
      Sơ̆p Hlabơar Nơ̆r ꞌBok Kei-DeiThe New Testament in Bahnar

      The Bahnar or Ba-Na (Vietnamese pronunciation: [βəna:]) are an ethnic group of Vietnam
         living primarily in the Central Highland provinces of Gia Lai and Kon Tum, as well
         as the coastal provinces of Bình Định and Phú Yên. They speak the Bahnar language
         that belongs to the Mon–Khmer language family.

         1
Roi gah pah so, đơ̆ng blŭng-a truh tơ chăl Abraham (Đơ̆ng chăl 1:1-11:9)Pơjing plĕnh teh11 Blŭng-a Kră Yang 'Bok Kei-Dei pơjing plĕnh păng teh. 2 Teh ưh kơ đei hơbŏ păng ưh kơ đei kiơ lăm noh, tơ jơ̆p-jang oei măng mu ngăl, Yang
         Bơhngol 'Lơ̆ng Kră Yang 'Bok Kei-Dei asơ̆ng kơpal đak.3 Kră Yang 'Bok Kei-Dei khan thoi âu: “Athei đei hơdah,” na đei hloi hơdah;a 4 Kră Yang 'Bok Kei-Dei 'bôh tơdrong hơdah noh 'lơ̆ng, na klah asong hơdah hăm măng
         mu. 5 Kră Yang 'Bok Kei-Dei anăn hơdah noh “Kơ'năr”; măng mu noh “Kơmăng”. Thoi noh đei
         kơsơ̆ păng pơgê; noh jơ̆ năr mă mônh.6 Kră Yang 'Bok Kei-Dei khan dơ̆ng thoi âu: “Athei đei anê̆ rơwơ̆ng wă kơ klah asong
         đak hăm đak.” 7 Kră Yang 'Bok Kei-Dei pơjing anê̆ rơwơ̆ng noh, klah asong đak tơ ala anê̆ rơwơ̆ng
         păng đak tơ kơpal anê̆ rơwơ̆ng; na đei hloi thoi noh. 8 Kră Yang 'Bok Kei-Dei anăn anê̆ rơwơ̆ng noh “Plĕnh”. Thoi noh đei kơsơ̆ păng pơgê,
         noh jơ̆ năr mă 'bar.9 Kră Yang 'Bok Kei-Dei khan thoi âu: “Lu đak tơ ala plĕnh athei akŭm minh anih păng
         athei đei anih hrĕng kro;” na đei hloi thoi noh. 10 Kră Yang 'Bok Kei-Dei anăn anih hrĕng kro noh “Teh”, gah mă đak akŭm băl noh anăn
         đak “Dơsĭ”. Kră Yang 'Bok Kei-Dei 'bôh dôm tơdrong noh 'lơ̆ng. 11 Kră Yang 'Bok Kei-Dei khan dơ̆ng thoi âu: “Teh athei chăt 'long pơle, 'nhĕt 'nhot;
         đei găr adrĕch, 'long plei đei găr, kiơ̆ kơ adrĕch khŭl tơ kơpal teh âu.” Đei hloi
         thoi noh. 12 Teh chăt 'nhĕt 'nhot; 'long đei găr kiơ̆ kơ adrĕch. Kră Yang 'Bok Kei-Dei 'bôh tơdrong
         noh 'lơ̆ng. 13 Thoi noh đei kơsơ̆ păng pơgê; noh jơ̆ năr mă pêng.14 Kră Yang 'Bok Kei-Dei khan dơ̆ng thoi âu: “Athei đei lu măt pơchrang hơdah tơ tŏk-bŏk
         rơwơ̆ng ti. Wă kơ klah asong 'năr păng măng, wă tơdra băt kơ bơyan, đei năr hăm sơnăm.
         15 Kŭm wă pơchrang hơdah kơ teh;” na đei hloi thoi noh. 16 Kră Yang 'Bok Kei-Dei pơjing kơ 'bar tŏ măt pơchrang hơdah tih; măt pơchrang hơdah
         mă tih hloh noh wă pơchrang gah kơ'năr, măt mă pơchrang mă iĕ 'biơ̆ noh wă pơchrang
         gah kơmăng; sư kư̆m pơjing kơ lu sơnglŏng mơ̆n. 17 Kră Yang 'Bok Kei-Dei dan lu măt hơdah tơ rơwơ̆ng ti wă pơchrang kơ teh, 18 wă pơchrang kơ'năr hăm kơmăng. Kră Yang 'Bok Kei-Dei 'bôh tơdrong noh 'lơ̆ng. 19 Thoi noh đei kơsơ̆ păng pơgê, noh jơ̆ năr mă puăn.20 Kră Yang 'Bok Kei-Dei khan dơ̆ng thoi âu: “Athei đei pơjing lu kon sem brem arih lăm
         đak mă lơ. Păng lu sem păr tơ kơpal teh păr tơ anê̆ rơwơ̆ng tơ plĕnh ti.” 21 Kră Yang 'Bok Kei-Dei pơjing lu ka tih păng lu kon sem brem arih lăm đak rai lơ kiơ̆
         kơ adrĕch sư. Kră Yang 'Bok Kei-Dei 'bôh tơdrong noh 'lơ̆ng. 22 Kră Yang 'Bok Kei-Dei ăn tơdrong pŭn hiôk kơ lu khŭl noh khan thoi âu: Athei pơjing,
         rai lơ, wă kơ 'bĕnh lăm đak dơsĭ păng lu sem păr kư̆m pơjing chek lar rai lơ tơ kơpal
         teh. 23 Thoi noh, đei kơsơ̆ păng pơgê; noh jơ̆ năr mă pơđăm.24 Kră Yang 'Bok Kei-Dei khan dơ̆ng thoi âu: “Kơpal teh athei đei kon sem brem arih kiơ̆
         kơ adrĕch, wă khan, sem brem hơdrông kơep lep-ler, sem bri kiơ̆ kơ adrĕch,” na đei
         hloi thoi noh. 25 Kră Yang 'Bok Kei-Dei pơjing kơ lu sem bri kiơ̆ kơ adrĕch păng lu hơdrông kơep lep-ler,
         lu sem dơrong kiơ̆ kơ adrĕch. Kră Yang 'Bok Kei-Dei 'bôh tơdrong noh 'lơ̆ng.Tơdrong pơjing kon bơngai26 Kră Yang 'Bok Kei-Dei khan thoi âu: “Bĕ lu bơ̆n pơjing kon bơngai hơbŏ thoi bơ̆n,
         nhen thoi bơ̆n, wă kơ pơgơ̆r lu ka lăm đak dơsĭ, lu sem păr, lu sem dơrong, lu hơdrông
         mơmŏ kơpal teh păng jơ̆p-jang kơ teh đak.”27 Kră Yang 'Bok Kei-Dei đei pơjing kon bơngai hơbŏ thoi rup Sư kơdih;Sư pơjing kon bơngai hơbŏ nhen thoi Kră Yang 'Bok Kei-Dei;Sư pơjing bơngai drŏ-nglo păng bơngai drŏ-kăn.28 Kră Yang 'Bok Kei-Dei ăn pŭn hiôk kơ kon bơngai păng khan thoi âu: “Athei pơjing chek
         lar rai lơ, wă kơ 'bĕnh jơ̆p kơ teh; athei pơm ăn kơ teh đak chu yom, athei pơgơ̆r
         lu ka lăm đak dơsĭ, khŭl sem păr kơpal plĕnh păng đĭ-đăng kon sem brem adrŏ kơpal
         teh.”29 Kră Yang 'Bok Kei-Dei khan dơ̆ng thoi âu: “Âu Inh ăn kơ lu iĕm 'nhĕt 'nhot chăt đei
         găr, đah tơ jơ̆p-jang kơ teh đak păng lu 'long plei đei găr, adrĕch noh boih jing
         tơmam lu iĕm sa. 30 Gah lu kon sem bri, lu sem păr kơpal plĕnh păng lu sem dơrong nai kơpal teh, mă adrĕch
         ayơ đei arih na Inh ăn kơ rim 'nhĕt 'nhot adrih wă pơm tơmam sa,” đei hloi thoi noh.
         31 Kră Yang 'Bok Kei-Dei 'bôh dôm tơdrong đơ̆ng Sư pơjing 'lơ̆ng tơpă. Đơ̆ng noh đei
         kơsơ̆ păng pơgê noh năr mă tơdrâu.

Pơjing năr tơpơh pơm năr giĕng21 Thoi noh, plĕnh teh păng đĭ-đăng dôm tơmam pơjing keh đang boih. 2 Năr mă tơpơh Kră Yang 'Bok Kei-Dei pơm keh boih dôm tơdrong jang Sư. 3 Đang kơ noh, Sư ăn pŭn hiôk kơ năr tơpơh, pơm năr giĕng 'lơ̆ng rơgoh; yua kơ lăm năr
         noh, Sư pơdơh kơ tơdrong jang Sư păng pơjing keh đĭ boih.Pơjing kon bơngai4 Noh boih tơm rơh kơ plĕnh hăm teh mă Sư pơjing boih.Kơplah Kră Yang 'Bok Kei-Dei pơjing plĕnh hăm teh sơ̆. 5 Kơplah noh tam mă đei 'long pơle chăt ôh tơ bri brah, kư̆m tam mă đei ôh minh tơnơm
         'nhĕt 'nhot chăt lăm mir, chŭn, yua kơ Kră Yang 'Bok Kei-Dei tam mă ăn đak 'mi jur
         tơ teh păng kư̆m tam mă đei bu choh pơtăm mơ̆n. 6 Mă-lei đak yuh đơ̆ng lăm teh hngôm hơiuh ruh jơ̆p kơ teh. 7 Kră Yang 'Bok Kei-Dei iŏk 'mui teh man kon bơngai dơhlu kial arih lăm trôm muh; na
         kon bơngai jing đei bơhngol arih.Lăm pơgar Êđen8 Đơ̆ng noh, Kră Yang 'Bok Kei-Dei pơjing minh hlak pơgar Êđen, tơ gah hơlĕch păng 'măn
         kon bơngai mă Sư 'nao pơjing oei tơ lăm noh, 9 Kră Yang 'Bok Kei-Dei ăn kơ teh chăt lu 'long 'lơ̆ng lăp măt păng plei sư sa 'ngam;
         lăm tŏk-bŏk pơgar ei kư̆m đei chăt minh tơnơm 'long tơdrong arih, kư̆m đei minh tơnơm
         'long băt kơ tơdrong kơnê̆ păng băt kơ tơdrong 'lơ̆ng.10 Đei minh pôm đak glung ro wă ruh hơiuh pơgar Êđen; đơ̆ng noh ro tơklah băl jing puăn
         chơnglah. 11 Chơnglah mă mônh anăn Bison; chơnglah noh ro tăp dăr kơ dêh Hawila, anih mă đei maih.
         12 Maih anih âu 'lơ̆ng tơpă; tơ noh kư̆m đei 'long pơgang 'bâu phu păng kư̆m đei tơmo
         gĭt. 13 Anăn chơnglah mă 'bar noh Gihôn, ro tăp dăr kơ char Kus. 14 Anăn chơnglah glung mă pêng noh Hidêke, ro tơ gah hơlĕch tơring Asiri. Gah chơnglah
         glung mă puăn noh jơ̆ glung Ơphrat.15 Kră Yang 'Bok Kei-Dei ba kon bơngai mơ̆t oei lăm pơgar Êđen wă pơtăm păng wei-lăng
         pơgar. 16 Đơ̆ng noh Kră Yang 'Bok Kei-Dei pơkă thoi âu: “Ih gơh sa mơ̆ng kơ wă dôm lu plei 'long
         lăm pơgar, 17 Mă-lei gah tơnơm 'long băt tơdrong 'lơ̆ng păng tơdrong kơnê̆, ih 'nĕ kơ sa hŏ; dah
         ih sa sĭt ih gô lôch.”Pơjing tơdrong pơkong18 Kră Yang 'Bok Kei-Dei khan thoi âu: “Kon bơngai oei minh 'nu minh drô̆ ưh kơ 'lơ̆ng
         ôh; Inh gô pơjing ăn minh 'nu dơ̆ng wă tơgŭm sư păng hơbŏ thoi sư.”19 Kră Yang 'Bok Kei-Dei iŏk 'mui teh man pơjing lu kon sem brem, lu sem păr, na năm
         ba 'bơ̆t anăp Ađam wă kơ sư chă anăn lu sư thoi yơ, wă kơ kon sem kiơ mă Ađam đei
         anăn ăn đei anăn ei hloi kiơ̆ kơ adrĕch sư. 20 Ađam anăn ăn kơ lu kon sem dơrong, lu sem păr, kư̆m anăn ăn kơ lu sem bri brah.Mă-lei gah Ađam, chă lăng ưh kơ đei bu tơgŭm sư hơbŏ thoi sư. 21 Kră Yang 'Bok Kei-Dei ăn kơ Ađam tep blêk, na iŏk minh hlak kơting jơmir, na dui sĕch
         akar pơklep lê̆ dơ̆ng. 22 Kră Yang 'Bok Kei-Dei yua kơting jơmir mă Sư 'nao iŏk đơ̆ng Ađam na man pơjing minh
         'nu drŏ-kăn, na năm ba tơ Ađam.23 Ađam khan thoi âu:“Bơngai âu kơting đơ̆ng kơting inh,sĕch đơ̆ng sĕch inh.Bơngai âu gô krao anăn sư bơngai drŏ-kăn,yua kơ sư đei đơ̆ng bơngai drŏ-nglo.”24 Yua kơ thoi noh na bơngai drŏ-nglo gô tơklah đơ̆ng mĕ 'bă sư na oei hơdai hăm akăn
         sư, na 'bar 'nu bre sư jing minh sĕch minh akar.a25 Ađam păng akăn sư, bre sư oei akâu hoh, mă-lei huay kơ đei mơlâu ôh.

Kon bơngai huŏng lăm tơdrong yoch31 Âu, lăm lu kon sem brem mă đêl Kră Yang 'Bok Kei-Dei pơjing, 'bih boih mă adrĕch hơlĕnh
         kơnê̆. 'Bih sư pơma hăm bơngai drŏ-kăn khan: “Kră Yang 'Bok Kei-Dei đei khan tơtă
         ưh kơ ăn kơ măr iĕm sa plei 'long lăm pơgar âu dah kiơ?”2 Bơngai drŏ-kăn tơl khan: “Nhi gơh sa plei 'long lăm pơgar. 3 Mă-lei gah plei 'long tơnơm mă chăt tŏk-bŏk pơgar, Kră Yang 'Bok Kei-Dei pơkă khan:
         Măr iĕm 'nĕ kơ sa păng kư̆m 'nĕ kơ hơtŭt 'bơm, kơnh măr iĕm lôch.”4 'Bih khan kơ bơngai drŏ-kăn dơ̆ng: “Măr iĕm huay kơ lôch; 5 Mă-lei Kră Yang 'Bok Kei-Dei băt layơ măr iĕm sa plei 'long noh, măr iĕm gô hlôh thoi
         Kră Yang 'Bok Kei-Dei, băt tơdrong 'lơ̆ng păng tơdrong kơnê̆.”a6 Bơngai drŏ-kăn lăng 'bôh plei 'long noh rŏ kơ sa 'lơ̆ng nham, na kư̆m lăp măt păng
         gĭtb yua kơ wă pơih kơ̆l 'ngok hơgei na phĕ sa; đơ̆ng noh na ăn kơ klo sư sa, mă oei
         jê̆ sư. Klo sư kư̆m sa mơ̆n. 7 Đơ̆ng noh na măt măr sư lar, băt kơdih tơlŭnh akâu hoh, na năm gơ̆ hla 'long hơra
         sĭt pĕng akâu.8 Hiưp 'năr glơh, kơtơ̆ng Kră Yang 'Bok Kei-Dei yak năm lăm pơgar. Ađam păng akăn sư
         ôn akâu bre sư tŏk-bŏk hơmŭl 'long, wă weh đơ̆ng muh măt Kră Yang 'Bok Kei-Dei. 9 Kră Yang 'Bok Kei-Dei krao Ađam păng jet: “Ih tơ yơ?”10 Ađam tơl: “Inh đei kơtơ̆ng Ih yak lăm pơgar, na inh hli yua kơ inh akâu hoh, na inh
         ôn akâu.”11 Kră Yang 'Bok Kei-Dei jet khan: “Bu đei tơ'bôh kơ ih băt ih akâu hoh?” Hăm trŏ kơ
         ih đei sa plei 'long Inh đei khă ưh kơ ăn ih sa?”12 Sư tơl: “Bơngai drŏ-kăn mă Ih ăn kơ sư oei jê̆ inh noh sư ăn kơ inh sa plei 'long
         noh păng inh đei sa boih.”13 Kră Yang 'Bok Kei-Dei jet bơngai drŏ-kăn thoi âu: “Ih pơm kiơ thoi noh?”Bơngai drŏ-kăn tơl khan: “'Bih sư pơhlŭ inh na inh sa boih.”14 Kră Yang 'Bok Kei-Dei đei pơma kơ 'bih thoi âu: “Yua kơ e đei pơm tơdrong thoi âu.E gô pŭ hơngiap hloh lăm khŭl sem brem păng sem bri.E gô ah an klak păng sa 'mui teh đĭ chăl arih e.15 Inh gô ăn kơ e păng bơngai drŏ-kăn,adrĕch adrung bơngai drŏ-kănhăm adrĕch adrung e gô ayăt dih băl.Kon bơngai gô juăc bơhlơ̆r kơ̆l e,na e gô choh kơnơl jơ̆ng Sư.”16 Kră Yang 'Bok Kei-Dei khan kơ bơngai drŏ-kăn thoi âu:“Inh gô ăn tơdrong gleh pơmat lăm tơdrong anăp;ih gô jĭ pơmat lăm năr hơiơch.Gah tơdrong hưch wă ih gô mơ̆ng kơ klo ih,păng klo ih gô pơgơ̆r ih.”17 Kră Yang khan kơ Ađam thoi âu: “Yua kơ ih chu nơ̆r akăn ih na sa plei 'long mă Inh
         khă ưh kơ ăn sa, ‘thoi noh teh gô pŭ hơngiap yua kơ ih,’lăm chăl arih ih athei chu gleh lap na đei tơmam sa kơ ih lĕch đơ̆ng teh.18 Teh gô chăt lu jơla păng 'long bơmrôm,păng ih gô sa tơmam chăt đơ̆ng lăm mir pơgar;19 Ih athei jang lĕch đak bơuh bơang tơ klĕng ih 'mơ̆i na đei sa,ddĭng truh tơ năr ih brŏk tơ teh dơ̆ng,teh mă đêl man ih sơ̆,yua kơ ih đơ̆ng 'mui teh,ih gô brŏk tơ 'mui teh.”20 Ađam krao anăn akăn sư Ewơ,e21 Kră Yang 'Bok Kei-Dei iŏk akar sem brem pơm ao tai ăn kơ bre klo kăn Ađam hrŭk. 22 Kră Yang 'Bok Kei-Dei khan thoi âu: “Âu gah băt kơ tơdrong 'lơ̆ng păng tơdrong kơnê̆,
         kon bơngai băt kư̆m thoi lĕ kơ bơ̆n, na dang ei bơ̆n athei kơchăng kơnh hli kơ kon
         bơngai yơ̆r ti sư phĕ sa plei 'long tơdrong arih, na gơh arih ling-lang.” 23 Na Kră Yang 'Bok Kei-Dei puh tơlĕch kon bơngai đơ̆ng pơgar Êđen wă kơ choh jang sa
         teh mă đêl pơjing lu sư sơ̆. 24 Thoi noh Sư pơpuh tơweh kon bơngai đơ̆ng pơgar Êđen; đơ̆ng noh tơ gah hơlĕch Sư ăn
         Yang chêrubim hăm đao dăr rang mơnhal, wă kơ bơwei trong năm tơ tơnơm 'long tơdrong
         arih.

Tơdrong Kain hăm Abel41 Ađam oei hơdai hăm akăn sư Ewơ, đơ̆ng noh akăn sư anăp na tơpŭ hĭ Kain păng khan:
         “Đơ̆ng Kră Yang tơgŭm na inh gơh tơpŭ kơ minh 'nu kon.” 2 Ewơ tơpŭ kơ minh 'nu dơ̆ng oh Kain anăn Abel; Abel jing bơngai wei triu; gah Kain
         sư jang mir 'ba.3 Đunh 'biơ̆ đơ̆ng noh, Kain yua phe 'ba sư pơm tơmam pơyơ̆r kơ Kră Yang. 4 Abel kư̆m pơyơ̆r kon triu tuh blŭng-a hăm rơmăa sư kơ Kră Yang 'Bok Kei-Dei, Kră Yang
         lăng gah Abel păng iŏk tơmam soi sư. 5 Mă-lei ưh kơ đei lăng Kain păng kư̆m ưh kơ iŏk tơmam soi sư, na Kain blĕk dêh mah
         'bri 'bra muh măt sư.6 Kră Yang apinh Kain thoi âu: “Yua kơ kiơ ih blĕk? Yua kơ kiơ ih kŭp muh măt ih? 7 Dah ih pơm 'lơ̆ng liơ ih ưh kơ pơ̆n ngơk muh măt? Na mưh ưh kơ pơm 'lơ̆ng, to tơdrong
         yoch răp gô 'bơ̆t 'măng 'ngeng kơ ih dêh mă-lei ih 'nĕ kơ ăn jei sư.”8 Đơ̆ng noh Kain pơtơm oh sưb Abel năm; kơplah măr sư oei tơ bri, na Kain plŏng bruh
         tơ Abel oh sư păng pơlôch hloi.9 Kră Yang jet Kain thoi âu: “Oh ih Abel tơ yơ?” Sư tơl:“Inh ưh kơ băt, inh bơngai wei oh inh ah?”10 Kră Yang jet dơ̆ng: “Ih pơm kiơ thoi noh? Inh 'bôh pham oh ih ôr đơ̆ng teh păng nơ̆r
         sư krao kơtơ̆ng truh tơ Inh. 11 Dang ei Kră Yang 'Bok Kei-Dei ăn teh hiap ih, teh ha 'bơ̆r huch boih pham oh ih đơ̆ng
         ti ih pơlôch. 12 Mưh ih choh pơtăm, teh ưh pă pơjing tơmam sa kơ ih boih, ih gô thông mang huang jơ̆p
         kơ teh.”13 Kain tơl Kră Yang thoi âu: “Tơdrong phak inh trăp dêh, pŭ ưh kơ kĕ. 14 Âu, năr 'nâu, Ih pơpuh inh đơ̆ng teh âu, inh weh đơ̆ng muh măt Ih, gô thông mang huang
         jơ̆p kơ teh đak, đơ̆ng noh dah đei bu tơ'bơ̆p inh, sư gô pơlôch inh.”15 Kră Yang khan thoi âu: “Ưh kơ trŏ ôh, dah bu pơlôch ih đe gô pơm 'mong plơ̆ kơ sư
         tơpơh wơ̆t.” Kră Yang đei ăn tơdra tơ akâu Kain, wă kơ mă bu tơ'bơ̆p Kain huay kơ
         pơlôch. 16 Na Kain kơdŭn weh đơ̆ng Kră Yang păng oei tơ dêh Not, gah hơlĕch kơ pơgar Êđen.Adrĕch adrung Kain17 Đang kơ noh Kain oei hơdai hăm akăn sư, akăn sư anăp na tơpŭ kon kơdră sư Ênok; Kain
         pơjing minh pôm pơlei tih anăn pơlei Ênok, kiơ̆ kơ anăn kon kơdră sư. 18 Đơ̆ng noh Ênok pơjing Irat, Irat pơjing Mêhujael, Mêhujael pơjing Methujael, Methujael
         pơjing Lêmek.19 Lêmek đei akăn 'bar, minh 'nu anăn Adah, minh 'nu anăn Yilah. 20 Adah pơjing Jabal, Jabal pơjing 'bok kơ lu kon pơlei oei lơ anih đe rong sem dơrong.
         21 Oh sư Jubal, 'bok kơ khŭl kon pơlei reh brŏ păng hlôm 'lal. 22 Gah Yilah kư̆m pơjing Tubal Kain, jing bơngai hơjơ̆m lu tak đao han păng mam kong,
         bơsei. Oh drŏ-kăn Tubal Kain anăn Nama.23 Lêmek đei khan hăm bre akăn sư thoi âu:“Ơ Adah păng Yilah, mơ̆ng nơ̆r inh bĕ.Ơ! Akăn Lêmek, athei mơ̆ng nơ̆r inh.Ơ! Inh gô pơlôch bơngai bu mă sư teh inh rơka,mă khan 'lŏ dah 'lơ̆p.24 Tơdah Kain tơpơh wơ̆t pơm 'mong,lei Lêmek gô tơpơh-jĭt tơpơh wơ̆t hil 'mong.”Tơpŭ kơ Set25 Ađam oei hơdai akăn sư dơ̆ng; sư đei tơpŭ dơ̆ng kơ minh 'nu kon drŏ-nglo sư anăn Set;
         akăn sư khan, “Kră Yang 'Bok Kei-Dei đei ăn dơ̆ng kơ inh tơpŭ kơ minh 'nu kon drŏ-ngloc
         nai wă tơplih kơ Abel mă Kain pơlôch boih.” 26 Set kư̆m pơjing kơ minh 'nu kon drŏ-nglo, anăn Ênos. Đơ̆ng năr âu, kon bơngai pơtơm
         krao khan chă anăn Kră Yang.d

Adrĕch adrung Ađam, đơ̆ng adrĕch Set dĭng truh tơ adrĕch Nôê51 Âu boih sơ̆p hla bơar chih răk adrĕch adrung Ađam.Năr mă Kră Yang 'Bok Kei-Dei pơjing kon bơngai, Sư pơjing kon bơngai hơbŏ thoi Kră
         Yang 'Bok Kei-Dei. 2 Sư pơjing bơngai drŏ-nglo păng bơngai drŏ-kăn, ăn tơdrong pŭn hiôk kơ bre sư păng
         năr Sư pơjing ei Sư anăn bre sư bơngai.3 Kơplah Ađam đei minh-hrĕng pêng-jĭt sơnăm, sư pơjing minh 'nu kon drŏ-nglo hơbŏ thoi
         sư, sư anăn Set. 4 Đơ̆ng rŏng kơ Ađam đei pơjing Set boih, sư oei arih tơhngam-hrĕng sơnăm, kư̆m oei
         đei pơjing kon drŏ-nglo kon drŏ-kăn. 5 Thoi noh Ađam arih đei tơsĭn-hrĕng pêng-jĭt sơnăm, na lôch.6 Set đei minh-hrĕng pơđăm sơnăm, pơjing Ênos. 7 Đơ̆ng rŏng kơ Set pơjing Ênos boih sư arih tơhngam-hrĕng tơpơh sơnăm, pơjing kon drŏ-nglo
         kon drŏ-kăn. 8 Thoi noh Set arih đei tơsĭn-hrĕng mơjĭt-'bar sơnăm na sư lôch.9 Ênos đei tơsĭn-jĭt sơnăm, pơjing Kênan. 10 Đơ̆ng rŏng kơ Ênos pơjing Kênan boih, sư oei arih tơhngam-hrĕng mơjĭt-pơđăm sơnăm,
         pơjing kon drŏ-nglo kon drŏ-kăn. 11 Thoi noh Ênos arih đei tơsĭn-hrĕng pơđăm sơnăm na sư lôch.12 Kênan đei tơpơh-jĭt sơnăm, pơjing Mahalale, 13 Đơ̆ng rŏng kơ Kênan pơjing Mahalale boih, sư oei arih tơhngam-hrĕng puăn-jĭt sơnăm
         pơjing kon drŏ-nglo kon drŏ-kăn. 14 Thoi noh Kênan arih đei tơsĭn-hrĕng mơjĭt sơnăm, na sư lôch.15 Mahalale đei tơdrâu-jĭt pơđăm sơnăm, pơjing Jaret. 16 Đơ̆ng rŏng kơ Mahalale pơjing Jaret, sư oei arih tơhngam-hrĕng pêng-jĭt sơnăm, pơjing
         kon drŏ-nglo kon drŏ-kăn. 17 Thoi noh Mahalale arih đei tơhngam-hrĕng tơsĭn-jĭt pơđăm sơnăm, na sư lôch.18 Jaret đei minh-hrĕng tơdrâu-jĭt 'bar sơnăm, pơjing Ênok. 19 Đơ̆ng rŏng kơ Jaret pơjing kơ Ênok boih sư oei arih tơhngam-hrĕng sơnăm, pơjing kon
         drŏ-nglo kon drŏ-kăn. 20 Thoi noh Jaret arih đei tơsĭn-hrĕng tơdrâu-jĭt 'bar sơnăm, na sư lôch.21 Ênok đei tơdrâu-jĭt pơđăm sơnăm, pơjing Mêtusêla. 22 Đơ̆ng rŏng kơ Ênok pơjing kơ Mêtusêla boih, đơ̆ng noh sư mơ̆ng kiơ̆ Kră Yang 'Bok
         Kei-Dei lăm pêng-hrĕng sơnăm, sư pơjing kon drŏ-nglo kon drŏ-kăn. 23 Thoi noh Ênok đei arih pêng-hrĕng tơdrâu-jĭt pơđăm sơnăm. 24 Ênok kiơ̆ Kră Yang 'Bok Kei-Dei, na biŏng pă 'bôh hloi, yua kơ Kră Yang 'Bok Kei-Dei
         sơng iŏk sư boih.25 Mêtusêla đei minh-hrĕng tơhngam-jĭt tơpơh sơnăm pơjing Lêmek. 26 Đơ̆ng rŏng kơ Mêtusêla pơjing Lêmek boih, sư oei arih tơpơh-hrĕng tơhngam-jĭt 'bar
         sơnăm pơjing kon drŏ-nglo kon drŏ-kăn. 27 Thoi noh Mêtusêla arih đei tơsĭn-hrĕng tơdrâu-jĭt tơsĭn sơnăm, na sư lôch.28 Lêmek đei minh-hrĕng tơhngam-jĭt 'bar sơnăm, pơjing minh 'nu kon drŏ-nglo. 29 Sư anăn Nôê păng khan thoi âu: “Sư âu boih wă pơlung jơhngơ̆m lu bơ̆n đơ̆ng tơdrong
         jang mă gleh lap yua kơ Kră Yang hiap pơtê̆ boih teh âu.” 30 Đơ̆ng rŏng kơ Lêmek pơjing Nôê boih, sư oei arih pơđăm-hrĕng tơsĭn-jĭt pơđăm sơnăm,
         sư pơjing kon drŏ-nglo kon drŏ-kăn. 31 Thoi noh Lêmek arih đei tơpơh-hrĕng tơpơh-jĭt tơpơh sơnăm, na sư lôch.32 Gah Nôê, dĭng truh sư pơđăm-hrĕng sơnăm, sư pơjing pêng 'nu kon drŏ-nglo, Sem, Cham
         păng Japhet.

Tơdrong kơnê̆ kon bơngai rai dêh61 Đơ̆ng kon bơngai đĭ rai lơ năm jơ̆p-jang kơpal teh păng kon bơngai đei pơjing lu kon
         drŏ-kăn boih, 2 Lu kon tơdăm yang 'bôh kon adruh kon bơngai 'lơ̆ng hơbŏ na iŏk oei, adruh ayơ mă sư
         lăp đon. 3 Kră Yang khan thoi âu: “Yang Bơhngol Inh ưh kơ oei lăm kon bơngai ling-lang ôh; yua
         kơ kon bơngai jơ̆ sĕch akar đĕch, chăl arih lu sư lăp minh-hrĕng 'bar-jĭt sơnăm đĕch.”4 Chăl noh păng chăl đơ̆ng rŏng kơ noh đei lu bơngai mă tih kơjung arih kơpal teh, yua
         kơ tơdăm yang oei hơdai hăm lu adruh kon bơngai na pơjing kon hơ'lơ̆p; noh lu bơngai
         nuih kơtang sơ̆ đe ư-ang kơ lu sư.5 Kră Yang 'bôh kon bơngai kơpal teh âu pơm kơnê̆ dêh păng jơhngơ̆m lu sư tơchĕng kơnê̆
         ling-lang. 6 Na Sư hmach kơdih Sư kơ tơdrong pơjing boih kon bơngai kơpal teh păng Sư sơ'ngon lăm
         jơhngơ̆m. 7 Kră Yang khan thoi âu: “Inh gô pơrăm lê̆ đĭ kon bơngai kơpal teh mă đêl Inh pơjing,
         đơ̆ng kon bơngai truh tơ lu kon sem brem, lu hơdrông kơep lep-ler, lu sem păr, yua
         kơ inh hmach kơdih akâu đei pơjing boih lu sư noh.” 8 Mă-lei Nôê đei pŭn 'bơ̆t anăp Kră Yang.Nôê pŭn9 Âu roi gah Nôê. Nôê lăm chăl arih sư jơ̆ minh 'nu bơngai 'lơ̆ng tơpăt, ưh kơ đei tơdrong
         glăi kiơ, sư kiơ̆ Kră Yang 'Bok Kei-Dei. 10 Nôê đei pêng 'nu kon drŏ-nglo, Sem, Cham, Japhet.Tơdrong pơm duk11 Hơtai ei sơ̆ Kră Yang 'Bok Kei-Dei 'bôh đĭ kon bơngai lăm teh đak tă kơ yoch răm ngăl
         păng 'bĕnh kơ tơdrong kơnê̆. 12 Âu, Kră Yang 'Bok Kei-Dei lăng lăm teh đak, 'bôh tơdrong yoch răm, yua kơ đĭ-đăng
         kon bơngai pơm ăn kơ trong sư kơdih kơpal teh âu răm đĭ. 13 Kră Yang 'Bok Kei-Dei khan kơ Nôê thoi âu: “Inh gô pơrăm đĭ kon bơngai, yua kơ đơ̆ng
         kon bơngai na teh âu 'bĕnh kơ tơdrong kơnê̆. Thoi noh inh gô pơrăm lu sư hơdai hăm
         teh. 14 Ih athei pơm minh pôm duk păng 'long gôphea, pơm đei lơ tăl, na pik chai tơ đaih păng
         tơ lăm. 15 Thoi noh, athei pơm kiơ̆ thoi âu: Duk tor pêng-hrĕng hlok, wơ̆l pơđăm-jĭt hlok, kơjung
         pêng-jĭt hlok. 16 Gah kơpal duk ih athei bŏk 'măng-'mŏk, să minh hlok păng pơm 'măng tơ hơnă hai; ih
         gô pơm minh tăl ala, minh tăl tŏk-bŏk păng minh tăl kơpơ̆ng. 17 Gah Inh, Inh gô ăn đak lip jơ̆p kơpal teh âu, wă pơrăm đĭ lu adrĕch sĕch akar mă đei
         dui jơhngơ̆m păng kial mă oei ala plĕnh, đĭ-đăng lu kon sem brem kơpal teh gô lôch
         goh đĭ.”Tơdrong Kră Yang 'Bok Kei-Dei pơgơ̆p pơkă hăm Nôê18 “Na inh gô đei nơ̆r pơkă pơgơ̆p pơkăm hăm ih, đơ̆ng noh ih hăm akăn ih, lu kon hăm
         lu mŏ mai ih, athei mơ̆t tơ lăm duk. 19 Gah lu kon sem dui jơhngơ̆m, ih athei tơmơ̆t ba lăm duk minh hơgrop, đei tơno akăn,
         tơmông păng yŏng, wă kơ ih wei rong lu sư arih. 20 Sem păr kiơ̆ kơ khŭl, sem dơrong kiơ̆ kơ khŭl, hơdrông kơep mơmŏ kơpal teh, rim khŭl
         minh hơgrop wă kơ ih wei sư arih. 21 Na ih kư̆m athei chĕp ba tơmam sa, wă pơm tơmam sa, por sŏng kơ iĕm, ih păng lu kon
         sem brem noh.”22 Nôê pơm tôm tơdrong âu trŏ 'blep thoi Kră Yang 'Bok Kei-Dei đei pơkă.

Đak lip71 Kră Yang khan kơ Nôê thoi âu: “Ih păng đĭ-đăng hnam dơnŏ ih mơ̆t bĕ lăm duk, yua kơ
         lăm lu bơngai chăl dang ei Inh 'bôh ih jơ̆ minh 'nu bơngai tơpăt. 2 Lăm lu kon sem brem 'lơ̆ng rơgoh, ih athei anhăk ba minh adrĕch tơpơh hơgrop, tơno
         păng akăn; gah lu sem brem mă ưh kơ 'lơ̆ng rơgoh minh adrĕch minh hơgrop, wă kơ pơm
         adrĕch jơ̆p kơpal teh đak. 3 Ih kư̆m athei anhăk ba lu sem păr, rim khŭl tơpơh hơgrop tơmông păng yŏng, wă kơ ih
         wei sư arih chek lar jơ̆p kơpal teh. 4 Yua kơ pă tơpơh năr dơ̆ng, inh gô ăn 'mi jruh tơ teh, lăm puăn-jĭt năr puăn-jĭt măng;
         Inh gô pơrăm lê̆ đĭ kơpal teh mă dôm kon sem brem mă đĭ adrĕch đơ̆ng inh đei pơjing.”5 Na Nôê pơm kiơ̆ tôm dôm lu nơ̆r đơ̆ng Kră Yang đei pơkă kơ sư.6 Kơplah đak lơ̆p, lah lai jơ̆p kơpal teh, Nôê đei tơdrâu-hrĕng sơnăm boih. 7 Nôê hăm akăn sư mơ̆t lăm duk, hơdai lu kon lu mŏ mai sư wă kơ klaih đơ̆ng đak lơ̆p.
         8 Dôm lu kon sem brem mă 'lơ̆ng rơgoh păng lu kon sem brem mă ưh kơ 'lơ̆ng rơgoh, lu
         sem păr, lu kon hơdrông kơep lep-ler kơpal teh, 9 minh hơgrop tơno păng akăn, tơmông păng yŏng, năm đĭ tơ Nôê păng mơ̆t lăm duk 'blep
         trŏ thoi nơ̆r Kră Yang 'Bok Kei-Dei bơtho pơkă kơ sư. 10 Đơ̆ng rŏng kơ tơpơh năr, đak pơtơm jur jơ̆p kơpal teh.11 Kơplah noh Nôê tơdrâu-hrĕng sơnăm, khei 'bar năr mơjĭt-tơpơh, trŏ kơ năr noh, dôm
         lu tu đak đôh pơchah đak bluh đơ̆ng teh, đơ̆ng kơpal plĕnh kư̆m pơih tơjur đak. 12 'Mi jruh tơ teh lăm puăn-jĭt năr, puăn-jĭt măng.13 Kŭm lăm năr noh, Nôê akăn sư, pêng 'nu kon sư, Sem, Cham, Japhet, hăm pêng 'nu mŏ
         mai sư kư̆m mơ̆t lăm duk. 14 Lu sư mơ̆t hơdai păng đĭ-đăng lu sem brem, lu sem dơrong kiơ̆ kơ adrĕch, lu kon hơdrông
         kơpal teh kư̆m kiơ̆ kơ adrĕch, sem păr kư̆m kiơ̆ kơ adrĕch păng đĭ-đăng lu sem kiơ
         mă đei pơnăr. 15 Hơgrop, hơgrop kiơ̆ Nôê mơ̆t lăm duk; wă khan đĭ-đăng dôm lu đei sĕch akar mă dui
         jơhngơ̆m. 16 Tơno minh akăn minh, đei tơmông đei yŏng, đĭ-đăng kư̆m mơ̆t lăm duk, kiơ̆ thoi nơ̆r
         Kră Yang 'Bok Kei-Dei khan pơkă, na Kră Yang tang lê̆ 'măng duk.17 Đak lơ̆p kơpal teh puăn-jĭt năr puăn-jĭt măng, đak tŏk kơjung tưk duk kư̆m rai kơjung
         đơ̆ng teh dơ̆ng kơpal đak. 18 Kơpal teh, đak tih păng rai tŏk kơjung dêh, duk đông kơpal đak. 19 Đak tŏk rai dêh kơpal teh, đĭ-đăng lu kông kơjung kư̆m lơ̆p đĭ. 20 Đak tŏk truh tơ mơjĭt-pơđăm hlok kơjung hloh kơ đĭ-đăng lu kơ̆l kông kơjung. 21 Đĭ-đăng dôm lu adrĕch sĕch akar arih kơpal teh lôch glơ̆k, mă lu sem păr, mă lu kon
         sem dơrong, kon sem bri, mă kon hơdrông kơep lep-ler păng đĭ kon bơngai. 22 Mă dui jơhngơ̆m trong muh lôch đĭ. 23 Đĭ-đăng adrĕch khŭl arih kơpal teh pơrăm pơlôch đĭ, đơ̆ng kon bơngai truh tơ kon sem
         brem, lu hơdrông kơep lep-ler, lu sem păr; lăp Nôê hăm lu bơngai, lu sem brem lăm
         duk đĕch oei arih.24 Đak oei lơ̆p kơpal teh 'blep minh-hrĕng pơđăm-jĭt năr.

Đak lip hrơ̆81 Kră Yang 'Bok Kei-Dei 'blŏk kơ Nôê păng dôm lu sem brem mă mơ̆t hơdai sư lăm duk,
         na Kră Yang 'Bok Kei-Dei ăn kial tih tơthu bah tơ kơpal teh, na đak sư dơ̆ng. 2 Lu tu đak jrŭ păng lu bơnơ̆ tơ plĕnh tơlir dơ̆ng; 'mi đơ̆ng plĕnh ưh kơ jur tơ teh
         boih. 3 Đak hrŏ tơ kơpal teh sư hrơ̆ 'net 'net. Đơ̆ng rŏng minh-hrĕng pơđăm-jĭt năr 'noh đak
         hrơ̆. 4 Truh tơ khei tơpơh năr mơjĭt-tơpơh, duk dơ̆ng tơ kơpal kông Ararat.a 5 Đak hrơ̆b noh 'net truh tơ khei mơjĭt; năr mă mônh lăm khei noh; dôm lu kơ̆l kông
         gơh 'bôh bang.6 Đơ̆ng rŏng kơ noh đei puăn-jĭt năr, Nôê pơih 'măng-'mŏk duk mă sư đei pơm. 7 Sư achăng minh pôm ak, ak păr gơling jur tŏk dĭng truh tơ đak hrơ̆ đĭ kơpal teh. 8 Sư kư̆m achăng minh pôm sem kơtơp dơ̆ng, wă kơ băt đak tam hrơ̆ tơ teh. 9 Mă-lei sem kơtơp păr chă lăng ưh tam đei teh hrĕng wă jruh, na sư păr brŏk tơ duk
         dơ̆ng, yua kơ đak oei jơ̆p-jang kơ teh. Nôê jrơng ti sư sơng iŏk sem kơtơp rôp tơmơ̆t
         lăm duk hơdai hăm sư. 10 Đơ̆ng noh sư gô tơpơh năr dơ̆ng, sư achăng sem kơtơp lĕch đơ̆ng duk. 11 Truh kơsơ̆ sem kơtơp păr brŏk tơ sư dơ̆ng păng âu tơ'bong sư jơngong ba hla 'long
         ôliwơ adrih; Nôê băt hloi đak hrơ̆ boih kơpal teh. 12 Sư gô tơpơh năr đơ̆ng rŏng dơ̆ng achăng dơ̆ng sem kơtơp lĕch, mă-lei sem kơtơp ưh
         pă brŏk tơ sư dơ̆ng.13 Trŏ sơnăm Nôê tơdrâu-hrĕng minh, năr mă mônh khei mônh, Nôê pơih bơbŭng duk lăng 'bôh
         teh hrĕng kro boih. 14 Truh khei 'bar, năr 'bar-jĭt tơpơh, teh hrĕng boih.Nôê lĕch đơ̆ng duk15 Kră Yang 'Bok Kei-Dei khan kơ Nôê thoi âu: 16 “Lĕch bĕ iĕm đơ̆ng duk, akăn ih, kon ih hăm lu mŏ mai ih. 17 Athei pơih đĭ lu kon sem arih gah sĕch akar mă oei hơdai ih, lu sem păr, lu sem dơrong,
         sem brem, lu hơdrông kơep lep-ler mơmŏ kơpal teh, wă kơ lu sư chek lar char kon 'bĕnh
         kơ teh.” 18 Thoi noh Nôê hăm akăn sư, lu kon sư, lu mŏ mai sư lĕch đơ̆ng duk. 19 Lu sem brem, lu sem păr păng đĭ-đăng lu sem brem arih kơpal teh kiơ̆ kơ adrĕch lĕch
         đĭ-đăng đơ̆ng duk.Nôê pơyơ̆r tơmam soi20 Nôê pơm minh pôm chơnang soi kơ Kră Yang 'Bok Kei-Dei. Sư rôp lu kon sem 'lơ̆ng rơgoh,
         hăm lu sem păr 'lơ̆ng rơgoh pơm tơmam soi 'buh pơyơ̆r tơ chơnang soi. 21 Kră Yang 'bâu phu păng tơchĕng khan: “Inh ưh pă hiap teh yua kơ kon bơngai dơ̆ng,
         yua kơ jơhngơ̆m kon bơngai yoch kơnê̆ tơpă đơ̆ng sơ̆, đơ̆ng oei 'lơ̆p.c Inh kư̆m ưh
         kơ wă pơrăm lu kon sem arih thoi Inh đei pơm.22 Kơplah teh oei đei,na bơyan rei jơmŭl păng bơyan kĕch,tơngiĕt păng tŏ,bơyan hngach păng bơyan phang,'năr păng kơmăngưh kơ đei layơ hiong đĭ.”

Kră Yang 'Bok Kei-Dei ăn pŭn hiôk kơ Nôê păng athei pơm rok nơ̆r pơkă91 Kră Yang 'Bok Kei-Dei ăn pŭn hiôk kơ Nôê păng lu kon drŏ-nglo sư, Sư khan thoi âu:
         “Athei pơjing adrĕch adrung hrôh ngôh rai lơ dĭng 'bĕnh-'bang kơpal teh. 2 Lu sem dơrong kơpal teh, lu sem păr kơpal plĕnh păng lu sem brem adrŏ kơpal teh, lu
         ka lăm đak dơsĭ, đĭ-đăng gô hli păng chu yom kơ iĕm yua kơ Inh jao boih lăm ti lu
         iĕm. 3 Mă dôm kon sem brem đei tơdrong arih yak mơmŏ kơpal teh gô jing tơmam sa lu iĕm. Inh
         ăn dôm kon sem brem noh kư̆m thoi Inh ăn boih kơ lu 'bok yă iĕm sơ̆ sa hla 'nhot.4 Mă-lei lu iĕm 'nĕ kơ sa 'nhĕm lu kon sem mă đei bơhngol arih, wă khan oei đei pham.
         5 Sĭt tơpă, tơdah kon bơngai dah sem brem pơlôch iĕm, inh ưh kơ ăn kơ sư oei arih ôh.
         6 Thoi noh bơngai bu mă pơlôch đe, na kư̆m đei đe nai pơlôch sư, yua kơ Kră Yang 'Bok
         Kei-Dei pơjing lu iĕm hơbŏ thoi rup sư. 7 Gah lu iĕm athei pơjing adrĕch adrung rai lơ 'bĕnh-'bang jơ̆p-jang kơpal teh đak.”Tơdrong Kră Yang 'Bok Kei-Dei pơgơ̆p hăm kon bơngai8 Kră Yang 'Bok Kei-Dei kư̆m đei khan kơ Nôê hăm lu kon drŏ-nglo sư thoi âu: 9 “Gah Inh âu: Inh pơjing tơdrong pơgơ̆p pơkă pơkăm hăm lu iĕm păng lu adrĕch adrung
         lu iĕm, 10 Păng lu kon sem mă oei arih hơdai iĕm, lu sem păr, mă lu sem dơrong, lu sem bri oei
         kơpal teh, wă khan đĭ lu kon sem brem mă 'nao lĕch đơ̆ng duk mă truh tơ kon sem brem
         oei kơpal teh. 11 Thoi noh Inh pơjing tơdrong pơgơ̆p hăm lu iĕm păng đĭ-đăng lu kon sem, ưh pă đei layơ
         đak wă lơ̆p pơlôch dơ̆ng păng kư̆m pă đei khan wă lơ̆p pơrăm teh.”Plĕnh chro tơdra gah pơgơ̆p âu12 Kră Yang 'Bok Kei-Dei khan dơ̆ng: “Âu boih tơdrong, tơdra gah tơdrong pơgơ̆p mă inh
         pơkă hăm lu iĕm păng đĭ-đăng lu tơmam arih oei hăm lu iĕm rim jơhnơr dĭng truh ning-mônh.
         13 Inh ăn plĕnh chro tơ hơmơ̆l wă pơm tơdra pơgơ̆p inh hăm teh. 14 Mưh layơ Inh akŭm đĭ lu hơmơ̆l kơpal teh păng đei plĕnh chroa tơ hơmơ̆l noh. 15 Na Inh gô 'blŏk tơdrong Inh đei pơgơ̆p boih hăm lu iĕm păng lu kon sem mă đei tơdrong
         arih na đak ưh kơ đei layơ wă lơ̆p pơrăm pơlôch đĭ dơ̆ng. 16 Thoi noh plĕnh chro gô tơ'bôh tơ hơmơ̆l Inh lăng tơ noh 'blŏk âu boih tơdrong pơgơ̆p
         ling-lang mă đơ̆ng Inh đei pơkă hăm dôm lu adrĕch mă đei tơdrong arih kơpal teh.”17 Kră Yang 'Bok Kei-Dei pơma dơ̆ng hăm 'bok Nôê: “Âu boih tơdra gah tơdrong Inh pơgơ̆p
         hăm dôm lu adrĕch arih kơpal teh.”Lu kon drŏ-nglo Nôê18 Lu kon drŏ-nglo Nôê lĕch đơ̆ng lăm duk noh, Sem, Cham, Japhet. Cham âu jơ̆ 'bă Kanaan.
         19 Noh pêng 'nu kon drŏ-nglo Nôê păng đơ̆ng lu sư boih na mă đei kon bơngai jơ̆p kơpal
         teh.Nôê et sik suai. Kanaan pŭ hơngiap20 Đơ̆ng noh Nôê pơtơm choh teh păng pơtăm plei hơmu. 21 Sư huch sik hơmu na suai sư 'bĭch akâu hoh lăm bơsŭn sư. 22 Cham mă 'bă Kanaan 'bôh 'bă sư brao akâu hoh thoi noh na lĕch tơ 'nguaih roi ăn kơ
         bre 'nhŏng oh sư. 23 Mă-lei Sem păng Japhet iŏk ao trăk tơ hơngiĕng măr sư, sư năm kơdŭn wih rŏng na klơ̆p
         akâu 'bă sư yua kơ măr sư lăng măt tơ nai, na huay kơ 'bôh 'bă sư akâu hoh, 24 Lăp Nôê praih kơ suai boih băt hloi kơ kon sư mă 'barb đei pơm kiơ kơ sư, 25 Na khan:“Kanaan trŏ tơpă pŭ hơngiap!Sư gô pơm đĭch đam kơ lu 'nhŏng oh sư.”26 Nôê khan dơ̆ng:“Trŏ bơnê kơkuh kơ Kră Yang, mă Kră Yang 'Bok Kei-Dei Sem,Kanaan athei pơm đĭch sư!27 Apinh Kră Yang 'Bok Kei-Dei pơih teh mă săkơ Japhet ăn kơ sư oei hơdai hăm Sem;gah Kanaan athei pơm đĭch lu sư.”28 Đơ̆ng rŏng kơ đak lơ̆p, Nôê arih pêng-hrĕng pơđăm-jĭt sơnăm. 29 Thoi noh, Nôê arih đei tơsĭn-hrĕng pơđăm-jĭt sơnăm, na sư lôch.

Adrĕch adrung Japhet101 Âu, adrĕch adrung Sem, Cham păng Japhet, pêng 'nu kon drŏ-nglo Nôê đơ̆ng rŏng kơ đak
         lơ̆p sư pơjing kon sâu.a2 Kon drŏ-nglo Japhet anăn Gômer, Magok, Madai, Jawan, Tubal, Mêsiek păng Tiras. 3 Kon drŏ-nglo Gômer anăn Askenas, Riphat păng Tôgah. Noh boih kon sâu Japhet kiơ̆ adrĕch
         adrung, kiơ̆ kơ nơ̆r pơma, dêh char păng pơlei pơla sư. 4 Kon drŏ-nglo Jawan anăn Êlisa păng Tarsis, Kitim păng Đôdanim.5 Noh boih kon sâu Japhet, kiơ̆ adrĕch adrung, kiơ̆ kơ nơ̆r pơma, dêh char păng pơlei
         pơla sư. Đơ̆ng lu sư na đei kon bơngai oei jơ̆p kơ bŏl lăm đak dơsĭ păng tơter jih
         dơsĭ.Adrĕch adrung Cham6 Kon drŏ-nglo Cham anăn Kus, Misraim, Phut păng Kanaan. 7 Kon drŏ-nglo Kus anăn Sêba, Hawila, Sapta, Rama păng Saptêka kon drŏ-nglo Rama anăn
         Sêba păng Đêdan.8 Kus kư̆m pơjing Nimrôt, sư boih bơngai mă nuih blŭng-a kơpal teh âu. 9 Sư âu bơngai chă lua nuih tơpă. Yua kơ noh đei nơ̆r pơđơ̆k khan: Nhen Nimrôt, minh
         'nu bơngai lua nuih. 10 Teh đak sư 'nao pơjing noh Babel, Êrek, Akat păng Kalneh oei tơ dêh char Sinar. 11 Đơ̆ng dêh noh sư năm tơ dêh Asiri, na pơjing pơlei tih Niniwe sư kư̆m jing lu pơlei
         Rôhôbôti, Kalah. 12 Păng Resen mă oei tŏk-bŏk pơlei tih Niniwe păng Kalah.13 Misraim pơjing Ludim, Anamim, adrĕch Lêhabim, adrĕch Naptuhim, 14 Parusim; adrĕch Kasluhim, (noh đei pơjing păng adrĕch Kaptorim. Đơ̆ng Kasluhim adrĕch
         Philistin). 15 Kanaan pơjing Siđôn, kon drŏ-nglo kơdră sư păng Hêt. 16 Hăm adrĕch Jêbus, adrĕch Amôrit, adrĕch Girgasit, 17 Adrĕch Hêwit, Arêkit, adrĕch Sênit. 18 Adrĕch Arwadit adrĕch Yêmarit adrĕch Hamat. Đơ̆ng noh adrĕch adrung Kanaan tơklah
         tơklang. 19 Gah tơring adrĕch adrung Kanaan lu sư năm tơ gah Gêrar, iŏk đơ̆ng Siđôn truh tơ Gasa
         păng kư̆m truh tơ Sôđôm, Gômôrơ, Atma păng Yibotim truh hloi tơ Lêsa.20 Noh kon sâu Cham, kiơ̆ kơ adrĕch adrung kiơ̆ kơ nơ̆r pơma, dêh char păng kon pơlei
         pơla sư.Adrĕch adrung Sem21 Sem 'nhŏng kơdră, 'nhŏng Japhet, kư̆m đei pơjing kon drŏ-nglo, drŏ-kăn. Sem pơjing
         adrĕch Hêbrơ.b 22 Kon drŏ-nglo Sem anăn Êlam, Asur, Apaksat, Lut păng Aram.23 Kon drŏ-nglo Aram anăn Usơ, Hul, Gêther păng Mach.24 Gah Apaksat pơjing Sêlah; Sêlah pơjing Eber, 25 Eber đei pơjing kơ 'bar 'nu kon drŏ-nglo; anăn minh 'nu noh Pêlekc yua kơ teh lăm
         chăl sư noh sơ̆ asong băl boih; anăn oh sư Jôktan.26 Jôktan pơjing Almodat, Sêlep, Hasamawet, Jêra, 27 Hadôram, Uyal, Dikla, 28 Ôbal, Abimael, Sêba, 29 Ôphir, Hawila păng Jôbap. Đĭ-đăng lu sư noh kon drŏ-nglo Jôktan. 30 Anih tehd lu bơngai noh oei gah Sêpha, năm đơ̆ng Mêsa truh tơe kông groi gah hơlĕch.31 Noh boih kon sâu Sem, kiơ̆ kơ adrĕch adrung, kiơ̆ kơ nơ̆r pơma, dêh char păng kon
         pơlei sư.32 Noh lu adrĕch adrung pêng 'nu kon drŏ-nglo Nôê, kiơ̆ kơ chăl păng kon pơlei sư; păng
         yua kơ lu sư noh na đĭ-đăng adrĕch adrung klah asong băl jơ̆p kơpal teh đơ̆ng rŏng
         kơ đak lơ̆p.

'Ba'bel111 'Nâu, đĭ-đăng kon bơngai kơpal teh pơma minh nơ̆r pơma đĕch. 2 Mă-lei iŏk đơ̆ng kon bơngai weh tơ gah hơlĕch, lu sư 'bôh teh dơnă, tơring char Sinar,
         na oei hloi tơ noh.3 Bơngai âu pơma dơnuh păng bơngai noh khan: “Âu! Bĕ bơ̆n man găch na 'buh lăm ŭnh.”
         Kơplah noh, găch tơplih kơ tơmo, chai pơm tơmam klep. 4 Na khan thoi âu: “'Nâu bơ̆n athei pơjing minh pôm pơlei tih păng pơm hnam Thôt tŏk-bŏk
         pơlei, kơjung truh tơ plĕnh;a bơ̆n athei pơm ư-ang kơ bơ̆n; hli kơ bơ̆n tơklah tơklang
         tơ jơ̆p-jang kơpal teh đak âu.”5 Kră Yang jur lăng pơlei hnam thôt mă kon bơngaib đei pơm. 6 Kră Yang khan thoi âu: “Âu! Lăp minh adrĕch kon bơngai, lăp minh nơ̆r pơma; păng tơdrong
         jang lu sư đei pơm; dang ei ưh kơ đei kiơ pơgăn lu sư đơ̆ng tơdrong lu sư pơkă wă
         pơm. 7 Bĕ, lu bơ̆n jur pơm bơlŭ lê̆ nơ̆r pơma lu sư ưh pă hlôh băl dơ̆ng kơ nơ̆r pơma bơngai
         âu pơma kơ bơngai to.” 8 Đơ̆ng noh, Kră Yang pơm ăn kơ lu sư tơklah tơklang jơ̆p-jang kơ teh păng lu sư ưh
         pă đei man pơjing pơlei noh dơ̆ng. 9 Yua kơ noh na đe krao anăn pơlei 'Ba'belc yua kơ tơ anih noh Kră Yang bơlŭ lê̆ nơ̆r
         pơma kon bơngai lăm teh, đơ̆ng noh boih Sư ăn kơ kon bơngai tơklah tơklang tơ jơ̆p-jang
         kơ teh đak.Adrĕch adrung Isơrael đơ̆ng Abram truh tơ JôsepĐơ̆ng 11:10 truh tơ chăl 50Adrĕch Sem10 Âu adrĕch adrung Sem:Đơ̆ng rŏng kơ đak lơ̆p 'bar sơnăm Sem đei minh-hrĕng sơnăm, pơjing Apaksat. 11 Đơ̆ng rŏng kơ đei Apaksat boih, Sem oei arih pơđăm-hrĕng sơnăm kư̆m đei pơjing kơ
         kon drŏ-nglo, kon drŏ-kăn.12 Apaksat đei pêng-jĭt pơđăm sơnăm pơjing Sêlah. 13 Đơ̆ng rŏng Apaksat đei pơjing Sêlah boih, sư arih đei pêng-hrĕng pêng sơnăm pơjing
         kon drŏ-nglo kon drŏ-kăn.14 Sêlah đei pêng-jĭt sơnăm, pơjing kơ Eber. 15 Đơ̆ng rŏng kơ Sêlah pơjing kơ Eber boih sư oei arih đei puăn-hrĕng pêng-jĭt sơnăm,
         sư đei pơjing kon drŏ-nglo, kon drŏ-kăn.16 Eber đei pêng-jĭt puăn sơnăm, pơjing kơ Pêlek. 17 Đơ̆ng rŏng kơ Eber pơjing Pêlek boih, oei arih puăn-hrĕng pêng-jĭt sơnăm, kư̆m đei
         pơjing kon drŏ-nglo kon drŏ-kăn.18 Pêlek đei pêng-jĭt sơnăm, pơjing kơ Rêbu. 19 Đơ̆ng rŏng Pêlek pơjing Rêbu boih, sư oei arih đei 'bar-hrĕng tơsĭn sơnăm, đei pơjing
         kon drŏ-nglo, kon drŏ-kăn.20 Rêbu đe pêng-jĭt 'bar sơnăm, pơjing kơ Sêruk. 21 Đơ̆ng rŏng Rêbu pơjing Sêruk boih, oei arih truh tơ 'bar-hrĕng tơpơh sơnăm, pơjing
         kon drŏ-nglo kon drŏ-kăn.22 Sêruk đei pêng-jĭt 'bar sơnăm, pơjing Nahôr. 23 Đơ̆ng rŏng kơ Sêruk pơjing Nahôr boih, sư oei arih đei 'bar-hrĕng sơnăm.24 Nahôr đei 'bar-jĭt tơsĭn sơnăm, pơjing Thêra. 25 Đơ̆ng rŏng kơ Nahôr pơjing kơ Thêra boih, sư oei arih minh-hrĕng mơjĭt-tơsĭn sơnăm,
         đei pơjing kon drŏ-nglo, kon drŏ-kăn.26 Gah Thêra đei tơpơh-jĭt sơnăm, pơjing Abram, Nahôr păng Haran.27 Âu boih adrĕch adrung Thêra: Thêra pơjing kơ Abram, Nahôr păng Haran; Haran pơjing
         kơ Lot. 28 Kơplah 'bă sư Thêra oei arih, Haran sư lôch lăm tơring sư kơdih, lăm, pơlei Ur dêh
         Kalđê. 29 Abram păng Nahôr chă akăn; akăn Abram anăn sư Sarai, gah akăn Nahôr anăn Milka: Milka
         hăm Iska kon drŏ-kăn Haran. 30 Sarai âu sư hơwŏng, ưh kơ đei kon.31 Thêra chông ba Abram, kon drŏ-nglo sư, Lot kon drŏ-nglo Haran, sâu sư păng Sarai akăn
         Abram, mŏ mai sư, lĕch đơ̆ng Ur, lăm dêh Kalđê, na năm tơ char Kanaan kơplah lu sư
         truh tơ pơlei Charan sư pơjing hnam dơnŏ bơ̆jang sa tơ noh.32 Thêra arih đei 'bar-hrĕng pơđăm sơnăm, na sư lôch tơ pơlei Charan.

Abram pŭn đei Kră Yang 'Bok Kei-Dei rơih121 Âu, Kră Yang đei khan kơ Abram thoi âu: “Ih athei lĕch đơ̆ng dêh char âu, tơklah đơ̆ng
         hnam dơnŏ păng 'nhŏng oh mĕ 'bă ih, na năm tơ dêh char mă Inh gô tơ'bôh kơ ih.2 Inh gô ăn kơ ih jing minh adrĕch adrung tih,Inh gô ăn kơ ih pŭn hiôk,đe kư̆m gô ư-ang kơ ih,păng ih gô jing tơm kơ tơdrong pŭn hiôk,3 Inh gô ăn pŭn hiôk kơ bu mă sơkat kơ ih pŭn hiôk.Inh gô hiap pơtê̆ bơngai bu mă hiap pơtê̆ ih;păng đĭ-đăng adrĕch adrung kon bơngai kơpal teh âugô đei pŭn hiôk đơ̆ng ih.”Abram truh tơ char Kanaan4 Đơ̆ng noh Abram năm, kiơ̆ thoi nơ̆r Kră Yang khan tơ'bôh, Lot kư̆m kiơ̆ hơdai sư.
         Kơplah Abram lĕch đơ̆ng Charan, sư đei tơpơh-jĭt pơđăm sơnăm boih. 5 Abram chông ba Sarai, akăn sư, Lot mon sư păng đĭ-đăng lu mŭk tơmam sư đei hơmet ba
         păng lu đĭch đam sư mă đei đơ̆ng Charan, lĕch đơ̆ng noh, lu sư năm truh tơ dêh Kanaan.6 Abram yak găn dêh char âu, truh tơ tơnơm 'long kôih tơ Mamrê, jê̆ pơlei Sichem. Kơplah
         noh lu kon pơlei Kanaan oei oei tơ lăm dêh char noh. 7 Kră Yang pơdah kơ Abram păng pơkă khan: Inh gô ăn adrĕch adrung ih teh đak âu! Đơ̆ng
         noh, Abram pơm minh pôm chơnang soi kơ Kră Yang, Tơ'ngla mă đei pơdah akâu sư kơ Abram.8 Đơ̆ng noh, sư yak găn kông groi gah hơlĕch kơ pơlei Bethel, na pơm bơsŭn; bơmơ̆t kơ
         noh Bethel, tơ gah hơlĕch đei Ahi. Na sư pơm minh pôm chơnang soi tơ noh kơ Kră Yang
         wă krao apinh Sư. 9 Đơ̆ng rŏng, Abram yak rah pơm rah bơsŭn 'net 'net dĭng truh tơ gah gơal, anăn Nêgeo.Abram jur tơ dêh Êyiptơ10 Kơplah ei sơ̆, tơ dêh sư đei pơngot rơwĕt. Tơdrong pơngot rơwĕt âu tih dêh, na Abram
         jur tơ char Êyiptơ oei gô tơ noh. 11 Kơplah sư wă oei lăm dêh Êyiptơ, Abram đei khan hăm Sarai, akăn sư thoi âu: “Âu, inh
         băt kơ ih jing minh 'nu bơngai drŏ-kăn 'lơ̆ng hơbŏ. 12 Mưh ba tơ'bơ̆p kon pơlei Êyiptơ, sư 'bôh ih, lu sư gô khan, ‘noh jơ̆ akăn sư’; kơnh
         hli kơ lu sư pơlôch inh, na gô lê̆ ih arih. 13 Na inh apinh khan ih jơ̆ oh drŏ-kăn inh, wă kơ đơ̆ng ih na đe gô sơng iŏk inh hiôk-hian
         păng huay kơ pơlôch.”14 Abram truh tơ dêh Êyiptơ kon pơlei Êyiptơ 'bôh Sarai bơngai drŏ-kăn 'lơ̆ng hơbŏ tơpă.
         15 Lu bơngai jang kơ pơtao Pharaôn kư̆m năm tơkan roi 'bơ̆t anăp pơtao lu sư 'bôh bơngai
         drŏ-kăn 'lơ̆ng noh, na chông ba bơngai drŏ-kăn 'lơ̆ng noh mơ̆t tơ hnam Pharaôn. 16 Yua kơ drŏ-kăn noh, na Pharaôn sơng iŏk Abram hiôk 'lơ̆ng păng ăn kơ Abram đei lơ
         triu, rơmo aseh tơno, aseh akăn, lăk-đa, đĭch drŏ-nglo, đam drŏ-kăn.17 Na yua kơ Sarai, akăn Abram, na Kră Yang phak Pharaôn hăm hnam dơnŏ sư đei tơdrong
         jĭ krưp dêh. 18 Pharaôn năm krao Abram na apinh Abram thoi âu: “Ih pơm kiơ kơ inh thoi noh? Liơ ih
         ưh kơ roi kơ inh bơngai drŏ-kăn noh akăn ih? 19 Mă-lei khan noh oh drŏ-kăn ih? Na jing inh iŏk hĭ sư pơm akăn. Dang ei âu akăn ih;
         iŏk sư bĕ păng weh tơ nai.” 20 Na Pharaôn khan pơkă kơ lu linh sư, ba klo kăn Abram hăm đĭ-đăng mŭk tơmam sư năm
         tơ nai.

Abram păng Lot tơklah băl131 Abram weh đơ̆ng Êyiptơ năm tơ tơring Nêgeo, chông ba akăn sư, mŭk măk lu sem dơrong
         păng mon sư Lot hai. 2 Abram mơdrŏng dêh, đei lơ sem dơrong, đei hu, maih.3 Sư năm dĭng 'bơ̆t yơ, sư pơm bơsŭn tơ noh, đơ̆ng gah Gơal ei yak năm truh tơ Bethel,
         dĭng truh tơ anih mă sư đei pơm bơsŭn blŭng-a sơ̆, tơ alam bre Bethel hăm Ahi. 4 Noh mă anih sư đei pơm chơnang soi adrol ki. Tơ noh Abram krao khan anăn Kră Yang.5 Na Lot kư̆m năm hơdai Abram, kư̆m đei triu rơmo lơ păng tơmam pơm bơsŭn. 6 Tơ anih noh ưh kơmah kơ bre sư oei hơdai yua kơ sem dơrong păng mŭk tơmam sư lơ tơpă
         dĭng mah pă đei gơh oei hơdai. 7 Na đei tơdrong tơgar băl lăm lu bơngai wei sem dơrong Abram păng lu bơngai wei sem
         dơrong Lot. Kơplah noh kon pơlei Kanaan păng kon pơlei Phêrêsit kư̆m oei lăm char
         ei, thoi noh anih wei sem dơrong ưh kơmah.8 Abram khan kơ Lot thoi âu: “Oei pôm hơtô hơrao hơnao, kăt apinh ba 'nĕ pă pơjah băl;
         lu bơngai wei triu ba hai kư̆m 'nĕ pă tơgar băl. 9 Đĭ kơ char âu ưh kơ sĭ e ngăl dăm hă? Thoi noh, na weh bĕ đơ̆ng inh; dah e iŏk tơring
         gah 'ngiĕo inh iŏk gah 'ma, dah e iŏk gah 'ma, inh iŏk gah 'ngiĕo.”10 Lot sư tơmang lăng 'bôh tơ thŭng gah Krong Jôrđăn noh, anih mă đei đak ro hngôm truh
         tơ pơlei Suar; bri chŭn noh kư̆m thoi lĕ pơgar Kră Yang pơm, thoi char Êyiptơ mơ̆n.
         Năr noh adrol kơ Kră Yang tam mă pơrăm pơlei Sôđôm păng pơlei Gômôrơ. 11 Lot sư rơih tơ gah thŭng jê̆ đak Krong Jôrđăn păng truh tơ gah hơlĕch. Thoi noh, bre
         sư jing tơklah băl. 12 Abram oei lăm char Kanaan, gah Lot sư oei tơ pơlei gah thŭng na hiŏng bơsŭn sư truh
         tơ jê̆ pơlei Sôđôm. 13 Kon pơlei Sôđôm kơnê̆ păng lu mơ'nah pơm yoch tih dêh hăm Kră Yang.Nơ̆r Kră Yang pơkă pơ'ngam hăm Abram14 Đơ̆ng rŏng kơ Lot tơklah đơ̆ng Abram boih, Kră Yang khan kơ Abram thoi âu: “Ih ngơk
         lăng bĕ, lăng iŏk đơ̆ng anih ih oei âu dĭng truh tơ gah yă-nơ̆m, gah gơal, gah hơlĕch,
         gah bơmơ̆t: 15 Yua kơ đĭ dêh ayơ mă ih 'bôh, Inh gô ăn kơ ih păng adrĕch adrung ih ling-lang hloi.
         16 Inh gô pơm ăn kơ adrĕch adrung ih lơ thoi 'mui teh; kơna dah bu kĕ jô̆ 'mui teh, lei
         sư kư̆m kĕ jô̆ adrĕch adrung ih. 17 Iung bĕ, chă nơnăm jơ̆p kơ lăm dêh char, wơ̆l, tor; yua kơ Inh wă ăn kơ ih dêh char
         âu.”18 Na Abram yuih bơsŭn sư năm oei ala tơm 'long kôih tơ Mamrê, gah Hêbrôn păng sư kư̆m
         đei pơm tơ noh minh pôm chơnang soi kơ Kră Yang.

Pơtao Sôđôm păng pơtao Gômôrơ tơblah hăm pơtao Kêtrôlaôme păng lu pơtao nai141 Lăm chăl Amraphel, pơtao Sinar; Ariok pơtao Êlasar; Kêtrôlaôme, pơtao Êlam; păng Tidal,
         pơtao Gôim,a 2 puăn 'nu pơtao âu iung blah Bêra pơtao Sôđôm; Birsa, pơtao Gômôrơ; Sinap pơtao Atma;
         Sêmebêr, pơtao Jeboim păng pơtao Bêla, wă khan Soa. 3 Lu pơtao âu lu sư pơđâu akŭm băl lăm thŭng Sidim, dang ei krao đak dơsĭ 'boh. 4 Lăm mơjĭt-'bar sơnăm lu pơtao 'nâu chu jang kơ pơtao Kêtrôlaôme mă-lei truh sơnăm
         mă mơjĭt-pêng, lu sư hil plơ̆ iung blah dơ̆ng.5 Lăm sơnăm mă mơjĭt-puăn, pơtao Kêtrôlaôme hăm lu pơtao khŭl sư năm blah iŏk bơngai
         Rêphaim lăm teh đak Astarôt Kanaim, bơngai Susin tơ teh đak Ham, bơngai Êmim oei tơ
         lăm Thŭng Kiriathim. 6 Păng bơngai Hôrit oei tơ kông Sirơ, dĭng truh tơ anih Êl Paran, tơ jê̆ tơmăn glă.
         7 Đơ̆ng noh lu pơtao krao akŭm lu linh sư brŏk truh tơ Ênmispatb mă krao Kêdêh, wang
         blah jơ̆p kơ tơring Amalek păng kon pơlei Amôrit oei tơ Hasasôn Tamar.8 Đơ̆ng noh lu pơtao Sôđôm, Gômôrơ, Atma, Jeboim păng pơtao Bêla, đe krao Soa, sư lĕch
         năm tơblah sư pơrĕng klah asong linh sư lăm thŭng Sidim, 9 wă tơblah hăm lu Kêtrôlaôme, pơtao Êlam; Tidal, Pơtao Gôim; Amraphel, pơtao Sinar
         păng Ariok, pơtao Êlasar, puăn 'nu pơtao tơblah păng pơđăm 'nu pơtao. 10 Lăm thŭng Sidim đei lơ hơlŭng chai jăr; pơtao Sôđôm păng pơtao Gômôrơ thuơ kơdâu puh
         lăm sơlŭng; gah lu sư huay kơ huŏng kơdâu tŏk tơ kông. 11 Lu bơngai jei noh tơgar iŏk pơđĭ mŭk măk păng phe 'ba đơ̆ng lu Sôđôm păng Gômôrơ,
         đơ̆ng noh weh tơ nai. 12 Lu ayăt kư̆m rôp Lot, mon Abram, mă sư oei tơ Sôđôm păng iŏk đĭ-đăng mŭk tơmam sư,
         chĕp ba hloi.Abram pơklaih Lot13 Minh 'nu bơngai klaih năm kơdâu roi kơ Abram bơngai Hêbrơ, oei tơ hla hơmŭl 'long
         kôih Mamrê, bơngai Amôrit, 'nhŏng kơ Êskôl păng Ane, pêng 'nu âu pơgơ̆p hăm Abram
         boih. 14 Lăp Abram kơtơ̆ng khan mon sư linh ayăt rôp boih, na sư pơtơm akŭm pêng-hrĕng mơjĭt-tơhngam
         'nu bơngai mă pơhrăm lê̆ tơdrong tơblah boih, lu bơngai đĭch đam tơpŭ lăm hnam sư,
         na druh 'moi lu pơtao noh truh tơ teh đak Đan. 15 Thoi noh Abram klah asong lu đam sư, wơh năm wang lu linh ayăt kơmăng blah puh truh
         tơ teh đak Hôba gah yă-nơ̆m kơ pơlei Đamas. 16 Sư pơdrâu iŏk đĭ-đăng mŭk tơmam sư mă đơ̆ng lu đe blah iŏk păng kư̆m chông brŏk mon
         sư, Lot hăm dôm lu mŭk măk sư, lu drŏ-kăn păng lu kon pơlei kư̆m brŏk.Pơtao Mêlkisêdek17 Đơ̆ng rŏng kơ Abram blah Kêtrôlaôme păng khŭl pơtao gah sư jei boih, na pơtao Sôđôm
         năm đih sơng sư tơ lăm thŭng Sawê, wă khan thŭng pơtao.18 Mêlkisêdek pơtao Salem, athei ba 'bĕng păng tơdrô, kơplah noh pơtao âu jơ̆ 'Bok soi
         kơ Kră Yang 'Bok Kei-Dei mă tih hloh. 19 Sư sơkat ăn kơ Abram đei pŭn hiôk thoi âu:“Apinh Kră Yang 'Bok Kei-Dei mă tih hloh,Kră Yang Tơ'ngla pơjing plĕnh teh, ăn tơdrong pŭn hiôk kơ Abram!20 Trŏ kơ bơnê kơkuh tơpă kơ Kră Yang 'Bok Kei-Dei tih hlohđei jao boih lu ayăt tơ lăm ti ih.Đơ̆ng noh Abram iŏk minh lăm mơjĭt đơ̆ng dôm tơmam mă sư iŏk đơ̆ng lu ayăt na pơyơ̆r
         ăn kơ pơtao noh.c”21 Pơtao Sôđôm khan kơ Abram thoi âu: “Athei jao đĭ kơ inh dôm lu bơngai noh, gah lu
         mŭk tơmam noh ih iŏk đĭ.”22 Abram tơl sư thoi âu: “Inh yơ̆r ti 'bơ̆t anăp Kră Yang 'Bok Kei-Dei tih hloh, Kră
         Yang pơgơ̆r plĕnh teh, na pơkă thoi âu: 23 Mă tơmam kiơ gah ih, mă khan lăp minh ioi brai, dah minh dăng tơlei chơkhŏ, inh kư̆m
         ưh kơ đei iŏk; hli kơ pơtao gơh khan thoi âu: ‘Yua kơ đơ̆ng inh na mă pơm kơ Abram
         mơdrŏng.’ 24 Mă-lei dôm lu tơmam sa lu bơngai kiơ̆ inh đĭ sa boih. Gah lu bơngai mă đei năm hơdai
         inh, Ane, Êskôl păng Mamrê, gah lu sư, lu sư athei iŏk kơdih bĕ.”

Kră Yang 'Bok Kei-Dei pơkă pơ'ngam dơ̆ng hăm 'bok Abram151 Đơ̆ng rŏng kơ tơdrong noh, đei nơ̆r Kră Yang khan dơ̆ng kơ Abram lăm tơdrong tơ'bôh
         thoi âu:“Ơ Abram ih 'nĕ kơ hli;Inh âu jơ̆ khêl pĕng ih;ih gô đei tơmam apah tih tơpă.”2 Abram tơl thoi âu: “Kơkuh kơ Ih Kră Yang. Ih gô ăn kiơ? Inh gô lôch mă-lei ưh kơ đei
         kon, bơngai ioi adrĕch adrung hnam inh noh Êliêser, Đơ̆ng pơlei Đamas.” 3 Na Abram khan dơ̆ng: “Âu Kră Yang pơm kơ inh tôch adrĕch; minh 'nu đĭch đam tơpŭ lăm
         hnam inh gô jing bơngai pơtrơp ioi tơdrong jang inh.”4 Kră Yang khan dơ̆ng kơ Abram thoi âu: “Bơngai noh ưh kơ trŏ wă pơtrơp tơdrong jang
         ih ôh, mă-lei bơngai đơ̆ng blu pôih ih pơjing, bơngai mă gô pơtrơp tơdrong jang adrĕch
         ioi ih.” 5 Na Kră Yang chông sư tơ đaih păng khan: “Ih athei ngoi lăng tơ plĕnh. Dah ih kĕ jô̆
         lu sơnglŏng jô̆ bĕ.” Kră Yang khan dơ̆ng: “Adrĕch adrung ih kư̆m gô thoi noh.”6 Abram lui tơpă kơ Kră Yang, na Kră Yang jô̆ sư bơngai tơpăt.Tơdrong soi păng tơdrong Abram apo7 Kră Yang 'Bok Kei-Dei khan dơ̆ng kơ Abram thoi âu: “Inh jơ̆ Kră Yang, Kră Yang mă
         chông anhăk ih đơ̆ng Ur, lăm char Kalđê, gô ăn kơ ih char âu jang sa.”8 Abram tơl thoi âu: “Kơkuh kơ Ih Kră Yang, liơ inh băt inh gô đei char âu?”9 Kră Yang tơl: “Ih athei rôp ăn kơ Inh minh pôm kon rơmo akăn pêng sơnăm, minh pôm
         bơbe akăn pêng sơnăm păng minh pôm kon triu tơno pêng sơnăm, minh pôm sem pơgâm păng
         minh pôm kơtơp hơnar.”10 Abram rôp tôm đĭ lu kon sem noh, blah phơ̆t tŏk-bŏk rĭ lê̆ tơklă băl; mă-lei sem păr
         sư ưh kơ đei blah asong ôh. 11 Đei lu sem păr jruh kôp tơ kơpal lu kon sem mă lôch noh, đơ̆ng noh Abram puh lu sư
         păr đĭ.12 Kơplah noh măt 'năr 'nao wă mơ̆t, na Abram tep hlơ̆k. Âu đei tơdrong truh hli krưp,
         măng mu gom akâu sư. 13 Na Kră Yang khan kơ Abram thoi âu: “Inh khan kơ ih tơpă lu adrĕch adrung ih gô oei
         tơ lăm minh pôm char ưh kơ trŏ char lu sư, oei tơ ei thoi tơmoi đĕch păng pơm đĭch
         đam kơ char noh, na char noh gô pơjuă pơđep lu sư lăm puăn-hrĕng sơnăm. 14 Mă-lei inh gô phak char mă adrĕch adrung ih pơm đĭch noh, đơ̆ng noh, kơplah iĕm lĕch
         hlôi, lu iĕm gô đei tơmam lơ tơpă. 15 Gah ih gô arih sot dĭng kră truh tơ ih lôch, na ih gô brŏk tơ yă 'bok hiôk-hian;a
         16 dĭng truh tơ jơhnơr tăl puăn lu adrĕch adrung ih gô wih brŏk hơlơ̆k tơ âu, yua kơ
         'bơ̆t noh boih tơdrong yoch kon pơlei Amôrit tôm wă phak boih.”17 Kơplah măt 'năr mơ̆t boih, glĭp kơmăng mu truh na đei minh pôm tơnuh ŭnh tih lĕch
         'nhui păng đei pla ŭnh soh dơhlông tơ lu kon sem mă đei blah noh hei. 18 Lăm năr noh Kră Yang đei nơ̆r pơkă pơgơ̆p pơkăm hăm Abram, na khan thoi âu: “Inh gô
         ăn kơ adrĕch adrung ih dêh char âu, đơ̆ng glung Êyiptơb dĭng truh tơ glung tih noh,
         wă khan glung Ơphrat. 19 Noh char bơngai Kênit, lu Kênêsit, lu Kamơnit. 20 Hêtit, Phêliyit, Rêphaim, 21 Amôrit, Kanaan, Girgasit păng Jêbus.”

Duch Hagar, tơpŭ kơ Ismael161 Âu, Sarai, akăn Abram, ưh kơ đei hơ'lơ̆p; sư đei minh 'nu đam drŏ-kăn bơngai Êyiptơ,
         anăn Hagar. 2 Sarai khan kơ Abram thoi âu: “'Nâu, Kră Yang pơm kơ inh hơwŏng hơwŏ, na apinh ih oei
         hơdai hăm đam inh, rŏ lăng sư gô đei kon na kon noh dang kon inh.”Abram chu hloi nơ̆r Sarai athei. 3 Đơ̆ng rŏng kơ Abram oei tơ dêh Kanaan mơjĭt sơnăm, Sarai, akăn sư, rôp Hagar đam sư
         bơngai Êyiptơ, ăn kơ klo sư oei. 4 Sư oei hăm đam akăn sư na đam sư anăp.Kơplah đam sư băt kơ akâu kơdih sư anăp boih sư areh kơ yă yŏng tơ'ngla sư.5 Sarai khan kơ Abram thoi âu: “Tơdrong mă inh chu iŏk mơlâu mak-ai kơ ih. Inh đei jao
         boih đam drŏ-kăn inh kơ ih, na dang ei sư 'bôh sư anăp boih, na sư areh kơ inh. Apinh
         Kră Yang sek tơlang kơ ba.”6 Abram tơl Sarai thoi âu: “Âu, đam drŏ-kăn noh lăm tơpang ti ih, wă sek thoi yơ, mơ̆ng
         kơ ih lăp đon.” Na Sarai pơm kơnê̆ kơ Hagar, na Hagar kơdâu jăk đơ̆ng sư.7 Mă-lei linh Jang 'lơ̆ng Kră Yang 'bôh Hagar tơ lăm char glă tu đak 'bơ̆t cheng trong
         năm tơ char Sur. 8 Na jet: “Hagar đam Sarai, ih đơ̆ng yơ?” Hagar tơl: “Inh weh đơ̆ng muh măt Sarai, yŏng
         tơ'ngla inh.”9 Linh jang 'lơ̆ng Kră Yang bơtho khan kơ sư thoi âu: “Ih athei brŏk tơ yŏng tơ'ngla
         ih păng chu yom sư.” 10 Linh jang 'lơ̆ng Kră Yang khan dơ̆ng: “Kră Yang gô ăn kơ adrĕch adrung ih jing rai
         lơ, lơlap lơlang dĭng pă kĕ jô̆ dơ̆ng.”11 Na khan dơ̆ng.“'Nâu, ih oei anăp,ih gô tơpŭ kơ minh 'nu kon drŏ-nglo,ih gô krao anăn sư Ismael, ayua kơ Kră Yang đei kơtơ̆ng tơdrong ih ơh sơ'ngon.12 Kon hơ'lơ̆p noh gô thoi aseh bri;tơpang ti sư gô iung blah khŭl đe nai,đe nai kư̆m gô blah sư,sư gô oei ayăt kơ lu 'nhŏng oh sư.”13 Hơgar anăn Kră Yang mă đei pơma hăm sư thoi âu: “Ih boih Kră Yang 'Bok Kei-Dei mă
         'bôh inh,” yua kơ sư khan: “Inh 'bôh boih Kră Yang 'Bok Kei-Dei mă 'bôh inh.” 14 Yua kơ đơ̆ng noh đe anăn tu đak âu tu đak Lahairoib tu đak mă tŏk-bŏk Kalđê hăm Bêrê.15 Đơ̆ng noh Hagar tơpŭ kơ minh 'nu kon drŏ-nglo, Abram anăn sư Ismael. 16 Âu dơ̆ng, đang kơ Hagar tơpŭ ăn kơ Abram. Ismael boih, kơplah noh Abram noh đei tơhngam-jĭt
         tơdrâu sơnăm.

Kră Yang 'Bok Kei-Dei pơgơ̆p pơkă hăm Abram171 Kơplah Abram tơsĭn-jĭt tơsĭn sơnăm, na Kră Yang tơ'bôh kơ Abram păng khan thoi âu:
         “Inh boih Kră Yang 'Bok Kei-Dei mơsêh mơyang, ih athei oei 'bơ̆t anăp Inh na ih jing
         minh 'nu bơngai 'lơ̆ng tơpăt. 2 Inh gô pơgơ̆p pơkă pơkăm hăm ih, pơm ăn kơ adrĕch adrung ih rai lơ hloh.”3 Abram drap bon tơ teh, Kră Yang 'Bok Kei-Dei khan kơ Abram thoi âu: 4 “'Nâu, gah Inh âu, Inh đei pơkă boih hăm ih, thoi noh ih gô jing 'bok kơ ơ adrĕch
         adrung bơngai, 5 Đe ưh pă krao ih Abram boih, gô krao ih Abrahama yua kơ Inh ăn kơ ih pơm 'bă kơ lơ
         adrĕch adrung. 6 Inh gô pơm ăn kơ ih pơjing hơ'lơ̆p rai lơ; wă kơ đơ̆ng ih jing đei lơ dêh char păng
         lu pơtao gô lĕch đơ̆ng ih mơ̆n. 7 Inh pơgơ̆p pơkă hăm ih păng lu ioi adrĕch adrung ih truh tơ dôm jơhnơr noh pơgơ̆p
         pơkă ling-lang, Inh boih Kră Yang 'Bok Kei-Dei ih păng lu adrĕch adrung ih. 8 Dêh char mă lu iĕm oei dang ei thoi tơmoi đĕch Inh gô ăn kơ ih păng lu adrĕch adrung
         ih dêh Kanaan, wă jang sa ling-lang hloi. Inh boih Kră Yang 'Bok Kei-Dei lu sư.”Kăt tơdra akar9 Âu dơ̆ng; Kră Yang 'Bok Kei-Dei pơma kơ Abraham thoi âu: “Gah ih hăm lu adrĕch adrung
         ih, đơ̆ng jơhnơr âu truh tơ jơhnơr nai, athei wei răk nơ̆r Inh pơgơ̆p pơkă. 10 Rim 'nu kon drŏ-nglo ih athei kăt tơdra akar; Âu boih nơ̆r pơgơ̆p pơkă lu iĕm athei
         wei răk; wă khan âu tơdrong Inh pơgơ̆p pơkă hăm lu iĕm păng hăm lu adrĕch drung đơ̆ng
         rŏng dơ̆ng. 11 Lu iĕm athei kăt tơdra akar; tơdrong juăt noh wă tơdra kơ nơ̆r pơgơ̆p pơkă Inh hăm
         lu iĕm. 12 Lăm đĭ jơhnơr, rim 'nu kon drŏ-nglo lăm lu iĕm, mă hơiơch tơ hnam dah iĕm răt kon
         đe păng jên, ưh kơ trŏ adrĕch adrung iĕm, dah truh tơhngam năr boih, athei kăt tơdra
         akar. 13 Bơngai mă hơiơch lăm hnam ih dah ih răt athei kăt tơdra akar ngăl. Nơ̆r pơgơ̆p pơkăm
         hăm lu iĕm noh jơ̆ tơdra lăm akar lu iĕm wă kơ 'blŏk tơdrong inh pơkă wă tơgŭm iĕm
         ling-lang. 14 Rim 'nu drŏ-nglo mă ưh kơ chu kăt tơdra sĕch akar sư kơdih, gô tơlĕch lê̆ sư đơ̆ng
         khŭl adrĕch sư; bơngai noh sư sơngah kơ nơ̆r Inh pơgơ̆p pơkă.”Kră Yang 'Bok Kei-Dei pơkă wă ăn Isăk kơ Abraham hăm Sara15 Kră Yang 'Bok Kei-Dei khan dơ̆ng kơ Abraham thoi âu: “Gah Sarai akăn ih, lê̆ pă krao
         Sarai dơ̆ng; mă-lei krao sư Sara.b 16 Inh gô ăn pŭn hiôk kơ sư, đơ̆ng sư Inh gô ăn kơ ih minh 'nu kon drŏ-nglo. Inh ăn kơ
         sư đei pŭn hiôk, sư gô pơm mĕ kơ lơ adrĕch adrung; wă kơ đơ̆ng sư jing đei lơ dêh
         char păng dôm lu pơtao gô lĕch đơ̆ng sư.”17 Abraham drap bon tơ teh, hiĕk păng khan lăm to thoi âu: “Ô 'bônh ah bơngai kah minh-hrĕng
         sơnăm boih, na gơh pơjing kon dơ̆ng? Gah Sara, sư tơsĭn-jĭt, gô đei hơ'lơ̆p hă?” 18 Abraham khan kơ Kră Yang 'Bok Kei-Dei thoi âu: “Ô hơpơi Ih ăn kơ Ismael oei arih 'bơ̆t
         anăp Ih!”19 Kră Yang 'Bok Kei-Dei khan dơ̆ng thoi âu: “Sĭt tơpă, Sara, akăn ih, gô pơjing kơ minh
         'nu hơ'lơ̆p drŏ-nglo, na ih gô krao anăn sư Isăkc Inh gô pơgơ̆p pơkă hăm sư, wă pơgơ̆p
         pơkă ling-lang hăm adrĕch adrung sư. 20 Inh gô tơl nơ̆r ih krao apinh kơ Ismael. Âu inh ăn pŭn hiôk kơ sư, gô pơm ăn kơ sư
         pơjing kon sâu rai lơ; sư gô jing 'bok kơ mơjĭt-'bar yŏng pơgơ̆r păng Inh gô ăn kơ
         sư jing adrĕch adrung tih. 21 Mă-lei Inh gô pơgơ̆p pơkă hăm Isăk truh sơnăm anăp dang âu, Sara gô tơpŭ kơ ih Isăk.”22 Đang kơ Kră Yang 'Bok Kei-Dei đei khan boih, na sư weh đơ̆ng Abraham tŏk tơ plĕnh.23 Trŏ lăm năr noh Abraham rôp Ismael kon drŏ-nglo sư păng đĭ-đăng lu kon drŏ-nglo lăm
         hnam sư, dah kon drŏ-nglo tơpŭ lăm hnam sư, dah sư iŏk jên răt kon đe, na kăt ăn tơdra
         akar, trŏ thoi nơ̆r Kră Yang 'Bok Kei-Dei đei akhan. 24 Abraham đei tơsĭn-jĭt tơsĭn sơnăm boih na kăt tơdra akar; 25 gah Ismael kon sư kơplah sư kăt tơdra akar, sư 'nao mơjĭt-pêng sơnăm. 26 Kŭm lăm năr noh Abraham păng Ismael chu kăt tơdra akar, 27 păng đĭ-đăng lu drŏ-nglo, mă tơpŭ lăm hnam sư noh, dah iŏk jên răt bơngai đơ̆ng tơmoi,
         kư̆m chu kăt tơdra akar hăm sư ngăl.

Lu linh jang jur ngôi tơ Abraham181 Kră Yang pơdah akâu sư kơ Abraham lăm kơdrơ̆ng 'long kôih Mamrê, kơplah sư oei ngôi
         'bơ̆t 'măng bơsŭn sư kơ'năr drang tŏ. 2 Abraham ngơk lăng đei 'bôh pêng 'nu dơ̆ng jê̆ sư. Lăp sư 'bôh, sư kơdâu đơ̆ng 'măng
         bơsŭn sư tơkan tơ pêng 'nu noh, sư drap bon tơ teh.3 Păng khan thoi âu: “Kră Yang dah Ih mơnat kơ inh lei apinh Ih drong ngôi tơ hnam inh
         đĭch đam Ih, 'nĕ kơ yak yoh. 4 Apinh lu iĕm ăn kơ inh iŏk đak ôp jơ̆ng lu iĕm păng apinh iĕm ngôi pơdơh tơ ala yơ̆p
         'long âu wă kơ rơngơp. 5 Inh gô năm iŏk 'bĕng pôk ăn kơ iĕm sa wă kơ đei jơhngơ̆m na lu iĕm yak; yua kơ iĕm
         đei jur ngôi tơ hnam đĭch đam iĕm boih.”Lu sư noh khan: “Pơm bĕ thoi ih pơma.”6 Na, Abraham hăt hot mơ̆t lăm bơsŭn truh tơ Sara na khan: “Mă tĕnh tĕnh bĕ iŏk pêng
         hnŏng tơpŭng pơjrâu man bĕ, pơm 'bĕng iĕ.”7 Abraham kơdâu năm tơ khŭl sem dơrong rôp minh pôm rơmo kon 'lơ̆ng, jao ăn kơ đĭch
         đam sư athei pai hơmet mă tĕnh tĕnh. 8 Đơ̆ng noh sư iŏk rơmă đak toh, đak toh păng 'nhĕm rơmo kon mă pai đang boih, pôk ăn
         kơ lu pêng 'nu đe ei sa; gah sư dơ̆ng 'bơ̆t anăp awih awăn, lăm kơdrơ̆ng 'long. Thoi
         noh lu đe ei sa.Kră Yang 'Bok Kei-Dei roi tơbăt wă đei Isăk9 Lu sư jet Abraham: “Sara akăn ih tơ yơ? Sư khan:“To, sư oei tơ lăm bơsŭn.”10 Na Kră Yang khan: “Lăm minh sơnăm dơ̆ng, Inh gô năm tơ âu, wă ngôi tơ ih, ưh kơ pơngiĕl
         ôh păng kơplah noh Sara, akăn ih, gô đei minh 'nu hơ'lơ̆p drŏ-nglo.”Sara oei ngôi tơ rŏng kơ Kră Yang 'bơ̆t anăp 'măng bơsŭn, kơtơ̆ng dôm lu nơ̆r noh.
         11 Âu, Abraham păng Sara đĭ kră boih, sơnăm bre sư đĭ lơ, Sara ưh pă gơh pơjing hơ'lơ̆p
         kiơ̆ kơ bơngai drŏ-kăn hmă. 12 Sara hiĕk lăm to păng khan: “Kră akar thoi inh âu, 'bônh ah đei tơdrong chơt hiôk
         noh? Gah yŏng inh kư̆m kră pă kĕ boih!”13 Kră Yang pơma jet Abraham thoi âu: “Yua kơ kiơ Sara hiĕk thoi noh khan: ‘Hăm sĭt đei
         tơpă inh đĭ kră boih lâu khan đei kon?’ 14 Hăm đei tơdrong kiơ mă Kră Yang ưh kơ gơh pơm? Truh năr đêl pơkă, lăm minh sơnăm dơ̆ng,
         inh gô hơlơ̆k tơ ih păng Sara gô đei tơpŭ kơ minh 'nu kon drŏ-nglo.”15 Yua kơ Sara hli, na sơngah khan: “Inh đei hiĕk tơ yơ.”Mă sư khan thoi âu: “Tơpă, ih đei hiĕk!”Abraham krao khan apinh ăn kơ kon pơlei Sôđôm16 Lu sư iung wă yak tơ nai, lăng tơ gah Sôđôm. Abraham kư̆m yak kiơ̆ lu sư. 17 Kră Yang khan lăm to thoi âu: “Liơ Inh wă ôn kơ Abraham dôm tơdrong kiơ inh wă pơm?
         18 Yua kơ Abraham gô jing minh adrĕch adrung tih păng pran; rim adrĕch kon bơngai kơpal
         teh gô đei pŭn hiôk yua kơ đơ̆ng sư. 19 Inh đei rơih iŏk boih Abraham wă kơ bơtho tơ'bôh kơ kon sâu lăm hnam dơnŏ sư wei tơdrong
         lui yom kơ Kră Yang, wă pơsĭt nơ̆r mă Kră Yang đei pơkă boih hăm Abraham.”20 Kră Yang khan kơ Abraham thoi âu: “Nơ̆r krao ôr kơ tơdrong Sôđôm păng Gômôrơ pơm kơnê̆
         dêh tơpă. 21 Na Inh gô jur wă lăng pơnhen lăm lu sư arih sa hăm trŏ thoi nơ̆r đei krao ôr mă đei
         truh tơ Inh; dah ưh kơ tơpă, na Inh gô băt.”22 Thoi noh, 'bar 'nu lăm lu sư yak đơ̆ng noh năm tơpăt tơ pơlei Sôđôm: Mă-lei Abraham
         oei dơ̆ng 'bơ̆t anăp Kră Yang. 23 Abraham năm jê̆ na khan thoi âu: “Kră Yang wă pơlôch đĭ lu bơngai 'lơ̆ng hơdai hăm
         lu bơngai kơnê̆ aah? 24 Dah lăm pơlei đei pơđăm-jĭt 'nu bơngai tơpăt, Kră Yang kư̆m wă pơlôch lu sư hai aah?
         Ih ưh kơ mơnat ăn kơ pơlei noh hă yua kơ đei pơđăm-jĭt 'nu bơngai tơpăt oei lăm noh?
         25 Na Ih ưh kơ wă pơm thoi noh aah? Pơlôch lu bơngai tơpăt hơdai hăm lu bơngai yoch;
         dĭng mah jô̆ lu bơngai tơpăt kư̆m thoi lu bơngai kơnê̆, ưh ôh, Kră Yang ưh kơ đei
         layơ pơm thoi noh! Kră Yang sek tơlang kơ jơ̆p teh đak, ưh kơ đei pơm tơdrong tơpăt
         aah?”26 Kră Yang khan: “Dah Inh 'bôh đei lăm pơlei Sôđôm đei pơđăm-jĭt 'nu bơngai tơpăt, yua
         kơ lu sư Inh gô mơnat đĭ kon pơlei.”27 Abraham khan dơ̆ng thoi âu: “Mă khan inh âu 'mui teh đĕch ră, mă-lei inh kư̆m oei
         nuih pơ̆n pơma hăm Ih. 28 Dah pơđăm-jĭt 'nu ưh kơ tôm oei pă pơđăm 'nu, Ih kư̆m wă pơlôch đĭ pơlei hă?” Kră
         Yang tơl thoi âu:“Dah Inh đei 'bôh lăm noh đei puăn-jĭt pơđăm 'nu, Inh ưh kơ pơlôch pơlei noh ôh.”29 Abraham kư̆ hrăn apinh: “Dah lăm pơlei đei lăp 'blep puăn-jĭt 'nu tơpăt đĕch, lei
         lơliơ?” Kră Yang tơl: “Inh ưh kơ pơlôch ôh, yua kơ mơnat kơ puăn-jĭt 'nu 'nâu.”30 Abraham hơnơ̆ng kơ apinh: “Inh apinh Kră Yang 'nĕ hil, na inh khan: Dah lăm pơlei
         noh đei lăp pêng-jĭt 'nu đĕch, lei lơliơ?”Kră Yang khan: “Dah Inh chă đei 'bôh pêng-jĭt 'nu bơngai tơpăt lăm noh, Inh ưh kơ
         pơlôch ôh.”31 Abraham apinh dơ̆ng: “Inh âu kư̆m nuih pơ̆n apinh Kră Yang: Dah đei lăp 'bar-jĭt 'nu,
         mưh lei lơliơ?” Kră Yang khan: “Yua kơ 'mêm mơnat kơ 'bar-jĭt 'nu noh, Inh huay pơlôch
         pơlei noh ôh.”32 Abraham apinh dơ̆ng: “Apinh Kră Yang 'nĕ hil, inh kơkuh apinh pă minh wơ̆t âu boih:
         Dah oei đei đăi mơjĭt 'nu, lei Ih tơchĕng thoi yơ?” Kră Yang khan: “Inh kư̆m huay
         kơ pơlôch pơlei noh ôh, yua kơ mơnat 'mêm kơ mơjĭt 'nu noh.”33 Lăp Kră Yang pơma đang boih hăm Abraham, na sư tŏk tơ ti, gah Abraham wih brŏk tơ
         bơsŭn sư.

Lot sơng lu linh jang 'lơ̆ng lăm pơlei Sôđôm191 Lăp hiưp kơ'năr kơsơ̆, 'bar 'nu linh jang 'lơ̆ng noh truh tơ pơlei Sôđôm, kơplah noh
         Lot sư oei ngôi 'bơ̆t 'măng jang pơlei. Lăp Lot 'bôh 'bar 'nu linh jang 'lơ̆ng, sư
         iung tơkan sơng na drap tơ teh kơkuh. 2 Sư khan: “Kơkuh kơ măr iĕm, ơ kơdră, apinh năm ngôi tơ hnam inh đĭch đam măr iĕm păng
         'bĭch ngôi hloi măng 'nâu. Âu đak măr iĕm ôp jơ̆ng, na pơgê dơning măr iĕm yak năm.”
         'Bar 'nu linh jang 'lơ̆ng khan.“Ưh măng âu nhi 'bĭch 'bơ̆t 'măng jang pơlei.”3 Mă-lei Lot 'nur khŏm khŏm dĭng 'bar 'nu linh jang 'lơ̆ng chu năm 'bĭch tơ hnam sư.
         Sư pôk ăn tơmam sa, pơm 'bĕng ưh kơ đei 'buh, na bre linh jang 'lơ̆ng sŏng sa.4 Kơplah linh jang 'lơ̆ng tam mă 'bĭch, na lu bơngai drŏ-nglo lăm pơlei Sôđôm, đơ̆ng
         'lơ̆p truh tơ kră, wă khan đĭ pơlei kư̆m năm wang tăp dăr kơ hnam Lot. 5 Lu sư krao Lot na apinh: “Bre tơmoi mă kơsơ̆ 'nâu hei mơ̆t tơ hnam ih dang ei bre
         sư tơ yơ? Tơlĕch bre sư tơ âu, wă kơ lu nhôn ngôi hăm bre sư.”6 Lot lĕch tơ'bơ̆p lu kon pơlei tơ 'măng, đơ̆ng noh sư tang 'măng, 7 păng khan kơ lu sư thoi âu: “Âu, inh apinh lu iĕm lê̆ kơ pơm tơdrong kơnê̆ noh! 8 Âu inh đei 'bar 'nu kon adruh tam mă đei klo, inh gô ăn bre sư kơ lu iĕm, na mơ̆ng
         kơ iĕm wă pơm kiơ, kư̆ pơm mơ̆ng kơ iĕm wă; kư̆ mă huay kơ pơm kiơ kơ bre 'bar 'nu
         lăm hnam inh âu; yua kơ bre sư năm pơdơh tơ hnam inh.”9 Na kon pơlei khan: “Ih weh tơ nai!” Khan dơ̆ng: “Ih tơmoi truh tơ âu năm oei đĕch,
         mă-lei ih 'maih wă sek tơlang kơ nhôn hă? Thoi noh! Gô nhôn pơm kơnê̆ kơ ih păng bre
         tơmoi noh.” Na, lu sư tŭn drŭt Lot kơtang dêh păng tŭn drŭt wă kơ 'măng noh pơchah.10 Mă-lei 'bar 'nu linh jang chro ti, dui Lot tơmơ̆t lăm hnam păng tang lê̆ 'măng, 11 Na phak lu kon pơlei iŏk đơ̆ng 'lơ̆p truh tơ kră, 'bơ̆t 'măng ei, lu sư măt bơbôl
         đĭ, dĭng lu sư chơchă 'măng ưh pă băt.Pơrăm pơlei Sôđôm păng Gômôrơ12 'Bar 'nu linh jang 'lơ̆ng apinh Lot thoi âu: “Ih hăm pă đei bu dơ̆ng tơ âu? Ŏng, kon
         drŏ-nglo, kon drŏ-kăn păng pơlei âu đei bu dơ̆ng gah ih, athei chông ba lĕch đĭ bĕ
         đơ̆ng âu! 13 Nhi wă pơrăm lê̆ anih âu, yua kơ đei nơ̆r roi tơdrong kơnê̆ kơtơ̆ng truh tơ Kră Yang,
         thoi noh na Sư wơh nhi jur tơ âu wă pơrăm.”14 Na Lot lĕch roi hloi kơ ŏng wă jê̆ oei kơ bre kon sư thoi âu: “Iung bĕ, lĕch đơ̆ng
         anih âu, yua kơ Kră Yang wă pơrăm boih pơlei âu.” Mă-lei bre kon ŏnga sư ngeh kơ Lot
         pơma hơnul.15 Truh kiơ̆ pơgê linh jang 'lơ̆ng gơnhĕk kơ Lot păng khan: “Iung wă, chông bre kon ih
         păng akăn ih lĕch bĕ, kơnh hli kơ 'bơm iĕm hai gah tơdrong wă phak pơlei âu.” 16 Mă-lei Lot pơngĭ. Yua kơ Kră Yang mơnat kơ Lot, na 'bar 'nu linh jang 'lơ̆ng rôp ti
         sư păng lu kon drŏ-kăn sư dui tơlĕch đơ̆ng pơlei ei. 17 Na kơplah bre linh jang 'lơ̆ng chông ba bre sư lĕch hlôi boih, minh 'nu lăm bre sư
         khan: “Kơdâu ôn bĕ, wă pơklaih tơdrong arih, 'nĕ pă hue tơ rŏng păng kư̆m 'nĕ chă
         pơdơh tơ anih lăm thŭng, athei kơdâu tŏk tơ kông, kơnh hli kơ ih lôch.”18 Lot khan: “Ơ kơdră ưh kơ gơh! 19 Âu, inh boih mă đĭch đam Ih 'mêm mơnat, Ih đei tơ'bôh boih tơdrong 'mêm mơnat kơ inh
         tih tơpă! Păng pơklaih tơdrong arih inh. Mă-lei inh wă kơdâu tŏk tơ kông ưh kơ kĕ
         adrol kơ tơdrong truh kơ pơlei âu, na inh wă lôch boih. 20 To pơlei iĕ noh mă jĭ tăm, lăp kơ inh gơh ôn kơ'nơp tơ noh, ô hơpơi kơ ih rŏ ăn kơ
         inh ôn tơ pơlei noh wă pơklaih tơdrong arih inh. Pơlei âu hăm trŏ kơ iĕ ưh?”21 Linh jang 'lơ̆ng khan: “Âu, inh mơnat kơ ih dơ̆ng, gô huay pơrăm pơlei mă ih khan
         noh. 22 Jăk mă tĕnh tĕnh kơdâu ôn tơ noh, yua kơ dah ih ưh tam truh kơdâu ôn tơ noh, inh ưh
         kơ gơh pơm kiơ.” Yua kơ noh, na đe krao pơlei noh Soar.b23 Kơplah 'năr lĕch hlôi kơ teh boih, na Lot truh mơ̆t tơ pơlei Soar. 24 Na, Kră Yang ăn 'mi prĕl ŭnh păng ŭnh đơ̆ng plĕnh ti jruh tơ Sôđôm păng Gômôrơ, 25 pơrăm 'bar tŏ pơlei 'nâu, anih lăm thŭng, đĭ-đăng kon pơlei păng lu 'long pơle păng
         'nhĕt 'nhot chăt kơpal teh. 26 Mă-lei akăn Lot hue lăng tơ rŏng, na akâu sư jing bơtŏl 'boh.27 Abraham iung đơ̆ng hrôih, năm truh tơ anih mă đêl sư krao apinh Kră Yang. 28 Sư tơmang lăng tơ gah Sôđôm păng Gômôrơ păng đĭ-đăng tơ lăm thŭng, lăng 'bôh 'nhui
         đơ̆ng teh, 'nhui nhen lĕch đơ̆ng tơnuh ŭnh tih.29 Na, kơplah Kră Yang 'Bok Kei-Dei pơrăm lu pơlei lăm thŭng, wă khan pơlei mă Lot oei,
         na Sư oei 'blŏk hloi kơ Abraham păng sư pơklaih hloi Lot đơ̆ng anih mă pơrăm tih noh.Tơm đei kon pơlei Môap păng kon pơlei Amôn30 Lot hli dêh oei tơ pơlei Soar, na sư hăm bre kon drŏ-kăn lê̆ pơlei noh tŏk oei tơ
         kông, oei lăm hơgơp tơmo. 31 Kon adruh 'lŏ sư pơma hăm oh sư thoi âu: “'Bă ba đĭ kră pă kĕ boih, na ưh pă đei bu
         kơpal teh âu wă oei kơ ba kiơ̆ thoi tơdrong juăt lăm teh đak wă kơ đei ioi adrĕch.
         32 Ba athei hling tơdrô pôk gai 'bă păng 'bĭch hăm sư wă kơ đei adrĕch adrung đơ̆ng 'bă.”33 Măng noh bre sư hling tơdrô gai 'bă sư; mă-lei 'bă sư ưh kơ băt hloi layơ kon sư 'bĭch
         hơdai păng kơplah layơ sư iung weh.34 Na năr dơning dơ̆ng, mŏ sư khan kơ oh sư: “'Nâu măng hei inh 'bĭch hăm 'bă boih; na
         ba kư̆m athei hling tơdrô gai 'bă dơ̆ng, na lê̆ e năm 'bĭch hăm 'bă, wă kơ đei adrĕch
         ioi đơ̆ng 'bă.” 35 Măng noh bre sư tuh tơdrô gai 'bă bre sư dơ̆ng, đơ̆ng noh oh sư iung năm 'bĭch hăm
         'bă sư. Mă-lei 'bă sư ưh kơ băt hloi kơ kon sư năm 'bĭch layơ, iung weh dang yơ.36 Bre kon adruh Lot bre sư đei anăp đơ̆ng 'bă bre sư. 37 Mŏ sư tơpŭ kon drŏ-nglo, krao anăn Môap; noh boih jing 'bok kơ kon pơlei adrĕch Môap
         mă dĭng truh dang ei. 38 Oh sư kư̆m đei kon drŏ-nglo, anăn sư Bên Ami; noh jing 'bok kơ kon pơlei Ammôn dĭng
         truh dang ei.

Abraham păng pơtao Abimêlek201 Abraham yak đơ̆ng noh truh tơ gah gơal, oei tơ tơring Nêgeo oei sơlam char Kêdê păng
         Sur. Đơ̆ng noh sư oei tơ tơring Gêrar. 2 Abraham roi kơ đe gah akăn sư: “Sư âu oh drŏ-kăn inh.” Abimêlek, pơtao Gêrar, wơh
         bơngai năm krao iŏk Sara.3 Mă-lei kiơ̆ kơmăng, pơtao Abimêlek apo 'bôh Kră Yang 'Bok Kei-Dei khan kơ sư, “âu,
         ih gô lôch yua kơ bơngai drŏ-kăn mă ih rôp iŏk noh, yua kơ sư đei klo boih.”4 Na, pơtao Abimêlek kư̆m tam mă jê̆ bơngai drŏ-kăn noh ôh, na sư tơl: “Ơ Kră Yang,
         ih hăm trŏ wă pơlôch đĭ lu kon pơlei tơpăt hai? 5 Hăm trŏ sư đei khan kơ inh thoi âu: ‘Noh oh drŏ-kăn inh.’ Păng akăn sư khan: ‘Noh
         'nhŏng inh?’ Inh pơm tơdrong âu hăm jơhngơ̆m tơpăt păng ti rơgoh.”6 Lăm sư apo 'bôh, Kră Yang 'Bok Kei-Dei khan dơ̆ng thoi âu: “Inh kư̆m băt kơ ih yua
         kơ jơhngơ̆m tơpăt na pơm tơdrong noh; yua kơ thoi ei, na Inh găn ih hli kơ ih pơm
         yoch păng Inh; Inh ưh kơ wă kơ ih hơtŭt 'bơm bơngai noh. 7 Dang ei pơdrâu bĕ drŏ-kăn noh kơ klo sư, yua kơ klo sư bơngai khan lê̆ adrol, sư gô
         krao khan kơ ih na ih gô arih. Dah ưh kơ pơdrâu, ih athei băt ih hăm lu bơngai oei
         hơdai ih sĭt gô lôch.”8 Pơtao Abimêlek iung đơ̆ng hrôih, krao lu đam sư, roi kơ lu sư dôm tơdrong noh, na
         lu sư mơ̆ng hlĭch dêh. 9 Đơ̆ng noh pơtao Abimêlek krao Abraham păng khan: “Ih pơm kiơ kơ inh thoi noh? Inh
         hăm đei pơm kiơ kơ ih ưh kơ hiôk mă ih đei pơm kơ inh păng đĭ lăm char inh đei yoch
         tih thoi noh? Ih pơm kơ inh mă đe ưh kơ biơh ôh kơ pơm.” 10 Pơtao Abimêlek khan dơ̆ng kơ Abraham: “Thoi yơ ih pơm thoi âu?”11 Abraham tơl: “Inh tơchĕng lăm dêh char âu ưh kơ đei bu băt hli yom kơ Kră Yang 'Bok
         Kei-Dei; na lu sư gô pơlôch inh, yua kơ 'ngeng kơ akăn inh. 12 Mă-lei tơpă sư noh kư̆m oh drŏ-kăn inh, nhi minh pôm 'bă, mĕ phara păng inh iŏk sư
         pơm akăn. 13 Kơplah Kră Yang 'Bok Kei-Dei ăn kơ inh weh tơklah đơ̆ng hnam dơnŏ 'bă inh, na inh
         kư̆m khan kơ sư thoi âu: ‘Âu đơ̆ng ih na inh gơh hiôk mă tơ rim anih tơ yơ bơ̆n truh,
         athei khan: “Noh 'nhŏng inh.” ’ ”14 Đơ̆ng noh, pơtao Abimêlek anhăk triu păng rơmo, đĭch drŏ-nglo, đam drŏ-kăn ăn kơ Abraham
         păng pơdrâu Sara akăn sư. 15 Pơtao Abimêlek khan: “Âu, dêh char inh asong ih oei, ih wă oei tơ yơ ih kư̆ oei tơ
         noh.”16 Na pơtao kư̆m khan kơ Sara: “Inh ăn kơ ih minh-rơbâu hlak jên hu âu; kơsô̆ jên âu
         yua thoi minh hlak che pĕng 'bơ̆t anăp ih wă kơ đe huay kơ khan dôm tơdrong mă đei
         truh boih kơ ih; păng đe gô lăng ih thoi minh 'nu bơngai 'lơ̆ng tơpăt.”17 Abraham krao apinh Kră Yang 'Bok Kei-Dei, na sư pơklaih ăn tơdrong jĭ pơtao Abimêlek,
         akăn sư hăm lu đam sư, thoi noh na đĭ-đăng lu sư đei hơ'lơ̆p ngăl dơ̆ng. 18 Adrol kơ noh ki, yua kơ tơdrong Sara, akăn Abraham, Kră Yang pơm ăn kơ hnam dơnŏ Abimêlek
         tă kơ hơwŏng ngăl.

Sara tơpŭ kơ Isăk211 Kră Yang năm tơgŭm yă Sara, kiơ̆ thoi nơ̆r sư đei pơma pơkă, pơm 'blep thoi Sư đei
         khan kơ Sara. 2 Sara anăp, tơpŭ ăn minh 'nu kon drŏ-nglo kơ Abraham lăm năr sư đĭ kră boih, trŏ 'blep
         kơ năr đêl Kră Yang 'Bok Kei-Dei pơkă. 3 Abraham anăn kon sư mă Sara tơpŭ ăn kơ sư noh Isăk. 4 Trŏ tơhngam năr, Abraham kăt tơdra akar kơ Isăk kiơ̆ thoi tơdrong juăt mă Kră Yang
         'Bok Kei-Dei đei pơkă. 5 Âu, kơplah Sara tơpŭ kơ Isăk, Abraham đei minh-hrĕng sơnăm boih.6 Sara khan thoi âu: “Kră Yang 'Bok Kei-Dei đei pơm kơ inh minh tơdrong hiôk, đĭ-đăng
         bu bu kơtơ̆ng kư̆m hiôk chhôk hơdai hăm inh.” 7 Na khan dơ̆ng thoi âu: “Hăm đei bu pơ̆n khan kơ Abraham khan Sara wă tơmŏm kon sư
         hah? Mă-lei inh tơpŭ boih kơ kon drŏ-nglo kơplah inh đĭ kră pă kĕ.”Sara pơpuh Hagar păng Ismael. Kră Yang 'Bok Kei-Dei tơgŭm8 Kon hơ'lơ̆p wơ̆ 'lŏ, na pă mŏm boih; trŏ lăm năr Isăk lê̆ mŏm noh, Abraham đei hơmet
         sŏng sa tih wă kơ chơt hiôk. 9 Sara 'bôh kon drŏ-nglo mă Hagar, bơngai Êyiptơ, đei tơpŭ ăn kơ Abraham kon drŏ-nglo
         noh hiĕk che bơle kơ Isăk. 10 Sara khan kơ Abraham thoi âu: “Pơpuh tơweh lê̆ đam noh hăm kon sư bĕ, yua kơ kon drŏ-nglo
         đam noh ưh kơ gơh iŏk mŭk tơmam đơ̆ng kon drŏ-nglo inh Isăk.” 11 Nơ̆r âu pơm kơ Abraham sơ'ngon dêh, yua kơ Ismael kon drŏ-nglo sư. 12 Mă-lei Kră Yang 'Bok Kei-Dei khan kơ Abraham thoi âu: “Ih 'nĕ sơ'ngon kơ kon drŏ-nglo
         ih hăm đĭch ih noh. Sara sư pơma thoi ih athei mơ̆ng sư pơma yua kơ Isăk âu gô pơjing
         adrĕch adrung ih. 13 Inh kư̆m pơm ăn kơ kon drŏ-nglo ih mă đơ̆ng đĭch ih noh jing minh pôm adrĕch, yua
         kơ sư kư̆m kon ih pơjing.”14 Abraham iung đơ̆ng hrôih, iŏk 'bĕng păng minh pôm get đak ăn kơ Hagar; tơ'băk lu tơmam
         noh 'bơ̆t hơngiĕng sư păng jao ăn kơ sư kon drŏ-nglo sư noh, na puh tơweh. Hơgar sư
         weh, yak trong ataih wih rok thŭng Bêrsêba. 15 Kơplah đak lăm get đĭ, sư ming lê̆ kon sư 'bơ̆t minh tơnơm 'long iĕ ei, 16 Năm hơ-oei ataih 'biơ̆ dang tôch 'brơ̆m hră jruh; na sư khan lăm to khan: “Ôi rŏ inh
         huay kơ 'bôh kon inh lôch!” Sư hơ-oei nhơ̆m ơh.17 Kră Yang 'Bok Kei-Dei kơtơ̆ng kon hơ'lơ̆p noh nhơ̆m, na linh jang 'lơ̆ng đơ̆ng plĕnh
         krao Hagar thoi âu: “Ơ Hagar! Ih đei tơdrong kiơ? 'Nĕ kơ hli, yua kơ Kră Yang 'Bok
         Kei-Dei kơtơ̆ng boih nơ̆r hơ'lơ̆p ih nhơ̆m tơ anih sư noh. 18 Iung bĕ păng tơiung kon ih đơ̆ng noh, rôp ti chông sư, yua kơ inh gô ăn kơ sư jing
         minh adrĕch tih kơdrâ̆m.”19 Đơ̆ng noh Kră Yang 'Bok Kei-Dei tơ'bôh hloi kơ sư tơ noh đei đak sơlŭng. Sư năm sŏ
         'bĕnh kơ get akar na ăn kơ kon sư nhă.20 Kră Yang 'Bok Kei-Dei kư̆m tơgŭm ăn kơ kon sư wơ̆; sư oei tơ lăm thŭng glă, gơh prah
         hră đam. 21 Kơplah sư oei tơ thŭng Pharan, mĕ sư rôp ăn kơ sư akăn đơ̆ng char Êyiptơ.Abraham pơgơ̆p hăm Abimêlek tơ Bêrsêba22 Lăm char noh, pơtao Abimêlek hăm Pikôl, kră pơgơ̆r linh sư, khan kơ Abraham thoi âu:
         “Kră Yang 'Bok Kei-Dei kư̆m tơgŭm ih lăm dôm tơdrong ih jang. 23 Thoi noh, dang ei, pơkă bĕ 'bơ̆t anăp Kră Yang 'Bok Kei-Dei ih ưh pă hơlĕnh kơ inh,
         kơ kon inh hăm kơ adrĕch inh dơ̆ng. Mă-lei ih athei arih sa mă 'lơ̆ng hăm inh păng
         char mă ih oei dang ei kư̆m thoi inh oei arih sa hăm ih sơ̆.” 24 Abraham tơl thoi âu: “Inh pơkă.”25 Abraham ưh kơ hiôk hăm pơtao Abimêlek gah đak sơlŭng mă lu đĭch đam pơtao tơgar iŏk.
         26 Pơtao Abimêlek pơma thoi âu: “Inh kư̆m ưh kơ băt bu mă pơm kơ ih ưh kơ hiôk thoi noh;
         ih kư̆m ưh kơ roi kơ inh adrol; na inh kư̆m 'nao băt năr âu đĕch.”27 Đơ̆ng noh Abraham rôp triu hăm rơmo pơyơ̆r ăn kơ pơtao Abimêlek, đơ̆ng noh măr sư
         pơgơ̆p pơkăm băl. 28 Abraham rơih iŏk tơpơh tŏ kon triu dăm. 29 Pơtao Abimêlek apinh Abraham: “Pơm kiơ mă rơih lê̆ tơpơh tŏ kon triu dăm noh?” 30 Sư tơl: “Apinh pơtao iŏk bĕ tơpơh tŏ kon triu dăm âu, đơ̆ng tơpang ti inh kơdih ăn,
         wă kơ ih pơsĭt kơ inh đei sir boih đak sơlŭng âu.” 31 Yua đơ̆ng noh, na đe krao anăn anih âu Bêrsêbaa yua kơ tơ anih noh đei bre sư pơkă
         pơkăm băl. 32 Thoi noh bre sư đei pơkă pơgơ̆p băl tơ Bêrsêba. Đơ̆ng noh pơtao Abimêlek păng yŏng
         pơgơ̆r linh Pikôl iung, brŏk tơ tơring Philistin. 33 Abraham đei pơtăm minh tơnơm 'long plei me tơ Bêrsêba păng tơ anih noh sư krao khan
         kơ Kră Yang, Kră Yang 'Bok Kei-Dei mă arih ling-lang. 34 Abraham oei đunh lăm char Philistin.

Kră Yang 'Bok Kei-Dei pơlong lăng jơhngơ̆m lui Abraham pơyơ̆r Isăk pơm tơmam soi 'buh221 Đang kơ dôm tơdrong noh keh boih, na Kră Yang 'Bok Kei-Dei pơlong lăng Abraham. Sư
         khan thoi âu: “Ơ Abraham!” Abraham tơl: “Inh tơ âu.”2 Kră Yang 'Bok Kei-Dei khan thoi âu: “Rôp bĕ Isăk kon pôm ih mă 'mêm kơeng păng năm
         tơ tơring Môria, tơ anih noh ih pơyơ̆r kon ih pơm tơmam soi 'buh tơ minh anih kơpal
         kông to mă Inh gô tơ'bôh kơ ih.”3 Abraham iung đơ̆ng hrôih, hrơ̆t aseh. Sư chông ba 'bar 'nu đĭch đam sư păng kon sư
         Isăk kư̆m năm hơdai. Sư chăl 'long ŭnh chĕp ba wă 'buh tơmam soi na năm tơ anih mă
         Kră Yang 'Bok Kei-Dei đei tơ'bôh ăn. 4 Truh năr mă pêng, Abraham ngơk muh măt, tơmang 'bôh anih noh oei ataih. 5 Sư khan kơ bre đĭch đam sư: Măr iĕm ngôi tơ âu lăng aseh; nhi hơ'lơ̆p inh âu gô năm
         tơ to wă soi sơmah đơ̆ng noh nhi brŏk tơ măr iĕm dơ̆ng.6 Abraham chĕp 'long ŭnh wă 'buh tơmam soi, pơpôi ăn kơ Isăk kon sư, gah sư chĕp ŭnh
         păng săng, na bre sư yak năm.7 Isăk pơma hăm Abraham, 'bă sư, thoi âu: “Ơ 'bă!” 'Bă sư tơl: “Kiơ kon! ‘'Bă tơ âu.’
         ” Isăk khan: “'Long ŭnh đei boih, ŭnh đei boih, mă-lei tơ yơ kon triu wă 'buh soi?”8 Abraham tơl: “Ơ dăm, tơ'ngla Kră Yang 'Bok Kei-Dei gô ăn kon triu mă wă 'buh soi noh.”
         Na bre sư kư̆ kơ yak năm.9 Bre sư năm truh tơ anih mă Kră Yang 'Bok Kei-Dei tơ'bôh ăn; tơ noh Abraham hơmet chơnang
         soi, dan 'long ŭnh, chô̆ Isăk mă kon sư, dan sư tơ kơpal 'long ŭnh tơ kơpal chơnang
         soi. 10 Abraham chĕp săng yơ̆r ti sư hơ-ô wă 'bet kon sư. 11 Linh jang Kră Yang đơ̆ng kơpal plĕnh krao. “Ơ Abraham, Abraham!” Sư tơl, “đei inh
         âu.” 12 Linh jang 'lơ̆ng khan thoi âu: “Lê̆ kơ hơ-ô ti ih tơ akâu kon hơ'lơ̆p âu păng kư̆m
         'nĕ kơ pơrăm sư yua kơ dang ei Inh băt boih ih hli yom kơ Inh, na huay mah kơeng kơ
         kon ih wă pơyơ̆r kơ Inh.”13 Abraham ngơk hue 'bôh đei minh pôm kon triu tơno tơ rŏng sư oei đom kơ hơmŭl 'long,
         na sư rôp iŏk triu 'noh 'buh pơm tơmam pơyơ̆r tơplih kơ kon sư. 14 Abraham krao anih noh Kră Yang Jirêa đơ̆ng noh, na dang ei đei nơ̆r khan: “Tơ kơpal
         kông Kră Yang gô đei hơmet ăn.”15 Linh jang Kră Yang đơ̆ng plĕnh Krao Abraham wơ̆t mă 'bar. 16 Na Kră Yang khan thoi âu: “Yua kơ ih đei pơm boih tơdrong, noh huay kơeng kơ kon ih,
         mă khan kon pôm ră, na kơdih akâu Inh pơkă pơkăm: 17 Gô tuh ăn pŭn hiôk kơ ih, thim ăn kơ ih đei adrĕch adrung lơ thoi sơnglŏng tơ plĕnh
         ti, kư̆m thoi chuơh đak dơsĭ păng adrĕch adrung noh blah iŏk kơđông lu ayăt. 18 Yua kơ ih chu yom kơ nơ̆r Inh athei, na kon pơlei pơla lăm teh âu yua kơ đơ̆ng ih
         gô đei pŭn hiôk.”19 Đang kơ noh Abraham hăm Isăk wih brŏk tơ bre 'bar 'nu đam sư; lu sư iung brŏk hơdai
         tơ gah Bêrsêba, Abraham kư̆m oei hloi tơ Bêrsêba.Adrĕch adrung Nahôr, tơpŭ kơ duch Rê'bêka20 Đơ̆ng rŏng kơ dôm lu tơdrong noh, đe roi ăn kơ Abraham thoi âu: “Duch Milka gô tơpŭ
         ăn kơ Nahôr oh ih, 21 kon kơdră sư anăn Us, oh drŏ-nglo sư Bus, Kêmuel ('Bă Aram), 22 Kheset, Haso, Pildas, Jilap păng Bêthuel.” 23 Bêthuel pơjing kon drŏ-kăn Rê'bêka. Mika đei hơiơch kơ tơhngam 'nu kon drŏ-nglo kơ
         Nahôr, oh Abraham. 24 Gah akăn kơnhŏng, anăn Ruma, kư̆m pơjing kon anăn Têba, Gaham, Tahas păng Maka.

Sara lôch. Abraham răt mir Makbêla păng 'bŭ Sara tơ noh231 Sara sư arih đei minh-hrĕng 'bar-jĭt tơpơh sơnăm. Dôm noh chăl arih Sara. 2 Sara lôch tơ Kêriat Arba, noh krao Hêbrôn, lăm tơring Kanaan. Abraham grong nhơ̆m
         hmoi kơ Sara. 3 Đang kơ noh Abraham iung dơ̆ng 'bơ̆t anăp bơngai lôch na pơma kơ lu bơngai Hêtit thoi
         âu: 4 “Inh jơ̆ bơngai tơmoi oei pơdơh tơ âu hơdai iĕm. Apinh asong inh teh wă pơm bơsat
         lăm tơring iĕm wă 'bŭ bơngai mă inh jô̆ akâu akar inh.”5 Kon pơlei Hêtit drơ̆ng thoi âu: 6 “'Bok, apinh ih mơ̆ng lu nhôn, ih jing 'bok yŏng lăm lu nhôn Kră Yang 'Bok Kei-Dei
         ăn; 'bŭ bĕ ŭnh hnam ih tơ anih ayơ mă 'lơ̆ng hloh mă nhôn đei. Tơ lăm lu nhôn ưh kơ
         đei kơeng ôh kơ teh bơsat, mă wă 'bŭ akăn ih 'bok yŏng.”7 Abraham gruih iung năm drap bon kơkuh 'bơ̆t anăp lu kon pơlei lăm tơring noh, wă khan
         kon pơlei Hêtit, 8 Păng khan: “Tơdah iĕm lăp đon kơ inh 'bŭ ŭnh hnam inh, na athei mơ̆ng inh bĕ păng
         apinh Êphrôn, kon drŏ-nglo Sôhak tơgŭm inh. 9 Wă kơ sư asong ăn kơ inh gơp tơmo tơ Makbêla, 'bơ̆t tơklă kơ̆l mir sư, tĕch mă trŏ,
         wă kơ inh gơh đei teh kơdih pơm bơsat wă 'bŭ.”10 Na, Êphrôn bơngai Hêtit oei lăm kon pơlei sư tơl nơ̆r Abraham 'bơ̆t anăp bơngai Hêtit
         kơtơ̆ng păng đĭ-đăng kon pơlei oei 'bơ̆t 'măng jang thoi âu: 11 “Ưh, 'Bok yŏng, mơ̆ng bĕ nơ̆r inh; dang ei 'bơ̆t anăp kon pơlei pơla inh, inh apinh
         pơyơ̆r kơ ih bri noh păng kư̆m pơyơ̆r hloi lăm noh; 'bŭ bĕ ŭnh hnam ih lôch lăm noh.”12 Abraham drap bon kơkuh 'bơ̆t anăp kon pơlei ei. 13 Păng pơma hloi thoi âu 'bơ̆t anăp Êphrôn păng kon tơring mơ̆ng: “Mơ̆ng inh bĕ, inh
         ăn jên kơ bri noh, iŏk bĕ, na mă inh gơh 'bŭ bơngai lôch âu.” 14 Êphrôn tơl Abraham: 15 “'Bok yŏng, mơ̆ng inh, minh hlak mir dang puăn-hrĕng hlak jên hu inh hăm ih huay ôh.a
         Apinh ih 'bŭ bĕ ŭnh hnam ih.” 16 Abraham mơ̆ng chu nơ̆r Êphrôn, 'bơ̆t anăp kon pơlei Hêtit, kŏng puăn-hrĕng hlak jên
         hu ăn kơ sư, jên hu mă lu bơngai lăm chăl ei juăt kơ mơdro sa.b17 Thoi noh mir bri Êphrôn, tơ Makbêla gah hơlĕch kơ Mamrê, noh mir gơp tơmo, đei lu
         'long lăm noh păng puăn-hrĕng hlak jên hu ăn kơ sư tăp dăr tôch kơ mir. 18 'Bơ̆t anăp đĭ lu bơngai Hêtit mă oei 'bơ̆t 'măng jang noh Êphrôn pơjao ăn kơ Abraham
         teh noh jang sa hloi.19 Đơ̆ng rŏng kơ dôm tơdrong noh, Abraham 'bŭ Sara, akăn sư, lăm gơp tơmo lăm mir Makbêla
         hơlĕch kơ pơlei Mamrê wă khan Hêbrôn, lăm char Kanaan. 20 Mir păng gơp tơmo đơ̆ng lu bơngai Hêtit pơjao, noh wă khan Abraham yua teh noh pơm
         bơsat.

Abraham wơh Êliesê năm chă kơ Isăk akăn241 Abraham kră boih, sơnăm đĭ lơ, lăm tôm tơdrong Kră Yang đei ăn pŭn hiôk kơ sư. 2 Abraham khan hăm đĭch sưa bơngai mă oei lăm hnam sư, đam âu bơngai jang wei-lăng mŭk
         tơmam sư khan thoi âu; “apinh dan bĕ ti ih 'bơ̆t blu inh. 3 Păng inh athei ih pơkă hăm Kră Yang, jơ̆ Kră Yang 'Bok Kei-Dei plĕnh teh, ih ưh kơ
         chă kơ kon inh akăn minh 'nu adruh lăm char Kanaan, wă khan kon pơlei mă bơ̆n oei
         dang ei, 4 mă-lei ih gô wih brŏk tơ tơring inh kơdih na chă ăn kơ Isăk akăn lăm lu kôn mon adrĕch
         inh.” 5 Na đam sư tơl: “Băt bơngai drŏ-kăn 'nei ưh kơ chu kiơ̆ inh năm tơ char bơ̆n âu; thoi
         noh, ăn ưh, lê̆ kơ inh chông ba kon tơdăm ih âu hloi na nhi năm tơ char mă ih lĕch
         đơ̆ng ei noh?”6 Abraham tơl: “Kơchăng bĕ. Ih 'nĕ kơ chông ba kon tơdăm inh năm tơ dêh char noh! 7 Kră Yang, Kră Yang 'Bok Kei-Dei plĕnh teh, jơ̆ Kră Yang mă chông ba inh, lê̆ mĕ 'bă,
         lê̆ 'nhŏng oh, lê̆ dêh char inh, đei pơma pơkăm pơkă hăm inh thoi âu: Inh gô ăn kơ
         adrĕch adrung ih dêh char âu. Sư gô wơh linh jang sư năm adrol kơ ih păng tơ anih
         ih gô chă ăn kơ kon inh akăn. 8 Tơdah ưh kơ đei adruh ayơ wă chu kiơ̆, ih kư̆m huay kơ tơwŏk kơ nơ̆r mă inh athei
         ih pơkă âu ôh, mă khan thoi yơ hĭ, kư̆m 'nĕ kơ chông kon tơdăm inh năm tơ noh.” 9 Đơ̆ng noh, đam sư dan ti 'bơ̆t blu Abraham yŏng tơ'ngla sư păng pơkă gô pơm kiơ̆ thoi
         nơ̆r sư đei pơma pơkă.Êliesê păng adruh Rê'bêka tơ'bơ̆p băl10 Đơ̆ng noh, đam sư rôp mơjĭt tŏ aseh lăk-đa yŏng tơ'ngla sư păng chĕp ba dôm tơmam
         đơ̆ng yŏng tơ'ngla sư, jao ăn, na iung yak tơ char Mesôpôtami truh tơ pơlei Nahôr,
         11 truh boih sư ăn kơ aseh lăk-đa sư drum pơdơh tơ 'nguaih pơlei jê̆ sơlŭng đak, 'năr
         wă kơsơ̆, trŏ kơ lu adruh wă năm sŏ đak.12 Sư krao khan: “Ơ Kră Yang, Kră Yang 'Bok Kei-Dei yŏng tơ'ngla inh Abraham! Apinh ih
         ăn kơ inh tơ'bơ̆p tơdrong mă inh chơchă păng tơ'bôh ăn tơdrong 'lơ̆ng Ih kơ Abraham
         yŏng inh. 13 Âu inh oei dơ̆ng cheng đak sơlŭng lu adruh đơ̆ng lăm pơlei gô năm tơ âu sŏ đak. 14 Adruh ayơ, mưh inh pơma thoi âu: ‘Apinh ih pơgling ge, asong inh nhă tŏ sĕt,’ na sư
         tơl thoi âu: He nhă bĕ, na kư̆m lê̆ kơ inh pơnhă ăn kơ aseh lăk-đa ih hai adruh mă
         Kră Yang wă ăn pơm akăn Isăk, đĭch đam ih păng đơ̆ng noh inh đei băt kơ Kră Yang đei
         mơnat kơ yŏng tơ'ngla inh boih.”15 Bơngai đam noh pơma tam mă đĭ nơ̆r, na blư hloi kơ Rê'bêka, tôi ge sư tơ hơngiĕng
         truh. Adruh âu kon Bêthuel, Bêthuel kon drŏ-nglo Milka, akăn Nahôr, oh drŏ-nglo Abraham.
         16 Bơngai adruh âu 'lơ̆ng hơbŏ tơpă, oei adruh hơlai, tam đei pơma hăm bu. Sư jur sŏ
         đak 'bĕnh kơ ge, sư tŏk tơ kông. 17 Đam âu kơdâu tơkan găn anăp sư păng apinh: “Apinh ih asong inh nhă hơya tŏ sĕt đak
         đơ̆ng ge ih.” 18 Sư tơl: “Ơ 'Bok, âu nhă wăi;” đơ̆ng noh adruh noh hăt hot tơjur ge đơ̆ng sư tôi, jrơng
         tơpang ăn kơ sư nhă. 19 Jrơng kơ sư nhă đang boih, na Rê'bêka sư khan dơ̆ng: “Inh kư̆m wă ăn kơ aseh lăk-đa
         ih nhă hai, dĭng sư nhă hrăp 'mơ̆i lê̆.” 20 Adruh noh sư hăt hot sŏ đak tuh tơ bơng pơnhă dĭng tôm kơ aseh lăk-đa nhă. 21 Gah bơngai đam sư ngôi đĕch păng lăng pơnhen adruh noh, wă kơ băt Kră Yang pơm keh
         tơdrong mă sư năm tơ âu dah ưh.22 Đang kơ lu aseh lăk-đa sư nhă boih, bơngai đam noh sư iŏk gŏp muh maih trăp dang minh
         puăt jên hu păng 'bar tŏ kong maihb trăp dang mơjĭt hlak jên hu. 23 Păng jet: “Ih kon bu? Roi ăn kơ inh băt, lăm hnam 'bă ih hăm đei anih asong inh 'bĭch
         pơdơh minh măng đĕch?” 24 Sư tơl: “Inh kon adruh Bêthuel sâu yă Milka păng 'bok Nahôr.” 25 Păng khan dơ̆ng: “Tơ hnam nhôn đei 'nhĕt hăm hơnong 'ba lơ păng kư̆m đei ăn anih kơ
         ih pơdơh hai.”26 Đang kơ noh bơngai đam sư drap kơkuh 'bơ̆t anăp Kră Yang, 27 Păng khan: “Trŏ kơkuh bơnê tơpă kơ Kră Yang, Kră Yang 'Bok Kei-Dei yŏng tơ'ngla inh
         Abraham! Sư ưh kơ lê̆ tơdrong mơnat păng pơkă tơpăt hăm yŏng tơ'ngla inh! Kơplah inh
         oei yak, Kră Yang chông ba inh truh tơ hnam 'nhŏng oh yŏng tơ'ngla inh.”La'ban păng Bêthuel sơng iŏk Êliesê28 Bơngai adruh ei brŏk, roi tơdrong noh kơ hnam dơnŏ sư. 29 Rê'bêka đei minh 'nu 'nhŏng anăn La'ban. Lăp La'ban 'bôh gŏp muh hăm 'bar tŏ kong
         tơ kơkŏng ti oh sư păng kơtơ̆ng đơ̆ng nơ̆r oh sư roi hei. 30 Na sư kơdâu tơkan tơ đam ei 'bôh sư oei hơdai hăm aseh lăk-đa sư cheng đak sơlŭng
         ei. 31 Sư khan thoi âu: “Bơngai mă Kră Yang đei ăn pŭn hiôk! Apinh ih mơ̆t bĕ liơ mă oei
         ngôi tơ 'nguaih thoi noh? Inh đei hơmet anih kơ lu iĕm tep hăm lăk-đa ih boih.”32 Bơngai đam noh mơ̆t tơ lăm hnam; đĭch đam La'ban yaih lê̆ an đơ̆ng aseh lăk-đa, iŏk
         hơnong 'ba păng 'nhĕt hiĕm lu aseh lăk-đa noh sa; đơ̆ng noh iŏk đak wă ôp jơ̆ng đam
         noh păng lu bơngai năm hơdai sư. 33 Đang kơ noh, hnam dơnŏ sư hơmet por 'nhot sŏng sa; mă-lei bơngai đam noh khan: “Ưh,
         inh ưh kơ sŏng sa ôh, dah inh tam mă pơma dôm nơ̆r inh wă pơma.” La'ban tơl, “pơma
         bĕ!”34 Đam sư pơma hloi thoi âu: “Inh âu đĭch đam Abraham. 35 Kră Yang đei ăn kơ yŏng tơ'ngla inh pŭn hiôk dêh, jing keh 'lơ̆ng; Kră Yang ăn kơ
         sư đei triu, Rơmo, hu hăm jên maih, đĭch đam drŏ-nglo drŏ-kăn, aseh lăk-đa hăm aseh
         iĕ. 36 Sara akăn yŏng tơ'ngla inh, rai kră, đei tơpŭ kơ sư minh 'nu kon drŏ-nglo; đei jao
         boih dôm mŭk tơmam sư đei noh kơ kon drŏ-nglo sư. 37 Yŏng tơ'ngla inh krao inh păng pơkă khan: ‘Ih 'nĕ kơ chă ăn kơ kon drŏ-nglo inh akăn
         tơ lăm lu adruh Kanaan âu hŏ, mă dêh bơ̆n dang ei. 38 Mă-lei ih athei brŏk tơ hnam dơnŏ 'bă inh, lăm lu adrĕch adrung inh păng chă ăn kơ
         kon inh akăn tơ noh.’ 39 Inh khan hăm yŏng tơ'ngla inh thoi âu: Băt bơngai adruh ei ưh kơ wă brŏk kiơ̆ inh.’40 Yŏng tơ'ngla inh tơl inh: ‘Kră Yang mă Tơ'ngla inh oei pơm kiơ̆ gô ăn linh jang Sư
         jur pơm pơkeh tơdrong jang ih; păng ih gô chă ăn kơ kon drŏ-nglo inh akăn đơ̆ng lăm
         adrĕch adrung inh, tơ hnam 'bă inh. 41 Thoi noh, dah ih truh tơ hnam adrĕch adrung inh, na mă lu sư ưh kơ chu ăn oei, lei
         ih huay pă pŭ nơ̆r mă ih đei pơkă hăm inh trăp tơpă noh.’42 Năr âu kơplah inh truh tơ đak sơlŭng noh, inh đei apinh thoi âu: ‘Kră Yang 'Bok Kei-Dei
         yŏng tơ'ngla inh Abraham! Apinh ih lăng păng tơgŭm kơ tơdrong inh năm âu gô jing!
         43 'Nâu inh oei ngôi 'bơ̆t cheng đak sơlŭng âu; na inh apinh khan dah adruh ayơ mă năm
         tơ âu wă sŏ đak, dah inh pơma hăm sư thoi âu: ‘Apinh ih asong ăn kơ inh đak nhă hơya
         tŏ sĕt đơ̆ng ge ih.’ 44 Na mưh sư tơl: ‘Âu nhă wăi, na inh kư̆m gô sŏ ăn kơ lu aseh lăk-đa inh nhă mơ̆n,’
         apinh ăn adruh noh jing akăn mă Kră Yang pơgơ̆p ăn kơ kon drŏ-nglo yŏng tơ'ngla inh!45 Tam mă đĭ nơ̆r krao apinh,c blư 'bôh hloi Rê'bêka tôi ge tơ hơngiĕng năm sŏ đak, inh
         pơma dơnuh hăm sư thoi âu: ‘Apinh ih asong inh nhă đak?’46 Na sư hăt hot tơjur ge đơ̆ng hơngiĕng sư păng khan: ‘Nhă wăi; na inh kư̆m gô ăn kơ
         aseh lăk-đa ih nhă mơ̆n.’ Thoi noh inh đei nhă păng sư kư̆m pơnhă ăn kơ aseh lăk-đa
         inh hai.47 Inh apinh sư thoi âu: ‘Ih kon bu?’Sư tơl: ‘Inh kon Bêthuel, sâu 'bok Nahôr păng yă Milka.’Na inh pơđoh ăn gŏp maih tơ muh sư păng tơ'bot ăn kong tơ kơkŏng sư. 48 Đơ̆ng noh inh drap bon tơ teh 'bơ̆t anăp Kră Yang, kơkuh bơnê kơ Kră Yang 'Bok Kei-Dei
         yŏng tơ'ngla inh Abraham, đei chông ba inh boih lăm trong trŏ tơpăt tơ hnam dơnŏ oh
         drŏ-nglo yŏng tơ'ngla inh wă chă ăn akăn kơ kon drŏ-nglo sư. 49 Thoi noh dang ei, dah lu iĕm wă đei jơhngơ̆m 'lơ̆ng păng tơpăt hăm yŏng tơ'ngla inh,
         apinh pơdah ăn kơ inh tơdrong noh, mă khan ưh kư̆m apinh roi tơbăt, wă kơ inh wih
         brŏk roi thoi yơ.”50 La'ban păng Bêthuel tơl thoi âu: “Tơdrong noh lĕch đơ̆ng Kră Yang lu nhôn tam gơh
         pơma kơ ih, trŏ dah glăi ôh. 51 To Rê'bêka oei dơ̆ng 'bơ̆t anăp ih, chông sư wăi, wă kơ sư pơm akăn kon drŏ-nglo yŏng
         tơ'ngla ih, kiơ̆ thoi nơ̆r Kră Yang đei tơtă.”52 Đam Abraham 'nao mơ̆ng bre 'bar 'nu pơma, sư drap bon hloi 'bơ̆t anăp Kră Yang. 53 Sư iŏk dôm tơmam pơhrôp păng hu, maih păng ao tai chro ăn kơ Rê'bêka; păng kư̆m đei
         lu tơmam gĭt kăp pơyơ̆r ăn kơ 'nhŏng sư hăm Mĕ sư. 54 Đang kơ noh đam ei păng lu bơngai kiơ̆ sư sŏng sa păng tep hloi tơ noh.Năr đơ̆ng rŏng lu sư iung đơ̆ng tep boih, bơngai đam noh sư khan: “Apinh iĕm asong
         inh brŏk wih tơ yŏng tơ'ngla inh.”55 Mă-lei 'nhŏng Rê'bêka păng Mĕ sư khan: “Lê̆ kơ mŏ adruh âu oei ngôi păng nhôn hơya
         minh 'bar măng 'biơ̆, đunh dang mơjĭt năr, na sư năm.”56 Đam sư tơl: “Apinh iĕm 'nĕ kơ pơhiơ̆ inh yua kơ Kră Yang ba trong inh keh đang boih,
         apinh iĕm ăn kơ inh brŏk tơ yŏng tơ'ngla inh.”57 Lu sư tơl: “Gô nhôn krao apinh lăng adruh 'lơ̆p noh sư wă thoi yơ?” 58 Na lu sư krao Rê'bêka păng khan: “Kon hăm wă yak kiơ̆ lu đe âu ưh?” Sư tơl: “Inh 'maih
         năm kiơ̆.”59 Đơ̆ng noh lu sư ăn Rê'bêka păng đam mă đêl tơmŏm sư năm kiơ̆ đam Abraham păng lu đe
         kiơ̆ noh. 60 Lu sư sơkat pŭn hiôk kơ Rê'bêkad thoi âu:“Oh drŏ-kăn inh, hơpơi kơ oh jing Mĕ kơ rơbâu hơngan 'nu bơngaipăng ăn kơ lu adrĕch adrung ohgô jing pran blah iŏklu pơlei tih đơ̆ng lu ayăt.”61 Rê'bêka păng lu bơngai awih awăn kơ sư iung, tŏk aseh lăk-đa, kiơ̆ hloi đam noh, thoi
         noh đam noh chông Rê'bêka năm.Rê'bêka jing akăn Isăk62 Kơplah noh Isăk oei tơ Nêgeo char gah gơal sư 'nao brŏk đơ̆ng đak sơlŭng Lahairoi.
         63 Til kơsơ̆ sư lĕch năm tơ jih, wă kơ tơchĕng lăm đon; tơmang đei 'bôh lu aseh lăk-đa
         truh ưh kơ băt đơ̆ng yơ. 64 Adruh Rê'bêka kư̆m tơmang, na 'bôh Isăk na sư kơtah jur hloi đơ̆ng aseh lăk-đa, 65 Păng apinh đam noh thoi âu: “Bơngai bu 'bơ̆t anăp inh to, đơ̆ng bri to wă năm tơ âu?”
         Đam noh tơl: “Noh boih yŏng tơ'ngla inh,” na sư iŏk che hơdrao klơ̆p lê̆ muh măt sư.66 Đơ̆ng noh, đam noh roi kơ Isăk mơ̆ng dôm tơdrong mă sư đei pơm. 67 Isăk chông hloi Rê'bêka mơ̆t tơ lăm bơsŭn Sara, mĕ sư. Iŏk pơm akăn păng 'mêm kơeng
         kơ sư. Thoi noh Isăk klaih kơ sơ'ngon đơ̆ng rŏng kơ mĕ sư lôch.

Abraham oei kơ duch Kêtura251 Abraham iŏk akăn plơ̆ng anăn Kêtura. 2 Sư đei tơpŭ kơ Abraham kon anăn Siram, Jôksan, Medan, Madian, Isbak, Sua. 3 Jôksan pơjing Sêba păng Đêdan; Kon sâu Đêdan noh adrĕch adrung Asurim, adrĕch adrung
         Lêtusim păng adrĕch adrung Lêumim. 4 Kon drŏ-nglo Mađian noh Êpha, Êpher, Hanok, Abida păng Elda, dôm lu tơ kơpal âu adrĕch
         adrung Kêtura.5 Abraham ăn kơ Isăk đĭ-đăng mŭk sư. 6 Gah kon đơ̆ng bre akăn sư Hơgar păng Kêtura tơpŭ ăn noh sư asong ăn jên tơmam kơplah
         sư oei arih păng athei oei tơ dêh char gah hơlĕch, ataih đơ̆ng kon tơnơm sư Isăk.Abraham lôch7 Abraham arih đei minh-hrĕng tơpơh-jĭt pơđăm sơnăm. 8 Sơnăm sư đĭ lơ, akâu đĭ kră, arih kư̆m hrăp boih, đơ̆ng noh sư kơtĕch jơhngơ̆m, brŏk
         kiơ̆ yă 'bok. 9 'Bar 'nu bre kon drŏ-nglo sư, Isăk păng Ismael, 'bŭ 'bă bre sư lăm gơp tơmo Makbêla
         tơ anih bri Êphrôn kon drŏ-nglo Sôhak, bơngai Hêtit, jê̆ Mamrê. 10 Noh mă bri đêl Abraham răt đơ̆ng bơngai Hêtit. Tơ anih noh bre sư 'bŭ Abraham hơdai
         hăm Sara akăn sư. 11 Đơ̆ng rŏng kơ Abraham lôch, Kră Yang 'Bok Kei-Dei tuh ăn tơdrong pŭn hiôk kơ Isăk
         mă kon drŏ-nglo sư mă oei jê̆ sơlŭng đak Lahairoi.Adrĕch adrung Ismael12 'Nâu adrĕch adrung Ismael, kon drŏ-nglo Abraham hăm yă Hagar, bơngai Êyiptơ, đam Sara
         tơpŭ ăn. 13 Âu lu anăn kon drŏ-nglo Ismael Jô̆ hơrĭ.a Kon kơdră Ismael, Nêbaôt, Đơ̆ng noh Kêda,
         Atbêel, Mibôsam. 14 Misma, Đuma, Masa, 15 Hađat, Thêma, Jêtur, Naphis păng Kêtama. 16 Noh dôm lu kon drŏ-nglo Ismael păng anăn lu sư kiơ̆ kơ anih păng pơlei mă lu sư oei
         na anăn ăn. Noh mơjĭt-'bar 'nu yŏng lăm adrĕchb lu sư. 17 Ismael arih đei minh-hrĕng pêng-jĭt tơpơh sơnăm, na kơtĕch jơhngơ̆m lôch; na brŏk
         kiơ̆ yă 'bok. 18 Adrĕch adrung sư oei 'bơ̆t anăp lu 'nhŏng oh sư kơdih, đơ̆ng Hawila truh tơ Sur, tơklă
         trong Êyiptơ hăm tơ Asiri.Tơpŭ kơ Êsâu păng Jakôp19 'Nâu adrĕch adrung Isăk, kon drŏ-nglo Abraham. Abraham pơjing Isăk. 20 Na, kơplah Isăk đei puăn-jĭt sơnăm, sư oei kơ Rê'bêka, kon adruh Bêthuel păng oh drŏ-kăn
         La'ban, lu sư bơngai Aram đơ̆ng char Phadan Aram.c 21 Isăk krao apinh Kră Yang kơ akăn sư, yua kơ akăn sư hơwŏng. Kră Yang lăp đon kơ nơ̆r
         krao khan apinh noh, na ăn kơ Rê'bêka anăp. 22 Mă-lei yua kơ anăp kơmar nhen tơjrot băl lăm klak, na sư khan thoi âu: “Tơdah đei
         tơpă thoi noh, tơdrong thoi âu wă pơm kiơ?” Sư apinh Kră Yang tơdrong noh.23 Kră Yang khan thoi âu:“'Bar tŏ dêh char oei lăm klak ih,păng đei 'bar adrĕch kon pơlei gô đei đơ̆ng lăm klak;kon pơlei âu gô pran hloh kơ kon pơlei noh,păng bơngai 'lŏ gô yom kơ bơngai 'lơ̆p.”24 Truh năr sư tơpŭ, đei kơmar đơ̆ng lăm klak sư. 25 Bơngai mă jruh adrol akâu sư 'brê thoi ao sŏk kon sem, krao anăn sư Êsâu.d 26 Bơngai đơ̆ng rŏng, na ti rôp kơnơl jơ̆ng Êsâu, na krao anăn sư Jakôp.e Kơplah tơpŭ
         kơ bre 'bar 'nu âu Isăk đei tơdrâu-jĭt sơnăm boih.Êsâu lăng tơdrong 'nhŏng kơdră ưh kơ gĭt27 Kơplah bre kon drŏ-nglo âu rai wơ̆ 'lŏ na Êsâu jing minh 'nu bơngai chă lua mơgap,
         ngăl chă ngôi tơ bri mir, chŭn; gah Jakôp bơngai iơ̆m dim oei kơtă lăm hnam. 28 Isăk lăp đon kơ Êsâu, yua kơ sư ngăl 'maih sa 'nhĕm bri; mă-lei Rê'bêka lăp đon kơ
         Jakôp.29 Lăm minh năr noh, Jakôp pai chao, Êsâu 'nao brŏk đơ̆ng bri lap dêh; 30 Khan kơ Jakôp thoi âu: Apinh oh asong 'nhŏng sa chao kiơ mă 'brê 'brê noh bĕ, yua
         kơ 'nhŏng lap dêh. Yua kơ thoi noh boih gơ̆p krao anăn sư Eđôm.f31 Jakôp tơl sư thoi âu: “'Nhŏng tĕch ăn kơ inh tơdrong gơh jing 'nhŏng kơdră bĕ.”32 Êsâu tơl: “Âu 'nhŏng jao kơ oh tơdrong gơh jing 'nhŏng kơdră lê̆ kơ 'nhŏng wă pơm
         kiơ?”33 Jakôp tơl sư: “'Nhŏng athei pơkă adrol bĕ,” 'nhŏng sư pơkă; thoi noh sư tĕch tơdrong
         jing 'nhŏng kơdră kơ Jakôp.34 Đơ̆ng noh Jakôp ăn kơ Êsâu sa 'bĕng păng chao hrâu hăm tơh; sa nhă đang boih, na sư
         iung yak năm.Noh boih Êsâu mă lăng hơi tơdrong jing 'nhŏng kơdră.

Isăk đei pơngot rơwĕt truh sư jur tơ Gêra. Nơ̆r Kră Yang 'Bok Kei-Dei pơkă kơ sư261 Sơ̆ đei pơngot lăm chăl arih Abraham, dang ei lăm tơring sư đei dơ̆ng pơngot rơwĕt.
         Isăk năm tơ Gêrar, char Abimêlek, pơtao đe Philistin. 2 Kră Yang tơ'bơ̆p sư păng khan thoi âu: “'Nĕ kơ jur tơ dêh Êyiptơ, athei oei bĕ tơ
         anih mă Inh gô tơ'bôh kơ ih. 3 Oei bĕ tơ char âu thoi tơmoi; Inh gô oei hơdai ih păng gô ăn kơ ih pŭn hiôk. Inh gô
         ăn kơ adrĕch adrung ih tơring âu păng dêh char âu păng Inh gô pơkeh nơ̆r Inh mă đei
         pơkă boih hăm Abraham, 'bă ih. 4 Inh gô ăn thim kơ adrĕch adrung ih lơ thoi sơnglŏng tơ plĕnh ti: Gô ăn kơ lu sư dêh
         char âu đĭ-đăng kon bơngai jơ̆p pơlei pơla lăm teh đak gô đei tơdrong pŭn hiôk đơ̆ng
         lu sư, 5 yua kơ Abraham chu boih nơ̆r Inh păng wei răk dôm nơ̆r Inh bơtho pơkă păng khôi juăt
         Inh.” 6 Thoi noh Isăk oei tơ Gêrar.Tơdrong duch Rê'bêka păng pơtao Abimêlek7 Yua kơ Rê'bêka bơngai 'lơ̆ng hơbŏ rơhau, na mưh kon pơlei apinh gah akăn sư, na sư
         khan, “Noh oh drŏ-kăn inh;” Hli kơ mưh khan, “Noh akăn inh,” sư tơchĕng kơnh hơmơt
         kơ lu sư pơlôch inh.8 Đang kơ Isăk oei tơ tơring noh kư̆m đunh, minh năr noh Abimêlek pơtao đe Philistin,
         tơmang đơ̆ng 'măng-'mŏk 'bôh Isăk oei hơnul păng Rê'bêka akăn sư. 9 Na Abimêlek krao Isăk păng khan: “Sĭt tơpă âu akăn ih. Liơ ih khan: ‘Noh oh drŏ-kăn
         inh?’ ”Isăk tơl: “Yua kơ inh tơchĕng, hli yua kơ đơ̆ng sư na inh gô lôch.”10 Abimêlek apinh: “Ih pơm kiơ kơ lu nhôn thoi noh? Dah đei minh 'nu bu năm 'bĭch hơdai
         hăm akăn ih, noh ih wă pơm ăn kơ nhôn pơm yoch!”11 Abimêlek hloi tơbăt ăn kơ đĭ-đăng kon tơring thoi âu: “Dah bu đei hơtŭt 'bơm bơngai
         âu, dah akăn sư, gô rôp pơlôch.”Isăk mơdrŏng jơnap12 Isăk choh jang lăm tơring noh; sơnăm noh sư đei kĕch yuă iŏk lơ hloh kơ adrol hrĕng
         wơ̆t, yua kơ Kră Yang ăn đei tơdrong pŭn hiôk. 13 Sư jing mơdrŏng, mŭk tơmam 'net kơ năr rai lơ hloh, na jing mơdrŏng tih. 14 Sư đei triu, rơmo lơ păng đĭch drŏ-nglo đam drŏ-kăn: Yua kơ thoi noh kon pơlei Philistin
         đei 'ngeng klai. 15 Na hơdôm tŏ sơlŭng đak mă đơ̆ng đĭch đam Abraham, sir sơ̆, dang ei lu kon pơlei Philistin
         'bŭ pơđĭ.16 Abimêlek khan kơ Isăk thoi âu: “Weh bĕ đơ̆ng anih inh âu: Yua kơ ih mơdrŏng jơnap
         hloh kơ lu nhôn pă băt dang yơ.”17 Thoi noh, Isăk Lê̆ anih âu na yak năm pơjing pơlei tơ thŭng Gêrar păng oei tơ noh.
         18 Isăk sư sir ming hơdôm tŏ sơlŭng đak đơ̆ng đe đei sir boih lăm chăl Abraham, 'bă sư,
         mă đêl lu kon tơring Philistin 'bŭ lê̆ đĭ đơ̆ng rŏng kơ Abraham lôch păng anăn lu
         sơlŭng đak noh kiơ̆ thoi 'bă sư anăn sơ̆.19 Lu đĭch đam Isăk kư̆m đei sir thim plơ̆ng sơlŭng đak sir 'bơm trong đak lĕch. 20 Lu bơngai wei triu tơ Gêrar, tơgar hăm lu bơngai wei triu Isăk, lu sư khan sơlŭng
         đak âu sơlŭng đak lu nhôn. Na Isăk anăn đak sơlŭng âu Êseta yua kơ lu bơngai wei triu
         nai tơgar đơ̆ng lu sư. 21 Đang kơ noh, lu đĭch đam Isăk sir minh pôm sơlŭng nai, na kư̆m tơgar băl dơ̆ng; sư
         anăn sơlŭng noh Sêtna.b 22 Đơ̆ng noh lu sư lê̆ sơlŭng noh na sir sơlŭng plơ̆ng, gah sơlŭng âu, lu sư ưh pă pơjah
         băl boih, na sư krao anăn Rêhôbôtc păng khan thoi âu: Dang ei Kră Yang lê̆ ăn kơ lu
         nhôn să rơhơi păng lu bơ̆n gô đei 'bôh păng mơdrŏng lăm char 'nâu.Kră Yang đei pơkă dơ̆ng hăm Isăk23 Isăk weh đơ̆ng noh, yak tŏk tơ Bêrsêba. 24 Măng noh Kră Yang jur tơ sư păng khan: Inh boih Kră Yang 'Bok Kei-Dei Abraham, 'bă
         ih, 'nĕ kơ hli, Inh oei hơdai ih. Inh gô ăn thim tơdrong pŭn hiôk kơ ih păng ăn adrĕch
         adrung ih, jing lơlap, yua kơ Abraham đĭch đam Inh. 25 Isăk pơm minh pôm chơnang soi kơkuh, krao khan kơ Kră Yang păng pơm pơlei oei tơ noh.
         Đơ̆ng noh; lu đĭch đam sư sir minh pôm sơlŭng đak tơ anih noh.Isăk păng Abimêlek pơgơ̆p băl26 Pơtao Abimêlek oei tơ Gêrar năm ngôi apong tơ Isăk; đei Ahusat, buăl sư păng Pikôl,
         yŏng linh sư, kư̆m năm kiơ̆. 27 Isăk jet: Lu iĕm areh kơ inh pơpuh boih đơ̆ng tơring iĕm, na năm chă kiơ tơ inh dơ̆ng?
         28 Lu sư tơl thoi âu: Lu nhôn 'bôh nhen boih Kră Yang đei tơgŭm dŏng ih, na nhôn pơđâu
         băl: Athei đei nơ̆r pơkăm đơ̆ng lu nhôn hăm ih, wă kơ lu bơ̆n pơgơ̆p pôm đon hơdai.
         29 Athei pơkăm thoi âu: Ih kư̆m pă đei pơrăm lu nhôn, kư̆m thoi lu nhôn kư̆m ưh kơ pơrăm
         hơtŭt 'bơm ih, kư̆m thoi lu nhôn hơpơi apinh ih yak mă 'lơ̆ng sơ̆. Dang ei ih đei
         Kră Yang ăn pŭn hiôk. 30 Isăk pôk hiŏng tơmam sŏng sa chơt hiôk hơdai; đĭ kơ lu sư sŏng sa hơdai.31 Truh năr đơ̆ng rŏng lu sư iung đơ̆ng hrôih, pơma pơkă pơkăm băl. Đơ̆ng noh Isăk ba
         lu đe noh wih brŏk hiôk-hian.32 Kŭm lăm năr noh, lu đĭch đam Isăk năm roi tơbăt kơ sư kơ sơlŭng đak mă lu sư oei sir;
         lu sư đei sir 'bôh đak boih. 33 Na anăn sơlŭng đak noh Sêba,d Yua kơ thoi noh truh dang ei đe krao anăn pơlei jê̆
         sơlŭng noh BêrsêbaeÊsâu chă akăn34 Kơplah Êsâu đei puăn-jĭt sơnăm, sư oei kơ Judit, kon drŏ-kăn Bêri, bơngai Hêtit; păng
         Basemat, kon drŏ-kăn Êlon, kư̆m bơngai Hêtit. 35 'Bar 'nu mŏ mai noh mă pơm ăn kơ jơhngơ̆m Isăk păng Rê'bêka ơh sơ'ngon.

Jakôp tơgar iŏk pŭn hiôk đơ̆ng Êsâu271 Yua kơ Isăk kră boih, măt đĭ pă bang boih, na sư krao Êsâu, kon kơdră sư păng khan
         thoi âu: Ơ dăm! Êsâu tơl: Đei inh tơ âu. 2 Sư khan thoi âu: Âu 'bă đĭ kră boih, ưh kơ băt layơ wă lôch. 3 Thoi noh dang ei, inh wă kơ e iŏk đao hơlă, iŏk hră jŏ hăm 'brơ̆m năm tơ bri chă lua
         ăn kơ inh 'nhĕm bri. 4 Na hơmet ăn kơ inh sŏng sa 'nhĕm mă 'lơ̆ng kiơ̆ kơ hơlŏng inh lăp, na pôk ăn kơ inh
         sŏng sa đơ̆ng noh inh gô sơkat kơ e đei tơdrong pŭn hiôk adrol kơ inh wă lôch.5 Kơplah Isăk khan kơ Êsâu kon drŏ-nglo sư noh hei, na Rê'bêka kơtơ̆ng. Lăp Êsâu lĕch
         năm tơ bri chă lua kơ 'bă sư 'nhĕm bri wă pôk ăn kơ 'bă sư sa. 6 Rê'bêka roi kơ Jakôp, kon drŏ-nglo sư, thoi âu: 'Nâu mĕ đei kơtơ̆ng 'bă e đei khan
         kơ Êsâu 'nhŏng e, pơkă khan: 7 E athei chă 'nhĕm bri hơmet kơ inh sŏng sa, pôk ăn 'nhĕm sa mă 'lơ̆ng ăn kơ inh sa;
         adrol kơ inh wă lôch, inh gô sơkat ăn đei tơdrong pŭn hiôk kơ e 'bơ̆t anăp Kră Yang.
         8 Thoi noh ơ dăm! Dang ei, mơ̆ng mĕ bĕ păng pơm kiơ̆ kơ nơ̆r mĕ athei: 9 Năm bĕ tơ khŭl bơbe, rôp 'bar tŏ bơbe 'lơ̆ng, na mĕ gô pơm 'nhĕm hơmet pôk ăn kơ 'bă
         e sa, hơmet 'nhĕm mă 'lơ̆ng kiơ̆ kơ hơlŏng sư lăp, 10 na e gô năm ba kơ 'bă e sa, wă kơ sư sơkat ăn kơ e đei tơdrong pŭn hiôk adrol kơ sư
         wă lôch.11 Jakôp tơl mĕ sư thoi âu:a Ơ mĕ, Êsâu 'nhŏng inh, sư đei sŏk sop jing mă gah inh ưh
         kơ đei sŏk sop. 12 Băt kơnh 'bă inh gô pel inh, khan kơ inh bơngai hơlĕnh, na inh gô pŭ tơdrong hiap
         pơtê̆, ưh kơ đei tơdrong pŭn hiôk ôh. 13 Mĕ sư tơl: Tơdrong hơngiap noh lê̆ kơ mĕ pŭ; kư̆ lui kơ nơ̆r mĕ bĕ, năm rôp 'bar tŏ
         kon bơbe bĕ.b14 Thoi noh, Jakôp năm rôp 'bar tŏ kon bơbe, năm ba kơ mĕ sư, hơmet pơm 'nhĕm 'lơ̆ng,
         kiơ̆ thoi hơlŏng 'bă sư lăp 'maih sa. 15 Na Rê'bêka iŏk hơbĕn ao Êsâu mă 'lơ̆ng hloh, Êsâu kon kơdră sư, mă oei 'măn lê̆ tơ
         lăm hnam, na pơhrŭk ăn kơ Jakôp, kon hơdruch sư. 16 Đơ̆ng noh sư iŏk akar bơbe pôn 'bar pah ti hăm hơko, yua kơ ti păng hơko ưh kơ đei
         sŏk sop. 17 Rê'bêka iŏk 'nhĕm păng 'bĕng mă sư đei hơmet noh 'măn 'bơ̆t ti Jakôp kon hơdruch sư.18 Jakôp năm pôk ăn kơ 'bă sư păng khan thoi âu: 'Bă ơi!Isăk tơl: “Đei 'bă tơ âu, e anăn bu?”19 Jakôp tơl: Inh Êsâu, kon kơdră ih, inh đei pơm kiơ̆ kơ ih đei athei. Apinh ih iung
         sa 'nhĕm inh chă lua; wă kơ ih sơkat ăn kơ inh đei tơdrong pŭn hiôk. 20 Isăk jet: Liơ kon chă lua mă 'bônh kơ đei dêh? Sư tơl: Noh đơ̆ng Kră Yang Kră Yang
         'Bok Kei-Dei ih mă ăn kơ inh jah đei tơ'bơ̆p thoi noh! 21 Isăk khan kơ Jakôp thoi âu: Dăm! Năm mă jê̆ tơ âu wă kơ inh pel lăng hăm trŏ kơ Êsâu
         ưh, mă kon kơdră inh. 22 Jakôp năm jê̆ Isăk; sư pel păng khan: Nơ̆r pơma ei Jakôp, mă-lei 'bar pah ti Êsâu.
         23 Sư ưh kơnăl yua kơ 'bar pah ti đei sŏk sop jing thoi Êsâu 'nhŏng sư. Thoi noh Isăk
         gô sơkat ăn tơdrong pŭn hiôk.24 Klaih kơ noh sư jet dơ̆ng: 'Nâu e hăm trŏ kơ Êsâu kon kơdră inh? Jakôp tơl: Trŏ boih
         inh âu. 25 Isăk khan: Pôk ăn bĕ kơ 'bă 'nhĕm bri đơ̆ng kon chă lua noh, adrol kơ inh sơkat wă
         ăn kơ e đei tơdrong pŭn hiôk. Jakôp hơmet pôk ăn kơ 'bă sư sa, kư̆m ba sik huch dai.26 Đơ̆ng noh Isăk 'bă sư khan thoi âu: Ŏ dăm! Năm mă jê̆ tơ âu na chŭm inh. 27 Jakôp năm jê̆ păng chŭm sư. Isăk 'bâu phu ao kon sư Êsâu na sư sơkat hloi thŭ pŭn
         hiôk păng khan:'Nâu 'bâu phu đơ̆ng kon inh.Nhen thoi 'bâu tơ mir chŭnmă Kră Yang đei ăn pŭn hiôk.28 Apinh Kră Yang 'Bok Kei-Dei ăn kơ kon 'mui tŭk đơ̆ng plĕnh jur,Wă kơ đei mơ̆r kơ teh.Păng đei phe 'ba hăm sik plei hơmu rơkah rơkai.29 Đĭ kon bơngai gô chu yom kơ kon.Đĭ lu dêh char gô drap kơkuh 'bơ̆t anăp kon!E athei gơh pơgơ̆r lu 'nhŏng oh,dôm lu 'nhŏng oh kon mĕ e gô kơkuh 'bơ̆t anăp e.Bu pơjăm, hiap e Kră Yang 'Bok Kei-Dei gô hiap tơwih.Bu sơkat pŭn hiôk ăn kơ e,Kră Yang 'Bok Kei-Dei gô sơkat ăn kơ sư pŭn hiôk mơ̆n!30 Isăk 'nao sơkat ăn pŭn hiôk đang boih păng Jakôp 'nao weh đơ̆ng 'bă sư đĕch, na Êsâu
         'nhŏng sư brŏk đơ̆ng lua. 31 Sư kư̆m pai hơmet 'nhĕm 'lơ̆ng, wă pôk ăn kơ 'bă sư păng khan: 'Bă apinh ih iung sa
         bĕ 'nhĕm bri đơ̆ng inh chă lua, wă kơ đơ̆ng ih sơkat ăn kơ inh đei pŭn hiôk.32 Isăk 'bă sư, jet: E bu dơ̆ng?Sư tơl: Inh Êsâu, kon kơdră ih.33 Isăk kơtơ̆ng thoi noh sư 'brơ̆k lăm jơhngơ̆m dêh na khan: Thoi ei, bĭ bu mă chă lua
         'nhĕm bri hei đei hơmet pôk ăn kơ 'bă sa boih? 'Nao adrol 'biơ̆ kơ e brŏk. 'Bă sa
         đĭ boih păng sơkat ăn boih kơ sư đei tơdrong pŭn hiôk, lei pŭn hiôk noh đei kơ sư
         boih.34 'Nao kơtơ̆ng 'bă sư roi tam mă tôch, na Êsâu nhơ̆m re hơdrĭ hơdrôi ơh khan kơ 'bă
         sư thoi âu: 'Bă! Apinh ih sơkat hloi kơ inh dơ̆ng hai?35 Mă-lei Isăk tơl dơ̆ng: Oh e chă đon pơdăr tơgar iŏk tơdrong pŭn hiôk đơ̆ng e boih.36 Êsâu khan hloi: Hăm trŏ đe krao sư Jakôp yua kơ sư đei 'bar wơ̆t boih sư pơjei iŏk
         tơdrong gơh đơ̆ng inh. Sư đei tơgar boih jing 'nhŏng kơdră păng dang ei tơgar dơ̆ng
         tơdrong pŭn hiôk đơ̆ng inh. Sư khan dơ̆ng: 'Bă ưh pă đei tơdrong pŭn hiôk kiơ dơ̆ng
         boih hă?37 Isăk tơl thoi âu: 'Bă sơkat ăn kơ sư jing yŏng e, hăm đĭ lu 'nhŏng oh jing đĭch đam
         sư; păng 'bă sơkat apinh Kră Yang 'Bok Kei-Dei hơmet 'măn phe 'ba păng đei sik plei
         hơmu kơ sư. Thoi ei 'bă wă pơm liơ kơ e dơ̆ng dang ei?38 Êsâu tơl: Ơ 'bă! Ih đei lăp pŭn hiôk noh đĕch hă? Apinh ih sơkat kơ inh hai đei tơdrong
         pŭn hiôk mơ̆n. 'Bă! Đơ̆ng noh Êsâu nhơ̆m.39 Isăk, 'bă sư pơma dơ̆ng:Âu anih e oei teh gô ưh kơ jing.Păng tŭk kư̆m ưh kơ gan jur đơ̆ng plĕnh.40 E gô arih đơ̆ng đao,Păng gô jing đĭch kơ lu oh e.Đơ̆ng rŏng kơnh e gô arih thông mang,năr 'nâu tơ âu, dơning tơ nai,E gô hrĕch lê̆ 'long ăt sư đơ̆ng hơko e.Êsâu wă pơlôch Jakôp na Jakôp năm tơ mih sư La'ban41 Êsâu đei jơhngơ̆m blĕk kơ Jakôp yua kơ 'bă sư sơkat ăn pŭn hiôk kơ Jakôp, sư tơchĕng
         lăm jơhngơ̆m đon sư khan: Năr 'bă inh lôch wă jê̆ boih, thoi noh, na inh gô pơlôch
         Jakôp, oh inh.42 Đe roi nơ̆r Êsâu, kon kơdră sư kơ Rê'bêka, na sư athei đe krao hloi Jakôp kon hơdruch
         sư, na sư khan thoi âu: 'Nâu, Êsâu, 'nhŏng e, wă pơlôch e, wă pơm 'mong. 43 Thoi noh, dang ei dăm, mơ̆ng bĕ nơ̆r mĕ, iung năm kơdâu ôn tơ hnam La'ban mih e tơ
         Charan. 44 Păng oei hloi tơ ei mă đunh, gô dĭng mă 'nhŏng huay pă blĕk kơ e. 45 Mưh 'nhŏng e huay pă đei blĕk boih păng sư hiơt đĭ boih dôm tơdrong đêl e pơm kơ sư
         na mĕ krao e brŏk. Liơ mă mĕ gơh hiôk hiong 'bar 'nu măr iĕm lăm minh năr?46 Rê'bêka khan kơ Isăk thoi âu: Inh ơh klai dêh rŏ ưh pă 'maih arih dơ̆ng, yua kơ lu
         kon adruh adrĕch Hêtit mă Êsâu pơm akăn. Tơdah Jakôp oei kơ lu adruh adrĕch Hêtit
         pơm akăn, wă khan iŏk minh 'nu lăm tơring âu thoi lu đe noh; mưh lei inh arih wă pơm
         kiơ?

Isăk athei Jakôp năm tơ char Phadan Aram281 Isăk krao Jakôp, sơkat ăn pŭn hiôk păng pơkă khan: E lê̆ kơ iŏk akăn lu adrĕch lăm
         Kanaan. 2 Iung yak bĕ, năm tơ tơring Phadan Aram, tơ hnam Bêthuel, 'bok gah mĕ e, na oei hloi
         kơ lu kon đe mih e La'ban. 3 Apơi apinh Kră Yang 'Bok Kei-Dei mơsêh mơyang ăn tơdrong pŭn hiôk kơ e, ăn kơ e pơjing
         hơ'lơ̆p rai lơ, wă kơ jing minh adrĕch adrung tih kơdrâ̆m. 4 Apinh sư ăn kơ e păng adrĕch adrung e đei tơdrong pŭn hiôk đơ̆ng Abraham, wă kơ teh
         đak e oei dang ei jing anih jang sa, wă khan char mă Sư đei ăn boih kơ Abraham. 5 Đơ̆ng noh Isăk athei Jakôp năm, sư năm tơ char Phadan Aram, truh tơ hnam La'ban, kon
         drŏ-nglo Bêthuel, bơngai Aram, sư 'nâu 'nhŏng kơ Rê'bêka, mĕ Jakôp păng Êsâu.Êsâu oei kơ kon adruh Ismael6 Êsâu 'bôh Isăk đei sơkat ăn pŭn hiôk kơ Jakôp boih păng athei Jakôp năm tơ char Phadan
         Aram wă kơ chă akăn đơ̆ng ei; kơplah sư sơkat wă kơ đei pŭn hiôk na pơkă hloi khan:
         'Nĕ kơ chă akăn lăm lu adruh char Kanaan hŏ. 7 Êsâu kư̆m 'bôh Jakôp chu yom kơ mĕ 'bă sư na năm tơ dêh Phadan Aram noh. 8 Sư băt kơ 'bă sư Isăk ưh kơ lăp đon lu adruh Kanaan. 9 Na sư năm tơ hnam Ismael oei dơ̆ng kơ Mahalat pơm akăn, 'nguaih kơ 'bar 'nu akăn sư
         đei oei boih. Adruh âu kon Ismael sâu Abraham păng oh Nêbaôt.Isăk roi tơdrong Bethel, Jakôp apo 'bôh10 Jakôp đơ̆ng Bêrsêba năm truh tơ Charan. 11 Truh tơ minh anih noh, măt 'năr mơ̆t boih, na sư pơdơh kơmăng tơ anih noh. Sư iŏk
         minh pôm tơmo hơgơn kơ̆l, na sư tep hloi tơ noh. 12 Na sư đei apo 'bôh minh pôm kung đơ̆ng teh âu truh tơ plĕnh, lu linh jang Kră Yang
         'Bok Kei-Dei jur tŏk rok kung noh. 13 Na âu, 'bôh Kră Yang hơ-oei 'bơ̆t kơ̆l kung noh păng khan thoi âu: Inh boih Kră Yang
         Kră Yang 'Bok Kei-Dei Abraham, 'bok ih kư̆m Kră Yang 'Bok Kei-Dei Isăk 'bă ih. Inh
         gô ăn kơ ih păng adrĕch adrung ih teh đak mă ih oei 'bĭch âu. 14 Adrĕch adrung ih gô lơ kơdrâ̆m thoi chuơh tơ lăm teh âu, lanh truh tơ bơmơ̆t hơlĕch,
         gơal yă-nơ̆m păng lu khŭl kon bơngai a gô đei pŭn hiôk đơ̆ng ih păng đơ̆ng lu adrĕch
         adrung ih. 15 'Nâu, inh gô oei hơdai ih, mă ih năm tơ yơ, inh gô kiơ̆ wei-lăng ih tơ noh păng gô
         anhăk ih wih brŏk tơ dêh âu; yua kơ Inh ưh kơ đei layơ wă achăng lê̆ ih dĭng mă Inh
         pơm keh dôm nơ̆r Inh đei pơkă boih hăm ih.16 Jakôp sư hơđơ̆r, iung khan thoi âu; tơpă đei Kră Yang tơ anih 'nâu mă inh ưh kơ băt!
         17 Sư hli păng khan thoi âu: Anih âu trŏ kơ hli krưp tơpă! 'Nâu trŏ kơ hnam Kră Yang
         'Bok Kei-Dei tơpă, 'măng plĕnh tơpă.18 Sư iung đơ̆ng hrôih iŏk tơmo mă đơ̆ng sư hơgơn tơiung păng pơdơ̆ng pơm jrăng wă tơdra
         păng tuh hloi đak rơmă tơ kơ̆l jrăng noh, 19 na sư krao anăn anih âu Bethel;b tơplih anăn pơlei Lus.20 Na Jakôp hơpơi kơdih sư thoi âu: Tơdah Kră Yang 'Bok Kei-Dei oei hơdai inh, wei-lăng
         inh kơplah inh oei yak, ăn 'bĕng sa, ao hrŭk. 21 Păng inh wih brŏk tơ hnam 'bă inh, hiôk-hian, na Kră Yang jing Kră Yang 'Bok Kei-Dei
         inh. 22 Tơmo mă đêl inh pơdơ̆ng 'nâu jing jrăng hnam Kră Yang 'Bok Kei-Dei păng inh gô pơyơ̆r
         kơ Ih minh lăm mơjĭt đơ̆ng dôm mŭk tơmam mă inh đei đơ̆ng Ih ăn.

Jakôp oei kơ Lêa păng Rachel kon adruh La'ban291 Đơ̆ng noh Jakôp sư yak năm dĭng truh tơ tơring lu kon pơlei gah hơlĕch. 2 Sư lăng, 'bôh đei minh pôm sơlŭng đak lăm thŭng dơnă, tơ noh đei pêng khŭl triu oei
         bun pơdơh, yua kơ anih noh, anih đe ngăl juăt kơ pơnhă triu. Đei tơnglơ̆p đe klơ̆p
         đak sơlŭng păng tơmo tih dêh. 3 Lu khŭl triu akŭm tơ noh, na lu sư tơgrŏl pơih lê̆ tơmo đơ̆ng đơ̆p sơlŭng, wă pơnhă
         triu; đang kơ pơnhă boih lu sư klơ̆p dơ̆ng thoi đêl.4 Jakôp jet lu bơngai wei triu. Ơ Lu đe 'nhŏng, lu iĕm đơ̆ng yơ?Lu sư tơl thoi âu: Nhôn đơ̆ng Charan.5 Sư jet: Lu iĕm hăm băt kơ La'ban sâu Nahôr ưh? Lu sư tơl: Lu nhôn băt.6 Sư jet dơ̆ng: Sư hăm oei liĕm akâu?Lu sư tơl: Sư oei liĕm akâu mơ̆n păng tơ to Rachel, kon adruh sư, mă oei puh lu triu
         năm tơ âu to.7 Jakôp khan: 'Nâu oei hrôih tam trŏ kơ triu akŭm; lu iĕm jah pơnhă triu lu iĕm wăi,
         na jah achăng lê̆ lu sư chă sa dơ̆ng.8 Lu sư tơl: Nhôn ưh kơ gơh pơm thoi noh ôh; athei gô hơdai mă tôm kơ triu akŭm tơ âu
         'mơ̆i, na lu nhôn tơgrŏl pơih tơmo tơnglơ̆p sơlŭng noh na pơnhă khŭl triu.9 Na 'nâu; kơplah sư oei pơma dơnuh hăm đe noh, blư kơ Rachel truh chông lu triu 'bă
         sư, yua kơ sư bơngai wei triu. 10 Kơplah sư 'bôh Rachel, kon adruh La'ban mih sư, na sư năm hloi tơ sơlŭng tơlơ̆ tơmo
         mă đêl klơ̆p 'măng sơlŭng, na pơnhă hloi lu triu La'ban, mih sư. 11 Jakôp chŭm Rachel, sư nhơ̆m. 12 Đơ̆ng noh sư roi ăn kơ Rachel băt sư kơtum, kôn mon La'ban. Sư kon tơdăm Rê'bêka,
         na Rachel kơdâu roi kơ 'bă sư băt.13 'Nao kơtơ̆ng roi khan Jakôp, kon tơdăm oh sư, na La'ban kơdâu truh kuăr păng chŭm
         na chông pơtơm ba mơ̆t tơ hnam sư. Jakôp roi ăn kơ mih sư La'ban băt dôm tơdrong truh
         kơ sư. 14 La'ban drơ̆ng sư: Tơpă boih, mon jơ̆ bơngai mă mih 'mêm. Đơ̆ng noh Jakôp oei hơdai
         mih sư tơ noh minh khei.15 Đang kơ noh La'ban khan kơ Jakôp thoi âu: Yua kơ mon jơ̆ kôn mon inh, na mon bơ̆jang
         tơgŭm inh đĕch hă? Wă apah mon jang noh dôm yơ jah roi kơ mih.16 La'ban đei 'bar 'nu kon adruh, kon 'lŏ sư anăn Lêa, kon 'lơ̆p sư anăn Rachel. 17 Lêa măt sư ưh kơ gan hơdah, gah Rachel 'lơ̆ng hơbŏ muh măt hơdah hơdong. 18 Jakôp hưch kơ Rachel na sư khan thoi âu: Yua kơ oh inh Rachel kon adruch mih, mon
         gô jang tơgŭm mih lăm tơpơh sơnăm.19 La'ban drơ̆ng sư: Kơtrơ̆m ăn sư oei kơ mon 'lơ̆ng hloh kơ sư oei kơ bơngai nai; lei
         oei bĕ hăm mih păng jang tơpơh sơnăm. 20 Thoi noh, Jakôp yua kơ Rachel, na sư lăng tơpơh sơnăm noh dang lăp 'bar pêng năr.21 Đơ̆ng noh Jakôp khan kơ La'ban thoi âu: Sơnăm đêl pơkă tôm boih; apinh mih jah ăn
         akăn inh kơ inh, wă kơ inh oei hơdai sư.22 Na La'ban hloi wơ̆n lu kon pơlei, pơih minh năr et sa; 23 truh kơsơ̆ măng, sư rôp ăn Lêa, kon adruh 'lŏ sư, kơ Jakôp, na Jakôp oei hơdai Lêa.
         24 La'ban kư̆m ăn đam sư Silpa kiơ̆ awih awăn kơ Lêa, kon adruh sư.25 Truh pơgê, na băt kơ Lêa, Jakôp jet La'ban dơ̆ng: Lơliơ mih hơlĕnh kơ inh?26 La'ban tơl: Tơdrong juăt nhôn thoi âu, ưh kơ gơh ăn oh hơdruch đei klo adrol kơ mŏ
         ôh. 27 Oei hơdai bĕ hăm mŏ lăm minh 'măng giĕng, đơ̆ng noh inh gô ăn hloi oh dai; gah oh
         noh kon athei jang tơgŭm mih pă tơpơh sơnăm dơ̆ng 'mơ̆i.28 Jakôp chu kiơ̆ nơ̆r mih na oei hơdai Lêa truh minh 'măng giĕng, đơ̆ng noh La'ban rôp
         ăn Rachel, kon hơdruch sư kơ Jakôp. 29 Păng kư̆m jao đam sư Bila kiơ̆ awih awăn kơ Rachel kon adruh sư. 30 Jakôp oei hơdai Rachel, sư hưch kơ Rachel hloh kơ Lêa. Thoi noh sư jang tơgŭm hnam
         dơnŏ La'ban thim tơpơh sơnăm dơ̆ng.Lêa tơpŭ ăn kơ Jakôp đei puăn 'nu kon drŏ-nglo31 Kră Yang 'bôh Jakôp ưh kơ 'mêm kơ Lêa, ăn kơ sư đei pơjing hơ'lơ̆p, gah Rachel hơwŏng
         hơwŏ. 32 Lêa anăp tơpŭ kơ minh 'nu kon drŏ-nglo krao anăn sư Rubên, a yua kơ đei khan Kră Yang
         'bôh tơdrong inh pơmat-tat; na dang ei klo inh gô 'mêm hưch kơ inh.33 Sư đei anăp dơ̆ng tơpŭ kơ minh 'nu kon drŏ-nglo dơ̆ng, anăn sư Simêôn;b păng khan
         thoi âu; Kră Yang kơtơ̆ng păng băt kơ klo inh ưh kơ 'mêm kơ inh, na ăn thim kơ inh
         kon 'nâu.34 Sư đei anăp dơ̆ng kư̆m tơpŭ kơ minh 'nu kon drŏ-nglo, sư khan thoi âu: Đơ̆ng âu kơnh
         klo inh gô bơwei inh, yua kơ inh đei pơjing ăn kơ sư đei pêng 'nu kon drŏ-nglo boih;
         yua kơ thoi noh na krao anăn kon sư Lêwi.c35 Sư anăp dơ̆ng, tơpŭ kơ minh 'nu kon drŏ-nglo păng khan thoi âu: Dang ei inh bơnê kơ
         Kră Yang, yua kơ thoi noh na krao anăn kon sư noh Juđa.d Đơ̆ng noh lăm hơdôm sơnăm
         sư ưh pă đei anăp dơ̆ng.

Duch Bila tơpŭ Đan păng Neptali301 Rachel lăng 'bôh kơdih akâu ưh kơ đei pơjing kon hơ'lơ̆p ăn kơ Jakôp, na lăm jơhngơ̆m
         sư areh kơ mŏ sư Lêa, sư khan kơ Jakôp thoi âu: Ăn bĕ kơ inh đei hơ'lơ̆p, tơdah ưh,
         inh lôch.2 Jakôp hil kơ Rachel păng khan: Inh Kră Yang 'Bok Kei-Dei hă na gơh ăn kơ e tơpŭ kon?3 Rachel tơl: Âu đam inh Bila, oei kơ sư bĕ, wă kơ sư đei pơjing kon hơ'lơ̆p tơplih
         kơ inha wă kơ inh kư̆m đei kon đơ̆ng sư.4 Thoi noh Rachel ăn Bila oei kơ Jakôp, na Jakôp oei. 5 Bila anăp tơpŭ ăn minh 'nu kon drŏ-nglo kơ Jakôp. 6 Rachel khan: Kră Yang 'Bok Kei-Dei sek tơlang tơpăt kơ inh, mơ̆ng nơ̆r inh krao apinh,
         na ăn kơ inh đei minh 'nu kon drŏ-nglo: Yua kơ thoi noh na krao anăn Đan.b7 Bila đam Rachel anăp dơ̆ng păng tơpŭ ăn kơ Jakôp kon drŏ-nglo mă 'bar. 8 Rachel khan thoi âu: Inh adrin đĭ jơhngơ̆m blah mŏ inh, na dang ei jei inh boih; yua
         kơ thoi noh, sư anăn kon drŏ-nglo noh Neptali.cDuch Silpa tơpŭ kơ Gat păng Aser9 Lêa 'bôh kơdih akâu ưh pă đei pơjing kon boih, na rôp Silpa; đam sư pơm akăn Jakôp.
         10 Silpa, đam Lêa đei tơpŭ ăn kơ Jakôp minh 'nu kon drŏ-nglo. 11 Lêa khan, Pŭn pă băt dang yơ! Đơ̆ng noh sư anăn kon sư noh Gat!d 12 Silpa, đam Lêa, tơpŭ kơ minh 'nu kon drŏ-nglo mă 'bar dơ̆ng ăn kơ Jakôp. 13 Na Lêa khan thoi âu: Inh hiôk chơt dêh pă băt dang yơ! Yua kơ lăm lu drŏ-kăn khan
         inh đei pŭn tơpă. Yua kơ thoi sư anăn kon mă 'bar noh Aser.eLêa tơpŭ dơ̆ng kơ Jakôp, Isakar, Sabulôn păng Đina14 Lăm bơyan kĕch 'ba mi, Rubên năm tơ bri 'bôh lu plei hơra brif chĕp ba ăn kơ mĕ sư
         Lêa. Rachel khan kơ Lêa thoi âu: Apinh mŏ asong inh plei 'long mă kon mŏ đei noh.
         15 Lêa tơl: Tơgar iŏk klo inh 'nâu tơdrong iĕ đĕch hă? Na e 'maih iŏk plei 'long hơra
         bri đơ̆ng kon inh dơ̆ng? Rachel khan thoi âu: Kư̆m bưh, klo ba gô oei hơdai hăm mŏ
         kơnh, tơplih ăn kơ inh plei 'long mă kon ih đei noh.16 Truh kơsơ̆ Jakôp brŏk đơ̆ng mir, na Lêa dơ̆ng 'bơ̆t anăp sư păng khan: Ih athei năm
         tơ inh, yua kơ inh đei tơplih boih hăm plei 'long đơ̆ng kon inh dônh wă kơ đei ih.
         Thoi noh lăm măng noh sư 'bĭch hơdai hăm Lêa.17 Kră Yang 'Bok Kei-Dei tơl nơ̆r Lêa apinh, Lêa tơpŭ dơ̆ng kon drŏ-nglo mă pơđăm kơ
         Jakôp, 18 Sư khan: Kră Yang 'Bok Kei-Dei 'mong păng ăn kơ inh, yua kơ inh đei ăn đam inh kơ
         klo inh, thoi noh sư anăn kon drŏ-nglo noh Isakar.g 19 Lêa anăp dơ̆ng tơpŭ ăn kon drŏ-nglo mă tơdrâu kơ Jakôp. 20 Na khan: Kră Yang 'Bok Kei-Dei ăn kơ inh minh anăn tơmam gĭt tơpă; đơ̆ng âu kơnh klo
         inh gô 'mêm kơ inh hloh oei păng inh, yua kơ inh tơpŭ ăn kơ sư tơdrâu 'nu kon drŏ-nglo
         boih. Sư krao anăn kon sư âu Sabulôn.h 21 Đơ̆ng rŏng noh sư tơpŭ kơ minh 'nu kon drŏ-kăn, anăn sư Đina.Rachel tơpŭ Jôsep22 Kră Yang 'Bok Kei-Dei 'blŏk dơ̆ng kơ Rachel, na Sư mơ̆ng nơ̆r sư apinh păng ăn kơ
         sư đei hơ'lơ̆p. 23 Sư anăp, tơpŭ kơ minh 'nu kon drŏ-nglo păng khan: Kră Yang 'Bok Kei-Dei ôp lê̆ boih
         tơdrong mơlâu đơ̆ng inh; 24 na sư krao anăn kon drŏ-nglo sư noh Jôsep.i Sư khan dơ̆ng thoi âu: Apinh Kră Yang
         thim ăn kơ inh pă minh 'nu kon drŏ-nglo dơ̆ng!Nơ̆r La'ban păng Jakôp pơkă pơkăm.25 Đơ̆ng rŏng kơ Rachel tơpŭ boih kơ Jôsep, na Jakôp khan kơ mih sư La'ban thoi âu: Apinh
         ih ăn kơ inh pơdơh, wă kơ inh brŏk wih tơ tơring nhôn. 26 Apinh ih jao ăn kon akăn inh kơ inh, yua kơ đei lu sư noh na inh jang tơgŭm ih thoi
         noh. 27 La'ban tơl sư: Apơi rŏ kơ inh đei pŭn hiôk đơ̆ng mon! Inh tơchĕng băt nhen yua kơ
         đơ̆ng mon mă Kră Yang đei ăn kơ inh pŭn hiôk noh. 28 Sư khan dơ̆ng, mon khan bĕ dôm yơ inh gô ăn? 29 Jakôp tơl: Ih băt kơ inh jang tơgŭm ih thoi yơ păng đơ̆ng jơ̆ng ti inh na kon sem
         dơrong ih thoi yơ? 30 Adrol kơ inh truh, kon sem dơrong ih tŏ sĕt đĕch, mă-lei na đơ̆ng năr inh jang na
         đei rai lơ tơpă. Kră Yang đei tuh ăn pŭn hiôk kơ inh iŏk đơ̆ng năr inh juă jơ̆ng mơ̆t
         oei tơ lăm hnam âu; băt dang yơ inh gô pơjing sa hnam kơdih. 31 La'ban tơl: Mih ăn kơ mon kiơ dang ei? Jakôp drơ̆ng: Ưh kơ đei ăn kiơ ôh. Tơdah lăp
         thoi nơ̆r âu, inh gô wei păng năm pơsa lu kon sem dơrong ih dơ̆ng!32 Năr âu inh năm chă lăng khŭl triu păng bơbe ih; lăm khŭl triu dah bơbe, bơbe dah triu
         ayơ sŏk 'brông, hơglŭk hơglăk, hăm lu bơbe triu sŏk găm inh lê̆ pha; noh boih tơmam
         wă apah inh. 33 Na ih năm lăng lăng tơmam ih apah, jơhngơ̆m tơpăt inh gô pơm kơdranh 'bơ̆t anăp mih.
         Tơdah gah inh bơbe dah triu ayơ mă ưh kơ 'brông dah ưh kơ đei sŏk găm, gô jô̆ inh
         tơtông. 34 La'ban tơl: Kŭm bưh kiơ̆ thoi nơ̆r đei khan. 35 Lăm năr noh hloi, La'ban klah lê̆ pha lu bơbe tơno 'brông, lu bơbe yŏng đei 'brông
         hơglŭk hơglăk, lu ayơ mă đei trong kok păng lu kon triu mă đei sŏk găm, jao ăn kơ
         kon drŏ-nglo sư. 36 Đơ̆ng noh bre sư tơklah ataih dang pêng năr kơ trong yak; Jakôp wei-lăng kon sem dơrong
         La'ban mă oei oei.37 Đơ̆ng noh, Jakôp iŏk dơng 'long hơngo, hơmu, 'long krăk lŏng kơđoh lê̆ kok lăm. 38 Sư dan lê̆ lu dơng 'long mă đĭ lŏng kơđoh boih hơtat lăm bơng 'bơ̆t anăp lu triu,
         anih mă lu triu juăt kơ năm nhă mưh lu sư năm nhă na lu triu tơno kiơ̆. 39 Lu triu lăng 'bôh lu dơng 'long noh na kơplah lu sư tơkiơ̆ băl na lu sư su kon tă
         kơ 'brông ngăl, đei trong, đei 'brông hơglŭk hơglăk.40 Jakôp 'măn lê̆ pha lu kon triu sư đơ̆ng noh achăng lu yŏng sư kiơ̆ khŭl triu La'ban
         'bơ̆t anăp lu triu tơno đei trong 'brông păng găm; lu khŭl triu mă lê̆ pha, ưh kơ
         tah hơdai jê̆ triu La'ban. 41 Mưh rim wơ̆t lu triu bek kiơ̆ akăn, na Jakôp dan lu dơng 'long noh 'bơ̆t ala tơklă
         măt lăm bơng đak nhă, wă kơ lu triu lăng tơ dơng 'long noh na kiơ̆ akăn. 42 Mă-lei kơplah lu yŏng hơkĕ, sư ưh kơ dan dơng 'long thoi noh, lei na lu triu hơkĕ
         noh lê̆ kơ La'ban, gah lu triu kok pran noh gah Jakôp. 43 Yua kơ thoi noh sư mă mơdrŏng dêh, đei lơ sem dơrong, đĭch drŏ-nglo, đam drŏ-kăn,
         lăk-đa păng aseh iĕ.

Jakôp wih brŏk tơ Kanaan311 Jakôp sư kơtơ̆ng lu kon La'ban đei pơma thoi âu: Jakôp iŏk đĭ mŭk tơmam 'bă bơ̆n păng
         yua kơ đơ̆ng mŭk măk 'bă bơ̆n, na mă đei mơdrŏng dêh thoi noh. 2 Jakôp kư̆m lăng muh măt mih sư, sư băt hloi mih sư pă gan hiôk thoi sơ̆ boih.3 Kră Yang khan kơ Jakôp thoi âu: Brŏk bĕ tơ dêh char 'bok yă 'bă ih, tơ 'nhŏng oh ih,
         inh gô tơgŭm ih. 4 Jakôp wơh bơngai năm krao Rachel hăm Lêa năm tơ anih sư oei wei sem dơrong sư tơ bri.
         5 Păng khan kơ măr sư thoi âu: Inh 'bôh muh măt 'bă măr iĕm ưh pă gan hiôk hăm inh thoi
         sơ̆ boih, mă-lei Kră Yang 'Bok Kei-Dei, 'bă inh tơgŭm inh. 6 Tơpă măr iĕm kư̆m băt boih inh đei bơ̆jang tơgŭm 'bă iĕm đĭ jơhngơ̆m. 7 Gah 'bă măr iĕm ưh kơ lăp, na pơdê inh păng tơplih đei hloh kơ mơjĭt wơ̆t gah mă apah
         inh jang; mă-lei Kră Yang 'Bok Kei-Dei ưh kơ ăn sư pơrăm inh tŏ sĕt. 8 Wă 'bă iĕm khan: Dôm lu triu 'brông noh pơm tơmam apah kon, lu triu tuh kon 'brông,
         mưh sư khan: Lu triu ưh kơ đei sŏk 'brông hơglŭk hơglăk lu triu tuh kon thoi noh.
         9 Thoi noh, Kră Yang 'Bok Kei-Dei iŏk triu đơ̆ng 'bă lu iĕm na ăn kơ inh. 10 Tơdrong truh thoi âu: Wă lu triu tơno kiơ̆ akăn, inh tep apo 'bôh lu triu tơno kiơ̆
         akăn lăm khŭl noh tă kơ lu triu tơno brông păng đei sŏk brông, hơglŭk hơglăk ngăl.
         11 Linh jang Kră Yang 'Bok Kei-Dei khan kơ inh lăm inh apo thoi âu: Ơ Jakôp! Inh tơl:
         Đei inh tơ âu: 12 Linh jang khan: Ngơk lăng tơ to: Đĭ-đăng lu triu tơ noh oei kiơ̆ akăn mă đei tuh kon
         tă kơ đei sŏk bring brông ngăl păng hơglŭk hơglăk; yua kơ inh 'bôh boih La'ban pơm
         kơ ih. 13 Inh âu boih mă Kră Yang 'Bok Kei-Dei tơ'bôh kơ ih tơ Bethel, anih mă ih đei pik đak
         rơmă 'bơ̆t jrăng păng đei krao apinh Inh. Dang ei, iung bĕ, lĕch đơ̆ng char âu na
         wih brŏk tơ tơring char 'nhŏng oh ih. 14 Rachel păng Lêa tơl sư thoi âu: Lu nhôn hăm pă đei tơmam kiơ mŭk drăm kiơ dơ̆ng lăm
         hnam 'bă nhôn kih? 15 Yua kơ sư đei tĕch păng rôp nhôn oei kơ ih, đơ̆ng noh sư sa pơđĭ lê̆ jên tơmam đêl
         tĕch noh, lei hăm trŏ sư lăng nhôn thoi bơngai chă oei sa tơ sư đĕch? 16 Mŭk tơmam mă Kră Yang 'Bok Kei-Dei iŏk đơ̆ng ti 'bă nhôn, tơmam lu nhôn hăm lu kon
         nhôn. Na dang ei ih pơm kiơ̆ bĕ nơ̆r Kră Yang 'Bok Kei-Dei đei bơtho khan.17 Jakôp iung hloi, hiŏng pôk kon akăn sư hơtŏk tơ kơdŭ aseh lăk-đa. 18 Sư puh ba đĭ lu sem dơrong păng iŏk đĭ mŭk tơmam sư, mă dôm mŭk tơmam đêl sư jang
         sa tơ Phadan Aram, wă kơ brŏk tơ Isăk, 'bă sư tơ Kanaan. 19 Kơplah La'ban oei năm yuă sŏk lu triu sư, na Rachel năm iŏk tơtông lu rup yang lăm
         hnam 'bă sư. 20 Jakôp hơlĕnh kơ La'ban, yua kơ ưh kơ roi, sư wă kơdâu klĕnh. 21 Thoi noh na sư iung chĕp ba đĭ dôm mŭk măk tơmam sư, klĕnh yak tơpăt găn đak krong
         Ơphrat truh tơ kông groi tơring Gileat.La'ban druh 'moi Jakôp22 Truh năr mă pêng, đe roi tơbăt kơ La'ban khan Jakôp kơdâu klĕnh boih. 23 La'ban pơtơm lu 'nhŏng oh sư druh Jakôp lăm tơpơh năr kơ trong păng tam hĭ 'bơ̆t kông
         tơring Gileat. 24 Mă-lei lăm măng sư tep apo, Kră Yang 'Bok Kei-Dei khan kơ La'ban bơngai Aram thoi
         âu: Mă 'lơ̆ng dah kơnê̆ ih wei akâu ih 'nĕ pơma kơ Jakôp hŏ? 25 Thoi noh La'ban druh tam Jakôp oei pơm bơsŭn sư tơ kơpal kông groi Gileat.26 La'ban khan kơ Jakôp thoi âu: Mon pơm kiơ thoi noh? Ih đei hơlĕnh kơ mih chông pơđĭ
         lu kon drŏ-kăn mih thoi bơnă. 27 Kơdâu klĕnh kơ kiơ, hơlĕnh ưh kơ roi kơ inh adrol? Ăn ưh, Inh năm ba hiôk-hian, reh
         brŏ hơri teh hơgơ̆r 'mơ̆i. 28 Na 'nâu ih tă tơ pơm kơtul dêh thoi noh, pă ăn inh chă chŭm hơ-on lu sâu drŏ-nglo
         drŏ-kăn mih. 29 Ti inh gơh wă pơrăm ih; mă-lei Kră Yang 'Bok Kei-Dei 'bă ih đei khan kơ inh măng hei
         thoi âu: Mă 'lơ̆ng, mă kơnê̆, ih wei akâu ih 'nĕ pơma kơ Jakôp hŏ? 30 Dang ei, yua kơ jơhngơ̆m ih 'maih brŏk dêh tơ 'bă ih, na mă năm boih 'nâu, mă-lei
         yua kơ kiơ tơtông ba lu rup yang?31 Jakôp tơl thoi âu: Yua kơ inh hli kơ mih rôp pơgơ̆t lê̆ bre kon drŏ-kăn mih. 32 Mă-lei chă lăng rup man noh tơ bu bơngai noh mih pơlôch hĭ! 'Bơ̆t tơm măt lu 'nhŏng
         oh bơ̆n, ih chă lăng lăm tơmam inh păng dah tơmam ih kiơ lăm noh ih kư̆ iŏk bĕ? Na
         Jakôp sư ưh kơ băt kơ Rachel iŏk rup yang mih sư noh. 33 Thoi noh La'ban mơ̆t tơ lăm bơsŭn Jakôp, bơsŭn Lêa, bơsŭn bre 'bar 'nu đam sư ưh kơ
         đei 'bôh kiơ. Đơ̆ng bơsŭn Lêa năm mơ̆t tơ lăm bơsŭn Rachel. 34 Na, Rachel đei iŏk dôm lu rup man noh, ôn lăm an lăk-đa, na sư hơ-oei kơtĭt kơpal.
         La'ban chă pơih jơ̆p lăm anih ưh kơ 'bôh rup yang. 35 Rachel khan kơ 'bă sư thoi âu: Yua kơ lăm kon đei tơdrong lu drŏ-kăn, na ưh kơ gơh
         iung sơng 'bă. Apinh yŏng tơ'ngla 'nĕ kơ hil kơ kon. Sư chă ưh kơ đei 'bôh rup yang
         tơ yơ.36 Jakôp sư blĕk na hil kơ La'ban: Inh đei yoch kiơ na mă ih hrăn nŏng druh inh thoi
         noh! 37 Ih đei pơih boih dôm tơmam lăm kơdŭng inh, hăm đei 'bôh tơmam kiơ gah ih iŏk tơlĕch
         'bơ̆t anăp lu 'nhŏng oh bơ̆n lăng, wă kơ sư sek tơlang păng jao inh kơ ih. 38 Lăng deh đei 'bar-jĭt sơnăm boih inh oei hơdai lăm hnam ih, triu, bơbe, ih hăm huach
         păng inh ưh tam layơ sa 'nhĕm bơbe dah triu tơno 'mơ̆i. 39 Kŭm ưh tam biơh chĕp ba kơ ih triu ayơ đơ̆ng sem bri hek sa; dah đei, lê̆ kơdih inh
         'mong kơ ih. Ih kư̆ hrăn khan ling-lang athei inh 'mong kơ đêl đe tơtông kơ'năr dah
         kơmăng. 40 Kơ'năr inh tŏ sa, kơmăng inh găng tơngiĕt, tep kư̆m ưh kơsŭk. 41 Noh lăm 'bar-jĭt sơnăm oei lăm hnam ih, mơjĭt-puăn sơnăm tơgŭm jang wă kơ đei oei
         kơ bre kon adruh ih păng tơdrâu sơnăm wă kơ đei lu sem dơrong đơ̆ng ih, mă-lei ih
         kư̆m oei đei đon tơplih mơjĭt wơ̆t wă ăn apah inh. 42 Tơdah Kră Yang 'Bok Kei-Dei 'bă inh, Isăk Kră Yang 'Bok Kei-Dei 'bok inh Abraham,
         mă hli yom, ưh kơ tơgŭm yŏng inh, băt dang ei ih pơpuh tơbrŏk inh tơ noh. Kră Yang
         'Bok Kei-Dei đei 'bôh boih tơdrong jang inh pơmat-tat đơ̆ng ti chă pơjing, lei na
         măng hei ih 'bôh boih sư sek tơlang tơpăt thoi noh.43 La'ban tơl Jakôp thoi âu: Lu drŏ-kăn âu kon inh, lu kon hơ'lơ̆p âu sâu inh, dôm lu
         sem dơrong noh kư̆m sem dơrong inh păng ih lăng đĭ tơmam âu, đơ̆ng inh ngăl; mă-lei
         năr âu inh wă pơm kiơ kơ lu kon drŏ-kăn inh lu sâu inh noh? 44 Âu, dang ei, bĕ! Lu bơ̆n pơma pơkăm pơkă băl, wă pơsĭt kơ ba, mih hăm mon.Jakôp hăm La'ban pơma pơkăm băl45 Jakôp iŏk minh pôm tơmo, pơdơ̆ng wă pơm tơdra; 46 Păng khan kơ lu 'nhŏng oh sư thoi âu: Dônh lu tơmo pơpôi tơ âu: Lu sư dônh pơpôi,
         jing minh pôi hơlôk, đơ̆ng noh lu sư hơ-oei sŏng sa cheng pôi ei. 47 La'ban anăn pôi tơmo noh Jêgar Sahaduta,a Jêgar Sahaduta kiơ̆ kơ nơ̆r Aram khan pôi
         tơmo sĭt Galet kiơ̆ kơ nơ̆r Hêbrơ wă khan pôi tơmo sĭt gah Jakôp krao anăn Galet b48 La'ban khan thoi âu: Pôi tơmo âu wă pơsĭt kơ ba. Thoi noh lu sư krao anăn Galet. 49 Kŭm đei krao Misbac yua kơ La'ban pơma thim thoi âu: Kơplah lu bơ̆n wă tơklah băl,
         apinh Kră Yang wei-lăng ih hăm inh.50 Dah ih pơjuă pơđep lu kon drŏ-kăn inh păng dah chă akăn plơ̆ng dơ̆ng, athei kơchăng
         bĕ! Ưh kơ trŏ kon bơngai hmă đĕch ôh sek tơlang kơ bơ̆n mă-lei Kră Yang 'Bok Kei-Dei
         'mơ̆i pơm kơdranh kơ ba. 51 La'ban khan dơ̆ng kơ Jakôp thoi âu: 'Nâu pôi tơmo, 'nâu jrăng tơm mă ih đei pơdơ̆ng
         'bơ̆t tơm măt ba âu. 52 Pôi tơmo 'nâu păng jrăng 'nâu wă pơm kơdranh thoi âu: Inh ưh kơ gơh yak hloh kơ tơmo
         âu, wă năm tơ ih, ih kư̆m ưh kơ gơh yak hloh kơ tơmo âu wă truh tơ inh, dah đei tơdrong
         wă pơrăm băl. 53 Apinh Kră Yang 'Bok Kei-Dei Abraham, Kră Yang 'Bok Kei-Dei Nahôr, Kră Yang 'Bok Kei-Dei
         'bă lu sư noh sek tơlang kơ bơ̆n! Jakôp pơkăm hăm anăn Kră Yang Isăk, 'bă sư, na sư
         pơkă hăm jơhngơ̆m hli yom. 54 Đơ̆ng noh, lu sư pơyơ̆r tơmam soi kơpal kông păng pơtơm lu 'nhŏng oh sư sŏng sa. Thoi
         noh lu sư sŏng sa păng tep hloi kơpal kông noh minh măng.55 La'ban iung đơ̆ng hrôih, chŭm lu kon drŏ-kăn, lu sâu sư păng sơkat khan thŭ đei pŭn
         hiôk kơ iĕm, đơ̆ng noh sư wih brŏk tơ hnam sư dơ̆ng.

Tơdrong Jakôp hơmet wă tơ'bơ̆p Êsâu321 Jakôp oei năm rok trong, đei linh jang 'lơ̆ng Kră Yang 'Bok Kei-Dei tơ'bơ̆p sư. 2 Kơplah Jakôp 'bôh lu đe ei, sư khan: Noh kơđông linh Kră Yang 'Bok Kei-Dei! Sư krao
         anăn anih noh Mahanaim.a 3 Jakôp wơh đam sư năm tơ 'nhŏng sư Êsâu adrol tơ lăm dêh char Sir tơring Eđôm: 4 Sư pơkă khan: Lu iĕm athei tơbăt kơ Êsâu, yŏng tơ'ngla inh thoi âu: Jakôp, đĭch đam
         ih, sư đei khan thoi âu: Inh oei tơ hnam La'ban dĭng truh năr âu: 5 Đei rơmo, aseh, triu, đĭch drŏ-nglo, đam drŏ-kăn, thoi noh apinh lu đe âu năm roi
         kơ yŏng tơ'ngla inh băt adrol, wă kơ đei pŭn hiôk đơ̆ng yŏng tơ'ngla inh.6 Lu đam sư brŏk đơ̆ng Êsâu păng roi kơ Jakôp thoi âu: Lu nhôn năm truh tơ Êsâu 'nhŏng
         ih; na âu; sư oei chông ba puăn-hrĕng 'nu bơngai wă năm sơng ih. 7 Jakôp hli dêh păng tơtăm dêh, na sư klah asong hloi lu bơngai năm kiơ̆ hơdai lu khŭl
         triu, rơmo, lu lăk-đa pơm 'bar khŭl na khan: 8 Tơdah Êsâu blah minh khŭl ayơ, minh khŭl nai gơh klaih.9 Đơ̆ng noh Jakôp krao khan thoi âu: “Ơ Kră Yang 'Bok Kei-Dei kơ 'bok inh 'bok Abraham.
         'Bă inh Isăk, wă khan Kră Yang! Ih đei bơtho pơkă kơ inh thoi âu: ‘Wih brŏk bĕ tơ
         tơring ih tơ 'nhŏng oh, kơtum kơtŏng ih, na Inh gô ăn pŭn hiôk kơ ih.’ 10 Inh âu ưh kơ rơ-a na ưh kơ hơnhŏ gơh đei pŭn hiôk păng dôm tơdrong 'lơ̆ng tơpăt Ih
         mă đei pơm boih kơ đĭch đam Ih adrol sơ̆. Wă tŏk găn đak Krong Jôrđăn inh đei lăp
         minh pôm 'long jra đĕch, kơna dang ei inh đei 'bar khŭl bơngai âu. 11 Thoi noh apinh Kră Yang 'Bok Kei-Dei pơklaih inh đơ̆ng ti Êsâu, 'nhŏng inh, kơnh hli
         kơ sư blah inh păng đe kon drŏ-kăn inh hai dơ̆ng. 12 Na Ih đei khan thoi âu: Sĭt tơpă inh gô ăn pŭn hiôk kơ ih păng ăn kơ adrĕch adrung
         ih chek lar thoi chuơh đak dơsĭ, ưh kơ đei bu kĕ jô̆ yua kơ lơ tơpă.’ ” 13 Kơmăng noh sư oei tơ noh, sư iŏk lu tơmam kon sem dơrong hơmet pơm tơmam ăn kơ 'nhŏng
         sư, Êsâu. 14 Noh 'bar-hrĕng bơbe yŏng păng 'bar-jĭt bơbe tơno, 'bar-hrĕng triu yŏng păng mơjĭt
         triu tơno. 15 Pêng-jĭt lăk-đa yŏng đei kon oei mŏm puăn-jĭt tŏ rơmo yŏng păng mơjĭt tŏ rơmo tơno;
         'bar-jĭt tŏ aseh akăn păng mơjĭt tŏ aseh tơno. 16 Đơ̆ng noh jao ăn kơ rim 'nu lu đĭch đam sư, rim 'nu wei rong minh khŭl păng pơkă kơ
         lu sư khan: Lu iĕm kư̆ rai yak adrol, ataih băl khŭl triu 'nâu păng khŭl triu to.
         17 Jakôp kư̆m pơkă khan kơ khŭl bơngai mă yak adrol: Mưh Êsâu tơ'bơ̆p ih păng apinh:
         Yŏng ih bu? Ih năm tơ yơ? Lu sem dơrong 'nâu, sem dơrong bu? 18 Ih tơl thoi âu: Tơmam Jakôp đĭch đam ih; noh jing tơmam pơyơ̆r ăn kơ ih. Jakôp kiơ̆
         đơ̆ng rŏng. 19 Jakôp kư̆m pơkă khan kơ lu đĭch đam nai tơl Êsâu kư̆m lei-lăi, na thim nơ̆r: 'Nâu
         Jakôp đĭch đam ih oei yak đơ̆ng rŏng! 20 Jakôp tơchĕng: Inh pơyơ̆r tơmam âu kơ Êsâu adrol, wă kơ sư dă 'biơ̆ kơ hil, na đơ̆ng
         noh inh tơ'bơ̆p đơ̆ng rŏng; rŏ lăng sư sơng iŏk inh hiôk 'biơ̆ kơnh. 21 Thoi noh, lu tơmam âu ba adrol, gah sư, măng noh sư oei lăm bơsŭn. 22 Lăm măng noh sư iung, chông ba bre akăn sư, bre đam sư păng mơjĭt-mônh 'nu kon sư
         tŏk rok đak glung Jabôk. 23 Sư chông tŏk găn kơ thong păng chĕp đĭ-đăng mŭk tơmam sư dai.Jakôp tơglơ̆m băl hăm linh jang 'lơ̆ng tơ kông Phêniel tơplih hloi anăn sư krao Isơrael24 Jakôp oei minh drô̆ sư; na đei minh 'nu bơngai tơglơ̆m hăm sư truh pơgê. 25 Kơplah bơngai noh mơn pă kĕ jei sư boih, na teh 'bơ̆t kơting rơhiĕo Jakôp; kơting
         rơhiĕo ei tơpling hloi 'bơ̆t măr sư oei tơglơ̆m. 26 Bơngai noh khan: 'Brưch đĭ wă 'năr boih, achăng inh bĕ; mă-lei Jakôp tơl: Inh ưh kơ
         ăn ih năm ôh. Tơdah ih ưh kơ đei sơkat ăn kơ inh đei pŭn hiôk. 27 Bơngai ei jet anăn ih bu tơl: “Anăn inh Jakôp.” 28 Bơngai ei khan: “Anăn ih ưh pă Jakôp dơ̆ng boih. Mă-lei krao anăn ih Isơrael, b yua
         kơ ih tơglơ̆m hăm Kră Yang 'Bok Kei-Dei păng bơngai nai; tă kơ jei ih ngăl.”29 Jakôp apinh: “Ăn kơ inh băt anăn ih.”Sư tơl: “Yua kơ kiơ ih apinh anăn inh?” Đơ̆ng bơngai noh sơkat ăn kơ Jakôp đei pŭn
         hiôk 'bơ̆t noh.30 Jakôp krao anăn anih noh Phênielc Yua kơ sư khan thoi âu: Inh 'bôh boih Kră Yang 'Bok
         Kei-Dei 'bơ̆t tơm măt inh păng inh gơh oei arih.31 Kơplah sư yak hlôi kơ anih Phêniel, 'bôh 'năr lĕch boih; na Jakôp jơ̆ng sư jo, sư
         yak khuĕ khuĕ yua kơ sư tơglĕch kơting rơhiĕo. 32 Yua kơ thoi noh na truh tơ dang ei, kon pơlei Isơrael ưh kơ đei bu sa huan rơhiĕo,
         yua kơ bơngai noh đei teh 'bơ̆t rơhiĕo Jakôp, tơ anih huan rơhiĕo.

Jakôp păng Êsâu tơ'bưh băl jing hiôk331 Jakôp tơmang lăng 'bôh Êsâu, chông ba puăn-hrĕng 'nu năm wă jê̆ truh. Jakôp klah asong
         kon sư kiơ̆ Lêa, Rachel păng ăn kơ bre đam; 2 Săp pơrĕng đam hăm lu kon bre sư adrol; đơ̆ng noh Lêa păng kon sư, Rachel hăm Jôsep
         hơtuch. 3 Gah sư, năm adrol drap kơkuh tơpơh wơ̆t tơ teh, dĭng truh tơ jê̆ 'nhŏng sư4 Mă-lei Êsâu kơdâu truh 'bơ̆t anăp sư, tơkan kuăr chŭm hloi, na pơđĭ kơ măr sư nhơ̆m.
         5 Đơ̆ng noh Êsâu hue lăng 'bôh lu drŏ-kăn păng lu hơ'lơ̆p apinh lu đe bu to mă kiơ̆
         oh noh?Sư tơl: Lu kon hơ'lơ̆p inh đĭch đam 'nhŏng mă đơ̆ng Kră Yang 'Bok Kei-Dei ăn.a6 'Bar 'nu đam sư păng lu kon sư năm jê̆ Jakôp kư̆m drap kơkuh. 7 Lêa păng lu kon sư kư̆m năm jê̆ na drap kơkuh, đơ̆ng noh Rachel hăm kon sư Jôsep kư̆m
         năm jê̆ na drap kơkuh.8 Êsâu apinh: Khŭl bơngai mă 'nhŏng đei tơ'bơ̆p hei noh. Oh wă pơm kiơ? Sư tơl: Noh
         wă apinh tơdrong mơnat đơ̆ng ih kơdră inh.9 Êsâu khan: “Oh, 'nhŏng đei tôm mah boih; thoi noh pơdrâu bĕ kơ oh dôm tơmam oh noh
         hei.”10 Jakôp tơl thoi âu: Ưh ôh, apinh 'nhŏng iŏk bĕ dôm tơmam oh pơyơ̆r kơ 'nhŏng noh đơ̆ng
         jơ̆ng ti oh jang; yua kơ 'bôh tơ'bơ̆p muh măt 'nhŏng thoi 'bôh muh măt Kră Yang 'Bok
         Kei-Dei mơ̆n; păng 'nhŏng đei jơhngơ̆m hiôk sơng iŏk nhôn. 11 Apinh 'nhŏng iŏk bĕ dôm tơmam mă oh đei pơyơ̆r ăn kơ 'nhŏng, yua kơ Kră Yang 'Bok
         Kei-Dei đei tơgŭm boih oh đei jang sa pŭn păng đei tôm mah rơkah kơ yua. Jakôp apinh
         lung 'bơ'bel athei iŏk, na Êsâu chu iŏk.12 Êsâu khan: Âu bĕ bơ̆n yak! 'Nhŏng gô yak adrol kơ oh. 13 Jakôp tơl: Ơ 'nhŏng, Ih băt boih kơ lu hơ'lơ̆p oei 'lơ̆p dêh; păng oh oei chă chơng
         lăng lu triu păng rơmo yŏng mă kon sư oei mŏm; tơdah bơ̆n yak năm dơ̆ng pă minh năr
         lei kơnh hli kơ lu sư lôch đĭ. 14 Apinh ih rai yak adrol, gah inh gô yak hơdar hơdeh kiơ̆ bơrơng lu kon triu, rơmo păng
         lu hơ'lơ̆p 'nâu, dĭng truh tơ hnam ih tơ tơring Sir.15 Êsâu khan: Thoi ei, 'nhŏng lê̆ hơya minh 'bar 'nu bơngai gô yak hơdai oh,Jakôp khan: Ngĕ kiơ kơ lei huay ôh, 'nhŏng đei jơhngơ̆m 'mêm kơ oh, 'noh gĭt dêh bơih!16 Kŭm lăm năr noh Êsâu wih brŏk tơ kông Sir.Jakôp pơdơh tơ Sikôt păng pơm anih anăp Sichem17 Jakôp yak truh tơ Sukôt, na sư pơm hĭ minh pôm hnam kơ sư kơdih oei păng dôm tŏ hơdrong
         kơ lu kon sem dơrong sư na sư anăn anih noh Sukôt.b18 Jakôp đơ̆ng tơring Phadan Aram truh tơ pơlei Sichem, lăm dêh char Kanaan; hiôk-hian.
         Sư pơm anih anăp pơlei tih Sichem. 19 Sư kư̆m răt hloi teh 'bơ̆t anih sư oei pơm hnam, minh-hrĕng hlak jên hu đơ̆ng lu 'nhŏng
         oh Sichem kon drŏ-nglo Hamôr. 20 Tơ anih noh sư pơm chơnang soi, sư anăn Êl Êlôhe Isơraelc

Sichem rôp pơgŏ iŏk Đina341 Lăm minh năr Đina, kon adruh Lêa hăm Jakôp, năm chă ngôi hơdai lu buăl tơ lăm tơring
         noh. 2 Sichem kon tơdăm pơtao Hamôr, bơngai Hêwit, 'bôh adruh noh, na rôp pơgŏ iŏk 'bĭch
         hơdai păng pơm kư̆ kă. 3 Jơhngơ̆m Sichem hưch kơ Đina, sư pơlung pơhlŭ dang đak sut đak kơdrot pơma hăm adruh
         noh. 4 Sichem apinh 'bă sư, Hamôr thoi âu: Rôp ăn kơ inh Đina wă pơm akăn.5 Na Jakôp kơtơ̆ng Sichem pơm kơnê̆ glăi hăm Đina kon adruh sư, mă-lei sư kư̆ ngăn dĭng
         mă lu kon drŏ-nglo sư brŏk. Lu kon drŏ-nglo sư oei tơ bri yua kơ oei wei rong lu kon
         sem dơrong,6 Kơplah noh, Hamôr păng Sichem, năm tơ Jakôp wă pơma dơnuh tơdrong noh. 7 Lu kon drŏ-nglo Jakôp brŏk đơ̆ng bri, lu sư 'nao băt tơdrong noh, na lu sư hil hơwĕng
         dêh; yua kơ tơdrong pơ'brơh pơm kơnê̆ kơ adrĕch adrung Isơrael, 'bĭch hơdai hăm kon
         adruh Jakôp, noh jơ̆ tơdrong lu sư ưh kơ wă kơ đei thoi noh.8 Hamôr pơma dơnuh hăm lu sư thoi âu: Jơhngơ̆m Sichem, kon tơdăm inh, đei tơ'bưh boih
         hăm kon adruh lu iĕm; apinh ăn kơ sư oei kơ oh lu iĕm, pơm akăn sư. 9 Wă kơ bơ̆n jing pô̆ 'băn, rui-ra; lu iĕm rôp ăn kơ kon adruh iĕm klo đơ̆ng nhôn, lu
         nhôn kư̆m rôp ăn akăn kơ kon nhôn đơ̆ng iĕm; 10 oei hơdai bĕ hăm nhôn! Tơring âu kư̆m asong ăn kơ lu iĕm; oei bĕ, mơdro mơchan, jang
         sa pơjing anih-anơ̆m tơ noh.11 Sichem tơl 'bă hăm lu 'nhŏng oh bơngai adruh noh thoi âu: Apinh tơdrong mơnat đơ̆ng
         iĕm păng tơdrong kiơ mă lu iĕm pơma khan inh chu kiơ̆. 12 Apinh bĕ tơmam et sa kơ pơkong mă tih, tơmam pơsĭt mă lơ, inh gô ăn kiơ̆ kơ nơ̆r lu
         iĕm apinh; kư̆ mă iĕm ăn adruh oh iĕm noh jing akăn inh.13 Lu kon drŏ-nglo tơl nơ̆r Sichem păng Hamôr, 'bă sư, lu sư chă đon na pơma kơ lu đe
         noh, yua kơ Sichem pơ'brơh boih kơ Đina, oh lu sư. 14 Lu sư khan thoi âu: Lu nhôn ưh kơ gơh ôh chă ăn klo kơ oh lu nhôn bơngai mă ưh kơ
         kăt tơdra akar, yua kơ gô pơm ăn kơ lu nhôn mơlâu pă băt. 15 Lu nhôn gơh chu drơ̆ng nơ̆r iĕm, tơdah lu iĕm iŏk mă jing thoi nhôn 'mơ̆i, wă khan
         đĭ-đăng kon drŏ-nglo athei kăt tơdra akar. 16 Thoi noh na nhôn gơh ăn kon adruh lu nhôn oei chă klo đơ̆ng lu iĕm păng kư̆m gơh iŏk
         akăn đơ̆ng lu kon adruh iĕm; na lu bơ̆n gô oei hơdai, jing minh pôm kon pơlei đĕch.
         17 Dah lu iĕm ưh kơ mơ̆ng kiơ̆ nơ̆r lu nhôn păng ưh kơ chu kăt tơdra akar, lei lu nhôn
         pơdrâu iŏk kon adruh lu nhôn, na lu nhôn gô năm oei tơ nai.18 Dôm nơ̆r lu sư pơma kư̆m pơm ăn kơ Hamôr păng Sichem lăp đon. 19 Tơdăm mơlôh noh ưh kơ đei kơdŭn mă dôm lu nơ̆r đe noh khan pơkă, yua kơ kon adruh
         Jakôp noh sư hưch wă lăp dêh boih. Na, sư âu jơ̆ minh 'nu kon drŏ-nglo mă gĭt lăm
         hnam dơnŏ sư.Simêôn păng Lêwi pơlôch kon pơlei Sichem20 Thoi noh Hamôr păng Sichem, kon tơdăm sư, năm truh tơ 'măng dur pơlei sư păng khan
         kơ lu kon pơlei sư thoi âu: 21 Lu bơngai noh sư oei hiôk hơiă hăm lu bơ̆n; thoi noh na ăn kơ lu sư oei lăm char âu
         chă mơdro sa. Âu, char kư̆m rơhơi asong kơ lu sư oei; lu bơ̆n kư̆m gô chă ŭnh om,
         oei kơ kon adruh lu sư păng kư̆m ăn kon adruh lu bơ̆n chă klo đơ̆ng lu sư. 22 Mă-lei lu sư wă oei minh jơhngơ̆m hăm lu bơ̆n jing minh pôm kon pơlei kư̆ mă lu kon
         drŏ-nglo bơ̆n chu kăt tơdra akar, kư̆m thoi lu kon drŏ-nglo lu sư mơ̆n. 23 Lei mă dôm lu sem dơrong, dôm lu mŭk tơmam lu sư noh ưh kơ jing tơmam bơ̆n hơdai dah
         kiơ? Bĕ lu bơ̆n chu kiơ̆ dôm tơdrong sư khan noh, wă kơ lu sư oei hơdai bơ̆n.24 Đĭ-đăng kon pơlei lĕch năm tơ 'măng jang pơlei kơtơ̆ng păng kiơ̆ nơ̆r Hamôr păng Sichem
         kon tơdăm sư, na đĭ-đăng lu bơngai drŏ-nglo lĕch tơ 'măng jang pơlei ei na kăt tơdra
         akar.25 Truh năr mă pêng, kơplah lu bơngai oei jĭ, na 'bar 'nu kon tơdăm Jakôp, Simêôn păng
         Lêwi, 'nhŏng Đina, chĕp minh 'nu minh hlak đao, lăp lu sư oei hreh ngeh kơ oei hiôk
         đĕch, na mơ̆t hloi lăm pơlei pơlôch đĭ kon drŏ-nglo. 26 Bre sư 'bet pơlôch Hamôr păng Sichem, kon tơdăm sư, iŏk oh bre sư Đina wih đơ̆ng hnam
         Sichem, na yak tơ nai. 27 Yua kơ đơ̆ng lu đe noh pơm kơnê̆ pơ'brơh kơ oh lu sư, kon adruh Jakôp, lu kon drŏ-nglo
         lu sư mơ̆t tơ lu bơngai lôch ei hơloh năm blah iŏk tơmam pơlei; 28 Rôp lu triu, rơmo, aseh, iŏk tơmam kiơ mă kon pơlei đei lăm pơlei dah tơ bri. 29 Blah iŏk pơđĭ mŭk măk tơmam, lu kon hơ'lơ̆p lu drŏ-kăn kră, hăm dôm tơmam kiơ mă oei
         lăm hnam.30 Na Jakôp khan kơ Simêôn păng Lêwi thoi âu: Măr iĕm pơm kiơ kơ inh ưh kơ hiôk, pơm
         ăn kơ kon tơring âu. Bơngai Kanaan păng bơngai Phêrêsit, hil areh kơ bơ̆n. Bơ̆n âu,
         tŏ sĕt bơngai; dah lu sư akŭm băl blah bơ̆n inh păng hnam dơnŏ bơ̆n gô răm.31 Bre sư tơl: Lu nhôn kĕ ĕnh hă lu sư pơm pơ'brơh kơ oh drŏ-kăn lu nhôn thoi bơngai
         đi?

Jakôp hơmet hŭt lê̆ lu rup yang đơ̆ng lăm hnam351 Kră Yang 'Bok Kei-Dei khan kơ Jakôp thoi âu: Iung bĕ, weh năm tŏk oei tơ Bethel. Păng
         pơdơ̆ng tơ noh minh pôm chơnang soi ăn kơ Kră Yang 'Bok Kei-Dei, Kră Yang mă đei tơ'bôh
         boih kơ ih kơplah ih kơdâu ôn kơ Êsâu 'nhŏng ih.2 Jakôp sư roi hloi kơ kon akăn sư hăm lu bơngai năm hơdai sư thoi âu: Hŭt lê̆ bĕ dôm
         lu rup man pơm yang đơ̆ng lu dêh tơmoi, na hum 'nhao wă kơ bơ̆n rơgoh 'lơ̆ng păng
         tơplih bĕ hơbĕn ao iĕm. 3 Klaih kơ noh bơ̆n iung, yak năm tơ Bethel, tơ anih noh inh gô pơm minh pôm chơnang
         soi kơ Kră Yang 'Bok Kei-Dei, Yang mă đei tơl tơwih kơ inh năr inh đei tơdrong hli
         krưp păng Yang mă đei tơgŭm inh lăm năr inh oei yak rok trong. 4 Na lu sư jao đĭ kơ Jakôp lu rup yang dêh tơmoi, mă khan lu le đoh kơ đon; na sư 'bŭ
         dôm tơmam noh ala tơm 'long kôih, jê̆ pơlei Sichem.Jakôp pơm chơnang soi tơ Bethel5 Đơ̆ng noh lu sư pơtơm yak, Kră Yang 'Bok Kei-Dei pơm ăn kơ rim pơlei tăp dăr kơ noh
         đei tơdrong hli krưp, na lu đe huay kơ druh lu đe Jakôp.6 Jakôp hăm lu bơngai mă kiơ̆ sư truh tơ Lus noh pơlei Bethel lăm dêh Kanaan. 7 Jakôp pơm tơ noh minh pôm chơnang soi, sư anăn anih âu El Bethela Yua kơ tơ âu Kră
         Yang 'Bok Kei-Dei tơ'bôh akâu Sư kơ Jakôp 'bơ̆t năr sư kơdâu đơ̆ng 'nhŏng sư Êsâu.8 Kơplah noh Đêbôra, yă rong Rê'bêka, lôch 'bŭ 'bơ̆t tơm 'long kôih tơ pơlei Bethel
         đe krao anăn Alôm-Bakut.b9 Kơplah lu sư truh đơ̆ng Phadan Aram. Kră Yang 'Bok Kei-Dei tơ'bôh akâu Sư kơ Jakôp
         dơ̆ng păng ăn tơdrong pŭn hiôk kơ sư. 10 Păng khan thoi âu: Anăn ih Jakôp, dơning dơmônh ưh pă krao anăn Jakôp dơ̆ng boih,
         mă-lei krao anăn Isơrael. Thoi noh na Kră Yang 'Bok Kei-Dei anăn sư Isơrael.11 Kră Yang 'Bok Kei-Dei khan dơ̆ng thoi âu: Inh boih Kră Yang 'Bok Kei-Dei mơsêh mơyang,
         ih athei pơjing kon hơ'lơ̆p mă rai lơ; jing minh adrĕch adrung kơdrâ̆m păng lơ adrĕch
         adrung gô đơ̆ng ih, kư̆m đơ̆ng adrĕch adrung ih gô đei lu pơtao. 12 Char inh mă đei ăn boih kơ Abraham păng Isăk na Inh gô ăn kơ ih păng lu adrĕch adrung
         ih.13 Đơ̆ng noh Kră Yang 'Bok Kei-Dei tŏk wih đơ̆ng anih mă sư đei pơma hăm Jakôp.14 Jakôp pơdơ̆ng hloi minh pôm jrăng tơmo tơ anih mă Kră Yang 'Bok Kei-Dei đei pơma dơnuh
         hăm sư tuh pơyơ̆r sik păng đak rơmă kơpal noh. 15 Na Jakôp krao anih mă Kră Yang 'Bok Kei-Dei pơma dơnuh hăm sư noh Bethel.cTơpŭ kơ Bênjamin Rachel lôch16 Oei đơ̆ng Bethel năm wă jê̆ Êphrat dang minh 'bar măng kơ trong, na Rachel hơiơch
         kơ Bênjamin, gah tơdrong sư hơiơch noh sư đei jĭ pơmat dêh. 17 Kơplah sư tơpŭ anat thoi noh, yă kơ'mĭn sư khan thoi âu: 'Nĕ kơ hli, yua kơ âu ih
         đei tơpŭ kon drŏ-nglo dơ̆ng. 18 Kơplah Rachel wă kơtĕch jơhngơ̆m, lap săi kơ lai na sư anăn kon sư noh Bên Ônid 'bă
         sư krao anăn Bênjamin.e19 Đơ̆ng noh Rachel sư lôch, na 'bŭ 'bơ̆t cheng trong brŏk tơ Êphrat. Êphrat wă khan
         Betlehem. 20 Jakôp pơdơ̆ng minh pôm tơmo 'bơ̆t kơ̆l, noh boih bơsat Rachel, tơmo pơdơ̆ng kơ̆l bơsat
         Rachel oei truh tơ dang ei.21 Đơ̆ng noh Isơrael yak, năm pơm anih oei tơ 'nguaih thôt Êder. 22 Kơplah, lu đe Isơrael oei tơ dêh noh, na Rubên đei năm 'bĭch hơdai Bila, akăn kơnhŏng
         'bă sư; Isơrael băt tơdrong noh.Jô̆ mơjĭt-'bar 'nu kon drŏ-nglo Jakôp23 'Nâu Jakôp sư đei mơjĭt-'bar 'nu kon drŏ-nglo:Kon Lêa:Rubên, sư kon kơdră Jakôp,đơ̆ng noh Simêôn, Lêwi, Juđa, Isakar păng Sabulôn.24 Kon Rachel:Jôsep păng Bênjamin.25 Kon Bila đam Rachel nohĐan păng Neptali.26 Păng kon Silpa đam Lêa,noh Gat păng Aser.Noh boih kon drŏ-nglo Jakôp đei tơpŭ tơ Phadan Aram.Isăk lôch tơ Mamrê27 Jakôp truh tơ Isăk, 'bă sư, tơ Mamrê jê̆ pơlei Kiriat, wă khan Hêbrôn, anih pơlei
         mă bre Abraham păng Isăk oei. 28 Isăk arih đei minh-hrĕng tơhngam-jĭt sơnăm. 29 Sư arih sot, sư arih hrăp boih lăm chăl arih sư, na kơtĕch jơhngơ̆m kiơ̆ yă 'bok.
         Êsâu păng Jakôp 'bar 'nu kon drŏ-nglo sư 'bŭ 'bă bre sư.

Adrĕch adrung Êsâu361 'Nâu adrĕch adrung Êsâu noh wă khan Eđôm. 2 Êsâu chă akăn oei kơ lu adruh lăm char Kanaan, anăn Adah, kon adruh Êlon, bơngai Hêtit;
         Ohôlibama kon adruh Ana, sâu Sibêôn, gah mĕ sư bơngai Hêwit. 3 Păng Basemat, kon adruh Ismael sư oh drŏ-kăn Nêbôyôt. 4 Adah tơpŭ kơ Êliphas, ăn kơ Êsâu, Basemat tơpŭ kơ Rêuel; 5 Gah Ohôlibama tơpŭ kơ Jêrus, Jalam păng Kôra. Noh kon drŏ-nglo Êsâu mă tơpŭ lăm char
         Kanaan.Êsâu oei tơ kông Sier6 Êsâu chông lu akăn, lu kon drŏ-nglo, lu kon drŏ-kăn păng lu hnam sư, khŭl sư, khŭl
         triu, nhŭng iĕr păng lu mŭk tơmam, mă đei jang sa lăm char Kanaan, jăk tơ dêh nai,
         weh ataih đơ̆ng Jakôp, oh sư. 7 Yua kơ 'nhŏng oh bre sư đei lơ mŭk tơmam, kon sem dơrong kơdrơ̆m, char mă măr sư oei
         noh ưh pă mah, teh jang sa kư̆m ưh kơmah, na bre sư ưh pă gơh oei hơdai. 8 Thoi noh, Êsâu đe krao Eđôm, oei tơ Sier.Adrĕch adrung lu kon Êsâu9 Adrĕch adrung Êsâu, bơngai Eđôm, tơpŭ tơ kông Sier.10 'Nâu anăn lu kon drŏ-nglo Êsâu: Adah akăn sư pơjing Êliphas; Basemat kư̆m akăn sư,
         pơjing Rêuel.11 Kon drŏ-nglo Êliphas Têman, Êmar, Sêphơ, Gatam păng Kênas.12 Tima akăn kơnhŏng Êliphas kon drŏ-nglo Êsâu, pơjing Amalek kơ Êliphas noh sâu Adah
         akăn Êsâu.13 Âu kon drŏ-nglo Rêuel, Nahat, Sêrat, Sama păng Misa. Noh sâu Basemat, kư̆m akăn Êsâu.14 Păng lu đe âu kon Ohôlibama, akăn Êsâu kon drŏ-kăn Ana, sâu Sibêôn gah mĕ. Sư pơjing
         ăn kơ Êsâu Jêrus, Jalam păng Kôra. 15 'Nâu lu yŏng kơdră lăm lu kon sâu Êsâu, lu kon drŏ-nglo Êliphas kon kơdră Êsâu, yŏng
         kơdră Têman, Ôma, Kêna, Jêphô. 16 Yŏng kơdră Kôra, Gatam păng Amalek, Noh jơ̆ lu yŏng kơdră đơ̆ng Êliphas pơjing lăm
         char Eđôm, lu sư noh sâu Adah.17 'Nâu lu kon drŏ-nglo Rêuel kon Êsâu: Yŏng kơdră Nahat, Sama păng Misa. Noh jơ̆ yŏng
         kơdră đơ̆ng Rêuel pơjing tơ dêh Eđôm, lu noh kon sâu Basemat.18 'Nâu lu kon drŏ-nglo Ohôlibama, akăn Êsâu: Yŏng kơdră Jêrus, Jalam păng Kôra. Noh
         mă dôm lu yŏng kơdră đơ̆ng Ohôlibama pơjing, akăn Êsâu, kon drŏ-kăn Ana.19 Noh jơ̆ lu kon drŏ-nglo Êsâu anăn Eđôm păng noh boih lu yŏng kơdră kră tơring lu sư.Lu kon drŏ-nglo Sier20 'Nâu lu kon drŏ-nglo Sier, bơngai Hôrit sơ̆ sư oei lăm char noh: Lôthan, Sôbal, Sibêôn,
         Ana.21 Dison, Êser păng Disan. Noh dôm lu kon drŏ-nglo Sier, yŏng kơdră Kră tơring adrĕch
         Hôrit, oei tơ Eđôm.22 Lu kon drŏ-nglo Lôthan noh Hôri păng Hêman gah Tima oh drŏ-kăn Lôthan.23 'Nâu lu kon drŏ-nglo Sôbal, Alwan, Manaha, Êbal, Sêphơ păng Ênam.24 'Nâu kon drŏ-nglo Sibêôn, Aiyah păng Ana. Ana âu boih chă 'bôh glung tơ char 'blach,
         kơplah sư oei wei aseh Sibêôn, 'bă sư.25 'Nâu kon drŏ-nglo Ana: Dison păng Ohôlibama, Ohôlibama kon drŏ-kăn Ana.26 'Nâu kon drŏ-nglo Dison: Hêmdan, Êsban, Ithran păng Kêran.27 'Nâu kon drŏ-nglo Êser, Bilhan, Sawan păng Akan.28 'Nâu kon drŏ-nglo Disan; Us păng Aran.29 'Nâu yŏng kơdră gah adrĕch Hôrit: Noh Lôthan, Ôbal, Sibêôn, Ana.30 Dison, Êser păng Disan. Noh yŏng kơdră adrĕch Hôrit, oei tơ dêh Sier.Lu pơtao char Eđôm31 Adrol kơ kon pơlei Isơrael tam mă đei pơtao pơgơ̆r, na 'nâu boih lu pơtao mă pơgơ̆r
         char Eđôm:32 Bêla, kon drŏ-nglo Bêôr pơgơ̆r char Eđôm; anăn pơlei tih sư Dinhaba.33 Pơtao Bêla lôch, Jôbap, kon drŏ-nglo Sêra, bơngai Bôsra tŏk pơm pơtao.34 Jôbap lôch, Husam, bơngai tơring Têman, tŏk pơm pơtao.35 Pơtao Husam lôch, Hađat, kon drŏ-nglo Bêdat, tŏk pơm pơtao. Noh lu pơtao mă blah adrĕch
         adrung Madian tơ tơmăn Môap jei lu sư; păng anăn pơlei tih sư Awit.36 Pơtao Hađat lôch, Samla, tŏk pơm pơtao sư Marêka.37 Pơtao Samla lôch, Sôl, bơngai Rêhôbôt oei cheng glung, tŏk pơm pơtao.38 Pơtao Sôl lôch, Baal Hanan kon drŏ-nglo Akbôr, tŏk pơm pơtao.39 Pơtao Baal Hanan lôch, Hadat tŏk pơm pơtao. Anăn pơlei tih sư Pau akăn sư Mahêtabel,
         kon drŏ-kăn Matrot, Matrot kon drŏ-kăn Mêsahôp.40 'Nâu boih lu yŏng kơdră đơ̆ng Êsâu pơjing jô̆ kiơ̆ kơ adrĕch, tơring păng akăn kơdih:
         Yŏng kơdră Thimna, Alwah, Jêthet. 41 Kră tơring Ohôlibama, Kră tơring Êlah, Kră tơring Phinôm. 42 Kră tơring Kêna, Kră tơring Thêman, Kră tơring Nepsa. 43 Makdiel, Iram, Noh boih lu Kră tơring char Eđôm kiơ̆ oei lăm char sư.'Bok tơm lu sư noh Êsâu.
         
            

         
      

   
      
         37
Jôsep păng lu 'nhŏng oh sư371 Jakôp oei lăm char mă 'bă sư đei oei boih, noh dêh char Kanaan.2 'Nâu roi tơdrong adrĕch adrung Jakôp. Jôsep sư mơjĭt-tơpơh sơnăm, sư wei triu hơdai
         hăm lu đe 'nhŏng oh sư, sư pơm buăl juăt hăm lu kon Bila hăm kon Yilpa, 'bar 'nu akăn
         kơnhŏng 'bă sư. Jôsep sư roi kơ 'bă sư tơdrong lu đe noh pơm kơnê̆.3 Isơrael 'mêm kơ Jôsep hloh kơ lu kon drŏ-nglo sư nai, yua kơ hơiơch kơ Jôsep tơpo
         sư kră boih. Na sĭt ăn kơ sư ao tai đei lơ brông. 4 Lu 'nhŏng sư 'bôh 'bă sư 'mêm kơ Jôsep hloh kơ lu sư, na lu sư đei jơhngơ̆m klai monh
         kơ Jôsep, đơ̆ng noh ưh pă gơh pơma pơ'lơ̆ng hăm sư dơ̆ng.Jôsep đei apo5 Jôsep đei tep apo; na roi ăn kơ lu 'nhŏng oh sư mơ̆ng lu 'nhŏng sư rai blĕk kơ sư
         dêh. Đơ̆ng noh sư roi thoi âu: Inh đei tep apo 'bôh, 6 “Apinh lu iĕm mơ̆ng inh roi.” 7 Lu bơ̆n oei lăm mir chô̆ 'ba hơchô̆ 'ba inh oei dơ̆ng, mă lu hơchô̆ 'ba iĕm năm drap
         tăp dăr kơ hơchô̆ 'ba inh, drap pơđĭ 'bơ̆t anăp hơchô̆ 'ba inh.8 Na lu 'nhŏng sư tơl: Lei e gô pơm yŏng lu bơ̆n hă? Lu 'nhŏng sư rai blĕk dêh yua kơ
         đơ̆ng sư apo noh.9 Jôsep tep apo dơ̆ng, roi dơ̆ng kơ lu 'nhŏng oh sư thoi âu: Inh oei đei apo pă minh
         dơ̆ng: 'Nâu đei măt 'năr, măt khei păng mơjĭt-mônh tŏ sơnglŏng đĭ-đăng tă kơ drap
         kơkuh 'bơ̆t anăp inh!10 Sư roi tơdrong apo noh kơ 'bă sư păng lu 'nhŏng oh sư mơ̆ng; 'bă sư hil păng khan
         thoi âu: Tơdrong e apo noh wă khan thoi yơ? Hăm trŏ kơ inh hăm mĕ e păng lu 'nhŏng
         oh e gô drap kơkuh 'bơ̆t anăp e hă? 11 Lu 'nhŏng sư blĕk kơ sư rai dêh. Gah 'bă sư răp gô lăng tơdrong noh.Lu 'nhŏng sư klơ̆m lê̆ Jôsep tơ lăm sơlŭng12 Lu 'nhŏng sư oei wei triu tơ bri tơmăn Sichem. 13 Isơrael khan kơ Jôsep thoi âu: Lu 'nhŏng e oei wei triu tơ Sichem năm tơ âu, inh wă
         wơh kon năm tơ lu sư.Jôsep tơl: Đei inh tơ âu:14 Isơrael khan: E năm lăng lu 'nhŏng e thoi yơ păng lu khŭl triu hai liơ? Na brŏk roi
         kơ inh băt. Thoi noh na đơ̆ng lăm thŭng Hêbrôn, sư athei Jôsep năm tơ Sichem,Jôsep truh tơ Sichem. 15 Đei minh 'nu tơ'bơ̆p sư wơ̆l lăm mir păng jet sư thoi âu: Ih chă kiơ?16 Inh chă lu đe 'nhŏng inh, apinh ih tơ'bôh ăn kơ inh lu sư wei triu tơ yơ?17 Bơngai ei khan: Lu 'nhŏng ih weh tơ nai boih, inh đei kơtơ̆ng lu sư khan: Bĕ bơ̆n
         năm tơ Dôthan.Thoi noh Jôsep chơchă lu 'nhŏng sư tơ Dôthan. 18 Lu 'nhŏng sư tơmang 'bôh sư oei ataih, lu sư pơđâu wă pơlôch Jôsep.19 Lu sư pơma tơduă lu sư thoi âu: To! Bơngai mă tep apo truh boih to! 20 Dang ei thoi âu: Bĕ lu bơ̆n pơlôch sư, na gô klơ̆m lê̆ lăm sơlŭng đak ayơ ayơ na lu
         bơ̆n gô khan thoi âu: Đei lu sem bri châu sa sư, đơ̆ng noh bơ̆n gô lăng tơdrong apo
         sư noh gô jing thoi yơ?21 Rubên mơ̆ng nơ̆r ei, na hloi khan kơ lu 'nhŏng oh sư, wă pơklaih oh sư; lu bơ̆n 'nĕ
         kơ pơlôch sư; 22 Sư khan dơ̆ng lu bơ̆n 'nĕ kơ pơm truh pham lĕch; iŏk rôp klơ̆m lê̆ sư tơ lăm sơlŭng
         đĕch păng bơ̆n 'nĕ kơ pơrăm lê̆ sư păng ti bơ̆n. Sư pơma thoi noh sư wă pơklaih Jôsep
         đơ̆ng ti 'nhŏng oh sư, wă kơ tơbrŏk tơ 'bă lu sư.23 Jôsep 'nao wă jê̆ truh tơ lu sư. Lu 'nhŏng sư plôh lê̆ hloi ao sư, ao sư đei lơ brông
         đak 'brê dreng jơk kok sư oei hrŭk; 24 Đơ̆ng noh rôp chông ba klơ̆m lăm sơlŭng đak. Hơlŭng đak ei đĭ hrơ̆ boih.Tĕch Jôsep tơ kon pơlei Ismael chông ba tơ char Êyiptơ25 Lu sư oei sŏng sa. Tơmang lăng 'bôh bơngai Ismaela đơ̆ng Gileat wă truh, kơpal rŏng
         aseh lăk-đa lu sư đei tơmam lơ dêh, pơgang 'bâu phu, jăr 'long 'bâu phu wă chĕp mơdro
         tơ char Êyiptơ.26 Juđa khan kơ lu 'nhŏng oh sư thoi âu: Pơlôch oh bơ̆n na ôn pham sư đei yua kiơ kơ
         bơ̆n? 27 Thoi âu đĕch! Bĕ bơ̆n tĕch sư tơ lu bơngai Ismael to bơ̆n 'nĕ kơ pơrăm akâu sư, yua
         kơ sư oh bơ̆n, sĕch akar bơ̆n, na lu 'nhŏng oh sư chu kiơ̆ nơ̆r sư.28 Thoi noh, kơplah lu bơngai Madian khŭl mơdro yak rok ei; lu 'nhŏng sư hơtŏk Jôsep
         đơ̆ng lăm sơlŭng đak, đơ̆ng noh tĕch lê̆ sư 'bar hlak jên hu kơ lu bơngai Ismael chông
         ba tơ char Êyiptơ.29 Rubên hơlơ̆k dơ̆ng tơ sơlŭng đak lăng jua ưh pă 'bôh boih sư hek lê̆ ao sư kơdih.
         30 Năm tơ lu 'nhŏng oh sư păng khan: Ôu! Bơngai 'lơ̆p tơ yơ boih! Pơm liơ 'nâu kơnh?
         Bê̆ inh âu wă năm tơ yơ?31 Lu 'nhŏng sư pơlôch minh pôm bơbe tơno, đơ̆ng noh iŏk ao Jôsep djrŭ tơ lăm pham noh.
         32 Na, chĕp ba ao tai brông noh chĕp tơ'bôh kơ 'bă sư păng khan: 'Nâu tơmam mă lu nhôn
         đei chă 'bôh. Âu iung bĕ hăm trŏ kơ ao kon hơ'lơ̆p ih ưh?33 Jakôp lăng păng khan: Trŏ boih noh ao kon drŏ-nglo inh kon sem bri hek sa boih! Sĭt
         tơpă akâu sư răm boih!34 Jakôp hek lê̆ hơbĕn ao sư kơdih, sư iŏk 'bi hơbĕn păng grong sơ'ngon đunh năr kơ kon
         drŏ-nglo sư lôch. 35 Đĭ-đăng lu kon drŏ-nglo, kon drŏ-kăn ngôi tăp dăr kơ sư, pơlung ngôi apong kơ sư,
         mă-lei Jakôp 'bă lu sư ưh kơ chu păng khan thoi âu: Inh gô grong sơ'ngon dĭng truh
         lôch hơdai kon hơ'lơ̆p inh tơ lăm bơsat! Noh boih, 'bă Jôsep nhơ̆m hmoi kơ sư thoi
         noh.36 Lu bơngai Madian mơdro noh chông ba Jôsep truh tơ dêh char Êyiptơ, tĕch sư tơ Pôtipha,
         yŏng linh bơngai wei Pharaôn.
         
            

         
      

   
      
         38
Juđa păng mŏ mai sư duch Tamar381 Kơplah noh Juđa oei ataih đơ̆ng 'nhŏng oh sư,a oei hơdai hăm minh 'nu bơngai Ađulam,
         anăn Hira. 2 Tơ noh Juđa 'bôh minh 'nu adruh Kanaan, kon 'bok Sua, na iŏk pơm akăn, oei hloi hăm
         sư. 3 Sư anăp na tơpŭ kơ minh 'nu kon drŏ-nglo, krao anăn sư Er, 4 akăn sư anăp dơ̆ng tơpŭ kơ minh 'nu kon drŏ-nglo dơ̆ng, anăn Ônan; 5 akăn sư anăp dơ̆ng tơpŭ kơ minh 'nu kon drŏ-nglo anăn hĭ Sêla. Na kơplah akăn sư đei
         pơjing kơ hơ'lơ̆p ei, Juđa sư oei tơ Kêsip.6 Juđa rôp ăn kơ kon kơdră sư Er akăn, anăn sư Tamar. 7 Mă-lei Er pơm kơnê̆ dêh 'bơ̆t anăp Kră Yang Kră Yang 'Bok Kei-Dei, na Kră Yang 'Bok
         Kei-Dei pơlôch hĭ sư.8 Juđa khan kơ Ônan thoi âu. To năm oei hơdai akăn 'nhŏng e, pơm buăl hăm sư kiơ̆ kơ
         tơdrong juăt e oh klo sư, wă pơtrơp adrĕch adrung 'nhŏng. 9 Mă-lei Ônan băt tơdah đei kon kư̆m ưh kơ jô̆ kon sư na sư lê̆ đak lĕch tơ 'nguaih
         wă kơ Tamar ưh kơ đei kon hăm sư. 10 Mă-lei tơdrong sư pơm thoi noh Kră Yang ưh kơ lăp đon, na Kră Yang kư̆m pơlôch sư
         dơ̆ng.11 Đơ̆ng noh Juđa khan kơ Tamar mŏ mai sư thoi âu: Brŏk bĕ tơ hnam 'bă ih oei adro dĭng
         dang yơ Sêla kon drŏ-nglo inh hlôh 'mơ̆i. Yua kơ sư đei khan: Lu bơngai lăng hli kơ
         dơning dơmônh sư kư̆m lôch thoi bre 'nhŏng sư. Thoi noh Tamar brŏk oei tơ hnam 'bă
         sư.12 Đunh khei năr boih kon adruh Sua, akăn Juđa, lôch. Kơplah jơhngơ̆m sư dă 'biơ̆ kơ
         sơ'ngon boih, Juđa năm hơdai buăl sư Hira, bơngai Ađulam, yak tŏk truh tơ lu thơ̆
         yuă sŏk triu sư, tơ Thimna.13 Lu đe tơbăt kơ Tamar mŏ mai sư khan: Tơnei ih năm tơ Thimna wă yuă sŏk triu, 14 Na Tamar plôh hloi ao adro sư iŏk hloi hơdrao klơ̆p hloi muh măt sư păng pơ̆n lê̆
         akâu, đơ̆ng noh tơoei 'bơ̆t 'măng jang pơlei Ênaim, trong mă năm tơ Thimna; pơm thoi
         noh yua kơ 'bôh Sêla 'lŏ boih, mă-lei Juđa ưh tam mă ăn oei kơ sư.15 Juđa 'bôh sư, ngeh kơ minh 'nu adruh đi, yua kơ sư gom lê̆ muh măt sư. 16 Juđa năm jê̆ păng khan: Ăn bĕ kơ inh năm tơ ih, yua kơ Juđa ưh kơ băt adruh noh mŏ
         mai sư.Duch ei khan: Ih wă ăn kơ inh kiơ ih wă năm tơ inh?17 Sư tơl: Inh gô ăn kơ ih minh pôm bơbe lăm khŭl inh noh. Duch ei khan ih đei tơmam
         kiơ wă pơkăm, mă dĭng layơ bơbe noh truh?18 Sư tơl: Inh đei tơmam kiơ wă pơkăm hăm ih dang ei?Duch ei tơl: Tơmam tơdra pơsĭt, tơlei păng 'long jra mă ih chĕp tơ ti noh wă pơm kong
         kơnol pơsĭt. Juđa ăn hloi, na năm 'bĭch hơdai, duch ei anăp hloi đơ̆ng măr sư. Đơ̆ng
         noh, duch ei iung brŏk. 19 Pơih lê̆ hơdrao, na iŏk hơbĕn ao adro hrŭk dơ̆ng.20 Juđa gơnang kơ buăl sư bơngai Ađulam chĕp ba bơbe kon wă năm iŏk dôm lu tơmam đêl
         pơkăm đơ̆ng duch ei hei; mă-lei chă duch ưh kơ 'bôh. 21 Buăl sư ei apinh anih mă duch ei oei thoi âu: Bơngai drŏ-kăn đi ki sư ngôi 'bơ̆t trong
         'măng jang pơlei Ênaim tơ yơ kih?Lu sư tơl thoi âu: Tơ âu ưh kơ đei adruh đi.22 Buăl ei wih brŏk tơ Juđa păng khan: Inh chă sư ưh kơ tơ'bơ̆p; păng lu kon pơlei pơla
         khan: Tơ âu ưh kơ đei minh 'nu adruh đi ôh.23 Juđa khan: Lê̆ bưh inh đei gơih boih ră kon bơbe, mă-lei buăl chă duch ưh kơ tơ'bơ̆p
         thoi ei lê̆ kơ duch noh chĕp tơmam pơsĭt noh bưh, bơ̆n huay pă mơlâu boih.24 Dang pêng khei đơ̆ng rŏng, đe đei roi dơ̆ng kơ Juđa thoi âu: Tamar, mŏ mai ih pơm
         adruh đi păng yua kơ thoi noh na sư đei anăp.Juđa khan rôp tơlĕch soh lê̆ sư bĕ. 25 Kơplah đe chông tơlĕch sư, na sư năm wơh bơngai khan kơ tơnei sư thoi âu: Apinh ih
         lăng tơmam pơsĭt, tơlei âu păng 'long jra bu âu? Inh mă đei anăp âu đơ̆ng bơngai mă
         đei pơkăm âu.26 Juđa lăng kơnăl dôm lu tơmam noh na sư khan: Sư tơpăt hloh kơ inh, yua kơ inh ưh kơ
         ăn Sêla, kon tơdăm inh kơ sư, wă oei hơdai hăm sư. Đơ̆ng noh Juđa ưh pă oei hơdai
         hăm Tamar dơ̆ng.27 Truh tơ năr sư hơiơch, âu đơ̆ng lăm klak sư đei kon kơmar. 28 Kơplah sư tơpŭ, đei minh 'nu lăm 'bar 'nu noh ăn ti adrol; yă kơ'mĭn ei rôp ti noh
         chô̆ tơlei 'brê păng khan: Bơngai âu jruh adrol. 29 Mă-lei sư dui tơmơ̆t lê̆ ti sư dơ̆ng, na 'bôh 'nhŏng sư jruh, yă kơ'mĭn ei khan dơ̆ng
         e blŭng hiah trong 'nâu! Na đe krao anăn sư Pêres.b30 Đơ̆ng noh oh sư bơngai mă đei chô̆ brai 'brê tơ ti sư truh păng đe anăn sư Sêrak.c

Jôsep oei lăm char Êyiptơ391 Đe chĕp ba Jôsep tơ dêh char Êyiptơ, Kơna Pôtipha bơngai char ei, bơ̆jang pơm yŏng
         linh gak 'bok Pharaôna răt iŏk Jôsep đơ̆ng lu bơngai Ismael chông ba ei.2 Jôsep oei tơ lăm hnam dơnŏ tơ'ngla sư bơngai Êyiptơ đei Kră Yang tơgŭm, na jing tơdrong
         jang sư 'lơ̆ng đei yua. 3 Yŏng tơ'ngla sư 'bôh đei Kră Yang tơgŭm tôm tơdrong jang sư, na tơdrong jang sư pơm
         keh 'lơ̆ng ngăl. 4 Thoi noh Jôsep đei yŏng tơ'ngla sư lăp đon păng gơnang; yŏng sư jao kơ sư jang, wei-lăng
         mŭk măk lăm hnam dơnŏ, jao ăn đĭ-đăng mŭk tơmam kơ sư. 5 Đơ̆ng năr sư jao kơ Jôsep đĭ-đăng mŭk tơmam lăm hnam sư, na Kră Yang ăn hnam sư đei
         pŭn hiôk; yua kơ đơ̆ng Jôsep wei-lăng ei, Kră Yang kư̆m ăn pŭn kơ rim mŭk tơmam sư
         đei noh mơ̆n, mă khan tơmam lăm hnam dah tơ lăm mir chŭn. 6 Yŏng tơ'ngla sư jao đĭ-đăng mŭk tơmam sư kơ Jôsep wei-lăng, sư ưh pă hiơ̆k kơ mŭk
         tơmam noh boih, pă pôm tơdrong sŏng sa sư kơdih. Jôsep bơngai 'lơ̆ng hơbŏ, muh măt
         rơhau iơ̆m dim.Jôsep đe phak7 Đunh 'biơ̆ đơ̆ng rŏng kơ pơjao ei, akăn yŏng tơ'ngla sư lăng tơ Jôsep na khan: Năm
         tơ âu na 'bĭch hăm inh.8 Jôsep sơngah păng sư khan thoi âu: Yŏng tơ'ngla inh pơjao ăn kơ inh đĭ-đăng mŭk tơmam
         sư păng lăng âu, yŏng tơ'ngla inh pă đei tơtăm kơ kiơ boih lăm tơdrong jang. 9 Lăm hnam 'nâu ưh kơ đei bu tih hloh kơ inh păng kư̆m ưh kơ pơkơ̆m inh tơdrong kiơ,
         mă-lei gah ih, ưh kơ gơh ôh, yua kơ ih akăn yŏng tơ'ngla inh. Thoi yơ inh gơh pơm
         tơdrong kơnê̆ 'mê̆-'mach dêh thoi noh, na kư̆m pơm yoch păng Kră Yang 'Bok Kei-Dei
         mơ̆n. 10 Mă khan rim năr akăn yŏng tơ'ngla sư hrăn kơ pơhlŭ ră, mă-lei Jôsep ưh kơ đei chu
         nơ̆r noh, ưh kơ 'bĭch hơdai dah oei hăm sư tŏ sĕt.11 Lăm minh năr ei Jôsep mơ̆t tơ hnam wă bơ̆jang; kơplah noh lăm hnam kơbĭ bu oei hnam.
         12 Na yă ei rôp ao Jôsep păng khan: Năm 'bĭch hăm inh! Mă-lei Jôsep plôh achăng lê̆ ao
         sư tơ ti yă ei na Jôsep kơdâu lĕch tơ 'nguaih.13 Kơplah noh yă ei 'bôh ao Jôsep oei tơ lăm ti sư, Jôsep kơdâu lĕch tơ 'nguaih boih.
         14 Na sư krao lu bơngai awih awăn kơ sư păng khan: Iĕm lăng! Hơiă dêh đe âu iŏk minh
         'nu tơdăm bơngai Hêbrơ oei tơ âu na sư pơ'brơh, năm jê̆ tơ inh na 'maih 'bĭch hăm
         inh, mă-lei inh ôr. 15 Wă inh ôr sư plôh. Achăng lê̆ ao sư tơ âu, na kơdâu klĕnh tơ 'nguaih.16 Na yă ei lê̆ hloi ao Jôsep 'bơ̆t cheng sư dĭng 'bôh yŏng tơ'ngla Jôsep brŏk. 17 Roi ăn kơ yŏng tơ'ngla Jôsep lei-lăi thoi sư roi adrol hei; bơngai Hêbrơ mă đĭch bơ̆n
         ih răt ba tơ âu, hei sư năm tơ inh; 18 Mă-lei wă inh ôr krao na sư plôh achăng lê̆ ao sư 'bơ̆t inh âu, na kơdâu klĕnh tơ
         nai.19 Lăp yŏng tơ'ngla sư kơtơ̆ng nơ̆r akăn sư roi khan, đĭch ih pơm thoi âu, na sư blĕk
         'brê kơ măt. 20 Na rôp hloi Jôsep tah hloi lăm hnam phak, tơ anih mă phak lu bơngai pơm yoch hăm 'bok
         pơtao.Thoi noh Jôsep oei lăm hnam phak.21 Kră Yang tơgŭm Jôsep păng 'mêm kơ sư ưh kơ tơplih, ăn yŏng wei-lăng hnam bơnă oei
         'mêm kơ sư. 22 Yŏng hnam phak jao đĭ-đăng lu bơnă kơ Jôsep, ưh kơ đei tơdrong jang kiơ mă ưh kơ đơ̆ng
         Jôsep ăn 'mơ̆i. 23 Yŏng wei hnam phak ưh pă đei jang kiơ boih, lê̆ kơ Jôsep ngăl, yua kơ Kră Yang tơgŭm
         sư, mă tôm tơdrong jang kiơ đơ̆ng sư pơm tă kơ jing ngăl.

Jôsep tơlang tơdrong apo kơ bre bơ̆jang kơ 'bok pơtao401 Đang kơ dôm tơdrong noh boih, đei tơdrong truh kơ bre bơ̆jang kơ pơtao, minh 'nu lăng
         hơmet đak nhă, minh 'nu lăng gah tơmam sa păng pơm 'bĕng sa kơ pơtao Êyiptơ, đei pơm
         yoch hăm yŏng tơ'ngla sư. 2 Pơtao Pharaôn blĕk dêh kơ bre sư, pơm 'bĕng păng lăng hơmet đak nhă. 3 Na kư̆m wang tah bre sư hơdai lăm hnam phak mă đei tah Jôsep lăm noh. 4 Yŏng wei-lăng hnam phak jao kơ Jôsep awih awăn kơ bre noh, bre sư oei tơ lăm hnam
         phak kư̆m đunh 'biơ̆.5 Lăm minh măng ei bơngai pôk đak nhă păng bơngai hơmet tơmam sa kơ pơtao Êyiptơ mă
         đe oei phak, kư̆m đei apo 'bôh, đĭ-đăng tơdrong apo bre sư noh wă tơbăt đei tơdrong
         kiơ truh kơdih kơdih.6 Dơning loh; Jôsep năm tơ bre sư, 'bôh muh măt bre sư hơ'nhŭk sơ'ngon. 7 Na sư apinh: Năr âu liơ măr iĕm sơ'ngon thoi noh?8 Bre sư tơl: Nhi đei tep apo, mă ưh kơ băt wă khan kiơ. Roi bĕ tơdrong măr iĕm apo
         noh kơ inh mơ̆ng.9 Bơngai hơmet đak nhă noh roi ăn kơ Jôsep tơdrong sư apo noh thoi âu: Inh đei tep apo,
         inh 'bôh minh tơnơm 'long hơmu 'bơ̆t anăp inh; 10 Tơm hơmu noh đei pêng tŏ dơng. 'Bôh dơng noh đei bluh tơmơ̆ng, pơkao, hơie đei plei
         đum hĭ. 11 Tơ ti inh đei chĕp kơchŏk pơtao Pharaôn, đơ̆ng noh inh phĕ chơpĕt plei hơmu noh inh
         pôk tơpơng ăn tơ ti Pharaôn.12 Jôsep khan: Tơdrong apo noh wă khan thoi âu: Pêng tŏ dơng noh wă khan pêng năr. 13 Pă pêng năr dơ̆ng Pharaôn gô tơlĕch ih đơ̆ng hnam phak, hơlơ̆k ăn kơ ih jang thoi
         đêl, ih gô pôk kơchŏk Pharaôn tơpơng tơ ti sư thoi so, thoi ih đei jang pơm bơngai
         lăng hơmet đak nhă sơ̆. 14 Kơna mưh ih đei jang dơ̆ng, ih 'blŏk kơ inh, roi ăn kơ Pharaôn gah tơdrong arih inh
         păng kư̆m ăn kơ inh lĕch đơ̆ng anih 'nâu. 15 Yua kơ đe rôp ba inh đơ̆ng bơngai Hêbrơ păng tơ âu inh ưh kơ đei pơm yoch kiơ, mă-lei
         đe kư̆m tah inh lăm hnam pơmat 'nâu.16 Bơngai pơm 'bĕng 'bôh tơdrong Jôsep tơblang tơdrong apo trŏ na khan! Gah tơdrong inh
         đei tep apo noh thoi âu: Inh yơ̆l pêng tŏ bai 'bĕng kơpal kơ̆l inh. 17 Bai mă kơpal hloh, đei tôm 'bĕng pơm ăn kơ Pharaôn; sem jruh tơ bai kơpal kơ̆l inh
         na sa đĭ hloi tơmam sa noh.18 Jôsep khan: Tơdrong apo noh wă khan thoi âu: Pêng tŏ bai noh wă khan pêng năr. 19 Oei pă pêng năr dơ̆ng, Pharaôn sek tơlang kơ ih, athei đe atol ih tơ 'long na sem
         jur sa sĕch ih.20 Truh tơ năr mă pêng, trŏ năr tơpŭ kơ Pharaôn, sư hơmet et sa chơt hiôk krao đĭ lu
         'bok tih păng tơlĕch hloi 'bok lăng hơmet đak nhă hăm 'bok pơm 'bĕng đơ̆ng hnam phak.
         21 Pharaôn pôk ăn kơ bơngai mă lăng hơmet đak nhă jang thoi đêl ki sơ̆, wă kơ bơngai
         'nâu pôk glơng đak nhă tơ sư thoi so; 22 mă-lei kư̆m athei đe chô̆ atol 'bok pơm 'bĕng, trŏ thoi nơ̆r Jôsep đei tơblang.23 Đơ̆ng noh bơngai mă lăng pôk đak nhă kư̆m đĭ hiơt kơ Jôsep boih, pă 'blŏk kơ Jôsep
         dơ̆ng.

Jôsep tơblang tơdrong Pharaôn apo411 'Bar sơnăm đơ̆ng rŏng Pharaôn apo 'bôh sư oei ngôi 'bơ̆t cheng đak krong Nil.a 2 'Nâu đơ̆ng đak krong Nil sư 'bôh tơpơh tŏ rơmo bek 'lơ̆ng, oei sa 'nhĕt sip cheng
         đak krong Nil. 3 Đơ̆ng noh đei tơpơh tŏ rơmo đơ̆ng nai dơ̆ng, kơnê̆ hơkĕ hơkong, lĕch đơ̆ng đak krong
         ei đơ̆ng rŏng, na kư̆m dơ̆ng hơdai jê̆ lu rơmo adrol noh cheng krong ei. 4 Tơpơh tŏ rơmo hơkĕ hơkong kơnê̆ noh, luăn đĭ tơpơh tŏ rơmo bek 'lơ̆ng, đơ̆ng noh Pharaôn
         hơđơ̆r hĭ.5 Pharaôn sư tep dơ̆ng, sư apo 'bôh mă 'bar dơ̆ng, 'bôh tơpơh tŏ hơie 'ba akâu 'lơ̆ng,
         chăt hơdai lăm minh hơdong. 6 Đơ̆ng rŏng kơ noh, tơpơh hơie 'ba bo păng kial đơ̆ng hơlĕch tơthu, chăt kiơ̆ tơpơh
         hơie 'ba adrol noh. 7 Tơpơh hơie 'ba bo luăn đĭ tơpơh hơie 'ba akâu. Pharaôn sư hơđơ̆r hloi; păng băt âu
         tơdrong apo 'bôh.8 Pơgê dơning, jơhngơ̆m sư hiơ̆k bơngơ̆t, na athei krao lu bơngai hơgei, lu bơngai juăt
         kơ tơblang lăm dêh Êyiptơ năm tơ sư, na pơtao roi dôm tơdrong sư apo 'bôh noh lu sư
         mơ̆ng, mă-lei ưh kơ đei bu gơh tơblang ăn tơdrong apo noh kơ pơtao.9 Bơngai mă jang lăng hơmet đak nhă khan kơ Pharaôn thoi âu: Dang ei inh 'blŏk kơ tơdrong
         yoch inh. 10 Adrol ki sơ̆, ih blĕk hil kơ nhi bơngai pơm 'bĕng păng tah nhi lăm hnam phak lăm anih
         noh bơngai kuan wei-lăng anih noh. 11 Lăm minh măng ei, nhi kư̆m đei tep apo, nhi apo 'bôh, tơdrong nhi apo ei wă khan đei
         tơdrong truh phara băl. 12 Tơ noh kư̆m đei minh 'nu tơdăm bơngai Hêbrơ kư̆m phak hơdai nhi, sư đam 'bok wei-lăng
         hnam bơnă, nhi roi ăn kơ sư dôm tơdrong nhi apo, na sư tơblang ăn kơ nhi tơdrong apo
         noh wă khan kiơ truh kơdih kơdih. 13 Na, dôm tơdrong ei trŏ 'blep thoi sư đei tơblang: Pơtao ăn kơ inh jang thoi đêl, bơngai
         mă pơm 'bĕng noh pơtao atol pơlôch sư.14 Pharaôn athei krao hloi Jôsep; lu sư plôh tơlĕch hloi Jôsep đơ̆ng hnam phak, sư hơkôih
         sŏk kang tơplih hơbĕn ao tai sư, na năm 'bơ̆t anăp Pharaôn.15 Pharaôn khan kơ Jôsep thoi âu: Inh đei tep apo 'bôh mă-lei ưh kơ đei bu gơh tơblang;
         thoi noh, inh đei kơtơ̆ng đơ̆ng đe khan, đe đei apo 'bôh na roi kơ ih, ih đei tơblang
         ăn trŏ 'blep.16 Jôsep drơ̆ng: Noh ưh kơ đơ̆ng inh, mă-lei đơ̆ng Kră Yang 'Bok Kei-Dei ăn tơdrong tơblang
         hiôk-hian kơ pơtao.17 Pharaôn khan: Tơdrong apo 'bôh ei thoi âu: Inh oei ngôi 'bơ̆t cheng đak krong Nil.
         18 'Nâu inh 'bôh tơpơh tŏ rơmo tih bek 'lơ̆ng lĕch đơ̆ng đak krong, năm sa 'nhĕt sip
         'bơ̆t cheng đak. 19 Đơ̆ng noh inh 'bôh tơpơh tŏ rơmo hơkĕ hơkong kơnê̆ kư̆m lĕch kiơ̆ đơ̆ng rŏng inh kư̆m
         tam mă biơh 'bôh rơmo hơkĕ dêh thoi ei lăm char Êyiptơ âu. 20 Tơpơh tŏ rơmo hơkĕ hơkong luăn pơđĭ lê̆ lu tơpơh tŏ lu rơmo bek lĕch adrol noh. 21 Luăn đĭ tơ lăm klak, mă-lei lăng thoi ưh kơ đei luăn yua kơ rơmo hơkĕ oei hơkĕ thoi
         đêl.22 Na inh hơđơ̆r hĭ, đơ̆ng rŏng kơ noh inh tep apo 'bôh dơ̆ng, noh tơpơh hơie 'ba akâu
         'lơ̆ng chăt hơdai lăm minh hơdong. 23 Đơ̆ng rŏng kơ noh, 'bôh đei tơpơh hơie 'ba kro bo, yua kơ đơ̆ng kial gah hơlĕch tơthu,
         kư̆m chăt lĕch hơdai tơnơm 'ba adrol noh. 24 Na tơpơh hơie 'ba bo noh luăn pơđĭ lê̆ tơpơh hơie 'ba akâu noh. Inh đei roi boih kơ
         lu bơngai hơgei juăt kơ tơblang ră, mă-lei ưh kơ đei bu gơh tơblang.25 Jôsep tơl Pharaôn thoi âu: 'Bar tơdrong apo mă 'bok pơtao 'bôh wă tơbăt lăm minh tơdrong
         đĕch, Kră Yang 'Bok Kei-Dei tơbăt ăn kơ pơtao adrol kơ tơdrong wă jê̆ truh. 26 Tơpơh tŏ rơmo bek 'lơ̆ng noh, wă khan tơpơh sơnăm; tơpơh 'ba bo noh wă khan tơpơh
         sơnăm; tơdrong apo 'bôh noh sư wă tơbăt kơ minh đĕch. 27 Tơpơh tŏ rơmo hơkĕ hơkong kơnê̆ mă lĕch đơ̆ng rŏng rơmo bek noh, wă khan tơpơh sơnăm;
         păng tơpơh hơie 'ba bo đơ̆ng kial tơthu noh wă khan tơpơh sơnăm pơngot rơwĕt. 28 Noh mă inh đei roi kơ 'bok pơtao boih; Kră Yang 'Bok Kei-Dei roi tơbăt kơ 'bok pơtao,
         Sư gô pơm. 29 Âu, lăm jơ̆p-jang kơ dêh char Êyiptơ gô đei tơpơh sơnăm phĭ rơkah rơkai. 30 Mă-lei đơ̆ng rŏng kơ tơpơh sơnăm sŏng sa noh gô đei tơpơh sơnăm pơngot rơwĕt, kon
         tơring tơrang gô hiơt kơ đei 'ba rơkah rơkai păng pơngot rơwĕt gô pơm ăn kơ jơ̆p teh
         đak răm rai. 31 Păng tơdrong pơngot rơwĕt âu tih dêh, na kon tơring tơrang pă 'blŏk boih lăm sơnăm
         đei 'ba rơkah rơkai. 32 'Bar wơ̆t pơtao apo, 'noh Kră Yang 'Bok Kei-Dei wă pơsĭt Sư gô pơm tơpă păng Sư kư̆m
         wă ăn jah truh ngei.33 Dang ei pơtao athei jah chă minh 'nu bơngai hơgei đei đon hlôh wao, jao ăn kơ sư pơm
         yŏng pơm kơ̆l lăm dêh char Êyiptơ âu. 34 Kŭm chă lu wei-lăng tơring, tơgŭm chă ra mong minh lăm pơđăm, lăm tơpơh sơnăm đei
         'ba rơkah rơkai ei. 35 Lu sư chă ra tơgop đĭ phe 'ba lăm tơpơh sơnăm phĭ rơkah rơkai tơ anăp ei, mong ăn
         kơ pơtao Pharaôn 'ba, 'măn tơ pơk sư lăm rim pơlei păng jao ăn kơ lu sư wei-lăng.
         36 Lu tơmam sa phe 'ba wă 'măn lê̆ kơ tơpơh sơnăm pơngot rơwĕt wă truh tơ dêh char Êyiptơ,
         wă kơ char âu huay kơ đei bơngai lôch kơ pơngot rơwĕt noh.Pôk Jôsep pơm tih.37 Dôm nơ̆r âu Pharaôn hăm kuan tih lăp đon. 38 Pharaôn khan kơ lu kuan tih thoi âu: Lu bơ̆n chă bơngai bu dơ̆ng gơh băt thoi bơngai
         'nâu, đei jơhngơ̆m đon gơh hơgei đơ̆ng Kră Yang 'Bok Kei-Dei? 39 Pharaôn pơma păng Jôsep khan: Yua kơ Kră Yang 'Bok Kei-Dei ăn boih kơ ih băt tơdrong
         âu, na pă đei bu hơgei hlôh wao thoi ih boih. 40 Thoi noh, ih tŏk pơgơ̆r hnam pơtao; đĭ-đăng kon pơlei pơla pơtao gô chu yom kơ ih
         pơma. Inh tih hloh kơ ih tŏ sĕt yua kơ inh oei lăm tang-dŏ pơtao đĕch.41 Pharaôn khan dơ̆ng kơ Jôsep thoi âu: Lăng bĕ! Âu inh pơjao ăn kơ ih pơgơ̆r đĭ lăm
         dêh char Êyiptơ. 42 Pơtao plôh hloi tơkhiĕn đơ̆ng ti sư tơ'bot ăn kơ Jôsep, athei đe pơhrŭk ăn kơ sư ao
         che rơmuăn păng tơ'băk ăn kon kiơng maih 'bơ̆t hơko sư; 43 Na athei hao gre đơ̆ng rŏng kơ gre pơtao, đei bơngai yak adrol ôr khan thoi âu: Drap
         kơkuh bĕ! Âu đei jao kơ Jôsep wă pơgơ̆r đĭ dêh char Êyiptơ boih. 44 Pharaôn khan kơ Jôsep thoi âu: Inh Pharaôn mă-lei dah ưh kơ đei nơ̆r ih lăm đĭ dêh
         char Êyiptơ ưh kơ đei bu gơh yơ̆r ti hiŏng jơ̆ng tơ kơpal.45 Pharaôn krao anăn Jôsep plơ̆ng noh Saphônat Panêahb rôp ăn adruh anăn Asơnat, kon
         adruh Pôtiphêra, 'bok soi tơm pơlei Ônc ăn kơ sư pơm akăn. Sư ngăl năm tơ jơ̆p lăm
         dêh char Êyiptơ.46 Jôsep pơtơm jang hăm Pharaôn, pơtao Êyiptơ, kơplah noh sư đei pêng-jĭt sơnăm boih.
         Thoi noh, sư đơ̆ng hnam pơtao Pharaôn sư chă năm dăr tơ jơ̆p kơ dêh char Êyiptơ.47 Lăm tơpơh sơnăm phĭ đei 'ba rơkah rơkai, teh pơjing chăt 'lơ̆ng 'bĕnh-'bang. 48 Jôsep ra mong lê̆ lu phe 'ba tơ jơ̆p lăm dêh char Êyiptơ kơplah tơpơh sơnăm phĭ; lăm
         rim pơlei, kư̆m mong dôm phe 'ba đơ̆ng mir chŭn tăp dăr kơ pơlei noh. 49 Thoi noh, Jôsep akŭm lê̆ 'ba mi lơlang lơlap, thoi pơlao chuơh cheng dơsĭ, dĭng mah
         đe pă kĕ jô̆, yua kơ lơ dêh.Jôsep đei hơ'lơ̆p anăn Manase păng Êphraim50 Adrol kơ sơnăm pơngot rơwĕt truh, na Asơnat kon adruh Pôtiphêra, 'bok soi tơm pơlei
         Ôn, tơpŭ ăn kơ Jôsep 'bar 'nu kon drŏ-nglo. 51 Jôsep anăn kon mă kơdră sư Manased yua kơ khan: Kră Yang 'Bok Kei-Dei pơm ăn kơ inh
         đei hiơt đĭ dôm tơdrong gleh pơmat păng đĭ-đăng hnam dơnŏ 'bă inh.52 Sư anăn kon mă 'bar noh Êphraime yua kơ khan: Kră Yang 'Bok Kei-Dei ăn kơ inh pŭn
         hiôk tih lăm dêh char mă inh pơmat-tat.Tơdrong pơngot pơtơm truh53 Tơpơh sơnăm phĭ jơnap tơ Êyiptơ đĭ boih. 54 Na truh boih kơ tơpơh sơnăm pơngot, trŏ 'blep thoi Jôsep đei tơblang noh. Tơ jơ̆p-jang
         kơ dêh char đei pơngot rơwĕt, mă-lei tơ lăm dêh char Êyiptơ oei đei tơmam sa. 55 Đơ̆ng noh, jơ̆p lăm dêh char Êyiptơ kư̆m pơngot rơwĕt, kon pơlei năm tơ Pharaôn apinh
         tơmam sa. Pharaôn khan tơtă kơ kon pơlei thoi âu: Năm bĕ tơ Jôsep pơm kiơ̆ thoi sư
         athei.56 Kơplah jơ̆p-jang kơ dêh char Êyiptơ pơngot, na Jôsep pơih pơk na tĕch ăn 'ba kơ kon
         pơlei lăm dêh char Êyiptơ. 57 Lăm char ei pơngot rai dêh, yua kơ jơ̆p-jang teh đak kư̆m dai pơngot rơwĕt tih, na
         mă đơ̆ng yơ yơ kư̆m năm răt 'ba đơ̆ng Jôsep tĕch.

Lu kon drŏ-nglo Jakôp jur răt 'ba đơ̆ng dêh Êyiptơ. Jôsep kơnăl kơ lu đe 'nhŏng sư421 Jakôp kơtơ̆ng tơ dêh char Êyiptơ đei 'ba, na sư khan kơ lu kon drŏ-nglo sư thoi âu:
         Liơ iĕm hrăn tơlăng băl? 2 Păng khan dơ̆ng thoi âu: Inh kơtơ̆ng tơ dêh char Êyiptơ đei tĕch 'ba; lu iĕm athei
         jur tơ noh năm răt kơ lu bơ̆n 'ba wă kơ bơ̆n arih huay kơ lôch.3 Mơjĭt 'nu 'nhŏng Jôsep jur tơ Êyiptơ wă chă răt sa 'ba. 4 Mă-lei Jakôp ưh kơ ăn Bênjamin oh Jôsep năm hơdai lu 'nhŏng sư; yua kơ sư tơchĕng:
         Inh athei bơwei, kơnh hli kơ đei tơdrong truh kơ sư. 5 Tơ dêh Kanaan kư̆m pơngot, na lu kon Isơrael kư̆m jur tơ Êyiptơ chă 'ba kư̆m thoi
         lu đe nai.6 Na kơplah 'nâu, trŏ kơ Jôsep pơgơ̆r lăm dêh char Êyiptơ noh păng kư̆m tĕch ăn 'ba
         kơ đĭ-đăng kon pơlei. Lu đe 'nhŏng Jôsep truh, drap bon kơkuh 'bơ̆t anăp sư; 7 Jôsep 'bôh kơnăl kơ lu 'nhŏng sư; mă-lei sư pơm ưh kơ băt ôh kơ lu 'nhŏng sư, pơm
         pơma 'mơng kơ lu 'nhŏng: Lu iĕm đơ̆ng yơ? Lu sư tơl: Đơ̆ng dêh Kanaan truh tơ âu wă
         chă sa 'ba.8 Thoi noh, Jôsep băt kơnăl kơ lu sư; mă-lei lu 'nhŏng sư ưh kơnăl kơ sư ôh. 9 Jôsep 'blŏk kơ đêl sư apo 'bôh gah lu 'nhŏng oh sư, sư ôr khan iĕm dăr lăng teh đak
         âu, lăng lu anih mă char lu nhôn tơrăn.10 Lu sư tơl thoi âu: Ơ yŏng kơdră ưh kơ sĭ thoi ei ôh; lu đĭch đam ih âu wă răt sa 'ba
         đĕch. 11 Đĭ-đăng lu nhôn 'nhŏng oh minh pôm 'bă, hnam dơnŏ tơpăt 'lơ̆ng đĕch, ưh kơ trŏ khan
         chă dăr teh đak iĕm ôh. 12 Jôsep tơl lu sư dơ̆ng: Ưh kơ trŏ ôh, lu iĕm âu chă dăr lăng char nhôn âu, anih ayơ
         ayơ tơrăn. 13 Lu sư tơl dơ̆ng: Lu đĭch đam ih âu đei mơjĭt-'bar 'nu 'nhŏng oh minh pôm 'bă, oei
         tơ char Kanaan; na đei minh 'nu oh hiong, oei pă oh hơdruch oei tơ hnam hăm 'bă nhôn.14 Jôsep khan noh trŏ tơpă lu iĕm âu chă dăr teh đak. 15 'Nâu inh wă pơlong lăng lu iĕm: Inh pơkăm hăm anăn Pharaôn na pơkă, tơdah oh hơdruch
         iĕm ưh kơ năm tơ âu lei lu iĕm ưh kơ gơh klaih hlôi đơ̆ng anih âu. 16 Athei wơh minh 'nu lăm lu iĕm brŏk na chông ba oh hơdruch iĕm jur tơ âu; gah đĭ-đăng
         lu iĕm oei chĭt lê̆ tơ âu. Nơ̆r lu iĕm pơma inh wă pơlong lăng 'mơ̆i wă kơ băt iĕm
         pơma noh tơpă dah ưh. Tơdah ưh kơ tơpă, lei inh pơkăm hăm anăn Pharaôn pơkă kơ lu
         iĕm âu chă dăr lăng char nhôn. 17 Na, Jôsep athei chĭt lê̆ lu sư hơdai lăm pêng năr.Jôsep athei năm iŏk Bênjamin jur18 Truh năr mă pêng; Jôsep khan kơ lu sư thoi âu: Inh hli kơ Kră Yang 'Bok Kei-Dei; athei
         pơm thoi âu, na gơh arih. 19 Tơdah lu iĕm jing minh pôm hnam dơnŏ 'lơ̆ng đĕch, athei lê̆ minh 'nu phak tơ âu, oei
         hơdôm 'nu noh brŏk chĕp ba phe 'ba na 'me rong hnam dơnŏ iĕm oei pơngot. 20 Na khan dơ̆ng, iĕm athei chông ba oh hơdruch jur tơ âu, lei nơ̆r iĕm pơma noh trŏ
         păng lu iĕm huay kơ lôch, thoi noh lu sư pơm kiơ̆.21 Lu sư khan tơduă lu sư thoi âu: Sĭt tơpă bơ̆n đei pơm yoch hăm oh bơ̆n boih; yua kơ
         adrol sơ̆ bơ̆n 'bôh jơhngơ̆m sư sơ'ngon, sư apinh bơ̆n mơnat, mă-lei lu bơ̆n ưh kơ
         mơ̆ng, thoi noh na 'nâu đei tơdrong truh kơ lu bơ̆n thoi âu.22 Rubên tơl; Hăm trŏ kơ inh khan kơ lu đe oh khan: 'Nĕ kơ pơm yoch kơ bơngai 'lơ̆p noh?
         Mă-lei lu iĕm ưh kơ mơ̆ng, 'nâu dang tơiung pham sư tuh kơ lu bơ̆n. 23 Yua kơ Jôsep đei yua minh 'nu bơngai pơma tơblang hăm lu 'nhŏng sư, na đe 'nhŏng sư
         ngeh kơ Jôsep ưh kơ kơtơ̆ng ưh kơ băt,24 Jôsep tơwih muh măt sư weh tơ nai na nhơ̆m, đơ̆ng noh wih pơma dơnuh păng đe 'nhŏng
         sư dơ̆ng; na sư rôp lê̆ Simêôn minh 'nu lăm lu 'nhŏng sư athei chô̆ 'bơ̆t tơm muh
         măt lu 'nhŏng sư.25 Jôsep athei lu đe jang kơ sư tŏng ăn 'ba 'bĕnh kơ 'bi păng tah pơdrâu jên tơ rim 'bi
         lu 'nhŏng sư, kư̆m đei ăn thim tơmam sa rok trong. Đam sư pơm thoi nơ̆r sư đei pơkă.
         26 Đơ̆ng noh lu sư hơtŏk 'ba lu sư tơ kơdŭ aseh na wih brŏk.27 Truh tơ anih pai sa, minh 'nu lăm lu sư pơih lăng lăm 'bi wă ăn kơ aseh lu sư sa 'ba,
         oei 'bôh jên lu sư oei 'bơ̆t 'bi sư. 28 Na hloi khan kơ lu 'nhŏng oh sư! Jên inh oei ba pơdrâu, âu oei tơ lăm 'ba âu! Lu 'nhŏng
         oh sư hli pơma rah, tơtơ̆ rah na khan: Kră Yang 'Bok Kei-Dei đei pơm kiơ kơ lu bơ̆n
         lâu kih.Jakôp ưh kơ ăn Bênjamin năm29 Lu sư wih brŏk tơ Jakôp 'bă lu sư tơ dêh Kanaan, roi ăn kơ 'bă sư mơ̆ng dôm tơdrong
         truh, thoi âu: 30 Bơngai mă oei pơm yŏng lăm char Êyiptơ pơma kơ lu nhôn khan lu nhôn năm chă dăr lăng
         char sư. 31 Mă-lei lu nhôn đei tơl sư thoi âu: Lu nhôn bơngai 'lơ̆ng đĕch, ưh kơ sĭ chă lăng dêh
         char iĕm ôh. 32 Lu nhôn âu mơjĭt-'bar 'nu 'nhŏng oh, minh pôm 'bă minh 'nu hiong ưh pă băt tơ yơ oei
         pă oh hơdruch sư oei hăm 'bă nhôn tơ char Kanaan.33 Bơngai mă pơm yŏng char noh khan: Pơm thoi âu, na inh băt kơ lu iĕm bơngai tơpăt;
         lê̆ bĕ tơ âu minh 'nu, đĭ lu iĕm wih brŏk ba 'ba 'me rong hnam dơnŏ lu iĕm. 34 Iĕm athei iŏk chông ba oh hơdruch iĕm tơ inh. Thoi noh, na inh băt nhen iĕm ưh kơ
         trŏ bơngai chă dăr char nhôn, na trŏ kơ bơngai tơpăt 'lơ̆ng đĕch; inh gô pơdrâu 'nhŏng
         iĕm noh, na iĕm gơh mơdro sa lăm char âu rơngei.35 Na, Kơplah lu 'nhŏng sư tuh 'ba đơ̆ng 'bi sư kơdih kơdih, na 'bơ̆t 'bơ̆r 'bi, rim
         'nu jên oei oei ngăl tơ rim 'bi lu sư; 'bă sư hăm lu 'nhŏng oh sư 'bôh jên oei đei,
         na hli dêh.36 Jakôp, 'bă lu sư khan thoi âu: Lu iĕm tă kơ pơm tơhiong lê̆ kon inh; Jôsep hiong hloi
         boih Simêôn kư̆m hiong mơ̆n; na dang ei wă chông anhăk Bênjamin năm dơ̆ng hă? Dôm
         tơdrong ơh sơ'ngon âu tă tuh kơ inh ngăl.37 Rubên drơ̆ng 'bă sư thoi âu: 'Bă, ih athei pơjao oh nhôn kơ inh, inh gô chông tơwih
         sư brŏk tơ ih, tơdah oh nhôn ưh kơ brŏk tơ âu, lei ih pơlôch 'bar 'nu kon drŏ-nglo
         inh to kư̆m bưh.38 Mă-lei Jakôp tơl sư: Kon hơdruch inh ưh kơ ăn sư kiơ̆ iĕm ôh. Yua kơ 'nhŏng sư đĭ
         lôch hiong boih, oei lăp pă minh 'nu sư, tơdah đei tơdrong ưh kơ pŭn truh kơ sư rok
         trong dơ̆ng lei lu iĕm âu wă pơm ăn kơ 'bok sŏk ko âu ơh sơ'ngon blĕk wă jur tơ dêh
         atâu.

Jơhngơ̆m Jakôp ưh kơ hiôk ăn Bênjamin năm431 Na, tơdrong pơngot rơwĕt rai dêh lăm char sư. 2 Phe 'ba hnam dơnŏ sư sŏng sa đĭ boih phe 'ba mă đơ̆ng lu sư chă răt đơ̆ng dêh Êyiptơ
         noh: Na 'bă lu sư bơtho khan kơ lu sư dơ̆ng: Lu iĕm năm jur chă sa kơ lu bơ̆n 'ba
         dơ̆ng.3 Juđa tơl: Bơngai noh ki sư đei pơkă kơ lu nhôn tơpă thoi âu: Yua kơ tơdah oh hơdruch
         ưh kơ jur kiơ̆ hơdai lu iĕm, lei lu iĕm ưh pă 'bôh muh măt inh. 4 Tơdah ih ăn kơ oh nhôn năm, lei lu nhôn gơh jur tơ dêh Êyiptơ chă phe 'ba kơ ih. 5 Tơdah ưh, lei lu nhôn ưh kơ đei jur ôh, yua kơ bơngai noh đei khan boih thoi âu: Yua
         kơ tơdah oh hơdruch ưh kơ jur kiơ̆ lu iĕm, lei lu iĕm ưh pă đei 'bôh muh măt inh dơ̆ng
         boih.6 Isơrael jet: Liơ mă lu iĕm hơgei dêh pơm kơ inh, na tơbăt ăn kơ bơngai 'nei khan lu
         iĕm oei đei minh 'nu oh hơdruch dơ̆ng?7 Lu sư tơl: Bơngai noh sư apinh hơlen dêh lu nhôn păng gah tơdrong 'nhŏng oh lu nhôn
         thoi âu: 'Bă lu iĕm hăm oei arih? Hăm pă đei oh dơ̆ng ưh? Lu nhôn tơl dôm lu nơ̆r
         noh. Na bu băt kơ sư wă pơkă athei lu nhôn thoi âu: Athei chông ba oh hơdruch iĕm
         jur tơ âu.8 Juđa drơ̆ng Isơrael 'bă sư thoi âu: Apinh ih ăn oh hơdruch kiơ̆, na lu nhôn pơ̆n iung
         yak năm, wă kơ lu nhôn, lu kon, lu sâu, ih âu đei arih huay kơ lôch. 9 Inh gô bơwei sư; ih gô pơm kơ inh tơdah inh ưh kơ đei chông ba sư brŏk 'bơ̆t anăp
         ih. Inh gô pŭ tơdrong glăi 'bơ̆t anăp ih ling-lang đĭ chăl arih. 10 Tơdah huay kơ đei tơdrong kiơ lei lu nhôn brŏk năm 'bar wơ̆t boih.11 Đơ̆ng noh Isơrael, 'bă lu sư khan: Tơdah đei tơdrong thoi noh, lei lu iĕm athei pơm
         thoi âu: Athei pơih iŏk tơmam gĭt kăp đơ̆ng lăm kơdŭng iĕm mă chĕp ba đơ̆ng dêh bơ̆n
         âu: Pơgang 'bâu phu, đak sut, chai 'long, 'long 'bâu phu, plei 'long gĭt na pơyơ̆r
         ăn kơ sư pơm tơmam bơnê. 12 Athei chĕp ba jên hloh 'bar wơ̆t kơ lu adrol ki, wă pơdrâu kơ sư đơ̆ng sư tah pơdrâu
         lăm 'bơ̆r 'bi lu iĕm ki. Băt sư hiơt kơlĕ. 13 Lu iĕm jah iung yak năm, chông ba oh hơdruch iĕm năm jur truh tơ bơngai noh. 14 Apơi kơ Kră Yang 'Bok Kei-Dei, mơsêh mơyang tơgŭm ăn kơ sư đei mơnat kơ iĕm păng achăng
         'nhŏng ki, hăm Bênjamin ăn kơ iĕm, bĕ gah 'bă, tơdah hiong kon, 'bă kư̆m chu đĕch
         boih.Bênjamin đei 'nhŏng sư kơdih sơng iŏk hiôk hơiă15 Thoi noh, lu 'nhŏng oh sư chĕp ba jên hloh kơ adrol ki 'bar wơ̆t, hăm lu tơmam pơyơ̆r,
         kư̆m chông ba Bênjamin yak hơdai jur tơ Êyiptơ wă tơ'bơ̆p Jôsep. 16 Kơplah Jôsep 'bôh Bênjamin kư̆m jur kiơ̆, sư đei pơkă kơ bơngai wei-lăng, hnam sư
         thoi âu: Athei chông ba lu đe âu mơ̆t tơ lăm hnam, rôp kon sem dơrong hơmet pơm 'nhot
         sa păng pôk ăn por 'nhot; yua kơ 'năr dơ̆ng âu kơnh lu sư gô sŏng sa hơdai inh.17 Bơngai wei-lăng hnam sư pơm kiơ̆ thoi sư đei pơkă, tơmơ̆t đĭ lu sư lăm hnam Jôsep.
         18 'Nhŏng oh sư 'bôh đe tơmơ̆t lu sư lăm hnam Jôsep, kơna lu sư hli păng pơma tơduă lu
         sư khan: Âu yua kơ jên ki sư đei tah pơdrâu tơ rim 'nu 'bơ̆t 'bơ̆r 'bi bơ̆n, na sư
         mă tơmơ̆t bơ̆n tă tơ âu, wă chă tơdrong wă teh tôn lu bơ̆n, rôp lu bơ̆n pơm đĭch păng
         pơgô̆ thu iŏk dôm tơmam, dôm lu aseh bơ̆n.19 Lu 'nhŏng oh sư noh năm jê̆ tơ bơngai wei-lăng hnam Jôsep, Khan kơ sư 'bơ̆t 'nguaih
         kơ 'măng. 20 Thoi âu: Apinh yŏng kơ kơdră mơnat ăn! 'Nhŏng oh lu nhôn năm tơ âu minh wơ̆t boih,
         wă chă tơmam sa; 21 Păng wă nhôn brŏk truh tơ anih nhôn pơdơh nhôn pơih 'bi 'bôh jên lu nhôn oei tơ lăm
         'bi lu nhôn ngăl; lơ tŏ sĕt trăp phiơl dang yơ oei tôm dôm noh. Âu, lu nhôn kư̆m chĕp
         ba kơsô̆ jên noh. 22 Păng kư̆m đei chĕp ba jên plơ̆ng hai dơ̆ng wă răt phe 'ba. Ưh kơ băt bu mă tah pơdrâu
         lê̆ tơ lăm 'bi lu nhôn dơ̆ng.23 Bơngai wei hnam khan; hiôk-hian bĕ iĕm 'nĕ kơ hli minh tơdrong kiơ! Noh đơ̆ng Kră
         Yang 'Bok Kei-Dei lu iĕm, mă Kră Yang 'Bok Kei-Dei 'bă lu iĕm, đei ăn tơmam gĭt tơ
         lăm 'bi lu iĕm. Lu jên iĕm inh iŏk boih. Đơ̆ng noh sư ba Simêôn năm tơ 'nhŏng oh lu
         sư;24 Đơ̆ng noh năm ba lu 'nhŏng oh sư mơ̆t tơ lăm hnam Jôsep, iŏk ăn đak ôp jơ̆ng păng
         kư̆m hiĕm aseh lu sư sa. 25 Lu 'nhŏng oh sư hơmet lê̆ tơmam gô Jôsep brŏk 'năr dơ̆ng yua kơ lu sư đei kơtơ̆ng
         khan wă sŏng sa hơdai tơ noh.26 Wă Jôsep brŏk truh tơ hnam lu sư pơyơ̆r ăn kơ Jôsep tơmam mă đơ̆ng lu sư chĕp ba đơ̆ng
         hnam, na lu sư drap bon tơ teh kơkuh 'bơ̆t anăp Jôsep. 27 Sư apinh hloi lu 'nhŏng oh sư thoi yơ hăm oei liĕm akâu păng khan; “'bă kră mă lu
         iĕm đei roi kơ inh ki noh sư hăm oei liĕm akâu, hăm oei arih?”28 Lu sư tơl: Đĭch đam ih, 'bă lu nhôn, sư oei liĕm akâu mơ̆n păng oei arih đơ̆ng noh
         sư kŭp kơ̆l kơkuh.29 Jôsep lăng 'bôh Bênjamin, oh sư, kon drŏ-nglo mĕ sư, na sư apinh: To noh hăm trŏ kơ
         oh hơdruch mă iĕm đei roi kơ inh ki? Sư khan dơ̆ng: Ơ dăm! Apinh Kră Yang 'Bok Kei-Dei
         ăn tơdrong pŭn hiôk kơ ih!30 Jôsep lăng oh sư, na sư 'brơ̆k mơnat lĕch đak măt sư kơdâu lĕch tơ 'nguaih wă kơ chă
         anih nhơ̆m. Sư mơ̆t lăm hnam tơ anih sư na nhơ̆m. 31 Đơ̆ng noh 'nhao măt sư na mơ̆t dơ̆ng, ĕnh păng khan: Hơmet bĕ tơmam sŏng sa.32 Lu đe ei hơmet ăn kơ Jôsep gơ'bang sŏng sa phara: Yua kơ bơngai Êyiptơ ngăl lăng kơ
         bơngai Hêbrơ lŭch kơ sư yua kơ thoi noh na ưh kơ sŏng sa hơdai. 33 Thoi noh lu 'nhŏng oh sư hơdai sŏng sa tơklă anăp Jôsep 'lơ̆p 'lŏ kiơ̆ trŏ kơ sơnăm
         hơrĭ hơrĭ, lu sư pơglăn băl liơ kih? 34 Jôsep athei pôk ăn kơ lu 'nhŏng oh sư tơmam sa dan 'bơ̆t anăp sư. Mă-lei Bênjamin
         đe ăn tơmam sa lơ hloh kơ lu nai pơđăm wơ̆t. Lu sư sŏng sa 'băt 'lơ̆ng ngôi chơt hơdai
         hăm Jôsep.

Jôsep pơkă kơ bơngai wei hnam athei tah kơchŏk tơ lăm 'bi Bênjamin441 Jôsep pơkă dơ̆ng kơ bơngai wei-lăng pơk 'ba noh thoi âu: Dah lu sư kĕ chơ dôm yơ ih
         kư̆ tah ăn kơ lu sư 'bĕnh dôm noh, kư̆m tah pơdrâu jên 'bơ̆t 'bơ̆r 'bi. 2 Kŭm athei tah kơchŏk hu inh păng jên oh hơdruch wă răt 'ba noh tơ lăm 'bi sư. Bơngai
         wei-lăng pơk 'ba noh pơm kiơ̆ thoi Jôsep đei pơkă kơ sư.3 Năr đơ̆ng rŏng, 'năr 'nao lĕch, sư ăn kơ lu đe noh păng đĭ-đăng lu aseh sư brŏk. 4 Kơplah lu sư lĕch hlôi kơ pơlei tam mă ataih, Jôsep khan kơ bơngai wei hnam ei thoi
         âu: Năm druh kiơ̆ lu sư bĕ, mưh tam boih, ih khan thoi âu: Liơ iĕm pơm kơnê̆ kơ bơngai
         pơm 'lơ̆ng kơ iĕm, liơ iĕm tơtông iŏk kơchŏk hu yŏng inh? 5 Kơchŏk 'nâu boih mă yŏng inh juăt kơ huch sik? Păng chă pơih tơdrong hlơp, lu iĕm
         pơm tơdrong noh kơnê̆ dêh.6 Bơngai wei hnam noh druh tam boih păng khan dơ̆ng thoi nơ̆r tơtă noh; 7 Lu 'nhŏng oh sư tơl: Yua kơ kiơ yŏng nhôn pơma thoi noh? Lu nhôn ưh kơ lah pơm thoi
         noh ôh. 8 Âu, đơ̆ng dêh Kanaan lu nhôn đei chĕp ba jên mă đêl tah lê̆ 'bơ̆t 'bi nhôn dơ̆ng wă
         pơdrâu ăn kơ ih ră; mă-lei liơ mă khan wă tơtông dơ̆ng hu maih đơ̆ng anih yŏng tơ'ngla
         ih? 9 Apinh ih chă tơmam noh tơ lăm 'bi bu bơngai noh athei pơlôch bĕ păng kơdih akâu lu
         nhôn kư̆m jing đĭch đam ih.10 Bơngai wei hnam ei khan: Bưh! Pơm thoi iĕm đei khan noh; inh chă 'bôh kơchŏk noh tơ
         lăm 'bi bu, bơngai noh pơm đĭch đam inh; gah lu nai huay kơ đei kiơ ôh.11 Đơ̆ng noh hloi, đĭ-đăng kơ lu sư bu bu kư̆m tơjur 'bi kơdih kơdih tơ teh păng pơih
         chă lăng. 12 Bơngai wei-lăng ei chă pơih lăng iŏk đơ̆ng 'nhŏng kơdră truh tơ oh hơdruch. Kơchŏk
         noh 'bôh tơ lăm Bênjamin. 13 Đĭ-đăng kơ lu sư hek ao kơdih kơdih. Hơtŏk 'bi 'ba tơ rŏng aseh, năm hơlơ̆k brŏk tơ
         pơlei Jôsep.Jôsep wă gơ̆t Bênjamin lăm char Êyiptơ14 Juđa hăm đĭ-đăng 'nhŏng oh sư mơ̆t dơ̆ng tơ lăm hnam Jôsep; sư oei lăm hnam noh; lu
         sư drap bon tơ teh kơkuh 'bơ̆t anăp sư. 15 Jôsep apinh: Lu iĕm pơm kiơ tơdrong ưh kơ 'lơ̆ng thoi noh? Iĕm ưh kơ băt ôh hă, inh
         ngăl chă pơih tơdrong hlơp.16 Juđa tơl: Lu nhôn pă băt thoi yơ hăm yŏng tơ'ngla nhôn wă pơma dŏng nhôn kơdih thoi
         yơ? Wă pơ̆n pơma kơ ih thoi yơ dơ̆ng. Kră Yang 'Bok Kei-Dei 'bôh nhen boih tơdrong
         kơnê̆ đĭch đam ih. 'Nâu, na đĭ-đăng kơ lu nhôn păng bơngai mă chă 'bôh kơchŏk tơ 'bi
         sư wă jing đĭch đam ih yŏng tơ'ngla.17 Mă-lei Jôsep tơl lu sư: Inh ưh kơ wă pơm tơdrong thoi noh! Bơngai bu mă đei chă 'bôh
         kơchŏk tơ lăm 'bi sư, bơngai noh đĕch jing đĭch đam inh; na lu bơngai nai brŏk bĕ
         tơ hnam 'bă hiôk-hian.Juđa lung apinh Jôsep pơdrâu oh hơdruch kơ 'bă sư18 Juđa năm jê̆ tơ Jôsep păng lung apinh thoi âu: Yua kơ ih pơm tih hơtŏ kơ hơngiĕng
         Pharaôn, apinh ih mơnat, 'nĕ kơ hil blĕk kơ đĭch đam ih, asong inh pơma minh nơ̆r
         kơ ih mơ̆ng yŏng tơ'ngla. 19 Ih đei apinh lu nhôn đĭch đam ih thoi âu: Lu iĕm hăm pă đei oh hơdruch păng 'bă lu
         iĕm hăm pă oei? 20 Nhôn đei tơl ih thoi âu: Lu nhôn oei đei 'bă kră boih păng kư̆m oei đei minh 'nu oh
         'lơ̆p mă hơiơch tuch-luch ăn kơ sư. 'Nhŏng kơdră sư lôch boih, na lăm lu kon mĕ sư,
         oei pă minh 'nu sư boih păng 'bă nhôn kơeng kơ sư dêh.21 Ih đei khan thoi âu: Athei chông ba sư jur tơ inh, wă kơ inh 'bôh sư păng măt inh
         kơdih. 22 Păng lu nhôn kư̆m đei roi boih kơ ih thoi âu: Oh 'lơ̆p noh ưh kơ gơh tơklah đơ̆ng
         'bă sư ôh; tơdah sư tơklah đơ̆ng 'bă sư lei 'bă sư gô lôch. 23 Mă-lei ih đei khan: Tơdah oh hơdruch ưh kơ đei kiơ̆, lei lu iĕm ưh pă đei layơ wă
         'bôh muh măt inh dơ̆ng. 24 Thoi noh boih lu nhôn brŏk ki lu nhôn brŏk roi ăn kơ 'bă lu nhôn đĭch đam ih dôm lu
         nơ̆r ih đei pơma noh.25 Đơ̆ng noh, 'bă lu nhôn khan thoi âu: Năm jur dơ̆ng bĕ chă 'ba. 26 Lu nhôn tơl sư: Ưh kơ gơh ôh; athei ăn oh hơdruch nhôn jur kiơ̆ lei gơh, tơdah ưh
         lei lu nhôn ưh pă gơh tơ'bơ̆p muh măt sư dơ̆ng.27 Đĭch đam ih 'bă lu nhôn, drơ̆ng khan: Lu iĕm athei băt akăn pơjing ăn kơ inh 'bar
         'nu kon drŏ-nglo; 28 Minh 'nu năm đơ̆ng inh hiong boih, inh kư̆m đei khan: Băt sem bri châu sa boih, yua
         kơ truh dang ei tam mă 'bôh. 29 Tơdah lu iĕm wă chông ba oh âu dơ̆ng tơklah đơ̆ng inh, dah đei tơdrong kiơ truh kơ
         sư, thoi iĕm wă pơm kơ 'bă iĕm sŏk ko âu jĭ nuih hang klơm jur tơ dêh atâu.30 'Bă nhôn 'mêm kơeng kơ sư dêh, măr sư dang pôm akâu pôm bơhngol; dang ei, inh brŏk
         truh tơ anih đĭch đam ih, 'bă nhôn, na ưh kơ đei oh hơdruch âu. 31 Na mưh lăng biŏng kơ sư ưh kơ 'bôh oh hơdruch, sĭt sư lôch tơpă. Na thoi ei dang ih
         pơm ăn kơ 'bă sŏk ko lu nhôn, kư̆m đĭch đam ih jĭ klơm hang nuih lôch. 32 Yua kơ inh pơkă kơjăp hăm 'bă gah oh hơdruch âu na inh khan: Tơdah nhôn ưh kơ đei
         ba oh nhôn brŏk tơ ih dơ̆ng yoch hăm ih ling-lang hloi.33 Yua kơ thoi ei, na apinh lê̆ inh pơm đĭch ih tơplih kơ bơngai 'lơ̆p âu, wă kơ sư brŏk
         kiơ̆ lu 'nhŏng sư. 34 Yua kơ tơdah 'lơ̆p âu ưh kơ brŏk, lei liơ nhôn pơ̆n brŏk tơ 'bă nhôn? Liơ inh pơ̆n
         lăng tơdrong kơnê̆ gô truh kơ 'bă inh.

Jôsep roi ăn kơ lu 'nhŏng oh sư băt kơ sư. Păng athei năm sơng iŏk 'bă sư jur oei
         tơ sư451 Dang ei Jôsep pă kĕ ĕnh boih na sư pơma ôr thoi âu: Puh lê̆ lu bơngai Êyiptơ lĕch
         tơ 'nguaih, kơplah Jôsep roi tơbăt sư kơdih kơ lu 'nhŏng oh sư, na ưh kơ đei bu nai
         oei tơ noh. 2 Jôsep nhơ̆m, ô kon pơlei Êyiptơ kơtơ̆ng păng hnam dơnŏ Pharaôn kư̆m kơtơ̆ng ang.3 Jôsep khan kơ lu 'nhŏng oh sư thoi âu: Inh boih Jôsep. 'Bă inh oei arih ưh? Mă-lei
         'bơ̆t anăp sư lu 'nhŏng oh sư kơdih rŭng răng ưh kơ đei bu gơh pơma.4 Jôsep khan dơ̆ng; ơ lu 'nhŏng oh năm mă jê̆ tơ inh. Na lu sư năm jê̆ tơ sư. Sư khan
         inh Jôsep, oh mă lu iĕm tĕch inh kơ đe chông ba inh tơ dêh Êyiptơ sơ̆. 5 Dang ei iĕm lê̆ pă tơchĕng, kư̆m lê̆ pă hmach khan tĕch inh tơ dêh char âu; noh wă
         kơ wei-lăng tơdrong arih lu iĕm, Kră Yang 'Bok Kei-Dei đei wơh inh năm tơ âu adrol
         kơ lu iĕm. 6 Dang ei 'bar sơnăm boih lăm dêh char đei pơngot rơwĕt păng kư̆m oei pă pơđăm sơnăm
         dơ̆ng ưh kơ đei gơh choh pơtăm yă kiơ, ưh kơ đei kĕch, yuă kiơ.7 Kră Yang 'Bok Kei-Dei wơh inh năm tơ âu adrol, wă kơ lu iĕm oei đei ioi adrĕch kơpal
         teh âu, wă gơnang kơ minh tơdrong pơklaih tih wă oei bơwei tơdrong arih ăn kơ 'nhŏng
         oh. 8 Ưh, kơ trŏ lu 'nhŏng oh wơh inh năm tơ âu, noh đơ̆ng Kră Yang 'Bok Kei-Dei; Sư ăn
         kơ inh pơm yŏng tơgŭm Pharaôn, wei-lăng đĭ hnam dơnŏ sư păng pơgơ̆r jơ̆p đĭ kơ dêh
         char Êyiptơ.9 Lu đe 'nhŏng oh jah brŏk tơ 'bă mă tĕnh bĕ; păng khan kơ sư thoi âu: Jôsep kon 'bă,
         đei khan thoi âu: Kră Yang 'Bok Kei-Dei jao inh pơm yŏng pơgơ̆r dêh Êyiptơ. 'Bă athei
         jur oei tơ inh; 'nĕ kơ hiơ̆. 10 'Bă, lu kon, sâu, lu bơbe triu, rơmo, mŭk măk 'bă gô oei tơ tơring Gôsen kư̆m jê̆
         tơ âu. 11 Tơ noh inh gô wei-lăng 'bă, yua kơ oei pơđăm sơnăm pơngot rơwĕt hli kơnh 'bă, hnam
         dơnŏ 'bă păng đĭ-đăng mŭk tơmam gô hiong hiach.12 'Nâu lu đe 'nhŏng păng Bênjamin oh inh, đei 'bôh păng măt păng kơtơ̆ng đơ̆ng nơ̆r
         inh pơma dơnuh păng 'nhŏng oh. 13 Thoi ei, ră roi bĕ dôm tơdrong ư-ang 'lơ̆ng inh lăm dêh Êyiptơ păng dôm tơdrong 'nhŏng
         oh 'bôh păng kơtơ̆ng păng jah mă tĕnh tĕnh chông ba 'bă năm tơ âu. 14 Jôsep kuăr chŭm Bênjamin oh sư pôm mĕ 'bă na nhơ̆m, oh sư Bênjamin kư̆m kuăr sư na
         nhơ̆m. 15 Jôsep kư̆m chŭm lu 'nhŏng sư na nhơ̆m. Đơ̆ng noh lu sư pơma dơnuh hăm Jôsep.16 Kơtơ̆ng truh, tơ hnam Pharaôn khan; 'nhŏng oh Jôsep truh boih, Pharaôn păng đĭ-đăng
         bơngai pơgơ̆r kơtơ̆ng kư̆m hiôk. 17 Pharaôn đei khan kơ Jôsep thoi âu: Athei pơkă kơ lu 'nhŏng oh ih, chơ hơtŏk tơmam
         tơ rŏng aseh, na wih brŏk tơ dêh Kanaan. 18 Chông 'bă păng đĭ hnam dơnŏ sư jur oei păng inh. Inh gô asong kơ lu sư tơmam kiơ mă
         gĭt hloh tơ char Êyiptơ âu păng lu sư gô choh jang đei teh 'lơ̆ng mơ̆r.19 Na inh kư̆m đei wă pơkă kơ ih dơ̆ng khan kơ lu sư thoi âu: Athei chĕp ba gre đơ̆ng
         dêh Êyiptơ wă chơ lu hơ'lơ̆p păng akăn lu sư păng kư̆m chơ ba 'bă jur oei tơ âu. 20 'Nĕ kơeng 'mêm achăng lê̆ tơmam, yua kơ dôm tơmam kiơ mă gĭt păng 'lơ̆ng lăm dêh Êyiptơ
         âu gô ăn kơ lu sư.21 Lu kon drŏ-nglo 'bok Isơrael pơm kiơ̆ thoi noh Jôsep chu nơ̆r Pharaôn ăn gre păng
         tơmam sa rok trong kơ đe 'nhŏng oh sư. 22 Sư kư̆m ăn ao tai kơ rim 'nu wă hrŭk tơplih, gah Bênjamin, sư ăn pêng-hrĕng hlak jên
         hu păng pơđăm blah ao tai. 23 Sư kư̆m gơih thim kơ 'bă sư mơjĭt tŏ aseh chơ lu tơmam gĭt dêh đơ̆ng char Êyiptơ,
         mơjĭt tŏ aseh yŏng chơ 'ba, 'bĕng păng tơmam sa wă 'măn lê̆ kơ 'bă sư lăm năr jur
         ei kơnh. 24 Thoi noh, Jôsep ăn kơ đe 'nhŏng oh sư yak brŏk. Pơkă dơ̆ng kơ lu sư: Apinh lu iĕm
         'nĕ kơ tơhil băl rok trong.Jakôp hơmet wă jur tơ dêh Êyiptơ25 Lu 'nhŏng oh sư brŏk đơ̆ng dêh Êyiptơ păng truh tơ dêh Kanaan, anih Jakôp, 'bă sư.
         26 Roi tơdrong noh thoi âu: Jôsep sư oei arih dang ei sư oei pơm yŏng pơgơ̆r đĭ dêh Êyiptơ.
         Mă-lei jơhngơ̆m Jakôp oei ưh kơ ngeh, yua kơ sư ưh kơ lui kơ nơ̆r đe noh roi. 27 'Nhŏng oh sư ră roi đei tôm nơ̆r mă đơ̆ng Jôsep pơma; Jakôp 'bôh gre đơ̆ng Jôsep wă
         sơng iŏk sư, lei na jơhngơ̆m sư 'blŏk, 28 Na khan thoi âu: Huay băt boih; Jôsep kon tơdăm inh oei arih; inh gô jur năm ngôi
         tơ sư adrol kơ inh lôch.

Kră Yang 'Bok Kei-Dei pơdah kơ Jakôp461 Isơrael yak năm, chĕp ba dôm tơmam sư đei truh tơ Bêrsêba, sư pơyơ̆r tơmam soi kơ
         Kră Yang 'Bok Kei-Dei 'bă sư Isăk. 2 Lăm măng ei đei kơtơ̆ng Kră Yang 'Bok Kei-Dei khan kơ sư thoi âu: Jakôp, Jakôp!Isơrael tơl: Đei inh tơ âu.3 Kră Yang 'Bok Kei-Dei khan; Inh jơ̆ Kră Yang 'Bok Kei-Dei, Kră Yang 'Bok Kei-Dei 'bă
         ih. Jur bĕ tơ dêh Êyiptơ, hli kơ kiơ. Yua kơ tơ noh Inh gô ăn kơ ih jing minh adrĕch
         adrung tih. 4 Kơdih kâu Inh gô jur oei hơdai ih tơ noh păng Inh kơdih gô chông ih brŏk dơ̆ng. Jôsep
         gô prot măt ih.Jakôp jur tơ dêh Êyiptơ5 Jakôp pơtơm yak; đơ̆ng Bêrsêba, lu kon drŏ-nglo Jakôp 'bă lu sư hăm kon akăn lu sư
         hao gre đơ̆ng Pharaôn mă gơih năm iŏk lu sư ei. 6 Lu sư kư̆m anhăk ba lu sem dơrong păng mŭk tơmam lu sư đei jang sa tơ dêh Kanaan,
         wă jur tơ dêh Êyiptơ. 7 Thoi noh, Jakôp păng đĭ-đăng hnam dơnŏ sư, lu kon drŏ-nglo, lu sâu drŏ-nglo, lu kon
         drŏ-kăn, lu sư jur đĭ tơ dêh Êyiptơ.Jô̆ kơsô̆ bơngai hnam dơnŏ Jakôp8 'Nâu lu kon drŏ-nglo Isơrael, wă khan Jakôp truh tơ dêh Êyiptơ:Kon kơdră Jakôp noh Rubên.9 Kon drŏ-nglo Rubên noh:Hanok, Phalu, Hêsrôn păng Karmi.10 Lu kon drŏ-nglo Simêôn noh:Jêmuel; Jamin, Ôhat, Jakin, Sôha păng Sôl noh kon akăn đơ̆ng dêh Kanaan.11 Lu kon drŏ-nglo Lêwi noh:Gersôn, Kêhat păng Mêrari.12 Lu kon drŏ-nglo Juđa noh:Er, Ônan Sêla, Pêres păng Sêra. Mă-lei Êro păng Ônan lôch, tơ lăm dêh Kanaan boih.Kon Pêres noh:Hêsrôn păng Hamul.13 Lu kon drŏ-nglo Isakar noh:Thôla, Phuwa, Jop păng Sirôn.14 Lu kon drŏ-nglo Sabulôn noh:Sêrot, Êlon păng Jahlel.15 Păng lu kon drŏ-nglo păng minh 'nu drŏ-kăn anăn Đina, mă Lêa tơpŭ ăn kơ Jakôp kơplah
         lu sư oei tơ Phadan Aram, hăm lu sâu noh, đĭ-đăng đei pêng-jĭt 'nu.16 Lu kon drŏ-nglo Gat noh:Siphôn, Hagi, Suni, Êsbon, Eri, Arôdi păng Arêli.17 Lu kon drŏ-nglo Aser noh:Imna, Iswa, Iswi păng Bêria,hăm oh Sêra, oh drŏ-kăn sư noh,kon Bêria noh Hêber păng Makien.18 'Nâu lu kon drŏ-nglo duch Silpa tơpŭ ăn kơ Jakôp, hăm lu sâu sư, đĭ-đăng mơjĭt-tơdrâu
         'nu. Sư noh đam La'ban ăn năm awih awăn kơ Lêa, kon drŏ-kăn sư.19 Lu kon drŏ-nglo Rachel, akăn Jakôp,noh Jôsep păng Bênjamin. 20 Jôsep đei akăn tơ dêh Êyiptơ anăn kon sâu noh Manase, Êphraim, mă Asơnat, kon drŏ-kăn
         Phôtiphêra, pơm 'bok soi tơm lăm pơlei Ôn, đei pơjing ăn kơ sư.21 Lu kon drŏ-nglo Bênjamin noh:Bêla, Bêker, Asbel, Gêra, Naman, Êhi, Ros, Mupim, Hupim păng Ardơ.22 Na, lu kon drŏ-nglo Rachel pơjing ăn kơ Jakôp păng đĭ lu sâu sư, mơjĭt-puăn 'nu.23 Kon drŏ-nglo Đan noh:Husim.24 Lu kon drŏ-nglo Neptali noh:Jaseel, Guni, Jeser păng Silem.25 Na, lu kon drŏ-nglo duch Bila tơpŭ ăn kơ Jakôp, hăm lu sâu sư, đĭ-đăng tơpơh 'nu.
         Duch âu đam La'ban năm awih wăn kơ Rachel kon drŏ-kăn sư.26 Lu sư jur năm truh tơ dêh Êyiptơ păng Jakôp, wă khan bơngai đơ̆ng Jakôp pơjing, tơdah
         ưh kơ đei jô̆ lu mŏ mai, lei tơdrâu-jĭt tơdrâu 'nu. 27 Kon Jôsep mă đei pơjing tơ lăm dêh Êyiptơ đei 'bar 'nu, thoi lu bơngai lăm hnam dơnŏ
         Jakôp jur oei tơ Êyiptơ jô̆ đĭ-đăng đei tơpơh-jĭt 'nu.Jôsep sơng iŏk 'bă sư28 Jakôp wơh Juđa năm adrol wă apinh Jôsep ăn kơ lu sư tŏk rok jih Gôsen. Thoi noh lu
         sư mơ̆t đĭ tơ Gôsen. 29 Jôsep sư năm tơ Gôsen wă sơng, Isơrael, 'bă sư, sư tơ'bơ̆p 'bă sư na kuăr 'bă sư nhơ̆m
         mah đunh đang.30 Jakôp khan kơ Jôsep thoi âu: Kuă kơ kiơ lê̆ 'bă jah lôch năr 'nâu. Yua kơ 'bă đei
         'bôh muh măt kon boih păng băt boih kon oei arih.31 Đơ̆ng noh Jôsep khan kơ lu 'nhŏng oh sư thoi âu: Inh gô năm tŏk roi kơ Pharaôn thoi
         âu: Đĭ hnam dơnŏ 'bă inh păng lu 'nhŏng oh inh, đơ̆ng dêh Kanaan truh tơ âu wă oei
         păng inh boih. 32 Lu bơngai juăt tơdrong jang wei triu, rong sem dơrong. Lu sư đei chông ba đĭ lu triu
         sư păng chĕp đĭ mŭk tơmam lu sư kơdih. 33 Păng Pharaôn krao lu 'nhŏng oh sư păng apinh thoi âu: Lu iĕm juăt kơ jang tơdrong
         jang kiơ? 34 Athei khan tơbăt: Lu đĭch đam ih păng yă 'bok nhôn juăt kơ bơ̆jang wei sem dơrong
         iŏk đơ̆ng 'lơ̆p sơ̆ khơ̆ dang ei. Noh wă kơ iĕm oei tơ tơring Gôsen, yua kơ kon pơlei
         Êyiptơ, tơdrong arih lu sư ngăl lăng lu bơngai wei triu 'brơ̆ krưp dêh.

Jakôp păng lu kon drŏ-nglo sư năm apinh Pharaôn wă oei tơ lăm tơring Gôsen471 Jôsep năm roi ăn kơ Pharaôn dôm tơdrong wă kơ băt păng sư khan thoi âu: 'Bă inh păng
         lu 'nhŏng oh inh đơ̆ng dêh Kanaan truh boih, đei chông ba khŭl triu, rơmo păng kư̆m
         chĕp ba lu mŭk tơmam hai, dang ei oei tơ tơring Gôsen. 2 Sư ba pơđăm 'nu 'nhŏng oh sư năm tơ Pharaôn wă apinh păng roi.3 Pharaôn jet: Lu iĕm juăt kơ bơ̆jang tơdrong kiơ?Lu sư tơl: Lu đĭch đam ih âu juăt kơ wei triu kư̆m thoi lu 'bok yă nhôn sơ̆. 4 Đơ̆ng noh lu sư khan dơ̆ng: Noh boih lu nhôn oei tơ tơring mă lu nhôn đei truh boih;
         yua kơ dêh char Kanaan đei pơngot rơwĕt tih dêh, 'nhĕt kư̆m ưh pă đei wă ăn kơ sem
         dơrong sa, thoi noh, wă apinh ih ăn kơ lu đĭch đam ih âu oei jang sa tơ tơring Gôsen.5 Pharaôn khan kơ Jôsep thoi âu: 'Bă ih lu 'nhŏng oh ih truh boih; 6 Thoi noh dêh Êyiptơ đei 'măn ăn kơ ih; chă păng ăn bĕ kơ 'bă ih hăm lu 'nhŏng oh ih
         oei tơ anih mă 'lơ̆ng hloh lăm char Êyiptơ âu: Ăn bĕ kơ lu sư oei tơ tơring Gôsen
         noh; ih băt lăm lu sư bơngai bu gơh juăt hơgei kơ wei rong kon sem dơrong, jao bĕ
         kơ lu sư wei rong kon sem dơrong inh.7 Đơ̆ng noh Jôsep chông 'bă sư năm tơ'bơ̆p Pharaôn. Jakôp sơkat ăn wă kơ đei pŭn hiôk
         kơ Pharaôn. 8 Pharaôn jet Jakôp thoi âu: Ih arih đei dôm sơnăm boih?9 Jakôp tơl thoi âu: Lăm lu sơnăm inh arih oei tơ to tơ âu đei đĭ-đăng minh-hrĕng pêng-jĭt
         sơnăm, lăng lăm sơnăm inh oei arih kơđeh tơpă păng pơmat-tat, ưh kơ đei hơtŏ dang
         'bok 'bă inh arih mă năm tơ jơ̆p-jang. 10 Jakôp hơpơi sơkat ăn pŭn hiôk kơ Pharaôn minh wơ̆t dơ̆ng, na sư lĕch đơ̆ng noh.11 Thoi noh, Jôsep chu nơ̆r Pharaôn athei, jao ăn teh kơ 'bă sư păng lu 'nhŏng oh sư
         oei jang sa, ăn teh mă 'lơ̆ng hloh lăm char Êyiptơ, wă choh jang sa, tơ gah tơring
         Ramse. 12 Jôsep asong kiơ̆ kơ kơ̆l bơngai, asong tơmam sa kơ 'bă sư, lu 'nhŏng oh sư păng đĭ-đăng
         hnam dơnŏ 'bă sư.Tơdrong Jôsep pơgơ̆r13 Yua kơ đei tơdrong pơngot rơwĕt tih dêh thoi noh na jơ̆p-jang kơ dêh char rơdu rơmơ̆n
         ưh pă đei tơmam sa; dêh Êyiptơ păng dêh Kanaan kư̆m ưh kơmah yua kơ tơdrong rơwĕt
         noh. 14 Jôsep ra iŏk đĭ jên kăk lăm dêh Êyiptơ păng dêh Kanaan, wă khan jên đơ̆ng lu bơngai
         răt 'ba; na tah mong lê̆ jên noh lăm hnam kho Pharaôn. 15 Kơplah jên kăk lăm dêh char Êyiptơ păng dêh Kanaan đĭ boih, na đĭ-đăng kon pơlei năm
         tơ Jôsep ôr krao thoi âu: Apinh asong nhôn phe 'ba; yua kơ jên lu nhôn đĭ boih na
         wă lê̆ kơ nhôn lôch 'bơ̆t anăp ih đĕch hă?16 Jôsep tơl lu sư: Tơdah jên kăk đĭ boih, jao lu kon sem dơrong iĕm kơ inh, inh gô tơplih
         hăm phe 'ba. 17 Thoi noh lu kon pơlei pơla ba sem dơrong tơ Jôsep tơplih 'ba sư, hăm aseh, lu triu,
         khŭl rơmo păng aseh iĕ. Sơnăm noh, sư tơplih iŏk lu kon sem dơrong păng 'ba.18 Đĭ pơđăm sơnăm ei boih, sơnăm đơ̆ng rŏng kon pơlei ôr krao thoi âu: Lu nhôn ưh pă
         đei ôn kơ 'bok yŏng; jên kăk đĭ 'biao, sem dơrong kư̆m jao ăn kơ ih, dang ei pă akâu
         jăn păng bri, mir chŭn nhôn đĕch boih. 19 Thoi noh mă akâu nhôn mă mir chŭn wă tơhiong 'bơ̆t anăp ih 'bok hă? Tơplih phe 'ba
         ih hăm bri, mir chŭn hai bĕ. Thoi noh, mă lu nhôn, mă bri mir chŭn nhôn jing đĭch
         đam Pharaôn. Asong nhôn găr kiơ kiơ bĕ wă rei, wă kơ lu nhôn huay kơ lôch păng lu
         mir teh huay kơ lê̆ bri.20 Jôsep răt pơđĭ hloi bri seh teh choh đơ̆ng kon pơlei dêh Êyiptơ ăn kơ Pharaôn yua
         kơ tơdrong pơngot tih na kon pơlei pơla Êyiptơ jing tĕch lê̆ mir 'ba lu sư; thoi noh
         mir chŭn jing mir chŭn Pharaôn ngăl. 21 Gah kon pơlei đơ̆ng tôch gah âu truh tôch gah to tă kơ năm oei tơ pơlei tih ngăl.
         22 Mă-lei chŭn mir, gah teh lu 'bok soi, Jôsep ưh kơ đei răt ôh, yua kơ lu sư đei phe
         'ba đơ̆ng Pharaôn klah asong hai. Thoi ei na lu 'bok soi ưh kơ đei tĕch ôh mir chŭn
         lu sư.23 Jôsep khan kơ kon pơlei pơla thoi âu: Dang ei inh răt iŏk boih lu bri păng mir chŭn
         lu iĕm ăn kơ Pharaôn, âu, adrĕch, găr wă kơ lu iĕm rei pơm dơđah lăm chŭn noh. 24 Na truh tơ bơyan, kĕch yuă, kư̆ ăn kơ Pharaôn minh lăm pơđăm, gah oei pă puăn noh
         'măn kơ lu iĕm pơm adrĕch, wă pơm tơmam sa kơdih akâu păng hnam dơnŏ kon akăn.25 Kon pơlei drơ̆ng: 'Bok ih đei pơrih lu nhôn! Apinh ih asong mơnat kơ lu nhôn 'bơ̆t
         anăp ih, nhôn jing đĭch đam Pharaôn.26 Gah tơdrong noh, Jôsep pơkă minh tơdrong juăt, truh tơ dang ei oei đei, athei thuê̆
         teh ăn kơ Pharaôn minh lăm pơđăm chăl mă bơ̆n đei. Lăp dôm lu chŭn mir lu 'bok soi
         đĕch huay kơ jô̆ tơmam Pharaôn.Jakôp athei Jôsep pơkă, 'bŭ sư hơdai tơ bơsat yă 'bok lu sư sơ̆27 Thoi noh, Isơrael oei tơ tơring Gôsen lăm char Êyiptơ, bơ̆jang sa tơ noh, pơjing hơ'lơ̆p
         rai lơ hloh.28 Jakôp oei lăm dêh char Êyiptơ đei mơjĭt-tơpơh sơnăm, sư arih đei minh-hrĕng puăn-jĭt
         tơpơh sơnăm. 29 Kơplah lăm năr sư wă jê̆ lôch, Isơrael krao Jôsep, kon drŏ-nglo sư păng khan thoi
         âu: Tơdah 'bă đei tơdrong pŭn hiôk 'bơ̆t anăp kon, dan bĕ ti 'bơ̆t blu 'bă lui gơnang
         đĭ gơh găt păng pơm tơpăt hăm 'bă, apinh kon 'nĕ kơ 'bŭ 'bă tơ teh đak Êyiptơ âu hŏ.
         30 Mưh 'bă pơdơh kiơ̆ 'bok yă boih, athei tơlĕch 'bă đơ̆ng dêh char Êyiptơ âu, 'bŭ hơdai
         bơsat 'bok. Jôsep drơ̆ng 'bă sư thoi âu:Kon gô pơm kiơ̆ nơ̆r 'bă đei bơtho khan.31 Jakôp khan dơ̆ng: Kon pơkă bĕ. Jôsep pơkă, đơ̆ng noh Isơrael sơtơ̆p kŭl-tăng 'bơ̆t
         kơ̆l giơng sư.

Jakôp sơkat ăn pŭn hiôk kơ bre kon Jôsep481 Đơ̆ng rŏng kơ tơdrong noh đei bơngai năm khan kơ Jôsep thoi âu: Dang ei 'bă ih jĭ;
         Jôsep chông ba 'bar 'nu kon drŏ-nglo sư, bre Manase păng Êphraim. 2 Lu sư tơbăt ăn kơ Jakôp thoi âu: Âu Jôsep kon ih, năm ngôi apong tơ ih, Isơrael adrin
         iung kơpal giơng.3 Jakôp khan kơ Jôsep thoi âu: Kră Yang 'Bok Kei-Dei mơsêh mơyang đei tơ'bôh kơ inh
         păng ăn kơ inh tơdrong pŭn hiôk tơ Lus, lăm dêh Kanaan. 4 Thoi âu: 'Nâu inh gô ăn kơ ih pơjing hơ'lơ̆p hrôh lơ, jing minh adrĕch adrung tih.
         Inh gô ăn kơ kon sâu ih đei dêh char âu wă arih jang sa ling-lang.5 Dang ei, 'bar 'nu kon drŏ-nglo kon đei pơjing lăm dêh char Êyiptơ adrol kơ inh truh
         noh, Êphraim păng Manase, kư̆m dang hơ'lơ̆p inh thoi Rubên păng Simêôn mơ̆n. 6 Gah hơ'lơ̆p mă kon đei pơjing đơ̆ng rŏng noh, sư gah e, gah tơdrong mŭk măk, teh choh
         lu sư gô đei đêl e asong kơ bre 'nhŏng sư ră. 7 Kơplah inh brŏk đơ̆ng Phadan tơ Kanaan na mĕ e lôch rok trong tơm măt inh, jê̆ Êphrat;
         inh 'bŭ sư jê̆ trong brŏk tơ Êphrat. Wă khan Betlehem.8 Isơrael 'bôh lu kon drŏ-nglo na jet: Bĕ bre bu 'nâu?9 Jôsep tơl: 'Nâu bre kon drŏ-nglo mă Kră Yang 'Bok Kei-Dei đei ăn kơ inh tơ dêh char
         âu.Isơrael pơma hơlơ̆k dơ̆ng: Apinh ba tơ âu, wă kơ inh sơkat ăn đei pŭn hiôk kơ bre
         sư.10 Măt Isơrael ưh kơ bang yua kơ kră, jing pă đei 'bôh kiơ Jôsep năm ba bre kon sư năm
         jê̆, Jakôp kuăr chŭm.11 Isơrael khan kơ Jôsep thoi âu: Adrol kơ inh tơchĕng pă 'bôh muh măt e boih, mă-lei
         dang ei Kră Yang 'Bok Kei-Dei pơm ăn kơ inh gơh 'bôh lu adrĕch ioi e dơ̆ng.12 Jôsep iŏk bre kon sư đơ̆ng blu păng kŭl-tăng 'bă sư na drap bon tơ teh. 13 Đơ̆ng noh, sư ba 'bar 'nu kon sư noh năm jê̆ tơ 'bă sư; ti gah 'ngiĕo sư pel Manase
         năm tơ gah 'ma kơ 'bă sư; ti gah 'ma chông Êphraim năm tơ gah 'ngiĕo kơ 'bă sư. 14 Isơrael chro ti 'ma sư, pel kơpal kơ̆l Êphraim, bơngai 'lơ̆p, ti gah 'ngiĕo sư pel
         kơ̆l Manase, sư dan ti thoi sư đei đon tơchĕng pha. Yua kơ Manase bơngai 'lŏ.15 Đơ̆ng noh sư sơkat ăn kơ Jôsep đei pŭn hiôk.Apơi apinh Kră Yang 'Bok Kei-Dei'bok inh Abraham păng 'bă inh Isăkchu yom Kră Yang 'Bok Kei-Deimă wei rong inh đơ̆ng oei nge sơ̆ khơ̆ dang ei.16 Linh jang đei dŏng pơklaih inh đơ̆ng tơdrong pơmat-tat,apinh Ih tuh ăn tơdrong pŭn hiôk kơ bre hơ'lơ̆p âu;wă pơtrơp ioi adrĕch inh păng 'bok yă inh Abraham hăm Isăkpăng ăn kơ lu sư hrôh rai lơ jơ̆p-jang kơ teh đak!17 Mă-lei Jôsep 'bôh 'bă sư dan ti 'ma kơpal kơ̆l Êphraim, na đei đon ưh kơ lăp, na sư
         iŏk ti 'ma 'bă sư mă đei dan kơpal kơ̆l Êphraim na tơplih tơ kơ̆l Manase. 18 Na sư khan: Ưh kơ trŏ thoi noh ôh, 'bă kon 'nâu kơdră dan ti gah 'ma 'bă lei trŏ.19 Mă-lei 'bă sư ưh kơ chu, pơjah khan: 'Bă băt dăm, 'bă băt. Sư kư̆m jing minh adrĕch
         adrung sư kư̆m jing tih mơ̆n, kon, mă-lei oh sư jing minh adrĕch tih hloh oei tơ jơ̆p-jang
         dêh char lăm teh đak. 20 Lăm năr noh sư sơkat ăn pŭn hiôk kơ 'bar 'nu sâu sư 'nei păng khan thoi âu:Yua anăn Ih na kon pơlei Isơrael hơpơi băl đei pŭn hiôk thoi âu:Apinh Kră Yang 'Bok Kei-Dei pơm ăn kơ ih thoi Êphraim păng Manase.Thoi noh, Jakôp pôk Êphraim, adrol kơ Manase.21 Jakôp khan kơ Jôsep thoi âu: 'Nâu, 'bă wă jê̆ lôch, mă-lei Kră Yang 'Bok Kei-Dei gô
         tơgŭm dŏng lu đe kon wih brŏk tơ dêh char 'bok yă. 22 Gah 'bă gô ăn kơ kon teh lơ hloh kơ lu 'nhŏng oh, teh bri mă đei yua hră đao blah
         iŏk đơ̆ng ti lu kon pơlei Amôrit noh.

Nơ̆r sơkat lê̆ adrol đơ̆ng Jakôp ăn kơ lu kon drŏ-nglo sư491 Jakôp krao lu kon drŏ-nglo sư akŭm păng sư khan thoi âu: Akŭm tơ âu bĕ, inh gô roi
         ăn kơ iĕm tơdrong gô truh kơ lu iĕm ning-mônh.2 Ơ lu kon drŏ-nglo Jakôp akŭm bĕ wă mơ̆ng,Mơ̆ng nơ̆r Isơrael 'bă lu iĕm.3 Rubên! Kon kơdră inh,Jơhngơ̆m pran inh blŭng-a tơdrong pran kơtang inhĐei tơdrong pơyom păng mơsêh.4 Kon nhen thoi đak poh-yă, na e pă đei tih hloh boih.Yua kơ kon tŏk tơ giơng 'bă,E tŏk kơpal giơng 'bă pơm mơgrĭ kơnê̆ noh!5 Simêôn păng Lêwi noh 'nhŏng oh minh pôm mĕ 'bă.Khêl đao lu sư yua wă pơm kơnê̆.6 Apơi jơhngơ̆m inh huay kiơ̆ kơ đon kơnê̆.Tơdrong ư-ang inh huay kơ hơdai lu sư;Yua kơ lu sư đei pơlôch boih bơngai lăm năr sư ơh blĕk.Koh huan jơ̆ng rơmo tơno kiơ̆ thoi lu sư kơdih wă.7 Trŏ kơ hiap tơpă mưh lu sư hilyua kơ tơdrong noh 'mê̆ brư̆ tơpă.Inh gô pơm kơ lu sư tơklah tơklang đơ̆ng lăm adrĕch Jakôp.Tơklah lê̆ lu sư đơ̆ng lăm kon pơlei Isơrael.8 Ơ Juđa! Lu 'nhŏng oh e gô bơnê kơ e.Ti e gô 'bơm lu hơko lu ayăt kơ e,Lu kon drŏ-nglo inh gô sơtơ̆p kŭl-tăng 'bơ̆t anăp e.9 Juđa jơ̆ dăm-brang mơlôh;Ơ dăm! E đei rôp bơnă na anhăk ba brŏk,Sư sơtơ̆p kŭl-tăng, thoi dăm-brang tơno drum.Thoi dăm-brang akăn; hăm đei bu pơ̆n tơiung?10 'Long jra pơgơ̆r ưh kơ đei layơ tơpleh đơ̆ng ti Juđa.Dôm lu tơdrong pơjing khôi juăt ưh kơ tơklah đơ̆ng 'bar pah jơ̆ng sư.Dĭng yŏng Silôa truhpăng lu kon pơlei chu yom kơkuh kơ yŏng noh.11 Sư chô̆ aseh dăm sư tơ tơm 'long hơmu.Kon aseh sư tơ dơng hơmu 'lơ̆ng hloh,Kŭm iŏk pham hơmu sut ao tơtŏ sư.12 Măt sư 'brê yua kơ đak hơmu.Hơnĕnh sư kok yua kơ đak toh.13 Sabulôn oei tơ cheng dơsĭ.Noh jơ̆ anih duk dơ̆ng pơdơh;Bơnơ̆ hơdral sư tơklă tơ Siđôn.14 Isakar jơ̆ minh pôm aseh iĕ pran kơtang,Oei 'bĭch pơdơh cheng kơdŭng an.15 Sư 'bôh boih anih pơdơh 'lơ̆ng rŏ,Păng teh jang sa 'lơ̆ng jing dêh.Sư pơgrê hơngiĕng sư wă tung trăp.Chu iŏk tơdrong jang gleh pơmat.16 Đan gô sek tơlang kơ kon pơlei pơla sư,Minh 'nu lăm khŭl adrĕch Isơrael.17 Đan gô thoi 'bih răp cheng trong.Minh pôm 'bih bôm lăm trong tôch, kăp kơnơl aseh.Pơm ăn kơ bơngai hao aseh gô huŏng hơtat.18 Ơ Kră Yang! Inh chang tơdrong dŏng pơklaih đơ̆ng Ih!19 Gah Gat đe gô năm blah sư,Mă-lei sư blah drŭt păng druh pơdor.20 Đơ̆ng anih Aser đei tơmam sa 'lơ̆ng.Sư gô chă tơmam 'bâu phu ăn kơ pơtao.21 Neptali thoi juei akăn tơlĕch đơ̆ng hơdrong,Pơma dôm yơ tă kơ nơ̆r rơngơp păng pơđơ̆k ngăl.22 Jôsep thoi tơmơ̆ng hla 'long adrih 'lơ̆ng,Chăt cheng tu đak.Dơng tơ'bla hro jơ̆p kơ dur.23 Lu bơngai chĕp hră pơgreh sư.Prah 'brơ̆m tơ sư păng drŭt blah.24 Đơ̆ng ti Kră Yang mơsêh Jakôp,Thoi noh hră sư huay kơ pơpơ̆;Đơ̆ng Kră Yang wei-lăng triu brĕ, noh tơmo kŭk Isơrael.Na 'bar pah ti sư jing pran.25 Kră Yang 'Bok Kei-Dei đơ̆ng 'bă gô tơgŭm e;Kră Yang mơsêh mơyang gô ăn pŭn hiôk kơ e,Wă khan tơdrong pŭn hiôk jruh đơ̆ng plĕnh.Hăm tơdrong pŭn hiôk jruh đơ̆ng anih jrŭ.Tơdrong pŭn hiôk đơ̆ng toh păng đơ̆ng lăm klak mĕ.26 Pŭn hiôk đơ̆ng 'bă sơkat rai tŏk.Kơjung hloh kơ pŭn hiôk mă đơ̆ng 'bok yă 'bă,Dĭng truh tơ wĕch kông ling-lang khŏm khŏm hloi:Dôm lu pŭn hiôk 'nâu gô oei tơ kơpal kơ̆l Jôsep,'Bơ̆t klĕng bơngai mă pơm yŏng kơ lu 'nhŏng oh sư kơdih.27 Bênjamin thoi kŏ-so ngăl kăp hek,Pơgê hrôih drôih chă kăp sa sem bri.Gơsơ̆ klah asong sem bri mă đei boih.28 Lu bơngai noh jing kơ̆l kơ mơjĭt-'bar adrĕch Isơrael; păng noh boih nơ̆r 'bă lu sư
         pơma 'bơ̆t kơplah 'bă sư sơkat wă kơ đei pŭn hiôk, hơpơi sơkat ăn pŭn hiôk kơdih kơdih
         rim 'nu kơ lu kon sư.Nơ̆r Jakôp hơpơi đơ̆ng adrol kơ sư lôch29 Đơ̆ng noh, sư đei pơma pơkă kơ lu kon drŏ-nglo sư thoi âu: 'Bă gô brŏk kiơ̆ 'bok yă,
         lu đe kon gô 'bŭ 'bă hơdai 'bok yă, tơ anih trôm tơmo lăm mir Êphrôn, bơngai Hêtit.
         30 Wă khan hơgơp tơmo tơ tơmăn Makbêla hơlĕch kơ Mamrê, tơ tơring Kanaan, mă Abraham
         đei răt wă pơm bơsat păng răt hloi mir đơ̆ng Êphrôn. 31 Tơ anih noh, đe 'bŭ Abraham păng yă Sara, akăn sư, Isăk păng Rê'bêka, akăn sư; păng
         kư̆m tơ anih noh 'bă kư̆m đei 'bŭ Lêa mơ̆n. 32 Mir chŭn păng hơgơp tơmo tơ noh mă đei răt đơ̆ng kon pơlei Hêtit.33 Kơplah sư hơpơi pơma dôm nơ̆r noh kơ lu kon drŏ-nglo sư đang boih, na Jakôp yon jơ̆ng
         sư tơ giơng dơ̆ng, na kơtĕch jơhngơ̆m, wih brŏk kiơ̆ yă 'bok sư.

Jôsep păng kon pơlei Êyiptơ nhơ̆m hmoi kơ Jakôp501 Jôsep kŭp kơ̆l 'bơ̆t muh măt 'bă sư, chŭm 'bă sư păng hmoi. 2 Đơ̆ng noh, Jôsep athei lu thây pơm pơgang tơgŭm jang kơ sư; yua pơgang 'bâu phu pik
         kơ atâu 'bă sư; lu 'bok pơgang tơhum akâu Isơrael. 3 Puăn-jĭt năr đe tơhum pơgang, yua kơ dôm năr noh mă tơhum pơgang tôm boih; kon pơlei
         pơla Êyiptơ nhơ̆m hmoi kơ Jakôp lăm tơpơh-jĭt năr.4 Đang kơ pơdong boih, Jôsep khan kơ lu 'bok tih wei Pharaôn thoi âu: Apinh iĕm mơnat
         kơ inh roi bĕ kơ Pharaôn kơtơ̆ng thoi âu: 5 'Bă inh pơkă kơ inh thoi âu: 'Nâu 'bă wă jê̆ lôch, kon athei 'bŭ 'bă tơ bơsat mă đei
         răt lê̆ boih lăm char Kanaan. Thoi noh dang ei inh athei tŏk tơ noh 'bŭ 'bă inh na
         inh gô jur dơ̆ng tơ âu.6 Pharaôn drơ̆ng thoi âu: Năm tŏk tơ noh 'bŭ 'bă ih bĕ, thoi nơ̆r 'bă ih pơkă noh.Pơdong atâu Jakôp tơ Kanaan7 Jôsep chơ ba atâu 'bă sư tŏk 'bŭ; tơ Kanaan; lu kuan tih Pharaôn, lu kră lăm hnam
         pơtao, lu kră pơlei dêh Êyiptơ, 8 Đĭ-đăng lu hnam dơnŏ Jôsep đĭ lu 'nhŏng oh păng dôm lu bơngai lăm hnam dơnŏ 'bă sư
         kư̆m tŏk năm hơdai sư; lăm Gôsen oei lu hơ'lơ̆p păng lu triu, rơmo lu sư đĕch. 9 Kŭm đei linh aseh păng gre aseh kư̆m năm hơdai; 'nâu boih mă minh tơpôl lơ tơpă năm
         'bŭ.10 Kơplah truh tơ anih juă 'ba Atat, pah to đak Krong Jôrđăn, na lu sư akŭm hmoi sơ'ngon
         tih dêh tơ noh. Tơ noh Jôsep pơdong 'bă sư lăm tơpơh năr. 11 Kon pơlei Kanaan, wă khan kon pơlei tơring ei, 'bôh đe nhơ̆m hmoi tơ anih juă 'ba
         Atat, na lu sư khan: Noh jơ̆ minh tơpôl pơdong tih lu bơngai Êyiptơ. Yua kơ noh na
         anih âu krao anăn Abel Misraima gah to đak Krong Jôrđăn.12 Thoi noh lu kon drŏ-nglo Jakôp pơm kiơ̆ thoi nơ̆r 'bă lu sư hơpơi. 13 Chơ ba atâu 'bă lu sư wih brŏk tơ Kanaan 'bŭ lăm hơgơp tơmo tơ bri Makbêla jê̆ Mamrê
         mă đêl Abraham răt hloi hăm mir chŭn Êphrôn, đơ̆ng bơngai Hêtit, wă pơm bơsat. 14 'Bŭ 'bă sư đang boih, Jôsep hăm đĭ-đăng lu 'nhŏng oh păng lu kon pơlei mă đêl kiơ̆
         'bŭ wih jur brŏk tơ dêh Êyiptơ.Jôsep tơbăt kơ lu 'nhŏng oh sư băt kơ jơhngơ̆m đon sư15 Lu 'nhŏng oh Jôsep 'bôh 'bă sư lôch boih, na pơma tơduă lu sư khan: Băt Jôsep gô hil
         plơ̆ kơ lu bơ̆n păng wă pơm 'mong đơ̆ng lu bơ̆n pơm kơnê̆ kơ sư sơ̆. 16 Lu 'nhŏng oh sư wơh bơngai năm pơma dơnuh hăm Jôsep thoi âu: Adrol kơ wă lôch, 'bă
         ih đei hơpơi thoi âu: 17 Năm pơma bĕ hăm Jôsep thoi âu: Ơ Jôsep apinh ih mơnat ăn kơ tơdrong yoch glăi đêl
         lu 'nhŏng pơm yoch glăi păng ih, lu sư đei pơm yoch păng ih boih ră; mă-lei 'bă apinh
         ih 'nĕ pă jô̆ yo kơ đĭch đam Kră Yang 'Bok Kei-Dei 'bă. Kơtơ̆ng dôm nơ̆r noh Jôsep
         nhơ̆m.18 Kơdih kâu lu 'nhŏng oh sư năm drap bon tơ teh 'bơ̆t anăp Jôsep păng khan: Lu 'nhŏng
         oh 'nâu jing đĭch đam oh boih.19 Jôsep tơl lu sư thoi âu: Ơ lu 'nhŏng oh 'nĕ kơ hli kơ minh tơdrong kiơ, yua kơ inh
         ưh kơ gơh tơplih măt Kră Yang 'Bok Kei-Dei ôh! 20 Đĭ lu 'nhŏng wă pơrăm inh ră, mă-lei Kră Yang 'Bok Kei-Dei pơm kơ inh đei yua, wă
         kơ dŏng pơklaih lơ bơngai, thoi noh dôm tơdrong mă đei truh dang ei păng oei wă wei
         rong tơdrong arih lơlang lơlap kon pơlei. 21 Thoi ei, 'nĕ kơ hli, inh gô 'me rong lu iĕm păng lu kon akăn iĕm. Đơ̆ng noh Jôsep
         pơlung lu 'nhŏng oh sư pơma iŏk nơ̆r rơngơp hăm lu 'nhŏng oh sư.Jôsep kră boih păng lôch22 Jôsep hăm đĭ hnam dơnŏ 'bă sư oei tơ dêh Êyiptơ; sư oei arih đei minh-hrĕng mơjĭt
         sơnăm. 23 Sư arih đei 'bôh kon sâu Êphraim truh tơ pêng jơhnơr păng kư̆m pôk kơ'mĭn tơ blu pôih
         kon Maki, wă khan kon drŏ-nglo Manase hai.24 Đơ̆ng noh Jôsep khan kơ lu 'nhŏng sư thoi âu: Inh gô lôch mă-lei đei Kră Yang 'Bok
         Kei-Dei sư wei rong iĕm tơpă. Gô chông ba lu iĕm wih brŏk tơ dêh char mă Kră Yang
         'Bok Kei-Dei đei pơkă hăm Abraham, Isăk păng 'bă bơ̆n Jakôp. 25 Jôsep athei lu kon drŏ-nglo Isơrael pơkă na sư khan thoi âu: Inh khan kơ iĕm sĭt tơpă.
         Kră Yang 'Bok Kei-Dei gô đei năm ngôi apong tơ lu iĕm ơ 'nhŏng oh, apinh lu 'nhŏng
         oh 'blŏk kôch anhăk ba kơting inh tơ dêh âu hŏ.26 Đơ̆ng noh, Jôsep lôch, sư arih đei minh-hrĕng mơjĭt sơnăm. Lu đe kư̆m tơhum pik đak
         pơgang 'bâu phu tơ atâu Jôsep păng pôn tah lăm bong tơ dêh Êyiptơ.Lĕch Đơ̆ng ÊyiptơSƠ̆P HLA BƠAR MĂ 'BAR MÔIS CHIHKRAO SƠ̆PLĔCH ĐƠ̆NG ÊYIPTƠBơngai chihMôisChih layơSơ̆p 'nâu đei chih lăm kơplah sơnăm 1450-1410 A.K, kơplah kon pơlei Isơrael đơ̆ng
         Êyiptơ năm tơ char Kanaan.Đei chih roi kơ lu bơngaiMôis, Arôn, Pharaôn, Jôsuê, Jêthrô, Miriam.Sơ̆p 'nâu đei 40 chăl păng 1213 trong.Roi tơbătSơ̆p hla bơar Lĕch Đơ̆ng Êyiptơ roi kơ adrĕch adrung Isơrael lĕch đơ̆ng dêh char Êyiptơ,
         anih mă đe rôp lu sư pơm đĭch đunh sơnăm. Sơ̆p hla bơar âu asong đei 4 chăl:1. Adrĕch Isơrael dŏng pơklaih lu sư đơ̆ng pơm đĭch.2. Lu sư pơtơm lĕch năm truh tơ kông Sinai.3. Kră Yang 'Bok Kei-Dei pơgơ̆p hăm adrĕch bơngai Isơrael. Kră Yang 'Bok Kei-Dei ăn
         kơ lu sư tơdrong juăt (khôi juăt) wă arih lui ngeh wă kơ arih lui kiơ̆.4. Pơm anih hnam akŭm kơkuh kơ Kră Yang 'Bok Kei-Dei, khôi juăt kơ lu 'bok soi păng
         akŭm kơkuh kơ Kră Yang 'Bok Kei-Dei thoi yơ.Tơdrong mă kăl dêh noh Kră Yang 'Bok Kei-Dei dŏng pơklaih adrĕch adrung Isơrael mă
         Sư đei rơih păng ăn kơ lu sư jing minh dêh char kơdih hăm tơdrong chang hơmĕng kơ
         chăl arih tơ anăp.Bơngai mă tơm lăm sơ̆p hla bơar âu noh Môis minh 'nu kră pơgơ̆r wă chông ba kon pơlei
         Kră Yang lĕch đơ̆ng dêh char Êyiptơ. Đei tơdrong mă kăl dêh lăm sơ̆p hla bơar âu noh
         Mơjĭt khôi juăt (kư̆m khan 10 nơ̆r tơtă chih lăm chăl 20).Kơ̆l tơm1. Adrĕch Isơrael đei dŏng pơklaih hlôi đơ̆ng dêh char Êyiptơ 1:1-15:21a. Đơ̆ng pơm đĭch tơ dêh Êyiptơ 1:1-22b. Chăl arih Môis 2:1-4:31c. Môis păng Arôn tơdơ̆ng hăm pơtao Êyiptơ 5:1-11:10d. Giĕng Năm Brih păng pơtơm lĕch đơ̆ng dêh Êyiptơ 12:1-15:212. Đơ̆ng đak dơsĭ 'Brê truh tơ kông Sinai 15:22-18:273. Khôi juăt păng Tơdrong pơgơ̆p 19:1-24:184. Bơsŭn Anih Akŭm păng tơdrong juăt akŭm kơkuh 25:1-40:38

Sơ̆p Hla Bơar mă 'bar Môis chih tơdrong đe pơmat adrĕch Isơrael11 'Nâu anăn lu kon drŏ-nglo Isơrael rim 'nu kơ lu sư đei chông ba hnam dơnŏ kơdih kiơ̆
         Jakôp tơ dêh Êyiptơ: 2 Rubên, Simêôn, Lêwi păng Juđa; 3 Isakar, Sabulôn păng Bênjamin; 4 Đan, Neptali, Gat păng Aser. 5 Đĭ-đăng adrĕch Jakôp, đei tơpơh-jĭt 'nu; Jôsep sư đei oei tơ dêh Êyiptơ. 6 Jôsep lôch păng 'nhŏng oh sư hăm lu bơngai arih lăm jơhnơr 'noh lu sư kư̆m lôch đĭ-đăng.
         7 Mă-lei kon sâu Isơrael pơjing rai lơ, rai kơdrâ̆m hlĭch chrơp tơpă, rai đunh jing
         mơdrŏng pran kơtang, oei 'bĕnh-'bang jơ̆p-jang kơ dêh 'noh.Pơtao Pharaôn pơgŏ kon pơlei Isơrael8 Tơ char Êyiptơ, đei minh 'nu pơtao 'nao pơgơ̆r, sư ưh kơ băt kơ Jôsep. 9 Pơtao khan kơ kon pơlei sư: Kon pơlei adrĕch Isơrael rai lơ kơdrâ̆m păng pran hloh
         kơ lu bơ̆n. 10 Na bơ̆n athei iŏk đon hlôh wao gơh hơgei wă pơm kơ lu sư, hli kơ lu sư rai lơ, tơ
         anăp kơnh tơdah đei tơdrong tơblah lu sư pơgơ̆p hăm lu ayăt kơ bơ̆n blah bơ̆n păng
         kơdâu jăk hloi đơ̆ng dêh 'nâu. 11 Lei na pơtao ăn bơngai Êyiptơ wei-lăng tơdrong jang chă athei lu sư, wă rôp pơgŏ ăn
         tơdrong jang gleh trăp kơ kon pơlei Isơrael; lu sư man pơm pơlei Phithom păng Ramse
         wă pơm hnam tah mong tơmam kơ Pharaôn. 12 Mă tơpă lu bơngai Êyiptơ rai wă rôp pơgŏ pơmat lu sư, kon pơlei Isơrael rai lơ rai
         jơ̆p-jang kơ dêh char, lăm jơhngơ̆m lu bơngai Êyiptơ hli kơ kon pơlei Isơrael. 13 Lei na bơngai Êyiptơ rôp pơgŏ bơngai Isơrael jang gleh hrat pơmat-tat tơpă. 14 Lu sư pơmat kon pơlei Isơrael hăm tơdrong jang hrat pơjuă teh pơm găch păng lơ tơdrong
         jang nai lăm mir chŭn. Dôm tơdrong jang lu bơngai Êyiptơ rôp pơgŏ kon pơlei Isơrael
         jang gleh pơmat-tat dêh.Pharaôn chă đon wă pơtôch adrĕch Isơrael15 Pơtao dêh Êyiptơ khan kơ lu yă kơ'mĭn bơngai Hêbrơ tơpŭ, minh 'nu anăn Sipra păng
         minh 'nu anăn Phuah. 16 Sư khan: Tơdah lu iĕm kơ'mĭna lu bơngai drŏ-kăn Hêbrơ tơpŭ, mưh tơpŭ kon drŏ-nglo,
         iĕm ket pơlôch lê̆ hŏ, mưh bơngai drŏ-kăn iĕm rong arih. 17 Mă-lei lu yă kơ'mĭn đe tơpŭ mă băt hli yom kơ Kră Yang 'Bok Kei-Dei ưh kơ đei pơm
         kiơ̆ nơ̆r pơtao Êyiptơ pơkă pơkăm, sư rong đĭ lu nge drŏ-nglo arih ngăl. 18 Pơtao dêh Êyiptơ krao lu yă kơ'mĭn ei khan: Liơ mă lu iĕm pơm thoi noh, rong lu kon
         drŏ-nglo arih ngăl? 19 Lu yă kơ'mĭn đe tơpŭ ei tơl: “'Noh yua kơ lu bơngai drŏ-kăn Hêbrơ ưh kơ thoi lu bơngai
         drŏ-kăn Êyiptơ ôh; lu sư đei jơhngơ̆m pran ngăl lu sư tơpŭ hlôi adrol kơ lu nhôn truh.”
         20 Kră Yang 'Bok Kei-Dei ăn tơdrong 'lơ̆ng kơ lu yă kơ'mĭn; kon pơlei rai tŏk păng jing
         rai lơ kơdrâ̆m. 21 Yua kơ lu yă kơ'mĭn đei jơhngơ̆m hli yom tơpă kơ Kră Yang 'Bok Kei-Dei, na Kră Yang
         'Bok Kei-Dei ăn kơ hnam dơnŏ lu sư hiôk jơnap,22 Pharaôn khan tơtă kơ đĭ-đăng kon pơlei sư kơdih thoi âu: Mưh iĕm 'bôh lu bơngai Hêbrơ
         'nao tơpŭ kon drŏ-nglo iĕm klơ̆m lê̆ tơ đak krong Nil; kon drŏ-kăn iĕm rong sư arih.

Tơpŭ kơ nge Môis21 Đei minh 'nu lăm adrĕch adrung Lêwi rôp bơngai adruh Lêwi pơm akăn. 2 Drŏ-kăn ei anăp, na tơpŭ kơ minh 'nu kon drŏ-nglo; 'bôh kon drŏ-nglo 'lơ̆ng dêh tơpă,
         na ôn lê̆ lăm pêng khei. 3 Mă sư 'maih ôn đunh hloh kơ noh ră mă-lei ưh kơ gơh boih, na duch ei iŏk minh pôm
         bai hre, pik chai hơngo, na tơ'bĭch kon nge lăm noh, năm ming ôn sư 'bơ̆t 'nhĕt trang
         tơter jih lăm đak krong. 4 Mŏ bơngai nge ei sư dơ̆ng tơmang đơ̆ng ataih wă kơ băt đei thoi yơ.5 Na truh kon adruh pơtao Pharaôn năm jur hum tơ đak krong, dôm lu đam sư dăr ngôi kiơ̆
         jih đak krong ei; kon adruh pơtao 'bôh bai hre noh tơ lăm 'nhĕt trang na sư krao lu
         đam sư ei pôk iŏk hơtŏk kơ sư. 6 Kon adruh pơtao pơih bai 'bôh kon nge drŏ-nglo oei nhơ̆m, sư 'brơ̆k mơnat khan: Âu
         boih minh 'nu kon lu bơngai Hêbrơ.7 Mŏ bơngai nge ei năm roi khan hloi hăm kon adruh pơtao: Ih hăm wă kơ inh năm krao
         minh 'nu bơngai đơ̆ng lăm bơngai Hêbrơ tơmŏm nge âu dah ưh?8 Kon adruh pơtao sư drơ̆ng: “Lei jah năm wăi.” Na mŏ bơngai nge ei năm krao mĕ bơngai
         nge noh. 9 Kon adruh pơtao khan kơ sư: “Iŏk bĕ nge âu tơ hnam wei rong tơmŏm sư ăn kơ inh; inh
         gô apah ih jên wei rong.” Sư pôk kơ'mĭn iŏk nge ei na tơmŏm hloi. 10 Truh wơ̆ 'lŏ wao boih, mĕ sư chông ba sư năm ăn kơ kon adruh pơtao, kon adruh pơtao
         iŏk pơm kon, sư krao anăn noh Môisa yua kơ sư khan: Đêl inh iŏk pơklaih sư đơ̆ng đak.Môis kơdâu tơ dêh Mađian11 Lăm minh năr, Môis 'lŏ hlôh băt tôm tơdrong boih. Sư năm ngôi tơ lu 'nhŏng oh sư,
         sư 'bôh tơdrong jang lu 'nhŏng oh sư pơmat-tat; na 'bôh minh 'nu bơngai Êyiptơ tôn
         teh bơngai Hêbrơ lăm lu 'nhŏng oh sư kơdih, 12 sư chă lăng jum dăr ưh kơ đei 'bôh bơngai bu, na sư pơlôch bơngai Êyiptơ klaih kơ
         noh sư 'bŭ ôn lê̆ lăm chuơh. 13 Truh năr đơ̆ng rŏng, Môis năm tơ noh dơ̆ng, sư 'bôh 'bar 'nu bơngai Hêbrơ tơteh băl,
         sư khan hăm bơngai mă pơm yoch ei thoi âu: Liơ mă măr iĕm tơteh băl tơduă buăl kơdih?14 Mă-lei bơngai noh tơl khan: Bơngai bu pôk ih pơm pơtao, pơm tih sek tơlang kơ lu nhôn?
         Hăm trŏ ih wă pơlôch nhôn thoi lĕ ih pơlôch bơngai Êyiptơ 'noh hă? Môis hli, na khan:
         Trŏ tơpă, Tơdrong 'nâu rŏ lăng đe băt boih.15 Pharaôn kơtơ̆ng tơdrong 'noh, sư chă wă pơlôch Môis; Mă-lei Môis klĕnh kơ Pharaôn
         năm oei tơ dêh Mađian păng tơ noh sư hơ-oei jê̆ đak sơlŭng. 16 Kơplah noh, đei tơpơh 'nu kon adruh 'bok soi dêh Mađian; năm tơ đak sơlŭng noh sŏ
         đak tuh tơ bơng wă ăn khŭl kon triu 'bă sư nhă. 17 Mă-lei đei lu bơngai wei triu nai truh sư pơpuh lê̆ lu adruh ei tơ nai; Môis gruih
         iung, sư năm dŏng lu adruh 'noh păng pơnhă ăn hloi khŭl triu ei.18 Lăp lu kon adruh sư wih tơ hnam Jêthrô 'bă lu sư, jet lu sư: Liơ mă năr 'nâu lu iĕm
         wih tơ hnam hrôih dêh?19 Lu sư tơl: Đei minh 'nu bơngai Êyiptơ sư dŏng lu nhôn đơ̆ng lu khŭl bơngai wei triu
         păng sư kư̆m sŏ đak tơgŭm nhôn pơnhă ăn kơ khŭl triu hloi.20 'Bă lu sư dơ̆ng: Bơngai noh dang ei sư tơ yơ? Liơ mă lu iĕm achăng lê̆ sư? Krao pơtơm
         sư sŏng sa hăm bơ̆n.21 Môis chu oei hơdai hăm lu sư, 'bă lu sư ăn hloi kon adruh sư oei kơ Môis. Anăn sư
         Sêpôra, 22 Sêpôra tơpŭ kơ minh 'nu kon drŏ-nglo Môis krao anăn sư Gersôm,b yua kơ đei pơma khan:
         Inh oei tơ lăm char tơmoi.23 Đunh 'biơ̆ đơ̆ng noh, Pơtao dêh Êyiptơ lôch; Kon pơlei Isơrael ôr krao yua kơ tơdrong
         pơm đĭch bơ̆jang gleh pơmat-tat: Nơ̆r krao ôr pơmat-tat truh tơ Kră Yang 'Bok Kei-Dei.
         24 Kră Yang 'Bok Kei-Dei kơtơ̆ng tơdrong ơh sơ'ngon pơmat-tat lu sư, 'blŏk hơdơ̆r tơdrong
         pơgơ̆p hăm Abraham, Isăk păng Jakôp. 25 Kră Yang 'Bok Kei-Dei 'bôh mơnat kơ kon pơlei Isơrael, băt kơ tơdrong truh kơ lu sư
         pơmat-tat.

Kră Yang 'Bok Kei-Dei krao Môis31 Môis wei triu Jêthrô tơnei sư, 'bok soi tơm dêh Mađian; sư wei chông ba khŭl triu
         tơ tơmăn 'nhĕt char glă, truh tơ kông Kră Yang 'Bok Kei-Dei, kông 'noh đe krao Hôrêp.
         2 Linh jang 'lơ̆ng Kră Yang tơ'bôh akâu kơ sư lăm pla ŭnh tŏk-bŏk jơ'bôt Jơla 'noh.
         Sư lăng 'bôh đĭ jơ'bôt jơla ŭnh oei sa, mă-lei ŭnh ưh kơ đei sa jơ'bôt jơla. 3 Môis khan: Inh năm rai jê̆ wă lăng pơnhen tơdrong hlĭch tih 'nâu, yua kơ kiơ tơnơm
         jơla 'nâu mă ŭnh sa ưh kơ đei păt hloi.4 Kră Yang 'bôh sư năm lăng rai jê̆, Kră Yang pơma đơ̆ng lăm jơla noh krao: Ơ Môis,
         Ơ Môis! Sư tơl khan: Đei inh tơ âu!5 Kră Yang 'Bok Kei-Dei khan: 'Nĕ năm jê̆ tơ âu, plôh chơkhŏ ih bĕ, yua kơ anih ih oei
         dơ̆ng 'noh anih teh 'lơ̆ng rơgoh. 6 Kră Yang 'Bok Kei-Dei pơma dơ̆ng: Inh boih Kră Yang 'Bok Kei-Dei 'bok ih, Kră Yang
         'Bok Kei-Dei Abraham, Kră Yang 'Bok Kei-Dei Isăk păng Kră Yang 'Bok Kei-Dei Jakôp.
         Môis đơ̆p măt sư hloi yua kơ sư hli ưh kơ pơ̆n lăng tơ Kră Yang 'Bok Kei-Dei.7 Kră Yang khan: Inh 'bôh boih tơdrong gleh pơmat-tat kon pơlei Inh tơ dêh Êyiptơ păng
         Inh kơtơ̆ng boih nơ̆r lu sư krao ôr yua kơ tơdrong jang pơmat, Inh băt hơđăl đĭ dôm
         tơdrong jang pơmat-tat lu sư, 8 lei Inh jur wă pơklaih lu sư đơ̆ng ti bơngai Êyiptơ, chông tơlĕch lu sư đơ̆ng dêh
         'noh năm tơ dêh 'lơ̆ng rŏ, glă rơhơi, đei tơmam sa mah rơkah rơkai dêh char đak toh,
         đak sut, 'noh char Kanaan, đei kon pơlei Hêtit, kon pơlei Amôrit, kon pơlei Phêrêsit,
         kon pơlei Hêwit păng kon pơlei Jêbus oei tơ noh. 9 Nơ̆r krao ôr đơ̆ng kon pơlei Isơrael kơtơ̆ng truh tơ Inh păng Inh 'bôh boih kon pơlei
         Êyiptơ pơgŏ pơđep lu sư thoi yơ; 10 na dang ei, năm bĕ tơ âu, Inh wă wơh ih năm tơ Pharaôn, wă chông tơlĕch kon pơlei
         Inh, wă khan kon pơlei Isơrael lĕch đơ̆ng dêh Êyiptơ.11 Môis sư tơl khan: Inh âu bu, mă pơ̆n năm truh tơ Pharaôn wă chông kon pơlei Isơrael
         lĕch đơ̆ng dêh Êyiptơ?12 Kră Yang 'Bok Kei-Dei khan: Inh gô oei hơdai hăm ih; 'nâu tơdrong wă kơ ih băt tơdra
         Inh wơh ih năm: Lăp ih chông kon pơlei lĕch đơ̆ng dêh Êyiptơ boih, na lu iĕm gô kơkuh
         awih awăn kơ Kră Yang 'Bok Kei-Dei tơ kơpal kông 'nâu.13 Môis tơl Kră Yang 'Bok Kei-Dei khan: Mưh inh năm truh tơ kon pơlei Isơrael, roi kơ
         lu sư: Kră Yang 'Bok Kei-Dei 'bok lu iĕm wơh inh năm truh tơ lu iĕm; mă-lei mưh lu
         sư jet: Anăn Sư bu? Lei inh tơl lu sư thoi yơ?14 Kră Yang 'Bok Kei-Dei khan: Inh boih Kră Yang Đei Kơdih Tơ'ngla Pơjing păng Tơ'ngla
         Arih Ling-Lang; Sư khan dơ̆ng: Khan kơ kon pơlei Isơrael thoi âu: Kră Yang Tơ'ngla
         Đei Kơdih Arih Ling-lang wơh inh năm tơ lu iĕm.15 Kră Yang 'Bok Kei-Dei khan kơ Môis dơ̆ng. Ih khan kơ kon pơlei Isơrael thoi âu: Kră
         Yang 'Bok Kei-Dei 'bok lu iĕm, Kră Yang 'Bok Kei-Dei Abraham, Kră Yang 'Bok Kei-Dei
         Isăk, Kră Yang 'Bok Kei-Dei Jakôp wơh inh năm tơ lu iĕm, Kră Yang khan: 'Noh jơ̆ anăn
         Inh oei oei ling-lang, 'noh boih wă kơ đe 'blŏk kơ Inh rim jơhnơr.16 Ih năm akŭm pơpôi bĕ lu kră bơngai Isơrael, khan kơ lu sư: Kră Yang 'Bok Kei-Dei 'bok
         lu iĕm, Kră Yang 'Bok Kei-Dei Abraham, Kră Yang 'Bok Kei-Dei Isăk, Kră Yang 'Bok Kei-Dei
         Jakôp, tơ'bôh boih kơ inh păng khan: Tơpă Inh năm tơmang lu iĕm, 'bôh dôm tơdrong
         lu sư pơm kơ lu iĕm lăm dêh Êyiptơ; 17 na Inh khan: Inh gô iŏk tơlĕch iĕm đơ̆ng pơmat-tat lăm dêh Êyiptơ, wă anhăk ba iĕm
         tơ dêh Kanaan, đei kon pơlei Hêtit, kon pơlei Amôrit, kon pơlei Phêrêsit, kon pơlei
         Hêwit păng kon pơlei Jêbus, wă khan minh dêh char đak toh, đak sut.18 Kon pơlei gô chu kiơ̆ nơ̆r ih, lei na ih hăm lu kră bơngai Isơrael năm tơ'bơ̆p pơtao
         dêh Êyiptơ, na roi kơ sư khan: Kră Yang 'Bok Kei-Dei kon pơlei Hêbrơ, đei tơ'bôh kơ
         lu nhôn. Na dang ei, apinh ih ăn kơ lu nhôn lĕch năm tơ char glă, ataih dang pêng
         năr kơ trong, wă năm pơyơ̆r tơmam soi kơ Kră Yang 'Bok Kei-Dei lu nhôn.19 Tơpă, Inh băt mă đơ̆ng iĕm iŏk jơhngơ̆m apinh pơgŏ pơtao Êyiptơ, sư kư̆m ưh kơ ăn
         iĕm năm! 20 Mă-lei inh gô chro ti pơm kơ dêh Êyiptơ hăm tơdrong mơsêh hlĭch tơ lăm dêh 'noh, đơ̆ng
         rŏng kơ 'noh sư gô ăn kơ iĕm năm. 21 Inh gô pơm kơ kon pơlei 'nâu đei tơdrong mơnat 'bơ̆t anăp măt lu bơngai Êyiptơ, truh
         năr lu iĕm năm, na ưh kơ đei, lĕch năm tơpang ti hoh đĕch ôh; 22 rim 'nu bơngai drŏ-kăn Isơrael gô apinh đơ̆ng bơngai drŏ-kăn Êyiptơ rông 'bôt sư,
         hăm lu bơngai tơmoi oei hơdai lăm hnam dơnŏ, dôm tơmam thoi maih, hu, truh tơ hơbĕn
         ao, iŏk pơhrŭk ăn kơ kon drŏ-nglo, drŏ-kăn lu iĕm kơdih. Lu iĕm gô plôh iŏk pơđĭ đơ̆ng
         akâu kon pơlei Êyiptơ thoi noh.

Tơ'bôh ăn kơ Môis tơdrong hlĭch41 Môis drơ̆ng khan: Mă-lei kon pơlei noh ưh kơ lui păng ưh kơ chu nơ̆r inh, lu sư gô
         khan: Kră Yang ưh kơ đei tơbang tơ'bôh ăn kơ ih ôh.2 Kră Yang khan: Ti ih chĕp kiơ? Môis tơl khan: Minh pôm 'long jra.3 Kră Yang khan dơ̆ng: Klơ̆m sư tơ teh. Sư klơ̆m hloi tơ teh, 'long jra noh jing minh
         dăng 'bih; Môis kơdâu weh đơ̆ng sư. 4 Kră Yang khan kơ Môis: Iŏk ti ih rôp kiĕng sư 'noh. Môis chro ti năm rôp na 'bih ei
         jing hloi 'long jra chĕp lăm ti dơ̆ng. 5 Kră Yang khan: 'Noh wă kơ lu sư lui kơ Kră Yang 'Bok Kei-Dei 'bok sư, wă khan Kră
         Yang 'Bok Kei-Dei Abraham, Kră Yang 'Bok Kei-Dei Isăk, Kră Yang 'Bok Kei-Dei Jakôp,
         đei tơ'bôh boih kơ ih.6 Kră Yang khan dơ̆ng: Dan ti ih tơ kơtơh. Na sư dan hloi, klaih kơ 'noh sư hiŏng ti.
         Na, 'bôh ti sư 'bơm chin kok hmông thoi prĕl.7 Kră Yang khan dơ̆ng: Dan ti ih tơ kơtơh dơ̆ng; na sư dan hloi tơ kơtơh, achăng ti
         sư lăng 'bôh sĕch akar sư thoi so.8 Kră Yang khan dơ̆ng: Tơdah layơ kon pơlei 'noh ưh kơ lui kơ ih păng ưh kơ chu kiơ̆
         nơ̆r tơdra mă blŭng-a, lei sư gô lui kiơ̆ nơ̆r tơdra mă 'bar. 9 Tơdah kon pơlei ưh kơ lui kơ đĭ 'bar tơdra 'nâu păng ưh kơ chu kiơ̆ nơ̆r ih, lei chhŏ
         đak krong Nil tuh tơ teh hrĕng kro; đak mă ih iŏk đơ̆ng đak krong noh gô jing pham
         jơ̆p kơ teh hrĕng kro noh.10 Môis tơl Kră Yang thoi âu: Ơ! Kră Yang bơnê kơkuh kơ Ih, đơ̆ng năr brei năr mơsơ̆,
         mă đơ̆ng krô Ih pơma bơtho đĭch đam Ih, inh ưh tam trŏ bơngai pơma gơh hơgei, yua
         kơ 'bơ̆r păng hơpiĕt inh pơma arăk ưh kơ hơđăl.11 Kră Yang khan dơ̆ng: Bu pơjing kơ 'bơ̆r adrĕch kon bơngai? Dah bu pơm kơmlo, pơm klĭk,
         pơm kơ măt hơdah păng ưh kơ bang? Hăm trŏ kơ Inh Kră Yang? 12 Thoi ei, na năm bĕ; inh gô oei hơdai lăm 'bơ̆r păng bơtho ih dôm nơ̆r trŏ wă pơma.13 Môis tơl khan: Ơ! Kơkuh kơ Ih Kră Yang Ih wă wơh bu năm, wơh bĕ.14 Na Kră Yang hil mĭl kơ Môis na khan: Hăm trŏ Arôn bơngai Lêwi, 'nhŏng ih dah kiơ?
         Inh băt bơngai 'noh sư gơh pơma hơgei păng to, sư oei năm wă sơng ih; lăp sư 'bôh
         ih, lăm jơhngơ̆m sư hiôk dêh. 15 Lei na ih pơma hăm sư păng hơmet lê̆ dôm nơ̆r wă pơma lăm 'bơ̆r sư, kơplah măr iĕm
         pơma. Inh gô oei hơdai lăm 'bơ̆r ih păng 'bơ̆r 'nhŏng ih, bơtho iĕm dôm tơdrong kiơ
         wă pơm. 16 'Noh boih sư gô pơma hăm kon pơlei tơplih kơ ih, yua pơm 'bơ̆r ih, na ih gô nhen thoi
         Kră Yang 'Bok Kei-Dei kơ sư noh mơ̆n. 17 Ih chĕp 'long jra 'nâu wă yua pơm tôm tơdrong hlĭch.Môis wih tơ char Êyiptơ18 Môis wih tơ tơnei sư Jêthrô na khan: Apinh 'bă ăn kơ inh wih brŏk tơ lu 'nhŏng oh
         inh tơ dêh Êyiptơ, wă lăng lăng lu sư hăm oei arih ưh. Jêthrô khan hloi kơ Môis: Kon
         yak mă 'lơ̆ng bĕ.19 Kră Yang khan hăm Môis tơ Mađian thoi âu: Wih bĕ tơ dêh Êyiptơ, yua kơ dôm lu bơngai
         mă chă wă pơlôch ih lôch đĭ boih. 20 Môis sư pôk hơtŏk akăn păng kon sư tơ kơpal kơdŭ aseh iĕ, wih brŏk tơ dêh Êyiptơ.
         Sư chĕp ba 'long jra đơ̆ng Kră Yang 'Bok Kei-Dei ăn kơ sư.21 Kră Yang khan kơ Môis: Mưh wih tơ dêh Êyiptơ, kơchăng kơ tơdrong mơsêh hlĭch Inh đei
         pơjao 'bơ̆t ti ih mă ih pơm 'bơ̆t anăp Pharaôn; mă-lei Inh gô pơm ăn kơ sư arăng kơ̆l
         ưh kơ ăn kon pơlei năm. 22 Lei ih roi tơbăt kơ Pharaôn: Kră Yang khan thoi âu: Isơrael jơ̆ kon drŏ-nglo Inh wă
         khan kon kơdră Inh, 23 mă Inh đei khan hăm ih: Ăn kơ kon drŏ-nglo Inh năm, wă kơ lu sư kơkuh kơ Inh. Mưh
         ih ưh kơ chu ăn kơ lu sư năm. 'Nâu Inh gô pơlôch kon kơdră drŏ-nglo ih.24 Kơplah oei năm rok trong, Kră Yang tơ'bơ̆p Môis tơ anih hnam đe mơdro păng wă pơlôch
         lê̆ sư. 25 Sêpôra iŏk tơmo tơ noh pơm săng, kăt tơdra akar kơ kon sư păng klơ̆m lê̆ tơ ala jơ̆ng
         Môis na sư khan: Tơpă, ih jing klo inh đơ̆ng pham kon ba âu! 26 Kră Yang lê̆ klo sư arih; Kơplah noh akăn sư khan: Ih jing klo inh tơpă! Yua kơ đơ̆ng
         kăt tơdra akar kon ba na ih arih hiôk.'Bok Kei-Dei wơh Arôn năm sơng Môis27 Kră Yang khan kơ Arôn thoi âu: Năm bĕ tơ char glă sơng Môis. Arôn năm hloi, tơ'bơ̆p
         Môis tơ kông Kră Yang 'Bok Kei-Dei păng sư chŭm Môis. 28 Môis roi ăn kơ Arôn băt dôm nơ̆r Kră Yang wơh sư păng dôm tơdrong mơsêh hlĭch mă Kră
         Yang bơtho athei sư pơm.29 Na Môis hăm Arôn năm hơdai tơ dêh Êyiptơ, krao akŭm dôm lu kră bơngai Isơrael. 30 Arôn ră roi đĭ dôm nơ̆r đơ̆ng Kră Yang đei pơma hăm Môis păng Môis kư̆m pơm tơdrong
         mơsêh hlĭch 'bơ̆t anăp kon pơlei. 31 Lu sư lui kơ nơ̆r 'noh, băt kơ Kră Yang oei hơdai hăm kon pơlei Isơrael păng 'bôh
         dôm tơdrong pơmat-tat lu sư; na lu sư kŭp kơ̆l kơkuh kơ Kră Yang hloi.

Môis păng Arôn apinh Pharaôn51 Đơ̆ng rŏng kơ noh, Môis păng Arôn năm apinh Pharaôn khan thoi âu: Kră Yang 'Bok Kei-Dei
         kon pơlei Isơrael đei khan: Ăn bĕ kon pơlei Inh năm, wă kơ lu sư năm kơkuh kơ Inh
         tơ char glă.2 Mă-lei Pharaôn tơl: Kră Yang noh bu? Mah athei inh chu kơ nơ̆r Sư, ăn kon pơlei Isơrael
         năm? Inh ưh kơ băt Kră Yang ôh; kư̆m ưh kơ ăn kon pơlei năm mơ̆n.3 Môis păng Arôn khan: Kră Yang 'Bok Kei-Dei kon pơlei Hêbrơ đei tơ'bôh kơ lu nhôn.
         Na dang ei apinh ih ăn kơ lu nhôn lĕch năm tơ char glă, ataih dang pêng năr kơ trong,
         wă pơyơ̆r tơmam soi ăn kơ Kră Yang 'Bok Kei-Dei lu nhôn, dah ưh kơnh hli kơ Kră Yang
         pơm kơ nhôn lôch hơbuh dah lôch kơ đao,4 Mă-lei pơtao dêh Êyiptơ khan kơ lu sư: Ơ Môis păng Arôn, liơ mă măr iĕm pơtơm kon
         pơlei achăng hŭt lê̆ tơdrong jang lu sư thoi noh? Iĕm jah năm jang tơdrong jang iĕm
         kơdih đĕch! 5 Pharaôn khan: Kon pơlei lăm dêh char dang ei kơdrâ̆m lơ dêh, na măr iĕm pơgăn pơm
         kơ lu sư pơdơh kơ jang hă!6 Lăm năr noh, Pharaôn tơtă nơ̆r, kơ lu bơngai Êyiptơ mă wei-lăng tơdrong jang păng
         lu bơngai Isơrael mă tơrô̆ bơngai jang thoi âu: 7 Lu iĕm 'nĕ pă asong kon pơlei hơnong 'ba pơm gŏch thoi lĕ adrol ki dơ̆ng hŏ; lê̆ lu
         sư năm chă kơdih. 8 Mă-lei lu iĕm athei hơgăt pơm mă tôm dôm kơsô̆ thoi so, 'nĕ kơ tơjur hơtŭch kơ so;
         yua kơ lu sư alah dêh, lu sư chă đon krao ôr khan: Bĕ bơ̆n! Năm pơyơ̆r kơkuh kơ Kră
         Yang 'Bok Kei-Dei bơ̆n. 9 Lu iĕm tơpŭ ăn tơdrong jang trăp kơ lu sư wă kơ lu sư jang hrat na ưh pă 'blŏk nơ̆r
         pơma hơlĕnh dơ̆ng.10 Lu bơngai wei-lăng păng lu bơngai tơrô̆ tơdrong jang sư lĕch năm pơma hăm kon pơlei
         pơla khan: Pharaôn đei khan: Inh ưh pă ăn kơ lu iĕm hơnong 'ba dơ̆ng, 11 lu iĕm năm chă kơdih hơnong đei tơ yơ iĕm năm tơ noh; mă-lei ưh kơ gơh tơjur hơtuch
         lê̆ tơdrong jang lu iĕm ôh. 12 Đơ̆ng noh, kon pơlei năm chă hơnong jơ̆p-jang kơ dêh Êyiptơ, lu sư wă dônh akŭm tơm
         'ba tơplih kơ hơnong 'ba. 13 Lu bơngai wei-lăng gơnhĕk khan: Jang mă keh tơdrong jang lu iĕm, tôm thoi hơgăt, năr
         ayơ keh tôm năr 'noh, kư̆m thoi kơplah mă oei đei asong iĕm hơnong 'ba. 14 Lu bơngai Isơrael mă jang lăm khŭl wei-lăng tơrô̆ kon pơlei Isơrael, đe teh lu sư
         păng hil khan: Liơ năr brei păng năr 'nâu, lu iĕm ưh kơ jang keh mă đêl hơgăt kơ iĕm
         man gŏch dôm thoi lĕ adrol ki?15 Lu bơngai Isơrael bơ̆jang tơrô̆ lăng lăm kon pơlei Isơrael, lu sư năm ôr krao tơ Pharaôn:
         Liơ pơtao pơm kơ lu đĭch đam ih thoi noh? 16 Đe ưh pă asong lu nhôn hơnong 'ba, na hrăn athei lu nhôn: Iĕm pơm gŏch bĕ! Lu nhôn
         'nâu đĭch đam ih; đe teh tôn, ưh kơ brĕ đơ̆ng kon pơlei pơla ih 'mơ̆i.17 Mă-lei pơtao tơl: Lu iĕm bơngai răm alah, lu bơngai alah! Na hrăn apinh. Ăn kơ lu
         nhôn năm kơkuh kơ Kră Yang! 18 Na dang ei kư̆ kơ năm jang bĕ, đe ưh kơ đei asong hơnong 'ba ôh, mă-lei lu iĕm pơjao
         gŏch mă tôm 'long đêl hơgăt.19 Lei na, lu bơngai Isơrael bơ̆jang tơrô̆ lăm kon pơlei Isơrael, lu sư hơwơ̆l hơwang,
         yua kơ đe khan kơ lu sư: Lu iĕm ưh kơ gơh tơjur hơtŭch 'long gŏch hơgăt ăn kơ iĕm
         jang năr ayơ athei keh tôm năr 'noh. 20 Lăp lu sư lĕch đơ̆ng Pharaôn na lu sư tơ'bơ̆p Môis păng Arôn oei gô 'bơ̆t noh, 21 na khan; “măr iĕm pơm kiơ kơ lu nhôn. Apinh Kră Yang lăng păng phak măr iĕm. Yua kơ
         kiơ măr iĕm ăn kơ Pharaôn păng linh bơ̆jang kơ sư hil areh kơ lu nhôn, thoi ăn đao
         gưm lăm ti lu sư wă kơ pơlôch lu nhôn.”22 Môis wih dơ̆ng tơ Kră Yang păng khan: “Bơnê kơkuh kơ Ih, ơ Kră Yang yua kơ kiơ Ih
         ăn đe pơm kơnê̆ kơ kon pơlei 'nâu? Yua kơ kiơ Ih wơh inh năm lĕ? 23 Đơ̆ng năr inh năm tơ'bơ̆p Pharaôn wă yua anăn Ih na pơma, sư rai pơm kơnê̆ kơ kon
         pơlei âu, mă-lei Ih ưh kơ wă dŏng pơklaih kon pơlei Ih.”

'Bok Kei-Dei pơkă wă dŏng pơklaih61 Kră Yang pơma hăm Môis khan: Dang ei ih gô 'bôh dôm tơdrong Inh wă pơm kơ Pharaôn;
         yua đơ̆ng ti mơsêh mơyang Inh athei pơtao 'noh sư gô achăng kon pơlei păng puh tơlĕch
         hloi kon pơlei Isơrael đơ̆ng dêh sư.2 Kră Yang 'Bok Kei-Dei pơma dơ̆ng hăm Môis khan: Inh boih Kră Yang iĕm. 3 Inh pơdah tơ'bôh ăn kơ Abraham kơ Isăk păng Jakôp, Inh boih Kră Yang 'Bok Kei-Dei
         mơsêh mơyang;a mă-lei Anăn Inh Kră Yang,b Inh ưh tam đei layơ tơbăt kơ lu sư. 4 Inh kư̆m pơsĭt tơdrong pơgơ̆p hăm lu sư, wă ăn kơ lu sư dêh Kanaan, mă dêh lu sư wă
         oei tơ noh thoi lĕ lu bơngai tơmoi. 5 Inh kư̆m đei kơtơ̆ng nơ̆r krao ôr pơmat-tat đơ̆ng kon pơlei Isơrael đơ̆ng bơngai Êyiptơ
         rôp pơgŏ pơm đĭch păng Inh 'blŏk kơ tơdrong Inh pơgơ̆p.6 Na ih khan bĕ hăm kon pơlei Isơrael: Inh boih Kră Yang, Inh gô ăn kơ lu iĕm rơngei
         đơ̆ng tơdrong jang gleh pơmat Inh gô dŏng pơklaih iĕm đơ̆ng pơm đĭch đam Inh gô chro
         tơpang ti mơsêh mơyang Inh, wă phak bơngai Êyiptơ mă trăp. 7 Inh gô iŏk lu iĕm pơm kon pơlei Inh păng Inh gô pơm Kră Yang 'Bok Kei-Dei lu iĕm;
         lu iĕm gô băt kơ Inh jing Kră Yang 'Bok Kei-Dei lu iĕm, pơklaih rơngei lu iĕm đơ̆ng
         pơm đĭch đam kơ lu bơngai Êyiptơ. 8 Inh gô chông ba lu iĕm mơ̆t lăm dêh mă Inh pơkă wă ăn kơ Abraham, kơ Isăk păng Jakôp
         inh gô ăn kơ lu iĕm dêh 'noh wă kơ jang sa, Inh boih Kră Yang.9 Môis pơma khan kơ kon pơlei Isơrael thoi noh; mă-lei lu sư ưh kơ wă mơ̆ng Môis ôh
         yua kơ lu sư ơh sơ'ngon kơtơ̆ng đĭch đam pơmat-tat dêh tơpă.10 Kră Yang khan kơ Môis: 11 Năm mơ̆t tơ'bơ̆p roi bĕ kơ Pharaôn, pơtao dêh Êyiptơ, wă kơ sư ăn kon pơlei Isơrael
         lĕch đơ̆ng dêh sư.12 Mă-lei Môis tơl Kră Yang: Inh âu minh 'nu bơngai 'bơ̆r pơma sa ưh kơ hlôh wao; kon
         pơlei Isơrael ưh kơ wă mơ̆ng nơ̆r inh pơma kơ Pharaôn sư dai ưh kơ wă mơ̆ng nơ̆r inh
         ôh? 13 Kră Yang pơma khan kơ Môis păng Arôn. Inh pơjao ăn kơ măr iĕm năm truh tơ kon pơlei
         Isơrael păng Pharaôn, pơtao dêh Êyiptơ, wă chông anhăk kon pơlei Isơrael lĕch đơ̆ng
         dêh Êyiptơ.Adrĕch adrung Môis păng Arôn14 'Nâu lu bơngai kơdră lăm adrĕch adrung kon pơlei Isơrael: Lu kon drŏ-nglo Rubên, kon
         drŏ-nglo kơdră Isơrael, Hanok, Palu, Hêsrôn păng Karmi. 'Noh boih lu adrĕch adrung
         Rubên. 15 Lu kon drŏ-nglo Simêôn, Jêmuel, Jamin, Ôhat, Jakin, Sôhar păng Sul kon mă akăn đơ̆ng
         Kanaan. 'Noh boih lu adrĕch adrung Simêôn. 16 'Nâu anăn lu kon drŏ-nglo Lêwi, kiơ̆ lăm adrĕch lu sư: Gersôn, Kôhat păng Mêrari.
         Lêwi arih sot đei minh-hrĕng pêng-jĭt tơpơh sơnăm. 17 Lu kon drŏ-nglo Gersôn kiơ̆ kơ adrĕch lu sư kơdih Lipni păng Simei. Kiơ̆ kơ adrĕch
         lu sư. 18 Lu kon drŏ-nglo Kôhat. Amram, Ishar, Hêbrôn păng Usiêl. Kôhat arih sot đei minh-hrĕng
         pêng-jĭt pêng sơnăm. 19 Lu kon drŏ-nglo Mêrari: Mali păng Musi. 'Noh boih lu adrĕch Lêwi, kiơ̆ lu adrĕch adrung
         lu sư.20 Na, Amram iŏk akăn anăn Jôkêbêt, duch sư kơdih, pơm akăn; duch ei tơpŭ kơ sư Arôn
         păng Môis. Amram arih sot đei minh-hrĕng pêng-jĭt tơpơh sơnăm. 21 Lu kon drŏ-nglo Ishar: Kôrê, Nêphek păng Sikri. 22 Lu kon drŏ-nglo Usiêl: Misael, Êlsaphan păng Sihri.23 Arôn oei kơ Êlisêba, kon drŏ-kăn Aminađap, oh Nahasôn; duch ei tơpŭ kơ sư Nađap, Abihu,
         Êlêasar păng Ithamar. 24 Lu kon drŏ-nglo Kôrê: Assir, Êlkana păng Abiasap 'noh boih lu adrĕch Kôrê. 25 Êlêasar, kon drŏ-nglo Arôn, oei kơ kon adruh Phutiel; duch ei tơpŭ kơ sư Phinêhas.
         'Noh boih lu kơdră lăm khŭl adrĕch bơngai Lêwi, kiơ̆ adrĕch adrung lu sư.26 'Nâu boih adrĕch, Arôn păng Môis, wă khan bơngai mă Kră Yang bơtho khan: Athei chông
         anhăk kon pơlei Isơrael lĕch đơ̆ng dêh Êyiptơ. 27 Môis păng Arôn bre sư năm tơ'bơ̆p Pharaôn, pơtao dêh Êyiptơ, wă chông anhăk kon pơlei
         Isơrael lĕch đơ̆ng dêh Êyiptơ.28 Lăm năr mă Kră Yang pơma hăm Môis tơ dêh Êyiptơ, 29 Kră Yang khan kơ Môis: Inh boih Kră Yang, năm khan bĕ kơ Pharaôn pơtao dêh Êyiptơ,
         đĭ-đăng dôm nơ̆r Inh gô pơma hăm ih.30 Mă-lei Môis tơl Kră Yang khan: Inh âu bơngai 'bơ̆r ưh kơ hon đon ưh kơ hơgei: Liơ
         Pharaôn 'maih mơ̆ng inh?

Kră Yang 'Bok Kei-Dei khan dơ̆ng kơ Môis năm tơ'bơ̆p Pharaôn71 Kră Yang pơma hăm Môis khan: Lăng, Inh pôk ih nhen thoi Kră Yang 'Bok Kei-Dei kơ Pharaôn,
         na Arôn 'nhŏng ih gô thoi bơngai khan lê̆ adrol ăn kơ ih. 2 Ih athei pơma dôm nơ̆r Inh đei tơtă kơ ih, na Arôn, 'nhŏng ih sư gô năm apinh Pharaôn,
         wă kơ sư achăng lê̆ kon pơlei Isơrael lĕch đơ̆ng dêh sư. 3 Inh gô pơm ăn kơ Pharaôn jơhngơ̆m arăng ưh kơ chu păng Inh pơthim lơ tơdra mơsêh hlĭch
         chrơp Inh tơ lăm dêh Êyiptơ. 4 Mă-lei Pharaôn ưh kơ 'maih mơ̆ng ih ôh; Inh gô yơ̆r ti dan kơpal teh Êyiptơ, yua lơ
         tơdrong phak tih, wă iŏk tơlĕch lu khŭl linh Inh, lu kon drŏ-nglo Isơrael đơ̆ng char
         Êyiptơ. 5 Layơ mă Inh pơm kơ dêh Êyiptơ păng dui iŏk kon pơlei Isơrael lĕch đơ̆ng lăm kon pơlei
         Êyiptơ, lei lu sư gô băt kơ Inh boih Kră Yang.6 Môis păng Arôn pơm kiơ̆ lei-lăi thoi nơ̆r Kră Yang đei tơtă kơ bre sư. 7 Kơplah, bre sư năm apinh Pharaôn, noh Môis đei tơhngam-jĭt sơnăm păng Arôn tơhngam-jĭt
         pêng sơnăm.'Long jra Arôn8 Kră Yang khan kơ Môis păng Arôn: 9 Tơdah Pharaôn athei măr iĕm pơm tơdrong mơsêh iĕm; ih athei khan kơ Arôn: 'Nhŏng ih
         athei iŏk 'long jra, klơ̆m 'bơ̆t anăp Pharaôn, 'long jra 'noh gô jing minh dăng 'bih.
         10 Na, Môis păng Arôn năm 'bơ̆t anăp Pharaôn păng pơm kiơ̆ thoi nơ̆r Kră Yang tơtă boih.
         Arôn klơ̆m 'long jra sư 'bơ̆t anăp măt Pharaôn păng lu đam sư, 'long jra noh jing
         minh dăng 'bih. 11 Na Pharaôn krao hloi lu 'bok hơgei păng 'bok pơjâu; lu bơngai gơh pơm tơwir lăm char
         Êyiptơ kư̆m pơm lei-lăi thoi lu sư gơh tơwir. 12 Rim 'nu lu sư klơ̆m 'long jra tă kơ jing 'bih ngăl; mă-lei 'long jra Arôn luăn lê̆
         đĭ 'long jra lu sư. 13 Thoi noh ră mă-lei jơhngơ̆m Pharaôn oei ưh kơ chu, ưh kơ mơ̆ng Môis păng Arôn, lei-lăi
         thoi nơ̆r Kră Yang khan lê̆ adrol.Tơdrong truh blŭng-a: Đak krong jing pham14 Kră Yang khan kơ Môis: Pharaôn arăng kơ̆l ưh kơ chu ăn kon pơlei năm. 15 Pơgê dơning Pharaôn sư gô lĕch ngôi tơ đak krong, ih athei năm 'bơ̆t anăp sư tơ cheng
         đak krong păng chĕp ba 'long jra mă jing 'bih noh. 16 Ih athei tơbăt kơ sư: Kră Yang 'Bok Kei-Dei kon pơlei Hêbrơ, wơh inh năm tơ ih, khan
         thoi âu: Athei achăng ăn kon pơlei Inh năm, wă kơ lu sư kơkuh kơ Inh tơ tơmăn glă;
         na truh dang ei ih ưh kơ 'maih mơ̆ng Inh hơya tŏ sĕt. 17 Kră Yang khan: Đơ̆ng tơdrong 'nâu, ih gô băt Inh boih Kră Yang: Na iŏk 'long jra Inh
         teh tơ đak krong Nil, đak krong gô jing pham. 18 Ka lăm đak krong Nil gô lôch păng đak krong gô 'bâu ôm, bơngai Êyiptơ ưh kơ pơ̆n nhă
         đak noh.19 Đơ̆ng noh, Kră Yang khan kơ Môis, athei Arôn, iŏk 'long jra ih bĕ, yơ̆r ti ih tơ kơpal
         đak glung tih, tơ đak krong iĕ, đak dơnâu jơ̆p kơ anih đei đak lăm dêh Êyiptơ wă kơ
         đak jing pham ngăl; jơ̆p-jang lăm get mong đak sư pơm hăm 'long, hăm tơmo, kư̆m gô
         đei pham đĭ-đăng.20 Na, Môis păng Arôn pơm kiơ̆ thoi nơ̆r Kră Yang tơtă ăn kơ bre sư. 'Bơ̆t anăp Pharaôn
         păng đam sư; Arôn hiŏng 'long jra tơ kơpal na teh đak krong Nil na đak krong Nil jing
         pham hloi. 21 Ka lăm đak krong Nil lôch đĭ-đăng, đak krong jing 'bâu ôm, lu bơngai Êyiptơ ưh kơ
         gơh nhă; đei pham tơ jơ̆p-jang kơ đak lăm dêh Êyiptơ hloi.22 Kơplah noh lu 'bok pơjâu tơwir bơngai Êyiptơ kư̆m gơh pơm tơwir lei-lăi thoi noh,
         na jơhngơ̆m Pharaôn, oei arăng ưh kơ chu, ưh kơ mơ̆ng Môis păng Arôn tŏ sĕt, trŏ thoi
         nơ̆r Kră Yang đei khan. 23 Pharaôn wih brŏk tơ hnam sư jơhngơ̆m sư ưh kơ đei hiơ̆k tơchĕng kiơ kơ tơdrong noh.
         24 Đĭ-đăng lu bơngai Êyiptơ ưh kơ gơh nhă đak krong Nil noh, na lu sư sir 'bơ̆t cheng
         đak krong wă kơ đei đak gơh nhă.25 Đơ̆ng rŏng kơ noh dang tơpơh năr.

Tơdrong truh mă 'bar: Đei kit81 Kră Yang khan kơ Môis: Năm tơ'bơ̆p bĕ Pharaôn păng roi tơbăt kơ sư, Kră Yang đei khan
         thoi âu: Athei achăng kon pơlei inh năm, wă kơ lu sư awih awăn kơkuh kơ inh. 2 Tơdah ih ưh kơ achăng lu sư năm lei inh gô ăn tơdrong truh đei kit tơ jơ̆p-jang kơ
         dêh Êyiptơ. 3 Tơ đak krong Nil gô 'bĕnh kơ kit, lu kit gô mơmŏ mơ̆t lăm hnam pơtao tơ anih bơ̆jang,
         anih tep păng tŏk kơpal giơng ih, mơ̆t hloi lăm hnam đĭch đam păng kon pơlei ih, lăm
         anih gŏ, lăm kơthŭng ih jrâu tơpŭng pơm 'bĕng. 4 Kit ei gô mơmŏ tŏk tơ akâu ih, akâu kon pơlei păng rim 'nu kơ đĭch đam ih.5 Na, Kră Yang khan kơ Môis: Khan bĕ kơ Arôn: Athei chĕp 'long jra yơ̆r ti tơ kơpal
         thong đak tih iĕ, đak dơnâu, wă kơ kit tŏk đơ̆ng noh năm tơ jơ̆p kơ dêh Êyiptơ.6 Na, Arôn yơ̆r ti sư tơklă đak krong dêh Êyiptơ, kit tih iĕ mơmŏ tŏk lanh 'bĕnh jơ̆p-jang
         hloi dêh Êyiptơ. 7 Lu bơngai pơjâu tơwir kư̆m pơm lei-lăi thoi noh mơ̆n, wă pơm kơ kit tih iĕ mơmŏ tŏk
         jơ̆p kơ dêh Êyiptơ.8 Pharaôn krao hloi Môis păng Arôn na khan: Krao khan bĕ kơ Kră Yang wă kơ Sư puh kit
         weh đơ̆ng inh păng đơ̆ng kon pơlei inh; na inh gô achăng kon pơlei Hêbrơ năm pơyơ̆r
         tơmam soi kơkuh kơ Kră Yang.9 Môis khan kơ Pharaôn: Apinh ih đei jơhngơ̆m hiôk tơbăt ăn kơ inh layơ ih wă kơ kit
         weh đơ̆ng ih đơ̆ng hnam ih đơ̆ng đĭch đam hăm đơ̆ng kon pơlei ih, na inh krao khan
         apinh Kră Yang wă kơplah noh kit lôch đĭ păng oei pă lăm đak krong đĕch.10 Pơtao tơl khan: Năr dơning, Môis khan: Lei ăn kơ nơ̆r ih pơma noh jing thoi noh, wă
         kơ ih băt ưh kơ đei bơngai bu thoi Kră Yang 'Bok Kei-Dei lu nhôn. 11 Na kit gô weh đơ̆ng ih, đơ̆ng hnam ih, đơ̆ng đĭch đam hăm đơ̆ng kon pơlei ih; lu sư
         oei pă tơ lăm đak krong Nil đĕch.12 Môis păng Arôn lĕch đơ̆ng Pharaôn; Môis krao apinh Kră Yang kơ tơdrong kit mă sư đei
         pơkă boih kơ Pharaôn.13 Kră Yang pơm lei-lăi thoi nơ̆r Môis apinh; kit tih iĕ đơ̆ng lăm hnam lăm pơlei, tơ
         bri, mir tơ 'nguaih lôch đĭ-đăng. 14 Lu đe dônh akŭm kit tih iĕ hơlôk hơlak thoi pôi tih păng 'bâu ôm jơ̆p-jang kơ dêh
         sư. 15 Na Pharaôn lăp sư 'bôh tơdrong truh hlôi boih, sư arăng jơhngơ̆m ưh kơ chu dơ̆ng,
         ưh kơ wă mơ̆ng Môis păng Arôn, lei-lăi thoi nơ̆r Kră Yang đei khan boih.Tơdrong truh mă pêng: Đei sơmĕch16 Kră Yang khan kơ Môis: Athei Arôn: Yơ̆r bĕ 'long jra ih, tôn tơteh: Wă kơ 'mui teh
         noh jing sơmĕch jơ̆p-jang kơ dêh Êyiptơ. 17 'Bar 'nu bre sư pơm thoi noh. Na Arôn chĕp 'long jra yơ̆r ti tơ kơpal tôn tơ teh,
         'mui teh jing hloi sơmĕch, kôp 'bĕnh-'bang kơ bơngai păng sem dơrong; đĭ-đăng 'mui
         teh jing kon sơmĕch ngăl jơ̆p lăm dêh Êyiptơ. 18 Lu bơngai pơjâu kư̆m 'maih tơwir pơm lei-lăi, wă kơ 'mui teh jing kon sơmĕch, mă-lei
         lu sư pơm ưh kơ gơh, na sơmĕch 'bĕnh kơ bơngai păng sem dơrong lu sư.19 Lu bơngai pơjâu khan kơ Pharaôn, 'Nâu boih hơnglâu ti Kră Yang 'Bok Kei-Dei; mă-lei
         Pharaôn oei arăng kơ̆l ưh kơ chu, ưh kơ mơ̆ng Môis păng Arôn thoi nơ̆r Kră Yang khan
         boih.Tơdrong truh mă puăn: Roi wŏng20 Đơ̆ng noh, Kră Yang khan kơ Môis, Pharaôn sư gô lĕch ngôi jê̆ đak krong, ih athei
         iung mă hrôih năm tơ'bơ̆p sư na roi tơbăt ăn kơ sư, Kră Yang khan thoi âu: Ăn kon
         pơlei inh năm, wă kơ lu sư gơh kơkuh kơ inh. 21 Tơdah ih ưh kơ achăng ăn lu sư năm, lei Inh gô ăn roi wŏng truh lơ iam tơ ih, tơ đĭch
         đam ih, tơ kon pơlei păng tơ lăm hnam ih; tơ hnam bơngai Êyiptơ, roi wŏng iam 'bĕnh-'bang,
         jơ̆p-jang kơpal teh hloi.22 Mă-lei năr noh, lăm tơring Gôsen, anih kon pơlei Inh oei, ưh kơ đei roi wŏng iam,
         wă kơ ih băt kơ Inh, Kră Yang oei lăm dêh 'nâu. 23 Lei Inh gô klah kon pơlei Inh hăm kon pơlei ih pha. Truh năr dơning, tơdra hlĭch 'nâu
         gô đei.24 Kră Yang pơm thoi nơ̆r Sư, Đei roi wŏng lơlap mơ̆t 'bĕnh lăm hnam Pharaôn, lăm hnam
         dơnŏ đĭch đam sư, roi wŏng kăp pơrăm jơ̆p-jang kơ teh lăm dêh Êyiptơ.25 Pharaôn krao hloi Môis păng Arôn na khan: Năm bĕ pơyơ̆r tơmam soi kơ Kră Yang 'Bok
         Kei-Dei lu iĕm tơ lăm dêh âu:26 Mă-lei Môis khan: Pơm thoi noh ưh kơ gơh ôh; yua kơ dôm tơmam soi mă lu nhôn wă soi
         pơyơ̆r kơ Kră Yang 'Bok Kei-Dei lu nhôn jing minh tơdrong krưp dêh kơ bơngai Êyiptơ.
         Tơdah lu nhôn pơyơ̆r tơmam soi sơmah mă lu sư areh. Hăm trŏ lu sư gô klơ̆m nhôn hăm
         tơmo? 27 Lu nhôn athei năm tơ char glă, dang pêng năr kơ trong, wă pơyơ̆r tơmam soi sơmah kơ
         Kră Yang 'Bok Kei-Dei lu nhôn, kiơ̆ thoi nơ̆r Sư gô bơtho tơ'bôh tơtă kơ lu nhôn.28 Pharaôn khan: Inh gô ăn lu iĕm năm, wă kơ iĕm năm pơyơ̆r tơmam soi sơmah kơ Kră Yang
         'Bok Kei-Dei lu iĕm, tơ char glă, mă-lei lu iĕm 'nĕ năm ataih hloh kơ noh. Krao khan
         bĕ kơ inh hai!29 Môis drơ̆ng khan: Inh gô krao khan apinh Kră Yang tơgŭm ih; dơning roi wŏng gô weh
         ataih đơ̆ng ih, đơ̆ng đĭch đam ih păng kon pơlei lu iĕm. Mă-lei apinh ih, 'Nĕ pă hơlĕnh
         kơ lu nhôn dơ̆ng, na ưh kơ ăn kon pơlei nhôn năm pơyơ̆r tơmam soi sơmah kơ Kră Yang
         nhôn.30 Thoi noh Môis lĕch hloi đơ̆ng Pharaôn păng Krao khan kơ Kră Yang. 31 Kră Yang pơm lei-lăi thoi nơ̆r Môis apinh, na roi wŏng weh ataih hloi đơ̆ng Pharaôn,
         đơ̆ng đĭch đam păng đơ̆ng kon pơlei sư, ưh pă đei minh pôm dơ̆ng. 32 Mă-lei Pharaôn oei arăng kơ̆l ưh kơ chu dơ̆ng mơ̆n, ưh kơ ăn kon pơlei năm ôh.

Tơdrong truh mă pơđăm: Sem dơrong lôch kơ toi91 Kră Yang khan kơ Môis, năm bĕ tơ Pharaôn tơbăt kơ sư, Kră Yang 'Bok Kei-Dei kon pơlei
         Hêbrơ, đei khan: Achăng bĕ lê̆ kon pơlei Inh năm, wă kơ lu sư kơkuh kơ Inh; 2 Tơdah ih ưh kơ ăn năm, oei pơkơ̆ng lu sư. 3 Lei ti mơsêh Kră Yang gô pơm kơ lu sem dơrong ih oei tơ tơmăn glă, pơm kơ aseh, aseh
         iĕ, lăk-đa, rơmo, bơbe păng triu: Gô lôch kơ toi. 4 Kră Yang gô klah lê̆, sem dơrong lu bơngai Isơrael ưh kơ đei minh pôm lôch kơ toi,
         sem dơrong lu bơngai Êyiptơ đei lôch kơ toi đĭ.5 Kră Yang khan: Truh năr dơning, Kră Yang gô pơm tơdrong 'noh tơ lăm char. 6 Lăp truh năr dơning, na Kră Yang pơm tơdrong 'noh; đĭ-đăng sem dơrong lu bơngai Êyiptơ
         lôch ngăl; mă-lei lu sem dơrong lu bơngai Isơrael ưh kơ đei lôch minh pôm. 7 Na Pharaôn wơh bơngai năm lăng, 'bôh ưh kơ đei minh pôm sem dơrong, lu bơngai Isơrael
         lôch ôh. Mă-lei Pharaôn oei arăng kơ̆l, ưh kơ chu ăn kon pơlei năm.Tơdrong truh mă tơdrâu: Pơtôch8 Kră Yang khan kơ Môis păng Arôn, Athei chup tơnuh ŭnh 'bĕnh tơpang ti măr iĕm, na
         Môis gô săi pơđông tơnuh ŭnh 'noh tơ kơpal plĕnh. 'Bơ̆t anăp Pharaôn. 9 Tơnuh ŭnh gô jing 'mui păr jơ̆p-jang kơ dêh Êyiptơ păng pơtôch pơchah đuh lĕch đơ̆ng
         akâu bơngai păng sem dơrong jơ̆p-jang lăm dêh Êyiptơ.10 Na bre sư chup tơnuh đơ̆ng tơnuh ŭnh, dơ̆ng 'bơ̆t anăp Pharaôn, Môis săi tơnuh ŭnh
         tơ kơpal, jing pơtôch pơchah lĕch đak đuh đơ̆ng akâu bơngai păng sem dơrong lu sư.
         11 Lu bơngai pơjâu yua kơ pơtôch đuh lĕch ưh kơ gơh dơ̆ng 'bơ̆t anăp Môis yua kơ lu bơngai
         pơjâu kư̆m đei pơtôch lei-lăi thoi đĭ-đăng bơngai Êyiptơ. 12 Kră Yang pơm kơ Pharaôn, arăng kơ̆l ưh kơ chu mơ̆ng Môis păng Arôn. Trŏ thoi nơ̆r
         Kră Yang khan bơih kơ Môis.Tơdrong truh mă tơpơh: 'Mi prĕl13 Kră Yang khan kơ Môis, ih athei iung mă hrôih năm tơ'bơ̆p Pharaôn na khan kơ sư: Kră
         Yang 'Bok Kei-Dei kon pơlei Hêbrơ, đei khan: Athei achăng lê̆ kon pơlei Inh năm, wă
         kơ lu sư kơkuh kơ inh, 14 'Bơ̆t jơ 'nâu, Inh gô tuh tơdrong pơmat jĭ lăm jơhngơ̆m ih đĭch đam ih; păng kon pơlei
         ih, wă kơ ih băt, jơ̆p kơ teh đak ưh kơ đei bu thoi Inh. 15 Tơdah, Inh yơ̆r ti, teh tôn ih kon pơlei ih hăm tơdrong jĭ apoh, lôch hiong đĭ-đăng
         lăm teh âu.16 Mă-lei yua kơ tơdrong 'nâu Inh rong ih arih wă kơ ih 'bôh tơdrong mơsêh Inh, wă kơ
         anăn Inh đei ră roi kơtơ̆ng ư-ang jơ̆p-jang kơ teh đak. 17 Tơdah ih oei pơang wă pơgăn, ưh kơ ăn kon pơlei inh năm, 18 Lei dơning trŏ jơ 'nâu, inh gô ăn plĕnh đei 'mi prĕl tih, lăm dêh Êyiptơ mă đơ̆ng
         blŭng-a sơ̆ khơ̆ dang ei ưh tam mă đei 'mi prĕl tih lei-lăi thoi năr noh. 19 Lei na mă tĕnh dang ei athei bơngai năm dui puh akŭm sem dơrong ih păng đĭ-đăng lu
         tơmam ih đei đơ̆ng mir chŭn wih tơ hnam wă huay truh kơ sư. Yua kơ 'mi prĕl gô jruh
         huŏng 'bơm bơngai păng sem dơrong tơ tơmăn glă tơ mir noh tơdah ưh kơ đei bu puh brŏk
         tơ hnam lei lu sư gô lôch đĭ.20 Dôm lu bơngai bơ̆jang kơ Pharaôn đei jơhngơ̆m hli kơ nơ̆r Kră Yang đei khan, lu sư
         hăt hot puh đĭch đam athei puh sem dơrong rơmo, triu sư wih tơ hnam; 21 Mă-lei đei lu bơngai mơ'nah ưh kơ hiơ̆k ôh kơ nơ̆r Kră Yang khan, lê̆ lu đĭch đam
         păng sem dơrong lu sư oei tơ bri tơ mir tơ tơmăn glă noh.22 Kră Yang khan kơ Môis, athei yơ̆r ti ih tơ plĕnh, wă kơ 'mi prĕl đơ̆ng kơpal jruh
         jơ̆p-jang kơ dêh Êyiptơ, 'bơm tơ akâu bơngai 'bơm tơ sem dơrong păng đĭ-đăng hla 'nhot
         sa mă đe pơtăm tơ mir mă tơ jơ̆p-jang dêh Êyiptơ. 23 Na Môis yơ̆r hloi 'long jra sư tơ plĕnh, Kră Yang ăn đei grơ̆m glaih 'mi prĕl jruh,
         glaih taih jơ̆p kơpal teh. Na Kră Yang ăn plĕnh 'mi prĕl jruh jơ̆p kơ dêh Êyiptơ.
         24 Đei 'mi prĕl jruh tih tơpă păng glaih taih rŏng anăp, kư̆m dêh, đơ̆ng sơ̆ khơ̆ tơ
         dang ei lăm dêh char Êyiptơ tam mă đei tơdrong truh thoi noh. 25 Prĕl jruh jơ̆p-jang kơ dêh Êyiptơ 'mi prĕl pơrăm đĭ sem dơrong tơmam tơ tơmăn glă,
         'bơm kon bơngai, 'bơm sem dơrong, 'bơm 'nhot sa, lăm mir păng kư̆m 'bơm truh tơ đĭ-đăng
         lu 'long păk tơgơ̆ mơ̆n. 26 Lăp pă minh tơring Gôsen đĕch anih kon pơlei Isơrael oei mă ưh kơ đei 'mi prĕl truh
         tơ noh.27 Pharaôn wơh đe krao hloi Môis păng Arôn khan: Wơ̆t 'nâu inh yoch boih; Kră Yang jơ̆
         Tơ'ngla 'lơ̆ng tơpăt; inh păng kon pơlei inh yoch tơpă. 28 Krao khan bĕ kơ Kră Yang, wă kơ jah huay kơ grơ̆m glaih păng 'mi prĕl; na inh gô lê̆
         lu iĕm năm, ưh pă gô đunh dơ̆ng boih.29 Môis tơl khan kơ sư: Lăp mưh inh lĕch hlôi tơ 'nguaih kơ pơlei, inh gô yơ̆r ti tơ
         Kră Yang; grơ̆m glaih gô pơdơh, 'mi prĕl gô pă đei dơ̆ng, wă kơ ih băt kơ plĕnh teh
         đơ̆ng Kră Yang. 30 Mă-lei inh băt kơ ih păng lu bơngai bơ̆jang kơ ih ưh tam mă hli yom kơ Kră Yang 'Bok
         Kei-Dei 'mơ̆i.31 Lăm kơplah bơyan, 'ba tơ'bâu huăt, 'long jơla đei bluh pơkao, lei na 'ba hăm 'long
         jơla păk răm đĭ. 32 Mă-lei oei pă 'ba mi mă huăt klui đĕch huay kơ 'bơm păk răm.33 Môis lĕch đơ̆ng Pharaôn, năm tơ 'nguaih pơlei; sư yơ̆r ti tơ Kră Yang, grơ̆m glaih
         păng 'mi prĕl pơdơh na đak 'mi kư̆m prăng hloi ưh pă kơtoh tơ teh dơ̆ng boih. 34 Kơplah Pharaôn 'bôh, 'mi prĕl păng grơ̆m glaih pơdơh đĭ boih, sư păng lu bơngai bơ̆jang
         kơ sư arăng kơ̆l ưh kơ chu păng lu sư oei pơm yoch dơ̆ng, 35 Pharaôn arăng kơ̆l, ưh kơ 'maih achăng kon pơlei Isơrael năm, trŏ thoi nơ̆r Kră Yang
         đei khan bơih kơ Môis păng yua 'bơ̆r Môis pơma.

Tơdrong truh mă tơhngam: Đei lep 'ba101 Kră Yang khan kơ Môis, năm bĕ tơ Pharaôn yua kơ Inh pơm kơ sư păng lu bơngai bơ̆jang
         kơ sư đei jơhngơ̆m arăng, wă kơ Inh pơm tơ'bôh dôm tơdrong mơsêh Inh tơ lăm lu sư,
         2 wă kơ ih gô roi kơ kon sâu ih mơsêh tih-tin Inh pơm kơ kon pơlei Êyiptơ, dôm tơdrong
         mơsêh Inh pơm bơih lăm lu sư, wă kơ lu sư băt kơ Inh Kră Yang.3 Môis păng Arôn năm hloi tơ Pharaôn păng khan kơ sư: Kră Yang 'Bok Kei-Dei kon pơlei
         Hêbrơ, đei khan thoi âu: Ih ưh kơ chu drap kơkuh 'bơ̆t anăp Inh dĭng truh dang yơ?
         Achăng bĕ lê̆ kon pơlei Inh năm, wă kơ lu sư năm kơkuh kơ Inh. 4 Tơdah ih ưh kơ chu ăn kon pơlei inh năm, lei dơning inh gô ăn lep truh tơ jơ̆p-jang
         lăm char ih; 5 lep gô jruh 'bĕnh-'bang kơpal teh lăng teh mah ưh pă 'bôh sư gô kăp pơđĭ dôm tơmam
         kiơ mă oei đei đơ̆ng rŏng kơ 'mi prĕl preh; sư kư̆m kăp pơđĭ dôm lu 'long chăt tơ
         mir na ih, 6 lep gô mơ̆t 'bĕnh lăm hnam ih, lăm hnam đĭch đam ih păng lăm hnam dơnŏ lu bơngai Êyiptơ:
         Lu đe yă, 'bok, kư̆m ưh tam lah 'bôh ôh đơ̆ng sơ̆ khơ̆ dang ei đei tơdrong truh thoi
         'nâu. Na Môis lĕch wih đơ̆ng Pharaôn.7 Lu bơngai bơ̆jang kơ Pharaôn khan kơ sư. Truh dĭng dang yơ bơngai âu mă lê̆ hơ'năk
         hơđong kơ lu bơ̆n? Jah achăng lê̆ lu kon pơlei noh năm bĕ, wă kơ lu sư kơkuh kơ Kră
         Yang 'Bok Kei-Dei lu sư! Pơtao ưh tam băt hă dêh Êyiptơ đei tơdrong răm đĭ boih.8 Thoi noh đe krao dơ̆ng Môis păng Arôn năm tơ Pharaôn; na Pharaôn khan kơ bre sư: Năm
         kơkuh kơ Kră Yang 'Bok Kei-Dei lu iĕm bĕ; đe bu wă năm?9 Môis tơl khan: Lu nhôn năm, gô chông đĭ-đăng lu kon drŏ-nglo drŏ-kăn 'lơ̆p 'lŏ hơmuh
         hơmŏng păng lu kră, khŭl triu, rơmo, yua kơ lu nhôn, wă hơmet tơmam et sa tih kơkuh
         kơ Kră Yang.10 Pharaôn khan, apinh Kră Yang oei hơdai hăm lu iĕm! Mưh mah inh đei ăn kơ lu iĕm năm
         pơđĭ kon hơ'lơ̆p drŏ-kăn kơchăng bĕ, yua kơ lu iĕm đei chă đon kơnê̆ dêh! 11 Ưh kơ gơh ôh, dôm lu iĕm drŏ-nglo đĕch năm kơkuh kơ Kră Yang, kiơ̆ kơ lu iĕm apinh.
         Đơ̆ng noh lu sư puh hloi Môis păng Arôn lĕch đơ̆ng Pharaôn.12 Kră Yang khan kơ Môis yơ̆r ti ih tơklă tơ dêh Êyiptơ wă kơ lep năm jơ̆p kơ dêh 'noh,
         kăp đĭ hla 'nhĕt hla 'nhot păng dôm tơmam kiơ tơ kơpal teh mă đơ̆ng 'mi prĕl oei lon.13 Thoi noh Môis yơ̆r hloi 'long jra sư tơklă tơ dêh Êyiptơ, Kră Yang ăn kial đơ̆ng gah
         hơlĕch dơhlu tơ dêh Êyiptơ prăt năr prăt măng. Truh pơgê dơning kial đơ̆ng hơlĕch
         tơthu anhăk ba lep truh tơ 'noh hloi. 14 Lep jruh jơ̆p-jang lăm dêh Êyiptơ, sư jur 'bĕnh-'bang tơ lăm dêh noh. Lơlap lơlang,
         ưh tam mă đei ôh lep đơ̆ng sơ̆ khơ̆ ning-mônh đei lơ thoi noh. 15 Lep 'bĕnh-'bang jơ̆p-jang kơpal teh tơ lăm dêh Êyiptơ. Păng đei lăm dêh char jing
         găm ngăl, kăp sa đĭ lu hla 'nhĕt 'nhot sa tơ anih tơmăn glă păng plei 'long sa mă
         đơ̆ng 'mi prĕl oei lon; jơ̆p tơ lăm dêh Êyiptơ ưh pă đei hla 'nhĕt 'nhot hla 'long
         tơ mir, tơmăn glă gơh bluh dơ̆ng boih.16 Thoi noh Pharaôn hăt hot krao Môis păng Arôn na khan: Inh pơm yoch hăm Kră Yang 'Bok
         Kei-Dei lu iĕm păng hăm măr iĕm hai. 17 Dang ei, apinh ih mơnat ăn kơ inh pă minh wơ̆t 'nâu; păng krao khan bĕ kơ Kră Yang
         'Bok Kei-Dei lu iĕm, wă kơ sư iŏk lê̆ đơ̆ng inh tơdrong pơrăm krưp 'nâu.18 Môis lĕch hloi đơ̆ng hnam Pharaôn păng krao khan kơ Kră Yang. 19 Kră Yang ăn kial đơ̆ng gah bơmơ̆t truh tih tơpă, dơhlu anhăk lep tơhuŏng lê̆ tơ đak
         dơsĭ 'brê; jơ̆p kơ anih lăm dêh Êyiptơ ưh pă đei minh pôm lep ayơ dơ̆ng. 20 Mă-lei Kră Yang pơm ăn kơ Pharaôn oei arăng kơ̆l, sư kư̆m ưh kơchăng lê̆ ăn kon pơlei
         Isơrael năm ôh.Tơdrong truh mă tơsĭn: Đei măng mu21 Kră Yang khan kơ Môis: Athei yơ̆r ti ih tơ plĕnh, wă kơ tơ jơ̆p-jang dêh Êyiptơ đei
         tơdrong măng mu hơ'bơ̆l gueo truh kơ lu sư chă hơbơ̆ pă bang, 22 Na Môis yơ̆r ti sư tơ plĕnh, đei măng mu măng klăm gueo dêh hloi lăm pêng năr tơ dêh
         Êyiptơ; 23 lăm pêng năr noh lu đe ưh kơ gơh 'bôh dih băl ưh kơ đei bu gơh chă rơrĭ tơ nai. Mă-lei
         lăm tơring kon pơlei Isơrael oei tơ noh đei hơdah jơ̆p-jang.24 Pharaôn krao hloi Môis păng khan: Lu iĕm năm kơkuh bĕ kơ Kră Yang: Chông ba lu kon
         hơ'lơ̆p lu iĕm năm hơdai; oei pă khŭl kon triu, kon rơmo đĕch lê̆ tơ âu.25 Mă-lei Môis tơl khan: Ih ăn bĕ kơ lu nhôn kon sem dơrong pơm tơmam soi sơmah pơyơ̆r
         'buh ăn kơ Kră Yang 'Bok Kei-Dei lu nhôn. 26 Lu khŭl sem dơrong kư̆m gô kiơ̆ lu nhôn mơ̆n, ưh kơ đei wă lê̆ minh kơchôp jơ̆ng ayơ;
         yua kơ lu nhôn wă iŏk pơyơ̆r sem dơrong 'noh wă kơkuh kơ Kră Yang 'Bok Kei-Dei lu
         nhôn; lu nhôn băt rơih iŏk kiơ wă yua kơkuh kơ Kră Yang, mưh lu nhôn truh tơ noh.27 Mă-lei Kră Yang pơm kơ Pharaôn arăng kơ̆l, na sư ưh kơ chu ăn ôh kon pơlei Isơrael
         năm. 28 Pharaôn khan kơ Môis lĕch wih bĕ đơ̆ng inh! Kơchăng bĕ! 'Nĕ pă năm tơ'bơ̆p inh dơ̆ng.
         Năr ayơ ih năm tơ'bơ̆p inh, năr 'noh inh gô pơlôch Ih! 29 Môis khan: Ih pơma trŏ boih; inh ưh pă wă tơ'bơ̆p ih dơ̆ng ôh.

Tơdrong truh mă mơjĭt lu kon kơdră lôch111 Kră Yang khan kơ Môis: Inh gô ăn tơdrong truh dơ̆ng kơ Pharaôn păng dêh Êyiptơ; đơ̆ng
         noh sư gô achăng lê̆ lu iĕm năm. Mưh sư ăn kơ lu iĕm năm, sư kư̆m gô pơpuh lu iĕm
         lĕch đĭ đơ̆ng anih 'nâu. 2 Na athei roi bĕ kơ kon pơlei păng pơkă khan wă kơ rim 'nu lu sư mă drŏ-nglo dah drŏ-kăn
         athei apinh lu bơngai jih 'ma sư dôm tơmam gĭt păng hu, dah maih. 3 Kră Yang pơm ăn kon pơlei pơla đei tơdrong mơnat 'bơ̆t anăp lu bơngai Êyiptơ; Môis
         kư̆m minh 'nu bơngai đe băt ư-ang lăm dêh Êyiptơ, 'bơ̆t anăp lu bơngai bơ̆jang kơ
         Pharaôn păng 'bơ̆t anăp lu kon pơlei noh. 4 Môis khan: Kră Yang đei khan thoi âu; kơplah tŏk-bŏk măng kơnh inh gô năm jơ̆p tơ
         lăm dêh Êyiptơ. 5 Na đĭ-đăng kon kơdră drŏ-nglo lăm dêh Êyiptơ gô lôch, iŏk đơ̆ng kon drŏ-nglo Pharaôn
         mă oei 'bơ̆t tang-dŏ pơtao, truh tơ đĭ-đăng kon đĭch, đam drŏ-kăn lu sư mă ala hloh
         păng đĭ lu kon sem dơrong sư su blŭng-a kư̆m lôch. 6 Lăm jơ̆p dêh Êyiptơ gô đei ôr krao nhơ̆m hmoi, đơ̆ng sơ̆ khơ̆ dang ei ưh tam mă đei
         păng kư̆m ưh kơ wă layơ gô đei thoi âu dơ̆ng. 7 Mă-lei, lăm đĭ-đăng kon pơlei Isơrael hiôk-hian mă đơ̆ng kon kŏ kư̆m gô ưh kơ kuăl,
         mă kon bơngai, mă sem dơrong; wă kơ lu iĕm băt kơ Kră Yang ăn kơ kon pơlei Isơrael
         hăm bơngai Êyiptơ phara. 8 Đĭ-đăng lu đĭch đam ih gô năm truh tơ inh, kơkuh 'bơ̆t anăp inh khan: Năm bĕ, ih hăm
         đĭ-đăng kon pơlei kiơ̆ ih! Đơ̆ng noh inh gô năm. Môis lĕch hloi đơ̆ng Pharaôn lăm
         jơhngơ̆m sư ơh blĕk dêh tơpă.9 Kră Yang khan kơ Môis: Pharaôn ưh wă chu ôh, wă lê̆ kơ Inh pơm tơdrong mơsêh hlĭch
         pơthim lơ lăm dêh Êyiptơ. 10 Môis păng Arôn pơm tơdrong mơsêh 'nâu 'bơ̆t anăp Pharaôn; mă-lei yua kơ Kră Yang pơm
         kơ Pharaôn arăng kơ̆l, na sư ưh achăng lê̆ kon pơlei Isơrael năm lĕch đơ̆ng dêh sư.

Pơm giĕng năm brih121 Tơ dêh Êyiptơ, Kră Yang khan kơ Môis păng Arôn: 2 Khei 'nâu wă pơm khei blŭng-a kơ lu iĕm; wă khan khei mônh lăm sơnăm.3 Athei roi ăn kơ đĭ-đăng kơ lu bơngai Isơrael thoi âu: Truh năr mơjĭt khei 'nâu, rim
         'nu bơngai drŏ-nglo lăm hnam dơnŏ athei rôp minh pôm triu kon. Rim hnam dơnŏ minh
         pôm kon triu kon. 4 Tơdah hnam ayơ mă bơngai tŏ sĕt sa ưh kơ đĭ minh pôm triu kon, athei rôp minh pôm
         hơdai hăm hnam dơnŏ lăm bôl buăl rông 'bôt iĕm, kiơ̆ kơ̆l bơngai; păng athei jô̆ hơdôm
         tŏ triu kon kiơ̆ kơ bơngai kĕ sa pơđĭ. 5 Lu iĕm athei rôp lăm khŭl kon triu dah kon bơbe tơno mă 'lơ̆ng ưh kơ đei rơka rơkĕch
         kiơ. Tôm minh sơnăm. 6 Đơ̆ng noh lu iĕm rong lê̆ truh năr mơjĭt-puăn khei 'nâu; na đĭ-đăng lu bơngai Isơrael
         athei rôp ba 'bet pơlôch til kơsơ̆ măng.7 Lu sư gô iŏk pham pik 'bar pah jrăng dơ̆ng 'măng păng 'long găn kơpal lăm hnam ayơ
         mă sa 'nhĕm triu kon 'noh. 8 Măng 'noh lu sư gô sa 'nhĕm kon triu 'buh phang hăm 'bĕng ưh kơ đei 'buih păng hla
         'nhot tăng. 9 Lu iĕm lê̆ kơ sa 'nhĕm oei adrih dah pai hăm đak, mă-lei iĕm athei 'buh kơpal ŭnh
         ngăl mă kơ̆l, jơ̆ng păng klak sư. 10 Lu iĕm 'nĕ sa 'măn truh tơ pơgê dơning; mă-lei tơdah oei đei rơkah athei 'buh pơđĭ
         lê̆: 11 Lei iĕm sa 'nhĕm noh thoi âu: Gơhret tơlei tơ̆n mă kơjăp, jơ̆ng 'bot chơkhŏ, ti chĕp
         'long jra, sa hăt hot; 'noh wă khan năr giĕng Kră Yang Năm Brih.12 Lăm măng noh inh gô năm tơ jơ̆p-jang dêh Êyiptơ, pơrăm rim kon kơdră drŏ-nglo đơ̆ng
         kon bơngai truh tơ kon sem dơrong; păng Inh gô sek phak lu rup yang lăm dêh Êyiptơ;
         Inh boih Kră Yang. 13 Pham pik wă kơnăl tơ hnam lu iĕm oei, tơdah Inh 'bôh pham 'noh, lei gô năm yoh, ưh
         kơ đei tơdrong jĭ apoh truh pơrăm lu iĕm. Kơplah Inh pơrăm dêh Êyiptơ.14 Lu iĕm athei chih răk năr âu wă kơ iĕm 'blŏk ling-lang; truh tơ rim jơhnơr athei wei
         pơm giĕng ăn kơ Kră Yang, wă khan minh tơdrong giĕng pơjing tơtă ling-lang. 15 Lăm tơpơh năr athei sa 'bĕng ưh kơ đei 'buih pông Lăm năr blŭng-a, athei iŏk hŭt lê̆
         'buih đơ̆ng lăm hnam lu iĕm; tơdah bơngai bu sa 'bĕng đei păng 'buih pông đơ̆ng năr
         blŭng-a mă truh tơ năr tơpơh, lei đe gô puh tơweh bơngai 'noh đơ̆ng lu bơngai Isơrael.
         16 Năr blŭng-a, lu iĕm athei đei năr akŭm 'lơ̆ng rơgoh păng truh năr tơpơh lu iĕm gô
         akŭm lei-lăi mơ̆n. Lăm năr noh ưh gơh jang tơdrong kiơ, lăp gơh pai hơmet tơmam sa
         ăn kơ rim 'nu sa đĕch.17 Wă kơ lu iĕm athei wei pơm giĕng sa 'bĕng ưh kơ đei 'buih pông, yua kơ năr âu mơ̆n
         Inh chông lu iĕm lĕch đơ̆ng dêh Êyiptơ; yua kơ thoi noh na lu iĕm athei wei răk năr
         'nâu truh rim jơhnơr thoi minh tơdrong tơtă ling-lang hlŏng hloi. 18 Năr mơjĭt-puăn lăm khei mônh, tơtil kơsơ̆, lu iĕm gô sa 'bĕng ưh kơ đei 'buih pông
         truh tơ năr 'bar-jĭt mônh khei 'noh.19 Lăm tơpơh năr 'nĕ ăn đei 'buih pông tơ hnam lu iĕm; yua kơ bơngai bu, bơngai dêh iĕm,
         tơdah bơngai tơmoi bu sa 'bĕng đei 'buih pông gô puh tơweh sư đơ̆ng bơngai Isơrael.
         20 'Nĕ sa 'bĕng đei 'buih pông; jơ̆p kơ anih lu iĕm oei athei sa 'bĕng ưh kơ đei 'buih
         pông ngăl.21 Đơ̆ng noh, Môis krao akŭm lu kră bơngai Isơrael na khan kơ lu sư. “Năm bĕ rôp minh
         pôm triu kon đơ̆ng lăm khŭl kiơ̆ kơ hnam dơnŏ lu iĕm păng pơlôch sư pơm giĕng Năm
         Brih. 22 Na athei iŏk minh hơchô̆ hla bơngăl, djrŭ lăm pham đe mong lăm kơthao, na pik tơ jrăng
         'bar pah 'măng hnam păng jrăng găn kơpơ̆ng, na lăm lu iĕm 'nĕ ăn bơngai bu lĕch tơ
         'nguaih kơ 'măng hnam truh tơ pơgê dơning. 23 Kơplah Kră Yang gô năm wă pơlôch bơngai Êyiptơ; mưh sư 'bôh pham tơ jrăng găn kơpơ̆ng
         'măng păng 'bar pah jrăng dơ̆ng 'măng, Kră Yang gô năm yoh hloi; ưh kơ ăn linh jang
         mơ̆t pơlôch lăm hnam lu iĕm.24 Iĕm athei bơwei tơdrong giĕng 'nâu thoi lĕ tơdrong juăt tơtă ling-lang ăn kơ lu iĕm
         păng kon sâu lu iĕm. 25 Layơ lu iĕm mơ̆t boih lăm dêh mă Kră Yang ăn kơ lu iĕm, thoi nơ̆r Kră Yang đei pơkă,
         lei iĕm athei bơwei tơdrong giĕng 'nâu. 26 Mưh kon sâu lu iĕm apinh khan: Tơdrong giĕng 'nâu wă khan kiơ? 27 Iĕm athei tơl khan: ‘'Noh wă khan tơdrong pơm giĕng Năm Brih đơ̆ng Kră Yang, kơplah
         Kră Yang pơrăm lu bơngai Êyiptơ na Kră Yang năm brih rim hnam kon pơlei Isơrael păng
         pơklaih hnam lu bơ̆n tơpă.’ ” Lăp kon pơlei kơtơ̆ng na kŭp kơ̆l drap kơkuh.28 Kon pơlei Isơrael pơm kiơ̆ thoi nơ̆r Kră Yang tơtă boih kơ Môis păng Arôn.Tơdrong truh mă mơjĭt: Pơlôch đĭ lu kon kơdră29 Kơplah tŏk-bŏk măng Kră Yang pơlôch đĭ lu kon kơdră drŏ-nglo dêh Êyiptơ, iŏk đơ̆ng
         kon kơdră pơtao Pharaôn oei 'bơ̆t tang-dŏ truh tơ kon kơdră đe rôp pơm bơnă kon pơlei
         hmă păng đĭ-đăng lu kon sem dơrong tuh blŭng-a. 30 Pharaôn iung kơplah oei măng, hăm lu bơngai jang kơ sư păng đĭ-đăng bơngai Êyiptơ,
         đei nơ̆r nhơ̆m hmoi rơông rơang lăm dêh Êyiptơ, yua ưh kơ đei minh pôm hnam ayơ mă
         ưh kơ đei bơngai lôch.31 Lĕch đơ̆ng Êyiptơ lăm măng noh mơ̆n, Pharaôn krao hloi Môis păng Arôn na khan: Iung
         bĕ, măr iĕm păng kon pơlei Isơrael jah weh đơ̆ng kon pơlei inh, năm kơkuh kơ Kră Yang,
         kiơ̆ thoi lu iĕm apinh. 32 Na chông puh ba rơmo păng triu kư̆m năm, thoi lu iĕm đei khan na năm bĕ; păng krao
         khan kơ inh đei pŭn hiôk mơ̆n. 33 Bơngai Êyiptơ pơpuh kon pơlei Isơrael lĕch đơ̆ng dêh sư mă tĕnh tĕnh, yua kơ lu sư
         khan: Lu nhôn gô lôch đĭ. Tơdah lu iĕm ưh kơ năm. 34 Na đĭ-đăng kon pơlei Isơrael chĕp ba hloi tơpŭng pơm 'bĕng hlôi jrâu boih mă ưh tam
         đei păng 'buih pông păng chĕp pơđĭ dôm kơthŭng jrâu tơpŭng tah lăm ao 'mi tôi tơ hơngiĕng
         kơdih lu sư.35 Lu kon pơlei Isơrael pơm kiơ̆ lei-lăi thoi nơ̆r Môis tơtă. Lu sư apinh dôm tơmam gĭt,
         hu dah maih truh kơ ao tai đơ̆ng lu bơngai Êyiptơ. 36 Kră Yang pơm ăn kơ kon pơlei Isơrael đei tơdrong mơnat 'bơ̆t anăp lu bơngai Êyiptơ,
         na ăn kơ lu sư. Kiơ̆ thoi lu sư apinh. Thoi noh kon pơlei Isơrael tơgar iŏk đĭ-đăng
         tơmam đơ̆ng bơngai Êyiptơ.37 Kon pơlei Isơrael năm đơ̆ng pơlei Ramse truh tơ pơlei Sukôt, ưh kơ đei jô̆ lu bơngai
         drŏ-kăn păng lu hơ'lơ̆p, đĭ-đăng đei tơdrâu-hrĕng rơbâu 'nu bơngai drŏ-nglo. 38 Kŭm đei lơ adrĕch adrung nai năm hơdai, hăm lu sư kư̆m đei chông ba lơ kon triu, rơmo
         păng sem dơrong. 39 Lu sư pơm 'bĕng ưh kơ đei 'buih pông tơpŭng mă lu sư chĕp ba đơ̆ng dêh Êyiptơ. Tơpŭng
         ưh kơ đei hrâu 'buih pông ôh yua kơ đe puh lu sư hăt hot dêh lĕch đơ̆ng dêh Êyiptơ,
         ưh kơ gơh hiơ̆ păng kư̆m ưh kơ đei hơmet hiă lê̆ tơmam sa kơdih.40 Kon pơlei Isơrael oei tơ lăm dêh Êyiptơ đunh đei puăn-hrĕng pêng-jĭt sơnăm. 41 Lăp tôm puăn-hrĕng pêng-jĭt sơnăm boih, lăm năr noh boih, lu linh Kră Yang lĕch đơ̆ng
         dêh Êyiptơ. 42 Măng noh Kră Yang dui pơklaih kon pơlei Isơrael lĕch đơ̆ng dêh Êyiptơ; yua kơ thoi
         noh rim jơhnơr, đĭ-đăng kon pơlei Isơrael athei răk 'blŏk lăm măng noh, wă kơkuh pơyom
         kơ Kră Yang.43 Kră Yang khan kơ Môis păng Arôn: 'Nâu boih tơdrong juăt gah giĕng Năm Brih: Bơngai
         tơmoi ưh kơ gơh sa giĕng noh ôh. 44 Na gah lu bơngai đĭch, iĕm 'nao răt păng jên păng athei kăt tơdra akar kơ sư, na lu
         sư gơh sa. 45 Lu bơngai tơmoi păng bơngai bơ̆jang apah kư̆m ưh kơ gơh sa giĕng 'noh ôh.46 Giĕng noh 'nhĕm gơh sa lăm hnam đĕch; ih 'nĕ chĕp 'nhĕm lĕch tơ 'nguaih păng kư̆m
         'nĕ pơm tơgơ̆ minh pôm kơting ayơ.47 Ăn đĭ-đăng Isơrael athei akŭm bơwei 'blŏk giĕng Năm Brih.48 Tơdah đei minh 'nu bơngai tơmoi ayơ oei hơdai lăm hnam iĕm, mă 'maih pơm 'blŏk hơdơ̆r
         giĕng Năm Brih Kră Yang, lei lu bơngai drŏ-nglo lu sư athei kăt tơdra akar; đơ̆ng
         noh na lu sư gơh năm pơm giĕng Năm Brih 'nâu păng gơh jô̆ thoi bơngai tơpŭ lăm char
         Isơrael. Mă-lei bơngai bu ưh kơ chu kăt tơdra akar, lei ưh kơ gơh sa ôh. 49 Kŭm đei lei-lăi minh tơdrong juăt ăn lu bơngai tơpŭ lăm dêh iĕm hăm bơngai tơmoi ayơ
         truh oei hơdai hăm lu iĕm.50 Đĭ-đăng kon pơlei Isơrael lu sư pơm kiơ̆ thoi noh; kiơ̆ thoi Kră Yang tơtă ăn kơ Môis
         păng Arôn boih. 51 Kŭm lăm năr 'noh Kră Yang chông tơlĕch pơklaih kon pơlei Isơrael, kiơ̆ kơ khŭl linh,
         lĕch đơ̆ng dêh Êyiptơ.

Tơdrong juăt pơyơ̆r kon kơdră131 Kră Yang khan kơ Môis: 2 Lăm kon pơlei Isơrael mă bơngai dah sem dơrong, athei pơyơ̆r 'măn lê̆ kơ Inh dôm kon
         kơdră yua kơ kon kơdră noh gah Inh.3 Môis pơma hăm kon pơlei, iĕm athei 'blŏk hơdơ̆r kơ năr 'nâu, yua năr 'nâu năr Kră
         Yang yua ti mơsêh Sư pơklaih lu iĕm đơ̆ng dêh Êyiptơ, klaih đơ̆ng teh đak pơm đĭch
         đam; na 'nĕ sa 'bĕng đei 'buih pông. 4 Năr 'nâu, trŏ khei mônh, lu iĕm lĕch.a 5 Mưh layơ Kră Yang ba lu iĕm tơ dêh kon pơlei Kanaan, kon pơlei Hêtit, kon pơlei Amôrit,
         kon pơlei Hêwit păng kon pơlei Jêbus boih, dêh teh mơ̆r 'lơ̆ng thoi đak sut đak toh
         păng dêh Kră Yang mă pơkă hăm lu 'bok iĕm, na truh lăm khei 'nâu ih athei wei răk
         tơdrong giĕng 'nâu. 6 Lăm tơpơh năr ih athei sa 'bĕng ưh kơ đei 'buih pông, truh năr tơpơh gô đei et sa
         bơnê kơkuh kơ Kră Yang. 7 Athei sa 'bĕng ưh kơ đei 'buih pông lăm tơpơh năr, lăm tơring iĕm 'nĕ ăn kơ đei 'bôh
         'buih pông. 8 Lăm năr noh athei roi ăn kơ kon drŏ-nglo iĕm, bơ̆n pơm tơdrong 'noh yua kơ Kră Yang
         pơm 'lơ̆ng kơ inh, kơplah inh lĕch đơ̆ng dêh Êyiptơ. 9 Tơdrong noh iĕm athei pơm tơ'bôh minh tơdra tơ ti iĕm, pơm minh tơdrong 'blŏk hơdơ̆r
         chih tơ klĕng, wă kơ tơ'blŏk tơdrong juăt Kră Yang oei tơ lăm 'bơ̆r iĕm, yua kơ hăm
         ti mơsêh mơyang Kră Yang pơklaih iĕm lĕch đơ̆ng dêh Êyiptơ. 10 Rim sơnăm, truh bơyan, iĕm athei bơwei nơ̆r tơtă tơdrong 'nâu ling-lang.11 Layơ Kră Yang chông iĕm mơ̆t tơ dêh Kanaan, kiơ̆ thoi Sư pơkă pơ'ngam bơih hăm ih
         păng 'bok ih, sư gô pơjao dêh noh kơ ih, 12 na ih athei pơyơ̆r ăn Kră Yang lu kon kơdră drŏ-nglo hăm lu kon tơno tuh blŭng-a lăm
         sem dơrong, yua kơ lu sư gô jing gah Kră Yang ngăl. 13 Mă-lei rim kon aseh iĕ blŭng-a, iĕm athei rôp triu kon dah bơbe kon huai tơplih, tơdah
         ưh, athei wĕch hơko sư, kư̆m athei huai iŏk rim kon kơdră kon drŏ-nglo iĕm.14 Na tơdah dơning dơmônh kon drŏ-nglo iĕm apinh iĕm: Tơdrong noh wă khan kiơ? Lei ih
         athei roi kơ sư: 'Noh yua kơ Kră Yang yua ti mơsêh pơklaih lu nhôn lĕch đơ̆ng dêh
         Êyiptơ, dêh mă nhôn pơm đĭch; 15 yua kơ kơplah Pharaôn arăng kơ̆l ưh kơ ăn kơ lu nhôn năm, Kră Yang pơlôch đĭ hloi
         lu kon kơdră lăm dêh Êyiptơ, đơ̆ng kon kơdră drŏ-nglo kon bơngai truh tơ kon sem dơrong
         tuh blŭng-a, yua tơdrong noh, inh pơyơ̆r ăn Kră Yang dôm kon sem dơrong tơno tuh blŭng-a
         păng inh huai iŏk kon kơdră kon drŏ-nglo inh. 16 'Noh gô pơm minh tơdrong tơdra tơ ti ih păng chơ̆m tơ klĕng ih, wă tơbăt tơ'blŏk Kră
         Yang yua ti mơsêh pơklaih lu nhôn lĕch đơ̆ng dêh Êyiptơ.Yak hlôi kơ đak dơsĭ17 Kơplah Pharaôn achăng kon pơlei Isơrael năm, Kră Yang 'Bok Kei-Dei ưh kơ đei chông
         ba kon pơlei noh năm rok trong gah dêh Philistin, noh trong jăl jê̆ hloh; yua kơ Kră
         Yang khan: Hli kơ kon pơlei tơ'bơ̆p tơdrong tơblah wang, lu sư wih brŏk hơlơ̆k đơ̆ng
         tơ dêh Êyiptơ. 18 Lei na Kră Yang 'Bok Kei-Dei chông ba lu kon pơlei năm dăr rok kiơ̆ trong lăm char
         glă, gah Đak Dơsĭ 'Brê. Kon pơlei Isơrael chĕp khêl đao lĕch đơ̆ng dêh Êyiptơ.19 Môis chĕp anhăk ba kơting Jôsep; yua kơ Jôsep đei athei kon sâu Isơrael pơkă pơkăm
         anhăk ba kơting sư: Tơpă Kră Yang 'Bok Kei-Dei gô dŏng pơklaih lu iĕm; na lu iĕm athei
         anhăk ba kơting inh lĕch đơ̆ng dêh 'nâu.Jrăng hơmơ̆l păng jrăng pla ŭnh20 Lu sư năm đơ̆ng Sukôt oei pơdơh pơm bơsŭn tơ Êtham tôch kơ char glă. 21 Kră Yang năm adrol kơ kon pơlei, tơ kơ'năr hăm minh pôm jrăng hơmơ̆l, wă ba trong
         yak năm; tơ kơmăng hăm minh pôm jrăng ŭnh, wă pơchrang ăn kơ lu sư, wă kơ lu sư gơh
         năm ling-lang kơ'năr păng kơmăng. 22 Kơ'năr jrăng hơmơ̆l ưh kơ đei layơ weh đơ̆ng kon pơlei, jrăng ŭnh tơ kơmăng kư̆m lei-lăi.

Pharaôn păng linh sư druh kon pơlei Isơrael141 Kră Yang khan kơ Môis: 2 Roi tơbăt bĕ kơ kon pơlei Isơrael athei năm wơ̆t tơ rŏng pơm anih pơdơh tơ jê̆ Pi
         Hahirôt, sơlam Mikdôl păng đak dơsĭ, tơklă Baal Sêphôn lu iĕm athei oei pơdơh pơm
         anih, jê̆ đak dơsĭ. 3 Pharaôn khan lu kon pơlei Isơrael gô wơ̆l kơ trong, chă wih wơ̆t lăm char glă. 4 Inh gô pơm kơ Pharaôn arăng kơ̆l ưh kơ chu, sư gô druh kon pơlei Isơrael Inh gô đei
         ư-ang yua kơ đơ̆ng Pharaôn păng lu linh sư; na bơngai Êyiptơ gô băt Inh bơih Kră Yang.
         Kon pơlei Isơrael mă pơm thoi noh.5 Kơplah đe roi kơ pơtao Êyiptơ khan kon pơlei Hêbrơ kơdâu jăk đĭ boih, jơhngơ̆m Pharaôn
         păng lu bơngai bơ̆jang kơ sư, tơplih hloi, lu sư khan: Lu bơ̆n pơm thoi âu, achăng
         lê̆ kon pơlei Isơrael năm, ưh pă bơ̆jang kơ bơ̆n dơ̆ng. 6 Pharaôn tŏk gre aseh hloi păng chông ba lu linh kiơ̆ sư. 7 Sư iŏk chĕp ba tơdrâu-hrĕng tŏ gre aseh mă 'lơ̆ng hloh păng đĭ-đăng gre aseh nai dơ̆ng
         đơ̆ng lăm dêh Êyiptơ, rim kơ gre aseh noh đei lu yŏng linh kiơ̆ pơgơ̆r. 8 Kră Yang pơm kơ Pharaôn pơtao dêh Êyiptơ, arăng kơ̆l, druh kon pơlei Isơrael; mă-lei
         kon pơlei Isơrael nuih yak năm tơpăt tơ anăp hloi. 9 Bơngai Êyiptơ druh lu sư păng đĭ-đăng aseh gre aseh, lu linh chĕp gre aseh păng lu
         linh Pharaôn, druh tam kon pơlei Isơrael, oei pơdơh tơ jê̆ đak dơsĭ, Phihahirôt, tơklă
         Baal Sêphôn.10 Wă lăp 'bôh Pharaôn păng lu linh dêh Êyiptơ druh wă tam đơ̆ng rŏng lu sư, na lu kon
         pơlei Isơrael hli dêh krao ôr apinh Kră Yang. 11 Lu sư khan kơ Môis: “Tơ dêh Êyiptơ ưh kơ đei anih 'bŭ bơngai ôh hă, na ih ngĕ kơ chông
         ba lu nhôn năm lôch tơ char glă? Ih wă pơm kiơ kơ nhôn, ăn kơ lu nhôn lĕch đơ̆ng dêh
         Êyiptơ? 12 Kơplah oei tơ dêh Êyiptơ lu nhôn đei khan kơ ih bơih. Lê̆ lu nhôn pơm đĭch đam kon
         pơlei Êyiptơ, chu bơ̆jang ăn lu sư đĕch hiôk hloh kơ wă lôch tơ char glă!”13 Môis drơ̆ng kon pơlei khan: 'Nĕ kơ hli ôh, oei mă kơjăp bĕ, na lăng lu iĕm gô 'bôh
         tơdrong dŏng pơklaih đơ̆ng Kră Yang năr âu, lu bơngai Êyiptơ mă lu iĕm 'bôh lu sư
         năr 'nâu, lu iĕm ưh pă đei layơ wă 'bôh lu sư dơ̆ng. 14 Kră Yang gô tơblah tơgŭm iĕm, lu iĕm kư̆ oei mă hơđơ̆ng.15 Kră Yang khan kơ Môis: Liơ lu iĕm ôr krao chă Inh? Khan kơ kon pơlei Isơrael kư̆ yak
         tơ anăp; 16 Na ih athei yơ̆r 'long jra tơ kơpal, chro ti tơ đak dơsĭ, tơklah lê̆ đak 'bar pah,
         na kon pơlei Isơrael gô jur lăm đak dơsĭ yak năm thoi kơpal teh hrĕng. 17 Na Inh gô pơm kơ kon pơlei Êyiptơ kơ̆l arăng gô jur druh kiơ̆ kon pơlei Isơrael lăm
         đak dơsĭ, đơ̆ng noh Anăn Inh gô đei ư-ang yua kơ Pharaôn păng đĭ-đăng lu linh sư,
         lu bơngai chĕp gre aseh sư. 18 Anăn Inh gô ư-ang yua kơ Pharaôn, gre aseh sư, lu linh chĕp gre aseh sư, lei na bơngai
         Êyiptơ gô băt kơ Inh Kră Yang.19 Linh jang 'lơ̆ng Kră Yang 'Bok Kei-Dei oei năm adrol kơ lu kon pơlei Isơrael kơplah
         noh păng hơlơ̆k yak kiơ̆ đơ̆ng rŏng lu sư; na jrăng hơmơ̆l kư̆m năm đơ̆ng rŏng kơ
         kon pơlei; 20 Jrăng hơmơ̆l dơ̆ng sơlam khŭl linh bơngai Êyiptơ păng khŭl linh kon pơlei Isơrael,
         đei hơmơ̆l găn măng mu tơ minh pah âu, na minh pah to hơdah na prăt măng 'bar khŭl
         ưh kơ đei gơh năm tơ jê̆ băl.Truh hlôi kơ đak dơsĭ 'brê; linh Êyiptơ glơ̆k kơ đak21 Môis yơ̆r ti sư tơ đak dơsĭ Kră Yang pơm kial tih đơ̆ng gah hơlĕch tơthu tơ đak dơsĭ
         pơm kơ đak akŭm tơklah asong 'bar pah jing teh hrĕng, 22 kon pơlei Isơrael jur lăm đak dơsĭ, yak năm thoi kơpal teh hrĕng; na đak pĕng thoi
         bơnơ̆ tơ 'bar pah gah 'ma păng gah 'ngiĕo kơ lu sư.23 Lu bơngai Êyiptơ druh kiơ̆ lu sư; đĭ-đăng aseh, gre aseh sư păng lu chĕp gre aseh
         Pharaôn, lu sư mơ̆t kiơ̆ đơ̆ng rŏng jur lăm tŏk-bŏk đak dơsĭ. 24 Đơ̆ng noh lăp măng wă đĭ, Kră Yang đơ̆ng lăm jrăng hơmơ̆l păng jrăng ŭnh, lăng tơ
         khŭl linh bơngai Êyiptơ, pơm hloi kơ lu sư hli hơwơ̆l hơwang. 25 Kră Yang pơm kơ lu jơ̆ng gre lu sư, tơplôh lu sư tŭn hor pơmat-tat gre aseh pă gơh
         kơdâu. Na bơngai Êyiptơ khan dih băl: Bĕ bơ̆n kơdâu weh đơ̆ng kon pơlei Isơrael, yua
         kơ Kră Yang tơblah bơngai Êyiptơ dŏng lu sư.26 Kră Yang khan kơ Môis: Yơ̆r bĕ ti ih tơ đak dơsĭ, wă kơ đak dơsĭ lơ̆p lu bơngai Êyiptơ
         păng khŭl linh chĕp gre aseh lu sư. 27 Thoi noh Môis yơ̆r ti sư hloi tơ đak dơsĭ, kiơ̆ pơgê oei hrôih, na đak dơsĭ hơlơ̆k
         klơ̆p thoi đêl, lu bơngai Êyiptơ kơdâu weh ră mă-lei Kră Yang tơlơ̆ pơlôch đĭ lu sư
         lăm đak dơsĭ. 28 Na đak lơ̆p klơ̆p đĭ hloi khŭl linh chĕp gre aseh, hăm đĭ-đăng lu linh Pharaôn lu
         druh jur kiơ̆ kon pơlei Isơrael lăm đak dơsĭ, ưh kơ đei minh 'nu bu klaih.29 Mă-lei lu kon pơlei Isơrael năm yak tŏk-bŏk đak dơsĭ thoi kơpal teh kông hrĕng; đak
         pơm bơnơ̆ pĕng gah 'ma păng gah 'ngiĕo. 30 Lăm năr 'noh, Kră Yang pơklaih kon pơlei Isơrael đơ̆ng ti bơngai Êyiptơ; kon pơlei
         Isơrael 'bôh hnơ̆k hnăk bơngai Êyiptơ lôch cheng đak dơsĭ. 31 Kon pơlei Isơrael 'bôh bơih tơdrong tih mă Kră Yang đei pơm kơ bơngai Êyiptơ, na lu
         kon pơlei Isơrael hli yom gơnang kơ Kră Yang păng lui kơ Môis, đĭch đam Sư.

Nơ̆r Môis păng kon pơlei Isơrael hơri151 Đơ̆ng noh, Môis păng kon pơlei Isơrael hơri 'bai 'nâu kơ Kră Yang, khan: Inh gô hơri
         ư-ang kơ Kră Yang, yua kơ Sư mơsêh mơyang tih. Kră Yang klơ̆m lê̆ aseh păng bơngai
         hao aseh lăm đak dơsĭ.2 Kră Yang bơih jơhngơ̆m pran kơtang inh păng tơdrong hơri inh: Sư bơih tơ'ngla pơklaih
         inh. Sư Kră Yang 'Bok Kei-Dei inh, inh wă hơri ư-ang kơ Sư; Sư jơ̆ Kră Yang 'Bok Kei-Dei
         kơ 'bok yă inh, na inh đĭ jơhngơ̆m gô kơkuh pơyom kơ sư.3 Kră Yang thoi linh tơblah; Anăn Sư Kră Yang.4 Kră Yang, sư klơ̆m hŭt lê̆ bơih khŭl linh păng đĭ-đăng gre aseh; Lu yŏng linh bơngai
         mă Pharaôn rơih iŏk lôch hiong đĭ lăm đak dơsĭ 'Brê,5 Đak jrŭ klơ̆p gom lu sư; Lu sư krăm truh tơ kơđĕl đak dơsĭ thoi minh pôm tơmo.6 Ơ Kră Yang! Ti gah 'ma Ih pran kơtang mơsêh mơyang. Ơ Kră Yang! Ti gah 'ma Ih pơrăm
         boih lu linh ayăt.7 Hăm tơdrong pran kơtang mơsêh mơyang tih krưp Ih, pơrăm boih lu bơngai blah Ih; tơdrong
         Ih hil mĭl, Soh pơrăm lu sư thoi ŭnh sa hơnong ba.8 Hơyuh đơ̆ng 'bơ̆r Ih tơthu bơ̆ lê̆ đak khơ̆t tŏk thoi bơnơ̆; Anih đak jrŭ jing arăng
         lăm đak dơsĭ.9 Linh ayăt khan: Bơ̆n druh, bơ̆n gô druh tam, Bơ̆n gô hiôk asong băl tơmam đơ̆ng bơ̆n
         blah iŏk; Inh toh đao gưm pơlôch lu sư.10 Ih tơthu kial lĕch, kial đơ̆ng Ih đak dơsĭ lơ̆p lê̆ lu sư boih; lu sư krăm thoi kơtuăl
         bơlơ̆k tơ kơđĕl đak jrŭ.11 Ơ Kră Yang! Lăm lu yang bu yang, thoi Ih? 'Lơ̆ng rơgoh, mơsêh mơyang, mă đei ư-ang,
         Trŏ kơ hli, trŏ kơ pơyom, gơh pơm dôm tơdrong hlĭch chrơp.12 Ih yơ̆r ti 'ma Ih, Teh 'bŭ klơ̆p lê̆ lu sư.13 Hăm jơhngơ̆m Ih 'mêm mơnat sĭt dui anhăk kon pơlei 'nâu mă Ih đei huai iŏk boih; Ih
         yua tơdrong pran kơtang pơgơ̆r lu sư wih tơ anih 'lơ̆ng rơgoh mă Ih oei.14 Lu adrĕch bơngai tơmoi, lu sư hli tơtơ̆. Kon pơlei Philistin hli krưp tih tơpă.15 Lu kră pơgơ̆r Eđôm hli tơrơ rŭng răng dêh. Dôm lu kră pơgơ̆r char Môap dai hli tơtơ̆;
         Đĭ-đăng kon pơlei lăm char Kanaan jơhngơ̆m rŭng răng đĭ.16 Tơdrong hli tơrơ dêh truh tơ lu sư; Ơ Kră Yang! Kơkŏng ti pran kơtang Ih. Lu sư jing
         kơmlo nhen thoi tơmo, Tơ̆p mă truh layơ kon pơlei Ih yak hlôi; Tơ̆p mă truh kon pơlei
         mă Ih huai iŏk boih yak hlôi đĭ.17 Ơ Kră Yang! Ih gô ba lu sư mơ̆t păng pơtăm lu sư tơ kơpal kông Ih. Ơ Kră Yang; anih
         Ih đei hơmet boih, wă pơm anih Ih oei, Ơ Kră Yang! Anih 'lơ̆ng rơgoh mă ti Ih đei
         pơjing boih.18 Kră Yang gô pơgơ̆r ling-lang, hlŏng hloi.Nơ̆r Miriam hơri19 Kơplah aseh Pharaôn, gre aseh sư, hăm lu bơngai chĕp gre aseh sư, đak dơsĭ klơ̆p lê̆
         lu sư boih. Kră Yang iŏk đak dơsĭ klơ̆p tơ kơpal lu sư, Mă-lei gah kon pơlei Isơrael
         năm rok tŏk-bŏk đak dơsĭ thoi năm tơ kơpal teh hrĕng. 20 Miriam mŏ Arôn bơngai drŏ-kăn khan lê̆ adrol păng lu drŏ-kăn dai kiơ̆, đơ̆ng rŏng
         chĕp hơgơ̆r iĕ suang rah. 21 Miriam hơri tơl lu sư: Hơri ư-ang bĕ kơ Kră Yang, yua kơ Sư mơsêh mơyang tih hloh.
         Sư klơ̆m lê̆ aseh păng bơngai hao aseh lăm đak dơsĭ.Đak tăng tơ Mara22 Môis chông kon pơlei Isơrael năm đơ̆ng đak dơsĭ 'brê, lu sư năm truh tơ tơmăn glă
         Sur; pêng năr kơ trong năm lăm tơmăn glă, chă đak ưh kơ đei. 23 Wă truh tơ Mara đei đak, mă-lei đak tơ noh tăng, nhă ưh kơ gơh na anih 'nâu đe krao
         Mara.a 24 Kon pơlei pơma jŏk kơ Môis khan: Lu nhôn wă nhă kiơ.25 Môis krao apinh Kră Yang; Kră Yang tơ'bôh ăn kơ sư minh pôm dơng 'long, sư iŏk klơ̆m
         lăm đak, na đak jing 'lơ̆ng. Na tơ noh, Kră Yang ăn tơdrong juăt hăm tơdrong tơtă
         ăn kơ kon pơlei păng tơ noh sư pơlong lăng lu sư. 26 Sư khan: Tơdah iĕm mơ̆ng nơ̆r Kră Yang 'Bok Kei-Dei, pơm 'lơ̆ng tơpăt 'bơ̆t anăp Inh
         tơdah iĕm mơ̆ng nơ̆r tơtă păng wei răk dôm tơdrong juăt Inh, lei Inh ưh kơ đei tuh
         kơ iĕm minh tơdrong jĭ jăn mă inh tuh ăn boih kơ dêh Êyiptơ; Inh boih Kră Yang, tơ'ngla
         pơklaih iĕm đơ̆ng jĭ jăn.Tơ Êlim27 Lu kon pơlei truh tơ Êlim; tơ noh đei mơjĭt-'bar tŏ tu đak mơlĕch păng tơpơh-jĭt 'long
         gol, kon pơlei oei pơdơh, jê̆ đak noh.

Kră Yang ăn Mana păng sem wăt161 Lăm năr mơjĭt-pơđăm khei 'bar, đơ̆ng rŏng kơ lĕch đơ̆ng dêh Êyiptơ, lu bơngai Isơrael
         lĕch đơ̆ng anih Êlim năm truh tơ tơmăn glă Sin oei tŏk-bŏk Êlim păng Sinai. 2 Lu bơngai Isơrael hil jŏk kơ Môis păng Arôn tơ tơmăn glă, 3 Lu bơngai Isơrael khan kơ bre sư: Ô! Kơtrơ̆m lu nhôn jah lôch lăm tơpang ti Kră Yang
         tơ dêh Êyiptơ đĕch, kơplah oei jê̆ gŏ 'nhĕm păng sŏng sa phĭ! Mă-lei măr iĕm chông
         ba lu nhôn năm tơ tơmăn glă 'nâu wă kơ lu nhôn lôch đĭ kơ pơngot.4 Kră Yang khan kơ Môis: Inh gô ăn 'bĕng đơ̆ng plĕnh jur thoi 'mi kơ lu iĕm. Kon pơlei
         gô năm rim năr dônh, dônh tôm mah sa kơ năr 'noh, Inh wă pơlong lăng lu sư hăm đei
         pơm kiơ̆ thoi Inh athei dah ưh. 5 Truh năr mă tơdrâu, kon pơlei gô dônh lơ hloh 'bar wơ̆t kơ lu sư juăt kơ dônh rim
         năr.6 Thoi noh Môis păng Arôn khan kơ đĭ-đăng kon pơlei Isơrael: Gơsơ̆ kơnh lu iĕm gô băt
         kơ Kră Yang dui ba lu iĕm lĕch đơ̆ng dêh Êyiptơ,7 Na pơgê dơning lu iĕm gô 'bôh tơdrong ư-ang tih Kră Yang, yua kơ Sư kơtơ̆ng boih nơ̆r
         lu iĕm hil jŏk kơ Sư, lu nhôn âu bu na mă lu iĕm mah hil jŏk kơ lu nhôn? 8 Môis khan dơ̆ng: Lu iĕm gô 'bôh Kră Yang ăn 'nhĕm sa kơsơ̆ 'nâu, 'bĕng sa pơgê dơning,
         yua kơ Kră Yang kơtơ̆ng boih nơ̆r lu iĕm hil jŏk kơ Sư. Lu nhôn âu bu? Dôm nơ̆r lu
         iĕm hil jŏk ưh kơ trŏ kơ hil jŏk kơ lu nhôn ôh, mă tơpă noh iĕm hil jŏk kơ Kră Yang.9 Môis khan kơ Arôn: Khan bĕ kơ đĭ-đăng kon pơlei Isơrael: Năm jê̆ 'bơ̆t anăp Kră Yang,
         yua kơ Sư kơtơ̆ng boih nơ̆r lu iĕm jŏk hil. 10 Kơplah Arôn oei pơma hăm kon pơlei Isơrael, lu sư lăng tơ gah tơmăn glă, 'bôh tơdrong
         ư-ang rang hơdah tih Kră Yang tơ hơmơ̆l. 11 Kră Yang khan kơ Môis: 12 Inh kơtơ̆ng boih nơ̆r kon pơlei Isơrael hil jŏk. Na ih athei khan kơ lu sư: Gơsơ̆
         kơnh lu iĕm gô sa 'nhĕm hrăp; pơgê dơning lu iĕm gô sa 'bĕng phĭ rơkah; na lu iĕm
         gô băt Inh boih Kră Yang 'Bok Kei-Dei lu iĕm.Sem wăt păng Mana13 Lăp truh kơsơ̆, đei sem wăt jruh kôp 'bĕnh jơ̆p kơ anih; truh pơgê dơning đei tŭk
         gom jơ̆p kơ anih lu sư pơdơh. 14 Wă tŭk đak ngom noh hach boih, kơpal teh tơ tơmăn glă 'bôh đei kiơ iĕ, hmŏng thoi
         prĕl. 15 Lăp kon pơlei Isơrael 'bôh tơmam noh, lu sư apinh dih băl: Kiơ 'noh? Yua kơ lu sư
         ưh kơ băt ôh tơmam 'noh yă kiơ. Môis khan kơ lu kon pơlei: “'Noh 'bĕng mă Kră Yang
         ăn kơ lu iĕm sa.16 'Nâu tơdrong Kră Yang tơtă: ‘Rim 'nu lu iĕm athei dônh 'bĕng noh tôm kơ mah sa năr
         noh, minh ômera kơ rim 'nu, kiơ̆ kơ mah sa rim 'nu bơngai lăm bơsŭn iĕm dôm yơ.17 Kon pơlei Isơrael pơm hloi thoi noh; phŏ bơngai dônh lơ, mơ'nah bơngai dônh tŏ sĕt,
         18 Lu sư kŏng hăm ômer, bu dônh lơ kư̆m ưh kơ rơkah, bu dônh tŏ sĕt kư̆m huay ưh kơmah,
         rim 'nu bơngai dônh lăp kơ sa mah.19 Môis khan kơ lu sư: 'Nĕ kơ 'măn lê̆ truh pơgê.20 Mă-lei mơ'nah lu sư ưh kơ mơ̆ng ôh nơ̆r Môis; đei bơngai 'măn truh tơtil pơgê; na
         đei hrai păng 'bâu ôm. Na Môis hil kơ lu sư. 21 Na rim pơgê rim 'nu bơngai dônh lăp mah kơ sư sa; lăp truh 'năr tŏ boih na tơmam noh
         hach đĭ. 22 Truh năr tơdrâu, kon pơlei dônh tơmam sa pơhloh lê̆ 'bar; rim bơngai 'bar ômer. Lu
         bơngai kră pơgơ̆r năm roi kơ Môis. 23 Sư tơl khan: 'Noh nơ̆r Kră Yang tơtă boih: Dơning jing năr pơdơh, năr Sa'bat 'lơ̆ng
         rơgoh ăn kơ Kră Yang, phang bĕ tơmam kiơ lu iĕm wă phang, pai bĕ tơmam kiơ lu iĕm
         wă pai; oei wă 'măn lê̆ truh tơ pơgê dơning.24 Thoi noh kon pơlei 'măn lê̆ hloi truh tơ pơgê dơning, rok thoi Môis đei tơtă; tơmam
         'noh ưh kơ đei ôm ôh păng kư̆m ưh kơ đei hrai sa. 25 Môis khan: Năr 'nâu sa bĕ tơmam 'noh, yua kơ năr 'nâu năr Sa'bat Kră Yang; năr 'nâu
         lu iĕm chă ưh kơ đei ôh tơmam noh tơ kơpal teh. 26 Lu iĕm dônh lăm tơdrâu năr; mă-lei năr mă tơpơh năr Sa'bat, ưh pă đei 'bĕng noh ôh.27 Năr tơpơh đei lu bơngai lăm kon pơlei lĕch wă chă dônh 'bĕng noh, mă-lei lu sư chă
         ưh kơ 'bôh ôh. 28 Kră Yang khan kơ Môis: Lu iĕm ưh kơ chu yom wei răk nơ̆r tơtă păng khôi juăt Inh dĭng
         truh dang yơ dơ̆ng?29 Athei tơchĕng lăng, Kră Yang ăn boih kơ lu iĕm năr Sa'bat; na lei, truh năr tơdrâu
         Kră Yang ăn kơ lu iĕm 'bĕng sa mah kơ 'bar năr. Wă kơ rim 'nu bơngai athei oei kơtă
         anih kơdih, ưh kơ gơh bơngai bu lĕch tơ 'nguaih ôh lăm năr tơpơh. 30 Thoi noh, năr tơpơh kon pơlei pơdơh.31 Adrĕch adrung Isơrael krao anăn tơmam sa 'nâu mana;b sư thoi găr hla ngo, kok, sa
         'ngam thoi 'bĕng pơm hăm đak sut. 32 Môis khan: 'Nâu nơ̆r Kră Yang tơtă: Athei tah mong lê̆ minh ômer mana, wă kơ đĭ-đăng
         bơngai rim jơhnơr 'bôh 'bĕng Inh 'me lu iĕm tơ lăm char glă, kơplah Inh chông tơlĕch
         lu iĕm đơ̆ng dêh Êyiptơ. 33 Môis khan kơ Arôn: Athei iŏk minh pôm gĕl tah mong minh ômer mana, pơdơ̆ng lê̆ 'bơ̆t
         anăp Kră Yang, wă wei răk truh tơ jơhnơr đơ̆ng rŏng.34 Kiơ̆ thoi Kră Yang tơtă kơ Môis, Arôn pơdơ̆ng get 'noh 'bơ̆t anăp hom tơdrong pơgơ̆p.
         35 Kon pơlei Isơrael sa mana lăm puăn-jĭt sơnăm, tơ̆p truh tơ lu sư mơ̆t oei tơ dêh Kanaan.
         36 Na, ômer jơ̆ minh lăm mơjĭt êpha.c

Đak đơ̆ng tơmo171 Đĭ-đăng bơngai Isơrael năm tơ âu, tơ to đơ̆ng char glă Sin, năm kiơ̆ thoi nơ̆r Kră
         Yang đei tơtă kơ lu sư, na lu sư oei pơdơh tơ Rêphiđim: Tơ noh ưh kơ đei đak nhă ôh
         kơ kon pơlei. 2 Thoi noh kon pơlei tơhil hăm Môis khan: Ăn kơ lu nhôn đak nhă bĕ. Môis tơl khan: Liơ
         mă lu iĕm wă tơhil hăm inh? Liơ lu iĕm wă pơlong lăng Kră Yang lĕ?3 Kon pơlei oei tơ noh ưh kơ đei đak, rơhing 'maih nhă, na hil jŏk kơ Môis khan: Liơ
         ih chông ba lu nhôn lĕch đơ̆ng dêh Êyiptơ, wă kơ lu nhôn, kon sâu nhôn păng sem dơrong
         lôch rơhing kơ đak?4 Môis krao apinh Kră Yang khan: Inh wă pơm liơ hăm kon pơlei 'nâu? Lu sư 'maih wă klơ̆m
         inh păng tơmo!5 Kră Yang tơl Môis: Năm bĕ 'bơ̆t anăp kon pơlei chĕp 'long jra mă ih teh tơ đak krong
         Nil sơ̆ păng, chông ba lu kră bơngai Isơrael, na năm hơdai ih. 6 Inh gô dơ̆ng 'bơ̆t anăp ih, kơpal tơmo tơ kông Hôrêp; ih athei teh tơmo noh, na đak
         gô lĕch đơ̆ng lăm tơmo noh wă ăn kơ kon pơlei nhă. Môis pơm hloi thoi noh 'bơ̆t anăp
         măt lu kră kon pơlei Isơrael.7 Sư krao anăn anih noh Masaa păng Mêrib yua kơ kon pơlei Isơrael hil jŏk păng pơlong
         lăng Kră Yang, khan: Hăm đei Kră Yang oei hăm lu bơ̆n ưh?Tơblah hăm kon pơlei Amalek8 Kơplah noh, kon pơlei Amalek năm wă tơblah hăm kon pơlei Isơrael tơ Rêphiđim. 9 Môis khan kơ Jôsuê: Rơih iŏk bĕ lu bơngai nuih kơtang, năm tơblah hăm kon pơlei Amalek;
         năr dơning inh gô dơ̆ng tơ kơpal groi, chĕp 'long jra Kră Yang 'Bok Kei-Dei lăm ti.
         10 Jôsuê pơm hloi thoi nơ̆r Môis khan kơ sư, tơblah hăm kon pơlei Amalek; na Môis, Arôn
         păng Hur tŏk tơ kơpal groi kơjung. 11 Wă Môis yơ̆r ti tơ kơpal, lei jei kon pơlei Isơrael wă tơjruh ti sư jei kon pơlei
         Amalek. 12 Ti Môis rơgah boih Arôn păng Hur iŏk tơmo dan kơ sư tơoei, na bre sư dơ̆ng 'bar pah
         chĕp tơiung ti Môis tơ kơpal; na ti sư oei yơ̆r dĭng truh tơ năr mơ̆t. 13 Jôsuê iŏk đao gưm blah tŭk lu linh păng kon pơlei Amalek.14 Kră Yang khan kơ Môis: Athei chih tơdrong 'nâu lăm sơ̆p hla bơar akar wă 'blŏk hơdơ̆r
         păng tơbăt ăn kơ Jôsuê Inh gô sŭt pơgoh ưh pă đei bu 'blŏk kơ bơngai Amalek lăm teh
         âu dơ̆ng.15 Môis pơdơ̆ng minh pôm chơnang soi, krao anăn Kră Yang Hla-kơ inh 16 Sư khan: Đei bơngai yơ̆r hla-kơ Kră Yang ling-lang, na Kră Yang tơblah hăm bơngai
         Amalek đơ̆ng jơhnơr 'nâu truh tơ jơhnơr nai.

Jêthrô năm ngôi tơ Môis181 Jêthrô, 'bok soi dêh Madian tơnei Môis, kơtơ̆ng dôm tơdrong Kră Yang 'Bok Kei-Dei
         đei pơm ăn kơ Môis hăm kon pơlei Isơrael păng Kră Yang chông ba kon pơlei Isơrael
         lĕch đơ̆ng dêh Êyiptơ thoi yơ.2 Sư chông ba hloi Sêpôra, akăn Môis, mă Môis ăn sư wih ngôi tơ hnam 'bă sư. 3 Hăm 'bar 'nu kon drŏ-nglo sư, minh 'nu anăn sư Gersôm,a yua kơ Môis khan boih inh
         chă năm oei pơdơh tơ char lu tơmoi, 4 păng minh 'nu anăn Êliêser,b yua kơ sư đei khan Kră Yang 'Bok Kei-Dei 'bă inh tơgŭm
         păng pơklaih inh đơ̆ng đao gưm Pharaôn.5 Na, Jêthrô, tơnei Môis năm chông ba 'bar 'nu kon drŏ-nglo păng akăn Môis, năm ngôi
         apong tơ anih char glă, anih Môis oei pơdơh jê̆ kông Kră Yang 'Bok Kei-Dei. 6 Jêthrô athei đe năm khan kơ Môis băt: Inh Jêthrô tơnei ih năm ngôi apong tơ ih hơdai
         hăm akăn ih păng 'bar 'nu kon drŏ-nglo ih.7 Môis năm sơng tơnei sư, drap tơ teh kơkuh păng chŭm sư, apinh jet gia dih băl hăm
         oei 'lơ̆ng akâu. Na mơ̆t lăm bơsŭn. 8 Môis ră roi ăn kơ tơnei sư băt tôm tơdrong Kră Yang pơm kơ Pharaôn păng bơngai Êyiptơ
         sư kư̆m roi gah lu bơngai Isơrael dôm tơdrong pơmat-tat truh kơ lu sư rok trong păng
         Kră Yang tơgŭm pơklaih lu sư liơ liơ.9 Jêthrô lăm jơhngơ̆m sư hiôk chơt dêh kơ dôm tơdrong mơsêh mă Kră Yang pơm păng pơklaih
         kon pơlei Isơrael đơ̆ng ti lu bơngai Êyiptơ. 10 Na Jêthrô pơma khan: Trŏ bơnê ư-ang kơ Kră Yang tơpă! Tơ'ngla pơklaih boih lu iĕm
         lĕch hlôi đơ̆ng ti bơngai Êyiptơ păng đơ̆ng ti Pharaôn. 11 Dang ei inh băt boih Kră Yang tih hloh kơ đĭ-đăng yang, yua kơ Sư pơklaih lu iĕm đơ̆ng
         ti lu bơngai Êyiptơ mă pơm kơ lu iĕm kơnê̆ dêh. 12 Jêthrô, tơnei Môis, pơyơ̆r tơmam soi 'buh păng dôm tơmam pơyơ̆r nai ăn kơ Kră Yang
         'Bok Kei-Dei; đơ̆ng noh Arôn păng lu kră bơngai Isơrael sŏng sa hơdai hăm tơnei Môis
         'bơ̆t anăp Kră Yang 'Bok Kei-Dei.13 Truh pơgê năr đơ̆ng rŏng, Môis hơ-oei sek tơlang kơ kon pơlei; kon pơlei dơ̆ng 'bơ̆t
         anăp sư đơ̆ng pơgê truh tơ kơsơ̆. 14 Tơnei Môis 'bôh dôm tơdrong Môis pơm kơ kon pơlei, na sư khan: Kon pơm kiơ kơ kon
         pơlei? Liơ ih hơ-oei na đĭ-đăng kon pơlei dơ̆ng tăp dăr kơ ih đơ̆ng pơgê hrôih truh
         tơ kơsơ̆ thoi noh?15 Môis tơl: 'Noh yua kơ kon pơlei sư năm tơ inh wă kơ băt Kră Yang 'Bok Kei-Dei wă kơ
         lu sư pơm thoi yơ. 16 Tơdah lu sư đei tơdrong kiơ, lei lu sư năm tơ inh, wă kơ inh tơlang ăn kơ tơdrong
         lu sư păng bơtho tơblang ăn lu sư băt tơdrong juăt Kră Yang 'Bok Kei-Dei.17 Mă-lei tơnei sư khan dơ̆ng: Dôm tơdrong ih pơm noh ưh kơ trŏ ôh. 18 Tơpă, ih hăm kon pơlei oei hơdai ih gô rơdu rơmơ̆n ưh kơ weh ôh, tơdrong noh trăp
         dêh kơ ih, minh 'nu ih pŭ ưh kơ kĕ ôh. 19 Na dang ei, athei mơ̆ng bĕ, inh bơtho tơ'bôh kơ ih, hơpơi apinh Kră Yang oei hơdai
         ih. Ăn kơ ih jing bơngai tang măt ăn kơ kon pơlei 'bơ̆t anăp Kră Yang 'Bok Kei-Dei
         păng roi dôm tơdrong lu sư 'bơ̆t anăp Kră Yang 'Bok Kei-Dei. 20 Ih athei bơtho tơtă ăn tơdrong juăt Kră Yang, 'Bok Kei-Dei tơ'bôh ăn kơ lu sư oei
         arih sa thoi yơ păng tơdrong kiơ gơh pơm. 21 Lei na rơih iŏk bĕ lăm kon pơlei dôm bơngai drŏ-nglo gơh hơgei hlôh wao, băt hli yom
         kơ Kră Yang 'Bok Kei-Dei mă tơpă, areh kơ tơdrong ưh kơ trŏ, na pôk lu sư pơm bơngai
         wei-lăng minh-rơbâu 'nu, minh-hrĕng 'nu, kơ pơđăm-jĭt 'nu, kơ mơjĭt 'nu bơngai. 22 Wă kơ lu sư chă sek tơlang ăn kơ kon pơlei rim năr. Tơdah đei tơdrong truh tih, lu
         sư athei ba tơ ih; na mă dôm tơdrong iĕ, lu sư chă sek tơlang kơdih. Lei na tơdrong
         jang ih hơiơch 'biơ̆; lu sư gô wang pŭ tơdrong jang hơdai ih. 23 Tơdah ih pơm thoi noh păng Kră Yang 'Bok Kei-Dei kư̆m ăn thoi noh mơ̆n, ih gô kĕ pơm
         keh đang đĭ dôm tơdrong jang păng đĭ-đăng kon pơlei kư̆m đei jơhngơ̆m hiôk hơđơ̆ng
         wih brŏk tơ hnam.24 Thoi noh Môis chu nơ̆r tơnei sư, pơm kiơ̆ dôm tơdrong tơnei sư bơtho boih. 25 Na, Môis rơih hloi lu bơngai drŏ-nglo gơh hơgei đơ̆ng lăm kon pơlei Isơrael, pôk ăn
         pơm yŏng wei-lăng kon pơlei kơ minh-rơbâu 'nu, kơ minh-hrĕng 'nu, kơ pơđăm-jĭt 'nu,
         kơ mơjĭt 'nu bơngai; 26 lu sư chă sek tơlang kơ kon pơlei ling-lang. Dôm tơdrong anat lu sư ba ăn tơ Môis
         sek mă-lei lu sư sek tơlang dôm lu tơdrong iĕ 'bônh.27 Đơ̆ng noh, Môis ba tơnei sư wih tơ dêh sư kơdih.

Tơ kông Sinai191 Đơ̆ng rŏng kơ lu sư lĕch đơ̆ng dêh Êyiptơ, 'nao pêng khei kon pơlei Isơrael truh tơ
         char glă Sinai. 2 Lĕch đơ̆ng Rêphiđim năm truh tơ char glă Sinai păng oei pơm bơsŭn pơdơh 'bơ̆t anăp
         kông.3 Môis tŏk tơ kông năm tơ Kră Yang 'Bok Kei-Dei, Kră Yang krao sư đơ̆ng kơpal kông khan:
         Ih athei roi ăn kơ adrĕch Jakôp păng roi tơbăt dơ̆ng kơ kon pơlei Isơrael: 4 Lu iĕm 'bôh boih dôm tơdrong Inh pơm kơ bơngai Êyiptơ, Inh pôk glơng lu iĕm thoi kơpal
         pơnăr sem klang, wă chông lu iĕm tơ Inh. 5 Na, tơdah lu iĕm chu yom Inh păng wei răk dôm tơdrong Inh pơgơ̆p pơkă, lei lăm đĭ-đăng
         kơ dêh char, lu iĕm boih jing tơmam gĭt Inh. Mă khan đĭ-đăng teh đak jing tơmam Inh
         ngăl. 6 Gah lu iĕm jing teh đak 'bok soi păng adrĕch adrung kon pơlei 'lơ̆ng rơgoh Inh, noh
         boih nơ̆r ih gô pơma hăm kon pơlei Isơrael. 7 Môis wih krao akŭm lu kră, na roi ăn kơ lu sư dôm nơ̆r Kră Yang đei pơkă ăn athei
         sư pơma. 8 Đĭ-đăng kon pơlei minh jơhngơ̆m tơl khan: Lu nhôn gô pơm kiơ̆ dôm tơdrong Kră Yang
         pơkă, Môis roi hloi kơ Kră Yang kiơ̆ thoi nơ̆r kon pơlei pơma. 9 Kră Yang khan kơ Môis: Inh gô năm tơ ih lăm hơmơ̆l hơ'bơ̆l; wă kơplah Inh pơma dơnuh
         hăm ih, na kon pơlei Isơrael kơtơ̆ng wă kơ lu sư lui gơnang kơ ih ling-lang, Môis
         roi kơ Kră Yang nơ̆r kon pơlei Isơrael đei pơma. 10 Kră Yang khan kơ Môis: Ih năm bĕ tơ kon pơlei, Isơrael athei kon pơlei hơmet akâu
         kơdih mă 'lơ̆ng rơgoh năr 'nâu păng năr dơning, athei lu sư pih ao tai.11 Ăn kơ lu sư kơchăng lăm năr mă pêng, yua năr noh Kră Yang wă jur tơ kơpal kông Sinai
         'bơ̆t anăp kon pơlei. 12 Na ih athei war găn jum dăr kơ kông păng pơkă khan kơ lu sư: Athei kơchăng ưh kơ gơh
         tŏk tơ kơpal kông, dah hơtŭt 'bơm jơ̆ng kông, bơngai bu hơtŭt 'bơm kông đe gô pơlôch.
         13 Gô klơ̆m pơlôch sư păng tơmo dah prah hăm hră; 'nĕ kơ ăn ti pel 'bơm bơngai noh, mă
         bơngai dah sem dơrong hơtŭt 'bơm kơ kông noh ưh kơ ăn arih ôh. Dĭng mưh kơtơ̆ng đe
         hlôm tơgiĕp na kon pơlei gơh năm tŏk tơ kông.14 Môis jur đơ̆ng kông năm tơ kon pơlei, athei lu sư wei hơmet akâu mă 'lơ̆ng rơgoh păng
         pih ao tai lu sư. 15 Na sư khan kơ kon pơlei: Lăm năr mă pêng lu iĕm athei kơchăng, 'nĕ năm jê̆ bơngai
         drŏ-kăn ôh.16 Pơgê năr mă pêng, đei grơ̆m glaih kơmlat, hơmơ̆l kok hơ'bơ̆l dêh gom tơ kơpal kông
         păng kơtơ̆ng đei jơwa hlôm tơgiĕp re dêh pơm kơ đĭ-đăng kon pơlei oei lăm bơsŭn hli
         tơrơ ngăl. 17 Môis chông kon pơlei lĕch đơ̆ng bơsŭn năm tơ'bơ̆p Kră Yang 'Bok Kei-Dei; na kon pơlei
         gô tơ jơ̆ng kông. 18 'Nhui gom jơ̆p kơ kông Sinai, yua kơ Kră Yang jur tơ lăm ŭnh: 'Nhui ŭnh noh tŏk tơ
         kơpal kơjung nhen thoi đơ̆ng tơnuh ŭnh tih păng jơ̆p kơ kông pơpơ̆ dêh. 19 Păng Jơwa tơgiĕp re rai dêh; kơplah noh Môis pơma, na Kră Yang 'Bok Kei-Dei tơl sư
         jơwa thoi grơ̆m. 20 Kră Yang jur kơpal kơ̆l kông Sinai, Krao Môis tŏk tơ kông Môis tŏk hloi. 21 Kră Yang khan kơ Môis, ih jur bĕ khă kon pơlei 'nĕ kơ năm tơkan tơ jê̆ wă lăng Kră
         Yang, kơnh hli kơ lơ bơngai gô lôch. 22 Mă lu 'bok soi hai mưh wă năm jê̆ Kră Yang athei hơmet akâu sư mă 'lơ̆ng rơgoh, tơdah
         ưh kơnh Kră Yang kư̆m pơrăm lu sư.23 Môis roi kơ Kră Yang: Kon pơlei ưh kơ gơh tŏk tơ kông Sinai ôh, yua kơ Ih đei tơtă
         kơ inh: Athei war găn jum dăr kơ kông păng wă 'măn anih kông noh 'lơ̆ng rơgoh.24 Kră Yang khan kơ Môis, ih jur bĕ na chông ba Arôn tŏk hăm ih, mă-lei dôm lu 'bok soi
         păng kon pơlei 'nĕ kơ năm hlôi kơ war găn na tŏk tơ Inh, kơnh Inh pơlôch pơrăm lu
         sư.25 Na, Môis jur đơ̆ng kông năm, roi ăn kơ kon pơlei băt tơdrong noh.

Mơjĭt khôi juăt201 Kră Yang 'Bok Kei-Dei pơma dôm nơ̆r 'nâu, khan: 2 Inh Kră Yang 'Bok Kei-Dei iĕm, pơklaih boih iĕm đơ̆ng dêh Êyiptơ, đơ̆ng pơm đĭch đam.3 Minh 'nu Inh đĕch, iĕm 'nĕ kơ đei lu yang nai.4 Iĕm 'nĕ kơ pơm lu rup man kơdih, kư̆m 'nĕ pơm rup ayơ nhen thoi tơmam tơ kơpal plĕnh
         ti, dah tơ ala teh âu, dah tơ lăm ala đak sŭng. 5 Iĕm 'nĕ drap kơkuh 'bơ̆t anăp lu rup noh păng kư̆m 'nĕ kơ soi sơmah kơ lu sư, yua
         kơ Inh boih Kră Yang 'Bok Kei-Dei iĕm, Inh Kră Yang 'Bok Kei-Dei băt kơ gar, dah bơngai
         bu areh kơ Inh, Inh gô jô̆ yoch đơ̆ng sư na phak truh tơ kon sâu se sư pêng puăn jơhnơr,
         6 păng gô 'mêm dôm rơbâu jơhnơr kơ bơngai bu 'mêm kơ Inh păng wei răk khôi juăt Inh
         tơtă.7 Iĕm 'nĕ yua anăn Kră Yang 'Bok Kei-Dei iĕm wă pơma kư̆ kă, yua kơ Kră Yang ưh kơ achăng
         ôh bơngai bu yua anăn Kră Yang 'Bok Kei-Dei mă pơma kư̆ kă.8 Athei 'blŏk kơ năr tơpơh wă pơm năr giĕng. 9 Iĕm athei pơm đĭ tơdrong jang kơdih lăm tơdrâu năr. 10 Mă-lei năr mă tơpơh wă khan năr pơdơh kơ Kră Yang 'Bok Kei-Dei iĕm: Lăm năr 'noh ih,
         kon drŏ-nglo, kon drŏ-kăn, đĭch đam sem dơrong ih, dah tơmoi oei lăm hnam ih, 'nĕ
         kơ jang minh tơdrong kiơ ôh; 11 yua kơ lăm tơdrâu năr Kră Yang đei pơjing plĕnh, teh, đak dơsĭ păng đĭ-đăng tơmam
         tơ lăm noh, năr tơpơh sư pơdơh: Na Kră Yang sơkat ăn pŭn hiôk kơ năr tơpơh wă 'măn
         pơm năr giĕng 'lơ̆ng rơgoh.12 Athei chu yom kơ mĕ 'bă ih, wă kơ ih gơh arih sot tơ kơpal teh mă Kră Yang 'Bok Kei-Dei
         đei ăn.13 'Nĕ kơ pơlôch bơngai.14 'Nĕ plah klo kăn đe, 'nĕ pơm pơyô kư̆ kă.15 'Nĕ kơ tơtông klĕ.16 'Nĕ pơm kơdranh hơlĕnh kơ bôl buăl.17 'Nĕ 'nhĕng kơ hnam đe, kư̆m lê̆ kơ 'nhĕng akăn đe, dah đĭch đam drŏ-nglo, drŏ-kăn,
         rơmo, aseh, dah mŭk tơmam đe.18 Kơplah đĭ-đăng kon pơlei kơtơ̆ng grơ̆m păng jơwa tơgiĕp, 'bôh chêr 'blêt kơmlat, kông
         lĕch 'nhui, lu sư hli tơtey dơ̆ng tơ ataih. 19 Kon pơlei khan kơ Môis: Apinh Ih jah pơma hăm lu nhôn na lu nhôn gô mơ̆ng 'nĕ ăn kơ
         Kră Yang 'Bok Kei-Dei pơma hăm lu nhôn, kơnh hli kơ lu nhôn lôch. 20 Môis tơl khan: Lê̆ kơ hli, yua kơ Kră Yang 'Bok Kei-Dei jur wă pơlong lăng lu iĕm,
         wă kơ iĕm đei jơhngơ̆m hli yom kơ sư, na huay kơ pơm yoch hăm sư. 21 Na kon pơlei dơ̆ng đơ̆ng ataih, Môis năm jê̆ hơmơ̆l hơ'bơ̆l mă Kră Yang 'Bok Kei-Dei
         oei lăm noh.Chơnang soi păng rup yang22 Kră Yang khan Môis: Ih athei khan kơ kon pơlei Isơrael thoi âu: Lu iĕm 'bôh boih Inh
         đơ̆ng kơpal plĕnh pơma hăm lu iĕm; 23 na, 'nĕ kơ man rup yang kơdih iĕm păng hu dah maih na pơting hăm Inh.24 Ih athei pơm kơ Inh minh pôm chơnang soi păng teh, kơpal noh athei pơyơ̆r tơmam soi
         'buh hăm tơmam soi hiôk-hian triu dah rơmo, tơ rim anih ayơ mă Inh ăn athei 'blŏk
         hơdơ̆r kơ Anăn Inh, Inh gô năm tuh ăn tơdrong pŭn hiôk kơ ih tơ noh. 25 Tơdah ih pơm kơ Inh minh pôm chơnang soi păng tơmo, 'nĕ kơ yua tơmo pơm păng ti, yua
         kơ đe blah tơmo păng ti, lei gô pơm kơ chơnang noh jing 'mê̆-'mach. 26 Ih 'nĕ tŏk hăm kung dah wă năm tơ chơnang soi kơnh 'bôh tơdrong brao ih.

Tơdrong juăt yua đĭch đam211 'Nâu tơdrong tơtă ih athei tơbăt ăn kơ kon pơlei pơla: 2 Tơdah ih răt đĭch đam bơngai Hêbrơ, sư gô bơ̆jang lăm tơdrâu sơnăm truh sơnăm mă tơpơh
         gô achăng ăn kơ sư rơngei. Ưh kơ 'mong jên ôh. 3 Dah sư mơ̆t minh 'nu lei gô achăng sư minh 'nu dah sư mơ̆t đei akăn, kư̆m achăng tơlĕch
         hloi hăm akăn sư. 4 Tơdah tơ'ngla sư chă ăn kơ sư akăn păng dah akăn sư rơneh kon drŏ-nglo dah kon drŏ-kăn,
         lei sư lĕch rơngei minh drô̆ sư đĕch, kon păng akăn sư gô oei tơ tơ'ngla sư, 5 mă-lei tơdah đĭch đam sư pơma hơdah; inh 'mêm kơ yŏng tơ'ngla păng kon akăn inh, inh
         ưh kơ 'maih rơngei ôh, 6 lei yŏng tơ'ngla sư gô chông ba sư năm 'bơ̆t anăp 'bok sek tơlang đơ̆ng Kră Yang 'Bok
         Kei-Dei, na athei sư năm jê̆ tơ 'măng dah năm jê̆ jrăng 'măng, đơ̆ng noh tơ'ngla sư
         athei iŏk kơnho tôt đon sư; na sư gô bơ̆jang kơ tơ'ngla sư dĭng đĭ chăl arih.7 Tơdah bơngai bu tĕch kon drŏ-kăn sư pơm đĭch đe, kon drŏ-kăn 'noh ưh kơ gơh rơngei
         ôh thoi đĭch đam drŏ-nglo, 8 tơdah tơ'ngla adrol hlôi iŏk đĭch đam pơm akăn, na đơ̆ng rŏng kơ 'noh ưh kơ wă dơ̆ng,
         lei gơh ăn kơ đe bu mă tĕch sư huai iŏk dơ̆ng, ưh kơ gơh tĕch ăn kơ bơngai tơmoi.
         9 Tơdah tơ'ngla sư wă rơ̆ng kơ kon tơdăm sư, lei athei bơtho tơ'bôh lăng sư nhen thoi
         kon drŏ-kăn sư kơdih. 10 Tơdah tơ'ngla sư đei iŏk oei kơ bơngai drŏ-kăn nai na gah akăn sư blŭng-a sư ưh kơ
         gơh tơjur hơtŭch, lê̆ tơmam sa, hơbĕn ao păng tơdrong 'mêm băl klo kăn. 11 Na tơdah yŏng tơ'ngla sư ưh kơ pơm kiơ̆ pêng tơdrong 'nâu, lei adruh 'noh gơh rơngei
         ưh pă kăl kơ 'mong jên huai iŏk.Pơliĕm pơ'lơ̆ng12 Bơngai bu teh pơlôch bơngai, đe gô sek tơlang pơlôch sư. 13 Mă tơdah bơngai 'noh ưh kơ pơrơ̆ng wă pơlôch. Mă-lei yua kơ 'Bok Kei-Dei pơjao bơngai
         lôch 'noh lăm tơpang ti sư, na Inh gô tơ'bôh ăn kơ sư minh anih wă kơdâu ôn. 14 Tơdah bơngai bu pơrơ̆ng chă đon wă 'maih pơlôch đe. Mă đơ̆ng sư ôn tơ anih chơnang
         soi kơ Inh, kư̆m athei rôp păng pơlôch sư.15 Bơngai bu teh 'bă dah mĕ sư kơdih, đe gô sek tơlang pơlôch sư.16 Bơngai bu rôp tơtông bơngai păng tĕch, dah oei rôp bơwei lăm ti sư, đe gô sek pơlôch
         sư.17 Bơngai bu blei hiap 'bă dah mĕ sư kơdih, đe gô sek pơlôch sư,18 Tơdah đei 'bar 'nu bơngai tơtôn tơteh băl, bơngai âu teh bơngai to păng tơmo dah chok
         păng ti, ưh kơ mah truh kơ lôch mă-lei sư pă gơh iung, 19 tơdah oei gơh iung chĕp 'long jra năm chă ngôi tơ 'nguaih bơngai mă teh noh đe gô
         mơnat ăn yoch sư. Mă-lei athei duh jên hơmet tơdrong jĭ kơplah dôm năr sư păn păng
         rong truh kơ sư klaih praih hiôk pran.20 Tơdah yŏng tơ'ngla iŏk 'long teh đĭch đam sư drŏ-nglo dah drŏ-kăn păng lôch hloi đơ̆ng
         ti sư, đe kư̆m athei phak tơmal sư, 21 mă-lei tơdah đĭch đam sư oei arih minh 'bar năr, tơ'ngla sư ưh kơ yoch, yua kơ sư
         noh tơmam yŏng tơ'ngla sư.22 Tơdah đei tơtôn tơteh băl, hăm minh 'nu bơngai oei anăp, pơm kơ nge sư huŏng, mă-lei
         huay kơ đei jĭ răm nai, lei bơngai teh đe 'noh athei duh kiơ̆ kơ klo sư hơgăt păng
         ăn jên kư̆m kiơ̆ kơ 'bok sek tơlang.23 Mă-lei tơdah đei tơdrong răm kiơ nai dơ̆ng, na ih gô iŏk răm tơdrong arih 'mong tơdrong
         arih. 24 Răm măt 'mong măt, răm hơnĕnh 'mong hơnĕnh, răm ti 'mong ti, răm jơ̆ng 'mong jơ̆ng.
         25 Pơtŏk 'mong pơtŏk, pham kơdơ̆k 'mong pham kơdơ̆k, rơka 'mong rơka.26 Tơdah bơngai bu teh 'bơm măt đĭch đam drŏ-nglo dah drŏ-kăn, pơm kơ sư măt tol, athei
         ăn kơ sư rơngei yua kơ măt sư tol, 27 tơdah bơngai bu pơm kơ đĭch đam drŏ-nglo dah drŏ-kăn sư hiong minh pôm hơnĕnh, athei
         ăn kơ sư rơngei, yua kơ hiong hơnĕnh.28 Tơdah đei rơmo tơ̆m bơngai drŏ-nglo dah drŏ-kăn na lôch hloi, rơmo 'noh athei klơ̆m
         pơlôch hăm tơmo, mă-lei đe ưh kơ gơh sa 'nhĕm sư ôh, na tơ'ngla rơmo, noh gơh klaih.
         29 Mă-lei dah rơmo noh juăt kơ gơlŭng tơ̆m đe păng đe roi boih kơ tơ'ngla sư, na tơ'ngla
         sư oei ưh kơ chĭt wei sư 'mơ̆i, na rơmo noh oei tơ̆m pơlôch minh 'nu bơngai drŏ-nglo
         dah drŏ-kăn, đe gô klơ̆m pơlôch rơmo noh păng tơmo păng kư̆m pơlôch tơ'ngla sư dơ̆ng
         mơ̆n. 30 Dah đe athei tơ'ngla rơmo 'noh duh, tơ'ngla sư khŏm duh kiơ̆ kơ đe hơgăt. 31 Tơdah rơmo tơ̆m minh 'nu hơ'lơ̆p drŏ-nglo dah drŏ-kăn, lei đe kư̆m gô pơm kiơ̆ tơdrong
         juăt 'nâu, 32 tơdah rơmo tơ̆m 'bơm đĭch đam drŏ-nglo dah drŏ-kăn, tơ'ngla rơmo athei duh pêng-jĭt
         hlak sêikơla jên hu ăn kơ tơ'ngla sư; na rơmo 'noh gô klơ̆m pơlôch păng tơmo.33 Tơdah bơngai bu pơih 'măng sơlŭng dah mă sir hơlŭng na ưh kơ klơ̆p hơmet, na dah rơmo
         aseh huŏng tơ lăm noh, 34 tơ'ngla sơlŭng gô duh jên ăn kơ tơ'ngla rơmo, mă-lei sem dơrong mă lôch 'noh ăn kơ
         tơ'ngla sơlŭng. 35 Dah rơmo bơngai âu tơ̆m rơmo bơngai nai na lôch hloi, 'bar 'nu bre sư athei tĕch rơmo
         mă oei arih 'noh, asong băl jên păng asong băl 'nhĕm rơmo mă lôch 'noh mơ̆n. 36 Mă-lei tơdah tơ'ngla rơmo băt kơ rơmo sư juăt kơ gơlŭng, dah tơ̆m păng ưh kơ bơngơ̆t
         wei-lăng, tơ'ngla sư athei iŏk rơmo duh 'mong rơmo arih, mă-lei rơmo lôch 'noh oei
         lê̆ kơ tơ'ngla sư.

Tơdrong juăt duh tơtông klĕ221 Bơngai bu tơtông klĕ rơmo dah triu, klaih kơ noh pơlôch dah tĕch lê̆, sư athei duh
         pơđăm tŏ rơmo ăn kơ đơ̆ng minh pôm rơmo păng puăn tŏ triu ăn kơ đơ̆ng minh pôm triu,
         2 tơdah bơngai tơtông klĕ oei chơkơ̆ 'măng na đe rôp păng teh pơlôch, bơngai teh pơlôch
         ưh kơ đei yoch.3 Mă-lei tơdah teh pơlôch kơplah 'năr đĭ lĕch boih, 'noh sư pŭ yoch pơlôch bơngai. Mă-lei
         tơdah teh pơlôch kơ'năr boih, sư pŭ yoch pơlôch bơngai, bơngai tơtông athei duh; tơdah
         ưh kơ đei kiơ, thoi noh đe gô tĕch sư, yua kơ tơdrong tơtông klĕ sư. 4 Dah tơmam mă bơngai tơtông kah đei iŏk, rơmo, aseh, dah triu, oei 'bôh arih lăm tơpang
         ti sư, lei bơngai tơtông khŏm duh hơgăt 'bar.5 Tơdah bu ngơ̆r pơrăm achăng sem dơrong sư chă sa tơ lăm na chŭn đe dah lăm pơgar hơmu,
         bơngai 'noh athei iŏk tơmam 'lơ̆ng hloh đơ̆ng lăm chŭn mir sư, dah đơ̆ng lăm pơgar
         hơmu sư na duh kơ đe.6 Tơdah bu soh jơ'bôt jơla na bơmrok truh tơ 'ba đe chô̆ bơih dah sa kơtă kơ tơm, bơyan
         'ba, dah sa pơđĭ lăm chŭn, bơngai mă soh ŭnh sa 'noh athei duh tôm tơmam đêl ŭnh sa
         'noh.7 Tơdah bơngai bu pơjao jên dah tơmam ăn kơ bôl buăl sư wei, na đei bơngai tơtông đơ̆ng
         hnam bơngai wei 'noh, dah đei rôp bơngai tơtông 'noh sư athei duh hloh 'bar wơ̆t.
         8 Tơdah ưh kơ đei rôp bơngai tơtông, tơ'ngla hnam wei jên noh athei năm pơdah sư kơdih
         'bơ̆t anăp 'bok sek tơlang đơ̆ng Kră Yang 'Bok Kei-Dei, pơdah wă kơ tơbăt sư ưh kơ
         đei iŏk tơmam buôl buăl sư noh.9 Lăm tơdrong tơmam hiong đe oei pơjah băl gah kon rơmo, aseh, minh pôm kon triu, hơbĕn
         ao dah tơmam kiơ hiong, na đei bơngai khan: Noh tơmam inh tơpă athei anhăk ba bre
         sư 'noh 'bơ̆t anăp sek tơlang đơ̆ng Kră Yang 'Bok Kei-Dei, dah 'bok sek tơlang khan
         trŏ kơ bu noh athei duh ăn kơ buăl sư hloh 'bar 'măng,10 Tơdah bơngai bu pơjao ăn aseh, rơmo, triu dah sem dơrong nai ăn kơ buăl sư wei, na
         lôch, tơgơ̆ jơ̆ng dah đe puh iŏk, ưh kơ đei bu 'bôh, 11 'bar pah bre sư athei yua anăn Kră Yang pơkă pơkăm bơngai mă wei gô roi sư kơdih ưh
         kơ đei chro ti hơtŭt 'bơm tơmam buăl sư, bơngai tơ'ngla sem dơrong athei lui kơ nơ̆r
         sư pơkăm, lei bơngai wei 'noh huay kơ duh ôh.12 Mă-lei tơdah đei bơngai tơtông sem dơrong 'noh đơ̆ng lăm hnam sư, bơngai rong 'noh
         athei duh kơ tơ'ngla sư. 13 Tơdah sem dơrong 'noh sem bri rôp châu sa, bơngai rong athei anhăk ba tơ'bôh wă kơ
         băt, lei ưh kơ duh.14 Tơdah bơngai bu mưng iŏk đơ̆ng buăl sư minh tŏ sem dơrong na tơgơ̆ jơ̆ng, dah lôch
         krŭl tơ'ngla sư, bơngai 'noh athei 'mong. 15 Tơdah tơm măt tơ'ngla sư tơ 'noh, ưh kơ 'mong ôh, dah sem dơrong noh ăn tŏk iŏk, na
         tơmam tŏk iŏk 'noh jô̆ hăm jên 'mong ăn.Tơdrong phak kiơ̆ kơ juăt16 Tơdah bơngai bu pơhlŭ păng ngôi kư̆ kă hăm minh 'nu adruh hle ưh tam mă đei buăl,
         bơngai 'noh athei duh pơ'lơ̆ng păng athei iŏk hloi bơngai adruh 'noh pơm akăn. 17 Tơdah 'bă adruh ưh kơ wă rôp ăn, bơngai 'noh kư̆m athei duh jên kiơ̆ kơ juăt đei hơgăt
         bơngai adruh oei hơlai.Kiơ̆ tơdrong juăt so18 Ih 'nĕ kơ lê̆ minh 'nu drŏ-kăn pơjâu arih ôh.19 Bơngai bu ngôi kư̆ kă păng sem brem đe gô pơlôch.20 Bơngai bu kơkuh soi sơmah kơ lu yang nai ưh kơ trŏ kơ Kră Yang đe gô pơlôch sư.Pơm 'lơ̆ng băl21 Ih 'nĕ kơ pơm kơnê̆ kơ lu bơngai tơmoi păng kư̆m 'nĕ kơ pơjuă lu sư, yua kơ lu iĕm
         kư̆m đêl jing bơngai tơmoi oei lăm dêh Êyiptơ.22 Lu iĕm 'nĕ kơ pơjuă yă adro dah bơngai mơti. 23 Tơdah lu iĕm pơm kơnê̆ kơ sư, na sư ôr krao truh tơ Inh, sĭt Inh gô kơtơ̆ng nơ̆r sư
         krao; 24 Inh hil mĭl dêh; gô pơlôch lu iĕm, hăm đao gưm na akăn lu iĕm gô adro păng kon lu
         iĕm gô mơti.25 Tơdah lu iĕm ăn kơ lu 'nhŏng oh dơnuh tŏk iŏk jên, 'nĕ kơ iŏk jên kiĕng thoi bơngai
         juăt ăn đe tŏk iŏk. 26 Tơdah ih iŏk ao tai bôl buăl ih hăm nơ̆r pơkă pơkăm ih athei pơdrâu ăn kơ sư adrol
         kơ 'năr mơ̆t; 27 yua kơ sư đei ao lăp klơ̆p akâu đĕch; tơmam yă kiơ dơ̆ng sư wă tep, tơdah sư ôr krao
         Inh, Inh gô mơ̆ng nơ̆r sư yua kơ Inh boih Tơ'ngla mă 'mêm mơnat.28 Ih 'nĕ kơ pơma kơnê̆ 'bơm Kră Yang 'Bok Kei-Dei păng kư̆m 'nĕ kơ hiap pơtê̆ yŏng pơlei
         pơla ih.Tơdrong juăt kơkuh pơyơ̆r29 Ih 'nĕ kơ pơhiơ̆ pơyơ̆r kơ Inh dôm lu plei blŭng-a ih đơ̆ng mir chŭn păng sik hơmu
         ih, ih kư̆m athei pơyơ̆r ăn kơ Inh kon kơdră drŏ-nglo ih. 30 Gah lu triu păng rơmo ih kư̆m athei pơm thoi noh mơ̆n, lăm tơpơh năr blŭng-a lê̆ oei
         hơdai mĕ sư, năr mă tơhngam ih athei pơyơ̆r sư kơ Inh.31 Lu iĕm gô jing bơngai 'lơ̆ng rơgoh 'măn kơ Inh, yua kơ thoi noh 'nĕ kơ sa 'nhĕm mă
         đơ̆ng sem bri kăp tơ bri brah; athei klơ̆m ăn kơ kŏ sa.

Khôi juăt tơdrong tơpăt231 Ih 'nĕ kơ chă roi hơlĕnh, kư̆m 'nĕ kơ pôm đon kiơ̆ lu bơngai kơnê̆ wă roi hơlĕnh.2 Ih 'nĕ kơ grê kiơ̆ lu bơngai tơpôl lơ wă pơm tơdrong kơnê̆ ôh, tơdah ih wă dơ̆ng pơm
         kơdranh roi tơdrong kiơ, ih 'nĕ kơ druh kiơ̆ bơngai tơpôl wă 'bơ̆ lê̆ tơdrong tơpăt.3 Ih kư̆m ưh kơ gơh mơ̆t bơngai dơnuh tơdah wă sek tơlang kơ sư.4 Tơdah ih tơ'bơ̆p rơmo dah aseh lu bơngai ayăt kơ ih wơ̆l jrok ih athei puh brŏk ăn
         kơ tơ'ngla sư.5 Tơdah ih 'bôh aseh iĕ, tơ'ngla sư mă bơngai areh kơ ih chơ trăp na ưh kơ kĕ, ih 'nĕ
         kơ pơglăn đĕch, athei tŭn dŏng sư.6 Lăm tơdrong sek tơlang 'bơm bơngai dơnuh, ih 'nĕ kơ 'bơ̆ đŏng tơdrong tơpăt. 7 Ih 'nĕ kơ chu kiơ̆ dôm lu nơ̆r hơlĕnh pơdăr; 'nĕ kơ pơlôch bơngai ưh kơ pơm yoch păng
         bơngai 'lơ̆ng tơpăt, yua kơ inh ưh kơ đei achăng bơngai kơnê̆ ôh. 8 Ih 'nĕ kơ iŏk sa pơgâm mŭk tơmam đe, yua kơ iŏk sa pơgâm pơm bơbôl kơ măt bơngai hlôh
         wao păng bơ̆ đŏng tơdrong bơngai tơpăt.9 Ih 'nĕ kơ pơjuă pơđep lu bơngai tơmoi, yua kơ lu iĕm đêl tơmoi tơ dêh Êyiptơ, lu iĕm
         băt lăm jơhngơ̆m iĕm bơngai tơmoi thoi yơ boih.Sơnăm păng năr Sa'bat10 Lăm tơdrâu sơnăm ih athei rei pơtăm lăm mir ih păng kĕch yuă iŏk, 11 mă-lei truh tơ sơnăm mă tơpơh ih ưh kơ choh pơtăm athei lê̆ teh pơdơh. Wă kơ lu bơngai
         dơnuh hin lăm kon pơlei pơla ih gơh yua iŏk plei đơ̆ng teh 'noh, oei đei đăi dôm yơ,
         lê̆ kơ sem bri sa kư̆m athei pơm thoi noh gah pơgar hơmu hăm pơgar 'long ôliwơ.12 Lăm rim giĕng ih athei bơ̆jang lăm tơdrâu năr, sơmă truh kơ năr mă tơpơh athei pơdơh,
         wă kơ rơmo păng aseh iĕ ih gơh pơdơh mơ̆n; hăm kon đĭch đam drŏ-kăn păng bơngai tơmoi
         gơh pơdơh jơhngơ̆m rơhơi. 13 Ih athei wei răk đĭ dôm nơ̆r inh pơkă kơ ih, 'nĕ kơ chă pơư anăn lu yang nai; 'nĕ
         kơ tơ'blŏk tơdrong noh đơ̆ng 'bơ̆r ih.Pơm giĕng pêng wơ̆t lăm rim sơnăm14 Lăm rim sơnăm pêng wơ̆t pơm giĕng et sa kơkuh kơ Inh. 15 Ih athei pơm giĕng et sa 'Bĕng ưh kơ đei 'Buih Pông, athei sa 'bĕng noh lăm tơpơh
         năr trŏ kơ lăm khei mônh thoi nơ̆r Inh đei pơma pơkă; Yua kơ lăm khei 'noh lu iĕm
         lĕch đơ̆ng char Êyiptơ ưh kơ đei bu năm 'bơ̆t anăp Inh hăm ti hoh đĕch. 16 Ih athei wei năr 'blŏk hơdơ̆r kơ bơyan phĕ kĕch yuă wă khan bơyan plei 'long blŭng-a
         đơ̆ng ih bơ̆jang păng dôm adrĕch ih rei boih tơ chŭn mir; păng 'blŏk hơdơ̆r kơ bơyan
         phĕ kĕch yuă wă hlôi, kơplah lu iĕm đei phĕ kĕch yuă plei đơ̆ng chŭn mir, 17 Pêng wơ̆t lăm minh sơnăm athei đĭ-đăng bơngai drŏ-nglo năm 'bơ̆t anăp Kră Yang, 'Bok
         Kei-Dei iĕm.18 Ih 'nĕ pơyơ̆r Pham tơmam soi 'buh hrâu, hăm tơpŭng đei 'buih pông Rơmă wă pơyơ̆r pơyom
         kơ Inh 'nĕ 'măn truh kơ pơgê.19 Dôm lu plei bơyan blŭng-a đơ̆ng teh, athei năm ba tơ hnam Kră Yang 'Bok Kei-Dei iĕm,
         iĕm 'nĕ kơ pai hơbĭ bơbe triu kon lăm đak toh mĕ sư.Linh jang 'Bok Kei-Dei pơih trong20 'Nâu Inh wơh minh 'nu linh jang 'lơ̆ng năm adrol adrol kơ iĕm, wă wei-lăng kơplah
         iĕm yak năm rok trong mơ̆t tơ anih mă Inh đei hơmet boih. 21 'Bơ̆t anăp sư, ih athei kơchăng păng mơ̆ng kiơ̆ nơ̆r sư 'nĕ kơ sơngah pơjah plơ̆;
         kơnh sư ưh kơ mơnat ăn tơdrong yoch ih, yua kơ anăn Inh oei lăm sư. 22 Mă-lei tơdah iĕm mơ̆ng kiơ̆ nơ̆r sư păng pơm kiơ̆ dôm nơ̆r Inh bơtho khan, na Inh
         gô ayăt kơ lu bơngai ayăt kơ iĕm. 23 Linh jang Inh gô năm adrol adrol kơ iĕm, chông ba iĕm mơ̆t tơ char lu bơngai Amôrit,
         bơngai Hêtit, bơngai Pêrisit, bơngai Kanaan, bơngai Hêwit păng bơngai Jêbus, na inh
         gô pơrăm lu sư.24 Ih 'nĕ drap kơkuh păng soi sơmah kơ lu yang lu sư, 'nĕ kơ pơm rok kiơ̆ tơdrong jang
         lu sư, mă-lei athei pơrăm đĭ dôm lu rup yang păng juă pơhĕch dôm lu gơ̆ng rup yang
         sư. 25 Iĕm athei kơkuh kơ Kră Yang 'Bok Kei-Dei iĕm; sư Kră Yang gô tơgŭm iĕm tơmam sŏng
         sa, ăn kơ iĕm liĕm akâu păng huay kơ đei jĭ jăn. 26 Lăm char iĕm gô ưh kơ đei drŏ-kăn hơwŏng păng ưh kơ đei nge rơngăt, Inh gô ăn kơ iĕm
         arih sot, 27 inh gô ăn tơdrong hli krưp Inh năm adrol, pơm kơ lu teh đak hơwơ̆l hơwang, pơm kơ
         lu ayăt kơ iĕm kơdâu đĭ mưh iĕm năm truh tơ yơ pơm kơ đe hli tơrơ. 28 Inh gô ăn ong hơgơ̆r năm adrol blah puh lu bơngai Hêwit, bơngai Kanaan, bơngai Hêtit,
         weh đơ̆ng anăp iĕm. 29 Inh gô ưh kơ puh lê̆ lu sư weh đĭ hloi lăm minh sơnăm ôh, kơnh hli kơ dêh char noh
         jing bri juơ păng dôm lu sem bri rai chek lar rai lơ gô pơrăm iĕm; 30 mă-lei inh gô puh lu sư 'net 'net weh đơ̆ng iĕm, dĭng layơ lu iĕm mă lơ păng gơh wei-lăng
         dêh noh boih,31 Inh gô chĕng hơdral iĕm iŏk đơ̆ng đak dơsĭ 'brê truh tơ đak dơsĭ Philistin, a đơ̆ng
         char glă truh tơ đak glung tih;b yua kơ inh gô pơjao adrĕch adrung 'noh lăm tơpang
         ti ih păng ih gô puh lu sư weh đơ̆ng anăp iĕm. 32 Ih 'nĕ kơ pơgơ̆p hăm lu sư, dah hăm yang lu sư. 33 'Nĕ ăn lu sư oei lăm char iĕm ôh, hli kơ lu sư pơhlŭ iĕm pơm yoch hăm Inh na kơkuh
         kơ yang lu sư; tơdrong noh gô pơm hơđong đăk kơ iĕm.

Đei iŏk tơdrong pơgơ̆p241 Kră Yang khan kơ Môis thoi âu: Ih, Arôn, Nađap, Abihu păng tơpơh-jĭt 'nu lu kră wei-lăng
         bơngai Isơrael, iĕm athei tŏk tơ anih Kră Yang dơ̆ng tơ ataih na drap kơkuh. 2 Hơdrô̆ Môis đĕch gơh năm jê̆ Kră Yang, mă-lei lu bơngai nai ưh kơ gơh năm jê̆ păng
         kon pơlei pơla kư̆m ưh kơ gơh tŏk hơdai ih.3 Môis năm roi hloi kơ kon pơlei pơla dôm nơ̆r Kră Yang tơtă păng khôi juăt, na lu sư
         tơl thoi âu: Lu nhôn gô pơm kiơ̆ dôm nơ̆r Kră Yang bơtho akhan. 4 Môis chih iŏk đĭ dôm nơ̆r Kră Yang bơtho akhan pơgê đơ̆ng rŏng sư iung đơ̆ng hrôih,
         pơdơ̆ng minh pôm chơnang soi 'bơ̆t jơ̆ng kông păng pơtăm mơjĭt-'bar tŏ gơ̆ng pơtih
         kơ mơjĭt-'bar adrĕch adrung Isơrael. 5 Sư wơh lu tơdăm Isơrael năm pơyơ̆r tơmam soi 'buh păng tơmam soi 'blŏk bơnê kơ Kră
         Yang hăm rơmo dăm. 6 Môis iŏk minh puăt pham mong lăm kơthao păng minh puăt nai dơ̆ng tuh tơ kơpal chơnang
         soi, 7 klaih kơ noh sư iŏk minh Sơ̆p hla bơar tơdrong pơgơ̆p Kră Yang 'Bok Kei-Dei, đŏk ăn
         kơ kon pơlei pơla mơ̆ng, na kon pơlei pơla khan thoi âu, lu nhôn gô mơ̆ng păng pơm
         kiơ̆ nơ̆r Kră Yang bơtho tơ'bôh. 8 Na Môis iŏk pham săi tơ akâu kon pơlei pơla na khan: 'Nâu boih pham pơgơ̆p hăm Kră
         Yang pơsĭt boih hăm lu iĕm kiơ̆ thoi nơ̆r pơkă pơkăm.9 Klaih kơ noh Môis Arôn, Nađap, Abihu hơdai păng tơpơh-jĭt 'nu kră wei-lăng bơngai
         Isơrael đĭ-đăng lu sư tŏk tơ kông. 10 Tơmang 'bôh Kră Yang 'Bok Kei-Dei Isơrael tơ ala jơ̆ng Sư đei minh pôm tơmam thoi
         trong lơ̆k tơmo gĭt rang, nhen thoi hơdah plĕnh. 11 Kră Yang ưh kơ đei hiŏng ti pơrăm lu kră wei-lăng bơngai Isơrael; lu sư 'bôh ră mă-lei
         oei sŏng sa hiôk đĕch.12 Kră Yang khan kơ Môis: Tŏk bĕ tơ Inh tơ kơpal kông păng gô tơ noh; Inh gô ăn kơ ih
         tơmo lat, chih răk khôi juăt păng nơ̆r tơtă wă bơtho kon pơlei pơla, 13 Môis iung hơdai hăm Jôsuê, bơngai jang kơ sư, na Môis năm tŏk hloi tơ kơpal kông Kră
         Yang 'Bok Kei-Dei. 14 Na sư khan hloi kơ lu kră wei-lăng: Athei gô tơ âu dĭng truh nhôn hơlơ̆k tơ lu iĕm
         dơ̆ng. 'Nâu Arôn păng Hur oei hơdai hăm lu iĕm, bu đei tơdrong kiơ athei apinh bre
         sư 'noh.15 Thoi noh, Môis tŏk tơ kơpal kông, hơmơ̆l gom lê̆ kông. 16 Tơdrong rang hơdah 'lơ̆ng Kră Yang tơ kơpal kông Sinai; lăm tơdrâu năr hơmơ̆l gom
         kông, truh năr mă tơpơh Kră Yang đơ̆ng lăm hơmơ̆l krao Môis. 17 Tơdrong rang hơdah 'lơ̆ng Kră Yang tơ kơpal wĕch kông 'bơ̆t anăp lu bơngai Isơrael,
         thoi hơdah ŭnh sa kơdrơ̆ng.18 Môis mơ̆t tơ tŏk-bŏk hơmơ̆l, tŏk tơ kơpal kông, oei tơ noh lăm puăn-jĭt năr păng puăn-jĭt
         măng.

Kră Yang 'Bok Kei-Dei athei Môis pơm Bơsŭn Anih Akŭm251 Kră Yang khan kơ Môis: 2 Athei khan kơ bơngai Isơrael pơyơ̆r tơmam ăn kơ Inh; ih athei iŏk tơmam đơ̆ng bơngai
         bu đei jơhngơ̆m hiôk pơyơ̆r ăn kơ Inh noh. 3 'Nâu tơmam pơyơ̆r ih gô iŏk đơ̆ng lu sư; hu, maih kong, 4 Brai jơk 'brê hơhĭm, 'brê gôh, che 'bui brai se, che sŏk bơbe, akar triu tơno tong
         đak 'brê, 5 akar ka tih, 'long Keo, 6 đak rơmă plei ôliwơ tơ̆k ŭnh jrĕnh, tơmam wă pơm đak 'bâu phu wă pik wă pơm pơgang
         'bâu phu, 7 Tơmo rang gĭt nai wă pơklep tơ êphot păng che atol tơ kơtơh. 8 Lu sư gô pơm ăn kơ Inh minh anih kơkuh rơgoh păng Inh gô oei tŏk-bŏk lu sư. 9 Athei pơm Bơsŭn Anih Akŭm hăm tơmam yua lei-lăi thoi Inh gô tơ'bôh ăn kơ ih.Hom tơdrong pơgơ̆p10 Thoi noh ih athei lu sư pơm minh pôm hom hăm 'long Keo, tor sư 'bar hơgăt minh puăt,
         wơ̆l minh hơgăt minh puăt păng kơjung sư kư̆m minh hơgăt minh puăt. 11 Iŏk maih rơgoh lom pơklep lăm păng đaih păng pơm gơnăp sư tăp dăr păng maih. 12 Ih kư̆m athei hling puăn tŏ khuen maih 'măn lê̆ tơ puăn pah jơ̆ng mum hom; 'bar tŏ
         jơ̆ng mum gah âu, 'bar tŏ jơ̆ng mum gah to, 13 kư̆m pơm 'bar tŏ 'long tơnung hăm 'long Keo, lom hăm maih; 14 na sôr tơmơ̆t tơ lăm bơlôh khuen 'bar pah jơ̆ng mum hom, wă kơ tung hom. 15 'Long tơnung noh lê̆ hloi lăm bơlôh khuen, 'nĕ pă plôh. 16 Ih athei tah lăm hom tơdrong pơgơ̆p khôi juăt nơ̆r mă tơtă Inh gô ăn kơ ih.Tơnglơ̆p tơdrong 'mêm mơnat17 Ih kư̆m athei pơm minh hlak tơnglơ̆p tơdrong 'mêm mơnat păng maih rơgoh, tor 'bar
         hơgăt minh puăt, wơ̆l minh hơgăt minh puăt. 18 Kŭm pơm kơtă hloi 'bar tŏ rup chêrubim hăm maih, dan 'bar pah kơ̆l tơnglơ̆p tơdrong
         'mêm mơnat, 19 dan hloh tơ 'nguaih, minh pôm rup jih gah âu păng minh pôm rup jih gah to. Ih athei
         pơm rup chêrubim dan sư tơ 'bar pah jih. 20 'Bar tŏ chêrubim gô bơyar pơnăr, klơ̆p kơpal tơnglơ̆p tơdrong 'mêm mơnat, tơwih măt
         tơklă băl lăng tơpăt tơ tơnglơ̆p tơdrong 'mêm mơnat. 21 Ih athei dan tơnglơ̆p tơdrong 'mêm mơnat tơ kơpal hom, lăm hom ih tah khôi juăt nơ̆r
         tơtă Inh gô ăn kơ ih. 22 Inh gô tơ'bơ̆p ih tơ noh, tơ kơpal tơnglơ̆p tơdrong 'mêm mơnat sơlam 'bar tŏ rup chêrubim,
         tơ kơpal hom tơdrong pơgơ̆p noh Inh gô bơtho tơ'bôh kơ ih dôm tơdrong tơtă kơ lu bơngai
         Isơrael.Gơ'bang dan 'bĕng rơgoh23 Ih athei pơm minh pôm gơ'bang păng 'long keo; tor sư 'bar hơgăt, wơ̆l sư minh hơgăt
         păng kơjung minh hơgăt minh puăt, 24 ih lom păng maih rơgoh păng pơm minh trong gơnăp tăp dăr hăm maih; 25 ih pơm 'long găn tăp dăr gơ'bang dang tŏ pah, na pơm gơnăp hăm maih minh trong tăp
         dăr. 26 Đơ̆ng noh ih tah puăn tŏ khuen maih tơ puăn pah mum jơ̆ng gơ'bang. 27 Gơwang khuen noh jê̆ 'long găn sư, wă sôr 'long tơnung tung gơ'bang. 28 Ih athei pơm 'long tơnung hăm 'long keo, lom păng maih, đe gô yua wă tung gơ'bang
         noh. 29 Ih kư̆m athei iŏk maih rơgoh pơm pơnhan chhĕr, pơnhan, klĭnh păng kơchŏk wă yua tuh
         tơmam pơyơ̆r huch sa. 30 Tơ kơpal gơ'bang ih gô 'măn 'bĕng tơpŭng athei đei ling-lang 'bơ̆t anăp Inh.Jơ̆ng kơđeng maih31 Ih athei pơm jơ̆ng ŭnh kơđeng hăm maih rơgoh, jơ̆ng, akâu, 'long pơdơ̆ng, plei hăm
         pơkao kơđeng pơm đĭ păng maih hơjơ̆m pơiel. 32 'Bar pah akâu ŭnh kơđeng đei tơdrâu tŏ dơng tơ'bla, pêng tŏ dơng tơ'bla gah âu, pêng
         tŏ dơng tơ'bla gah to.33 Lăm tơdrâu tŏ dơng tơ'bla sư chăt đơ̆ng jơ̆ng kơđeng rim kơ dơng tơ'bla đei pêng tŏ
         plei kơchŏk pơm thoi pơkao amandê,a minh pôm rơnôp păng pơkao. 34 Kơpal akâu jơ̆ng kơđeng, kư̆m dai đei puăn tŏ plei kơchŏk pơm thoi pơkao amandê đei
         minh pôm rơnôp păng pơkao sư. 35 Lăm tơdrâu tŏ dơng tơ'bla đơ̆ng akâu jơ̆ng ŭnh kơđeng, kư̆ kơ rim 'bar tŏ dơng tơ'bla,
         tơ ala đei minh pôm rơnôp. 36 Rơnôp păng dơng tơ'bla, tơ'bưh hơbĭ pơm hăm maih đe tơtang blat. 37 Ih kư̆m athei pơm tơpơh tŏ brai kơđeng đe wă tơ̆k ŭnh kơđeng na pơchrang hơdah tơ
         anăp. 38 Chơkep kăt rơnok brai ŭnh kơđeng păng pơnhan chhĕr dan rơnok sư kư̆m pơm păng maih
         rơgoh. 39 Đe gô yua minh talângb maih rơgoh pơm jơ̆ng ŭnh kơđeng păng tơmam wă yua hơmet sư.
         40 Thoi noh ih athei lăng, kư̆ kơ pơm rok hơbŏ thoi đei tơ'bôh kơ ih boih tơ kơpal kông.

Bơsŭn Anih Akŭm261 Ih athei yua mơjĭt blah che 'bui se hơ'bơ̆l wă pơm Bơsŭn Anih Akŭm tanh păng brai
         jơk, 'brê gôh, 'brê hơhĭm, ih athei tanh rup chêrubim tanh mă đen 'lơ̆ng. 2 Rim kơ che noh tor sư 'bar-jĭt tơhngam hơgăt, wơ̆l puăn hơgăt, rim blah athei tŏ ăi
         băl. 3 Athei sĭt pơtrơp pơđăm blah che pơm jing minh, pơđăm blah nai kư̆m sĭt pơtrơp lei-lăi
         mơ̆n. 4 Ih athei sĭt gơwŏk thoi gơwang hăm brai jơk sĭt rok tơnăp pơtrơp che mă minh đơ̆ng
         noh ih kư̆m athei sĭt thoi noh mơ̆n 'bơ̆t wă pơtrơp che mă 'bar. 5 Ih pơm pơđăm-jĭt tŏ gơwŏk brai, 'bơ̆t che mă mônh păng pơđăm-jĭt tŏ gơwŏk brai 'bơ̆t
         che mă 'bar, lu gơwŏk brai 'bar pah tơklă băl. 6 Kŭm athei pơm pơđăm-jĭt tŏ gơwŏk păng maih, na gơwŏk đơ̆ng che âu tơ che noh, wă kơ
         Bơsŭn Anih Akŭm tơ'bưh băl jing minh blah.7 Ih kư̆m athei pơm mơjĭt-mônh blah che hơ'bơ̆l hăm sŏk bơbe, wă klơ̆p kơpal Bơsŭn Anih
         Akŭm. 8 Che hơ'bơ̆l âu, tor sư pêng-jĭt hơgăt wơ̆l sư puăn hơgăt, lăm mơjĭt-mônh blah noh
         tŏ ăi băl. 9 Ih athei sĭt pơtrơp pơđăm blah che sŏk bơbe âu lê̆ pha păng tơdrâu blah nai 'măn lê̆
         pha mă-lei che hlak mă tơdrâu noh chơ̆p pơm 'bar, gah anăp Anih Akŭm. 10 Na tah pơđăm-jĭt tŏ gơwŏk brai rok tơnăp pơtrơp che mă minh păng tah pơđăm-jĭt tŏ
         gơwŏk brai tơnăp pơtrơp che mă 'bar. 11 Ih kư̆m pơm pơđăm-jĭt tŏ gơwŏk păng kong, gơwŏk mơ̆t tơ lăm gơwŏk brai na dui akŭm
         tơmơ̆t sư, wă kơ lu sư jing minh. 12 Mă oei rơkah, minh puăt che hơ'bơ̆l noh, noh gô atol tơ gah rŏng kơ Bơsŭn Anih Akŭm.
         13 Gah tor sư che oei rơkah gah âu minh hơgăt gah to minh hơgăt, na gô tơjur wă klơ̆p
         'bar pah Bơsŭn Anih Akŭm.14 Ih athei pơm minh blah wă klơ̆p bơbŭng bơsŭn hăm akar triu tơno tong đak 'brê păng
         minh blah dơ̆ng hăm akar ka tih.15 Ih kư̆m athei yua tơ̆r pơm 'long dơ̆ng tơnăr bơsŭn păng 'long keo, pơ̆ng pơdơ̆ng sư.
         16 Minh blah kơjung mơjĭt hơgăt, să minh hơgăt minh puăt, 17 kao tŏk-bŏk jơ̆ng tơ̆r wă pơkăp băl, đĭ-đăng lu tơ̆r tơnăr bơsŭn ih athei pơm lei-lăi
         ngăl.18 Gah gơal kơ bơsŭn ih athei pơm 'bar-jĭt hlak tơ̆r; 19 Ala 'bar-jĭt hlak tơ̆r athei pơm puăn-jĭt tŏ rơnuh păng hu kơ 'bar-jĭt hlak tơ̆r,
         minh pôm rơnuh bŏk minh bơlôh, wă tah minh pah jơ̆ng tơ̆r, minh pôm rơnuh bơlôh nai
         wă tah minh pah jơ̆ng tơ̆r tơ'bưh băl. 20 Athei pơm 'bar-jĭt hlak tơ̆r gah yă-nơ̆m kơ bơsŭn.21 Păng puăn-jĭt tŏ rơnuh păng hu 'bar tŏ bơlôh rơnuh kơ rim hlak tơ̆r. 22 Ih athei pơm tơdrâu hlak tơ̆r gah rŏng bơsŭn wă khan gah bơmơ̆t. 23 'Bar pah mum gah rŏng bơsŭn athei pơm 'bar hlak tơ̆r, 24 pơkăp băl đơ̆ng ala truh tơ kơpal, 'bơ̆t 'bar pah mum 'nâu săp tơ'bưh băl hăm minh
         pôm khuen, pơđĭ kơ 'bar pah mum athei pơm thoi noh ngăl. 25 Thoi noh na đei tơhngam hlak tơ̆r păng mơjĭt-tơdrâu tŏ rơnuh păng hu. 26 Thoi noh ih athei pơm pơđăm tŏ 'long găn hơbăt păng 'long keo, pơđăm tŏ tơ gah âu.
         27 Pơđăm tŏ 'long hơbăt gah 'ngiĕo pah to bơsŭn păng pơđăm tŏ 'long plơ̆ng dơ̆ng gah
         rŏng bơsŭn wă khan gah bơmơ̆t. 28 Roh 'long hơbăt tŏk-bŏk pơioi lăm tŏk-bŏk tơ̆r tơnăr kơjung, đơ̆ng kơ̆l 'nâu tơ'bưh
         tơ kơ̆l to. 29 Kŭm athei iŏk maih lom pơklop lu tơ̆r hăm 'long hơbăt păng pơm gơwŏk păng maih, wă
         kơ gơh chô̆ rim 'long hơbăt. 30 Ih athei pơm Bơsŭn Anih Akŭm nhen thoi Inh tơ'bôh ăn kơ ih tơ kơpal kông 'noh.31 Ih athei pơm minh blah che 'bui tĕnh, brai jơk, 'brê hơhĭm, tanh mă tơnen 'lơ̆ng dônh
         tanh rup chêrubim, 32 Iŏk gơwŏk hăm maih na atol che 'noh tơ puăn tŏ jrăng 'long keo lom păng maih, pơdơ̆ng
         pơtăm tơ puăn tŏ bơlôh rơnuh păng hu. 33 Gơwŏk mă dan hom tơdrong pơgơ̆p tơ gah lăm che; pĕng che 'nâu wă klah asong anih rơgoh
         păng anih tôch rơgoh. 34 Klaih kơ noh iŏk tơnglơ̆p tơdrong 'mêm mơnat klơ̆p hom tah tơdrong pơgơ̆p, lăm anih
         rơgoh hloh, 35 Gah 'nguaih kơ che pĕng găn 'noh ih 'măn gơ'bang; gah yă-nơ̆m păng jơ̆ng ŭnh kơđeng
         'măn gah gơal tơklă băl. 36 Ih athei pơm minh blah che pĕng găn 'măng Bơsŭna che jơk, 'brê hơhĭm, 'brê gôh che
         'bui noh đei sĭt pơ'lơ̆ng boih; 37 Pơm gơwŏk păng maih wă atol che găn 'nâu tơ pơđăm tŏ jrăng păng 'long keo lom păng
         maih; păng pơtăm tơ pơđăm tŏ bơlôh rơnuh păng kong.

Chơnang soi 'buh271 Ih athei pơm minh pôm chơnang soi păng 'long keo, puăn pah tŏ ăi, pơđăm hlok gah tor,
         pơđăm hơgăt gah wơ̆l păng kơjung pêng hơgăt. 2 'Bơ̆t puăn pah mum chơnang soi ih pơm puăn tŏ ake hlôi tơ 'nguaih păng lom păng kong.
         3 Ih athei pơm kơthŭng mong ngar gŏ bô̆i mong tơnuh, kơthao mong đak, gơ'bênh, chơkrơ.
         Kơthŭng mong ngar pơm hăm kong ngăl. 4 Păng tanh minh hlak grang păng hơdrao kong, na puăn pah mum grang 'noh pơm puăn tŏ
         khuen păng kong; 5 'măn grang noh lăm chơnang soi tơnăp sư tơ lăm chơnang soi wă kơ grang kơjung, truh
         minh puăt akâu chơnang soi, 6 chơnang soi kư̆m athei pơm 'long tơnung wă tung chơnang soi păng 'long keo lom păng
         kong, 7 na sôr tơmơ̆t tơ lăm lu bơlôh khuen; 'bar pah chơnang mưh wă ting tung. 8 Chơnang soi pơm păng tơ̆r, pơm đei lăm tŏk-bŏk, pơm nhen thoi Inh bơtho tơ'bôh kơ
         ih tơ kơpal kông 'noh.Cham Bơsŭn Anih Akŭm9 Ih athei pơm Bơsŭn Anih Akŭm, gah gơal athei đei che pĕng tanh che 'bui brai se kơjung
         minh-hrĕng hơgăt.a 10 Đei 'bar-jĭt tŏ jrăng pơtăm kơpal 'bar-jĭt tŏ bơlôh rơnuh păng kong; gơwŏk pơm păng
         hu. 11 Gah yă-nơ̆m kư̆m đei che mơ̆n; che pĕng 'noh tor sư kơjung minh-hrĕng hơgăt, 'bar-jĭt
         tŏ jrăng păng pơtăm 'bar-jĭt tŏ bơlôh rơnuh păng kong păng lu gơwŏk sư pơm păng hu.b
         12 Che pĕng cham gah bơmơ̆t tor sư kơjung pơđăm-jĭt hơgăt tơ'băk tơ mơjĭt tŏ jrăng păng
         pơtăm tơ mơjĭt tŏ bơlôh rơnuh. 13 Cham gah anăp, gah hơlĕch să, đei pơđăm-jĭt hơgăt; 14 Gah 'ma kơ 'măng dur đei mơjĭt-pơđăm hơgăt che pĕng, tơ'băk tơ pêng tŏ jrăng păng
         pơtăm tơ pêng tŏ bơlôh rơnuh; 15 gah 'ngiĕo kơ 'măng dur đei mơjĭt-pơđăm hơgăt che pĕng tơ'băk tơ pêng tŏ jrăng păng
         pơtăm tơ pêng tŏ bơlôh rơnuh. 16 'Măng dur cham đei che pĕng să 'bar-jĭt hơgăt che 'bui brai jơk, 'brê, 'brê hơhĭm,
         'brê gôh đei sĭt 'lơ̆ng, tơ'băk tơ puăn tŏ jrăng păng pơtăm tơ puăn tŏ bơlôh rơnuh.
         17 Đĭ-đăng jrăng tăp dăr kơ cham tơ'bưh băl; hăm gơwŏk hu, pơtăm tơ bơlôh rơnuh păng
         kong. 18 Cham să kơjung đei minh-hrĕng hơgăt gah wơ̆l, minh pah pơđăm-jĭt hơgăt, atol che kơjung
         pơđăm hơgăt hăm che 'bui tanh brai se, dôm lu bơlôh rơnuh hăm kong. 19 Đĭ-đăng dôm tơmam yua lăm cham bơsŭn, anih akŭm lu jrăng hnam păng đĭ-đăng lu tơmam
         yua nai pơm păng kong ngăl.Đak rơmă ŭnh kơđeng20 Ih athei tơtă khan ăn kơ lu bơngai Isơrael anhăk ba đak rơmă 'long ôliwơ ngăl ưh kơ
         hrâu. Wă tơ̆k ŭnh kơđeng wă kơ sư hơdah ling-lang. 21 Lăm tơdrong jang tơ 'nguaih kơ che pĕng găn 'bơ̆t anăp hom tah khôi juăt lăm Bơsŭn
         Anih Akŭm, 'bok Arôn hăm dôm lu kon drŏ-nglo sư gô wei hơmet ŭnh kơđeng, 'bơ̆t anăp
         Kră Yang wă kơ khơ̆ng ling-lang đơ̆ng măng truh 'năr hơdah, 'noh jing minh tơdrong
         juăt ling-lang ăn kơ adrĕch adrung Isơrael athei wei răk lăm đĭ-đăng jơhnơr.

Hơbĕn ao 'bok soi281 Lăm lu bơngai Isơrael ih athei rơih iŏk Arôn, 'nhŏng ih hăm lu kon drŏ-nglo sư, Nađap,
         Abihu, Êlêasar; păng Ithamar; pơjao ăn tơdrong jang pơm 'bok soi bơ̆jang kơ Inh. 2 Ih athei pơhrŭk ăn kơ Arôn 'nhŏng ih ao rơgoh 'lơ̆ng, wă kơ pơyom ư-ang. 3 Ih athei lu bơngai gơh tanh sĭt hơgei, bơngai mă Inh ăn kơ lu sư gơh hơgei kơ pơm,
         wă kơ lu sư sĭt ăn kơ Arôn ao, wă kơ sư hrŭk năr đe pôk sư jing 'bok soi, wă kơ sư
         bơ̆jang kơ Inh. 4 'Nâu đei lăm ao wă pơm kơ sư: Minh blah bơnal 'băk tơ kơtơh, minh blah êphot, minh
         blah ao tai, môk păng tơlei tơ̆n, lu sư gô pơm ao rơgoh tơ̆n ăn kơ Arôn, 'nhŏng ih,
         hăm dôm lu kon drŏ-nglo sư, wă kơ lu sư noh pơm 'bok soi bơ̆jang kơ Inh. 5 Lu sư gô yua che brai rang hlơ-hlĕch, brai jơk, brai 'brê gôh, 'brê hơhĭm păng che
         'bui tanh hăm brai se.Ao êphot6 Lu sư gô pơm ao êphot păng brai rang, brai jơk, brai 'brê gôh, 'brê hơhĭm păng che
         'bui tanh hăm brai se. 7 'Bar pah êphot pơm 'bar dăng tơlei 'băk, wă 'băk tơ 'bar pah hơngiĕng. Sĭt pơklep
         băl, wă kơ sư kơjăp. 8 Tơlei tơ̆n đe tanh hơbĭ hăm ao êphot wă tơ̆n, đe kư̆m gô pơm păng brai rang iĕ, brai
         jơk, brai 'brê gôh, 'brê hơhĭm păng che 'bui tanh hăm brai se. 9 Ih athei iŏk 'bar tŏ tơmo gĭt păng chrek chhơ̆ tơ noh anăn lu kon drŏ-nglo Isơrael.
         10 Tơdrâu 'nu anăn lu sư chrek tơ tơmo 'nâu păng tơdrâu 'nu anăn lu sư tơ tơmo to, kiơ̆
         kơ năr rơneh kơ lu sư. 11 Athei chrek anăn lu kon drŏ-nglo Isơrael tơ 'bar hlak tơmo rang 'noh nhen thoi bơngai
         chrek tơ tơmam tơdra kơtĭt păng hling maih tơter jih tơmo noh. 12 Klaih kơ noh tah 'bar tŏ tơmo gĭt tơ tơlei 'băk tơ hơngiĕng wă pơm 'blŏk hơdơ̆r kơ
         kon drŏ-nglo Isơrael; Arôn gô 'băk anăn lu sư tơ 'bar pah hơngiĕng sư wă kơ 'blŏk
         'bơ̆t anăp Kră Yang. 13 Ih kư̆m athei pơm gơwŏk păng maih. 14 Pơm 'bar dăng rơbưn glang iĕ păng maih rơgoh, thoi tơlei maih 'noh tơmơ̆t lăm kơ gơwŏk.Bơnal 'băk tơ kơtơh15 Bơnal iĕ 'băk tơ kơpal kơtơh gah tơdrong sek tơlang, ih kư̆m athei pơm kơ bơnal, nhen
         thoi êphot. Wă păng brai maih brai jơk, 'brê hơhĭm 'brê gôh păng che 'bui tanh hăm
         brai se. 16 Bơnal 'băk tơ kơtơh să iĕ tŏ ăi păng sĭt 'bar tăl: Gah tor minh hơđa, gah wơ̆l minh
         hơđa mơ̆n. 17 Ih tơmơ̆t puăn trong tơmo rang tơ lăm bơnal 'băk tơ kơtơh; trong mă minh tơmo gôh
         rang Sardis tơmo hlăng Topas, tơmo rang Carbucle. 18 Trong mă 'bar tơmo gĭt Emeral, tơmo gĭt saphir, tơmo jơmŏng. 19 Trong mă pêng tơmo gĭt Jakin, tơmo gĭt Agate, tơmo gĭt amethit. 20 Trong mă puăn tơmo gĭt Beril, tơmo gĭt Onit, tơmo gĭt jasper. 21 Gô đei đĭ-đăng mơjĭt-'bar găr, kiơ̆ kơ lu anăn kon drŏ-nglo Isơrael; tơ kơpal rim
         kơ găr tơmo rang 'noh đe chrek anăn minh 'nu lăm mơjĭt-'bar adrĕch adrung lu kon drŏ-nglo
         Isơrael, nhen thoi đe pơm tơmam tơdra kơtĭt 'noh.22 Ih athei pơm rơbưn glang păng maih rơgoh, thoi tơlei kŭi tơ bơnal 'băk tơ kơtơh; 23 ih athei pơm 'bar tŏ gơwŏk păng maih chô̆ tơ 'bar pah mum gah bơnal 'băk tơ kơtơh,
         24 ih athei chô̆ 'bar dăng rơbưn maih tah tơmơ̆t tơ 'bar pah gơwŏk tơ 'bar pah kơ̆l 'băk
         bơnal tơ kơtơh, 25 păng 'bar pah kơ̆l rơbưn chô̆ tơmơ̆t tơ lăm gơwŏk maih, na pơkăp tơklep tơ kơpal 'bar
         pah tơlei 'băk tơ hơngiĕng êphot gah anăp kơtơh. 26 Ih athei pơm 'bar tŏ gơwŏk maih dơ̆ng, tơmơ̆t tơ 'bar pah mum kơ bơnal 'băk tơ kơtơh,
         tơ gah lăm ao êphot. 27 Na athei pơm 'bar tŏ gơwŏk maih, pơkăp, pơklep tơmơ̆t tơ 'bar pah tơ tơlei 'băk tơ
         hơngiĕng ao êphot, tơ gah anăp, tơ kơpal tơlei tơ̆n ao êphot tanh hăm brai se. 28 Yua tơlei brai jơk chô̆ bơnal 'băk tơ kơtơh gơwŏk hăm êphot, tah lăm khuen maih wă
         kơ bơnal 'băk tơ kơtơh păng êphot huay kơ tơpleh. 29 Kơplah Arôn mơ̆t tơ anih rơgoh, sư 'băk ba lu anăn kon drŏ-nglo Isơrael, mă anăn đei
         chrek tơ tơmo tah lăm bơnal 'băk tơ kơtơh gah tơdrong sek tơlang, wă kơ 'blŏk hơdơ̆r
         ling-lang 'bơ̆t anăp Kră Yang. 30 Ih dan lăm bơnal 'băk tơ kơtơh gah tơdrong sek tơlang, Urim hăm Thumim,a wă kơ kơplah
         Arôn truh 'bơ̆t anăp Kră Yang na dôm tơmam noh gô jê̆ lăm jơhngơ̆m Arôn kơdih, thoi
         noh Arôn gô yua Urim păng Thumim wă kơ băt sek tơlang lu kon drŏ-nglo Isơrael kiơ̆
         thoi Kră Yang wă.*Lu ao 'bok soi nai31 Ih kư̆m athei sĭt ao tai hrŭk 'nguaih êphot hăm che jơk ngăl.32 Tơ tŏk-bŏk ao đei minh tŏ bơlôh tơmơ̆t kơ̆l; tăp dăr bơlôh đei lem, wă kơ huay kơ
         tơhleh. 33 Tơdrơi ao gah ala athei tanh plei gărnăt, jơk, 'brê hơhĭm, 'brê gôh atol hơdai krĕng-nĕng
         maih tăp dăr kiơ̆ kơ tơnăp, 34 wă khan minh tŏ krĕng-nĕng maih na minh pôm plei gărnăt, minh găr krĕng-nĕng păng
         minh pôm plei gărnăt tơ tăp dăr tơnăp ao. 35 Arôn pơm 'bok soi tơm, gô hrŭk ao 'noh păng kơplah sư mơ̆t lăm anih rơgoh 'bơ̆t anăp
         Kră Yang păng kơplah sư lĕch đơ̆ng anih noh na đe gô kơtơ̆ng krĕng-nĕng re păng băt
         noh Arôn huay kơ lôch.36 Ih athei pơm minh tŏ plăk maih rơgoh, ih athei chrek nhen thoi đe chrek pơm tơmam
         tơdra kơtĭt: Pơyơ̆r kơ Kră Yang. 37 Klaih kơ noh iŏk minh dăng tơlei brai kŭi jơk sĭt pơklep 'bơ̆t anăp môk. 38 Plăk 'noh gô sĭt dan tơ kơpal klĕng Arôn; Arôn pŭ tơdrong yoch lu bơngai Isơrael pơm
         yoch kơplah lu sư pơyơ̆r tơmam soi 'lơ̆ng rơgoh; plăk 'noh gô pơklep tơ kơpal klĕng
         Arôn ling-lang wă Kră Yang lăp đon iŏk lu sư.39 Ih athei tanh minh blah ao tai lăm hăm che 'bui brai se, athei pơm minh pôm môk păng
         che 'bui păng brai se tanh minh dăng tơlei tơ̆n.40 Ih kư̆m athei pơm kơ lu kon drŏ-nglo Arôn ao tai, tơlei tơ̆n păng môk, wă kơ pơyom
         ư-ang 'lơ̆ng rŏ. 41 Đơ̆ng noh, athei iŏk hơbĕn ao 'noh pơhrŭk ăn kơ Arôn, 'nhŏng ih hăm lu kon drŏ-nglo
         sư; ih athei ăn đak 'bâu phu, kơ lu sư pơm rơgoh, wă kơ pôk lu sư jing 'bok soi gơh
         jang ăn kơ Inh. 42 Ih athei pơm ăn kơ sư hơbĕn iĕ lăm păng che 'bui brai se wă kơ pĕng tơdrong hang-hông
         sư, hơbĕn noh đơ̆ng kơiĕng truh tơ blu. 43 Arôn hăm kon drŏ-nglo sư gô tah hơbĕn 'noh lăm kơplah lu sư mơ̆t tơ Bơsŭn Anih Akŭm
         dah năm jê̆ chơnang soi wă jang lăm anih rơgoh, kơnh hli kơ lu sư lôch yua kơ hang-hông,
         tơdrong noh jing tơdrong juăt kơ Arôn păng adrĕch adrung sư pơm ling-lang.

Pôk jing lu 'bok soi291 'Nâu boih tơdrong ih gô pơm, wă kơ sư pơm 'bok soi jang kơ Inh. Ih athei rôp minh
         pôm rơmo dăm păng 'bar tŏ triu tơno ưh kơ đei rơka.2 Yua tơpŭng ưh kơ đei 'buih pông hrâu păng rơmă ôliwơ păng 'bĕng klang ưh kơ đei 'buih
         pông; dah pung hăm rơmă ôliwơ. Ih athei pơm 'bĕng noh hăm tơpŭng 'ba mi. 3 Ih tah dôm 'bĕng 'noh lăm bai, đơ̆ng noh chĕp ba pơyơ̆r hơdai hloi hăm rơmo dăm păng
         'bar tŏ triu tơno noh.4 Thoi noh, ih athei chông Arôn hăm lu kon drŏ-nglo sư năm 'bơ̆t anăp 'măng Bơsŭn Anih
         Akŭm, ih iŏk đak tuh hum lu sư, 5 Klaih kơ noh, ih athei iŏk hơbĕn ao pơhrŭk ăn kơ Arôn ao tai, ao tai êphot, ao êphot
         păng bơnal 'băk tơ kơtơh na iŏk tơlei tơ̆n êphot tanh hăm brai se tơ̆n ăn kơ sư. 6 Ih pơyơ̆l ăn môk tơ kơ̆l sư na pơklep plăk 'lơ̆ng rơgoh tơ môk, 7 hăm iŏk đak pơgang 'bâu phu hling tơ kơpal kơ̆l sư. 8 Na ih athei chông lu kon drŏ-nglo Arôn năm jê̆ pơhrŭk ăn kơ lu sư ao tai, 9 klaih kơ 'noh iŏk tơlei tơ̆n, tơ̆n ăn kơ lu sư păng pơyơ̆l ăn kơ lu kon drŏ-nglo sư
         môk, na tơdrong jang jing 'bok soi kiơ̆ tơdrong juăt oei ling-lang. Noh boih tơdrong
         jang mă ih gô pôk ăn kơ Arôn hăm lu kon drŏ-nglo jing 'bok soi.10 Klaih kơ noh, ih athei dui ba rơmo dăm tơ 'măng Bơsŭn Anih Akŭm, Arôn hăm lu kon drŏ-nglo
         sư dan ti tơ kơpal rơmo dăm noh. 11 Ih athei pơlôch rơmo dăm noh 'bơ̆t anăp Kră Yang; 'bơ̆t 'măng Bơsŭn Anih Akŭm. 12 Ih iŏk pham rơmo dăm, djrŭ hơnglâu ti ih, pik tơ lu ake chơnang soi. 13 Ih athei iŏk đĭ-đăng dôm lu rơmă klak, mơ'nhao lom klơm, 'bar tŏ boh-lăn păng rơmă
         boh-lăn na anhăk năm 'buh tơ kơpal chơnang soi. 14 Mă-lei akar, sĕch păng ĭch rơmo dăm noh athei chĕp 'buh tơ 'nguaih anih pơlei 'noh
         boih jing tơmam soi huai tơdrong yoch.15 Ih kư̆m athei rôp minh pôm triu tơno, na Arôn păng lu kon drŏ-nglo sư dan ti lu sư
         kơpal kơ̆l triu tơno noh; 16 klaih kơ noh ih pơlôch triu tơno noh, iŏk pham sư tơtraih tăp dăr kơ chơnang soi 'noh.
         17 Đơ̆ng noh, kăt kơnăt triu tơno noh, ôp rơgoh, klak klơm păng jơ̆ng sư, na 'măn hơdai
         hăm lu kơnăt kăt boih păng kơ̆l sư; 18 Na 'buh pơđĭ triu tơno noh tơ kơpal chơnang soi; 'noh jing tơmam soi 'buh, đei 'bâu
         phu pơyơ̆r kơ Kră Yang, wă khan tơmam soi 'buh păng ŭnh pơyơ̆r ăn kơ Kră Yang.19 Ih athei rôp kon triu tơno mă 'bar na Arôn hăm lu kon drŏ-nglo sư gô dan ti tơ kơpal
         kơ̆l triu tơno; 20 klaih kơ noh pơlôch triu tơno 'noh iŏk pham pik tơ hla đon gah 'ma Arôn păng lu kon
         drŏ-nglo sư, tơ hơnglâu yŏng tơpang ti 'ma lu sư păng hơnglâu yŏng jơ̆ng; gah 'ma
         lu sư; pham oei rơkah noh săi tăp dăr chơnang soi. 21 Ih athei iŏk pham đơ̆ng kơpal chơnang soi păng rơmă pơgang 'bâu phu na tơtraih tơ
         kơpal akâu jăn păng hơbĕn ao Arôn, hăm tơ kơpal akâu păng hơbĕn ao lu kon drŏ-nglo
         sư, thoi noh Arôn hăm hơbĕn ao sư, lu kon drŏ-nglo sư hăm hơbĕn ao lu sư gô jing rơgoh
         'lơ̆ng.22 Yua kơ kon triu tơno noh pơm yang pơchĕp ăn tơdrong jang, thoi noh ih athei iŏk rơmă;
         kiĕng, rơmă klak, mơ'nhao lom klơm, 'bar tŏ boh-lăn păng blu gah 'ma, 23 Păng iŏk minh pôm 'bĕng, minh pôm 'bĕng hrâu hăm rơmă ôliwơ păng minh pôm 'bĕng klang
         đơ̆ng lăm bai 'bĕng ưh kơ đei 'buih pông 'măn lê̆ 'bơ̆t anăp Kră Yang; 24 na dan dôm tơmam 'noh tơ lăm tơpang ti Arôn păng tơ lăm, tơpang ti lu kon drŏ-nglo
         sư, na tơpơng 'ma 'ngiĕo, noh jing tơmam soi tơpơng 'ma 'ngiĕo 'bơ̆t anăp Kră Yang.
         25 Klaih kơ noh ih athei iŏk đơ̆ng tơpang ti lu sư, athei ba soh tơ kơpal chơnang soi,
         tơ kơpal tơmam soi sơmah 'buh, wă kơ 'bâu phu 'bơ̆t anăp Kră Yang, 'noh jing tơmam
         soi yua soh lăm ŭnh ăn kơ Kră Yang. 26 Kŭm athei iŏk kơtơh triu tơno pơm yang pơchĕp ăn kơ Arôn, na tơpơng 'ma 'ngiĕo 'bơ̆t
         anăp Kră Yang, noh mă gah ih. 27 Thoi noh ih athei iŏk 'nhĕm kơtơh păng blu kon triu tơno yua pơm tơmam soi tơpơng
         'ma 'ngiĕo, pơm pơchĕp ăn jing 'bok soi kơ 'bok Arôn, hăm dôm lu kon drŏ-nglo sư,
         wă khan 'nhĕm kơtơh pơyơ̆r 'ma 'ngiĕo boih păng blu yua kơ noh jing tơmam soi pơyơ̆r.
         28 Tơmam soi 'nâu, đơ̆ng bơngai Isơrael pơyơ̆r ăn kơ Arôn hăm lu kon drŏ-nglo sư sa 'nâu
         tơmam soi pơyơ̆r đơ̆ng lu bơngai Isơrael pơyơ̆r 'blŏk bơnê hiôk-hian, ăn kơ Kră Yang.29 Hơbĕn ao rơgoh 'lơ̆ng Arôn gô 'măn lê̆ kơ lu kon drŏ-nglo sư đơ̆ng rŏng dơ̆ng, wă
         kơ lu sư hrŭk ao noh, 'bơ̆t năr đe hling đak rơmă 'bâu phu păng pơchĕp pôk ăn tơdrong
         jang pơm 'bok soi. 30 Bơngai bu lăm kon drŏ-nglo sư pơm 'bok soi tơplih kơ sư, athei hrŭk ao noh lăm tơpơh
         năr. Mưh sư mơ̆t lăm Bơsŭn Anih Akŭm wă bơ̆jang lăm anih rơgoh 'lơ̆ng.31 Klaih kơ 'noh ih athei rôp triu tơno wă pơm tơmam soi pơchĕp pôk tơdrong jang păng
         pai 'nhĕm 'noh lăm anih rơgoh. 32 'Bok Arôn păng lu kon drŏ-nglo sư gô sa 'nhĕm triu tơno 'noh, hăm 'bĕng đơ̆ng lăm
         bai 'bơ̆t 'măng Bơsŭn Anih Akŭm. 33 Lu sư gô sa lu tơmam soi noh, tơmam pơklaih đơ̆ng tơdrong yoch, păng lu sư đei pôk
         jing 'bok soi păng 'măn lê̆ lu sư rơgoh; mă-lei lu bơngai nai ưh kơ gơh sa ôh, yua
         kơ dôm tơmam 'noh tơmam rơgoh. 34 Tơdah 'nhĕm hăm 'bĕng đêl soi sơmah oei rơkah na truh tơ năr dơning, ih athei 'buh
         hŭt pơđĭ tơ lăm ŭnh, 'nĕ kơ sa, yua kơ tơmam 'noh 'măn lê̆ kơ rơgoh 'lơ̆ng boih. 35 'Nâu kiơ̆ kơ tơdrong Inh pơkă, ih athei pơm thoi noh kơ Arôn hăm lu kon drŏ-nglo sư
         păng ih athei pơm dôm tơdrong noh kơ lu sư lăm tơpơh năr. 36 Rim năr ih athei pơyơ̆r minh pôm rơmo dăm pơm tơmam soi tang tơdrong yoch; păng pơm
         ăn kơ chơnang soi rơgoh, hăm tơdrong sơmah huai đơ̆ng yoch, păng tuh đak 'bâu phu,
         wă kơ chơnang soi jing 'lơ̆ng rơgoh. 37 Lăm tơpơh năr ih athei soi sơmah huai đơ̆ng yoch păng pơm kơ chơnang soi rơgoh wă
         kơ chơnang soi jing rơgoh 'lơ̆ng hloh, tơdah tơmam kiơ hơtŭt 'bơm kơ chơnang soi kư̆m
         jing rơgoh 'lơ̆ng.Tơmam soi pơyơ̆r rim năr38 'Nâu dôm tơmam ih athei pơyơ̆r tơ chơnang soi; 'bar tŏ kon triu 'nao minh sơnăm, pơm
         rim năr ling-lang thoi noh. 39 Rim pơgê ih athei pơyơ̆r minh pôm, minh pôm ih athei pơyơ̆r til kơsơ̆ kơmăng. 40 Hăm kon triu mă minh, ih athei pơyơ̆r 'bar lich,a êpha tơpŭng 'ba mi hĕch pơjrâu hăm
         minh lăm puăn hin,b đak ôliwơ păng iŏk minh lăm puăn hin đak hơmu, jing tơmam pơyơ̆r
         huch.c 41 Gah kon triu mă 'bar ih athei pơyơ̆r til kơsơ̆ măng hăm tơmam soi tơpŭng păng tơmam
         soi huch thoi lĕ til pơgê 'noh tơmam soi 'buh 'bâu phu pơyơ̆r kơ Kră Yang. 42 'Noh jing tơmam soi 'buh na lu iĕm athei pơyơ̆r ling-lang, lăm rim jơhnơr tơ 'măng
         Bơsŭn Anih Akŭm 'bơ̆t anăp Kră Yang, tơ noh Inh gô jur pơma dơnuh hăm ih, 43 Tơ noh Inh kư̆m wă gô tơ'bơ̆p lu kon pơlei Isơrael: 'Bơ̆t anih 'noh hăm tơdrong ư-ang
         Inh wă pơm kơ anih noh jing rơgoh 'lơ̆ng. 44 Inh gô pơm ăn kơ Bơsŭn Anih Akŭm hăm chơnang soi jing rơgoh; hăm ih kư̆m gô pơm kơ
         Arôn hăm lu kon drŏ-nglo sư jing rơgoh mơ̆n, wă kơ lu sư bơ̆jang pơm 'bok soi kơ Inh.
         45 Inh gô oei hơdai hăm lu kon pơlei Isơrael, pơm Kră Yang 'Bok Kei-Dei lu sư. 46 Na lu sư gô băt kơ Inh jơ̆ Kră Yang 'Bok Kei-Dei lu sư, tơ'ngla chông ba lu sư lĕch
         đơ̆ng dêh Êyiptơ na wă kơ Inh oei hăm lu sư, Inh jơ̆ Kră Yang 'Bok Kei-Dei lu sư.

Chơnang soh tơmam 'bâu phu301 Ih athei pơm minh pôm chơnang soi păng 'long keo wă kơ soh tơmam 'bâu phu. 2 Chơnang să iĕ tŏ ăi, gah tor minh hơgăt, gah wơ̆l minh hơgăt păng kơjung 'bar hơgăt;
         chơnang soi pơm puăn tŏ ake kơtă hloi.a 3 Ih athei lom sư păng maih rơgoh tơ đĭ-đăng akâu sư păng tơ puăn tŏ ake; lem trong
         păng maih jum dăr. 4 Ih athei pơm tơ ala kơ trong gơnăp 'bar tŏ khuen păng maih wă kơ gơh sôr 'long tung
         sư. 5 Ih athei pơm 'bar tŏ 'long tơnung wă tung păng 'long keo, lom păng maih. 6 Ih gô ming chơnang soi 'noh gah anăp che pĕng găn jê̆ hom tơdrong pơgơ̆p păng tơnglơ̆p
         tơdrong 'mêm mơnat đơ̆p kơpal Hom anih Inh gô tơ'bơ̆p ih. 7 Rim til pơgê, kơplah Arôn tơ̆k hơmet ŭnh kơđeng, sư gô soh tơmam 'bâu phu tơ anih
         'noh. 8 Kơplah til kơsơ̆ măng, Arôn kư̆m tơ̆k ŭnh kơđeng, kư̆m gô soh tơmam 'bâu phu; tơmam
         'bâu phu 'nâu athei soh pơyơ̆r kơ Kră Yang ling-lang, truh lăm rim jơhnơr. 9 Tơ kơpal chơnang soi 'nâu 'nĕ kơ soh tơmam 'bâu phu ưh kơ rơgoh kư̆m ưh kơ gơh pơyơ̆r
         tơmam soi 'buh soi tơpŭng dah tơmam soi huch. 10 Minh sơnăm minh wơ̆t, Arôn gô iŏk pham kon sem dơrong soi 'buh huai đơ̆ng tơdrong
         yoch, pik tơ kơpal ake chơnang soi wă pơm kơ chơnang soi rơgoh minh wơ̆t rim sơnăm
         lăm đĭ-đăng jơhnơr. 'Nâu boih jing chơnang soi rơgoh 'lơ̆ng hloh ăn kơ Kră Yang.Jên wă huai tơdrong arih11 Kră Yang khan kơ Môis: 12 Layơ ih chih jô̆ tơmơ̆t kơsô̆ kơ̆l bơngai Isơrael, rim 'nu kơ lu sư athei ăn jên wă
         huai tơdrong arih kơdih ăn kơ Kră Yang wă huay kơ đei tơdrong jĭ apoh truh lăm kơplah
         ih oei chih tơmơ̆t jô̆ lu sư. 13 Bơngai ayơ đei anăn lăm sơ̆p hla bơar athei ăn jên minh puăt seikơlb kiơ̆ kơ seikơl
         anih rơgoh, trăp sư dang 'bar-jĭt gera thoi noh, minh puăt seikơl noh jing tơmam pơyơ̆r
         ăn kơ Kră Yang. 14 Dôm lu anăn đei chih jô̆ tơ lăm sơ̆p hla bơar đơ̆ng 'bar-jĭt sơnăm tơ kơpal athei
         pơyơ̆r ăn kơ Kră Yang. 15 Kơplah iĕm pơyơ̆r tơmam 'nâu ăn kơ Kră Yang wă kơ huai tơdrong arih kơdih, lu bơngai
         mơdrŏng ưh kơ ăn pơhloh, kơ lu bơngai dơnuh kư̆m ưh kơ gơh ăn hơtuch kơ minh puăt
         seikơl mơ̆n. 16 Thoi noh ih ra iŏk jên wă kơ huai tơdrong arih lu bơngai Isơrael, na yua jên 'noh
         ih tơmơ̆t lăm tơdrong jang lăm Bơsŭn Anih Akŭm, 'noh jing tơmam 'blŏk hơdơ̆r kơ kon
         pơlei Isơrael pơyơ̆r ăn kơ Kră Yang, wă kơ gơh huai tơdrong arih kơdih akâu iĕm.Kơthŭng kong17 Kră Yang khan kơ Môis: 18 Ih athei pơm kơthŭng păng jơ̆ng kơthŭng păng kong, wă kơ ôp 'nhao, na ih ming dan
         sư sơlam Bơsŭn Anih Akŭm hăm chơnang soi păng tuh đak lăm noh. 19 Arôn hăm lu kon drŏ-nglo sư gô ôp ti păng jơ̆ng lu sư tơ lăm đak noh. 20 Kơplah sư mơ̆t tơ lăm Bơsŭn anih akŭm lu sư ôp hơrao jơ̆ng ti, na lu sư huay kơ lôch;
         păng kơplah năm jê̆ chơnang soi wă 'buh tơmam soi yua ŭnh soh pơyơ̆r kơ Kră Yang,
         lu sư athei wei răk thoi noh. 21 Thoi noh, lu sư athei ôp jơ̆ng ti, wă huay kơ lôch, 'noh jing minh tơdrong juăt ling-lang
         ăn kơ Arôn hăm adrĕch adrung sư rim jơhnơr.Đak rơmă rơgoh22 Kră Yang khan kơ Môis: 23 Athei akŭm bĕ lu tơmam 'bâu phu 'lơ̆ng hloh: Tơdrâu kĭ 'long pơgang 'bâu phu, pêng
         kĭ kơđoh 'long hol 'bâu phu, pêng kĭ chai 'bâu phu. 24 Tơdrâu kĭ kơđoh 'long Kasia 'bâu phu. Kiơ̆ kơ anih rơgoh păng puăn lit rơmă 'long
         ôliwơ.c 25 Ih athei iŏk dôm lu tơmam 'bâu phu 'noh, pơm đak rơmă 'bâu phu yua wă pơm pơgang pik
         'lơ̆ng, rơgoh. Thoi đak 'bâu phu lŭk hrâu hơbĭ kiơ̆ thoi đe juăt kơ pơm rơmă 'bâu
         phu, sư jing đak 'bâu phu wă yua pik hling lăm tơdrong rơgoh. 26 Klaih kơ noh, ih iŏk đak rơmă 'bâu phu pik tơ lăm Bơsŭn Anih Akŭm tơ hom tơdrong pơgơ̆p.
         27 Gơ'bang hăm lu tơmam yua lăm sư, jơ̆ng kơđeng hăm lu tơmam yua lăm sư, chơnang soh
         pơgang 'bâu phu, 28 chơnang soi pơyơ̆r 'buh hăm tơmam yua lăm noh, kơthŭng đak hăm jơ̆ng kơthŭng. 29 Ih athei 'măn dôm tơmam 'nâu pha pơm tơdrong rơgoh, wă kơ pơm rơgoh hloh, wă kơ tơmam
         kiơ hơtŭt 'bơm tă kơ gơh rơgoh. 30 Ih athei tuh hling đak pơgang 'bâu phu ăn kơ Arôn hăm lu kon drŏ-nglo sư, 'măn lu
         sư pha wă kơ rơgoh 'lơ̆ng, wă kơ pơm 'bok soi bơ̆jang kơ Inh. 31 Păng ih athei khan hăm lu kon pơlei Isơrael: Đak pơgang 'bâu phu 'nâu jơ̆ pơgang 'bâu
         phu rơgoh hloh wă yua lăm rim jơhnơr lu iĕm. 32 'Nĕ ăn kơ đe tuh tơ akâu kon bơngai nai păng kư̆m 'nĕ kơ yua pơm pơgang 'bâu phu ayơ
         rok kiơ̆, tơmam 'bâu phu 'noh; pơgang 'bâu phu 'nâu jơ̆ pơgang rơgoh, kư̆m gô pơm
         ăn kơ lu iĕm, gơh rơgoh. 33 Tơdah bơngai bu pơm rok pơgang 'bâu phu nhen thoi noh na tuh hling tơ minh bơngai
         nai, đe gô puh jăk đơ̆ng kon pơlei pơla sư.Pơgang 'bâu phu 'lơ̆ng rơgoh34 Kră Yang khan kơ Môis: Ih athei iŏk dôm tơmam 'bâu phu wă khan chai 'long hold, kơđoh
         hmok ka Ônichae, chai 'long Phrankincensef, chai 'long Galbuniumg, đĭ-đăng lu sư iŏk
         dôm ăi.h 35 Ih ăn kơ bơngai gơh pơm pơgang 'bâu phu, gô pơm jing pơgang bâu phu 'lơ̆ng. 'Nâu pơgang
         'bâu phu 'lơ̆ng, đei 'boh, tŏ sĕt păng ling rơgoh 'lơ̆ng. 36 Athei peh sư jing tơpŭng hĕch, na prôi sư 'bơ̆t anăp kơ Hom pơgơ̆p lăm Bơsŭn Anih
         Akŭm anih mă Inh gô tơ'bơ̆p ih. Pơgang 'bâu phu âu rơgoh hloh. 37 'Nĕ kơ pơm tơmam 'bâu phu thoi 'nâu wă yua kơ iĕm kơdih, ih athei lăng pơm tơmam rơgoh
         ăn kơ Kră Yang. 38 Tơdah bơngai bu pơm nhen thoi noh wă yua kơdih akâu 'bâu phu, đe gô puh tơweh lê̆
         sư đơ̆ng kon pơlei Isơrael.

Bêsalel păng Ôhôliap311 Kră Yang khan kơ Môis. 2 Âu inh krao bơih Bêsalel kon drŏ-nglo Uri, sâu Hur, đơ̆ng adrĕch adrung Juđa. 3 Inh ăn bơih kơ sư 'bĕnh kơ Yang Bơhngol 'Lơ̆ng 'Bok Kei-Dei, hăm tơdrong hơgei, hlôh
         wao băt đei đon tơchĕng, wă kơ jang tanh sĭt, hling maih. 4 Inh ăn kơ sư gơh chă đon pơm tôm tơdrong, pơm păng maih păng hu păng kong, 5 chraih kuer tơmo, chraih hơkôih 'long, chrek chhơ̆. 6 Inh kư̆m krao Ôhôliap kon drŏ-nglo Ahisamak, đơ̆ng adrĕch adrung Đan jing bơngai tơgŭm
         sư. Inh kư̆m ăn bơih đei đon tơchĕng wă kơ gơh hơgei jang lăm tôm tơdrong jang. Inh
         kư̆m krao bơngai plơ̆ng wă kơ lu sư gơh pơm đĭ-đăng tơdrong jang mă inh đei pơkă khan
         kơ ih. 7 Bơsŭn anih akŭm hom tơdrong pơgơ̆p, tơnglơ̆p mơnat tơdrong yoch păng dôm tơmam yua
         lăm Bơsŭn Anih Akŭm. 8 Gơ'bang păng tơmam yua lăm sư, jơ̆ng ŭnh kơđeng maih rơgoh păng đĭ-đăng tơmam yua
         lăm sư, chơnang soi tơmam 'bâu phu. 9 Chơnang soi pơyơ̆r tơmam soh 'buh hăm đĭ-đăng tơmam yua lăm sư, kơthŭng đak păng jơ̆ng
         kơthŭng. 10 Hơbĕn ao giĕng, ăn kơ Arôn 'bok soi tơm hăm hơbĕn ao kơ lu kon drŏ-nglo sư wă yua
         lăm tơdrong jang 'bok soi. 11 Đak rơmă 'lơ̆ng rơgoh păng pơgang 'bâu phu 'lơ̆ng rơgoh 'măn lăm Anih Rơgoh. Lu sư
         gô pơm đĭ tôm tơdrong kiơ̆ thoi nơ̆r Inh đei pơkă ăn kơ ih.Tơdrong juăt năr Sa'bat12 Kră Yang khan kơ Môis, 13 Khan bĕ kơ kon pơlei Isơrael, lu iĕm athei 'blŏk wei răk năr Sa'bat Inh, yua kơ tơdrong
         noh jơ̆ tơdrong tơdra tŏk-bŏk Inh hăm iĕm ling-lang đĭ jơhnơr, wă kơ iĕm băt Inh bơih
         Kră Yang, pơm ăn kơ iĕm jơ̆ rơgoh 'lơ̆ng. 14 Thoi noh, lu iĕm athei bơwei năr Sa'bat yua kơ năr noh jing năr 'lơ̆ng rơgoh ăn kơ
         lu iĕm. Bơngai bu pơm pơ'mê̆ kơ năr noh, đe gô pơlôch sư; hăm bơngai bu jang minh
         tơdrong kiơ lăm năr noh, đe gô pơpuh tơweh lê̆ sư. 15 Đe gô bơ̆jang lăm tơdrâu năr, mă-lei năr mă tơpơh jơ̆ năr Sa'bat, năr pơdơh, năr 'lơ̆ng
         rơgoh ăn kơ Kră Yang. Lăm năr Sa'bat, dah bơngai bu bơ̆jang minh tơdrong kiơ, đe gô
         pơpuh sư. 16 Thoi noh, lu kon pơlei Isơrael gô wei răk năr Sa'bat, pơyom kơ năr Sa'bat lăm rim
         jơhnơr lu sư, jing tơdrong pơgơ̆p pơkă ling-lang khŏm khŏm. 17 Tơdrong noh jing tơdrong tơdra Inh hăm kon pơlei Isơrael ling-lang khŏm khŏm, yua
         kơ Kră Yang pơjing kơ plĕnh teh păng tôm tơmam lăm tơdrâu năr. Truh năr tơpơh sư pơdơh.
         18 Lăp Kră Yang khan kơ Môis tơ kơpal kông Sinai, đang bơih sư ăn hloi 'bar tŏ gơ'bang
         tơdrong pơgơ̆p pơm păng tơmo blat đơ̆ng hơnglâu ti Kră Yang 'Bok Kei-Dei chih.

Rup kon rơmo pơm păng maih321 Lu kon pơlei lăng Môis hiơ̆ kơ jur đơ̆ng kông, lu sư akŭm hloi tăp dăr kơ Arôn păng
         khan kơ sư: Pơm bĕ kơ bơ̆n lu rup yang năm adrol kơ bơ̆n; yua kơ Môis tơ'ngla mă tơlĕch
         bơ̆n đơ̆ng char Êyiptơ noh bơ̆n ưh kơ băt ôh tơdrong kiơ truh kơ sư bơih. 2 Arôn khan kơ lu sư, toh bĕ le maih đơ̆ng đon akăn lu iĕm kon drŏ-nglo lu iĕm, hăm
         kon drŏ-kăn lu iĕm, klaih kơ noh ba kơ inh. 3 Thoi noh đĭ-đăng lu kon pơlei toh le maih đơ̆ng đon lu sư klaih kơ noh năm ăn kơ Arôn,
         4 Arôn iŏk tơmam lu noh đơ̆ng ti lu sư, sư hling maih noh, klaih kơ noh, sư tuh hling
         rup kon rơmo, na lu sư khan: Ơ bơngai Isơrael, 'nâu yang lu iĕm, tơ'ngla mă tơlĕch
         chông iĕm đơ̆ng char Êyiptơ. 5 Arôn 'bôh tơdrong noh, sư pơm minh pôm chơnang soi 'bơ̆t anăp rup rơmo kon noh; păng
         ôr re khan. Pơgê dơning đei pơm giĕng kơkuh pơyom kơ Kră Yang. 6 Pơgê dơning lu sư iung đơ̆ng hrôih, klaih kơ noh lu sư pơyơ̆r tơmam soi 'buh, hăm
         tơmam soi 'blŏk bơnê, lu kon pơlei pơla hơ-oei, wă sa et, đơ̆ng noh lu sư iung hơnul
         pơchơt.7 Kră Yang khan kơ Môis: Jah jur bĕ, yua kơ lu kon pơlei pơla ih, lu bơngai mă ih đei
         chông tơlĕch lu sư đơ̆ng char Êyiptơ, lu sư pơm glăi răm bơih, 8 lu sư đĭ hăt kơ tơklah boih đơ̆ng trong Inh đei tơtă ăn kơ lu sư. Lu sư man pơm rup
         kon rơmo kơdih lu sư bơih, lu sư kơkuh păng pơyơ̆r tơmam soi kơ rup noh, klaih kơ
         noh lu sư khan; Ơ bơngai Isơrael, 'nâu yang ih, tơ'ngla mă đei chông tơlĕch ih đơ̆ng
         char Êyiptơ! 9 Kră Yang khan kơ Môis: Inh 'bôh boih kon pơlei pơla âu jing kon pơlei pơla arăng kơ̆l
         tơpă. 10 Thoi noh dang ei, lê̆ Inh hil mĭl kơ lu sư, pơrăm pơtôch lê̆ lu sư; mă-lei Inh gô
         pơjing đơ̆ng ih minh adrĕch adrung tih tơpă.11 Mă-lei Môis krao apinh hloi Kră Yang 'Bok Kei-Dei sư khan, Ơ Kră Yang, liơ Ih ơh blĕk
         hil mĭl kơ kon pơlei pơla Ih, khŭl bơngai mă Ih đei chông tơlĕch bơih đơ̆ng char Êyiptơ
         hăm tơdrong mơsêh tih hăm ti pran kơtang Ih? 12 Liơ Ih wă lê̆ lu bơngai Êyiptơ khan: ‘Kră Yang chông tơlĕch lu sư đơ̆ng char bơ̆n
         wă pơrăm lê̆, pơlôch lê̆ lu sư tơ lăm kông, hăm pơrăm pơtôch lê̆ lu sư đơ̆ng lăm teh
         đak âu?’ Lê̆ bĕ tơdrong Ih blĕk tơtŏ păng tơplih tơdrong tơchĕng Ih wă pơm kơnê̆ kơ
         kon pơlei pơla Ih. 13 Apinh Ih athei 'blŏk bĕ kơ Abraham, Isăk, hăm Isơrael, lu đĭch đam Ih mă Ih đei yua
         anăn Ih kơdih, na pơkă: Inh gô ăn kon sâu lu iĕm lơ thoi lu sơnglŏng kơpal plĕnh păng
         Inh gô ăn kơ kon sâu lu iĕm đĭ-đăng teh đak âu mă Inh đei pơkă boih kơ lu sư gô oei
         tơ noh jang sa ling-lang khŏm khŏm. 14 Đơ̆ng noh Kră Yang tơplih tơdrong Sư tơchĕng wă pơm kơnê̆ lu kon pơlei pơla Sư.Môis klơ̆m pơchah gơ'bang khôi juăt15 Môis jur brŏk đơ̆ng kông chĕp ba 'bar tŏ gơ'bang tơdrong pơgơ̆p, 'bar tŏ gơ'bang pơgơ̆p
         noh đei chih 'bar pah. 16 'Bar tŏ gơ'bang noh đơ̆ng tơdrong jang Kră Yang 'Bok Kei-Dei pơm chư noh kư̆m đơ̆ng
         Kră Yang 'Bok Kei-Dei, chih răk 'bơ̆t tơmo. 17 Kơplah noh Jôsuê kơtơ̆ng kon pơlei pơla ôr, sư khan kơ Môis khan: “Đei jơwa tơdrong
         tơblah tơ lăm anih kon pơlei.” 18 Mă-lei Môis tơl khan: “Ưh kơ trŏ nơ̆r ôr gah tơdrong jei. Kŭm ưh kơ trŏ nơ̆r ôr lu
         sư thuơ ôh, Mă-lei inh kơtơ̆ng nơ̆r lu đe hơri.”19 Lăp sư truh jê̆ anih kon pơlei, sư 'bôh kon rơmo, hăm lu bơngai oei yŭn suang. Môis
         'blut ơh blĕk hloi, klaih kơ noh sư hơtat lê̆ gơ'bang pơgơ̆p noh đơ̆ng ti sư tơ jơ̆ng
         kông, gơ'bang noh pơchah hloi. 20 Môis iŏk rup kon rơmo lu sư pơm soh hloi tơ lăm ŭnh, đơ̆ng noh sư peh pơhĕch jing
         gơnơ̆k păng iŏk gơnơ̆k noh tuh tơ lăm đak, klaih kơ noh ăn lu kon pơlei Isơrael nhă.
         21 Môis khan kơ Arôn: Kon pơlei đei pơm kiơ kơ ih na dĭng ih mah pơm ăn kơ kon pơlei
         pơla pơm yoch tih krưp thoi noh. 22 Arôn khan: Apinh ih 'nĕ kơ blĕk kơ inh, ih băt kon pơlei pơla âu 'maih pơm tơdrong
         kơnê̆. 23 Lu sư khan kơ inh; athei ih pơm bĕ kơ bơ̆n rup yang năm adrol kơ bơ̆n; yua kơ Môis
         tơ'ngla mă chông tơlĕch bơ̆n đơ̆ng char Êyiptơ noh, bơ̆n ưh kơ băt ôh tơdrong kiơ
         truh kơ sư bơih. 24 Inh khan kơ lu sư: Bu đei maih athei lu sư plôh bĕ; na lu sư ăn maih noh tơ inh, inh
         klơ̆m 'buh maih noh lăm ŭnh, đơ̆ng noh na jing đei hĭ rup kon rơmo âu.Môis phak kon pơlei pơla sư25 Môis 'bôh kon pơlei pơla đei tơdrong rơngei pơm kư̆ kă mơ̆ng kơ lu sư wă, ưh kơ đei
         bơngai wei-lăng lu sư, yua kơ Arôn lê̆ lu sư rơngei dĭng mah đei tơdrong lu ayăt pơjăm
         lu sư. 26 Yua thoi noh Môis oei dơ̆ng 'bơ̆t 'măng jang anih kon pơlei păng khan: “Bu gah Kră
         Yang, năm bĕ tơ inh, đĭ-đăng lu kon drŏ-nglo bơngai Lêwi akŭm hăm sư. 27 Sư khan kơ đe noh: Kră Yang 'Bok Kei-Dei Isơrael khan thoi âu. Rim 'nu lu iĕm athei
         kiĕo đao tơ kơiĕng lu iĕm, chă yơyak jơ̆p lăm anih kon pơlei đơ̆ng 'măng jang 'nâu,
         tơ 'măng jang to păng rim 'nu lu iĕm athei pơlôch 'nhŏng oh iĕm, buăl juăt iĕm hăm
         lu bơngai tăp dăr kơ lu iĕm. 28 Lu kon drŏ-nglo bơngai Lêwi pơm kiơ̆ hloi thoi nơ̆r Môis pơkă noh; lăm năr noh lu
         sư pơlôch dang pêng-rơbâu 'nu bơngai. 29 Na Môis khan: Năr âu rim 'nu lu iĕm pơyơ̆r boih lu iĕm kơ tơdrong jang Kră Yang, ưh
         pă rong minh 'nu kon drŏ-nglo, dah 'nhŏng oh kơdih, thoi noh Kră Yang ăn kơ iĕm pŭn
         hiôk năr âu.Môis krao khan 'Bok Kei-Dei tơplih ăn Isơrael30 Năr dơning Môis khan kơ lu kon pơlei pơla lu iĕm pơm bơih minh tơdrong glăi tih. Mă-lei
         dang ei inh wă tŏk tơ kông năm tơ Kră Yang. Rŏ lăng inh kư̆m gơh apinh huai iŏk tơdrong
         yoch lu iĕm. 31 Thoi noh Môis wơ̆t dơ̆ng tơ Kră Yang păng khan: Ơ Kră Yang, lu kon pơlei pơla âu pơm
         bơih minh tơdrong glăi tih. Lu sư pơm rup yang hăm maih păng kơkuh. 32 Mă-lei, dang ei apinh Ih mơnat ăn tơdrong yoch lu sư. Dah ưh, apinh sŭt lê̆ bĕ anăn
         inh đơ̆ng lăm sơ̆p hla bơar Ih đei chih bơih noh; 33 mă-lei Kră Yang khan kơ Môis: Bơngai bu pơm yoch bơih hăm Inh, Inh gô sŭt anăn sư
         đơ̆ng lăm sơ̆p hla bơar Inh. 34 Dang ei năm bĕ chông lu kon pơlei pơla năm tơ anih mă Inh đei khan bơih kơ ih. Âu,
         linh jang 'lơ̆ng Inh gô năm adrol kơ ih. Mă-lei năr ayơ Inh tơiung kơting, lei Inh
         gô phak lu sư yua kơ tơdrong yoch lu sư pơm bơih. 35 Kră Yang phak kon pơlei pơla hăm tơdrong jĭ apoh, yua kơ lu sư yoch pơm rup kon rơmo
         maih mă Arôn tuh hling.

Kră Yang athei lu sư năm331 Kră Yang khan kơ Môis: Năm bĕ đơ̆ng âu, ih hăm lu kon pơlei pơla ih đei chông lĕch
         đơ̆ng char Êyiptơ, năm bĕ tơ char Inh đei pơkă pơkăm boih kơ Abraham, Isăk, Jakôp:
         Inh gô ăn char noh kơ kon sâu ih. 2 Inh gô wơh minh 'nu linh jang 'lơ̆ng Inh năm adrol kơ ih, na Inh gô puh tơweh lu bơngai
         Kanaan, Amôrit, Hêtit, Pêrisit, Hêwit, hăm lu bơngai Jêbus, 3 năm bĕ iĕm tơ char đei đak toh, hăm đak sut; mă-lei Inh ưh kơ đei năm hơdai ih ôh,
         yua kơ iĕm adrĕch arăng kơ̆l kơnh hli kơ Inh pơrăm lê̆ lu iĕm rok trong. 4 Kơplah kon pơlei pơla kơtơ̆ng tơdrong kơnê̆ noh, lu sư sơ'ngon kơdih kơdih, ưh kơ
         đei bơngai bu 'bot dah đoh tơmam pơhrôp. 5 Yua kơ Kră Yang khan bơih kơ Môis, khan bĕ lu kon pơlei pơla Isơrael, lu iĕm jing
         kon pơlei pơla arăng kơ̆l, dah Inh năm hơdai iĕm 'nao lăp hrei hrei đĕch, Inh gô pơrăm
         iĕm! Thoi noh dang ei plôh bĕ tơmam pơhrôp iĕm, wă kơ Inh băt gô pơm kiơ kơ iĕm. 6 Lei na iŏk đơ̆ng kông Hôrêp kon pơlei pơla Isơrael plôh lê̆ đĭ tơmam pơhrôp lu sư.Bơsŭn Krao Apinh7 Kơplah noh Môis chĕp ba bơsŭn năm pơdơ̆ng tơ 'nguaih ataih 'biơ̆ đơ̆ng anih kon pơlei
         oei, sư anăn bơsŭn 'noh “Bơsŭn Krao Apinh.” Dah bơngai bu 'maih wă krao apinh chă
         Kră Yang sư năm tơ bơsŭn noh tơ 'nguaih kơ anih kon pơlei oei. 8 Rim wơ̆t mưh Môis lĕch năm tơ bơsŭn noh đĭ-đăng kon pơlei pơla iung dang dơ̆ng, rim
         'nu dơ̆ng 'bơ̆t 'măng bơsŭn sư, kiơ̆ hnhoi lăng Môis dĭng sư mơ̆t lăm bơsŭn anih krao
         apinh. 9 Kơplah Môis mơ̆t boih lăm bơsŭn, anih krao apinh đei hơmơ̆l thoi jrăng jur gom 'bơ̆t
         'măng bơsŭn, noh na Kră Yang pơma dơnuh hăm sư. 10 Kơplah đĭ-đăng kon pơlei pơla 'bôh hơmơ̆l thoi jrăng dơ̆ng 'bơ̆t 'măng bơsŭn, đĭ-đăng
         kon pơlei dơ̆ng 'bơ̆t 'măng bơsŭn lu sư drap kơkuh. 11 Kră Yang juăt pơma dơnuh hăm Môis tơm măt thoi noh nhen thoi minh 'nu bơngai pơma
         dơnuh hăm buăl juăt sư. Đơ̆ng noh Môis wơ̆t brŏk tơ anih kon pơlei, mă-lei Jôsuê bơngai
         tơdăm tơgŭm sư kon drŏ-nglo Nun, ưh kơ đei lĕch đơ̆ng bơsŭn krao apinh noh ôh.Môis Păng Tơdrong ư-ang Kră Yang12 Môis khan kơ Kră Yang: Ih đei khan bơih kơ inh thoi âu: Ih athei chông ba lu kon pơlei
         pơla âu năm, mă-lei Ih ưh kơ ăn inh băt ôh bơngai bu Ih wơh năm hơdai păng inh. Ih
         khan: Inh băt kơ ih, băt anăn ih păng ih đei tơdrong mơnat boih 'bơ̆t anăp Inh! 13 Thoi noh dang ei inh krao apinh Ih, tơdah inh đei bơih pŭn hiôk 'bơ̆t anăp Ih, lei
         inh apinh Ih tơ'bôh ăn kơ inh bĕ trong Ih, wă kơ inh băt kơnăl kơ Ih păng inh đei
         tơdrong mơnat 'bơ̆t anăp Ih, apinh Ih kư̆m 'blŏk kơ lu adrĕch adrung âu kon pơlei
         pơla Ih mơ̆n! 14 Kră Yang khan: Inha gô năm hơdai hăm Ih păng Inh gô ăn kơ ih jơhngơ̆m hơđơ̆ng hiôk.
         15 Môis tơl khan: Mưh Ih ưh kơ đei năm hơdai hăm inh, lei 'nĕ ăn kơ lu nhôn weh đơ̆ng
         anih âu. 16 Lei liơ đe gơh băt kơnăl kơ inh hăm lu kon pơlei pơla Ih? Đei tơdrong mơnat 'bơ̆t
         anăp Ih, Dah Ih ưh kơ năm hơdai hăm nhôn? Mưh Ih năm hơdai inh hăm kon pơlei pơla
         Ih âu phara kơ kon pơlei pơla nai oei lăm teh đak âu?17 Kră Yang khan kơ Môis: Inh gô pơm thoi ih đei apinh Inh noh, yua kơ ih đei tơdrong
         mơnat bơih 'bơ̆t anăp Inh, Inh băt kơ ih; păng băt kơ anăn ih. 18 Môis khan: Inh apinh Ih, tơ'bôh bĕ kơ inh tơdrong ư-ang 'lơ̆ng rŏ Ih. 19 Kră Yang khan: Inh gô pơdah tơdrong 'lơ̆ng Inh 'bơ̆t anăp ih, klaih kơ noh Inh gô
         roi anăn Inh Kră Yang 'bơ̆t anăp ih, Inh gô mơnat kơ bơngai bu mă Inh 'maih mơnat,
         hăm Inh gô pơm 'lơ̆ng kơ bơngai bu mă inh 'maih pơm 'lơ̆ng. 20 Kră Yang Sư khan dơ̆ng: Mă-lei ih ưh kơ đei 'bôh muh măt Inh ôh; yua kơ kon bơngai
         ưh kơ gơh 'bôh Inh na mă oei arih. 21 Kră Yang khan dơ̆ng đei minh pôm anih tơmo jê̆ Inh, ih gô dơ̆ng kơpal tơmo 'noh.22 Mưh tơdrong ư-ang 'lơ̆ng rŏ Inh năm brih, Inh gô dan ih tơ lăm trôm tơmo păng Inh
         gô pĕng ih hăm ti Inh, dĭng mă Inh năm hlôi 'mơ̆i. 23 Inh gô dui lê̆ ti Inh đơ̆ng noh ih 'bôh gah rŏng Inh đĕch mă-lei ih ưh kơ gơh 'bôh
         muh măt Inh ôh.

'Bar hlak gơ'bang tơmo plơ̆ng341 Kră Yang khan kơ Môis: Ih athei traih tơmo pơm 'bar hlak gơ'bang nhen thoi gơ'bang
         adrol ki, đơ̆ng noh Inh gô chih 'bơ̆t gơ'bang noh, nơ̆r pơma thoi 'bơ̆t gơ'bang mă
         ih hơtat pơchah lê̆ noh ki. 2 Dơning athei năm bĕ tơ kông Sinai; đơ̆ng hrôih gô inh na gô tơ'bơ̆p Inh tơ kơpal kông.
         3 'Nĕ ăn bơngai bu năm tŏk kiơ̆ hơdai hăm ih, ưh kơ gơh ăn bơngai bu chă ngôi tăp dăr
         kơ kông. Kŭm ưh kơ ăn triu, rơmo sa 'nhĕt jê̆ tơ kông noh mơ̆n. 4 Thoi noh Môis traih hloi 'bar hlak gơ'bang păng tơmo thoi adrol ki. Sư iung đơ̆ng
         hrôih tŏk tơ kông Sinai, chĕp ba 'bar hlak gơ'bang noh kiơ̆ thoi nơ̆r Kră Yang đei
         tơtă kơ sư.Kră Yang Pơdah kơ Môis5 Kră Yang jur lăm hơmơ̆l, dơ̆ng hơdai hăm Môis tơ noh păng roi anăn sư. 6 Kră Yang năm brih 'bơ̆t anăp Môis păng khan: Inh bơih Kră Yang, Kră Yang 'Bok Kei-Dei
         'bĕnh tơdrong 'mêm mơnat, iơ̆m dim 'mêm kơeng hiơ̆ kơ hil, pơm trŏ 'blep đêl Sư pơkă
         hăm tơdrong sĭt. 7 Răk tơdrong 'mêm kơeng kơ lơ rơbâu jơhnơr kon bơngai, mơnat ăn tơdrong pơm kơnê̆,
         pơm yoch kơ tơdrong juăt mă-lei Inh ưh kơ lê̆ ôh gô phak bơngai pơm yoch păng jô̆
         tơdrong yoch đơ̆ng Mĕ 'Bă sư pơm, inh gô phak truh tơ kon sâu sư dĭng truh tơ pêng
         puăn jơhnơr. 8 Môis hăt hot kŭp kơ̆l tơ teh kơkuh pơyom. 9 Sư khan: Ơ Kră Yang! Dang ei mưh khan inh đei bơih tơdrong mơnat 'bơ̆t anăp Ih inh
         apinh Ih năm hơdai lu nhôn, mă khan lu sư jing kon pơlei pơla arăng kơ̆l, apinh Ih
         mơnat ăn tơdrong yoch kơnê̆ lu nhôn, na jô̆ nhôn jing tơmam Ih yua.10 Kră Yang khan: Âu Inh pơm minh tơdrong pơgơ̆p. Inh gô pơm minh tơdrong, mơsêh hlĭch
         chrơp 'bơ̆t anăp kon pơlei pơla ih, tơdrong mă tam lah 'bôh tơ lăm minh adrĕch ayơ
         lăm teh đak âu. Na đĭ-đăng kon bơngai, gô 'bôh tơdrong jang Kră Yang; Inh gô pơm tơdrong
         hli krưp dêh. 11 Kơchăng bĕ tơdrong Inh pơkă ăn kơ ih năr âu: Âu Inh gô puh tơweh bơngai Amôrit, Kanaan,
         Hêtit, Pêrisit, Hêwit, hăm bơngai Jêbus đơ̆ng anăp ih. 12 Ih athei kơchăng kơdih, ih 'nĕ pơgơ̆p hơdai hăm lu bơngai lăm dêh char mă ih wă mơ̆t,
         tơdrong noh hli kơ lu sư jing thoi hơđong hơ'năk kơ ih. 13 Ih athei pơrăm lê̆ chơnang soi teh pơchah lê̆ gơ̆ng păng kăl tơpăk lê̆ rup yang Asêrim
         lu sư. 14 Iĕm 'nĕ kơ drap kơkuh kơ lu yang nai ôh. Yua kơ Inh boih Kră Yang jơ̆ 'Bok Kei-Dei
         tơ'ngla băt gar. 15 'Nĕ kơ pơgơ̆p hơdai hăm lu bơngai tơ lăm char noh. Mưh lu sư pơm pơyô kư̆ kă kơplah
         lu sư pơm yang, sư pơtơm ih sa, đơ̆ng noh ih gô sa hloi tơmam sư pơm yang. 16 Na ih 'nĕ rôp akăn kơ lu kon drŏ-nglo ih, kon adruh lu sư gô pơm kư̆ kă hăm yang lu
         sư, đơ̆ng noh pơhlŭ kon tơdăm ih kư̆m pơm kư̆ kă kiơ̆ yang lu sư mơ̆n. 17 Ih 'nĕ kơ pơm lu rup yang. 18 Ih athei 'blŏk răk kơ năr giĕng sa 'bĕng ưh kơ đei hăm 'buih pông, iĕm athei sa 'bĕng
         ưh kơ đei hăm 'buih pông lăm tơpơh năr, thoi Inh đei pơkă ăn kơ ih boih yua kơ trŏ
         'bơ̆t khei mônh 'noh iĕm lĕch đơ̆ng dêh Êyiptơ. 19 Đĭ-đăng kon drŏ-nglo kơdră jơ̆ gah Inh ngăl. Đĭ-đăng sem dơrong rơmo dah triu, tơno
         tuh blŭng-a kư̆m lei-lăi jơ̆ gah Inh mơ̆n, 20 Mă-lei ih athei rôp minh pôm kon triu dah kon bơbe wă huai tơplih kơ kon aseh iĕ kơdră
         dah ưh kơ đei huai sư, ih athei gơ̆ lê̆ hơko aseh iĕ, na ih gơh huai iŏk lu kon drŏ-nglo
         kơdră ih. Ưh kơ gơh bơngai bu năm tơpang ti hoh 'bơ̆t anăp Inh.21 Ih athei bơ̆jang lăm tơdrâu năr, mă-lei lăm năr tơpơh ih athei pơdơh, ih athei pơdơh
         năr Sa'bat mă khan bơyan choh dah bơyan kĕch kư̆m pơdơh lei-lăi mơ̆n. 22 Ih athei 'blŏk răk năr giĕng, bơyan blŭng-a ih kĕch phĕ, yuă 'ba mi, hăm bơyan ih
         phĕ kĕch yuă tuch-luch lăm sơnăm. 23 Lăm minh sơnăm pêng wơ̆t, đĭ-đăng lu kon drŏ-nglo lu iĕm athei dơ̆ng tơ'bôh 'bơ̆t
         anăp Kră Yang 'Bok Kei-Dei Isơrael. 24 Inh gô puh tơweh lê̆ lu adrĕch adrung nai đơ̆ng anăp ih, Inh gô pơih dêh char ih rai
         să, ưh kơ đei bơngai bu tơgar dêh char iĕm mơ̆n kơplah ih năm dơ̆ng tơ'bôh 'bơ̆t anăp
         Kră Yang 'Bok Kei-Dei ih, pêng wơ̆t lăm rim sơnăm.a25 Ih 'nĕ kơ pơyơ̆r pham tơmam soi hơdai hăm 'bĕng đei 'buih pông, 'nhĕm tơmam soi giĕng
         Năm Brih noh ưh kơ gơh mơmăn truh tơ pơgê dơning. 26 Ih athei chĕp ba tơ hnam Kră Yang 'Bok Kei-Dei plei blŭng-a đơ̆ng mir ih. Ih 'nĕ kơ
         pai 'nhĕm bơbe kon lăm đak toh mĕ sư ôh.27 Kră Yang khan kơ Môis: Chih răk bĕ nơ̆r pơma âu, yua kơ trŏ kiơ̆ thoi lu nơ̆r âu na
         Inh pơgơ̆p pơkă hăm ih păng hăm lu bơngai Isơrael. 28 Môis sư oei hơdai hăm Kră Yang tơ kông noh puăn-jĭt năr puăn-jĭt măng, sư ưh kơ đei
         sŏng sa kư̆m ưh kơ đei nhă đak, đơ̆ng noh Kră Yang chih tơ 'bar hlak gơ'bang tơmo
         dôm lu nơ̆r pơgơ̆p, wă khan mơjĭt khôi juăt.Muh măt Môis rang mơnhal29 Kơplah Môis jur đơ̆ng kông Sinai ti sư chĕp ba 'bar hlak gơ'bang tơdrong pơgơ̆p, Môis
         ưh kơ băt ôh muh măt kơdih sư hơdah yua kơ đơ̆ng sư pơma dơnuh hăm Kră Yang. 30 Mă-lei Arôn hăm đĭ-đăng kon pơlei pơla Isơrael lăng 'bôh Môis muh măt rang mơnhal
         lu sư hli ưh kơ pơ̆n năm jê̆. 31 Môis krao lu sư hloi. Arôn hăm lu kră pơgơ̆r năm jê̆, na Môis pơma dơnuh hăm lu sư.
         32 Klaih kơ noh đĭ-đăng lu kon pơlei pơla Isơrael năm jê̆ sư, sư bơtho, pơkă dôm nơ̆r
         Kră Yang tơtă kơ sư đơ̆ng kơpal kông Sinai. 33 Môis đang kơ pơma dơnuh hăm lu sư, na Môis iŏk che gom lê̆ muh măt sư. 34 Kơplah Môis mơ̆t pơma dơnuh hăm Kră Yang sư pơih lê̆ che mă sư gom muh măt sư noh
         dĭng truh tơ sư lĕch. Păng roi ăn kơ kon pơlei pơla Isơrael dơ̆ng dôm nơ̆r mă Kră
         Yang đei pơkă khan boih kơ sư. 35 Lu kon pơlei pơla Isơrael lăng 'bôh muh măt Môis hơdah rang mơnhal na Môis klơ̆p dơ̆ng
         muh măt sư dĭng truh tơ sư mơ̆t pơma dơnuh hăm Kră Yang dơ̆ng.

Khôi juăt năr Sa'bat351 Môis krao akŭm đĭ-đăng kon pơlei pơla Isơrael na khan kơ lu sư: 'Nâu dôm tơdrong Kră
         Yang bơtho khan athei lu iĕm wei răk pơm kiơ̆. 2 Iĕm athei bơ̆jang lăm tơdrâu năr, mă-lei truh năr mă tơpơh năr noh năr Sa'bat 'lơ̆ng
         rơgoh 'măn pơdơh kơ Kră Yang. Bơngai bu jang minh tơdrong kiơ̆ lăm năr noh, đe gô
         pơlôch sư. 3 Lăm năr Sa'bat rim hnam dơnŏ iĕm mă tơ yơ yơ 'nĕ pơm ŭnh ôh:Wă pơm Bơsŭn Anih Akŭm4 Môis khan kơ đĭ-đăng lu bơngai Isơrael, 'nâu dôm nơ̆r Kră Yang tơtă khan boih. 5 Iŏk bĕ tơmam đơ̆ng lăm hnam lu iĕm na pơyơ̆r kơ Kră Yang, bu đei jơhngơ̆m hơmrah,
         sư athei pơyơ̆r kơ Kră Yang maih, hu, kong; 6 brai jơk, 'brê gôh, 'brê hơhĭm, che 'bui brai se, sŏk bơbe, 7 akar triu tơno tong đak 'brê, akar ka tih, 'long keo. 8 Đak rơmă plei ôliwơ tơ̆k ŭnh, tơmam 'bâu phu pơm đak rơmă wă pik 'bâu phu păng wă
         pơm pơgang 'bâu phu. 9 Tơmo rang (Ônik) hăm tơmo gĭt kăl nai wă yua pơklep 'bơ̆t ao êphot hăm bơnal 'băk
         tơ kơtơh.10 Lăm lu iĕm dôm lu bơngai gơh hơgei noh, iĕm athei năm jang dôm tơdrong mă Kră Yang
         đei bơtho khan: 11 Bơsŭn Anih Akŭm che hăm tơmam klơ̆p bơbŭng sư, gơwŏk, tơ̆r, 'long hơbăt, jrăng, hăm
         bơlôh rơnuh; 12 Hom tơdrong pơgơ̆p hăm 'long tơnung răk kơ tung sư, tơnglơ̆p tơdrong mơnat păng che
         pĕng.13 Gơ'bang hăm 'long tơnung sư păng đĭ-đăng tơmam yua lăm noh păng 'bĕng rơgoh. 14 Jơ̆ng ŭnh kơđeng hăm tơmam yua lăm sư, lu ŭnh kơđeng hăm đak rơmă ôliwơ tuh tơ̆k sư.
         15 Chơnang soi hăm 'long tơnung tung, đak rơmă păng 'bâu phu; che pĕng 'măng Bơsŭn Anih
         Akŭm. 16 Chơnang soi pơyơ̆r tơmam soi 'buh grang hơdrao hăm 'long tung păng đĭ-đăng tơmam yua
         lăm sư, kơthŭng đak păng jơ̆ng kơthŭng: 17 Che pĕng cham Bơsŭn Anih Akŭm, jrăng hăm bơlôh rơnuh păng che pĕng 'bơ̆t 'măng cham.
         18 'Long hơdrơ̆ng pơdơ̆ng bơsŭn, 'long hơdrơ̆ng war klaih kơ noh tơlei kŭi chô̆ lu hơdrơ̆ng.
         19 Hơbĕn ao giĕng yua hrŭk jang lăm anih rơgoh 'lơ̆ng, hơbĕn ao rơgoh 'lơ̆ng ăn kơ Arôn
         'bok soi tơm păng hơbĕn ao giĕng kơ lu kon drŏ-nglo sư wă jang tơdrong jang 'bok soi.Lu kon pơlei ba tơmam pơyơ̆r20 Đĭ-đăng tơpôl kon pơlei pơla Isơrael đang kơ akŭm lĕch wih. 21 Đĭ-đăng lu bơngai đei jơhngơ̆m pơdrŭt, hăm lu bơngai mă đei jơhngơ̆m 'maih wă, chĕp
         ba tơmam pơyơ̆r ăn kơ Kră Yang, wă yua lăm tơdrong jang pơm Bơsŭn Anih Akŭm kơkuh
         păng đĭ-đăng tơdrong jang kăl lăm noh, hăm pơm hơbĕn ao rơgoh 'lơ̆ng. 22 Thoi noh mă lu drŏ-nglo mă lu drŏ-kăn năm mơ̆n, đĭ-đăng bơngai bu bu đei jơhngơ̆m
         'maih wă chĕp ba le đon, tơkhiĕn, kong 'bot, hăm dôm lu tơmam pơhrôp păng maih, đĭ-đăng
         lu sư pơyơ̆r maih kơ Kră Yang. 23 Đĭ-đăng bơngai bu đei che brai jơk, 'brê gôh, 'brê hơhĭm, che 'bui brai se, sŏk bơbe,
         akar triu tơno tong đak 'brê păng akar ka tih kư̆m chĕp ba. 24 Bơngai bu đei tơmam pơm păng hu dah păng kong kư̆m chĕp ba pơyơ̆r kơ Kră Yang mơ̆n
         păng dah bơngai bu đei 'long keo (sitim) pơyơ̆r wă yua lăm tơdrong jang kư̆m pơyơ̆r
         mơ̆n. 25 Lu bơngai drŏ-kăn gơh dui tơroi, na chĕp ba pơyơ̆r brai đêl lu sư dui noh brai jơk
         'brê gôh, 'brê hơhĭm, hăm che 'bui brai se. 26 Na lu drŏ-kăn mơ'nah lăm jơhngơ̆m đei pơdrŭt păng hơgei lu sư dui tơroi hăm sŏk bơbe
         kư̆m pơyơ̆r mơ̆n. 27 Lu kră pơgơ̆r kon pơlei chĕp ba pơyơ̆r tơmo rang (onik) hăm tơmo gĭt nai 'măn wă tah
         pơklep 'bơ̆t ao êphot păng pơklep 'bơ̆t bơnal 'băk tơ kơtơh. 28 Lu sư kư̆m chĕp ba đak rơmă plei ôliwơ răk tơ̆k ŭnh kơđeng, tơmam 'bâu phu răk pơm
         đak rơmă 'bâu phu wă pik păng wă pơm đak pơgang 'bâu phu. 29 Đĭ-đăng lu drŏ-nglo drŏ-kăn lăm kon pơlei pơla Isơrael. Đei jơhngơ̆m pơdrŭt wă tơgŭm
         tơdrong jang Kră Yang pơkă kơ Môis noh, lu sư chĕp ba tơmam pơyơ̆r kơ Kră Yang kiơ̆
         thoi lu sư wă kơdih.Kră Yang krao Bêsalel hăm Ôhôliap30 Môis khan kơ kon pơlei pơla Isơrael: Ăn kơ lu iĕm băt Kră Yang krao boih anăn Bêsalel
         kon drŏ-nglo Uri, Sâu Hur, đơ̆ng adrĕch adrung Juđa, 31 Kră Yang ăn kơ sư 'bĕnh blai boih yang bơhngol 'lơ̆ng Kră Yang 'Bok Kei-Dei, hăm tơdrong
         gơh hơgei, tơdrong hơdah, tơdrong hlôh wao, wă kơ gơh bơ̆jang pơm tôm tơdrong jang.
         32 Wă kơ gơh tuh hling pơm tơmam, hăm maih, hu, klaih kơ noh hăm kong,33 Gơh chhơ̆ chrek tơmo gĭt păng, traih 'long klaih kơ noh pơm tôm tĕch tơdrong jang.
         34 Kră Yang ăn kơ sư đei đon hơgei gơh bơtho pơhrăm păng kư̆m ăn kơ Ôhôliap kon drŏ-nglo
         Ahisamak đơ̆ng adrĕch adrung Đan hai. 35 Kră Yang sư ăn kơ 'bar 'nu bre noh 'bĕnh blai tơdrong gơh hơgei, jang tôm tơdrong
         gơh sĭt, gơh reng gơh tanh brai jơk, 'brê gôh, 'brê hơhĭm, che 'bui brai se; păng
         pơm lơ tơdrong chă đon hơgei dôm tơdrong jang.

Lu kon pơlei pơla pơyơ̆r tơmam lơ rơkah rơkai361 Bêsalel, Ôhôliap hăm đĭ-đăng bơngai mă Kră Yang ăn boih tơdrong tơchĕng đei đon hlôh
         wao gơh hơgei kơ pơm tôm tơdrong jang lăm anih rơgoh 'lơ̆ng, lu sư bơ̆jang dôm tơdrong
         kiơ̆ thoi Kră Yang đei pơkă khan boih:2 Môis krao Bêsalel, Ôhôliap păng lu bơngai gơh hơgei jang đei tơdrong tơchĕng mă Kră
         Yang ăn boih kơ lu sư mă đei jơhngơ̆m mơn pơdrŭt lu sư pơtơm năm bơ̆jang. 3 Lu sư iŏk đơ̆ng Môis dôm tơmam pơyơ̆r đơ̆ng kon pơlei pơla Isơrael ba ăn wă yua pơm
         Bơsŭn Anih Akŭm rơgoh 'lơ̆ng. Rim pơgê đei bơngai năm ba tơ Môis tơmam pơyơ̆r kiơ̆
         thoi tơdrong kăl yua. 4 Thoi noh lu bơngai hơgei gơh pơm tôm tơdrong jang lăm anih noh, lu sư pơdơh 'bơ̆t
         anih lu sư oei jang. 5 Na lu sư năm khan kơ Môis, lu kon pơlei pơla ăn tơmam lơ dêh rơkah rơkai lơ hloh kơ
         tơdrong jang wă yua, kiơ̆ thoi Kră Yang pơkă athei pơm.6 Thoi noh Môis pơkă athei, lu sư tơroi băl jơ̆p lăm anih lu sư oei lê̆ pă ăn pơyơ̆r
         dơ̆ng tơmam kơ pơm Bơsŭn Anih Akŭm, thoi noh đe khă pă ăn kon pơlei pơla năm ba tơmam
         pơyơ̆r dơ̆ng. 7 Yua kơ tơmam đei noh tôm mah boih păng kư̆m rơkah mơ̆n kơ dôm tơdrong jang.Pơdơ̆ng Bơsŭn Anih Akŭm8 Đĭ-đăng lu bơngai hơgei gơh jang pơm Bơsŭn Anih Akŭm iŏk mơjĭt blah che 'bui tanh
         păng brai se, brai jơk, 'brê gôh, 'brê hơhĭm, đei rup chêrubim, 'lơ̆ng dêh. 9 Rim blah che 'bui kơjung sư 'bar-jĭt tơhngam hơgăt, wơ̆l sư să puăn hơgăt, rim blah
         să iĕ lei-lăi. 10 Sư sĭt pơtrơp pơđăm blah pơm minh, kư̆m sĭt pơtrơp mơ̆n pơđăm blah nai pơm minh. 11 Sư iŏk brai jơk sĭt pơm gơwŏk 'bơ̆t tơdrơi che pơtrơp mă minh, sư kư̆m sĭt pơm lei-lăi
         mơ̆n 'bơ̆t tơdrơi che pơtrơp mă 'bar. 12 Lu sư sĭt pơđăm-jĭt kiơ̆ kơ trong jih tơdrơi che mă minh păng sư sĭt pơđăm-jĭt tơ
         tơdrơi jih kơ che mă 'bar, tơnăp sư tơ'bưh băl. 13 Sư kư̆m pơm pơđăm-jĭt tŏ gơwŏk păng maih, wă kơ gơwŏk pơtrơp che 'nâu hăm che noh
         tơ'bưh jing minh.14 Đang kơ noh lu sư iŏk che sŏk bơbe sĭt pơtrơp mơjĭt-mônh blah wă klơ̆p tơ kơpal pơm
         bơbŭng Bơsŭn Anih Akŭm. 15 Che kơjung lăm rim minh blah che noh pêng-jĭt hơgăt, să puăn hơgăt, mơjĭt-mônh blah
         che noh să iĕ lei-lăi băl.a 16 Sư pơtrơp lăm pơđăm blah noh pơm minh, hăm tơdrâu blah che nai kư̆m pơm minh; 17 Sĭt pơđăm-jĭt gơwŏk ter jih che tuch-luch kơ che mă minh, hăm pơđăm-jĭt tŏ gơwŏk 'bơ̆t
         jih che să mă 'bar. 18 Sư pơm pơđăm-jĭt tŏ gơwŏk păng kong, gơwŏk tơ'bưh đĭ-đăng che bơbŭng noh jing minh.
         19 Lu sư kư̆m pơm 'bar blah che hăm akar triu tơno tong đak 'brê păng hăm akar ka tih.20 Sư yua tơ̆r 'long keo (sitim) pơm 'long dơ̆ng tơnăr Bơsŭn Anih Akŭm noh. 21 Lăm rim hlak tơ̆r mơjĭt hơgăt kơjung, minh hơgăt minh puăt wơ̆l sư.b 22 Rim hlak tơ̆r athei kao tŏk-bŏk đei 'bar pah wă kơ pơkăp hơdai tơ rơnuh sư pơm thoi
         noh kơ đĭ-đăng tơ̆r lăm Bơsŭn anih akŭm. 23 Thoi âu lu sư yua tơ̆r lăm Bơsŭn: 'Bar-jĭt hlak tơ̆r tơ gah gơal. 24 Lu sư pơm puăn-jĭt tŏ bơlôh rơnuh păng hu, kơ 'bar-jĭt hlak tơ̆r, 'bar tŏ bơlôh rơnuh
         kơ minh hlak tơ̆r 'măn 'bar pah wă pơkăp sư păng 'bar tŏ bơlôh rơnuh kơ tơ̆r nai 'măn
         'bar pah wă kơ pơkăp sư. 25 Sư pơm 'bar-jĭt hlak tơ̆r tơ gah yă-nơ̆m kơ hnam, 26 păng puăn-jĭt bơlôh rơnuh pơm păng hu 'bar tŏ bơlôh rơnuh pơm pơkăp kơ minh hlak tơ̆r
         păng 'bar tŏ bơlôh rơnuh tơ minh hlak nai. 27 Gah rŏng kơ Bơsŭn til bơmơ̆t sư pơm tơdrâu hlak tơ̆r. 28 Păng 'bar pah mum gah rŏng sư pơm hăm 'bar hlak tơ̆r. 29 'Bar pah mum 'bar hlak tơ̆r pơkăp dih băl khĕp đơ̆ng ala truh tơ kơpal đei khuen gơwŏk
         băl, 'bar pah mum pơm lei-lăi mơ̆n. 30 Đei tơhngam hlak tơ̆r hăm mơjĭt-tơdrâu tŏ bơlôh rơnuh pơm păng hu, ala kơ rim hlak
         tơ̆r noh đei 'bar tŏ bơlôh rơnuh.31 Lu sư kư̆m pơm pơđăm tŏ 'long hơbăt, hăm 'long keo wă pơ̆ng pơkăp tơ tơ̆r tơ gah âu
         kơ Bơsŭn. 32 Pơđăm tŏ 'long hơbăt nai tơ gah to păng pơđăm tŏ 'long hơbăt nai dơ̆ng tơ gah rŏng,
         wă khan tơ gah bơmơ̆t. 33 Lu sư kư̆m pơm 'long hơbăt tŏk-bŏk găn đĭ tơ̆r đơ̆ng kơ̆l pah âu truh tơ kơ̆l pah
         to, 34 păng lom păng maih rim lu tơ̆r noh, sư pơm khuen hăm maih, wă sôr 'long hơbăt, rim
         lu 'long hơbăt lom păng maih ngăl. 35 Sư pơm minh blah che hăm brai jơk, 'brê gôh, 'brê hơhĭm păng che 'bui tanh brai se,
         tanh rup chêrubim 'lơ̆ng dêh. 36 Sư pơm puăn tŏ jrăng 'long keo lom hăm maih păng pơm gơwŏk hăm maih bŏk hling puăn
         tŏ bơlôh rơnuh păng wă pơkăp jrăng. 37 Sư pơm 'bơ̆t 'măng wă mơ̆t tơ Bơsŭn Anih Akŭm minh blah che brai jơk, 'brê gôh păng
         'brê hơhĭm, che tanh rup 'brông hơdah. 38 Păng sư pơm pơđăm tŏ jrăng lom kơ̆l păng maih păng pơđăm tŏ bơlôh rơnuh pơm păng kong
         lu gơwŏk sư păng maih.

Pơm hom tơdrong pơgơ̆p371 Bêsalel pơm hom tơdrong pơgơ̆p hăm 'long keo; tor sư 'bar hơgăt minh puăt, wơ̆l sư
         minh hơgăt minh puăt kơjung sư minh hơgăt minh puăt.a 2 Sư lom hăm maih rơgoh tơ lăm păng tơ đaih păng pơm gơnăp sư tăp dăr hăm maih. 3 Sư hling pơm puăn tŏ khuen păng maih wă tah tơ lăm puăn pah mum. Minh pah 'bar tŏ
         păng minh pah nai 'bar tŏ mơ̆n. 4 Sư pơm lu 'long ting tung păng 'long keo klaih kơ noh lom lu sư hăm maih. 5 Sư sôr 'long tơnung ting tung lăm bơlôh khuen gah ala hom noh 'măn wă ting tung sư.
         6 Sư pơm minh pôm Tơnglơ̆p Pơklaih Yoch lom ăn hăm maih rơgoh, tor sư 'bar hơgăt minh
         puăt, wơ̆l sư minh hơgăt minh puăt.b 7 Pơm kơtă hloi 'bar tŏ rup chêrubim hăm maih 'bơ̆t 'bar pah jih Tơnglơ̆p Pơklaih Yoch.
         8 Minh pôm rup chêrubim noh 'bơ̆t jih pah âu minh pôm rup chêrubim to dơ̆ng 'bơ̆t jih
         pah to. 9 Rup chêrubim bơyar pơnăr sư kơpal tơnglơ̆p tơdrong 'mêm mơnat, muh măt tơwih tơklă
         băl, muh măt chêrubim lăng Tơ Anih Tơdrong 'Mêm Mơnat.Pơm gơ'bang dan 'bĕng10 Sư pơm gơ'bang hăm 'long keo: Tor sư 'bar hơgăt, wơ̆l sư minh hơgăt kơjung sư minh
         hơgăt minh puăt.c 11 Sư lom hăm maih rơgoh păng lem trong jih hăm maih tăp dăr. 12 Sư pơm tăp dăr gơ'bang puăn pah tŏ tơpuănd păng lem rok gor noh hăm maih păng pơ̆n
         minh trong gơnăp tăp dăr hăm maih. 13 Sư hling pơm puăn tŏ khuen hăm maih tah khuen noh 'bơ̆t mum 'long găn jơ̆ng gơ'bang.
         14 Khuen noh tah 'bơ̆t jê̆ 'long găn gơ'bang noh, răk sôr 'long wă tung gơ'bang. 15 Sư pơm 'long ting tung păng 'long keo hăm lom sư păng maih, wă kơ ting-tung gơ'bang
         noh. 16 Sư pơm tơmam yua tơ kơpal gơ'bang; pơnhan chhĕr, kơthao mong pơgang, 'bâu phu, klĭnh
         bô̆i, kơchŏk 'măn yua tuh tơmam pơyơ̆r huch sa, pơm lu sư păng maih rơgoh.Pơm jơ̆ng ŭnh kơđeng17 Sư pơm jơ̆ng ŭnh kơđeng hăm maih rơgoh; jơ̆ng sư, akâu sư, gĕl sư, rơnôp, pơkao sư
         pơm hăm maih rơgoh păng klep băl hơbôl. 18 Akâu ŭnh kơđeng đei pơm tơdrâu tŏ tơ'bla, pêng tŏ pah âu, pêng tŏ pah to. 19 Lăm minh pôm tơ'bla đei pêng tŏ kơchŏk pơm nhen thoi pơkao Almon e đei rơnôp păng
         pơkao sư 'bơ̆t tơ'bla nai kư̆m pêng tŏ kơchŏk kư̆m pơm thoi pơkao (plei) (Almon) lei-lăi.
         20 Akâu ŭnh kơđeng đei puăn tŏ thoi pơkao, hăm tơmơ̆ng bluh rơnôp nhen pơkao hanh nhânf.
         21 Đei tơdrâu tŏ dơng tơ tơ'bla chăt đơ̆ng jơ̆ng ŭnh, rim 'bar tŏ dơng tơ'bla chăt tơ
         ala sư đei minh pôm rơnôp (plei). 22 Plei păng dơng tơ'bla ŭnh kơđeng, đe hơjơ̆m păng minh hlak maih rơgoh. 23 Sư pơm tơpơh tŏ ŭnh kơđeng kơ sư, chơkep tơmam pĭt ŭnh păng pơnhan chhĕr mong rơnok,
         sư pơm hăm maih rơgoh. 24 Sư iŏk minh talâng g maih rơgoh pơm jơ̆ng ŭnh kơđeng păng tơmam yua lăm ŭnh kơđeng
         noh.Chơnang soh pơgang 'bâu phu25 Sư pơm chơnang soh pơgang 'bâu phu hăm 'long keo să iĕ tŏ ăi tor sư minh hơgăt wơ̆l
         sư minh hơgăt, kơjung sư 'bar hơgăt chơnang ei đei puăn tŏ ake kơtă.h 26 Sư lom hăm maih rơgoh, lom tăp dăr puăn pang păng tơ kơpal hăm ake sư, pơm minh trong
         gơnăp păng maih. 27 Sư pơm tơ ala kơ trong gơnăp 'bar tŏ khuen maih tơ 'bar pah, sư pơm 'bar tŏ khuen
         maih răk sôr 'long tơnung wă tung sư. 28 Sư pơm 'long ting tung noh hăm 'long keo păng lom sư hăm maih.Đak rơmă 'bâu phu păng pơgang 'bâu phu29 Sư pơm đak rơmă rơgoh păng 'bâu phu 'lơ̆ng, pơm gơh hơgei.

Pơm chơnang soi 'buh381 Sư pơm chơnang soi 'buh păng 'long keo (sitim), puăn pah tŏ ăi tor sư pơđăm hơgăt,
         wơ̆l sư pơđăm hơgăt, kơjung pêng hơgăt.a 2 Sư pơm puăn pah mum chơnang soi đei pơm ake kơtă hloi, ake noh lom hăm kong. Đơ̆ng
         noh sư pơm dôm lu tơmam yua lăm chơnang soi noh păng kong; 3 Sư pơm tơmam yua lăm noh, đei gŏ bô̆i iĕ mong tơnuh, gơ'bênh, kơthao, bô̆i mong đak
         wă ruh, chơkrơ păng bô̆i wă mong ngar. 4 Sư pơm minh blah grang hơdrao păng kong 'măn tơ ala chơnang đơ̆ng jơ̆ng truh tơ tŏk-bŏk.
         5 Păng sư hling pơm puăn tŏ khuen tơ puăn pah mum grang tanh păng kong, wă sôr 'long
         tơnung ting tung.6 Sư pơm 'long ting tung hăm 'long keo, đơ̆ng noh lom sư hăm kong. 7 Sư sôr 'long ting tung lăm khuen 'bơ̆t 'bar pah chơnang wă ting tung sư. Sư pơm chơnang
         soi lăm to sư kơkhơng.Pơm kơthŭng păng kong8 Sư iŏk kơmĭl hăm kong đơ̆ng lu drŏ-kăn bơ̆jang 'bơ̆t 'măng Bơsŭn Anih Akŭm pơyơ̆r,
         pơm hĭ minh pôm kơthŭng hăm jơ̆ng sư.Cham Bơsŭn Anih Akŭm9 Sư pơm cham Bơsŭn Anih Akŭm gah gơal tor să minh-hrĕng hơgăt, gah gơal che 'bui pĕng
         tanh hăm brai se. 10 'Bar-jĭt tŏ rơnuh păng 'bar-jĭt bơlôh păng kong păng gơwŏk hăm tơlei pơm păng hu.
         11 Tơ gah yă-nơ̆m đei minh-hrĕng hơgăt,b 'bar-jĭt tŏ jrăng păng 'bar-jĭt tŏ bơlôh rơnuh
         jrăng pơm păng kong păng gơwŏk păng tơlei pơm păng hu. 12 Gah bơmơ̆t, pơđăm-jĭt hơgăt,c mơjĭt tŏ jrăng păng mơjĭt tŏ bơlôh rơnuh pơm păng hu
         păng gơwŏk hăm tơlei pơm păng hu. 13 Gah hơlĕch pơđăm-jĭt hơgăt mơ̆n. 14 Minh pah gah 'ma kơ 'măng cham Bơsŭn Anih Akŭm mơjĭt-pơđăm hơgăt pêng tŏ jrăng hăm
         pêng tŏ bơlôh rơnuh. 15 Gah 'ngiĕo kơ 'măng cham Bơsŭn Anih Akŭm kư̆m dai mơjĭt-pơđăm hơgăt, pêng tŏ jrăng
         păng pêng tŏ bơlôh rơnuh mơ̆n. 16 Đĭ-đăng che pĕng tăp dăr kơ cham Bơsŭn Anih Akŭm đe tanh hăm brai se. 17 Đĭ-đăng jrăng păng bơlôh rơnuh đe pơm păng kong, gơwŏk hăm tơlei pơm păng hu, kơ̆l
         jrăng lom hăm hu, đĭ-đăng jrăng lăm cham Bơsŭn Anih Akŭm ei đei pơ̆n păng gơwŏk tơlei
         hu. 18 Che 'bơ̆t 'măng cham đe tanh păng brai jơk, 'brê hơhĭm, 'brê gôh, đe tanh păng brai
         se.d Tor sư 'bar-jĭt hơgăt păng kơjung sư pơđăm hơgăte thoi lu kơ che pĕng tăp dăr
         kơ cham.19 Jrăng puăn tŏ hăm puăn tŏ bơlôh rơnuh pơm păng kong lu jrăng păng dôm lu gơwŏk tơlei
         pơm păng hu,20 Hơdrơ̆ng tăp dăr yua pơdơ̆ng Bơsŭn Anih Akŭm păng tăp dăr kơ cham đe pơm păng kong.Maih, hu, kong đe yua lăm anih rơgoh 'lơ̆ng21 'Nâu đe jô̆ tơmam yua lăm pơm Bơsŭn Anih Akŭm, anih mă tah 'bar hlak tơmo chih mơjĭt
         khôi juăt kiơ̆ thoi Môis pơkă kơ bơngai Lêwi bơwei, chih răk đĭ-đăng 'nâu đơ̆ng Ithamar
         kon drŏ-nglo 'bok soi tơm Arôn pơgơ̆r. 22 Bêsalel kon drŏ-nglo Uri sâu Hur đơ̆ng adrĕch adrung Juđa, pơm pơkeh đĭ tôm dôm tơdrong
         kiơ̆ thoi Kră Yang đei pơkă boih. 23 Bơngai tơgŭm sư Ôhôliap kon drŏ-nglo Ahisamak, đơ̆ng adrĕch adrung Đan. Bơngai jang
         chrek, gơh chhơ̆ tơchĕng pơm dôm tơmam păng gơh tanh brai jơk 'brê gôh, 'brê hơhĭm
         păng brai se.24 Đĭ-đăng maih mă yua boih lăm tơdrong jang pơm Bơsŭn Anih Akŭm đơ̆ng lu kon pơlei Isơrael
         pơyơ̆r tơpơng 'ma 'ngiĕo 'lơ̆ng,f pơtih thoi maih đơ̆ng đe pơyơ̆r, đei 'bar-jĭt tơsĭn
         talâng noh đei minh-rơbâu kĭ lăm anih 'lơ̆ng rơgoh. 25 Hu đơ̆ng lu đe jô̆ boih đơ̆ng lu bơngai pơyơ̆r đei pêng-rơbâu puăn-hrĕng kĭ, g kiơ̆
         kơ kĭ lăm anih rơgoh 'lơ̆ng. 26 Thoi noh lăm minh puăt seikơl đơ̆ng rim 'nu bơngai kiơ̆ kơ seikơl lăm anih rơgoh 'lơ̆ng.
         Đĭ-đăng bơngai drŏ-nglo đe jô̆ boih iŏk đơ̆ng 'bar-jĭt sơnăm tơ kơpal. Đei tơdrâu-hrĕng
         pêng-rơbâu, pơđăm-hrĕng pơđăm-jĭt 'nu drŏ-nglo.h 27 Đei pêng-hrĕng puăn-jĭt kĭ hu, yua hling pơm minh-hrĕng tŏ bơlôh rơnuh kơ jrăng tơ'băk
         che anih rơgoh 'lơ̆ng: Minh-hrĕng talâng pơm kơ minh-hrĕng bơlôh rơnuh, minh talâng
         hling kơ minh bơlôh rơnuh. 28 Hăm pêng-jĭt kĭ hu na yua pơm gơwŏk, lom kơ̆l jrăng hăm gơwŏk tơlei wă pơtrơp băl
         lu jrăng noh. 29 Kong đe chĕp ba pơyơ̆r, akŭm đĭ-đăng đei 'bar-rơbâu puăn-hrĕng kĭ.i 30 Lu sư yua kong noh pơm bơlôh jrăng 'bơ̆t 'măng mơ̆t tơ Bơsŭn Anih Akŭm chơnang soi
         pơm păng kong, hơdrao sư pơm păng kong lu tơmam yua tơ gơ'bang yua lăm chơnang soi.
         31 Lu bơlôh jrăng tăp dăr kơ kơdeng hăm bơlôh jrăng 'bơ̆t 'măng kơdeng păng lu hơdrơ̆ng
         war bơsŭn păng đĭ-đăng 'long hơdrơ̆ng tăp dăr kơ kơdeng.

Pơm hơbĕn ao 'bok soi391 Bêsalêel iŏk brai jơk 'brê gôh, 'brê hơhĭm. Lu sư tanh che hơbĕn ao 'lơ̆ng 'măn kơ
         yua lăm tơdrong jang lăm anih rơgoh 'lơ̆ng, lu sư pơm hơbĕn ao rơgoh 'lơ̆ng ăn kơ
         Arôn kiơ̆ thoi Kră Yang pơkă boih kơ Môis.2 Bêsalêel sư pơm ao êphot hăm maih, che brai jơk, 'brê gôh 'brê hơhĭm, tanh hăm brai
         se. 3 Đe tơtang lơ hlak maih dĭng hơtăng, đơ̆ng noh chrek jing brai, wă tanh hơdai hăm brai
         jơk, 'brê gôh, 'brê hơhĭm păng tanh hăm brai se, tanh hơlen bơse. 4 Sư tanh 'bar hlak che pơm hơtăr 'băk tơ hơngiĕng, sĭt tơ êphot tơ tơnăp âu tơ'bưh
         tơnăp to. 5 Tơlei tơ̆n đe tanh hăm brai se sĭt tơklep 'bơ̆t ao êphot, lu sư tanh lei-lăi thoi
         ao păng tơklep sư tơ ao, pơm sôr sư hăm maih, brai jơk, 'brê gôh, 'brê hơhĭm, tanh
         hăm brai se. Kiơ̆ thoi Kră Yang pơkă boih kơ Môis. 6 Sư iŏk tơmo gĭt hling maih, chrek chhơ̆ thoi tơmam kơtĭt tơdra, chrek anăn lu kon
         drŏ-nglo Isơrael.7 Na sư tah tơmo gĭt noh lăm che hơtăr 'băk tơ hơngiĕng ao êphot, wă pơm tơmo gĭt 'blŏk
         hơdơ̆r kơ lu kon drŏ-nglo Isơrael, kiơ̆ trŏ thoi Kră Yang pơkă boih kơ Môis.8 Bêsalêel sư pơm bơnal 'băk tơ kơtơh tanh hơgei hlĭch dêh, thoi ao êphot, maih rang
         mơnhal brai jơk, 'brê gôh 'brê hơhĭm păng brai se. 9 Bơnal 'băk tơ kơtơh, să iĕ tŏ ăi wơ̆l tor sư, lu sư pơm bơnal tor minh hơđa wơ̆l sư
         sap 'bar tăl. 10 Lu sư pơklep đei puăn trong tơmo gĭt, trong mă mônh minh găr tơmo gôh rang Sardis,
         minh găr tơmo hlăng Topas, minh găr tơmo rang Carbucle. 11 Trong mă 'bar, minh găr tơmo jơk dreng Emoral, minh găr tơmo hlĕng hlŏng saphir, minh
         găr tơmo jơmŏng.a 12 Trong mă pêng, minh găr tơmo trong wăn Jakin, minh găr tơmo trong Agate, minh găr
         tơmo hlăng Amathus. 13 Trong mă puăn minh găr tơmo gĭt bêril, minh gar tơmo rang Ônik (onik), minh găr tơmo
         đei trong wăn jasper. Tơmo gĭt noh đei pơklep hrâu păng maih. 14 Đĭ-đăng tơmo gĭt đei mơjĭt-'bar găr đĭ-đăng, kiơ̆ thoi dôm anăn lu kon drŏ-nglo Isơrael,
         đe chhơ̆ chrek sư nhen thoi tơmam kơtĭt rim găr tơmo đei chrek anăn kiơ̆ mơjĭt-'bar
         adrĕch Isơrael.15 Lu sư pơm rơbưn glang păng maih rơgoh, sĭt tơ bơnal 'băk tơ kơtơh. 16 Lu sư kư̆m pơm 'bar tŏ gơwŏk păng maih, gơwŏk tơ 'bar pah jih bơnal 'băk tơ kơtơh.
         17 Lu sư tơguăt 'bar dăng rơbưn maih 'bơ̆t gơwang noh, tơ 'bar pah tơnăp bơnal kơtơh.
         18 Lu sư pơm 'bar dăng rơbưn păng maih rơgoh wă tơguăt tơ'bưh bơnal kơtơh hăm ao êphot.
         19 Lu sư pơm dơ̆ng 'bar tŏ gơwang maih sĭt tơ lăm kơ 'bar pah bơnal kơtơh tơ'bưh hăm
         ao êphot. 20 Lu sư pơm dơ̆ng 'bar tŏ gơwang maih dan 'bơ̆t ala 'bar tŏ tơlei hơtăr anăp êphot,
         tơ tơnăp tơ'bưh tơlei tơ̆n ao êphot. 21 Sư yua tơlei brai jơk chô̆ lu khuen bơnal kơtơh hăm khuen êphot, wă kơ bơnal kơtơh
         kơjăp kơpal tơlei tơ̆n ao êphot đe tanh hăm brai se, wă kơ bơnal kơtơh huay kơ tơrĭ
         đơ̆ng ao êphot, kiơ̆ trŏ thoi Kră Yang đei pơkă ăn kơ Môis boih.22 Lu sư pơm ao tai 'nguaih kơ êphot tanh hăm brai săk jơk ngăl. 23 Bŏk 'bơ̆t tŏk-bŏk ao tai wă trô̆ kơ̆l, hơko ao lem tăp dăr thoi đe reng, wă kơ sư
         huay kơ hiah tơbuch. 24 Lu sư sĭt plei gărnăt hăm brai jơk 'brê gôh, 'brê gơhĭm tăp dăr kơ tơdrơi ao hăm plei
         gărnăt hăm brai. 25 Lu sư pơm krĕng-nĕng hăm maih rơgoh, sĭt tơdrơi tơdrơi sơlam 'bar tŏ plei gărnăt.
         26 Kư̆ kơ tơtil minh pôm plei gărnăt đei chô̆ minh pôm krĕng-nĕng maih păng pơrok tăp
         dăr kơ tơnăp ao, mă 'măn kơ lu 'bok soi hrŭk lăm năr bơ̆jang, kiơ̆ thoi nơ̆r Kră Yang
         pơkă boih kơ Môis.27 Lu sư tanh ao tai păng brai 'bui se ăn kơ Arôn hăm lu kon drŏ-nglo sư; 28 môk, mu wăn kơ̆l, hơbĕn lăm, kư̆m tanh hăm che 'bui brai se ngăl; 29 tơlei tơ̆n tanh, sĭt păng, brai se jơk, 'brê gôh, 'brê hơhĭm, kiơ̆ thoi nơ̆r Kră Yang
         pơkă ăn boih kơ Môis.30 Lu sư pơm plăk iĕ pơklep tơ mu rơgoh 'lơ̆ng hăm maih rơgoh. Lu sư chrek tơ noh thoi
         đe chrek pơm tơdra kơtĭt: Rơgoh 'Lơ̆ng Ăn Kơ Kră Yang. 31 Lu sư chô̆ plăk ei hăm minh dăng tơlei kŭi jơk, wă chô̆ plăk 'bơ̆t anăp mu, kiơ̆ thoi
         Kră Yang đei tơtă boih kơ Môis.Môis dăr lăng Bơsŭn Anih Akŭm32 Thoi noh tơdrong pơm Bơsŭn Anih Akŭm keh đang boih. Kon pơlei Isơrael pơm kiơ̆ thoi
         dôm nơ̆r Kră Yang pơkă hăm Môis. 33 Lu sư ba ăn kơ Môis bơsŭn, bơsŭn hăm đĭ-đăng tơmam yua lăm noh, hơdrơ̆ng, tơ̆r, hơbăt,
         jrăng păng lu bơlôh rơnuh sư; 34 tơmam klơ̆p bơbŭng, pơm păng akar triu tong đak 'brê, akar ka tih păng che pĕng; 35 hom tơdrong pơgơ̆p păng tơnung tung sư păng Tơnglơ̆p 'Mêm Mơnat; 36 gơ'bang păng đĭ-đăng tơmam yua kơ sư păng 'bĕng rơgoh; 37 jơ̆ng ŭnh kơđeng maih rơgoh hăm akâu ŭnh kơđeng, hơmet pơm keh đĭ boih, hăm lu tơmam
         yua lăm noh; păng đak rơmă pơlei ôliwơ yua wă tơ̆k ŭnh kơđeng; 38 chơnang soi maih, đak 'bâu phu wă yua pik, tơmam 'bâu phu, che pĕng 'măng mơ̆t tơ
         Bơsŭn; 39 chơnang soi păng grang hơdrao pơm păng kong, 'long ting tung păng đĭ-đăng tơmam yua
         lăm chơnang soi kơthŭng đak hăm jơ̆ng sư; 40 lu che pĕng kơdeng Bơsŭn Akŭm, jrăng hăm bơlôh rơnuh, che pĕng 'bơ̆t 'măng mơ̆t tơ
         kơdeng, tơlei kŭi, hơdrơ̆ng war. Hăm đĭ-đăng tơmam yua tơ lăm Bơsŭn Anih Akŭm, 41 hơbĕn ao giĕng 'bok soi wă hrŭk jang lăm anih rơgoh 'lơ̆ng, hơbĕn ao kơ Arôn 'bok
         soi tơm, hăm ăn kơ lu kon drŏ-nglo sư 'măn kơ tơdrong jang 'bok soi.42 Đĭ-đăng lu kon pơlei pơla Isơrael pơm keh tôm tơdrong jang noh kiơ̆ thoi nơ̆r Kră
         Yang pơkă boih kơ Môis. 43 Môis lăng lăng tôm tơdrong jang, 'bôh lu sư pơm kiơ̆ thoi nơ̆r Kră Yang khan pơkă
         boih, thoi noh na Môis bơnê sơkat ăn tơdrong pŭn hiôk kơ lu sư.

Pơdơ̆ng Bơsŭn Anih Akŭm401 Đơ̆ng noh Kră Yang khan kơ Môis: 2 Năr mă mônh lăm khei mônh ih athei pơdơ̆ng tơiung Bơsŭn Anih Akŭm. 3 Dan hom pơgơ̆p tơ lăm noh păng iŏk che pĕng găn lê̆. 4 Iŏk tơmơ̆t gơ'bang tơ lăm, dan proh hơmet dôm lu tơmam kơpal gơ'bang, đơ̆ng noh chĕp
         jơ̆ng ŭnh kơđeng tơmơ̆t păng tơ̆k rim ŭnh kơđeng. 5 Dan chơnang soi maih wă soh tơmam 'bâu phu 'bơ̆t anăp hom pơgơ̆p păng iŏk che dăng
         pĕng klơ̆p 'măng mơ̆t tơ bơsŭn. 6 Dan chơnang soi 'buh noh 'bơ̆t anăp 'măng wă mơ̆t tơ Bơsŭn Anih Akŭm; 7 Dan kơthŭng đak tơ tŏk-bŏk sơlam Bơsŭn Anih Akŭm hăm chơnang soi đơ̆ng noh tuh đak
         tơ lăm noh; 8 Pơm cham jum dăr păng pĕng che 'bơ̆t 'măng mơ̆t tơ cham.9 Ih iŏk đak rơmă 'bâu phu na pik tơ Bơsŭn păng rim kơ tơmam lăm noh; pơyơ̆r bơsŭn păng
         dôm lu tơmam yua lăm Bơsŭn păng Bơsŭn noh gô 'lơ̆ng rơgoh. 10 Đơ̆ng rŏng kơ noh ih pik đak rơmă 'bâu phu tơ chơnang soi 'buh pơyơ̆r păng dôm tơmam
         yua lăm chơnang soi; pơyơ̆r chơnang soi, na chơnang soi jing 'lơ̆ng rơgoh tơpă. 11 Ih kư̆m pik rơmă 'bâu phu tơ kơthŭng đak păng jơ̆ng sư păng pơyơ̆r kơthŭng noh. 12 Đang kơ noh, ih chông Arôn hăm lu kon drŏ-nglo sư năm jê̆ 'bơ̆t 'măng Bơsŭn Anih Akŭm,
         na tuh hum lu sư.Pơjing ăn Arôn hăm lu kon drŏ-nglo sư13 Đơ̆ng rŏng kơ noh ih pơhrŭk kơ Arôn ao 'lơ̆ng rơgoh, pik đak rơmă 'bâu phu păng pơyơ̆r
         sư; wă kơ sư jang kơ Inh lăm tơdrong jang 'bok soi tơm. 14 Ih kư̆m chông ba lu kon drŏ-nglo Arôn păng pơhrŭk ăn kơ lu sư ao tai; 15 pik ăn đak rơmă 'bâu phu thoi ih pik ăn kơ 'bă lu sư wă kơ lu sư jang kơ Inh lăm tơdrong
         jang 'bok soi. Tơdrong pik đak rơmă 'bâu phu pôk ăn noh wă pơsĭt kơ lu sư pơm 'bok
         soi ling-lang lăm rim jơhnơr.16 Na Môis pơm kiơ̆ đĭ thoi dôm tơdrong Kră Yang đei tơtă ăn.17 Lăm năr mă mônh khei mônh lăm sơnăm mă 'bar, lu sư pơm tơiung Bơsŭn Anih Akŭm. 18 Môis pơdơ̆ng tơiung Bơsŭn dan dôm bơlôh rơnuh, pơ̆ng tơ̆r, roh hơbăt păng tơiung lu
         jrăng. 19 Na Sư bơyar che bơbŭng tơ kơpal Bơsŭn, na sư klơ̆p tơ kơpal bơbŭng kiơ̆ thoi nơ̆r
         Kră Yang pơkă kơ Môis.20 Môis tah 'bar hlak gơ'bang chih Mơjĭt Khôi Juăt tơ lăm Hom Tơdrong Pơgơ̆p, sư sôr
         'long tơnung. Păng dan tơnglơ̆p tơdrong 'mêm mơnat tơ kơpal hom noh. 21 Sư tung ba hom tơmơ̆t lăm Bơsŭn Anih Akŭm păng pĕng che găn hom tơdrong pơgơ̆p kiơ̆
         thoi nơ̆r Kră Yang đei pơkă kơ Môis.22 Sư dan lê̆ gơ'bang lăm Bơsŭn Anih Akŭm, gah yă-nơ̆m 'nguaih kơ che pĕng noh; 23 na dan 'bĕng tơ gơ'bang, 'bơ̆t anăp Kră Yang, kiơ̆ thoi nơ̆r Kră Yang đei pơkă kơ
         Môis. 24 Sư dan lê̆ jơ̆ng ŭnh kơđeng lăm Bơsŭn Anih Akŭm tơklă hăm gơ'bang gah gơal. 25 Na sư tơ̆k ŭnh kơđeng 'bơ̆t anăp Kră Yang kiơ̆ thoi nơ̆r Kră Yang đei pơkă kơ Môis.
         26 Sư dan chơnang soi maih 'bơ̆t anăp che pĕng lăm Bơsŭn Anih Akŭm. 27 Kơpal chơnang noh, sư soh tơmam 'bâu phu kiơ̆ thoi nơ̆r Kră Yang đei pơkă kơ Môis.
         28 Sư iŏk che pĕng 'bơ̆t 'măng mơ̆t tơ Bơsŭn Anih Akŭm.29 Sư dan chơnang soi 'buh 'bơ̆t 'măng mơ̆t tơ Bơsŭn Anih Akŭm sư pơyơ̆r tơmam soi 'buh
         păng tơmam soi phe 'ba tơpŭng, kiơ̆ thoi nơ̆r Kră Yang đei pơkă kơ Môis. 30 Sư dan kơthŭng đak 'bơ̆t sơlam Bơsŭn Anih Akŭm păng chơnang soi, sư tuh đak lăm noh
         wă răk kơ ôp 'nhao; 31 Môis, Arôn hăm lu kon drŏ-nglo Arôn, yua đak 'nâu ôp jơ̆ng ti lu sư. 32 Mưh layơ lu sư wă mơ̆t tơ lăm Bơsŭn Anih Akŭm păng năm jê̆ chơnang soi lei lu sư ôp
         hơrao jơ̆ng ti lu sư, kiơ̆ thoi nơ̆r Kră Yang đei pơkă kơ Môis.33 Tăp dăr Bơsŭn Anih Akŭm păng chơnang soi, sư kư̆m pơm cham păng pĕng che 'bơ̆t 'măng
         mơ̆t lăm cham. Thoi 'noh Môis pơm keh tôm tơdrong jang noh.Rang hơdah đơ̆ng Kră Yang34 Hơmơ̆l gom Bơsŭn Anih Akŭm păng tơdrong hơdah rang mơnhal Kră Yang 'bĕnh kơ Bơsŭn,
         35 dĭng mah Môis ưh kơ gơh kơ mơ̆t lăm Bơsŭn Anih Akŭm, yua kơ hơmơ̆l tơdrong hơdah rang
         mơnhal Kră Yang 'bĕnh kơ Bơsŭn.36 Thoi noh, lăm dôm lu trong kon pơlei Isơrael yak năm, mưh layơ hơmơ̆l đông weh đơ̆ng
         kơpal Bơsŭn Anih Akŭm lei lu sư yuih Bơsŭn yak nơnăm; 37 mă-lei mưh hơmơ̆l ưh kơ đông weh lei lu sư kư̆m ưh kơ yak năm, dĭng mă truh tơ năr
         ayơ hơmơ̆l mă đông weh 'mơ̆i. 38 Lăm rim trong kon pơlei Isơrael yak năm đei hơmơ̆l Kră Yang tơ kơpal Bơsŭn Anih Akŭm
         tơ kơ'năr đei hơmơ̆l gom păng kơmăng đei ŭnh lĕch pơchrang kơpal tơ'bôh 'bơ̆t anăp
         đĭ-đăng kon pơlei Isơrael.LêwiSƠ̆P HLA BƠAR MĂ PÊNG MÔIS CHIHKRAO SƠ̆PLÊWIBơngai chihMôisChih layơSơ̆p 'nâu đei chih lăm kơplah sơnăm 1445-1444 A.K, kơplah kon pơlei Isơrael 'nao lĕch
         đơ̆ng Êyiptơ păng pơdơ̆ng bơsŭn 'bơ̆t jơ̆ng kông Sinai.Đei chih roi kơ lu bơngaiMôis, Arôn, Nađap, Abihu, Êlêasar, Ithamar.Sơ̆p 'nâu đei 27 chăl păng 859 trong.Roi tơbătSơ̆p hla bơar Lêwi chih roi gah tơdrong juăt akŭm kơkuh dôm tơdrong kơ̆m giĕng thoi
         dôm tơdrong jang lu 'bok soi pơm lăm chăl lu kră sơ̆ adrĕch bơngai Isơrael.Kơ̆l tơm lăm sơ̆p hla bơar noh roi gah Kră Yang 'Bok Kei-Dei 'lơ̆ng rơgoh păng tơdrong
         kon pơlei Kră Yang 'Bok Kei-Dei akŭm kơkuh thoi yơ păng arih wei răk tơdrong tơ'bưh
         hăm Kră Yang 'Bok Kei-Dei Rơgoh bơngai Isơrael.Kră Yang Yêsu 'Bok Dŏng Pơklaih đei rơih boih chăl 19;18 păng krao noh khôi juăt tih
         hloh mă 'bar: “Athei 'mêm kơ bôl buăl thoi 'mêm kơ akâu bơ̆n kơdih”Kơ̆l Tơm1. Dôm khôi juăt gah pơyơ̆r tơmam soi 1-1-7: 382. Pôk ăn kơ Arôn păng lu kon drŏ-nglo sư 8:1-10:203. Tơdrong gah arih sa rơgoh păng ưh kơ rơgoh 11:1-15:334. Năr giĕng tih pơm rơgoh đơ̆ng yoch 16:1-345. Khôi juăt gah oei sa 'lơ̆ng rơgoh păng akŭm kơkuh 17:1-27:34

Tơmam soi 'buh11 Đơ̆ng lăm Bơsŭn Anih Akŭm, Kră Yang krao Môis khan: 2 Pơma roi bĕ kơ kon pơlei Isơrael thoi âu: Layơ bu lăm lu iĕm đei năm pơyơ̆r tơmam
         soi kơ Kră Yang athei rôp iŏk rơmo, triu dah bơbe đơ̆ng lăm khŭl sem dơrong na pơyơ̆r.
         3 Tơdah tơmam sư pơyơ̆r tơmam soi 'buh hăm rơmo, sư athei pơyơ̆r rơmo tơno ưh kơ đei
         tơdrong jĭ kiơ, ăn kơ sư pơyơ̆r tơ 'măng Bơsŭn Anih Akŭm, 'bơ̆t anăp Kră Yang wă kơ
         Sư lăp đon iŏk. 4 Na bơngai pơyơ̆r sư dan ti sư tơ kơpal kơ̆l sem dơrong wă soi 'buh noh na kon sem
         noh gô jing tơmam soi pơklaih tơdrong yoch sư. 5 Sư gô 'bet pơlôch rơmo dăm noh 'bơ̆t anăp Kră Yang, na lu 'bok soi kon drŏ-nglo Arôn
         iŏk pham rơmo pơyơ̆r păng tơtreh tăp dăr kơ chơnang soi 'bơ̆t 'măng Bơsŭn Anih Akŭm.
         6 Đơ̆ng noh lŏng akar rơmo păng kăt lơ kơnăt. 7 Lu kon drŏ-nglo Arôn gô iŏk 'long ŭnh tơkuh tơ kơpal chơnang soi. 8 Klaih kơ noh lu 'bok soi kon drŏ-nglo Arôn săp lu kơnăt 'nhĕm, kơ̆l păng rơmă dan
         kơpal 'long ŭnh, mă ŭnh oei khơ̆ng kơpal chơnang soi. 9 Mă-lei sư gô iŏk đak ôp klak păng tơkong. Đơ̆ng noh lu 'bok soi gô 'buh dan đĭ tơmam
         soi tơ kơpal chơnang soi, noh boih tơmam soi 'buh, wă khan tơmam soi 'buh lăm ŭnh
         sa wă pơyơ̆r đei 'bâu phu 'lơ̆ng ăn kơ Kră Yang. 10 Tơdah tơmam sư wă pơyơ̆r soi 'buh hăm triu dah bơbe sư athei rơih chă tơno mă ưh kơ
         đei jĭ kiơ, 11 ket pơlôch hloi tơ gah yă-nơ̆m kơ chơnang soi 'bơ̆t anăp Kră Yang. Đơ̆ng noh lu 'bok
         soi kon drŏ-nglo Arôn gô iŏk pham tơtreh tăp dăr kơ chơnang soi. 12 Kăt lơ kơnăt 'nhĕm, kơnăt 'nhĕm kơ̆l păng rơmă 'măn lê̆ pha, lu 'bok soi gô dan 'nhĕm
         noh tơ kơpal 'long ŭnh mă ŭnh sa oei khơ̆ng tơ chơnang soi 13 Mă-lei sư gô iŏk đak ôp klak păng tơkong. Đơ̆ng noh lu 'bok soi gô pơyơ̆r đĭ tơmam
         soi 'buh dan tơ kơpal chơnang soi noh pơm tơmam soi 'buh wă khan tơmam soi 'buh lăm
         ŭnh wă pơyơ̆r đei 'bâu phu 'lơ̆ng ăn kơ Kră Yang. 14 Tơdah tơmam sư pơyơ̆r ăn kơ Kră Yang tơmam soi 'buh hăm sem păr, athei iŏk pơyơ̆r
         sem pơgâm bri dah kon sem kơtơp. 15 'Bok soi gô chĕp ba sem noh tơ chơnang soi, wĕch kơ̆l sư, na phang tơ kơpal chơnang
         soi; pham sư tơdjoh cheng chơnang soi. 16 'Bok soi gô pleh lê̆ ben păng buch sŏk hăm klơ̆m lê̆ tơ cheng kơ chơnang soi tơ gah
         hơlĕch anih mă đe tuh lê̆ tơnuh ŭnh. 17 Sư gô hek 'bar pah pơnăr, mă-lei lê̆ sư oei tơklep ưh kơ tơpleh. Đơ̆ng noh 'bok soi
         'buh dan tơ kơpal chơnang soi, ŭnh sa oei khơ̆ng, noh tơmam soi 'buh, wă khan tơmam
         soi 'buh lăm ŭnh, wă pơyơ̆r đei 'bâu phu 'lơ̆ng ăn kơ Kră Yang.

Tơmam soi pơyơ̆r phe 'ba21 Layơ bu wă pơyơ̆r ăn kơ Kră Yang tơmam soi phe 'ba, bơngai noh athei iŏk tơpŭng hĕch
         lŭk hrâu hăm đak rơmă ôliwơ păng dan tơmam 'bâu phu tơ kơpal. 2 Sư gô ba ăn kơ lu 'bok soi kon drŏ-nglo Arôn; lu 'bok soi gô chup iŏk minh kơđôp tơpŭng
         mă hrâu hăm đak rơmă ôliwơ noh păng hơdai hăm đĭ-đăng tơmam 'bâu phu sư; păng wă soh
         đĭ tơmam soi noh tơ kơpal chơnang soi, pơm 'blŏk hơdơ̆r minh tơdrong soi pơyơ̆r 'buh
         soh hăm ŭnh wă kơ 'bâu phu 'lơ̆ng ăn kơ Kră Yang. 3 Dôm tơmam kiơ oei đei, đơ̆ng tơmam pơyơ̆r tơpŭng lê̆ đĭ kơ lu 'bok soi kon drŏ-nglo
         Arôn. Noh jơ̆ tơmam 'lơ̆ng rơgoh lăm lu tơmam pơyơ̆r soh hăm ŭnh sa mă pơyơ̆r ăn kơ
         Kră Yang. 4 Layơ ih ba tơmam pơyơ̆r tơpŭng pơtŏ boih tơ lăm tơnuh ŭnh athei iŏk tơpŭng hĕch man
         pơm 'bĕng ưh kơ đei 'buih pông hrâu đak rơmă ôliwơ dah 'bĕng klang ưh kơ đei 'buih
         pông pik đak rơmă ôliwơ mơ̆n. 5 Tơdah tơmam pơyơ̆r hăm tơpŭng hĕch hơdrĕng tơ lăm gŏ gang ih athei man hăm tơpŭng
         ưh kơ đei hrâu 'buih pông hăm đak rơmă ôliwơ. 6 Phĕ sư iĕ iĕ păng tuh đak rơmă tơ kơpal, noh jơ̆ tơmam soi phe 'ba. 7 Tơdah tơmam soi ih pơyơ̆r hăm tơpŭng hơdrĕng tơ lăm gŏ gang tih ih athei pơm hăm tơpŭng
         hĕch hăm đak rơmă ôliwơ. 8 Tơmam soi tơpŭng phe 'ba hơmet lê̆ bơih, ih năm ba pơyơ̆r kơ Kră Yang, jao tơmam soi
         noh ăn kơ 'bok soi, sư gô chĕp ba dan tơ kơpal chơnang soi. 9 'Bok soi sư gô iŏk tơmam soi wă pơyơ̆r noh pơm tơmam soi 'blŏk hơdơ̆r, soh tơ chơnang
         soi noh pơm tơmam soi soh hăm ŭnh sa đei 'bâu phu 'lơ̆ng ăn kơ Kră Yang. 10 Dôm tơmam soi phe 'ba mă oei đei gô lê̆ đĭ kơ Arôn păng kon drŏ-nglo sư; noh jơ̆ tơmam
         soi 'lơ̆ng rơgoh hloh lăm lu tơmam soi soh hăm ŭnh sa pơyơ̆r kơ Kră Yang. 11 Dôm tơmam soi pơyơ̆r hăm tơpŭng phe 'ba mă lu iĕm pơyơ̆r kơ Kră Yang 'nĕ kơ hrâu hăm
         'buih pông; yua kơ iĕm ưh kơ soh 'buih pông hăm đak sut ôh lăm tơmam soi pơyơ̆r soh
         hăm ŭnh sa wă pơyơ̆r ăn kơ Kră Yang. 12 Lu iĕm gơh pơyơ̆r tơmam soi noh ăn kơ Kră Yang thoi tơmam soi pơyơ̆r plei blŭng-a.
         Mă-lei iĕm 'nĕ kơ 'buh tơ ŭnh tơ kơpal chơnang soi thoi tơmam soi đei 'bâu phu. 13 Ih athei tah 'boh lăm dôm tơmam pơyơ̆r tơpŭng; 'nĕ ăn tơmam tơpŭng pơyơ̆r mă ưh kơ
         đei 'boh ôh. Yua kơ 'boh wă tơ'bôh kơ tơdrong pơgơ̆p hăm Kră Yang 'Bok Kei-Dei ih
         lăm dôm lu tơmam ih pơyơ̆r athei đei 'boh. 14 Tơdah ih wă pơyơ̆r tơmam soi hăm tơpŭng plei 'long, phe 'ba blŭng-a lăm bơyan ăn kơ
         Kră Yang athei iŏk hơie 'ba oei adrih peh pơhĕch păng hơdrĕng lê̆ sư. 15 Ih athei tuh đak rơmă ôliwơ păng tơmam 'bâu phu tơ kơpal sư, noh bơih tơmam soi tơpŭng
         phe 'ba ưh kơ đei pham. 16 Đơ̆ng noh 'bok soi iŏk minh puăt lăm lu tơpŭng mă đei hrâu hăm đak rơmă ôliwơ păng
         tơmam 'bâu phu na soh. Wă pơm 'blŏk hơdơ̆r, noh jơ̆ tơmam soi phe 'ba hle soh lăm
         ŭnh pơyơ̆r ăn kơ Kră Yang.

Gah tơmam soi pơyơ̆r 'blŏk bơnê31 Tơdah bu wă pơyơ̆r tơmam 'blŏk bơnê kơ Kră Yang hăm rơmo tơno dah akăn, athei rơih
         rơmo 'lơ̆ng huay kơ đei jĭ kiơ. 2 Sư gô dan ti sư tơ kơpal kơ̆l kon rơmo mă sư pơyơ̆r noh na 'bet pơlôch hloi, 'bơ̆t
         'măng tơm mơ̆t tơ Bơsŭn Anih Akŭm. Lu 'bok soi kon drŏ-nglo Arôn gô tơtraih pham noh
         tăp dăr kơ chơnang soi. 3 Đơ̆ng tơmam pơyơ̆r 'blŏk bơnê 'nâu sư gô pơyơ̆r pơm tơmam soi yua hăm ŭnh na pơyơ̆r
         kơ Kră Yang lu rơmă, mă dôm klak păng lu rơmă dơwir klep tơ klak sư, 4 'bar tŏ boh-lăn rơmă lom 'bar tŏ boh-lăn cheng rơhiĕo sư păng mơ'nhao hơtăng lom klơm,
         pleh lê̆ đơ̆ng 'bar tŏ boh-lăn. 5 Lu kon drŏ-nglo Arôn gô 'buh pơyơ̆r dôm tơmam noh tơ kơpal chơnang soi tơ kơpal tơmam
         soi 'buh mă đei dan kơpal 'long ŭnh, ŭnh oei sa, noh jơ̆ tơmam soi ăn ŭnh sa 'bâu
         phu ăn kơ Kră Yang. 6 Tơdah tơmam sư pơyơ̆r wă 'blŏk bơnê kơ Kră Yang hăm triu tơno dah akăn athei rơih
         triu 'lơ̆ng huay kơ đei jĭ kiơ ôh. 7 Tơdah sư pơyơ̆r hăm kon triu pơm tơmam soi, sư athei pơyơ̆r 'bơ̆t anăp Kră Yang. 8 Dan ti sư tơ kơpal kơ̆l kon triu đơ̆ng noh 'bet pơlôch hloi 'bơ̆t anăp 'măng Bơsŭn
         Anih Akŭm. Lu kon drŏ-nglo Arôn gô tơtraih pham jum dăr kơ chơnang soi. 9 Đơ̆ng tơmam soi pơyơ̆r 'blŏk bơnê noh, sư athei soi 'buh pơyơ̆r kơ Kră Yang: Rơmă,
         kiĕng chơ̆ng iŏk 'bơ̆t kơting chơđui, đĭ-đăng lu rơmă lom klak. 10 'Bar tŏ boh-lăn hăm rơmă lom sư 'bơ̆t kơiĕng păng mơ'nhao lom klơm (bơngai noh athei
         lŏng rơmă gom hơdai hăm boh-lăn). 11 Lu 'bok soi gô soh pơyơ̆r đĭ tơmam âu tơ chơnang soi, noh tơmam sa pơyơ̆r soh hăm
         ŭnh ăn kơ Kră Yang. 12 Tơdah tơmam sư pơyơ̆r păng bơbe sư athei pơyơ̆r 'bơ̆t anăp Kră Yang. 13 Dan ti sư tơ kơpal kơ̆l kon bơbe noh. Na sư pơlôch hloi 'bơ̆t anăp Bơsŭn Anih Akŭm.
         Lu kon drŏ-nglo Arôn gô tơtraih pham jum dăr kơ chơnang soi. 14 Sư gô pơyơ̆r pơm tơmam soi 'buh ŭnh sa ăn kơ Kră Yang, lu rơmă lom klak hăm đĭ-đăng
         rơmă klep tơ klak sư. 15 'Bar tŏ boh-lăn, hăm rơmă lom tơ boh-lăn 'bơ̆t kơiĕng păng mơ'nhao hơtăng lom klơm
         lu sư gô iŏk ba hơdai hăm 'bar tŏ boh-lăn. 16 'Bok soi gô soh pơyơ̆r dôm tơmam noh tơ kơpal chơnang soi pơm tơmam sa pơyơ̆r soh
         hăm ŭnh, đei 'bâu phu đĭ-đăng rơmă noh jing tơmam 'Bok Kei-Dei ngăl. 17 'Nâu bơih jing tơdrong juăt ăn kơ lu adrĕch adrung iĕm ling-lang lăm đĭ-đăng jơhnơr
         lu iĕm oei arih tơ lăm đĭ-đăng anih tơ yơ lu iĕm oei, lu iĕm ưh kơ gơh sa rơmă dah
         pham.

Tơmam soi huai yoch đơ̆ng hơch 'bơm41 Kră Yang khan dơ̆ng kơ Môis thoi âu: 2 Khan bĕ kơ kon pơlei Isơrael: Tơdah bu mă hơch 'bơm kơ pơm yoch glăi minh tơdrong
         lăm nơ̆r Kră Yang tơtă ưh kơ ăn pơm. 3 Tơdah 'bok soi mă đei tuh đak rơmă boih na pơm yoch, noh pơm ăn kơ kon pơlei yoch
         kiơ̆, 'bok soi noh sư athei pơyơ̆r kơ Kră Yang minh pôm rơmo dăm ưh kơ đei jĭ kiơ,
         yua kơ yoch sư pơm noh. 4 Sư athei dui ba rơmo dăm; noh 'bơ̆t 'măng Bơsŭn Anih Akŭm tơ anăp Kră Yang dan ti
         sư tơ kơ̆l rơmo dăm đơ̆ng noh 'bet pơlôch hloi 'bơ̆t anăp Kră Yang. 5 'Bok soi mă chu tuh đak rơmă bơih gô iŏk pham rơmo noh chĕp ba mơ̆t lăm Bơsŭn Anih
         Akŭm. 6 'Bok soi tôt hơnglâu ti sư lăm pham tơdjoh tơpơh wơ̆t 'bơ̆t anăp Kră Yang 'bơ̆t jê̆
         che pĕng găn anih 'lơ̆ng rơgoh. 7 'Bok soi gô pik pham tơ kơpal lu ake chơnang soi tơmam 'bâu phu lăm Bơsŭn Anih Akŭm
         'bơ̆t anăp Kră Yang păng tuh đĭ pham rơmo tơ jơ̆ng chơnang soi tơmam soi 'buh, dan
         tơ anăp 'măng mơ̆t tơ Bơsŭn Anih Akŭm. 8 Sư gô pleh lê̆ đĭ rơmă rơmo dăm mă pơyơ̆r pơm tơmam soi huai iŏk yoch, lu rơmă mơ'nhao
         păng rơmă lom klak. 9 'Bar tŏ boh-lăn păng rơmă klep tơ 'bar tŏ boh-lăn jê̆ kơiĕng mơ'nhao hơtăng lom klơm,
         sư iŏk rơmă noh hăm boh-lăn. 10 Thoi pleh iŏk đĭ rơmă đơ̆ng lăm rơmo dăm pơm tơmam soi pơyơ̆r 'blŏk bơnê, đơ̆ng noh
         'bok soi gô 'buh tơmam noh tơ chơnang soi pơm tơmam soi 'buh hăm ŭnh. 11 Mă-lei lu akar rơmo dăm đĭ-đăng sĕch sư, kơ̆l, tơkong păng ĭch sư. 12 Đĭ-đăng akâu rơmo noh sư athei chĕp ba lĕch tơ 'nguaih kơ anih kơđông, năm tơ minh
         anih 'lơ̆ng rơgoh, anih mă lu sư tuh tơnuh, đơ̆ng noh dan hơtŏk tơ kơpal 'long ŭnh
         păng 'buh hăm ŭnh, đe gô 'buh đĭ-đăng 'bơ̆t anih đe tuh tơnuh noh. 13 Tơdah đĭ-đăng lu bơngai Isơrael yua kơ hơch 'bơm pơm yoch boih, mă-lei lu bơngai tơpôl
         akŭm tam mă băt păng lu sư pơm yoch minh tơdrong lăm lu nơ̆r Kră Yang tơtă khă ưh
         kơ ăn pơm, yua kơ tơdrong noh sư jing yoch boih. 14 Tơdah tơdrong yoch lu sư noh pơdah 'bôh tơ 'nguaih, đĭ-đăng lu bơngai tơpôl athei
         pơyơ̆r minh pôm rơmo dăm iĕ wă pơm tơmam soi huai iŏk yoch sư, dui ba kon rơmo noh
         'bơ̆t 'măng Bơsŭn Anih Akŭm. 15 Lu kră bơngai Isơrael athei dan ti lu sư 'bơ̆t kơ̆l rơmo dăm đơ̆ng noh pơlôch hloi
         'bơ̆t anăp Kră Yang. 16 'Bok soi mă đe tuh đak rơmă bơih, gô chĕp ba pham kon rơmo dăm, mơ̆t tơ lăm Bơsŭn
         Anih Akŭm. 17 'Bok soi gô tôt hơnglâu ti sư tơ lăm pham tơdjoh tơpơh wơ̆t 'bơ̆t anăp Kră Yang, tơ
         anăp che pĕng. 18 Đơ̆ng noh sư gô pik pham tơ lu ake chơnang soi lăm Bơsŭn Anih Akŭm 'bơ̆t anăp Kră
         Yang, đơ̆ng noh lu pham oei đei tuh đĭ tơ jơ̆ng chơnang soi tơmam soi pơyơ̆r 'buh
         dan tơ 'măng Bơsŭn Anih Akŭm. 19 Sư kư̆m pleh lê̆ đĭ lu rơmă 'măn 'buh tơ chơnang soi. 20 'Nâu tơdrong sư pơyơ̆r rơmo dăm, kư̆m thoi sư pơyơ̆r rơmo pơm tơmam soi huai đơ̆ng
         yoch, sư gô pơm thoi noh mơ̆n kơ tơmam âu. 'Bok soi gô pơm tơdrong sut rơgoh tơdrong
         yoch lu sư na lu sư gô đei tơdrong mơnat ăn, 21 đơ̆ng noh lu sư anhăk ba rơmo dăm noh lĕch tơ 'nguaih kơđông, na 'buh pơyơ̆r thoi
         sư 'buh pơyơ̆r rơmo dăm adrol ki mơ̆n, noh Jơ̆ tơmam soi huai đơ̆ng yoch kơ lu khŭl
         akŭm. 22 Tơdah đei yŏng pơgơ̆r ayơ mă yua kơ hơch 'bơm pơm yoch minh tơdrong lăm nơ̆r tơtă
         Kră Yang 'Bok Kei-Dei Sư khă ưh kơ ăn pơm, mă đei pơm yoch boih. 23 Layơ tơdrong yoch sư pơm đe tơ'bôh ăn kơ sư boih, sư athei chĕp ba tơmam soi sư minh
         pôm bơbe tơno ưh kơ đei jĭ kiơ. 24 Na dan ti sư tơ kơ̆l bơbe tơno noh, đơ̆ng noh pơlôch hloi 'bơ̆t anăp Kră Yang, pơm
         tơmam soi 'buh wă huai tơdrong yoch. 25 'Bok soi gô iŏk pham sem dơrong pơm tơmam soi huai đơ̆ng yoch na tôt hơnglâu ti sư
         na pik tơ ake chơnang soi gah tơmam soi 'buh păng tuh pham mă oei đei tơ jơ̆ng chơnang
         soi 'buh. 26 Đĭ rơmă sư gô 'buh tơ kơpal chơnang soi, thoi rơmă tơmam soi 'blŏk bơnê mơ̆n, noh
         na 'bok soi gô pơm tơdrong sut rơgoh yoch sư, na sư gơh đei tơdrong mơnat ăn. 27 Tơdah minh 'nu bơngai lăm lu kon pơlei hơch 'bơm pơm yoch, minh tơdrong lăm nơ̆r tơtă
         Kră Yang păng pơm tơdrong Sư khă ưh kơ ăn pơm noh na jing yoch boih. 28 Tơdah tơdrong sư pơm yoch đe tơ'bôh boih kơ sư. Sư athei chĕp ba tơmam soi minh pôm
         bơbe akăn ưh kơ đei jĭ kiơ wă pơm tơmam soi yua kơ tơdrong yoch sư pơm boih. 29 Sư athei dan ti sư tơ kơ̆l sem dơrong pơm tơmam soi noh, klaih kơ noh pơlôch hloi
         tơ anih đe juăt kơ pơyơ̆r tơmam soi 'buh. 30 'Bok soi gô tôt hơnglâu ti sư tơ lăm pham pik tơ lu ake chơnang soi tơmam soi 'buh
         păng tuh đĭ pham mă oei đei noh tơ jơ̆ng chơnang soi. 31 Đơ̆ng noh sư gô pleh lê̆ đĭ rơmă thoi pleh lu rơmă tơmam soi 'blŏk bơnê mơ̆n. 'Bok
         soi chĕp ba 'buh tơ chơnang soi jing tơmam soi pơyơ̆r 'bâu phu kơ Kră Yang, noh bơih
         'bok soi gô pơm tơdrong sut rơgoh yoch sư, na bơngai noh Kră Yang gô mơnat ăn. 32 Tơdah tơmam soi huai đơ̆ng yoch, athei pơyơ̆r triu akăn ưh kơ đei jĭ kiơ. 33 Dan ti sư tơ kơpal kơ̆l sem dơrong pơm tơmam soi huai yoch noh, na pơlôch hloi, sư
         jing tơmam soi huai đơ̆ng yoch 'bơ̆t anih đe juăt kơ pơlôch sem dơrong pơm tơmam soi
         'buh 34 Đơ̆ng noh 'bok soi gô iŏk pham tơmam soi yua kơ tơdrong yoch, tôt hơnglâu ti sư lăm
         pham, pik tơ ake chơnang soi 'buh, pham mă oei đei noh tuh đĭ tơ jơ̆ng chơnang soi.
         35 Sư pleh đĭ rơmă thoi đei pleh rơmă triu kon pơm tơmam soi 'blŏk bơnê, 'bok soi gô
         chĕp ba 'buh tơ chơnang soi tơ kơpal tơmam soi 'buh hăm ŭnh pơyơ̆r kơ Kră Yang, thoi
         noh bơih 'bok soi gô pơm tơdrong sut rơgoh yoch bơngai mă pơm yoch na tơdrong yoch
         sư gơh mơnat ăn.

Tơmam soi huai đơ̆ng yoch hơch 'bơm dah pơrơ̆ng51 Tơdah bơngai bu pơm kơdranh mă đei pơkăm pơkă bơih. Păng pơm glăi yua kơ ưh pơdah
         kơ đe tơdrong sư đêl 'bôh, dah đêl băt lei bơngai noh pŭ yoch sư kơdih bơih. 2 Tơdah bơngai bu ưh kơ băt ôh hơtŭt 'bơm minh pôm tơmam 'mê̆-'mach đêl akâu sem bri
         lôch ưh kơ rơgoh dah akâu sem dơrong ưh kơ rơgoh, dah akâu 'bih kơep lep-ler ưh kơ
         rơgoh, mă khan kơdih sư ưh kơ băt ră, lei bơngai noh ưh kơ rơgoh mơ̆n păng kư̆m yoch
         bơih. 3 Tơdah bơngai bu băt ră dah ưh kơ băt na hơtŭt 'bơm tơdrong kơnê̆ 'mê̆-'mach kon bơngai,
         mă dôm tơdrong kơnê̆ 'mê̆-'mach ayơ pơm kơ sư 'mê̆-'mach boih, tơdah đe tơbăt kơ sư
         bơngai noh kư̆m yoch. 4 Tơdah bơngai bu pơkă 'bơm glăi wă pơm tơdrong kơnê̆ dah tơdrong 'lơ̆ng mă tơdrong
         kiơ hăt kơ pơkă pơkăm na sư ưh kơ băt, na đơ̆ng rŏng sư băt mơn kơdih, lei bơngai
         noh gô đei tơdrong yoch lăm tơdrong âu dah tơdrong to. 5 Kơplah bu mă đei pơm yoch minh lăm tơdrong âu, sư athei roi tơdrong yoch sư mă pơm
         boih. 6 Đơ̆ng noh sư athei chĕp ba tơmam soi pơyơ̆r yua kơ pơm yoch, hăm tơdrong juăt Kră
         Yang minh pôm kon triu dah bơbe akăn pơm tơmam soi huai iŏk yua kơ yoch, na 'bok soi
         gô soi sơmah kơ sư wă kơ sư rơgoh đơ̆ng yoch. 7 Tơdah sư chă ưh kơ kĕ đei minh pôm kon triu akăn dah bơbe akăn, yua kơ yoch sư đei
         pơm bơih, na sư athei anhăk ba kơ Kră Yang minh hơgrop sem pơgâm dah kơtơp kon, minh
         pôm wă yua lăm tơmam sư huai đơ̆ng yoch, minh pôm wă yua lăm tơmam soi 'buh. 8 Sư gô chĕp ba minh hơgrop sem noh ăn kơ 'bok soi. 'Bok soi gô pơyơ̆r minh pôm adrol
         pơm tơmam soi huai đơ̆ng yoch wĕch kơ̆l sem noh 'bơ̆t hơko mă-lei ưh kơ ăn kơtĕch.
         9 Đơ̆ng noh sư tơtraih pham tơmam soi yua kơ yoch tơ cheng kơ chơnang soi, pham mă oei
         rơkah hling tơ ala jơ̆ng chơnang soi, noh bơih tơmam soi huai đơ̆ng yoch. 10 Sư gô pơyơ̆r mă 'bar, noh jing tơmam soi 'buh kiơ̆ kơ tơdrong juăt 'bok soi gô sơmah
         wă kơ rơgoh, đơ̆ng yoch bơngai noh mă pơm boih, na tơdrong yoch bơngai noh gơh mơnat
         ăn. 11 Tơdah sư ưh kơ kĕ đei wă pơyơ̆r minh hơgrop sem pơgâm dah sem kơtơp kon ôh. Na yua
         kơ tơdrong yoch sư đei pơm sư athei pơyơ̆r minh lăm mơjĭt êphaa tơpŭng rơgoh 'lơ̆ng
         wă pơm tơmam soi huai đơ̆ng yoch, 'nĕ kơ tuh đak rơmă ôliwơ păng đak rơmă 'bâu phu
         kơpal yua kơ 'nâu jơ̆ tơmam soi huai đơ̆ng yoch. 12 Sư gô chĕp ba tơpŭng noh tơ 'bok soi, 'bok soi gô chup minh kơđôp wă kơ 'blŏk hơdơ̆r
         păng 'buh pơyơ̆r tơ chơnang soi tơ kơpal tơmam soi ăn ŭnh sa pơyơ̆r kơ Kră Yang, noh
         jơ̆ minh tơmam soi huai đơ̆ng yoch. 13 Thoi noh 'bok soi gô soi sơmah wă huai đơ̆ng yoch yua kơ sư pơm yoch boih iŏk minh
         lăm tơmam 'nâu, bơngai noh gơh đei mơnat ăn; tơpŭng mă oei rơkah noh gô lê̆ kơ 'bok
         soi kư̆m thoi tơmam soi pơyơ̆r phe 'ba mơ̆n. 14 Kră Yang khan kơ Môis: 15 Layơ bơngai bu mă hơch 'bơm kơ pơm yoch lăm minh tơmam rơgoh Kră Yang. Na bơngai noh
         yua kơ tơdrong yoch sư kơdih, sư athei chĕp ba tơ Kră Yang minh pôm kon triu tơno
         ưh kơ đei Jĭ kiơ, athei rôp đơ̆ng lăm khŭl sư, ih jô̆ tinh kon triu noh gĭt sư hơgăt
         kiơ̆ kơ jên hu seikơl đơ̆ng hnam akŭm rơgoh, noh jơ̆ minh tơmam soi huai đơ̆ng yoch
         pơm glăi kơ khôi juăt. 16 Bơngai noh athei hơmet ming yua kơ tơdrong noh ưh kơ rơgoh păng thim minh lăm pơđăm,
         na jao tơmam noh kơ 'bok soi, na 'bok soi gô iŏk pơm sut rơgoh tơdrong yoch hăm kon
         triu tơno jing tơmam soi sơmah ăn yua kơ tơdrong pơm yoch na sư gơh đei mơnat ăn.
         17 Tơdah bu mă pơm glăi minh tơdrong lăm dôm lu nơ̆r tơtă Kră Yang khă kuă ăn kơ pơm,
         mă khan sư ưh kơ băt ôh kơ tơdrong noh, lei bơngai noh kư̆m yoch bơih păng gô pŭ iŏk
         tơdrong yoch sư. 18 Yua kơ tơdrong yoch sư kơdih bơngai noh athei chĕp ba tơ 'bok soi minh pôm kon triu
         tơno ưh kơ đei jĭ kiơ. Ih jô̆ sư gĭt thoi tơmam soi pơyơ̆r yua kơ đơ̆ng yoch glăi
         kơ khôi juăt, na 'bok soi gô soi sơmah ăn kơ bơngai mă glăi 'bơm pơm yoch, na tơdrong
         yoch bơngai noh gô mơnat ăn. 19 Noh jơ̆ tơmam soi sơmah huai đơ̆ng yoch yua kơ sư đei pơm yoch hăm khôi juăt, sư pơm
         yoch boih 'bơ̆t anăp Kră Yang.

Tơmam soi huai đơ̆ng yoch glăi61 Kră Yang khan dơ̆ng kơ Môis thoi âu: 2 Tơdah bu đei pơm yoch hăm Kră Yang, đơ̆ng sư pơma hơlĕnh hăm lu bơngai rông 'bôt sư
         gah tơmam sư pơjao, dah wei-lăng ăn; dah tơtông iŏk, dah pơgŏ sa đơ̆ng rông 'bôt sư
         kơdih. 3 Dah mă đei dônh tơmam đe hiong mă-lei sơngah pơkă pơkăm hơlĕnh dơ̆ng păng pơm minh
         lăm lu tơdrong mă đe juăt kơ pơm, noh yoch bơih. 4 Layơ mă đei glăi, pơm yoch boih, na sư athei pơdrâu tơmam đêl sư tơtông, dah đêl sư
         tơgar iŏk, dah đe jao kơ sư, dah tơmam đe hiong đêl sư dônh. 5 Dah tơmam đêl sư pơkăm pơkă hơlĕnh, sư athei pơdrâu mă tôm 'blep. Đơ̆ng noh sư athei
         'mong dơ̆ng minh lăm pơđăm, kiơ̆ kơ tơdrong gĭt sư, ăn kơ tơ'ngla tơmam noh lăm năr
         mă sư pơyơ̆r tơmam soi huai đơ̆ng yoch sư pơm. 6 Kiơ̆ kơ ih khan hơgăt kơ sư, bơngai noh athei rôp triu tơno ưh kơ đei jĭ kiơ, na năm
         ba kơ 'bok soi pơyơ̆r kơ Kră Yang wă pơm tơmam soi huai đơ̆ng tơdrong sư pơm glăi
         kơ tơdrong juăt. 7 'Bok soi gô soi sơmah huai đơ̆ng yoch bơngai noh 'bơ̆t anăp Kră Yang, na tơdrong yoch
         bơngai noh gơh mơnat ăn mă dôm tơdrong yoch kiơ sư đei pơm glăi.Lu tơdrong juăt gah tơmam soi pơyơ̆r 'buh8 Kră Yang khan kơ Môis thoi âu: 9 Tơtă bĕ kơ Arôn hăm lu kon drŏ-nglo sư: 'Nâu Jơ̆ tơdrong juăt gah tơmam soi 'buh,
         tơmam soi 'buh athei dan kơpal ŭnh tơ chơnang soi prăt măng dĭng truh tơ pơgê. Ŭnh
         kơpal chơnang soi athei wei khơ̆ng hơnơ̆ng. 10 'Bok soi gô hrŭk ao che 'bui hơdrông păng hơbĕn che 'bui sư, na chup tơnuh đêl ŭnh
         sa tơ kơpal chơnang soi tuh lê̆ tơ cheng jê̆ chơnang soi. 11 Đơ̆ng noh sư plôh lê̆ hơbĕn, na iŏk hrŭk hơbĕn ao nai chĕp ba tơnuh noh tơ 'nguaih
         tuh tơ minh anih rơgoh. 12 Ŭnh kơpal chơnang soi athei khơ̆ng ling-lang, ưh kơ gơh păt ôh. Rim pơgê 'bok soi
         dan 'long ŭnh kơpal chơnang soi, dan tơmam soi 'buh kơpal 'long ŭnh păng 'buh rơmă
         tơmam soi 'blŏk bơnê tơ noh. 13 Ŭnh athei khơ̆ng hơnơ̆ng tơ kơpal chơnang soi 'nĕ kơ ăn păt ôh.Tơdrong juăt gah tơmam pơyơ̆r phe 'ba14 'Nâu jơ̆ tơdrong juăt tơmam pơyơ̆r phe 'ba, lu kon drŏ-nglo Arôn athei pơyơ̆r tơmam
         soi âu tơ anăp chơnang soi 'bơ̆t anăp Kră Yang. 15 Sư gô chup minh kơđôp tơpŭng lăm tơmam soi pơyơ̆r hrâu hăm đak rơmă ôliwơ păng đĭ-đăng
         tơmam 'bâu phu chĕp ba soh pơyơ̆r tơ chơnang soi wă kơ 'blŏk hơdơ̆r gah tơmam soi
         đei 'bâu phu ăn kơ Kră Yang. 16 Lu tơmam mă oei oei Arôn păng lu kon drŏ-nglo sư gô sa tơmam noh, ưh kơ đei 'buih
         pông, tơ lăm minh anih rơgoh, wă khan sa tơ cham Bơsŭn Anih Akŭm. 17 Ưh kơ gơh pai tơpŭng noh hăm 'buih ôh, Inh ăn kơ sư minh pah tơmam pơyơ̆r yua soh
         hăm ŭnh, Noh jing tơmam rơgoh hloh. Thoi tơmam pơyơ̆r huai đơ̆ng yoch păng tơmam huai
         đơ̆ng tơdrong hơch 'bơm kơ pơm yoch. 18 Rim 'nu kon drŏ-nglo Arôn gơh iŏk sa noh, jơ̆ tơdrong juăt pơtă ăn ling-lang kơ adrĕch
         adrung lu iĕm, đơ̆ng tơmam pơyơ̆r soh hăm ŭnh pơyơ̆r ăn kơ Kră Yang; bu hơtŭt 'bơm
         tơmam noh gô jing rơgoh. 19 Kră Yang khan kơ Môis: 20 'Nâu jơ̆ tơmam pơyơ̆r Arôn păng lu kon drŏ-nglo sư, gô pơyơ̆r ăn kơ Kră Yang lăm năr
         đe tuh đak rơmă tơ lu sư minh lăm mơjĭt êpha tơpŭng, pơm tơmam pơyơ̆r hăm tơpŭng đe
         juăt kơ pơyơ̆r hơnơ̆ng, minh puăt pơyơ̆r til pơgê, minh puăt pơyơ̆r til kơsơ̆, 21 Tơmam soi noh đe gô hơdrĕng hơmet lê̆ tơ gŏ gang hrâu hăm đak rơmă ôliwơ. Sĭn bơih
         ih athei chĕp ba kăt hơmet, na pơyơ̆r đei 'bâu phu 'lơ̆ng ăn kơ Kră Yang. 22 'Bok soi lăm lu kon drŏ-nglo Arôn, bơngai ayơ mă đe tuh đak rơmă wă tơplih sư pơm
         'bok soi kư̆m athei pơyơ̆r tơmam soi 'nâu kiơ̆ thoi tơdrong juăt pơkă ling-lang 'bơ̆t
         anăp Kră Yang đe gô soh pơyơ̆r đĭ tơmam noh. 23 Dôm rim tơmam soi hăm phe 'ba đơ̆ng 'bok soi athei soh lê̆ đĭ ưh kơ gơh sa.Tơdrong juăt gah tơmam soi huai đơ̆ng yoch24 Kră Yang khan kơ Môis. 25 Roi bĕ kơ Arôn păng lu kon drŏ-nglo sư: 'Nâu boih tơdrong juăt gah tơmam soi huai
         đơ̆ng yoch athei pơlôch bĕ kon sem wă soi huai đơ̆ng yoch 'bơ̆t anăp Kră Yang. Tơ
         anih mă đe juăt kơ pơlôch kon sem wă pơyơ̆r tơmam soi 'buh noh jơ̆ tơmam rơgoh hloh.
         26 'Bok soi pơyơ̆r tơmam soi huai đơ̆ng yoch noh gô sa tơmam noh, đe gô sa lăm minh anih
         tơ cham Bơsŭn Anih Akŭm. 27 Bu mă hơtŭt 'bơm 'nhĕm soi gô jing rơgoh păng tơdah pham sư tơprah tơ ao athei pih
         ao ih noh tơ lăm minh anih 'lơ̆ng rơgoh. 28 Gŏ teh mă đêl pai boih 'nhĕm noh, athei teh pơchah lê̆; Tơdah đe pai noh hăm gŏ kong
         athei hơkôih păng ôp hăm đak mă rơgoh. 29 Rim 'nu bơngai drŏ-nglo lăm lu 'bok soi gơh sa 'nhĕm noh; noh jing tơmam rơgoh hloh.
         30 Mă-lei tơdah tơmam soi wă huai dơ̆ng yoch đe chĕp ba tơ Bơsŭn Anih Akŭm wă soi sơmah
         huai đơ̆ng yoch lăm anih 'lơ̆ng rơgoh; athei soh lê̆ bĕ.

Tơdrong juăt gah tơmam soi huai đơ̆ng yoch pơm glăi71 'Nâu tơdrong juăt gah tơmam soi huai đơ̆ng yoch jơ̆ tơmam 'lơ̆ng rơgoh hloh. 2 Lăm anih đe pơlôch kon sem pơm tơmam soi 'buh na athei pơlôch kon sem pơm tơmam soi
         huai đơ̆ng yoch, đơ̆ng noh tơtraih pham sư jum dăr tơ chơnang soi. 3 Păng đe pơyơ̆r đĭ tơmam kiĕng păng rơmă dôm klak mot sư, 4 'bar tŏ boh-lăn hăm rơmă sư klep tơ rơhiĕo păng mơ'nhao hơtăng lom klơm, na pleh hơdai
         hăm 'bar tŏ boh-lăn. 5 'Bok soi gô 'buh pơyơ̆r đĭ tơ chơnang soi, noh pơm tơmam soi 'buh ŭnh sa pơyơ̆r kơ
         Kră Yang jơ̆ tơmam soi huai đơ̆ng yoch. 6 Lu drŏ-nglo lăm adrĕch 'bok soi gơh sa 'nhĕm noh, tơ minh anih rơgoh. Na noh jing
         tơmam 'lơ̆ng rơgoh hloh. 7 Tơmam soi huai iŏk đơ̆ng pơm glăi kơ tơdrong juăt kư̆m thoi tơmam soi huai iŏk đơ̆ng
         pơm yoch, đei tơdrong juăt kơ lu sư 'bok soi gô soi sơmah wă sut tơdrong yoch păng
         'bok soi yua sư. 8 'Bok soi pơyơ̆r tơmam soi kơ bu sư gô đei akar đơ̆ng kon sem mă sư pơyơ̆r pơm tơmam
         soi 'buh noh 9 Dôm tơmam pơyơ̆r tơpŭng mă pơtŏ bơih tơ bơmur ŭnh dah đĭ-đăng tơmam hơtŭk lăm gŏ dah
         đei hơdrĕng tơ gŏ gang dah phang tơ adring. Gô ăn kơ 'bok soi mă pơyơ̆r noh. 10 Mă dôm lu tơmam pơyơ̆r tơpŭng phe 'ba đei jrâu đak rơmă dah lê̆ hrĕng kro gô 'măn
         lê̆ klah asong lei-lăi ăn kơ lu kon drŏ-nglo Arôn.Tơdrong juăt gah tơmam pơyơ̆r 'blŏk bơnê11 'Nâu boih tơdrong juăt gah tơmam soi 'blŏk bơnê gô pơyơ̆r kơ Kră Yang. 12 Tơdah bu pơyơ̆r tơmam noh wă bơnê, sư athei pơyơ̆r tơmam soi lu 'bĕng ưh kơ đei hrâu
         hăm 'buih, dah jrâu hăm đak ôliwơ ôh. 'Bĕng klang ưh kơ hrâu hăm 'buih, jrâu hăm đak
         rơmă ôliwơ păng 'bĕng tơpŭng wă pơm 'bĕng hrâu hăm đak rơmă ôliwơ. 13 'Bĕng tơpŭng hrâu hăm 'buih, na pơyơ̆r hơdai hăm tơmam soi 'blŏk bơnê. 14 Sư gô iŏk minh pôm 'bĕng dơ̆ng lăm rim tơmam pơyơ̆r hăm phe 'ba pơyơ̆r kơ Kră Yang
         tơmam soi noh gô 'măn kơ 'bok soi, mă đêl tơtraih pham kon sem tơmam soi 'blŏk bơnê.
         15 'Nhĕm sĕch tơmam soi 'blŏk bơnê băt bơnê athei sa pơđĭ hloi lăm năr mă pơyơ̆r noh,
         ưh kơ gơh 'măn lê̆ oei đei truh pơgê ôh. 16 Tơdah tơmam pơyơ̆r âu yua kơ tơdrong pơkă dah tơmam pơyơ̆r 'maih wă, đe gô sa tơmam
         soi noh lăm năr mă pơyơ̆r tơdah oei rơkah gơh sa năr dơning dơ̆ng. 17 Mă-lei 'nhĕm sĕch oei rơkah truh năr mă pêng, đe gô soh lê̆ hăm ŭnh. 18 Tơdah bu sa 'nhĕm soi noh lăm năr mă pêng, Kră Yang ưh kơ lăp ôh kơ bơngai pơyơ̆r
         păng Kră Yang kư̆m lăng ưh kơ yua kiơ kơ sư mơ̆n; noh jing tơmam soi Kră Yang areh,
         na bu sa tơmam noh gô pŭ iŏk tơdrong kư̆ kă sư. 19 Ưh kơ gơh sa ôh 'nhĕm ayơ mă đei hơtŭt 'bơm tơmam 'mê̆-'mach, 'nhĕm noh athei 'buh
         hŭt lê̆ tơ ŭnh. 'Nhĕm ayơ mă gơh sa lu bơngai rơgoh đĕch gơh sa 'nhĕm noh. 20 Bu mă đei tơdrong kơnê̆ 'mê̆-'mach na sa tơmam soi 'blŏk bơnê pơyơ̆r kơ Kră Yang,
         bơngai noh đe gô puh tơlĕch sư đơ̆ng kon pơlei pơla. 21 Tơdah bơngai bu hơtŭt 'bơm tơmam kơnê̆ 'mê̆-'mach dah đơ̆ng kon bơngai 'mê̆-'mach,
         đơ̆ng kon sem brem ưh kơ rơgoh dah đơ̆ng tơdrong kiơ mă Kră Yang areh na sa 'nhĕm
         tơmam soi 'blŏk bơnê pơyơ̆r kơ Kră Yang, bơngai noh đe gô puh tơlĕch sư đơ̆ng kon
         pơlei pơla.Tơdrong juăt gah rơmă păng pham22 Kră Yang khan kơ Môis. 23 Khan bĕ kơ kon pơlei Isơrael: Iĕm ưh kơ gơh sa ôh dôm rơmă rơmo, triu dah bơbe. 24 Rơmă lu kon sem brem lôch kơmăp dah lôch đơ̆ng kon sem bri kăp hek gơh yua lăm tơdrong
         nai, mă-lei iĕm ưh kơ gơh sa ôh; 25 bơngai bu sa rơmă lu kon sem brem yua 'buh hăm ŭnh sa pơyơ̆r kơ Kră Yang, đe gô puh
         tơlĕch sư đơ̆ng lăm kon pơlei sư kơdih. 26 Tơ anih ayơ mă lu iĕm oei, lu iĕm 'nĕ kơ sa pham lu sem păr dah lu sem bri. 27 Bu mă sa lu pham noh đe gô puh tơlĕch sư đơ̆ng lăm kon pơlei sư kơdih.Tơdrong juăt gah tơmam soi 'măn kơ lu 'bok soi28 Kră Yang khan kơ Môis thoi âu: 29 Roi tơbăt bĕ kơ kon pơlei Isơrael bơngai bu mă pơyơ̆r tơmam soi 'blŏk bơnê ăn kơ Kră
         Yang athei anhăk ba kơ Kră Yang tơmam soi mă đơ̆ng lăm tơmam soi 'blŏk bơnê sư. 30 Sư athei chĕp ba hăm ti sư kơdih tơmam soi yua 'buh hăm ŭnh ăn kơ Kră Yang; sư athei
         chĕp ba rơmă hăm sĕch kơtơh, sĕch kơtơh wă yua lăm tơmam pơyơ̆r chro to, âu 'bơ̆t
         anăp Kră Yang; 31 'bok soi gô soh rơmă tơ kơpal chơnang soi, na sĕch kơtơh gô 'măn kơ Arôn păng lu kon
         drŏ-nglo sư. 32 Iĕm gô ăn kơ 'bok soi blu gah 'ma wă pơm tơmam pơyơ̆r gah tơmam soi 'blŏk bơnê. 33 Bu lăm lu kon drŏ-nglo Arôn pơyơ̆r pham păng rơmă kon sem tơmam soi pơyơ̆r 'blŏk bơnê,
         bơngai noh gô đei iŏk blu gah 'ma. 34 Yua kơ lăm lu tơmam pơyơ̆r 'blŏk bơnê chro to âu bơngai Isơrael Inh iŏk blu kon sem
         tơmam soi noh ăn kơ 'bok soi Arôn păng lu kon drŏ-nglo sư, kiơ̆ kơ tơdrong juăt oei
         ling-lang mă lu kon sâu bơngai Isơrael athei pơm kiơ̆. 35 Noh tơmam soi 'măn đơ̆ng lăm lu tơmam soi yua 'buh hăm ŭnh pơyơ̆r kơ Kră Yang jao
         ăn kơ Arôn păng lu kon drŏ-nglo sư lăm năr mă đe tuh đak rơmă pôk sư pơm 'bok soi
         'bơ̆t anăp Kră Yang. 36 Noh tơdrong mă Kră Yang tơtă kơ kon pơlei Isơrael ăn kơ lu sư lăm năr sư chu tuh đak
         rơmă, noh jing minh tơdrong juăt wei ling-lang đơ̆ng jơhnơr âu truh tơ jơhnơr nai.
         37 Noh jơ̆ tơdrong juăt gah tơmam soi 'buh, gah tơmam soi phe 'ba, gah tơmam soi huai
         đơ̆ng yoch păng hơch 'bơm pơm yoch, gah tơmam soi pôk tơdrong jang păng tơmam soi
         'blŏk bơnê. 38 Kră Yang tơtă boih kơ Môis tơ kơpal kông Sinai, năr mă Sư tơtă kơ kon pơlei Isơrael
         pơyơ̆r tơmam soi lu sư kơ Kră Yang lăm char glă Sinai.

Môis pôk ăn Arôn păng lu kon drŏ-nglo sư pơm 'bok soi81 Kră Yang khan kơ Môis thoi âu: 2 Chông ba bĕ Arôn păng lu kon drŏ-nglo sư, chĕp ba ao tai, đak rơmă pơgang 'bâu phu,
         rơmo dăm mơlôh, pơm tơmam soi pơyơ̆r huai đơ̆ng yoch, 'bar tŏ bơbe tơno păng 'bar
         tŏ 'bĕng ưh kơ đei 'buih. 3 Đơ̆ng noh akŭm đĭ-đăng kon pơlei, 'bơ̆t anăp Bơsŭn Anih Akŭm. 4 Môis pơm kiơ̆ hloi thoi nơ̆r Kră Yang pơkă. Kon pơlei akŭm hơdai tơ 'măng Bơsŭn Anih
         Akŭm. 5 Môis pơma hăm lu bơngai akŭm: 'Nâu tơdrong Kră Yang pơkă boih athei pơm. 6 Môis chông ba Arôn păng lu kon drŏ-nglo sư năm jê̆ păng iŏk đak pơ'nhao ăn kơ lu sư.
         7 Sư pơhrŭk ăn ao hơ'bơ̆l, tơ̆n ăn tơlei tơ̆n, sư pơhrŭk ăn ao tai êphot păng tơ̆n tơlei
         tơ̆n êphot đe tanh wê̆; wă kơ êphot huay kơ tơpleh. 8 Sư atol bơnal tơ kơtơh păng pơklep Urim păng Thumim. 9 Sư yơ̆l mu tơ kơ̆l sư, tơ anăp mu sư pơklep plăk maih, wă khan môk pơtao 'lơ̆ng rơgoh
         kiơ̆ kơ nơ̆r Kră Yang tơtă kơ Môis. 10 Đơ̆ng noh, Môis iŏk pơgang 'bâu phu păng sư pik tơ Bơsŭn Anih Akŭm păng dôm tơmam
         lăm noh păng 'măn lê̆ pha jing tơmam rơgoh wă pơyơ̆r. 11 Sư tơdjoh pơgang 'bâu phu tơpơh wơ̆t tơ kơpal chơnang soi păng tơdjoh tơ lu tơmam
         wă yua lăm chơnang soi noh kơthŭng păng jơ̆ng sư 'măn lê̆ pha jing rơgoh wă pơyơ̆r.
         12 Sư kư̆m tuh pơgang 'bâu phu noh kơpal kơ̆l Arôn wă kơ sư jing rơgoh. 13 Đơ̆ng noh Môis krao lu kon drŏ-nglo Arôn năm jê̆ sư, pơhrŭk ăn ao tai, chô̆ tơlei
         tơ̆n, pơyơ̆l ăn môk kiơ̆ kơ Kră Yang đei pơtă kơ sư. 14 Sư dui ba rơmo dăm mơlôh, wă pơm tơmam soi huai đơ̆ng yoch. Arôn păng lu kon drŏ-nglo
         sư dan ti lu sư kơpal kơ̆l kon rơmo noh. 15 Môis pơlôch rơmo păng iŏk pham, yua hơnglâu ti sư pik pham noh tơ jum dăr ake chơnang
         soi wă kơ pơm kơ chơnang rơgoh; đơ̆ng noh tuh pham noh tơ jơ̆ng chơnang soi, thoi
         noh 'măn lê̆ chơnang soi rơgoh wă soi sơmah huai đơ̆ng yoch tơ noh. 16 Sư iŏk lu rơmă lom klak, mơ'nhao lom klơm, 'bar tŏ boh-lăn păng rơmă sư, đơ̆ng noh
         Môis chĕp 'buh tơ kơpal chơnang soi. 17 Oei pă lu akar, sĕch sư, ĭch sư, chĕp ba soh lê̆ tơ 'nguaih kơđông, kiơ̆ thoi nơ̆r
         Kră Yang 'Bok Kei-Dei đei pơkă kơ Môis. 18 Môis sư kư̆m athei chĕp ba triu tơno wă yua pơm tơmam soi 'buh, Arôn păng lu kon drŏ-nglo
         sư dan ti tơ kơpal kơ̆l kon sem noh. 19 Đơ̆ng noh Môis 'bet pơlôch păng tơtraih pham jum dăr chơnang soi. 20 Đe kăt 'nhĕm bơbe noh kăt lơ kơnăt păng 'buh kơ̆l, hăm kơnăt păng lu rơmă noh. 21 Đang kơ đe iŏk đak ôp klak mot, lu tơkong, đơ̆ng noh Môis iŏk đĭ akâu kon bơbe tơno
         'buh pơyơ̆r tơ kơpal chơnang soi, noh pơm tơmam soi 'buh đei 'bâu phu yua 'buh hăm
         ŭnh wă pơyơ̆r kơ Kră Yang kiơ̆ thoi đei tơtă kơ Môis boih. 22 Đơ̆ng noh Môis anhăk ba triu tơno nai dơ̆ng wă yua pơm tơmam soi pôk tơdrong jang,
         Arôn păng lu kon drŏ-nglo sư dan ti sư tơ kơpal kơ̆l triu tơno noh. 23 Môis pơlôch kon triu, iŏk pham pik tơ hla đon gah 'ma Arôn păng pik tơ hơnglâu yŏng
         ti 'ma, tơ hơnglâu yŏng jơ̆ng 'ma Arôn. 24 Môis kư̆m athei kon drŏ-nglo Arôn năm jê̆ păng kư̆m pik pham tơ hla đon gah 'ma lu
         sư, pik tơ hơnglâu yŏng ti 'ma lu sư pik tơ hơnglâu jơ̆ng 'ma lu sư; đơ̆ng noh Môis
         săi pham tăp dăr kơ chơnang soi. 25 'Blă đơ̆ng noh sư iŏk rơmă, rơmă kiĕng, đĭ-đăng lu rơmă lu mơ'nhao dom tơ klơm, 'bar
         tŏ boh-lăn hăm rơmă đơ̆ng 'bar tŏ boh-lăn păng blu gah 'ma. 26 Sư iŏk dơ̆ng đơ̆ng lăm bai 'bĕng ưh kơ đei 'buih pông mă dan 'bơ̆t anăp Kră Yang boih,
         minh tŏ 'bĕng iĕ ưh kơ đei 'buih pông, minh tơpei 'bĕng đei jrâu đak rơmă păng minh
         hlak 'bĕng klang, dan lu 'bĕng noh tơ kơpal lu rơmă păng blu gah 'ma. 27 Sư dan đĭ-đăng tơmam noh lăm ti Arôn păng lăm ti lu kon drŏ-nglo sư. Sư pơyơ̆r chro
         'ma 'ngiĕo 'bơ̆t anăp Kră Yang. 28 Môis iŏk hĭ tơmam noh đơ̆ng ti lu sư, chĕp ba 'buh pơyơ̆r tơ kơpal chơnang soi dan
         hơdai kơpal tơmam soi 'buh, noh jing tơmam soi pôk tơdrong jang đei 'bâu phu 'lơ̆ng
         tơmam ăn ŭnh sa pơyơ̆r kơ Kră Yang. 29 Môis iŏk sĕch kơtơh kon triu tơno kiơ̆ kơ tơdrong pơyơ̆r chro 'ma 'ngiĕo 'bơ̆t anăp
         Kră Yang noh 'nhĕm ăn kơ Môis kiơ̆ thoi Kră Yang pơkă kơ sư. 30 Đơ̆ng noh Môis iŏk đak rơmă pơgang 'bâu phu păng pham đơ̆ng kơpal chơnang soi, na
         prôi tơ Arôn păng hơbĕn ao sư păng kư̆m prôi tơ lu kon drŏ-nglo sư, tơ hơbĕn ao lu
         sư mơ̆n. Thoi noh Môis 'măn lê̆ kơ Arôn hăm lu hơbĕn ao sư păng lu kon drŏ-nglo sư,
         hăm hơbĕn ao lu sư. 31 Môis khan kơ Arôn păng lu kon drŏ-nglo sư: Lu iĕm athei pai sa 'nhĕm tơ anăp 'măng
         Bơsŭn Anih Akŭm păng sa hloi tơ noh, sa hăm 'bĕng lăm bai gah tơmam soi pôk tơdrong
         jang, thoi inh đei pơkă bơih kơ Arôn păng lu kon drŏ-nglo sư gô sa 'nhĕm noh. 32 Mă-lei lu iĕm athei soh lê̆ lu 'bĕng mă oei rơkah noh tơ lăm ŭnh. 33 Lăm tơpơh năr lu iĕm ưh kơ gơh lĕch ôh đơ̆ng 'măng Bơsŭn Anih Akŭm, dĭng truh tơ dang
         yơ mă năr pôk tơdrong jang iĕm keh đang, yua kơ tơdrong pôk tơdrong jang iĕm noh keh
         tơpơh năr. 34 Thoi đei pơm boih năr âu Kră Yang pơkă bơih, wă pơm kơ lu iĕm rơgoh đơ̆ng tơdrong
         yoch. 35 Thoi noh iĕm athei oei kơtă tơ 'măng Bơsŭn Anih Akŭm măng păng 'năr, kơtĕch lăm tơpơh
         năr, pơm thoi Kră Yang đei pơkă boih kơnh hli kơ lu iĕm lôch, yua kơ Sư đei tơtă kơ
         inh thoi noh. 36 Arôn păng lu kon drŏ-nglo sư pơm dôm tơdrong noh kiơ̆ thoi Kră Yang yua Môis tơtă
         ăn.

Arôn pơyơ̆r tơmam soi91 Lăm năr mă tơhngam Môis krao Arôn păng lu kon drŏ-nglo sư păng đĭ-đăng lu kră bơngai
         Isơrael. 2 Sư khan bơtho Arôn thoi âu: Rôp iŏk bĕ minh pôm kon rơmo tơno wă pơm tơmam soi huai
         đơ̆ng yoch, minh pôm triu tơno pơm tơmam soi 'buh, 'bar tŏ noh ưh kơ đei jĭ kiơ ôh
         păng pơyơ̆r 'bơ̆t anăp Kră Yang. 3 Ih athei khan bĕ kơ bơngai Isơrael: Lu iĕm athei rôp minh pôm bơbe tơno pơm tơmam
         soi huai đơ̆ng yoch, minh pôm rơmo kon păng minh pôm triu kon mă ưh kơ đei jĭ kiơ
         ôh păng 'bar tŏ noh đei minh sơnăm ngăl bơih. Wă pơm tơmam soi 'buh. 4 Minh pôm rơmo dăm, minh pôm triu tơno, wă pơm tơmam soi 'blŏk bơnê, pơyơ̆r 'bơ̆t anăp
         Kră Yang păng tơmam pơyơ̆r tơpŭng lŭk hrâu boih hăm đak rơmă ôliwơ yua kơ năr âu Kră
         Yang gô tơ'bôh akâu Sư kơdih kơ iĕm. 5 Thoi noh lu sư chĕp ba tơ anăp Bơsŭn Anih Akŭm dôm tơmam mă Môis đei pơkă bơih; đơ̆ng
         noh đĭ-đăng lu bơngai năm akŭm năm jê̆ Bơsŭn Anih Akŭm dơ̆ng 'bơ̆t anăp Kră Yang.
         6 Môis khan: 'Nâu tơdrong mă Kră Yang tơtă, lu iĕm pơm bĕ na tơdrong ư-ang Kră Yang
         gô tơ'bôh kơ lu iĕm. 7 Môis khan dơ̆ng kơ Arôn: Ih athei năm jê̆ tơ chơnang soi, pơyơ̆r bĕ tơmam soi huai
         đơ̆ng yoch păng pơyơ̆r tơmam soi 'buh ih, wă soi huai đơ̆ng yoch ih kơdih gơh rơgoh
         păng soi huai đơ̆ng yoch kon pơlei pơla păng sơmah huai đơ̆ng yoch lu sư, kiơ̆ thoi
         Kră Yang đei tơtă bơih. 8 Thoi noh Arôn năm jê̆ tơ chơnang soi, pơlôch kon rơmo tơno yua pơm tơmam soi huai
         đơ̆ng yoch sư kơdih. 9 Lu kon drŏ-nglo Arôn iŏk pham ba kơ sư, sư tôt hơnglâu ti sư tơ pham pik tơ lu ake
         chơnang soi, đơ̆ng noh tuh pham tơ jơ̆ng chơnang soi. 10 Sư iŏk soh pơyơ̆r rơmă, 'bar tŏ boh-lăn păng mơ'nhao hơtăng lom klơm kon sem tơmam
         soi huai đơ̆ng yoch, pơyơ̆r tơ chơnang soi, kiơ̆ thoi Kră Yang tơtă bơih kơ Môis.
         11 Sư 'buh lê̆ sĕch hăm akar tơ 'nguaih kơ kơđông. 12 Đơ̆ng noh sư pơlôch kon sem pơm tơmam soi 'buh; lu kon drŏ-nglo Arôn chĕp ba kơ sư
         pham, na sư săi pham noh tăp dăr kơ chơnang soi. 13 Lu sư kư̆m ăn kơ Arôn lu 'nhĕm kăt lê̆ bơih păng kơ̆l sư hloi, na soh pơyơ̆r đĭ tơmam
         soi noh tơ kơpal chơnang soi. 14 Sư ôp klak mot păng tơkong anhăk ba 'buh hơdai hăm tơmam soi 'buh tơ chơnang soi.
         15 Păng sư pơyơ̆r tơmam soi kon pơlei pơla. Sư rôp bơbe tơno pơm tơmam soi huai đơ̆ng
         yoch kon pơlei păng pơlôch kon bơbe noh, pơyơ̆r wă huai đơ̆ng yoch, nhen thoi tơmam
         soi huai đơ̆ng yoch mă adrol ki. 16 Sư pơyơ̆r tơmam soi 'buh, kiơ̆ thoi tơdrong juăt. 17 Đơ̆ng noh sư pơyơ̆r tơmam soi hăm phe 'ba, sư chup minh kơđôp anhăk ba soh tơ chơnang
         soi 'nguaih kơ tơmam soi 'buh til pơgê. 18 Kŭm thoi noh mơ̆n, sư pơlôch rơmo păng triu tơno pơm tơmam soi 'blŏk bơnê yua kơ kon
         pơlei pơla. Lu kon drŏ-nglo Arôn ăn kơ sư pham na sư tơtraih pham noh tăp dăr kơ chơnang
         soi. 19 Păng kư̆m chĕp ba kơ sư rơmă rơmo păng triu tơno, rơmă kiĕng, lu rơmă lom klak 'bar
         tŏ boh-lăn păng pơ'nhao lom klơm. 20 Lu sư dan lu rơmă tơ kơpal sĕch kơtơh, đơ̆ng noh soh pơyơ̆r tơ kơpal chơnang soi.
         21 Arôn iŏk sĕch kơtơh păng blu 'ma pơm tơmam soi chro 'ma 'ngiĕo 'bơ̆t anăp Kră Yang
         thoi Môis tơtă. 22 Đơ̆ng rŏng kơ Arôn yơ̆r ti sư tơklă gah kon pơlei pơla sơkat ăn pŭn hiôk kơ lu sư
         pơyơ̆r tơmam soi huai đơ̆ng yoch, tơmam soi 'buh păng tơmam soi 'blŏk bơnê, na sư
         jur đơ̆ng chơnang soi. 23 Môis păng Arôn mơ̆t lăm Bơsŭn Anih Akŭm; kơplah sư wă lĕch đơ̆ng hnam noh, bre sư
         sơkat pŭn hiôk ăn kơ kon pơlei pơla. Na tơdrong ư-ang Kră Yang tơ'bôh 'bơ̆t anăp đĭ-đăng
         kon pơlei. 24 Ŭnh lĕch đơ̆ng anăp Kră Yang sa tơmam soi 'buh păng rơmă kơpal chơnang soi. 'Bơ̆t
         đĭ-đăng kon pơlei 'bôh tơdrong noh, wang chhôk jreo drap kŭp kơ̆l tơ teh.

Tơdrong yoch bre Nađap păng Abihu101 Nađap păng Abihu 'bar 'nu kon drŏ-nglo Arôn, măr sư tă kơ chĕp gĕl tơmam 'bâu phu
         ngăl, tah ŭnh lăm noh, tah tơmam 'bâu phu kơpal păng pơyơ̆r ŭnh đơ̆ng nai 'bơ̆t anăp
         Kră Yang. Ŭnh thoi noh Kră Yang ưh kơ đei tơtă ôh kơ lu sư. 2 Ŭnh đơ̆ng anăp Kră Yang soh chhông bre noh, na măr sư lôch hloi 'bơ̆t anăp Kră Yang.
         3 Thoi noh Môis khan kơ Arôn tơdrong âu: Kră Yang đei khan boih, Inh gô pơdah jơhngơ̆m
         rơgoh Inh kơ lu đe bu mă oei jê̆ Inh păng Inh đei tơdrong đe pơyom 'bơ̆t anăp đĭ-đăng
         kon pơlei. Arôn ngăn hreh. 4 Đơ̆ng noh Môis krao Misael păng Êlsaphan, 'bar 'nu kon drŏ-nglo Usiêl, ma Arôn păng
         khan kơ lu sư: Năm jê̆ tơ âu, tung bĕ akâu 'nhŏng oh iĕm lôch weh đơ̆ng anih rơgoh.
         Anhăk ba tơ 'nguaih kơđông. 5 Thoi noh sư năm jê̆ tung anhăk 'bar 'nu bơngai oei hrŭk ba ao tai sư, tung tơ 'nguaih
         kơ kơđông, kiơ̆ thoi Môis tơtă boih. 6 Đơ̆ng noh Môis khan kơ Arôn păng 'bar 'nu kon sư Êlêasar păng Ithamar: Iĕm 'nĕ kơ
         achăng sŏk ôh păng 'nĕ kơ hek ao lu iĕm kơdih, kơnh hli kơ lu iĕm lôch păng kơnh tơdrong
         hil mĭl Kră Yang gô truh kơ đĭ-đăng kon pơlei oei akŭm, mă-lei 'nhŏng oh lu iĕm, adrĕch
         Isơrael iĕm, athei nhơ̆m kơ lu bơngai mă Kră Yang soh chhông hăm ŭnh. 7 Thoi noh lu iĕm 'nĕ kơ lĕch ôh đơ̆ng 'măng Bơsŭn Anih Akŭm kơnh hli kơ iĕm lôch, yua
         kơ đak pơgang 'bâu phu Kră Yang tuh boih kơ kơ̆l lu iĕm. Lu sư chu hloi nơ̆r Môis
         pơma.Dôm tơdrong lu 'bok soi gơh pơm8 Kră Yang khan kơ Arôn thoi âu: 9 Layơ mă ih păng lu kon drŏ-nglo ih mơ̆t lăm Bơsŭn Anih Akŭm 'nĕ kơ et sik hơmu păng
         huch tơmam kiơ mă pơm kơ iĕm suai kơnh hli kơ iĕm lôch. Tơdrong noh jing tơdrong juăt
         tơtă ling-lang lăm đĭ jơhnơr lu iĕm. 10 Wă kơ iĕm gơh kơnăl tơdrong 'lơ̆ng hăm tơdrong kơnê̆, tơdrong rơgoh păng tơdrong ưh
         kơ rơgoh. 11 Păng lu iĕm athei bơtho kơ bơngai Isơrael dôm tơdrong juăt mă Kră Yang đei yua Môis
         bơtho ăn. 12 Môis khan kơ Arôn păng lu kon drŏ-nglo sư oei arih, noh Êlêasar păng Ithamar. Ih iŏk
         bĕ tơmam pơyơ̆r, phe 'ba mă oei rơkah, đơ̆ng soh pơyơ̆r tơ chơnang soi kơ Kră Yang
         boih athei sa hloi hăm 'bĕng ưh kơ đei 'buih pông 'bơ̆t cheng chơnang soi; yua kơ
         tơmam âu jơ̆ rơgoh. 13 Athei sa tơmam soi âu tơ anih 'lơ̆ng rơgoh hloh, yua kơ tơmam âu 'măn lê̆ kơ ih păng
         lu kon drŏ-nglo ih đơ̆ng tơmam soi ăn hăm ŭnh sa pơyơ̆r kơ Kră Yang, yua kơ Sư pơkă
         boih kơ inh. 14 Mă-lei sĕch kơtơh mă pơyơ̆r chro 'ma 'ngiĕo păng blu kon sem dơrong mă đei pơyơ̆r
         hiŏng tơ kơpal, na ih păng lu kon akăn ih athei sa tơ minh anih rơgoh yua kơ đe đei
         'măn lê̆ kơ ih păng lu kon drŏ-nglo ih đơ̆ng lu tơmam pơyơ̆r 'blŏk bơnê đơ̆ng kon
         pơlei Isơrael. 15 Lu sư gô chĕp ba blu kon sem dơrong soi pơyơ̆r hiŏng tơ kơpal păng sĕch kơtơh mă đei
         pơyơ̆r chro 'ma 'ngiĕo hăm lu rơmă sư, wă soi pơyơ̆r chro 'ma 'ngiĕo 'bơ̆t anăp Kră
         Yang, dôm tơmam noh đe 'măn bơih kơ ih păng lu kon drŏ-nglo ih, kiơ̆ kơ tơdrong juăt
         ling-lang, mă Kră Yang đei tơtă bơih. 16 Môis chă kon bơbe tơno wă pơm tơmam soi sơmah huai đơ̆ng yoch, 'bôh đe 'buh khôi bơih,
         na sư mĭl kơ Êlêasar păng Ithamar, 'bar 'nu kon Arôn mă oei arih păng khan: 17 Liơ măr iĕm ưh kơ sa 'nhĕm tơmam soi huai đơ̆ng yoch tơ anih 'lơ̆ng rơgoh? Yua kơ
         noh jing tơmam 'lơ̆ng rơgoh hloh mă đe ăn boih kơ lu iĕm, wă kơ lu iĕm pŭ đĭ-đăng
         tơdrong yoch kon pơlei pơla păng soi sơmah huai đơ̆ng yoch ăn kơ lu sư 'bơ̆t anăp
         Kră Yang. 18 Pham sư ưh kơ anhăk ba tơ anih 'lơ̆ng rơgoh ôh, trŏ sư, iĕm sa tơmam âu tơ anih 'lơ̆ng
         rơgoh kiơ̆ thoi nơ̆r inh tơtă. 19 Mă-lei Arôn tơl Môis: Năr âu lu sư pơyơ̆r boih tơmam soi huai đơ̆ng yoch păng tơmam
         soi lu sư 'buh 'bơ̆t anăp Kră Yang; na kư̆m đei tơdrong truh kơ inh. Tơdah năr âu
         inh sa tơmam soi huai đơ̆ng yoch, lei Kră Yang hăm lăp đon kơ inh ưh? 20 Môis kơtơ̆ng tơdrong tơl thoi ei sư drơ̆ng trŏ.

Kon sem brem rơgoh păng ưh kơ rơgoh111 Kră Yang khan kơ Môis păng Arôn: 2 Khan bĕ kơ kon pơlei Isơrael: 'Nâu dôm lu kon sem brem arih kơpal teh noh iĕm gơh
         sa đĭ-đăng. 3 Kon sem brem ayơ mă đei kơchôp blah, kơchôp jơ̆ng blah 'bar păng gơh mơkan noh lu
         iĕm gơh sa. 4 Mă-lei tơdah kon sem brem ayơ mă lăp pôm gơh mơkan đĕch, dah lăp đei kơchôp blah đĕch
         lu kon sem brem noh iĕm ưh kơ gơh sa ôh, thoi kơ aseh lăk-đa sư mơkan 'nhĕt mă-lei
         ưh kơ đei kơchôp blah jing ưh kơ rơgoh. 5 Kơne bri sư mơkan mă-lei ưh kơ đei kơchôp blah jing ưh kơ rơgoh. 6 Tơpai bri sư mơkan mă-lei ưh kơ đei kơchôp blah jing ưh kơ rơgoh kơ iĕm, ưh kơ gơh
         sa. 7 Nhŭng sư đei kơchôp blah, jơ̆ng ti 'bar pah hơtuch adrol mă-lei ưh kơ mơkan, jing
         ưh kơ rơgoh. 8 Lu iĕm ưh kơ gơh sa 'nhĕm lu sem noh păng ưh kơ gơh hơtŭt 'bơm akâu lu kon sem brem
         noh dah sư lôch boih; ưh kơ rơgoh kơ iĕm ôh. 9 Dôm lu kon sem oei lăm đak lu iĕm gơh sa, noh lu kon sem mă đei hla đon păng đei kơchap
         mă oei lăm đak dơsĭ dah oei lăm đak krong. 10 Dôm sem brem kiơ lăm đak dơsĭ dah lăm đak krong dôm lu adrĕch arih lăm đak mă ưh kơ
         đei hla đon păng ưh kơ đei kơchap lu iĕm ưh kơ gơh sa ôh, lu iĕm athei lăng krưp sem
         noh. 11 Dôm lu adrĕch sem brem âu; iĕm athei areh lăng krưp dêh 'nĕ kơ sa 'nhĕm sư păng athei
         lăng akâu sư lôch noh krưp dêh. 12 Đĭ-đăng lu sem brem lăm đak mă ưh kơ đei hla đon păng ưh kơ đei kơchap jing tơmam
         mă lu iĕm lăng areh krưp dêh. 13 Lăm dôm lu kon sem păr, lu adrĕch mă lu iĕm trŏ kơ areh lăng krưp dêh noh jơ̆ klang,
         grơ̆, klang kok ưh kơ gơh kơ sa ôh. 14 Klang kơtơp păng klang gơsum, kiơ̆ kơ adrĕch sư. 15 Đĭ-đăng ak kiơ̆ kơ adrĕch sư. 16 Sem chhơng, sem đak dơsĭ sem tre-wĕt, koch lĕk, kiơ̆ kơ adrĕch; 17 sem ditdut, klang kok, sem bơrơ̆m. 18 Iĕr đak, sem hơkiĕng, klang sa tơmam ôm. 19 Bôngko, hơda, kiơ̆ kơ adrĕch sư, tre-yang păng hơmiĕt. 20 Đĭ-đăng lu kon sem đei pơnăr mơmŏ hăm puăn pah jơ̆ng noh jing tơmam lu iĕm areh lăng
         krưp. 21 Mă-lei kon sem ayơ mă đei pơnăr mơmŏ hăm puăn pah jơ̆ng na gơh pơplŏng kơpal, noh
         lu iĕm gơh sa. 22 'Nâu lu iĕm gơh sa, noh lep ba kiơ̆ kơ adrĕch sư, adro kiơ̆ kơ adrĕch sư, lep tung-nut
         kiơ̆ kơ adrĕch sư, ler kiơ̆ kơ adrĕch sư. 23 Đĭ-đăng lu kon sem nai, đei pơnăr nơnăm hăm puăn pah jơ̆ng jing tơmam mă lu iĕm areh
         lăng krưp. 24 Yua kơ lu kon sem 'nâu bơih na lu iĕm jing 'mê̆-'mach, bu mă hơtŭt 'bơm akâu lôch
         lu kon sem âu gô đei 'mê̆-'mach truh kơmăng. 25 Bu chĕp akâu lôch kon sem noh, athei pih hơbĕn ao tai sư păng jing kơnê̆ 'mê̆-'mach
         truh kơmăng. 26 Lu kon sem brem ayơ đei kơchôp blah mă-lei ưh kơ đei 'bar pah jơ̆ng ti păng ưh kơ
         đei mơkan, noh trŏ kơ pơm kơ lu iĕm kơnê̆ 'mê̆-'mach bơih, na bu hơtŭt 'bơm gô kơnê̆
         'mê̆-'mach. 27 Lu adrĕch ayơ mă đei puăn pah jơ̆ng ti na yak nơnăm hăm tơpang jơ̆ng noh jing tơmam
         ưh kơ rơgoh kơ lu iĕm, bu mă hơtŭt 'bơm akâu lôch lu sem brem noh gô đei tơdrong kơnê̆
         'mê̆-'mach truh kơmăng. 28 Na bơngai bu mă chĕp ba akâu lôch lu kon sem brem noh athei pih hơbĕn ao tai sư păng
         gô kơnê̆ 'mê̆-'mach truh kơmăng, dôm lu adrĕch tơmam noh ưh kơ rơgoh kơ lu iĕm. 29 Lăm lu adrĕch mă mơmŏ kơpal teh, 'nâu lu adrĕch mă ưh kơ rơgoh kơ lu iĕm: Kur, kơne,
         makuey kiơ̆ kơ adrĕch sư. 30 Păkkê, morkung, chŭ-chă, makuey păr. 31 Lăm lu adrĕch noh pơm kơ lu iĕm ưh kơ rơgoh, bu hơtŭt 'bơm akâu lôch sư gô đei kơnê̆
         'mê̆-'mach truh kơmăng. 32 Dôm lu adrĕch tơmam 'nâu, akâu lôch sư mă huŏng 'bơm tơ kơpal tơmam kiơ, pơm kơ tơmam
         noh jing kơnê̆ 'mê̆-'mach, lu tơmam pơm hăm 'long, hơbĕn ao, tơmam pơm păng akar,
         kơdŭng wă khan tơmam mă bơ̆n juăt kơ yua, athei tong tơmam noh lăm đak, sư gô kơnê̆
         'mê̆-'mach truh kơmăng păng đơ̆ng noh gô jing rơgoh dơ̆ng. 33 Tơdah akâu noh huŏng lăm ge, dôm tơmam tah lăm noh jing kơnê̆ 'mê̆-'mach đĭ iĕm athei
         teh pơchah lê̆ ge noh. 34 Dôm tơmam sa, nhă, dah đak đơ̆ng ge noh 'bơm, tơmam noh jing kơnê̆ 'mê̆-'mach đĭ mă
         khan tơmam noh tah lăm ge dah đak kơnê̆ noh 'bơm kư̆m jing kơnê̆ mơ̆n. 35 Dôm tơmam dah đei akâu lôch huŏng 'bơm tŏ sĕt sư gô kơnê̆ đĭ. Mă tơnuh gŏ mă chơđah
         gŏ athei teh pơchah lê̆; sư jing kơnê̆ 'mê̆-'mach bơih, iĕm athei lăng sư kơnê̆ 'mê̆-'mach
         bơih. 36 Minh pôm tu đak glung dah đak dơnâu iĕm lăng sư thoi rơgoh; tơdah đei akâu lôch kon
         sem brem huŏng đak noh jing kơnê̆ 'mê̆-'mach. 37 Tơdah akâu lôch kon sem kiơ mă huŏng 'bơm lăm adrĕch găr đe wă rei, na adrĕch găr
         noh đe oei jô̆ sư rơgoh. 38 Mă-lei tơdah đe tuh đak kơpal găr adrĕch păng tơdah đei akâu kon sem lôch mă huŏng
         'bơm gar, adrĕch noh gô jing kơnê̆ 'mê̆-'mach kơ lu iĕm. 39 Tơdah minh pôm kon sem brem iĕm gơh sa na lôch hĭ, bu mă hơtŭt 'bơm akâu sư kư̆m jing
         kơnê̆ 'mê̆-'mach truh kơmăng. 40 Bu mă sa 'nhĕm lôch noh athei pih hơbĕn ao tai sư păng gô 'bơm 'mê̆-'mach truh kơmăng
         păng bu mă chĕp ba akâu lôch noh kư̆m athei pih hơbĕn ao sư gô đei 'mê̆-'mach truh
         kơmăng. 41 Đĭ-đăng kon sem ayơ mă mơmŏ kơpal teh tă kơ lăng kơnê̆ krưp ngăl, ưh kơ gơh kơ sa
         'nhĕm sư ôh. 42 Thoi noh ưh kơ gơh sa 'nhĕm sư ôh lu kon sem mă mơmŏ kơpal teh, kon sem ayơ mă mơmŏ
         hor hăm klak yak nơnăm hăm puăn pah jơ̆ng ti dah nơnăm hăm lơ jơ̆ng, yua kơ noh lăng
         krưp dêh. 43 Lu iĕm 'nĕ kơ ăn minh pôm kon sem mă 'bơm tơ akâu lu iĕm pơm kơ lu iĕm 'mê̆-'mach,
         kơnh lu iĕm jing ưh kơ rơgoh. Athei lăng krưp dêh tơdrong noh. 44 Yua kơ Inh boih Kră Yang 'Bok Kei-Dei lu iĕm, Inh 'lơ̆ng rơgoh, lu iĕm kư̆m athei
         oei rơgoh, na gơh rơgoh tơpă. Lu iĕm 'nĕ kơ ăn minh pôm kon sem kiơ mơmŏ kơpal teh
         mă pơm kơ lu iĕm jing kơnê̆ 'mê̆-'mach. 45 Yua kơ Inh boih Kră Yang Tơ'ngla mă anhăk ba lu iĕm lĕch đơ̆ng char Êyiptơ jing Kră
         Yang 'Bok Kei-Dei lu iĕm, lu iĕm athei rơgoh 'lơ̆ng, yua kơ Inh 'lơ̆ng rơgoh. 46 Noh jơ̆ tơdrong juăt gah kon sem brem, gah lu sem păr tơ kơpal, lu ka kon sem lăm
         đak păng lu kơep lep-ler mơmŏ kơpal teh. 47 Klah lê̆ pha wă kơ băt kon sem brem ayơ mă ưh kơ rơgoh păng ayơ mă rơgoh, kon sem
         arih đe gơh sa păng ưh kơ gơh sa.

Tơdrong rơgoh lu drŏ-kăn hơiơch121 Kră Yang khan kơ Môis: 2 Khan bĕ kơ kon pơlei Isơrael, tơdah đei minh 'nu drŏ-kăn anăp păng hơiơch kơ minh
         'nu kon hơ'lơ̆p drŏ-nglo, sư gô jing kơnê̆ 'mê̆-'mach lăm tơpơh năr; kư̆m thoi kơplah
         sư 'bôh jơ̆ng mơ̆n. 3 Năr mă tơhngam đe gô kăt tơdra akar kơ kon drŏ-nglo sư. 4 Đơ̆ng noh bơngai drŏ-kăn noh athei oei lăm pêng-jĭt pêng năr, wă kơ rơgoh lê̆ pham
         sư, ưh kơ gơh hơtŭt 'bơm tơmam kiơ mă rơgoh 'lơ̆ng, dah năm mơ̆t tơ anih 'lơ̆ng rơgoh,
         dĭng truh đĭ năr pơm rơgoh akâu sư 'mơ̆i. 5 Mă-lei tơdah sư tơpŭ minh 'nu kon drŏ-kăn, sư gô jing 'mê̆-'mach lăm 'bar giĕng kư̆m
         thoi kơplah sư 'bôh hơbĕn mơ̆n, sư gô oei lăm tơdrong kơnê̆ 'mê̆-'mach sư, lăm tơdrâu-jĭt
         tơdrâu năr, wă kơ jing rơgoh 'lơ̆ng kơ đơ̆ng pham. 6 Tơdah kơtĕch boih măng năr oei rơgoh tơpŭ nge drŏ-nglo dah drŏ-kăn sư, ăn kơ sư năm
         ba nge noh kơ 'bok soi tơ Bơsŭn Anih Akŭm chĕp ba minh pôm kon triu minh sơnăm, wă
         pơm tơmam soi 'buh păng minh pôm kon kơtơp dah pơgâm wă pơm tơmam soi huai đơ̆ng yoch.
         7 'Bok soi gô pơyơ̆r tơmam soi noh, 'bơ̆t anăp Kră Yang wă soi sơmah huai yoch sư, kơplah
         noh sư gô jing rơgoh đơ̆ng pham sư, noh jơ̆ tơdrong juăt bơngai drŏ-kăn hơiơch kơ
         kon drŏ-nglo dah drŏ-kăn. 8 Tơdah sư chă ưh kơ kĕ đei minh pôm kon triu, sư athei rôp 'bar tŏ sem pơgâm dah 'bar
         tŏ kon kơtơp. Minh pôm 'măn kơ tơmam soi 'buh, minh pôm yua pơm kơ tơmam soi huai
         đơ̆ng yoch, 'bok soi gô soi sơmah huai yoch sư, na sư gô rơgoh.

Tơdrong juăt gah jĭ chin131 Kră Yang khan dơ̆ng kơ Môis păng Arôn: 2 Tơdah minh 'nu bơngai 'bôh akâu sư pơ'ngeh păng wă đuh, dah jĭ sư thoi lak kok păng
         jing hloi chin tơ akâu sư, athei đe chông ba sư tơ 'bok soi tơm Arôn, dah năm ba sư
         tơ minh 'nu lăm lu kon drŏ-nglo sư, mă pơm 'bok soi. 3 'Bok soi gô lăng lăng rơka jĭ tơ akâu sư, tơdah sŏk sop 'bơ̆t jĭ tơ akâu sư noh tơplih
         jing kok păng Jĭ sư jrŭ 'biơ̆ kơ akar so, noh jing jĭ chin, tơdah 'bok soi lăng đang
         bơih, sư gô jô̆ bơngai âu jing jĭ kơnê̆. 4 Mă-lei tơdah anih lak jing kok lăm akâu sư huay kơ jrŭ 'biơ̆ hăm akar so sư păng sŏk
         sop ưh kơ jing kok ôh, 'bok soi sư gô chĭt bơngai noh lăm tơpơh năr. 5 Lăm năr mă tơpơh 'bok soi gô lăng sư dơ̆ng. Tơdah jĭ sư oei hơnơ̆ng huay kơ lanh tơ
         akar nai, 'bok soi gô chĭt sư mă 'bar lăm tơpơh năr dơ̆ng. 6 Hlôi kơ tơpơh năr noh 'bok soi gô lăng sư dơ̆ng. Tơdah lak sư noh yơ̆m bơih ưh pă
         lanh tơ akar nai, 'bok soi gô jô̆ sư rơgoh, noh jĭ pơtôch đĕch. Lei sư gô pih hơbĕn
         ao sư jing rơgoh. 7 Mă-lei tơdah đơ̆ng rŏng kơ sư dơ̆ng 'bơ̆t anăp 'bok soi wă jô̆ sư 'lơ̆ng rơgoh, na
         jĭ đuh sư iung lanh dơ̆ng tơ lăm akar, bơngai noh sư athei năm pơlơ̆k tơ 'bok soi
         tăl mă 'bar. 8 'Bok soi gô lăng hơlen tơdah jĭ đuh sư iung lanh dơ̆ng tơ akâu akar sư na pơm kơ bơngai
         noh jing kơnê̆ 'mê̆-'mach; lei noh jơ̆ Jĭ chin bơih. 9 Tơdah minh 'nu bơngai 'bơm chin bơih, athei đe ba sư tơ'bôh tơ 'bok soi. 10 'Bok soi gô lăng sư tơdah đei pơ'ngeh tơ lăm akar, pơm kơ sŏk sop jing kok păng đei
         'breo lăm pơ'ngeh sư, 11 noh boih Jĭ chin oei ngăn lăm akâu akar sư păng 'bok soi gô jô̆ sư kơnê̆ 'mê̆-'mach
         bơih, 'bok soi ưh kơ kăl chĭt sư ôh, yua kơ sư jing kơnê̆ bơih. 12 Tơdah Jĭ chin lanh jơ̆p kơ akâu akar sư, đơ̆ng kơ̆l truh tơ jơ̆ng, jơ̆p-jang 'bok
         soi lăng 'bôh nhen. 13 'Bok soi gô lăng, tơdah jĭ chin jơ̆p-jang 'bĕnh kơ akâu sư boih, 'bok soi jô̆ sư jing
         rơgoh kơ tơdrong jĭ noh, akar sư jing kok jơ̆p-jang akâu na noh jing rơgoh bơih. 14 Mă-lei năr ayơ mă sĕch akâu nhen đum 'brê na sư noh jing kơnê̆ 'mê̆-'mach. 15 Mưh 'bok soi lăng 'bôh sĕch akar sư đum 'brê na jô̆ sư jing kơnê̆ 'mê̆-'mach. Sĕch
         đum 'brê noh jing kơnê̆ 'mê̆-'mach, noh Jĭ chin bơih. 16 Mă-lei tơdah akâu akar sư đơ̆ng 'brê jing kok sư athei năm tơ'bôh akâu sư tơ 'bok
         soi. 17 Na 'bok soi lăng sư păng tơdah tơdrong jĭ sư jing kok bơih, na 'bok soi jô̆ sư rơgoh
         đơ̆ng tơdrong jĭ, yua kơ rơgoh 'lơ̆ng bơih. 18 Tơdah đei minh 'nu bơngai tơ akâu sư đêl pơtôch na klaih bơih, 19 păng đêl rơka pơtôch noh đei pơ'ngeh kok dah pơ'ngeh 'bri, bơngai noh athei năm tơ'bôh
         akâu sư kơ 'bok soi. 20 'Bok soi gô lăng sư, tơdah 'bơ̆t jĭ rơka sư jrŭ hloh kơ akar păng sŏk sop sư jing
         kok 'bok soi gô jô̆ sư jing kơnê̆ 'mê̆-'mach, noh jĭ chin, sư lĕch 'bơ̆t đêl pơtôch.
         21 Mă-lei tơdah 'bok soi lăng boih, na sŏk sop 'bơ̆t jĭ sư ưh kơ jing kok păng ưh kơ
         jrŭ tơ akar, na jing thoi rơka so đĕch 'bok soi gô chĭt sư lăm tơpơh năr. 22 Tơdah jĭ sư lanh lăm akar, 'bok soi gô jô̆ sư jing kơnê̆ 'mê̆-'mach, noh sư đei jĭ
         chin. 23 Tơdah anih lak sư hơnơ̆ng minh 'bôt, ưh kơ lanh rai să, noh đêl pơtôch so đĕch, 'bok
         soi gô jô̆ sư rơgoh. 24 Mă-lei tơdah bu mă đei pơtŏk đơ̆ng ŭnh tơ akar sư, na rơka pơtŏk noh sư 'brê dah kok,
         25 'bok soi gô lăng tơdah sŏk sop 'bơ̆t jĭ lak jing kok păng jrŭ hloh kơ akar so, noh
         jĭ chin đuh lăm đêl pơtŏk, 'bok soi jô̆ sư kơnê̆ 'mê̆-'mach, noh jĭ chin. 26 Păng tơdah 'bok soi lăng anih noh, ưh kơ 'bôh sŏk sop 'bơ̆t jĭ sư huay kơ kok ôh,
         ưh kơ jrŭ hloh akar so păng 'bôh jĭ sư akar nhen thoi so, 'bok soi athei chĭt sư lăm
         tơpơh năr. 27 Kơtĕch lăm tơpơh năr 'bok soi lăng lăng sư dơ̆ng, tơdah jĭ sư lanh jơ̆p lăm akar,
         'bok soi athei jô̆ sư jing kơnê̆ 'mê̆-'mach, noh jĭ chin. 28 Mă-lei tơdah jĭ sư oei hơnơ̆ng minh 'bôt ưh kơ lanh tơ lăm akar, nhen akar so noh
         đơ̆ng đêl pơtŏk ŭnh, 'bok soi gô jô̆ sư jing rơgoh, yua kơ noh đêl rơka pơtŏk so.
         29 Tơdah minh 'nu bơngai drŏ-nglo dah drŏ-kăn đei rơka tơ kơ̆l, dah 'bơ̆t kang sư, 30 na 'bok soi gô lăng lăng rơka noh, tơdah rơka noh jrŭ hloh kơ akar so, đei sŏk sop
         jing kơmưt păng chăt hui, 'bok soi gô jô̆ sư jing kơnê̆ 'mê̆-'mach, noh jĭ đơđik,
         chin tơ kơ̆l dah 'bơ̆t sŏk kang sư. 31 Tơdah 'bok soi lăng tơdrong jĭ đơđik, ưh kơ jrŭ hloh akar so păng ưh kơ đei sŏk sop
         găm chăt 'bơ̆t rơka jĭ noh, na 'bok soi gô chĭt bơngai jĭ đơđik noh lăm tơpơh năr.
         32 'Bơ̆t năr mă tơpơh 'bok soi gô lăng lăng rơka Jĭ sư; tơdah đơđik sư ưh kơ lanh, ưh
         kơ đei sŏk sop kơmưt păng ưh kơ jrŭ hloh kơ akar so, 33 bơngai noh gô hơkôih sŏk sop păng sŏk kơ̆l sư mă-lei ưh kơ hơkôih 'bơ̆t đơđik sư,
         đơ̆ng noh 'bok soi gô chĭt sư mă 'bar lăm tơpơh năr dơ̆ng. 34 'Bok soi gô lăng dơ̆ng tơdrong đơđik sư tơ lăm năr mă tơpơh, tơdah đơđik sư ưh kơ
         lanh rai să, ưh kơ jrŭ hloh kơ akar so, 'bok soi gô jô̆ sư jing rơgoh, bơngai jĭ noh
         athei pih ao tai sư na jing rơgoh. 35 Mă-lei tơdah đơ̆ng rŏng jô̆ bơngai noh rơgoh bơih, na đei dơ̆ng jĭ sư lanh tơ akâu,
         'bok soi athei lăng lăng dơ̆ng. 36 Tơdah jĭ sư lanh tơ akâu akar sư, 'bok soi ưh kơ kăl ôh chơchă sŏk sop sư kơmưt dơ̆ng,
         noh jơ̆ kơnê̆ bơih. 37 Mă-lei tơdah sư 'bôh jĭ đơđik hơnơ̆ng minh 'bôt, ưh pă lanh, na sŏk sop găm ưh kơ
         chăt 'bơ̆t rơka jĭ noh lei tơdrong jĭ noh klaih bơih, sư jing rơgoh; păng 'bok soi
         gô jô̆ sư rơgoh. 38 Tơdah drŏ-nglo dah drŏ-kăn tơ akâu akar sư đei hơđoh kok, lak kok. 39 'Bok soi gô lăng. Tơdah akâu akar sư đei hơđoh kok, bul, bơngai noh jing rơgoh, yua
         kơ noh jơ̆ jĭ lak tơ akar sư đĕch. 40 Tơdah sŏk kơ̆l minh 'nu bơngai drŏ-nglo tơtuh, noh jơ̆ bơngai kơ̆l hok, đe jô̆ sư
         oei rơgoh đĕch. 41 Tơdah minh 'nu bơngai drŏ-nglo sŏk sư tơtuh 'bơ̆t klĕng, bơngai noh klĕng hok, jô̆
         sư oei rơgoh. 42 Mă-lei tơdah đei 'bơ̆t kơ̆l mưu dah 'bơ̆t, klĕng hok đei jĭ lak, noh jơ̆ jĭ chin,
         sư lĕch tơ klĕng hok dah 'bơ̆t kơ̆l mưu. 43 'Bok soi athei lăng sư. Tơdah 'bơ̆t anih jĭ sư 'brê kok, 'bơ̆t kơ̆l mưu, dah 'bơ̆t
         klĕng hok sư thoi jĭ chin tơ akâu akar sư. 44 Lei bơngai âu jĭ chin, 'bok soi gô jô̆ sư kơnê̆ 'mê̆-'mach rơka tơ kơ̆l. 45 Bơngai jĭ chin đei tơdrong jĭ noh gô hrŭk hơbĕn ao hiah, ưh kơ chô̆ sŏk, gom lê̆ sŏk
         kang sư na athei ôr: 'Mê̆-'mach, 'mê̆-'mach. 46 Lăm khei năr tơdrong jĭ, bơngai noh kơnê̆ 'mê̆-'mach sư athei oei hơdrô̆ 'nguaih kơ
         anih hơdrŭm.Tơdrong hơbĕn ao phơ̆k47 Tơdah đei hơbĕn ao 'bơm phơ̆ka thoi jĭ chin, hơbĕn ao hăm sŏk triu dah hơbĕn ao che,
         48 tơ brai tơdơ̆ng dah brai tơnanh, b tơ ao sŏk triu dah ao che, dah tơmam kiơ hăm akar.
         49 Tơdah phơ̆k noh jơk dah 'brê, tơ hơbĕn ao dah tơ tơmam akar, tơ brai tơdơ̆ng dah tơnanh
         dah tơ minh blah akar noh jơ̆ phơ̆k, đe gô tơ'bôh kơ 'bok soi. 50 'Bok soi gô lăng tơmam noh păng tah chĭt lê̆ tơmam noh lăm tơpơh năr. 51 Sư gô lăng lăng tơdrong phơ̆k noh lăm năr mă tơpơh. Tơdah tơdrong phơ̆k noh lanh tơ
         hơbĕn ao, tơ brai tơdơ̆ng dah tơnanh tơ akar dah tơmam kiơ mă hăm akar. Tơdrong phơ̆k
         noh jĭ chin rai lanh; tơmam noh jing kơnê̆ 'mê̆-'mach. 52 Thoi noh sư athei soh hơbĕn ao noh phơ̆k 'bơm tơ brai tơdơ̆ng dah brai tơnanh, tơ
         hơbĕn ao hăm sŏk triu dah hơbĕn ao che, dah tơmam kiơ mă hăm akar, yua kơ noh tơdrong
         jĭ chin rai lanh; đe athei soh lê̆ tơmam noh tơ lăm ŭnh. 53 Na tơdah 'bok soi lăng boih ưh kơ 'bôh phơ̆k tơdrong jĭ noh lanh tơ hơbĕn ao tơ brai
         tơdơ̆ng dah tơnanh dah tơmam kiơ mă hăm akar. 54 Thoi noh 'bok soi sư athei đe pih lê̆ tơmam mă 'bơm phơ̆k jĭ noh păng tah 'măn lê̆
         sư wơ̆t mă 'bar lăm tơpơh năr dơ̆ng. 55 Đang kơ pih bơih 'bok soi gô lăng lăng dơ̆ng tơmam mă đei tơdrong jĭ phơ̆k noh. Tơdah
         tơdrong jĭ phơ̆k noh ưh kơ tơkloh păng ưh kơ lanh jơ̆p, lei tơmam noh jơ̆ kơnê̆ 'mê̆-'mach
         bơih, ih athei soh lê̆ lăm ŭnh bĕ, yua kơ đei tơdrong jĭ sư sa tơ pah rŏng dah pah
         klak. 56 Mă-lei tơdah đơ̆ng rŏng kơ pih 'bok soi lăng lăng dơ̆ng mưh tơdrong jĭ phơ̆k yơ̆m
         bơih athei sư hek hŭt lê̆ 'bơ̆t đêl jĭ phơ̆k noh tơ che dah tơ akar, tơ brai tơdơ̆ng
         dah brai tơnanh. 57 Tơdah tơdrong jĭ phơ̆k sư oei đei dơ̆ng, 'bôh tơ hơbĕn ao, tơ brai tơdơ̆ng, tơnanh
         dah tơmam kiơ mă hăm akar, tơdrong jĭ phơ̆k noh lanh dơ̆ng bơih, ih athei soh lê̆
         tơmam đei tơdrong jĭ phơ̆k noh tơ lăm ŭnh. 58 Mă-lei hơbĕn ao, brai tơdơ̆ng dah brai tơnanh, dah tơmam kiơ mă hăm akar mă ih đei
         pih, tơdrong jĭ phơ̆k tơkloh bơih, ih athei pih dơ̆ng wơ̆t mă 'bar đơ̆ng noh sư gô
         rơgoh. 59 Noh jing tơdrong juăt gah tơdrong jĭ chin đei phơ̆k 'bơm tơ hơbĕn ao hăm sŏk triu
         dah hăm che, tơ brai tơdơ̆ng dah tơnanh dah tơ tơmam kiơ mă hăm akar. Wă lăng kiơ̆
         kơ tơdrong juăt noh na jô̆ sư rơgoh 'lơ̆ng dah oei kơnê̆ 'mê̆-'mach.

Giĕng pơm rơgoh jĭ chin141 Kră Yang khan kơ Môis: 2 'Nâu bơih tơdrong juăt lu bơngai jĭ chin lăm năr wă pơm rơgoh sư đe gô chông ba sư
         tơ 'bok soi. 3 'Bok soi gô lĕch tơ 'nguaih kơ kơđông na sư lăng bơngai noh. Tơdah rơka jĭ chin sư
         klaih bơih, 4 'bok soi tơtă kơ lu sư, chĕp 'bar tŏ sem oei arih păng rơgoh hăm 'long hơngo bri,
         che hơhĭm păng hla 'long pơgang (Hisôp).a 5 'Bok soi gô athei lu sư pơlôch minh lăm 'bar tŏ sem noh, lăm gŏ 'bei tơ đak ro hlăng.
         6 Đơ̆ng noh 'bok soi iŏk sem mă oei arih hơbĭ 'long hơngo bri, che 'brê hơhĭm păng hla
         'long pơgang, năm djrŭ tơ pham sem đêl pơlôch tơ đak ro hlăng. 7 'Bok soi athei tơtraih pham tơpơh wơ̆t tơ bơngai mă wă kơ goh kơ jĭ chin păng jô̆
         sư 'lơ̆ng rơgoh, đơ̆ng noh achăng sem oei arih păr tơ chŭn mir. 8 Bơngai wă kơ đei rơgoh noh athei pih hơbĕn ao tai sư, hơkôih đĭ sŏk sư, hum lăm đak
         na sư gơh rơgoh, đơ̆ng noh sư gơh mơ̆t lăm kơđông, mă-lei gô oei 'nguaih kơ bơsŭn
         lăm tơpơh năr. 9 Truh năr mă tơpơh sư gô hơkôih đĭ sŏk sop, sŏk kơ̆l, sŏk kang, gơnur măt sư, pih hơbĕn
         ao sư păng hum lăm đak, na gơh jing rơgoh. 10 Truh năr mă tơhngam, sư gô rôp 'bar tŏ kon triu tơno ưh kơ đei jĭ kiơ, b minh pôm
         kon triu akăn mă tơ'bưh kơ đêl, ưh kơ đei jĭ kiơ, iŏk pêng lăm mơjĭt tơpŭng hĕch,
         tuh hrâu đak rơmă ôliwơ.c 11 'Bok soi tơ'ngla mă pơm rơgoh kơ sư, gô chông ba bơngai mă wă kơ rơgoh noh păng dôm
         lu tơmam noh 'bơ̆t anăp Kră Yang, năm tơ Bơsŭn Anih Akŭm. 12 Đơ̆ng noh 'bok soi gô rôp minh lăm 'bar tŏ kon triu tơno wă pơyơ̆r huai đơ̆ng tơdrong
         hơch 'bơm kơ pơm yoch, hăm đak rơmă ôliwơ, na ba pơm tơmam soi pơyơ̆r 'ma 'ngiĕo 'bơ̆t
         anăp Kră Yang. 13 Sư gô pơlôch kon triu noh lăm anih đe juăt kơ pơlôch sem dơrong tơmam soi, wă pơm
         tơmam soi huai đơ̆ng yoch. Păng tơmam soi 'buh, tơ minh anih 'lơ̆ng rơgoh, yua kơ
         tơmam soi huai đơ̆ng tơdrong hơch 'bơm pơm yoch, 'nâu mơ̆ng kơ 'bok soi ngăl kư̆m
         thoi tơmam soi huai đơ̆ng yoch mơ̆n, noh jơ̆ minh tơmam 'lơ̆ng rơgoh hloh. 14 'Bok soi gô iŏk pham tơmam pơyơ̆r huai đơ̆ng tơdrong hơch 'bơm pơm yoch noh, na pik
         tơ đon gah 'ma bơngai mă wă kơ rơgoh, tơ hơnglâu yŏng ti gah 'ma păng hơnglâu yŏng
         jơ̆ng gah 'ma bơngai noh. 15 'Bok soi iŏk tŏ sĕt đak rơmă ôliwơ hling tơ tơpang ti 'ngiĕo sư kơdih. 16 Djrŭ hơnglâu ti gah 'ma sư lăm đak rơmă ôliwơ tơ tơpang ti 'ngiĕo sư kơdih na tơtraih
         tơpơh wơ̆t 'bơ̆t anăp Kră Yang. 17 Đak rơmă oei oei lăm tơpang ti 'bok soi gô pik tơ hla đon gah 'ma, tơ hơnglâu yŏng
         ti 'ma păng hơnglâu yŏng jơ̆ng 'ma bơngai wă kơ rơgoh noh păng dan tơ kơpal pham tơmam
         soi pơyơ̆r huai đơ̆ng tơdrong hơch 'bơm pơm yoch. 18 Đak rơmă oei oei lăm tơpang ti, 'bok soi gô hling tơ kơ̆l bơngai wă kơ rơgoh noh.
         Thoi noh 'bok soi gô soi sơmah pơm rơgoh ăn kơ sư 'bơ̆t anăp Kră Yang. 19 'Bok soi gô pơyơ̆r tơmam soi huai đơ̆ng yoch, wă soi sơmah ăn kơ bơngai noh, gơh rơgoh
         đơ̆ng tơdrong yoch sư. Đơ̆ng noh 'bok soi gô 'bet pơlôch sem dơrong tơmam soi, pơm
         tơmam soi 'buh. 20 'Bok soi gô pơyơ̆r tơ kơpal chơnang soi tơmam soi 'buh păng tơmam soi tơpŭng. Thoi
         noh 'bok soi gô pơm rơgoh ăn tơdrong yoch sư na tơdrong yoch bơngai âu gơh rơgoh.
         21 Mă-lei tơdah bơngai 'noh dơnuh hin ưh kơ kĕ đei dôm tơmam noh ôh, ăn kơ sư rôp minh
         pôm kon triu tơno, yua lăm tơdrong soi sơmah huai đơ̆ng tơdrong hơch 'bơm pơm yoch,
         pơyơ̆r 'ma 'ngiĕo, wă pơm tơmam soi wă rơgoh đơ̆ng yoch sư păng minh lăm mơjĭt kĭ
         tơpŭng bơlah, hrâu hăm đak rơmă ôliwơ, pơm tơmam soi phe 'ba păng minh puăt lit đak
         ôliwơ. 22 Kŭm thoi noh mơ̆n, kiơ̆ kơ sư đei athei chĕp ba 'bar tŏ kon sem pơgâm dah kon sem
         kơtơp, sem minh pôm âu pơm tơmam soi huai đơ̆ng yoch, sem minh pôm noh pơm tơmam soi
         'buh. 23 Lăm năr mă tơhngam, sư gô chĕp ba kơ 'bok soi tơmam âu wă pơm rơgoh kơ sư, tơ 'măng
         jang Bơsŭn Anih Akŭm. 24 'Bok soi gô iŏk kon triu tơno, pơm tơmam soi huai đơ̆ng hơch 'bơm pơm yoch păng minh
         puăt lit đak ôliwơ đơ̆ng noh 'bok soi pơyơ̆r 'ma 'ngiĕo 'bơ̆t anăp Kră Yang. 25 Sư gô 'bet pơlôch kon triu pơm tơmam soi huai đơ̆ng hơch 'bơm pơm yoch; 'bok soi iŏk
         pham pik tơ hla đon gah 'ma bơngai mă wă kơ rơgoh tơ hơnglâu yŏng ti gah 'ma tơ hơnglâu
         yŏng jơ̆ng 'ma sư. 26 Đơ̆ng noh 'bok soi hling đak rơmă ôliwơ tơ tơpang ti gah 'ngiĕo sư kơdih, 27 tôt hơnglâu ti 'ma sư tơ đak ôliwơ, mă tơ tơpang ti 'ngiĕo sư noh, na tơtraih tơpơh
         wơ̆t 'bơ̆t anăp Kră Yang. 28 Păng pik tơ hla đon gah 'ma bơngai mă wă kơ rơgoh noh, tơ hơnglâu yŏng ti 'ma păng
         hơnglâu yŏng jơ̆ng 'ma sư. Tơ anih đe dan pham tơmam pơyơ̆r huai đơ̆ng tơdrong yoch
         hơch 'bơm. 29 Đak rơmă ôliwơ mă oei oei lăm ti 'bok soi tuh tơ kơ̆l bơngai wă kơ rơgoh noh, wă pơm
         rơgoh kơ sư đơ̆ng yoch 'bơ̆t anăp Kră Yang. 30 Păng 'bok soi sư kư̆m gô pơyơ̆r, minh lăm 'bar tŏ kon sem kơtơp dah minh lăm 'bar
         tŏ sem pơgâm kiơ̆ kơ sư kĕ đei. 31 Pơyơ̆r minh pôm kon sem 'nâu pơm tơmam soi huai đơ̆ng yoch, minh pôm kon sem noh pơm
         tơmam soi 'buh, hăm tơmam soi phe 'ba; thoi noh 'bok soi gô soi sơmah ăn kơ bơngai
         mă wă kơ đei rơgoh noh, 'bơ̆t anăp Kră Yang. 32 Noh minh tơdrong juăt gah bơngai jĭ chin dơnuh hin ưh kơ đei tơmam pơyơ̆r, wă kơ rơgoh
         đơ̆ng tơdrong jĭ sư.Tơdrong jĭ phơ̆k lăm hnam33 Kră Yang khan kơ Môis păng Arôn: 34 Layơ lu iĕm mơ̆t tơ char Kanaan, mă Inh gô ăn kơ lu iĕm jang sa păng Inh ăn tơdrong
         jĭ phơ̆k lăm minh pôm hnam, lăm char mă lu iĕm đei iŏk oei jang sa, 35 tơ'ngla hnam noh athei năm roi kơ 'bok soi thoi âu: Inh đei 'bôh tơdrong jĭ phơ̆k
         tơ hnam nhôn. 36 'Bok soi tơtă athei wơh lu sư iŏk đĭ dôm mŭk tơmam đơ̆ng lăm hnam tơlĕch đĭ tơ 'nguaih,
         adrol kơ wă lăng tơdrong jĭ phơ̆k noh, wă kơ tơdrong jĭ kơnê̆ 'mê̆-'mach noh huay
         kơ apoh, đang kơ iŏk hơmet bơih 'bok soi gô mơ̆t lăng. 37 Sư gô lăng tơdrong jĭ noh, tơdah tơdrong jĭ phơ̆k klep tơ tơnăr hnam 'bôh đei lơ anih
         phơ̆k kơmưt dah 'brê, tơdah tơdrong jĭ noh sa jrŭ tơ lăm tơnăr. 38 Na 'bok soi gô lĕch tơ 'nguaih kơ 'măng hnam, tang chĭt lê̆ 'măng hnam noh lăm tơpơh
         năr. 39 Lăm năr mă tơpơh, 'bok soi wơ̆t lăng dơ̆ng, tơdah 'bôh tơdrong jĭ sa lanh tơ tơnăr
         hnam. 40 Thoi noh, 'bok soi gô athei đe iŏk lê̆ tơmo hnam 'bơm jĭ phơ̆k noh, na klơ̆m lê̆ tơ
         anih 'mê̆-'mach 'nguaih kơ pơlei. 41 Păng athei đe hơkôih đĭ lăm hnam, jum dăr kơ hnam păng chup đĭ 'bruih đêl hơkôih ei
         tuh tơ anih 'mê̆-'mach 'nguaih kơ pơlei. 42 Đơ̆ng noh iŏk tơmo plơ̆ng, tah pơklep đêl tơmo noh păng lŭk chuơh na man bah tơnăr
         hnam noh. 43 Tơdah tơdrong jĭ phơ̆k đei dơ̆ng đơ̆ng rŏng kơ iŏk tơmo noh, hơkôih lăm hnam păng
         man ming tơnăr, hnam noh. 44 'Bok soi gô năm lăng dơ̆ng, tơdah 'bôh tơdrong jĭ phơ̆k lanh rai să, lei noh jơ̆ jĭ
         phơ̆k thoi sa lanh lăm hnam, na hnam noh jing kơnê̆ 'mê̆-'mach. 45 Thoi noh athei đe yuih đĭ hnam noh, tơmo, 'long păng chuơh, tŏng pơdŭ đĭ tuh lê̆ tơ
         anih 'mê̆-'mach 'nguaih kơ pơlei. 46 Bu mơ̆t lăm hnam mă đe tang lê̆ boih, bơngai noh jing kơnê̆ 'mê̆-'mach truh kơmăng.
         47 Bu 'bĭch dah sŏng sa lăm hnam noh athei pih hơbĕn ao sư. 48 Mă-lei đơ̆ng rŏng kơ hnam mă đei man bah ming tơdah 'bok soi wơ̆t lăng, ưh pă đei
         'bôh tơdrong jĭ phơ̆k sa lanh lăm hnam, 'bok soi gô khan hnam noh rơgoh, yua kơ tơdrong
         jĭ phơ̆k klaih bơih. 49 Tơdrong wă pơm rơgoh kơ hnam 'noh, sư athei iŏk 'bar tŏ sem iĕ, hăm 'long hơngo, che
         brai 'brê hơhĭm păng hla 'long pơgang. 50 Sư gô pơlôch minh pôm sem lăm gŏ teh, tơ đak ro hlăng. 51 Đơ̆ng noh iŏk 'long hơngo bri Sêđar, hla pơgang Hisôp, che brai 'brê hơhĭm păng sem
         arih, djrŭ lu tơmam âu, tơ lăm pham sem mă kăt hơko pơlôch lăm gŏ teh tơ đak ro hlăng
         păng tơtraih tơpơh wơ̆t tơ hnam. 52 Thoi noh wă pơm rơgoh kơ hnam noh, sư iŏk pham sem, đak ro hlăng, sem oei arih, 'long
         hơngo Sêđar, hla 'long pơgang Hisôp, che brai 'brê hơhĭm. 53 Đơ̆ng noh sư achăng sem oei arih păr 'nguaih kơ pơlei truh tơ chŭn mir. Thoi âu sư
         soi sơmah kơ hnam noh wă kơ rơgoh, na hnam noh gô jing rơgoh. 54 Noh jing tơdrong juăt kơ đĭ-đăng tơdrong jĭ phơ̆k păng đơđik. 55 Tơdrong jĭ phơ̆k đei phơ̆k tơ hơbĕn ao dah tơ hnam oei. 56 'Bơ̆t anih pơ'ngeh, djah, rơka tơlŏng. 57 Bơtho tơ'bôh wă kơ băt, liơ mă jing kơnê̆ 'mê̆-'mach păng liơ mă jing rơgoh 'lơ̆ng,
         noh jơ̆ khôi juăt tơdrong jĭ phơ̆k.

'Mê̆-'mach lĕch đơ̆ng akâu jăn151 Kră Yang khan kơ Môis păng Arôn: 2 Roi bĕ kơ kon pơlei Isơrael; tơdah minh 'nu bơngai drŏ-nglo đei đuh lĕch đơ̆ng akâu
         sư jĭ lĕcha đuh noh jing kơnê̆ 'mê̆-'mach. 3 'Nâu jing khôi juăt gah tơdrong 'mê̆-'mach yua kơ đei đuh lĕch đơ̆ng akâu sư. Mă khan
         akâu sư oei lĕch hơnơ̆ng dah ưh pă lĕch bơih, akâu sư noh jing kơnê̆ 'mê̆-'mach. 4 Anih giơng tep bơngai đei tơdrong jĭ đuh lĕch đơ̆ng akâu, gô jing 'mê̆-'mach păng
         dôm tơmam kiơ mă sư ngăl hơ-oei kư̆m gô jing 'mê̆-'mach mơ̆n. 5 Bu mă hơtŭt 'bơm giơng tep sư, athei pih hơbĕn ao sư, hum lăm đak păng sư jing kơnê̆
         'mê̆-'mach truh kơmăng. 6 Bu hơ-oei kơpal tơmam kiơ mă đêl bơngai đei tơdrong jĭ đuh lĕch đơ̆ng akâu hơ-oei
         bơih, sư athei pih hơbĕn ao sư, hum lăm đak păng sư gô jing kơnê̆ 'mê̆-'mach truh
         kơmăng. 7 Bu hơtŭt 'bơm akâu bơngai đei tơdrong jĭ đuh lĕch đơ̆ng akâu noh, athei pih hơbĕn
         ao sư, hum lăm đak păng jing kơnê̆ 'mê̆-'mach truh kơmăng. 8 Tơdah bơngai đei tơdrong jĭ đuh lĕch đơ̆ng akâu, gơsoh 'bơm kơ bơngai rơgoh, bơngai
         noh athei pih hơbĕn ao sư, hum lăm đak păng jing kơnê̆ 'mê̆-'mach truh kơmăng. 9 An gre ayơ mă bơngai đei tơdrong jĭ đuh lĕch đơ̆ng akâu hao hơ-oei, an noh gô jing
         kơnê̆ 'mê̆-'mach. 10 Bu mă hơtŭt 'bơm dôm tơmam kiơ ala akâu bơngai đei tơdrong jĭ đuh, jing đei kơnê̆
         'mê̆-'mach truh kơmăng păng bu mă chĕp tơmam noh, athei pih hơbĕn ao sư, hum lăm đak
         păng jing kơnê̆ 'mê̆-'mach truh kơmăng. 11 Tơdah bơngai bu mă đêl bơngai đei tơdrong jĭ đuh lĕch đơ̆ng akâu pel 'bơm na ưh kơ
         ôp ti adrol, bơngai noh athei pih hơbĕn ao sư, hum lăm đak păng gô jing kơnê̆ 'mê̆-'mach
         truh kơmăng. 12 Gŏ man hăm gŏ teh đêl bơngai đei tơdrong jĭ lĕch đơ̆ng akâu pel 'bơm, athei teh pơchah
         lê̆; dah tơmam pơm hăm 'long athei ôp hăm đak. 13 Tơdah bơngai drŏ-nglo đei tơdrong jĭ đuh noh klaih bơih, athei jô̆ đơ̆ng năr sư gơh
         klaih truh tơ tơpơh năr, đơ̆ng noh pih hơbĕn ao sư păng hum tơ đak ro, na sư gô rơgoh.
         14 Truh năr mă tơhngam sư gô rôp 'bar tŏ sem pơgâm dah 'bar tŏ kon sem kơtơp, năm ba
         'bơ̆t anăp Kră Yang tơ 'măng Bơsŭn Anih Akŭm păng jao sem noh ăn kơ 'bok soi. 15 'Bok soi gô pơyơ̆r, minh pôm sem pơm tơmam soi huai đơ̆ng yoch minh pôm sem pơm tơmam
         soi 'buh, thoi noh 'bok soi gô soi sơmah wă kơ goh tơdrong yoch sư 'bơ̆t anăp Kră
         Yang yua kơ đei tơdrong jĭ lĕch đak đuh đơ̆ng akâu. 16 Tơdah bơngai drŏ-nglo lĕch đak kơtăk athei hum đĭ akâu sư lăm đak păng gô kơnê̆ 'mê̆-'mach
         truh kơmăng. 17 Đĭ-đăng hơbĕn ao păng đĭ-đăng akâu akar sư đêl 'bơm đak kơtăk lĕch noh, athei pih
         hum hơrao 'nhao hơpĕch lăm đak păng gô jing kơnê̆ 'mê̆-'mach truh kơmăng. 18 Tơdah bơngai drŏ-nglo ngôi hăm minh 'nu drŏ-kăn na lĕch đak kơtăk, 'bar 'nu măr sư
         athei hum lăm đak păng gô jing kơnê̆ 'mê̆-'mach truh kơmăng. 19 Tơdah minh 'nu bơngai drŏ-kăn 'bôh jơ̆ng, sư athei chu iŏk tơdrong 'mê̆ noh lăm tơpơh
         năr bu hơtŭt 'bơm sư gô jing kơnê̆ 'mê̆-'mach truh kơmăng. 20 Dôm tơmam sư yua 'bĭch kơplah sư đei tơdrong kơnê̆ 'mê̆-'mach jing kơnê̆ 'mê̆-'mach
         đĭ; păng tơmam sư kơtĭt oei kư̆m jing kơnê̆ 'mê̆-'mach. 21 Bu hơtŭt 'bơm giơng sư tep, athei pih hơbĕn ao, hum lăm đak păng gô jing kơnê̆ 'mê̆-'mach
         truh kơmăng. 22 Bu hơtŭt 'bơm tơmam đêl sư kơtĭt oei, athei pih hơbĕn ao, hum lăm đak păng gô jing
         kơnê̆ 'mê̆-'mach truh kơmăng. 23 Tơdah tơmam kiơ kơpal giơng sư, dah tơmam đêl sư hơ-oei na bu mă hơtŭt 'bơm gô jing
         kơnê̆ 'mê̆-'mach truh kơmăng. 24 Tơdah bơngai drŏ-nglo 'bĭch hăm bơngai drŏ-kăn, na tơdrong 'mê̆-'mach bơngai drŏ-kăn
         'bôh jơ̆ng, 'bơm tơ drŏ-nglo, bơngai drŏ-nglo gô jing kơnê̆ 'mê̆-'mach lăm tơpơh năr;
         giơng đêl sư 'bĭch kư̆m gô jing kơnê̆ 'mê̆-'mach. 25 Tơdah bơngai drŏ-kăn 'bôh pham lơ năr, hloh kơ khei năr sư juăt kơ 'bôh jơ̆ng, dah
         tơdrong 'bôh pham noh đunh dêh, hloh kơ năr jing kơnê̆ 'mê̆-'mach, sư gô jing kơnê̆
         'mê̆-'mach đĭ lăm năr sư 'bôh jơ̆ng noh; thoi lăm năr kơplah sư jing kơnê̆ 'mê̆-'mach.
         26 Lăm năr sư 'bôh jơ̆ng. Lu giơng mă sư ngăl 'bĭch păng dôm tơmam kiơ đêl sư kơtĭt hơ-oei
         jing kơnê̆ 'mê̆-'mach ngăl, kư̆m thoi kơplah sư 'bôh hơbĕn. 27 Bu hơtŭt 'bơm tơmam noh gô jing kơnê̆ 'mê̆-'mach athei pih hơbĕn ao sư hum lăm đak;
         păng gô jing kơnê̆ 'mê̆-'mach truh kơmăng. 28 Mă-lei tơdah pham 'bôh jơ̆ng noh păt bơih, athei jô̆ đơ̆ng năr sư păt truh tơ tơpơh
         năr, đơ̆ng noh jô̆ sư jing rơgoh. 29 Lăm năr mă tơhngam, sư gô rôp 'bar tŏ sem pơgâm dah 'bar tŏ kon sem kơtơp păng sư
         athei chĕp ba kơ 'bok soi tơ 'măng Bơsŭn Anih Akŭm. 30 'Bok soi gô pơyơ̆r minh pôm sem wă soi sơmah huai đơ̆ng tơdrong yoch păng minh pôm
         sem dơ̆ng pơm tơmam soi 'buh, na 'bok soi gô soi sơmah wă kơ sư rơgoh đơ̆ng yoch sư
         'bơ̆t anăp Kră Yang, yua kơ tơdrong sư 'bôh pham lơ năr, jing kơnê̆ 'mê̆-'mach. 31 Thoi noh ih athei klah lê̆ lu bơngai Isơrael ataih đơ̆ng lu tơdrong kơnê̆ 'mê̆-'mach
         lu sư, kơnh hli kơ lu sư lôch lăm tơdrong kơnê̆ 'mê̆-'mach lu sư noh na pơm 'mê̆-'mach
         kơ Bơsŭn Anih Akŭm Inh mă oei tŏk-bŏk lu sư. 32 Noh jing tơdrong juăt gah bơngai drŏ-nglo mă đei tơdrong jĭ đuh lĕch đơ̆ng akâu sư
         păng bơngai drŏ-nglo lĕch đak kơtăk jing kơnê̆ 'mê̆-'mach. 33 Gah bơngai drŏ-kăn 'bôh jơ̆ng dah bơngai drŏ-nglo lĕch đak kơtăk păng gah bơngai drŏ-nglo
         'bĭch hăm bơngai drŏ-kăn oei 'bôh jơ̆ng kơnê̆ 'mê̆-'mach.

Năr giĕng tih pơm rơgoh đơ̆ng yoch161 Đơ̆ng rŏng kơ 'bar 'nu kon drŏ-nglo Arôn lôch kơplah măr sư năm jê̆ 'bơ̆t anăp Kră
         Yang, 2 Kră Yang khan kơ Môis thoi âu: Khan bĕ kơ Arôn 'nhŏng ih 'nĕ kơ mơ̆t ling-lang tơ
         anih 'lơ̆ng rơgoh tơ lăm kơ che đe pĕng 'bơ̆t anăp tơnglơ̆p mơnat ăn 'măn tơ kơpal
         kơ hom tơdrong pơgơ̆p, kơnh hli kơ sư lôch, yua kơ Inh gô oei lăm hơmơ̆l tơ'bôh tơ
         anih mơnat ăn. 3 Arôn gô mơ̆t lăm anih 'lơ̆ng rơgoh thoi âu: Sư dui ba minh pôm rơmo dăm wă pơm tơmam
         soi huai đơ̆ng yoch păng minh pôm triu tơno wă pơm tơmam soi 'buh. 4 Sư gô hrŭk ao tai che hơtăng rơgoh păng hơbĕn che, tơ̆n tơlei tơ̆n che păng yơ̆l môk
         che tơ kơ̆l sư, noh jơ̆ hơbĕn ao 'lơ̆ng rơgoh mă-lei sư gô hrŭk đang kơ sư hum. 5 Ăn kơ sư iŏk đơ̆ng lăm tơpôl kon pơlei Isơrael 'bar tŏ bơbe tơno wă pơm tơmam soi
         huai đơ̆ng yoch păng minh pôm triu tơno yua pơm tơmam soi 'buh. 6 Arôn gô pơyơ̆r rơmo dăm pơm tơmam soi huai đơ̆ng yoch sư kơdih, sư gô soi sơmah wă
         kơ rơgoh đơ̆ng yoch sư păng hnam dơnŏ sư. 7 Na sư gô rôp 'bar tŏ bơbe tơno, dan 'bơ̆t anăp Kră Yang tơ 'măng Bơsŭn Anih Akŭm.
         8 Arôn gô hlang lăng kơ 'bar tŏ bơbe tơno noh, mă minh wă 'măn kơ Kră Yang, minh dơ̆ng
         kơ Asasên wă khan pŭ iŏk đĭ tơdrong yoch. 9 Arôn gô pơyơ̆r bơbe tơno, trŏ 'măn kơ Kră Yang, na pơyơ̆r sư pơm tơmam soi huai đơ̆ng
         yoch. 10 Gah bơbe mă trŏ kơ Asasên wă pŭ iŏk đĭ tơdrong yoch sư pơyơ̆r oei arih lê̆ 'bơ̆t anăp
         Kră Yang wă pơm rơgoh tơdrong yoch, đơ̆ng noh achăng lê̆ sư tơ tơmăn glă wă kơ sư
         pŭ iŏk đĭ tơdrong yoch kon pơlei. 11 Arôn pơyơ̆r rơmo dăm, pơm tơmam soi huai đơ̆ng yoch, sư pơlôch rơmo noh soi sơmah
         wă kơ goh đơ̆ng yoch sư kơdih păng hnam dơnŏ sư. 12 Sư iŏk bô̆i kep ngar ŭnh ngŭr 'brê kơpal chơnang soi 'bơ̆t anăp Kră Yang păng iŏk
         'bar chup tah tơmam 'bâu phu hĕch, na chĕp ba tơ gah lăm kơ che pĕng. 13 Sư gô dan tơmam 'bâu phu kơpal ŭnh 'bơ̆t anăp Kră Yang wă kơ 'nhui đơ̆ng rơmă gom
         lê̆ tơnglơ̆p tơdrong mơnat ăn, tơ kơpal hom tơdrong pơgơ̆p. Na sư huay kơ lôch. 14 Sư gô iŏk pham rơmo tơno noh, djrŭ hơnglâu ti sư tơtraih tơ tơnglơ̆p tơdrong mơnat
         ăn păng tơtraih tơpơh wơ̆t gah anăp tơnglơ̆p tơdrong mơnat ăn noh. 15 Đơ̆ng noh sư gô pơlôch bơbe tơno pơm tơmam soi yua huai đơ̆ng yoch kon pơlei pơla;
         sư chĕp ba pham bơbe noh tơ lăm che pĕng, kư̆m thoi yua pham rơmo dăm mơ̆n, tơtraih
         tơ kơpal tơnglơ̆p tơdrong mơnat ăn păng tơ anăp tơ'bơ̆p mơnat ăn. 16 Thoi noh sư năm soi sơmah tơ lăm anih 'Lơ̆ng rơgoh yua kơ đơ̆ng tơdrong kơnê̆ 'mê̆-'mach,
         pơm glăi, yoch kon pơlei Isơrael na sư athei soi sơmah huai đơ̆ng tơdrong yoch. Sư
         kư̆m soi sơmah huay đơ̆ng yoch kơ Bơsŭn Anih Akŭm, yua kơ anih akŭm oei tơ tŏk-bŏk
         tơdrong kơnê̆ 'mê̆-'mach lu sư. 17 Kơplah 'bok soi mơ̆t lăm Bơsŭn Anih Akŭm wă soi sơmah huai đơ̆ng tơdrong yoch lăm
         anih 'lơ̆ng rơgoh, 'nĕ kơ ăn minh 'nu bơngai bu oei lăm noh, dĭng truh tơ sư lĕch,
         đơ̆ng rŏng kơ sư soi sơmah huai đơ̆ng yoch sư kơdih, hnam dơnŏ sư păng đĭ-đăng kon
         pơlei Isơrael. 18 Đơ̆ng noh sư gô lĕch năm tơ chơnang soi 'bơ̆t anăp Kră Yang, soi sơmah kơ chơnang
         soi wă kơ rơgoh; sư iŏk pham rơmo dăm păng pham bơbe tơno pik jum dăr lu ake chơnang
         soi. 19 Păng iŏk hơnglâu ti sư tơtraih pham tơpơh wơ̆t tơ chơnang soi, pơm kơ chơnang soi
         jing 'lơ̆ng rơgoh păng ôp lê̆ đơ̆ng tơdrong kơnê̆ 'mê̆-'mach kon pơlei Isơrael. 20 Layơ 'bok soi, soi sơmah huai yoch ăn kơ anih 'lơ̆ng rơgoh, kơ Bơsŭn Anih Akŭm, kơ
         chơnang soi đang boih, lei sư gô pơyơ̆r bơbe tơno oei arih. 21 Arôn dan 'bar pah ti sư kơpal kơ̆l bơbe tơno mă oei arih, na roi đĭ-đăng dôm tơdrong
         yoch kơnê̆ pơm glăi lu kon pơlei Isơrael păng dan đĭ-đăng tơdrong yoch lu sư pơm boih
         kơpal kơ̆l bơbe tơno. Đơ̆ng noh yua minh 'nu bơngai đei jao boih tơdrong jang 'nâu
         na puh achăng bơbe noh tơ tơmăn glă. 22 Kon bơbe noh gô pŭ tơ akâu sư dôm tơdrong yoch kon pơlei Isơrael, lĕch tơ bri brah
         ưh kơ đei bơngai, đe achăng bơbe noh tơ tơmăn glă. 23 Arôn gô mơ̆t lăm Bơsŭn Anih Akŭm, plôh lê̆ hơbĕn ao đêl sư hrŭk mơ̆t tơ anih 'lơ̆ng
         rơgoh păng sư gô lê̆ hloi hơbĕn ao tơ noh. 24 Sư gô hum tơ lăm minh anih 'lơ̆ng rơgoh, hrŭk ao sư, lĕch tơ 'nguaih, pơyơ̆r tơmam
         soi 'buh kơ sư kơdih păng tơmam soi 'buh kơ kon pơlei pơla, soi sơmah kơ sư kơdih
         păng kon pơlei pơla wă kơ rơgoh. 25 Sư gô iŏk rơmă tơmam soi huai tơdrong yoch na soh pơyơ̆r tơ kơpal chơnang soi. 26 Bơngai mă dui tơlĕch bơbe tơno gah pŭ tơdrong yoch kon pơlei athei pih hơbĕn ao sư
         păng hum lăm đak, đơ̆ng noh sư gơh brŏk mơ̆t tơ gơđông. 27 Đe gô anhăk ba rơmo tơno păng bơbe tơno tơ 'nguaih kơ gơđông, tơmam mă hlôi pơyơ̆r
         bơih pơm tơmam soi huai iŏk đơ̆ng yoch, pham sư đe anhăk ba tơ anih 'lơ̆ng rơgoh wă
         soi sơmah huai tơdrong yoch; đơ̆ng noh sư gô iŏk soh lê̆ lăm ŭnh, akar, sĕch păng
         ĭch, tơmam soi noh tơ 'nguaih kơ gơđông. 28 Bơngai mă soh athei pih hơbĕn ao sư păng hum; đơ̆ng noh na gơh brŏk mơ̆t tơ gơđông.
         29 'Nâu jing tơdrong juăt kơ lu iĕm ling-lang khŏm khŏm truh tơ năr mơjĭt lăm khei tơpơh,
         lu iĕm athei pơmat akâu lu iĕm kơdih, ưh kơ gơh pơm minh tơdrong kiơ, mă kon pơlei
         pơla iĕm kơdih, dah tơmoi nai bơngai đơ̆ng ataih oei hăm lu iĕm. 30 Yua kơ lăm năr noh đe gô soi sơmah ôp rơgoh lu iĕm đơ̆ng yoch, wă kơ lu iĕm gơh rơgoh,
         na lu iĕm gô rơgoh tơdrong yoch lu iĕm 'bơ̆t anăp Kră Yang. 31 Noh jing thoi năr Sa'bat kơ lu iĕm, minh năr pơdơh pơyom, lu iĕm athei pơmat akâu
         iĕm kơdih, noh jing tơdrong juăt ling-lang. 32 'Bok soi gô tuh rơmă păng pôk sư pơm 'bok soi tơplih kơ 'bă sư, wă soi sơmah huai
         đơ̆ng tơdrong yoch, gô hrŭk hơbĕn ao che wă khan hơbĕn ao 'lơ̆ng rơgoh, na soi sơmah
         huai iŏk tơdrong yoch. 33 Sư mă soi sơmah pơm rơgoh ăn kơ anih rơgoh păng kơ Bơsŭn Anih Akŭm păng soi sơmah
         kơ chơnang soi, soi sơmah kơ lu 'bok soi păng soi sơmah kơ đĭ-đăng kon pơlei Isơrael.
         34 Minh sơnăm minh wơ̆t athei soi sơmah huai đơ̆ng yoch kon pơlei Isơrael, wă pơm rơgoh
         tơdrong yoch lu sư, noh gô jing tơdrong juăt lu iĕm ling-lang khŏm khŏm. Arôn pơm
         rok kiơ̆ thoi Kră Yang khan pơkă bơih kơ Môis.

Soi sơmah tơ minh anih đĕch171 Kră Yang khan kơ Môis thoi âu: 2 Khan bĕ kơ Arôn, lu kon drŏ-nglo sư păng đĭ-đăng kon pơlei Isơrael: 'Nâu nơ̆r Kră
         Yang tơtă boih. 3 Tơdah minh 'nu bơngai drŏ-nglo, đơ̆ng lăm hnam Isơrael koh pơlôch minh pôm rơmo, minh
         pôm kon triu dah minh pôm bơbe lăm anih kơđông dah 'nguaih kơ anih kơđông, 4 na ưh kơ dui ba tơ 'măng Bơsŭn Anih Akŭm, wă pơyơ̆r kơ Kră Yang 'bơ̆t anăp Bơsŭn Anih
         Akŭm kơkuh kơ Kră Yang, pham noh gô tuh tơpŭ tơdrong yoch kơ bơngai drŏ-nglo noh;
         sư 'bet tuh pham bơih; đe gô tơlĕch sư đơ̆ng kon pơlei Isơrael. 5 Tơdrong noh wă kơ kon pơlei Isơrael iŏk tơmam soi lu sư mă đei 'bet pơlôch tơ bri
         tơ mir, na anhăk ba kơ 'bok soi, 'bơ̆t anăp Kră Yang tơ 'măng Bơsŭn Anih Akŭm. Wă
         'bet pơyơ̆r soi sơmah kơ tơdrong 'blŏk bơnê kơ Kră Yang. 6 'Bok soi gô tơtraih pham tơmam soi tơ kơpal chơnang soi kơ Kră Yang 'bơ̆t 'măng Bơsŭn
         Anih Akŭm păng soh pơyơ̆r rơmă đei 'bâu phu ăn kơ Kră Yang. 7 Kon pơlei Isơrael ưh pă pơyơ̆r tơmam soi lu sư kơ yang kơnê̆ păng ưh pă tơ'bưh pơm
         pơyô kư̆ kă hăm lu sư dơ̆ng. Noh jing tơdrong juăt ling-lang kơ lu sư lăm đĭ chăl
         đơ̆ng rŏng. 8 Thoi noh ih athei khan kơ lu sư: Tơdah bu mă lăm bơngai Isơrael, dah bơngai tơmoi
         oei lăm lu kon pơlei, sư pơyơ̆r minh pôm tơmam soi 'buh dah pơyơ̆r tơmam soi kiơ,
         9 na ưh kơ chĕp ba tơ 'măng Bơsŭn Anih Akŭm wă pơyơ̆r kơ Kră Yang, lei bơngai noh đe
         gô puh tơweh sư đơ̆ng kon pơlei Isơrael.Pơkâm kơ sa pham10 Tơdah bơngai bu mă đơ̆ng lăm adrĕch Isơrael, dah bơngai tơmoi oei hăm sư, sa pham
         kiơ bưh, lei Inh gô iung hil mĭl kơ bơngai sa pham noh, Inh gô puh tơhiong lê̆ sư
         đơ̆ng bơngai Isơrael sư. 11 Yua kơ tơdrong ariha sĕch akar oei tơ lăm pham; Inh ăn boih kơ lu iĕm pham tơtraih
         tơ chơnang soi wă soi sơmah huai đơ̆ng yoch bơhngol lu iĕm; yua kơ pham jing tơdrong
         arih. 12 Yua kơ tơdrong noh na Inh khan boih kơ bơngai Isơrael, Lăm lu iĕm ưh kơ gơh minh 'nu
         bơngai bu mă sa pham, bơngai tơmoi oei hăm iĕm kư̆m ưh kơ gơh sa pham. 13 Thoi noh mơ̆n tơdah đei minh 'nu bơngai lăm kon pơlei Isơrael dah đơ̆ng lăm bơngai
         tơmoi, chă hơnguang đei minh pôm jĭl juei dah sem păr mă bơ̆n juăt kơ sa, 'bet lê̆
         pham lĕch na iŏk teh 'bŭ lê̆. 14 Yua kơ tơdrong arih đĭ-đăng lu kon sem brem lăm pham ngăl, yua kơ thoi noh na Inh
         khan boih kơ đĭ-đăng kon pơlei Isơrael, lu iĕm ưh kơ gơh sa pham dôm lu kon sem brem,
         yua kơ tơdrong arih lu sem brem noh jơ̆ lăm pham sư, bu sa đe gô puh tơweh lê̆ sư.
         15 Bơngai bu đơ̆ng pơlei kơtă dah đơ̆ng tơmoi, na sa 'nhĕm sem brem lôch kơmăp kơdih
         dah lôch đơ̆ng đêl sem bri kăp bơngai noh athei pih hơbĕn ao sư, hum lăm đak păng
         gô đei kơnê̆ 'mê̆-'mach truh kơmăng, klaih kơ noh sư jing rơgoh. 16 Tơdah sư ưh kơ pih hơbĕn ao sư păng ưh kơ hum, sư gô pŭ tơdrong yoch sư.

Tơdrong khă arih oei sa ưh kơ trŏ181 Kră Yang khan kơ Môis: 2 Khan bĕ kơ kon pơlei Isơrael, Inh jing Kră Yang lu iĕm. 3 Lu iĕm 'nĕ kơ pơm rok ôh tơdrong lu sư pơm tơ lăm char Êyiptơ, char mă đêl lu iĕm
         oei, dah tơ char Kanaan, đơ̆ng char noh mă Inh chông ba lu iĕm. Lu iĕm kư̆m 'nĕ kơ
         yak kiơ̆ tơdrong juăt lu sư ôh. 4 Lu iĕm athei pơm kiơ̆ kơ nơ̆r Inh đei tơtă boih, bơwei tơdrong juăt Inh na yak kiơ̆
         tơdrong noh, Inh jing Kră Yang lu iĕm. 5 Thoi noh lu iĕm athei wei răk tơdrong juăt Inh păng nơ̆r Inh tơtă, bu mă pơm kiơ̆
         tơdrong noh, sư gô arih, Inh boih Kră Yang. 6 'Nĕ kơ ăn minh 'nu lăm lu iĕm năm jê̆ bơngai drŏ-kăn kơtum kơtŏng iĕm kơdih na hưch
         pơm kư̆ kă, Inh boih Kră Yang. 7 'Nĕ kơ pơm pơ'brơh kơ 'bă ih, hưch pơm kư̆ kă hăm mĕ ih kơdih, yua kơ bre sư mĕ 'bă
         ih. 8 'Nĕ kơ hưch pơm kư̆ kă hăm akăn 'bă ih; tơdrong noh pơm mơlâu pơ'brơh kơ 'bă ih. 9 'Nĕ kơ hưch pơm kư̆ kă kơ mai oh ih kơdih, mă khan pôm 'bă mĕ phara, dah minh pôm
         mĕ, 'bă phara, mă khan tơpŭ lăm hnam dah tơpŭ phara hnam. 10 'Nĕ kơ hưch pơm kư̆ kă hăm mon drŏ-kăn ih, mă khan mon gah mĕ dah gah 'bă, mưh ih
         hưch pơm kư̆ kă noh pơm mơlâu pơ'brơh kơdih akâu. 11 'Nĕ kơ hưch pơm kư̆ kă hăm kon adruh akăn 'bă ih, đơ̆ng 'bă ih pơjing, yua kơ sư jing
         mai oh ih kơdih. 12 'Nĕ hưch pơm kư̆ kă hăm duch nă gah 'bă, yua kơ sư jing mai oh 'bă ih. 13 'Nĕ hưch pơm kư̆ kă hăm duch nă gah mĕ, yua kơ sư jing mai oh mĕ ih. 14 'Nĕ hưch pơm kư̆ kă hăm akăn mih dah ma ih, wă khan akăn lu sư; yua kơ sư jing duch
         nă mĕ tơm ih. 15 'Nĕ hưch pơm kư̆ kă hăm mŏ mai ih; yua kơ sư jing akăn kon drŏ-nglo ih, 'nĕ hưch kơ
         sư. 16 'Nĕ hưch pơm kư̆ kă hăm mi dah duch; yua kơ sư akăn 'nhŏng păng oh ih. 17 'Nĕ hưch pơm kư̆ kă hăm minh 'nu bơngai drŏ-kăn păng kon adruh sư. Kŭm 'nĕ hưch kơ
         sâu drŏ-kăn gah kon drŏ-nglo dah hưch kơ sâu drŏ-kăn gah kon drŏ-kăn sư. Lu sư noh
         jing adrĕch adrung sư jê̆ dêh; pơm thoi noh kơnê̆ tơpă. 18 'Nĕ iŏk mŏ mai dah oh akăn ih, wă plah tơgar iŏk hưch pơm kư̆ kă, kơplah akăn ih oei
         arih. 19 Kơplah drŏ-kăn oei 'bôh jơ̆ng 'nĕ kơ năm jê̆ na 'bĭch hăm sư. 20 'Nĕ kơ 'bĭch hăm akăn rông 'bôt ih, kơnh pơm kơ ih jing kơnê̆ 'mê̆-'mach ih hăm sư.
         21 'Nĕ kơ pơyơ̆ra kon hơ'lơ̆p ih kơ yang Mơlŏk, b 'nĕ kơ pơm 'mê̆-'mach kơ anăn Kră Yang
         'Bok Kei-Dei ih, inh bơih Kră Yang. 22 'Nĕ kơ 'bĭch pơm tơduă drŏ-nglo, thoi 'bĭch hăm bơngai drŏ-kăn;c tơdrong noh jing
         tơdrong Kră Yang 'Bok Kei-Dei hil mĭl dêh. 23 'Nĕ kơ 'bĭch pơm kư̆ kă hăm kon sem brem. Na pơm kơdih akâu 'mê̆-'mach hăm sư, bơngai
         drŏ-kăn kư̆m 'nĕ ăn akâu sư kơ kon sem brem wă 'bĭch pơm kư̆ kă hăm sư; noh jing minh
         tơdrong pơm kơnê̆ dêh. 24 Lu iĕm 'nĕ kơ pơm minh tơdrong kiơ lăm dôm tơdrong noh na pơm kơ akâu iĕm kơdih jing
         kơnê̆ 'mê̆-'mach, lu kon pơlei mă Inh puh tơweh đơ̆ng anăp măt lu iĕm, lu sư jing
         kơnê̆ 'mê̆-'mach bơih. 25 Teh âu, yua kơ lu sư na kơnê̆ 'mê̆-'mach boih, Inh gô phak tơdrong kơnê̆ lu sư, teh
         gô hăk tơlĕch lê̆ kon pơlei sư. 26 Gah lu iĕm, kon pơlei kơtă dah đơ̆ng tơmoi oei hơdai lu iĕm, athei bơwei răk khôi
         juăt păng nơ̆r Inh tơtă 'nĕ kơ pơm minh tơdrong kơnê̆ chư̆ tơdrong mă Inh areh, 27 yua kơ dôm tơdrong kơnê̆ 'mê̆ brư̆ Inh areh noh, lu bơngai oei lăm char âu hlôi pơm,
         lu bơngai mă oei adrol kơ lu iĕm, yua kơ thoi noh na char âu jing kơnê̆ 'mê̆-'mach
         boih; 28 thoi noh 'nĕ pơm kơ teh đak jing kơnê̆ 'mê̆-'mach, kơnh hli kơ teh đak gô hăk tơlĕch
         lê̆ lu iĕm, thoi đei hăk lê̆ bơih kon pơlei mă oei tơ lăm char âu adrol kơ lu iĕm.
         29 Yua kơ adrĕch bu pơm minh lăm dôm lu tơdrong kơnê̆ mă Inh areh noh, đe gô puh tơweh
         sư lĕch đơ̆ng kon pơlei lu sư. 30 Thoi noh na lu iĕm athei wei răk bĕ tơdrong Inh tơtă, 'nĕ kơ pơm ôh minh lăm tơdrong
         juăt kơnê̆ mă Inh areh âu, mă lu oei adrol kơ iĕm lu sư pơm boih păng lu iĕm 'nĕ yua
         tơdrong kơnê̆ noh na pơm kơ iĕm jing kơnê̆ 'mê̆-'mach, Inh boih Kră Yang 'Bok Kei-Dei
         lu iĕm.

Khôi juăt oei sa 'lơ̆ng rơgoh191 Kră Yang khan kơ Môis: 2 Roi tơbăt ăn bĕ kơ đĭ-đăng kon pơlei Isơrael khŭl akŭm, lu iĕm athei oei sa mă 'lơ̆ng
         rơgoh bĕ, yua kơ Inh Kră Yang lu iĕm 'lơ̆ng rơgoh. 3 Rim 'nu lu iĕm athei lui yom kơ mĕ 'bă păng răk năr Sa'bat Inh, Inh boih Kră Yang
         'Bok Kei-Dei lu iĕm. 4 'Nĕ kơ man rup yang păng kư̆m 'nĕ kơ tuh hling pơm rup yang, Inh boih Kră Yang 'Bok
         Kei-Dei lu iĕm. 5 Tơdah lu iĕm pơyơ̆r tơmam soi 'blŏk bơnê kơ Kră Yang, lu iĕm pơyơ̆r thoi yơ trŏ lăp
         na Inh iŏk. 6 Iĕm athei sa lăm năr iĕm pơyơ̆r noh, dah năr dơning đĕch; lu tơmam mă rơkah truh năr
         mă pêng athei tuh soh lê̆ tơ ŭnh. 7 Tơdah đe sa 'nhĕm 'măn truh kơ năr mă pêng noh jơ̆ minh tơdrong kơnê̆ Inh Kră Yang
         areh dêh; ưh kơ iŏk ôh. 8 Bu sa tơmam soi thoi noh gô pŭ iŏk tơdrong yoch sư kơdih, yua kơ sư pơm 'mê̆-'mach
         kơ tơmam rơgoh 'lơ̆ng Kră Yang bơngai noh; đe gô puh tơlĕch đơ̆ng kon pơlei pơla sư.
         9 Tơdah lu iĕm kĕch yuă 'ba lăm tơring iĕm, 'nĕ kơ yuă truh tơ tôch mum chŭn. Păng kư̆m
         'nĕ kơ chă dônh mok lu ba oei đei. 10 Iĕm kư̆m 'nĕ kơ phĕ hơlơ̆k plei hơmu 'bar wơ̆t, kư̆m 'nĕ kơ dônh lu plei hơmu đêl
         huŏng, iĕm athei lê̆ kơ lu bơngai dơnuh hin păng bơngai tơmoi 'bĭch ngôi dônh. Inh
         boih Kră Yang lu iĕm. 11 Lu iĕm kư̆m 'nĕ kơ tơtông, kư̆m 'nĕ kơ pơhlŭ hơlĕnh 'nĕ kơ chă plêl pơdăr kơ đe. 12 Lu iĕm 'nĕ kơ yua anăn Inh na pơkă hơlĕnh, yua kơ ih pơm kơnê̆ kơ Kră Yang 'Bok Kei-Dei
         ih, Inh boih Kră Yang. 13 'Nĕ kơ pơjăm pơjuă bơngai oei cheng pleh kơ ih, 'nĕ kơ tơtông tơgar tơmam lu sư. Tơmam
         apah bơngai jang kơ iĕm, 'nĕ kơ wei lê̆ tơ hnam iĕm truh tơnăr dơning. 14 'Nĕ kơ hiap bơngai klĭk, kư̆m 'nĕ kơ dan lê̆ tơmam kiơ 'bơ̆t anăp bơngai măt tol,
         wă pơm kơ sư kơtơih pơ̆k, ih athei hli yom kơ Kră Yang 'Bok Kei-Dei ih, Inh bơih Kră
         Yang. 15 Lăm iĕm sek tơlang 'nĕ kơ pơm glăi tơdrong tơpăt. 'Nĕ kơ mơ̆t bơngai dơnuh hin dah
         bơngai pơm yŏng tih ôh, na athei sek tơlang tơpăt kơ bơngai rông 'bôt bơ̆n. 16 'Nĕ kơ roi sa pơma 'bơm, 'nĕ chă tơdrong wă pơm kơnê̆ kơ rông 'bôt ih, Inh bơih Kră
         Yang. 17 'Nĕ kơ đei jơhngơ̆m areh arĕnh kơ 'nhŏng oh bơ̆n, athei bơtho pơlung rông 'bôt ih,
         'nĕ kơ ăn kơdih akâu puh yoch yua kơ lu sư pơm glăi. 18 'Nĕ kơ pơm 'mong răk rong mong găr hăm rông 'bôt kơtum kơtŏng 'nhŏng oh ih, athei
         'mêm kơ lu sư thoi ih 'mêm akâu ih kơdih, Inh boih Kră Yang. 19 Lu iĕm athei bơwei răk nơ̆r Inh tơtă, 'nĕ kơ ăn kon sem dơrong phara adrĕch tơkiơ̆
         băl, 'nĕ kơ rei lăm chŭn ih 'bar tŏ anăn adrĕch păng 'nĕ kơ hrŭk ao đe tanh hăm lơ
         brai phara. 20 Tơdah minh 'nu bơngai drŏ-nglo 'bĭch hăm minh 'nu bơngai drŏ-kăn đĭch, mă hơkơ̆t bơih
         hăm minh 'nu bơngai drŏ-nglo nai, mă-lei đe tam mă huai răt iŏk sư dah pơklaih sư
         rơngei đơ̆ng đĭch, na đe gô sek tơlang kơ măr sư, mă-lei ưh kơ truh kơ pơlôch ôh,
         yua kơ bơngai drŏ-kăn tam mă rơngei đơ̆ng đĭch. 21 Yua kơ tơdrong yoch sư bơngai drŏ-nglo athei năm ba minh pôm triu tơno pơyơ̆r tơ anăp
         Kră Yang, tơ 'măng Bơsŭn Anih Akŭm, na pơm tơmam soi sơmah huai đơ̆ng tơdrong yoch.
         22 'Bok soi gô iŏk triu tơno noh pơm tơmam soi wă kơ goh đơ̆ng tơdrong hơch 'bơm pơm
         yoch, 'bơ̆t anăp Kră Yang wă soi sơmah ăn kơ bơngai mă đêl pơm glăi noh, thoi noh
         tơdrong yoch sư gơh mơnat ăn. 23 Tơdah lu iĕm mơ̆t bơih lăm char Kanaan păng đei pơtăm boih lu plei 'long sa iĕm athei
         lăng lu plei noh ưh kơ rơgoh;a lăm pêng sơnăm đe khă lu iĕm, 'nĕ kơ sa plei noh ôh.
         24 Mă-lei truh kơ sơnăm mă puăn, lu plei noh jing rơgoh 'lơ̆ng, jing tơmam pơyơ̆r kơ
         Kră Yang. 25 Truh lăm sơnăm mă pơđăm lu iĕm gơh sa plei noh, wă kơ plei rai lơ hloh ăn kơ iĕm,
         inh boih Kră Yang 'Bok Kei-Dei lu iĕm. 26 Lu iĕm 'nĕ kơ sa 'nhĕm mă oei đei pham, 'nĕ kơ pơm pơjâu chă tơwir lăng tơdra. 27 'Nĕ kơ yuă sŏk klĕng păng 'nĕ kơ yuă sŏk kang ôh. 28 Kơplah bơngai lôch iĕm 'nĕ kơ 'bet akâu, 'nĕ kơ chhơ̆ săm akâu iĕm, Inh boih Kră Yang.
         29 'Nĕ kơ pơm pơ'mê̆ kơ kon adruh ih, 'nĕ kơ lê̆ sư pơm đi kư̆ kă, kơnh lăm tơring bơ̆n
         jing pơm đi păng 'bĕnh kơ tơdrong kơnê̆. 30 Lu iĕm athei bơwei năr Sa'bat păng pơyom kơ Anih 'Lơ̆ng Rơgoh Inh, Inh boih Kră Yang
         lu iĕm. 31 'Nĕ kơ năm tơ lu bơngai mă juăt kơ pơma hăm yang kơnê̆ dah lu pơjâu, 'nĕ kơ chă apinh
         lu sư ôh kơnh pơm kơ iĕm jing kơnê̆ đơ̆ng lu sư, Inh boih Kră Yang 'Bok Kei-Dei lu
         iĕm. 32 Lu iĕm athei iung dơ̆ng 'bơ̆t anăp bơngai sŏk ko, lu iĕm athei pơyom kơ bơngai kră
         păng hli yom kơ 'Bok Kei-Dei Inh boih Kră Yang. 33 Tơdah bơngai tơmoi oei hơdai lăm tơring lu iĕm, 'nĕ kơ pơjuă pơm kơnê̆ kơ sư. 34 Bơngai tơmoi mă chă oei pơdơh hơdai lu iĕm, athei lăng sư thoi kon pơlei iĕm kơdih.
         Athei 'mêm kơ lu sư thoi iĕm 'mêm akâu kơdih; yua kơ lu iĕm kư̆m đêl jing bơngai tơmoi
         oei tơ char Êyiptơ sơ̆. Inh boih Kră Yang 'Bok Kei-Dei lu iĕm. 35 Lu iĕm 'nĕ kơ pơm glăi kơplah iĕm đei sek tơlang kơ đe, dah hơgăt tơdrong kiơ kơjung
         dah kơđeh, 'lơ̆ng dah kơnê̆, trăp dah hơiơch. 36 Lu iĕm athei đei 'long kŏng tơpăt, plei kŏng athei trŏ, athei trŏ kơ êphab păng trŏ
         kơ hnŏng (Hin)c tơpă, Inh Kră Yang 'Bok Kei-Dei lu iĕm, tơ'ngla mă chông anhăk iĕm
         đơ̆ng char Êyiptơ. 37 Thoi noh lu iĕm athei bơwei răk pơm kiơ̆ dôm tơdrong juăt Inh păng nơ̆r Inh tơtă,
         Inh boih Kră Yang.

Phak bơtho yua kơ pơm yoch201 Kră Yang khan kơ Môis: 2 Ih athei khan kơ kon pơlei Isơrael. Tơdah bơngai bu lăm kon pơlei Isơrael dah bơngai
         tơmoi oei lăm char Isơrael jao minh 'nu kon hơ'lơ̆p sư ăn kơ yang Mơlŏk, a bơngai
         noh đe gô pơlôch sư, kon pơlei lăm char noh gô klơ̆m pơlôch sư hăm tơmo. 3 Inh kơdih gô hil mĭl kơ bơngai noh păng pơtôch lê̆ sư đơ̆ng kon pơlei pơla sư, yua
         kơ sư jao kon hơ'lơ̆p sư kơ yang Mơlŏk, pơm kơ anih 'lơ̆ng rơgoh Inh jing kơnê̆ 'mê̆-'mach
         păng pơ'mê̆ kơ anăn 'lơ̆ng rơgoh Inh. 4 Tơdah kon pơlei lăm char âu đơ̆p muh măt sư ưh kơ wă lăng dah ưh kơ pơlôch bơngai
         noh, kơplah bơngai noh jao kon hơ'lơ̆p sư kơ yang Mơlŏk, 5 thoi noh Inh gô hil mĭl kơ bơngai noh păng hnam dơnŏ sư păng puh tơweh lê̆ sư păng
         lu bơngai mă kiơ̆ sư đei pơm pơyô ngôi kư̆ kă hăm yang Mơlŏk,Pơjâu hăm bơngai pơma6 Tơdah bu năm lăng tơ pơjâu păng bơngai pơma hăm yang kơnê̆ lui kiơ̆ na pơm pơyô ngôi
         kư̆ kă hăm lu sư, Inh gô hil mĭl kơ bơngai noh păng gô puh tơweh sư lĕch đơ̆ng kon
         pơlei pơla sư. 7 Lu iĕm athei wei akâu iĕm jing 'lơ̆ng rơgoh, yua kơ Inh jơ̆ Kră Yang 'Bok Kei-Dei
         lu iĕm. 8 Lu iĕm athei bơwei pơm kiơ̆ tơdrong juăt Inh, Inh boih Kră Yang Tơ'ngla mă pơm kơ
         lu iĕm jing rơgoh.Gah lu bơngai blei hiap mĕ 'bă9 Tơdah bơngai bu blei hiap mĕ dah 'bă sư đe gô pơlôch. Sư hiap boih mĕ 'bă sư na pham
         sư gô tuh tơ sư kơdih.Lu tơdrong mơgrĭ 'mê̆-'mach10 Tơdah bơngai bu pơm kư̆ kă hưch kơ akăn đe dah pơm kư̆ kă hưch kơ akăn rông 'bôt,
         bre sư noh đe gô pơlôch sư. 11 Tơdah bơngai bu mă 'bĭch hăm akăn 'bă sư kơdih, noh jơ̆ pơm mơlâu pơ'brơh kơ 'bă sư.
         Bre sư pơm kư̆ kă noh đe gô pơlôch đĭ, pham lu sư gô tuh tơ kơ̆l lu sư kơdih. 12 Tơdah bơngai bu 'bĭch hăm mŏ mai sư kơdih đĭ kơ măr sư noh đe gô pơlôch, yua kơ măr
         sư pơm tơdrong kơnê̆ hơgăm dêh, pham lu sư gô tuh tơ lu sư kơdih. 13 Tơdah bơngai drŏ-nglo 'bĭch pơm kư̆ kă hăm tơduă bơngai drŏ-nglo thoi 'bĭch pơm kư̆
         kă hăm bơngai drŏ-kăn, 'bar 'nu bre sư đe gô pơlôch đĭ. Yua kơ pơm boih tơdrong kơnê̆
         mă Inh hil mĭl krưp dêh, pham lu sư gô tuh tơ lu sư kơdih. 14 Tơdah minh 'nu bơngai drŏ-nglo iŏk bre mĕ kon na pơm akăn, noh jing tơdrong kơnê̆
         chư̆ dêh; đe gô soh pơđĭ pêng 'nu lu sư, wă kơ tơdrong kơnê̆ chư̆ noh huay pă đei
         lăm lu iĕm. 15 Tơdah đei bơngai drŏ-nglo pơm kư̆ kă hăm kon sem brem, đe gô pơlôch sư; na iĕm kư̆m
         athei pơlôch kon sem brem noh mơ̆n. 16 Tơdah bơngai drŏ-kăn năm 'bĭch pơm kư̆ kă hăm kon sem brem ih athei pơlôch lê̆ bơngai
         drŏ-kăn hăm kon sem brem noh hloi. Pham lu sư gô tuh tơ lu sư kơdih. 17 Tơdah minh 'nu bơngai drŏ-nglo, iŏk mŏ dah oh sư kơdih minh pôm 'bă, na mĕ phara dah
         pôm mĕ na 'bă pha, na sư ngôi kư̆ kă, noh jing tơdrong kơnê̆ pơm kư̆ kă đe gô puh
         tơlĕch sư đơ̆ng anăp kon pơlei lu sư, bơngai pơm kơnê̆, pơ'brơh kơ mŏ oh sư, sư gô
         pŭ iŏk tơdrong glăi kơnê̆ sư. 18 Tơdah bơngai drŏ-nglo 'bĭch hăm bơngai drŏ-kăn kơplah oei 'bôh jơ̆ng; bơngai drŏ-nglo
         pơm kơ pham bơngai drŏ-kăn lĕch, na bơngai drŏ-kăn tơlĕch pham sư kơdih, 'bar 'nu
         sư noh, đe gô puh tơlĕch weh đơ̆ng kon pơlei lu sư. 19 'Nĕ kơ hưch pơm kư̆ kă hăm mai oh gah mĕ dah mai oh gah 'bă ih, yua kơ tơdrong noh
         pơm mơlâu pơ'mê̆ kơ adrĕch adrung jê̆ bơ̆n; 'bar 'nu bre noh gô pŭ tơdrong glăi sư.
         20 Tơdah minh 'nu drŏ-nglo 'bĭch hăm duch akăn ma, nă akăn mih sư kơdih, noh jơ̆ pơm
         pơ'brơh kơ mih ma sư, bre sư noh gô pŭ tơdrong kơnê̆ sư, măr sư gô lôch ưh kơ đei
         kon ôh. 21 Tơdah minh 'nu bơngai drŏ-nglo hưch kơ akăn 'nhŏng oh sư kơdih, noh jơ̆ tơdrong kơnê̆
         'mê̆-'mach. Bơngai noh pơm kơnê̆ kơ 'nhŏng oh sư kơdih, bre sư gô ưh kơ đei kon ôh.
         22 Lu iĕm athei bơwei pơm kiơ̆ tôm tơdrong juăt Inh păng nơ̆r Inh tơtă păng pơm kiơ̆
         tơdrong noh; wă kơ tơring char Inh ăn kơ iĕm oei huay kơ hăk tơlĕch tŭk iĕm. 23 'Nĕ kơ pơm kiơ̆ tơdrong juăt lu kon pơlei mă Inh gô puh tơweh sư đơ̆ng anăp lu iĕm;
         yua kơ lu sư pơm dôm tơdrong kơnê̆ noh na Inh hil mĭl dêh kơ lu sư tơpă. 24 Inh khan kơ lu iĕm, lu iĕm gô iŏk teh đêl lu sư oei, Inh ăn kơ lu iĕm đei teh noh,
         wă pơm tơmam iĕm kơdih, noh jơ̆ teh đak toh, đak sut kơdrot, Inh boih Kră Yang 'Bok
         Kei-Dei lu iĕm, plah iŏk lu iĕm đơ̆ng kon pơlei nai. 25 Thoi noh lu iĕm athei jô̆ klah phara lu kon sem brem rơgoh păng kon sem brem ưh kơ
         rơgoh, lu sem păr rơgoh păng sem păr ưh kơ rơgoh, 'nĕ kơ pơm kơ iĕm kơdih jing kơnê̆
         na Inh hil areh, yua kơ kon sem brem, sem păr, 'bih kơep lep-ler, tơmam mă Inh đei
         jô̆ phara lu sư jing kơnê̆. 26 Ăn kơ lu iĕm arih hăm Inh 'lơ̆ng rơgoh; yua kơ Inh boih Kră Yang 'lơ̆ng rơgoh, Inh
         klah lu iĕm bơih đơ̆ng kon pơlei âu, wă kơ lu iĕm jing khŭl kon pơlei gah Inh. 27 Bơngai drŏ-nglo dah drŏ-kăn pơm pơjâu dah pơm pơma hăm yang kơnê̆, đe gô pơlôch sư,
         klơ̆m sư păng tơmo, pham lu sư gô tuh tơ lu sư kơdih.

Tơdrong 'lơ̆ng rơgoh lu 'bok soi211 Kră Yang khan kơ Môis, khan bĕ kơ lu 'bok soi kon drŏ-nglo Arôn, lu sư 'nĕ kơ hơtŭt
         'bơm akâu lăm lu kon pơlei sư lôch, kơnh pơm kơ lu sư kơdih jing kơnê̆ 'mê̆-'mach.
         2 Lăp pôm kơtum kơtŏng 'nhŏng oh sư jê̆ dêh đĕch, pơtih thoi mĕ sư, 'bă sư, kon drŏ-nglo
         sư, kon drŏ-kăn sư, 3 dah mai oh sư oei adruh hơlai tam mă đei klo; lei huay kơ pơm kơ sư jing kơnê̆ 'mê̆-'mach.
         4 'Bok soi 'nĕ pơm kơdih akâu sư jing kơnê̆ 'mê̆-'mach đơ̆ng lu adrĕch adrung sư oei
         chă klo kăn nai pơyoch sư kơdih.a 5 Lu 'bok soi ưh kơ gơh hơkôih sŏk kơ̆l pơm kơ sư jing kơ̆l 'ngôch, 'nĕ kơ hơkôih sŏk
         kang sư kơdih kư̆m 'nĕ kơ 'bet akâu sư kơdih mơ̆n. 6 Lu sư athei arih 'lơ̆ng rơgoh kơ Kră Yang 'Bok Kei-Dei, 'nĕ kơ pơm mơgrĭ kơ Anăn Kră
         Yang 'Bok Kei-Dei lu sư; yua kơ lu sư pơyơ̆r kơ Kră Yang dôm tơmam pơyơ̆r soh hăm
         ŭnh, wă khan pơyơ̆r 'bĕng tơmam sa kơ Kră Yang, yua kơ noh lu sư jing 'lơ̆ng rơgoh.
         7 'Bok soi ưh kơ gơh ôh oei kơ drŏ-kăn đi, dah drŏ-kăn kơnê̆ bơih; kư̆m ưh kơ gơh oei
         kơ drŏ-kăn đêl klo sư achăng; yua kơ 'bok soi bơngai 'lơ̆ng rơgoh kơ Kră Yang 'Bok
         Kei-Dei lu sư. 8 Thoi noh ih athei lăng jô̆ sư 'lơ̆ng rơgoh, yua kơ sư pơyơ̆r 'bĕng tơmam sa kơ Kră
         Yang 'Bok Kei-Dei ih. Sư jing rơgoh 'lơ̆ng kơ Inh; yua kơ Inh Kră Yang 'lơ̆ng rơgoh.
         Tơ'ngla mă pơm kơ lu iĕm jing rơgoh 'lơ̆ng. 9 Tơdah kon adruh 'bok soi ngôi kư̆ kă, noh jơ̆ pơm kơnê̆ kơ anăn 'bă sư, na đe gô soh
         sư lăm ŭnh. 10 'Bok soi tơm jing kră tơm hloh lăm lu 'nhŏng oh sư, đêl đei tuh đak rơmă bơih tơ kơ̆l
         sư, đe pôk sư gơh hrŭk ao rơgoh 'lơ̆ng, na kơ̆l sư ưh kơ lê̆ ôh sŏk ưh kơ păi, b kư̆m
         ưh kơ hek lê̆ ao sư mơ̆n. 11 Sư ưh kơ gơh năm jê̆ bơngai lôch ôh, mă 'bă sư, dah mĕ sư lôch wă pơm kơ sư jing kơnê̆
         'mê̆-'mach. 12 Sư kư̆m ưh kơ gơh weh đơ̆ng anih 'lơ̆ng rơgoh ôh dah pơm mơgrĭ kơ anih 'lơ̆ng rơgoh
         Kră Yang 'Bok Kei-Dei sư kơdih jing kơnê̆ 'mê̆-'mach, yua kơ đak 'bâu phu thoi hơgăl
         đơ̆ng Kră Yang 'Bok Kei-Dei đe tuh oei đei tơ kơ̆l sư, Inh boih Kră Yang. 13 Sư athei oei kơ drŏ-kăn hơlai oei plơ̆ng. 14 Sư ưh kơ gơh oei kơ drŏ-kăn adro, drŏ-kăn klo sư hrĕch, drŏ-kăn ngôi kư̆ kă pơm đi;
         mă-lei athei oei kơ drŏ-kăn hơlai oei plơ̆ng đơ̆ng lăm kon pơlei sư kơdih, 15 wă kơ sư ưh kơ gơh pơm kơnê̆ 'mê̆-'mach kơ kon sâu sư lăm kon pơlei pơla sư, yua kơ
         Inh boih Kră Yang pơm kơ sư jing rơgoh 'lơ̆ng.Bơngai jĭ jăn ưh kơ gơh pơm 'bok soi16 Kră Yang khan kơ Môis, 17 athei khan bĕ kơ Arôn. Ưh kơ đei bu lăm kon hơ'lơ̆p ih lăm chăl arih sư đei tơdrong
         jĭ jăn ưh kơ gơh năm jê̆ wă pơyơ̆r tơmam soi kơ Kră Yang 'Bok Kei-Dei ôh. 18 Yua kơ ưh kơ đei bơngai bu mă jĭ jăn gơh năm jê̆ tơ bơsŭn, bơngai măt tol, jopo, muh
         măt cheng chong dah jơ̆ng sư kơjung kơđeh. 19 Bơngai tơgơ̆ ti dah tơgơ̆ jơ̆ng, 20 bơngai kơdŭ grŏn, kơđeh hnang dah jĭ măt, tơ'boch roch, jĭ lak, bŏng sư pơchah minh
         pôm. 21 Ưh kơ đei bu lăm kon drŏ-nglo Arôn 'bok soi tơm đei tơdrong jĭ jăn lăm akâu sư ưh
         kơ gơh năm jê̆ wă pơyơ̆r tơmam soi 'buh ăn kơ Kră Yang; tơdah đei jĭ jăn lăm akâu
         ưh kơ gơh năm jê̆ wă pơyơ̆r 'bĕng tơmam soi kơ Kră Yang 'Bok Kei-Dei sư. 22 Sư gơh sa tơmam sa Kră Yang 'Bok Kei-Dei sư, mă tơmam 'lơ̆ng rơgoh hloh păng tơmam
         'lơ̆ng rơgoh. 23 Mă-lei sư ưh kơ gơh năm jê̆ che pĕng, kư̆m ưh kơ gơh năm jê̆ chơnang soi, yua kơ akâu
         đei jĭ jăn wă kơ sư huay kơ pơm kơ anih 'lơ̆ng rơgoh Inh jing kơnê̆ 'mê̆-'mach; yua
         kơ Inh boih Kră Yang, pơm kơ lu sư noh jing rơgoh. 24 Môis pơma thoi noh kơ Arôn păng kơ lu kon drŏ-nglo sư păng đĭ-đăng kon pơlei Isơrael.

Tơdrong jang pơyơ̆r, 'bok soi athei 'lơ̆ng rơgoh221 Kră Yang khan kơ Môis, 2 Khan bĕ kơ Arôn păng lu kon drŏ-nglo sư, wă kơ lu sư kơchăng pơm mă 'lơ̆ng lu tơmam
         pơyơ̆r kon pơlei Isơrael, mă đei 'măn pơyơ̆r pơm rơgoh ăn kơ Inh, wă kơ lu sư huay
         kơ pơm kơnê̆ 'mê̆-'mach kơ anăn 'lơ̆ng rơgoh Inh, Inh boih Kră Yang. 3 Khan bĕ kơ lu sư. Tơdah đei bu lăm lu kon sâu iĕm lăm đĭ chăl arih lu iĕm năm jê̆
         lu tơmam 'lơ̆ng rơgoh mă kon pơlei Isơrael pơyơ̆r 'măn lê̆ kơ Kră Yang, na bơngai
         noh sư đei tơdrong kơnê̆ 'mê̆-'mach, đe gô puh tơlĕch sư weh đơ̆ng anăp Inh, Inh boih
         Kră Yang. 4 Tơdah bơngai bu lăm kon drŏ-nglo Arôn jĭ chin dah jĭ lĕch đak kơtăk, ưh kơ gơh sa
         ôh tơmam đe 'măn lê̆ 'lơ̆ng rơgoh dĭng truh tơ sư rơgoh 'lơ̆ng 'mơ̆i. Tơdah bu đei
         hơtŭt 'bơm bơngai đei kơnê̆ 'mê̆-'mach yua kơ 'bơm akâu lôch, dah bơngai đei đak kơtăk
         lĕch, 5 tơdah hơtŭt 'bơm hơdrông kơep lep-ler, dah hơtŭt 'bơm minh 'nu bơngai đei tơdrong
         kơnê̆, pơm kơ sư kư̆m kơnê̆ 'mê̆-'mach. Mă tôm tơdrong kiơ nai kư̆m kơnê̆ 'mê̆-'mach
         lei-lăi. 6 Bu hơtŭt 'bơm dôm tơmam noh jing kơnê̆ 'mê̆-'mach truh kơmăng, ưh kơ gơh sa tơmam
         đe 'măn lê̆ rơgoh mă-lei đang kơ hum lăm đak. 7 Đang kơ 'năr mơ̆t bơih, sư jing rơgoh lei na gơh sa tơmam rơgoh yua kơ tơmam noh tơmam
         sa sư. 8 Sư ưh kơ gơh sa ôh kon sem bri lôch kơmăp, dah lôch đơ̆ng sem bri kăp, wă kơ sư huay
         kơ kơnê̆ 'mê̆-'mach, yua kơ Inh boih Kră Yang. 9 Yua kơ noh na sư athei bơwei nơ̆r Inh pơkă, kơnh hli kơ lu sư pŭ tơdrong yoch păng
         lôch hloi yua kơ đei pơm dôm tơdrong Inh tơtă jing kơnê̆ 'mê̆-'mach, Inh boih Kră
         Yang pơm kơ sư jing rơgoh 'lơ̆ng.Khôi juăt gah tơdrong sa tơmam rơgoh10 Minh 'nu bơngai tơmoi ưh kơ gơh sa tơmam rơgoh 'lơ̆ng ôh, bơngai tơmoi chă oei lăm
         hnam 'bok soi dah bơngai chă jang mưng kơ đe kư̆m ưh kơ gơh sa tơmam rơgoh 'lơ̆ng.
         11 Mă-lei bơngai ayơ mă 'bok soi iŏk jên răt bơih păng lu bơngai mă tơpŭ lăm hnam sư
         gơh sa tơmam sa sư. 12 Tơdah kon adruh 'bok soi chă klo bơngai tơmoi drŏ-kăn noh ưh kơ gơh sa ôh tơmam rơgoh
         'lơ̆ng. 13 Păng tơdah kon adruh 'bok soi adro, dah klo sư achăng lê̆, ưh kơ đei hơ'lơ̆p ôh, na
         wih brŏk tơ hnam 'bă sư thoi oei 'lơ̆p sơ̆ lei sư gơh sa tơmam 'bă sư. Mă-lei ưh kơ
         đei bơngai tơmoi ayơ gơh sa tơmam noh ôh. 14 Tơdah bu hơch 'bơm sa tơmam rơgoh 'lơ̆ng, sư athei 'mong ăn kơ 'bok soi đêl sư sa
         noh păng ăn thim dơ̆ng minh lăm pơđăm kiơ̆ kơ tơdrong gĭt sư, ăn kơ 'bok soi tơmam
         sa noh. 15 'Bok soi ưh kơ gơh pơm 'mê̆-'mach kơ tơmam soi mă kon pơlei Isơrael pơyơ̆r ăn kơ Kră
         Yang. 16 Bu sa tơmam rơgoh đêl pơyơ̆r thoi noh gô pŭ iŏk tơdrong sư hlôi pơm glăi, yua kơ Inh
         boih Kră Yang pơm kơ lu sư jing rơgoh 'lơ̆ng.Tơdrong rơih kon sem pơm tơmam soi17 Kră Yang khan kơ Môis, 18 athei khan bĕ kơ Arôn păng lu kon drŏ-nglo sư păng đĭ-đăng kon pơlei Isơrael, tơdah
         đei minh 'nu lăm hnam Isơrael dah bơngai tơmoi oei lăm char Isơrael lu sư, ba tơmam
         soi pơyơ̆r dah tơmam soi pơsĭt tơdrong pơkă dah tơmam soi lăp đon 'maih wă pơyơ̆r
         kơ Kră Yang jing tơmam soi 'buh, 19 wă kơ Inh iŏk athei pơyơ̆r minh pôm rơmo, triu, dah bơbe tơno ưh kơ đei jĭ kiơ, rôp
         đơ̆ng lăm hơdrong. 20 Lu iĕm 'nĕ kơ pơyơ̆r kon sem dơrong ayơ mă đei jĭ kiơ kiơ, yua kơ tơmam soi noh Inh
         ưh kơ iŏk ôh. 21 Tơdah minh 'nu bơngai pơyơ̆r kơ Kră Yang tơmam soi 'blŏk bơnê hăm rơmo, triu dah pơyơ̆r
         pơsĭt tơdrong pơkă dah pơyơ̆r tơmam soi Inh lăp đon. Wă kơ gơh iŏk, tơmam pơyơ̆r noh
         athei 'lơ̆ng, ưh kơ đei jĭ kiơ kiơ. 22 Lu iĕm 'nĕ kơ pơyơ̆r kơ Kră Yang minh pôm kon sem dơrong ayơ mă măt tol, tơgơ̆ jơ̆ng,
         rơka, tơ'boch roch jĭ lak, iĕm 'nĕ kơ rôp sư pơm tơmam soi 'buh hăm ŭnh pơyơ̆r kơ
         Kră Yang tơ kơpal chơnang soi. 23 Lu iĕm gơh rôp minh pôm rơmo dah triu đei jơ̆ng kơjung hnang, dah kơđeh hnang wă pơm
         tơmam soi lăp đon 'maih wă, mă-lei gah tơmam soi pơsĭt tơdrong pơkă, kon sem tơmam
         soi thoi noh Kră Yang ưh kơ iŏk ôh. 24 Lu iĕm 'nĕ kơ pơyơ̆r kơ Kră Yang lăm char iĕm kơdih minh pôm sem dơrong bŏng sư pơchah,
         hĕch dah krĕo lê̆. 25 'Nĕ kơ iŏk đơ̆ng ti bơngai tơmoi, minh pôm kon sem tơmam soi ayơ mă thoi noh, wă pơyơ̆r
         tơmam soi kơ Kră Yang 'Bok Kei-Dei ih. Yua kơ akâu sư rơka rơkĕch, Inh ưh kơ iŏk ôh
         tơmam soi noh. 26 Kră Yang khan kơ Môis. 27 Tơdah, kon rơmo, kon triu, kon bơbe, đơ̆ng rŏng kơ sư tuh athei oei hơdai mĕ sư lăm
         tơpơh năr. Mă-lei ưh kơ hloh năr mă tơhngam ôh, iŏk đơ̆ng năr âu tơ anăp Inh gô iŏk
         sư jing tơmam pơyơ̆r soh hăm ŭnh ăn kơ Kră Yang. 28 Mă rơmo akăn dah triu akăn, iĕm 'nĕ kơ pơlôch yŏng păng kon sư lăm minh năr. 29 Tơdah lu iĕm pơyơ̆r tơmam soi 'blŏk bơnê kơ Kră Yang, lu iĕm athei pơyơ̆r mă trŏ thoi
         noh, na Inh iŏk. 30 Đe gô sa tơmam sa noh lăm năr noh, 'nĕ kơ lê̆ minh kơnăt 'măn kơ năr dơning. Inh boih
         Kră Yang. 31 Thoi noh lu iĕm athei bơwei pơm kiơ̆ tơdrong Inh tơtă, Inh bơih Kră Yang. 32 'Nĕ pơm 'mê̆-'mach kơ anăn 'lơ̆ng rơgoh Inh, na Inh đei tơdrong 'lơ̆ng rơgoh lăm kon
         pơlei Isơrael, Inh boih Kră Yang Tơ'ngla pơm kơ iĕm jing rơgoh. 33 Wă khan Tơ'ngla chông anhăk ba iĕm đơ̆ng char Êyiptơ, wă kơ Inh pơm Kră Yang 'Bok
         Kei-Dei lu iĕm, Inh boih Kră Yang.

Lu năr pơm giĕng231 Kră Yang khan kơ Môis: 2 Athei roi bĕ kơ kon pơlei Isơrael: 'Nâu năr pơm giĕng tih đơ̆ng Kră Yang 'Bok Kei-Dei
         lu iĕm đei pơkă jing năr akŭm 'lơ̆ng rơgoh. 3 Đe gô bơ̆jang lăm tơdrâu năr; mă-lei năr tơpơh, noh năr Sa'bat, năr đe pơdơh wă khan
         năr akŭm kơkuh 'lơ̆ng rơgoh. 'Nĕ kơ bơ̆jang kiơ; noh năr Sa'bat kơ Kră Yang tơ lăm
         jơ̆p-jang anih lu iĕm. 4 'Nâu lu năr Kră Yang pơkă boih, năr akŭm kơkuh 'lơ̆ng rơgoh, lu iĕm athei ră roi bĕ
         kơ đe mưh truh năr mă đei pơkă bơih. 5 Truh năr mơjĭt-puăn khei mônh, kơplah til kơsơ̆ măng noh năr giĕng Năm Brih Kră Yang.a
         6 Na truh năr mơjĭt-pơđăm khei noh đe pơm giĕng 'Bĕng Ưh Kơ Đei 'Buih Pông. Wă kơkuh
         pơyom kơ Kră Yang, na lu iĕm gô sa 'bĕng ưh kơ đei 'buih noh lăm tơpơh năr. 7 Năr blŭng-a lu iĕm athei akŭm 'lơ̆ng rơgoh, ưh kơ gơh bơ̆jang kiơ kơ sĕch akar. 8 Mă-lei lu iĕm athei pơyơ̆r kơ Kră Yang tơmam soi yua 'buh lăm ŭnh lăm tơpơh năr; truh
         năr mă tơpơh gô đei tơdrong akŭm kơkuh 'lơ̆ng rơgoh; lu iĕm 'nĕ kơ pơm minh tơdrong
         jang kiơ kơ sĕch akar ôh. 9 Kră Yang khan kơ Môis: 10 Khan bĕ kơ kon pơlei Isơrael: Tơdah lu iĕm mơ̆t tơ lăm char mă Inh ăn kơ lu iĕm păng
         lu iĕm đei kĕch yuă, bơyan 'ba tơ noh, iĕm athei năm ba minh hơchô̆ ba plei blŭng-a
         ăn kơ 'bok soi. 11 Năr đơ̆ng rŏng hlôi kơ năr giĕng Sa'bat, 'bok soi gô pơyơ̆r hơchô̆ ba, ba 'ma 'ngiĕo
         'bơ̆t anăp Kră Yang, wă kơ tơdrong pơyơ̆r hơchô̆ 'ba noh Kră Yang iŏk; 12 lăm năr pơyơ̆r hơchô̆ 'ba, mă ba 'ma 'ngiĕo noh lu iĕm kư̆m athei pơyơ̆r kơ Kră Yang
         minh pôm kon triu tơ'bưh kơ đêl, ưh kơ đei jĭ kiơ, wă pơm tơmam soi 'buh. 13 Păng pơyơ̆r tơmam soi phe 'ba, dang 'bar lăm mơjĭt êpha tơpŭng, b lŭk hrâu hăm đak
         rơmă ôliwơ pơm tơmam soi soh hăm ŭnh, pơyơ̆r đei 'bâu phu 'lơ̆ng ăn kơ Kră Yang păng
         pơyơ̆r tơmam huch hai sik plei hơmu, minh lăm puăn hin.c 14 Lu iĕm 'nĕ kơ sa 'bĕng, 'ba hơdrĕng, dah 'ba oei adrih, dĭng truh tơnăr âu, wă khan
         truh năr mă lu iĕm pơyơ̆r tơmam soi kơ Kră Yang boih. Mă khan tơ anih ayơ, noh boih
         tơdrong juăt pơkă kơ lu iĕm ling-lang truh tơ kon sâu iĕm. 15 Iŏk đơ̆ng rŏng năr pơdơh Sa'bat, năr mă lu iĕm chĕp hơchô̆ 'ba pơyơ̆r ba 'ma 'ngiĕo,
         iĕm athei jô̆ noh tơpơh 'măng giĕng. 16 Lu iĕm jô̆ pơđăm-jĭt năr đơ̆ng rŏng kơ năr pơdơh Sa'bat tăl mă tơpơh; kơplah noh iĕm
         athei pơyơ̆r tơmam phe 'ba hle ăn kơ Kră Yang. 17 Lu iĕm athei năm ba đơ̆ng hnam iĕm 'bar tŏ 'bĕng wă pơm tơmam soi ba 'ma 'ngiĕo, 'bĕng
         noh pơm hăm minh lăm mơjĭt êpha tơpŭng, đei 'buih pông pơtŏ tơ ŭnh; 'bĕng noh jing
         tơmam blŭng-a lăm bơyan pơyơ̆r kơ Kră Yang. 18 Lu iĕm kư̆m athei pơyơ̆r hloi 'bĕng noh hăm tơpơh tŏ triu kon dang minh sơnăm, ưh
         kơ đei jĭ kiơ, minh pôm kon rơmo tơno păng 'bar tŏ triu tơno hơdai hăm tơmam soi phe
         'ba păng tơmam soi huch wă pơm tơmam soi 'buh hăm ŭnh, pơyơ̆r đei 'bâu phu 'lơ̆ng
         ăn kơ Kră Yang. 19 Lu iĕm athei pơyơ̆r minh pôm bơbe tơno pơm tơmam soi huai đơ̆ng yoch păng 'bar tŏ
         kon triu đei minh sơnăm wă pơm tơmam soi 'blŏk bơnê. 20 'Bok soi gô iŏk tơmam soi noh hơdai hăm 'bar tŏ 'bĕng pơm păng 'ba blŭng-a lăm bơyan
         hơdai hăm 'bar tŏ kon triu na pơyơ̆r ba 'ma 'ngiĕo 'bơ̆t anăp Kră Yang, lu tơmam noh
         athei 'măn lê̆ rơgoh pha ăn kơ Kră Yang păng gô ăn kơ 'bok soi. 21 Lu iĕm athei roi tơ'băt: Tơdrong akŭm tơm năr noh athei đei tơdrong akŭm rơgoh, ưh
         kơ gơh kơ bơ̆jang tơdrong sĕch akar. Noh jing tơdrong juăt pơkă ling-lang ăn kơ adrĕch
         adrung lu iĕm, mă tơ anih yơ yơ lu iĕm oei. 22 Tơdah kĕch yuă 'ba lăm tơring iĕm, 'nĕ kơ yuă kĕch truh tơ mum jih kơ mir păng kư̆m
         'nĕ kơ dônh lu 'ba mă huŏng. Athei 'măn lu 'ba noh kơ lu bơngai dơnuh hin păng lu
         bơngai tơmoi, Inh boih Kră Yang 'Bok Kei-Dei lu iĕm. 23 Kră Yang khan kơ Môis: 24 Roi tơ'băt bĕ kơ bơngai Isơrael, lăm năr mônh khei tơpơh, d năr noh lu iĕm gô đei
         năr pơdơh gĭt găl, wă kơ 'blŏk hơdơ̆r; iĕm athei hlôm keng, na ră roi, năr noh đei
         tơdrong akŭm rơgoh. 25 Lu iĕm ưh kơ gơh bơ̆jang kơ sĕch akar ôh; iĕm athei pơyơ̆r tơmam soi 'buh hăm ŭnh
         kơ Kră Yang. 26 Kră Yang kư̆m khan kơ Môis: 27 Năr mônh khei tơpơh âu jơ̆ năr pơm giĕng huai đơ̆ng yoch; lu iĕm gô đei tơdrong akŭm
         rơgoh, lu iĕm athei hơdrĭ lăm jơhngơ̆m pơmat akâu iĕm kơdihe păng pơyơ̆r tơmam soi
         yua 'buh hăm ŭnh kơ Kră Yang. 28 Năr noh 'nĕ kơ jang minh tơdrong kiơ; yua kơ năr noh wă huai đơ̆ng tơdrong yoch, lăm
         năr noh wă pơm rơgoh tơdrong yoch iĕm 'bơ̆t anăp Kră Yang 'Bok Kei-Dei lu iĕm. 29 Lăm năr noh bu mă ưh kơ hơdrĭ kơ jơhngơ̆m pơmat akâu sư kơdih đe gô puh tơlĕch sư
         đơ̆ng kon pơlei pơla sư. 30 Păng tơdah bơngai bu bơ̆jang tơdrong kiơ, lăm năr âu, Inh gô pơrăm sư đơ̆ng lăm kon
         pơlei pơla sư. 31 Lu iĕm ưh kơ gơh jang minh tơdrong kiơ noh jơ̆ khôi juăt pơkă ling-lang ăn kơ adrĕch
         adrung iĕm jơ̆p-jang mă tơ anih ayơ iĕm oei. 32 Noh jing minh năr Sa'bat, năr pơdơh ăn kơ lu iĕm, lu iĕm athei hơdrĭ lăm jơhngơ̆m
         pơmat akâu kơdih; dơ̆ng măng năr tơsĭn lăm khei noh, iĕm athei bơwei năr Sa'bat iĕm,
         đơ̆ng kơsơ̆ âu truh kơsơ̆ dơning. 33 Kră Yang khan kơ Môis: 34 Roi khan bĕ kơ bơngai Isơrael, 'bơ̆t năr mơjĭt-pơđăm khei tơpơhf âu, pơm giĕng bơsŭn
         lăm tơpơh năr wă kơkuh kơ Kră Yang. 35 Năr mă blŭng-a đei tơdrong akŭm rơgoh; lu iĕm ưh kơ gơh bơ̆jang kơ sĕch akar minh
         tơdrong kiơ ôh. 36 Lăm tơpơh năr noh iĕm athei pơyơ̆r rim năr dôm tơmam soi, yua 'buh hăm ŭnh ăn kơ Kră
         Yang; truh lăm năr tơhngam lu iĕm đei akŭm rơgoh păng năm ba tơmam pơyơ̆r 'buh hăm
         ŭnh kơ Kră Yang; noh đei tơdrong akŭm tih pơyom. Lu iĕm 'nĕ kơ bơ̆jang kơ sĕch akar
         minh tơdrong kiơ. 37 Noh jing năr pơm giĕng Kră Yang pơkă bơih, lu iĕm ră roi kơ kon pơlei pơla, noh jing
         năr akŭm 'lơ̆ng rơgoh wă pơyơ̆r kơ Kră Yang dôm tơmam soi yua 'buh hăm ŭnh. Tơmam
         soi 'buh, tơmam soi phe 'ba, tơmam soi 'blŏk bơnê, tơmam soi huch, tơmam ayơ đe hơgăt
         trŏ kơ năr noh. 38 'Nguaih kơ bơwei năr pơdơh Sa'bat Kră Yang, lu iĕm athei pơyơ̆r tơmam soi iĕm kơdih,
         lu tơmam soi pơsĭt nơ̆r pơkă păng tơmam soi 'maih wă. Iĕm juăt kơ pơyơ̆r ăn kơ Kră
         Yang. 39 Truh năr mơjĭt-pơđăm khei tơpơh, g đang kơ lu iĕm kĕch yuă bơyan hơnê̆ sơnăm iĕm bơih,
         lu iĕm athei bơwei tơdrong pơm giĕng iĕm lăm tơpơh năr, năr blŭng-a jing năr pơdơh
         đei tơdrong pơyom păng năr mă tơhngam kư̆m năr pơdơh pơyom. 40 Năr mă mônh lu iĕm athei iŏk plei 'long 'lơ̆ng; dơng 'long gol, dơng tih đei hla lơ
         păng 'long hla prai, na lu iĕm et sa chơt hiôk 'bơ̆t anăp Kră Yang 'Bok Kei-Dei lu
         iĕm lăm tơpơh năr. 41 Rim sơnăm lăm khei tơpơh lu iĕm athei bơwei năr pơdơh Kră Yang âu, lăm tơpơh năr,
         noh jing khôi juăt pơkă ăn kơ adrĕch adrung iĕm ling-lang đĭ chăl; lu iĕm pơm 'blŏk
         hơdơ̆r lăm khei tơpơh. 42 Đĭ-đăng bơngai bu lăm adrĕch adrung Isơrael athei oei lăm hnam bơsŭn tơpơh năr. 43 Wă kơ kon drŏ-nglo lu iĕm băt, kơplah Inh anhăk ba lu iĕm lĕch đơ̆ng Êyiptơ, Inh ăn
         kơ lu iĕm oei lăm hnam bơsŭn, Inh boih Kră Yang 'Bok Kei-Dei lu iĕm. 44 Thoi noh Môis roi kơ lu kon pơlei Isơrael dôm tơdrong pơm giĕng Kră Yang đei pơkă
         boih.

Khôi juăt gah ŭnh kơđeng păng 'bĕng241 Kră Yang khan kơ Môis: 2 Tơtă bĕ kơ kon pơlei Isơrael athei chĕp ba đak rơmă ôliwơ rơgoh, wă tơ̆k ŭnh kơđeng,
         wă bơwei ŭnh kơđeng khơ̆ng hơnơ̆ng. 3 Arôn gô wei ŭnh kơđeng noh lăm hnam akŭm tơ 'nguaih kơ che pĕng hom tơdrong pơgơ̆p
         wă kơ ŭnh kơđeng noh oei khơ̆ng ling-lang đơ̆ng kơsơ̆ âu truh pơgê dơning 'bơ̆t anăp
         Kră Yang; noh jơ̆ khôi juăt pơkă ling-lang đĭ chăl kơ adrĕch adrung lu iĕm. 4 Arôn gô wei ŭnh kơđeng dan kơpal jơ̆ng kơđeng hăm maih. Wă kơ ŭnh kơđeng khơ̆ng hơnơ̆ng
         'bơ̆t anăp Kră Yang. 5 Ih athei iŏk tơpŭng pơtŏ tơ ŭnh pơm mơjĭt-'bar tŏ 'bĕng, minh pôm 'bĕng man iŏk 'bar
         lăm mơjĭt êpha tơpŭng.a 6 Ih săp pơrĕng 'bĕng kơpal gơ'bang maih pơm 'bar trong minh trong tơdrâu tŏ, 'bơ̆t
         anăp Kră Yang. 7 Iŏk rơmă rơgoh, dan kơpal rim trong wă kơ 'blŏk hơdơ̆r 'bĕng noh, thoi tơmam soi,
         yua 'buh hăm ŭnh pơyơ̆r 'bơ̆t anăp Kră Yang. 8 Rim wơ̆t năr pơdơh Sa'bat Arôn gô săp pơrĕng 'bĕng âu ling-lang 'bơ̆t anăp Kră Yang,
         tơmam âu đơ̆ng kon pơlei pơla Isơrael pơyơ̆r, noh jơ̆ minh tơdrong pơgơ̆p ling-lang.
         9 Lu 'bĕng âu gô 'măn kơ Arôn păng lu kon drŏ-nglo sư, lu sư gô sa tơ anih 'lơ̆ng rơgoh,
         yua kơ tơmam 'măn kơ lu sư noh rơgoh, noh đơ̆ng lu tơmam soi yua 'buh hăm ŭnh pơyơ̆r
         kơ Kră Yang, noh jing tơdrong juăt pơkă ling-lang.Gah tơdrong bơngai pơma blông10 Đei minh 'nu kon drŏ-nglo mĕ sư bơngai Isơrael 'bă sư bơngai Êyiptơ sư yak chă ngôi
         lăm bơngai Isơrael, tơhil tôn tơteh băl hăm minh 'nu bơngai Isơrael. 11 Kon bơngai drŏ-kăn Isơrael noh pơma blông păng hiap kơ anăn Kră Yang đe chông ba sư
         tơ Môis. Anăn mĕ sư Sôlômit, kon yă Dibri, đơ̆ng adrĕch adrung Đan. 12 Đe chĭt sư truh tơ Kră Yang tơl pơdah kơ lu sư wă sek thoi yơ. 13 Kră Yang khan kơ Môis thoi âu: 14 Chông ba bĕ bơngai mă hiap pơtê̆ lĕch tơ 'nguaih kơ gơđông, đĭ-đăng đe bu mă kơtơ̆ng
         sư athei dan ti lu sư 'bơ̆t kơ̆l bơngai noh păng ăn đĭ-đăng kon pơlei pơla klơ̆m pơlôch
         sư păng tơmo. 15 Păng khan bĕ kơ kon pơlei pơla Isơrael, bơngai hiap Kră Yang 'Bok Kei-Dei sư gô pŭ
         iŏk tơdrong phak đơ̆ng tơdrong yoch sư kơdih. 16 Bu pơma blông kơ anăn Kră Yang; đe gô pơlôch sư, kon pơlei gô klơ̆m sư păng tơmo.
         Mă khan bơngai đơ̆ng tơmoi nai, dah bơngai kon pơlei sư kơdih, mưh pơma blông kơ Anăn
         Kră Yang đe gô pơlôch đĭ.Iung kơting17 Bu mă pơlôch minh 'nu bơngai, đe gô pơlôch sư mơ̆n. 18 Bu pơlôch minh pôm kon sem brem sư athei 'mong, wă khan tơdrong arih 'mong tơdrong
         arih. 19 Tơdah minh 'nu bơngai pơm kơ rông 'bôt sư rơka, đe gô pơm kơ sư jĭ rơka lei-lăi thoi
         sư đei pơm kơ đe boih. 20 Kơting 'mong kơting, măt 'mong măt, hơnĕnh 'mong hơnĕnh, đe gô pơm kơ sư rơka lei-lăi
         thoi sư pơm kơ đe rơka. 21 Bơngai bu pơlôch kon sem brem sư athei 'mong, na bơngai bu pơlôch bơngai đe gô pơlôch
         sư. 22 Mă bơngai tơmoi lăm pơlei pơla kơdih kư̆m gô yua minh tơdrong juăt đĕch; yua kơ Inh
         boih Kră Yang 'Bok Kei-Dei lu iĕm. 23 Thoi noh Môis khan kơ kon pơlei Isơrael, chông anhăk bơngai hiap pơtê̆ lĕch tơ 'nguaih
         kơ gơđông, đơ̆ng noh klơ̆m sư păng tơmo. Na kon pơlei Isơrael pơm kiơ̆ nơ̆r Kră Yang
         mă đei tơtă bơih kơ Môis.

Sơnăm Sa'bat251 Kră Yang khan kơ Môis tơ kông Sinai. 2 Khan bĕ kơ kon pơlei Isơrael, tơdah lu iĕm mơ̆t lăm char mă Inh ăn kơ lu iĕm, teh
         athei pơdơh Sa'bat ăn kơ Kră Yang. 3 Lăm tơdrâu sơnăm ih gô rei pơtăm lăm chŭn ih păng kăt hơmet pơgar hơmu ih, đơ̆ng noh
         phĕ plei sư. 4 Mă-lei sơnăm mă tơpơh jing sơnăm Sa'bat, ăn kơ teh pơdơh wă khan minh sơnăm ăn kơ
         Kră Yang, ih ưh kơ rei pơtăm lăm chŭn mir ih, dah kăt hơmet pơgar hơmu ih. 5 Ih ưh kơ kĕch yuă ôh lu 'ba rah kơdih lăm mir chŭn ih; ih kư̆m ưh kơ gơh phĕ plei
         hơmu mă plei kơdih đơ̆ng so ih ưh kơ đei kăt bơwei hơmet ming; yua kơ noh jơ̆ minh
         sơnăm kơ teh pơdơh. 6 Dôm tơmam sa mă chăt tơ teh lăm sơnăm Sa'bat gô ăn pơm tơmam sa kơ iĕm, ăn kơ đĭch
         đam drŏ-nglo drŏ-kăn, ăn kơ đĭ-đăng bơngai jang kơ ih păng đĭ-đăng bơngai tơmoi mă
         oei hăm ih 7 păng kư̆m ăn kơ sem dơrong ih păng sem bri brah oei lăm tơring char ih. Đĭ-đăng plei
         sa wă pơm tơmam sa ih.Sơnăm hiôk-hian8 Ih kư̆m athei jô̆ tơpơh jơhnơr wă khan tơpơh wơ̆t tơpơh sơnăm, noh jing puăn-jĭt tơsĭn
         sơnăm. 9 Truh tơnăr mơjĭt khei tơpơh noh wă khan năr huai đơ̆ng tơdrong yoch lu iĕm athei hlôm
         keng tơgiĕp mă re kơtơ̆ng jơ̆p lăm tơring char lu iĕm. 10 Lu iĕm athei iŏk sơnăm mă pơđăm-jĭt, pơm sơnăm 'lơ̆ng rơgoh păng ră roi tơdrong rơngei
         kơ đĭ-đăng kon pơlei pơla oei lăm char noh jĭ sơnăm hiôk-hian kơ lu iĕm, bu bu kư̆m
         wơ̆t iŏk teh jang sa sư kơdih đĭ-đăng gô rơngei wih brŏk tơ hnam dơnŏ sư kơdih. 11 Sơnăm mă pơđăm-jĭt âu jơ̆ sơnăm hiôk-hian kơ lu iĕm; lu iĕm ưh pă rei pơtăm, kĕch
         yuă tơmam rah chăt kơdih sư păng kư̆m ưh pă phĕ lu plei hơmu mă đêl ưh pă kăt hơmet.
         12 Yua kơ sơnăm hiôk-hian; gô jing 'lơ̆ng rơgoh ăn kơ lu iĕm; lu iĕm gô sa tơmam kiơ
         chăt kơdih đơ̆ng chŭn mir lu iĕm. 13 Lăm sơnăm hiôk-hian âu, đĭ-đăng rim 'nu gô wih tơ mŭk tơmam chŭn mir sư kơdih.Tơdrong tĕch mơdro păng huai iŏk teh mir chŭn14 Tơdah lu iĕm tĕch dah răt kiơ đơ̆ng rông 'bôt iĕm, iĕm 'nĕ kơ pơgâm sa dih băl. 15 Ih kư̆ jô̆ dôm sơnăm đơ̆ng rŏng kơ sơnăm hiôk-hian na răt đơ̆ng rông 'bôt ih, sư gô
         tĕch kơ ih kiơ̆ kơ dôm sơnăm sư oei đei kĕch yuă. 16 Kiơ̆ kơ dôm yơ sơnăm, tơdah sơnăm oei lơ ih gô hơtŏk 'long sư păng tơdah oei pă tŏ
         sĕt sơnăm ih gô tơjur 'long sư, yua kơ kiơ̆ kơ bơyan kĕch yuă sư gô tĕch tơ ih. 17 Lăm lu iĕm 'nĕ kơ pơgâm sa rông 'bôt iĕm kơdih. Sơmă athei băt hli yom kơ Kră Yang
         'Bok Kei-Dei yua kơ Inh boih Kră Yang 'Bok Kei-Dei lu iĕm. 18 Thoi noh lu iĕm athei pơm kiơ̆ kơ nơ̆r inh athei, bơwei tơdrong juăt păng rok kiơ̆,
         thoi noh na lu iĕm gô arih hiôk hơđơ̆ng lăm tơring char iĕm. 19 Teh gô chăt lơ plei 'long sa, lu iĕm gô sa phĭ jơnap păng arih hiôk hơđơ̆ng lăm char
         iĕm. 20 Tơdah lu iĕm khan: Mưh nhôn ưh kơ đei rei pơtăm ưh kơ kĕch yuă, lei lăm sơnăm mă tơpơh
         lu nhôn gô sa kiơ. 21 Sơnăm mă tơdrâu Inh gô tuh ăn pŭn hiôk kơ lu iĕm, na sơnăm noh iĕm gô đei phe 'ba
         plei 'long sa lơ, 'mong kơ pêng sơnăm. 22 Mưh rei pơtăm lăm sơnăm mă tơhngam, lu iĕm gô sa plei bơyan so păng gô sa dĭng truh
         tơ bơyan kĕch yuă sơnăm mă tơsĭn. 23 Teh ưh kơ gơh tĕch hloi ôh, yua kơ noh teh Inh, iĕm thoi bơngai tơmoi mă oei hơdai
         Inh đĕch. 24 Tơdrong gơh pơdrâu iŏk teh đêl tĕch, athei pơyom jơ̆p kơ lăm teh đak iĕm oei. 25 Tơdah 'nhŏng oh lu iĕm hoh kơ'bah, wă tĕch hai 'biơ̆ teh jang sa sư, na bơngai mă
         'nhŏng oh tơ jê̆ bơngai noh athei răt huai iŏk teh noh. 26 Mă-lei, tơdah ưh kơ đei bu tơgŭm huai iŏk, na đơ̆ng rŏng bơngai noh sư jang sa jing
         mơdrŏng dơ̆ng đei tôm tơmam wă huai pơdrâu iŏk teh sư kơdih, 27 bơngai noh athei jô̆ đơ̆ng sơnăm sư tĕch, păng pơdrâu ăn kơ bơngai mă răt teh sư tơdrong
         gĭt jên kiơ̆ kơ dôm sơnăm mă oei oei noh, na pơdrâu teh noh jing teh sư kơdih. 28 mă-lei tơdah bơngai noh ưh kơ kĕ đei jên wă pơdrâu kơ bơngai mă răt, bơngai răt noh
         gô bơwei teh dĭng truh tơ sơnăm hiôk-hian, noh sơnăm mă tơmam, teh gô pơdrâu kơ tơ'ngla
         sư, na bơngai noh gô iŏk tơwih teh sư kơdih. 29 Tơdah bơngai bu tĕch hnam lăm minh pôm pơlei đei dur war tăp dăr, bơngai tĕch noh
         gơh pơdrâu huai iŏk dang kiơ̆ lăm minh sơnăm, jô̆ iŏk đơ̆ng năr sư tĕch. Lăm sơnăm
         noh, bơngai tĕch gơh pơdrâu huai iŏk hnam sư kơdih. 30 Tơdah hlôi kơ minh sơnăm bơih na bơngai tĕch ưh kơ huai pơdrâu iŏk, lei hnam mă lăm
         tŏk-bŏk pơlei đei dur war tăp dăr noh gô oei hơnơ̆ng gah ti bơngai răt. 31 Mă-lei lu hnam tơ pơlei iĕ 'nguaih ưh kơ đei dur war jô̆ hloi hăm chŭn mir; tơ'ngla
         sư gơh pơdrâu iŏk, truh tơ sơnăm hiôk-hian, đe gô pơdrâu tơwih kơ tơ'ngla sư. 32 Mă-lei gah pơlei lu bơngai Lêwi, hnam lu sư lăm pơlei noh, lu bơngai Lêwi ling-lang
         sư gơh huai iŏk mơ̆ng kơ lu sư wă. 33 Bu răt đơ̆ng bơngai Lêwi minh pôm hnam lăm pơlei bơngai Lêwi, truh tơ sơnăm hiôk-hian
         hnam noh gô pơdrâu tơwih kơ tơ'ngla sư, yua kơ lu hnam lăm pơlei bơngai Lêwi jing
         mŭk tơmam teh choh lu sư lăm lu bơngai Isơrael. 34 Mă-lei lu tơmăn 'nhĕt rong sem dơrong tăp dăr pơlei tih lu sư, bơngai Lêwi ưh kơ gơh
         kơ tĕch ôh, yua kơ noh jing teh lu sư jang sa ling-lang.Gah bơngai dơnuh hin35 Tơdah 'nhŏng oh oei hơdai ih jing dơnuh hin mŭk tơmam 'me sa kơdih akâu ưh kơmah,
         ih athei tơgŭm 'me rong sư, mă khan sư bơngai tơmoi oei tơ âu, wă kơ sư gơh oei hơdai
         ih. 36 'Nĕ kơ sa lơi kư̆m 'nĕ kơ iŏk yua đơ̆ng sưa sơmă athei hli yom kơ Kră Yang 'Bok Kei-Dei
         ih, na 'nhŏng oh ih gô oei hơdai ih. 37 'Nĕ ăn kơ sư mưng jên ih na iŏk jên kon păng 'nĕ ăn kơ sư mưng phe 'ba na 'mong đei
         kon. 38 Inh boih Kră Yang 'Bok Kei-Dei lu iĕm Tơ'ngla mă chông anhăk iĕm lĕch đơ̆ng dêh Êyiptơ
         wă năm ba iĕm tơ dêh Kanaan păng pơm Kră Yang 'Bok Kei-Dei lu iĕm.Gah đĭch đam39 Tơdah 'nhŏng oh jing dơnuh hin păng tĕch akâu sư kơ ih, ih 'nĕ kơ pơgŏ sư jang thoi
         đĭch hŏ. 40 Sư gô oei hơdai ih thoi minh 'nu bơngai jang kơ ih păng thoi bơngai tơmoi sa tơ ih,
         sư gô tơgŭm tơdrong jang ih truh tơ sơnăm hiôk-hian. 41 Kơplah noh sư gô tơklah đơ̆ng hnam ih, sư păng hơ'lơ̆p sư wih tơ hnam sư. Gô iŏk chŭn
         mir yă 'bok sư kơdih. 42 Yua kơ lu sư jing đam Inh, mă Inh hlôi chông anhăk lĕch đơ̆ng dêh Êyiptơ; đe ưh kơ
         gơh tĕch lu sư thoi đe tĕch đĭch ôh. 43 Pơgơ̆r sư 'nĕ kơ pơjuă pơđep dêh, sơmă athei hli yom kơ Kră Yang 'Bok Kei-Dei ih.
         44 Na lu đĭch drŏ-nglo đĭch drŏ-kăn mă ih đei, lu iĕm gơh răt đơ̆ng adrĕch bơngai tăp
         dăr kơ iĕm. 45 Lu iĕm kư̆m gơh răt đĭch đam đơ̆ng lu kon drŏ-nglo bơngai tơmoi oei lăm char iĕm.
         Adrĕch adrung lu sư oei hơdai hăm lu iĕm, đe tơpŭ boih kơ lu sư lăm char iĕm, thoi
         noh lu sư jing tơmam lu iĕm. 46 Lu iĕm wei sư pơm tơmam thoi kon drŏ-nglo iĕm. Wei sư thoi bơngai đĭch đam ling-lang,
         mă-lei tơduă 'nhŏng oh iĕm bơngai Isơrael ưh kơ gơh pơjuă pơđep băl. 47 Tơdah bơngai đơ̆ng teh đak 'nguaih, dah bơngai tơmoi oei lăm teh đak ih jing mơdrŏng
         na 'nhŏng oh ih oei hơdai sư jing dơnuh, na năm tĕch akâu sư kơdih kơ bơngai tơmoi
         đơ̆ng teh đak nai oei hăm ih, dah tĕch ăn kơ minh 'nu bơngai bu lăm hnam bơngai tơmoi
         noh. 48 Đơ̆ng rŏng kơ hlôi tĕch akâu sư kơdih bơih. Iĕm kư̆m gơh huai pơdrâu iŏk; dah minh
         'nu lăm 'nhŏng oh lu sư kư̆m gơh huai pơdrâu iŏk sư. 49 Mih ma sư, dah kon mih ma sư kơlĕ, dah minh 'nu adrĕch sư kư̆m gơh huai pơdrâu iŏk
         sư, tơdah sư kơdih kĕ đei mơdrŏng, sư kư̆m gơh huai pơdrâu sư kơdih. 50 Sư gô tinh jô̆ hăm tơ'ngla răt sư đơ̆ng sơnăm ayơ mă sư tĕch akâu sư kơdih, dĭng truh
         tơ sơnăm hiôk-hian; păng 'long sư wă huai tinh jô̆ kiơ̆ kơ sơnăm lơ dah tŏ sĕt wă
         khan tinh jô̆ thoi đe juăt kơ jang apah. 51 Tơdah oei lơ sơnăm bơngai noh athei ăn jên wă jê̆ dôm đe răt sư. Tơmam wă huai sư.
         52 Tơdah truh sơnăm hiôk-hian oei pă tŏ sĕt athei tinh jô̆ hăm tơ'ngla răt sư, kiơ̆ kơ
         sơnăm noh na 'mong jên, wă huai iŏk sư. 53 Sư hăm tơ'ngla sư, lăng thoi minh 'nu bơngai jang apah kiơ̆ kơ sơnăm, tơ'ngla sư ưh
         kơ gơh pơjuă pơđep sư ôh 'bơ̆t anăp ih. 54 Tơdah sư ưh kơ kĕ huai sư kơdih thoi noh, na gô truh sơnăm hiôk-hian, sư păng lu kon
         sư kư̆m gô rơngei. 55 Yua kơ lu kon pơlei Isơrael đam Inh. Wă khan lu đam Inh mă đei chông anhăk lĕch đơ̆ng
         dêh Êyiptơ, Inh boih Kră Yang 'Bok Kei-Dei lu iĕm.

Pŭn hiôk dêh kơ bơngai chu yom261 Lu iĕm 'nĕ kơ man rup yang, dah traih pơm păng 'long dah pơm hăm tơmo, 'nĕ kơ pơdơ̆ng
         minh pôm tơmo ayơ lăm tơring iĕm đei rup na drap kơkuh 'bơ̆t anăp rup noh, yua kơ
         Inh boih Kră Yang 'Bok Kei-Dei lu iĕm. 2 Wei răk bĕ năr pơdơh Sa'bat Inh păng pơyom kơ anih 'lơ̆ng rơgoh Inh, Inh boih Kră
         Yang. 3 Tơdah iĕm yak rok kiơ̆ khôi juăt Inh, wei răk păng pơm kiơ̆ nơ̆r Inh tơtă, 4 thoi noh Inh gô tơjur ăn đak 'mi trŏ kơ bơyan sư lăm teh gô đei lơ 'long plei sa tơ
         mir gô đei 'nhot sa. 5 Bơyan kĕch 'ba oei đei truh tơ bơyan phĕ plei hơmu, oei đei truh tơ bơyan rei, lu
         iĕm gô sŏng sa phĭ mah, arih hiôk hơđơ̆ng lăm char iĕm. 6 Inh gô ăn tơdrong rơnŭk rơnua lăm char iĕm, lu iĕm gô tep pơdơh pă đei hli kơ bu,
         Inh gô puh đĭ lu sem bri nuih kơtang đơ̆ng char iĕm, đao hơlă pă đei truh bơih tơ
         char iĕm. 7 Lu iĕm gô druh lu bơngai ayăt kơ lu iĕm, na lu sư gô pơ̆k lôch kơ đao hơlă 'bơ̆t anăp
         lu iĕm. 8 Pơđăm 'nu lăm lu iĕm gô druh minh-hrĕng 'nu, minh-hrĕng lăm lu iĕm gô druh mơjĭt-rơbâu
         'nu, đơ̆ng noh lu ayăt kơ iĕm gô pơ̆k lôch kơ đao hơlă 'bơ̆t anăp iĕm. 9 Inh gô 'mêm bơwei lu iĕm ăn kơ iĕm chek lar rai lơ păng pơjing tơdrong pơgơ̆p hăm
         lu iĕm kơjăp. 10 Lu iĕm oei sa tơmam lu iĕm 'măn lê̆ sơ̆. Đơ̆ng noh tuh hŭt lê̆ tơmam so noh wă 'măn
         mong tơmam 'nao. 11 Inh gô pơm anih oei Inha tŏk-bŏk lu iĕm, Inh ưh kơ đei weh đơ̆ng lu iĕm ôh. 12 Inh gô oei tŏk-bŏk lu iĕm Inh gô jing Kră Yang 'Bok Kei-Dei lu iĕm păng lu iĕm gô
         jing kon pơlei pơla Inh. 13 Inh jing Kră Yang, 'Bok Kei-Dei lu iĕm, Tơ'ngla mă chông anhăk iĕm lĕch jăk đơ̆ng
         char Êyiptơ, wă kơ iĕm klaih đơ̆ng pơm đĭch đam đe; Inh hlôi gơ̆ lê̆ 'long ăt đơ̆ng
         lu iĕm păng ăn kơ lu iĕm yak ngơk tơpăt. 14 Mă-lei tơdah lu iĕm mă ưh kơ mơ̆ng Inh păng ưh kơ pơm kiơ̆ nơ̆r Inh tơtă âu, 15 tơdah lu iĕm sơngah kơ nơ̆r Inh tơtă păng jơhngơ̆m iĕm areh kơ khôi juăt Inh, dĭng
         mah ưh pă pơm kiơ̆ nơ̆r Inh tơtă, pơm glăi kơ tơdrong Inh pơgơ̆p. 16 Mưh lei tơdrong âu Inh gô pơm kơ lu iĕm: Inh gô ăn kơ lu iĕm đei tơdrong hli truh
         tih, tơdrong jĭ jăn, bơlŏ chĕp tơngiĕt pơm kơ măt iĕm bơbôl, jơhngơ̆m rơmơ̆n rơmok.
         Lu iĕm rei pơtăm ră mă-lei hŭt đĕch jing tơdrong kơ đei, bơngai ayăt kơ iĕm gô iŏk
         sa yua đĭ. 17 Inh gô wih rŏng hil mĭl kơ iĕm, lu bơngai ayăt kơ iĕm gô teh dong iĕm, lu bơngai areh
         kơ iĕm gô pơgơ̆r iĕm, lu iĕm gô kơdâu ôn mă khan ưh kơ đei bu druh. 18 Thoi ei ră mă-lei iĕm oei ưh kơ mơ̆ng Inh, yua kơ tơdrong iĕm pơm yoch glăi noh Inh
         gô phak tơmal iĕm tơpơh wơ̆t. 19 Inh gô pơglơh lê̆ tơdrong pơang jơhngơ̆m pran lu iĕm, Inh gô pơm kơ plĕnh kơpal lu
         iĕm arăng dang mam teh đak ala lu iĕm thoi kong. 20 Jơhngơ̆m pran lu iĕm gô hiong tơdrong kơ đei, teh đak ưh pă đei chăt lu hla 'nhot,
         tơm 'long lăm char lu iĕm kư̆m ưh pă đei plei sa. 21 Tơdah iĕm blơ̆ Inh păng ưh kơ wă mơ̆ng Inh, Inh gô ăn tơdrong gleh truh kơ iĕm tơpơh
         wơ̆t hloh kiơ̆ kơ tơdrong yoch iĕm pơm. 22 Inh gô ăn sem bri rôp lu kon hơ'lơ̆p iĕm păng kăp sa lu sem dơrong iĕm, pơm kơ kon
         bơngai iĕm jing kơtuei, tơ trong glung pă đei bu yak năm rơhiăng kơkot. 23 Mă tôm tơdrong Inh bơtho pơjĭ thoi noh ră, mă-lei iĕm oei ưh kơ chu, oei 'maih blơ̆
         Inh. 24 Inh kư̆m gô pơm tơwih kơ lu iĕm, Inh gô teh tôn lu iĕm tơpơh wơ̆t hloh kơ adrol, yua
         kơ tơdrong yoch lu iĕm. 25 Inh gô ăn đao hơlă pơm kơ lu iĕm. Wă pơm 'mong đêl iĕm pơm glăi tơdrong pơgơ̆p Inh;
         tơdah lu iĕm akŭm băl lăm pơlei tih lu iĕm, Inh gô ăn tơdrong jĭ hơbuh 'bơm tơ lu
         iĕm păng jao iĕm lăm ti lu bơngai ayăt kơ iĕm. 26 Tơdah inh ăn tơdrong pơngot rơwĕt truh, mơjĭt 'nu adruh gô 'buh 'bĕng lu iĕm lăm minh
         tơnuh ŭnh păng kŏng 'bĕng noh na wih ăn kơ lu iĕm, lu iĕm sa ră mă-lei ưh kơ phĭ.
         27 Mă đei tơdrong truh thoi ei ră, mă-lei iĕm oei ưh kơ mơ̆ng Inh 'mơ̆i, oei yak trong
         pha kơ trong Inh wă, 28 na Inh gô hil mĭl kơ iĕm tơpă hăm tơdrong kơtang păng yua kơ tơdrong yoch lu iĕm pơm,
         na Inh gô bơtho pơjĭ iĕm, hloh kơ tơdrong yoch iĕm tơpơh wơ̆t. 29 Lu iĕm gô sa 'nhĕm lu kon drŏ-nglo lu iĕm păng kon drŏ-kăn lu iĕm. 30 Inh gô pơrăm đĭ lu chơnang soh tơmam 'bâu phu tơ anih kơjung iĕm, teh pơchah lê̆ rup
         măt 'năr iĕm păng dan akâu lôch iĕm kơpal lu rup yang iĕm man păng Inh gô hil areh
         krưp kơ iĕm. 31 Inh gô pơrăm pơlei tih lu iĕm, ăn anih rơgoh iĕm juơ rơhiăng păng Inh ưh pă hiup rơmă
         đơ̆ng lu tơmam iĕm pơyơ̆r dơ̆ng. 32 Inh gô pơrăm char iĕm, dĭng lu ayăt oei lăm noh lăng 'bôh 'băi hlĭch kơ tơdrong noh.
         33 Inh pơrŭng lu iĕm tơklah tơklang jơ̆p kơ adrĕch adrung bơngai păng Inh gô iŏk đao
         gưm 'bet lu iĕm; na char lu iĕm gô juơ rơhiăng, pơlei tih lu iĕm hrơ-hrĕng kơkot.
         34 Kơplah teh đak lê̆ juơ rơhiăng păng lu iĕm oei lăm dêh char bơngai ayăt kơ iĕm kơplah
         noh teh gô đei pơdơh năr Sa'bat sư. 35 Teh đak lê̆ juơ rơhiăng, kơplah noh sư đei tơdrong pơdơh, na yua kơ lu iĕm oei lăm
         teh noh jing ưh kơ đei tơdrong pơdơh lăm sơnăm Sa'bat. 36 Lu bơngai mă oei arih inh gô ăn kơ lu sư rơdu lêl kơplah lu sư oei lăm teh đak bơngai
         ayăt kơ lu sư. Minh hlak hla kial dơhlu kư̆m pơm kơ sư kơdâu ôn, lu sư kơdâu thoi
         đe kơdâu kơ đao hơlă păng gô pơ̆k mă ưh kơ đei bu druh sư. 37 Bơngai âu pơ̆k kơpal bơngai to, thoi kơdâu kơ đao hơlă, pơ̆k mă ưh kơ đei bu druh
         'moi lu sư păng lu iĕm ưh kơ kĕ ôh wă dơ̆ng 'bơ̆t anăp lu bơngai ayăt kơ lu iĕm. 38 Lu iĕm gô lôch hiong đĭ tŏk-bŏk lu kon pơlei pơla nai, dêh char lu bơngai ayăt kơ
         iĕm gô luăn sa iĕm. 39 Lu iĕm mă oei arih gô lôch ơh ol lăm char lu bơngai ayăt kơ iĕm. Yua kơ tơdrong yoch
         lu iĕm, kư̆m thoi tơdrong yoch lu yă 'bok iĕm sơ̆, iĕm gô lôch ơh ol thoi sư mơ̆n.
         40 Kơplah noh sư gô roi tơdrong yoch sư kơdih păng roi tơdrong yoch lu yă 'bok sư, dôm
         tơdrong sư đei pơm glăi păng tơdrong sư pơm tơwih plơ̆ kơ Inh. 41 Thoi noh Inh kư̆m pơm plơ̆ kơ lu sư, ba lu sư tơ dêh char lu bơngai ayăt kơ lu sư,
         tơdah jơhngơ̆m lu sư ưh kơ chu kăt tơdra akar, băt chu tơjur akâu lu sư kơdih tơ ala
         păng chu iŏk tơdrong bơtho pơjĭ yua tơdrong yoch lu sư. 42 Lei Inh gô 'blŏk kơ tơdrong Inh pơgơ̆p hăm Jakôp, 'blŏk kơ tơdrong pơgơ̆p hăm Isăk
         đơ̆ng noh 'blŏk kơ tơdrong Inh pơgơ̆p hăm Abraham păng Inh gô 'blŏk hơdơ̆r kơ dêh
         char. 43 Yua kơ char lu sư hlôi achăng lê̆ bri juơ, gô đei dôm sơnăm Sa'bat, kiơ̆ kơ lu sư
         đei achăng lê̆ dôm yơ noh; lu sư gô chu iŏk tơdrong bơtho pơjĭ yua kơ tơdrong yoch
         lu sư kơdih, yua kơ lu sư sơngah ưh kơ kiơ̆ nơ̆r Inh tơtă păng areh kơ tơdrong juăt
         Inh. 44 Mă khan thoi ei kơplah lu sư oei lăm char lu bơngai ayăt kơ lu sư, Inh kư̆m ưh kơ
         đei hŭt lê̆ lu sư ôh, kư̆m ưh kơ areh kơ lu sư mơ̆n dĭng mah Inh pơrăm đĭ lu sư. Păng
         Inh ưh kơ hŭt lê̆ tơdrong pơgơ̆p hăm lu sư; yua kơ Inh Kră Yang 'Bok Kei-Dei lu sư.
         45 Mă-lei yua kơ đơ̆ng lu sư na Inh 'blŏk kơ tơdrong Inh pơgơ̆p hăm yă 'bok lu sư, lu
         bơngai mă Inh đei chông anhăk lu sư lĕch đơ̆ng char Êyiptơ, 'bơ̆t anăp măt adrĕch
         adrung kon bơngai, wă pơm Kră Yang 'Bok Kei-Dei lu sư, Inh boih Kră Yang. 46 Noh boih chih tơdrong tơtă păng tơdrong khôi juăt Kră Yang đơ̆ng Môis tơ kông Sinai.
         Wă pơgơ̆p Kră Yang hăm kon pơlei Isơrael.

Khôi juăt gah tơdrong pơyơ̆r pơkăm pơkă271 Kră Yang khan kơ Môis: 2 Roi bĕ kơ kon pơlei Isơrael: Tơdah đei bu mă pơkăm pơkă wă pơyơ̆r kơ Kră Yang athei
         ăn jên kiơ̆ kơ tơdrong gĭt bơngai. 3 Tơdah hơgăt tơdrong gĭt kơ bơngai drŏ-nglo đơ̆ng 'bar-jĭt sơnăm truh tơ tơdrâu-jĭt
         sơnăm tơdrong gĭt sư dang pơđăm-jĭt seikơla jên hu, kiơ̆ kơ seikơl lăm anih 'lơ̆ng
         rơgoh. 4 Tơdah minh 'nu bơngai drŏ-kăn athei jô̆ tơdrong gĭt sư pêng-jĭt seikơl jên hu. 5 Tơdah minh 'nu bơngai 'lơ̆p đơ̆ng pơđăm sơnăm truh tơ 'bar-jĭt sơnăm athei jô̆ tơdrong
         gĭt sư 'bar-jĭt seikơl jên hu kơ bơngai drŏ-nglo păng mơjĭt seikơl jên hu kơ bơngai
         drŏ-kăn. 6 Tơdah bơngai nge đơ̆ng minh khei truh tơ pơđăm sơnăm athei jô̆ tơdrong gĭt sư pơđăm
         seikơl jên hu kơ bơngai drŏ-nglo păng pêng seikơl jên hu kơ bơngai drŏ-kăn. 7 Tơdah bơngai kră đơ̆ng tơdrâu-jĭt sơnăm truh tơ kơpal, ih athei jô̆ tơdrong gĭt sư
         mơjĭt-pơđăm seikơl jên hu, kơ bơngai drŏ-nglo păng mơjĭt seikơl jên hu, kơ bơngai
         drŏ-kăn. 8 Tơdah bơngai pơyơ̆r pơkă pơkăm noh dơnuh dêh, ưh kơ kĕ ăn jên kiơ̆ kơ hơgăt. Athei
         anhăk ba sư tơ anăp 'bok soi sư gô hơgăt kiơ̆ kơ bơngai noh kĕ đei. 9 Tơdah pơkă pơyơ̆r hăm sem dơrong juăt kơ pơm tơmam pơyơ̆r kơ Kră Yang, na tơmam wă
         pơyơ̆r kơ Kră Yang noh athei 'lơ̆ng rơgoh. 10 Bơngai noh ưh kơ gơh tơplih păng tơăn băl sem dơrong 'lơ̆ng na iŏk sem dơrong kơnê̆,
         dah ăn sem dơrong kơnê̆ na iŏk sem dơrong 'lơ̆ng, tơdah wă tơplih sem dơrong âu păng
         sem dơrong to, athei 'bar tŏ noh 'lơ̆ng rơgoh ngăl. 11 Tơdah sem dơrong kơnê̆ ưh kơ gơh pơm tơmam soi wă pơyơ̆r kơ Kră Yang, athei chĕp ba
         sem dơrong noh 'bơ̆t anăp 'bok soi. 12 Đơ̆ng noh 'bok soi gô lăng jô̆ kiơ̆ kơ kon kơnê̆ dah 'lơ̆ng na sư hơgăt ăn tơdrong
         gĭt sư. Na sư gô ăn jên kiơ̆ kơ 'bok soi hơgăt noh. 13 Păng tơdah sư wă huai pơdrâu iŏk, sư athei ăn thim minh lăm pơđăm kiơ̆ kơ sư hơgăt
         boih. 14 Mưh bu wă 'măn ăn hnam sư 'lơ̆ng rơgoh kơ Kră Yang, 'bok soi gô kiơ̆ kơ hnam kơnê̆
         dah 'lơ̆ng na sư jô̆ hơgăt ăn tơdrong gĭt sư. Na bơngai noh athei kiơ̆ kơ jên 'bok
         soi hơgăt. 15 Tơdah đơ̆ng rŏng, bơngai noh 'măn lê̆ boih hnam noh 'maih huai pơdrâu iŏk, athei ăn
         thim minh lăm pơđăm kiơ̆ kơ jên đe hơgăt bơih, na hnam noh gô pơdrâu kơ sư. 16 Tơdah bu wă pơyơ̆r chŭn mir sư kơ Kră Yang, ih athei jô̆ jên kiơ̆ kơ adrĕch sư rei
         lăm noh, wă khan minh hlak chŭn đe rei minh homerb adrĕch jô̆ gĭt sư pơđăm-jĭt seikơl
         jên hu. 17 Tơdah chŭn sư pơyơ̆r đơ̆ng sơnăm hiôk-hian tơdrong gĭt sư iŏk kiơ̆ kơ hơgăt lê̆ bơih.
         18 Mưh khan sư pơyơ̆r chŭn sư đơ̆ng rŏng kơ sơnăm hiôk-hian lei 'bok soi gô jô̆ kiơ̆
         kơ oei pă dôm sơnăm truh tơ sơnăm hiôk-hian, na mă đei hơgăt boih. 19 Tơdah sư đei pơyơ̆r chŭn sư bơih, na 'maih wă huai pơdrâu iŏk dơ̆ng, sư athei ăn thim
         minh lăm pơđăm kiơ̆ kơ jên đei hơgăt boih, đơ̆ng noh chŭn gô pơdrâu kơ sư. 20 Tơdah mưh sư ưh kơ wă huai pơdrâu iŏk ôh păng sư tĕch boih chŭn noh kơ bơngai nai,
         lei chŭn noh ưh pă gơh pơdrâu iŏk bơih. 21 Mă-lei tơdah truh tơ sơnăm hiôk-hian bơih, chŭn noh pơdrâu kơ tơ'ngla sư. Lei chŭn
         noh gô jing rơgoh 'lơ̆ng, teh âu gô jing tơmam Kră Yang gô jao ăn kơ 'bok soi. 22 Tơdah wă pơm tơmam 'lơ̆ng rơgoh, pơyơ̆r kơ Kră Yang minh hlak chŭn sư răt, ưh kơ sĭ
         chŭn đơ̆ng yă 'bok sư ôh, 23 thoi noh 'bok soi gô hơgăt tơng lăng gĭt chŭn noh dôm yơ jên truh tơ sơnăm hiôk-hian,
         lăm năr noh hloi sư athei ăn jên kiơ̆ kơ đêl hơgăt yua kơ jing tơmam 'lơ̆ng rơgoh
         ăn kơ Kră Yang. 24 Truh sơnăm hiôk-hian chŭn noh gô pơdrâu kơ tơ'ngla sư wă khan pơdrâu kơ tơ'ngla đêl
         tĕch sư. 25 Đĭ-đăng tơdrong gĭt sư mă đêl hơgăt bơih, gĭt sư athei kiơ̆ kơ seikơl jên hu tơ anih
         'lơ̆ng rơgoh, minh seikơl gĭt sư dang 'bar-jĭt Gêra.c 26 Mă-lei ưh kơ đei bu wă 'măn lê̆ pơm tơmam 'lơ̆ng rơgoh pơyơ̆r kon sem dơrong tuh blŭng-a
         rơmo dah triu, yua kơ kon mă tuh blŭng-a noh trŏ tơmam Kră Yang ngăl bơih. 27 Păng tơdah kon sem brem ưh kơ rơgoh, sư athei kiơ̆ kơ tơdrong gĭt đei hơgăt. Na thim
         minh lăm pơđăm, đơ̆ng noh huai pơdrâu iŏk sư. Tơdah kon sem noh đe ưh kơ huai pơdrâu
         iŏk, đe gô tĕch sư, kiơ̆ kơ tơdrong gĭt đei hơgăt bơih.Gah tơmam jao păng pơyơ̆r minh lăm mơjĭt28 Dôm lu tơmam jao, wă khan đĭ-đăng tơmam kiơ mă pơyơ̆r kơ Kră Yang, kon bơngai, sem
         brem dah chŭn mir tơmam đơ̆ng lăm hnam bơ̆n đei, ưh pă gơh tĕch kư̆m ưh kơ gơh kơ
         huai pơdrâu iŏk ôh. Yua kơ dôm tơmam noh 'lơ̆ng rơgoh ăn kơ Kră Yang bơih. 29 Minh 'nu bơngai đe wă pơlôchd 'bơ̆t anăp kon bơngai ưh pă gơh wă huai iŏk sư ôh, bơngai
         noh khŏm ăn đe pơlôch. 30 Dôm tơmam minh lăm mơjĭt đơ̆ng chŭn mir, 'ba hơ'bo dah plei 'long noh tơmam Kră Yang
         ngăl tơmam 'lơ̆ng rơgoh pơyơ̆r kơ Kră Yang. 31 Tơdah bu wă huai pơdrâu iŏk tơmam kiơ đơ̆ng minh lăm mơjĭt tơmam sư, athei ăn thim
         minh lăm pơđăm kơ tơmam noh. 32 Đĭ-đăng minh lăm mơjĭt đơ̆ng rơmo, dah triu, iŏk 'long jra na jô̆ rơmo dah triu ayơ
         mă yak năm ala 'long jra truh tơ mơjĭt noh tơmam 'lơ̆ng rơgoh, iŏk 'măn pơyơ̆r kơ
         Kră Yang. 33 Sư ưh kơ gơh pơkă khan 'lơ̆ng dah kơnê̆ păng kư̆m ưh kơ gơh tơplih, kon sem mă tơplih
         noh păng kon wă tơplih 'măn lê̆ jing 'lơ̆ng rơgoh; đe ưh kơ gơh huai pơdrâu iŏk ôh.
         34 Noh jơ̆ dôm tơdrong nơ̆r tơtă athei đơ̆ng Kră Yang roi khan kơ Môis păng kon pơlei
         Isơrael tơ kơpal kông Sinai.Jô ̌ BơngaiSƠ̆P HLA BƠAR MĂ PUĂN MÔIS CHIHKRAO SƠ̆PJÔ̆ BƠNGAIBơngai chihMôisChih layơSơ̆p 'nâu đei chih lăm kơplah sơnăm 1445-1444 A.K, kơplah kon pơlei Isơrael lĕch đơ̆ng
         Êyiptơ năm tơ char Kanaan.Đei chih roi kơ lu bơngaiMôis, Arôn, Miriam, Jôsuê, Kalep, Êlêasar, Kôrê, Balaam.Sơ̆p 'nâu đei 35 chăl păng 1288 trong.Roi tơbătKơ̆l tơm lăm sơ̆p hla bơar “Jô̆ Bơngai kiơ̆ kơ lăm 'bar wơ̆t jô̆ kơ̆l kon bơngai đei
         chih lăm sơ̆p hla bơar chăl 1 păng chăl 26. Mă-lei kơ̆l tơm ưh kơ sĭ kơ tơdrong jô̆
         kơ̆l kon bơngai mă-lei roi gah tơdrong kon pơlei adrĕch Isơrael yak năm 38 sơnăm lăm
         char glă. Pơtơm blŭng-a đơ̆ng kông Sinai truh tơ tơmăn glă Môap, hơmet wă pơtơm mơ̆t
         tơ lăm teh đak Đêl Pơka. Sơ̆p hla bơar asong đei pêng chăl.1. Chăl blŭng-a (1:1-9:23) Kơplah kon Isơrael oei 'bơ̆t kông Sinai. Kră Yang 'Bok
         Kei-Dei athei Môis jô̆ kơ̆l kon bơngai păng bơtho sư gah tơdrong kon pơlei wă oei
         pơdơh pơm anih păng yuih anih kiơ̆ hơrĭ hơrĭ thoi yơ. Kră Yang kư̆m athei sư klah
         asong băl tơdrong jang ăn kơ rim adrĕch Lêwi. Đang kơ noh đĭ-đăng kon pơlei et sa
         năr Giĕng Năm Brih wơ̆t mă 'bar lu sư đei et sa blŭng-a kơplah lu sư oei lăm char
         Êyiptơ. Lu sư hơmet wă yak năm, lăm mơjĭt-puăn khei đơ̆ng rŏng kơ Kră Yang dŏng pơklaih
         lu sư hlôi đơ̆ng dêh Êyiptơ.2. Chăl mă 'bar (10:1-21:35) chih jô̆ roi dôm tơdrong truh tơ rok trong wă mơ̆t tơ
         dêh char đei pơkă. Kon pơlei Isơrael truh tơ Kalbe Bania, noh trong wă mơ̆t tơ lăm
         dêh char Kanaan. Lu sư kơtơ̆ng roi gah lu bơngai tih kơjung lăm char noh na lu sư
         hli ưh kơ pơ̆n mơ̆t blah iŏk thoi Kră Yang đei athei yua kơ tơdrong yoch ưh kơ chu
         yom lăm jơhngơ̆m ưh kơ lui ngeh kơ Kră Yang 'Bok Kei-Dei, Kră Yang phak lu sư rok
         dăr char glă pêng-jĭt tơhngam sơnăm dĭng truh kơ đĭ-đăng adrĕch bơngai ưh kơ chu mă
         lĕch đơ̆ng dêh char Êyiptơ lôch đĭ lăm char glă ưh kơ đei bu gơh mơ̆t lăm dêh char
         đêl Kră Yang pơkă lăp kon sâu lu sư hơdai Jôsuê păng Kalep.3. Chăl 3 chăl tơluch (22:1-36:13) đei chih dơ̆ng lu tơdrong truh gah hơlĕch kơ đak
         krong Jôrđăn. Kon pơlei Isơrael đei blah iŏk tơring teh đak hơdral Môap gah gơal truh
         kơ dơsĭ Galilê pah yă-nơ̆m. Lu sư pơm bơsŭn pơdơh lăm tơmăn glă Môap hơmet wă kơ tŏk
         đak krong Jôrđăn, mơ̆t iŏk dêh Kanaan. Kră Yang athei Môis jô̆ kơ̆l kon bơngai păng
         bơtho kơ sư dôm tơdrong juăt wă klah asong teh ăn kơ kon pơlei Isơrael kiơ̆ kơ adrĕch
         adrung lu sư. Đĭ lăm dôm tơdrong lu sư yak năm lăm pêng-jĭt tơhngam sơnăm kon pơlei
         Isơrael lơ dêh bơngai arăng kơ̆l ưh kơ lui gơnang sơngah kơ nơ̆r Kră Yang 'Bok Kei-Dei
         athei. Mă-lei Kră Yang oei hơnơ̆ng 'mêm mơnat, wei rong păng ăn tơdrong pŭn hiôk kơ
         lu sư mă khan Kră Yang kư̆m phak tơdrong yoch lu sư.Kơ̆l tơm1. Kon pơlei Isơrael wă weh đơ̆ng Kông Sinai 1:1-9:23a. Jô̆ kơ̆l kon bơngai blŭng-a 1:1-4:49b. Klah lê̆ pha adrĕch bơngai Lêwi 5:1-8:26c. Lu sư et sa năr giĕng Năm Brih 9:1-232Đơ̆ng Kông Sinai tơring Môap 10:1-21:35a. Miriam păng Arôn 10:1-12:16b. Chop lăng dêh Kanaan 13:1-33c. Kon pơlei Isơrael iung blơ̆ 14:1-17:13d. Rok trong truh tơ char Môap 18:1-21:353Dôm tơdrong truh lăm char Môap 22:1-36:13a. Kon pơlei Isơrael pơm yoch 22:1-25:18b. Jô̆ kơ̆l kon bơngai 'bơ̆t mă 'bar 26:1-65c. Hơmet kơ wă tŏk krong Jôrđăn 27:1-36:13

Jô̆ adrĕch Isơrael11 Năr mônh khei 'bar, sơnăm mă 'bar, đơ̆ng rŏng kơ adrĕch bơngai Isơrael lĕch hlôi đơ̆ng
         char Êyiptơ, Kră Yang khan kơ Môis oei lăm Bơsŭn Anih Akŭm tơ Thŭng glă Sinai: 2 Ih athei chih jô̆ đĭ-đăng adrĕch adrung bơngai Isơrael, kiơ̆ kơ adrĕch, kơtum kơtŏng
         'nhŏng oh gah 'bă, chih anăn rim 'nu lu kon drŏ-nglo, 3 Ih păng Arôn gô chih jô̆ măt iŏk đơ̆ng 'bar-jĭt sơnăm tơ kơpal, wă khan đĭ-đăng kơ̆l
         bơngai lăm adrĕch Isơrael gơh kĕ năm tơblah. 4 Bơngai kơdră pơgơ̆r lu adrĕch sư kơdih. Kư̆ lăm minh adrĕch athei đei minh 'nu bơ̆jang
         tơgŭm ih păng Arôn.5 'Nâu anăn lu bơngai wă jang hơdai păng tơgŭm lu iĕm:Gah adrĕch Rubên đei Êlisur kon drŏ-nglo Sêdur;6 đơ̆ng adrĕch Simêôn đei Sêlumiel kon drŏ-nglo Surisadai;7 đơ̆ng adrĕch Juđa đei Nahsôn kon drŏ-nglo Aminađap;8 đơ̆ng adrĕch Isakar đei Nathanel kon drŏ-nglo Suar;9 đơ̆ng adrĕch Sabulôn đei Êliap kon drŏ-nglo Hêlôn;10 đơ̆ng adrĕch kon drŏ-nglo Jôsep,adrĕch Êphraim đei Êlisama kon drŏ-nglo Amihut,đơ̆ng adrĕch Manase đei Gamaliel kon drŏ-nglo Pêdasur;11 đơ̆ng adrĕch Bênjamin đei Abidan kon drŏ-nglo Gideôni;12 đơ̆ng adrĕch Đan đei Ahiser kon drŏ-nglo Amisadai;13 Đơ̆ng adrĕch Aser đei Pagiel kon drŏ-nglo Ôkran;14 đơ̆ng adrĕch Gat đei Êliasap kon drŏ-nglo Đêuel;15 đơ̆ng adrĕch Neptali đei Ahira kon drŏ-nglo Ênan.16 Lu đe âu đe rơih iŏk đơ̆ng lăm kon pơlei; lu sư âu boih lu kơdră pơgơ̆r adrĕch lu
         sư kơdih kiơ̆ kơ adrĕch 'bok lu sư păng jơ̆ yŏng pơgơ̆r linh bơngai Isơrael.17 Môis păng Arôn sơng iŏk lu bơngai mă đe đei chih anăn; 18 Truh năr mônh khei 'bar krao akŭm đĭ-đăng kon pơlei, chih anăn lu sư kơdih iŏk đơ̆ng
         'bar-jĭt sơnăm tơ kơpal na chih tơmơ̆t lăm sơ̆p hla bơar kiơ̆ kơ adrĕch adrung kơtum
         kơtŏng lu sư. 19 Thoi noh Môis chih jô̆ tơmơ̆t lăm sơ̆p hla bơar tơ Thŭng glă Sinai, thoi Kră Yang
         Isơrael đei pơkă khan kơ sư.20 Kon sâu Rubên, kon kơdră drŏ-nglo Isơrael, kiơ̆ kơ adrĕch adrung sư, kiơ̆ kơ hnam
         dơnŏ 'bă sư kơdih, đe jô̆ chih rim anăn lu sư đĭ-đăng kon drŏ-nglo đơ̆ng 'bar-jĭt
         sơnăm tơ kơpal, wă khan lu kon sâu Rubên mă gơh năm tơblah 21 đei puăn-jĭt tơdrâu-rơbâu pơđăm-hrĕng 'nu.22 Kon sâu Simêôn, adrĕch adrung, kiơ̆ kơ hnam dơnŏ 'bă sư kơdih, đe chih jô̆ anăn rim
         'nu drŏ-nglo đơ̆ng 'bar-jĭt sơnăm tơ kơpal, wă khan lăm kon sâu Simêôn gơh năm tơblah,
         23 đei pơđăm-jĭt tơsĭn-rơbâu pêng-hrĕng 'nu.24 Kon sâu Gat, adrĕch adrung sư kiơ̆ hnam dơnŏ 'bă lu sư, đei chih jô̆ anăn rim 'nu
         drŏ-nglo đơ̆ng 'bar-jĭt sơnăm tơ kơpal, wă khan lăm kon sâu Gat gơh năm tơblah, 25 đei puăn-jĭt pơđăm-rơbâu tơdrâu-hrĕng pơđăm-jĭt 'nu.26 Kon sâu Juđa, adrĕch adrung sư, kiơ̆ kơ hnam dơnŏ 'bă sư, đei chih jô̆ anăn rim 'nu
         drŏ-nglo đơ̆ng 'bar-jĭt sơnăm năm tơ kơpal, wă khan lăm lu kon sâu Juđa gơh năm tơblah,
         27 đei tơpơh-jĭt puăn-rơbâu tơdrâu-hrĕng 'nu.28 Kon sâu Isakar, adrĕch adrung sư, kiơ̆ kơ hnam dơnŏ 'bă lu sư, đei chih jô̆ anăn rim
         'nu drŏ-nglo đơ̆ng 'bar-jĭt sơnăm tơ kơpal, wă khan lăm kon sâu Isakar gơh năm tơblah,
         29 đei pơđăm-jĭt puăn-rơbâu puăn-hrĕng 'nu.30 Kon sâu Sabulôn, adrĕch drung sư, kiơ̆ kơ hnam dơnŏ 'bă lu sư, đei chih jô̆ anăn rim
         'nu drŏ-nglo đơ̆ng 'bar-jĭt sơnăm tơ kơpal, wă khan lăm kon sâu Sabulôn gơh năm tơblah,
         31 đei pơđăm-jĭt tơpơh-rơbâu puăn-hrĕng 'nu.32 Kon sâu Jôsep, noh kiơ̆ kon sâu Êphraim, adrĕch adrung sư, kiơ̆ hnam dơnŏ 'bă lu sư,
         đei chih jô̆ anăn rim 'nu drŏ-nglo đơ̆ng 'bar-jĭt sơnăm năm tơ kơpal, wă khan lăm
         kon sâu Êphraim gơh năm tơblah. 33 Đei puăn-jĭt rơbâu pơđăm-hrĕng 'nu.34 Kon sâu Manase, adrĕch adrung sư kiơ̆ kơ hnam dơnŏ 'bă sư, đei chih jô̆ anăn rim 'nu
         drŏ-nglo đơ̆ng 'bar-jĭt sơnăm năm tơ kơpal, wă khan lăm kon sâu Manase gơh năm tơblah,
         35 đei pêng-jĭt 'bar-rơbâu 'bar-hrĕng 'nu.36 Kon sâu Bênjamin, adrĕch adrung sư, kiơ̆ kơ hnam dơnŏ 'bă lu sư, đei chih jô̆ anăn
         rim 'nu drŏ-nglo đơ̆ng 'bar-jĭt sơnăm tơ kơpal, wă khan lăm kon sâu Bênjamin gơh năm
         tơblah. 37 Đei pêng-jĭt pơđăm-rơbâu puăn-hrĕng 'nu.38 Kon sâu Đan, adrĕch adrung sư, kiơ̆ kơ hnam dơnŏ 'bă lu sư, đei chih jô̆ anăn rim
         'nu drŏ-nglo đơ̆ng 'bar-jĭt sơnăm tơ kơpal, wă khan lăm kon sâu Đan gơh năm tơblah.
         39 Đei tơdrâu-jĭt 'bar-rơbâu tơpơh-hrĕng 'nu.40 Kon sâu Aser, adrĕch adrung sư, kiơ̆ kơ hnam dơnŏ 'bă lu sư, đei chih jô̆ anăn rim
         'nu drŏ-nglo đơ̆ng 'bar-jĭt sơnăm năm tơ kơpal, wă khan lăm kon sâu Aser, gơh năm
         tơblah. 41 Đei puăn mơjĭt-mônh rơbâu pơđăm-hrĕng 'nu.42 Kon sâu Neptali, adrĕch adrung sư, kiơ̆ kơ hnam dơnŏ 'bă lu sư, đei chih jô̆ anăn
         rim 'nu drŏ-nglo đơ̆ng 'bar-jĭt sơnăm năm tơ kơpal, wă khan lăm kon sâu Neptali gơh
         năm tơblah, 43 đei pơđăm-jĭt pêng-rơbâu puăn-hrĕng 'nu.44 'Nâu bơngai mă Môis, Arôn păng mơjĭt-'bar 'nu kơdră pơgơ̆r bơngai Isơrael đei chih
         jô̆; rim kơdră chih jô̆ adrĕch bơ̆n kơdih. 45 Thoi noh đĭ-đăng lu bơngai lăm adrĕch adrung Isơrael đe đei chih tơmơ̆t lăm sơ̆p hla
         bơar jô̆ kơ̆l bơngai kiơ̆ kơ adrĕch kơdih, iŏk đơ̆ng 'bar-jĭt sơnăm tơ kơpal, wă khan
         lăm adrĕch kon sâu Isơrael gơh năm tơblah, 46 đei tơdrâu-hrĕng pêng-rơbâu pơđăm-hrĕng pơđăm-jĭt 'nu.47 Lu bơngai Lêwi, kiơ̆ kơ adrĕch adrung lu sư kơdih, ưh kơ chih jô̆ hơdai hăm lu adrĕch
         adrung nai. 48 Yua kơ Kră Yang đei khan kơ Môis thoi âu: 49 Ih 'nĕ kơ chih jô̆ adrĕch adrung Lêwi păng kư̆m 'nĕ chih tơmơ̆t hơdai hăm adrĕch Isơrael;
         50 Mă-lei athei klah lê̆ adrĕch Lêwi wă kơ lu sư wei-lăng Bơsŭn Anih Akŭm Pơgơ̆p Sĭt
         păng đĭ-đăng lu tơmam yua lăm anih akŭm đe pơm păng khăn noh, wă kơ lu sư tơiung pơdơ̆ng
         păng tung anhăk anih, wei-lăng đĭ lu tơmam yua lăm anih noh bơ̆jang lăm hnam noh păng
         pơm bơsŭn oei tăp dăr kơ Anih Akŭm noh. 51 Tơdah Anih Akŭm păng khăn noh pôk tơ nai lu adrĕch bơngai Lêwi âu yuih, truh tơ anih
         boih lu sư gô tơiung pơdơ̆ng ming; lu adrĕch bơngai nai ưh kơ gơh năm jê̆ tơdah năm
         jê̆ đe gô pơlôch. 52 Adrĕch bơngai Isơrael gô pơm bơsŭn oei kiơ̆ kơ adrĕch lu sư, rim 'nu kiơ̆ anih sư
         kiơ̆ kơ hla-kơ lu sư. 53 Mă-lei lu adrĕch Lêwi gô oei tăp dăr kơ Bơsŭn Anih Akŭm Pơgơ̆p Sĭt, wă kơ huay tơhil
         pơjăng pơjah hăm lu adrĕch bơngai Isơrael; adrĕch Lêwi lu sư gô wei-lăng bơ̆jang lăm
         Bơsŭn Anih Akŭm Pơgơ̆p Sĭt.54 Lu kon pơlei bơngai Isơrael pơm kiơ̆ thoi nơ̆r Kră Yang đei pơkă boih hăm Môis.

Anih oei lu adrĕch adrung Isơrael21 Kră Yang khan kơ Môis păng Arôn: 2 Adrĕch bơngai Isơrael rim 'nu oei jê̆ hla-kơ lu sư kơdih, oei 'bơ̆t ala che đe chih
         adrĕch adrung sư kơdih; lu sư oei tơklă băl anăp păng tăp dăr Bơsŭn Anih Akŭm.3 Kơđông linh Juđa oei tơ gah hơlĕch gah măt 'năr lĕch, đei hla-kơ khŭl lu sư. Yŏng
         kơdră adrĕch bơngai Juđa noh Nahsôn, kon drŏ-nglo Minađap. 4 Khŭl linh lu sư đei chih jô̆ boih, đei tơpơh-jĭt puăn-rơbâu tơdrâu-hrĕng 'nu.5 Adrĕch bơngai Isakar kơđông lu sư oei jê̆ Juđa. Yŏng kơdră sư Nathanel, kon drŏ-nglo
         Suar; 6 khŭl linh đe chih jô̆ boih pơđăm-jĭt puăn-rơbâu puăn-hrĕng 'nu.7 Đang kơ noh adrĕch Sabulôn; yŏng kơdră sư Êliap, kon drŏ-nglo Hêlôn; 8 păng khŭl linh sư đei chih jô̆ boih pơđăm-jĭt tơpơh-rơbâu puăn-hrĕng 'nu;9 Đĭ-đăng bơngai oei lăm kơđông Juđa kiơ̆ thoi lu sư đei jô̆ minh-hrĕng tơhngam-jĭt
         tơdrâu-rơbâu puăn-hrĕng 'nu; lu sư jing khŭl yak adrol ba trong kơplah lu sư yak năm.10 Hla-kơ păng kơđông linh Rubên kiơ̆ kơ khŭl lu sư oei tơ gah gơal. Yŏng kơdră adrĕch
         Rubên noh Êlisur kon drŏ-nglo Sêdur; 11 păng linh sư, đei chih jô̆, puăn-jĭt tơdrâu-rơbâu pơđăm-hrĕng 'nu.12 Adrĕch Simêôn kư̆m athei oei jê̆ Rubên. Yŏng kơdră bơngai adrĕch Simêôn noh Sêlumiel
         kon drŏ-nglo Surisadai; 13 lu linh sư, đe jô̆ pơđăm-jĭt tơsĭn-rơbâu pêng-hrĕng 'nu.14 Đơ̆ng noh đei adrĕch Gat, Yŏng kơdră adrĕch Gat noh Êliasap kon drŏ-nglo Rêuel; 15 lu linh sư, đe jô̆ puăn-jĭt pơđăm-rơbâu tơdrâu-hrĕng pơđăm-jĭt 'nu.16 Đĭ-đăng bơngai oei lăm anih linh Rubên, kiơ̆ thoi lu sư đei chih jô̆ minh-hrĕng pơđăm-jĭt
         mônh rơbâu puăn-hrĕng pơđăm-jĭt 'nu. Lu khŭl sư 'nâu athei yak năm mă 'bar.17 Đơ̆ng rŏng kơ noh Bơsŭn Anih Akŭm pôk năm hơdai lu adrĕch Lêwi, oei tŏk-bŏk anih lu
         khŭl bơngai nai; kơđông khŭl Lêwi gô yak kiơ̆ thoi đei asong boih, rim 'nu kiơ̆ kơ
         khŭl păng kiơ̆ kơ hla-kơ kơdih.18 Hla-kơ khŭl kơđông linh Êphraim păng lu linh sư athei oei tơ gah bơmơ̆t. Yŏng kơdră
         bơngai Êphraim noh Êlisama kon drŏ-nglo Amihut; 19 păng khŭl linh sư, kư̆ kiơ̆ kơ đe chih jô̆, đei puăn-jĭt rơbâu pơđăm-hrĕng 'nu.20 Adrĕch Manase athei oei jê̆ anih adrĕch Êphraim. Yŏng kơdră adrĕch Manase noh Gamaliel,
         kon drŏ-nglo Pêdasur; 21 păng khŭl linh sư, kiơ̆ kơ đei chih jô̆, đei pêng-jĭt 'bar-rơbâu 'bar-hrĕng 'nu.22 Đơ̆ng noh adrĕch adrung Bênjamin. Yŏng kơdră adrĕch Bênjamin noh Abidan kon drŏ-nglo
         Gideôni, 23 khŭl linh sư, kiơ̆ thoi đe jô̆, đei pêng-jĭt pơđăm-rơbâu puăn-hrĕng 'nu.24 Thoi noh, kiơ̆ kơ đe đei jô̆ khŭl linh hăm lăm kơđông Êphraim, kiơ̆ kơ khŭl linh,
         đei minh-hrĕng tơhngam-rơbâu minh-hrĕng 'nu: Khŭl sư athei năm kiơ̆ mă pêng.25 Hla-kơ kơđông linh Đan păng lu linh sư athei oei gah yă-nơ̆m. Yŏng kơdră adrĕch Đan
         noh Ahiser, kon drŏ-nglo Amisadai; 26 khŭl linh sư đe jô̆ đĭ-đăng đei tơdrâu-jĭt 'bar-rơbâu tơpơh-hrĕng 'nu.27 Adrĕch Aser khŭl kơđông sư oei jê̆ Đan. Yŏng kơdră adrĕch Aser noh Pagiel, kon drŏ-nglo
         Ôkran; 28 khŭl linh sư, đe jô̆ đĭ-đăng, puăn mơjĭt-mônh rơbâu pơđăm-hrĕng 'nu.29 Đơ̆ng noh adrĕch Neptali. Yŏng kơdră Neptali noh Ahira, kon drŏ-nglo Ênan; 30 păng khŭl linh sư, đe jô̆ đĭ-đăng, pơđăm-jĭt pêng-rơbâu puăn-hrĕng 'nu.31 Thoi noh, kiơ̆ kơ đe đei jô̆ kiơ̆ kơ kơđông khŭl linh Đan, đei minh-hrĕng pơđăm-jĭt
         tơpơh-rơbâu tơdrâu-hrĕng 'nu. Lu sư kiơ̆ kơ hla-kơ lu sư kơdih khŭl adrĕch Đan lu
         sư yak tuch-luch.32 'Nâu adrĕch bơngai Isơrael đe đei jô̆ boih kiơ̆ kơ adrĕch 'bă lu sư kơdih. Lăm rim
         kơđông linh kiơ̆ kơ khŭl linh đe jô̆ đei đĭ-đăng tơdrâu-hrĕng pêng-rơbâu pơđăm-hrĕng
         pơđăm-jĭt 'nu. 33 Mă-lei adrĕch bơngai Lêwi đe ưh kơ chih jô̆ ôh hơdai lăm sơ̆p hla bơar adrĕch Isơrael,
         kiơ̆ thoi nơ̆r Kră Yang đei tơtă kơ Môis.34 Adrĕch kon pơlei Isơrael pơm rok kiơ̆ kơ nơ̆r Kră Yang đei tơtă ăn boih kơ Môis, na
         lu sư pơm kơđông anih kiơ̆ kơ hla-kơ lu sư kơdih păng lu sư yak nơnăm kư̆m kiơ̆ kơ
         adrĕch 'bă lu sư kơdih.

Adrĕch bơngai Lêwi31 'Nâu adrĕch adrung Arôn păng Môis, lăm năr Kră Yang khan kơ Môis tơ kông Sinai.2 'Nâu anăn lu kon drŏ-nglo Arôn: Kơdră sư Nađap, Abihu, Êlêasar păng Ithamar.3 'Nâu lu kon drŏ-nglo Arôn lu 'bok soi mă đe đei tuh đak rơmă tơ kơ̆l wă jing 'bok
         soi. 4 Nađap păng Abihu lôch boih 'bơ̆t anăp Kră Yang kơplah bre sư oei soh pơyơ̆r ŭnh ưh
         kơ rơgoh ôh 'bơ̆t anăp Kră Yang lăm Thŭng glă Sinai păng bre sư ưh kơ đei kon ôh.
         Bre Êlêasar păng Ithamar pơm 'bok soi kơplah 'bă lu sư Arôn oei arih.5 Kră Yang khan kơ Môis thoi âu: 6 Ăn bĕ kơ kon drŏ-nglo Lêwi năm jê̆, 'bơ̆t anăp Arôn 'bok soi tơm, wă kơ lu adrĕch
         Lêwi awih awăn tơgŭm sư. 7 Lu bơngai Lêwi gô awih awăn kơ sư păng awih awăn bơ̆jang kơ lu kon pơlei akŭm hơdai
         lăm Bơsŭn Anih Akŭm, anih kơkuh kơ Kră Yang. 8 Kŭm wă wei-lăng đĭ-đăng dôm tơmam lăm Bơsŭn Anih Akŭm păng đĭ tơmam kiơ mă đơ̆ng adrĕch
         bơngai Isơrael jao wă yua lăm Bơsŭn Anih Akŭm Kră Yang. 9 Thoi noh ih athei jao dôm lu bơngai Lêwi kơ Arôn păng lu kon drŏ-nglo sư; đĭ-đăng
         lu sư mă đei rơih iŏk đơ̆ng lăm adrĕch bơngai Isơrael Inh jao boih kơ Arôn. 10 Thoi noh, ih gô pôk Arôn păng lu kon drŏ-nglo sư, wă pơm 'bok soi; lu bơngai tơmoi
         nai năm jê̆ đe gô pơlôch.11 Kră Yang khan kơ Môis thoi âu: 12 'Nâu, lăm adrĕch bơngai Isơrael Inh, rơih iŏk boih bơngai Lêwi tơplih ăn kơ đĭ-đăng
         lu kon kơdră bơngai Isơrael. Thoi noh, bơngai Lêwi noh lu sư gah Inh, 13 yua kơ đĭ-đăng lu kon kơdră noh gah Inh ngăl. Sơ̆ kơplah Inh pơlôch pơrăm lu kon kơdră
         lăm char Êyiptơ, Inh rơih 'măn lê̆ kơ Inh lu kon kơdră lăm Isơrael, mă khan noh kon
         bơngai dah kon sem dơrong, lu sư gah Inh đĭ-đăng; Inh boih Kră Yang.14 Kră Yang khan dơ̆ng kơ Môis lăm Thŭng Glă Sinai thoi âu: 15 Chih jô̆ bĕ kon sâu Lêwi, kiơ̆ adrĕch kơtum gah 'bă lu sư; jô̆ đĭ-đăng kon drŏ-nglo
         iŏk đơ̆ng minh khei tơ kơpal. 16 Thoi noh Môis chih jô̆ đĭ-đăng lu adrĕch bơngai Lêwi kiơ̆ thoi nơ̆r Kră Yang đei tơtă
         khan hăm sư noh.17 'Nâu anăn lu kon drŏ-nglo Lêwi;Gersôn, Kôhat, Mêrari.18 'Nâu lu kon drŏ-nglo Gersôn:Lipni, Simei.19 'Nâu kon drŏ-nglo Kôhat:Amram, Ishar, Hêbrôn păng Usiên.20 Kon drŏ-nglo Marari noh:Mahil, Musi.'Nâu adrĕch Lêwi kiơ̆ kơ hnam dơnŏ 'bă lu sư.21 Đơ̆ng Gersôn đei adrĕch Lipni păng adrĕch Simei; 'nâu boih adrĕch adrung Gersôn. 22 Jô̆ đĭ-đăng kon drŏ-nglo iŏk đơ̆ng 'nao minh khei tơ kơpal, đei tơpơh-rơbâu pơđăm-hrĕng
         'nu. 23 Lu adrĕch Gersôn oei tơ gah bơmơ̆t, gah rŏng kơ Bơsŭn Anih Akŭm. 24 Yŏng kơdră lu adrĕch Gersôn noh Êliasap kon drŏ-nglo Lael. 25 Tơdrong jang lu kon drŏ-nglo Gersôn lăm bơsŭn wei-lăng đĭ-đăng tơmam kiơ kiơ lăm Bơsŭn
         Anih Akŭm noh wă khan che klơ̆p bơbŭng Bơsŭn păng che pĕng 'măng Bơsŭn Anih Akŭm,
         26 lu che pĕng kơdeng păng che pĕng 'măng gah kơdeng tăp dăr kơ bơsŭn păng chơnang soi,
         lu tơlei giĕn chô̆ bơsŭn noh păng đĭ-đăng tơmam yua lăm noh.27 Adrĕch Amram, adrĕch Ishar adrĕch Hêbrôn păng adrĕch Usiêl, lu đe âu jing kon sâu
         adrĕch Kôhat. 28 Jô̆ đĭ-đăng kon drŏ-nglo iŏk đơ̆ng 'nao minh khei tơ kơpal, đei tơhngam-rơbâu tơdrâu-hrĕng
         'nu. Tơdrong jang lu sư wei-lăng anih rơgoh. 29 Lu adrĕch kon sâu Kôhat pơm anih oei lu sư gah cheng Bơsŭn Anih Akŭm gah gơal. 30 Yŏng kơdră adrĕch Kôhat noh Êlisaphan, kon drŏ-nglo Usiên. 31 Tơdrong jang lu kon sư noh wei-lăng Hom Tơdrong Pơgơ̆p, gơ'bang, jơ̆ng ŭnh kơđeng,
         chơnang soi păng lu tơmam yua lăm anih rơgoh wă yua lăm tơdrong akŭm kơkuh hăm che
         pĕng gom păng dôm tơdrong 'bơm lăm tơdrong jang 'noh. 32 Yŏng pơgơ̆r tih hloh lu adrĕch bơngai Lêwi noh Êlêasar, kon drŏ-nglo Arôn 'bok soi
         tơm; sư jao ăn kơ Êlêasar wei-lăng păng pơgơ̆r lu bơngai bơ̆jang lăm anih rơgoh.33 Đơ̆ng adrĕch Mêrari đei adrĕch Mahil păng adrĕch Musi; 'nâu boih adrĕch adrung Mêrari.
         34 Jô̆ đĭ-đăng kon drŏ-nglo iŏk đơ̆ng 'nao minh khei tơ kơpal đei tơdrâu-rơbâu 'bar-hrĕng
         'nu. 35 Yŏng kơdră adrĕch Mêrari noh Suriêl, kon drŏ-nglo Abihai; bơsŭn lu sư oei gah yă-nơ̆m
         cheng Bơsŭn Anih Akŭm. 36 Tơdrong jang lu sư wei-lăng lu tơ̆r, 'long pơjô̆, jrăng, jrăng trôm, đĭ dôm lu tơmam
         yua pơm Bơsŭn Anih Akŭm. 37 Lu jrăng tăp dăr kơdeng păng jrăng đei bơlôh, lu gơwŏk păng tơlei giĕn chô̆ jrăng.38 Môis, Arôn păng lu kon drŏ-nglo sư, đei pơdơ̆ng anih bơsŭn lu sư oei, tơ anăp gah
         hơlĕch kơ Bơsŭn Anih Akŭm, lu sư bơ̆jang lăm anih rơgoh tơplih kơ kon pơlei Isơrael.
         Lu bơngai nai năm jê̆ anih 'nâu đe gô pơlôch. 39 Đĭ-đăng adrĕch Lêwi mă Môis păng Arôn đei chih jô̆ kiơ̆ adrĕch adrung lu sư, jô̆ đĭ-đăng
         bơngai drŏ-nglo iŏk đơ̆ng 'nao minh khei tơ kơpal, đei 'bar-jĭt 'bar-rơbâu 'nu.Jô̆ lu kon kơdră40 Kră Yang khan kơ Môis: Ih jô̆ bĕ đĭ-đăng lu kon kơdră adrĕch bơngai Isơrael, iŏk đơ̆ng
         'nao minh khei tơ kơpal, chih tơmơ̆t bĕ lăm sơ̆p hla bơar anăn lu sư. 41 Inh boih Kră Yang. Ih athei chă rơih ăn kơ Inh kon kơdră drŏ-nglo đơ̆ng adrĕch bơngai
         Lêwi wă tơplih kơ kon drŏ-nglo kơdră lăm adrĕch bơngai Isơrael; kư̆m athei rôp sem
         dơrong tuh blŭng-a đơ̆ng bơngai Lêwi wă tơplih kơ dôm kon sem dơrong tuh blŭng-a kơ
         bơngai Isơrael. 42 Thoi ei, Môis chih jô̆ pơđĭ lu kon kơdră bơngai Isơrael, kiơ̆ thoi Kră Yang mă đei
         pơkă khan kơ sư. 43 Đĭ-đăng lu kon kơdră chih jô̆ rim anăn lu sư iŏk đơ̆ng 'nao minh khei tơ kơpal, kiơ̆
         adrĕch adrung lu sư kơdih, đei 'bar-jĭt 'bar-rơbâu 'bar-hrĕng tơpơh-jĭt pêng 'nu.44 Kră Yang khan kơ Môis: 45 Iŏk bĕ đĭ-đăng kon kơdră bơngai Lêwi tơplih kơ lu kon kơdră bơngai Isơrael păng lu
         sem dơrong bơngai Lêwi tuh blŭng-a noh tơplih kơ sem dơrong bơngai Isơrael mă tuh
         blŭng-a; thoi noh, lu bơngai Lêwi lu sư gah Inh. Inh boih Kră Yang. 46 Bĕ gah wă huai iŏk kon kơdră bơngai Isơrael, jô̆ kon kơdră bơngai Isơrael hloh kơ
         kon kơdră bơngai Lêwi noh 'bar-hrĕng tơpơh-jĭt pêng 'nu, 47 na ih athei ra pơđăm seikơl hlak jên hu, kiơ̆ kơ seikơl jên hu lăm Anih Rơgoh; minh
         seikơl jên hu noh dang 'bar-jĭt Gêraa 48 Ih athei pơjao ăn jên hu noh kơ Arôn păng lu kon drŏ-nglo sư, noh jên mă huai iŏk
         lu kon kơdră bơngai Isơrael hloh kơ kon kơdră bơngai Lêwi. 49 Thoi noh, Môis iŏk jên wă huai iŏk lu kon kơdră bơngai Isơrael hloh kơ kon kơdră bơngai
         Lêwi mă huai iŏk boih. 50 Sư iŏk jên hu đơ̆ng lu kon kơdră bơngai Isơrael, minh-rơbâu pêng-hrĕng tơdrâu-jĭt
         pơđăm seikơl jên hu, kiơ̆ kơ seikơl jên hu lăm anih rơgoh.b 51 Môis chu nơ̆r tơtă Kră Yang, jao ăn jên noh kơ Arôn păng lu kon drŏ-nglo sư, kiơ̆
         thoi Kră Yang đei khan pơkă ăn boih kơ sư.

Tơdrong jang jao boih kơ adrĕch Kôhat41 Kră Yang khan kơ Môis păng Arôn thoi âu: 2 Lăm lu adrĕch bơngai Lêwi, chih jô̆ adrĕch kon sâu Kôhat kiơ̆ kơ adrĕch ioi sư. 3 Iŏk đơ̆ng pêng-jĭt sơnăm tơ kơpal truh tơ pơđăm-jĭt sơnăm, wă khan đĭ-đăng bơngai
         bu mă gơh jang tơgŭm lăm Bơsŭn Anih Akŭm.4 'Nâu tơdrong jang lu adrĕch kon sâu Kôhat lăm Bơsŭn Anih Akŭm, lu sư wei-lăng tơmam
         rơgoh hloh, 5 tơdah wă weh tơ nai plôh bơsŭn Anih akŭm, Arôn păng lu kon drŏ-nglo sư yaih lang che
         pĕng anih 'lơ̆ng rơgoh, na klơ̆p gom lê̆ hom tơdrong pơgơ̆p hăm che noh, 6 đe gô iŏk akar ka tih klơ̆p kơpal kơ che klơ̆p gom păng kư̆m lơ̆k che dreng plĕnh
         dơ̆ng kơpal noh păng sôr 'long tơnung tung. 7 Păng kư̆m lơ̆k minh blah che dreng plĕnh tơ kơpal gơ'bang dan 'bĕng pơyơ̆r ăn kơ Kră
         Yang 'Bok Kei-Dei, tơ kơpal gơ'bang đe dan pơnhan chhĕr, pơnhan tô, pơnhan iĕ, kơthao
         păng 'bĭnh wă mong tơmam huch sa. 'Bĕng athei đei tơ noh ling-lang. 8 Đơ̆ng noh đe gô tơsu tơ kơpal lu tơmam noh hăm minh blah che 'brê gôh păng klơ̆p gom
         lê̆ dơ̆ng hăm che akar ka tih đơ̆ng noh đe sôr 'long tơnung tung. 9 Kŭm athei iŏk minh blah che jơk plĕnh pơ̆n jơ̆ng kơđeng ŭnh jrĕnh wă nhơk pơchrang
         hăm ŭnh kơđeng, chơkep wă tơpăt ŭnh, kơđŏng mam mong ngar păng đĭ-đăng lu bô̆i mong
         đak rơmă ôliwơ wă yua pơm ŭnh jrĕnh. 10 Đe gô dan sư hơdai hăm đĭ-đăng tơmam yua lăm che gom sư pơm păng akar ka tih, na dan
         tơmam noh tơ kơpal hơbang. 11 Lu sư athei lơ̆k minh blah che jơk plĕnh kơpal gơ'bang soi maih păng gom hăm akar
         ka tih đang kơ noh đe sôr 'long tơnung tung; 12 lu sư gô iŏk đĭ-đăng tơmam yua 'măn kơ tơdrong bơ̆jang lăm anih rơgoh đơ̆ng noh đĭ-đăng
         'nŭng tơ lăm che jơk plĕnh păng gom hăm akar ka tih đang kơ noh dan kơpal hơbang.
         13 Lu sư kôch tơnuh ŭnh đơ̆ng chơnang soi; đơ̆ng noh bơyar minh blah che hơhĭm kơpal
         chơnang soi, 14 dan kơpal noh đĭ-đăng tơmam yua lăm tơdrong jang chơnang soi, wă khan kơđŏng mam mong,
         lu tơnuh ŭnh; gơ'bênh, pơnai, pơnhan, hăm đĭ-đăng lu tơmam yua kơ chơnang soi. Đơ̆ng
         noh klơ̆p kơpal chơnang soi noh minh blah akar ka tih păng sôr 'long tơnung wă tung.
         15 Đang kơ Arôn păng lu kon drŏ-nglo sư chô̆ chôm đĭ tơmam lăm anih rơgoh boih, na đe
         pôk bơsŭn noh yak, na lu kon sâu Kôhat năm tung iŏk lu tơmam noh; lu sư ưh kơ gơh
         kơ hơtŭt 'bơm ôh tơmam rơgoh noh, kơnh lu sư lôch. Tơmam lăm Bơsŭn Anih Akŭm, tơmam
         noh mă lu kon sâu Kôhat athei tung.16 Êlêasar kon drŏ-nglo Arôn, sư wei-lăng gah đak rơmă ôliwơ wă tơ̆k ŭnh kơđeng, tơmam
         'bâu phu, tơmam pơyơ̆r tơpŭng ling-lang, đak rơmă 'bâu phu wă pik păng đĭ-đăng tơmam
         kiơ lăm noh păng lu tơmam yua lăm anih rơgoh.17 Kră Yang khan dơ̆ng kơ Môis păng Arôn thoi âu: 18 Athei wei pơm liơ 'nĕ ăn kơ adrĕch Kôhat lôch đơ̆ng lăm adrĕch bơngai Lêwi, 19 athei pơm tơdrong 'nâu ăn kơ lu sư, wă kơ tơdah năm jê̆ tơ anih rơgoh hloh, lu sư
         gơh arih, huay kơ lôch: Arôn păng lu kon drŏ-nglo athei jao ăn tơdrong jang kơ rim
         'nu păng tơmam kiơ lu sư wă tung. 20 Mă khan lăp hrei hrei đĕch lu sư kư̆m ưh kơ gơh mơ̆t lăng, lu tơmam rơgoh, kơnh hli
         kơ lu sư lôch.Tơdrong jang jao ăn kơ adrĕch Gersôn21 Kră Yang khan dơ̆ng kơ Môis thoi âu: 22 Păng kư̆m athei chih jô̆ adrĕch kon sâu Gersôn kiơ̆ adrĕch 'bă lu sư. 23 Iŏk đơ̆ng pêng-jĭt sơnăm tơ kơpal truh tơ pơđăm-jĭt sơnăm. Ih athei chih jô̆ lu sư
         hơdôm 'nu gơh jang tơ Bơsŭn Anih Akŭm. 24 'Nâu dôm tơdrong jang lu adrĕch kon sâu Gersôn, gô pơm păng tơmam lu sư wă tung. 25 Lu sư gô tung che pĕng Anih Akŭm, che pĕng lăm Bơsŭn Anih Akŭm păng che gom sư, tơmam
         gom klơ̆p pơm hăm akar ka tơ kơpal păng che pĕng 'măng Bơsŭn Anih Akŭm; 26 lu che pĕng kơđeng tăp dăr kơ bơsŭn păng chơnang soi păng che pĕng 'măng kơđeng Anih
         Akŭm, lu tơlei giĕn păng đĭ-đăng tơmam yua lăm tơdrong noh păng jang dôm tơdrong jang
         noh. 27 'Nâu đĭ dôm tơdrong jang kơ lu kon sâu adrĕch Gersôn, tơmam kiơ mă lu sư tung ba păng
         dôm tơdrong jang kiơ lu sư pơm athei pơm kiơ̆ kơ nơ̆r Arôn păng lu kon drŏ-nglo sư
         tơtă athei tơhlâu tơ'bôh; ih jao ăn kơ lu sư wei-lăng tơmam kiơ lu sư athei tung ba.
         28 Lăm Bơsŭn Anih Akŭm, noh tơdrong jang kơ lu kon sâu Gersôn. Lu sư athei bơ̆jang kiơ̆
         kơ Ithamar, kon drŏ-nglo Arôn 'bok soi tơm.Tơdrong jang ăn kơ adrĕch Mêrari29 Ih athei chih jô̆ adrĕch kon sâu Mêrari, kiơ̆ kơ adrĕch hnam 'bă lu sư, 30 jô̆ lu kon drŏ-nglo iŏk đơ̆ng pêng-jĭt sơnăm truh tơ pơđăm-jĭt sơnăm, wă jô̆ đĭ-đăng
         lu bơngai gơh jang tơgŭm tơ Bơsŭn Anih Akŭm. 31 Tơdrong jang lu kon sâu Mêrari lăm Anih akŭm, 'nâu lu tơmam lu sư wei-lăng păng tung
         dah đe pôk tơ nai; lu tơ̆r lăm Bơsŭn Anih Akŭm lu tơpơng, jrăng, jrăng trôm, 32 lu jrăng tăp dăr kơđeng păng trôm jrăng, gơwŏk, tơlei giĕn păng đĭ-đăng tơmam yua
         lăm noh; lu iĕm jô̆ chih anăn rim tơmam kiơ lu sư wă wei-lăng păng tung anhăk. 33 Noh boih đĭ dôm tơdrong jang lu kon sâu Mêrari, dôm tơdrong jang lăm Anih Akŭm mă
         lu sư athei pơm kiơ̆ kơ Ithamar kon drŏ-nglo Arôn wơh.34 Thoi noh, Môis, Arôn păng lu yŏng pơgơ̆r chih jô̆ kon sâu Kôhat, kiơ̆ adrĕch, hnam
         'bă lu sư, 35 iŏk đơ̆ng pêng-jĭt sơnăm truh tơ pơđăm-jĭt sơnăm, wă khan đĭ-đăng bơngai mă gơh bơ̆jang
         tơ Bơsŭn Anih Akŭm; 36 păng lu bơngai mă đe chih jô̆ kiơ̆ kơ adrĕch, hnam dơnŏ 'bă lu sư, đei 'bar-rơbâu
         tơpơh-hrĕng pơđăm-jĭt 'nu. 37 Noh boih lu bơngai kon sâu adrĕch Kôhat mă đei chih jô̆, wă khan đĭ-đăng bơngai bu
         mă gơh bơ̆jang lăm Bơsŭn Anih Akŭm Môis păng Arôn chih jô̆, kiơ̆ thoi nơ̆r Kră Yang
         tơtă kơ Môis bơtho khan.38 Kon sâu Gersôn chih jô̆ tơmơ̆t lăm sơ̆p hla bơar boih, kiơ̆ kơ adrĕch gah 'bă lu sư.
         39 Iŏk đơ̆ng pêng-jĭt sơnăm tơ kơpal truh tơ pơđăm-jĭt, wă khan đĭ-đăng lu kon drŏ-nglo
         mă gơh bơ̆jang tơ Bơsŭn Anih Akŭm, 40 đĭ-đăng đei 'bar-rơbâu tơdrâu-hrĕng pêng-jĭt 'nu. 41 Dôm noh boih adrĕch adrung kon sâu Gersôn chih jô̆ wă khan dôm lu bơngai mă bơ̆jang
         lăm Bơsŭn Anih Akŭm mă Môis păng Arôn chih jô̆ kiơ̆ thoi nơ̆r Kră Yang đei tơtă.42 Bĕ gah kon sâu adrĕch Mêrari kư̆m đei jô̆, kiơ̆ adrĕch hnam dơnŏ 'bă lu sư, 43 iŏk đơ̆ng pêng-jĭt sơnăm tơ kơpal truh tơ pơđăm-jĭt, kiơ̆ adrĕch hnam dơnŏ 'bă lu
         sư wă khan lu kon drŏ-nglo mă gơh bơ̆jang lăm Anih Akŭm, 44 đĭ-đăng đei pêng-rơbâu 'bar-hrĕng. 45 Dôm noh boih jô̆ lu kon sâu Mêrari. Môis păng Arôn chih jô̆ boih, kiơ̆ thoi nơ̆r Kră
         Yang đei athei Môis bơtho khan.46 Đĭ-đăng lu bơngai lăm adrĕch Lêwi mă Môis, Arôn păng đĭ lu yŏng pơgơ̆r bơngai Isơrael
         đei chih jô̆ tơmơ̆t, kiơ̆ kơ lu adrĕch lu sư, 47 iŏk đơ̆ng pêng-jĭt sơnăm truh tơ pơđăm-jĭt sơnăm, wă khan lu bơngai mă wă bơ̆jang
         lăm Bơsŭn Anih Akŭm, tung lu tơmam yua lăm noh. 48 Đĭ-đăng đei tơhngam-rơbâu pơđăm-hrĕng tơhngam-jĭt 'nu. 49 Đe đei chih jô̆ jao tơdrong jang adrĕch bơngai Lêwi kiơ̆ thoi nơ̆r Kră Yang tơtă gơnang
         kơ Môis bơtho khan, asong jang jao ăn kơ rim 'nu kiơ̆ kơ tơdrong jang lu sư athei
         pơm păng tơmam kiơ lu sư wă tung; đe đei asong tơdrong jang kiơ̆ kơ Kră Yang đei pơkă
         khan kơ Môis noh.

Puh tơweh lu bơngai jĭ apoh51 Kră Yang khan kơ Môis: 2 Ih athei khan kơ adrĕch bơngai Isơrael puh tơweh lê̆ đĭ-đăng lu bơngai kơnê̆ 'mê̆-'mach
         lu đei jĭ apoh, lu bơngai đei jĭ jăn lĕch đak đuh păng lu bơngai mă đei hơtŭt 'bơm
         kơ akâu bơngai lôch bơngai ayơ mă 'mê̆-'mach noh. 3 Mă drŏ-nglo dah drŏ-kăn athei puh tơweh lê̆ lu sư tơ 'nguaih kơ kơđông, wă kơ lu sư
         huay kơ pơm mơgrĭ 'mê̆-'mach kơ anih kơđông, mă đei Inh oei tơ lăm noh, 4 lu adrĕch bơngai Isơrael pơm kiơ̆ hloi thoi noh, puh tơweh lê̆ đĭ lu jĭ 'mê̆ đơ̆ng
         lăm kơđông, kiơ̆ thoi nơ̆r Kră Yang đei tơtă lê̆ boih kơ Môis.Khôi juăt gah 'mong pơdrâu5 Kră Yang khan kơ Môis: 6 Ih khan bĕ kơ lu bơngai Isơrael: Tơdah đei minh 'nu drŏ-nglo dah bơngai drŏ-kăn pơm
         tơdrong yoch mă kon bơngai ngăl juăt kơ pơm, pơm glăi kơ Kră Yang jô̆ bơngai noh pơm
         yoch; 7 bơngai noh athei tơbral roi tơdrong yoch sư păng pơdrâu tơwih tơmam tôm dôm thoi đêl
         păng ăn thim minh lăm pơđăm tơmam noh tơwih ăn kơ bơngai mă bơ̆n đei pơm glăi. 8 Tơdah bơngai 'nâu ưh pă đei boih 'nhŏng oh păng dah bơngai wă iŏk tơmam đe tơwih ăn
         kư̆m pă đei lei tơmam âu gah Kră Yang, wă khan ăn kơ lu 'bok soi, thim đei triu tơno
         wă soi pơyơ̆r pơm tơmam soi huai tơplih tơdrong yoch sư. 9 Đĭ-đăng tơmam pơyơ̆r 'lơ̆ng rơgoh đơ̆ng lu bơngai Isơrael pơyơ̆r ăn kơ lu 'bok soi
         boih noh lê̆ kơ lu 'bok soi. 10 Tơmam ayơ bơngai Isơrael pơyơ̆r 'măn lê̆ pơm tơmam 'lơ̆ng rơgoh dôm lu tơmam noh ăn
         kơ 'bok soi; tơmam kiơ mă đe ăn kơ 'bok soi noh tơmam sư boih.Khôi juăt gah tơdrong gar11 Kră Yang khan dơ̆ng kơ Môis thoi âu: 12 Khan bĕ kơ adrĕch bơngai Isơrael: Tơdah đei minh 'nu drŏ-kăn 'blal pơm yoch hăm klo
         sư, 13 Tơdah đei minh 'nu bơngai drŏ-nglo ngôi hăm sư noh, ôn hlơp đơ̆ng klo sư; tơdah sư
         đei pơm kư̆ kă 'mê̆ brư̆ akâu sư ôn oei hlơp păng đe ưh kơ đei bu rôp 'bơ̆t jơ̆ng
         ti; 14 tơdah đei klo sư gar akăn sư, tơchĕng akăn sư pơm kơnê̆ 'mê̆-'mach kơ sư boih, dah
         huay kơ pơm kơnê̆ 'mê̆-'mach ră. 15 Lei klo sư athei chông ba akăn sư năm 'bơ̆t anăp 'bok soi, chĕp ba tơpŭng minh lăm
         mơjĭt êpha phe 'ba tơ'bâu wă pơm tơmam soi, sư ưh kơ gơh hling đak rơmă ôliwơ păng
         đak tơmam 'bâu phu tơ kơpal tơmam ôh, yua kơ noh jơ̆ tơmam pơyơ̆r phe 'ba ưh kơ đei
         pham yua kơ tơdrong gar, tơmam soi âu wă pơtih ăn đei pơm tơdrong yoch kơnê̆, 16 'bok soi gô athei bơngai drŏ-kăn noh năm jê̆ dơ̆ng 'bơ̆t anăp Kră Yang. 17 Đơ̆ng noh 'bok soi iŏk đak rơgoh tuh lăm bô̆i glah, chup iŏk 'bruih đơ̆ng hơnă Anih
         Akŭm na tah lăm đak noh. 18 Na 'bok soi athei bơngai drŏ-kăn noh dơ̆ng năm jê̆ 'bơ̆t anăp Kră Yang, na lang achăng
         sŏk bơngai drŏ-kăn noh, dan tơmam wă pơyơ̆r 'bơ̆t tơpang ti sư, tơmam pơyơ̆r phe 'ba
         tơmam pơyơ̆r kơ gar; păng 'bok soi đei chĕp đak tăng lăm ti sư wă pơtih thoi hiap.
         19 'Bok soi athei bơngai drŏ-kăn noh pơkă pơkăm păng khan kơ sư: Tơdah ưh kơ đei minh
         'nu bơngai drŏ-nglo ayơ 'bĭch hăm ih păng ih oei lui mơ̆ng kơ klo ih ưh kơ luĕl 'blal
         păng huay kơ pơm kơnê̆ 'mê̆ brư̆, lei đak tăng tơdrong hiap âu huay kơ pơrăm ih. 20 Mă-lei tơdah klo ih oei pơgơ̆r, mă ih luĕl 'blal; pơm kư̆ kă 'mê̆ brư̆ păng tơdah
         đei minh 'nu bơngai drŏ-nglo 'nguaih kơ klo ih 'bĭch hơdai ih. 21 Kơplah noh 'bok soi athei bơngai drŏ-kăn noh pơma pơkă hiap akâu păng khan kơ bơngai
         drŏ-kăn thoi âu: Apinh Kră Yang ăn kơ ih jing bơngai pŭ tơdrong hiap pơtê̆ lăm lu
         kon pơlei ih, pơm kơ ih iôr hiang hơkĕ hơkong păng klak ih bơôr pơpông. 22 Thŭ đak tăng tơdrong hiap mơ̆t truh tơ lăm klơm klak pơm ăn kơ klak ih bơôr, blu ih
         ôm. Bơngai drŏ-kăn noh khan A-men, A-men.23 Đơ̆ng noh 'bok soi athei chih minh hlak hla bơar akar tơdrong hiap, na đang kơ noh
         iŏk đak tăng noh ôp. 24 'Bok soi ăn kơ bơngai drŏ-kăn huch đak tăng tơdrong hiap, đak tăng tơdrong hiap mơ̆t
         lăm akâu sư wă pơm kơ sư jĭ hang nuih kơtang dêh.a 25 Đơ̆ng noh, 'bok soi iŏk tơmam soi pơyơ̆r phe 'ba kơ tơdrong gar đơ̆ng ti bơngai drŏ-kăn,
         chĕp tơi wơi 'bơ̆t anăp Kră Yang na pơyơ̆r dan kơpal chơnang soi. 26 Iŏk minh kơđôp tơpŭng tơmam soi wă tơ'blŏk păng soh tơ kơpal chơnang soi; klaih kơ
         noh sư gô ăn kơ bơngai drŏ-kăn noh huch đak noh. 27 Tơdah đang kơ ăn kơ bơngai drŏ-kăn noh huch đak tăng tơdrong hiap, tơdah bơngai đei
         pơm kơnê̆ 'mê̆ brư̆ kơđang kơ̆l hơko klo sư lei đak tăng noh pơm kơ sư hơ̆-hang chhŭr
         nuih klak sư pơpông tih, blu sư ôm, lei na bơngai drŏ-kăn noh jing bơngai đe hiap
         pơtê̆ lăm lu kon pơlei sư. 28 Mă-lei tơdah bơngai drŏ-kăn noh huay kơ pơm kơnê̆ 'mê̆ brư̆, oei rơgoh, lei sư huay
         kơ đei tơdrong truh răm kiơ păng gô pơjing kon hơ'lơ̆p.b29 Noh boih tơdrong khôi juăt gah tơdrong gar lu bơngai drŏ-kăn. Klo sư pơgơ̆r sư, dah
         sư pơm kư̆ kă pơm nhŭng kŏ; 30 dah kơplah klo sư gar akăn sư; lei athei ba bơngai drŏ-kăn noh 'bơ̆t anăp Kră Yang,
         hăm 'bơ̆t anăp 'bok soi gô pơm kơ sư kiơ̆ tôm thoi tơdrong khôi juăt 'nâu bơtho tơ'bôh.
         31 Klo sư gô huay kơ yoch, gah bơngai drŏ-kăn noh pŭ tơdrong yoch sư kơdih.

Khôi juăt khŭl Nasirit61 Kră Yang khan kơ Môis: 2 Ih roi tơbăt ăn kơ adrĕch bơngai Isơrael khan: Mă bơngai drŏ-nglo dah bơngai drŏ-kăn,
         mưh pơkă pơkăm wă jao kơdih akâu sư kơ Kră Yang. Kiơ̆ thoi khŭl Nasirit 3 Na sư athei pơkơ̆m ưh kơ gơh et sik dah huch tơmam kiơ suai; kư̆m ưh kơ huch sik kiơ
         mă đe pơm hrâu păng plei hơmu, dah sa hơmu oei adrih, dah sa plei hơmu mă kro boih
         kư̆m ưh kơ gơh. 4 Lăm đĭ năr sư pơjao akâu, ưh kơ gơh sa kiơ đe pơm hăm plei hơmu, mă găr truh tơ kơđoh
         akar sư. 5 Kơplah lăm năr sư wă pơkă jao akâu thoi khŭl Nasirit, ưh kơ gơh yua săng hơkôih, hơkôih
         kơ̆l; sư athei oei mă rơgoh, lê̆ sŏk chăt kơjung dang yơ dĭng truh tơ đĭ năr sư pơkă
         kơdih akâu wă pơyơ̆r sư kơ Kră Yang.6 Kơplah đĭ lăm năr sư pơjao pơyơ̆r akâu sư kơ Kră Yang sư ưh kơ gơh jê̆ akâu bơngai
         lôch ôh. 7 Sư ưh kơ gơh pơm ăn kơ akâu sư 'mê̆-'mach yua kơ mĕ, 'bă dah 'nhŏng mai oh sư lôch,
         kơplah lăm đĭ năr sư pơyơ̆r jao akâu kơ Kră Yang oei kơpal kơ̆l sư. 8 Kơplah đĭ-đăng năr sư jao akâu kơdih, sư jing rơgoh ăn kơ Kră Yang.9 Tơdah đei bơngai bu lôch ưh kơ tam băt 'bơ̆t anăp sư, pơm kơ kơ̆l sư 'mê̆-'mach mă
         đei jao wă kơ rơgoh, athei hơkôih kơ̆l 'ngôch lăm năr rơgoh noh, wă khan lăm năr mă
         tơpơh. 10 Truh năr mă tơhngam sư athei chĕp ba 'bar tŏ sem pơgâm dah 'bar tŏ kơtơp ăn kơ 'bok
         soi 'bơ̆t 'măng Bơsŭn Anih Akŭm. 11 'Bok soi gô iŏk minh pôm sem âu pơyơ̆r pơm tơmam soi huai tơdrong yoch, minh pôm dơ̆ng
         pơyơ̆r pơm tơmam soi 'buh păng pơm rơgoh tơdrong yoch sư mă đei pơm, yua kơ atâu bơngai
         lôch, thoi noh lăm năr sư gô jao kơ̆l sư wă pơm rơgoh 'lơ̆ng. 12 Thoi noh, sư athei 'măn lê̆ akâu sư kơdih kơ Kră Yang, dôm lu năr mă jao akâu sư kơdih
         păng rôp minh pôm kon triu tơno dang minh sơnăm pơyơ̆r pơm tơmam soi huai iŏk tơdrong
         sư yoch glăi; mă-lei dôm lu năr sư pơyơ̆r jao akâu sư mă adrol noh ưh pă jô̆ boih,
         yua kơ năr sư jao akâu noh sư yoch 'mê̆-'mach boih.13 'Nâu khôi juăt khŭl Nasirit, tơdah đĭ tôm dôm năr mă pơyơ̆r jao akâu; đe gô chông
         ba sư tơ anăp 'măng Bơsŭn Anih Akŭm, 14 sư athei pơyơ̆r tơmam soi sư kơ Kră Yang, wă khan minh pôm triu kon tơno minh sơnăm
         ưh kơ đei jĭ kiơ, pơm tơmam soi 'buh, iŏk minh pôm kon triu akăn dơ̆ng ưh kơ đei jĭ
         kiơ, dang minh sơnăm pơm tơmam soi pơyơ̆r yua kơ tơdrong yoch, iŏk dơ̆ng minh pôm
         kon triu tơno ưh kơ jĭ kiơ pơyơ̆r pơm tơmam soi bơnê hiôk-hian, 15 hơdai hăm tơmam soi phe 'ba păng tơmam soi huch sa păng minh bai 'bĕng ưh kơ đei 'buih;
         'bĕng pơm hăm tơpŭng bơlŭ hăm rơmă ôliwơ, lu 'bĕng klang pik đak rơmă ôliwơ. 16 'Bok soi gô pơdah pơyơ̆r tơmam soi noh 'bơ̆t anăp Kră Yang păng pơyơ̆r tơmam soi huai
         tơdrong yoch hơdai hăm tơmam soi 'buh sư. 17 Sư gô pơyơ̆r kon triu tơno kơ Kră Yang wă pơm tơmam soi pơyơ̆r 'blŏk bơnê hiôk-hian,
         hơdai hăm 'bĕng mă ưh kơ đei 'buih, 'bok soi kư̆m gô pơyơ̆r tơmam soi phe 'ba păng
         pơyơ̆r tơmam soi huch hai. 18 'Bơ̆t 'măng Bơsŭn Anih Akŭm, bơngai mă pơjao akâu sư athei hơkôih kơ̆l 'ngôch, iŏk
         sŏk sư soh lăm ŭnh ala tơmam soi 'blŏk bơnê hiôk-hian. 19 Đơ̆ng rŏng kơ bơngai jao akâu sư hơkôih sŏk boih, 'bok soi iŏk minh pah hơngiĕng ti
         triu tơno hơtŭk sĭn, iŏk minh pôm 'bĕng ưh kơ đei 'buih păng iŏk minh hlak 'bĕng klang
         ưh kơ đei 'buih na dan 'bơ̆t 'bar pah tơpang ti sư. 20 Na tơpơng 'ma 'ngiĕo 'bơ̆t anăp Kră Yang; noh jing tơmam rơgoh lê̆ kơ 'bok soi, kơtơh
         păng blu mă sư đei pơyơ̆r 'ma 'ngiĕo. Klaih kơ noh bơngai kiơ̆ khŭl Nasirit gơh huch
         sik hơmu.21 Noh jing tơdrong khôi juăt lu khŭl Nasirit pơm tơdrong wă pơkă pơkăm. Tơmam mă sư
         soi pơyơ̆r kơ Kră Yang kơ tơdrong jao akâu kơdih kiơ̆ khŭl Nasirit, gô jing thoi sư
         pơkă 'nguaih kơ tơmam nai mă sư đei pơyơ̆r. Sư athei pơm kiơ̆ trŏ tơdrong juăt jao
         akâu thoi minh 'nu bơngai khŭl Nasirit.Nơ̆r 'bok soi sơkat pŭn hiôk22 Kră Yang khan kơ Môis: 23 Khan bĕ kơ Arôn hăm đĭ kon drŏ-nglo sư thoi âu: Tơdrong iĕm wă sơkat pŭn hiôk ăn kơ
         kon pơlei Isơrael lu iĕm gô khan kơ lu sư:24 Apơi Kră Yang ăn tơdrong pŭn hiôk kơ iĕmpăng tơgŭm wei-lăng iĕm.25 Apinh Kră Yang pơchrang muh măt sư kơ iĕmpăng mơnat kơ iĕm.26 Apinh Kră Yang tơmang lăng iĕmpăng ăn tơdrong chơt hiôk kơ iĕm.27 Lu sư athei dan 'măn anăn Inh tơ kơpal lu kon pơlei adrĕch Isơrael thoi noh, lei na
         Inh gô ăn tơdrong pŭn hiôk kơ lu sư.

Tơmam soi pơyơ̆r năr pơih Bơsŭn Anih Akŭm71 Kơplah Môis pơdơ̆ng Bơsŭn Anih Akŭm đang boih, tuh đak rơmă păng 'măn lê̆ pha Bơsŭn
         Anih Akŭm dôm lu tơmam yua lăm noh, tuh đak rơmă tơ chơnang soi păng đĭ-đăng tơmam
         yua lăm chơnang soi noh đang boih, 2 na đĭ-đăng lu kơdră lăm adrĕch Isơrael, wă khan lu yŏng pơyơ̆r adrĕch adrung mă lu
         đe chih jô̆ boih năm ba tơmam pơyơ̆r lu sư. 3 Thoi noh lu kră pơgơ̆r năm ba tơmam lu sư pơyơ̆r noh 'bơ̆t anăp Kră Yang, tơdrâu tŏ
         gre đei tơmam gom lê̆ păng mơjĭt-'bar tŏ rơmo dăm, wă khan rim kơ 'bar 'nu kră pơgơ̆r
         adrĕch sư pơyơ̆r minh pôm gre păng rim 'nu kră pơgơ̆r pơyơ̆r minh pôm rơmo dăm. Lu
         sư pơyơ̆r tơmam noh 'bơ̆t anăp Bơsŭn Anih Akŭm.4 Kră Yang khan kơ Môis thoi âu: 5 Iŏk bĕ đĭ-đăng lu tơmam pơyơ̆r đơ̆ng lu đe âu wă yua lăm Bơsŭn Anih Akŭm. Păng jao
         ăn bĕ kơ lu bơngai adrĕch Lêwi, kiơ̆ kơ tơdrong jang rim 'nu lu sư. 6 Thoi noh, Môis iŏk đĭ lu gre păng lu rơmo dăm, pơjao ăn kơ lu bơngai Lêwi. 7 Sư pơjao ăn kơ lu kon sâu Gersôn 'bar tŏ gre păng puăn tŏ rơmo dăm, kiơ̆ tơdrong jang
         lu sư. 8 Sư pơjao ăn kơ lu kon sâu Mêrari puăn tŏ gre păng tơhngam tŏ rơmo dăm, kiơ̆ kơ tơdrong
         jang lu sư, đei Ithamar, kon drŏ-nglo Arôn, pơm bơngai pơgơ̆r wei-lăng. 9 Mă-lei sư ưh kơ pơjao gre hăm rơmo dăm kơ kon sâu Kôhat, yua kơ lu sư jang wei-lăng
         păng tung tơmam rơgoh tơ kơpal hơngiĕng lu sư.10 Lăm năr chơnang soi đei tuh đak 'bâu phu lu kră pơgơ̆r pơyơ̆r tơmam lu sư 'bơ̆t anăp
         chơnang wă pơm giĕng pơyơ̆r. 11 Kră Yang khan kơ Môis thoi âu: Lu kră pơgơ̆r athei pơyơ̆r tơmam soi kơ năr wă pơih
         chơnang soi, bơngai âu năr 'nâu, bơngai noh năr nai, rim năr.12 Nahsôn kon drŏ-nglo Aminađap, adrĕch Juđa pơyơ̆r năr blŭng-a adrol kơ pơkeh. 13 Tơmam sư pơyơ̆r noh minh hlak chhĕr hu trăp sư minh-hrĕng pêng-jĭt seikơl, minh hlak
         pơnhan hu trăp sư tơpơh-jĭt seikơl, kiơ̆ kơ seikơl lăm anih rơgoh; pơđĭ kơ 'bar hlak
         noh dan 'bĕnh kơ tơpŭng bơlŭ hăm đak rơmă ôliwơ, wă pơm tơmam soi pơyơ̆r phe 'ba;
         14 minh hlak chhĕr maih trăp sư mơjĭt seikơl, dan 'bĕnh kơ pơgang 'bâu phu; 15 minh pôm kon rơmo dăm, minh pôm kon triu tơno, minh pôm triu tơno, truh minh sơnăm
         wă pơm tơmam soi 'buh; 16 minh pôm bơbe dăm wă pơm tơmam soi huai tơdrong yoch; 17 pơyơ̆r tơmam soi kơ tơdrong 'blŏk bơnê hiôk-hian; 'bar tŏ rơmo dăm, pơđăm tŏ triu
         tơno, pơđăm tŏ bơbe dăm păng pơđăm tŏ kon triu tơno truh minh sơnăm. Noh tơmam soi
         pơyơ̆r đơ̆ng Nahsôn, kon drŏ-nglo Aminađap.18 Lăm năr mă 'bar Nathanel kon drŏ-nglo Suar, yŏng kơdră adrĕch Isakar, pơyơ̆r tơmam
         soi sư, 19 sư pơyơ̆r minh hlak chhĕr hu trăp minh-hrĕng pêng-jĭt seikơl, minh hlak pơnhan hu
         trăp sư tơpơh-jĭt seikơl, kiơ̆ kơ seikơl lăm anih rơgoh 'bar hlak noh tă 'bĕnh kơ
         tơpŭng hrâu hăm đak rơmă ôliwơ, wă yua pơm tơmam soi phe 'ba; 20 minh hlak pơnhan maih trăp mơjĭt seikơl, 'bĕnh kơ pơgang 'bâu phu; 21 minh pôm kon rơmo dăm, minh pôm triu kon tơno, minh pôm triu kon tơno minh sơnăm,
         yua wă pơm tơmam soi 'buh, 22 minh pôm bơbe tơno yua wă pơm tơmam soi huai tơdrong yoch; 23 păng tơmam soi tơdrong 'blŏk bơnê hiôk-hian, 'bar tŏ rơmo dăm, pơđăm tŏ triu tơno,
         pơđăm tŏ bơbe tơno păng pơđăm tŏ triu kon minh sơnăm. Noh boih mă tơmam soi pơyơ̆r
         đơ̆ng Nathanel, kon drŏ-nglo Suar.24 Lăm năr mă pêng, truh tơ yŏng kơdră kon sâu adrĕch Sabulôn, noh Êliap kon drŏ-nglo
         Hêlôn pơyơ̆r tơmam soi. 25 Tơmam soi sư minh hlak chhĕr hu trăp minh-hrĕng pêng-jĭt seikơl, minh hlak pơnhan
         hu trăp tơpơh-jĭt seikơl, kiơ̆ kơ seikơl lăm anih rơgoh; pơđĭ kơ 'bar hlak tă kơ 'bĕnh
         kơ tơpŭng bơlŭ hăm đak rơmă ôliwơ, wă yua pơm tơmam soi phe 'ba; 26 minh hlak pơnhan maih mơjĭt seikơl, 'bĕnh pơgang 'bâu phu; 27 minh pôm rơmo dăm, minh pôm triu kon tơno, minh pôm triu kon minh sơnăm, yua wă pơm
         tơmam soi 'buh; 28 minh pôm bơbe tơno yua pơm tơmam soi pơyơ̆r wă huai tơdrong yoch; 29 păng gah tơmam soi 'blŏk bơnê kơ tơdrong hiôk-hian, 'bar tŏ rơmo dăm, pơđăm tŏ triu
         tơno, pơđăm tŏ bơbe dăm păng pơđăm tŏ triu kon tơno truh minh sơnăm. Noh tơmam soi
         Êliap kon drŏ-nglo Hêlôn.30 Lăm năr mă puăn, truh tơ yŏng kơdră kon sâu Rubên, noh Êlisur kon drŏ-nglo Sêdur,
         pơyơ̆r tơmam soi 31 tơmam soi sư noh minh hlak chhĕr hu trăp minh-hrĕng pêng-jĭt seikơl, minh hlak pơnhan
         hu trăp tơpơh-jĭt seikơl, kiơ̆ kơ seikơl lăm anih rơgoh; pơđĭ kơ 'bar hlak tă kơ 'bĕnh
         tơpŭng hrâu hăm đak rơmă ôliwơ, yua pơm tơmam soi phe 'ba; 32 minh hlak pơnhan maih trăp mơjĭt seikơl, 'bĕnh kơ pơgang 'bâu phu, 33 minh pôm rơmo dăm, minh pôm triu tơno, minh pôm triu kon tơno truh minh sơnăm, yua
         pơm tơmam soi 'buh; 34 minh pôm bơbe tơno yua pơm tơmam soi pơyơ̆r wă huai tơdrong yoch; 35 păng gah tơmam soi tơdrong hiôk-hian, 'bar tŏ rơmo dăm, pơđăm tŏ triu tơno, pơđăm
         tŏ bơbe tơno păng pơđăm tŏ triu kon tơno truh minh sơnăm. Noh tơmam soi đơ̆ng Êlisur,
         kon drŏ-nglo Sêdur pơyơ̆r.36 Năr mă pơđăm, truh yŏng kơdră kon sâu Simêôn, noh Sêlumiel kon drŏ-nglo Surisadai.
         Pơyơ̆r tơmam soi. 37 Tơmam soi sư pơyơ̆r noh minh hlak chhĕr hu trăp minh-hrĕng pêng-jĭt seikơl, minh hlak
         pơnhan hu trăp tơpơh-jĭt seikơl, kiơ̆ kơ seikơl lăm anih rơgoh; đĭ kơ 'bar hlak pơnhan
         noh mong 'bĕnh kơ tơpŭng bơlŭ hăm đak rơmă ôliwơ, yua pơm tơmam soi phe 'ba; 38 minh hlak pơnhan maih trăp mơjĭt seikơl, 'bĕnh kơ pơgang 'bâu phu; 39 minh pôm kon rơmo dăm, minh pôm triu tơno, minh pôm triu kon tơno truh minh sơnăm,
         yua wă pơm tơmam soi 'buh; 40 minh pôm bơbe tơno yua wă pơm tơmam soi huai tơdrong yoch; 41 păng gah tơmam soi pơyơ̆r 'blŏk bơnê kơ tơdrong hiôk-hian, 'bar tŏ rơmo dăm, pơđăm
         tŏ triu tơno, pơđăm tŏ triu kon tơno truh minh sơnăm. Noh boih tơmam soi đơ̆ng Sêlumiel,
         kon drŏ-nglo Surisadai.42 Năr mă tơdrâu, truh tơ yŏng kơdră kon sâu Gat, noh Êliasap, kon drŏ-nglo Đêuel, pơyơ̆r
         tơmam soi, 43 tơmam soi lu sư noh, minh hlak chhĕr trăp minh-hrĕng pêng-jĭt seikơl, minh hlak pơnhan
         trăp tơpơh-jĭt seikơl, kiơ̆ kơ seikơl lăm anih rơgoh, pơđĭ kơ 'bar hlak pơnhan noh
         'bĕnh kơ tơpŭng bơlŭ hrâu hăm đak rơmă ôliwơ, yua wă pơm tơmam soi phe 'ba; 44 minh hlak pơnhan maih trăp mơjĭt seikơl, 'bĕnh kơ pơgang 'bâu phu; 45 minh pôm rơmo dăm, minh pôm triu tơno, minh pôm triu kon tơno truh minh sơnăm, yua
         wă pơm tơmam soi 'buh; 46 minh pôm bơbe tơno, yua wă pơm tơmam soi huai tơdrong yoch; 47 păng gah tơmam soi pơyơ̆r kơ tơdrong hiôk-hian, 'bar tŏ rơmo dăm, pơđăm tŏ triu tơno,
         pơđăm tŏ bơbe tơno păng pơđăm tŏ triu kon tơno truh minh sơnăm. Noh boih tơmam soi
         Êliasap, kon drŏ-nglo Đêuel.48 Năr mă tơpơh, truh tơ yŏng kơdră kon sâu Êphraim, noh Êlisama kon drŏ-nglo Amihut.
         Pơyơ̆r tơmam soi. 49 Tơmam soi sư pơyơ̆r minh hlak chhĕr hu trăp minh-hrĕng pêng-jĭt seikơl, minh hlak
         kơthao hu trăp tơpơh-jĭt seikơl, kiơ̆ kơ seikơl lăm anih rơgoh, 'bar hlak pơnhan âu
         mong 'bĕnh kơ tơpŭng bơlŭ hrâu hăm đak rơmă ôliwơ, yua pơm tơmam soi pơyơ̆r phe 'ba;
         50 minh hlak pơnhan maih trăp mơjĭt seikơl, 'bĕnh kơ pơgang 'bâu phu; 51 minh pôm rơmo dăm, minh pôm triu tơno, minh pôm triu kon tơno truh minh sơnăm yua
         wă pơm tơmam soi 'buh; 52 minh pôm bơbe tơno yua pơm tơmam soi wă huai tơdrong yoch; 53 gah tơmam soi 'blŏk bơnê kơ tơdrong hiôk-hian, 'bar tŏ rơmo dăm, pơđăm tŏ triu tơno,
         pơđăm tŏ triu kon tơno truh minh sơnăm, pơđăm tŏ bơbe tơno. Noh tơmam soi pơyơ̆r đơ̆ng
         Êlisama, kon drŏ-nglo Amihut.54 Năr mă tơhngam, truh tơ yŏng kơdră kon sâu Manase, noh Gamaliel kon drŏ-nglo Pêdasur;
         pơyơ̆r tơmam soi, 55 tơmam soi sư minh hlak chhĕr hu trăp minh-hrĕng pêng-jĭt seikơl, minh hlak pơnhan
         hu trăp tơpơh-jĭt seikơl, kiơ̆ kơ seikơl anih rơgoh, pơđĭ kơ 'bar hlak pơnhan noh
         mong 'bĕnh kơ tơpŭng bơlŭ hrâu hăm đak rơmă ôliwơ, yua pơm tơmam soi phe 'ba; 56 minh hlak pơnhan maih trăp mơjĭt seikơl, 'bĕnh kơ pơgang 'bâu phu; 57 minh pôm rơmo dăm, minh pôm triu tơno, minh pôm triu kon tơno truh minh sơnăm, yua
         pơm tơmam soi 'buh; 58 minh pôm bơbe tơno yua pơm tơmam soi pơyơ̆r huai tơdrong yoch;59 Păng tơmam soi gah tơdrong hiôk-hian, 'bar tŏ rơmo dăm, pơđăm tŏ triu tơno, pơđăm
         tŏ bơbe tơno păng pơđăm tŏ triu kon tơno truh minh sơnăm. Noh tơmam soi đơ̆ng Gamaliel,
         kon drŏ-nglo Pêdasur.60 Năr mă tơsĭn, truh tơ yŏng kơdră kon sâu Bênjamin noh Abidan kon drŏ-nglo Gideôni.
         Pơyơ̆r tơmam soi. 61 Tơmam soi sư pơyơ̆r minh hlak chhĕr hu trăp minh-hrĕng pêng-jĭt seikơl, minh hlak
         pơnhan tơpơh-jĭt seikơl, kiơ̆ kơ seikơl anih 'lơ̆ng rơgoh, pơđĭ kơ 'bar hlak pơnhan
         noh mong 'bĕnh kơ tơpŭng bơlŭ hrâu hăm đak rơmă ôliwơ yua pơm tơmam soi pơyơ̆r phe
         'ba; 62 minh hlak pơnhan maih trăp mơjĭt seikơl, 'bĕnh kơ pơgang 'bâu phu, 63 minh pôm rơmo dăm, minh pôm triu tơno, minh pôm triu kon tơno truh minh sơnăm yua
         pơm tơmam soi 'buh; 64 minh pôm bơbe tơno yua pơm tơmam soi huai tơdrong yoch; 65 păng tơmam soi 'blŏk bơnê gah tơdrong hiôk-hian, 'bar tŏ rơmo dăm, pơđăm tŏ triu tơno,
         pơđăm tŏ bơbe tơno păng pơđăm tŏ triu kon tơno truh minh sơnăm. Noh tơmam soi đơ̆ng
         Abidan, kon drŏ-nglo Gideôni.66 Năr mă mơjĭt truh tơ yŏng kơdră Đan, noh Ahiser kon drŏ-nglo Amisadai pơyơ̆r tơmam
         soi, 67 tơmam soi sư minh hlak chhĕr hu trăp minh-hrĕng pêng-jĭt seikơl, minh hlak pơnhan
         hu trăp tơpơh-jĭt seikơl, kiơ̆ kơ seikơl anih rơgoh, pơđĭ kơ 'bar hlak mong 'bĕnh
         kơ tơpŭng bơlŭ hrâu hăm đak rơmă ôliwơ, yua pơm tơmam soi phe 'ba; 68 minh hlak pơnhan maih trăp mơjĭt seikơl, 'bĕnh kơ pơgang 'bâu phu; 69 minh pôm rơmo dăm, minh pôm triu tơno, minh pôm triu kon tơno truh minh sơnăm, yua
         pơm tơmam soi 'buh; 70 minh pôm bơbe tơno yua pơm tơmam soi huai tơdrong yoch; 71 păng tơmam soi 'blŏk bơnê tơdrong hiôk-hian, 'bar tŏ rơmo dăm, pơđăm tŏ triu tơno,
         pơđăm tŏ bơbe tơno păng pơđăm tŏ triu kon tơno truh minh sơnăm. Noh boih tơmam soi
         pơyơ̆r đơ̆ng Ahiser, kon drŏ-nglo Amisadai.72 Năr mă mơjĭt-mônh, truh tơ yŏng kơdră kon sâu Aser, noh Pagiel kon drŏ-nglo Ôkran.
         Pơyơ̆r tơmam soi. 73 Tơmam soi sư pơyơ̆r minh hlak chhĕr hu trăp minh-hrĕng pêng-jĭt seikơl, minh hlak
         pơnhan hu trăp tơpơh-jĭt seikơl, kiơ̆ kơ seikơl anih rơgoh, pơđĭ kơ 'bar hlak mong
         'bĕnh kơ tơpŭng bơlŭ hrâu hăm đak rơmă ôliwơ, yua pơm tơmam soi phe 'ba; 74 minh hlak pơnhan maih trăp mơjĭt seikơl, 'bĕnh kơ pơgang 'bâu phu; 75 minh pôm rơmo dăm, minh pôm triu tơno, minh pôm triu kon tơno truh minh sơnăm, yua
         pơm tơmam soi 'buh; 76 minh pôm bơbe tơno yua pơm tơmam soi wă huai tơdrong yoch; 77 păng gah tơmam soi pơyơ̆r tơdrong hiôk-hian, 'bar tŏ rơmo dăm, pơđăm tŏ triu tơno,
         pơđăm tŏ bơbe tơno păng pơđăm tŏ triu kon tơno truh minh sơnăm. Noh tơmam soi pơyơ̆r
         đơ̆ng Pagiel, kon drŏ-nglo Ôkran.78 Năr mă mơjĭt-'bar, truh tơ yŏng kơdră kon sâu Neptali, noh Ahira, kon drŏ-nglo Ênan.
         Pơyơ̆r tơmam soi. 79 Tơmam soi sư pơyơ̆r minh hlak chhĕr trăp minh-hrĕng pêng-jĭt seikơl, minh hlak pơnhan
         trăp tơpơh-jĭt seikơl, kiơ̆ kơ seikơl lăm anih rơgoh, pơđĭ kơ 'bar hlak pơnhan mong
         'bĕnh kơ tơpŭng bơlŭ hrâu hăm đak rơmă ôliwơ, yua pơm tơmam soi pơyơ̆r phe 'ba; 80 minh hlak pơnhan maih trăp mơjĭt seikơl, 'bĕnh kơ pơgang 'bâu phu; 81 minh pôm rơmo dăm, minh pôm triu tơno, minh pôm triu kon tơno truh minh sơnăm, yua
         pơm tơmam soi 'buh; 82 minh pôm bơbe tơno yua pơm tơmam soi pơyơ̆r huai tơdrong yoch; 83 păng gah tơmam soi 'blŏk bơnê pơyơ̆r tơdrong hiôk-hian, 'bar tŏ rơmo dăm, pơđăm tŏ
         triu tơno, pơđăm tŏ bơbe tơno păng pơđăm tŏ triu kon tơno truh minh sơnăm. Noh tơmam
         soi pơyơ̆r đơ̆ng Ahira, kon drŏ-nglo Ênan.84 Noh boih tơmam soi pơyơ̆r đơ̆ng lu yŏng kơdră adrĕch bơngai Isơrael lăm năr pơm giĕng
         pơyơ̆r pơkeh pơyơ̆r chơnang soi, kơplah lăm năr đe tuh đak rơmă kơ chơnang soi: Mơjĭt-'bar
         hlak chhĕr hu, mơjĭt-'bar hlak pơnhan hu, mơjĭt-'bar hlak pơnhan maih; 85 minh hlak chhĕr hu trăp sư minh-hrĕng pêng-jĭt seikơl păng minh hlak pơnhan trăp sư
         tơpơh-jĭt seikơl. Jô̆ akŭm đĭ chhĕr hu păng pơnhan hu noh đei 'bar-rơbâu puăn-hrĕng
         seikơl, kiơ̆ kơ seikơl lăm anih rơgoh. 86 Mơjĭt hlak pơnhan maih 'bĕnh kơ pơgang 'bâu phu, lăm minh hlak trăp mơjĭt seikơl,
         kiơ̆ kơ seikơl anih rơgoh; jô̆ akŭm đĭ-đăng maih trăp sư minh-hrĕng 'bar-jĭt seikơl,
         87 jô̆ đĭ-đăng sem dơrong pơm tơmam soi 'buh đei mơjĭt-'bar tŏ rơmo dăm păng mơjĭt-'bar
         tŏ triu tơno, mơjĭt-'bar tŏ triu kon tơno truh minh sơnăm, hơdai hăm lu tơmam soi
         phe 'ba păng mơjĭt tŏ bơbe tơno yua pơm tơmam soi huai tơdrong yoch. 88 Jô̆ đĭ rơmo dăm yua pơm tơmam soi 'blŏk hơdơ̆r kơ tơdrong hiôk-hian đei 'bar-jĭt puăn
         tŏ păng tơdrâu-jĭt tŏ triu tơno, tơdrâu-jĭt bơbe tơno, tơdrâu-jĭt bơbe kon tơno truh
         minh sơnăm. Noh boih tơmam soi pơyơ̆r lăm năr pơih pơyơ̆r chơnang soi, đang kơ chơnang
         soi đei tuh đak rơmă boih.89 Kơplah Môis mơ̆t tơ lăm Bơsŭn Anih Akŭm wă pơma dơnuh hăm Kră Yang, na sư kơtơ̆ng
         nơ̆r pơma hăm sư đơ̆ng lăm Tơnglơ̆p Mơnat ăn dan kơpal Hom tơdrong Roi Tơbăt, tŏk-bŏk
         sơlam kơ 'bar tŏ chêrubim; Kră Yang pơma dơnuh hăm sư.

Arôn pơdơ̆ng ŭnh kơđeng lăm Bơsŭn Anih Akŭm81 Kră Yang khan kơ Môis thoi âu: 2 Khan bĕ kơ Arôn; kơplah ih pơdơ̆ng ŭnh kơđeng, lei dan tơpơh tŏ ŭnh nhơk pơchrang
         hơdah tơ gah anăp kơ jơ̆ng ŭnh jrĕnh. 3 Arôn pơm kiơ̆ hloi sư dan tơpơh tŏ ŭnh kơđeng wă pơchrang hơdah tơ gah anăp kơ jơ̆ng
         ŭnh jrĕnh, thoi nơ̆r Kră Yang đei pơkă khan kơ Môis. 4 Đe pơm jơ̆ng ŭnh jrĕnh păng maih, iŏk đơ̆ng jơ̆ng truh tơ lu pơkao đei hơjơ̆m, thoi
         noh đe hơjơ̆m pơm kiơ̆ thoi Kră Yang mă pơma tơ'bôh kơ Môis rup.'Măn lê̆ lu bơngai Lêwi pha5 Kră Yang khan kơ Môis, 6 rơih iŏk bĕ lu bơngai Lêwi đơ̆ng lăm khŭl bơngai Isơrael păng pơm kơ lu sư rơgoh 'lơ̆ng.
         7 'Nâu boih tơdrong ih athei pơm ăn kơ lu sư rơgoh; iŏk đak rơgoh tơtreh tơ kơpal akâu
         lu sư wă kơ rơgoh; lu sư athei hơkôih sŏk sop jơ̆p kơ akâu lu sư, pih hơbĕn ao păng
         hum hơmet akâu kơdih rơgoh. 8 Đơ̆ng noh lu sư athei rôp minh pôm rơmo dăm hăm tơmam soi phe 'ba tơpŭng bơlŭ hrâu
         hăm đak rơmă ôliwơ; gah ih athei rôp iŏk minh pôm rơmo dăm plơ̆ng dơ̆ng yua pơm tơmam
         soi huai tơdrong yoch; 9 Ih athei pơdah lu bơngai Lêwi âu 'bơ̆t anăp Bơsŭn hăm 'bơ̆t anăp đĭ-đăng lu bơngai
         Isơrael. 10 Thoi noh, ih athei lu bơngai Lêwi dơ̆ng 'bơ̆t anăp Kră Yang na lu kon pơlei bơngai
         Isơrael gô dan ti lu sư pel akâu lu bơngai Lêwi. 11 Đơ̆ng noh, Arôn gô pơyơ̆r lu bơngai Lêwi 'bơ̆t anăp Kră Yang jing tơmam soi đơ̆ng
         lăm adrĕch Isơrael pơyơ̆r tơpơng 'ma 'ngiĕo, wă kơ lu sư bơ̆jang kơ Kră Yang. 12 Đơ̆ng noh lu bơngai Lêwi gô dan ti lu sư kơpal kơ̆l 'bar tŏ rơmo dăm noh, na ih athei
         pơyơ̆r rơmo âu pơm tơmam soi yua kơ tơdrong yoch păng minh pôm dơ̆ng pơm tơmam soi
         'buh ăn kơ Kră Yang wă pơm tơmam soi huai tơdrong yoch ăn kơ lu bơngai Lêwi. 13 Đơ̆ng rŏng kơ noh ih athei lu bơngai Lêwi dơ̆ng 'bơ̆t anăp Arôn păng lu kon drŏ-nglo
         sư, na ih pơyơ̆r lu bơngai Lêwi âu thoi tơmam pơyơ̆r tơpơng 'ma 'ngiĕo âu ăn kơ Kră
         Yang. 14 Thoi noh ih athei rơih 'măn lê̆ lu bơngai Lêwi đơ̆ng lăm lu bơngai Isơrael, lu bơngai
         noh gô jing gah Inh. 15 Đang kơ dôm tơdrong noh, lu bơngai Lêwi pha gô bơ̆jang lăm Bơsŭn Anih Akŭm. Na ih
         athei pơm ăn kơ lu sư rơgoh păng pơyơ̆r lu sư thoi tơmam soi pơyơ̆r tơpơng 'ma 'ngiĕo.
         16 Yua kơ Inh rơih iŏk lu bơngai Lêwi kơ Inh kơdih, wă tơplih lu kon kơdră bơngai Isơrael.
         17 Yua kơ đĭ-đăng kon kơdră mă tơpŭ blŭng-a, mă kon bơngai dah kon sem dơrong kơdră Inh
         iŏk 'măn lê̆ gah Inh kơdih boih, kơplah lăm năr Inh pơlôch pơrăm lu kon kơdră bơngai
         Êyiptơ lăm char sư sơ̆. 18 Păng Inh kư̆m rơih iŏk lu bơngai Lêwi tơplih kơ kon kơdră lu bơngai Isơrael. 19 Đơ̆ng lăm lu adrĕch bơngai Isơrael Inh rơih iŏk boih bơngai Lêwi pơjao ăn kơ Arôn
         păng lu kon drŏ-nglo sư, wă kơ bơ̆jang tơplih tơdrong jang Isơrael lăm Bơsŭn Anih
         Akŭm, kư̆m pơm soi sơmah wă huai tơdrong yoch ăn kơ lu adrĕch bơngai Isơrael, wă kơ
         lu sư mă năm jê̆ anih 'lơ̆ng rơgoh, huay kơ đei tơdrong kiơ truh.20 Thoi noh Môis, Arôn păng đĭ-đăng khŭl bơngai Isơrael akŭm hơdai pơm ăn kơ lu bơngai
         Lêwi kiơ̆ thoi Kră Yang đei pơkă khan kơ Môis; lu bơngai Isơrael pơm hăm lu bơngai
         Lêwi thoi noh. 21 Bơngai Lêwi hơmet kơdih akâu 'lơ̆ng rơgoh huay pă yoch păng pih hơbĕn ao lu sư; đơ̆ng
         noh Arôn pơyơ̆r lu sư thoi tơmam soi drơng tơpơng 'ma 'ngiĕo 'bơ̆t anăp Kră Yang păng
         pơm tơmam soi huai tơdrong yoch lu sư, wă hơmet ăn kơ lu sư rơgoh. 22 Đơ̆ng rŏng kơ noh, lu bơngai Lêwi mơ̆t jang lăm Bơsŭn Anih Akŭm tơgŭm Arôn păng tơgŭm
         lu kon drŏ-nglo sư; pơm kơ lu bơngai Lêwi, kiơ̆ trŏ thoi nơ̆r Kră Yang đei pơma pơkă
         kơ Môis gah lu sư.23 Kră Yang khan kơ Môis, 24 'Nâu tơdrong pơkă gah lu bơngai Lêwi: Iŏk đơ̆ng 'bar-jĭt sơnăm tơ kơpơ̆ng lu sư athei
         mơ̆t bơ̆jang tơ lăm Bơsŭn Anih Akŭm, 25 mă-lei truh tơ pơđăm-jĭt sơnăm lu sư gô pơdơh ưh pă bơ̆jang dơ̆ng.26 Mă-lei kư̆m oei tơgŭm lu 'nhŏng oh lu sư lăm Bơsŭn Anih Akŭm, wă jang wei-lăng dôm
         lu tơmam mă đei pơjao boih kơ lu sư bơngai Lêwi, mă-lei lu sư ưh pă đei bơ̆jang boih.
         Ăn kơ ih athei pơm kiơ̆ tơdrong juăt noh kơ bơngai Lêwi kơplah ih pơjao ăn kơ lu sư
         tơdrong jang.

'Blŏk Hơdơ̆r Kơ Năr Giĕng Năm Brih91 Kră Yang pơma hăm Môis tơ char glă Sinai: Lăm khei mă mônh, sơnăm mă 'bar, đang kơ
         lu sư lĕch đơ̆ng dêh char Êyiptơ. 2 Bơngai Isơrael athei răk 'blŏk kơ năr giĕng Năm Brih mă đei pơkă lê̆ boih. 3 Lu iĕm athei răk 'blŏk hơdơ̆r kơ năr giĕng Năm Brih, noh năr mơjĭt-puăn lăm khei 'nâu,
         gah kơsơ̆ măng; lu iĕm athei pơm kiơ̆ đĭ-đăng tơdrong mă đei pơkă păng khôi juăt gah
         năr giĕng noh. 4 Thoi noh Môis athei lu bơngai Isơrael răk 'blŏk hơdơ̆r kơ năr giĕng Năm Brih. 5 Lu bơngai Isơrael pơm 'blŏk hơdơ̆r kơ năr giĕng Năm Brih lăm khei mônh, năr mơjĭt-puăn,
         gah kơsơ̆ măng, tơ char glă Sinai, pơm kiơ̆ dôm tơdrong thoi Kră Yang đei khan pơkă
         kơ Môis.6 Mă-lei đei lu mơ'nah ưh kơ gơh kơ năm năr pơm giĕng Năm Brih yua kơ lu sư hơtŭt 'bơm
         kơ akâu bơngai lôch, lu sư năm 'bơ̆t anăp Môis hăm Arôn, 7 lu sư khan kơ Môis thoi âu: Lu nhôn đĭ kơnê̆ 'mê̆-'mach yua kơ 'bơm akâu lu bơngai
         lôch, yua kơ kiơ đe khă ưh kơ ăn lu nhôn pơyơ̆r tơmam soi kơ Kră Yang kiơ̆ thoi tơdrong
         juăt mă đei pơkă sơ̆? 8 Môis tơl: Gô 'mơ̆i iĕm athei gô inh krao apinh Kră Yang wă kơ băt Sư bơtho pơkă thoi
         yơ gah lu iĕm.9 Kră Yang khan kơ Môis thoi âu: 10 Ih athei khan kơ lu bơngai Isơrael: Tơdah đei minh 'nu lăm lu iĕm dah lăm kon sâu
         lu iĕm pơm mơgrĭ 'mê̆-'mach yua kơ akâu atâu bơngai lôch, dah oei năm tơ ataih, na
         kư̆m athei 'blŏk hơdơ̆r kơ năr giĕng Năm Brih Kră Yang. 11 Dôm lu bơngai noh athei pơm giĕng Năm Brih âu lăm năr mơjĭt-puăn khei 'bar, gah kơsơ̆
         măng, sa 'bĕng ưh kơ đei 'buih pông hăm hla 'nhot tăng, 12 sa pơđĭ ưh kơ đei 'măn kiơ tŏ sĕt truh tơ năr dơning păng kư̆m ưh kơ gơ̆ minh pôm
         kơting mơ̆n; athei wei răk kiơ̆ kơ tơdrong juăt giĕng Năm Brih noh. 13 Mă-lei bơngai bu rơgoh păng ưh kơ đei năm tơ ataih, tơdah ưh kơ đei 'blŏk hơdơ̆r ôh
         kơ năr giĕng Năm Brih, đe gô puh tơweh lê̆ sư đơ̆ng kon pơlei pơla sư; yua kơ bơngai
         noh ưh kơ đei pơyơ̆r tơmam soi kơ Kră Yang kiơ̆ thoi đei pơkă lê̆ năr boih, sư gô
         pŭ yoch kơdih. 14 Tơdah đei lu bơngai tơmoi oei hơdai hăm lu iĕm 'blŏk hơdơ̆r 'maih wă pơm giĕng Năm
         Brih Kră Yang, sư athei kiơ̆ tơdrong tơtă păng khôi juăt gah giĕng Năm Brih. Kŭm đei
         minh tơdrong juăt kơ lu iĕm bơngai tơmoi păng bơngai kơtă mă tơpŭ lăm dêh char âu.Jrăng hơmơ̆l păng Bơsŭn Anih Akŭm15 Lăm năr đei pơdơ̆ng tơiung Bơsŭn Anih Akŭm đei hơmơ̆l gom Bơsŭn noh, Bơsŭn Tơdrong
         Tơbăt; đơ̆ng drơ̆m kơsơ̆ đei ŭnh kơpal Bơsŭn Anih Akŭm dĭng truh pơgê dơning. 16 Đei thoi noh ling-lang; kơ'năr đei hơmơ̆l gom Bơsŭn Anih Akŭm păng kơmăng hơmơ̆l noh
         thoi ŭnh. 17 Mưh khan hơmơ̆l noh đông weh tơ nai đơ̆ng bơsŭn, lu kon pơlei Isơrael yak năm tơ lăm
         anih ayơ mă hơmơ̆l dơ̆ng, na kon pơlei Isơrael oei tơ noh pơdơ̆ng Bơsŭn. 18 Lu bơngai Isơrael yak năm kiơ̆ kơ nơ̆r Kră Yang tơtă păng kư̆m oei pơdơ̆ng Bơsŭn kư̆m
         kiơ̆ kơ nơ̆r Kră Yang. Kư̆ mơ̆ng kơ hơmơ̆l gom Bơsŭn Anih Akŭm dang yơ, kon pơlei
         bơngai Isơrael oei tơ noh dang noh. 19 Mưh hơmơ̆l oei gom Bơsŭn Anih Akŭm noh đunh dang yơ, kon pơlei bơngai Isơrael kiơ̆
         kơ nơ̆r Kră Yang tơtă, ưh kơ đei yak năm tơ nai. 20 Mă-lei mưh hơmơ̆l gom Bơsŭn Anih Akŭm lăm tŏ sĕt năr đĕch, na kon pơlei bơngai Isơrael
         kư̆ chu kiơ̆ kơ nơ̆r Kră Yang tơtă oei pơdơ̆ng Bơsŭn dah yak năm tơ nai. 21 Tơdah hơmơ̆l gom Bơsŭn Anih Akŭm noh đơ̆ng kơsơ̆ truh pơgê păng dah pơgê dơning hơmơ̆l
         noh đông weh, na lu sư yak; mă kơ'năr dah kơmăng mơ̆ng kơ hơmơ̆l đông weh, na lu sư
         yak năm. 22 Hơmơ̆l gom hnam akŭm 'bar năr, dah minh khei, dah đunh hloh, kon pơlei bơngai Isơrael
         kư̆ kơ oei, ưh kơ yak weh; mă-lei mưh khan hơmơ̆l đông weh, na lu sư yak năm. 23 Kon pơlei Isơrael oei pơdơ̆ng Bơsŭn dah yak năm mơ̆ng kơ Kră Yang tơtă; lu sư oei
         jang pơm kiơ̆ kơ Kră Yang tơtă ăn kơ Môis.

'Bar tŏ keng păng hu101 Kră Yang khan kơ Môis: 2 Pơm bĕ 'bar tŏ keng hu; ih hơjơ̆m sư, na ih gô yua hlôm sư 'bơ̆t năr wă krao akŭm
         dah roi tơbăt wă yak năm. 3 Tơdah đe hlôm yua pơđĭ 'bar tŏ keng lei đĭ-đăng lu bơngai năm akŭm tơ ih 'bơ̆t 'măng
         Bơsŭn Anih Akŭm, 4 tơdah đe hlôm lăp minh pôm keng đĕch lei lu yŏng kơdră wă khan lu yŏng pơgơ̆r lu linh
         bơngai Isơrael gô năm akŭm tơ ih. 5 Mưh iĕm hlôm keng re pơtĕnh roi tơbăt wă tơblah lei lu bơngai oei gah hơlĕch lu sư
         năm; 6 mưh lu iĕm hlôm keng re pơtĕnh mă 'bar lei lu bơngai oei gah gơal năm; đe gô hlôm
         pơtĕnh kơplah noh lei wă tơbăt kơ 'bar kơđông noh năm. 7 Wă krao akŭm kon pơlei, lu iĕm hlôm re, mă-lei 'nĕ kơ hlôm re pơtĕnh, 8 lu kon drŏ-nglo Arôn, lu bơngai mă pơm 'bok soi, lu sư gô hlôm keng noh. Đơ̆ng chăl
         arih âu dĭng truh tơ chăl nai, noh boih tơdrong juăt ăn kơ lu iĕm ling-lang.9 Layơ lăm dêh iĕm đei tơdrong lu iĕm wă năm blah lu ayăt dah ayăt năm blah iĕm, lei
         lu iĕm athei hlôm keng re pơtĕnh, Kră Yang 'Bok Kei-Dei gô 'blŏk kơ lu iĕm păng lu
         iĕm gô klaih đơ̆ng ti lu bơngai ayăt. 10 Lăm năr chơt hiôk, lăm năr pơm giĕng et sa tih păng lăm khei blŭng-a lu iĕm, lu iĕm
         hlôm keng 'bơ̆t kơplah lu iĕm pơyơ̆r tơmam soi 'blŏk bơnê hiôk-hian păng tơmam soi
         'buh bơ̆n kơdih, keng noh pơm tơmam tơ'blŏk 'bơ̆t anăp Kră Yang, 'Bok Kei-Dei lu iĕm.Kon pơlei Isơrael weh đơ̆ng Sinai11 Lăm sơnăm mă 'bar, khei 'bar, năr 'bar-jĭt, hơmơ̆l đông đơ̆ng bơbŭng Bơsŭn Anih Akŭm
         roi tơbăt. 12 Lu kon pơlei Isơrael, pơm kiơ̆ tơdrong tơdă lê̆ boih lu sư năm lĕch đơ̆ng char glă
         Sinai păng hơmơ̆l dơ̆ng 'bơ̆t char glă Pharan: 13 Thoi noh bơngai Isơrael chu kiơ̆ Kră Yang tơtă thoi sư đei khan boih kơ Môis, na lu
         sư lĕch yak năm tăl mă mônh.14 Hla-kơ adrĕch Juđa, yak kiơ̆ kơ khŭl, yak adrol. Nahsôn kon drŏ-nglo Aminađap pơm
         yŏng kơdră pơyơ̆r lu sư. 15 Nathanel kon drŏ-nglo Suar pơm yŏng kơdră pơgơ̆r lu adrĕch Isakar. 16 Êliap kon drŏ-nglo Hêlôn, yŏng kơdră pơgơ̆r khŭl Sabulôn.17 Đe yuih Bơsŭn Anih Akŭm boih na lu bơngai drŏ-nglo kon sâu Gersôn păng lu drŏ-nglo
         kon sâu Mêrari, lu sư tung tơmam Bơsŭn Anih Akŭm, na yak năm.18 Đơ̆ng noh, khŭl adrĕch kon sâu Rubên chĕp hla-kơ yak năm kiơ̆ kơ khŭl linh lu sư.
         Êlisur kon drŏ-nglo Sêdur yŏng pơgơ̆r lu adrĕch Rubên. 19 Sêlumiel kon drŏ-nglo Surisadai yŏng kơdră pơgơ̆r lu adrĕch kon sâu Simêôn. 20 Êliasap kon drŏ-nglo Đêuel yŏng kơdră pơgơ̆r lu adrĕch kon sâu Gat.21 Đơ̆ng noh khŭl Kôhat yak năm, tung ba tơmam rơgoh; lu đe tơiung pơdơ̆ng Bơsŭn Anih
         Akŭm păng khăn noh boih adrol kơ lu sư truh.22 Đơ̆ng noh, khŭl kon sâu Êphraim yak năm chĕp hla-kơ khŭl lu sư, Êlisama kon drŏ-nglo
         Amihut yŏng kơdră pơgơ̆r lu sư. 23 Gamaliel kon drŏ-nglo Pêdasur yŏng kơdră pơgơ̆r khŭl adrĕch kon sâu Manase. 24 Abidan kon drŏ-nglo Gideôni yŏng kơdră pơgơ̆r lu adrĕch kon sâu Bênjamin.25 Na, khŭl kon sâu Dan chĕp hla-kơ kiơ̆ kơ khŭl lu sư; lu sư jing khŭl yak đơ̆ng rŏng
         kơ lu khŭl adrĕch nai. Ahiser kon drŏ-nglo Amisadai, yŏng kơdră pơgơ̆r khŭl adrĕch
         kon sâu Đan. 26 Pagiel kon drŏ-nglo Ôkran yŏng kơdră pơgơ̆r khŭl lu adrĕch kon sâu Aser. 27 Ahira kon drŏ-nglo Ênan yŏng kơdră pơgơ̆r khŭl adrĕch kon sâu Naptali.28 'Nâu boih tơdrong lu sư asong băl năm hơtuch adrol kiơ̆ kơ khŭl lu sư tơdah lu sư
         wă yak năm.29 Môis khan kơ Hôbap kon drŏ-nglo Rêuel, bơngai Madian, Hêbap 'nhŏng akăn sư, thoi âu:
         Lu nhôn năm truh tơ dêh char mă Kră Yang đei pơkă khan: Inh gô ăn kơ lu iĕm dêh char
         noh. Apinh ih năm hơdai nhôn, lu nhôn gô pơm 'lơ̆ng hăm ih; yua kơ Kră Yang pơkă wă
         ăn pŭn hiôk kơ kon pơlei adrĕch Isơrael. 30 Hôbap tơl: Inh ưh kơ năm ôh, mă-lei inh wih brŏk tơ dêh char inh kơdih, noh kon pơlei
         inh. 31 Môis khan kơ sư dơ̆ng: Inh apinh ih 'nĕ kơ achăng lê̆ nhôn, yua kơ ih băt tơ lăm char
         glă anih ayơ lu nhôn mă gơh oei pơdơh pơdơ̆ng bơsŭn; ih thoi măt, 32 tơdah ih năm hơdai nhôn, lu nhôn pơm ăn kơ ih đei pŭn hiôk kiơ̆ thoi Kră Yang ăn pŭn
         hiôk kơ nhôn.33 Thoi noh, kon pơlei bơngai Isơrael yak năm đơ̆ng kông Kră Yang, pêng năr kơ trong;
         hom tơdrong pơgơ̆p Kră Yang yak adrol kơ lăm pêng năr kơ trong 'nâu, wă chă anih ăn
         kơ kon pơlei pơdơh. 34 Kơplah kơ'năr, kon pơlei Isơrael yuih anih bơsŭn lu sư yak năm, na hơmơ̆l Kră Yang
         kiơ̆ hơdai kơpal lu sư.35 Rim wơ̆t Hom Pơgơ̆p năm, na Môis khan thoi âu:Ơ Kră Yang, apinh ih iung yak bĕ,wă kơ lu bơngai ayăt kơ Ih kơdâu tơklah tơklang đĭ;lu đe bu areh kơ Ih gô kơdâu ôn đĭ đơ̆ng anăp Ih!36 Mưh đe tơjur Hom Pơgơ̆p, na Môis khan thoi âu:Ơ Kră Yang, apinh Ih wih brŏk bĕtơ rơbâu hơngan bơngai Isơrael.

Ŭnh đơ̆ng Kră Yang111 Kon pơlei pơma jŏk, kơ tơdrong pơmat-tat anat anot. Kră Yang kơtơ̆ng tơdrong noh,
         Kră Yang hil mĭl, ŭnh đơ̆ng Kră Yang soh sa khơ̆ng lăm kon pơlei păng ŭnh sa đơ̆ng
         jih kơđông. 2 Kon pơlei krao apinh Môis; Môis krao khan apinh Kră Yang, na ŭnh păt. 3 Đe anăn hloi anih 'nâu Tabêra, yua kơ ŭnh đơ̆ng Kră Yang soh sa tơ lăm lu sư.4 Đei lu bơngai tơmoi oei hơdai hăm kon pơlei Isơrael đei jơhngơ̆m rơhing 'maih wă sa
         dêh; na pơm kơ kon pơlei Isơrael nhơ̆m apinh hơpơi khan: Rŏ kơ đei 'nhĕm sa dêh? 5 Lu nhôn 'blŏk kơ đêl 'nhĕm ka đe ăn kơ lu nhôn sa đĕch lăm dêh char Êyiptơ, đei pia
         đak pia bih, 'bum kơdĭm, kơdĭm hmă, kơdĭm toih. 6 Na dang ei, jơhngơ̆m lu nhôn đĭ jô hŏnh, ưh kơ đei kiơ sa! Măt nhôn 'bôh 'băi pôm
         mana đĕch.7 Mana thoi găr hla ngo, hlăng thoi chai 'long. 8 Kon pơlei chă dônh tah, peh hăm tơpăl wă kơ hĕch, dah ot hăm tơpăl ot, hơtŭk sư lăm
         gŏ dah pơm 'bĕng; sa sư thoi 'bĕng đe hrâu hăm đak rơmă ôliwơ. 9 Kơmăng tŭk jur tơ kơpal bơsŭn lu sư lăm kơđông na mana kư̆m jruh hơdai.10 Môis kơtơ̆ng kon pơlei nhơ̆m, rim 'nu, 'bơ̆t 'măng bơsŭn sư kơdih; tơdrong Kră Yang
         hil mĭl dêh na Môis sư sơ'ngon dêh kơ tơdrong noh. 11 Môis krao khan apinh Kră Yang: Yua kơ kiơ Ih pơm ăn kơ đĭch đam Ih thoi noh? Yua kơ
         kiơ inh mă ưh kơ đei mơnat 'bơ̆t anăp Ih, na mă Ih ăn kơ inh pŭ dôm tơdrong trăp,
         đơ̆ng đĭ-đăng kon pơlei pơla 'nâu? 12 Hăm trŏ kơ inh anăp tơpŭ lu sư ưh? Na mă Ih khan kơ inh: Pŭ krôp kon pơlei wei kon
         pơla âu lăm jơhngơ̆m ih bĕ, thoi bơngai 'bă mă pôk kon hơ'lơ̆p sư oei mŏm, dĭng mă
         truh tơ dêh char mă Ih đei pơkă wă ăn kơ lu 'bok yă lu sư. 13 Inh gô chă đei 'nhĕm đơ̆ng yơ wă asong kơ đĭ-đăng lu kon pơlei âu? Yua kơ lu sư năm
         nhơ̆m tơ inh khan: Asong ăn kơ lu nhôn 'nhĕm sa. 14 Inh ưh kơ kĕ pŭ đĭ lu kon pơlei âu ôh, lu sư jing trăp trĭn tơpă kơ inh! 15 Tơdah Ih pơm kơ inh thoi noh păng dah inh đei tơdrong mơnat 'bơ̆t anăp ih, 'lơ̆ng
         hloh Ih jah pơlôch inh đĕch, wă kơ inh huay pă 'bôh tơdrong pơmat-tat inh!16 Kră Yang khan kơ Môis dơ̆ng thoi âu: Krao akŭm bĕ kơ inh tơpơh-jĭt 'nu lu kră pơgơ̆r
         bơngai Isơrael wă khan dôm lu kră wei-lăng kon pơlei mă ih băt; ba lu sư năm tơ Bơsŭn
         Anih Akŭm, dơ̆ng 'bơ̆t noh hơdai ih. 17 Na Inh gô jur, pơma dơnuh hăm ih tơ noh; Inh gô iŏk ăn Yang Bơhngol Inh oei lăm ih
         păng oei lăm lu sư mơ̆n, wă kơ lu sư wang pŭ tơdrong trăp kon pơlei hơdai ih păng
         ih huay pă pŭ minh drô̆ ih. 18 Ih athei roi tơbăt ăn kơ kon pơlei thoi âu: Pơgê dơning athei rim 'nu hơmet akâu kơdih
         mă 'lơ̆ng rơgoh; lei na lu iĕm đei 'nhĕm sa, yua kơ lu iĕm nhơ̆m boih, đon Kră Yang
         kơtơ̆ng lu iĕm nhơ̆m khan: Bu gô ăn kơ lu nhôn 'nhĕm sa, yua kơ lu nhôn đĭ hiôk boih
         oei lăm dêh char Êyiptơ, na Kră Yang gô ăn kơ lu iĕm 'nhĕm sa, na lu iĕm gô đei 'nhĕm
         sa. 19 Lu iĕm sa 'nhĕm ưh kơ sĭ lăp minh năr, lăp 'bar năr, lăp pơđăm năr, mơjĭt năr dah
         'bar-jĭt năr đĕch ôh; 20 Mă-lei dĭng truh tơ minh khei hloi, dĭng mă 'nhĕm iĕm 'bĕnh mah lĕch trong muh păng
         lu iĕm đĭ pă 'maih sa, yua kơ lu iĕm achăng lê̆ Kră Yang mă oei tŏk-bŏk lu iĕm păng
         nhơ̆m krao 'bơ̆t anăp Sư khan: Yua kơ kiơ lu nhôn mă lĕch đơ̆ng char Êyiptơ.21 Môis tơl khan: Lăm kon pơlei mă inh oei âu, đei tơdrâu-hrĕng 'nu bơngai drŏ-nglo,
         na Ih khan: Inh gô ăn kơ kon pơlei âu sa 'nhĕm lăm minh khei. 22 Đe gô pơlôch triu păng rơmo dĭng mah tôm ăn kơ lu sư hă? Dah đe gô rôp akŭm pơpôi
         đĭ ka lăm đak dơsĭ dĭng mah tôm kơ lu sư hă? 23 Kră Yang khan kơ Môis thoi âu: Ti Kră Yang kơđeh hă?a Ih gô lăng hŏ tơdrong mă Inh
         đei khan boih hăm ih gô lăng hăm truh trŏ 'blep.24 Môis lĕch, năm roi ăn dôm nơ̆r Kră Yang kơ kon pơlei, dơ̆ng noh na krao akŭm tơpơh-jĭt
         'nu lu kră wei-lăng kon pơlei, tơoei lê̆ lu sư tăp dăr kơ Bơsŭn Anih Akŭm. 25 Kră Yang jur hăm hơmơ̆l, pơma hăm Môis. Sư iŏk Yang Bơhngol ăn oei hăm Môis păng ăn
         kơ tơpơh-jĭt 'nu lu kră wei-lăng. Lăp Yang Bơhngol jur oei hăm lu kră, lu sư pơtơm
         pơma khan lê̆ adrol, mă-lei lu sư ưh kơ pơma khan lê̆ adrol ling-lang hloi ôh.26 Đei 'bar 'nu oei lăm kơđông; minh 'nu anăn sư Eldat, minh noh dơ̆ng anăn sư Mêdat,
         na Yang Bơhngol mơ̆t oei lăm bre sư, bre sư pơtơm pơma khan lê̆ adrol lăm kơđông.
         'Bar 'nu bre sư âu, lăm khŭl mă đe đei chih jô̆ anăn noh, mă-lei ưh kơ đei năm tơ
         Bơsŭn Anih Akŭm. 27 Đei minh 'nu bơngai tơdăm năm khan kơ Môis: Eldat păng Mêdat bre sư pơma khan lê̆
         adrol lăm kơđông. 28 Jôsuê kon drŏ-nglo Nun, bơngai awih awăn ăn kơ Môis, tơl thoi âu: Ơ Môis, kơdră inh,
         khă lu sư bĕ! 29 Môis tơl sư: Ih wă chrih gar kơ inh loh? Ô! Apơi rŏ kơ đĭ-đăng kon pơlei Kră Yang
         gơh pơma khan lê̆ adrol păng rŏ kơ Kră Yang ăn Yang Bơhngol kơ lu sư. 30 Môis păng lu kră wei-lăng wih brŏk tơ kơđông dơ̆ng.Kră Yang ăn sem wăt31 Kră Yang ăn hloi kial tơthu bah đơ̆ng đak dơsĭ, puh ba hloi sem wăt huŏng tơ jê̆ tăp
         dăr kơđông, minh pah âu huŏng dă să wă đei minh năr kơ trong yak, minh pah to dơ̆ng
         huŏng dă să wă đei minh năr kơ trong yak; hơ'bơ̆l wă dang 'bar hlok đơ̆ng teh. 32 Kon pơlei iung dônh sem wăt lăm năr noh, măng noh păng truh năr dơning; bơngai bu
         dônh tŏ sĕt hloh wă dang mơjĭt hnŏngb đe sơ̆k tơraih sư tăp dăr kơđông. 33 Sa 'nhĕm oei đom lăm hơnĕnh, ưh kơ tam kơkă đei hloi tơdrong Kră Yang hil mĭl kơ kon
         pơlei, pơm ăn đei tơdrong truh pơrăm kon pơlei pơla trăp dêh tơpă. 34 Đe anăn hloi anih noh Kibrôt Hatawa,c yua kơ tơ anih noh đe 'bŭ lu bơngai mă jơhngơ̆m
         ham kơ sa. 35 Đơ̆ng Kibrôt Hatawa kon pơlei năm truh tơ Haserôt, oei pơdơh tơ noh.

Miriam păng Arôn pơma kơ Môis121 Miriam păng Arôn pơma 'bơm Môis yua kơ sư iŏk oei kơ minh 'nu drŏ-kăn bơngai Kus;
         2 Bre sư khan: “Kră Yang yua lăp minh 'nu Môis đĕch hă, wă khan tơbăt kơ kon pơlei?
         Sư kư̆m ưh kơ wă yua ba hai ah?” Kră Yang kơtơ̆ng tơdrong noh. 3 Môis boih mă iŏk đon ala iơ̆m dim hloh kơ đĭ-đăng bơngai kơpal teh âu. 4 Chĭnh đei hloi nơ̆r Kră Yang khan kơ Môis, Arôn, Miriam thoi âu: Pêng 'nu iĕm athei
         năm bĕ tơ Bơsŭn Anih Akŭm, năm pơđĭ pêng 'nu iĕm hloi. 5 Kră Yang jur hăm hơmơ̆l dơ̆ng 'bơ̆t 'măng Bơsŭn Anih Akŭm, na krao Arôn păng Miriam;
         na bre sư năm. 6 Kră Yang khan kơ bre sư thoi âu: Mơ̆ng mă nhen bĕ nơ̆r Inh.Tơdah lăm lu iĕm đei bơngai bu pơma khan lê̆ adrol,Inh boih Kră Yang gô tơ'bôh kơ sư lăm tơdrong sư 'bôh,păng pơma kơ sư lăm tơdrong sư apo.7 Đĭch đam Inh Môis ưh kơ trŏ thoi noh ôh, sư bơngai tơpăt tơnăp dêh lăm hnam Inh.8 Inh pơma dơnuh hăm sư 'bơ̆r păng 'bơ̆r, hơđăl hơdah, ưh kơ đei tơdrong pơpơn ôn ôh;păng sư 'bôh boih rup Kră Yang.Thoi noh, liơ lu iĕm ưh kơ hli pơ̆n pơma 'bơm kơ đĭch đam Inh Môis?9 Thoi noh, tơdrong Kră Yang hil mĭl dêh kơ bre sư; đơ̆ng noh Kră Yang tŏk. 10 Kơplah hơmơ̆l tŏk đông đơ̆ng Bơsŭn Anih Akŭm, na Miriam 'bơm kơnê̆ jĭ chin 'bĕnh akâu
         tơkhôih nhen prĕl, Arôn lăng tơ Miriam, 'bôh sư đĭ jĭ chin boih.11 Arôn khan kơ Môis: Ô, yŏng inh, apinh 'nĕ tơpŭ tơ nhi tơdrong yoch mă nhi pơm kơtul,
         tơdrong yoch mă nhi pơm ưh kơ hlôh kơwao mă đei pơm boih. 12 Apinh ih 'nĕ ăn kơ sư thoi minh 'nu kon nge sĕch akâu sư đĭ bluch răm minh puăt boih.
         13 Môis krao khan apinh Kră Yang thoi âu: Ơ, Kră Yang 'Bok Kei-Dei! Inh hơdrĭ hơpơi kơ
         Ih pơklaih ăn kơ mŏ inh. 14 Kră Yang tơl Môis thoi âu: Tơdah 'bă sư gơsoh đak hai 'bơ̆t muh măt sư, hăm trŏ kơ
         sư mơlâu lăp tơpơh năr? Đe athei chĭt lê̆ sư tơ 'nguaih kơđông tơpơh năr; đơ̆ng noh
         đe iŏk sư tơmơ̆t lăm anih kơđông dơ̆ng. 15 Thoi ei, đe chĭt lê̆ Miriam lăm tơpơh năr tơ 'nguaih kơ kơđông, lu kon pơlei ưh kơ
         đei năm tơ nai ôh dĭng truh tơ Miriam mă đe iŏk tơmơ̆t sư 'mơ̆i.16 Đơ̆ng rŏng kơ noh, kon pơlei yak năm lĕch đơ̆ng Haserôt, na oei pơdơh tơ char glă
         Pharan.

Mơjĭt-'bar 'nu bơngai năm chop lăng dêh char Kanaan131 Kră Yang khan kơ Môis: 2 Athei ăn bơngai năm chop dăr lăng dêh char Kanaan, dêh char mă Inh gô ăn kơ lu kon
         pơlei adrĕch Isơrael. Kư̆ kơ rim adrĕch ih rơih iŏk minh 'nu năm; minh 'nu mă pơm
         yŏng kơdră kơ adrĕch sư.3 Kiơ̆ kơ nơ̆r Kră Yang Môis wơh lu yŏng kơdră Isơrael năm đơ̆ng char glă Pharan.4 'Nâu dôm anăn lu sư:Samua kon drŏ-nglo Sakur đơ̆ng adrĕch Rubên;5 Saphat kon drŏ-nglo Hôri đơ̆ng adrĕch Simêôn;6 Kalep kon drŏ-nglo Jêphunê đơ̆ng adrĕch Juđa;7 Igal kon drŏ-nglo Jôsep đơ̆ng adrĕch Isakar;8 Hôsêa kon drŏ-nglo Nun đơ̆ng adrĕch Êphraim;9 Palti kon drŏ-nglo Raphu đơ̆ng adrĕch Bênjamin;10 Gadiel kon drŏ-nglo Sôdi đơ̆ng adrĕch Sabulôn;11 Gatdi kon drŏ-nglo Susi đơ̆ng adrĕch Jôsep, wă khan kiơ̆ adrĕch Manase;12 Ammiel kon drŏ-nglo Gêmali đơ̆ng adrĕch Đan;13 Sêthur kon drŏ-nglo Mikel đơ̆ng adrĕch Aser;14 Nahbi kon drŏ-nglo Wôsi đơ̆ng adrĕch Naptali;15 Gêuel kon drŏ-nglo Maki đơ̆ng adrĕch Gat.16 'Nâu bơngai mă Môis wơh lu sư năm chop dăr lăng char. Môis tơplih anăn Hôsê, kon drŏ-nglo
         Nun krao anăn Jôsuê.17 Thoi noh, Môis wơh lu sư năm chop dăr lăng char Kanaan păng pơkă khan: Đơ̆ng âu tŏk
         năm bĕ tơ thŭng glă gah gơal păng năm tŏk tơ gah groi kông; 18 na lăng char noh thoi yơ, lu kon pơlei oei tơ lăm noh pran dah tơrăn, lu sư lơ dah
         tŏ sĕt. 19 Lăng dêh char lu sư oei noh 'lơ̆ng dah kơnê̆; lăng lăm pơlei tih noh, lu sư chă oei
         pơm bơsŭn pơdơh đĕch dah đei anih hnam dur kơjăp; 20 teh lu sư jang sa, 'lơ̆ng dah kơnê̆, hăm đei 'long dah ưh. Athei mă nuih păng phĕ
         ba plei hơmu đum.21 Thoi noh na lu đe noh năm chop dăr lăng dêh char, iŏk đơ̆ng char glă Yin truh tơ Rêhôp,
         jê̆ 'măng jang Hamat. 22 Lu sư yak năm đơ̆ng gah gơal tŏk truh tơ pơlei tih Hêbrôn, tơ noh đei Ahiman, Sêsai
         păng Tanmai, lu kon sâu Anak oei tơ noh. Đe pơjing pơlei tih Hêbrôn tơpơh sơnăm adrol
         kơ pơlei Sôan lăm char Êyiptơ, 23 lu sư năm truh tơ Thŭng Êskôl, tơ noh lu sư chơ̆ng iŏk minh tơ'bla, đei minh hơie
         plei hơmu trem; lu sư chă 'long 'bar 'nu tung, lu sư kư̆m đei phĕ ba plei hơra păng
         plei gărnăt mơ̆n. 24 Đe anăn anih 'nâu thŭng Êskôl,a kơ lu bơngai Isơrael đei chơ̆ng iŏk hơie plei hơmu
         đơ̆ng noh.25 Lu bơngai năm chop dăr lăng char noh lăm puăn-jĭt năr na brŏk. 26 Brŏk truh boih lu sư năm tơ Môis, Arôn păng đĭ khŭl adrĕch bơngai Isơrael, tơ Kades
         lăm char glă Pharan, lu sư roi ăn kơ bre sư păng đĭ-đăng kon pơlei băt păng tơ'bôh
         ăn plei 'long sa đơ̆ng lăm char noh.27 Lu sư khan kơ Môis, lu nhôn đei truh boih tơ char mă ih đei wơh nhôn năm; lăm char
         noh teh mơ̆r 'lơ̆ng tơmam sa rơkah rơkai, 'nâu boih plei 'long sa đơ̆ng char noh.
         28 Mă-lei kon pơlei oei lăm char noh bơngai pran kơtang, anih pơlei dur kơjăp păng tih;
         mă-lei lu nhôn 'bôh đei kon sâu Anak oei tơ noh. 29 Kon pơlei Amalek oei tơ gah gơal, kon pơlei Hêtit, kon pơlei Jêbus păng kon pơlei
         Amôrit oei lăm tơring jê̆ kông, kon pơlei Kanaan oei cheng dơsĭ păng rok kiơ̆ đak
         Krong Jôrđăn.30 Kalep pơm ăn kơ lu kon pơlei oei hreh 'bơ̆t anăp Môis, na sư khan: Lu bơ̆n athei năm
         tŏk blah iŏk oei hloi lăm char noh, gô jei lu bơ̆n. 31 Mă-lei lu bơngai drŏ-nglo năm hơdai Kalep khan: Lu bơ̆n ưh kơ kĕ năm blah iŏk char
         'nâu đơ̆ng lu kon pơlei noh ôh, lu sư pran hloh kơtang hloh kơ lu bơ̆n. 32 'Bơ̆t anăp lu kon pơlei bơngai Isơrael, lu đe noh roi pơăm tơă khan: Lu kon pơlei
         oei lăm char mă lu nhôn đei năm chop dăr lăng tơ jơ̆p-jang, char noh luăn sa pơđĭ
         kon pơlei sư kơdih; lu nhôn 'bôh đĭ lu kon pơlei noh akâu tih kơjung ngăl. 33 Lu nhôn 'bôh lu sư tih kơjung, noh lu kon sâu Anak, adrĕch bơngai nuih pran kơtang;
         lu nhôn lăng bơ̆n kơdih rŏ thoi lep 'ba, lu sư lăng lu nhôn kư̆m thoi noh mơ̆n.

Kon pơlei iung blah Kră Yang141 Đĭ-đăng lu tơpôl bơngai akŭm ôr re păng lu kon pơlei nhơ̆m hmoi lăm măng noh. 2 Đĭ-đăng lu bơngai Isơrael jŏk kơ Môis păng Arôn; đĭ-đăng lu bơngai tơpôl khan kơ bre
         sư thoi âu: 'Lơ̆ng hloh kơ lu nhôn jah lôch tơ lăm char Êyiptơ ki, dah jah lôch tơ
         lăm char glă âu đĕch! 3 Liơ mă Kră Yang chông ba lu nhôn mơ̆t tơ lăm dêh char 'nâu wă ăn kơ lu nhôn lôch ngôi
         kơ đao gưm đe? Kon akăn lu nhôn jing tơmam đe plah tơgar iŏk đĕch. Hăm trŏ 'lơ̆ng
         hloh lu nhôn jah wih hơlơ̆k tơ char Êyiptơ hă? 4 Đơ̆ng noh lu kon pơlei pơma pơđâu tơduă lu sư khan: Bĕ bơ̆n chă pơjing pôk minh 'nu
         pơm yŏng pơgơ̆r bơ̆n jah wih hơlơ̆k tơ char Êyiptơ năm.5 Bre Môis păng Arôn drap bon tơ teh 'bơ̆t anăp kon pơlei Isơrael akŭm. 6 Jôsuê kon drŏ-nglo Nun păng Kalep kon drŏ-nglo Jêphunê bre sư kư̆m lăm lu bơngai năm
         chop dăr lăng char noh, hek ao bre sư kơdih. 7 Bre sư năm tơ lu kon pơlei Isơrael oei akŭm khan: Char mă lu nhôn năm chop dăr jing
         minh char 'lơ̆ng dêh; 8 tơdah Kră Yang lăp đon hăm bơ̆n sư chông ba ăn kơ bơ̆n mơ̆t oei lăm char noh; char
         noh đei mơ̆r 'lơ̆ng tơmam sa rơkah rơkai. Kră Yang gô ăn char noh kơ lu bơ̆n. 9 Lăp kơ bơ̆n 'nĕ kơ hil blah Kră Yang; păng kư̆m 'nĕ kơ hli kơ lu kon pơlei lăm char
         noh, yua kơ lu sư jing thoi tơmam sa bơ̆n boih, ưh pă đei bu tơgŭm lu sư kĕ blah bơ̆n
         dơ̆ng păng 'nĕ pă hli Kră Yang oei gah bơ̆n.10 Kơplah noh lu kon pơlei Isơrael akŭm wă klơ̆m bre sư tơmo, mă-lei đei tơdrong rang
         mơnhal Kră Yang đei pơdah pơchrang tơ Bơsŭn Anih Akŭm 'bơ̆t anăp lu kon pơlei Isơrael
         Akŭm. 11 Kră Yang khan kơ Môis thoi âu: Kon pơlei 'nâu hil areh păng ưh kơ lui kơ Inh dĭng
         dang yơ, mă khan Inh đei pơm tơ'bôh tơdrong hlĭch 'bơ̆t anăp lu sư boih ră? 12 Inh gô ăn kơ kon pơlei âu jĭ lôch hơbuh, Inh gô pơrăm lê̆ dôm tơmam mă lu sư đei,
         na Inh gô pơjing minh adrĕch lĕch dơ̆ng ih kơdrâ̆m păng pran kơtang hloh kơ lu sư.13 Môis tơl Kră Yang thoi âu: Lu kon pơlei char Êyiptơ gô kơtơ̆ng, ih chông tơlĕch lu
         kon pơlei Isơrael âu hăm tơdrong mơsêh mơyang pran kơtang Ih, 14 păng đei roi tơbăt ăn kơ kon pơlei char 'nâu. Ơ! Kră Yang lu sư băt Ih oei hơdai hăm
         lu kon pơlei âu, yua kơ Ih tơ'bôh kơ lu sư, hơmơ̆l dơ̆ng boih kơpal lu kon pơlei âu
         păng Ih yak adrol, jrăng hơmơ̆l gah kơ'năr, jrăng ŭnh gah kơmăng. 15 Tơdah Ih pơlôch đĭ kon pơlei adrĕch 'nâu, minh 'măng, na lu dêh char nai mă kơtơ̆ng
         boih gah lu sư khan: 16 Kră Yang ưh kơ gơh ôh chông ba lu adrĕch adrung 'nâu mơ̆t tơ lăm dêh char mă sư pơkă
         wă ăn kơ lu sư; yua kơ thoi noh, sư pơlôch boih lu đe noh tơ lăm char glă. 17 Dang ei, inh apinh Ih, ăn tơdrong mơsêh mơyang pran kơtang Ih tih thoi Ih đei khan:
         18 Kră Yang hiơ̆ kơ hil păng 'bĕnh hăm tơdrong 'mêm mơnat; huay kơ jô̆ yo tơdrong yoch;
         mă-lei Sư ưh kơ jô̆ ôh lu bơngai pơm yoch khan 'lơ̆ng; păng ưh kơ lê̆ pŭ tơdrong yoch
         đơ̆ng 'bok yă lu sư truh tơ kon sâu sư pêng puăn jơhnơr. 19 Apinh Ih mơnat 'nĕ jô̆ tơdrong kon pơlei âu pơm yoch kiơ̆ thoi tơdrong mơnat tih đơ̆ng
         Ih, thoi Ih đei mơnat ăn boih kơ lu nhôn đơ̆ng char Êyiptơ sơ̆ khơ̆ dang ei.20 Kră Yang tơl tơwih: Inh ưh kơ jô̆ yoch thoi ih đei apinh. 21 Mă-lei Inh Kră Yang oei arih na pơkă, tơdrong ư-ang Kră Yang gô 'bĕnh-'bang jơ̆p-jang
         kơ teh đak, 22 lu iĕm 'bôh boih dôm tơdrong ư-ang, tơdrong hlĭch chrơp Inh đei pơm boih lăm char
         Êyiptơ păng lăm char glă, lu iĕm đei pơlong lăng Inh mơjĭt wơ̆t păng kuă pă mơ̆ng
         nơ̆r Inh, 23 lei na lăm lu sư ưh kơ đei minh 'nu bu mă gơh 'bôh char mă Inh đei pơkă wă ăn kơ lu
         'bok yă lu sư păng lu bơngai mă ưh kơ chu boih nơ̆r Inh, ưh kơ đei bu mă gơh 'bôh
         char noh. 24 Mă-lei Kalep buăl Inh, chu kiơ̆ lui ngeh kơ nơ̆r Inh tơpă ưh kơ wă kiơ̆ nơ̆r lu đe,
         na Inh gô chông ba ăn kơ sư mơ̆t lăm char noh, char mă đêl sư đei năm boih, ăn kơ
         lu adrĕch adrung sư oei jang sa tơ noh. 25 Kon pơlei Amalek păng kon pơlei Kanaan oei lăm thŭng; dơning lu iĕm athei kơdŭn tơ
         rŏng 'biơ̆, năm rok char glă gah đak Dơsĭ 'Brê.26 Kră Yang khan kơ Môis păng Arôn: 27 Oei pă dang yơ dơ̆ng Inh gô mơ̆ng lu tơpôl bơngai kơnê̆ âu jŏk? Inh đei kơtơ̆ng boih
         lu tơpôl kon pơlei Isơrael jŏk chrih kơ Inh. 28 Khan bĕ kơ tơpôl kon pơlei: Kră Yang khan thoi âu: Inh pao tơdrong arih Inh na pơkă,
         Inh gô pơm kơ lu iĕm kiơ̆ thoi nơ̆r mă Inh đei kơtơ̆ng lu iĕm pơm; 29 akâu lu iĕm gô pơ̆k lôch tơ lăm char glă âu, dôm lu bơngai jŏk chrih kơ Inh jô̆ đĭ
         dôm yơ kư̆m lei-lăi, đei jô̆ boih iŏk đơ̆ng 'bar-jĭt sơnăm tơ kơpal, 30 na gô ưh kơ gơh mơ̆t oei tơ char mă Inh đei pơkă wă ăn kơ lu iĕm oei, lăp Kalep kon
         drŏ-nglo Jêphunê păng Jôsuê kon drŏ-nglo Nun đĕch. 31 Mă-lei Inh gô ăn lu kon hơ'lơ̆p iĕm gô mơ̆t oei tơ lăm char noh mă lu iĕm đei khan:
         Lu sư jing tơmam đe tơtông tơgar iŏk; đơ̆ng noh lu sư gô oei lăm char mă lu iĕm pơjăm.
         32 Bĕ lu iĕm akâu lu iĕm gô pơ̆k lôch tơ lăm char glă 'nâu. 33 Lu kon sâu iĕm gô wei triu lăm char glă 'nâu lăm puăn-jĭt sơnăm lu sư gô pŭ iŏk tơdrong
         phak đơ̆ng lu iĕm ngôi kư̆ kă ưh kơ wă lui dĭng truh tơ lu iĕm pơ̆k lôch đĭ lăm char
         glă 'nâu. 34 Lu iĕm gô yak dăr lăng hơdôm năr wă khan puăn-jĭt năr păng lu iĕm gô pŭ iŏk tơdrong
         phak đơ̆ng yoch lu iĕm kơdih dôm yơ, wă khan puăn-jĭt sơnăm, minh sơnăm jô̆ thoi minh
         năr; kơplah noh lu iĕm băt boih kơ Inh achăng lê̆ iĕm. 35 Inh Kră Yang khan boih: Inh gô pơm kơ lu tơpôl adrĕch kon pơlei kơnê̆ 'nâu, mă lu
         sư đei pơgơ̆p pôm đon pơm kơnê̆ kơ Inh; lu sư gô lôch huach hiong tơ lăm char glă
         'nâu.36 Lu bơngai mă Môis đei wơh năm chop dăr lăng char, pơtrŭt lu kon pơlei akŭm pơma jŏk
         kơ Môis 37 păng lu bơngai roi hơlĕnh khan char noh kơnê̆, lu bơngai 'nâu lôch lăm tơdrong kơnê̆
         pơmat tơpă 'bơ̆t anăp Kră Yang. 38 Mă-lei lăm lu bơngai năm chop dăr lăng char, oei pă Jôsuê, kon drŏ-nglo Nun păng Kalep
         kon drŏ-nglo Jêphunê oei arih.39 Kơplah Môis roi khan đơ̆ng tơdrong 'nâu ăn kơ đĭ-đăng kon pơlei; đơ̆ng noh đĭ lu kon
         pơlei nhơ̆m hmoi sơ'ngon dêh tơpă. 40 Lu kon pơlei iung đơ̆ng hrôih tŏk năm tơ kơpal kông păng khan: Lu nhôn 'nâu gô năm
         tŏk truh tơ char Kră Yang mă đei pơkă boih, yua kơ lu nhôn pơm yoch boih. 41 Mă-lei Môis khan: Liơ lu iĕm pơm pơhloh kơ nơ̆r Kră Yang tơtă? Tơdrong noh ưh kơ gơh
         ôh. 42 'Nĕ tŏk tơ noh, kơnh hli kơ lu ayăt blah lu iĕm, yua kơ Kră Yang ưh pă oei hơdai iĕm
         boih. 43 To, kon pơlei Amalek păng kon pơlei Kanaan oei 'bơ̆t anăp iĕm, lu iĕm gô pơ̆k lôch
         kơ đao gưm đĭ, yua kơ lu iĕm blah Kră Yang boih, Kră Yang ưh kơ oei hơdai iĕm. 44 Mă-lei kon pơlei năm tơ anăp khŏm tŏk kơpal kông noh; gah Hom Tơdrong Pơgơ̆p Kră Yang
         păng Môis ưh kơ năm ôh đơ̆ng kơđông. 45 Kon pơlei Amalek păng kon pơlei Kanaan đơ̆ng kông noh jur druh blah prah pơlôch pơrăm
         lu kon pơlei Isơrael, dĭng truh tơ pơlei Horma.

Khôi juăt gah tơmam soi pơyơ̆r151 Kră Yang khan kơ Môis: 2 Khan bĕ kơ kon pơlei Isơrael thoi âu: Mưh iĕm mơ̆t lăm char mă Inh pơkă wă ăn kơ lu
         iĕm oei, 3 lu iĕm pơyơ̆r kơ Kră Yang tơmam soi soh păng ŭnh dah tơmam soi 'buh, noh minh tơmam
         soi dah pơyơ̆r, dah tơmam soi wă pơsĭt nơ̆r pơkă, dah pơyơ̆r tơmam soi lăm năr kơ̆m
         tih, lu iĕm 'maih wă pơyơ̆r ăn kơ Kră Yang tơmam soi đei 'bâu phu păng rơmo dah triu,
         4 na bơngai bu wă pơyơ̆r tơmam ăn kơ Kră Yang athei pơyơ̆r tơmam soi phe 'ba dang minh
         lăm mơjĭt êpha tơpŭng bơlŭ hăm minh lăm puăn hin đak rơmă ôliwơ. 5 Mưh minh pôm triu kon, pơm tơmam soi 'buh dah hăm tơmam soi nai ih athei pơyơ̆r tơmam
         soi huch minh lăm puăn lit sik hơmu. 6 Dah minh pôm triu tơno, na ih athei iŏk tơmam soi pơyơ̆r phe 'ba dang 'bar lăm mơjĭt
         êpha tơpŭng bơlŭ hăm minh lăm pêng lit rơmă ôliwơ, 7 păng minh lăm pêng hin sik hơmu pơm tơmam soi huch sa păng pơyơ̆r đei 'bâu phu ăn
         kơ Kră Yang. 8 Kơplah ih pơyơ̆r minh pôm rơmo dăm, dah jing soi 'buh, dah tơmam soi kơ tơdrong pơkă
         lăm tơmam soi bơnê ăn kơ Kră Yang, 9 thoi noh athei đe pơyơ̆r hơdai rơmo dăm hăm tơmam soi phe 'ba iŏk pêng lăm mơjĭt êpha
         tơpŭng bơlŭ hrâu hăm minh puăt hin đak rơmă ôliwơ, 10 păng iŏk minh puăt hin sik hơmu pơm tơmam soi huch: Noh boih jing minh tơmam soi yua
         ŭnh soh pơyơ̆r đei 'bâu phu ăn kơ Kră Yang. 11 Đe kư̆m gô pơm thoi noh kơ rim tơmam soi pơyơ̆r rơmo tơno, dah triu tơno, rim tơmam
         soi hăm triu kon, dah kơ rim bơbe kon. 12 Kiơ̆ kơ lu iĕm đei pơyơ̆r, iĕm athei pơm hơmet thoi noh kơ rim tŏ tơmam soi noh.13 Kơ đĭ-đăng rim bơngai bu mă tơpŭ lăm char athei pơm kiơ̆ thoi noh, tơdah pơyơ̆r tơmam
         soi soh păng ŭnh, đei 'nhui 'bâu phu ăn kơ Kră Yang. 14 Tơdah đei bơngai tơmoi oei hăm iĕm đunh dah 'nao đơ̆ng chăl âu truh tơ chăl nai, lu
         sư wă pơyơ̆r tơmam soi 'buh đei 'nhui 'bâu phu ăn kơ Kră Yang, athei pơm kiơ̆ rok
         thoi lu iĕm đei pơm hơmet noh. 15 Đĭ-đăng lăm tơpôl akŭm đei lăp minh khôi juăt 'nâu đĕch ăn kơ lu iĕm păng lu bơngai
         tơmoi mă oei hơdai iĕm. 'Nâu boih minh tơdrong juăt pơkă ling-lang kơ adrĕch adrung
         lu iĕm 'bơ̆t anăp Kră Yang; bơngai tơmoi kư̆m lei-lăi thoi lu iĕm mơ̆n. 16 Gô đei minh khôi juăt păng tơdrong juăt lei-lăi ăn kơ lu iĕm păng kơ lu bơngai tơmoi
         mă oei hơdai iĕm.17 Kră Yang kư̆m khan kơ Môis thoi âu: 18 Khan bĕ kơ lu kon pơlei adrĕch bơngai Isơrael thoi âu: Tơdah lu iĕm mơ̆t boih lăm
         char mă Inh đei chông anhăk lu iĕm mơ̆t, 19 păng tơdah iĕm sa đơ̆ng char noh, lei lu iĕm athei iŏk minh puăt pơm tơmam soi pơyơ̆r
         ăn kơ Kră Yang. 20 Iĕm iŏk minh tơpei 'bĕng wă pơm tơmam soi, wă khan đơ̆ng tơpŭng blŭng-a iĕm tam mă
         bơlŭ hrâu; lu iĕm pơyơ̆r lei-lăi thoi tơmam soi đơ̆ng anih đe preh 'ba noh mơ̆n. 21 Đơ̆ng jơhnơr âu truh tơ jơhnơr ning-mônh, lu iĕm athei pơyơ̆r yơ̆r ti tơpơng ăn kơ
         Kră Yang tơmam soi gah tơpŭng phe 'ba blŭng-a lu iĕm kĕch yuă.Tơmam soi gah hơch 'bơm pơm yoch22 Tơdah lu iĕm đei pơm yoch glăi 'bơm, ưh kơ kĕ wei răk dôm tơdrong juăt pơkă 'nâu mă
         Kră Yang đei pơkă boih kơ Môis, 23 wă khan dôm tơdrong kiơ mă Kră Yang đei tơtă ăn boih kơ Môis wă roi tơbăt ăn kơ iĕm,
         iŏk đơ̆ng năr Kră Yang tơbăt dôm khôi juăt 'nâu kơ ning-mônh kơ lu adrĕch adrung gô
         truh đơ̆ng rŏng kơ lu iĕm, 24 tơdah tơdrong yoch glăi hơch 'bơm mă kon pơlei ưh tam băt, lei đĭ-đăng kơ bơngai tơpôl
         kiơ̆ nơ̆r tơtă athei yua minh pôm rơmo dăm pơm tơmam soi 'buh đei 'nhui 'bâu phu ăn
         kơ Kră Yang, hơdai hăm tơmam soi phe 'ba pham hăm tơmam soi huch; păng minh pôm bơbe
         tơno pơm tơmam soi huai tơdrong yoch. 25 'Bok soi gô soi sơmah huai iŏk đơ̆ng tơdrong yoch ăn kơ đĭ-đăng tơpôl kon pơlei Isơrael,
         lei na tơdrong yoch đĭ tơpôl kon pơlei noh gô mơnat ăn, yua kơ noh tơdrong yoch glăi
         hơch 'bơm păng kon pơlei đei anhăk ba 'bơ̆t anăp Kră Yang tơmam soi kơdih, wă khan
         tơmam soi yua ŭnh soh pơyơ̆r, hơdai hăm tơmam soi huai tơdrong yoch. 26 Đĭ-đăng lu kon pơlei Isơrael păng lu bơngai tơmoi mă oei hơdai lu sư gô klaih đơ̆ng
         yoch, yua kơ đơ̆ng kon pơlei glăi 'bơm pơm yoch boih.27 Tơdah đei minh 'nu glăi hơch 'bơm pơm yoch, sư athei pơyơ̆r minh pôm bơbe akăn truh
         minh sơnăm pơm tơmam soi huai tơdrong yoch; 28 'Bok soi gô soi sơmah huai yoch ăn kơ bơngai mă glăi 'bơm pơm yoch thoi noh 'bơ̆t
         anăp Kră Yang păng dah đei soi sơmah huai đơ̆ng yoch thoi noh na bơngai noh gơh klaih
         đơ̆ng yoch. 29 Khôi juăt 'nâu yua kơ rim 'nu bơngai hơch 'bơm kơ pơm yoch mă tơdah glăi 'bơm pơm
         yoch, kư̆m gô pơm lei-lăi minh pôm khôi juăt kơ lu iĕm bơngai Isơrael dah lu bơngai
         tơmoi mă tơpŭ lăm char âu. 30 Mă-lei tơdah đei bơngai bu, kon pơlei Isơrael dah lu bơngai tơpŭ lăm char 'nâu, pơrơ̆ng
         pơm yoch, kuă kơ chu Kră Yang; bơngai noh gô tơlĕch sư đơ̆ng adrĕch kon pơlei sư kơdih,
         31 yua kơ sư kuă kơ mơ̆ng kiơ̆ nơ̆r Kră Yang păng pơm glăi kơ nơ̆r Kră Yang tơtă; bơngai
         noh ăn đe pơrăm lê̆ sư tơdrong yoch kơnê̆ sư pơm gô tuh kơ sư kơdih.Bơngai bu pơm glăi kơ năr Sa'bat đe gô pơlôch32 Kơplah lu kon pơlei bơngai Isơrael oei lăm char glă, tơ'bơ̆p minh 'nu bơngai dônh
         'long ŭnh lăm năr Sa'bat, 33 lu bơngai mă tơ'bơ̆p bơngai noh oei dônh 'long ŭnh chông ba sư tơ Môis, Arôn păng
         tơ đĭ-đăng khŭl tơpôl akŭm. 34 Đe rôp chĭt bơngai noh, yua kơ tơdrong đe pơm kơ sư noh tam mă pơsĭt. 35 Kră Yang khan kơ Môis thoi âu: Bơngai 'nâu athei pơlôch, đĭ-đăng khŭl tơpôl akŭm athei
         klơ̆m tơmo kơ sư tơ đaih kơđông. 36 Thoi noh, na khŭl tơpôl akŭm chông sư tơ đaih kơ kơđông linh na klơ̆m sư păng tơmo,
         na sư lôch, thoi Kră Yang đei khan kơ Môis.Reng 'bơ̆t hơbĕn ao37 Kră Yang khan dơ̆ng kơ Môis thoi âu: 38 Ih athei khan ăn kơ kon pơlei Isơrael păng athei lu sư sĭt reng 'bơ̆t tơdrơi hơbĕn
         ao lu sư, iŏk đơ̆ng jơhnơr 'nâu truh tơ ning-mônh, sĭt reng noh iŏk brai dreng plĕnh,
         39 lu iĕm athei đei sĭt reng noh tơ hơbĕn dah ao, mưh iĕm lăng 'bôh reng noh lu iĕm gô
         'blŏk kơ dôm khôi juăt nơ̆r Kră Yang tơtă păng pơm kiơ̆, ưh kơ kiơ̆ jơhngơ̆m lăp măt
         lăng, ngăl pơm kơ iĕm pơm yoch ngôi kư̆ kă. 40 Thoi noh, lu iĕm gô 'blŏk păng pơm kiơ̆ dôm tơdrong inh tơtă păng oei sa rơgoh ăn
         kơ Kră Yang 'Bok Kei-Dei iĕm. 41 Inh boih, Kră Yang, 'Bok Kei-Dei lu iĕm Tơ'ngla mă đei chông ba tơlĕch iĕm đơ̆ng dêh
         char Êyiptơ wă pơm Kră Yang 'Bok Kei-Dei lu iĕm. Inh boih Kră Yang, 'Bok Kei-Dei lu
         iĕm.

Tơdrong Kôrê, Đathan păng Abiram iung blơ̆161 Kôrê kon drŏ-nglo Ishar, sâu Kôhat, sâu i Lêwi, chông ba Đathan păng Abiram kiơ̆ sư;
         Abiram, Đathan kon drŏ-nglo Êliap, hơdai hăm Ôn, kon drŏ-nglo Pêlet, kon sâu Rubên.
         2 Lu bơngai âu păng hăm 'bar-hrĕng pơđăm-jĭt 'nu lăm kon pơlei Isơrael, bơngai mă đe
         đei rơih iŏk pơm yŏng pơgơ̆r lu bơngai jang lăm khŭl tơpôl đe ư-ang, lu sư kư̆m pôm
         đon năm pơjah pơjăng hăm Môis păng Arôn, 3 na khan: Lê̆ pă yua kơ đĭ-đăng khŭl kon pơlei 'lơ̆ng rơgoh ngăl păng Kră Yang oei
         lăm lu sư. Yua kơ kiơ lu iĕm oei wă pơang kơdih tơ kơpal lu bơngai Kră Yang đei akŭm?4 Môis kơtơ̆ng tơdrong noh, sư kŭp kơ̆l drap tơ teh, 5 khan kơ Kôrê păng đĭ-đăng lu bơngai pôm đon hăm sư thoi âu: Pơgê dơning Kră Yang gô
         tơ'bôh ăn bơngai bu gah Sư mă 'lơ̆ng rơgoh; Sư gô ăn kơ lu bơngai noh gô năm jê̆ Sư,
         wă khan ăn kơ bơngai mă Sư đei rơih iŏk boih năm jê̆ Sư. 6 Ơ Kôrê, pơm bĕ tơdrong 'nâu: Ih păng đĭ-đăng lu bơngai kiơ̆ ih iŏk bĕ gĕl tah nhang
         pơgang 'bâu phu. 7 Pơgê dơning tah ŭnh lăm ge iĕ păng dan pơgang 'bâu phu kơpal ŭnh 'bơ̆t anăp Kră Yang.
         Bơngai bu mă Kră Yang rơih iŏk, noh boih bơngai 'lơ̆ng rơgoh. Ơ kon sâu Lêwi, lê̆
         pă!8 Môis khan kơ Kôrê: Ơ kon sâu Lêwi, dang ei mơ̆ng bĕ: 9 Gah lu iĕm, Kră Yang 'Bok Kei-Dei Isơrael đei 'măn lê̆ iĕm pha boih đơ̆ng khŭl kon
         pơlei bơngai Isơrael păng ăn kơ lu iĕm gơh năm jê̆ Sư wă bơ̆jang kơ Sư lăm Bơsŭn Kră
         Yang, wă kơ iĕm bơ̆jang awih awăn 'bơ̆t anăp kon pơlei, tơdrong noh iĕm lăng iĕ dêh
         hă? 10 Kră Yang krao ih păng đĭ-đăng 'nhŏng oh ih kon sâu Lêwi năm jê̆ Sư, lu iĕm oei chă
         tơdrong jang thoi 'bok soi dơ̆ng hă? 11 Yua kơ thoi noh ih păng lu khŭl kiơ̆ ih oei pơgơ̆p chă đon wă blah Kră Yang! Arôn
         noh bu mă lu iĕm hil jŏk kơ sư?12 Môis athei đe năm krao bre Đathan hăm Abiram, kon drŏ-nglo Êliap; mă-lei bre sư tơl:
         Nhi ưh kơ năm ôh. 13 Tơdrong 'nâu iĕ đĕch hă? Ih chông anhăk nhôn lĕch đơ̆ng dêh char đak toh đak sut đei
         tơmam sa rơkah rơkai, wă pơlôch lu nhôn tơ lăm char glă, mă ih kư̆m oei 'maih pơm
         yŏng pơjuă kơ̆l nhôn dơ̆ng hă? 14 Tơpă, ih ưh kơ đei chông ba nhôn tơ lăm char mă đak toh đak sut ôh, ih ưh kơ đei pơjao
         ăn kơ lu nhôn mir chŭn pơgar wă kơ jang sa ôh! Ih wă kuek lê̆ măt lu nhôn hă? Lu nhôn
         ưh kơ wă năm ôh.15 Môis blĕk dêh krao apinh Kră Yang thoi âu: Ih lê̆ pă iŏk dôm tơmam lu sư pơyơ̆r; inh
         ưh kơ đei rôp iŏk minh pôm kon aseh iĕ đơ̆ng lu sư ôh păng inh kư̆m ưh kơ đei pơrăm
         bu lăm lu sư. 16 Môis khan kơ Kôrê: Dơning ih păng lu khŭl bơngai kiơ̆ ih hăm Arôn năm 'bơ̆t anăp Kră
         Yang, 17 rim 'nu athei chĕp gĕl tah pơgang 'bâu phu tơ lăm noh, đơ̆ng noh na rim 'nu athei
         pơyơ̆r gĕl păng pơgang 'bâu phu noh 'bơ̆t anăp Kră Yang, wă khan đei 'bar-hrĕng pơđăm-jĭt
         tŏ gĕl iĕ tah pơgang 'bâu phu. Ih păng Arôn, kư̆m athei đei gĕl iĕ tah pơgang 'bâu
         phu kơdih.18 Thoi noh, rim 'nu iŏk gĕl tah ŭnh lăm noh, tah pơgang 'bâu phu kơpal, đơ̆ng noh năm
         dơ̆ng 'bơ̆t anăp Bơsŭn Anih Akŭm păng Môis hăm Arôn. 19 Kơplah Kôrê pơtơm akŭm, lu kon pơlei iung pơma blah Môis păng Arôn 'bơ̆t 'măng Bơsŭn
         Anih Akŭm; tơdrong rang hơdah Kră Yang pơchrang kơ đĭ-đăng khŭl kon pơlei akŭm. 20 Kră Yang khan kơ Môis păng Arôn thoi âu: 21 Weh bĕ đơ̆ng tơpôl kon pơlei akŭm âu, na Inh gô pơlôch lu sư wă loh ưh kơ tam kơ băt.
         22 Bre sư drap tơ teh kơkuh păng khan: Ơ Kră Yang 'Bok Kei-Dei, Ih Kră Yang 'Bok Kei-Dei
         ăn tơdrong arih kơ lu sĕch akar kon bơngai! Lăp minh 'nu đĕch pơm yoch lei Ih wă hil
         mĭl kơ đĭ-đăng kon pơlei hă? 23 Kră Yang khan kơ Môis: 24 Khan bĕ kơ kon pơlei lu akŭm thoi âu: Athei weh ataih bĕ dơ̆ng anih Kôrê, Đathan păng
         Abiram.25 Môis iung, năm hloi tơ Đathan păng Abiram; lu kră pơlei bơngai Isơrael kiơ̆ sư. 26 Sư khan kơ tơpôl kon pơlei akŭm thoi âu: Dang ei athei weh bĕ ataih đơ̆ng anih bơsŭn
         lu bơngai pơm kơnê̆ âu păng kư̆m 'nĕ kơ hơtŭt 'bơm tơmam kiơ lu sư, kơnh hli kơ iĕm
         lôch yua kơ tơdrong yoch lu sư. 27 Thoi noh, lu kon pơlei weh ataih đơ̆ng bơsŭn anih Kôrê, Đathan păng Abiram. Đathan
         păng Abiram dơ̆ng 'bơ̆t măng bơsŭn hơdai hăm kon akăn sư, kon drŏ-nglo sư, kon hơ'lơ̆p
         oei iĕ sư kơdih.28 Môis khan dơ̆ng thoi âu: Đơ̆ng tơdrong 'nâu lu iĕm gô băt Kră Yang đei wơh inh pơm
         tơdrong 'nâu păng inh ưh kơ đei layơ pơm kiơ̆ kơ inh kơdih, 29 tơdah lu đe noh lôch kư̆m thoi lu bơngai nai lôch, tơdah lu sư kư̆m chu pŭ thoi lu
         bơngai nai pŭ, lei Kră Yang ưh kơ đei wơh athei inh. 30 Mă-lei tơdah Kră Yang pơm minh tơdrong kiơ 'nao, tơdah teh ha 'bơ̆r luăn lu sư păng
         dôm tơmam kiơ lu sư đei, kơplah lu sư oei arih mă-lei jur lăm anih lôch, lu iĕm gô
         băt lu bơngai 'nâu ưh kơ chu păng pơjăm Kră Yang.31 Lăp Môis pơma tơdrong 'nâu 'nao wă tôch, teh tơklă lu sư oei dơ̆ng hơđang hloi; 32 teh ha 'bơ̆r luăn lu sư, hnam dơnŏ lu sư đĭ-đăng mŭk tơmam lu sư păng đĭ-đăng bơngai
         mă kiơ̆ Kôrê. 33 Lu bơngai noh oei arih păng đĭ-đăng mŭk tơmam lu sư huŏng lăm pơlei lôch; teh 'bŭ
         klơ̆p pơđĭ lu sư hiong tôch ưh pă đei oei hơdai kon pơlei. 34 Đĭ-đăng kon pơlei bơngai Isơrael oei tăp dăr kơtơ̆ng nơ̆r lu sư ôr, kơdâu ôn đĭ, yua
         kơ lu sư khan: Lu bơ̆n athei kơchăng bĕ, kơnh teh kư̆m luăn đĭ lu bơ̆n hai!35 Đơ̆ng noh, đei ŭnh đơ̆ng Kră Yang dơhlông sa pơđĭ 'bar-hrĕng pơđăm-jĭt 'nu lu bơngai
         drŏ-nglo mă đei soh pơyơ̆r tơmam 'bâu phu.36 Kră Yang khan kơ Môis: 37 Khan bĕ kơ Êlêasar kon drŏ-nglo Arôn 'bok soi, athei sư kơih iŏk bĕ lu gĕl soh pơgang
         'bâu phu đơ̆ng lăm ŭnh sa noh păng tuh lê̆ ngar lăm lu gĕl iĕ noh tơ ataih, yua kơ
         lu gĕl iĕ noh jing 'lơ̆ng rơgoh boih, 38 gah lu gŏl đơ̆ng lu bơngai pơm yoch tah pơgang 'bâu phu păng soh pơyơ̆r boih jô̆ dĭng
         đĭ chăl arih lu sư, ih athei iŏk tơtang mă hơtăng na gom chơnang soi. Yua kơ lu gŏl
         noh pơyơ̆r boih 'bơ̆t anăp Kră Yang jing tơmam rơgoh; lu gĕl tơtang sư hơtăng noh
         wă pơm tơdra tơ'blŏk ăn kơ bơngai Isơrael. 39 Thoi noh, Êlêasar, 'bok soi, iŏk lu gĕl tah pơgang 'bâu phu đe pơm păng kong mă đêl
         ŭnh sa đe soh pơyơ̆r pơgang 'bâu phu na sư tơtang jing hơtăng yua wă gom chơnang soi.
         40 Noh boih tơmam wă tơ'blŏk hơdơ̆r ăn kơ bơngai Isơrael, wă ưh kơ đei bu 'nguaih kơ
         kon sâu Arôn mă gơh năm jê̆ soh pơyơ̆r pơgang 'bâu phu 'bơ̆t anăp Kră Yang, hli kơnh
         kư̆m rok thoi Kôrê păng lu bơngai kiơ̆ hơdai sư, kiơ̆ thoi nơ̆r Kră Yang đei khan
         ăn boih kơ Môis. 41 Pơgê dơning, đĭ-đăng lu khŭl bơngai Isơrael pơma jŏk kơ Môis păng Arôn khan: Măr iĕm
         pơlôch boih kon pơlei Kră Yang. 42 Kơplah lu khŭl kon pơlei oei pơma kơ Môis păng Arôn, lu sư lăng tơ gah Bơsŭn Anih
         Akŭm 'bôh hơmơ̆l gom Bơsŭn păng đei tơdrong ư-ang rang mơnhal Kră Yang pơchrang. 43 Môis păng Arôn dơ̆ng 'bơ̆t anăp Bơsŭn Anih Akŭm, 44 Kră Yang khan kơ Môis: 45 Kơdâu weh bĕ đơ̆ng lu bơngai tơpôl akŭm âu; na Inh gô pơlôch pơrăm lê̆ lu sư ưh kơ
         tam băt. Mă-lei bre sư drap tơ teh kơkuh, 46 na Môis khan kơ Arôn: Iŏk bĕ gĕl soh pơgang 'bâu phu ih, tơ̆k ŭnh iŏk đơ̆ng chơnang
         soi, dan pơgang 'bâu phu kơpal, mă tĕnh tĕnh năm tơ lu khŭl tơpôl oei akŭm to păng
         pơyơ̆r huai tơdrong yoch lu sư; yua kơ tơdrong Kră Yang hil mĭl boih păng tơdrong
         gleh wă truh. 47 Arôn iŏk gĕl pơgang 'bâu phu thoi Môis đei athei sư, kơdâu năm truh tơ lu tơpôl kon
         pơlei; to tơdrong gleh truh boih tơ lu kon pơlei. Arôn iŏk pơgang 'bâu phu tah, na
         pơyơ̆r huai tơdrong yoch kơ kon pơlei. 48 Sư dơ̆ng tŏk-bŏk lu bơngai lôch păng bơngai arih, na tơdrong gleh noh khơ̆t pơdơh
         hĭ. 49 Đei mơjĭt-puăn rơbâu tơpơh-hrĕng 'nu bơngai lôch yua kơ tơdrong gleh truh 'nâu; ưh
         kơ jô̆ lu bơngai lôch yua kơ Kôrê. 50 Đơ̆ng noh, Arôn wih brŏk tơ Môis tơ 'măng Bơsŭn Anih Akŭm, na tơdrong pơrăm noh pơdơh.

'Long jra Arôn171 Kră Yang khan kơ Môis: 2 Khan bĕ kơ kon pơlei bơngai Isơrael păng iŏk bĕ đơ̆ng lu sư minh pôm 'long jra; wă
         khan mơjĭt-'bar tŏ 'long jra đơ̆ng lu yŏng kơdră rim kơ adrĕch. 3 Ih athei chih anăn tơ rim 'long jra, 'long jra bu chih anăn sư păng chih anăn Arôn
         tơ 'long jra bơngai Lêwi; rim adrĕch đei minh pôm 'long jra, 4 ih athei 'măn lê̆ lu 'long jra noh 'bơ̆t anăp Hom Tơdrong Pơgơ̆p, anih mă Inh ngăl
         tơ'bơ̆p ih. 5 Bơngai bu mă inh rơih iŏk, 'long jra noh đei bluh pơkao; thoi noh Inh wă chĭt lê̆
         'bơ̆r lu bơngai Isơrael mă đei jŏk pơjah hăm lu iĕm.6 Môis khan kơ kon pơlei Isơrael, hăm đĭ-đăng lu yŏng kơdră, kiơ̆ kơ rim adrĕch sư kơdih,
         năm ba 'long jra, wă khan mơjĭt-'bar tŏ 'long jra, 'long jra Arôn dan tŏk-bŏk lu 'long
         jra noh. 7 Môis tah lu 'long jra noh 'bơ̆t anăp Kră Yang tơ lăm Bơsŭn Roi Tơbăt.8 Truh pơgê Môis mơ̆t tơ lăm Bơsŭn Roi Tơbăt 'bôh 'long jra Arôn adrĕch Lêwi đei bluh
         pơkao; chơnăt bluh, đei pơkao păng plei đum. 9 Môis iŏk lu 'long jra đơ̆ng anăp Kră Yang tơlĕch tơ đaih, 'bơ̆t anăp bơngai Isơrael.
         Lu sư lăng păng lu sư iŏk 'long jra lu sư kơdih.10 Kră Yang khan kơ Môis: Iŏk bĕ 'long jra Arôn na dan 'bơ̆t Hom Roi Tơbăt, wă răk tơ'blŏk
         pơm tơdra tơ'bôh kơ kon sâu wă iung blah, “ih athei khă chĭt lê̆ nơ̆r lu sư jŏk iung
         blah pơjah hăm Inh, kơnh hli kơ lu sư lôch.” 11 Môis pơm thoi noh, wă khan pơm kiơ̆ thoi Kră Yang đei tơtă kơ sư boih.12 Bơngai Isơrael hli tơrơ khan kơ Môis: Âu 'nâu, lu nhôn gô lôch, lu nhôn lôch răm,
         lu nhôn gô lôch hiong đĭ-đăng! 13 Dah bơngai bu mă năm jê̆ bơsŭn Kră Yang gô lôch, na lu nhôn gô lôch đĭ hă?

Tơdrong jang lu 'bok soi181 Kră Yang khan kơ Arôn: Ih, lu kon drŏ-nglo ih păng adrĕch adrung ih kư̆m gô pŭ iŏk
         lu tơdrong yoch lăm anih rơgoh; gah ih lu kon drŏ-nglo ih gô pŭ tơdrong yoch lăm tơdrong
         jang 'bok soi. 2 Chông ba bĕ lu 'nhŏng oh ih hơdai ih mă adrĕch Lêwi, adrĕch 'bă ih, wă kơ lu sư pơgơ̆p
         hơdai ih păng tơgŭm ih jang; 'bơ̆t kơplah ih păng lu kon drŏ-nglo dơ̆ng 'bơ̆t anăp
         Bơsŭn Anih Akŭm Roi Tơbăt. 3 Lu sư gô bơ̆jang wei-lăng kiơ mă ih jao ăn, tơdrong jang kiơ mă lăm Bơsŭn; mă-lei
         lăp ưh kơ gơh năm jê̆ lu tơmam 'lơ̆ng rơgoh, kư̆m ưh kơ gơh dơ̆ng jê̆ chơnang soi
         đĕch, kơnh hli kơ lu sư lôch păng lu iĕm kư̆m lôch hai mơ̆n. 4 Lu sư gô pơgơ̆r hơdai ih, bơ̆jang lăm Bơsŭn Anih Akŭm, đĭ-đăng tơdrong jang lăm Bơsŭn;
         lu bơngai tơmoi nai ưh kơ gơh năm jê̆ ôh, 5 lu iĕm athei wei-lăng tôm tơdrong lăm bơsŭn 'lơ̆ng rơgoh păng chơnang soi, wă kơ huay
         pă đei tơdrong Kră Yang hil kơ bơngai Isơrael. 6 'Nâu Inh đei iŏk boih lu 'nhŏng oh ih, adrĕch bơngai Lêwi đơ̆ng lăm khŭl bơngai Isơrael,
         yua kơ đei pơyơ̆r kơ Kră Yang boih, wă bơ̆jang lăm Bơsŭn Anih Akŭm. 7 Ih păng lu kon drŏ-nglo ih athei jang mă pơ'lơ̆ng tơdrong jang 'bok soi, wei-lăng
         dôm tơdrong gah chơnang soi păng tơmam kiơ tơ lăm che pĕng; lu iĕm jang tơdrong jang
         iĕm tơ lăm noh. Tơdrong jang 'bok soi noh minh tơdrong jang inh pôk ăn jing thoi minh
         tơdrong pơchĕp ăn; bơngai bu năm jê̆ tơ noh gô pơlôch.8 Kră Yang khan kơ Arôn: 'Nâu Inh ăn kơ ih wei-lăng tơmam mă Inh đei iŏk akŭm đơ̆ng
         lu kon pơlei Isơrael pơyơ̆r kơ Inh, jing tơmam 'lơ̆ng rơgoh; Inh ăn boih tơmam 'nâu
         jing tơmam ih păng lu kon drŏ-nglo ih, tơdrong juăt 'nâu yua ling-lang hlŏng hloi.
         9 Lăm lu tơmam 'lơ̆ng rơgoh dêh 'nâu ưh kơ đei soh 'buh mă đơ̆ng kon pơlei Isơrael pơyơ̆r
         ăn kơ Inh tơmam 'nâu lê̆ kơ ih: Đĭ-đăng dôm tơmam soi pơyơ̆r đơ̆ng lu sư, tơmam soi
         phe 'ba, tơmam soi wă huai tơdrong yoch, tơmam soi kơ tơdrong yoch hơch 'bơm; dôm
         tơmam rơgoh 'lơ̆ng 'nâu lê̆ kơ ih păng lu kon drŏ-nglo ih, 10 Noh tơmam 'lơ̆ng rơgoh hloh ih athei iŏk sa tơmam soi noh lăm anih 'lơ̆ng rơgoh lu
         bơngai drŏ-nglo gơh iŏk sa.11 Tơmam 'nâu kư̆m 'măn kơ ih. Tơmam ayơ mă bơngai Isơrael pơyơ̆r tơpơng 'ma 'ngiĕo,
         na 'nâu tơdrong juăt yua ling-lang ăn kơ ih păng lu kon drŏ-nglo kon drŏ-kăn ih. Bơngai
         mă 'lơ̆ng rơgoh oei lăm hnam ih gơh sa tơmam noh. 12 Inh kư̆m đei ăn kơ ih dôm tơmam bơngai Isơrael pơyơ̆r plei blŭng-a kơ Kră Yang, đĭ-đăng
         pơyơ̆r tơmam blŭng-a, sik hơmu păng 'ba tơ'bâu iŏk lu 'lơ̆ng hloh. 13 Dôm tơmam plei 'long sa mă đơ̆ng teh, plei blŭng-a bơngai Isơrael pơyơ̆r kơ Kră Yang
         boih, noh 'măn kơ ih ngăl; hăm bơngai bu lăm hnam ih mă 'lơ̆ng rơgoh gơh sa.14 Mă dôm tơmam kiơ đơ̆ng bơngai Isơrael pơyơ̆r noh jing tơmam ih ngăl. 15 Dôm lu kon kơdră mă kon bơngai dah kon sem dơrong đơ̆ng bơngai Isơrael đei pơyơ̆r
         ăn kơ Kră Yang, noh jing gah ih ngăl; mă-lei ih athei huai iŏk kon kơdră kon bơngai;
         kư̆m athei huai iŏk dôm kon sem dơrong mă ưh kơ 'lơ̆ng rơgoh tuh adrol. 16 Gah tơdrong ih huai iŏk, ih athei huai iŏk lu kon mă đei minh khei boih, kiơ̆ thoi
         đei hơgăt wă huai iŏk ih, iŏk pơđăm kăk jên hu, kiơ̆ kơ seikơl lăm anih 'lơ̆ng rơgoh;
         minh seikơl lăm anih 'lơ̆ng rơgoh noh dang 'bar-jĭt Gêra.a 17 Mă-lei ưh kơ đei huai ôh kon rơmo, kon triu, kon bơbe mă tuh adrol; noh jing kon sem
         dơrong 'lơ̆ng rơgoh boih. Ih athei iŏk pham lu sư tơtraih kơpal chơnang soi păng athei
         soh rơmă sư jing tơmam pơyơ̆r 'bâu phu ăn kơ Kră Yang. 18 'Nhĕm sĕch sư noh lê̆ kơ ih, thoi lu 'nhĕm sĕch đe pơyơ̆r tơpơng 'ma 'ngiĕo păng blu
         gah 'ma noh 'măn kơ ih. 19 Inh pơkă 'nâu ling-lang ăn kơ ih, lu kon drŏ-nglo lu kon drŏ-kăn ih, đĭ-đăng tơmam
         pơyơ̆r 'lơ̆ng rơgoh mă bơngai Isơrael đei pơyơ̆r kơ Kră Yang; noh tơdrong pơgơ̆p pơkă
         'bohb pơm ling-lang, ưh kơ gơh hiơt ôh, 'bơ̆t anăp Kră Yang ăn kơ ih păng adrĕch adrung
         ih.20 Kră Yang khan kơ Arôn: Lăm char bơngai Isơrael ih ưh kơ đei ôh teh jang sa păng ưh
         kơ đei asong ih tơmam kiơ ôh đơ̆ng adrĕch noh; Inh boih jing mŭk tơmam ih đơ̆ng lăm
         adrĕch Isơrael. 21 Bĕ gah lu kon sâu Lêwi, Inh ăn kơ lu sư yua iŏk đơ̆ng tơmam lu adrĕch Isơrael pơyơ̆r
         minh lăm mơjĭt apah lu sư jang lăm Bơsŭn Anih Akŭm. 22 Kon pơlei Isơrael ưh kơ gơh năm jê̆ Bơsŭn Anih Akŭm dơ̆ng, kơnh hli kơ lu sư pơm yoch
         na lôch. 23 Mă-lei lu bơngai Lêwi boih bơ̆jang lăm Bơsŭn Anih Akŭm noh; dah đei pơm yoch, lu sư
         pŭ iŏk kơdih; lu sư ưh kơ đei teh jang sa ôh lăm adrĕch khŭl bơngai Isơrael; noh jing
         tơdrong juăt đei pơkă lăm đĭ chăl, jơhnơr lu sư truh ning-mônh. 24 Yua kơ Inh đei ăn boih kơ adrĕch Lêwi tơdrong jang sa, dôm lu tơmam đơ̆ng đe ra akŭm
         minh lăm mơjĭt đơ̆ng adrĕch bơngai Isơrael mă pơyơ̆r ăn kơ Kră Yang. Yua kơ thoi noh,
         Inh đei pơma boih gah lu sư thoi âu: Lu sư ưh kơ đei teh jang sa ôh lăm adrĕch bơngai
         Isơrael.25 Kră Yang khan kơ Môis: 26 Ih athei khan ăn kơ bơngai Lêwi thoi âu: Tơdah layơ lu iĕm đei iŏk minh lăm mơjĭt
         mă Inh ăn đơ̆ng kon pơlei pơyơ̆r noh wă pơm mŭk tơmam iĕm, na iŏk bĕ minh lăm mơjĭt
         đơ̆ng tơmam noh na jing pơm tơmam pơyơ̆r soi ăn kơ Kră Yang. 27 Tơmam lu iĕm pơyơ̆r noh jô̆ thoi 'ba mi iŏk đơ̆ng anih đe preh 'ba păng kư̆m thoi
         sik đak hơmu 'bĕnh blai đơ̆ng anih đe hmĕt sư. 28 Thoi ei na, lăm lu tơmam minh lăm mơjĭt lu iĕm iŏk đơ̆ng bơngai Isơrael, iĕm kư̆m
         athei iŏk minh lăm mơjĭt pơm tơmam pơyơ̆r ăn kơ Kră Yang păng jao tơmam pơyơ̆r ăn
         kơ Kră Yang noh kơ Arôn 'bok soi. 29 Lăm dôm tơmam pơyơ̆r mă iĕm đei iŏk, lu iĕm athei rơih iŏk tơmam mă 'lơ̆ng hloh 'măn
         lê̆ pha jing tơmam 'lơ̆ng rơgoh na pơyơ̆r ăn kơ Kră Yang.30 Lei na ih athei khan ăn kơ bơngai Lêwi: Tơdah lu iĕm đei pơyơ̆r boih tơmam mă 'lơ̆ng
         hloh iŏk đơ̆ng tơmam minh lăm mơjĭt, lei ăn kơ bơngai Lêwi jô̆ thoi tơmam lu sư đơ̆ng
         anih preh 'ba, kư̆m nhen thoi tơmam lu sư đơ̆ng anih hmĕt sik hơmu mơ̆n. 31 Lu iĕm păng hnam dơnŏ iĕm iŏk sa đơ̆ng anih ayơ kư̆m bưh, yua kơ noh tơdrong apah
         đêl lu iĕm jang lăm Bơsŭn Anih Akŭm. 32 Yua kơ thoi noh tơdah lu iĕm đei pơyơ̆r boih tơmam mă 'lơ̆ng hloh ăn kơ Kră Yang,
         lu iĕm huay pă pŭ tơdrong yoch boih, lu iĕm huay pă pơm 'mê̆-'mach kơ dôm lu tơmam
         'lơ̆ng rơgoh bơngai Isơrael, lu iĕm huay kơ lôch ôh.

Đak wă ôp tơdrong 'mê̆ mơgrĭ191 Kră Yang khan dơ̆ng kơ Môis păng Arôn: 2 'Nâu jing tơdrong tơtă đơ̆ng lăm khôi juăt mă Kră Yang ăn boih: Khan bĕ kơ adrĕch
         bơngai Isơrael păng athei lu sư rôp ba rơmo adruh sŏk gôh huay kơ jĭ kiơ păng ưh tam
         mă tah 'long ăt. 3 Jao ăn rơmo noh kơ 'bok soi Êlêasar, chông ba tơ 'nguaih kơđông, na pơlôch rơmo noh
         'bơ̆t anăp sư. 4 Êlêasar 'bok soi, gô tôt hơnglâu ti tơ lăm pham noh na tơtreh tơpơh wơ̆t tơ gah Bơsŭn
         Anih Akŭm. 5 Đe gô 'buh rơmo adruh noh 'bơ̆t anăp sư, 'buh akar, sĕch păng pham hrâu hơbĭ hăm ĭch
         sư.6 'Bok soi gô iŏk 'long hơngo, iŏk minh hơchô̆ 'long pơgang păng brai 'brê, iŏk klơ̆m
         lăm ŭnh oei soh rŭk 'buh rơmo adruh noh. 7 Đơ̆ng noh, 'bok soi athei pih ao tai păng hum môch akâu tơ lăm đak, klaih kơ noh mơ̆t
         tơ kơđông, 'bok soi jing mơgrĭ 'mê̆ dĭng truh kơsơ̆ măng noh. 8 Tơ'ngla mă 'buh rơmo kư̆m athei pih hơbĕn ao păng hum môch akâu sư tơ lăm đak, bơngai
         noh kư̆m jing 'mê̆ mơgrĭ truh kơsơ̆ măng. 9 Minh 'nu bơngai drŏ-nglo rơgoh 'lơ̆ng gô năm kôch iŏk tơnuh rơnok rơmo adruh đơ̆ng
         đe 'buh noh năm tuh tơ 'nguaih kơ kơđông, 'bơ̆t anih rơgoh; đe athei mong tơnuh rơnok
         noh kơ adrĕch Isơrael yua wă pơm đak, wă sut rơgoh tơdrong yoch. 10 Bơngai bu mă kôch tơnuh rơnok rơmo adruh noh gô năm pih hơbĕn ao sư păng bơngai âu
         jing mơgrĭ yoch truh kơsơ̆ măng. Tơdrong 'nâu gô pơm jing tơdrong juăt ling-lang lăm
         bơngai Isơrael păng lu bơngai tơmoi mă oei hơdai hăm kon pơlei noh.11 Bơngai bu mă jê̆ hơtŭt kơ akâu bơngai lôch bơngai noh jing 'mê̆ lăm tơpơh năr. 12 Năr mă pêng năr mă tơpơh bơngai noh athei yua đak 'nâu wă sŭt rơgoh sư kơdih, na jing
         rơgoh; tơdah lăm năr mă pêng păng năr mă tơpơh ưh kơ sŭt rơgoh sư kơdih, lei ưh kơ
         gơh rơgoh. 13 Bơngai bu mă hơtŭt 'bơm akâu bơngai lôch păng ưh kơ ôp sut sư rơgoh, gô pơm ăn kơ
         Bơsŭn Anih Akŭm Kră Yang 'mê̆-'mach. Bơngai noh đe gô pơpuh tơlĕch sư đơ̆ng lăm khŭl
         bơngai Isơrael; yua kơ đak ôp sut tơdrong 'mê̆-'mach ưh kơ đei tơtreh tơ akâu sư,
         lei na sư oei 'mê̆-'mach đĕch, tơdrong 'mê̆-'mach oei tơ lăm akâu sư.14 'Nâu tơdrong juăt mưh đei minh 'nu bơngai lôch lăm bơsŭn; mă bơngai bu mơ̆t lăm bơsŭn
         păng bơngai oei lăm bơsŭn gô 'bơm 'mê̆ lăm tơpơh năr. 15 Đĭ-đăng dôm lu gŏ 'bĭnh ayơ mă ưh kơ đơ̆p, ưh kơ đei tơnglơ̆p đơ̆p, gô jing 'mê̆-'mach.
         16 Tơ bri brah, bơngai bu hơtŭt 'bơm kơ bơngai lôch kơ đao gưm đe 'bet, dah akâu bơngai
         lôch, kơting bơngai lôch dah bơsat, gô jing 'mê̆-'mach lăm tơpơh năr, 17 gah bơngai mă 'bơm 'mê̆-'mach, đe iŏk tơnuh rơnok 'buh soh rơmo wă huai đơ̆ng yoch,
         tah lăm bô̆i păng tuh đaka ro hlăng lăm noh. 18 Đơ̆ng noh minh 'nu bơngai rơgoh gô iŏk minh hơchô̆ hla 'long pơgang djrŭ tơ lăm đak,
         na tơtraih jơ̆p kơ anih lăm bơsŭn, tơ rim lu ge bô̆i, tơ rim 'nu lu bơngai oei tơ
         lăm noh păng tơ akâu bơngai bu mă đei hơtŭt 'bơm 'mê̆, dah lu kơting bơngai lôch,
         dah akâu minh 'nu bơngai đe pơlôch, dah akâu bơngai lôch dah bơsat. 19 Năr mă pêng păng năr mă tơpơh, bơngai mă rơgoh athei iŏk đak noh tơtraih tơ akâu bơngai
         mă hơtŭt 'bơm 'mê̆-'mach păng năr mă tơpơh bơngai rơgoh noh athei pơm ăn rơgoh; bơngai
         mă 'bơm 'mê̆ noh athei pih hơbĕn ao sư, hum tong akâu lăm đak păng dĭng truh tơ kơsơ̆
         măng na gơh rơgoh. 20 Gah bơngai bu hơtŭt 'bơm 'mê̆ mă ưh kơ pơm hơmet kơdih akâu rơgoh, minh 'nu bơngai
         thoi noh đe gô puh tơweh tơlĕch sư đơ̆ng tơpôl kon pơlei, yua kơ sư pơm kơ hnam Kră
         Yang jing 'mê̆-'mach. Đak ôp sut tơdrong 'mê̆ ưh kơ đei tơtraih tơ akâu sư, sư noh
         đe jô̆ oei 'mê̆-'mach. 21 Noh boih jing tơdrong juăt pơm ling-lang lăm kon pơlei pơla. Bơngai bu mă tơtraih
         rơgoh đơ̆ng 'mê̆-'mach hăm đak bơngai noh sư athei pih hơbĕn ao tai sư; bơngai bu
         hơtŭt 'bơm kơ đak ôp sut 'mê̆-'mach bơngai noh jing 'mê̆-'mach truh kơsơ̆ măng. 22 Mă tơmam kiơ bơngai 'bơm 'mê̆ hơtŭt 'bơm gô apoh 'mê̆-'mach; dah bu hơtŭt 'bơm bơngai
         noh gô apoh 'mê̆-'mach truh kơsơ̆ măng.

Đak lĕch đơ̆ng tơmo201 Đĭ-đăng khŭl adrĕch bơngai Isơrael truh tơ lăm char glă Sin. Lăm khei mônh păng pơdơh
         tơ Kades. Miriam lôch păng 'bŭ hloi tơ noh.2 Kơplah noh, đak nhă ưh kơ đei kơ lu bơngai akŭm wă nhă; lu sư iung pơma kơ Môis păng
         Arôn. 3 Kon pơlei hil kơ Môis păng khan: Kuă kơ kiơ lu nhôn lôch hơdai lu 'nhŏng oh nhôn mă
         lôch boih 'bơ̆t anăp Kră Yang sơ̆! 4 Yua kơ kiơ ih chông ba lu khŭl kon pơlei âu năm tơ char glă âu, pơm ăn kơ lu nhôn
         păng sem dơrong nhôn lôch? 5 Yua kơ kiơ ih chông lu nhôn lĕch đơ̆ng dêh char Êyiptơ na năm ba lu nhôn tơ anih kơnê̆
         dêh thoi âu, anih mă ưh kơ gơh rei 'ba păng ưh kơ đei 'long plei hơra, dah hơmu, plei
         gărnăt păng ưh kơ đei đak nhă?6 Môis păng Arôn kơdŭn weh đơ̆ng anăp lu bơngai tơpôl akŭm ei, năm 'bơ̆t anăp 'măng
         Bơsŭn Anih Akŭm na kŭp kơ̆l drap bon tơ teh; păng đei tơdrong rang hơdah đơ̆ng Kră
         Yang pơchrang tơ măr sư. 7 Kră Yang khan kơ Môis thoi âu: 8 Iŏk bĕ 'long jra ih, hăm Arôn 'nhŏng ih, năm akŭm bĕ kon pơlei, na măr iĕm athei khan
         kơ tơmo 'bơ̆t anăp kon pơlei, na tơmo noh đei đak lĕch; ih gô pơm kơ tơmo noh đei
         đak lĕch ăn kơ kon pơlei hăm lu sem dơrong nhă.9 Môis iŏk 'long jra đơ̆ng anăp Kră Yang kiơ̆ thoi Kră Yang đei athei sư. 10 Môis păng Arôn krao akŭm kon pơlei năm dơ̆ng 'bơ̆t anăp tơmo noh păng khan: Ơ kon
         pơlei arăng kơ̆l! Mơ̆ng bĕ! Nhi hăm gơh pơm ăn kơ tơmo 'nâu đei đak lĕch ăn kơ iĕm
         hă? 11 Môis yơ̆r ti sư teh tơmo 'bar wơ̆t hăm 'long jra sư. Đak lĕch ro hloi lơ tơpă, kon
         pơlei nhă păng lu sem dơrong sư kư̆m nhă.12 Kră Yang khan dơ̆ng kơ Môis păng Arôn thoi âu: Yua kơ măr iĕm ưh kơ lui kơ Inh ưh
         kơ wă pôk pơyom Inh 'lơ̆ng rơgoh, 'bơ̆t anăp kon pơlei Isơrael lei na măr iĕm ưh kơ
         gơh chông kon pơlei âu năm truh tơ char mă Inh đei pơkă wă ăn kơ lu iĕm.13 'Nâu jing đak Mêriba, a wă khan anih mă kon pơlei Isơrael hil plơ̆ kơ Kră Yang; Kră
         Yang pơdah akâu sư kơdih 'lơ̆ng rơgoh 'bơ̆t anăp kon pơlei.Pơtao Eđôm ưh kơ ăn bơngai Isơrael yak rok char sư14 Đơ̆ng pơlei Kades, Môis wơh bơngai năm roi tơbăt ăn kơ pơtao Eđôm thoi âu:Isơrael noh oh ih, đei khan thoi âu: Ơ pơtao ih băt boih đei tơdrong pơmat-tat truh
         kơ lu nhôn, 15 tơdrong 'bok yă lu nhôn năm boih tơ dêh Êyiptơ, lu nhôn oei tơ noh kư̆m đunh, mă-lei
         kon pơlei lăm dêh char noh pơm kơnê̆ kơ nhôn păng 'bok yă lu nhôn. 16 Lu nhôn đei krao apinh Kră Yang; sư kơtơ̆ng boih nơ̆r lu nhôn krao khan, na ăn hloi
         đei minh 'nu linh jang chông tơlĕch nhôn đơ̆ng dêh char Êyiptơ.'Nâu, dang ei lu nhôn oei lăm pơlei Kades, noh jĭ minh pôm pơlei oei jih sơlam char
         iĕm. 17 Apinh ih asong ăn kơ lu nhôn rok trong kiơ̆ lăm jih char ih ơ pơtao! Lu nhôn ưh kơ
         đei yak rok mir chŭn, dah pơgar hơmu, lu nhôn kư̆m ưh kơ đei chă chhŏ nhă đak sơlŭng
         iĕm; lu nhôn gô yak rok trong tih ih, lu nhôn ưh kơ weh-woh 'ma, 'ngiĕo ôh dĭng yak
         hlôi đĭ kơ dêh char ih.18 Mă-lei pơtao Eđôm khan kơ sư:Ih ưh kơ gơh yak rok trong sơlam noh, tơdah ưh kơ chu inh gô iŏk đao gưm năm găn tơblah
         hăm ih.19 Kon pơlei Isơrael tơl khan:Lu nhôn gô yak rok trong tih; tơdah lu nhôn dah lu sem dơrong nhôn chă nhă đak iĕm,
         lu nhôn ăn jên. Apinh ăn kơ lu nhôn hơya yak jơ̆ng hoh rok noh, ưh kơ đei kiơ.20 Mă-lei sư tơl khan:Ih ưh kơ gơh yak rok noh ôh! Sư chông ba linh pơlei lơ tơpă, ti lu sư chĕp đao kơtuang
         ngăl, lĕch năm găn kon pơlei Isơrael. 21 Thoi noh pơtao Eđôm oei sơngah ưh kơ ăn Isơrael yak rok sơlam dêh sư; Isơrael weh
         đơ̆ng sư.Arôn lôch22 Đĭ-đăng lu khŭl tơpôl kon pơlei Isơrael yak năm đơ̆ng pơlei Kades truh tơ kông Hôr.
         23 Kră Yang khan kơ Môis păng Arôn 'bơ̆t kơpal kông Hôr, tơ hơdral dêh Eđôm, thoi âu:
         24 Arôn gô lôch brŏk tơ anih yă 'bok sư, yua kơ sư ưh kơ gơh kơ mơ̆t ôh tơ dêh char mă
         inh wă ăn kơ bơngai Isơrael yua kơ sư sơngah pơjah kơ nơ̆r Inh tơtă tơ anih đak Mêriba.
         25 Chông bĕ Arôn păng Êlêasar kon drŏ-nglo sư, athei tŏk tơ kông Hôr; 26 plôh bĕ ao tai Arôn na pơhrŭk ăn kơ Êlêasar, kon drŏ-nglo sư, Arôn gô lôch tơ anih
         noh, 27 Thoi noh, Môis pơm rok thoi Kră Yang athei sư; pêng 'nu sư tŏk tơ kơpal kông Hôr,
         đĭ-đăng khŭl akŭm 'bôh, 28 Môis plôh lê̆ ao tai đơ̆ng Arôn, pơhrŭk ăn kơ Êlêasar, kon drŏ-nglo sư. Arôn lôch
         tơ noh, đe 'bŭ sư tơ kơ̆l kông; đơ̆ng noh Môis păng Êlêasar jur. 29 Đĭ-đăng kon pơlei Isơrael akŭm 'bôh Arôn kơtĕch jơhngơ̆m boih, na nhơ̆m hmoi grong
         pơdong sư lăm pêng-jĭt năr.

Pơtao Arat đe pơlôch211 Kơplah pơtao Arat, bơngai Kanaan, oei tơ gah gơal, kơtơ̆ng khan bơngai Isơrael yak
         năm rok trong Atharim, lei sư năm găn blah bơngai Isơrael, sư kư̆m đei rôp lu mơ'nah
         pơm bơnă. 2 Lu bơngai Isơrael pơma pơkă hăm Kră Yang khan: Tơdah Ih jao ăn kon pơlei âu lăm ti
         Inh, nhôn gô pơrăm đĭ lu pơlei tih sư. 3 Kră Yang iŏk nơ̆r apinh đơ̆ng kon pơlei Isơrael na jao ăn kon pơlei Kanaan. Đe pơlôch
         đĭ kon pơlei păng pơrăm đĭ lu pơlei tih sư, anăn anih 'nâu Hormaa'Bih tang păng 'bih kong4 Đơ̆ng kông Hôr kon pơlei Isơrael yak năm trong đak Dơsĭ 'Brê wă wer dăr kơ char Eđôm.
         Tơ rok trong lu kon pơlei ơh klai đĭ pă kĕ. 5 Lei na, lu kon pơlei pơma hil plơ̆ kơ Kră Yang 'Bok Kei-Dei păng Môis khan: Liơ ih
         chông tơlĕch nhôn đơ̆ng dêh Êyiptơ wă pơlôch nhôn lăm char glă hă? Yua kơ tơ âu por
         sŏng 'bĕng sa sap ưh kơ đei, đak kư̆m ưh kơ đei păng lu nhôn đĭ bơ̆l boih kơ sa tơmam
         sa tơdrong kơ đei lâu. 6 Kră Yang ăn 'bih tang truh choh kon pơlei Isơrael đei lơ bơngai lôch kơ 'bih choh,
         7 kon pơlei kơdâu tơkan tơ Môis păng khan: Lu nhôn pơm glăi yoch boih pơma hil plơ̆
         kơ Kră Yang păng ih. Krao khan apinh Kră Yang bĕ, wă kơ sư pơm kơ 'bih 'nâu weh tơ
         nai ataih đơ̆ng lu nhôn. Môis krao khan apinh ăn kơ kon pơlei. 8 Kră Yang khan kơ Môis thoi âu: Ih athei pơm minh dăng rup 'bih tang, na ih tơ'băk
         sư tơ tơ̆r 'long gơgiĕr. Tơdah bơngai bu 'bih choh sư athei lăng tơ 'bih noh, sư gô
         arih. 9 Thoi ei, Môis pơm minh dăng rup 'bih tang hling hăm kong, na tơ'băk tơ tơ̆r 'long
         gơgiĕr; bơngai bu mă 'bih choh sư boih, sư lăng tơ 'bih kong noh lei sư arih.Trong mơ̆t lăm char Môap10 Đơ̆ng noh, kon pơlei yak năm păng oei pơdơh tơ Ôbôt. 11 Đơ̆ng Ôbôt lu sư yak năm oei pơdơh tơ Iyê Abarim, tơ char glă, tơklă char Môap gah
         măt 'năr lĕch. 12 Lu sư yak đơ̆ng noh năm oei pơdơh tơ lăm thŭng Sêret. 13 Đơ̆ng noh lu sư yak năm oei pơdơh tơ pah to đak krong Arnôn, oei tơ lăm char glă,
         să truh tơ char Amôrit; yua kơ đak Krong Arnôn hơdral hăm char Môap păng kon pơlei
         Amôrit. 14 Yua kơ noh đe đei chih boih sơ̆p hla bơar anăn Tơdrong Kră Yang Tơblah khan thoi âu:
         Wahep oei lăm Supha păng lăm thŭng đak Krong Arnôn, 15 Păng thŭng glă truh tơ Ar păng tơ'bưh 'bơm hơdral char Môap.16 Đơ̆ng anih noh lu kon pơlei Isơrael yak năm dơ̆ng truh tơ Ber, b noh boih hơlŭng đak
         mă Kră Yang pơma hăm Môis khan thoi âu: Pơpôi akŭm bĕ lu kon pơlei, Inh gô ăn kơ lu
         sư đak nhă.17 Kơplah noh lu bơngai Isơrael hat hơri tơdrong âu:Ơ sơlŭng đak, bluh đak bĕ!Hat hơri kơ sư bĕ!18 Hơlŭng đak mă lu yŏng kơdră sir boih,lu kon pơtao kư̆m sir boih sơlŭng đak.Hăm 'long jra pơtao păng hăm 'long jra lu sư.Đơ̆ng noh lu sư lĕch đơ̆ng char glă na năm tơ Mathana. 19 Đơ̆ng char glă hơloh năm tơ Matana; đơ̆ng Matana năm truh tơ Nahalien; đơ̆ng Nahalien
         năm truh tơ Bamôt; 20 đơ̆ng Bamôt truh tơ thŭng hơdral char Môap, tơ kơpal kông Pisga, tơ anih đe lăng tơmang
         'bôh đĭ char glă.Blah Sihôn păng Ôk jei lu sư21 Bơngai Isơrael wơh bơngai năm tơbăt ăn kơ Sihôn, pơtao bơngai Amôrit khan: 22 Ăn kơ lu nhôn yak rok char ih, lu nhôn ưh kơ mơ̆t ôh tơ chŭn mir dah lăm pơgar hơmu
         păng lu nhôn kư̆m ưh kơ đei wă chă nhă đak sơlŭng iĕm, lu nhôn kư̆ kơ yak rok trong
         tih yak tơpăt dĭng hloh hlôi kơ char ih. 23 Mă-lei Sihôn ưh kơ ăn kơ lu bơngai Isơrael yak rok kiơ̆ trong lăm char sư, akŭm đĭ
         lu kon pơlei năm găn lu bơngai Isơrael gah lăm char glă; tơ Jahas na tơblah hăm lu
         bơngai Isơrael. 24 Isơrael iŏk đao gưm tơblah pơrăm na iŏk hloi char noh đơ̆ng đak Krong Arnôn truh tơ
         Krong Jabôk, truh tơ hơdral char kon pơlei Ammôn; yua kơ dur hơdral char lu kon pơlei
         Ammôn kơjăp.25 Bơngai Isơrael blah iŏk đĭ lu pơlei tih păng oei hloi tơ lăm pơlei tih bơngai Amôrit
         oei tơ lăm lu pơlei tih Hesbôn păng kư̆m oei jơ̆p lăm lu pơlei iĕ hai. 26 Yua kơ Hesbôn pơlei tih Sihôn, pơtao bơngai Amôrit, bơngai mă đei tơblah hăm char
         Môap adrol sơ̆, blah iŏk đĭ jơ̆p tơring truh tơ Krong Arnôn.27 Yua kơ noh boih, lu bơngai hơgei hơri pôk khan:Năm bĕ tơ pơlei tih Hesbôn!Pơlei tih Sihôn đe gô man pơdơ̆ng kơjăp!28 Yua kơ đei ŭnh lĕch đơ̆ng pơlei Hesbôn.Pla ŭnh lĕch đơ̆ng pơlei Sihôn.Ŭnh noh sa pơlei Ar lăm char Môap.Đĭ-đăng anih kơjung lu yŏng pơgơ̆r oei tơ đak Krong Arnôn.29 Ơ Môap! Răm-'băm tơpă kơ ih!Ơ kon pơlei Kêmôs, ih lôch răm đĭ boih!Lu kon drŏ-nglo gô kơdâu ôn păng tơklah tơklang,lu kon drŏ-kăn ih gô jing bơnă,kơ Sihôn, pơtao đe Amôrit.30 Thoi noh bơ̆n blah blơ̆ kon sâu sư lôch đĭiŏk đơ̆ng pơlei Hesbôn truh tơ Đibôn,Lu nhôn pơrăm đĭ truh tơ pơlei Napha,dĭng truh tơ pơlei Mêdêba,31 Thoi noh, lu bơngai Isơrael oei tơ lăm char bơngai Amôrit.32 Môis wơh bơngai năm chop lăng pơlei Jaser; lu sư blah iŏk đĭ lu pơlei iĕ iĕ, na pơpuh
         tơweh lê̆ lu kon pơlei Amôrit đơ̆ng noh.33 Lu sư wih yak năm trong tơ Basan, Ôk pơtao đe Basan păng đĭ kon pơlei sư năm găn blah
         'bơ̆t pơlei Êdrei.34 Mă-lei Kră Yang khan kơ Môis, 'nĕ hli kơ sư ôh, yua kơ Inh jao tơring sư hăm kon pơlei
         sư tơ lăm ti ih boih; pơm bĕ kơ lu sư thoi ih pơm kơ Sihôn pơtao Amôrit, bơngai mă
         lăm pơlei Hesbôn.35 Thoi noh, bơngai Isơrael blah rôp pơlôch Ôk, lu kon drŏ-nglo sư păng đĭ-đăng lu kon
         pơlei sư, ưh pă đei minh 'nu oei arih; lu bơngai Isơrael iŏk đĭ char lu sư.
         
            

         
      

   
      
         22
Balak hăm Balaam221 Lu bơngai Isơrael yak năm lăm thŭng glă char Môap, oei pơdơh paih to đak Krong Jôrđăn,
         tơklă pơlei Jêrikô.2 Balak kon drŏ-nglo Sipôr 'bôh đĭ boih tơdrong lu bơngai Isơrael pơm kơ kon pơlei Amôrit.
         3 Lu bơngai Môap hli dêh kơ lu bơngai Isơrael yua kơ kon pơlei Isơrael lơ tơpă. 4 Lu bơngai Môap khan kơ lu kră pơgơ̆r char Madian; Dang ei lu kon pơlei lơ noh gô sa
         pơđĭ dôm tơmam sa tăp dăr kơ bơ̆n thoi rơmo sa 'nhĕt lăm mir. Kơplah noh, Balak kon
         drŏ-nglo Sipôr pơm pơtao char Môap. 5 Sư wơh minh 'nu bơngai năm tơ Balaam, kon drŏ-nglo Bêôr tơ pơlei Pêthôr jê̆ đak krong
         lăm char adrĕch adrung 'bok sư, wă krao sư păng khan: Lăng deh đei minh khŭl kon pơlei
         'nao lĕch đơ̆ng dêh char Êyiptơ lơ 'bĕnh jơ̆p-jang kơ teh oei jê̆ tơklă anăp inh.
         6 Thoi noh, inh apinh ih năm hiap lu sư dang ei hloi, yua kơ lu sư pran hloh kơ inh.
         Wă kơ inh kĕ blah pơrăm păng puh lu sư weh đơ̆ng char, yua kơ inh băt tơdah ih hơpơi
         kơ đe pŭn hiôk đei pŭn hiôk, tơdah ih hiap bu bơngai noh gô răm gô pŭ hơngiap.7 Thoi noh, lu kră pơgơ̆r char Môap păng lu kră pơgơ̆r char Madian, năm chĕp ba tơmam
         apah lu pơjâu, lu sư năm truh tơ Balaam roi dôm nơ̆r Balak đei tơtă. 8 Balaam tơl lu sư: 'Bĭch bĕ tơ âu măng 'nâu, inh gô roi ăn kơ lu iĕm kiơ̆ kơ Kră Yang
         đei khan kơ inh. Lu kră pơgơ̆r char Môap 'bĭch tơ hnam Balaam. 9 Kră Yang 'Bok Kei-Dei năm tơ Balaam păng khan thoi âu: Lu đe bu lăm hnam ih? 10 Balaam tơl Kră Yang 'Bok Kei-Dei, “Balak kon drŏ-nglo Sipôr pơtao char Môap wơh lu
         sư năm tơ inh, khan, 11 Lăng deh, đei minh khŭl kon pơlei 'nao lĕch đơ̆ng char Êyiptơ lơ 'bĕnh jơ̆p-jang kơ
         teh; apinh ih năm hiap lu sư hrei âu hloi; wă kơ inh blah pơrăm păng puh tơweh lu
         sư.” 12 Kră Yang 'Bok Kei-Dei khan kơ Balaam thoi âu: “Ih 'nĕ kơ năm hơdai lu sư, 'nĕ kơ hiap
         khŭl kon pơlei 'nâu yua kơ adrĕch kon pơlei 'nâu lu sư đei tơdrong pŭn hiôk.” 13 Balaam iung đơ̆ng hrôih, năm khan kơ lu kră pơgơ̆r char đơ̆ng Balak wơh noh. Wih bĕ
         tơ char iĕm, yua kơ Kră Yang ưh kơ ăn kơ inh yak hơdai iĕm. 14 Thoi noh lu Kră pơgơ̆r char Môap iung, wih brŏk tơ Balak păng khan: Balaam sư ưh kơ
         năm hăm nhôn. 15 Balak wơh lu kră pơgơ̆r nai rai lơ hloh dơ̆ng păng lu mă đe pơyom hloh kơ lu kră pơgơ̆r
         adrol noh, 16 truh tơ Balaam păng khan: Balak kon drŏ-nglo Sipôr, đei khan thoi âu: 'Nĕ ăn đei tơdrong
         kiơ khă găn ih năm tơ inh, 17 yua kơ inh gô apah ih tih tơpă păng gô pơm kiơ̆ ih athei inh pơm. Apinh ih năm hiap
         pơrăm adrĕch 'nâu. 18 Balaam tơl nơ̆r lu kră pơgơ̆r đơ̆ng Balak wơh thoi âu: Mă khan Balak ăn kơ inh hnam
         sư 'bĕnh kơ hu maih, inh kư̆m ưh kơ gơh pơhloh kơ nơ̆r Kră Yang 'Bok Kei-Dei inh tơtă,
         na pơm minh tơdrong mă tih mă iĕ. 19 Mă-lei kư̆m apinh iĕm 'bĭch tơ âu hăm inh măng 'nâu, wă kơ băt Kră Yang gô pơma khan
         kơ inh tơdrong kiơ dơ̆ng. 20 Kơplah kơmăng Kră Yang 'Bok Kei-Dei jur tơ Balaam păng khan: Tơdah lu đe noh năm truh
         krao ih, iung năm kiơ̆ lu sư bĕ; mă-lei ih athei pơm kiơ̆ kơ nơ̆r đơ̆ng Inh gô khan,Aseh iĕ Balaam21 Thoi noh, Balaam iung đơ̆ng hrôih, drôih iŏk an aseh iĕ sư hao năm kiơ̆ lu kră pơgơ̆r
         char Môap.22 Mă-lei đei tơdrong Kră Yang 'Bok Kei-Dei hil, yua kơ sư năm; Linh jang Kră Yang dơ̆ng
         'bơ̆t trong găn sư, Balaam hao aseh iĕ sư năm, kư̆m đei 'bar 'nu đam năm hơdai sư.
         23 Aseh sư 'bôh Linh jang Kră Yang dơ̆ng găn trong ti Linh jang chĕp đao gưm ưh kơ đei
         hơnglop, aseh weh trong lăm chŭn; Balaam teh aseh wă kơ sư rok trong. 24 Mă-lei đei Linh jang Kră Yang năm găn lăm trong iĕ lăm pơgar hơmu đei dur war 'bar
         pah. 25 Aseh iĕ 'bôh Linh jang Kră Yang sư năm gơning rok dur na jơ̆ng Balaam kep kơ dur;
         Balaam teh aseh sư dơ̆ng. 26 Linh jang Kră Yang năm găn 'bơ̆t trong iĕ hrăt-hrot kơ-cher-ep ưh pă gơh weh gah 'ma
         dah gah 'ngiĕo. 27 Aseh 'bôh Linh jang Kră Yang na sư drap drum ala Balaam. Na Balaam blĕk hil, teh aseh
         sư hăm 'long jra. 28 Kơplah noh, Kră Yang pơih 'bơ̆r aseh iĕ gơh pơma, aseh khan kơ Balaam: Inh đei pơm
         kiơ kơ ih, mă ih teh inh pêng wơ̆t? 29 Balaam tơl aseh sư khan: Noh yua kơ e ưh kơ chu kơ inh. Tơdah inh đei đao gưm inh
         pơlôch e boih! 30 Aseh tơl Balaam khan: Inh hăm trŏ kơ aseh ih mă ih juăt kơ yua hao rim năr dĭng truh
         năr 'nâu? Inh hăm ngăl lah kơ pơm thoi âu? Balaam tơl: Ưh.31 Kră Yang pơih măt Balaam, na Balaam 'bôh Linh jang Kră Yang dơ̆ng tŏk-bŏk trong ti
         sư chĕp minh hlak đao gưm. Balaam kŭp kơ̆l drap tơ teh. 32 Linh jang Kră Yang khan: Liơ ih teh aseh ih pêng wơ̆t? 'Nâu inh năm tơ âu wă găn ih,
         yua kơ inh 'bôh ih wă năm kiơ̆ trong năm tơ tơdrong hiong răm. 33 Thoi noh, aseh sư 'bôh inh na weh đơ̆ng anăp inh pêng wơ̆t kơ 'nâu, tơdah sư ưh kơ
         weh trong nai đơ̆ng anăp inh lei inh pơlôch ih boih, na lê̆ sư arih. 34 Balaam tơl Linh jang Kră Yang khan: Inh pơm glăi boih, ưh kơ băt kơ ih dơ̆ng 'bơ̆t
         trong găn inh, na dang ei, tơdah ih ưh kơ wă kơ inh năm, inh wih brŏk. 35 Linh jang Kră Yang khan kơ Balaam thoi âu: Yak năm hơdai bĕ lu đe noh, mă-lei ih wă
         pơma kiơ ih athei mơ̆ng kơ inh athei pơma. Balaam sư yak năm hơdai lu kră pơgơ̆r đơ̆ng
         pơtao Balak wơh.36 Wă Balak kơtơ̆ng khan Balaam truh boih, na sư năm tơ'bơ̆p tơ pơlei, pơlei noh jê̆
         đak Krong Arnôn, wă khan ter jih kơ teh đak Môap. 37 Balak pơma hăm Balaam khan: Hăm trŏ inh đei wơh boih bơngai năm krao ih? Liơ ih ưh
         kơ năm? Inh ưh kơ gơh wă apah ih hă? 38 Balaam tơl Balak khan: 'Nâu inh năm truh tơ ih boih, dang ei inh ưh kơ gơh chă pơma
         minh 'bar nơ̆r Inh gô pơma kiơ̆ mă Kră Yang 'Bok Kei-Dei ăn nơ̆r lăm 'bơ̆r inh.39 Balaam yak năm hăm Balak, truh tơ Kiriat Husôt. 40 Balak 'bet rơmo, triu pơyơ̆r pơm yang păng athei đe năm ba ăn kơ Balaam hăm lu kră
         pơgơ̆r kiơ̆ sư. 41 Truh tơ pơgê năr đơ̆ng rŏng Balak năm ba Balaam tơ Bamôt Baal, đơ̆ng anih noh sư gơh
         tơmang 'bôh tơ anih lu bơngai Isơrael oei pơdơh.

Nơ̆r Balaam khan lê̆ adrol mă mônh231 Balaam khan kơ Balak: Pơm pơdơ̆ng bĕ tơpơh tŏ chơnang soi tơ âu kơ inh păng kư̆m chă
         ăn kơ inh tơpơh tŏ rơmo tơno păng chă tơpơh tŏ triu tơno. 2 Balak pơm kiơ̆ thoi Balaam khan; bre sư pơyơ̆r minh pôm rơmo tơno păng minh pôm triu
         tơno tơ rim kơ chơnang soi. 3 Na Balaam pơma hăm Balak khan: Ih athei dơ̆ng jê̆ tơmam ih soi 'buh noh, na inh wă
         năm, rŏ lăng Kră Yang gô năm tơ'bơ̆p inh, inh gô roi ăn kơ ih dôm tơdrong kiơ Kră
         Yang tơ'bôh kơ ih. Sư tŏk hloi tơ kơpal kơ̆l kông kơjung 'nguaih glă. 4 Kră Yang 'Bok Kei-Dei tơ'bơ̆p Balaam păng Balaam pơma hăm Sư khan: Inh đei pơdơ̆ng
         tơpơh tŏ chơnang soi păng tơ rim chơnang soi noh inh pơyơ̆r dan minh pôm rơmo tơno
         păng minh pôm triu tơno. 5 Kră Yang tơtă nơ̆r lăm 'bơ̆r Balaam păng khan. “Wih brŏk bĕ tơ Balak păng khan thoi
         âu:” 6 Balaam wih brŏk tơ Balak; na 'bôh Balak oei dơ̆ng jê̆ tơmam soi 'buh pơyơ̆r sư hơdai
         hăm lu kră pơgơ̆r char Môap.7 Balaam roi pơdah hăm nơ̆r hơri sư khan:Balak, pơtao Môap, krao inh đơ̆ng dêh Aram,đơ̆ng kông gah hơlĕch păng khan:Năm hiap lu adrĕch Jakôp bĕ!Năm hiap hil kơ lu adrĕch Isơrael bĕ.8 Liơ inh gơh hiap?Liơ inh gơh hil lu bơngai Kră Yang 'Bok Kei-Dei ưh kơ hiap ưh kơ hil mĭl?9 Đơ̆ng kơpal kơ̆l kông, inh 'bôh lu sưđơ̆ng kông groi kơjung, inh lăng lu sư:To, minh khŭl kon pơlei oei hơdrô̆ pharaưh kơ jô̆ lu sư hơdai thoi kon bơngai lăm teh đak ôh.10 Bu kĕ jô̆ 'bruih chuơh Jakôp?Bu kĕ jô̆ minh lăm puăn lu adrĕch Isơrael?Lu bơngai tơpăt lôch thoi yơ ăn kơ inh lôch thoi lu sư?Năr tôch kơ lu bơngai tơpăt thoi yơ inh hơpơi năr tôch kơ inh thoi noh!11 Balak khan kơ Balaam: Ih đei pơm kiơ kơ inh bơih? Inh apinh ih năm tơ âu wă kơ ih
         hiap lu bơngai ayăt kơ inh na mă rai hơpơi ăn kơ lu sư pŭn hiôk dơ̆ng!12 Balaam tơl: Inh athei pơma dôm nơ̆r mă Kră Yang đei ăn boih nơ̆r pơma lăm 'bơ̆r inh?Balaam khan lê̆ adrol mă 'bar13 Balak khan kơ sư: “Hiăng bĕ năm kiơ̆ inh tơ anih nai, đơ̆ng noh ih gô 'bôh lu sư,
         'bôh lu sư jê̆ 'biơ̆, mă-lei ih ưh kơ đei 'bôh đĭ lu sư ôh, ih 'bôh minh puăt đĕch,
         na ih gô hiap lu sư đơ̆ng noh.” 14 Thoi noh Balak chông ba Balaam truh tơ mir Sôphim, kơpal kơ̆l kông Pisga, pơdơ̆ng
         tơpơh tŏ chơnang soi păng tơ rim chơnang soi pơyơ̆r minh pôm rơmo dăm păng minh pôm
         triu tơno.15 Balaam khan kơ Balak: “Ih athei dơ̆ng 'bơ̆t cheng tơmam soi, inh gô năm tơ'bơ̆p Kră
         Yang tơ noh.”16 Kră Yang jur tơ'bơ̆p Balaam, dan nơ̆r pơma lăm 'bơ̆r sư, khan: Wih tơ Balak bĕ păng
         khan thoi âu:17 Balaam wih dơ̆ng tơ Balak; sư oei dơ̆ng 'bơ̆t cheng tơmam soi hơdai hăm lu kră pơgơ̆r
         dêh Môap. Balak apinh: Kră Yang khan kiơ?18 Balaam drơ̆ng sư hăm nơ̆r hơri thoi âu:Ơ Balak, iung mơ̆ng bĕ!Ơ kon drŏ-nglo Sipôr,pơgling đon mơ̆ng bĕ!19 Kră Yang ưh kơ trŏ thoi minh 'nu kon bơngai gơh pơma hơlĕnh,Kŭm ưh kơ trŏ thoi kon bơngai mă gơh tơplih tơdrong tơchĕng ôh.Tơdrong mă sư khan boih, mă sư jor kơ pơm hă?Tơdrong mă sư pơkă, sư ưh kơ pơm keh hă?20 Na 'nâu, inh đei iŏk boih nơ̆r tơtă hơpơi ăn pŭn hiôkKră Yang ăn boih pŭn hiôk,Inh ưh kơ pơjah ôh.21 Sư ưh kơ đei 'bôh ôh tơdrong yoch kơnê̆ lăm Jakôp,Păng ưh kơ đei tơdrong răm lăm Isơrael,Kră Yang 'Bok Kei-Dei lu sư, oei hơdai lu sư,Lăm adrĕch Isơrael đei nơ̆r pơtao jreo chơt hiôk lăm lu sư.22 Kră Yang 'Bok Kei-Dei chông tơlĕch lu sư đơ̆ng dêh char Êyiptơ.Lu sư đei jơhngơ̆m pran thoi rơmo bri.23 Ưh kơ đei bơngai pơjâu lăm Jakôp.Lăm Isơrael kư̆m ưh kơ đei bơngai tơwir hơlĕnhyua kơ dang ei trŏ boih đe gô pơma khan gah Jakôp păng Isơrael thoi âu:Lăng đei tơdrong Kră Yang pơm hlĭch tơpă! Pă băt dang yơ.24 To, đei minh khŭl kon pơlei iung thoi dăm-brang akăn,Păng iung dang dơ̆ng thoi dăm-brang tơno;Dĭng truh tơ đei rôp sa kon sem na mă drum,Păng huch sa pham lu kon sem mă đêl lu sư rôp sa.25 Na Balak khan kơ Balaam 'nĕ kơ hiap lu sư, kư̆m 'nĕ kơ hơpơi ăn pŭn hiôk.26 Balaam tơl Balak khan: Inh ưh tam mă khan kơ ih hă: Inh athei pơm kiơ̆ dôm tơdrong
         Kră Yang gô khan athei.Balaam khan lê̆ adrol mă pêng27 Balak khan kơ Balaam dơ̆ng: Thoi ei, hiăng năm, inh gô năm ba ih tơ anih nai; rŏ lăng
         Kră Yang 'Bok Kei-Dei gô ăn kơ ih hiap lu kon pơlei noh tơ noh. 28 Balak chông ba Balaam truh tơ kơpal kông Pêôr, tơklă thŭng tơmăn glă. 29 Balaam khan kơ Balak: Athei pơdơ̆ng ăn kơ inh tơ âu tơpơh tŏ chơnang soi păng chă
         lê̆ tơpơh tŏ rơmo dăm păng tơpơh tŏ triu tơno. 30 Na, Balak pơm kiơ̆ kơ nơ̆r Balaam athei; tơ rim chơnang soi, sư pơyơ̆r minh pôm rơmo
         dăm păng minh pôm triu tơno.

241 Balaam 'bôh Kră Yang hơdah dêh lăp đon sơkat pŭn hiôk ăn kơ adrĕch Isơrael sư ưh pă
         đei năm thoi adrol ki wă chă Kră Yang Sư tơwih muh măt Sư tơklă char glă, 2 Balaam tơmang 'bôh adrĕch Isơrael pơm bơsŭn kiơ̆ kơ adrĕch păng Yang Bơhngol 'Bok
         Kei-Dei đei oei hơdai sư, 3 na sư pơma khan lê̆ adrol hăm nơ̆r hơri thoi âu:Nơ̆r hơri khan lê̆ adrol Balaam,kon drŏ-nglo Bêôr khan,Nơ̆r hơri sư thoi đei măt lar 'bôh hơdah,4 nơ̆r hơri đơ̆ng bơngai mă sư kơtơ̆ng nơ̆r Kră Yang 'Bok Kei-Dei boih,Bơngai mă 'bôh tơdrong tơ'bôh đơ̆ng Kră Yang mơsêh mơyangsư bon drap kơkuh păng măt sư lar boih.5 Ơ Jakôp anih kơđông ih 'lơ̆ng pă băt dang yơ!Ơ Isơrael bơsŭn ih 'lơ̆ng tơpă!6 Thoi thŭng đe tơraih rai să,thoi pơgar 'nhot cheng đak glung,thoi 'long 'bâu phu mă đêl Kră Yang pơtăm'long hơngo chăt cheng đak glung.7 Đak gô ro đơ̆ng thŭng blai lah lai truh tơ 'nguaih,găr adrĕch lu sư gô oei tơ lăm anih đei đak,Pơtao sư jing tih hloh kơ Agak.Dêh char sư rai să rai tih,8 Kră Yang 'Bok Kei-Dei chông tơlĕch sư đơ̆ng dêh Êyiptơ,jơhngơ̆m lu sư pran kơtang thoi rơmo bri.Luăn sa lu dêh char nai,wă khan lu ayăt kơ sư.Gơ̆ pơchah lê̆ kơting lu sư,'bet lu sư hăm 'brơ̆m hră,9 lu sư drap, drum thoi dăm-brang tơno,kư̆m thoi dăm-brang akăn:Bu pơ̆n râu tơiung lu sư?Pŭn hiôk dêh kơ bơngai bu hơpơi ăn pŭn hiôk kơ ih,Hiap bĕ lu bơngai bu hiap ih.Balak hil puh Balaam10 Balak hil areh kơ Balaam, tap ti păng khan kơ Balaam: Inh krao ih wă kơ ih hiap lu
         bơngai ayăt kơ inh; na ih rai sơkat pŭn hiôk ăn kơ lu sư đei pêng wơ̆t boih. 11 Yua kơ thoi noh, dang ei kơdâu wih bĕ tơ tơring ih kơdih! Inh khan boih, inh gô pôk
         apah kơ ih tơpă, mă-lei dang ei Kră Yang găn ih ưh kơ wă ih đei iŏk.12 Balaam khan kơ Balak, “Inh ưh kơ đei khan kơ lu bơngai mă ih wơh năm krao inh hă?
         13 Mă khan Balak ăn kơ inh hnam sư 'bĕnh kơ hu 'maih, inh kư̆m ưh kơ lê̆ ôh nơ̆r đơ̆ng
         Kră Yang tơtă athei, wă pơm tơdrong trŏ 'lơ̆ng dah kơnê̆ mơ̆ng kơ inh kơdih wă; inh
         athei pơma dôm tơdrong kiơ mă Kră Yang đei khan! 14 'Nâu, dang ei adrol kơ inh wih brŏk tơ kon pơlei inh kơdih. Năm tơ âu bĕ, inh gô roi
         ăn kơ ih băt lu kon pơlei âu gô pơm kiơ kơ lu kon pơlei ih ning-mônh.Balaam khan lê̆ adrol mă puăn15 Balaam hơri khan lê̆ adrol thoi âu:Nơ̆r hơri khan lê̆ adrol Balaam, kon drŏ-nglo Bêôr,Nơ̆r hơri khan lê̆ adrol đơ̆ng bơngai mă măt đei 'bôh hơdah boih.16 Nơ̆r hơri khan lê̆ adrol đơ̆ng bơngai mă kơtơ̆ng nơ̆r Kră Yang 'Bok Kei-Dei pơma,Băt hlôh tơdrong gơh hơgei Kră Yang Tih Hloh,Lăng 'bôh tơdrong tơ'bôh đơ̆ng Kră Yang Mơsêh Mơyang.Drap bon tơ teh na măt sư lar 'bôh hơdah boih.17 Inh 'bôh sư, mă-lei ưh kơ sĭ dang ei ôh;inh lăng tơ sư, mă-lei ưh kơ 'bôh jê̆ ôh;Đei minh pôm sơnglŏng lĕch đơ̆ng Jakôp.Đei minh pôm 'long jra pơtao lĕch dơ̆ng Isơrael;Gô teh pơchah kơ̆l Môappăng pơlôch đĭ kon bơngai mă ngăl iung blah sư.18 Gô blah iŏk char Eđôm păng kư̆m gô blah iŏk char Seir,mă ayăt kơ Sư; Isơrael gô tơ'bôh tơdrong pran kơtang sư.19 Đei minh 'nu yŏng pơgơ̆r gô lĕch đơ̆ng Jakôp,gô pơlôch pơrăm đĭ lu bơngai oei klaih đơ̆ng lăm pơlei tih.20 Balaam kư̆m 'bôh Amalek, na roi tơbăt adrol khan:Amalek jing kơ̆l kơ đĭ-đăng teh đak;mă-lei tuch-luch sư, kư̆m gô lôch.21 Balaam 'bôh bơngai Kênit na khan tơbăt lê̆ adrol hăm nơ̆r hơri:Anih ih oei noh kơjăp thoi.Tơpu oei lăm tơmo.22 Mă-lei Kain hiong răm.Dĭng truh tơ Asur rôp ba ih pơm bơnă?23 Balaam pơma khan lê̆ adrol:Ô! Tơdah Kră Yang 'Bok Kei-Dei pơm tơdrong âu,bu gơh oei arih?24 Mă-lei gô đei lơ duk đơ̆ng dêh Kitim truhrôp pơmat lu bơngai Asur păng lu bơngai Eber;Păng lu sư đe kư̆m gô pơrăm đĭ mơ̆n.25 Balaam wih brŏk tơ tơring sư kơdih. Balak kư̆m wih brŏk mơ̆n.

Bơngai Môap pơhlŭ bơngai Isơrael251 Kơplah lu bơngai Isơrael oei 'bơ̆t Sitim lu kon pơlei pơtơm ngôi kư̆ kă hăm lu drŏ-kăn
         Môap. 2 Lu kon drŏ-kăn 'nâu pơtơm kon pơlei Isơrael et sa pơm yang hơdai lu sư; kon pơlei
         Isơrael et sa păng drap kơkuh kơ yang lu sư. 3 Isơrael pơm yang kơkuh kơ yang Baal Pêôr, đei Kră Yang hil mĭl kơ lu bơngai Isơrael,
         4 Kră Yang khan kơ Môis thoi âu: Rôp đĭ-đăng lu yŏng pơgơ̆r kon pơlei păng hrek atol
         lu sư 'bơ̆t tŏ, anăp Kră Yang wă kơ tơdrong Kră Yang hil mĭl weh đơ̆ng Isơrael. 5 Thoi noh Môis khan kơ lu 'bok sek tơlang: Rim 'nu lu iĕm athei pơlôch lu bơngai mă
         kơkuh kơ yang Baal, Pêôr.6 Âu, đei minh 'nu bơngai drŏ-nglo Isơrael chông ba minh 'nu drŏ-kăn bơngai Madian kơ
         lu 'nhŏng oh sư, 'bơ̆t anăp Môis păng 'bơ̆t anăp đĭ-đăng kon pơlei Isơrael oei akŭm,
         kơplah lu sư oei nhơ̆m 'bơ̆t 'măng Bơsŭn Anih Akŭm. 7 Phinêhas, kon drŏ-nglo Êlêasar, sâu Arôn 'bok soi tơm, 'bôh tơdrong 'nâu, sư iung
         ti sư chĕp tơju, na weh đơ̆ng anăp lu bơngai tơpôl oei akŭm, 8 kiơ̆ bơngai Isơrael mơ̆t lăm bơsŭn, 'bet hloi bơngai drŏ-nglo Isơrael noh klĕch hloi
         tơ klak bơngai drŏ-kăn; đơ̆ng noh tơdrong truh kơ bơngai Isơrael pơdơh hloi. 9 Na, wă đei 'bar-jĭt puăn-rơbâu 'nu bơngai lôch yua kơ tơdrong pơrăm truh âu.10 Kră Yang khan kơ Môis thoi âu: 11 Phinêhas, kon drŏ-nglo Êlêasar, sâu Arôn, 'bok soi, đei tơjur lê̆ 'biơ̆ tơdrong Inh
         hil kơ bơngai Isơrael, yua kơ sư kư̆m gar lu sư thoi Inh; thoi ei, na Inh huay pă
         pơlôch pơrăm bơngai Isơrael lăm tơdrong inh hil gar dơ̆ng; 12 yua kơ thoi noh, khan bĕ: Inh ăn kơ sư tơdrong pơgơ̆p hiôk-hian Inh; 13 Tơdrong noh 'măn kơ sư, hăm lu kon sâu sư, tơdrong bơ̆jang 'bok soi ling-lang, yua
         kơ sư đei jơhngơ̆m đon tơnăp băt hli yom kơ Kră Yang 'Bok Kei-Dei sư, pơm rơgoh tơdrong
         yoch đơ̆ng kon pơlei Isơrael.14 Anăn bơngai drŏ-nglo Isơrael mă đe 'bet lôch hơdai bơngai drŏ-kăn Madian noh, Simri
         kon drŏ-nglo Salu, yŏng kơdră kơ adrĕch bơngai Simêôn.15 Bơngai drŏ-kăn Madian đe 'bet lôch hơdai noh, anăn Kôsbi kon drŏ-kăn Sur, yŏng kơdră
         kơ minh adrĕch bơngai Madian.16 Kră Yang khan dơ̆ng kơ Môis thoi âu: 17 Lăng bĕ lu bơngai Madian thoi lu ayăt păng blah pơlôch bĕ lu sư. 18 Yua kơ lu sư pơrŭng pơm kơ iĕm, pơhlŭ lu iĕm kơkuh kơ yang Pêôr păng lăm tơdrong Kôsbi,
         kon drŏ-kăn yŏng kơdră adrĕch Madian, mŏ lu sư đe pơlôch lăm năr đei tơdrong jĭ truh
         lôch rŭng, yua kơ kơkuh kơ yang Pêôr.

Jô̆ kon bơngai Isơrael mă 'bar261 Đơ̆ng rŏng kơ tơdrong lôch hơbuh, Kră Yang khan kơ Môis păng Êlêasar kon drŏ-nglo
         Arôn 'bok soi tơm; 2 Athei iŏk hla bơar chih jô̆ bĕ đĭ adrĕch Isơrael, iŏk đơ̆ng 'bar-jĭt sơnăm tơ kơpal,
         kiơ̆ kơ adrĕch gah 'bok lu sư, wă khan đĭ-đăng adrĕch bơngai Isơrael mă gơh năm tơblah.
         3 Thoi noh Môis păng Êlêasar 'bok soi, khan kơ lu sư lăm char glă Môap jê̆ đak Krong
         Jôrđăn, tơklă pơlei Jêrikô. 4 Pơm hla bơar chih jô̆ bĕ kon bơngai Isơrael, iŏk đơ̆ng 'bar-jĭt sơnăm tơ kơpal, thoi
         Kră Yang đei athei Môis păng kon pơlei Isơrael, mă lĕch boih đơ̆ng dêh char Êyiptơ.5 Rubên 'nhŏng kơdră lu bơngai Isơrael, kon drŏ-nglo Rubên noh Hanok;đơ̆ng Hanok pơjing adrĕch adrung Hanok;đơ̆ng Palu pơjing kơ adrĕch adrung Palu;6 đơ̆ng Hêsrôn pơjing kơ adrĕch adrung Hêsrôn,đơ̆ng Karmi pơjing kơ adrĕch adrung Karmi.7 'Nâu boih jing adrĕch adrung Rubên, chih jô̆ đĭ lu sư đei puăn-jĭt pêng-rơbâu tơpơh-hrĕng
         pêng-jĭt 'nu.8 Kon drŏ-nglo Palu noh Êliap. 9 Lu kon drŏ-nglo Êliap: Nêmuel, Đathan păng Abiram. Đathan păng Abiram 'nâu boih, mă
         pơm yŏng pơgơ̆r khŭl tơpôl iung blah pơjah hăm Môis păng Arôn, kiơ̆ kơ khŭl Kôrê kơplah
         lu sư iung blah hăm Kră Yang. 10 Kơplah noh, teh ha 'bơ̆r luăn 'bar 'nu bre sư păng Kôrê hơdai, lu bơngai kiơ̆ khŭl
         sư lôch hloi kơ ŭnh sa đĭ 'bar-hrĕng pơđăm-jĭt 'nu drŏ-nglo; noh boih tơ'bôh wă kơ
         kơchăng. 11 Mă-lei lu kon sâu Kôrê huay kơ lôch.12 Lu kon drŏ-nglo Simêôn, kiơ̆ kơ adrĕch adrung sư:Đơ̆ng Nêmuel pơjing kơ adrĕch adrung Nêmuel;đơ̆ng Jamin pơjing kơ adrĕch adrung Jamin;đơ̆ng Jakin pơjing kơ adrĕch adrung Jakin;13 đơ̆ng Sêra pơjing kơ adrĕch adrung Sêra;đơ̆ng Sal pơjing kơ adrĕch adrung Sal.14 'Nâu boih adrĕch adrung Sêmêôn, đei 'bar-jĭt 'bar-rơbâu 'bar-hrĕng 'nu.15 Lu kon drŏ-nglo Gat kiơ̆ kơ adrĕch adrung sư,đơ̆ng Sêphôn pơjing kơ adrĕch adrung Sêphôn;đơ̆ng Hagi pơjing kơ adrĕch adrung Hagi;đơ̆ng Suni pơjing kơ adrĕch adrung Suni;16 đơ̆ng Ôsni pơjing kơ adrĕch adrung Ôsni;đơ̆ng Eri pơjing kơ adrĕch adrung Eri;17 đơ̆ng Arôt pơjing đei adrĕch adrung Arôt;đơ̆ng Arêli pơjing đei adrĕch adrung Arêli.18 'Nâu boih adrĕch adrung lu kon drŏ-nglo Gat kiơ̆ kơ đei jô̆ lu sư, đei puăn-jĭt rơbâu
         pơđăm-hrĕng 'nu.19 Lu kon drŏ-nglo Juđa: Er păng Ônan; mă-lei Er păng Ônan lôch boih tơ lăm dêh char
         Kanaan.20 Lu kon drŏ-nglo Juđa, kiơ̆ kơ adrĕch adrung sư:Đơ̆ng Sêla đei pơjing kơ adrĕch adrung Sêla;đơ̆ng Pêres đei pơjing kơ adrĕch adrung Pêres;đơ̆ng Sêra đei pơjing kơ adrĕch adrung Sêra.21 Lu kon drŏ-nglo Pêres:Đơ̆ng Hêsrôn đei pơjing adrĕch adrung Hêsrôn;đơ̆ng Hamul đei pơjing kơ adrĕch adrung Hamul.22 'Nâu boih lu adrĕch adrung Juđa kiơ̆ kơ đei chih jô̆ lu sư, đei tơpơh-jĭt tơdrâu-rơbâu
         pơđăm-hrĕng 'nu.23 Lu kon drŏ-nglo Isakar, kiơ̆ kơ adrĕch adrung sư kơdih:Đơ̆ng Tôla pơjing đei adrĕch adrung Tôla;đơ̆ng Puwa pơjing đei adrĕch adrung Puwa;24 đơ̆ng Jasup; pơjing kơ adrĕch adrung Jasup;đơ̆ng Simrôn pơjing đei adrĕch adrung Simrôn.25 'Nâu boih adrĕch adrung Isakar chih jô̆ lu sư đei tơdrâu-jĭt puăn-rơbâu pêng-hrĕng
         'nu.26 Lu kon drŏ-nglo Sabulôn kiơ̆ adrĕch adrung lu sư:Đơ̆ng Sêret pơjing đei adrĕch adrung Sêret;đơ̆ng Êlon pơjing đei adrĕch adrung Êlon;đơ̆ng Jahlel pơjing đei adrĕch adrung Jahlel.27 'Nâu boih adrĕch adrung Sabulôn đei chih jô̆ lu sư, tơdrâu-jĭt rơbâu pơđăm-hrĕng 'nu.28 Lu kon drŏ-nglo Jôsep kiơ̆ kơ adrĕch adrung lu sư: Manase păng Êphraim.29 Lu kon drŏ-nglo Manase,đơ̆ng Makir pơjing đei adrĕch adrung Makir, Makir jing 'bă kơ Gileat;đơ̆ng Gileat pơjing đei adrĕch adrung Gileat.30 'Nâu lu kon drŏ-nglo Gileat:Đơ̆ng Lêser pơjing đei adrĕch adrung Lêser;đơ̆ng Hêlek pơjing đei adrĕch adrung Hêlek;31 đơ̆ng Asriel pơjing đei adrĕch adrung Asriel;đơ̆ng Sichem pơjing đei adrĕch adrung Sichem;32 đơ̆ng Sêmida pơjing đei adrĕch adrung Sêmida;đơ̆ng Hêpher pơjing đei adrĕch adrung Hêpher.33 Sêlôpêhat kon drŏ-nglo Hêpher ưh kơ đei kon drŏ-nglo ôh, đei kon drŏ-kăn đĕch. Anăn
         lu kon drŏ-kăn Sêlôpêhat, Mahla, Nôa, Hogla, Mika păng Tirsa.34 'Nâu boih adrĕch adrung Manase, chih jô̆ lu sư đei pơđăm-jĭt 'bar-rơbâu tơpơh-hrĕng
         'nu.35 'Nâu lu kon drŏ-nglo Êphraim kiơ̆ kơ adrĕch adrung lu sư:Đơ̆ng Suthêla đei pơjing kơ adrĕch adrung Suthêla;đơ̆ng Bêker pơjing đei adrĕch adrung Bêker;đơ̆ng Tahan pơjing đei adrĕch adrung Tahan.36 'Nâu lu kon drŏ-nglo Suthêla:Đơ̆ng Êran pơjing đei adrĕch adrung Êran.37 'Nâu adrĕch adrung lu kon drŏ-nglo Êphraim chih jô̆ lu sư, đei pêng-jĭt 'bar-rơbâu
         pơđăm-hrĕng 'nu.'Nâu lu kon drŏ-nglo Jôsep kiơ̆ adrĕch adrung lu sư.38 Lu kon drŏ-nglo Bênjamin kiơ̆ adrĕch adrung lu sư:Đơ̆ng Bêla pơjing đei adrĕch adrung Bêla;đơ̆ng Asbel pơjing đei adrĕch adrung Asbel;đơ̆ng Ahiram pơjing đei adrĕch adrung Ahiram;39 đơ̆ng Supham pơjing kơ adrĕch adrung Supham;đơ̆ng Hupham pơjing đei adrĕch adrung Hupham.40 Lu kon drŏ-nglo Bêla: Ardơ păng Haman.Đơ̆ng Ardơ pơjing đei adrĕch adrung Ardơ;đơ̆ng Naman pơjing đei adrĕch adrung Naman.41 'Nâu boih lu kon drŏ-nglo Bênjamin kiơ̆ kơ adrĕch adrung lu sư. Chih jô̆ lu sư đei
         puăn-jĭt pơđăm-rơbâu tơdrâu-hrĕng 'nu.42 'Nâu lu kon drŏ-nglo Đan kiơ̆ kơ adrĕch adrung lu sư:Đơ̆ng Suham pơjing đei adrĕch adrung Suham.'Nâu adrĕch adrung Đan kiơ̆ kơ adrĕch adrung lu sư. 43 Đĭ-đăng lu adrĕch adrung Suham chih jô̆ lu sư đei tơdrâu-jĭt puăn-rơbâu puăn-hrĕng
         'nu.44 Lu kon drŏ-nglo Aser kiơ̆ adrĕch adrung lu sư:Đơ̆ng Imna pơjing đei adrĕch adrung Imna;đơ̆ng Iswi pơjing đei adrĕch adrung Iswi;đơ̆ng Bêria pơjing đei adrĕch adrung Bêria.45 Lu kon drŏ-nglo Bêria:Đơ̆ng Heber pơjing đei adrĕch adrung Hêber;đơ̆ng Malkiên pơjing đei adrĕch adrung Malkiên.46 Anăn kon drŏ-kăn Aser noh Sêra.47 'Nâu boih adrĕch adrung lu kon drŏ-nglo Aser chih jô̆ lu sư, đei pơđăm-jĭt pêng-rơbâu
         puăn-hrĕng 'nu.48 Lu kon drŏ-nglo Neptali kiơ̆ adrĕch adrung lu sư:Đơ̆ng Jaseel pơjing đei adrĕch adrung Jaseel;đơ̆ng Guni pơjing đei adrĕch adrung Guni;49 đơ̆ng Jeser pơjing đei adrĕch adrung Jeser;đơ̆ng Silem pơjing đei adrĕch adrung Silem.50 'Nâu boih adrĕch adrung Neptali kiơ̆ kơ adrĕch adrung lu sư; chih jô̆ lu sư đei puăn-jĭt
         pơđăm-rơbâu puăn-hrĕng 'nu.51 'Nâu đei chih jô̆ lu kon pơlei adrĕch adrung bơngai Isơrael, tơdrâu-hrĕng minh-rơbâu,
         tơpơh-hrĕng pêng-jĭt 'nu.Asong băl teh52 Kră Yang khan kơ Môis. 53 Ih athei asong ăn kơ lu đe âu teh wă jang sa kiơ̆ kơ kơ̆l bơngai mă đei jô̆; 54 adrĕch adrung ayơ kon pơlei sư lơ ih asong sư să 'biơ̆, adrĕch adrung ayơ kon pơlei
         sư tŏ sĕt ih asong teh jang sa lu sư iĕ 'biơ̆. Ih athei asong teh jang sa kơ rim adrĕch
         adrung kiơ̆ kơ đei chih jô̆ boih. 55 Ih athei hlang lăng mưh ih wă asong teh, lu sư gô đei teh jang sa kiơ̆ kơ adrĕch 'bă
         lu sư; 56 Ih athei asong teh jang sa kiơ̆ kơ đei hlang lăng boih, mơ'nah trŏ kơ teh jang sa
         să, mơ'nah trŏ kơ teh jang sa iĕ 'biơ̆.Jô̆ bơngai Lêwi mă 'bar57 'Nâu adrĕch adrung Lêwi, kiơ̆ kơ đe đei jô̆ boih lu sư:Đơ̆ng Gersôn pơjing adrĕch adrung Gersôn;đơ̆ng Kôhat pơjing đei adrĕch adrung Kôhat;đơ̆ng Mêrari pơjing đei adrĕch adrung Mêrari;58 'Nâu adrĕch adrung Lêwi;adrĕch adrung Lipni;adrĕch adrung Hêbrôn;adrĕch adrung Mahli,adrĕch adrung Musi,adrĕch adrung Kôra,Kôhat jing 'bă kơ Amram. 59 Akăn Amram anăn Jôkêbêt kon drŏ-kăn Lêwi tơpŭ tơ lăm dêh char Êyiptơ; sư tơpŭ ăn kơ
         Aram, Arôn, Môis păng mŏ kơ bre sư anăn Miriam. 60 Arôn pơjing Nađap, Abihu, Êlêasar, Ithamar. 61 Mă-lei bre Nađap păng Abihu lôch kơplah bre sư pơyơ̆r ŭnh pha 'bơ̆t anăp Kră Yang.
         62 Jô̆ đĭ-đăng lu kon drŏ-nglo iŏk đơ̆ng minh khei tơ kơpal, đei 'bar-jĭt pêng-rơbâu;
         adrĕch bơngai Lêwi đe ưh kơ đei jô̆ hơdai hăm adrĕch adrung Isơrael, yua kơ ưh kơ
         đei asong ôh teh jang sa hơdai lu kon pơlei Isơrael.63 'Nâu Môis păng Êlêasar 'bok soi chih jô̆ lu adrĕch adrung Isơrael lăm char glă Môap
         jê̆ đak Krong Jôrđăn tơklă pơlei Jêrikô. 64 Lăm lu bơngai âu, ưh kơ đei bu mă Môis păng Arôn, 'bok soi tơm, đei jô̆ kơplah bre
         sư chih jô̆ kon pơlei Isơrael lăm char glă Sinai. 65 Yua kơ Kră Yang đei khan boih gah lu bơngai noh thoi âu: Lu sư gô lôch lăm char glă
         ưh kơ đei bu oei arih, lăp bre Kalep kon drŏ-nglo Jêphunê păng Jôsuê kon drŏ-nglo
         Nun đĕch oei arih.

Lu kon drŏ-kăn Sêlôpêhat271 Lu kon drŏ-kăn Sêlôpêhat, kon drŏ-nglo Hêpher, sâu Gileat, sâu i Makir, sâu ach Manase,
         lăm adrĕch adrung kon drŏ-nglo Jôsep. 'Nâu anăn lu kon drŏ-kăn sư: Mahla, Nôa, Hogla,
         Milka păng Tirsa. 2 Lu sư năm dơ̆ng 'bơ̆t anăp Môis păng Êlêasar 'bok soi, 'bơ̆t anăp lu kră pơgơ̆r păng
         'bơ̆t 'măng Bơsŭn Anih Akŭm păng khăn, na khan: 3 'Bă lu nhôn lôch boih tơ lăm char glă; sư ưh kơ kiơ̆ ôh lu tơpôl akŭm wă blah Kră
         Yang, wă khan lu khŭl Kôrê, mă-lei sư lôch yua kơ tơdrong yoch sư kơdih; păng sư ưh
         kơ đei kon drŏ-nglo ôh. 4 Yua kơ kiơ anăn 'bă lu nhôn sŭt lê̆ ưh kơ đei chih tơmơ̆t lăm lu adrĕch adrung sư
         yua kơ sư ưh kơ đei kon drŏ-nglo ôh? Asong bĕ lu nhôn teh jang sa hơya minh lăm lu
         'nhŏng oh 'bă lu nhôn.5 Môis ba tơdrong lu sư apinh noh 'bơ̆t anăp Kră Yang. 6 Kră Yang khan kơ Môis thoi âu: 7 Lu kon drŏ-kăn Sêlôpêhat pơma noh trŏ; ih athei asong lu sư teh jang sa minh đơ̆ng
         lăm lu 'nhŏng oh 'bă lu sư, wă khan ăn kơ lu sư teh jang sa đơ̆ng 'bă lu sư. 8 Ih kư̆m athei roi tơbăt ăn kơ lu adrĕch adrung Isơrael thoi âu: Tơdah đei minh 'nu
         bơngai bu lôch mă ưh kơ đei kon drŏ-nglo, lei lu iĕm athei jao ăn teh jang sa sư noh
         kơ lu kon drŏ-kăn sư. 9 Tơdah sư kư̆m ưh kơ đei kon drŏ-kăn, lei lu iĕm gô ăn kơ lu 'nhŏng oh sư. 10 Tơdah sư ưh kơ đei 'nhŏng oh pôm mĕ 'bă lei ăn kơ lu 'nhŏng oh 'bă sư. 11 Tơdah 'bă lu sư ưh kơ đei 'nhŏng oh ôh, lei jao ăn teh jang noh kơ lu 'nhŏng oh bơngai
         bu mă jê̆ hloh; păng bơngai noh iŏk jang sa. Noh jĭ minh tơdrong juăt păng tơdrong
         tơtă ăn kơ adrĕch adrung Isơrael, kiơ̆ thoi Kră Yang đei pơkă khan ăn kơ Môis.Jôsuê jang pơtrơp Môis12 Kră Yang khan kơ Môis thoi âu: Tŏk bĕ tơ kông Abarim na tơmang lăng bĕ tơ dêh char
         mă Inh wă ăn kơ lu adrĕch adrung Isơrael. 13 Đang kơ ih lăng dêh char noh boih, ih kư̆m gô wih kiơ̆ 'bok yă ih, thoi 'nhŏng ih
         Arôn kư̆m wih kiơ̆ 'bok yă boih. 14 Yua kơ ih sơngah ưh kơ chu kiơ̆ kơ nơ̆r Inh tơtă tơ lăm char glă Yin sơ̆, kơplah lu
         kon pơlei iung blah. Yua kơ măr iĕm ưh pă pơyom boih kơ tơdrong 'lơ̆ng rơgoh Inh 'bơ̆t
         anăp lu sư kơ tơdrong đak Mêriba krao đak tơhil băl tơ dêh Kalđê, lăm char glă Yin,
         15 Môis tơl Kră Yang: 16 Ơ Kră Yang, 'Bok Kei-Dei Yang kơ đĭ-đăng kon bơngai, apinh Ih rơih chă ăn bĕ minh
         'nu lăm khŭl adrĕch adrung âu pơm yŏng pơgơ̆r. 17 Wă kơ bơngai noh mơ̆t lĕch năm 'bơ̆t anăp lu sư, wă kơ bơngai noh chông ba lu sư mơ̆t
         păng chông ba lu sư lĕch, wă kơ khŭl akŭm Kră Yang huay kơ thoi triu ưh kơ đei bơngai
         wei. 18 Kră Yang khan kơ Môis thoi âu: Iŏk bĕ Jôsuê kon drŏ-nglo Nun, bơngai đei Yang Bơhngol
         'lơ̆ng lăm sư; pel bĕ kơ̆l sư. 19 Đơ̆ng noh năm ba sư tơ'bơ̆p Êlêasar 'bok soi păng lu khŭl akŭm, na ih jao hloi kơ
         sư tơdrong jang 'bơ̆t anăp tơpôl, 20 păng ih kư̆m jao hloi kơ tơdrong gơh kĕ ih wă kơ lu bơngai Isơrael chu yom mơ̆ng kiơ̆
         sư. 21 Sư gô năm dơ̆ng 'bơ̆t anăp 'bok soi, Êlêasar, sư apinh Urim 'bơ̆t anăp Kră Yang ăn
         kơ Jôsuê wă kơ sư băt sek tơdrong liơ, Jôsuê păng đĭ-đăng kon pơlei Isơrael athei
         kiơ̆ dôm tơdrong jang lu sư gô mơ̆t dah gô lĕch. 22 Thoi noh, Môis pơm kiơ̆ thoi Kră Yang đei khan athei sư, rơih iŏk Jôsuê năm 'bơ̆t
         anăp 'bok soi Êlêasar păng đĭ-đăng kon pơlei Isơrael. 23 Dan ti kơpal kơ̆l sư păng pơjao ăn, kiơ̆ thoi Kră Yang đei pơkă athei Môis pơm thoi
         noh.

Tơmam pơyơ̆r rim năr281 Kră Yang khan kơ Môis: 2 Tơtă bĕ tơdrong 'nâu hăm lu kon pơlei Isơrael păng khan: Ăn lu iĕm kơchăng jah pơyơ̆r
         kơ Inh tơmam sa kiơ̆ trŏ kơ đêl nơ̆r Inh tơtă, pơyơ̆r kơ Inh noh tơmam soi 'buh na
         'bâu phu truh tơ Inh.3 Roi bĕ kơ lu kon pơlei Isơrael thoi âu: 'Nâu tơmam pơyơ̆r soh hăm ŭnh na lu iĕm gô
         pơyơ̆r kơ Kră Yang: Rim năr 'bar tŏ triu kon iĕ tơno đei minh sơnăm ưh kơ đei jĭ kiơ,
         jing tơmam pơyơ̆r ling-lang. 4 Ih athei pơyơ̆r minh pôm kon triu kiơ̆ pơgê, minh pôm kiơ̆ kơsơ̆ măng; 5 Hơdai hăm tơmam pơyơ̆r phe 'ba, ih athei pơyơ̆r minh lăm mơjĭt êphaa tơpŭng jrâu bơlŭ
         hăm minh lăm puăn hinb đak rơmă ôliwơ. 6 Noh tơmam soi 'buh ling-lang inh đei tơtă kơ iĕm tơ kông Sinai, noh jơ̆ minh tơmam
         soi pơyơ̆r 'bâu phu ăn kơ Kră Yang. 7 Tơmam soi huch noh minh lăm puăn hin tơdrô tơ rim minh pôm kon triu. Ih athei pơyơ̆r
         tơmam huch păng tơdrô ăn kơ Kră Yang lăm anih rơgoh. 8 Ih athei pơyơ̆r kon triu mă 'bar noh kơplah kơsơ̆ măng păng pơm tơmam soi phe 'ba
         păng tơmam huch thoi til pơgê hei, noh boih tơmam soi soh păng ŭnh pơyơ̆r 'bâu phu
         ăn kơ Kră Yang.9 Năr Sa'bat ih athei pơyơ̆r 'bar tŏ kon triu tơno 'nao minh sơnăm, ưh kơ jĭ kiơ păng
         'bar lăm mơjĭt êpha tơpŭng jrâu bơlŭ đak rơmă pơm tơmam soi pơyơ̆r ưh kơ đei pham
         hơdai hăm tơmam huch hai. 10 Noh tơdrong tơmam pơyơ̆r 'buh lăm rim năr giĕng Sa'bat, sư 'nguaih kơ tơmam soi 'buh
         pơyơ̆r ling-lang păng tơmam soi huch hai.11 Năr blŭng-a lăm rim khei, lu iĕm athei pơyơ̆r ăn kơ Kră Yang 'bar tŏ rơmo dăm, minh
         pôm triu tơno păng tơpơh triu kon tơno 'nao minh sơnăm, ưh kơ đei jĭ kiơ, pơm tơmam
         soi 'buh. 12 Pêng lăm mơjĭt êpha tơpŭng jrâu bơlŭ đak rơmă ôliwơ yua pơm tơmam soi 'buh hơdai kơ
         rim rơmo dăm; 'bar lăm mơjĭt êpha tơpŭng jrâu bơlŭ đak rơmă ôliwơ pơm tơmam soi phe
         'ba ưh kơ đei pham kơ minh pôm triu tơno; 13 minh lăm mơjĭt êpha tơpŭng jrâu bơlŭ hăm đak rơmă ôliwơ yua pơm tơmam soi phe 'ba.
         Noh boih jing tơmam soi 'buh đei 'bâu phu, pơyơ̆r ăn kơ Kră Yang. 14 Tơmam soi huch iŏk lăm minh puăt hin sik hơmu kơ rim minh pôm rơmo tơno păng minh
         lăm pêng hin kơ kon triu tơno. Minh puăn hin kơ rim triu kon tơno. Noh boih tơmam
         soi 'buh kơ lăm rim năr blŭng-a kơ khei lăm sơnăm. 15 'Nguaih kơ tơmam soi 'buh mă juăt kơ pơyơ̆r păng tơmam soi huch hai, kư̆m athei pơyơ̆r
         ăn kơ Kră Yang minh pôm kon bơbe tơno pơm tơmam soi pơklaih yoch.16 Năr mơjĭt-puăn khei mônh, athei pơm giĕng năm brih kơ Kră Yang. 17 Truh năr mơjĭt-pơđăm lăm khei noh jing năr giĕng; sa 'bĕng ưh kơ đei 'buih pông lăm
         tơpơh năr. 18 Lăm năr mă mônh gô đei akŭm 'lơ̆ng rơgoh, lu iĕm ưh kơ gơh kơ jang dah pơm minh tơdrong
         kiơ gah sĕch akar ôh. 19 Lu iĕm athei pơyơ̆r kơ Kră Yang 'bar tŏ rơmo dăm păng tơpơh tŏ triu tơno, lăp minh
         sơnăm, ưh kơ đei rơka, pơm tơmam soi 'buh. 20 Tơmam soi phe 'ba gô iŏk tơpŭng jrâu bơlŭ hăm đak rơmă ôliwơ; lu iĕm iŏk pêng lăm
         mơjĭt êpha kơ minh pôm rơmo tơno, iŏk 'bar lăm mơjĭt êpha kơ kon triu tơno, 21 păng iŏk minh lăm mơjĭt êpha kơ rim kon triu, 22 hăm minh pôm bơbe tơno pơm tơmam soi pơklaih yoch, wă huai iŏk yoch đơ̆ng lu iĕm.
         23 Lu iĕm athei pơyơ̆r lu tơmam soi 'nâu, 'nguaih kơ tơmam soi 'buh kiơ̆ pơgê, noh tơmam
         soi 'buh đei hơnơ̆ng. 24 Athei pơyơ̆r rim năr lăm tơpơh năr, lu iĕm athei pơyơ̆r tơmam soi 'buh lăm ŭnh, đei
         'bâu phu ăn kơ Kră Yang. Ăn kơ lu iĕm pơyơ̆r tơmam soi noh 'nguaih kơ tơmam soi 'buh
         đei hơnơ̆ng păng pơyơ̆r hơdai hăm tơmam huch hai. 25 Năr mă tơpơh iĕm athei akŭm rơgoh 'lơ̆ng lu iĕm ưh kơ gơh jang kiơ gah sĕch akar ôh.26 Lăm năr giĕng phĕ yuă blŭng-a, lăp iĕm đei plei blŭng-a kĕch yuă đei 'ba hle lăm bơyan,
         kơplah iĕm pơyơ̆r ăn kơ Kră Yang tơmam soi phe 'ba hle, iĕm athei akŭm 'lơ̆ng rơgoh;
         lăm năr noh lu iĕm ưh kơ gơh jang minh tơdrong kiơ gah sĕch akar. 27 Lu iĕm gô rôp 'bar tŏ rơmo dăm, minh pôm triu tơno păng tơpơh tŏ triu kon tơno lăp
         minh sơnăm, wă pơm tơmam soi 'buh đei 'bâu phu ăn kơ Kră Yang; 28 tơmam soi phe 'ba peh iŏk tơpŭng jrâu bơlŭ hăm đak rơmă ôliwơ, pêng lăm mơjĭt êpha
         kơ minh pôm rơmo dăm, 'bar lăm mơjĭt êpha kơ minh pôm triu tơno, 29 minh lăm mơjĭt êpha kơ rim kon triu; 30 kư̆m athei pơyơ̆r minh pôm bơbe tơno, wă pơm tơmam soi huai đơ̆ng yoch kơ bơ̆n kơdih.
         31 'Nguaih kơ tơmam soi juăt kơ đei pơyơ̆r hơnơ̆ng păng hăm tơmam soi phe 'ba kư̆m đei
         lu tơmam soi huch hai. Lu iĕm athei pơyơ̆r lu kon sem tơmam soi noh, ưh kơ đei jĭ
         kiơ.

Năr giĕng hlôm keng291 Lăm năr mônh khei tơpơh, lu iĕm gô đei akŭm hơdai 'lơ̆ng rơgoh; ưh kơ gơh kơ jang
         minh tơdrong kiơ gah sĕch akar lu iĕm, năr noh năr giĕng hlôm keng. 2 Lu iĕm athei rôp minh pôm kon rơmo dăm; minh pôm triu tơno păng tơpơh tŏ kon triu
         tơno 'nao minh sơnăm ưh kơ đei jĭ kiơ pơm tơmam soi 'buh, soh pơyơ̆r đei 'nhui 'bâu
         phu ăn kơ Kră Yang. 3 Hơdai hăm tơmam pơyơ̆r phe 'ba iŏk tơpŭng jrâu bơlŭ hăm đak rơmă ôliwơ, pêng lăm mơjĭt
         êpha kơ rơmo dăm, 'bar lăm mơjĭt êpha kơ triu tơno, 4 iŏk minh lăm mơjĭt êpha kơ rim lăm tơpơh tŏ kon triu tơno. 5 Rôp minh pôm bơbe tơno wă pơyơ̆r pơm tơmam soi, wă huai iŏk đơ̆ng tơdrong yoch lu
         iĕm. 6 Lu iĕm athei pơyơ̆r lu tơmam soi 'nâu 'nguaih kơ tơmam soi 'buh mă juăt rim năr lăm
         khei hơdai hăm pơyơ̆r tơpŭng phe 'ba, hăm tơmam soi 'buh juăt kơ đei ling-lang păng
         tơmam pơyơ̆r tơpŭng hơdai hăm tơmam huch, kiơ̆ thoi đei pơkă lê̆ boih kơ rim tơmam
         soi noh, na yua ŭnh soh đei 'nhui 'bâu phu ăn kơ Kră Yang.Năr huai iŏk7 Năr mơjĭt lăm khei tơpơh 'nâu, lu iĕm akŭm hơdai 'lơ̆ng rơgoh tih, lu iĕm athei pơjuăt
         pơmat akâu iĕm kơdih, a lu iĕm ưh kơ gơh jang minh tơdrong kiơ gah sĕch akar ôh. 8 Lu iĕm athei pơyơ̆r minh pôm rơmo dăm, minh pôm triu tơno păng tơpơh tŏ kon triu tơno
         'nao lăp minh sơnăm, ưh kơ đei jĭ kiơ, pơm tơmam soi 'buh pơyơ̆r 'bâu phu ăn kơ Kră
         Yang. 9 Tơmam soi phe 'ba iŏk tơpŭng jrâu hăm đak rơmă ôliwơ, tuh pêng lăm mơjĭt êpha kơ rơmo
         dăm, 'bar lăm mơjĭt êpha kơ triu tơno. 10 Minh lăm mơjĭt êpha kơ rim kon triu tơno. 11 Lu iĕm athei rôp minh pôm bơbe tơno wă pơm tơmam soi huai yoch; 'nguaih kơ tơmam soi
         huai tơdrong yoch tơmam soi 'buh mă juăt rim năr păng tơmam soi pơyơ̆r phe 'ba, hăm
         tơmam soi huch.Năr giĕng Bơsŭn12 Lăm năr mơjĭt-pơđăm khei tơpơh lu iĕm athei akŭm tih 'lơ̆ng rơgoh, 'nĕ kơ jang minh
         tơdrong jang kiơ gah sĕch akar, iĕm athei pơm giĕng bơsŭn kơ Kră Yang lăm tơpơh năr.
         13 Lu iĕm athei rôp mơjĭt-pêng tŏ rơmo dăm, 'bar tŏ triu tơno păng mơjĭt-puăn tŏ kon
         triu tơno 'nao minh sơnăm, huay kơ jĭ kiơ, pơm tơmam soi 'buh, soh hăm ŭnh đei 'nhui
         'bâu phu ăn kơ Kră Yang. 14 Tơmam pơyơ̆r phe 'ba, b iŏk tơpŭng jrâu bơlŭ hăm đak rơmă ôliwơ, pêng lăm mơjĭt êpha
         kơ rim rơmo dăm, 'bar lăm mơjĭt kơ rim triu tơno, 15 păng minh lăm mơjĭt kơ rim kon triu tơno. 16 Lu iĕm kư̆m athei rôp minh pôm bơbe tơno pơm tơmam soi wă huai đơ̆ng yoch, 'nguaih
         kơ tơmam soi pơyơ̆r mă juăt ling-lang păng tơmam pơyơ̆r phe 'ba păng tơmam soi huch
         hai.17 Lăm năr mă 'bar, lu iĕm athei pơyơ̆r mơjĭt-'bar tŏ rơmo dăm, 'bar tŏ triu tơno, mơjĭt-puăn
         tŏ kon triu tơno 'nao minh sơnăm, huay kơ jĭ kiơ, 18 hăm tơmam pơyơ̆r phe 'ba pơm tơmam soi huch kơ rơmo dăm, triu tơno păng kon triu tơno,
         kiơ̆ thoi juăt kơ soi pơyơ̆r lu tơmam soi noh. 19 Lu iĕm kư̆m athei rôp minh pôm bơbe tơno wă pơm tơmam soi huai đơ̆ng yoch 'nguaih
         kơ tơmam soi 'buh păng tơmam soi phe 'ba păng tơmam soi huch hai juăt pơyơ̆r ling-lang.20 Năr mă pêng lu iĕm athei pơyơ̆r mơjĭt-mônh tŏ rơmo dăm, 'bar tŏ triu tơno, mơjĭt-puăn
         tŏ triu tơno 'nao minh sơnăm, ưh kơ đei jĭ kiơ. 21 Hơdai hăm tơmam soi pơyơ̆r phe 'ba păng tơmam soi huch kơ rim rơmo dăm, kơ rim triu
         tơno păng rim kon triu, tơno kiơ̆ kơ thoi juăt kơ soi pơyơ̆r. 22 Lu iĕm kư̆m athei rôp minh pôm bơbe tơno wă pơm tơmam soi huai tơdrong yoch, 'nguaih
         kơ tơmam soi 'buh hơdai lu tơmam soi pơyơ̆r phe 'ba păng tơmam soi huch hai mă juăt
         kơ pơyơ̆r ling-lang.23 Năr mă puăn lu iĕm athei pơyơ̆r mơjĭt tŏ rơmo dăm, 'bar tŏ triu tơno, mơjĭt-puăn tŏ
         kon triu tơno 'nao minh sơnăm, huay kơ jĭ kiơ, 24 hăm tơmam soi pơyơ̆r phe 'ba păng tơmam soi huch hai, kơ rim rơmo dăm, kơ rim triu
         tơno păng kơ rim kon triu tơno, kiơ̆ kơ thoi đei juăt kơ soi pơyơ̆r boih. 25 Lu iĕm kư̆m athei rôp minh pôm bơbe tơno pơm tơmam soi huai đơ̆ng yoch, 'nguaih kơ
         tơmam soi 'buh hơdai lu tơmam soi pơyơ̆r phe 'ba păng tơmam soi huch hai mă juăt kơ
         pơyơ̆r ling-lang.26 Năr mă pơđăm, lu iĕm athei pơyơ̆r tơsĭn tŏ rơmo dăm, 'bar tŏ triu tơno, mơjĭt-puăn
         tŏ kon triu tơno 'nao minh sơnăm, huay kơ jĭ kiơ. 27 Hăm tơmam soi pơyơ̆r phe 'ba păng tơmam soi huch hai kơ rim rơmo dăm, kơ rim triu
         tơno păng rim kon triu tơno, kiơ̆ thoi juăt kơ soi pơyơ̆r boih. 28 Lu iĕm athei rôp minh pôm bơbe tơno pơm tơmam soi huai đơ̆ng yoch, 'nguaih kơ tơmam
         soi 'buh hăm tơmam soi pơyơ̆r phe 'ba păng tơmam soi huch hai mă juăt kơ pơyơ̆r ling-lang.29 Năr mă tơdrâu lu iĕm athei pơyơ̆r tơhngam tŏ rơmo dăm, 'bar tŏ triu tơno, mơjĭt-puăn
         tŏ kon triu tơno 'nao minh sơnăm, huay kơ jĭ kiơ, 30 Hăm tơmam soi pơyơ̆r phe 'ba păng tơmam soi huch hai, kơ rim rơmo dăm, rim kơ triu
         tơno păng kon triu, kiơ̆ thoi juăt soi pơyơ̆r boih. 31 Lu iĕm athei rôp minh pôm bơbe tơno pơm tơmam soi huai đơ̆ng yoch, 'nguaih kơ tơmam
         soi pơyơ̆r phe 'ba păng tơmam soi huch hai kơ rim rơmo dăm, kơ rim triu tơno păng
         kơ rim kon triu tơno, kiơ̆ kơ thoi juăt kơ soi pơyơ̆r boih.32 Năr mă tơpơh, lu iĕm athei pơyơ̆r tơpơh tŏ rơmo dăm, 'bar tŏ triu tơno, mơjĭt-puăn
         tŏ kon triu tơno 'nao minh sơnăm, ưh kơ đei jĭ kiơ, 33 hăm tơmam soi pơyơ̆r phe 'ba păng tơmam soi huch hai kơ rim rơmo dăm, kơ rim triu
         tơno, kơ rim kon triu tơno kiơ̆ thoi mă juăt kơ soi pơyơ̆r boih. 34 Lu iĕm kư̆m athei rôp minh pôm bơbe tơno, pơm tơmam soi huai đơ̆ng yoch, 'nguaih kơ
         tơmam soi 'buh hăm tơmam soi pơyơ̆r phe 'ba păng hăm tơmam soi huch hai mă juăt kơ
         pơyơ̆r ling-lang.35 Năr mă tơhngam, lu iĕm athei akŭm tih; ưh kơ gơh jang minh tơdrong jang kiơ kơ sĕch
         akar; 36 athei rôp minh pôm rơmo dăm, minh pôm triu tơno păng tơpơh tŏ kon triu tơno 'nao minh
         sơnăm, huay kơ đei jĭ kiơ, pơyơ̆r pơm tơmam soi 'buh đei 'nhui 'bâu phu ăn kơ Kră
         Yang, 37 hăm tơmam soi pơyơ̆r phe 'ba păng tơmam soi huch kơ rim rơmo dăm, kơ rim triu tơno
         păng kơ rim kon triu tơno kiơ̆ thoi mă juăt kơ soi pơyơ̆r boih. 38 Lu iĕm kư̆m athei rôp minh pôm bơbe tơno wă pơm tơmam soi huai đơ̆ng yoch, 'nguaih
         kơ tơmam soi 'buh mă juăt kơ pơm ling-lang, hăm tơmam soi pơyơ̆r phe 'ba păng tơmam
         soi huch et hai.39 Noh boih mă tơmam soi lu iĕm athei soi pơyơ̆r ăn kơ Kră Yang lăm năr iĕm soi sơmah
         tih, wă pơm tơmam soi 'buh, tơmam soi pơyơ̆r phe 'ba, tơmam soi huch păng tơmam soi
         pơyơ̆r 'blŏk bơnê hiôk-hian, 'nguaih kơ tơmam soi mă đêl pơkă păng lu tơmam soi pơyơ̆r
         hăm jơhngơ̆m hiôk lu iĕm. 40 Môis roi kơ lu bơngai Isơrael dôm tơdrong mă Kră Yang đei pơkă athei sư.

Khôi juăt kơ nơ̆r pơkă301 Môis kư̆m khan kơ lu yŏng pơgơ̆r bơngai Isơrael thoi âu: 'Nâu mă nơ̆r Kră Yang đei
         khan: 2 Tơdah đei minh 'nu bơngai drŏ-nglo wă pơkă pơkăm hăm Kră Yang tơdrong kiơ sư athei
         pơm mă keh nơ̆r đêl pơkăm noh.3 Dah đei minh 'nu drŏ-kăn, kơplah sư oei 'lơ̆p oei lăm hnam 'bă sư, đei pơma pơkă pơkăm
         hăm Kră Yang tơdrong kiơ. 4 Tơdah 'bă sư băt boih tơdrong nơ̆r sư pơkă pơkăm păng sư chu pŭ iŏk, lei na sư athei
         pơm mă 'blep đêl nơ̆r sư pơkă pơkăm noh. 5 Tơdah 'bă sư kơtơ̆ng na khă hloi kon sư 'bơ̆t sư băt lei na nơ̆r kon sư pơkă pơkăm
         noh kon sư huay pă pŭ boih. Kră Yang gô mơnat kơ sư yua kơ 'bă sư khă găn.6 Tơdah bơngai drŏ-kăn noh đei klo boih, kơplah sư đei nơ̆r pơkă dah đơ̆ng 'bơ̆r sư
         pơma pơkăm, minh tơdrong kiơ, 7 tơdah klo sư kơtơ̆ng tơdrong noh, mă-lei ưh kơ đei pơma kiơ hăm sư lăm năr sư kơtơ̆ng,
         lei nơ̆r pơkăm noh oei đei păng wei jơhngơ̆m sư đei pơkă boih kơdih akâu sư pŭ iŏk
         gô oei đei. 8 Mă-lei dah klo sư băt tơdrong noh, na khă sư, thoi noh nơ̆r sư pơkă noh ưh pă sĭt,
         gô hiong tôch mă nơ̆r ayơ sư pơma 'bơm ưh kơ đei tơchĕng đơ̆ng 'bơ̆r sư, yua kơ noh
         na sư chu pŭ, na Kră Yang gô mơnat ăn kơ sư.9 Nơ̆r pơkă pơkăm lu bơngai drŏ-kăn adro klo lôch păng lu drŏ-kăn adro pơ̆ng, dôm tơdrong
         kiơ mă sư pơkăm gô oei đei.10 Tơdah minh 'nu bơngai drŏ-kăn đei pơkă boih lăm hnam klo sư, dah đei pơma pơkăm hăm
         jơhngơ̆m tơdrong kiơ, 11 păng dah klo sư băt boih tơdrong 'nei, mă-lei huay kơ pơma kơ sư, huay kơ khă sư,
         lei bơngai drŏ-kăn noh athei pơm kiơ̆ kơ tơdrong mă đêl sư pơkă păng tơdrong mă sư
         đei pơkăm oei sĭt. 12 Tơdah klo sư băt boih, lei dôm tơdrong đêl sư pơkă păng tơdrong đêl sư pơkăm noh kư̆m
         huay pă đei jô̆ boih; lei na dôm tơdrong đêl sư pơkă pơkăm Kră Yang kư̆m mơnat ăn
         huay pă jô̆ yo kơ tơdrong noh. 13 Klo sư jô̆ yoch dah huay dôm tơdrong sư đei pơkă pơkăm hăm dih kâu sư. 14 Dah klo sư oei huay kơ jô̆ yoch đunh truh dơning, klo sư wei kơjăp mă sư băt boih
         tơdrong noh. 15 Tơdah klo sư băt mă-lei gô đunh boih na khan, lei klo sư gô pŭ iŏk tơdrong yoch akăn
         sư.16 Noh boih dôm tơdrong juăt mă Kră Yang đei khan ăn kơ Môis gah klo kăn, dah 'bă hăm
         kon drŏ-kăn sư, kơplah oei 'lơ̆p oei lăm hnam 'bă sư.

Pơrăm Adrĕch Madian311 Kră Yang khan dơ̆ng kơ Môis thoi âu: 2 Năm blah bĕ adrĕch Madian pơm 'mong ăn kơ adrĕch bơngai Isơrael; đơ̆ng noh na ih gô
         wih brŏk hơdai 'bok yă. 3 Thoi noh, Môis khan tơbăt ăn kơ kon pơlei thoi âu: Lăm lu iĕm athei hơmet hơlă đao
         kơtuang năm blah adrĕch Madian wă pơm 'mong ăn kơ Kră Yang.4 Rim adrĕch Isơrael athei wơh minh-rơbâu 'nu linh năm tơblah. 5 Thoi noh, lăm adrĕch Isơrael đei rơih iŏk kư̆ minh adrĕch minh-rơbâu 'nu linh, đei
         mơjĭt-'bar rơbâu 'nu bơngai hơmet 'brơ̆m, đao, kơtuang năm tơblah. 6 Môis wơh mơjĭt-'bar rơbâu 'nu noh năm tơblah, wă khan wơh minh-rơbâu 'nu đơ̆ng lăm
         rim adrĕch, hơdai hăm Phinêhas, kon drŏ-nglo Êlêasar, 'bok soi, sư chĕp ba tơmam tơblah
         păng keng wă hlôm krao đơ̆ng lăm anih rơgoh. 7 Thoi noh, lu sư tơblah băl hăm bơngai Madian, thoi Kră Yang đei khan kơ Môis păng
         pơlôch đĭ lu kon drŏ-nglo.8 Lu sư kư̆m pơlôch pơđăm 'nu pơtao Madian hơdai hăm lu bơngai mă lu sư đei pơlôch boih,
         anăn pơđăm 'nu pơtao noh, Êwi, Rêkem, Sur, Hur păng Reba, kư̆m iŏk đao pơlôch Balaam,
         kon drŏ-nglo Bêôr. 9 Lu bơngai Isơrael rôp ba lu bơngai drŏ-kăn păng lu kon hơ'lơ̆p Madian, rôp iŏk đĭ
         lu sem dơrong, triu păng đĭ-đăng tơmam mŭk măk lu sư. 10 Soh đĭ lu pơlei tih lu hnam oei, lu bơngai Madian, 11 kư̆m chĕp iŏk pơđĭ dôm lu mŭk tơmam mă đơ̆ng lu sư blah iŏk, mă tơmam dah bơngai.
         12 Lu sư chông păng chĕp ba pơđĭ bơngai dah lu mŭk tơmam mă đơ̆ng lu sư blah iŏk ăn kơ
         Môis păng Êlêasar, 'bok soi păng ăn kơ lu adrĕch bơngai Isơrael oei tơ kơđông tơ lăm
         tơmăn glă char Môap, jê̆ đak Krong Jôrđăn, tơklă pơlei Jêrikô.13 Môis, Êlêasar 'bok soi păng đĭ-đăng lu yŏng pơgơ̆r năm tơ'bơ̆p lu linh tơ đaih kơ
         kơđông linh. 14 Môis sư hil kơ lu yŏng, wă khan lu yŏng pơgơ̆r linh lăm minh-rơbâu păng yŏng pơgơ̆r
         lăm minh-hrĕng 'nu linh mă 'nao brŏk đơ̆ng tơblah 'nâu. 15 Môis khan kơ lu sư thoi âu: Lu iĕm oei rong lu bơngai drŏ-kăn oei arih hă? 16 To, lu sư noh boih mă kiơ̆ đon hơlĕnh Balaam pơhlŭ kon pơlei Isơrael pơm yang kơkuh
         kơ Pêôr păng yoch tih 'bơ̆t anăp Kră Yang; đơ̆ng tơdrong yoch noh boih pơm ăn kơ kon
         pơlei Isơrael đei tơdrong gleh truh, 17 Thoi noh dang ei, pơlôch bĕ đĭ lu kon drŏ-nglo hơ'lơ̆p păng pơlôch đĭ hloi lu bơngai
         drŏ-kăn mă đei 'bĭch hăm drŏ-nglo boih; 18 mă-lei 'nĕ pơlôch lu bơngai drŏ-kăn mă tam mă đei 'bĭch hơdai hăm drŏ-nglo.19 Bĕ gah lu iĕm athei, 'bĭch tơ 'nguaih kơ kơđông lăm tơpơh năr. Bu mă đei pơlôch minh
         'nu bơngai dah pel hơtŭt 'bơm akâu bơngai lôch, dah bơngai mă bơ̆n đei rôp, athei
         ming hơmet akâu mă rơgoh lăm năr mă pêng păng năr mă tơpơh. 20 Kŭm athei pih hơbĕn ao mă rơgoh, athei ôp đĭ dôm tơmam đe pơm păng akar păng sŏk bơbe
         păng dôm lu tơmam đe pơm păng 'long.21 Êlêasar, 'bok soi, khan kơ lu linh 'nao brŏk đơ̆ng tơblah thoi âu: 'Nâu tơdrong juăt
         bơtho đơ̆ng Kră Yang đei khan kơ Môis: 22 Hu, maih, kong, bơsei, kem bơlơ̆k, 23 wă khan dôm lu tơmam mă gơh 'buh lăm ŭnh, lu iĕm athei 'buh lăm ŭnh wă kơ goh, mă-lei
         đe kư̆m yua đak wă ôp sư rơgoh, gah tơmam kiơ mă ưh kơ gơh kơ 'buh lăm ŭnh, athei
         tong sư lăm đak ôp 'mê̆-'mach. 24 Năr mă tơpơh lu iĕm athei pih hơbĕn ao iĕm, lei na sư goh; đơ̆ng noh na iĕm gơh mơ̆t
         lăm kơđông.Asong băt tơmam đêl blah iŏk25 Kră Yang khan dơ̆ng kơ Môis thoi âu: 26 Ăn kơ ih, hăm Êlêasar 'bok soi păng đĭ-đăng yŏng kơdră rim kơ adrĕch, athei chih jô̆
         dôm tơmam mă iĕm đei blah iŏk đơ̆ng lu ayăt, mă bơngai dah sem dơrong, 27 na asong tơmam noh ăn kơ lu iĕm bơngai mă năm tơblah păng asong ăn kơ đĭ-đăng khŭl
         tơpôl akŭm. 28 Gah tơmam kơ lu linh năm tơblah, mă bơngai, dah rơmo, aseh iĕ dah triu, ih athei iŏk
         minh lăm pơđăm-hrĕng na akŭm pơyơ̆r ăn kơ Kră Yang; 29 wă khan na iŏk minh puăt đơ̆ng lăm tơmam lê̆ kơ linh tơblah noh păng ăn kơ Êlêasar,
         'bok soi, pơm tơmam pơyơ̆r ăn kơ Kră Yang. 30 Mă oei minh puăt noh ăn kơ adrĕch Isơrael, mă bơngai, rơmo, aseh iĕ, dah triu, wă
         khan lu kon sem dơrong, ih kư̆ iŏk mưh đei pơđăm-jĭt ih iŏk minh 'măn lê̆ pha păng
         jao ăn kơ adrĕch Lêwi bơngai jang lăng Bơsŭn Anih Akŭm Kră Yang.31 Môis păng Êlêasar, 'bok soi, pơm kiơ̆ thoi nơ̆r Kră Yang đei khan kơ Môis. 32 Na, tơmam mă đơ̆ng lu linh blah iŏk đơ̆ng lu ayăt noh, tơdrâu-hrĕng tơpơh-jĭt pơđăm-rơbâu
         tŏ triu; 33 tơpơh-jĭt 'bar-rơbâu rơmo, 34 tơdrâu-jĭt mônh rơbâu aseh iĕ. 35 Bơngai drŏ-kăn adruh tam băt kơ drŏ-nglo, đĭ-đăng đei pêng-jĭt 'bar-rơbâu 'nu.36 Minh puăt đơ̆ng gah lu bơngai năm tơblah,đei pêng-hrĕng pêng-jĭt tơpơh-rơbâu pơđăm-hrĕng tŏ triu, 37 na pơyơ̆r ăn kơ Kră Yang tơdrâu-hrĕng tơpơh-jĭt pơđăm tŏ;38 pêng-jĭt tơdrâu-rơbâu tŏ rơmo, na pơyơ̆r ăn kơ Kră Yang đei tơpơh-jĭt 'bar tŏ;39 pêng-rơbâu pơđăm-hrĕng tŏ aseh iĕ păng na pơyơ̆r ăn kơ Kră Yang tơdrâu-jĭt mônh tŏ;40 mơjĭt-tơdrâu rơbâu 'nu bơngai păng na pơyơ̆r ăn kơ Kră Yang pêng-jĭt 'bar 'nu,41 Môis pơjao ăn kơ Êlêasar, 'bok soi, tơmam na jing tơmam pơyơ̆r ăn kơ Kră Yang, trŏ
         thoi nơ̆r Kră Yang đei khan kơ Môis.42 Minh puăt tơmam noh ăn kơ adrĕch Isơrael mă Môis đei klah lê̆ boih minh puăt kơ lu
         linh năm tơblah, 43 minh puăt 'nâu asong kơ khŭl akŭm, pêng-hrĕng pêng-jĭt tơpơh-rơbâu pơđăm-hrĕng tŏ
         triu, 44 pêng-jĭt tơdrâu-rơbâu tŏ rơmo, 45 pêng-jĭt rơbâu pơđăm-hrĕng tŏ aseh iĕ, 46 păng mơjĭt-tơdrâu 'nu bơngai. 47 Lăm minh puăt noh asong kơ adrĕch Isơrael, Môis klah lê̆ kư̆ lăm pơđăm-jĭt tŏ minh
         pôm, mă bơngai dah sem tơmam păng pơjao ăn kơ bơngai Lêwi wă bơ̆jang wei-lăng Bơsŭn
         Anih Akŭm Kră Yang, kiơ̆ trŏ thoi Kră Yang đei pơkă khan kơ sư.48 Lu yŏng linh, wă khan yŏng pơgơ̆r minh-rơbâu 'nu linh păng yŏng pơgơ̆r minh-hrĕng
         'nu linh, năm jê̆ Môis, 49 na khan: Lu nhôn đĭch đam ih đei chih jô̆ boih linh, lu bơngai ala kơ lu nhôn pơgơ̆r,
         jô̆ tôm đĭ ưh kơ đei bu hiong. 50 Rim 'nu lu nhôn chĕp ba maih mă đơ̆ng lu nhôn blah iŏk, rơbưn, kong, tơkhiĕn, le đon,
         kon kiơng, wă pơm tơmam pơyơ̆r ăn kơ Kră Yang wă huai đơ̆ng yoch 'bơ̆t anăp Sư. 51 Môis păng Êlêasar 'bok soi iŏk maih păng đĭ-đăng dôm tơmam pơhrôp mă đei hling tuh
         boih. 52 Đĭ-đăng lu maih păng tơmam pơyơ̆r mă đơ̆ng lu yŏng pơgơ̆r minh-rơbâu linh, yŏng pơgơ̆r
         minh-hrĕng linh na pơyơ̆r ăn kơ Kră Yang, jô̆ đĭ mơjĭt-tơdrâu rơbâu tơpơh-hrĕng pơđăm-jĭt
         seikơl. 53 Rim 'nu linh năm tơblah kư̆m iŏk tơmam kơ sư kơdih mơ̆n. 54 Thoi noh, Môis păng Êlêasar 'bok soi iŏk maih đơ̆ng yŏng pơgơ̆r minh-rơbâu linh păng
         đơ̆ng yŏng pơgơ̆r minh-hrĕng linh, na chĕp ba tơ Bơsŭn Anih Akŭm pơm tơmam wă kơ 'blŏk
         kơ lu adrĕch Isơrael 'bơ̆t anăp Kră Yang.

Adrĕch Rubên, Gat Manase iŏk tơring char Gileat jang sa321 Kon sâu Rubên hăm kon sâu Gat đei lơ sem dơrong; 'bôh tơring char Jaser hăm char Gileat
         jing anih 'lơ̆ng trŏ kơ wei rong rơmo, triu. 2 Na năm khan kơ Môis, Êlêasar 'bok soi păng bơngai pơgơ̆r Isơrael thoi âu: 3 Pơlei Atarôt, Đibôn, Jaser, Nimra, Hesbôn, Êlêaleh, Sêbam, Nêbô păng pơlei Bêôn. 4 Pơlei tơring mă Kră Yang ăn tơblah jei 'bơ̆t anăp lu tơpôl akŭm adrĕch Isơrael, noh
         jơ̆ minh tơring 'lơ̆ng trŏ kơ wei rong sem dơrong păng lu đĭch đam ih đei sem dơrong
         lơ. 5 Pơma khan dơ̆ng: Tơdah lu nhôn gơh mơnat 'bơ̆t anăp ih, rŏ ăn kơ nhôn đĭch đam ih
         oei tơring âu jang sa, apinh 'nĕ ăn kơ lu nhôn ngĕ kơ mah tŏk hlôi pah to đak Krong
         Jôrđăn.6 Mă-lei Môis tơl nơ̆r lu kon sâu Rubên păng Gat thoi âu: 'Nhŏng oh lu iĕm gô năm tơblah,
         na iĕm gô oei tơ âu hă? 7 Liơ lu iĕm pơklai adrĕch Isơrael tơplih jơhngơ̆m, kuă kơ 'maih năm tơ dêh char mă
         Kră Yang đei ăn boih? 8 Noh, yă 'bok lu iĕm kư̆m pơm thoi noh sơ̆ kơplah lu sư oei 'bơ̆t Kades Barnêa, inh
         wơh lu sư năm chop lăng dêh char. 9 Lu yă 'bok iĕm tŏk năm truh tơ thŭng kuĕl Êskôl, lăng 'bôh tơring char, na pơhlŭ pơm
         ăn kơ adrĕch Isơrael tơplih jơhngơ̆m kuă kơ năm mơ̆t tơ lăm dêh char mă Kră Yang ăn.
         10 Lăm noh hloi, Kră Yang hil mĭl păng sư pơkă khan: 11 Lu bơngai mă lĕch đơ̆ng dêh char Êyiptơ, iŏk đơ̆ng 'bar-jĭt sơnăm tơ kơpơ̆ng, gô ưh
         kơ 'bôh ôh dêh char mă Inh đei pơkă pơ'ngam wă ăn kơ Abraham, Isăk, Jakôp, yua kơ
         lu bơngai noh ưh kơ kiơ̆ Inh tơnăp, 12 lăp Kalep kon drŏ-nglo Jêphunê bơngai Kênisit păng Jôsuê kon drŏ-nglo Nun, yua kơ
         bre sư kiơ̆ Kră Yang tơnăp đĭ jơhngơ̆m. 13 Thoi noh, tơdrong Kră Yang hil mĭl dêh kơ lu adrĕch bơngai Isơrael, na sư ăn kơ lu
         đe noh yak thông huang lăm char glă noh puăn-jĭt sơnăm, dĭng mă đĭ-đăng jơhnơr lu
         bơngai pơm kơnê̆ 'bơ̆t anăp Kră Yang lôch đĭ. 14 'Nâu lu iĕm iung tơplih kơ 'bă lu iĕm, adrĕch bơngai kơnê̆ yoch, wă kơ rai pơthim
         tơdrong Kră Yang hil mĭl kơ lu adrĕch Isơrael dơ̆ng. 15 Tơdah lu iĕm achăng lê̆ Sư, na Sư lê̆ lu adrĕch 'nâu oei hơnơ̆ng lăm char glă păng
         lu iĕm pơm ăn kơ adrĕch âu lôch đĭ.16 Mă-lei lu đe noh năm tơ jê̆ Môis khan: Lu nhôn gô pơm hơdrong kơ lu sem dơrong păng
         pơlei tih ăn kơ lu kon hơ'lơ̆p nhôn; 17 mă-lei lu nhôn gô chĕp tơmam tơblah yak năm 'bơ̆t anăp kon pơlei Isơrael dĭng lu nhôn
         ba lu sư truh tơ anih mă đei klah asong ăn kơ lu sư. Gah kon akăn lu nhôn lu sư gô
         oei lăm pơlei tih kơjăp yua hli kơ kon pơlei lăm dêh char âu. 18 Lu nhôn ưh tam mă brŏk tơ hnam lu nhôn adrol kơ lu kon pơlei Isơrael tam mă iŏk teh
         jang sa. 19 Lu nhôn ưh kơ đei kiơ lăm kon pơlei Isơrael oei pah to đak Krong Jôrđăn dah oei ataih
         đơ̆ng noh yua kơ lu nhôn đei teh jang sa tơ pah âu kơ đak Krong Jôrđăn, tơ gah hơlĕch.20 Môis tơl lu sư khan: Tơdah lu iĕm pơm thoi noh, tơdah chĕp đao kơtuang wă năm tơblah
         'bơ̆t anăp Kră Yang, 21 tơdah lu iĕm chĕp đao kơtuang găn tŏk đak Krong Jôrđăn 'bơ̆t anăp Kră Yang, dĭng truh
         tơ layơ puh lê̆ đĭ lu ayăt đơ̆ng anăp Sư, 22 păng tơdah dơning dơmônh char 'nâu blah iŏk 'bơ̆t anăp Kră Yang boih, iĕm wih brŏk
         'bơ̆t anăp Kră Yang hăm kon pơlei Isơrael, lu iĕm ưh pă đei pơma kiơ păng teh âu gô
         jing teh iĕm jang sa 'bơ̆t anăp Kră Yang. 23 Tơdah iĕm ưh kơ pơm kiơ̆ thoi noh, lu iĕm gô pơm yoch 'bơ̆t anăp Kră Yang, iĕm athei
         băt tơdrong yoch noh gô tuh tơ kơpal kơ̆l lu iĕm. 24 Pơm pơjing lu pơlei tih ăn kơ lu kon hơ'lơ̆p iĕm păng kư̆m pơm hơdrong kơ lu sem dơrong
         iĕm păng pơm thoi iĕm đei pơkă.25 Kon sâu Gat păng kon sâu Rubên khan dơ̆ng kơ Môis: Lu đĭch đam ih gô pơm kiơ̆ kơ yŏng
         nhôn pơkă athei. 26 Kon hơ'lơ̆p, lu akăn nhôn, khŭl triu păng đĭ-đăng lu sem dơrong lu nhôn gô oei tơ
         lăm pơlei tih tơ tơring char Gileat âu; 27 mă-lei đĭ-đăng lu đĭch đam ih gô chĕp đao hơlă, tŏk tơ pah to, răp găn păng năm tơblah
         'bơ̆t anăp Kră Yang, kiơ̆ thoi yŏng nhôn đei tơtă.28 Thoi noh, gah tơdrong 'nâu Môis đei tơtă ăn kơ Êlêasar, 'bok soi, tơtă ăn kơ Jôsuê
         kon drŏ-nglo Nun păng tơtă ăn kơ lu yŏng kơdră rim adrĕch bơngai Isơrael, 29 na khan: Tơdah kon sâu Gat păng kon sâu Rubên chĕp đao hơlă tŏk găn đak Krong Jôrđăn
         hăm lu iĕm wă năm tơblah 'bơ̆t anăp Kră Yang păng tơdah dêh char noh jei lu iĕm, lei
         lu iĕm athei ăn kơ lu sư teh tơring Gileat jing teh lu sư jang sa. 30 Mă-lei tơdah lu sư ưh kơ đei tŏk găn đak Krong chĕp đao hơlă hơdai iĕm, lei asong
         lu sư teh jang sa lăm dêh char Kanaan đĕch.31 Sâu Gat păng sâu Rubên tơl khan: Lu nhôn pơm kiơ̆ tơdrong kiơ mă Kră Yang đei tơtă
         khan hăm đĭch đam ih. 32 Lu nhôn gô chĕp đao hơlă tơmam tơblah tŏk yak rok anăp Kră Yang mơ̆t lăm dêh char
         Kanaan; mă-lei lu nhôn gô iŏk teh jang sa tơ pah âu đak Krong Jôrđăn.33 Thoi noh, na Môis ăn kơ kon sâu Gat, kon sâu Rubên păng ăn minh puăt kơ kon sâu Manase,
         kon drŏ-nglo Jôsep, dêh char Sihôn, pơtao Amôrit păng dêh char Ôk pơtao char Basan,
         wă khan dêh char hăm pơlei tih sư păng lu pơlei iĕ lăm tơring oei tăp dăr.34 Kon sâu Gat tơiung ming pơlei Dihôn, Atarôt păng pơlei Arôe, 35 pơlei Atrôt Sôgan, pơlei Jaser, pơlei Jôbêha, 36 pơlei Bêt Nimra păng pơlei Bêt Haran, pơlei tih đei dur war kơjăp păng đei hơdrong
         sem dơrong hai. 37 Kon sâu Rubên tơiung ming pơlei Hesbôn, Êlêaleh, Kiriathim, 38 pơlei Nêbô, pơlei Baal Mêôn, anăn kơ rim pơlei sư đei tơplih păng Sipma; păng krao
         anăn plơ̆ng pơlei ayơ mă lu sư đei pơdơ̆ng, 39 kon sâu Maki, kon drŏ-nglo Manase, năm blah iŏk tơring char Gileat păng puh tơweh
         lê̆ lu bơngai Amôrit lĕch. 40 Thoi noh, Môis ăn tơring char Gileat kơ kon sâu Maki, kon drŏ-nglo Manase, lu sư oei
         tơ noh. 41 Jair, kon sâu Manase, năm blah iŏk lu pơlei iĕ đơ̆ng kon pơlei adrĕch Amôrit, krao
         hloi anăn pơlei Hawôt Jar. 42 Nôba năm blah iŏk pơlei tih Kênat hăm lu pơlei iĕ sư na krao hloi anăn pơlei Nôba
         kiơ̆ kơ anăn sư kơdih.

Yak đơ̆ng dêh char Êyiptơ truh tơ đak Krong Jôrđăn331 'Nâu anih lu bơngai Isơrael yak păng pơdơh đơ̆ng rŏng kơ lu sư lĕch đơ̆ng dêh char
         Êyiptơ kiơ̆ kơ khŭl sư, đei Môis păng Arôn pơgơ̆r wei-lăng. 2 Môis chu kiơ̆ nơ̆r Kră Yang tơtă chih jô̆ anih trong lu kon pơlei yak năm, hăm chih
         jô̆ kiơ̆ kơ anih lu sư pơdơh. Thoi noh 'nâu lu anih lu sư pơdơh păng trong lu sư yak
         năm.3 Lăm năr mơjĭt-pơđăm khei mônh, năr đơ̆ng rŏng kơ năr giĕng năm brih lu sư pơtơm yak
         đơ̆ng pơlei Ramese, lu sư yak hmă ưh kơ hli tơm măt lu kon pơlei bơngai Êyiptơ 'bôh.
         4 Bơngai Êyiptơ oei 'bŭ kon lu sư mă đơ̆ng Kră Yang pơlôch, đĭ-đăng kon kơdră: Kră Yang
         phak lu yang lu sư.5 Kon pơlei Isơrael lĕch đơ̆ng pơlei Ramese năm pơm pơlei pơdơh tơ Sukôt;6 lĕch đơ̆ng pơlei Sukôt lu sư pơm pơlei pơdơh tơ Êtham, oei tơ jih kơ thŭng tơmăn glă.7 Lĕch đơ̆ng Êtham yak dăr gah Pi Hahirôt, gah hơlĕch pơlei Baal Sêphôn; păng pơm pơlei
         pơdơh tơ Mikdôl.8 Kon pơlei lê̆ Pi Hahirôt, yak rok lăm đak dơsĭ truh tơ thŭng tơmăn glă, yak pêng năr
         kơ trong lăm char glă Êtham, đơ̆ng noh lu sư pơm pơlei pơdơh tơ Mara.9 Yak đơ̆ng Mara truh tơ Êlim; tơ Êlim đei mơjĭt-'bar tŏ tu đak mơlĕch păng tơpơh-jĭt
         tơnơm 'long gol, na pơm pơlei pơdơh tơ noh.10 Kon pơlei năm đơ̆ng Êlim oei pơdơh jê̆ đak Dơsĭ 'Brê,11 lu sư weh đơ̆ng đak dơsĭ 'brê năm pơm pơlei oei pơdơh tơ thŭng tơmăn glă Sin;12 lu sư weh đơ̆ng tơmăn glă Sin năm pơm pơlei oei pơdơh tơ Dôpkah;13 weh đơ̆ng Dôpkah năm pơm pơlei oei pơdơh tơ Alus;14 weh đơ̆ng Alus năm pơm pơlei oei pơdơh tơ Rêphiđim, tơ anih noh đak ưh kơ đei ôh ăn
         kơ lu kon pơlei nhă.15 Kon pơlei adrĕch Isơrael lĕch đơ̆ng Rêphiđim năm pơm pơlei oei pơdơh tơ thŭng glă
         Sinai.16 Năm đơ̆ng thŭng glă Sinai năm pơm pơlei oei pơdơh tơ Kibrôt Hatawa.17 Weh đơ̆ng Kibrôt Hatawa năm pơm pơlei oei pơdơh tơ Haserôt;18 weh đơ̆ng Haserôt năm pơm pơlei oei pơdơh tơ Ritma;19 weh đơ̆ng Ritma năm pơm pơlei oei pơdơh tơ Rimon Pêres;20 weh đơ̆ng Rimon Pêres năm pơm pơlei oei pơdơh tơ Lipna;21 weh đơ̆ng Lipna năm pơm pơlei oei pơdơh tơ Risa;22 weh đơ̆ng Risa năm pơm pơlei oei pơdơh tơ Kêlêhata;23 weh đơ̆ng Kêlêhata năm pơm pơlei oei pơdơh 'bơ̆t kông Sêpher;24 weh đơ̆ng kông Sêpher năm pơm pơlei oei pơdơh 'bơ̆t Harada;25 weh đơ̆ng Harada năm pơm pơlei oei pơdơh tơ Makhêlôt;26 weh đơ̆ng Makhêlôt năm pơm pơlei oei pơdơh tơ Tahat;27 weh đơ̆ng Tahat năm pơm pơlei oei pơdơh tơ Têra;28 weh đơ̆ng Têra năm pơm pơlei oei pơdơh tơ Mitka;29 weh đơ̆ng Mitka năm pơm pơlei oei pơdơh tơ Hasmôna.30 Lu sư weh đơ̆ng Hasmôna năm pơm pơlei oei pơdơh tơ Mosêrôt,31 weh đơ̆ng Mosêrôt năm pơm pơlei oei pơdơh tơ Bênê Jakan,32 weh đơ̆ng Bênê Jakan năm pơm pơlei oei pơdơh tơ Hôr Hagitgat.33 Lu sư weh đơ̆ng Hôr Hagitgat năm pơm pơlei oei pơdơh tơ Jôtbata;34 Lu sư weh đơ̆ng Jôtbata năm pơm pơlei oei pơdơh tơ Abrôna;35 lu sư weh đơ̆ng Abrôna năm pơm pơlei oei pơdơh tơ Êsiôn Gêber;36 weh đơ̆ng Êsiôn Gêber năm pơm pơlei oei pơdơh tơ Kades lăm thŭng tơmăn glă Jin;37 lu sư weh đơ̆ng Kades năm pơm pơlei oei tơ kông Hôr tôch hơdral hăm dêh char Eđôm.38 Arôn 'bok soi, kiơ̆ kơ Kră Yang tơtă sư tŏk tơ kơpal kông Hôr păng lôch hloi tơ kơpal
         kông noh, lăm năr mônh khei pơđăm, sơnăm mă puăn-jĭt đơ̆ng rŏng kơ kon pơlei Isơrael
         lĕch đơ̆ng dêh char Êyiptơ. 39 Kơplah Arôn lôch tơ kơpal kông Hôr, sư arih đei minh-hrĕng 'bar-jĭt pêng sơnăm.40 Kơplah noh, pơtao đe Arat, noh bơngai Kanaan, oei tơ gah gơal tơring Kanaan, kơtơ̆ng
         khan kon pơlei Isơrael wă truh.41 Kon pơlei Isơrael năm đơ̆ng kông Hôr păng pơm pơlei oei pơdơh tơ Salmôna.42 Weh đơ̆ng Salmôna năm pơm pơlei oei pơdơh tơ Punon;43 lu sư weh đơ̆ng Punon năm oei pơdơh tơ Ôbôt;44 lu sư weh đơ̆ng Ôbôt năm oei pơdơh tơ Iyê Abarim hơdral hăm teh đak Môap.45 Weh đơ̆ng Iyê Abarim năm pơm pơlei oei pơdơh tơ Đibôn Gat;46 weh đơ̆ng Đibôn Gat năm pơm pơlei oei pơdơh tơ Almôn-Diblatam. 47 Weh đơ̆ng Almôn-Diblatam năm pơm pơlei oei pơdơh tơ kông Abarim tơ jê̆ Nêbô.48 Lu sư weh đơ̆ng kông Abarim năm pơm pơlei oei pơdơh tơ lăm thŭng glă char Môap jê̆
         đak Krong Jôrđăn, tơklă anăp pơlei Jêrikô. 49 Lu sư pơdơh jê̆ đak Krong Jôrđăn iŏk đơ̆ng pơlei Bêt Jêsamôt truh tơ pơlei Abel Sitim
         lăm thŭng glă char Môap.50 Kră Yang khan kơ Môis lăm thŭng glă char Môap jê̆ đak Krong Jôrđăn tơklă anăp pơlei
         Jêrikô thoi âu: 51 Roi tơbăt bĕ kơ kon pơlei Isơrael thoi âu: Kơplah iĕm tŏk găn hlôi đak Krong Jôrđăn
         wă mơ̆t tơ lăm dêh char Kanaan boih. 52 Puh bĕ pơđĭ kon pơlei oei lăm char noh đơ̆ng anăp lu iĕm, pơrăm pơđĭ lu rup yang mă
         lu sư mam hling kơtă păng kư̆m athei pơrăm lê̆ đĭ lu anih kơjung mă lu sư pơm yang.
         53 Lu iĕm gô iŏk hloi tơring char noh, oei hloi tơ noh teh noh Inh ăn kơ lu iĕm jang
         sa. 54 Athei hlang lăng păng asong băl teh noh kiơ̆ kơ rim adrĕch 'bok lu iĕm. Adrĕch bu
         lơ, iĕm athei asong teh jang sa să 'biơ̆; adrĕch ayơ tŏ sĕt, iĕm asong lu sư iĕ 'biơ̆.
         Rim 'nu gô iŏk kiơ̆ kơ đei hlang lăng trŏ, iĕm kư̆ asong băl kiơ̆ adrĕch 'bok lu sư.
         55 Tơdah lu iĕm ưh kơ đei puh tơweh lu kon pơlei oei lăm tơring char noh đơ̆ng anăp iĕm,
         na lu bơngai mă lu iĕm oei rong lê̆ gô nhen thoi 'long suĕng trŏ lăm măt, kư̆m thoi
         jơla trŏ kơiĕng lu iĕm, lu sư gô pơrŭng lu iĕm bơngai mă oei lăm char sư noh; 56 lei Inh gô pơrŭng lu iĕm thoi Inh đei wă pơm kơ lu sư mơ̆n.

Tôch hơdral char Kanaan341 Kră Yang khan dơ̆ng kơ Môis thoi âu: 2 Khan tơbăt kơ kon pơlei Isơrael bĕ tơdrong 'nâu: Lu iĕm gô mơ̆t iŏk dêh char Kanaan
         jang sa, hơdral kơ dêh char noh thoi âu. 3 Gah gơal hơdral lu iĕm, iŏk đơ̆ng tơmăn glă Yin, rok hơdral char Eđôm. Pơtơm đơ̆ng
         bơbah đak Dơsĭ 'Boh tơ gah hơlĕch. 4 Hơdral 'nâu rok dăr kơ kông Akrabim, gah Yin păng tơ'bưh gah gơal Kades Barnêa; đơ̆ng
         noh truh tơ Hasar Ađar hơloh truh tơ Asmôn; 5 đơ̆ng Asmôn rok weh gah đak glung Êyiptơ tơ'bưh tơ đak Dơsĭ tih.6 Bĕ hơdral gah bơmơ̆t lu iĕm rok đak Dơsĭ Tih.7 Hơdral lu iĕm gah yă-nơ̆m: Iŏk đơ̆ng đak Dơsĭ Tih dĭng truh tơ kông Hôr; 8 iŏk đơ̆ng kông Hôr truh 'bơ̆t trong mơ̆t tơ pơlei Lebô Hamat, dĭng 'bơ̆t Sêđat. 9 Rok truh tơ gah Siphrôn, hơdral tôch 'bơ̆t Hasar Ênan noh boih hơdral lu iĕm tơ gah
         yă-nơ̆m.10 Gah hơlĕch hơdral lu iĕm iŏk đơ̆ng Hasar Ênan truh tơ Sêpham; 11 đơ̆ng Sêpham jur truh tơ Ribla tơ gah hơlĕch kơ Ain; đơ̆ng noh jur tơ gah hơlĕch đak
         Dơsĭ Kinêret. 12 Na tôch sư, truh jur tơ gah đak Krong Jôrđăn păng tơ'bưh tơ đak Dơsĭ 'Boh.Noh boih hơdral dêh char iĕm, đei hơdral tăp dăr thoi noh.13 Môis tơbăt nơ̆r tơtă 'nâu ăn kơ kon pơlei adrĕch Isơrael thoi âu: Noh boih dêh char
         mă lu iĕm gô hlang lăng iŏk asong băl kiơ̆ thoi nơ̆r Kră Yang đei khan ăn kơ tơsĭn
         adrĕch păng minh puăt adrĕch Manase. 14 Yua kơ adrĕch kon sâu Rubên, kiơ̆ kơ 'bok sư kơdih păng adrĕch kon sâu Gat, kiơ̆ kơ
         'bok sư kơdih, hăm minh puăt adrĕch Manase đei iŏk boih teh jang sa kơ sư kơdih. 15 'Bar adrĕch păng minh puăt adrĕch 'nâu đei iŏk boih teh jang sa oei tơ paih âu gah
         hơlĕch đak Krong Jôrđăn, tơklă pơlei Jêrikô tơ gah măt 'năr lĕch.16 Kră Yang khan dơ̆ng kơ Môis thoi âu: 17 'Nâu anăn lu bơngai wă asong teh tơring Êlêasar 'bok soi păng Jôsuê kon drŏ-nglo Nun.
         18 Ăn kơ lu iĕm chă rơih minh 'nu kơdră pơgơ̆r đơ̆ng lăm rim adrĕch wă kơ lu sư năm tơgŭm
         chă asong teh oei jang sa.19 'Nâu anăn lu sư:Lăm adrĕch Juđa,đei Kalep, kon drŏ-nglo Jêphunê;20 Gah adrĕch kon sâu Simêôn,Sêmuel kon drŏ-nglo Amihut;21 gah adrĕch kon sâu Bênjamin,Êlidat kon drŏ-nglo Kislon;22 đơ̆ng adrĕch kon sâu Đan,minh 'nu yŏng kơdră anăn sư Buki, kon drŏ-nglo Jogli;23 đơ̆ng adrĕch Manase kon Jôsep,đei minh 'nu yŏng kơdră Haniel kon drŏ-nglo Ephôt;24 đơ̆ng adrĕch Êphraim kon drŏ-nglo Jôsepđei minh 'nu yŏng kơdră Kêmuel kon drŏ-nglo Siptan;25 đơ̆ng adrĕch kon drŏ-nglo Sabulônđei minh 'nu yŏng kơdră Êlisaphan kon drŏ-nglo Parnak;26 đơ̆ng adrĕch kon drŏ-nglo Isakarđei minh 'nu yŏng kơdră anăn sư Paltiel kon drŏ-nglo Asan;27 đơ̆ng adrĕch kon drŏ-nglo Aserđei minh 'nu yŏng kơdră, anăn sư Ahihut kon drŏ-nglo Sêlômi;28 đơ̆ng adrĕch kon sâu Neptali,đei minh 'nu yŏng kơdră anăn sư Pêdahel kon drŏ-nglo Amihut.29 Lu đe âu boih Kră Yang pơkă athei lu sư klah asong teh jang sa kơ lu kon pơlei adrĕch
         bơngai Isơrael lăm char Kanaan.

Pơlei tih 'măn kơ adrĕch Lêwi351 Kră Yang khan kơ Môis 'bơ̆t lăm thŭng glă char Môap jê̆ đak Krong Jôrđăn tơklă anăp
         pơlei Jêrikô: 2 Tơtă bĕ kơ lu kon sâu adrĕch Isơrael wă kơ lu sư klah asong ăn teh đơ̆ng lu sư đei,
         kơ lu bơngai Lêwi oei tơ lăm pơlei tih; păng asong ăn hloi teh kơ lu sư tơ tăp dăr
         kơ pơlei tih noh, 3 Bơngai Lêwi lu sư gô đei oei lăm lu pơlei tih; na teh 'nhĕt tăp dăr kơ pơlei tih noh
         lê̆ kơ khŭl sem dơrong lu sư sa. 4 Teh mă tăp dăr kơ pơlei tih lu iĕm ăn kơ lu adrĕch adrung bơngai Lêwi noh minh-rơbâu
         hơgăt tăp dăr, iŏk đơ̆ng dur pơlei truh tơ 'nguaih. 5 Lei na lu iĕm athei pơtŏ, gah 'nguaih kơ dur pơlei năm tơ gah hơlĕch noh 'bar-rơbâu
         hơgăt, năm tơ gah gơal 'bar-rơbâu hơgăt, năm tơ gah bơmơ̆t 'bar-rơbâu hơgăt, năm tơ
         gah yă-nơ̆m kư̆m 'bar-rơbâu hơgăt; lei pơlei tih noh tŏk-bŏk. Noh boih teh 'măn lê̆
         kơ lu bơngai adrĕch Lêwi mă oei lăm pơlei tih.6 Lu pơlei tih lu iĕm gô asong ăn kơ lu bơngai adrĕch Lêwi, gô đei tơdrâu tŏ pơlei tih
         wă ôn kơ'nơp mă lu iĕm athei tơ'bôh ăn kơ lu sư, wă kơ lu bơngai mă pơlôch đe kơdâu
         ôn tơ noh; 'nguaih kơ tơdrâu tŏ pơlei tih noh, lu iĕm athei 'măn lê̆ kơ adrĕch bơngai
         Lêwi puăn-jĭt 'bar tŏ pơlei. 7 Đĭ-đăng pơlei tih mă lu iĕm asong ăn kơ lu bơngai adrĕch Lêwi kư̆m asong ăn teh lăm
         hai, đĭ-đăng đei puăn-jĭt tơhngam tŏ pơlei. 8 Gah lu pơlei tih lu iĕm wă asong lu bơngai adrĕch Lêwi đơ̆ng teh adrĕch bơngai Isơrael,
         lu iĕm athei iŏk kiơ̆ kơ adrĕch, adrĕch đei teh lơ 'biơ̆ lu iĕm iŏk đơ̆ng lu sư lơ
         'biơ̆, adrĕch đei pơlei tih tŏ sĕt lu iĕm athei iŏk đơ̆ng lu sư tŏ sĕt 'biơ̆; rim
         kơ adrĕch wă klah asong ăn kơ lu adrĕch bơngai Lêwi noh kiơ̆ kơ tih pơlei đei lơ dah
         tŏ sĕt.9 Klaih kơ noh, Kră Yang khan kơ Môis thoi âu: 10 Khan bĕ kơ adrĕch kon pơlei Isơrael: Mưh iĕm tŏk hlôi kơ đak Krong Jôrđăn wă mơ̆t
         tơ dêh char Kanaan, 11 athei rơih chă kơ iĕm pơlei tih wă pơm pơlei ôn kơ'nơp, anih kơ lu bơngai mă hơch
         'bơm pơlôch đe, gơh kơdâu ôn. 12 Lu pơlei tih noh wă yua pơm pơlei ăn kơ lu bơngai mă đe wă pơlôch kơdâu ôn kơ lu bơngai
         wă pơlôch 'mong tơiung kơting, wă kơ lu bơngai đe wă pơlôch noh huay kơ lôch dĭng
         truh tơ năr năm 'bơ̆t anăp khŭl tơpôl sek tơlang. 13 Thoi noh, lăm lu pơlei tih mă lu iĕm 'măn lê̆ noh, đei tơdrâu tŏ pơlei tih wă ăn kơ
         lu iĕm ôn. 14 Lu iĕm gô ăn pêng tŏ pơlei tih pah âu đak Krong Jôrđăn păng pơm pêng tŏ pơlei tih
         lăm char Kanaan; 'nâu mă lu pơlei mă lu iĕm wă kơdâu kơ'nơp. 15 Tơdrâu tŏ pơlei tih 'nâu wă pơm anih ăn kơ lu bơngai Isơrael ôn kơ'nơp, hăm kư̆m ăn
         kơ lu kon pơlei tơmoi păng lu bơngai mă oei lăm pơlei tih noh, wă kơ lu bơngai bu
         mă hơch 'bơm pơlôch đe gơh kơ kơdâu ôn tơ noh.16 Mă-lei dah sư teh đe hăm mam, na lôch hloi, lei bơngai noh jô̆ sư pơlôch bơngai; bơngai
         mă pơlôch đe noh pơlôch bĕ sư. 17 Dah sư yua tơmo chĕp lăm ti sư na teh đe, bơngai mă sư teh hăm tơmo noh lôch, na đe
         jô̆ sư bơngai pơlôch bơngai; bơngai pơlôch đe noh pơlôch bĕ sư. 18 Kŭm thoi noh, tơdah bơngai bu chĕp 'long teh đe lôch hloi, bơngai noh jô̆ sư pơlôch
         bơngai; bơngai pơlôch đe noh pơlôch bĕ sư. 19 Lu bơngai iung kơting, gô pơlôch lu bơngai pơlôch đe; layơ lu bơngai wă iung kơting
         chă 'bôh tơ'bơ̆p lu bơngai mă pơlôch sư athei pơlôch hloi. 20 Dah đei bu mă yua kơ klai areh na tơlơ̆ đe, dah pơrơ̆ng klơ̆m hăm tơmam kiơ, yua kơ
         tơdrong noh na đe lôch; 21 dah yua kơ blĕk khŏn pơm 'mong na teh tŭr, yua kơ đơ̆ng tơdrong noh na đe lôch, bơngai
         bu mă pơm thoi noh đe pơlôch sư hloi. Noh jô̆ bơngai pơlôch bơngai; tơdah bơngai iung
         kơting chă 'bôh bơngai pơlôch đe noh athei pơlôch lê̆ sư.22 Tơdah ưh kơ đei tơhil băl, oei hiôk băl đĕch, mă-lei đei minh 'nu năm tơlơ̆, dah klơ̆m
         chaih, tơmam kiơ 'bơm bơngai nai, 23 dah ưh kơ đei ayăt băl ưh kơ đei wă pơrăm băl, kư̆m ưh kơ 'bôh sư na hơch 'bơm tơhuŏng
         tơmo 'bơm bơngai na sư lôch hloi, 24 lei athei sek kiơ̆ tơdrong juăt 'nâu thoi âu. Khŭl tơpôl akŭm athei sek tơlang kơ
         lu bơngai mă teh đe păng bơngai wă iung kơting: 25 Khŭl tơpôl kon pơlei athei dŏng tơgŭm pơklaih lu bơngai mă pơlôch đe đơ̆ng ti lu bơngai
         wă iung kơting păng athei bơngai noh brŏk tơ pơlei tih ôn kơ'nơp, tơ anih mă sư đei
         kơdâu ôn akâu; păng bơngai noh athei oei tơ noh hloi dĭng truh tơ năr 'bok soi tơm
         mă đe đei tuh đak rơmă tơ kơ̆l sư noh lôch 'mơ̆i. 26 Mă-lei tơdah bơngai pơlôch bơngai lĕch năm hlôi 'nguaih kơ pơlei tih mă sư đêl kơdâu
         ôn, anih mă sư đei kơdâu ôn boih, 27 păng dah lu bơngai iung kơting, tơ'bơ̆p, pơlôch sư tơ 'nguaih kơ pơlei tih mă sư kơdâu
         ôn, lei lu bơngai iung kơting, 'mong pham noh huay kơ đei yoch glăi ôh kơ pơlôch bơngai.
         28 Yua kơ bơngai mă pơlôch bơngai noh athei oei tơ lăm pơlei tih wă ôn akâu noh dĭng
         truh tơ 'bok soi tơm noh lôch boih, đơ̆ng rŏng kơ 'bok soi lôch boih na bơngai mă
         pơlôch bơngai noh gơh wih tơ pơlei sư jang sa.29 Mă khan lu iĕm oei tơ dêh char ayơ lu iĕm răk tơdrong juăt 'nâu na sek tơlang tơduă
         lu iĕm lăm rim jơhnơr lu iĕm.30 Tơdah đei bơngai bu pơlôch bơngai, lu iĕm kư̆ rôp sek kiơ̆ kơ đơ̆ng đe roi khai kơ
         sư na gơh pơlôch sư; mă-lei dah lăp minh 'nu bơngai đĕch roi, lei ưh tam gơh pơlôch
         bu ôh.31 Lu iĕm 'nĕ kơ iŏk jên đơ̆ng lu bơngai pơlôch đe ăn wă huai tơdrong arih sư mă đe sek
         trŏ kơ wă pơlôch. 32 Lu iĕm 'nĕ kơ iŏk jên bơngai kơdâu ôn boih lăm pơlei tih ôn kơ'nơp, ăn kơnh sư gơh
         brŏk wih tơ pơlei sư kơdih adrol kơ 'bok soi tơm lôch.33 Lu iĕm 'nĕ kơ pơm kơnê̆ 'mê̆-'mach kơ teh iĕm wă oei; yua kơ đơ̆ng pham pơm mơgrĭ
         kơ teh đak; ưh kơ đei kiơ mă gơh pơm kơ teh rơgoh dơ̆ng dah đei bơngai tuh pham pơlôch
         đe, lăp minh tơdrong đĕch pơm mơgrĭ kơ teh, mưh ưh kơ pơlôch plơ̆ sư tuh pham lei
         ưh kơ gơh huai iŏk teh noh ôh. 34 Thoi noh, lu iĕm 'nĕ pơm mơgrĭ kơnê̆ 'mê̆ brư̆ kơ teh đak mă lu iĕm wă oei noh, Inh
         oei; Inh boih Kră Yang oei hơdai lu adrĕch bơngai Isơrael.
         
            

         
      

   
      
         36
Tơdrong juăt lu adruh chă klo adrĕch nai ưh kơ gơh iŏk teh jang sa361 Lu yŏng kơdră Gileat, kon drŏ-nglo Makir, sâu Manase, lăm adrĕch adrung kon sâu Jôsep,
         năm jê̆ păng pơma tơm măt kơ Môis păng lu yŏng kơdră lu bơngai Isơrael, 2 thoi âu: Kră Yang đei khan kơ yŏng kơdră inh hlang lăng păng asong ăn boih teh char
         âu ăn kơ lu adrĕch adrung bơngai Isơrael jang sa păng Kră Yang kư̆m tơtă kơ sư jao
         ăn teh jang sa đơ̆ng Sêlôpêhat 'nhŏng lu nhôn, ăn kơ lu kon drŏ-kăn sư. 3 Lei tơdah lu kon drŏ-kăn sư chă klo bơngai adrĕch nai kơ lăm bơngai Isơrael, teh jang
         sa lu sư noh đe gô iŏk đơ̆ng adrĕch 'bok lu nhôn păng thim dơ̆ng ăn teh jang sa noh
         kơ adrĕch klo lu sư, lei đe gô iŏk pơdrâu teh jang sa noh đơ̆ng adrĕch nhôn, mă đei
         hlang iŏk boih. 4 Mưh truh tơ sơnăm pơdơh hiôk-hian lu bơngai Isơrael kơplah noh teh jang sa lu sư rai
         thim đơ̆ng klo lu sư, lei teh sư jang sa noh gô iŏk đơ̆ng teh adrĕch 'bok lu nhôn.5 Môis tơtă ăn hloi kơ bơngai Isơrael kiơ̆ thoi Kră Yang đei khan kơ sư thoi âu: Adrĕch
         kon sâu Jôsep pơma noh trŏ. 6 'Nâu tơdrong Kră Yang đei khan gah lu kon drŏ-kăn Sêlôpêhat; lu sư wă oei kơ bu mơ̆ng
         kơ wă, mă-lei kư̆ oei lăm adrĕch adrung 'bok lu sư kơdih. 7 Thoi ei na lăm adrĕch bơngai Isơrael, teh jang sa ayơ huay kơ hiong đơ̆ng adrĕch âu
         năm tơ adrĕch nai, yua kơ rim 'nu lăm kon pơlei adrĕch noh gô oei kiơ̆ kơ teh bơ̆n
         jang sa gah adrĕch 'bok sư kơdih. 8 Rim 'nu bơngai drŏ-kăn ayơ đei teh jang lăm lu adrĕch Isơrael, na athei oei kơ bơngai
         bu mă lăm hnam ayơ gah adrĕch adrung 'bok sư kơdih wă kơ rim 'nu lăm lu adrĕch Isơrael
         đei gơh iŏk teh tơmam jang sa đơ̆ng 'bok sư kơdih. 9 Thoi noh, wă ưh kơ gơh đei teh jang sa tŏ yơ đơ̆ng adrĕch âu chĕp ba tơ adrĕch nai;
         mă-lei lăm adrĕch bơngai Isơrael iŏk bơwei teh jang sa kơdih noh.10 Lu kon drŏ-kăn Sêlôpêhat pơm rok kiơ̆ thoi Kră Yang đei pơkă kơ Môis. 11 Yua kơ Mahla, Tirsa, Hogla, Milka păng Nôa kon drŏ-kăn Sêlôpêhat iŏk klo oei kơ tơduă
         kơtum adrĕch 'bok lu sư kơdih ngăl, 12 lu sư iŏk klo lăm lu adrĕch kon sâu Manase, kon drŏ-nglo Jôsep păng gah teh jang sa
         lu sư oei đei lăm adrĕch 'bok lu sư kơdih.13 Noh boih nơ̆r đơ̆ng Kră Yang tơtă pơkă kơ Môis khan ăn kơ kon pơlei adrĕch Isơrael,
         tơ thŭng glă char Môap, jê̆ đak Krong Jôrđăn, tơklă anăp pơlei tih Jêrikô.Bơthô Khôi JuătSƠ̆P HLA BƠAR MĂ PƠĐĂM MÔIS CHIHKRAO SƠ̆PBƠTHO KHÔI JUĂTBơngai chihMôis, 'ngoaih kơ chăl tuch-luch hơbŏ lăng đơ̆ng Jôsuê chih.Chih layơSơ̆p 'nâu đei chih lăm kơplah sơnăm 1407-1406 A.K, kơplah kon pơlei Isơrael pơdơ̆ng
         bơsŭn gah hơlĕch kơ krong Jôrđăn.Đei chih roi kơ lu bơngaiMôis, Jôsuê.Sơ̆p 'nâu đei 34 chăl păng 959 trong.Roi tơbătSơ̆p hla bơar Bơtho Khôi Juăt chih roi dôm tơdrong pơma dơnuh Môis păng kon pơlei
         Isơrael tơ lăm char Môap tơ anih lu sư pơdơh kơ tơdrong yak năm đunh sơnăm lăm char
         glă păng hơmet wă mơ̆t lăm char Kanaan dêh char đêl pơkă.Đei minh 'bar tơdrong kăl đei chih lăm sơ̆p hla bơar 'nâu.1. Môis tơ'blŏk dôm tơdrong truh tih krưp lăm puăn-jĭt sơnăm păng krao kon pơlei chu
         yom, kiơ̆ Kră Yang 'Bok Kei-Dei2. Môis tơ'blŏk kơ kon pơlei Mơjĭt khôi juăt đơ̆ng Kră Yang 'Bok Kei-Dei păng tơ'blŏk
         kơ tơdrong pơyơ̆r akŭm kơkuh kơ minh 'nu Kră Yang 'Bok Kei-Dei đĕch.3. Môis tơ'blŏk kơ tơdrong pơgơ̆p Kră Yang 'Bok Kei-Dei hăm kon pơlei Isơrael. Athei
         lu sư 'blŏk wei răk tơdrong pơgơ̆p.4. Pôk Jôsuê pơm yŏng pơgơ̆r lu kon pơlei Isơrael pơtrơp. Môis lôch tơ char Môap.Kơ̆l tơm lăm sơ̆p hla bơar Bơtho Khôi Juăt 'nâu roi gah Kră Yang 'Bok Kei-Dei 'mêm
         mơnat, dŏng pơklaih păng ăn tơdrong pŭn hiôk kơ kon pơlei Sư, lei na lu sư athei 'blŏk
         'mêm păng chu yom kơ Kră Yang wă kơ lu sư gơh đei pŭn hiôk.Lăm sơ̆p hla bơar 'nâu Jôsuê chih iŏk păng kư̆m krao sơ̆p hla bơar Khôi Juăt tih hloh
         6:4-6.Kơ̆l tơm1. Nơ̆r Môis bơtho blŭng-a 1:1-4:492. Nơ̆r Môis bơtho mă 'bar 5:1-26:19a. Mơjĭt Khôi juăt 5:1-10:22b. Lu Khôi juăt păng nơ̆r chrih bơtho 11:1-26:193. Nơ̆r bơtho hơdrol kơ mơ̆t lăm dêh char đêl pơkă 27:1-28:684. Tơ'blŏk wei răk tơdrong Pơgơ̆p 29:1-30:205. Nơ̆r tuch-luch Môis bơtho 31:1-33:296. Môis lôch 34:1-12

Pêng 'bai Môis bơtho1:1-30; 20Kră Yang athei weh đơ̆ng Hôrêp11 Nâu nơ̆r Môis pơma khan kơ đĭ-đăng bơngai Isơrael, gah hơlĕch kơ đak Krong Jôrđăn,
         tơ lăm thŭng Araba jê̆ pơlei Supha sơlam pơlei Paran păng Tôphêl, La'ban. Haserôt
         păng Đisahap. 2 Yak năm mơjĭt-mônh năr kơ trong đơ̆ng Hôrêp truh tơ Kades Barnêa, rok trong kông Seir.
         3 Lăm sơnăm mă puăn-jĭt năr mă mônh khei mơjĭt-mônh, Môis pơma khan kơ kon pơlei Isơrael
         dôm tơdrong mă đơ̆ng Kră Yang. Kră Yang tơtă kơ sư athei pơma khan kơ lu đe noh. 4 Đơ̆ng rŏng kơ sư blah pơlôch Sihôn pơtao Amôrit oei tơ pơlei Hesbôn păng Ôk pơtao
         Basan oei tơ pơlei Astarôt păng pơlei Êdrei.5 Tơ gah hơlĕch kơ đak Krong Jôrđăn, lăm dêh Môap, Môis pơtơm bơtho tơblang khôi juăt
         noh khan:6 Kră Yang 'Bok Kei-Dei lu bơ̆n đei khan boih hăm lu bơ̆n tơ Hôrêp thoi âu: Lu iĕm oei
         tơ kông đunh dêh bơih. 7 Năm bĕ yak dăr dơ̆ng năm tơklă tơ kông groi kon pơlei Amôrit kư̆m năm truh tơ lu tơring
         jê̆ lu sư lăm thŭng glă Araba păng tơ kông groi bơmơ̆t teh dơnă tơ tơring gah gơal
         rok cheng đak dơsĭ, mơ̆t tơ dêh kon pơlei Kanaan păng char Liban, truh tơ đak krong
         tih noh krong Ơphrat. 8 Inh jao ăn kơ iĕm dêh âu; mơ̆t păng iŏk oei bĕ, dêh mă Kră Yang đei pơkă ăn kơ lu
         'bok lu iĕm Abraham, Isăk, Jakôp, hăm lu kon sâu sư.Pôk lu kră sek tơlang9 Kơplah noh inh đei pơma hăm lu iĕm; minh 'nu inh ưh kơ kĕ wă pŭ pơđĭ lu iĕm. 10 Kră Yang 'Bok Kei-Dei lu iĕm ăn kơ iĕm bơngai rai lơ, năr 'nâu lu iĕm lơ thoi sơnglŏng
         kơpal plĕnh. 11 Apinh Kră Yang 'Bok Kei-Dei 'bok lu iĕm pơm kơ lu iĕm chek lar rai lơ rơbâu hơtăl
         păng ăn pŭn hiôk, kiơ̆ kơ Sư đei khan pơkă boih kơ lu iĕm. 12 Minh 'nu inh bơ̆jang pơm liơ gơh kĕ pŭ dôm tơdrong anat anot păng tơdrong lu kon pơlei
         pơjah pơjăng băl? 13 Rơih chă bĕ lăm adrĕch adrung lu iĕm lu bơngai hơgei đe ang juăt kơ sek tơlang inh
         gô pôk ăn lu sư pơm yŏng pơgơ̆r lu iĕm. 14 Lu kon pơlei tơl thoi âu: Tơdrong ih athei ăn noh 'lơ̆ng dêh. Lu nhôn gô pơm. 15 Thoi noh inh iŏk lu bơngai wă pơm yŏng đơ̆ng adrĕch adrung lu iĕm, lu bơngai hơgei
         đe ang păng đêl juăt kơ đei tơdrong truh pôk sư pơm yŏng lu iĕm, wei-lăng minh-rơbâu
         'nu wei minh-hrĕng 'nu wei-lăng pơđăm-jĭt 'nu, dah wei-lăng mơjĭt 'nu bơngai păng
         wei-lăng lăm adrĕch adrung lu iĕm.16 Kơplah ei kơnh, inh tơtă ăn kơ lu 'bok sek tơlang kơ lu iĕm; mơ̆ng bĕ tơduă 'nhŏng
         oh lu iĕm păng iŏk tơdrong tơpăt na sek tơlang tơdrong đei pơjah băl rim 'nu hăm lu
         'nhŏng oh sư, dah hăm lu bơngai tơmoi nai mă oei hăm sư. 17 Lăm tơdrong jang sek tơlang, lu iĕm 'nĕ kơ mơ̆t minh pah; athei mơ̆ng mă bơngai iĕ
         dah bơngai pơm tih, 'nĕ hli kơ bơngai bu, yua kơ tơdrong sek tơlang âu kiơ̆ kơ Kră
         Yang 'Bok Kei-Dei, tơdah đei tơdrong kiơ anat kơ lu iĕm, athei chông ba tơ inh, inh
         gô mơ̆ng lăm tơdrong noh. 18 Thoi noh lăm kơplah noh inh gô pơkă kơ lu iĕm dôm tơdrong lu iĕm gô pơm.Wơh bơngai năm chop lăng19 Lu bơ̆n yak đơ̆ng Hôrêp năm rok hlôi kơ char glă să păng krưp dêh mă lu iĕm 'bôh boih.
         Rok tơklă kông groi kon pơlei Amôrit, kiơ̆ thoi Kră Yang 'Bok Kei-Dei bơ̆n đei pơkă
         kơ bơ̆n, đơ̆ng noh lu bơ̆n truh tơ Karđes Parnêa.20 Inh khan boih kơ lu iĕm: Lu iĕm truh boih tơ kông groi kon pơlei Amôrit, mă Kră Yang
         'Bok Kei-Dei bơ̆n ăn kơ lu bơ̆n. 21 To, Kră Yang 'Bok Kei-Dei ih pơjao boih dêh âu kơ ih; năm tŏk bĕ, iŏk dêh noh, kiơ̆
         thoi Kră Yang 'Bok Kei-Dei 'bok iĕm đei khan boih kơ lu iĕm; 'nĕ kơ rơdu 'nĕ kơ hli.
         22 Đĭ-đăng lu iĕm năm tơ inh păng khan: Wơh bĕ lu bơngai năm adrol kơ lu nhôn, wă kơ
         lu sư năm chop lăng dêh noh păng wih roi ăn kơ lu nhôn, trong ayơ lu nhôn wă tŏk năm
         păng pơlei ayơ lu nhôn gô mơ̆t. 23 Nơ̆r âu inh lăp đon, inh rơih mơjĭt-'bar 'nu drŏ-nglo đơ̆ng lăm lu iĕm, đơ̆ng rim
         adrĕch minh 'nu. 24 Mơjĭt-'bar 'nu lu đe noh năm, tŏk tơ kông, năm truh tơ thŭng Êskôl chop lăng dêh noh.
         25 Lu sư phĕ chĕp ba plei 'long đơ̆ng dêh noh, ăn kơ lu bơ̆n; roi ăn kơ lu bơ̆n khan:
         Dêh mă Kră Yang 'Bok Kei-Dei bơ̆n ăn kơ lu bơ̆n 'lơ̆ng dêh. 26 Mă-lei lu iĕm ưh kơ wă năm ôh păng sơngah kơ nơ̆r đơ̆ng Kră Yang 'Bok Kei-Dei lu iĕm
         tơtă. 27 Lu iĕm pơma jŏk lăm bơsŭn lu iĕm khan: Yua kơ Kră Yang areh kơ lu bơ̆n, na chông tơlĕch
         bơ̆n đơ̆ng dêh Êyiptơ, wă jao lu bơ̆n lăm tơpang ti lu kon pơlei Amôrit, wă pơlôch
         pơrăm bơ̆n. 28 Lu bơ̆n wă năm tơ yơ? 'Nhŏng oh lu bơ̆n pơm kơ lu bơ̆n hli na khan: Adrĕch noh tih
         păng kơjung hloh kơ lu bơ̆n; pơlei lu sư ei tih păng man dur kơjăp kơjung truh tơ
         plĕnh; tơ noh lu nhôn kư̆m 'bôh lu kon sâu kon pơlei Anakim tih kơjung.29 Na inh khan kơ lu iĕm: Lu iĕm 'nĕ kơ hli tơrơ kơ kiơ. 30 Kră Yang 'Bok Kei-Dei lu iĕm năm adrol, sư gô tơblah dŏng lu iĕm, kư̆m thoi sư đei
         pơm boih 'bơ̆t anăp lu iĕm tơ dêh Êyiptơ. 31 Păng lăm char glă, jơ̆ anih lu iĕm 'bôh lăm trong lu iĕm yak năm, mă truh tơ anih
         'nâu, Kră Yang 'Bok Kei-Dei pôk glơng iĕm thoi minh 'nu bơngai drŏ-nglo pôk glơng
         kon drŏ-nglo sư kơdih. 32 Mă-lei lu iĕm oei ưh kơ lui kơ Kră Yang 'Bok Kei-Dei lu iĕm 'mơ̆i. 33 Jơ̆ Tơ'ngla năm adrol chông lu iĕm năm rok trong wă chơchă kơ lu iĕm minh anih oei;
         kơmăng yua ŭnh, kơ'năr yua hơmơ̆l, wă ba trong lu iĕm yak năm.34 Kơplah noh, Kră Yang kơtơ̆ng nơ̆r lu iĕm, na blĕk dêh păng pơkăm khan: 35 Ưh kơ đei drŏ-nglo bu lăm adrĕch kơnê̆ âu gô 'bôh dêh 'lơ̆ng rŏ mă Inh đei pơkă wă
         ăn kơ lu 'bok iĕm. 36 Lăp Kalep kon drŏ-nglo Jêphunê; sư gô 'bôh dêh noh păng Inh gô ăn kơ sư hăm kon sâu
         sư dêh noh, mă đêl jơ̆ng sư juă. Yua kơ sư kiơ̆ Kră Yang kơjăp 'lơ̆ng hăm đĭ jơhngơ̆m.
         37 Yua kơ đơ̆ng lu iĕm na Kră Yang kư̆m hil kơ inh, na khan: Ih kư̆m lei-lăi, ưh kơ gơh
         wă mơ̆t tơ dêh noh ôh. 38 Jôsuê kon drŏ-nglo Nun, jơ̆ đĭch đam ih, sư gơh mơ̆t tơ dêh noh; pơm bĕ kơ jơhngơ̆m
         sư kơjăp, yua kơ đơ̆ng sư gô ăn kơ kon pơlei Isơrael gơh đei iŏk dêh noh. 39 Lu kon hơ'lơ̆p lu iĕm păng lu iĕm khan thoi kơ minh pôm tơmam prăn đĕch păng lu kon
         drŏ-nglo iĕm dang ei tam mă băt ôh tơdrong 'lơ̆ng dah tơdrong kơnê̆, gô mơ̆t tơ dêh
         noh; Inh gô ăn kơ lu sư dêh âu bơ̆jang sa, 40 Mă-lei bĕ lu iĕm, brŏk hơlơ̆k bĕ, chă thông huang tơ char glă tơklă đak Dơsĭ 'Brê.41 Kơplah noh lu sư tơl inh: Lu nhôn pơm yoch hăm Kră Yang; lu nhôn gô năm blah păng
         pơm dôm tơdrong mă Kră Yang lu bơ̆n đei pơkă, kơ bơ̆n! Rim 'nu kơ lu drŏ-nglo lu iĕm
         hơmet tơlei tơ̆n chĕp đao hơlă tŏk tơ kông năm tơblah. 42 Kră Yang khan kơ inh: Khan bĕ kơ lu sư; 'nĕ kơ tŏk păng 'nĕ kơ tơblah, yua kơ Inh
         ưh kơ oei hơdai hăm lu iĕm ôh. Kơnh hli kơ lu iĕm tơblah jei đe.43 Thoi noh inh đei roi dơ̆ng kơ lu iĕm, mă-lei lu iĕm ưh kơ wă mơ̆ng ôh, pơma plơ̆ kơ
         nơ̆r Kră Yang tơtă; lu iĕm 'bĕnh hăm tơdrong pơang, lu iĕm tơdui băl năm tŏk tơ dêh
         kông groi. 44 Kơplah noh lu bơngai Amôrit mă oei lăm kông groi noh, lĕch đơ̆ng kông druh puh lu
         iĕm thoi sut, blah pơrăm lu iĕm lăm Seir truh tơ Horma. 45 Na lu iĕm brŏk nhơ̆m krao Kră Yang, mă-lei Kră Yang ưh kơ wă mơ̆ng păng ưh kơ đei
         pơgling đon mơ̆ng lu iĕm. 46 Thoi noh lu iĕm oei tơ Kades đunh ưh kơ băt dang yơ!

Sơnăm oei lăm char glă21 Thoi noh lu bơ̆n wơ̆t hơlơ̆k na yak năm tơ lăm char glă tơ gah đak Dơsĭ 'Brê, kiơ̆
         thoi Kră Yang đei pơkă kơ inh păng lu nhôn năm đunh năr dăr kơ kông groi Seir.2 Kră Yang đei khan kơ inh: 3 Lu iĕm năm dăr kơ dêh kông groi âu kư̆m hrăp đunh boih, na năm bĕ tơ gah yă-nơ̆m.
         4 Roi bĕ kơ kon pơlei băt: Lu iĕm năm brih wă jê̆ teh đak lu 'nhŏng oh iĕm, kon sâu
         Êsâu, lu bơngai oei lăm char Seir, lu sư gô hli kơ lu iĕm na lu iĕm athei kơchăng
         bĕ. 5 'Nĕ kơ đei tơblah hăm lu sư, yua kơ Inh ưh kơ ăn kơ lu iĕm char lu sư noh ôh, mă khan
         minh anih teh đêl tơpang jơ̆ng lu iĕm juă kư̆m ưh kơ ăn 'mơ̆i, yua kơ Inh đei ăn boih
         kơ Êsâu kông groi Seir âu wă kơ sư bơ̆jang sa. 6 Lu iĕm gô răt tơmam sa đơ̆ng lu sư hăm jên hu thoi noh lu iĕm đei tơmam sŏng sa, lu
         iĕm kư̆m gô răt đak nhă đơ̆ng lu sư hăm jên hu na lu iĕm đei đak nhă. 7 Yua kơ Kră Yang 'Bok Kei-Dei iĕm ăn pŭn hiôk dôm tơdrong jang đơ̆ng tơpang ti iĕm
         pơm; Sư băt boih kơ tơdrong lu iĕm năm rok char glă să âu, lăm puăn-jĭt sơnăm 'nâu,
         Kră Yang 'Bok Kei-Dei iĕm oei hăm iĕm boih; huay kơ kơ'bah kiơ ôh.8 Thoi noh lu bơ̆n năm hlôi, weh đơ̆ng 'nhŏng oh lu bơ̆n, lu kon drŏ-nglo Êsâu, lu bơngai
         oei lăm char Seir, Bơ̆n weh đơ̆ng trong Araba, rok wer kơ trong Êlat păng Êsiôn Gêber
         tŏk đak Dơsĭ 'Brê năm tơpăt rok trong char glă Môap.9 Kră Yang khan kơ inh: 'Nĕ kơ ayăt păng 'nĕ kơ tơblah hăm lu kon pơlei Môap; yua kơ
         Inh ưh kơ đei ăn kơ iĕm ôh dêh âu wă bơ̆jang sa, Inh ăn boih pơlei Ar kơ kon sâu Lot
         bơ̆jang sa. 10 Adrol sơ̆, kon pơlei Êmim oei tơ noh, jơ̆ minh adrĕch kon pơlei tih, lơ, akâu tih
         hơbŏ thoi adrĕch bơngai Anakim. 11 Đe kư̆m krao kon pơlei âu kon pơlei Rêphaim, a tih hơbŏ thoi adrĕch bơngai Anakim;
         mă-lei kon pơlei Môap krao lu sư bơngai Êmim. 12 Kon pơlei Hôrit adrol sơ̆ kư̆m oei tơ char Seir; mă-lei kon sâu Êsâu pơlôch pơrăm
         đĭ kon pơlei păng oei tơplih kơ lu sư tơ noh, kư̆m thoi bơngai Isơrael pơm kơ dêh
         mă đơ̆ng Kră Yang ăn kơ lu sư bơ̆jang sa. 13 Dang ei, iung bĕ năm tŏk thong đak glung Sêret. Thoi noh lu nhôn năm hlôi boih kơ
         thong đak glung Sêret.14 Thoi noh, măng năr lu nhôn, lĕch đơ̆ng Kades Barnêa, truh tơ năm hlôi kơ đak glung
         Sêret, đunh đei pêng-jĭt tơhngam sơnăm đĭ lăm minh chăl dĭng mah đĭ lu bơngai drŏ-nglo
         mă gơh pơm linh lôch đĭ đơ̆ng lăm kơđông, kư̆m thoi Kră Yang đei pơkă boih. 15 Tơpă, yua kơ đơ̆ng ti Kră Yang hil pơrăm lu sư đơ̆ng lăm kơđông dĭng mah răm đĭ.16 Đơ̆ng rŏng kơ lu bơngai pơm linh hlôi tôch hiong đĭ boih đơ̆ng kon pơlei; 17 na Kră Yang khan kơ inh: 18 Năr âu, lu iĕm gô năm rok pơlei Ar lăm dêh Môap. 19 Mưh iĕm năm truh jê̆ kon sâu Ammôn, 'nĕ kơ ayăt păng tơblah hăm lu sư hŏ; yua kơ Inh
         ưh kơ ăn kơ iĕm ôh dêh char đơ̆ng kon sâu Ammôn jing teh iĕm jang sa, đơ̆ng Inh ăn
         boih dêh noh kơ lu kon sâu Lot bơ̆jang sa. 20 Dêh âu dêh Rêphaim, adrol sơ̆ kon pơlei Rêphaim oei tơ noh, kon pơlei Ammôn krao anăn
         Samsumim. 21 Minh adrĕch kon pơlei tih păng lơ, hơbŏ sư tih kơjung thoi adrĕch kon pơlei Anakim,
         mă-lei Kră Yang pơrăm lê̆ lu sư 'bơ̆t anăp kon pơlei Amôn; kon pơlei Amôn puh tơgar
         iŏk dêh noh păng oei hloi tơ noh; 22 kư̆m thoi Kră Yang pơm kơ lu kon sâu Êsâu, oei tơ char Seir, kơplah mă Kră Yang pơrăm
         kon pơlei Hôrit 'bơ̆t anăp lu kon sâu Êsâu; lu sư puh tơgar iŏk dêh kon pơlei Hôrit
         păng oei hloi tơ noh dĭng truh dang ei. 23 Bĕ gah kon pơlei Awim, oei đơ̆ng lăm lu pơlei iĕ truh tơ pơlei Gasa, kon pơlei Kaptorim,
         oei đơ̆ng char Kaptôr pơrăm lu sư na oei hloi tơ noh.Tơblah hăm Sihôn pơtao Hesbôn jei lu bơngai Isơrael24 Iung bĕ, yak năm hlôi kơ đak glung Arnôn to;b Inh jao Sihôn, pơtao Hesbôn, bơngai
         Amôrit, hăm dêh lu sư lăm tơpang ti iĕm; pơtơm iŏk bĕ păng tơblah hăm lu sư. 25 Năr âu Inh gô pơm ăn kơ lu kon pơlei pơla mă oei lăm kơpal teh âu gô hli păng krưp
         dêh đei kơtơ̆ng roi gah iĕm, lu kon pơlei noh gô tơtơ̆ păng hli krưp dêh kơ iĕm.26 Đơ̆ng char glă Kađêmôt, inh wơh bơngai năm roi kơ Sihôn, pơtao Hesbôn, iŏk nơ̆r pơma
         hiôk hăm lu sư khan: 27 Apinh ih ăn kơ nhôn yak năm rok dêh ih. Nhôn yak năm rok kiơ̆ trong tih, nhôn ưh kơ
         weh tơ 'ma dah tơ 'ngiĕo ôh. 28 Ih iŏk jên hu 'nâu tĕch ăn tơmam sa wă kơ nhôn đei sa; iŏk jên hu 'nâu tĕch ăn đak,
         wă kơ ôn inh đei đak nhă; păng wă kơ inh gơh rok năm hloi. 29 Kŭm thoi kon sâu Êsâu mă oei tơ char Seir păng kon pơlei Môap mă oei tơ char Ar hlôi
         ăn boih kơ inh thoi noh gô dĭng mă nhôn tŏk năm hlôi kơ đak Krong Jôrđăn, wă mơ̆t
         tơ dêh mă Kră Yang 'Bok Kei-Dei nhôn wă ăn kơ nhôn. 30 Mă-lei Sihôn, pơtao Hesbôn, ưh kơ ăn kơ lu nhôn yak năm rok teh đak lu sư ôh; yua
         kơ Kră Yang 'Bok Kei-Dei pơm jơhngơ̆m kơ̆l pơtao arăng, wă jao sư lăm tơpang ti nhôn,
         kư̆m thoi năr 'nâu.31 Kră Yang khan kơ inh: Âu na dang ei Inh jao ăn kơ iĕm Sihôn păng dêh char sư, iŏk
         bĕ wă kơ ih gơh oei bơ̆jang sa lăm char sư. 32 Kơplah noh, Sihôn păng đĭ-đăng kon pơlei sư lĕch wă tơ'bơ̆p păng tơblah hăm lu bơ̆n
         tơ pơlei Jahas. 33 Mă-lei Kră Yang 'Bok Kei-Dei bơ̆n jao sư kơ lu bơ̆n; kon drŏ-nglo hăm đĭ-đăng lu kon
         pơlei sư tơblah jei bơ̆n. 34 Kơplah noh bơ̆n iŏk đĭ lu pơlei tih sư, pơrăm đĭ lu pơlei tih păng pơrăm đĭ-đăng drŏ-nglo,
         drŏ-kăn păng lu kon hơ'lơ̆p, ưh kơ đei lê̆ minh 'nu bu. 35 Lu bơ̆n plah tơgar iŏk sem dơrong păng mŭk tơmam lăm pơlei tih mă đêl blah iŏk jei
         bơ̆n. 36 Đơ̆ng pơlei Arôe; mă oei tơter thong đak glung Arnôn păng lu pơlei tih oei lăm thŭng
         truh tơ Gileat, ưh kơ đei minh pôm pơlei tih ayơ mă pơm kơjăp dêh 'bơ̆t anăp lu bơ̆n;
         Kră Yang 'Bok Kei-Dei lu bơ̆n jao đĭ lu pơlei noh ăn kơ bơ̆n. 37 Lu bơ̆n ưh kơ gơh năm jê̆ pôm dêh kon sâu Ammôn mă oei jơ̆p tơter đak krong Jabôk,
         dah lu pơlei tih kơpal kông groi, dah mă anih ayơ Kră Yang 'Bok Kei-Dei lu bơ̆n khă
         ưh kơ ăn lu bơ̆n tơgar iŏk.

Tơblah hăm Ôk pơtao char Basan jei bơngai Isơrael31 Kơplah noh lu bơ̆n wơ̆t hơlơ̆k rok trong char Basan păng Ôk pơtao char Basan iung
         blah bơ̆n, sư păng đĭ-đăng lu kon pơlei sư wă tơblah lu bơ̆n tơ Êdrei. 2 Mă-lei Kră Yang khan kơ inh: Ih 'nĕ hli kơ sư ôh, yua kơ Inh jao sư, đĭ-đăng kon pơlei
         păng dêh sư lăm tơpang ti iĕm boih; iĕm gô pơm kơ sư kư̆m thoi iĕm pơm boih kơ Sihôn,
         pơtao đe Amôrit, mă oei tơ pơlei Hesbôn. 3 Thoi noh Kră Yang 'Bok Kei-Dei lu bơ̆n jao boih lăm tơpang ti lu bơ̆n Ôk, pơtao char
         Basan păng đĭ-đăng kon pơlei sư: Lu bơ̆n blah pơrăm lu sư dĭng truh tơ ưh pă đei minh
         'nu bơngai bu oei arih dơ̆ng. 4 Kơplah noh lu bơ̆n iŏk đĭ lu pơlei tih sư, ưh kơ đei pơlei tih ayơ đơ̆ng mă lu bơ̆n
         ưh kơ tam iŏk; đei tơdrâu-jĭt tŏ pơlei tih păng đĭ tơring Argôp, teh đak pơtao Ôk
         lăm dêh Basan. 5 Đĭ-đăng lu pơlei tih noh jơ̆ pơlei kơjăp đei dur kơjung, 'măng jang păng đei 'long
         chơkăl; hloh kơ noh dơ̆ng kư̆m đei lơ lu pơlei mă ưh kơ đei dur. 6 Lu bơ̆n pơrăm goh đĭ lu sư, kư̆m thoi lu bơ̆n pơm boih kơ Sihôn, pơtao đe Hesbôn,
         pơrăm đĭ lu pơlei tih, lu bơngai drŏ-nglo, drŏ-kăn păng lu kon hơ'lơ̆p. 7 Mă-lei lu bơ̆n blah iŏk lu sem dơrong păng mŭk tơmam mă lu pơlei đêl tơblah jei bơ̆n.
         8 Thoi noh lu bơ̆n blah iŏk teh đơ̆ng 'bar 'nu pơtao Amôrit lăm char noh mă oei pah
         to Krong Jôrđăn, iŏk đơ̆ng glung Arnôn truh tơ Kông Hermôn. 9 Kon pơlei Siđôn krao kông Hermôn noh kông Siriôn, gah kon pơlei Amôrit krao kông Sênir;
         10 Đĭ-đăng lu pơlei tih lăm char glă Gileat păng Basan truh tơ pơlei Salêka păng pơlei
         Êdrei 'bar tŏ pơlei tih teh đak pơtao Ôk lăm char Basan. 11 Gah adrĕch Rêphaim oei đei minh 'nu Ôka arih pơtao char Basan, giơng sư pơm păng mam
         tor giơng tơsĭn hơgăt, wơ̆l giơng puăn hơgăt. Oei đei tơ Raba pơlei tih kon sâu Ammôn,Klah asong băl teh12 Kơplah lu bơ̆n đei iŏk dêh noh, jing char bơ̆n inh asong ăn kơ adrĕch Rubên păng Gat
         iŏk đơ̆ng tơring gah yă-nơ̆m pơlei Arôe, tơ rok thŭng đak glung Arnôn păng minh puăt
         kông groi Gileat, hăm lu pơlei tih sư. 13 Inh klah asong minh puăt kơ adrĕch Manase, mă oei minh puăt lăm kông groi Gileat păng
         char Basan teh đak pơtao Ôk, wă khan đĭ tơring Argôp lăm char Basan. Tơring ei đe
         krao dêh Rêphaim. 14 Jair adrĕch Manase, iŏk đĭ tơring Argôp truh tơ hơdral kon pơlei Gêsur păng Makathit,
         krao anăn sư kơdih pơlei Hawôt Jar lu pơlei lăm dêh Basan, truh tơ dang ei. 15 Inh kư̆m asong ăn kơ Makir dêh Gileat. 16 Gah lu adrĕch Rubên păng Gat, inh klah asong ăn teh iŏk đơ̆ng gơal char Gileat tơ
         thong đak glung Arnôn, hơdral gah yă-nơ̆m iŏk đơ̆ng tŏk-bŏk đak krong Jabôk krong
         'nâu hơdral lu kon sâu Ammôn. 17 Hơdral gah bơmơ̆t noh thŭng glă Jôrđăn lăm teh Araba, đơ̆ng Kinêret truh tơ thŭng
         glă đak dơsĭ Araba noh đak Dơsĭ 'Boh, b tơ jơ̆ng kông Pisga, tơ gah hơlĕch.18 Kơplah noh, inh tơtă kơ lu iĕm, khan, Kră Yang 'Bok Kei-Dei lu iĕm jao boih dêh âu
         kơ lu iĕm iŏk bơ̆jang sa; đĭ-đăng lu bơngai nuih kơtang lu iĕm athei chĕp đao hơlă
         yak năm adrol kơ lu 'nhŏng oh bơ̆n, kon pơlei Isơrael. 19 Mă-lei lu kon akăn păng sem dơrong lu iĕm. Inh băt kơ lu iĕm đei lơ sem dơrong, lê̆
         oei kơtă lăm pơlei tih mă inh ăn boih kơ lu iĕm. 20 Dĭng mă Kră Yang ăn 'nhŏng oh lu iĕm đei tơdrong pơdơh hiôk thoi bơ̆n păng lu 'nhŏng
         oh iĕm kư̆m gơh iŏk boih dêh mă Kră Yang 'Bok Kei-Dei lu iĕm ăn kơ lu sư tơ gah pah
         to đak Krong Jôrđăn; klaih kơ noh đĭ-đăng kơ lu iĕm gơh wih brŏk bơ̆jang sa mă teh
         inh đei ăn boih kơ lu iĕm.21 Kơplah noh inh pơkă boih kơ Jôsuê: Măt ih 'bôh boih dôm tơdrong Kră Yang 'Bok Kei-Dei
         lu iĕm hlôi pơm boih kơ 'bar 'nu pơtao âu; Kră Yang kư̆m gô pơm thoi noh kơ dôm lu
         teh đak ayơ mă iĕm wă năm mơ̆t. 22 'Nĕ kơ hli lu teh đak noh; yua kơ Kră Yang 'Bok Kei-Dei lu iĕm gô blah dŏng lu iĕm.Kră Yang ưh kơ ăn Môis mơ̆t lăm dêh Kanaan23 Kơplah ei; inh krao khan hăm Kră Yang thoi âu: 24 Ơ Kră Yang, Ih hlôi tơ'bôh kơ đĭch đam Ih tơdrong krưp tih păng tơpang ti mơyang Ih,
         yua kơpal plĕnh ala teh âu ưh kơ đei yang ayơ gơh pơm tơdrong mơsêh mơyang thoi Ih.
         25 Inh apinh Ih ăn kơ inh gơh 'bôh teh đak 'lơ̆ng rŏ, hăm kông groi tih rŏ păng kông
         Liban mă oei pah to đak Krong Jôrđăn. 26 Mă-lei Kră Yang khan; yua kơ đơ̆ng lu iĕm na Kră Yang hil kơ inh, kuă kơ mơ̆ng nơ̆r
         inh Kră Yang khan kơ inh: Tôm boih; 'nĕ pă roi gah tơdrong 'nâu dơ̆ng kơ Inh. 27 Tŏk bĕ tơ kông Pisga, đơ̆ng noh ih lăng tơ gah bơmơ̆t, tơ gah yă-nơ̆m, tơ gah gơal
         păng tơ gah hơlĕch, na ih lăng dêh noh, yua kơ ih ưh kơ gơh năm hlôi kơ Krong Jôrđăn
         'nâu. 28 Mă-lei athei jao bĕ kơ Jôsuê, tơgŭm jơhngơ̆m sư mă kơjăp, yua kơ sư gô chông ba kon
         pơlei 'nâu, tŏk blah iŏk dêh mă ih đei lăng 'bôh noh. 29 Lei na lu bơ̆n oei lăm thŭng jê̆ Bet Pêôr.

Môis athei đe pơm kiơ̆ dôm nơ̆r tơtă41 Ơ Isơrael! Mơ̆ng bĕ khôi juăt păng nơ̆r tơtă mă inh gô pơhrăm lu iĕm, wă kơ lu iĕm
         gơh đei arih păng gơh mơ̆t tơ dêh mă Kră Yang 'Bok Kei-Dei 'bok lu iĕm wă ăn kơ lu
         iĕm iŏk.2 Lu iĕm 'nĕ kơ thim kiơ păng kư̆m 'nĕ kơ hŭt lê̆ kiơ dôm nơ̆r inh wă khan kơ iĕm, mă-lei
         athei wei răk dôm nơ̆r tơtă đơ̆ng Kră Yang 'Bok Kei-Dei lu iĕm, nơ̆r tơtă mă inh wă
         bơtho kơ lu iĕm.3 Măt lu iĕm hlôi 'bôh boih dôm tơdrong Kră Yang pơm tơ Baal Pêôr. Kră Yang 'Bok Kei-Dei
         lu iĕm đei pơlôch pơrăm đĭ lu bơngai lui kiơ̆ Baal Pêôr đơ̆ng lăm lu iĕm.4 Bơngai bu oei kiơ̆ Kră Yang 'Bok Kei-Dei lu iĕm kơjăp, oei arih ngăl truh năr âu.5 Inh đei bơtho lu iĕm lu nơ̆r tơtă păng khôi juăt Kră Yang 'Bok Kei-Dei inh tơtă boih
         kơ inh, wă kơ lu iĕm pơm kiơ̆ mưh iĕm mơ̆t oei boih tơ lăm dêh char noh.6 Lu iĕm athei wei răk pơm kiơ̆ bĕ dôm lu nơ̆r tơtă păng khôi juăt âu; yua kơ noh jơ̆
         tơdrong hơgei păng tơdrong hlôh wao lu iĕm 'bơ̆t anăp lu adrĕch adrung đe nai. Lu
         sư kơtơ̆ng gah khôi juăt âu, na lu sư khan: Lu kon pơlei âu jơ̆ minh adrĕch hơgei
         păng hlôh wao!7 Ưh kơ đei adrĕch tih ayơ mă đei yang jê̆ lu sư thoi Kră Yang 'Bok Kei-Dei oei jê̆
         lu bơ̆n ling-lang na mơ̆ng rim nơ̆r krao khan thoi bơ̆n: 8 Hăm đei ưh adrĕch adrung tih ayơ đei lu nơ̆r tơtă păng khôi juăt 'lơ̆ng tơpăt thoi
         khôi juăt đĭ tơdrong juăt âu, mă inh pơdah 'bơ̆t anăp lu iĕm âu?9 Athei wei răk, pơ'lơ̆ng kơdih akâu iĕm, kơnh hli kơ iĕm hiơt dôm tơdrong mă măt lu
         iĕm 'bôh boih păng 'nĕ ăn lu tơdrong noh lĕch đơ̆ng lăm jơhngơ̆m iĕm păng athei bơtho
         bĕ kơ lu kon sâu se iĕm dơ̆ng.10 'Blŏk bĕ kơ năr iĕm dơ̆ng 'bơ̆t anăp Kră Yang 'Bok Kei-Dei iĕm tơ Hôrêp kơplah noh
         Kră Yang khan kơ inh thoi âu: Krao akŭm bĕ đĭ-đăng kon pơlei, wă kơ lu sư mơ̆ng nơ̆r
         Inh, wă pơhrăm ăn kơ lu sư băt hli yom kơ Inh kơplah lu sư oei arih tơ kơpal teh âu
         păng wă kơ lu sư bơtho nơ̆r âu ăn kơ lu kon sâu se lu sư dơ̆ng.11 Thoi noh lu iĕm năm jê̆ păng dơ̆ng 'bơ̆t jơ̆ng kông, 'bơ̆t kông ŭnh oei sa dơhlông
         truh tơ plĕnh, đei hơmơ̆l măng mu găm suek gom.12 Kơplah noh đơ̆ng lăm ŭnh Kră Yang khan kơ lu iĕm, lu iĕm kơtơ̆ng nơ̆r Sư pơma, mă-lei
         ưh kơ đei 'bôh akâu Sư ôh, lăp kơtơ̆ng nơ̆r pơma đĕch. 13 Sư roi ăn kơ lu iĕm băt tơdrong Sư pơgơ̆p nơ̆r Sư tơtă wă kơ lu iĕm athei pơm kiơ̆,
         thoi mơjĭt nơ̆r tơtă, Sư chih tơ kơpal 'bar hlak tơmo lat. 14 Lăm kơplah noh, Kră Yang athei inh bơtho tơ'bôh kơ lu iĕm dôm nơ̆r tơtă păng khôi
         juăt wă kơ lu iĕm pơm kiơ̆ tơdrong noh tơ lăm dêh mă lu iĕm gô tŏk hlôi kơ đak Krong
         Jôrđăn năm mơ̆t iŏk.Pơkâm kơkuh kơ yang nai15 Lu iĕm athei kơchăng bĕ kơdih, yua kơ lu iĕm ưh kơ đei 'bôh ôh akâu Kră Yang 'Bok
         Kei-Dei lu iĕm, đơ̆ng lăm tŏk-bŏk ŭnh lăm năr Sư pơma khan kơ lu iĕm tơ kông Hôrêp.
         16 Kơchăng bĕ kơnh hli kơ lu iĕm pơrăm akâu kơdih, na chă pơm kơdih lu rup yang, pơm
         hơbŏ thoi rup bơngai drŏ-nglo dah bơngai drŏ-kăn, 17 dah hơbŏ thoi rup kon sem brem mơmŏ kơpal teh, dah hơbŏ thoi rup kon sem brem đei
         pơnăr păr kơpal plĕnh, 18 dah hơbŏ thoi rup lu hơdrông kơep mơmŏ ah klak kơpal teh, dah hơbŏ thoi lu rup ka
         oei lăm đak. 19 Kơnh hli kơ lu iĕm pơm ngoi lăng tơ plĕnh 'bôh măt 'năr, măt khei, lu sơnglŏng dôm
         lu tơmam kơpal plĕnh, kơnh iĕm 'maih wă kơkuh kơ dôm lu tơmam noh păng drap kơkuh
         kơ lu sư. Mă Kră Yang 'Bok Kei-Dei asong ăn tơmam noh kơ kon bơngai oei ala teh âu.
         20 Mă-lei lu iĕm, Kră Yang rơih păng iŏk lu iĕm lĕch đơ̆ng dêh Êyiptơ, thoi ŭnh đei 'buh
         bơsei ngur lăm ŭnh wă kơ lu iĕm jing kon pơlei pơla Sư kơdih, thoi iĕm năr âu.21 Na Kră Yang hil kơ inh; yua kơ lu iĕm na Sư pơkăm khan ưh kơ ăn inh tŏk hlôi kơ đak
         Krong Jôrđăn păng ưh kơ ăn inh mơ̆t tơ dêh 'lơ̆ng rŏ mă Kră Yang 'Bok Kei-Dei lu iĕm
         wă ăn kơ lu iĕm bơ̆jang sa. 22 Inh gô lôch tơ lăm dêh âu, ưh kơ gơh tŏk hlôi kơ đak Krong Jôrđăn, mă-lei lu iĕm gô
         năm hlôi păng iŏk dêh 'lơ̆ng rŏ ei. 23 Athei kơchăng bĕ kơdih akâu iĕm, 'nĕ kơ hiơt tơdrong pơgơ̆p đơ̆ng Kră Yang 'Bok Kei-Dei
         lu iĕm mă đei pơgơ̆p hăm lu iĕm păng 'nĕ kơ pơm rup yang, rup sem brem ayơ mă Kră
         Yang 'Bok Kei-Dei lu iĕm khă. 24 Yua kơ Kră Yang 'Bok Kei-Dei iĕm thoi kơ ŭnh soh chhông păng jơ̆ Kră Yang 'Bok Kei-Dei
         băt kơ gar.25 Mưh lu iĕm đei kon sâu păng oei tơ dêh noh đunh boih, tơdah lu iĕm pơm yoch kơnê̆
         pơrăm akâu kơdih thoi pơm kơ rup yang dah rup sem brem kiơ, mă pơm tơdrong kơnê̆ kiơ
         'bơ̆t anăp Kră Yang 'Bok Kei-Dei lu iĕm wă pơm kơ Sư blĕk. 26 Năr âu inh krao plĕnh păng teh pơm kơdranh kơ lu iĕm thoi âu dah lu iĕm ưh kơ chu
         pơm kiơ̆ Kră Yang, lu iĕm gô lôch hiong 'bônh đĕch đơ̆ng dêh iĕm wă năm iŏk tơ pah
         to đak Krong Jôrđăn. Lu iĕm ưh kơ oei tơ noh đunh ôh, mă-lei gô lôch đĭ. 27 Kră Yang gô pơm kơ iĕm tơklah tơklang jơ̆p kơ teh đak đe, oei pă tŏ sĕt đĕch mă tơ
         anih Kră Yang puh lu iĕm. 28 Tơ noh lu iĕm gô kơkuh kơ rup yang pơm păng 'long păng tơmo, jơ̆ tơdrong jang tơpang
         ti kon bơngai pơm, ưh kơ gơh 'bôh, ưh kơ kơtơ̆ng ưh kơ gơh sa, kư̆m ưh kơ băt 'bâu.
         29 Mă-lei đơ̆ng noh lu iĕm gô krao chă Kră Yang 'Bok Kei-Dei iĕm, layơ iĕm chă Kră Yang
         hăm đĭ jơhngơ̆m, đĭ tơdrong tơchĕng na gơh tơ'bơ̆p Sư. 30 Kơplah lu iĕm đei tơdrong pơmat-tat păng đei dôm tơdrong truh kơ iĕm, lăm năr mă tuch-luch,
         lu iĕm gô wih brŏk tơ Kră Yang 'Bok Kei-Dei iĕm păng chu kiơ̆ nơ̆r Sư. 31 Yua kơ Kră Yang 'Bok Kei-Dei iĕm jơ̆ Kră Yang 'Bok Kei-Dei băt mơnat ưh kơ achăng
         lê̆ păng ưh kơ pơrăm pơlôch iĕm ôh; kư̆m ưh kơ hiơt kơ tơdrong pơgơ̆p mă đơ̆ng Sư
         pơkă pơkăm boih hăm 'bok lu iĕm.32 Thoi noh, iĕm athei apinh lăng iŏk đơ̆ng jơhnơr đei adrol kơ iĕm sơ̆, đơ̆ng năr Kră
         Yang 'Bok Kei-Dei pơjing kon bơngai kơpal teh, đơ̆ng tôch plĕnh âu truh tơ tôch plĕnh
         to, hăm tam đei tơdrong kiơ truh boih tih dah đei kơtơ̆ng tơdrong kiơ boih thoi noh?
         33 Hăm tam đei minh adrĕch ayơ kơtơ̆ng nơ̆r Kră Yang 'Bok Kei-Dei pơma đơ̆ng lăm ŭnh
         thoi lu iĕm đei kơtơ̆ng boih mă oei arih dang ei. 34 Hăm tam đei yang kiơ rơih iŏk minh adrĕch kon pơlei 'nâu đơ̆ng adrĕch kon pơlei nai
         kơ sư kơdih, hăm tơdrong pơlong lăng, hăm tơdrong hlĭch chrơp, hăm tơdrong mơsêh mơyang
         pran kơtang đơ̆ng ti sư, hăm tơdrong tơblah, hăm tơdrong hli krưp thoi đĭ-đăng tơdrong
         Kră Yang 'Bok Kei-Dei lu iĕm đei pơm boih kơ lu iĕm hăm dêh char Êyiptơ 'bơ̆t tơm
         măt lu iĕm?35 Đei tơ'bôh boih kơ lu iĕm dôm tơdrong noh, wă băt kơ Kră Yang 'noh boih Kră Yang 'Bok
         Kei-Dei, ưh kơ bu nai dơ̆ng. 36 Đơ̆ng kơpal plĕnh Sư ăn kơ iĕm kơtơ̆ng nơ̆r Sư, wă bơtho pơhrăm iĕm, tơ kơpal teh
         Sư ăn kơ iĕm 'bôh ŭnh tih Sư păng đơ̆ng lăm ŭnh lu iĕm đei kơtơ̆ng nơ̆r Sư pơma. 37 Yua kơ đơ̆ng Sư 'mêm kơ lu 'bok iĕm, na rơih iŏk adrĕch adrung lu iĕm 'nâu, kơ Sư
         kơdih păng Sư yua tơdrong mơsêh tih Sư krao tơlĕch boih iĕm đơ̆ng dêh Êyiptơ. 38 Sư puh lê̆ lu adrĕch adrung tih hloh păng pran hloh kơ iĕm, wă ba iĕm năm mơ̆t tơ
         dêh noh păng ăn kơ iĕm teh noh wă kơ lu iĕm jang sa, thoi iĕm đei 'bôh dang ei. 39 Thoi noh, dang ei iĕm athei băt păng chih răk bĕ lăm jơhngơ̆m lu iĕm: Kră Yang noh
         boih Kră Yang 'Bok Kei-Dei tơ kơpal plĕnh ti păng tơ ala teh âu; ưh kơ đei bu nai
         dơ̆ng. 40 Wei răk bĕ dôm lu khôi juăt păng nơ̆r tơtă đơ̆ng Sư, tơdrong mă inh bơtho boih kơ
         iĕm năr 'nâu, wă kơ iĕm păng kon sâu iĕm gơh đei hiôk-hian wă kơ lu iĕm oei arih sot
         lăm dêh Kră Yang 'Bok Kei-Dei iĕm ăn kơ iĕm ling-lang truh ning-mônh.Pêng tŏ pơlei ôn kơ'nơp41 Kơplah noh Môis klah lê̆ pêng tŏ pơlei tih tơ gah hơlĕch kơ Krong Jôrđăn, 42 wă kơ lu bơngai pơlôch bơngai kơdâu ôn tơ noh, bơngai mă pơlôch rông 'bôt sư hơch
         'bơm ưh kơ pơrơ̆ng ôh, ưh kơ đei chă ayăt băl đơ̆ng adrol, wă kơ sư gơh klaih đơ̆ng
         đe wă pơlôch 'mong, na kơdâu ôn mơ̆t lăm pơlei noh. 43 Noh pơlei Bêser, lăm dêh teh dơnă lê̆ kơ lu adrĕch Rubên; Ramôt lăm tơring Gileat,
         lê̆ kơ lu adrĕch Gat păng pơlei Gôlan tơring Basan lê̆ kơ adrĕch Manase.Môis bơtho tơbăt khôi juăt dơ̆ng44 'Nâu boih khôi juăt mă Môis tơ'bôh 'bơ̆t anăp kon pơlei Isơrael. 45 'Nâu tơdrong tơbăt păng khôi juăt păng nơ̆r tơtă mă Môis bơtho ăn kơ kon pơlei Isơrael
         đơ̆ng rŏng kơ lu sư lĕch đơ̆ng dêh Êyiptơ. 46 Mă oei gah hơlĕch đak Krong Jôrđăn, lăm thŭng tơklă Bet Pêôr tơ dêh Sihôn, pơtao kon
         pơlei Amôrit, oei tơ pơlei Hesbôn, Môis păng kon pơlei Isơrael blah iŏk jei đơ̆ng
         rŏng lu sư lĕch đơ̆ng dêh Êyiptơ. 47 Kon pơlei Isơrael tơgar iŏk dêh noh hloi păng dêh Ôk pơtao char Basan, noh 'bar 'nu
         pơtao kon pơlei Amôrit oei tơ gah hơlĕch kơ Krong Jôrđăn, 48 Teh âu iŏk đơ̆ng pơlei Arôe jih thong đak Arnôn, truh tơ Kông Siriôn, wă khan kông
         Hermôn.49 Păng đĭ tơmăn glă tơ gah hơlĕch kơ đak Krong Jôrđăn, truh tơ đak dơsĭ Araba,a boih
         ala jơ̆ng kông Pisga.

Mơjĭt nơ̆r tơtă51 Môis krao đĭ-đăng bơngai Isơrael na khan: Ơ bơngai Isơrael! Mơ̆ng bĕ dôm lu khôi juăt
         păng nơ̆r tơtă inh roi ăn kơ lu iĕm băt năr 'nâu; lu iĕm athei pơhrăm hŏk iŏk mă pơ'lơ̆ng
         pơm kiơ̆ dôm lu tơdrong noh. 2 Kră Yang 'Bok Kei-Dei lu bơ̆n đei pơgơ̆p boih hăm lu bơ̆n tơ kông Hôrêp. 3 Ưh kơ sĭ hăm lu 'bok bơ̆n đĕch mă Kră Yang pơgơ̆p boih noh ôh, mă-lei hăm đĭ-đăng
         lu bơ̆n dang ei mă oei arih 'nâu. 4 Kră Yang pơma boih hăm lu iĕm tơ kơpal kông đơ̆ng lăm ŭnh. 5 Kơplah noh, inh dơ̆ng tŏk-bŏk Kră Yang hăm lu iĕm, wă bơtho nơ̆r đơ̆ng Sư ăn kơ lu
         iĕm; yua kơ lu iĕm hli kơ ŭnh, lu iĕm ưh kơ tŏk tơ kơpal kông. Kră Yang khan: 6 Inh boih Kră Yang 'Bok Kei-Dei lu iĕm, Tơ'ngla tơlĕch lu iĕm đơ̆ng dêh Êyiptơ, lĕch
         đơ̆ng pơm đĭch.7 Lu iĕm 'nĕ kơkuh kơ yang nai, 'nguaih kơ Inh.8 Lu iĕm 'nĕ kơ pơm rup yang na kơkuh, kư̆m 'nĕ kơ pơm rup nhen thoi tơmam kơpal plĕnh
         dah nhen sem brem thoi tơ ala teh âu, dah nhen thoi ka lăm đak sŭng. 9 Lu iĕm 'nĕ kơ drap kơkuh 'bơ̆t anăp lu rup noh păng kư̆m 'nĕ kơ soi sơmah kơ lu sư
         noh, yua kơ Inh jơ̆ Kră Yang 'Bok Kei-Dei lu iĕm, wă khan jơ̆ Kră Yang 'Bok Kei-Dei
         băt gar.Bơngai bu areh kơ Inh, Inh gô phak bơngai noh truh tơ kon sâu se sư pêng puăn jơhnơr.10 Păng gô 'mêm kơ lu bơngai mă 'mêm kơ Inh păng wei răk dôm lu nơ̆r Inh tơtă truh kơ
         rơbâu jơhnơr.11 Lu iĕm 'nĕ kơ yua anăn Kră Yang 'Bok Kei-Dei lu iĕm na pơma kư̆ kă; yua kơ Kră Yang
         gô phak tơpă dôm lu bơngai bu wă yua anăn Sư na pơma kư̆ kă.12 Iĕm athei 'blŏk kơ năr tơpơh wă pơm năr giĕng 'lơ̆ng rơgoh, kư̆m thoi Kră Yang 'Bok
         Kei-Dei iĕm pơkă ăn boih kơ iĕm. 13 Iĕm athei bơ̆jang lăm tơdrâu năr đĕch; 14 Mă-lei lăm năr tơpơh noh năr pơdơh Kră Yang 'Bok Kei-Dei iĕm; 'nĕ kơ bơ̆jang minh
         tơdrong kiơ, kon drŏ-nglo kon drŏ-kăn iĕm, đĭch drŏ-nglo đam drŏ-kăn iĕm, dah rơmo,
         aseh iĕm, dah lu sem dơrong iĕm, dah lu tơmoi chă oei pơdơh lăm hnam iĕm, wă kơ lu
         đĭch đam drŏ-nglo drŏ-kăn iĕm kư̆m pơdơh thoi iĕm mơ̆n. 15 Iĕm athei 'blŏk thoi lu iĕm hlôi pơm đĭch boih tơ dêh Êyiptơ, na Kră Yang 'Bok Kei-Dei
         iĕm yua ti mơsêh mơyang pran kơtang chông ba iĕm lĕch hlôi đơ̆ng noh; yua kơ thoi
         noh na Kră Yang 'Bok Kei-Dei iĕm đei tơtă boih kơ iĕm, wă kơ iĕm 'blŏk kơ năr pơdơh.16 Athei lui yom kơ mĕ 'bă ih, kiơ̆ thoi Kră Yang tơtă boih kơ ih wă kơ ih gơh arih sot
         păng đei tơdrong pŭn hiôk tơ kơpal teh âu mă Kră Yang 'Bok Kei-Dei ih ăn kơ ih.17 Ih 'nĕ kơ pơlôch bơngai.18 Ih 'nĕ kơ pơm pơyô kư̆ kă.19 Ih 'nĕ kơ tơtông klĕ.20 Ih 'nĕ kơ pơm kơdranh hơlĕnh kơ lu bơngai nai.21 Ih 'nĕ kơ 'nhĕng plah iŏk akăn đe, kư̆m 'nĕ 'nhĕng hnam đe, dah chŭn mir, đĭch drŏ-nglo
         đam drŏ-kăn, rơmo, aseh, dah tơmam kiơ nai.22 Tơ kơpal kông, đơ̆ng tŏk-bŏk ŭnh, đơ̆ng lăm hơmơ̆l păng đơ̆ng lăm măng mu, đei nơ̆r
         re kơtang; Kră Yang khan dôm lu nơ̆r âu ăn kơ đĭ-đăng lu iĕm, Sư ưh kơ đei thim ôh;
         Sư chih dôm lu nơ̆r noh tơ kơpal 'bar hlak tơmo lat na jao ăn kơ inh.23 Kơplah lu iĕm kơtơ̆ng nơ̆r pơma đơ̆ng lăm măng mu kơplah ŭnh oei sa kông lu iĕm năm
         tơ inh, đĭ-đăng lu kră pơgơ̆r păng dôm lu yŏng kơdră lăm adrĕch iĕm: 24 Na khan: Kră Yang 'Bok Kei-Dei lu nhôn tơ'bôh boih tơdrong rang mơnhal păng tơdrong
         krưp tih Sư kơ lu nhôn păng lu nhôn đei kơtơ̆ng boih nơ̆r Sư đơ̆ng lăm ŭnh; năr âu
         lu nhôn 'bôh boih Kră Yang 'Bok Kei-Dei pơma dơnuh hăm kon bơngai mă-lei lu nhôn oei
         arih. 25 Mă-lei dang ei, yua kơ kiơ lu nhôn athei lôch? Ŭnh tih âu gô sa lu nhôn, tơdah lu
         nhôn oei kơtơ̆ng nơ̆r đơ̆ng Kră Yang 'Bok Kei-Dei lu nhôn, noh lu nhôn gô lôch tơpă.
         26 Hăm đei bu kơtơ̆ng boih nơ̆r Kră Yang 'Bok Kei-Dei oei pơma đơ̆ng lăm ŭnh, nhen thoi
         lu nhôn, mă-lei oei arih? 27 Ih năm mă jê̆ bĕ, wă kơ mơ̆ng dôm tơdrong Kră Yang 'Bok Kei-Dei lu nhôn khan na roi
         ăn kơ lu nhôn dơ̆ng, na lu nhôn gô mơ̆ng păng pơm kiơ̆.28 Kră Yang kơtơ̆ng dôm lu nơ̆r đơ̆ng iĕm, na Kră Yang khan kơ inh: Inh kơtơ̆ng boih
         dôm lu nơ̆r kon pơlei âu pơma hăm ih; lu sư pơma thoi noh trŏ boih. 29 Ô tơdah lu kon pơlei âu đei jơhngơ̆m hli yom kơ Inh hăm wei răk dôm lu nơ̆r Inh tơtă
         ling-lang lu sư păng kon sâu lu sư gơh đei tơdrong pŭn hiôk ling-lang. 30 Năm roi bĕ kơ lu kon pơlei pơla brŏk tơ anih bơsŭn kơdih. 31 Gah ih, oei bĕ 'bơ̆t dâu hăm Inh, Inh gô roi ăn kơ ih băt dôm nơ̆r tơtă, tơdrong juăt
         păng nơ̆r tơbăt ih gô bơtho ăn dơ̆ng kơ lu sư, wă kơ lu sư pơm kiơ̆ tơ lăm dêh mă
         Inh gô ăn kơ lu sư. 32 Thoi noh, lu iĕm athei kơchăng pơm kiơ̆, thoi Kră Yang 'Bok Kei-Dei lu bơ̆n hlôi pơkă
         boih. 'Nĕ kơ weh gah 'ma, dah gah 'ngiĕo. 33 Lu iĕm athei yak kiơ̆ đĭ trong mă Kră Yang 'Bok Kei-Dei lu iĕm tơtă, wă kơ lu iĕm
         gơh đei pŭn hiôk păng oei arih sot lăm dêh mă iĕm gô iŏk.
         
            

         
      

   
      
         6
Athei 'mêm kơ Kră Yang 'Bok Kei-Dei iĕm61 'Nâu jơ̆ khôi juăt, nơ̆r tơtă păng nơ̆r tơbăt đơ̆ng Kră Yang 'Bok Kei-Dei lu bơ̆n,
         tơtă boih kơ inh bơtho ăn kơ lu iĕm, wă kơ lu iĕm pơm kiơ̆ tơdrong noh tơ lăm dêh
         mă lu iĕm gô mơ̆t oei. 2 Wă kơ lu iĕm păng kon sâu iĕm băt kơ hli yom kơ Kră Yang 'Bok Kei-Dei iĕm, đĭ chăl
         arih tơ kơpal teh wei răk dôm lu tơdrong juăt păng nơ̆r Sư tơtă; wă kơ lu iĕm oei
         arih sot. 3 Ơ Isơrael, mơ̆ng bĕ păng pơm kiơ̆ tơdrong noh wă kơ iĕm gơh đei pŭn hiôk păng rai
         lơ, dêh char thoi đak toh đak sut mă Kră Yang 'Bok Kei-Dei lu 'bok iĕm đei pơkă hăm
         lu iĕm.4 Ơ đĭ-đăng bơngai Isơrael mơ̆ng bĕ: Kră Yang 'Bok Kei-Dei bơ̆n, Kră Yang minh đĕch,
         ưh kơ đei 'bar. 5 Na lu iĕm athei đĭ jơhngơ̆m klơm klak, đĭ đon tơchĕng đĭ jơhngơ̆m pran 'mêm kơ Kră
         Yang 'Bok Kei-Dei iĕm. 6 Lu iĕm athei chih răk lăm jơhngơ̆m lu nơ̆r mă inh đei bơtho lu iĕm năr âu. 7 Athei adrin bơtho ăn dôm tơdrong noh kơ lu kon iĕm păng bơtho tơdrong âu kơplah sư
         oei lăm hnam, dah oei năm rok trong, dah wă tep, dah iung đơ̆ng tep. 8 Ih athei chô̆ nơ̆r âu tơ kơkŏng ih, pơ̆n pơm tơdra 'bơ̆t klĕng ih wă kơ 'blŏk. 9 Ih athei chih răk nơ̆r âu tơ jrăng 'măng hnam ih păng tơ 'măng jang pơlei.10 Layơ Kră Yang 'Bok Kei-Dei iĕm chông ba iĕm mơ̆t tơ dêh mă Sư đei pơkă pơkăm wă ăn
         kơ lu 'bok iĕm Abraham, Isăk păng Jakôp, wă ăn kơ iĕm, đei pơlei tih păng mơdrŏng
         mă lu iĕm ưh kơ đei man pơdơ̆ng. 11 Hnam oei 'bĕnh-'bang kơ mŭk tơmam 'lơ̆ng mă lu iĕm ưh kơ đei răt mong, lu sơlŭng đak
         mă lu iĕm ưh kơ đei sir, tơm hơmu păng 'long ôliwơ mă lu iĕm ưh kơ đei pơtăm, gô đei
         sa mah rơkah rơkai. 12 Lu iĕm kơchăng bĕ kơdih 'nĕ hiơt kơ Kră Yang tơ'ngla chông tơlĕch iĕm đơ̆ng dêh Êyiptơ,
         đơ̆ng pơm đĭch. 13 Iĕm athei hli yom kơ Kră Yang 'Bok Kei-Dei iĕm bơ̆jang kơ Sư păng yua anăn Sư na pơkă
         pơkăm, 14 'Nĕ kơ kiơ̆ lu yang nai, lu yang mă lu adrĕch adrung oei jum dăr kơ iĕm. 15 Yua kơ Kră Yang 'Bok Kei-Dei oei hơdai iĕm, jơ̆ Kră Yang 'Bok Kei-Dei băt gar, tơdah
         lu iĕm kơkuh kơ yang nai Kră Yang 'Bok Kei-Dei hil mĭl kơ iĕm păng Sư gô pơlôch tơhiong
         iĕm đơ̆ng kơpal teh âu,16 'Nĕ kơ pơlong lăng Kră Yang 'Bok Kei-Dei iĕm, thoi iĕm đei pơlong lăng Sư tơ Masa.
         17 Athei kơchăng wei răk dôm lu nơ̆r Kră Yang tơtă păng nơ̆r Sư tơbăt, khôi juăt Sư mă
         inh đei bơtho ăn kơ iĕm. 18 Athei pơm dôm tơdrong kiơ Kră Yang, khan 'lơ̆ng khan trŏ, na iĕm đei pŭn hiôk păng
         gơh mơ̆t tơ dêh 'lơ̆ng rŏ mă Kră Yang hlôi pơkă wă ăn kơ lu 'bok iĕm. 19 Kră Yang gô puh lê̆ đĭ lu bơngai ayăt đơ̆ng anăp iĕm kư̆m thoi Sư đei pơkă boih.20 Ning-mônh, dah đei kon sâu iĕm jet: Dôm lu khôi juăt, tơdrong juăt păng nơ̆r tơtă
         'nâu, mă Kră Yang 'Bok Kei-Dei lu bơ̆n tơtă wă khan kiơ? 21 Na iĕm gô tơl, sơ̆ lu bơ̆n pơm đĭch kơ Pharaôn tơ dêh Êyiptơ na Kră Yang đei yua ti
         pran kơtang Sư chông ba lu bơ̆n lĕch đơ̆ng dêh Êyiptơ ei; 22 Kră Yang đei pơm tơ'bôh boih dôm lu tơdra hlĭch păng mơsêh mơyang krưp dêh tơpă, pơrăm
         dêh Êyiptơ, Pharaôn păng đĭ lu yŏng mơng sư 'bơ̆t anăp bơ̆n.23 Na Sư chông ba tơlĕch boih lu bơ̆n đơ̆ng dêh ei, Sư chông anhăk lu nhôn mơ̆t tơ dêh
         Sư mă pơkă wă ăn kơ 'bok lu bơ̆n; păng wă ăn kơ lu bơ̆n. 24 Kră Yang đei bơtho khan kơ bơ̆n athei pơm kiơ̆ đĭ-đăng dôm tơdrong juăt âu păng băt
         hli yom kơ Kră Yang, wă kơ lu bơ̆n gơh đei hiôk-hian ling-lang păng oei arih thoi
         lu bơ̆n năr 'nâu. 25 Tơdah lu bơ̆n kơchăng pơm kiơ̆ đĭ lu nơ̆r tơtă âu đơ̆ng Kră Yang 'Bok Kei-Dei bơ̆n,
         na gơh jô̆ bơ̆n 'lơ̆ng tơpăt.
         
            

         
      

   
      
         7
Puh pơrăm kon pơlei Kanaan71 Layơ Kră Yang 'Bok Kei-Dei iĕm chông ba iĕm mơ̆t iŏk dêh mă Sư pơkă păng puh tơweh
         đĭ lu adrĕch đe 'bơ̆t anăp iĕm, noh lu kon pơlei Hêtit, kon pơlei Girgasit kon pơlei
         Amôrit, kon pơlei Kanaan, kon pơlei Pêrisit, kon pơlei Hêwit păng kon pơlei Jêbus,
         wă khan tơpơh adrĕch tih păng pran hloh kơ iĕm. 2 Layơ Kră Yang 'Bok Kei-Dei jao lu adrĕch noh kơ iĕm păng iĕm blah pơrăm đĭ lu sư jei
         iĕm, kơplah noh iĕm athei pơlôch đĭ lu sư, 'nĕ kơ pơgơ̆p hơdai hăm lu sư păng kư̆m
         'nĕ kơ mơnat kơ lu sư mơ̆n. 3 Lu iĕm kư̆m 'nĕ kơ pơm pô̆ 'băn hăm lu sư, kư̆m 'nĕ kơ ăn kon drŏ-kăn iĕm oei kơ kon
         drŏ-nglo lu sư, kư̆m 'nĕ kơ iŏk oei kon drŏ-kăn lu sư ăn kơ kon drŏ-nglo iĕm. 4 Yua kơ lu adrĕch 'nâu gô pơhlŭ kon drŏ-nglo ih, achăng lê̆ Inh, na awih awăn kơ lu
         yang nai, đơ̆ng noh kơnh Kră Yang gô hil mĭl kơ iĕm, na sư gô pơlôch ih hloi. 5 Mă-lei 'nâu iĕm athei pơm kơ lu sư: Pơrăm lê̆ lu chơnang soi, teh pơchah lê̆ lu gơ̆ng
         pơm yang lu sư păng athei kăl tơpăk lê̆ yang Asêrim păng soh pơđĭ rup yang đơ̆ng sư
         man dah traih.6 Yua kơ iĕm jing minh adrĕch 'lơ̆ng rơgoh ăn kơ Kră Yang 'Bok Kei-Dei iĕm; Sư rơih
         iŏk iĕm đơ̆ng lu adrĕch kơpal teh đak âu. Wă kơ iĕm jing kon pơlei pơla Sư. 7 Kră Yang 'mêm kơeng păng rơih iŏk lu iĕm ưh kơ sĭ yua kơ lu iĕm bơngai lơ hloh kơ
         adrĕch lu đe nai ôh. Tơpă lu iĕm tŏ sĕt hloh kơ lu adrĕch lu đe nai. 8 Mă-lei yua kơ Kră Yang 'mêm kơ lu iĕm păng wei nơ̆r pơkă hăm lu 'bok iĕm sơ̆, Kră
         Yang yua tơpang ti pran kơtang Sư dui lu iĕm lĕch hlôi đơ̆ng pơm đĭch păng dŏng pơklaih
         đơ̆ng tơpang ti Pharaôn, pơtao dêh Êyiptơ. 9 Thoi noh na iĕm athei băt kơnăl kơ Kră Yang 'Bok Kei-Dei iĕm, 'noh boih Kră Yang 'Bok
         Kei-Dei, wă khan Kră Yang 'Bok Kei-Dei tơpăt, wei tơdrong pơgơ̆p păng 'mêm truh tơ
         rơbâu jơhnơr kơ lu bơngai bu mă 'mêm kơ Sư păng wei răk dôm nơ̆r sư tơtă. 10 Păng pơm 'mong kơ lu bơngai bu mă areh kơ Sư, na pơlôch pơđĭ lê̆ lu sư. Sư ưh kơ pơhiơ̆
         ôh pơm kơ bơngai bu mă areh kơ Sư, Sư gô pơm plơ̆ hloi hăm lu bơngai sơngah kơ Sư.
         11 Thoi noh, iĕm athei kơchăng pơm kiơ̆ dôm nơ̆r tơtă, tơdrong juăt păng nơ̆r tơbăt,
         mă inh đei bơtho ăn kơ iĕm năr âu.12 Tơdah iĕm mơ̆ng păng pơm kiơ̆ dôm lu tơdrong juăt âu, Kră Yang 'Bok Kei-Dei iĕm gô
         wei nơ̆r pơgơ̆p păng tơdrong 'mêm mơnat mă Sư đei pơkă hăm lu 'bok iĕm sơ̆. 13 Kră Yang sư 'mêm mơnat kơ iĕm, ăn tơdrong pŭn hiôk kơ iĕm ăn kơ lu kon sâu iĕm rai
         lơ hrôh ngôh; Sư gô ăn tơdrong pŭn hiôk kơ lu kon iĕm đơ̆ng blu pôih, ăn tơmam đơ̆ng
         teh, ăn phe 'ba, hơ'bo, plei hơmu păng đak rơmă plei 'long ôliwơ kơ iĕm, ăn rơmo,
         triu rai lơ lăm teh đak, mă sư đei pơkă pơkăm boih hăm 'bok iĕm, wă ăn kơ iĕm. 14 Lu iĕm gô đei pŭn hiôk hloh kơ lu adrĕch nai, lăm lu iĕm gô ưh kơ đei bơngai bu mă
         hơwŏng, drŏ-nglo dah drŏ-kăn, tơno dah akăn lăm sem dơrong iĕm. 15 Kră Yang huay ăn kơ iĕm tơdrong jĭ jăn păng tơdrong jĭ apoh đơ̆ng dêh Êyiptơ mă-lei
         Sư gô ăn tơdrong jĭ noh truh kơ lu bơngai mă areh kơ ih. 16 Iĕm athei pơrăm lê̆ đĭ lu adrĕch mă Kră Yang 'Bok Kei-Dei iĕm jao ăn kơ iĕm boih kư̆m
         'nĕ kơ mơnat kơ lu sư păng kư̆m 'nĕ kơ kơkuh kơ lu yang sư; yua kơ tơdrong noh gô
         pơm hơđong hơ'năk kơ iĕm. 17 Lu iĕm 'nĕ kơ khan lăm jơhngơ̆m iĕm: Lu adrĕch 'nâu lơ pran hloh kơ bơ̆n, liơ bơ̆n
         gơh kĕ puh tơweh lê̆ lu sư? 18 'Nĕ kơ hli kơ lu sư, mă-lei iĕm athei 'blŏk dôm tơdrong kiơ, mă Kră Yang 'Bok Kei-Dei
         iĕm đei pơm boih kơ Pharaôn păng đĭ dêh Êyiptơ.19 Dôm tơdrong pơlong lăng tih dêh măt lu iĕm 'bôh boih, dôm lu tơdrong mơsêh tih hlĭch
         chrơp, tơpang ti mơsêh, pran kơtang Kră Yang 'Bok Kei-Dei iĕm đei chông tơlĕch iĕm
         đơ̆ng dêh Êyiptơ boih. Kră Yang 'Bok Kei-Dei iĕm kư̆m gô pơm kơ đĭ-đăng lu adrĕch
         mă iĕm hli noh. 20 Na Kră Yang 'Bok Kei-Dei iĕm gô wơh ong năm druh sôch lu sư, dĭng mă lu bơngai kơdâu
         ôn, kư̆m pơlôch pơrăm đĭ lu sư. 21 'Nĕ hli tơrơ kơ lu sư; yua kơ Kră Yang 'Bok Kei-Dei iĕm oei hơdai iĕm, noh jơ̆ Kră
         Yang 'Bok Kei-Dei mă pran kơtang hloh păng trŏ kơ hli. 22 Kră Yang 'Bok Kei-Dei iĕm gô puh lê̆ adrĕch 'nâu 'bơ̆t anăp iĕm 'net 'net; iĕm ưh
         kơ gơh pơlôch lu sư minh 'măng tăm ôh, kơnh hli kơ sem bri rai lơ na pơrăm iĕm dơ̆ng;
         23 Mă-lei Kră Yang 'Bok Kei-Dei iĕm gô jao lu sư kơ iĕm păng gô pơm kơ lu sư đei tơdrong
         hli rŭng răng tih, dĭng truh layơ mă lu sư lôch hiong đĭ. 24 Sư gô pơjao lu pơtao lăm tơpang ti iĕm, na iĕm gô sŭt đĭ anăn lu sư đơ̆ng ala teh
         âu; ưh kơ đei bơngai bu kĕ dơ̆ng 'bơ̆t anăp iĕm, dĭng truh tơ iĕm pơlôch đĭ lu sư.
         25 Iĕm athei soh pơđĭ lu rup yang lu sư. 'Nĕ kơ hưch ham, 'nĕ kơ iŏk kơdih hu dah maih
         đơ̆ng lăm lu sư man rup noh, kơnh hli kơ iĕm 'leh hơđong; yua kơ tơmam 'noh yua kơ
         tơmam noh Kră Yang 'Bok Kei-Dei areh dêh. 26 'Nĕ kơ chĕp ba tơmơ̆t lăm hnam iĕm tơmam mă trŏ areh dêh noh, kơnh hli kơ iĕm wang
         dai lôch răm. Iĕm athei lăng areh krưp, yua kơ tơmam noh trŏ kơ wă pơrăm.
         
            

         
      

   
      
         8
'Nĕ hiơt kơ Kră Yang81 Lu iĕm athei kơchăng pơm kiơ̆ bĕ đĭ dôm nơ̆r tơtă mă đơ̆ng inh roi ăn kơ lu iĕm năr
         âu, wă kơ lu iĕm arih, gơh pơjing băl rai lơ, na mơ̆t iŏk dêh mă Kră Yang đei pơkă
         pơkăm hăm lu 'bok iĕm sơ̆. 2 Athei 'blŏk kơ đĭ-đăng trong mă Kră Yang 'Bok Kei-Dei iĕm chông anhăk ba iĕm lăm puăn-jĭt
         sơnăm kơ 'nâu tơ lăm char glă pơmat-tat, wă pơlong iĕm, wă kơ băt iĕm hăm đei wei
         răk dôm nơ̆r Sư tơtă dah ưh. 3 Sư ăn kơ iĕm pơngot 'me rong iĕm ăn kơ iĕm sa mana mă iĕm păng lu yă 'bok kư̆m tam
         mă biơh băt, wă bơtho iĕm băt, kon bơngai arih ưh kơ trŏ arih đơ̆ng tơmam sa đĕch
         ôh, mă-lei kon bơngai arih đơ̆ng nơ̆r Kră Yang. 4 Lăm puăn-jĭt sơnăm hơbĕn iĕm ao ưh kơ hiah jơ̆ng iĕm kư̆m huay kơ pơ'ngeh. 5 Iĕm athei băt kơdih, Kră Yang 'Bok Kei-Dei iĕm, teh bơtho kư̆m thoi 'Bă teh bơtho
         kon drŏ-nglo sư kơdih. 6 Hli yom bĕ kơ Kră Yang 'Bok Kei-Dei iĕm, wei răk dôm nơ̆r Sư tơtă, yak năm kiơ̆ trong
         Sư; 7 Yua kơ Kră Yang 'Bok Kei-Dei wă gô chông ba iĕm mơ̆t tơ dêh char 'lơ̆ng, đei lơ đak
         glung, đei đak krong, đak mơlĕch ro lăm thŭng thong păng tơ kơpal kông groi. 8 Dêh noh đei 'ba mi, 'ba tơ'bâu, plei hơmu, 'long hơra, plei gărnăt, đak rơmă plei
         'long ôliwơ păng đak sut; 9 Dêh noh đei tơmam sa mah rơkah rơkai; ưh kơ đei kơ'bah kiơ. Dêh noh đei tơmo bơsei
         păng đơ̆ng lăm kông iĕm gô sir iŏk kong, 10 Mưh iĕm sŏng sa phĭ mah rơkah rơkai, iĕm gô bơnê ư-ang kơ Kră Yang 'Bok Kei-Dei iĕm,
         yua kơ teh đak 'lơ̆ng mă đơ̆ng Sư ăn boih kơ iĕm.11 Athei kơchăng bĕ, 'nĕ hiơt kơ Kră Yang 'Bok Kei-Dei, wei răk dôm nơ̆r Sư tơtă, nơ̆r
         Sư tơbăt păng khôi juăt Sư mă đơ̆ng inh bơtho lu iĕm năr 'nâu. 12 Hli kơ gô sŏng sa phĭ mah rơkah rơkai boih, pơm hnam 'lơ̆ng rŏ, đei anih oei kơjăp
         boih, 13 păng tơdah rơmo triu chek lar roi lơ, hu, maih păng mŭk tơmam rai tŏk boih, 14 Athei kơchăng 'nĕ kơ pơang păng 'nĕ hiơt kơ Kră Yang 'Bok Kei-Dei iĕm, Tơ'ngla chông
         ba iĕm lĕch đơ̆ng dêh Êyiptơ, lĕch đơ̆ng pơm đĭch. 15 Kră Yang chông ba iĕm rok char glă să pă băt krưp dêh, đei 'bih tang, hơguăt, teh
         hrĕng kro, ưh kơ đei đak ôh, Sư ăn đak lĕch đơ̆ng tơmo arăk tơpă. 16 Lăm char glă Sư boih wei rong ăn kơ iĕm sa 'bĕng mana, mă lu 'bok iĕm tam lah băt,
         ăn kơ lu iĕm pơmat-tat wă pơlong lăng iĕm tuch-luch ăn pŭn hiôk kơ lu iĕm.17 Kơchăng bĕ, 'nĕ chă pơma lăm jơhngơ̆m khan: Noh yua kơ đơ̆ng tơdrong hơgei păng pran
         kơtang tơpang ti inh na mă gơh đei dôm mŭk tơmam mơdrŏng 'nâu. 18 Iĕm athei 'blŏk kơ Kră Yang 'Bok Kei-Dei iĕm, noh jơ̆ đơ̆ng Sư ăn kơ iĕm jing mơdrŏng;
         wă pơsĭt tơdrong pơgơ̆p Sư pơkă pơkăm hăm 'bok iĕm sơ̆. 19 Tơdah iĕm hiơt kơ Kră Yang 'Bok Kei-Dei iĕm, na kiơ̆ lu yang nai, bơ̆jang păng drap
         kơkuh kơ lu yang ei, inh khan tơpă năr âu. Lu iĕm gô lôch hiong đĭ! 20 Kră Yang pơlôch pơrăm đĭ lu adrĕch nai 'bơ̆t anăp lu iĕm thoi yơ. Sư kư̆m pơlôch pơrăm
         lu iĕm thoi noh mơ̆n yua kơ lu iĕm ưh kơ wă mơ̆ng kiơ̆ nơ̆r Kră Yang 'Bok Kei-Dei
         lu iĕm ôh.

Ưh kơ đơ̆ng kon pơlei Isơrael pơm 'lơ̆ng91 Ơ kon pơlei Isơrael, mơ̆ng bĕ! Lu iĕm wă tŏk kơ Krong Jôrđăn, wă mơ̆t tơblah puh tơweh
         lu adrĕch tih păng pran hloh kơ iĕm pơlei tih đei dur kơjung kơjăp truh tơ plĕnh.
         2 Lu adrĕch bơngai tih kơjung, pran kon sâu Anakim, mă iĕm băt boih păng iĕm đei kơtơ̆ng
         đe roi khan: Bơngai bu gơh kĕ dơ̆ng 'bơ̆t anăp kon sâu Anak? 3 Mă-lei iĕm athei băt tơpă: Kră Yang 'Bok Kei-Dei iĕm năm adrol kơ iĕm, nhen thoi pla
         ŭnh khơ̆ng dơhlông sa, Kră Yang boih Sư gô pơlôch pơrăm lu sư. Pơm kơ lu sư chu thuơ,
         lu iĕm gô pơlôch lu sư 'mônh đĕch, thoi Kră Yang đei pơkă hăm lu iĕm.4 Kơplah Kră Yang 'Bok Kei-Dei, blah puh lê̆ lu sư 'bơ̆t anăp iĕm, iĕm 'nĕ kơ tơchĕng
         khan: Noh yua kơ đơ̆ng tơdrong 'lơ̆ng tơpăt bơ̆n na mă Kră Yang chông bơ̆n mơ̆t iŏk
         dêh noh mă tơpă yua kơ đơ̆ng tơdrong yoch kơnê̆ adrĕch âu, na Kră Yang blah puh lu
         sư đơ̆ng anăp iĕm. 5 Iĕm mơ̆t iŏk dêh đơ̆ng lu adrĕch âu ưh kơ sĭ yua kơ đơ̆ng tơdrong iĕm pơm 'lơ̆ng tơpăt
         ôh, dah kiơ̆ tơnăp ưh ôh, mă-lei yua kơ đơ̆ng tơdrong yoch kơnê̆ lu sư, na Kră Yang
         'Bok Kei-Dei blah puh lê̆ lu sư đơ̆ng anăp iĕm, wă pơsĭt kơ nơ̆r sư pơkă pơkăm hăm
         lu 'bok iĕm Abraham, Isăk păng Jakôp.6 Thoi noh, iĕm athei băt; ưh kơ sĭ yua kơ đơ̆ng tơdrong 'lơ̆ng tơpăt iĕm, mă Kră Yang
         'Bok Kei-Dei ăn kơ iĕm gơh iŏk teh đak 'lơ̆ng 'nâu; lu iĕm jơ̆ minh adrĕch arăng kơ̆l.Kon rơmo maih7 Iĕm athei 'blŏk, 'nĕ kơ hiơt lu iĕm hlôi tơblĕk Kră Yang 'Bok Kei-Dei tơ lăm char
         glă, đơ̆ng năr iĕm lĕch hlôi kơ dêh Êyiptơ truh tơ năr 'nâu, iĕm ling-lang blah pơm
         plơ̆ kơ Kră Yang. 8 Tơ Hôrêp lu iĕm kư̆m hlôi tơblĕk Kră Yang; na Sư blĕk hil dĭng mah Sư wă pơlôch pơđĭ
         lu iĕm, 9 Kơplah inh năm tŏk tơ kông iŏk 'bar hlak tơmo lat, 'bar hlak tơmo tơdrong pơgơ̆p mă
         Kră Yang hlôi pơgơ̆p hăm lu iĕm, inh oei tơ kơpal kông puăn-jĭt năr păng puăn-jĭt
         măng; ưh kơ sŏng sa kư̆m ưh kơ nhă đak; 10 na Kră Yang pơjao ăn kơ inh 'bar hlak tơmo lat, đơ̆ng hơnglâu ti Kră Yang 'Bok Kei-Dei
         chih 'mơ̆i; đei tôm dôm lu nơ̆r mă Kră Yang pơma đơ̆ng lăm tŏk-bŏk ŭnh tơ kơpal kông,
         lăm năr iĕm oei akŭm.11 Tôm puăn-jĭt năr păng puăn-jĭt măng boih, Kră Yang pơjao ăn kơ inh 'bar hlak tơmo
         lat, 'bar hlak tơmo tơdrong pơgơ̆p. 12 Kră Yang khan kơ inh; iung bĕ iĕm, jur mă tĕnh tĕnh, yua kơ lu kon pơlei mă ih chông
         ba lu sư lĕch đơ̆ng dêh Êyiptơ pơm yoch răm boih; 'nao lăp 'biơ̆ đĕch weh achăng lê̆
         trong đơ̆ng Inh bơtho tơtă kơ lu sư; lu sư tuh hling minh pôm rup yang!13 Kră Yang khan kơ inh: Inh 'bôh boih kon pơlei 'nâu, jơ̆ minh adrĕch arăng kơ̆l. 14 Lê̆ Inh pơlôch pơđĭ lu sư păng sŭt lê̆ anăn lu sư đơ̆ng lăm teh đak âu, đơ̆ng noh
         inh gô pơm ăn kơ ih jing minh adrĕch pran kơtang păng lơ kơdrâ̆m hloh kơ lu sư. 15 Inh hăt hot jur đơ̆ng kông, kông ŭnh oei sa; 'bar pah tơpang ti inh chĕp 'bar hlak
         tơmo lat tơdrong pơgơ̆p. 16 Inh lăng 'bôh lu iĕm pơm yoch blah Kră Yang 'Bok Kei-Dei lu iĕm, 'nao lăp 'biơ̆ đĕch
         lu iĕm weh achăng lê̆ trong Kră Yang bơtho pơkă, tuh man pơm kơdih iĕm minh pôm rup
         kon rơmo. 17 Inh chĕp 'bar hlak tơmo lat noh, klơ̆m lê̆ 'bar hlak tơmo lat noh pơchah hĕch 'bơ̆t
         anăp lu iĕm. 18 Yua kơ lu iĕm pơm kơnê̆, pơm tơdrong yoch tih 'bơ̆t anăp Kră Yang che bơle tơblĕk
         Sư, na inh drap kơkuh 'bơ̆t anăp Kră Yang lăm puăn-jĭt năr păng puăn-jĭt măng thoi
         adrol ki, ưh kơ đei sŏng sa păng ưh kơ đei nhă. 19 Inh hli kơ Kră Yang blĕk hil mĭl dĭng mah Sư wă pơlôch pơgoh lu iĕm: Mă-lei Kră Yang
         oei mơ̆ng nơ̆r inh mơ̆n. 20 Kră Yang kư̆m blĕk hil dêh kơ Arôn, mah truh kơ wă pơlôch sư; inh kư̆m krao khan ăn
         kơ Arôn lăm kơplah noh. 21 Đơ̆ng noh inh iŏk tơmam, rup kon rơmo mă lu iĕm pơm păng soh lê̆ lăm ŭnh, teh pơhĕch
         lê̆, dĭng thoi 'mui teh; đơ̆ng noh inh tuh hŭt lê̆ 'mui noh lăm glung đak ro đơ̆ng
         kông.22 Lu iĕm kư̆m đei pơm tơblĕk Kră Yang tơ Tabêra, tơ Masa păng tơ Kirôt, Hatawa. 23 Kơplah Kră Yang athei lu iĕm weh đơ̆ng Kades Barnêa, pơkă khan: Năm iŏk bĕ dêh mă
         Inh ăn kơ lu iĕm, mă-lei lu iĕm blah plơ̆ Kră Yang 'Bok Kei-Dei lu iĕm tơtă, ưh kơ
         lui kơ Sư păng ưh kơ chu mơ̆ng kiơ̆ nơ̆r Sư ôh. 24 Đơ̆ng năr inh băt kơ lu iĕm truh dang ei inh 'bôh lu iĕm ling-lang pơma blah Kră Yang.25 Thoi noh Kră Yang khan Sư wă pơlôch đĭ lu iĕm. Na inh đei drap bon kơkuh 'bơ̆t anăp
         Kră Yang lăm puăn-jĭt năr păng puăn-jĭt măng boih. 26 Inh krao khan apinh thoi âu: Ơ Kră Yang mơsêh mơyang, apinh Ih 'nĕ kơ pơlôch kon pơlei
         Ih, noh jơ̆ tơmam Ih, đei dŏng pơklaih lu sư chông ba lu sư lĕch hlôi boih đơ̆ng dêh
         Êyiptơ hăm tơpang ti mơsêh pran kơtang Ih. 27 Apinh Ih 'blŏk kơ lu đĭch đam Ih, Abraham, Isăk păng Jakôp; păng 'nĕ pă jô̆ dôm tơdrong
         kơ chu arăng kơ̆l, tơdrong yoch kơnê̆ lu kon pơlei 'nâu. 28 Tơdah ưh lei kon pơlei dêh Êyiptơ gô khan; Kră Yang ưh kơ chông ba lu kon pơlei noh
         wă mơ̆t tơ dêh Sư pơkă, yua kơ Sư areh kơ lu sư, na chông wă pơlôch lu sư tơ lăm char
         glă. 29 Kon pơlei pơla âu jơ̆ kon pơlei Ih păng tơmam Ih, lu bơngai mă Ih hlôi yua tơdrong
         mơsêh pran kơtang tih chông tơlĕch lu sư đơ̆ng dêh Êyiptơ.

'Bar hlak tơmo lat 'nao101 Kơplah noh Kră Yang khan kơ inh: Ih athei man 'bar hlak tơmo lat thoi 'bar hlak tơmo
         lat adrol ki păng năm tŏk tơ Inh tơ kơpal kông ti; ih kư̆m athei pơm minh pôm hom
         păng tơ̆r.2 Inh gô chih tơ kơpal 'bar hlak tơmo lat noh dôm nơ̆r Inh đei chih tơ 'bar hlak tơmo
         lat adrol ki mă ih teh pơchah lê̆ boih, đơ̆ng noh tah 'bar hlak tơmo lat âu lăm hom.
         3 Thoi noh inh pơm minh pôm hom păng 'long keo pơm 'bar hlak tơmo lat thoi 'bar hlak
         tơmo lat adrol ki, đơ̆ng noh năm tŏk tơ kông, chĕp 'bar hlak tơmo lat noh,4 Kră Yang sư chih tơ kơpal 'bar hlak tơmo noh nơ̆r sư đei chih thoi adrol ki, mă mơjĭt
         Khôi juăt tơtă mă Kră Yang pơma kơ lu iĕm đơ̆ng lăm ŭnh tơ kơpal kông, lăm năr iĕm
         akŭm. Đơ̆ng noh Kră Yang pơjao ăn tơmo lat kơ inh. 5 Inh jur wih đơ̆ng kông, tah lê̆ 'bar hlak tơmo lat noh tơ lăm hom mă đêl inh pơm păng
         lê̆ 'bar hlak tơmo lat tơ noh truh dang ei, kiơ̆ thoi Kră Yang pơkă kơ inh boih.6 Kon pơlei Isơrael năm đơ̆ng sơlŭng đak Jakan truh tơ Mêsêra; Arôn lôch păng 'bŭ tơ
         noh, Êlêasar kon drŏ-nglo sư, bơ̆jang pơm 'bok soi tơm tơplih kơ sư. 7 Đơ̆ng noh kon pơlei Isơrael năm truh tơ Gutgôđa đơ̆ng Gutgôđa truh tơ Jôtbata, jơ̆
         dêh mă đei lơ đak glung. 8 Kơplah noh, Kră Yang klah lê̆ adrĕch Lêwi pha, wă tung hom pơgơ̆p Kră Yang dơ̆ng 'bơ̆t
         anăp Kră Yang wă bơ̆jang pơm 'bok soi kơ Sư păng yua anăn Kră Yang sơkat pŭn hiôk
         ăn kơ kon pơlei. Truh tơ dang ei, 9 Thoi noh lu bơngai Lêwi ưh kơ đei teh jang sa hơdai hăm lu 'nhŏng oh lu sư, Kră Yang
         boih jơ̆ tơmam lu sư, kiơ̆ thoi Kră Yang đei khan boih hăm lu sư. 10 Inh oei tơ kơpal kông lăm puăn-jĭt năr păng puăn-jĭt măng kư̆m thoi adrol ki, na Kră
         Yang mơ̆ng nơ̆r inh; lăp đon ưh pă wă pơlôch iĕm, 11 Kră Yang khan kơ inh: Iung bĕ, năm adrol kơ kon pơlei, mơ̆t iŏk dêh mă Inh đei pơkă
         pơkăm hăm 'bok lu sư.Hli yom kơ Kră Yang12 Ơ bơngai Isơrael, dang ei Kră Yang 'Bok Kei-Dei iĕm tơtă athei pơm kiơ? Athei băt
         hli yom kơ Kră Yang 'Bok Kei-Dei iĕm, yak kiơ̆ đĭ trong Sư, 'mêm kơ Sư păng bơ̆jang
         kơ Kră Yang 'Bok Kei-Dei iĕm hăm đĭ jơhngơ̆m, đĭ bơhngol iĕm, 13 wei răk khôi juăt păng nơ̆r tơtă Kră Yang mă inh đei bơtho ăn kơ lu iĕm năr 'nâu,
         wă kơ lu iĕm đei pŭn hiôk? 14 Lu plĕnh păng lu tăl plĕnh kơjung hloh, teh păng dôm tơmam kơpal teh noh jơ̆ đơ̆ng
         Kră Yang 'Bok Kei-Dei. 15 Noh boih Kră Yang 'mêm kơ 'bok lu iĕm, Sư rơih iŏk iĕm đơ̆ng lăm lu kon pơlei nai.
         Thoi lu iĕm năr âu. 16 Na lu iĕm, athei băt hli yom kơ Kră Yanga 'nĕ pă arăng kơ̆l dơ̆ng. 17 Yua kơ Kră Yang 'Bok Kei-Dei lu iĕm jơ̆ Kră Yang 'Bok Kei-Dei kơ lu yang păng yŏng
         kơ đĭ-đăng lu yŏng, wă khan Kră Yang 'Bok Kei-Dei Tih Hloh, mơsêh mơyang păng trŏ
         kơ hli yom. Sư ưh kơ pơdê bơngai bu, kư̆m ưh kơ đei pơgâm sa bu. 18 Sư tơgŭm lu bơngai mơti păng bơngai adro po, 'mêm mơnat kơ bơngai tơmoi, ăn tơmam
         sa păng hơbĕn ao kơ lu sư. 19 Lu iĕm athei 'mêm mơnat kơ lu bơngai tơmoi yua kơ lu iĕm kư̆m jing bơngai tơmoi lăm
         dêh Êyiptơ. 20 Iĕm athei băt hli yom kơ Kră Yang 'Bok Kei-Dei iĕm, bơ̆jang kơ Sư, oei kơjăp lăm Sư
         păng yua anăn Sư pơkă pơkăm. 21 Sư boih mă Tơ'ngla lu iĕm hơri ư-ang păng Sư boih Kră Yang 'Bok Kei-Dei iĕm Tơ'ngla
         hlôi pơm dôm tơdrong pran kơtang tih păng krưp, mă măt lu iĕm 'bôh boih. 22 Kơplah 'bok lu iĕm jur tơ dêh Êyiptơ, đei lăp tơpơh-jĭt 'nu đĕch; mă dang ei, Kră
         Yang 'Bok Kei-Dei ăn kơ iĕm lơ thoi sơnglŏng tơ kơpal plĕnh ti.

'Mêm păng chu yom Kră Yang111 Iĕm athei băt 'mêm yom kơ Kră Yang 'Bok Kei-Dei ling-lang păng athei wei răk dôm tơdrong
         juăt Sư, nơ̆r Sư athei păng nơ̆r Sư tơtă. 2 Năr 'nâu, lu iĕm athei băt inh ưh kơ đei pơma bơtho kơ lu kon hơ'lơ̆p iĕm ôh, yua
         kơ lu sư ưh kơ tam băt păng kư̆m ưh tam 'bôh. Tam mă kơtơ̆ng lu nơ̆r bơtho khan đơ̆ng
         Kră Yang 'Bok Kei-Dei lu iĕm, tơdrong 'lơ̆ng tơpăt Sư, ti mơsêh pran kơtang tih Sư.
         3 Dôm tơdrong mơsêh hlĭch păng tơdrong Sư pơm boih kơ dêh Êyiptơ, kơ Pharaôn, pơtao
         Êyiptơ păng đĭ kon pơlei lăm dêh sư; 4 dôm tơdrong Sư pơm boih kơ linh Êyiptơ lu hao aseh păng gre aseh Êyiptơ, kơplah lu
         sư druh 'moi iĕm, na Kră Yang ăn kơ đak dơsĭ 'Brê lơ̆p pơrăm lê̆ lu sư. 5 Kon sâu lu iĕm kư̆m ưh kơ 'bôh tơdrong Sư pơm boih kơ lu iĕm lăm char glă mă dĭng
         tơ lu iĕm truh tơ anih 'nâu. 6 Mă tơdrong Sư pơm kơ Đathan păng Abiram, kon drŏ-nglo Êliap, sâu Rubên kơplah teh
         hơđang ha luăn bre sư păng hnam dơnŏ sư bơsŭn păng đĭ dôm tơmam kiơ gah lu sư kơplah
         lu sư oei hơdai lu kon pơlei Isơrael sơ̆. 7 Mă-lei lu iĕm 'bôh păng măt dôm tơdrong tih mă Kră Yang hlôi pơm boih.8 Thoi noh iĕm athei wei răk bĕ dôm nơ̆r tơtă mă inh bơtho ăn kơ lu iĕm năr 'nâu, wă
         kơ lu iĕm đei jơhngơ̆m pran, mơ̆t iŏk dêh mă lu iĕm wă iŏk tơ pah to Krong Jôrđăn.
         9 Wă kơ lu iĕm arih sot tơ teh đak mă Kră Yang pơkă boih wă ăn kơ lu 'bok iĕm păng ăn
         kơ adrĕch adrung lu sư, teh đak toh păng đak sut. 10 Dêh mă lu iĕm gô mơ̆t iŏk noh ưh kơ sĭ thoi dêh Êyiptơ, mă anih lu iĕm lĕch sơ̆, yua
         kơ tơ Êyiptơ mưh iĕm rei adrĕch, iĕm bơ̆ đak 'mơ̆i bơwei nhen thoi pơgar. 11 Mă-lei dêh lu iĕm gô năm mơ̆t iŏk noh, jơ̆ minh dêh đei kông groi păng teh dơnă 'lơ̆ng,
         yua đak 'mi đơ̆ng plĕnh ruh hngôm. 12 'Noh jơ̆ minh pôm dêh mă măt Kră Yang 'Bok Kei-Dei iĕm bơwei, đơ̆ng sơnăm blŭng-a
         sơ̆ truh tơ tôch.13 Tơdah lu iĕm chu mơ̆ng kiơ̆ dôm nơ̆r tơtă mă inh bơtho ăn kơ lu iĕm năr 'nâu, đĭ jơhngơ̆m
         klơm klak 'mêm kơ Kră Yang 'Bok Kei-Dei iĕm păng bơ̆jang kơ Sư. 14 Na Sư gô ăn đak 'mi jur trŏ kơ bơyan mă bơyan nê̆-năm mă bơyan puih, lu iĕm gô đei
         'ba hơ'bo, sik hơmu 'nao păng đak rơmă plei 'long ôliwơ. 15 Sư kư̆m gô pơm ăn kơ mir tơmăn đei 'nhĕt chăt ăn kơ sem dơrong iĕm; iĕm gô đei sŏng
         sa phĭ mah rơkah rơkai. 16 Athei kơchăng wă kơ lu iĕm huay lui kơ đe pơhlŭ pơlung, achăng lê̆ Kră Yang, na drap
         kơkuh kơ yang nai. 17 Kơplah noh Kră Yang gô hil mĭl kơ lu iĕm, sư gô tang lê̆ plĕnh, na ưh pă đei đak 'mi
         dơ̆ng, teh pă đei plei sa: Lu iĕm gô lôch hiong đơ̆ng lăm dêh char 'lơ̆ng, mă đơ̆ng
         Kră Yang ăn kơ lu iĕm.18 Lu iĕm, athei chih răk lăm jơhngơ̆m păng lăm kơ̆l 'ngok, dôm nơ̆r inh bơtho iĕm, 'bot
         sư tơ ti wă kơ iĕm 'blŏk păng pơ̆n sư tơ klĕng iĕm. 19 Athei bơtho dơ̆ng kơ lu kon sâu iĕm, tơ'blŏk mă lu sư oei ngôi lăm hnam dah yak rok
         trong, kơplah oei tep dah iung đơ̆ng tep.20 Athei chih răk dôm lu nơ̆r âu tơ jrăng 'măng hnam păng tơ 'măng jang iĕm. 21 Thoi noh măng năr oei đei kơpal teh kơ lu iĕm păng kon sâu lu iĕm gơh oei đei đunh
         sot lăm dêh mă Kră Yang pơkă boih wă ăn kơ lu 'bok iĕm kư̆m thoi iĕm.22 Tơdah lu iĕm kơchăng wei răk păng pơm kiơ̆ đĭ dôm nơ̆r tơtă, mă inh bơtho boih kơ
         lu iĕm athei, 'mêm kơ Kră Yang 'Bok Kei-Dei lu iĕm, yak kiơ̆ trong Sư păng oei pơgơ̆p
         kơjăp hăm Sư. 23 Lei Kră Yang gô pơpuh lê̆ đĭ lu adrĕch adrung 'nâu đơ̆ng anăp lu iĕm, lu iĕm gô iŏk
         oei lăm teh đak adrĕch adrung tih păng pran hloh kơ iĕm. 24 Tơ anih ayơ tơpang jơ̆ng lu iĕm juă, tơ noh jing anih lu iĕm. Teh hơdral lu iĕm đơ̆ng
         char glă truh tơ Liban đơ̆ng Krong Ơphrat truh tơ dơsĭ gah bơmơ̆t.a 25 Ưh kơ đei bơngai bu kĕ iung dơ̆ng blah 'bơ̆t anăp lu iĕm; Kră Yang 'Bok Kei-Dei lu
         iĕm gô pơm ăn kơ đe hli tơrơ kơ lu iĕm lăm jơ̆p kơ dêh lu iĕm juă, thoi Sư đei pơkă
         khan boih kơ lu iĕm. 26 Dang ei Inh ăn 'bơ̆t anăp lu iĕm rơih iŏk tơdrong pŭn hiôk păng tơdrong hiap pơtê̆.
         27 Tơdrong pŭn hiôk, tơdah lu iĕm mơ̆ng pơm kiơ̆ dôm nơ̆r tơtă đơ̆ng Kră Yang 'Bok Kei-Dei
         lu iĕm, mă inh roi ăn kơ iĕm năr 'nâu. 28 Tơdrong hiap pơtê̆, tơdah lu iĕm kuă kơ mơ̆ng păng ưh kơ pơm kiơ̆ ôh dôm nơ̆r tơtă
         đơ̆ng Kră Yang 'Bok Kei-Dei lu iĕm, mă weh achăng lê̆ nơ̆r tơtă đơ̆ng Kră Yang 'Bok
         Kei-Dei iĕm, na yak kiơ̆ trong lu yang nai, mă lu iĕm ưh kơ băt. 29 Kơplah Kră Yang 'Bok Kei-Dei chông ba iĕm mơ̆t iŏk dêh đêl pơkă na sơkat pŭn hiôk
         tơ kơpal kông Gêrasim păng tơdrong hiap pơtê̆ tơ kơpal kông Êbal. 30 'Bar tŏ kông âu tơ pah to Krong Jôrđăn, gah to kơ trong tih, năm tơ gah măt 'năr mơ̆t
         jê̆ lu 'long kôih tơ Môre lăm tơring kon pơlei Kanaan oei tơ lăm thŭng Araba, tơ jê̆
         pơlei Gilgal jê̆ lu 'long kôih tơ Môre? 31 Lu iĕm tŏk kơ Krong Jôrđăn, wă mơ̆t iŏk dêh mă Kră Yang 'Bok Kei-Dei lu iĕm ăn kơ
         lu iĕm. Mưh lu iĕm đei iŏk dêh păng bơ̆jang sa păng oei hloi tơ noh, 32 lu iĕm athei pơkă tơpă pơm kiơ̆ đĭ dôm tơdrong juăt păng nơ̆r tơtă mă inh đei bơtho
         tơ'bôh kơ lu iĕm năr 'nâu.

Lăp minh anih đĕch akŭm kơkuh121 'Nâu bơih tơdrong juăt păng nơ̆r tơtă mă lu iĕm athei kơchăng wei răk păng pơm kiơ̆
         đĭ chăl arih lu iĕm oei tơ lăm dêh mă Kră Yang 'Bok Kei-Dei 'bok iĕm ăn kơ lu iĕm
         iŏk oei. 2 Pơrăm đĭ lu anih ayơ lu adrĕch adrung, mă lu iĕm gô blah puh lê̆, lu anih kơkuh kơ
         yang lu sư, tơ kơpal kông kơjung dah tơ kơpal groi dah tơ ala yơ̆p 'long, 3 Lu iĕm athei pơrăm chơnang soi teh pơchah lu rup yang tơmo păng soh lu jrăng Asêrim
         lu sư lăm ŭnh păng teh pơhĕch lu rup man yang lu sư păng sŭt lê̆ đĭ anăn lu rup yang
         noh lăm anih noh.4 Iĕm 'nĕ kơkuh kơ Kră Yang 'Bok Kei-Dei lu iĕm kiơ̆ thoi lu adrĕch noh. 5 Mă-lei lu iĕm athei chă anih ayơ lăm adrĕch Isơrael, mă Kră Yang 'Bok Kei-Dei lu iĕm
         gô rơih iŏk pơm anih oei păng 'măn Anăn Sư, lu iĕm akŭm kơkuh. 6 Chĕp ba tơmam soi 'buh pơyơ̆r tơ noh, lu tơmam soi iŏk minh lăm mơjĭt, tơmam soi pha,
         lu tơmam soi pơsĭt đêl nơ̆r pơkă, tơmam soi hăm jơhngơ̆m lăp păng lu kon kơdră rơmo
         triu bơbe tuh blŭng-a. 7 Tơ noh 'bơ̆t anăp Kră Yang 'Bok Kei-Dei lu iĕm, chơt hiôk sŏng sa hăm hnam dơnŏ, yua
         kơ dôm tơdrong jang đơ̆ng tơpang ti iĕm kơdih, na đei Kră Yang 'Bok Kei-Dei lu iĕm
         ăn pŭn hiôk kơ iĕm.8 'Nĕ kơ pơm thoi lu bơ̆n oei pơm năr âu tơ âu, noh rim 'nu pơm kiơ̆ kơ đon sư tơchĕng
         kơdih khan trŏ. 9 Dang ei lu iĕm tam mă mơ̆t tơ anih pơdơh păng tam mă đei iŏk teh bơ̆jang sa mă Kră
         Yang 'Bok Kei-Dei iĕm wă ăn. 10 Mă-lei lu iĕm gô tŏk tơ pah to kơ Krong Jôrđăn, oei lăm dêh mă Kră Yang 'Bok Kei-Dei
         lu iĕm wă ăn bơ̆jang sa. Sư gô ăn hiôk hơđơ̆ng pơdơh, ưh pă đei lu ayăt wang dăr.
         11 Kơplah noh lu iĕm gô chĕp ba tơmam soi 'buh, tơmam iĕm soi pơyơ̆r iŏk minh lăm mơjĭt,
         tơmam soi pha, lu tơmam soi 'lơ̆ng hloh, mă lu iĕm drơ̆ng pơkă wă pơyơ̆r ăn kơ Kră
         Yang tơ anih mă Kră Yang 'Bok Kei-Dei iĕm gô rơih wă ăn Anăn Sư oei. 12 Tơ noh lu iĕm, kon drŏ-nglo, kon drŏ-kăn, đĭch drŏ-nglo păng đĭch drŏ-kăn lu iĕm lu
         bơngai Lêwi mă oei lăm pơlei hơdai lu iĕm, lu bơngai mă ưh kơ đei iŏk tơmam dah teh
         jang sa kơdih gô chơt hiôk 'bơ̆t anăp Kră Yang 'Bok Kei-Dei iĕm. 13 Thoi noh lu iĕm athei kơchăng ưh kơ gơh pơyơ̆r tơ lu anih nai mă lu iĕm wă. 14 Mă-lei lu iĕm athei pơyơ̆r tơmam soi 'buh tơ anih mă Kră Yang gô rơih minh anih đơ̆ng
         lăm teh đak lăm minh adrĕch, tơ anih noh lu iĕm athei pơm dôm tơdrong mă inh đei bơtho
         khan.15 Mă tơ anih ayơ lăm pơlei lu iĕm kơdih, iĕm gơh koh sa lu sem dơrong mơ̆ng kơ iĕm,
         kiơ̆ kơ tơdrong pŭn hiôk mă Kră Yang 'Bok Kei-Dei asong ăn kơ lu iĕm; mă bơngai kơnê̆
         'mê̆-'mach dah bơngai 'lơ̆ng rơgoh kư̆m gơh sa 'nhĕm noh thoi iĕm sa 'nhĕm juei păng
         'nhĕm kơtŏng jĭl bram. 16 Mă-lei lu iĕm 'nĕ kơ sa pham; athei tuh hŭt lê̆ tơ teh thoi tuh hŭt đak. 17 Lu iĕm ưh kơ gơh sa lăm pơlei iĕm kơdih, lu tơmam iŏk đơ̆ng minh lăm mơjĭt, 'ba, sik
         hơmu đak rơmă plei ôliwơ, dah lu kon rơmo triu bơbe tuh blŭng-a, dah tơmam kiơ iĕm
         drơ̆ng pơkă wă pơyơ̆r, dah iĕm pơyơ̆r hăm jơhngơ̆m wă, dah lu tơmam pơyơ̆r nai, lu
         iĕm ưh kơ gơh sa lăm pơlei iĕm kơdih. 18 Mă-lei iĕm, kon drŏ-nglo, kon drŏ-kăn đĭch drŏ-nglo păng đam drŏ-kăn iĕm, hăm lu bơngai
         Lêwi oei hơdai lăm pơlei iĕm, athei sa lu kon sem tơmam noh 'bơ̆t anăp Kră Yang 'Bok
         Kei-Dei iĕm, tơ anih Sư rơih; lu iĕm gô chơt hiôk 'bơ̆t anăp Kră Yang 'Bok Kei-Dei
         iĕm, dôm tơdrong jang đơ̆ng tơpang ti iĕm kơdih. 19 Đĭ chăl arih iĕm, athei kơchăng, 'nĕ kơ hiơt hŭt lê̆ bơngai Lêwi mă đei lăm dêh noh.20 Kơplah Kră Yang 'Bok Kei-Dei iĕm pơih hơdral rai să ăn kơ iĕm, thoi Sư đei pơkă khan
         kơ iĕm, yua kơ iĕm hơpơi 'maih sa 'nhĕm na khan: “Inh gô sa 'nhĕm,” iĕm gô sa mơ̆ng
         kơ iĕm wă sa dôm yơ. 21 Tơdah anih mă Kră Yang 'Bok Kei-Dei iĕm rơih boih wă dan Anăn Sư, ataih đơ̆ng iĕm
         oei, iĕm gơh 'bet sa rơmo dah triu lăm khŭl mă Kră Yang iĕm ăn kơ iĕm kư̆m thoi Inh
         pơkă kơ iĕm; iĕm gơh sa 'nhĕm mơ̆ng kơ wă sa lăm pơlei iĕm kơdih. 22 Lu iĕm gơh sa 'nhĕm thoi sa 'nhĕm kơtŏng păng jĭl bram; đĭ-đăng bơngai yoch kơnê̆
         dah bơngai 'lơ̆ng rơgoh kư̆m gơh sa. 23 Mă-lei athei kơchăng, 'nĕ kơ sa pham; yua kơ pham đei tơdrong arih, lei na ưh kơ gơh
         ôh sa tơdrong arih hơdai hăm 'nhĕm. 24 Iĕm ưh kơ gơh sa pham; athei tuh hŭt lê̆ tơ teh thoi đak. 25 'Nĕ kơ sa pham, wă kơ iĕm păng kon sâu iĕm gơh đei pŭn hiôk, yua kơ pơm 'lơ̆ng trŏ
         thoi Kră Yang lăp đon.26 Gah lu sem dơrong mă iĕm 'măn lê̆ 'lơ̆ng rơgoh wă pơyơ̆r păng kiơ̆ thoi đei pơkă boih
         dah wă pơsĭt đơ̆ng nơ̆r pơkă wă pơyơ̆r, na rôp anhăk ba năm tơ anih mă Kră Yang rơih
         boih. 27 Tơ noh lu iĕm pơyơ̆r 'nhĕm păng pham pơm tơmam soi 'buh kơpal chơnang soi Kră Yang
         'Bok Kei-Dei iĕm; mưh wă pơyơ̆r tơmam nai, iĕm tuh dan pham kơpal chơnang soi Kră
         Yang 'Bok Kei-Dei iĕm, na 'nhĕm noh iĕm gơh sa. 28 Athei bơwei păng mơ̆ng răk kiơ̆ dôm tơdrong 'nâu mă inh đei bơtho pơkă kơ iĕm 'nâu,
         wă kơ iĕm păng kon sâu iĕm gơh đei pŭn hiôk ling-lang, yua kơ pơm dôm tơdrong 'lơ̆ng
         trŏ thoi noh Kră Yang 'Bok Kei-Dei lăp đon.29 Kră Yang 'Bok Kei-Dei iĕm gô pơlôch lu adrĕch adrung mă iĕm wă blah iŏk, na oei hloi
         tơ lăm dêh lu sư. 30 Na iĕm athei kơchăng bĕ đơ̆ng rŏng kơ lu sư lôch đĭ kơnh ih 'leh lăm hơđong, 'nĕ chơchă
         wă kơ băt yang lu sư, na khan: Lu adrĕch adrung âu bơ̆jang kơkuh kơ yang lu sư thoi
         yơ kih? Lu bơ̆n gô pơm kiơ̆ thoi noh. 31 'Nĕ kơ bơ̆jang kơkuh kơ Kră Yang 'Bok Kei-Dei iĕm thoi noh, yua kơ lu sư đei pơm boih
         dôm tơdrong kơnê̆ krưp Kră Yang areh hloh kơ noh đơ̆ng lu sư soh pơyơ̆r kon drŏ-nglo
         kon drŏ-kăn lu sư kơdih tơ ŭnh pơm tơmam soi 'buh arih kơ yang kơnê̆.32 Lu iĕm athei kơchăng; pơm kiơ̆ mă trŏ thoi noh 'nĕ kơ hŭt dah pơthim kiơ.

Ưh kơ kơkuh kơ yang nai131 Tơdah đei bơngai khan lê̆ adrol, dah bơngai juăt apo 'bôh chă pơm khan lê̆ adrol dah
         tơdrong tơdra hlĭch; 2 tơdah tơdra hlĭch păng khan lê̆ adrol noh đei trŏ tơpă na sư khan: Bĕ bơ̆n kiơ̆ lu
         yang nai; yang mă lu iĕm ưh tam băt, bĕ bơ̆n kơkuh kơ yang noh.3 Na 'nĕ kơ mơ̆ng ôh nơ̆r bơngai khan lê̆ adrol noh dah lu bơngai apo noh roi, yua kơ
         Kră Yang 'Bok Kei-Dei lu iĕm pơlong lăng lu iĕm, wă băt kơ lu iĕm hăm đĭ jơhngơ̆m
         klơm klak đĭ đon tơchĕng 'mêm kơ Kră Yang 'Bok Kei-Dei lu iĕm dah ưh. 4 Lu iĕm athei yak kiơ̆ Kră Yang 'Bok Kei-Dei lu iĕm păng hli yom kơkuh kơ Sư, wei răk
         dôm nơ̆r Sư tơtă, mơ̆ng kiơ̆ nơ̆r Sư khan, bơ̆jang kơ Sư păng pơgơ̆p kơjăp hăm Sư.5 Athei pơlôch bơngai khan lê̆ adrol dah bơngai juăt apo noh, yua kơ sư pơhlŭ pơtơm
         iĕm iung blah Kră Yang 'Bok Kei-Dei lu iĕm, Tơ'ngla mă chông ba lu iĕm lĕch đơ̆ng
         dêh Êyiptơ, dŏng pơklaih lu iĕm đơ̆ng pơm đĭch, bơngai noh kư̆m chă đon wă pơm kơ
         iĕm achăng lê̆ trong Kră Yang 'Bok Kei-Dei iĕm tơhlâu tơ'bôh ăn kơ iĕm trong wă rok
         kiơ̆, athei pơlôch lu bơngai pơm kơnê̆ wă tơhiong lê̆ tơdrong yoch đơ̆ng lăm lu iĕm.6 Tơdah đei 'nhŏng oh pôm mĕ 'bă, kon drŏ-nglo dah kon drŏ-kăn iĕm, akăn iĕm mă 'mêm
         kơeng, dah buăl juăt iĕm năm pơtơm pơhlŭ iĕm, khan: Bĕ bơ̆n năm kơkuh kơ yang nai,
         mă iĕm hăm lu 'bok iĕm kư̆m ưh tam băt, 7 yang lu adrĕch adrung oei jum dăr kơ iĕm, jê̆ dah ataih, đơ̆ng dêh âu truh tơ tôch
         dêh to,8 Na iĕm 'nĕ kơ chu kiơ̆ sư, kư̆m 'nĕ kơ mơ̆ng sư, kư̆m 'nĕ kơ mơnat; păng kư̆m 'nĕ
         kơ bơwei dah dŏng lu sư. 9 Mă-lei iĕm athei pơlôch sư hloi. Tơpang ti iĕm kơdih gô pơlôch sư adrol hloh kơ đĭ-đăng,
         đơ̆ng noh tơpang ti đĭ-đăng lu kon pơlei. 10 Iĕm athei iŏk tơmo klơ̆m pơlôch sư, yua kơ sư chă đon pơhlŭ ih iĕm achăng lê̆ Kră
         Yang 'Bok Kei-Dei iĕm, Tơ'ngla chông iĕm lĕch đơ̆ng dêh Êyiptơ lĕch hlôi đơ̆ng pơm
         đĭch. 11 Thoi noh, na đĭ-đăng bơngai Isơrael gô kơtơ̆ng băt dôm tơdrong noh păng hli tơrơ,
         lei na ưh pă đei pơ̆n pơm minh tơdrong kơnê̆ noh dơ̆ng.12 Tơdah iĕm đei kơtơ̆ng ang minh lăm lu pơlei tih Kră Yang 'Bok Kei-Dei iĕm ăn kơ iĕm,
         13 đei lu bơngai kơnê̆ iung năm pơhlŭ pơlung kon pơlei noh, khan: Bĕ bơ̆n năm kơkuh kơ
         yang nai, yang mă lu iĕm tam lah băt, 14 na iĕm athei chă apinh lăng, pơnhen hơlen mă hơđăl. Tơdah tơdrong noh đei tơpă tơdrong
         kơnê̆ noh đei pơm tơpă tơ lăm lu iĕm, 15 iĕm athei iŏk đao gưm pơlôch đĭ lu bơngai lăm pơlei tih noh. Athei pơrăm đĭ-đăng lu
         bơngai păng lu sem dơrong. 16 Athei pơpôi iŏk pơđĭ lu tơmam đơ̆ng blah iŏk đơ̆ng lăm pơlei tih noh, năm tuh lê̆
         tơ cham să na iŏk ŭnh soh pơlei noh păng đĭ-đăng mŭk tơmam lăm noh, thoi tơmam soi
         'buh pơyơ̆r kơ Kră Yang 'Bok Kei-Dei iĕm, pơlei noh gô jing rơ̆m ngar ŭnh ling-lang
         hlŏng hloi, ưh pă bu gơh tơiung pơjing dơ̆ng. 17 Dôm tơmam trŏ kơ đe pơrăm tơhiong ưh kơ đei bu mă chro ti iŏk ôh wă kơ Kră Yang huay
         kơ hil mĭl, na tơ'bôh tơdrong Sư 'mêm mơnat kơ iĕm ăn kơ iĕm hrôh ngôh rai lơ thoi
         sư đei pơkă pơkăm hăm lu 'bok iĕm sơ̆. 18 Yua kơ iĕm chu nơ̆r Kră Yang 'Bok Kei-Dei iĕm, wei răk đĭ dôm nơ̆r Sư tơtă, mă inh
         bơtho ăn kơ iĕm năr 'nâu păng pơm tơdrong trŏ 'blep mă Kră Yang lăp đon.

Kon sem rơgoh păng ưh kơ rơgoh141 Lu iĕm jing kon Kră Yang 'Bok Kei-Dei lu iĕm, dah đei bơngai lôch 'nĕ kơ 'bet akâu
         kơdih, dah hơkôih sŏk klĕng; 2 yua kơ iĕm jing minh adrĕch 'lơ̆ng rơgoh ăn kơ Kră Yang 'Bok Kei-Dei iĕm; Kră Yang
         rơih iŏk boih iĕm đơ̆ng lăm lu adrĕch kon pơlei kơpal teh âu. Wă jing tơmam Sư kơdih
         lĕch đơ̆ng đĭ-đăng, adrĕch kon pơlei pơla oei ala teh âu. 3 'Nĕ kơ sa minh anăn tơmam kiơ mă Inh areh lăng krưp kơnê̆.4 'Nâu lu sem brem mă lu iĕm gơh sa: Rơmo, triu, bơbe, 5 juei, jĭl bram, bơbe bri, kơtŏng, keh, rơmo bri, triu bri6 Lăm lu sem brem, mă lu iĕm gơh sa noh lu kon sem brem ayơ đei kơchôp blah 'bar păng
         gơh mơkan. 7 Mă-lei lăm lu kon sem brem gơh mơkan đei kơchôp blah 'bar, 'nâu mă lu kon sem brem
         lu iĕm ưh kơ gơh sa: Thoi lăk-đa, tơpai bri păng kơne kơdŭt rong lăm hnam, lu sư gơh
         mơkan; mă-lei ưh kơ đei kơchôp blah 'bar, jô̆ lu 'noh kon sem ưh kơ rơgoh. 8 Păng nhŭng kư̆m ưh kơ 'lơ̆ng rơgoh; yua kơ sư đei kơchôp blah 'bar, mă-lei ưh kơ gơh
         mơkan: Jô̆ tơmam noh ưh kơ rơgoh ăn kơ lu iĕm, 'nĕ kơ sa 'nhĕm kon sem brem noh păng
         kư̆m 'nĕ kơ hơtŭt 'bơm akâu dah lu sư lôch.9 Đĭ-đăng lu ka oei arih lăm đak mă lu iĕm gơh sa, ka đei pơnăr păng kơchap. 10 Lu ka mă ưh kơ đei pơnăr păng ưh kơ đei kơchap lu iĕm ưh kơ gơh sa ôh; sư kơnê̆ ưh
         kơ gơh rơgoh.11 Lu iĕm gơh sa dôm lu sem păr rơgoh 'lơ̆ng, 12 mă-lei, 'nâu sem păr mă lu iĕm ưh kơ gơh sa: Klang, grơ̆, klang kok, 13 klang gơsum, klang kơtơp kiơ̆ kơ adrĕch sư; 14 dôm lu sem ak 15 sem tre-yang, sem bơrơ̆m, sem tre-wĕt, klang kơsum kiơ̆ kơ adrĕch sư, 16 bơrơ̆m iĕ, bơrơ̆m tih, bơrơ̆m kok, 17 bơrơ̆m char glă, sem bŏng ko, klang kial, 18 klang kok, tre-yang păng hơmiĕt, hơda kiơ̆ kơ khŭl sư. 19 Kon sem kơep lep-ler đei pơnăr păr jing kơnê̆ kơ lu iĕm. 20 Lu iĕm gơh sa lu kon sem kơep lep-ler đei pơnăr 'lơ̆ng rơgoh.21 Lu iĕm 'nĕ kơ sa minh pôm kon sem brem lôch kơmăp, gơh ăn kơ lu bơngai tơmoi mă oei
         lăm pơlei ih, ăn kơ sư sa, kư̆m gơh tĕch ăn kơ bơngai tơmoi. Yua kơ ih jơ̆ adrĕch
         rơgoh 'lơ̆ng ăn kơ Kră Yang 'Bok Kei-Dei lu iĕm.'Nĕ kơ pai hơbĭ 'nhĕm bơbe kon hăm đak toh mĕ sư.Iŏk tơmam pơyơ̆r minh lăm mơjĭt.22 Lu iĕm 'nĕ kơ hiơt kơ pơyơ̆r minh lăm mơjĭt gah tơmam bơ̆n đêl rei bơih, mă đơ̆ng
         lăm mir chŭn bơ̆n đei lăm rim sơnăm. 23 Lu iĕm gơh sa tơmam pơyơ̆r minh lăm mơjĭt noh lu phe 'ba, sik hơmu, đak rơmă, plei
         'long ôliwơ păng lu kon gơgơ̆l rơmo kơdră dah triu 'bơ̆t anăp Kră Yang 'Bok Kei-Dei
         iĕm, lăm anih Sư gô rơih iŏk wă 'măn Anăn Sư wă kơ iĕm pơhrăm iŏk băt hli yom kơ Kră
         Yang 'Bok Kei-Dei iĕm ling-lang. 24 Tơdah Kră Yang 'Bok Kei-Dei iĕm ăn pŭn kơ iĕm, tơdah anih mă Kră Yang rơih wă 'măn
         Anăn Sư ataih dêh, dĭng mah ưh kơ gơh wă năm ba tơmam pơyơ̆r minh lăm mơjĭt ei. 25 Lu iĕm athei iŏk minh lăm mơjĭt noh tơplih iŏk jên hu, chĕp jên hu na năm tơ anih
         Kră Yang 'Bok Kei-Dei lu iĕm gô rơih. 26 Lu iĕm iŏk jên hu noh răt dôm tơmam kiơ mă iĕm wă, rơmo dah triu, sik hơmu, dah tơdrô
         kơtang, tơmam sa kiơ mă iĕm 'maih wă sa; na iĕm păng hnam dơnŏ gô huch sa chơt hiôk
         'bơ̆t anăp Kră Yang 'Bok Kei-Dei iĕm.27 'Nĕ kơ hiơt achăng lê̆ lu bơngai Lêwi mă oei hơdai lăm pơlei iĕm, yua kơ lu sư ưh
         kơ đei teh jang sa lăm lu iĕm.28 Tôch truh sơnăm mă pêng, iĕm iŏk tơmam minh lăm mơjĭt tơmam iĕm đei lăm sơnăm noh
         păng tah mong lê̆ tơ anih mong lăm pơlei. 29 Lu bơngai Lêwi, yua kơ lu ưh kơ đei mŭk tơmam teh jang sa tơ lăm lu iĕm ôh păng lu
         bơngai tơmoi, lu bơngai mơti păng lu bơngai yă adro mă oei hơdai lăm pơlei iĕm, kư̆m
         gô năm sa phĭ mah; thoi ei Kră Yang 'Bok Kei-Dei iĕm ăn pŭn kơ dôm tơdrong jang đơ̆ng
         tơpang ti iĕm kơdih pơm.

Sơnăm rơngei151 Tôch kơ rim tơpơh sơnăm, iĕm athei ăn rơngei kơ hre, 2 'Nâu tơdrong juăt ăn rơngei, tơ'ngla mă ăn kơ đe tŏk iŏk noh athei ăn rơngei, ưh pă
         apinh dơ̆ng đơ̆ng lu 'nhŏng oh iĕm Isơrael păng lu 'nhŏng oh nai đêl tŏk iŏk noh,
         yua kơ Kră Yang khan boih 'nâu sơnăm ăn rơngei đơ̆ng hre. 3 Iĕm gơh apinh đơ̆ng lu bơngai tơmoi; mă-lei gah lu 'nhŏng oh iĕm athei ăn rơngei đơ̆ng
         hre. 4 Ưh kơ wă lăm lu iĕm đei bơngai dơnuh, yua kơ đei Kră Yang gô ăn pŭn hiôk rơkah rơkai
         lăm dêh mă Kră Yang ăn kơ iĕm đei iŏk teh bơ̆jang sa, 5 Tơdah iĕm chu mơ̆ng kiơ̆ nơ̆r Kră Yang 'Bok Kei-Dei iĕm păng kơchăng pơm kiơ̆ nơ̆r
         tơtă mă inh đei bơtho khan ăn kơ iĕm năr âu. 6 Kră Yang 'Bok Kei-Dei iĕm gô ăn pŭn hiôk kơ iĕm kiơ̆ thoi nơ̆r Sư đei pơkă; iĕm gô
         ăn kơ lơ teh đak gơh tŏk iŏk, mă gah iĕm huay kơ tŏk iŏk đơ̆ng teh đak nai; iĕm gô
         pơgơ̆r lơ teh đak, teh đak nai ưh kơ gơh pơgơ̆r teh đak iĕm.7 Mă-lei tơdah lăm dêh mă đơ̆ng Kră Yang 'Bok Kei-Dei asong ăn, oei đei bơngai dơnuh
         hin, na 'nĕ kơ kret kơ lu bơngai noh. 8 Mă-lei athei bơlang ti, asong ăn tŏk iŏk tôm tơmam kiơ mă lu sư kăl wă. 9 Kơchăng bĕ, 'nĕ kơ răk mong tơchĕng kơnê̆ 'nâu: Sơnăm mă tơpơh jơ̆ sơnăm ăn rơngei
         wă truh boih! Kơchăng bĕ, wă kơ iĕm huay kơ đei jơhngơ̆m kơnê̆ hăm lu 'nhŏng oh iĕm
         bơngai dơnuh hin, ưh kơ ăn lu sư gơh tŏk iŏk kiơ, kơnh lu sư krao ôr Kră Yang tơmăk
         kơ iĕm, iĕm gô đei tơdrong yoch. 10 Iĕm athei ăn kơ đe tŏk iŏk mă hơlăng, 'nĕ ăn hăm jơhngơ̆m ưh kơ hiôk; thoi ei Kră
         Yang 'Bok Kei-Dei iĕm gô ăn pŭn hiôk lăm dôm tơdrong jang đơ̆ng tơpang ti pơm. 11 Yua kơ gô đei ling-lang lu bơngai dơnuh hin oei lăm dêh char, thoi noh, na inh hơpơi
         khan kơ iĕm; athei bơlang ti hơmrah asong kơ lu 'nhŏng oh bơngai dơnuh pơmat-tat mă
         oei hơdai lăm dêh char iĕm.Rơngei đơ̆ng đĭch12 Tơdah đei bơngai Hêbrơ, drŏ-nglo dah drŏ-kăn, tĕch akâu sư kơdih kơ iĕm sư gô jang
         kơ iĕm lăm tơdrâu sơnăm, na truh lăm sơnăm mă tơpơh, iĕm athei ăn kơ sư rơngei. 13 Kơplah ăn sư rơngei, 'nĕ kơ ăn sư brŏk tơpang ti hoh. 14 Iĕm athei asong ăn kơ sư sem dơrong, 'ba đơ̆ng anih juă 'ba, sik hơmu đơ̆ng anih rŏl
         chơpĕt, kiơ̆ kơ đơ̆ng Kră Yang 'Bok Kei-Dei iĕm ăn pŭn. 15 Athei 'blŏk kơ iĕm đêl pơm đĭch boih lăm dêh Êyiptơ, Kră Yang 'Bok Kei-Dei dŏng pơklaih;
         thoi noh, năr 'nâu inh bơtho khan kơ iĕm nơ̆r tơtă 'nâu. 16 Mă-lei tơdah đei đĭch iĕm khan: Inh ưh kơ wă weh đơ̆ng hnam tơ'ngla inh ôh, yua kơ
         sư băt 'mêm kơ hnam dơnŏ yŏng sư, yua kơ sư đei jơhngơ̆m hiôk oei hăm tơ'ngla sư.
         17 Iĕm athei iŏk loih tôt đon sư dan sư 'bơ̆t 'măng, lei na sư gô jing đĭch ling-lang
         hlŏng hloi, mă đam drŏ-kăn iĕm kư̆m pơm thoi noh mơ̆n.18 'Nĕ kơ lăng hơnat ôh ăn kơ đĭch rơngei, yua kơ sư bơ̆jang kơ iĕm tơdrâu sơnăm boih,
         sa apah dang 'bar wơ̆t kơ minh 'nu bơngai jang hmă; thoi noh na Kră Yang 'Bok Kei-Dei
         gô ăn pŭn hiôk kơ iĕm lăm dôm tơdrong jang iĕm.Pơyơ̆r kon sem dơrong tuh blŭng-a19 Iĕm athei klah lê̆ 'lơ̆ng rơgoh ăn kơ Kră Yang 'Bok Kei-Dei iĕm dôm lu kon kơdră tơno
         tuh blŭng-a lăm rơmo dah triu iĕm. 'Nĕ kơ choh rơuơ ôh rơmo tơno tuh blŭng-a păng
         kư̆m 'nĕ kơ yuă sŏk triu tơno kơdră tuh blŭng-a. 20 Rim sơnăm iĕm păng hnam dơnŏ iĕm gô 'buh sa 'bơ̆t anăp Kră Yang 'Bok Kei-Dei iĕm,
         tơ anih mă Sư gô rơih. 21 Dah kon sem dơrong tuh blŭng-a đei jĭ kiơ, jo dah măt tol, dah đei tơdrong jĭ nai
         dơ̆ng, iĕm 'nĕ kơ pơyơ̆r pơm tơmam soi ăn kơ Kră Yang 'Bok Kei-Dei iĕm ôh. 22 Mă-lei iĕm athei 'buh sa lăm pơlei kơdih; bơngai kơnê̆ 'mê̆-'mach păng bơngai 'lơ̆ng
         rơgoh kư̆m gơh sa đĭ, kư̆m thoi sa 'nhĕm juei dah sa 'nhĕm kơtŏng tơno. 23 Mă-lei iĕm 'nĕ kơ sa pham sư; athei tuh hŭt lê̆ pham noh tơ teh thoi tuh đak.

Giĕng Năm Brih161 Iĕm athei 'blŏk kơ khei 'ba huăt, pơm giĕng Năm Brih kơ Kră Yang 'Bok Kei-Dei iĕm;
         yua kơ lăm khei trŏ kơ 'ba huăt,a Kră Yang 'Bok Kei-Dei iĕm chông anhăk iĕm lĕch đơ̆ng
         dêh Êyiptơ kơmăng. 2 Tơ lăm anih mă Kră Yang gô rơih wă 'măn lê̆ Anăn Sư oei, iĕm athei iŏk triu dah rơmo,
         pơyơ̆r pơm Năm Brih ăn kơ Kră Yang 'Bok Kei-Dei. 3 Năr giĕng Năm Brih 'nĕ kơ sa 'bĕng hrâu hăm 'buih pông; lăm tơpơh năr iĕm gô sa 'bĕng
         ưh kơ đei 'buih pông, wă khan 'bĕng pơmat-tat, wă kơ iĕm 'blŏk kơ năr iĕm lĕch hlôi
         đơ̆ng dêh Êyiptơ hăt hot. 4 Lăm tơpơh năr jơ̆p kơ lăm teh char iĕm oei, ưh kơ đei bu gơh 'măn 'buih păng 'nhĕm
         mă pơyơ̆r kơsơ̆ năr mă mônh, 'nĕ kơ lê̆ rơkah truh tơ pơgê dơning.5 Iĕm ưh kơ gơh pơyơ̆r tơmam soi năr giĕng Năm Brih lăm minh anih ayơ lăm dêh mă Kră
         Yang iĕm gô ăn kơ iĕm, 6 mă-lei athei pơyơ̆r tơ anih mă Sư gô rơih wă 'măn Anăn Sư oei tơ noh, iĕm gô pơyơ̆r
         sem dơrong pơm giĕng Năm Brih, gah kơsơ̆, lăp kơplah 'năr mơ̆t, kơnhăm trŏ jơ mă iĕm
         lĕch hlôi đơ̆ng dêh Êyiptơ. 7 Iĕm athei pai sa 'nhĕm tơmam soi noh tơ anih mă Kră Yang 'Bok Kei-Dei gô rơih; truh
         pơgê dơning wih brŏk tơ bơsŭn iĕm pơdơh. 8 Lăm tơdrâu năr, iĕm athei sa 'bĕng ưh kơ đei 'buih pông, truh năr mă tơpơh, gô đei
         akŭm kơkuh tih ăn kơ Kră Yang 'Bok Kei-Dei iĕm, iĕm ưh kơ gơh jang minh tơdrong kiơ.Pơm giĕng kĕch, yuă, phĕ9 Đơ̆ng pơtơm bơyan kĕch yuă 'ba blŭng-a, iĕm jô̆ tơpơh 'măng giĕng. 10 Đơ̆ng rŏng kơ noh iĕm athei pơm giĕng kơ lu tơpơh 'măng giĕng 'nâu ăn kơ Kră Yang
         'Bok Kei-Dei iĕm ba tơmam pơyơ̆r hăm jơhngơ̆m hiôk, kiơ̆ kơ đơ̆ng Kră Yang 'Bok Kei-Dei
         ăn pŭn hiôk kơ iĕm. 11 Hơdai hăm kon drŏ-nglo, kon drŏ-kăn, đĭch drŏ-nglo đĭch drŏ-kăn, lu bơngai Lêwi mă
         oei hơdai lăm pơlei iĕm, bơngai tơmoi, bơngai mơti păng bơngai adro mă oei hơdai hăm
         iĕm, kư̆m hơdai wang hiôk chơt tơ anih mă Kră Yang 'Bok Kei-Dei gô rơih wă 'măn kơ
         Anăn Sư.12 Iĕm athei 'blŏk kơ đêl pơm đĭch tơ dêh Êyiptơ, na iĕm athei kơchăng pơm kiơ̆ nơ̆r
         tơtă 'nâu.Pơm giĕng Bơsŭn13 Iĕm kĕch yuă iŏk 'ba păng phĕ plei hơmu đang boih, iĕm athei pơm giĕng Bơsŭn lăm tơpơh
         năr. 14 Hơdai hăm kon drŏ-nglo kon drŏ-kăn, đĭch drŏ-nglo đam drŏ-kăn, bơngai Lêwi, bơngai
         tơmoi, bơngai mơti păng bơngai adro oei hơdai lăm pơlei iĕm, kư̆m hơdai wăng hiôk
         chơt 'blŏk hơdơ̆r pơm giĕng. 15 Lăm tơpơh năr iĕm athei kơkuh kơ Kră Yang 'Bok Kei-Dei păng pơm năr giĕng âu, tơ anih
         mă Kră Yang gô rơih; yua kơ Kră Yang 'Bok Kei-Dei iĕm gô ăn pŭn hiôk kơ iĕm lăm đĭ
         phĕ plei boih păng dôm tơdrong jang đơ̆ng tơpang ti pơm kơdih; lei na iĕm gô chhôk
         ngă 'nă hal hơdai.16 Rim 'nu bơngai drŏ-nglo, rim sơnăm pêng wơ̆t, athei năm kơkuh kơ Kră Yang 'Bok Kei-Dei
         iĕm, tơ anih mă Sư gô rơih, noh lăm năr pơm giĕng sa 'bĕng ưh kơ đei 'Buih Pông, pơm
         giĕng kĕch yuă phĕ păng pơm giĕng Bơsŭn; ưh kơ đei bu năm kơkuh kơ Kră Yang hăm tơpang
         ti hoh. 17 Rim 'nu gô pơyơ̆r kiơ̆ kơ tơmam lu sư đei, kiơ̆ kơ đei pŭn hiôk mă Kră Yang 'Bok Kei-Dei
         đei ăn.Sek tơlang18 Athei pôk ăn lu 'bok sek tơlang păng yŏng pơgơ̆r lăm lu adrĕch tơ lăm lu pơlei mă
         Kră Yang 'Bok Kei-Dei ăn kơ iĕm; wă gô sek tơlang kon pơlei hăm tơdrong tơpăt. 19 'Nĕ kơ pơm glăi kơ tơdrong tơpăt; 'nĕ kơ mơ̆t minh pah; 'nĕ kơ sa tơmam đe răt apah,
         yua kơ tơmam đe răt apah noh pơm ăn kơ lu bơngai rơngei măt tol păng gơwĕch lê̆ nơ̆r
         bơngai tơpăt. 20 Lu iĕm athei pơm mă hơnơ̆ng băl păng mă tơpăt, wă kơ lu iĕm gơh arih păng gơh iŏk
         oei lăm dêh mă Kră Yang 'Bok Kei-Dei ăn.'Nĕ kơkuh kơ rup yang21 'Bơ̆t cheng chơnang soi kơ Kră Yang 'Bok Kei-Dei iĕm, 'nĕ kơ pơm gơ̆ng rup yang Asêrim.
         22 Kŭm ưh kơ gơh pơdơ̆ng pơm minh pôm jrăng tơmo wă kơkuh Kră Yang 'Bok Kei-Dei iĕm areh
         kơ dôm lu tơmam noh.

Phak lu bơngai kơkuh kơ rup yang171 Iĕm 'nĕ kơ pơyơ̆r kơ Kră Yang 'Bok Kei-Dei iĕm rơmo, dah triu đei tơdrong jĭ dah jo
         jăn noh tơdrong krưp dêh kơ Kră Yang 'Bok Kei-Dei.2 Tơdah đei bơngai oei hơdai, lăm pơlei mă Kră Yang 'Bok Kei-Dei ăn kơ iĕm, đei minh
         'nu bơngai drŏ-nglo dah drŏ-kăn pơm tơdrong kơnê̆ 'bơ̆t anăp Kră Yang 'Bok Kei-Dei,
         noh pơm glăi tơdrong pơgơ̆p Sư, 3 năm bơ̆jang păng kơkuh kơ lu yang nai, thoi măt 'năr, măt khei dah lu sơnglŏng kơpal
         plĕnh, wă khan pơglăi dôm tơdrong Inh đei bơtho akhan; 4 Đe roi tơbăt kơ iĕm păng iĕm kơtơ̆ng boih; na athei apinh mă pơnhen tơpă, tơdah tơdrong
         đe roi noh trŏ tơpă, sĭt thoi noh mă đei lăng hơlen tơpă đei pơm kơnê̆ krưp noh lăm
         char Isơrael, 5 Na Iĕm athei chông ba bơngai drŏ-nglo dah drŏ-kăn mă pơm tơdrong kơnê̆ krưp noh 'bơ̆t
         'măng jang pơlei, klơ̆m pơlôch sư păng tơmo.6 Athei kiơ̆ nơ̆r 'bar dah pêng 'nu bơngai pơm kơdranh drơ̆ng khan trŏ kơ pơlôch bơngai
         noh; ưh kơ gơh pơlôch bơngai bu tơdah đei lăp minh 'nu đĕch khan. 7 Lu bơngai drơ̆ng athei yơ̆r ti adrol hloh pơlôch bơngai noh, pơtrơp đơ̆ng rŏng kơ
         noh ti lu kon pơlei. Thoi noh, gô pơlôch pơgoh lê̆ lu tơdrong kơnê̆ đơ̆ng lăm kon
         pơlei iĕm. 8 Tơdah đei sek tơlang hơnat thoi pơlôch bơngai, sek tơlang tơdrong đe tơgar dih băl
         dah tơdrong pơm kơ đe rơka, dah đei tơdrong nai, minh tơdrong truh hơnat kơ iĕm tơpă,
         thoi noh lu iĕm athei chĕp ba tơdrong sek noh tơ anih mă Kră Yang 'Bok Kei-Dei iĕm
         gô rơih. 9 Năm roi kơ lu 'bok soi tơm adrĕch bơngai Lêwi păng kră sek tơlang hơgei mă oei jang
         lăm chăl noh, na apinh lu sư gô tơ'bôh ăn kơ iĕm băt sek tơlang trŏ. 10 Iĕm athei pơm kiơ̆ thoi nơ̆r lu sư bơtho ăn tơ anih Kră Yang gô rơih, athei kơchăng
         pơm kiơ̆ dôm nơ̆r đơ̆ng lu sư bơtho khan. 11 Athei pơm kiơ̆ trŏ tơdrong juăt đơ̆ng lu sư bơtho khan păng pơm kiơ̆ lu sư sek tơlang,
         'nĕ kơ weh gah 'ma dah gah 'ngiĕo đơ̆ng lu sư bơtho khan. 12 Bơngai bu, ưh kơ chu kiơ̆ kơ 'bok soi dah 'bok sek tơlang oei bơ̆jang kơ Kră Yang
         'Bok Kei-Dei iĕm, bơngai noh athei pơlôch. Iĕm athei sŭt pơgoh pă đei tơdrong kơnê̆
         lăm Isơrael dơ̆ng. 13 Đĭ-đăng kon pơlei pơla kơtơ̆ng tơdrong noh na gô hli tơrơ, ưh pă pơ̆n pơm tơdrong
         kơnê̆ dơ̆ng.Rơih wă pơm pơtao14 Layơ iĕm mơ̆t truh lăm dêh mă Kră Yang 'Bok Kei-Dei ăn kơ iĕm đei iŏk oei tơ dêh noh
         boih, na iĕm khan: Lu bơ̆n rơih minh 'nu pơm pơtao wă pơgơ̆r, kư̆m thoi lu adrĕch
         adrung mă oei jum dăr kơ bơ̆n. 15 Iĕm gơh chă rơih bơngai pơm pơtao, mă-lei bơngai đơ̆ng Kră Yang gô rơih, athei rơih
         chă minh 'nu pơtao đơ̆ng lu 'nhŏng oh iĕm; 'nĕ kơ chă rơih bơngai tơmoi ưh kơ trŏ
         bơngai Isơrael pơm pơtao pơgơ̆r iĕm. 16 Mă-lei pơtao ei 'nĕ kơ mah hiơ̆k dêh wă kơ đei aseh lơ, wă chông ba kon pơlei brŏk
         hơlơ̆k dơ̆ng tơ dêh Êyiptơ chă aseh; đơ̆ng Kră Yang khan: Lu iĕm 'nĕ pă wih brŏk dơ̆ng
         trong noh. 17 Pơtao ưh gơh đei akăn lơ, kơnh hli kơ pơm jơhngơ̆m sư wơ̆l jrok kư̆m ưh kơ gơh mong
         hu, maih lơ kơ sư kơdih.18 Kơplah mă sư pơm pơtao, pơtao athei pơm kiơ̆ khôi juăt 'nâu, mă đơ̆ng lu 'bok soi
         adrĕch bơngai Lêwi, chih wei minh sơ̆p răk kơdih.19 Pơtao athei wei minh sơ̆p, pơtao athei đŏk lăng ling-lang đĭ chăl arih sư oei kơpal
         teh wă pơhrăm băt hli yom kơ Kră Yang 'Bok Kei-Dei sư, pơ'lơ̆ng pơm kiơ̆ dôm lu nơ̆r
         khôi juăt păng nơ̆r tơtă 'nâu, 20 wă kơ jơhngơ̆m klơm klak sư huay kơ pơang păng pơdê kơ lu 'nhŏng oh sư păng huay kơ
         weh tơ gah 'ma gah 'ngiĕo, achăng lê̆ nơ̆r tơtă 'nâu, wă kơ pơtao păng kon sâu pơtao
         gơh pơgơ̆r đunh sot oei lăm char Isơrael.

'Măn kơ lu 'bok soi păng bơngai Lêwi181 Lu 'bok soi bơngai Lêwi păng đĭ lu adrĕch bơngai Lêwi, ưh kơ đei teh bơ̆jang sa hơdai
         hăm lu bơngai Isơrael, lu sư arih sa đơ̆ng đe pơyơ̆r ăn kơ Kră Yang păng đơ̆ng tơmam
         Kră Yang. 2 Thoi noh, lu sư ưh kơ đei teh bơ̆jang sa, lăm lu 'nhŏng oh sư; Kră Yang boih tơmam
         lu sư, thoi nơ̆r Sư pơkă boih hăm lu sư.3 'Nâu boih mă tơmam 'măn kơ lu 'bok soi gơh iŏk yua mưh kon pơlei pơyơ̆r tơmam soi
         minh pôm, rơmo tơno dah triu akăn; minh pah hơngiĕng dah meng tơ'bong păng hlŭng klak.
         4 Iĕm kư̆m gô asong ăn kơ lu sư tơmam soi phe 'ba hle, sik hơmu, đak rơmă 'long ôliwơ
         mă iĕm yuă blŭng-a lăm bơyan păng sŏk lu kon triu yuă blŭng-a.5 Yua kơ Kră Yang 'Bok Kei-Dei hlôi rơih boih lu sư adrĕch Lêwi đơ̆ng lăm lu bơngai
         Isơrael wă kơ lu sư oei păng bơ̆jang kơ Kră Yang sư păng lu kon drŏ-nglo sư ling-lang
         ưh kơ layơ tôch.6 Tơdah đei minh 'nu bơngai Lêwi wă lê̆ pơlei mă sư oei lăm lu bơngai Isơrael, wă năm
         tơ anih Kră Yang rơih, 7 bơngai noh gơh bơ̆jang yua anăn Kră Yang 'Bok Kei-Dei sư, thoi đĭ-đăng lu 'nhŏng oh
         sư, bơngai Lêwi, oei bơ̆jang 'bơ̆t anăp Kră Yang. 8 Bơngai noh kư̆m oei đei asong tơmam sa lei-lăi lăm lu 'nhŏng oh sư, mă khan sư đei
         boih jên đơ̆ng tĕch tơmam hnam dơnŏ sư.Kơchăng 'nĕ kơ pơm kơnê̆ kiơ̆ bơngai tơmoi9 Mưh lu iĕm mơ̆t boih lăm dêh mă Kră Yang 'Bok Kei-Dei iĕm ăn. 'Nĕ kơ pơhrăm pơm rok
         kiơ̆ dôm lu tơdrong kơnê̆ krưp lu adrĕch adrung noh pơm. 10 Mă-lei iĕm 'nĕ kơ đei bơngai bu pơyơ̆r kon drŏ-nglo kon drŏ-kăn sư 'buh arih pơm tơmam
         soi, kơ yang, 'nĕ kơ pơm bơngai chă tơng lăng, bơngai mă juăt lăng sơnglŏng khan lê̆
         adrol tơdrong wă truh, bơngai pơjâu tơwir, 11 bơngai juăt kơ chă hơlĕnh, chă pơma hăm lu yang, chă pơma hăm atâu. 12 Yua kơ Kră Yang areh păng lăng krưp dêh lu bơngai bu bơ̆jang pơm tơdrong noh păng
         yua kơ đĭ dôm tơdrong jang kơnê̆ krưp noh, na Kră Yang 'Bok Kei-Dei iĕm pơpuh lê̆
         đĭ lu adrĕch adrung lu đe noh đơ̆ng 'bơ̆t anăp iĕm. 13 Iĕm athei oei sa mă 'lơ̆ng rơgoh 'bơ̆t anăp Kră Yang 'Bok Kei-Dei iĕm.Lu 'bok khan lê̆ adrol14 Lu adrĕch adrung mă iĕm gô puh lê̆, noh lu bơngai pơm pơjâu, lu chă hlang lăng lu
         bơngai chă khan lê̆ adrol; mă gah iĕm Kră Yang 'Bok Kei-Dei iĕm ưh kơ ăn ôh iĕm pơm
         thoi noh.15 Đơ̆ng lăm lu iĕm Kră Yang 'Bok Kei-Dei iĕm gô pôk minh 'nu bơngai pơm 'bok khan lê̆
         adrol thoi inh; đơ̆ng lăm lu 'nhŏng oh iĕm, lu iĕm athei mơ̆ng kiơ̆ sư!16 Noh trŏ thoi iĕm krao apinh boih Kră Yang 'Bok Kei-Dei iĕm, tơ Hôrêp lăm năr akŭm
         tih khan: Nhôn krao apinh 'nĕ pă ăn nhôn kơtơ̆ng nơ̆r Kră Yang 'Bok Kei-Dei ôr dơ̆ng
         păng 'nĕ pă ăn nhôn 'bôh ŭnh sa khơ̆ng 'nâu dơ̆ng, kơnh nhôn lôch đĭ. 17 Kơplah noh, Kră Yang khan kơ inh: Lu sư pơma trŏ; 18 Inh gô rơih pôk ăn minh 'nu bơngai khan lê̆ adrol thoi ih đơ̆ng, lăm 'nhŏng oh lu
         sư. Inh gô ăn nơ̆r Inh pơma lăm 'bơ̆r sư, na sư gô pơma ăn kơ lu sư dôm tơdrong Inh
         tơtă kơ lu sư. 19 Dah bơngai bu ưh kơ wă mơ̆ng nơ̆r Inh, đơ̆ng bơngai mă khan lê̆ adrol noh sư gô yua
         anăn Inh pơma, na Inh boih gô jô̆ bơngai noh yoch. 20 Tơdah đei bơngai khan lê̆ adrol đei jơhngơ̆m pơang yua anăn Inh pơma dôm tơdrong kiơ
         mă Inh ưh kơ athei sư pơma, dah yua anăn lu yang nai, na lu bơngai thoi noh trŏ kơ
         pơlôch.21 Lu iĕm pơma lăm jơhngơ̆m khan: Liơ lu nhôn gơh băt kơnăl nơ̆r ayơ mă đơ̆ng Kră Yang
         bơtho khan? 22 Tơdah bơngai khan lê̆ adrol yua anăn Kră Yang na pơma, nơ̆r pơma bơngai noh ưh kơ
         đei truh păng ưh kơ đei pơsĭt 'blep trŏ, noh ưh kơ nơ̆r Kră Yang mă bơtho khan, bơngai
         khan lê̆ adrol pơma lĕch đơ̆ng tơdrong sư pơang. 'Nĕ hli kơ sư ôh.

Lu pơlei ôn kơ'nơp191 Layơ Kră Yang 'Bok Kei-Dei iĕm pơlôch pơrăm đĭ boih lu adrĕch adrung mă oei lăm dêh
         char Kră Yang 'Bok Kei-Dei iĕm ăn mưh iĕm đei pơpuh lê̆ lu sư boih, mơ̆t oei lăm lu
         pơlei păng lăm hnam lu sư boih, 2 Iĕm athei 'măn lê̆ pha pêng tŏ pơlei kơ lăm tŏk-bŏk dêh mă Kră Yang 'Bok Kei-Dei ăn
         iŏk. 3 Iĕm athei pơm trong, klah asong pêng tŏ tơring lăm dêh mă Kră Yang 'Bok Kei-Dei ăn
         kơ iĕm asong wă bơ̆jang sa; Wă ăn kơ lu bơngai pơlôch đe ôn kơ'nơp tơ noh.4 'Nâu boih tơdrong juăt kơ lu bơngai pơlôch bơngai ôn kơ'nơp tơ noh wă kơ gơh pơklaih
         tơdrong arih sư kơdih, bơngai bu hơch 'bơm pơlôch ưh kơ pơrơ̆ng, ưh kơ đei chă areh
         băl adrol. 5 Pơtih gia thoi bơngai noh năm hơdai buăl sư mơ̆t tơ lăm bri kăl 'long ŭnh, ti sư oei
         kăl 'long ŭnh, na pla sung tơgloh 'bơm buăl sư, lôch hloi, na sư kơdâu ôn kơ'nơp akâu
         sư minh lăm pêng tŏ pơlei 'nâu, wă pơklaih tơdrong arih sư; 6 Dah bơngai wă tơiung kơting, blĕk dêh na druh bơngai mă pơlôch đe noh, yua kơ trong
         ataih dêh, druh tam na koh pơlôch hloi bơngai noh, mă khan bơngai noh ưh tam trŏ pơlôch
         ră, ưh kơ đei tơdrong đơ̆ng adrol ki sơ̆, sư tam lah chă tơhil areh băl hăm lu rông
         'bôt sư. 7 Yua kơ thoi noh inh bơtho khan kơ iĕm: Klah lê̆ pêng tŏ pơlei âu.8 Mưh Kră Yang 'Bok Kei-Dei pơih hơdral teh đak iĕm rai să kiơ̆ thoi Sư đei pơkă pơkăm
         hăm lu 'bok iĕm, na ăn kơ iĕm đĭ teh đak mă Sư pơkă wă ăn kơ lu 'bok iĕm. 9 Yua kơ iĕm, pơm kiơ̆ dôm nơ̆r tơtă mă inh bơtho khan ăn kơ iĕm năr âu, athei 'mêm
         kơ Kră Yang 'Bok Kei-Dei, yak kiơ̆ trong Sư ling-lang, thoi noh iĕm athei lê̆ thim
         pêng tŏ pơlei plơ̆ng dơ̆ng, 10 wă huay kơ đei tuh pham tơdrong kơ đei lăm char mă Kră Yang 'Bok Kei-Dei ăn boih kơ
         iĕm jang sa, lei na iĕm huay kơ pŭ yoch tuh pham noh.11 Mă-lei tơdah đei minh 'nu bơngai drŏ-nglo hil areh kơ bơngai rông 'bôt sư, chă đon
         wă răp pơlôch bơngai noh, bơngai noh lôch, na kơdâu ôn kơ'nơp kơdih lăm minh lu pơlei
         'nâu, 12 Na lu kră pơlei sư wơh athei đe rôp bơngai noh đơ̆ng pơlei ôn kơ'nơp na pơjao ăn kơ
         lu bơngai pơm 'mong pham pơlôch bơngai noh. 13 Iĕm 'nĕ lăng khan mơnat kơ bơngai pơlôch đe, mă-lei athei pơlôch lê̆ lu bơngai pơlôch
         đe ưh kơ pơm yoch đơ̆ng dêh Isơrael, wă kơ lu iĕm đei pŭn hiôk. 14 'Nĕ kơ rĭ 'long pơ̆ng hơdral mă đơ̆ng lu kră sơ̆ đei pơ̆ng wă klah asong teh jang
         sa, lăm dêh char mă Kră Yang 'Bok Kei-Dei ăn kơ iĕm iŏk.Lu bơngai kơdranh15 Kơtơ̆ng đơ̆ng minh 'nu bơngai pơm kơdranh ưh tam gơh ôh wă jô̆ kơ bu khan yoch mă
         khan sư pơm glăi dêh dah sư đei pơm glăi tơdrong kiơ; athei đei 'bar dah pêng 'nu
         bơngai pơm kơdranh, lei na gơh jô̆ sư glăi. 16 Tơdah đei minh 'nu roi sơlam hơlĕnh wă jâu kư̆ kă kơ minh 'nu khan pơm yoch glăi,
         17 'bar 'nu bre bơngai đe jâu, bơngai jâu noh gô năm 'bơ̆t anăp Kră Yang 'bơ̆t anăp 'bok
         soi păng lu kră sek tơlang oei jang kơplah noh. 18 Lu kră sek tơlang gô apinh lăng hơlen mă hơđăl, tơdah 'bôh bơngai chă sơlam hơlĕnh,
         pơglăi ăn kơ lu 'nhŏng oh sư,19 Lei ih athei pơm kơ sư thoi sư đei pơm kơ 'nhŏng oh sư; lu iĕm athei pơm rơgoh tơdrong
         yoch đơ̆ng lăm kon pơlei iĕm thoi noh. 20 Wă kơ lu bơngai kơtơ̆ng tơdrong noh gô hli, ưh pă pơm kơnê̆ chă jâu băl dơ̆ng lăm
         lu iĕm. 21 'Nĕ khan mơnat, tơdrong arih 'mong tơdrong arih, măt 'mong măt, hơnĕnh 'mong hơnĕnh,
         ti 'mong ti, jơ̆ng 'mong jơ̆ng.

Lăm tơdrong tơblah201 Mưh iĕm năm tơblah ham lu bơngai ayăt kơ iĕm 'bôh aseh, gre aseh păng linh lơ hloh
         kơ iĕm, 'nĕ kơ hli, yua kơ Kră Yang 'Bok Kei-Dei iĕm Tơ'ngla mă chông iĕm lĕch đơ̆ng
         dêh Êyiptơ, gô oei hơdai iĕm. 2 Mưh wă pơtơm tơblah, 'bok soi gô năm adrol, pơtơm krao linh: 3 Na sư khan: Ơ lu bơngai Isơrael mơ̆ng bĕ! Năr âu lu bơ̆n gô năm tơblah hăm lu bơngai
         ayăt lu iĕm 'nĕ rơdu lêl 'nĕ kơ hli, 'nĕ kơ tơrơ, 'nĕ kơ lăng krưp. 4 Yua kơ Kră Yang 'Bok Kei-Dei lu iĕm gô năm hơdai hăm lu iĕm, tơblah lu ayăt dŏng lu
         iĕm păng ăn jei lu iĕm. 5 Lu yŏng pơgơ̆r linh khan kơ lu linh: Bơngai bu 'nao pơm hnam tam mă et sa pơkeh? Brŏk
         bĕ tơ hnam sư, kơnh hli kơ lôch lăm năr tơblah, na lê̆ kơ bơngai nai et sa pơkeh.
         6 Bơngai bu hlôi pơm pơtăm minh hlak pơgar hơmu păng tam mă phĕ sa plei? Brŏk bĕ tơ
         hnam sư, kơnh hli kơ lôch lăm năr tơblah, na lê̆ kơ bơngai nai phĕ sa plei noh. 7 Bơngai bu hơkơ̆t boih hăm bơngai adruh, tam mă oei? Brŏk bĕ tơ hnam sư, kơnh hli kơ
         lôch lăm năr tơblah, na lê̆ kơ bơngai nai iŏk oei?8 Lu yŏng pơgơ̆r linh khan dơ̆ng hăm lu linh: Bơngai bu hli tơrơ? Brŏk bĕ tơ hnam sư,
         kơnh jơhngơ̆m 'nhŏng oh wang hơdai hli thoi sư mơ̆n, 9 Lu yŏng pơgơ̆r linh pơma đang boih hăm lu linh, lu sư chă rơih pơm yŏng pơgơ̆r đĭ-đăng
         linh.10 Kơplah wă năm wang blah pơlei ayơ, adrol hloh athei pơma hiôk hăm pơlei noh. 11 Tơdah pơlei noh tơl rơngơp păng pơih ăn 'măng jang kơ lu iĕm, lei đĭ-đăng kon pơlei
         noh gô pơm đĭch păng bơ̆jang kơ iĕm. 12 Mă-lei tơdah pơlei noh ưh kơ wă pơhiôk hăm iĕm 'maih tơblah hăm iĕm lei athei wang
         tăp dăr kơ pơlei noh.13 Dah Kră Yang 'Bok Kei-Dei pơjao pơlei noh lăm tơpang ti iĕm, lei iĕm athei pơlôch
         pơđĭ lu bơngai drŏ-nglo pơlei hăm đao gưm.14 Na iĕm athei rôp iŏk đĭ, lu bơngai drŏ-kăn, lu hơ'lơ̆p, sem dơrong păng đĭ-đăng dôm
         tơmam kiơ lăm pơlei, noh tơmam blah tơgar iŏk, iĕm gô iŏk yua dôm tơmam đêl blah tơgar
         iŏk mă Kră Yang ăn boih kơ iĕm. 15 Lu iĕm athei pơm thoi noh mơ̆n hăm lu pơlei mă oei ataih dêh đơ̆ng iĕm, mă ưh kơ trŏ
         pơlei lu adrĕch 'nâu. 16 Mă-lei lăm pơlei lu adrĕch 'nâu, mă Kră Yang 'Bok Kei-Dei ăn boih kơ iĕm bơ̆jang sa,
         na iĕm athei pơlôch đĭ sem kiơ dui jơhngơ̆m. 17 Athei pơlôch pơrăm đĭ, kon pơlei Hêtit, kon pơlei Amôrit, kon pơlei Kanaan, kon pơlei
         Pêrisit, kon pơlei Hêwit, kon pơlei Jêbus, kiơ̆ thoi Kră Yang 'Bok Kei-Dei iĕm đei
         pơkă boih. 18 Tơdah ưh lu sư gô pơtơm iĕm rok pơm kiơ̆ dôm lu tơdrong kơnê̆ krưp mă lu sư pơm, kơkuh
         kơ rup yang lu sư, lu iĕm gô pơm yoch hăm Kră Yang 'Bok Kei-Dei lu iĕm. 19 Mưh lu iĕm wang dăr pơlei ayơ đunh wă 'maih tơgar iŏk, 'nĕ kơ iŏk sung kăl lu 'long
         plei sa pơlei noh, yua kơ lu iĕm gô phĕ sa plei 'long noh 'nĕ kơ kăl tŭk lê̆ lu 'long,
         yua kơ lu 'long 'nâu chăt lăm mir, ưh kơ bơngai mă lu iĕm wang; 20 Lu iĕm athei pơrăm păng kăl lu 'long ưh kơ đei plei sa; yua bĕ lu 'long noh pơm kơđông
         anih wă tơblah hăm pơlei, dĭng mă lu iĕm gơh mơ̆t blah iŏk.
         
            

         
      

   
      
         21
Wă jâu ưh kơ băt bu pơlôch211 Tơdah lăm teh mă Kră Yang 'Bok Kei-Dei iĕm ăn kơ lu iĕm iŏk oei, đei 'bôh minh 'nu
         bơngai đe pơlôch, tơ'bĭch lăm chŭn, ưh kơ băt bơngai bu pơlôch, 2 na lu đe kră pơlei păng lu bơngai sek tơlang athei pơtŏ lăng đơ̆ng bơngai lôch noh
         truh tơ lu pơlei jum dăr noh ataih dang yơ. 3 Lu đe kră pơlei oei jê̆ hloh bơngai lôch noh, athei rôp minh pôm rơmo akăn adruh tam
         mă jang dah tam mă tah tơ 'long ăt, 4 dui ba rơmo noh truh tơ thŭng, anih mă ưh tam đei bu choh păng đei đak ro tơ noh lu
         sư gô gơ̆ lê̆ hơko rơmo akăn noh. 5 Lu 'bok soi, kon drŏ-nglo bơngai Lêwi, gô năm jê̆ tơ noh; yua kơ Kră Yang 'Bok Kei-Dei
         iĕm rơih iŏk lu sư boih wă jang kơ Sư păng yua anăn Kră Yang sơkat ăn pŭn hiôk athei
         sek tơlang lu tơdrong pơjah pơjăng păng đei pơjĭ băl. 6 Đĭ kơ lu kră pơlei mă oei jê̆ hloh bơngai lôch noh, athei ôp ti lu sư tơ kơpal rơmo
         akăn adruh noh, mă 'nao gơ̆ hơko tơ lăm thŭng noh 7 păng ti lu nhôn ưh kơ đei pơm kơ pham bơngai âu lĕch; măt lu nhôn ưh kơ đei 'bôh bu
         pơlôch. 8 Kơkuh kơ Ih ơ Kră Yang apinh Ih mơnat ăn tơdrong yoch kon pơlei pơla Ih Isơrael mă
         Ih huai iŏk boih; apinh 'nĕ kơ jô̆ pham ưh kơ đei tơdrong yoch âu kơ kon pơlei Ih!
         Lei tơdrong yoch tuh pham âu gô huai iŏk. 9 Lu iĕm gô rơgoh 'lơ̆ng tơpăt 'bơ̆t anăp Kră Yang, na tơdrong tuh pham ưh kơ đei tơdrong
         yoch 'nâu pă đei tơpŭ kơ iĕm.Oei kơ bơngai drŏ-kăn bơnă10 Mưh layơ iĕm tơblah hăm lu bơngai ayăt kơ iĕm păng Kră Yang 'Bok Kei-Dei iĕm pơjao
         lu sư lăm ti iĕm păng iĕm rôp lu sư pơm bơnă, 11 tơdah lăm lu bơnă đei minh 'nu bơngai adruh 'lơ̆ng păng hưch kơ sư 'maih iŏk sư pơm
         akăn, 12 athei chông ba sư brŏk tơ hnam iĕm; adruh ei athei yuă sŏk, kăt tơngiơh ti sư. 13 Sư gô plôh lê̆ ao bơnă, na oei lăm hnam iĕm nhơ̆m kơ mĕ 'bă sư lăm minh khei. Đơ̆ng
         noh iĕm gô năm oei kơ sư, pơm klo sư păng sư gô pơm akăn iĕm. 14 Tơdah năr đơ̆ng rŏng ưh pă wă kơ sư dơ̆ng, sư 'maih wă năm tơ yơ, na athei ăn kơ sư
         năm mơ̆ng kơ sư wă, yua kơ iĕm hlôi iŏk sư pơm akăn, ưh kơ gơh tĕch păng pơm kơ sư
         thoi đĭch.Kon kơdră drŏ-nglo gơh iŏk15 Tơdah minh 'nu bơngai drŏ-nglo đei 'bar 'nu akăn, akăn 'nâu sư 'mêm, akăn noh sư areh,
         mă-lei 'bar 'nu noh đei kon ngăl, na kon kơdră drŏ-nglo gah akăn mă sư areh noh, iŏk
         jô̆ kon kơdră16 Dah sư klah asong mŭk tơmam ăn kơ lu kon sư lei ưh kơ gơh pơjao ăn kơ kon drŏ-nglo
         kơdră mă sư 'mêm tơplih kơ kon drŏ-nglo akăn mă sư areh ôh, yua kơ sư noh trŏ kơ kon
         drŏ-nglo mă kơdră. 17 Bơngai noh athei iŏk kon drŏ-nglo akăn mă sư areh noh pơm kon kơdră, klah asong 'bar
         gah dôm tơmam sư đei hloh kơ lu kon nai. Kon kơdră drŏ-nglo noh đơ̆ng jơhngơ̆m pran
         'bă, na jing kon kơdră noh sư boih.Kon kơchu18 Tơdah bơngai bu đei minh 'nu kon anat kơ bơtho păng kơchu, ưh kơ mơ̆ng kiơ̆ nơ̆r mĕ
         'bă, mă khan bơtho pơjĭ ră, sư oei kơchu ưh kơ mơ̆ng nơ̆r, 19 na mĕ 'bă athei rôp dui chông ba sư truh tơ lu kră pơlei, tơ anih 'măng jang pơlei.
         20 Mĕ 'bă gô roi ăn kơ lu kră pơlei khan: 'Nâu kon lu nhôn kơchu păng arăng kơ̆l dêh,
         ưh kơ mơ̆ng nơ̆r lu nhôn, bơtho khan, jing bơngai thông kư̆ kă, chă et suai ling-lang.
         21 Đơ̆ng noh đĭ-đăng, lu drŏ-nglo lăm pơlei klơ̆m pơlôch sư păng tơmo; iĕm pơm rơgoh
         tơdrong kơnê̆ đơ̆ng lăm kon pơlei păng đĭ-đăng kon pơlei Isơrael gô kơtơ̆ng tơdrong
         noh na hli tơrơ.Tơdrong juăt nai22 Tơdah minh 'nu bơngai bu pơm yoch tih trŏ kơ lôch, na đe pơlôch sư hloi păng hrek
         atol sư tơ 'long gơ̆ng, 23 atâu sư 'nĕ kơ lê̆ kơpal gơ̆ng 'long noh truh minh măng, athei 'bŭ lăm năr noh hloi,
         yua bơngai đe hrek atol noh Kră Yang 'Bok Kei-Dei hiap pơtê̆ boih, na iĕm 'nĕ kơ pơm
         'mê̆-'mach kơ teh đak iĕm mă Kră Yang 'Bok Kei-Dei ăn kơ iĕm jang sa.

221 Tơdah iĕm 'bôh rơmo dah triu lu 'nhŏng oh bơ̆n jrok, 'nĕ kơ lăng đĕch athei dui ba
         puh sư brŏk ăn kơ 'nhŏng oh iĕm.2 Tơdah tơ'ngla sư ưh kơ oei jê̆ iĕm păng dah iĕm ưh kơ băt kơ bơngai noh, na athei
         dui rơmo, triu noh tơmơ̆t tơ hnam iĕm, dĭng truh tơ lu 'nhŏng oh năm chă apinh, na
         pơdrâu tơwih ăn kơ tơ'ngla sư dơ̆ng. 3 Iĕm kư̆m athei pơm thoi noh dah 'bôh aseh iĕ, ao tai dah tơmam kiơ đe huŏng hiong,
         dah jrok wơ̆l mă iĕm đei 'bôh. 'Nĕ kơ sơngah, pơm khan ưh kơ 'bôh.4 Tơdah iĕm 'bôh aseh iĕ dah rơmo lu 'nhŏng oh bơ̆n puh pơ̆k tơ rok trong, 'nĕ khan
         lăng đĕch; athei pơgring tơiung sư.5 Bơngai drŏ-kăn ưh kơ gơh hrŭk hơbĕn ao bơngai drŏ-nglo păng bơngai drŏ-nglo kư̆m ưh
         kơ gơh hrŭk hơbĕn ao drŏ-kăn; yua, kơ Kră Yang 'Bok Kei-Dei iĕm lăng areh krưp dêh.6 Tơdah iĕm 'bôh tơ rok trong dah tơ kơpal 'long dah tơ teh, đei tơpu sem, yŏng sư oei
         'nơ̆m kon dah kơtăp, 'nĕ kơ rôp yŏng hăm kon sư. 7 Iĕm athei achăng lê̆ yŏng sư păr, na rôp iŏk kon sư, wă kơ iĕm gơh đei pŭn hiôk păng
         arih sot.8 Mưh iĕm pơm hnam 'nao, athei pơm 'long pĕng găn tăp dăr kơ bơbŭng, kơnh hli kơ đei
         bơngai huŏng đơ̆ng bơbŭng hnam noh, bơ̆n huay pă pŭ kơting, đơ̆ng hnam 'nao noh.9 'Nĕ kơ pơtăm lăm pơgar hơmu iĕm 'long nai, iĕm athei pơyơ̆r đĭ dôm lu tơmam iĕm đei
         yua lăm pơgar, plei hơmu dah tơmam đơ̆ng 'long nai. 10 'Nĕ kơ tah 'long ăt hơdai rơmo hăm aseh iĕ, mưh iĕm wă rơuơ.11 'Nĕ kơ hrŭk hơbĕn ao đe tanh che hrâu sŏk triu păng lơ brai phara. 12 Ih athei sĭt reng lem 'bơ̆t puăn pah mum ao tai iĕm hrŭk.13 Tơdah minh 'nu bơngai drŏ-nglo iŏk akăn, 'bĭch hăm sư boih, đơ̆ng rŏng areh hrĕch
         achăng lê̆, 14 na chă roi sa kơnê̆ kơ adruh noh, khan. Inh oei boih kơ adruh noh, wă inh jê̆ sư,
         inh 'bôh băt kơ sư ưh pă 'lơ̆ng hơnĭl boih. 15 Kơplah noh mĕ 'bă bơngai adruh noh gô roi pơdah tơbăt gah adruh noh oei hơlai 'lơ̆ng,
         'bơ̆t anăp lu kră 'bơ̆t 'măng jang pơlei. 16 'Bă bơngai drŏ-kăn ei gô roi kơ lu kră pơlei: “Inh ăn kon adruh inh oei kơ bơngai
         'nâu pơm akăn sư, mă-lei sư areh hrĕch achăng kon inh, 17 bơngai âu chă roi khan kơnê̆ kơ sư: ‘Inh ưh kơ 'bôh khan kon ih oei 'lơ̆ng hơnĭl.’
         'Nâu tơdrong wă kơ băt kơnăl kơ kon adruh inh oei 'lơ̆ng hơnĭl.” Na mĕ 'bă sư iŏk
         ao tai adruh ei lơ̆k bơyar 'bơ̆t anăp lu kră pơlei ei. 18 Lu kră pơlei noh gô rôp bơngai drŏ-nglo noh, teh bơtho pơjĭ sư. 19 Lu sư gô đô̆ bơngai drŏ-nglo noh minh kĭ hu.a Ăn kơ 'bă bơngai adruh noh, yua kơ bơngai
         drŏ-nglo noh pơ'brơh anăn adruh jing kơnê̆ kơ minh 'nu adruh hơlai bơngai Isơrael.
         Bơngai drŏ-kăn noh oei jing akăn sư; sư ưh pă gơh achăng boih kơplah sư oei arih.
         20 Mă-lei dah tơdrong drŏ-nglo khan noh trŏ tơpă, bơngai adruh noh ưh pă 'lơ̆ng hơnĭl
         bơih. 21 Lei lu kră pơlei athei chông ba drŏ-kăn noh truh 'bơ̆t 'măng hnam 'bă sư, kon pơlei
         gô klơ̆m pơlôch drŏ-kăn noh hăm tơmo, yua kơ bơngai drŏ-kăn noh đei pơm tơdrong yoch
         kơnê̆ lăm Isơrael. Pơm pơyô ngôi kư̆ kă adrol kơ chă klo, kơplah sư oei lăm hnam 'bă
         sư. Thoi noh. Lu iĕm gô pơm rơgoh hŭt lê̆ tơdrong yoch kơnê̆ đơ̆ng lăm lu iĕm.22 Tơdah đe rôp minh 'nu bơngai drŏ-nglo 'bĭch hơdai hăm akăn bơngai nai, đĭ măr sư noh
         đe gô pơlôch; thoi noh lu iĕm gô pơm rơgoh hŭt lê̆ tơdrong yoch kơnê̆ đơ̆ng lăm Isơrael.23 Tơdah đei minh 'nu bơngai drŏ-nglo tơ'bơ̆p minh 'nu adruh hơlai hle hlôi hơkơ̆t boih
         na 'bĭch hơdai hăm sư. 24 Lu iĕm athei chông ba đĭ 'bar 'nu bơngai noh lĕch năm 'bơ̆t 'măng jang pơlei, na iŏk
         tơmo klơ̆m pơlôch măr sư; bơngai drŏ-kăn glăi yua kơ ưh kơ đei ôr krao lăm pơlei dŏng
         sư, bơngai drŏ-nglo glăi yua kơ pơm yoch hăm akăn bơngai nai; iĕm gô pơm rơgoh hŭt
         lê̆ tơdrong yoch kơnê̆ đơ̆ng lăm lu kon pơlei iĕm. 25 Mă-lei tơdah bơngai drŏ-nglo tơ'bơ̆p bơngai drŏ-kăn hơkơ̆t hăm đe boih, na tơrôp 'bĭch
         hơdai tơ lăm bri, na minh 'nu bơngai drŏ-nglo đĕch đe pơlôch. 26 'Nĕ kơ pơm kiơ kơ bơngai drŏ-kăn adruh noh; yua kơ sư ưh kơ đei pơm yoch kiơ trŏ kơ
         lôch. Tơdrong pơm 'nâu nhen thoi minh 'nu bơngai bruh pơlôch lu bơngai rông 'bôt sư,
         27 yua kơ bơngai drŏ-nglo tơ'bơ̆p bơngai drŏ-kăn hlôi hơkơ̆t hăm đe tơ bri mă drŏ-kăn
         ei ôr krao, kư̆m ưh kơ đei bơngai bu dŏng.28 Tơdah minh 'nu bơngai drŏ-nglo tơ'bơ̆p minh 'nu bơngai drŏ-kăn oei adruh hơlai tam
         mă hơkơ̆t hăm đe, na tơrôp adruh ei 'bĭch hơdai, na đe tơ'bơ̆p 'bôh hloi kơtă ei,
         29 bơngai drŏ-nglo noh athei ăn kơ 'bă bơngai drŏ-kăn noh tơdrâu-hrĕng gram hu, đơ̆ng
         noh na gô iŏk drŏ-kăn ei pơm akăn sư, yua kơ sư pơ'brơh kơ drŏ-kăn noh, sư oei arih
         sot dang yơ, kư̆m ưh kơ gơh tơbrŏk hrĕch achăng bơngai drŏ-kăn noh.30 Ưh kơ đei bơngai bu gơh iŏk oei đêl akăn kơnhŏng 'bă sư pơm pơ'brơh kơ 'bă sư.

Lu bơngai ưh kơ gơh mơ̆t hơdai hăm lu khŭl tơpôl akŭm231 Bơngai drŏ-nglo krĕo, kăt trong hơyô dah pơchah bŏng ưh kơ gơh mơ̆t lăm khŭl kon pơlei
         Kră Yang ôh.2 Bơngai mă mĕ sư pơm kư̆ kă pŭ kon pôm ưh kơ gơh ăn mơ̆t tơ lăm khŭl kon bơngai Kră
         Yang ôh, mă khan truh tơ kon sâu mơjĭt jơhnơr kư̆m ưh kơ gơh ăn mơ̆t.3 Bơngai Ammôn kư̆m thoi bơngai Môap kư̆m ưh kơ gơh mơ̆t lăm khŭl kon pơlei Kră Yang,
         mă khan truh tơ kon sâu mơjĭt jơhnơr kư̆m ưh kơ gơh ôh. 4 Yua kơ kơplah lu iĕm lĕch hlôi đơ̆ng dêh Êyiptơ, lu sư ưh kơ năm ba 'bĕng tơmam sa
         păng đak nhă sơng iŏk lu iĕm mă rai krao apah Balaam kon drŏ-nglo Bêôr oei tơ pơlei
         Pêthôr char Aram Naharaim, a năm hiap lu iĕm. 5 Mă-lei Kră Yang 'Bok Kei-Dei lu iĕm ưh kơ wă mơ̆ng Balaam, na tơplih lê̆ tơdrong hiap
         pơtê̆ jing tơdrong sơkat pŭn hiôk ăn kơ lu iĕm, yua kơ Kră Yang 'Bok Kei-Dei lu iĕm
         'mêm mơnat kơ lu iĕm. 6 'Nĕ kơ layơ pơgơ̆p hơdai hăm 'bar khŭl adrĕch 'nâu.7 'Nĕ kơ hil areh kơ bơngai Eđôm yua kơ lu sư 'nhŏng oh iĕm, kư̆m 'nĕ kơ areh kơ bơngai
         Êyiptơ, yua kơ lu iĕm đêl oei lăm dêh char sư. 8 Kon sâu lu sư jơhnơr mă pêng ăn gơh mơ̆t lăm khŭl kon pơlei Kră Yang.'Mê̆-'mach lăm kơđông9 Kơplah iĕm năm tơblah hăm lu bơngai ayăt kơ iĕm, athei kơchăng kơ tơdrong kơnê̆ 'mê̆-'mach.10 Tơdah đei minh 'nu bơngai drŏ-nglo bu lăm lu iĕm đei đak lĕch kơmăng, athei tơlĕch
         sư đơ̆ng lăm kơđông, sư ưh kơ gơh mơ̆t lăm kơđông linh dơ̆ng. 11 Truh 'năr kơsơ̆ bơngai noh athei hum lăm đak mưh 'năr mơ̆t boih gơh mơ̆t lăm kơđông
         linh dơ̆ng.12 Lu iĕm athei đei minh anih tơ 'nguaih kơ kơđông linh noh anih chă bơyơ̆ng. 13 Rim 'nu athei đei minh pơm 'long hăm tơmam hơmăt akâu tơdah wă năm tơ 'nguaih chă
         bơyơ̆ng athei iŏk 'long 'nâu na sir đang kơ chă bơyơ̆ng, athei 'bŭ lê̆. 14 Yua kơ Kră Yang 'Bok Kei-Dei iĕm năm lăng kơđông linh iĕm wă dŏng pơklaih lu iĕm đơ̆ng
         lu bơngai ayăt iĕm, kơđông iĕm athei rơgoh 'lơ̆ng, wă kơ Sư huay kơ 'bôh tơdrong kơnê̆
         'mê̆-'mach, na mah weh achăng lê̆ lu iĕm.Tơdrong juăt nai15 Tơdah đĭch kơdâu ôn đơ̆ng yŏng tơ'ngla sư truh tơ hnam iĕm, 'nĕ kơ năm ba pơdrâu ăn
         kơ yŏng sư dơ̆ng, 16 Bơngai 'noh gơh oei hơdai hăm iĕm tơ lăm anih ayơ mă bơngai 'noh rơih, lăm minh pôm
         pơlei ayơ bơngai 'noh sư 'maih oei; iĕm 'nĕ kơ pơjuă pơđep bơngai 'noh.17 Lăm lu kon drŏ-kăn dah drŏ-nglo bơngai Isơrael; 'nĕ kơ đei bơngai bu pơm pơyô kư̆
         kă tơ anih rup yang. 18 Iĕm 'nĕ iŏk jên đơ̆ng mơdro akâu mă đơ̆ng drŏ-kăn dah drŏ-nglob chĕp ba tơmơ̆t lăm
         hnam Kră Yang 'Bok Kei-Dei iĕm, pơsĭt đêl nơ̆r pơkă yua kơ 'bar tơdrong noh krưp dêh
         kơ Kră Yang 'Bok Kei-Dei iĕm areh lăng krưp dêh. 19 Lu iĕm 'nĕ kơ iŏk jên kiĕng đơ̆ng lu 'nhŏng oh iĕm tŏk iŏk tơmam sa, dah jên kăk dah
         tơmam kiơ nai. 20 Lu iĕm gơh iŏk kiĕng đơ̆ng lu bơngai 'nguaih, mă-lei 'nĕ kơ iŏk kiĕng đơ̆ng lu 'nhŏng
         oh iĕm kơdih, Isơrael, lei na Kră Yang 'Bok Kei-Dei iĕm ăn pŭn hiôk kơ iĕm lăm dôm
         tơdrong iĕm jang sa lăm dêh mă iĕm wă mơ̆t iŏk.21 Mưh lu iĕm pơkă pơkăm hăm Kră Yang 'Bok Kei-Dei iĕm, 'nĕ kơ pơhiơ̆ gô đunh, athei
         pơm pơkeh hloi, yua kơ Kră Yang 'Bok Kei-Dei lu iĕm athei iĕm pơm pơkeh tơdrong iĕm
         pơkă pơkăm ei; dah iĕm ưh kơ pơm pơkeh hloi, lei iĕm gô pŭ tơdrong yoch. 22 Mă-lei tơdah iĕm ĕnh ưh kơ pơkă pơkăm, lei iĕm huay kơ pŭ yoch ôh. 23 Mưh 'bơ̆r iĕm hlôi pơkă pơkăm boih hăm Kră Yang 'Bok Kei-Dei iĕm, na iĕm athei pơm
         pơkeh đơ̆ng 'bơ̆r iĕm pơma noh.24 Kơplah iĕm mơ̆t lăm pơgar hơmu lu bôl buăl iĕm, na gơh phĕ sa plei hơmu, kiơ̆ kơ hơlŏng
         iĕm sa hrăp, mă-lei ưh kơ gơh phĕ tah ba lăm kơdŭng iĕm. 25 Kơplah iĕm mơ̆t lăm chŭn mir 'ba mi lu bôl buăl iĕm, na ti lu iĕm gơh broch 'ba; mă-lei
         'nĕ kơ iŏk săng kô yuă 'ba.

Tơdrong juăt achăng ŭnh om241 Tơdah đei minh 'nu bơngai drŏ-nglo iŏk akăn, mă-lei bơngai drŏ-nglo noh ưh kơ lăp
         đon, yua kơ đơ̆ng sư 'bôh bơngai drŏ-kăn noh đei tơdrong kơnê̆, na sư gơh chih minh
         hlak hla bơar hrĕch, ăn tơ tơpang ti drŏ-kăn, puh tơbrŏk lê̆ sư đơ̆ng hnam sư, na
         sư weh lĕch đơ̆ng hnam sư, 2 Đơ̆ng rŏng kơ sư lĕch đơ̆ng hnam, klo so sư, oei kơ klo nai dơ̆ng, 3 tơdah bơngai klo mă 'bar kuă dơ̆ng kơ sư, chih minh hlak hla bơar hrĕch ăn tơ tơpang
         ti sư păng puh tơbrŏk sư đơ̆ng hnam, dah bơngai klo mă 'bar âu lôch. 4 Lei bơngai klo mă adrol hlôi puh tơbrŏk sư boih, ưh kơ gơh iŏk sư pơm akăn dơ̆ng,
         yua kơ sư 'mê̆-'mach boih. Noh jơ̆ minh tơdrong pơm krưp dêh 'bơ̆t anăp Kră Yang;
         iĕm 'nĕ kơ chĕp ba yoch tơ dêh mă Kră Yang 'Bok Kei-Dei iĕm ăn kơ iĕm teh bơ̆jang
         sa.5 Minh 'nu bơngai drŏ-nglo 'nao iŏk akăn, huay pă năm tơblah păng kư̆m huay kơ năm bơ̆jang;
         bơngai noh gơh oei jang sa lăm hnam sư kơtĕch minh sơnăm, hiôk chơt hăm akăn sư.6 'Nĕ kơ chĕp pơkơ̆ng tơpăl tơmo păng hơnơ̆l kơpơ̆ng dah ala pơm tơmam pơdơ̆ng pơkă;
         yua kơ noh thoi chĕp pơkơ̆ng tơdrong arih sa bơngai nai.7 Tơdah đei bơngai bu rôp tơtông iŏk lu 'nhŏng oh iĕm bơngai Isơrael păng rôp pơm đĭch,
         dah rôp tĕch, lei bơngai tơtông noh athei pơlôch. Lu iĕm athei hơpuih pơgoh lê̆ tơdrong
         kơnê̆ đơ̆ng lăm lu iĕm.8 Lăm tơdrong jĭ chin kren, athei kơchăng pơm kiơ̆ mă tơpă dôm tơdrong mă 'bok soi bơtho
         adrĕch Lêwi pơkă boih lu iĕm athei kơchăng pơm kiơ̆ thoi inh đei bơtho pơkă boih hăm
         'bok soi. 9 Iĕm athei 'blŏk kơ tơdrong Kră Yang 'Bok Kei-Dei iĕm, pơm boih kơ Miriam rok trong,
         kơplah lu iĕm lĕch đơ̆ng dêh Êyiptơ.10 Mưh iĕm asong ăn kơ rông 'bôt iĕm tŏk iŏk mă tơmam kiơ, iĕm 'nĕ kơ mơ̆t lăm hnam iŏk
         tơmam wă pơkơ̆ng. 11 Iĕm athei dơ̆ng tơ 'nguaih, lê̆ bơngai noh chĕp ba tơmam pơkơ̆ng noh. 12 Dah bơngai noh dơnuh hin, 'nĕ kơ wei tơmam pơkơ̆ng noh truh kơmăng wă tep, 13 tơdah pơkơ̆ng ao tai athei pơdrâu ăn kơ bơngai noh adrol kơ măt 'năr mơ̆t, wă kơ sư
         tep đei ao sư hrŭk tep, lei na sư bơnê kơ iĕm, jô̆ iĕm bơngai 'lơ̆ng tơpăt 'bơ̆t anăp
         Kră Yang 'Bok Kei-Dei iĕm.14 Iĕm 'nĕ kơ pơm kơ lu bơngai dơnuh păng bơngai hoh kơ đei, mă khan 'nhŏng oh iĕm bơngai
         Isơrael dah bơngai tơmoi chă oei lăm pơlei iĕm. 15 Iĕm athei apah ăn kơ bơngai noh lăm năr sư jang hloi adrol kơ 'năr mơ̆t; yua kơ bơngai
         dơnuh noh sư chang kơ tơmam apah noh, kơnh hli kơ bơngai noh krao ôr truh tơ Kră Yang
         na lu iĕm gô pŭ yoch.16 'Nĕ kơ pơlôch 'bă yua kơ đơ̆ng tơdrong yoch kon, kư̆m 'nĕ kơ pơlôch lu kon yua kơ
         đơ̆ng tơdrong yoch 'bă, bơngai bu pơm yoch na pơlôch bơngai noh. 17 'Nĕ kơ pơm ưh kơ tơpăt hơnơ̆ng kơ lu bơngai tơmoi dah lu bơngai mơti; kư̆m 'nĕ kơ
         iŏk ao tai lu yă adro pơm tơmam pơkơ̆ng. 18 Athei 'blŏk kơ lu iĕm đêl hlôi pơm đĭch tơ dêh Êyiptơ păng Kră Yang 'Bok Kei-Dei iĕm
         dŏng pơklaih iĕm lĕch đơ̆ng anih noh. Noh na inh bơtho pơkă tơtă ăn kơ lu iĕm.19 Kơplah iĕm yuă 'ba tơ mir chŭn, na hiơt minh hơchô̆ 'ba oei tơ noh, 'nĕ pă năm wơ̆t
         iŏk dơ̆ng hơchô̆ 'ba noh lê̆ kơ lu bơngai tơmoi, lu bơngai mơti păng lu yă adro, wă
         kơ Kră Yang 'Bok Kei-Dei iĕm ăn pŭn hiôk kơ iĕm lăm dôm tơdrong jang đơ̆ng iĕm pơm.
         20 Kơplah iĕm preh plei 'long ôliwơ, 'nĕ kơ preh 'bar wơ̆t hơlơ̆k, noh lê̆ kơ lu bơngai
         tơmoi, lu bơngai mơti păng lu yă adro. 21 Kơplah iĕm phĕ plei hơmu, 'nĕ kơ chă phĕ hơlơ̆k dơ̆ng lu plei oei đei, noh lê̆ kơ
         lu bơngai tơmoi, lu bơngai mơti păng lu yă adro. 22 Iĕm athei 'blŏk kơ iĕm kư̆m đêl pơm đĭch lăm dêh Êyiptơ; yua kơ thoi ei na inh bơtho
         pơkă tơtă kơ iĕm.

Tơdrong juăt sek tơlang251 Tơdah đei tơdrong pơjah băl, 'bar pah athei năm apinh truh tơ anih sek tơlang, lu
         kră sek tơlang, sek tơpăt kơ bơngai 'lơ̆ng tơpăt păng sek phak lu bơngai mă đei yoch
         noh. 2 Dah bơngai pơm yoch trŏ kơ teh tôn, kră sek tơlang athei bơngai noh 'bĭch kơmŭ brum
         tơ teh, teh tôn bơngai noh 'bơ̆t anăp sư hơdôm wơ̆t kiơ̆ kơ tơdrong yoch bơngai noh
         pơm; 3 mă loi 'nĕ kơ tôn teh truh tơ puăn-jĭt wơ̆t, dah teh hloh kơ noh, mă khan trŏ kơ teh
         hloh kơ noh, kơnh pơm kơ sư mơlâu dơ̆ng 'bơ̆t anăp iĕm khan kơ ih pơm pơgră hnang.4 'Nĕ kơ trôp 'bơ̆r rơmo kơplah oei juă hơnong 'ba.5 Tơdah 'nhŏng oh pôm mĕ 'bă oei hơdai, đei minh 'nu lôch tam mă đei kon, na akăn bơngai
         mă lôch noh 'nĕ kơ iŏk klo bơngai nai; 'nhŏng oh gah klo sư athei năm truh tơ sư,
         iŏk sư pơm akăn, đơ̆ng noh pơm kiơ̆ dôm tơdrong juăt 'nhŏng oh klo sư păng duch adro.
         6 Kon kơdră drŏ-nglo mă đei tơpŭ noh athei krao anăn bơngai lôch noh, wă kơ anăn bơngai
         lôch noh huay kơ hiong đơ̆ng adrĕch Isơrael. 7 Mă-lei, tơdah 'nhŏng oh bơngai 'noh ưh kơ lăp đon iŏk duch adro noh, sư athei năm
         tơ 'măng jang, na roi: Lu 'nhŏng oh klo inh ưh kơ wă pơtrơp adrĕch 'nhŏng lu sư lăm
         adrĕch Isơrael; păng ưh kơ wă iŏk oei kơ inh pơm kiơ̆ tơdrong juăt 'nhŏng oh klo.
         8 Lu kră pơlei ei gô krao bơngai noh păng pơma dơnuh kơ sư hăm bơngai noh; tơdah bơngai
         noh oei pơma khan: Inh ưh kơ wă iŏk sư pơm akăn. 9 Thoi noh drŏ-kăn adro, mi dah oh sư 'noh năm jê̆, 'bơ̆t anăp lu kră, plôh lê̆ chơkhŏ
         wăn đơ̆ng jơ̆ng bơngai drŏ-nglo noh, gơsoh đak hai tơ muh măt, đơ̆ng noh pơma 'bơ̆r
         re khan: Bơngai bu ưh kơ wă pơdơ̆ng dơ̆ng đơ̆ng hnam dơnŏ 'nhŏng oh sư kơdih gô pơm
         ăn thoi noh!10 Đơ̆ng noh lăm bơngai Isơrael gô krao kơ hnam dơnŏ bơngai noh hnam dơnŏ bơngai đe plôh
         lê̆ chơkhŏ wăn. 11 Kơplah 'bar 'nu bơngai drŏ-nglo tơteh băl, tơdah akăn minh 'nu lăm 'bar 'nu noh truh
         wă dŏng klo sư, na ti sư rôp 'bơm 'bơ̆t anih hlơp bơngai ei. 12 Na iĕm ih athei chơ̆ng lê̆ ti bơngai drŏ-kăn noh; 'nĕ mơnat kơ sư. 13 Lăm 'bi ih 'nĕ kơ đei 'bar tŏ plei 'long kŏng, minh pah trăp trŏ, minh pah phiơl hơlĕch
         ĕnh. 14 Lăm hnam lu iĕm 'nĕ kơ đei 'bar tŏ 'long kŏng minh hơlĕnh minh tơpăt. 15 Iĕm athei đei 'long kŏng trŏ păng tơpăt, wă kơ lu iĕm gơh arih sot soi jơnoi đunh
         tơ kơpal teh lăm dêh char Kră Yang 'Bok Kei-Dei iĕm ăn kơ iĕm. 16 Yua kơ Kră Yang 'Bok Kei-Dei iĕm areh krưp dêh kơ bơngai bu pơm dôm tơdrong ưh kơ
         trŏ 'nâu.17 Ih athei 'blŏk dôm tơdrong bơngai Amalek pơm ăn kơ lu iĕm tơ rok trong, kơplah lu
         iĕm lĕch đơ̆ng dêh Êyiptơ; 18 Lu sư ưh kơ băt hli yom kơ Kră Yang 'Bok Kei-Dei, na druh blah pơlôch đĭ lu bơngai
         yak đơ̆ng rŏng, kơplah iĕm rok trong, 'bơ̆t lu iĕm oei lap gleh rơmơ̆n rơmok. 19 Layơ Kră Yang 'Bok Kei-Dei lu iĕm ăn tơdrong hiôk hơđơ̆ng pơdơh đơ̆ng lu bơngai dăr
         wang tăp dăr kơ iĕm lăm dêh mă Kră Yang 'Bok Kei-Dei iĕm ăn kơ lu iĕm iŏk bơ̆jang
         sa, asong băl athei sŭt lê̆ tơdrong 'blŏk đơ̆ng Amalek đơ̆ng ala teh âu, 'nĕ kơ hiơt
         hŏ.

Plei lăm bơyan blŭng-a păng minh lăm mơjĭt261 Mưh lu iĕm mơ̆t lăm dêh char mă Kră Yang 'Bok Kei-Dei iĕm ăn kơ lu iĕm bơ̆jang sa,
         gơh iŏk asong păng oei tơ noh boih, 2 iĕm athei iŏk minh lăm mơjĭt đơ̆ng dôm plei blŭng-a mă đơ̆ng teh, lăm dêh mă Kră Yang
         'Bok Kei-Dei iĕm ăn kơ lu iĕm, tah lăm minh pôm bai, năm ba tơ anih Kră Yang 'Bok
         Kei-Dei iĕm gô rơih, wă kơ 'măn anăn Sư tơ noh. 3 Lu iĕm athei năm tơ 'bok soi mă oei bơ̆jang kơplah noh, na khan kơ sư: Năr 'nâu, inh
         năm 'bơ̆t anăp Kră Yang 'Bok Kei-Dei ih, wă khan kơ sư: Inh băt kơnăl kơ inh mơ̆t
         boih lăm dêh mă Kră Yang pơkă hăm 'bok yă wă ăn kơ lu bơ̆n. 4 Na, 'bok soi gô iŏk bai đơ̆ng ti lu iĕm, dan 'bơ̆t anăp chơnang soi Kră Yang 'Bok
         Kei-Dei iĕm.5 Đơ̆ng noh, lu iĕm roi 'bơ̆t anăp Kră Yang 'Bok Kei-Dei lu iĕm: 'Bă inh bơngai Aram
         thông mang, kơplah năm jur tơ dêh Êyiptơ oei tơ noh tŏ sĕt bơngai đĕch, mă-lei dang
         ei jing minh adrĕch adrung tih, pran păng lơ kơdrâ̆m. 6 Bơngai Êyiptơ pơm kơnê̆ kơ lu nhôn, rôp lu nhôn pơm đĭch bơ̆jang gleh hrat, lu sư
         pơmat lu nhôn dêh tơpă. 7 Kơplah noh, lu nhôn krao apinh Kră Yang 'Bok Kei-Dei 'bok yă lu nhôn, Kră Yang kơtơ̆ng
         păng 'bôh tơdrong pơmat lu nhôn păng tơdrong đe pơjuă pơđep lu nhôn. 8 Kră Yang yua tơpang ti mơsêh pran kơtang, Kră Yang pơm mơsêh tih krưp hlĭch chrơp
         na chông lu nhôn lĕch đơ̆ng dêh Êyiptơ. 9 Chông ba lu nhôn truh tơ âu, ăn kơ lu nhôn dêh char 'nâu, dêh char đak toh păng đak
         sut. 10 Ơ Kră Yang! Dang ei inh chĕp pơyơ̆r dôm lu plei blŭng-a đơ̆ng teh mă Ih ăn kơ inh.
         Lê̆ plei 'long tơ noh 'bơ̆t anăp Kră Yang 'Bok Kei-Dei iĕm păng drap bon kơkuh Sư.
         11 Đơ̆ng noh iĕm, bơngai Lêwi păng lu bơngai tơmoi mă oei hơdai hăm lu iĕm, hăm hnam
         dơnŏ lu iĕm gô chơt hiôk gah tơdrong pŭn hiôk mă đơ̆ng Kră Yang 'Bok Kei-Dei iĕm ăn
         boih kơ lu iĕm. 12 Kư̆ rim pêng sơnăm jơ̆ sơnăm pơyơ̆r minh lăm mơjĭt lu iĕm 'măn lê̆ pha dôm tơmam iĕm
         roi, na athei asong ăn kơ bơngai Lêwi, kơ bơngai tơmoi, bơngai mơti păng ăn kơ yă
         adro, wă kơ lu sư đei tơmam sa phĭ mah. 13 Đơ̆ng noh iĕm năm roi 'bơ̆t anăp Kră Yang 'Bok Kei-Dei iĕm: Inh iŏk tơmam 'lơ̆ng rơgoh
         đơ̆ng hnam inh, na asong ăn kơ lu bơngai Lêwi, bơngai tơmoi, bơngai mơti păng yă adro,
         pơm kiơ̆ dôm tơdrong Kră Yang tơtă; inh ưh kơ pơm glăi kư̆m ưh kơ hiơt nơ̆r tơtă ayơ
         đơ̆ng ih athei. 14 Lăm năr ơh kơ bơngai lôch, inh ưh kơ sa tơmam 'lơ̆ng rơgoh 'nâu; kơplah 'mê̆-'mach
         inh kư̆m ưh kơ hơtŭt 'bơm păng kư̆m ưh kơ yua tơmam âu yua kơ bơngai lôch; inh chu
         kiơ̆ nơ̆r Kră Yang 'Bok Kei-Dei inh păng pơm kiơ̆ dôm tơdrong Ih hlôi pơkă khan kơ
         inh. 15 Apơi kơ Kră Yang đơ̆ng anih 'lơ̆ng rơgoh Ih tơ kơpal plĕnh ti, nger lăng păng ăn tơdrong
         pŭn hiôk kơ lu bơngai Isơrael, Ih hăm teh đak mă Ih ăn boih kơ lu nhôn kư̆m thoi đei
         pơkă boih hăm 'bok yă lu nhôn sơ̆, wă khan dêh thoi đak toh thoi đak sut 'nâu.Pơm kiơ̆ nơ̆r Kră Yang tơtă16 Năr 'nâu, Kră Yang 'Bok Kei-Dei iĕm athei pơkă khan kơ iĕm pơm kiơ̆ dôm lu khôi juăt
         păng nơ̆r tơtă 'nâu, iĕm athei kơchăng wei răk hăm đĭ jơhngơ̆m klơm klak, 17 Năr 'nâu iĕm pơkă drơ̆ng iŏk Kră Yang pơm 'Bok Kei-Dei iĕm, yak năm kiơ̆ trong Sư,
         wei răk khôi juăt Sư, nơ̆r tơtă păng nơ̆r đơ̆ng Sư athei, kư̆m chu kiơ̆ nơ̆r sư khan.
         18 Năr 'nâu Kră Yang kư̆m pơkă drơ̆ng iŏk iĕm pơm kon pơlei pơla Sư, jing tơmam gĭt Sư
         thoi Sư đei pơkă hăm iĕm păng iĕm athei wei răk đĭ dôm lu nơ̆r Sư tơtă. 19 Sư kư̆m khan ăn kơ iĕm tơdrong ư-ang păng tơdrong pơyom hloh kơ đĭ-đăng adrĕch adrung
         mă Sư đei pơjing păng iĕm jing minh adrĕch 'lơ̆ng rơgoh ăn kơ Kră Yang 'Bok Kei-Dei
         iĕm, kư̆m thoi Sư đei khan boih.

Chơnang soi tơ kông Ebal271 Môis păng lu đe kră bơngai pơgơ̆r bơtho khan Isơrael pơkă nơ̆r 'nâu ăn kơ kon pơlei:
         Wei răk bĕ dôm nơ̆r inh tơtă ăn kơ iĕm năr 'nâu. 2 Lăm năr iĕm tŏk hlôi kơ đak Krong Jôrđăn wă mơ̆t tơ dêh mă Kră Yang 'Bok Kei-Dei iĕm
         ăn kơ lu iĕm, na iĕm athei pơdơ̆ng lu tơmo tih păng bah chŭr tơ tơmo noh.3 Na chih dôm nơ̆r khôi juăt 'nâu, mưh iĕm năm hlôi boih kơ đak Krong Jôrđăn mơ̆t tơ
         dêh mă Kră Yang 'Bok Kei-Dei iĕm ăn, mă dêh 'bĕnh kơ đak toh păng đak sut, thoi Kră
         Yang 'Bok Kei-Dei 'bok iĕm pơkă boih hăm iĕm.4 Dah lu iĕm tŏk hlôi boih kơ đak Krong Jôrđăn, athei iĕm pơdơ̆ng tơmo 'nâu tơ kơpal
         kông Êbal păng bah chŭr, thoi nơ̆r inh bơtho khan ăn kơ lu iĕm năr 'nâu. 5 Tơ anih noh, iĕm kư̆m athei pơm minh pôm chơnang soi ăn kơ Kră Yang 'Bok Kei-Dei iĕm,
         chơnang soi păng tơmo; 'nĕ kơ yua tơmam bơsei wă blah tơmo. 6 Iĕm athei pơm chơnang soi kơ Kră Yang 'Bok Kei-Dei păng tơmo oei 'lơ̆ng ưh kơ tơphĕ,
         na pơyơ̆r lu tơmam soi 'buh tơ kơpal noh ăn kơ Kră Yang 'Bok Kei-Dei iĕm. 7 Kŭm athei pơyơ̆r tơmam soi bơnê, sa kơtă hloi tơ anih noh hiôk chơt 'bơ̆t anăp Kră
         Yang 'Bok Kei-Dei iĕm. 8 Iĕm athei chih tơ tơmo đĭ dôm lu nơ̆r khôi juăt 'nâu, chih mă rơđah tơpă.Tơdrong hiap pơtê̆ kơpal kông Ebal9 Môis păng lu 'bok soi adrĕch bơngai Lêwi khan kơ lu kon pơlei Isơrael: Ơ lu bơngai
         Isơrael, athei ngăn păng mơ̆ng bĕ! Năr 'nâu, lu iĕm jing kon pơlei Kră Yang 'Bok Kei-Dei
         iĕm boih. 10 Thoi noh iĕm athei mơ̆ng bĕ nơ̆r Kră Yang 'Bok Kei-Dei iĕm păng wei răk pơm kiơ̆ dôm
         lu nơ̆r Sư tơtă păng dôm khôi juăt Sư, mă inh bơtho khan ăn kơ iĕm năr 'nâu.11 Năr noh. Môis bơtho khan kơ kon pơlei; 12 Mưh lu iĕm tŏk hlôi kơ đak Krong Jôrđăn boih, lei đe Simêôn, Lêwi, Juđa, Isakar, Jôsep
         păng Bênjamin athei dơ̆ng kơpal kông Gêrasim, wă sơkat ăn pŭn hiôk kơ kon pơlei. 13 Mă đe Rubên, Gat, Aser, Sabulôn, Đan, Neptali athei dơ̆ng kơpal kông Êbal, wă hiap
         pơtê̆. 14 Bơngai Lêwi pơma 'bơ̆r re hăm đĭ-đăng lu bơngai Isơrael thoi âu:15 Hiap pơtê̆ bĕ kơ bơngai bu pơm rup yang, man dah hling, tơmam mă Kră Yang areh krưp
         dêh, tơdrong jang đơ̆ng tơpang ti kon bơngai, pơdơ̆ng kơkuh sư noh tơ anih hlơp!Đĭ-đăng kon pơlei gô khan: A-men!16 Hiap pơtê̆ bĕ kơ bơngai bu pơdê mĕ 'bă sư!Đĭ-đăng kon pơlei gô khan: A-men!17 Hiap pơtê̆ bĕ kơ bơngai bu tŭn rĭ hơdral hăm bôl buăl sư!Đĭ-đăng kon pơlei gô khan: A-men!18 Hiap pơtê̆ bĕ kơ bơngai bu pơm ăn kơ bơngai măt tol jrok trong!Đĭ-đăng kon pơlei gô khan: A-men!19 Hiap pơtê̆ bĕ kơ bơngai bu sek ưh kơ tơpăt kơ lu bơngai tơmoi, lu bơngai mơti păng
         lu yă adro!Đĭ-đăng kon pơlei gô khan: A-men!20 Hiap pơtê̆ bĕ kơ bơngai bu 'bĭch hơdai hăm akăn kơnhŏng 'bă sư kơdih; bơngai 'noh
         pơm pơ'brơh kơ 'bă sư kơdih!Đĭ-đăng kon pơlei gô khan: A-men!21 Hiap pơtê̆ bĕ kơ bơngai bu 'bĭch hăm minh pôm kon sem brem!Đĭ-đăng kon pơlei gô khan: A-men!22 Hiap pơtê̆ bĕ kơ bơngai bu 'bĭch hơdai hăm mŏ dah oh sư kơdih, dah minh pôm 'bă, mĕ
         phara, dah minh pôm mĕ 'bă phara!Đĭ-đăng kon pơlei gô khan: A-men!23 Hiap pơtê̆ bĕ kơ bơngai bu 'bĭch hơdai hăm tơnei drŏ-kăn sư kơdih!Đĭ-đăng kon pơlei gô khan: A-men!24 Hiap pơtê̆ bĕ kơ bơngai bu teh pơlôch ôn kon pơlei sư!Đĭ-đăng kon pơlei gô khan: A-men!25 Hiap pơtê̆ bĕ kơ bơngai bu sa tơmam apah wă pơlôch bơngai ưh kơ đei tơdrong yoch!Đĭ-đăng kon pơlei gô khan: A-men!26 Hiap pơtê̆ bĕ kơ bơngai bu ưh kơ wei răk pơm kiơ̆ dôm lu nơ̆r lăm khôi juăt 'nâu!Đĭ-đăng kon pơlei gô khan: A-men!

Pŭn hiôk kơ bơngai chu yom281 Tơdah iĕm mơ̆ng kiơ̆ nơ̆r Kră Yang 'Bok Kei-Dei iĕm mă kơjăp, pơ'lơ̆ng pơm kiơ̆ dôm
         nơ̆r Sư tơtă, mă inh bơtho khan kơ iĕm năr 'nâu, na Kră Yang 'Bok Kei-Dei iĕm gô pôk
         hơtŏk iĕm hloh kơ adrĕch nai mă oei tơ kơpal teh âu. 2 Tơdah iĕm mơ̆ng pơm kiơ̆ nơ̆r Kră Yang 'Bok Kei-Dei iĕm, dôm tơdrong pŭn hiôk gô jur
         tơ iĕm đei hloi.3 Kră Yang gô ăn kơ iĕm pŭn hiôk tơ jơ̆p-jang anih, tơ lăm pơlei dah tơ mir chŭn.4 Kră Yang gô ăn pŭn hiôk kơ lu kon sâu iĕm, hơnik anăn lơlang, sem dơrong rơmo triu
         bơbe chek lar.a 5 Kră Yang gô ăn pŭn hiôk kơ iĕm, plei 'long gô 'bĕnh kơ bai păng tơpŭng bơlah 'bĕnh
         kơthŭng.6 Kră Yang gô ăn kơ lu iĕm đei pŭn hiôk lăm tôm tơdrong, kơplah iĕm mơ̆t dah lĕch.7 Kră Yang gô ăn kơ lu iĕm iung blah hăm bơngai ayăt jei iĕm, lu sư yak minh trong năm
         blah iĕm, mă-lei gô kơdâu ôn lĕch yak tơpơh trong kơdâu ôn 'bơ̆t anăp lu iĕm.8 Kră Yang gô pơm ăn kơ iĕm pŭn hiôk, tơ lăm pơk 'ba păng tơ lăm lu tơdrong jang iĕm
         pơm; Sư gô ăn pŭn hiôk kơ iĕm lăm dêh char mă Kră Yang 'Bok Kei-Dei wă ăn.9 Tơdah iĕm wei răk dôm nơ̆r tơtă Kră Yang 'Bok Kei-Dei iĕm păng yak năm kiơ̆ trong
         Sư, na Kră Yang gô ăn kơ iĕm jing minh adrĕch adrung 'lơ̆ng rơgoh ăn kơ Sư kư̆m thoi
         Sư pơkă boih kơ iĕm. 10 Lu kon bơngai kơpal teh gô 'bôh anăn Kră Yang păng lu sư gô hli kơ iĕm. 11 Kră Yang iĕm gô ăn kơ iĕm đei mŭk tơmam rơkah rơkai, tơ lăm dêh mă Kră Yang hlôi pơkă
         boih hăm lu 'bok iĕm wă ăn kơ iĕm ăn kơ lu kon sâu iĕm hrôh lơlang lơlap, sem dơrong
         chek lar păng hơnik nơnăm đơ̆ng teh pơgar iĕm gô đei thim rai lơ.12 Kră Yang gô pơih anih 'mong tơmam gĭt đơ̆ng plĕnh, ăn đak 'mi jur tơ teh trŏ bơyan
         păng ăn pŭn hiôk dôm tơdrong jang đơ̆ng tơpang ti iĕm pơm. Iĕm gô ăn kơ lơ teh đak
         tŏk iŏk, mă-lei gah iĕm ưh kơ đei tŏk iŏk đơ̆ng bơngai bu.13 Kră Yang gô pôk iĕm jing kơ̆l ưh kơ trŏ kiĕng ôh, tơdah iĕm chu mơ̆ng kiơ̆ dôm nơ̆r
         tơtă đơ̆ng Kră Yang 'Bok Kei-Dei mă năr 'nâu inh bơtho khan ăn kơ iĕm, iĕm gô oei
         adrol tơ kơpal ling-lang, ưh kơ trŏ tuch-luch dah oei tơ kơđeh. 14 'Nĕ kơ weh achăng hŭt lê̆ nơ̆r tơtă inh bơtho khan năr 'nâu, 'nĕ kơ weh tơ 'ma dah
         tơ 'ngiĕo 'nĕ kơ năm bơ̆jang kiơ̆ lu yang nai.Hiap lu bơngai kơ chu15 Mă-lei tơdah iĕm ưh kơ chu mơ̆ng kiơ̆ nơ̆r Kră Yang 'Bok Kei-Dei iĕm, ưh kơ pơ'lơ̆ng
         pơm kiơ̆ dôm nơ̆r tơtă păng khôi juăt đơ̆ng Sư mă inh bơtho khan ăn kơ iĕm năr 'nâu,
         na 'nâu boih dôm tơdrong hiap pơtê̆ gô truh kơ iĕm, đei hloi:16 Đe gô hiap pơtê̆ iĕm mă oei lăm pơlei dah tơ mir chŭn. 17 Bai păng kơthŭng jrâu tơpŭng iĕm hoh-hoy kơ đei yua kơ đơ̆ng hiap pơtê̆.18 Đe gô hiap iĕm ưh kơ đei kon hơ'lơ̆p lăm chŭn mir iĕm ưh kơ đei hơnik hơnam rơmo triu
         bơbe iĕm ưh kơ tuh kon.19 Đe gô hiap pơtê̆ iĕm lăm tôm tơdrong kơplah iĕm lĕch kơplah iĕm mơ̆t20 Kră Yang gô pơm kơ iĕm tơ'bơ̆p tơdrong hiap pơtê̆, đei tơdrong răm truh, kơ̆l jrok
         'ngok răm ơh blĕk lăm tơdrong jang dĭng iĕm lôch răm đĭ dah iĕm pơm yoch achăng lê̆
         Kră Yang. 21 Kră Yang gô ăn jĭ hơbuh druh kiơ̆ iĕm dĭng Sư pơrăm iĕm lôch hiong đĭ đơ̆ng teh mă
         iĕm gô mơ̆t iŏk. 22 Kră Yang gô pơrăm iĕm hăm tơdrong jĭ dơsoh hiĕn-hiok, bơlŏ chĕp tơngiĕt, rơka rơkĕch,
         jĭ bơôr, tŏ, phang-ang, 'long pơlei 'nhĕt 'nhot kro đĭ phơ̆k phok dôm tơdrong noh
         druh kiơ̆ iĕm dĭng truh tơ iĕm lôch hiong đĭ. 23 Lu plĕnh tơ kơpal kơ̆l nhen thoi kong, na teh tơ ala jơ̆ng nhen thoi bơsei. 24 Tơplih kơ đak 'mi, Kră Yang ăn 'mi lăm char jing 'mui chuơh đơ̆ng kơpal plĕnh jruh
         tơ teh đak dĭng truh pơrăm đĭ lu iĕm lôch.25 Kră Yang gô ăn lu bơngai ayăt blah pơrăm iĕm jei lu sư; lu iĕm gô năm blah sư minh
         trong, lĕch kơdâu ôn kơ lu sư tơpơh trong; lu adrĕch adrung kơpal teh 'bôh iĕm gô
         hli tơrơ. 26 Akâu lôch lu iĕm gô pơm tơmam sa ăn kơ lu sem păr kơpal plĕnh păng ăn kơ lu sem bri
         lăm teh sa, ưh kơ đei bơngai bu pơpuh lê̆ lu sư weh. 27 Kră Yang gô ăn kơ iĕm jĭ pơtôch đuh đơ̆ng dêh Êyiptơ, pơ'ngeh đek, rơka tơlŏng, đơđik,
         lu iĕm hơmet ưh kơ klaih. 28 Kră Yang gô ăn kơ iĕm jing wơnh, măt tol, hiong tơdrong tơchĕng rŭng răng. 29 Kơplah 'năr dơ̆ng iĕm nơnăm chă hơbơ̆ nhen thoi bơngai măt tol yak lăm măng mu; iĕm
         bơ̆jang sa ưh kơ pŭn. Rim năr đe gô pơjuă pơđep păng tơgar iŏk, ưh kơ đei bơngai bu
         dŏng iĕm.30 Minh 'nu lăm lu iĕm hơkơ̆t boih hăm minh 'nu bơngai adruh, mă-lei đei bơngai drŏ-nglo
         nai oei kơ sư. Iĕm pơm hnam, mă-lei ưh kơ đei oei; iĕm pơtăm minh hlak pơgar hơmu,
         mă-lei ưh kơ đei phĕ sa plei sư. 31 Rơmo iĕm đe gô pơlôch 'bơ̆t anăp iĕm; mă-lei iĕm ưh kơ đei sa 'nhĕm sư; aseh iĕ iĕm
         đe gô rôp tơgar đơ̆ng iĕm, mă-lei ưh kơ đei layơ pơdrâu kơ iĕm dơ̆ng: Triu bơbe đei
         gô iŏk ăn kơ lu bơngai ayăt, mă-lei ưh kơ đei bu rôp pơdrâu. 32 Lu kon drŏ-nglo păng kon drŏ-kăn iĕm đe gô rôp jao ăn kơ lu bơngai tơmoi măt iĕm lăng
         chang gô năr âu truh tơ năr nai, mă-lei lu iĕm tôch kơ đon ưh pă băt wă pơm kiơ. 33 Minh adrĕch adrung mă iĕm tam lah băt gô iŏk sa tơmam đơ̆ng mir chŭn păng đơ̆ng tơdrong
         jang iĕm gleh hrat; đe gô pơjuă pơđep păng pơjuă bơhlơ̆r iĕm ling-lang rim năr. 34 Na iĕm jing wơnh yua kơ đêl tơm măt iĕm oei 'bôh. 35 Kră Yang gô ăn kơ iĕm jĭ pơtôch đuh tơ kŭl-tăng păng tơ 'bar pah jơ̆ng jĭ dêh, hơmet
         ưh kơ gơh klaih, lanh rai să đơ̆ng kơnơl jơ̆ng truh tơ kơpal kơ̆l.36 Kră Yang gô puh iĕm păng pơtao mă iĕm rơih pôk kơdih, truh tơ minh adrĕch adrung mă
         iĕm hăm 'bok iĕm tam lah băt. Tơ noh iĕm gô kơkuh kơ lu yang nai, pơm păng 'long dah
         păng tơmo. 37 Lăm lu adrĕch adrung mă Kră Yang puh iĕm truh tơ yơ, đĭ-đăng kon pơlei tơ noh hli
         tơrơ, 'bôh tơdrong pơmat-tat lu iĕm. Lu iĕm jing bơngai pơm kơ đe pơjăm hiĕk ăr.38 Lu iĕm gô rei adrĕch lơ tơ lăm mir chŭn, mă-lei kĕch iŏk tŏ sĕt đĕch yua kơ gô đei
         lep 'ba sa đĭ. 39 Lu iĕm gô pơtăm plei 'long hơmu, mă-lei ưh kơ đei phĕ huch đak hơmu, yua kơ hơdrông
         kơnu gô sa pơrăm đĭ. 40 Iĕm gô đei tơm 'long ôliwơ jơ̆p-jang kơ teh, mă-lei ưh kơ đei đak rơmă wă pik; yua
         kơ tơm 'long ôliwơ plei sư hơlŭng đĭ. 41 Iĕm gô pơjing kon drŏ-nglo kon drŏ-kăn, mă-lei ưh kơ đei oei hăm iĕm, yua kơ lu sư
         noh đe gô rôp pơm đĭch đĭ. 42 Lep tung-nut gô kăp pơrăm đĭ lu tơm 'long 'ba hơ'bo. 43 Bơngai tơmoi oei hơdai iĕm gô rai tŏk pran păng mơdrŏng hloh kơ iĕm rim 'năr, gah
         lu iĕm, rai 'năr rai rơdu jur ling-lang. 44 Lu sư ăn kơ iĕm tŏk iŏk, mă-lei gah iĕm ưh kơ đei ăn kơ bu tŏk iŏk; lu sư gô pơm kơ̆l,
         gah iĕm jing kiĕng. 45 Đĭ-đăng dôm lu tơdrong hiap pơtê̆ 'nâu gô truh tơ iĕm druh tam iĕm, dĭng lu iĕm lôch
         hiong răm đĭ, yua kơ iĕm ưh kơ mơ̆ng kiơ̆ nơ̆r Kră Yang 'Bok Kei-Dei iĕm păng ưh kơ
         wei răk dôm lu nơ̆r tơtă păng khôi juăt mă Sư ăn boih kơ iĕm. 46 Lu tơdrong hiap pơtê̆ 'nâu gô oei đom tơ lăm akâu jăn păng oei tơ lăm adrĕch adrung
         iĕm nhen thoi tơdra tơ'blŏk trăp, ling-lang hlŏng hloi.47 Kơplah đei mŭk tơmam rơkah rơkai, iĕm ưh tam lăp đon jơhngơ̆m hiôk bơ̆jang kơ Kră
         Yang 'Bok Kei-Dei. 48 Lu iĕm gô bơ̆jang kơ lu bơngai ayăt, mă Kră Yang wơh năm blah iĕm. Iĕm gô pơngot rơwĕt
         hoh-hoy păng kơ'bah kơ'bôch lăm tôm tơdrong, Sư gô tơ'băk 'long ăt bơsei tơ hơko iĕm
         dĭng truh iĕm lôch răm đĭ.49 Kră Yang gô ba minh adrĕch adrung đơ̆ng ataih, đơ̆ng tôch kơ plei teh năm blah lu
         iĕm, thoi klang păr rôp sa kon sem; iĕm ưh kơ hlôh nơ̆r lu sư pơma ôh. 50 Muh măt lu sư krưp tơpă, ưh kơ lăng lu bơngai kră, kư̆m ưh kơ băt mơnat kơ bơngai
         'lơ̆p; 51 Lu sư gô sa đĭ lu sem dơrong hơnik hơnam plei sa đơ̆ng chŭn mir iĕm dĭng truh tơ lu
         iĕm răm đĭ; sư ưh kơ lê̆ kiơ mă phe 'ba hơ'bo, sik hơmu, đak rơmă ôliwơ, dah rơmo
         păng triu ih, dĭng truh iĕm lôch răm đĭ. 52 Lu sư gô wang tăp dăr kơ pơlei jơ̆p lăm dêh char mă Kră Yang 'Bok Kei-Dei ăn kơ iĕm
         dĭng truh tơ lu dur tih kơjung kơjăp tơ noh, mă iĕm gơnang, gô teh pơchah răm đĭ.
         53 Kơplah đe wang tăp dăr, lu ayăt pơrŭng iĕm, iĕm gô 'buh sa kon drŏ-nglo kon drŏ-kăn
         iĕm kơdih, mă đơ̆ng Kră Yang 'Bok Kei-Dei ăn kơ iĕm.54 Kơplah đei lu ayăt wang tơ pơlei, pơm kơ iĕm tôch đon đĭ boih, bơngai drŏ-nglo mă
         'lơ̆ng, iơ̆m dim hloh lăm lu iĕm gô jing kret kơ 'nhŏng oh sư, kon akăn sư mă oei
         arih. 55 Lăm năr pơmat-tat bơngai noh ưh kơ asong ôh tơmam sa sư đei, 'nhŏ kơ 'nhĕm kon sư
         kơdih mă sư oei sa, yua kơ sư pă đei tơmam kiơ sa. 56 Bơngai drŏ-kăn 'lơ̆ng hloh lăm lu iĕm, bơngai mă ưh kơ lah jur jơ̆ng sư tơ teh ôh.
         Sư bơngai iơ̆m dim, gơh găt, mă-lei gô kret kơ klo sư mă hưch wă păng kơ kon drŏ-nglo
         kon drŏ-kăn sư, 57 gô ôn lê̆ tơpu kon sư păng kon sư 'nao tơpŭ lĕch đơ̆ng klak, yua kơ wă sa ôn hơdrô̆
         sư, yua kơ ưh kơ đei tơmam kiơ sa, kơplah lăm năr rŭng răng đe wang, lu ayăt gô pơrŭng
         iĕm lăm pơlei iĕm.58 Tơdah iĕm ưh kơ kơchăng pơm kiơ̆ dôm nơ̆r đơ̆ng khôi juăt 'nâu, chih boih lăm sơ̆p
         hla bơar 'nâu, ưh pă hli kơ anăn 'lơ̆ng rŏ Kră Yang 'Bok Kei-Dei iĕm anăn ư-ang trŏ
         kơ hli yom krưp, 59 na Kră Yang gô ăn đei tơdrong truh kơ iĕm păng tơ lu kon sâu iĕm pơmat-tat krưp đe
         tam lah 'bôh ôh, tơdrong pơmat tih păng đunh, đei tơdrong jĭ anat păng đunh, lu tơdrong
         jĭ krưp. 60 Sư gô ăn kơ iĕm đei tơdrong jĭ đơ̆ng dêh Êyiptơ, tơdrong jĭ noh mă đêl iĕm hli tơrơ
         boih, lu sư gô đom druh kiơ̆ iĕm. 61 Kră Yang kư̆m gô ăn kơ iĕm tôm tĕch tơdrong jĭ jăn păng tôm tĕch tơdrong pơmat-tat
         ưh kơ đei chih lăm Sơ̆p hla bơar Khôi Juăt 'nâu, dĭng truh tơ iĕm lôch răm đĭ. 62 Kon bơngai iĕm lơ thoi sơnglŏng kơpal plĕnh mă-lei oei pă tŏ sĕt, yua kơ iĕm ưh kơ
         wă mơ̆ng nơ̆r Kră Yang 'Bok Kei-Dei iĕm. 63 Kŭm thoi Kră Yang đei hiôk pơm 'lơ̆ng păng ăn kơ iĕm rai lơ kơdrâ̆m thoi yơ, kư̆m
         thoi noh na Kră Yang kư̆m hiôk ăn kơ iĕm đei tơdrong gleh truh tơhiong pơrăm iĕm;
         Lu iĕm đe gô buch lê̆ puh tơlĕch đơ̆ng teh lăm dêh iĕm wă mơ̆t iŏk.64 Kră Yang gô tơraih iĕm tơrak 'brak jơ̆p kơ teh đak, đơ̆ng tôch kơ teh đak 'nâu truh
         tôch kơ teh đak to. Tơ noh, lu iĕm gô kơkuh kơ lu yang nai pơm hăm 'long păng tơmo
         yang noh iĕm hăm lu 'bok iĕm ưh kơ lah băt ôh. 65 Oei lăm teh đak noh, iĕm ưh kơ đei hiôk rơnŭk ôh, ưh kơ đei anih wă ăn kơ kơnơl jơ̆ng
         iĕm pơdơh ôh. Tơ anih noh Kră Yang gô ăn kơ jơhngơ̆m iĕm hli tơrơ, măt hơ'nhôi, jơhngơ̆m
         đon ơh sơ'ngon.66 Iĕm tơtăm tơdrong arih ưh pă hơđơ̆ng; măng năr iĕm hli tơrơ, ưh kơ băt tơdrong arih
         wă jing thoi yơ, yua kơ lăm jơhngơ̆m iĕm hli tơtăm lu tơdrong măt iĕm 'bôh. 67 Pơgê hrôih iĕm khan: Rŏ kơ jah măng! Gơsơ̆ măng boih iĕm khan: Rŏ kơ jah hơdah 68 Kră Yang gô chông ba iĕm hăm duk hơlơ̆k brŏk tơ dêh Êyiptơ dơ̆ng; mă khan Sư đei pơkă
         hăm lu iĕm ưh pă đei layơ wă wih brŏk tơ noh dơ̆ng; lu iĕm gô tĕch akâu iĕm kơ lu
         bơngai ayăt pơm đĭch, đĭ drŏ-nglo dah drŏ-kăn, mă-lei ưh kơ đei bu wă răt.

Pơgơ̆p tơ'blŏk dơng291 'Nâu lu nơ̆r pơgơ̆p tơ'blŏk đơ̆ng Kră Yang pơkă khan kơ Môis hăm lu bơngai Isơrael,
         lăm dêh Môap, 'nguaih kơ tơdrong pơgơ̆p hăm lu sư tơ kông Hôrêp.2 Môis krao đĭ bơngai Isơrael khan kơ lu sư: Lu iĕm hlôi 'bôh boih dôm tơdrong Kră Yang
         pơm lăm dêh Êyiptơ 'bơ̆t tơm măt iĕm kơ Pharaôn kơ đĭ bơngai jang kơ sư păng lăm dêh
         sư. 3 Dôm lu tơdrong truh tih krưp dêh, tơdra hlĭch tơdrong mơsêh tih, mă măt lu iĕm hlôi
         'bôh boih. 4 Mă-lei truh tơ dang ei Kră Yang ưh tam ăn kơ lăm jơhngơ̆m lu iĕm hlôh băt, măt iĕm
         'bôh păng đon iĕm kơtơ̆ng. 5 Inh chông lu iĕm puăn-jĭt sơnăm boih lăm char glă ao lu iĕm ưh kơ so hiah, chơkhŏ
         lu iĕm 'bot tơ jơ̆ng ưh kơ huach luih. 6 Lu iĕm ưh kơ đei sŏng sa păng ưh kơ đei huch đak hơmu dah et tơdrô suai ôh, wă kơ
         iĕm băt Inh boih Kră Yang 'Bok Kei-Dei lu iĕm. 7 Mưh iĕm truh tơ anih 'nâu, Sihôn, pơtao pơlei Hesbôn păng Ôk, pơtao char Basan, năm
         tơblah hăm lu bơ̆n mă-lei tơblah jei bơ̆n. 8 Iŏk dêh char sư pơjao ăn kơ adrĕch Rubên, Gat păng pơjao ăn minh puăt kơ adrĕch Manase
         jang sa. 9 Lu iĕm athei kơchăng wei răk pơm kiơ̆ dôm nơ̆r tơdrong pơgơ̆p pơkă 'nâu, wă kơ lu
         iĕm gơh đei jing lăm tôm tơdrong jang iĕm pơm.10 Năr 'nâu đĭ-đăng kơ lu iĕm oei dơ̆ng 'bơ̆t anăp Kră Yang đei lu yŏng kơdră lăm adrĕch,
         lu kră pơlei, lu yŏng pơgơ̆r linh păng đĭ-đăng lu drŏ-nglo bơngai Isơrael. 11 Lu kon hơ'lơ̆p păng lu akăn iĕm, hăm lu bơngai tơmoi oei lăm kơđông, lu bơngai kăl
         'long ŭnh truh tơ lu bơngai chhŏ đak. 12 Lu iĕm dơ̆ng tơ âu wă yak mơ̆t lăm tơdrong pơgơ̆p Kră Yang 'Bok Kei-Dei iĕm, noh boih
         tơdrong pơgơ̆p mă Kră Yang 'Bok Kei-Dei iĕm, pơm hăm iĕm năr 'nâu, wă kơ iĕm pơkă
         wă pơm keh, wă kơ iĕm pơkă wă pơm kiơ̆ thoi đei chih lăm tơdrong pơgơ̆p pơkă Kră Yang.
         13 Năr 'nâu Sư pơjing iĕm jing kon pơlei pơla Sư păng Sư Kră Yang 'Bok Kei-Dei iĕm, thoi
         Sư đei pơkă boih hăm iĕm păng sư kư̆m đei pơkăm hăm 'bok iĕm, Abraham, Isăk păng Jakôp.
         14 Kră Yang krao lu iĕm wă kơ lu iĕm pơkă wă pơm kiơ̆ dôm tơdrong pơgơ̆p mă Kră Yang
         đei pơm, ưh kơ sĭ lu bơ̆n đĕch ôh wă khan ưh kơ lăp dôm lu bơ̆n dơ̆ng tơ âu 'bơ̆t
         anăp Kră Yang 'Bok Kei-Dei lu bơ̆n đĕch ôh. 15 Mă-lei pơjing hăm lu kon sâu lu bơ̆n mă ưh kơ đei dơ̆ng hơdai bơ̆n năr âu hai.16 Lu iĕm băt hơđăl boih lu bơ̆n oei arih lăm dêh Êyiptơ păng trong lu bơ̆n năm rok găn
         lăm dêh char đe, mă truh tơ anih âu.17 Lu iĕm 'bôh lu kon pơlei lu sư kơkuh kơ rup yang lăng krưp, lu rup yang pơm hăm 'long,
         tơmo, hăm hu hăm maih. 18 Athei kơchăng bĕ, 'nĕ kơ đei bu drŏ-nglo dah drŏ-kăn, hnam dơnŏ dah adrĕch adrung
         ayơ mă dơ̆ng tơ âu năr 'nâu achăng lê̆ Kră Yang 'Bok Kei-Dei lu bơ̆n, na năm kơkuh
         kơ lu yang adrĕch drung nai; lăm lu iĕm athei 'nĕ kơ ăn đei rơh kơnê̆ hơkăm chăt sôr
         tơ lăm lu iĕm. 19 Bơngai bu kơtơ̆ng dôm nơ̆r pơkă pơkăm lăm tơdrong pơgơ̆p 'nâu, 'nĕ sơkat pŭn hiôk
         kơdih 'nâu, 'nĕ kơ đei lăm jơhngơ̆m tơchĕng khan: Inh gô oei arih sa kiơ̆ tơdrong
         inh kơdih kư̆m bưh, huay kơ đei kiơ. Pơm thoi noh pơrăm iĕm kư̆m thoi teh hơiuh hăm
         teh hrĕng kro. 20 Kră Yang ưh kơ mơnat tơdrong yoch bơngai noh, mă-lei tơdrong Kră Yang hil mĭl păng
         gar sư noh chhông blah bơngai noh păng đĭ lu tơdrong hiap pơtê̆ chih lăm sơ̆p hla
         bơar 'nâu gô tơpŭ tơ kơpal sư; păng Kră Yang gô sŭt lê̆ anăn sư đơ̆ng lăm teh đak
         'nâu. 21 Kră Yang gô tơklah lê̆ sư lĕch đơ̆ng đĭ-đăng adrĕch bơngai Isơrael, wă kơ pŭ iŏk tơdrong
         pơmat-tat kiơ̆ thoi đơ̆ng tơdrong pơgơ̆p đei chih lăm sơ̆p hla bơar khôi juăt 'nâu.22 Adrĕch adrung lu iĕm ning-mônh chăl lu kon sâu lu iĕm păng lu bơngai tơmoi đơ̆ng ataih,
         'bôh dôm tơdrong răm pơmat-tat păng tơdrong jĭ jăn mă Kră Yang đei ăn truh wă pơrăm
         dêh char 'nâu, 23 'Bôh jơ̆p-jang kơ dêh 'nâu răm đĭ ŭnh păng 'boh sa đĭ teh ưh pă gơh rei pơtăm, ưh
         kơ đei kiơ gơh bluh chăt, ưh kơ đei minh tơnơm kiơ gơh chăt, nhen thoi pơlei Sôđôm
         Gômôrơ, Atma păng Sêbôlim, pơlei mă Kră Yang hil mĭl krưp pơlôch pơrăm lê̆ boih. 24 Đĭ-đăng adrĕch adrung lu sư gô jet: Lơliơ mă Kră Yang pơm kơ dêh âu thoi noh liơ mă
         tơdrong Sư hil mĭl tih krưp dêh thoi noh? 25 Nơ̆r đe tơl: Yua kơ kon pơlei âu sơngah kơ tơdrong pơgơ̆p Kră Yang 'Bok Kei-Dei lu
         'bok lu sư, pơm boih hăm lu sư, kơplah Sư chông ba lĕch hlôi đơ̆ng dêh Êyiptơ; 26 lu sư năm kơkuh kơ lu yang nai mă kơdih lu sư ưh kơ băt. Kră Yang ưh kơ ăn. 27 Thoi ei Kră Yang hil mĭl dêh kơ char noh, na Sư ăn kơ char noh dôm tơdrong hiap pơtê̆
         chih boih lăm sơ̆p hla bơar 'nâu. 28 Lăm tơdrong ơh blĕk dêh păng tơdrong hil mĭl krưp dêh tơpă Kră Yang buch lê̆ boih
         na klơ̆m hŭt lê̆ lu sư tơ char nai, thoi kơ năr 'nâu.29 Dôm tơdrong hlơp Kră Yang 'Bok Kei-Dei lu bơ̆n đĕch băt; mă-lei dôm lu tơdrong Sư
         tơ'bôh ăn kơ lu bơ̆n păng kơ lu kon sâu bơ̆n ling-lang hlŏng hloi, noh lăm khôi juăt
         âu, wă kơ lu bơ̆n chu pơm kiơ̆.

Pŭn kơ bu wih tơ Kră Yang301 Layơ dôm tơdrong 'nâu đei truh kơ iĕm, pŭn hiôk dah pơmat-tat, mă inh đei roi pơdah
         truh tơ iĕm, kơplah oei lăm lu teh đak, mă Kră Yang 'Bok Kei-Dei iĕm puh iĕm năm,
         lu iĕm gô 'blŏk dơ̆ng kơ dôm tơdrong inh bơtho khan. 2 Dah kơplah noh iĕm wih brŏk dơ̆ng tơ Kră Yang 'Bok Kei-Dei iĕm, iĕm păng lu kon sâu
         iĕm athei đĭ jơhngơ̆m klơm klak chu kiơ̆ dôm tơdrong inh bơtho khan kơ iĕm năr 'nâu.
         3 Na Kră Yang 'Bok Kei-Dei iĕm gô dŏng pơklaih iĕm đơ̆ng pơm đĭch păng gô chông ba iĕm
         brŏk. Kră Yang gô mơnat păng akŭm pơpôi lu iĕm đơ̆ng rim anih mă Sư pơm kơ iĕm tơklah
         tơklang.4 Mă khan lu iĕm Sư puh boih truh tơring ataih tôch kơ plĕnh teh, Kră Yang 'Bok Kei-Dei
         iĕm kư̆m gô pơpôi akŭm iĕm dơ̆ng păng chông wih brŏk đơ̆ng anih noh. 5 Kră Yang 'Bok Kei-Dei iĕm gô chông ba iĕm brŏk tơ dêh 'bok, 'bă iĕm iŏk boih: Sư gô
         ăn kơ iĕm chek lar hrôh ngôh mơdrŏng hloh kơ 'bok iĕm. 6 Kră Yang 'Bok Kei-Dei gô ăn kơ bơ̆n păng kon sâu lu bơ̆n đei jơhngơ̆m rơmuăn băt chu
         yom, wă kơ iĕm đĭ jơhngơ̆m klơm klak 'mêm yom kơ Kră Yang 'Bok Kei-Dei, wă kơ gơh
         arih.7 Kră Yang 'Bok Kei-Dei iĕm gô tuh dôm nơ̆r hiap pơtê̆ 'nâu kơ lu bơngai ayăt areh pơm
         kơnê̆ kơ iĕm. 8 Iĕm gô chu, mơ̆ng pơm kiơ̆ nơ̆r Kră Yang păng pơm kiơ̆ dôm lu nơ̆r Sư tơtă, mă inh
         bơtho khan ăn kơ iĕm năr 'nâu.9 Kơplah noh Kră Yang 'Bok Kei-Dei iĕm: Sư gô ăn tơdrong pŭn tih lăm dôm tơdrong jang
         đơ̆ng tơpang ti iĕm pơm ăn kơ kon sâu iĕm hrôh ngôh rai lơ, sem dơrong, chek lar păng
         'ba hơ'bo đơ̆ng chŭn mir gơh đei mah rơkah rơkai; Kră Yang lăp đon mơnat ăn pŭn hiôk
         kơ iĕm, thoi Sư lăp đon ăn pŭn hiôk kơ lu 'bok iĕm. 10 Tơdah lu iĕm chu pơm kiơ̆ Kră Yang 'Bok Kei-Dei iĕm wei răk nơ̆r tơtă tơdrong juăt
         mă sư đei chih lăm Sơ̆p hla bơar khôi juăt mă sư đei chih lăm Sơ̆p hla bơar khôi juăt
         'nâu păng đĭ jơhngơ̆m đĭ bơhngol wih tơ Kră Yang 'Bok Kei-Dei iĕm.Arih dah lôch11 Dôm tơdrong mă inh bơtho khan ăn kơ iĕm năr 'nâu ưh kơ trŏ tơnat dêh kơ iĕm, kư̆m
         ưh kơ ataih dêh kơ iĕm; 12 Kŭm ưh kơ trŏ kơ tơdrong tơ kơpal plĕnh na iĕm mah jet: Bơngai bu gô tŏk tơ plĕnh
         chĕp ba tơjur tơbăt ăn kơ bơ̆n kơtơ̆ng, na wă kơ lu bơ̆n pơm kiơ̆? 13 Sư kư̆m ưh kơ tơ pah to đak dơsĭ, na iĕm jet: Bơngai bu gơh tŏk hlôi pah to đak dơsĭ,
         na chĕp ba ăn kơ lu bơ̆n wă kơ bơ̆n kơtơ̆ng păng pơm kiơ̆? 14 Ưh ôh, nơ̆r Kră Yang jê̆ iĕm lăm 'bơ̆r iĕm păng lăm jơhngơ̆m iĕm, na wă kơ iĕm pơm
         kiơ̆ Sư.15 Âu, năr 'nâu inh apinh iĕm rơih iŏk tơdrong arih pŭn hiôk, dah tơdrong pơmat-tat lôch
         răm.16 Năr 'nâu inh athei iĕm 'mêm kơ Kră Yang 'Bok Kei-Dei, yak kiơ̆ trong Sư păng wei răk
         dôm lu nơ̆r tơtă, khôi juăt Sư păng nơ̆r Sư athei, wă kơ iĕm arih sot hrôh ngôh, Kră
         Yang 'Bok Kei-Dei ăn pŭn hiôk kơ lăm dêh char mă iĕm gô mơ̆t iŏk. 17 Mă-lei dah jơhngơ̆m iĕm tơplih sơngah, kuă kơ mơ̆ng kră kơ pơm kiơ̆, na chu đe pơhlŭ
         kŭp kơ̆l kơkuh kơ lu yang nai, 18 na năr 'nâu inh tơbăt kơ iĕm thoi âu, tơpă lu iĕm gô lôch hiong răm, iĕm ưh kơ gơh
         arih sot lăm teh mă iĕm wă năm iŏk mưh tŏk hlôi kơ đak Krong Jôrđăn. 19 Năr 'nâu, inh krao plĕnh păng teh pơm kơdranh ăn kơ inh, inh dan tơ'bôh 'bơ̆t anăp
         iĕm rơih iŏk tơdrong arih păng tơdrong lôch, tơdrong pŭn hiôk păng tơdrong hiap pơtê̆.
         Thoi noh, rơih bĕ tơdrong arih, wă kơ iĕm păng lu kon sâu iĕm gơh arih. 20 'Mêm kơ Kră Yang 'Bok Kei-Dei, chu kiơ̆ nơ̆r Sư păng kiơ̆ Sư mă tơpă yua kơ lăp Sư
         đĕch gơh ăn tơdrong arih na Kră Yang gô ăn kơ iĕm gơh arih sot, tơ lăm teh đak mă
         Kră Yang hlôi pơkă wă ăn kơ lu 'bok iĕm, 'bok Abraham, Isăk păng Jakôp.

Jôsuê pơtrơp đơ̆ng Môis311 Đơ̆ng noh Môis lĕch pơma nơ̆r 'nâu hăm đĭ-đăng lu bơngai Isơrael dôm lu nơ̆r tơ ala
         âu, 2 Dang ei inh đei minh-hrĕng 'bar-jĭt sơnăm boih; inh ưh pă gơh lĕch păng ưh pă gơh
         mơ̆t dơ̆ng; Kră Yang đei khan hăm inh boih: Ih ưh pă gơh yak tŏk năm hlôi kơ đak Krong
         Jôrđăn, 'nâu dơ̆ng. 3 Kră Yang 'Bok Kei-Dei iĕm gô năm tŏk kơ đak krong adrol kơ iĕm Sư gô pơlôch đĭ lu
         kon pơlei âu 'bơ̆t anăp iĕm, lei na iĕm gô iŏk asong băl dêh lu sư; Jôsuê gô năm adrol
         jing yŏng iĕm, thoi Kră Yang khan boih. 4 Kră Yang gô pơm kơ lu kon pơlei noh thoi Sư đei pơm boih kơ Sihôn păng Ôk pơtao bơngai
         Amôrit kơplah Sư pơlôch pơrăm 'bar 'nu păng dêh char lu sư boih. 5 Kră Yang gô pơjao kon pơlei noh ăn kơ lu iĕm păng lu iĕm athei pơm kơ lu sư gô mơ̆ng
         kiơ̆ kơ nơ̆r inh athei lu iĕm pơm.6 Athei nuih pran kơtang bĕ. 'Nĕ kơ hli tơrơ krưp dêh 'bơ̆t anăp lu kon pơlei noh yua
         kơ Kră Yang 'Bok Kei-Dei iĕm kư̆m gô năm hơdai hăm iĕm; Sư ưh kơ đei layơ achăng lê̆
         iĕm kư̆m ưh kơ weh ataih đơ̆ng iĕm.7 Đơ̆ng noh Môis krao Jôsuê khan kơ sư 'bơ̆t anăp đĭ-đăng bơngai Isơrael: Ih athei chơ̆n
         jơhngơ̆m; păng nuih kơtang bĕ, yua kơ ih gô năm mơ̆t hơdai hăm lu kon pơlei 'nâu lăm
         dêh char mă Kră Yang hlôi pơkă boih wă ăn kơ 'bok lu sư păng ih gô klah asong ăn kơ
         lu sư dêh noh. 8 Kră Yang boih gô năm adrol kơ ih, Sư gô oei hơdai hăm ih păng Sư ưh kơ achăng lê̆
         ih, kư̆m ưh kơ weh ataih đơ̆ng ih. Ih 'nĕ kơ hli păng 'nĕ kơ rơdu jơhngơ̆m.Đŏk khôi juăt9 Môis chih khôi juăt 'nâu, pơjao ăn kơ lu 'bok soi, kon drŏ-nglo bơngai Lêwi lu bơngai
         tung Hom Tơdrong Pơgơ̆p Kră Yang păng pơjao ăn kơ đĭ-đăng lu kră bơngai Isơrael.10 Păng pơkă kơ lu sư: Tôch rim kơ tơpơh sơnăm, lăm sơnăm ăn rơngei đơ̆ng hre, lăm năr
         pơm Giĕng Bơsŭn.11 Kơplah đĭ-đăng bơngai Isơrael năm kơkuh kơ Kră Yang 'Bok Kei-Dei iĕm, tơ anih mă Sư
         gô rơih, na lu iĕm athei đŏk ăn mă re kơ lu sư mơ̆ng khôi juăt 'nâu. 12 Iĕm athei krao akŭm bĕ đĭ lu kon pơlei, drŏ-nglo drŏ-kăn, lu hơ'lơ̆p păng lu bơngai
         tơmoi mă oei lăm pơlei iĕm, wă kơ lu sư dai mơ̆ng, pơhrăm băt hli yom kơ Kră Yang
         'Bok Kei-Dei iĕm păng kơchăng pơm kiơ̆ dôm lu nơ̆r đơ̆ng lăm khôi juăt 'nâu. 13 Lu kon hơ'lơ̆p iĕm, lu bơngai mă tam mă băt khôi juăt 'nâu, athei mơ̆ng păng athei
         pơhrăm iŏk băt hli yom kơ Kră Yang 'Bok Kei-Dei lu iĕm, đĭ lăm chăl arih lu iĕm mă
         oei tơ dêh lu iĕm wă mơ̆t iŏk noh, đơ̆ng rŏng kơ iĕm tŏk hlôi kơ đak Krong Jôrđăn.Kră Yang khan lê̆ kơ Môis14 Kră Yang khan kơ Môis: Năr ih lôch wă jê̆ boih; ih krao Jôsuê na măr iĕm năm 'bơ̆t
         anăp Inh tơ Bơsŭn Anih Akŭm. Tơ noh Inh wă pơjao ăn kơ Jôsuê jang. Thoi noh, Môis
         păng Jôsuê năm truh tơ Bơsŭn Anih Akŭm. 15 Kră Yang tơ'bôh akâu Sư, lăm jrăng hơmơ̆l păng hơmơ̆l dơ̆ng 'bơ̆t 'măng Bơsŭn Anih
         Akŭm.16 Kră Yang khan kơ Môis: Ih gô pơdơh hăm lu 'bok ih; kon pơlei 'nâu gô kơkuh kơ yang
         nai lăm dêh lu sư wă năm mơ̆t lu sư gô achăng lê̆ Inh păng pơm glăi kơ tơdrong pơgơ̆p
         mă Inh đei pơgơ̆p boih hăm lu sư. 17 Năr ei kơnh Inh gô hil blĕk; Inh gô achăng lê̆ lu sư, ôn muh măt Inh đơ̆ng lu sư păng
         lu sư gô jing tơmam sa kơ lu kon pơlei nai. Lu sư gô đei tơdrong răm-'băm pơmat-tat.
         Lăm năr noh lu sư gô jet: Hăm trŏ bơ̆n đei tơdrong răm pơmat-tat yua kơ Kră Yang 'Bok
         Kei-Dei bơ̆n ưh kơ oei hơdai bơ̆n dơ̆ng? 18 Mă-lei lăm năr noh, Inh gô ôn muh măt Inh, yua kơ đơ̆ng đĭ-đăng lu tơdrong yoch kơnê̆
         lu sư pơm năm kiơ̆ lu yang nai.19 Thoi noh dang ei, chih bĕ nơ̆r hơri 'nâu păng bơtho ăn kơ kon pơlei bơngai Isơrael
         hơri, lu sư athei thuơk lăm đon kơ nơ̆r hơri 'nâu wă roi tơbăt ăn Inh kơ nơ̆r Inh
         chrih ayăt hăm lu sư. 20 Đơ̆ng rŏng Inh chông ba lu sư mơ̆t lăm dêh char Inh hlôi pơkă boih hăm 'bok lu sư;
         dêh 'bĕnh kơ đak toh đak sut; lu sư gô sa phĭ păng bek, wơ̆t bơ̆jang kơkuh lu yang
         nai, lu sư gô pơdê lê̆ Inh păng pơm glăi kơ tơdrong pơgơ̆p Inh. 21 Lăp lu sư đei tơdrong pơmat-tat anat anot tơdrong kơnê̆ truh kơ lu sư, tơdrong hơri
         'nâu gô roi tơbăt tơ'blŏk kơ lu sư, yua kơ tơdrong hơri 'nâu ưh kơ hiơt ôh, gô oei
         ling-lang lăm 'bơ̆r lu kon sâu lu sư. Inh băt lăm kơ̆l đon lu sư tơchĕng wă pơm hơmet
         boih, adrol kơ Inh wă chông ba lu sư mơ̆t lăm dêh char mă Inh đei pơkă wă ăn. 22 Lăm năr noh, Môis chih nơ̆r hơri 'nâu păng bơtho pơhrăm ăn kơ lu kon pơlei bơngai
         Isơrael;23 Kră Yang pơjao ăn tơdrong jang kơ Jôsuê kon drŏ-nglo Nun, khan: Ih athei chơ̆n jơhngơ̆m
         nuih kơtang, yua kơ ih gô ba kon pơlei Isơrael mơ̆t lăm dêh char mă Inh pơkă boih
         wă ăn kơ lu sư; Inh gô oei hơdai ih.24 Lăp Môis chih dôm lu nơ̆r khôi juăt 'nâu đơ̆ng tơm truh tơ tôch tơ lăm minh sơ̆p hla
         bơar keh đang boih. 25 Na Môis athei lu bơngai Lêwi tung Hom Tơdrong Pơgơ̆p Kră Yang; 26 iŏk bĕ sơ̆p hla bơar khôi juăt 'nâu, lê̆ 'bơ̆t cheng Hom Tơdrong Pơgơ̆p Kră Yang 'Bok
         Kei-Dei lu iĕm, lê̆ Sơ̆p hla bơar tơ noh 'bơ̆t cheng Hom Tơdrong Pơgơ̆p pơm nơ̆r tơbăt
         pơsĭt ayăt hăm lu iĕm: 27 Yua kơ Inh băt kơ jơhngơ̆m iĕm arăng dêh kơplah inh oei arih oei hơdai hăm lu iĕm
         hlôi blah plơ̆ boih hăm Kră Yang thoi noh, pơma kiơ đơ̆ng rŏng kơ inh lôch kơnh, lu
         iĕm wă blah plơ̆ dang yơ dơ̆ng! 28 Krao pơpôi akŭm bĕ lu kră đơ̆ng rim khŭl adrĕch adrung lu iĕm păng lu kră pơgơ̆r lu
         iĕm, đơ̆ng rim kơ adrĕch bơngai; wă kơ inh roi kơ lu sư kơtơ̆ng mơ̆ng lăm đon lu sư
         dôm lu nơ̆r 'nâu păng Inh wă apinh plĕnh păng teh pơm kơdranh chrih blah plơ̆ hăm
         lu sư. 29 Inh băt gô răm-'băm tơpă, achăng lê̆ trong mă đơ̆ng inh bơtho khan, ning-mônh lu iĕm
         gô tơblĕk Kră Yang pơm tơdrong kơnê̆ 'mê̆, mă Kră Yang, ưh kơ lăp đon păng tơdrong
         răm pơmat-tat gô truh kơ lu iĕm.Nơ̆r Môis hơri30 Đơ̆ng noh Môis đŏk dôm lu nơ̆r hơri 'nâu đơ̆ng tơm truh tơ tôch ăn kơ đĭ-đăng đon
         bơngai Isơrael mơ̆ng:

321 Ơ lu tăl plĕnh mơ̆ng bĕ, 'nâu wă pơma;ơ teh apinh mơ̆ng bĕ nơ̆r đơ̆ng 'bơ̆r inh.2 Rŏ kơ nơ̆r inh bơtho huŏng jruh thoi đak 'mi;nơ̆r inh pơma lĕch thoi đak ngom jur,thoi 'mi pruh tơ kơpal 'nhĕt 'lơ̆pthoi 'mi hngach ruh tơ kơpal hla 'nhĕt adrih.3 Inh ư-ang anăn Kră Yang.Bĕ bơ̆n hơri ư-ang kơ Kră Yang 'Bok Kei-Dei Tơ'ngla mă tih hloh!4 Kră Yang thoi Tơmo Tih 'lơ̆ng tôm;lu tơdrong Sư jang keh dang 'lơ̆ng tôm, trong Kră Yang tơpăt hơnơ̆ng.Sư boih Kră Yang 'Bok Kei-Dei sĭt,'lơ̆ng tơpăt ưh kơ đei hơlĕnh.Sư tơpăt ling-lang 'lơ̆ng hơnơ̆ng.5 Mă-lei iĕm oei hư răm.Ưh pă rŏ trŏ jing kon drŏ-nglo Kră Yang dơ̆ng.6 Ơ kon pơlei kơhlôh kơwao ưh kơ đei đon tơchĕng,lu iĕm pơm kơ Kră Yang thoi noh hă?Ưh kơ trŏ kơ 'Bă lu iĕm hă, ưh kơ tơ'ngla pơjing iĕm hă?Ưh kơ trŏ Sư pơjing iĕm jing adrĕch adrung Sư hă?7 'Blŏk bĕ kơ năr sơ̆ ki.Tơchĕng bĕ kơ lu bơngai chăl adrol sơ̆.Jet bĕ 'bă iĕm lu sư gô tơl.Apinh bĕ lu kră iĕm,lu sư gô roi tơbăt ăn kơ iĕm.8 Mưh kơplah Kră Yang Tih Hloh klah asong ăn teh kơ kon pơlei.'Bơ̆t Sư ăn kơ adrĕch adrung Ađam tơklah tơklang.Sư hơgăt ăn hơdral kơ rim adrĕch,kiơ̆ kơ kơ̆l kon pơlei bơngai Isơrael.a9 Gah Kră Yang noh kon pơlei Sư,Jakôp noh gah Sư.10 Kră Yang chă 'bôh lu kon pơlei Sư tơ lăm char glă.Tơ lăm bri brah đei nơ̆r ôr kraoKră Yang wei rong lu sư,bơwei lu sư wei thoi kon-ngai lăm măt Sư.11 Thoi sem klang tơdrŏ kơ tơpu Sư râu kon sư 'nao cheh,Păr bah kơ lu hơnar sư,bơlang pơnăr sư gram hơnarpăng pŭ hơnar sư kơpal pơnăr.12 Minh Kră Yang đĕch chông anhăk lu kon pơlei Sư,Ưh kơ đei yang kiơ nai.13 Kră Yang ăn kơ lu sư oei tơ tơring groi kông;Rong lu sư hăm tơmam sa đơ̆ng lăm mir chŭn;Ăn sa đak sut iŏk đơ̆ng lăm tơmo tih.Păng đak rơmă lĕch đơ̆ng teh lăm tơmo.14 Đơ̆ng khŭl rơmo păng triu bơbe lu sư đei đak toh păng đak toh iŭ.Sa 'nhĕm sĕch rơmă đơ̆ng triu kon păng triu tơno.Rơmo triu tơno, bơbe tơno đơ̆ng char Basanlu iĕm sŏng 'ba 'mi mă 'lơ̆ng hloh;Huch sik đak hơmu đơ̆ng tơm 'brê thoi pham.15 Jêsurunb wă rai bek mơdrŏng pran,wă iŏk jơ̆ng đă plơ̆ akâu sư bek lơluĭnh boihna lu sư achăng lê̆ Kră Yang 'Bok Kei-Dei Tơ'ngla mă pơjing lu sư,păng pơjăm lê̆ Tơmo Tih mă dŏng pơklaih.16 Lu sư kơkuh kơ rup yang naiwă tơblĕk Kră Yang tơ'ngla 'mêm gar.Pơm wă kơ Kră Yang ơh hil kơ lu sư pơm rup yang,Sư areh lăng krưp.17 Lu sư pơyơ̆r tơmam soi kơ lu yang kơnê̆,ưh kơ trŏ kơ Kră Yang 'Bok Kei-Dei ôh.Kơkuh kơ yang mă lu sư ưh kơ tam lah băt,Yang đơ̆ng ataih 'nao truh.Mă 'bok lu sư ưh kơ hli yom.18 Ih sơngah kơ Tơmo Tih tơ'ngla pơjing ih,Hiơt boih kơ Kră Yang 'Bok Kei-Dei Tơ'ngla pơjing ih.19 Kră Yang 'bôh đĭ, na Sư hil.Na achăng hŭt lê̆ kon drŏ-nglo păng kon drŏ-kăn.20 Kră Yang khan: Inh gô ôn muh măt Inh ưh pă lăng lu sưwă lăng lăng tuch-luch lu sư thoi yơ,lu sư minh adrĕch hơlĕnh kơnê̆ dêh,jơ̆ lu kon mă ưh kơ tơnăp.21 Lu sư tơblĕk Inh dêh yua kơ lu sư kơkuh kơ yang nai ưh kơ yua kiơ.Pơm kơ inh hil gar hăm yang mă ưh kơ đei tơdrong anăn kiơ.Na inh gô pơm kơ lu sư 'ngeng kơ lu adrĕch mă răm hloh.Iŏk minh adrĕch adrung mă lŭch hloh tơblĕk lu sư.Iŏk minh teh đak kơhlôh kơwao na tơblĕk pơklai lu sư.22 Inh hil thoi ŭnh sa khơ̆ng blông blông.Sa hloi tôch tơ kơđĕl hơnă pơlei lôch,ŭnh sa đĭ teh păng plei sa,sa kông pơđĭ truh tơ hơnă.23 Inh gô tơpŭ ăn tơdrong răm pơmat-tat tơ kơpal lu sư.Iŏk hră Inh prah lu sư, dĭng đĭ 'brơ̆m.24 Inh ăn tơdrong pơngot rơwĕt,tơngiĕt găng pơm kơ lu sư hiong răm.Ba tŏ sa pơm kơ lu sư rơmơ̆n rơmokăn tơdrong jĭ apoh pơm kơ lu sư lôch rŭng.Inh gô ăn sem bri kăp hek sa lu sư.Athei 'bih đei bih hơkăm năm choh lu Sư lôch.25 Tơ rok trong tih, đei đao gưm pơlôch lu sư,tơ lăm hnam đei tơdrong hli tơrơ ling-langTơdăm, adruh, bơngai kră păng lu kon nge gô lôch răm đĭ.26 Inh khan: Inh gô pơm kơ lu sư tơklah tơklang,sŭt pơgoh lê̆ tơdrong đe 'blŏk hơdơ̆r kơ lu sư đơ̆ng lăm kon bơngai.27 Mă-lei hli kơ lu bơngai ayăt noh pơjăm,Păng lu bơngai ayăt hlôh hơwơ̆l khan:Đơ̆ng tơpang ti lu nhôn mă đei jơnei tihKră Yang ưh kơ pơm kiơ lăm tơdrong noh!28 Lu Sư jing minh adrĕch ưh kơ hlôh,Tơchĕng ưh kơ hơdah hơdong29 Tơdah lu sư gơh hơgei, lei lu sư hlôh boih tơdrong âupăng băt tôch ning-mônh sư thoi yơ.30 Tơdah Kră Yang Tơmo Tih ưh kơ đei tĕch lu sư,kư̆m ưh kơ jao lu sư kơ lu bơngai ayăt,pơm liơ lăp minh 'nu đĕch gơh druhpuh lê̆ minh-rơbâu 'Bar 'nugơh druh mơjĭt-rơbâu 'nu kơdâu?31 Tơmo tih lu sư ưh kơ dang thoi Tơmo Tih lu bơ̆n,lu bơngai ayăt kư̆m băt thoi noh mơ̆n.32 Lu ayăt noh tơm hơmu chăt lăm pơlei Sôđômlăm mir pơgar pơlei Gômôrơ.Plei hơmu lu sư đei đak hơkăm,hơie hơmu lu sư jing tăng.33 Sik hơmu lu sư thoi bih 'bih hơkăm,bih hơkăm choh bơngai lôch đơ̆ng 'bih tur makkang.34 Dôm tơdrong thoi noh gô 'blŏk răk,inh wei sư lăm hnam mong tơmam gĭt inh.35 Tơdrong pơm 'mong gô lê̆ kơ Inh,Inh gô pơm tôm. Trŏ năr jơ̆ng lu sư tơsĕr pơ̆k.Tơdrong răm wă jê̆ truh kơ lu sư bơih.Tơdrong pơlôch lu sư, gô truh tĕnh.36 Trŏ boih Kră Yang gô sek tơlang kơ kon pơlei Sư.'Mêm mơnat kơ đĭch đam Sư.Kơplah Kră Yang 'bôh jơhngơ̆m lu sư gleh lap đĭ boih,ưh pă đei bu oei đĭch dah yŏng tơ'ngla lu sư.37 Kră Yang gô apinh: Dang ei lu yang lu sư tơ yơ,Tơmo tih mă lu sư kơ'nơp,38 lu yang sa rơmă tơmam soi sư pơyơ̆rpăng huch đak sik hơmu lu sư pơyơ̆r, dang ei oei tơ yơ boih?Liơ ưh kơ iung tơgŭm,liơ ưh kơ krôp bơwei lu sư?39 Lăng bĕ, Inh âu boih Kră Yang 'Bok Kei-Dei.'Nguaih kơ Inh ưh kơ đei yang nai dơ̆ng.Inh gơh ăn lôch păng ăn arih dơ̆ng,Inh teh rơka păng Inh ming pơklaih.Ưh kơ đei bu gơh tơgar iŏk klaih đơ̆ng tơpang ti Inh.40 Inh yơ̆r ti tơhlâu tơ plĕnh păng khan:Tơpă Inh oei arih ling-lang.41 Kơplah inh pat đao rang mơnhalTi Inh chĕp đao, Inh hơ-oei sek tơlang.Inh gô pơm 'mong kơ lu bơngai ayătpăng pơm tơwih kơ lu bơngai areh kơ Inh.42 Inh gô ăn 'brơ̆m hră Inh huch pham; dĭng thoi et sik suai,Đao gưm Inh gô sa sĕch,Pham lu bơngai bơnă đe koh pơlôch.Chơ̆ng kơ̆l lu yŏng ayăt.43 Ơ lu adrĕch adrung kon bơngai!Hiôk chơt bĕ hăm kon pơlei Kră Yang.Yua kơ Sư gô iung kơting,pơm 'mong pham kơ đĭch đam Sư,Sư pơm 'mong blah lu bơngai ayăt kơ Sư,mơnat ăn kơ dêh char Sưpăng lu kon pơlei pơla Sư.44 Môis hăm Jôsuê kon drŏ-nglo Nun đŏk đĭ dôm lu nơ̆r hơri 'nâu ăn kơ kon pơlei pơla
         mơ̆ng.45 Môis đŏk đang boih dôm lu nơ̆r 'nâu ăn kơ đĭ-đăng bơngai Isơrael, 46 na sư khan kơ kon pơlei: Lăm jơhngơ̆m lu iĕm athei wei răk bĕ đĭ dôm nơ̆r inh roi
         ăn kơ lu iĕm lăm năr 'nâu, wă kơ lu iĕm gơh bơtho ăn kơ lu kon sâu iĕm pơm kiơ̆ dôm
         nơ̆r lăm khôi juăt noh. 47 'Nâu ưh kơ sĭ nơ̆r pơma ngôi đĕch, mă-lei noh jơ̆ tơdrong arih lu iĕm; kơplah gơnang
         kơ nơ̆r 'nâu, na lu iĕm gô oei arih sot tơ kơpal teh đak mă lu iĕm gô iŏk mưh iĕm
         tŏk hlôi kơ đak Krong Jôrđăn.Môis gô lôch tơ kông Nêbô48 Lăm năr noh Kră Yang khan kơ Môis: 49 Năm tŏk bĕ tơ lu kông Abarim, tơ Nêbô lăm dêh char Môap, tơklă pơlei Jêrikô; wă tơmang
         lăng dêh Kanaan mă Inh wă ăn kơ kon pơlei bơngai Isơrael bơ̆jang sa. 50 Ih gô lôch tơ kơpal kông mă ih wă tŏk noh păng ih gô oei hơdai hăm lu kon pơlei ih,
         kư̆m thoi Arôn 'nhŏng ih lôch tơ kơpal kông Hôr păng đe kư̆m akŭm hơdai hơbĭ boih
         hăm lu 'bok yă iĕm. 51 Yua kơ măr iĕm ưh kơ lui kơ Inh, 'bơ̆t anăp kon pơlei Isơrael, 'bơ̆t đak Mêriba tơ
         Kades, lăm char glă Yin, yua kơ ih ưh kơ kơkuh pơyom kơ Inh lăm kon pơlei Isơrael.
         52 Lei na ih lăp lăng 'bôh dêh char noh đơ̆ng ataih ih ưh kơ mơ̆t ôh lăm dêh mă Inh ăn
         kơ kon pơlei Isơrael.

Nơ̆r Môis sơkat pŭn hiôk kơ adrĕch adrung Isơrael331 'Nâu nơ̆r Môis, bơngai Kră Yang 'Bok Kei-Dei, sơkat ăn pŭn hiôk kơ kon pơlei Isơrael
         adrol kơ sư wă lôch. 2 Sư khan:Kră Yang truh đơ̆ng kông Sinai.Pơchrang hơdah kơpal lu bơ̆n đơ̆ng Seirơ,păng rang mơnhal đơ̆ng Kông Paran;Sư truh hăm lơ rơbâu hơngan linh jang,Rang hơdah kơmlat lĕch đơ̆ng ti 'ma Sư.3 Sư 'mêm kơ kon pơlei pơla Sư tơpă;đĭ-đăng lu linh jang oei lăm tơpang ti Sư;Sơtơ̆p kŭl-tăng kơkuh 'bơ̆t jơ̆ng Sư.Sơng iŏk nơ̆r bơtho khan đơ̆ng Sư.4 Tơdrong juăt mă Môis bơtho ăn kơ lu bơ̆nnoh boih mŭk tơmam kơ adrĕch Jakôp.5 Kơplah lu kră kon pơlei akŭm bălhơdai hăm lu khŭl adrĕch bơngai Isơrael.Na Kră Yang Sư boih pơtao kơ Jêsurun.6 Apơi kơ Rubên oei arih ưh kơ lôch, ưh kơ tôch adrĕch.Mă khan Rubên bơngai kơtuei.a7 Môis sơkat kơ Juđa thoi âu:Ơ Kră Yang, apinh Ih mơ̆ng bĕ nơ̆r lu bơngai Juđa krao apinh,ăn kơ sư brŏk tơ kon pơlei lu sư.Ăn kơ tơpang ti lu sư bơwei dŏng kon pơlei lu sư kơdih,Ơ Kră Yang apinh Ih tơgŭm sưblah lu bơngai ayăt kơ lu sư.8 Môis sơkat kơ Lêwi thoi âu:Thumim păng Urimb Ih ăn boih kơ bơngai băt hli yom wei răk.Bơngai mă Ih pơlong lăng boih tơ Masa,bơngai mă Ih đei pơjah pơjăng boih tơ đak Mêriba;9 Lêwi pơma khan:Inh ưh kơ lah 'bôh mĕ 'bă inh;Inh ưh kơnăl kơ 'nhŏng oh inhpăng inh ưh kơ băt kon hơ'lơ̆p inhYua kơ sư chu kiơ̆ nơ̆r Kră Yang.Kral kơchăng wei răk tơdrong pơgơ̆p Kră Yang.10 Sư bơtho nơ̆r tơtă Kră Yang ăn kơ adrĕch Jakôp.Păng khôi juăt Kră Yang ăn kơ bơngai IsơraelSư soh pơyơ̆r 'long 'bâu phu 'bơ̆t anăp Kră Yang.Pơyơ̆r tơmam soi 'buh tơ kơpal chơnang soi.11 Ơ Kră Yang!Apinh Ih ăn kơ lu sư đei jơhngơ̆m pran 'nao.Ăn pŭn kơ tơdrong jang đơ̆ng tơpang ti lu sư pơm.Apinh Ih teh tơgơ̆ lê̆ rơhiĕo lu bơngai ayăt,păng pơrăm lu bơngai areh kơ lu sư,wă kơ lu sư huay pă iung blah dơ̆ng!12 Môis sơkat kơ Bênjamin;ăn kơ bơngai mă Kră Yang 'mêm kơeng gơh oei hiôk-hian lăm Sư.Prăt năr đei Kră Yang wei-lăng sư,tơpă bơngai mă Kră Yang 'mêm oei tŏk-bŏk 'bar pah hơngiĕng Sư.13 Môis sơkat kơ Jôsep thoi âu:Apinh Kră Yang ăn pŭn hiôk kơ dêh char ih.Đơ̆ng plĕnh Kră Yang tơjruh ăn kơ ih đak ngom.Păng ăn đak lĕch đơ̆ng lăm teh,14 Lu tơmam gĭt yua hloh đei đơ̆ng măt 'năr,plei 'long hơ'bo 'lơ̆ng hloh đơ̆ng măt khei;15 Lu tơmam 'lơ̆ng hloh đơ̆ng kơpal kông so sơ̆,Lu tơmam gĭt đơ̆ng teh kông groi oei ling-lang.16 Apinh Kră Yang Tơ'ngla pơdah akâu lăm bơmreh jơ'bôt 'longăn kơ teh pŭn hiôk đei 'ba hơ'bo rơkah rơkai.Ăn pŭn hiôk 'bĕnh blai kơpal kơ̆l Jôsep, kơpal klĕng,bơngai pơm yŏng lăm lu 'nhŏng oh sư.17 Rơmo tơno kơdră sư 'lơ̆ng rŏ pran kơtang.Ake sư noh ake rơmo tơno bri.Ake noh boih sư tơ̆m kon pơlei pơla.Dĭng truh tơ kon pơlei oei tôch teh đak,noh boih rơbâu hơngan 'nu bơngai Êphraim,kư̆m thoi dôm rơbâu 'nu bơngai Manase.18 Môis sơkat kơ Sabulôn păng Isakar:Ơ Sabulôn, hiôk chơt bĕ, kơplah duk ih lĕch năm chă mơdro sa lăm đak dơsĭ. Gah ih
         ơ Isakar, kư̆m athei hiôk chơt bĕ lăm ih chă jang sa.19 Lu sư gô krao pơtơm lu kon pơlei tŏk tơ kông.Tơ noh, lu sư pơyơ̆r tơmam soi kiơ̆ kơ tơdrong juăt mă Kră Yang bơtho.Yua kơ lu sư đei iŏk yua tơmam rơkah rơkai đơ̆ng đak dơsĭ păng tơmam gĭt đơ̆ng lăm
         ala chuơh.20 Môis sơkat kơ Gat,hơri ư-ang kơ Tơ'ngla pơih ăn kơ Gat hơdral rai să.Sư arih thoi dăm-brang akăn,châu sa kon sem hek ti hăm kơ̆l.21 Sư rơih kơ sư anih teh 'lơ̆ng hloh lăm dêh noh,teh noh să 'măn kơ lu bơngai pơgơ̆r.Kơplah lu bơngai kră chĕp kơ̆l kon pơlei akŭm,sư pơm keh tơdrong 'lơ̆ng tơpăt Kră Yang,păng pơm kiơ̆ dôm nơ̆r Kră Yang tơtă kơ bơngai Isơrael.22 Môis sơkat kơ Đan:Đan thoi dăm-brang dăm mơlôh,plŏng dơhrông đơ̆ng char Basan năm blah ayăt sư.23 Môis sơkat kơ Naptali:Ơ Naptali pŭn hiôk đơ̆ng Kră Yang,'bĕnh blai tơdrong pŭn hiôk đơ̆ng Kră Yang,ih iŏk bĕ teh gah bơmơ̆t truh gah gơal dơnâu Galilê.24 Môis sơkat kơ Aser:Apơi kơ Aser đei pŭn hiôk hloh kơ lu adrĕch adrung nai.Ăn kơ sư jing bơngai lu 'nhŏng oh sư lăp đon,Gơh tong jơ̆ng sư lăm đak rơmă ôliwơ!25 Lu 'long chơkăl tang 'măng jang pơm hăm bơsei mam păng kong,chăl arih ih sot dang yơ, jơhngơ̆m ih oei pran dang noh.26 Ưh kơ đei bu thoi Kră Yang 'Bok Kei-Dei Jêsurun,Tơ'ngla, păr tơ lu tăl plĕnh, năm dŏng tơgŭm ih.Tơ lăm lu hơmơ̆l, Sư 'lơ̆ng rŏ hloh.27 Kră Yang 'Bok Kei-Dei arih ling-lang noh anih ih kơ'nơp,gah ala kơ ih đei tơpang ti Kră Yang drơng tơgŭm,Sư puh lê̆ lu bơngai ayăt 'bơ̆t anăp ih,Na sư khan: Pơrăm pơlôch lu sư bĕ.28 Thoi noh bơngai Isơrael gô arih hiôk hơđơ̆ng:Kon sâu Jakôp oei tơ noh lăm dêh teh phe 'ba, hơ'bo păng tơm hơmu lơ.Đak ngom đơ̆ng plĕnh ruh hngôm.29 Ơ bơngai Isơrael ih pŭn hiôk dêh,kon pơlei Kră Yang dŏng pơklaih bơih,Kră Yang. Sư thoi khêl pĕng tơgŭm ih,thoi đao gưm pơm ăn kơ ih kĕ jei jơnei tih.Lu bơngai ayăt gô năm chă pơm lung,na ih gô pơjuă bơhlơ̆r anih kơjung lu sư.

Môis lôch341 Đơ̆ng tơmăn glă char Môap, Môis tŏk tơ kông Nêbô, tơ kơ̆l kông Pisga, tơklă anăp pơlei
         Jêrikô; đơ̆ng noh Kră Yang ăn kơ sư lăng 'bôh jơ̆p kơ dêh char, đơ̆ng Gileat truh
         tơ char Đan; 2 jơ̆p kơ char Naptali păng dêh Êphraim păng Manase, đĭ kơ dêh Juđa truh tơ đak dơsĭ
         gah bơmơ̆t, a 3 tơring gah gơal, jơ̆p tơmăn glă, thŭng dơnă Jêrikô; noh pơlei tih 'long gol, truh
         tơ Soar. 4 Kră Yang khan kơ Môis: 'Nâu bơih dêh char mă Inh pơkă wă ăn kơ Abraham, Isăk păng
         Jakôp. Inh gô ăn dêh âu kơ lu adrĕch adrung ih. Inh tơ'bôh ăn kơ ih lăng dêh noh,
         mă-lei ih ưh kơ gơh mơ̆t tơ noh ôh.5 Môis, đĭch đam Kră Yang, lôch tơ lăm dêh char Môap, trŏ thoi Kră Yang khan. 6 Kră Yang 'bŭ sư lăm thŭng glă tơ dêh Môap, tơklă Bêt Pêôr; truh tơ dang ei ưh kơ đei
         bơngai bu mă băt kơ bơsat 'bŭ sư tơ yơ. 7 Môis lôch, kơplah sư đei minh-hrĕng 'bar-jĭt sơnăm; măt sư oei hơdah 'lơ̆ng, jơhngơ̆m
         sư oei pran. 8 Kon pơlei pơla bơngai Isơrael nhơ̆m hmoi pơdong Môis lăm pêng-jĭt năr tơ anih tơmăn
         glă char Môap; dôm lu năr nhơ̆m hmoi păng năr pơdong Môis hlôi keh đang bơih.9 Jôsuê kon drŏ-nglo Nun, đei 'bĕnh blai kơ tơdrong gơh hơgei, yua kơ Môis đei dan tơpang
         ti tơ akâu Jôsuê boih; na kon pơlei bơngai Isơrael chu nơ̆r sư păng pơm kiơ̆ dôm tơdrong
         Kră Yang bơtho pơkă kơ Môis.10 Đơ̆ng năr noh, lăm lu bơngai Isơrael ưh kơ đei bơngai bu khan lê̆ adrol nhen thoi
         Môis, mă Kră Yang băt juăt kơ tơ'bơ̆p pơma dơnuh, 11 'Nguaih kơ Môis ưh kơ đei bơngai khan lê̆ adrol mă Kră Yang wơh pơm lu tơdrong hlĭch,
         mơsêh chrơp thoi noh, 'bơ̆t anăp pơtao Pharaôn păng yŏng pơgơ̆r păng đĭ-đăng kon pơlei
         lăm dêh char Êyiptơ. 12 Ưh kơ đei bu gơh tơ'bôh tơdrong pran kơtang păng jang tơdrong tih krưp tơpă trŏ kơ
         hli tơrơ thoi tơdrong jang Môis đei pơm 'bơ̆t anăp đĭ-đăng kon pơlei Isơrael.JôsuêSƠ̆P HLA BƠARJÔSUÊBơngai chihJôsuê, 'ngoaih kơ lu chăl tơ tuch-luch rŏ-lăng đơ̆ng 'bok soi Phinêhas chih.Chih layơSơ̆p 'nâu đei chih lăm kơplah sơnăm 1406-1350 A.K, kơplah kon pơlei Isơrael mơ̆t tơgar
         dêh Kanaan.Đei chih roi kơ lu bơngaiJôsuê, Êlêasar, Kalep, Rahap, Akan, Phinêhas.Lăm kơsô̆ kơpal kơ minh-trĭu bơngai lĕch đơ̆ng Êyiptơ hloh kơ 40 sơnăm adrol đei Jôsuê
         păng Kalep đĕch 'bar 'nu bơngai đei mơ̆t lăm teh đak đei pơkă.Sơ̆p 'nâu đei 24 chăl păng 658 trong.Roi tơbătSơ̆p hla bơar Jôsuê roi hơ'mon kơ adrĕch Isơrael blah iŏk teh đak Kanaan, Jôsuê bơih
         mă yŏng pơgơ̆r. Mă-lei chih roi lăm sơ̆p hla bơar âu mă tơdrong truh kăl dêh noh lu
         kon pơlei Isơrael tŏk kơ đak Krong Jôrđăn, blah iŏk pơlei tih Jêrikô, tơdrong tơblah
         pơlei Ahi. Tơdrong pơgơ̆p Kră Yang 'Bok Kei-Dei hăm kon pơlei mă Kră Yang 'Bok Kei-Dei
         rơih iŏk kơdih, nơ̆r roi tơbăt truh lơ dêh đơ̆ng Jôsuê: “Mă-lei inh păng hnam inh
         gô lui yom kơ Kră Yang 'Bok Kei-Dei.” 24:15Kơ̆l tơm1. Tơdrong blah iŏk dêh char Kanaan 1:1-12:242. Tơdrong klah asong băl teh oei 13:1-21:45a. Tơring gah hơlĕch kơ Krong Jôrđăn 13:1-33b. Tơring gah bơmơ̆t kơ Krong Jôrđăn 14:1-19:51c. Lu pơlei tih ôn kơ'nơp 20:1-9d. Lu pơlei 'măn kơ lu adrĕch bơngai Lêwi 21:1-453. Lu adrĕch adrung bơngai gah hơlĕch wih brŏk tơ tơring Char sơ̆ kơdih 22;1-344. Jôsuê tơklah đơ̆ng kon pơlei 23:1-165. Nơ̆r pơkă pơ'ngam wei răk tơdrong pơgơ̆p tơ Sichem 24:1-33

Blah iŏk dêh char KanaanĐơ̆ng chăl 1-12'Bok Kei-Dei pơkă pơ'ngam hăm Jôsuê11 Đơ̆ng rŏng kơ Môis đĭch đam Kră Yang lôch boih, Kră Yang bơtho khan kơ Jôsuê đam kơiĕng
         Môis, kon drŏ-nglo Nun. 2 Môis đĭch đam Inh hlôi lôch, dang ei kon pơlei pơla ih iung bĕ, năm tŏk găn kơ đak
         Krong Jôrđăn, truh tơ teh đak mă Inh gô ăn kơ lu adrĕch adrung Isơrael. 3 Anih ayơ tơpang jơ̆ng lu iĕm juă, Inh gô ăn kơ lu iĕm, thoi Inh đei pơkă bơih hăm
         Môis. 4 Teh lu iĕm să iŏk đơ̆ng tơmăn glă păng kông Liban âu truh tơ đak Krong Tih, noh krong
         Ơphrat păng đĭ kơ dêh char kon pơlei Hêtit, truh tơ đak Dơsĭ Tih tơ gah 'năr mơ̆t.
         5 Đĭ lăm chăl arih ih, ưh kơ đei bu kĕ blah ih, Inh gô oei hơdai hăm ih thoi Inh oei
         hơdai hăm Môis, Inh ưh kơ achăng ih păng ưh kơ lê̆ ih ôh. 6 Ih Athei chơ̆n jơhngơ̆m nuih pran yua kơ ih gô chông ba lu kon pơlei pơla năm iŏk
         dêh char mă Inh đei pơkă boih wă ăn kơ lu 'bok iĕm. 7 Ih athei chơ̆n jơhngơ̆m nuih pran păng pơm kiơ̆ kơ khôi juăt Môis đĭch đam Inh, mă
         tơbăt kơ ih, 'nĕ kơ weh gah 'ma gah 'ngiĕo, lei na mă năm tơ yơ gô đei tơdrong kĕ
         jei ih. 8 Sơ̆p hla bơar khôi juăt âu 'nĕ kơ ataih đơ̆ng 'bơ̆r ih, athei tơchĕng măng năr, lei
         athei pơ'lơ̆ng pơm kiơ̆ kơ nơ̆r đei chih lăm noh, thoi noh na lăm trong ih năm gô
         đei tơdrong pŭn hiôk. 9 Hăm trŏ kơ Inh đei khan bơih kơ ih? Athei ih nuih kơtang păng chơ̆n jơhngơ̆m, nuih
         pran, 'nĕ kơ rơdu, yua kơ Kră Yang 'Bok Kei-Dei ih oei hơdai hăm ih lăm rim trong
         ih năm.10 Thoi noh Jôsuê athei lu bơngai mă wei-lăng lu kon pơlei pơla 11 “Lu iĕm athei năm jơ̆p tơ rim anih tơbăt ăn kơ kon pơlei: Hơmet bĕ tơmam sa lu iĕm,
         yua kơ pă pêng năr boih lu iĕm gô yak tŏk găn kơ đak Krong Jôrđăn, wă năm blah iŏk
         teh đak mă Kră Yang 'Bok Kei-Dei gô ăn kơ lu iĕm.”12 Jôsuê khan kơ adrĕch Rubên adrĕch Gat păng minh puăt adrĕch Manase. 13 'Blŏk bĕ kơ nơ̆r Môis, đĭch đam Kră Yang đei pơkă kơ lu iĕm, sư khan: Kră Yang 'Bok
         Kei-Dei gô ăn kơ lu iĕm hiôk-hian păng đei pơkă ăn boih kơ lu iĕm teh đak âu. 14 Lu akăn iĕm, kon hơ'lơ̆p iĕm păng sem dơrong lu iĕm gô oei lăm teh mă Môis đei ăn
         boih kơ lu iĕm, tơ gah hơlĕch kơ đak Krong Jôrđăn, mă-lei đĭ-đăng lu drŏ-nglo nuih
         kơtang, chĕp tơmam tơblah, đao kơtuang hơlă, tŏk năm adrol kơ lu 'nhŏng oh lu iĕm
         păng tơgŭm lu sư, 15 dĭng dang yơ mă Kră Yang ăn tơdrong hiôk-hian kơ lu 'nhŏng oh iĕm thoi đei ăn boih
         kơ lu iĕm păng dĭng lu sư đei iŏk asong băl dêh char mă Kră Yang 'Bok Kei-Dei đei
         ăn kơ lu sư. Đơ̆ng noh lu iĕm gô wih tơ char lu iĕm kơdih, dêh char mă Môis đĭch đam
         Kră Yang đei ăn kơ lu iĕm gah âu kơ đak Krong Jôrđăn, gah măt 'năr lĕch, na lu iĕm
         gô iŏk teh noh pơm anih lu iĕm jang sa.16 Lu bơngai noh đei tơl Jôsuê: “Lu nhôn gô pơm kiơ̆ kơ ih pơkă athei păng năm jơ̆p-jang
         anih ayơ mă ih đei wơh. 17 Lu nhôn chu kiơ̆ ih lăm tôm tơdrong jang, thoi chu kiơ̆ Môis, apinh Kră Yang 'Bok
         Kei-Dei oei hơdai ih, thoi Kră Yang oei hơdai Môis. 18 Bơngai bu ưh kơ chu pơm kiơ̆ nơ̆r ih bơtho pơkă păng dôm tơdrong jang kiơ ih athei,
         lu bơngai noh gô pơlôch sư, ih athei chơ̆n jơhngơ̆m nuih pran.”

Rahap păng bơngai chop lăng char21 Jôsuê kon drŏ-nglo Nun, đơ̆ng Sitim, wơh 'bar 'nu bơngai năm chop lăng char, sư khan:
         “Năm chop lăng char, mă loi pơlei Jêrikô, thoi noh 'bar 'nu bơngai noh năm truh tơ
         hnam minh 'nu bơngai drŏ-kăn pơm đi anăn sư Rahap, 'bĭch hloi tơ noh. 2 Lu đe roi ăn kơ pơtao Jêrikô: Măng âu đei 'bar 'nu bơngai drŏ-nglo Isơrael năm chop
         lăng char bơ̆n.” 3 Pơtao pơlei Jêrikô wơh đe năm khan kơ Rahap: Tơlĕch bĕ bre 'bar 'nu bơngai drŏ-nglo
         mơ̆t lăm hnam ih, yua kơ 'bar 'nu bre noh năm tơ âu wă chop lăng teh đak bơ̆n. 4 Mă-lei Rahap năm chông ôn lê̆ bre 'bar 'nu bơngai drŏ-nglo noh păng khan: Tơpă đei
         bre sư truh tơ hnam inh, mă-lei inh ưh kơ băt ôh bre sư đơ̆ng yơ. 5 Hiưp kơ măng, 'măng dur wă tang, 'bar 'nu bơngai noh lĕch, inh kư̆m ưh kơ băt trong
         ayơ, jah druh 'moi bre sư, druh 'moi bĕ băt kư̆m tam mơ̆n. 6 Mă-lei Rahap athei bre sư tŏk hao kơpal bơbŭng hnam, ôn lê̆ bre sư lăm bơmreh brang
         mă sư đei sơ̆k dan lê̆ kơpal bơbŭng, 7 lu bơngai druh 'moi rok trong truh tơ đak Krong Jôrđăn anih đơng 'biơ̆. Lăp lu sư
         năm 'nao hlôi kơ pơlei, 'măng dur đe tang hloi.8 Adrol kơ 'bar 'nu chop lăng tam mă tep, Rahap tŏk tơ kơpal bơbŭng hnam, 9 pơma khan: Inh băt Kră Yang ăn boih kơ lu iĕm dêh char âu, lu nhôn hli krưp dêh păng
         đĭ-đăng kon pơlei pơla lăm char âu jơhngơ̆m lu sư hli tơrơ dêh kơ lu iĕm tơpă. 10 Lu nhôn kư̆m băt hơdah, lu iĕm lĕch đơ̆ng char Êyiptơ, Kră Yang pơm ăn kơ đak Dơsĭ
         'Brê hrơ̆, tơ'bôh hơdah 'bơ̆t anăp lu iĕm păng lu iĕm đei pơm boih kơ Sihôn păng Ôk,
         'bar 'nu pơtao Amôrit, gah to đak Krong Jôrđăn, mă lu iĕm đei pơlôch pơrăm đĭ boih.
         11 Lu nhôn kư̆m hlôi băt tơdrong noh, jơhngơ̆m hli mah hach hiong thoi đak ro, ưh kơ
         đei bu lăm lu nhôn wă nuih blah lu iĕm dơ̆ng, yua kơ Kră Yang 'Bok Kei-Dei lu iĕm
         boih Kră Yang 'Bok Kei-Dei tih hloh, mă oei tơ kơpal plĕnh ti păng ala teh âu. 12 Dang ei inh bơngai pơm 'lơ̆ng bơih hăm măr iĕm, apinh măr iĕm kư̆m athei pơm 'lơ̆ng
         kơ hnam dơnŏ 'bă inh, yua anăn Kră Yang pơkă pơkăm bĕ hăm inh păng đei tơdra pơsĭt
         kơjăp. 13 Thoi noh lu iĕm gô lê̆ mĕ 'bă, 'nhŏng oh, mai oh đĭ-đăng kon mon lu sư oei arih, pơklaih
         lu sư đơ̆ng tơdrong lôch. 14 Bre noh tơl: Yua kơ ih ăn kơ nhi oei arih, nhi kư̆m gô ăn kơ ih oei arih mơ̆n, tơdah
         ih ưh kơ roi kơ đe tơdrong jang lu nhôn âu, lei lu nhôn gô pơm 'lơ̆ng kơ ih păng gô
         pơm trŏ thoi nhôn pơkă, kơplah năr mă Kră Yang ăn dêh char âu kơ nhôn.15 Thoi noh Rahap iŏk minh dăng tơlei giĕn tơjur bre 'bar 'nu âu trong 'măng-'mŏk yua
         kơ hnam sư oei noh pơm lăm dur. 16 Rahap khan: Năm tŏk tơ kông bĕ, kơnh hli kơ lu bơngai druh 'moi tam măr iĕm, măr iĕm
         athei ôn tơ noh pêng năr, truh tơ lu bơngai druh măr iĕm wih brŏk, đơ̆ng rŏng noh
         măr iĕm yak.17 Na 'bar 'nu bơngai noh đei pơma hăm Rahap: “Âu nhi pơma pơkăm pơkă hăm ih, mă ih athei
         nhi pơkă, 18 Layơ lu nhôn mơ̆t tơ âu, ih athei chô̆ brai thêt 'bơ̆t 'măng-'mŏk mă ih đei tơjur
         nhi, na ih athei krao akŭm, đĭ-đăng mĕ 'bă 'nhŏng oh păng kon mon lăm hnam ih 19 tơdah đei bơngai bu lĕch tơ 'nguaih đơ̆ng 'măng hnam ih, na pham lu sư gô tuh kơpal
         kơ̆l lu sư kơdih, lei lu nhôn ưh kơ đei yoch ôh, mă-lei tơdah bơngai bu mă pơlôch
         bơngai oei lăm hnam ih, pham sư gô tuh tơ kơpal kơ̆l lu nhôn. 20 Ih roi tơdrong nhi pơm lei nhi ưh pă yoch hăm nơ̆r nhi pơkăm hăm ih boih mă ih wă
         kơ nhi pơkă noh. 21 Rahap tơl: Trŏ boih kư̆ kiơ̆ thoi măr iĕm pơma.” Na Rahap ăn kơ bre 'bar 'nu noh năm,
         bre sư yak hloi. Rahap chô̆ tơlei brai thêt 'bơ̆t 'măng-'mŏk sư.22 Bre noh tŏk tơ kông, oei tơ noh pêng năr, dĭng truh tơ lu bơngai druh weh brŏk, lu
         bơngai druh chă jơ̆p-jang ưh kơ tơ'bơ̆p, 23 Bre bơngai chop lăng noh jur đơ̆ng kông wih brŏk, bre sư yak hlôi kơ đak Krong Jôrđăn,
         truh tơ anih Jôsuê, kon drŏ-nglo Nun, sư roi tôm tơdrong đei truh. 24 Bre sư roi ăn kơ Jôsuê: “Tơpă boih, Kră Yang jao ăn pơlei noh lăm ti lu bơ̆n, đĭ-đăng
         kon pơlei lăm tơring noh hli tơrơ dêh kơ lu bơ̆n.”

Tŏk hlôi kơ Krong Jôrđăn31 'Brưch pơgê oei hrôih, Jôsuê drôih chông ba kon pơlei Isơrael, đơ̆ng Sitim, lu sư
         năm truh tơ jih đak Krong Jôrđăn, 'bĭch gô tơ noh adrol kơ tŏk găn đak Krong. 2 Đơ̆ng rŏng kơ lăm pêng năr, lu bơngai wei-lăng năm jơ̆p kơ rim anih. 3 Pơkă kơ kon pơlei: Tơdah lu iĕm 'bôh lu 'bok soi, adrĕch Lêwi tung Hom tơdrong pơgơ̆p
         Kră Yang 'Bok Kei-Dei lu iĕm, iĕm athei iung weh đơ̆ng anih iĕm oei kiơ̆ đơ̆ng rŏng.
         4 Mă-lei yak ataih băl sơlam lu iĕm hăm Hom tơdrong pơgơ̆p Kră Yang noh dang 'bar-rơbâu
         hơgăt; 'nĕ kơ yak jê̆, wă kơ lu iĕm băt kơ trong yak; yua kơ lu iĕm ưh tam lah yak
         trong noh.5 Jôsuê kư̆m khan kơ kon pơlei: Lu iĕm athei wei akâu mă 'lơ̆ng rơgoh yua kơ dơning
         Kră Yang gô pơm tơdrong hlĭch chrơp, tŏk-bŏk lu iĕm, 6 Jôsuê khan lu 'bok soi: Lu iĕm athei tung Hom Pơgơ̆p Kră Yang năm adrol kơ lu kon
         pơlei. Lei na lu 'bok soi tung hom tơdrong pơgơ̆p Kră Yang yak adrol kơ kon pơlei.7 Kră Yang khan kơ Jôsuê: Dang ei Inh gô pôk pơyom ih 'bơ̆t anăp lu bơngai Isơrael,
         wă kơ lu sư băt Inh Kră Yang oei hơdai ih, thoi Inh đei oei hơdai hăm Môis sơ̆. 8 Ih athei khan kơ lu 'bok soi tung Hom Pơgơ̆p: Lăp lu iĕm truh 'bơ̆t jih đak Krong
         Jôrđăn lu iĕm jur dơ̆ng tŏk-bŏk đak krong.9 Na Jôsuê khan kơ lu kon pơlei Isơrael. “Năm mă jê̆ tơ âu, wă mơ̆ng nơ̆r Kră Yang lu
         iĕm. 10 Jôsuê khan dơ̆ng: Yua kơ đơ̆ng tơdrong âu, na lu iĕm gô băt Kră Yang 'Bok Kei-Dei
         arih ling-lang Sư oei hơdai hăm lu iĕm păng Sư gô puh tơweh lê̆ lu bơngai Kanaan,
         bơngai Hêtit, bơngai Hêwit, bơngai Phêrisit, bơngai Girgasit, bơngai Amôrit păng bơngai
         Jêbus. 11 To Hom Pơgơ̆p Kră Yang kơ đĭ-đăng kon bơngai lăm kơpal teh gô năm adrol kơ lu iĕm
         jur lăm đak Krong Jôrđăn. 12 Thoi noh, rơih iŏk bĕ đơ̆ng lăm mơjĭt-'bar adrĕch bơngai Isơrael, rim adrĕch iŏk minh
         'nu. 13 Păng mưh lu 'bok soi tung Hom tơdrong pơgơ̆p Kră Yang, Sư Kră Yang pơgơ̆r plĕnh teh,
         lăp lu sư 'nao jur tong jơ̆ng tơ lăm đak Krong Jôrđăn, đak kơtĕch tơklah păng akŭm
         jing minh 'bôt.”14 Lăp kon pơlei yuih bơsŭn lu sư wă yak tŏk găn đak Krong Jôrđăn, lu 'bok soi tung Hom
         Pơgơ̆p Kră Yang năm adrol kơ kon pơlei. 15 Kơplah ei trŏ bơyan kĕch 'ba, đak Krong Jôrđăn tih tŏk 'bĕnh lah lai bơnơ̆. Kơplah
         lu bơngai tung Hom tơdrong pơgơ̆p Kră Yang, păng 'nao wă chro jơ̆ng 'bơm đak hơiuh
         tŏ sĕt. 16 Na đak đơ̆ng tu khơ̆t kơtĕch hloi, đak pơpôi minh 'bôt 'bĕnh tŏk truh tơ pơlei Ađam,
         pơlei noh jê̆ pơlei Sarêthan; na bơbah đak ro truh tơ đak dơsĭ Araba, ‘wă khan Dơsĭ
         'Boh,’ hrơ̆ hrĕng, na lu kon pơlei jur yak tŏk rok tơklă pơlei Jêrikô, 17 lu 'bok soi tung Hom Pơgơ̆p Kră Yang lu sư đơ̆ng kơjăp 'bơ̆t trong teh hrĕng lăm đak
         Krong Jôrđăn, kơplah lu kon pơlei Isơrael kư̆m yak năm rok teh hrĕng, gô dĭng truh
         đĭ kon pơlei yak hlôi boih kơ đak Krong Jôrđăn.

Mơjĭt-'bar tŏ tơmo41 Kơplah đĭ-đăng kon pơlei tŏk hlôi kơ đak Krong Jôrđăn boih, Kră Yang khan kơ Jôsuê:
         2 Rơih iŏk bĕ mơjĭt-'bar 'nu đơ̆ng lăm kon pơlei, rim adrĕch minh 'nu. 3 Na khan kơ lu sư: Athei dônh iŏk mơjĭt-'bar tŏ tơmo đơ̆ng lăm đak Krong Jôrđăn, 'bơ̆t
         ala jơ̆ng lu 'bok soi oei dơ̆ng, na chĕp ba, dan 'bơ̆t anih lu iĕm wă 'bĭch pơdơh
         măng kơnh.4 Thoi noh Jôsuê krao mơjĭt-'bar 'nu, mă sư đei rơih, lăm kon pơlei Isơrael, rim adrĕch
         minh 'nu. 5 Na pơkă khan: Năm bĕ adrol kơ Hom Kră Yang 'Bok Kei-Dei lu iĕm tŏk-bŏk đak Krong Jôrđăn,
         na rim 'nu, kiơ̆ kơ adrĕch Isơrael, athei iŏk tôi ba minh pôm tơmo kơpal hơngiĕng.
         6 Tơdrong noh wă pơm tơdra tŏk-bŏk lu iĕm. Ning-mônh, tơdah lu kon sâu iĕm đei jet:
         Lu tơmo âu wă khan kiơ? 7 Lei lu iĕm tơl: Noh wă khan đak Krong Jôrđăn tơklah kơplah Hom Pơgơ̆p Kră Yang năm
         rok đak krong, na đak krong khơ̆t kơtĕch tŏk-bŏk, tơmo âu wă pơm kơ kon pơlei Isơrael
         'blŏk hơdơ̆r ling-lang.8 Thoi noh na kon pơlei Isơrael pơm kiơ̆ thoi Jôsuê pơkă, dônh iŏk mơjĭt-'bar tŏ tơmo,
         tŏk-bŏk đak Krong Jôrđăn, kiơ̆ kơ adrĕch Isơrael, chĕp ba tơmo noh dan tơ anih ayơ
         mă lu sư wă pơdơh tep kơmăng; kiơ̆ thoi Kră Yang đei pơkă kơ Jôsuê. 9 Jôsuê kư̆m akŭm pơdơ̆ng mơjĭt-'bar tŏ tơmo iŏk đơ̆ng lăm tŏk-bŏk đak Krong Jôrđăn,
         'bơ̆t anih jơ̆ng, lu 'bok soi tung Hom Pơgơ̆p oei dơ̆ng, lu tơmo noh oei đei truh
         tơ dang ei. 10 Lu 'bok soi tung Hom Pơgơ̆p dơ̆ng tŏk-bŏk đak Krong Jôrđăn dĭng truh keh tôm tơdrong
         mă Kră Yang đei athei Jôsuê khan ăn kơ kon pơlei, kiơ̆ thoi Môis đei pơkă kơ Jôsuê,
         kon pơlei yak hăt hot hlôi kơ đak krong. 11 Lăp đĭ-đăng kon pơlei tŏk hlôi kơ đak krong boih, na Hom Pơgơ̆p Kră Yang păng lu 'bok
         soi, kư̆m năm yak tŏk rok 'bơ̆t anăp kon pơlei. 12 Kon sâu Rubên, kon sâu Gat păng minh puăt kon sâu Manase chĕp khêl đao yak adrol kơ
         kon pơlei Isơrael trŏ thoi Môis đei khan tơbăt kơ lu sư, 13 Đei dang puăn-jĭt rơbâu 'nu bơngai hơmet năm tơblah, dơ̆ng 'bơ̆t anăp Kră Yang truh
         tơ anih glă Jêrikô, wă blah lu bơngai ayăt.14 Năr noh Kră Yang ăn kơ Jôsuê jing đe pơyom 'bơ̆t anăp đĭ-đăng bơngai Isơrael păng
         đe hli yom đĭ chăl sư oei arih, thoi đe chu yom kơ Môis mơ̆n.15 Kơplah noh Kră Yang khan dơ̆ng kơ Jôsuê: 16 Khan bĕ kơ lu 'bok soi, tung Hom tŏk đơ̆ng đak Krong Jôrđăn. 17 Thoi noh Jôsuê khan kơ lu 'bok soi: Tŏk bĕ đơ̆ng lăm Krong Jôrđăn. 18 Lu 'bok soi tung Hom Pơgơ̆p Kră Yang tŏk hlôi kơ đak krong jơ̆ng lu sư hiŏng 'nao
         wă juă tơ kông anih hrĕng, na đak krong Jôrđăn 'blip tơ'bưh dang đêl, ro 'bĕnh thoi
         so.19 Năr mơjĭt khei mônh, kon pơlei tŏk hlôi kơ đak Krong Jôrđăn, pơm anih tơ Gilgal, gah
         hơlĕch kơ pơlei Jêrikô, 20 Jôsuê pơdơ̆ng tơ Gilgal mơjĭt-'bar tŏ tơmo, mă đêl kon pơlei đei iŏk đơ̆ng lăm đak
         Krong Jôrđăn. 21 Sư khan kơ kon pơlei Isơrael: Ning-mônh, lu kon sâu lu iĕm jet 'bă lu sư: Lu tơmo
         âu wă khan kiơ? 22 Lu iĕm gô khan kơ lu kon sâu: “Lu bơngai Isơrael tŏk hlôi kơ đak Krong Jôrđăn rok
         teh hrĕng. 23 Yua kơ Kră Yang 'Bok Kei-Dei lu iĕm pơm ăn kơ đak Krong Jôrđăn hrơ̆ hrĕng 'bơ̆t anăp
         lu sư, dĭng mă lu sư tŏk hlôi, kiơ̆ thoi Kră Yang 'Bok Kei-Dei lu iĕm kư̆m đei pơm
         kơ đak Dơsĭ 'Brê, hrơ̆ hrĕng 'bơ̆t lu bơ̆n, dĭng mă lu bơ̆n hlôi 'mơ̆i.” 24 Kră Yang pơm thoi noh wă kơ đĭ-đăng adrĕch adrung lăm ala teh, băt kơ Kră Yang mơsêh
         pran kơtang, wă kơ rim 'nu lu iĕm chu kiơ̆ Kră Yang 'Bok Kei-Dei lu iĕm ling-lang.

Giĕng kăt tơdra akar tơ Gilgal51 Kơplah pơtao đe Amôrit gah bơmơ̆t kơ đak Krong Jôrđăn păng đĭ-đăng lu pơtao đe Kanaan,
         oei jê̆ đak dơsĭ 'nao kơtơ̆ng khan Kră Yang đei pơm kơ Krong Jôrđăn hrơ̆ hrĕng, 'bơ̆t
         anăp lu kon pơlei Isơrael, dĭng mă lu sư yak tŏk hlôi kơ đak krong, na jơhngơ̆m lu
         pơtao hli tơtơ̆, mah pă pơ̆n tơ'bơ̆p hăm lu kon pơlei Isơrael.2 Kơplah noh Kră Yang khan kơ Jôsuê: Pơm săng păng tơmo mă han na kăt tơdra akar tăl
         mă 'bar dơ̆ng kơ adrĕch adrung Isơrael. 3 Thoi noh Jôsuê chă hơmet săng pơm păng tơmo kăt tơdra akar ăn kơ kon pơlei Isơrael
         tơ groi Gibêah Haralôt. 4 Jôsuê kăt tơdra akar kơ lu sư yua kơ lu kon tơdăm trŏ kơ pơm linh lei, kơplah lu sư
         lĕch đơ̆ng dêh Êyiptơ, lôch rah rok trong lăm char glă đơ̆ng rŏng kơ lu sư lĕch hlôi
         đơ̆ng char Êyiptơ. 5 Đĭ-đăng lu kon drŏ-nglo mă lĕch hlôi đơ̆ng dêh Êyiptơ, chu kăt tơdra akar ngăl, mă-lei
         lu bơngai mă tơpŭ kơplah lu sư oei rok trong tơ lăm char glă ưh tam kăt tơdra akar
         đơ̆ng rŏng kơ lu sư lĕch đơ̆ng Êyiptơ. 6 Kon pơlei Isơrael hlôi yak năm wih wơ̆t lăm char glă puăn-jĭt sơnăm, dĭng mah truh
         tơ kon drŏ-nglo lôch đĭ noh lu bơngai trŏ kơ pơm linh kơplah lu sư 'nao lĕch đơ̆ng
         char Êyiptơ, yua kơ ưh kơ chu kiơ̆ kơ nơ̆r Kră Yang. Yua kơ Kră Yang đei pơkă khan
         lu sư ưh kơ gơh 'bôh dêh char mă Kră Yang đei pơkă wă ăn kơ lu 'bok sư păng wă ăn
         kơ lu sư teh, đak sut đak toh. 7 Thoi noh Kră Yang tơiung lu kon drŏ-nglo lu sư tơplih lu sư, 'noh kon drŏ-nglo mă
         Jôsuê kăt tơdra akar kơ lu sư, lu sư ưh tam mă kăt tơdra akar yua kơ tơ rok trong
         ưh tam đei pơm giĕng kăt tơdra akar. 8 Kơplah đe kăt tơdra akar ăn kơ đĭ-đăng lu drŏ-nglo đang boih, na lu sư oei tơ bơsŭn
         lu sư kơdih dĭng rơka lu sư klaih.9 Kơplah noh Kră Yang khan kơ Jôsuê: Năr âu Inh hŭt lê̆ boih tơdrong mơlâu lu iĕm đơ̆ng
         lu bơngai dêh Êyiptơ, lei na đe krao anăn anih âu Gilgal, mă truh dang ei. 10 Kon pơlei Isơrael pơm anih tơ Gilgal lăm Thŭng dơnă pơlei Jêrikô păng pơm giĕng Năm
         Brih kơplah drơ̆m kơsơ̆, trŏ kơ năr mơjĭt-puăn khei noh. 11 Đơ̆ng rŏng kơ năr pơm giĕng Năm Brih, năr noh boih kon pơlei sa tơmam đơ̆ng mir chŭn
         dêh noh, sa 'bĕng ưh kơ đei 'buih pông, păng sa găr 'ba hơdrĕng. 12 Năr mă lu sư đei tơmam sa đơ̆ng mir chŭn dêh noh, truh pơgê năr đơ̆ng rŏng 'bĕng mana
         ưh pă jur; kon pơlei Isơrael ưh pă đei mana dơ̆ng, lei kơplah sơnăm noh lu sư sa tơmam
         đơ̆ng mir chŭn lăm teh tơring Kanaan.Yŏng linh Kră Yang13 Kơplah Jôsuê năm jê̆ pơlei Jêrikô, wă sư ngơk lăng, blư 'bôh hloi minh 'nu bơngai
         chĕp đao dơ̆ng tơklă 'bơ̆t anăp sư, Jôsuê năm tơ sư păng jet: Ih bơngai gah nhôn dah
         gah bơngai ayăt kơ nhôn? 14 Sư tơl: Ưh, Inh Yŏng Linh Kră Yang. Jôsuê drap tơ teh kŭp kơ̆l kơkuh: Jet “Kră Yang
         athei đĭch đam Ih 'nâu pơm kiơ?”15 Yŏng pơgơ̆r linh Kră Yang khan kơ Jôsuê: “Ih athei plôh chơkhŏ đơ̆ng jơ̆ng ih yua
         kơ anih ih oei dơ̆ng 'nâu anih rơgoh.” Jôsuê pơm kiơ̆ thoi noh.

Blah iŏk pơlei Jêrikô61 Kơplah noh pơlei Jêrikô tang chơkăl đĭ-đăng 'măng jang boih, yua kơ lu bơngai Isơrael
         truh ưh pă đei bu mơ̆t dah lĕch. 2 Kră Yang khan kơ Jôsuê: Âu Inh jao boih pơlei Jêrikô, pơtao sư păng lu linh nuih pran
         sư lăm tơpang ti ih. 3 Lei ih hăm đĭ-đăng lu linh athei yak dăr tăp kơ pơlei âu minh wơ̆t, athei pơm thoi
         noh lăm tơdrâu năr. 4 Tơpơh 'nu 'bok soi năm adrol kơ Hom Pơgơ̆p chĕp tơpơh tŏ tơgiĕp hơke bơbe bram, truh
         năr mă tơpơh, lu iĕm athei dăr jum dăr kơ pơlei noh tơpơh wơ̆t, hơdai hăm tơpơh 'nu
         'bok soi hlôm tơgiĕp, 5 Mưh lu 'bok soi hlôm tơgiĕp re, lu iĕm kơtơ̆ng tơgiĕp hlôm re, đĭ-đăng kon pơlei pơla
         'bơ̆r ôr jreo, na dur gô păk pơchah, kon pơlei gô tŏk hao mơ̆t rok tơklă anăp lu sư.6 Thoi noh Jôsuê kon drŏ-nglo Nun, krao lu 'bok soi na khan: Tung bĕ Hom Pơgơ̆p păng
         tơpơh 'nu 'bok soi năm adrol kơ Hom Pơgơ̆p Kră Yang, chĕp tơpơh tŏ tơgiĕp. 7 Sư khan dơ̆ng kơ kon pơlei: Năm bĕ! Dăr tăp kơ pơlei hơdai păng lu bơngai chĕp khêl
         đao năm adrol kơ Hom Kră Yang.8 Lăp Jôsuê khan kơ kon pơlei đang boih, tơpơh 'nu 'bok soi chĕp tơpơh tŏ tơgiĕp năm
         tơ anăp Kră Yang, năm rah hlôm rah tơgiĕp Hom Pơgơ̆p Kră Yang kiơ̆ đơ̆ng rŏng, 9 Lu bơngai chĕp đao kơtuang, năm adrol kơ lu 'bok soi hlôm tơgiĕp, khŭl linh kiơ̆ đơ̆ng
         rŏng Hom tơdrong pơgơ̆p, kơplah lu sư oei dăr năm rah hlôm rah tơgiĕp. 10 Mă-lei Jôsuê khan dơ̆ng kơ kon pơlei: Lu iĕm lê̆ kơ ôr jreo, 'nĕ kơ pơma, 'nĕ kơ pơma
         dơnuh tơduă lu iĕm dĭng truh layơ mă inh athei: Ôr jreo bĕ 'bơ̆t noh kơnh lu iĕm ôr
         jreo. 11 Thoi noh Jôsuê athei đe tung Hom Pơgơ̆p Kră Yang dăr kơ pơlei minh wơ̆t, đơ̆ng noh
         lu sư mơ̆t pơdơh tep kơmăng tơ anih.12 Pơgê đơ̆ng rŏng Jôsuê iung đơ̆ng hrôih păng lu 'bok soi tung Hom Pơgơ̆p Kră Yang.
         13 Tơpơh 'nu 'bok soi chĕp tơpơh tŏ tơgiĕp năm tơ anăp yak adrol kơ Hom Pơgơ̆p Kră Yang
         hlôm rah; lu chĕp khêl đao kơtuang năm adrol kơ đĭ-đăng lu sư păng đei, khŭl linh
         năm kiơ̆ đơ̆ng rŏng Hom Kră Yang, 'bok soi yak rah hlôm rah tơgiĕp hơnơ̆ng. 14 Năr mă 'bar lu sư năm yak tăp dăr kơ pơlei minh wơ̆t wih brŏk tơ anih, lu sư pơm thoi
         noh lăm tơdrâu năr.15 Lăm năr mă tơpơh lu sư iung đơ̆ng hrôih, măt 'năr 'nao 'brưch hơdah, năm tăp dăr kơ
         pơlei tơpơh wơ̆t kư̆m thoi ki, lăp lăm năr noh đĕch lu sư năm tăp dăr kơ pơlei tơpơh
         wơ̆t, 16 Dăr wơ̆t mă tơpơh, lu 'bok soi hlôm tơgiĕp re pơhioi na Jôsuê khan kơ kon pơlei: Ôr
         jreo pơret bĕ, yua kơ Kră Yang jao ăn pơlei âu kơ lu iĕm boih. 17 Pơlei păng tôm tơmam lăm noh, athei pơyơ̆r kơ Kră Yang nhen thoi tơmam trŏ kơ pơlôch
         pơrăm; lăp minh 'nu Rahap drŏ-kăn đi păng đĭ-đăng bơngai oei lăm hnam sư đĕch gô arih,
         yua kơ sư đei ôn boih bre 'bar 'nu bơngai năm chop lăng mă inh đei wơh. 18 Mă-lei iĕm athei kơchăng kơ tơmam lu iĕm hlôi pơrăm, wă kơ lu iĕm huay kơ lôch răm
         yua kơ iŏk lu tơmam noh, tơdah kon pơlei ưh kơ chu pơm kiơ̆ lei lu iĕm pơm kơđông
         linh Isơrael kư̆m lôch răm, pŭ iŏk tơdrong răm. 19 Hu, maih păng đĭ-đăng tơmam pơm hăm kong mam 'măn lê̆ pha kơ Kră Yang, tơmam noh rơgoh
         gô tah tơmơ̆t lăm hnam mong tơmam Kră Yang.20 Kon pơlei ôr păng lu 'bok soi hlôm tơgiĕp re pơhioi. Kơplah lu sư kơtơ̆ng tơgiĕp đe
         hlôm re pơhioi na lu sư ôr jreo rơ̆n, dur pơlei păk pơchah đĭ, rim 'nu năm mơ̆t tơklă
         anăp kơdih. Kon pơlei đei blah iŏk pơlei noh. 21 Iŏk đao pơlôch đĭ bơngai lăm pơlei noh, drŏ-nglo, kră, hơ'lơ̆p, truh tơ sem dơrong:
         Rơmo, triu păng aseh iĕ.22 Jôsuê khan kơ bre 'bar 'nu bơngai mă chop lăng pơlei noh: Măr iĕm năm mơ̆t bĕ tơ hnam
         Rahap drŏ-kăn đi athei lu sư lĕch, thoi măr iĕm mă đei pơkă hăm sư. 23 Thoi noh bre 'bar 'nu bơngai chop lăng noh mơ̆t athei Rahap, mĕ 'bă sư, 'nhŏng oh,
         lĕch chông ba lu sư đĭ, bre 'bar 'nu bơngai noh chông ba đĭ hnam dơnŏ hăm sư păng
         ba lu sư oei gah 'nguaih kơ kơđông linh Isơrael. 24 Đơ̆ng noh lu sư soh rông chhông đĭ hnam lăm pơlei păng đĭ lu tơmam lăm noh, Hu, Maih,
         kong, mam đĕch tah lăm hnam mong tơmam Kră Yang. 25 Thoi noh Jôsuê wei-lăng tơdrong arih Rahap bơngai drŏ-kăn đi, hăm đĭ-đăng lu bơngai
         lăm hnam dơnŏ 'bă sư, lu sư oei hơdai hăm lu bơngai Isơrael, truh tơ dang ei, yua
         kơ sư đei ôn bre bơngai chop lăng, mă Jôsuê wơh năm chop lăng pơlei Jêrikô.26 Kơplah noh Jôsuê pơma pơkă pơkăm thoi âu: Bơngai bu man pơdơ̆ng ming pơlei Jêrikô,
         đe gô hiap pơtê̆ 'bơ̆t anăp Kră Yang!Bu man pơdơ̆ng ming hơnă sư,kon drŏ-nglo kơdră sư gô lôch,bu man pơdơ̆ng ming măng jang pơlei,kon hơdruch sư gô lôch.27 Kră Yang oei hơdai Jôsuê, đe ư-ang anăn sư jơ̆p-jang lăm char sư.

Akan pơm yoch71 Kon pơlei Isơrael đei pơm tơdrong yoch ưh kơ chu gah tơmam trŏ kơ pơyơ̆r; păng pơrăm
         Akan kon drŏ-nglo Karmi, sâu Sapđi, sâu i Sêra, đơ̆ng adrĕch Juđa, đei iŏk tơmam trŏ
         kơ soh pơrăm lê̆ păng trŏ kơ pơyơ̆r noh, lei Kră Yang, hil mĭl kơ kon pơlei Isơrael.2 Đơ̆ng Jêrikô Jôsuê wơh bơngai năm chop lăng pơlei Ahi, Jê̆ Bêt Awen, gah hơlĕch kơ
         Bethel na khan: Năm chop lăng bĕ tơring noh. Lei na lu sư năm chop lăng pơlei Ahi.
         3 Lu sư wih brŏk tơ Jôsuê păng khan: Ưh kơ kăl kơ chông ba đĭ kon pơlei năm tơ noh ôh,
         tơdrong kơ đei, ih athei ăn dang 'bar dah pêng-rơbâu 'nu bơngai đĕch, năm tơblah pơlei
         Ahi, 'nĕ kơ ăn đĭ kon pơlei năm gleh lap tơ noh, yua kơ bơngai pơlei Ahi lăp tŏ sĕt
         đĕch. 4 Thoi noh, đei dang pêng-rơbâu 'nu bơngai tŏk năm tơblah tơ noh, mă-lei lu sư kơdâu
         tơklah tơklang kơ bơngai pơlei Ahi. 5 Bơngai pơlei Ahi pơlôch dang pêng-jĭt tơdrâu 'nu, druh lu linh Isơrael đơ̆ng 'măng
         dur pơlei truh tơ Sêbarim, blah lu sư kơplah lu sư jur tơ krang, jơhngơ̆m lu sư hli
         tơrơ thoi đak ro6 Jôsuê hek ao sư kơdih, sư păng lu kră pơlei Isơrael, drap tơ teh kŭp kơ̆l 'bơ̆t anăp
         Hom Kră Yang truh tơ kơsơ̆ măng păng chup 'mui teh klă 'bĕnh kơ kơ̆l lu sư kơdih.
         7 Jôsuê khan: Ô Kră Yang inh, liơ mă Kră Yang ăn kon pơlei âu tŏk hlôi kơ đak Krong
         Jôrđăn, wă jao ăn lu nhôn răm lăm ti lu bơngai Amôrit pơlôch đĭ. Ô kuă kơ kiơ lê̆
         lăi lu nhôn hiôk oei gah to kơ đak Krong Jôrđăn! 8 Ơu! Ơ Kră Yang! Lei inh wă gơh pơma liơ dơ̆ng? Kon pơlei Isơrael đe đĭ druh blah.
         9 Tơdah kon pơlei Kanaan păng đĭ-đăng kon pơlei oei lăm char âu, gô kơtơ̆ng tơdrong
         âu, lu sư gô wang nhôn păng sŭt lê̆ anăn lu nhôn đơ̆ng teh âu, lei Ih wă pơm thoi
         yơ, yua kơ Anăn Ih Tih hloh.10 Kră Yang khan kơ Jôsuê, Iung bĕ, liơ kŭp muh măt tơ teh thoi noh? 11 Bơngai Isơrael đei pơm tơdrong yoch boih, lu sư ưh kơ wă pơm kiơ̆ tơdrong pơgơ̆p mă
         Inh đei pơkă ăn kơ lu sư athei răk, lu sư iŏk bơih tơmam trŏ kơ pơyơ̆r păng pơrăm
         pơma hơlĕnh, lu sư tơtông iŏk tơmam noh tah lê̆ lăm kơdŭng lu sư kơdih, 12 yua kơ thoi noh, kon pơlei Isơrael ưh kơ kĕ tơblah hăm lu bơngai ayăt kơ lu sư ôh,
         lu sư kơdŭn tơ rŏng kơdâu ôn, pơm kơdih pŭ iŏk tơdrong pơlôch pơrăm. Tơdah lu iĕm
         ưh kơ đei pơrăm lê̆ tơmam đe trŏ kơ pơyơ̆r pơrăm noh đơ̆ng lăm lu iĕm, lei Inh ưh
         pă đei oei hơdai lu iĕm boih. 13 Iung bĕ pơm kơ kon pơlei rơgoh păng khan: Hơmet bĕ lu iĕm kơdih mă rơgoh, kơ năr dơning,
         yua kơ 'nâu nơ̆r Kră Yang 'Bok Kei-Dei Isơrael đei khan: Ơ lu bơngai Isơrael, tơ lăm
         lu iĕm đei tơmam mă trŏ kơ pơyơ̆r păng pơrăm. Lu iĕm ưh kơ kĕ ôh tơblah hăm lu bơngai
         ayăt kơ iĕm, dĭng mă lu iĕm đei iŏk lê̆ tơmam noh đơ̆ng lăm lu iĕm. 14 Lei na dơning lu iĕm athei năm pơdah akâu kiơ̆ kơ adrĕch adrung lu iĕm, adrĕch adrung
         ayơ mă Kră Yang tơhlâu, năm hloi tơ hnam dơnŏ, hnam dơnŏ ayơ mă Kră Yang tơhlâu, năm
         hloi tơ rim 'nu. 15 Bơngai bu mă đei tơhlâu, bơngai noh boih đei iŏk tơmam pơyơ̆r, pơlôch bơngai noh lăm
         ŭnh hơdai hăm lu tơmam sư, yua kơ sư pơm glăi kơ nơ̆r pơgơ̆p Kră Yang pơm ăn kơ adrĕch
         Isơrael mơlâu.16 Thoi noh Jôsuê iung đơ̆ng hrôih, chông ba lu bơngai Isơrael năm akŭm, kiơ̆ kơ adrĕch
         lu sư Kră Yang tơhlâu tơ'bôh lăm adrĕch Juđa. 17 Sư ăn adrĕch Juđa năm jê̆ Kră Yang tơhlâu kơ adrĕch Sêra, sư ăn adrĕch Sêra năm jê̆,
         kiơ̆ kơ hnam dơnŏ Kră Yang tơhlâu kơ hnam dơnŏ Sapđi đei iŏk. 18 Sư ăn kơ hnam dơnŏ Sapđi năm jê̆ minh 'nu minh 'nu, na Kră Yang tơhlâu Akan kon drŏ-nglo
         Karmi, sâu Sapđi, sâu i Sêra, đơ̆ng adrĕch adrung Juđa.19 Jôsuê khan kơ Akan: Ô dăm! Athei băt kơkuh ư-ang kơ Kră Yang 'Bok Kei-Dei Isơrael
         păng bơnê kơ Sư; roi tơbăt bĕ, kơ inh dăm ih đei pơm tơdrong kiơ boih, 'nĕ ôn kơ inh
         tơdrong noh. 20 Akan tơl Jôsuê: Trŏ tơpă, inh đei pơm tơdrong yoch hăm Kră Yang 'Bok Kei-Dei Isơrael.
         'Nâu tơdrong inh đei pơm boih. 21 Inh đei 'bôh minh blah ao tai Sinêa 'lơ̆ng, lăm tơmam blah tơgar iŏk, 2 kĭ 30grama
         jên hu, minh tơpei maih, trăp 0 kĭ 600gram binh wă dêh tơmam noh, iŏk ôn lê̆ 'bŭ lăm
         teh, tŏk-bŏk anih bơsŭn inh, hu 'bŭ sư tơ ala.22 Jôsuê wơh bơngai năm tơ bơsŭn, 'bôh ao tai tơ noh păng hu 'bŭ tơ ala. 23 Sư kôch iŏk tơmam lăm tŏk-bŏk bơsŭn, chĕp ba ăn kơ Jôsuê păng tơ'bôh kơ đĭ-đăng kon
         pơlei Isơrael, dan 'bơ̆t anăp Kră Yang. 24 Jôsuê păng đĭ-đăng kon pơlei Isơrael rôp Akan, sâu Sêra, iŏk Hu, ao tai, tơpei Maih,
         lu kon drŏ-nglo, drŏ-kăn sư, lu rơmo, aseh iĕ, triu păng hnam bơsŭn păng đĭ kơ dôm
         tơmam sư, chông chĕp ba sư tơ lăm thŭng pŭng-lŭng Akôr. 25 Jôsuê khan: Yua kơ kiơ ih pơm tơdrong răm kơ lu bơ̆n? Kră Yang kư̆m pơrăm ih thoi
         noh mơ̆n năr 'nâu, đĭ-đăng kon pơlei Isơrael, klơ̆m tơmo tơ Akan. Đơ̆ng rŏng kơ klơ̆m
         tơmo đĭ-đăng hnam dơnŏ sư, đe iŏk ŭnh soh pơlôch đĭ lu sư. 26 Lu sư dan lê̆ tơmo, tơ kơpal akâu Akan lôch, hơlôk dang ei oei đei, Kră Yang huay
         pă hil mĭl, đơ̆ng noh truh tơ dang ei, đe krao anih noh thŭng Akôr.c

Blah pơrăm pơlei Ahi81 Kơplah noh, Kră Yang khan kơ Jôsuê: Ih 'nĕ kơ hli tơrơ, chông ba đĭ-đăng lu linh hơdai
         ih, iung năm blah bĕ pơlei Ahi, to Inh jao sư lăm tơpang ti ih, pơtao Ahi, kon pơlei
         sư, pơlei hăm tơring noh. 2 Ih blah pơm bĕ kơ pơlei Ahi, hăm pơtao, sư thoi ih pơm boih kơ pơlei Jêrikô păng pơtao
         sư, pha 'biơ̆ minh tơdrong, lu iĕm gơh iŏk yua kơdih sem dơrong lu sư, hăm dôm tơmam
         iĕm blah iŏk. Răp bĕ tơ gah rŏng kơ pơlei.3 Thoi noh Jôsuê iung hơdai hăm lu linh năm tŏk blah pơlei Ahi, Jôsuê rơih iŏk pêng-jĭt
         rơbâu 'nu bơngai nuih kơtang, athei lu sư yak năm kơmăng, 4 Sư pơkă khan: Lu iĕm răp tơ gah rŏng kơ pơlei, 'nĕ kơ răp ataih kơ pơlei ôh, lu iĕm
         răp mă kơchăng hơmăt ling-lang. 5 Inh hăm lu bơngai kiơ̆ inh, năm jê̆ tơ anăp pơlei noh, tơdah lu sư năm blah lu nhôn
         thoi adrol ki, lu nhôn pơm kơdâu kơ lu sư, 6 lê̆ lu sư druh lu nhôn, lu nhôn pơm kơdâu dĭng mă ataih đơ̆ng pơlei boih, lu sư gô
         khan: Lu sư kơdâu kơ lu bơ̆n thoi ki mơ̆n, thoi noh nhôn pơm kơdâu kơ lu sư, 7 lu iĕm lĕch đơ̆ng anih iĕm răp iung kơdâu năm mơ̆t blah iŏk pơlei; Kră Yang 'Bok Kei-Dei
         lu bơ̆n gô ăn pơlei noh tơ lăm tơpang ti lu bơ̆n. 8 Mưh lu iĕm đei iŏk boih pơlei, lu iĕm athei soh pơlei noh, athei pơm kiơ̆ thoi Kră
         Yang đei ată, lăng hŏ inh pơkă boih kơ lu iĕm, 9 Jôsuê athei lu linh năm răp sơlam pơlei Bethel păng pơlei Ahi, gah bơmơ̆t kơ pơlei
         Ahi, Jôsuê măng noh oei hơdai hăm kon pơlei,10 Pơgê đơ̆ng rŏng Jôsuê iung đơ̆ng hrôih, jô̆ lu linh sư, sư păng lu kră pơgơ̆r năm
         adrol kơ lu linh truh tơ pơlei Ahi, 11 Đĭ-đăng lu linh kiơ̆ Jôsuê năm jê̆ tơ tơklă anăp pơlei păng pơm anih gah yă-nơ̆m kơ
         pơlei Ahi, tơ pŭng-lŭng thŭng să sơlam lu sư hăm pơlei Ahi, 12 Jôsuê ăn boih linh dang pơđăm-rơbâu 'nu drŏ-nglo răp găn sơlam pơlei Bethel hăm pơlei
         Ahi, gah bơmơ̆t kơ pơlei. 13 Đang kơ dan lê̆ lu linh răp gah yă-nơ̆m, kơ pơlei tih păng ăn lê̆ lu linh găn răp
         gah bơmơ̆t. Lăm măng noh, Jôsuê năm jur tơ lăm thŭng, 14 Wă pơtao Ahi 'bôh tơdrong noh, lu sư hăt hot iung đơ̆ng hrôih, pơtao hăm kon pơlei
         sư sơng blah Isơrael, tơ anih tơmang 'bôh Araba. Mă-lei pơtao ưh kơ băt, đei minh
         khŭl linh răp tơ gah rŏng kơ pơlei, 15 Jôsuê păng đĭ-đăng kon pơlei Isơrael, lê̆ lu ayăt năm blah, pơm thuơ, na kơdâu tơklă
         tơ lăm thŭng glă. 16 Krao đĭ-đăng lu bơngai drŏ-nglo lăm pơlei Ahi, wă druh lu ayăt. Lu sư druh Jôsuê pơrơi
         lu sư ataih đơ̆ng pơlei, 17 ưh pă đei minh 'nu drŏ-nglo bu oei lăm pơlei Ahi hăm pơlei Bethel. Đĭ-đăng hăt kơ
         druh lu linh Isơrael, lu sư achăng lê̆ pơlei.18 Kơplah noh Kră Yang khan kơ Jôsuê: Yơ̆r tơju ih, tơ gah pơlei Ahi, Inh jao ăn pơlei
         noh lăm tơpang ti ih, Jôsuê hiŏng yơ̆r tơju sư tơklă pơlei Ahi. 19 Lăp Jôsuê yơ̆r ti sư lu linh răp noh iung, kơdâu năm blah iŏk hloi pơlei păng soh
         hloi pơlei noh. 20 Lu bơngai drŏ-nglo pơlei Ahi wih lăng tơ rŏng 'bôh đei 'nhui ŭnh đe soh pơlei đông
         tơ kơpal plĕnh. Mă-lei lu sư đĭ pă gơh kơdâu gah yơ, yua kơ lu linh Isơrael mă kơdâu
         boih tơ lăm thŭng wih tơ rŏng blah lu bơngai mă druh lu sư. 21 Jôsuê păng lu linh Isơrael, 'bôh lu linh răp noh đei iŏk boih pơlei Ahi păng 'bôh
         'nhui ŭnh đông kơjung, lu sư wih tơ rŏng blah lu linh pơlei Ahi, 22 lu linh răp lĕch đơ̆ng pơlei kư̆m năm blah lu bơngai Ahi, thoi noh lu linh Ahi tŏk-bŏk,
         lu linh Isơrael, găn wang tăp 'bar pah. Lu linh Isơrael blah pơlôch lu sư ưh pă đei
         bu oei arih păng klaih hlôi. 23 Lu linh Isơrael rôp arih pơtao pơlei Ahi, chông ba sư tơ Jôsuê,24 Đang kơ lu linh Isơrael pơlôch đĭ boih bơngai pơlei Ahi, lăm anih thŭng glă mă lu
         đei druh, lu sư pơlôch đĭ hăm đao gưm boih, lu linh Isơrael wih mơ̆t tơ pơlei Ahi
         păng pơlôch pơđĭ lu bơngai mă oei arih lăm pơlei. 25 Đe pơlôch lu bơngai Ahi lăm năr noh, đĭ-đăng lu bơngai drŏ-nglo păng drŏ-kăn đei mơjĭt-'bar
         rơbâu 'nu. 26 Jôsuê ưh kơ đei kơchôt chĕp tơju yơ̆r ti sư hơnơ̆ng, gô dĭng mă pơlôch pơrăm đĭ lu
         bơngai Ahi 'mơ̆i. 27 Kon pơlei Isơrael blah iŏk kơdih lu sem dơrong păng lu mŭk tơmam pơlei âu, trŏ thoi
         Kră Yang pơkă boih kơ Jôsuê: 28 Thoi noh Jôsuê prah ŭnh soh, pơm kơ pơlei Ahi pơchah răm jing juơ tơtŭng, dĭng truh
         tơ dang ei. 29 Jôsuê hrek hơtol lê̆ pơtao Ahi, 'bơ̆t tơm 'long truh kơsơ̆, truh 'năr wă mơ̆t, Jôsuê
         athei đe tơjur đơ̆ng tơm 'long, klơ̆m hơtat lê̆ 'bơ̆t 'măng jang mơ̆t tơ pơlei, đe
         dan tơmo kơpal akâu pơtao lôch minh pôi tih oei đei dĭng truh tơ dang ei.Pơjing tơdrong pơgơ̆p dơ̆ng tơ kông Êbal30 Jôsuê đei pơdơ̆ng chơnang soi kơ Kră Yang 'Bok Kei-Dei adrĕch Isơrael, tơ kông Êbal.
         31 Kiơ̆ thoi Môis, đĭch đam Kră Yang, đei bơtho pơkă boih kơ kon pơlei Isơrael, Jôsuê
         man pơdơ̆ng chơnang soi noh kiơ̆ trŏ thoi đei chih lăm sơ̆p hla bơar khôi juăt Môis
         pơkă man hăm minh pôm tơmo tih, ưh kơ yua hăm bơsei ôh, lu sư pơyơ̆r tơmam soi 'buh
         kơ Kră Yang păng pơyơ̆r tơmam soi apinh hiôk-hian tơ noh. 32 Tơ noh Jôsuê rek chih khôi juăt lăm tơmo, mă kiơ̆ kơ Môis đei chih adrol sơ̆, 'bơ̆t
         anăp kon pơlei Isơrael.33 Đĭ-đăng bơngai Isơrael, kon pơlei hăm lu bơngai tơmoi, hơdai hăm lu kră pơlei, lu
         kră pơgơ̆r, lu kră sek tơlang, dơ̆ng 'bar pah kơ Hom Pơgơ̆p Kră Yang 'bơ̆t anăp lu
         bơngai tung Hom tơdrong pơgơ̆p noh lu 'bok soi bơngai Lêwi, minh puăt kon pơlei dơ̆ng
         gah anăp kơ Kông Gêrasim, minh puăt gah anăp Kông Êbal kiơ̆ thoi Môis, đĭch đam Kră
         Yang, đei tơtă boih adrol sơ̆ kơplah sư sơkat ăn pŭn hiôk kơ kon pơlei Isơrael. 34 Jôsuê đŏk đĭ nơ̆r khôi juăt, tơdrong sơkat hơpơi pŭn hiôk dah tơdrong sơkat hiap pơtê̆,
         đei chih lăm sơ̆p hla bơar khôi juăt. 35 Ưh kơ đei nơ̆r ayơ Môis đei bơtho khan, mă Jôsuê ưh kơ đŏk ưh kơ roi tơbăt ăn kơ bơngai
         Isơrael, mă drŏ-kăn, hơ'lơ̆p păng mă tơmoi oei hơdai lu sư.

Bơngai Gibeôn hơlĕnh kơ Isơrael91 Đĭ-đăng lu pơtao gah bơmơ̆t kơ đak Krong Jôrđăn đei kơtơ̆ng tơdrong âu, lu pơtao oei
         lăm bri kông, lăm thŭng dơnă, ala jơ̆ng kông gah bơmơ̆t păng tơring rok tơter đak
         Dơsĭ Tih truh tơ Liban, noh lu pơtao kon pơlei Hêtit, kon pơlei Amôrit, kon pơlei
         Kanaan, kon pơlei Perêsit, kon pơlei Hêwit, kon pơlei Jêbus, 2 hơdai minh jơhngơ̆m đon wă blah Jôsuê hăm kon pơlei Isơrael.3 Lăp kon pơlei Gibeôn kơtơ̆ng khan Jôsuê blah pơlei Jêrikô păng pơlei Ahi, 4 lu sư chă đon hơlĕnh, lu sư hơmet hao aseh iĕ, iŏk 'bi so chơ hơtŏk tơ kơdŭ aseh păng
         iŏk get akar mong sik hơmu đĭ hiah, sĭt hơmet. 5 Jơ̆ng lu sư 'bot chơkhŏ so, sĭt klĕp hrŭk ao so hiah hiot, đĭ-đăng tơmam sa lu sư
         đĭ kro krĕnh đĭ phơ̆k, 6 Lu sư năm truh tơ Jôsuê lăm anih tơ Gilgal. Lu sư khan pơma hăm Jôsuê păng lu bơngai
         Isơrael: Lu nhôn bơngai đơ̆ng dêh ataih, na dang ei apinh lu iĕm hăm bơ̆n pơgơ̆p băl.
         7 Mă-lei kon pơlei Isơrael tơl lu bơngai Hêwit: Băt lu iĕm oei jê̆ lu nhôn. Pơm liơ
         bơ̆n gơh pơgơ̆p băl?8 Mă-lei lu sư khan kơ Jôsuê: “Lu nhôn đĭch đam ih,” Jôsuê jet, “Lu iĕm bu? Đơ̆ng yơ?”
         9 Lu sư tơl, lu đĭch đam ih âu đơ̆ng dêh ataih kơtơ̆ng ang kơ anăn Kră Yang 'Bok Kei-Dei
         ih, yua kơ lu nhôn đei kơtơ̆ng boih đe roi gah Kră Yang păng tôm tơdrong Kră Yang
         hlôi pơm boih lăm char Êyiptơ. 10 Păng kơtơ̆ng dôm tơdrong Kră Yang pơm boih kơ 'bar 'nu pơtao Amôrit, oei gah hơlĕch
         kơ đak Krong Jôrđăn, Sihôn pơtao Hesbôn păng Ok pơtao char Basan pơgơ̆r tơ Astarôt.
         11 Lu kră pơlei nhôn hăm đĭ-đăng lu kon pơlei mă oei lăm char nhôn khan kơ lu nhôn. Iŏk
         hơmet ba bĕ tơmam sa yak kơ trong, năm tơ'bơ̆p lu sư păng khan: Lu nhôn jing đĭch
         đam iĕm, dang ei bĕ bơ̆n pơm tơdrong pơgơ̆p băl. 12 Âu lăng 'bĕng mi lu nhôn, chĕp đơ̆ng hnam oei tơtŏ wă năm tơ âu, dang ei đĭ kro krĕnh
         đĭ phơ̆k phok. 13 Lu get akar kơplah nhôn mong sik hơmu oei 'nao oei hơnĭl, lăng âu đĭ pơchah păng hơbĕn
         ao, chơkhŏ lu nhôn đĭ so hiah, yua kơ năm trong ataih. 14 Lu bơngai Isơrael iŏk tơmam sa lu sư, mă-lei ưh kơ đei krao apinh Kră Yang. 15 Jôsuê pơm tơdrong hiôk păng pơgơ̆p hăm lu sư păng lê̆ lu sư oei arih. Lu kră pơgơ̆r
         lăm khŭl akŭm pơkă pơkăm hăm lu sư.16 Đơ̆ng rŏng kơ pêng năr, wă đang pơgơ̆p hăm bơngai Gibeôn, kon pơlei Isơrael băt, kơ
         lu bơngai âu tơring kơdih oei jê̆ lu sư. 17 Kon pơlei Isơrael yak năm năr mă pêng truh tơ pơlei lu sư, pơlei Gibeôn, Kêphira,
         Bêrôt păng Kiriat, Jêrim. 18 Mă-lei kon pơlei Isơrael ưh kơ đei blah lu sư ôh, yua kơ lu kră pơlei wei-lăng khŭl
         akŭm lu sư đei pơkă pơkăm boih hăm lu sư krao anăn Kră Yang 'Bok Kei-Dei Isơrael.
         Đĭ lu khŭl akŭm lu sư jŏk hil kơ lu kră wei-lăng. 19 Mă-lei lu kră tơl khan: Lu bơ̆n pơkă pơkăm hăm lu sư pao anăn Kră Yang 'Bok Kei-Dei
         Isơrael, na dang ei lu bơ̆n ưh kơ gơh hơtŭt pơrăm lu sư. 20 'Nâu lu bơ̆n athei pơm kơ lu sư thoi âu: Ăn kơ lu sư oei arih, lei Kră Yang huay kơ
         hil mĭl kơ bơ̆n. Yua kơ lu bơ̆n đei pơkă pơkăm hăm lu sư boih. 21 Lu kră wei-lăng Isơrael khan dơ̆ng lê̆ lu sư arih, mă-lei lê̆ lu sư chă kăl 'long
         ŭnh, chhŏ đak ăn kơ lu khŭl tơpôl. Thoi noh lu sư wei răk nơ̆r lu kră pơgơ̆r khan.22 Jôsuê krao kon pơlei Gibeôn khan kơ lu sư: Liơ lu iĕm hơlĕnh pơhlŭ lu nhôn khan: Lu
         nhôn oei ataih dêh đơ̆ng lu iĕm, mă-lei lu iĕm oei jê̆ lu nhôn. 23 Dang ei đe hiap pơtê̆ boih, đĭ-đăng lu iĕm gô pơm đĭch, mơ'nah lu iĕm chă kăl 'long
         ŭnh, tung đak, lăm hnam 'Bok Kei-Dei inh. 24 Lu sư tơl Jôsuê. Noh tơdrong mă lu đĭch đam ih băt hơđăl boih, Kră Yang 'Bok Kei-Dei
         iĕm đei khan kơ Môis, đĭch đam Sư gô ăn đĭ char âu kơ lu iĕm păng gô pơlôch đĭ-đăng
         kon pơlei 'bơ̆t anăp iĕm, na lu nhôn hli dêh, kơ iĕm pơrăm tơdrong arih lu nhôn, lei
         na lu nhôn pơm thoi noh. 25 Dang ei lu nhôn oei lăm tơpang ti iĕm, mơ̆ng kơ iĕm wă pơm kơ lu nhôn, kiơ̆ kơ iĕm
         lăng 'lơ̆ng dah trŏ. 26 Jôsuê pơm kiơ̆ thoi nơ̆r lu sư pơma, pơklaih lu sư đơ̆ng ti lu bơngai Isơrael wă pơlôch.
         27 Đơ̆ng năr noh chă wơh ăn lu sư chă kăl 'long ŭnh, chhŏ đak kơ khŭl tơpôl păng kơ chơnang
         soi Kră Yang kiơ̆ kơ anih mă Kră Yang đei rơih iŏk, noh tơdrong jang kơ lu sư noh
         dĭng truh tơ dang ei.

Măt 'năr dơ̆ng101 Adônisêdek, pơtao pơlei Jêrusalem, kơtơ̆ng khan Jôsuê blah iŏk boih pơlei Ahi păng
         pơrăm pơlôch đĭ, pơm kơ pơlei păng pơtao sư, thoi sư đei pơm kơ pơlei Jêrikô păng
         kơ pơtao sư păng kư̆m kơtơ̆ng kon pơlei Gibeôn pơgơ̆p hiôk-hian hăm kon pơlei Isơrael
         boih păng oei hơdai lu sư. 2 Pơtao păng đĭ kon pơlei hli dêh, yua kơ pơlei Gibeôn pơlei tih, pơlei pơtao yŏng mơng
         tih hloh kơ pơlei Ahi, lu kon drŏ-nglo kon pơlei lu sư nuih pran kơtang. 3 Thoi noh Adônisêdek, pơtao pơlei Jêrusalem, krao pơtơm Hôham pơtao pơlei Hêbrôn, Phiram
         pơtao pơlei Jarmut, Japhia pơtao pơlei Lakis păng Đêbir pơtao Eglôn na khan: 4 Lu iĕm tŏk dŏng inh bĕ, bơ̆n năm tơblah pơlei Gibeôn, yua kơ lu sư đei pơgơ̆p hơdai
         hăm Jôsuê păng kon pơlei Isơrael. 5 Thoi noh pơđăm 'nu pơtao bơngai Amôrit, wă khan pơtao pơlei Jêrusalem, pơtao pơlei
         Hêbrôn, pơtao Jarmut, pơtao Lakis păng pơtao pơlei Eglôn, akŭm đĭ-đăng lu linh sư
         tŏk năm hơdai wă năm blah Gibeôn,6 Kon pơlei bơngai Gibeôn wơh bơngai năm tơ Jôsuê lăm anih lu sư oei pơdơh tơ Gilgal:
         Apinh ih 'nĕ kơ achăng lê̆ đĭch đam ih, jah năm mă tĕnh bĕ dŏng pơklaih lu nhôn. Tơgŭm
         lu nhôn, yua kơ đĭ-đăng pơtao Amôrit oei lăm char groi kông wă năm blah lu nhôn. 7 Thoi noh Jôsuê hăm đĭ-đăng lu linh tơblah sư năm đơ̆ng Gilgal, lu linh noh nuih pran
         kơtang. 8 Kră Yang khan kơ Jôsuê: 'Nĕ kơ hli kơ lu sư, yua kơ Inh jao ăn boih lu sư lăm tơpang
         ti ih, ưh kơ đei bu kĕ tơblah hăm ih ôh. 9 Jôsuê đơ̆ng Gilgal yak prăt măng truh tơblah pơm kơ lu ayăt kơdrăt. 10 Kră Yang pơm ăn kơ lu linh ayăt hli rŭng răng kơdâu tơklah tơklang 'bơ̆t anăp linh
         Isơrael, lu bơngai Isơrael tơblah ayăt jei jơnei tih jê̆ pơlei Gibeôn, lu linh Isơrael
         druh lu ayăt tŏk tơ trong suăn kơ pơlei Bêt Hôrôn, blah drŭt lu sư truh tơ pơlei Asêka
         păng pơlei Makkêđa. 11 Kơplah lu linh ayăt kơdâu ôn kơ lu linh Isơrael, lu sư jur tơ krang đơ̆ng pơlei Bêt
         Hôrôn, truh tơ Asêka, Kră Yang ăn 'mi prĕl tih thoi tơmo đơ̆ng plĕnh, jur păng lu
         linh ayăt lôch kơ 'mi prĕl tih noh lơ hloh, kơ lu linh Isơrael pơlôch hăm đao gưm.12 Lăm năr Kră Yang jao kon pơlei Amôrit lăm ti bơngai Isơrael, Jôsuê pơma dơnuh hăm
         Kră Yang 'bơ̆t anăp lu kon pơlei Isơrael:Ơ Măt 'năr, dơ̆ng bĕ 'bơ̆t pơlei Gibeôn;Ơ Măt khei, dơ̆ng bĕ 'bơ̆t Thŭng Aijalôn!13 Thoi noh Măt 'năr oei dơ̆ng minh 'bôthăm măt khei dơ̆ng hloi,dĭng truh kơ kon pơlei Isơrael blah tơwih lu ayăt kơ lu sư,đang boih tơdrong noh đei chih lăm sơ̆p hla bơar Jashar.Măt 'năr oei dơ̆ng hloi tơ plĕnh, ưh kơ mơ̆t, lăm minh năr noh. 14 Đơ̆ng sơ̆ ưh tam biơh khơ̆ ning-mônh ưh kơ đei layơ thoi năr noh, 'noh jing năr Kră
         Yang mơ̆ng nơ̆r kon bơngai. Tơpă Kră Yang tơblah dŏng kon pơlei Isơrael.15 Jôsuê hăm lu linh Isơrael wih brŏk dơ̆ng tơ anih tơ Gilgal.Đe pơlôch pơđăm 'nu pơtao Amôrit16 Pơđăm 'nu pơtao noh kơdâu ôn, lăm hơgơp tơmo tơ pơlei Makkêđa. 17 Đei bơngai roi kơ Jôsuê: Đe đei 'bôh pơđăm 'nu pơtao ôn lăm hơgơp tơmo tơ Makkêđa.
         18 Jôsuê athei: Đe tơlơ̆ tơmo tih klơ̆p lê̆ 'măng hơgơp tơmo păng ăn hloi kơ bơngai răp
         'bơ̆t 'măng tơmo noh. 19 Mă-lei lu iĕm 'nĕ kơ gô, druh blah lu linh ayăt, blah lu linh sư đơ̆ng gah rŏng, 'nĕ
         ăn kơ lu sư brŏk mơ̆t tơ pơlei lu sư, yua kơ Kră Yang 'Bok Kei-Dei iĕm jao ăn boih
         lu sư lăm tơpang ti lu iĕm.20 Thoi noh Jôsuê păng kon pơlei Isơrael blah pơlôch lơ tơpă mah wă goh, lu bơngai mă
         oei klaih, chă kơdâu ôn tơ lăm lu pơlei kơjăp. 21 Khŭl linh wih brŏk hơdai hăm Jôsuê hiôk-hian tơ lăm anih kơđông Makkêđa, ưh kơ đei
         bơngai bu pơ̆n wă pơma kơnê̆ kơ kon pơlei Isơrael dơ̆ng.22 Jôsuê khan kơ lu sư: Pơih bĕ 'măng tơmo noh chông ba pơđăm 'nu pơtao noh năm tơ inh.
         23 Thoi noh lu sư chông ba pơđăm 'nu pơtao noh lĕch đơ̆ng hơgơp tơmo, noh pơtao pơlei
         Jêrusalem, pơtao pơlei Hêbrôn, pơtao pơlei Jarmut, pơtao pơlei Lakis păng pơtao pơlei
         Eglôn. 24 Lu sư chông ba pơđăm 'nu pơtao ei truh tơ Jôsuê, Jôsuê krao đĭ-đăng drŏ-nglo Isơrael
         khan hăm yŏng pơgơ̆r linh tơblah mă năm hơdai sư: Năm juă hơko lu pơtao âu, na lu
         sư năm juă hloi hơko lu pơtao noh.25 Jôsuê khan kơ lu sư, athei chơ̆n jơhngơ̆m nuih pran. 'Nâu boih Kră Yang wă pơm kơ
         đĭ-đăng bơngai ayăt kơ lu iĕm, mă lu iĕm wă blah. 26 Đơ̆ng noh Jôsuê pơlôch đĭ pơtao, athei đe hơtol kâu pơđăm 'nu pơtao noh tơ kơpal 'long,
         hơtol pơđăm 'nu pơtao noh truh kơsơ̆.27 'Bơ̆t năr wă mơ̆t, Jôsuê athei đe tơjur akâu lu pơtao lôch đơ̆ng 'long na klơ̆m lê̆
         lu sư tơ lăm hơgơp tơmo mă đêl lu sư ôn noh, iŏk tơmo tih klơ̆p lê̆ 'măng, truh tơ
         dang ei oei đei.28 Kơplah năr noh, Jôsuê đei blah iŏk pơlei Makkêđa, iŏk đao pơlôch pơtao, sư pơlôch
         đĭ lu bơngai lăm pơlei noh, ưh kơ đei bu oei arih, lu sư pơm kơ pơtao pơlei Makkêđa
         kư̆m thoi sư pơm kơ pơtao pơlei Jêrikô.Blah iŏk lu pơlei tih gah gơal29 Jôsuê hăm đĭ-đăng lu linh Isơrael đơ̆ng pơlei Makkêđa năm tơblah hăm pơlei Lipna.
         30 Kră Yang, jao ăn pơlei Lipna păng pơtao sư lăm ti lu bơngai Isơrael; na Jôsuê iŏk
         đao gưm pơrăm pơlôch lu bơngai lăm pơlei noh, sư ưh kơ đei rong bu arih, sư pơm kơ
         pơtao pơlei Lipna kư̆m thoi sư pơm kơ pơtao pơlei Jêrikô.31 Jôsuê hăm lu bơngai Isơrael năm kiơ̆ sư đơ̆ng pơlei Lipna, năm tơ pơlei Lakis, pơm
         anih hăm kơđông linh wă blah hăm pơlei noh. 32 Kră Yang jao pơlei Lakis lăm tơpang ti bơngai Isơrael, năr mă 'bar Jôsuê đei blah
         iŏk, yua đao gưm pơrăm păng pơlôch lu bơngai oei lăm pơlei noh kư̆m pơm lei-lăi thoi
         pơlei Lipna. 33 Kơplah noh, Hôram pơtao pơlei Geser, tŏk blah wă dŏng pơlei Lakis, Jôsuê blah pơrăm
         đĭ, dĭng mah ưh pă đei bu oei arih.34 Jôsuê hăm kon pơlei Isơrael, weh đơ̆ng pơlei Lakis năm tơ pơlei Eglôn, lu sư pơm anih
         kơđông wă blah pơlei noh. 35 Lăm năr noh mơ̆n lu sư blah iŏk pơlei, pơlôch pơrăm kon pơlei oei lăm pơlei noh hăm
         đao gưm, kư̆m thoi lu sư pơm kơ pơlei Lakis.36 Đơ̆ng noh, Jôsuê hăm lu linh Isơrael đơ̆ng pơlei Eglôn tŏk năm tơ pơlei Hêbrôn wă
         năm blah pơlei noh, 37 blah iŏk pơrăm pơlôch pơlei noh hăm đao gưm păng pơlôch pơtao, hăm lu pơlei jê̆ pơlôch
         đĭ-đăng kon pơlei kư̆m thoi pơrăm pơlei Eglôn ưh kơ đei bu gơh oei arih.38 Jôsuê hăm lu linh Isơrael, weh tơ pơlei Đêbir păng kư̆m blah iŏk pơlei noh. 39 Lu sư blah iŏk pơlei noh păng lu pơlei jê̆, kư̆m rôp pơtao pơlôch hăm đao gưm păng
         pơlôch đĭ-đăng lu bơngai oei lăm pơlei noh ưh kơ đei lê̆ bu oei arih, sư pơm kơ kon
         pơlei Đêbir păng pơtao lu sư, kư̆m nhen thoi sư pơm kơ pơlei Hêbrôn pơlei Lipna hăm
         pơtao sư.40 Thoi noh Jôsuê blah iŏk đĭ pơlei đĭ tơring char, tơ gah tơring groi kông, tơring gah
         gơal, tơring gah groi bơmơ̆t. Tơring tơter kông krang gah hơlĕch păng lu pơtao kơ
         tơring noh, ưh kơ đei lê̆ bu oei arih, kiơ̆ thoi đơ̆ng nơ̆r Kră Yang 'Bok Kei-Dei
         Isơrael đei pơkă. 41 Jôsuê blah iŏk, đơ̆ng pơlei Kađes Barnê truh tơ pơlei Gasa păng jơ̆p kơ tơring char
         Gôsen truh tơ pơlei Gibeôn. 42 Lăm minh kơchon noh Jôsuê blah rôp lu pơtao păng blah iŏk pơlei tơring char 'nâu,
         yua kơ Kră Yang 'Bok Kei-Dei Isơrael, tơblah ăn kơ Isơrael.43 Đơ̆ng noh Jôsuê păng đĭ-đăng linh Isơrael wih brŏk tơ Gilgal.

Pơtao gah yă-nơ̆m thuơ111 Kơplah Jabin, pơtao pơlei Hasor, kơtơ̆ng tơdrong noh, sư athei bơngai năm tơ Jôbap,
         pơtao Madon, lu pơtao pơlei Simrôn păng pơtao Aksap. 2 Hăm lu pơtao oei tơ kơpal kông lăm char gah yă-nơ̆m păng oei lăm thŭng dơnă Araba
         gah gơal kơ đak Dơsĭ Kinêrot, tơring thŭng jơ̆ng kông gah bơmơ̆t păng tơ tơring kông
         groi kơjung tơ Naphot Đôr gah bơmơ̆t. 3 Đei wơh dơ̆ng năm tơ kon pơlei Kanaan gah hơlĕch păng gah bơmơ̆t, tơ kon pơlei Amôrit,
         Hêtit, Phêrêsit păng kon pơlei Jêbus, oei kơpal kông groi; păng năm truh tơ kon pơlei
         Hêwit, jê̆ jơ̆ng kông Hermôn, lăm tơring Mispa. 4 Lu pơtao păng đĭ-đăng lu linh sư lĕch năm hơdai hăm kon pơlei lơ dêh đei aseh păng
         gre aseh lơ dêh tơpă nhen thoi chuơh cheng đak dơsĭ, 5 đĭ-đăng lu pơtao noh akŭm lu linh sư năm pơm anih hơdai tơ jê̆ đak dơnâu Mêrôm wă
         blah hăm kon pơlei Isơrael.6 Mă-lei Kră Yang khan kơ Jôsuê: Ih 'nĕ kơ hli dơning trŏ kơ jơ âu, Inh gô pơjao lu
         sư kơ kon pơlei Isơrael pơlôch, ih gô rôp aseh koh huan jon păng soh lê̆ đĭ gre aseh
         lu sư. 7 Thoi noh Jôsuê păng đĭ-đăng lu linh năm tơblah, blah drŭt lu sư jê̆ đak dơnâu Mêrôm.
         8 Kră Yang jao lu sư lăm tơpang ti bơngai Isơrael. Jôsuê păng đĭ-đăng lu linh blah drŭt
         lu sư truh tơ pơlei tih Siđôn, Mitrêphôt-Maim păng tơ pŭng-lŭng Mispa tơ gah hơlĕch,
         na pơlôch lu sư, ưh pă đei lê̆ bu oei arih. 9 Jôsuê blah lu sư pơm kiơ̆ kơ nơ̆r Kră Yang đei pơkă kơ sư, koh huan jon aseh păng
         soh gre aseh lu sư.10 Đơ̆ng noh Jôsuê wih brŏk, blah iŏk pơlei Hasor păng pơlôch pơtao lu sư hăm đao gưm,
         Yua kơ sơ̆ pơlei Hasor tih jing kơ̆l lăm char ei. 11 Jôsuê păng lu linh sư yua đao gưm koh pơlôch đĭ lu bơngai lăm pơlei ei, pă đei bu
         oei arih, Jôsuê soh pơđĭ pơlei Hasor.12 Jôsuê rôp đĭ lu pơtao, koh pơlôch lu sư hăm đao gưm, blah iŏk đĭ pơlei tih lăm char
         âu kiơ̆ thoi Môis đĭch đam Kră Yang đei tơtă. 13 Mă-lei lu bơngai Isơrael, ưh kơ soh ôh pơlei oei tơ kơpal groi, Jôsuê đei soh pơlei
         Hasor đĕch. 14 Kon pơlei Isơrael iŏk kơdih lu tơmam păng sem dơrong mă lu sư đei blah iŏk đơ̆ng lăm
         pơlei noh, pơlôch pơrăm đĭ lu bơngai hăm đao gưm, pă đei lê̆ minh sem dơrong oei kiơ
         arih. 15 Kiơ̆ thoi Kră Yang tơtă ăn kơ Môis đĭch đam sư, Môis kư̆m tơtă ăn kơ Jôsuê păng Jôsuê
         pơm kiơ̆ ưh kơ đei glăi minh tơdrong kiơ, pơm kiơ̆ rim tơdrong Kră Yang tơtă kơ Môis,16 Thoi noh Jôsuê blah iŏk đĭ tơring, char âu, mă tơring gah kông groi, mă tơring gah
         gơal, mă tơring Gôsen, mă tơring kông groi gah bơmơ̆t. Lăm teh thŭng dơnă, mă tơring
         thŭng dơnă Araba tơring kông char Isơrael hăm teh thŭng jơ̆ng kông. 17 Đơ̆ng kông Halak lĕch tơklă pơlei Sêir truh tơ pơlei Baal Gat lăm pŭng-lŭng Liban,
         tơ jơ̆ng kông Hermôn sư rôp pơđĭ lu pơtao char noh păng pơlôch đĭ lu sư. 18 Jôsuê blah lu pơtao âu đunh tơpă. 19 'Nguaih kơ lu bơngai Hêwit oei tơ lăm pơlei Gibeôn đĕch, ưh kơ đei kon pơlei ayơ wă
         pơgơ̆p hơdai hăm kon pơlei Isơrael, kon pơlei Isơrael yua tơdrong tơblah 'mơ̆i na
         gơh rôp lu sư. 20 Yua kơ Kră Yang ăn lăm jơhngơ̆m lu pơtao arăng kơ̆l 'maih wă tơblah hăm lu bơngai
         Isơrael, wă kơ lu sư jing hiong răm đĭ, ưh pă đei bu mơnat, kiơ̆ thoi Kră Yang đei
         tơtă pơkă boih kơ Môis.21 Kơplah noh Jôsuê năm blah kon pơlei Anakim, oei tơ kơpal groi kông, tơ pơlei Hêbrôn,
         Đêbir, Anap, đơ̆ng jơ̆p kơpal kông groi Juđa, hăm kông groi Isơrael, Jôsuê blah pơlôch
         pơrăm lu sư, hăm lu pơlei tih lu sư hloi. 22 Ưh pă đei minh 'nu bu bơngai Anakim oei hơdai lăm char lu bơngai Isơrael; oei đei
         đăi arih lăp lu bơngai lăm pơlei Gasa, pơlei Gat păng lăm pơlei Asdôt. 23 Jôsuê blah iŏk đĭ-đăng tơring char 'nâu, kiơ̆ tôm tơdrong thoi Kră Yang khan pơkă
         kơ Môis păng Jôsuê asong ăn teh kơ lu bơngai Isơrael jang sa mir 'ba păng klah asong
         kiơ̆ rim kơ khŭl adrĕch adrung lu sư.Kơplah noh tơring char 'nao đei rơngei hiôk-hian pă đei tơdrong tơblah dơ̆ng.
         
            

         
      

   
      
         12
Chih răk anăn lu pơtao thuơ121 Âu lu anăn pơtao kơ dêh char, mă Isơrael đei blah iŏk dêh char teh đak lu sư gah to
         kơ đak Krong Jôrđăn, đơ̆ng glung Arnôn, truh tơ kông Hermôn đĭ kơ thŭng dơnă gah hơlĕch
         Araba. 2 Sihôn pơtao đe Amôrit, oei tơ pơlei Hesbôn, sư pơgơ̆r wei-lăng đơ̆ng pơlei Arôe, pơlei
         cheng thong đak glung Arnôn, đơ̆ng minh puăt kơ thong glung, truh tơ thong glung Jabôk,
         tôch kơ hơdral char bơngai pơlei Ammôn, minh pah char Gileat. 3 Sư kư̆m pơgơ̆r wei-lăng đĭ tơ lăm thŭng truh tơ đak dơsĭ Kinêrot gah hơlĕch thŭng
         đak Dơsĭ 'Boh, tơ gah hơlĕch kơ Bêt Jêsamôt, sư kư̆m wei-lăng truh lăm thŭng gah gơal
         jê̆ jơ̆ng kông Pisga, 4 Ok pơtao Basan, minh 'nu bơngai oei arih hlot lăm kon pơlei Rêphaim oei tơ Astarôt
         păng Êdrei. 5 Sư pơgơ̆r wei-lăng đơ̆ng Kông Hermôn, gah tơring Salêka păng truh tơ char Basan, tôch
         truh tơ jih hơdral kon pơlei Gêsur, kon pơlei Makathit, minh puăt char Gileat, hơdral
         char Hesbôn pơtao Sihôn pơgơ̆r6 Môis đĭch đam Kră Yang păng kon pơlei Isơrael blah iŏk đơ̆ng lu sư, Môis đĭch đam
         Kră Yang klah asong teh ăn kơ lu adrĕch Rubên, Gat, minh puăt kơ adrĕch Manase, choh
         jang sa mir 'ba.7 'Nâu anăn lu pơtao mă lăm lu dêh char Jôsuê hăm kon pơlei Isơrael đei blah iŏk gah
         bơmơ̆t kơ đak Krong Jôrđăn, đơ̆ng Baal Gat lăm thŭng Liban truh tơ Kông Halak tŏk
         tơ kơpơ̆ng tơklă gah Sêir, Jôsuê asong ăn kơ rim adrĕch Isơrael teh bơ̆jang sa mir
         'ba kiơ̆ kơ adrĕch sư. 8 Gah groi kông, gah thŭng dơnă, jơ̆ng kông gah gơal, gah Araba, gah tơring kơpal kông,
         gah tơmăn bri păng gah gơal, noh wă khan tơring kon pơlei Hêtit, kon pơlei Amôrit
         kon pơlei Kanaan, kon pơlei Phêrêsit, kon pơlei Hêwit păng kon pơlei Jêbus.9 Pơtao Jêrikô,pơtao Ahi oei jê̆ Bethel.10 Pơtao Jêrusalem,pơtao Hêbrôn.11 Pơtao Jarmut,pơtao Lakis.12 Pơtao Eglôn,pơtao Geser.13 Pơtao Đêbir,pơtao Geđer.14 Pơtao Horma,pơtao Arat.15 Pơtao Lipna,pơtao Ađulam.16 Pơtao Makkêđa,pơtao Bethel.17 Pơtao Tapua,pơtao Hêpher.18 Pơtao Aphek,pơtao Lasarôn.19 Pơtao Mađôn,pơtao Hasor.20 Pơtao Simrôm Mêrôn,pơtao Aksap.21 Pơtao Tanak,pơtao Mêgiđô.22 Pơtao Kêđes,pơtao Jôknêam,oei tơ kông Karmel.23 Pơtao Đôr oei tơ tơring kông groi kơjung Đôr,pơtao Gôim oei tơ Gilgal.24 Păng pơtao Tirsa.Đĭ-đăng đei pêng-jĭt mônh 'nu pơtao.

Klah asong char KanaanĐơ̆ng chăl 13 - 24Teh đak tam mă blah iŏk131 Jôsuê kră boih, arih sot lơ sơnăm Kră Yang khan kơ sư: Ih kră boih, oei đei lơ dêh
         char ưh tam mă blah iŏk. 2 'Nâu char tam mă blah iŏk: Đĭ-đăng tơring char bơngai Philistin păng teh đak kon pơlei
         Gêsur, 3 Đơ̆ng đak Krong Sihôr gah hơlĕch kơ char Êyiptơ, truh tơ teh đak Ekrôn gah yă-nơ̆m,
         noh krao char bơngai Kanaan; đei pơđăm 'nu pơtao char Philistin pơgơ̆r tơ Gasa, Asdôt,
         Askalon, Gat păng Ekrôn păng pơtao kon pơlei Awim; 4 Tơ gah gơal, đĭ-đăng kơ char bơngai Kanaan, đơ̆ng Ara, noh lăm kon pơlei Siđôn, noh
         tơring Aphek, truh tơ teh đak kon pơlei Amôrit; 5 Char Gêbilit păng đĭ char Liban tơ gah măt 'năr lĕch, đơ̆ng Baal Gat ala kơ jơ̆ng
         kông Hermôn, truh Hamat, 6 oei đei kon pơlei oei tơ char tơring kơpal kông, đơ̆ng Liban truh tơ Misrêpôtmaim,
         noh lu kon pơlei Siđôn. Inh gô puh tơweh lu sư, đơ̆ng anăp măt lu bơngai Isơrael.
         Ăn teh noh kơ Isơrael jang sa, kiơ̆ thoi inh đei tơtă boih kơ ih. 7 Păng klah asong bĕ char âu kơ tơsĭn tŏ adrĕch, minh puăt lê̆ kơ adrĕch Manase.Asong teh đak gah hơlĕch kơ Krong Jôrđăn8 Lu adrĕch Rubên, Gat păng minh puăt lăm adrĕch adrung Manase, đei iŏk boih teh đơ̆ng
         Môis đĭch đam Kră Yang đei asong ăn kơ lu sư, wă jang sa gah hơlĕch kơ đak Krong Jôrđăn.9 Teh đak să iŏk đơ̆ng char Arôe, tơ'bưh 'bơ̆t jih thong Arnôn păng pơlei oei tŏk-bŏk
         pŭng-lŭng noh păng đĭ kơpal groi kông đơ̆ng Mêđêba truh tơ Đibôn; 10 păng đĭ kơ pơlei tih Sihôn, pơtao đe Amôrit, đei pơgơ̆r tơ pơlei Hesbôn, truh tôch
         hơdral kon pơlei bơngai Ammôn; 11 teh đak noh đĭ đơ̆ng dêh Char Gileat, dêh char kon pơlei Gêsur păng kon pơlei Makatit,
         đĭ kơ kông Hermôn păng đĭ-đăng kơ char Basan truh tơ Salêka, 12 đĭ kơ teh đak Ok, pơtao char Basan, sư pơgơ̆r tơ Astarôt păng Êdrei, oei pă minh 'nu
         sư oei arih lăm kon pơlei Rêphaim, Môis đei blah iŏk đĭ boih lu sư păng iŏk đĭ teh
         đak lu sư. 13 Mă-lei kon pơlei Isơrael ưh kơ pơpuh ôh kon pơlei Gêsur păng kon pơlei Makatit, thoi
         noh lu sư oei hơdai bơngai Isơrael truh tơ dang ei.14 Mă-lei Môis ưh kơ đei asong ăn teh jang sa kơ lu adrĕch adrung bơngai Lêwi ôh: Yua
         kơ lu tơmam soi 'buh hăm ŭnh pơyơ̆r ăn kơ Kră Yang 'Bok Kei-Dei Isơrael, noh jing
         tơdrong jang sa lu sư, đơ̆ng Kră Yang pơkă khan kơ lu sư.15 Môis ăn boih kơ adrĕch adrung Rubên kiơ̆ kơ adrĕch adrung lu sư.16 Teh mă adrĕch Rubên iŏk đơ̆ng Arôe truh tơ thong Arnôn, iŏk đơ̆ng pơlei lăm thŭng
         noh dĭng truh tơ char groi kông hlôi kơ Mêđêba; 17 truh tơ pơlei Hesbôn păng đĭ-đăng lu pơlei oei tơ lăm char kông groi Đibôn, Bamôt
         Baal, Bêt Baal Mêôn. 18 Jahas, Kêđêmôt, Nêphat, 19 Kêriataim, Sipma, Sêrêt Sahar oei tơ kơpal kông lăm thŭng. 20 Bêt Pêôr pơlei oei tơ jơ̆ng kông Pisga, Bêt Jêsamôt, 21 đĭ-đăng lu pơlei char teh kơpal kông groi đĭ pơlei tih Sihôn, pơtao Amôrit, bơngai
         mă đei pơgơ̆r tơ Hesbôn, Môis blah iŏk boih pơtao 'nâu, hăm lu kră pơgơ̆r pơlei char
         Miđian, noh Êwi, Rêkem, Sur, Hur păng Rêba, lu kon pơtao char Sihôn, bơngai mă oei
         lăm char noh. 22 'Nguaih kơ lu bơngai lôch lăm anih tơblah bơih kon pơlei Isơrael iŏk đao gưm pơlôch
         Balaam kon drŏ-nglo Bêôr 'bok pơjâu tơwir. 23 Đak Krong Jôrđăn jing hơdral teh lu bơngai Rubên noh boih teh jang lu sư, kiơ̆ kơ
         adrĕch lu sư pơlei tih, pơlei iĕ jê̆ lu sư.24 Môis đei asong kơ adrĕch Gat, kiơ̆ kơ adrĕch adrung lu sư.25 Teh lu adrĕch Jaser, đĭ-đăng pơlei char Gileat păng minh puăt char kon pơlei Ammôn,
         truh tơ pơlei Arôe jê̆ pơlei Rapba; 26 păng đơ̆ng Hesbôn truh tơ Ramat Mispa, hăm Bêtônim, iŏk đơ̆ng pơlei Mahanaim truh
         tơ teh đak Đêbir, 27 păng tơ lăm thŭng Bêt Haram, Bêt Nimra, Sukôt păng Saphôn noh jing teh oei lê̆ lăm
         char Sihôn, pơtao Hesbôn gah hơlĕch kơ đak Krong Jôrđăn să truh tơ tôch đak Dơsĭ Kinêret.
         28 Noh boih teh lu bơngai Gat jang sa, kiơ̆ kơ adrĕch adrung lu sư, hăm pơlei tih pơlei
         iĕ lu sư.29 Môis đei klah asong ăn minh puăt kơ adrĕch Manase, (wă khan mă minh puăt kơ adrĕch
         Manase kiơ̆ kơ adrĕch adrung lu sư). 30 Teh đak lu sư iŏk đơ̆ng Mahanaim, truh tơ tơring Basan đĭ char Ok pơtao Basan păng
         đĭ lu pơlei iĕ Jair lăm tơring Basan đei tơdrâu-jĭt tŏ pơlei tih. 31 Minh puăt char Gileat, pơlei Astarôt, pơlei Êdrei, ('bar tŏ pơlei noh lăm char Ok
         lăm tơring Basan), pơlei âu đei asong ăn kơ kon sâu Makir, kon drŏ-nglo Manase, wă
         khan minh puăt lu kon drŏ-nglo Makir kiơ̆ kơ adrĕch adrung lu sư. 32 Noh jing teh jang mă Môis asong ăn teh lăm thŭng dơnă Môap, gah tơklă kơ đak Krong
         Jôrđăn, pah hơlĕch pơlei Jêrikô. 33 Mă-lei Môis ưh kơ đei asong ăn teh jang kơ lu adrĕch Lêwi, yua kơ Kră Yang 'Bok Kei-Dei
         Isơrael boih jing teh lu sư jang sa kiơ̆ thoi Kră Yang đei pơkă hăm lu sư.

Klah asong char gah bơmơ̆t kơ đak Krong Jôrđăn141 Âu boih teh lê̆ kơ kon pơlei Isơrael jang sa lăm dêh char Kanaan, kiơ̆ thoi 'bok soi
         Êlêasar, Jôsuê kon drŏ-nglo Nun hăm lu kơdră lu adrĕch kon pơlei Isơrael đei asong
         kơ lu sư. 2 Đe hlang iŏk klah asong kơ tơsĭn adrĕch minh puăt, kiơ̆ kơ Kră Yang mă Môis đei khan
         pơkă. 3 Yua kơ Môis đei asong ăn boih teh jang sa kơ 'bar adrĕch, minh puăt tơ hơlĕch gah
         kơ đak Krong Jôrđăn, mă-lei sư ưh kơ đei klah asong ăn ôh teh jang sa kơ adrĕch bơngai
         Lêwi. 4 Adrĕch adrung Jôsep klah asong kơ 'bar, adrĕch Manase păng Êphraim, lu sư ưh kơ đei
         asong ôh teh wă jang sa kơ lu adrĕch bơngai Lêwi, mă-lei ăn kơ lu sư teh pơm hnam,
         pơm pơlei oei păng lu teh tơmăn 'nhĕt jih pơlei wă kơ rong lu sem dơrong lu sư. 5 Kon pơlei Isơrael pơm kiơ̆ kơ Kră Yang hlôi khan pơkă kơ Môis na klah asong teh, chĕng
         asong dêh char.Teh Hêbrôn ăn kơ Kalep6 Kon sâu Juđa năm tơ Jôsuê tơ Gilgal păng Kalep kon drŏ-nglo Jêphunê, kon pơlei Kênisit
         khan: Ih băt tơdrong mă Kră Yang khan kơ Môis bơngai Kră Yang 'Bok Kei-Dei tơ char
         Kades Barnêa tơdrong ih hăm inh. 7 Kơplah Môis đĭch đam Kră Yang wơh inh năm đơ̆ng char Kades Barnêa athei inh năm chă
         chop lăng char, inh hlôi puăn-jĭt sơnăm, inh roi kơ sư tơpă kiơ̆ thoi jơhngơ̆m inh.
         8 Mă-lei lu 'nhŏng oh tŏk năm kiơ̆ hơdai inh pơm kơ jơhngơ̆m kon pơlei hli jing rơdu,
         lei ră inh kiơ̆ boih Kră Yang 'Bok Kei-Dei inh đĭ jơhngơ̆m. 9 Lăm năr ei Môis đei pơkăm pơkă khan: Tơpă teh mă ih đêl ih juă noh jing teh ih hăm
         kon sâu ih jang sa ling-lang, yua kơ ih chu kiơ̆ Kră Yang 'Bok Kei-Dei inh đĭ jơhngơ̆m.
         10 Lăm puăn-jĭt sơnăm kơ 'nâu, đơ̆ng Kră Yang khan kơ Môis nơ̆r 'nâu kơplah Isơrael oei
         năm lăm char glă sơ̆, Kră Yang mă wei-lăng tơdrong arih inh truh tơ dang ei, na 'nâu
         inh đĭ đei tơhngam-jĭt pơđăm sơnăm boih. 11 Inh kư̆m oei đei jơhngơ̆m pran thoi kơplah Môis wơh inh năm sơ̆, inh oei đei jơhngơ̆m
         pran năm tơblah, thoi kơplah noh sơ̆, 12 Hrei âu ăn bĕ kơ inh teh kông groi âu, mă Kră Yang pơkă boih wă ăn kơ inh lăm năr
         noh sơ̆, ih kư̆m kơtơ̆ng băt boih năr noh sơ̆ đei kon pơlei Anakim oei tơ noh păng
         đei pơlei tih să kơjăp, mă-lei đei Kră Yang tơgŭm inh, na inh gô pơpuh lu sư, kiơ̆
         thoi Kră Yang khan boih.13 Jôsuê hơpơi ăn hloi pŭn hiôk kơ Kalep, kon drŏ-nglo Jêphunê ăn teh Hêbrôn kơ Kalep,
         jang sa. 14 Thoi noh na Hêbrôn jing teh ăn kơ Kalep jang sa kon drŏ-nglo Jêphunê, đơ̆ng bơngai
         Kênisit ăn kơ Kalep jang sa mă truh dang ei, yua kơ sư chu păng pơm kiơ̆ Kră Yang
         'Bok Kei-Dei Isơrael đĭ jơhngơ̆m. 15 Sơ̆ Hêbrôn đe krao Kiriat Arba, Arba bơngai nuih pran tih kơjung lăm kon pơlei Anakim.Đơ̆ng noh, char đei hiôk-hian ưh pă đei tơdrong tơblah dơ̆ng.

Klah asong teh ăn kơ adrĕch Juđa151 Teh hlang lăng trŏ kơ adrĕch Juđa, kiơ̆ kơ adrĕch adrung lu sư, să truh tơ char Eđôm
         lăm char glă Yin tôch tơ gah gơal. 2 Hơdral gah gơal iŏk đơ̆ng rong đak dơsĭ tơ gah gơal tôch kơ Dơsĭ 'Boh. 3 Hlôi tơ gah gơal kơ kuĕl Hơguăt tơpăt rok char glă Yin, tŏk dăr tơ gah gơal kơ Kades
         Barnêa, brih kơ Hêsrôn, tơklă Ađar, dăr truh tơklă Karka, 4 Rok kiơ̆ Asmôn, jur truh đak glung Êyiptơ, lĕch tôch tơ jih đak dơsĭ. 'Nâu jing hơdral
         gah gơal. 5 Hơdral gah hơlĕch noh đơ̆ng đak Dơsĭ 'Boh truh tơ tu đak Krong Jôrđăn. Hơdral gah
         yă-nơ̆m, đơ̆ng jih đak dơsĭ truh tơ tu đak Krong Jôrđăn, 6 tŏk tơ Bêt Hôgla, tơ gah yă-nơ̆m pơlei Bêt Araba, truh tơ Tơmo Bôhan, (anăn kon drŏ-nglo
         Rubên), 7 đơ̆ng âu hơdral tŏk tơ Đêbir, đơ̆ng thŭng Akôr năm tơpăt tơ gah yă-nơ̆m dăr tơklă
         Gilgal, tơklă kuĕl Ađumim gah gơal kơ thŭng rok cheng tu đak Ên Sêmes păng tơtil tu
         đak Ên Rôgel. 8 Đơ̆ng noh rok tŏk tơ thŭng Ben Hinôm, tơtil gah gơal kơ pơlei bơngai Jêbus noh Jêrusalem
         đơ̆ng noh tŏk rok truh kơpal kông jê̆ thŭng Hinôm gah bơmơ̆t, gah yă-nơ̆m tôch tơ
         thŭng Rêphaim. 9 Hơdral 'nâu đơ̆ng luĕl kông truh tơ đak glung Neptôa tơtil lu pơlei kơpal kông Êphrôn,
         jur tơ Baala, noh Kiriat Jêrim. 10 Hơdral đơ̆ng Baala dăr tơ gah bơmơ̆t truh tơ Kông Sêir, 'moi rok gah yă-nơ̆m kơ Kông
         Jêarim, noh Kêsalôn; pơtrơp jur rok tơpăt truh tơ Bêt Sêmes hlôi kơ Thimna. 11 Hơdral sư kiơ̆ rok tơter kông gah yă-nơ̆m kơ Ekrôn, rok dăr truh tơ gah Sikêrôn, 'moi
         rok Kông Baala, truh tơ Japnêl, tôch tơ đak dơsĭ. 12 Hơdral gah bơmơ̆t, noh rok tơter đak Dơsĭ Tih, noh boih hơdral tăp dăr puăn pah lu
         bơngai Juđa, kiơ̆ kơ adrĕch adrung lu sư.13 Jôsuê ăn kơ Kalep, kon drŏ-nglo Jêphunê, minh pah teh đơ̆ng lăm lu bơngai Juđa, kiơ̆
         thoi Kră Yang khan kơ Jôsuê; Kiriat Arba. Arba noh 'bă kơ Anak, noh đe krao pơlei
         Hêbrôn. 14 Đơ̆ng pơlei Hêbrôn Kalep puh tơweh pêng adrĕch Anak noh adrĕch Sêsai, Ahiman păng
         Thalmai noh adrĕch adrung Anak ngăl. 15 Đơ̆ng noh lu sư năm blah kon pơlei tih Đêbir, noh sơ̆ đe anăn pơlei Kiriat Sêpher.
         16 Kalep khan: Inh gô ăn kon drŏ-kăn inh Aksa, pơm akăn bơngai bu kĕ blah iŏk đei pơlei
         Kiriat Sêpher. 17 Ôtniêl, kon drŏ-nglo Kêna oh Kalep đei blah iŏk pơlei noh; na Kalep ăn hloi Aksa kon
         drŏ-kăn sư pơm akăn Ôtniêl.18 Aksa oei tơ hnam Ôtniêl, sư athei klo sư apinh 'bă sư mir chŭn, Aksa 'nao jur đơ̆ng
         aseh sư, Kalep jet, kon wă kơ kiơ?19 Aksa tơl, apinh 'bă ăn tơmam pŭn hiôk kơ kon, yua kơ 'bă ăn boih kơ kon teh oei lăm
         tơring glă gah gơal, na apinh ăn hloi kơ kon teh đei tu đak na Kalep ăn kơ kon sư
         'bar 'bôt tu đak tơ gah kơpơ̆ng hăm tơ gah ala.20 Noh jing teh adrĕch Juđa jang sa, kiơ̆ kơ adrĕch adrung lu sư.21 Đĭ-đăng lu pơlei adrĕch Juđa lăm tơring gah gơal, gah bơmơ̆t kơ char Eđôm đei: Pơlei
         Kapsêel, Êder, Jagur, 22 Kina, Đimôna, Ađađa, 23 Kêđes, Hasor, Itnan, 24 Sip, Têlem, Bêalôt, 25 Hasor Hađatha, Kêriôt, Hêsrôn, noh đe kư̆m krao pơlei Hasor, 26 Amam, Sêma, Molađa, 27 Hasar Gađa, Hêsmôn, Bêt Pêlêt, 28 Hasar Sual, Bêrsêba, Bisôtia, 29 Baala, Im, Esem, 30 Êltôlat, Kêsil, Horma, 31 Siklak, Matmana, Sansana, 32 Lêbaôt, Silhim, Ain, hăm Rimôn; đĭ-đăng đei 'bar-jĭt tơsĭn tŏ pơlei tih hăm pơlei
         iĕ lu sư.33 Lăm tơring groi gah bơmơ̆t: Đei pơlei Êstaôl, Sôra, Asna, 34 Sanôa, Ên Ganim, Thapua, Ênam, 35 Jarmut, Ađulam, Sôkô, Asêka, 36 Saraim, Ađitaim, Gêđêra, dah Gêđêrôtaim: Đĭ-đăng mơjĭt-puăn tŏ pơlei tih hăm lu pơlei
         iĕ lu sư. 37 Đei pơlei Sênan, Hađasa, Mikđal Gat, 38 Đilin, Mispa, Jôkthêel, 39 Lakis, Boskat, Eglôn, 40 Kapbôn, Lahmas, Kitlis, 41 Gêđêrôt, Bêt Dagôn, Nama păng Makkêđa; đĭ-đăng mơjĭt-tơdrâu tŏ pơlei tih hăm lu pơlei
         iĕ lu sư. 42 Pơlei Lipna, Ether Asan, 43 Ipta, Asna, Nêsip, 44 Keila, Aksip păng Marêsa; đĭ-đăng tơsĭn tŏ pơlei tih hăm lu pơlei iĕ lu sư. 45 Ekrôn pơlei tih hăm lu pơlei tih iĕ lu sư. 46 Gah bơmơ̆t kơ pơlei Ekrôn đĭ-đăng pơlei lăm tơring Asdôt hăm lu pơlei iĕ lu sư. 47 Pơlei Asdôt hăm lu pơlei tih iĕ sư, pơlei Gasa hăm lu pơlei iĕ lu sư truh tơ glung
         Êyiptơ păng truh tôch tơ jih đak Dơsĭ Tih.48 Lăm tơring groi kông: Đei pơlei Samir, Jatir, Sôkô, 49 Đana, Kiriat Sana, noh đe anăn pơlei Đêbir, 50 Anap, Êthêmo, Anim, 51 Gôsen, Hôlôn, Gilô: Đĭ-đăng mơjĭt-mônh tŏ pơlei tih hăm lu pơlei iĕ lu sư. 52 Arap, Đuma, Êsan, 53 Janim, Bêt Tapua, Aphêka, 54 Humta, Kiriat Arba, noh đe anăn Hêbrôn păng Siôr: Đĭ-đăng tơsĭn tŏ pơlei hăm pơlei
         iĕ lu sư. 55 Maôn, Karmel, Sip, Juta, 56 Jesreel, Jôkđem, Sanôa, 57 Kain, Gibêah păng Thimna; đĭ-đăng mơjĭt tŏ pơlei tih hăm pơlei iĕ lu sư. 58 Halhul, Bêt Sur, Gêđôr, 59 Maarat, Bêt Anot păng Êntêkôn: Đĭ-đăng đei tơdrâu tŏ pơlei tih hăm lu pơlei iĕ lu
         sư. 60 Kariat Baal wă khan Kiriat Jearim păng Rapba; đĭ-đăng 'bar tŏ pơlei tih hăm pơlei
         iĕ lu sư.61 Lăm char glă: Bêt Araba, Miđin, Secaca, 62 Nipsan, noh krao pơlei 'Boh păng Êngêđi, đĭ-đăng đei tơdrâu tŏ pơlei tih hăm pơlei
         iĕ lu sư.63 Mă-lei lu bơngai Juđa, ưh kơ gơh pơpuh lu kon pơlei Jêbus mă oei tơ Jêrusalem, kon
         pơlei Jêbus, oei hơdai hăm bơngai Juđa tơ Jêrusalem truh tơ dang ei.

Klah asong char kơ Êphraim161 Teh asong kơ kon sâu Jôsep iŏk đơ̆ng đak Krong Jôrđăn jê̆ pơlei Jêrikô, iŏk đơ̆ng
         gah hơlĕch kơ glung đak pơlei Jêrikô 'moi rok tơ lăm thŭng dơnă tŏk truh tơ kơpal
         kông Bethel. 2 Hơdral iŏk đơ̆ng Bethel noh Lus rok truh hlôi kơ kon pơlei Arkit păng Atarôt; 3 Jur tơ gah bơmơ̆t truh tơ pơlei Japhlet truh tơ char Bêt Hôrôn gah ala truh tơ char
         Geser, tôch tơ jih đak dơsĭ.4 Lu kon sâu Jôsep, adrĕch Manase păng Êphraim iŏk teh jang sa lu sư tơ noh.5 Âu jing char adrĕch Êphraim, kiơ̆ kơ adrĕch adrung lu sư: Hơdral teh lu sư jang sa
         tơ gah hơlĕch noh, iŏk đơ̆ng pơlei Atarôt Ađar truh tơ pơlei Bêt Hôrôn, 6 iŏk đơ̆ng noh truh tơ đak dơsĭ gah yă-nơ̆m kơ pơlei Mikmêtat; gah hơlĕch weh dăr tơklă
         tơ Thanat Silô rok hloh kơ tơ Janôa tơ gah hơlĕch. 7 Iŏk đơ̆ng Janôa hơdral jur truh tơklă pơlei Atarôt păng Nara, tơ'bưh kơ pơlei Jêrikô
         tôch đak Krong Jôrđăn. 8 Đơ̆ng pơlei Tapua hơdral rok gah bơmơ̆t kơ thong đak Kana Rawen, tôch tơ jih đak dơsĭ
         noh boih bri seh teh jang sa kơ lu adrĕch Êphraim, kiơ̆ kơ adrĕch adrung lu sư. 9 Kon sâu Êphraim kư̆m đei teh jang sa mir 'ba pơlei tih iĕ kơdih tŏk-bŏk lăm teh lu
         adrĕch Manase.10 Mă-lei lu sư ưh kơ pơpuh tơweh lu kon pơlei Kanaan mă oei tơ Geser, na lu kon pơlei
         Kanaan oei hơdai hăm adrĕch Êphraim, mă truh dang ei, mă-lei pơgŏ athei jang trăp
         gleh.

Teh asong kơ adrĕch Manase171 'Nâu teh asong ăn kơ adrĕch Manase, sư jing kon kơdră Jôsep, teh kơ Makir, kon kơdră
         Manase păng Makir 'bă kơ Gileat, yua kơ lu sư jing linh tơblah nuih, noh na sư gơh
         đei char Gileat păng Basan. 2 Đe kư̆m đei klah asong adrĕch Manase, kiơ̆ kơ adrĕch adrung lu sư; lu kon sâu Abiêse,
         kon sâu Hêlek, kon sâu Asriel, kon sâu Sichem, kon sâu Hêpher, kon sâu Sêmiđa. Noh
         kon drŏ-nglo Manase, Sâu Jôsep, kiơ̆ kơ adrĕch adrung lu sư.3 Gah Sêlôpêhat, kon drŏ-nglo Hêpher, sâu Gileat sâu i Makir, sâu ach Manase, ưh kơ
         đei kon drŏ-nglo, đei kon drŏ-kăn đĕch, 'nâu anăn lu sư Mahla, Nôa, Hogla, Milka păng
         Tirsa. 4 Lu kon drŏ-kăn âu dơ̆ng 'bơ̆t anăp 'bok soi Êlêasar, 'bơ̆t anăp Jôsuê, kon drŏ-nglo
         Nun păng 'bơ̆t anăp lu kră pơgơ̆r pơlei, na khan: Kră Yang khan kơ Môis asong ăn kơ
         lu nhôn đei teh jang sa lăm lu 'nhŏng oh lu nhôn. Jôsuê chu kiơ̆ nơ̆r Kră Yang pơkă
         sư asong ăn teh jang sa kơ lu sư hơdai lăm lu 'nhŏng oh lu sư. 5 Thoi noh adrĕch Manase đei mơjĭt tŏ tơring dơ̆ng, 'nguaih kơ char Gileat păng char
         Basan tơ gah hơlĕch kơ đak Krong Jôrđăn; 6 Yua kơ lu kon drŏ-kăn Manase kư̆m đei teh jang sa, iŏk hơdai lăm lu kon drŏ-nglo sư,
         char Gileat noh char asong ăn kơ lu kon drŏ-nglo Manase nai dơ̆ng. 7 Teh jang sa lu adrĕch Manase iŏk đơ̆ng teh đak Aser truh tơ Mitmêtat gah hơlĕch kơ
         pơlei Sichem, đơ̆ng noh hơdral sư rok thŭng truh tơ lu kon pơlei oei 'bơ̆t pơlei Ên
         Tapua. 8 Char Tapua noh asong kơ lu adrĕch Manase; mă-lei pơlei Tapua noh tôch kơ hơdral hăm
         lu kon drŏ-nglo Êphraim. 9 Đơ̆ng noh hơdral lu sư rok iŏk đơ̆ng gơal kơ Chơkơi đak Kana Rawen; lu pơlei tih noh
         gah lu bơngai Êphraim oei tŏk-bŏk lăm pơlei tih Manase; mă-lei hơdral Manase rok tơ
         yă-nơ̆m kơ chơkơi đak păng tôch tơ đak dơsĭ. 10 Teh gah gơal kơ lu adrĕch Êphraim, gah yă-nơ̆m adrĕch Manase, na tơ'bưh kơ đak dơsĭ
         noh hơdral; hăm Aser tơ gah yă-nơ̆m păng adrĕch Isakar gah hơlĕch. 11 Teh gah Isakar păng Aser kư̆m đei adrĕch Manase oei thoi pơlei Bêt Sêan. Pơlei Iblêam
         păng lu kon pơlei Đôr, kon pơlei Êndôr, kon pơlei Tanak, păng kon pơlei Mêgiđô, tơring
         mă pêng noh pơlei Naphot kiơ̆ kơ jô̆.12 Mă-lei lu kon sâu Manase ưh kơ kĕ pơpuh tơweh ôh lu pơlei ei, yua kơ kon pơlei Kanaan
         oei lăm char noh. 13 Mă-lei mưh kon pơlei Isơrael rai pran kơtang lu sư rôp lu kon pơlei Kanaan pơm đĭch,
         lei na ưh kơ kĕ pơpuh tơweh lu sư đĭ.14 Lu kon sâu Jôsep khan kơ Jôsuê: “Lu nhôn jing kon pơlei kơdrâ̆m lơ, yua kơ kiơ ih
         asong lu nhôn teh jang sa lăp minh đĕch, minh dơnih teh jang sa? Yua kơ Kră Yang ăn
         pŭn hiôk lơ kơ lu nhôn.” 15 Jôsuê tơl lu sư: “Tơdah kon pơlei lu iĕm lơ kơdrâ̆m lei lu iĕm năm muih jang tơ bri
         kơdrơ̆ng tơ kông to, tơ anih noh iĕm choh iŏk jang sa lăm teh char bơngai Phêrêsit
         păng lu kon pơlei Raphait. Yua kơ tơring kơpal kông Êphraim iĕ hrăt-hrot kơ iĕm.”16 Lu kon sâu Jôsep tơl khan: Tơ kông ưh kơmah kơ lu nhôn ôh; bĕ tơ lăm thŭng dơnă, đĭ-đăng
         kon pơlei Kanaan oei tơ noh, đei gre aseh mam păng lu kon pơlei Bêt Sêan hai, hăm
         lu pơlei, lu sư oei kư̆m thoi kon pơlei lăm thŭng Jêsreel.17 Kơplah noh Jôsuê khan kơ adrĕch Jôsep, lu adrĕch adrung Êphraim păng lu adrĕch Manase,
         khan: Lu iĕm jing kon pơlei kơdrơ̆m lơ păng đei jơhngơ̆m pran kơtang, ưh kơ sĭ iŏk
         teh lăp minh đĕch ôh; 18 mă-lei char gah kông noh jing teh lu iĕm mă khan bri kơdrơ̆ng, lu iĕm chong muih jang
         truh tơ jơ̆p-jang mă să ataih, yua kơ lu iĕm gơh puh tơweh lu kon pơlei Kanaan, mă
         khan lu sư đei gre aseh mam pran kơtang ră.

Klah asong teh mă oei đei181 Đĭ-đăng kon pơlei Isơrael, đei akŭm tơ pơlei Silô, pơm pơdơ̆ng Bơsŭn anih akŭm blŭng-a
         tơ noh: Lu sư pơgơ̆r jơ̆p teh đak. 2 Mă-lei oei đei pă tơpơh adrĕch Isơrael tam mă đei asong teh jang sa. 3 Na, Jôsuê khan hăm kon pơlei Isơrael: Iĕm wă gô dang yơ dơ̆ng năm mơ̆t blah iŏk char
         mă Kră Yang 'Bok Kei-Dei 'bok lu iĕm ăn bơih kơ iĕm? 4 Rơih lăm rim adrĕch pêng 'nu, inh wă wơh ăn kơ lu sư năm, lu sư âu gô năm lăng tơ
         jơ̆p kơ char, chih roi tơbăt teh gah yơ kơ adrĕch lu sư kơdih, đang boih na brŏk wih
         tơ inh. 5 Lu iĕm athei klah asong char noh kơ tơpơh adrĕch adrung; Juđa athei oei tơ gah gơal,
         adrĕch Jôsep oei tơ gah yă-nơ̆m. 6 Đang kơ lu iĕm chih roi kơ teh asong lăm tơpơh adrĕch noh, na ba hla bơar noh tơ inh;
         inh gô hlang lăng ăn kơ lu iĕm tơ âu 'bơ̆t anăp Kră Yang 'Bok Kei-Dei lu bơ̆n. 7 Mă-lei bơngai Lêwi ưh kơ đei asong ôh teh wă jang sa dơ̆ng lăm lu iĕm, yua kơ lu sư
         jing 'bok soi jang kơ Kră Yang noh jing tơdrong jang sa lu sư. Lu adrĕch Gat, Rubên
         păng minh puăt adrĕch Manase đei iŏk boih teh jang sa đơ̆ng Môis, đĭch đam Kră Yang,
         đei asong ăn kơ lu sư gah hơlĕch đak Krong Jôrđăn.8 Kơplah lu sư iung yak năm; Jôsuê pơkă kơ lu sư. Lu iĕm athei năm jơ̆p kơ char noh
         chhơ̆ iŏk rup teh char noh, na wih brŏk tơ inh; inh gô hlang ăn kơ lu iĕm 'bơ̆t anăp
         Kră Yang tơ pơlei Silô. 9 Thoi noh lu sư năm jơ̆p kơ char, chhơ̆ rup teh đak lăm sơ̆p hla bơar hơkar ră roi
         kơ rim pơlei lăm char noh mă asong kơ tơpơh adrĕch, na lu sư wih brŏk tơ Jôsuê oei
         lăm anih tơ pơlei Silô. 10 Jôsuê hlang lăng kơ lu sư tơ pơlei Silô, 'bơ̆t anăp Kră Yang; tơ noh Jôsuê klah asong
         char ăn kơ kon pơlei Isơrael, kiơ̆ kơ adrĕch adrung lu sư.Asong teh ăn kơ Bênjamin11 Hlang lăng iŏk trŏ kơ adrĕch Bênjamin, kiơ̆ kơ adrĕch adrung lu sư, teh mă klah asong
         lu sư, oei tŏk-bŏk sơlam lu adrĕch Juđa păng Jôsep. 12 Hơdral kơ Bênjamin gah yă-nơ̆m iŏk đơ̆ng đak Krong Jôrđăn, rok tŏk tơ gah yă-nơ̆m
         tơter kông pơlei Jêrikô tơ gah bơmơ̆t tŏk truh tơ kông groi tơ'bưh tơ lăm thŭng Bêt
         Awen. 13 Đơ̆ng noh hơdral hlôi tơ gơal tơter kông pơlei Lus, wă khan pơlei Bethel, na jur truh
         tơ pơlei Atarôt Ađar. Tơ kơpơ̆ng kông gah gơal lăm thŭng ala kơ pơlei Bêt Hôrôn. 14 Đơ̆ng kơpal kông truh tơklă Bêt Hôrôn pah gơal; hơdral jur tơ gơal 'moi rok gah bơmơ̆t
         dĭng truh tơ'bưh kơ Kiriat Baal, wă khan Kiriat Jêrim pơlei bơngai Juđa, noh hơdral
         gah bơmơ̆t. 15 Hơdral gah gơal iŏk đơ̆ng 'nguaih kơ pơlei tih Kiriat Jêrim; rok gah bơmơ̆t, tơpăt
         tơ đak glung Neptôa; 16 hơdral jur tơ jơ̆ng kông rok thŭng, kon drŏ-nglo Ben Hinôm oei tơ gah yă-nơ̆m kơ thŭng
         Rêphaim, rok jur tơklă thŭng Hinôm dăr gah gơal kơ pơlei tih Jêbus, weh dăr jur truh
         tơ Ên Rôgel. 17 Weh dăr tơ gah yă-nơ̆m truh tơ Ên Sêmes; đơ̆ng noh tơpăt Geliôt tơklă kuĕl tơngơ̆
         Ađumim, jur tơ tơmo Bôhan, anăn kon drŏ-nglo Rubên; 18 sư rok pơlei Bêt Araba gah yă-nơ̆m jur truh tơ thŭng Arba. 19 Hơdral dăr tơter kông gah yă-nơ̆m kơ pơlei Bêt Hôgla, tôch tơ'bưh kơ wong đak Dơsĭ
         'Boh 'bơ̆t tu đak Krong Jôrđăn gah gơal noh boih hơdral gah gơal. 20 Đak Krong Jôrđăn pơm hơdral gah hơlĕch, noh hơdral puăn pah anih teh jang sa lu kon
         sâu Bênjamin, kiơ̆ kơ adrĕch adrung lu sư. 21 Đĭ-đăng lu pơlei kơ adrĕch Bênjamin, kiơ̆ kơ lu adrĕch adrung lu sư, đei noh pơlei:
         Jêrikô, Bêt Hôgla, Êmek Kêsis, 22 Bêt Araba Sêmara, Bethel, 23 Awim, Phara, Opra, 24 Kêpha Ammônai, Ôpni, Gêba; đĭ-đăng mơjĭt-'bar tŏ pơlei tih păng pơlei iĕ lu sư. 25 Gibeôn Rama, Bêrôt. 26 Mispa, Kêphira, Mosa, 27 Rêkem, Irpel, Tarala, 28 Sêla, Halep, pơlei tih bơngai Jêbus, noh krao pơlei Jêrusalem, Gibêah, Kiriat, đĭ-đăng
         noh mơjĭt-puăn tŏ pơlei tih păng pơlei iĕ lu sư.Noh boih anih jang sa kơ lu kon sâu Bênjamin, kiơ̆ kơ adrĕch adrung lu sư.

Teh asong kơ Simêôn191 Teh mă 'bar hlang lăng trŏ kơ adrĕch Simêôn, kiơ̆ kơ adrĕch adrung lu sư; teh jang
         sa lu sư âu tŏk-bŏk lu bơngai Juđa. 2 Adrĕch Simêôn teh jang sa lu sư noh đei: Bêrsêba, Sêba, Môlađa, 3 Hasar Sual, Bala, Esem, 4 Êltôlat, Bêthul, Horma, 5 Siklak, Bêt Makabôt, Hasar Sual, 6 Bêt Lêbaôt, Saruhen: Đĭ-đăng mơjĭt-pêng tŏ pơlei tih hăm pơlei iĕ lu sư. 7 Ain, Rimmôn, Ether păng Asan: Đĭ-đăng puăn tŏ pơlei tih hăm pơlei iĕ lu sư. 8 Đĭ-đăng pơlei iĕ oei jum dăr kơ pơlei tih ei truh tơ Balat Ber, wă khan Rama pah gơal,
         noh boih teh jang sa adrĕch Simêôn, kiơ̆ kơ adrĕch adrung lu sư. 9 Teh jang sa lu bơngai Simêôn iŏk minh đơ̆ng lăm teh lu bơngai Juđa; yua kơ teh lu
         bơngai Juđa jang sa să dêh; thoi noh lu bơngai Simêôn đei teh jang sa tŏk-bŏk lu Juđa.Teh asong kơ Sabulun10 Teh hlang lăng mă pêng trŏ kơ lu adrĕch bơngai Sabulun, kiơ̆ kơ adrĕch adrung lu sư,
         hơdral char lu sư truh tơ pơlei Sarit. 11 Iŏk đơ̆ng noh hơdral pah bơmơ̆t truh tơ pơlei Marêala; tơ'bưh truh tơ pơlei Đabêsêt,
         truh tơ chơkơi đak tơklă Jôknêam. 12 Iŏk đơ̆ng pơlei Sarit dăr tơ gah hơlĕch, tơklă măt 'năr lĕch, tơ hơdral Kislô Ta'bor;
         đơ̆ng noh truh tơ Đabêrat păng Japhia; 13 Đơ̆ng noh rok gah hơlĕch Gat Hepher păng Etkasin, lĕch truh tơ pơlei Rimôn, na weh
         dăr tơklă pơlei Nêa. 14 Gah yă-nơ̆m rok hơdral dăr tơklă pơlei Hanathôn; tôch tơ pŭng-lŭng Ipthael. 15 Hăm pơlei Kattat, Nahala, Simrôn, Iđala păng Betlehem, đĭ-đăng mơjĭt-'bar tŏ pơlei
         tih hăm pơlei iĕ lu sư. 16 Lu pơlei tih âu hăm pơlei iĕ lu sư, noh boih teh jang sa kơ lu bơngai Sabulun, kiơ̆
         kơ adrĕch adrung lu sư.Teh asong kơ Isaka17 Teh hlang lăng mă puăn trŏ kơ adrĕch Isakar, kiơ̆ kơ adrĕch adrung lu sư. 18 Hơdral lu sư truh tơ Jêsreel, Kêsulôt, Sunem, 19 Hapharaim, Sion, Anharat, 20 Rabit, Kisiôn, Êbês; 21 Rêmêt, Ên Ganim păng Ênhada păng Bêtpasê. 22 Pơtrơp hơdral sư tơ'bưh hăm Kông Tabôr, Sahatsuma păng Bêt Sêmes tôch hơdral sư tơ
         đak Krong Jôrđăn, đĭ-đăng mơjĭt-tơdrâu tŏ pơlei tih hăm pơlei iĕ âu. 23 Lu pơlei tih pơlei iĕ lu sư, noh boih teh jang sa lu adrĕch Isakar, kiơ̆ kơ adrĕch
         adrung lu sư.Teh asong kơ Aser24 Teh hlang lăng mă pơđăm trŏ kơ adrĕch Aser, kiơ̆ kơ adrĕch adrung lu sư. 25 Char sư noh đei pơlei Hêlkat, Hali, Bêten, Aksap, 26 Alamêlek, Amăt păng Misal. Gah bơmơ̆t hơdral tơ'bưh hăm pơlei Karmel pơlei Sihor Lipnat.
         27 Đơ̆ng noh sư dăr gah hơlĕch truh tơ pơlei Bêt Dagôn tơ'bưh kơ teh adrĕch Sabulun păng
         pŭng-lŭng Ipthael gah yă-nơ̆m truh tơ pơlei Bêt Êmĕk păng Niel; gah 'ngiĕo kơ pơlei
         Kabul. 28 Gah pơlei Adôn, Rêhôp, Hammôn păng Kana, truh tơ pơlei tih Siđôn. 29 Tơ noh hơdral dăr tơklă gah pơlei Rama; truh tơ pơlei tih Tir, pơlei tih kơjăp, na
         hơdral dăr tơklă pơlei Hôsa, tôch tơ đak dơsĭ jê̆ pơlei Aksip. 30 Kŭm oei đei Uma, Aphek păng Rôhôp, đĭ-đăng 'bar-jĭt 'bar tŏ pơlei tih, hăm pơlei iĕ
         lu sư.31 Lu pơlei tih pơlei iĕ lu sư, noh boih teh jang sa lu adrĕch Aser, kiơ̆ kơ adrĕch adrung
         lu sư.Teh asong kơ Naptali32 Teh hlang lăng mă tơdrâu trŏ kơ adrĕch Naptali, kiơ̆ kơ adrĕch adrung lu sư. 33 Hơdral sư iŏk đơ̆ng pơlei Hêlep đơ̆ng tơm 'long kôih tih tơ pơlei Sananim pơlei Ađami
         Nêkep păng pơlei Japnêl truh tơ pơlei Lakum tôch tơ đak Krong Jôrđăn. 34 Đơ̆ng noh hơdral dăr gah bơmơ̆t truh tơ pơlei Asnôt Tabôr, đơ̆ng noh truh tơ pơlei
         Hukok, gah gơal tơ'bưh hăm char Sabulun, gah bơmơ̆t tơ'bưh char Aser; gah hơlĕch tơ'bưh
         kơ đak Krong Jôrđăn. 35 Lu pơlei tih kơjăp noh đei pơlei Siđim, Ser, Hammat, Rakat, Kinêret, 36 Ađama, Rama, Hasor, 37 Kêđes, Êdrei, Ên Hasor, 38 Irôn, Mitđal Êl, Hôrem, Bêt Anat păng Bêt Sêmes, đĭ-đăng mơjĭt-tơsĭn tŏ pơlei tih
         hăm pơlei iĕ lu sư.39 Lu pơlei tih păng pơlei iĕ lu sư, noh boih teh jang sa adrĕch Naptali, kiơ̆ kơ adrĕch
         adrung lu sư.Teh asong kơ Dan40 Teh hlang mă tơpơh trŏ kơ adrĕch Đan, kiơ̆ kơ adrĕch adrung lu sư. 41 Teh char lu sư jang sa noh đei pơlei: Sôra, Êstaôl Irsêmês. 42 Salabin, Aijalôn, Itla, 43 Êlon, Thimna, Ekrôn, 44 Êltêkê, Gibêthôn, Balat, 45 Jêhut, Bênê Bêrak, Gat Rimmôn, 46 Mê Jarkôn păng Rakôn, hơbĭ hăm teh tơklă anăp pơlei Jôpa.47 Mă-lei lu bơngai Đan tơnat 'biơ̆ ưh kơ gơh đei teh mă asong kơ lu sư. Lei na lu sư
         athei tŏk blah iŏk pơlei Lêsem, yua hăm đao gưm pơlôch pơrăm pơlei noh, lu bơngai
         Đan asong băl oei jang sa tơ lăm noh păng krao anăn pơlei Đan 'bok lu sư,48 Lu pơlei tih hăm pơlei iĕ lu sư, noh boih teh jang sa kơ adrĕch Đan, kiơ̆ kơ adrĕch
         adrung lu sư.Teh asong kơ Jôsuê49 Đei klah asong char kiơ̆ adrĕch adrung teh jang sa hlôi keh đang boih, kon pơlei Isơrael
         iŏk teh lăm tŏk-bŏk lu sư na ăn kơ Jôsuê, kon drŏ-nglo Nun, 50 lu adrĕch adrung kon pơlei Isơrael, kiơ̆ kơ nơ̆r Kră Yang tơtă kơ lu sư asong ăn kơ
         Jôsuê pơlei kiơ̆ thoi sư apinh, noh pơlei Timnat Sêra 'bơ̆t kơpal kông Êphraim, sư
         pơdơ̆ng pơlei tih oei tơ noh.51 Noh boih teh char mă 'bok soi Êlêasar, Jôsuê kon drŏ-nglo Nun păng lu kră kơdră kơ
         adrĕch adrung 'bă lu sư bơngai Isơrael đei klah asong hlang lăng tơ pơlei Silô 'bơ̆t
         anăp Kră Yang 'bơ̆t 'măng mơ̆t lăm Bơsŭn anih akŭm. Tơdrong lu sư klah asong băl teh
         char jang sa keh đang thoi noh.

Lu pơlei ôn kơ'nơp201 Kră Yang khan kơ Jôsuê: 2 Khan bĕ kơ kon pơlei Isơrael: Athei lu sư chă bĕ pơlei wă pơm pơlei ôn kơ'nơp, kiơ̆
         thoi Inh khan boih kơ Môis sư kư̆m đei khan boih kơ ih, 3 wă kơ lu bơngai mă pơlôch đe glăi ưh kơ pơrơ̆ng kơdâu ôn tơ noh, lu pơlei noh wă yua
         pơm pơlei kơ lu bơngai kơdâu ôn kơ đe wă pơlôch 'mong pham.4 Lu bơngai mă pơlôch đe gơh kơdâu ôn tơ minh lăm lu pơlei noh, dơ̆ng 'bơ̆t 'măng jang
         pơlei, roi kơ lu kră pơlei dôm tơdrong sư, na đe kră gơh sơng iŏk lu bơngai noh gơh
         mơ̆t lăm pơlei noh gơh ăn kơ sư anih oei, bơngai noh gơh oei hơdai hăm lu sư. 5 Tơdah lu bơngai mă wă pơlôch 'mong iung kơting druh 'moi sư, lu kră pơlei noh ưh kơ
         rôp jao bơngai mă pơlôch đe noh ôh, yua kơ bơngai noh pơlôch tơduă rông 'bôt sư, hăm
         tơdrong ưh kơ đei hơch 'bơm, ưh kơ đei chă tơhil klai areh băl adrol ôh, 6 lu sư oei lăm pơlei noh truh tơ lu sư năm dơ̆ng 'bơ̆t anăp đe tơpôl, akŭm sek tơlang,
         dĭng truh tơ 'bok soi tơm bơ̆jang kơplah noh lôch boih, kơplah noh lu bơngai mă pơlôch
         đe gơh wih brŏk tơ pơlei hnam sư kơdih,7 Thoi noh kon pơlei Isơrael, rơih iŏk pơlei Kades lăm char Galilê, tơ kơpal kông char
         Naptali; Pơlei Sichem tơ kơpal kông Êphraim păng pơlei Kiriat Arba, noh đe krao pơlei
         Hêbrôn, oei tơ kơpal kông lăm char Juđa. 8 Gah hơlĕch kơ đak Krong Jôrđăn păng pơlei Jêrikô, lu sư rơih iŏk pơlei Bêser groi
         glă lăm teh adrĕch Rubên, Ramôt tơ char Gileat; lăm teh adrĕch Gat, pơlei Gôlan tơ
         char Basan lăm teh adrĕch Manase. 9 Noh boih lu pơlei lu sư rơih iŏk ăn kơ đĭ-đăng kon pơlei Isơrael păng lu bơngai tơmoi
         mă oei tơ noh; wă 'măn kơ bơngai bu mă pơlôch 'bơm đe ưh kơ pơrơ̆ng, gơh năm kơdâu
         ôn tơ noh, wă kơ sư huay kơ đei lôch kơ lu bơngai mă wă pơlôch 'mong pham, adrol kơ
         sư năm dơ̆ng 'bơ̆t anăp tơpôl khŭl akŭm. Sek tơlang.

Pơlei ăn kơ lu bơngai Lêwi211 Lu Yŏng kơdră lăm adrĕch bơngai Lêwi năm tơ 'bok soi Êlêasar, tơ Jôsuê kon drŏ-nglo
         Nun păng lu yŏng kơdră nai kư̆m lăm adrĕch bơngai Isơrael, 2 khan kơ lu sư tơ pơlei Silô lăm char Kanaan, Kră Yang tơtă ăn boih kơ Môis wă ăn kơ
         lu nhôn teh pơlei wă oei, teh jum dăr kơ pơlei đei tơmăn 'nhĕt wă ăn kơ sem dơrong
         lu nhôn sa. 3 Thoi noh kiơ̆ Kră Yang đei tơtă, lei lu kon pơlei Isơrael asong ăn kơ adrĕch bơngai
         Lêwi pơlei tih păng teh tơmăn 'nhĕt jum dăr pơlei lu sư, đơ̆ng teh jang sa lu sư kơdih.4 Đei hlang lăng mă mônh ăn kơ adrĕch Kôhat; kiơ̆ kơ lu adrĕch adrung lu sư. Lu kon
         sâu 'bok soi Arôn adrĕch Lêwi hlang iŏk trŏ đei mơjĭt-pêng tŏ pơlei đơ̆ng lăm adrĕch
         Juđa, adrĕch Simêôn păng adrĕch Bênjamin. 5 Lu kon sâu Kôhat nai, kiơ̆ kơ đei hlang iŏk đei mơjĭt tŏ pơlei đơ̆ng lăm adrĕch Êphraim,
         adrĕch Đan păng đơ̆ng minh puăt adrĕch Manase.6 Gah kon sâu Gersôn, hlang trŏ đei mơjĭt-pêng tŏ pơlei đơ̆ng lăm adrĕch Isakar, adrĕch
         Aser, adrĕch Naptali păng minh puăt đơ̆ng adrĕch Manase tơ char Basan.7 Kon sâu Marari kiơ̆ kơ adrĕch adrung lu sư, đei iŏk mơjĭt-'bar tŏ pơlei đơ̆ng lăm
         adrĕch Rubên, adrĕch Gat păng đơ̆ng adrĕch Sabulun.8 Kon pơlei Isơrael đei hlang lăng ăn kơ bơngai Lêwi lu pơlei tih păng teh jum dăr pơlei,
         đei tơmăn 'nhĕt kiơ̆ kơ Kră Yang đei tơtă ăn kơ Môis.9 Thoi noh kon pơlei Isơrael iŏk đơ̆ng adrĕch Juđa păng adrĕch Simêôn, lu pơlei đei
         hlang lăng trŏ kơ anăn na asong ăn, 10 Trŏ kơ kon sâu Arôn adrĕch adrung Kôhat, kon drŏ-nglo Lêwi, yua kơ đe hlang lăng trŏ
         kơ lu sư adrol. 11 Đơ̆ng adrĕch Juđa đei ăn kơ lu sư pơlei Kiriat Arba, đe kư̆m krao pơlei Hêbrôn (Arba
         'bă Anak), oei tơ tơring groi kông lăm char Juđa păng teh Jum dăr kơ pơlei, đei tơmăn
         'nhĕt. 12 Mă-lei mir păng lu pơlei iĕ tăp dăr kơ pơlei tih noh đe, ăn boih kơ Kalep kon drŏ-nglo
         Jêphunê jang sa. 13 Teh ăn kơ lu kon sâu Arôn 'bok soi tơm pơlei Hêbrôn, jing pơlei ôn kơ'nơp kơ lu bơngai
         mă pơlôch đe hơch 'bơm. Lipna; 14 Jatir păng pơlei Êthemôa. 15 Hôlôn păng Đêbir, 16 Ain Juta păng Bêt Sêmes păng teh jum dăr kơ pơlei, đei tơmăn 'nhĕt, đĭ-đăng tơsĭn
         tŏ pơlei đơ̆ng lăm 'bar adrĕch noh. 17 Iŏk dơ̆ng đơ̆ng adrĕch Bênjamin, đei pơlei, Gibeôn păng Gêba. 18 Anathôt păng Almôn; đei tơmăn 'nhĕt đĭ-đăng puăn tŏ pơlei, 19 Jô̆ akŭm đĭ-đăng lu pơlei kon sâu Arôn 'bok soi, mơjĭt-pêng tŏ pơlei păng teh jum
         dăr pơlei đei tơmăn 'nhĕt.20 Bĕ lu adrĕch Kôhat nai kon sâu bơngai Lêwi, đei hơdôm tŏ pơlei đe hlang lăng iŏk đơ̆ng
         lăm adrĕch Êphraim. 21 Lăm tơring groi kông Êphraim ăn lu sư pơlei Sichem, pơlei ôn kơ'nơp kơ lu bơngai pơlôch
         đe hơch 'bơm, Geser. 22 Kibsaim păng Bêt Hôrôn păng teh jum dăr pơlei, đei tơmăn 'nhĕt, đĭ-đăng puăn tŏ pơlei.
         23 Lu đe iŏk đơ̆ng adrĕch Đan, pơlei Êltêkê Gibêthôn, 24 Aijalôn Gat Rimôn păng teh jum dăr kơ pơlei đei tơmăn 'nhĕt, đĭ-đăng puăn tŏ pơlei.
         25 Păng iŏk đơ̆ng minh puăt adrĕch Manase, pơlei Tanak păng pơlei Gat Rimmôn păng teh
         jum dăr kơ pơlei đei tơmăn 'nhĕt, đĭ-đăng 'bar tŏ pơlei.26 Akŭm đĭ-đăng pơlei păng teh jum dăr kơ pơlei 'măn kơ lu adrĕch adrung kon sâu Kôhat
         nai, đei mơjĭt tŏ pơlei.27 Ăn kơ kon sâu Gersôn lu adrĕch adrung Lêwi, iŏk đơ̆ng minh puăt lăm adrĕch Manase,
         pơlei Gôlan lăm char Basan, jing pơlei ôn kơ'nơp kơ lu bơngai mă pơlôch đe hơch 'bơm
         pơlei Bestêra păng teh jum dăr kơ pơlei đei tơmăn 'nhĕt, đĭ-đăng 'bar tŏ pơlei. 28 Păng đei iŏk đơ̆ng adrĕch Isakar, pơlei Kisiôn păng Đabêrat 29 Jarmut păng Ên Ganim păng teh jum dăr kơ pơlei, đei tơmăn 'nhĕt đĭ-đăng puăn tŏ pơlei.
         30 Iŏk dơ̆ng đơ̆ng adrĕch Aser, pơlei Misal păng Apđôn. 31 Hêlkat păng Rêhôp păng teh jum dăr kơ pơlei đei tơmăn 'nhĕt, đĭ-đăng puăn tŏ pơlei.
         32 Păng kư̆m iŏk dơ̆ng đơ̆ng adrĕch Naptali, pơlei Kêđes lăm char Galilê, jing pơlei
         ôn kơ'nơp kơ bơngai bu mă pơlôch đe hơch 'bơm, pơlei Hamôt Đôr pơlei Kartan păng teh
         jum dăr kơ pơlei; đei tơmăn 'nhĕt, đĭ-đăng pêng tŏ pơlei. 33 Jô̆ akŭm đĭ-đăng pơlei ăn kơ adrĕch Gersôn, kiơ̆ kơ adrĕch adrung đei mơjĭt-pêng tŏ
         pơlei păng teh jum dăr pơlei, đei tơmăn 'nhĕt. 34 Kơ lu bơngai Lêwi mă oei đei, lu kon sâu adrĕch adrung Mêrani, đe ăn đơ̆ng adrĕch
         Sabulun, đei pơlei Jôknêam păng pơlei Karta. 35 Đima păng Nahalal păng teh jum dăr kơ pơlei đei tơmăn 'nhĕt, đĭ-đăng puăn tŏ pơlei,
         36 Đơ̆ng lăm adrĕch Rubên, iŏk pơlei Bêser păng Jahas 37 Kêđêmôt păng Mêphat păng teh jum dăr kơ pơlei; đei tơmăn 'nhĕt, đĭ-đăng puăn tŏ pơlei.
         38 Đei iŏk đơ̆ng adrĕch Gat, pơlei Ramôt lăm char Gileat, jing pơm pơlei ôn kơ'nơp kơ
         lu bơngai bu pơlôch đe hơch 'bơm, Mahanim 39 Hesbôn păng đei tơmăn 'nhĕt; Jaser păng teh jum dăr kơ pơlei đei tơmăn 'nhĕt, đĭ-đăng
         puăn tŏ pơlei. 40 Akŭm đĭ pơlei đei ăn kơ kon sâu Mêrari kiơ̆ kơ adrĕch adrung lu sư, noh lăm lu adrĕch
         adrung bơngai Lêwi mă oei đei, đei mơjĭt-'bar tŏ pơlei.41 Akŭm đĭ-đăng lu pơlei adrĕch bơngai Lêwi teh jang sa oei tŏk-bŏk kon pơlei Isơrael
         đei puăn-jĭt tơhngam tŏ pơlei păng teh jum dăr kơ pơlei, đei tơmăn 'nhĕt. 42 Rim pơlei noh đei teh jum dăr pơlei; đei tơmăn 'nhĕt, đĭ-đăng pơlei tih thoi ei ngăl.43 Thoi noh boih Kră Yang ăn kơ adrĕch Isơrael đĭ char mă Kră Yang pơkă boih kơ adrĕch
         adrung lu 'bok sư. Kon pơlei Isơrael iŏk klah asong bơ̆jang sa mir 'ba păng oei tơ
         lăm char noh.44 Thoi noh Kră Yang ăn tơdrong pơdơh, hiôk-hian kiơ̆ thoi Kră Yang đei pơkă pơkăm hăm
         'bok păng adrĕch adrung lu sư, ưh kơ đei lu ayăt ayơ mă gơh kĕ tơblah hăm lu sư. Kră
         Yang jao boih ăn đĭ-đăng lu ayăt lăm tơpang ti lu sư. 45 Lăm dôm nơ̆r 'lơ̆ng mă Kră Yang đei hlôi khan boih kơ adrĕch bơngai Isơrael, ưh kơ
         đei minh nơ̆r pơkă pơkăm ayơ mă khan ưh kơ jing đĭ-đăng đei pơsĭt ngăl.

Adrĕch adrung đơ̆ng gah hơlĕch wih brŏk221 Jôsuê krao adrĕch Rubên, adrĕch Gat păng minh puăt adrĕch Manase, 2 na khan: Lu iĕm đei pơm boih dôm tơdrong đơ̆ng Môis đĭch đam Kră Yang bơtho tơtă.
         Păng kư̆m chu kiơ̆ dôm nơ̆r inh tơtă pơkă kơ lu iĕm. 3 Đơ̆ng sơ̆ khơ̆ dang ei, lu iĕm ưh kơ đei lê̆ ôh 'nhŏng oh lu iĕm, mă-lei kư̆m oei
         pơm kiơ̆ dôm tơdrong jang đơ̆ng Kră Yang 'Bok Kei-Dei đei pơjao kơ lu iĕm. 4 Dang ei Kră Yang 'Bok Kei-Dei ăn boih kơ lu 'nhŏng oh iĕm pơdơh hiôk-hian kiơ̆ thoi
         nơ̆r Kră Yang đei pơkă boih, thoi noh wih brŏk bĕ tơ hnam tơ teh jang sa lăm char
         lu iĕm mă Môis đĭch đam Kră Yang hlôi ăn boih kơ lu iĕm gah hơlĕch kơ đak Krong Jôrđăn.
         5 Mă-lei athei kơchăng pơm kiơ̆ nơ̆r pơkă păng khôi juăt Môis đĭch đam Kră Yang bơtho
         pơkă boih kơ lu iĕm 'mêm bĕ kơ Kră Yang 'Bok Kei-Dei lu iĕm păng rok kiơ̆ trong Sư,
         wei răk nơ̆r Sư tơtă pơgơ̆p hăm Sư păng đĭ jơhngơ̆m đon bơ̆jang kơ Sư. 6 Jôsuê sơkat ăn pŭn hiôk kơ lu sư, na ăn kơ lu sư wih brŏk tơ anih hnam lu sư kơdih.7 Môis ăn boih kơ minh puăt adrĕch Manase, teh jang sa mir 'ba tơ char Basan; Jôsuê
         ăn kơ minh puăt adrĕch Manase nai teh jang sa tơ gah bơmơ̆t kơ đak Krong Jôrđăn, kơplah
         Jôsuê ăn kơ lu sư wih brŏk tơ anih hnam kơdih na kư̆m đei sơkat ăn tơdrong pŭn hiôk
         8 păng khan: “Lu iĕm wih brŏk tơ anih kơdih đei chĕp ba tơmam lơ, kon sem dơrong, hăm
         maih, hu, kong, bơsei păng ao, lơ tơpă athei klah asong ăn kơ 'nhŏng oh iĕm tơmam
         blah iŏk đơ̆ng lu ayăt kơ lu iĕm.”9 Thoi noh lu bơngai Rubên, bơngai Gat păng minh puăt kơ adrĕch Manase weh đơ̆ng kon
         pơlei Isơrael tơ Silô lăm char Kanaan, wih brŏk tơ char Gileat teh jang sa mir 'ba
         kơdih, mă lu sư đei blah iŏk boih kiơ̆ kơ nơ̆r Kră Yang pơkă ăn kơ Môis.10 Kơplah lu sư truh tơ pơlei Geliôt jê̆ Krong Jôrđăn lăm char Kanaan, lu bơngai Rubên,
         bơngai Gat păng minh puăt adrĕch Manase pơm chơnang soi tih tơ jê̆ đak Krong Jôrđăn;
         11 wă kon pơlei Isơrael kơtơ̆ng khan lu bơngai Rubên, bơngai Gat păng minh puăt adrĕch
         Manase, pơm chơnang soi tơ Krong Jôrđăn lăm char Kanaan lăm teh kon pơlei Isơrael
         gah bơmơ̆t, 12 đĭ-đăng khŭl akŭm kon pơlei Isơrael, đei akŭm băl tơ Silô pơđâu wă blah lu adrĕch
         'nâu.13 Thoi noh kon pơlei Isơrael wơh Phinêhas, kon drŏ-nglo 'Bok soi Êlêasar năm truh tơ
         adrĕch Rubên, adrĕch Gat păng minh puăt adrĕch Manase tơ char Gileat; 14 đei mơjĭt 'nu kră kơdră kiơ̆, lăm minh adrĕch minh 'nu lăm adrĕch Isơrael.15 Lăp lu sư năm truh tơ adrĕch Rubên, adrĕch Gat păng minh puăt adrĕch Manase lăm char
         Gileat, khan: 16 Đĭ-đăng tơpôl kon pơlei Kră Yang đei jet: Liơ na lu iĕm pơm glăi hăm Kră Yang 'Bok
         Kei-Dei Isơrael thoi noh? Yua kơ kiơ lu iĕm achăng lê̆ Kră Yang? Na pơm chơnang soi
         kơdih wă blah Kră Yang. 17 Tơdrong yoch Phêô pơm kơ kon pơlei Kră Yang lôch hơbuh truh dang ei lu bơ̆n tam mă
         pơm rơgoh 'lơ̆ng tơdrong noh ưh tam mah hă? 18 Na dang ei lu iĕm pơ̆n achăng lê̆ Kră Yang hă?Tơdah năr 'nâu lu iĕm hơyăt kơ Kră Yang, dơning Kră Yang gô hil mĭl kơ khŭl tơpôl
         Isơrael. 19 Tơdah teh lu iĕm iŏk kơnê̆ ưh kơ 'lơ̆ng, năm bĕ tơ teh Kră Yang đei pơkă ăn, pơm bơsŭn
         anih akŭm Kră Yang, na chĕng iŏk teh noh oei păng 'nĕ pơjing chơnang soi kơdih ayăt
         kơ Kră Yang 'Bok Kei-Dei lu bơ̆n. 20 Kơplah Akan kon drŏ-nglo Sêra, đei pơm yoch glăi kơ tơmam trŏ kơ pơrăm păng pơyơ̆r
         kơ Kră Yang na tơdrong truh đơ̆ng Kră Yang hil mĭl hăm trŏ 'bơm kơ tơpôl lăm Isơrael
         păng bơngai noh ưh kơ sĭ lôch hơdrô̆ yua kơ yoch sư kơdih!21 Na lu bơngai Rubên, bơngai Gat păng minh puăt bơngai Manase tơl lu kră kơdră adrĕch
         bơngai Isơrael: 22 Kră Yang 'Bok Kei-Dei oei Tih Hloh, Kră Yang 'Bok Kei-Dei Tih Hloh mơsêh mơyang băt
         tơdrong noh păng Isơrael gô băt! Tơdah 'nâu minh tơdrong blah păng ưh kơ chu kiơ̆
         nơ̆r Kră Yang noh lei dang ei apinh Kră Yang 'nĕ pă ăn lu nhôn arih. 23 Tơdah lu nhôn pơm chơnang soi kơdih wă weh đơ̆ng Kră Yang, đei pơyơ̆r tơmam soi 'buh,
         tơmam soi phe 'ba, pơyơ̆r tơmam soi 'blŏk bơnê hiôk-hian tơ noh, apinh Kră Yang sek
         tơlang kơ lu nhôn.24 Ưh! Lu nhôn đei đon pơm thoi noh yua kơ lu nhôn hli kon sâu lu 'nhŏng oh ning-mônh
         pơma khan kơ lu kon sâu nhôn lu iĕm đei kiơ hăm Kră Yang 'Bok Kei-Dei Isơrael? 25 Ơ kon sâu Rubên, kon sâu Gat, Kră Yang ăn đak Krong Jôrđăn găn hơdral lu iĕm; hăm
         lu nhôn lu iĕm ưh kơ đei kiơ hăm Kră Yang! Lei kon sâu lu iĕm gô pơm kơ kon sâu lu
         nhôn ưh pă hli yom kơ Kră Yang.26 Yua kơ noh lu nhôn khan: Lu bơ̆n athei pơm chơnang soi ưh kơ trŏ wă pơyơ̆r tơmam soi
         'buh dah pơyơ̆r tơmam soi nai. 27 Mă-lei chơnang soi âu boih gô pơm kơdranh tơ'bôh tŏk-bŏk lu nhôn păng 'nhŏng oh truh
         tơ kon sâu lu bơ̆n, lu nhôn gô kơkuh kơ Kră Yang tơ Hnam 'Lơ̆ng Rơgoh Sư. Hăm tơmam
         soi 'buh păng Tơmam soi 'blŏk bơnê hiôk-hian. Đơ̆ng âu tơ anăp, lu kon sâu 'nhŏng
         oh ưh pă pơma khan kơ lu kon sâu lu nhôn: Lu iĕm ưh kơ đei kiơ lăm Kră Yang ôh!28 Păng lu nhôn đei khan: Dah layơ lu sư khan kơ lu bơ̆n, dah kơ adrĕch lu bơ̆n, thoi
         noh lu bơ̆n gô tơl: Lu iĕm lăng rup chơnang soi âu trŏ chơnang soi Kră Yang, mă 'bok
         lu bơ̆n đei pơm sơ̆, chơnang soi 'nâu ưh kơ trŏ wă pơyơ̆r tơmam soi 'buh dah pơyơ̆r
         tơmam soi nai, mă-lei pơm tơdra tơbăt tŏk-bŏk lu nhôn păng lu iĕm!29 Dang ei lu nhôn ưh kơ đei layơ ayăt kơ Kră Yang păng ưh achăng lê̆ Kră Yang, na khan
         pơm chơnang soi plơ̆ng pha kơ chơnang soi Kră Yang 'Bok Kei-Dei lu bơ̆n, dan 'bơ̆t
         anăp bơsŭn anih akŭm wă pơyơ̆r tơmam soi 'buh, tơmam soi phe 'ba păng lu tơmam soi
         nai.30 Kơplah 'bok soi Phinêhas păng lu kră pơgơ̆r lăm khŭl tơpôl, wă khan lu kră Yŏng kơdră
         kon pơlei bơngai Isơrael mơ̆ng nơ̆r bơngai Rubên, bơngai Gat păng minh puăt bơngai
         Manase pơma lu sư lăp đon. 31 Thoi noh Phinêhas, kon drŏ-nglo 'bok soi Êlêasar, pơma khan hăm lu bơngai Rubên, bơngai
         Gat păng lu bơngai Manase: Năr âu lu bơ̆n băt boih Kră Yang oei hơdai hăm lu bơ̆n,
         yua kơ lu tơdrong lu iĕm ưh kơ pơm yoch hăm Kră Yang; dang ei lu iĕm pơklaih kon pơlei
         Isơrael đơ̆ng tơpang ti Kră Yang.32 Phinêhas, kon drŏ-nglo 'bok soi Êlêasar, hăm lu kră pơgơ̆r kon pơlei tơklah đơ̆ng
         bơngai Rubên, bơngai Gat tơ char Gileat, wih brŏk tơ Kanaan; păng roi kơ kon pơlei
         Isơrael tơdrong noh. 33 Lu kon pơlei Isơrael hiôk kơtơ̆ng tơdrong âu lu sư bơnê kơ Kră Yang 'Bok Kei-Dei,
         lu sư ưh pă pơma 'bơm kơ tơblah hăm pơrăm lu bơngai Rubên păng bơngai Gat, dơ̆ng.
         34 Thoi noh lu bơngai Rubên păng bơngai Gat anăn chơnang soi noh Êt wă khan tơbăt pơsĭt
         tŏk-bŏk lu bơ̆n noh Kră Yang 'Bok Kei-Dei tơpă.

Jôsuê wă tơklah đơ̆ng lu kră pơgơ̆r231 Đunh tơpă đơ̆ng rŏng kơ Kră Yang ăn kơ lu bơngai Isơrael pơdơh hiôk-hian lu ayăt tăp
         dăr ưh pă đei tơblah păng Jôsuê đĭ kră, arih sot sơnăm đĭ lơ boih. 2 Jôsuê krao akŭm đĭ-đăng lu kră pơlei Isơrael, lu kră pơgơ̆r, lu kră sek tơlang păng
         lu yŏng pơgơ̆r linh na khan: Inh đĭ kră boih, arih sot, sơnăm đĭ lơ. 3 Lu iĕm 'bôh boih tôm tơdrong Kră Yang 'Bok Kei-Dei lu iĕm hlôi pơm kơ adrĕch adrung
         âu yua kơ lu iĕm; kơdih akâu Kră Yang 'Bok Kei-Dei lu iĕm hlôi tơblah ăn kơ lu iĕm.
         4 Athei 'blŏk bĕ kơ inh đei hlang klah asong ăn kơ lu iĕm teh jang sa mir 'ba kơ rim
         adrĕch adrung lu iĕm, teh đak mă ưh tam mă đei blah iŏk. Teh đak mă inh đei blah iŏk
         boih, iŏk đơ̆ng đak Krong Jôrđăn truh tơ đak Dơsĭ Tih, gah măt 'năr mơ̆t. 5 Kơdih kâu Kră Yang 'Bok Kei-Dei lu iĕm gô puh păng tơweh đĭ kon pơlei noh đơ̆ng anăp
         lu iĕm păng lu iĕm gô iŏk char noh, trŏ thoi Kră Yang 'Bok Kei-Dei lu iĕm đei pơkă
         ăn kơ lu iĕm.6 Thoi noh athei chơ̆n jơhngơ̆m kơjăp păng pơm kiơ̆ mă pơ'lơ̆ng wei răk dôm tơdrong
         đei chih lăm sơ̆p hla bơar khôi juăt Môis boih, 'nĕ pă weh tơ 'ma dah tơ 'ngiĕo. 7 Lê̆ kơ mơ̆t hơdai hăm lu adrĕch adrung âu, mă oei oei hơdai hăm lu iĕm, lê̆ kơ pao
         anăn yang lu sư păng lê̆ kơ yua anăn yang lu sư pơkă pơkăm lê̆ kơ bơ̆jang păng lê̆
         kơ drap kơkuh kơ yang noh. 8 Mă-lei iĕm athei tơ'bưh 'mêm kơ Kră Yang 'Bok Kei-Dei lu iĕm, trŏ thoi lu iĕm đei
         pơm boih đơ̆ng sơ̆ khơ̆ năr 'nâu.9 Yua kơ Kră Yang hlôi đei puh tơweh boih 'bơ̆t anăp lu iĕm adrĕch adrung tih pran păng
         truh tơ dang ei ưh kơ đei bu kĕ dơ̆ng tơblah 'bơ̆t anăp lu iĕm. 10 Minh 'nu lăm lu iĕm gơh pơpuh rơbâu 'nu ayăt; yua kơ Kră Yang 'Bok Kei-Dei lu iĕm
         tơblah ăn kơ lu iĕm, thoi Sư đei pơkă boih. 11 Mă-lei athei kơchăng hơđơ̆ng iŏk đon băt 'mêm kơ Kră Yang 'Bok Kei-Dei lu iĕm.12 Mă-lei tơdah lu iĕm wơ̆t hơlơ̆k oei pơgơ̆p hăm lu adrĕch adrung mă oei đei 'nâu păng
         lu iĕm pơm pô̆ 'băn tơăn băl kon hăm lu sư, dah lu iĕm mơ̆t hơdai hăm lu sư, 13 lei iĕm athei băt Kră Yang 'Bok Kei-Dei lu iĕm ưh pă puh tơweh lu adrĕch adrung âu
         đơ̆ng anăp lu iĕm dơ̆ng, Lei lu sư gô thoi hơnhuăl păng hơđong hơ'năk kơ lu iĕm, pơm
         tơnguĕt teh kơdŭ rŏng, pơm thoi hrŏng jơla trŏ măt, dĭng truh tơ lu iĕm lôch răm đĭ-đăng
         đơ̆ng char 'lơ̆ng rŏ mă Kră Yang 'Bok Kei-Dei hlôi ăn kơ lu iĕm.14 Âu, dang ei inh wă năm kiơ̆ boih trong mă đĭ-đăng kơ kon bơngai năm; lu iĕm băt boih
         đĭ lăm jơhngơ̆m klơm klak kơ nơ̆r 'lơ̆ng mă Kră Yang 'Bok Kei-Dei đei pơkă khan kơ
         lu iĕm, ưh kơ đei minh nơ̆r ayơ glăi, đĭ-đăng gô pơsĭt trŏ ngăl; ưh kơ đei minh nơ̆r
         ayơ hiong. 15 Mă-lei tơdah nơ̆r pơkă 'lơ̆ng mă Kră Yang 'Bok Kei-Dei lu iĕm đei pơsĭt ăn kơ lu iĕm
         thoi yơ boih, na Kră Yang kư̆m pơsĭt lu nơ̆r Sư wă tơhli pơrăm lu iĕm thoi noh, dĭng
         truh tơ Sư pơlôch pơrăm lu iĕm đĭ đơ̆ng dêh char 'lơ̆ng rŏ mă Kră Yang đei ăn kơ lu
         iĕm. 16 Tơdah lu iĕm sơngah kơ tơdrong pơgơ̆p Kră Yang 'Bok Kei-Dei lu iĕm, đei hlôi bơtho
         pơkă, na lu iĕm achăng lê̆ Kră Yang, chă bơ̆jang awih awăn păng drap kơkuh kơ lu yang
         nai, lei tơdrong Kră Yang hil mĭl tih gô truh tơ lu iĕm, na lu iĕm gô lôch hiong răm
         đĭ đơ̆ng char 'lơ̆ng rŏ mă Kră Yang đei ăn boih.

Tơ Sichem tơ'blŏk dơ̆ng tơdrong pơgơ̆p241 Jôsuê krao akŭm đĭ adrĕch adrung Isơrael tơ Sichem. Sư krao akŭm đĭ lu kră pơgơ̆r,
         lu kră sek tơlang păng lu yŏng pơgơ̆r linh; lu sư akŭm đĭ 'bơ̆t anăp Kră Yang 'Bok
         Kei-Dei.2 Jôsuê khan hăm đĭ-đăng kon pơlei: “Kră Yang 'Bok Kei-Dei Isơrael đei khan: ‘'Bok iĕm
         sơ̆ noh Tharê 'bă kơ Abraham păng Nakô, oei gah to Krong Tih păng bơ̆jang kơkuh kơ
         lu yang nai. 3 Mă-lei inh rơih iŏk Abraham 'bok lu iĕm lĕch đơ̆ng gah to Krong Tih păng chông ba
         sư năm jơ̆p-jang kơ dêh Kanaan, ăn kơ sư Isăk păng ăn kơ adrĕch adrung sư chek lar
         lơ. 4 Inh ăn Jakôp păng Êsâu kơ Isăk, ăn kông Sêir kơ Êsâu bơ̆jang sa mir 'ba, gah Jakôp
         hăm lu kon sư jur oei tơ char Êyiptơ.5 Đơ̆ng noh, Inh wơh Môis hăm Arôn yua tơdrong mơsêh wă pơrăm tơ lăm char Êyiptơ; na
         Inh 'ba lu iĕm lĕch đơ̆ng noh. 6 Kơplah Inh chông ba tơlĕch lu 'bok yă lu iĕm đơ̆ng char Êyiptơ, lu sư năm truh tơ
         đak dơsĭ lu bơngai Êyiptơ druh 'moi 'bok yă lu iĕm hăm lu linh gre aseh, lu linh jơ̆ng
         hoh truh tơ đak Dơsĭ 'Brê. 7 Mă-lei, 'bok yă lu iĕm krao apinh Kră Yang dŏng, Kră Yang ăn đei măng mu lăm lu kon
         pơlei Êyiptơ hăm lu iĕm, Kră Yang ăn đak dơsĭ lơ̆p bơngai Êyiptơ păng măt lu iĕm 'bôh
         boih Inh pơm kơ lu bơngai Êyiptơ. Păng lu iĕm mă oei arih đunh tơ lăm char glă.8 Inh chông lu iĕm mơ̆t lăm char kon pơlei Amôrit oei gah hơlĕch kơ đak Krong Jôrđăn;
         lu sư tơblah hăm lu iĕm mă-lei. Inh jao lu sư lăm tơpang ti lu iĕm inh pơlôch lu sư
         'bơ̆t anăp lu iĕm na lu iĕm blah iŏk teh đak lu sư. 9 Kơplah Balak kon drŏ-nglo Sêpbô pơtao Môap iung tơblah hăm kon pơlei Isơrael, wơh
         Balaam, kon drŏ-nglo Bêôr, wă kơ hiap lu iĕm. 10 Mă-lei inh ưh kơ wă mơ̆ng Balaam; thoi noh sư jing tă tơ sơkat ăn pŭn hiôk kơ lu iĕm
         păng Inh dŏng pơklaih lu iĕm đơ̆ng tơpang ti Balak.11 Na lu iĕm tŏk kơ đak Krong Jôrđăn truh tơ pơlei Jêrikô, lu kon pơlei bơngai Jêrikô
         wă blah lu iĕm kư̆m thoi kon pơlei Amôrit, kon pơlei Pêrêsit kon pơlei Kanaan, kon
         pơlei Hêtit, kon pơlei Girgasit, kon pơlei Hêwit păng kon pơlei Jêbus, mă-lei Inh
         jao lu sư lăm tơpang ti lu iĕm. 12 Inh wơh lu ong druh lu sư 'bơ̆t anăp lu iĕm, thoi druh 'bar 'nu pơtao kon pơlei Amôrit,
         thoi noh lu iĕm ưh pă kăl yua đao gưm hră đơ̆ng. 13 Inh ăn kơ lu iĕm teh đak mă lu iĕm ưh kơ ngĕ choh gleh hrat păng pơlei tih lu iĕm
         ưh kơ ngĕ kơ man pơjing păng lu iĕm iŏk oei tơ noh đĕch; lu pơgar hơmu hăm plei 'long
         ôliwơ lu iĕm yua pơm tơmam sa, lu iĕm kư̆m ưh kơ đei pơtăm.’14 Thoi noh dang ei, athei chu yom bĕ kơ Kră Yang păng pơm kiơ̆ kơ Sư hăm đĭ jơhngơ̆m
         păng tơnăp, hŭt lê̆ bĕ lu yang mă 'bok lu iĕm kơkuh tơ gah hơlĕch kơ đak Krong Tih
         păng tơ lăm char Êyiptơ; athei chu yom bĕ kơ Kră Yang. 15 Tơdah lu iĕm ưh kơ wă chu yom ôh kơ Kră Yang, lei dang ei athei rơih iŏk bĕ kơdih
         lu iĕm wă kơkuh kơ bu, kơ lu yang mă lu 'bok yă lu iĕm kơkuh tơ gah hơlĕch kơ đak
         Krong Tih dah lu yang kon pơlei Amôrit lăm char lu sư; mă lu iĕm oei âu Mă-lei gah
         inh păng hnam inh gô chu yom păng pơm kiơ̆ kơ Kră Yang.”16 Mă-lei kon pơlei tă kơ tơl: “Lu nhôn pơkă ưh kơ wă weh achăng Kră Yang păng kư̆m ưh
         kơ wă kơkuh kơ yang nai ôh. 17 Yua kơ Kră Yang jing 'Bok Kei-Dei lu nhôn; Sư boih chông ba lu nhôn păng 'bok yă lu
         nhôn lĕch klaih rơngei đơ̆ng char Êyiptơ, klaih rơngei đơ̆ng pơm đĭch; Sư đei pơm
         mơsêh hlĭch 'bơ̆t anăp lu nhôn păng tơgŭm lu nhôn, mă tơ rok trong nhôn yak, mă hăm
         lăm kon pơlei nai huay kơ đei pơrăm lu nhôn. 18 Kră Yang đei pơpuh tơweh boih 'bơ̆t anăp lu nhôn lu adrĕch adrung, kon pơlei Amôrit
         mă oei lăm char 'nâu lu nhôn wă chu yom kơ Kră Yang, yua kơ Sư boih Kră Yang 'Bok
         Kei-Dei lu nhôn.”19 Jôsuê khan kơ kon pơlei: “Lu iĕm ưh kơ kĕ ôh wă chu yom kơ Kră Yang, yua kơ Sư Kră
         Yang 'Bok Kei-Dei 'lơ̆ng rơgoh, Kră Yang 'Bok Kei-Dei băt kơ gar. Sư ưh kơ lê̆ ôh
         tơdrong lu iĕm pơm kơnê̆ păng tơdrong yoch lu iĕm. 20 Tơdah lu iĕm achăng lê̆ Kră Yang, na kơkuh kơ yang tơmoi, kơplah noh Sư gô wih pơlôch
         pơrăm pơgoh lu iĕm, đang kơ Sư pơm 'lơ̆ng boih kơ lu iĕm đei truh tơ năr 'nâu.”21 Mă-lei kon pơlei oei khan kơ Jôsuê: Ưh ôh, lu nhôn gô chu yom kơ Kră Yang.22 Kơplah noh, Jôsuê khan hăm kon pơlei: Lu iĕm pơm kơdranh kơdih lu iĕm khan lu iĕm
         hlôi rơih iŏk boih Kră Yang wă chu yom kơ Sư. Kon pơlei tơl: Ơ, Lu nhôn pơm kơdranh
         tơdrong noh. 23 Jôsuê khan dơ̆ng: Thoi noh, dang ei, athei hŭt lê̆ bĕ yang tơmoi đơ̆ng lăm lu iĕm,
         athei đei jơhngơ̆m chu brŏk tơ Kră Yang 'Bok Kei-Dei Isơrael.24 Kon pơlei tơl Jôsuê: Lu nhôn gô chu yom kơ Kră Yang 'Bok Kei-Dei lu nhôn păng pơm
         kiơ̆ nơ̆r Sư.25 Lăm năr noh Jôsuê tơ'blŏk ăn tơdrong pơgơ̆p kơ kon pơlei păng tơbăt ăn kơ lu sư khôi
         juăt păng nơ̆r tơtă tơ pơlei Sichem. 26 Jôsuê chih đĭ dôm nơ̆r noh lăm sơ̆p hla bơar khôi juăt 'Bok Kei-Dei. Đơ̆ng noh, sư
         iŏk minh pôm tơmo tih pơdơ̆ng 'bơ̆t ala tơm 'long kôih jê̆ anih rơgoh Kră Yang.27 Na Jôsuê pơma khan hăm đĭ-đăng kon pơlei: To, tơmo âu wă yua pơm kơdranh kơ lu bơ̆n;
         yua kơ sư đei kơtơ̆ng boih dôm nơ̆r Kră Yang đei khan kơ lu bơ̆n, sư gô pơm kơdranh
         plơ̆ ăn kơ lu iĕm, dah lu iĕm hơlĕnh ưh kơ chu Kră Yang 'Bok Kei-Dei lu iĕm.28 Jôsuê ăn kơ kon pơlei wih, bu bu kư̆m wih brŏk jang sa mir 'ba kơdih.Jôsuê păng Êlêasar lôch29 Đơ̆ng rŏng kơ lu tơdrong noh, Jôsuê kon drŏ-nglo Nun, đĭch đam Kră Yang, lôch, sư
         arih đei minh-hrĕng mơjĭt sơnăm. 30 Đe 'bŭ sư tơ teh đei hlang iŏk kơ sư kơdih tơ pơlei Timnat Sêra tơ tơring groi kông
         Êphraim, gah yă-nơ̆m kơ kông Gaas. 31 Lu kon pơlei Isơrael chu yom kơ Kră Yang đĭ lăm chăl arih Jôsuê păng đĭ lăm chăl lu
         kră arih sot hloh kơ Jôsuê, lu bơngai mă đei 'bôh păng băt tôm tơdrong Kră Yang đei
         pơm boih lăm lu kon pơlei Isơrael.32 Kơting Jôsep mă kon pơlei Isơrael iŏk chĕp ba đơ̆ng char Êyiptơ, 'bŭ tơ pơlei Sichem,
         lăm teh mă Jakôp răt đơ̆ng kon drŏ-nglo Hamôr, 'bă kơ Pơlei Sichem, minh-hrĕng tơpei
         jên hu;a kon sâu Jôsep đei teh noh jing teh jang sa mir 'ba lu sư.33 Êlêasar, kon drŏ-nglo Arôn, kư̆m lôch, đe 'bŭ sư tơ Gibêah pơlei mă Phinêhas, kon
         drŏ-nglo sư, teh noh đe ăn kơ sư tơ tơring groi kông Êphraim.Lu 'Bok Sek TơlangSƠ̆P HLA BƠARLU 'BOK SEK TƠLANGBơngai chihRŏ lăng SamuelChih layơSơ̆p 'nâu boih sơ̆p hơ'mon kon pơlei Isơrael wei răk đơ̆ng kơplah sơnăm 1375-1050
         A.K.Đei chih roi kơ lu bơngaiÔtniêl, Êhut, Đêbôra, Giđêôn, Abimêlek, Jeptha, Samsơn, Đelila.Sơ̆p 'nâu đei 21 chăl păng 618 trong.Roi tơbătSơ̆p hla bơar 'Bok Sek Tơlang chih roi dôm tơdrong gah bơngai Isơrael lăm kơplah lu
         sư mơ̆t blah iŏk char Kanaan dĭng truh tơ lu sư pơjing teh đak kiơ̆ kơ yŏng linh pơgơ̆r.
         Đei lơ lu kră pơgơ̆r dah lu bơngai nuih kơtang đei chih răk lăm chăl 'nâu tă kơ lu
         bơngai yŏng pơgơ̆r linh lơ hloh kơ lu 'bok sek tơlang mă đei gơh kĕ wei-lăng pơgơ̆r.
         'Bok sek tơlang mă đei pơyom lăm kơplah chăl 'nâu noh bre 'bok Giđêôn păng Samsơn.
         'Bai hŏk mă kăl dêh lăm sơ̆p hla bơar 'Bok sek tơlang noh hiong dah oei oei lu adrĕch
         bơngai Isơrael kiơ̆ mơ̆ng kơ lu sư chu kiơ̆ Kră Yang 'Bok Kei-Dei dah ưh. Lu sư ling-lang
         ưh kơchu kơ Kră Yang lei na lu sư đei tơdrong răm truh gleh. Mă khan kơplah đei tơdrong
         truh răm. Mă-lei dah kon pơlei băt tơbral wih brŏk tơ Kră Yang 'Bok Kei-Dei lu sư.
         Kră Yang 'Bok Kei-Dei ling-lang dŏng pơklaih lu sư.Kơ̆l tơm1. Dôm tơdrong truh păng truh tơ Jôsuê lôch 1;1-2:102. Lu 'Bok sek tơlang bơngai Isơrael 2:11-16:31Dôm lu tơdrong truh nai 17:1-21:25

Kon pơlei Isơrael blah iŏk dêh char 'nao lăm char Kanaan11 Đơ̆ng rŏng kơ Jôsuê lôch, kon pơlei Isơrael krao apinh Kră Yang khan: Bơngai bu lăm
         lu nhôn athei năm blah păng kon pơlei Kanaan adrol?2 Kră Yang tơl: Lu bơngai Juđa iĕm boih athei năm adrol; to Inh pơjao boih, dêh char
         lăm ti lu sư.3 Bơngai Juđa pơma dơnuh hăm bơngai Simêôn, 'nhŏng oh lu sư, sư khan: Bĕ bơ̆n năm hơdai
         nhôn tơ teh đei hlang lăng trŏ kơ nhôn boih, na lu bơ̆n gô blah kon pơlei Kanaan;
         đơ̆ng noh nhôn gô năm hơdai lu 'nhŏng oh truh tơ dêh char mă đei hlang lăng boih trŏ
         kơ 'nhŏng oh. Bơngai Simêôn năm hơdai hăm lu sư.4 Thoi noh lu bơngai Juđa năm, Kră Yang jao kon pơlei Kanaan păng kon pơlei Phêrêsit
         lăm ti lu sư; tơ Bêsek sư blah pơlôch mơjĭt-rơbâu 'nu bơngai. 5 Tơ Bêsek kư̆m đei tơ'bơ̆p Ađôni Bêsek, na blah lu sư, păng kon pơlei Kanaan păng kon
         pơlei Phêrsit. 6 Ađôni Bêsek kơdâu ôn mă-lei lu sư druh 'moi đei rôp sư chơ̆ng lê̆ hơnglâu yŏng ti
         păng hơnglâu yŏng jơ̆ng sư.7 Kơplah noh Ađôni Bêsek khan: Sơ̆ đei tơpơh-jĭt 'nu pơtao đe chơ̆ng hơnglâu yŏng ti
         păng hơnglâu Yŏng jơ̆ng boih, lu sư chă dônh sa tơmam sa huŏng ala kơ 'bang inh. Tơdrong
         mă đêl inh pơm Kră Yang 'Bok Kei-Dei pơm tơwih kơ inh. Lu sư chông ba sư truh tơ pơlei
         Jêrusalem păng sư lôch tơ noh.8 Bơngai Juđa blah iŏk pơlei Jêrusalem; lu sư yua đao pơlôch kon pơlei păng klơ̆m ŭnh
         soh pơlei.9 Đơ̆ng noh lu bơngai Juđa jur năm blah kon pơlei Kanaan mă oei tơ kơpal groi kông,
         tơ gah gơal păng tơ anih dơhnă; 10 Đơ̆ng noh lu sư blah kon pơlei Kanaan oei tơ Hêbrôna păng blah Sêsai, Ahiman, hăm
         Tanmai.11 Đơ̆ng noh bơngai Juđa năm blah kon pơlei oei tơ pơlei Đêbir.b 12 Kalep khan: Bu năm blah iŏk đei Kirat Sêpher, na gô ăn sư oei kơ kon adruh inh Aksa.
         13 Kơplah noh, Ôtniêl kon tơdăm Kêna, oh Kalep blah iŏk pơlei noh na Kalep iŏk kon adruh
         sư anăn Aksa pơm akăn Ôtniêl.14 Wă sư brŏk tơ Ôtniêl boih sư athei klo sư apinh đơ̆ng 'bă sư minh hlak chŭn đei tu
         đak. Adruh ei 'nao jur đơ̆ng aseh na Kalep jet: Kon wă kơ kiơ? 15 Kon sư tơl: Apinh ih ăn kơ inh tơdrong pŭn hiôk. Yua kơ 'Bă ăn boih teh gah gơal,
         ưh kơ đei đak, apinh ih kư̆m ăn dơ̆ng kơ inh teh đei tu đak. Na Kalep ăn kơ kon sư
         teh đei 'bar 'bôt tu đak tơ gah kơpơ̆ng păng tơ gah ala. 16 Bơngai Kênit 'noh kon sâu tơnei 'bok Môis đơ̆ng pơlei 'Long gol năm tŏk hăm kon sâu
         Juđa, truh tơ anih glă char Juđa, tơ gah gơal Arat păng pơm anih oei tŏk-bŏk kon pơlei
         pơla.17 Kơplah ei, lu bơngai Juđa năm hơdai hăm 'nhŏng oh sư kơdih, bơngai Simêôn, mă blah
         kon pơlei Kanaan oei tơ pơlei Sêphat, pơrăm đĭ pơlei ei; đơ̆ng noh đe krao anăn pơlei
         noh Horma. 18 Bơngai Juđa kư̆m blah iŏk pơlei Gasa hăm anih teh mă sư pơgơ̆r pơlei Askalon hăm anih
         teh mă sư pơgơ̆r păng pơlei Ekrôn hăm anih teh mă sư pơgơ̆r. 19 Kră Yang oei hơdai hăm bơngai Juđê na bơngai Juđê gơh iŏk oei tơ lu pơlei kơpal groi
         kông, mă-lei lu kon pơlei oei tơ lăm thŭng lu sư ưh kơ gơh pơpuh ôh, yua kơ lu đe
         ei đei gre aseh pơm păng bơsei. 20 Kiơ̆ kơ Môis athei, lu sư jao pơlei Hêbrôn ăn kơ Kalep. Kalep pơpuh tơweh pêng 'nu
         kon drŏ-nglo Anak lĕch đơ̆ng pơlei ei.21 Mă-lei kon sâu Bênjamin ưh kơ gơh puh lê̆ kon pơlei Jêbus đơ̆ng pơlei Jêrusalem, na
         kon pơlei Jêbus oei oei hơdai kon sâu Bênjamin dĭng truh tơ dang ei.22 Na adrĕch adrung Jôsep kư̆m tŏk blah pơlei Bethel păng Kră Yang oei hơdai lu sư. 23 Lu sư wơh bơngai năm chop lăng adrol kơ năm blah tơ Bethel;c anăn pơlei 'nâu adrol
         sơ̆ đe krao Lus. 24 Lu bơngai năm lăng adrol 'bôh minh 'nu lĕch đơ̆ng pơlei, na lu sư khan kơ bơngai ei:
         Apinh ih tơ'bôh ăn kơ nhôn trong ayơ gơh mơ̆t tơ pơlei na lu nhôn gô mơnat kơ ih.
         25 Na bơngai ei tơ'bôh ăn kơ lu sư trong gơh mơ̆t tơ lăm pơlei. Lu sư iŏk đao hơlă pơlôch
         lu bơngai lăm pơlei 'nei; mă-lei lu sư lê̆ bơngai noh păng đĭ hnam dơnŏ sư oei arih
         26 Thoi noh lu bơngai noh năm mơ̆t tơ dêh char Hêtit, pơm pơlei oei tơ noh na sư anăn
         pơlei ei Lus, đe oei krao anăn ei truh tơ dang ei.27 Bơngai Manase ưh kơ gơh puh lê̆ lu kon pơlei oei tơ Bêt Sêan păng pơlei oei jum dăr
         ưh kơ tam, kon pơlei oei tơ Tanak păng lu pơlei jum dăr kơ sư kư̆m ưh kơ tam, lu kon
         pơlei oei tơ Đôr păng pơlei oei jum dăr kơ sư, kon pơlei oei tơ Iblêam păng pơlei
         jum dăr kơ sư, pơlei oei tơ Mêgiđô păng rim pơlei mă sư pơgơ̆r, na sư kư̆m ưh kơ gơh
         pơpuh lê̆ tơ nai, yua kơ đei lu kon pơlei Kanaan oei tơ lăm lu pơlei ei.28 Dĭng khŭl bơngai Isơrael pran boih, na rôp kon pơlei Kanaan pơgŏ lu sư jang pơmat-tat,
         mă-lei ưh kơ đei layơ gơh pơpuh đĭ lu sư năm tơ nai.29 Bơngai Êphraim kư̆m ưh kơ gơh pơpuh tơweh kon pơlei Kanaan oei tơ Geser thoi noh lu
         kon pơlei Kanaan oei oei hơdai hăm bơngai Êphraim. 30 Bơngai Sebulun kư̆m ưh kơ gơh pơpuh tơweh kon pơlei oei tơ Kitrôn, dah kon pơlei oei
         tơ Nahalô, bơngai Kanaan oei hơdai hăm bơngai Sabulun, mă-lei pơgŏ athei lu sư jang
         pơmat-tat. 31 Bơngai Aser kư̆m ưh kơ gơh pơpuh tơweh kon pơlei oei tơ Akô, dah kon pơlei oei tơ
         Siđôn, kon pơlei oei tơ Ahlap, kon pơlei oei tơ Aksip, kon pơlei oei tơ Helba, kon
         pơlei oei tơ Aphik dah kon pơlei oei tơ Rêhôp. 32 Thoi noh bơngai Aser pơjing tơdrong jang sa lu sư tŏk-bŏk lăm kon pơlei Kanaan mă
         oei tơ noh yua kơ bơngai Aser ưh kơ gơh pơpuh tơweh lu sư năm tơ nai.33 Bơngai Neptali ưh kơ gơh pơpuh tơweh kon pơlei oei tơ Bêt Sêmes păng kon pơlei oei
         tơ Bêt Hanat; na lu sư oei tŏk-bŏk lăm kon pơlei Kanaan mă-lei kon pơlei Bêt Sêmê
         păng kon pơlei Bêt Anat lu bơngai Neptali pơgŏ athei lu sư jang pơmat-tat. 34 Kon pơlei Amôrit pơpôi pơpuh lu bơngai Đan oei tơ kơpal groi kông, ưh kơ ăn lu sư
         jur oei tơ thŭng. 35 Kon pơlei Amôrit kư̆m oei tơ kông Hares, Aijalôn păng Salbim; mă-lei adrĕch adrung
         Jôsep sư pran na lu sư athei bơngai Amôrit jang kơ lu sư gleh pơmat. 36 Anih teh kon pơlei Amôrit iŏk đơ̆ng kuĕl Akrabim, păng đơ̆ng Sêla truh tơ ti ti.

Linh jang 'lơ̆ng 'Bok Kei-Dei jur tơ Bôkim21 Linh jang 'lơ̆ng Kră Yang năm tŏk đơ̆ng pơlei Gilgal truh tơ Bôkim păng khan thoi
         âu: Inh chông ba lu iĕm hlôi đơ̆ng dêh Êyiptơ boih, ba iĕm mơ̆t tơ dêh char mă Inh
         đei pơkă hăm 'bok yă wă ăn kơ adrĕch adrung lu sư. Inh đei khan kơ iĕm. ‘Inh ưh kơ
         đei layơ hŭt lê̆ dôm tơdrong mă Inh pơkă hăm lu iĕm; 2 Mă gah lu iĕm, 'nĕ kơ pơgơ̆p băl hăm lu bơngai mă oei tơ char âu; iĕm athei pơrăm
         lê̆ lu rup yang lu sư.’ Mă-lei iĕm ưh kơ mơ̆ng nơ̆r Inh khan. Yua kơ kiơ lu iĕm pơm
         tơdrong noh? 3 Na kư̆m thoi Inh đei khan boih, Inh ưh kơ đei pơpuh tơweh kon pơlei noh ataih kơ lu
         iĕm, lu sư gô oei jê̆ lu iĕm păng tơdrong lu sư pơm yang nhen thoi poh-'năk wă đăk
         kơ lu iĕm. 4 Lăp linh jang 'lơ̆ng Kră Yang pơma kơ kon pơlei Isơrael tôch boih, na lu kon pơlei
         pơla nhơ̆m ôr. 5 Lu sư krao anăn anih noh Bôkim wă khan lu bơngai nhơ̆m păng pơyơ̆r kơ Kră Yang tơmam
         soi tơ anih noh.6 Đơ̆ng rŏng kơ Jôsuê ăn kơ kon pơlei brŏk, na đĭ rim 'nu bơngai Isơrael, năm iŏk dêh
         mă đei hlang lăng trŏ kơ sư. 7 Kon pơlei pơla chu yom kơ Kră Yang ling-lang truh tơ Jôsuê păng bơngai đe kră arih
         đunh hloh kơ Jôsuê lôch, noh lu bơngai mă 'bôh tơdrong jang mơsêh tih dêh mă đêl Kră
         Yang pơm boih yua kơ lu bơngai Isơrael. 8 Jôsuê kon drŏ-nglo Nun đĭch đam Kră Yang lôch, sư arih đei minh-hrĕng mơjĭt sơnăm;
         9 đe 'bŭ sư lăm teh hnam sư kơdih tơ Timnat Hêres kơpal groi kông Êphraim gah yă-nơ̆m
         kơ kông Gaas.10 Đĭ-đăng jơhnơr ei lĕch kiơ̆ yă 'bok lu sư; na đei minh jơhnơr nai iung dơ̆ng mă ưh
         kơ băt kơ Kră Yang păng kư̆m ưh kơ 'bôh dôm tơdrong mơsêh Kră Yang đei pơm yua kơ
         lu bơngai Isơrael. 11 Kơplah noh lu bơngai Isơrael pơm kơnê̆ 'bơ̆t anăp Kră Yang, kơkuh kơ lu rup yang Baal
         12 Hŭt lê̆ Kră Yang 'Bok Kei-Dei 'bok yă lu sư, Tơ'ngla mă chông lu sư lĕch đơ̆ng dêh
         Êyiptơ. Lu sư lui kiơ̆ kơ yang nai đơ̆ng lu adrĕch adrung jum dăr kơ lu sư, drap kơkuh
         kơ lu yang noh păng pơm kơ Kră Yang hil blĕk kơ lu sư. 13 Thoi noh lu sư lê̆ Kră Yang drap kơkuh kơ yang Baal păng Astarôt.14 Kră Yang blĕk kơ bơngai Isơrael păng pơjao lu sư ăn kơ lu bơngai tơgar iŏk mŭk tơmam
         lu sư, na lu bơngai Isơrael ưh kơ gơh pơm kiơ kơ lu bơngai ayăt areh kơ lu sư. 15 Mă lu sư năm tơ yơ yơ Kră Yang kư̆m ăn kơ lu sư đei tơdrong gleh pơmat 'blep thoi
         Kră Yang khan pơkă kơ lu sư. Lu sư đei tơdrong gleh pơmat tih dêh.16 Na Kră Yang rơih hơtŏk lu 'bok sek tơlang dŏng pơklaih lu sư đơ̆ng bơngai ayăt. 17 Mă-lei lu sư kư̆m ưh kơ wă mơ̆ng lu 'bok sek tơlang lu sư kiơ̆ kơkuh kơ yang nai.
         Lu sư ưh kơ rok kiơ̆ trong mă đêl yă 'bok lu sư yak, ưh kơ rok kiơ̆ păng ưh kơ wei
         răk tơdrong juăt Kră Yang.18 Kơplah Kră Yang rơih lu 'bok sek tơlang ăn kơ lu bơngai Isơrael, Sư oei hơdai hăm
         lu 'bok sek tơlang noh păng yua lu sư pơklaih lu bơngai Isơrael đơ̆ng ti lu bơngai
         mă ayăt kơ lu sư Kră Yang mơnat kơ lu sư ôr krao yua kơ ayăt lu bơngai pơm kơnê̆ pơjuă
         pơđep lu sư. 19 Mă-lei đơ̆ng rŏng kơ 'bok sek tơlang noh lôch na lu bơngai Isơrael pơm kơnê̆ hloh
         dơ̆ng kơ adrol, lui kiơ̆ kơkuh kơ lu yang nai; lu bơngai Isơrael ưh kơ chu hŭt lê̆
         tơdrong kơnê̆, oei rok kiơ̆ trong kơnê̆ khŏm khŏm. 20 Yua kơ thoi noh Kră Yang blĕk kơ bơngai Isơrael păng Sư khan thoi âu: Yua kơ lu bơngai
         âu ưh kơ chu kiơ̆ nơ̆r Inh pơkă kơ yă 'bok lu sư păng lu sư kư̆m ưh kơ chu mơ̆ng kiơ̆
         nơ̆r Inh khan, 21 na gah Inh, kư̆m ưh kơ pơpuh lu bơngai ayăt kơ lu sư mă đêl oei kơplah Jôsuê oei arih,
         mă Jôsuê lôch boih. 22 Inh ăn kơ lu ayăt kơ lu sư oei tơ noh Inh wă pơlong lăng lu bơngai Isơrael, lu sư
         hăm oei đei wei păng rok kiơ̆ trong Kră Yang thoi lu 'bok yă lu sư mă đêl oei tơ noh
         ưh. 23 Yua kơ thoi noh na Kră Yang lê̆ lu bơngai ayăt 'nâu oei lăm dêh lu sư, ưh kơ hăt hot
         pơpuh tơlĕch lu sư năm tơ nai păng ưh kơ pơjao lu sư lăm ti Jôsuê.

31 'Nâu boih lu adrĕch adrung mă Kră Yang lê̆ oei đei, yua kơ wă pơlong lăng lu bơngai
         Isơrael tam mă đei layơ 'bôh tơdrong tơblah tơ dêh char Kanaan. 2 Sư wă pơlong lăng lu bơngai Isơrael, wă pơhrăm pơjuăt lu sư tơdrong tơblah, mă loi
         lu bơngai tam đei 'bôh tơdrong tơblah sơ̆: 3 Đei pơđăm 'nu pơm yŏng pơgơ̆r kon pơlei Philistin, đĭ-đăng lu kon pơlei Kanaan kon
         pơlei Siđôn păng kon pơlei Hêwit oei tơ lăm lu kông Liban, đơ̆ng kông Baal Hermôn
         truh tơ pơlei Lêbơ Hamat. 4 Kră Yang yua lu adrĕch adrung 'nâu wă pơlong lăng lu bơngai Isơrael, wă lăng lăng
         lu bơngai Isơrael hăm chu kiơ̆ tơdrong juăt mă Kră Yang chih ăn kơ Môis bơtho kơ lu
         adrĕch adrung lu sư. 5 Thoi noh kon pơlei Isơrael oei hơdai hăm kon pơlei Kanaan, kon pơlei Hêtit, kon pơlei
         Amôrit, kon pơlei Phêrisit, kon pơlei Hêwit păng kon pơlei Jêbus, 6 lu sư iŏk kon adruh đe noh pơm akăn păng ăn kon drŏ-kăn lu sư oei kơ kon tơdăm đe
         noh păng kơkuh kiơ̆ kơ yang đe noh.Chih roi gah lu 'bok sek tơlangĐơ̆ng chăl 3:7 truh tơ chăl 16:31Ôtniêl7 Kon pơlei Isơrael pơm tơdrong kơnê̆ 'bơ̆t anăp Kră Yang, hiơt kơ Kră Yang 'Bok Kei-Dei
         lu sư, bơ̆jang kơkuh kơ rup yang Baal păng yang Asêrôt. 8 Yua kơ thoi noh, Kră Yang hil blĕk kơ lu bơngai Isơrael, Kră Yang pơjao lu sư lăm
         ti Kusan Risathaim, pơtao teh đak Mesôpôtami. Kusan Risathaim pơgŏ pơđep kon pơlei
         Isơrael lăm tơhngam sơnăm. 9 Mă-lei mưh lu kon pơlei Isơrael krao ôr apinh Kră Yang na Kră Yang rơih ăn kơ lu sư
         minh 'nu bơngai dŏng pơklaih, noh anăn sư Ôtniêl, kon drŏ-nglo Kênas, oh tơtil Kalep;
         bơngai ei dŏng pơklaih lu sư. 10 Yang bơhngol 'lơ̆ng Kră Yang jur tơ Ôtniêl na sư jing bơngai sek tơlang Isơrael lĕch
         năm tơblah. Na Kră Yang pơjao Kusan Risathaim, pơtao Aram lăm ti sư na sư blah Kusan
         Risathaim jei sư. 11 Dêh char bơngai Isơrael đei rơngei hơđơ̆ng lăm puăn-jĭt sơnăm; truh tơ Ôtniêl, kon
         drŏ-nglo Kênas lôch.12 Kon pơlei Isơrael pơm kơnê̆ dơ̆ng 'bơ̆t anăp Kră Yang, na Kră Yang ăn kơ Eglôn, pơtao
         Môap jing pran năm wang blah Isơrael yua kơ lu sư pơm yoch kơnê̆ 'bơ̆t anăp Kră Yang.
         13 Thoi noh Eglôn akŭm hơdai hăm kon pơlei Ammôn păng kon pơlei Amalek năm blah kon pơlei
         Isơrael jei lu sư; păng đei blah iŏk pơgơ̆r pơlei 'Long gol. a 14 Eglôn pơtao char Môap pơjuă pơđep kon pơlei Isơrael lăm mơjĭt-tơhngam sơnăm.15 Mă-lei mưh kon pơlei Isơrael krao ôr apinh Kră Yang, Kră Yang rơih ăn kơ lu sư minh
         'nu 'bok dŏng pơklaih, anăn sư Êhut, kon drŏ-nglo Gêra, sư adrĕch Bênjamin. 'Noh bơngai
         juăt kơ yua ti gah 'ngiĕo. Kon pơlei Isơrael wơh sư chĕp ba tơmam ra ăn kơ Eglôn,
         pơtao Môap.16 Êhut pơm kơdih sư minh hlak đao gưm 'bar pah măt, kơjung minh (hơgăt) păng tơ̆n đao
         gưm tơ kơiĕng gah 'ma, tah tơ lăm kơ ao sư. 17 Thoi noh sư chĕp ba, tơmam đe ra ăn kơ Eglôn, pơtao Môap. Eglôn sư bơngai tih bek
         dêh. 18 Đang kơ noh, na Êhut ăn kơ lu bơngai chĕp tơmam ra noh brŏk. 19 Mă-lei sư kơdih wih tơ rŏng tơ sơlŭng đe iŏk tơmo jê̆ tơ Gilgal, na wơ̆t brŏk khan:
         Ơ pơtao, inh đei minh nơ̆r hlơp wă roi kơ ih. Na pơtao athei: Thĕng bĕ! Na đĭ-đăng
         kơ lu bơngai bơ̆jang kơ pơtao lĕch tơ 'nguaih. 20 Kơplah pơtao oei ngôi minh drô̆ tơ anih kơpal rơngơp, Êhut năm jê̆ na khan. Inh đei
         minh nơ̆r đơ̆ng Kră Yang 'Bok Kei-Dei wă roi ăn kơ ih. Na Eglôn iung hloi đơ̆ng tang-dŏ
         sư. 21 Êhut yơ̆r ti 'ngiĕo sư toh iŏk đao đơ̆ng kơiĕng sư, na 'bet hloi 'bơ̆t klak. 22 Gơ̆r đao kư̆m han mơ̆t kiơ̆ măt đao Êhut sư ưh kơ gơh toh đao sư. Yua kơ Eglôn bek
         dêh rơmă klak sư klơp lê̆ đao. 23 Đơ̆ng noh, Êhut lĕch đơ̆ng anih 'nei trong kơdeng păng tang khuă chơkăl lê̆ 'măng
         anih noh gah rŏng sư. 24 Đơ̆ng rong kơ Êhut lĕch boih đơ̆ng hnam, lu đĭch đam pơtao năm lăng; 'bôh 'măng hnam
         tơ kơpal noh tang chơkăl ngăl boih, na pơma dih băl khan: Băt dah pơtao oei pơdơh
         tơ hnam kơpal kơlĕ. 25 Lu sư gô đunh dêh, dĭng mah pă băt pơm liơ; yua kơ ưh 'bôh pơtao pơih 'măng hnam,
         na lu sư iŏk khuă păng pơih 'măng anih noh, 'bôh yŏng lu sư lôch boih, 'bơ̆t hơnă
         hnam.26 Kơplah lu sư oei gô, Êhut kơdâu klĕnh hlôi trong cheng rok sơlŭng đe iŏk kơ tơmo kơdâu
         truh tơ pơlei Sêira. 27 Lăp sư truh tơ noh sư hlôm keng tơ lăm groi kông Êphraim; na kon pơlei Isơrael jur
         hơdai hăm sư đơ̆ng kơpal kông păng sư pơm yŏng chông ba lu sư. 28 Êhut khan kơ lu sư: Kiơ̆ inh bĕ, yua kơ Kră Yang jao boih kon pơlei Môap lăm ti lu
         iĕm, bơngai mă ayăt kơ lu iĕm. Đĭ lu sư jur kiơ̆ sư, năm blah iŏk anih đơ̆ng đak Krong
         Jôrđăn, noh trong lu bơngai Môap juăt kơ tŏk găn đak krong trong noh ưh kơ đei ăn
         bu năm. 29 Lăm kơplah noh kon pơlei Isơrael đei pơlôch dang mơjĭt-rơbâu 'nu bơngai Môap, đĭ lu
         sư noh bơngai kơtang nuih ưh kơ đei minh 'nu klaih. 30 Lăm năr noh, bơngai Isơrael pơgŏ pơđep kon pơlei Môap; dêh char sư hơđơ̆ng rơngei
         hiôk lăm tơhngam-jĭt sơnăm.31 Đơ̆ng rŏng kơ Êhut đei Samgar, kon drŏ-nglo Anat, sư yua minh tŏ 'long sơnguĕt suĕng
         đe puh rơmo na teh pơlôch tơdrâu-hrĕng 'nu bơngai Philistin na sư dŏng pơklaih lu
         bơngai Isơrael.

Đêbôra pơm Yă sek tơlang, (dŏng pơklaih Isơrael hlôi đơ̆ng kon pơlei Kanaan)41 Đơ̆ng rŏng kơ Êhut lôch boih, na kon pơlei Isơrael pơm kơnê̆ dơ̆ng 'bơ̆t anăp Kră
         Yang. 2 Kră Yang jao lu sư lăm ti Jabin pơtao Kanaan, pơgơ̆r tơ pơlei Hasor. Yŏng pơgơ̆r linh
         noh Sisêra sư oei tơ pơlei Harôsêt Hagôim. 3 Yua kơ pơtao Jabin đei tơsĭn-hrĕng tŏ gre aseh đe pơm păng mam păng lăm 'bar-jĭt sơnăm
         sư pơgŏ pơđep pơm kơnê̆ kơ lu bơngai Isơrael, na kon pơlei Isơrael krao apinh Kră
         Yang tơgŭm. 4 Lăm kơplah noh, Đêbôra bơngai drŏ-kăn khan lê̆ adrol, akăn Lapiđôt, yă sek tơlang
         kon pơlei Isơrael. 5 Sư juăt kơ oei ngôi ala tơnơm 'long gol tơ kơpal groi kông Êphraim sơlam pơlei Rama
         păng Bethel, na lu kon pơlei Isơrael tŏk năm truh tơ sư, wă kơ sư sek tơlang ăn.6 Yă ei wơh athei đe krao Barak kon drŏ-nglo Abinôam đơ̆ng pơlei Kêđes lăm dêh char
         Naptali, na khan kơ sư: Kră Yang 'Bok Kei-Dei Isơrael tơtă kơ ih: Năm rơih akŭm minh-rơbâu
         'nu bơngai đơ̆ng adrĕch Naptali păng lăm kon sâu Sebulun păng tŏk tơ kông Tabôr, 7 Inh gô ba Sisêra, 'bok yŏng pơgơ̆r linh pơtao Jabin, hăm đĭ lu gre aseh sư păng đĭ
         lu linh sư năm tơ'bơ̆p iĕm tơ thong đak krong Kisôn; Inh gô pơjao sư lăm ti ih.8 Barak tơl khan: Tơdah ih năm hơdai hăm inh, inh gô năm. Tơdah ih ưh kơ năm hơdai hăm
         inh, inh ưh kơ năm. 9 Yă ei tơl, sĭt tơpă inh gô năm hơdai hăm ih; mă-lei trong ih yak năm 'nâu ưh kơ đei
         ư-ang kơ ih ôh, yua kơ Kră Yang gô pơjao Sisêra lăm tơpang ti minh 'nu bơngai drŏ-kăn.
         Thoi noh Đêbôra iung yak năm hơdai hăm Barak truh tơ pơlei Kiđes. 10 Barak krao akŭm pơpôi bơngai Sebulun păng bơngai Naptali năm tơ pơlei Kêđes, đe mơjĭt-rơbâu
         'nu bơngai kiơ̆ sư păng Đêbôra năm hơdai sư.11 Hêber bơngai Kênit sư weh boih đơ̆ng lu kon pơlei Kênit sư noh, kon sâu Hôbap 'nhŏng
         oh akăn Môis; sư năm pơm bơsŭn jê̆ tơ tơm 'long tih tơ Sananim, jê̆ Kêđes.12 Đe roi ăn kơ Sisêra băt kơ Barak, kon drŏ-nglo Abinôam, năm tŏk boih tơ kông Tabôr.
         13 Sisêra akŭm đĭ gre aseh, đei tơsĭn-hrĕng tŏ gre aseh păng đĭ lu linh sư đơ̆ng pơlei
         Harôsêt Hagôim năm truh tơ thong đak krong Kisôn. 14 Đêbôra pơma hăm Barak khan: Iung bĕ! Năr 'nâu boih năr mă Kră Yang pơjao Sisêra lăm
         ti ih. Hăm trŏ kơ Kră Yang năm adrol kơ ih? Thoi noh na Barak jur đơ̆ng kông Tabôr,
         đei mơjĭt-rơbâu 'nu bơngai kiơ̆ sư. 15 Kră Yang yua đao gưm pơm pơrŭng Sisêra păng đĭ lu gre aseh bơsei sư hăm đĭ-đăng lu
         linh sư kơdâu tơklah tơklang kơ Barak. Sisêra jur đơ̆ng gre aseh sư, kơdâu jơ̆ng hoh.
         16 Barak druh kiơ̆ gre aseh păng khŭl linh dĭng truh tơ Harôsêt Hagôim păng đĭ-đăng lu
         linh Sisêra đe pơlôch hăm đao gưm ưh pă đei lê̆ minh 'nu bơngai bu.17 Sisêra kơdâu ôn jơ̆ng hoh truh tơ bơsŭn Jăl, akăn Hêber bơngai Kênit; yua kơ Jabin,
         pơtao Hasor păng adrĕch Hêber bơngai Kênit hiôk hơiă dih băl. 18 Yă Jăl lĕch sơng iŏk Sisêra na khan kơ sư: Ơ 'bok yŏng mơ̆t bĕ tơ hnam inh 'nĕ kơ
         hli. Thoi noh na sư mơ̆t lăm bơsŭn yă ei păng yă ei iŏk khăn tơsu kơ sư. 19 Sư pơma hăm yă ei khan: Inh apinh ih song inh đak nhă tŏ sĕt, inh 'maih nhă dêh. Yă
         ei iŏk get akar đak toh rơmo ăn kơ Sisêra nhă; đơ̆ng noh tơsu kơ sư khăn dơ̆ng. 20 Na sư khan kơ yă ei dơ̆ng: Athei dơ̆ng bĕ 'bơ̆t 'măng bơsŭn ih, tơdah đei bu apinh
         ih, tơ âu hăm đei bu ưh, tơl ưh kơ đei bơngai bu. 21 Đơ̆ng noh Sisêra tep hiơt, yua kơ lap dêh. Jăl akăn Hêber iŏk minh pơm 'long hơdrơ̆ng
         pơm bơsŭn na ti sư chĕp mut yak hơdar hơdeh năm jê̆ na pơ̆ng 'bơ̆t tơ'ngăp sư, klĕch
         hlôi truh tơ teh Sisêra lôch hloi, kơtă. 22 Barak oei druh 'moi Sisêra, Jăl lĕch sơng, na khan: Năm lăng bĕ, inh gô tơ'bôh ăn
         kơ ih bơngai mă ih oei chơchă. Barak mơ̆t kiơ̆ yă ei, 'bôh Sisêra 'bĭch lôch 'bơ̆t
         noh, 'bôh 'long hơdrơ̆ng pơm bơsŭn klĕch hlôi kơ tơ'ngăp sư.23 Lăm năr noh Kră Yang ăn kơ Jabin pơtao Kanaan chu bơngai Isơrael. 24 Lu bơngai Isơrael rai đunh rai pran blah iŏk Jabin jei sư, pơtao Kanaan dĭng truh
         kơ sư pơlôch pơrăm đĭ.

Nơ̆r hơri Đêbôra51 Lăm năr ei, Đêbôra hăm Barak, kon drŏ-nglo Abinôam hơri nơ̆r âu:2 Kơplah lu 'bok pơgơ̆r wei-lăng lăm bơngai Isơrael,Păng kơplah kon pơlei pơla pơyơ̆r akâu lu sư hăm jơhngơ̆m hiôk!Kơkuh hơri ư-ang Kră Yang.3 Ơ lu pơtao, mơ̆ng bĕ!Ơ lu 'bok pơgơ̆r, pơđêng bĕ đon!Inh gô hơri ăn kơ Kră Yang, minh bai.Inh gô hơri bơnê kơ Kră Yang, 'Bok Kei-Dei Isơrael.4 Ơ Kră Yang kơplah Ih lĕch đơ̆ng dêh Sêir,kơplah Ih yak rok char Eđôm,Na teh tơdrŏ, plĕnh tơjur đak 'mi.Hơmơ̆l tơjur đak 'mi.5 'Bơ̆t anăp Kră Yang, đĭ-đăng kông pơpơ̆,Kông Sinai pơpơ̆ 'bơ̆t anăp Kră Yang 'Bok Kei-Dei Isơrael.6 Lăm chăl Samgar kon drŏ-nglo Anat,Lăm chăl Jăl, rim trong tih ưh pă đei bu rok,Lu bơngai tơmoi chă yak rok kiơ̆ trong đŏng đĕo;7 Tơdrong arih kon pơlei lăm lu pơlei iĕ oei dơ̆ng.Inh Đêbôra iungThoi minh 'nu mĕ lăm bơngai Isơrael.8 Đe rơih iŏk boih lu yang 'nao;Na lu bơngai ayăt mơ̆t tơblah truh tơ 'măng dur pơlei.Lăm lu puăn-jĭt rơbâu 'nu lu bơngai Isơrael ưh kơ đei bu đei khêlkư̆m ưh kơ đei bu đei hơlă.9 Jơhngơ̆m inh 'mêm kơ lu yŏng pơgơ̆r linh Isơrael,Lu sư pơyơ̆r akâu sư kơdih hăm jơhngơ̆m hiôk;tơgŭm teh đak, tơgŭm kon pơlei hơri ư-ang kơ Kră Yang!10 Ơ lu bơngai hao aseh iĕ kok,Ơ lu bơngai hơ-oei an 'lơ̆ng kơpal kơdŭ aseh,Lu bơngai tơmoi yak rok trong tih,roi bĕ tơdrong noh.11 Roi bĕ kơ lu bơngai reh brŏ oei reh tơ kơdrơ̆m đak,Wă kơ lu sư gô hơri pơlơ̆k dơ̆ng pơlơ̆k dơ̆ng tơdrong kĕ jei Kră Yang.Tơdrong kĕ jei kon pơlei Isơrael!Ơ kon pơlei Kră Yang jur năm bĕ tơ 'măng jang pơlei.12 Ơ Đêbôra, Hơđơ̆r bĕ, hơđơ̆r bĕ!Hơđơ̆r bĕ, hơđơ̆r bĕ, hơri bĕ minh bai hơri!Ơ Barak, iung bĕ! Chông ba lu bơnă ih,Ơ kon drŏ-nglo Abinôam,13 Ơ lu bơngai mă lăm lu adrĕch tih mơng năm jur bĕ.Lu kon pơlei Kră Yang jur năm tơ inh,hơdai hăm lu nuih kơtang!14 Đơ̆ng adrĕch Êphraim lu bơngai jơnơ̆na đơ̆ng dêh Amalek;Kiơ̆ rong đei adrĕch Bênjamin, 'nhŏng oh sư.Lu 'bok pơgơ̆r linh truh đơ̆ng Makirpăng kư̆m đei lu bơngai yŏng linh chĕp 'long jra truh đơ̆ng Sebulun.15 Lu yŏng pơgơ̆r tơm Isakar kư̆m năm kiơ̆ Đêbôra,Bơngai Isaka păng Barak măr sư minh pơm 'bơ̆r đon,Lu sư jur tơ lăm thŭng.Gah lu adrĕch Rubên,Đe hrăn tơchĕng lăm jơhngơ̆m16 Yua kơ kiơ iĕm gô lăm hơdrong triu,na mơ̆ng đe krao triu hă?Lăm adrĕch Rubên,đe hrăn tơchĕng lăm jơhngơ̆m!17 Adrĕch Gileat lu sư oei oei tơ pah to đak Krong Jôrđăn;Bĕ Đan liơ ih oei bơsuơ̆t tơ lăm lu duk?Aser ngôi mơng 'bơ̆t cheng đak dơsĭ,oei pơdơh lăm anih duk pơdơh.18 Bơngai Sebulun ưh kơ hli kơ lôch pơyơ̆r akâu mă lôch kư̆m bưh;Bơngai Naptali kư̆m lei-lăi jao akâu lu sư lôch tơ anih tơblah.19 Lu 'bok pơtao năm truh tơblah hloiLu sư blah lu pơtao Kanaan.Tơ Tanak, jê̆ thong đak Mêgiđô;lu sư ưh kơ đei blah iŏk kiơ,jên dah tơmam!20 Lu sơnglŏng tơ plĕnh kư̆m tơblah;Kiơ̆ kơ trong lu sư, na năm blah Sisêra.21 Tơ đak krong Kisôn lu sư hoch đĭ,Đak krong Kisôn ro lơ̆p pơhoch lê̆ đĭ lu sư.Ơ bơhngol inh, mă nuih pran kơtang bĕ năm tơ anăp!22 Re jơwa kơchôp aseh, mơdrâp mơdrăp,Lu aseh hrơ̆t kơdâu hăt hot tơ jơ̆p-jang anih.23 Linh jang Kră Yang khan:Hiap bĕ kon pơlei Mêrơs;Hiap bĕ lu kon pơlei sư mă kơnê̆.Yua kơ lu sư ưh kơ wă tơgŭm Kră Yang,Lu sư ưh kơ đei tơgŭm Kră Yang blah lu bơngai mă pơm kơnê̆ dêh!24 Pŭn hiôk dêh kơ Jăl, akăn Hêber, bơngai Kênit.Noh mă bơngai drŏ-kăn đei tơdrong pŭn hiôk hlohlăm lu bơngai drŏ-kăn mă oei lăm bơsŭn!25 Sisêra apinh đak, yă ei ăn kơ sư đak toh rơmo;Sư iŏk pơnhan bơngai mơdrŏng na hling rơmă đak toh.26 Minh pah ti sư chĕp 'long hơdrơ̆ng pơm bơsŭn.Na minh pah ti 'ma sư chĕp mut lu bơngai jang,Sư pơ̆ng Sisêra, 'bơ̆t tơ'ngăp kơ̆l pơchah hloi,sư pơ̆ng 'bơ̆t tơ'ngăp klĕch hloi.27 Siseka pơ̆k, 'bĭch hloi 'bơ̆t jơ̆ng yă ei ưh pă đei pơpơ̆sư pơ̆k sư 'bĭch hloi 'bơ̆t jơ̆ng yă ei;'Bơ̆t anih sư pơ̆k noh, sư lôch arăng hơron hloi.28 Mĕ Sisêra ngôi 'bơ̆t 'măng-'mŏk chang lăng,yă ei lăng 'bơ̆t che đe pĕng 'măng-'mŏk ei ưh kơ 'bôh, na khan:Yua kơ kiơ gre aseh kon inh hiơ̆ kơ jah brŏk?Yua kơ kiơ ưh đei kơtơ̆ng re jơ̆ng gre aseh kon inh.29 Lu bơngai drŏ-kăn đei đon hơgei đei nơ̆r tơl.Kŭm mĕ sư pơma tơ tinh kơdih akâu khan:30 ‘Băt lu sư chă đei iŏk tơmam kiơ na dang ei lu sư oei chă klah asong dih băl tơmam
         noh kơlĕ?Minh 'bar 'nu drŏ-kăn chă ăn kơ rim 'nu bơngai linh drŏ-nglo,minh blah che jơk lu tơmam tơgar iŏk,Lu tơmam tơgar iŏk đei che tong đak jơk 'măn kơ Sisêra.Lu che đei reng păng tong đak 'lơ̆ng,hăm trŏ đei 'bar blah reng păng tong đak 'lơ̆ng gô pơm che 'băk tơ hơko ăn kơ inh.’31 Ơ Kră Yang,Ăn đĭ kơ lu ayăt kơ Ih lôch hiong răm thoi noh!Apinh Ih ăn kơ lu bơngai mă 'mêm kơ Ih gơh thoi măt 'năr,Lĕch hơdah hơdong!Đơ̆ng noh, dêh char noh đei hiôk-hian lăm puăn-jĭt sơnăm.

Kră Yang krao Giđêôn61 Lu bơngai Isơrael pơm tơdrong kơnê̆ dơ̆ng 'bơ̆t anăp Kră Yang; na Kră Yang jao lu
         sư lăm ti kon pơlei Miđian lăm tơpơh sơnăm. 2 Lu bơngai Miđian blah lu bơngai Isơrael jei lu sư; yua kơ lu bơngai Isơrael hli kơ
         lu bơngai Miđian na lu bơngai Isơrael kơdâu ôn oei tơ kông kŏ, lăm sơlŭng lăm hơgơp
         tơmo dah chă ôn tơ lăm lu pơlei kơjăp. 3 Mưh lu bơngai Isơrael chă rei adrĕch, kon pơlei Miđian hăm kon pơlei Amalek păng bơngai
         đơ̆ng gah hơlĕch năm blah bơngai Isơrael. 4 Lu sư pơm anih linh wă chă pơrăm lu sư, pơrăm đĭ-đăng tơmam sa plei sa truh tơ tơring
         Gasa ưh pă đei lê̆ minh tơmam sa kiơ kơ lu bơngai Isơrael, mă triu, rơmo dah aseh
         iĕ.5 Yua kơ bơngai hăm sem dơrong lu sư truh pơm anih lơ tơpă thoi lep tung-nut. Ưh pă
         kĕ jô̆ kon bơngai hăm lu aseh lăk-đa lơ dêh tơpă truh tơ dêh noh lu sư wă blah pơrăm
         đĭ. 6 Yua kơ kon pơlei Miđian na lu bơngai Isơrael pơmat-tat pơngot rơwĕt dêh tơpă. Na lu
         bơngai Isơrael nhơ̆m krao apinh Kră Yang tơgŭm.7 Lăp lu bơngai Isơrael krao apinh Kră Yang, yua kơ lu bơngai Miđian, 8 na Kră Yang wơh minh 'nu bơngai khan lê̆ adrol năm tơ kon pơlei Isơrael. Sư khan thoi
         âu. Kră Yang 'Bok Kei-Dei Isơrael khan: Inh dŏng pơklaih chông ba lu iĕm lĕch hlôi
         đơ̆ng dêh Êyiptơ boih, pơklaih iĕm đơ̆ng pơm đĭch. 9 Inh dŏng pơklaih lu iĕm đơ̆ng ti lu bơngai Êyiptơ păng klaih iĕm đơ̆ng lu bơngai pơjuă
         pơđep lu iĕm; Inh pơpuh lê̆ lu sư weh ataih đơ̆ng lu iĕm; păng ăn boih kơ lu iĕm iŏk
         dêh char lu sư. 10 Inh đei khan kơ lu iĕm: Inh boih Kră Yang 'Bok Kei-Dei lu iĕm; 'nĕ kơ drap kơkuh kơ
         lu yang kon pơlei Amôrit lăm dêh char mă lu iĕm oei. Mă-lei lu iĕm ưh kơ đei wă mơ̆ng
         kiơ̆ nơ̆r Inh!11 Linh jang 'lơ̆ng Kră Yang năm ngôi tơ ala yơ̆p 'long kôih tơ pơlei Ôphra, lăm dêh
         char Jôas, adrĕch bơngai Abierit kơplah noh Giđêôn kon drŏ-nglo Jôas, oei pơjuă ba
         tơ anih đe hơmet đak hơmu wă ôn kơ lu bơngai Miđian. 12 Linh jang 'lơ̆ng Kră Yang tơ'bôh kơ sư na khan: Ơ bơngai nuih kơtang, Kră Yang oei
         hơdai ih! 13 Giđêôn tơl: Ơ Yŏng tơ'ngla, tơdah Kră Yang oei hơdai lu nhôn, liơ lu nhôn mă đei tơdrong
         truh thoi âu? Lu tơdrong hlĭch chrơp mă 'bok lu nhôn đei roi khan kơ nhôn kơtơ̆ng
         tơ yơ? Lu sư khan: Hăm trŏ kơ Kră Yang chông ba lu bơ̆n lĕch đơ̆ng dêh Êyiptơ? Mă-lei
         dang ei Kră Yang achăng lê̆ lu nhôn, na pơjao lu nhôn lăm ti bơngai Miđian. 14 Kră Yang wih lăng tơ sư păng khan: Năm bĕ yua hăm jơhngơ̆m pran kơtang ih đei boih
         năm dŏng pơklaih lu bơngai Isơrael đơ̆ng ti kon pơlei Miđian. Hăm trŏ Inh oei wơh
         ih năm dah ưh? 15 Giđêôn tơl: Mă-lei Ơ Kră Yang, liơ inh gơh dong pơklaih bơngai Isơrael? Adrĕch adrung
         nhôn iĕ đĕch lăm adrĕch Manase; na lăm adrĕch Inh âu boih bơngai iĕ hloh. 16 Kră Yang khan kơ sư: Inh gô oei hơdai ih, na ih gô blah kon pơlei Miđian jei ih thoi
         ih blah minh 'nu bơngai.17 Giđêôn khan: Tơdah Kră Yang mơnat kơ inh dang ei, apinh tơ'bôh ăn kơ inh minh tơdrong
         tơdra wă kơ inh băt tơpă Ih đei khan boih kơ inh? 18 Inh apinh Ih 'nĕ kơ weh đơ̆ng âu dĭng truh tơ inh wih brŏk tơ Ih, chĕp ba tơmam soi,
         pơyơ̆r ăn kơ Ih, Kră Yang khan: Inh gô oei tơ âu dĭng truh ih wih brŏk tơ âu dơ̆ng.19 Giđêôn sư mơ̆t lăm bơsŭn sư hơmet 'nhĕm rôp minh pơm kon bơbe păng iŏk minh Ephata
         tơpŭng hĕch pơm 'bĕng ưh kơ đei 'buih pông. Sư tah 'nhĕm lăm bai, tuh đak 'nhĕm lăm
         gŏ na chĕp tơmam pơyơ̆r ei ăn kơ Kră Yang tơ ala yơ̆p 'long kôih 20 Linh jang 'lơ̆ng Kră Yang 'Bok Kei-Dei khan kơ sư: Iŏk bĕ 'nhĕm păng 'bĕng ưh kơ đei
         'buih pông lê̆ 'bơ̆t kơpal tơmo âu, na tuh đak 'nhĕm tơ kơpal tơmam noh. Giđêôn pơm
         hloi thoi noh. 21 Linh jang Kră Yang yơ̆r iŏk chĕp 'long jra sư dan tôt tơmam soi, tơ 'nhĕm păng tơ
         'bĕng ưh kơ đei 'buih pông, đei ŭnh lĕch đơ̆ng tơmo, sa lê̆ 'nhĕm păng 'bĕng ưh kơ
         đei 'buih pông. Na linh jang 'lơ̆ng Kră Yang kư̆m weh 'biao pă 'bôh đơ̆ng.b22 Giđêôn sư băt tơpă kơ noh linh jang 'lơ̆ng Kră Yang na Giđêôn khan: Ơ, Kră Yang mă
         Mơsêh Mơyang. Băt inh lôch Yua kơ inh 'bôh boih linh jang 'lơ̆ng Kră Yang tơm măt
         inh! 23 Mă-lei Kră Yang khan: 'Nĕ kơ hli, chơ̆n jơhngơ̆m bĕ; ih ưh kơ lôch ôh. 24 Giđêôn pơm minh pơm chơnang soi kơ Kră Yang tơ noh. Păng anăn anih noh Kră Yang Ăn
         Hiôk-Hian. Chơnang noh oei đei truh tơ năr 'nâu tơ pơlei Ôphra, lăm dêh lu bơngai
         Abierit.25 Kŭm lăm măng noh, Kră Yang khan kơ Giđêôn: Rôp iŏk bĕ kon rơmo dăm 'bă ih păng rôp
         minh pôm kon rơmo dăm mă 'bar đei tơpơh sơnăm; na pơrăm lê̆ bĕ chơnang soi kơkuh kơ
         yang Baal. Păng kăl kơ tơpăk lê̆ bĕ gơ̆ng rup yang Asêra 'bơ̆t cheng chơnang soi noh.
         26 Đơ̆ng noh ih athei man minh pơm chơnang soi kơ Kră Yang 'Bok Kei-Dei ih, tơ kơpal
         tơmo 'nâu kiơ̆ thoi đei pơkă boih. Đơ̆ng noh rôp bĕ kon rơmo dăm mă 'bar, pơm tơmam
         soi 'buh pơyơ̆r. Iŏk 'long gơ̆ng Sêra noh pơm ŭnh 'buh tơmam soi. 27 Na Giđêôn rơih iŏk mơjĭt 'nu bơngai lăm lu đĭch đam sư tơgŭm sư wă pơm kiơ̆ thoi nơ̆r
         Kră Yang đei pơkă! Yua kơ sư hli kơ 'bă sư păng lu bơngai oei lăm pơlei 'bôh, na sư
         ưh kơ pơ̆n pơm tơdrong ei kơ'năr, sư pơm kiơ̆ kê̆ kơmăng.28 Pơgê hrôih, wă lu kon pơlei iung đơ̆ng tep, 'bôh chơnang soi kơkuh kơ yang Baal pơchah
         păk hăm gơ̆ng rup yang Asêra gah cheng đe kăl tơpăk boih păng 'bôh kon rơmo dăm mă
         'bar đe pơyơ̆r boih tơ chơnang soi mă 'nao pơm noh, 29 lu sư apinh dih băl khan: Bu pơm tơdrong 'nâu? Đang kơ lu sư apinh păng chă hơlen,
         khan đei bơngai roi kơ lu sư: Giđêôn kon drŏ-nglo Jôas pơm tơdrong noh. 30 Lu kon pơlei pơla khan kơ Jôas: Ăn kon ih lĕch, sư gô lôch yua kơ sư pơrăm chơnang
         soi kơkuh kơ yang Baal păng kăl tơpăk lê̆ gơ̆ng rup yang Asêra cheng noh hai. 31 Mă-lei Jôas tơl tơwih kơ lu bơngai wă pơm kơnê̆ hăm sư: Lu iĕm wă blah dŏng yang Baal
         hă? Lu iĕm wă dŏng sư dah kiơ? Bơngai bu wă blah dŏng sư gô lôch pơgê 'nâu. Dah Baal
         yang tơpă, lê̆ kơ sư năm tơblah kơdih bĕ, yua kơ chơnang soi sư đe pơrăm boih to.
         32 Thoi noh lăm năr noh đe krao Giđêôn Jêrup Baal, yua kơ đêl khan, thôi lê̆ kơ yang
         Baal tơblah hăm 'bok noh. Yua kơ Giđêôn đei pơrăm boih chơnang soi sư!33 Đĭ-đăng lu kon pơlei Miđian, kon pơlei Amalek păng lu bơngai đơ̆ng tơring gah hơlĕch
         pơgơ̆p băl hơdai, năm tŏk tơ pah to kơ đak Krong Jôrđăn, pơm bơsŭn oei tơ thŭng Jêsreel.
         34 Yang Bơhngol 'lơ̆ng Kră Yang truh oei hơdai Giđêôn; sư hlôm keng krao lu bơngai Abierit
         akŭm băl kiơ̆ sư. 35 Sư wơh lu bơngai năm roi tơbăt tơ jơ̆p-jang kơ bơngai Manase, akŭm pơpôi băl năm kiơ̆
         sư. Sư kư̆m wơh dơ̆ng bơngai năm roi tơbăt Aser, Sebulun păng bơngai Naptali, na lu
         đe noh kư̆m năm hơdai pơm jơhngơ̆m hăm lu đe Giđêôn.36 Giđêôn pơma dơnuh hăm Kră Yang 'Bok Kei-Dei: Tơdah Ih wă yua inh dŏng pơklaih lu bơngai
         Isơrael, thoi nơ̆r Ih đei khan boih, 37 na 'nâu inh gô lê̆ akar sŏk triu tơ anih đe pơjuă 'ba; tơdah tŭk jur kơpal sŏk triu
         đĕch mă-lei tơ teh oei hrĕng kro, noh lei na inh gô băt kơnăl kơ Ih wă yua inh dŏng
         pơklaih lu bơngai Isơrael thoi Ih đei pơkă boih. 38 Tơdrong noh đei truh tơpă thoi noh; truh pơgê đơ̆ng rŏng Giđêôn iung đơ̆ng hrôih iŏk
         wĕnh akar sŏk triu, đơ̆ng tŭk jur na đei đak 'bĕnh kơ pơnhan. 39 Giđêôn pơma dơnuh dơ̆ng hăm Kră Yang 'Bok Kei-Dei: Apinh ih 'nĕ kơ hil mĭl kơ inh;
         ăn kơ inh pơma hăm Ih hơya pă minh wơ̆t đơ̆ng; ăn kơ inh pơlong lăng hăm akar sŏk
         triu pă minh wơ̆t đơ̆ng. Apinh Ih ăn kơ akar sŏk triu hrĕng kro, mă-lei lê̆ tŭk ngom
         jur gom jơ̆p kơ teh. 40 Lăm măng noh, Kră Yang 'Bok Kei-Dei pơm thoi noh. Minh drô̆ akar sŏk triu đĕch oei
         hrĕng kro, mă-lei teh tăp dăr đei tŭk đak ngom gom hơ-ih ngăl.

Giđêôn blah kon pơlei Miđian kĕ jei71 Lăp năr đơ̆ng rŏng, Jêrup Baal,a păng đĭ-đăng kon pơlei kiơ̆ sư iung đơ̆ng hrôih năm
         pơm bơsŭn oei pơdơh tơ tu đak Harôt lu bơngai Miđian pơm bơsŭn oei pơdơh tơ lăm thŭng
         gah yă-nơ̆m kơ lu sư jê̆ jơ̆ng groi Môre. 2 Kră Yang khan kơ Giđêôn: Lu bơngai kiơ̆ ih lơ dêh, dah Inh jao kon pơlei Miđian lăm
         ti lu sư; lei kơnh hli kơ bơngai Isơrael pơang khan: Nhôn kĕ jei đơ̆ng nhôn kơdih.
         3 Thoi noh lei na ih roi bĕ kơ kon pơlei pơla khan: Bơngai bu hli tơtăm weh bĕ đơ̆ng
         kông Gileat na wih bĕ tơ hnam. Thoi noh đei 'bar-jĭt 'bar-rơbâu 'nu bơngai wih brŏk
         oei pă mơjĭt-rơbâu 'nu bơngai.4 Kră Yang khan kơ Giđêôn: “Kon pơlei kư̆m oei lơ dêh. Chông ba lu sư jur nhă tơ đak
         glung; Inh wă pơlong lăng lu sư tơ anih noh. Dah bơngai bu Inh gô khan; ‘Bơngai âu
         sư gô năm hơdai ih,’ na sư gô kiơ̆ ih; mă-lei bơngai bu Inh khan: ‘Bơngai 'nâu sư
         ưh kơ gơh năm hăm ih’ na bơngai noh sư ưh kơ gơh năm.”5 Thoi noh, Giđêôn chông ba kon pơlei jur nhă đak. Na Kră Yang khan kơ Giđêôn: Dah bơngai
         bu jur nhă liah păng hơpiĕt thoi kŏ, na lu bơngai noh ih lê̆ sư minh pah pha, bĕ lu
         bơngai bu jur nhă mă chhŏng đak hăm tơpang ti ih lê̆ lu sư pha. 6 Đei lăp pêng-hrĕng 'nu bơngai, kŭp nhă chhŏng păng tơpang ti. Na dôm 'nu bơngai noh
         tă kơ nhă pơtăm kŭl-tăng ngăl. 7 Kră Yang khan dơ̆ng kơ Giđêôn: Inh gô yua pêng-hrĕng 'nu bơngai mă nhă chhŏng hăm
         tơpang ti noh wă dŏng pơklaih lu iĕm, Inh wă jao kon pơlei Miđian lăm tơpang ti lu
         iĕm. Lu kon pơlei nai, ăn kơ lu sư brŏk tơ hnam. 8 Giđêôn ăn kơ lu bơngai Isơrael noh brŏk tơ anih bơsŭn lu sư kơdih. Mă-lei Giđêôn gơ̆t
         iŏk pêng-hrĕng 'nu bơngai đĕch; na lu sư iŏk tơmam sa păng tơgiĕp đơ̆ng ti lu kon
         pơlei mă brŏk. Na kơđông bơngai Miđian oei pơdơh tơ lăm thŭng gah ala. 9 Lăm măng noh Kră Yang khan kơ Giđêôn: Iung bĕ, năm jur blah bơngai Miđian, yua kơ
         Inh jao boih kon pơlei noh kơ iĕm. 10 Mă-lei tơdah ih hli kơ tơblah athei chông ba Phura đĭch đam ih kư̆m jur năm tơ noh.
         11 Ih mơ̆ng lu sư pơma, na đei jơhngơ̆m nuih jur blah iŏk kơ kơđông lu sư. Thoi noh Giđêôn
         hăm Phura đĭch đam sư, năm jê̆ anih linh gak kơđông. 12 Tơ noh kon pơlei Miđian, kon pơlei Amalek păng đĭ-đăng bơngai đơ̆ng gah hơlĕch nai
         oei tơ lăm thŭng lơlang lơlap nhen thoi lep tung-nut, lu aseh lăk-đa lu sư lơ ưh,
         kơ kĕ kơ jơ̆ nhen thoi pơlao chuơh tơter đak dơsĭ.13 Kơplah Giđêôn truh, đei kơtơ̆ng minh 'nu bơngai roi kơ buăl sư khan: Măng 'nâu inh
         tep đei apo 'bôh minh pôm 'bĕng 'ba tơ'bâu apôm huŏng grŏl lăm kơđông linh Miđian.
         'Bĕng noh hơtŭt 'bơm tơ minh pơm bơsŭn na bơsŭn noh păk hloi, păk plơ̆ bơbŭng tơ ala,
         na bơsŭn noh pơchah đĭ. 14 Buăl sư mơ̆ng hloi khan, tơpă noh đao gưm Giđêôn, kon drŏ-nglo Jôas, bơngai Isơrael.
         Kră Yang 'Bok Kei-Dei pơjao boih bơngai Miđian păng đĭ-đăng lu linh lăm kơđông tơ
         lăm tơpang ti sư. 15 Lăp Giđêôn kơtơ̆ng roi kơ tơdrong apo păng kơtơ̆ng nơ̆r tơlang kơ tơdrong apo noh,
         na sư drap kơkuh kơ Kră Yang 'Bok Kei-Dei. Na sư wih brŏk tơ kơđông linh bơngai Isơrael
         păng khan: Iung bĕ, yua kơ Kră Yang pơjao boih linh bơngai Miđian lăm ti lu iĕm!16 Sư klah asong pêng-hrĕng 'nu bơngai noh pơm pêng khŭl, sư asong ăn kơ rim 'nu bơngai
         linh chĕp tơgiĕp păng bơ̆i hoh lăm noh tah minh hơchô̆ hơpaih wă tơ̆k. 17 Na Giđêôn pơkă khan: Iĕm lăng tơ inh, Inh pơm kiơ iĕm pơm kiơ̆ thoi inh; mưh inh năm
         tơ jê̆ kơđông ayăt, inh pơm thoi yơ lu iĕm pơm kiơ̆ thoi noh. 18 Mưh inh păng lu bơngai kiơ̆ inh hlôm tơgiĕp, lu iĕm kư̆m hlôm tơgiĕp tơ tăp dăr kơđông
         Miđian păng jreo: Yua Kơ Kră Yang păng yua Kơ Giđêôn!19 Giđêôn păng minh-hrĕng 'nu bơngai kiơ̆ sư năm truh tơ anih linh gak kơđông; kơplah
         lu sư 'nao tơplih băl gak mă 'bar kơmăng. Lu sư hlôm tơgiĕp păng teh pơchah bơ̆i mă
         lu sư chĕp tơ ti. 20 Pêng khŭl linh noh hlôm tơgiĕp păng teh pơchah bơ̆i tah ŭnh; ti gah 'ngiĕo lu sư yơ̆r
         chĕp ŭnh, ti gah 'ma lu sư chĕp tơgiĕp hlôm; na lu sư jreo khan: Toh đao bĕ. Yua kơ
         Kră Yang păng yua kơ Giđêôn! 21 Lu sư dơ̆ng jum dăr kơ kơđông linh, bu 'bơ̆t yơ dơ̆ng 'bơ̆t ei. Na đĭ-đăng lu linh
         lăm kơđông Miđian kơdâu, lu sư ôr păng kơdâu ôn đĭ. 22 Kơplah lu sư hlôm pêng-hrĕng tŏ tơgiĕp, Kră Yang pơm lu linh Miđian iŏk đao gưm 'bet
         pơlôch băl tơduă. Păng đĭ-đăng khŭl linh pơlôch băl tơduă Khŭl linh kơdâu ôn hlôi
         truh tơ pơlei Bet Sita tơklă char Sêrêra, păng truh tơ hơdral pơlei Abel Mêhôla jê̆
         pơlei Tabat. 23 Lu bơngai Isơrael đơ̆ng adrĕch bơngai Naptali, Aser păng Manase pơpôi băl na druh
         'moi pơlôch bơngai Miđian.24 Giđêôn wơh bơngai năm tơ jơ̆p kơ groi kông Êphraim, na krao: Jur năm blah kon pơlei
         Miđian blah iŏk trong tơnŏk đơng lu sư juăt tŏk kơ đak Krong Jôrđăn, blah truh tơ
         pơlei Bêt Bara păng iŏk rok jih đak Krong Jôrđăn. Thoi noh lu bơngai drŏ-nglo Êphraim
         năm. Lu sư blah iŏk trong đơ̆ng tŏk kơ đak krong Jôrđăn dĭng truh tơ pơlei Bêt Bara
         păng iŏk rok jih đak Krong Jôrđăn. 25 Lu sư đei rôp 'bar 'nu yŏng pơgơ̆r linh kon pơlei Miđian anăn bre sư Ôrep păng Sêep;
         lu sư pơlôch Ôrep tơ kơpal tơmo Ôrep păng lu sư pơlôch Sêep tơ anih đe hmĕt đak plei
         hơmu Sêep. Lu sư oei druh 'moi kon pơlei Miđian, păng lu sư chĕp ba kơ̆l Ôrep păng
         kơ̆l Sêep ăn kơ Giđêôn oei tơ paih to ter jih đak Krong Jôrđăn.

Sêba păng Salmuna81 Bơngai Êphraim khan kơ Giđêôn: Yua kơ kiơ ih pơm kơ lu nhôn thoi noh? Liơ ih năm tơblah
         hăm bơngai Miđian mă ưh kơ krao nhôn? Lu sư chrih hil dêh kơ Giđêôn. 2 Mă-lei Giđêôn khan kơ lu sư: Dôm tơdrong jang inh pơm hăm wă gơh pơting inh hăm lu
         iĕm? Thoi mă plei hơmu lu bơngai Êphraim chă dônh hăm hloh kơ bơyan phĕ plei hơmu
         lu bơngai Abiêse? 3 Kră Yang 'Bok Kei-Dei jao boih Ôrep păng Sêep 'bar 'nu yŏng pơgơ̆r Miđian, lăm ti
         lu iĕm; lei dôm tơdrong inh pơm boih hăm gơh pơting hăm lu iĕm? Wă kơtơ̆ng sư pơma
         thoi noh na tơdrong blĕk lu sư rai ngach.4 Giđêôn hăm pêng-hrĕng 'nu bơngai kiơ̆ sư oei druh bơngai Miđian truh tơ đak Krong
         Jôrđăn păng tŏk tơ gah to kơ Krong Jôrđăn, lu sư mă gleh lap dêh ră. 5 Giđêôn khan kơ bơngai pơlei Sukôt: Inh apinh iĕm asong bĕ 'bĕng hơya tŏ sĕt ăn kơ
         lu kon pơlei kiơ̆ inh; yua kơ lu sư gleh lap dêh; inh oei druh 'moi Sêba păng Salmuna,
         'bar 'nu pơtao Miđian. 6 Mă-lei lu 'bok pơgơ̆r pơlei Sukôt khan, ih tam đei rôp bre Sêba păng Salmuna ưh, na
         mă wă kơ lu nhôn asong ăn kơ lu linh ih 'bĕng sa. 7 Giđêôn khan: Thoi noh dah Kră Yang pơjao Sêba păng Salmuna lăm ti inh, inh gô iŏk
         'long jơla lăm char glă na raih hek lê̆ sĕch akar lu iĕm. 8 Đơ̆ng noh sư năm tơ pơlei Pênuêl kư̆m apinh lu sư. Kon pơlei Pênuêl tơl sư lei-lăi
         thoi bơngai pơlei Sukôt đei khan. 9 Thoi noh sư khan kơ kon pơlei Pênuêl: Dah inh brŏk blah jei, inh gô pơrăm đĭ hnam
         thôt 'nâu.10 Sêba păng Salmuna oei tơ pơlei Karkơr hơdai hăm linh lu sư, dang mơjĭt-pơđăm rơbâu
         'nu bơngai; noh đĭ-đăng lu bơngai mă oei arih lăm khŭl lu linh bơngai gah hơlĕch;
         yua kơ minh-hrĕng 'bar-jĭt rơbâu 'nu bơngai chĕp đao gưm đe pơlôch đĭ boih. 11 Giđêôn tŏk 'moi kiơ̆ trong lu kon pơlei chă oei pơm bơsŭn pơdơh tơ gah hơlĕch kơ pơlei
         Nôba păng Jôbêha păng chă blah lu linh mă ưh kơ kơchăng. 12 Sêba păng Salmuna kơdâu ôn ră mă-lei Giđêôn rôp bre sư pơtao Miđian, lu linh sư kư̆m
         kơdâu đĭ.13 Giđêôn kon drŏ-nglo Jôas brŏk đơ̆ng anih tơblah rok trong kuĕl kông Hêres. 14 Sư đei rôp minh 'nu tơdăm kon pơlei Sukôt, na jet. Na bơngai tơdăm noh chih roi ăn
         anăn lu 'bok pơgơ̆r păng lu kră wei-lăng pơlei Sukôt, đei tơpơh-jĭt tơpơh 'nu bơngai.
         15 Đơ̆ng rŏng kơ noh Giđêôn năm tơ kon pơlei Sukôt na khan: 'Nâu boih Sêba păng Salmuna;
         yua kơ lu sư na mă lu iĕm pơjăm chrih kơ inh, khan: Ti ih tam rôp pơlôch Sêba păng
         Salmuna na wă kơ lu nhôn ăn kơ linh kiơ̆ ih gleh lap sa 'bĕng? 16 Thoi noh sư rôp teh pơmat lu kră lăm pơlei Sukôt hăm 'long jơla đơ̆ng char glă păng
         tơlei jơla. 17 Sư kư̆m pơrăm hnam thôt pơlei Pênuêl păng pơlôch lu bơngai drŏ-nglo lăm pơlei noh.18 Đơ̆ng noh sư apinh Sêba păng Salmuna: Măr iĕm pơlôch bơngai kiơ tơ Tabôr? Bre sư tơl;
         lu sư kư̆m hơbŏ thoi ih; rim 'nu lu sư kư̆m nhen thoi minh 'nu kon tơdăm pơtao. 19 Na Giđêôn khan dơ̆ng: Lu sư 'nhŏng oh inh, kon tơdăm mĕ inh; tơpă, Kră Yang arih,
         tơdah măr iĕm lê̆ lu sư oei arih, lei inh ưh kơ pơlôch măr iĕm ôh! 20 Đơ̆ng noh Giđêôn khan kơ Jêther, kon kơdră sư, iung pơlôch lê̆ bĕ măr sư. Mă-lei bơngai
         tơdăm noh ưh kơ toh đao gưm sư yua kơ sư hli; sư bơngai oei mơlôh. 21 Sêba păng Salmuna khan: Iung bĕ; ih kơdih pơlôch nhi yua kơ bơngai liơ đei jơhngơ̆m
         pran thoi noh. Giđêôn sư iung hloi, pơlôch Sêba păng Salmuna; na iŏk tơmam bre sư
         tơ'băk kơ ako aseh lăk-đa.22 Na bơngai Isơrael khan kơ Giđêôn: Apinh ih kon drŏ-nglo ih păng lu sâu ih pơgơ̆r lu
         nhôn, yua kơ ih dŏng pơklaih lu nhôn đơ̆ng bơngai Miđian. 23 Giđêôn tơl lu sư; Inh ưh kơ pơgơ̆r lu iĕm kon drŏ-nglo inh kư̆m ưh kơ pơgơ̆r lu iĕm
         mơ̆n; Kră Yang gô pơgơ̆r lu iĕm.24 Giđêôn khan đơ̆ng kơ lu sư: “Inh wă apinh lu iĕm. Rim 'nu kơ lu iĕm athei ăn kơ inh
         dôm lu gŏp maih mă đêl lu iĕm blah iŏk.”a 25 Lu sư tơl: Lu nhôn hiôk gô ăn kơ ih lu tơmam noh. Lu sư lơ̆k ao, na đĭ-đăng lu bơngai
         drŏ-nglo dan gŏp maih đêl lu sư blah iŏk. 26 Lu gŏp maih mă Giđêôn apinh noh kŏng lăng trăp đei mơjĭt-tơsĭn kĭ minh puăt maih,
         ưh kơ jơ̆ tơmam gĭt nai thoi rơbưn mă lu pơtao Miđian pơhrơp păng lu hơbĕn ao che
         'brê hơhĭm juăt kơ hrŭk păng kư̆m ưh kơ jô̆ ôh maih tơmam 'măn lu sư tơ'băk tơ hơko
         aseh lăk-đa. 27 Giđêôn iŏk maih noh pơm ao tai êphot tah 'măn lê̆ lăm pơlei sư tơ Ophra. Đĭ-đăng bơngai
         Isơrael kơkuh kơ tơmam sư pơm noh; tơmam noh jing hơđong hơ'năk kơ Giđêôn păng hnam
         dơnŏ sư.28 Lu bơngai Isơrael pơgŏ pơđep lu bơngai Miđian na lu sư ưh pă pơ̆n ngơk. Lăm chăl Giđêôn,
         dêh char sư pơdơh tơblah rơngei hiôk-hian lăm puăn-jĭt sơnăm.29 Jêrup Baal kon drŏ-nglo Jôas, wih brŏk oei tơ hnam sư kơdih. 30 Giđêôn đei pơjing tơpơh-jĭt 'nu kon drŏ-nglo yua kơ sư đei akăn lơ. 31 Akăn kơnhŏng sư oei tơ pơlei Sichem, kư̆m đei tơpŭ kơ sư minh 'nu kon drŏ-nglo, anăn
         sư Abimêlek.32 Giđêôn, kon drŏ-nglo Jôas sơnăm đê̆ kră krŭng sư lôch đe 'bŭ sư lăm bơsat 'bă sư Jôas,
         tơ pơlei Ôphra, noh bơngai Abierit.33 Lăp đơ̆ng rŏng kơ Giđêôn lôch, lu bơngai Isơrael wơ̆t pơm kơnê̆ dơ̆ng kơkuh kơ yang
         Baal; lu sư kơkuh kơ yang Baal Bêrit pơm yang lu sư. 34 Lu bơngai Isơrael ưh pă 'blŏk boih kơ Kră Yang 'Bok Kei-Dei lu sư, Tơ'ngla mă dŏng
         pơklaih lu sư đơ̆ng ti lu bơngai ayăt jum dăr kơ lu sư. 35 Lu sư kư̆m ưh kơ đei jơhngơ̆m 'lơ̆ng tŏ sĕt hăm hnam Jêrup Baal noh Giđêôn, wă 'mong
         kơ dôm tơdrong hiôk 'lơ̆ng mă sư đei pơm boih kơ bơngai Isơrael.

Abimêlek pơgơ̆r91 Abimêlek kon drŏ-nglo Jêrup Baal năm tơ pơlei Sichem năm tơ lu adrĕch adrung gah mĕ
         sư păng đĭ hnam dơnŏ gah mĕ sư na khan: 2 Iĕm athei apinh lăng đĭ lu bơngai pơgơ̆r pơlei Sichem, na khan: Hơyơ tơdrong mă 'lơ̆ng
         hloh kơ iĕm: Tơpơh mơjĭt 'nu kon drŏ-nglo Jêrup Baal pơgơ̆r lu iĕm dah iŏk lăp minh
         'nu đĕch pơm pơtao lu iĕm? Kŭm athei 'blŏk inh âu adrĕch akâu akar lu iĕm. 3 Lu 'nhŏng oh adrĕch adrung gah mĕ sư, pơma hơlơ̆k nơ̆r 'nâu wă kơ tơgŭm sư 'bơ̆t anăp
         lu bơngai pơlei Sichem, lăm jơhngơ̆m lu sư grê gah Abimêlek lăp đon kiơ̆ sư, yua kơ
         lu sư khan: Bơngai 'nâu 'nhŏng oh bơ̆n. 4 Lu sư ăn kơ Abimêlek tơpơh-jĭt hlak hu iŏk đơ̆ng lăm hnam yang Baal Bêrit; Abimêlek
         iŏk jên noh chă apah kơ lu bơngai răm-'băm pơm kư̆ kă kiơ̆ sư. 5 Na Sư brŏk tơ hnam 'bă sư tơ pơlei Ôphra pơlôch 'nhŏng oh sư kơdih lu kon drŏ-nglo
         Jêrup Baal, tơpơh-jĭt 'nu tơ kơpal tơmo. Lăp oei pă minh 'nu Jôtham, kon drŏ-nglo
         adruch Jêrup Baal oei arih, yua kơ oh sư noh kơdâu ôn.6 Đĭ-đăng bơngai lăm pơlei Sichem păng Bêt Milô, pơgơ̆p hơdai băl 'bơ̆t tơnơm 'long
         kôih păng gơ̆ng tơmo tơ pơlei Sichem, na pơk ăn kơ Abimêlek pơm pơtao.7 Jôtham kơtơ̆ng tơdrong noh na năm tŏk tơ kơpal kông Gêrasim ôr pơret khan: Ơ lu bơngai
         lăm pơlei Sichem, mơ̆ng bĕ inh, na Kră Yang 'Bok Kei-Dei gô mơ̆ng lu iĕm! 8 Lu tơnơm 'long akŭm hơdai băl wă tuh đak pơgang 'bâu phu kơ minh 'nu pơm pơtao pơgơ̆r
         lu sư. Lu sư khan kơ 'long ôliwơ: Pơgơ̆r bĕ lu nhôn. 9 Mă-lei 'long ôliwơ tơl lu sư: Na Inh wă lê̆ kơ ăn đak rơmă mă Kră inh hă, mă yang
         hăm kon bơngai ư-ang, na năm chă hơtŭt 'bơm pơgơ̆r lu tơm 'long hă? 10 Lu tơm 'long năm khan kơ tơm 'long hơra: Năm pơgơ̆r lu nhôn bĕ. 11 Mă-lei 'long hơra tơl khan: Inh gô hŭt lê̆ plei 'ngam 'lơ̆ng inh na năm chă hơtŭt
         'bơm pơgơ̆r lu tơm 'long hă? 12 Lu tơm 'long khan kơ tơm 'long hơmu: Năm bĕ pơgơ̆r lu nhôn. 13 Mă-lei tơm 'long hơmu tơl: Inh gô hŭt lê̆ đak sik băt 'ngam inh, noh sik mă ăn kơ
         lu Yang păng kon bơngai chơt hiôk na năm hơtŭt 'bơm wă pơgơ̆r lu 'long hă? 14 Lu 'long pơle năm kơ 'long jơla: Năm bĕ pơgơ̆r lu nhôn. 15 'Long jơla tơl: Dah jơhngơ̆m iĕm wă tơpă na lu iĕm tuh đak pơgang 'bâu phu kơ inh
         pơk inh pơm pơtao pơgơ̆r iĕm, năm kơ'nơp bĕ ala yơ̆p inh; dah ưh, ŭnh đơ̆ng 'long
         jơla lĕch soh sa đĭ 'long hơngo char Liban! 16 Thoi noh tơdah Lu iĕm đei jơhngơ̆m tơpăt păng pơyom wă kơ Abimêlek pơm pơtao iĕm păng
         tơdah lu iĕm pơm 'lơ̆ng hăm Jêrup Baal hăm hnam dơnŏ sư hăm đei pơm tơwih ăn 'lơ̆ng
         kơ đêl dôm tơdrong sư pơm. 17 Yua kơ 'bă inh đei tơblah tang lu iĕm ăn akâu sư wă dŏng pơklaih lu iĕm đơ̆ng ti bơngai
         Miđian. 18 Mă-lei dang ei iĕm iung blah hnam dơnŏ 'bă inh pơlôch tơpơh-jĭt 'nu lu kon drŏ-nglo
         sư tơ kơpal tơmo tih, na pơk Abimêlek kon drŏ-nglo hăm drŏ-kăn kơnhŏng sư pơm pơtao
         pơgơ̆r kon pơlei Sichem yua kơ sư noh 'nhŏng oh lu iĕm. 19 Thoi noh năr âu dah lu iĕm đơ̆ng jơhngơ̆m 'lơ̆ng tơpăt păng pơyom na sơng iŏk Jêrup
         Baal dơ̆ng lei na hiôk bĕ hăm Abimêlek wă kơ sư kư̆m wang chơt hiôk hăm lu iĕm, 20 mă-lei dah ưh, ăn kơ ŭnh đơ̆ng Abimêlek soh sa đĭ lu bơngai lăm pơlei Sichem hăm kon
         pơlei 'Bet Milơ; păng apinh ŭnh lĕch đơ̆ng lu bơngai pơlei Sichem hăm pơlei Bêt Milô
         soh Abimêlek.21 Đơ̆ng noh na Jôtham kơdâu năm kơ'nơp akâu tơ pơlei Ber păng oei tơ noh, yua kơ sư
         hli kơ 'nhŏng sư Abimêlek.22 Abimêlek pơgơ̆r lu bơngai Isơrael pêng sơnăm. 23 Na Kră Yang ăn yang kơnê̆ pơm kơ Abimêlek păng kon pơlei Sichem; lu pơlei Sichem areh
         ayăt kơ Abimêlek. 24 Tơdrong kơnê̆ 'nâu wă pơm plơ̆ đêl tơdrong yoch sư pơlôch tơpơh-jĭt 'nu kon drŏ-nglo
         Jêrup Baal păng pham tuh kơ Abimêlek hăm bơngai mă đêl pơlôch lu 'nhŏng oh sư păng
         kư̆m tuh kơ lu bơngai pơlei Sichem lu bơngai mă đei tơgŭm Abimêlek mă pơlôch 'nhŏng
         oh sư kơdih. 25 Lu kon pơlei Sichem răp tơgar tơ rok kuĕl lu sư tơgar iŏk tơmam lu bơngai năm trong
         lu noh. Na đe roi ăn Abimêlek băt kơ tơdrong noh.26 Kơplah Gaal kon drŏ-nglo Êbêt năm hơdai hăm 'nhŏng oh sư oei tơ pơlei Sichem. Lu bơngai
         lăm pơlei Sichem đei jơhngơ̆m lui gơnang kơ sư. 27 Na lu sư năm tơ mir phĕ plei 'long hơmu chơpĕt iŏk đak hơmu wă et sa. Lu sư mơ̆t lăm
         hnam yang lu sư, et sa tih na pơma kơnê̆ pơjăm Abimêlek. 28 Gaal kon drŏ-nglo Êbêt khan: Abimêlek sư bu? Sichem bơ̆n yă kiơ na lu bơ̆n bơwih bơwăn
         kơ sư? Hăm trŏ kơ sư kon drŏ-nglo Jêrup Baal? Sêbul hăm trŏ kơ bơngai kơiĕng sư ưh?
         Athei bơwih bơwăn kơ bơngai Hamôr, sư 'bă kơ bơngai Sichem; na liơ bơ̆n bơwih bơwăn
         kơ lu Abimêlek hai? 29 Ô tơdah kon pơlei pơla 'nâu lăm ti inh pơgơ̆r, lei inh gô pơpuh lê̆ Abimêlek hloi;
         inh gô khan kơ Abimêlek, ‘krao bĕ đĭ linh ih năm tơ âu!’30 Sêbul bơngai yŏng wei pơlei kơtơ̆ng nơ̆r Gaal kon drŏ-nglo Êbêt pơma, na sư blĕk dêh;
         31 Na sư wơh bơngai năm truh tơ Abimêlek, tơ Aruma na khan: Gaal kon drŏ-nglo Êbêt păng
         lu 'nhŏng sư năm oei tơ pơlei Sichem sư pơhlŭ lu kon pơlei wă blah ih. 32 Yua kơ thoi noh, măng âu ih păng lu bơngai drŏ-nglo kiơ̆ ih iung bĕ năm chă răp lu
         sư tơ lăm bri. 33 Truh pơgê dơning lăp 'năr 'nao wă lĕch, iung mơ̆t blah lăm pơlei. Dah Gaal păng lu
         linh kiơ̆ sư năm blah ih, na ih wă pơm kơ lu sư liơ mơ̆ng kơ ih. 34 Thoi noh Abimêlek păng lu linh kiơ̆ sư iung oei kơmăng, klah asong puăn khŭl năm truh
         tơ pơlei Sichem păng năm răp tơ jih.35 Gaal kon drŏ-nglo Êbêt năm dơ̆ng 'bơ̆t 'măng dur pơlei; Abimêlek păng khŭl linh kiơ̆
         sư weh đơ̆ng anih lu sư răp. 36 Gaal 'bôh lu linh noh, na khan kơ Sêbul: Inh 'bôh đei khŭl linh jur đơ̆ng kông, Sêbul
         tơl: Ih 'bôh ngôi yơ̆p kông na ngeh kơ bơngai! 37 Mă-lei Gaal khan dơ̆ng: Inh 'bôh tơpă to lu linh jur đơ̆ng kông păng đei minh khŭl
         năm đơ̆ng 'long kôih lu bơngai tơwir. 38 Na Sêbul khan kơ sư tơ yơ nơ̆r ih pơma pơang khan: Abimêlek sư bu mă lu bơ̆n athei
         chu bơ̆jang kơ sư? Noh hăm trŏ kơ lu bơngai mă ih pơjăm? Dang ei năm tơblah hăm lu
         sư bĕ!39 Gaal năm dơ̆ng 'bơ̆t anăp lu kon pơlei Sichem păng năm tơblah hăm Abimêlek. 40 Abimêlek năm druh blah Gaal; Gaal kơdâu hloi đơ̆ng anăp sư păng lơ bơngai pơ̆k lôch
         rok trong, truh tơ 'măng dur pơlei. 41 Abimêlek năm oei tơ Aruma. Na Sêbul druh Gaal păng 'nhŏng oh sư lĕch đơ̆ng pơlei Sichem.42 Năr đơ̆ng rŏng, lu kon pơlei Sichem năm lĕch tơ bri, na đei bơngai roi kơ Abimêlek
         băt. 43 Na sư krao klah asong lu linh sư pơm pêng khŭl, wă năm răp tơ bri. Lu sư lăng 'bôh
         lu kon pơlei lĕch đơ̆ng pơlei, na lu sư iung năm wang blah pơlôch lu đe noh. 44 Abimêlek păng lu linh kiơ̆ sư năm truh tơ 'măng dur pơlei; na 'bar khŭl nai druh rôp
         păng pơlôch đĭ linh mă oei tơ bri noh. 45 Abimêlek blah kon pơlei noh prăt năr, blah iŏk jei păng pơlôch đĭ lu bơngai oei lăm
         pơlei noh, na teh pơchah pơrăm đĭ pơlei păng săi 'boh jơ̆p-jang lăm pơlei noh.46 Kơplah lu kon pơlei oei lăm hnam thôt pơlei Sichem kơtơ̆ng thoi noh na lu sư mơ̆t
         tơ lăm kơđông kơjăp hnam yang El Bêrit. 47 Đe roi ăn kơ Abimêlek băt lu kon pơlei oei lăm hnam thôt Sichem oei pơđâu băl lăm
         noh; 48 Abimêlek tŏk tơ kông Salmôn, hăm lu linh kiơ̆ sư. Sư chĕp ba sung, sư koh lu dơng
         'long, na tôi tơ hơngiĕng; na sư khan kơ lu linh kiơ̆ sư: “Lu iĕm hăm 'bôh inh pơm
         ưh? Jah pơm bĕ thoi inh pơm boih.” 49 Thoi noh rim 'nu koh iŏk dơng 'long, na năm kiơ̆ Abimêlek dan dơng 'long noh tơ jum
         dăr kơ kơđông, iŏk ŭnh soh. Thoi noh na đĭ-đăng lu bơngai oei tơ lăm hnam thôt pơlei
         Sichem, drŏ-nglo păng drŏ-kăn, lôch đĭ-đăng, dang minh-rơbâu 'nu bơngai.50 Abimêlek năm truh tơ pơlei Thêbes wang blah iŏk. 51 Mă-lei tŏk-bŏk pơlei noh đei minh pơm hnam thôt tih kơjăp; đĭ-đăng lu kon pơlei, drŏ-nglo
         drŏ-kăn, kơdâu mơ̆t ôn tơ lăm hnam thôt noh, tang đĭ 'măng, tŏk tơ kơpal hnam thôt
         noh. 52 Abimêlek năm truh tơ hnam thôt păng wă blah. Lei lăp sư năm jê̆ 'măng hnam thôt wă
         soh. 53 Na đei minh 'nu bơngai drŏ-kăn hơtat tơpăl đơ̆ng kơpal 'bơm kơ̆l Abimêlek pơchah hloi.
         54 Na sư krao bơngai chĕp khêl dao sư păng khan: Toh bĕ đao ih pơlôch inh, kơnh đe khan:
         Minh 'nu bơngai drŏ-kăn pơlôch sư! Thoi noh bơngai noh 'bet sư hloi na sư lôch. 55 Wă lu bơngai Isơrael 'bôh Abimêlek lôch boih na rim 'nu brŏk tơ hnam lu sư kơdih.
         56 Thoi noh Kră Yang 'Bok Kei-Dei pơm tơwih kơ Abimêlek yua kơ sư pơm kơnê̆ hăm 'bă sư,
         yua kơ sư pơlôch tơpơh-jĭt 'nu 'nhŏng oh sư kơdih. 57 Kră Yang 'Bok Kei-Dei kư̆m pơm tơwih kơ lu kon pơlei Sichem mơ̆n yua kơ dôm tơdrong
         kơnê̆ mă đêl lu sư pơm. Tơdrong Jôtham kon drŏ-nglo Jêrup Baal hiap đei truh tơ lu
         sư.

Tôla păng Jair101 Đơ̆ng rŏng kơ Abimêlek lôch, Tôla kon drŏ-nglo Pua sâu Đôđô, sư bơngai Isakar, iung
         dŏng pơklaih lu bơngai Isơrael. Sư oei tơ pơlei Samir lăm kông Êphraim. 2 Sư pơm 'bok sek tơlang kơ lu bơngai Isơrael lăm 'bar-jĭt pêng sơnăm; đơ̆ng noh sư
         lôch păng đe 'bŭ sư tơ pơlei Samir.3 Đơ̆ng rŏng kơ sư lôch đei Jair, bơngai Gileat, iung pơm 'bok sek tơlang lu bơngai
         Isơrael lăm 'bar-jĭt 'bar sơnăm. 4 Sư đei pêng-jĭt 'nu kon drŏ-nglo hao pêng-jĭt tŏ aseh iĕ păng pơgơ̆r pêng-jĭt tŏ pơlei
         tơ lăm dêh Gileat. Lu pơlei âu đe anăn tơ tơring Hawôt Jar truh tơ dang ei. 5 Lăp Jair lôch na đe 'bŭ sư tơ pơlei Kamôn.6 Đơ̆ng rŏng kơ noh lu bơngai Isơrael pơm dơ̆ng tơdrong kơnê̆ 'bơ̆t anăp Kră Yang lu
         sư kơkuh kơ lu yang Baal lu yang Astarôt, lu yang bơngai Aram, lu yang bơngai Siđôn,
         lu yang bơngai Môap, lu yang bơngai Ammôn păng lu yang kon pơlei Philistin. Lu sư
         achăng lê̆ Kră Yang păng ưh kơ chu kiơ̆ Sư. 7 Kră Yang hil mĭl kơ lu bơngai Isơrael; na Kră Yang jao lu sư kơ lu bơngai Philistin
         păng lu bơngai Ammôn pơgơ̆r lu sư. 8 Iŏk đơ̆ng sơnăm noh, 'bar khŭl adrĕch 'nâu pơgŏ pơđep pơjuă bơhlơ̆r lu sư lăm mơjĭt-tơhngam
         sơnăm. Lu sư pơjuă pơđep kon pơlei Isơrael oei tơ gah hơlĕch kơ đak Krong Jôrđăn lăm
         char Gileat tơ tơring sơ̆ char bơngai Amôrit 9 Kon pơlei Ammôn kư̆m tŏk kơ đak Krong Jôrđăn, năm blah lu bơngai Juđa, lu bơngai Bênjamin
         păng lu bơngai Êphraim; lu bơngai Isơrael đei tơdrong pơmat-tat tih tơpă.10 'Nâu lu bơngai Isơrael krao apinh Kră Yang, na khan: Lu nhôn đei pơm yoch hăm Ih lu
         nhôn achăng lê̆ Kră Yang 'Bok Kei-Dei lu nhôn păng kơkuh kơ lu yang Baal. 11 Kră Yang khan kơ lu bơngai Isơrael: Hăm trŏ Inh dŏng pơklaih lu iĕm hlôi boih đơ̆ng
         dêh Êyiptơ, klaih đơ̆ng kon pơlei Amôrit, klaih đơ̆ng kon pơlei Ammôn păng klaih đơ̆ng
         kon pơlei Philistin leh ưh? 12 Kŭm pơklaih iĕm đơ̆ng lu kon pơlei Siđôn, kon pơlei Amalek păng kon pơlei Maôn pơjuă
         pơđep lu iĕm. Na lu iĕm krao ôr apinh Inh, na Inh hăm dŏng pơklaih lu iĕm boih đơ̆ng
         ti lu sư? 13 Mă-lei lu iĕm oei achăng lê̆ Inh, kơkuh kơ lu yang nai yua kơ noh na Inh ưh pă wă
         dŏng pơklaih lu iĕm dơ̆ng. 14 Năm krao chă bĕ lu yang mă iĕm rơih iŏk boih; lê̆ lu sư dŏng pơklaih lu iĕm mưh lu
         iĕm đei gleh pơmat-tat? 15 Kon pơlei Isơrael khan kơ Kră Yang: Lu nhôn pơm yoch boih. Apinh ih pơm bĕ kơ lu nhôn
         kiơ̆ Ih lăng trŏ, na apinh Ih dŏng pơklaih lu nhôn năr 'nâu! 16 Lu sư hŭt lê̆ đĭ lu yang nai đêl lu sư kơkuh păng awih awăn chu kiơ̆ Kră Yang. Kră
         Yang Sư sơ'ngon dêh 'bôh lu bơngai Isơrael pơmat-tat.17 Lu kon pơlei Ammôn akŭm băl pơm kơđông tơ dêh Gileat. Kon pơlei Isơrael kư̆m pơpôi
         băl, pơm kơđông tơ Mispa. 18 Lu 'bok pơgơ̆r dêh Gileat tơpinh dih băl: Bơngai bu mă blŭng-a năm blah kon pơlei
         Ammôn, bơngai 'noh sư gô pơm yŏng tih hloh lăm dêh char Gileat.

Jeptha pơm 'bok sek tơlang111 Jeptha, bơngai Gileat, sư bơngai nuih kơtang. Sư kon drŏ-nglo bơngai drŏ-kăn đi; 'bă
         sư bơngai Gileat. 2 Akăn bơngai Gileat kư̆m tơpŭ kơ dôm 'nu kon drŏ-nglo nai. Truh tơ lu kon drŏ-nglo
         sư 'lŏ ngăl boih, lu sư puh tơweh lê̆ Jeptha jăk tơ nai, khan: Ih ưh kơ gơh iŏk tơmam
         đơ̆ng hnam dơnŏ bơ̆n âu ôh, yua kơ ih kon drŏ-nglo đơ̆ng drŏ-kăn nai. 3 Đơ̆ng noh Jeptha kơdâu jăk ataih đơ̆ng lu 'nhŏng oh sư, sư oei lăm tơring Tôp; tơ
         noh đei lu bơngai pơm kơchu, lu sư pơm jơhngơ̆m đon păng Jeptha;4 Đơ̆ng rŏng kơ 'noh kon pơlei Ammôn tơblah hăm lu bơngai Isơrael. 5 Lu kră pơgơ̆r bơngai Isơrael đơ̆ng char Gileat năm tơ tơring Tôp năm iŏk Jeptha brŏk
         năm tơblah kon pơlei Ammôn. 6 Lu sư khan kơ Jeptha: Ih wih brŏk bĕ pơm yŏng pơgơ̆r lu nhôn, wă kơ lu bơ̆n năm blah
         hăm kon pơlei Ammôn. 7 Jeptha khan kơ lu kră Gileat: Hăm trŏ kơ iĕm areh kơ inh puh tơweh lê̆ inh đơ̆ng hnam
         'bă inh na dang ei wă lu iĕm đei tơdrong gleh pơmat truh, lu iĕm năm tơ inh? 8 Lu bơngai kră char Gileat khan kơ Jeptha: Lê̆ pă jơ̆ tơdrong so wă kơ apinh ih năm
         hơdai hăm lu nhôn blah kon pơlei Ammôn, na wă kơ ih pơm yŏng kơ đĭ-đăng kơ lu bơngai
         mă oei lăm dêh Gileat. 9 Jeptha khan dơ̆ng: Tơdah lu iĕm krao inh brŏk năm blah lu kon pơlei Ammôn, na mưh
         Kră Yang pơjao lu sư lăm ti inh boih, lei na inh gô pơm yŏng pơgơ̆r lu iĕm. 10 Lu kră lăm char Gileat khan kơ Jeptha dơ̆ng: Lu nhôn gô pơm kiơ̆ thoi nơ̆r ih pơma;
         apinh Kră Yang pơm kơdranh kơ lu bơ̆n. 11 Thoi noh Jeptha năm hơdai hăm lu kră char Gileat. Kon pơlei pơk sư pơm yŏng linh păng
         wei-lăng pơgơ̆r lu sư. Jeptha pơma dơ̆ng dôm nơ̆r sư pơkă pơkăm noh 'bơ̆t anăp Kră
         Yang tơ pơlei Mispa.12 Na Jeptha wơh bơngai năm truh tơ pơtao kon pơlei Ammôn khan: Nhôn hăm ih đei tơdrong
         kiơ na ih mah năm wang tơblah iŏk char nhôn. 13 Pơtao kon pơlei Ammôn tơl lu bơngai mă đơ̆ng Jeptha wơh: 'Noh yua kơ đơ̆ng lu bơngai
         Isơrael lĕch đơ̆ng dêh char Êyiptơ sơ̆, lu sư blah tơgar iŏk dêh char inh iŏk đơ̆ng
         đak Krong Arnôn truh tơ đak Krong Jabôk păng truh tơ đak Krong Jôrđăn; thoi noh dang
         ei pơdrâu kơ nhôn dêh char 'noh mă 'lơ̆ng bĕ. 14 Jeptha sư wơh dơ̆ng bơngai năm tơ pơtao Ammôn khan: 15 Jeptha khan thoi âu: Lu bơngai Isơrael ưh kơ đei tơgar iŏk teh char Môap ôh, kư̆m
         ưh kơ đei tơgar iŏk dêh char Ammôn, 16 Đơ̆ng rŏng kơ lu bơngai Isơrael lĕch đơ̆ng dêh char Êyiptơ, lu sư năm rok trong tơmăn
         glă truh tơ đak dơsĭ 'Brê, đang kơ noh năm truh tơ pơlei Kades. 17 Kơplah noh sơ̆ bơngai Isơrael sư kư̆m wơh lu bơngai năm tơ pơtao Eđôm, lu sư khan:
         Asong lu nhôn năm rok trong dêh char ih, mă-lei pơtao Eđôm ưh kơ đei ăn ôh. Lu sư
         kư̆m wơh bơngai năm tơ pơtao Môap, sư kư̆m ưh kơ ăn năm. Thoi noh na lu bơngai Isơrael
         kư̆ kơ oei 'bơ̆t pơlei Kades. 18 Đơ̆ng noh lu sư wơ̆t năm rok trong tơmăn glă, dăr kơ dêh Eđôm păng dêh Môap; đơ̆ng
         noh lu sư năm truh tơ gah hơlĕch kơ dêh char Môap, lu sư pơm anih oei pơdơh tơ gah
         to kơ đak Krong Arnôn. Lu sư ưh kơ mơ̆t ôh tơ lăm char Môap, yua kơ đak Krong Arnôn
         noh sư hơdral dêh char Môap. 19 Pơ̆ng 'noh bơngai Isơrael wơh lu bơngai năm tơ Sihôn, pơtao bơngai Amôrit, oei tơ
         pơlei Hesbôn khan kơ sư: Nhôn apinh ih asong lu nhôn năm rok trong lăm dêh char ih
         wă năm mơ̆t tơ dêh char lu nhôn. 20 Mă-lei pơtao Sihôn ưh kơ lui ngeh kơ lu bơngai Isơrael, na sư ưh kơ ăn lu bơngai Isơrael
         năm rok trong dêh char sư. Lei boih ră pơtao kư̆m oei krao akŭm đĭ-đăng linh sư, năm
         pơm kơđông tơ pơlei Jahas tơblah hăm lu bơngai Isơrael. 21 Na Kră Yang 'Bok Kei-Dei lu bơngai Isơrael pơjao, Sihôn păng đĭ-đăng lu linh sư lăm
         ti bơngai Isơrael; tơblah jei lu bơngai Isơrael, thoi noh na lu sư iŏk đĭ-đăng dêh
         char Amôrit hăm lu bơngai mă oei lăm char noh. 22 Iŏk đĭ dêh char kon pơlei Amôrit iŏk đơ̆ng đak Krong Arnôn truh tơ đak krong Jabôk,
         hăm đơ̆ng tơmăn glă dĭng truh tơ đak Krong Jôrđăn. 23 Thoi noh Kră Yang 'Bok Kei-Dei lu bơngai Isơrael puh tơweh boih kon pơlei Amôrit 'bơ̆t
         anăp lu bơngai Isơrael kon pơlei pơla Sư; na liơ ih wă gơh pơdrâu iŏk dêh char noh
         đơ̆ng? 24 Hăm trŏ kơ ih đei iŏk kiơ mă đơ̆ng Kêmôs yang ih ăn kơ ih? Kŭm thoi, lu nhôn kư̆m
         iŏk wei đĭ-đăng char mă đơ̆ng Kră Yang 'Bok Kei-Dei nhôn ăn kơ nhôn. 25 Ih hăm trŏ hơgei hloh kơ Balak kon drŏ-nglo Siôr pơtao Môap ưh? Sư hăm đei nuih pơm
         năr ayơ pơjah pơjăng dah tơhil tơblah hăm lu bơngai Isơrael ưh? 26 Lăm pêng-hrĕng sơnăm mă lu bơngai Isơrael blah iŏk oei tơ pơlei Hesbôn păng lăm lu
         pơlei iĕ pơlei Arôe hăm lu pơlei iĕ sư păng đĭ-đăng pơlei oei tơter đak Krong Arnôn;
         liơ mă ih ưh kơ blah iŏk teh noh kơplah noh? 27 Inh ưh kơ đei pơm yoch hăm ih, mă-lei ih pơm glăi hăm inh, wă tơblah hăm inh. Apinh
         Kră Yang, tơ'ngla sek tơlang, sek tơlang ăn kơ lu bơngai Isơrael păng kon pơlei Ammôn!
         28 Mă-lei pơtao Ammôn ưh kơ wă mơ̆ng nơ̆r lu bơngai mă đơ̆ng Jeptha wơh năm tơ sư.29 Kơplah noh Yang bơhngol 'lơ̆ng Kră Yang jur oei hăm Jeptha; sư năm hlôi kơ char Gileat
         păng char Manase, năm truh hloi tơ pơlei Mispa lăm char Gileat; đơ̆ng noh sư năm blah
         kon pơlei Ammôn.30 Jeptha krao apinh pơkă hăm Kră Yang, khan: Tơdah Ih pơjao lu kon pơlei Ammôn lăm tơpang
         ti inh, 31 mưh inh brŏk đơ̆ng tơblah hăm kon pơlei Ammôn jei inh, bơngai bu mă lĕch đơ̆ng 'măng
         hnam inh, sơng inh. Bơngai 'noh gah Kră Yang, inh gô pơyơ̆r sư pơm tơmam soi 'buh
         ăn kơ Ih. 32 Đang kơ 'noh Jeptha năm truh tơ kon pơlei Ammôn tơblah hăm lu sư; Kră Yang pơjao lu
         kon pơlei Ammôn lăm tơpang ti sư. 33 Đơ̆ng noh Jeptha blah iŏk 'bar-jĭt tŏ pơlei, đơ̆ng pơlei Arôe truh tơ wă jê̆ pơlei
         Minit păng truh hloi tơ pơlei Abel Kêramim. Lăm tơdrong tơblah 'nâu lu kon pơlei Ammôn
         thuơ tih tơpă. Thoi noh kon pơlei pơla Ammôn chu mơ̆t kiơ̆ tơm tơdrong lu bơngai Isơrael.34 Wă Jeptha brŏk tơ hnam sư tơ pơlei Mispa na đei kon adruh sư lĕch năm sơng sư, chĕp
         hơgơ̆r iĕ tap suang hloi. Năm sơng sư kon adruh 'noh kon pơm sư; 'nguaih kơ kon adruh
         sư noh sư ưh kơ đei kon drŏ-nglo dah kon drŏ-kăn nai dơ̆ng. 35 Lăp sư 'bôh kon drŏ-kăn sư, sư hek hloi ao păng khan: Ơ, ơ mŏ adruh, ih pơm kơ 'bă
         hơ'ngon dêh tơpă, kon pơm kơ jơhngơ̆m 'bă rŭng răng! Yua kơ 'bă đei krao khan pơkă
         pơkăm hăm Kră Yang boih ưh kơ gơh wă tơplih nơ̆r âu boih. 36 Kon drŏ-kăn sư tơl, “Ơ 'bă, tơdah ih đei krao khan pơkă pơkăm boih hăm Kră Yang, apinh
         ih pơm bĕ kơ kon kiơ̆ thoi đơ̆ng nơ̆r ih pơkă pơkăm noh, yua kơ Kră Yang đei iung
         kơting ăn kơ lu bơngai ayăt kơ ih 'noh kon pơlei Ammôn.” 37 Kon drŏ-kăn sư khan kơ 'bă sư: Apinh 'bă drơ̆ng iŏk nơ̆r kon pơma âu: Wă kơ kon rơhơi
         jơhngơ̆m lăm 'bar khei, kon gô tŏk oei tơ kơpal kông hăm lu mŏ oh, buôl buăl kon nhơ̆m
         hmoi kơ kon oei adruh hơlai hơnĭl layơ gơh iŏk klo. 38 Jeptha tơl: Kon năm bĕ. Thoi noh sư lê̆ kon sư năm lăm 'bar khei hơdai hăm lu mŏ oh,
         buôl buăl sư. Chă ngôi tơ kông hăm lu mŏ oh Sư nhơ̆m hmoi kơ sư wă oei adruh hơlai.
         39 Truh đĭ 'bar khei, sư wih wơ̆t brŏk tơ 'bă sư; đơ̆ng noh 'bă sư pơm kơ kon sư kiơ̆
         kơ nơ̆r sư đei pơkă pơkăm boih. Kon adruh sư oei hơlai hơnĭl ưh tam băt kơ drŏ-nglo
         ôh. Yua kơ đơ̆ng noh lu bơngai Isơrael sư đei tơdrong juăt: 40 Rim sơnăm rim 'nu kon drŏ-kăn Isơrael năm nhơ̆m hmoi kơ kon drŏ-kăn Jeptha, bơngai
         Gileat lăm puăn năr.

Jeptha hăm Êphraim121 Lu bơngai Êphraim akŭm đĭ-đăng năm tŏk đak Krong truh tơ pơlei Saphôn năm khan kơ
         Jeptha: Yua kơ kiơ ih năm tơblah hăm kon pơlei Ammôn mă ưh kơ krao lu nhôn wang năm
         hơdai? Lu nhôn gô soh hnam ih păng akâu ih hloi. 2 Jeptha tơl lu sư: Inh hăm kon pơlei inh đei pơjah băl tih dêh hăm lu kon pơlei Ammôn;
         mă inh krao lu iĕm dŏng tơgŭm, lu iĕm kư̆m ưh kơ dŏng pơklaih nhôn đơ̆ng ti lu sư.
         3 'Bôh iĕm ưh kơ đei dŏng pơklaih inh ôh, na inh ăn akâu inh lôch năm blah kon pơlei
         Ammôn, na Kră Yang pơjao lu sư lăm tơpang ti inh. Thoi noh, liơ mă năr 'nâu lu iĕm
         năm truh tơ âu wă blah inh? 4 Jeptha krao akŭm đĭ-đăng kon pơlei Gileat năm blah lu bơngai Êphraim jei kon pơlei
         Gileat. Bơngai drŏ-nglo char Gileat blah kon pơlei Êphraim yua kơ lu sư khan: Ơ kon
         pơlei Gileat, lu iĕm bơngai kơchu kư̆ kă weh đơ̆ng char Êphraim păng đŏng lu kon pơlei
         Manase đĕch. 5 Lu bơngai Gileat blah iŏk dôm tŏ anih tơnŏk đơ̆ng tŏk kơ đak Krong Jôrđăn wă brŏk
         tơ Êphraim, tơdah đei lu bơngai Êphraim apinh khan: Apinh ăn kơ inh tŏk tơ pah to,
         đei lu bơngai Gileat apinh sư: “Ih hăm trŏ bơngai đơ̆ng Êphraim ưh?” Dah bơngai noh
         tơl: “Ưh ôh.” 6 Lu bơngai Gileat khan kơ sư: “Pơma bĕ nơ̆r Sibôlêt;” Sư pơma nơ̆r: “Sibôlêt,” sư pơma
         ưh kơ hơđăl: Na lu sư rôp pơlôch hloi sư tơ anih tơnŏk tŏk kơ đak Krong Jôrđăn. Lăm
         chăl 'noh đei puăn-jĭt 'bar-rơbâu 'nu lu bơngai Êphraim đe pơlôch.7 Jeptha pơm 'bok kră sek tơlang kơ lu bơngai Isơrael tơdrâu sơnăm; na sư lôch, đe 'bŭ
         sư lăm pơlei tơ dêh Gileat.Ipsan, Êlon păng Apđôn8 Đơ̆ng rŏng kơ Jeptha đei Ipsan đơ̆ng pơlei Betlehem pơm 'bok sek tơlang bơngai Isơrael.
         9 Sư đei pêng-jĭt 'nu kon drŏ-nglo păng pêng-jĭt 'nu kon drŏ-kăn; sư chă ăn kơ lu kon
         drŏ-kăn sư klo oei 'nguaih kơ adrĕch adrung sư păng kư̆m chă ăn kơ pêng-jĭt 'nu kon
         drŏ-nglo akăn đơ̆ng adrĕch nai. Sư pơm 'bok sek tơlang lăm Isơrael tơpơh sơnăm. 10 Đang đơ̆ng noh Ipsan lôch đe 'bŭ sư tơ pơlei Betlehem.11 Đơ̆ng rŏng kơ Ipsan đei Êlon, bơngai đơ̆ng Sebulun tơplih sư pơm 'bok sek tơlang lăm
         Isơrael lăm mơjĭt sơnăm. 12 Đang kơ noh Êlon, bơngai Sebulun lôch; đe 'bŭ sư tơ pơlei Aijalôn lăm char Sebulun.13 Đơ̆ng rŏng kơ Êlon đei Apđôn kon drŏ-nglo Hilel bơngai đơ̆ng pơlei Pirathon tơplih
         sư pơm 'bok sek tơlang lăm Isơrael. 14 Sư đei puăn-jĭt 'nu kon drŏ-nglo păng pêng-jĭt 'nu sâu drŏ-nglo mơ̆n; lu sư hao tơpơh-jĭt
         tŏ aseh iĕ. Sư pơm 'bok sek tơlang lăm Isơrael tơhngam sơnăm. 15 Đang đơ̆ng rŏng kơ Apđôn, kon drŏ-nglo Hilel lôch; đe 'bŭ sư tơ pơlei Pirathon lăm
         dêh Êphraim, lăm char gah groi kông bơngai Amalek.

Tơpŭ kơ Samsơn131 Kon pơlei Isơrael pơm kơnê̆ 'bơ̆t anăp Kră Yang dơ̆ng; yua kơ thoi noh na Kră Yang
         pơjao lu sư lăm tơpang ti lu bơngai Philistin lăm puăn-jĭt sơnăm.2 Đei minh 'nu bơngai pơlei Sôra đơ̆ng lăm adrĕch adrung Đan, anăn sư Manôa. Akăn sư
         bơngai hơwŏng, ưh kơ đei kon. 3 Linh jang 'lơ̆ng Kră Yang jur năm 'bơ̆t bơngai drŏ-kăn 'noh na khan: Ih bơngai hơwŏng
         ưh kơ đei kon, mă-lei ih gô anăp păng gô tơpŭ minh 'nu kon drŏ-nglo. 4 Ih athei kơchăng, 'nĕ kơ huch sik đak hơmu dah tơmam kiơ suai păng kư̆m 'nĕ kơ sa
         tơmam kiơ mă ưh kơ rơgoh, 5 yua kơ ih gô anăp păng tơpŭ kơ minh 'nu kon drŏ-nglo. Săng kep dah săng hơkôih ưh
         kơ gơh 'bơm kơ̆l sư, yua kơ bơngai 'lơ̆p âu sư gô jing bơngai Nasirita wă 'măn kơ
         Kră Yang 'Bok Kei-Dei iŏk đơ̆ng năr tơpŭ kơ sư truh kơ lôch. Ning-mônh sư gô pơtơm
         dŏng pơklaih bơngai Isơrael đơ̆ng lăm tơpang ti Philistin.6 Bơngai drŏ-kăn noh năm roi kơ klo sư: Đei minh 'nu bơngai đơ̆ng Kră Yang 'Bok Kei-Dei
         năm tơ'bơ̆p inh, muh măt sư nhen akâu linh jang 'lơ̆ng Kră Yang 'Bok Kei-Dei trŏ kơ
         hli krưp tơpă. Inh ưh kơ pơ̆n jet sư đơ̆ng yơ; sư kư̆m ưh kơ tơbăt kơ inh anăn sư,
         7 Mă-lei sư đei khan kơ inh: 'Nâu ih gô anăp păng tơpŭ kơ minh 'nu kon drŏ-nglo; thoi
         noh na ih 'nĕ kơ huch sik đak hơmu, dah tơmam kiơ suai păng 'nĕ kơ sa tơmam kiơ mă
         ưh kơ rơgoh, yua kơ bơngai 'lơ̆p âu iŏk đơ̆ng năr tơpŭ kơ sư truh tơ sư lôch sư gô
         jing bơngai Nasarit ăn kơ Kră Yang 'Bok Kei-Dei.8 Manôa sư krao khan apinh Kră Yang: Ơ Kră Yang, inh apinh Ih ăn bơngai bu mă Ih wơh
         'noh ki, năm dơ̆ng tơ lu nhôn wă kơ bơtho lu nhôn dôm tơdrong wă pơm liơ kơ kon wă
         tơpŭ tơ anăp âu kơnh. 9 Kră Yang 'Bok Kei-Dei kơtơ̆ng nơ̆r krao khan đơ̆ng Manôa lei na linh jang 'lơ̆ng Kră
         Yang 'Bok Kei-Dei năm tơ'bơ̆p dơ̆ng bơngai drŏ-kăn noh kơplah sư oei tơ mir; kơplah
         'noh Manôa klo sư ưh kơ đei 'bôh hơdai hăm sư tơ noh. 10 Sư kơdâu năm roi hloi kơ klo sư: Ih lăng to, bơngai mă jur tơ inh minh năr 'noh ki
         sư 'nao jur tơ'bơ̆p inh dơ̆ng. 11 Manôa iung, năm kiơ̆ akăn sư. Lăp truh wă jê̆ bơngai 'noh, sư khan hloi: Ih hăm trŏ
         kơ bơngai mă pơma dơnuh boih hăm akăn inh? Sư tơl khan: Trŏ boih inh. 12 Manôa khan dơ̆ng: “Mưh nơ̆r Ih pơma trŏ 'blep thoi noh, lei tơdrong juăt kơ bơngai
         hơ'lơ̆p âu chă arih sa, jang sa liơ?” 13 Linh jang 'lơ̆ng Kră Yang tơl tơwih kơ Manôa: “Bơngai drŏ-kăn âu athei kơchăng lăm
         dôm tơdrong mă đơ̆ng inh đei pơkă boih. 14 Sư ưh kơ gơh kơ sa tơmam kiơ đơ̆ng lăm pơgar hơmu, kư̆m 'nĕ kơ huch sik đak hơmu dah
         tơmam kiơ suai; kư̆m athei 'nĕ kơ sa tơmam kiơ mă ưh kơ rơgoh; sư athei răk dôm tơdrong
         mă inh pơkă kơ sư boih.”15 Manôa apinh dơ̆ng linh jang 'lơ̆ng Kră Yang: Nhôn apinh gơ̆t ih oei 'bơ̆t âu wă kơ
         lu nhôn hơmet tơmam sa 'buh sa kon bơbe hăm ih. 16 Linh jang 'lơ̆ng đơ̆ng Kră Yang tơl Manôa. Mă đơ̆ng ih wă gơ̆t inh 'bơ̆t âu ră mă-lei
         inh kư̆m ưh kơ gơh sa tơmam ih mơ̆n. Mă-lei tơdah ih wă pơyơ̆r tơmam soi 'buh ih,
         athei pơyơ̆r ăn kơ Kră Yang. Manôa ưh kơ băt 'noh linh jang 'lơ̆ng Kră Yang.17 Manôa jet apinh jang 'lơ̆ng Kră Yang: Anăn Ih bu, wă kơ lu nhôn pơyom mưh nơ̆r ih
         khan âu trŏ 'blep? 18 Linh jang 'lơ̆ng Kră Yang khan: Liơ mă ih jet anăn inh, anăn inh jing hlĭch dêh. 19 Thoi noh Manôa rôp kon bơbe hăm tơpŭng na pơyơ̆r ăn kơ Kră Yang tơ kơpal tơmo. Kră
         Yang pơm tơ'bôh minh tơdrong hlĭch chrơp đei Manôa păng akăn sư oei tơ noh. 20 Kơplah 'bơ̆t pla ŭnh đơ̆ng chơnang soi dơng tŏk tơ plĕnh, linh jang 'lơ̆ng Kră Yang
         kư̆m tŏk hơdai hăm pla ŭnh 'noh; 'bôh thoi noh Manôa păng akăn sư kŭp kơ̆l bon tơ
         teh.21 Wă linh jang 'lơ̆ng Kră Yang ưh pă đei jur đơ̆ng tơ Manôa hăm akăn sư na Manôa sư
         băt kơnăl 'noh linh jang 'lơ̆ng đơ̆ng Kră Yang. 22 Sư pơma dơnuh hloi hăm akăn sư: Tơpă, băt ba gô lôch yua kơ ba 'bôh boih Kră Yang
         'Bok Kei-Dei! 23 Mă-lei akăn sư tơl: Tơdah Kră Yang wă pơlôch ba, lei Sư ưh kơ iŏk tơmam soi 'buh păng
         tơmam soi tơpŭng ba pơyơ̆r đơ̆ng tơpang ti ba, lei thoi kư̆m ưh kơ tơbăt kơ ba dôm
         tơdrong noh ôh, Sư ba đei kơtơ̆ng năr âu.24 Bơngai drŏ-kăn noh tơpŭ kơ minh 'nu kon drŏ-nglo, sư krao anăn Samsơn.Bơngai 'lơ̆p 'noh wơ̆ 'lŏ, Kră Yang ăn tơdrong pŭn hiôk kơ sư. 25 Yang bơhngol 'lơ̆ng Kră Yang pơih ăn kơ jơhngơ̆m sư pran kơplah sư oei tơ lăm tơring
         Mahaneh Đan sơlam pơlei Sôra păng Êstaôl.

Samsơn oei akăn141 Samsơn jur năm truh tơ pơlei Timna. Tơ noh sư 'bôh minh 'nu adruh bơngai Philistin.
         2 Sư wih brŏk roi kơ mĕ 'bă sư: Kon đei 'bôh minh 'nu adruh bơngai Philistin lăm pơlei
         Timna; dang ei apinh iĕm rôp ăn adruh 'noh pơm akăn kon. 3 Mĕ 'bă sư tơl: Liơ ưh kơ đei ôh hă minh 'nu adruh lăm kon pơlei pơla bơ̆n, lăm adrĕch
         adrung bơ̆n, na mă kon khan wă chă akăn đơ̆ng kon pơlei bơngai Philistin lu sư ưh
         kơ đei kăt tơdra akar ôh. Samsơn khan kơ 'bă sư: Apinh 'bă rôp ăn kơ inh bĕ adruh
         'noh, yua kơ inh lăp hưch kơ sư boih. 4 Mĕ 'bă sư ưh kơ băt ôh tơdrong 'noh lĕch đơ̆ng Kră Yang; wă chă tơdrong trŏ wă kơ
         sư pơm kơ kon pơlei Philistin, yua kơ kơplah 'noh lu bơngai Philistin oei pơgơ̆r lu
         bơngai Isơrael.5 Samsơn jur năm tơ pơlei Timna hơdai hăm mĕ 'bă sư. Lăp lu sư truh 'bơ̆t pơgar hơmu
         pơlei Timna 'bôh đei minh pơm kon dăm-brang grĕnh bruh châu Samsơn. 6 Yang bơhngol 'lơ̆ng Kră Yang jur oei hơdai sư hăm tơdrong pran. Sư rôp hek hơđah kon
         dăm-brang nhen thoi hek kon bơbe hăm ti sư; mă-lei sư ưh kơ đei roi kơ mĕ 'bă sư băt
         ôh tơdrong sư đei pơm. 7 Đơ̆ng noh sư jur năm pơma dơnuh hăm adruh; sư hưch kơ adruh ei tơpă.8 Đơ̆ng rŏng kơ 'noh đunh 'biơ̆, sư wơ̆t năm dơ̆ng wă iŏk oei kơ bơngai adruh 'noh;
         sư weh lăng đơ̆ng tơ dăm-brang lôch, 'bôh lăm kơting klak dăm-brang 'noh đei sal sut
         oei đei đak sut. 9 Sư iŏk đak sut 'noh chĕp sa rah rok trong. Sư kư̆m ăn kơ mĕ 'bă sư sa. Mă-lei sư ưh
         kơ đei roi ăn kơ mĕ 'bă sư ôh sư iŏk đak sut 'noh đơ̆ng lăm kơting klak dăm-brang
         lôch.10 'Bă sư năm tơ hnam adruh 'noh, Samsơn hơmet tơmam sŏng sa, pơm rok thoi lu bơngai
         tơdăm oei akăn juăt kơ pơm. 11 Lăp kon pơlei pơla 'bôh Samsơn, đe krao hloi pêng-jĭt 'nu bơngai tơdăm wă kơ pơgơ̆p
         pơm buăl juăt hăm sư.12 Samsơn khan kơ lu sư: Inh gô pơpơn lu iĕm minh tơdrong; lăm tơpơh năr đe pơm giĕng
         et sa pơkong tih, tơdah lu iĕm tơlang trŏ inh gô apah lu iĕm pêng-jĭt blah che brai
         se păng pêng-jĭt blah ao tai đe hrŭk pơguăng. 13 Tơdah lu iĕm ưh kơ gơh tơblang lei lu iĕm gô ăn kơ inh thoi tơ kơpal 'noh mơ̆n, lu
         sư tơl:Ih pơpơn bĕ ăn kơ lu nhôn mơ̆ng.14 Samsơn pơpơn.Đơ̆ng tơmam gơh sa lĕch tơmam sa;Đơ̆ng tơmam kơtang lĕch tơmam 'băt 'ngam.Lăm pêng năr chơtăng lu sư ưh kơ gơh kơ tơlang ôh.15 Truh năr mă puăn lu sư khan hăm akăn Samsơn: Ih athei pơlung klo ih athei sư roi ăn
         kơ bơ̆n tơlang nơ̆r pơpơn 'noh; tơdah ưh lu nhôn gô soh tŭt ih hăm hnam 'bă ih; hăm
         trŏ kơ ih krao pơtơm lu nhôn năm tơ âu wă tơpơ̆k lu nhôn 'bă?16 Akăn Samsơn nhơ̆m 'bơ̆t sư, khan: Ih areh kơ inh, ih ưh kơ đei 'mêm kơ inh ôh. Ih
         pơpơn kon pơlei pơla inh athei ăn, mă ih ưh kơ đei roi tơlang kơ inh tơlang liơ, Samsơn
         tơl:'Nhŏ kơ mĕ 'bă inh, inh kư̆m ưh kơ roi 'mơ̆i lei liơ inh athei roi kơ ih? 17 Lăm tơpơh năr et sa noh adruh 'noh nhơ̆m ling-lang 'bơ̆t sư; hlôi kơ tơpơh năr boih
         sư pă kĕ ĕnh sư tơlang ăn kơ akăn sư, yua kơ akăn sư nŏng lung sư. Na akăn sư roi
         ăn kơ lu kon pơlei pơla sư tơlang tơdrong pơpơn noh.18 Truh đĭ tơpơh năr boih adrol kơ 'năr wă mơ̆t, lu bơngai tơdăm lăm kon pơlei năm khan
         kơ Samsơn na roi tơblang tơdrong pơpơn noh:Đei kiơ mă 'ngam hloh kơ đah sut?Đei kiơ mă pran hloh kơ dăm-brang?Samsơn tơl khan:Tơdah lu iĕm ưh kơ choh rơuơ hăm rơmo adruh inh,lei lu iĕm ưh kơ gơh ôh tơlang nơ̆r inh pơpơn.19 Kơplah 'noh yang bơhngol Kră Yang jur năm jur oei hăm sư lăm tơdrong pran. Sư jur
         năm tơ pơlei Askalon pơlôch pêng-jĭt 'nu bơngai pơlei noh na plôh iŏk pêng-jĭt blah
         ao lu sư na, apah ăn kơ lu bơngai tơlang trŏ nơ̆r pơpơn 'noh hei. Đơ̆ng noh lăm jơhngơ̆m
         sư blĕk dêh nhen thoi ŭnh, sư wih brŏk tơ hnam 'bă sư. 20 Akăn Samsơn rôp oei kơ minh 'nu tơdăm, bơngai mă đe rơih pơm buăl juăt hăm sư năr
         sư oei.
         
            

         
      

   
      
         15
Samsơn pơm 'mong kon pơlei Philistin151 Đunh 'biơ̆ dơ̆ng 'noh, kơplah lăm bơyan yuă 'ba mi, Samsơn năm apong kơ akăn sư, chĕp
         ba minh pơm kon bơbe. Sư khan: Apinh ih ăn kơ inh mơ̆t tơ'bơ̆p akăn inh lăm anih sư
         tep. Mă-lei 'bă drŏ-kăn noh ưh kơ ăn sư mơ̆t.2 'Bă drŏ-kăn khan: Inh ngeh kơ ih areh ưh kơ wă kơ sư boih, na inh pơgơ̆p ăn kơ sư
         oei kơ buăl ih. Ih lăng oh drŏ-kăn sư hăm trŏ kơ 'lơ̆ng hloh kơ mŏ sư dah kiơ? Thoi
         noh ih jah iŏk oh sư đĕch tơplih kơ mŏ sư.3 Na Samsơn sư tơl lu sư: Tơdah inh đei pơrăm lu bơngai Philistin, pă minh 'măng âu
         inh ưh pă đei yoch boih.4 Thoi noh Samsơn năm rôp pêng-hrĕng tŏ mơja sư iŏk hơchô̆ hơpaih 'long ŭnh lơ. Sư chô̆
         kiĕng 'bar tŏ mơja grôi hơbĭ na chô̆ minh hơchô̆ hơpaih 'long ŭnh sơlam 'bar tŏ kiĕng
         mơja grôi. 5 Sư soh hơchô̆ 'long ŭnh na achăng lu mơja 'noh mơ̆t lăm mir 'ba mi kon pơlei Philistin;
         thoi noh ŭnh sa 'ba lu sư chô̆ boih păng sa hloi 'ba mi tam mă yuă, soh sa pơđĭ hloi
         pơgar 'long ôliwơ păng pơgar hơmu.6 Kon pơlei Philistin khan: Bu pơm tơdrong 'nâu? Đei khan: 'Noh đơ̆ng Samsơn ŏng bơngai
         pơlei Timna, yua kơ bơngai Timna rôp akăn sư ăn lê̆ kơ buăl sư oei pơm akăn.Na kon pơlei Philistin năm hloi truh tơ noh, soh pơlôch lê̆ bơngai drŏ-kăn ei hăm
         'bă sư hloi. 7 Samsơn khan kơ lu sư: Đơ̆ng lu iĕm pơm thoi noh na inh kư̆m wă iung kơting pơm 'mong
         đơ̆ng kơ iĕm, mă keh 'mơ̆i na inh mă lê̆. 8 Sư iung bruh păng teh pơlôch đei lơ bơngai, na Samsơn jur oei tơ lăm hơgơp tơmo lăm
         pơlei Êtam.9 Kon pơlei Philistin tŏk năm pơm kơđông tơ lăm char Juđa păng năm jơ̆p-jang truh tơ
         tơring Lêhi. 10 Lu bơngai Juđa jet lu sư: “Yua kơ kiơ lu iĕm tŏk blah lu nhôn?”Lu sư tơl: “Lu nhôn tŏk tơ âu wă rôp Samsơn. Lu nhôn wă pơm kơ sư thoi sư pơm boih
         kơ lu nhôn!”11 Na đei pêng-rơbâu 'nu lu bơngai Juđa jur tơ lăm hơgơp tơmo tơ pơlei Êtam khan kơ Samasơn:
         Ih ưh kơ băt hă kon pơlei Philistin boih pơgơ̆r lu bơ̆n? Liơ mă ih pơm kơ lu nhôn
         thoi noh?Sư tơl: Inh pơm 'mong tơwih kơ lu sư thoi lu sư đei pơm kơ inh boih. 12 Lu sư khan dơ̆ng: Lu nhôn jur tơ âu wă rôp chô̆ ih, wă ba ih tơ lu bơngai Philistin.
         Samsơn tơl: Apinh iĕm pơkă pơkăm hăm inh 'mơ̆i, iĕm ưh kơ pơlôch inh.13 Lu sư tơl: Ưh ôh, lu nhôn lăp chô̆ ih, năm ba ih tơ lu sư đĕch, nhôn ưh kơ wă pơlôch
         ih ôh. Thoi noh lu sư chô̆ Samsơn hăm tơlei giĕn 'nao kŭi 'bar dăng păng dui hơtŏk
         sư đơ̆ng lăm hơgơp tơmo.14 Lăp lu sư truh tơ tơring Lêhi, kon pơlei Philistin lĕch tơ 'nguaih lu sư jreo ôr wă
         sơng iŏk Samsơn, na đei yang bơhngol Kră Yang jur oei hơdai sư hăm pơm kơ sư pran
         na tơlei giĕn đêl đe chô̆ ti sư 'noh nhen thoi brai ŭnh sa kơtĕch đĭ, hloi đơ̆ng ti
         sư. 15 Sư 'bôh kơting kang aseh iĕ bri 'nao lôch; sư dônh chĕp kơting kang aseh noh teh pơlôch
         minh-rơbâu 'nu bơngai Philistin.16 Đang kơ 'noh Samsơn sư khan:Hăm minh pôm kơting kang aseh iĕ bri đĕchinh teh bơngai lôch lơ rơkhŭl rơkhăl măl;hăm minh pơm kơting kang aseh iĕ bri đĕchinh đei pơlôch boih minh-rơbâu 'nu bơngai.17 Lăp đang kơ sư pơma thoi noh, sư klơ̆m hŭt hloi kơting kang aseh iĕ bri 'noh; đe krao
         hloi anăn anih 'noh Ramat Lêhi.a18 Yua kơ sư rơhing 'maih nhă đak dêh na sư krao apinh Kră Yang khan: “Ih ăn boih kơ
         đĭch đam ih tơdrong jơnei tih dêh âu, na dang ei inh wă lôch ngôi rơhing đak, na kư̆m
         wă huŏng 'bônh lăm ti lu bơngai ưh kơ chu kăt tơdra akar hă?” 19 Kră Yang 'Bok Kei-Dei ăn tơmo hơđang tơ lăm tơring Lêhi, na đei đak lĕch ro hloi:
         Samsơn đang kơ sư nhă lăm jơhngơ̆m sư 'brưk đei jơhngơ̆m pran dơ̆ng. Yua kơ 'noh na
         đe krao anăn đak mơlĕch âu Ên Hakor, truh tơ dang ei đak mơlĕch 'noh tơ tơring Lêhi.20 Samsơn kơplah lăm chăl kon pơlei Philistin pơgơ̆r. Samsơn pơm 'bok sek tơlang kơ bơngai
         Isơrael lăm 'bar-jĭt sơnăm.

Samsơn hăm Đelila161 Samsơn năm tơ pơlei Gasa, 'bôh minh 'nu adruh đi tơ noh. Sư mơ̆t tep hloi lăm hnam
         adruh ei. 2 Lu kon pơlei Gasa: Chă tơroi dih băl Samsơn truh tơ âu boih. Lu sư wang tăp dăr kơ
         anih noh, lu sư răp prăt măng 'bơ̆t 'măng jang; lu sư oei hreh prăt măng, lu sư khan:
         Bĕ bơ̆n răp truh tơ hơdah na bơ̆n gô rôp pơlôch sư.3 Mă-lei Samsơn tep tơ noh truh tŏk-bŏk măng, sư iung, sư buch tôi ba tơ hơngiĕng sư
         hloi 'bar pah 'măng dur păng 'bar tŏ jrăng, chĕp ba tơ kơ̆l kông tơklă Hêbrôn.4 Đơ̆ng rŏng kơ 'noh sư hưch kơ minh 'nu adruh lăm thŭng Sôrek, anăn sư Đelila. 5 Lu yŏng pơgơ̆r bơngai Philistin năm tơ hnam adruh 'noh khan: Ih athei lung sư, wă
         kơ băt sư đei jơhngơ̆m pran tih dêh 'noh đơ̆ng yơ păng lu bơ̆n athei pơm thoi yơ wă
         kơ kĕ rôp chô̆ sư gơh chu kơ nhôn, na rim 'nu kơ lu nhôn gô apah ih mơjĭt-pêng kĭ
         jên hu.6 Thoi noh Đelila khan kơ Samsơn: Apinh ih athei roi ăn kơ inh đơ̆ng yơ ih đei jơhngơ̆m
         pran tih dêh thoi noh, liơ gơh chô̆ ih, wă kơ kĕ pơm kơ ih chu.7 Samsơn tơl sư: “Tơdah đe chô̆ inh hăm tơpơh dăng tơlei dơhiĕng oei hơdrih, lei inh
         rơdu lei-lăi nhen thoi lu bơngai nai.”8 Thoi noh lu yŏng pơgơ̆r Philistin chĕp ba ăn kơ Đelila tơpơh dăng tơlei wă pơm dơhiĕng
         hră oei hơdrih, na drŏ-kăn ei chô̆ Samsơn. 9 Na đei lu bơngai drŏ-nglo oei răp lăm hnam, drŏ-kăn ei krao: Ơ Samsơn, lu bơngai Philistin
         wă năm rôp ih. Mă-lei wă Samsơn tơdrŏ pơpơ̆ lu tơlei 'noh kơtĕch đĭ nhen thoi brai
         'bơm ŭnh; thoi noh tơdrong pran sư 'noh ưh kơ đei bu băt đơ̆ng yơ.10 Đelila khan kơ Samsơn: Ih roi hơlĕnh kơ inh boih, dang ei apinh ih roi ăn kơ inh mă
         tơpăt dang ei pơm liơ wă kơ gơh chô̆ ih?11 Samsơn khan: Tơdah đe chô̆ gơhret inh hăm tơlei giĕn 'nao kŭi ưh tam đei bu yua, lei
         inh gô jing rơdu, nhen thoi lu bơngai nai đĕch.12 Thoi noh Đelila iŏk tơlei giĕn 'nao kŭi tam đei bu yua chô̆ Samsơn sư krao: Ơ Samsơn,
         lu bơngai Philistin wă blah rôp ih! Kơplah 'noh đei lu bơngai răp lăm anih noh, mă-lei
         sư tơdrŏ tơlei 'noh kơtĕch đĭ đơ̆ng ti sư nhen thoi brai.13 Đelila khan Ih oei roi hơlĕnh kơ inh dơ̆ng; apinh ih roi ăn kơ inh băl. Pơm liơ wă
         kơ gơh kôp chô̆ ih?Samsơn khan: Dah ih 'monh tơpơh dăng monh sŏk kơ̆l inh tơ 'long wai na tanh kơjăp
         sư. Lei inh gô rơdu, nhen thoi lu bơngai nai. 14 Đelila gô Samsơn tep iŏk tơpơh dăng 'monh sŏk Samsơn tanh kơjăp hơdai hăm 'long wai;
         đang kơ 'noh sư krao:Ơ Samsơn bơngai Philistin wă blah rôp ih, mă-lei sư iung râp hloi 'long wai hăm pơdŭng
         kơtĕch hloi brai mă tanh hăm sŏk.15 Na Đelila khan kơ Samsơn: Liơ mă ih khan, Inh hưch kơ ih, mă-lei lăm jơhngơ̆m ih ưh
         kơ tơpăt hăm inh Ih hơlĕnh kơ inh pêng wơ̆t kơ 'nâu boih, ưh kơ roi hơlăng tơpăt kơ
         inh jơhngơ̆m pran kơtang ih tih dêh 'noh đei đơ̆ng yơ. 16 Rim năr hrăn lung pơm kơ Samsơn ưh kơ hiôk rŏ kơ 'maih lôch.17 Na sư roi tơpăt đĭ-đăng tơdrong. Sư khan: Săng hơkôih sŏk, ưh kơ đei layơ 'bơm kơ̆l
         inh, yua kơ đơ̆ng inh oei lăm klak mĕ inh. Inh bơngai Nasarit 'măn kơ Kră Yang 'Bok
         Kei-Dei boih. Tơdah iŏk săng hơkôih sŏk kơ̆l inh, lei jơhngơ̆m pran, gô tĕch đơ̆ng
         inh lei inh rơdu thoi bơngai nai đĕch mơ̆n.18 Đelila 'bôh Samsơn roi đĭ jơhngơ̆m tơpăt kơ sư boih, sư krao lu 'bok pơgơ̆r bơngai
         Philistin sư khan: Pă minh 'măng âu, iĕm năm tơ âu bĕ yua kơ sư roi tơpăt đĭ tơm tơdrong
         ăn kơ inh. Thoi noh lu yŏng pơgơ̆r Philistin năm dơ̆ng tơ hnam sư ei chĕp ba jên hu.
         19 Drŏ-kăn ei pơlung Samsơn tep hơgơn 'bơ̆t blu sư, krao bơngai hơkôih lê̆ tơpơh dăng
         'monh sŏk đơ̆ng kơ̆l Samsơn; drŏ-kăn âu pơm kơ Samsơn gleh lap, tơdrong pran sư lĕch
         đơ̆ng lăm jơhngơ̆m sư.20 Drŏ-kăn ei khan: Ơ Samsơn bơngai Philistin năm blah rôp ih.Sư iung khan: Inh gô lĕch klaih hlôi thoi brei mơsơ̆ păng inh gô klaih đơ̆ng ti lu
         sư. Mă-lei sư ưh kơ băt ôh Kră Yang lĕch jăk đơ̆ng sư boih.21 Lu bơngai Philistin rôp sư, kuek 'bar pah măt sư, chông ba sư năm tơ pơlei Gasa, chô̆
         sư hăm tơlei glang kong 'bar pah, phak sư ot, tơpăl peh hơ'bo lăm hnam bơnă.22 Lu sŏk sư đơ̆ng đe hơkôih bluh dơ̆ng boih.23 Kơplah 'noh lu yŏng pơgơ̆r Philistin akŭm đĭ-đăng bơngai Philistin wă pơyơ̆r tơmam
         soi tih ăn kơ yang Dagôn, yang tih lu sư. Hiôk chơt dih băl, lu sư khan: Yang bơ̆n
         pơjao boih Samsơn lăm tơpang ti lu bơ̆n, sư bơngai ayăt kơ bơ̆n.24 Wă kon pơlei 'bôh Samsơn, lu sư bơnê ư-ang kơ yang lu sư:Yang lu bơ̆n pơjao boih bơngai ayăt kơ bơ̆n,bơngai mă pơrăm chŭn mir lu bơ̆npăng đei pơlôch ưh kơ băt dôm yơ bơngai bơ̆n.25 Wă jơhngơ̆m lu sư hiôk chơt, lu sư ôr re khan: Hơtŏk Samsơn tơ âu bĕ, wă kơ sư pơpơm
         pơchơt kơ lu bơ̆n. Lu sư dui Samsơn lĕch đơ̆ng lăm hnam bơnă, na Samsơn pơpơm pơchơt
         'bơ̆t anăp kon pơlei pơla.Lu sư ăn kơ Samsơn dơ̆ng 'bơ̆t tŏk-bŏk lu jrăng hnam đe akŭm. 26 Samsơn khan kơ bơngai hơ'lơ̆p ba sư: Ba inh năm tơ jrăng tih mă pơjăng kơ hnam akŭm
         âu, wă kơ inh gơning kơ jrăng 'noh. 27 Lăm hnam 'noh đei lơ bơngai drŏ-nglo drŏ-kăn, 'lơ̆p 'lŏ; dôm lu yŏng pơgơ̆r bơngai
         Philistin ngôi đĭ tơ noh; tơ kơpal bơbŭng hnam noh đei dang pêng-rơbâu 'nu bơngai
         drŏ-nglo păng drŏ-kăn oei lăng Samsơn pơpơm pơchơt.28 Samsơn krao khan: Ơ Kră Yang Tih Hloh, apinh Ih 'blŏk kơ inh. Ơ Kră Yang 'Bok Kei-Dei,
         inh apinh Ih ăn kơ inh đei jơhngơ̆m pran pă minh 'măng wă kơ inh pơm tơwih 'mong plơ̆
         kơ lu bơngai Philistin yua kơ 'bar pah măt inh. 29 Samsơn rôp kơjăp 'bar tŏ jrăng tơm dŏl hnam akŭm tih sư rôp kơjăp; ti gah 'ngiĕo sư
         rôp jrăng minh pơm; ti gah 'ma sư kư̆m rôp jrăng nai 30 Sư khan thoi âu: “Apinh Ih ăn kơ inh lôch hơdai hăm lu kon pơlei bơngai Philistin!”
         Đơ̆ng noh sư tŭk đĭ jơhngơ̆m pran tŭn tơlơ̆ 'bar tŏ jrăng hơlih? Păk glơ̆m lu yŏng
         pơgơ̆r păng đĭ-đăng lu kon pơlei oei lăm noh. Kơplah Samsơn lôch, sư pơlôch lu bơngai
         Philistin lơ hloh kơplah sư oei arih.31 Đơ̆ng rŏng kơ noh, 'nhŏng oh sư păng đĭ-đăng hnam dơnŏ 'bă sư jur tơ noh, iŏk ba atâu
         sư brŏk 'bŭ tơ lăm bơsat Manôa 'bă sư, sơlam pơlei Sôra hăm pơlei Êstaôl Samsơn pơm
         'bok sek tơlang kơ lu bơngai Isơrael lăm 'bar-jĭt sơnăm.

171 Lăm groi kông Êphraim đei minh 'nu bơngai drŏ-nglo anăn sư Mika. 2 Sư khan kơ mĕ sư: Minh-rơbâu minh-hrĕng tơpei hu đe tơtông đơ̆ng ih; ih hiap bơngai
         bu iŏk jên liơ kư̆m bưh inh gô mơ̆ng; jên noh dang ei lăm ti inh, inh iŏk jên noh.
         Mĕ sư khan: Apinh Kră Yang tuh ăn tơdrong pŭn hiôk kơ kon dăm inh! 3 Wă Mika pơdrâu kơ mĕ sư minh-rơbâu minh-hrĕng tơpei hu 'noh; mĕ sư khan: Hu 'nâu mĕ
         pơkă wă 'măn pha pơyơ̆r kơ Kră Yang hăm anăn kon man rup Yang păng tuh rup yang. Thoi
         noh mĕ pơdrâu ăn kơ kon hu 'noh dang ei. 4 Mika pơdrâu hu noh kơ mĕ sư; mĕ sư iŏk hloi 'bar-hrĕng hlak hu ăn kơ bơngai hling
         pơm rup yang na sư hling hloi rup yang; đe 'măn lê̆ lăm hnam Mika. 5 Mika kư̆m pơm hnam kơkuh kơ yang; sư pơm minh blah ao êphot păng dôm tŏ yang; sư pơk
         ăn kơ kon drŏ-nglo sư pơm 'bok soi. 6 Kơplah 'noh ưh kơ đei bu pơm pơtao lăm Isơrael. Rim 'nu kư̆ kơ pơm kiơ̆ kơdih wă khan
         trŏ. 7 Đei minh 'nu tơdăm đơ̆ng pơlei Betlehem lăm dêh Juđa. Tơdăm âu tơpŭ kơ sư wơ̆ 'lŏ
         hăm kon pơlei Juđa. 8 Mă-lei sư lê̆ pơlei Betlehem lăm dêh char Juđa na năm chă jang sa tơ nai. Kơplah sư
         năm rok trong sư năm truh tơ groi kông Êphraim, weh ngôi tơ hnam Mika. 9 Mika apinh sư: Ih đơ̆ng yơ? Bơngai ei tơl: Inh bơngai Lêwi đơ̆ng pơlei Betlehem dêh
         Juđa, năm tơ âu wă chă anih oei jang sa. 10 Mika khan: Thoi ei Ih oei hăm inh, pơm 'bă păng 'bok soi inh. Na inh gô apah ih minh
         sơnăm mơjĭt tơpei hu, hơbĕn ao hrŭk, păng tơmam sa inh gô ăn kơ ih tơm mah. 11 Na bơngai Lêwi sư lăp đon oei hơdai hăm Mika. Mika sư lăng bơngai 'lơ̆p 'noh nhen
         thoi kon drŏ-nglo sư kơdih. 12 Na Mika pơk ăn kơ bơngai Lêwi noh pơm 'bok soi sư păng sư oei hloi lăm hnam Mika.
         13 Mika khan: Dang ei inh băt boih kơ Kră Yang gô tơgŭm inh đei tơdrong pŭn hiôk, yua
         kơ bơngai Lêwi pơm 'bok soi inh boih.

181 Kơplah 'noh ưh kơ đei pơtao lăm dêh Isơrael, ưh kơ đei pơtao lu adrĕch Đan oei năm
         chă teh, anih oei jang sa, yua kơ đơ̆ng sơ̆ truh dang ei, lăm dôm lu adrĕch Isơrael,
         bơngai Đan âu ưh tam mă đei teh, anih jang sa 'bơ̆t yơ. 2 Thoi noh bơngai Đan rơih pơđăm 'nu lu bơngai nuih kơtang, năm đơ̆ng pơlei Sôra păng
         Êstaôl wơh chop lăng dêh 'noh. Lu bơngai âu tang măt ăn kơ lăm đĭ-đăng adrĕch lu sư.
         Bơngai Đan pơkă kơ lu sư: “Athei năm chop lăng dêh.” Lu sư năm truh tơ tơring groi
         kông Êphraim, năm tơ hnam Mika păng tep tơ noh. 3 Wă lu sư năm jê̆ tơ hnam Mika, kơtơ̆ng nơ̆r bơngai tơdăm Lêwi noh pơma, lu sư năm
         truh tơ noh jet: Bu chông ba ih năm tơ âu? Ih oei tơ âu pơm kiơ? Yua kơ kiơ ih oei
         tơ âu?4 Bơngai Lêwi roi: Mika pơk inh jang, Mika apah inh, pơm 'bok soi ăn kơ sư.5 Lu sư khan: Apinh ih krao khan bĕ Kră Yang 'Bok Kei-Dei, lu nhôn chă năm âu băt hăm
         đei ưh.6 'Bok soi ei tơl: Năm bĕ hiôk-hian, Kră Yang gô wei-lăng trong lu iĕm yak năm.7 Pơđăm 'nu noh sư yak năm truh tơ pơlei Lais, lu sư 'bôh kon pơlei pơla tơ noh oei
         sa rơnŭk rơnua thoi lu kon pơlei Siđôn, oei hơđơ̆ng hiôk-hian păng oei jơnap lăm teh
         đak ưh kơ đei tơmam kiơ khăi? Lu sư oei ataih đơ̆ng pơlei Siđôn, kư̆m ưh kơ đei tơdrong
         kiơ hăm bơngai nai. 8 Lăp lu pơđăm 'nu ei wơ̆t brŏk tơ pơlei Sôra păng pơlei Êstaôl; 'nhŏng oh lu sư apinh
         lu sư: “Lu iĕm chop lăng 'bôh liơ?”9 Lu sư tơl: “Bơ̆n athei năm blah lu sư, yua kơ lu nhôn 'bôh boih dêh char 'noh teh
         'lơ̆ng. Ô! Lu iĕm năm truh tơ noh ưh kơ đei pơm kiơ hloi hă? Bơ̆n 'nĕ kơ hiơ̆, 'nĕ
         kơ hli bơ̆n dah blah iŏk teh 'noh. 10 Mưh lu iĕm năm truh tơ dêh noh lu iĕm gô 'bôh kon pơlei oei hơđơ̆ng rơnŭk rơnua. Dêh
         'noh să păng sĭt Kră Yang 'Bok Kei-Dei gô pơjao lăm ti bơ̆n, teh đak ưh kơ đei khăi
         minh tơmam kiơ.” 11 Thoi noh đei tơdrâu-hrĕng 'nu bơngai Đan chĕp tơmam tơblah, khêl, đao, năm đơ̆ng pơlei
         Sôra păng Êstaôl. 12 Lu sư tŏk pơm kơđông tơ pơlei Kiriat Jêrim lăm char Juđa. Yua kơ thoi noh na đe anăn
         anih noh pơlei Mahaneh Đan truh tơ dang ei. 13 Đơ̆ng noh lu sư năm rok truh tơ groi kông Êphraim păng năm truh hloi tơ hnam Mika.14 Pơđăm 'nu chop lăng dêh khan kơ lu 'nhŏng oh sư: “Lu iĕm hăm băt lăm hnam noh đei
         minh blah ao êphot, dôm tŏ rup Yang păng rup Yang man păng minh pơm rup yang đe hling?
         Dang ei lu iĕm băt boih bơ̆n wă pơm kiơ.” 15 Na lu sư năm tơ noh mơ̆t lăm hnam bơngai Lêwi 'noh oei lăm hnam Mika na apinh hăm
         kơkuh kơ sư. 16 Đei tơdrâu-hrĕng 'nu lu bơngai Đan chĕp tơmam tơblah khêl đao dơ̆ng 'bơ̆t 'nguaih
         kơ 'măng jang. 17 Lu pơđăm 'nu mă đêl năm chop lăng dêh 'noh lu sư mơ̆t lăm hnam tơtông iŏk rup man,
         ao êphot, lu rup yang nai păng rup yang đe hling đe tuh; kơplah noh 'bok soi oei dơ̆ng
         'bơ̆t 'măng hơdai hăm lu tơdrâu-hrĕng 'nu chĕp tơmam tơblah khêl đao.18 Kơplah lu pơđăm 'nu mơ̆t lăm hnam Mika tơtông iŏk rup man, ao êphot, lu rup yang păng
         rup yang đe hling đe tuh, 'bok soi apinh lu sư: Lu iĕm pơm kiơ?19 Lu sư khan: Thĕng bĕ 'nĕ kơ pơma, iŏk ti đơ̆p 'bơ̆r ih păng năm hăm lu nhôn, pơm 'bă
         pơm 'bok soi lu bơ̆n, ih pơm 'bok soi ăn kơ minh pơm hnam dơnŏ dah pơm 'bok soi ăn
         kơ minh adrĕch adrung lu bơngai Isơrael, ayơ mă 'lơ̆ng hloh? 20 'Bok soi 'noh hiôk lăm jơhngơ̆m iŏk hloi ao êphot, rup yang păng rup man ei kiơ̆ hloi
         hăm khŭl noh.21 Lu sư lê̆ lu hơ'lơ̆p, sem dơrong păng tơmam năm adrol na lu sư năm wơ̆t tơ rŏng brŏk
         hloi.22 Lăp lu sư năm ataih 'biơ̆ đơ̆ng hnam Mika đei lu bơngai đơ̆ng hnam Mika păng lu rông
         'bôt sư lu sư akŭm dih băl druh 'moi tam lu bơngai Đan. 23 Lu sư jreo ôr kiơ̆ đơ̆ng rŏng; lu bơngai Đan hue tơ rŏng jet Mika: Ih đei tơdrong
         kiơ ih mah chông ba lu bơngai lơ thoi noh?24 Mika tơl: Lu iĕm tơtông iŏk ba đĭ rup yang inh pơm păng chông anhăk hloi 'bok soi
         inh? Liơ mă iĕm oei apinh khan, Ih đei tơdrong kiơ?25 Bơngai Đan tơl Mika: 'Nĕ pă ăn nhôn kơtơ̆ng nơ̆r ih dơ̆ng, hli kơ đei bơngai blĕk
         ơh blah iŏk rôp ih pơlôch tơhiong tơdrong arih ih, hăm tơdrong arih hnam dơnŏ ih.
         26 Lu bơngai Đan kư̆ kơ yak năm tơ anăp; Mika 'bôh lu sư pran hloh, na sư wih tơ rŏng
         wơ̆t brŏk tơ hnam.27 Đơ̆ng noh bơngai Đan chĕp ba đĭ tơmam kiơ ma Mika đei pơm boih păng chông ba 'bok
         soi sư, lu bơngai Đan năm tơ pơlei Lais, minh adrĕch kon pơlei âu oei hiôk-hian, iŏk
         đao gưm pơlôch kon pơlei păng iŏk ŭnh soh hloi pơlei. 28 Ưh kơ đei bu dŏng pơklaih pơlei Lais, yua kơ lu sư oei ataih đơ̆ng pơlei Siđôn, păng
         lu sư kư̆m ưh kơ đei mơ̆t lĕch hăm đe bu nai: Pơlei noh oei lăm thŭng jê̆ Bet Rêhôp.
         Bơngai Đan pơjing tơiung dơ̆ng pơlei Lais păng oei tơ noh hloi: 29 Lu sư krao anăn pơlei noh Đan, kiơ̆ anăn 'bok sư, Đan kon drŏ-nglo Isơrael; đe krao
         pơlei 'noh sơ̆ Lais. 30 Tơ noh bơngai Đan lu sư chă tơiung ming rup Yang păng iŏk Jônathan kon drŏ-nglo Gersôm
         sâu Môis lu kon sâu sư pơtrơp pơm 'bok soi kơ adrĕch Đan truh tơ năr đe blah iŏk dêh
         noh. 31 Lu sư oei kơkuh kơ rup yang đơ̆ng Mika man. Kơplah lăm chăl hnam akŭm Kră Yang 'Bok
         Kei-Dei oei tơ Silô.

Bơngai Lêwi păng akăn kơnhŏng191 Kơplah noh lu bơngai Isơrael ưh kơ đei pơtao. Đei minh 'nu bơngai Lêwi oei tơ anih
         kueng chơngue tơ groi kông Êphraim iŏk akăn kơnhŏng đơ̆ng pơlei Betlehem, lăm dêh
         Juđa. 2 Akăn kơnhŏng noh sư pơm pơyô kư̆ kă, achăng lê̆ klo, na sư brŏk tơ hnam 'bă sư tơ
         pơlei Betlehem lăm dêh Juđa. Đơ̆ng rŏng kơ sư brŏk tơ noh 'nao puăn khei, 3 klo sư năm 'moi sư pơma pơlung pơ'lơ̆ng jơhngơ̆m sư, wă iŏk sư brŏk klo sư chông ba
         minh 'nu đĭch đam sư păng 'bar tŏ aseh iĕ. Drŏ-kăn ei sơng klo sư mơ̆t lăm hnam 'bă
         sư; wă 'bă sư 'bôh ŏng sư truh, 'bă sư kư̆m sơng chơt hiôk. 4 Tơnei sư 'bă bơngai drŏ-kăn noh gơ̆t ŏng sư tep tơ noh, na ŏng sư 'bĭch hloi tơ noh
         hăm bơ̆n kră sư lăm pêng năr, sŏng sa hơdai 'bĭch tep tơ noh hloi. 5 Truh năr mă puăn lu sư iung đơ̆ng hrôih hơmet wă yak brŏk. Mă-lei 'bă drŏ-kăn noh
         khan kơ ŏng sư; Gô sŏng sa nhă đak 'mơ̆i na iĕm huay kơ pơngot, na măr iĕm yak. 6 Thoi noh klo kăn bre sư hơ-oei sŏng sa hơdai, na 'bă bơngai drŏ-kăn noh khan dơ̆ng:
         Ơ dăm, apinh ih oei tơ âu pă minh măng âu dơ̆ng wă kơ jơhngơ̆m ih hiôk chơt. 7 Bơngai Lêwi iung wă năm ră, mă-lei bơ̆n kră sư pơlung, apinh sư jing sư wơ̆t 'bĭch
         lăm măng 'noh dơ̆ng.8 Truh năr mă pơđăm, sư iung đơ̆ng hrôih wă brŏk, mă-lei 'bă bơngai drŏ-kăn noh pơma
         dơnuh hăm sư: “Apinh ih ngôi tơ âu dơ̆ng hơya truh tơ kơsơ̆, gô sŏng sa chơt hiôk
         'mơ̆i.” Na lu sư sŏng sa hơdai. 9 Lăp bơngai Lêwi, hăm akăn kơnhŏng păng đĭch đam sư wă iung yak, wă tơklah đơ̆ng bơ̆n
         kră sư, tơnei sư khan dơ̆ng: “Bre kon lăng 'năr kơsơ̆ wă măng boih, inh wă kơ măr
         iĕm oei 'bĭch ngôi tơ âu pă minh măng âu dơ̆ng. Yua kơ 'năr kơsơ̆ măng boih wă jơhngơ̆m
         măr iĕm hiôk chơt; pơgê dơning măr iĕm iung dơ̆ng hrôih drôih brŏk.”10 Mă-lei ŏng sư ưh kơ wă 'bĭch măng noh dơ̆ng, sư iung brŏk hăm akăn kơnhŏng sư kư̆m
         kiơ̆ mơ̆n păng bơngai buăl sư hloi mơ̆n, anhăk ba 'bar tŏ aseh iĕ tah an, sư năm truh
         tơ pơlei Jêbus.a 11 Lăp lu sư năm truh jê̆ tơ pơlei Jêbus 'năr wă mơ̆t boih, na đĭch đam sư khan; ơ 'bok
         bĕ bơ̆n mơ̆t lăm pơlei Jêbus âu 'bĭch tơ âu minh măng. 12 'Bok tơ'ngla sư tơl: Lu bơ̆n ưh kơ gơh mơ̆t ôh lăm minh pôm pơlei tơmoi, mă ưh kơ
         trŏ kon pơlei bơngai Isơrael. Lu bơ̆n khŏm năm truh tơ pơlei Gibêah. 13 Yŏng tơ'ngla khan kơ sư dơ̆ng: Bĕ bơ̆n adrin năm truh tơ pơlei Gibêah dah pơlei Rama,
         bơ̆n 'bĭch tơ pơlei 'noh. 14 Thoi noh na lu sư kư̆ kơ năm; lăp truh pơlei Gibêah, lăm char Bênjamin, năr mơ̆t hloi
         boih. 15 Lu sư weh tơ pơlei Gibêah; wă mơ̆t 'bĭch ră, lu sư mơ̆t lăm pơlei boih, ngôi 'bơ̆t
         cham, đe juăt akŭm ưh kơ đei bu sơng iŏk lu sư mơ̆t 'bĭch tơ lăm hnam lăm măng 'noh.16 Đei tơ'bơ̆p hĭ minh 'nu kră sư 'nao wih đơ̆ng jang kơsơ̆; kră ei sư bơngai đơ̆ng tơring
         groi kông Êphraim, mă-lei sư oei tơ pơlei Gibêah. Pơlei lu bơngai Bênjamin. 17 Wă bơngai kră âu sư tơmang lăng sư 'bôh bơngai tơmoi oei ngôi 'bơ̆t cham pơlei, sư
         apinh hloi: Lu iĕm đơ̆ng yơ wă năm tơ yơ? 18 Lu bơngai tơmoi ei tơl: Lu nhôn năm đơ̆ng pơlei Betlehem dêh Juđa, lu nhôn weh tơ
         âu wă wih tơring kueng lăm tơring char groi kông Êphraim, inh oei; tơ noh inh năm
         tơ pơlei Betlehem dêh Juđa 'nâu lu nhôn năm mơ̆t tơ hnam Kră Yang, ưh kơ đei bơngai
         bu sơng iŏk nhôn mơ̆t tơ hnam sư. 19 Lu nhôn kư̆m oei đei hơnong 'ba păng 'nhĕt kơ hiĕm aseh iĕ lu nhôn, 'bĕng sa păng
         đak hơmu oei tơm mah mơ̆n. Kơ inh đĭch đam ih păng đam drŏ-kăn ih păng bơngai đam
         tơdăm mă kiơ̆ inh âu đĭch đam ih, nhôn ưh kơ đei kơ'bah kiơ. 20 Bơngai kră ei khan: “Lu iĕm 'nĕ tơtăm kiơ! Inh gô hiơ̆k chă ăn kơ lu iĕm tơmam yua,
         mă-lei iĕm ưh kơ gơh 'bĭch tep tơ 'nguaih cham pơlei thoi âu.” 21 Bơngai kră ei pơtơm lu sư mơ̆t lăm hnam sư, ăn kơ aseh iĕ sa, đang kơ noh lu sư ôp
         hơrao jơ̆ng ti, sŏng sa.22 Kơplah lu sư oei sŏng sa hiôk chơt đei lu bơngai drŏ-nglo kơnê̆ lăm pơlei 'noh wang
         tăp kơ hnam 'noh gơgŭ 'măng; lu sư khan kơ 'bok kră tơ'ngla hnam 'noh: Athei ih tơlĕch
         bĕ bơngai 'noh đơ̆ng lăm hnam ih, lê̆ lu nhôn ngôi kư̆ kă lăm sư. 23 Tơ'ngla hnam 'noh lĕch tơ 'nguaih khan kơ lu sư: Ơ lu 'nhŏng oh inh, 'nĕ kơ pơm tơdrong
         kơnê̆ âu; inh sơng iŏk bơngai âu mơ̆t lăm hnam inh, iĕm 'nĕ kơ pơm yoch kơnê̆ kơ sư.
         24 Âu kon adruh inh oei hơlai hơnĭl păng akăn kơnhŏng sư to, inh gô chông măr sư lĕch
         tơ 'nguaih; mơ̆ng kơ lu iĕm wă pơm kơ bre sư liơ kư̆m bưh mă-lei bơngai âu iĕm ưh
         kơ gơh pơm kơnê̆ kư̆ kă kơ sư ôh.25 'Bok 'noh pơma thoi noh ră mă-lei lu sư ưh kơ mơ̆ng ôh; đơ̆ng noh bơngai tơmoi ei
         iŏk akăn kơnhŏng sư tơlơ̆ tơ 'nguaih ăn kơ lu sư; lu sư pơm kơnê̆ pơ'brơh kơ drŏ-kăn
         ei prăt măng truh tơ pơgê, kơplah 'năr wă lĕch lu sư achăng bơngai drŏ-kăn noh.26 Wă jê̆ pơgê hơdah bơngai drŏ-kăn ei wih tơ hnam 'bok kră mă hnam klo sư 'bĭch, sư
         pơ̆k hraih đang 'bơ̆t 'măng 'bĭch tơ noh truh 'năr hơdah. 27 Pơgê hrôih 'noh klo sư iung, pơih 'măng wă brŏk 'bôh akăn kơnhŏng sư pơ̆k hraih đang
         'bơ̆t anăp 'măng 'bar pah ti sư rôp kơtơ̆n.28 Sư khan kơ drŏ-kăn: Adrin Iung bĕ, lu bơ̆n wă yak; mă-lei drŏ-kăn ei ưh kơ đei tơl
         sư lôch boih. Đơ̆ng noh sư hơtŏk drŏ-kăn ei kơpal aseh iĕ sư, yak brŏk wih tơ hnam
         sư. 29 Lăp truh tơ hnam boih, sư iŏk săng, chơ̆ng jơ̆ng ti akâu akăn kơnhŏng sư mơjĭt-'bar
         jăl chă ba tơ jơ̆p teh đak Isơrael. 30 Đĭ-đăng bơngai 'bôh tơdrong 'noh hlĭch hlăch păng khan: Đơ̆ng năr kon pơlei Isơrael
         lĕch đơ̆ng dêh char Êyiptơ truh tơ dang ei ưh tam đei bu pơm păng 'bôh tơdrong truh
         thoi âu! Bơ̆n athei tơchĕng lăng, pơma pơđâu băl lăng bơ̆n gô pơm thoi yơ?

Isơrael blah Bênjamin201 Đơ̆ng 'noh đĭ-đăng lu bơngai Isơrael akŭm băl, đơ̆ng Đan truh tơ Bêrsêba păng đơ̆ng
         dêh Gileat. Akŭm băl minh jơhngơ̆m đon thoi minh 'nu 'bơ̆t anăp Kră Yang tơ pơlei
         Mispa. 2 Lu yŏng pơgơ̆r kon pơlei đơ̆ng mơjĭt-'bar adrĕch bơngai Isơrael, đĭ-đăng lu sư đei
         măt tơm lăm năr akŭm tih lu kon pơlei Kră Yang. Đei puăn-hrĕng rơbâu 'nu linh chĕp
         đao gưm akŭm băl. 3 Lu bơngai Bênjamin kư̆m kơtơ̆ng khan: Kon pơlei Isơrael đei năm akŭm băl boih tơ Mispa.
         Na kon pơlei Isơrael khan: Roi ăn bĕ kơ lu nhôn băt tơdrong truh âu thoi yơ? 4 Thoi noh bơngai Lêwi klo bơngai drŏ-kăn mă lôch tơl: Inh mơ̆t lăm pơlei Gibêah lăm
         char Bênjamin, inh hăm akăn kơnhŏng inh; nhôn wă 'bĭch tep tơ noh. 5 Lu drŏ-nglo pơlei Gibêah wă pơm kơ inh, lu sư wang hnam inh 'bĭch; lu sư wă pơlôch
         inh ră, na pơm pơ'brơh kơ akăn kơnhŏng inh dĭng sư lôch. 6 Đơ̆ng noh, inh chơ iŏk akâu akăn inh, chơ̆ng hơjăl, na ăn kơ đe năm ba tơ jơ̆p kơ
         teh đak Isơrael yua kơ lu sư đei pơm boih tơdrong kơnê̆ dêh thoi noh pơm pơ'brơh 'mê̆-'mach
         lăm char Isơrael. 7 Dang ei, ơ đĭ-đăng bơngai Isơrael, lu 'nhŏng oh athei khan bĕ lu bơ̆n wă pơm thoi
         yơ kơ tơdrong âu.8 Đĭ-đăng kon pơlei hiơ̆r minh jơhngơ̆m iung thoi lĕ kơ minh 'nu bơngai, lu sư khan:
         Lu nhôn ưh pă wơ̆t brŏk tơ hnam, thoi noh lăm lu nhôn ưh kơ đei bu wă wih brŏk tơ
         hnam sư kơdih ôh, 9 mă-lei 'nâu tơdrong lu bơ̆n athei pơm kơ pơlei Gibêah: Lu bơ̆n athei tŏk blah pơlei
         'noh kiơ̆ kơ đei hlang lăng. 10 Lu bơ̆n athei rơih iŏk mơjĭt 'nu drŏ-nglo lăm minh-hrĕng đơ̆ng đĭ-đăng lăm adrĕch
         bơngai Isơrael; lăm minh-rơbâu klah rơih iŏk minh-hrĕng 'nu, lăm mơjĭt-rơbâu rơih
         iŏk minh-rơbâu; lê̆ lu sư chă ba tơmam sa ăn kơ lu kon pơlei pơla mưh lu linh bơ̆n
         truh tơ noh lu bơ̆n gô pơm kơ pơlei Gibêah lăm char Bênjamin kiơ̆ thoi sư pơm kơnê̆
         pơ'brơh lăm char Isơrael.11 Thoi noh lu bơngai Isơrael akŭm băl đĭ-đăng minh jơhngơ̆m đon thoi minh 'nu năm blah
         pơlei 'noh. 12 Dôm lu adrĕch Isơrael wơh lu bơngai năm jơ̆p tơ rim tơring bơngai Bênjamin, na khan:
         Tơdrong kơnê̆ krưp dêh lăm lu iĕm noh liơ? 13 Jao bĕ kơ lu nhôn lu bơngai kơnê̆ pơm kư̆ kă krưp dêh noh đơ̆ng lăm pơlei Gibêah,
         lê̆ lu nhôn pơlôch lu sư wă sŭt pơgoh đĭ tơdrong kơnê̆ noh đơ̆ng lăm bơngai Isơrael.
         Mă-lei lu bơngai Bênjamin ưh kơ đei wă mơ̆ng nơ̆r lu 'nhŏng lu sư, bơngai Isơrael
         athei. 14 Lu bơngai Bênjamin lĕch đơ̆ng pơlei lu sư păng năm akŭm băl tơ pơlei Gibêah wă tơblah
         bơngai Isơrael.15 Lăm năr 'noh, lu bơngai Bênjamin pơtơm băl đơ̆ng lu pơlei truh tơ noh, đĭ-đăng đei
         'bar-jĭt tơdrâu-rơbâu 'nu bơngai drŏ-nglo gơh hơgei chĕp khêl đao gưm thim đơ̆ng pơlei
         Gibêah đei tơpơh-hrĕng 'nu lu linh hơgei kơ chĕp khêl đao đe rơih boih. 16 Lăm lu Bênjamin 'nâu đei tơpơh-hrĕng 'nu gơh yua ti 'ngiĕo, đĭ-đăng lu bơngai 'noh
         hơgei kơ klơ̆m tơmo. Lu sư gơh klơ̆m rĕng kơ minh ioi sŏk kư̆m oei 'bơm, ưh kơ bloih.
         17 Lu bơngai Isơrael, ưh kơ đei jơ̆ lu bơngai Bênjamin, akŭm băl đĭ-đăng đei puăn-hrĕng
         rơbâu 'nu lu bơngai gơh hơgei kơ chĕp khêl đao, đĭ-đăng 'noh tă kơ linh hơgei tơblah
         ngăl.18 Bơngai Isơrael tŏk tơ pơlei Bethel krao khan apinh Kră Yang 'Bok Kei-Dei: Lăm lu nhôn
         bu wă năm blah bơngai Bênjamin adrol? Kră Yang tơl: Bơngai Juđa tŏk tơblah adrol.19 Pơgê đơ̆ng rŏng lu bơngai Isơrael iung đơ̆ng hrôih pơm kơđông jê̆ pơlei Gibêah. 20 Bơngai Isơrael năm blah bơngai Bênjamin; săp lu linh wă năm blah pơlei Gibêah, 21 lu bơngai Bênjamin lĕch đơ̆ng pơlei Gibêah 'bet pơlôch 'bar-jĭt 'bar-rơbâu 'nu lu
         bơngai Isơrael lăm năr noh.22 Mă-lei lu bơngai Isơrael pơlung tơiung jơhngơ̆m dih băl klah song, lu sư săp wă blah
         tơ anih đêl lu sư tơblah băl năr adrol noh. 23 Lu bơngai Isơrael tŏk nhơ̆m hmoi 'bơ̆t anăp Kră Yang, truh tơ kơmăng hloi. Lu sư krao
         apinh Kră Yang: Lu nhôn wă tơblah dơ̆ng ưh hăm lu 'nhŏng oh nhôn bơngai Bênjamin?
         Kră Yang tơl: Lu iĕm năm blah lu sư bĕ. 24 Thoi noh wơ̆t mă 'bar lu bơngai Isơrael pơtơm băl năm blah lu bơngai Bênjamin. 25 Lu bơngai Bênjamin lĕch đơ̆ng pơlei Gibêah, lu sư năm blah lu bơngai Isơrael, pơlôch
         mơjĭt-tơhngam rơbâu 'nu kon pơlei Isơrael dŏng, 'noh tă tơ lu bơngai gơh hơgei kơ
         chĕp khêl đao gưm ngăl.26 Đĭ-đăng lu bơngai Isơrael, tŏk năm truh tơ pơlei Bethel, nhơ̆m dơ̆ng 'bơ̆t anăp Kră
         Yang ơ̆t kơ sŏng sa năr noh dĭng truh kơmăng, păng lu sư pơyơ̆r tơmam soi 'buh, pơyơ̆r
         tơmam soi apinh mơnat đơ̆ng Kră Yang. 27 Lu kon pơlei Isơrael krao apinh Kră Yang, yua kơ lăm kơplah 'noh hom pơgơ̆p Kră Yang
         'Bok Kei-Dei oei lê̆ tơ noh. 28 Đei Phinêhas, kon drŏ-nglo Êlêasar sâu Arôn, bơ̆jang 'bơ̆t anăp hom pơgơ̆p noh. Lu
         sư krao apinh Kră Yang khan: Lu nhôn hăm wă năm tơblah hăm lu 'nhŏng oh nhôn Bênjamin
         dơ̆ng ưh; dah mă lu nhôn pơdơh 'mơ̆i? Kră Yang tơl: Năm bĕ, yua kơ lăm năr dơning
         Inh gô pơjao lu sư lăm tơpang ti iĕm,29 Lu bơngai Isơrael wang tăp dăr kơ pơlei Gibêah. 30 Truh năr mă pêng kon pơlei Isơrael tŏk wă blah hăm bơngai Bênjamin păng klah asong
         lu linh năm blah pơlei Gibêah thoi lĕ năr adrol ki. 31 Lu bơngai Bênjamin lĕch năm tơblah hăm lu bơngai Isơrael, lu sư druh bơngai Isơrael
         kơdâu ataih đơ̆ng pơlei ưh kơ băt lu linh Isơrael wă kơ lu sư lĕch ataih đơ̆ng pơlei
         sư thoi noh. Lei-lăi thoi adrol ki, lu sư pơlôch lu bơngai Isơrael dang pêng-jĭt 'nu
         tơ rok trong tih năm tơ pơlei Bethel, hăm trong năm tơ pơlei Gibêah tơ lăm bri tơmăn.
         32 Lu bơngai Bênjamin khan tơduă: To lu bơ̆n blah lu sư kơdâu kơ bơ̆n lei-lăi thoi adrol
         ki mơ̆n, mă-lei lu bơngai Isơrael khan: Dang ei lu bơ̆n kơdâu rok trong wă pơhlŭ lu
         sư lĕch ataih đơ̆ng pơlei. 33 Lu bơngai Isơrael lu sư iung đơ̆ng anih lu sư hơmet wă tơblah tơ pơlei Baal Tamar
         păng lu khŭl linh Isơrael nai kư̆m lĕch đơ̆ng anih lu sư răp tơblah gah bơmơ̆t kơ
         pơlei Gibêah. 34 Na mơjĭt-rơbâu 'nu lu linh Isơrael pran kơtang tơblah 'bơ̆t anăp pơlei Gibêah, lu
         sư blah drŭt tơ anăp, tơblah tih dêh tơpă. Mă-lei lu bơngai Bênjamin oei ưh kơ băt
         tơdrong răm wă truh tơ lu sư. 35 Kră Yang blah pơrăm lu bơngai Bênjamin 'bơ̆t anăp lu bơngai Isơrael; lăm năr 'noh
         lu bơngai Isơrael pơlôch 'bar-jĭt pơđăm-rơbâu minh-hrĕng 'nu lu bơngai Bênjamin, đĭ-đăng
         lu sư bơngai hơgei chĕp khêl đao gưm ngăl.36 Na lu bơngai Bênjamin băt 'bôh thuơ boih Lu bơngai Isơrael pơm kơdŭn tơ rŏng đơ̆ng
         anăp lu bơngai Bênjamin; yua kơ lu sư hơmĕng kơ đei bơngai răp tơ jê̆ pơlei Gibêah
         'noh dai. 37 Lu linh mă răp gô tơ pơlei Gibêah lu sư kơdâu mơ̆t blah lăm pơlei Gibêah blah pơlôch
         pơrăm đĭ-đăng lu bơngai oei lăm pơlei 'noh hăm đao gưm. 38 Lu linh bơngai Isơrael đei pơkă băl boih hăm lu linh răp noh, dah đei mơ̆t blah pơlei
         boih athei soh 'nhui ŭnh găm tŏk tơ kơpal wă pơm tơdra, 39 Na lu linh Isơrael mă kơdâu lu sư gô wih tơ rŏng tơblah. Mă gah lu bơngai Bênjamin
         'bơ̆t lu sư blah păng pơlôch dang pêng-jĭt 'nu lu bơngai Isơrael lu sư khan: Tơpă
         lu sư gô kơdâu kơ lu bơ̆n thoi adrol ki. 40 Mă-lei lăp 'bôh 'nhui 'noh păr tŏk đông tơ kơpal hloh kơ pơlei thoi jrăng 'nhui ŭnh,
         lu bơngai Bênjamin hue lăng tơ rŏng, 'bôh jơ̆p kơ lăm pơlei 'noh tă kơ 'bôh 'nhui
         ŭnh ngăl đông tŏk tơ plĕnh. 41 Kơplah noh, lu bơngai Isơrael sư wơ̆t tơ rŏng tơblah mă gah lu bơngai Bênjamin lu
         sư rai hli tơrơ, yua kơ lu 'bôh tơdrong gleh răm wă truh tơ lu sư. 42 Na lu sư tơwih rŏng kơdâu ôn đơ̆ng lu bơngai Isơrael, kơdâu tơ lăm char glă, mă-lei
         lu linh Isơrael druh blah lu sư, lu bơngai Isơrael mă lĕch đơ̆ng lăm pơlei 'noh kư̆m
         blah pơlôch đĭ lu sư. 43 Bơngai Bênjamin, ling-lang lu bơngai Isơrael wang druh chă lu sư păng pơlôch lu sư
         lăm tơring jê̆ pơlei Gibêah, gah măt 'năr lĕch. 44 Mơjĭt-tơhngam rơbâu 'nu bơngai Bênjamin pơ̆k lôch, noh tă kơ lu bơngai nuih kơtang
         ngăl. 45 Mă lăm lu bơngai kơdâu wơ̆t tơ rŏng ôn tơ lăm char glă, năm tơ gah hơgơp tơmo Rimôn,
         bơngai Isơrael kư̆m pơlôch tơ rok trong pơđăm-rơbâu 'nu bơngai dơ̆ng. Lu sư druh truh
         tơ pơlei Gidôm păng lu sư đei pơlôch 'bar-rơbâu 'nu dơ̆ng. 46 Akŭm đĭ-đăng lu bơngai Bênjamin lôch lăm năr 'noh đei 'bar-jĭt pơđăm-rơbâu 'nu lu
         bơngai tă kơ gơh hơgei chĕp khêl đao, nuih kơtang ngăl, 47 Đei lu mơ'nah kơdâu ôn lăm char glă tơ hơgơp tơmo Rimôn, oei ôn tơ noh truh tơ puăn
         khei. 48 Lu bơngai Isơrael wơ̆t năm blah dơ̆ng lu bơngai Bênjamin koh pơlôch hăm đao gưm đĭ-đăng
         lu kon pơlei, pơrăm đĭ tơmam, sem dơrong, mơ̆ng kơ tơ'bơ̆p, soh rơng chhơng pơlei
         đĭ-đăng.

Tơiung dơ̆ng adrĕch Bênjamin211 Tơ lăm pơlei Mispa, lu kon pơlei Isơrael đei pơkă pơkăm băl: Lăm lu bơ̆n ưh kơ gơh
         ăn kon drŏ-kăn bơ̆n iŏk klo đơ̆ng bơngai Bênjamin. 2 Đơ̆ng noh lu kon pơlei năm tơ pơlei Bethel hơ-oei tơ noh 'bơ̆t anăp Kră Yang 'Bok
         Kei-Dei Kră Yang truh tơ kơsơ̆ măng, nhơ̆m hmoi ôr hơdrĭ dêh. 3 Lu sư krao khan: Ơ Kră Yang, 'Bok Kei-Dei Isơrael, yua kơ kiơ dang ei lăm adrĕch Isơrael
         ưh pă tơm boih, lu nhôn hiong boih minh adrĕch. 4 Pơgê năr đơ̆ng rong lu kon pơlei pơla iung đơ̆ng hrôih pơm minh pơm chơnang soi păng
         pơyơ̆r tơmam soi 'buh păng pơyơ̆r tơmam soi 'blŏk bơnê. 5 Na lu kon pơlei Isơrael khan: Lăm lu adrĕch bơngai Isơrael bu mă ưh kơ đei akŭm hơdai
         bơ̆n 'bơ̆t anăp Kră Yang tơ âu? Lu sư khan thoi noh yua kơ lu bơngai Isơrael đei pơkă
         pơkăm boih: Bơngai bu mă ưh kơ năm truh akŭm tơ Mispa 'bơ̆t anăp Kră Yang, bơngai
         'noh đe gô pơlôch sư! 6 Na lu bơngai Isơrael đĭ-đăng băt kơ hmach sơ'ngon kơ dôm tơdrong mă truh kơ lu bơngai
         Bênjamin, 'nhŏng oh lu sư, na lu sư khan: Năr 'nâu minh adrĕch hiong boih đơ̆ng adrĕch
         Isơrael. 7 Lu bơ̆n wă pơm liơ kơ lu kon drŏ-nglo Bênjamin mă oei arih, yua kơ lu bơ̆n pơkă pơkăm
         hăm anăn Kră Yang boih ưh kơ ăn kon drŏ-kăn lu bơ̆n oei kơ lu sư? 8 Đơ̆ng noh lu sư khan? Lăm dôm lu bơngai Isơrael bơngai bu ưh kơ đei năm dơ̆ng 'bơ̆t
         anăp Kră Yang tơ Mispa? Đơ̆ng pơlei Jabes tơ Gileat ưh kơ đei bu năm akŭm hơdai lăm
         năr noh. 9 Yua kơ kơplah đe jơ̆ đĭ-đăng pơlei ưh kơ đei 'bôh bơngai bu đơ̆ng pơlei Jabes tơ Gileat.10 Na đơ̆ng khŭl akŭm wơh mơjĭt-'bar rơbâu 'nu lu bơngai nuih kơtang hloh năm tơ pơlei
         Gileat păng pơkă kơ lu sư: Năm bĕ, pơlôch đĭ kon pơlei Jabes tơ Gileat, hăm đao gưm
         pơlôch đĭ lu bơngai drŏ-kăn păng lu 'lơ̆p; 11 'Nâu tơdrong ăn kơ lu iĕm athei pơm: Pơlôch pơgoh đĭ dôm lu bơngai drŏ-nglo păng lu
         bơngai drŏ-kăn, mă ngôi hăm bơngai drŏ-nglo boih. 12 Lu sư chă 'bôh bơih lăm pơlei Jabes tơ Gileat đei puăn-hrĕng 'nu drŏ-kăn oei hơdruh
         hle hơnĭl tam mă đei juăt hăm bơngai drŏ-nglo, na chông ba lu sư mơ̆t lăm kơđông tơ
         Silô lăm dêh Kanaan.13 Đơ̆ng noh kon pơlei bơngai akŭm wơh bơngai năm tơ'bơ̆p bơngai Bênjamin, mă oei ôn
         lăm hơgơp tơmo Rimôn, wă pơma dơnuh pơhiôk hăm lu sư. 14 Lu bơngai Bênjamin wih brŏk lu bơngai Isơrael rôp ăn kơ lu sư dôm lu bơngai drŏ-kăn
         mă lu sư mơnat ăn oei arih đơ̆ng pơlei Jabes tơ Gileat, mă-lei ưh kơ đei tôm kơ lu
         sư ôh.15 Kon pơlei pơla Isơrael hmach dêh kơ tơdrong mă lu sư đei pơm kơ lu bơngai Bênjamin,
         yua kơ Kră Yang tơhiong đơ̆ng lăm adrĕch Isơrael. 16 Lu bơngai kră pơgơ̆r kon pơlei sư khan: Yua kơ đĭ-đăng lu bơngai drŏ-kăn lăm adrĕch
         Bênjamin đê̆ pơlôch đĭ boih, na lu bơ̆n wă pơm liơ gơh chă akăn ăn kơ lu bơngai mă
         oei arih? 17 Lu sư tơl dơ̆ng: Lu bơngai Bênjamin mă oei arih dang ei lu sư gơh đei iŏk mŭk tơmam
         đei adrĕch adrung wă kơ huay pă hiong boih đơ̆ng lăm bơngai Isơrael.18 Lu bơ̆n ưh kơ gơh ăn kon drŏ-kăn bơ̆n pơm akăn lu sư ôh yua kơ kon pơlei Isơrael pơkă
         pơkăm boih: Hiap pơtê̆ bĕ kơ bơngai bu mă rôp kon drŏ-kăn sư ăn kơ bơngai Bênjamin
         pơm akăn! 19 Na lu sư khan: Iĕm lăng rim sơnăm bơ̆n đei pơm giĕng 'blŏk hơdơ̆r kơ Kră Yang tơ anih
         Silô, oei gah yă-nơ̆m kơ pơlei Bethel, gah hơlĕch kơ trong năm đơ̆ng pơlei Bethel
         truh tơ pơlei Sichem, gah gơal kơ pơlei Lêbơna; 20 Lu sư khan kơ bơngai Bênjamin: Năm răp bĕ lăm lu pơgar hơmu; 21 Păng lăng mưh 'bôh lu drŏ-kăn đơ̆ng Silô lĕch hơri suang na lu iĕm athei lĕch hloi
         đơ̆ng pơgar hơmu 'noh, đơ̆ng noh rim 'nu lu iĕm athei rôp iŏk minh 'nu adruh đơ̆ng
         pơlei Silô 'noh pơm akăn, păng wih brŏk tơ char Bênjamin. 22 Mưh 'bă dah 'nhŏng oh lu sư kêng lu iĕm tơ lu nhôn, na lu nhôn gơh tơl sư: Apinh iĕm
         mơnat asong kơ lu sư rôp pơm akăn, yua kơ lăm kơplah tơblah ki lu nhôn ưh kơ gơh ăn
         kơ lu sư chă akăn lăm rim 'nu lu sư 'noh, Lu iĕm kư̆m ưh kơ gơh rôp ăn kơ lu sư chă
         akăn; yua kơ noh lu iĕm kư̆m ưh kơ đei pơm yoch hăm nơ̆r bơ̆n pơkăm. 23 Lu bơngai Bênjamin pơm hloi thoi noh rôp iŏk kơdih minh 'nu drŏ-kăn noh pơm akăn:
         Na lu sư wih brŏk tơ dêh Bênjamin; lu sư man tơiung pơjing anih pơlei dơ̆ng păng lu
         sư oei tơ noh hloi.24 Lu bơngai Isơrael weh đơ̆ng noh wih brŏk tơ adrĕch adrung sư kơdih rim 'nu wih brŏk
         tơ dêh char sư kơdih.25 Lăm kơplah 'noh ưh kơ đei pơtao ôh lăm bơngai Isơrael, na rim 'nu chă pơm kiơ̆ tơdrong
         tơchĕng kơdih khan trŏ.RutSƠ̆P HLA BƠARRUTBơngai chihƯh kơ băt bu chih.Chih layơSơ̆p 'nâu rŏ lăng đei chih ưh kơ đunh ôh đơ̆ng rŏng kơ chăl lu 'Bok Sek Tơlang, kơplah
         sơnăm 1050 A.K.Đei chih roi kơ lu bơngaiRut, Naômi, 'Bôô.ơ̆p 'nâu đei 04 chăl păng 85 trong.Roi tơbătTơdrong hơ'mon kơ Rut lăm chăl lu 'Bok sek tơlang pơgơ̆r. Rut minh 'nu adruh bơngai
         Môap oei kơ klo bơngai Isơrael. Klo sư lôch mă-lei Rut oei 'mêm kơ mĕ klo sư păng
         pơyơ̆r akâu sư kơ Kră Yang 'Bok Kei-Dei bơngai Isơrael. Đơ̆ng rŏng kơ noh Rut chă
         klo oei kơ minh 'nu drŏ-nglo kơtum kơtŏng klo sư păng jing yă kơ Đawit, minh 'nu pơtao
         tih dêh lăm chăl jơhnơr bơngai Isơrael.Lăm chăl lu 'Bok sek tơlang pơgơ̆r lu bơngai Isơrael achăng lê̆ Kră Yang 'Bok Kei-Dei
         na đei lơ tơdrong răm truh. Kơplah noh roi hơ'mon kơ Rut tơ'bôh kơ minh 'nu bơngai
         drŏ-kăn bơngai tơmoi wih kiơ̆ Kră Yang 'Bok Kei-Dei jing yă lăm kon pơlei mă Kră Yang
         'Bok Kei-Dei rơih iŏk kơdih.Kơ̆l tơm1. Naômi păng Rut brŏk tơ pơlei Betlehem 1:1-222. Rut tơ'bơ̆p 'Bôô 2:1-3:183. 'Bôô oei kơ Rut 4:1-22

Naômi năm oei tơ dêh Môap. Chông ba Rut wih tơ dêh Juđê11 Lăm chăl lu kră sek tơlang pơgơ̆r đei pơngot rơwĕt tih lăm dêh char Juđê, đei minh
         'nu bơngai đơ̆ng pơlei Betlehem dêh Juđê, sư chông ba akăn păng 'bar 'nu kon năm truh
         tơ dêh Môap na lu sư oei tơ noh. 2 Bơngai drŏ-nglo anăn Êlimêlek, akăn sư anăn Naômi, 'bar 'nu kon drŏ-nglo anăn Makhlôn
         păng Kiliôn. Lu sư đơ̆ng bơngai Êphrat, pơlei Betlehem, dêh Juđê. Lu sư năm tơ teh
         đak Môap păng oei tơ noh. 3 Mă-lei Êlimêlek klo Naômi lôch, achăng akăn sư păng 'bar 'nu kon tơdăm sư. 4 Bre kon sư chă akăn oei kơ adruh Môap; minh 'nu anăn Orpa, minh 'nu noh anăn sư Rut;
         lu sư oei tơ noh dang mơjĭt sơnăm. 5 Đơ̆ng rŏng kơ noh Mahlơn păng Kiliôn bre sư kư̆m lôch, achăng lê̆ mĕ sư Naômi pă đei
         klo pă đei kon.6 Kơplah noh Naômi kơtơ̆ng khan Kră Yang đei tơgŭm kon pơlei sư, tơmam sa phĭ mah, na
         sư hăm bre mŏ mai sư iung lĕch đơ̆ng dêh Môap wih brŏk tơ dêh char sư kơdih. 7 Thoi noh na sư achăng lê̆ pơlei mă sư oei noh na wih brŏk tơ dêh char Juđê hăm bre
         mŏ mai sư.8 Naômi khan kơ bre mŏ mai sư thoi âu: Năm bĕ măr iĕm wih brŏk tơ hnam mĕ iĕm kơdih.
         Apinh Kră Yang ăn kơ măr iĕm pŭn hiôk, kư̆m thoi măr iĕm đei pơm 'lơ̆ng kơ inh hăm
         lu bơngai lôch noh. 9 Hơpơi kơ Kră Yang ăn kơ măr iĕm tơdrong chơt hiôk hăm klo hle. Đơ̆ng noh sư kuăr chŭm
         bre mŏ mai sư na bre mŏ mai sư nhơ̆m. 10 Bre mŏ mai sư khan: Ưh ôh nhi gô brŏk kiơ̆ tơ dêh char ih. 11 Naômi tơl: Ơ mŏ hơdruh, brŏk bĕ tơ hnam mĕ iĕm. Năm kiơ̆ inh wă pơm kiơ? Dơnŏ khan
         inh oei đei kon dơ̆ng lei na gô pơm klo măr iĕm? 12 Ơ bre mŏ adruh măr iĕm brŏk bĕ, wih bĕ, yua kơ inh đĭ kră boih ưh pă đei kon dơ̆ng.
         Mă đơ̆ng inh khan, inh oei đei hơmĕng kơsơ̆ âu kơnh inh gô đei klo, mă khan inh đei
         hơiơch kơ 'bar 'nu kon drŏ-nglo dơ̆ng, 13 na măr iĕm wă kĕ gŏk gô truh bre sư 'lŏ tơ̆l? Măr iĕm wă ưh kơ chă klo nai hloi hă?
         Ưh ôh, ơ bre mŏ adruh, tơdrong chhŭr nuih ơh sơ'ngon inh hloh kơ măr iĕm, yua kơ Kră
         Yang yơ̆r ti Sư pơrăm inh. 14 Na lu sư nhơ̆m dơ̆ng, đơ̆ng noh Orpa chŭm tơnei sư na tơklah; mă-lei Rut sư kiơ̆ tơnei
         sư Naômi.15 Naômi khan dơ̆ng kơ Rut thoi âu: Ih lăng bĕ, oh ih sư brŏk tơ pơlei păng yang sư kơdih,
         ih brŏk thoi mŏ ih bĕ. 16 Mă-lei Rut tơl sư thoi âu: Ih 'nĕ pă athei inh tơklah đơ̆ng ih, yua kơ ih năm tơ yơ
         inh gô kiơ̆ ih tơ noh; ih oei tơ yơ inh gô oei hơdai ih tơ noh; kon pơlei ih kư̆m
         jing kon pơlei inh mơ̆n; Kră Yang 'Bok Kei-Dei ih kư̆m jing Kră Yang 'Bok Kei-Dei
         inh mơ̆n; 17 ih lôch tơ yơ, inh kư̆m wă lôch păng 'bŭ hơdai ih tơ noh. Mă khan tơdrong kiơ pha
         'nguaih kơ tơdrong lôch wă plah inh đơ̆ng ih. Apinh Kră Yang ăn tơdrong gleh truh
         tơ inh. 18 'Bơ̆t Naômi kơtơ̆ng păng băt kơ sư wă kiơ̆, na sư ưh pă athei dơ̆ng. 19 Thoi noh na bre sư năm hơdai truh tơ pơlei Betlehem. Kơplah bre sư truh tơ pơlei Betlehem
         đĭ-đăng bơngai lăm pơlei 'bôh 'brơ̆k mơnat, lu drŏ-kăn tơpinh băl, noh hăm trŏ kơ
         Naômi ưh? 20 Na sư tơl lu sư khan. 'Nĕ pă krao inh anăn Naômia dơ̆ng krao inh anăn Marab yua kơ
         Tơ'ngla Mơsêh Mơyang ăn kơ inh đei tơdrong chhŭr nuih. 21 Inh weh đơ̆ng âu sơ̆ inh đei tơm tơdrong, mă-lei inh brŏk âu brŏk tơpang ti hoh. Kră
         Yang tuh ăn kơ inh tơdrong gleh glăn păng Tơ'ngla mơsêh mơyang pơm kơ inh pơmat-tat.22 Naômi hăm Rut, bơngai Môap, mŏ mai sư yak hơdai sư. Bre sư đơ̆ng char Môap, truh tơ
         pơlei Betlehem kơplah bơyan wă jê̆ kĕch 'ba.

Rut chă mok 'ba lăm mir 'Bôô21 Naômi đei minh 'nu kơtum gah klo sư, anăn sư 'Bôô, sư bơngai đe pơyom păng mơdrŏng
         dêh lăm adrĕch Êlimêlek.2 Rut bơngai drŏ-kăn Môap khan kơ Naômi thoi âu: Apinh ih ăn kơ inh năm tơ mir wă kơ
         inh chă mok 'ba kiơ̆ đơ̆ng rŏng bu mă đei jơhngơ̆m mơnat kơ inh, na inh chă mok măi
         'ba. Naômi drơ̆ng sư: Ơ mŏ, năm bĕ. 3 Thoi noh na Rut năm mok druh kiơ̆ đơ̆ng rŏng đe yuă 'ba lăm minh hlak mir ei. Sư chă
         mok noh trŏ kơ mir 'Bôô, kơtum Êlimêlek.4 'Bôô lĕch đơ̆ng pơlei Betlehem năm truh tơ mir sư khan kơ lu bơngai yuă 'ba thoi âu:
         Hơpơi kơ Kră Yang oei hơdai iĕm! Lu sư tơl khan. Hơpơi kơ Kră Yang ăn tơdrong pŭn
         hiôk kơ ih! 5 Đơ̆ng noh 'Bôô apinh bơngai wei-lăng yuă 'ba thoi âu: Bu bơngai âu? 6 Bơngai mă yuă 'ba tơl sư khan: Bơngai adruh noh sư bơngai Môap, mă wih kiơ̆ Naômi
         tơ âu. 7 Sư khan kơ nhôn thoi âu: Inh apinh iĕm ăn kơ inh chă mok 'ba đơ̆ng rŏng kơ iĕm yuă
         dônh dăi lu hơie 'ba sơlam hơchô̆ lu iĕm dan. Sư năm truh tơ âu đơ̆ng hrôih hei chă
         mok truh tơ dang ei, sư pơdơh ngôi tơ pơk lăp tŏ sĕt. 8 'Bôô khan kơ Rut thoi âu, ơ mŏ adruh, mơ̆ng bĕ, ih 'nĕ kơ chă mok tơ mir đe nai hŏ!
         Păng kư̆m 'nĕ kơ weh đơ̆ng mir âu. Năm oei hơdai hăm lu adruh jang kơ inh. 9 Lăng bĕ lu sư yuă tơ mir ayơ na ih kiơ̆ đơ̆ng rŏng lu sư tơ noh. Inh kư̆m đei pơkă
         kơ lu tơdăm yuă 'ba kư̆m 'nĕ kơ bơhle ih. Tơdah ih 'maih nhă, năm nhă bĕ tơ get đak
         lu tơdăm đei sŏ.10 Rut kŭp kơ̆l drap bon 'bơ̆t anăp sư, khan. Yua kơ kiơ inh mah đei tơdrong mơnat 'bơ̆t
         anăp ih, dĭng ih mah lăng inh, mă khan inh bơngai tơmoi ră? 11 'Bôô tơl thoi âu: Inh đei kơtơ̆ng đe roi dôm tơdrong ih đei pơm 'lơ̆ng kơ mĕ klo ih
         đơ̆ng rŏng kơ klo ih lôch păng yua kơ kiơ ih đei achăng lê̆ mĕ 'bă ih, dêh char ih
         rơneh, mă năm oei tơ anih mă ih ưh kơ băt adrol. 12 Hơpơi kơ Kră Yang 'mong ăn kơ ih dôm tơdrong 'lơ̆ng ih đei pơm, ih gô năm kơ'nơp ala
         pơnăr Kră Yang 'Bok Kei-Dei đe Isơrael. 13 Rut tơl thoi âu: Ơ yŏng tơ'ngla inh, ih đei jơhngơ̆m mơnat kơ inh păng pơlung inh,
         ih pơm 'lơ̆ng kơ inh đam ih, mă khan inh ưh kơ trŏ kơ lu đam drŏ-kăn ih.14 Kơplah jơ sŏng sa 'Bôô khan dơ̆ng kơ sư: Hiăng hơ-oei mă jê̆ tơ âu, iŏk sa 'bĕng âu
         păng chơ̆m tơ lăm sik iŭ bĕ, na sư năm hơ-oei jê̆ lu bơngai drŏ-kăn yua 'ba, lu đe
         noh ăn por hơdrĕng. Sư sa dĭng phĭ, kư̆m oei rơkah sư 'măn lê̆. 15 Đơ̆ng noh sư iung năm chă mok dơ̆ng 'Bôô pơma hơtă kơ bơngai tơdăm jang kơ sư. Ăn
         kơ sư chă mok măi lu hơie mă khan sơlam hơchô̆ 'ba ră iĕm 'nĕ kơ chrih pơm kơ sư mơlâu.
         16 Hroch iŏk bĕ minh 'bar hơie pră lê̆ wă kơ sư dônh păng 'nĕ kơ chrih kơ sư!17 Thoi noh sư chă mok lăm mir noh truh tơ kơsơ̆ măng; na sư pơjuă 'ba sư mok noh đei
         đăi dang minh êpha 'ba tơ'bâu. 18 Sư pŭ brŏk tơ pơlei. Sư tơ'bôh ăn kơ tơnei sư 'ba mă đơ̆ng sư chă mok, klaih kơ noh
         Rut iŏk ăn kơ tơnei sư 'ba mă đơ̆ng sư chă mok, klaih kơ noh Rut iŏk ăn kơ tơnei sư
         por đêl sư sŏng rơkah. 19 Tơnei drŏ-kăn sư khan: Năr âu ih chă mok 'ba tơ yơ? Ih jang tơ yơ? Pŭn hiôk kơ 'bok
         bu mă tơgŭm ih. Đơ̆ng noh sư roi kơ tơnei sư băt sư jang kơ bơngai bu. Sư khan: Tơ'ngla
         mă inh jang năr âu hei anăn sư 'Bôô. 20 Naômi tơl mŏ mai sư thoi âu: Apinh Kră Yang ăn pŭn hiôk kơ sư, yua kơ Kră Yang ưh
         kơ lê̆ ôh pơm 'lơ̆ng kơ lu bơngai lôch păng lu bơngai oei arih. Naômi khan kơ sư dơ̆ng.
         'Bok noh jĭ kơtum bơ̆n jê̆, sư noh gơh huai iŏk mŭk tơmam bơ̆n dơ̆ng. 21 Rut bơngai drŏ-kăn Môap khan: 'Bok noh sư khan kơ inh, oei hơdai hloi hăm lu đam drŏ-kăn
         inh dĭng đĭ bơyan yuă 'ba inh! 22 Naômi khan kơ Rut mŏ mai sư thoi âu: Ơ mŏ adruh 'lơ̆ng dêh ih năm kiơ̆ hơdai đam drŏ-kăn
         sư, ih 'nĕ pă chă năm tơ mir đe nai dơ̆ng, hli kơ đe pơm kơnê̆ kơ ih! 23 Thoi noh sư kiơ̆ hơdai hăm lu đam drŏ-kăn jang kơ 'Bôô, chă mok dĭng truh hlôi kơ
         bơyan yuă 'ba tơ'bâu păng 'ba mi đĭ. Păng sư oei hăm tơnei drŏ-kăn sư.

Rut hăm 'Bôô tơ anih preh 'ba31 Naômi mă tơnei Rut khan kơ Rut: Ơ mŏ, inh wă athei chă kơ ih anih hnam, wă kơ ih chơt
         hiôk. 2 Ih băt boih 'Bôô, yua kơ ih đei kiơ̆ hơdai boih lu đam sư 'Bôô noh kơtum bơ̆n 'mơ̆i,
         măng âu kơnh sư păng lu jang kơ sư wă năm um pơliĕng 'ba tơ anih preh 'ba. 3 Thoi noh ih năm 'nhao hơrao hơpĕch bĕ, pik đak pơgang 'bâu phu păng hrŭk hơbĕn ao
         mă 'lơ̆ng, na jur năm tơ anih preh 'ba sư kơplah sư sŏng sa tam mă đang ih 'nĕ ăn
         kơ sư 'bôh ih. 4 Mưh sư wă năm 'bĭch, ih athei lăng tông sư 'bĭch 'bơ̆t yơ, đơ̆ng noh ih năm pơih khan
         'bơ̆t jơ̆ng sư, ih 'bĭch hloi 'bơ̆t jơ̆ng sư, sư gô khan kơ ih pơm kiơ kơnh. 5 Rut tơl, inh gô pơm kiơ̆ dôm tơdrong ih đei khan kơ inh.6 Đơ̆ng noh sư jur tơ anih preh 'ba păng pơm kiơ̆ dôm tơdrong tơnei sư pơkă kơ sư. 7 Đang kơ sŏng sa boih 'Bôô jơhngơ̆m sư hiôk dêh, sư năm 'bĭch tep tơ cheng pôi 'ba,
         Rut năm chơlon hơdar hơdar pơih khăn 'bơ̆t jơ̆ng sư na 'bĭch hloi. 8 Tŏk-bŏk măng 'Bôô kơdrăt plơ̆ akâu sư lăng 'bôh minh 'nu drŏ-kăn 'bĭch 'bơ̆t jơ̆ng
         sư! 9 Sư apinh, bu hah? Inh Rut, đam drŏ-kăn ih, apinh ih tơsu ăn kơ inh khăn, yua kơ ih
         kơtum jê̆, ih trŏ kơ huai iŏk inh. 10 'Bôô khan, ơ mŏ adruh apinh Kră Yang ăn kơ ih tơdrong pŭn hiôk! Ơ mŏ adruh tơdrong
         ih pơm 'nâu 'lơ̆ng hloh kơ adrol, yua kơ ih ưh kơ wă kiơ̆ lu tơdăm mơlôh mă sư mơdrŏng
         dah dơnuh. 11 Ih 'nĕ kơ hli, inh gô pơm ăn kơ ih dôm tơdrong ih apinh yua kơ đĭ-đăng kon pơlei băt
         kơ ih drŏ-kăn iơ̆m dim gơh găt. 12 Trŏ boih inh jing kơtum jê̆, mă-lei đei minh 'nu kơtum jê̆ hloh kơ inh. 13 'Bĭch bĕ măng âu tơ âu, pơgê dơning inh gô năm apinh tơdah bơngai noh sư wă huai iŏk
         ih, sư athei huai iŏk bĕ, mă-lei tơdah bơngai noh ưh kơ lăp đon wă huai iŏk ih, lei
         inh gô pơkă 'bơ̆t anăp Kră Yang mă arih ling-lang tơpă inh gô huai iŏk ih! Ih tep
         bĕ tơ âu dĭng truh pơgê dơning.14 Thoi noh Rut tep 'bơ̆t jơ̆ng sư ei dĭng truh pơgê, 'Bôô khan: 'Nĕ ăn kơ bu băt minh
         'nu drŏ-kăn năm tơ anih preh 'ba âu, na Rut iung đơ̆ng hrôih oei măng kuă ăn đe băt.
         15 'Bôô khan dơ̆ng: Ba ao ih oei hrŭk noh bơyar bĕ na chĕp mă kơjăp na sư bơyar hloi
         ao. 'Bôô tuh ăn kơ sư 'ba tơ'bâu, tơdrâu hnŏng ăn kơ sư pŭ ba, na wih brŏk tơ pơlei
         sư.16 Kơplah Rut brŏk truh tơ hnam tơnei sư, tơnei sư apinh, ih năm hăm đei tơdrong truh
         kơ ih thoi yơ mŏ? Rut roi kơ tơnei sư dôm tơdrong mă 'Bôô đei tơgŭm sư khan. 17 Sư đei tŏng ăn kơ inh tơdrâu hnŏng 'ba tơ'bâu âu păng pơkă khan ih ưh kơ gơh brŏk
         tơ tơnei ih tơpang ti hoh đĕch ôh. 18 Naômi khan dơ̆ng: Ơ mŏ adruh inh, oei gô bĕ tơ âu dĭng truh tơdrong noh thoi yơ. Tơdah
         tơdrong âu ưh tam mă keh đang, yua kơ tơdrong noh sư ưh tam mă tôch dâu, mă-lei sư
         gô pơm keh đang năr âu.

'Bôô iŏk Rut pơm akăn41 'Bôô năm tŏk tơ 'măng jang pơlei păng hơ-oei tơ noh. Kơplah bơngai mă gơh huai iŏk
         Rut năm rok 'noh, bơngai mă 'Bôô roi na 'Bôô khan: Ơ 'nhŏng năm tơ âu hơ-oei ngôi
         dâu bĕ na sư hơ-oei hloi. 2 'Bôô pơtơm mơjĭt 'nu lu đe kră lăm pơlei na sư khan: Ngôi 'bơ̆t dâu bĕ, na lu kră
         hơ-oei hloi. 3 'Bôô khan hloi kơ bơngai mă gơh huai iŏk Rut thoi âu: Naômi, bơngai mă 'nao brŏk đơ̆ng
         char Môap, sư roi khan wă tĕch teh 'nhŏng lu bơ̆n Êlimêlek. 4 Na inh roi tơbăt kơ ih, apinh ih răt iŏk bĕ teh noh, 'bơ̆t anăp lu đe ngôi tơ âu păng
         'bơ̆t anăp lu kră pơlei inh. Tơdah ih wă ih huai iŏk bĕ. Mă-lei tơdah ưh ih roi kơ
         inh băt. Yua adrol kơ ih ưh kơ đei bu gơh huai iŏk, đơ̆ng rŏng kơ ih trŏ kơ inh boih
         gơh.Bơngai noh drơ̆ng: Inh gô huai iŏk.5 'Bôô khan dơ̆ng: Mưh năr ih răt iŏk mir đơ̆ng Naômi, lei ih athei iŏk hloi Rut bơngai
         Môap, klo sư lôch wă pơtrơp ioi wei iŏk mŭk tơmam bơngai lôch noh.6 Bơngai mă gơh huai iŏk tơl sư: Mưh lei inh ưh kơ gơh huai iŏk ôh, kơnh hli kơ tơmam
         inh hiong. Iŏk bĕ kơ ih tơmam mŭk mă trŏ kơ inh huai iŏk ră, yua kơ inh ưh kơ đei
         huai iŏk?7 'Nâu tơdrong juăt kră sơ̆ bơngai Isơrael wă kơ huai iŏk dah tơplih băl: Wă pơsĭt tơdrong
         ei, bơngai âu plôh chơkhŏ sư ăn kơ bơngai noh; âu jing tơdrong wă pơsĭt nơ̆r pơkăm
         lu bơngai Isơrael. 8 Thoi noh bơngai mă trŏ kơ huai iŏk khan kơ 'Bôô: Iŏk bĕ kơ ih, đơ̆ng noh sư plôh chơkhŏ
         sư ăn kơ 'Bôô.9 Đơ̆ng noh 'Bôô khan kơ lu kră păng đĭ-đăng kon pơlei thoi âu: Năr âu 'bơ̆t tơm măt
         lu iĕm inh răt iŏk boih đơ̆ng Naômi dôm mŭk tơmam Êlimêlek păng đĭ-đăng tơmam đơ̆ng
         Kiliôn păng Mahlơn. 10 Păng Rut adruh bơngai Môap inh iŏk pơm akăn wă pơtrơp anăn bơngai lôch păng mŭk tơmam,
         wă kơ anăn bơngai lôch huay kơ hiong ôh đơ̆ng lu 'nhŏng oh sư păng đơ̆ng kon pơlei
         pơla sư; năr âu lu iĕm pơsĭt kơ tơdrong âu. 11 Đĭ-đăng lu kon pơlei păng lu kră 'bơ̆t 'măng jang ei wang tơl thoi âu: Đĭ-đăng lu
         nhôn pơsĭt tơdrong noh. Hơpơi kơ Kră Yang ăn bơngai drŏ-kăn mơ̆t oei lăm hnam ih nhen
         thoi bre Rachel păng Lêa, bre sư pơjing boih adrĕch Isơrael. Ăn kơ ih arih jang sa
         rai tŏk lăm char Êphratha păng anăn ih đei ư-ang lăm Betlehem. 12 Hơpơi kơ Kră Yang ăn kơ ih đei kon sâu đơ̆ng bơngai adruh âu, thoi adrĕch Phêrês kon
         Tamar hăm Juđa.13 Thoi noh 'Bôô iŏk Rut pơm akăn, bre sư oei hơdai, Kră Yang ăn kơ Rut anăp na tơpŭ
         kơ minh 'nu kon drŏ-nglo. 14 Lu drŏ-kăn khan kơ Naômi trŏ bơnê kơ Kră Yang, Sư ưh kơ đei lê̆ ih ôh; ăn hloi kơ
         ih đei bơngai trŏ kơ huai iŏk; hơpơi anăn kon hơ'lơ̆p noh đei ư-ang lăm dêh char Isơrael.
         15 Sư gô jing minh 'nu bơngai pơlung tơiung ih, sư gô wei rong ih lăm năr ih kră, yua
         kơ sư kon mŏ mai ih bơngai 'mêm kơeng kơ ih, Rut mŏ mai ih gĭt hloh kơ tơpơh 'nu kon
         drŏ-nglo. 16 Thoi noh Naômi pơk kon hơ'lơ̆p 'bơ̆t kơtơh sư păng wei rong. 17 Lu bơngai drŏ-kăn rông 'bôt lu sư anăn ăn kơ bơngai hơ'lơ̆p drŏ-nglo âu Ôbêt, na khan:
         Đe tơpŭ boih minh 'nu hơ'lơ̆p drŏ-nglo ăn kơ Naômi, Ôbêt sư jing 'bă kơ Jese, 'bok
         tơm Đawit.18 'Nâu adrĕch adrung Phêrês: Phêrês pơjing Hêsrôn.19 Hêsrôn pơjing Aram; Aram pơjing Manadap,20 Manadap pơjing kơ Nasôn, Nasôn pơjing Samôn,21 Samôn pơjing kơ 'Bôô, 'Bôô pơjing Ôbêt;22 Ôbêt pơjing Jese, Jese pơjing kơ Đawit.I SamuelSƠ̆P HLA BƠAR MĂ MÔNHSAMUELBơngai chihRŏ lăng Samuel păng đei tơgŭm đơ̆ng Nathan hăm Gat hai (1 Hơ'mon 29:29).Chih layơƯh kơ hơđăl, mă-lei rŏ lăng đơ̆ng rŏng kơ kon pơlei Isơrael đei tơplih gah tơdrong
         pơgơ̆r, đơ̆ng Yang pơgơ̆r jing kon bơngai pơgơ̆r.Đei chih roi kơ lu bơngaiÊli, Hana, Samuel, Sôl, Jônathan, Đawit.Sơ̆p 'nâu đei 31 chăl păng 811 trong.Roi tơbătSơ̆p hla bơar Samuel 'nâu chih pơtrơp roi hơ'mon kơ adrĕch bơngai Isơrael iŏk đơ̆ng
         lu 'Bok Sek Tơlang pơgơ̆r truh tơ yŏng linh pơgơ̆r. Tơdrong tơplih pơgơ̆r 'nâu lăm
         chăl arih bơngai Isơrael. Dăr lăm pêng 'nu bơngai tơm: 'Bok Samuel bơngai khan lê̆
         adrol, 'bok sek tơlang tuch-luch, 'bok Sôl pơtao blŭng-a, 'bok Đawit, pơm pơtao pơtrơp
         đơ̆ng Sôl. Nơ̆r tơm lăm sơ̆p hla bơar 'nâu kư̆m nơ̆r tơm kơ rim sơ̆p hla bơar hơ'mon
         nai lăm Pah so bơngai bu mă băt hli yom kơ Kră Yang 'Bok Kei-Dei gơh kĕ jei, bơngai
         bu mă ưh kơchu yom Kră Yang 'Bok Kei-Dei răm tih tơpă. Nơ̆r Kră Yang 'Bok Kei-Dei
         khan hăm Êli 'bok soi chih lăm chăl 2:30 roi hơđăl tơdrong tơpă noh. “Bu pơyom kơ
         Inh, Inh gô pơyom kơ sư, bơngai bu pơjăm Inh, Inh kư̆m gô pơjăm sư”Kră Yang 'Bok Kei-Dei boih mă pơtao kơ bơngai Isơrael. Lei ră wă kon pơlei Isơrael
         apinh ăn kơ lu sư minh 'nu pơtao wă pơgơ̆r kon pơlei, Kră Yang 'Bok Kei-Dei kư̆m ăn
         kơ lu sư đei minh 'nu wă pơm pơtao. Tơdrong mă kăl dêh noh đĭ kơ pơtao păng kon pơlei
         oei arih gô mơ̆ng kơ Kră Yang 'Bok Kei-Dei pơgơ̆r păng sek tơlang (2:7-10). Kiơ̆ kơ
         khôi juăt Kră Yang 'Bok Kei-Dei gah tơdrong mơdrŏng dơnuh kon bơngai athei chu kiơ̆.Kơ̆l tơm1. Samuel pơm 'bok sek tơlang kơ kon pơlei Isơrael 1:1-7:17.2. Sôl pôk pơm pơtao 8:1-10:273. Sơnăm blŭng-a lăm chăl Sôl pơgơ̆r 11:1-15:354. Đawit păng Sôl 16:1-30:315. Tơdrong pơtao Sôl păng lu kon drŏ-nglo sư lôch 31:1-13

Tơpŭ kơ Samuel11 Đei minh 'nu bơngai drŏ-nglo đơ̆ng pơlei Ramathaim Suphima lăm tơring groi kông Êphraim
         anăn sư Êlkana, kon drŏ-nglo Jêrôham sâu Êlihu, sâu i Tơhu, sâu ach Sup, bơngai adrĕch
         Êphraim. 2 Sư đei 'bar 'nu akăn; minh 'nu anăn sư Hana, minh 'nu nai anăn sư Pênina. Pêninia
         đei kon hơ'lơ̆p mă-lei An ưh kơ đei hơ'lơ̆p.3 Rim sơnăm Êlkana lĕch đơ̆ng pơlei sư tŏk năm tơ pơlei Silô akŭm kơkuh păng wă pơyơ̆r
         tơmam soi kơ Kră Yang Tih Hloh. Tơ noh đei 'bar 'nu kon drŏ-nglo Hêli, bre Hopni păng
         Phinêhas, pơm 'bok soi Kră Yang.4 Năr Êlkana pơyơ̆r tơmam soi sư klah asong minh kơ Pênina akăn sư păng kơ rim 'nu kon
         drŏ-nglo, kon drŏ-kăn sư. 5 Na sư asong ăn kơ Hana 'bar yua kơ sư hưch dêh kơ Hana, mă-lei Kră Yang ăn kơ sư hơwŏng.
         6 Pênina jơ̆ păng pơklai jơhngơ̆m sư, yua kơ Kră Yang ăn kơ sư hơwŏng. 7 Ling-lang thoi noh lăm rim sơnăm; rim wơ̆t Hana tŏk năm tơ hnam Kră Yang Pênina ơh
         pơklai lăm jơhngơ̆m. Dĭng mah Hana nhơ̆m păng ưh kơ sŏng sa. 8 Êlkana klo sư khan kơ sư, ơ Hana, yua kơ kiơ ih nhơ̆m? Hăm yua kơ kiơ ih ưh kơ sŏng
         sa? Yua kơ kiơ jơhngơ̆m ih sơ'ngon? Liơ ih đei inh bơih ưh kơ gĭt hloh kơ đei mơjĭt
         'nu kon drŏ-nglo hă?9 Đang kơ lu sư sŏng sa tơ pơlei Silô bơih, Hana iung, kơplah noh Hêli, oei ngôi hơ-oei
         kơpal tang-dŏ jê̆ 'măng mơ̆t tơ hnam Kră Yang. 10 Hana jơhngơ̆m sư rŭng răng ưh kơsŭk sư krao apinh Kră Yang sư nhơ̆m sơ'ngon dêh. 11 Sư pơma pơkă khan: Ơ Kră Yang Tih Hloh, tơdah ih lăng mơnat kơ đam drŏ-kăn ih, 'blŏk
         bĕ kơ inh 'nĕ kơ hiơt kơ inh đam drŏ-kăn ih, mă-lei gô ăn kơ đam drŏ-kăn ih đei minh
         'nu kon drŏ-nglo, thoi ei inh gô ăn sư kơ ih Kră Yang đĭ chăl arih sư, ưh kơ gơh yuă
         dah hơkôih sŏk sư.12 Kơplah sư oei krao khan 'bơ̆t anăp Kră Yang, Hêli lăng 'bơ̆r sư. 13 Hana pơma lăm jơhngơ̆m sư, hơkŭng sư đĕch pơpơ̆; đe ưh kơ đei kơtơ̆ng nơ̆r sư ôh.
         Na Hêli tơchĕng khan, Hana suai sik. 14 Na Hêli khan kơ sư. Dang yơ ih praih kơ suai sik? Lê̆ pă et.15 Hana tơl, ưh, ơ yŏng tơ'ngla inh, inh minh 'nu bơngai drŏ-kăn ơh sơ'ngon dêh. Inh
         ưh kơ đei et sik ôh, kư̆m ưh kơ đei suai mơ̆n, yua kơ inh tơ'bôh đĭ jơhngơ̆m inh kơ
         Kră Yang. 16 'Nĕ jơ̆ kơ inh đam ih thoi bơngai drŏ-kăn kư̆ kă, yua kơ inh pơma âu dang ei kơlih
         kơ jơhngơ̆m inh rŭng răng ơh sơ'ngon.17 Na Hêli khan, năm mă 'lơ̆ng bĕ krao khan bĕ kơ Kră Yang 'Bok Kei-Dei Isơrael ăn kơ
         ih tơdrong ih krao apinh sư.18 Sư drơ̆ng, apinh ih ăn kơ inh đam drŏ-kăn ih đei mơnat 'bơ̆t anăp ih. Na Hana wih
         brŏk păng sŏng sa, muh măt sư ưh pă sơ'ngon bơih.19 Lu sư iung đơ̆ng hrôih drap kơkuh 'bơ̆t anăp Kră Yang; đơ̆ng noh lu sư wih brŏk tơ
         hnam lu sư tơ pơlei Rama. Êlkana oei hơdai hăm akăn sư Hana, Kră Yang 'blŏk kơ sư.
         20 Na truh tơ Hana anăp na tơpŭ kơ minh 'nu kon drŏ-nglo. Krao anăn sư Samuel,b yua kơ
         sư đei khan, inh đei apinh bơih sư đơ̆ng Kră Yang.21 Êlkana păng đĭ-đăng hnam dơnŏ sư tŏk năm wă pơyơ̆r kơ Kră Yang tơmam soi lăm rim sơnăm,
         wă pơsĭt tơdrong sư đei pơkă bơih. 22 Mă-lei Hana ưh kơ tŏk năm hơdai ôh, sư khan kơ klo sư, gô kon hơ'lơ̆p lê̆ mŏ, inh
         gô năm chông ba sư, wă kơ sư năm 'bơ̆t anăp Kră Yang păng oei hloi tơ noh ling-lang.23 Êlkana klo sư khan kơ sư, pơm bĕ thoi ih tơchĕng khan 'lơ̆ng. Gô bĕ dĭng tơ sư lê̆
         mŏm. Wă kơ apinh Kră Yang pơsĭt nơ̆r ih pơma. Thoi noh sư oei hnam, rong kon drŏ-nglo
         noh truh tơ sư lê̆ mŏm.24 Truh tơ sư lê̆ mŏm bơih, Hana chông ba kon sư năm hơdai sư. Păng kư̆m dui ba rơmo
         tơno pêng sơnăm, minh êphac tơpŭng, minh pơm get akar sik hơmu. Sư chông kon sư tơ
         hnam Kră Yang tơ pơlei Silô. Kon hơ'lơ̆p sư noh oei 'lơ̆p. 25 Lu sư 'bet pơlôch rơmo noh na chông ba hơ'lơ̆p noh tơ Hêli. 26 Păng khan: “Ơ yŏng tơ'ngla inh arih ling-lang ơ yŏng inh, inh bơih bơngai drŏ-kăn
         mă oei dơ̆ng tơ âu 'bơ̆t anăp ih krao apinh Kră Yang. 27 Inh krao apinh yua kơ bơngai hơ'lơ̆p âu; Kră Yang ăn bơih tơdrong inh krao apinh sư.
         28 Na inh pơyơ̆r sư kơ Kră Yang yua; lăm đĭ chăl sư arih dang yơ; sưd noh jing tơmam
         Kră Yang boih.” Klaih kơ noh lu sư drap kơkuh bơnê kơ Kră Yang tơ noh.

Tơdrong Hana hơri21 Hana krao apinh păng khan:Jơhngơ̆m inh chơt hiôk lăm Kră Yang;Kră Yang pơm ăn kơ jơhngơ̆m inh hiôk chơt.'Bơ̆r inh pơma pơgreh khan kơ lu bơngai ayăt kơ inh.Inh chơt hiôk Ih dŏng pơklaih inh.2 Ưh kơ đei bu 'lơ̆ng rơgoh thoi Kră Yang ôh,Ưh kơ đei bu nai thoi Ih;ưh kơ đei tơmo ayơ pĕng lu nhôn thoi Kră Yang 'Bok Kei-Dei.3 Thôi, 'nĕ pă pơma pơang dêh.'Nĕ pă ăn tơdrong pơang lĕch đơ̆ng 'bơ̆r ih;Yua kơ Kră Yang bơih 'Bok Kei-Dei băt đi;Sư boih kŏng pơtŏ lăng đĭ tơdrong bơ̆n jang.4 Hră lu bơngai kơtang tơgơ̆ bơih,mă-lei lu bơngai tơrăn oei đei jơhngơ̆m pran kơtang.5 Lu bơngai phĭ jơnap athei jang kơ đe wă kơ đei tơmam sa.Mă-lei lu bơngai pơngot pă đei pơngot dơ̆ng.Drŏ-kăn hơwŏng tơpŭ đei tơpơh 'nu kon,Mă-lei drŏ-kăn đei kon lơ bơih oei sơ'ngon.6 Kră Yang ăn lôch păng ăn arih;Sư tơhuŏng bơngai lăm pơlei bơngai lôchpăng gô tơiung hơtŏk arih dơ̆ng.7 Kră Yang ăn kơ đe dơnuh, Păng tơiung đe mơdrŏng;Sư tơjur đe păng kư̆m pôk hơtŏk mơ̆n.8 Sư rô̆ tơiung bơngai dơnuh đơ̆ng 'mui teh;Sư pơdơ̆ng tơiung lu bơngai kơ'bah đơ̆ng lăm 'mui tơnuh,Wă kơ lu sư dơ̆ng hơdai hăm lu bơngai yŏng pơgơ̆r.Păng kư̆m ăn oei lăm anih đe pơyom.Jrăng plei teh noh đơ̆ng Kră Yang,Păng kơpal jrăng noh sư pơdơ̆ng bơih plei teh.9 Sư wei-lăng jơ̆ng lu bơngai kiơ̆ Sư tơpăt;Mă-lei lu bơngai kơnê̆ sư gô tơlơ̆ lê̆ lăm măng mu.Kon bơngai ưh kơ kĕ ôh yua tơdrong pran kơdih.10 Ơ! Kră Yang; Ih gô pơrăm lu bơngai ayăt hĕch hoch đĭ.Đơ̆ng plĕnh Sư gô ăn grơ̆m re pơrăm lu đe noh;Kră Yang gô sek tơlang kơ đĭ-đăng bơngai.Sư gô ăn tơdrong pran kơtang kơ pơtao SưPăng ăn tơdrong kĕ jei kơ bơngai mă Sư đei hling đak pơgang 'bâu phu.a11 Đơ̆ng noh Êlkana wih brŏk tơ pơlei sư tơ Rama, kon hơ'lơ̆p noh oei tơ noh bơ̆jang
         kơ Kră Yang 'bơ̆t anăp Hêli 'bok soi.'Bar 'nu kon drŏ-nglo Hêli pơm yoch12 'Bar 'nu kon drŏ-nglo Hêli jing bơngai kơnê̆ tơpă, bre sư ưh kơ băt hli yom kơ Kră
         Yang. 13 Tơdrong juăt lu 'bok soi pơm hăm kon pơlei thoi âu; tơdah đei bu wă pơyơ̆r tơmam soi,
         lu đĭch đam 'bok soi năm kơplah đe oei pai 'nhĕm, ti sư chĕp chơ'mŏng chơkrơ pêng
         tŏ hơnĕnh. 14 Sư 'bet lăm gŏ glah, gŏ 'bŭng, gŏ 'bei, dah lăm gŏ teh. 'Nhĕm sĕch ayơ mă đom tơ chơ'mŏng
         chơkrơ, 'bok soi gô iŏk kơ sư kơdih. Noh tơdrong lu sư pơm hăm kon pơlei Isơrael bơngai
         bu mă năm tơ pơlei Silô. 15 Mă adrol kơ wă 'buh rơmă, lu đĭch đam 'bok soi truh khan kơ bơngai wă pơyơ̆r tơmam
         soi noh, Ăn bĕ 'nhĕm sĕch noh kơ 'bok soi wă phang, yua kơ sư ưh kơ wă iŏk 'nhĕm mă
         iĕm pai hơtŭk sĭn, sư wă iŏk 'nhĕm oei hơdrih đĕch.16 Tơdah đei bơngai noh khan kơ sư, gô đei 'buh lê̆ rơmă sư adrol 'mơ̆i, na ih gơh iŏk
         mơ̆ng kơ ih wă, sư khan ưh, ih athei ăn hrei âu hloi, tơdah ưh kơ ăn, kơnh inh gô
         hơđuh iŏk.17 Noh tơdrong yoch bre kon drŏ-nglo âu tih tơpă 'bơ̆t anăp Kră Yang. Yua kơ lu sư pơjăm
         tơmam soi pơyơ̆r kơ Kră Yang lăng ưh kơ gĭt.18 Gah Samuel bơ̆jang 'bơ̆t anăp Kră Yang, sư oei 'lơ̆p, hrŭk ao Êphôt đe tanh hăm brai
         se. 19 Rim sơnăm mĕ sư tanh ăn kơ sư minh blah ao tai iĕ, năm ba kơ Samuel, năm hơdai klo
         sư năm wă pơyơ̆r tơmam soi lăm rim sơnăm. 20 Hêli sơkat pŭn hiôk ăn kơ Êlkana hăm akăn sư khan, apinh Kră Yang ăn kơ ih kon hơ'lơ̆p
         păng bơngai drŏ-kăn âu đei kon hơ'lơ̆p plơ̆ng wă tơplih kơ kon sư mă pơjao boih kơ
         Kră Yang. Đơ̆ng noh bre sư wih brŏk tơ hnam bre sư.21 Kră Yang mơnat kơ Hana, na đei anăp tơpŭ pêng 'nu kon drŏ-nglo păng 'bar 'nu kon drŏ-kăn.
         Kon tơdăm anăn Samuel rai wơ̆ 'lŏ 'bơ̆t anăp Kră Yang.22 Hêli đĭ kră dêh sư kơtơ̆ng kơ tơdrong bre kon drŏ-nglo sư pơm kơ đĭ-đăng lu bơngai
         Isơrael păng tơdrong lu kon sư 'bĭch hơdai hăm bre bơngai drŏ-kăn bơ̆jang 'bơ̆t anih
         'măng Bơsŭn Anih Akŭm. 23 Sư khan kơ bre kon sư, Liơ lu iĕm pơm tơdrong thoi noh? Inh kơtơ̆ng đe roi pơđâu lăm
         kon pơlei kơ tơdrong măr iĕm đei pơm. 24 'Nĕ pă pơm thoi noh, ơ bre kon drŏ-nglo inh, ưh kơ 'lơ̆ng ôh tơdrong inh kơtơ̆ng lu
         kon pơlei Kră Yang roi pơdah rai să. 25 Tơdah minh 'nu bơngai pơm yoch hăm bơngai nai, Kră Yang 'Bok Kei-Dei pơm 'long sơlam
         bre sư; mă-lei tơdah pơm yoch hăm Kră Yang, bu mă gơh krao tơgŭm sư? Mă-lei bre sư
         ưh kơ wă mơ̆ng ôh nơ̆r 'bă lu sư; Thoi noh Kră Yang pơlôch bre sư.26 Samuel rai wơ̆ 'lŏ lăm akâu; pơm ăn kơ Kră Yang hăm kon bơngai bơ̆n lăp đon.27 Đei minh 'nu bơngai đơ̆ng Kră Yang 'Bok Kei-Dei năm tơ Hêli păng khan kơ sư, Kră Yang
         khan boih thoi âu, hăm trŏ kơ Inh đei tơ'bôh bơih Inh kơdih kơ hnam 'bok ih kơplah
         lu sư oei lăm char Êyiptơ pơm đĭch Pharaôn? 28 Inh đei rơih iŏk 'bok sư bơih 'bok ih đơ̆ng lăm adrĕch bơngai Isơrael ăn kơ sư pơm
         'bok soi Inh, tŏk tơ chơnang soi Inh, soh pơgang 'bâu phu, hrŭk ao Êphôt 'bơ̆t anăp
         Inh; Inh kư̆m ăn bơih kơ adrĕch ih dôm tơmam soi 'buh đơ̆ng adrĕch lu bơngai Isơrael.
         29 Thoi yơ mă ih pơjăm tơmam soi 'buh păng tơmam soi phe 'ba pơyơ̆r kơ Inh, tơdrong noh
         Inh tơtă bơih? Liơ mă ih chu yom kơeng kơ kon ih hloh kơ chu yom kơ Inh păng sa dôm
         lu tơmam soi wă kơ bek păng tơmam soi 'lơ̆ng hloh đơ̆ng lu kon pơlei Isơrael Inh pơyơ̆r?
         30 Lei na Kră Yang 'Bok Kei-Dei khan. Inh pơkă bơih hăm hnam ih păng hnam 'bok ih gô
         bơ̆jang kơ inh ling-lang hloi. Mă-lei dang ei Kră Yang khan: Ưh kơ lei ôh. Inh gô
         pơyom kơ bơngai bu mă pơyom kơ Inh, bơngai bu mă pơjăm Inh, Inh kư̆m gô pơjăm sư.
         31 'Nâu, đơ̆ng âu tơ anăp Inh gô pơtôch lê̆ lu bơngai oei đơ̆ng pran kơtang đơ̆ng adrĕch
         ih, hăm lu bơngai đơ̆ng adrĕch 'bok ih. Thoi ei wă ưh kơ đei bu arih dĭng kră lăm
         adrĕch ih. 32 Ih gô 'bôh đei tơdrong rŭng răng lăm adrĕch Ih, mă khan đei pơm 'lơ̆ng kơ lu bơngai
         Isơrael ră mă-lei kư̆m oei ưh kơ đei bu arih dĭng kră lăm adrĕch ih dơ̆ng. 33 Inh gô oei lê̆ minh 'nu đơ̆ng lăm adrĕch iĕm, wă kơ oei bơ̆jang tơ chơnang soi inh,
         mă-lei bơngai noh arih pơmat-tat chhŭr nuih lăm jơhngơ̆m. Yua kơ lu kon hơ'lơ̆p păng
         lu bơngai nai gô lôch kơ đao gưm. 34 Tơdrong âu gô truh kơ 'bar 'nu kon drŏ-nglo ih Hopni păng Phinêhas wă tơbăt kơ ih;
         dôm tơdrong gô trŏ thoi Inh đei khan bre sư gô lôch lăm minh năr. 35 Na inh gô rơih chă kơ Inh kơdih minh 'nu 'bok soi tơnăp tơpăt, bơngai noh gô pơm lăp
         kơ jơhngơ̆m Inh; Inh gô ăn kơ sư đei minh adrĕch 'lơ̆ng tơpăt wă kơ pơm 'bok soi ling-lang
         hloi hăm bơngai mă Inh đei hling đak pơgang 'bâu phu. 36 Bơngai bu mă oei arih lăm adrĕch ih gô năm apinh minh hlak jên hu păng minh tơpei
         'bĕng, na khan, Inh wă apinh ih, tơmơ̆t inh lăm lu 'bok soi wă kơ inh đei 'bĕng sa.

Kră Yang krao Samuel31 Samuel oei 'lơ̆p sư bơ̆jang kơ Kră Yang 'bơ̆t anăp Hêli. Kơplah noh nơ̆r, Kră Yang
         mă pơma dơnuh anăp mă hui kơđei, kư̆m hui kơ đei ăn kơ kon bơngai 'bôh tơdrong kiơ.
         2 Hêli măt ưh pă bang, pă 'bôh nhen, lăm minh măng ei, sư 'bĭch tơ anih sư juăt kơ 'bĭch
         tep. 3 Ŭnh kơđeng Kră Yang 'Bok Kei-Dei ưh tam mă păt, Samuel 'bĭch tep lăm hnam akŭm Kră
         Yang tơ anih đe dan hom pơgơ̆p Kră Yang 'Bok Kei-Dei. 4 Kră Yang krao Samuel; na sư tơl: Đei inh tơ âu! 5 Sư kơdâu năm tơ Hêli khan: Đei inh tơ âu, ih krao inh ah. Hêli khan: Inh ưh kơ đei
         krao ôh, năm tep dơ̆ng bĕ. Samuel năm tep dơ̆ng. 6 Kră Yang krao dơ̆ng: Ơ Samuel! Samuel gruih iung, năm tơ Hêli khan: Đei inh tơ âu,
         ih krao inh ah. Hêli tơl, ơ dăm, inh ưh kơ đei krao ih ôh, năm tep dơ̆ng wăi.7 Kơplah noh, Samuel tam mă băt kơ nơ̆r Kră Yang; nơ̆r Kră Yang tam mă pơma tơklă 'bơ̆t
         anăp sư tơ'bôh kơ sư. 8 Kră Yang krao đơ̆ng Samuel wơ̆t mă pêng; sư gruih iung năm tơ Hêli, na khan: Ih krao
         inh ah? Kơplah noh Hêli băt kơ Kră Yang krao bơngai hơ'lơ̆p noh. 9 Na Hêli khan kơ Samuel: Ih năm tep wăi. Tơdah đei nơ̆r krao ih dơ̆ng, ih tơl: Ơ Kră
         Yang, apinh Ih khan bĕ, Inh đĭch Ih oei mơ̆ng! Samuel năm tep tơ anih sư dơ̆ng. 10 Kră Yang năm tơ noh, Sư krao dơ̆ng thoi adrol ki: Ơ Samuel! Ơ Samuel! Samuel drơ̆ng
         Apinh Ih bơtho khan bĕ, đĭch đam ih oei mơ̆ng!11 Kră Yang khan kơ Samuel: Inh wă pơm tơ lăm Isơrael minh tơdrong, bơngai bu mơ̆ng 'bar
         pah đon sư gô hrơ̆ng hreng. 12 Năr noh, Inh gô pơm 'blep dôm tơdrong thoi inh đei khan lê̆ adrol boih gah hnam dơnŏ
         Hêli: Đơ̆ng blŭng-a truh tơ tôch. 13 Inh đei khan lê̆ adrol bơih Inh gô phak hnam dơnŏ sư ling-lang, yua kơ sư băt boih
         bre kon drŏ-nglo sư pơm yoch pơjăm Kră Yang 'Bok Kei-Dei, mă-lei sư ưh kơ găn bre
         sư. 14 Thoi noh, inh đei pơkă sĭt tơdrong yoch hnam dơnŏ Hêli ưh kơ gơh huai iŏk, mă khan
         hăm tơmam soi hăm sem dah hăm tơmam soi phe 'ba.15 Samuel tep dĭng truh hơdah, đơ̆ng noh sư pơih 'măng hnam akŭm Kră Yang. Sư hli na
         ưh kơ pơ̆n roi dôm tơdrong tơ'bôh kơ sư noh kơ Hêli. 16 Mă-lei Hêli krao Samuel: Ơ Samuel, kon dăm năm tơ âu, sư tơl: Đei inh tơ âu. 17 Hêli jet: Kră Yang đei pơma bơtho tơdrong kiơ hăm ih? Ih 'nĕ ôn kơ inh ôh. Tơdah ih
         ôn lăm dôm nơ̆r mă Kră Yang đei pơma dơnuh bơtho hăm ih, apinh Kră Yang 'Bok Kei-Dei
         phak ih mă trăp. 18 Na Samuel roi đĭ dôm tơdrong, ưh kơ đei ôn kiơ hăm sư. Hêli tơl khan: Sư bơih Kră
         Yang, apinh Sư pơm dôm tơdrong thoi Sư lăp đon!19 Samuel wơ̆ 'lŏ gơh hơgei, Kră Yang oei hơdai sư: Kră Yang ưh kơ đei lê̆ minh nơ̆r
         hơyơ đơ̆ng Sư mă đei pơma boih. Sư gô pơm keh. 20 Đơ̆ng Đan truh tơ Bêrsêba, đĭ-đăng bơngai Isơrael băt ngăl kơ Samuel jing 'bok khan
         lê̆ adrol tơpăt đơ̆ng Kră Yang ăn. 21 Kră Yang jur tơ'bôh dơ̆ng akâu Sư tơ kông Silơ, tơ kông Silơ Kră Yang tơ'bôh akâu
         sư kơdih, jur pơma dơnuh hăm Samuel.

Kon pơlei Philistin tơgar iŏk Hom Pơgơ̆p41 Samuel roi tơbăt ăn kơ đĭ-đăng bơngai Isơrael nơ̆r Kră Yang. Isơrael năm blah bơngai
         Philistin păng anih lu sư oei 'bơ̆t jê̆ Êbênêser, gah Philistin anih lu sư oei jê̆
         pơlei Aphek. 2 Kon pơlei Philistin lu sư gă năm blah Isơrael; Isơrael thuơ kơ đe Philistin păng đei
         bơngai lôch tơ anih tơblah noh dang puăn-rơbâu 'nu. 3 Wă kon pơlei mă oei arih brŏk tơ kơđông linh, lu đe kră Isơrael khan: Yua kơ kiơ năr
         'nâu Kră Yang ăn kơ đe Philistin tơblah pơrăm lu bơ̆n? Lu bơ̆n năm tung iŏk Hom Pơgơ̆p
         Kră Yang đơ̆ng Silô; brŏk tơ âu Sư gô oei hơdai bơ̆n dŏng pơklaih lu bơ̆n đơ̆ng ti
         lu bơngai ayăt kơ bơ̆n! 4 Thoi noh, lu sư wơh bơngai năm tơ Silô, tung iŏk Hom Pơgơ̆p Kră Yang Tih Hloh, Tơ'ngla
         mă oei tơ lăm lu chêrubim. 'Bar 'nu kon drŏ-nglo Hêli, jơ̆ Hopni păng Phinêhas, bre
         sư kư̆m năm kiơ̆ Hom Pơgơ̆p Kră Yang 'Bok Kei-Dei mơ̆n.5 Wă Hom Pơgơ̆p Kră Yang tung tơmơ̆t truh tơ lăm kơđông linh, đĭ-đăng bơngai Isơrael
         jreo hiôk chơt tih, teh mah pơpơ̆. 6 Kon pơlei Philistin kơtơ̆ng nơ̆r noh, na jet khan: Nơ̆r jreo re hiôk chơt tih lăm
         kơđông linh lu bơngai Hêbrơ noh kiơ kih? Lu sư kơtơ̆ng băt khan Hom Pơgơ̆p Kră Yang
         đe 'nao tung truh tơ lăm kơđông. 7 Kon pơlei Philistin lu sư hli, lu sư khan: Lu yang 'nao truh lăm kơđông linh. Đơ̆ng
         noh lu sư ôr khan Răm boih kơ lu bơ̆n! Mă đơ̆ng sơ̆ ưh tam lah kơtơ̆ng khan đei tơdrong
         truh thoi noh. 8 Răm boih kơ lu bơ̆n! Bu gô pơklaih bơ̆n đơ̆ng ti lu yang mă mơsêh kơtang dang noh?
         Noh bơih lu yang mă pơrăm kon pơlei Êyiptơ tơm tơdrong truh tơ lăm char glă. 9 Ơ bơngai Philistin, mă nuih bĕ, tơblah mă kơtang bĕ! Kơnh hli kơ iĕm pơm đĭch kon
         pơlei Hêbrơ, thoi lu sư đei pơm đĭch lu iĕm! Athei mă nuih kơtang năm blah bĕ! 10 Kon pơlei Philistin năm tơblah, bơngai Isơrael thuơ kơdâu ôn brŏk tơ bơsŭn lu sư kơdih.
         Noh bơih jĭ minh tơdrong tơblah thuơ tih dêh; pêng-jĭt rơbâu linh trong teh lôch glơch
         glach. 11 Hom Pơgơ̆p Kră Yang 'Bok Kei-Dei đe blah iŏk, 'bar 'nu kon drŏ-nglo Hêli, Hopni păng
         Phinêhas, lôch.12 Minh 'nu bơngai Bênjamin kơdâu ôn klĕch đơ̆ng anih tơblah, truh tơ Silô lăm năr noh,
         sư hek hơbĕn ao hiah đĭ, iŏk 'mui teh săi 'bĕnh kơ kơ̆l wă tơ'bôh đei tơdrong sơ'ngon.
         13 Lăp bơngai ei truh, Hêli oei hơ-oei kơpal tang-dŏ sư 'bơ̆t cheng trong, răp gô hăm
         jơhngơ̆m hli tơtăm; Hêli sư hli tơtăm kơ Hom Pơgơ̆p Kră Yang 'Bok Kei-Dei. Wă bơngai
         noh mơ̆t lăm pơlei roi, đĭ bơngai lăm pơlei bu bu kư̆m ôr hơdrăi. 14 Hêli kơtơ̆ng 'bơ̆r ôr re na khan: Tơjrông tơjrang kơ kiơ hah? Na bơngai noh hăt hot
         kơ roi ăn kơ Hêli.15 Kơplah noh Hêli đĭ tơsĭn-jĭt tơhngam sơnăm bơih. Măt bơbul, ưh pă gơh 'bôh. 16 Bơngai noh khan kơ Hêli: Inh âu bơngai mă klĕch đơ̆ng anih tơblah năr âu. Hêli jet
         khan: Ơ dăm, lei tơdrong truh liơ liơ?17 Bơngai noh tơl: Bơngai Isơrael thuơ kơdâu ôn 'bơ̆t anăp kon pơlei Philistin; kon pơlei
         bơ̆n thuơ tih dêh. Đơ̆ng noh, 'bar 'nu kon drŏ-nglo ih Hopni păng Phinêhas kư̆m lôch
         păng Hom Pơgơ̆p Kră Yang 'Bok Kei-Dei đe blah iŏk bơih. 18 Wă sư roi truh tơ Hom Pơgơ̆p Kră Yang 'Bok Kei-Dei, Hêli arăng hơron pơ̆k hraih đang
         đơ̆ng tang-dŏ hơtat kong koi lôch hloi; yua kơ sư đĭ kră trăp trĭn. Sư pơm 'bok sek
         tơlang đe Isơrael lăm puăn-jĭt sơnăm.19 Mŏ mai sư, akăn Phinêhas, oei anăp wă jê̆ rơneh; kơtơ̆ng khan đe blah iŏk Hom Pơgơ̆p
         Kră Yang 'Bok Kei-Dei păng kơtơ̆ng khan Hêli tơnei sư păng klo sư lôch, na kơtă ei
         sư jĭ anăp sư pơtăm kŭl-tăng tơpŭ hloi. 20 'Bơ̆t sư wă jê̆ lôch, lu bơngai drŏ-kăn kơ'mĭn khan: 'Nĕ kơ hli ôh, ih tơpŭ kơ minh
         'nu kon drŏ-nglo. Mă-lei sư ưh pă tơl, ưh pă đei kơtơ̆ng kiơ. 21 Sư anăn kơ kon hơ'lơ̆p sư noh Ikabôt,a wă khan: Tơdrong ư-ang Kră Yang 'Bok Kei-Dei
         đĭ weh jăk đơ̆ng bơngai Isơrael; Sư pơma noh wă khan gah Hom Pơgơ̆p Kră Yang 'Bok
         Kei-Dei đe blah iŏk, hăm tơnei păng klo sư lôch. 22 Sư pơma dơ̆ng: Tơpă, tơdrong ư-ang Kră Yang đe Isơrael đĭ weh boih đơ̆ng bơngai Isơrael
         yua kơ Hom Pơgơ̆p Kră Yang 'Bok Kei-Dei đe đĭ blah iŏk bơih.

Hom Pơgơ̆p tơ lăm Philistin51 Đơ̆ng rŏng kơ kon pơlei Philistin blah iŏk Hom Pơgơ̆p Kră Yang 'Bok Kei-Dei, đơ̆ng
         Êbênêser tơ pơlei Asdôt. 2 Đơ̆ng noh, lu sư iŏk Hom Pơgơ̆p 'Bok Kei-Dei tơmơ̆t lăm hnam kơkuh kơ yang Dagôn dan
         'bơ̆t jê̆ rup yang Dagôn. 3 Pơgê đơ̆ng rŏng kon pơlei Asdôt lu sư iung đơ̆ng hrôih 'bôh đơ̆ng rup yang Đagơn păk
         kơmŭ brum 'bơ̆t anăp Hom Pơgơ̆p Kră Yang, Pơgê đơ̆ng rŏng dơ̆ng, lu sư iung đơ̆ng
         hrôih kư̆m 'bôh rup yang Dagôn păk kơmŭ brum tơ teh 'bơ̆t anăp Hom Pơgơ̆p Kră Yang,
         mă-lei pơgê noh lăp oei 'bôh pă akâu, kơ̆l păng 'bar pah ti kơtĕch 'bôh tă tơ 'măng.
         4 Pơgê đơ̆ng rŏng Asdôt iung đơ̆ng hrôih, 'bôh yang Dagôn 'bĭch kơmŭ brum tơ teh 'bơ̆t
         anăp Hom Pơgơ̆p Kră Yang, kơ̆l păng 'bar pah ti kơtĕch kơdih phara pha. Klơ̆m lê̆
         'bơ̆t 'măng hnam, oei pă akâu sư đĕch oei 'bơ̆t kơtă ei. 5 Yua kơ thoi ei, truh tơ dang ei, lu 'bok soi tơm Dagôn, mă bu bu wă mơ̆t tơ lăm hnam
         sư noh, lu sư wer ưh kơ pơ̆n chro jơ̆ng yak trong 'măng ei. 6 Ti Kră Yang tuh ăn tơdrong pơmat-tat tih kơ kon pơlei Asdôt, ba tơdrong hli krưp,
         pơm ăn răm truh tơ lăm lu sư păng lu pơlei oei jê̆ kiơ̆ ei đei, tơdrong jĭ tôch hơbuh.
         7 Wă kon pơlei Asdôt 'bôh lu sư đei tơdrong truh, lu sư pơma tơduă lu sư khan: Ưh pă
         gơh lê̆ Hom Pơgơ̆p Kră Yang 'Bok Kei-Dei Isơrael tơ âu hăm lu bơ̆n dơ̆ng, yua kơ ti
         Kră Yang ăn tơdrong gleh phak truh tih tơ lu bơ̆n păng tơ yang Dagôn, lu bơ̆n. 8 Lu sư wơh krao akŭm đĭ lu yŏng pơgơ̆r đe Philistin, na jet: Bơ̆n wă pơm liơ hăm Hom
         Pơgơ̆p Kră Yang 'Bok Kei-Dei đe Isơrael âu? Lu yŏng pơgơ̆r tơl khan: Athei tung Hom
         Pơgơ̆p Kră Yang 'Bok Kei-Dei đe Isơrael năm ba tơ pơlei Gat. Na đe năm tung ba Hom
         Pơgơ̆p Kră Yang. 'Bok Kei-Dei đe Isơrael truh tơ noh. 9 Mă-lei đơ̆ng rŏng kơ đe tung Hom Pơgơ̆p Kră Yang 'Bok Kei-Dei truh tơ pơlei Gat boih
         Kră Yang phak pơlei ei, ăn đei tơdrong truh kơ lu sư hli rŭng răng. Lăm kon pơlei
         noh, đơ̆ng hơ'lơ̆p truh tơ đe kră; đĭ lu sư tă kơ đei jĭ pơtôch ngăl. 10 Na, lu sư wơh đe tung ba Hom Pơgơ̆p Kră Yang 'Bok Kei-Dei tơ pơlei Ekrôn, wă Hom Pơgơ̆p
         noh truh tơ pơlei Ekrôn kon pơlei Ekrôn ôr krao: Đe tung ba Hom Pơgơ̆p Kră Yang 'Bok
         Kei-Dei đe Isơrael truh tơ bơ̆n wă pơlôch bơ̆n păng kon pơlei pơla lu bơ̆n! 11 Lu sư wơh krao akŭm lu yŏng pơgơ̆r đe Philistin, na khan: Athei tung ba Hom Pơgơ̆p
         Kră Yang 'Bok Kei-Dei đe Isơrael, wih ba sư tơ anih sư so lê̆ tơ âu kơnh hli kơ nhôn
         păng kon pơlei nhôn lôch. Yua kơ kon pơlei krưp; tơ noh Kră Yang kư̆m ăn tơdrong gleh
         phak tih dêh. 12 Lu bơngai mă tam mă lôch kư̆m đei jĭ pơtôch đơ̆ng lăm pơlei đei nơ̆r ôr krao truh
         tơ plĕnh ti,

Kon pơlei Philistin pơdrâu Hom Pơgơ̆p61 Hom Pơgơ̆p Kră Yang oei tơ lăm char Philistin đei tơpơh khei. 2 Bơngai Philistin krao lu 'bok soi păng 'bok pơjâu, na jet khan: Bơ̆n wă pơm liơ kơ
         Hom Pơgơ̆p Kră Yang? Roi bĕ kơ lu nhôn băt pơm thoi yơ gơh pơdrâu Hom Pơgơ̆p noh tơ
         anih so.3 Lu sư tơl khan: Tơdah lu iĕm wă ba Hom Pơgơ̆p Kră Yang đe Isơrael wih 'nĕ kơ năm ba
         hoh đĕch; iĕm athei chĕp ba tơmam soi wă huai iŏk tơdrong glăi, na lu iĕm gơh klaih
         păng kư̆m băt yua kơ kiơ Sư ăn tơdrong gleh truh ling-lang tơ iĕm noh.4 Lu sư jet: Tơmam soi yă kiơ lu nhôn pơyơ̆r kơ Kră Yang wă kơ huai iŏk đơ̆ng tơdrong
         glăi? 'Bok soi păng lu bơngai pơjâu tơl khan: Pơđăm tŏ rup pơtôch pơm păng maih păng
         pơđăm tŏ kơne pơm păng maih, kiơ̆ kơ kơsơ̆ yŏng pơgơ̆r bơngai Philistin, yua kơ đĭ-đăng
         lu iĕm păng lu yŏng pơgơ̆r kư̆m đei tơdrong gleh truh lei-lăi ngăl. 5 Pơm bĕ lu rup pơtôch păng lu rup kơne mă oei pơrăm phe 'ba, na lu iĕm pơyơ̆r ư-ang
         kơ Kră Yang 'Bok Kei-Dei đe Isơrael; Rŏ lăng sư huay pă ăn tơdrong truh phak lu iĕm,
         lu yang iĕm păng mir 'ba dêh char iĕm. 6 Liơ mă lu iĕm oei arăng kơ̆l thoi lu bơngai Êyiptơ păng Pharaôn pơm. Iĕm hăm 'blŏk
         ưh Kră Yang phak pơmat lu sư thoi yơ, na mah ăn kơ kon pơlei năm.7 Na dang ei lu iĕm athei pơm minh pơm gre 'nao, rôp 'bar tŏ rơmo yŏng kon oei mŏm tam
         mă lah tah tơ 'long ăt tah hloi tơ gre mă-lei athei puh tơmơ̆t lê̆ kon iĕ lăm hơdrong,
         'nĕ ăn druh kiơ̆ yŏng sư. 8 Na iĕm tung tah Hom Pơgơ̆p 'Bok Kei-dei tơ lăm gre noh. Tơ gah cheng Hom Pơgơ̆p lu
         iĕm tah lăm hôp tơmam pơyơ̆r hăm maih mă lu iĕm wă pơyơ̆r pơm tơmam soi huai đơ̆ng
         yoch glăi. Na tah rơmo achăng lê̆ năm kơdih. 9 Na lu iĕm lăng hnhoi sư năm; tơdah lu sư năm tơ gah hơdral char sư tơ pơlei Bêt Sêmes,
         lei 'nâu Kră Yang 'Bok kei-Dei Isơrael boih phak pơrăm bơ̆n; mă-lei tơdah rơmo yak
         năm trong nai lei ưh kơ trŏ Kră Yang 'bok Kei-Dei phak lu bơ̆n. Tơdrong phak truh
         noh băt truh kơdih đĕch.10 Bơngai Philistin pơm kiơ̆ lui, sư rôp 'bar tŏ rơmo yŏng oei tơmŏm kon tah tơmơ̆t tơ
         gre păng chĭt lê̆ kon sư tơ lăm hơdrong. 11 Lu sư tah Hom Pơgơ̆p lăm gre, hăm tah hôp rup pơtôch đek pơm păng maih păng kơne kư̆m
         pơm păng maih. 12 'Bar tŏ rơmo hor gre yak tơpăt tơ rok trong pơlei Bêt Sêmes, ưh kơ weh tơ 'ma dah
         tơ 'ngiĕo. Lu kră pơgơ̆r bơngai Philistin kiơ̆ lăng đơ̆ng rŏng truh tơ hơdral pơlei
         Bet Semes.13 Kon pơlei, pơlei Bêt Sêmes oei kĕch 'ba bơyan lăm thŭng, wă lu sư ngơk lăng 'bôh Hom
         Pơgơ̆p, lu sư chhôk 'nă tơpă. 14 Gre rơmo 'nao wă jê̆ dơ̆ng tơ mir 'bok Jôsuê bơngai pơlei Bêt Sêmes dơ̆ng. Tơ noh
         đei minh pơm tơmo tih. Kon pơlei teng blah gre rơmo noh pơm 'long ŭnh 'buh pơyơ̆r
         'bar tŏ rơmo yŏng noh pơm tơmam soi 'buh ăn kơ Kră Yang. 15 Lu bơngai Lêwi iŏk tung tơjur Hom Pơgơ̆p păng hôp tah rup yang păng maih noh dan kơpal
         tơmo tih noh. Lu bơngai pơlei Bêt Sêmes pơyơ̆r tơmam soi 'buh ăn kơ Kră Yang lăm char
         noh. 16 Pơđăm 'nu lăm Kră pơgơ̆r 'bôh dôm tơdrong noh, lu sư wih brŏk tơ pơlei Ekrôn hloi
         lăm năr noh. 17 'Nâu pơđăm tŏ rup pơtôch pơm hăm maih bơngai Philistin pơyơ̆r ăn kơ Kră Yang pơm tơmam
         soi huai yoch dơ̆ng glăi. Minh pơm kơ pơlei Asdôt, minh pơm kơ pơlei Gasa, minh pơm
         kơ pơlei Askalon, minh pơm kơ pơlei Gat, minh pơm kơ pơlei Ekrôn. 18 Lu rup kơne pơm hăm maih kư̆m asong kơ pơđăm tŏ pơlei kiơ̆ kơ pơđăm 'nu kră pơgơ̆r
         bơngai Philistin iŏk đơ̆ng pơlei tih kơjăp truh tơ lu pơlei iĕ ataih. Tơmo tih mă
         đêl dan Hom Pơgơ̆p Kră Yang oei đei truh kơ dang ei lăm mir 'bok Jôsuê bơngai pơlei
         Bêt Sêmes.19 Kră Yang phak kon pơlei Bêt Sêmes yua kơ lu sư pơih lăng tơ lăm Hom Pơgơ̆p Kră Yang.
         Sư pơlôch tơpơh-jĭt 'nu lăm lu sư. Kon pơlei nhơ̆m hmoi yua kơ Kră Yang phak lu sư
         tih tơpă. 20 Kon pơlei Bêt Sêmes khan: Bu kĕ dơ̆ng 'bơ̆t anăp Kră Yang 'Bok Kei-Dei 'lơ̆ng rơgoh
         'nâu? Lu bơ̆n wă năm ba Hom Pơgơ̆p âu đơ̆ng lu bơ̆n kơ bu. 21 Lu sư wơh bơngai năm khan kơ pơlei Kiriat Jêrim, khan lu bơngai Philistin tung ba
         pơdrâu boih Hom Pơgơ̆p Kră Yang, jur năm tơ âu tung iŏk kơ lu iĕm bĕ.

71 Đe Kiriat Jêrim năm tung iŏk Hom Pơgơ̆p Kră Yang, ba tơ hnam Abinađap, tơ kơpal groi,
         đơ̆ng noh rơih iŏk Êlêasar, kon drŏ-nglo sư, wă wei-lăng Hom Pơgơ̆p Kră Yang.Samuel pơm 'bok sek tơlang lăm Isơrael2 Hom Pơgơ̆p Kră Yang đe ming lê̆ tơ Kiriat Jêrim đunh 'biơ̆ mơ̆n, mah 'bar-jĭt sơnăm,
         đĭ-đăng đe Isơrael nhơ̆m 'blŏk wih brŏk tơ Kră Yang. 3 Samuel khan kơ đĭ-đăng bơngai Isơrael thoi âu: Tơdah đĭ jơhngơ̆m wih brŏk tơ Kră Yang,
         iĕm athei hŭt lê̆ lu rup yang bơngai tơmoi păng rup yang drŏ-kăn Astarôt đơ̆ng lăm
         iĕm, na đĭ jơhngơ̆m kiơ̆ Kră Yang, lăp kơ bơ̆jang kơ minh 'nu Sư đĕch. Sư gô dŏng
         pơklaih iĕm đơ̆ng bơngai Philistin ngei ngei. 4 Na bơngai Isơrael klơ̆m hŭt lu yang Baal păng rup yang Astarôt, kơkuh kơ minh 'nu
         Kră Yang đĕch. 5 Đơ̆ng noh Samuel khan: Athei krao akŭm đĭ bơngai Isơrael tơ pơlei Mispa, inh gô krao
         apinh Kră Yang tơgŭm ăn kơ lu iĕm. 6 Lu sư akŭm đĭ tơ Mispa, chhŏ đak păng tuh đak noh 'bơ̆t anăp Kră Yang. Lăm năr noh
         lu sư ơ̆t kơ sŏng sa păng tơbral: Lu nhôn đei pơm yoch hăm Kră Yang. Samuel pơgơ̆r
         păng pơm 'bok sek tơlang kơ bơngai Isơrael.7 Wă lu bơngai Philistin kơtơ̆ng khan lu bơngai Isơrael akŭm tơ Mispa, na lu yŏng pơgơ̆r
         lu sư năm blah bơngai Isơrael, lu bơngai Isơrael kơtơ̆ng khan tơdrong âu, lu sư hli
         kơ lu bơngai Philistin. 8 Na khan kơ Samuel khan: Apinh ih krao khan kơ Kră Yang ling-lang, wă kơ Sư dŏng pơklaih
         nhôn đơ̆ng ti bơngai Philistin. 9 Samuel rôp minh pơm triu kon oei mŏm, pơyơ̆r pơm tơmam soi 'buh kơ Kră Yang. Sư krao
         khan apinh Kră Yang; Kră Yang tơl nơ̆r sư. 10 Kơplah Samuel oei pơyơ̆r tơmam soi 'buh lu bơngai Philistin năm blah lu bơngai Isơrael.
         Mă-lei lăm năr ei Kră Yang ăn grơ̆m glaih jruh tơ bơngai Philistin, pơm kơ lu bơngai
         Philistin hli tơrơ kơdâu tơklah tơklang. 11 Lu bơngai Isơrael lĕch đơ̆ng Mispa druh blah bơngai Philistin truh tơ ala kơ pơlei
         Bêtkar đei pơlôch lơ bơngai.12 Samuel iŏk pơdơ̆ng minh pơm tơmo tih dan 'bơ̆t sơlam Mispa păng Sen, sư anăn Êbênêser.a
         Sư khan: Kră Yang đei tơgŭm lu bơ̆n truh tơ âu. 13 Philistin thuơ bơih, ưh pă pơ̆n tơgar iŏk teh đơ̆ng bơngai Isơrael dơ̆ng. Đĭ chăl
         arih Samuel, ti Kră Yang găn ưh kơ ăn bơngai Philistin tơgar iŏk dơ̆ng. 14 Lu pơlei mă bơngai Philistin đei blah iŏk đơ̆ng bơngai Isơrael đơ̆ng pơlei Ekrôn truh
         tơ pơlei Gat, lu sư pơdrâu đĭ kơ bơngai Isơrael; bơngai Isơrael đei iŏk teh noh đơ̆ng
         bơngai Philistin pơgơ̆r na đei tơdrong rơngei oei hiôk-hian bơngai Isơrael hăm bơngai
         Amôrit.15 Samuel pơgơ̆r păng pơm 'bok sek tơlang kơ bơngai Isơrael đĭ chăl arih sư. 16 Rim sơnăm sư chă dăr jơ̆p kơ pơlei tih Bethel, Gilgal păng Mispa chă sek tơlang ăn
         kơ kon pơlei pơla bơngai Isơrael tơ lăm lu pơlei noh. 17 Na sư wih brŏk tơ pơlei Rama, anih hnam sư oei. Tơ noh sư kư̆m sek tơlang kơ kon pơlei
         Isơrael păng pơm chơnang soi kơkuh kơ Kră Yang.

Isơrael krao apinh wă kơ đei pơtao81 Kơplah Samuel đĭ kră bơih, na pơjao ăn kơ lu kon drŏ-nglo sư pơgơ̆r pơm 'bok sek tơlang
         kơ bơngai Isơrael. 2 Kon kơdră sư anăn Jôel păng kon mă 'bar sư anăn Abija, bre sư pơm 'bok sek tơlang
         tơ lăm pơlei Bêrsêba. 3 Mă-lei 'bar 'nu kon drŏ-nglo sư ưh kơ rok kiơ̆ 'bă bre sư ôh, bre sư hưch ham kơ jên
         tơmam, pơgâm sa tơmam đe păng sek ưh kơ tơpăt.4 Na đĭ-đăng lu yŏng kră pơgơ̆r bơngai Isơrael akŭm băl, năm chă Samuel tơ hnam Sư tơ
         pơlei Rama, 5 Lu sư khan kơ sư: Ih đĭ kră pă kĕ bơih na bre kon drŏ-nglo ih ưh kơ rok thoi ih. Lei
         na apinh ih chă ăn kơ lu nhôn minh 'nu pơtao wă kơ pơgơ̆r lu nhôn, thoi lu adrĕch
         adrung nai mă đei pơtao pơgơ̆r. 6 Kơtơ̆ng nơ̆r lu sư apinh: Ăn bĕ kơ lu nhôn minh 'nu pơtao wă pơgơ̆r lu nhôn, nơ̆r
         noh Samuel ưh kơ lap đon ôh; na Samuel krao khan apinh Kră Yang.7 Kră Yang tơl Samuel khan: Ih athei pơm kiơ̆ dôm nơ̆r kon pơlei apinh ih; noh ưh kơ
         sĭ lu sư sơngah kơ ih ôh, noh lu sư sơngah kơ Inh, ưh kơ wă kơ Inh pơm pơtao wei-lăng
         pơgơ̆r lu sư dơ̆ng. 8 Lu sư pơm kơ ih kư̆m thoi lu sư juăt kơ pơm kơ Inh iŏk đơ̆ng năr Inh pơklaih lu sư
         lĕch đơ̆ng dêh char Êyiptơ truh tơ dang ei, lu sư achăng lê̆ inh na kơkuh kơ yang
         nai. 9 Na dang ei, ih athei mơ̆ng nơ̆r lu sư, mă-lei ih 'nĕ hiơt pơma mă trŏ mă 'lơ̆ng păng
         tơbăt kơ lu sư băt kơ pơtao mă wă pơgơ̆r lu sư noh gô liơ kơnh.10 Samuel roi ăn kơ kon pơlei dôm nơ̆r Kră Yang đei khan gah tơdrong lu sư đei apinh
         sư wă kơ đei pơtao, 11 na khan: 'Nâu tơdrong mă pơtao iĕm gô pơgơ̆r lu iĕm. Sư gô rôp kon drŏ-nglo iĕm pơm
         linh wă huơ̆r gre aseh sư, dah ăn hao aseh, mơ'nah yak jơ̆ng wă kơ năm tơblah adrol
         kơ gre sư. 12 Sư gô ăn pơm yŏng kơ rơbâu 'nu linh păng pơm yŏng kơ pơđăm-jĭt 'nu, dah rôp lu sư
         choh chŭn sư, kĕch kơ sư 'ba, hơjơ̆m tơmam tơblah ăn kơ sư păng lu tơmam pơm gre aseh
         tơblah. 13 Sư gô rôp kon adruh lu iĕm pơm pơgang 'bâu phu kơ sư, pai gŏ ăn kơ sư păng thơ̆ pơm
         'bĕng mi kơ sư. 14 Sư gô iŏk mir chŭn, pơgar hơmu păng mir 'long ôliwơ mă 'lơ̆ng hloh đơ̆ng lu iĕm, na
         ăn kơ đĭch đam sư. 15 Sư gô iŏk thuê̆ minh lăm mơjĭt đơ̆ng chŭn mir iĕm păng pơgar hơmu lu iĕm na asong
         ăn kơ lu pơm 'bok kuan păng đĭch đam sư. 16 Sư gô rôp lu đĭch đam drŏ-nglo, drŏ-kăn, lu adruh tơdăm mă pran kơtang đơ̆ng lu iĕm,
         truh tơ mah rôp iŏk rơmo aseh iĕ iĕm yua lăm tơdrong jang sư. 17 Sư gô iŏk thuê̆ minh lăm mơjĭt gah bơbe triu lu iĕm păng lu iĕm gô pơm đĭch đam kơ
         sư. 18 Kơplah ei kơnh lu iĕm gô ôr krao yua kơ đơ̆ng pơtao mă iĕm đei rơih iŏk noh, mă-lei
         Kră Yang ưh kơ wă mơ̆ng nơ̆r lu iĕm ôh.19 Kon pơlei sơngah ưh kơ wă mơ̆ng nơ̆r Samuel, na khan: Ưh ôh, wă kơ đei minh 'nu pơtao
         pơgơ̆r lu nhôn. 20 Lu nhôn wă kơ đei pơtao thoi lu adrĕch nai; pơtao pơgơ̆r lu nhôn gô năm adrol kơ lu
         nhôn, na tơblah ăn kơ lu nhôn.21 Samuel mơ̆ng dôm nơ̆r lu kon pơlei pơla, na sư krao khan roi ăn kơ Kră Yang. 22 Kră Yang drơ̆ng nơ̆r Samuel: Athei chu kiơ̆ dôm nơ̆r lu sư păng ăn kơ lu sư minh 'nu
         pơtao. Kơplah ei Samuel khan kơ lu bơngai Isơrael: Lu iĕm rim 'nu athei wih brŏk tơ
         pơlei iĕm kơdih.

Samuel tuh đak pơgang ăn kơ Sôl pơm pơtao91 Kơplah ei, đei minh 'nu adrĕch Bênjamin, anăn sư Kis, kon drŏ-nglo Abiel, sâu tơm
         Sêrôr, sâu Bêkơrat, sâu ach Aphia, adrĕch bơngai Bênjamin. 2 Kis đei kon drŏ-nglo, anăn sư Sôl, sư oei tơdăm kư̆m 'lơ̆ng hơbŏ. Lăm bơngai Isơrael
         ưh kơ đei bu 'lơ̆ng hơbŏ thoi sư; sư bơngai tih kơjung hloh kơ đe.3 Kis đei lu aseh iĕ akăn wơ̆l jrok. Kis khan kơ Sôl kon sư: Athei chông ba minh 'nu
         đĭch đam kiơ̆, năm chă lu aseh iĕ akăn jrok. 4 Sư năm chă jơ̆p kơ kông groi Êphraim, jơ̆p kơ tơring Salisa ră, mă-lei ưh kơ 'bôh;
         na sư năm dơ̆ng jơ̆p kơ tơring Salim, jơ̆p kơ dêh Bênjamin, mă-lei kư̆m oei ưh kơ
         'bôh 'mơ̆i.5 Sư năm truh tơ tơring Sup, Sôl khan kơ đam mă kiơ̆ sư ei: Thôi bĕ ba wih brŏk đĕch,
         hli kơ 'bă inh tơtăm kơ ba hloh kơ sư tơtăm kơ aseh iĕ noh.6 Bơngai đam ei drơ̆ng Sôl: Mơ̆ng bĕ, lăm pơlei âu đei minh 'nu bơngai Kră Yang 'Bok
         Kei-Dei yua, bơngai mă đe pơyom; dôm nơ̆r sư pơma adrol trŏ ngăl ưh kơ layơ glăi.
         Thoi noh, bĕ ba năm tơ ei, rŏ lăng sư gô tơ'bôh kơ ba trong chă aseh jrok noh tơ yơ.7 Sôl khan kơ đam sư: Mă-lei ba iŏk yă kiơ wă pơyơ̆r ăn kơ sư? Lăm kơdŭng ba tơmam sa
         ba đĭ bơih, ba ưh pă đei tơmam kiơ wă pơyơ̆r ăn kơ bơngai mă Kră Yang 'Bok Kei-Dei
         yua noh. Ba ưh pă đei yă kiơ?8 Đam sư drơ̆ng dơ̆ng: Kơdih inh oei đei pă pêng gram jên hu, inh gô pơyơ̆r jên hu noh
         ăn kơ bơngai mă Kră Yang 'Bok Kei-Dei yua, na sư gô tơ'bôh ăn kơ ba trong. 9 Sơ̆ bơngai Isơrael, dah bơngai bu wă krao chă Kră Yang 'Bok Kei-Dei, ngăl khan: Bĕ
         bơ̆n năm tơ'bơ̆p 'bok băt lê̆ adrol; bơngai mă bơ̆n krao 'bok khan lê̆ adrol.10 Sôl khan kơ đam sư: Trŏ boih bĕ ba năm. Bre sư năm truh tơ pơlei bơngai mă Kră Yang
         'Bok Kei-Dei yua ei oei.11 Kơplah măr sư oei rok trong suan tŏk tơ pơlei, na măr sư tơ'bơ̆p đe hơdruh jur năm
         sŏ đak, na jet khan: 'Bok mă băt lê̆ adrol hăm tơ âu ưh?12 Đe hơdruh ei tơl: Đei to, sư tơ anăp măr iĕm. Mă-lei iĕm yak mă tĕnh hŏ, sư 'nao mơ̆t
         tơ pơlei, yua kơ năr 'nâu kon pơlei pơla wă pơyơ̆r tơmam soi tơ kơpal groi. 13 Mưh mơ̆t lăm pơlei, măr iĕm tơ'bơ̆p sư ngei adrol kơ sư năm tơ groi wă et sa. Kon
         pơlei ưh kơ et sa ôh adrol kơ sư truh, yua kơ sư gô sơkat ăn pŭn hiôk kơ tơmam soi;
         đang bơih, na đe năm akŭm ei gơh et sa. Năm bĕ măr iĕm, măr iĕm gô tơ'bơ̆p sư.14 Bre sư yak năm 'bơ̆t wă mơ̆t tơ pơlei, na tơ'bơ̆p Samuel wă lĕch năm tơ kơpal kông
         groi et sa.15 Na mă adrol kơ Sôl wă truh tơ noh, Kră Yang khan lê̆ bơih kơ Samuel: 16 Năr dơning, kư̆m lăm jơ 'nâu mơ̆n, inh gô wơh minh 'nu bơngai đơ̆ng lăm dêh Bênjamin
         năm tơ'bơ̆p ih, ih gô tuh đak pơgang ăn kơ sư pơm pơtao đe Isơrael. Sư gô dŏng pơklaih
         kon pơlei Inh đơ̆ng ti đe Philistin; yua kơ Inh 'blŏk mơnat kơ kon pơlei Inh păng
         nơ̆r lu sư ôr krao kơtơ̆ng truh tơ Inh.17 Kơplah Samuel 'bôh Sôl, Kră Yang khan kơ sư: 'Nâu, bơngai mă Inh đei khan lê̆ kơ ih
         adrol 'noh bơih bơngai mă wă pơgơ̆r kon pơlei Inh.18 Sôl năm jê̆ Samuel 'bơ̆t 'măng jang pơlei păng khan: Apinh ih tơ'bôh ăn kơ inh bĕ
         hnam 'bok mă băt lê̆ adrol tơ yơ.19 Samuel tơl: Inh bơih lah 'bok noh. Năm adrol kơ inh bĕ tơ groi to. Năr âu măr iĕm
         gô sŏng sa hơdai inh; na dơning inh gô roi ăn dôm tơdrong lăm jơhngơ̆m ih, đơ̆ng noh
         na ih wih. 20 Gah lu aseh iĕ akăn mă ih chă ưh kơ 'bôh đĭ pêng năr kơ 'nâu noh, ih 'nĕ pă hiơ̆k
         yua kơ đei chă 'bôh bơih. Lu bơngai Isơrael hơpơi chă noh bu? Hăm trŏ kơ ih păng đĭ
         kơ hnam dơnŏ 'bă ih ưh?21 Sôl drơ̆ng: Inh jĭ minh 'nu adrĕch bơngai Bênjamin minh adrĕch iĕ hloh kơ đĭ-đăng
         lăm Isơrael; hnam dơnŏ inh jĭ hnam dơnŏ iĕ hloh lăm hnam dơnŏ adrĕch Bênjamin. Liơ
         ih pơma hăm inh khan thoi ei lĕ?22 Samuel chông Sôl păng đam sư mơ̆t lăm anih să, ba bre sư oei 'bơ̆t anih anăp hloh
         kơ pêng-jĭt 'nu bơngai năm akŭm et sa ei. 23 Samuel khan kơ bơngai pai gŏ: Ih athei hiŏng 'nhĕm sa mă inh ăn kơ ih păng pơkă khan:
         Athei 'măn lê̆ pha noh. 24 'Bok pai gŏ ei iŏk 'nhĕm sĕch blu na dan 'bơ̆t anăp Sôl. Samuel khan: 'Nhĕm mă dan
         'bơ̆t anăp ih sa bĕ; 'nâu mă 'nhĕm inh athei 'măn lê̆ pha wă ăn kơ ih sa năr 'nâu
         hơdai hăm lu bơngai mă inh krao wơ̆n. Lăm năr noh, Sôl sŏng sa hơdai hăm Samuel.25 Na, lu sư brŏk jur đơ̆ng anih akŭm ei mơ̆t tơ pơlei; na Samuel pơma dơnuh hăm Sôl
         tơ anih tơ kơpal bơbŭng hnam dơnă, Sôl tep hloi tơ noh. 26 Truh năr đơ̆ng rŏng, kơplah năr wă lĕch, Samuel krao Sôl tơ anih tơ kơpal na khan
         kơ sư thoi âu: Iung bĕ inh gô ba ih yak năm. Sôl gruih iung, na Samuel păng Sôl bre
         sư yak năm hơdai. 27 Kơpah yak năm truh tơ hlôi kơ pơlei bơih, Samuel khan kơ Sôl: Ih athei đam ih rai
         năm adrol kơ ba. Đam sư ei rai năm adrol sư khan dơ̆ng: Dang ei dơ̆ng 'mơ̆i wă kơ
         inh roi kơ ih kơtơ̆ng nơ̆r 'Bok Kei-Dei khan kơ inh.
         
            

         
      

   
      
         10
101 Samuel iŏk minh gĕl getchai iĕ mong đak rơmă 'bâu phu, na tuh tơ kơ̆l Sôl, đơ̆ng noh
         chŭm sư păng khan: 'Nâu Kră Yang tuh đak rơmă 'bâu phu kơ ih wă kơ ih pơgơ̆r kon pơlei
         Sư. 2 Năr âu adrol wă weh tơklah đơ̆ng inh, ih gô tơ'bơ̆p 'bar 'nu bơngai drŏ-nglo 'bơ̆t
         bơsat Rachel tơ pơlei Selsa, dêh Bênjamin; bre sư gô khan kơ ih: Lu aseh akăn mă ih
         chă noh 'bôh bơih; 'nâu 'bă ih ưh pă bơngơ̆t kơ aseh akăn noh dơ̆ng bơih, mă-lei sư
         bơngơ̆t kơ măr iĕm dơ̆ng na khan: Inh wă pơm liơ kơ kon drŏ-nglo inh âu? 3 Đơ̆ng noh ih kư̆ yak năm, truh tơ tơm 'long kôih Tabôr, ih gô tơ'bơ̆p pêng 'nu năm
         tơ pơlei Bethel. Wă kơkuh kơ Kră Yang 'Bok Kei-Dei, minh 'nu chĕp ba pêng tŏ kon bơbe
         tơno, minh 'nu chĕp ba pêng tŏ 'bĕng păng bơngai mă pêng chĕp ba minh tŏ get akar
         sik. 4 Lu sư gô kơkuh kơ ih păng ăn kơ ih 'bar tŏ 'bĕng. Lei ih athei iŏk đơ̆ng lu sư. 5 Đơ̆ng noh ih gô truh tơ Gibêah Elohima, jơ̆ minh pơm anih kơđông đe Philistin; kơplah
         ih mơ̆t bơih tơ pơlei, ih gô tơ'bơ̆p minh khŭl 'bok khan lê̆ adrol jur đơ̆ng anih
         kơkuh, lu sư suang reh brŏ dung teh hơgơ̆r iĕ, hlôm 'lal păng reh tĭng-nĭng năm adrol
         kơ ih; Lu sư gô khan lê̆ adrol. 6 Yang bơhngol Kră Yang gô mơ̆t lăm ih gô suang khan lê̆ adrol hăm lu sư, ih gô jing
         bơngai nai. 7 Kơplah ih 'bôh dôm tơdrong tơdra âu truh, na ih athei pơm kiơ̆ trŏ dôm tơdrong sư
         tơ'bôh. Ih gô băt Kră Yang 'Bok Kei-Dei oei hơdai ih! 8 Đơ̆ng noh, ih athei năm jur adrol kơ Inh tơ Gilgal, inh gô kiơ̆ ih tơ noh wă pơyơ̆r
         tơmam soi 'buh păng tơmam soi băt bơnê. Ih athei gô Inh truh tơ noh tơpơh năr Inh
         gô bơtho ih dôm tơdrong ih athei pơm.9 Lăp Sôl wă weh đơ̆ng Samuel, Kră Yang 'Bok Kei-Dei tơplih jơhngơ̆m Sôl păng dôm tơdrong
         tơdra đei roi lê̆ adrol đĭ-đăng 'blep trŏ kơ lăm năr noh. 10 Wă Sôl truh tơ Gibêah, đei minh khŭl 'bok khan lê̆ adrol sơng sư. Yang Bơhngol Kră
         Yang mơ̆t lăm sư, sư kư̆m khan lê̆ adrol hơdai lu sư. 11 Kơplah lu bơngai đêl juăt băt kơ Sôl adrol, 'bôh sư khan lê̆ adrol hăm lu 'bok khan
         lê̆ adrol, na tơjet dih băl khan: Đei tơdrong kiơ truh kơ kon drŏ-nglo Kis noh kih?
         Sôl kư̆m mơ̆t hơdai hăm bơngai khan lê̆ adrol mơ̆n dah kiơ? 12 Đei bơngai lăm Gibêah tơl: 'Bă lu sư bu hah? Na đei nơ̆r đơ̆ng sơ̆ khan: Sôl kư̆m
         dai bơngai khan lê̆ adrol dah kiơ?13 Đơ̆ng rŏng kơ Sôl ưh pă khan lê̆ adrol, na sư tŏk tơ anih kơjung kơpal groi.14 Ma Sôl jet sư păng đam sư: Măr iĕm năm tơ yơ? Sôl drơ̆ng sư: Nhi chă lu aseh iĕ akăn
         Jrok; ưh kơ 'bôh; na nhi năm apinh Samuel.15 Ma Sôl pơma dơ̆ng: Apinh măr iĕm roi tơbăt kơ inh dôm tơdrong Samuel đei khan kơ măr
         iĕm.16 Sôl roi kơ ma sư: Sư đei roi kơ nhi khan aseh iĕ akăn măr iĕm 'bôh bơih. Mă-lei Sôl
         ưh kơ đei roi gah Samuel tơ'bôh kơ sư tơdrong jang wă pơm pơtao ôh.Kră Yang rơih iŏk Sôl pơm pơtao17 Samuel krao akŭm đĭ kon pơlei Isơrael năm tơ Kră Yang tơ Mispa, 18 na khan kơ bơngai Isơrael: Kră Yang 'Bok Kei-Dei bơngai Isơrael khan thoi âu: Inh
         đei chông ba bơngai Isơrael lĕch hlôi đơ̆ng Êyiptơ, inh đei dŏng pơklaih lu iĕm đơ̆ng
         ti đe Êyiptơ păng đơ̆ng ti dôm lu pơtao pơgŏ pơđep lu iĕm. 19 Mă-lei lu iĕm sơngah kơ Kră Yang 'Bok Kei-Dei lu iĕm, Tơ'ngla mă dŏng pơklaih iĕm
         đơ̆ng dôm tơdrong pơmat-tat păng hli hlơt; Lu iĕm đei apinh: Ăn kơ nhôn minh 'nu pơtao
         wă kơ pơgơ̆r lu nhôn! Na dang ei, hơmet bĕ dơ̆ng 'bơ̆t anăp Kră Yang pơrĕng kiơ̆ adrĕch
         adrung păng kiơ̆ kơtum kơtŏng.20 Samuel athei đĭ-đăng adrĕch Isơrael năm jê̆, na sư hlang lăng trŏ kơ adrĕch Bênjamin.
         21 Sư athei adrĕch Bênjamin năm jê̆ pơrĕng kiơ̆ kơtum kơtŏng, đơ̆ng noh hlang trŏ kơ
         hnam dơnŏ Matri. Đơ̆ng noh hlang lăng trŏ kơ Sôl kon drŏ-nglo Kis. Đe chă Sôl mă-lei
         ưh kơ 'bôh. 22 Na lu sư jet Kră Yang dơ̆ng: Hăm pă đei bu nai năm tơ âu dơ̆ng?Kră Yang tơl: To, sư ôn lăm anih lê̆ tơmam noh.23 Đe kơdâu chă sư tơ noh. Na chông Sôl lĕch năm tơ anăp tŏk-bŏk kon pơlei, sư kơjung
         hloh kơ đe, đe dang kiơ̆ hơngiĕng sư đĕch. 24 Samuel khan kơ kon pơlei: Lu iĕm lăng 'nâu bơngai mă Kră Yang rơih iŏk? Lăm đĭ-đăng
         kon pơlei hoh-hoy ưh kơ đei bu dang sư ôh.Đĭ-đăng kon pơlei jreo păng ôr khan: Ăn kơ pơtao arih ling-lang!25 Samuel bơtho tơ'bôh tơdrong juăt kơ pơtao 'bơ̆t anăp kon pơlei, chih tơ sơ̆p hla bơar
         dan 'bơ̆t anăp Kră Yang. Đơ̆ng noh, Samuel ăn kơ kon pơlei brŏk tơ hnam lu sư kơdih
         kơdih. 26 Sôl kư̆m brŏk tơ hnam sư kơdih tơ Gibêah, đei lu linh pran kơtang mă Kră Yang 'Bok
         Kei-Dei ăn lu sư kư̆m brŏk kiơ̆ Sôl. 27 Mă-lei đei lu bơngai mơ'nah pơjăm sư khan: Sư 'noh khan wă dŏng tơgŭm yă kiơ đei đăi?
         Lu sư pơjăm lăng Sôl ưh kơ rơ-a, ưh kơ wă chĕp ăn kơ sư tơmam kiơ ôh. Mă-lei Sôl sư
         ngăn hreh đĕch.

Sôl dŏng pơlei Jabês111 Nahas, pơtao bơngai Ammôn, pơgơ̆r lu linh năm wang dăr pơlei Jabes lăm Gileat. Đĭ-đăng
         kon pơlei lăm Jabes năm apinh Nahas: Apinh ih ăn kơ nhôn kĭ pơgơ̆p hăm ih, na lu nhôn
         gô bơ̆jang kơ ih. 2 Nahas pơtao bơngai Ammôn tơl: Inh gô kĭ pơgơ̆p hăm lu iĕm kiơ̆ thoi âu: Ăp kơ đĭ-đăng
         lu iĕm ăn kơ inh kuek lê̆ măt minh pah gah 'ma, wă pơm mơlâu kơ đĭ-đăng bơngai Isơrael.3 Đĭ-đăng lu đe kră pơlei Jabes khan kơ sư: Apinh ih ăn kơ lu nhôn lăm tơpơh năr wă
         kơ, lu nhôn gô wơh bơngai năm chă khan jơ̆p-jang kon pơlei Isơrael; tơdah ưh kơ đei
         bu dŏng pơklaih lu nhôn, lei lu nhôn gô kŭp kơ̆l yơ̆r ti kơ ih.4 Thoi noh lu bơngai đei wơh ei năm tơ Gibêah, pơlei đe Sôl, roi dôm nơ̆r ei ăn kơ kon
         pơlei pơla kơtơ̆ng. Đĭ-đăng kon pơlei nhơ̆m ôr. 5 Kơplah ei, Sôl 'nao wă brŏk đơ̆ng chŭn, năm đơ̆ng rŏng kơ rơmo sư; na sư jet: Iĕm
         nhơ̆m kơ kiơ hah? Na đe roi kơ sư dôm nơ̆r đơ̆ng pơlei Jabes năm chă khan ei. 6 Lăp Sôl kơtơ̆ng tơdrong noh, sư đei Yang Bơhngol đơ̆ng Kră Yang 'Bok Kei-Dei pơtrŭt
         sư păng sư hil blĕk ơh dêh. 7 Sư rôp minh hơgrop rơmo, sư kăt soch lê̆ na wơh bơngai chă asong jơ̆p-jang kơ dêh
         char Isơrael păng hăm nơ̆r tơbăt: Bơngai bu ưh kơ wă kiơ̆ Sôl păng Samuel, na lu rơmo
         lu sư kư̆m gô kăt soch thoi noh mơ̆n. Kră Yang pơm kơ kon pơlei băt hli kơ Sôl, na
         đĭ-đăng lu sư năm kiơ̆ sư. 8 Sôl akŭm lu sư tơ pơlei Bêsek; bơngai Isơrael pêng-hrĕng rơbâu, bơngai Juđa pêng-jĭt
         rơbâu 'nu. 9 Sư khan kơ bơngai đe wơh năm đơ̆ng pơlei Jabes lăm char Gileat: Năm roi bĕ: 'Năr dơ̆ng
         tŏ dơning, lu iĕm gô đei tơdrong dŏng pơklaih. Lu bơngai đe wơh ei wih brŏk roi dôm
         nơ̆r ei kơ kon pơlei Jabes. Kon pơlei kơtơ̆ng thoi ei na lu sư chơt hiôk, 10 păng năm khan kơ Nahas pơtao Ammôn: Năr dơning lu nhôn kŭp kơ̆l yơ̆r ti kơ iĕm, lu
         iĕm wă pơm kiơ kơ lu nhôn mơ̆ng kơ iĕm wă.11 Mă-lei pơgê dơning, Sôl klah asong kon pơlei pơm pêng khŭl, năm blah đe Ammôn păng
         pơlôch đĭ lu sư dĭng truh tơ 'năr dơ̆ng. Lu kon pơlei Ammôn kơdâu hơlah hơlang kơdih
         kơdih.12 Kon pơlei apinh Samuel: Đe bu khan: Sôl khan wă pơm pơtao pơgơ̆r bơ̆n hah? Apinh ih
         pơjao lu bơngai 'noh ăn kơ nhôn pơlôch bĕ.13 Mă-lei Sôl tơl lu sư: Năr âu lu bơ̆n ưh kơ gơh pơlôch bu; yua kơ năr âu Kră Yang đĕch
         ăn kơ bơngai Isơrael đei jơnei tih.14 Samuel khan kơ kon pơlei pơla thoi âu: Bĕ bơ̆n năm tơ Gilgal wă hơmet ming pơk Sôl
         pơm pơtao. 15 Đĭ-đăng kon pơlei wang năm tơ Gilgal; tơ ei, 'bơ̆t anăp Kră Yang lu sư pơk Sôl pơm
         pơtao. Tơ ei lu sư pơyơ̆r tơmam soi bơnê kơ Kră Yang. Đơ̆ng noh, Sôl păng đĭ-đăng
         kon pơlei Isơrael et sa chơt hiôk pă băt dang yơ.

Nơ̆r Samuel bơtho khan tuch-luch121 Samuel khan kơ đĭ-đăng bơngai Isơrael: Inh chu kiơ̆ dôm nơ̆r lu iĕm apinh inh; inh
         đei pơk minh 'nu pơtao wă pơgơ̆r lu iĕm. 2 Đơ̆ng năr âu pơtao noh gô pơgơ̆r lu iĕm. Gah inh đĭ kră bơih, sŏk ko bơih, mă-lei
         lu kon drŏ-nglo inh oei hơdai lu iĕm. Inh đei pơgơ̆r lu iĕm đơ̆ng inh oei tơdăm sơ̆
         khơ̆ dang ei. 3 Âu inh dơ̆ng 'bơ̆t anăp lu iĕm, 'bơ̆t anăp Kră Yang păng 'bơ̆t anăp pơtao mă Kră Yang
         đei tuh đak rơmă pơk pơm pơtao, wă kơ lu iĕm roi pơdah ăn. Inh hăm đei rôp rơmo bu
         ưh? Hăm rôp aseh đe bu ưh? Inh hăm hơlĕnh đe bu ưh? Pơm kơnê̆ tôn teh đe bu ưh? Inh
         hăm pơgâm sa đe wă bơbĭt lê̆ măt đe lăm dôm tơdrong jang kiơ ưh? Tơdah đei pơm thoi
         noh, gô pơdrâu đĭ kơ iĕm.4 Lu sư tơl: Ih ưh kơ đei hơlĕnh lu nhôn ôh, ưh kơ đei tôn teh lu nhôn păng ưh kơ đei
         iŏk sa pơgâm đơ̆ng ti đe bu ôh.5 Sư khan dơ̆ng: Kră Yang pơm kơdranh kơ iĕm; bơngai mă Sư tuh đak rơmă kư̆m pơm kơdranh
         kơ iĕm ưh kơ đei 'bôh kiơ lăm ti inh. Lu sư tơl: Hơpơi kơ Kră Yang pơm kơdranh kơ
         bơ̆n.6 Samuel khan kơ kon pơlei pơla: Kră Yang jơ̆ Tơ'ngla rơih Môis păng Arôn, chông ba
         yă 'bok lu iĕm lĕch đơ̆ng dêh Êyiptơ. 7 Na dang ei, năm bĕ 'bơ̆t anăp Kră Yang, lê̆ inh gô sek tơlang lu iĕm lăm dôm tơdrong
         'lơ̆ng tơpăt Kră Yang đei pơm tơgŭm lu iĕm păng yă 'bok lu iĕm.8 Đơ̆ng rŏng kơ Jakôp truh tơ Êyiptơ, yă 'bok lu iĕm đei krao apinh Kră Yang; Kră Yang
         wơh Môis păng Arôn chông anhăk yă 'bok iĕm sơ̆ lĕch đơ̆ng dêh char Êyiptơ, na ăn kơ
         lu sư oei tơ dêh char âu. 9 Mă-lei lu sư hiơt kơ Kră Yang 'Bok Kei-Dei lu sư, na Sư ăn lu sư kơ Sisêra, yŏng lu
         linh kơ pơtao đe Hasor, ăn lu sư lăm ti đe Philistin păng ăn kơ pơtao Môap; lu đe
         noh tơblah pơrăm lu sư. 10 Lu sư ôr krao apinh Kră Yang: Lu nhôn đei pơm yoch, yua kơ lu nhôn achăng lê̆ Kră
         Yang, na kơkuh kơ yang Baal păng yang Astarôt; dang ei, apinh Ih dŏng pơklaih nhôn
         đơ̆ng ti bơngai ayăt hăm nhôn, na lu nhôn gô chu kiơ̆ kơ Ih. 11 Kră Yang wơh hĭ Jêrup Baal, Barak, Jeptha păng Samuel; lu sư dŏng pơklaih lu iĕm đơ̆ng
         ti lu ayăt tăp dăr kơ lu iĕm, ăn kơ lu iĕm oei arih hiôk-hian. 12 Mă-lei kơplah iĕm 'bôh Nahas, pơtao đe Ammôn, năm blah lu iĕm, lu iĕm năm khan kơ
         inh: Ưh ôh; lu nhôn athei đei minh 'nu pơtao pơgơ̆r lu nhôn; mă tơpă sư lăm noh Kră
         Yang 'Bok Kei-Dei bơih pơm pơtao lu iĕm. 13 Dang ei, 'nâu pơtao lu iĕm mă đei rơih iŏk păng đei apinh. Kră Yang ăn kơ lu iĕm pơtao
         wă pơgơ̆r lu iĕm. 14 Tơdah lu iĕm hli yom kơ Kră Yang, kơkuh kơ Sư, chu dôm nơ̆r Sư pơma, ưh pă kơchu hăm
         nơ̆r Sư tơtă athei; tơdah lu iĕm păng pơtao mă pơgơ̆r lu iĕm chu yom Kră Yang 'Bok
         Kei-Dei lu iĕm, lei tơpă iĕm gô đei tơdrong pŭn hiôk. 15 Mă-lei tơdah lu iĕm ưh kơ chu kiơ̆ dôm nơ̆r Kră Yang, ưh kơ chu nơ̆r sư tơtă athei,
         na ti Kră Yang gô ăn kơ tơdrong răm rai kơ lu iĕm kư̆m thoi sư ăn kơ yă 'bok iĕm sơ̆.
         16 Na dang ei iĕm dơ̆ng hreh bĕ, lăng tơdrong tih dêh mă Kră Yang wă pơm 'bơ̆t anăp lu
         iĕm. 17 Năr âu, hăm trŏ kơ bơyan kĕch 'ba mi dah kiơ? Inh gô krao khan kơ Kră Yang tơpă đơ̆ng
         lăm jơhngơ̆m; Sư gô ăn 'mi grơ̆m glaih, wă kơ lu iĕm băt păng 'bôh kơdih iĕm đei pơm
         yoch tih 'bơ̆t anăp Kră Yang, yua kơ iĕm apinh bơih minh 'nu pơtao.18 Wă Samuel krao khan kơ Kră Yang; lăm năr noh Kră Yang ăn 'mi grơ̆m glaih; đĭ-đăng
         kon pơlei hli tơrơ dêh kơ Kră Yang păng Samuel. 19 Đĭ-đăng lu sư khan kơ Samuel: Apinh ih krao khan apinh Kră Yang 'Bok Kei-Dei ih ăn
         kơ lu nhôn, wă kơ lu nhôn huay kơ lôch; lu nhôn đei apinh wă kơ đei pơtao noh nhôn
         pơthim ăn tơdrong yoch kơ lu nhôn. 20 Samuel tơl kon pơlei: 'Nĕ kơ hli. Tơpă iĕm đei pơm dôm tơdrong yoch âu; mă-lei 'nĕ
         kơ achăng Kră Yang, athei đĭ jơhngơ̆m chu kiơ̆ kơ Kră Yang. 21 'Nĕ kơ achăng Kră Yang chă kơkuh kơ rup yang hiong răm đĕch, ưh kơ đei yua kiơ, ưh
         kơ băt pơklaih; yua kơ rup yang jơ̆ hiong răm đĕch. 22 Kră Yang yua kơ anăn Sư tih dêh, na Sư ưh kơ achăng lê̆ kon pơlei Sư: Sư wă kơ lu
         iĕm pơm kon pơlei Sư. 23 Gah inh, inh ưh kơ pơdơh kơ krao khan kơ iĕm. Wă kơ inh huay kơ pơm yoch hăm Kră Yang.
         Inh gô bơtho tơ'bôh lu iĕm băt kơ trong 'lơ̆ng păng tơpăt. 24 Athei băt hli yom kơ Kră Yang đĕch, đĭ jơhngơ̆m bơ̆jang kơ Sư; lu iĕm athei 'blŏk
         dôm tơdrong Sư pơm tih dêh kơ lu iĕm ưh kơ băt dang yơ! 25 Mă-lei tơdah lu iĕm hrăn oei pơm kơnê̆ ling-lang, lei lu iĕm păng pơtao lu iĕm tơpă
         gô hiong răm.

Iung blah bơngai Philistin131 Kơplah Sôl pơm pơtao, sư 'nao pêng-jĭt sơnăm. Sư đei pơgơ̆r đe Isơrael 'bar sơnăm
         bơih, 2 Na sư rơih iŏk pêng-rơbâu 'nu, đơ̆ng lăm bơngai Isơrael 'bar-rơbâu 'nu wă kơ oei hơdai
         sư tơ Mikmas păng tơ groi kông Bethel, oei pă minh-rơbâu 'nu noh oei hăm Jônathan
         tơ Gibêah lăm dêh Bênjamin. Kon pơlei mă oei oei dôm yơ noh, sư ăn brŏk, rim 'nu brŏk
         tơ bơsŭn lu sư kơdih.3 Jônathan blah kơđông pơlôch yŏng Philistin kơtơ̆ng tơ Gêba. Kon pơlei Philistin băt
         tơdrong noh. Sôl athei đe hlôm keng jơ̆p kơ tơring, na khan: Kon pơlei Hêbrơ mơ̆ng
         bĕ! 4 Wă đĭ-đăng bơngai Isơrael kơtơ̆ng bơih kơ Sôl blah kơđông pơlôch yŏng Philistin păng
         băt kơ Philistin areh ayăt kơ Isơrael. Kơplah ei, Sôl krao akŭm đĭ kon pơlei pơla
         tơ Gilgal.5 Bơngai Philistin kư̆m akŭm pơpôi băl wă blah bơngai Isơrael: Lu sư đei pêng-jĭt rơbâu
         gre, aseh tơdrâu-rơbâu linh hao aseh păng linh yak jơ̆ng lơ thoi lĕ kơ chuơh tơ đak
         dơsĭ. Lu sư tŏk năm blah, lu sư pơm kơđông 'bơ̆t Mikmas, tơ gah hơlĕch kơ Bêt Awen.
         6 Đe Isơrael mơn 'bôh lu sư hli hơmơt dêh. Yua kơ lu bơngai ayăt tŭn gơhret rai jê̆
         bơih. Na lu đe Isơrael kơdâu ôn tơ lăm hơgơp tơmo, lăm bri kơdrơ̆ng lăm sơlŭng păng
         lăm trôm teh. 7 Kŭm đei Lu bơngai Hêbrơ tŏk găn kơ đak Krong Jôrđăn, truh tơ tơring Gat păng Gileat.
         Mă-lei Sôl sư oei kơtă tơ Gilgal, đĭ-đăng kon pơlei kiơ̆ sư hli tơtey ngăl.8 Sôl gô truh tơpơh năr, kiơ̆ kơ nơ̆r Samuel pơkă; mă-lei yua kơ Samuel ưh tam truh
         tơ Gilgal, na kon pơlei tơklah tơklang. 9 Sôl khan: Athei ba kơ inh tơmam soi 'buh păng tơmam soi 'blŏk bơnê; na sư pơyơ̆r tơmam
         soi 'buh. 10 Lăp kơ sư đang kơ pơyơ̆r na blư kơ Samuel truh. Sôl sư kơdâu lĕch wă sơng kơkuh kơ
         sư.Samuel chrih kơ Sôl11 Samuel jet sư: Ih pơm kiơ boih? Sôl tơl: Inh 'bôh kon pơlei tơklah tơklang achăng
         lê̆ inh ih ưh kơ năm 'blep kơ năr ih pơkă, bơngai Philistin đĭ hơdrŭm 'bơ̆t Mikmas
         bơih, 12 na inh hli: Tơpă đe Philistin wă blah inh tơ Gilgal păng inh kư̆m tam mă krao apinh
         Kră Yang. Yua kơ thoi ei, na inh athei khŏm pơyơ̆r tơmam soi 'buh. 13 Samuel khan kơ Sôl: Ih ưh kơ wao tơpă, ưh kơ chu nơ̆r Kră Yang 'Bok Kei-Dei ih đei
         tơtă khan lê̆ bơih. Tơdah ih đei chu kiơ̆ nơ̆r Sư, lei Kră Yang gô pơjing dêh char
         ih kơjăp ling-lang lăm Isơrael; 14 Mă-lei dang ei, dêh char ih ưh kơ kơjăp ôh. Kră Yang đei rơih iŏk ăn kơ Sư kơdih minh
         'nu bơngai kiơ̆ kơ jơhngơ̆m Sư, ăn bơngai noh pơgơ̆r kon pơlei Sư, yua kơ ih ưh kơ
         wei nơ̆r Kră Yang tơtă. 15 Samuel iung, lê̆ Gilgal năm truh tơ Gibêah lăm tơring Bênjamin, na Sôl jơ̆ lăng kon
         pơlei oei hăm sư, dang pă tơdrâu-hrĕng 'nu.16 Sôl păng Jônathan, kon drŏ-nglo sư, hăm lu linh kiơ̆ sư năm oei tơ Gibêah lăm tơring
         Bênjamin, mă-lei đe Philistin pơm kơđông oei tơ Mikmas. 17 Đơ̆ng lăm kơđông Philistin đei minh khŭl linh blah tơgar lĕch klah song pêng khŭl,
         Minh khŭl năm tơ gah Ophra, lăm dêh Sual, 18 khŭl mă 'bar năm tơ gah pơlei Bêt Hôrôn; mă-lei khŭl mă pêng năm rok trong sơlam,
         trong noh năm tơ gah kơpal groi tơmang 'bôh tơ thŭng Sêbôim, păng char glă.19 Kơplah noh lăm đĭ dêh char Isơrael ưh kơ đei bơngai hơjơ̆m, yua kơ đe Philistin khan
         bơih: Athei 'nĕ ăn kơ bơngai Hêbrơ hơjơ̆m đao păng hơlă. 20 Đĭ-đăng bơngai Isơrael mưh wă kơ pla 'nhik rơmo, 'nhik choh, sung, wăng săng tơgăk,
         athei năm chă jang kơ đe Philistin, 21 păng layơ mă 'nhik, sung, wăng, chơkrơ ưh pă han bơih lu sư năm hơmet tơter tơ bơngai
         Philistin ngăl. Tơter pat 'nhik rơmo dah 'nhik apah tơhngam gram hu. Pat tơter 'nhik
         chơkrơ sung, sơnguĕt puh rơmo puăn gram hu. 22 Lei na lăm năr tơblah, kon pơlei mă kiơ̆ Sôl păng Jônathan ưh kơ đei đao păng hơlă,
         lăp Sôl păng Jônathan, kon drŏ-nglo sư đĕch đei. 23 Minh khŭl linh đe Philistin năm jur tơ trong kuĕl Mikmas.

Jônathan blah bơngai Philistin141 Lăm minh năr 'nei, Jônathan, kon drŏ-nglo Sôl, khan kơ bơngai chĕp tơmam tơblah sư
         Bĕ ba, năm tơ kơđông Philistin, oei tơ gah to. Mă-lei sư ưh kơ roi kơ 'bă sư băt.
         2 Kơplah 'noh, Sôl oei tơ 'nguaih kơ pơlei Gibêah, ala kơ tơm 'long plei gărnăt, tơ
         pơlei Migrôn, na lu linh kiơ̆ sư dang tơdrâu-hrĕng 'nu. 3 Ahija, kon drŏ-nglo Ahitup, 'nhŏng Ikabôt, kon drŏ-nglo Phinêhas, kon Hêli, pơm 'bok
         soi kơ Kră Yang tơ Silô kon pơlei ưh kơ băt kơ Jônathan năm. 4 Jônathan adrin năm wă kơ truh tơ kơđông Philistin, na athei năm rok trong kuĕl sơlam
         'bar pah kông tơmo gah âu anăn kông Bôses,a na gah to anăn kông Sêne.b 5 Kông kơjung tơ gah yă-nơ̆m, tơklă pơlei Mĭkmas, na kông tơ gah gơal, tơklă pơlei Gêba.6 Jônathan khan hăm bơngai chĕp tơmam tơblah sư: Bĕ ba khŏm năm truh tơ kơđông lu bơngai
         ưh kơ kăt tơdra akar 'noh.c Băt Kră Yang gô tơgŭm kơ ba; ưh kơ đei tơdrong kiơ găn
         Kră Yang ăn kơ jei bơ̆n mă bơ̆n tŏ sĕt dah lơ.7 Bơngai chĕp tơmam tơblah sư khan: Pơm bĕ tơdrong ih hơpơi, inh gô kiơ̆ ih tơ 'noh.
         8 Jônathan khan dơ̆ng: 'Nâu, ba athei năm tơ lu bơngai 'noh, tơ'bôh akâu ba ăn kơ lu
         sư. 9 Tơdah lu sư khan: Pơ̆ng tơ noh gô nhôn năm tơ măr iĕm, lei ba gô dơ̆ng 'bơ̆t anih
         ba ưh kơ năm tơ lu sư. 10 Na dah lu sư pơma khan: Năm tơ nhôn bĕ; lei ba gô năm; noh băt tơdra kơ Kră Yang gô
         pơjao lu sư tơ lăm ti ba boih.11 Thoi noh na măr sư năm tơ kơđông bơngai Philistin, tơ'bôh akâu bre sư. Bơngai Philistin
         pơma tơduă: Lăng to lu bơngai Hêbrơ lĕch đơ̆ng hơgơp tơmo anih mă lu sư ôn. 12 Linh lăm kơđông pơma kơ Jônathan hăm bơngai chĕp tơmam tơblah sư 'noh khan: Năm tơ
         âu bĕ, nhôn tơ'bôh ăn kơ măr iĕm, băt tơdrong Jônathan pơma hăm bơngai chĕp tơmam
         tơblah sư khan: Kiơ̆ mă jê̆ inh, yua kơ Kră Yang pơjao lu sư tơ lăm ti bơngai Isơrael
         boih. 13 Jônathan yua jơ̆ng ti sư hao tŏk tơ kơpal păng bơngai chĕp tơmam tơblah sư tŏk kiơ̆
         Jônathan teh bơngai Philistin pơ̆k 'bơ̆t anăp Jônathan păng bơngai chĕp tơmam tơblah
         sư pơlôch lu sư đĭ. 14 'Bơ̆t tơblah 'măng blŭng 'nâu, bre Jônathan pơlôch dang 'bar-jĭt 'nu, lăm anih teh
         să dang pêng-hrĕng tơdrâu-jĭt hlŏk wơ̆t tor. 15 Đĭ-đăng linh lăm kơđông dah tơ 'nguaih hli tơrơ ngăl. Linh lăm lu kơđông nai păng
         lu bơngai chă blah tơgar iŏk kư̆m hli tơrơ; đei teh tơdrŏ, noh rai pơm kơ đe hli tơrơ
         noh đơ̆ng Kră Yang 'Bok Kei-Dei.16 Lu linh gak pơtao Sôl tơ pơlei Gibêah lăm dêh Bênjamin, dai 'bôh kon pơlei Philistin
         kơdâu tơklah tơklang bơsuơ̆t bơsuăt. 17 Sôl khan kơ lu linh oei hơdai sư: Chă lăng lăng đe bu mă weh đơ̆ng anih bơ̆n, lu sư
         chơchă lăng lăng 'bôh ưh kơ tơm, bre Jônathan hăm bơngai chĕp tơmam tơblah sư. 18 Sôl khan kơ Ahija 'bok soi: Chĕp ba Hom Pơgơ̆p Kră Yang 'Bok Kei-Dei tơ âu. Kơplah
         noh Hom Pơgơ̆p Kră Yang 'Bok Kei-Dei oei tơ noh hăm bơngai Isơrael. 19 Lăm kơplah Sôl oei pơma hăm 'bok soi, lăm kơđông linh Philistin rai tơjrông tơjrang.
         Sôl khan kơ 'bok soi: 'Nĕ tam mă chĕp. 20 'Bơ̆t noh, Sôl akŭm đĭ-đăng lu linh oei hơdai sư, năm tơ anih tơblah, na 'bôh bơngai
         Philistin toh đao pơlôch dih băl bơsuơ̆t bơsuăt krưp dêh. 21 Lu bơngai Hêbrơ sơ̆ kiơ̆ chu jang kơ bơngai Philistin păng kiơ̆ pơm linh lu sư 'nâu
         wih akŭm minh đon hăm bơngai Isơrael kiơ̆ Sôl păng Jônathan. 22 Kơplah 'noh đĭ-đăng bơngai Isơrael oei ôn lăm groi kông Êphraim, kơtơ̆ng khan bơngai
         Philistin thuơ kơdâu, kư̆m wang druh blah lu linh ayăt 'noh. 23 Kră Yang dŏng pơklaih bơngai Isơrael lăm năr 'noh; tơdrong tơblah lanh truh tơ Bêt
         Awen.24 Kŭm lăm năr 'noh, bơngai Isơrael lap pă kĕ boih yua kơ Sôl athei 'blŏk nơ̆r đei pơkă
         pơkăm: Trŏ kơ hiap pơtê̆ bơngai ayơ mă sa tơmam kiơ adrol kơ 'năr kơsơ̆ huơ huĭnh
         wă măng, đang adrol kơ inh blah lu bơngai ayăt kơ inh! Yua kơ noh, na đĭ-đăng kon
         pơlei kơ̆m kơ pơ̆n sa tơmam kiơ hloi. 25 Lăp kon pơlei nơnăm lăm bri đei sal sut kơpal teh. 26 Kơplah, kon pơlei mơ̆t lăm bri, 'bôh sal sut đei đak sut ro tơ teh ră; kơbĭ bu pơ̆n
         tôt hơnglâu ti liah tơ 'bơ̆r, yua kơ hli kơ nơ̆r pơkă. 27 Mă-lei Jônathan ưh kơ băt kơ nơ̆r 'bă sư đei pơkă boih hăm kon pơlei, na sư tôt hăm
         'long jra sư tơ sal sut đơ̆ng noh iŏk hăm ti sư liah tơ 'bơ̆r, na măt sư 'blêr rai
         hơdah. 28 Đei bơngai lăm kon pơlei khan: 'Bă ih đei pơkă hăm kon pơlei: Trŏ kơ hiap pơtê̆ bơngai
         bu mă sa tơmam kiơ lăm năr âu. Na kon pơlei rơmơ̆n pă kĕ kơ pơngot. 29 Jônathan tơl khan: 'Bă inh pơm ăn kơ kon pơlei hơ'ngon; athei lăng măt inh hơdah hơdong
         dang yơ, yua kơ đơ̆ng inh liah tŏ sĕt đak sut âu. 30 Ăn dah năr âu kon pơlei mă gơh sa tơmam mă bơ̆n đei tơblah iŏk đơ̆ng bơngai ayăt kơ
         bơ̆n, lei tơdrong tơblah hăm bơngai Philistin jei bơ̆n hloh loi kơ 'nâu dơ̆ng.31 Na năr 'noh, bơngai Isơrael blah pơrăm bơngai Philistin đơ̆ng pơlei Mikmas truh tơ
         Aijalôn. 32 Kon pơlei pă kĕ kơ pơngot dêh, yoh rôp hloi bơ̆n triu, rơmo, kon rơmo pơlôch đơ̆ng
         noh sa 'nhĕm hrâu hăm pham 'bơ̆t oei pai. 33 Đei bơngai năm roi kơ Sôl: Kon pơlei pơm yoch hăm Kră Yang, sa 'nhĕm hrâu hăm pham.
         Sư tơl: 'Noh boih minh tơdrong yoch trăp dêh hăm Kră Yang: Athei jah tơlơ̆ hloi tơmo
         tih ăn tơ jê̆ inh. 34 Sư khan dơ̆ng: Athei năm jơ̆p kơ khŭl lu linh roi tơbăt kơ rim 'nu athei anhăk ba
         triu rơmo sư tơ inh păng pơlôch tơ âu. Sa 'nhĕm 'noh 'nĕ kơ sa 'nhĕm oei pham pơm
         yoch hăm Kră Yang. Lăm măng 'noh rim 'nu anhăk ba sem dơrong đơ̆ng kơdih sư păng pơlôch
         'bơ̆t kơpal tơmo. 35 Na Sôl pơdơ̆ng hloi minh pơm chơnang soi kơ Kră Yang 'nâu mă blŭng-a mă sư pơm chơnang
         soi wă kơkuh kơ Kră Yang.36 Đơ̆ng 'noh Sôl khan: Bơ̆n athei jur druh bơngai Philistin lăm kơmăng âu, blah tơgar
         pơrăm lu sư dĭng truh pơgê hơdah păng 'nĕ kơ ăn đei minh 'nu bơngai arih. Lu sư khan:
         Pơm bĕ dôm tơdrong ih khan trŏ. 'Bok soi khan: Bơ̆n athei năm apinh Kră Yang 'Bok
         Kei-Dei. 37 Sôl krao apinh Kră Yang 'Bok Kei-Dei: Inh hăm gơh jur druh lu bơngai Philistin ưh?
         Ih hăm pơjao lu sư lăm ti bơngai Isơrael ưh? Mă-lei Kră Yang 'Bok Kei-Dei ưh kơ đei
         tơl lăm năr noh. 38 Sôl khan: Ơ lu 'bok tih mă wei pơgơ̆r kon pơlei, đĭ-đăng athei năm jê̆ tơ âu, chă
         lăng tơdrong yoch đei pơm lăm năr 'nâu thoi yơ. 39 Inh yua anăn Kră Yang arih ling-lang, dŏng pơklaih Isơrael, inh pơkă khan bơngai bu
         đei pơm yoch, mă Jônathan, kon drŏ-nglo inh kơdih, kư̆m trŏ kơ lôch! Lăm đĭ-đăng kon
         pơlei ưh kơ đei bu tơl nơ̆r sư. 40 Sư khan hloi kơ đĭ-đăng bơngai Isơrael: Iĕm athei dơ̆ng gah âu; inh păng Jônathan,
         kon drŏ-nglo inh, gô dơ̆ng gah to. Kon pơlei tơl. Pơm bĕ tơdrong ih khan 'lơ̆ng trŏ
         kơ pơm. 41 Sôl krao apinh: Ơ Kră Yang 'Bok Kei-Dei Isơrael: Liơ Ih ưh kơ tơl tơwih nơ̆r inh năr
         âu? Apinh Ih tơ'bôh ăn tơdrong tơpă. Jônathan kon inh pơm yoch dah inh pơm yoch. Apinh
         Ih ăn kơ Urim; dah kon pơlei pơm yoch Ih ăn thu minh lai Sôl păng Jônathan đei tơhlâu
         lê̆ boih, mă-lei kon pơlei ưh kơ đei 'bơm. 42 Sôl khan: Athei hlang lăng bĕ wă kơ băt inh dah Jônathan kon drŏ-nglo inh trŏ kơ Jônathan.
         43 Sôl jet Jônathan: Roi bĕ kơ inh băt ih đei pơm kiơ. Jônathan roi tơpăt: Inh đei tôt
         tơ sal sut hăm 'long jra inh na liah tŏ sĕt; na inh âu trŏ kơ lôch. 44 Sôl pơkă: Ơ Jônathan, dah ih ưh kơ lôch, apinh Kră Yang tơjur tơdrong truh trăp dêh
         kơpal inh! 45 Mă-lei kon pơlei tơl Sôl khan: Ưh ôh! Jônathan jơ̆ bơngai pơm ăn boih kơ bơngai Isơrael
         kĕ jei dang 'noh, liơ mă gơh trŏ kơ lôch? Tơdrong 'noh ưh kơ gơh! Nhôn apinh Kră Yang
         arih na pơm kơdranh kơ bơ̆n pơkă khan mă minh ioi sŏk kơpal kơ̆l sư kư̆m ưh kơ đei
         hơlŭng tơ teh; sư mă gơh kĕ jei năr âu noh đơ̆ng Kră Yang 'Bok Kei-Dei tơgŭm sư. Thoi
         noh kon pơlei dŏng Jônathan klaih đơ̆ng tơdrong wă pơlôch. 46 Sôl wih brŏk, ưh kơ đei druh bơngai lu Philistin dơ̆ng; păng bơngai Philistin wơ̆t
         brŏk tơ dêh sư kơdih.47 Đơ̆ng rŏng kơ Sôl pơm pơtao pơgơ̆r teh đak Isơrael, na sư tơblah hăm bơngai ayăt kơ
         sư puăn pah, wă khan sư tơblah hăm bơngai Môap, Ammôn, Eđôm, lu pơtao Sôba păng hăm
         bơngai Philistin; sư tơblah tơ yơ, kư̆m jei sư ngăl. 48 Sư nuih kơtang tơblah bơngai Amalek păng dŏng pơklaih Isơrael đơ̆ng ti bơngai chă
         blah tơgar iŏk.49 Pơtao Sôl đei pêng 'nu kon drŏ-nglo Jônathan, Iswi păng Malkisua, sư kư̆m đei 'bar
         'nu kon drŏ-kăn; 'lŏ anăn Mêrap, 'lơ̆p anăn Mikal; 50 Akăn Sôl anăn Ahinôam, kon drŏ-kăn Ahimaas. Yŏng lu linh anăn Apner, kon drŏ-nglo
         Nêr, sư 'noh ma 'bok Sôl. 51 Kis, 'bă Sôl păng Nêr 'bă Apner kon drŏ-nglo Abiel. 52 Đĭ chăl arih Sôl đei tơdrong tơblah tih hơnơ̆ng hăm bơngai Philistin; dah Sôl 'bôh
         bơngai pran păng nuih kơtang, sư rôp iŏk bơngai 'noh kiơ̆ sư păng jang hăm sư.

Tơblah hăm bơngai Amalek151 Samuel khan kơ Sôl: Kră Yang wơh inh boih tuh ăn kơ ih đak rơmă, pơdơ̆ng ih pơm pơtao
         kon pơlei Isơrael sư. Thoi noh dang ei mơ̆ng bĕ nơ̆r Kră Yang. 2 Kră Yang Tih Hloh khan: Inh 'blŏk đơ̆ng tơdrong Amalek pơm kơ lu bơngai Isơrael, găn
         trong năm kơplah lĕch hlôi đơ̆ng dêh Êyiptơ. 3 Thoi noh, na năm bĕ blah kon pơlei Amalek păng pơlôch pơđĭ lu sư sem dơrong lu sư.
         Lu iĕm ưh kơ gơh mơnat kơ lu sư, athei pơlôch đĭ drŏ-nglo drŏ-kăn, păng lu 'lơ̆p lu
         nge oei mŏm, rơmo triu, lăk-đa păng aseh iĕ.4 Na, Sôl krao pơpôi akŭm kon pơlei pơla tơ pơlei Têliam. Đei 'bar-rơbâu 'nu linh yak
         jơ̆ng păng mơjĭt-rơbâu 'nu bơngai Juđa. 5 Sôl năm blah kon pơlei Amalek păng răp lu linh lăm thong. 6 Sôl kư̆m wơh bơngai năm tơbăt ăn kơ kon pơlei Kênit: Lu iĕm athei weh bĕ, tơklah lĕch
         bĕ đơ̆ng kon pơlei Amalek, wă kơ lu nhôn huay kơ pơlôch iĕm hơdai hăm lu sư, yua kơ
         lu iĕm pơm 'lơ̆ng kơ kon pơlei Isơrael kơplah lu sư 'nao lĕch hlôi đơ̆ng dêh Êyiptơ.
         Thoi noh, na kon pơlei Kênit tơklah lĕch đơ̆ng kon pơlei Amalek.7 Sôl blah lu bơngai Amalek đơ̆ng Hawila truh tơ Sur tơ gah hơlĕch kơ dêh Êyiptơ jei
         sư. 8 Sư rôp arih Agak, pơtao lu bơngai Amalek; đơ̆ng noh iŏk đao pơlôch pơđĭ lu kon pơlei
         pơla. 9 Sôl păng kon pơlei achăng mơnat kơ Agak, kư̆m ưh kơ đei pơlôch lu sem dơrong mă 'lơ̆ng
         hloh lăm lu khŭl rơmo dah triu, rong mă bek, kon triu păng dôm lu sem dơrong 'lơ̆ng
         hloh, mă-lei pơlôch pơđĭ dôm lu kon sem kiơ kơnê̆ păng ưh kơ gĭt.Kră Yang achăng lê̆ Sôl10 Kră Yang khan kơ Samuel: 11 Inh hmach dêh pôk boih Sôl pơm pơtao; yua kơ sư achăng lê̆ Inh, ưh kơ pơm kiơ̆ nơ̆r
         Inh. Samuel blĕk krao khan kơ Kră Yang prăt măng. 12 Pơgê năr đơ̆ng rŏng, sư năm tơ'bơ̆p Sôl, đei bơngai năm roi kơ Samuel: Sôl hlôi năm
         tơ Karmel boih, pơdơ̆ng tơmo wă tơ'blŏk kơ sư; đơ̆ng noh na wih jur tơ Gilgal.13 Samuel năm tơ'bơ̆p Sôl; Sôl kơkuh kơ sư: Hơpơi kơ Kră Yang ăn pŭn hiôk kơ ih! Inh
         pơm kiơ̆ boih dôm nơ̆r đơ̆ng Kră Yang tơtă. 14 Samuel jet sư: Thoi noh na triu bơbe hmoi krao ôr kơtơ̆ng truh tơ đon inh, hăm inh
         kơtơ̆ng rơmo hmoi, noh kiơ? 15 Sôl tơl: Kon pơlei đei 'mêm rôp dui ba, lu sem dơrong mă 'lơ̆ng, triu bơbe păng rơmo
         đơ̆ng bơngai Amalek; dui ba sem dơrong 'lơ̆ng hloh triu păng rơmo, wă pơyơ̆r sư pơm
         tơmam soi ăn kơ Kră Yang 'Bok Kei-Dei ih; lu sem dơrong oei đei nhôn pơlôch pơđĭ boih.
         16 Samuel khan kơ Sôl: Thôi! Gô Inh roi ăn kơ ih dôm tơdrong Kră Yang khan boih kơ inh
         măng âu Sôl tơl: Roi bĕ.17 Samuel roi khan: Ih adrĕch iĕ ưh kơ hơnhŏ pơm kơ̆l kơ adrĕch adrung bơngai Isơrael
         dah kiơ? Kră Yang tuh đak rơmă ăn kơ ih pơm pơtao lu bơngai Isơrael. 18 Na, Kră Yang wơh ih năm na khan: Năm bĕ pơlôch đĭ lu bơngai pơm yoch to, noh kon pơlei
         Amalek păng tơblah hăm lu sư dĭng truh kơ lu iĕm pơlôch đĭ lu sư. 19 Liơ ih ưh kơ chu pơm kiơ̆ nơ̆r Kră Yang khan? Liơ ih năm mơ̆t blah tơgar iŏk, pơm
         dôm tơdrong kơnê̆ 'bơ̆t anăp Kră Yang? 20 Sôl tơl nơ̆r Samuel: Mă-lei inh pơm kiơ̆ nơ̆r Kră Yang khan, inh năm pơm keh boih
         nơ̆r tơtă Kră Yang wơh inh năm pơm; inh chĕp ba Agak, pơtao bơngai Amalek păng pơlôch
         pơđĭ lu kon pơlei Amalek. 21 Kon pơlei đei rơih iŏk lăm lu tơmam mă đei blah tơgar iŏk, triu bơbe păng rơmo, sem
         dơrong 'lơ̆ng hloh gah tơmam trŏ kơ pơlôch, wă pơyơ̆r ăn kơ Kră Yang 'Bok Kei-Dei
         ih tơ Gilgal.22 Samuel khan:Kră Yang lăp đon kơ pơyơ̆r tơmam soi 'buh nohhloh kơ chu yom kơ nơ̆r Sư dah ưh?Chu yom kiơ̆ nơ̆r 'lơ̆ng hloh kơ tơmam soi,mơ̆ng pơm kiơ̆ 'lơ̆ng hloh kơ rơmă triu tơno.23 Hơngah ưh kơ pơm kiơ̆ noh kư̆m yoch thoi bơngai pơjâu hơlĕnh;Pơang kư̆m yoch thoi kơkuh kơ rup yang.Yua kơ đơ̆ng ih achăng lê̆ nơ̆r Kră Yang,na sư kư̆m achăng lê̆ ih ưh kơ ăn kơ ih pơm pơtao.24 Sôl chu iŏk nơ̆r Samuel khan: Inh đei pơm yoch boih ưh kơ wă chu nơ̆r Kră Yang tơtă
         păng đơ̆ng nơ̆r ih bơtho khan. Inh hli kơ lu kon pơlei na mơ̆ng pơm kiơ̆ nơ̆r lu sư.
         25 Dang ei, apinh ih mơnat kơ tơdrong yoch inh, jơ̆ inh dơ̆ng hăm wih kiơ̆ inh, na inh
         gô drap kơkuh 'bơ̆t anăp Kră Yang.26 Samuel khan hăm Sôl: Inh ưh pă wih tơ jê̆ ih dơ̆ng; yua kơ ih achăng lê̆ nơ̆r Kră
         Yang, na Kră Yang kư̆m achăng lê̆ ih, ưh kơ pă wă ih pơm pơtao lu bơngai Isơrael dơ̆ng.
         27 Samuel wih rŏng wă năm, Sôl rôp tơdrơi ao sư, na ao hiah hloi.28 Samuel khan kơ sư: Năr 'nâu Kră Yang kư̆m hek teh đak Isơrael đơ̆ng ih kư̆m thoi noh
         mơ̆n, na pơjao ăn kơ bơngai nai đơ̆ng, trŏ hloh kơ ih. 29 Hloh kơ noh Kră Yang arih ling-lang lu bơngai Isơrael ưh kơ pơma hơlĕnh, kư̆m ưh kơ
         tơplih nơ̆r; yua kơ ưh kơ trŏ kơ kon bơngai na mă tơplih nơ̆r!30 Sôl apinh lung: Inh đei yoch; mă-lei apinh ih pơyom kơ inh 'bơ̆t anăp lu đe kră wei-lăng
         kon pơlei inh păng 'bơ̆t anăp lu bơngai Isơrael; apinh ih wih jơ̆ inh dơ̆ng na inh
         gô kơkuh kơ Kră Yang 'Bok Kei-Dei ih. 31 Samuel wih jơ̆ dơ̆ng Sôl kiơ̆ thoi sư pơkă; na Sôl drap kơkuh kơ Kră Yang.32 Samuel khan: Chông ba Agak, pơtao bơngai Amalek năm tơ inh:Agak năm hơdar hơdêh truh tơ sư, tơchĕng lăm to khan: Tơdrong lôch pơmat-tat hlôi
         boih.33 Mă-lei Samuel khan:Dah đao ih pơm boih kơ bơngai drŏ-kăn hiong kon thoi yơ,na mĕ ih kư̆m gô hiong kon thoi noh mơ̆n.Đang kơ pơma, Samuel pơlôch hloi Agak 'bơ̆t anăp Kră Yang tơ Gilgal.34 Na, Samuel wih brŏk tơ Rama; gah Sôl brŏk tơ hnam sư kơdih tơ Gibêah. 35 Samuel ưh pă 'bôh Sôl dơ̆ng truh tơ năr sư lôch; yua kơ sư sơ'ngon dêh gah tơdrong
         jang Sôl; gah Kră Yang hmach dêh đei pơk Sôl pơm pơtao lu bơngai Isơrael.

Samuel tuh đak rơmă kơ Đawit161 Kră Yang khan kơ Samuel: Ih oei sơ'ngon kơ Sôl dĭng truh dang yơ? Inh achăng lê̆ sư
         boih, ưh pă ăn sư pơm pơtao bơngai Isơrael dơ̆ng. Tuh bĕ đak rơmă 'bĕnh kơ trôm hơke
         na ih năm; Inh wơh ih năm tơ'bơ̆p 'bok Jese Betlehem; yua lăm lu kon sư, Inh đei rơih
         iŏk minh 'nu wă pơm pơtao.2 Samuel tơl: Liơ inh gơh năm tơ noh? Dah Sôl băt, sư gô pơlôch inh. Kră Yang khan:
         Ih dui ba minh pơm rơmo akăn adruh, na khan: Inh pơyơ̆r tơmam soi 'buh ăn kơ Kră Yang.
         3 Ih krao Jese dai năm mơ̆n. Inh gô bơtho ăn kơ ih băt tơdrong kiơ ih gô pơm, Inh tơ'bôh
         ăn kơ ih bơngai bu ih gô tuh đak rơmă wă pơk sư pơm pơtao bơ̆jang kơ Inh.4 Samuel pơm kiơ̆ dôm tơdrong Kră Yang bơtho khan kơ sư, năm truh tơ pơlei Betlehem.
         Lu kră pơlei tơkan sơng sư. Lu sư hli na apinh: Ih năm tơ âu ba tơdrong hiôk-hian
         dah kiơ?5 Na sư tơl: Hiôk-hian Inh truh tơ âu wă pơyơ̆r tơmam soi 'buh kơ Kră Yang; hơmet bĕ
         kơdih akâu mă 'lơ̆ng rơgoh păng kư̆m wang năm tơ âu hơdai inh. Sư kư̆m krao wơ̆n Jese
         lu kon drŏ-nglo sư hơmet akâu kơdih rơgoh 'lơ̆ng na kư̆m năm tơ anih pơyơ̆r.6 Wă Jese hăm lu kon sư truh, Samuel 'bôh Êliap, na tơchĕng lăm to khan: 'Nâu boih bơngai
         mă wă tuh đak rơmă đơ̆ng Kră Yang mă oei dơ̆ng 'bơ̆t anăp Sư.7 Mă-lei Kră Yang khan kơ Samuel; 'Nĕ kơ lăng akâu rŏ hơbŏ tih bơngai noh, Inh ưh kơ
         iŏk sư. Inh ưh kơ lăng kiơ thoi kon bơngai lăng, kon bơngai lăng gah 'nguaih; mă-lei
         Kră Yang lăng 'bôh lăm jơhngơ̆m.8 Jese krao Abinađap păng athei sư năm 'bơ̆t anăp Samuel; mă-lei Samuel khan: Kră Yang
         kư̆m ưh kơ rơih iŏk bơngai 'nâu. 9 Jese athei Samma năm 'bơ̆t anăp Samuel mă-lei Samuel khan: Kră Yang kư̆m ưh kơ rơih
         iŏk bơngai 'nâu mơ̆n. 10 Jese athei tơpơh 'nu kon drŏ-nglo sư kơdih năm 'bơ̆t anăp Samuel lei-lăi thoi noh;
         na Samuel khan kơ Jese thoi âu: Kră Yang ưh kơ rơih iŏk minh 'nu bơngai bu lăm đe
         noh. 11 Đơ̆ng noh, Samuel apinh Jese dơ̆ng: Kon drŏ-nglo ih đĭ dôm noh boih hă? Jese tơl thoi
         âu:Oei pă minh 'nu kon hơdruch inh, mă-lei sư oei wei triu.Samuel khan: Wơh bĕ bơngai năm krao sư. Lu bơ̆n gô 'bôh sư 'mơ̆i na sŏng sa.12 Na, Jese năm wơh bơngai năm krao iŏk sư. Muh măt akâu jăn sư hơbŏ 'lơ̆ng. Kră Yang
         khan kơ Samuel: 'Nâu boih; iung bĕ tuh đak rơmă kơ sư.13 Samuel iŏk hơke đak rơmă, tuh ăn kơ Đawit mă oei tơm măt lu 'nhŏng oh sư. 'Bơ̆t noh
         hloi Yang Bơhngol 'Lơ̆ng Kră Yang oei hơdai Đawit ling-lang hloi. Samuel iung brŏk
         tơ Rama.14 Yang Bơhngol 'Lơ̆ng Kră Yang lĕch đơ̆ng Sôl; Kră Yang wơh minh 'nu yang kơnê̆ pơm
         kơ đon sư hơwơ̆l hơwang hli tơrơ.15 Lu đĭch đam sư roi: Đei minh 'nu yang kơnê̆ mă Kră Yang 'Bok Kei-Dei wơh truh pơm
         kơ đon pơtao hơwơ̆l hơwang. 16 Apinh pơtao wơh lu nhôn chă kơ ih minh 'nu gơh reh tĭng-nĭng, tơdah layơ Kră Yang
         'Bok Kei-Dei wơh yang kơnê̆ truh tơ ih, na bơngai ei gô reh brŏ, na ih gô oei hiôk
         hơđơ̆ng.17 Sôl tơl hăm lu đĭch đam sư: Năm bĕ chă kơ inh minh 'nu bơngai reh brŏ hơgei, đơ̆ng
         noh chông ba sư năm tơ inh âu.18 Minh 'nu lăm lu đĭch đam sư khan: Inh 'bôh minh 'nu kon drŏ-nglo Jese, bơngai Betlehem;
         sư reh brŏ hơgei dêh, sư minh 'nu bơngai tơblah nuih, pơma dơnuh hơgei păng muh măt
         sư hơbŏ 'lơ̆ng. Kră Yang oei hơdai sư.19 Sôl wơh bơngai năm tơ Jese, na khan: Ăn bĕ kơ inh Đawit, kon drŏ-nglo ih, bơngai mă
         wei triu. 20 Jese rôp minh pơm aseh iĕ iŏk 'bĕng sik minh kơdŭng akar, minh pơm kon bơbe oei mŏm,
         hơtŏk kơpal kơdŭ aseh iĕ athei kơ Đawit kon drŏ-nglo sư, chĕp ba ăn kơ Sôl.21 Đawit truh tơ Sôl, păng jang hloi kơ sư. Sôl 'mêm kơ sư dêh mah iŏk ăn kơ sư chĕp
         tơmam blah. 22 Na Sôl wơh bơngai năm khan kơ Jese: Inh apinh ih ăn kơ Đawit oei tơ âu tơgŭm inh;
         yua kơ sư pơm kơ jơhngơ̆m inh hiôk.23 Na mưh Kră Yang 'Bok Kei-Dei ăn yang kơnê̆ mơ̆t pơm kơ Sôl hli, na Đawit iŏk brŏ tĭng-nĭng
         reh, pơlung Sôl pran hiôk, na yang kơnê̆ noh lĕch đơ̆ng sư.

Gôliat thuơ kơ Đawit171 Kon pơlei Philistin krao akŭm lu linh sư wă tơblah lu sư akŭm tơ Sôkô, lăm dêh Juđa
         păng kơđông sư tơ Êphes Đamim, sơlam Sôkô păng Asêka. 2 Sôl păng lu bơngai Isơrael kư̆m akŭm băl mơ̆n pơm kơđông lăm thŭng Êlah na dă lu linh
         sư wă tơblah hăm lu kon pơlei bơngai Philistin. 3 Kon pơlei Philistin dơ̆ng 'bơ̆t groi pah âu; gah lu bơngai Isơrael dơ̆ng 'bơ̆t groi
         pah to; pŭng-lŭng sơlam lu sư.4 Đei minh 'nu bơngai tih kơjung lĕch đơ̆ng kơđông Philistin, anăn sư Gôliat, đơ̆ng
         pơlei Gat; sư kơjung pêng hlok minh hơđa. 5 Sư yơ̆l môk kơlăm kong hu rang tơ kơ̆l sư, hrŭk ao hơkar ka kong rang, trăp dang tơdrâu-jĭt
         kĭ, 6 jơ̆ng pơ̆n chuă hăm kong, sơngiĕng hlok đao hăm kong. 7 Gôliat kư̆m đei tơju, pla dư tih tŏ khơng đe tanh brai, kơnhŏng tơju trăp loi kơ tơpơh
         kĭ.8 Gôliat, sư dơ̆ng krao ôr lu bơngai Isơrael khan: Yua kơ kiơ lu iĕm 'maih tơblah? Inh
         âu bơngai tih kơjung nuih kơtang lăm lu linh Philistin, lu iĕm đĭch đam Sôl dah kiơ?
         Rơih bĕ minh 'nu đơ̆ng lăm lu iĕm jur năm tơblah inh âu. 9 Tơdah tơblah hăm inh jei sư păng sư pơlôch inh, lu nhôn gô pơm đĭch đam lu iĕm; mă-lei
         tơdah inh pran hloh kơ sư na inh pơlôch sư, lu iĕm gô pơm đĭch đam lu nhôn păng awih
         awăn kơ lu nhôn. 10 Bơngai Philistin pơma hơno dơ̆ng: Tơpă, lăm năr 'nâu inh pơma pơlong lăng lu linh
         bơngai Isơrael; tơlĕch minh 'nu bơngai wăi, na lu bơ̆n tơblah băl. 11 Sôl păng lu bơngai Isơrael mơ̆ng dôm lu nơ̆r bơngai Philistin, pơma noh jơhngơ̆m lu
         sư hli tơrơ dêh.12 Na, Đawit, kon drŏ-nglo Jese bơngai Êphrat, oei lăm pơlei Betlehem dêh Juđa; sư đei
         tơhngam 'nu kon drŏ-nglo, lăm chăl Sôl, Jese sư bơngai kră mă đe pơyom. 13 Pêng 'nu kon drŏ-nglo Jese kiơ̆ boih Sôl năm tơblah. Anăn pêng 'nu kon drŏ-nglo ei:
         Kon kơdră Êliap, kon mă 'bar Abinađap păng kon mă pêng Samma. 14 Đawit kon hơdruch, pêng 'nu 'nhŏng sư kiơ̆ Sôl. 15 Mă-lei Đawit kư̆m brŏk năm đơ̆ng anih Sôl, brŏk tơ pơlei Betlehem wei triu 'bă sư.16 Gôliat bơngai Philistin năm lĕch pơgê kơsơ̆, pơjăm linh bơngai Isơrael thoi noh lăm
         puăn-jĭt năr.17 Na Isai khan kơ Đawit, kon drŏ-nglo sư: Dăm kon e iŏk minh kơthŭnga 'ba mi hơdrĕng
         păng mơjĭt tŏ 'bĕng âu, kơdâu năm ba truh tơ kơđông chĕp ba ăn kơ lu đe 'nhŏng e.
         18 Dăm kon e chĕp mơjĭt tŏ 'bĕng đak toh âu ăn kơ lu bơngai pơgơ̆r wei-lăng rơbâu 'nu
         linh, năm lăng lu đe 'nhŏng e hăm oei liĕm akâu dah ưh păng e kư̆m brŏk chĕp ăn kơ
         'bă minh tơdra yă kiơ gah lu sư. 19 Lu 'nhŏng oei hơdai hăm Sôl păng đĭ-đăng lu linh bơngai Isơrael tơ lăm pŭng-lŭng Êlah,
         wă tơblah hăm lu linh kon pơlei Philistin.20 Pơgê dơning đơ̆ng hrôih, Đawit lê̆ triu sư ăn kơ minh 'nu bơngai wei, iŏk tơmam na
         yak năm, thoi 'bă sư pơkă boih. Lăp sư truh tơ anih na kơplah noh hloi lu linh lĕch
         năm tơblah păng jreo re drŭt tơblah. 21 Bơngai Isơrael păng lu kon pơlei Philistin sư dă wă tơblah, 'bar pah linh tơklă băl
         muh măt. 22 Đawit ming lê̆ tơmam sa sư pơjao kơ minh 'nu bơngai wei tơmam, kơdâu truh tơ anih
         wă tơblah. Truh jet gia pêng 'nu lu đe 'nhŏng sư hăm oei liĕm kâu dah ưh. 23 Kơplah sư oei pơma dơnuh hăm 'nhŏng sư, Gôliat, sư bơngai Philistin oei tơ pơlei Gat,
         đơ̆ng khŭl linh Philistin sư lĕch năm pơma pơjăm pơjuă thoi ki, na Đawit kơtơ̆ng đĭ
         sư pơma. 24 Đĭ-đăng lu linh bơngai Isơrael 'bôh Gôliat hli tơrơ, chă kơdâu ôn. 25 Lu Sư khan tơduă: Lu iĕm hăm 'bôh bơngai noh to sư lĕch năm? Sư wă pơjăm che bơle
         kơ bơngai Isơrael, tơdah bơngai bu kĕ pơlôch sư, na pơtao gô apah mŭk tơmam lơ, rôp
         ăn kon adruh sư ăn kơ bơngai noh oei păng ưh kơ đei iŏk thuê̆ ăn rơngei kơ hnam 'bă.26 Đawit jet lu bơngai ngôi jê̆ sư: Đe gô apah kiơ kơ bơngai gơh pơlôch bơngai Philistin
         'nâu păng wă kơ huay pă pơjăm lu bơngai Isơrael dơ̆ng? Lu bơngai Philistin 'nâu, lu
         bơngai ưh kơ chu kăt tơdra akar, sư bu, na mă pơ̆n pơjăm lu linh Kră Yang 'Bok Kei-Dei
         arih ling-lang? 27 Linh roi kơ Đawit tơmam apah noh: Bu gơh kĕ pơlôch sư na gô apah tơmam trŏ thoi đei
         roi boih. 28 Mă-lei Êliap 'nhŏng kơdră sư, hil kơ Đawit pơma apinh thoi noh, na khan: E năm chă
         kiơ tơ âu? E achăng lê̆ lu triu bơ̆n lăm tơmăn glă ăn kơ bu lăng? Inh băt jơhngơ̆m
         e pơang pơma kơchu lăm jơhngơ̆m. Truh tơ âu e wă lăng tơblah ah. 29 Đawit tơl: Inh đei pơm kiơ? 'Noh inh wă apinh lăng đĕch! 30 Sư weh ataih đơ̆ng 'nhŏng sư, apinh dơ̆ng lu bơngai nai minh nơ̆r thoi 'noh hei, na
         đe tơl kư̆m thoi adrol hei.31 Đei bơngai kơtơ̆ng nơ̆r Đawit pơma, na plơ̆ roi ăn kơ Sôl băt; Sôl krao sư. 32 Đawit khan kơ Sôl: Apinh 'nĕ ăn bơngai bu mă hli kơ bơngai Philistin noh! Inh đĭch
         đam pơtao gô năm tơblah hăm sư. 33 Sôl găn Đawit: Ih ưh kơ kĕ wă tơblah hăm bơngai Philistin, yua kơ ih minh 'nu bơngai
         oei 'lơ̆p, sư 'noh bơngai juăt kơ tơblah đơ̆ng oei 'lơ̆p sơ̆. 34 Đawit tơl roi kơ Sôl: Kơplah inh wei triu 'bă inh, dah đei dăm-brang, chơgơu wă rôp
         sa triu đơ̆ng lăm khŭl triu, 35 na inh druh, teh sư, pơdŭng iŏk triu đơ̆ng 'bơ̆r sư tơdah sư ôr bruh tơ inh, inh rôp
         sŏk kang sư, teh pơlôch sư. 36 Inh pơlôch boih dăm-brang păng chơgơu, thoi noh na bơngai Philistin to ưh kơ chu kăt
         tơdra akar tăm dơ̆ng inh kư̆m gô teh pơlôch sư thoi sem brem noh mơ̆n; yua kơ sư pơjăm
         lu linh Kră Yang 'Bok Kei-Dei mă arih ling-lang. 37 Đawit khan dơ̆ng: Kră Yang pơklaih boih inh đơ̆ng dăm-brang păng đơ̆ng chơgơu, Sư
         kư̆m gô pơklaih inh mơ̆n đơ̆ng ti bơngai Philistin to noh, Sôl drơ̆ng: Năm bĕ, hơpơi
         Kră Yang oei hơdai hăm ih!38 Sôl iŏk ao tơblah sư pơhrŭk ăn kơ Đawit, pơyơ̆l ăn môk kơlăm kong păng pơhrŭk ăn ao
         mam. 39 Đawit tơ̆n đao Sôl tơ kơiĕng, 'nguaih, kơ ao tơblah na pơtơ̆p nơnăm, mă-lei ưh kơ
         gơh yua kơ ưh kơ juăt; sư khan kơ Sôl: Inh ưh kơ chĕp đao 'nâu yua kơ inh ưh kơ juăt
         yak ưh kơ gơh, Đawit plôh lê̆ ao ei. 40 Đawit chĕp minh pơm 'long jra, chă dônh rơih iŏk pơđăm tŏ tơmo iêl hlăng tơter thong
         đak, tah lăm kơdŭng chơbĭ sư wei triu 'băk rim năr păng tơ'bla tơlei akar tơ ti sư,
         lĕch năm tơ anăp bơngai Philistin noh.41 Bơngai Philistin noh kư̆m lĕch năm tơ jê̆ Đawit rai wă jê̆ đei bơngai chĕp đao nơnăm
         adrol. 42 Bơngai Philistin noh lăng tơ Đawit, pơjăm hloi, 'bôh sư oei mơlôh akâu jăn muh măt
         sư 'lơ̆ng. 43 Bơngai Philistin khan kơ Đawit: Inh ưh kơ sĭ kơ kŏ na ih chĕp 'long băl năm tơ inh?
         Bơngai Philistin yua anăn yang lu sư na hiap Đawit. 44 Bơngai Philistin hơnganh: Năm tơ âu wăi, inh gô ăn sĕch ih kơ lu sem păr păng lu sem
         bri sa. 45 Đawit khan kơ bơngai Philistin: Ih chĕp đao, năm blah inh, gah inh; inh yua anăn Kră
         Yang Tih Hloh, noh Kră Yang 'Bok Kei-Dei lu linh bơngai Isơrael, mă lu iĕm pơjăm pơjuă.
         46 Năr 'nâu Kră Yang gô pơjao ih lăm tơpang ti inh, inh gô pơlôch ih, kăt kơ̆l ih păng
         bơngai Philistin lôch ăn kơ sem păr păng lu sem bri sa sĕch lu linh bơngai Philistin.
         Jơ̆p-jang kơ teh đak gô băt kơ bơngai Isơrael đei Kră Yang 'Bok Kei-Dei; 47 Đĭ lu bơngai tơ âu gô 'bôh Kră Yang ưh kơ dŏng pơklaih păng đao dah păng tơju yua
         kơ Kră Yang jơ̆ yŏng kơ tơblah păng Sư gô jao lu iĕm lăm tơpang ti lu nhôn.48 Kơplah bơngai Philistin iung, năm sơng jê̆ Đawit, Đawit hăt hot kơdâu năm tơ anăp
         wă tơblah hăm bơngai Philistin. 49 Đawit 'bot ti lăm kơdŭng sư, iŏk minh găr tơmo tah tơ lăm tơlei akar tơ'bla sư tăr
         wăr tơmo, 'bơm 'bơ̆t klĕng bơngai Philistin, tơmo mơ̆t đom lăm klĕng, Gôliat pơ̆k
         kơmŭ brum muh măt tơ teh. 50 Lei na Đawit blah Gôliat bơngai Philistin jei sư, hăm hră tơ'bla, hăm minh găr tơmo.
         Sư pơlôch Gôliat bơngai Philistin ưh kơ đei hăm đao lăm ti sư. 51 Na Đawit kơdâu juă kơpal akâu bơngai Philistin iŏk đao sư toh đơ̆ng hơnglop, 'bet
         pơlôch sư, păng kăt kơ̆l sư hloi. Kon pơlei Philistin 'bôh bơngai pran tih kơjung
         sư lôch bơih, na kơdâu.52 Lu linh bơngai Isơrael păng bơngai Juđa iung jreo, tơkĕch, druh kon pơlei Philistin
         truh tơ trong mơ̆t pơlei Gat păng tơ 'măng jang pơlei Ekrôn. Lu bơngai Philistin jĭ
         rơka pơ̆k lôch 'bĕnh kơ trong đơ̆ng Saraim truh tơ pơlei Gat păng Êkrôn. 53 Kon pơlei Isơrael đang đơ̆ng druh puh kon pơlei Philistin boih, na hơlơ̆k brŏk blah
         iŏk pơrăm kơđông sư. 54 Đawit dônh iŏk kơ̆l bơngai Philistin chĕp ba truh tơ Jêrusalem; mă-lei gah ao mam,
         môk kơlăm đao tơju Gôliat lê̆ lăm bơsŭn sư.55 Sôl 'bôh Đawit năm blah bơngai Philistin, na jet Apne yŏng pơgơ̆r linh: Ơ Apner, bơngai
         tơdăm mơlôh noh kon drŏ-nglo bu? Apner tơl khan: Ơ pơtao inh arih sot! Inh ưh kơ băt.
         56 Pơtao khan kơ sư: Apinh lăng drŏ-nglo tơdăm mơlôh noh kon bu. 57 Wă, Đawit pơlôch bơih lu bơngai Philistin wơ̆t brŏk, Apner sơng sư, chông ba sư năm
         'bơ̆t anăp Sôl, Đawit oei chĕp kơ̆l bơngai Philistin tơ ti sư. 58 Sôl pơma dơnuh hăm Đawit: Ơ dăm mơlôh, ih kon bu? Đawit tơl: Inh kon Jese, đĭch đam
         pơtao, oei tơ pơlei Betlehem.

Jônathan hăm Đawit pơm buăl181 Đawit pơma dơnuh hăm Sôl đang boih, Jônathan păng Đawit pơm buăl juăt yua, kơ Jônathan
         'mêm kơ Đawit dêh thoi akâu sư kơdih. 2 Năr noh, Sôl iŏk Đawit oei hloi tơ noh, ưh kơ ăn sư brŏk tơ hnam 'bă sư dơ̆ng. 3 Jônathan pơgơ̆p hăm Đawit, yua kơ sư 'mêm kơ Đawit nhen thoi akâu sư kơdih. 4 Jônathan plôh ao tai sư pơhrŭk ăn kơ Đawit, hăm ao tơblah sư hai, ăn đao, hră păng
         tơlei tơ̆n sư. 5 Đawit lơ 'măng năm blah, mă tơ anih ayơ ayơ Sôl wơh sư năm, tơblah jei sư ngăl. Sôl
         pơjao ăn kơ sư pơgơ̆r linh, kon pơlei păng lu đĭch đam Sôl lăp đon kơ Đawit pơgơ̆r
         lu sư.6 Đang kơ Đawit pơlôch bơngai Philistin, wih brŏk hăm lu linh sư, na lu bơngai drŏ-kăn
         rim kơ pơlei bơngai Isơrael lĕch năm sơng Sôl, hơri suang, teh hơgơ̆r iĕ hăm brŏ tĭng-nĭng
         păng jreo nơ̆r hiôk chơt. 7 Lu bơngai drŏ-kăn suang hơri pơdrơ̆ng băl khan:Sôl pơlôch rơbâu, rơbâu 'nugah Đawit pơlôch mơjĭt-rơbâu rơbâu 'nu,8 Sôl blĕk dêh kơ dôm lu nơ̆r hơri 'nâu ưh kơ lăp jơhngơ̆m sư, sư khan: Đe khan Đawit
         pơlôch mơjĭt-rơbâu rơbâu 'nu, mă-lei gah inh khan rơbâu rơbâu 'nu đĕch; oei pă minh
         tam mă gơh pơm pơtao đĕch! 9 Iŏk đơ̆ng năr noh, Sôl klai kơ Đawit dêh,10 Năr đơ̆ng rŏng, Kră Yang 'Bok Kei-Dei ăn Yang kơnê̆ mơ̆t lăm Sôl; sư hli tơrơ pơma
         kư̆ kă lăm hnam sư, thoi bơngai wơnh, na Đawit reh brŏ thoi krô hmă. Sôl chĕp minh
         hlak tơju tơ ti sư. 11 Sôl hrang Đawit, na khan: Inh gô pơ̆ng ih tơ tơnăr. Mă-lei Đawit pĕch kơ tơju 'bar
         wơ̆t. 12 Sôl hli kơ Đawit, yua kơ Kră Yang oei hơdai hăm Đawit, na achăng lê̆ sư. 13 Sôl wă puh tơweh Đawit ataih kơ sư, jao ăn kơ Đawit wei pơgơ̆r minh-rơbâu 'nu linh
         tơblah. Đawit ngăl chông linh năm tơblah.14 Đawit năm tơblah mă tơ yơ yơ kư̆m jei sư ngăl yua kơ Kră Yang oei hơdai hăm sư. 15 Sôl 'bôh Đawit năm tơblah jei sư ngăl, na Sôl rai hli dêh. 16 Mă-lei đĭ-đăng bơngai Isơrael păng bơngai Juđa 'mêm kơ Đawit, yua kơ sư pơgơ̆r lu
         sư tơblah.17 Sôl pơma dơnuh hăm Đawit: 'Nâu Mêrap kon drŏ-kăn kơdră inh. Inh gô ăn kơ ih oei pơm
         akăn mă-lei ih athei mă nuih tơblah ăn kơ Kră Yang. Sôl tơchĕng lăm jơhngơ̆m khan:
         Tơpang ti inh ưh kơ gơh pơrăm sư, mă-lei lê̆ kơ tơpang ti lu kon pơlei Philistin pơrăm
         sư noh trŏ hloh. 18 Đawit tơl khan: Ơ pơtao Inh âu bu? Adrĕch adrung inh bu, krung kơtum 'bă inh noh kiơ
         lăm bơngai Isơrael kiơ na pơk inh pơm ŏng pơtao? 19 Na, truh tơ khei 'năr Mêrap, kon drŏ-kăn Sôl, wă ăn kơ Đawit oei, na pơtao tă ăn kơ
         Adriel oei bơngai đơ̆ng pơlei Mêhôta. 20 Mă-lei Mikai, kon drŏ-kăn Sôl, hưch kơ Đawit. Sôl băt tơdrong noh, na jơhngơ̆m sư
         lăp đon. 21 Sư tơchĕng khan: Inh gô ăn sư oei kơ Đawit, pơm thoi hơđong wă kơ Đawit 'leh lăm ti
         bơngai Philistin. Thoi noh Sôl pơma dơnuh 'măng mă 'bar hăm Đawit: Ih gô pơm ŏng inh.22 Na Sôl athei lu đĭch đam sư: Iĕm năm pơma hơdar hăm Đawit: Ih hăm 'bôh pơtao lăp đon
         kơ ih păng đĭ-đăng lu đĭch đam pơtao kư̆m 'mêm kơ ih mơ̆n; thoi noh na pơm bĕ ŏng
         pơtao.23 Lu đĭch đam Sôl roi dơ̆ng dôm lu nơ̆r ei hăm Đawit. Đawit tơl khan: Pơm ŏng pơtao,
         iĕm tơchĕng tơdrong iĕ đĕch ah? Inh minh 'nu bơngai dơnuh hin păng răm-'băm.24 Lu đĭch đam Sôl roi ăn dơ̆ng kơ pơtao dôm nơ̆r Đawit tơl. 25 Sôl khan kơ lu sư: Lu iĕm năm roi kơ Đawit; Pơtao ưh kơ đei apinh minh tơdrong kiơ
         ôh, kăl kơ minh-hrĕng tŏ kơ̆l tơmam drŏ-nglo bơngai Philistin, wă kơ pơm 'mong tơwih
         kơ lu bơngai ayăt kơ sư. Na Sôl chă đon wă pơm ăn kơ Đawit puh hiong lăm tơpang ti
         kon pơlei Philistin.26 Wă Lu đĭch đam roi ăn dơ̆ng dôm lu nơ̆r 'nâu kơ Đawit mơ̆ng, na Đawit chu kiơ̆ adrol
         kơ tơm năr pơkă wă pơm ŏng pơtao, adrol kơ năr pơkă. 27 Đawit năm hăm lu linh sư năm blah pơlôch 'bar-hrĕng 'nu lu bơngai Philistin. Sư chĕp
         ba tơm kơ̆l tơmam drŏ-nglo ăn kơ pơtao wă kơ gơh pơm ŏng pơtao. Thoi noh, Sôl kư̆m
         ăn Mikal, kon drŏ-kăn sư kơ Đawit pơm akăn. 28 Wă Sôl lăng băt Kră Yang oei hơdai hăm Đawit, Mikal kon drŏ-kăn Sôl hưch 'mêm kơ Đawit
         29 Sôl rai hli kơ Đawit dơ̆ng păng đĭ chăl arih pơtao ayăt hăm Đawit.30 Rim wơ̆t lu kră pơgơ̆r kon pơlei Philistin ngăl năm tơblah, hăm bơngai Isơrael na
         Đawit tơblah hloh kơ đĭ-đăng lu đĭch đam Sôl; thoi noh, anăn sư đe ư-ang rai dêh.

Đawit kơdâu ôn191 Sôl pơđâu chă đon hăm Jônathan, kon drŏ-nglo sư păng lu đĭch đam sư wă pơlôch Đawit
         mă-lei Jônathan, kon drŏ-nglo Sôl, 'mêm dêh kơ Đawit. 2 Jônathan roi ăn kơ Đawit băt Sôl, 'bă inh, chă wă pơlôch ih. Thoi noh, pơgê dơning
         ih lĕch kơdâu tơ anih mă hlơp na ôn tơ noh. 3 Inh gô năm dơ̆ng răp lăng 'bă inh 'bơ̆t anih chŭn mă ih ôn noh păng roi kơ 'bă inh
         gah ih gô lăng sư pơma thoi yơ, đơ̆ng noh inh roi ăn kơ ih băt. 4 Thoi noh, Jônathan pơma dŏng Đawit khan kơ 'bă sư: Apinh ih 'nĕ pơm tơdrong yoch hăm
         Đawit, đĭch đam ih, yua kơ sư ưh kơ đei pơm tơdrong yoch kiơ hăm ih, mă đei tơgŭm
         tơdrong jang tih ăn kơ ih dơ̆ng. 5 Sư hŭt akâu kơdih na mă pơlôch bơngai Philistin, yua kơ sư na Kră Yang đei ăn kơ bơngai
         Isơrael tơblah jei ngăl. Ih 'bôh boih păng chơt hiôk; lei na khan wă pơlôch pơrăm
         bơngai ưh kơ pơm yoch wă pơlôch Đawit tơdrong ưh kơđei? 6 Sôl mơ̆ng nơ̆r Jônathan roi na sư pơkă khan: Inh pao anăn Kră Yang mă arih ling-lang,
         Đawit gô ưh kơ lôch ôh! 7 Na, Jônathan krao Đawit, roi ăn dôm lu nơ̆r ei kơ sư, na chông ba Đawit năm tơ Sôl,
         na Đawit oei bơ̆jang kơ Sôl thoi adrol ki dơ̆ng.8 Đei tơdrong tơblah dơ̆ng, Đawit năm blah kon pơlei Philistin, pơm blah ăn kơ lu bơngai
         Philistin thuơ tih tơpă, lu sư kơdâu đi, 9 Kră Yang ăn yang kơnê̆ mơ̆t lăm Sôl kơplah sư oei ngôi lăm hnam chĕp tơju tơ ti sư;
         'bơ̆t Đawit oei reh brŏ tĭng-nĭng. 10 Sôl iŏk tơju wă hrăng kơtĭt Đawit tơ tơnăr, mă-lei Đawit pĕch, tơju Sôl 'bơm tơ tơnăr.
         Đawit kơdâu hloi măng noh. 11 Sôl wơh bơngai năm răp tơ hnam Đawit wă kơ pơgê đơ̆ng rŏng noh gơh pơlôch sư hloi,
         mă-lei Mikal akăn Đawit roi ăn kơ sư băt: Tơdah măng 'nâu ih ưh kơ kơdâu klĕnh, na
         pơgê dơning đe gô pơlôch ih. 12 Mikal tơjur Đawit trong 'măng-'mŏk; sư kơdâu klĕnh păng hlôi hloi, 13 Na, Mikal iŏk rup man tơ'bĭch kơpal giơng, iŏk 'long kơn sŏk bơbe hơgơn kơ̆l, tơsu
         ao kơ akâu rup. 14 Na Sôl wơh bơngai năm rôp Đawit, na Mikal khan: Klo inh bơlŏ. 15 Sôl wơh dơ̆ng bơngai năm ngôi tơ Đawit, na khan kơ lu sư: Athei hiŏng sư hăm giơng
         noh ba tơ inh tơ âu: Lê̆ inh pơlôch sư. 16 Lu bơngai sư wơh năm tơ noh 'bôh rup man tơ'bĭch kơpal giơng, đei 'long kơn păng sŏk
         bơbe dan ala kơ̆l rup man noh. 17 Sôl pơma hil kơ Mikal: Liơ e gơh hơlĕnh kơ inh thoi noh, lê̆ bơngai ayăt kơ inh kơdâu
         klĕnh? Mikal tơl 'bă sư: Na sư khan kơ inh: Ăn kơ inh lĕch, dah ưh, inh gô pơlôch
         e.18 Kơplah noh, Đawit kơdâu klĕnh sư năm tơ Samuel tơ Rama, roi ăn kơ Samuel dôm tơdrong
         mă Sôl pơm kơ sư. Na Đawit hăm Samuel năm, oei tơ Naiôt. 19 Đei bơngai roi ăn kơ Sôl băt kơ. Đawit oei tơ Naiôt lăm pơlei Rama. 20 Sôl wơh bơngai năm rôp Đawit; na lu sư 'bôh minh khŭl bơngai khan lê̆ adrol oei suang
         pơma khan lê̆ adrol păng Samuel pơgơ̆r lu bơngai ei, Yang Bơhngol 'Lơ̆ng Kră Yang
         'Bok Kei-Dei mơ̆t pơm kơ lu sư lu sư kư̆m suang pơma khan lê̆ adrol mơ̆n. 21 Lăp Sôl băt, na sư wơh lu bơngai nai plơ̆ng dơ̆ng; lu sư kư̆m suang pơma khan lê̆
         adrol lei lai thoi lu bơngai noh hei. Sôl wơh dơ̆ng lu bơngai năm khŭl mă pêng, lu
         sư kư̆m suang pơma khan lê̆ adrol. 22 Na Sôl năm akâu sư kơdih truh tơ pơlei Rama; truh tơ anih sơlŭng mong đak Sêku, na
         sư jet: Samuel păng Đawit oei tơ yơ? Đe tơl khan: Măr sư oei tơ Naiôt lăm pơlei Rama.
         23 Sư năm hloi tơ Naiôt lăm pơlei Rama; Yang Bơhngol Kră Yang 'Bok Kei-Dei kư̆m mơ̆t
         tơ sư, sư kư̆m suang pơma khan lê̆ adrol dĭng truh tơ Naiôt lăm pơlei Rama, 24 Sư kư̆m plôh lê̆ ao sư kơdih, suang pơplŏng pơma khan lê̆ adrol 'bơ̆t anăp Samuel,
         na pơtao suang pơ̆k 'bĭch hloi tơ teh akâu hoh prăt măng lăm măng noh. Kơlih kơ thoi
         noh na, đei nơ̆r khan: Sôl kư̆m wang mơ̆t hơdai lu bơngai khan lê̆ adrol mơ̆n hă?

Đawit hăm Jônathan pơgơ̆p201 Đawit klĕnh đơ̆ng Naiôt lăm pơlei Rama, năm tơ Jônathan, na apinh Jônathan: Inh đei
         pơm yoch kiơ, tơdrong kơnê̆ kiơ? Inh pơm tơdrong yoch kiơ hăm 'bă ih, na mă sư chă
         đon wă pơlôch inh? 2 Jônathan tơl sư: Ưh, ih huay kơ lôch ôh. 'Bă inh ưh kơ đei pơm kiơ, mă tơdrong tih
         dah tơdrong iĕ, khan ưh kơ roi kơ inh. Na 'bă inh wă ôn kơ inh tơdrong 'nâu ah? Ưh
         kơ đei ôh. 3 Mă-lei Đawit khan hơđăl: 'Bă ih băt hơđăl ih 'mêm kơ inh, na đei pơma khan: 'Nĕ kơ
         roi ăn kơ Jônathan băt, kơnh sư hơ'ngon inh pao anăn Kră Yang mă arih ling-lang păng
         tơdrong arih ih na pơkă: Lăp minh yak đĕch sơlam inh hăm tơdrong lôch.4 Jônathan tơl Đawit: Tơdah ih wă kơ inh pơm kiơ, inh gô pơm ăn kơ ih. 5 Đawit khan: Dơning năr mă mônh, lăm khei plơ̆ng inh juăt et sa hơdai hăm pơtao, mă-lei
         lê̆ inh năm ôn lăm tơmăn glă truh tơ kơsơ̆ năr mă pêng. 6 Tơdah 'bă ih 'bôh inh krŭl, na athei roi ăn kơ sư: Đawit apinh ih athei song sư brŏk
         tơ pơlei Betlehem, pơlei sư kơdih, yua kơ tơ noh đĭ hnam sư juăt kơ pơyơ̆r tơmam soi
         rim sơnăm. 7 Tơdah sư tơl: 'Lơ̆ng, lei inh âu đĭch đam ih gô gơh hiôk, mă-lei tơdah sư hil blĕk,
         'noh ih băt kơ sư wă pơlôch inh. 8 Apinh ih răk nơ̆r ih pơkă hăm inh đĭch đam ih, yua kơ ih đei pơkă anăn Kră Yang mă
         pơgơ̆p hăm đĭch đam ih. Dah inh đei yoch kiơ, apinh ih jah pơlôch inh bĕ; ngĕ kơ kiơ
         ba inh tơ 'bă ih? 9 Jônathan tơl: 'Nĕ kơ tơchĕng kư̆ kă thoi noh! Tơdah inh băt tơpă kơ 'bă inh chă đon
         wă pơlôch ih, lei inh kư̆m ưh kơ roi kơ ih hă? 10 Đawit apinh: Tơdah 'bă ih hil blĕk tơl ih, lei bu roi kơ inh băt? 11 Jônathan tơl: Bĕ, ba năm tơ tơmăn glă. Bre sư lĕch năm tơ tơmăn glă. 12 Jônathan khan: Đei Kră Yang 'Bok Kei-Dei lu bơngai Isơrael pơm kơdranh! Dơning dah
         dơmônh, kư̆m lăm jơ 'nâu inh gô jet lăng 'bă inh, tơdah đei tơdrong kiơ 'lơ̆ng kơ
         ih, inh wơh bơngai năm roi ăn kơ ih băt. 13 Tơdah 'bă inh khŏm pơm wă pơrăm ih, inh gô roi ăn kơ ih băt, athei ih năm mă hiôk-hian,
         dah ưh, apinh Kră Yang phak inh mă trăp! Hơpơi apinh Kră Yang oei hơdai ih, kư̆m thoi
         Sư oei hơdai boih hăm 'bă inh.14 Kơplah noh dah inh oei arih hăm apinh ih pơm 'lơ̆ng 'mêm mơnat dơ̆ng kơ inh. Wă kơ
         Inh lôch huay kơ, 15 Apinh ih oei wei tơdrong 'mêm ih hăm lu kon sâu nhôn ling-lang mă khan Kră Yang pơlôch
         pơđĭ lu bơngai ayăt kơ ih lăm kơpal teh âu. 16 Na, Jônathan pơgơ̆p hăm Đawit păng hnam dơnŏ sư. Apinh Kră Yang phak lu bơngai ayăt
         kơ Đawit. Dah lu sư ưh kơ 'blŏk kơ tơdrong pơgơ̆p ba. 17 Jônathan 'mêm kơ Đawit thoi 'mêm kơ akâu sư kơdih, na athei Đawit pơkă. Kŭm 'mêm kơ
         sư.18 Jônathan khan dơ̆ng: Dơning năr mă mônh khei plơ̆ng đe ei 'bôh ih krŭl yua kơ 'bơ̆t
         anih ih ưh kơ đei bơngai oei. 19 Năr mă pêng wă khan năr dơmônh inh gô truh tơ anih ih ôn adrol ki, na gô lăng 'bơ̆t
         cheng tơmo Êse! 20 Inh gô prah pêng găr 'brơ̆m hră tơklă tơmo tih noh. Thoi đe prah pơđam. 21 Đơ̆ng noh, inh gô wơh đĭch đam inh na khan kơ sư: Năm dônh lu 'brơ̆m hră to, tơdah
         inh khan kơ sư: To 'brơ̆m hră pah âu e, iŏk wăi, noh wă khan hiôk hiang na ih athei
         lĕch: Kră Yang arih ling-lang gô pơm kơdranh. Inh khan kơ ih, ưh kơ đei hli kiơ ôh!
         22 Mă-lei tơdah inh khan kơ đĭch đam inh: To, 'brơ̆m hră pah to ataih 'biơ̆, kơplah noh
         ih athei ôn yua kơ Kră Yang wă kơ ih năm. 23 Gah nơ̆r ba hlôi pơkă pơkăm boih, hơpơi kơ Kră Yang pơm kơdranh tŏk-bŏk ih hăm inh
         truh ning-mônh ling-lang.24 Thoi noh, Đawit ôn lăm tơmăn glă truh tơ giĕng năr mônh, khei plơ̆ng, pơtao hơ-oei
         wă sŏng sa; 25 Pơtao hơ-oei 'bơ̆t anih juăt kơ hơ-oei jê̆ tơnăr Jônathan muh măt tơklă 'bă sư, na
         Apner hơ-oei cheng Sôl; 'bơ̆t anih Đawit ưh kơ đei bu hoh-hoy. 26 Năr noh, Sôl ưh kơ đei pơma kiơ, tơchĕng khan băt đei tơdrong kiơ truh kơ Đawit boih
         'nâu! Hơbŏ sư ưh kơ rơgoh, đei tơdrong 'mê̆-'mach boih 'nâu. 27 Mă-lei năr đơ̆ng rŏng, năr 'bar anih Đawit kư̆m ưh kơ đei bu dơ̆ng. Sôl khan kơ Jônathan
         kon drŏ-nglo sư: Yua kơ kiơ kon drŏ-nglo Jese ưh kơ năm sŏng sa hơdai năr brei păng
         năr 'nâu hloi? 28 Jônathan tơl Sôl khan: Đawit apinh inh asong ăn kơ sư brŏk tơ pơlei Betlehem. 29 Lê̆ inh năm; yua kơ hnam nhôn đei tơdrong pơyơ̆r tơmam soi lăm pơlei, na 'nhŏng inh
         pơkă kơ inh athei năm tơ noh. Dah inh đei mơnat 'bơ̆t anăp ih, apinh ăn kơ inh năm
         ngôi tơ lu 'nhŏng oh inh. Yua kơ thoi noh sư ưh kơ gơh truh sŏng sa hơdai.30 Na, Sôl khan kơ Jônathan: Ơ kon drŏ-nglo hơlĕnh păng ayăt plơ̆ plĕch kơ inh, inh băt
         kơ e pơm buăl juăt hăm kon drŏ-nglo Jese, wă pơm ăn kơ e mơlâu đĕch păng pơm ăn kơ
         mĕ e kư̆m mơlâu mơ̆n! 31 Dah kon drŏ-nglo Jese arih sot lăm kơpal teh âu dĭng truh dang yơ, na e păng teh đak
         e kư̆m ưh kơ đei dang noh mơ̆n; dang ei hloi, chông ba sư tơ inh âu; sư trŏ kơ lôch.
         32 Jônathan tơl, 'bă sư: Liơ wă pơlôch sư? Sư pơm glăi kiơ? 33 Sôl hrang dao wă pơlôch; Jônathan băt tơpă kơ 'bă sư wă pơlôch Đawit. 34 Jônathan iung weh tơ nai, blĕk dêh na lăm năr 'bar khei plơ̆ng noh na ưh kơ đei sa
         kiơ, hơ'ngon ưh kơ hiôk kơ Đawit, yua kơ 'bă sư pơjăm Đawit.35 Pơgê đơ̆ng rŏng, Jônathan lĕch năm tơ tơmăn glă tơ anih pơkă hăm Đawit; đei minh 'nu
         đĭch tơdăm kiơ̆ sư. 36 Sư athei bơngai noh: E năm dônh lu 'brơ̆m hră mă đêl inh prah, bơngai đĭch noh kơdâu.
         Jônathan prah minh găr 'brơ̆m hră hlôi kơ sư. 37 Na bơngai đĭch noh năm truh tơ anih 'brơ̆m hră đêl Jônathan prah, na Jônathan krao
         khan: 'Brơ̆m hră pah to kơ e ataih 'biơ̆. 38 Jônathan krao dơ̆ng bơngai đĭch noh: Năm mă tĕnh, 'nĕ kơ pơhiơ̆! Bơngai đĭch noh dônh
         'brơ̆m hră, wơ̆t hơlơ̆k tơ tơ'ngla sư dơ̆ng. 39 Na đĭch sư ưh kơ băt kơ kiơ ôh, mă-lei Đawit hăm Jônathan đei băt. 40 Jônathan ăn kơ đĭch sư hră păng khan: Năm bĕ, chĕp ba brŏk tơ pơlei. 41 Hlôi kơ đĭch sư năm boih, Đawit iung đơ̆ng gah gơal kơ tơmo sơtơ̆p kŭl-tăng tơ teh
         păng kơkuh kơ Jônathan pêng wơ̆t, na bre sư tơkuăr chŭm păng nhơ̆m, Đawit nhơ̆m đunh
         hloh. 42 Jônathan pơma dơnuh hăm Đawit: Yak năm bĕ kơ ih mă 'lơ̆ng; lu bơ̆n yua anăn Kră Yang
         pơgơ̆p nơ̆r pơkă băl; Kră Yang gô pơm kơdranh sơlam tŏk-bŏk inh hăm ih tŏk-bŏk adrĕch
         adrung inh păng adrĕch adrung ih dĭng truh ning-mônh ling-lang.43 Thoi noh, Đawit iung yak năm, gah Jônathan brŏk mơ̆t lăm pơlei.

Đawit oei tơ pơlei Nŏp211 Đawit truh tơ pơlei Nŏp, tơ'bơ̆p 'bok soi tơm Ahimelek. Ahimelek hli tơtơ̆, kơdâu
         sơng iŏk sư, na jet: Liơ minh drô̆ ih đĕch ưh kơ đei bu kiơ̆ ih? 2 Đawit tơl hăm 'bok soi tơm Ahimelek: Pơtao đei wơh inh minh tơdrong jang păng pơkă
         khan: 'Nĕ kơ roi ăn kơ bu băt gah tơdrong jang inh wơh ih pơm, kư̆m 'nĕ kơ ăn bu băt
         nơ̆r inh athei ih. Inh hlôi pơkă ăn boih kơ lu đĭch đam inh 'bơ̆t anih tơ'bơ̆p băl.
         3 Dang ei 'bok soi hăm đei tơmam sa ưh? Asong inh bĕ pơđăm tŏ 'bĕng mi dah tơmam kiơ
         'bok soi đei kư̆m bưh. 4 'Bok soi tơm tơl Đawit: Lăm tơpang ti inh ưh kơ đei 'bĕng hmă, mă-lei đei 'bĕng rơgoh
         đĕch; kư̆ mă lu đĭch đam ih ưh kơ đei jê̆ drŏ-kăn. 5 Đawit tơl hăm 'bok soi: Kơplah nhôn lĕch năm tơblah, lu nhôn ưh kơ đei jê̆ minh 'nu
         drŏ-kăn ayơ ôh. Lu buăl inh wei rơgoh 'lơ̆ng; mă hơbĕn ao mă dôm lu tơmam tơblah,
         na mă loi thoi kơ năr âu wă pơm rơgoh ăn kơ lu sư hăm lu tơmam lu sư mă rơgoh? 6 Thoi noh, 'bok soi tơm ăn kơ Đawit 'bĕng 'lơ̆ng rơgoh yua kơ tơ noh ưh kơ đei 'bĕng
         nai 'nguaih kơ 'bĕng rơgoh 'lơ̆ng mă đe 'măn lê̆ 'bơ̆t gơ'bang anăp Kră Yang, wă tơplih
         kơ 'bĕng 'nao plơ̆ng lăm minh năr tơplih.7 Lăm năr noh, đei minh 'nu đĭch đam Sôl oei tơ noh mơ̆n, đe gơ̆t lê̆ sư lăm hnam akŭm
         'bơ̆t anăp Kră Yang, anăn sư Đôe bơngai Eđôm, pơgơ̆r lu bơngai wei triu Sôl.8 Đawit jet Ahimelek: 'Bok soi, ih hăm đei tơju đah dao ayơ? Inh ưh kơ đei chĕp ba dao
         dah tơju tơmam kiơ ôh, yua kơ pơtao wơh inh hăt hot dêh. 9 'Bok soi tơm tơl: Âu 'nâu đei đao Gôliat bơngai Philistin mă đêl ih pơlôch lăm thŭng
         Êlah oei pôn lê̆ lăm che, lê̆ 'bơ̆t cheng êphot to; tơdah ih wă iŏk, na iŏk wăi; tơ
         âu ưh kơ đei dao nai. Đawit tơl: Ưh kơ đei dao nai dang đao 'nâu, pơjao ăn kơ inh.Đawit tơ pơlei Gat10 Đawit iung năr noh sư oei ôn kơ Sôl năm truh tơ Akis, pơtao Gat.11 Lu đĭch đam Akis jet: 'Nâu hăm trŏ kơ Đawit, pơtao dêh noh dah kiơ? Hăm trŏ kơ Đawit
         'nâu mă lu bơngai drŏ-kăn hơri suang khan:Sôl pơlôch rơbâu rơbâu 'nu,gah Đawit pơlôch mơjĭt-rơbâu rơbâu 'nu?12 Đawit tơtăm kơ nơ̆r 'nâu lăm jơhngơ̆m hli dêh kơ Akis, pơtao Gat. 13 Đawit pơm wơnh 'bơ̆t anăp lu đe noh păng thoi bơngai sem brem, Đawit chhơ̆ tơ lu 'măng
         păng lê̆ đak hai ro tơ sŏk kang sư. 14 Akis khan kơ lu đĭch đam sư: To lu iĕm hăm 'bôh bơngai noh wơnh, yua kơ kiơ lu iĕm
         chông ba sư truh tơ inh? 15 Tơ anih inh âu ưh kơ đei bơngai wơnh hă, na lu iĕm chông ba bơngai 'nâu truh tơ inh
         wă kơ sư pơyeh inh hă? Na liơ bơngai thoi âu mă mơ̆t lăm hnam inh?

Đawit oei lăm trôm tơmo tơ Adulam221 Đawit weh đơ̆ng noh, năm ôn lăm hơgơp tơmo tơ pơlei Ađulam lu đe 'nhŏng sư păng đĭ-đăng
         kơ hnam dơnŏ 'bă sư băt, na jur năm tơ sư, 2 Kŭm đei lu bơngai pơmat-tat, lu bơngai hre đom păng lu bơngai đei jơhngơ̆m ơh sơ'ngon
         kư̆m wang jur akŭm hơdai hăm sư, na sư pơm kơ̆l lu đe ei; thoi noh lu sư đei dang
         puăn-hrĕng 'nu bơngai.3 Đơ̆ng noh Đawit năm tơ pơlei Mispa lăm dêh Môap, na sư pơma dơnuh hăm pơtao Môap:
         Apinh ih asong ăn kơ lu mĕ 'bă inh năm oei hơdai hăm ih dĭng truh tơ inh băt dôm tơdrong
         kiơ Kră Yang 'Bok Kei-Dei gô pơm ăn kơ inh. 4 Thoi noh Đawit chông ba mĕ 'bă sư năm truh 'bơ̆t anăp pơtao Môap, na măr sư oei hơdai
         hăm pơtao đĭ kơ măng năr Đawit ôn tơ noh. 5 Mă-lei, Gat bơngai khan lê̆ adrol, khan kơ Đawit: Ih 'nĕ pă ôn tơ hơgơp tơmo âu; năm
         bĕ tơ dêh Juđa; Đawit năm truh tơ bri Hêrêt.Sôl pơlôch lu 'bok soi pơlei Nop6 Sôl băt kơ lu bơngai chă 'bôh tơ'bơ̆p Đawit hăm lu bơngai kiơ̆ sư. Kơplah noh Sôl
         oei ngôi ala yơ̆p 'long hla prai tơ Gibêah, ti sư chĕp tơju, gah lu đĭch đam sư oei
         tăp dăr kơ sư. 7 Sôl pơma kơ lu đĭch đam sư mă oei tăp dăr kơ sư: Ơ lu adrĕch bơngai Bênjamin mơ̆ng
         bĕ. Hăm trŏ kơ kon Jese gô ăn đĭ kơ lu iĕm, chŭn păng lu pơgar hơmu hă? Sư gô pơk
         ăn kơ iĕm pơm kơ̆l rơbâu 'nu bơngai păng hrĕng 'nu bơngai hă? 8 Liơ đĭ-đăng kơ lu iĕm pơm đon ayăt kơ inh? Yua kơ kiơ lu iĕm ưh kơ roi ăn kơ inh băt
         kon drŏ-nglo inh pơgơ̆p pơkă pơm buăl hăm kon drŏ-nglo Jese? Yua kơ kiơ ưh kơ đei
         bơngai bu 'mêm mơmat kơ inh, roi ăn kơ inh băt lê̆ adrol kon drŏ-nglo inh hlôi pơm
         ăn kơ đĭch đam inh ayăt hăm inh, chă đon pơrăm inh, thoi sư oei pơm dang ei? 9 Đôe bơngai Eđôm, wei pơgơ̆r lu đĭch đam Sôl tơl thoi âu: Inh 'bôh kon drŏ-nglo Jese
         năm tơ pơlei Nŏp, mơ̆t lăm hnam Ahimelek, kon drŏ-nglo Ahitup; 10 Ahimelek krao apinh Kră Yang tơgŭm păng đei ăn tơmam sa kơ sư, kư̆m ăn kơ sư tơju
         Gôliat, bơngai Philistin.11 Pơtao wơh bơngai năm krao Ahimelek, kon drŏ-nglo Ahitup, jơ̆ 'bok soi tơm hăm đĭ-đăng
         hnam dơnŏ 'bă sư, pơm 'bok soi mă oei lăm pơlei Nŏp; đĭ-đăng kơ lu sư năm tơ pơtao.
         12 Sôl khan: Ơ kon drŏ-nglo Ahitup, mơ̆ng bĕ. Sư tơl: Ô, đei inh âu. 13 Sôl khan dơ̆ng: Yua kơ kiơ ih pơm đon hăm kon drŏ-nglo Jese mă ayăt hăm inh? Ih asong
         ăn kơ sư 'bĕng sa, na ăn kơ sư minh hlak tơju, krao apinh Kră Yang 'Bok Kei-Dei tơgŭm
         sư, wă kơ sư tung blah inh, chă đon wă pơrăm inh, thoi sư oei pơm năr 'nâu? 14 Ahimelek tơl pơtao: Na, lăm lu đĭch đam ih, bơngai bu tơnăp dang Đawit. Ih pơk sư
         pơm ŏng ih, yŏng lu bơngai gak ih păng gơh pơyom hloh kơ đĭ-đăng lăm hnam pơtao ih?
         15 Hăm trŏ kơ 'nao năr 'nâu đĕch inh krao khan, apinh Kră Yang 'Bok Kei-Dei ăn kơ sư?
         Tơpă inh ưh kơ đei pơm thoi noh! Apinh pơtao 'nĕ kơ ngeh minh nơ̆r ayơ ăn kơ đĭch
         đam pơtao dah ăn kơ bơngai bu lăm hnam 'bă inh; yua kơ bơngai mă đĭch đam pơtao ưh
         kơ băt kơ tơdrong kiơ, tŏ sĕt dah lơ, gah tơdrong noh.16 Pơtao tơl: Ahimelek, tơpă ih păng lu hnam dơnŏ ih gô lôch! 17 Pơtao khan kơ lu bơngai pơm đam kơ'yĕng sư dơ̆ng jê̆ sư thoi âu: Năm pơlôch bĕ, lu
         'bok soi đơ̆ng Kră Yang yua kơ lu sư tơgŭm Đawit, băt kơ sư ôn mă ưh kơ roi kơ inh
         băt; mă-lei lu đĭch đam pơtao ưh kơ pơ̆n wă pơlôch lu 'bok soi đơ̆ng Kră Yang. 18 Pơtao, khan kơ Đôe: Ih năm pơlôch lu 'bok soi bĕ. Đôe bơngai Eđôm, pơlôch lu 'bok
         soi; lăm năr noh đei tơhngam-jĭt pơđăm 'nu bơngai hrŭk ao êphot. 19 Sôl pơlôch kon pơlei Nop păng đao, pơlei lu 'bok soi, bơngai drŏ-nglo păng bơngai
         drŏ-kăn, lu hơ'lơ̆p păng lu bơngai oei mŏm, rơmo, aseh iĕ păng triu, pơlôch đĭ-đăng
         păng đao.20 Mă-lei, minh 'nu lăm kon drŏ-nglo Ahimelek, sâu Ahitup anăn sư Abiathar lĕch hlôi
         klaih na kơdâu truh tơ'bơ̆p Đawit. 21 Abiathar roi ăn kơ Đawit băt: Sôl hlôi pơlôch boih lu 'bok soi đơ̆ng Kră Yang. 22 Đawit tơl Abiathar: Lăm năr noh, inh băt hơđăl kơ Đôe, bơngai Eđôm, sư kư̆m đei măt
         tơ noh mơ̆n, rŏ lăng sư roi ăn kơ Sôl. Inh gô pŭ đĭ kơ tơdrong lôch đĭ-đăng hnam 'bă
         ih. 23 Oei hơdai inh, 'nĕ kơ hli; bơngai bu chă pơrăm tơdrong arih inh, kư̆m chă pơrăm tơdrong
         arih ih mơ̆n; ih oei hơdai inh ih gơh đei hiôk hơđơ̆ng.

Đawit dŏng pơklaih kon pơlei Kêila231 Đei bơngai năm roi kơ Đawit: To, lu bơngai Philistin năm blah pơlei Kêila păng tơgar
         iŏk 'ba đơ̆ng lu cham preh 'ba, 2 Đawit krao apinh Kră Yang: Inh hăm gơh blah lu bơngai Philistin 'nâu? Kră Yang tơl
         Đawit khan: Năm bĕ, blah bơngai Philistin păng dŏng kon pơlei Kêila. 3 Lu bơngai kiơ̆ Đawit khan: Tơ lăm dêh Juđa, lu bơ̆n oei hli dêh, pơma kơ kiơ năm truh
         tơ pơlei Kêila blah lu linh Philistin! 4 Đawit krao apinh dơ̆ng Kră Yang; Kră Yang tơl sư: Iung bĕ, jur năm tơ Kêila; Inh gô
         jao kon pơlei bơngai Philistin lăm tơpang ti ih. 5 Đawit jur năm hăm bơngai kiơ̆ sư truh tơ pơlei Kêila, tơblah hăm kon pơlei bơngai
         Philistin, pơm ăn kơ lu sư kĕ jei tih, 'noh boih, Đawit dŏng pơklaih kon pơlei Kêila
         thoi noh.6 Na, kơplah Abiathar, kon drŏ-nglo Ahimelek, kơdâu klĕnh tơ Đawit tơ pơlei Kêila, đei
         chĕp ba êphot. 7 Đe kư̆m roi ăn kơ Sôl băt Đawit mơ̆t lăm Kêila; Sôl khan: Kră Yang 'Bok Kei-Dei jao
         sư lăm tơpang ti inh, yua kơ sư năm ba akâu sư lăm pơlei đei 'măng jang tang chơkăl
         đĭ. 8 Sôl krao đĭ lu linh năm jur tơ Kêila, wang tăp dăr kơ Đawit păng lu bơngai kiơ̆ sư.
         9 Wă Đawit băt Sôl chă wă pơrăm sư, na sư khan kơ 'bok soi tơm Abiathar: Chĕp ba ao
         êphot tơ âu. 10 Đawit, krao khan: Kơkuh kơ Ih Kră Yang 'Bok Kei-Dei bơngai Isơrael, đĭch đam ih băt
         kơ Sôl wă năm blah pơrăm kon pơlei Kêila, yua kơ inh. 11 Lu kon pơlei Kêila gô jao inh lăm tơpang ti Sôl hă? Sôl gô jur năm thoi nơ̆r đĭch
         đam Ih kơtơ̆ng boih? Kơkuh kơ Ih Kră Yang 'Bok Kei-Dei bơngai Isơrael, apinh ăn kơ
         đĭch đam ih âu băt.Kră Yang tơl: Sôl gô jur.12 Đawit apinh dơ̆ng: Lu kon pơlei Kêila gô jao inh păng lu bơngai kiơ̆ inh lăm tơpang
         ti Sôl hă? Kră Yang tơl: Lu sư gô jao lu iĕm. 13 Đawit hăm lu bơngai kiơ̆ sư, dang tơdrâu-hrĕng 'nu bơngai lu sư iung lĕch đơ̆ng pơlei
         Kêila păng năm tơ anih ayơ mă gơh oei. Sôl băt kơ Đawit lĕch hlôi boih đơ̆ng Kêila,
         na ưh pă năm blah dơ̆ng.14 Đawit oei lăm char glă chơngue, hơdrô̆ tơ kơpal groi char glă Sip. Sôl chă sư rim
         năr ưh kơ pơdơh, mă-lei Kră Yang 'Bok Kei-Dei ưh kơ đei layơ wă jao Đawit lăm tơpang
         ti Sôl. 15 Kơplah Đawit oei tơ Hơres lăm char glă sip Đawit 'bôh Sôl ba linh wă pơrăm tơdrong
         arih sư. 16 Na Jônathan kon drŏ-nglo Sôl, iung năm tơ Hơres ngôi tơ Đawit oei lăm bri, pơma pơlung
         sư oei kơjăp đei đon lui gơnang kơ Kră Yang 'Bok Kei-Dei, 17 Jônathan khan kơ Đawit: Ih 'nĕ kơ hli; ti Sôl, 'bă inh, ưh kơ gơh hơtŭt 'bơm kơ ih
         ôh. Ih gô pơm pơtao lu bơngai Isơrael, gah inh gô pơm yŏng pơgơ̆r, mă 'bar đơ̆ng rŏng
         ih Sôl 'bă inh, kư̆m băt hơđăl dôm tơdrong noh. 18 'Bar 'nu bre sư kư̆m pơgơ̆p pơkă 'bơ̆t anăp Kră Yang; na Đawit oei lăm Hơres dơ̆ng,
         gah Jônathan wih brŏk tơ hnam sư.19 Kon pơlei Sip tŏk năm tơ Sôl tơ Gibêah, na roi: Đawit ôn tơ lăm lu nhôn tơ lăm bri,
         Hơres kơpal groi Hakila, oei tơ gah gơal Jêsimôn. 20 Na, ơ pơtao dah ih wă jur, jur bĕ tơ tơring lu nhôn, lu nhôn gô rôp sư jao sư ăn kơ
         ih. 21 Sôl tơl: Hơpơi kơ Kră Yang ăn pŭn hiôk kơ lu iĕm, yua kơ lu iĕm đei jơhngơ̆m băt mơnat
         kơ inh! 22 Năm apinh pơnhen lăng dơ̆ng wă kơ băt mă hơđăl anih ayơ sư oei păng bu hlôi 'bôh boih
         sư oei tơ noh; yua kơ đe đei roi khan sư bơngai hơgei hơlĕnh dêh. 23 Năm pơnhen lăng dơ̆ng păng wă kơ băt rim anih sư ôn, na wih brŏk roi ăn kơ inh mă
         hơđăl, na inh gô năm hơdai hăm lu iĕm. Tơdah sư oei oei lăm tơring, na inh gô chơchă
         sư tơ rim lăm adrĕch bơngai Juđa. 24 Na lu sư iung brŏk wih tơ char glă Sip adrol kơ Sôl; gah Đawit păng lu bơngai kiơ̆
         sư oei lăm char glă chơngue Maôn tơ Araba gah gơal Jêsimôn.25 Sôl hăm lu bơngai kiơ̆ sư năm chă Đawit. Đawit băt kơ tơdrong noh, na jur lăm bri
         kông, lăm char glă chơngue Maôn, Sôl băt na druh kiơ̆ Đawit lăm char glă chơngue Maôn.
         26 Sôl tŏk kông pah âu, Gah Đawit hăm khŭl kiơ̆ sư tŏk kông pah to. Đawit hăt hot kơdâu
         ôn wă kơ gơh klaih lĕch hlôi đơ̆ng Sôl. Sôl păng lu đĭch đam sư rai jê̆ wang tăp dăr
         kơ Đawit hăm lu bơngai kiơ̆ sư wă rôp lu sư. 27 Đei minh 'nu bơngai năm truh tơ Sôl na roi ăn: Jah brŏk tĕnh tĕnh bĕ, lu kon pơlei
         bơngai Philistin năm mơ̆t blah tơgar iŏk dêh bơ̆n boih. 28 Na Sôl pă druh Đawit boih, năm brŏk blah kon pơlei bơngai Philistin, thoi ei na, đe
         khan anih 'nâu jơ̆ Tơmo Tih dŏng pơklaih. 29 Na, Đawit weh hlôi đơ̆ng anih năm oei tơ anih kơjăp tơ kông Êngêđi.

Đawit oei lăm hơgơp tơmo tơ Êngêđi241 Kơplah Sôl druh blah lu bơngai Philistin wih brŏk đei minh 'nu bơngai năm roi kơ Sôl
         thoi âu: To, Đawit oei lăm char glă Êngêđi. 2 Sôl chĕp ba pêng-rơbâu 'nu linh hơgei rơih đơ̆ng lăm lu bơngai Isơrael, năm chă Đawit
         hăm lu bơngai kiơ̆ sư, năm truh tơ lu Tơmo Bơbe Bri. 3 Sôl năm truh 'bơ̆t jê̆ anih hơdrong bơbe triu, tơ noh đei minh pơm hơgơp tơmo; Sôl
         mơ̆t lăm noh năm wă kơ chă bơyơ̆ng. Na, Đawit hăm lu bơngai kiơ̆ sư oei tơ lăm hơgơp
         jrŭ. 4 Lu bơngai kiơ̆ Đawit roi kơ sư: Năr 'nâu jơ̆ năr mă Kră Yang đei khan kơ ih: Inh gô
         jao lu bơngai ayăt kơ ih lăm tơpang ti ih mơ̆ng kơ ih wă pơm liơ kơ sư; đơ̆ng noh
         Đawit iung, năm kăt tơtông iŏk tơdrơi ao Sôl. 5 'Blă kơ noh lăm jơhngơ̆m sư hmach kơdih yua kơ kăt iŏk tơdrơi ao pơtao. 6 Sư khan kơ lu bơngai kiơ̆ sư: Hơpơi kơ Kră Yang phak inh tơdah inh pơm yoch hăm yŏng
         tơ'ngla inh, bơngai mă chu tuh đak rơmă đơ̆ng Kră Yang, yua kơ sư jơ̆ bơngai chu tuh
         đak rơmă đơ̆ng Kră Yang. 7 Đawit khă lu bơngai kiơ̆ sư, 'nĕ kơ pơm kơ akâu Sôl, Sôl iung lĕch đơ̆ng hơgơp tơmo
         na yak rok trong năm tơ nai.8 Kơplah noh Đawit kư̆m iung, lĕch đơ̆ng lăm tơmo, krao Sôl, na khan: Ơ pơtao, yŏng
         inh! Sôl hue lăng tơ rŏng, na Đawit kŭp kơ̆l tơ teh. 9 Đawit khan kơ Sôl: Yua kơ kiơ pơtao mơ̆ng dôm lu nơ̆r đe khan: Đawit chă wă pơrăm
         pơtao? 10 To, lăng bĕ măt ih 'bôh năr 'nâu lăm hơgơp tơmo Kră Yang jao ih lăm tơpang ti inh,
         đei bơngai athei inh pơlôch ih, mă-lei inh mơnat kơ ih, na khan inh ưh kơ pơm kiơ
         kơ akâu jăn yŏng inh yua kơ sư jơ̆ đơ̆ng Kră Yang tuh ăn đak rơmă. 11 Ơ 'bă! Lăng bĕ tơdrơi ao ih mă inh oei chĕp lăm tơpang ti inh; ih 'bôh inh lăp kăt
         iŏk tơdrơi ao ih mă-lei inh ưh kơ pơlôch ih, băt boih inh ưh kơ đei pơm tơdrong yoch
         kiơ hăm ih. Mă-lei gah ih, chă wă pơlôch inh. 12 Apinh Kră Yang gô sek tơlang ih păng inh. Kră Yang gô pơm 'mong kơ ih ăn kơ inh, mă-lei
         gah inh ưh kơ đei pơm kiơ truh kơ akâu jăn ih. 13 Đe đei nơ̆r khan: Tơdrong kơnê̆ lĕch đơ̆ng bơngai kơnê̆. Mă-lei tơpang ti inh ưh kơ
         đei layơ wă hơtŭt 'bơm akâu jăn ih. 14 Pơtao Isơrael tơblah hăm bu? Ih druh 'moi bu? Minh pơm kŏ lôch! Minh pơm siso! 15 Apinh, Kră Yang gô pơm kơdranh sek tơlang ih păng inh. Sư gô lăng lăng păng dŏng inh
         păng sek tơlang tơpăt na dŏng pơklaih inh đơ̆ng tơpang ti ih.16 Đang kơ Đawit pơma dôm lu nơ̆r 'nâu boih, na Sôl tơl: Ơ Đawit kon inh, hăm trŏ kon
         dah kiơ? Sôl nhơ̆m ôr, 17 Sôl khan kơ Đawit: Kon pơm tơpăt hloh kơ 'bă, yua kơ iŏk tơdrong 'lơ̆ng, na pơm 'mong
         tơdrong kơnê̆ 'bă hlôi pơm ăn kơ kon. 18 Năr 'nâu, kon tơ'bôh kon iŏk tơdrong 'lơ̆ng pơm hăm 'bă; yua kơ Kră Yang hlôi pơjao
         boih 'bă lăm tơpang ti kon, mă-lei kon ưh kơ đei pơlôch 'bă, 19 Hăm đei bu tơ'bơ̆p bơngai ayăt hăm bơ̆n mă khan achăng lê̆ sư brŏk hiôk-hian ưh kơ
         đei kiơ? Hơpơi kơ Kră Yang iŏk tơdrong 'lơ̆ng pơm ăn kơ kon gah tơdrong kon hlôi pơm
         ăn kơ 'bă năr 'nâu! 20 Tơpă inh băt kơ kon gô pơm pơtao păng teh đak Isơrael gô kơjăp sot lăm tơpang ti kon.
         21 Thoi noh dang ei, yua bĕ anăn Kră Yang pơkă hăm inh khan kon ưh kơ gơh wă pơlôch adrĕch
         adrung inh păng kư̆m ưh kơ gơh wă pơrăm lê̆ anăn inh đơ̆ng lu yă 'bok inh. 22 Đawit pơkă nơ̆r hăm Sôl. Sôl brŏk wih tơ hnam sư, gah Đawit hăm lu bơngai kiơ̆ sư
         hơlơ̆k tơ anih ôn kơ'nơp dơ̆ng.

Đawit hăm Nabal251 Samuel lôch; đĭ-đăng lu bơngai Isơrael akŭm băl nhơ̆m hmoi kơ sư, đơ̆ng noh 'bŭ sư
         tơ lăm pơlei Rama. Đawit iung jur năm tơ char glă Pharan.2 Na, đei minh 'nu bơngai oei tơ pơlei Maôn, mă-lei teh jang sa tơ pơlei Karmel, sư
         bơngai mơdrŏng, đei pêng-rơbâu triu păng minh-rơbâu bơbe; sư oei tơ Karmel oei yuă
         sŏk triu sư. 3 Anăn sư Nabal păng akăn sư anăn Abigail; akăn sư hơgei 'lơ̆ng hơbŏ, gah klo sư bơngai
         khĕnh; kơnê̆ sư adrĕch Kalep. 4 Đawit oei lăm tơmăn glă khan Nabal yuă sŏk triu, 5 Na wơh mơjĭt 'nu tơdăm mơlôh năm pơkă kơ lu sư: Năm bĕ tơ Karmel, tơ'bơ̆p Nabal roi
         pơtruh nơ̆r inh hơpong hăm sư. 6 Lu iĕm khan: Hơpơi kơ ih đei arih sot chơt hiôk, hơpơi kơ hnam dơnŏ ih kư̆m chơt hiôk;
         tơm! 7 Đawit kơtơ̆ng ang khan ih đei lu bơngai hơgei yuă sŏk triu. Kơplah lu bơngai wei triu
         ih oei jê̆ lu nhôn kơplah lu nhôn ưh kơ đei pơm kiơ kơ lu sư kơplah tơ Karmel. Lu
         sư kư̆m ưh kơ đei kiơ hiong ôh. 8 Ih apinh bĕ lu đĭch đam ih, lu sư gô roi ăn kơ ih. Apinh ih ăn kơ lu tơdăm mơlôh inh
         đei mơnat 'bơ̆t anăp ih, yua kơ lu nhôn năm tơ âu trŏ kơ năr giĕng 'lơ̆ng rŏ. Đah
         lăm tơpang ti ih đei tơmam kiơ, asong bĕ kơ lu đĭch đam ih păng ăn kơ kon ih Đawit.
         9 Lu tơdăm mơlôh đơ̆ng Đawit wơh năm truh păng pơtruh nơ̆r Đawit hơpong kơ Nabal. Pơma
         roi đang boih; lu sư gô. 10 Nabal tơl lu đĭch đam Đawit: Đawit noh bu? Kon drŏ-nglo Jese noh bu? Lu đĭch đam klĕnh
         đơ̆ng yŏng tơ'ngla lăm năr 'nâu lơ dêh! 11 Na inh iŏk 'bĕng, đak păng 'nhĕm inh hơmet boih kơ lu bơngai jang yuă sŏk bơbe triu
         na mă wă ăn kơ lu bơngai ưh kơ băt đơ̆ng yơ truh tơ âu? 12 Lu tơdăm mơlôh đơ̆ng Đawit wơh wih brŏk dơ̆ng, lu sư roi ăn kơ Đawit mơ̆ng dôm lu
         nơ̆r noh. 13 Đawit khan kơ lu bơngai kiơ̆ sư: Rim 'nu kơ lu bơ̆n athei tơ̆n đao bơ̆n. Lu sư tơ̆n
         đao păng Đawit kư̆m tơ̆n đao sư; dang puăn-hrĕng 'nu bơngai năm kiơ̆ Đawit, oei pă
         'bar-hrĕng 'nu bơngai oei răp gô wei tơmam.14 Đei minh 'nu bơngai đĭch roi ăn kơ Abigail, Akăn Nabal: Đawit đei wơh lu bơngai đơ̆ng
         char glă năm tơ'bơ̆p yŏng tơ'ngla lu nhôn, mă-lei Nabal pơma re kơ lu sư.15 Kơplah mă lu nhôn oei jê̆ lu sư lăm tơmăn glă, lu sư pơm 'lơ̆ng hăm lu nhôn, lu nhôn
         huay kơ đei tơdrong kiơ păng kư̆m ưh kơ đei kơ'bah dah hiong minh tơmam kiơ ôh. 16 Lu sư bơwei lu nhôn mă kơ'năr păng kơmăng lu sư nhen thoi dur pĕng lu nhôn, kơplah
         lu nhôn wei triu jê̆ tơ lăm tơring lu sư. 17 Thoi noh dang ei ih athei tơchĕng lăng wă pơm liơ yua kơ gô đei tơdrong răm truh kơ
         yŏng tơ'ngla lu nhôn păng kư̆m truh kơ hnam dơnŏ ih; yŏng tơ'ngla khĕnh dêh, ưh kơ
         đei bu pơ̆n pơma kiơ hăm sư.18 Abigail hăt hot iŏk 'bar-hrĕng tŏ tơpei 'bĕng, 'bar kơthŭng akar sik hơmu; 'nhĕm pơđăm
         tŏ triu pai sĭn boih. Pơđăm kơthŭng phe 'ba mi hơdrĕng. Minh-hrĕng hơie plei hơmu,
         'bar-hrĕng tơpei 'bĕng plei hơra kro, sư hơtŏk tơ rŏng aseh iĕ. 19 Na sư khan kơ lu đĭch đam sư: Bĕ năm adrol kơ inh, inh gô năm kiơ̆ đơ̆ng rŏng, mă-lei
         sư ưh kơ đei roi ăn kơ Nabal klo sư băt. 20 Sư hao aseh iĕ jur lăm thong đei kông tăp dăr na 'bôh Đawit hăm lu bơngai kiơ̆ sư
         kư̆m năm tơklă tơ lu sư.21 Đawit đei pơma khan: Tơpă pih pang gleh lap đĕch lu nhôn hlôi bơwei dôm tơmam bơngai
         'nâu lăm char glă, sư huay kơ'bah dah hiong minh tơdrong kiơ, mă-lei sư iŏk tơdrong
         kơnê̆ 'mong tơdrong 'lơ̆ng inh pơm. 22 Hơpơi kơ Kră Yang 'Bok Kei-Dei phak inh thoi âu dah mă trăp hloh! Tơdah truh tơ dơning
         inh oei lê̆ minh 'nu bơngai drŏ-nglo ayơ oei arih lăm hnam dơnŏ sư.23 Abigail 'bôh Đawit, jur hloi đơ̆ng aseh iĕ hăt hot, na drap tơ teh 'bơ̆t anăp Đawit.
         24 Thoi noh sư kŭp kơ̆l 'bơ̆t jơ̆ng na pơma khan thoi âu: Ơ yŏng tơ'ngla, inh glăi, glăi
         inh! Apinh đĭch đam ih âu gơh pơma roi hăm ih; apinh mơ̆ng bĕ dôm lu nơ̆r đĭch đam
         ih âu. 25 Apinh ih 'nĕ kơ jơ̆ yo kơ Nabal bơngai khĕnh to 'noh; yua kơ jơhngơ̆m klơm klak sư
         trŏ kơ anăn sư, anăn sư Nabal yua kơ lăm sư đei ưh kơwao, kơchu; gah inh, inh ưh kơ
         'bôh lu bơngai mă ih wơh.26 Kră Yang găn ih wă pơm tuh pham wă pơm 'mong inh pao anăn Kră Yang mă arih ling-lang
         păng tơdrong arih ih kơdih na pơkă; hơpơi kơ lu ayăt kơ ih păng lu bơngai chă wă pơrăm
         ih kư̆m pŭ nhen thoi Nabal! 27 Na dang ei 'nâu jơ̆ tơmam đĭch đam ih chĕp ba wă ăn kơ ih, kư̆m wă asong ăn kơ lu
         bơngai kiơ̆ ih. 28 Apinh 'nĕ jơ̆ yo kơ đĭch đam ih âu! Kră Yang tơpă gô ăn kơ teh đak pơtao ih kơjăp
         sot, yua kơ ih wang tơblah hơdai hăm Kră Yang păng đĭ lăm chăl arih ih ưh kơ đei 'bôh
         minh tơdrong răm kiơ. 29 Tơdah đei bu wă iung pơm kơnê̆ păng pơrăm tơdrong arih ih Kră Yang 'Bok Kei-Dei ih
         gô bơwei tơdrong arih lăm hơnŭng lu bơngai arih; gah tơdrong arih lu bơngai ayăt kơ
         ih, Kră Yang gô klơ̆m tŭk lê̆ mă ataih thoi hră prah 'brơ̆m tơmo. 30 Layơ mă Kră Yang pơm 'lơ̆ng mă sư hlôi pơkă wă ăn kơ ih, păng kư̆m pơk ih pơm yŏng
         pơgơ̆r lu bơngai Isơrael, 31 Hơpơi rŏ kơ ih huay kơ tơtăm dah jơhngơ̆m ưh kơ hiôk yua kơ đei tuh pham mă tơdrong
         ưh kơ đei pơm 'mong kơ kơdih akâu. Layơ Kră Yang ăn kơ ih đei pŭn hiôk, apinh 'blŏk
         kơ inh.32 Đawit tơl nơ̆r Abigail: Inh kơkuh bơnê kơ Kră Yang 'Bok Kei-Dei lu bơngai Isơrael,
         đei wơh ih năm truh tơ'bơ̆p inh năr 'nâu! 33 Inh kơkuh bơnê kơ Kră Yang. Sư ăn pŭn hiôk hlôh wao gơh hơgei kơ ih năr 'nâu găn inh
         ưh kơ ăn inh pơm tuh pham păng găn inh, ưh kơ wă inh pơm 'mong ăn kơ inh kơdih. 34 Tơpă Kră Yang 'Bok Kei-Dei mă arih ling-lang lu bơngai Isơrael, jơ̆ Kră Yang găn inh
         ưh ăn kơ inh pơrăm ih, tơdah ih ưh kơ hăt hot tơ'bơ̆p inh, na truh pơgê dơning ưh
         kơ đei minh 'nu bơngai drŏ-nglo ayơ mă oei arih lăm hnam Nabal. 35 Đawit iŏk dôm tơmam đơ̆ng ti sư chĕp ba na pơkă khan: Brŏk wih bĕ tơ hnam dơnŏ ih
         hiôk hơđơ̆ng, inh kơtơ̆ng boih dôm nơ̆r ih apinh păng inh kư̆m răk kiơ̆ thoi nơ̆r
         hơpơi.36 Wă Abigail brŏk truh tơ Nabal, na 'bôh Nabal oei et sa tih lăm hnam sư, et sa tih
         nhen thoi pơtao mơ̆n. Nabal đei jơhngơ̆m hiôk chơt păng suai dêh. Abigail ưh kơ đei
         roi ăn kơ sư băt dôm tơdrong kiơ tih dah iĕ, gô truh kơ pơgê. 37 Pơgê năr đơ̆ng rŏng gô Nabal huay pă suai boih, akăn sư roi ăn kơ sư dôm tơdrong noh,
         na sư hli dêh akâu sư arănga nhen thoi tơmo. 38 Dang mơjĭt năr đơ̆ng rŏng Kră Yang pơlôch Nabal na sư lôch hloi. 39 Đawit kơtơ̆ng ang Nabal lôch boih, sư khan: Trŏ kơkuh bơnê ư-ang kơ Kră Yang. Sư dŏng
         tơgŭm inh pơm mong kơ Nabal yua kơ sư pơm kơnê̆ kơ inh păng bơwei inh đĭch đam Sư
         wă kơ huay kơ pơm kơnê̆! Kră Yang tuh boih tơdrong kơnê̆ Nabal tơ kơ̆l sư kơdih!Na, Đawit wơh bơngai năm apinh Abigail pơm akăn sư40 Lu đĭch đam Đawit năm chă Abigail, tơ Karmel, na khan: Đawit wơh lu nhôn năm truh
         tơ ih, năm iŏk ih sư wă iŏk ih pơm akăn. 41 Abigail, drap kơkuh hloi, na khan: Inh âu wă pơm đĭch đam Đawit pơm bơngai ôp jơ̆ng
         yŏng tơ'ngla inh. 42 Abigail iung hloi, hao aseh iĕ sư, đei pơđăm 'nu đĭch drŏ-kăn sư năm kiơ̆ sư, na năm
         hơdai hăm lu bơngai Đawit wơh, pơm akăn Đawit. 43 Đawit adrol noh kư̆m iŏk oei kơ Ahinôam, oei tơ Jesreel na 'bar 'nu bre noh kư̆m pơm
         akăn sư. 44 Mikal kon drŏ-kăn Sôl, đêl akăn Đawit Sôl ăn oei kơ Phaltiel kon Lais, bơngai đơ̆ng
         pơlei Galim.

Đawit oei tơ Sip261 Kon pơlei Sip năm chă Sôl tơ Gibêah, na roi khan: Đawit oei ôn tơ kơpal groi Hakila,
         tơklă char Jêsimôn. 2 Sôl iung năm chĕp ba pêng-rơbâu linh rơih iŏk đơ̆ng lăm lu bơngai Isơrael, năm jur
         tơ lăm char glă Sip chă Đawit. 3 Sôl pơm kơđông kơpal groi Hakila 'bơ̆t cheng trong tơklă char glă Jêsimôn.Đawit oei lăm char glă 'bôh Sôl druh 'moi sư4 Na wơh bơngai năm lăng tơng păng băt tơpă Sôl truh boih, 5 Đawit iung, năm truh 'bơ̆t anih Sôl pơm kơđông; sư 'bôh anih tep Sôl păng Apner kon
         drŏ-nglo Nêr, bơngai mă pơgơ̆r linh; Sôl tep lăm kơđông đei lu linh tep tăp dăr kơ
         sư.6 Đawit jet Ahimelek, bơngai Hêtit păng Abisai kon drŏ-nglo Sêruia, oh Jôap: Bu 'maih
         năm hăm inh jur năm tơ anih Sôl? Abisai tơl: Inh gô năm jur hăm ih.7 Na Đawit păng Abisai oei măng năm mơ̆t lăm kơđông, 'bôh Sôl oei tep lăm kơđông, tơju
         hlôt tơ teh cheng kơ̆l sư. Apner hăm lu linh tep tăp dăr kơ sư. 8 Abisai khan kơ Đawit: Năr 'nâu Kră Yang 'Bok Kei-Dei pơjao bơngai ayăt kơ ih lăm tơpang
         ti ih. Ăn kơ inh iŏk tơju sư 'bet hơtơ̆p sư tơ teh; ưh kơ kăl kơ 'bet pơlơ̆k mă 'bar
         dơ̆ng. 9 Mă-lei Đawit khan kơ Abisai: 'Nĕ kơ pơlôch sư, kơnh ih đei tơdrong glăi, yua kơ sư
         bơngai mă đơ̆ng Kră Yang 'Bok Kei-Dei tuh ăn đak rơmă. 10 Sư khan dơ̆ng: Đei Kră Yang mă arih ling-lang, inh pơkă hăm ih, tơpă Kră Yang gô ăn
         kơ sư lôch, dah trŏ kơ măng năr sư gô lôch, dah sư lôch kơ tơblah, 11 Mă-lei Kră Yang wei inh, ưh kơ ăn tơpang ti inh pơlôch bơngai mă đơ̆ng Kră Yang tuh
         ăn đak rơmă! Inh apinh ih iŏk tơpu hăm get đak đơ̆ng kơ̆l giơng sư hăm get đak sư,
         đơ̆ng noh ba weh. 12 Na, Đawit iŏk tơju hăm get đak sư 'bơ̆t cheng kơ̆l sư, đơ̆ng noh bre sư weh, ưh kơ
         đe bu 'bôh dah băt păng kư̆m ưh kơ đe bu hơđơ̆r; yua kơ Kră Yang pơm ăn kơ lu sư tep
         blêk.13 Na, Đawit tŏk hlôi pah to, pơdơh 'bơ̆t kơpal kơ̆l kông, ataih tơpă đơ̆ng kơđông linh
         sơlam lu sư. 14 Đawit sư krao ôr lu linh Sôl păng Apner, kon drŏ-nglo Nêr, na khan: Apner ih ưh kơ
         tơl nơ̆r hă? Apner tơl: Ih bu na mă pơ̆n krao ôr pơtao? 15 Đawit tơl Apner: Ih minh 'nu bơngai nuih pran dah kiơ? Lăm lu bơngai Isơrael ưh kơ
         đei bu dang ih Na lơliơ ih ưh kơ wei gak pơtao, jơ̆ yŏng tơ'ngla ih? Đei bơngai năm
         pơlôch pơtao yŏng tơ'ngla ih. 16 Ih pơm thoi noh ưh pă trŏ boih. Đei anăn Kră Yang mă arih ling-lang pơm kơdranh đĭ-đăng
         lu iĕm trŏ kơ lôch, yua kơ ưh kơ wei gak yŏng tơ'ngla ih, bơngai mă Kră Yang tuh ăn
         đak rơmă. Na dang ei ih lăng lăng, tơju pơtao păng get đak 'bơ̆t kơ̆l tơ yơ boih?17 Sôl kơnăl kơ 'bơ̆r Đawit, na jet khan: Ơ Đawit, kon inh, hăm trŏ kơ nơ̆r kon pơma
         noh? Đawit tơl khan: Ơ pơtao yŏng tơ'ngla inh, 'noh jơ̆ nơ̆r inh. 18 Sư pơma dơ̆ng: Yua kơ kiơ yŏng tơ'ngla inh druh 'moi wă rôp đĭch đam ih thoi noh?
         Inh đei pơm tơdrong kiơ păng tơpang ti inh đei pơm boih tơdrong yoch kơnê̆ yă kiơ?
         19 Dang ei apinh inh mơ̆ng bĕ nơ̆r đĭch đam ih roi. Tơdah Kră Yang pơdrŭt ih pơrăm inh,
         hơpơi kơ Sư iŏk tơmam soi pơyơ̆r 'bâu phu; mă-lei dah đơ̆ng kon bơngai đĕch pơdrŭt
         Kră Yang gô hiap pơtê̆ lu sư; yua kơ năr 'nâu lu sư druh puh tơweh inh, ưh kơ ăn inh
         lăm teh đak mă Kră Yang ăn kơ lu kon pơlei pơla sư bơ̆jang sa păng lu sư khan: Năm,
         kơkuh kơ yang nai bĕ. 20 Ô! Hơpơi rŏ kơ pham inh 'nĕ ăn ro kơpal teh ataih đơ̆ng muh măt Kră Yang; yua kơ kiơ
         pơtao lu bơngai Isơrael năm chă wă rôp inh, thoi minh pơm siso, nhen thoi đe druh
         sem trăk-tra? Lăm kông.21 Sôl tơl: Inh đei tơdrong yoch tơpă Ơ Đawit, kon inh, wih brŏk bĕ! Inh ưh pă wă pơrăm
         kon dơ̆ng, yua kơ năr 'nâu, kon lăng gĭt kơ tơdrong arih inh. Tơpă, inh hlôi pơm boih
         thoi bơngai wơnh, pơm glăi tih dêh.22 Đawit khan: 'Nâu tơju ih pơtao; wơh bĕ minh 'nu bơngai tơdăm năm tŏk pah âu na iŏk
         tơju ih. 23 Kră Yang gô apah ăn kơ rim 'nu, kiơ̆ thoi tơdrong 'lơ̆ng tơpăt đơ̆ng sư pơm. Năr 'nâu
         Sư pơjao ih lăm tơpang ti inh, mă-lei inh ưh kơ wă pơm kơ yŏng tơ'ngla inh mă đơ̆ng
         Kră Yang tuh ăn đak rơmă. 24 Năr 'nâu inh lăng gĭt kơ tơdrong arih pơtao thoi yơ, na apinh Kră Yang kư̆m gô lăng
         gĭt kơ tơdrong arih kon thoi ei mơ̆n. Păng dŏng pơklaih kon gơh lĕch hlôi đơ̆ng tơdrong
         hli pơmat-tat.25 Sôl tơl Đawit: Ơ Đawit, kon inh, hơpơi kơ Kră Yang ăn kơ kon đei pŭn hiôk! Tơpă, kon
         gô bơ̆jang tơdrong tih păng gơh kĕ jei hloh.Na Đawit kư̆ kơ năm trong sư kơdih, gah Sôl wih brŏk tơ anih sư.

Đawit oei tơ teh đak Philistin271 Đawit tơchĕng lăm đon khan: Tơpă lăm minh năr ayơ kơnh, inh gô lôch kơ tơpang ti Sôl.
         Ưh kơ đei kiơ 'lơ̆ng hloh kơ inh năm kơdâu ôn lăm dêh Philistin, na Sôl huay pă chă
         inh lăm teh đak lu bơngai Isơrael dơ̆ng. Thoi noh na, inh gơh klĕch lĕch hlôi đơ̆ng
         tơpang ti sư.2 Thoi noh, Đawit iung năm hăm tơdrong hrĕng 'nu bơngai kiơ̆ sư, tŏk hlôi năm truh tơ
         Akis, sư pơtao Gat kon drŏ-nglo Maok. 3 Đawit păng lu bơngai kiơ̆ sư oei hăm Akis tơ Gat, rim 'nu đei hnam dơnŏ lu sư kơdih.
         Đawit đei 'bar 'nu akăn kiơ̆, Ahinôam đơ̆ng Jêsreel păng Abigail, mă đêl akăn Nabal
         oei tơ Karmel. 4 Sôl băt kơ Đawit ôn tơ Gat, na ưh pă druh chă 'moi wă rôp sư dơ̆ng.5 Đawit pơma dơnuh hăm Akis: Tơdah ih mơnat kơ inh, apinh ih asong ăn kơ inh oei tơ
         minh pơlei ayơ 'nguaih kơ lu pơlei tih 'lơ̆ng, lê̆ inh oei tơ noh. Inh đĭch đam ih
         liơ mă gơh oei lăm pơlei tih hơdai hăm ih? 6 Lăm năr noh Akis asong ăn kơ Đawit oei tơ pơlei Siklak gah pơtao Juđa truh tơ dang
         ei. 7 Đawit oei lăm teh đak bơngai Philistin lăp minh sơnăm puăn khei.8 Đawit păng lu bơngai kiơ̆ sư năm blah iŏk teh bơngai Gêsurit, kon pơlei bơngai Girsi
         păng kon pơlei bơngai Amalek, lu bơngai mă oei đơ̆ng sơ̆ rok dêh Sur dĭng truh tơ
         dêh Êyiptơ. 9 Rim wơ̆t Đawit blah iŏk tơring ayơ, sư ưh kơ đei lê̆ minh 'nu bơngai drŏ-nglo dah
         bơngai drŏ-kăn mă oei arih. Tơgar iŏk đĭ triu bơbe rơmo, aseh iĕ, lăk-đa păng lu ao
         tai; na, hơlơ̆k wih brŏk tơ'bơ̆p Akis. 10 Rim wơ̆t Akis jet: Năr 'nâu, ih năm blah tơgar iŏk tơring ayơ? Đawit tơl: Lăm tơring
         gah gơal teh đak Juđa, gah gơal teh đak kon pơlei bơngai Jêrahmêel păng gah gơal teh
         đak kon pơlei bơngai Kênit. 11 Đawit ưh kơ đei lê̆ minh 'nu bơngai drŏ-nglo dah bơngai drŏ-kăn mă oei arih wă chông
         ba brŏk tơ Gat; hli kơ lu sư gô roi kơ dôm tơdrong Đawit hăm lu bơngai kiơ̆ sư pơm.
         Kơplah Đawit oei lăm dêh kon pơlei bơngai Philistin sư juăt kơ pơm thoi noh ling-lang.
         12 Akis lui kơ Đawit, na khan: Sư pơm ăn kơ lu bơngai Isơrael lăng sư krưp dêh, jơ̆ kon
         pơlei pơla sư, na sĭt tơpă sư gô pơm đĭch đam inh ling-lang ling-lang.

Sôl păng pơjâu oei tơ Ênđôr281 Kơplah ei, kon pơlei bơngai Philistin akŭm pơpôi jơhngơ̆m pran wă năm tơblah hăm bơngai
         Isơrael. Akis khan kơ Đawit: Ih athei băt ih păng lu bơngai kiơ̆ ih gô lĕch hơdai
         hăm inh năm tơblah.2 Đawit tơl nơ̆r Akis: Pơtao gô 'bôh dôm tơdrong đĭch đam pơtao pơm.Akis khan kơ Đawit dơ̆ng: Na inh gô iŏk ih pơm đam kơiĕng inh ling-lang.3 Kơplah noh, Samuel lôch boih đĭ lu bơngai Isơrael nhơ̆m hmoi kơ sư păng 'bŭ sư tơ
         Rama, pơlei sư kơdih. Sôl puh tơweh đĭ lu bơngai pơm pơjâu.4 Thoi noh kon pơlei bơngai Philistin akŭm băl pơm kơđông tơ Sunem,a gah Sôl kư̆m krao
         akŭm đĭ-đăng lu bơngai Isơrael păng lu sư kư̆m pơm kơđông oei tơ Gilbôa. 5 Sôl 'bôh lu linh lu bơngai Philistin, na hli păng lăm jơhngơ̆m tơtơ̆ dêh. 6 Sôl krao khan kơ Kră Yang; mă-lei Kră Yang ưh kơ đei tơl nơ̆r sư, lăm tơdrong apo,
         dah đơ̆ng Urim dah đơ̆ng 'bơ̆r lu bơngai khan lê̆ adrol. 7 Sôl khan kơ lu đĭch đam sư: Chơchă kơ inh minh 'nu bơngai drŏ-kăn pơjâu inh gô năm
         apinh sư, lu đĭch đam tơl: Tơ Ênđôr đei minh 'nu bơngai drŏ-kăn pơjâu. 8 Sôl sư pơm wă kơ đe ưh kơnăl hrŭk ao nai, năm chông ba 'bar 'nu bơngai kiơ̆, năm truh
         tơ hnam bơngai drŏ-kăn kơmăng, Sôl khan: Apinh ih krao tơgŭm ăn kơ inh tơdrong wă
         truh păng krao bơhngol bơngai lôch mă inh gô roi kơ ih. 9 Bơngai drŏ-kăn tơl: Ih băt hơđăl boih dôm tơdrong Sôl pơm, sư pơlôch pơđĭ lu bơngai
         mă pơm pơjâu. Na, liơ ih pơm hơđong wă pơlôch inh? 10 Sôl pao anăn Kră Yang pơkă hăm bơngai drŏ-kăn: Inh pao anăn Kră Yang mă arih ling-lang
         pơkă, ih ưh kơ đei yoch kiơ lăm tơdrong jang 'nâu.11 Bơngai drŏ-kăn jet: Inh krao bơngai bu 'bơ̆t anăp ih? Sôl tơl: Krao Samuel tŏk tơ
         âu. 12 Wă bơngai drŏ-kăn noh 'bôh Samuel, na ôr hơdrăi 'bơ̆r re dêh pơma khan kơ Sôl: Yua
         kơ kiơ ih hơlĕnh kơ inh? Ih Sôl! 13 Sôl pơlung sư: 'Nĕ kơ hli; roi ăn kơ inh 'bôh kiơ? Sư tơl: Inh 'bôh minh 'nu yang
         lĕch đơ̆ng teh, 14 Sôl apinh ih 'bôh hơbŏ sư liơ? Bơngai drŏ-kăn tơl: Inh 'bôh minh 'nu 'bok kră hrŭk
         ao tai, Sôl băt noh Samuel, na kŭp kơ̆l drap tơ teh păng kơkuh. 15 Samuel jet Sôl: Yua kơ kiơ ih pơhrơ inh krao inh tŏk wă pơm kiơ? Sôl tơl: Inh đei
         tơdrong truh tih, yua kơ lu bơngai Philistin tơblah păng inh. Na Kră Yang 'Bok Kei-Dei
         achăng lê̆ inh, Sư ưh kơ tơl nơ̆r inh dơ̆ng yua 'bơ̆r lu bơngai khan lê̆ adrol, dah
         đơ̆ng apo. Thoi noh na inh khŏm krao ih tŏk, wă kơ ih roi tơ'bôh ăn kơ inh băt inh
         athei pơm kiơ. 16 Samuel tơl: Yua kơ kiơ ih krao inh, yua kơ Kră Yang achăng lê̆ ih boih na jing ayăt
         kơ ih? 17 Kră Yang pơm kiơ̆ thoi nơ̆r sư đei khan boih. Kră Yang pơdrâu iŏk teh đak đơ̆ng tơpang
         ti ih na ăn kơ bơngai nai noh jơ̆ Đawit. 18 Ih ưh kơ chu kiơ̆ nơ̆r kư̆m ưh kơ pơm kiơ̆ phak lu bơngai Amalek kiơ̆ thoi tơdrong
         Kră Yang; hil mĭl thoi noh năr 'nâu Kră Yang pơm kơ ih thoi âu, 19 Kră Yang gô jao lu bơngai Isơrael păng ih lăm tơpang ti kon pơlei bơngai Philistin;
         năr dơning ih păng lu kon drŏ-nglo ih gô oei hăm inh. Kră Yang kư̆m gô jao lu linh
         bơngai Isơrael lăm tơpang ti kon pơlei bơngai Philistin. 20 Sôl pơ̆k kơmŭ brum jơ'mrơh tơ teh, yua kơ dôm nơ̆r Samuel pơm kơ sư hli tơrơ; na mah
         kơtĕch jơhngơ̆m hloi, lăm năr noh păng măng noh sư ưh kơ đei sa kiơ.21 Na, bơngai drŏ-kăn noh năm jê̆ Sôl, 'bôh sư hli, na khan: 'Nâu inh đĭch đam ih chu
         kiơ̆ nơ̆r ih. Inh jao tơdrong arih inh chu kiơ̆ dôm nơ̆r ih bơtho, 22 Dang ei ih kư̆m athei mơ̆ng bĕ dôm nơ̆r đĭch đam ih 'nâu: Inh hơmet dan 'bơ̆t anăp
         ih tơmam sa, ih sa bĕ wă kơ đei jơhngơ̆m pran, adrol kơ wă yak năm. 23 Sôl sơngah khan: Inh ưh kơ sa, mă-lei lu đĭch đam sư păng bơngai drŏ-kăn adrin pơlung
         sư dĭng sư chu kiơ̆ nơ̆r athei; sư iung đơ̆ng teh tŏk hơ-oei kơpal giơng. 24 Bơngai drŏ-kăn ei đei minh pơm kon rơmo bek, hăt hot 'bet pơlôch rơmo noh, na iŏk
         tơpŭng pơm 'bĕng ưh kơ đei 'buih pông. 25 Hơmet 'bơ̆t anăp Sôl păng lu đĭch đam sư; đang kơ sa lu sư iung păng yak năm lăm măng
         noh hloi.

Đawit lĕch đơ̆ng lu linh Philistin291 Kon pơlei bơngai Philistin akŭm đĭ-đăng lu linh tơ Aphek; gah kon pơlei bơngai Isơrael
         pơm kơđông 'bơ̆t jê̆ glung Jesreel. 2 Lu kră pơgơ̆r kon pơlei bơngai Philistin păng lu linh năm adrol minh-hrĕng 'nu minh-rơbâu
         'nu gah Đawit păng lu bơngai kiơ̆ sư năm đơ̆ng rŏng hơdai hăm Akis. 3 Na, lu bơngai yŏng pơgơ̆r kon pơlei pơla bơngai Philistin jet: Lu bơngai Hêbrơ pơm
         kiơ tơ âu?Akis tơl khan; 'nâu Đawit, đĭch đam Sôl, pơtao Isơrael, oei hăm inh wă đei loi kơ
         minh sơnăm kơ âu. Đơ̆ng năr sư năm oei hơdai păng lu nhôn dĭng truh dang ei, inh ưh
         kơ đei 'bôh sư pơm glăi minh tơdrong kiơ.4 Lu yŏng pơgơ̆r bơngai Philistin blĕk dêh, khan kơ Akis: Puh tơbrŏk lê̆ bơngai 'nâu
         tơ anih mă ih đei ăn kơ lu sư boih, 'nĕ ăn sư năm tơblah hơdai hăm lu bơ̆n, lăm năr
         tơblah kơnh hli kơ sư đei jơhngơ̆m ayăt hăm blah plơ̆ bơ̆n dơ̆ng; sư pơm wă pơhiôk
         kơ yŏng tơ'ngla so sư? Pơjao kơ̆l rim 'nu linh bơ̆n. 5 Ih athei băt Đawit 'nâu boih mă lu adruh hơri suang khan:Sôl pơlôch rơbâu rơbâu 'nu đĕch,gah Đawit pơlôch mơjĭt-rơbâu rơbâu.6 Akis khŏm krao Đawit na khan: Đei Kră Yang mă arih ling-lang na sư inh pơkă khan,
         ih jơ̆ minh 'nu bơngai tơpăt, inh wă kơ sư mơ̆t lăm khŭl linh inh, yua kơ đơ̆ng năr
         ih oei hơdai inh dĭng truh tơ năr 'nâu, inh ưh kơ đei 'bôh ih pơm minh tơdrong kiơ
         kơnê̆. Mă-lei lu yŏng pơgơ̆r ưh kơ lăp đon. 7 Lei ih brŏk mă 'lơ̆ng. 'Nĕ kơ pơm kơ jơhngơ̆m lu yŏng pơgơ̆r bơngai Philistin sơ'ngon.8 Đawit pơma khan kơ Akis: Inh đei pơm tơdrong kiơ, na đơ̆ng năr inh oei hăm ih truh
         tơ năr 'nâu pơtao hăm đei 'bôh tơdrong kiơ đĭch đam ih âu mă pơm glăi, mă inh ưh kơ
         gơh năm tơblah bơngai ayăt kơ ih yŏng tơ'ngla inh.9 Akis tơl nơ̆r Đawit: Inh băt dôm tơdrong noh. Inh lăp đon kơ ih nhen thoi minh 'nu
         linh jang 'lơ̆ng đơ̆ng Kră Yang 'Bok Kei-Dei; mă-lei lu yŏng pơgơ̆r bơngai Philistin
         pơkă khan: Sư ưh kơ gơh năm kiơ tơblah hăm lu nhôn. 10 Ih păng lu đĭch đam yŏng tơ'ngla ih lu bơngai mă đei năm kiơ̆ ih, athei iung đơ̆ng
         hrôih păng lăp 'năr hơdah năm hloi. 11 Na Đawit hăm lu bơngai kiơ̆ sư iung đơ̆ng hrôih, lăp 'năr wă hơdah pơgê dơ̆ng rŏng
         wơ̆t brŏk tơ dêh kon pơlei bơngai Philistin; gah kon pơlei Philistin tŏk năm tơ Jesreel.

Đawit blah pơrăm bơngai Amalek301 Đawit hăm lu bơngai kiơ̆ sư truh tơ Siklak, lăm năr mă pêng kon pơlei Amalek truh
         boih tơ gah gơal kơ pơlei Siklak, blah soh pơđĭ pơrăm pơlei noh; 2 lu sư rôp lu bơngai drŏ-kăn păng đĭ-đăng lu 'lơ̆p 'lŏ mă oei lăm noh. Lu sư ưh kơ
         đei pơlôch minh 'nu bơngai bu, sư chông ba pơđĭ pơm bơnă. 3 Wă Đawit hăm lu bơngai kiơ̆ sư truh mơ̆t lăm pơlei 'bôh pơlei ŭnh sa đĭ boih, kon
         akăn lu sư rôp chĕp ba pơm bơnă. 4 Na Đawit hăm lu bơngai kiơ̆ sư nhơ̆m hmoi, nhơ̆m ôr dĭng pă kĕ kơ hmoi. 5 'Bar 'nu akăn Đawit kư̆m rôp chĕp ba pơm bơnă mơ̆n, Ahinôam mă đơ̆ng Jêsreel păng
         Abigail đêl akăn Nabal mă oei tơ Karmel.6 Đawit đei tơdrong hli krưp tih dêh yua kơ lu bơngai kiơ̆ sư wă klơ̆m sư păng tơmo.
         Đĭ-đăng kơ lu linh kiơ̆ sư đei jơhngơ̆m ơh sơ'ngon dêh, yua kơ hiong kon drŏ-nglo
         kon drŏ-kăn lu sư, mă-lei Đawit đei jơhngơ̆m nuih pran đơ̆ng Kră Yang 'Bok Kei-Dei
         ăn kơ sư. 7 Na Đawit khan kơ 'bok soi Abiathar kon Ahimelek: Inh apinh ih chĕp ba ăn kơ inh êphot
         tơ âu: Abiathar chĕp ba êphot ăn kơ Đawit, 8 Đawit krao apinh Kră Yang: Inh hăm gơh druh 'moi bơngai blah tơtông tơgar iŏk 'nâu
         ưh? Inh druh 'moi lu sư hăm tam? Kră Yang khan:Năm bĕ druh 'moi lu sư, tơpă ih druh 'moi gô tam păng dŏng pơklaih đĭ-đăng bơngai
         đêl lu sư rôp.9 Đawit lĕch năm hăm tơdrâu-hrĕng 'nu kiơ̆ sư. Truh 'bơ̆t Thong Bêsôr, lu sư lap, đei
         'bar-hrĕng 'nu pơdơh 'bơ̆t noh. 10 Mă-lei Đawit hăm puăn-hrĕng 'nu bơngai kiơ̆ sư oei yak năm; gah 'bar-hrĕng 'nu bơngai
         noh pơdơh kơ lap, yua kơ pă kĕ boih, ưh kơ kĕ yak hlôi kơ thong boih.11 Linh Đawit tơ'bơ̆p minh 'nu bơngai Êyiptơ lăm chŭn, chông ba năm truh tơ Đawit, ăn
         kơ bơngai 'nâu 'bĕng sa đak nhă; 12 kư̆m ăn kơ sư minh tơpei 'bĕng plei hơra kro, păng 'bar hơie plei hơmu kro. Sư sa,
         na đei jơhngơ̆m pran dơ̆ng; yua kơlăm pêng năr pêng măng sư ưh kơ đei sa kiơ, kư̆m
         ưh kơ đei nhă kiơ. 13 Đawit jet bơngai ei: Ih oei hăm bu? Păng ih đơ̆ng yơ? Sư tơl khan. Inh minh 'nu bơngai
         Êyiptơ, pơm đĭch đam bơngai Amalek, yŏng tơ'ngla inh achăng lê̆ inh pêng năr boih,
         yua kơ inh bơlŏ. 14 Lu nhôn năm blah tơgar tơ teh goh gơal kon pơlei Kêrêthit, lăm dêh Juđa păng kư̆m
         năm blah tơgar tơ teh gah gơal kơ Kalep lu nhôn soh pơđĭ Siklak.15 Đawit jet: Ih hăm wă 'maih chông ba lu nhôn năm truh tơ lu đe noh?Sư tơl khan: Ih athei pao anăn Kră Yang 'Bok Kei-Dei 'mơ̆i na pơkă hăm inh, ih 'nĕ
         kơ pơlôch inh păng kư̆m 'nĕ kơ jao inh kơ yŏng tơ'ngla inh, na inh gô chông ba ih
         năm truh tơ lu bơngai tơtông tơgar noh. 16 Bơngai Êyiptơ chông ba lu sư năm truh. Lu sư 'bôh kon pơlei Amalek jơ̆p-jang kơ teh,
         et sa, chơt hiôk, yua kơ lu sư tơgar iŏk lơ tơmam đơ̆ng lăm dêh Philistin păng lăm
         dêh Juđa. 17 Đawit blah lu sư đơ̆ng pơgê hrôih năr 'noh truh tơ kơsơ̆ năr đơ̆ng rŏng; na ưh kơ
         đei minh 'nu bơngai bu lĕch hlôi. Lăp puăn-hrĕng 'nu bơngai tơdăm mơlôh gơh klaih
         hao aseh lăk-đa kơdâu ôn. 18 Đawit dŏng pơklaih đĭ-đăng bơngai đêl bơngai Amalek blah rôp tơgar iŏk boih păng kư̆m
         dŏng pơklaih 'bar 'nu akăn sư hai. 19 Ưh kơ đei hiong minh 'nu bơngai bu, 'lơ̆p dah 'lŏ drŏ-nglo dah drŏ-kăn, dah mă minh
         mŭk tơmam yă kiơ đêl kon pơlei Amalek tơgar iŏk, Đawit brŏk chĕp ba pơdrâu đĭ-đăng
         dôm tơmam noh,20 Đawit kư̆m rôp chĕp ba dơ̆ng lu rơmo păng triu, lu linh kiơ̆ Đawit năm adrol puh ba
         kơ lu sem dơrong 'nâu, păng pơkă khan: 'Nâu đơ̆ng Đawit blah pơdrâu iŏk.21 Đawit brŏk truh tơ anih lu 'bar-hrĕng 'nu bơngai mă pơdơh kơ lap, ưh pă kĕ kiơ̆ lu
         sư, 'bơ̆t Thong Bêsôr, 'bar-hrĕng 'nu bơngai 'noh năm sơng Đawit păng lu bơngai linh
         kiơ̆ sư; Đawit năm jê̆ na jet lu sư hăm oei liĕm akâu ưh. 22 Mă-lei đei lu bơngai kơnê̆ mă kiơ̆ Đawit pơma rơ̆n khan: Yua kơ lu sư ưh kơ năm hơdai
         hăm lu bơ̆n, lu bơ̆n 'nĕ kơ asong lu sư đêl mŭk tơmam đêl mă lu bơ̆n blah tơgar iŏk,
         pơdrâu ăn kon akăn kơ lu sư đĕch!23 Mă-lei Đawit tơl: Ơ lu 'nhŏng oh, 'nĕ kơ pơm thoi noh gah tơmam mă Kră Yang hlôi asong
         ăn kơ lu bơ̆n; thoi yơ Sư wei rong bơ̆n hiôk-hian, pơjao ăn lăm ti lu bơ̆n lu linh
         năm blah bơ̆n. 24 Ưh kơ đei bơngai bu mơ̆ng kiơ̆ nơ̆r iĕm khan noh ôh. Tơmam bơngai năm tơblah hăm tơmam
         lu bơngai răp gô wei-lăng tơmam athei lei-lăi đĕch; lu iĕm athei klah asong thoi noh
         trŏ. 25 Đơ̆ng năr noh, Đawit pơjing dôm tơdrong noh, pơm tơdrong juăt lăm lu bơngai Isơrael
         kư̆m oei đei truh tơ dang ei.26 Đawit wih brŏk tơ Siklak păng asong ăn tơmam kơ lu đe kră lăm dêh Juđa păng kư̆m gơih
         nơ̆r pơma khan: Gơih ăn kơ iĕm tơmam âu. 'Nâu jơ̆ tơmam asong ăn kơ lu iĕm đơ̆ng tơmam
         bơ̆n blah tơgar iŏk đơ̆ng lu bơngai mă ayăt kơ Kră Yang.27 Đawit asong ăn kơ lu bơngai kră mă oei tơ Bethel, Ramôt tơ Negep păng Jatir. 28 An kơ lu bơngai kră mă oei tơ Arôe, Sipmôt, Êthemôa, 29 asong ăn kơ lu bơngai kră mă oei tơ Rakal păng mă oei lăm lu pơlei kon pơlei bơngai
         Jêrahmêel, ăn kơ lu bơngai kră oei lăm lu pơlei Kênit, 30 asong ăn kơ lu bơngai kră oei tơ Horma, Bortasan, Athach, 31 Hêbrôn păng asong ăn jơ̆p-jang dêh mă đêl Đawit hăm lu bơngai linh kiơ̆ sư chă drong
         găn.

Sôl păng lu kon drŏ-nglo sư lôch311 Kon pơlei bơngai Philistin tơblah hăm lu bơngai Isơrael; bơngai Isơrael kơdâu thuơ
         ôn achăng pră lê̆ lu bơngai lôch tơ kông Gilbôa. 2 Kon pơlei bơngai Philistin druh kiơ̆ 'moi Sôl hăm kon drŏ-nglo sư, pơlôch Jônathan,
         Abinađap păng Malkirsua lu kon Sôl. 3 Tơdrong tơblah druh pơm kơ Sôl dêh; lu linh chĕp hră prah 'bơm sư, sư jĭ rơka jĭ dêh.
         4 Sôl khan kơ bơngai chĕp tơmam tơblah sư: Toh bĕ tơju ih, 'bet inh wăi, kơnh lu bơngai
         ưh kơ chu kăt tơdra akar 'bet inh păng gô che bơle kơ inh. Mă-lei bơngai mă chĕp tơmam
         sư tơblah ưh kơ pơ̆n 'bet, yua kơ hli dêh; Sôl iŏk tơju glơ̆m akâu sư kơdih. 5 Kơplah noh bơngai chĕp tơmam Sôl tơblah 'bôh Sôl lôch kư̆m iŏk đao glơ̆m akâu sư kơdih
         mơ̆n kư̆m lôch hơdai hăm Sôl, 6 Thoi noh lăm năr noh pêng 'nu kon drŏ-nglo Sôl, bơngai mă chĕp tơmam tơblah Sôl păng
         đĭ-đăng lu bơngai kiơ̆ sư kư̆m wăng lôch hơdai.7 Kơplah lu bơngai Isơrael oei pah to pŭng-lŭng păng pah to Krong Jôrđăn, 'bôh lu linh
         bơngai Isơrael kơdâu ôn, Sôl păng pêng 'nu kon drŏ-nglo sư lôch boih, na achăng lê̆
         lu pơlei sư kơdih na năm kơdâu ôn; na lu kon pơlei bơngai Philistin truh iŏk oei tơ
         lăm lu pơlei noh.8 Năr đơ̆ng rŏng, kon pơlei Philistin truh năm chă pơpơih lu bơngai lôch, 'bôh Sôl păng
         pêng 'nu kon drŏ-nglo sư lôch jơ'mrơh kơpal kông Gilbôa. 9 Lu sư kăt kơ̆l Sôl iŏk tơmam tơblah sư păng roi tơbăt ăn tơdrong 'lơ̆ng âu kơ jơ̆p-jang
         lăm dêh kon pơlei bơngai Philistin, lăm lu hnam kơkuh kơ rup yang lu sư păng lăm đĭ-đăng
         kon pơlei pơla sư. 10 Lu sư 'măn lê̆ đao Sôl tơ lăm hnam kơkuh kơ Yang Astarôt păng atol atâu sư 'bơ̆t dur
         pơlei Bêtsan.11 Lu kon pơlei Jabes mă oei tơ Gileat băt kơ tơdrong mă kon pơlei Philistin pơm kơ Sôl.
         12 Đĭ-đăng lu bơngai nuih pran iung năm kơmăng iŏk atâu akâu Sôl păng kon drŏ-nglo sư
         đơ̆ng dur pơlei Bêtsan, đơ̆ng noh lu sư wih brŏk tơ Jabes soh pơđĭ lu akâu Sôl păng
         pêng 'nu kon drŏ-nglo sư tơ noh, 13 iŏk kơting lu sư 'bŭ ala tơm 'long prai tơ Jabes păng ơ̆t kơ sŏng sa lăm tơpơh năr.II SamuelSƠ̆P HLA BƠAR MĂ 'BARSAMUELBơngai chihƯh kơ hơđăl.Đei lu bơngai rơgei khan rŏ lăng đơ̆ng Sabut kon Nathan (I Pơtao 4:5), păng đei yua
         lu sơ̆p hla bơar Nathan păng Gat chih (I Hơ'mon 29:29).Chih layơSơ̆p 'nâu rŏ lăng đei chih ưh kơ đunh đơ̆ng rŏng kơ Đawit tŏk pơm pơtao. (1010-970
         A.K).Đei chih roi kơ lu bơngaiĐawit, Apner, Isbôset, Batsêba, Jôap, Nathan, Apsalôm.Sơ̆p 'nâu đei 24 chăl păng 695 trong.Roi tơbătPơtrơp đơ̆ng sơ̆p hla bơar 1Samuel, sơ̆p mă 2 chih roi gah dêh char pơtao Đawit pơgơ̆r,
         yua kơ sư minh 'nu pơtao tih dêh kơ lu bơngai Isơrael. Pơtơm blŭng-a Đawit sư pơm
         pơgơ̆r adrĕch bơngai Juđa oei tơ gah gơal (chăl 1-4) kơplah noh Isbôset kon drŏ-nglo
         pơtao Sôl pơm pơtao pơgơ̆r lu adrĕch gah yă-nơ̆m. Đơ̆ng rŏng kơ pơtao Isbôset lôch
         lu adrĕch bơngai Juđa đơ̆ng gah gơal pơgơ̆p băl pôk Đawit kư̆m pơm pơtao lu sư. Lei
         na Đawit pơm pơtao pơgơ̆r kơ đĭ-đăng adrĕch Isơrael đơ̆ng gah yă-nơ̆m truh tơ gah
         gơal (chăl 5-20) lu chăl 21-24 chă chih răk dôm lu tơdrong truh lăm kơplah chăl Đawit
         pơm pơtao, mă-lei ưh tam mă đei chih tơ lăm lu chăl tơ kơpal hei. 2Samuel chih roi
         ăn kơ bơ̆n băt kơ pơtao Đawit jing minh 'nu pơtao hơgei hloh păng đei đon lui tih.
         Mă-lei phŏ pơtao Đawit kư̆m rơdu pơ̆k huŏng. Mă-lei pơtao Đawit pơtao tih krưp đe
         ư-ang yua kơ 'bơ̆t sư pơm yoch sư băt tơbral yoch apinh Kră Yang 'Bok Kei-Dei mơnat
         huay kơ jô̆ yo, păng chu pŭ tơdrong truh đơ̆ng tơdrong yoch bơ̆n pơm. Lu bơngai Isơrael
         'blŏk kơ tơdrong jang tih dêh mă pơtao đei pơm păng nơ̆r Kră Yang 'Bok Kei-Dei đei
         pơkă pơ'ngam Kră Yang gô ăn kơ dêh char pơtao Đawit pran kơjăp khŏm khŏm (7:16) Na
         đơ̆ng rŏng bơngai Isơrael dah đei tơdrong gleh truh kơ lăm dêh char ling-lang chang
         gô gơnang kơ minh 'nu pơtao dŏng tơgŭm lu sư lĕch đơ̆ng adrĕch pơtao Đawit. Noh boih
         na Kră Yang Yêsu, 'Bok Dŏng Pơklaih mă Kră Yang 'Bok Kei-Dei wơh jur, krao Sư “Kon
         pơtao Đawit” (Mathiơ 20:29-34; 21:9)Kơ̆l tơm1. Pơtao Đawit pơgơ̆r dêh Juđa 1:1-4:12.2. Pơtao Đawit pơgơ̆r đĭ-đăng bơngai Isơrael 5:1-20:26.3. Lu chăl blŭng-a 5:1-10:19.4. Pơtao Đawit hăm yă Batsêba 11:1-12:25.5. Lăm sơnăm gleh truh 12:26-20:26.6. Chih răk minh 'bar tơdrong truh lăm chăl pơtao Đawit pơgơ̆r 21:1-24:25

Đawit kơtơ̆ng Sôl păng Jônathan lôch11 Đơ̆ng rŏng kơ Sôl lôch, Đawit blah lu bơngai Amalek jei sư đang boih, na sư brŏk oei
         lăm pơlei Siklak 'bar năr. 2 Năr mă pêng đei minh 'nu bơngai đơ̆ng kơđông Sôl, hơbĕn ao sư hiah đĭ, kơ̆l sư 'bĕnh
         kơ 'mui teh sư năm 'bơ̆t anăp drap kơkuh kơ Đawit.3 Đawit jet sư: “Ih đơ̆ng yơ?”Sư tơl: “Inh đơ̆ng kơđông linh Isơrael kơdâu hlôi tơ âu.”4 Đawit jet dơ̆ng: “Đei tơdrong kiơ tơ noh? Ih roi kơ inh.”Sư roi: “Lu bơngai Isơrael tơblah thuơ kơdâu đĭ boih, đei lơ bơngai lôch; Sôl păng
         kon sư Jônathan, kư̆m lôch mơ̆n.”5 Đawit jet bơngai tơdăm mă roi ei: “Liơ ih băt kơ Sôl păng kon sư Jônathan lôch boih?”6 Bơngai tơdăm ei tơl: “Lăp inh năm rok trong kông Gilbôa,” na inh 'bôh Sôl oei 'bĭch
         hơgrop hăm tơju sư, gre hăm lu linh ayăt druh wă jê̆ sư. 7 Na sư hue lăng 'bôh inh păng krao inh. Inh tơl: “Kiơ inh tơ âu.”8 Sư jet inh; “ih bu?Inh tơl:” Inh bơngai Amalek.9 Sư khan kơ inh: Năm tơ âu jah pơlôch inh đĕch, yua kơ inh pơnĕ pơmat ưh kơ jah lôch.10 Na inh năm jê̆ pơlôch sư hloi, yua kơ inh băt kơ sư ưh pă gơh arih boih, yua kơ rơka
         jrŭ dêh, na inh plôh iŏk môk pơtao đơ̆ng kơ̆l sư hăm kong maih đơ̆ng kơkŏng ti sư,
         na chĕp ba tơ âu ăn kơ ih yŏng inh.11 Đawit hek hloi ao sư, đĭ-đăng lu bơngai kiơ̆ sư kư̆m pơm thoi noh. 12 Lu sư tŭr kơtơh, nhơ̆m hmoi, hăm ơ̆t kơ sŏng sa truh tơ kơsơ̆, wă wang ơh sơ'ngon
         kơ Sôl hăm kon sư Jônathan, hăm yua kơ kon pơlei Kră Yang păng adrĕch Isơrael, yua
         kơ lu bơngai 'nâu pơ̆k lôch lăm anih tơblah.13 Đawit jet bơngai tơdăm noh: “Ih bơngai đơ̆ng yơ? Sư tơl:” Inh kon tơdăm bơngai Amalek,
         oei tơ âu.14 Đawit ôr: “Yua kơ kiơ ih pơ̆n pơlôch bơngai mă đơ̆ng Kră Yang rơih.”15 Đawit krao minh 'nu bơngai tơdăm kiơ̆ sư na khan: “Năm pơlôch sư bĕ!” Bơngai ei năm
         pơlôch sư hloi. 16 Đawit khan: “Pham ih tuh plơ̆ kơpal kơ̆l ih! Nơ̆r ih roi kơdih tơdrong noh, yua kơ
         ih khan: ‘Kơdih inh pơlôch bơngai mă Kră Yang rơih.’ ”Đawit hơri jô̆ nhơ̆m kơ Sôl păng Jônathan17 Đawit pơm 'bai hơri nhơ̆m hmoi ơh sơ'ngon kơ Sôl păng kon tơdăm sư Jônathan. 18 Đawit bơtho tơ'blŏk kơ lu kon pơlei bơngai Juđa 'bai hơri hơ'ngon gah Hră jŭk, mă
         đe gô chih răk lăm sơ̆p hla bơar roi gah Bơngai 'lơ̆ng tơpăt (Jashar)19 Ơ bơngai mă iĕm ư-ang, ơ IsơraelĐĭ lôch hiong lăm kông kŏ!Ôi lu bơngai nuih kơtang'nâu lôch boih.20 'Nĕ chă roi tơdrong 'nâu tơ lăm pơlei Gat,'nĕ chă roi tơdrong nohkiơ̆ trong tih pơlei Askalon;kơnh lu bơngai drŏ-kăn Philistin hiĕk chhôk,lu drŏ-kăn bơngai ưh kơ kăt tơdra akar hiôk chơt.21 Ơ kông groi GilbôaRŏ kơ tŭk gom păng 'mi 'nĕ pă jruh tơ ih,rŏ kơ ưh pă đei chŭn mir,teh mơ̆r 'lơ̆ng tơ anih 'nâu dơ̆ng.Yua kơ tơ anih noh khêl đao tơblahlu bơngai nuih kơtang jing đĭ 'mê̆-'mach,Khêl đao Sôl ưh pă layơ wă sŭt pơielhăm đak rơmă dơ̆ng.22 Hră jŭk Jônathan ưh kơ đei layơ wơ̆t brŏk,khan huay kơ đei pham bơngai lôch klep,Đao Sôl ưh kơ layơ brŏk hoh.Mă-lei layơ kư̆m đei rơmă lu bơngai nuih kơtang klep.23 Ôi pơtao Sôl hăm Jônathantrŏ kơ 'mêm gĭt tơpă!Mă oei arih truh tơ lôchkư̆m ưh kơ đei achăng băl:Măr sư hơbĕch hloh kơ Klangpran hloh kơ Dăm-brang!24 Ơ lu drŏ-kăn Isơrael, nhơ̆m hmoi bĕ 'mêm kơ Sôl.Sư pơhrŭk ăn kơ iĕm ao che thêt 'lơ̆ng,Pơhrôp pơguăng chô̆ ăn maih tơ ao lu iĕm.25 Ôi hĭ bơngai nuih kơtang âupơ̆k tơ anih tơblah.Jônathan lôch tơ anih groi grôn.26 Ơ Jônathan, 'nhŏng inh,jơhngơ̆m inh ơh hang nuih kơ ih thoi đe 'bet;Inh 'mêm kơeng kơ ih dêh.Tơdrong buăl juăt ba hiôk hơiă dêhHloh kơ tơdrong hưch wă kơ bơngai drŏ-kăn.27 “Ôi hĭ bơngai nuih kơtang đĭ pơ̆k lôch!Tơmam tơblah đĭ pơchah răm.”

Đe pôk Đawit pơm pơtao Juđa21 Đơ̆ng rŏng kơ noh, Đawit krao apinh Kră Yang: Inh hăm gơh năm tơ minh pôm pơlei ayơ
         lăm dêh Juđa ưh?Kră Yang tơl sư: Năm bĕ.Đawit apinh dơ̆ng: Inh gô năm tơ yơ?Kră Yang tơl: Ih năm tơ Hêbrôn.2 Đawit tŏk năm tơ noh hơdai hăm 'bar 'nu akăn sư, Ahinôam đơ̆ng pơlei Jêsreel hăm Abigail,
         dơ̆ng akăn Nabal pơlei Karmel. 3 Đawit kư̆m chông ba lu bơngai kiơ̆ sư năm hăm hnam dơnŏ lu sư, năm mơ̆n na chă oei
         tơ lu pơlei lăm tơring Hêbrôn. 4 Lu bơngai Juđa năm truh tơ Hêbrôn tơ noh na lu sư tuh đak rơmă kơ Đawit pôk sư pơm
         pơtao bơngai Juđa.Đe năm roi ăn kơ Đawit: “Kon pơlei Jabes Gileat 'bŭ hơmet Sôl.” 5 Đawit wơh bơngai năm ngôi hơpong tơ pơlei Jabes lăm tơring Gileat, na khan: “Hơpơi
         apinh Kră Yang tuh ăn pŭn hiôk kơ lu iĕm, yua kơ lu iĕm pôm đon hăm Sôl yŏng lu iĕm,
         na iĕm 'bŭ hơmet sư! 6 Dang ei apinh Kră Yang iŏk tơdrong sĭt 'lơ̆ng tơpăt Sư ăn kơ lu iĕm, gah inh kư̆m
         bơnê păng pơm 'lơ̆ng kơ lu iĕm, yua kơ lu iĕm đei pơm boih tơdrong noh, 7 Hơpơi kơ lu iĕm đei jơhngơ̆m nuih kơtang khŏm tơ'bôh ăn kơ đe iĕm jing bơngai nuih
         kơtang, yua kơ Sôl yŏng iĕm đĭ lôch boih; păng lu bơngai Juđa đei tuh đak rơmă pôk
         inh pơm pơtao lu sư.”Isbôset pôk pơm pơtao Isơrael8 Kơplah noh Apner, kon drŏ-nglo Nêr yŏng linh Sôl ba Isbôset,a kon tơdăm Sôl, ôn tơ
         pơlei Mahanaim; 9 Apner pôk Isbôset pơm pơtao tơring Gileat, kon pơlei Asuri, tơring Jêsreel, Êphraim,
         Bênjamin, păng đĭ char Isơrael. 10 Kơplah Isbôset, kon tơdăm Sôl pơtơm pơm pơtao pơgơ̆r Isơrael, sư đei puăn-jĭt sơnăm,
         sư pơgơ̆r lăm 'bar sơnăm; lăp lu adrĕch Juđa đĕch kiơ̆ Đawit. 11 Đawit oei tơ pơlei Hêbrôn pơgơ̆r lu adrĕch Juđa đei tơpơh sơnăm tơdrâu khei.Juđa hăm Isơrael tơblah băl12 Lăp Apner, kon tơdăm Nêr, hăm lu đĭch đam Isbôset, kon tơdăm Sôl lĕch đơ̆ng pơlei
         Mahanaim lĕch năm tơ Gibeôn, 13 Jôap kon tơdăm Sêruia, păng lu đĭch đam Đawit kư̆m dai lĕch; 'bar pah tơ'bơ̆p băl
         'bơ̆t dơnâu Gibeôn, na minh khŭl oei pah âu, hăm minh khŭl oei pah to kơ đak dơnâu.14 Apner khan kơ Jôap: “ ‘Bơ̆n lê̆ lu bơngai tơdăm 'nâu iung pơlong băl lăng 'bơ̆t anăp
         bơ̆n.’ Jôap khan: ‘Lei bĕ lê̆ lu sư pơlong băl.’ ”15 Na lu sư iung năm hloi, 'bar pah dôm ăi, gah Isbôset, kon tơdăm Sôl, bơngai Bênjamin
         mơjĭt-'bar 'nu bơngai tơdăm, păng gah Đawit mơjĭt-'bar 'nu tơdăm bơngai Juđa. 16 Rim 'nu rôp kơ̆l bơngai mă ayăt, iŏk đao 'bet tơ rơhiĕo, na đĭ-đăng lu sư kư̆m lôch
         hơdai. Đe krao anih noh anăn Hêlkat Hasurim,b lăm tơmăn glă Gibeôn.17 Lăm minh năr noh tơdrong tơblah băl krưp dêh. Apner hăm lu bơngai Isơrael lu sư thuơ
         kơ lu linh pơtao Đawit.18 Tơ noh kư̆m đei pêng 'nu kon tơdăm Sêruia: Noh Jôap, Abisai păng Asahel, Asahel 'nâu
         sư kơdâu hơbĕch hơbal nhen thoi Keh. 19 Sư kơdâu druh 'moi Apner, ưh kơ weh kơ sư, mă khan tơ gah 'ma dah tơ gah 'ngiĕo. 20 Apner hue tơ rŏng păng apinh khan: “Hăm trŏ kơ ih Asahel ưh? Sư tơl trŏ boih inh âu.”21 Apner khan kơ sư: “Weh bĕ gah 'ma dah gah 'ngiĕo năm rôp minh 'nu bơngai tơdăm, na
         iŏk hloi tơmam tơblah đao đơ̆ng sư,” mă-lei Asahel ưh kơ wă weh đơ̆ng druh Apner.22 Apner khan dơ̆ng kơ Asahel: Athei weh bĕ đơ̆ng inh, yua kơ kiơ ih wă kơ inh pơlôch
         ih 'bơ̆t dâu? Lei liơ inh gơh lăng muh măt 'nhŏng ih Jôap:23 Mă-lei Asahel ưh kơ wă weh na Apner iŏk hloi tơju wih rŏng 'bet hloi 'bơ̆t klak klĕch
         tơ kơdŭ rŏng Asahel pơ̆k lôch kơtă anih. Đĭ-đăng bơngai truh tơ anih Asahel lôch,
         lu sư dơ̆ng đĭ tơ anih noh.24 Mă-lei Jôap hăm Abisai druh Apner; kơplah măr sư truh tơ groi Amma jê̆ pơlei Giah,
         'bơ̆t trong năm tơ tơmăn glă Gibeôn, na 'năr đĭ mơ̆t. 25 Lu linh bơngai Bênjamin akŭm băl kơjăp tăp dăr kơ Apner; na lu sư dơ̆ng tơ kơpal groi.26 Apner ôr krao Jôap khan: Liơ lê̆ đao hrăn tơ'bet băl hă? E kư̆m băt mơ̆n tuch-luch
         jing pơmat-tat ngăl đĕch leh kiơ?27 Jôap tơl: Inh pơkă 'bơ̆t anăp Kră Yang 'Bok Kei-Dei Arih ling-lang, tơdah ih ưh kơ
         pơma lei linh wă druh lu iĕm dĭng truh tơ dơning mă pơdơh. 28 Jôap athei đe hlôm keng, đĭ-đăng linh athei pơdơh, ưh pă druh lu kon pơlei Isơrael,
         păng ưh pă tơblah băl dơ̆ng.29 Apner hăm lu linh kiơ̆ sư yak prăt măng noh năm rok teh dơnă, tŏk hlôi kơ Krong Jôrđăn
         tơ jơ̆p kơ Bitrôn, dĭng truh tơ pơlei Mahanaim.30 Jôap ưh pă druh Apner, na akŭm pơgơ̆p đĭ lu linh wă lăng 'bôh lăm lu đĭch đam Đawit,
         ưh kơ 'bôh mơjĭt-tơsĭn 'nu akŭm hăm Asahel. 31 Mă-lei lu linh Đawit đei pơlôch pêng-hrĕng tơdrâu-jĭt 'nu lu bơngai Bênjamin lu linh
         kiơ̆ jơ̆ng Apner. 32 Lu sư tung akâu Asahel, 'bŭ hơdai hăm 'bă sư tơ pơlei Betlehem. Đơ̆ng noh, Jôap hăm
         lu linh kiơ̆ jơ̆ng sư năm prăt măng dĭng 'brưch pơgê truh tơ pơlei Hêbrôn.

Lu kon Đawit tơpŭ đơ̆ng Hêbrôn31 Đei tơdrong tơblah đunh tơpă khŭl Đawit hăm khŭl Sôl, gah khŭl Đawit rai đunh rai
         pran, na gah khŭl Sôl rai đunh rai rơdu tơrăn.2 Tơ Hêbrôn lu akăn Đawit pơjing kon drŏ-nglo ăn kơ pơtao Đawit;kon kơdră sư anăn Amnôn đơ̆ng Ahinôam bơngai Jêsreel tơpŭ ăn.3 Kon mă 'bar sư Kilêap, đơ̆ng Abigail đêl akăn Nabal bơngai Karmel tơpŭ.Kon mă pêng anăn Apsalôm kon drŏ-nglo Maka kon adruh Thamai, pơtao Gêsur.4 Kon mă puăn Adonija, đơ̆ng yă Hagit, kon drŏ-nglo mă pơđăm anăn Sephatia, kon kă Abitan;5 păng kon drŏ-nglo mă tơdrâu anăn Itrêam, đơ̆ng yă Egla akăn Đawit.'Nâu lu kon drŏ-nglo mă Đawit pơjing kơplah sư oei tơ pơlei Hêbrôn.Apner năm mơ̆t tơ gah Đawit6 Lăm kơplah khŭl Sôl hăm khŭl Đawit oei tơblah băl, na Apner dŏng gah Sôl. 7 Pơtao Sôl đei minh 'nu akăn kơnhŏng, anăn sư Ripba, kon adruh Aiyah. Isbôset kon drŏ-nglo
         pơtao Sôl chrih kơ Apner khan: Yua kơ kiơ ih năm tơ akăn kơnhŏng 'bă inh?8 Apner blĕk hil dêh yua kơ Isbôset pơma, na khan: “Inh âu thoi kŏ kơ bơngai Juđa dah
         liơ?” Inh oei đĭ jơhngơ̆m kiơ̆ gah khŭl Sôl 'bă ih; 'nhŏng oh, buăl juăt pơtao Sôl
         truh tơ dang ei. Inh kư̆m ưh kơ wă jao pơtao Sôl lăm ti Đawit, na dang ei pơtao pơma
         chrih kơ inh khan glăi hăm bơngai drŏ-kăn 'nâu! 9 Apinh Kră Yang phak Apner mă trăp, tơdah inh ưh kơ kiơ̆ Đawit pơkeh dôm tơdrong Kră
         Yang đei pơkă hăm sư. 10 Kră Yang đei pơkă khan wă iŏk lê̆ tơdrong pơgơ̆r teh đak đơ̆ng pơtao Sôl, ăn kơ Đawit
         pơm pơtao pơgơ̆r Isơrael păng Juđa, iŏk đơ̆ng pơlei Đan truh tơ Bêrsêba. 11 Isbôset ưh kơ pơ̆n tơl minh nơ̆r hăm Apner yua hli kơ sư.12 Apner wơh hloi bơngai năm roi truh tơ Đawit khan dêh char bu âu? Ih athei pơkă pơgơ̆p
         hăm inh, na inh gô tơgŭm chông ba pơđĭ kon pơlei Isơrael brŏk tơ ih.13 Đawit tơl: “Ơ, inh gô pơkă pơgơ̆p hăm ih. Inh apinh ih minh tơdrong: Ih ưh kơ gơh
         năm tơ'bơ̆p inh, ăp kơ ih chông ba Mikal, kon adruh Sôl 'mơ̆i, tơdah ih wă năm tơ'bơ̆p
         inh.” 14 Pơtao Đawit wơh hloi bơngai năm tơ Isbôset kon tơdăm Sôl na khan: Apinh ih pơdrâu
         Mikal akăn inh mă inh đei oei hăm minh-hrĕng tŏ kơ̆l tơmam drŏ-nglo Philistin.15 Na Isbôset wơh bơngai năm iŏk drŏ-kăn noh đơ̆ng hnam klo sư, Phatiêl, kon drŏ-nglo
         Lais. 16 Klo sư năm ba yak rah nhơ̆m rah kiơ̆ đơ̆ng rŏng ba truh tơ Bahurim, na Apner khan
         kơ sư: “Ih brŏk bĕ,” na sư brŏk brăi.17 Apner pơma dơnuh lê̆ adrol hăm lu kră bơngai Isơrael: “Đơ̆ng sơ̆ lu iĕm hơpơi wă kơ
         Đawit pơm pơtao. 18 Na dang ei iĕm athei pơm bĕ; yua kơ Kră Yang đei pơkă hăm Đawit: ‘Inh gô yua Đawit
         đĭch đam Inh gô dŏng pơklaih adrĕch Isơrael Inh đơ̆ng tơpang ti bơngai Philistin păng
         đơ̆ng dôm lu bơngai ayăt nai.’ ”19 Apner kư̆m pơma pơđâu thoi noh hăm lu adrĕch Bênjamin; na sư năm tơ Hêbrôn roi tơbăt
         ăn kơ Đawit dôm tơdrong mă lu bơngai Isơrael hăm lu bơngai Bênjamin hơpơi. 20 Kơplah Apner năm roi kơ Đawit tơ Hêbrôn, sư chông ba 'bar-jĭt 'nu bơngai, na Đawit
         hơmet tơmam et sa ăn kơ Apner hăm lu bơngai kiơ̆ sư. 21 Đang kơ et sa Apner pơma dơnuh hăm Đawit khan: “Inh gô akŭm pơđĭ lu bơngai Isơrael
         năm ba brŏk tơ pơtao, lu sư gô pơgơ̆p pơkă pơkăm hăm ih, na ih pơm yŏng pơtao pơgơ̆r
         đĭ-đăng kơ dêh char Isơrael, thoi kơ ih đei hơpơi.” Đawit ăn kơ Apner brŏk na sư brŏk
         hiôk-hian.Jôap pơlôch Apner22 Kơplah noh, Jôap hăm lu linh Đawit 'nao brŏk đơ̆ng tơblah lu bơngai ayăt, đei chĕp
         ba lơ tơmam đêl blah iŏk. Kơplah noh Apner ưh pă hơdai hăm Đawit tơ Hêbrôn, yua kơ
         Đawit đĭ ăn kơ sư brŏk boih, na sư brŏk hiôk-hian. 23 Lăp Jôap hăm đĭ-đăng lu linh sư brŏk truh boih, Jôap kơtơ̆ng khan: Apner kon tơdăm
         Nêr đei năm pơma dơnuh hăm pơtao, pơtao ăn kơ sư brŏk, na lu sư lĕch brŏk hiôk-hian.24 Jôap năm tơ pơtao na khan: “Pơtao ih pơm kiơ thoi noh? Apner năm tơ'bơ̆p ih, liơ mă
         ih ăn kơ sư brŏk na sư brŏk hloi boih? 25 Pơtao ih băt hloh Apner, kon tơdăm Nêr, sư năm wă hơlĕnh pơdăr kơ ih, wă kơ băt trong
         ih yak năm, hăm wă kơ chă băt dôm tơdrong jang pơtao pơm.”26 Đang kơ pơma hăm Đawit Jôap weh, wơh hloi bơngai druh 'moi Apner wă kơ tam druh tam
         tơ đak sơlŭng Sira, lu sư pơtơm Apner brŏk hơlơ̆k, sơmă Đawit ưh kơ băt. 27 Lăp Apner brŏk hơlơ̆k truh tơ Hêbrôn, Jôap chông hơdrô̆ Apner weh tơ cheng kơ 'măng
         dur pơlei, nhen thoi wă pơma dơnuh tơdrong tơduă măr sư, wă 'mong pham đêl Apner pơlôch
         oh sư Asahel, na 'bet hloi klak, na Apner lôch hloi.28 Đơ̆ng rŏng kơ Đawit băt boih, na sư khan: “Inh hăm dêh char pơtao inh ưh kơ đei layơ
         yoch 'bơ̆t anăp Kră Yang kơ pham Apner, kon tơdăm Nêr. 29 Thŭ pham Apner noh tuh tơ kơpal kơ̆l Jôap hăm đĭ-đăng adrĕch 'bă sư păng adrĕch sư
         ưh kơ đei bu huay kơ đei jĭ krơ, jĭ chin, jopo, mơ'nah lôch kơ đao, mơ'nah tơmam sa
         ưh mah”30 Jôap hăm Abisai 'nhŏng sư, pơlôch Apner, yua kơ Apner pơlôch Asahel, oh măr sư, năr
         tơblah tơ Gibeôn.31 Đawit khan kơ Jôap hăm đĭ-đăng kon pơlei kiơ̆ sư tơ noh: “Hek bĕ ao, asu 'bi tơ akâu,
         na nhơ̆m hmoi kơ Apner;” lu bơngai năm 'bŭ yak adrol kơ hơbang tung Apner, Đawit kiơ̆
         đơ̆ng rŏng kơ đe tung Apner. 32 Lăp lu sư 'bŭ Apner đang boih tơ Hêbrôn, na pơtao nhơ̆m hmoi ôr 'bơ̆t bơsat Apner;
         đĭ-đăng kon pơlei kư̆m wang nhơ̆m hmoi.33 Pơtao hmoi jô̆ hơdrĭ kơ Apner:“Liơ Apner ih lôch thoi bơngai kơhlôh kơwao.34 Ti ih ưh kơ đei chô̆,jơ̆ng ih kư̆m ưh kơ đei hơnuh.Ih pơ̆k lôch thoi kơ bơngai pơ̆k lôch 'bơ̆t anăp lu bơngai chă pơlôch kư̆ kă.” Na
         đĭ-đăng bơngai nhơ̆m hmoi kơ sư dơ̆ng.35 Đơ̆ng noh đĭ-đăng lu sư năm jê̆ tơ Đawit, pơlung pơlŭt sư sa 'biơ̆ 'bĕng tŏ sĕt adrol
         kơ 'năr mơ̆t. Mă-lei Đawit pơkăm khan: “Tơdah adrol kơ 'năr mơ̆t inh đei sa minh pôm
         'bĕng dah tơmam sa kiơ nai, apinh Kră Yang 'Bok Kei-Dei phak inh mă trăp.”36 Kon pơlei wang drơ̆ng na lăp đon kơ tơdrong noh, kư̆m thoi lu sư ngăl juăt kơ lăp
         đon dôm tơdrong kiơ pơtao pơm. 37 Lăm 'năr noh kon pơlei Isơrael băt kơ pơtao ưh kơ đei athei đe pơlôch Apner, kon tơdăm
         Nêr. 38 Pơtao khan kơ lu đĭch đam sư: “Lu iĕm ưh kơ băt ôh hă 'năr 'nâu, minh 'nu bơngai pơm
         tih minh 'nu bơngai yŏng mơng lăm lu bơngai Isơrael lôch boih. 39 Mă inh 'nâu đei tuh đak rơmă pôk pơm pơtao, mă-lei inh 'bôh inh rơdu tơrăn pơting
         hăm lu bơngai 'nâu, lu kon drŏ-nglo Sêruia; lu sư pơm kơtang hloh kơ inh Apinh Kră
         Yang pơm tơwih kơ lu bơngai pơm kơnê̆ 'nâu, kiơ̆ tơdrong kơnê̆ lu sư!”

Đe pơlôch Isbôset41 Băt kơ Apner lôch boih tơ Hêbrôn, Isbôset kon drŏ-nglo pơtao Sôl jơhngơ̆m sư tơtơ̆
         păng đĭ-đăng bơngai Isơrael rŭng răng hli tơrơ. 2 Pơtao Isbôset kon tơdăm Sôl đei 'bar 'nu yŏng linh, minh 'nu anăn Baanah, minh 'nu
         anăn Rêkap: Pơđĭ kơ bre sư kon tơdăm Rimmôn đơ̆ng pơlei Bêrôt adrĕch Bênjamin; yua
         kơ pơlei Bêrôt kư̆m jô̆ pơlei lăm tơring Bênjamin, 3 Kon pơlei Bêrôt kơdâu ôn đĭ tơ pơlei Gitaim, lu sư oei truh tơ dang ei.4 Jônathan, kon tơdăm Sôl đei minh 'nu kon drŏ-nglo hơwen 'bar pah jơ̆ng. Lăp gơ̆p roi
         tơbăt Jônathan hăm Sôl lôch tơ Jêsreel, kơplah noh sư đĭ pơđăm sơnăm boih, bơngai
         rong tơmŏm sư pôk anhăk sư kơdâu ôn; kơplah sư kơdâu hăt hot sư huŏng đơ̆ng ti na
         jing jo. Anăn sư Mêphibôset.5 'Bar 'nu kon drŏ-nglo Rimmôn đơ̆ng pơlei Bêrôt, noh Rêkap hăm Baanah kơplah tŏk-bŏk
         'năr tŏ. Năm truh tơ hnam Isbôset, sư oei tep pơdơh 'năr dơ̆ng. 6 Măr sư mơ̆t hloi lăm hnam, chă pơchĕ khan wă năm iŏk 'ba. Na 'bet hloi 'bơ̆t klak
         Isbôset. Đơ̆ng noh Rêkap hăm Baanah 'nhŏng sư kơdâu ôn.7 Bre sư 'bet pơlôch boih pơtao Isbôset kơplah oei tep kơpal giơng lăm anih tep, chơ̆ng
         iŏk kơ̆l sư, chĕp ba na năm tơpăt trong dơnă Araba prăt măng. 8 Măr sư chĕp ba kơ̆l Isbôset brŏk tơ Hêbrôn, ăn kơ pơtao Đawit, na khan: “'Nâu kơ̆l
         Isbôset, kon tơdăm Sôl, bơngai mă ayăt kơ ih, bơngai mă oei chă wă pơrăm ih; năr 'nâu
         Kră Yang iung kơting ăn kơ ih pơm tơwih boih kơ Sôl păng adrĕch adrung sư.”9 Đawit tơl bre Rêkap hăm Baanah kon tơdăm Rimmôn pơlei Bêrôt: “Inh pao anăn Kră Yang
         mă arih ling-lang, Tơ'ngla dŏng inh đơ̆ng dôm tơdrong gleh truh, 10 Kơplah bơngai năm roi ăn kơ inh khan, Sôl lôch boih, sư tơchĕng khan sư năm roi ăn
         tơdrong hiôk chơt. Inh athei đe rôp păng pơlôch sư tơ pơlei Siklak, noh inh apah kơ
         tơdrong sư roi. 11 Pơma kơ kiơ kơ lu bơngai pơm kơnê̆ pơlôch bơngai 'lơ̆ng oei 'bĭch tep kơpal giơng
         lăm hnam sư kơdih! Inh wă apinh pham bơngai noh đơ̆ng ti măr iĕm păng inh gô pơlôch
         măr iĕm dang ei đơ̆ng teh âu.”12 Đawit athei hloi lu linh sư pơlôch 'bar 'nu bơngai noh, chơ̆ng jơ̆ng ti sư, na hơtol
         akâu sư jê̆ cheng đak dơnâu tơ Hêbrôn, mă-lei kơ̆l Isbôset lu linh 'bŭ lăm bơsat Apner,
         tơ Hêbrôn.

Đawit pơm pơtao kơ đĭ-đăng dêh char Isơrael51 Đĭ-đăng adrĕch Isơrael năm tơ Đawit tơ Hêbrôn, na khan: “Lu nhôn 'nâu jing sĕch akar
         ih. 2 Adrol sơ̆ kơplah Sôl oei pơm pơtao, ih boih pơgơ̆r lu linh Isơrael năm tơblah. ‘Kră
         Yang đei khan kơ ih’ ‘Ih boih gô wei rong kon pơlei pơla Isơrael Inh, păng pơgơ̆r
         lu sư.”3 Đĭ-đăng lu kră bơngai Isơrael năm tơ pơtao Đawit tơ Hêbrôn; pơtao Đawit đei pơm tơdrong
         pơgơ̆p hăm lu sư tơ Hêbrôn 'bơ̆t anăp Kră Yang, na lu sư tuh đak rơmă pôk Đawit pơm
         pơtao Isơrael.4 Kơplah Đawit pơm pơtao, sư 'nao pêng-jĭt sơnăm păng sư pơgơ̆r lăm puăn-jĭt sơnăm.
         5 Tơ Hêbrôn, Đawit pơgơ̆r lu bơngai Juđa tơpơh sơnăm tơdrâu khei, păng tơ Jêrusalem,
         sư pơm pơtao pơgơ̆r đĭ-đăng Isơrael păng Juđa pêng-jĭt pêng sơnăm.Pơtao Đawit blah iŏk pơlei Jêrusalem6 Đawit wang blah pơlei Jêrusalem, lu bơngai Jêbus, oei tơ noh. Lu sư khan kơ Đawit:
         “Ih lê̆ kơ mơ̆t tơ âu, mă lu bơngai măt tol hăm jơ̆ng jo đĕch kư̆m gơh puh lê̆ ih.”
         Lu sư pơma noh wă khan: “Đawit ưh kơ layơ wă gơh mơ̆t tơ âu.” 7 Mă-lei Đawit kư̆m blah iŏk kơđông Siôn, đe krao plei Đawit.8 Kơplah noh, Đawit khan: “Dah bơngai bu wă blah bơngai Jêbus, athei mơ̆t rok trong
         đing đak, blah lu bơngai jơ̆ng jo măt tol lu bơngai mă ayăt hăm Đawit.” Đei nơ̆r khan:
         “Lu bơngai măt tol jơ̆ng jo ưh kơ gơh mơ̆t tơ hnam pơtao âu.”9 Đawit oei lăm kơđông anăn kơđông pơlei Đawit. Sư man dur puăn pah đơ̆ng groi Milô
         năm tơ gah lăm. 10 Đawit rai đunh rai pran kơtang yua kơ Kră Yang 'Bok Kei-Dei Tih Hloh oei hơdai sư.11 Hiram pơtao pơlei Tirơ, wơh bơngai năm tơ Đawit, chĕp ba 'long hơngo, chông ba thơ̆
         jang 'long, thơ̆ teh tơmo wă man hnam pơtao kơ Đawit. 12 Kơplah noh pơtao Đawit băt boih kơ Kră Yang pôk sư pơm pơtao Isơrael, păng ăn kơ teh
         đak sư pơgơ̆r đe pơyom yua kơ đei lơi yua kơ kon pơlei Isơrael Sư.Lu kon Đawit đe tơpŭ lăm pơlei Jêrusalem13 Đơ̆ng rŏng kơ Đawit lĕch đơ̆ng pơlei Hêbrôn năm tơ pơlei Jêrusalem, sư chă lu akăn
         tơm păng akăn kơnhŏng dơ̆ng na đei pơjing ăn kơ sư lu kon drŏ-nglo drŏ-kăn dơ̆ng.
         14 'Nâu anăn lu kon sư tơpŭ lăm pơlei Jêrusalem: Sammua, Sôbap, Nathan, Sôlômôn. 15 Iphar, Êlisua, Nêphek, Japhia, 16 Êlisama, Êliađa, păng Êliphêlet.Đawit tơblah hăm bơngai Philistin jei sư17 Lăp bơngai Philistin băt kơ Đawit đei tuh rơmă pôk pơm pơtao Isơrael boih, na năm
         chă wă rôp Đawit. Đawit kơtơ̆ng băt tơdrong noh, jur năm ôn hloi tơ lăm kơđông. 18 Kon pơlei Philistin năm gă tơ lăm thŭng Rêphaim. 19 Đawit krao apinh Kră Yang: “Inh hăm gơh năm blah bơngai Philistin ưh? Ih hăm jao lu
         sư lăm tơpang ti inh?” Kră Yang tơl: Năm bĕ yua kơ Inh jao boih lu sư lăm tơpang ti
         ih.20 Đawit năm tơ pơlei Baal Phêrasim, 'nâu mă anih tơblah jei sư. Đawit khan: “Kră Yang
         blah pơchah lu bơngai ayăt 'bơ̆t anăp inh, thoi đak blah pơchah bơnơ̆;” na sư anăn
         anih 'nâu pơlei Baal Phêrasim. 21 Bơngai Philistin kơdâu achăng lê̆ lu rup yang lu sư kơtă doh; Đawit hăm lu bơngai
         kiơ̆ sư iŏk chĕp ba lu rup yang noh.22 Lu linh bơngai Philistin wơ̆t gă lăm thŭng Rêphaim dơ̆ng. 23 Đawit krao apinh Kră Yang, Sư tơl: “Ih 'nĕ kơ năm tơpăt, mă-lei athei năm wer đơ̆ng
         rŏng blah lu sư tơklă kơdrơ̆ng 'long hơngo bri. 24 'Bơ̆t kơplah mă ih kơtơ̆ng jơ̆ng yak lăm kơdrơ̆ng 'long hơngo bri ih athei năm blah
         hloi, yua kơ 'bơ̆t kơplah noh Kră Yang năm adrol kơ ih blah lu linh Philistin.” 25 Đawit kiơ̆ tôm tơdrong Kră Yang bơtho pơkă kơ sư; sư blah druh bơngai Philistin đơ̆ng
         Gibeôn truh tơ Geser.

Đawit tung ba Hom pơgơ̆p tơ pơlei Jêrusalem61 Đawit akŭm đĭ-đăng lu linh nuih kơtang đei rơih iŏk đơ̆ng lăm bơngai Isơrael. Pêng-jĭt
         rơbâu 'nu. 2 Sư păng đĭ-đăng lu bơngai kiơ̆ truh tơ pơlei Baala dêh Juđa wă năm tung iŏk Hom pơgơ̆p
         Kră Yang 'Bok Kei-Dei; Hom noh kon pơlei krao anăn Kră Yang Tih Hloh, Kră Yang mă
         dan tang-dŏ Sư kơpal rim kơ chêrubim kơpal tơnglơ̆p Hom pơgơ̆p. 3 Lu sư tah Hom pơgơ̆p Kră Yang 'Bok Kei-Dei kơpal gre 'nao, iŏk đơ̆ng hnam Abinađap
         oei kơpal groi. Usa păng Ahiô, kon tơdăm Abinađap, chĕp gre 'nao noh. 4 Usa năm rok cheng Hom pơgơ̆p Kră Yang 'Bok Kei-Dei gah Ahiô năm adrol. Lu sư anhăk
         Hom pơgơ̆p đơ̆ng hnam Abinađap oei kơpal groi. 5 Đawit hăm đĭ-đăng bơngai Isơrael hơri ư-ang 'bơ̆t anăp Kră Yang hăm dôm tơmam brŏ
         reh pơm păng 'long dơnơ̆ng, thoi brŏ tĭng-nĭng, hơgơ̆r iĕ chhar, huan lak.6 Lăp truh tơ cham pơjuă 'ba Nakôn, Usa chro ti rôp Hom pơgơ̆p Kră Yang 'Bok Kei-Dei,
         yua kơ rơmo kơtơih. 7 Kră Yang hil dêh kơ Usa, yua kơ sư rôp pel 'bơm Hom pơgơ̆p noh; Kră Yang 'Bok Kei-Dei
         pơlôch hloi sư 'bơ̆t anih 'noh 'bơ̆t cheng Hom pơgơ̆p Kră Yang 'Bok Kei-Dei.8 Đawit sơ'ngon dêh, yua kơ Kră Yang pơlôch Usa, na sư krao anih 'noh Pêres-Usa, anăn
         'nâu oei truh tơ dang ei.9 Lăm năr 'noh, Đawit hli kơ Kră Yang na pơma khan: “Hom pơgơ̆p Kră Yang 'Bok Kei-Dei
         liơ mă inh pơ̆n iŏk lê̆ tơ inh âu?” 10 Thoi noh Đawit ưh kơ wă lê̆ Hom pơgơ̆p Kră Yang tơ hnam sư tơ pơlei Đawit, na athei
         anhăk ba hloi tơ hnam Ôbêt Eđôm, bơngai Gitit. 11 Hom pơgơ̆p Kră Yang oei pêng khei lăm hnam Ôbêt Eđôm, bơngai Gitit na Kră Yang tuh
         ăn pŭn hiôk kơ Ôbêt Eđôm păng đĭ hnam dơnŏ sư.Hom pơgơ̆p ba tơ pơlei Jêrusalem12 Đe năm roi ăn kơ pơtao Đawit: “Kră Yang đei tuh pŭn hiôk kơ hnam dơnŏ Ôbêt Eđôm păng
         dôm tơmam sư đei, yua kơ Hom pơgơ̆p Kră Yang 'Bok Kei-Dei.” Đawit hloi năm iŏk anhăk
         hloi Hom pơgơ̆p Kră Yang 'Bok Kei-Dei đơ̆ng hnam Ôbêt Eđôm ba tơ pơlei Đawit hăm tơdrong
         chơt hiôk dêh. 13 Lăp lu bơngai tung Hom pơgơ̆p Kră Yang 'Bok Kei-Dei năm tơdrâu yak na Đawit pơyơ̆r
         minh pôm rơmo tơno păng rơmo kon bek pơm tơmam soi. 14 Wă hơri bơnê kơ Kră Yang, Đawit iŏk hrŭk ao êphot, na suang đĭ jơhngơ̆m chơt hiôk.
         15 Kơplah Đawit păng đĭ kon pơlei Isơrael tung anhăk ba Hom pơgơ̆p Kră Yang nơ̆r jreo
         tơkĕch hiôk chơt păng hlôm keng.16 Lăp Hom pơgơ̆p Kră Yang mơ̆t tơ pơlei Đawit, na Mikal kon adruh Sôl, lăng tơmang đơ̆ng
         'măng-'mŏk, 'bôh Đawit suang chơt hiôk 'bơ̆t anăp Kră Yang, na sư đei jơhngơ̆m ưh
         kơ iă kơ Đawit.17 Lu sư ba Hom pơgơ̆p Kră Yang ming tơ anih bơsŭn Đawit đei hơmet lê̆ boih anih kơ Hom
         pơgơ̆p; đơ̆ng noh Đawit pơyơ̆r tơmam soi 'buh pơkhôi kơ Kră Yang păng tơmam soi et
         sa chơt hiôk. 18 Kơplah Đawit pơyơ̆r tơmam soi 'buh pơkhôi păng tơmam soi et sa chơt hiôk, na sư yua
         anăn Kră Yang Tih Hloh tuh ăn pŭn hiôk kơ kon pơlei; 19 Sư asong kơ đĭ-đăng kon pơlei Isơrael, lu tơpôl lăm Isơrael mă drŏ-nglo dah drŏ-kăn,
         minh 'nu minh pôm 'bĕng mi minh kơnăt 'nhĕm phang, hăm minh tơpei 'bĕng hơmu kro,
         đơ̆ng noh, đĭ-đăng lu sư brŏk tơ hnam sư kơdih.20 Đawit kư̆m dai brŏk wă sơkat pŭn hiôk kơ hnam dơnŏ sư kơdih; mă-lei Mikal kon adruh
         Sôl, năm sơng Đawit, na khan: “Năr 'nâu pơtao đe Isơrael pơm kơdih akâu wă kơ đei
         ư-ang, mah suang akâu hoh 'bơ̆t anăp lu đam drŏ-kăn sư, pơm thoi bơngai ưh kơ rơ-a
         kiơ!”21 Đawit tơl khan: “Inh suang wă ư-ang kơ Kră Yang Tơ'ngla mă rơih iŏk inh ưh kơ rơih
         'bă ih păng đĭ kơ adrĕch sư, Sư pôk inh pơm pơtao kon pơlei Isơrael, jing kon pơlei
         Kră Yang, lei na inh suang chơt hiôk wă ư-ang kơ Kră Yang.” 22 Wă kơ đe lăng inh jing bơngai lŭch hloh; inh gô tơjur akâu inh hloh kơ noh dơ̆ng,
         mă lu bơngai drŏ-kăn awih awăn gô jing pôk pơyom kơ inh hloh.23 Thoi noh, Mikal; kon adruh Sôl, ưh kơ đei pơjing hơ'lơ̆p ôh truh tơ sư lôch.

Nơ̆r Kră Yang 'Bok Kei-Dei pơkă hăm Đawit71 Kơplah pơtao oei lăm hnam pơtao sư, păng Kră Yang ăn kơ sư pơdơh hiôk huay pă đei
         ayăt jum dăr kơ sư, 2 na pơtao khan kơ Nathan bơngai khan lê̆ adrol: “Lăng deh inh oei lăm hnam pơm păng
         'long hơngo, gah Hom pơgơ̆p Kră Yang 'Bok Kei-Dei oei lăm bơsŭn pơm hăm che.”3 Nathan tơl pơtao khan: “Pơm bĕ kiơ̆ kơ jơhngơ̆m ih tơchĕng, yua kơ Kră Yang oei hơdai
         ih.” 4 Mă-lei lăm măng noh hloi, đei nơ̆r Kră Yang khan kơ Nathan:5 “Athei năm khan kơ Đawit, đĭch đam Inh Kră Yang khan thoi âu” Ih wă pơm kơ Inh hnam
         oei hă? 6 Đơ̆ng năr Inh anhăk kon pơlei Isơrael lĕch đơ̆ng dêh Êyiptơ truh tơ dang ei, Inh ưh
         kơ đei oei tơ lăm hnam ayơ, mă-lei kơplah chă năm tơ âu tơ noh Inh oei lăm bơsŭn đĕch.
         7 Mă tơ anih ayơ Inh năm hăm kon pơlei Isơrael, Inh hăm đei layơ chă pơma chrih kơ lu
         bơngai mă Inh đei rơih wă wei-lăng kon pơlei Isơrael Inh: Liơ lu iĕm ưh kơ pơm kơ
         Inh minh pôm hnam hăm 'long hơngo?8 Thoi noh dang ei, ih athei roi kơ Đawit, đĭch đam Inh Kră Yang Tih Hloh đei khan thoi
         âu: “Inh boih đei krao ih đơ̆ng tơmăn 'nhĕt anih ih oei wei triu, pôk ih jing bơngai
         pơgơ̆r kon pơlei Inh. 9 Inh đei oei hơdai hăm ih, lăm rim anih ih năm pơrăm lê̆ lu ayăt kơ ih đơ̆ng anăp ih;
         Inh gô ăn kơ anăn ih đe ư-ang tih kư̆m thoi anăn bơngai yŏng mơng lăm teh đak. 10 Inh gô ăn kơ kon pơlei Isơrael Inh minh anih oei, Inh gô ăn kơ sư chăt rơh lăm anih
         noh, ăn kơ lu sư oei kơjăp tơ anih noh, huay pă đei hli kơ kiơ dơ̆ng, păng lu bơngai
         kơnê̆ ưh pă gơh pơjuă pơđep thoi sơ̆ dơ̆ng. 11 Kơplah Inh pôk pơjing bơngai sek tơlang pơgơ̆r bơngai Isơrael Inh, Inh gô ăn kơ ih
         huay pă hli oei hiôk-hian ưh pă đei ayăt chă pơrăm ih dơ̆ng păng Kră Yang pơkă khan
         Sư gô tơiung pơdơ̆ng kơ ih minh pôm hnam.12 Lăp jơ 'năr ih đĭ boih, păng ih lôch năm oei hơdai hăm lu 'bok yă ih, na Inh gô pôk
         minh 'nu đơ̆ng lăm adrĕch adrung ih sư noh đơ̆ng kon ih pơjing wă pơtrơp kơ tang-dŏ
         pơtao ih, păng Inh gô ăn kơ dêh char pơtao sư kơjăp. 13 Sư noh kơnh gô pơm hnam kơ anăn Inh oei păng Inh gô ăn kơ tang-dŏ dêh char pơtao sư
         kơjăp ling-lang. 14 Inh gô pơm 'bă sư, sư gô jing kon Inh. Tơdah sư pơm yoch, tơpă Inh gô teh bơtho sư
         hăm sơnguĕt, thoi mĕ 'bă teh bơtho kon; 15 Mă-lei tơdrong 'mêm Inh ưh kơ weh đơ̆ng sư thoi Inh weh đơ̆ng Sôl, bơngai mă Inh achăng
         lê̆ wă pôk hơtŏk ih pơm pơtao. 16 Adrĕch hnam ih ưh kơ đei khăi bơngai pơtrơp ih; Inh gô ăn tang-dŏ ih kơjăp khŏm khŏm.
         Păng dêh char pơtao ih oei kơjăp ling-lang khŏm khŏm.”17 Nathan bơngai khan lê̆ adrol năm roi ăn kơ Đawit dôm nơ̆r Kră Yang pơma lăm tơdrong
         tơ'bôh kơ sư.Nơ̆r Đawit krao khan18 Đơ̆ng noh Pơtao Đawit năm hloi lăm bơsŭn 'bơ̆t anăp Kră Yang păng khan: “Kơkuh kơ
         ih Kră Yang inh, inh âu bu, hnam dơnŏ inh kiơ mă Ih đei ba inh truh tơ tơdrong jang
         'nâu?19 Kơkuh kơ Ih ơ Kră Yang inh, mă khan tơdrong noh Ih lăng tơdrong iĕ đĕch, păng Ih đei
         bơtho inh mă đĭch đam Ih kơ dêh char pơtao inh đơ̆ng âu tơ anăp păng ơ Kră Yang inh
         Ih oei wă ăn kơ inh 'bôh jơhnơr tơ anăp âu kơnh?20 Đawit wă oei pơma kiơ dơ̆ng hăm Ih? Ơ Kră Yang Kră Yang inh, Ih băt kơ inh đĭch đam
         Ih. 21 Yua kơ đơ̆ng nơ̆r Ih pơkă, păng kiơ̆ thoi jơhngơ̆m Ih lăp mă Ih đei pơm boih dôm tơdrong
         tih 'nâu, păng tơbăt ăn kơ đĭch đam Ih.22 Ơ Kră Yang, Kră Yang inh, Ih boih Kră Yang Tih Hloh ưh kơ đei bu hơtŏ kơ Ih, păng
         ưh kơ đei Kră Yang 'Bok Kei-Dei nai hloh kơ Ih, thoi kơ đon nhôn đei kơtơ̆ng boih.
         23 Tơ jơ̆p lăm teh đak hăm đei adrĕch ayơ nhen thoi adrĕch Isơrael Ih, lăp minh pôm adrĕch
         đĕch lăm teh âu mă Kră Yang 'Bok Kei-Dei dŏng pơklaih wă pơm kon pơlei pơla Ih. Anăn
         Ih đei pơyom tih, iŏk đơ̆ng Ih pơm tơdrong tih-tin trŏ kơ hli krưp tơpă, kơ kon pơlei
         Ih lăm teh đak Ih. Kră Yang đei puh lê̆ dôm lu adrĕch nai, păng rup yang lu sư đơ̆ng
         lăm teh đak 'bơ̆t anăp kon pơlei pơla Ih mă Ih đei dŏng pơklaih đơ̆ng dêh char Êyiptơ.
         24 Ih đei pơjing kơjăp bơngai Isơrael pơm kon pơlei pơla Ih kơdih ling-lang hlŏng hloi.
         Ơ Kră Yang, Ih boih Kră Yang 'Bok Kei-Dei lu sư.25 Kơkuh kơ Ih ơ Kră Yang 'Bok Kei-Dei! Inh apinh Ih ling-lang pơm mă kơjăp nơ̆r Ih pơkă
         gah đĭch đam Ih păng gah hnam sư, apinh Ih pơm thoi Ih đei pơkă boih. 26 Hơpơi kơ anăn Ih đei ư-ang ling-lang khŏm khŏm, ‘Kră Yang Tih jơ̆ 'Bok Kei-Dei pơgơ̆r
         lu bơngai Isơrael,’ hơpơi kơ Ih pơjing kơjăp ăn kơ hnam adrĕch đĭch đam Ih Đawit!27 Kơkuh kơ Ih, ơ Kră Yang Tih Hloh jơ̆ Kră Yang 'Bok Kei-Dei bơngai Isơrael, kơdih Ih
         'mơ̆i đei tơ'bôh tơbăt nơ̆r 'nâu hăm đĭch đam Ih khan, Ih gô pơjing pơdơ̆ng hnam đĭch
         đam Ih kơjăp, na mă đĭch đam Ih âu jing pơ̆n pơyơ̆r kơ Ih dôm nơ̆r apinh 'nâu. 28 Kơkuh kơ Ih ơ Kră Yang! Ih Kră Yang inh, dôm nơ̆r Ih khan sĭt gô đei pơkă hăm đĭch
         đam Ih gô ăn kơ sư pŭn hiôk 'nâu. 29 Dang ei inh apinh Kră Yang tuh ăn pŭn hiôk kơ adrĕch hnam bơngai đĭch đam Ih, wă kơ
         sư oei đei 'bơ̆t anăp Ih ling-lang, yua kơ Ih ơ Kră Yang jơ̆ Kră Yang inh đei pơkă
         thoi noh. Apinh hơpơi kơ Ih ăn kơ adrĕch hnam đĭch đam Ih đei pŭn hiôk ling-lang.”

Đawit jơnei tih81 Đơ̆ng rŏng kơ noh Đawit blah bơngai Philistin jei sư, pơjei iŏk pơgơ̆r lu pơlei tih
         đơ̆ng lu sư păng rôp lu sư pơm bơnă, Đawit blah iŏk pơlei Mathek Ama đơ̆ng bơngai
         Philistin.2 Sư kư̆m blah bơngai Môap jei sư, rôp athei lu sư 'bĭch sap tơ teh na iŏk tơlei pơtŏ,
         mưh 'bar jăl tơlei pơlôch, minh jăl tơlei ăn arih, thoi noh bơngai Môap athei chu
         jang păng ăn thuê̆ kơ Đawit.3 Đawit blah Hadadêser kon tơdăm pơtao Rêhôp dêh Sôba; kơplah pơtao 'nâu oei wă năm
         lăm tơring đak Krong Ơphrat wă pơdơ̆ng ming 'blŏk kơ tơdrong sư pơgơ̆r. 4 Pơtao Đawit rôp linh pơtao Sôba pơm bơnă minh-rơbâu tơpơh-hrĕng linh hao aseh, păng
         'bar-jĭt rơbâu linh năm jơ̆ng, linh pơtao Sôba. Pơtao Đawit kư̆m koh lê̆ huan jon
         aseh păng aseh dui gre lê̆ kơ lu sư oei pă lăp kơ dui minh-hrĕng tŏ gre đĕch.5 Lu linh bơngai Siri đơ̆ng pơlei Đamas wă dŏng pơtao Hadadêser dêh Sôba; Đawit blah
         pơrăm, păng pơlôch hloi lu sư 'bar-jĭt 'bar-rơbâu 'nu. 6 Pơtao Đawit pơm kơđông lăm pơlei Đamas, kon pơlei Siri jing bơngai bơ̆jang ăn kơ Đawit,
         păng ăn thuê̆ kơ Đawit; Kră Yang ăn kơ Đawit kĕ jei tơ rim anih sư tơblah.7 Pơtao Đawit blah iŏk dôm lu khêl pơm păng maih đơ̆ng lu yŏng linh wei pơtao Hadadêser
         păng chĕp ba tơ pơlei Jêrusalem. 8 Pơtao Đawit kư̆m đei thu iŏk lơ mam kong pơtao Hadadêser đơ̆ng pơlei Beta păng pơlei
         Bêrôthai. 9 Tôu pơtao pơlei tih Hamat kơtơ̆ng pơtao Đawit blah pơrăm đĭ lu linh Hadadêser. 10 Pơtao Tôu wơh hloi Jôram kon tơdăm sư, năm kơkuh wang chơt hiôk păng pơư kơ pơtao
         Đawit. Blah pơtao Hadadêser jei sư. Mă tơpă sư pơtao Tôu kư̆m đei tơblah hăm pơtao
         Hadadêser. Jôram chĕp pơyơ̆r ăn kơ pơtao Đawit lu tơmam pơm hăm kong, maih păng hu.
         11 Pơtao Đawit 'măn lê̆ lu tơmam đe ăn wă pơyơ̆r kơ Kră Yang, kư̆m thoi sư đei 'măn lê̆
         lu hu maih đơ̆ng lu bơngai mă sư đei blah pơjei iŏk. 12 Đơ̆ng lu bơngai Eđôm, Môap, Ammôn, Philistin, bơngai Amalek păng sư kư̆m pơm thoi
         tơmam blah iŏk đơ̆ng Hadadêser kon tơdăm Rêhôp, pơtao đe Sôba. 13 Đơ̆ng rŏng kơ brŏk đơ̆ng tơblah Siri jei sư, Đawit đe pôk pơư anăn sư, yua kơ sư tơblah
         pơlôch mơjĭt-tơhngam rơbâu linh Eđôm lăm Thŭng 'Boh.14 Sư pơm kơđông pơgơ̆r jơ̆p kơ dêh Eđôm, păng đĭ kon pơlei Eđôm bơ̆jang kơ Đawit. Kră
         Yang ăn kơ Đawit kĕ jei tơ rim anih mă sư tơblah.Lu bơngai bơ̆jang hăm pơtao15 Đawit pơm pơtao pơgơ̆r kơ đĭ-đăng dêh char Isơrael, pơgơ̆r kon pơlei sư hăm tơdrong
         juăt trŏ tơpăt. 16 Jôap kon tơdăm yă Sêruia pơm yŏng pơgơ̆r linh; Jêhôsaphat kon tơdăm Ahilut pơm yŏng
         chih răk dôm tơdrong truh. 17 Sadok kon tơdăm, Ahitup păng Ahimelek kon tơdăm Abiathar pơm 'bok soi; păng Sêraia
         pơm 'bok yŏng chih hla bơar. 18 Bênaia kon tơdăm Jêhôiada pơm yŏng pơgơ̆r linh wei pơtao, lu kon pơlei Kêrêthit păng
         kon pơlei Pêlithit; gah lu kon drŏ-nglo Đawit tơgŭm sư chă đon.

Đawit hăm Mêphibôset91 Đawit jet lăm hnam Sôl hăm oei đei bu oei arih ưh? Inh wă tơ'bôh jơhngơ̆m pơm 'lơ̆ng
         kơ sư yua kơ đơ̆ng Jônathan.2 Đei minh 'nu đĭch đam đơ̆ng lăm hnam Sôl, anăn sư Siba; đe krao sư năm tơ Đawit, pơtao
         Đawit jet: Ih hăm trŏ kơ Siba ưh?Sư tơl: Trŏ inh âu boih, đĭch đam ih,3 Pơtao jet dơ̆ng: Lăm hnam Sôl ưh pă đei bu dơ̆ng ah? Inh wă iŏk tơdrong 'lơ̆ng đơ̆ng
         Kră Yang 'Bok Kei-Dei, na sơng iŏk sư.Siba tơl pơtao: Oei pă minh 'nu kon drŏ-nglo Jônathan sư hơwen 'bar pah jơ̆ng.4 Pơtao jet: “Sư tơ yơ?” Siba tơl: “Sư oei lăm hnam Makir, kon drŏ-nglo Ammiel, tơ pơlei
         Lôdêbar.”5 Pơtao Đawit wơh hloi sư năm tơ hnam Makir, kon drŏ-nglo Ammiel, tơ pơlei Lôdêbar,
         wă kơ sư năm iŏk bơngai noh. 6 Lăp Mêphibôset, kon drŏ-nglo Jônathan, sâu tơm 'bok Sôl, truh tơ Đawit boih, na sư
         pơtăm kŭl-tăng kŭp drap tơ teh păng kơkuh.Đawit krao: Ơ Mêphibôset! Sư tơl: Kiơ đĭch đam ih âu.7 Đawit khan kơ sư: Mon 'nĕ kơ hli, inh wă tơgŭm ih yua kơ đơ̆ng Jônathan 'bă ih, inh
         gô pơdrâu kơ ih dôm mă bri seh teh choh đơ̆ng 'bok Sôl ih, păng ih gô oei sŏng sa
         hơdai inh minh pôm gơ'bang ling-lang hlŏng hloi.8 Mêphibôset drap tơ teh kơkuh, na sư pơma khan: “Bơngai đĭch đam ih 'nâu kiơ, mă ih
         oei tơchĕng 'blŏk 'blăi inh âu thoi minh pôm kŏ lôch?”9 Pơtao krao hloi Siba, đĭch đam Sôl, sư khan: Đĭ-đăng mŭk tơmam gah Sôl păng hnam dơnŏ
         sư. Inh ăn boih kơ sâu tơnơm yŏng tơ'ngla ih. 10 Thoi noh ih hăm lu kon drŏ-nglo păng đĭch đam ih athei choh pơtăm teh mir noh ăn kơ
         sư, đei plei phe 'ba na yua iŏk 'me hnam dơnŏ yŏng tơ'ngla ih, mă-lei gah Mêphibôset
         sư gô oei sŏng sa hơdai inh pôm gơ'bang hlŏng hloi boih. Siba đei mơjĭt-pơđăm 'nu
         kon drŏ-nglo păng 'bar-jĭt 'nu đĭch đam.11 Siba drơ̆ng khan: Đĭch đam ih gô pơm kiơ̆ tôm tơdrong đơ̆ng yŏng pơtao inh pơkă khan.
         Thoi noh Mêphibôset sŏng sa hơdai minh pôm gơ'bang hăm pơtao Đawit thoi minh 'nu kon
         drŏ-nglo pơtao. 12 Mêphibôset đei minh 'nu kon drŏ-nglo 'lơ̆p, anăn sư Mika; păng đĭ-đăng lu bơngai oei
         lăm hnam Siba jing đĭch đam Mephibôset ngăl. 13 Thoi noh Mêphibôset oei tơ pơlei Jêrusalem, yua kơ sư sŏng sa hơdai pơtao minh gơ'bang
         ling-lang, mă sư hơwen hơwo 'bar pah jơ̆ng ră.

Đawit blah Ammôn jei sư101 Đơ̆ng rŏng kơ pơtao bơngai Ammôn lôch, na Hanun kon drŏ-nglo sư pơgơ̆r, pơtrơp sư.
         2 Đawit khan: “Inh 'maih pơm hiôk hăm Hanun, kon drŏ-nglo Nabas, kư̆m thoi 'bă sư hlôi
         pơm 'lơ̆ng kơ inh boih” Đawit wơh đĭch đam sư năm ngôi pơlung pơtao Hanun gah tơdrong
         'bă sư lôch.Lu đĭch đam Đawit năm truh tơ lăm dêh char kon pơlei Ammôn. 3 Mă-lei lu yŏng wei-lăng kon pơlei Ammôn roi kơ yŏng tơ'ngla sư pơtao Hanun: “Ih tơchĕng
         khan Đawit wơh lu bơngai năm ngôi pơlung ih yua kơ lu sư pơyom kơ 'bă ih hă? Ưh ôh!
         Đawit wơh lu bơngai đĭch đam sư năm truh tơ ih lu sư 'maih wă chop lăng lu pơlei tih
         đĕch păng wă blah iŏk dơning kơnh;” 4 Pơtao Hanun athei đe rôp lu đĭch đam Đawit, na hơkôih lê̆ sŏk kang lu sư minh pah
         tơ'bŏk, kăt lê̆ minh pah hơbĕn ao lu sư gah pơtâu, na ăn kơ lu sư brŏk.5 Đawit kơtơ̆ng tơdrong ei, na sư wơh lu bơngai năm sơng lu đe ei, yua kơ lu sư mơn
         mơlâu dêh, pơtao pơkă kơ lu sư: “Lu iĕm oei tơ pơlei Jêrikô dĭng truh tơ sŏk kang
         lu iĕm chăt 'mơ̆i; na lu iĕm wih brŏk.”Kon pơlei Ammôn păng kon pơlei Siri thuơ6 Kon pơlei Ammôn băt kơ lu sư pơm wă kơ Đawit blĕk, na wơh bơngai năm mưng iŏk kon
         pơlei Siri oei tơ pơlei Bêtrêhot păng tơ Sôba dang 'bar-jĭt rơbâu 'nu linh, na mưng
         iŏk đơ̆ng pơtao Maaka minh-rơbâu 'nu linh, păng mơjĭt-'bar rơbâu 'nu bơngai đơ̆ng
         pơlei Top.7 Đawit kơtơ̆ng tơdrong noh, na wơh hloi Jôap yŏng linh hăm lu bơngai linh nuih kơtang
         sư năm tơblah. 8 Khŭl linh Ammôn lĕch dă 'bơ̆t trong wă mơ̆t tơ pơlei tih, gah lu linh Siri dă 'bơ̆t
         Sôba păng oei tơ Rêhôp, lu linh oei tơ pơlei Top păng oei tơ Maaka lu sư dă kơdih
         pha tơ bri tơ tơmăn glă.9 Wă Jôap yŏng linh 'bôh lu linh ayăt wă blah 'bar pah gah anăp gah rŏng kơ lu sư, na
         sư rơih lu linh nuih kơtang lăm lu bơngai Isơrael săp dă năm tơblah lu linh bơngai
         Siri. 10 Gah lu linh mă oei oei, sư pơjao ăn kơ Abisai oh sư, săp dă năm tơblah hăm lu linh
         Ammôn. 11 Sư khan kơ Abisai: “Tơdah lu linh Siri pran hloh kơ inh, ih gô năm tơgŭm inh, mă-lei
         tơdah lu linh Ammôn pran hloh kơ ih, inh gô năm tơgŭm ih.” 12 'Nĕ kơ hli athei tơblah mă nuih đĭ jơhngơ̆m wă wei kon pơlei pơla bơ̆n, păng lu pơlei
         tih Kră Yang 'Bok Kei-Dei bơ̆n; hơpơi kơ Kră Yang pơm kiơ̆ thoi Sư tơchĕng 'lơ̆ng!13 Jôap hăm lu linh kiơ̆ sư năm tơblah hăm lu linh Siri, lu linh Siri thuơ chă kơdâu
         ôn. 14 Wă lu linh Ammôn 'bôh lu linh Siri kơdâu, na lu sư kư̆m kơdâu weh 'bơ̆t anăp Abisai,
         păng mơ̆t ôn lăm pơlei. Jôap weh ưh pă blah lu linh Ammôn na hơlơ̆k brŏk tơ pơlei
         Jêrusalem.15 Lu linh Siri 'bôh sư blah jei lu linh bơngai Isơrael, na pơtơm akŭm pơpôi băl dơ̆ng.
         16 Pơtao Hadadêser wơh bơngai năm akŭm linh Siri mă oei tơ pah to Krong Ơphrat; lu sư
         năm truh tơ pơlei Hêlam, đei Sobak pơm yŏng linh pơgơ̆r linh Hadadêser.17 Kơtơ̆ng tơdrong 'nâu, Đawit akŭm pơpôi dơ̆ng đĭ-đăng lu linh bơngai Isơrael năm tŏk
         hlôi kơ đak Krong Jôrđăn, năm truh tơ Hêlam, tơ noh lu linh Siri săp dă wă tơblah
         hăm pơtao Đawit păng lu linh Siri tơblah hloi. 18 Mă-lei lu linh Siri thuơ kơdâu đơ̆ng anăp lu linh Isơrael, Đawit pơlôch lu linh Siri
         pơrăm tơpơh-hrĕng tŏ gre aseh, păng puăn-jĭt rơbâu 'nu lu linh bơngai Siri. Sobak
         yŏng pơgơ̆r linh Siri rơka hngăm dêh păng lôch hloi tơ noh. 19 Na đĭ-đăng lu pơtao kiơ̆ pơtao Hadadêser 'bôh khŭl linh Siri thuơ kơ lu linh bơngai
         Isơrael, na lu sư apinh lung pơm hiôk hăm lu bơngai Isơrael păng mơ̆t khŭl lu bơngai
         Isơrael.Lu linh Siri pă pơ̆n dŏng lu kon pơlei Ammôn dơ̆ng.

Đawit hăm Batsêba111 Lăm bơyan puih lu pơtao juăt kơ năm tơblah, Đawit wơh Jôap hăm lu đĭch đam sư păng
         đĭ-đăng lu linh bơngai Isơrael năm tơblah; lu sư tơgar iŏk dêh kon pơlei Ammôn păng
         wang tăp kơ pơlei Rapba. Gah pơtao Đawit oei lăm pơlei Jêrusalem.2 Lăm minh kơsơ̆ ei Đawit iung đơ̆ng tep pơdơh 'năr dơ̆ng sư chă ngôi dăr tơ kơpal bơbŭng
         hnam pơtao na 'bôh minh 'nu bơngai drŏ-kăn oei hum, bơngai drŏ-kăn ei 'lơ̆ng hơbŏ
         dêh. 3 Đawit wơh bơngai năm jet bơngai drŏ-kăn ei, na đe khan: “Noh Batsêba, kon drŏ-kăn
         Êliam, akăn Uri, bơngai Hêtit.” 4 Đawit wơh bơngai năm krao iŏk sư; sư 'nao 'nhao ôp rơgoh tơdrong sư 'bôh jơ̆ng; sư
         năm truh tơ hnam pơtao, na pơtao tep hơdai hăm sư, đơ̆ng noh sư wih tơ hnam. 5 Bơngai drŏ-kăn 'nâu sư anăp, sư wơh bơngai năm roi kơ Đawit khan: “Inh anăp boih.”6 Đawit wơh năm khan kơ Jôap: “Athei Uri, bơngai Hêtit năm tơ'bơ̆p inh.” Na, Jôap athei
         Uri năm tơ'bơ̆p Đawit. 7 Uri năm truh tơ Đawit, Đawit jet gia gah Jôap yŏng linh hăm oei liĕm akâu, bĕ lu linh
         hăm oei hiôk hơđơ̆ng păng tơdrong tơblah thoi yơ. 8 Na Đawit pơma dơnuh hăm Uri: “Năm wih brŏk bĕ tơ hnam ih, păng ôp hơrao jơ̆ng ih.”
         Na, Uri lĕch đơ̆ng hnam pơtao, pơtao wơh minh 'nu bơngai chĕp ba kơ sư tơmam đơ̆ng
         hnam pơtao ăn. 9 Mă-lei, Uri ưh kơ brŏk tơ hnam, sư tep 'bơ̆t 'măng jang hnam pơtao hơdai hăm lu đĭch
         đam gak pơtao.10 Đe roi ăn kơ Đawit băt: “Uri ưh kơ brŏk tơ hnam sư.” Đawit jet Uri: “Liơ ih ưh kơ
         brŏk tơ hnam, yua kơ ih 'nao brŏk đơ̆ng trong ataih.”11 Uri tơl Đawit: “Hom pơgơ̆p lu linh Isơrael păng Juđa oei tơ lăm bơsŭn, Jôap yŏng tơ'ngla
         inh, hăm lu đĭch đam oei tơ bri, na inh wă brŏk tơ hnam sŏng sa păng tep hơdai păng
         akăn inh hă? Inh pơkă hăm ih, inh ưh kơ gơh pơm minh tơdrong thoi noh”12 Đawit khan: “Ih oei tơ âu năr 'nâu dơ̆ng, dơning ih brŏk.” Na Uri oei tơ pơlei Jêrusalem
         lăm năr ei păng năr đơ̆ng rŏng. 13 Đơ̆ng noh Đawit wơ̆n sư sŏng sa, ăn kơ sư huch tơdrô mă suai; mă-lei truh kơmăng noh
         Uri năm tep tơ hơkok sư hăm lu đĭch đam gak pơtao, kư̆m ưh kơ brŏk tơ hnam sư. 14 Pơgê đơ̆ng rŏng, Đawit chih minh hlak hla bơar kơthơ ăn kơ Uri chĕp ba kơ Jôap. 15 Lăm kơthơ sư chih thoi âu: “Dan bĕ Uri yak adrol lăm năr tơblah tih, na lu iĕm kơdŭn
         ataih đơ̆ng sư, wă kơ sư rơka na lôch.” 16 Kơplah wang tăp pơlei na Jôap dan Uri 'bơ̆t tơklă anih lu linh ayăt pran kơtang. 17 Lu linh đơ̆ng lăm pơlei lĕch blah linh Jôap, đei lu mơ'nah bơngai lăm khŭl đĭch đam
         Đawit lôch, Uri bơngai Hêtit kư̆m dai lôch.18 Jôap wơh bơngai năm roi kơ Đawit băt dôm tơdrong tơblah. 19 Sư pơkă ăn kơ bơngai năm roi: “Mưh ih roi ăn dôm tơdrong đei truh kơ pơtao đang boih
         lăm anih tơblah, 20 tơdah pơtao pơma khan kơ ih: ‘Yua kơ kiơ lu iĕm năm wang blah jê̆ dur thoi noh? Lu
         iĕm ưh kơ băt hă, đe oei tơ kơpal dur pơlei kơjung prah iĕm? 21 Bu pơlôch Abimêlek kon drŏ-nglo Jêrup Bêset? Hăm trŏ kơ minh 'nu bơngai drŏ-kăn oei
         kơpal dur pơlei kơjung klơ̆m tơpăl tơmo na 'bơm sư lôch hloi tơ Thêbes dah kiơ? Yua
         kơ kiơ lu iĕm năm jê̆ dur pơlei thoi noh? Na ih gô tơl sư thoi âu: ‘Uri bơngai Hêtit
         sư kư̆m lôch.’ ”22 Bơngai linh sư wơh noh năm; sư truh tơ anih, roi ăn kơ Đawit băt dôm tơdrong Jôap
         đei pơkă kơ sư.” 23 Sư roi ăn kơ pơtao Đawit: “Blŭng-a lu linh ayăt pran hloh kơ lu nhôn, lĕch blah lu
         nhôn tơ bri 'nguaih; na lu nhôn blah druh lu sư truh tơ 'măng jang pơlei. 24 Lu linh sư chĕp hră dơ̆ng kơpal dur pơlei kơjung sư prah lu đĭch đam ih, đei mơ'nah
         bơngai lôch hloi; Uri bơngai Hêtit, đĭch đam ih kư̆m dai lôch.”25 Pơtao Đawit khan kơ bơngai năm roi noh: Ih athei roi kơ Jôap: 'Nĕ kơ mah sơ'ngon dêh
         kơ dôm tơdrong noh; đao gưm 'bơ̆t lăp pơlôch bơngai 'nâu, pơlôch bơngai to, ih athei
         khan kơ sư adrin tơblah năm tơ anăp păng pơrăm đĭ pơlei.26 Akăn Uri kơtơ̆ng băt kơ klo sư lôch boih, na nhơ̆m hmoi. 27 Hlôi kơ năr 'bŭ pơdong boih, Đawit athei đe năm iŏk sư oei lăm hnam pơtao; duch noh
         jing pơm akăn pơtao Đawit, tơpŭ ăn kơ pơtao minh 'nu kon drŏ-nglo, mă-lei dôm tơdrong
         Đawit pơm noh ưh kơ lăp đon Kră Yang ôh.

Nathan pơma chrih kơ Đawit121 Kră Yang wơh Nathan năm tơ'bơ̆p Đawit, sư pơma khan: “Lăm minh pôm pơlei 'nei đei
         'bar 'nu bơngai, minh 'nu mơdrŏng minh 'nu dơnuh. 2 Bơngai mơdrŏng đei triu, rơmo lơ dêh. 3 Bơngai dơnuh ưh kơ đei kiơ, sư đei lăp minh pôm triu akăn iĕ mă đơ̆ng sư răt; sư rong
         răi kon triu noh wơ̆ tih hơdai hăm kon hơ'lơ̆p sư tơ lăm hnam sư, kon triu iĕ noh
         sŏng sa hơdai sư, nhă đak minh pôm pơnhan hăm sư păng tep hăm sư. Sư lăng thoi minh
         'nu kon drŏ-kăn sư kơdih.4 Lăm minh năr ei, đei minh 'nu bơngai tơmoi truh năm ngôi tơ bơngai mơdrŏng, bơngai
         mơdrŏng 'mêm kơ triu, rơmo sư ưh kơ wă rôp hơmet 'nhĕm sa ăn kơ tơmoi; 'nao truh noh,
         na sư rôp iŏk kon triu bơngai dơnuh noh pơm hơmet 'nhĕm sa ăn kơ tơmoi năm ngôi tơ
         sư noh.”5 Đawit blĕk dêh kơ bơngai mơdrŏng noh, păng khan kơ Nathan: “Inh pơkă 'bơ̆t anăp Kră
         Yang arih ling-lang, bơngai pơm kơnê̆ dêh thoi noh trŏ kơ lôch! 6 Sư athei duh 'mong puăn plơ̆ng, yua kơ sư pơm thoi noh, sư ưh kơ đei jơhngơ̆m băt
         mơnat.”7 Nathan khan kơ Đawit: “Pơtao boih bơngai noh! Kră Yang 'Bok Kei-Dei Isơrael đei khan:
         ‘Inh boih rơih ăn kơ ih pơm pơtao Isơrael, Inh boih dŏng ih klaih đơ̆ng ti Sôl. 8 Inh ăn kơ ih wei-lăng hnam yŏng tơ'ngla ih, Inh pơjao lu akăn yŏng tơ'ngla ih lăm
         ti ih ăn kơ ih pơm pơtao pơgơ̆r kon pơlei Isơrael păng Juđa, păng dah tơdrong noh
         ưh tam tôm mah lei Inh gô ăn thim kơ ih lơ hloh dơ̆ng. 9 Liơ ih ưh kơ băt hli yom kơ nơ̆r Kră Yang tơtă, na pơm tơdrong kơnê̆ dêh 'bơ̆t anăp
         Sư? Ih yua đao pơlôch Uri, bơngai Hêtit, iŏk akăn sư pơm akăn ih, ih yua đao gưm linh
         bơngai Ammôn pơlôch sư. 10 Thoi noh na, dao ưh kơ đei layơ pơdơh pơrăm hnam dơnŏ ih, yua kơ ih ưh kơ pơyom kơ
         Inh, tơgar iŏk akăn Uri, bơngai Hêtit, pơm akăn ih.”11 Kră Yang khan: “Inh gô pơm đơ̆ng kơdih hnam dơnŏ ih iung blah pơm kơ ih, 'bơ̆t tơm
         măt ih; Inh gô rôp lu akăn ih pơjao ăn kơ minh 'nu bơngai jê̆ ih, sư gô pơ'brơh kơ
         lu akăn ih 'bơ̆t hơdah kơ'năr 'bơ̆t anăp lơ bơngai. 12 Ih pơm tơdrong noh chă klĕnh ôn, mă-lei Inh gô pơm tơdrong 'nâu hơdah kơ'năr 'bơ̆t
         anăp đĭ-đăng bơngai Isơrael.”13 Đawit khan kơ Nathan: “Inh pơm yoch boih hăm Kră Yang.”Nathan tơl: “Mă-lei Kră Yang sŭt boih tơdrong yoch ih, ih huay kơ lôch ôh.14 Mă-lei yua kơ tơdrong ih pơjăm ưh kơ lăng boih Kră Yang lăm tơdrong 'nâu, na kon drŏ-nglo
         mă akăn ih 'nao tơpŭ kơ ih noh gô lôch.”15 Lăp Nathan wih brŏk tơ hnam sư, Kră Yang pơm kơ kon nge mă akăn Uri 'nao rơneh ăn
         kơ Đawit noh jĭ dêh hloi. 16 Đawit krao khan apinh Kră Yang 'Bok Kei-Dei pơklaih nge noh, păng sư ơ̆t kơ sŏng sa;
         sư mơ̆t tơ lăm anih 'bĭch tơ teh prăt măng. 17 Lu kră bơngai bơ̆jang đunh lăm hnam pơtao dơ̆ng tăp dăr tơiung sư đơ̆ng teh; mă-lei
         sư ưh kơ wă iung păng ưh kơ wă sŏng sa hơdai lu đe noh.18 Lăm tơpơh năr nge noh lôch. Lu đĭch đam ưh kơ pơ̆n roi kơ sư băt kơ nge noh lôch;
         yua kơ lu sư pơma tơduă khan: “Kơplah nge noh oei arih, bơ̆n nŏng kơ pơma pơlung pơtao,
         pơtao ưh kơ mơ̆ng; na liơ bơ̆n pơ̆n roi kơ sư băt nge noh lôch? Hơmơt kơ sư rai pơm
         kơ akâu sư!”19 'Bôh lu đĭch sư pơma mơmơnh băl, pơtao Đawit sư băt kơ nge noh lôch boih, na sư jet:
         “Hăm trŏ kơ nge noh lôch boih?” Lu sư tơl:“Trŏ boih, nge noh lôch boih.”20 Kơplah noh, Đawit iung đơ̆ng teh, hum hơpĕch, pik đak pơgang 'bâu phu tơ akâu sư,
         hrŭk tơplih hơbĕn ao; sư mơ̆t tơ hnam Kră Yang drap kơkuh, đơ̆ng noh sư wih brŏk tơ
         hnam pơtao sư dơ̆ng, athei đe hơmet tơmam sŏng sa. Na lăp đe hơmet dang boih sư sŏng
         sa hloi.21 Lu đĭch đam sư jet: “Yua kơ kiơ ih pơm thoi noh. Lu nhôn ưh kơ băt hloi, kơplah nge
         noh oei arih, ih ơ̆t kơ sŏng sa păng nhơ̆m hmoi; wă 'bơ̆t sư lôch, ih iung păng sŏng
         sa.”22 Pơtao tơl: “Kơplah nge noh oei arih, inh ơ̆t kơ por păng nhơ̆m hmoi yua kơ inh tơchĕng
         khan: ‘Băt rŏ lăng Kră Yang wă mơnat kơ inh, păng ăn kơ nge noh arih.’ 23 Mă-lei dang ei sư lôch boih, inh wă ơ̆t kơ sŏng sa pơm kiơ dơ̆ng? Inh hăm gơh pơm
         kơ sư wơ̆t tơ âu dơ̆ng? Inh gô năm tơ sư, mă-lei sư ưh pă gơh wơ̆t wih tơ inh dơ̆ng.”Batsêba tơpŭ kơ Sôlômôn24 Đawit pơlung Batsêba, akăn sư, Đawit năm tep hơdai hăm akăn sư; akăn sư tơpŭ kơ minh
         'nu kon drŏ-nglo krao anăn sư Sôlômôn, Kră Yang 'mêm kơ sư dêh.25 Yua kơ Kră Yang 'mêm kơ nge noh dêh, na Sư wơh Nathan bơngai pơtruh nơ̆r sư krao anăn
         nge noh Jêđiđia.Blah iŏk pơlei Rapba26 Jôap tơblah pơlei Rapba, pơlei tih bơngai Ammôn, păng wă blah iŏk pơlei pơtao noh.
         27 Jôap wơh linh sư năm roi tơbăt kơ Đawit: “Inh oei tơblah hăm pơlei tih Rapba păng
         inh đei blah iŏk boih kơđông kơjăp anih wei mong đak. 28 Dang ei, ih athei krao akŭm pơđĭ lu linh mă oei oei noh, năm wang blah iŏk pơlei tih
         noh, mưh inh blah iŏk kơnh đe krao pơlei noh anăn inh.”29 Pơtao Đawit krao akŭm pơđĭ lu linh, năm blah iŏk pơlei Rapba, na blah iŏk hloi pơlei
         noh. 30 Pơtao Đawit sư plôh iŏk môk pơtao đơ̆ng kơ̆l rup yang Milkôm, na yơ̆l tơ kơ̆l sư;
         môk noh pơm păng maih trăp dang pêng-jĭt pơđăm kĭ, đei pơgong hăm minh găr tơmo gĭt.
         Sư kư̆m đei blah tơgar iŏk mŭk tơmam lơlap đơ̆ng lăm pơlei noh. 31 Sư kư̆m rôp kon pơlei lăm noh bơ̆jang kơ sư, jao ăn hơnuă, 'nhik, sung bơsei păng
         jang man gŏch; sư kư̆m pơm kơ đĭ-đăng lu pơlei bơngai Ammôn jang thoi noh. Đơ̆ng noh,
         Đawit păng lu linh sư wih brŏk đĭ tơ pơlei Jêrusalem.

Amnôn pơ'brơh kơ Tamar131 Apsalôm, kon drŏ-nglo Đawit đei minh 'nu oh drŏ-kăn pôm mĕ 'bă, anăn sư Tamar, 'lơ̆ng
         guăng dêh. Đơ̆ng rŏng kơ noh đunh 'biơ̆, Amnôn kư̆m kon drŏ-nglo Đawit mĕ pha hưch
         kơ sư.2 Amnôn hưch lăp wă dêh kơ Tamar oh drŏ-kăn sư kơdih pôm 'bă, yua kơ hrăn tơchĕng ưh
         kơsŭk mah truh tơ đei jĭ bơlŏ, yua kơ oh adruh sư Tamar. Tamar sư oei hơdruh hle,
         na anat kơ Amnôn gơh pơm minh tơdrong kiơ hăm sư.3 Na, Amnôn đei minh 'nu buăl juăt anăn sư Jônadap, kon drŏ-nglo Simêa, 'nhŏng Đawit;
         bơngai 'nâu chă hơlĕnh hơgei dêh. 4 Jônadap jet Amnôn: “Ơ kon pơtao, lơliơ rai đunh rai rơmơ̆n rơmok thoi noh? Hăm gơh
         roi ăn kơ inh?”Amnôn tơl: “Inh hưch kơ Tamar, oh drŏ-kăn Apsalôm, Apsalôm oh drŏ-nglo inh.”5 Jônadap chă đon khan: “Ih athei 'bĭch kơpal giơng pơm bơlŏ; na mưh pơtao 'bă năm lăng,
         ih athei apinh: ‘Apinh 'bă ăn kơ Tama, oh drŏ-kăn inh năm wei-lăng inh; sư gô hơmet
         tơmam sa 'bơ̆t anăp inh; inh gô 'bôh sư, păng sư gô pôk hiŏng tơmam sa hăm ti sư kơdih
         ăn kơ inh.’ ”6 Na, Amnôn 'bĭch pơm bơlŏ, lăp 'bă sư pơtao năm lăng, na Amnôn pơma hăm pơtao: Inh
         apinh ih ăn kơ Tamar năm tơ âu, pơm 'bar tŏ 'bĕng iĕ 'bơ̆t anăp inh; păng gô pôk hiŏng
         'bĕng noh hăm ti sư kơdih ăn kơ inh sa.7 Đawit wơh bơngai năm krao Tamar đơ̆ng hnam sư, khan kơ sư: “Kon athei năm tơ hnam
         Amnôn, 'nhŏng kon, pai hơmet tơmam sa kơ sư.” 8 Tamar năm truh tơ hnam 'nhŏng sư Amnôn, 'bôh oei 'bĭch kơpal giơng, Tamar iŏk tơpŭng
         'ba mi, lŭk chơpĕt man pơm 'bĕng iĕ 'bơ̆t anăp 'nhŏng sư păng hơtŭk ăn. 9 Tamar pôk tơjur gŏ păng kep iŏk 'bĕng năm ăn kơ 'nhŏng sư sa. Mă-lei Amnôn ưh kơ 'maih
         sa.Na sư khan athei đĭ-đăng bơngai lĕch. Lăp đe lĕch boih, 10 Amnôn khan kơ Tamar: “Oh pôk tơmam sa na mơ̆t tơ lăm anih ăn kơ 'nhŏng sa.” Tamar
         iŏk hloi lu 'bĕng iĕ đơ̆ng sư pơm, pôk ăn kơ Amnôn; 'nhŏng sư, tơ lăm anih. 11 Wă Tamar pôk hiŏng 'bĕng năm jê̆ giơng, Amnôn rôp dui na khan: “Oh, năm tơ âu 'bĭch
         hăm 'nhŏng.”12 Mă-lei Tamar pơjăng: “Ưh kơ gơh 'nhŏng; 'nĕ kơ pơm pơ'brơh pơgŏ inh, yua kơ lăm char
         Isơrael ưh kơ đei bu pơm thoi noh. 'Nĕ kơ pơm tơdrong kơnê̆ 'nâu! 13 Inh gô pŭ iŏk tơdrong mơlâu âu mă năm tơ yơ? Na đe gô jô̆ 'nhŏng thoi minh 'nu bơngai
         kơnê̆ lăm char Isơrael. 'Nhŏng jah apinh 'bă đĕch 'lơ̆ng hloh; 'bă ưh kơ đei sơngah
         ôh ăn kơ 'nhŏng iŏk oh.” 14 Mă-lei Amnôn ưh kơ mơ̆ng; yua kơ sư pran hloh, na tơrôp pơgŏ hloi.15 Na Amnôn hơlơ̆ jing blĕk areh kơ Tamar, sư areh dêh hloh kơ jơhngơ̆m sư hưch adrol
         ki, Amnôn pơpuh tơlĕch sư: “Iung weh đơ̆ng âu!”16 Tamar apinh lung: “'Nĕ kơ pơpuh inh, ơ 'nhŏng, tơdrong kơnê̆ ih pơpuh inh tih hloh
         kơ tơdrong kơnê̆ ih pơm kơ inh boih!”Mă-lei sư ưh kơ wă mơ̆ng hloi. 17 Amnôn krao minh 'nu đam sư khan: “Pơpuh bơngai drŏ-kăn 'nâu lĕch weh đơ̆ng muh măt
         inh! Đơ̆ng noh tang chơkăl lê̆ 'măng mưh sư lĕch.” 18 Na đĭch đam Amnôn puh tơlĕch păng chơkăl lê̆ 'măng. Kơplah noh Tamar oei hrŭk minh
         blah ao ti tai thoi lu bia juăt kơ hrŭk ao thoi noh ngăl kơplah oei hơdruh hơlai.
         19 Tamar klă tơnuh kơpal kơ̆l sư, na hek ao ti tai mă sư oei hrŭk noh. Păng iŏk ti klơ̆p
         muh măt, nơnăm rah nhơ̆m ôr rah.20 Apsalôm; 'nhŏng sư jet: “Hăm trŏ kơ Amnôn, 'nhŏng kơ oh; tơrôp 'bĭch hăm oh ưh? Lei
         na, ơ oh hreh bĕ, sư 'nhŏng kơ oh 'nĕ pă hiơ̆k kơ tơdrong noh dơ̆ng!” Thoi noh. Tamar
         oei hơdrô̆ sơ'ngon tơ hnam Apsalôm 'nhŏng sư.21 Pơtao Đawit hil blĕk dêh kơtơ̆ng dôm tơdrong noh. 22 Apsalôm blĕk dêh kơ Amnôn ưh pă đei gơh pơma nơ̆r ayơ 'lơ̆ng dah kơnê̆ hăm Amnôn,
         yua kơ Amnôn pơ'brơh kơ Tamar, oh drŏ-kăn sư.Apsalôm pơlôch Amnôn23 'Bar sơnăm đơ̆ng rŏng kơplah năr Apsalôm yuă sŏk triu sư tơ pơlei Baal Harsôl jê̆
         hơdral pơlei tih Êphraim, Apsalôm sư krao wơ̆n đĭ-đăng lu kon pơtao. 24 Apsalôm năm tơ pơtao na khan: Đĭch đam ih đei boih lu bơngai năm yuă sŏk triu na apinh
         ih hăm linh wei ih năm ngôi hơdai tơ hnam inh.25 Mă-lei pơtao tơl khan: Ưh kơ gơh kon; đĭ-đăng lu bơ̆n ưh kơ gơh wang năm tơ hnam kon,
         yua kơnh pơm pơhiơ̆k kon. Apsalôm apinh lung, mă-lei Đawit sơngah ưh kơ năm tơ noh;
         pơtao Đawit lăp sơkat ăn tơdrong pŭn hiôk kơ sư.26 Apsalôm pơma dơ̆ng: “Tơdah pơtao ưh kơ năm, apinh ăn Amnôn, 'nhŏng inh, năm ngôi tơ
         nhôn.” Pơtao jet: “Kơlih kơ kiơ sư athei năm?”27 Apsalôm apinh lung dĭng mă truh pơtao ăn Amnôn păng đĭ-đăng kon pơtao năm ngôi et
         sa hăm sư. 28 Apsalôm pơkă kơ lu đĭch đam sư: “Athei kơchăng lăng kơplah Amnôn hiôk chơt wă suai
         kơ tơdrô, inh athei lu iĕm: Teh Amnôn, lu iĕm athei pơlôch sư hloi, ưh kơ hli kơ kiơ,
         noh đơ̆ng inh athei lu iĕm. Athei đei jơhngơ̆m đon mă nuih hŏ.” 29 Lu đĭch đam Apsalôm pơlôch Amnôn pơm kiơ̆ thoi yŏng tơ'ngla lu sư pơkă. Kơplah noh,
         lu kon pơtao nai iung hao aseh kơdâu chă ôn đĭ.30 Kơplah lu kon pơtao oei tơ rok trong, đei roi ăn truh tơ pơtao Đawit kơtơ̆ng khan
         Apsalôm pơlôch đĭ lu kon pơtao boih, ưh kơ đei minh 'nu bu oei arih. 31 Pơtao iung hek ao sư păng 'bĭch tơ teh; đĭ-đăng đĭch đam sư dơ̆ng tăp dăr kư̆m hek
         ao lu sư.32 Na Jônadap, kon drŏ-nglo Simêa, mon pơtao Đawit, pơma khan: “Apinh yŏng inh ih 'nĕ
         ngeh khan pơlôch đĭ lu kon pơtao boih; lăp minh 'nu Amnôn đĕch lôch; noh tơdrong Apsalôm
         pơrơ̆ng wă pơm đơ̆ng năr Amnôn pơ'brơh kơ Tamar, oh drŏ-kăn sư. 33 Thoi noh na apinh pơtao yŏng tơ'ngla inh 'nĕ kơ tơtăm khan pơlôch đĭ-đăng kon pơtao
         boih; lăp minh 'nu Amnôn đĕch lôch.”34 Kơplah noh Apsalôm kơdâu weh boih.Bơngai tơdăm oei gak ngơk tơmang 'bôh đei minh khŭl bơngai tơpôl lơ dêh năm jur, rok
         kiơ̆ trong tơter kông tơkan tơ Hôrônaim. Bơngai tơdăm gak năm roi ăn kơ pơtao băt:
         “Ơ pơtao inh 'bôh đei tơpôl bơngai lơ dêh năm jur tơklă tơ Hôrônaim wă năm tơ âu.”35 Jônadap tơbăt kơ pơtao khan: “Noh lu kon pơtao wih brŏk thoi nơ̆r đĭch đam pơtao khan.”36 'Nao đang kơ Jônadap pơma, na 'bôh lu kon pơtao truh; lu sư nhơ̆m ôr. Pơtao păng đĭ-đăng
         đĭch đam nhơ̆m hmoi ôr ơh sơ'ngon dêh tơpă.37 Na Apsalôm kơdâu weh, păng năm ôn tơ hnam Thanmai kon drŏ-nglo Amihut, pơtao dêh Gêsur
         Đawit sơ'ngon kơ kon drŏ-nglo sư ling-lang rim năr.38 Apsalôm kơdâu tơ dêh Gêsur oei tơ noh pêng sơnăm. 39 Pơtao hơi 'biơ̆ sơ'ngon kơ Amnôn lôch boih, na pơtao 'blŏk 'maih 'moi kiơ̆ Apsalôm.

Jôap hơmet ăn kơ Apsalôm brŏk141 Jôap kon drŏ-nglo Sêruia, băt kơ jơhngơ̆m pơtao 'blŏk kơ Apsalôm, 2 Jôap wơh bơngai năm tơ pơlei Têkôa chă minh 'nu bơngai drŏ-kăn gơh hơgei, sư pơkă
         kơ drŏ-kăn ei khan: “Ih athei pơm thoi bơngai sơ'ngon kơ đei bơngai lôch, hrŭk ao
         sơ'ngon, 'nĕ kơ pik pơgang 'bâu phu, ih pơm akâu thoi bơngai drŏ-kăn sơ'ngon kơ đei
         bơngai lôch đĭ đunh năr boih. 3 Ih apinh wă tơ'bơ̆p pơtao roi ăn kơ pơtao thoi âu.” Jôap bơtho drŏ-kăn ei wă kơ sư
         pơma.4 Bơngai drŏ-kăn pơlei Têkôa năm pơma roi kơ pơtao, sư drap tơ teh kơkuh, na khan: “Kơkuh
         kơ ih pơtao, apinh ih dŏng inh!”5 Pơtao jet, “Ih đei tơdrong kiơ?”Bơngai drŏ-kăn ei tơl: “Ôi! Inh adro po, klo lôch boih. 6 Inh đĭch đam ih. Inh đei 'bar 'nu kon drŏ-nglo; bre sư tơteh tơtôn băl tơ chŭn tơ
         mir, ưh kơ đei bơngai bu plah, na bơngai âu teh bơngai to lôch. 7 Na dang ei đĭ-đăng lu 'nhŏng oh lu sư iung ayăt hăm inh đam drŏ-kăn ih, lu sư khan:
         ‘Pơjao ăn bơngai pơlôch oh sư lê̆ kơ nhôn pơlôch sư, wă iung kơting pham kơ oh sư,
         mă khan sư bơngai pơtrơp ioi, lu bơ̆n kư̆m gô pơlôch sư!’ Na sư gô pĭt tŭk ngar ŭnh
         ngŭr oei oei, wă kơ klo inh ưh pă đei anăn păng bơngai pơtrơp ioi, adrĕch adrung kơpal
         teh.”8 Pơtao khan kơ bơngai drŏ-kăn: “Huay, ih wih tơ hnam bĕ; inh gô pơm tơdrong âu ăn kơ
         ih.”9 Bơngai drŏ-kăn Têkôa tơl dơ̆ng: “Kơkuh kơ pơtao yŏng tơ'ngla inh, lê̆ tơdrong yoch
         tuh kơpal inh păng adrĕch hnam 'bă inh, gah pơtao păng anih pơtao ưh kơ đei 'bơm ôh.”10 Pơtao khan dơ̆ng: “Tơdah đei bu pơm anat kơ ih dơ̆ng, athei ba sư tơ inh, lu sư gô
         ưh kơ pơ̆n hơtŭt 'bơm ih dơ̆ng.”11 Drŏ-kăn ei khan dơ̆ng: “Apinh pơtao krao apinh Kră Yang 'Bok Kei-Dei ih găn wă kơ
         lu bơngai pơm 'mong huay kơ iung kơting ưh pă pơrăm păng pơlôch kon drŏ-nglo inh.”
         Pơtao tơl:“Inh pao anăn Kră Yang arih ling-lang na pơkă khan, minh ioi sŏk đơ̆ng kơ̆l kon drŏ-nglo
         ih gô ưh kơ đei hơlŭng tơ teh!”12 Drŏ-kăn ei khan dơ̆ng: “Apinh pơtao ăn kơ inh đĭch đam ih roi minh nơ̆r kơ pơtao dơ̆ng
         pơtao khan ‘Ih roi bĕ’ ”13 Bơngai drŏ-kăn noh khan: Lei liơ pơtao tơchĕng wă pơrăm kon pơlei Kră Yang 'Bok Kei-Dei
         thoi noh? Wă khan pơtao ưh kơ ăn kon drŏ-nglo pơtao mă jăk tơ nai boih wih brŏk, pơtao
         pơma thoi noh nhen thoi sek jô̆ kơdih akâu đei tơdrong yoch. 14 Đĭ-đăng lu bơ̆n bu bu kư̆m lôch, thoi tuh đak tơ teh, ưh kơ gơh chup iŏk dơ̆ng. Mă-lei
         Kră Yang 'Bok Kei-Dei ưh kơ đei iŏk lê̆ tơdrong arih bơngai mă hơmet wă ăn bơngai
         đơ̆ng jăk wih brŏk.15 “Dang ei, inh năm roi tơdrong 'nâu kơ pơtao yŏng tơ'ngla inh, noh yua kơ kon pơlei
         pơma tơhli. Lei inh tơchĕng khan: ‘Inh gô năm roi kơ pơtao, rŏ lăng pơtao gô ăn kơ
         đam drŏ-kăn pơtao tơdrong sư apinh. 16 Pơtao gô mơ̆ng nơ̆r apinh păng dŏng pơklaih đam drŏ-kăn pơtao đơ̆ng ti bơngai 'maih
         pơlôch inh, păng kon drŏ-nglo inh, hiong dơ̆ng kon pơlei Kră Yang 'Bok Kei-Dei.’17 Đam drŏ-kăn pơtao tơchĕng khan dơ̆ng: ‘Apinh nơ̆r đơ̆ng pơtao yŏng tơ'ngla inh pơma
         pơkă ăn hiôk-hian, yua kơ pơtao yŏng tơ'ngla inh thoi lĕ minh 'nu linh jang 'lơ̆ng
         Kră Yang 'Bok Kei-Dei, băt kơ lăng tơdrong 'lơ̆ng păng tơdrong kơnê̆. Apinh Kră Yang
         'Bok Kei-Dei ih oei hăm ih!’ ”18 Pơtao khan: “'Nĕ ôn kơ inh tơdrong kiơ inh wă apinh ih.” Bơngai drŏ-kăn khan:“Apinh pơtao yŏng tơ'ngla inh apinh bĕ.” 19 Pơtao apinh: “Hăm trŏ kư̆m đei ti Jôap mơ̆t hơdai lăm dôm tơdrong 'nâu?” Bơngai drŏ-kăn
         tơl: Pơtao yŏng tơ'ngla inh, inh yua tơdrong arih pơtao na pơkă, trŏ thoi nơ̆r pơtao
         đei khan. Jôap đĭch đam ih boih, pơjao ăn kơ inh păng bơtho tơ'bôh dôm lu nơ̆r wă
         pơma apinh păng pơm. 20 Jôap, đĭch đam pơtao, pơm thoi noh, wă hơlơ̆ kơ tơdrong truh 'nâu. Mă-lei yŏng tơ'ngla
         gơh hơgei nhen thoi linh jang 'lơ̆ng Kră Yang 'Bok Kei-Dei băt rơđah đĭ dôm tơdrong
         kơpal teh âu.21 Pơtao khan, kơ Jôap: “Inh ăn boih tơdrong ih apinh 'nâu, năm iŏk Apsalôm brŏk tơ âu
         bĕ.”22 Jôap drap tơ teh kơkuh, păng khan: Apinh Kră Yang 'Bok Kei-Dei tuh ăn tơdrong pŭn
         hiôk kơ pơtao, Pơtao yŏng tơ'ngla inh. Dang ei đĭch đam ih băt boih pơtao lăp đon
         boih na pơtao ăn tơdrong kơ đĭch đam ih krao apinh.23 Jôap iung hloi, năm truh tơ Gêsur, anhăk Apsalôm wih tơ pơlei Jêrusalem. 24 Pơtao khan: “Ăn sư brŏk tơ hnam sư kơdih ưh kơ đei năm tơ'bơ̆p pơtao.” Na Apsalôm
         brŏk tơ hnam sư kơdih ưh kơ đei tơ'bơ̆p pơtao ôh.25 Kơplah noh lăm đĭ-đăng bơngai Isơrael ưh kơ đei minh 'nu bơngai ayơ đei pơư kơ akâu
         jăn sư 'lơ̆ng hloh thoi lĕ Apsalôm 'lơ̆ng; iŏk đơ̆ng tơpang jơ̆ng truh tơ kơ̆l, ưh
         kơ đei lao 'bơ̆t yơ. 26 Rim sơnăm wă tôch sư juăt kơ yuă sŏk, yua kơ sŏk pơm kơ sư trăp kơ̆l, na sŏk sư yuă
         chĕp kŏng trăp đei hloh kơ 'bar kĭ kiơ̆ kơ 'long kŏng hnam pơtao.27 Apsalôm pơjing pêng 'nu kon drŏ-nglo păng minh 'nu kon drŏ-kăn, anăn sư Tamar sư bơngai
         adruh 'lơ̆ng guăng dêh.28 Apsalôm oei tơ lăm pơlei Jêrusalem lăm 'bar sơnăm, ưh kơ đei tơ'bơ̆p muh măt 'bă sư.
         29 Apsalôm wơh bơngai năm wơ̆n Jôap, wă kơ năm pơma dơnuh kơ pơtao, mă-lei Jôap ưh kơ
         năm. Apsalôm wơh dơ̆ng, bơngai năm wơ̆t mă 'bar, mă-lei Jôap oei sơngah, ưh kơ năm.
         30 Apsalôm khan kơ lu đĭch đam sư: “Lăng bĕ to chŭn Jôap, mă đei pơtăm 'ba tơ'bâu, jê̆
         chŭn inh; năm soh lê̆ bĕ chŭn sư noh.” Lu đĭch đam Apsalôm iŏk ŭnh soh hloi chŭn Jôap
         noh.31 Jôap iung năm hloi tơ hnam Apsalôm na jet: “Yua kơ kiơ lu đĭch đam ih soh chŭn inh?”32 Apsalôm tơl sư: “Inh wơh bơngai năm krao ih, năm tơ âu. Inh wă kơ ih năm pơma dơnuh
         hăm pơtao tơgŭm inh. Inh đơ̆ng dêh Gêsur wih tơ âu wă pơm kiơ? Kơtrơ̆m lê̆ inh oei
         tơ noh đĕch 'lơ̆ng hloh. Na dang ei, inh 'maih năm lĕch tơ'bơ̆p pơtao; tơdah inh đei
         tơdrong yoch kơnê̆ kiơ, apinh pơtao jah pơlôch inh bĕ.”33 Lei na Jôap năm tơ pơtao roi tơbăt lu nơ̆r noh. Pơtao krao hloi Apsalôm năm; sư mơ̆t
         lăm anih pơtao, drap tơ teh kơkuh 'bơ̆t anăp pơtao, na pơtao chŭm Apsalôm.

Apsalôm chă đon pơm plơ̆151 Đơ̆ng rŏng kơ noh Apsalôm chă lê̆ gre aseh hăm pơđăm-jĭt 'nu linh kơdâu adrol kơ gre
         aseh. 2 Apsalôm juăt kơ iung đơ̆ng hrôih, dơ̆ng jê̆ cheng trong mơ̆t 'bơ̆t 'măng jang pơlei.
         Tơdah tơ'bơ̆p bơngai bu đei tơdrong kiơ năm tơ pơtao wă apinh sek tơlang, na Apsalôm
         krao bơngai noh apinh jet. “Ih đơ̆ng pơlei ayơ?” Dah sư tơl: “Đĭch đam ih đơ̆ng adrĕch
         'nâu, adrĕch to lăm Isơrael,” 3 Apsalôm juăt kơ pơma: “'Lơ̆ng dêh, tơdrong ih apinh trŏ păng lăp tơpă; mă-lei pơtao
         ưh kơ đei wơh bơngai bu wă mơ̆ng ih ôh.” 4 Apsalôm khan dơ̆ng: “Ôi! Rŏ kơ đe pôk inh pơm yŏng sek tơlang lăm dêh char! Dah đei
         bơngai ayơ đei tơdrong kiơ wă sek tơlang, năm truh tơ inh, inh gô sek tơlang tơpăt
         hơnơ̆ng ăn kơ lu sư.”5 Tơdah bơngai bu năm jê̆ drap kơkuh kơ sư, Apsalôm thar kuăr tơiung sư păng chŭm hloi.
         6 Apsalôm pơm thoi noh hăm đĭ-đăng lu bơngai Isơrael năm tơ pơtao wă apinh sek tơlang;
         thoi noh Apsalôm gơh đei iŏk jơhngơ̆m klơm klak bơngai Isơrael boih.7 Puăn sơnăm đơ̆ng rŏnga Apsalôm năm khan kơ pơtao: “Apinh ih ăn kơ kon năm tơ Hêbrôn
         wă pơkeh tơdrong krao apinh Kră Yang. 8 Yua kơ kơplah đĭch đam ih oei tơ Gêsur lăm char Siri, đei krao apinh. ‘Tơdah Kră Yang
         ăn inh wih tơ pơlei Jêrusalem, lei inh gô năm kơkuh kơ Kră Yang, tơ Hêbrôn.’ ”9 Pơtao tơl khan: “Kon năm mă 'lơ̆ng. Na Apsalôm iung, năm truh tơ Hêbrôn.”10 Apsalôm kư̆m wơh lu bơngai năm tơ jơ̆p lăm lu adrĕch adrung Isơrael na pơkă khan:
         “Lăp 'nhŏng oh kơtơ̆ng re đe hlôm keng, lei athei wang ôr khan: ‘Apsalôm pơm pơtao
         tơ Hêbrôn!’ ” 11 Đei 'bar-hrĕng 'nu bơngai oei tơ pơlei Jêrusalem mă Apsalôm krao pơtơm, năm hơdai
         hăm sư, lu sư năm hăm đon 'lơ̆ng đĕch ưh kơ băt kiơ gah tơdrong Apsalôm wă pơm kơnê̆.
         12 Kơplah Apsalôm wă pơyơ̆r tơmam soi, wơh đe năm krao Ahithôphel sư bơngai hơgei tơgŭm
         chă pơđâu kơ Đawit oei tơ pơlei Gilô, pơlei sư hơdai. Lu bơngai chă đon pơm plơ̆ rai
         pran, păng khŭl kon pơlei năm kiơ̆ Apsalôm rai đunh rai lơ.Đawit kơdâu dơ̆ng pơlei Jêrusalem13 Đei bơngai năm roi tơbăt ăn kơ Đawit: “Kon pơlei Isơrael kiơ̆ khŭl Apsalôm.”14 Đawit khan hloi hăm lu bơngai bơ̆jang oei hăm sư lăm pơlei Jêrusalem, “lu bơ̆n athei
         jah iung kơdâu weh bĕ. Tơdah ưh, lu bơ̆n ưh kơ đei bu gơh klaih đơ̆ng Apsalôm pơlôch;
         năm tĕnh bĕ, kơnh sư druh tam lu bơ̆n, pơrăm lu bơ̆n, păng yua đao pơlôch lu bơngai
         lăm pơlei.”15 Lu bơngai bơ̆jang kơ pơtao tơl khan: “Mă tơdrong pơtao yŏng tơ'ngla lu nhôn wă pơm
         thoi yơ, lei lu nhôn đĭch đam ih gô pơm kiơ̆ hloi.”16 Lei na, pơtao lĕch năm hơdai hăm đĭ-đăng lăm hnam pơtao; mă-lei pơtao oei lê̆ mơjĭt
         'nu akăn kơnhŏng sư wă wei hnam pơtao sư. 17 Pơtao lĕch năm đei kon pơlei pơla kư̆m kiơ̆, lu sư pơdơh 'bơ̆t hnam tuch-luch kơ pơlei.
         18 Đĭ-đăng đĭch đam pơtao păng đĭ lu bơngai Kêrêthit, bơngai Phêlêthit, păng tơdrâu-hrĕng
         bơngai Gitit, mă oei hơdai pơtao đơ̆ng pơlei Gat yak adrol kơ pơtao.19 Pơtao jet Itai, bơngai Gitit: “Ih kư̆m 'maih năm hơdai hăm lu nhôn mơ̆n ah? Wih bĕ,
         oei hăm pơtao Apsalôm. Ih bơngai tơmoi chă oei ataih đơ̆ng dêh char iĕm. 20 Ih oei hăm inh 'nao năr brei, na năr 'nâu ih wă kiơ̆ chă jăk ah. 'Nhŏ kơdih inh kư̆m
         ưh kơ băt wă năm tơ yơ? Lei ih jah wih bĕ păng chông lu 'nhŏng oh ih. Apinh tơdrong
         'mêm mơnat păng tơdrong 'lơ̆ng tơpăt Kră Yang oei hơdai hăm ih!”21 Itai tơl: “Đei Kră Yang arih ling-lang lăng tông păng 'bơ̆t anăp pơtao yŏng inh, oei
         arih na inh pơkă: Mă pơtao yŏng inh oei tơ yơ, inh kư̆m oei tơ noh, mă lôch mă arih.”22 Pơtao Đawit khan kơ Itai: “Ơ lei rai yak adrol bĕ.” Thoi noh na Itai bơngai Gitit
         yak hơdai hăm đĭ-đăng kon pơlei păng lu hnam dơnŏ sư, đĭ-đăng lu sư rai yak adrol.Tung Hom Pơgơ̆p wih tơ Jêrusalem23 Đĭ-đăng kon pơlei lăm pơlei Jêrusalem nhơ̆m ôr re kơplah lu khŭl tơpôl kon pơlei yak
         năm. Pơtao năm rok trong thŭng Kidrôn păng đĭ-đăng kon pơlei pơla năm rok tơklă tơ
         trong gah tơmăn glă.24 Kŭm đei Sađŏk 'bok soi păng đĭ-đăng bơngai Lêwi tung Hom pơgơ̆p Kră Yang 'Bok Kei-Dei.
         Lu sư tơjur Hom Pơgơ̆p Kră Yang 'Bok Kei-Dei, na Abiathar 'bok soi pơyơ̆r tơmam soi
         gô dĭng đĭ-đăng kon pơlei yak hlôi đơ̆ng pơlei 'mơ̆i.25 Pơtao khan dơ̆ng kơ Sadok 'bok soi: “Tung bĕ Hom pơgơ̆p Kră Yang 'Bok Kei-Dei wơ̆t
         tơ lăm pơlei tih. Tơdah inh đei tơdrong mơnat 'bơ̆t anăp Kră Yang sĭt Kră Yang ba
         inh wih, ăn kơ inh 'bôh dơ̆ng Hom Pơgơ̆p păng anih dan sư. 26 Mă-lei tơdah Kră Yang khan: ‘Inh ưh kơ lăp kơ ih,’ lei apinh Kră Yang hơmet inh kiơ̆
         kơ Kră Yang lăp đon lăng 'lơ̆ng!”27 Pơtao khan dơ̆ng: “Ih hăm hlôh, ih hăm 'bok soi Abiathar athei wih dơ̆ng tơ pơlei
         mă hiôk rơnŭk hơdai hăm 'bar 'nu kon drŏ-nglo iĕm, Ahimaas kon drŏ-nglo ih păng Jônathan
         kon drŏ-nglo Abiathar. 28 Gah inh, inh răp gô lăm char glă dĭng truh kơtơ̆ng nơ̆r đơ̆ng măr iĕm roi tơbăt ăn
         kơ inh.”29 Thoi noh na Sađŏk 'bok soi păng Abiathar tung ba Hom Pơgơ̆p Kră Yang 'Bok Kei-Dei
         brŏk tơ pơlei Jêrusalem păng oei hloi tơ noh.30 Đawit tŏk tơ kông ôliwơ; sư yak rah nhơ̆m rah gom lê̆ kơ̆l păng yak tơpang jơ̆ng hoh.
         Đĭ-đăng bơngai năm kiơ̆ kư̆m dai gom kơ̆l, yak rah nhơ̆m rah. 31 Đe roi ăn kơ Đawit: “Ahithôphel kư̆m minh khŭl iung blah hơdai hăm Apsalôm.” Đawit
         krao apinh: “Ơ Kră Yang! Apinh Ih pơm ăn lu tơdrong tơchĕng Ahithôphel wă pơm jing
         kơtul kơwao.”Đawit ăn Husai wih chop lăng pơlei tih Jêrusalem32 Lăp kơplah Đawit năm tŏk truh tơ kơ̆l kông, anih mă đe kơkuh kơ Kră Yang 'Bok Kei-Dei,
         đei Husai, bơngai Arkit, năm sơng tơ'bơ̆p sư, ao tơhek hiah păng kơ̆l 'bĕnh kơ 'mui
         teh. 33 Đawit khan kơ sư: “Tơdah ih năm hơdai hăm inh, lei ih gô pơhiơ̆k inh. 34 Mă-lei tơdah ih brŏk tơ pơlei, roi ăn kơ Apsalôm: ‘Ơ pơtao! Inh jơ̆ bơngai đĭch đam
         ih, adrol sơ̆ inh bơ̆jang kơ pơtao Đawit, 'bă ih, dang ei inh đĭch đam ih,’ lei na
         apinh ih tơgŭm inh pơm tơhiong lê̆ tơdrong Ahithôphel chă đon. 35 To 'bar 'nu 'bok soi Sađŏk păng Abiathar kư̆m oei tơ noh hơdai hăm ih, ih athei roi
         ăn kơ bre sư băt dôm tơdrong kiơ ih băt đơ̆ng lăm hnam pơtao. 36 'Bar 'nu bre sư kư̆m đei 'bar 'nu kon drŏ-nglo oei tơ noh, Ahimaas kon drŏ-nglo Sađŏk
         păng Jônathan, kon drŏ-nglo Abiathar; ih wơh bre sư athei năm roi tơbăt ăn kơ inh
         dôm tơdrong ih đei kơtơ̆ng.”37 Na Husai, buăl juăt Đawit; wih dơ̆ng tơ pơlei lăp kơplah Apsalôm 'nao wih mơ̆t lăm
         pơlei Jêrusalem.

Pơtao Đawit hăm Siba161 Đawit 'nao tŏk hlôi kơ kơ̆l kông, na tơ'bơ̆p Siba, đĭch đam Mephibôset, năm sơng chông
         ba 'bar tŏ aseh iĕ tah an đei tơlei pơhơ̆p păng kơpal rŏng aseh chơ 'bar-hrĕng tơpei
         'bĕng, minh-hrĕng hơchô̆ plei hơmu, minh-hrĕng tŏ 'bĕng iĕ plei hơra, păng minh pôm
         get hơkar 'bĕnh kơ sik hơmu.2 Pơtao jet Siba: “Ih wă pơm kiơ kơ tơmam noh?”Siba khan: “'Bar tŏ aseh iĕ noh yua ăn kơ bơngai lăm hnam pơtao hao, 'bĕng păng plei
         hơmu noh yua pơm tơmam sa ăn kơ khŭl linh, na sik hơmu noh wă yua ăn kơ lu bơngai
         brŏk đơ̆ng char glă gleh lap huch.”3 Pơtao apinh dơ̆ng: “Sâu drŏ-nglo yŏng tơ'ngla ih tơ yơ?”Siba tơl: “Sư oei tơ lăm pơlei Jêrusalem, sư tơchĕng khan: ‘Năr 'nâu rŏ lăng kon pơlei
         Isơrael gô pơdrâu kơ inh tang-dŏ pơtao teh đak 'bok inh.’ ”4 Pơtao pơma hăm Siba. “Lei na inh ăn kơ ih dôm tơmam, Mephibôset.” Siba tơl dơ̆ng:
         “Inh kơkuh bơnê kơ ih,” “apinh ăn kơ inh gơh lăp jơhngơ̆m ih yŏng tơ'ngla inh ling-lang.”Simêi hiap pơtê̆ Đawit5 Pơtao Đawit 'nao truh tơ pơlei Bahurim, 'bôh minh 'nu bơngai lĕch đơ̆ng lăm pơlei
         noh, anăn sư Simêi, kon drŏ-nglo Gêra, sư đơ̆ng adrĕch adrung Sôl na năm rah hiap
         rah. 6 Simêi klơ̆m kơ Đawit tơmo păng đĭ-đăng lu đĭch đam sư. Mă khan đĭ-đăng kon pơlei pơla
         păng lu linh nuih kơtang oei yak gah 'ma gah 'ngiĕo tăp kơ pơtao. 7 Simêi hiap Đawit khan: “Ơ bơngai pơlôch đe. Bơngai kư̆ kă! Weh bĕ, năm tơ nai bĕ!
         8 Kră Yang phak e, yua kơ đêl e pơlôch tuh pham lăm adrĕch adrung hnam dơnŏ Sôl. Tơgar
         iŏk pơm pơtao đơ̆ng Sôl, na dang ei Kră Yang gô pơjao teh đak lăm tơpang ti Apsalôm,
         kon drŏ-nglo e; păng e gô pŭ tơdrong pơmat-tat, kơlih yua kơ e jơ̆ minh 'nu bơngai
         pơlôch đe.”9 Đơ̆ng noh Abisai, kon drŏ-nglo Sêruia, khan kơ pơtao: “Liơ kŏ lôch 'nâu pơ̆n hiap
         pơtao yŏng tơ'ngla inh? Apinh pơtao lê̆ kơ inh năm chơ̆ng kơ̆l sư.”10 Pơtao tơl khan: “Ơ lu kon drŏ-nglo Sêruia, tơdrong inh 'bơm kiơ kơ lu iĕm? Lê̆ Simêi
         hiap, tơdah noh đơ̆ng Kră Yang athei hiap inh, na bu pơ̆n jet sư: ‘Yua kơ kiơ ih pơm
         thoi noh?’ ”11 Đawit khan dơ̆ng kơ Abisai păng đĭ lu bơngai jang kơ sư: “To, kon inh kơdih, đơ̆ng
         blu pôih inh pơjing, oei 'maih pơrăm tơdrong arih inh 'mơ̆i; pơma kiơ kơ bơngai Bênjamin
         'nâu! Lê̆ sư loh lê̆ sư hiap inh, yua kơ Kră Yang athei sư. 12 Băt Kră Yang lăng 'bôh boih tơdrong pơmat-tat inh, na ăn tơdrong pŭn hiôk tơplih tơdrong
         sư hiap năr 'nâu.”13 Đawit păng lu đĭch đam sư yak nơnăm tơ anăp; na Simêi druh kiơ̆ trong tơter jơ̆ng
         kông. Sư nơnăm rah hiap pơtê̆ rah Đawit, klơ̆m tơmo, păng săi 'mui teh. 14 Pơtao păng đĭ-đăng kon pơlei pơla kiơ̆ pơtao, năm truh tơ anih lu sư gleh lap ngăl
         păng pơdơh kơ lap tơ noh.Husai păng Ahithôphel tơ'bơ̆p Apsalôm15 Kơplah noh Apsalôm păng đĭ-đăng bơngai Isơrael mơ̆t lăm pơlei Jêrusalem, đei Ahithôphel
         kiơ̆ sư. 16 Kơplah Husai, bơngai Arkit, buăl juăt Đawit, năm tơ'bơ̆p Apsalôm, sư ôr khan: “Pơtao
         arih sot! Pơtao arih sot!”17 Apsalôm jet Husai: “'Nâu ih wă tơ'bôh tơdrong ih 'mêm kơ buăl ih hă? Liơ mă ih ưh
         kơ năm kiơ̆ sư?”18 Husai tơl Apsalôm: “Inh ưh kơ năm, inh gô kiơ̆ bơngai bu mă Kră Yang, kon pơlei 'nâu,
         păng đĭ-đăng kon pơlei Isơrael rơih iŏk; inh gô kiơ̆ păng oei hơdai bơngai noh. 19 Hloh kơ noh dơ̆ng. Inh wă bơ̆jang kơ bu, dah ưh kơ bơ̆jang kơ kon drŏ-nglo buăl inh.
         Thoi inh bơ̆jang kơ 'bă pơtao thoi yơ, inh kư̆m gô bơ̆jang kơ ih thoi noh mơ̆n.”20 Apsalôm khan kơ Ahithôphel: “Ih chă pơđâu lăng, lu bơ̆n athei pơm kiơ̆.”21 Ahithôphel tơl: “Ih athei năm 'bĭch hăm lu akăn kơnhŏng 'bă ih mă lê̆ lu sư oei tơ
         noh wă wei-lăng hnam pơtao. Mưh đĭ-đăng bơngai Isơrael băt khan ih pơm kơnê̆ krưp
         kơ 'bă ih thoi noh, lei đĭ-đăng lu bơngai kiơ̆ ih, rai nuih kơtang hloh dơ̆ng.” 22 Đe pơm ăn kơ Apsalôm minh pôm bơsŭn tơ kơpal bơbŭng hnam pơtao, Apsalôm năm 'bĭch
         hơdai hăm lu akăn kơnhŏng 'bă sư. Đĭ-đăng bơngai Isơrael băt tơdrong noh.23 Lăm kơplah noh đe lăng tơdrong tơchĕng Ahithôphel nhen thoi nơ̆r pơma đơ̆ng tơ'ngla
         Kră Yang 'Bok Kei-Dei. Lu tơdrong tơchĕng Ahithôphel, mă pơtao Đawit, păng Apsalôm,
         tă kơ mơ̆ng kiơ̆ nơ̆r Ahithôphel thoi noh ngăl.

Husai pơrăm lê̆ tơdrong Ahithôphel pơđâu171 Ahithôphel pơma pơđâu hăm Apsalôm: “Apinh ih ăn kơ inh rơih iŏk mơjĭt-'bar rơbâu 'nu
         linh. Inh gô lĕch druh 'moi Đawit lăm măng 'nâu. 2 Inh gô druh blah sư lăm kơplah sư rơmơ̆n gleh lap, phôch kơ jơhngơ̆m, pơm ăn kơ sư
         hli tơrơ; đĭ-đăng kon pơlei năm kiơ̆ sư gô kơdâu tơklah tơklang, inh gô pơlôch minh
         'nu pơtao đĕch. 3 Inh gô chông ba đĭ-đăng kon pơlei pơla wih tơ ih; mưh lu sư wih brŏk đĭ, lăp minh
         'nu mă ih oei druh chă noh đĕch; na đĭ-đăng kon pơlei pơla gô đei tơdrong hiôk rơnŭk.”
         4 Apsalôm păng lu bơngai kră Isơrael iŏk kiơ̆ nơ̆r noh khan 'lơ̆ng.5 Mă-lei Apsalôm khan: “Athei krao Husai, bơngai Arkit hai mơ̆n, wă kơ lu bơ̆n kư̆m
         mơ̆ng lăng nơ̆r sư pơma.” 6 Lăp Husai mơ̆t lăm hnam, na Apsalôm roi kơ sư: “Ahithôphel pơđâu thoi âu; lu bơ̆n
         wă pơm kiơ̆ nơ̆r sư ưh? Dah ưh apinh ih khan lăng liơ?”7 Husai tơl: Nơ̆r pơma pơđâu Ahithôphel dĭng 'nâu ưh kơ 'lơ̆ng ôh. 8 Husai pơma dơ̆ng: Ih băt boih, pơtao 'bă păng lu bơngai kiơ̆ sư jơ̆ lu bơngai nuih
         pran kơtang, đei jơhngơ̆m tơtŏ, blĕk dêh thoi kơ chơgơu yŏng tơ bri mă đe rôp kon
         sư. Hloh kơ noh dơ̆ng pơtao 'bă jơ̆ minh 'nu bơngai juăt kơ tơblah wang, kơmăng sư
         ưh kơ 'bĭch hơdai hăm lu linh ôh. 9 Băt dang ei sư oei ôn lăm trôm hơgơp ayơ dah lăm anih ayơ nai. Tơdah đei bơngai lăm
         khŭl bơ̆n lôch 'bơ̆t năr tơblah blŭng-a, bu bu kơtơ̆ng kư̆m gô khan: ‘Khŭl linh kiơ̆
         Apsalôm thuơ boih.’ 10 Kơplah noh, lu bơngai nuih kơtang đei jơhngơ̆m thoi Dăm-brang kư̆m hli tơrơ tơtơ̆;
         yua kơ đĭ-đăng bơngai Isơrael băt kơ pơtao 'bă ih jơ̆ minh 'nu bơngai tơblah hơgei
         păng lu bơngai kiơ̆ sư tă kơ đei jơhngơ̆m nuih pran ngăl.11 “Na inh pơđâu khan kơ bơ̆n athei krao akŭm đĭ-đăng linh lăm kon pơlei Isơrael, iŏk
         ba dơ̆ng pơlei Đan truh tơ Bêrsêba, akŭm jum dăr kơ ih, lơ thoi chuơh đak dơsĭ, na
         ih kơdih gô pơgơ̆r lu sư năm tơblah. 12 Lu bơ̆n gô năm blah Đawit, mă sư oei tơ anih ayơ, lu bơ̆n gô bruh tơ kơpal sư thoi
         tŭk jur tơ kơpal teh; na sư păng bơngai kiơ̆ sư ưh kơ đei bu gơh klaih. 13 Tơdah sư kơdâu ôn tơ lăm pơlei ayơ, đĭ-đăng linh Isơrael gô iŏk tơlei giĕn dăng jum
         dăr pơlei noh, na dui pơlei noh păk hơlih tơ lăm thŭng thong, dĭng mah ưh pă đei 'bôh
         minh pôm tơmo hơga ayơ oei oei.”14 Apsalôm păng đĭ-đăng kon pơlei Isơrael tă kơ lăp ngăl khan tơdrong tơchĕng chă đon
         Husai, bơngai Arkit, hơgei hloh kơ tơdrong tơchĕng Ahithôphel. Yua kơ Kră Yang pơrăm
         lê̆ tơdrong tơchĕng gơh hơgei Ahithôphel, wă tuh tơdrong pơmat-tat ăn kơ Apsalôm.Jônathan păng Ahimaas roi tơbăt ăn kơ Đawit15 Husai roi ăn kơ bre 'bok soi Sađŏk păng Abiathar mơ̆ng khan: “Ahithôphel pơđâu thoi
         âu hăm Apsalôm păng lu kră bơngai Isơrael, na inh kư̆m đei pơđâu thoi âu, 16 Na dang ei măr iĕm wơh bơngai jah năm roi tơbăt kơ Đawit: ‘'Nĕ pơdơh kơmăng 'bơ̆t
         glung đơng tơnŏk juăt kơ tŏk năm tơ char glă; athei tŏk năm hloi, kơnh hli kơ pơtao
         păng lu bơngai kiơ̆ pơtao đe gô pơlôch.’ ”17 Jônathan păng Ahimaas dơ̆ng gô tơ đak glung Ên Rôgel, đei minh 'nu bơngai drŏ-kăn
         juăt kơ năm roi tơbăt ăn kơ lu sư, na bre sư roi ăn kơ Đawit. Bre sư ưh kơ pơ̆n mơ̆t
         lăm pơlei hli kơ đe 'bôh. 18 Mă-lei đei minh 'nu bơngai tơdăm 'bôh bre sư, na năm roi hloi kơ Apsalôm băt. Bre
         Jônathan Ahimaas. Hăt hot kơ weh năm tơ hnam minh 'nu bơngai lăm pơlei Bahurim. Cham
         hnam 'bok 'nâu đei minh pôm đak sơlŭng. Na bre sư jur tơ lăm noh. 19 Akăn 'bok 'nâu iŏk minh blah 'bi tơsu klơ̆p lê̆ 'bơ̆r đak sơlŭng, đơ̆ng noh sư tuh
         'ba tơ'bâu sơ̆k kơpal noh, wă kơ đe ưh kơ băt.20 Lu đĭch đam Apsalôm năm tơ hnam bơngai drŏ-kăn 'nâu na jet khan: “Ahimaas păng Jônathan
         tơ yơ?”Bơngai drŏ-kăn ei tơl khan: “'Bar 'nu bre sư năm tŏk hlôi kơ đak glung boih.” Lu linh
         druh kiơ̆ chơchă, mă-lei ưh kơ đei tơ'bơ̆p, na wih dơ̆ng tơ Jêrusalem.21 Wă lu sư năm hloh boih, Ahimaas păng Jônathan tŏk đơ̆ng đak sơlŭng, đơ̆ng noh năm
         tơbăt tơdrong 'nâu ăn kơ Đawit: “Apinh pơtao păng lu bơngai bơ̆jang hăm ih, iung bĕ,
         mă tĕnh jah năm tŏk hlôi kơ đak Krong, yua kơ Ahithôphel pơđâu wă pơrăm ih:” 22 Đawit păng đĭ-đăng lu bơngai kiơ̆ sư tŏk hlôi kơ đak Krong Jôrđăn. Lăp 'brưch hơdah
         pơgê ưh pă đei minh 'nu bơngai bu mă ưh tam tŏk hlôi kơ đak Krong.Ahithôphel pơlôch kơdih akâu23 Ahithôphel 'bôh đe ưh kơ wă kiơ̆ tơdrong sư pơđâu, na hao hloi aseh iĕ sư brŏk tơ
         hnam pơlei sư kơdih tơ Gilô. Đang kơ sư hơmet dôm tơdrong jang lăm hnam dơnŏ sư keh
         boih, sư hrek hơlŏng kơdih lôch. Đe 'bŭ sư hơdai tơ lăm bơsat 'bă sư.Đawit truh tơ pơlei Mahanaim24 Đawit năm truh tơ pơlei Mahanaim, kơplah noh Apsalôm năm hăm đĭ-đăng lu linh Isơrael
         kiơ̆ sư tŏk hlôi kơ đak Krong Jôrđăn. 25 Apsalôm pôk Amasa pơm yŏng linh pơtrơp đơ̆ng Jôap. Amasa kon drŏ-nglo Jether adrĕch
         bơngai Isơrael. Jether sơ̆ sư oei kơ Abigail, kon adruh Nahas, mŏ Sêruia, mĕ Jôap.
         26 Khŭl bơngai Isơrael păng Apsalôm pơm kơđông pơdơh lăm dêh char Gileat.27 Lăp pơtao Đawit truh tơ pơlei Mahanaim, na Sôbi kon drŏ-nglo Nahas đơ̆ng pơlei Rapba
         kon pơlei Ammôn Makir kon drŏ-nglo Ammiel đơ̆ng pơlei Lôdêbar păng Barsilai bơngai
         Gileat đơ̆ng pơlei Rôgelim, 28 chĕp ba ăn kơ Đawit păng kơ đĭ-đăng bơngai kiơ̆ sư. Lu hơkok, pơnhan, lu bô̆i teh,
         'ba mi, 'ba tơ'bâu, tơpŭng, găr hơdrĕng, lơ găr tơh, păng lơ găr hơdrĕng nai, 29 đak sut, đak toh iŭ, triu păng 'bĕng đak toh rơmo, wă ăn kơ Đawit păng lu linh sư
         sa, yua kơ lu sư băt kon pơlei ơ̆t ưh kơ đei por ol kơ đak păng gleh glăn pơmat-tat
         dêh lăm char glă.
         
            

         
      

   
      
         18
Apsalôm lôch181 Đawit jô̆ pơnhen lu linh năm kiơ̆ sư, ăn yŏng pơgơ̆r wei lu linh sư. Minh khŭl minh-rơbâu,
         minh khŭl minh-hrĕng 'nu. 2 Đawit gơih khŭl linh sư năm. Klah asong pêng khŭl, ăn kơ Jôap iŏk pơgơ̆r minh khŭl.
         Abisai, kon Sêruia, oh Jôap iŏk pơgơ̆r minh khŭl; Itai, bơngai Gat iŏk pơgơ̆r minh
         khŭl, pơtao pơma pơkă hăm khŭl linh khan: “Inh kư̆m gô năm tơblah hơdai hăm lu iĕm.”3 Mă-lei khŭl linh khan: “Pơtao ih 'nĕ kơ năm yua kơ mă lu nhôn thuơ kơdâu, bơngai ayăt
         ưh kơ gan hiơ̆k kơ lu nhôn, păng mă khan minh puăt lu nhôn lôch lu sư kư̆m ưh kơ hơlen
         ôh; mă-lei minh 'nu ih gĭt dang mơjĭt-rơbâu 'nu lu nhôn. Lei pơtao jah oei tơ lăm
         pơlei, răp dŏng tơgŭm lu nhôn đĕch 'lơ̆ng hloh.”4 Pơtao drơ̆ng: “Ơ, inh gô pơm kiơ̆ lu iĕm 'bôh khan 'lơ̆ng.” Na, pơtao dơ̆ng 'bơ̆t
         'măng jang pơlei, kơplah khŭl linh lĕch năm kiơ̆ kơ khŭl minh-hrĕng khŭl minh-rơbâu,
         5 pơtao jao pơkă ăn kơ Jôap, Abisai, păng Itai: “Yua kơ inh, iĕm athei pơm kơ kon inh
         Apsalôm lăp ai.” Đĭ-đăng khŭl linh kơtơ̆ng nơ̆r pơtao pơkă kơ bơngai chĕp kơ̆l, gah
         Apsalôm.6 Khŭl linh lĕch tơ chŭn, sơng tơblah hăm lu linh Isơrael, na tơblah tơ lăm bri Êphraim.
         7 Khŭl linh pơtao Đawit blah pơrăm lê̆ khŭl linh Isơrael tơ noh; khŭl linh Isơrael thuơ
         tih dêh. Lăm năr noh, lôch 'bar-jĭt rơbâu 'nu bơngai. 8 Tơdrong tơblah lanh jơ̆p kơ tơring, lăm năr noh đei bơngai lôch hiong lăm bri lơ hloh
         kơ bơngai lôch kơ đao gưm.9 Lu đĭch đam Đawit tơ'bơ̆p Apsalôm sư hao aseh iĕ. Aseh iĕ mơ̆t lăm ala dơng 'long
         kôih tơ'bla prêu prao, kơ̆l Apsalôm đom lăm sơlam dơng 'long, păng sư đom hơtol tơ
         kơpal dơng kơjung, na aseh iĕ đêl sư hao oei nơnăm.10 Đei bơngai 'bôh, năm roi tơbăt kơ Jôap: “Inh 'bôh Apsalôm sư đom kơpal dơng 'long
         kôih.”11 Jôap tơl: “Kiơ ih 'bôh sư ah? Lei liơ ih ưh kơ pơlôch sư 'bơ̆t noh hloi, lê̆ sư huŏng
         tơ teh! Tơdah ih pơlôch sư inh gô apah ih mơjĭt hlak jên hu păng minh dăng tơlei tơ̆n
         kĕ jei.”12 Mă-lei bơngai ei khan: “Mă khan ih đei ăn chĕp lăm tơpang ti inh minh-rơbâu hlak jên
         hu, inh kư̆m ưh kơ pơ̆n pơrăm kon pơtao; yua kơ lu nhôn đei kơtơ̆ng pơtao pơkă pơkăm
         kơ ih, Abisai păng Itai khan: ‘Iĕm lăng hŏ, 'nĕ ăn bơngai bu pơrăm Apsalôm, kon tơdăm
         inh.’ 13 Tơdah inh pơm kơnê̆ na pơlôch Apsalôm, lei ưh kơ gơh ôn hlơp kơ pơtao; mă ih kư̆m
         gô dơ̆ng tơ ataih, ưh kơ pơ̆n wă dŏng inh ôh!”14 Jôap tơl: “Inh ưh kơ wă gô mơ̆ng dâu ôh,” sư chĕp pêng hlak hơlă 'bet hloi plei nuih
         Apsalôm, 'bơ̆t sư oei arih đom kơpal dơng 'long kôih. 15 Mơjĭt 'nu bơngai tơdăm chĕp đao hơlă Jôap wang tăp kơ Apsalôm păng teh pơlôch sư.16 Đơ̆ng rŏng kơ noh Jôap hlôm tơgiĕp, kon pơlei ưh pă druh linh Isơrael dơ̆ng, yua kơ
         Jôap athei lu sư lê̆. 17 Đe iŏk akâu Apsalôm klơ̆m lê̆ tơ lăm sơlŭng jrŭ tơ lăm bri, na dan hơdrom tơmo tơ
         kơpal sư minh pôi tih. Đĭ-đăng lu linh Isơrael kơdâu ôn brŏk tơ hnam lu sư kơdih.18 Apsalôm kơplah oei arih sư đei man pơdơ̆ng kơ sư minh pôm gơ̆ng tơmo tơ lăm thŭng
         pơtao; yua kơ sư tơchĕng khan: “Inh ưh kơ đei kon drŏ-nglo wă pơtrơp anăn inh.” Gơ̆ng
         noh krao kiơ̆ kơ anăn sư; truh kơ dang ei đe oei krao, “Gơ̆ng tơmo Apsalôm.”Pơtao Đawit băt kơ Apsalôm lôch19 Ahimatas, kon drŏ-nglo 'bok soi Sađŏk, khan kơ Jôap: “Apinh ih ăn kơ inh kơdâu roi
         tơbăt ăn kơ pơtao tơdrong 'nâu, Kră Yang đei hơmet dŏng pơklaih ih đơ̆ng bơngai ayăt
         kơ ih.”20 Jôap tơl: “Dang ei ih ưh kơ trŏ kơ bơngai năm roi tơdrong 'nâu ôh, gô năr nai ih gơh
         năm roi, năr 'nâu ih lê̆ kơ năm roi, yua kơ kon pơtao lôch boih.”21 Jôap khan kơ linh bơngai Kus: “Năm roi ăn kơ pơtao bĕ tơdrong kiơ ih 'bôh.” Bơngai
         Kus drap kơkuh kơ Jôap, klaih kơ noh sư năm.22 Ahimaas, kon drŏ-nglo 'bok soi Sađŏk pơma lung Jôap dơ̆ng: “Mă đei tơdrong kiơ truh,
         ăn kơ inh druh kiơ̆ đơ̆ng rŏng đơ̆ng rŏng bơngai Kus.”Jôap khan dơ̆ng: “Ơ kon, yua kơ kiơ kon 'maih năm roi dêh? Tơdrong năm roi tơbăt 'nâu
         ưh kơ đei apah kon kiơ ôh.”23 Ahimaas lung dơ̆ng: “Mă đơ̆ng thoi yơ, inh 'maih năm roi,” Jôap khan kơ sư: “Kơdâu
         năm bĕ.” Lei na Ahimaas kơdâu trong dăr kơthŭng dơnă Krong Jôrđăn păng kơdâu năm ploi
         adrol kơ bơngai Kus.24 Pơtao Đawit oei ngôi 'bơ̆t măng jang pơlei tŏk-bŏk 'măng jang lăm păng 'măng jang
         'nguaih. Bơngai linh wei gak tŏk tơ kơpal bơbŭng 'măng jang dur pơlei, tơmang tơ ataih
         lăng 'bôh minh 'nu bơngai oei kơdâu. 25 Linh gak ôr re roi tơbăt ăn kơ pơtao.Pơtao khan: “Tơdah sư kơdâu minh 'nu, lei trŏ kơ bơngai năm roi tơbăt tơdrong truh.”
         Lăp sư kơdâu wă jê̆ truh26 linh gak ei 'bôh minh 'nu bơngai nai dơ̆ng kư̆m kơdâu, na krao ôr hloi bơngai răp
         gak 'măng khan: “To đei dơ̆ng minh 'nu bơngai oei kơdâu!”Pơtao khan: “Sư kư̆m năm roi tơdrong 'nao mơ̆n.”27 Linh gak khan: “Inh 'bôh bơngai kơdâu adrol nhen Ahimaas, kon drŏ-nglo 'bok soi Sađŏk.”
         Pơtao khan:“Noh jơ̆ minh 'nu bơngai 'lơ̆ng, sư boih bơngai ba tơdrong 'lơ̆ng 'nao.”28 Ahimaas krao hloi pơtao păng khan: “Kơkuh kơ pơtao dôm tơdrong hiôk-hian!” Na sư drap
         kơkuh 'bơ̆t anăp pơtao păng khan: “Bơnê ư-ang kơ Kră Yang 'Bok Kei-Dei pơtao, yua
         kơ Sư dŏng pơklaih boih pơtao đơ̆ng lu bơngai blah pơtao yŏng tơ'ngla inh!”29 Pơtao jet: “Apsalôm kon tơdăm inh, hăm oei 'lơ̆ng akâu ưh?”Ahimaas tơl: “Lăp Jôap đĭch đam ih, wơh đĭch ih inh âu boih năm, na inh đei 'bôh lơ
         tơpôl ơ-ôs ơ-as, mă-lei inh ưh kơ băt đei tơdrong kiơ truh.”30 Pơtao khan kơ sư: “Kơdŭn păng dơ̆ng 'bơ̆t doh.” Sư kơdŭn hloi păng gô.31 Bơngai Kus truh hloi păng khan: “'Nâu jơ̆ minh tơdrong 'nao tơbăt ăn kơ pơtao păng
         yŏng tơ'ngla inh. Dang ei Kră Yang 'Bok Kei-Dei hơmet 'lơ̆ng tơpăt ăn kơ pơtao păng
         dŏng pơklaih pơtao đơ̆ng lu bơngai iung blah ayăt hăm pơtao.”32 Pơtao jet bơngai Kus: “Apsalôm kon tơdăm inh, hăm oei 'lơ̆ng akâu ưh?”Bơngai Kus tơl: “Rŏ kơ lu bơngai ayăt pơtao yŏng tơ'ngla inh, păng đĭ-đăng lu bơngai
         ayơ ayăt wă pơrăm pơtao; rŏ kơ kư̆m thoi tơdăm noh!”33 Pơtao Đawit 'mêm kơ kon tơdăm sư dêh, na tŏk hloi tơ kơpal 'măng jang pơlei păng nhơ̆m
         hmoi sư năm rah pơma rah khan: “Ơ, Apsalôm, kon dăm inh! Kon dăm inh! Apsalôm kon
         drŏ-nglo inh! Rŏ kơ inh lôch tang kon! Ơ, Apsalôm kon dăm inh! Kon dăm inh!”

191 Đe năm roi ăn kơ Jôap: “Pơtao nhơ̆m hmoi dêh ơh 'mêm kơ Apsalôm” 2 Lăm năr tơdrong sư tơblah jei, tơplih jing tơdrong ơh sơ'ngon kơ đĭ-đăng kon pơlei
         pơla, yua kơ kon pơlei pơla kơtơ̆ng ang khan pơtao nhơ̆m hmoi ơh sơ'ngon 'mêm kơ kon
         sư. 3 Lăm năr noh khŭl linh klen klon mơ̆t lăm pơlei nhen thoi lu khŭl linh mơlâu klen klon
         kơdâu ôn đơ̆ng tơblah. 4 Kơplah noh pơtao gom muh măt hmoi ôr re khan: “Ơ Apsalôm kon dăm inh! Ơ Apsalôm kon
         dăm inh! Kon dăm inh!”5 Jôap mơ̆t lăm hnam pơtao păng khan: “Năr 'nâu pơtao pơm ăn kơ đĭ-đăng lu đĭch đam
         ih mơlâu, jơ̆ lu bơngai noh boih mă dŏng pơklaih tơdrong arih pơtao, lu kon drŏ-nglo
         drŏ-kăn pơtao, hăm dŏng pơklaih đĭ-đăng tơdrong arih lu akăn tơm păng lu akăn kơnhŏng
         ih hai mơ̆n. 6 Na, ih 'mêm kơ lu bơngai areh kơ ih na areh kơ lu bơngai mă 'mêm kơ ih! Tơdrong mă
         pơtao pơm năr 'nâu wă kơ lu yŏng pơgơ̆r linh păng lu linh pơtao 'bôh hơđăl, ih lăng
         lu sư ưh kơ đei lĕch kiơ. Inh 'bôh hơđăl pơtao gô lăp đon ngei tơdah Apsalôm oei arih
         năr 'nâu, mă khan đĭ-đăng kơ lu nhôn lôch. 7 Thoi noh dang ei pơtao jah iung bĕ, năm pơma pơlung jơhngơ̆m lu đĭch đam ih hloi;
         inh pao anăn Kră Yang na pơkă, tơdah pơtao ưh kơ năm pơlung, lei lăm măng 'nâu ưh
         kơ đei minh 'nu bơngai bu oei hơdai hăm ih; păng noh boih tơdrong gô truh pơmat trăp
         hloh kơ lu tơdrong đei truh kơ pơtao mă đơ̆ng kơplah oei 'lơ̆p sơ̆ truh kơ dang ei.”8 Pơtao iung lĕch ngôi 'bơ̆t 'măng jang pơlei. Đĭ-đăng kon pơlei pơla băt khan pơtao
         ngôi 'bơ̆t 'măng jang pơlei, na pơma dơnuh hăm pơtao.Đawit wih dơ̆ng tơ pơlei JêrusalemKơplah noh lu linh Isơrael kơdâu brŏk tơ hnam lu sư kơdih. 9 Lăm lu adrĕch adrung Isơrael lu sư pơđâu băl khan: “Pơtao dŏng pơklaih boih lu bơ̆n
         đơ̆ng ti bơngai ayăt kơ lu bơ̆n, păng sư đei pơklaih lu bơ̆n đơ̆ng ti lu bơngai Philistin.
         Na dang ei, sư mah kơdâu ôn đơ̆ng dêh char yua kơ Apsalôm. 10 Na Apsalôm mă lu bơ̆n tuh boih đak pơgang 'bâu phu pôk pơm pơtao lu bơ̆n, dang ei
         lôch boih. Lei na, dang ei liơ lu bơ̆n ưh kơ pơma pơđâu pơtơm pơtao brŏk?”11 Nơ̆r đĭ-đăng bơngai Isơrael pơma băl gah tơdrong sơng iŏk pơtao brŏk kơtơ̆ng truh
         tơ pơtao boih; pơtao Đawit wơh bơngai năm tơ bre 'bok soi, Sađŏk, păng Abiathar: “Măr
         iĕm khan bĕ kơ lu bơngai kră Juđa: ‘Liơ mă tă tơ lu iĕm jing bơngai tuch-luch năm
         krao pơtơm pơtao brŏk tơ hnam sư?’ 12 Lu iĕm jơ̆ 'nhŏng oh inh, jơ̆ sĕch akar inh! Liơ mă lu iĕm jing tă tơ bơngai tuch-luch
         krao pơtơm pơtao brŏk? 13 Apinh măr iĕm kư̆m athei khan kơ Amasa: ‘Ih jơ̆ sĕch akar inh. Tơdah đơ̆ng âu tơ anăp
         ih ưh kơ pơm yŏng pơgơ̆r linh tơplih Jôap lei apinh Kră Yang 'Bok Kei-Dei phak inh
         trăp hloh!’ ”14 Pơtao Đawit pơm lăp đon kơ đĭ-đăng bơngai Juđa, lu sư minh jơhngơ̆m đon wơh bơngai
         năm wơ̆n pơtao: “Apinh pơtao hăm đĭ-đăng đĭch đam pơtao wih brŏk bĕ.”Pơtao Đawit iung brŏk tơ Jêrusalem15 Na pơtao iung brŏk truh 'bơ̆t đak Krong Jôrđăn.Lu bơngai Juđa kư̆m năm truh sơng iŏk pơtao 'bơ̆t Gilgal wă ba pơtao năm tŏk hlôi
         kơ đak Krong Jôrđăn. 16 Simêi, kon drŏ-nglo Gêra, bơngai Bênjamin oei tơ Bahurim, hăt hot năm jur hăm lu bơngai
         Juđa wă sơng pơtao Đawit. 17 Simêi chông ba minh-rơbâu 'nu bơngai Bênjamin kiơ̆ sư. Siba, đĭch đam wei-lăng hnam
         Sôl, hăm mơjĭt-pơđăm 'nu kon drŏ-nglo, păng 'bar-jĭt 'nu đĭch đam sư, lu sư năm hăt
         hot truh tơ đak Krong Jôrđăn, adrol kơ pơtao. 18 Lu sư glơi wih wơ̆t to âu wă hơtŏk hnam dơnŏ pơtao tŏk kơ krong, păng pơm dôm tơdrong
         kiơ pơtao wă.Simêi, kon drŏ-nglo Gêra, kơkuh drap ala jơ̆ng pơtao Đawit kơplah pơtao wă tŏk kơ
         đak Krong Jôrđăn. 19 Sư khan kơ pơtao: “Apinh yŏng tơ'ngla inh, 'nĕ kơ jô̆ tơdrong yoch kơnê̆ inh, păng
         'nĕ kơ 'blŏk tơdrong đĭch đam ih mă đei pơm yoch boih lăm năr ih yŏng tơ'ngla inh
         lĕch đơ̆ng pơlei Jêrusalem. Apinh ih 'nĕ pă 'blŏk răk tơdrong noh. 20 Yua kơ inh đĭch đam ih băt kơdih yoch boih. Na dang ei lăm đĭ-đăng adrĕch hnam Jôsep,
         inh boih truh adrol wă jur sơng ih yŏng tơ'ngla inh.”21 Abisai, kon drŏ-nglo Sêruia, tơl khan: “Simêi ưh kơ trŏ pơlôch sư yua kơ tơdrong noh
         hă? Sư bơngai hiap pơtê̆ tơ'ngla mă Kră Yang rơih iŏk!”22 Đawit khan: “Ơ lu kon drŏ-nglo yă Sêruia, tơdrong inh 'bơm kiơ kơ lu iĕm, na lu iĕm
         mă oei wă ayăt kơ inh năr 'nâu? Hăm gơh pơlôch minh 'nu bơngai ayơ lăm teh đak Isơrael
         năr âu ưh? Inh ưh kơ băt năr 'nâu inh pơm pơtao Isơrael hă?” 23 Pơtao pơkă hăm Simêi: “Ih ưh kơ đei lôch ôh.”24 Mephibôset sâu drŏ-nglo Sôl, kư̆m năm jur sơng pơtao, sư ưh kơ đei ôp jơ̆ng, yuă sŏk
         kang dah pih hơbĕn ao sư iŏk đơ̆ng năr pơtao yak năm truh tơ năr pơtao wih brŏk hiôk-hian.
         25 Kơplah sư đơ̆ng pơlei Jêrusalem năm sơng pơtao, Đawit jet sư: “Ơ, Mephibôset, liơ
         ih ưh kơ năm hăm inh?” 26 Sư tơl: “Ơ pơtao yŏng tơ'ngla inh! Đĭch đam inh hơlĕnh kơ inh,” inh athei sư: “Năm
         chă ăn kơ inh aseh iĕ, inh wă hao năm kiơ̆ pơtao, yua kơ inh đĭch đam ih âu jopo 27 Sư roi hơlĕnh kơ inh hăm ih yŏng tơ'ngla inh; mă-lei pơtao yŏng tơ'ngla inh thoi lĕ
         minh 'nu linh jang 'lơ̆ng Kră Yang 'Bok Kei-Dei. Apinh ih pơm kơ inh kiơ̆ kơ ih tơchĕng
         trŏ. 28 Tơpă, lu bơngai lăm adrĕch hnam 'bă inh trŏ kơ pơlôch. Mă-lei pơtao ăn kơ inh gơh
         song sa hơdai hăm pơtao tơ gơ'bang. Lei na, inh wă đei tơdrong kiơ dơ̆ng gơh pơma
         hăm pơtao?”29 Pơtao khan: “Ih huay pă pơma dơ̆ng. Inh athei boih ih păng Siba asong băl teh.”30 Mephibôset khan: “Lê̆ Siba iŏk đĭ kư̆m bưh mơ̆n, đei pơtao yŏng tơ'ngla inh wih brŏk
         hiôk-hian tơ hnam noh inh hiôk boih.”Pơtao Đawit apah Barsilai31 Barsilai bơngai Gileat kư̆m jur năm đơ̆ng pơlei Rogelim, năm kiơ̆ ba pơtao tŏk hlôi
         kơ đak Krong Jôrđăn. 32 Barsilai kră dêh boih, sư đei tơhngam-jĭt sơnăm. Sư boih bơngai ăn kơ pơtao tơmam
         sa kơplah pơtao oei lăm pơlei Mahanaim, yua kơ sư mơdrŏng dêh. 33 Pơtao khan kơ Barsilai: “Năm tŏk kơ đak Krong Jôrđăn hơdai inh, păng oei hăm inh tơ
         pơlei Jêrusalem inh gô wei rong ih.”34 Mă-lei Barsilai tơl pơtao: “Inh oei arih dôm yơ sơnăm dơ̆ng na mah năm oei hăm ih
         tơ pơlei Jêrusalem? 35 Dang ei inh đei tơhngam-jĭt sơnăm boih, inh ưh pă băt kơ tơdrong 'lơ̆ng păng tơdrong
         kơnê̆ dơ̆ng boih Đĭch đam ih kư̆m ưh pă băt kơ tơmam sa, đak nhă nham dah ưh. Kŭm
         ưh pă gơh mơ̆ng nơ̆r hơri lu khŭl drŏ-nglo, drŏ-kăn hiôk dah ưh Đĭch đam ih pơnĕ pơm
         pơmat kơ pơtao yŏng tơ'ngla inh đĕch 36 Đĭch đam pơtao adrin tŏk hlôi kơ Krong Jôrđăn hăm pơtao đĕch, ưh kơ trŏ kơ pơtao mah
         wă apah inh thoi noh 37 Apinh ăn kơ inh brŏk, wă kơ inh lôch lăm pơlei inh, jê̆ bơsat mĕ 'bă inh, mă-lei đei
         Kimham âu, đĭch đam ih; ăn kơ sư kiơ̆ ih yŏng tơ'ngla inh, păng apinh ih wei rong
         sư kiơ̆ kơ ih tơchĕng.”38 Pơtao tơl: “Kimham gô năm kiơ̆, păng inh gô rong ba sư kiơ̆ kơ ih wă. Ih apinh inh
         tơdrong kiơ, inh gô ăn kơ ih.”39 Na đĭ-đăng linh păng kon pơlei tŏk găn kơ đak Krong Jôrđăn, pơtao kư̆m tŏk, pơtao
         chŭm Barsilai păng tơklah băl. Barsilai wih tơ pơlei sư kơdih.40 Đơ̆ng noh pơtao năm truh tơ pơlei Gilgal. Kimham kư̆m năm, đĭ-đăng kon pơlei Juđa,
         păng hloh kơ minh puăt kon pơlei Isơrael kư̆m năm kiơ̆ ba pơtao.Isơrael păng Juđa pơjah băl41 Đĭ-đăng lu bơngai Isơrael năm jet pơtao: “Liơ 'nhŏng oh lu nhôn bơngai Juđa klĕnh
         chông ba ih, hnam dơnŏ ih păng đĭ-đăng bơngai kiơ̆ ih tŏk kơ đak Krong Jôrđăn?”42 Bơngai Juđa tơl: “Yua kơ lu nhôn 'nhŏng oh hăm pơtao. Na liơ mă lu iĕm blĕk? Lu nhôn
         đei sa yua tơmam kiơ đơ̆ng pơtao ưh? Pơtao hăm đei ăn đĕch kơ lu nhôn tơmam kiơ?”43 Bơngai Isơrael tơl bơngai Juđa: “Lu nhôn hăm hnam pơtao 'bơm hloh kơ lu iĕm mơjĭt
         wơ̆t, na gah Đawit lu nhôn jê̆ hloh kơ lu iĕm; na liơ mă lu iĕm klai kơ lu nhôn? Lu
         nhôn boih pơđâu adrol wă sơng pơtao brŏk dah kiơ?”Mă-lei nơ̆r pơma lu bơngai Juđa tơl; oei trăp hloh kơ nơ̆r pơma bơngai Isơrael.

Sêba iung blah201 Tơ noh đei minh 'nu bơngai pơm pơrŭng, anăn sư Seba, kon drŏ-nglo Bikri, bơngai Bênjamin;
         Seba hlôm keng păng krao:“Lu bơ̆n ưh kơ đei kiơ gah Đawit,kư̆m ưh kơ đei yua kiơ hăm kon drŏ-nglo Jese!Ơ 'nhŏng oh Isơrael, rim 'nu athei brŏk tơ hnam kơdih”2 Đĭ-đăng bơngai Isơrael achăng lê̆ pơtao Đawit, kiơ̆ Seba kon drŏ-nglo Bikri; mă-lei
         bơngai Juđa oei kơjăp hăm pơtao sư kơdih, năm kiơ̆ pơtao đơ̆ng đak Krong Jôrđăn brŏk
         tơ Jêrusalem.3 Lăp Đawit brŏk tơ hnam pơtao sư tơ pơlei Jêrusalem boih pơtao wơh bơngai chă mơjĭt
         'nu akăn kơnhŏng pơtao lê̆ kơ lu sư wei-lăng hnam pơtao ki, pơtao ăn kơ lu sư oei
         minh pôm hnam đei bơngai wei-lăng; pơtao ăn kơ lu sư tơmam sa mă-lei ưh kơ đei oei
         hơdai hăm lu sư. Lu sư oei adro adrô̆ klo lu sư oei arih ră; păng chĭt lu sư lăm anih
         hrĕp truh kơ năr lôch.Đe pơlôch Amasa4 Pơtao khan kơ Amasa: “Inh ăn kơ ih lăm pêng năr wă krao akŭm lu linh Juđa năm tơ inh
         âu.” 5 Amasa năm krao akŭm lu linh Juđa, mă-lei sư pơhiơ̆, hloh kơ năr pơtao pơkă.6 Na, pơtao Đawit khan kơ Abisai: “Seba, kon Bikri, wă pơrăm lu bơ̆n hơmơt hloh kơ Apsalôm.
         Na ih athei anhăk lu linh inh, druh 'moi Seba kơnh sư tơgar iŏk pơlei ayơ kơjăp đơ̆ng
         lu bơ̆n.” 7 Abisai pơgơ̆r linh Jôap, khŭl linh sư bơngai Kêrêthit; păng bơngai Phêlêthit păng
         đĭ-đăng lu bơngai nuih kơtang lĕch dơ̆ng pơlei Jêrusalem, druh 'moi Sêba, kon Bikri.8 Lăp lu sư năm jê̆ tơmo tih tơ pơlei Gibeôn na tơ'bơ̆p Amasa năm tơ lu sư, kơplah noh
         Jôap hrŭk ao linh; tơ kơiĕng đei kiĕo minh hlak đao gưm tah lăm hơnglop. Lăp sư yak,
         na đao sư tơgloh đơ̆ng hơnglop.9 Jôap kơkuh kơ Amasa. “Ih hăm liĕm akâu?” Ti gah 'ma sư rôp sŏk kang Amasa wă chŭm
         sư. 10 Mă-lei Amasa ưh kơ đei 'bôh ôh đao tơ ti gah 'ngiĕo Jôap, iŏk đao 'bet hloi klak Amasa,
         klak Amasa lĕch tơ teh, na sư lôch. Jôap ưh kơ kăl 'bet đơ̆ng mă 'bar. Jôap păng 'nhŏng
         sư Abisai năm druh 'moi Sêba, kon Bikri dơ̆ng.11 Minh 'nu bơngai linh Jôap dơ̆ng jê̆ akâu Amasa lôch, khan: “Bơngai bu 'mêm kơ Jôap
         păng gah Đawit, kiơ̆ Jôap bĕ.” 12 Mă-lei sư 'bôh đĭ-đăng khŭl linh dơ̆ng ngăl, yua kơ akâu Amasa lôch pham lĕch 'bĕnh
         oei lê̆ tŏk-bŏk trong tih. Sư dui lê̆ akâu noh tơ jih 'nguaih kơ trong tih, đơ̆ng
         noh sư klă minh blah ao kơpal, yua kơ sư 'bôh bu truh tơ anih noh kư̆m dơ̆ng ngăl.
         13 Lăp akâu lôch noh dui lê̆ tơ jih kơ trong tih boih đĭ-đăng bơngai năm kiơ̆ Jôap druh
         'moi Sêba, kon Bikri.14 Seba năm hlôi jơ̆p kơ tơring lu adrĕch adrung Isơrael. Truh tơ pơlei Abel lăm Bet
         Maaka păng đĭ-đăng lu bơngai lăm adrĕch Bikri kư̆m năm kiơ̆ Seba. 15 Na, đĭ-đăng lu linh Jôap lu sư truh wang Seba lăm pơlei Abel tơ Bet Maaka, lu sư năm
         pơm kơđông jê̆ dur 'nguaih păng oei sir wă kơ dur pơlei păk hơlih. 16 Đei minh 'nu bơngai drŏ-kăn gơh hơgei dơ̆ng kơpal dur pơlei krao dơ'lông tơ ala: “Mơ̆ng
         bĕ, mơ̆ng bĕ! Apinh krao Jôap năm jê̆ tơ âu, inh wă pơma dơnuh hăm sư.” 17 Lăp Jôap truh jê̆, bơngai drŏ-kăn ei jet:“Ih hăm trŏ kơ Jôap yŏng linh ưh?” Sư tơl: “Inh âu boih.”Drŏ-kăn ei pơma dơ̆ng: “Mơ̆ng bĕ nơ̆r đam drŏ-kăn ih.”Sư tơl: “Inh mơ̆ng âu.”18 Bơngai drŏ-kăn ei khan dơ̆ng: “Kră sơ̆ khan: ‘Athei apinh kon pơlei Abel na gơh keh
         tơdrong jang.’ 19 Lu nhôn jơ̆ bơngai oei hiôk-hian păng tơnăp lăm char Isơrael. Mă-lei ih chă đon wă
         pơrăm lê̆ minh pôm pơlei mĕ lăm Isơrael! Thoi yơ ih mă 'maih pơrăm lê̆ mŭk tơmam Kră
         Yang?”20 Jôap tơl: “Ưh kơ đei layơ! Ưh kơ đei layơ inh mă đei tơchĕng wă pơlôch dah pơrăm lê̆!
         21 Ưh kơ trŏ thoi noh ôh! Mă-lei đei minh 'nu bơngai đơ̆ng tơring kông Êphraim, anăn
         sư Seba, kon drŏ-nglo Bikri. Sư iung blah pơtao Đawit. Lu iĕm athei pơjao sư ăn kơ
         inh, minh 'nu sư đĕch na inh gô ăn linh kơdŭn weh, ưh pă wang pơlei dơ̆ng.”Bơngai drŏ-kăn tơl: “Lê̆ lu nhôn klơ̆m kơ̆l sư tơ đaih kơ dur ăn kơ ih.”22 Na, bơngai drŏ-kăn ei năm tơ'bơ̆p đĭ-đăng kon pơlei păng roi tơbăt tơdrong gơh hơgei
         sư. Lu sư chơ̆ng kơ̆l Seba, kon drŏ-nglo Bikri klơ̆m ăn kơ Jôap. Jôap hlôm keng hloi;
         na khŭl linh kơdŭn weh đơ̆ng pơlei păng tơklah lĕch, bu bu brŏk tơ hnam lu sư kơdih.
         Na Jôap wih brŏk dơ̆ng tơ pơlei Jêrusalem tơbăt ăn kơ pơtao.23 Jôap pơgơ̆r đĭ-đăng lu linh Isơrael; Bênaia kon drŏ-nglo Jêhôiada pơm yŏng lu bơngai
         Kêrêthit păng Pêlêthit; 24 Adôram pôk sư lăng gah tơdrong đe jang; Jêhôsaphat, kon drŏ-nglo Ahilut, pơm yŏng
         chih răk dôm tơdrong truh. 25 Sêwa pơm bơngai chih hla bơar; Sađŏk păng Abiathar pơm 'bok soi. 26 Ira bơngai Jair pơm 'bok soi kơ pơtao Đawit.
         
            

         
      

   
      
         21
Iung kơting ăn kơ adrĕch Gibeôn211 Lăm chăl Đawit đei pơngot rơwĕt tih truh tơ pêng sơnăm. Pơtao Đawit krao apinh Kră
         Yang; Kră Yang tơl: “Tơdrong pơngot rơwĕt truh yua kơ Sôl păng hnam dơnŏ sư đei hre
         pham, yua kơ Sôl đei pơlôch lu bơngai Gibeôn.”2 Bơngai Gibeôn ưh kơ trŏ gah adrĕch kon pơlei Isơrael, mă-lei lu sư adrĕch Amôrit mă
         oei oei. Bơngai Isơrael pơkă ưh kơ wă pơlôch lu sư, mă-lei pơtao Sôl yua kơ đei jơhngơ̆m
         lăp kơ lu adrĕch adrung Isơrael păng Juđa, lei na chă đon pơlôch lu sư. Na pơtao krao
         akŭm lu bơngai Gibeôn. 3 Pơtao Đawit apinh bơngai Gibeôn: “Inh athei pơm kiơ kơ lu iĕm? Inh pơm thoi yơ gơh
         huai iŏk tơdrong đơ̆ng Sôl pơm yoch, wă kơ lu iĕm krao apinh Kră Yang ăn tơdrong pŭn
         hiôk kơ kon pơlei hăm lu tơmam Sư.”4 Bơngai Gibeôn tơl: “Hu maih ưh kơ gơh hơmet tơdrong lu nhôn hăm pơtao Sôl păng adrĕch
         hnam sư. Na, lu nhôn kư̆m ưh kơ gơh pơlôch bơngai bu lăm kon pơlei Isơrael.”Đawit jet: “Lu iĕm wă apinh mă tơdrong kiơ kiơ, inh gô ăn.”5 Lu sư tơl pơtao: “Bơngai mă pơlôch lu nhôn boih, păng chă đon wă pơlôch đĭ lu nhôn
         dơ̆ng, wă kơ lu nhôn ưh pă đei bu oei arih lăm teh đak Isơrael. 6 Apinh pơtao pơjao ăn kơ lu nhôn tơpơh 'nu kon sâu bơngai noh, wă kơ lu nhôn hrek hơtol
         lu sư 'bơ̆t anăp Kră Yang, tơ Gibêah, pơlei pơtao Sôl, pơtao mă Kră Yang rơih?” Pơtao
         tơl: “Inh gô jao lu sư ăn kơ lu iĕm”7 Pơtao Đawit wei lê̆ Mêphibôset, kon drŏ-nglo Jônathan, sâu tơm pơtao Sôl, yua kơ đei
         nơ̆r pơkă hăm Kră Yang gah bre pơtao Đawit hăm Jônathan, kon drŏ-nglo pơtao Sôl. 8 Mă-lei Đawit rôp jao Armôni păng Mephibôset, 'bar 'nu kon drŏ-nglo mă yă Rispa, kon
         drŏ-kăn Aiyah, tơpŭ ăn kơ pơtao Sôl; pơtao kư̆m rôp pơđăm 'nu kon drŏ-nglo yă Mêrap
         kon drŏ-kăn Sôl, 'bă lu sư noh Adriel, kon Barsilai, bơngai Mêhôlat. 9 Pơtao pơjao lu sư kơ bơngai Gibeôn. Lu sư hrek hơtol lu đe noh tơ kơpal groi, 'bơ̆t
         anăp Kră Yang, tơpơh 'nu bơngai noh lôch hơdai minh 'măng. Đe pơlôch lu sư trŏ kơ
         năr bơyan yuă 'ba blŭng-a, lăp đe 'nao yuă 'ba tơ'bâu.10 Yă Rispa kon drŏ-kăn Aiya, iŏk minh blah 'bi lơ̆k kơpal tơmo, păng yă ei oei tơ noh
         đơ̆ng bơyan yuă blŭng truh tơ đei 'mi đơ̆ng kơpal plĕnh jruh tơ kơpal akâu lu bơngai
         lôch. Kơ'năr yă ei ưh kơ ăn sem păr jruh kơpal akâu bơngai lôch, kơmăng yă ei ưh kơ
         ăn sem bri năm jê̆. 11 Đei bơngai tơbăt ăn kơ pơtao Đawit dôm tơdrong yă Rispa, kon drŏ-kăn Aiya, akăn kơnhŏng
         pơtao Sôl, đei pơm. 12 Pơtao Đawit năm tơ'bơ̆p lu bơngai pơgơ̆r lăm pơlei Jabes tơ Gileat wă apinh iŏk kơting
         pơtao Sôl păng kơting Jônathan kon drŏ-nglo pơtao. Lu bơngai 'nâu iŏk tơtông boih
         akâu 'bar 'nu. 'Bă hăm kon sư dơ̆ng linh Philistin hơtol sư tơ anih Bêtsan đơ̆ng rŏng
         kơ lu sư pơlôch pơtao Sôl tơ kơpal Kông Gilbôa. 13 Pơtao chĕp ba kơting pơtao Sôl păng kơting Jônathan kon pơtao, đơ̆ng Jabes, đơ̆ng
         noh wơh lu bơngai năm iŏk kơting lu bơngai mă đe hrek hơtol noh.14 Chĕp ba 'bŭ hơdai hăm kơting pơtao Sôl păng Jônathan kon pơtao, tơ Sêla lăm teh đak
         Bênjamin lăm bơsat Kis 'bă pơtao Sôl. Đơ̆ng rŏng kơ lu sư jang keh dôm tơdrong pơtao
         pơkă, Kră Yang 'Bok Kei-Dei tơl tơwih nơ̆r pơtao krao apinh păng tuh tơdrong pŭn hiôk
         ăn kơ teh đak.Tơblah hăm kon pơlei Philistin15 Bơngai Philistin đei tơblah hăm kon pơlei Isơrael dơ̆ng. Pơtao Đawit kơdih sư pơgơ̆r
         lu linh năm jur tơblah hăm lu bơngai Philistin. Kơplah oei tơblah, pơtao mơn lăm akâu
         sư lap rơmơ̆n dêh. 16 Isbi Benop minh 'nu bơngai Philistin gah adrĕch adrung bơngai Rapha tih kơjung đei
         tơju pơm păng kong trăp pêng kĭ minh puăt, păng kiĕo đao 'nao tơ kơiĕng, wă pơlôch
         pơtao Đawit. 17 Mă-lei Abisai, kon yă Sêruia năm dŏng pơtao, blah bơngai Philistin 'noh păng pơlôch
         lê̆ lu sư. Kơplah noh lu linh pơtao Đawit pơkă: “Pơtao ih 'nĕ pă lĕch tơblah hơdai
         lu nhôn dơ̆ng, kơnh pơtao pĭt hŭt pla ŭnh kơđeng kon pơlei Isơrael.”18 Đơ̆ng rŏng kơ noh, tơdrong tơblah truh dơ̆ng hăm bơngai Philistin tơ pơlei Gop, kơplah
         noh Sibêkai, bơngai Husa, pơlôch Sap bơngai tih kơjung gah adrĕch adrung bơngai Rapha.19 Tơblah minh 'măng nai dơ̆ng hăm bơngai Philistin kư̆m tơ pơlei Gop, Êlhanan kon drŏ-nglo
         Jaar Ôregim bơngai Betlehem, pơlôch Gôliat, bơngai pơlei Gat; đei tơju gơ̆r tih thoi
         'long không đe tanh brai.20 Tơdrong tơblah đei truh dơ̆ng tơ pơlei Gat, tơ noh đei minh 'nu bơngai tih kơjung,
         jơ̆ng ti sư tă kơ đei tơdrâu tŏ hơnglâu ngăl, đĭ-đăng sư đei 'bar-jĭt puăn tŏ hơnglâu;
         bơngai 'nâu kư̆m adrĕch adrung bơngai Rapha. 21 Bơngai 'nâu pơma hơno hăm kon pơlei Isơrael; mă-lei Jônathan, kon drŏ-nglo Simêi 'nhŏng
         pơtao Đawit pơlôch sư.22 Puăn 'nu mă roi tơ kơpal âu, tă kơ gah adrĕch adrung bơngai Rapha, pơlei Gat. Lu sư
         tă kơ lôch kơ ti pơtao Đawit păng khŭl linh sư.

Pơtao Đawit hơri ư-ang kơ Kră Yang221 Pơtao Đawit pơyơ̆r kơ Kră Yang lu nơ̆r hơri 'nâu, đơ̆ng rŏng kơ Kră Yang dŏng pơklaih
         sư đơ̆ng ti bơngai ayăt păng đơ̆ng ti pơtao Sôl. 2 Pơtao hơri:“Kră Yang jơ̆ kông tơmo păng kơđông kơjăp inh, Tơ'ngla dŏng pơklaih inh!3 Kră Yang 'Bok Kei-Dei jơ̆ kông tơmo anih inh gơnang jơ̆ khêl pĕng inh,hơke dŏng pơklaih inh,hnam Thôt kơjung kơjăp anih inh kơ'nơp; Tơ'ngla dŏng pơklaih!Ih boih dŏng inh đơ̆ng bơngai pơm kơnê̆.4 Ơ Kră Yang, inh hơri ư-ang kơ ih; inh krao apinh Ih,na inh gơh klaih đơ̆ng lu bơngai ayăt kơ inh.5 Tơdrong lôch thoi đak dơsĭ poh-yă wang tăp dăr kơ inh,tơdrong lôch thoi chơkơi đak huơ̆r pơdăr răp lê̆ tơ noh boih.6 Tơlei anih lôch wăr tăp kơ inh,hơđong tơdrong lôch oei răp inh.7 Lăm tơdrong truh pơmat inh krao apinh Kră Yang.Inh ôr krao Kră Yang 'Bok Kei-Dei inh,đơ̆ng anih hnam Kră Yang kơtơ̆ng nơ̆r inh krao ôr,Ih pơgling đon mơ̆ng inh krao apinh.8 Kơplah noh teh adrŏ kyĭng kyơ̆ng,hơnă lu plĕnh kư̆m adrŏ gĭl-gŭl,yua kơ Kră Yang hil mĭl.9 'Nhui lĕch đơ̆ng trôm muh Kră Yang,'bơ̆r Kră Yang bluh pla ŭnh soh chhông ngar ngŭr khơ̆ng.10 Kră Yang hek lu plĕnh, jur tơ ala.Jơ̆ng juă kơpal hơmơ̆l găm hơ'bơ̆l.11 Kră Yang hao kơpal chêrubim na păr,'bôh Sư tơ kơpal jơwa pơnăr kial.12 Kră Yang dăng măng mu tăp kơ Sư,hơmơ̆l 'mi găm hơ'bơ̆l đơ̆ng plĕnh klơ̆p lê̆ Sư.13 Đơ̆ng lăm rang mơnhal 'bơ̆t anăp Sư.Lĕch hloi đei 'mi prĕl păng ngar ngŭr.14 Kră Yang ăn grơ̆m glaih kơpal plĕnh.Nơ̆r re jơwa đơ̆ng Tơ'ngla Kơjung hloh kơ đĭ-đăng.15 Kră Yang prah 'brơ̆m, lu ayăt kơ inh kơdâu bru bra,tơlĕch kơmlat chêr 'blêt pơm kơ lu sư tơklah tơklang.16 Đơ̆ng nơ̆r Kră Yang chrih hiap kơđĕl đak dơsĭ 'bôh tơ 'nguaih,bluh kial đơ̆ng trôm muh, hơnă teh 'bôh bang.17 Đơ̆ng plĕnh kơjung Kră Yang chro ti rôp iŏk inh,dui hơtŏk inh đơ̆ng đak jrŭ.18 Kră Yang dŏng pơklaih inh đơ̆ng lu bơngai ayăt pơm kơtang dêh.Hlôi kơ đơ̆ng lu bơngai areh kơ inh,yua kơ lu sư pran hloh kơ inh.19 Lăm năr truh kơ inh pơmat-tat lu sư bruh tơ inh.Mă-lei Kră Yang dŏng tơgŭm inh.20 Kră Yang dui anhăk inh lĕch tơ anih rơhơi,Sư dŏng pơklaih inh yua kơ Sư 'mêm kơ inh.21 Kră Yang đei apah inh kiơ̆ kơ tơdrong tơpăt hơnơ̆ng inh.Kră Yang tơwih kơ inh kiơ̆ kơ đêl ti inh 'lơ̆ng rơgoh.22 Inh wei răk kiơ̆ trong Kră Yang bơtho.Ưh kơ đei pơm kơnê̆ achăng lê̆ Kră Yang 'Bok Kei-Dei inh.23 Yua kơ dôm tơdrong juăt Kră Yang tơtă oei 'bơ̆t anăp inh.Inh ưh kơ weh đơ̆ng tơdrong juăt Sư.24 Kră Yang băt kơ inh chu kiơ̆ tôm tơdrong Sư.Păng inh bơwei akâu kơdih ưh kơ pơm kơnê̆.25 Na Kră Yang tuh tơdrong pŭn hiôk ăn kơ inh,yua kơ inh chu yom nơ̆r Sư,yua kơ Kră Yang băt kơ inh 'lơ̆ng rơgoh.26 Kră Yang đei jơhngơ̆m 'mêm mơnat kơ bơngai ayơ mă tơnăp chu yom nơ̆r Sư.Kră Yang pơm 'lơ̆ng tôm tơdrong kơ bơngai chu kiơ̆ Sư.27 Kră Yang pơm 'lơ̆ng tơpăt hăm lu bơngai 'lơ̆ng tơpăt.Mă-lei Kră Yang wă phak lu bơngai hơlĕnh pơdăr kiơ̆ kơ tơdrong jang lu sư pơm.28 Kră Yang dŏng pơklaih lu bơngai iŏk đon ala kơ đe.Mă-lei măt Sư 'bôh lu bơngai pơang,Kră Yang gô tơjur lu sư.29 Ơ Kră Yang Ih jơ̆ ŭnh kơđeng inh,pơchrang lăm jơhngơ̆m inh puh tơweh lê̆ măng mu tơdrong yoch păng tơdrong lôch.30 Hăm jơhngơ̆m pran Ih inh blah drŭt lu ayăt,gơnang kơ Kră Yang 'Bok Kei-Dei inh plŏng hlôi kơ dur pơlei.31 Ơ Kră Yang 'Bok Kei-Dei, trong Ih 'lơ̆ng tơpăt;Nơ̆r Kră Yang pơkă trŏ kơ lui ngeh tơpă.Kră Yang jơ̆ khêl pĕng lu bơngai ôn kơ'nơp lăm Sư.32 'Nguaih kơ Kră Yang,bu dơ̆ng Kră Yang 'Bok Kei-Dei?Bu thoi tơmo tih, 'nguaih kơ Kră Yang 'Bok Kei-Deilu nhôn mă kơkuh?33 Ơ Kră Yang 'Bok Kei-Dei, Ih boih anih inh ôn kơjăp,Ih wei inh yak năm hơđơ̆ng.34 Kră Yang ăn kơ jơ̆ng inh hơbĕch hơbal thoi jơ̆ng juei.Kră Yang dan inh dơ̆ng kơjăp kơpal kơ̆l kông.35 Kră Yang pơjuăt ti inh gơh tơblah tơpang ti inh kĕ gŭt hră kong.36 Kră Yang thoi khêl dŏng pơklaih inh;Kră Yang tơjur akâu Sư tơ ala wă hơtŏk inh tơ kơpal.37 Kră Yang pơih trong să ăn kơ inh nơnăm.Na inh ưh kơ đei kơtơih pơ̆k.38 Inh druh pơrăm khŭl ayăt,đơ̆ng rŏng kơ pơlôch lê̆ lu sư 'mơ̆i na inh gơh brŏk.39 Inh pơlôch đĭ lu sư teh pơrăm lê̆ lu sư.Lu sư ưh kơ kĕ kơ iung dơ̆ng lu sư pơ̆k 'bơ̆t ala jơ̆ng inh.40 Kră Yang ăn kơ inh đei jơhngơ̆m pran wă tơblah.Kră Yang pơm ăn kơ bơngai ayăt pơtăm kŭl-tăng drap ala jơ̆ng inh.41 Kră Yang pơm ăn kơ bơngai ayăt tơwih rŏng kơdâu ôn,Inh pơlôch lu bơngai ayăt kơ inh.42 Lu sư krao ôr wă kơ dŏng, mă-lei ưh kơ đei bu dŏng tơgŭm,Lu sư krao chă Kră Yang mă-lei Kră Yang ưh kơ đei tơl nơ̆r.43 Inh teh pơhĕch lu sư thoi 'mui teh,Inh pơjuă păng juă bơhlơ̆r lu sư hĕch thoi teh rơpŭk rok trong.44 Kon pơlei blah plơ̆ inh, Kră Yang dŏng pơklaih inh đơ̆ng tơdrong noh.Ih dan inh pơm kơ̆l kơ lu teh đak,kon pơlei mă inh ưh kơ băt noh, chu yom kơ inh.45 Lu bơngai dêh char 'nguaih drap 'bơ̆t anăp inh.Lăp kơtơ̆ng roi gah inh,lu sư chu kiơ̆ hloi.46 Lu bơngai dêh char 'nguaih hiong đĭ jơhngơ̆m pran,Đơ̆ng lăm kơđông kơjăp hli tơtơ̆ kơdâu lĕch tơ 'nguaih.47 Kră Yang mă arih ling-lang!Inh hơri ư-ang kơ ih jơ̆ tơmo tih anih mă inh kơ'nơp!Inh ư-ang kơ Kră Yang 'Bok Kei-Dei,Ih boih tơmo tih pĕng inh,Ih dŏng pơklaih inh đơ̆ng tơdrong hli krưp!48 Kră Yang 'Bok Kei-Dei, Ih boih Tơ'ngla blah 'mong tang inh,Ih pơm ăn kơ kon pơlei chu yom kơ inh.49 Ih dŏng pơklaih inh đơ̆ng lu bơngai ayăt,ăn kơ inh kĕ jei blah lu bơngai ayăt.Dŏng pơklaih inh đơ̆ng lu bơngai pơm kơnê̆.50 Yua kơ thoi noh, ơ Kră Yang,inh apinh ư-ang kơ Ih lăm kon pơlei pơla,păng hơri ư-ang kơ anăn Ih.51 Kră Yang ăn tơdrong kĕ jei jơnei tih kơ pơtao mă Ih đei rơih iŏk.Kră Yang 'mêm kơ bơngai mă Kră Yang ăn kơ đe tuh đak pơgang 'bâu phu noh tơdrong 'mêm
         kơjăp, ưh kơ đei tơplih.Kră Yang 'mêm kơ Đawit păng adrĕch adrung sư, ling-lang ưh kơ đei layơ tôch.”

Dôm lu nơ̆r Đawit pơma tuch-luch231 'Nâu boih lu nơ̆r pơtao Đawit pơma tuch-luch:Nơ̆r Đawit kon Jese nơ̆r mă bơngai đe pôk atŏk kơjung,mă Kră Yang 'Bok Kei-Dei Jakôp tuh đak pơgang 'bâu phu pôk ăn tơdrong jang;sư chă nơ̆r lu tơdrong hơri đei kon pơlei Isơrael lăp đon.2 Yang Bơhngol 'Lơ̆ng Kră Yang yua inh pơma bơtho.Nơ̆r Sư lăm hơpiĕt inh.3 Kră Yang 'Bok Kei-Dei kon pơlei Isơrael bơtho tơ'bôh.Tơmo tih kon pơlei Isơrael pơma hăm inh:“Bơngai ayơ pơgơ̆r kon bơngai mă 'lơ̆ng tơpăt,bơngai ayơ pơgơ̆r hăm jơhngơ̆m hli yom kơ Kră Yang 'Bok Kei-Dei.4 Gô thoi lĕ hơdah pơchrang til pơgê,kơplah măt năr lĕch.Thoi lĕ til pơgê hrôih ưh kơ đei hơmơ̆l,pơchrang hơdah đơ̆ng rŏng kơ 'mi.Pơm ăn kơ 'nhĕt 'long chăt arih đơ̆ng lăm teh.”5 Kră Yang 'Bok Kei-Dei sĭt gô tuh ăn tơdrong pŭn hiôk kơ adrĕch adrung inh thoi noh!Yua kơ Sư đei pơjing boih hăm inh tơdrong pơgơ̆p khŏm khŏm.Tơdrong đei pơkă tôm, ưh kơ đei tơplih dôm tơdrong inh hơpơi,sư gô ăn tơdrong noh bluh chăt.6 Mă-lei lu khŭl bơngai kơnê̆,đĭ-đăng lu sư tă kơ buch hŭt lê̆ thoi lĕ tơm jơlaưh kơ đei bơngai bu pơ̆n kơđôp lu sư lăm tơpang ti.7 Bơngai bu hơtŭt 'bơm lu sư,athei đei tơmam hăm bơsei, dah 'long, tơju.Ŭnh sa lu sư lek hach kơtă anih noh hloi.Pêng 'nu bơngai nuih kơtang pơtao Đawit8 'Nâu anăn lu bơngai nuih kơtang Đawit:Jôsep Basêbêt, bơngai Tahkêmôn, chĕp kơ̆l lu bơngai nuih kơtang. Đe kư̆m krao sư Ađinô,
         bơngai Êsen, sư pơlôch tơhngam-hrĕng 'nu bơngai lăm minh 'măng.9 Lăm pêng 'nu bơngai nuih kơtang đei Êlêasar kon Đôđô, bơngai Ahôhi. Sư kiơ̆ pơtao
         Đawit kơplah lu sư tơdơ̆ng băl hăm kon pơlei Philistin akŭm băl tơ noh wă tơblah.
         Linh Isơrael kơdŭn tơ rŏng. 10 Mă-lei sư dơ̆ng kơtă anih păng koh pơlôch kon pơlei Philistin truh tơpang ti sư rơgah
         hơmren klep kơjăp kơ đao gưm, khŭl linh Isơrael wih hơlơ̆k tơgŭm sư, mă-lei lăp chă
         dônh akŭm tơmam đơ̆ng akâu bơngai lôch đĕch. Lăm năr noh, Kră Yang ăn kơ kon pơlei
         Isơrael kĕ jei jơnei tih.11 Đơ̆ng rŏng kơ sư đei Samma, kon Agê bơngai Hara. Linh Philistin akŭm tơ pơlei Lêhi.
         Tơ noh đei minh hlak mir pơtăm tơh. Linh Isơrael kơdâu ôn kơ linh Philistin. 12 Mă-lei sư dơ̆ng tŏk-bŏk lăm mir blah pơlôch linh Philistin păng bơwei mir tơh. Kră
         Yang ăn kơ linh Isơrael kĕ jei jơnei tih.13 Pêng 'nu bơngai lăm khŭl pêng-jĭt 'nu bơngai nuih kơtang, lu sư năm jur tơ hơgơp tơmo
         Ađulam lăm bơyan yuă 'ba wă tơ'bơ̆p pơtao Đawit. Minh khŭl linh Philistin pơm kơđông
         dơ̆ng tơ lăm thŭng Rêphaim. 14 Lu sư blah iŏk boih pơlei Betlehem. Kơplah noh, pơtao Đawit oei tơ lăm anih ôn kơ'nơp.
         15 Pơtao 'blŏk tơ hnam păng khan: “Rŏ kơ đei bơngai bu ăn kơ inh nhă đak sŏ iŏk đơ̆ng
         'bơ̆t 'măng jang pơlei Betlehem! 16 Na pêng 'nu bơngai nuih kơtang năm mơ̆t tơ lăm kơđông linh Philistin, sŏ iŏk đak đơ̆ng
         sơlŭng jê̆ 'măng jang pơlei Betlehem, chĕp ba ăn kơ Đawit. Mă-lei pơtao sơngah ưh
         kơ nhă. Pơtao tuh hŭt lê̆ păng pơyơ̆r ăn kơ Kră Yang. 17 Pơtao khan: “Kơkuh kơ Ih Kră Yang, apinh ih 'nĕ ăn kơ kon nhă đak noh, yua kơ 'nâu
         jơ̆ pham lu bơngai hŭt akâu sư kơdih năm sŏ iŏk na brŏk ăn kơ kon.” Na pơtao sơngah
         ưh kơ nhă đak noh.'Noh jơ̆ jơnei tih lu pêng 'nu bơngai nuih kơtang.Abisai păng Bênaia18 Abisai 'nhŏng Jôap kon Sêruia, pơm yŏng lu bơngai nuih kơtang sư hiŏng tơju 'bet pơlôch
         pêng-hrĕng 'nu bơngai, na đei anăn lăm pêng 'nu bơngai nuih kơtang. 19 Sư đei anăn pơyom hloh lăm khŭl pêng-jĭt 'nu, păng pơgơ̆r lu sư, mă-lei ưh kơ gơh
         jô̆ mơ̆t lăm pêng 'nu bơngai noh.20 Bênaia, kon Jêhôiada, đơ̆ng pơlei Kapsêl, minh 'nu bơngai nuih kơtang, đei lơ jơnei
         tih, sư boih pơlôch 'bar 'nu kon drŏ-nglo Ariêl, bơngai Môap sư boih kư̆m jur tơ lăm
         sơlŭng pơlôch minh pôm dăm-brang lăm minh năr prĕl jur. 21 Sư boih kư̆m pơlôch minh 'nu bơngai Êyiptơ tih kơjung. Bơngai Êyiptơ chĕp tơju kơplah
         noh Bênaia lăp đei 'long jra, sư rôp hơđuh iŏk tơju đơ̆ng ti bơngai Êyiptơ păng iŏk
         tơju bơngai noh na pơlôch bơngai noh. 22 Bênaia, kon Jêhôiada, đei lơ jơnei tih noh na sư đei anăn lăm khŭl pêng 'nu bơngai
         nuih kơtang. 23 Sư đei anăn pơyom hloh kơ khŭl pêng-jĭt 'nu bơngai, mă-lei ưh kơ gơh jô̆ mơ̆t lăm
         pêng 'nu bơngai noh, Đawit pôk sư pơgơ̆r khŭl linh.Khŭl pêng-jĭt 'nu24 Lăm khŭl pêng-jĭt 'nu đei:Asahel oh Jôap;Êlhanan kon drŏ-nglo Đôđô đơ̆ng pơlei Betlehem;25 Samma đơ̆ng pơlei Harôt;Êlika kư̆m đơ̆ng pơlei Harôt;26 Hêlês bơngai Paltit;Ira kon Ikês đơ̆ng pơlei Têkôa.27 Abiêse đơ̆ng pơlei Anathôt;Nêbunai đơ̆ng pơlei Husa;28 Salmôn, adrĕch adrung Ahôhi;Maharai đơ̆ng pơlei Nettôpha;29 Hêlep kon Baanah đơ̆ng pơlei Nettôpha.Itai kon Ribai đơ̆ng pơlei Gibêah gah teh đak Bênjamin;30 Bênaia đơ̆ng pơlei Phirathôn;Hiđai đơ̆ng thong đak Gaas;31 Abialbôn bơngai Arba; Asmawet,đơ̆ng pơlei Bahurim;32 Aliaba đơ̆ng pơlei Saalbôn, kon Jasen;33 Jônathan kon Samma bơngai Hara;Ahiam kon Sarar, bơngai Hararit,34 Êliphêlet, kon Ahasbai đơ̆ng pơlei Maaka;Êliam, kon Ahithôphel đơ̆ng pơlei Gilô;35 Hêsrô đơ̆ng kông Karmel, Paarai bơngai Albit;36 Igai kon drŏ-nglo Nathan đơ̆ng pơlei Sôba;Bani bơngai Gat; (kon Hagri)37 Sêlek bơngai Ammôn;Naharai đơ̆ng pơlei Bêrôt,bơngai chĕp kơ Jôap tơmam tơblah kon drŏ-nglo Sêruia.38 Ira bơngai Ithrit,Garet kư̆m bơngai Ithrit.39 Uria bơngai Hêtit.Đĭ-đăng pêng-jĭt tơpơh 'nu bơngai nuih kơtang.

Jô̆ kơ̆l kon bơngai241 Kră Yang hil dơ̆ng kơ kon pơlei Isơrael. Kră Yang pơdrŭt pơtao Đawit pơrăm lu sư,
         Sư khan hăm pơtao Đawit: “Athei năm jô̆ kon pơlei Isơrael păng kon pơlei Juđa.”2 Pơtao athei Jôap, yŏng pơgơ̆r linh, oei hơdai hăm pơtao: “Athei năm jô̆ bơngai jơ̆p
         kơ lu adrĕch adrung Isơrael, iŏk đơ̆ng pơlei Đan gah yă-nơ̆m truh tơ Bêrsêba tơ gah
         gơal, roi ăn kơ inh băt đĭ-đăng kon pơlei lăm lu sơnăm oei gơh pơm linh dôm yơ.”3 Jôap tơl: “Apinh Kră Yang 'Bok Kei-Dei ih, ăn kơ ih đei minh khŭl linh tơpôl lơ hloh
         kơ hrĕng wơ̆t khŭl linh mă đei dang ei. Apinh ăn kơ măt ih kơdih yŏng tơ'ngla inh
         gơh 'bôh tơdrong noh. Mă-lei liơ pơtao yŏng tơ'ngla inh 'maih pơm tơdrong 'nâu?”4 Lei ră nơ̆r pơtao pơkă, ưh kơ đei tơplih, na Jôap păng lu yŏng linh, khŏm athei năm
         jô̆ kơ̆l kon bơngai jơ̆p kơ teh đak Isơrael.5 Lu sư năm tŏk hlôi kơ đak Krong Jôrđăn păng pơtơm jô̆ bơngai iŏk đơ̆ng pơlei Arôe,
         păng minh pôm pơlei oei lăm thŭng, na tŏk tơ tơring Gat truh tơ pơlei Jaser. 6 Lu sư truh tơ tơring Gileat, năm rok tơpăt hlôi kơ teh đak bơngai Tahtim, truh tơ
         pơlei Hôsi pơlei Đan Jaan đơ̆ng noh dăr brŏk tơ pơlei Siđôn. 7 Lu sư năm truh tơ pơlei Tirơ, minh pôm pơlei tih kơjăp, păng năm jơ̆p kơ pơlei bơngai
         Hêwit păng bơngai Kanaan. Tuch-luch, lu sư năm truh tơ pơlei Bêrsêba gah tơring teh
         glă gah gơal lăm dêh Juđa.8 Lu sư brŏk truh tơ pơlei Jêrusalem đơ̆ng rŏng kơ năm jơ̆p teh đak hiong tơsĭn khei
         'bar-jĭt năr.9 Jôap tơbăt ăn kơ pơtao tơdrong jô̆ kơ̆l bơngai Isơrael đei tơhngam-hrĕng rơbâu 'nu
         bơngai linh tơblah gơh hơgei chĕp đao, păng lăm Juđa đei pơđăm-hrĕng rơbâu 'nu.Tơdrong jĭ hơbuh10 Đơ̆ng rŏng kơ jô̆ kơ̆l kon bơngai đang boih, pơtao Đawit jơhngơ̆m sư ưh kơ hiôk păng
         khan kơ Kră Yang: “Kơkuh kơ Ih Kră Yang, inh đei pơm boih minh tơdrong kơtul bơlŭk
         păng yoch trăp. Dang ei inh apinh Kră Yang mơnat ăn kơ inh đĭch đam Ih.”11 Pơgê năr đơ̆ng rŏng adrol kơ pơtao Đawit hơđơ̆r, Kră Yang khan kơ Gat bơngai khan
         lê̆ adrol, sư bơ̆jang lăm hnam pơtao Đawit: 12 “Ih athei năm khan kơ Đawit: ‘Kră Yang khan thoi âu: Inh đei pêng tơdrong wă hơmet
         ih. Inh ăn kơ ih rơih iŏk minh lăm pêng tơdrong noh, Inh gô kiơ̆ kơ noh na hơmet ih.’
         ”13 Gat bơngai khan lê̆ adrol năm roi ăn kơ pơtao Đawit. Bơngai khan lê̆ adrol apinh pơtao:
         “Pơtao rơih iŏk tơdrong ayơ: Tơpơh sơnăm pơngot rơwĕt jơ̆p-jang kơ lăm teh đak pơtao,
         dah pêng khei pơtao athei kơdâu ôn lăm kơplah ayăt oei druh pơtao, dah pêng năr đei
         tơdrong jĭ hơbuh tơ jơ̆p-jang teh đak? Dang ei apinh ih athei tơchĕng lăng mă hơlen,
         wă kơ inh gơh roi ăn kơ Kră Yang Tơ'ngla wơh inh noh thoi yơ.”14 Pơtao Đawit khan kơ Gat bơngai khan lê̆ adrol: “Inh hơwơ̆l hơwang dêh, inh anat kơ
         wă rơih. Kơtrơ̆m lu bơ̆n jah huŏng lăm tơpang ti Kră Yang đĕch 'lơ̆ng hloh, yua kơ
         Sư đei tơdrong 'mêm mơnat tih dêh! Apinh Ih 'nĕ ăn kơ inh huŏng lăm ti kon bơngai!15 Na Kră Yang ăn tơdrong jĭ hơbuh jur tơ kon pơlei Isơrael đơ̆ng pơgê năr noh truh tơ
         tôch jơ Sư pơkă. Đơ̆ng Đan truh tơ Bêrsêba, đei tơpơh-jĭt rơbâu 'nu bơngai lôch. 16 Linh jang 'lơ̆ng chro ti sư tơ gah pơlei Jêrusalem wă pơrăm lê̆ pơlei, mă-lei Kră
         Yang ưh pă wă pơmat lu sư dơ̆ng, na Sư khan kơ linh jang 'lơ̆ng mă oei pơrăm kon pơlei
         pơla: “Tôm boih! Dui ti ih brŏk bĕ!” Kơplah noh linh jang 'lơ̆ng Kră Yang oei 'bơ̆t
         dơnih pơjuă 'ba, Arauna, bơngai Jêbus.17 Lăp pơtao Đawit 'bôh linh jang 'lơ̆ng pơlôch pơrăm kon pơlei pơla, na pơtao apinh
         Kră Yang khan: “Inh boih mă bơngai yoch, inh boih mă bơngai glăi dêh! Na mă lu kon
         triu 'nâu lu sư ưh kơ đei pơm tơdrong kiơ ôh? Apinh ti Kră Yang pơrăm inh hăm 'nhŏng
         oh hnam 'bă inh đĕch.”Pơtao Đawit pơm chơnang soi18 Lăm năr noh, Gat bơngai khan lê̆ adrol năm khan kơ pơtao Đawit: “Apinh pơtao năm truh
         tơ dơnih pơjuă 'ba Arauna bơngai Jêbus păng tơiung pơdơ̆ng 'bơ̆t doh minh pôm chơnang
         soi kơkuh kơ Kră Yang.” 19 Pơtao Đawit năm hloi kiơ̆ kơ nơ̆r Gat bơngai khan lê̆ adrol tơ'bôh thoi Kră Yang đei
         bơtho pơkă ăn kơ sư. 20 Arauna ngơk lăng 'bôh pơtao păng đĭch đam sư năm adrol kơ sư, na sư năm lĕch tơkan
         kŭp kơ̆l drap muh măt tơ teh, kơkuh kơ pơtao.21 Arauna khan: “Ơ pơtao yŏng tơ'ngla inh, năm tơ'bơ̆p đĭch đam hăm đei tơdrong kiơ wă
         bơtho tơ'bôh ưh?”Pơtao Đawit tơl khan: “Inh năm răt dơnih pơjuă 'ba ih. Inh wă tơiung pơdơ̆ng chơnang
         soi kơkuh 'bơ̆t anih âu. Wă kơkuh kơ Kră Yang păng wă kơ tơdrong jĭ hơbuh âu pơdơh
         ưh pă pơrăm kon pơlei pơla dơ̆ng.”22 Arauna tơl pơtao Đawit: “Apinh pơtao yŏng tơ'ngla inh mơ̆ng kơ ih wă yua dơnih pơjuă
         'ba 'nâu păng pơyơ̆r tơmam soi kiơ̆ kơ pơtao tơchĕng 'nâu đei boih rơmo wă pơyơ̆r
         pơm tơmam soi 'buh, kư̆m đei gơ'bang pơjuă 'ba păng 'long ăt rơmo wă pơm 'long ŭnh.
         23 Ơ pơtao! Arauna apinh pơyơ̆r ăn kơ pơtao đĭ-đăng tơmam noh.” Arauna tơl dơ̆ng: “Apinh
         Kră Yang 'Bok Kei-Dei pơtao tơl tơwih nơ̆r pơtao.”24 Mă-lei pơtao tơl khan: “Ưh kơ gơh. Inh wă răt păng ăn kơ ih jên tôm, inh ưh kơ wă
         pơyơ̆r ăn kơ Kră Yang 'Bok Kei-Dei inh lu tơmam soi 'buh, mă inh ưh kơ đei hiong jên
         răt.”Na pơtao Đawit răt dơnih noh păng rơmo noh dang tơdrâu tơpei hu. 25 Đawit pơm minh pôm chơnang soi kơkuh, wă kơkuh kơ Kră Yang, pơtao pơyơ̆r kơ Kră Yang
         tơmam soi 'buh. Păng tơmam soi hiôk-hian. Kră Yang tơl tơwih nơ̆r pơtao krao apinh
         ăn kơ teh đak, păng tơdrong jĭ hơbuh pơdơh ưh pă pơrăm kon pơlei Isơrael dơ̆ng.I Lu PơtaôSƠ̆P HLA BƠAR MĂ MÔNHLU PƠTAOBơngai chihƯh kơ hơđăl.Đei lu bơngai rơgei khan đơ̆ng Jêrêmi bơngai khan lê̆ adrol dah mă đơ̆ng lu bơngai
         khan lê̆ adrol nai chih.Chih layơƯh kơ hơđăl,Đei lu hla-ar hơ'mon lăm sơ̆p hla bơar lu Pơtao sơ̆p I păng sơ̆p II 'nâu, đei wei
         răk rim kơ chăl arih pơtao păng 'măn đơ̆ng chăl arih 'nâu truh tơ chăl arih kon sâu
         nai; tuch-luch pơpôi jing sơ̆p hla bơar. Lu Pơtao sơ̆p I păng sơ̆p II đơ̆ng minh sơ̆p
         đĕch ră, mă-lei yua kơ kơjung dêh na jing klah song pơm 'bar wă kơ 'mônh kơ chih păng
         wei răk.Đei chih roi kơ lu bơngaiĐawit, Sôlômôn, Rôbôam, Jêrôbôam, Êli, Ahap, Jêsêbên.Sơ̆p 'nâu đei 22 chăl păng 817 trong.Roi tơbătSơ̆p hla bơar pơtao mă mônh sư pơtrơp iŏk đơ̆ng sơ̆p Samuel chih roi hơ'mon kơ adrĕch
         Isơrael. Tơdrong roi klah asong đei pêng chăl:1. Sôlômôn pơm pơtao pơtrơp đơ̆ng Đawit păng tơdrong Đawit lôch.2. Sôlômôn pơm pơtao pơgơ̆r mă loi tơdrong sư pơm tơiung hnam akŭm tơ pơlei tih Jêrusalem.3. Dêh char klah asong jing 'bar Isơrael păng Juđa, tơdrong lu pơtao pơgơ̆r dĭng truh
         tơ jơhnơr mă IX adrol kơ Kră Yang. Lu pơtao pơgơ̆r lăm 2 tŏ dêh char noh lăng kiơ̆
         kơ tơdrong tơnăp lu sư lui kiơ̆ Kră Yang 'Bok Kei-Dei. Dêh char lu sư kĕ jei hiôk
         jơnap dah lu pơtao chu yom gơnang kơ Kră Yang 'Bok Kei-Dei lu sư; teh đak đei tơdrong
         răm dah pơtao ưh kơ chu yom Kră Yang 'Bok Kei-Dei kơkuh kơ rup yang. Lu pơtao lăm
         dêh char Isơrael đei tơdrong răm. Đei tơdrong roi kơ dêh Juđa đei tơdrong truh đei
         mơ'nah pơtao pơm 'lơ̆ng kĕ jei đei mơ'nah lu pơtao răm-'băm.Sơ̆p hla bơar pơtao mă mônh kư̆m chih roi kơ lu bơngai khan lê̆ adrol, lu bơngai pơtruh
         nơ̆r Kră Yang 'Bok Kei-Dei pơ̆n nuih chih khan kơ lu pơtao păng lu kon pơlei ưh kơ
         gơh kơkuh kơ rup yang păng ưh kơ chu kuă kơ kiơ̆ Kră Yang 'Bok Kei-Dei. Sơ̆p hla bơar
         đei chih roi lơ tơdrong jang Êli 'bok khan lê̆ adrol mă loi roi kơ Êli blah pơjah
         hăm lu 'bok soi kơkuh kơ rup yang Baal.Kơ̆l Tơm1. Chăl tuch-luch pơtao Đawit pơgơ̆r 1:1-2:122. Sôlômôn pơm pơtao pơtrơp 2:13-463. Chăl pơtao Sôlômôn pơgơ̆r 3:1-11:43a. Chăl blŭng-a 3;1-4:34b. Pơm hnam akŭm 5:1-8:66c. Chăl hơtuch 9:1-11:434. Dêh char klah asong 'bar 12:1-22:53a. Lu adrĕch gah yă-nơ̆m iung blah 12:1-14:20b. Lu pơtao Isơrael păng Juđa 14:21-16:34c. Êli 'bok khan lê̆ adrol 17:1-19:21d. Pơtao Ahap pơtao đe Isơrael 20:1-22:40e. Pơtao Jêhôsaphat păng Ahasia 22: 41-53

Sôlômôn pơgơ̆r1:1-11Abisak bơ̆jang kơ Đawit11 Pơtao Đawit đĭ kră sơnăm đĭ kơjung boih, mă khan đe pơhrŭk ăn hơbĕn ao kơ sư lơ hơdôm
         blah ră mă-lei sư oei ưh kơ tơnŏ. 2 Na lu đĭch đam sư khan kơ sư: “Lê̆ nhôn chă ăn kơ ih mă yŏng pơtao nhôn, minh 'nu
         adruh 'nao iung, wă kơ sư awih awăn păng wei-lăng ih. Sư gô 'bĭch 'bơ̆t cheng ih,
         wă kơ ih, yŏng pơtao nhôn tơnŏ.3 Thoi noh lu sư chă minh 'nu adruh 'lơ̆ng guăng đơ̆ng lăm dêh char Isơrael, lu sư chă
         'bôh minh 'nu adruh anăn sư Abisak, bơngai Sunami păng chông ba sư năm tơ pơtao. 4 Adruh noh 'lơ̆ng hơbŏ dêh, sư wei-lăng păng awih awăn kơ pơtao, mă-lei pơtao ưh kơ
         jê̆ sư ôh.Adonija pôk kơdih pơm pơtao5 Adonija kon yă Hagit, pôk atŏk sư kơdih khan: “Inh gô pơm pơtao” Sư chă hơmet kơ sư
         gre aseh lơlap păng chă bơngai hao gre aseh đei pơđăm-jĭt 'nu kơdâu adrol kơ sư. 6 'Bă sư ưh kơ đei wă pơm kơ sư sơ'ngon ôh, hăm nơ̆r jet: “Liơ e pơm thoi noh?” Adonija
         jơ̆ minh 'nu bơngai 'lơ̆ng hơbŏ dêh, mĕ sư tơpŭ kơ sư đơ̆ng rŏng kơ Apsalôm.7 Sư pơđâu băl hăm Jôap kon drŏ-nglo Sêruia păng hăm 'bok soi Abiathar. Lu sư kiơ̆ Adonija
         păng tơgŭm sư. 8 Mă-lei 'bok soi Sadôk, Bênaia kon drŏ-nglo Jêhôiada, Nathan bơngai khan lê̆ adrol,
         Simei, Rei păng lu linh Đawit mă nuih kơtang ưh kơ kiơ̆ ôh Adonija.9 Adonija pơyơ̆r triu, rơmo păng kon rơmo bek, pơm tơmam soi 'bơ̆t tơmo Sohôlet, jê̆
         Ên Rôgel. Sư krao wơ̆n đĭ-đăng 'nhŏng oh sư, lu kon drŏ-nglo pơtao, păng đĭ-đăng lu
         bơngai pơm yŏng pơgơ̆r mă bơ̆jang kơ pơtao. 10 Mă-lei sư ưh kơ krao wơ̆n ôh Nathan 'bok khan lê̆ adrol, dah Bênaia, dah lu linh nuih
         kơtang păng kư̆m ưh kơ krao wơ̆n mơ̆n Sôlômôn oh sư.11 Na Nathan khan kơ Batsêba mĕ Sôlômôn. “Ih ưh kơ băt ôh hă Adonija kon drŏ-nglo yă
         Hagit pơm pơtao, mă Đawit pơtao bơ̆n kư̆m ưh kơ băt mơ̆n tơdrong noh hă? 12 Thoi noh, na dang ei năm tơ âu bĕ, inh tơbăt kơ ih trong wă kơ ih pơklaih tơdrong
         arih ih kơdih păng pơklaih tơdrong arih kon drŏ-nglo ih Sôlômôn. 13 Ih năm hloi bĕ tơ pơtao Đawit păng khan kơ sư: Ơ pơtao, yŏng inh! Ih hăm pơkă pơkăm
         hăm đam drŏ-kăn ih khan: Sôlômôn kon drŏ-nglo inh, ih gô pơtrơp pơm pơtao tơplih inh,
         sư oei kơpal tang-dŏ pơtao dah kiơ? Liơ dang ei tă tơ Adonija pơm pơtao?14 Kơplah ih oei tơ noh pơma dơnuh hăm pơtao, inh gô mơ̆t kiơ̆ ih păng wă pơsĭt dôm nơ̆r
         ih.”15 Na, yă Batsêba năm tơ lăm anih pơtao. Pơtao đĭ kră dêh boih. Đei Abisak drŏ-kăn bơngai
         Sunamit awih awăn kơ pơtao, 16 yă Batsêba năm drap kơkuh kơ pơtaoNa pơtao jet: “Ih wă tơdrong kiơ?”17 Yă Batsêba tơl: “Ơ pơtao, ih đei pơkă pơkăm boih hăm inh đam ih, hăm anăn Kră Yang
         'Bok Kei-Dei ih: ‘Sôlômôn kon drŏ-nglo inh gô pơm pơtao tơplih inh, sư gô hơ-oei kơpal
         tang-dŏ pơtao inh.’ 18 Mă-lei, ơ pơtao yŏng inh, dang ei Adonija pơm pơtao mă ih ưh kơ băt ôh tơdrong noh
         19 Sư pơyơ̆r boih tơmam soi hăm rơmo tơno, rơmo dăm bek păng triu lơ dêh păng sư kư̆m
         đei krao wơ̆n đĭ-đăng kon drŏ-nglo pơtao, 'bok soi Abiathar păng Jôap yŏng linh, mă-lei
         đam ih Sôlômôn noh sư ưh kơ wơ̆n ôh. 20 Ơ pơtao yŏng inh, dang ei măt bơngai Isơrael oei lăng tơ ih ngăl wă răp gô ih roi
         ăn kơ lu sư băt bơngai bu wă hơ-oei kơpal tang-dŏ pơtao tơplih ih.21 Dah ưh lăm minh năr ei kơnh ih yŏng pơtao inh lôch oei hơdai 'bok yă, lei đe gô jô̆
         kơ nhi Sôlômôn pơm yoch” 22 Kơplah yă Batsêba oei pơma dơnuh hăm pơtao, Nathan bơngai khan lê̆ adrol mơ̆t. 23 Đe roi kơ pơtao: “Đei Nathan bơngai khan lê̆ adrol truh.” Nathan năm truh 'bơ̆t anăp
         pơtao kŭp kơ̆l drap kơkuh.24 Nathan khan: “Ơ pơtao ih hăm đei khan kơ Adônja gô hơ-oei kơpal tang-dŏ pơtao pơgơ̆r
         pơtrơp ih? 25 Năr 'nâu sư jur năm pơyơ̆r tơmam soi rôp rơmo tơno, kon rơmo dăm bek păng triu lơ
         dêh, na sư kư̆m đei krao wơ̆n đĭ-đăng kon drŏ-nglo pơtao, Jôap yŏng linh, 'bok soi
         Abiathar; lu sư oei et sa 'bơ̆t anăp Adonija păng jreo ôr 'bơ̆r re khan: ‘Adonija
         pơtao arih sot!’ 26 Mă-lei sư ưh kơ krao wơ̆n inh đam ih, dah 'bok soi Sadok, Bênaia kon drŏ-nglo Jêhôiada,
         păng Sôlômôn đam ih ôh. 27 Ơ pơtao, tơdrong 'nâu hăm trŏ kơ đơ̆ng ih ăn? Păng ih kư̆m ưh kơ ăn kơ lu đĭch đam
         ih băt bơngai wă pơm pơtao pơtrơp ih, hơ-oei kơpal tang-dŏ ih?”Đawit iŏk Sôlômôn pơm pơtao28 Pơtao Đawit khan: “Krao Batsêba năm tơ âu;” na đe krao yă Batsêba mơ̆t, dơ̆ng 'bơ̆t
         anăp pơtao;29 Pơtao pơkă pơkăm khan: “Hơpơi Kră Yang mă oei arih, Tơ'ngla pơklaih inh đơ̆ng dôm
         tơdrong pơmat-tat truh. 30 Thoi inh đei pơkă pơkăm boih hăm ih hăm anăn Kră Yang 'Bok Kei-Dei Isơrael tơpă: Sôlômôn
         kon drŏ-nglo ih gô pơm pơtao pơgơ̆r pơtrơp inh, sư gô hơ-oei kơpal tang-dŏ tơplih
         inh, năr 'nâu boih inh gô pơm pơkeh tơdrong noh.”31 Yă Batsêba kŭp kơ̆l drap tơ teh kơkuh kơ pơtao Đawit păng khan: “Hơpơi yŏng inh pơtao
         Đawit arih sot!”32 Pơtao Đawit khan: “Krao 'bok soi Sadok, krao Nathan bơngai khan lê̆ adrol păng krao
         Bênaia kon drŏ-nglo Jêhôiada năm tơ âu;” thoi noh na lu sư năm tơ anăp pơtao. 33 Pơtao khan kơ lu sư: “Chông ba lu đĭch đam inh mă yŏng tơ'ngla iĕm, hơdai hăm iĕm
         na iĕm hiŏng atŏk Sôlômôn kon drŏ-nglo inh kơpal aseh dăm inh, ba sư truh tơ pơlei
         Gihôn; 34 Tơ noh bre 'bok soi Sadok hăm Nathan bơngai khan lê̆ adrol tuh đak rơmă 'bâu phu pôk
         sư pơm pơtao Isơrael, lu iĕm hlôm tơgiĕp na jreo re khan: Pơtao Sôlômôn arih sot!
         35 Iĕm năm kiơ̆ đơ̆ng rŏng sư tŏk truh tơ anih pơtao, sư gô hơ-oei kơpal tang-dŏ pơtao
         pơgơ̆r pơtrơp inh. Inh pơjao ăn kơ sư pơm pơtao lu bơngai Isơrael păng lu bơngai Juđa.”36 Bênaia kon drŏ-nglo Jêhôiada tơl pơtao, “A-men! Apinh Kră Yang 'Bok Kei-Dei ih yŏng
         inh, kư̆m khan thoi noh mơ̆n. 37 Kră Yang oei hơdai hăm ih mă yŏng inh thoi yơ, apinh Kră Yang kư̆m oei hơdai Sôlômôn
         thoi noh mơ̆n, păng pơm ăn tang-dŏ pơtao sư tih hloh kơ tang-dŏ pơtao Đawit yŏng inh
         dơ̆ng.”38 Thoi noh 'bok soi Sadok, Nathan bơngai khan lê̆ adrol, Bênaia kon drŏ-nglo Jêhôiada
         păng lu bơngai Kêrêthit, lu bơngai Phêlêthit jur năm hiŏng atŏk Sôlômôn tơ kơpal kơdŭ
         aseh dăm pơtao Đawit, klaih kơ noh năm ba sư tơ pơlei Gihôn. 39 Tơ noh 'bok soi Sadok iŏk hơke mong đak pơgang 'bâu phu đơ̆ng lăm bơsŭn anih akŭm
         tuh kơpal kơ̆l Sôlômôn. Đe hlôm tơgiĕp păng đĭ-đăng kon pơlei pơla ôr jreo pơma khan:
         “Sôlômôn pơtao arih sot!” 40 Đĭ-đăng kon pơlei pơla kiơ̆ đơ̆ng rŏng, hlôm 'lal chhôk hơnôk dêh tơpă, teh mah pơpơ̆
         kyĭng kyơ̆ng đơ̆ng jơwa nơ̆r lu sư ôr jreo.41 Adonija păng đĭ-đăng lu bơngai mă sư wơ̆n sŏng sa đang boih, lu sư kơtơ̆ng nơ̆r ôr
         jreo. Jôap kơtơ̆ng đe hlôm keng, na jet: “Đei nơ̆r jơwa ôr jreo lăm pơlei 'nei đei
         tơdrong kiơ kih?”42 Kơplah sư oei pơma, blư kơ Jônathan kon 'bok soi Abiathar truh, na Adonija khan: “Mơ̆t
         tơ âu bĕ, ih boih minh 'nu bơngai đe pơyom sĭt, rŏ lăng ih ba tơdrong 'nao 'lơ̆ng.”43 Mă-lei Jônathan tơl: “Ưh ôh, pơtao Đawit yŏng bơ̆n pôk ăn kơ Sôlômôn pơm pơtao boih.
         44 Pơtao Đawit đei wơh 'bok soi Sadok, Nathan bơngai khan lê̆ adrol, Bênaia kon drŏ-nglo
         Jêhôiada, lu bơngai Kêrêthit păng lu bơngai Phelêthit kiơ̆ Sôlômôn, đơ̆ng noh lu sư
         hiŏng atŏk Sôlômôn tơ kơpal aseh dăm pơtao. 45 'Bok soi Sadok, Nathan bơngai khan lê̆ adrol tuh đak rơmă 'bâu phu tơ kơ̆l pôk sư
         pơm pơtao tơ pơlei Gihôn; đơ̆ng noh lu sư tŏk năm hăm tơdrong chhôk hal, păng đei
         jơwa nơ̆r pơma ơ-ơ̆r ơ-ăr jơ̆p tơ lăm pơlei tih mă iĕm đei kơtơ̆ng boih noh. 46 Sôlômôn hơ-oei kơpal tang-dŏ pơtao. 47 Lu đĭch đam pơtao năm sơkat pŭn hiôk ăn kơ pơtao Đawit yŏng bơ̆n, lu sư khan: ‘Apinh
         Kră Yang 'Bok Kei-Dei ih ăn kơ anăn Sôlômôn ư-ang tih hloh kơ anăn ih, ăn kơ tang-dŏ
         pơtao sư tih hloh kơ tang-dŏ pơtao.’ Đawit kŭp kơ̆l kơkuh 'bơ̆t giơng sư 'bĭch; 48 păng khan: ‘Kơkuh bơnê ư-ang kơ Kră Yang 'Bok Kei-Dei bơngai Isơrael, năr 'nâu Ih
         đei ăn kơ măt inh đei 'bôh boih kon drŏ-nglo inh hơ-oei kơpal tang-dŏ pơtao inh.’
         ”49 Kơplah noh đĭ-đăng lu bơngai mă năm et sa hơdai hăm Adonija hli tơrơ, rim 'nu lu sư
         lĕch brŏk kơdih kơdih. 50 Adonija hli kơ Sôlômôn, iung kơdâu năm rôp kơjăp lu hơke mum chơnang soi. 51 Đei bơngai năm tơbăt ăn kơ Sôlômôn: “Adonija hli kơ ih, to sư oei rôp kơjăp hơke chơnang
         soi păng khan: Rŏ kơ pơtao Sôlômôn pơkă pơkăm hăm inh mă đĭch đam sư khan sư ưh kơ
         đei pơlôch inh ôh hăm đao gưm.”52 Sôlômôn tơl: “Tơdah sư arih sa pơm 'lơ̆ng tơpăt lei mă minh dăng sŏk đơ̆ng kơ̆l sư
         ưh kơ đei huŏng ôh tơ teh, mă-lei tơdah đe 'bôh sư pơm yoch sư gô lôch.” 53 Na pơtao Sôlômôn wơh bơngai năm krao iŏk sư jur đơ̆ng chơnang soi. Adonija năm drap
         kơkuh kơ pơtao Sôlômôn; dơ̆ng noh pơtao Sôlômôn khan kơ sư: “Brŏk tơ hnam ih bĕ.”

Nơ̆r Đawit tơtă kơ Sôlômôn21 Năr Đawit lôch wă jê̆ truh boih, na sư tơtă kơ Sôlômôn kon drŏ-nglo sư: 2 “Inh wă jê̆ năm boih tơ trong mă đĭ-đăng kon bơngai ala teh âu gô năm, ih athei pran
         kơtang bĕ păng pơdah ih jing minh 'nu bơngai yŏng nuih. 3 Păng athei wei răk dôm nơ̆r Kră Yang 'Bok Kei-Dei đei pơkă, wă kơ ih pơm kiơ̆, yak
         năm rok trong Sư, wei răk dôm tơdrong juăt Sư păng dôm nơ̆r Sư tơtă, păng dôm nơ̆r
         Sư bơtho, thoi đei chih boih lăm tơdrong juăt Môis, wă kơ dôm tơdrong ih jang kiơ,
         pơm kiơ, dah năm tơ yơ gô hiôk jơnap 4 păng wă kơ Kră Yang gô pơsĭt nơ̆r Sư pơkă hăm inh khan: ‘Tơdah lu kon sâu ih kơchăng
         arih sa, tơdah lu sư wă yak năm 'bơ̆t anăp Inh, pơm kiơ̆ tơdrong juăt Inh hăm đĭ jơhngơ̆m
         klơm klak, lei ih ưh kơ'bah ôh bơngai hơ-oei kơpal tang-dŏ pơtao Isơrael pơtrơp ih.’5 Ih băt mơ̆n tơdrong kiơ Jôap kon drŏ-nglo Sêruia pơm boih kơ 'bă păng pơm boih kơ
         'bar 'nu yŏng linh Isơrael, Apner kon drŏ-nglo Nêr păng Amasa kon drŏ-nglo Jêther,
         sư pơlôch bre noh kơplah rơngei hiôk-hian nhen thoi kơplah oei tơblah wang hrang tơ'bet,
         pham oei klep 'bơ̆t tơlei tơ̆n sư păng tơ chơkhŏ sư oei 'bot. 6 Thoi noh, pơm bĕ kiơ̆ kơ ih gơh hơgei, mă-lei 'nĕ kơ lê̆ kơ̆l sŏk ko sư jur tơ dêh
         atâu hiôk-hian.7 Ih athei oei hiôk hơiă hăm lu kon drŏ-nglo Barsilai bơngai Gileat, ih athei pơm 'lơ̆ng
         kơ lu sư, ăn kơ lu sư sŏng sa hơdai hăm ih minh pôm gơ'bang, yua kơ sơ̆ lu sư kư̆m
         pơm 'lơ̆ng kơ inh, sơng iŏk inh kơplah inh kơdâu jăk đơ̆ng Apsalôm 'nhŏng ih.8 Kŭm đei, anăn sư Simei kon drŏ-nglo Gêra, bơngai Bênjamin đơ̆ng pơlei Bahurim, sư
         yua lu nơ̆r kơnê̆ blei hiap 'bă lăm năr mă 'bă truh tơ Mahanaim, mă-lei 'bơ̆t sư jur
         tơ'bơ̆p inh tơ đak Krong Jôrđăn, na inh yua hăm anăn Kră Yang pơkă pơkăm hăm sư: Inh
         ưh kơ pơlôch ih hăm đao gưm. 9 Yua kơ thoi noh na dang ei ih 'nĕ kơ jô̆ sư noh ưh kơ đei yoch, yua kơ ih jơ̆ minh
         'nu bơngai gơh hơgei, ih băt wă pơm kơ sư thoi yơ, ih athei pơm kơ kơ̆l sŏk ko sư
         'bơm pham ngăl na jur tơ dêh atâu.”Đawit lôch10 Klaih kơ noh Đawit lôch, tep hiôk năm oei hơdai hăm lu 'bok yă sư, đe 'bŭ sư tơ pơlei
         Đawit. 11 Chăl Đawit pơgơ̆r lu bơngai Isơrael đei puăn-jĭt sơnăm; sư pơgơ̆r tơ pơlei Hêbrôn
         tơpơh sơnăm, tơ pơlei Jêrusalem pêng-jĭt sơnăm. 12 Sôlômôn hơ-oei kơpal tang-dŏ pơtao Đawit 'bă sư păng dêh char pơtao sư kơjăp 'lơ̆ng
         tơpă.Sôlômôn pơdơ̆ng dêh char pơtao sư kơjăp13 Adonija kon drŏ-nglo yă Hagit năm tơ'bơ̆p yă Batsêba mĕ Sôlômôn. Yă Batsêba jet sư:
         “Ih năm tơ âu jơhngơ̆m hăm hiôk-hian ưh?”Sư tơl: “Jơhngơ̆m inh hiôk-hian.”14 Sư khan: “Inh đei minh tơdrong wă pơma dơnuh hăm ih.”Yă Batsêba tơl: “Ih pơma bĕ.”15 Sư pơma: “Ih băt boih dêh char pơtao 'nâu trŏ kơ inh pơgơ̆r ră păng đĭ-đăng bơngai
         Isơrael chang wă kơ 'bôh inh pơgơ̆r ngăl, mă-lei dang ei dêh char âu jing oh inh pơgơ̆r,
         yua kơ đơ̆ng Kră Yang ăn kơ sư. 16 Dang ei inh đei minh tơdrong wă apinh ih, ih 'nĕ kơ sơngah.” Yă Batsêba tơl: “Ih pơma
         bĕ.”17 Adonija khan: “Apinh ih năm apinh pơtao Sôlômôn, sư ưh kơ sơngah ôh tơdah ih apinh
         sư, ăn kơ inh iŏk Abisak bơngai Sunamit noh pơm akăn.”18 Yă Batsêba tơl: Ŏ ah, inh gô roi kơ pơtao tơdrong ih wă noh.19 Yă Batsêba năm tơ'bơ̆p pơtao Sôlômôn wă roi ăn kơ sư tơdrong Adonija wă noh, na pơtao
         Sôlômôn iung năm sơng păng kŭp kơ̆l kơkuh kơ mĕ sư, đơ̆ng noh sư hơ-oei tơ tang-dŏ
         pơtao sư păng athei đe iŏk ăn kơ mĕ sư tang-dŏ wă kơ hơ-oei, na mĕ sư hơ-oei gah 'ma
         kơ sư.20 Yă Batsêba roi ăn kơ pơtao: “Inh đei minh tơdrong iĕ ioch wă apinh ih kon dăm, ih
         'nĕ kơ sơngah.”Pơtao tơl: “Ơ mĕ, ih wă apinh kiơ? Inh ưh kơ sơngah ôh dôm tơdrong ih wă apinh.”21 Na mĕ sư khan: “Apinh ih ăn kơ Adonija 'nhŏng ih iŏk Abisak bơngai Sunimit pơm akăn.”22 Mă-lei pơtao Sôlômôn tơl mĕ sư: “Liơ ih apinh Abisak bơngai drŏ-kăn Sunamit ăn kơ
         Adonija pơm akăn? Liơ mĕ ưh kơ apinh iŏk đĭ dêh char 'nâu ăn kơ sư hloi, yua kơ sư
         'nhŏng inh, liơ mĕ ưh kơ apinh ăn kơ sư 'bok soi Abiathar păng Jôap kon drŏ-nglo Sêruia
         hai.”23 Pơtao Sôlômôn yua hăm anăn Kră Yang pơkăm khan: “Apinh Kră Yang 'Bok Kei-Dei pơm kơ
         inh phak inh mă trăp thoi Sư wă, tơdah Adonija ưh kơ lôch ôh yua kơ tơdrong sư apinh
         'nâu. 24 Na dang ei kiơ̆ thoi Kră Yang arih Tơ'ngla pơjing inh păng ăn kơ inh hơ-oei 'bơ̆t
         tang-dŏ pơtao Đawit 'bă inh, păng pơjing ăn kơ inh minh pôm hnam kiơ̆ thoi nơ̆r sư
         đei pơkă boih, gô pơlôch Adonija năr 'nâu.” 25 Thoi noh pơtao Sôlômôn wơh Bênaia kon drŏ-nglo Jêhôiada năm koh pơlôch Adonija hloi.26 Pơtao Sôlômôn khan kơ 'bok soi Abiathar: “Ih athei brŏk tơ pơlei Anathôt, anih ih
         jang sa, ih trŏ kơ lôch ră, mă-lei năr âu inh ưh kơ pơlôch ih ôh, yua kơ ih tung Hom
         Pơgơ̆p Kră Yang 'bơ̆t anăp Đawit 'bă inh păng kư̆m wang pŭ tơdrong gleh pơmat hơdai
         hăm 'bă inh.” 27 Na Sôlômôn puh lê̆ Abiathar, ưh pă ăn sư pơm 'bok soi kơ Kră Yang dơ̆ng, noh wă pơsĭt
         nơ̆r Kră Yang đei pơma khan lê̆ gah adrĕch Hêli tơ pơlei Silô.28 Tơdrong 'nâu kơtơ̆ng truh tơ Jôap, yua kơ sư kiơ̆ khŭl Adonija, mă khan sư ưh kơ kiơ̆
         khŭl Apsalôm ră, na sư kơdâu năm tơ bơsŭn anih hnam akŭm Kră Yang păng sư năm rôp
         hơke mum chơnang soi. 29 Đe năm roi kơ pơtao Sôlômôn khan: “Jôap kơdâu đơ̆ng âu boih năm tơ bơsŭn anih akŭm
         Kră Yang to dang ei sư oei rôp hơke 'bơ̆t mum chơnang soi.” Sôlômôn athei Bênaia kon
         drŏ-nglo Jêhôiada khan: “Ih năm koh pơlôch sư bĕ.”30 Bênaia năm tơ bơsŭn anih akŭm Kră Yang, sư khan kơ Jôap: “Pơtao khan: Lĕch bĕ đơ̆ng
         âu.”Jôap tơl: “Inh ưh kơ lĕch, inh gô lôch 'bơ̆t dâu.”Bênaia năm roi ăn kơ pơtao: “Inh khan boih kơ Jôap, sư khan sư ưh kơ lĕch.”31 Pơtao Sôlômôn khan: “Pơm bĕ thoi sư nơ̆r khan. Pơlôch sư păng 'bŭ sư, lei na inh păng
         hnam 'bă inh huay pă pŭ boih pham mă Jôap tuh tơdrong kơ đei. 32 Kră Yang gô pơm tơwih kơ Jôap đêl sư pơlôch tuh pham tuh plơ̆ tơ kơ̆l sư dơ̆ng, mă-lei
         Đawit 'bă inh, ưh kơ băt sư pơlôch 'bar 'nu bơngai 'lơ̆ng tơpăt hloh kơ sư, hăm đao
         gưm noh bre Apner kon drŏ-nglo Nêr, yŏng linh bơngai Isơrael păng Amasa kon drŏ-nglo
         Jêther, yŏng linh bơngai Juđa. 33 Thoi noh pham bre noh gô tuh tơ kơpal kơ̆l Jôap păng tơ kơpal kơ̆l adrĕch adrung sư
         ling-lang; mă-lei Đawit păng adrĕch adrung sư, hnam dơnŏ, tang-dŏ pơtao sư Kră Yang
         gô ăn đei tơdrong hiôk-hian ling-lang.”34 Na Bênaia, kon drŏ-nglo Jêhôiada, tŏk năm pơlôch Jôap păng đe 'bŭ sư tơ teh sư lăm
         char glă. 35 Pơtao Sôlômôn pôk Bênaia kon drŏ-nglo Jêhôiada pơm yŏng linh tơplih Jôap, pôk Sadok
         pơm 'bok soi tơplih Abiathar.36 Đơ̆ng noh pơtao Sôlômôn wơh đe năm krao Simei păng khan kơ sư: “Ih athei pơm hnam
         ih lăm pơlei Jêrusalem oei tơ noh 'nĕ chă lĕch năm tơ nai. 37 Yua kơ năr ayơ ih lĕch đơ̆ng noh tŏk hlôi kơ thong đak Sêdrôn ih gô lôch: Pham ih
         gô tuh plơ̆ tơ kơpal kơ̆l ih.”38 Simei tơl: “Nơ̆r ih pơkă 'noh 'lơ̆ng dêh, ih pơtao yŏng inh pơkă khan tơdrong kiơ,
         inh đĭch đam ih gô pơm kiơ̆ thoi noh.” Thoi noh Simei oei hloi tơ pơlei Jêrusalem
         đunh năr.39 Lăp truh pêng sơnăm đei 'bar 'nu đĭch Simei kơdâu jăk tơ hnam Akis kon drŏ-nglo Maaka
         pơtao pơlei Gat. Đe năm roi tơbăt kơ Simei khan: “To, 'bar 'nu đĭch ih oei tơ pơlei
         Gat.” 40 Simei iung hao aseh năm tơ pơlei Gat, truh tơ hnam Akis chă đĭch đam sư. Na chă 'bôh
         bơih sư chông ba 'bar 'nu đĭch đam sư 'noh brŏk.41 Đe năm roi ăn kơ pơtao Sôlômôn, Simei lĕch đơ̆ng pơlei Jêrusalem sư năm tơ pơlei Gat
         păng sư brŏk bơih. 42 Pơtao Sôlômôn athei đe krao Simei păng khan: “Inh hăm đei athei ih pơkă hăm anăn Kră
         Yang păng inh pơkă păng khan kơ ih: ‘Ih athei băt tơdah năr ayơ ih lĕch đơ̆ng pơlei
         Jêrusalem na năm tơ anih nai, ih gô lôch.’ Ih kư̆m đei pơkăm hăm inh: ‘Tơdrong ih
         pơkă 'noh 'lơ̆ng dêh, inh gô chu ih.’ 43 Thoi noh yua kơ kiơ ih ưh kơ wei răk nơ̆r ih pơkă hăm anăn Kră Yang păng nơ̆r inh
         đei pơkă bơih kơ ih?”44 Pơtao Sôlômôn khan dơ̆ng kơ Simei: “Ih băt bơih păng oei 'blŏk mơ̆n lăm jơhngơ̆m dôm
         tơdrong ih pơm kơnê̆ kơ Đawit, 'bă inh. Dang ei Kră Yang gô tơwih plơ̆ dôm tơdrong
         kơnê̆ ih pơm noh tơ kơpal kơ̆l ih. 45 Mă-lei pơtao Sôlômôn gô đei tơdrong pŭn hiôk păng tang-dŏ pơtao Đawit oei kơjăp ling-lang
         'bơ̆t anăp Kră Yang.”46 Thoi noh 'bok pơtao athei Bênaia kon drŏ-nglo Jêhôiada năm pơlôch Simei; na Bênaia
         lĕch năm koh pơlôch hloi Simei.Dêh char pơtao oei kơjăp lăm tơpang ti Sôlômôn.

Sôlômôn krao apinh tơdrong hơgei31 Sôlômôn pơgơ̆p hơdai hăm Pharaôn dêh Êyiptơ, iŏk kon adruh Pharaôn pơm akăn, chông
         ba sư brŏk oei tơ pơlei Đawit, oei tơ noh dĭng truh sư keh pơm hnam pơtao sư, pơm
         hnam akŭm kơkuh kơ Kră Yang păng man dur tăp dăr pơlei Jêrusalem. 2 Lu kon pơlei oei pơyơ̆r tơmam soi tơ anih groi kơjung 'mơ̆i, yua kơ kơplah noh pơtao
         tam mă pơm hnam akŭm kơkuh kơ anăn Kră Yang.3 Sôlômôn 'mêm yom kơ Kră Yang păng yak kiơ̆ dôm lu tơdrong juăt Đawit, 'bă sư, mă-lei
         sư pơyơ̆r tơmam soi păng soh 'long 'bâu phu tơ anih groi kơjung.4 Pơtao Sôlômôn năm truh tơ pơlei Gibeôn wă pơyơ̆r tơmam soi, yua kơ tơ anih soi kơpal
         groi kơjung mă kăl dêh. Tơ noh Sôlômôn pơyơ̆r minh-rơbâu tŏ tơmam soi 'buh tơ kơpal
         chơnang soi. 5 Tơ pơlei Gibeôn Kră Yang tơ'bôh akâu sư kơ Sôlômôn lăm tơdrong apo kiơ̆ kơmăng Kră
         Yang 'Bok Kei-Dei khan: “Apinh bĕ tơdrong kiơ ih wă kơ Inh ăn kơ ih.”6 Sôlômôn tơl: “Ih đei tơ'bôh bơih tơdrong 'mêm mơnat tih kơ đĭch đam ih Đawit, 'bă
         inh, yua kơ sư đei đon lui păng jơhngơ̆m đon tơpăt 'bơ̆t anăp Ih: Ih oei tơ'bôh tơdrong
         'mêm mơnat tih, na ăn kơ sư đei minh 'nu kon drŏ-nglo hơ-oei kơpal tang-dŏ pơtao sư
         truh năr 'nâu.7 Dang ei ơ Kră Yang 'Bok Kei-Dei inh, Ih ăn bơih kơ inh đĭch đam Ih pơm pơtao pơtrơp
         đơ̆ng Đawit, 'bă inh; mă-lei inh bơngai oei 'lơ̆p, ưh kơ băt wă pơgơ̆r teh đak thoi
         yơ. 8 Inh đĭch đam Ih oei tŏk-bŏk kon pơlei pơla mă Ih rơih bơih, minh khŭl bơngai lơ kơdrâ̆m
         ưh kơ kĕ jô̆. 9 Thoi noh apinh Ih ăn kơ inh mă đĭch đam Ih âu tơdrong gơh hơgei, wă kơ gơh sek tơlang
         tơdrong kon pơlei pơla ih, wă kơ inh băt kơnăl tơdrong 'lơ̆ng, tơdrong kơnê̆; yua
         kơ bu gơh kĕ sek tơlang kơ lu kon pơlei pơla lơ dêh 'nâu?”10 Kră Yang lăp đon dêh kơ Sôlômôn apinh noh. 11 Kră Yang 'Bok Kei-Dei khan kơ sư: “Yua kơ ih apinh tơdrong 'nâu, ưh kơ apinh kơ ih
         tơdrong arih sot, tơdrong mơdrŏng tih kư̆m ưh kơ apinh tơdrong kĕ jei blah pơrăm lu
         bơngai ayăt kơ ih, mă-lei ih apinh tơdrong hlôh wao gơh hơgei wă kơ gơh sek tơlang
         trŏ. 12 'Nâu, Inh ăn tơdrong ih apinh, ăn kơ ih hlôh wao gơh hơgei, dĭng mah lu bơngai adrol
         kơ ih ưh kơ đei bu hơtŏ kơ ih păng lu bơngai đơ̆ng rŏng kơ ih kư̆m ưh kơ đei bu dang
         ih. 13 Hloh kơ noh dơ̆ng Inh gô ăn hloi kơ ih dôm tơdrong mă ih ưh kơ đei apinh, tơdrong
         mơdrŏng, tơdrong đe pơyom ư-ang, lăm đĭ chăl arih ih ưh kơ đei pơtao bu kĕ tam ih.
         14 Tơdah ih yak năm kiơ̆ trong Inh păng wei răk tơdrong juăt păng nơ̆r Inh tơtă thoi
         Đawit, 'bă ih, lei Inh gô pơthim ăn kơ ih arih sot soi.” 15 Na Sôlômôn 'blơ̆ hơdơ̆r đơ̆ng tep mơn băt noh tơdrong apo. Sư iung brŏk tơ pơlei Jêrusalem,
         dơ̆ng 'bơ̆t anăp Hom Tơdrong Pơgơ̆p Kră Yang, pơyơ̆r tơmam soi 'buh păng pơyơ̆r tơmam
         soi bơnê păng pơih et sa tih hơdai hăm lu đĭch đam păng lu yŏng bơ̆jang kơ sư.Sôlômôn sek tơlang hơgei16 Kơplah noh đei 'bar 'nu drŏ-kăn đi năm dơ̆ng 'bơ̆t anăp pơtao. 17 Minh 'nu drŏ-kăn khan: Ơ 'bok pơtao! Nhi duch 'nâu oei hơdai minh pôm hnam, inh tơpŭ
         kơ minh 'nu kon drŏ-nglo, sư kư̆m oei lăm noh mơ̆n. 18 Đơ̆ng rŏng kơ inh tơpŭ 'noh pêng năr sư kư̆m tơpŭ mơ̆n, 'bar 'nu nhi đĕch oei lăm
         hnam, ưh kơ đei bu nai ôh oei hơdai hăm nhi lăm hnam.19 Kơplah oei tep kơmăng, sư kơtĭt 'bơm nge drŏ-nglo sư lôch hloi, 20 Truh tơ tŏk-bŏk măng kơplah inh mă đĭch đam ih oei tep hlơ̆k, sư iung hiŏng iŏk kon
         nge drŏ-nglo inh oei brom 'bơ̆t kơtơh inh, đơ̆ng noh sư năm ming lê̆ nge drŏ-nglo
         sư mă lôch bơih noh 'bơ̆t kơtơh inh. 21 Truh kiơ̆ pơgê hrôih, inh hơđơ̆r wă tơmŏm kon inh ră, mă-lei inh 'bôh sư lôch bơih,
         lăp truh 'năr lĕch hơdah inh lăng hơlen sư 'noh ưh kơ trŏ kơ kon inh pơjing ôh.22 Drŏ-kăn minh 'noh tơl khan: “Ưh kơ trŏ kơ kon inh ôh, kon nge drŏ-nglo mă oei arih
         'noh kon inh, nge drŏ-nglo mă lôch noh kon ih.”Mă-lei drŏ-kăn mă minh khan dơ̆ng: “Ưh kơ trŏ ôh nge drŏ-nglo mă lôch boih noh kon
         ih, nge drŏ-nglo oei arih 'nâu kon inh,” Bre sư pơjah băl tơdrong noh 'bơ̆t anăp pơtao.23 'Bok pơtao khan kơ bre sư: “Bơngai 'nâu khan: ‘Bơngai oei arih 'nâu kon inh, nge mă
         lôch bơih noh kon ih,’ bơngai noh khan: Ưh ôh, nge mă lôch bơih noh kon ih, bơngai
         mă oei arih noh kon inh!”24 Pơtao khan dơ̆ng; “Lei iŏk ăn kơ inh đao tơ âu,” na đe iŏk ăn kơ sư đao. 25 Pơtao khan: “Blah asong kon nge mă oei arih 'nâu, minh pah ăn kơ bơngai 'nâu, minh
         pah ăn kơ bơngai 'noh,”26 Mă-lei mĕ kon nge mă oei arih 'noh ưh kơeng, yua kơ sư 'mêm mơnat kơ kon sư dêh na
         sư khan kơ pơtao: “Ơ yŏng inh! Apinh ih ăn kơ bơngai 'noh kon nge mă oei arih 'nâu,
         ih 'nĕ kơ pơlôch sư.”Mă-lei mĕ bơngai nge lôch bơih 'noh khan: “Sư kư̆m ưh kơ trŏ kon inh, păng kư̆m ưh
         kơ trŏ kon ih blah song băl đĕch.”27 Pơtao khan dơ̆ng: “Iŏk ăn kơ bơngai 'nâu kon nge mă oei arih 'noh, iĕm 'nĕ kơ pơlôch
         sư, bơngai 'nâu bơih mĕ sư.”28 Đĭ-đăng bơngai Isơrael kơtơ̆ng tơdrong pơtao sek tơlang noh lu sư hli yom ư-ang kơ
         pơtao, yua kơ lu sư 'bôh pơtao đei tơdrong gơh hơgei đơ̆ng Kră Yang 'Bok Kei-Dei,
         wă kơ sek tơlang tơpăt.

Lu yŏng wă bơ̆jang hăm pơtao Sôlômôn41 Pơtao Sôlômôn pơgơ̆r đĭ-đăng dêh Isơrael. 2 'Nâu lu bơngai pơm tih jang hăm pơtao:Asaria kon drŏ-nglo Sadôk pơm 'bok soi.3 Êlihôrep păng Ahija kon drŏ-nglo Sisa pơm yŏng lu bơngai chih hla bơar;Jêhôsaphat kon drŏ-nglo Ahilut, bơngai chih răk dôm tơdrong truh.4 Bênaia kon drŏ-nglo Jêhôiada pơm yŏng linh:Sađôk păng Abiathar pơm 'bok soi,5 Asaria kon drŏ-nglo Nathan pơm 'bok pơgơ̆r lu yŏng linhSahut kon drŏ-nglo Nathan pơm 'bok kơiĕng păng buăl pơtao.6 Ahisar pơm yŏng wei-lăng hnam 'bok pơtaopăng Ađôniram kon drŏ-nglo Apđa pơm yŏng pơgơ̆r lu bơngai bơnă jang gah tơmam.7 Sôlômôn đei mơjĭt-'bar 'nu bơngai pơm yŏng wei-lăng đĭ-đăng lu bơngai Isơrael, lu
         jang gah tơmam sa kơ pơtao minh khei minh 'nu lăm minh Sơnăm. 8 'Nâu anăn lu sư:Ben Hur wei-lăng tơring groi Êphraim.9 Ben Đêker wei-lăng pơlei Makas, pơlei Saalbim, pơlei Bêt Sêmes păng pơlei Êlôn Bet
         Hanan.10 Bên Hêset wei-lăng tơring Arubôt; sư wei-lăng hloi pơlei Sôkô păng đĭ dêh Hêpher.11 Bên Abinađap wei-lăng đĭ-đăng lăm dêh char Naphot Dor; akăn sư Taphat, kon drŏ-kăn
         Sôlômôn.12 Baana kon drŏ-nglo Ahilut wei-lăng lăm pơlei Taanach, pơlei Mêgiđô păng đĭ kơ pơlei
         Bêtsan jê̆ pơlei Sarêthan gah ala kơ pơlei Jêsreel păng iŏk đơ̆ng pơlei Bêt Sêan truh
         kơ pơlei Abel Mêhôla, truh tơ pah to pơlei Jôkmêam.13 Ben Gêber wei-lăng pơlei Ramôt Gileat, sư wei-lăng đĭ pơlei Jair kon drŏ-nglo Manase
         lăm char Gileat, sư kư̆m wei-lăng hloi pơlei Argôp lăm dêh char Basan, tơdrâu-jĭt
         tŏ pơlei tih đei dur man tăp dăr, 'măng dur chơkăl sư pơm păng kong.14 Ahinađap kon drŏ-nglo Iđô wei-lăng tơring Mahanaim.15 Ahimaas wei-lăng tơring Naptali, oei kơ Basemat kon adruh pơtao Sôlômôn.16 Baana kon drŏ-nglo Husai wei-lăng tơring Aser păng Bêalôt;17 Jêhôsaphat kon drŏ-nglo Parua wei-lăng tơring Isakar.18 Simei, kon drŏ-nglo Êla wei-lăng tơring char Bênjamin.19 Gêber kon drŏ-nglo Uri wei-lăng dêh char Gileat, 'nâu sơ̆ đêl dêh char Sihôn, khŭl
         bơngai Amôrit păng Ôk pơtao dêh char Basan. Minh 'nu sư đĕch pơgơ̆r đĭ lăm dêh char
         'nâu.'Lơ̆ng rŏ dêh char pơtao Sôlômôn20 Kon pơlei bơngai Juđa păng kon pơlei bơngai Isơrael lơlap lơlang thoi chuơh đak dơsĭ,
         lu sư sŏng sa păng chơt hiôk tơpă. 21 Pơtao Sôlômôn pơgơ̆r kon pơlei pơla lăm dêh char sư, iŏk đơ̆ng đak Krong Ơphrat truh
         tơ dêh char Philistin păng truh tơ hơdral Êyiptơ. Rim kơ teh đak chu bơ̆jang păng
         ra ăn kơ pơtao Sôlômôn truh đĭ chăl arih sư.22 Tơmam sŏng sa lăm hnam pơtao Sôlômôn kăl yua lăm rim năr; pêng-jĭt kĭ tơpŭng phe tơ'bâu
         'lơ̆ng păng tơdrâu-jĭt kĭ tơpŭng phe tơ'bâu hmă, 23 mơjĭt tŏ rơmo bek, mơjĭt tŏ rơmo đơ̆ng anih tơmăn 'nhĕt, minh-hrĕng tŏ triu păng ưh
         kơ jô̆ dôm sem bri, thoi jĭl juei, kơtŏng, iĕr bri, bip bri. 24 Sôlômôn pơgơ̆r jơ̆p kơ dêh char gah bơmơ̆t kơ đak Krong Ơphrat, sư pơgơ̆r hloi lu
         pơtao dêh char noh, đơ̆ng pơlei Tipsa truh tơ pơlei Gasa păng sư oei hiôk hơiă hăm
         kon pơlei pơla jum dăr kơ sư.a 25 Lăm chăl pơtao Sôlômôn pơgơ̆r, bơngai Juđa păng bơngai Isơrael oei hiôk-hian, đơ̆ng
         pơlei Đan truh tơ pơlei Bêrsêba, rim 'nu kơ lu sư arih jang sa chơt hiôk ala tơnơm
         hơmu păng tơm hơra sư.26 Sôlômôn đei puăn-jĭt rơbâu tŏ hơdrong aseh dui gre păng đei mơjĭt-'bar rơbâu lu linh
         chĕp gre aseh.27 Lu yŏng pơgơ̆r tơring lu sư kiơ̆ kơ khei asong băl chă hơmet lê̆ tôm mah lăm rim khei
         tơmam sŏng sa ăn kơ pơtao Sôlômôn păng rim 'nu bơngai mă sŏng sa hơdai hăm pơtao,
         ưh kơ đei tơmam kiơ kơ'bah ôh. 28 Lu sư chă hơmet 'ba tơ'bâu păng hơnong 'ba ăn kơ aseh hor gre păng aseh bơngai hao
         noh sa, kiơ̆ hloi đêl hơgăt bơihSôlômôn gơh hơgei29 'Bok Kei-Dei ăn kơ Sôlômôn hlôh băt tih dêh hăm đon hlôh wao dêh pă kĕ jô̆ nhen thoi
         chuơh cheng đak dơsĭ. 30 Sôlômôn gơh hơgei hloh kơ tơdrong hơgei lu bơngai dêh char gah hơlĕch păng hloh kơ
         tơdrong gơh hơgei lu bơngai Êyiptơ. 31 Sư hơgei dêh hloh kơ đĭ-đăng lu bơngai hơgei, kư̆m hơgei hloh kơ Êthan, bơngai Esra,
         hloh kơ Hêman, hloh kơ Kalkôl păng hloh kơ Đarđa lu kon drŏ-nglo Mahôl. Păng tơdrong
         ư-ang kơ sư kơtơ̆ng tơ jơ̆p-jang kơ dêh char tăp dăr. 32 Sư pơma pêng-rơbâu nơ̆r pơđơ̆k păng pơm minh-rơbâu pơđăm tơdrong hơri. 33 Sư pơma roi tôm lu tơnơm 'long đơ̆ng 'long hơngo tơ Liban truh tơ lu hla 'nhĕt bơmur
         chăt 'bơ̆t tơnăr, sư kư̆m đei pơma 'bơm trŏ gah sem brem lu sem păr 'bih kơep lep-ler
         păng lu ka lăm đak. 34 Đơ̆ng rim kơ adrĕch adrung kon bơngai năm mơ̆ng tơdrong gơh hơgei pơtao Sôlômôn păng
         đĭ-đăng lu pơtao lăm teh đak kư̆m đei kơtơ̆ng boih tơdrong gơh hơgei sư.

Sôlômôn wă hơmet pơm hnam akŭm51 Kơplah Hiram pơtao Tirơ sư kơtơ̆ng Sôlômôn đe tuh đak rơmă 'bâu phu pôk pơm pơtao
         pơtrơp đơ̆ng 'bă sư Đawit, na sư wơh hloi lu đĭch đam sư năm tơ Sôlômôn, yua kơ Hiram
         ling-lang pơm buăl juăt pơtao Đawit. 2 Sôlômôn kư̆m tơwih nơ̆r kơ pơtao Hiram khan:3 “Ih băt bơih yua kơ tơblah wang jơ̆p-jang tăp dăr, na Đawit 'bă inh sư tam mă gơh
         pơm Hnam Akŭm kơ anăn Kră Yang 'Bok Kei-Dei sư, dĭng truh tơ Kră Yang ăn kơ sư blah
         pơjuă lu ayăt tơ ala jơ̆ng sư. 4 Mă-lei dang ei Kră Yang 'Bok Kei-Dei inh, ăn boih kơ inh rơngei hiôk-hian tăp pang
         pă đei bu blah păng kư̆m pă đei tơdrong kiơ truh. 5 Thoi noh na inh wă pơm Hnam Akŭm ăn kơ anăn Kră Yang 'Bok Kei-Dei inh kiơ̆ thoi Kră
         Yang khan kơ 'bă inh Đawit sơ̆: Inh gô ăn kơ kon drŏ-nglo ih pơm pơtao pơtrơp đơ̆ng
         ih, sư gô pơm Hnam Akŭm kơ anăn Inh.6 Thoi noh na ih athei lu đĭch đam ih kăl tơgŭm inh 'long hơngo đơ̆ng char Liban, na
         inh kư̆m gô athei lu đĭch đam inh hai dai wang jang tơgŭm đĭch đam ih, inh gô apah
         lu đĭch đam ih gô mơ̆ng kơ đơ̆ng ih hơgăt, yua kơ ih kư̆m băt mơ̆n lu nhôn ưh kơ juăt
         kơ kăl 'long thoi lu kon pơlei Siđôn ôh.”7 Lăp pơtao kơtơ̆ng nơ̆r Sôlômôn pơma thoi noh, na sư hiôk dêh sư khan: Kơkuh bơnê kơ
         Kră Yang năr 'nâu Sư ăn kơ Đawit đei minh 'nu kon drŏ-nglo gơh hơgei tôm tơdrong wă
         pơgơ̆r kon pơlei pơla tih dêh thoi âu.8 Na Hiram sư wơh bơngai năm roi kơ Sôlômôn: “Inh kơtơ̆ng bơih nơ̆r ih wơh lu đĭch đam
         ih pơtruh kơ inh kiơ̆ thoi ih wă chă kăl 'long hơngo, hơngo hla iĕ. 9 Lu đĭch đam inh gô dui hor 'long noh đơ̆ng char Liban ba tơ đak dơsĭ, na chô̆ pơm
         thoi thŏng-nan chơ ăn kơ ih truh tơ anih mă ih tơhlâu ăn kơ inh. Inh gô yuih lê̆ tơ
         noh ih gô iŏk đơ̆ng noh. Ih athei bơngơ̆t kiơ̆ thoi inh wă ăn kơ đĭ ŭnh hnam nhôn
         tơmam sa.”10 Thoi noh Hiram kăl ăn kơ Sôlômôn 'long hơngo păng 'long hơngo hla iĕ kiơ̆ thoi sư
         apinh wă. 11 Gah Sôlômôn sư ăn kơ hnam Hiram 'bar-jĭt kơthŭng 'ba mi (kôr) wă pơm tơmam sŏng sa
         kơ đĭ ŭnh hnam pơtao Hiram păng kư̆m ăn 'bar-jĭt kơthŭng đak rơmă ôliwơ, rim sơnăm
         Sôlômôn ăn kơ pơtao Hiram thoi noh.12 Kră Yang tuh ăn kơ pơtao Sôlômôn tơdrong gơh hơgei hlôh wao kiơ̆ thoi Kră Yang đei
         pơkă hăm sư; Hiram măr sư Sôlômôn pơgơ̆p băl kơjăp 'lơ̆ng dêh.13 Pơtao Sôlômôn krao đĭ lu bơngai Isơrael, năm jang pơdŭ 'long đei pêng-jĭt rơbâu 'nu
         bơngai năm. 14 Pơtao wơh lu sư tơplih băl năm tơ char Liban, rim khei mơjĭt-rơbâu 'nu bơngai. Lu
         sư oei tơ char Liban minh khei, păng 'bar khei oei tơ hnam, Ađôniram wei-lăng lu bơngai
         jang 'noh. 15 Pơtao Sôlômôn đei tơpơh-jĭt rơbâu 'nu bơngai tung tôi, păng tơhngam-rơbâu 'nu bơngai
         teh tơmo kơpal kông. 16 Kŭm oei đei pêng-rơbâu pêng-hrĕng 'nu, mă pơtao Sôlômôn pơjao wei-lăng pơgơ̆r tơdrong
         jang man pơdơ̆ng păng tơwơh băl jang.17 Kiơ̆ pơtao Sôlômôn athei lu sư teh blah tơmo tih tơmo gĭt wă pơm jrăng hơnă Hnam Akŭm.
         18 Lu bơngai thơ̆ jang kơ pơtao Sôlômôn păng pơtao Hiram, hăm lu bơngai Gêbal, lu sư
         teh tơmo păng kăl 'long wă pơm tơiung Hnam Akŭm.

Sôlômôn pơm hnam akŭm61 Lăm sơnăm puăn-hrĕng tơhngam-jĭt đơ̆ng rŏng kơ lu bơngai Isơrael lĕch đơ̆ng dêh char
         Êyiptơ; sơnăm mă puăn lăm chăl Sôlômôn pơgơ̆r lu bơngai Isơrael, kơplah khei Siu wă
         khan khei mă 'bar, sư pơtơm pơdơ̆ng tơiung pơm Hnam akŭm Kră Yang.2 Hnam akŭm mă Sôlômôn pơm ăn kơ Kră Yang 'noh, tor sư pêng-jĭt hlok, wơ̆l sư mơjĭt
         păng kơjung sư mơjĭt-pơđăm hlok. 3 Kơdeng gah anăp hnam tor sư mơjĭt hlok hơtŏ hăm wơ̆l Hnam akŭm, wơ̆l sư să pơđăm hlok.
         4 Sôlômôn sư kư̆m pơm 'măng-'mŏk Hnam akŭm pơkăp đei dơhlông găn. 5 Tơ rok tơnăr Hnam akŭm, sư pơm anih tăp dăr păng anih rơgoh, sư kư̆m pơm lơ anih tăp
         dăr. 6 Tăl ala să 'bar hlok minh puăt, tăl tŏk-bŏk să pêng hlok păng tăl mă pêng să pêng
         hlok minh puăt.Pơtao Sôlômôn man lu tơnăr mơ̆t tơ lăm wă kơ dan lu tơpung anih tăl na wă kơ huay
         kơ hơtŭt kơ tơnăr Hnam akŭm.7 Năr wă pơdơ̆ng hnam đe yua tơmo đơ̆ng lăm sơlŭng đe teh 'măn lê̆ adrol bơih, kơplah
         lu sư pơdơ̆ng tơiung ưh pă đei kơtơ̆ng re mut teh, păng re lu tơmam đe pơm păng bơsei.8 'Măng mơ̆t tơ anih ala gah cheng Hnam akŭm gah gơal, đe yua kung dăr kơdŭt hơbâu jur
         tŏk tơ anih tăl tŏk-bŏk, na gơh tŏk tơ tăl mă pêng.9 Sư pơm Hnam akŭm păng pơkeh man noh. Sôlômôn sư roh tơpơng klơ̆p hăm tơ̆r 'long hơngo
         bri. 10 Sư kư̆m pơm lu anih rok tơnăr Hnam akŭm rim anih kơjung 'bar hlok minh puăt lu anih
         noh klep kơ Hnam akŭm hăm tơpung 'long hơngo.11 Đei nơ̆r Kră Yang khan kơ pơtao Sôlômôn:12 “Gah Hnam akŭm mă ih oei pơm dang ei 'nâu, tơdah ih chu pơm kiơ̆ nơ̆r Inh tơtă păng
         chĕp răk dôm tơdrong juăt Inh bơtho khan, wei răk nơ̆r Inh tơtă păng pơm kiơ̆, lei
         inh gô pơsĭt lu nơ̆r inh đei pơkă kơ 'bă ih Đawit lăm chăl arih ih. 13 Inh gô oei hơdai lu bơngai Isơrael. Inh ưh kơ achăng lê̆ ôh bơngai Isơrael kon pơlei
         pơla inh.”14 Thoi noh pơtao Sôlômôn pơm Hnam akŭm păng pơm pơkeh. 15 Pơ̆ng tơnăr hăm tơ̆r 'long hơngo gah lăm đơ̆ng hơnă truh tơ kơpal, lơ̆k hơnă hăm tơ̆r
         'long hơngo hla iĕ. 16 Pơtao iŏk 'long hơngo, sư pĕng pơgăn anih mơjĭt hlok lăm Hnam akŭm, đơ̆ng hơnă truh
         tơ bơbŭng, noh Anih Rơgoh đe krao Anih Rơgoh Hloh. 17 'Bơ̆t anăp Anih 'Lơ̆ng Rơgoh, tor să kơjung 'bar-jĭt hlok, 18 Tơnăr lăm Hnam akŭm pơm pơ̆ng hăm tơ̆r 'long hơngo ngăl, sư chhơ̆ chrek rup get đak
         păng pơkao 'nao tơlang, anih ayơ kư̆m pơ̆ng 'long dơnơ̆ng ngăl ưh kơ đei 'bôh tơmo
         ôh.19 Pơtao kư̆m pơm hơmet Anih 'Lơ̆ng Rơgoh hloh wă tah hom tơdrong pơgơ̆p Kră Yang lăm
         noh. 20 Lăm anih Rơgoh hloh noh tor sư mơjĭt hlok, wơ̆l sư mơjĭt hlok păng kơjung sư kư̆m
         lei-lăi mơjĭt hlok; sư lom anih Rơgoh hloh hăm maih rơgoh sư kư̆m lom chơnang soi
         hăm tơ̆r, 'long hơngo. 21 Pơtao Sôlômôn lom tơ lăm Hnam akŭm hăm maih rơgoh. Sư iŏk glang maih dăng 'bơ̆t anăp
         Anih Rơgoh hloh, anih mă lom hăm maih. 22 Sôlômôn kư̆m lom jơ̆p Hnam akŭm hăm maih; sư kư̆m lom đĭ chơnang soi hăm maih 'măn
         lăm Anih Rơgoh Hloh 'noh.23 Sư kư̆m pơm lăm Anih Rơgoh Hloh noh 'bar tŏ rup chêrubim sư pơm hăm 'long ôliwơ kơjung
         sư pơđăm hlok. 24 Minh pah pơnăr chêrubim să 'bar hlok minh puăt, minh pah dơ̆ng kư̆m 'bar hlok minh
         puăt, na đơ̆ng pah âu truh tơ jih pah to pơnăr đei pơđăm hlok. 25 Rup chêrubim mă 'bar kư̆m lei-lăi pơnăr sư kư̆m pơđăm hlok mơ̆n; 'bar tŏ chêrubim
         'noh sư pơm tŏ ăi lei-lăi băl đĕch. 26 Chêrubim kơjung sư pơđăm hlok. Chêrubim mă 'bar kư̆m lei-lăi. 27 Sôlômôn dan lê̆ 'bar tŏ rup chêrubim oei bơyar pơnăr noh lăm Anih Rơgoh Hloh lăm Hnam
         akŭm. Minh pah pơnăr pah âu hơtŭt kơ tơnăr pah âu, minh pah pơnăr pah to hơtŭt kơ
         tơnăr pah to, 'bar pah pơnăr tơ'bưh băl tŏk-bŏk lăm Anih Rơgoh Hloh.28 'Bar tŏ chêrubim noh sư lom hăm maih.29 Tơ tơnăr tăp dăr kơ Hnam akŭm lăm Anih Rơgoh păng Anih Rơgoh Hloh sư chhơ̆ lu rup
         chêrubim, 'long gol, păng pơkao 'nao tơlang. 30 Hơnă Hnam akŭm sư kư̆m tuh lơ̆k hăm maih, mă Anih Rơgoh dah Anih Rơgoh hloh.31 Trong wă mơ̆t lăm Anih Rơgoh Hloh, sư pơm 'bar pah tơnang 'măng hăm tơ̆r 'long ôliwơ,
         'long pơdơ̆ng đei pơđăm pah. 32 'Bơ̆t 'bar pah tơnang 'măng pơm hăm 'long ôliwơ noh, sư chhơ̆ rup chêrubim, 'long
         gol păng pơkao 'nao tơlang, sư hling hăm maih tơ rup chêrubim păng 'bơ̆t rup 'long
         gol rup pơkao 'nao tơlang. 33 Trong mơ̆t tơ Anih Rơgoh, sư kư̆m pơm jrăng 'măng puăn pah hăm 'long ôliwơ, 34 Sư kư̆m pơm 'bar hlak tơnang 'măng hăm 'long hơngo hla iĕ. 'Măng 'nâu đei 'bar hlak
         tơnang 'măng pơkăp băl gơh pơih păng 'măng mă minh kư̆m đei 'bar hlak tơnang 'măng
         pơkăp kơjăp băl gơh pơih. 35 Pơtao Sôlômôn sư chhơ̆ lu rup chêrubim, 'long gol păng pơkao 'nao tơlang, sư kư̆m
         bah hăm maih, lu trong rek đêl chhơ̆.36 Pơtao kư̆m man cham lăm Hnam akŭm đei pêng trong tơmo gĭt rang teh blah pơiel, păng
         roh minh trong tơpơng găn hăm 'long hơngo.37 Lăm sơnăm mă puăn, 'blep kơ khei Siu. Hnam akŭm Kră Yang man pơdơ̆ng jrăng. 38 Truh tơ sơnăm mă mơjĭt-mônh, 'blep kơ khei Bul wă khan khei tơhngam, đĭ-đăng dôm tơdrong
         jang man Hnam akŭm Kră Yang noh keh đang ngăl bơih kiơ̆ 'blep thoi đei hơgăt lê̆ adrol
         să iĕ, hơbŏ hnam noh. Pơtao Sôlômôn pơm Hnam akŭm 7 Kră Yang keh đĭ-đăng tơpơh sơnăm
         'mơ̆i.

Sôlômôn pơm hnam pơtao sư71 Sôlômôn pơm hnam pơtao sư keh đang lăm mơjĭt-pêng sơnăm. 2 Sư pơm hnam pơtao tơ Bri Liban tor sư pơđăm-jĭt hlok, wơ̆l sư 'bar-jĭt pơđăm hlok,
         kơjung sư mơjĭt-pơđăm hlok. Sư pơtăm pêng trong jrăng hăm 'long hơngo; đei 'long tơpơng
         roh kơpal, jrăng sư kư̆m pơm hăm 'long hơngo. 3 Ala bơbŭng hnam pơtao sư pơ̆ng sap hăm tơ̆r 'long hơngo, đei puăn-jĭt pơđăm tŏ hơpok
         pơjăng, minh trong roh mơjĭt-pơđăm tŏ, sư pơ̆ng hơgơn 'bơ̆t kơ̆l jrăng. 4 Đei pêng trong 'măng-'mŏk sư pơrĕng tơklă băl, kư̆ kơ rim pêng tŏ 'măng-'mŏk sư minh
         khŭl. 5 Đĭ-đăng 'măng păng 'long dơ̆ng măng đei puăn hlak tơnang 'măng, tơklă băl, kư̆ pêng
         tŏ 'măng minh khŭl.6 Sư pơm kơdeng hăm jrăng, kơdeng tor sư 'bar-jĭt pơđăm hlok, wơ̆l să sư mơjĭt-pơđăm
         hlok, gah anăp kơdeng âu sư đei jrăng pơrĕng gơweng păng đei dan bơbŭng.7 Sôlômôn sư kư̆m pơm minh pôm anih wă dan tang-dŏ pơtao; anih sư sek tơlang; đe krao
         Anih Trŏ Hơnơ̆ng, anih sek tơlang noh sư pơm hăm tơ̆r 'long hơngo. Sư pơm sap đơ̆ng
         hơnă truh tơ bơbŭng.8 Hnam mă pơtao Sôlômôn oei sư pơm gah rŏng kơ hnam tih 'noh. Sư man lei-lăi thoi noh
         mơ̆n. Sư kư̆m pơm minh pôm hnam, ăn kơ akăn sư, kon drŏ-kăn Pharaôn, sư pơm lei-lăi
         thoi noh mơ̆n.9 Đĭ-đăng hnam pơtao âu, sư pơm păng tơmo gĭt ngăl, sư bŏk blah teh tơmo âu pơtŏ hơgăt
         trŏ kiơ̆ gah rŏng păng gah klak. Mă đơ̆ng lăm truh tơ 'nguaih đơ̆ng ala truh tơ kơpal
         mă gah rŏng anăp. 10 Hơnă sư pơm hăm tơmo gĭt, tơmo să, minh hlak tor sư pơđăm hlok đei tơmo mơ'nah tor
         sư să puăn hlok. 11 Sư lơ̆k hơnă hăm tơmo gĭt blah kăt kiơ̆ pơtŏ bơih. Sư lơ̆k hăm tơ̆r 'long hơngo kơpal.
         12 Sư pơm tăp dăr tơnăr hăm pêng trong tơmo gĭt, păng roh pêng trong tơpơng hăm tơ̆r
         'long hơngo, sư pơm lei-lăi thoi lăm kơdeng, hăm gah cham Hnam akŭm Kră Yang.Huram gơh hling tơmam kong13 Pơtao Sôlômôn wơh bơngai năm krao wơ̆n Hiram đơ̆ng pơlei Tirơ. 14 Hiram minh 'nu kon drŏ-nglo, mĕ sư bơngai drŏ-kăn adro đơ̆ng lăm adrĕch Neptali, 'bă
         sư sơ̆ đơ̆ng bơngai Tirơ, 'bă sư pơm bơ̆jang hling đak kong, Huram sư kư̆m minh 'nu
         bơngai gơh hơgei thoi 'bă sư sơ̆ bơ̆jang hling đak kong, sư năm truh tơ pơtao Sôlômôn,
         sư jang ăn kơ pơtao Sôlômôn.15 Huram sư hling pơm 'bar tŏ jrăng hăm kong, sư hling rim jrăng kơjung mơjĭt-tơhngam
         hơgăt dah iŏk tơlei pơtŏ sư, hơpôm sư đei mơjĭt-'bar hơgăt. 16 Sư tuh pơm kơ̆l 'bar tŏ jrăng hăm kong sư pơdơ̆ng kơpal jrăng, kơjung kơ̆l jrăng noh
         pơđăm hơgăt mă jrăng gah to pơđăm hơgăt mơ̆n. 17 Sư kư̆m hling hơdrao hăm kong dan tơ rim kơ̆l jrăng; rim kơ̆l jrăng sư pơm tơpơh dăng
         tơlei rơbưn hăm kong tanh gơwŏk đơ̆ng hơdrao kơ̆l jrăng, rơbưn âu sư pơm nhen thoi
         pơkao. 18 Huram sư kư̆m hling 'bar trong plei gărnăt hăm kong chô̆ tơ hơdrao rim kơ̆l jrăng
         wă pơgong sư 'lơ̆ng hơbŏ. 19 Rim kơ̆l jrăng lăm kơdeng anăp sư hling thoi pơkao 'brê tih sư puăn hơgăt. 20 Rim 'nguaih kơ̆l jrăng 'noh sư hling minh trong; đei 'bar-hrĕng tŏ plei gărnăt, sư
         dăng tăp dăr kơ̆l jrăng 'noh. 21 Huram sư pơtăm 'bar tŏ jrăng noh anăp Hnam akŭm Kră Yang, sư pơtăm minh pôm jrăng
         gah 'ma. Sư anăn jrăng 'noh Jakin; sư pơtăm jrăng gah 'ngiĕo 'noh sư anăn jrăng Bôas.
         22 Tôch kơ̆l jrăng 'noh sư pơm rup pơkao tŏng-mŏng, đĭ dôm lu jrăng 'noh sư pơm keh bơih.23 Sư kư̆m pơm bơng đak hơpôm hling hăm kong să mơjĭt hơgăt; kơjung pơđăm hơgăt, đei
         pêng-jĭt hơgăt jum dăr. 24 Rok jih bơng đak 'noh sư tuh pơm rup get đak 'bar trong tăp dăr kơ bơng 'noh; kiơ̆
         kơ lăm minh hơgăt mơjĭt tŏ get sư pơm kơtă hăm bơng đak 'noh,25 Bơng đak 'nâu dan kơpal kơdŭ rŏng mơjĭt-'bar tŏ rơmo tơwih băl kiĕng, pêng tŏ tơ'bong
         sư tơwih gah hơlĕch, pêng tŏ tơ'bong sư tơwih gah bơmơ̆t, pêng tŏ tơ'bong sư tơwih
         gah gơal, pêng tŏ gah yă-nơ̆m.26 'Bơ̆r bơng hơ'bơ̆l tŏ pah, gơnăp sư thoi gơnăp pơnhan đei thoi pơkao tŏng-mŏng, bơng
         'nâu mong đei puăn-jĭt puăn-rơbâu lit đak.27 Sư kư̆m pơm mơjĭt tŏ gre hăm kong jơ̆ng đei tang-wang hăm kong, lăm minh pôm gre 'noh
         tor sư 'bar hlok, wơ̆l sư kư̆m 'bar hlok; kơjung sư minh hlok minh puăt. 28 Sư pơm gre 'noh sư hling tơnăr hăm kong kơtă kơ akâu gre. 29 Rim tơnăr 'noh sư hling đei rup dăm-brang, rup rơmo păng rup chêrubim, sư pơm kơpal
         păng ala kơ rup dăm-brang, rup rơmo, păng rup chêrubim đei chhơ̆ rup pơkao ngăl. 30 Rim kơ gre 'noh sư pơm puăn tŏ jơ̆ng păng tơnung sư hăm kong, puăn pah mum 'noh sư
         pơm đei jơ̆ng sư wă kơ pơdơ̆ng kơjăp. Puăn tŏ jơ̆ng 'nâu hling pơklep kơ akâu gre,
         gah đaih kơ jơ̆ng gre âu đei chhơ̆ rup pơkao tŏng-mŏng. 31 Kơpal hơnă gre đei hling gor pơm ala, gor 'nâu minh hơgăt hlom jrŭ tơ lăm tơpơh pơ̆t
         minh puăt, gah đaih tơnăr akâu sư hơli pơiel pơgong. Tơnăr sư pơm hăm kong blat ưh
         kơ hơpôm ala kơ rim hlak kong akâu sư noh đei. 32 Ala kơ rim hlak kong akâu sư noh đei puăn tŏ jơ̆ng gre, tơnung sư rim kơ jơ̆ng gre
         'noh kơjung sư tơpơh pơ̆t minh puăt. 33 Jơ̆ng sư 'noh pơm lei-lăi thoi jơ̆ng gre aseh tơpă, lu tơnung dăr gre, tă kơ tuh hling
         ngăl.34 'Bơ̆t rim puăn pah mum, ala kơ puăn tŏ jrăng tơjră sư hling mam pơm tơklep hăm akâu
         gre. 35 'Bơ̆r kơpal gre sư đei gor hơpôm, kơjung sư minh puăt hơgăt, akâu gor păng jơ̆ng sư
         hling kơtă hăm kơpal 'bơ̆r gre. 36 Kơpal kơ mam blat gơnăp hơpôm kơpal lu tơmam blat akâu gre sư chhơ̆ lu rup chêrubim,
         dăm-brang, hla gol, anih ayơ oei rơhơi sư chhơ̆ trong pơkao tăp dăr. 37 Sư kư̆m pơm rok lei-lăi sư pơm đei mơjĭt tŏ gre thoi noh, sư hling ngăl đĭ lu gre.38 Sư pơm mơjĭt tŏ bơng đak, man hling hăm kong, lăm minh tŏ bơng đak 'noh sư mong tuh
         đei tơhngam-hrĕng tơhngam-jĭt lit đak, minh pôm bơng đak kơjung sư 'bar hlok, sư tah
         lu bơng đak noh tơ lăm mơjĭt tŏ gre, minh pôm gre minh pôm bơng đak noh. 39 Sư dan pơđăm tŏ gre gah gơal pơđăm tŏ gre gah yă-nơ̆m kơ hnam akŭm. Sư kư̆m pơdơ̆ng
         bơng đak 'bơ̆t mum thoi dơnâu 'noh sư kư̆m 'măn gah 'ma, sư tơwih gah hơlĕch gơal
         kơ Hnam akŭm. 40 Sư kư̆m pơm gŏ glah chơ'mŏng păng kơthao.Thoi noh. Hiram bơ̆jang keh dôm tơdrong jang mă pơtao Sôlômôn pơjao ăn kơ sư jang
         lăm Hnam akŭm Kră Yang.41 Pơm 'bar tŏ jrăng hăm kong,pơm kơ̆l sư hơgơn kơpal kơ 'bar tŏ jrăng kong,lu hơdrao hăm kong klơ̆p lê̆ kơpal kơ̆l jrăng.42 Đei puăn-hrĕng tŏ plei gărnăt păng kong, sư pơrĕng 'bar trong minh trong minh-hrĕng
         tŏ sư dăng tăp dăr tôch kơ kơ̆l jrăng.43 Đei mơjĭt tŏ gre, sư dan mơjĭt tŏ bơng đak kơpal lu gre noh.44 Sư pơm minh pôm bơng đak tih păng mơjĭt-'bar tŏ rơmo sư pơm man ala kơ bơng đak.45 Sư pơm lu gŏ glah, gơ'beng păng kơthao.Dôm lu tơmam âu Hiram pơm ăn kơ pơtao Sôlômôn lăm Hnam akŭm Kră Yang 'Bok Kei-Dei.
         Sư pơm hăm kong, sư pơiel rang. 46 Pơtao Sôlômôn athei Hiram man lu tơmam âu tơ anih thŭng (Jôrđăn) tơ lăm anih 'noh
         đei teh lơ̆n, anih 'noh sơlam Sukôt păng Sarethan. 47 Pơtao Sôlômôn sư ưh kơ đei kŏng lăng tơmam 'noh ôh, yua kơ tơmam lơ dêh, sư kư̆m ưh
         kơ đei kĕ hơlen kŏng lăng kong 'noh dôm yơ mơ̆n.48 Pơtao Sôlômôn sư kư̆m pơm tơmam yua lăm Hnam akŭm Kră Yangsư pơm chơnang soi hăm maih;sư kư̆m pơm gơ'bang 'măn 'bĕng hăm maih.49 Jơ̆ng ŭnh kơđeng sư pơm hăm maih se, pơđăm tŏ sư 'măn gah 'ma, pơđăm tŏ gah 'ngiĕo,
         'bơ̆t anăp anih rơgoh hloh, sư kư̆m ăn pơm lu pơkao,ŭnh kơđeng păng săng kep kăt păng maih.50 Dôm lu pơnhan, săng, kăt brai ŭnh kơđeng, kơthao, grang tơmam mă mong tơnuh păng grang
         mong ngar sư pơm păng maih,dôm lu gơwŏk 'măng, sư pơm kơ lu 'măng lăm anih Rơgoh Hloh, hăm 'măng Hnam akŭm, sư
         kư̆m pơm hăm maih ngăl.51 Đĭ-đăng dôm tơdrong jang pơtao Sôlômôn pơm Hnam akŭm Kră Yang pơm keh đĭ, đang kơ
         'noh pơtao Sôlômôn wơh đe chĕp đĭ dôm tơmam 'bă sư Đawit pơyơ̆r sư 'măn lê̆ lăm hnam
         mong tơmam, lu hu, maih păng dôm tơmam yua nai dơ̆ng mơ̆n, tah lăm Hnam Kră Yang.

Ba tơmơ̆t hom pơgơ̆p lăm hnam Kră Yang81 Pơtao Sôlômôn, krao akŭm đĭ lu kră pơgơ̆r, lu yŏng kơdră lăm adrĕch adrung Isơrael
         năm tơ sư tơ Pơlei Jêrusalem năm sơng Hom Pơgơ̆p Kră Yang đơ̆ng lăm pơlei Đawit tơ
         Siôn ba tơ Hnam akŭm Kră Yang. 2 Kơplah lu sư akŭm pơm phĕt, 'noh lăm khei tơpơh lu sư jô̆ khan khei Êthanim, đĭ-đăng
         lu bơngai Isơrael wang akŭm hơdai hăm pơtao Sôlômôn.3 Kơplah lu kră pơlei Isơrael truh, lu 'bok soi tung hloi Hom Pơgơ̆p Kră Yang. 4 Lu sư tung ba hloi hnam khăn anih akŭm. Hom Pơgơ̆p chĕp ba dôm tơmam rơgoh năm hloi
         tơ anih noh; lu 'bok soi păng bơngai Lêwi tung hom pơgơ̆p 'noh.5 Pơtao Sôlômôn păng đĭ-đăng kon pơlei Isơrael minh pôm jơhngơ̆m đon akŭm hơdai, đĭ-đăng
         dơ̆ng 'bơ̆t anăp Hom Pơgơ̆p; sư 'bet rơmo păng triu lơlap pơm tơmam soi pơyơ̆r, dĭng
         mah pă kĕ jô̆.6 Lu 'bok soi tơm tung ba Hom Pơgơ̆p Kră Yang tơ anih sư, anih rơgoh hloh lu sư 'măn
         gah ala pơnăr chêrubim. 7 Dôm lu chêrubim bơyar pơnăr kơpal Hom Pơgơ̆p, sư klơ̆p lê̆ Hom Pơgơ̆p păng 'long tơnung
         tung. 8 Dôm lu tơnung tung kơjung na đe lăng 'bôh đơ̆ng anih rơgoh mă truh tơ Anih Rơgoh Hloh,
         sư kư̆m oei 'bôh mơ̆n. Mă-lei lăng đơ̆ng 'nguaih ưh kơ đei 'bôh, dôm lu tơnung tung
         noh, mă truh dang ei kư̆m oei đei mơ̆n. 9 Lăm Hom Pơgơ̆p 'noh đei 'bar hlak gơ'bang păng tơmo đơ̆ng Môis dan lê̆ đơ̆ng kông
         Hôrêp; iŏk đơ̆ng năr Kră Yang pơgơ̆p pơkă pơkăm hăm lu bơngai Isơrael kơplah lu sư
         'nao lĕch đơ̆ng dêh char Êyiptơ.10 Kơplah lu 'bok soi lĕch đơ̆ng anih rơgoh đei hơmơ̆l gom 'bĕnh lăm Hnam Kră Yang. 11 Lu 'bok soi ưh kơ gơh dơ̆ng 'bơ̆t anih noh wă jang, yua kơ tơdrong hơdah rang mơnhal
         păng hơmơ̆l 'bĕnh kơ Hnam akŭm Kră Yang.12 Kơplah noh pơtao Sôlômôn khan; “Kră Yang ih khan ih gô oei lăm hơmơ̆l măng mu. 13 Dang ei inh pơm Hnam akŭm 'lơ̆ng rŏ keh bơih; anih wă kơ Ih oei ling-lang.”14 Đơ̆ng noh pơtao Sôlômôn sư tơwih muh măt tơ kon pơlei Isơrael, đĭ-đăng kon pơlei Isơrael
         oei dơ̆ng iung na sư krao khan hơpơi tuh ăn tơdrong pŭn hiôk. 15 Sư khan: “Bơnê ư-ang kơ Kră Yang; 'Bok Kei-Dei Isơrael pơkeh đơ̆ng Ih pơkă hăm 'bă
         inh Đawit, yua kơ đơ̆ng ti mơsêh Ih pơsĭt trŏ nơ̆r pơkă 'noh,” Ih kư̆m khan thoi âu
         dơ̆ng: 16 ‘Iŏk đơ̆ng năr Ih pơklaih lu bơngai Isơrael đơ̆ng dêh Êyiptơ, Inh ưh kơ đei rơih iŏk
         ôh khŭl bơngai bu đơ̆ng lăm bơngai Isơrael, pơjing pơm Hnam akŭm wă kơ anăn Inh oei
         lăm noh. Mă-lei Inh đei iŏk bơih Đawit wă kơ sư pơgơ̆r lu bơngai Isơrael kon pơlei
         Inh.’17 “Lăm jơhngơ̆m 'bă inh Đawit sư kư̆m đei wă pơjing minh pôm Hnam akŭm ăn kơ anăn Kră
         Yang, 'Bok Kei-Dei lu bơngai Isơrael. 18 Mă-lei Kră Yang khan kơ 'bă inh Đawit: “Yua kơ ih tơchĕng wă pơm hnam akŭm kơ anăn
         Inh ih đei jơhngơ̆m 'lơ̆ng dêh. 19 Mă-lei ih ưh kơ gơh wă pơm ôh. Kon drŏ-nglo mă ih pơjing sư gô pơm Hnam akŭm kơ Inh.’20 “Dang ei Kră Yang, pơsĭt bơih kơ đêl nơ̆r Sư pơkă. Inh tơplih kơ 'bă inh wă pơgơ̆r
         hơ-oei kơpal tang-dŏ pơtao wei-lăng lu bơngai Isơrael. 'Blep thoi đơ̆ng nơ̆r Kră Yang
         pơkă, Inh pơm keh bơih Hnam akŭm kơ anăn Kră Yang, 'Bok Kei-Dei Isơrael. 21 Tơ anih 'noh inh đei pơm wă 'măn Hom, pơgơ̆p lăm Hom 'noh đei nơ̆r Kră Yang pơkă pơkăm
         hăm lu 'bok bơ̆n sơ̆, kơplah Sư pơklaih lu sư đơ̆ng dêh char Êyiptơ.”22 Đang kơ noh pơtao Sôlômôn dơ̆ng 'bơ̆t anăp chơnang soi Kră Yang 'bơ̆t anăp đĭ-đăng
         kon pơlei Isơrael. Sư yơ̆r ti tơ kơpal:23 Păng khan;“Ơ Kră Yang lu bơngai Isơrael, mă oei tơ kơpal plĕnh ti dah tơ anih âu, ưh kơ đei
         yang nai thoi Ih, Ih 'mêm mơnat kơ lu đĭch đam Ih păng wei răk dôm nơ̆r Ih đei pơkă
         pơkăm hăm lu sư. Bu mă đĭ jơhngơ̆m năm păng oei hăm Ih. 24 Ih kư̆m wei răk nơ̆r pơkă Ih hăm đĭch đam Ih Đawit 'bă inh trŏ tơpă tơdrong kiơ mă
         ti mơsêh mơyang Ih pơm keh hloi dang ei.25 “Dang ei, ơ Kră Yang 'Bok Kei-Dei Isơrael! Apinh Ih pơm pơkeh bĕ đơ̆ng nơ̆r Ih pơkă
         hăm 'bă inh Đawit, đĭch đam Ih. Ih đei pơkă khan: “'Bơ̆t anăp Inh ih ưh kơ đei khăi
         ôh bơngai gô hơ-oei kơpal tang-dŏ pơtao Isơrael tơdah lu kon sâu ih năm rok trong
         ih mă năm adrol bơih 'bơ̆t anăp Inh.” 26 Thoi noh dang ei ơ Kră Yang 'Bok Kei-Dei bơngai Isơrael, apinh Ih pơsĭt nơ̆r Ih đei
         pơkă bơih hăm 'bă inh Đawit đĭch đam ih.27 Mă-lei Kră Yang, tơpă Ih wă oei tơ lăm teh âu? Mă đĭ-đăng lu plĕnh jơ̆p-jang kơpal
         plĕnh kư̆m tam mă mah kơ oei, pơma kơ kiơ Hnam akŭm âu đơ̆ng inh pơjing ăn kơ Ih.
         28 Mă đơ̆ng thoi noh ră, ơ 'Bok Kei-Dei apinh Ih pơđêng đon mơ̆ng nơ̆r đĭch đam Ih krao
         apinh 'bơ̆t anăp Ih năr âu: 29 Apinh măt Ih măng năr wei-lăng Hnam âu, anih mă Ih khan: Anăn Ih gô oei lăm hnam noh,
         wă kơ Ih mơ̆ng dôm nơ̆r lu đĭch đam Ih krao khan kơ anih 'nâu. 30 Mơ̆ng bĕ tơdrong kiơ mă lu đĭch đam Ih păng kon pơlei Ih krao khan tơ anih 'nâu, apinh
         Ih mơ̆ng bĕ đơ̆ng anih Ih oei đơ̆ng plĕnh ti; apinh Ih mơ̆ng mă nhen păng mơnat ăn.31 Tơdah đei bơngai bu mă pơm yoch hăm buôl buăl sư, đe athei sư pơkă tơdah bơngai 'noh
         năm 'bơ̆t anăp chơnang soi Ih tơ Hnam akŭm âu 32 apinh Ih đơ̆ng kơpal plĕnh mơ̆ng păng tơl tơwih sek tơlang ăn kơ đĭch đam Ih, apinh
         Ih pơm plơ̆ kơ lu bơngai kơnê̆, đơ̆ng sư chă trong pơm kơnê̆ tuh plơ̆ tơ kơpal kơ̆l
         sư, apinh Ih tơgŭm bơngai 'lơ̆ng tơpăt. Ih apah bơnê kiơ̆ kơ tơdrong 'lơ̆ng tơpăt
         sư pơm.33 Tơdah lu bơngai Isơrael. Đei pơm yoch hăm Ih, na lu bơngai ayăt blah iŏk. Tơdah lu
         sư băt wơ̆t wih tơ Ih dơ̆ng, ư-ang kơ anăn Ih păng krao khan hơdrĭ hăm Ih lăm Hnam
         akŭm âu, 34 Đơ̆ng plĕnh apinh Ih mơ̆ng bĕ, mơnat ăn kơ tơdrong yoch lu kon pơlei Ih Isơrael păng
         chông ba lu sư wơ̆t brŏk dơ̆ng tơ teh đak mă đơ̆ng Ih ăn kơ 'bok lu sư sơ̆.35 Mưh plĕnh phang ưh kơ đei đak 'mi yua kơ đơ̆ng lu sư pơm yoch hăm Ih, mă-lei dah lu
         sư năm tơkan tơ anih âu krao khan hơdrĭ hăm anăn ih, hŭt lê̆ tơdrong yoch lu sư, yua
         kơ ih phak bơtho lu sư boih. 36 Apinh ih đơ̆ng kơpal plĕnh mơ̆ng nơ̆r lu sư, apinh ih mơnat ăn kơ tơdrong yoch lu
         sư, đĭch đam Ih lu kon pơlei Isơrael, apinh Ih bơtho pơhrăm lu sư trong 'lơ̆ng wă
         kơ lu sư rok kiơ̆, ăn kơ lu sư đak 'mi tơ ala teh âu, wă kơ lu sư jang sa đei tôm
         tơmam.37 Mưh lăm dêh char âu đei tơdrong truh pơngot rơwĕt, phang-ang, đei lep kơnu, hơdrông,
         phơ̆k kơmot sa, lôch hơ'buh dah đei lu ayăt truh wang blah lăm pơlei dêh char anih
         lu sư, dah đei tơdrong gleh truh jĭ jăn. 38 Mưh đei minh 'nu dah đĭ-đăng lu bơngai Isơrael, lu sư băt kơ tơdrong lu sư pơm ưh
         kơ trŏ, lu sư yơ̆r ti tơklă hnam âu, lu sư krao khan hơdrĭ tơdrong kiơ, 39 apinh Ih đơ̆ng kơpal plĕnh ti, anih mă Ih oei Ih mơ̆ng păng mơnat ăn kơ yoch lu sư,
         tơgŭm rim 'nu kơ lu sư kiơ̆ kơ tơdrong jang sư pơm, yua kơ Ih băt jơhngơ̆m lu sư,
         lăp minh 'nu Ih đĕch băt lăm jơhngơ̆m kon bơngai. 40 Lei ha apinh Ih ăn kơ lu sư đei jơhngơ̆m băt hli yom kơ Ih ling-lang, kơplah lu sư
         arih lăm teh đak âu mă Ih ăn kơ 'bok yă lu nhôn.41 Gah lu tơmoi nai lu sư ưh kơ lăm lu bơngai Isơrael Ih, mă-lei yua kơ anăn Ih lu sư
         đơ̆ng dêh ataih truh, 42 lu bơngai teh đak 'nguaih lu sư kơtơ̆ng Anăn Ih ti mơsêh mơyang Ih, mưh lu sư krao
         khan lăm hnam âu. 43 Apinh Ih đơ̆ng kơpal plĕnh anih Ih oei mơ̆ng păng tơl tơwih nơ̆r lu sư krao apinh,
         wă kơ đĭ-đăng bơngai jơ̆p teh đak, băt kơ anăn ih, hli yom kơ anăn Ih, lei-lăi thoi
         lu kon pơlei Isơrael wă kơ Ih tơbăt tơ'bôh ăn kơ lu bơngai krao apinh lăm hnam âu,
         đơ̆ng Inh pơm.44 “Mưh lu kon pơlei đĭch đam ih tơblah hăm lu ayăt, kiơ̆ kơ đơ̆ng Ih wơh; mưh sư krao
         khan hơdrĭ hăm anăn ih; sư tơwih gah pơlei âu pơlei mă Ih rơih bơih, sư tơkan tơ hnam
         akŭm mă đơ̆ng inh pơm, 45 Apinh ih đơ̆ng kơpal plĕnh mơ̆ng nơ̆r krao khan hơdrĭ lu sư, tơgŭm tơdrong mă lu sư
         apinh.46 “Mưh đơ̆ng lu sư pơm yoch 'bơ̆t anăp ih, ưh kơ đei bu ưh kơ pơm yoch, Ih blĕk ơh ăn
         kơ lu sư đei tơdrong gleh oei lăm ti lu bơngai ayăt, tơdah đe rôp ba lu sư tơ dêh
         char nai, mă đơ̆ng ataih dah jê̆,47 tơdah lu sư oei tơ dêh char nai lu sư tơchĕng tơbral, krao khan hơdrĭ apinh ih: ‘Lu
         nhôn pơm yoch, pơm tơdrong kơnê̆ pơm lơ tơdrong ưh kơ trŏ.’ 48 Dah lu sư đĭ jơhngơ̆m đĭ đon tơchĕng, wơ̆t tơbral tơ Ih krao khan apinh Ih, lăm char
         mă lu ayăt rôp ba lu sư, lu sư 'blŏk kơ dêh mă Ih ăn kơ lu 'bok yă lu sư sơ̆. Anih
         mă Ih rơih ăn bơih păng Hnam akŭm kơkuh kơ anăn Ih mă inh pơm âu bơih, 49 na apinh Ih đơ̆ng kơpal plĕnh đơ̆ng anih mă ih oei mơ̆ng nơ̆r lu sư krao khan hơdrĭ,
         tơgŭm lu sư tơdrong lu sư apinh Ih, 50 mơnat ăn kơ yoch lu sư pơm, lu sư pơm glăi hăm Ih, apinh Ih ăn kơ bơngai mă rôp ba
         lu sư đei đon mơnat kơ lu sư. 51 Yua kơ lu sư bơngai Isơrael, noh pơlei pơla Ih, tơmam Ih yua. Ih pơklaih lu sư đơ̆ng
         char Êyiptơ anih noh nhen thoi anih đe 'buh jôr bơsei.52 “Apinh Ih mơ̆ng nơ̆r lu đĭch đam Ih yua kơ lu sư jing pơlei pơla Isơrael Ih, apinh
         Ih mơ̆ng nơ̆r lu sư krao khan hơdrĭ 'bơ̆t Ih. 53 Ơ Kră Yang Tih Hloh, Ih klah lê̆ lu sư phara đơ̆ng lăm khŭl kon bơngai lăm teh đak
         âu, ih wă ăn kơ lu sư jing tơmam Ih, trŏ 'blep thoi Ih đei khan kơ 'bok Môis đĭch
         đam Ih sơ̆, đơ̆ng năr Ih pơklaih lu 'bok yă nhôn đơ̆ng lăm dêh char Êyiptơ.”54 Lăp pơtao Sôlômôn krao khan kơ Kră Yang đang bơih; sư iung dơ̆ng tơ anăp chơnang soi
         Kră Yang, 'bơ̆t anih sư pơtăm kŭl-tăng sư iung yơ̆r ti tơ kơpal plĕnh. 55 Sư iung krao khan hơpơi tơdrong pŭn hiôk ăn kơ đĭ-đăng kon pơlei Isơrael khan:56 “Bơnê kơkuh ư-ang kơ Kră Yang mă ăn tơdrong hiôk hơđơ̆ng kơ lu bơngai Isơrael, kiơ̆
         thoi dôm nơ̆r ih pơkă! Nơ̆r 'lơ̆ng tơpăt, mă ih yua 'bơ̆r Môis đĭch đam Ih bơtho,
         Ih khan ưh kơ đei nơ̆r ayơ mă ưh kơ đei pơm pơkeh. 57 Apinh Kră Yang 'Bok Kei-Dei apinh Sư oei hơdai lu bơ̆n thoi lĕ Sư oei hơdai lu 'bok
         bơ̆n sơ̆, 'nĕ ăn kơ Sư hŭt achăng lê̆ lu bơ̆n. 58 Apinh Sư tơgŭm bơ̆n năm jê̆ Sư wă kơ lu bơ̆n năm kiơ̆ trong Sư, wei răk nơ̆r sư tơtă,
         tơdrong juăt Sư păng nơ̆r Sư bơtho tơtă, mă Sư bơtho kơ lu 'bok bơ̆n sơ̆. 59 Hơpơi rŏ kơ nơ̆r inh krao khan bơih, 'bơ̆t anăp Kră Yang, oei lăm Kră Yang 'Bok Kei-Dei
         bơ̆n măng năr păng tơgŭm dôm tơdrong đĭch đam Sư jang păng kư̆m tơgŭm tơdrong kon
         pơlei pơla Isơrael Sư jang sa rim năr kiơ̆ thoi tơdrong lu sư kăl yua. 60 Wă kơ lu kon pơlei pơla lăm ala teh đak băt kơnăl kơ Sư Kră Yang 'Bok Kei-Dei, 'nguaih
         kơ Sư ưh pă đei yang nai bơih. 61 Thoi noh lu iĕm athei iŏk jơhngơ̆m đon 'lơ̆ng, chu yom pơm kiơ̆ Kră Yang 'Bok Kei-Dei
         lu bơ̆n pơkă, tơdrong juăt sư păng nơ̆r sư tơtă kư̆m thoi lu iĕm oei pơm dang ei.”62 Pơtao Sôlômôn, hăm đĭ-đăng lu bơngai Isơrael, oei hăm sư, pơyơ̆r tơmam soi 'bơ̆t anăp
         Kră Yang. 63 Pơtao Sôlômôn sư, pơyơ̆r tơmam soi kơ Kră Yang, đei 'bar-jĭt 'bar-rơbâu tŏ rơmo tơno,
         đei minh-hrĕng 'bar-rơbâu tŏ triu, păng bơbe. Đĭ-đăng lu kon pơlei hăm pơtao Sôlômôn
         chơt hiôk pơyơ̆r pơm keh hnam akŭm Kră Yang.64 Lăm năr 'noh pơtao Sôlômôn sư klah sư 'măn lê̆ minh anih tŏk-bŏk cham 'bơ̆t anăp,
         Hnam akŭm Kră Yang; tơ anih 'noh sư wă pơyơ̆r tơmam soi 'buh, tơmam soi pơyơ̆r phe
         'ba, păng tơmam soi rơmă tơmam soi 'blŏk bơnê, yua chơnang pơm hăm kong noh iĕ, ưh
         kơ mah wă dan đĭ dôm lu tơmam soi 'buh, tơmam soi pơyơ̆r phe 'ba, lu rơmă tơmam soi
         'blŏk bơnê.65 Kơplah noh đĭ-đăng kon pơlei pơla Isơrael akŭm hơdai hăm pơtao Sôlômôn, akŭm minh
         anih să iŏk đơ̆ng trong mơ̆t pơlei Hamat truh tơ thong đak Êyiptơ, akŭm 'bơ̆t anăp
         Kră Yang 'Bok Kei-Dei, lăm tơpơh năr. 66 Lăm năr mă tơhngam pơtao ăn kơ kon pơlei pơla brŏk; kon pơlei kư̆m krao khan hơpơi
         pŭn hiôk kơ pơtao kơplah lu sư brŏk tơ anih lu sư, lu sư chơt hiôk 'nă hal lăm jơhngơ̆m,
         yua kơ Kră Yang wei-lăng đĭch đam Sư Đawit hăm đĭ-đăng lu bơngai Isơrael, kon pơlei
         pơla Sư rơih.

Kră Yang pơma dơnuh hăm Sôlômôn wơ̆t mă 'bar91 Sôlômôn man Hnam akŭm Kră Yang, hnam sư kơdih păng dôm lu hnam mă sư man đang bơih.
         2 Na Kră Yang tơ'bôh akâu sư ăn kơ Sôlômôn wơ̆t mă 'bar, kư̆m thoi Kră Yang tơ'bôh kơ
         sư tơ pơlei Gibeôn. 3 Kră Yang khan kơ sư:“Inh kơtơ̆ng bơih dôm nơ̆r ih krao khan apinh 'bơ̆t anăp Inh. Inh 'măn lê̆ pha bơih
         Hnam 'nâu mă ih pơm wă kơ rơgoh, wă kơ anăn Inh oei lăm noh ling-lang; măt păng jơhngơ̆m
         Inh gô oei tơ noh ling-lang.4 “Gah ih, tơdah ih yak kiơ̆ trong Inh kư̆m thoi Đawit, 'bă ih yak năm bơih hăm jơhngơ̆m
         đon rơgoh 'lơ̆ng tơpăt pơm kiơ̆ dôm nơ̆r Inh athei ih, wei răk dôm nơ̆r Inh pơkă tơtă
         khan kơ ih, 5 lei Inh gô ăn kơ ih hơ-oei kơpal tang-dŏ pơtao pơgơ̆r lu bơngai Isơrael kơjăp ling-lang
         kiơ̆ thoi Inh đei pơkă hăm Đawit 'bă ih: “Ih ưh kơ kơ'bah kơ bơngai hơ-oei kơpal tang-dŏ
         pơtao pơgơ̆r lu bơngai Isơrael.”6 Mă-lei tơdah ih păng lu kon sâu ih weh tơklah đơ̆ng Inh ưh kơ wă wei răk khôi juăt
         păng dôm nơ̆r Inh tơtă ăn kơ lu iĕm, na bơ̆jang păng kơkuh kơ rup yang nai, 7 lei Inh gô pơpuh tơweh lu sư đơ̆ng dêh char mă Inh ăn bơih kơ lu sư oei; klaih kơ
         noh inh gô pơrăm hŭt lê̆ Hnam akŭm 'lơ̆ng rơgoh mă Inh 'măn anăn Inh, păng lu bơngai
         Isơrael đe gô pơrăm che bơle hiĕk achơ̆ kơ lu sư 'bơ̆t anăp kon bơngai lăm teh đak
         'nâu. 8 Hnam akŭm 'nâu, jing rơ̆m rĕk, rim 'nu bơngai năm rok trong Hnam akŭm 'noh lăng hlĭch,
         păng apinh tơduă khan; Yua kơ kiơ Kră Yang pơm kơ dêh char 'nâu păng Hnam akŭm 'nâu
         thoi âu.” 9 Đe gô khan: 'Noh yua kơ lu sư weh tơklah đơ̆ng Kră Yang 'Bok Kei-Dei lu sư, Tơ'ngla
         tơlĕch lu yă 'bok sư đơ̆ng char Êyiptơ, lu sư kiơ̆ yang nai, bơ̆jang păng kơkuh kơ
         yang 'noh, yua kơ thoi 'noh bơih na Kră Yang ăn kơ lu sư tơdrong truh răm thoi âu.”Sôlômôn pơm tơdrong nai hai10 Lăp 'blep 'bar-jĭt sơnăm kơplah Sôlômôn pơm keh 'bar tŏ Hnam, pơm hnam akŭm păng hnam
         pơtao sư kơdih. 11 Na kơplah 'noh pơtao Sôlômôn pơjao ăn kơ Hiram pơtao pơlei Tirơ, 'bar-jĭt tŏ pơlei
         lăm dêh Galilê, yua kơ Hiram ăn kơ pơtao Sôlômôn 'long hơngo, 'long hơngo hla iĕ păng
         maih, mơ̆ng kơ sư wă dôm yơ. 12 Hiram năm đơ̆ng Pơlei Tirơ, truh tơ noh wă lăng dôm pơlei mă Sôlômôn ăn kơ sư 'noh,
         sư ưh kơ lăp jơhngơ̆m ôh. 13 Na sư khan: “Ơ 'nhŏng, lu pơlei 'nâu đei kiơ mă ih ăn kơ inh?” Thoi noh đe krao dôm
         tŏ pơlei noh char Kabula mă truh tơ dang ei. 14 Hiram gơih ăn kơ Sôlômôn minh-hrĕng 'bar-jĭt talâng jên maih.15 'Nâu tơdrong Sôlômôn chă ra đơ̆ng đĭ-đăng bơngai wă pơm Hnam akŭm Kră Yang păng hnam
         pơtao sư, pơm milô, păng dur pơlei Jêrusalem, Hasor, pơlei Mêgiđô păng Geser. 16 Pharaôn, pơtao char Êyiptơ tŏk tơgar blah iŏk pơlei Geser soh pơđĭ pơlei 'noh păng
         pơlôch đĭ kon bơngai Kanaan 'noh, đơ̆ng noh sư ăn kơ kon drŏ-kăn sư pơlei 'noh jing
         tơmam sư kơdih, kon drŏ-kăn sư 'noh akăn pơtao Sôlômôn. 17 Thoi noh, pơtao Sôlômôn tơiung pơjing ming pơlei Geser dơ̆ng, păng pơlei Bêt Hôrôn
         gah ala. 18 Pơlei Balat păng pơlei Tamar tơ lăm char 'blach Juđa. 19 Sôlômôn kư̆m đei pơm pơlei 'măn dôm tơmam, 'măn gre aseh, pơlei ăn kơ lu linh hao
         aseh oei păng dôm tơdrong Sôlômôn wă pơm lăm pơlei Jêrusalem, lăm char Liban păng
         đĭ-đăng lăm char sư pơgơ̆r.20 Đĭ-đăng lu bơngai mă oei arih đơ̆ng lu bơngai Amôrit, bơngai Hêtit bơngai Phêrisit,
         bơngai Hêwit păng lu bơngai Jêbus, lu sư ưh kơ trŏ kơ bơngai Isơrael ôh. 21 Dôm lu kon sâu sư mă oei arih lăm dêh char mă lu bơngai Isơrael ưh kơ kĕ pơlôch pơđĭ
         'noh, na Sôlômôn rôp lu sư pơm đĭch bơ̆jang truh tơ dang ei. 22 Mă-lei gah lu bơngai Isơrael, Sôlômôn ưh kơ rôp lu sư pơm đĭch ôh, lu sư pơm linh
         tơblah, mơ'nah pơm 'bok pơgơ̆r linh, mơ'nah pơm 'bok pơgơ̆r lu yŏng linh, mơ'nah wei-lăng
         lu bơngai hao gre aseh păng lu bơngai hao aseh.23 'Nâu lu 'bok yŏng wei-lăng tơdrong jang mă Sôlômôn pơjao; lu sư đei pơđăm-hrĕng pơđăm-jĭt
         'nu wei-lăng kon pơlei bơ̆jang pơm Hnam akŭm păng pơm hnam pơtao.24 Lăp kon drŏ-kăn pơtao Pharaôn năm đơ̆ng pơlei Đawit năm tơ hnam pơtao sư kơdih, mă
         hnam Sôlômôn pơm ăn kơ sư; pơtao kư̆m pơm dur wă găn lu ayăt.25 Pêng wơ̆t lăm minh sơnăm Sôlômôn juăt kơ pơyơ̆r tơmam soi 'buh păng tơmam pơyơ̆r apinh
         tơdrong hiôk-hian tơ kơpal chơnang soi mă sư đei pơm ăn kơ Kră Yang păng soh tơmam
         'bâu phu hai 'bơ̆t anăp Kră Yang. Sư pơm pơkeh Hnam akŭm.26 Pơtao Sôlômôn kư̆m pơm lơlap duk thŏng-nan tơ pơlei Êsiôn Gêber oei jê̆ pơlei Êlat
         tơ đak Dơsĭ 'Brê lăm dêh char Eđôm. 27 Đơ̆ng noh Hiram wơh đĭch đam sư, wă khan lu bơngai hơgei huơ̆r thŏng-nan lăm đak dơsĭ
         năm tơgŭm hơdai lu đĭch đam Sôlômôn. 28 Lu sư năm tơ dêh char Ôphir, lu sư chă chĕp ba puăn-hrĕng 'bar-jĭt talâng maihb đơ̆ng
         dêh char 'noh năm ăn kơ pơtao Sôlômôn.Yă pơtao Sêba năm ngôi tơ pơtao Sôlômôn

101 Wă yă pơtao dêh char Sêba kơtơ̆ng đe ư-ang kơ pơtao Sôlômôn đơ̆ng anăn Kră Yang, sư
         năm tơ noh wă pơlong lăng tơdrong hơgei Sôlômôn hăm tơdrong pơpơn tơnat. 2 Yă pơtao sư truh tơ pơlei Jêrusalem hơdai hăm lơ bơngai lơ aseh lăk-đa chơ pơgang
         'bâu phu, đei maih lơ păng lu tơmo gĭt kư̆m lơ. Lăp sư năm truh tơ Sôlômôn bơih, sư
         roi kơ pơtao Sôlômôn dôm đon sư tơchĕng wă jet 'noh. 3 Sôlômôn tơl tơwih dôm nơ̆r sư jet 'noh. Ưh kơ đei nơ̆r jet ayơ hlơp mă Sôlômôn ưh
         kơ băt tơl tơwih ăn kơ sư.4 Lăp yă pơtao dêh char Sêba 'bôh dôm tơdrong gơh hơgei Sôlômôn păng hnam pơtao sư đei
         pơm, 5 tơmam sŏng sa kơpal gơ'bang, tang-dŏ lu bơngai jang sư hơ-oei, tơdrong jang lu đĭch
         đam sư, hơbĕn ao lu sư hrŭk, lu bơngai năm ba kơchŏk đak nhă pơtao păng dôm tơmam
         soi pơyơ̆r lăm Hnam kơkuh kơ Kră Yang, yă pơtao ưh pă gơh pơma kiơ.6 Sư khan kơ pơtao Sôlômôn: “Dôm tơdrong inh kơtơ̆ng đe roi lăm char inh gah nơ̆r pơma
         păng tơdrong gơh hơgei ih trŏ tơpă bơih. 7 Kơplah inh tam mă truh tơ âu păng măt inh ưh tam mă 'bôh inh ưh kơ lui ôh dôm tơdrong
         mă đe roi 'noh; tơdrong mă inh kơtơ̆ng lăp minh puăt tơdrong gơh hơgei păng tơdrong
         mơdrŏng ih oei hloh kơ dôm tơdrong inh kơtơ̆ng. 8 Pŭn hiôk tih tơpă kơ lu đĭch đam ih bơngai mă oei hơdai ih! Lu bơngai mă oei awih
         awăn 'bơ̆t anăp ih ling-lang păng kơtơ̆ng dôm tơdrong gơh hơgei ih. 9 Kơkuh bơnê kơ Kră Yang 'Bok Kei-Dei ih, yua kơ Sư lăp đon kơ ih ăn kơ ih hơ-oei kơpal
         tang-dŏ pơtao lu bơngai Isơrael! Yua kơ Kră Yang 'mêm kơ Isơrael ling-lang, thoi noh
         na Sư ăn kơ ih pơm pơtao wei-lăng wă kơ ih pơm tơdrong trŏ păng 'lơ̆ng tơpăt.10 Yă pơtao ăn kơ pơtao Sôlômôn minh-hrĕng 'bar-jĭt talâng (kĭ) maih, ăn lơ 'long pơgang
         'bâu phu păng lu tơmo gĭt. Ưh tam đei bu chĕp 'long pơgang 'bâu phu lơ dang yă pơtao
         dêh Sêba chĕp ba ăn kơ pơtao Sôlômôn.11 Kŭm đei duk Hiram chơ ba maih đơ̆ng dêh char Ôphir, sư kư̆m chơ ba 'long kơte păng
         tơmo gĭt lơlap. 12 Pơtao yua 'long kơte pơm jrăng tơm Hnam Kră Yang păng hnam pơtao, păng lu brŏ dung,
         tĭng-nĭng ăn kơ lu bơngai hơri. Đơ̆ng năr noh truh dang ei ưh kơ đei bu chơ ba 'long
         kơte lơ dang noh.13 Pơtao Sôlômôn ăn kơ yă pơtao dêh Sêba dôm tơmam kiơ sư wă, dôm tơmam sư apinh, ưh
         kơ jô̆ dôm tơmam mă pơtao Sôlômôn juăt ăn kơ sư adrol. Đơ̆ng noh yă pơtao păng lu
         đĭch đam sư wih brŏk tơ dêh sư kơdih.Sôlômôn mơdrŏng tih14 Lăm rim sơnăm Sôlômôn sư ra maih đei 'bar-jĭt 'bar-rơbâu pơđăm-hrĕng kĭ. 15 Ưh kơ jô̆ maih iŏk đơ̆ng lu bơngai mơdro păng đơ̆ng lu anih tĕch mơdro hăm lu teh
         đak 'nguaih, đơ̆ng đĭ lu pơtao dêh Arơ̆p păng đơ̆ng lu yŏng pơgơ̆r tơ rim char chĕp
         ba ăn kơ sư.16 Pơtao Sôlômôn pơm 'bar-hrĕng tŏ khêl tih păng maih hling hơtăng. Lăm rim kơ minh hlak
         khêl noh yua dang puăn kĭ maih. 17 Pơtao kư̆m pơm pêng-hrĕng hlak khêl iĕ păng maih hling hơtăng, lăm rim kơ minh hlak
         khêl noh yua dang tơ 'bar kĭ. Pơtao tah 'măn khêl 'noh lăm hnam Bri char Liban.18 Pơtao kư̆m đei pơm minh pôm tang-dŏ tih hăm bơla rôih, bah maih se. 19 Tang-dŏ 'nâu đei tơdrâu kơnao, mă kơjung hloh 'bơ̆t gơning rŏng sư wĭl đei pơm hơgơn
         ti 'bar pah tang-dŏ păng 'bơ̆t cheng hơgơn ti đei 'bar tŏ rup dăm-brang. 20 Kŭm đei mơjĭt-'bar to rup dăm-brang nai dơ̆ng, 'bơ̆t rim kơ̆l tơdrâu kơ 'nao: Ưh tam
         đei dêh char ayơ mă pơm tang-dŏ pơtao thoi noh.21 Đĭ-đăng kơchŏk pơnhan wă nhă tă kơ pơm hăm maih ngăl păng đĭ-đăng dôm tơmam yua lăm
         hnam pơtao tơ Bri char Liban tă kơ pơm păng maih rơgoh, ưh kơ đei tơmam kiơ pơm păng
         hu. Lăm chăl pơtao Sôlômôn, hu ưh kơ gĭt ôh. 22 Yua kơ pơtao đei lơ duk đơ̆ng Tarsis lăm đak dơsĭ hơdai hăm duk Hiram, lăm pêng sơnăm
         minh 'măng brŏk chơ ba maih, hu, bơla rôih, kuĕnh păng hơmră.23 Pơtao Sôlômôn bơih mơdrŏng păng gơh hơgei đe ư-ang hloh kơ đĭ-đăng pơtao lăm teh đak
         'nâu. 24 Đĭ-đăng kon bơngai lăm teh đak 'nâu chă wă 'maih tơ'bơ̆p Sôlômôn, wă mơ̆ng tơdrong
         gơh hơgei đơ̆ng Kră Yang 'Bok Kei-Dei ăn kơ sư. 25 Rim sơnăm, bu năm kư̆m chĕp ba tơmam pơyơ̆r ăn kơ pơtao, mơ'nah pơm păng hu mơ'nah
         pơm păng maih, hơbĕn ao, đao hơlă, đak pơgang 'bâu phu, aseh, aseh iĕ. 26 Pơtao Sôlômôn akŭm pơđĭ gre aseh păng aseh, minh-rơbâu puăn-hrĕng gre aseh păng mơjĭt-'bar
         rơbâu aseh. Sư 'măn gre aseh lăm lu pơlei lu linh đei lu gre aseh jê̆ pơtao tơ Pơlei
         Jêrusalem. 27 Pơtao Sôlômôn pơm kơ hu đe lăng ưh kơ gĭt thoi tơmo hmă đĕch lăm pơlei Jêrusalem păng
         'long hơngo lơ thoi 'long hơra chăt tơ jơ̆ng kông groi. 28 Pơtao Sôlômôn chă aseh đơ̆ng dêh char Êyiptơ păng char Kue; lu bơngai mă pơtao Sôlômôn
         yua wă mơdro ăn kơ sư năm tơ char Kue chă răt lu sư răt huay kơ kăp dêh. 29 Đe răt minh pôm gre aseh đơ̆ng char Êyiptơ dang tơpơh kĭ hu, minh pôm aseh đe răt
         dang minh kĭ tơpơh lang hu. Lu bơngai mă pơtao Sôlômôn pơjao tơdrong jang mơdro mơchan
         noh tĕch đơ̆ng tơ pơtao bơngai Hêtit păng pơtao Aram.Sôlômôn ưh kơchu yom Kră Yang

111 'Nguaih kơ kon hơdruh Pharaôn, pơtao Sôlômôn hưch kơ lơ adruh bơngai tơmoi nai. Noh
         lu drŏ-kăn bơngai Môap, Ammôn, Eđôm, Siđôn păng Hêlit. 2 Lu adrĕch adrung bơngai noh. Kră Yang khan bơih kơ lu bơngai Isơrael: Iĕm ưh kơ gơh
         iŏk klo dah iŏk akăn đơ̆ng adrĕch adrung bơngai 'noh; yua kơ lu sư gô pơhlŭ pơlung
         lu iĕm kiơ̆ kơkuh kơ rup yang lu sư. Mă-lei Sôlômôn oei hưch kơ drŏ-kăn bơngai 'noh.
         3 Sư đei tơpơh-hrĕng akăn oei kơ kon adruh pơtao păng đei pêng-hrĕng akăn kơnhŏng, lu
         sư pơhlŭ pơlung jơhngơ̆m đon Sôlômôn weh đơ̆ng Kră Yang. 4 Truh tơ Sôlômôn kră pă kĕ lu akăn sư pơhlŭ pơlung sư kiơ̆ yang lu sư; jơhngơ̆m sư
         ưh pă chu yom kơ Kră Yang 'Bok Kei-Dei thoi jơhngơ̆m đon Đawit 'bă sư. 5 Yua kơ Sôlômôn kơkuh kơ Astoret yang drŏ-kăn yang lu bơngai Siđôn păng chu kiơ̆ kơ
         Milkôm yang lu bơngai Ammôn yang kơnê̆ dêh. 6 Thoi noh Sôlômôn pơm tơdrong yoch kơnê̆ 'bơ̆t anăp Kră Yang păng sư ưh kơ wă chu kiơ̆
         Kră Yang hăm đĭ jơhngơ̆m klơm klak thoi Đawit 'bă sư chu yom bơih.7 Kơpal groi gah hơlĕch kơ pơlei Jêrusalem Sôlômôn man minh pôm hnam kơ Kêmôs yang lu
         bơngai Môap păng kơ yang Môlek yang lu bơngai Ammôn. 8 Sư pơm ăn kơ đĭ lu akăn sư bơngai tơmoi thoi noh, na đĭ-đăng lu sư soh tơmam 'bâu
         phu păng soi kơkuh kơ yang lu sư.9 Kră Yang hil dêh kơ Sôlômôn, yua kơ jơhngơ̆m đon sư weh tơklah đơ̆ng Kră Yang 'Bok
         Kei-Dei Isơrael, Tơ'ngla mă đei tơ'bôh ăn kơ sư akâu 'bar 'măng bơih. 10 Khan kơ sư bơih ih 'nĕ kơ kiơ̆ lu yang nai; mă-lei sư ưh kơ chu kiơ̆ nơ̆r Kră Yang
         tơtă. 11 Na Kră Yang khan kơ Sôlômôn: “Yua kơ ih pơm tơdrong 'nâu, ih ưh kơ wei răk tơdrong
         Inh pơgơ̆p păng tơdrong juăt Inh tơtă kơ ih, na Inh gô hek lê̆ teh đak mă ih pơgơ̆r
         'nâu, asong ăn kơ đĭch đam ih. 12 Mă-lei yua kơ Đawit 'bă ih, na Inh ưh kơ pơm ôh tơdrong 'nâu kơplah chăl ih dang ei,
         Inh gô hek teh đak 'nâu đơ̆ng tơpang ti kon drŏ-nglo ih. 13 Mă-lei Inh ưh kơ hek asong pơđĭ hloi ôh; mă-lei Inh gô 'măn lê̆ minh adrĕch adrung
         ăn kơ sư yua kơ Đawit đĭch đam Inh păng yua kơ pơlei Jêrusalem, pơlei mă Inh đei rơih.”Lu bơngai blah Sôlômôn14 Kră Yang atŏk minh 'nu bơngai ayăt tơblah hăm Sôlômôn, 'noh Hađat bơngai Eđôm; sư
         bơngai adrĕch adrung pơtao Eđôm. 15 Kơplah Đawit 'nao oei lăm Eđôm na Jôap yŏng linh tŏk năm 'bŭ lu bơngai lôch, đei pơlôch
         pơđĭ lu bơngai drŏ-nglo lăm char Eđôm. 16 Jôap păng bơngai Isơrael oei tơ noh tơdrâu khei, dĭng mă lu sư pơlôch pơđĭ lu bơngai
         drŏ-nglo lăm char Eđôm. 17 Mă-lei, Hađat hơdai hăm lu bơngai Eđôm đĭch đam 'bă sư kơdâu klĕnh tơ char Êyiptơ
         kơplah 'noh Hađat oei 'lơ̆p. 18 Lu sư lĕch đơ̆ng char Midian năm tơ char Paran; lu sư rôp chông ba bơngai Paran năm
         tơ char Êyiptơ tơ'bơ̆p pơtao Pharaôn. Pơtao Pharaôn ăn kơ sư hnam oei, tơmam sa păng
         mir chŭn.19 Pơtao Pharaôn mơnat kơ Hađat tih dêh, na sư ăn kơ Hađat oei kơ oh akăn sư, wă khan
         oh yă Tahpênes akăn pơtao Pharaôn. 20 Oh yă Tahpênes tơpŭ ăn kơ sư kon drŏ-nglo anăn sư Gênubat, dĭng Gênubat ưh pă mŏm
         bơih na Tahpênes iŏk rong sư tơ lăm hnam pơtao. Tơ noh Gênubat wơ̆ 'lŏ oei hơdai hăm
         lu kon pơtao Pharaôn.21 Kơplah Hađat oei tơ dêh Êyiptơ kơtơ̆ng ang Đawit lôch năm oei hơdai hăm lu 'bok kơdră
         sư, păng Jôap yŏng linh kư̆m đĭ lôch bơih, na sư khan kơ pơtao Pharaôn: Apinh ih ăn
         kơ inh brŏk tơ dêh char inh kơdih,22 “Mă-lei Pharaôn tơl sư: Ih oei hơdai inh tơ âu hăm đei kơ'bah tơdrong kiơ na ih 'maih
         brŏk tơ dêh char ih kơdih? Na sư tơl: “Huay kơ'bah tơdrong kiơ ră.” Mă-lei apinh ih
         ăn kơ inh brŏk tơ dêh char inh kơdih.23 Kră Yang 'Bok Kei-Dei ăn minh 'nu ayăt hăm sư, bơngai nai dơ̆ng anăn sư Rêson kon
         drŏ-nglo Êliađa, kơdâu klĕnh đơ̆ng yŏng sư Hadadêser pơtao char Sôba. 24 Kơplah Đawit pơlôch linh pơtao Sôba, na Rêson krao akŭm lơ bơngai kiơ̆ sư, na sư pơm
         yŏng pơgơ̆r lu linh tơklah 'noh, năm truh tơ pơlei Đamas oei tơ noh na pôk sư kơdih
         pơm pơtao plei Đamas. 25 Rêson minh 'nu bơngai ayăt hăm lu bơngai Isơrael truh đĭ chăl pơtao Sôlômôn pơgơ̆r
         păng pơm dôm tơdrong kơnê̆ thoi Hađat đei pơm; sư pơgơ̆r dêh char Aram păng sư blah
         bơngai Isơrael.Jêrôbôam iung blah Sôlômôn.26 Jêrôbôam kon drŏ-nglo Nêbat, bơngai Êphraim oei tơ pơlei Sêrêđa, sư đĭch đam Sôlômôn;
         mĕ sư adro, anăn Sêrua; sư wă iung blah pơtao Sôlômôn mơ̆n.27 'Nâu tơdrong yua kơ kiơ mă sư iung blah pơtao: Sôlômôn man tơiung dur găn păng hơmet
         ming dur mă hlôh pơchah lăm pơlei Đawit 'bă sư. 28 Jêrôbôam sư minh 'nu bơngai pran hơgei; Sôlômôn 'bôh minh 'nu bơngai tơdăm pơnam hơgei
         bơ̆jang, na Sôlômôn ăn kơ sư pơm yŏng pơgơ̆r lu bơngai jang apah lăm adrĕch Jôsep.29 Kơplah 'noh Jêrôbôam lĕch đơ̆ng pơlei Jêrusalem rok trong, Ahija bơngai khan lê̆ adrol
         pơlei Silô tơ'bơ̆p sư, Ahija hrŭk minh blah ao tai 'nao, 'bar 'nu măr sư đĕch oei
         tơ 'noh. 30 Ahija iŏk ao tai 'nao mă sư oei hrŭk 'noh hek pơm mơjĭt-'bar hlak. 31 Đơ̆ng noh sư khan kơ Jêrôbôam: “Iŏk bĕ kơ ih mơjĭt hlak, Kră Yang 'Bok Kei-Dei Isơrael
         đei khan: 'Nâu, Inh gô iŏk hek lê̆ dêh char 'nâu đơ̆ng ti Sôlômôn, gô ăn kơ ih mơjĭt
         adrĕch adrung. 32 Mă-lei yua kơ Đawit đĭch đam Inh păng Jêrusalem pơlei mă Inh rơih iŏk boih, đơ̆ng
         rim adrĕch adrung Isơrael Inh gô lê̆ kơ sư minh adrĕch.33 Inh pơm thoi noh yua kơ sư achăng lê̆ Inh năm kơkuh kơ Astoret yang drŏ-kăn lu bơngai
         Siđôn, Kêmôs yang lu bơngai Môap, Milkôm yang lu bơngai Ammôn, sư ưh pă năm kiơ̆ trong
         Inh, ưh pă pơm 'lơ̆ng 'bơ̆t anăp Inh, păng kư̆m ưh kơ wă răk tơdrong juăt Inh păng
         nơ̆r Inh tơtă thoi Đawit, 'bă sư đei pơm.34 “Mă-lei ră Inh ưh kơ iŏk đĭ ôh teh đak đơ̆ng tơpang ti Sôlômôn, lê̆ kơ sư oei pơgơ̆r
         đĭ chăl arih sư, yua kơ Đawit đĭch đam Inh, Inh rơih iŏk boih, sư boih wei răk nơ̆r
         Inh tơtă păng pơm kiơ̆ dôm tơdrong juăt Inh. 35 Mă-lei inh gô iŏk teh đak đơ̆ng kon drŏ-nglo sư, na ăn kơ ih pơgơ̆r mơjĭt adrĕch adrung.
         36 Inh gô ăn minh adrĕch adrung kơ kon drŏ-nglo sư wă kơ Đawit đĭch đam Inh oei đei minh
         pôm ŭnh kơđeng ling-lang 'bơ̆t anăp Inh, lăm pơlei Jêrusalem, pơlei mă Inh rơih iŏk
         wă 'măn Anăn Inh lăm noh. 37 Inh rơih iŏk ih, ăn kơ ih pơm pơtao pơgơ̆r lu bơngai Isơrael, ih gô pơgơ̆r đĭ-đăng
         kiơ̆ kơ jơhngơ̆m ih wă. 38 Tơdah ih chu kiơ̆ nơ̆r Inh pơkă, năm lăm trong Inh, pơm 'lơ̆ng tơpăt 'bơ̆t anăp Inh,
         hăm wei răk khôi juăt Inh păng nơ̆r Inh tơtă thoi Đawit đĭch đam Inh đei pơm, lei
         Inh gô oei hơdai ih. Inh gô pơm kơ adrĕch hnam ih kơjăp thoi Inh đei pơm kơ Đawit
         păng Inh gô ăn bơngai Isơrael kơ ih. 39 Thoi ei na inh gô phak lu adrĕch adrung Đawit mă-lei ưh kơ ling-lang ôh.”40 Băt thoi noh Sôlômôn chă hloi wă pơlôch Jêrôbôam mă-lei Jêrôbôam iung hăt hot kơdâu
         ôn tơ dêh Êyiptơ, năm tơ Sisak pơtao Êyiptơ; păng oei hloi tơ pơtao Êyiptơ dĭng truh
         tơ Sôlômôn lôch.Sôlômôn lôch41 Dôm tơdrong jang nai Sôlômôn pơm, đĭ-đăng tơdrong kiơ pơtao Sôlômôn pơm păng tơdrong
         gơh hơgei pơtao đe đei chih răk bơih lăm sơ̆p hla bơar hơ'mon Sôlômôn? 42 Sôlômôn pơgơ̆r oei tơ pơlei Jêrusalem, pơgơ̆r đĭ-đăng bơngai Isơrael lăm puăn-jĭt
         sơnăm. 43 Đơ̆ng noh sư lôch sư năm oei hơdai hăm lu 'bok kơdră sư păng đe 'bŭ sư lăm pơlei Đawit,
         'bă sư, Rôbôam kon drŏ-nglo sư pơgơ̆r pơtrơp sư.Adrĕch Isơrael iung blah Rôbôam

121 Rôbôam năm tơ pơlei Sichem, yua kơ đĭ-đăng bơngai Isơrael năm akŭm tơ noh bơih wă
         pôk sư pơm pơtao. 2 Jêrôbôam kon drŏ-nglo Nêbat, kơtơ̆ng tơdrong noh kơplah sư oei tơ dêh Êyiptơ anih
         sư kơdâu ôn kơ pơtao Sôlômôn, sư wih brŏk đơ̆ng dêh Êyiptơ. 3 Đe athei bơngai năm krao sư đơ̆ng noh, na Jêrôbôam păng đĭ-đăng bơngai Isơrael năm
         tơ Rôbôam păng khan kơ sư: 4 “'Bă ih tơ'băk ăn kơ nhôn 'long ăt trăp dêh, mă-lei dang ei apinh ih ăn kơ nhôn hơiơch
         'biơ̆ dôm tơdrong jang gleh trăp păng 'long ăt trăp mă 'bă ih tơ'băk ăn kơ nhôn, na
         nhôn gô bơ̆jang kơ ih.”5 Na Rôbôam tơl: “Iĕm brŏk bĕ, kơtĕch pêng năr iĕm năm tơ âu dơ̆ng.” Na lu kon pơlei
         wih brŏk.6 Thoi noh Pơtao Rôbôam pơđâu hăm lu đe kră mă đêl bơ̆jang kơ Sôlômôn 'bă sư, kơplah
         'bă sư oei arih: Sư jet: Lu iĕm pơđâu liơ, wă kơ inh tơl tơwih ăn kơ kon pơlei pơla
         'nâu?7 Lu sư tơl: “Tơdah năr 'nâu ih pơm thoi đĭch đam kon pơlei pơla, awih awăn kơ lu sư,
         tơl tơwih pơma dơnuh pơ'lơ̆ng hăm lu sư, lei lu sư gô pơm đĭch đam ih ling-lang.”8 Mă-lei Rôbôam sơngah ưh kơ kiơ̆ ôh nơ̆r lu kră 'noh roi kơ sư; đơ̆ng noh sư jet lu
         bơngai iung tơdăm hơdai sư, oei awih awăn kơ sư. 9 Pơtao jet: “Lu iĕm roi lăng kơ inh wă tơl tơwih kơ kon pơlei pơla thoi yơ? Lu sư đei
         khan kơ inh 'long ăt 'bă ih tơ'băk ăn kơ nhôn trăp dêh, apinh ih ăn kơ nhôn hơiơch
         'biơ̆?”10 Lu bơngai tơdăm iung hơdai sư 'noh tơl sư: Khan kơ lu kon pơlei mă khan kơ ih. 'Bă
         ih tơ'băk ăn kơ nhôn 'long ăt trăp dêh, apinh ih ăn kơ nhôn hơiơch; ih tơl lu sư:
         ‘Hơnglâu dĕng inh tih hloh kơ kơiĕng 'bă inh.’ 11 Sơ̆ 'bă inh tơ'băk ăn kơ iĕm 'long ăt trăp, na inh gô tơ'băk ăn kơ iĕm 'long ăt trăp
         hloh kơ 'noh dơ̆ng; 'bă inh phak iĕm hăm sơnguĕt akar, inh gô phak iĕm hăm hơguăt.”12 Na kơtĕch pêng năr bơih, Jêrôbôam hăm đĭ-đăng kon pơlei pơla năm tơ Rôbôam, kiơ̆ thoi
         nơ̆r pơtao đei khan: “Pêng năr đơ̆ng rŏng kơnh iĕm năm tơ âu.” 13 Pơtao tơl tơwih kơ kon pơlei pơla hăm nơ̆r tơdrăp, sư ưh kơ tơl tơwih kơ kon pơlei
         pơla kiơ̆ thoi lu đe kră athei ôh. 14 Sư tơl tơwih kơ lu kon pơlei pơla kiơ̆ thoi nơ̆r lu tơdăm păng khan: “'Bă inh tơ'băk
         ăn kơ iĕm 'long ăt trăp bơih, inh gô tơ'băk ăn kơ iĕm 'long ăt trăp hloh kơ 'noh dơ̆ng.
         'Bă inh bơtho phak pơjĭ iĕm hăm sơnguĕt akar, inh gô phak bơtho iĕm hăm hơguăt sôch.”
         15 Thoi noh, pơtao ưh kơ mơ̆ng ôh nơ̆r kon pơlei pơla pơma, yua kơ tơdrong 'noh truh
         đơ̆ng Kră Yang ăn, wă pơsĭt nơ̆r Sư mă Kră Yang yua boih Ahija bơngai Silô khan kơ
         Jêrôbôam, kon drŏ-nglo Nêbat.16 Lăp lu bơngai Isơrael 'bôh pơtao ưh pă mơ̆ng lu sư bơih, lu kon pơlei pơla khan kơ
         pơtao“Lu nhôn hăm đei kiơ lăm Đawit?Nhôn hăm đei yua tơmam kiơ lăm kon drŏ-nglo Jese.Ơ lu bơngai Isơrael! Iĕm athei brŏk tơ bơsŭn iĕm kơdih.Ơ Đawit! Ih athei lăng bĕ kơ hnam ih kơdih.”Na lu bơngai Isơrael wih brŏk tơ bơsŭn lu sư kơdih. 17 Mă-lei lu bơngai oei tơ lu pơlei lăm Juđa. Rôbôam oei pơgơ̆r lu sư.18 Pơtao Rôbôam wơh Adôram bơngai pơgơ̆r pơgŏ tơdrong jang khei, lei na lu bơngai Isơrael
         klơ̆m pơlôch sư păng tơmo. Pơtao Rôbôam hăt hot tŏk tơ gre aseh sư kơdâu ôn tơ pơlei
         Jêrusalem.19 Thoi noh lu bơngai Isơrael pơm tơwih blah adrĕch hnam Đawit truh tơ dang ei.20 Lăp lu kon pơlei Isơrael kơtơ̆ng ang Jêrôbôam brŏk bơih, lu sư wơh bơngai năm krao
         sư akŭm hơdai păng pôk sư pơm pơtao pơgơ̆r lu bơngai Isơrael. Ưh kơ đei bơngai bu
         kiơ̆ adrĕch Đawit lăp adrĕch Juđa đĕch kiơ̆.21 Lăp Rôbôam truh tơ pơlei Jêrusalem bơih, sư krao akŭm đĭ-đăng adrĕch Juđa păng adrĕch
         adrung Bênjamin đei minh-hrĕng tơhngam-jĭt rơbâu 'nu linh tơblah, wă tơblah hăm bơngai
         Isơrael, wă iŏk tơwih teh đak 'noh ăn kơ Rôbôam, kon drŏ-nglo Sôlômôn.22 Mă-lei nơ̆r Kră Yang 'Bok kei-Dei khan kơ Semaia bơngai Kră Yang 'Bok Kei-Dei wơh:23 Ih athei khan kơ Rôbôam, kon drŏ-nglo Sôlômôn, pơtao Juđa, đĭ-đăng adrĕch Juđa, Bênjamin
         păng lu kon pơlei mă oei oei tơ noh: 24 'Nâu Kră Yang khan: 'Nĕ kơ năm tŏk blah lu bơngai Isơrael 'nhŏng oh iĕm. Rim 'nu athei
         brŏk bĕ tơ hnam sư kơdih, yua kơ tơdrong 'nâu lĕch đơ̆ng Inh.” Lu sư chu nơ̆r Kră
         Yang khan, brŏk tơ hnam sư kơdih kiơ̆ thoi nơ̆r Kră Yang bơtho tơ'bôh.Jêrôbôam man 'bar tŏ rup yang rơmo.25 Jêrôbôam pơjing hnam tơ Pơlei Sechem kơjăp tơ kơpal groi Êphraim, sư oei hloi tơ noh,
         sư lĕch đơ̆ng noh năm pơm Pơlei Pênuel.26 Jêrôbôam tơchĕng lăm đon sư: “Dêh char pơtao âu gô brŏk hơlơ̆k tơ adrĕch Đawit. 27 Tơdah lu kon pơlei 'nâu tŏk năm wă pơyơ̆r tơmam soi lăm Hnam Akŭm Kră Yang tơ pơlei
         Jêrusalem, lei jơhngơ̆m đon lu sư gô kiơ̆ pơtao lu sư Rôbôam pơtao đe Juđa,” lu sư
         gô pơlôch lê̆ inh, na lu sư gô brŏk tơ Rôbôam pơtao đe Juđa.28 Thoi noh pơtao pơđâu athei đe pơm 'bar tŏ rup rơmo păng maih, pơtao khan kơ kon pơlei
         pơla: “Lu iĕm tŏk năm chă kiơ tơ pơlei Jêrusalem ataih dêh! Ơ lu bơngai Isơrael 'nâu
         bơih yang lu iĕm, mă chông tơlĕch lu iĕm đơ̆ng char Êyiptơ.” 29 Sư dan minh pôm rup yang lăm pơlei Bethel, minh pôm rup nai sư dan lăm pơlei Đan.
         30 Tơdrong noh jing tơdrong yoch, lu kon pơlei pơla năm tơ pơlei Đan kơkuh kơ minh pôm
         rup yang rơmo tơ noh.31 Jêrôbôam kư̆m đei pơm lơ hnam yang tơ kơpal anih kơjung păng sư rơih bơngai đơ̆ng
         lăm kon pơlei mă ưh kơ khŭl Lêwi, athei lu sư pơm 'bok soi. 32 Jêrôbôam kư̆m đei tơchĕng wă pơjing minh tơdrong pơm giĕng lăm khei tơhngam năr mơjĭt-pơđăm,
         thoi đe juăt kơ pơm giĕng lăm dêh Juđa, na sư pơyơ̆r lu tơmam soi tơ kơpal chơnang.
         Sư pơm tơdrong noh tơ pơlei Bethel, pơyơ̆r tơmam soi sơmah kơ 'bar tŏ rup yang kon
         rơmo mă sư đei pơm bơih păng maih. Pơtao kư̆m dan tơ pơlei Bethel lu 'bok soi, oei
         lăm hnam mă sư pơm bơih tơ anih kơjung 'noh. 33 Sư năm tơ chơnang soi đêl sư pơm boih tơ pơlei Bethel. Lăm năr mơjĭt-pơđăm khei tơhngam,
         khei mă sư rơih kơdih, sư pơjing minh năr phĕt ăn kơ lu bơngai Isơrael, na sư năm
         tŏk tơ chơnang soi wă soh tơmam 'bâu phu.

'Bok khan lê̆ adrol đơ̆ng Juđa131 Đơ̆ng Nơ̆r Kră Yang wơh na minh 'nu bơngai mă jang kơ Kră Yang 'Bok Kei-Dei lĕch đơ̆ng
         char Juđa năm tơ pơlei Bethel, kơplah Jêrôbôam oei dơ̆ng 'bơ̆t chơnang soi wă soh
         pơgang 'bâu phu. 2 Bơngai 'noh ôr khan kơ chơnang soi kiơ̆ thoi nơ̆r Kră Yang khan: “Ơ chơnang soi, chơnang
         soi! 'Nâu nơ̆r Kră Yang khan: 'Nâu đe gô tơpŭ kơ minh 'nu kon drŏ-nglo ăn kơ adrĕch
         hnam Đawit anăn sư Jôsia. Sư gô pơyơ̆r tơmam soi kơpal ih, lu 'bok soi đơ̆ng anih
         kơjung, lu 'bok soi noh bơngai mă soh tơmam 'bâu phu kơpal ih tơ rim anih kơjung păng
         đe gô soh kơting bơngai kơpal ih.”3 Lăm năr noh, 'bok khan lê̆ adrol tơ'bôh minh tơdrong hlĭch, khan: “'Nâu tơdrong tơ'bôh
         hlĭch mă Kră Yang đei khan bơih: Chơnang soi gô pơchah tơnuh gô tơsĭ huŏng đĭ tơ teh.”4 Kơplah pơtao Jêrôbôam kơtơ̆ng bơngai đơ̆ng Kră Yang 'Bok Kei-Dei pơma ôr blah hăm
         chơnang soi tơ pơlei Bethel, na pơtao Jêrôbôam chro đơ̆ng chơnang soi yơ̆r ti păng
         khan: “Rôp sư bĕ!” Ti đêl sư chro tơhlâu tơ bơngai mă Kră Yang 'Bok Kei-Dei yua 'noh
         Kră Yang pơm kơ ti sư arăng kro hloi, ưh pă gơh kơchôt dơ̆ng. 5 Chơnang soi pơchah hloi păng tơnuh tơsĭ tơ teh, 'blep thoi tơdrong đei tơ'bôh hlĭch
         đơ̆ng bơngai mă Kră Yang 'Bok Kei-Dei yua ei chu nơ̆r Kră Yang bơtho khan.6 Pơtao khan kơ bơngai đơ̆ng Kră Yang 'Bok Kei-Dei yua: “Apinh ih krao khan bĕ apinh
         Kră Yang 'Bok Kei-Dei ih, apinh ih krao khan tơgŭm inh, wă kơ ti inh gơh klaih thoi
         so.” Bơngai mă Kră Yang 'Bok Kei-Dei yua ei krao khan apinh Kră Yang na ti pơtao klaih
         gơh kơchôt thoi so hloi.7 Na pơtao khan kơ bơngai mă Kră Yang 'Bok Kei-Dei yua: “Apinh ih brŏk tơ hnam sŏng
         sa hơdai hăm inh, inh gô ăn kơ ih tơmam.”8 Mă-lei bơngai mă Kră Yang 'Bok Kei-Dei yua ei tơl pơtao khan: “Mă ih ăn kơ inh minh
         puăt dêh char ih, inh kư̆m ưh kơ năm hơdai ih păng inh kư̆m ưh kơ sŏng sa dah nhă
         đak tơ âu. 9 Yua kơ Kră Yang khan kơ inh: ‘Ih 'nĕ kơ sŏng sa dah nhă đak păng ih kư̆m 'nĕ kơ brŏk
         rok trong đêl ih năm.’ ” 10 Thoi noh, sư wih brŏk trong nai, sư ưh pă năm rok trong đêl, sư năm tơ pơlei Bethel.11 Đei minh 'nu bơngai khan lê̆ adrol kră bơih oei lăm Pơlei Bethel, lu kon drŏ-nglo
         sư ră roi ăn kơ sư dôm tơdrong đêl bơngai đơ̆ng 'Bok Kei-Dei đei pơm tơ Pơlei Bethel
         lăm năr 'noh, păng dôm nơ̆r sư đei pơma hăm pơtao. Lu sư roi ăn kơ 'bă lu sư đĭ dôm
         nơ̆r noh. 12 'Bă lu sư jet. “Lei bơngai 'noh sư brŏk năm trong ayơ?” Na lu kon drŏ-nglo sư tơhlâu
         ăn kơ 'bă sư trong bơngai mă Kră Yang 'Bok Kei-Dei yua ei đơ̆ng char Juđa noh brŏk.
         13 Sư khan kơ lu kon drŏ-nglo sư: “Tơlĕch ăn kơ inh aseh iĕ” lu kon drŏ-nglo sư tơlĕch
         ăn kơ sư aseh sư hao hloi. 14 Sư druh kiơ̆ bơngai mă Kră Yang 'Bok Kei-Dei yua ei, tơ'bơ̆p sư oei ngôi ala tơm 'long
         kôih, Sư jet: “Hăm trŏ kơ ih bơngai đơ̆ng char Juđa mă Kră Yang 'Bok Kei-Dei yua?”Bơngai ei tơl: “Trŏ kơ inh bơih.”15 Bơngai khan lê̆ adrol kră 'noh khan kơ sư: “Bĕ kiơ̆ inh brŏk tơ hnam sŏng sa.”16 Mă-lei bơngai 'noh tơl sư: “Inh ưh kơ gơh brŏk hơdai ih. Kŭm ưh kơ gơh sŏng sa dah
         nhă đak hơdai hăm ih tơ anih 'nâu mơ̆n. 17 Đei nơ̆r Kră Yang khan bơih kơ inh. Ih 'nĕ kơ sŏng sa dah nhă đak tơ anih 'noh, kư̆m
         'nĕ kơ brŏk rok trong đêl ih năm.”18 Bơngai khan lê̆ adrol kră 'noh tơl sư khan: “Inh kư̆m dai bơngai khan lê̆ adrol lei-lăi
         thoi ih. Đei minh 'nu linh jang 'lơ̆ng Kră Yang khan kơ inh: ‘Ih athei chông ba sư
         brŏk tơ hnam ih sŏng sa, nhă đak.’ ” Mă-lei bơngai khan lê̆ adrol kră hơlĕnh kơ sư.19 Thoi ei bơngai mă Kră Yang 'Bok Kei-Dei yua ei chu kiơ̆, sŏng sa nhă đak tơ hnam sư.20 Kơplah bre sư oei ngôi 'bơ̆t gơ'bang sŏng sa, đei nơ̆r Kră Yang khan kơ bơngai khan
         lê̆ adrol kră mă chông ba sư brŏk 'noh. 21 Bơngai kră ôr khan kơ bơngai mă Kră Yang 'Bok Kei-Dei yua mă sư đơ̆ng dêh Juđa 'noh
         khan: “Kră Yang khan: Yua kơ ih ưh kơ chu nơ̆r Kră Yang, păng ưh kơ wei răk nơ̆r Kră
         Yang 'Bok Kei-Dei tơtă pơkă kơ ih. 22 Ih brŏk păng sŏng sa nhă đak tơ anih mă Kră Yang 'Bok Kei-Dei ưh kơ ăn ih sŏng sa
         nhă đak. Lei na mưh ih lôch, akâu ih ưh kơ gơh 'bŭ hơdai tơ bơsat lu 'bok kơdră ih
         ôh.23 Đơ̆ng rŏng kơ bơngai mă Kră Yang 'Bok Kei-Dei yua ei sŏng sa păng nhă đak đang boih,
         na bơngai khan lê̆ adrol kră mă chông sư brŏk ăn kơ sư aseh hao brŏk. 24 Sư brŏk oei rok trong tơ'bơ̆p dăm-brang châu pơlôch sư hloi, lê̆ akâu sư 'bơ̆t trong,
         aseh păng dăm-brang dơ̆ng gah cheng. 25 Đei bơngai năm trong 'noh 'bôh akâu bơngai lôch păng dăm-brang dơ̆ng 'bơ̆t cheng,
         na năm roi ăn tôm tơdrong kơ lu bơngai oei lăm pơlei 'bok mă khan lê̆ adrol kră 'noh
         oei.26 Lăp bơngai khan lê̆ adrol kră bơngai mă chông ba sư brŏk kơtơ̆ng thoi noh, na khan:
         Sư 'noh bơngai Kră Yang 'Bok Kei-Dei, ưh kơ chu nơ̆r Kră Yang. Thoi noh na Kră Yang
         ăn dăm-brang châu pơlôch sư, kiơ̆ thoi Kră Yang đei khan boih kơ sư.27 Sư khan hloi kơ lu kon drŏ-nglo sư: Tơlĕch ăn kơ 'bă aseh, na lu kon sư tơlĕch ăn
         aseh kơ 'bă sư. 28 Sư năm tơ noh 'bôh akâu bơngai lôch 'noh 'bơ̆t trong, hăm aseh păng dăm-brang dơ̆ng
         'bơ̆t cheng, dăm-brang ưh kơ sa akâu bơngai lôch păng kư̆m ưh kơchâu aseh 'noh. 29 'Bok khan lê̆ adrol kră 'noh atŏk akâu bơngai mă Kră Yang 'Bok Kei-Dei yua noh tơ
         kơpal kơdŭ aseh, chơ ba sư brŏk tơ pơlei sư, nhơ̆m hmoi pơdong păng 'bŭ hơmet. 30 Sư 'bŭ atâu 'noh lăm bơsat sư kơdih, nhơ̆m hmoi kơ bơngai mă Kră Yang 'Bok Kei-Dei
         yua. Ơ! Mơnat oh inh.31 Đang kơ 'bŭ bơngai 'noh, na sư khan kơ lu kon drŏ-nglo sư: Layơ 'bă lôch lu iĕm athei
         'bŭ 'bă lăm bơsat mă bơ̆n 'bŭ akâu bơngai mă Kră Yang 'Bok Kei-Dei yua, 'măn kơting
         inh 'bơ̆t cheng kơting bơngai 'noh. 32 Yua kơ dôm nơ̆r sư pơma chu nơ̆r Kră Yang pơma blah chơnang soi lăm Pơlei Bethel păng
         lu hnam pơm yang tơ kơjung lăm dêh Samari, gô 'blep trŏ tơpă.33 Đơ̆ng rŏng kơ tơdrong noh hlôi bơih, Jêrôbôam ưh kơ weh ôh đơ̆ng tơdrong yoch kơnê̆
         sư pơm 'noh, sư rai chă pôk lơ bơngai đơ̆ng lăm pơlei pơla pơm 'bok soi tơ hnam kơkuh
         kơ rup yang tơ lu anih kơjung bơngai bu 'maih pơm 'bok soi, sư ăn kơ bơngai 'noh pơm
         'bok soi tơ rim anih kơjung. 34 Tơdrong 'nâu jing tơdrong yoch kơnê̆ tih kơ adrĕch hnam Jêrôbôam pơm ăn kơ dêh char
         sư pơchah pơchek păng đe pơlôch đĭ-đăng đơ̆ng kơpal teh đak âu.

Ahija khan lê̆ adrol blah Jêrôbôam141 Kơplah 'noh Ahija kon drŏ-nglo Jêrôbôam jĭ 2 Na Jêrôbôam khan kơ akăn sư. “Ih pơm thoi bơngai nai, wă kơ đe ưh kơ băt ih akăn inh.
         Na năm tơ Pơlei Silô, Ahija bơngai khan Lê̆ adrol oei tơ noh, sư đei khan lê̆ adrol
         gah inh gô pơm pơtao lu kon pơlei pơla 'nâu. 3 Ih chĕp ba mơjĭt tŏ 'bĕng mi dôm tŏ 'bĕng 'ngam păng chĕp ba minh pôm get đak sut,
         na ih năm tơ noh tơ'bơ̆p sư. Sư roi ăn kơ ih gô đei tơdrong kiơ truh kơ kon ba.”4 Akăn Jêrôbôam pơm kiơ̆ thoi noh. Sư iung, năm truh tơ hnam Ahija Pơlei Silô.Măt Ahija ưh kơ bang yua kơ sư đĭ kră bơih. 5 Kră Yang khan kơ Ahija: “To akăn Jêrôbôam năm jet ih gah kon drŏ-nglo sư jĭ, na ih
         athei khan kơ sư păng tơl sư thoi âu. Mưh sư truh, sư pơm bơngai nai.”6 Lăp akăn Jêrôbôam truh 'bơ̆t 'măng, na Ahija kơtơ̆ng re jơ̆ng sư nơnăm na khan kơ
         sư: “Ơ akăn Jêrôbôam mơ̆t bĕ. Yua kơ kiơ ih pơm bơngai nai? Đei nơ̆r tơtă kơ inh athei
         inh khan tơbăt kơ ih minh tơdrong sơ'ngon tih krưp. 7 Roi bĕ kơ Jêrôbôam 'nâu Kră Yang 'Bok Kei-Dei Isơrael khan: “Inh pôk atŏk ih đơ̆ng
         lăm kon pơlei pơla, ăn kơ ih pơm pơtao Isơrael kon pơlei pơla inh. 8 Inh iŏk lê̆ teh đak đơ̆ng hnam Đawit na pơjao ăn kơ ih; mă-lei ih ưh kơ pơm rok kiơ̆
         Đawit đĭch đam Inh, sư wei răk tơdrong juăt Inh păng kiơ̆ nơ̆r Inh tơtă hăm đĭ jơhngơ̆m,
         sư pơm tơdrong 'lơ̆ng tơpăt 'bơ̆t anăp Inh.” 9 Ih pơm kơnê̆ dêh hloh kơ đĭ-đăng lu bơngai adrol kơ ih, pơm kơdih yang plơ̆ng man
         lu rup yang, wă kơ Inh hil păng hŭt lê̆ Inh tơ rŏng.10 Yua kơ tơdrong 'noh na Inh gô ăn tơdrong truh pơmat kơ hnam adrĕch Jêrôbôam, Inh gô
         pơlôch đĭ lu bơngai drŏ-nglo, mă bơngai rơngei dah đĭch lăm khŭl Isơrael, Inh gô soh
         hơpuih pơgoh hnam adrĕch Jêrôbôam, thoi đe soh tơmam 'mê̆ dĭng mă goh. 11 Bơngai bu lăm hnam dơnŏ Jêrôbôam, dah sư lôch lăm pơlei kŏ gô hek sa, dah sư lôch
         tơ bri, sem păr gô choh sa, yua kơ Kră Yang khan thoi noh.12 Thoi noh, iung brŏk bĕ, lăp ih wă mơ̆t tơ pơlei kon ih gô lôch. 13 Đĭ-đăng lu kon pơlei Isơrael gô nhơ̆m hmoi păng 'bŭ sư; lăm hnam dơnŏ Jêrôbôam lăp
         minh 'nu đĕch 'bŭ lăm bơsat, yua kơ lăm hnam Jêrôbôam lăp minh 'nu sư đĕch đei jơhngơ̆m
         'lơ̆ng 'biơ̆ hăm Kră Yang 'Bok Kei-Dei Isơrael.14 Kră Yang Sư kơdih gô tơiung kơ minh 'nu pơm pơtao pơgơ̆r Isơrael, sư gô pơlôch pơđĭ
         hnam dơnŏ Jêrôbôam lăm năr 'nâu hloi? Tơpă năr 'nâu hloi. 15 Kră Yang gô teh pơrăm lu bơngai Isơrael thoi 'nhĕt trang gơlăr hoch lăm đak, sư gô
         buch lê̆ đơ̆ng rơh lu bơngai Isơrael đơ̆ng lăm char 'lơ̆ng rŏ, mă Kră Yang ăn kơ 'bok
         kơdră lu sư păng pơm kơ lu sư tơklah tơklang tơ pah to đak krong Ơphrat, yua kơ lu
         sư pơm gơ̆ng rup yang Asera wă tơblĕk Kră Yang. 16 Yua kơ Jêrôbôam pơm yoch păng pơm ăn kơ lu bơngai Isơrael jing yoch na Kră Yang achăng
         hŭt lu sư.”17 Akăn Jêrôbôam iung brŏk tơ pơlei Tirsa Lăp sư 'nao truh 'bơ̆t 'măng hnam sư, 'bôh
         kon drŏ-nglo sư lôch bơih. 18 Đe 'bŭ sư, đĭ-đăng Isơrael nhơ̆m hmoi kơ sư, 'blep thoi nơ̆r Kră Yang yua 'bơ̆r Ahija
         'bok khan lê̆ adrol đei khan bơih noh.19 Dôm tơdrong jang nai mă Jêrôbôam đei pơm, tơdrong sư tơblah păng tơdrong sư pơgơ̆r,
         đei chih bơih lăm sơ̆p hla bơar hơ'mon lu pơtao Isơrael. 20 Jêrôbôam pơgơ̆r 'bar-jĭt 'bar sơnăm, đơ̆ng noh sư lôch năm oei hơdai hăm lu 'bok kơdră
         sư, kon drŏ-nglo sư anăn Nađap tŏk pơgơ̆r pơtrơp sư.Chăl Rôhôbôam pơgơ̆r Juđa21 Rôbôam kon drŏ-nglo Sôlômôn pơgơ̆r lăm dêh char Juđa; kơplah sư tŏk pơgơ̆r, sư puăn-jĭt
         mônh sơnăm bơih; sư pơgơ̆r mơjĭt-tơpơh sơnăm tơ Pơlei Jêrusalem, pơlei mă Kră Yang
         rơih đơ̆ng lăm rim adrĕch adrung Isơrael, wă 'măn Anăn Sư tơ noh. Mĕ pơtao anăn Naama
         bơngai Ammôn.22 Khŭl bơngai Juđa pơm yoch kơnê̆ 'bơ̆t anăp Kră Yang. Lu sư pơm yoch tơblĕk Kră Yang
         hloh kơ lu 'bok yă lu sư pơm sơ̆. 23 Lu bơngai Juđa kư̆m dai pơm ăn kơ lu sư kơdih hnam kơkuh kơ lu rup yang tơ anih kơjung,
         pơm gơ̆ng soi păng tơmo, lu gơ̆ng rup yang Asêrim yang drŏ-kăn tơ anih groi kơjung
         tơ ala rim tơnơm 'long. 24 Đei lu drŏ-kăn ngôi kư̆ kă pơm đi oei tơ lăm char 'noh, lu sư pơm tơdrong yoch kơnê̆
         krưp dêh thoi lu adrĕch adrung mă Kră Yang areh pơpuh tơweh lê̆ bơih đơ̆ng anăp lu
         bơngai Isơrael.25 Lăm sơnăm mă pơđăm lăm chăl Rôbôam pơgơ̆r, pơtao Êyiptơ anăn Sisak, sư tŏk blah pơlei
         Jêrusalem. 26 Pơtao noh blah iŏk đĭ tơmam yua đơ̆ng lăm hnam Kră Yang păng đơ̆ng lăm hnam pơtao.
         Sư kư̆m chĕp ba pơđĭ lu khêl mă Sôlômôn pơm păng maih 'noh. 27 Pơtao Rôbôam wơh bơngai pơm khêl păng kong tơplih kơ khêl 'noh, sư pơjao ăn kơ lu
         yŏng linh gak 'măng jang hnam pơtao. 28 Rim wơ̆t pơtao năm mơ̆t lăm Hnam Kră Yang, lu bơngai gak kiơ̆ chĕp khêl 'noh, đang
         bơih lu sư năm ming pơdrâu tơ lăm anih lu bơngai gak noh dơ̆ng.29 Pôm lu tơdrong jang mă Rôbôam đei pơm păng dôm tơdrong jang nai mă sư pơm bơih, đe
         đei chih răk lê̆ bơih lăm sơ̆p hla bơar hơ'mon kơ lu pơtao Juđa. 30 Rôbôam hăm Jêrôbôam bre sư tơblah băl ling-lang ưh kơ pơdơh. 31 Rôbôam lôch năm oei hơdai hăm lu 'bok kơdră sư. Đe 'bŭ sư hơdai hăm lu 'bok kơdră
         sư tơ pơlei Đawit. Mĕ sư anăn Naama, bơngai Ammôn. Abijam kon drŏ-nglo sư pơgơ̆r pơtrơp
         sư.

Abijam pơm pơtao đe Juđa151 Lăm sơnăm mă mơjĭt-tơhngam chăl Jêrôbôam kon drŏ-nglo Nêbat pơgơ̆r, Abijam pơtơm pơm
         pơtao pơgơ̆r dêh char Juđa. 2 Sư pơgơ̆r pêng sơnăm lăm Pơlei Jêrusalem. Mĕ sư anăn Maaka kon drŏ-kăn Abisalom.3 Sư năm kiơ̆ đĭ trong tơdrong yoch mă 'bă sư đei pơm bơih adrol kơ sư; lăm jơhngơ̆m
         sư ưh kơ pơm tơdrong 'lơ̆ng tơpăt 'bơ̆t anăp Kră Yang 'Bok Kei-Dei sư, thoi jơhngơ̆m
         'bok kơdră sư pơm. 4 Mă-lei yua kơ Đawit, na Kră Yang 'Bok Kei-Dei ăn kơ sư minh pôm ŭnh kơđeng lăm pơlei
         Jêrusalem, ăn kơ kon drŏ-nglo sư pơgơ̆r pơtrơp sư, pơm ăn kơ pơlei Jêrusalem oei kơjăp,
         5 yua kơ Đawit đei pơm bơih 'lơ̆ng tơpăt 'bơ̆t anăp Kră Yang, sư pơm kiơ̆ tôm tơdrong
         mă Kră Yang tơtă kơ sư lăm đĭ chăl arih sư, lăp minh tơdrong pơm glăi hăm Uri bơngai
         Hêtit đĕch.6 Rôbôam păng Jêrôbôam tơblah băl ling-lang dĭng đĭ chăl Abijam pơgơ̆r.7 Lu tơdrong jang păng tơdrong Abijam đei pơm bơih, đe chih răk lê̆ lăm sơ̆p hla bơar
         hơ'mon lu pơtao đe Juđa? Abijam păng Jêrôbôam kư̆m tơblah băl. 8 Abijam lôch năm oei hơdai hăm 'bok kơdră sư; đe 'bŭ sư lăm pơlei Đawit. Asa kon drŏ-nglo
         sư pơgơ̆r pơtrơp sư.Asa pơm pơtao đe Juđa9 Lăm sơnăm mă 'bar-jĭt chăl Jêrôbôam pơm pơtao đe Isơrael, Asa tŏk pơm pơtao pơgơ̆r
         char Juđa. 10 Sư pơgơ̆r puăn-jĭt mônh sơnăm lăm pơlei Jêrusalem. Yă tơm gah 'bă sư anăn Maaka kon
         drŏ-kăn Abisalom.11 Asa pơm 'lơ̆ng tơpăt 'bơ̆t anăp Kră Yang, thoi Đawit 'bok kơdră sư đei pơm. 12 Sư pơpuh tơlĕch lu bơngai drŏ-nglo ngôi kư̆ kă pơm đi đơ̆ng lăm char sư pơgơ̆r păng
         teh pơchah pơđĭ lu rup yang mă đêl lu 'bok kơdră sư pơm. 13 Sư kư̆m plôh tơlĕch yă sư Maaka đơ̆ng pơm yă pơtao lăm hnam pơtao, yua kơ yă sư man
         gơ̆ng rup yang Asêra drŏ-kăn mă kơnê̆ krưp dêh. Asa kư̆m teh tơpăk lê̆ gơ̆ng pôm yang
         păng soh rŭk lê̆ tơ lăm thŭng Kidrôn. 14 Sư ưh kơ yuih hŭt lê̆ ôh lu anih kơjung đe pơm yang, mă-lei jơhngơ̆m Asa pơm 'lơ̆ng
         'bơ̆t anăp Kră Yang truh đĭ chăl arih sư. 15 Sư chĕp ba tah lăm hnam Kră Yang hu, maih păng dôm tơmam kăl đơ̆ng 'bă sư păng đơ̆ng
         sư kơdih pơyơ̆r.16 Asa pơtao đe Juđa, Baasa pơtao đe Isơrael, bre sư tơblah băl hơnơ̆ng truh đĭ chăl
         arih bre sư. 17 Baasa pơtao Isơrael tŏk blah char Juđa, đơ̆ng noh sư pơm kơđông pơlei Rama, mă kơjăp
         wă găn bơngai Juđa kuă ăn lĕch dah mơ̆t tơ dêh char Asa pơtao Juđa. 18 Kơplah noh, Asa iŏk đĭ hu, maih đơ̆ng lăm Hnam Kră Yang păng đơ̆ng hnam pơtao, pơjao
         ăn kơ đĭch đam sư păng wơh lu sư năm tơ Ben Hadat kon drŏ-nglo Tabrimmôn, sâu Hêsiôn,
         pơtao Siri, oei pơgơ̆r tơ pơlei Đamas păng khan: 19 “Ba athei pơgơ̆p băl, thoi 'bă ba đei pơgơ̆p băl sơ̆; 'nâu tơmam hu, maih inh pơyơ̆r
         gơih ăn kơ ih. Dang ei ih athei sut lê̆ đĭ đêl ih pơgơ̆p hăm Baasa pơtao Isơrael,
         wă kơ sư weh ataih đơ̆ng inh.”20 Ben Hadat chu nơ̆r pơtao Asa, athei lu linh sư năm tơblah hăm lu kon pơlei Isơrael.
         Sư blah iŏk pơlei Ijôn, pơlei Đan, pơlei Abel Bet Maaka, đĭ char Kinêrot păng đĭ kơ
         char Naptali. 21 Baasa kơtơ̆ng tơdrong 'nâu, sư pơdơh hloi ưh pă pơm kơđông pơlei Rama dơ̆ng păng brŏk
         oei tơ pơlei Tirsa. 22 Đơ̆ng noh pơtao Asa pơkă kơ đĭ-đăng bơngai Juđa, ưh kơ lê̆ minh 'nu bơngai bu, lu
         sư pŭ iŏk lu tơmo păng lu 'long tơ̆r mă đêl Baasa yua pơm kơđông pơlei Rama; đơ̆ng
         noh pơtao Asa yua tơmam 'noh pơm pơlei Gêba lăm char Bênjamin, păng pơlei Mispa.23 Tơdrong jang nai mă Asa pơm păng tơdrong pơgơ̆r đei yua, dôm tơdrong sư đei pơm păng
         dôm lu pơlei sư đei tơiung pơjing đei chih răk lê̆ lăm sơ̆p hla bơar lu pơtao đe Juđa.
         Kơplah sư đĭ kră bơih, sư jĭ jơ̆ng. 24 Asa lôch năm oei hơdai hăm lu 'bok kơdră sư; păng đe 'bŭ sư hơdai hăm lu 'bok kơdră
         sư tơ pơlei Đawit 'bok sư. Jêhôsaphat kon drŏ-nglo sư pơgơ̆r pơtrơp sư.Nađap pơm pơtao đe Isơrael25 Lăm sơnăm mă 'bar chăl Asa pơm pơtao đe Juđa, Nađap kon drŏ-nglo Jêrôbôam pơm pơtao
         pơgơ̆r lu bơngai Isơrael, sư pơgơ̆r lăm 'bar sơnăm. 26 Sư pơm tơdrong yoch kơnê̆ 'bơ̆t anăp Kră Yang, năm kiơ̆ trong pơm yoch thoi 'bă sư
         đei pơm bơih, pơm kơ lu bơngai Isơrael pơm yoch kiơ̆.27 Baasa kon drŏ-nglo Ahija adrĕch hnam Isakar chă đon wă pơm kơnê̆ kơ sư, lăm kơplah
         Nađap păng lu bơngai Isơrael wang blah iŏk pơlei Gibêthôn, pơlei lu bơngai Philistin.
         Na Baasa pơlôch sư. 28 Sơnăm mă pêng lăm chăl Asa pơm pơtao đe Juđa Baasa pơlôch Nađap păng pơm pơtao pơgơ̆r
         tơplih hloi.29 Lăp sư 'nao pơm pơtao, sư pơlôch pơđĭ lu bơngai gah adrĕch hnam Jêrôbôam, ưh kơ lê̆
         minh 'nu bơngai bu arih, lăm hnam dơnŏ Jêrôbôam sư kư̆m pơlôch pơđĭ kiơ̆ thoi nơ̆r
         Kră Yang yua 'bơ̆r Ahija đĭch đam Sư pơlei Silô. 30 Tơdrong noh yua kơ đơ̆ng tơdrong yoch Jêrôbôam pơm kơ lu bơngai Isơrael dai pơm yoch
         păng pơm tơblĕk Kră Yang 'Bok Kei-Dei đe Isơrael.31 Tơdrong jang nai păng dôm tơdrong jang mă Nađap đei pơm đe đei chih lê̆ bơih lăm sơ̆p
         hla bơar hơ'mon lu pơtao đe Isơrael?32 Asa pơtao đe Juđa păng Baasa pơtao Isơrael tơblah băl hơnơ̆ng truh đĭ chăl arih bre
         sư.Baasa pơm pơtao đe Isơrael33 Lăm sơnăm mă pêng lăm chăl Asa pơm pơtao đe Juđa, Baasa kon drŏ-nglo Ahija pơm pơtao
         pơgơ̆r đĭ-đăng bơngai Isơrael tơ pơlei Tirsa păng sư pơgơ̆r 'bar-jĭt puăn sơnăm. 34 Sư pơm tơdrong yoch kơnê̆ 'bơ̆t anăp Kră Yang, sư năm kiơ̆ trong Jêrôbôam păng tơdrong
         yoch sư, sư kư̆m pơm ăn kơ bơngai Isơrael dai wang pơm yoch kiơ̆.

Jêhu khan lê̆ adrol dêh char pơtao Baasa gô pơchah161 Đei nơ̆r Kră Yang tơbăt kơ Jêhu, kon drŏ-nglo Hanani nơ̆r noh tơblah hăm Baasa: 2 Inh tơiung atŏk ih đơ̆ng 'mui teh ăn kơ ih pơm pơtao lu kon pơlei pơla Isơrael Inh.
         Mă-lei ih năm kiơ̆ trong Jêrôbôam păng pơm kơ lu bơngai Isơrael kon pơlei pơla Inh
         pơm yoch, pơm tơblĕk Inh hăm tơdrong yoch lu sư. 3 Yua kơ thoi noh na Inh gô pơlôch pơgoh lê̆ Baasa, păng đĭ hnam dơnŏ adrĕch sư, Inh
         gô pơm kơ hnam sư răm đĭ, thoi hnam Jêrôbôam kon drŏ-nglo Nêbat. 4 Bơngai bu gah hnam Baasa lôch lăm pơlei, kŏ gô sa păng tơdah lôch tơ bri sem păr gô
         choh sa.5 Dôm tơdrong jang nai Baasa păng tơdrong mă sư đei pơm bơih đe đei chih lê̆ bơih lăm
         sơ̆p hla bơar hơ'mon lu pơtao đe Isơrael. 6 Baasa lôch năm oei hơdai hăm lu 'bok kơdră sư, păng đe 'bŭ sư tơ Pơlei Tirsa. Êlah
         kon drŏ-nglo sư pơgơ̆r pơtrơp sư.7 Đei dơ̆ng nơ̆r Kră Yang khan kơ Jêhu 'bok khan lê̆ adrol, kon Hanani, nơ̆r noh blah
         Baasa păng adrĕch sư, yua kơ tơdrong yoch kơnê̆ mă sư đei pơm 'bơ̆t anăp Kră Yang,
         păng tơblĕk Kră Yang hăm tơdrong sư pơm, sư pơm rok thoi adrĕch hnam Jêrôbôam păng
         yua kơ sư pơlôch pơrăm adrĕch hnam noh.Êla pơm pơtao đe Isơrael8 Lăm sơnăm mă 'bar-jĭt tơdrâu, chăl Asa pơm pơtao đe Juđa, Êlah kon drŏ-nglo Baasa
         tŏk pơm pơtao đe Isơrael. Sư oei tơ Pơlei Tirsa, pơgơ̆r lăp 'bar sơnăm đĕch.9 Simri bơngai pơm yŏng wei-lăng minh puăt gre aseh sư, chă đon pơm kơnê̆ kơ sư. Êla
         oei lăm Pơlei Tirsa, kơplah et tơdrô suai tơ lăm hnam Arsa bơngai wei-lăng hnam pơtao
         tơ pơlei Tirsa, 10 Simri mơ̆t lăm hnam teh păng 'bet pơlôch hloi Êla lăm sơnăm mă 'bar-jĭt tơpơh chăl
         Asa pơm pơtao đe Juđa, đơ̆ng noh Sư tŏk pơm pơtao pơtrơp hloi.11 Lăp Simri tŏk pơm pơtao, sư pơlôch pơđĭ bơngai lăm hnam Baasa ưh kơ lê̆ minh 'nu drŏ-nglo
         ayơ, mă khan lăm adrĕch adrung dah buăl juăt. 12 Thoi noh Simri pơlôch pơđĭ boih adrĕch hnam Baasa, kiơ̆ thoi nơ̆r Kră Yang đei khan
         bơih kơ Jêhu 'bok khan lê̆ adrol nơ̆r noh blah Baasa, 13 yua kơ tơdrong yoch Baasa păng Êlah kon drŏ-nglo sư đei pơm, păng tơdrong sư pơm ăn
         kơ lu bơngai Isơrael dai wang pơm yoch rok sư, tơblĕk Kră Yang 'Bok Kei-Dei Isơrael
         hăm tơdrong lu sư pơm kơkuh kơ rup yang.14 Dôm tơdrong jang nai Êlah pơm, đe đei chih lê̆ bơih tơ lăm sơ̆p hla bơar hơ'mon lu
         pơtao đe Isơrael.Simri pơm pơtao đe Isơrael.15 Lăm sơnăm mă 'bar-jĭt tơpơh chăl Asa pơm pơtao đe Juđa, Simri pơgơ̆r 'nao lăp tơpơh
         năr tơ lăm Pơlei Tirsa. Kơplah noh lu linh Isơrael oei wang tăp dăr Pơlei Gibêthôn,
         pơlei lu bơngai Philistin. 16 Lăp lu linh lăm kơđông kơtơ̆ng đe khan Simri blơ̆ păng pơlôch pơtao. Đĭ-đăng kon pơlei
         pơla Isơrael pôk Ômri bơngai mă pơm yŏng linh, ăn kơ sư pơm pơtao Isơrael. 17 Na Ômri păng đĭ-đăng kon pơlei Isơrael tŏk đơ̆ng Pơlei Gibêthôn năm wang tơ Pơlei
         Tirsa. 18 Lăp Simri 'bôh đe wang tăp dăr kơ pơlei bơih na sư mơ̆t tơ lăm kơđông hnam pơtao mă
         kơjăp dêh, na sư soh hnam pơtao păng akâu sư lôch hloi lăm noh. 19 'Noh yua kơ đơ̆ng tơdrong yoch sư pơm, pơm tơdrong kơnê̆ 'bơ̆t anăp Kră Yang, rok
         kiơ̆ trong Jêrôbôam, kơdih akâu sư pơm yoch păng pơm ăn kơ Isơrael jing yoch kiơ̆.20 Dôm tơdrong jang nai mă Simri pơm păng tơdrong Simri chă đon pơdăr blơ̆ pơtao đe đei
         chih lê̆ bơih tơ lăm sơ̆p hla bơar hơ'mon lu pơtao đe Isơrael.Ômri pơm pơtao đe Isơrael21 Lu bơngai Isơrael tơklah jing 'bar khŭl; minh khŭl kiơ̆ Tipni, kon drŏ-nglo Ginat,
         wă pôk sư pơm pơtao; minh khŭl kiơ̆ Ômri. 22 Mă-lei khŭl Ômri pran hloh kơ khŭl kiơ̆ Tipni, kon drŏ-nglo Ginat. Thoi noh Tipni
         lôch na Ômri pơm pơtao.23 Lăm sơnăm mă pêng-jĭt mônh lăm chăl Asa pơm pơtao đe Juđa, Ômri tŏk pơm pơtao đe Isơrael,
         sư pơgơ̆r mơjĭt-'bar sơnăm. Sư pơgơ̆r oei lăm Pơlei Tirsa tơdrâu sơnăm. 24 Sư răt groi Samari đơ̆ng 'bok Sêmer 'bar hlak talâng hu; tơ kơpal groi 'noh sư pơjing
         minh pôm pơlei kơjăp sư anăn pơlei 'noh Samari, anăn kiơ̆ tơ'ngla groi noh.25 Ômri pơm kơnê̆ 'bơ̆t anăp Kră Yang. Sư pơm tơdrong kơnê̆ hloh kơ đĭ-đăng lu bơngai
         adrol kơ sư. 26 Sư kiơ̆ trong Jêrôbôam, kon drŏ-nglo Nêbat đei pơm, tơdrong sư pơm 'noh pơm ăn kơ
         lu bơngai Isơrael pơm yoch kiơ̆, tơblĕk Kră Yang 'Bok Kei-Dei đe Isơrael hăm tơdrong
         kơkuh kơ rup yang.27 Tơdrong jang nai mă Ômri pơm, păng tơdrong sư gơh pơgơ̆r, đe đei chih bơih lăm sơ̆p
         hla bơar hơ'mon lu pơtao đe Isơrael. 28 Ômri lôch năm oei hơdai hăm lu 'bok kơdră sư, đe 'bŭ sư lăm Pơlei Samari. Ahap kon
         drŏ-nglo sư, pơm pơtao pơgơ̆r pơtrơp sư.Ahap pơm pơtao đe Isơrael29 Lăm sơnăm mă pêng-jĭt tơhngam, chăl Asa pơm pơtao đe Juđa, Ahap kon drŏ-nglo Ômri
         pơm pơtao đe Isơrael tơ Pơlei Samari 'bar-jĭt 'bar sơnăm. 30 Ahap kon drŏ-nglo Ômri pơm tơdrong kơnê̆ 'bơ̆t anăp Kră Yang hloh kơ đĭ-đăng lu pơtao
         adrol kơ sư. 31 Sư lăng pơm yoch rok thoi Jêrôbôam kon drŏ-nglo Nêbat iĕ đĕch, sư iŏk Jêsebel kon
         drŏ-kăn Êtbaal pơtao đe Siđôn pơm akăn; sư bơ̆jang kơ yang Baal păng kơkuh kơ yang
         'noh. 32 Sư pơm chơnang soi ăn kơ yang Baal lăm hnam yang Baal lăm Pơlei Samari. 33 Ahap kư̆m man minh pôm rup yang yă Asêra. Ahap pơm lơ tơdrong yoch kơnê̆, pơm tơblĕk
         Kră Yang 'Bok Kei-Dei đe Isơrael hloh kơ lu pơtao đe Isơrael adrol kơ sư.34 Lăm chăl Ahap pơgơ̆r, Hiel đơ̆ng pơlei Bethel tơiung pơdơ̆ng Pơlei Jêrikô. Lăp sư
         wă man jrăng hơnă hnam Abiram kon drŏ-nglo kơdră sư lôch, kơplah sư pơm 'măng jang,
         Sêgup kon adruch sư lôch. Trŏ thoi nơ̆r Kră Yang, yua 'bơ̆r Jôsuê, kon drŏ-nglo Nun
         đei khan lê̆ adrol.

Êli khan lê̆ adrol gô đei phang-ang171 Êli bơngai Pơlei Tisbe, oei tơ Pơlei Tisbe lăm char Gileat, sư khan kơ Ahap: “Inh
         dơ̆ng 'bơ̆t anăp Kră Yang 'Bok Kei-Dei đe Isơrael mă arih khan: Lăm sơnăm tơ anăp
         'nâu, gô đei tơdrong phang-ang, tŭk păng đak 'mi ưh kơ đei jur tơ teh, dĭng truh tơ
         Inh đei khan dơ̆ng.”2 Đơ̆ng noh đei nơ̆r Kră Yang khan kơ Êli: 3 “Ih athei weh đơ̆ng âu năm tơ gah hơlĕch, ôn akâu ih tơ Thong đak Kêrit, gah hơlĕch
         kơ đak krong Jôrđăn. 4 Ih gô nhă đak thong Kêrit 'noh păng Inh gô wơh sem ak 'me rong ih tơ noh.”5 Thoi noh na Êli chu nơ̆r Kră Yang athei sư năm oei tơ thong đak Kêrit gah hơlĕch kơ
         đak krong Jôrđăn. 6 Rim pơgê kơsơ̆ ak jơngong ba ăn kơ sư 'bĕng mi păng 'nhĕm kông păng sư nhă đak thong
         Kêrit.Yă adro Pơlei Sarepha7 Mă-lei đơ̆ng rŏng kơ noh 'biơ̆ đak thong 'noh hrơ̆, yua kơ ưh kơ đei đak 'mi tơ lăm
         char noh. 8 Na đei nơ̆r Kră Yang khan kơ Êli: 9 “Ih athei iung weh đơ̆ng anih 'nâu năm bĕ tơ Pơlei Sarepha lăm dêh char Siđôn ih oei
         hloi tơ noh. Na Inh đei pơkă bơih kơ minh 'nu drŏ-kăn adro 'me rong ih tơ noh”. 10 Thoi noh, sư iung năm tơ Pơlei Sarepha; lăp sư truh 'bơ̆t 'măng jang pơlei, sư 'bôh
         minh 'nu drŏ-kăn adro oei dônh 'long ŭnh, Êli krao drŏ-kăn adro 'noh păng khan: “Inh
         apinh ih sŏ đak lăm ge hơya tŏ sĕt ăn kơ inh nhă.” 11 Lăp drŏ-kăn adro 'noh wă năm sŏ đak, Êli krao hơlơ̆k sư dơ̆ng păng khan: “Ih athei
         chĕp ba ăn kơ inh 'bĕng mi hai!”12 Drŏ-kăn adro ei tơl: “Đei Kră Yang 'Bok Kei-Dei ih oei arih băt, inh ưh pă đei minh
         pôm 'bĕng. Inh oei pă minh chup tơpŭng lăm ge păng đak rơmă kư̆m dai oei tŏ sĕt lăm
         getchai. 'Nâu inh chă dônh minh 'bar tŏ 'long ŭnh, wă brŏk pơm ăn kơ nhi kon drŏ-nglo
         inh 'bĕng; wă sa pơtôch, na nhi gô lôch đĕch bơih.”13 Mă-lei Êli khan kơ sư: “Ih 'nĕ kơ hli, ih athei brŏk pơm hloi thoi ih khan 'noh, mă
         adrol ih athei yua tơpŭng 'noh pơm ăn kơ inh minh pôm 'bĕng iĕ, đơ̆ng noh ba ăn kơ
         inh tơ âu; đơ̆ng rŏng kơ 'noh ih pơm ăn kơ ih păng kon drŏ-nglo ih. 14 Yua kơ đei nơ̆r Kră Yang 'Bok Kei-Dei đe Isơrael khan: ‘Tơpŭng ưh kơ đĭ ôh đơ̆ng lăm
         ge păng đak rơmă kư̆m ưh kơ đĭ mơ̆n đơ̆ng lăm get, dĭng truh tơ năr Kră Yang ăn đak
         'mi jur tơ teh.’ ”15 Sư brŏk pơm kiơ̆ thoi nơ̆r Êli khan, lăm hnam dơnŏ sư păng Êli sa 'bĕng 'noh tôm mah
         rim năr. 16 Tơpŭng ưh kơ đĭ đơ̆ng lăm ge, đak rơmă ôliwơ kư̆m ưh kơ đĭ đơ̆ng lăm get, trŏ thoi
         nơ̆r Kră Yang đei yua Êli bơtho akhan.17 Đơ̆ng rŏng kơ 'noh kon drŏ-nglo yă tơ'ngla hnam jĭ dêh rai dêh kơtĕch jơhngơ̆m. 18 Na yă tơ'ngla hnam 'noh khan kơ Êli. “Ơ bơngai mă Kră Yang 'Bok Kei-Dei yua, inh hăm
         ih đei tơdrong kiơ? Hăm trŏ ih năm tơ hnam inh 'nâu wă tơ'blŏk kơ inh đei tơdrong
         yoch păng pơlôch kon drŏ-nglo inh”.19 Êli tơl sư: “Ăn kon ih tơ âu,” Êli glơng iŏk đơ̆ng ti mĕ sư tŏk tơ anih sư 'bĭch tơ
         kơpal, tơ'bĭch sư kơpal giơng. 20 Na sư krao khan kơ Kră Yang: “Ơ Kră Yang 'Bok Kei-Dei inh! Yua kơ kiơ Ih ăn tơdrong
         truh kơ yă adro 'nâu, hnam sư 'nâu jơ̆ anih inh oei pơdơh, mă wă lê̆ kơ kon sư lôch
         hă?” 21 Đơ̆ng noh sư brom kơpal bơngai 'lơ̆p 'noh pêng wơ̆t păng krao khan kơ Kră Yang: “Ơ
         Kră Yang 'Bok Kei-Dei inh! Apinh Ih ăn bơhngol bơngai 'lơ̆p 'nâu wih mơ̆t lăm akâu
         sư dơ̆ng.”22 Kră Yang mơ̆ng păng tơl tơwih nơ̆r Êli krao khan; bơhngol bơngai 'lơ̆p 'noh mơ̆t dơ̆ng
         tơ lăm akâu sư na sư iung arih dơ̆ng. 23 Êli glơng bơngai 'lơ̆p 'noh đơ̆ng anih kơpal jur tơ ala, jao bơngai 'lơ̆p 'noh kơ
         mĕ sư păng khan, “ih lăng âu kon ih arih bơih.”24 Yă adro noh khan kơ Êli: “Dang ei inh băt kơ ih 'nâu minh 'nu bơngai đơ̆ng Kră Yang
         'Bok Kei-Dei yua, dôm nơ̆r Kră Yang pơm lăm 'bơ̆r ih sĭt tơpă.”

Êli năm tơ'bơ̆p Ahap181 Đunh năr đơ̆ng noh, truh lăm sơnăm mă pêng, đei nơ̆r Kră Yang khan kơ Êli: “Ih athei
         năm tơ'bơ̆p Ahap; Inh gô ăn đak 'mi jruh tơ teh dơ̆ng. 2 Thoi noh na Êli năm tơ'bơ̆p Ahap.Kơplah noh lăm dêh char Samari đei tơdrong pơngot rơwĕt tih dêh. 3 Ahap krao Ôbadia bơngai wei-lăng hnam pơtao Ôbadia hli yom kơ Kră Yang dêh. 4 Kơplah Jêsebel pơlôch lu bơngai khan lê̆ adrol mă Kră Yang yua, Ôbadia ba minh-hrĕng
         'nu lu bơngai khan lê̆ adrol ôn lu sư tơ 'bar anih lăm hơgơp tơmo lăm minh anih pơđăm-jĭt
         'nu, ăn kơ lu sư tơmam sa păng đak nhă.5 Ahap khan kơ Ôbadia: “Ih athei chă năm tơ jơ̆p-jang dêh char păng tơ rim kơ tu thong
         đak, rŏ lăng bơ̆n chă oei 'bôh đei 'nhĕt wă kơ hiĕm aseh oei arih, wă kơ lu sem dơrong
         huay kơ lôch hiong.” 6 Thoi noh, na bre sư asong băl chă năm jơ̆p tơring char. Ahap sư năm trong 'nâu, Ôbadia
         sư năm trong to.7 Kơplah Ôbadia oei năm rok trong Êli tơ'bơ̆p sư. Ôbadia kơnăl kơ sư na drap tơ teh
         păng jet: “Hăm trŏ kơ ih Êli yŏng inh ưh?”8 Sư tơl: “Trŏ kơ inh bơih. Năm roi bĕ kơ yŏng ih khan: ‘Êli oei tơ âu.’ ”9 Ôbadia tơl: “Inh đei pơm tơdrong yoch kiơ, na ih pơjao inh mă đam ih lăm tơpang ti
         Ahap, wă kơ sư pơlôch inh? 10 Inh pơma tơpăt 'bơ̆t anăp Kră Yang 'Bok Kei-Dei ih mă oei arih, ưh kơ đei minh pôm
         dêh char ayơ, minh adrĕch adrung ayơ mă yŏng inh ưh kơ đei athei lu sư chă ih; păng
         tơdah đe khan: Êli ưh kơ đei tơ âu, sư athei dêh char dah adrĕch adrung 'noh athei
         pơkă gah tơdrong khan lu sư ưh kơ 'bôh ih. 11 Mă-lei dang ei ih khan kơ inh: “Ih athei năm roi kơ yŏng ih: Êli oei tơ âu.” 12 Inh ưh kơ băt mưh inh weh đơ̆ng ih, kơnh Yang Bơhngol Kră Yang gô pôk hiŏng tơweh
         ih tơ nai, Mưh inh năm roi kơ Ahap, athei năm tơ âu na ưh kơ 'bôh ih tơ anih 'nâu
         lei sư gô pơlôch inh, mă khan inh đam ih, hli yom kơ Kră Yang đơ̆ng inh oei 'lơ̆p
         ră. 13 Kơplah Jêsebel pơlôch lu bơngai khan lê̆ adrol mă Kră Yang yua, inh năm ba minh-hrĕng
         'nu bơngai khan lê̆ adrol mă Kră Yang yua chă ôn tơ 'bar anih hơgơp tơmo, tơ minh
         anih pơđăm-jĭt 'nu inh ăn kơ lu sư tơmam sa păng đak nhă.14 Na dang ei ih khan: “Ih athei roi bĕ kơ yŏng ih, Êli tơ âu. Sư gô pơlôch inh.”15 Êli tơl: “Inh dơ̆ng 'bơ̆t anăp Kră Yang tih hloh oei arih, inh gô tơ'bơ̆p Ahap năr
         'nâu.”Êli păng pơtao Ahap16 Thoi noh Ôbadia năm tơ'bơ̆p păng roi kơ Ahap, na Ahap năm tơ'bơ̆p Êli. 17 Lăp Ahap 'bôh Êli na sư khan kơ Êli. “Ih hă pơrŭng lu bơngai Isơrael?”18 Êli tơl: “Inh ưh kơ pơrŭng ôh lu bơngai Isơrael, ih păng hnam 'bă ih pơrŭng lu bơngai
         Isơrael, yua kơ lu iĕm hŭt lê̆ tơdrong Kră Yang tơtă na lui kiơ̆ yang Baal. 19 Thoi noh ih athei bĕ đe năm krao akŭm đĭ-đăng lu bơngai Isơrael, tơ'bơ̆p inh tơ kông
         Karmel păng puăn-hrĕng pơđăm-jĭt 'nu lu bơngai khan lê̆ adrol gah yang Baal, păng
         puăn-hrĕng 'nu lu bơngai khan lê̆ adrol yang Asêra păng lu bơngai sŏng sa tơ gơ'bang
         Jêsebel.Jei Êli20 Thoi noh Ahap athei đe năm krao akŭm đĭ-đăng lu bơngai Isơrael păng lu bơngai khan
         lê̆ adrol năm akŭm tơ Kông Karmel. 21 Đơ̆ng noh Êli năm dơ̆ng 'bơ̆t anăp lu kon pơlei pơla păng khan: Lu iĕm năm ting bơring
         kiơ̆ 'bar pah trong 'nâu dĭng dang yơ? Tơdah Kră Yang 'Bok Kei-Dei lei iĕm athei kiơ̆
         Kră Yang, tơdah Baal jơ̆ Kră Yang 'Bok Kei-Dei lei iĕm athei kiơ̆ Sư.Mă-lei lu kon pơlei pơla ưh kơ đei tơl sư minh nơ̆r.22 Na Êli khan kơ lu kon pơlei pơla: “Inh, lăp minh 'nu inh đĕch bơngai khan lê̆ adrol
         mă Kră Yang yua mă oei oei, lu bơngai khan lê̆ adrol gah yang Baal đei puăn-hrĕng
         pơđăm-jĭt 'nu. 23 Chă ăn kơ nhôn 'bar tŏ rơmo tơno; ăn kơ lu sư rơih iŏk minh pôm kơdih, kăt hlơ-hlah
         na dan sư kơpal 'long ŭnh mă-lei 'nĕ kơ soh ŭnh, inh kư̆m dai kăt hlơ-hlah minh pôm
         rơmo tơno dan kơpal 'long ŭnh kư̆m ưh kơ soh ŭnh mơ̆n. 24 Iĕm athei krao apinh anăn yang iĕm, gah inh krao apinh Anăn Kră Yang. Yang ayơ mă
         tơl tơwih ăn ŭnh soh 'long ŭnh, 'noh bơih Kră Yang 'Bok Kei-Dei.Na đĭ-đăng kon pơlei pơla tơl khan: Nơ̆r ih pơma 'noh trŏ bơih.25 Êli khan kơ lu bơngai khan lê̆ adrol gah yang Baal. Iĕm rơih iŏk minh pôm rơmo tơno
         kơ lu iĕm bĕ, păng kăt hlơ-hlah adrol yua kơ iĕm bơngai lơ; na krao apinh anăn yang
         lu iĕm; mă-lei iĕm 'nĕ kơ soh ŭnh tơ 'long ŭnh noh. 26 Thoi noh lu sư iŏk rơmo dui ba tơ noh, kăt hlơ-hlah pơm hơmet,Đơ̆ng noh lu sư krao apinh hăm anăn yang Baal: Ơ Baal! Apinh tơl tơwih nơ̆r nhôn.
         Mă-lei ưh kơ đei nơ̆r tơl tơwih; lu sư suang pơplŏng tăp dăr kơ chơnang soi lu sư
         pơm 'noh, đơ̆ng pơgê hrôih truh tơ 'năr dơ̆ng.27 Truh năr dơ̆ng bơih Êli che bơle kơ lu sư khan: “Iĕm krao mă rơ̆n wăi, sư yang tơpă
         wăi. Băt Sư oei tơchĕng, băt sư oei krŭl tơ nai păng băt sư oei chă ngôi tơ ataih,
         dah mă oei tep, iĕm râu sư wăi. 28 Kơtơ̆ng lei lu sư krao ôr rai rơ̆n, iŏk đao tơju raih akâu lu sư kơdih pham lĕch djrông
         djrang mang.29 Lăp 'năr kơsơ̆ glơh bơih lu sư krao ôr 'bơ̆r re păng truh jơ pơyơ̆r tơmam soi phe
         'ba ăn kơ yang Baal 'bơ̆t jơ kơsơ̆ ei bơih, mă-lei ưh kơ kơtơ̆ng nơ̆r kiơ, kư̆m ưh
         kơ đei bu tơl păng ưh kơ đei bu mă hiơ̆k ăn.30 Na Êli khan kơ lu kon pơlei pơla, “apinh iĕm năm jê̆ tơ âu:” Na lu kon pơlei pơla
         năm dơ̆ng jê̆ sư. Êli hơmet ming chơnang soi Kră Yang mă răm bơih. 31 Êli iŏk mơjĭt-'bar tŏ tơmo kiơ̆ kơsô̆ mơjĭt-'bar adrĕch kon drŏ-nglo Jakôp, bơngai
         mă nơ̆r Kră Yang khan: “Anăn ih gô krao Isơrael. 32 Sư yua mơjĭt-'bar tŏ tơmo 'noh pơm minh pôm chơnang soi yua hăm Anăn Kră Yang; sư
         sir hơbong tăp dăr kơ chơnang soi, să sư bơ̆n gơh tah 'bar hnŏng mong găr adrĕch.
         33 Sư dan 'long ŭnh păng kăt kơnăt 'nhĕm rơmo tơno 'noh dan tơ kơpal 'long ŭnh. Đơ̆ng
         noh sư khan: “Tuh đak 'bĕnh kơ puăn tŏ ge păng tuh đak noh tơ kơpal 'nhĕm kơnăt păng
         'long ŭnh.”34 “Sư athei đe tuh đak 'măng mă 'bar dơ̆ng đe tuh đak 'măng mă 'bar.Sư khan dơ̆ng:” Iĕm athei tuh dơ̆ng 'măng mă pêng, na đe tuh 'măng mă pêng. 35 Dĭng đak ro tăp dăr kơ chơnang soi păng 'bĕnh kơ hơbong.36 Gah kơsơ̆, truh jơ pơyơ̆r tơmam soi, Êli bơngai khan lê̆ adrol năm dơ̆ng jê̆ chơnang
         soi 'noh păng krao khan: “Ơ Kră Yang, 'Bok Kei-Dei Abraham, Isăk păng Isơrael, năr
         'nâu apinh ih ăn kơ đe băt Ih boih Kră Yang 'Bok Kei-Dei lăm khŭl bơngai Isơrael.
         Inh đĭch đam Ih, chu nơ̆r Ih pơm kiơ̆ tôm tơdrong Ih bơtho akhan. 37 Ơ Kră Yang! Apinh Ih mơ̆ng păng tơl tơwih nơ̆r inh, wă kơ lu kon pơlei pơla 'nâu băt
         kơnăl Ih bơih Kră Yang 'Bok Kei-Dei păng gô pơm kơ jơhngơ̆m lu sư wih tơ Ih.38 Kơplah noh ŭnh đơ̆ng Kră Yang jruh soh sa tơmam soi 'buh, 'long ŭnh, tơmo, 'mui teh
         păng đak lăm hơbong 'noh hrơ̆ đĭ.39 Lăp kon pơlei pơla 'bôh thoi noh bơih lu sư drap brom tơ teh kơkuh păng khan: Kră
         Yang bơih 'Bok Kei-Dei! Kră Yang bơih 'Bok Kei-Dei!”40 Êli khan kơ lu sư: “Rôp bĕ đĭ lu bơngai khan lê̆ adrol gah yang Baal, 'nĕ kơ ăn minh
         'nu bơngai ayơ klaih.” Lu sư rôp hloi lu bơngai 'noh. Êli chông ba lu sư jur tơ thong
         đak Kisôn păng pơlôch đĭ lu sư tơ noh.Pă đei phang-ang dơ̆ng.41 Êli khan kơ Ahap: “Tŏk năm, sŏng sa păng et yua kơ inh kơtơ̆ng jơwa 'mi tih.” 42 Na Ahap tŏk năm sŏng sa păng et, Êli tŏk tơ kơpal kông Karmel, kŭp tơ teh, muh măt
         sư kŭp sơlam 'bar pah kŭl-tăng sư.43 Sư khan kơ đam sư: “Ih năm lăng tơ gah đak dơsĭ.” Đam sư tŏk lăng, păng khan:“Inh ưh kơ đei 'bôh kiơ.”Êli khan dơ̆ng: “Ih athei năm dơ̆ng tơ noh tơpơh wơ̆t.”44 Wơ̆t mă tơpơh, đam sư khan: “Tơ đak dơsĭ inh 'bôh hơmơ̆l tŏ tơpang ti bơngai tŏk đơ̆ng
         đak dơsĭ.”Êli khan. “Năm roi bĕ kơ Ahap: Apinh pơtao hơmet gre aseh jah jur năm, kơnh hli kơ
         'mi pơm kơ ih ưh kơ gơh kơ năm.45 Lăp pă 'biơ̆ kơ noh đei hơmơ̆l găm suek, đei kial bah păng đei 'mi tih hloi. Ahap
         hao gre aseh hăt hot năm tơ Pơlei Jêsreel. 46 Ti Kră Yang chro pel akâu Êli. Sư iŏk tơlei tơ̆n, tơ̆n tơ kơiĕng păng sư kơdâu adrol
         kơ Ahap, truh tơ 'măng wă mơ̆t Pơlei Jêsreel.

Êli kơdâu ôn tơ kông Hôrep.191 Ahap roi kơ yă Jêsebel dôm tơdrong Êli đei pơm boih păng thoi yơ tơdrong sư yua đao
         gưm pơlôch lu bơngai khan lê̆ adrol gah Baal hăm. 2 Na yă Jêsebel athei đe năm khan kơ Êli: “Năr dơning lăm jơ 'nâu, tơdah inh ưh kơ pơrăm
         tơdrong arih ih, thoi ih pơrăm tơdrong arih minh 'nu lăm lu sư, lei apinh lu yang
         phak inh mă trăp.”3 Thoi noh Êli hli, sư iung kơdâu weh wă pơklaih tơdrong arih sư. Sư năm truh tơ Pơlei
         Bêrsêba lăm char Juđa, lê̆ lu đam sư oei tơ noh. 4 Gah Êli, sư năm tơ char glă dang minh năr kơ trong, sư hơ-oei ngôi 'bơ̆t yơ̆p tơm
         'long hơngo, sư apinh 'maih wă kơ jah lôch. “Hrăp bơih, dang ei ơ Kră Yang! Jah iŏk
         bĕ tơdrong arih inh, yua kơ inh ưh kơ đei kiơ 'lơ̆ng hloh kơ lu 'bok kơdră inh.” 5 Na sư 'bĭch 'bơ̆t ala tơm 'long 'noh tep.Blư đei minh 'nu linh jang 'lơ̆ng râu sư, khan: “Iung sa bĕ.” 6 Sư iung lăng 'bôh minh tơpei 'bĕng 'bơ̆t kơ̆l anih sư 'bĭch oei 'buh kơpal tơmo ŭnh
         păng minh pôm get đak, sư iŏk sa păng nhă đak 'noh đơ̆ng noh sư 'bĭch dơ̆ng.7 Linh jang 'lơ̆ng năm tơ sư dơ̆ng wơ̆t mă 'bar râu sư khan:“Iung sa bĕ, yua kơ trong oei ataih dêh.” 8 Na sư iung sa păng nhă, sư đei jơhngơ̆m pran hloi đơ̆ng tơmam sa 'noh, đơ̆ng noh sư
         năm puăn-jĭt năr puăn-jĭt măng dĭng truh tơ Hôrêp kông Kră Yang 'Bok Kei-Dei.9 Truh tơ noh, sư mơ̆t tơ hơgơp tơmo, 'bĭch tep lăm noh minh măng.Đei nơ̆r Kră Yang khan kơ sư: “Ơ Êli ih pơm kiơ tơ âu?”10 Sư tơl: “Jơhngơ̆m inh oei adrin yua kơ Kră Yang 'Bok Kei-Dei Tih Hloh, yua kơ bơngai
         Isơrael sơngah bơih kơ tơdrong pơgơ̆p Ih, pơrăm lê̆ chơnang soi ih, păng iŏk đao gưm
         pơlôch lu bơngai khan lê̆ adrol mă Ih yua. Pă minh 'nu inh oei arih, na dang ei lu
         sư kư̆m oei chă wă pơlôch inh.”11 Kră Yang khan: “Lĕch bĕ păng dơ̆ng 'bơ̆t anăp Kră Yang tơ kơpal kông, yua kơ Kră Yang
         wă năm trong 'noh.”Đei hloi kial tih tơthu kơtang 'bơ̆t anăp Kră Yang, kial tơthu pơm kơ kông 'noh đah
         lang păng lu tơmo pơchah đĭ, mă-lei Kră Yang ưh kơ đei lăm kial 'noh. Đơ̆ng rŏng kơ
         kial hơbŭt 'noh đei teh tơdrŏ, mă-lei Kră Yang kư̆m ưh kơ đei lăm teh tơdrŏ. 12 Đơ̆ng rŏng kơ teh tơdrŏ đei pla ŭnh; mă-lei Kră Yang kư̆m ưh kơ oei lăm pla ŭnh. Đơ̆ng
         rŏng kơ pla ŭnh đei nơ̆r hơbôn pơma hơdar.13 Lăp Êli kơtơ̆ng nơ̆r pơma 'noh sư iŏk ao tai gom muh măt sư, păng lĕch dơ̆ng 'bơ̆t
         'măng hơgơp tơmo.Đei nơ̆r khan kơ sư, “Ơ Êli, ih pơm kiơ tơ âu?”14 Êli tơl: “Jơhngơ̆m inh oei adrin dêh yua kơ Kră Yang 'Bok Kei-Dei Tih Hloh, yua kơ
         bơngai Isơrael sơngah bơih kơ tơdrong pơgơ̆p Ih, pơrăm lê̆ chơnang soi Ih pơlôch lu
         bơngai khan lê̆ adrol hăm đao gưm pă minh 'nu inh oei arih, dang ei lu sư kư̆m oei
         chă wă pơlôch inh.15 Kră Yang khan kơ sư: “Ih brŏk hơlơ̆k bĕ trong đêl ih năm 'noh truh tơ Pơlei Đamas.
         Mưh ih truh tơ noh bơih ih tuh đak rơmă 'bâu phu kơ Hasael pơm pơtao char Siri. 16 Păng tuh đak rơmă 'bâu phu kơ Jêhu kon drŏ-nglo Nimsi pôk sư pơm pơtao đe Isơrael;
         đơ̆ng noh ih athei tuh đak rơmă 'bâu phu kơ Êlisê kon drŏ-nglo Saphat đơ̆ng Pơlei
         Abel Mêhôla jing bơngai khan lê̆ adrol tơplih ih. 17 Bơngai bu klaih đơ̆ng đao gưm Hasael, Jêhu gô pơlôch sư; bu klaih đơ̆ng đao gưm Jêhu
         Êlisê gô pơlôch sư. 18 Gah Inh đei rơih iŏk tơpơh-rơbâu 'nu bơngai Isơrael ưh kơ hơtơ̆p kŭl-tăng 'bơ̆t anăp
         yang Baal, 'bơ̆r lu sư tam lah chŭm sư ôh.”Kră Yang krao Êlisê.19 Na Êli năm đơ̆ng anih 'noh tơ'bơ̆p hloi Êlisê, kon drŏ-nglo Saphat oei rơuơ chŭn hơdai
         hăm mơjĭt-'bar đôi rơmo rơuơ nai, sư choh rơuơ đôi rơmo mă mơjĭt-'bar. Êli năm jê̆
         sư păng klơ̆m ăn kơ sư ao tai. 20 Êlisê achăng lê̆ rơmo choh sư 'noh kơdâu kiơ̆ Êli, păng khan: “Apinh ih ăn kơ inh
         brŏk tơ'bơ̆p chŭm mĕ 'bă inh 'mơ̆i, đơ̆ng noh inh gô kiơ̆ ih hloi.”Êli tơl: “Năm brŏk đơ̆ng noh hơlơ̆k tơ âu dơ̆ng, inh đei ưh kơ đei pơm kiơ kơ ih ôh.”21 Êlisê tơklah đơ̆ng Êli brŏk, sư rôp 'bet sa minh đôi rơmo, đơ̆ng noh iŏk 'long rơuơ
         blah pơm 'long ŭnh 'buh pai 'nhĕm rơmo, đơ̆ng noh pai ăn kơ lu đam sa. Đang boih sư
         iung năm kiơ̆ Êli pơm jơ̆ng 'bang păng bơ̆jang kơ sư.

Ben Hadat blah Pơlei Samari201 Ben Hadat pơtao dêh char Siri, sư krao akŭm đĭ-đăng lu linh sư; đei pêng-jĭt 'bar
         'nu pơtao kiơ̆ sư. Aseh păng gre aseh kư̆m lơ, lu sư tŏk năm wang Pơlei Samari păng
         blah. 2 Sư wơh đam sư năm mơ̆t lăm pơlei tơ'bơ̆p Ahap pơtao đe Isơrael, na khan: “'Nâu nơ̆r
         Ben Hadat khan: 3 ‘Hu maih ih 'noh tơmam inh; đĭ-đăng lu kon akăn ih mă 'lơ̆ng hloh noh tơmam inh ngăl
         bơih.’ ”4 Pơtao Isơrael tơl: “Ơ yŏng pơtao inh, kiơ̆ thoi nơ̆r ih khan, inh păng dôm tơmam inh
         đei 'noh tơmam ih ngăl.”5 Lu bơngai mă pơtao wơh năm dơ̆ng păng khan: “Ben Hadat khan: ‘Inh wơh bơngai năm khan
         tơbăt kơ ih: Ih athei jao ăn kơ inh hu maih, lu akăn ih păng lu kon ih. 6 Thoi noh, pơgê dơning lăm jơ 'nâu inh gô wơh đĭch đam inh năm truh tơ hnam ih, lu
         sư gô chă yuih lăng dôm tơmam kiơ mă lu sư kăl lăm hnam ih păng lăm hnam đĭch đam
         ih, lu sư iŏk chĕp ba pơđĭ.’ ”7 Pơtao đe Isơrael kơtơ̆ng thoi noh bơih na sư krao akŭm đĭ-đăng lu 'bok kră lăm dêh
         char păng khan: “Lu iĕm lăng deh thoi yơ bơngai 'nâu chă đon wă pơrăm lu bơ̆n, yua
         kơ sư đei wơh boih lu đĭch đam sư wă athei inh pơjao ăn kon akăn inh păng lu hu maih
         inh kơ sư, inh kư̆m ưh pă gơh sơngah bơih.”8 Lu đe kră păng đĭ-đăng kon pơlei pơla khan: “Pơtao, ih 'nĕ kơ mơ̆ng nơ̆r sư păng 'nĕ
         kơ chu sư.”9 Thoi noh na Ahap khan kơ lu bơngai mă pơtao 'Ben Hadat wơh: “Iĕm athei khan kơ yŏng
         inh: Dôm tơdrong ih apinh đơ̆ng inh mă adrol 'noh inh gô pơm; mă-lei wơ̆t 'nâu inh
         ưh kơ gơh pơm ôh?” Lu bơngai mă đơ̆ng Ben Hadat wơh 'noh brŏk roi dôm nơ̆r 'noh.10 Ben Hadat wơh bơngai nai dơ̆ng tơ'bơ̆p Ahap khan: “Apinh lu yang phak inh mă trăp
         tơdah 'mui teh tơ Samari tôm mah kơ rim tơpang ti lu linh lăm minh 'nu minh chup.”11 Na Ahap tơl: “Brŏk khan kơ sư: ‘Bơngai hrŭk ao mam 'nĕ kơ pơang akâu kơdih thoi bơngai
         mă plôh lê̆ ao.’ ”12 Ben Hadat oei et tơdrô hơdai hăm lu pơtao lăm kơđông, lăp sư kơtơ̆ng dôm nơ̆r 'noh,
         na khan hloi kơ lu linh sư: “Iĕm athei hơmet năm blah.” Đơ̆ng noh lu linh năm hloi
         wă blah pơlei 'noh.Blah Ben Hadat jei13 Đei minh 'nu bơngai khan lê̆ adrol năm tơ'bơ̆p Ahap, pơtao đe Isơrael păng khan: “Kră
         Yang khan: ‘Ih hăm 'bôh ưh minh khŭl linh lơlap 'nâu? Năr 'nâu Inh gô pơjao lu sư
         lăm tơpang ti ih, wă kơ ih băt Inh bơih Kră Yang.’ ”14 Ahap jet dơ̆ng: “Bu gô pơm tơdrong 'nâu?”'Bok khan lê̆ adrol tơl. “'Nâu Kră Yang khan: “Ih athei yua lu bơngai tơdăm bơ̆jang
         ala kơ lu 'bok pơgơ̆r tơring char gô pơm.’ ”Ahap apinh dơ̆ng. “Lei bu wă pơtơm năm tơblah?” 'Bok khan lê̆ adrol tơl: “Ih bơih.”15 Na Ahap krao akŭm đĭ-đăng lu bơngai tơdăm bơ̆jang ala kơ lu 'bok pơgơ̆r tơring, đei
         'bar-hrĕng pêng-jĭt 'bar 'nu. Sư kư̆m krao akŭm đĭ-đăng lu bơngai Isơrael đei tơpơh-rơbâu
         'nu dơ̆ng. 16 Lu Sư lĕch năm 'bơ̆t tŏk-bŏk 'năr dơ̆ng kơplah Ben Hadat hơdai hăm pêng-jĭt 'bar 'nu
         pơtao buăl dơ̆ng sư et tơdrô suai lăm kơđông. 17 Lu bơngai tơdăm bơ̆jang ala lu 'bok pơgơ̆r tơring char lĕch adrol:'Ben Hadat wơh bơngai năm chop lăng lu sư; wih roi kơ Ben Hadat. “Đei bơngai lĕch
         đơ̆ng Pơlei Samari.”18 Sư khan: “Tơdah lu sư năm tơ âu apinh tơdrong hiôk-hian, lei iĕm athei rong arih;
         dah mă lu sư năm tơ âu wă tơblah iĕm kư̆m athei rôp arih mơ̆n.”19 Lu bơngai tơdăm bơ̆jang ala kơ lu 'bok pơgơ̆r tơring char lĕch hlôi kơ pơlei tih boih
         păng lu linh kiơ̆ đơ̆ng rŏng lu sư. 20 Lu sư pơlôch lu bơngai ayăt 'noh mơ̆ng kơ tơ'bơ̆p 'bơ̆t anăp. Đĭ-đăng lu linh Siri
         kơdâu tơklah tơklang na lu linh Isơrael druh 'moi. Ben Hadat klaih, kơdâu hao seh
         hơdai hăm minh 'bar 'nu lu linh hao seh. 21 Pơtao đe Isơrael năm blah lu linh hao aseh, pơlôch lu bơngai Siri lơ dêh.22 Kơplah noh 'bok khan lê̆ adrol năm dơ̆ng jê̆ pơtao đe Isơrael păng khan: “Ih athei
         năm pơjing ming lu linh ih mă pran kơtang đơ̆ng, ih athei lăng hơmet mă hơlen tơdrong
         kiơ wă pơm, yua kơ bơyan puih sơnăm anăp kơnh pơtao Siri gô năm blah ih dơ̆ng.23 Lu đam Siri bơ̆jang kơ pơtao siri khan kơ pơtao sư: “Yang lu sư 'noh yang kông, thoi
         noh na lu sư pran hloh kơ bơ̆n. Mă-lei tơdah bơ̆n tơblah hăm lu sư tơ lăm thŭng dơnă,
         lei sĭt bơ̆n pran hloh kơ lu sư. 24 Apinh pơtao athei pơm thoi âu: Tơjur đĭ lu pơtao 'noh đơ̆ng anih lu sư pơgơ̆r linh,
         na pôk atŏk lu yŏng linh pơgơ̆r tơplih lu sư. 25 Păng ih athei chă tơmơ̆t linh mă tôm dôm linh ih mă hiong adrol 'noh, chă aseh păng
         gre aseh kư̆m tôm lei-lăi thoi so; đơ̆ng noh lu bơ̆n gô tơblah hăm lu sư tơ lăm thŭng
         dơnă. Sĭt lu bơ̆n gô pran hloh kơ lu sư.” Pơtao đe Siri mơ̆ng păng pơm kiơ̆ hloi thoi
         noh.26 Lăm sơnăm đơ̆ng rŏng Ben Hadat krao akŭm lu linh Siri tŏk năm tơ Pơlei Aphek wă tơblah
         hăm lu bơngai Isơrael. 27 Bơngai Isơrael kư̆m krao akŭm đĭ-đăng, hơmet tơmam sa wă tơblah. Kon pơlei Isơrael
         pơm kơđông lu sư 'bơ̆t anăp tơklă kon pơlei Siri thoi 'bar khŭl bơbe tŏ-ĕt, gah lu
         linh bơngai Siri lơ dêh 'bĕnh-'bang kơ tơring char.28 Đei minh 'nu bơngai Kră Yang 'Bok Kei-Dei yua năm jê̆ pơtao Isơrael păng khan: “Kră
         Yang khan: Yua kơ kon pơlei Siri khan kơ Kră Yang noh yang kông, ưh kơ trŏ kơ yang
         thŭng dơnă ôh. Thoi noh na inh gô pơjao lu linh lơlap 'nâu lăm tơpang ti ih păng iĕm
         gô băt Inh bơih Kră Yang.”29 'Bar khŭl sư tơdơ̆ng tơklă băl lăm tơpơh năr. Năr mă tơpơh lu sư tơblah băl; lăm minh
         năr lu linh Isơrael pơlôch lu linh Siri yak jơ̆ng hloh minh-hrĕng rơbâu 'nu. 30 Dôm lu bơngai klaih đơ̆ng anih tơblah 'noh kơdâu ôn tơ lăm Pơlei Aphek, mă-lei dur
         pơlei pơchah kơtĭt lu sư lôch đei 'bar-jĭt tơpơh 'nu. Ben Hadat kư̆m kơdâu mơ̆t lăm
         pơlei, sư ôn tơ minh anih hlơp.31 Lu bơngai jang kơ pơtao khan kơ pơtao: “Lu nhôn kơtơ̆ng đe khan pơtao đe Isơrael đei
         tơdrong mơnat. Dang ei apinh ih ăn kơ nhôn tơ̆n 'bi tơ kơiĕng păng pơ̆n tơlei tơ kơ̆l
         đơ̆ng noh yơ̆r ti năm tơ'bơ̆p pơtao đe Isơrael. Rŏ lăng sư kư̆m ăn kơ ih arih mơ̆n.”32 Thoi noh lu sư tơ̆n 'bi tơ kơiĕng păng pơ̆n tơlei tơ kơ̆l lu sư lĕch yơ̆r ti chu thuơ
         kơ pơtao Isơrael păng khan: “Ben Hadat đĭch đam ih khan: ‘Apinh ih ăn kơ inh arih.’
         ”Ahap jet: “Sư oei arih hă? Sư 'noh 'nhŏng oh inh.”33 Lu bơngai 'noh mơ̆ng nơ̆r pơtao Ahap pơma 'noh 'lơ̆ng tơpă na lu sư lui hloi, khan:
         “Ben Hadat 'noh 'nhŏng oh ih tơpă.”Ahap khan dơ̆ng: “Lu iĕm năm iŏk sư tơ âu.” Na 'Ben Hadat năm tơ'bơ̆p Ahap. Pơtao
         Ahap pơtơm 'Ben Hadat hao gre aseh sư.34 Ben Hadat khan kơ Ahap: “Inh gô pơdrâu ăn kơ ih dôm lu pơlei mă 'bă inh tơgar iŏk
         đơ̆ng 'bă ih. Ih gô pơm hnam mơdro sa tih tơ lăm Pơlei Đamas, kư̆m thoi 'bă inh đei
         pơm bơih tơ lăm Pơlei Samari.”Ahap tơl: “Gah inh, gô drơ̆ng ăn kơ ih brŏk kiơ̆ thoi nơ̆r ih pơkă 'nâu.” Thoi noh
         Ahap pơkă pơkăm pơgơ̆p hăm 'Ben Hadat, đơ̆ng noh ăn kơ Ben Hadat brŏk.'Bok khan lê̆ adrol khan kơ Ahap35 Chu nơ̆r Kră Yang, đei minh 'nu lăm lu bơngai khan lê̆ adrol khan kơ buăl sư: “Apinh
         ih teh inh,” Mă-lei buăl sư ưh kơ teh sư.36 Na sư khan: “Yua kơ ih ưh kơ chu nơ̆r Kră Yang, na lăp ih weh đơ̆ng inh kơnh dăm-brang
         gô châu pơlôch ih.” Lăp sư weh, đei minh pôm Dăm-brang châu sư lôch hloi.37 Đơ̆ng noh bơngai khan lê̆ adrol tơ'bơ̆p bơngai nai dơ̆ng, na sư khan: “Apinh ih teh
         inh.” Bơngai 'noh teh hloi bơngai khan Lê̆ adrol truh đei rơka. 38 Đơ̆ng noh bơngai khan lê̆ adrol 'noh năm ngôi 'bơ̆t trong gô pơtao. Sư gom muh măt
         sư hăm che pơm bơngai nai. 39 Lăp pơtao năm brih trong 'noh sư ôr apinh pơtao: “Đĭch đam ih oei lăm anih tơblah;
         na đei minh 'nu năm ba kơ inh minh 'nu bơngai bơnă păng khan kơ inh: ‘Ih athei wei
         bơngai 'nâu; tơdah sư kơdâu klĕnh tơ nai, lei tơdrong arih ih gô tơplih kơ sư 'noh,
         dah mă ih duh minh talâng hu.’ 40 Mă-lei kơplah đĭch đam ih oei hăt kơ tơdrong jang 'nâu tơdrong jang to, na bơngai
         bơnă 'noh kơdâu klĕnh.”Pơtao Isơrael khan kơ sư: “Tơdrong 'noh, kơdih ih gô pŭ iŏk tơdrong sek tơlang.”41 Đơ̆ng noh sư pơih lê̆ che đơ̆ng gom muh măt sư 'noh na pơtao Isơrael kơnăl sư 'noh
         bơngai khan lê̆ adrol. 42 Bơngai khan lê̆ adrol 'noh khan kơ pơtao Isơrael: “Kiơ̆ thoi nơ̆r Kră Yang khan: ‘Yua
         kơ ih achăng bơngai mă Inh jao ăn kơ ih wă kơ ih pơlôch sư. Na tơdrong arih ih gô
         tơplih tơdrong arih sư, păng tơdrong arih lu kon pơlei ih gô tơplih tơdrong arih lu
         kon pơlei pơla sư.’ ” 43 Pơtao Isơrael brŏk tơ hnam sư kơdih, lăm char Samari, jơhngơ̆m sư blĕk ơh hơ'ngon
         ưh pă băt dang yơ.

Pơgar hơmu Nabôt211 Đơ̆ng rŏng kơ lu tơdrong 'noh, đei dơ̆ng tơdrong 'nâu: Nabôt Pơlei Jêsreel, đei minh
         hlak pơgar hơmu jê̆ hnam Ahap pơtao dêh Samari. 2 Ahap khan kơ Nabôt. “Apinh ih ăn kơ inh pơgar hơmu ih 'noh, inh wă pơm pơgar pơtăm
         hla 'nhot, yua kơ jê̆ hnam inh. Ba tơplih hăm pơgar hơmu inh 'lơ̆ng hloh kơ pơgar
         hơmu ih 'nâu, dah ih wă tĕch dôm yơ, inh gô ăn kơ ih jên.”3 Mă-lei Nabôt khan kơ Ahap: “Apinh Kră Yang wei 'nĕ ăn inh ăn kơ ih tơmam đơ̆ng 'bok
         kơdră inh.4 Ahap mơ̆t tơ lăm hnam jơhngơ̆m ưh kơ hiôk păng sơ'ngon dêh yua kơ nơ̆r Nabôt, bơngai
         Jêsreel; đei khan kơ pơtao: “Inh ưh kơ gơh ăn kơ ih ôh tơmam đơ̆ng lu 'bok kơdră inh.
         Ahap mơ̆t 'bĭch tơ giơng tep om ơh sơ'ngon ưh kơ sŏng sa.5 Jêsebel akăn sư năm jê̆ sư păng jet sư: “Yua kơ kiơ ih ơh Sơ'ngon păng ưh kơ sŏng
         sa?”6 Sư tơl: “Yua kơ inh khan kơ Nabôt bơngai Jêsreel: ‘Tĕch ăn kơ inh mir hơmu ih 'noh
         inh gô ăn jên dah mă tơplih băl hăm mir hơmu inh nai kư̆m bưh, mă-lei sư khan: ‘Inh
         ưh kơ gơh ăn kơ ih mir hơmu inh.’ ”7 Jêsebel akăn sư khan kơ sư: “Dang ei hăm trŏ kơ ih pơgơ̆r lu bơngai Isơrael ưh? Jah
         iung păng sŏng bĕ, chơt hiôk bĕ, Inh gô ăn kơ ih mir hơmu Nabôt, bơngai Jêsreel.”8 Jêsebel chih hla bơar yua hăm anăn pơtao Ahap păng chơ̆m tơdra đơ̆ng pơtao, đơ̆ng
         noh gơih ăn kơ lu kră pơlei păng lu bơngai đe pơyom oei hơdai hăm pơlei Nabôt. 9 Sư chih lăm hla bơar 'noh:“Tơbăt tơtă kơ kon pơlei athei kơ̆m giĕng ơ̆t kơ sŏng sa. Athei ăn kơ Nabôt hơ-oei
         'bơ̆t anăp kon pơlei. 10 Athei ăn 'bar 'nu bơngai pơm kơdranh hơlĕnh hơ-oei 'bơ̆t anăp sư, 'bar 'nu pơm kơdranh
         hơlĕnh khan. Nabôt hiap Kră Yang 'Bok Kei-Dei păng hiap pơtao. Đang kơ noh athei dui
         tơlĕch sư tơ jih pơlei klơ̆m pơlôch sư păng tơmo.”11 Lu bơngai lăm pơlei, kră pơlei păng lu bơngai mă đe pơyom lăm pơlei pơm kiơ̆ kơ nơ̆r
         Jêsebel pơkă lăm kơthơ chih gơih ăn kơ lu sư. 12 Lu sư tơbăt tơdrong kơ̆m giĕng ơ̆t kơ sŏng sa păng ăn kơ Nabôt oei 'bơ̆t anăp kon
         pơlei. 13 Đơ̆ng noh ăn 'bar 'nu bơngai hơ-oei 'bơ̆t anăp Nabôt; na jâu sư 'bơ̆t anăp kon pơlei
         pơla khan: “Nabôt hiap Kră Yang 'Bok Kei-Dei păng hiap pơtao.” Na lu sư dui Nabôt
         lĕch tơ jih pơlei klơ̆m pơlôch sư păng tơmo. 14 Na lu sư wơh đe năm roi kơ Jêsebel khan: “Đe klơ̆m bơih Nabôt păng tơmo sư lôch bơih.”15 Lăp Jêsebel kơtơ̆ng đe roi khan đe klơ̆m pơlôch Nabôt păng tơmo bơih, sư iung hloi
         năm khan kơ Ahap klo sư: “Iung bĕ, năm iŏk mir hơmu Nabôt Pơlei Jêsreel mir mă đêl
         sư ưh kơ wă tĕch ăn kơ ih 'noh, yua kơ Nabôt lôch bơih.” 16 Lăp Ahap kơtơ̆ng khan Nabôt lôch bơih, sư iung năm hloi tơ mir hơmu Nabôt Pơlei Jêsreel
         păng iŏk hloi mir 'noh jing mir sư kơdih.17 Đơ̆ng noh đei nơ̆r Kră Yang khan kơ Êli pơlei Tisbit: 18 Iung bĕ jur năm tơ'bơ̆p Ahap pơtao đe Isơrael oei tơ pơlei Samari, dang ei sư oei
         tơ lăm mir hơmu Nabôt, yua kơ sư iŏk mir hơmu 'noh kơ sư kơdih. 19 Ih khan kơ sư: “Kră Yang khan: Hăm trŏ kơ ih pơlôch tơ'ngla sư bơih păng tơgar iŏk
         mir sư?” Ih kư̆m khan kơ sư: Kră Yang khan: ‘Tơ anih mă kŏ liah bơih pham Nabôt, kŏ
         kư̆m gô liah pham ih.’ ”20 Ahap khan kơ Êli: “Ơ bơngai ayăt kơ inh, ih rôp tơm măt hă?”Êli tơl: “Inh rôp ih tơm măt boih,” yua kơ ih tĕch akâu ih kơdih wă pơm tơdrong yoch
         kơnê̆ 'bơ̆t anăp Kră Yang. Na Sư khan: 21 ‘Inh gô ăn tơdrong gleh truh kơ ih. Inh gô tơhiong pơtôch lê̆ ih, păng pơrăm pơđĭ
         hnam Ahap truh tơ đĭ-đăng đĭch dah bơngai rơngei lăm dêh char Isơrael; 22 Inh gô ăn kơ adrĕch hnam ih đei tơdrong răm truh thoi adrĕch hnam Jêrôbôam, kon drŏ-nglo
         Nêbat păng thoi adrĕch hnam Baasa kon drŏ-nglo Ahija.’Yua kơ ih pơm tơblĕk wă kơ inh hil păng pơhlŭ bơngai Isơrael pơm yoch.23 Kră Yang kư̆m khan gah Jêsebel: ‘Kŏ gô sa sĕch Jêsebel tơ lăm pơlei Jêsreel.’24 “Bơngai bu adrĕch hnam Ahap, tơdah sư lôch lăm pơlei, kŏ gô sa, bơngai bu lôch tơ
         bri brah sem păr gô choh sa.”25 Tơpă, ưh kơ đei bơngai bu thoi Ahap tĕch akâu sư pơm tơdrong yoch kơnê̆ 'bơ̆t anăp
         Kră Yang, kiơ̆ kơ Jêsebel akăn sư pơhlŭ. 26 Dôm tơdrong sư pơm kơ Kră Yang areh dêh, sư kơkuh kơ rup yang thoi lu bơngai Amôrit
         kơkuh, lu sư noh kon pơlei pơla mă Kră Yang pơpuh tơlĕch bơih lu sư đơ̆ng anăp lu
         bơngai Isơrael.27 Lăp Ahap kơtơ̆ng nơ̆r pơma noh, sư hek ao sư kơdih. Sư iŏk hrŭk ao 'bi păng ơ̆t kơ
         sŏng sa; sư 'bĭch kơpal 'bi păng chu iŏk đon ala.28 Kră Yang khan kơ Êli Pơlei Tisbit: 29 “Ih hăm 'bôh Ahap tơjur akâu iŏk đon ala 'bơ̆t anăp Inh ưh? Yua kơ sư tơjur akâu iŏk
         đon ala 'bơ̆t anăp Inh, na Inh ưh kơ ăn tơdrong pơmat truh, 'bơ̆t chăl sư 'nâu ôh;
         mă-lei lăm chăl kon drŏ-nglo sư Inh gô ăn tơdrong gleh truh kơ hnam sư.”

Mikai khan lê̆ adrol blah Ahap221 Lăm pêng sơnăm Aram păng Isơrael ưh kơ đei tơdrong tơblah. 2 Mă-lei lăm sơnăm mă pêng, Jêhôsaphat pơtao đe Juđa, jur năm ngôi hơpong tơ pơtao đe
         Isơrael. 3 Pơtao đe Isơrael khan kơ lu bơngai bơ̆jang kơ sư. “Lu iĕm hăm băt ưh pơlei Ramôt Gileat
         'noh teh lu bơ̆n, mă-lei lu bơ̆n kư̆m oei hreh ưh kơ đei pơm kiơ, wă pơdrâu iŏk sư
         đơ̆ng tơpang ti pơtao Aram?”4 Pơtao khan kơ Jêhôsaphat: “Ih hăm wă blah iŏk Pơlei Ramôt Gileat hơdai hăm inh ưh?”Jêhôsaphat tơl pơtao đe Isơrael: Inh kư̆m thoi ih, kon pơlei pơla inh kư̆m thoi kon
         pơlei pơla ih, aseh inh kư̆m thoi aseh ih mơ̆n.”5 Jêhôsaphat khan kơ pơtao đe Isơrael dơ̆ng: “Mă adrol hloh bơ̆n athei krao apinh jet
         Kră Yang 'mơ̆i.”6 Thoi noh na pơtao đe Isơrael krao akŭm đei puăn-hrĕng 'nu lu 'bok khan lê̆ adrol,
         na jet lu sư: “Inh hăm gơh năm blah pơlei Ramôt Gileat ưh dah lê̆ đĕch?”Lu sư khan: “Gơh mơ̆n, năm blah bĕ, yua kơ Kră Yang gô jao pơlei 'noh lăm tơpang ti
         ih.”7 Mă-lei Jêhôsaphat jet: “Tơ âu hăm pă đei 'bok khan lê̆ adrol nai Kră Yang wă kơ bơ̆n
         apinh jet sư?”8 Pơtao Isơrael tơl Jêhôsaphat khan: “Đei oei pă minh 'nu anăn sư Mikai kon drŏ-nglo
         Imla; đơ̆ng sư 'noh bơ̆n gơh krao apinh jet Kră Yang; mă-lei inh areh kơ sư dêh, yua
         kơ sư ưh kơ khan lê̆ adrol tơdrong 'lơ̆ng gah inh, tă tơdrong kơnê̆ ngăl.” Jêhôsaphat
         tơl: “Pơtao ih 'nĕ kơ pơma thoi noh.”9 Pơtao đe Isơrael krao minh 'nu bơngai yŏng păng khan: “Krao Mikai kon drŏ-nglo Imla
         năm tơ âu mă tĕnh.”10 Kơplah noh pơtao đe Isơrael păng Jêhôsaphat pơtao đe Juđa hrŭk ao pơtao hơ-oei kơpal
         tang-dŏ pơtao tơ anih đe preh 'ba 'bơ̆t jê̆ 'măng jang Pơlei Samari. Đĭ-đăng 'bok
         khan lê̆ adrol oei pơma khan lê̆ adrol 'bơ̆t anăp bre sư. 11 Sêđekia, kon drŏ-nglo Kênaana hơjơ̆m pơm hơke păng bơsei khan: “'Nâu Kră Yang khan:
         ‘Hăm hơke 'nâu ih gô tơ̆m pơlôch pơrăm pơđĭ lu bơngai Aram!’ ”12 Đĭ-đăng lu bơngai khan lê̆ adrol pơma lei-lăi: “Tŏk blah bĕ pơlei Ramôt Gileat gô
         jei ih tơpă; “Kră Yang gô pơjao pơlei 'nâu lăm tơpang ti ih.”13 Bơngai mă đe wơh năm krao Mikai 'noh, sư khan: “Lu 'bok khan lê̆ adrol, lu sư pôm
         jơhngơ̆m hăm nơ̆r pơtao hơpơi rŏ kơ nơ̆r ih kư̆m khan lê̆ adrol trŏ thoi lu sư. Pơma
         bĕ mă 'lơ̆ng.” 14 Mă-lei Mikai khan: “Sĭt tơpă Kră Yang mă arih, inh gơh pơma tơdrong kiơ mă Sư athei
         inh pơma.”15 Lăp Mikai tơ'bơ̆p pơtao, pơtao jet sư: “Ơ Mikai, bơ̆n hăm gơh năm blah Pơlei Ramôt
         Gileat ưh, dah mă lê̆ kơ năm blah đĕch?” Mikai tơl:“Năm blah bĕ, gô jei bơ̆n; Kră Yang gô pơjao pơlei 'noh lăm tơpang ti ih.”16 Mă-lei pơtao khan: “Dôm wơ̆t bơih inh athei ih pơma mă tơpăt 'bơ̆t anăp inh pơkă hăm
         anăn Kră Yang.”17 Mikai khan: “Inh 'bôh đĭ-đăng bơngai Isơrael tơklah tơklang jơ̆p kơ kông kŏ thoi triu
         ưh kơ đei bơngai wei; păng Kră Yang khan: ‘Lu sư ưh kơ đei tơ'ngla, rim 'nu kơ lu
         sư athei brŏk tơ hnam kơdih hăm tơdrong hiôk-hian.’ ”18 Pơtao đe Isơrael khan kơ Jêhôsaphat: “Inh đei roi kơ ih bơih sư 'nâu ưh kơ đei khan
         lê̆ adrol 'lơ̆ng kiơ gah inh, sư ling-lang khan lê̆ adrol kơnê̆ ngăl”19 Mikai tơl: “Thoi noh, mơ̆ng bĕ nơ̆r Kră Yang khan: Inh 'bôh Kră Yang hơ-oei kơpal
         tang-dŏ pơtao păng đĭ-đăng linh jang 'lơ̆ng dơ̆ng awih awăn gah 'ma gah 'ngiĕo kơ
         Sư. 20 Kră Yang jet: ‘Bu gô năm pơhlŭ Ahap, wă kơ sư tŏk tơ Pơlei Ramôt Gileat, na pơ̆k lôch
         tơ noh?’Đei mơ'nah tơl khan thoi âu, đei mơ'nah khan thoi noh. 21 Đei minh 'nu yang truh dơ̆ng 'bơ̆t anăp Kră Yang khan: ‘Lê̆ inh năm pơhlŭ sư.’22 Kră Yang jet: ‘Ih pơhlŭ sư thoi yơ?’ Yang 'noh tơl:‘Inh gô năm pơm yang pơma hơlĕnh lăm 'bơ̆r lu bơngai khan lê̆ adrol mă jang kơ sư.’
         Kră Yang khan:“Trŏ bơih, ih gơh năm, pơhlŭ sư lei ih năm bĕ păng pơhlŭ sư thoi nơ̆r ih pơma 'noh.’23 Thoi noh na Kră Yang đei ăn minh 'nu yang pơma hơlĕnh lăm 'bơ̆r lu bơngai khan lê̆
         adrol mă jang kơ ih. Kră Yang wă pơm kơnê̆ truh tơ ih.”24 Kơplah noh Sêđekia, kon drŏ-nglo Kênaana, năm jê̆ Mikai, tap tơ'bŏk sư, na khan: “Yang
         bơhngol Kră Yang lĕch đơ̆ng inh trong ayơ, mă năm khan kơ ih?”25 Mikai tơl: “Ih gô băt tơdrong noh, lăm năr ih kơdâu ôn tơ anih hrĕp kơnh.”26 Pơtao đe Isơrael athei. “Rôp Mikai pơjao sư tơ Ammôn, kră pơgơ̆r pơlei păng jao kơ
         Jôas kon pơtao, 27 khan: “Pơtao khan thoi âu: Rôp chĭt bơngai 'nâu lăm hnam bơnă, iŏk 'bĕng păng đak
         tŏ sĕt, rong pơmat sư dĭng truh năr inh brŏk hiôk-hian.”28 Mikai tơl: “Tơdah ih brŏk hiôk-hian lei Kră Yang ưh kơ yua nơ̆r inh pơma ôh.” Sư khan
         dơ̆ng: “Ơ rim 'nu kon pơlei pơla, iĕm athei 'blŏk nơ̆r inh pơma.”Ahap lôch tơ pơlei Ramôt Gileat29 Thoi noh pơtao đe Isơrael păng Jêhôsaphat pơtao đe Juđa tŏk tơ pơlei Ramôt Gileat.30 Pơtao Isơrael khan kơ Jêhôsaphat: “Inh năm tơ anih tơblah hrŭk hơbĕn ao hmă đĕch,
         mă-lei, ih kư̆ kơ hrŭk hơbĕn ao pơtao.” Thoi noh pơtao đe Isơrael hrŭk hơbĕn ao hmă
         pơm wă kơ đe ưh kơ băt na năm tơblah.31 Kơplah noh pơtao đe Aram đei krao păng pơkă ăn kơ pêng-jĭt 'bar 'nu yŏng linh đei
         lu gre aseh: “Iĕm 'nĕ kơ blah bu hŏ, lu hơ'lơ̆p dah mă lu bơngai 'lŏ, iĕm athei blah
         rĕng kơ minh 'nu pơtao đe Isơrael đĕch.” 32 Lăp lu yŏng linh gre aseh 'bôh Jêhôsaphat, lu sư khan: “To pơtao Isơrael tơ âu boih.”
         Na lu sư năm blah hloi pơtao mă-lei Jêhôsaphat ôr, 33 lu yŏng linh wei gre aseh băt noh ưh kơ trŏ kơ pơtao đe Isơrael, na lu sư kơdŭn wih
         tơ rŏng ưh pă druh pơtao dơ̆ng.34 Mă-lei đei minh 'nu linh lăm lu sư gŭt hră dan 'brơ̆m, na hră sư phanh tă tơ 'bơm
         hloi pơtao đe Isơrael, 'bơm 'bơ̆t pơtrơp ao mam klĕch tơ kơtơh sư hloi. Pơtao khan
         kơ bơngai mă chĕp gre aseh sư: “Dui gre aseh wih tơ rŏng ba inh weh đơ̆ng anih tơblah
         'nâu, yua kơ inh 'bơm 'brơ̆m bơih.”35 Lăm năr 'noh đei tơdrong tơblah rai tih; na đei bơngai bơring pơdơ̆ng pơtao lăm gre
         aseh sư, blah lu kon pơlei Aram. Truh kơsơ̆ sư lôch, pham lĕch 'bĕnh đơ̆ng rơka sư
         'bĕnh kơ hơnă gre aseh. 36 Lăp 'năr wă mơ̆t bơih đei nơ̆r pơma rơ̆n đơ̆ng lăm lu linh khan: “Rim 'nu athei brŏk
         tơ pơlei sư kơdih păng rim 'nu athei weh tơ char sư kơdih!”37 Pơtao lôch, na đe chơ ba atâu sư tơ plei Samari 'bŭ sư lăm Pơlei Samari. 38 Đe ôp gre aseh pơtao tơ dơnâu đak Samari, anih mă lu drŏ-kăn đi juăt kơ hum păng kŏ
         liah pham sư tơ noh, trŏ thoi nơ̆r Kră Yang đei khan bơih.39 Dôm tơdrong jang Ahap, đĭ-đăng tơdrong jang pơtao đei pơm, hnam pơtao sư pơm păng
         bơla rôih păng đĭ-đăng lu pơlei sư man pơjing, đe đei chih lê̆ bơih lăm hla bơar hơ'mon
         lu pơtao đe Isơrael. 40 Thoi noh Ahap lôch năm oei hơdai lu 'bok kơdră sư; Ahasia kon drŏ-nglo sư pơgơ̆r pơtrơp
         sư.Jêhôsaphat pơm pơtao đe Juđa41 Jêhôsaphat, kon drŏ-nglo Asa pơm pơtao đe Juđa lăm sơnăm mă puăn lăm chăl Ahap pơm
         pơtao đe Isơrael. 42 Jêhôsaphat pơm pơtao đe Juđa sư 'nao pêng-jĭt pơđăm sơnăm đĕch; sư pơgơ̆r 'bar-jĭt
         pơđăm sơnăm tơ Pơlei Jêrusalem. Mĕ pơtao anăn Asuba, kon drŏ-kăn 'bok Sihli. 43 Sư năm kiơ̆ trong gơlong Asa, 'bă sư ưh kơ weh trong nai, sư pơm 'lơ̆ng tơpăt 'bơ̆t
         anăp Kră Yang. 44 Mă-lei pơtao ưh kơ đei yuih lê̆ lu anih kơkuh tơ anih kơjung, na lu kon pơlei oei
         năm pơm yang păng oei soh 'long pơgang 'bâu phu tơ lu hnam yang tơ anih kơjung noh.
         45 Jêhôsaphat oei pơgơ̆p hiôk hơiă dih băl hăm pơtao đe Isơrael.46 Dôm tơdrong jang nai Jêhôsaphat pơm, tơdrong pran sư kĕ jei, tơdrong sư tơblah, đe
         đei chih 'măn lê̆ bơih lăm sơ̆p hla bơar hơ'mon gah lu pơtao Juđa? 47 Na sư pơlôch pơđĭ lu bơngai drŏ-nglo đi pơm kư̆ kă đơ̆ng lăm char sư, mă oei đei đơ̆ng
         chăl Asa, 'bă sư pơgơ̆r. 48 Kơplah noh lăm char Eđôm ưh kơ đei pơtao, đei minh 'nu yŏng chă jang tang tơplih pơgơ̆r
         lu sư.49 Jêhôsaphat pơm duk đơ̆ng char Taris wă năm tơ dêh char Ôphir, sư chă maih mă-lei lu
         sư ưh kơ yĕng kơ năm, yua kơ duk sư pơchah tơ pơlei Êsiôn Gêber. 50 Kơplah noh Ahasia kon drŏ-nglo Ahap khan kơ Jêhôsaphat: “Apinh ih song đĭch đam inh
         tŏk duk năm hơdai hăm đĭch đam ih,” mă-lei Jêhôsaphat ưh kơ ăn.51 Jêhôsaphat lôch năm oei hơdai hăm lu 'bok kơdră sư, đe 'bŭ sư hơdai hăm lu 'bok kơdră
         sư tơ pơlei Đawit 'bok sư, Jêhôram kon drŏ-nglo sư pơgơ̆r pơtrơp đơ̆ng sư.Ahasia pơgơ̆r lu bơngai Isơrael52 Lăm sơnăm mă mơjĭt-tơpơh lăm chăl Jêhôsaphat pơm pơtao đe Juđa. Ahasia, kon drŏ-nglo
         Ahap pơm pơtao Isơrael tơ dêh Samari. Sư pơgơ̆r lăp 'bar sơnăm đĕch. 53 Sư pơm lơ tơdrong yoch kơnê̆ 'bơ̆t anăp Kră Yang, kiơ̆ trong 'bă sư păng mĕ sư păng
         kiơ̆ trong Jêrôbôam kon drŏ-nglo Nêbat, bơngai mă pơhlŭ lu bơngai Isơrael pơm yoch.
         54 Sư kơkuh păng bơ̆jang kơ yang Baal, pơm lơ tơdrong kơnê̆ tơblĕk Kră Yang, 'Bok Kei-Dei
         Isơrael hil, pơm kiơ̆ thoi trong 'bă sư pơm bơih.05-Mar-2008@ 23:17, Backup Description=19-Feb-2008@04:51, UYNH -11-Nov-2014@18:29, Backup Description=II Lu PơtaôSƠ̆P HLA BƠAR PƠTAO MĂ 'BARPƠTAOBơngai chihƯh kơ hơđăl.Đei lu bơngai rơgei khan đơ̆ng Jêrêmi bơngai khan lê̆ adrol dah mă đơ̆ng lu bơngai
         khan lê̆ adrol nai chih.Chih layơƯh kơ hơđăl,Đei lu hla-ar hơ'mon lăm sơ̆p hla bơar lu Pơtao sơ̆p I păng sơ̆p II 'nâu, đei wei
         răk rim kơ chăl arih pơtao păng 'măn đơ̆ng chăl arih 'nâu truh tơ chăl arih kon sâu
         nai; tuch-luch pơpôi jing sơ̆p hla bơar. Lu Pơtao sơ̆p I păng sơ̆p II đơ̆ng minh sơ̆p
         đĕch ră, mă-lei yua kơ kơjung dêh na jing klah song pơm 'bar wă kơ 'mônh kơ chih păng
         wei răk.Đei chih roi kơ lu bơngaiÊli, Êlisê, Bơngai drŏ-kăn Sunem, Naaman, Jêhu, Jêhôiada, Jôach, Hesekia, Senacherip,
         Êsai, Manase, Jôsia, Sêđekia, Nêbukatnetsa.Sơ̆p 'nâu đei 25 chăl păng 719 trong.Roi tơbătSơ̆p hla bơar Pơtao mă 'bar chih pơtrơp sơ̆p hla bơar pơtao mă 1 ră roi hơ'mon kơ
         'bar tŏ dêh char tih Isơrael. Sơ̆p hla bơar klah asong đei 2 chăl:1. Roi hơ'mon kơ 'bar tŏ dêh char iŏk đơ̆ng jơhnơr mă IX A.K truh tơ Pơlei tih Samari
         pơchah pơtôch kơ dêh char gah yă-nơ̆m lăm sơnăm 722 A.K.2. Roi hơ'mon kơ dêh char Juđa đơ̆ng rŏng kơ dêh char Isơrael pơchah dĭng truh tơ
         Pơlei tih Jêrusalem đe blah iŏk păng kon pơlei Juđa đe rôp ba pơm bơnă tơ dêh char
         Babilôn lăm sơnăm 586 A.K. Lu tơdrong đei truh âu yua kơ lu pơtao Isơrael păng pơtao
         đe Juđa kư̆m pơm yoch. Pơlei Jêrusalem đe blah iŏk yua kơ pơtao hăm lu kon pơlei Juđa
         đe chông ba, 'nâu minh chăl roi hơ'mon tih dêh roi gah adrĕch bơngai Isơrael.'Bok khan lê̆ adrol lăm sơ̆p hla bơar lu pơtao mă 2 noh Êlisê bơngai jang pơtrơp đơ̆ng
         'bok khan lê̆ adrol anăn sư Êli.Kơ̆l Tơm1 Dêh char tơklah 'bar 1:1-17:41a. 'Bok khan lê̆ adrol Êlisê 1-1-8:15b. Lu pơtao đe Isơrael păng đe Juđa 8:16-17:4c. Pơlei tih Samari đe blah iŏk 17:5-41a. Đơ̆ng chăl pơtao Hesekia truh tơ Jôsia 18:1-21:26b. Chăl pơtao Jôsia pơgơ̆r 22:1-23:30c. Lu pơtao tuch-luch lăm dêh char Juđa 23:31-24:20d. Pơlei tih Jêrusalem đe blah iŏk 25:1-30

Kră Yang phak pơtao Ahasia11 Đơ̆ng rŏng kơ Ahap lôch, lu bơngai Môap iung blah lu bơngai Isơrael. 2 Đei minh năr ei, tơ Pơlei Samari, Ahasia huŏng đơ̆ng 'măng-'mŏk hnam kơjung akâu sư
         rơka, jĭ dêh, na sư wơh bơngai jang kơ sư năm păng tơtă nơ̆r: “Năm jet apinh yang
         Baal Sêhup, yang Pơlei Ekrôn wă kơ băt inh gô klaih đơ̆ng jĭ 'nâu dah ưh?”3 Mă-lei linh jang 'lơ̆ng Kră Yang khan kơ Êli bơngai Tisbit thoi âu: “Iung bĕ năm tơ'bơ̆p
         lu bơngai mă 'bok pơtao đe Samari wơh păng khan kơ lu sư: ‘Lăm Isơrael ưh kơ đei Kră
         Yang 'Bok Kei-Dei hă na iĕm năm jet apinh yang Baal Sêhup, yang Pơlei Ekrôn noh?’
         4 Yua kơ thoi noh, na Kră Yang 'Bok Kei-Dei khan: ‘Ih ưh kơ đei iung đơ̆ng giơng ih
         'bĭch noh ôh sĭt ih gô lôch.’ ” Thoi noh 'bok Êli yak năm hloi.5 Lu bơngai mă pơtao wơh noh wơ̆t brŏk tơ sư dơ̆ng, na pơtao jet lu sư: “Yua kơ kiơ
         iĕm wơ̆t brŏk?”6 Lu sư tơl: “Đei minh 'nu bơngai tơ'bơ̆p nhôn păng khan kơ nhôn: ‘Iĕm brŏk bĕ tơ pơtao
         mă wơh iĕm 'noh păng iĕm roi kơ sư khan: Kră Yang khan bơih thoi âu: ‘Lăm lu bơngai
         Isơrael ưh kơ đei Kră Yang 'Bok Kei-Dei hă na ih wơh athei năm jet yang Baal Sêhup,
         yang pơlei Ekrôn 'noh? Yua kơ noh, ih ưh kơ đei iung đơ̆ng giơng ih 'bĭch noh ôh,
         sĭt ih gô lôch?!”7 Pơtao jet hloi lu sư: “Bơngai mă năm tơ'bơ̆p lu iĕm păng roi kơ iĕm tơdrong noh sư
         bơngai thoi yơ?”8 Lu sư tơl: “Bơngai noh hrŭk ao akar sŏk sem bri păng tơ̆n tơlei tơ̆n akar.”Pơtao khan: “'Nei Êli bơngai Tisbit noh bơih.”9 Pơtao wơh hloi minh 'nu yŏng linh chông pơđăm-jĭt 'nu linh sư năm tơ Êli, kơplah noh
         Êli oei ngôi kơpal wĕch kông. Yŏng linh ei khan kơ sư: “Ơ bơngai mă Kră Yang 'Bok
         Kei-Dei yua, pơtao wă kơ ih jur.”10 Mă-lei Êli tơl yŏng linh mă wei pơđăm-jĭt 'nu linh 'noh khan: “Dah inh bơngai Kră
         Yang 'Bok Kei-Dei yua, apinh ŭnh đơ̆ng plĕnh jruh sa lê̆ ih hăm pơđăm-jĭt 'nu linh
         ih 'noh.” Na ŭnh đơ̆ng plĕnh jruh sa lê̆ yŏng linh ei păng pơđăm-jĭt 'nu linh sư hloi.11 Pơtao wơh dơ̆ng yŏng linh nai hăm pơđăm-jĭt 'nu linh plơ̆ng năm tơ Êli, yŏng linh
         'nâu khan kơ Êli: “Ơ bơngai mă Kră Yang 'Bok Kei-Dei yua, pơtao khan kơ ih: ‘Jah jur
         mă tĕnh.’ ”12 Mă-lei Êli tơl yŏng linh ei: “Dah inh bơngai Kră Yang 'Bok Kei-Dei yua, inh apinh
         ŭnh đơ̆ng plĕnh jruh sa lê̆ ih hăm pơđăm-jĭt 'nu linh ih noh hloi. Ŭnh Kră Yang 'Bok
         Kei-Dei jruh hloi đơ̆ng plĕnh chhông sa lê̆ yŏng linh ei hăm pơđăm-jĭt 'nu linh sư.13 Pơtao Ahasia wơh dơ̆ng minh 'nu yŏng linh mă pêng năm hăm pơđăm-jĭt 'nu linh mă sư
         wei yŏng linh 'nâu tŏk truh tơ Êli tơ kơpal kông, sư sơtơ̆p kŭl-tăng 'bơ̆t anăp Êli,
         apinh thoi âu: “Nhôn đĭch đam ih ơ bơngai mă Kră Yang 'Bok Kei-Dei yua, apinh ih lăng
         tơdrong arih inh păng tơdrong arih đĭ-đăng pơđăm-jĭt 'nu bơngai 'nâu gĭt găl. 14 To ŭnh đơ̆ng plĕnh jruh chhông sa lê̆ 'bar 'nu yŏng linh păng 'bar khŭl linh bre sư
         bơih, mă-lei dang ei, apinh ih lăng tơdrong arih inh gĭt găl 'bơ̆t anăp ih.”15 Linh jang 'lơ̆ng Kră Yang khan kơ Êli: “Năm wăi ih jur năm tơ sư, 'nĕ kơ hli kiơ.”
         Thoi noh Êli jur năm kiơ̆ yŏng linh ei, năm tơ pơtao.16 Sư khan kơ pơtao: “Kră Yang khan thoi âu: Ih wơh bơngai năm jet apinh yang Baal Sêhup,
         yang Pơlei Ekrôn, lăm Isơrael ưh kơ đei Kră Yang 'Bok Kei-Dei mă ih wă jet apinh nơ̆r
         Sư bơih hă? Yua kơ noh bơih na ih ưh kơ đei iung đơ̆ng giơng ih 'bĭch noh ôh, sĭt
         ih gô lôch.”Ahasia lôch17 Thoi noh Ahasia lôch kiơ̆ thoi nơ̆r Kră Yang yua bơih Êli khan.Yua kơ pơtao Ahasia ưh kơ đei kon drŏ-nglo lei na oh sư Jôram tŏk pơm pơtao pơtrơp
         đơ̆ng sư, lăm sơnăm mă 'bar chăl Jôram pơgơ̆r, sư kon Jêhôsaphat pơtao dêh Juđa. 18 Dôm lu tơdrong jang nai mă Ahasia đei pơm đe đei chih boih lăm sơ̆p hla bơar hơ'mon
         kơ chăl arih lu pơtao đe Isơrael.

Kră Yang 'Bok Kei-Dei pôk atŏk Êli tơ plĕnh21 Kră Yang wă pôk atŏk Êli hăm phŭt gơhnŏk huơ̆r, bre Êli păng Êlisê lĕch đơ̆ng Pơlei
         Gilgal. 2 Êli khan kơ Êlisê: “Inh apinh ih ngôi 'bơ̆t dâu; yua kơ Kră Yang wơh inh năm tơ Bethel.”Êlisê tơl sư: “Inh pơkă hăm Kră Yang mă arih ling-lang, păng pơkă hăm ih 'bok thây
         inh, inh ưh kơ layơ tơklah đơ̆ng ih ôh.” Thoi noh na bre sư năm hĭ tơ Bethel.3 Lu khŭl bơngai khan lê̆ adrol oei lăm pơlei Bethel năm jet Êlisê: “Ih hăm băt ưh dang
         ei Kră Yang wă pôk iŏk 'bok thây ih weh tơklah đơ̆ng ih?Sư tơl: “Inh băt; lu iĕm thĕng đĕch hŏ! 4 Êli khan kơ Êlisê thoi âu: “Inh apinh ih ngôi 'bơ̆t dâu hŏ, yua kơ Kră Yang wơh inh
         năm tơ pơlei Jêrikô”Êlisê tơl dơ̆ng: “Inh pơkă hăm Kră Yang mă arih ling-lang păng pơkă hăm ih 'bok thây
         inh, inh ưh kơ layơ tơklah đơ̆ng ih ôh.” Thoi noh na bre sư năm hĭ tơ Pơlei Jêrikô.5 Lu khŭl bơngai khan lê̆ adrol oei lăm Pơlei Jêrikô năm tơ Êlisê, jet sư: “Ih hăm băt
         ưh năr âu Kră Yang wă pôk iŏk 'bok thây ih weh tơklah đơ̆ng ih?Sư tơl: “Inh băt; lu iĕm thĕng đĕch hŏ”6 Êli khan kơ sư: “Inh apinh ih ngôi 'bơ̆t dâu hŏ yua kơ Kră Yang wơh inh năm tơ đak
         krong Jôrđăn.”Êlisê tơl: “Inh pơkă hăm Kră Yang mă arih ling-lang păng pơkă hăm ih 'bok thây inh,
         inh ưh kơ layơ tơklah đơ̆ng ih ôh.” Thoi noh bre sư oei hơnơ̆ng năm hơdai đĕch.7 Đei pơđăm-jĭt 'nu lăm lu khŭl bơngai khan lê̆ adrol kiơ̆ bre sư, dơ̆ng tơ ataih kơ
         bre sư; bre Êli hăm Êlisê oei dơ̆ng 'bơ̆t cheng đak krong Jôrđăn. 8 Êli thar iŏk ao đaih sư, lôm huăt tơ đak krong, na đak krong tơklah 'bar na bre sư
         tŏk, nơnăm kơpal teh hrĕng.9 Lăp bre sư tŏk hlôi bơih, Êli khan kơ Êlisê: “Roi kơ inh bĕ: Ih wă kơ inh pơm kơ ih
         tơdrong kiơ, adrol kơ Kră Yang pôk iŏk inh tŏk tơ plĕnh tơklah đơ̆ng ih”Êlisê tơl khan: “Ơ 'bok thây, apinh ăn kơ inh yang bơhngol đơ̆ng ih hơtŭt lăm inh
         thim 'bar wơ̆t kơ noh dơ̆ng.”10 Êli khan kơ sư: “Ih apinh minh tơdrong anat dêh, mă-lei dah ih 'bôh inh kơplah Kră
         Yang pôk iŏk inh tŏk tơ plĕnh tơklah đơ̆ng ih, lei sĭt gô đei thoi nơ̆r ih apinh;
         dah ưh lei nơ̆r ih apinh noh ưh kơ đei ôh.”11 Kơplah bre sư oei nơnăm rah pơma dơnuh rah na 'bôh đei minh pôm gre aseh ŭnh păng
         aseh kư̆m ŭnh jur plah tơklah lê̆ bre sư; Êli phŭt gơhnŏk pôk ba sư tŏk tơ plĕnh.
         12 Êlisê lăng 'bôh na sư ôr hloi: “'Bă inh ơi, 'bă inh ơi!” Gre aseh păng linh Isơrael!
         Êlisê hnhoi dĭng khơ̆i ưh pă 'bôh Êli bơih; na sư hek ao sư phơ̆t tŏk-bŏk.Êlisê pơtrơp jang đơ̆ng Êli13 Êlisê dônh iŏk ao 'nguaih đêl huŏng đơ̆ng akâu Êli, na sư brŏk păng dơ̆ng 'bơ̆t jih
         đak krong Jôrđăn. 14 Sư iŏk ao 'nguaih đơ̆ng sư dônh 'noh sư huăt tơ đak păng khan: “Kră Yang 'Bok Kei-Dei
         Êli tơ yơ?” Lăp sư huăt tơ đak bơih đak tơklah 'bar pah, đơ̆ng noh Êlisê tŏk hĭ.15 Kơplah lu khŭl bơngai khan lê̆ adrol oei lăm Pơlei Jêrikô, lu sư 'bôh Êlisê, na lu
         sư khan: “Yang Êli mơ̆t tơ Êlisê bơih.” Lu sư năm tơ'bơ̆p Êlisê păng drap bon 'bơ̆t
         anăp Êlisê. 16 Păng khan kơ Êlisê: “Ơ 'bok thây, lăm lu đĭch đam ih âu đei pơđăm-jĭt 'nu bơngai nuih,
         apinh ih ăn lu sư năm chă yŏng tơ'ngla ih; băt jơ̆ Yang Bơhngol 'lơ̆ng Kră Yang anhăk
         ba sư klơ̆m hơtat lê̆ kơpal kông, dah klơ̆m hơtat lê̆ tơ thong ayơ bơih rŏ lăng?”Êlisê tơl: “'Nĕ kơ wơh lu sư năm.”17 Mă-lei lu đe ei apinh pơgŏ 'bơ'bel dĭng sư mah mơlâu, na jing sư khan: “Lei wơh lu
         sư năm wăi” Na lu sư wơh hloi pơđăm-jĭt 'nu bơngai năm chă Êli lăm pêng năr, mă-lei
         lu sư chă, ưh kơ 'bôh ôh. 18 Lu sư wơ̆t brŏk tơ Êlisê, kơplah noh sư oei oei tơ Pơlei Jêrikô; na sư khan kơ lu
         đe ei: “Inh khan bơih kơ iĕm, athei iĕm 'nĕ kơ năm dah kiơ?”19 Kon pơlei Jêrikô khan kơ Êlisê: “Yŏng tơ'ngla inh, pơm pơlei 'bơ̆t anih 'nâu 'lơ̆ng
         dêh, thoi ih kư̆m 'bôh bơih, mă-lei đak đei hơkăm, păng teh pơtăm tơmam ưh kơ gơh.”20 Êlisê tơl: “Ba ăn kơ inh pơnhan 'nao, tah 'boh lăm noh.” Lu đe ei ba ăn kơ Êlisê pơnhan
         'boh noh.21 Na Êlisê năm truh tơ tu đak, sư tuh 'boh ei lăm tu đak noh, na khan: “Kră Yang khan
         thoi âu: ‘Inh pơklaih bơih đak 'nâu, đơ̆ng âu tơ anăp đak âu ưh pă pơm kơ kon bơngai
         lôch bơih, kư̆m huay pă pơm kơ nge lăm klak rơngăt dơ̆ng.’ ” 22 Kiơ̆ thoi nơ̆r Êlisê đei pơma, đak noh jing 'lơ̆ng truh kơ dang ei.Lu hơ'lơ̆p pơjăm Êlisê23 Êlisê weh đơ̆ng Pơlei Jêrikô noh, sư năm tơ Bethel. Kơplah sư năm rok trong, tơ'bơ̆p
         lu hơ'lơ̆p drŏ-nglo, lu hơ'lơ̆p ei che bơle pơjăm sư khan: “Ơ 'bok klĕng hok, năm
         bĕ ơ 'bok klĕng hok, năm bĕ!” 24 Êlisê hue lăng lu hơ'lơ̆p ei păng sư yua hăm anăn Kră Yang na hiap lu sư. Na pluơk
         pluak 'bar tŏ chơgơu akăn lĕch đơ̆ng 'nhĕt, châu hek hok lê̆ puăn-jĭt 'bar 'nu lăm
         lu hơ'lơ̆p ei. 25 Đơ̆ng Bethel noh, Êlisê năm truh tơ kông Karmel; na đơ̆ng anih noh sư hơlơ̆k brŏk
         tơ Pơlei Samari.

Jôram pơgơ̆r dêh Isơrael31 Jôram sư kon drŏ-nglo Ahap, tŏk pơm pơtao char Isơrael tơ Pơlei Samari, lăm sơnăm
         mơjĭt-tơhngam, chăl Jêhôsaphat pơm pơtao char Juđa păng pơgơ̆r mơjĭt-'bar sơnăm. 2 Sư pơm kơnê̆ 'bơ̆t anăp Kră Yang, mă-lei sư ưh kơ lei-lăi thoi mĕ 'bă sư sơ̆ ôh, yua
         kơ sư hŭt lê̆ rup yang Baal đơ̆ng 'bă sư man pơdơ̆ng sơ̆. 3 Mă khan lei ră, sư kư̆m hưch hanh kiơ̆ tơdrong yoch Jêrôbôam, kon drŏ-nglo Nêbat,
         noh jơ̆ yoch mă hlôi pơm ăn kơ lu bơngai Isơrael pơm yoch. Sư ưh kơ chu achăng lê̆.Tơblah hăm kon pơlei Môap4 Thoi noh Mêsa pơtao lu bơngai Môap, sư rong triu lơ, rim sơnăm sư ăn kơ pơtao Isơrael
         minh-hrĕng rơbâu tŏ triu kon păng minh-hrĕng rơbâu tŏ triu tơno đe ưh tam mă yuă sŏk
         sư. 5 Mă-lei, lăp Ahap lôch bơih, đei pơtao lu bơngai Môap iung blah pơtao đe Isơrael.6 Thoi noh pơtao Jôram weh đơ̆ng Pơlei Samari, sư krao pơtơm đĭ-đăng lu bơngai Isơrael.
         7 Sư wơh lu bơngai năm roi tơbăt ăn kơ Jêhôsaphat pơtao dêh Juđa khan: “Pơtao Môap tơblah
         hăm inh bơih, ih hăm gơh ưh ba năm blah lu bơngai Môap noh? Jêhôsaphat tơl:“Inh gô năm; inh kư̆m dang ih, kon pơlei inh kư̆m dang kon pơlei ih, aseh inh kư̆m
         dang aseh ih mơ̆n.”8 Sư khan dơ̆ng: “Lei bơ̆n năm trong ayơ?”Jôram tơl: “Bơ̆n năm trong char glă Eđôm.”9 Thoi noh, pơtao đe Isơrael, pơtao đe Juđa păng pơtao đe Eđôm wang năm đĭ-đăng, lu
         sư năm dăr trong char glă noh tơpơh năr kơ trong, na đak nhă ưh kơ đei wă ăn kơ lu
         khŭl linh păng khŭl sem dơrong kiơ̆ lu sư.10 Na pơtao đe Isơrael khan: “Kră Yang krao iŏk lu bơ̆n pêng 'nu pơtao 'nâu wă jao lê̆
         lăm ti lu bơngai Môap bơih.11 Mă-lei, Jêhôsaphat khan: “Tơ âu ưh kơ đei bơngai khan lê̆ adrol mă Kră Yang wă kơ
         bơ̆n gơnang kơ sư 'noh jet apinh Kră Yang tơgŭm bơ̆n hă?” Minh 'nu bơngai jang kơ
         pơtao đe Isơrael tơl thoi âu: “Tơ âu đei Êlisê, kon drŏ-nglo Saphat, bơngai mă đêl
         tuh đak ăn kơ Êli ôp ti.”12 Jêhôsaphat khan: “Nơ̆r Kră Yang pơma oei lăm sư.” Thoi noh, pơtao đe Isơrael, Jêhôsaphat,
         păng pơtao Eđôm jur năm hloi tơ Êlisê.13 Êlisê khan kơ pơtao Isơrael: “Ih hăm inh đei tơdrong kiơ? Ih athei jet apinh bĕ bơngai
         khan lê̆ adrol mă mĕ 'bă ih yua sư noh:”Mă-lei pơtao Isơrael tơl: “Ưh ôh, yua kơ Kră Yang krao bơih pêng 'nu nhôn pơtao 'nâu
         wă jao lê̆ lăm ti lu bơngai Môap đĕch.”14 Na Êlisê khan: “Inh pơkă 'bơ̆t anăp Kră Yang tih hloh, Sư arih ling-lang Tơ'ngla mă
         inh bơ̆jang, tơdah inh ưh kơ chu yom kơ Jêhôsaphat, pơtao đe Juđa, inh ưh kơ wă lăng
         ih ôh, păng kư̆m ưh kơ wă sơng ih mơ̆n. 15 Mă-lei dang ei, ba kơ inh minh 'nu bơngai gơh reh brŏ dung bĕ:”Kơplah bơngai ei oei reh brŏ dung na tơdrong mơsêh Kră Yang jur oei hơdai hăm Êlisê.
         16 Sư khan: “Kră Yang khan thoi âu: Sir hơlŭng mă lơ bĕ, sir jơ̆p kơ thŭng thong 'nâu”
         17 Yua kơ Kră Yang khan thoi âu: “Iĕm gô ưh kơ 'bôh kial, kư̆m ưh kơ 'bôh 'mi, mă-lei
         thŭng thong 'nâu gô 'bĕnh kơ đak na lu iĕm, khŭl rơmo triu iĕm, hăm aseh dôm sem dơrong
         iĕm, gô nhă đak 'noh. 18 Mă-lei Kră Yang lăng tơdrong noh iĕ đĕch. Sư gô jao hloi lu bơngai Môap lăm tơpang
         ti lu iĕm. 19 Gô jei iĕm pơrăm đĭ-đăng lu pơlei tih, kơđông kơjăp, lu pơlei tih rŏ kăl pơđĭ dôm
         lu 'long sa plei 'lơ̆ng, bơ̆ găn lê̆ lu tu đak păng iŏk tơmo hơtat pơrăm đĭ dôm lu
         chŭn teh 'lơ̆ng.”20 Pơgê dơning, kơplah jơ đe pơyơ̆r tơmam soi, gip kơ đak ro đơ̆ng Eđôm truh tơ dêh ei
         đak 'bĕnh jơ̆p-jang.21 Lăp lu bơngai Môap kơtơ̆ng băt lu pơtao noh năm wă blah lu sư, na lu sư krao akŭm
         pơpôi đĭ-đăng đơ̆ng 'lơ̆p truh tơ kră dôm lu bơngai mă gơh yua tơmam tơblah, năm dơ̆ng
         'bơ̆t sơlam dêh char lu sư wă tơblah. 22 Năr đơ̆ng rŏng, lu bơngai Môap iung đơ̆ng hrôih, 'năr pơchrang tơ đak, lu bơngai Môap
         'bôh đak 'bơ̆t anăp lu sư 'breo thoi pham. 23 Na lu sư ôr khan: “'Noh pham bơih, băt jơ̆ pêng 'nu pơtao tơblah tơ'bet băl tơduă
         bơih 'noh. Dang ei, ơ lu bơngai Môap, mơ̆t blah iŏk mŭk tơmam bĕ.”24 Mă-lei lăp lu sư năm truh tơ anih linh Isơrael lu bơngai Isơrael iung blah lu bơngai
         Môap, lu bơngai Môap tơrơ, kơdâu 'bơ̆t anăp lu bơngai Isơrael. Lu bơngai Isơrael iung
         druh blah 'moi lu bơngai Môap truh tơ dêh lu sư, blah pơlôch lu sư tơ noh. 25 Lu bơngai Isơrael blah pơrăm lơ lu pơlei tih, lu sư dônh tơmo hơtat 'bŭ lê̆ chŭn teh
         'lơ̆ng, chĭt lê̆ dôm lu tu đak păng kăl pơđĭ dôm lu 'long 'lơ̆ng. Oei pă pôm lu dur
         pơlei Kir Harêsêt đĕch oei đei tơmo. Na lu linh mă iŏk tơmo noh kư̆m drŭt blah klơ̆m
         pơrăm lu dur noh mơ̆n. 26 Pơtao lu bơngai Môap mơn kơdih sư tơblah pă kĕ bơih, na sư chông ba lu linh kiơ̆ sư
         tơpơh-hrĕng 'nu chĕp đao gưm wă pơih trong drŭt năm tơ pơtao Eđôm; mă-lei ưh kơ kĕ
         ôh. 27 Na sư iŏk kon tơdăm kơdră sư, bơngai mă wă pơgơ̆r pơtrơp đơ̆ng sư, pơyơ̆r sư pơm tơmam
         soi 'buh kơpal dur pơlei. Na đei hloi tơdrong hil mĭl tih kơ lu bơngai Isơrael, na
         lu sư weh jăk đơ̆ng pơtao Môap, brŏk tơ dêh lu sư kơdih.

Êlisê pơm kơ đak rơmă yă adro rai lơ41 Đei minh 'nu drŏ-kăn, sư 'noh akăn minh 'nu bơngai lăm lu bơngai khan lê̆ adrol năm
         nhơ̆m hơdrĭ 'bơ̆t anăp Êlisê: “Klo inh mă đĭch đam ih, sư lôch bơih; ih băt sư bơngai
         hli yom kơ Kră Yang. Đei minh 'nu bơngai, nhôn hre kơ sư, na sư năm tơ hnam nhôn,
         wă rôp 'bar 'nu hơ'lơ̆p inh pơm đĭch sư.”2 Êlisê khan kơ duch ei: “Lei inh gơh tơgŭm ih kiơ? Ih roi lăng kơ inh, ih đei đăi tơmam
         kiơ lăm hnam?”Duch ei tơl: “Lăm hnam nhôn, tơmam nai kơbĭ đei yă kiơ hloi bơih, pă minh bô̆i đak
         rơmă ôliwơ đĕch bơih.”3 Êlisê khan kơ duch ei. “Ih chă mưng bô̆i hoh đơ̆ng bơngai anê̆ cham, ih 'nĕ kơ mưng
         tŏ sĕt hŏ!4 Mưh ih brŏk kơnh, iĕm đe kon ih athei mơ̆t lăm hnam, tang lê̆ 'măng đơ̆ng noh tuh
         đak rơmă rim kơ bô̆i ei; mưh bô̆i ayơ 'bĕnh bơih, ming lê̆ sư pha hloi.”5 Duch ei chu hloi, sư đe kon sư mơ̆t lăm hnam tang chơkăl lê̆ 'măng; lu kon drŏ-nglo
         sư ba ăn kơ sư bô̆i. Na duch ei tuh đak rơmă rim kơ bô̆i ei. 6 Tuh 'bĕnh rim kơ bô̆i bơih, na khan kơ lu kon sư: “Ba ăn kơ inh minh pôm bô̆i plơ̆ng
         dơ̆ng.”Kon sư tơl khan: “Bô̆i pă đei 'nhŏ kơ minh pôm hloi bơih.” Na đak rơmă ôliwơ ei nhĕt
         pă đei ro dơ̆ng.7 Kơplah ei, duch noh roi ăn kơ Êlisê bơngai mă Kră Yang 'Bok Kei-Dei yua, na Êlisê
         khan kơ lu sư. “Ih tĕch bĕ đak rơmă ôliwơ na pơdrâu ăn tôm hĭ đêl iĕm hre đom ei,
         na oei rơkah noh ih iŏk yua 'me rong hnam dơnŏ ih.”Êlisê tơiung arih kon yă Pơlei Sunem8 Minh năr ei, Êlisê Năm brih rok Pơlei Sunem, tơ ei đei minh 'nu yă mơdrŏng gơ̆t hĭ
         sư sŏng sa. Đơ̆ng noh rim wơ̆t sư brih năm rok trong 'nei, sư drong tơ hnam yă ei
         sŏng sa. 9 Yă ei khan kơ klo sư: “Inh băt bơngai mă juăt kơ năm tơ hnam bơ̆n 'noh sư bơngai 'lơ̆ng
         tơpăt thoi Kră Yang 'Bok Kei-Dei wă. 10 Bĕ ba pơm ăn kơ sư minh anih tơ kơpal pĕng đei tơnăr, tah lăm noh minh pôm giơng tep,
         minh pôm gơ'bang; minh pôm tang-dŏ hơ-oei, păng minh pôm ŭnh kơđeng. Thoi noh, mưh
         sư truh tơ hnam bơ̆n ăn sư 'bĭch lăm noh.”11 Minh năr ei, Êlisê năm truh tơ noh sư 'bĭch pơdơh 'bơ̆t anih kơpal ei, tep hloi tơ
         noh. 12 Sư khan kơ Gêhasi bơngai đam sư: “Krao bĕ bơngai drŏ-kăn Pơlei Sunem noh” Gêhasi krao
         duch ei na duch ei năm hĭ, dơ̆ng 'bơ̆t anăp Êlisê. 13 Êlisê khan kơ đam sư: “Ih khan kơ duch 'noh: Ih hiơ̆k hơmet ăn kơ nhi dôm tơmam 'nâu
         bơih na nhi pơm kiơ wă tơgŭm ih? Ih hăm wă kơ nhi pơma tơgŭm ih, apinh pơtao dah 'bok
         tih linh tơdrong kiơ ưh?” Duch ei tơl: “Inh oei arih hiôk hăm kon pơlei pơla inh.”14 Êlisê khan dơ̆ng kơ Gêhasi đam sư: “Lei ba wă tơgŭm lu sư kiơ?”Gêhasi tơl: “Duch âu sư ưh kơ đei kon drŏ-nglo ôh, na klo sư kư̆m đĭ kră bơih tăm.”15 Êlisê khan: “Krao sư tơ âu:” Gêhasi krao duch ei, duch ei năm dơ̆ng 'bơ̆t 'măng. 16 Êlisê khan kơ duch ei: “Sơnăm anăp, kơplah bơyan 'nâu mơ̆n ih gô pôk minh 'nu hơ'lơ̆p
         drŏ-nglo.”Duch ei tơl: “Ưh, ơ yŏng tơ'ngla inh, bơngai mă Kră Yang 'Bok Kei-Dei yua, ih 'nĕ
         kơ pơma hơlĕnh pơ'brơh kơ inh đam drŏ-kăn ih.”17 Duch ei anăp na truh minh sơnăm đơ̆ng rŏng, kư̆m kơplah bơyan 'nei mơ̆n, sư hơiơch
         hĭ kơ minh 'nu kon drŏ-nglo, 'blep thoi nơ̆r Êlisê khan lê̆ kơ sư adrol.18 Truh tơ kon hơ'lơ̆p sư wơ̆ 'lŏ bơih, đei minh năr ei, sư năm tơ 'bă sư oei yuă 'ba
         hơdai hăm lu bôl buăl. 19 Sư roi kơ 'bă sư: “Inh jĭ kơ̆l, inh jĭ kơ̆l dêh 'bă!” Na 'bă sư wơh đĭch đam: “Pôk
         ba sư năm tơ mĕ sư.” 20 Đam noh năm ba sư tơ mĕ sư, mĕ sư iŏk pôk sư 'bơ̆t blu dĭng truh tơ 'năr dơ̆ng, đơ̆ng
         noh sư lôch hloi. 21 Duch ei năm tơ'bĭch sư 'bơ̆t giơng bơngai mă Kră Yang 'Bok Kei-Dei yua ei đơ̆ng noh
         sư lĕch, tang chơkăl lê̆ 'măng.22 Đơ̆ng noh, duch ei krao klo sư, khan: “Inh apinh ih krao minh 'nu đam ba tơ âu păng
         iŏk minh pôm aseh lê̆ inh kơdâu krao Êlisê bơngai mă Kră Yang 'Bok Kei-Dei yua, đang
         kơ krao sư, inh brŏk hloi tơ âu.”23 Klo duch ei jet: “Năr 'nâu ưh kơ trŏ năr khei plơ̆ng ôh, kư̆m ưh kơ trŏ năr pơdơh
         Sa'bat mơ̆n. Thoi noh yua kơ kiơ wă năm tơ sư?”Duch ei tơl: “Huay ôh”24 Duch ei athei đam sư hao aseh păng khan kơ đam sư: “Ih jah ba inh mă tĕnh tĕnh, dĭng
         mưh inh athei dơ̆ng lei ih dơ̆ng.” 25 Thoi noh, duch ei năm truh tơ Êlisê bơngai mă Kră Yang 'Bok Kei-Dei yua, tơ kông Karmel.Êlisê tơmang 'bôh duch ei đơ̆ng ataih, na sư khan kơ Gêhasi, bơngai đam sư: “To bơngai
         drŏ-kăn Sunem truh tơ âu.” 26 Ih kơdâu sơng sư năm! Păng ih jet sư: “Hăm oei hiôk 'lơ̆ng ngăl ưh? Klo ih hăm oei
         hiôk 'lơ̆ng ưh? Kon ih hăm oei hiôk ưh?”Duch ei tơl: “Oei hiôk 'lơ̆ng mơ̆n!27 Duch ei tŏk tơ kơpal kông tơkan năm jê̆ na kuăr jơ̆ng Êlisê bơngai mă Kră Yang 'Bok
         Kei-Dei yua. Gêhasi năm jê̆ wă dui lê̆ duch ei, mă-lei Êlisê bơngai mă Kră Yang 'Bok
         Kei-Dei yua, khan kơ Gêhasi: “Lê̆ sư thoi noh bơih, yua kơ jơhngơ̆m sư sơ'ngon tơdrong
         kiơ kiơ, Kră Yang 'Bok Kei-Dei ôn tơdrong noh, ưh kơ ăn inh băt.”28 Na duch ei khan: “Inh ưh kơ pơ̆n 'mơ̆i wă apinh đei kon drŏ-nglo, ih hăm 'blŏk, inh
         khan kơ ih 'nĕ kơ chă hơlĕnh kơ inh?”29 Êlisê khan kơ Gêhasi: “Iŏk tơlei tơ̆n, tơ̆n tơ kơiĕng ih, chĕp ba 'long jra inh 'nâu
         păng năm hloi dang ei, dah ih tơ'bơ̆p bu ih 'nĕ kơ pơma dơnuh, dah bu bu pơma dơnuh
         hăm ih, ih 'nĕ kơ tơl hŏ! Truh tơ ei ih dan 'long jra inh 'nâu 'bơ̆t muh măt 'lơ̆p
         ei.”30 Mĕ bơngai 'lơ̆p ei khan: “Inh pơkă hăm Kră Yang mă arih ling-lang păng pơkă hăm ih,
         inh ưh kơ layơ tơklah đơ̆ng ih.” Na Êlisê gruih iung, kiơ̆ duch ei hloi.31 Gêhasi năm adrol kơ bre sư păng dan 'long jra 'bơ̆t muh măt bơngai 'lơ̆p ei. Mă-lei
         'nhŏ kơtơ̆ng kiơ hloi, kư̆m ưh kơ 'bôh tơdra kiơ wă tơbăt khan “Bơngai 'lơ̆p ei arih.”
         Sư wơ̆t tơ rŏng tơ'bơ̆p Êlisê păng khan: “Bơngai 'lơ̆p 'noh ưh pă hơdơ̆r hloi bơih.”32 Lăp Êlisê mơ̆t lăm hnam; 'bôh 'lơ̆p ei lôch, arăng đĭ bơih, 'bĭch kơpal giơng sư.
         33 Êlisê mơ̆t lăm anih noh tang chơkăl lê̆ 'măng lăp sư hăm 'lơ̆p ei đĕch lăm noh, đơ̆ng
         noh sư krao khan kơ Kră Yang. 34 Đang kơ krao khan, sư tŏk tơ kơpal giơng, 'bĭch brom kơpal 'lơ̆p ei, 'bơ̆r sư tơ'bưh
         'bơ̆t 'bơ̆r 'lơ̆p ei, măt sư tơ'bưh 'bơ̆t măt 'lơ̆p ei ti sư tơ'bưh 'bơ̆t ti 'lơ̆p
         ei mơ̆n, sư 'bĭch brom kơpal bơngai lôch ei, akâu 'lơ̆p ei tơtŏ hloi. 35 Êlisê jur, nơnăm 'ma 'ngiĕo lăm anih ei, đơ̆ng noh hơlơ̆k tŏk kơpal giơng lăm ei dơ̆ng
         tuch-luch sư, 'lơ̆p ei kơseh tơpơh 'măng păng măt sư lar hloi.36 Na Êlisê krao hloi Gêhasi, na khan: “Ih krao bơngai drŏ-kăn Pơlei Sunem noh tơ âu.”
         Gêhasi krao hĭ duch ei. Duch ei kơdâu tơkan tơ sư, na sư khan kơ duch ei: “Iŏk pôk
         kon ih bĕ.” 37 Duch ei năm truh, drap 'bơ̆t jơ̆ng sư, păng kŭp muh măt tơ teh, pôk iŏk kon sư na
         lĕch tơ 'nguaih.Tơdrong hlĭch Êlisê pơm kơ gŏ 'nhot rơgoh38 Êlisê wih tơ Gilgal. Tơ lăm char đei tơdrong pơngot rơwĕt. Lu 'bok khan lê̆ adrol
         kơplah noh oei ngôi 'bơ̆t anăp sư. Sư khan kơ đam sư: “Iŏk gŏ tih noh pai ăn kơ lu
         đe âu 'nhot sa”39 Minh 'nu lăm lu sư, lĕch năm tơ mir chă phĕ 'nhot, 'bôh plei hơmu bri, na sư phĕ hĭ
         hơmu bri ei, 'nŭng 'bơ̆t kiĕng ao sư, brŏk tơ hnam, kiĕt blah, tah lăm gŏ, kơplah
         ei oei ưh kơ băt noh plei kiơ. 40 Pai đang bơih lu sư sŏ ăn kơ lu đe ei sa, mă-lei lu sư 'nao sa tŏ sĕt, ôr krao: “Ơ
         bơngai Kră Yang 'Bok Kei-Dei, yua 'nhot 'nâu đei hơkăm, bơ̆n sa 'nâu lôch!” Đĭ-đăng
         lu sư pă pơ̆n sa.41 Êlisê khan: “Lei ăn tơpŭng noh tơ âu.” Na sư iŏk tơpŭng ei tuh lăm gŏ păng athei đe
         noh: “Sŏ ăn kơ lu sư sa bĕ.” Thoi noh, lăm gŏ 'nhot ei pă đei hơkăm kiơ bơih.Êlisê 'me minh-hrĕng 'nu sa42 Đei minh 'nu bơngai đơ̆ng Baal Salisa truh, ba ăn kơ Êlisê bơngai 'Bok Kei-Dei yua
         noh 'bar-jĭt tŏ 'bĕng mi păng minh hnŏng ba bơyan yuă blŭng-a. Êlisê athei đam sư:
         “Chă asong ăn kơ lu đe sa bĕ.”43 Đam sư tơl: “Dôm âu đĕch liơ inh gơh asong tôm kơ minh-hrĕng 'nu bơngai sa?”Mă-lei, Êlisê tơl: “Chă asong bĕ kơ lu sư sa yua kơ Kră Yang khan thoi âu: Đe gô sa
         phĭ păng oei rơkah dơ̆ng mơ̆n.” 44 Thoi noh, Gêhasi chu nơ̆r Êlisê, iŏk 'bĕng ei dan 'bơ̆t anăp lu sư lu sư sa phĭ, đơ̆ng
         noh oei rơkah 'blep thoi nơ̆r Kră Yang đei khan bơih.

Naaman klaih đơ̆ng jĭ chin51 Naaman 'bok yŏng pơgơ̆r linh pơtao đe Aram, sư noh jơ̆ minh 'nu bơngai đei tơdrong
         gơh kĕ 'bơ̆t anăp yŏng tơ'ngla sư; đe kư̆m pơyom kơ sư dêh yua kơ Kră Yang yua sư
         tơblah ăn kơ lu kon Pơlei Aram kĕ jei, bơngai 'nâu sư nuih, pran kơtang, mă-lei sư
         'bơm chin.2 Kơplah noh, đei khŭl linh bơngai Aram năm răp blah đei 'bôh minh 'nu adruh 'lơ̆p bơngai
         Isơrael rôp ba pơm bơnă sư, bơ̆jang awih awăn ăn kơ akăn Naaman. 3 Drŏ-kăn 'lơ̆p ei khan kơ yă mă akăn yŏng tơ'ngla sư: “Ô dah yŏng tơ'ngla ĭnh năm tơ
         'bok khan lê̆ adrol tơ Pơlei Samari, sư gô pơklaih yŏng tơ'ngla inh đơ̆ng jĭ chin
         noh.”4 Thoi noh Naaman mơ̆t roi kơ pơtao, yŏng tơ'ngla sư dôm nơ̆r drŏ-kăn 'lơ̆p bơngai Isơrael.
         5 Na pơtao đe Aram tơl: “Năm bĕ, inh gô gơih ăn kơ pơtao đe Isơrael kơthơ.” Thoi noh,
         Naaman năm hĭ, chĕp ba mơjĭt hlak talâng jên hu, tơdrâu-rơbâu hlak maih păng mơjĭt
         blah ao. 6 Sư chĕp ba ăn kơ pơtao Isơrael kơthơ, lăm kơthơ đei chih thoi âu: “Ơ pơtao, mưh kơthơ
         âu truh tơ ih, 'nâu inh wơh Naaman, đam inh năm tơ ih, wă kơ ih pơklaih jĭ chin sư.”7 Lăp pơtao đe Isơrael đŏk kơthơ noh, na sư hek hloi ao sư kơdih păng khan: “Inh Kră
         Yang 'Bok Kei-Dei hă na gơh pơlôch păng gơh pơrih? Na bơngai âu gơih nơ̆r sư khan
         athei inh pơklaih bơngai jĭ chin. Bơ̆n răp lăng inh băt sư 'maih chă tơdrong pơm ayăt
         kơ inh 'nâu.8 Êlisê kơtơ̆ng băt pơtao đe Isơrael hek ao sư kơdih, sư wơh bơngai năm khan kơ pơtao
         đe Isơrael: “Yua kơ kiơ ih hek lê̆ ao ih kơdih? Ih athei Naaman năm tơ inh, wă kơ
         sư gô băt lăm Isơrael đei bơngai khan lê̆ adrol.” 9 Thoi noh, Naaman hao gre aseh năm tơ noh, dơ̆ng 'bơ̆t 'măng hnam Êlisê. 10 Êlisê wơh bơngai jang kơ sư khan kơ Naaman thoi âu: “Năm tơ đak krong Jôrđăn môch
         hum akâu ih tơpơh wơ̆t, lei rơka jĭ chin ih dih gô klaih rơgoh đĭ.”11 Mă-lei Naaman hil, sư năm rah jŏk rah: “Inh tơchĕng hli kơ akâu sư kơdih hloi năm
         sơng inh, dơ̆ng 'bơ̆t ei krao apinh Kră Yang 'Bok Kei-Dei, iŏk ti sư pel hloi 'bơ̆t
         rơka jĭ chin, hơli 'ma 'ngiĕo, pơklaih jĭ chin inh. 12 Đak krong Abana păng đak krong Pharpar, 'bar tŏ đak krong tơ Đamas 'noh ưh kơ 'lơ̆ng
         hloh kơ lu đak krong tơ Isơrael hă? Inh hum đak 'nei ưh kơ klaih hă? Thoi noh sư blĕk
         dêh, weh hloi tơ nai.13 Mă-lei lu đĭch đam sư năm jê̆ sư, khan kơ sư: “Ơ 'bă, dah bơngai khan lê̆ adrol athei
         ih pơm tơdrong tơnat ih ưh kơ pơm hă? Na tơma 'nâu sư khan: “Hum bĕ, na gơh klaih.”
         14 Na Naaman jur hĭ lăm đak krong Jôrđăn păng môch tơpơh wơ̆t kiơ̆ thoi Êlisê bơngai
         mă 'Bok Kei-Dei yua noh athei sư. Sư klaih hloi kơtă ei, păng akar sư jing lei-lăi
         dang thoi so dơ̆ng, akar sư thoi akar nge.15 Naaman hăm đĭ-đăng bơngai mă kiơ̆ sư wơ̆t dơ̆ng tơ Êlisê păng khan thoi âu: “Dang
         ei inh băt bơih, jơ̆p-jang lăm teh đak ưh kơ đei yang nai hloh kơ Kră Yang 'Bok kei-Dei
         lu bơngai Isơrael, thoi noh apinh ih iŏk tơmam inh bơngai mă đĭch đam ih 'nâu.”16 Mă-lei Êlisê tơl khan: “Inh pơkă hăm Anăn Kră Yang mă arih ling-lang, tơ'ngla mă inh
         bơ̆jang, inh ưh kơ iŏk yă kiơ ôh.” Naaman lung athei Êlisê iŏk, mă-lei Êlisê pơjăng
         ưh kơ iŏk.17 Naaman khan dơ̆ng: “Tơdah ih ưh kơ iŏk kiơ inh apinh ih asong inh kôch iŏk hơya 'bar
         bai teh lăp kơ 'bar tŏ aseh iĕ chơ kĕ; yua kơ đơ̆ng âu tơ anăp inh bơngai mă đĭch
         đam ih, ưh pă pơyơ̆r kơ yang nai ôh dôm tơmam soi 'buh pơkhôi dah tơmam soi nai 'nguaih
         kơ Kră Yang. 18 Apinh Kră Yang mơnat pă jô̆ yo kơ inh minh tơdrong 'nâu đĕch: Rim wơ̆t yŏng tơ'ngla
         inh, mơ̆t lăm hnam yang Rimôn wă kơkuh kơ yang ei, dui ba kơkŏng ti inh, na mưh sư
         kơkuh, inh kư̆m drap kơkuh thoi sư mơ̆n. Thoi noh, apinh Kră Yang pă jô̆ kơ inh đĭch
         đam ih tơdrong noh.19 Êlisê khan: Năm bĕ, yak kơ ih mă 'lơ̆ng rŏ, hiôk-hian!Gêhasi 'bơm chinLăp Naaman hlôi weh đơ̆ng Êlisê, ataih 'biơ̆ bơih.20 Na Gêhasi đam Êlisê, bơngai mă 'Bok Kei-Dei yua, sư pơma lăm to khan: “To, tơ'ngla
         inh mơnat ăn huay kơ jô̆ yo Naaman, bơngai Aram, sư ưh kơ iŏk tơmam kiơ đơ̆ng Naaman
         ăn kơ sư, Inh pơkă 'bơ̆t anăp Kră Yang mă arih ling-lang, Inh gô druh 'moi Naaman,
         păng khŏm iŏk tơmam kiơ kiơ đơ̆ng sư 'mơ̆i.”21 Thoi noh, Gêhasi druh 'moi Naaman! Naaman hue lăng tơ rŏng 'bôh đei bơngai druh 'moi
         sư, na sư jur đơ̆ng gre aseh, năm tơkan sơng bơngai 'noh păng jet “tôm tơdrong oei
         hiôk-hian mơ̆n ưh?”22 Gêhasi tơl: “Tôm tơdrong oei hiôk-hian mơ̆n, yŏng tơ'ngla inh athei roi kơ ih. Hei
         đei 'bar 'nu tơdăm, đơ̆ng khŭl bơngai khan lê̆ adrol, bre sư đơ̆ng Kông Êphraim 'nao
         năm truh tơ inh; apinh ih asong sư jên, minh 'nu, mơjĭt kĭ hu, păng 'bar blah ao wă
         hrŭk tơplih.”23 Naaman khan: “He bĕ, iŏk 'bar talâng hu 'nâu,” sư pơlŭt athei Gêhasi iŏk 'bar hlak
         jên hu, păng 'bar blah ao tah lăm 'bar tŏ kơdŭng 'bi ăn kơ bre đam sư athei ăn kơ
         Gêhasi. 24 Lăp truh 'bơ̆t jơ̆ng kông bơih, Gêhasi iŏk 'bar tŏ 'bi đơ̆ng ti bre đam Naaman, tah
         lê̆ lăm hnam sư kơdih, na lê̆ bre ei brŏk. 25 Na sư hăt hot năm hloi tơ Êlisê yŏng tơ'ngla sư,Êlisê jet sư khan; “ơ Gêhasi ih brŏk đơ̆ng yơ noh hei?”Sư tơl: “Inh ưh kơ đei năm tơ yơ ôh”26 Mă-lei, Êlisê khan dơ̆ng: “'Bơ̆t bơngai 'noh jur đơ̆ng gre aseh năm tơkan sơng ih
         hei, bơhngol inh ưh kơ oei hăm ih tơ noh hă? Dang ei hăm trŏ kơ jơ gơh iŏk jên hu,
         hơbĕn ao, mir ôliwơ, mir hơmu, rơmo, triu, đĭch đam drŏ-nglo drŏ-kăn đe dah ưh? 27 Yua kơ thoi noh bơih, jĭ chin Naaman gô hơpoh tơ ih păng adrĕch adrung ih ling-lang
         ưh kơ layơ tôch.” Gêhasi weh hloi đơ̆ng Êlisê, 'bơm hloi chin tơbôk thoi prĕl.

Êlisê pơm tơdrong mơsêh pơm kơ pla sung đông kơpal đak.61 Lu bơngai khan lê̆ adrol khan kơ Êlisê thoi âu: “Lăng deh hnam lu nhôn âu oei iĕ hrăt-hrot
         dêh kơ lu nhôn. 2 Apinh ih ăn kơ lu nhôn năm tơ đak krong Jôrđăn đĭ-đăng nhôn wang kăl 'long na pơm
         hnam lu nhôn oei 'bơ̆t tơter đak krong noh.”Êlisê tơl: “Năm wăi!”3 Minh 'nu lăm lu sư khan dơ̆ng: “Ơ 'bok thây, apinh ih wang năm hơdai hăm lu nhôn!”Sư tơl: “Inh năm.” 4 Thoi noh sư năm hĭ hăm lu đĭch đam sư.Truh tơ krong Jôrđăn, lu sư 'nao pơtơm wă kăl 'long. 5 Mă-lei đei minh 'nu tŏk-bŏk sư oei kăl 'long, pla sung sư tơgloh, huŏng lăm đak; sư
         ôr: “Ơ yŏng tơ'ngla inh! Ôi sung 'nâu inh mưng sung đe tăm dơ̆ng.”6 Êlisê bơngai 'Bok Kei-Dei yua jet: “Sung huŏng tơklă ayơ?” Bơngai ei tơhlâu ăn anih
         sư huŏng Êlisê koh minh hơjăl 'long, hrang tơklă pla sung huŏng noh, pơm kơ pla sung
         trơl đông kơpal đak 7 păng athei: “Iŏk sung ih wăi!” Na bơngai noh 'mơn iŏk pla sung 'noh hloi.Kon pơlei Aram, Kră Yang 'Bok Kei-Dei phak pơm kơ lu sư ưh kơ bang8 Thoi noh pơtao đe Aram tơblah hăm lu bơngai Isơrael. Pơtao hăm lu yŏng linh, lu đĭch
         đam sư pơđâu băl: “Inh gô pơm kơđông inh tơ anih âu, anih to.”9 Êlisê bơngai Kră Yang 'Bok Kei-Dei yua, năm roi ăn kơ pơtao đe Isơrael thoi âu: “Kơchăng
         hŏ 'nĕ kơ năm rok anih noh, đei lu linh đe Aram oei răp tơ noh.” 10 Thoi noh pơtao đe Isơrael wơh bơngai năm truh tơ anih mă Êlisê bơngai Kră Yang 'Bok
         Kei-Dei yua đei tơbăt păng roi kơ sư adrol bơih; khan athei sư krăng kơchăng lơ wơ̆t
         thoi noh, sư kơchăng ling-lang.11 Jơhngơ̆m pơtao đe Aram rŭng răng kơ tơdrong noh, na krao lu đĭch đam sư păng khan:
         Liơ iĕm ưh kơ roi ăn kơ inh, bơngai bu mơ̆t pơtao đe Isơrael?12 Minh 'nu lăm đĭch đam sư tơl: “Ơ pơtao, yŏng tơ'ngla inh, lăm lu nhôn ưh kơ đei bu
         mơ̆t pơtao đe Isơrael ôh; Êlisê to, sư 'bok khan lê̆ adrol mă Kră Yang 'Bok Kei-Dei
         yua lăm lu đe Isơrael, sư tơbăt ăn kơ pơtao đe Isơrael dôm nơ̆r ih pơma hơdrô̆ lăm
         anih tep ih.”13 Pơtao athei: “Năm bĕ iĕm chă sư wă kơ băt sư oei tơ yơ, na lê̆ inh ăn linh năm rôp
         sư.” Đei bơngai năm roi hĭ kơ pơtao. “To sư oei tơ Pơlei Dôthan.” 14 Thoi noh, na pơtao athei linh sư lơ, hao aseh, păng hao gre aseh năm tơ Pơlei Đôthan,
         lu sư truh tơ ei kơmăng na wang tăp kơ pơlei ei.15 Truh tơ pơgê, đĭch đam, Êlisê bơngai mă Kră Yang 'Bok Kei-Dei yua, iung đơ̆ng hrôih,
         lĕch tơ jih 'bôh khŭl linh lơ, hăm aseh, gre aseh hloi, oei wang tăp kơ pơlei ei.
         Sư kơdâu roi kơ Êlisê: “Ơ yŏng tơ'ngla bơ̆n wă pơm liơ 'nâu?”16 Êlisê khan: “'Nĕ kơ hli đei lu bơngai oei hăm bơ̆n lơ hloh kơ bơngai oei hăm lu sư.”17 Đơ̆ng noh, Êlisê krao khan thoi âu: “Ơ Kră Yang apinh ih pơih ăn măt đĭch đam inh
         wă kơ sư gơh 'bôh.” Kră Yang pơih ăn măt đam noh, na sư 'bôh rơwơ̆nh rơwănh kơ aseh
         'bĕnh kơ kông păng gre aseh ŭnh tăp tang kơ Êlisê.18 Linh đe Aram jur wă pơm kơ Êlisê na sư krao khan kơ Kră Yang thoi âu: “Apinh ih pơm
         kơ măt lu linh ayăt 'nâu bơbôl ưh kơ bang.” Thoi noh Kră Yang pơm hloi kơ măt lu linh
         ei bơbôl ưh kơ bang, kiơ̆ thoi nơ̆r Êlisê krao khan.19 Êlisê khan kơ lu sư: “'Nâu ưh kơ trŏ kơ trong kư̆m ưh kơ trŏ kơ pơlei ôh. Kiơ̆ inh
         bĕ inh gô chông iĕm tơ bơngai mă iĕm chă 'noh.” Đơ̆ng noh sư chông lu đe ei tơ Pơlei
         Samari.20 Lăp lu sư mơ̆t hlom lăm pơlei Samari bơih, Êlisê krao khan: “Ơ Kră Yang, apinh ih
         pơih măt lu sư ăn kơ lu sư hơdah.” Kră Yang pơih hloi măt lu sư, ăn kơ lu sư hơdah
         na lu sư 'bôh lu sư oei tŏk-bŏk Pơlei Samari.21 Pơtao đe Isơrael 'bôh lu sư, na pơma dơnuh hăm Êlisê khan: “Ơ 'bă wă pơlôch lu sư
         dah ưh? Wă pơlôch lu sư dah ưh?”22 Êlisê khan: “'Nĕ kơ pơlôch! Bĭ lu bơngai ih blah hăm đao păng hră jŭk, ih rôp pơm
         bơnă bơih, ih pơlôch lu sư dơ̆ng hă? Hơmet ăn kơ lu sư tơmam sa, đak hơmu lê̆ lu sư
         sa nhă bĕ, đơ̆ng noh tơbrŏk lu sư tơ yŏng lu sư.” 23 Na sư hơmet ăn kơ lu đe noh et sa tih; lăp lu sư et sa đang bơih, sư achăng lu đe
         ei brŏk, na lu sư brŏk tơ yŏng lu sư. Iŏk đơ̆ng noh khŭl linh Aram ưh pă pơ̆n mơ̆t
         blah dêh char Isơrael dơ̆ng.Đe wang tăp kơ Pơlei Samari24 Đơ̆ng rŏng kơ lu tơdrong noh, Ben Hadat, pơtao đe Aram, pơpôi akŭm đĭ-đăng lu linh
         sư năm wang pơlei Samari. 25 Lăm Pơlei Samari hơtai đei pơngot tih, kơplah đe wang pơlei noh đunh, dĭng mah minh
         pôm kơ̆l aseh iĕ đe tĕch truh tơhngam-jĭt hlak jên hu, ĭch kơtơp dang minh puăt getchai
         lit, kư̆m tĕch pơđăm hlak jên hu.26 Kơplah pơtao đe Isơrael nơnăm chă dăr rok kơpal dur pơlei, đei minh 'nu drŏ-kăn krao
         sư ôr khan: “Ô yŏng tơ'ngla inh, pơtao inh, inh apinh ih dŏng inh.”27 Pơtao khan: “Dah Kră Yang ưh kơ dŏng ih, lei inh wă dŏng ih hăm kiơ? Yua kơ ưh pă
         đei kiơ lăm anih preh 'ba, kư̆m ưh pă đei kiơ lăm anih hmĕt đak hơmu bơih.” 28 Pơtao jet: “Ih đei tơdrong kiơ?”Duch ei tơl: “Bơngai drŏ-kăn âu khan kơ inh: Ăn kon drŏ-nglo ih, bơ̆n pơm 'nhĕm sa
         năr 'nâu na dơning sa kon drŏ-nglo inh. 29 Thoi noh, nhôn pai sa kon drŏ-nglo inh. Wă năr dơning dơ̆ng, inh khan kơ sư: Iŏk kon
         drŏ-nglo ih dơ̆ng wă kơ bơ̆n pai sa! Mă-lei sư ôn lê̆ kon drŏ-nglo sư,”30 Kơtơ̆ng duch ei roi thoi noh, pơtao hek ao sư kơdih. Kơplah ei, pơtao oei nơnăm rok
         kơpal dur pơlei, na kon pơlei 'bôh sư hrŭk ao 'bi tơ lăm.31 Pơtao ôr rơ̆n pơma pơkă khan: “Dah inh ưh kơ kăt ako Êlisê kon drŏ-nglo Saphat lei
         apinh Kră Yang 'Bok Kei-Dei sek tơlang, phak inh mă trăp hloh.”32 Êlisê oei ngôi lăm hnam sư kơdih, păng lu kră pơlei kư̆m oei ngôi tăp dăr kơ sư, na
         pơtao wơh bơih bơngai năm pơlôch Êlisê. Mă-lei kơplah bơngai mă pơtao wơh năm ei ưh
         tam mă truh, na Êlisê, roi ăn kơ lu kră pơlei thoi âu: “To, iĕm lăng kon 'bok mă juăt
         kơ pơlôch bơngai noh athei đe năm kăt ako inh. Bơ̆n krăng hŏ mưh sư truh, tang lê̆
         'măng hŏ ưh kơ ăn sư mơ̆t, iĕm ưh kơ kơtơ̆ng jơ̆ng yŏng tơ'ngla sư nơnăm 'bơ̆t rŏng
         sư hă?”33 Tŏk-bŏk sư oei pơma thoi ei na lu sư 'bôh blư bơngai mă pơtao wơh ei truh, kư̆m blu
         pơtao truh mơ̆n, pơtao khan kơ 'bok Êlisê thoi âu: “Đei tơdrong răm truh 'nâu lĕch
         đơ̆ng Kră Yang. Lei inh wă gơnang kơ kiơ kơ Kră Yang dơ̆ng.”Pơklaih pơlei Samari

71 Na Êlisê khan: “Mơ̆ng bĕ nơ̆r Kră Yang khan thoi âu: Năr dơning kư̆m kơplah jơ 'nâu
         mơ̆n, 'bơ̆t 'măng dur Pơlei Samari tơpŭng minh hnŏng iĕ, gô tĕch minh sêikơl jên hu,
         păng 'ba 'bar hnŏng iĕ, kư̆m tĕch minh sêikơl jên hu mơ̆n.2 Yŏng linh mă jê̆ pơtao, sư tơl nơ̆r Êlisê bơngai mă Kră Yang 'Bok Kei-Dei yua: “Mă
         khan Kră Yang pơih dôm lu 'măng-'mŏk tơ plĕnh ti, tơdrong noh gơh đei hă?”Êlisê tơl: “Măt ih gô 'bôh tơdrong noh, mă-lei ih ưh kơ đei sa ôh.”3 'Bơ̆t 'măng dur đei puăn 'nu bơngai jĭ chin, lu sư pơma dơnuh băl: “Bơ̆n hrăn ngôi
         kơ kiơ 'bơ̆t dâu dĭng truh kơ lôch?” 4 Dah bơ̆n khan năm mơ̆t lăm pơlei, lei lăm pơlei âu đei pơngot tih, păng lu bơ̆n gô
         lôch rơwĕt tơ ei; mă-lei dah bơ̆n hrăn ngôi 'bơ̆t dâu kư̆m lôch mơ̆n. Bĕ bơ̆n năm
         tơ kơđông linh Aram. Dah lu sư mơnat ăn, lei bơ̆n arih, dah lu sư pơlôch bơ̆n, mă
         thoi yơ hĭ, lu bơ̆n kư̆m wă lôch kơ rơwĕt mơ̆n.”5 Thoi noh, kơplah drơ̆m kơsơ̆ lu sư năm tơ anih linh Aram; kơplah lu sư truh 'bơ̆t
         anih noh ưh kơ đei 'bôh bu 'bơ̆t ei. 6 Yua kơ Kră Yang hlôi pơm kơ lu linh Aram kơtơ̆ng jơwa gre aseh păng aseh mơdrâp mơdrăp,
         păng kơtơ̆ng jơwa khŭl linh lơ na lu sư pơma dơnuh: “Ei, pơtao đe Isơrael mưng iŏk
         lu pơtao đe Hêtit păng pơtao đe Êyiptơ wă blah bơ̆n.” 7 Lu sư iung hloi, kơdâu ôn kơplah drơ̆m kơsơ̆, achăng lê̆ anih aseh păng aseh iĕ, lê̆
         anih lu sư oei thoi hmă; lu sư ôn wă kơ hlot akâu gơh arih đĕch.8 Lăp lu bơngai jĭ chin truh 'bơ̆t anih ei, lu sư mơ̆t sŏng sa lăm ei, thoi noh, lu
         sư iŏk hu, maih păng hơbĕn ao năm ôn lê̆. Lu sư wơ̆t mơ̆t lăm anih nai dơ̆ng tơ ei,
         kư̆m iŏk dôm lu mŭk tơmam na chĕp năm ôn lê̆ dơ̆ng,9 Kơplah ei, lu sư pơma dơnuh băl khan: “Bơ̆n pơm thoi âu ưh kơ trŏ; năr âu đei tơdrong
         'lơ̆ng tơdrong 'nă hal, dah bơ̆n wă thĕng đĕch, dĭng 'brưch pơgê hơdah, lei lu bơ̆n
         gô glăi, bĕ bơ̆n jah năm roi tơdrong 'nâu kơ pơtao.”10 Na lu sư năm hloi, krao lu linh gak 'măng dur pơlei, roi kơ lu sư: “Nhôn năm truh
         tơ kơđông linh Aram, rơhiăng ưh kơ 'bôh bơngai bu, kư̆m ưh kơ đei kơtơ̆ng 'bơ̆r bu
         mơ̆n, 'bôh lăp lu aseh, lu aseh iĕ oei chô̆ păng lu bơsŭn achăng lê̆ thoi so.” 11 Na linh gak 'măng krao hloi bơngai năm roi tơbăt mơ̆t lăm hnam pơtao.12 Pơtao iung kơmăng, khan kơ lu đĭch đam sư: “Ĭnh wă roi tơbăt ăn kơ lu iĕm tơdrong
         kiơ mă lu bơngai Aram chă đon wă pơm kơ lu bơ̆n. Lu sư băt kơ lu bơ̆n pơngot; na lu
         sư kơdâu lĕch đơ̆ng kơđông năm ôn tơ bri, lu sư pơkă dih băl khan: Mưh lu bơngai Isơrael
         lĕch đơ̆ng pơlei, bơ̆n rôp lu sư, arih đơ̆ng noh bơ̆n iŏk pơlei.”13 Minh 'nu đĭch đam pơtao khan: “Ơ pơtao, apinh ih wơh hơdôm 'nu drŏ-nglo năm rôp pơđăm
         tŏ aseh mă oei oei lăm pơlei, ăn bơngai hao, năm lăng lăng tơ ei, mă ưh lu sư kư̆m
         wă lôch thoi bơngai Isơrael mă oei lôch och och bơih 'nâu.”14 Thoi noh, lu sư iŏk 'bar tŏ gre aseh, tah aseh năm, pơtao athei lu sư năm kiơ̆ 'moi
         khŭl linh Aram păng pơkă khan: “Năm bĕ lăng lăng wă kơ băt thoi yơ tơpă.” 15 Lu sư 'moi lu linh Aram truh tơ đak krong Jôrđăn, lu sư 'bôh hơbĕn ao păng tơmam lu
         sư hŭt lê̆ thơ̆r thăr glơch glach tôch môch kơ trong, kơplah lu sư hăt hot kơdâu ôn
         'noh. Lu bơngai mă pơtao wơh năm ei, hơlơ̆k brŏk roi ăn kơ pơtao dơ̆ng. 16 Đơ̆ng noh kon pơlei pơla lĕch đơ̆ng lăm pơlei tơkan iŏk tơmam đơ̆ng lăm kơđông linh
         đe Aram. Đei tơpŭng minh hnŏng iĕ, tĕch đei minh sêikơl jên hu păng 'ba 'bar hnŏng
         iĕ, kư̆m tĕch minh sêikơl jên hu mơ̆n, thoi nơ̆r Kră Yang đei khan bơih.17 Pơtao đei ăn bơih kơ yŏng linh, bơngai mă oei lăm anih pơtao noh, ăn sư gak 'măng
         dur pơlei, mă-lei kon pơlei juă ok ba sư 'bơ̆t 'măng dur ei, na sư lôch hloi, thoi
         nơ̆r Kră Yang 'Bok Kei-Dei mă Êlisê đei khan lê̆ adrol, kơplah pơtao năm tơ'bơ̆p sư.
         18 Dôm tơdrong đei truh thoi nơ̆r Êlisê bơngai mă 'Bok Kei-Dei yua đei khan kơ pơtao
         thoi âu: “Năr dơning kư̆m kơplah jơ 'nâu mơ̆n, 'bơ̆t 'măng jang Pơlei Samari, 'bar
         hnŏng 'ba tĕch minh sêikơl jên hu păng minh hnŏng tơpŭng kư̆m tĕch minh sêikơl jên
         hu mơ̆n.19 Yŏng linh kư̆m tơl Êlisê bơngai mă Kră Yang 'Bok Kei-Dei yua: “Mă khan Kră Yang pơih
         dôm lu 'măng-'mŏk tơ plĕnh ti ră, tơdrong 'nei gơh đei hă?” Na Êlisê khan dơ̆ng: “Măt
         ih gô 'bôh tơdrong 'noh, mă-lei ih ưh kơ đei sa ôh.” 20 Na tơdrong mă đei truh 'noh 'blep thoi noh tơpă; yua kơ lu kon pơlei juă pơhlơ̆r lê̆
         yŏng linh ei 'bơ̆t 'măng jang pơlei, păng sư lôch hloi.

Đe pơdrâu teh jang sa kơ drŏ-kăn Pơlei Sunem81 Êlisê khan kơ bơngai drŏ-kăn mĕ bơngai 'lơ̆p drŏ-nglo đêl sư tơiung arih ki 'noh:
         “Iung bĕ, chông hnam dơnŏ ih jăk tơ anih ayơ mă iĕm gơh oei, yua kơ Kră Yang wă ăn
         kơ dêh char Isơrael pơngot rơwĕt lăm tơpơh sơnăm.” 2 Thoi noh, na bơngai drŏ-kăn ei iung hloi, chu kiơ̆ nơ̆r Êlisê bơngai 'Bok Kei-Dei
         yua, sư hăm hnam dơnŏ sư jăk oei tơ dêh Philistin tơpơh sơnăm.3 Đơ̆ng rŏng kơ tơpơh sơnăm noh, bơngai drŏ-kăn ei lĕch đơ̆ng dêh Philistin brŏk tơ
         Pơlei sư, sư năm apinh pơtao wă kơ sư gơh đei iŏk dơ̆ng hnam păng mir chŭn sư so.
         4 Kơplah 'noh, pơtao oei pơma dơnuh hăm Gêhasi đam Êlisê bơngai mă 'Bok Kei-Dei yua
         pơtao jet: “Ih athei roi ăn kơ ĭnh tôm tơdrong tih mă Êlisê pơm bơih.” 5 Gêhasi oei roi ăn kơ pơtao mơ̆ng thoi yơ Êlisê hlôi tơiung arih minh 'nu bơngai đơ̆ng
         lôch, na blư bơngai drŏ-kăn mĕ bơngai 'lơ̆p mă đêl Êlisê tơiung arih noh truh, sư
         apinh pơtao ăn kơ sư gơh đei iŏk dơ̆ng hnam păng mir chŭn sư.Gêhasi khan: “Ô yŏng tơ'ngla ĭnh, duch 'nâu bơih păng 'nâu kon drŏ-nglo sư mă đêl
         Êlisê tơiung arih ki.” 6 Pơtao jet hloi duch ei, na duch ei roi ăn kơ sư tơdrong noh.Đơ̆ng noh pơtao athei minh 'nu kuan krao pơma tơgŭm ăn, pơtao khan: “Pơdrâu ăn kơ
         duch âu dôm tơmam sư noh bĕ păng đĭ-đăng phe 'ba đơ̆ng chŭn mir sư, iŏk đơ̆ng sư jăk
         đơ̆ng dêh 'nâu sơ̆ khơ̆ kơ dang ei.”Hasael pơlôch pơtao Ben Hadat7 Êlisê năm truh tơ pơlei Đamas. Kơplah noh Ben Hadat pơtao Aram jĭ. Đei bơngai roi
         ăn kơ pơtao khan: “Bơngai Kră Yang 'Bok Kei-Dei yua, 'nao truh tơ âu.” 8 “Pơtao athei Hasael: Chĕp ba minh pôm tơmam pơyơ̆r năm sơng Êlisê bơngai Kră Yang
         'Bok Kei-Dei yua, gơnang kơ sư krao apinh jet Kră Yang: “Ĭnh hăm wă kĕ klaih đơ̆ng
         jĭ dah ưh?”9 Thoi noh, Hasael năm sơng Êlisê bơngai mă Kră Yang 'Bok Kei-Dei yua, chông ba puăn-jĭt
         tŏ aseh lăk-đa, chơ ba dôm tơmam mă 'lơ̆ng ngơ-ngei đơ̆ng pơlei Đamas noh, wă ăn kơ
         Êlisê bơngai mă Kră Yang 'Bok Kei-Dei yua, sư năm tơ'bơ̆p Êlisê, na khan: “Kon drŏ-nglo
         ih Ben Hadat, pơtao đe Aram, sư wơh inh năm tơ ih sư wă apinh khan: “Ĭnh hăm wă kĕ
         klaih đơ̆ng jĭ 'nâu dah ưh?”10 Êlisê tơl: “Ih brŏk roi ăn kơ sư bĕ: Ơ pơtao sĭt ih gô klaih đơ̆ng jĭ, mă khan thoi
         ei Kră Yang 'Bok Kei-Dei tơbăt ăn kơ ĭnh sư noh gô lôch.” 11 Êlisê, bơngai mă Kră Yang 'Bok Kei-Dei yua pơglăn pơnhen tơ Hasael đunh dĭng mah sư
         mơlâu, đơ̆ng noh Êlisê khĭk khơ̆k nhơ̆m.12 Hasael jet: “Ơ yŏng tơ'ngla ĭnh, yua kơ kiơ ih nhơ̆m?” Êlisê tơl: “Yua kơ ĭnh băt
         ih gô pơm kơnê̆ pơrăm lu bơngai Isơrael, ih gô soh chhông lu pơlei tih kơjăp noh,
         pơlôch lu bơngai drŏ-nglo oei hơmuh hơmŏng pơlôch hăm đao, juă pơhlơ̆r lu hơ'lơ̆p
         iĕ, păng roch klak lu bơngai drŏ-kăn oei anăp.”13 Hasael tơl: “Đam ih noh bu? Noh thoi minh pôm kŏ đĕch; liơ gơh pơm tơdrong tih dêh
         thoi noh?”Êlisê tơl:Kră Yang 'Bok Kei-Dei tơbăt ăn kơ ĭnh bơih, ih gô pơm pơtao char Aram.14 Hasael weh hloi đơ̆ng Êlisê păng brŏk tơ yŏng tơ'ngla sư; yŏng tơ'ngla sư jet: “Êlisê
         roi ăn kơ ih liơ?” Sư tơl: “Êlisê roi ăn kơ ĭnh khan ih gô praih hiôk.” 15 Năr dơning Hasael iŏk khăn djrŭ lăm đak, iŏk khăn noh klơ̆p lê̆ muh măt Ben Hadat,
         na 'bok ei lôch hloi. Đơ̆ng noh, Hasael pơm pơtao tơplih kơ Ben Hadat hloi.Jêhôram pơm pơtao đe Juđa16 Lăm sơnăm mă pơđăm, chăl Jôram, kon drŏ-nglo Ahap, pơgơ̆r dêh Isơrael, na Jêhôram
         kon drŏ-nglo Jêhôsaphat pơgơ̆r dêh Juđa. 17 Kơplah Jêhôram tŏk pơm pơtao, sư 'nao pêng-jĭt 'bar sơnăm; sư pơgơ̆r tơhngam sơnăm
         tơ Pơlei Jêrusalem. 18 Sư năm kiơ̆ trong lu pơtao Isơrael, lei-lăi thoi pơtao Ahap pơm bơih yua kơ akăn sư
         'noh kon pơtao Ahap. Sư pơm kơnê̆ 'bơ̆t anăp Kră Yang. 19 Mă-lei, Kră Yang mơnat yua kơ Đawit đĭch đam sư, na sư ưh kơ wă pơlôch pơrăm lê̆ adrĕch
         adrung Juđa ôh, yua kơ Sư pơkă wă 'măn minh pôm ŭnh kơđeng ăn kơ Đawit păng adrĕch
         adrung sư ling-lang khŏm khŏm.20 Lăm chăl Jêhôram, đei lu bơngai Eđôm iung blah lu bơngai Juđa păng pôk ăn đei pơtao
         kơdih. 21 Yua kơ thoi noh Jêhôram năm tơ Pơlei Sar, anhăk ba đĭ-đăng gre aseh linh sư. Lĭnh
         Eđôm wang tăp tang kơ lu sư kiơ̆ kơmăng, pơtao păng lu yŏng linh pơgơ̆r lu gre aseh
         blah drŭt lu bơngai Eđôm, mă-lei lăp lu linh klĕch hlôi đơ̆ng bơngai Eđôm wang, lu
         sư kơdâu brŏk tơ hnam lu sư kơdih. 22 Thoi noh, lu bơngai Eđôm blah đe Juđa, lu sư ưh kơ wă chu bơngai Juđa pơgơ̆r truh
         tơ dang ei. Hơdai kơplah noh mơ̆n Pơlei Lipna kư̆m iung blah mơ̆n.23 Lu tơdrong hơ'mon gah Jêhôram, hơ'mon tôm tơdrong đêl sư pơm đe đei chih lăm sơ̆p
         hla bơar hơ'mon gah lu pơtao. 24 Jêhôram lôch, brŏk pơdơh tơ yă 'bok sư, đe 'bŭ hơdai hăm yă 'bok sư tơ Pơlei Đawit.
         Đơ̆ng noh, Ahasia kon drŏ-nglo sư pơtrơp đêl anih sư.Ahasia pơm pơtao đe Juđa25 Lăm sơnăm mă mơjĭt-'bar, chăl Jôram kon drŏ-nglo Ahap pơtao đe Isơrael pơgơ̆r, na
         Ahasia kon drŏ-nglo Jêhôram pơtao đe Juđa tŏk pơm pơtao. 26 Ahasia sư 'bar-jĭt sơnăm kơplah sư tŏk pơm pơtao păng sư pơgơ̆r minh sơnăm tơ Pơlei
         Jêrusalem. Mĕ sư anăn Athalia, sâu Ômri, pơtao đe Isơrael. 27 Sư năm kiơ̆ trong adrĕch adrung Ahap, pơm kơnê̆ 'bơ̆t anăp Kră Yang lei-lăi thoi Ahap
         hlôi pơm bơih, yua kơ sư ŏng pơtao Ahap.28 Ahasia sư năm hơdai hăm Jôram kon drŏ-nglo Ahap, năm truh tơ Pơlei Ramôt Gileat wă
         tơblah hăm Hasael pơtao đe Aram, lu sư tơblah noh, pơtao Jôram rơka. 29 Na sư wơ̆t brŏk tơ Pơlei Jêsreel hơmet rơka đêl linh Aram prah 'bơm sư tơ pơlei Ramôt,
         'bơ̆t năr sư tơblah hăm Hasael, pơtao đe Aram.Ahasia kon drŏ-nglo Jêhôram, pơtao đe Juđa, sư jur tơ Jêsreel wă năm lăng Jêhôram,
         kon drŏ-nglo Ahap oei jĭ 'bĭch păn tơ noh.

Jêhu pơm pơtao đe Isơrael91 Êlisê bơngai khan lê̆ adrol, sư krao minh 'nu lăm lu khŭl bơngai khan lê̆ adrol na
         khan: “Iŏk tơlei tơ̆n, tơ̆n kơiĕng ih bĕ, chĕp get đak 'bâu phu 'nâu, năm tơ Pơlei
         Ramôt Galaat. 2 Mưh ih truh tơ noh, ih athei chă Jêhu kon drŏ-nglo Jêhôsaphat, sâu Nimsi; na ih gô
         mơ̆t, athei sư iung weh đơ̆ng 'nhŏng oh sư, păng ih chông sư mơ̆t lăm anih hrĕp hơdrô̆,
         3 Ih iŏk get đak 'bâu phu, tuh kơpal kơ̆l sư păng khan: “Kră Yang khan thoi âu: Inh
         tuh đak 'bâu phu ăn kơ ih pơm pơtao Isơrael.” Đơ̆ng noh ih athei pơih 'măng lĕch weh
         hloi, 'nĕ kơ hiơ̆ hŏ.4 Na bơngai tơdăm noh, sư bơngai khan lê̆ adrol oei mơlôh năm truh tơ Pơlei Ramôt Gileat.
         5 Kơplah sư truh, lu 'bok tih khŭl linh oei hơ-oei akŭm pơđâu sư khan kơ Jêhu: “Ơ 'bok
         kuan tih, inh đei tơdrong wă pơma dơnuh hăm ih!Jêhu tơl: “Ih wă pơma dơnuh hăm bu lăm lu nhôn?”Bơngai tơdăm ei tơl: “Ơ kuan tih, ĭnh wă pơma dơnuh hăm ih.” 6 Thoi noh, Jêhu gruih iung mơ̆t lăm hnam, na bơngai tơdăm ei tuh đak 'bâu phu kơpal
         kơ̆l sư păng khan: “Kră Yang 'Bok Kei-Dei Isơrael khan thoi âu: Inh rơih iŏk ih ăn
         kơ đe tuh đak 'bâu phu ăn kơ ih pơm pơtao đe Isơrael wei-lăng kon pơlei Kră Yang.
         7 Ih gô blah pơlôch adrĕch Ahap yŏng tơ'ngla ih păng Inh gô pơm 'mong pơrăm yă Jêsebel
         đêl pham bơngai mă sư pơlôch, lu bơngai khan lê̆ adrol, đĭch đam ĭnh, hăm pham đĭ-đăng
         đĭch đam Kră Yang. 8 Đĭ-đăng adrĕch Ahap, Inh gô pơrăm pơlôch lê̆ đĭ lu bơngai drŏ-nglo adrĕch Ahap, mă
         khan bơngai đĭch, dah bơngai rơngei, pơlôch đĭ đơ̆ng lăm char Isơrael; 9 păng ĭnh pơm kơ adrĕch Ahap lei-lăi thoi adrĕch Jêrôbôam kon drŏ-nglo Nêba păng lei-lăi
         thoi adrĕch Baasa kon drŏ-nglo Ahija. 10 Kŏ gô sa akâu yă Jêsebel lăm char glă Jêsreel, ưh kơ đei bu 'bŭ sư.”Na bơngai tơdăm ei pơih 'măng păng kơdâu weh hloi.11 Na Jêhu lĕch hĭ đơ̆ng ei năm truh tơ lu đĭch đam yŏng tơ'ngla sư. Lu đe ei jet khan:
         “Tôm tơdrong hiôk 'lơ̆ng mơ̆n? Bơngai wơnh 'noh hei sư chă kiơ kơ ih?”Sư tơl lu đe ei khan: “Lu iĕm băt kơ sư păng băt nơ̆r sư pơma.”12 Mă-lei lu sư khan: “Hơlĕnh ưh kơ trŏ thoi noh ôh, roi bĕ kơ nhôn dang ei?”Thoi noh sư roi kơ đe noh: “Bơngai noh khan kơ inh thoi âu: Kră Yang khan Inh rơih
         iŏk ih ăn kơ đe tuh đak rơmă 'bâu phu kơ ih wă kơ ih pơm pơtao Isơrael.”13 Lu sư wang hăt hot iŏk hơbĕn ao kơdih lơ̆k tơ ala jơ̆ng Jêhu lơ̆k rok lu kơnao kung.
         Đơ̆ng noh lu sư hlôm tơgiĕp păng ôr re khan: “Jêhu pơm pơtao!”Jêhu pơlôch pơtao đe Isơrael păng pơtao đe Juđa14 Thoi noh Jêhu kon drŏ-nglo Jêhôsaphat, sâu Nimsi, sư chă đon wă blah pơtao Jôram.
         Kơplah noh Jôram păng đĭ-đăng linh Isơrael oei wă găn blah pơtao Hasael pơtao đe Aram
         tơ Pơlei Ramôt Galaat. 15 Mă-lei, Jôram hlôi wih bơih tơ Jêsreel wă hơmet jĭ rơka sư đêl linh đe Aram prah 'bơm
         sư 'bơ̆t sư tơblah Hasael pơtao đe Aram, na Jêhu khan: “Dah lu iĕm lăp đon, 'nĕ kơ
         ăn minh 'nu bu lĕch klĕnh đơ̆ng pơlei âu năm roi ăn kơ Pơlei Jesreel.” 16 Thoi noh, Jêhu hao gre aseh năm tơ Pơlei Jêsreel Jôram oei păn tơ noh. Ahasia pơtao
         đe Juđa kư̆m jur tơ noh năm lăng Jôram.17 Lĭnh gak dơ̆ng kơpal hnam thôt lăm pơlei Jêsreel 'bôh khŭl linh Jêhu truh na sư ôr
         re khan: “Inh 'bôh khŭl linh năm tơ âu.”Jôram khan athei: “Năm wơh minh 'nu linh hao aseh năm sơng lu sư tơ noh păng jet khan:
         Hăm hiôk-hian ưh?”18 Thoi noh, đe wơh minh 'nu linh hao aseh năm sơng Jêhu păng roi ăn kơ sư khan: “Pơtao
         jet: Hăm oei hiôk-hian ưh?” Jêhu tơl: “Tơdrong hiôk-hian 'bơm kiơ kơ ih? Weh tơ rŏng
         inh bĕ.”Lĭnh gak ei roi khan dơ̆ng: “Bơngai mă đe wơh noh sư năm truh tơ khŭl linh ei bơih,
         mă-lei ưh kơ 'bôh brŏk.”19 Na pơtao wơh dơ̆ng minh 'nu linh mă 'bar kư̆m hao aseh năm truh tơ lu đe ei păng khan:
         “Pơtao jet: Hăm hiôk-hian ưh?”Jêhu tơl: “Tơdrong hiôk-hian 'bơm kiơ kơ ih? Weh tơ rŏng inh bĕ!”20 Lĭnh gak roi dơ̆ng khan: “Bơngai mă đe wơh noh sư năm truh tơ ei bơih, mă ưh kơ 'bôh
         brŏk. To, bơngai hao gre aseh wă năm tơ âu, noh băt Jêhu, kon drŏ-nglo Nimsi bơih,
         sư hao hrơ̆t aseh nhen thoi blĕk dêh.”21 Na Jôram khan: “Iŏk kơ ĭnh gre aseh bĕ;” Na đe iŏk gre aseh ăn kơ sư hao năm; Jôram
         pơtao đe Isơrael păng Ahasia pơtao đe Juđa, bre sư hao gre aseh sư kơdih kơdih năm
         sơng Jêhu na lu sư tơ'bơ̆p Jêhu 'bơ̆t teh mir Nabôt bơngai Pơlei Jêsreel. 22 Lăp 'bôh Jêhu na Jôram jet: “Ơ Jêhu, hăm trŏ kơ ih năm wă kơ hiôk-hian?”Mă-lei, Jêhu tơl khan: “Na! Mưh khan mĕ ih yă Jêsebel oei kơkuh pơm yang,a pơm pơjâu,
         na wă hiôk hơiă liơ gơh?”23 Jôram gơwĕch gre aseh sư kơdâu weh ôn păng roi kơ Ahasia băt: “Đe chă đon wă blah
         bơ̆n.”24 Jêhu iŏk hră sư gŭt prah Jôram 'brơ̆m 'bơm 'bơ̆t sơlam 'bar pah hơngiĕng, klĕch jrok
         tơ plei nuih sư, na sư pơ̆k lôch hloi lăm gre aseh sư. 25 Na Jêhu khan kơ Bithan kuan wei sư: “Iŏk atâu sư 'nâu klơ̆m lê̆ lăm mir Nabôt Pơlei
         Jêsreel; ih hăm 'blŏk, minh 'măng ki ba đih hao gre aseh kiơ̆ 'moi Ahap, 'bă sư, na
         Kră Yang khan lê̆ gah sư: 26 “Kră Yang khan: Tơpă năr brei Inh 'bôh bơih pham Nabôt păng pham lu kon drŏ-nglo sư:
         Inh gô pơm plơ̆ kơ ih tơ mir 'nâu mơ̆n. Na hor bĕ atâu sư 'nâu klơ̆m hơtat lê̆ lăm
         mir chŭn noh kiơ̆ thoi nơ̆r Kră Yang hlôi khan bơih.”Jêhu pơlôch Ahasia27 Lăp Ahasia pơtao đe Juđa 'bôh tơdrong noh na kơdâu ôn tơklă Pơlei Bet Hagan. Mă-lei,
         Jêhu druh 'moi sư păng khan: “Kŭm khŏm prah pơlôch sư mơ̆n.” Na lu sư răp găn prah
         pơtao Ahasia 'bơ̆t trong kuĕl tơklă pơlei Gur jê̆ Iblêam. Đơ̆ng noh Ahasia kơdâu tơ
         Pơlei Mêgiđô păng sư lôch hloi tơ noh. 28 Lu đĭch đam sư tah atâu sư lăm gre aseh na chơ ba brŏk tơ pơlei Jêrusalem păng 'bŭ
         lăm bơsat hơdai hăm lu yă 'bok sư tơ Pơlei Đawit sơ̆. 29 (Ahasia tŏk pơm pơtao đe Juđa 'bơ̆t sơnăm mă mơjĭt-mônh, chăl pơtao Jôram, kon drŏ-nglo
         Ahap pơgơ̆r đe Isơrael.)Jêsebel lôch30 Kơplah Jêhu năm truh tơ pơlei Jêsreel. Jêsebel kơtơ̆ng băt na iŏk chŭr pik muh măt,
         hơmet sŏk, pơhrôp hơbĕn 'nao mă 'lơ̆ng, đơ̆ng noh dơ̆ng tơmang đơ̆ng 'măng-'mŏk sư.
         31 Lăp Jêhu năm mơ̆t trong 'măng dur pơlei na yă ei khan: “Ơ Simri, bơngai pơlôch yŏng
         tơ'ngla inh oei liĕm akâu hiôk-hian mơ̆n?”32 Jêhu ngơk lăng tơ 'măng-'mŏk na jet: “Tơ kơpal 'noh, bu gah ĭnh? Bu? Na 'bar pêng
         'nu kuan krĕo nger lăng tơ sư. 33 Sư athei: “Iĕm tơlơ̆ hơtat sư tơ teh jah.” Lu sư tơlơ̆ hơtat hloi yă ei tơ teh, na
         pham sư tơprah tơ tơnăr hnam, tơ akâu aseh, đơ̆ng noh aseh yak pơjuă akâu sư.34 Jêhu mơ̆t lăm hnam, sŏng sa đang bơih na sư khan: “Iĕm năm lăng drŏ-kăn kơlĕl răm
         'noh hei năm! Păng iĕm 'bŭ hơmet sư, yua kơ sư kon pơtao.” 35 Thoi noh lu đĭch đam wă năm 'bŭ sư; mă-lei lu sư 'bôh oei pă pôm kơ̆l, na 'bar pah
         jơ̆ng păng 'bar pah tơpang ti đĕch bơih 'bơ̆t dei. 36 Lu sư wơ̆t roi ăn kơ Jêhu yŏng tơ'ngla sư. Na Jêhu khan: “'Noh bơih nơ̆r Kră Yang
         yua bơih 'bơ̆r Êli đĭch đam Sư bơngai Pơlei Tisbe, lăm mir chŭn Pơlei Jêsreel kŏ gô
         sa atâu Jêsebel.” 37 Păng atâu sư noh gô hĕch hoch nhen mơ̆r 'bơ̆t teh, tơ lăm mir chŭn Pơlei Jêsreel,
         dĭng đe mă pă gơh khan: “'Nâu bơih Jêsebel.”

Tơdrong pơrăm hnam dơnŏ Ahap101 Tơ Samari, đei tơpơh-jĭt 'nu kon drŏ-nglo Ahap oei lăm Pơlei Samari. Jêhu chih kơthơ
         ăn kơ lu kră pơlei păng lu yŏng pơgơ̆r tơ Jêsreel păng lu bơngai mă wei-lăng kon drŏ-nglo
         Ahap chih khan: 2 “Tơ anih lu iĕm đei lu kon drŏ-nglo yŏng tơ'ngla iĕm, đei lơ gre, đei aseh hai, đei
         khêl đao tơmam tơblah păng đei lơ pơlei tih kơjăp tăm. Thoi noh bơih, mưh iĕm đei
         iŏk kơthơ 'nâu, 3 iĕm athei rơih iŏk lăm lu kon drŏ-nglo yŏng tơ'ngla iĕm, bơngai ayơ mă tơpăt tôm tơdrong
         gơh hơgei hloh, pôk sư oei 'bơ̆t tang-dŏ 'bă sư, đơ̆ng noh iung tơblah yua kơ adrĕch
         adrung yŏng tơ'ngla iĕm.”4 Mă-lei lu sư hli tơrơ dêh, păng khan: “'Nhŏ kơ 'bar 'nu pơtao ưh kơ kĕ dơ̆ng 'bơ̆t
         anăp sư, tơma nhôn khan tơblah sư kĕ liơ 'nei?”5 Kuan wei hnam pơtao păng lu kuan wei pơlei păng lu kră pơlei, păng bơngai bơtho wei-lăng
         kon drŏ-nglo Ahap, pơtruh nơ̆r roi kơ Jêhu khan: “Lu nhôn jơ̆ đĭch đam ih; lu nhôn
         gô pơm tôm tơdrong ih athei nhôn pơm, lu nhôn ưh kơ wă chă rơih bu pơm pơtao ôh, ih
         pơm bĕ tơdrong kiơ, kiơ̆ kơ ih tơchĕng khan lăp trŏ.”6 Jêhu chih kơthơ wơ̆t mă 'bar khan: “Dah iĕm mơ̆t gah ĭnh păng 'maih wă chu kiơ̆ mơ̆ng
         ĭnh athei, lei iĕm athei chơ̆ng kơ̆l lu kon drŏ-nglo yŏng tơ'ngla iĕm; đơ̆ng noh năr
         dơning, kư̆m kơplah jơ 'nâu mơ̆n, iĕm athei chĕp ba kơ̆l noh năm tơ ĭnh tơ Pơlei Jêsreel.”Thoi noh, lu kon drŏ-nglo pơtao, đĭ-đăng tơpơh-jĭt 'nu oei tơ lăm hnam lu bơngai yŏng
         mơng lăm pơlei tih ei ngăl, đe bơtho, 'me rong lu sư. 7 Lu đe ei đei iŏk kơthơ noh, na rôp hĭ tơpơh-jĭt 'nu kon drŏ-nglo pơtao, pơlôch đĭ,
         đơ̆ng noh tah lê̆ kơ̆l lu sư lăm bai, ba truh tơ Jêhu tơ Pơlei Jêsreel. 8 Đei bơngai đe wơh năm truh tơ ei roi ăn kơ sư khan: “Đe chĕp ba kơ̆l lu kon drŏ-nglo
         pơtao noh tơ âu bơih.”Jêhu tơl: “Iĕm dan 'bơ̆t 'măng dur pơlei, dan pơm 'bar pôi, lê̆ 'bơ̆t dei dĭng truh
         pơgê dơning.”9 Pơgê đơ̆ng rŏng, sư lĕch, dơ̆ng 'bơ̆t anăp đĭ-đăng kon pơlei, na khan: “Lu iĕm ưh
         kơ 'bơm, ưh kơ pơm yoch ôh. Inh 'nâu bơngai mă pơm plơ̆ kơ yŏng tơ'ngla ĭnh păng pơlôch
         sư, mă-lei bĭ lu bơngai 'nâu, bu pơlôch lu sư? 10 Lei na dang ei, bơ̆n athei băt lăm dôm nơ̆r Kră Yang đei khan bơih gah adrĕch Ahap,
         ưh kơ đei nơ̆r ayơ huŏng tơ teh; yua kơ Kră Yang pơkeh bơih nơ̆r sư pơkă mă sư yua
         'bơ̆r Êli đĭch đam sư pơma.” 11 Jêhu kư̆m pơlôch đĭ lu adrĕch Ahap mă oei oei lăm Pơlei Jêsreel, pơlôch hloi kuan
         tih, lu buăl juăt sư ngơ-ngei, păng lu 'bok soi tơm sư, ưh pă đei lê̆ minh 'nu bu
         hloi.12 Đơ̆ng noh, Jêhu iung năm tơ Pơlei Samari. Tơ rok trong, tơ Pơlei Bet Êket, bơsŭn bơngai
         wei triu, 13 sư tơ'bơ̆p hĭ lu 'nhŏng oh Ahasia pơtao đe Juđa, sư jet: “Lu iĕm bu?” Lu sư tơl: “Lu
         nhôn 'nhŏng oh Ahasia, nhôn wă jur năm ngôi tơ lu kon drŏ-nglo pơtao hăm lu kon drŏ-nglo
         mĕ pơtao.14 Na Jêhu athei lu đam sư: “Năm rôp lu sư, rôp arih.” Đe rôp lu sư, arih, đĭ-đăng puăn-jĭt
         'bar 'nu; đơ̆ng noh pơlôch lu sư 'bơ̆t jê̆ đak sơlŭng, Pơlei Bet Êket bơsŭn bơngai
         wei triu. Sư pă đei rong arih hơya minh 'nu bu.15 Lăp Jêhu yak weh đơ̆ng noh, sư tơ'bơ̆p Jêhônadap, kon drŏ-nglo Rêkap tŏk-bŏk oei năm
         sơng sư. Sư kơkuh kơ Jêhônadap păng khan: “Jơhngơ̆m ih hăm tơpăt tơpă hăm ĭnh, thoi
         ĭnh tơpăt tơpă hăm ih bơih?”Jêhônadap tơl: “Jơhngơ̆m ĭnh tơpăt tơpă hăm ih”Jêhu khan dơ̆ng: “Dah ih tơpăt tơpă lei, ih chro ti ih kơ ĭnh.” Na Jônađap chro ăn
         kơ sư ti. Jêhu rôp ti hơtŏk Jônadap hao gre aseh, hơdai hăm sư. 16 Păng sư khan: “Năm hơdai ĭnh bĕ, lăng jơhngơ̆m ĭnh tơnăp kơjăp hăm Kră Yang.” Thoi
         noh, Jônadap hao gre hơdai sư.17 Lăp sư mơ̆t lăm Pơlei Samari bơih, sư pơlôch pơđĭ lu bơngai lăm adrĕch Ahap lăm Pơlei
         Samari dĭng mah adrĕch 'nei goh hloi, thoi nơ̆r Kră Yang khan kơ Êli bơih.Jêhu pơtôch lê̆ đĭ lu tơdrong đe kơkuh kơ yang Baal18 Jêhu pơpôi đĭ-đăng kon pơlei păng khan kơ lu sư: “Ahap kơkuh jang kơ yang gah Baal
         tŏ sĕt dêh: Inh Jêhu gô kơkuh jang ăn kơ yang Baal lơ hloh.” 19 Dang ei na akŭm pơpôi ăn kơ ĭnh dôm lu bơngai khan lê̆ adrol yang Baal noh bĕ lu bơngai
         kơkuh kơ sư păng đĭ-đăng lu 'bok soi sư. Ưh kơ gơh krŭl minh 'nu bu ôh, yua kơ ĭnh
         wă pơyơ̆r minh pôm tơmam soi tih ăn kơ yang Baal. Dah bơngai bu ưh kơ truh sĭt bơngai
         noh ưh kơ arih ôh.” 'Noh Jêhu chă đon wă pơlôch pơtôch lê̆ lu bơngai bơ̆jang kơkuh
         kơ yang Baal.20 Jêhu athei: “Athei krao akŭm pơm giĕng tih, wă soi kơkuh kơ yang Baal. Thoi noh đe
         roi tơbăt pơm giĕng ei. 21 Jêhu wơh lu bơngai năm jơ̆p-jang char Isơrael roi tơbăt athei đĭ-đăng đĭch đam mă
         jang kơ yang Baal khŏm năm truh. Lu sư năm tôm đĭ-đăng ưh kơ đei krŭl minh 'nu bu
         hloi. Lu sư mơ̆t lăm hnam yang Baal; lu sư mơ̆t 'bĕnh đơ̆ng jih pah âu truh tơ jih
         pah to, bơngai 'bĕnh kơ hnam dơ'bit. 22 Na Jêhu khan kơ bơngai wei ao kơ̆m giĕng, chă asong ao kơ̆m giĕng 'noh kơ đĭch đam
         jang kơ yang Baal 'noh bĕ. Na bơngai ei chă asong lu sư ao 'noh.23 Jêhu păng Jêhônadap, kon drŏ-nglo Rêkap mơ̆t lăm hnam yang Baal, khan kơ lu bơngai
         kơkuh kơ yang Baal: “Iĕm chă lăng mă nhen, tơ âu hăm đei bơngai ayơ đĭch đam Kră Yang
         ưh? Tơ âu; lu đĭch đam kơkuh kơ yang Baal đĕch.” 24 Lu sư mơ̆t wă pơyơ̆r dôm tơmam soi, păng tơmam soi 'buh pơkhôi. Jêhu dan tơhngam-jĭt
         'nu bơngai, athei lu sư răp tơ 'nguaih hnam, păng athei lu đe ei: “Dah đei bơngai
         bu lăm lu bơngai mă ĭnh pơjao lăm tơpang ti iĕm 'nâu, oei đei klaih 'mơ̆i lei bơngai
         mă lê̆ lu đe ei klaih hiong 'nei sư gô lôch tơplih lu đe noh.”25 Lăp lu sư pơyơ̆r tơmam soi 'buh pơkhôi đang bơih, Jêhu khan kơ lu linh gak păng lu
         yŏng tih linh: “Mơ̆t pơlôch lu sư bĕ, pơlôch pơđĭ, 'nĕ kơ ăn bu gơh lĕch.” Thoi noh
         na lu sư pơlôch lu đe ei hăm đao gưm, lu bơngai gak păng lu yŏng tih linh klơ̆m lê̆
         atâu lu đe ei tơ 'nguaih, na mơ̆t lăm anih hnam yang Baal. 26 Lu sư yuih lê̆ gơ'bang soi đơ̆ng lăm hnam yang Baal; na soh lê̆. 27 Teh pơchah lê̆ rup man yang Baal, hăm yuih lê̆ hnam sư, pơm kơ anih noh jing anih
         chă bơyơ̆ng 'bâu ôm, truh tơ dang ei, 28 Jêhu pơrăm yang Baal pơtôch lê̆ đơ̆ng lu bơngai Isơrael. 29 Mă-lei, sư ưh kơ achăng lê̆ ôh tơdrong yoch Jêrôbôam, kon drŏ-nglo Nêbat noh bơih
         mă hlôi pơm kơ lu bơngai Isơrael pơm yoch. Noh kơkuh kơ rup yang rơmo đe pơm hăm maih
         tơ pơlei Bethel păng tơ Pơlei Đan.30 Kră Yang khan kơ Jêhu: “Kơlih kơ ih pơm trŏ dêh, sek tơpăt 'bơ̆t anăp Inh păng pơm
         kơ adrĕch Ahap kiơ̆ thoi Inh wă, na kon drŏ-nglo ih gô hơ-oei 'bơ̆t tang-dŏ pơtao,
         pơgơ̆r lu bơngai Isơrael dĭng truh tơ puăn jơhnơr. 31 Mă-lei Jêhu ưh kơchăng đĭ jơhngơ̆m pơm kiơ̆ tơdrong juăt Kră Yang 'Bok Kei-Dei Isơrael,
         sư ưh kơ weh achăng lê̆ đơ̆ng tơdrong yoch Jêrôbôam, bơngai mă pơhlŭ lu bơngai Isơrael
         pơm yoch.32 Kơplah noh sơ̆, Kră Yang pơm tơhiong pơoch lê̆ teh lăm char Isơrael, pơm kơ Hasael
         blah iŏk jei tơ jơ̆p-jang lăm char Isơrael. 33 Blah tơgar iŏk đĭ-đăng tơring đơ̆ng đak krong Jôrđăn dĭng truh tơ gah hơlĕch, đĭ dêh
         gah Gileat, teh khŭl bơngai Gat, Rubên, păng adrĕch Manase, đơ̆ng Pơlei Arôe, 'bơ̆t
         thong đak Arnôn truh tơ dêh Gileat păng dêh Basan.34 Dôm lu tơdrong jang Jêhu, tơdrong jang nai dơ̆ng, păng tơdrong nuih kơtang sư, đei
         đe chih lăm sơ̆p hla bơar tơdrong hơ'mon gah lu pơtao đe Isơrael.35 Sư lôch thoi tep hiôk kiơ̆ lu yă 'bok sư, đe 'bŭ sư tơ Pơlei Samari; Jêhôahas, kon
         drŏ-nglo sư, pơm pơtao pơtrơp đơ̆ng sư. 36 Jêhu pơgơ̆r lu đe Isơrael đunh đei 'bar-jĭt tơhngam sơnăm tơ Pơlei Samari.
         
            

         
      

   
      
         11
Yă Athalia pơgơ̆r char Juđa111 Lăp yă Athalia, mĕ pơtao Ahasia 'bôh kon drŏ-nglo sư lôch bơih, sư iung blah hloi,
         pơlôch đĭ-đăng adrĕch pơtao. 2 Mă-lei Jêhôseba kon drŏ-kăn pơtao Jêhôram, sư noh mŏ Ahasia, rôp tơtông Jôas, kon
         drŏ-nglo Ahasia đơ̆ng lăm lu kon tơdăm pơtao mă yă Athalia wă pơlôch, đơ̆ng noh ôn
         lê̆ sư lăm anih tep, oei hăm yă mă rong sư păng ôn lê̆ sư wă kơ Athalia chă ưh kơ
         'bôh; yua kơ thoi noh na đe huay kơ đei pơlôch sư. 3 Sư oei hăm Jehôseba, ôn tơ hnam Kră Yang lăm tơdrâu sơnăm kơplah Athalia pơgơ̆r dêh
         char Juđa.4 Sơnăm mă tơpơh, 'bok soi Jêhôiada athei bơngai krao lu 'bok tih mă pơgơ̆r minh-hrĕng
         'nu linh gah khŭl linh Karit păng lu linh mă kiơ̆ wei pơtao noh năm tơ sư lăm hnam
         akŭm kơkuh kơ Kră Yang. Sư pơma pơkă pơgơ̆p hăm lu đe ei păng athei lu đe ei pơkă
         hăm sư tơ lăm hnam akŭm kơkuh kơ Kră Yang; na sư tơhlâu tơ'bôh ăn kơ lu đe ei kon
         tơdăm pơtao. 5 Sư athei lu đe ei: “'Nâu tơdrong mă lu iĕm gô pơm; truh năr pơdơh Sa'bat, iŏk klah
         asong pơm pêng khŭl minh khŭl lu iĕm gô wei anih pơtao; 6 minh khŭl iĕm gô gak 'măng dur Sur, na minh khŭl iĕm gô gak 'bơ̆t 'măng jang tơ rŏng
         lu bơngai wei pơkao, hnam pơtao găn ưh kơ ăn bu mơ̆t lăm noh. 7 Đơ̆ng noh dơ̆ng, 'bar khŭl lăm lu iĕm, keh kơ gak năr pơdơh Sa'bat, gô gak wei pơtao,
         gak wei hnam akŭm Kră Yang. 8 Lu iĕm gô wei tăp dăr kơ pơtao, rim 'nu iĕm athei chĕp khêl đao; bu mah mơ̆t lăm iĕm
         athei pơlôch sư hloi. “Mưh pơtao lĕch, mơ̆t, iĕm athei kiơ̆ sư.”9 Lu 'bok yŏng mă wei minh-hrĕng 'nu linh, lu sư pơm kiơ̆ nơ̆r 'bok soi Jêhôiada athei.
         Rim 'nu sư chông lu linh sư, lu bơngai mă gak lăm năr pơdơh Sa'bat, mă đĭ jơ gak bơih,
         chông ba đĭ-đăng năm tơ 'bok soi Jêhôiada. 10 'Bok soi ei ăn kơ lu yŏng linh dôm lu đao hơlă păng khêl Đawit sơ̆, đơ̆ng lăm Hnam
         akŭm kơkuh kơ Kră Yang. 11 Lu linh mă kiơ̆ wei pơtao noh, rim 'nu lu sư chĕp tơmam tơblah kơdih kơdih, lu sư
         pơrĕng tăp dăr wă wei pơtao, iŏk đơ̆ng gah gơal truh tơ yă-nơ̆m kơ Hnam akŭm ei tăp
         dăr kơ chơnang soi păng hnam akŭm.12 Jêhôiada chông hloi kon tơdăm pơtao noh lĕch, pơyơ̆l ăn kơ sư môk pơtao, păng ăn kơ
         sư sơ̆p hla bơar tơdrong juăt. Thoi noh đe pôk sư pơm pơtao, tuh đak 'bâu phu kơpal
         kơ̆l sư, păng đĭ-đăng lu đe ei tap ti ôr jreo, khan: “Pơtao arih ling-lang khŏm khŏm.”13 Lăp yă Athalia kơtơ̆ng 'bơ̆r lu linh păng 'bơ̆r lu kon pơlei, na sư năm hloi tơ kon
         pơlei lăm Hnam akŭm kơkuh kơ Kră Yang. 14 Yă ei lăng 'bôh pơtao dơ̆ng 'bơ̆t anih kơjung kiơ̆ thoi tơdrong juăt kơ̆m giĕng hmă,
         đei lu yŏng linh păng đei lu bơngai hlôm tơgiĕp dơ̆ng jê̆ sư păng đĭ-đăng kon pơlei
         lăm dêh char sư hiôk chơt hlôm tơgiĕp ngăl. Yă Athalia hek hloi ao sư kơdih păng hơdrăi
         rơ̆n khan: “Blơ̆ blĕch! Blơ̆ blĕch!”15 'Bok soi Jêhôiada athei lu yŏng khŭl linh: “Dui tơlĕch yă âu đơ̆ng lăm linh noh bĕ
         dah bu kiơ̆ sư, bơ̆n athei pơlôch hăm đao gưm.” Yua kơ 'bok soi khan bơih: “'Nĕ kơ
         pơlôch sư lăm Hnam akŭm kơkuh kơ Kră Yang.” 16 Đe rôp chông yă ei tơ hnam pơtao sư kơplah sư oei rok trong năm mơ̆t tơ anih pơtao
         'bơ̆t trong 'măng jang 'măn kơ aseh mơ̆t, na đe pơlôch sư tơ noh.17 Jêhôiada pơjing tơdrong pơgơ̆p pơkă hơlam Kră Yang hăm pơtao păng kon pơlei wă kơ
         lu sư jing kon pơlei Kră Yang. Sư kư̆m pơjing tơdrong pơgơ̆p pơtao hăm kon pơlei mơ̆n.
         18 Đĭ-đăng kon pơlei lăm dêh char sư năm tơ anih hnam yang Baal, na yuih pơrăm lê̆ đĭ,
         teh pơchah lê̆ chơnang soi păng pôlôch lê̆ Mathan 'bok soi gah yang Baal 'bơ̆t anăp,Đơ̆ng noh Jêhôiada athei bơngai gak wei Hnam Akŭm kơkuh kơ Kră Yang. 19 Sư chông lu yŏng linh mă wei minh-hrĕng 'nu lĭnh, khŭl linh Karit, lu linh mă wei
         pơtao, păng đĭ-đăng kon pơlei lăm dêh char ei; sư ba pơtao jur đơ̆ng Hnam Akŭm kơkuh
         kơ Kră Yang năm tơ hnam pơtao trong 'măng jang mă lu linh gak hnam pơtao noh, Na pơtao
         Jôas hơ-oei hloi 'bơ̆t tang-dŏ pơtao. 20 Đĭ-đăng kon pơlei chơt hiôk ngăl, păng pơlei ei gơh hiôk hơđơ̆ng, đơ̆ng rŏng kơ đe
         pơlôch yă Athalia hăm đao gưm 'bơ̆t anih hnam pơtao.21 Jôas, sư 'nao tơpơh sơnăm kơplah sư tŏk pơm pơtao.

Jôas pơgơ̆r char Juđa121 Sơnăm mă tơpơh, chăl Jêhu pơgơ̆r, Jôas tŏk pơm pơtao păng pơgơ̆r puăn-jĭt sơnăm lăm
         Pơlei Jêrusalem. Mĕ sư yă Sibia, Pơlei Bêrsêba. 2 Jôas pơm 'lơ̆ng 'bơ̆t anăp Kră Yang đĭ chăl arih yua kơ 'bok soi Jêhôiada bơtho sư.
         3 Mă-lei, sư ưh kơ hŭt lê̆ hnam kơkuh kơ yang pơm tơ anih kơjung, lu kon pơlei oei hơnơ̆ng
         kơ soi sơmah kơ yang păng soh tơ kơpal anih 'bâu phu kơjung noh.Hơmet ming Hnam Akŭm Pơlei Jêrusalem4 Jôas khan kơ lu 'bok soi: “Dôm jên tơmam 'lơ̆ng rơgoh đe juăt kơ ba 'măn tơ Hnam Akŭm
         kơkuh kơ Kră Yang, mă jên thuê̆ đêl hơgăt kơ rim kơ̆l kon bơngai mă jên đơ̆ng rim
         'nu đei pơyơ̆r lăm năr akŭm kiơ̆ kơ jơhngơ̆m hiôk, 5 apinh lu 'bok soi, athei chă iŏk jên noh đơ̆ng lu bơngai mă pơyơ̆r, đơ̆ng noh yua
         jên ei hơmet ming hnam akŭm 'bơ̆t yơ mă pơchah tơphĕ.”6 Mă-lei truh sơnăm mă 'bar-jĭt pêng, chăl Jôas pơgơ̆r, lu 'bok soi ưh kơ hơmet ming
         Hnam kư̆m dơ̆ng. 7 Na Jôas krao hloi 'bok soi Jêhôiada păng lu 'bok soi nai, na jet: “Liơ iĕm ưh kơ chă
         hơmet ming Hnam akŭm dơ̆ng? Đơ̆ng âu tơ anăp, 'nĕ pă chă iŏk jên đơ̆ng lu bơngai mă
         pơyơ̆r 'noh dơ̆ng, mă-lei athei lê̆ jên noh wă hơmet ming Hnam akŭm.” 8 Lu 'bok soi drơ̆ng ưh pă ra jên đơ̆ng kon pơlei bơih păng lu sư kư̆m drơ̆ng ưh pă
         drơ̆ng pŭ iŏk tơdrong jang wă hơmet ming Hnam akŭm bơih.9 'Bok soi Jêhôiada iŏk hloi minh pôm hom kuer bơlôh 'bơ̆t tơnglơ̆p sư, đơ̆ng noh dan
         'bơ̆t jê̆ chơnang soi gah 'ma kơ 'măng mơ̆t lăm Hnam akŭm kơkuh kơ Kră Yang Lu 'bok
         soi wei 'măng Hnam akŭm, tah lê̆ đĭ-đăng jên mă đơ̆ng đe pơyơ̆r lăm Hnam akŭm kơkuh
         kơ Kră Yang, lăm hom ei ngăl. 10 Lăp 'bôh jên lăm hom ei lơ bơih, bơngai mă chih hla bơar lăm anih pơtao păng 'bok
         soi tơm năm iŏk, tơlĕch jên mă đei lăm hnam akŭm kơkuh kơ Kră Yang na jô̆ păng tah
         chô̆ hơmet lê̆ lăm 'bi. 11 Đơ̆ng noh, bre sư jao jên mă đêl jô̆ bơih noh 'bơ̆t ti lu bơngai jang wei-lăng hiơ̆k
         bơngơ̆t gah tơdrong jang wă hơmet ming Hnam akŭm kơkuh kơ Kră Yang. Lu bơngai ei apah
         lu bơngai thơ̆ traih 'long păng thơ̆ man, thơ̆ teh tơmo, 12 apah lu thơ̆ man păng thơ̆ teh tơmo, lăm tơdrong jang hơmet Hnam akŭm kơkuh kơ Kră
         Yang ngăl. Lu sư yua dơ̆ng jên ei răt 'long păng tơmo mă đe traih bơih wă hơmet ming
         Hnam akŭm kơkuh kơ Kră Yang păng yua jên răt tôm tơmam wă jang hơmet 'nei.13 Mă-lei, đe ưh kơ yua jên mă pơyơ̆r ăn kơ Hnam akŭm kơkuh kơ Kră Yang noh na răt tơmam
         yua lăm hnam akŭm thoi pơnhan hu, kơthao dah săng kăt brai ŭnh kơđeng, tơgiĕp, dah
         tơmam nai, pơm hăm maih dah hăm hu tah yua lăm hnam akŭm, 14 yua kơ đe ăn jên ei kơ lu bơngai jang tơdrong wă hơmet ming hnam akŭm kơkuh kơ Kră
         Yang đĕch. 15 Lu bơngai mă chĕp jên chă asong lu đe thơ̆ jang noh, đe ưh kơ athei sư chih jô̆ lăng
         yua kơ lu đe ei jang tơpăt tơnăp ngăl. 16 Jên gah tơmam soi huai iŏk tơdrong glăi, păng jên gah tơmam soi huai iŏk tơdrong yoch,
         đe ưh kơ chĕp tah tơmơ̆t lăm hnam akŭm kơkuh kơ Kră Yang; jên ei 'măn kơ 'bok soi.17 Hơtai noh, Hasael pơtao đe Aram năm blah tơgar iŏk teh Pơlei Gat đơ̆ng noh sư kư̆m
         chĕp linh wă blah tơgar Pơlei Jêrusalem hai dơ̆ng. 18 Jôas, pơtao đe Juđa, iŏk đĭ dôm tơmam 'lơ̆ng rơgoh lu 'bok kơdră sư sơ̆ 'bok Jêhôsaphat,
         Jêhôram, păng Ahasia, lu sư noh pơtao đe Juđa, tơmam noh lu sư hlôi 'măn lê̆ 'lơ̆ng
         rơgoh, Jôas kư̆m iŏk tơmam 'lơ̆ng rơgoh sư kơdih păng iŏk đĭ maih lăm hnam mong tơmam
         lăm hnam akŭm kơkuh kơ Kră Yang păng đơ̆ng hnam pơtao, na pơyơ̆r ăn kơ Hasael pơtao
         đe Aram, yua kơ tơdrong noh, na Hasael chu weh đơ̆ng Pơlei Jêrusalem.Jôas lôch19 Dôm lu tơdrong hơ'mon gah Jôas, tơdrong hơ'mon nai dơ̆ng păng dôm lu tơdrong jang
         đêl sư pơm, đei chih đĭ bơih lăm sơ̆p hla bơar hơ'mon gah lu pơtao đe Juđa. 20 Lu đĭch đam Jôas iung blơ̆ lê̆ sư, pơlôch sư tơ Bet Milô, 'bơ̆t trong jur tơ Pơlei
         Sila. 21 Jôsaka, kon drŏ-nglo Simêat păng Jêhôsabat, kon drŏ-nglo Sômer, bre sư noh đĭch đam
         Jôas, bre sư pơlôch Jôas. Đe 'bŭ sư hơdai hăm lu 'bok kơdră sư tơ Pơlei Đawit; đơ̆ng
         noh Amasia, kon drŏ-nglo sư pơtrơp pơgơ̆r tơplih sư.

Jêhôahas, pơgơ̆r đe Isơrael131 Sơnăm mă 'bar-jĭt pêng, chăl Jôas, kon drŏ-nglo Ahasia, pơtao đe Juđa pơgơ̆r, na Jêhôahas,
         kon drŏ-nglo Jêhu, tŏk pơm pơtao đe Isơrael tơ Pơlei Samari. Sư pơgơ̆r mơjĭt-tơpơh
         sơnăm. 2 Sư pơm tơdrong kơnê̆ 'bơ̆t anăp Kră Yang; sư pơm rok tơdrong yoch Jêrôbôam, kon drŏ-nglo
         Nêbat, noh tơdrong mă pơm kơ Isơrael pơm yoch; sư ưh kơ achăng lê̆ ôh tơdrong yoch
         noh. 3 Kră Yang hil mĭl kơ lu đe Isơrael, Sư jao lu bơngai Isơrael lăm ti Hasael, pơtao đe
         Aram păng Ben Hadat kon drŏ-nglo Hasael đĭ lăm kơplah 'bar chăl pơtao noh pơgơ̆r.4 Jêhôahas krao apinh Kră Yang na Kră Yang mơ̆ng nơ̆r sư; yua kơ Kră Yang 'bôh pơtao
         đe Aram pơgŏ pơđep kon Pơlei Isơrael dêh. 5 Kră Yang ăn kơ Isơrael minh 'nu bơngai dŏng pơklaih lu sư, kon pơlei Isơrael klaih
         đơ̆ng ti lu đe Aram păng gơh oei lăm anih hnam lu sư kơdih thoi adrol sơ̆ dơ̆ng, 6 Mă-lei, lu sư kuă kơ achăng lê̆ ôh tơdrong yoch Jêrôbôam, tơdrong mă pơtao noh hlôi
         pơm bơih kơ đe Isơrael pơm yoch; lu sư oei hơnơ̆ng kơ pơm yoch đĕch; dĭng mah rup
         man yang Asêra oei pơdơ̆ng lê̆ dơ'nhơ̆ng lăm pơlei Samari.7 Lăm đĭ-đăng khŭl linh Jêhôahas, Kră Yang 'Bok Kei-Dei oei lê̆ lăi lăp pơđăm-jĭt 'nu
         linh hao aseh păng mơjĭt tŏ gre aseh tơblah păng mơjĭt-rơbâu 'nu linh yak jơ̆ng, yua
         kơ pơtao đe Aram đei pơrăm lu linh đe Isơrael păng juă bơhlơ̆r lu sư, nhen thoi teh
         rơpŭk tơ anih đe pơjuă 'ba.8 Lu tơdrong hơ'mon gah Jêhôahas, tơdrong nai dôm tơdrong jang đêl sư pơm păng tơdrong
         nuih kơtang sư đe đei chih đĭ tơ lăm sơ̆p hla bơar hơ'mon gah lu pơtao đe Isơrael?
         9 Jêhôahas lôch thoi tep hiôk hăm lu yă 'bok sư păng đe 'bŭ sư tơ Pơlei Samari. Jêhôas
         kon drŏ-nglo sư pơgơ̆r pơtrơp sư.Jêhôas pơm pơtao đe Isơrael10 Lăm sơnăm mă pêng-jĭt tơpơh, chăl Jôas, pơtao đe Juđa, na Jêhôas kon drŏ-nglo Jêhôahas,
         tŏk pơm pơtao đe Isơrael tơ Plei Samari păng sư pơgơ̆r mơjĭt-tơdrâu sơnăm. 11 Sư kư̆m lei-lăi pơm kơnê̆ 'bơ̆t anăp Kră Yang, ưh kơ achăng lê̆ dôm tơdrong yoch Jêrôbôam,
         kon drŏ-nglo Nêbat hlôi pơm bơih kơ lu bơngai Isơrael pơm yoch, mă-lei sư oei nŏng
         kơ pơm kiơ̆ tơdrong yoch noh.12 Dôm lu tơdrong hơ'mon gah Jêhôas, tơdrong nai, dôm tơdrong jang đêl sư pơm, sư tơblah
         ayăt Amasia, pơtao đe Juđa, jei sư, đĭ-đăng tôm tơdrong sư đe đei chih tơ lăm sơ̆p
         hla bơar hơ'mon gah lu pơtao đe Isơrael? 13 Jêhôas lôch thoi tep hiôk hăm lu 'bok kơdră sư sơ̆, đơ̆ng noh Jêrôbôam pơgơ̆r pơtrơp
         đêl sư. Jêhôas đe 'bŭ sư tơ Pơlei Samari hơdai hăm lu pơtao đe Isơrael.Êlisê lôch14 Êlisê jĭ, yua kơ jĭ 'noh na sư lôch, Jêhôas, pơtao đe Isơrael năm lăng sư kơplah sư
         oei jĭ, nhơ̆m 'bơ̆t anăp sư păng khan: “Ơ 'bă inh ơi! Ơ 'bă inh ơi! Gre aseh păng
         linh hao aseh lu đe Isơrael ơi!”15 Na Êlisê khan kơ sư: “Iŏk hră hăm 'brơ̆m bĕ” Jêhôas iŏk hĭ hră hăm 'brơ̆m. 16 Êlisê khan dơ̆ng kơ pơtao Isơrael: “Gŭt bĕ hră ih.” Na pơtao gŭt hĭ hră hloi. Đơ̆ng
         noh Êlisê dan ti sư kơpal ti pơtao ei,17 na khan: “Pơih 'măng-'mŏk gah hơlĕch bĕ.” Na Jêhôas pơih hĭ 'măng. Êlisê khan: “Pơtao
         prah bĕ.” Na sư prah hloi. Kơplah ei Êlisê khan dơ̆ng: “'Noh bơih 'brơ̆m Kră Yang
         mă kĕ jei, 'brơ̆m mă ih blah lu bơngai Aram jei ih, lăm pơlei Aphek, dĭng ih pơrăm
         pơlôch lê̆ đĭ lu sư.18 Êlisê khan dơ̆ng: “Iŏk minh hơchô̆ 'brơ̆m bĕ!” Na Jêhôas iŏk 'brơ̆m. Êlisê khan dơ̆ng:
         “Huăt bĕ 'brơ̆m tơ teh.” Jêhôas huăt tơ teh pêng wơ̆t, đơ̆ng noh pơdơh. 19 Êlisê bơngai mă Kră Yang 'Bok Kei-Dei yua noh hil kơ sư, khan kơ pơtao: “Dah ih huăt
         pơđăm tơdrâu wơ̆t, lei ih blah char Aram dĭng răm đĭ; mă-lei 'nâu ih gô blah lu bơngai
         char Aram lăp pêng wơ̆t đĕch.”20 Na Êlisê lôch, đe 'bŭ sư.Lăm char noh truh lăm sơnăm 'nao đei khŭl linh đe Môap ngăl mơ̆t wă blah dêh char
         sư. 21 Kơplah, đe năm 'bŭ minh 'nu bơngai lôch, 'bôh khŭl linh ei wă tơblah, na lu sư atat
         lê̆ atâu ei lăm bơsat Êlisê na kơdâu ôn. Lăp atâu bơngai lôch ei hơtŭt 'bơm kơting
         Êlisê, na bơngai lôch ei arih dơ̆ng păng gruih iung hloi. 22 Hasael, pơtao đe Aram pơgŏ pơđep lu đe Isơrael dĭng truh đĭ chăl Jêhôahas pơgơ̆r.
         23 Mă-lei Kră Yang mơnat tơgŭm wei-lăng lu sư yua kơ Sư pơkă bơih hăm Abraham, Isăk păng
         Jakôp. Kră Yang ưh kơ wă pơrăm lu sư, ưh kơ achăng lê̆ lu sư truh tơ dang ei. 24 Lăp Hasael, pơtao đe Aram lôch. Ben Hadat, kon drŏ-nglo sư, pơgơ̆r pơtrơp đêl sư.
         25 Jêhôas kon drŏ-nglo Jêhôahas iŏk lê̆ dơ̆ng đơ̆ng Ben Hadat, kon drŏ-nglo Hasael, sư
         iŏk lê̆ lu pơlei mă Ben Hadat iŏk bơih đơ̆ng Jêhôahas, 'bă sư. Jêhôas blah Ben Hadat
         jei sư pêng wơ̆t păng iŏk lu pơlei lăm dêh char Isơrael đei kơ sư.

Amasia pơm pơtao đe Juđa141 Lăm sơnăm mă 'bar, chăl Jêhôas, kon drŏ-nglo Jêhôahas, pơtao đe Isơrael pơgơ̆r, na
         Amasia, kon drŏ-nglo Jôas pơtao đe Juđa, tŏk pơm pơtao. 2 Kơplah sư tŏk pơm pơtao sư 'nao 'bar-jĭt pơđăm sơnăm păng sư pơgơ̆r 'bar-jĭt tơsĭn
         sơnăm lăm pơlei Jêrusalem, mĕ sư anăn Jêhôadin, bơngai Pơlei Jêrusalem. 3 Sư pơm 'lơ̆ng 'bơ̆t anăp Kră Yang, mă-lei sư ưh kơ thoi Đawit, 'bok kơdră sư sơ̆;
         sư pơm tơdrong rok thoi Jôas 'bă sư đei pơm. 4 Mă-lei, sư ưh kơ teng hŭt lê̆ hnam kơkuh kơ yang tơ anih kơjung, kon pơlei oei nŏng
         kơ soi sơmah păng soh 'long 'bâu phu 'bơ̆t hnam kơkuh kơ yang tơ anih kơjung ei đĕch.5 Lăp dêh char sư pơgơ̆r pran kơjăp bơih, na sư pơlôch lu đĭch đam mă hlôi pơlôch 'bă
         sư sơ̆. 6 Mă-lei sư ưh kơ pơlôch ôh lu kon, bơngai pơlôch đe noh, kiơ̆ thoi nơ̆r mă đe đei chih
         bơih tơ lăm sơ̆p hla bơar tơdrong juăt Môis: “Lăm tơdrong Kră Yang đei tơtă bơih,
         đe ưh kơ pơlôch mĕ 'bă yua kơ kon yoch, kư̆m ưh kơ pơlôch kon yua kơ mĕ 'bă pơm yoch;
         rim 'nu đe gô pơlôch yua kơ tơdrong yoch sư kơdih.7 Amasia pơlôch mơjĭt-rơbâu 'nu linh Eđôm tơ lăm thong 'Boh, blah iŏk pơlei Sêla păng
         đe krao pơlei noh anăn Jôktheel truh tơ dang ei.8 Thoi noh Amasia wơh bơngai năm tơ Jêhôas, kon drŏ-nglo Jêhôahas, sâu Jêhu, pơtao đe
         Isơrael, na khan: “Năm tơ âu, bơ̆n tơblah băl lăng.”9 Jêhôas pơtao đe Isơrael wơh bơngai pơtruh nơ̆r kơ Amasia pơtao đe Juđa: “'Long jơla
         lăm char Liban wơh athei năm pơtruh nơ̆r kơ 'long hơngo lăm bri Liban thoi âu: Ăn
         kon adruh ih pơm akăn kon tơdăm inh. Minh pôm sem bri đơ̆ng bri Liban rok pơjuă pơhĕch
         jơla noh. 10 Ih blah bơih adrĕch lu đe Eđôm jei ih păng jơhngơ̆m 'bĕnh kơ tơdrong pơang. Ih ư-ang
         tơdrong jei noh lăm hnam ih bĕ; yua kơ kiơ ih 'maih pơm ăn kơdih akâu đei tơdrong
         răm truh păng pơm kơ char Juđa hiong răm?”11 Mă-lei Amasia ưh kơ 'maih mơ̆ng, thoi noh Jêhôas pơtao đe Isơrael năm hloi, đơ̆ng
         noh bre sư Amasia, pơtao Juđa tơblah băl tơ Bêt Sêmes lăm char Juđa. 12 Linh đe Isơrael blah lê̆ lu đe Juđa thuơ, rim 'nu lu sư kơdâu ôn, brŏk tơ anih hnam
         lu sư kơdih. 13 Tơ Bêt Sêmes, Jêhôas pơtao đe Isơrael rôp arih Amasia pơtao đe Juđa kon drŏ-nglo Jôas,
         sâu Ahasia; đơ̆ng noh năm tơ Pơlei Jêrusalem teng pơchah lê̆ dur Jêrusalem đơ̆ng 'măng
         jang Êphraim truh tơ 'măng jang Mum, ataih kơjung sư truh tơ 'bar-hrĕng hlok. 14 Sư iŏk lu maih, hu, pơnhan păng dôm tơmam yua lăm Hnam akŭm kơkuh kơ Kră Yang păng
         dôm lu tơmam gĭt lăm hnam pơtao; sư kư̆m rôp pơgơ̆t lê̆ bơngai đơ̆ng lăm ei pơm bơnă,
         đơ̆ng noh weh brŏk tơ Pơlei Samari.15 Dôm lu tơdrong roi hơ'mon nai gah Jêhôas, dôm tơdrong jang đêl sư pơm tơdrong nuih
         kơtang sư, tơdrong sư tơblah hăm Amasia pơtao đe Juđa, đe đei chih lê̆ boih tơ lăm
         sơ̆p hla bơar hơ'mon gah lu pơtao Isơrael 16 Jêhôas lôch thoi tep hăm 'bok kơdră sư sơ̆, păng đe 'bŭ sư tơ Pơlei Samari hơdai hăm
         lu pơtao đe Isơrael; đơ̆ng noh, Jêrôbôam, kon drŏ-nglo sư tŏk pơm pơtao pơtrơp đơ̆ng
         sư.17 Amasia, kon drŏ-nglo Jôas; pơtao đe Juđa oei arih mơjĭt-pơđăm sơnăm dơ̆ng đơ̆ng rŏng
         kơ Jêhôas kon drŏ-nglo Jêhôahas pơtao đe Isơrael lôch 'noh. 18 Lu tơdrong hơ'mon nai gah Amasia, đe đei chih lê̆ boih tơ lăm sơ̆p hla bơar hơ'mon
         gah lu pơtao đe Juđa.19 Tơ Pơlei Jêrusalem đei bơngai chă đon wă blah pơtao Amasia. Na sư kơdâu ôn tơ Lakis.
         Mă-lei đe athei bơngai druh 'moi rôp sư tơ Lakis păng pơlôch sư tơ noh. 20 Đơ̆ng noh, đei bơngai chơ iŏk atâu sư kơpal gre aseh, brŏk tơ Pơlei Jêrusalem păng
         'bŭ sư hơdai hăm lu 'bok kơdră sư tơ Pơlei Đawit. 21 Đĭ-đăng kon Pơlei Juđa iŏk Asaria 'nao mơjĭt-tơdrâu sơnăm pôk pơm pơtao pơtrơp kơ
         Amasia, 'bă sư. 22 Đơ̆ng rŏng kơ 'bă sư Amasia lôch thoi tep hiôk hăm lu 'bok kơdră sư bơih, na Asaria
         pơjing pơlei Êlat păng pơđâu iŏk pơlei ei tơwih ăn kơ đe Juđa pơm tơ'ngla pơgơ̆r.Jêrôbôam mă II pơm pơtao đe Isơrael23 Sơnăm mă mơjĭt-pơđăm, chăl Amasia kon drŏ-nglo Jôas, pơtao đe Juđa pơgơ̆r, Jêrôbôam
         kon drŏ-nglo Jêhôas tŏk pơm pơtao đe Isơrael tơ pơlei Samari. Sư pơgơ̆r puăn-jĭt mônh
         sơnăm. 24 Sư pơm kơnê̆ 'bơ̆t anăp Kră Yang, sư ưh kơ achăng lê̆ ôh tơdrong yoch Jêrôbôam kon
         drŏ-nglo Nêbat pơm kơ Isơrael pơm yoch. 25 Sư pơdrâu iŏk đơ̆ng hơdral dêh char Isơrael đơ̆ng 'bơ̆t trong mơ̆t tơ Pơlei Libo Hamat
         truh tơ đak Dơsĭ Araba, kiơ̆ thoi nơ̆r Kră Yang 'Bok Kei-Dei đe Isơrael khan kơ Jôna
         đĭch đam Sư kon drŏ-nglo Amitai 'bok khan lê̆ adrol mă oei tơ Pơlei Gat Hepher.26 Yua kơ Kră Yang 'bôh bơih lu bơngai Isơrael đei tơdrong pơmat-tat ơh sơ'ngon dêh,
         lăm Isơrael mă bơngai rơngei, dah đĭch pă đei bu dŏng tơgŭm. 27 Lei na Kră Yang Sư ưh kơ đei khan wă sut lê̆ anăn Isơrael đơ̆ng lăm teh âu, thoi noh
         sư yua hloi ti Jêrôbôam kon drŏ-nglo Jêhôas dŏng pơklaih lu sư.28 Lu tơdrong roi hơ'mon nai gah Jêrôbôam, lu tơdrong đêl sư pơm, tơdrong nuih kơtang
         sư, tơdrong sư tơblah păng pơdrâu iŏk dơ̆ng ăn kơ lu bơngai Isơrael Pơlei Đamas păng
         Hamat sơ̆ ki đêl Juđa iŏk, dôm tơdrong 'nei đe đei chih tơ lăm sơ̆p hla bơar hơ'mon
         gah lu pơtao đe Isơrael? 29 Jêrôbôam lôch thoi tep hiôk hăm lu 'bok kơdră sư sơ̆, noh lu pơtao Isơrael; đơ̆ng
         noh, Sachari kon drŏ-nglo sư tŏk pơm pơtao pơtrơp sư.

Asaria pơgơ̆r Juđa151 Lăm sơnăm mă 'bar-jĭt tơpơh chăl Jêrôbôam, pơtao đe Isơrael pơgơ̆r, na Asaria, kon
         drŏ-nglo Amasia pơtao đe Juđa, tŏk pơm pơtao. 2 Kơplah sư tŏk pơm pơtao sư 'nao mơjĭt-tơdrâu sơnăm păng sư pơgơ̆r pơđăm-jĭt 'bar sơnăm
         lăm pơlei Jêrusalem. Mĕ sư anăn Jêkôlia, bơngai pơlei Jêrusalem. 3 Sư pơm 'lơ̆ng 'bơ̆t anăp Kră Yang, sư pơm rok kiơ̆ tơdrong Amasia 'bă sư hlôi pơm.
         4 Mă-lei sư ưh kơ yuih lê̆ hnam kơkuh kơ rup yang, tơ anih kơjung, na kon pơlei oei
         soi sơmah păng soh 'long 'bâu phu tơ hnam kơkuh noh đĕch.5 Kră Yang phak pơtao Amasia, pơm kơ sư jĭ chin dĭng truh tơ năr sư lôch, kơplah sư
         oei arih, sư oei tơ ataih kơ kon pơlei pơm hnam hơdrô̆ sư. Jôtham, kon drŏ-nglo pơtao
         ei wei-lăng hnam pơtao sư păng wei-lăng kon pơlei dêh char sư.6 Dôm lu tơdrong hơ'mon nai gah Asaria, đĭ-đăng tơdrong jang sư pơm, đe đei chih tơ
         lăm sơ̆p hla bơar gah lu 'bok pơtao đe Juđa. 7 Asaria lôch thoi tep hiôk hăm lu 'bok kơdră sư păng đe 'bŭ sư hơdai hăm lu 'bok kơdră
         sư tơ pơlei Đawit. Jôtham, kon drŏ-nglo sư tŏk pơm pơtao pơgơ̆r pơtrơp sư.Sachari pơtao đe Isơrael8 Lăm sơnăm mă pêng-jĭt tơhngam, chăl Asaria pơtao đe Juđa pơgơ̆r, na Sachari, kon drŏ-nglo
         Jêrôbôam, tŏk pơm pơtao đe Isơrael tơ pơlei Samari. Sư pơgơ̆r lăm tơdrâu khei. 9 Sư pơm kơnê̆ 'bơ̆t anăp Kră Yang thoi lu 'bok kơdră sư hlôi pơm sơ̆ mơ̆n sư ưh kơ
         achăng lê̆ ôh tơdrong yoch Jêrôbôam, kon drŏ-nglo Nêbat noh jơ̆ tơdrong yoch pơm kơ
         lu bơngai Isơrael pơm yoch.10 Sallum, kon drŏ-nglo Jabes, chă đon blơ̆ sư, pơlôch sư 'bơ̆t anăp kon pơlei, đơ̆ng
         noh tŏk pơm pơtao tơplih sư. 11 Lu tơdrong jang Sachari pơm tơdrong nai hai, đe chih ngăl bơih tơ lăm sơ̆p hla bơar
         hơ'mon gah lu pơtao đe Isơrael. 12 'Nâu bơih đei 'bôh 'blep thoi nơ̆r Kră Yang khan kơ Jêhu: “Adrĕch ih gô pơgơ̆r lu
         đe Isơrael dĭng truh kơ jơhnơr mă puăn.” Tơdrong 'nâu đei truh sĭt thoi noh.Sallum pơm pơtao đe Isơrael13 Lăm sơnăm mă pêng-jĭt tơsĭn, chăl Ussia, pơtao đe Juđa pơgơ̆r, Sallum kon drŏ-nglo
         Jabes tŏk pơm pơtao, sư pơgơ̆r minh khei lăm Pơlei Samari. 14 Mênahem, kon drŏ-nglo Gađi, oei đơ̆ng pơlei Tirsa tŏk truh tơ Pơlei Samari, blah Sallum,
         kon drŏ-nglo Jabes lăm pơlei Samari păng pơlôch lê̆ sư, thoi noh, Mênahem tŏk pơm
         pơtao tơplih sư.15 Lu tơdrong jang Sallum tơdrong nai hai păng tơdrong sư chă đon kơnê̆ tơblah băl, đe
         chih ngăl bơih lăm sơ̆p hla bơar hơ'mon gah lu pơtao đe Isơrael.16 Kơplah noh Mênahem lĕch đơ̆ng Pơlei Tirsa blah Pơlei Tipsa, păng đĭ-đăng kon pơlei
         oei tơ lăm pơlei păng oei jơ̆p-jang kơ tơring jum dăr, yua kơ pơlei noh kuă kơ pơih
         'măng dur; thoi noh na pơtao pơrăm lu sư păng roch klak đĭ-đăng lu drŏ-kăn mă oei
         anăp, lăm pơlei ei.Mênahem pơm pơtao đe Isơrael17 Lăm sơnăm mă pêng-jĭt tơsĭn, chăl Asaria pơm pơtao đe Juđa na Mênahem, kon drŏ-nglo
         Gađi tŏk pơm pơtao đe Isơrael păng sư pơm pơtao mơjĭt sơnăm lăm Pơlei Samari. 18 Sư pơm kơnê̆ 'bơ̆t anăp Kră Yang; đĭ chăl arih sư, ưh kơ achăng lê̆ dôm lu tơdrong
         yoch Jêrôbôam, kon drŏ-nglo Nêbat noh jơ̆ tơdrong yoch mă pơm kơ lu bơngai Isơrael
         pơm yoch.19 Pul, pơtao đe Asiri mơ̆t tơgar dêh char sư, na Mênahem ăn kơ 'bok ei minh-rơbâu talâng
         jên hua wă kơ 'bok ei tơgŭm pơm ăn kơ dêh char sư kơjăp lăm tơdrong sư pơgơ̆r. 20 Mênahem chă ra iŏk jên đơ̆ng lu bơngai Isơrael, noh đơ̆ng lu bơngai mă đei mŭk tơmam
         lơ, kư̆ rim 'nu pơđăm-jĭt sêikơlb jên hu wă ăn kơ pơtao đe Asiri, thoi noh pơtao đe
         Asiri brŏk, ưh kơ oei lăm dêh char ei đunh ôh.21 Dôm lu tơdrong hơ'mon nai gah Mênahem păng đĭ-đăng tơdrong jang sư pơm đe đei chih
         tơ lăm sơ̆p hla bơar hơ'mon gah lu pơtao đe Isơrael? 22 Mênahem lôch thoi tep hiôk hăm lu 'bok kơdră sư. Na Pêkahia, kon drŏ-nglo sư, tŏk
         pơm pơtao pơgơ̆r pơtrơp sư.Pêkahia pơm pơtao đe Isơrael23 Lăm sơnăm mă pơđăm-jĭt chăl Asaria pơm pơtao đe Juđa, Pêkahia kon drŏ-nglo Mênahem
         tŏk pơm pơtao pơgơ̆r đe Isơrael lăm Pơlei Samari, sư pơgơ̆r lăm 'bar sơnăm. 24 Sư pơm kơnê̆ 'bơ̆t anăp Kră Yang, sư ưh kơ achăng lê̆ ôh tơdrong yoch Jêrôbôam kon
         drŏ-nglo Nêbat, noh tơdrong yoch mă pơm ăn kơ Isơrael pơm yoch. 25 Pêka kon drŏ-nglo Rêmalia, yŏng linh pơtao, chă đon wă pơm kơnê̆ kơ sư, hơdai hăm
         pơđăm-jĭt 'nu đơ̆ng tơring Gileat, blah kơđông kơjăp tơ Pơlei Samari, pơlôch sư hơdai
         hăm Argôp, Arie na sư tŏk pơm pơtao tơplih Pêkahia.26 Lu tơdrong jang Pêkahia păng dôm tơdrong jang sư mă pơm boih, đei chih ngăl boih tơ
         lăm sơ̆p hla bơar tơdrong hơ'mon gah lu pơtao đe Isơrael.Pêka pơm pơtao đe Isơrael27 Lăm sơnăm mă pơđăm-jĭt 'bar, chăl Asaria, pơtao đe Juđa pơgơ̆r, na Pêka, kon drŏ-nglo
         Rêmalia, tŏk pơm pơtao đe Isơrael lăm Pơlei Samari păng sư pơgơ̆r 'bar-jĭt sơnăm.
         28 Sư pơm kơnê̆ 'bơ̆t anăp Kră Yang, sư ưh kơ achăng lê̆ tơdrong yoch Jêrôbôam, kon drŏ-nglo
         Nêbat, noh tơdrong yoch mă đei pơm kơ lu bơngai Isơrael pơm yoch.29 Lăm chăl Pêka, pơm pơtao đe Isơrael, Tiglat Pileser, pơtao đe Asiri năm tơgar iŏk
         pơlei Ijôn, Abel Bêt Maaka, Janôa, Kêđes, Hasor, tơring Gileat tơring Galilê păng
         tơring Naptali hai dơ̆ng. Thoi noh, sư anhăk ba kon pơlei lu dêh ei tŏk tơ dêh char
         Asiri pơm bơnă. 30 Hôsêa kon drŏ-nglo Êlah, chă đon blah Pêka, kon drŏ-nglo Rêmalia păng pơlôch sư đơ̆ng
         noh tŏk pơm pơtao tơplih sư. 'Blep kơ sơnăm mă 'bar-jĭt, chăl Jôtham kon drŏ-nglo
         Ussia pơgơ̆r.31 Dôm lu tơdrong hơ'mon nai gah Pêka, đĭ-đăng lu tơdrong jang sư pơm, đei chih ngăl
         boih lăm sơ̆p hla bơar hơ'mon gah lu pơtao đe Isơrael.Jôtham pơm pơtao đe Juđa32 Lăm sơnăm mă 'bar chăl Pêka, kon drŏ-nglo Rêmalia, pơtao đe Isơrael, na Jôtham kon
         drŏ-nglo Ussia, pơtao đe Juđa, tŏk pơm pơtao. 33 Kơplah sư tŏk pơm pơtao, sư 'nao 'bar-jĭt pơđăm sơnăm, sư pơgơ̆r mơjĭt-tơdrâu sơnăm
         lăm Pơlei Jêrusalem. Mĕ sư anăn Jêrusa kon drŏ-kăn Sađŏk. 34 Sư pơm 'lơ̆ng 'bơ̆t anăp Kră Yang, sư pơm dôm tơdrong 'bă sư Ussia hlôi pơm bơih.
         35 Mă-lei, sư ưh kơ yuih lê̆ hnam kơkuh kơ yang đe pơm tơ anih kơjung, kon pơlei oei
         nŏng soi sơmah păng soh 'long 'bâu phu tơ noh. Lăm chăl Jôtham pơgơ̆r, sư đei pơm
         'măng jang gah kơpơ̆ng Hnam akŭm kơkuh kơ Kră Yang.36 Dôm lu tơdrong hơ'mon nai gah Jôtham păng đĭ-đăng tơdrong jang sư pơm đe chih lê̆
         boih tơ lăm sơ̆p hla bơar hơ'mon gah lu pơtao đe Juđa. 37 Kơplah noh, Kră Yang ăn kơ Rêsin, pơtao Aram păng Pêka, kon drŏ-nglo Rêmalia, năm
         wang blah Juđa. 38 Jôtham lôch thoi tep hiôk hăm lu 'bok kơdră sư sơ̆, đe 'bŭ sư jê̆ lu 'bok kơdră sư,
         tơ Pơlei Đawit. Ahas, kon drŏ-nglo sư, tŏk pơm pơtao pơgơ̆r pơtrơp sư.

Ahas pơm pơtao đe Juđa161 Lăm sơnăm mă mơjĭt-tơpơh, chăl Pêka, kon drŏ-nglo Rêmalia pơgơ̆r, na Ahas, kon drŏ-nglo
         Jôtham, tŏk pơm pơtao đe Juđa. 2 Ahas sư 'nao 'bar-jĭt sơnăm kơplah sư tŏk pơm pơtao; sư pơgơ̆r mơjĭt-tơdrâu sơnăm
         tơ Pơlei Jêrusalem. Sư ưh kơ pơm 'lơ̆ng 'bơ̆t anăp Kră Yang 'Bok Kei-Dei sư, thoi
         Đawit 'bok kơdră sư sơ̆ hlôi pơm. 3 Mă-lei sư năm kiơ̆ trong lu pơtao đe Isơrael, sư pơyơ̆r kon drŏ-nglo sư pơm tơmam
         soi 'buh pơkhôi, pơm tơdrong kơnê̆ 'mê̆-'mach thoi lu adrĕch adrung nai đei pơm, mă
         Kră Yang 'Bok Kei-Dei puh lê̆ lu sư đơ̆ng lu bơngai Isơrael. 4 Sư kư̆m soi sơmah păng soh 'long 'bâu phu tơ lu anih kơkuh kơ yang đe pơm tơ kơpal
         groi păng ala tơnơm 'long kơdrơ̆ng. 5 Kơplah ei, Rêsin, pơtao đe Aram păng Pêka, kon drŏ-nglo Ramalia, pơtao đe Isơrael
         bre sư năm, wă tơblah hăm Pơlei Jêrusalem; lu sư bơwang Ahas, mă-lei lu sư ưh kơ kĕ
         kơ pơtao ei. 6 'Blep kơplah noh, pơtao đe Eđôm blah iŏk Pơlei Êlat pơdrâu kơ Eđôm; sư blah puh lê̆
         lu bơngai Juđa đơ̆ng pơlei Êlat, na lu bơngai Eđôm năm tơ Pơlei Êlat, oei hloi tơ
         noh dĭng truh dang ei.7 Ahas wơh bơngai năm tơ Tiglat Pilêser, pơtao đe Asiri, sư khan: “Inh âu bơngai đam
         ih, kon drŏ-nglo ih; apinh ih dŏng pơklaih inh đơ̆ng tơpang ti pơtao đe Aram păng
         pơtao đe Isơrael blah inh.” 8 Ahas kư̆m iŏk hu, maih đơ̆ng lăm Hnam akŭm kơkuh kơ Kră Yang păng đơ̆ng lăm hnam mong
         tơmam lăm hnam pơtao, chĕp ba tơmam noh ăn kơ pơtao đe Asiri. 9 Pơtao đe Asiri drơ̆ng iŏk nơ̆r Ahas apinh, sư năm blah Pơlei Đamas păng tơgar iŏk
         pơlei 'noh, rôp ba kon pơlei sư pơm bơnă tơ Pơlei Kir păng pơlôch lê̆ pơtao Rêsin.10 Na Ahas năm tơ pơlei Đamas wă sơng Tiglat Pilêser pơtao đe Asiri. Ahas 'bôh minh pôm
         chơnang soi tơ lăm pơlei Đamas păng chhơ̆ iŏk rup chơnang soi noh trŏ thoi đêl đe
         pơm sư, gơih ăn kơ 'bok soi anăn Uria. 11 Uria pơm minh pôm chơnang soi rok thoi đêl đe pơm, mă pơtao Ahas đơ̆ng pơlei Đamas
         hlôi gơih ăn kơ sư noh; Uria pơm keh chơnang soi ei adrol kơ pơtao brŏk. 12 Lăp pơtao brŏk đơ̆ng Pơlei Đamas, 'bôh chơnang soi, na sư tơkan năm jê̆ păng pơyơ̆r
         tơmam soi kơpal chơnang soi ei. 13 Sư soh pơyơ̆r kơpal chơnang soi ei tơmam soi 'buh pơkhôi păng tơmam soi phe 'ba, tuh
         tơmam soi huch sa păng tơtreh pham tơmam soi bơnê kơpal chơnang soi. 14 Chơnang soi đe pơm păng kong dan 'bơ̆t anăp Kră Yang, sư iŏk lê̆ đơ̆ng anih mă đe
         dan chơnang soi ei 'bơ̆t 'măng Hnam akŭm, sơlam chơnang soi 'nao hăm hnam Kră Yang,
         đơ̆ng noh iŏk dan tơ gah yă-nơ̆m kơ chơnang soi sư 'nao pơm. 15 Đơ̆ng noh, pơtao Ahas athei 'bok soi Uria khan: “Ih gô soh kơpal chơnang soi tih 'nâu
         tơmam soi 'buh pơkhôi rim pơgê păng tơmam soi phe 'ba tơ gơsơ̆ păng tơmam soi 'buh
         tơmam soi phe 'ba đơ̆ng pơtao 'mơ̆i păng tơmam soi 'buh đơ̆ng đĭ kon pơlei lăm char
         păng tơmam soi lu sư pơyơ̆r phe 'ba păng tơmam soi et huch Ih athei tơtreh pham lu
         tơmam soi 'buh kơpal chơnang tih noh. Mă-lei chơnang soi păng pơm kong 'măn lê̆ kơ
         inh krao apinh Kră Yang.” 16 'Bok soi Uria pơm kiơ̆ dôm tơdrong đêl pơtao Ahas bơtho sư.17 Đơ̆ng noh, pơtao Ahas teng yuih lê̆ lu gre pơm păng kong păng hŭt lê̆ lu kơthŭng đak
         đêl dan kơpal gre ei păng iŏk tơjur lê̆ bơng đak đơ̆ng kơdŭ rơmo đe pơm păng kong,
         na lê̆ sư 'bơ̆t hơnơ̆l tơmo. 18 Yua kơ sư wă kơ lăp đon pơtao đe Asiri, na sư kư̆m teng yuih lê̆ khăn dăng kuă kơ
         tŏ kơ trong đơ̆ng Hnam akŭm truh tơ 'măng dur, 'măn ăn kơ pơtao năm lăm năr pơdơh
         Sa'bat.19 Dôm lu tơdrong roi hơ'mon nai gah Ahas, păng đĭ-đăng tơdrong jang đêl sư pơm, đe đei
         chih lê̆ tơ lăm sơ̆p hla bơar hơ'mon roi gah lu pơtao đe Juđa. 20 Đơ̆ng noh, Ahas lôch thoi tep hiôk hăm lu 'bok kơdră sư sơ̆, đe 'bŭ sư jê̆ lu 'bok
         kơdră sư tơ Pơlei Đawit. Hesekia, kon drŏ-nglo sư, tŏk pơm pơtao pơgơ̆r pơtrơp sư.

Hôsêa pơm pơtao đe Isơrael171 Lăm sơnăm mă mơjĭt-'bar, chăl Ahas, pơtao đe Juđa pơgơ̆r, na Hôsêa kon drŏ-nglo Êlah,
         tŏk pơm pơtao đe Isơrael, lăm Pơlei Samari; sư pơgơ̆r tơsĭn sơnăm. 2 Sư pơm kơnê̆ 'bơ̆t anăp Kră Yang, mă-lei ưh kơ dang lu pơtao đe Isơrael adrol kơ sư
         ôh.3 Salmaneser, pơtao đe Asiri năm blah pơtao Hôsêa, Hôsêa jing pơtao bơ̆jang kơ Salmaneser
         păng chu kiơ̆, ra ăn kơ Salmanese jên. 4 Mă-lei pơtao đe Asiri 'bôh Hôsêa chă đon wă blơ̆ sư; yua kơ Hôsêa đei wơh bơngai năm
         tơ Sô, pơtao đe Êyiptơ, păng sư kuă kơ ra ăn kơ pơtao đe Asiri thoi juăt ăn rim sơnăm;
         na pơtao đe Asiri rôp sư, tah sư tơ lăm hnam phak. 5 Đơ̆ng noh pơtao đe Asiri mơ̆t blah pơrăm jơ̆p-jang dêh char sư, wang Pơlei Samari
         lăm pêng sơnăm. 6 Lăm sơnăm mă tơsĭn, chăl Hôsêa; pơtao đe Asiri blah iŏk Pơlei Samari, chông ba kon
         pơlei Isơrael tơ char Asiri, ăn lu sư oei 'bơ̆t Pơlei Hala păng 'bơ̆t đak krong Habôr
         tơ char Gôsan păng oei tơ lơ lu pơlei lăm dêh char Mêđi.7 Tơdrong 'nâu truh yua kơ kon pơlei Isơrael đei pơm yoch boih hăm Kră Yang 'Bok Kei-Dei
         lu sư, Tơ'ngla mă hlôi dui iŏk lu sư lĕch đơ̆ng dêh Êyiptơ; păng đơ̆ng pơtao Pharaôn
         pơtao đe Êyiptơ pơgŏ pơđep lu sư. Lu sư hlôi kơkuh bơih kơ yang nai, 8 yak kiơ̆ tơdrong juăt lu adrĕch adrung mă Kră Yang hlôi puh tơweh lu sư đơ̆ng anăp
         lu bơngai Isơrael păng yak kiơ̆ tơdrong juăt mă lu pơtao đe Isơrael hơmet bơih. 9 Kon pơlei Isơrael oei ôn klĕnh pơm dôm lu tơdrong ưh kơ trŏ tơplơ̆ hăm Kră Yang 'Bok
         Kei-Dei lu sư, pơdơ̆ng pơjing lu anih kơjung kơkuh kơ lu yang nai lăm jơ̆p kơ pơlei
         lu sư, đơ̆ng pơlei iĕ truh kơ pơlei tih kơjăp. 10 Lu sư pơdơ̆ng kơdih lu gơ̆ng tơmo păng kơkuh kơ rup yang Asêra kơpal kông groi păng
         ala tơm 'long kơdrơ̆ng. 11 Tơ noh lu sư soh pơyơ̆r tơmam soi kơpal kông, thoi lu adrĕch adrung mă Kră Yang đei
         puh tơweh boih đơ̆ng lu sư; lu sư pơm kơnê̆ păng tơblĕk Kră Yang. 12 Lu sư kơkuh kơ lu rup yang mă Kră Yang khă bơih lu sư: “Lu iĕm 'nĕ kơkuh kơ lu sư.”
         13 Mă-lei Kră Yang yua 'bơ̆r lu bơngai khan lê̆ adrol păng băt lê̆ adrol na lu sư bơtho
         khan kơ lu bơngai Isơrael păng lu bơngai Juđa băt: “Weh bĕ đơ̆ng trong kơnê̆ lu iĕm,
         athei wei răk nơ̆r Inh tơtă, păng wei răk tơdrong juăt Inh, kiơ̆ thoi dôm tơdrong
         juăt Inh tơtă mă Inh yua bơih 'bơ̆r lu bơngai khan lê̆ adrol bơngai đĭch đam Inh na
         bơtho kơ lu yă 'bok lu iĕm.”14 Mă-lei lu sư arăng kơ̆l ưh kơ wă mơ̆ng, lei-lăi thoi lu yă 'bok lu sư ưh kơ đei đon
         lui kơ Kră Yang 'Bok Kei-Dei lu sư. 15 Lu sư sơngah achăng lê̆ dôm tơdrong juăt păng tơdrong Kră Yang pơgơ̆p pơkă hăm lu
         yă 'bok lu sư păng dôm lu nơ̆r tơbăt wă kơ lu sư kơchăng. Lu sư năm kiơ̆ lu yang ưh
         kơ tơpă păng jing bơngai ưh kơ yua kiơ, lu sư rok adrĕch adrung lu bơngai tăp dăr
         kơ lu sư, mă Kră Yang đei khă kuă ăn rok kiơ̆ lu đe noh.16 Lu sư achăng hŭt lê̆ đĭ-đăng dôm nơ̆r Kră Yang 'Bok Kei-Dei lu sư tơtă, lu sư man
         kơdih 'bar tŏ rup rơmo kon păng pơm rup yang Asêra păng kơkuh kơ đĭ-đăng lu yang kơpal
         rơwơ̆ng, păng kơkuh kơ yang Baal. 17 Lu sư 'buh kon drŏ-nglo kon drŏ-kăn lu sư lăm ŭnh pơm tơmam soi sơmah kơ yang, lui
         kiơ̆ kơ pơjâu tơwir păng pơjâu lăng ti lu sư tĕch akâu lu sư kơdih pơm kơnê̆ 'bơ̆t
         anăp Kră Yang, wă tơblĕk Kră Yang.18 Yua kơ thoi noh Kră Yang hil mĭl dêh kơ lu bơngai Isơrael, puh tơweh lu sư đơ̆ng anăp
         Kră Yang ưh pă đei bu dơ̆ng oei pă khŭl Juđa đĕch bơih. 19 Khŭl Juđa kư̆m lei-lăi ưh kơ chu răk dôm nơ̆r Kră Yang 'Bok Kei-Dei lu sư tơtă mơ̆n;
         na lu sư pơm kiơ̆ tơdrong juăt mă lu bơngai Isơrael chă pơjing kơdih. 20 Lei na Kră Yang achăng lê̆ đĭ adrĕch Isơrael, pơm kơ lu sư pơmat-tat păng jao lu sư
         tơ lăm ti lu bơngai iŏk tơgar, dĭng đe chông phak lu sư ataih đơ̆ng muh măt Kră Yang.21 Kơplah Kră Yang tơklah lê̆ lu bơngai Isơrael đơ̆ng adrĕch Đawit, lu sư pôk Jêrôbôam,
         kon drŏ-nglo Nêbat pơm pơtao; sư pơhlŭ đe Isơrael tơklah đơ̆ng Kră Yang, pơm kơ lu
         sư pơm yoch tih. 22 Đĭ-đăng lu bơngai Isơrael pơm kiơ̆ dôm tơdrong yoch mă Jêrôbôam hlôi pơm, lu sư ưh
         kơ weh đơ̆ng tơdrong yoch noh ôh, 23 dĭng mah Kră Yang puh tơweh lê̆ lu sư đơ̆ng anăp Kră Yang thoi Sư hlôi yua 'bơ̆r lu
         đĭch đam Sư bơngai khan lê̆ adrol đei khan lê̆ bơih. Thoi noh na lu đe Isơrael, Kră
         Yang puh tơweh lu sư đơ̆ng dêh sư kơdih, phak lu sư tơ dêh Asiri dĭng truh tơ dang
         ei.24 Pơtao đe Asiri anhăk ba bơngai đơ̆ng Babilôn, Kuta, Awa, Hamat păng Sêpharwaim ăn
         lu sư oei lăm lu pơlei tơ Samari tơplih kơ lu bơngai Isơrael. Lu sư blah iŏk dêh char
         Samari păng oei lăm lu pơlei tơ noh. 25 Kơplah lu sư 'nao oei tơ noh, lu sư ưh kơ kơkuh ôh kơ Kră Yang, na Kră Yang ăn dăm-brang
         năm châu pơlôch lu mơ'nah lăm lu sư. 26 Thoi noh đe roi kơ pơtao Asiri: “Lu kon pơlei mă ih anhăk ba ăn oei lăm lu pơlei tơ
         Samari ưh kơ băt tơdrong juăt kơkuh kơ Kră Yang lăm dêh char noh, yua kơ noh na yang
         ei đei athei dăm-brang năm pơlôch lu sư, kơlih kơ lu sư ưh kơ băt tơdrong juăt kơkuh
         kơ yang lăm char noh.”27 Na pơtao đe Asiri wơh athei: “Lăm lu 'bok soi mă lu iĕm rôp bơih, iĕm athei rơih iŏk
         minh 'nu chông ba sư brŏk tơ dêh char noh wă kơ sư bơtho tơdrong juăt kơkuh kơ yang
         lăm dêh char noh.” 28 Thoi noh, minh 'nu bơngai lăm lu 'bok soi mă lu sư hlôi rôp đơ̆ng dêh Samari sơ̆,
         lu sư ăn wơ̆t brŏk oei tơ Bethel, na sư bơtho kon pơlei kơkuh kơ Kră Yang thoi yơ
         noh.29 Mă-lei rim kơ adrĕch adrung, pơm pơjing yang lu sư kơdih, dan lu yang noh lăm anih
         kơjung mă kon pơlei Samari hlôi pơdơ̆ng pơjing, rim adrĕch adrung lu sư, dan lê̆ yang
         lu sư kơdih lăm pơlei mă lu sư oei. 30 Lu bơngai Babilôn pơm rup yang Sukôt Bênôt lu bơngai Kut pơm rup yang Nergal, lu bơngai
         Hamat pơm rup yang Asima, 31 lu bơngai Awit pơm rup yang Niphas păng Tartak lu bơngai Sêpharwaim soh kon lu sư
         lăm ŭnh sơmah kơ yang Adrammelek păng yang Anamêlek, lu bơngai Sêpharwaim đei 'bar
         tŏ yang noh. 32 Lu sư hli kơ Kră Yang, mă-lei oei rơih iŏk lu bơngai lăm lu sư pơm 'bok soi, soi kơ
         yang tơ anih kơjung; yua kơ lu bơngai noh na lu 'bok soi pơyơ̆r tơmam soi lăm anih
         kơjung. 33 Lu adrĕch adrung ei kơkuh kơ Kră Yang mă-lei kư̆m kơkuh kơ yang sư kơdih oei bơwei
         lu tơdrong juăt adrĕch adrung lu sư.34 Dĭng truh tơ dang ei, lu sư oei pơm rok thoi tơdrong juăt so sư kơdih. Lu sư ưh kơ
         hli yom kơ Kră Yang, ưh kơ chu wei răk tơdrong juăt, dah nơ̆r Kră Yang tơtă kơ kon
         sâu Jakôp mă Kră Yang anăn ăn kơ sư Isơrael. 35 Kră Yang pơm tơdrong pơgơ̆p pơkă hăm lu sư, bơtho khan kơ lu sư: “Lu iĕm 'nĕ kơkuh
         kơ lu yang nai, dah bơ̆jang kơ lu sư, păng 'nĕ kơ soi sơmah kơ lu sư. 36 Mă-lei iĕm athei hli yom kơ Kră Yang Tơ'ngla mă yua tơdrong mơsêh tih păng chro ti
         Sư dui, anhăk ba lu iĕm lĕch đơ̆ng dêh Êyiptơ; iĕm athei hli yom kơkuh păng pơyơ̆r
         kơ sư tơmam soi. 37 Lu tơdrong juăt nơ̆r tơtă, păng nơ̆r Kră Yang athei mă Sư chih ăn kơ lu iĕm; lu iĕm
         athei wei răk, pơm kiơ̆ ling-lang khŏm khŏm, 'nĕ kơkuh kơ lu yang nai. 38 Lu iĕm 'nĕ kơ hiơt ôh tơdrong pơgơ̆p pơkă mă Inh pơjing hăm lu iĕm 'nĕ kơkuh kơ yang
         nai. 39 Mă-lei, athei hli yom kơ Kră Yang 'Bok kei-Dei iĕm, Sư gô pơklaih iĕm đơ̆ng ti lu
         bơngai ayăt kơ iĕm.”40 Mă-lei, lu adrĕch adrung ei ưh kơ chu mơ̆ng, oei pơm kiơ̆ rok thoi tơdrong juăt so
         sư kơdih. 41 Thoi noh bơih, lu adrĕch adrung 'nâu kơkuh kơ Kră Yang păng kư̆m oei bơ̆jang kơ lu
         rup yang mă lu sư pơm kơdih; đơ̆ng yă 'bok lu sư pơm thoi yơ, na lu kon sâu sư kư̆m
         oei pơm thoi noh truh tơ dang ei.

Hesekia pơm pơtao đe Juđa181 Lăm sơnăm mă pêng, chăl Hôsêa, kon drŏ-nglo Êlah, pơtao Isơrael, na Hesekia kon drŏ-nglo
         Ahas pơtao đe Juđa tŏk pơm pơtao. 2 Kơplah sư tŏk pơm pơtao, sư 'nao 'bar-jĭt pơđăm sơnăm păng sư pơgơ̆r 'bar-jĭt tơsĭn
         sơnăm lăm pơlei Jêrusalem. Mĕ sư anăn Abija, kon drŏ-kăn Sachari. 3 Sư pơm 'lơ̆ng 'bơ̆t anăp Kră Yang thoi Đawit, 'bok kơdră sư sơ̆ hlôi pơm. 4 Sư yuih lê̆ đĭ dôm lu hnam kơkuh kơ yang tơ anih kơjung, teh pơchah lê̆ chơnang soi,
         teh tơhuŏng lê̆ rup yang Asêra păng teh pơchah lê̆ 'bih mă Môis pơm hăm kong sơ̆,
         yua kơ truh kơ jơhnơr sư, lu bơngai Isơrael oei soh ăn 'long 'bâu phu kơ rup yang
         'bih. Đe krao rup 'bih noh Nêhustan.5 Hesekia gơnang kơ Kră Yang 'Bok Kei-Dei đe Isơrael; lei na lu pơtao đơ̆ng rŏng kơ
         sư, dah lăm lu pơtao adrol kơ sư, ưh kơ đei bu thoi sư. 6 Sư oei kơjăp hăm Kră Yang, ưh kơ achăng lê̆ ôh, sư wei răk dôm nơ̆r Kră Yang tơtă
         ăn kơ Môis. 7 Kră Yang oei hơdai hăm sư; dôm sư pơm kiơ, dah jang kiơ gơh jing. Sư blah pơtao đe
         Asiri, ưh pă chu kơ pơtao ei dơ̆ng. 8 Sư blah dêh char lu bơngai Philistin, truh tơ pơlei Gasa păng tơring jum dăr đơ̆ng
         hnam thôt gak truh tơ pơlei tih đei kông kơjăp.9 Truh lăm sơnăm mă puăn, chăl pơtao Hesekia pơgơ̆r 'blep kơ sơnăm mă tơpơh, chăl Hôsêa,
         kon drŏ-nglo Êlah, pơtao đe Isơrael, na Salmaneser, pơtao đe Asiri năm blah pơlei
         Samari, wang tăp kơ pơlei noh. 10 Pêng sơnăm đơ̆ng rŏng, sư blah iŏk Pơlei Samari. 'Noh 'blep kơ lăm sơnăm mă tơdrâu
         chăl Hesekia pơgơ̆r, jing sơnăm mă tơsĭn chăl Hôsêa, pơtao đe Isơrael, na Pơlei Samari,
         đe Asiri tơgar iŏk bơih. 11 Pơtao đe Asiri chông ba lu kon pơlei Isơrael năm tơ Asiri, ăn kơ lu sư oei tơ Hala,
         'bơ̆t đak Krong Habôr lăm tơring Gôsan păng ăn mơ'nah lu sư oei tơ lu pơlei lăm tơring
         Mêđi. 12 Noh, yua kơ lu sư ưh kơ chu kiơ̆ nơ̆r Kră Yang 'Bok Kei-Dei lu sư bơtho khan, mă-lei
         lu sư pơm glăi kơ tơdrong Kră Yang pơgơ̆p pơkă, lu sư ưh kơ wă, mơ̆ng păng kuă kơ
         pơm kiơ̆ dôm tơdrong mă Môis, đĭch đam Kră Yang hlôi bơtho.13 Lăm sơnăm mă mơjĭt-puăn, chăl pơtao Hesekia pơgơ̆r, Senacherip, pơtao đe Asiri năm
         blah lu pơlei tih kơjăp, lăm dêh Juđa păng lu sư iŏk pơlei noh. 14 Hesekia, pơtao đe Juđa wơh bơngai năm tơ pơlei Lakis, roi ăn kơ pơtao đe Asiri khan:
         “Inh yoch glăi bơih. Apinh ih weh đơ̆ng dêh char inh; mưh ih wă kơ inh pơm kiơ, inh
         gô chu pơm.” Pơtao đe Asiri athei Hesekia pơtao đe Juđa ăn kơ sư pêng-hrĕng talâng
         jên hu păng pêng-jĭt talâng maih. 15 Hesekia ăn kơ sư dôm lu jên hu đơ̆ng lăm hnam akŭm kơkuh kơ Kră Yang păng đơ̆ng lăm
         hnam mong tơmam anih pơtao.16 Kơplah noh, Hesekia plôh iŏk maih đơ̆ng lom lu 'măng, păng plôh iŏk maih đơ̆ng 'long
         dơ̆ng 'măng hnam akŭm kơkuh kơ Kră Yang, mă đêl kơdih sư 'mơ̆i lom 'măng noh ăn pơđĭ
         kơ pơtao đe Asiri.17 Mă-lei, pơtao đe Asiri wơh Tartan, Rapsaris păng Rapsaka chông ba minh khŭl linh lơ
         đơ̆ng pơlei Lakis, năm tơ Hesekia tơ pơlei Jêrusalem lu sư truh tơ pơlei Jêrusalem.
         Truh bơih lu sư dơ̆ng 'bơ̆t hơbong đak ro mơ̆t tơ Dơnâu Kơpơ̆ng, wă khan trong năm
         tơ anih lu bơngai juăt kơ pih sa. 18 Đơ̆ng noh, lu sư apinh pơma dơnuh hăm pơtao; Êliakim, kon drŏ-nglo Hilkia, 'bok tih
         wei hnam pơtao; Sepna bơngai chih hla bơar, păng Jôa kon drŏ-nglo Asap bơngai chih
         răk dôm tơdrong truh, lĕch năm tơ'bơ̆p lu sư.19 Rapsaka khan kơ lu sư: “Brŏk khan bĕ kơ Hesekia:” “'Nâu pơtao đe Asiri, pơtao tih
         khan: Ih gơnang kơ bu tơgŭm ih? 20 Ih khan yua 'bơ̆r hoh đĕch gơh đei, pran kơtang kĕ tơblah. Na dang ei, ih hơmĕng gơnang
         kơ bu mă pơ̆n tơblah hăm inh? 21 Noh dang ei ih gơnang kơ Êyiptơ hă? Noh jơ̆ thoi 'long gơlar tơgơ̆, dah bu tơjră kơ
         'long noh sĭt gô trŏ ti klĕch hloi. Bu gơnang kơ Pharaôn, pơtao đe Êyiptơ, lu sư kư̆m
         thoi noh mơ̆n. 22 Mă-lei tơdah ih khan kơ inh: “Lu nhôn gơnang kơ Kră Yang 'Bok Kei-Dei nhôn. Hăm trŏ
         Hesekia hlôi yuih lê̆ chơnang soi Kră Yang tơ anih kơjung păng khan kơ lu bơngai Juđa
         kon pơlei Jêrusalem:” Iĕm athei kơkuh kơ Kră Yang 'bơ̆t chơnang soi tơ Jêrusalem đĕch
         dah kiơ?23 Lei ih pơkă bĕ hăm yŏng tơ'ngla inh, pơtao Asiri sư khan: Inh gô jao ăn kơ ih 'bar-rơbâu
         tŏ aseh dah ih ăn đei bơngai wă hao aseh noh. 24 Liơ iĕm gơh blah pơpuh minh 'nu yŏng linh lu đĭch đam yŏng tơ'ngla inh dah mă iĕm
         gơnang kơ char Êyiptơ wă kơ đei bơngai hao gre aseh păng gre aseh năm blah yŏng tơ'ngla
         inh hă? Kŭm ưh kơ kĕ mơ̆n. 25 Hloh kơ noh dơ̆ng, nhôn năm blah dêh 'nâu, nhôn ưh kơ kiơ̆ thoi nơ̆r Kră Yang athei
         hă? Kră Yang khan kơ inh: Năm blah dêh âu bĕ păng pơrăm lê̆ sư.”26 Kơplah noh Êliakim, kon drŏ-nglo Hilkia, Sepna păng Jôa khan kơ Rapsaka: “Pơma hăm
         nhôn đĭch đam ih nơ̆r Aram bĕ yua kơ nhôn hlôh nơ̆r noh. 'Nĕ kơ pơma hăm nhôn nơ̆r
         Juđa hli kơ kon pơlei kơpal dur noh băt.”27 Mă-lei Rapsaka tơl khan: “Hăm trŏ kơ yŏng tơ'ngla inh wơh inh năm tơ âu wă pơma hăm
         yŏng tơ'ngla iĕm păng hăm iĕm đĕch, na ưh kơ pơma hăm lu bơngai mă oei dơ̆ng kơpal
         dur lu bơngai mă gô sa ĭch nhă đak hơyô kơdih thoi lu iĕm noh hă?”28 Đơ̆ng noh, Rapsaka dơ̆ng 'bơ̆t ei pơma pơret hăm nơ̆r Juđa khan: “Mơ̆ng bĕ nơ̆r pơtao
         đe Asiri, pơtao tih pơma. 29 Sư khan: 'Nĕ kơ lê̆ Hesekia hơlĕnh pơdăr lu iĕm, yua kơ sư ưh kơ gơh pơklaih lu iĕm
         đơ̆ng tơpang ti inh ôh. 30 Kŭm 'nĕ ăn kơ sư pơtrŭt lu iĕm lui gơnang kơ Kră Yang khan: Kră Yang gơh pơklaih bơ̆n
         păng pơlei âu ưh kơ huŏng lăm ti lu đe Asiri ôh.”31 'Nĕ kơ mơ̆ng Hesekia, pơtao đe Asiri khan: “Athei hiôk hăm nhôn păng kŭp kơ̆l yơ̆r
         ti kơ nhôn bĕ; na rim 'nu lăm lu iĕm gô đei sa plei 'long lăm pơgar hơmu iĕm kơdih
         păng plei hơra iĕm, păng nhă đak sơlŭng iĕm kơdih, 32 dĭng truh tơ inh chông ba iĕm tơ minh pôm dêh char lei-lăi thoi dêh char iĕm, noh
         dêh char mă đei phe 'ba, đak hơmu, 'bĕng păng pơgar hơmu, minh pôm dêh char đei đak
         ôliwơ păng đak sut. Thoi noh na iĕm gô arih, huay kơ lôch ôh. “Lei na iĕm 'nĕ kơ mơ̆ng
         Hesekia, yua kơ sư hơlĕnh kơ lu iĕm 'bơ̆t mă sư pơma khan: Kră Yang gô dŏng pơklaih
         bơ̆n. 33 Yang lu adrĕch adrung nai hăm gơh pơklaih dêh char sư kơdih đơ̆ng ti pơtao Asiri ưh?
         34 Tơ yơ yang lu bơngai Pơlei Hamat păng yang lu bơngai Arpat? Yang lu bơngai Sêpharwaim,
         yang lu bơngai Hêna păng lu bơngai Iwa tơ yơ? Lu yang noh hăm gơh pơklaih pơlei Samari
         đơ̆ng tơpang ti inh ưh? 35 Đĭ-đăng yang jơ̆p-jang dêh char lăm teh đak 'nâu, yang ayơ mă pơklaih bơih dêh char
         lu sư đơ̆ng tơpang ti inh? Lei na Kră Yang hăm gơh dŏng pơklaih Pơlei Jêrusalem đơ̆ng
         tơpang ti inh hă?”36 Mă-lei kon pơlei thĕng đĕch, ưh kơ đei bu tơl minh nơ̆r; yua kơ pơtao khan bơih: “Lu
         iĕm 'nĕ kơ tơl!”37 Êliakim, kon drŏ-nglo Hilkia, bơngai wei hnam pơtao. Sepna, bơngai chih răk hla bơar
         păng Jôa, kon drŏ-nglo Asap bơngai chih răk đei tơdrong truh wih brŏk tơ Hesekia hek
         lê̆ hơbĕn ao lu sư hiah đĭ, na roi kơ Hesekia dôm nơ̆r đêl Rapsaka pơma noh.

Pơklaih pơlei Jêrusalem191 Lăp kơtơ̆ng tơdrong noh, Hesekia hek ao sư kơdih, na hrŭk ao 'bi păng năm mơ̆t lăm
         hnam akŭm kơkuh kơ Kră Yang. 2 Đơ̆ng noh sư wơh Êliakim bơngai wei hnam akŭm, Sepna bơngai chih hla bơar păng lu
         'bok soi tih, hrŭk ao 'bi năm tơ Êsai bơngai khan lê̆ adrol sư kon drŏ-nglo Amôt.
         3 Lu sư khan kơ Êsai: “Hesekia khan: 'Năr 'nâu bơih jơ̆ năr răm tih, năr teh bơtho păng
         mơlâu thoi drŏ-kăn đĭ tôm khei 'năr sư bơih. Mă-lei jơhngơ̆m pran sư ưh kơ đei wă
         hơiơch hơ'lơ̆p noh. 4 Rŏ lăng Kră Yang 'Bok Kei-Dei ih kơtơ̆ng bơih dôm nơ̆r Rapsaka bơngai mă pơtao đe
         Asiri yŏng sư wơh wă năm pơjăm Kră Yang 'Bok Kei-Dei mă arih ling-lang păng Kră Yang
         ih gô hil phak dôm nơ̆r mă Sư hlôi kơtơ̆ng. Thoi noh, inh apinh ih krao khan tơgŭm
         lu bơngai mă oei arih.”5 Lu đĭch đam pơtao Hesekia năm tơ Êsai, 6 Êsai khan kơ lu sư: “Lu iĕm khan bĕ kơ yŏng tơ'ngla iĕm: Kră Yang khan: 'Nĕ kơ hli
         dôm lu nơ̆r mă lu iĕm kơtơ̆ng lu đĭch đam pơtao đe Asiri pơma pơjăm Inh. 7 Inh gô ăn minh tơdrong tơchĕng truh tơ lăm sư, sư gô kơtơ̆ng ang đe roi đơ̆ng noh
         sư gô wơ̆t brŏk tơ dêh char sư kơdih; tơ noh, Inh gô ăn kơ sư gô pơ̆k lôch kơ đao
         gưm lăm char sư kơdih.”8 Lăp Rapsaka kơtơ̆ng khan yŏng tơ'ngla sư kơdâu weh bơih đơ̆ng Lakis. Sư brŏk tơ rŏng,
         'bôh pơtao Asiri oei wang blah Pơlei Lipna;9 Na pơtao Asiri kơtơ̆ng đe roi gah Tirhaka pơtao đe Êthiôpi: “Sư chông ba linh wă tơblah
         hăm ih.” Yua kơ noh Senacherip athei bơngai năm tơ Hesekia dơ̆ng păng pơkă khan. 10 “Iĕm athei khan thoi âu kơ Hesekia pơtao đe Juđa: 'Nĕ ăn kơ Kră Yang 'Bok Kei-Dei
         Tơ'ngla mă ih gơnang noh hơlĕnh kơ ih, khan: Pơlei Jêrusalem ưh kơ huŏng lăm ti pơtao
         đe Asiri. 11 'Nâu ih kơtơ̆ng bơih dôm lu tơdrong mă pơtao Asiri hlôi pơm ăn kơ dôm lu dêh char
         iĕm pơrăm lê̆ đĭ-đăng: Bĭ ih kơnh klaih hă? 12 Lu yang kơ lu adrĕch adrung nai mă lu 'bok kơdră inh hlôi pơrăm bơih, noh yang char
         Gôsan, pơlei Haran, Rêtsep, păng lu bơngai Êđen oei tơ Pơlei Têl Asar, sư gơh dŏng
         pơklaih lu sư mơ̆n hă? 13 Bĭ pơtao dêh char Hamat, dêh char Arpat, pơtao Pơlei Sêpharwaim, pơtao đe Hêna păng
         pơtao đe Iwa, lu sư tơ yơ ngăl?”14 Hesekia đei iŏk kơthơ đơ̆ng ti lu bơngai ăn kơ sư, na sư đŏk. Đơ̆ng noh sư năm tơ
         hnam akŭm kơkuh kơ Kră Yang, păng pơih kơthơ ei 'bơ̆t anăp Kră Yang. 15 Hesekia krao khan 'bơ̆t anăp Kră Yang khan: Ơ Kră Yang 'Bok Kei-Dei lu bơngai Isơrael!
         Ih oei kơpơ̆ng lu chêrubim. Lăp minh 'nu ih đĕch 'Bok Kei-Dei kơ đĭ-đăng lu dêh char
         lăm ala teh âu. Ih bơih tơ'ngla mă pơjing plĕnh hăm teh. 16 Ơ Kră Yang apinh Ih pơđêng đon mơ̆ng bĕ. Ơ Kră Yang apinh Ih lar măt lăng nhôn, apinh
         Ih mơ̆ng bĕ dôm lu nơ̆r mă Senacherip pơma wă pơjăm Kră Yang 'Bok Kei-Dei mă arih
         ling-lang.17 “Ơ Kră Yang! Tơpă, lu pơtao đe Asiri pơrăm đĭ lu adrĕch adrung păng pơrăm lu bri seh
         teh choh lu sư. 18 Klơ̆m lê̆ yang lu sư lăm ŭnh yua kơ ưh kơ trŏ kơ yang ôh, noh jơ̆ tơdrong jang đêl
         ti kon bơngai pơm hăm 'long, păng pơm hăm tơmo; yua kơ thoi noh na pơrăm đĭ bơih lu
         sư. 19 Thoi noh na dang ei, ơ Kră Yang 'Bok kei-Dei nhôn!Pơklaih nhôn đơ̆ng ti pơtao noh bĕ wă kơ đĭ-đăng dêh char tơ teh âu băt minh 'nu Ih
         đĕch Kră Yang 'Bok Kei-Dei.”Senacherip lôch20 Êsai kon drŏ-nglo Amôt wơh bơngai năm khan kơ Hesekia, khan: Kră Yang 'Bok Kei-Dei
         lu bơngai Isơrael khan: Inh kơtơ̆ng bơih nơ̆r ih krao khan gah tơdrong Senacherip,
         pơtao đe Asiri. 21 'Nâu bơih nơ̆r Kră Yang khan kơ sư:“Adruh hle pơlei Siôn hiĕk pơjăm ih,gah rŏng ih Adruh Hơlai Jêrusalem tơtreh kơ̆l,22 Ih pơjăm pơ'brơh kơ bu?Ih pơma re kơ bu?Tơpă, măt ih pơang lăng pơgloh kơ bu.Noh ih blah Yang 'Lơ̆ng Rơgoh, lu đe Isơrael!23 Ih hlôi yua lu bơngai jang kơ ihna ih blei hiap Kră Yang.Ih khan: Hăm gre aseh lơ 'nâu,inh tŏk tơ kông kơjung truh tơ wĕch kông Liban;oei tơ noh, inh kăl bơih lu 'long hơngo kơjung hlohpăng 'long hơngo hla iĕ mă 'lơ̆ng hloh,inh đei năm bơih tơ lăm bri roh nohtơ lăm kơdrơ̆ng 'long rơ̆m roh.24 Inh sir bơih đak sơlŭng,nhă đak tơ dêh tơmoi,inh juă bơhlơ̆r hăm kơnơl jơ̆ng inh,pơm kơ lu đak krong dêh Êyiptơ hrơ̆ hrĕng kro.”25 Tơdrong noh Inh pơkă wă pơm 'nâu đunh đơ̆ng sơ̆ bơih,ih ưh kơtơ̆ng hă?Tơdrong kiơ mă Inh pơkă wă pơm đơ̆ng sơ̆ noh dang ei Inh pơm truh bơih,wă kơ ih pơm kơ lu pơlei tih kơjăp dĭng jing anih rơ̆m rek.26 Kon pơlei lăm dôm lu pơlei noh đĭ rơdu rơmơ̆n,lu sư hli tơrơ păng hơwơ̆l hơwang;lu sư lei-lăi thoi 'nhĕt tơ bri,thoi 'long 'nhĕt 'nao bluhthoi 'nhĕt chăt kơpal bơbŭng hnamjô kro kơplah oei 'lơ̆p,ưh kơ tam kơjung.27 Mă-lei Inh băt kơ ih tơ yơ,Inh băt 'bơ̆t ih truh păng kơplah ih năm,Inh kư̆m băt tơdrong ih hil blĕk kơ Inh.28 Yua kơ ih hil blĕk kơ inhpăng yua kơ nơ̆r ih pơang,kơtơ̆ng truh tơ đon Inh bơih,sĭt Inh gô tôt gơwang 'bơ̆t muh ih,Inh tah dam bơsei pơhơ̆p 'bơ̆r ih.Đơ̆ng noh Inh pơm kơ ih wơ̆t brŏkkiơ̆ đêl trong mă ih hlôi năm bơih.29 Ơ Hesekia, 'nâu minh tơdrong tơdra tơbăt kơ ih.Sơnăm 'nâu ih gô sa tơmam đơ̆ng găr adrĕch hơlŭng na rah kơdih,sơnăm mă 'bar, ih gô sa tơmam đơ̆ng găr chăt kơdih,mă-lei sơnăm mă pêng, lu iĕm gô rei păng kĕch yuă,pơtăm 'long hơmu păng sa plei sư.30 Mơ'nah lăm teh đe Juđa oei oei,lei sư gô chăt rơh păng pơkao đei plei.31 Na đei lu mơ'nah klaih klăi đơ̆ng lăm pơlei Jêrusalem.Đơ̆ng kông Siôn gô đei khŭl klaih đơ̆ng tơdrong truh.Đĭ jơhngơ̆m tơpăt Kră Yang gô pơm tơdrong 'noh.32 Kơlih kơ 'noh, 'nâu Kră Yang khan gah pơtao đe Asiri:“Sư ưh kơ đei mơ̆t lăm pơlei 'nâupăng kư̆m ưh kơ đei prah minh găr 'brơ̆m sư tơ noh ôh,sư kư̆m ưh kơ đei chĕp khêl năm mơ̆t,sư kư̆m ưh kơ đei bơ̆ teh wă tŏk blah pơlei noh.33 Sư mơ̆t trong ayơ, sư gô wơ̆t brŏk kiơ̆ trong noh,sư ưh kơ gơh mơ̆t ôh lăm pơlei âu.Kră Yang khan thoi noh.34 Yua kơ Inh hăm Đawit đĭch đam inh,na Inh gô dŏng pơklaih pơlei 'nâu.35 Lăm măng noh, đei minh 'nu linh jang 'lơ̆ng Kră Yang năm tơ anih kơđông Asiri păng
         pơlôch minh-hrĕng tơhngam-jĭt pơđăm-rơbâu 'nu bơngai tơ noh. Đe iung đơ̆ng hrôih,
         lăng 'bôh khŭl linh ei lôch glơch glach bơih. 36 Na Senacherip, pơtao đe Asiri, kơdâu brŏk, oei tơ pơlei Ninewơ.37 Kơplah sư oei kơkuh kơ yang lăm hnam yang Nisrôk, yang sư, na bre kon sư Adrammelek
         păng Sarêser pơlôch lê̆ sư hăm đao gưm; đơ̆ng noh lu sư kơdâu ôn lăm dêh char Ararat,
         na Êsarhađôn; kon drŏ-nglo sư tŏk pơm pơtao pơgơ̆r pơtrơp sư.

Hesekia jĭ201 Lăm kơplah chăl noh, Hesekia jĭ dêh wă jê̆ lôch. Êsai bơngai khan lê̆ adrol kon drŏ-nglo
         Amôt năm ngôi lăng Hesekia păng khan: “Kră Yang khan thoi âu: Ih hơmet bĕ tơdrong
         jang hnam ih, yua kơ ih gô lôch, ih ưh kơ klaih đơ̆ng tơdrong jĭ 'nâu ôh.”2 Na Hesekia tơwih muh măt sư tơ tơnăr hnam păng krao khan kơ Kră Yang: 3 “Ơ Kră Yang! Apinh Ih 'blŏk kơ inh, đêl inh yak kiơ̆ Ih tơnăp tơpăt păng đĭ jơhngơ̆m
         pơm 'lơ̆ng 'bơ̆t anăp Ih.” Đơ̆ng noh Hesekia nhơ̆m hơdrĭ hơdrôi đĭ jơhngơ̆m.4 Êsai lĕch tam mă truh tŏk-bŏk pơlei, đei nơ̆r Kră Yang khan kơ sư: 5 “Wơ̆t brŏk bĕ, khan kơ Hesekia, pơtao lu kon pơlei Inh, Kră Yang 'Bok kei-Dei Đawit
         'bok kơdră ih khan: Inh kơtơ̆ng bơih nơ̆r ih krao khan, 'bôh ih nhơ̆m lĕch đak măt;
         'nâu Inh gô pơklaih jĭ ih; truh tơ năr mă pêng ih gô năm tơ hnam Kră Yang. 6 Inh gô ăn thim kơ ih arih pă mơjĭt-pơđăm sơnăm dơ̆ng, Inh gô pơklaih ih păng pơklaih
         pơlei 'nâu đơ̆ng tơpang ti pơtao đe Asiri, yua kơ Inh hăm Đawit, bơngai mă đĭch đam
         Inh, na Inh gô dŏng pơlei 'nâu.”7 Na Êsai athei: “Iŏk minh pôm 'bĕng pơm păng plei hơra bĕ. Iŏk 'bĕng noh dan 'bơ̆t
         kơ̆l pơtôch na sư gơh klaih.”8 Thoi noh, na Hesekia pơma hăm Êsai: “Hăm tơdra kiơ wă tơbăt Kră Yang gô pơklaih jĭ
         inh păng truh tơ năr mă pêng, inh gô gơh năm tơ hnam akŭm kơkuh kơ Kră Yang.”9 Êsai tơl: “'Nâu bơih tơdra mă Kră Yang ăn kơ ih, Sư gô pơm pơkeh nơ̆r Sư hlôi pơkă.
         Ih wă kơ 'bôh yơ̆p ngôi păk tơ anăp mơjĭt yak dah wă kơ păk hơlơ̆k tơ rŏng mơjĭt yak?”10 Hesekia tơl: “Yơ̆p ngôi pơ̆k thim năm tơ anăp mơjĭt yak ưh kơ anat kiơ ôh; inh apinh
         lê̆ sư păk hơlơ̆k tơ rŏng mơjĭt yak đĕch 'lơ̆ng hloh.”11 Êsai bơngai khan lê̆ adrol, krao apinh Kră Yang; na Kră Yang dui kơdŭn lê̆ yơ̆p ngôi
         măt 'năr pơchrang kơ kơnao kung Ahas păk hơlơ̆k tơ rŏng mơjĭt yak,Sơng bơngai đơ̆ng Babilôn12 Lăm kơplah noh, Mêrôđak Balađan, kon drŏ-nglo Balađan, pơtao đe Babilôn wơh bơngai
         năm ăn kơ Hesekia kơthơ păng tơmam yua kơ sư kơtơ̆ng Hesekia jĭ. 13 Hesekia kơtơ̆ng lu đe ei roi, sư hiôk dêh, na sư chông lu đe ei năm lăng anih mong
         tơmam sư, maih, hu, tơmam 'bâu phu rơmă ôliwơ gĭt păng lăng anih mong tơmam tơblah
         păng lăng tôm tơmam lăm hnam sư mong noh. Sư ăn lu đe ei lăng đĭ-đăng tôm tơmam lăm
         hnam sư păng tôm tơmam lăm dêh char sư đei, sư ăn kơ lu đe ei lăng đĭ, ưh kơ lon minh
         pôm tơmam kiơ.14 Na Êsai bơngai khan lê̆ adrol năm tơ pơtao Hesekia păng jet sư: “Lu bơngai noh, roi
         tơdrong kiơ păng lu sư đơ̆ng dêh char ayơ mă năm truh tơ âu?”Hesekia tơl: “Lu sư đơ̆ng dêh ataih, đơ̆ng char Babilôn.”15 Êsai khan: “Ih ăn kơ lu sư lăng kiơ tơ hnam pơtao ih?”Hesekia tơl: “Lu sư lăng tôm bơih tơmam lăm hnam inh. Inh tơhlâu tơ'bôh ăn kơ lu sư
         lăng đĭ-đăng tôm tơmam lăm hnam inh mong, pă đei lon kiơ bơih.”16 Na Êsai khan kơ Hesekia thoi âu: “Mơ̆ng bĕ nơ̆r Kră Yang khan: 17 Jơ 'năr gô truh, dôm tơmam lăm hnam ih mong dôm lu mŭk tơmam mă yă 'bok ih đei pơsư̆
         'măn lê̆ đơ̆ng sơ̆ truh tơ dang ei đe gô iŏk pơđĭ, chĕp ba tơ dêh Babilôn. Kră Yang
         khan gô ưh pă đei kiơ oei oei dơ̆ng. 18 Đơ̆ng noh, lu kon drŏ-nglo mă đơ̆ng ih pơjing, đe gô rôp anhăk ba pơđĭ lu sư gô jing
         lu linh krĕo oei lăm hnam pơtao đe Babilôn.19 Hesekia tơl Êsai: “Nơ̆r Kră Yang mă ih tơbăt noh 'lơ̆ng dêh.” Yua kơ Hesekia tơchĕng:
         “Huay ôh kư̆ kơ lăm chăl arih inh, đei hiôk rơnŭk păng hơdơ̆ng kơjăp.20 Dôm lu tơdrong hơ'mon nai gah Hesekia, tơdrong pơgơ̆r, tơdrong sư man pơm đak dơnâu
         păng pơm hơbong pơro đak tơmơ̆t lăm pơlei, đe đei chih tơ lăm sơ̆p hla bơar hơ'mon
         gah lu pơtao đe Juđa? 21 Hesekia lôch thoi tep hiôk hăm lu 'bok kơdră sư sơ̆, Manase, kon drŏ-nglo sư tŏk pơm
         pơtao pơgơ̆r pơtrơp sư.

Manase pơtao đe Juđa211 Manase mơjĭt-'bar sơnăm kơplah sư tŏk pơm pơtao. Sư pơgơ̆r pơđăm-jĭt pơđăm sơnăm lăm
         pơlei Jêrusalem. Mĕ sư anăn Hepsiba. 2 Sư pơm kơnê̆ 'bơ̆t anăp Kră Yang, păng kơkuh tơdrong 'mê̆-'mach kiơ̆ thoi lu adrĕch
         adrung mă Kră Yang hlôi puh tơweh lê̆ đơ̆ng lu bơngai Isơrael. 3 Sư hơmet ming lu hnam kơkuh kơ rup yang tơ kơpal kông đêl 'bă sư Hesekia yuih pơrăm
         lê̆ bơih; sư pơm ming chơnang soi kơkuh kơ yang Baal, pơdơ̆ng pơm ming rup Asêra lei-lăi
         thoi Ahap, pơtao đe Isơrael hlôi pơm bơih sơ̆, Sư soi sơmah kơ đĭ-đăng lu yang kơpal
         plĕnh păng bơ̆jang ăn kơ lu sư. 4 Sư kư̆m pơm tơiung chơnang soi lăm hnam Kră Yang mă Kră Yang đei khan gah hnam akŭm
         kơkuh ei thoi âu: “Lăm Pơlei Jêrusalem noh, Inh 'măn anăn Inh.” 5 Sư pơm lu chơnang soi kơkuh kơ đĭ-đăng yang kơpal plĕnh 'bơ̆t 'bar tŏ anih lăm cham
         hnam akŭm. 6 Sư soh pơyơ̆r kon drŏ-nglo sư lăm ŭnh pơm yang păng sư pơjuăt tơwir, hơđa sư lui kơ
         pơjâu krao bơhngol bơngai lôch, sư pơm lơ tơdrong kơnê̆ 'bơ̆t anăp Kră Yang tơblĕk
         Kră Yang.7 Sư dan rup Asêra mă sư đei pơm lăm hnam akŭm mă Kră Yang đei khan bơih kơ Đawit păng
         Sôlômôn, kon drŏ-nglo sư, noh: “Lăm hnam akŭm 'nâu păng lăm Pơlei Jêrusalem; pơlei
         mă Inh hlôi rơih lăm lu khŭl Isơrael Inh gô ăn anăn Inh oei lăm noh, ling-lang khŏm
         khŏm. 8 Dah lu bơngai Isơrael wei răk dôm tơdrong Inh bơtho khan, dôm tơdrong juăt Môis đĭch
         đam Inh hlôi bơtho kơ lu sư, lei Inh gô ưh kơ lê̆ lu sư chă năm jơ̆p-jang tơ 'nguaih
         kơ dêh char mă inh ăn bơih kơ lu yă 'bok lu sư.” 9 Mă-lei lu sư ưh kơ mơ̆ng ôh, lu sư chu Manase pơhlŭ pơlung lu sư pơm tơdrong kơnê̆
         lơ hloh kơ lu adrĕch adrung mă Kră Yang hlôi pơrăm pơtôch bơih 'bơ̆t anăp bơngai Isơrael.10 Na Kră Yang yua lu bơngai khan lê̆ adrol, lu đĭch đam Sư, bơtho khan kơ lu sư: 11 “Manase, pơtao đe Juđa hlôi pơm tơdrong yoch kơnê̆ krưp 'nâu păng pơm tơdrong kơnê̆
         hloh kơ đĭ-đăng lu bơngai Amôrit hlôi pơm adrol kơ sư păng sư pơm kơ lu bơngai Isơrael
         pơm yoch kơkuh kơ lu rup yang đêl sư pơm. 12 Yua kơ thoi noh, na Kră Yang 'Bok Kei-Dei lu bơngai Isơrael khan thoi âu: Inh gô ăn
         tơdrong răm truh kơ Pơlei Jêrusalem păng Juđa dĭng mah mă bu bu kơtơ̆ng đe roi tơdrong
         noh chrêu kơ đon. 13 Inh gô iŏk tơlei đơ̆ng pơtŏ dêh Samari păng tơlei đơ̆ng pơtŏ adrĕch Ahap, dăng lăm
         pơlei Jêrusalem dơ̆ng, inh gô sŭt pơgoh lê̆ pơlei Jêrusalem thoi đe ôp sŭt pơnhan,
         đơ̆ng noh gơsŭp lê̆ sư. 14 Inh gô achăng hŭt lê̆ lu bơngai mă oei arih mă khan lu sư gah Inh ră, păng Inh jao
         lu sư kơ lu ayăt, lu sư jing tơmam sa lu ayăt păng thoi tơmam đe iŏk đêl tơblah jei
         bơih. 15 Yua kơ lu sư pơm bơih tơdrong kơnê̆ 'bơ̆t anăp Inh, tơblĕk inh đơ̆ng năr yă 'bok lu
         sư lĕch đơ̆ng dêh Êyiptơ truh tơ dang ei.”16 Hloh kơ noh dơ̆ng, Manase kư̆m pơlôch lơ bơngai ưh kơ đei yoch dĭng mah pham 'bĕnh-'bang
         kơ pơlei Jêrusalem, đơ̆ng pah âu truh tơ pah to, 'nguaih kơ tơdrong pơm kơ lu bơngai
         Juđa pơm yoch păng pơm kơnê̆ 'bơ̆t anăp Kră Yang hai dơ̆ng.17 Dôm lu tơdrong hơ'mon nai gah Manase, lu tơdrong jang đêl sư pơm, păng tơdrong yoch
         sư hlôi pơm đe đei chih lê̆ ngăl bơih tơ lăm sơ̆p hla bơar hơ'mon gah lu pơtao đe
         Juđa? 18 Manase lôch thoi tep hiôk hăm lu 'bok kơdră sư, đe 'bŭ sư tơ lăm pơgar pơkao Usa.
         Pơgar pơkao lăm anih pơtao. Ammôn kon drŏ-nglo sư pơgơ̆r pơtrơp sư.Ammôn pơm pơtao đe Juđa19 Kơplah Ammôn tŏk pơm pơtao, sư 'nao 'bar-jĭt 'bar sơnăm; sư pơgơ̆r 'bar sơnăm tơ lăm
         Pơlei Jêrusalem. Mĕ sư anăn Mesulemet, kon drŏ-kăn Harus, đơ̆ng Pơlei Jôtba. 20 Sư pơm tơdrong kơnê̆ 'bơ̆t anăp Kră Yang lei-lăi thoi Manase 'bă sư hlôi pơm bơih.
         21 Sư năm rok kiơ̆ pôm trong 'bă sư rok bơih, bơ̆jang kơ rup yang mă đêl 'bă sư hlôi
         bơ̆jang bơih păng drap kơkuh bơih kơ lu rup yang noh. 22 Sư achăng lê̆ Kră Yang 'Bok Kei-Dei lu yă 'bok sư, sư ưh kơ năm kiơ̆ trong Kră Yang
         ôh.23 Thoi noh, lu đĭch đam Ammôn chă đon blơ̆ sư păng pơlôch lê̆ sư lăm hnam pơtao sư.
         24 Mă-lei, kon pơlei lăm dêh char sư pơlôch lê̆ đĭ-đăng bơngai mă pơlôch pơtao Ammôn
         ei, păng pôk Jôsia, kon drŏ-nglo sư, tŏk pơm pơtao tơplih sư.25 Dôm lu tơdrong hơ'mon nai gah Ammôn păng tơdrong jang đêl sư pơm, đe đei chih bơih
         tơ lăm sơ̆p hla bơar hơ'mon gah lu pơtao đe Juđa 26 Đe 'bŭ sư tơ lăm bơsat tơ pơgar pơkao Usa; đơ̆ng noh Jôsia kon drŏ-nglo sư pơgơ̆r
         pơtrơp sư.

Jôsia pơgơ̆r dêh Juđa221 Kơplah Jôsia tŏk pơm pơtao, sư 'nao tơhngam sơnăm; sư pơgơ̆r pêng-jĭt mônh sơnăm tơ
         lăm Pơlei Jêrusalem. Mĕ sư anăn Jêđiđa, kon drŏ-kăn Ađaya, đơ̆ng pơlei Bôskat. 2 Sư pơm 'lơ̆ng 'bơ̆t anăp Kră Yang, năm kiơ̆ tôm tơdrong Đawit, 'bok kơdră sư sơ̆,
         sư ưh kơ weh gah 'ma dah gah 'ngiĕo ôh.3 Lăm sơnăm mă mơjĭt-tơhngam chăl Jôsia pơgơ̆r, sư wơh 'bok chih hla bơar anăn sư Saphan,
         kon drŏ-nglo Asalia, sâu Mêsulam, năm tơ Hnam Kră Yang, na tơtă khan 4 “Năm bĕ tơ 'bok soi tơm anăn sư Hilkia, wă kơ sư jô̆ jên mă đe hlôi chĕp ba bơih tơ
         lăm hnam akŭm Kră Yang, noh jên mă lu bơngai wei 'măng Hnam akŭm hlôi iŏk bơih đơ̆ng
         kon pơlei 5 Đơ̆ng noh athei pơjao jên noh kơ lu bơngai wei tơdrong jang hơmet Hnam akŭm kơkuh
         kơ Kră Yang, wă kơ lu sư hơmet ming Hnam akŭm, 6 Noh lu thơ̆ traih ming 'long, thơ̆ pơm thơ̆ man tơmo păng yua răt 'long păng răt tơmo
         đe blah bơih wă hơmet ming Hnam akŭm. 7 Mă-lei, huay pă jô̆ dơ̆ng jên mă đe jao bơih kơ lu sư, yua kơ lu sư bơngai jang 'lơ̆ng
         jang tơnăp.”8 Hilkia, 'bok soi tơm, sư khan kơ Saphan bơngai chih hla bơar: “Inh chă 'bôh bơih Sơ̆p
         hla bơar khôi juăt đơ̆ng lăm Hnam akŭm kơkuh kơ Kră Yang.” Hilkia ăn kơ Saphan sơ̆p
         hla bơar noh, na Saphan iŏk đŏk lăng. 9 Đơ̆ng noh, Saphan bơngai chih hla bơar năm tơ'bơ̆p pơtao na khan: “Lu đĭch đam Ih
         ăn bơih jên mă chă đei lăm hnam akŭm noh păng jao bơih 'bơ̆t ti lu bơngai wei tơdrong
         jang pơm hơmet ming Hnam akŭm kơkuh kơ Kră Yang.” 10 Saphan bơngai chih hla bơar khan: “Hilkia, 'bok soi tơm, sư ăn kơ inh minh sơ̆p hla
         bơar.” Đơ̆ng noh Saphan, đŏk tơm măt pơtao.11 Lăp wă pơtao kơtơ̆ng nơ̆r lăm Sơ̆p hla bơar khôi juăt boih, na sư hek hloi ao sư.
         12 Đơ̆ng noh pơtao athei 'bok soi Hilkia păng Ahikam kon drŏ-nglo Saphan Akbôr kon drŏ-nglo
         Mikaia, Saphan bơngai chih hla bơar hăm Asaia đĭch đam sư, pơtao khan: 13 “Năm, krao apinh kơ inh Kră Yang bĕ, krao apinh kơ kon pơlei pơla, păng krao apinh
         kơ đĭ char Juđa bơ̆n gah dôm lu nơ̆r lăm sơ̆p hla bơar mă 'nao 'bôh noh. Yua kơ tơdrong
         blĕk Kră Yang tuh ăn kơ bơ̆n tih dêh, kơlih kơ yă 'bok bơ̆n ưh kơ chu pơm kiơ̆ ôh
         dôm lu nơ̆r lăm sơ̆p hla bơar 'nâu păng ưh kơ pơm kiơ̆ tơdrong mă Kră Yang hlôi chih
         bơtho khan kơ lu bơ̆n.”14 Thoi noh, lu đe 'bok soi Hilkia, Ahikam, Akbôr, Saphan păng Asaia, lu sư năm tơ bơngai
         khan lê̆ adrol drŏ-kăn, anăn sư Hulda, akăn Sallum, bơngai wei ao kơ̆m giĕng, kon
         drŏ-nglo Tikwa, sâu Harhas; sư oei tơ lăm pơlei Jêrusalem, lăm tơring mă 'Bar, lu
         sư pơma dơnuh hăm duch ei,15 Na duch ei khan: “Kră Yang 'Bok Kei-Dei lu bơngai Isơrael khan: Iĕm brŏk roi bĕ kơ
         bơngai wơh iĕm năm tơ inh noh, thoi âu: 16 Kră Yang khan: “Inh gô ăn tơdrong răm tih truh 'bơ̆t anih 'nâu păng truh kơ kon pơlei
         lăm noh hai, thoi nơ̆r đơ̆ng sơ̆p hla bơar mă pơtao đe Juđa hlôi đŏk noh. 17 Yua kơ lu bơngai Juđa achăng lê̆ Inh bơih, soh 'long 'bâu phu ăn kơ yang nai, tơblĕk,
         pơm kơ Inh areh yua kơ đơ̆ng tơdrong jang đêl tơpang ti lu sư pơm, noh bơih tơdrong
         Inh hil mĭl gô tuh 'bơ̆t anih 'nâu, inh ưh kơ layơ păt hơngăm. 18 Na gah pơtao đe Juđa mă wơh iĕm krao apinh Kră Yang noh, iĕm athei roi kơ sư: Gah
         lu nơ̆r mă ih hlôi kơtơ̆ng noh Kră Yang 'Bok Kei-Dei lu bơngai Isơrael khan thoi âu:
         19 Yua kơ ih đei jơhngơ̆m tơbral bơih, băt tơjur akâu kơdih 'bơ̆t anăp Kră Yang 'bơ̆t
         ih kơtơ̆ng Inh pơma hil kơ teh 'nâu hăm kon pơlei lăm noh, dĭng lu sư jing juơ rơhiăng,
         kon pơlei sư pŭ hiap pơtê̆, mă-lei yua kơ ih hek ao, păng nhơ̆m hơdrĭ 'bơ̆t anăp Inh;
         yua kơ noh inh kư̆m kơtơ̆ng nơ̆r ih bơih. 20 'Noh, inh gô iŏk ih brŏk hơdai tơ lu yă 'bok ih; păng đe gô 'bŭ ih lăm bơsat hăm tơdrong
         hiôk-hian, păng măt ih gô ưh kơ 'bôh tơdrong răm truh mă inh wă tơjruh 'bơ̆t anih
         teh 'nâu.”Na lu sư brŏk roi ăn kơ pơtao dôm lu nơ̆r noh.

Jôsia pơgơ̆r Kon pơlei wih tơ Kră Yang231 Na pơtao wơh bơngai akŭm pơpôi đĭ-đăng lu kră pơlei đe Juđa păng đe Jêrusalem năm
         tơ'bơ̆p sư. 2 Đơ̆ng noh pơtao năm tơ Hnam akŭm Kră Yang, lơ bơngai kiơ̆ sư đei đĭ-đăng lu bơngai
         Juđa, lăm Pơlei Jêrusalem, đĭ-đăng lu 'bok soi, lu bơngai khan lê̆ adrol păng đĭ-đăng
         kon pơlei, 'lơ̆p 'lŏ kiơ̆ sư. Sư đŏk ăn kơ lu đe ei mơ̆ng dôm lu nơ̆r lăm sơ̆p hla
         bơar Kră Yang pơgơ̆p pơkă mă đêl đe chă 'bôh đơ̆ng lăm Hnam akŭm kơkuh kơ Kră Yang.
         3 Pơtao dơ̆ng tơ anăp 'bơ̆t anih kơjung pơgơ̆p pơkă dơ̆ng 'bơ̆t anăp Kră Yang, wă năm
         kiơ̆ Kră Yang, đĭ jơhngơ̆m tơdrong tơchĕng wei răk dôm tơdrong Kră Yang tơtă, dôm
         khôi juăt Sư, păng pơm pơkeh nơ̆r Kră Yang pơgơ̆p pơkă mă đe đei chih lăm sơ̆p hla
         bơar 'nâu. Đĭ-đăng kon pơlei, bu bu kư̆m drơ̆ng lăp đon kơ nơ̆r pơgơ̆p pơkă noh ngăl.4 Na pơtao tơtă kơ Hilkia 'bok soi tơm, wơh lu 'bok soi nai păng wơh lu bơngai wei 'măng
         Hnam akŭm, athei lu sư chĕp ba đĭ dôm lu tơmam đơ̆ng Hnam Kră Yang lu tơmam mă đe
         pơm wă soi sơmah kơ yang Baal yang Asêra păng đĭ-đăng tơmam kơkuh kơ yang kơpal anê̆
         rơwơ̆ng, sư athei đe soh lê̆ dôm tơmam 'noh tơ jih Pơlei Jêrusalem, lăm thŭng Kidrôn,
         đơ̆ng noh chĕp ba rơnok tơnuh sư tơ Pơlei Bethel. 5 Sư kư̆m puh tơweh lê̆ lu 'bok soi jang kơ lu rup yang, mă đêl pơtao đe Juđa hlôi pơkă
         wă pôk lu sư soh 'long 'bâu phu tơ anih kơjung, pơm jơ̆p-jang kơ dêh char Juđa păng
         pơm tơ anih tăp dăr Pơlei Jêrusalem. Sư kư̆m puh tơweh lê̆ lu 'bok soi soh 'long 'bâu
         phu ăn kơ yang Baal, măt 'năr, măt khei păng đĭ-đăng lu sơnglŏng kơpal plĕnh. 6 Sư iŏk lê̆ rup yang Asêra đơ̆ng lăm Hnam akŭm kơkuh kơ Kră Yang, chĕp ba tơ jih Pơlei
         Jêrusalem, truh tơ thŭng Kidrôn, soh lê̆ tơ ei dĭng rơnok đĭ, đơ̆ng noh prôi rơnok
         ei kơpal bơsat kon pơlei. 7 Sư kư̆m yuih hŭt teh pơchah lê̆ anih drŏ-nglo ngôi pơm kư̆ kă lăm Hnam akŭm kơkuh
         kơ Kră Yang, tơ anih noh lu drŏ-kăn tanh che ăn kơ yang Asêra.8 Sư kư̆m chông tơlĕch đĭ-đăng lu 'bok soi mă oei đơ̆ng jơ̆p-jang pơlei lăm dêh char
         Juđa, na pơm pơ'mê̆ lê̆ anih kơkuh kơ rup tơ anih kơjung anih mă lu sư ngăl soh 'long
         'bâu phu, đơ̆ng Pơlei Gêba dĭng truh tơ Pơlei Bêrsêba; đơ̆ng noh sư kư̆m teh pơchah
         lu chơnang soi kơ yang tơ 'nguaih 'măng dur pơlei, noh 'bơ̆t jê̆ 'măng Jôsuê yŏng
         wei pơlei, tơ gah 'ngiĕo kơ 'măng jang pơlei. 9 Mă-lei, lu 'bok soi gah anih kơjung, lu sư ưh kơ gơh soi tơ chơnang soi Kră Yang tơ
         Pơlei Jêrusalem; mă-lei lu sư gơh sa 'bĕng ưh kơ đei 'buih pông, hơdai hăm lu 'nhŏng
         oh sư đĕch.10 Pơtao kư̆m pơm pơ'mê̆ lê̆ anih Tôphêt lăm Thŭng Ben Hinôm, wă kơ đơ̆ng âu tơ anăp,
         ưh kơ đei bu gơh soh pơyơ̆r kon drŏ-nglo dah kon drŏ-kăn sư soi sơmah kơ yang Mơlek.
         11 Lu sư teh pơpuh lu aseh mă lu pơtao đe Juđa pơyơ̆r ăn kơ yang măt 'năr, pơdơ̆ng 'bơ̆t
         'măng mơ̆t tơ Hnam akŭm kơkuh kơ Kră Yang, jê̆ hnam linh krĕo anăn sư Nathan Mêlek,
         'bơ̆t cham Hnam akŭm,’ Jôsia soh rŭk lê̆ đĭ lu gre aseh pơyơ̆r kơ yang măt 'năr.12 Pơtao Jôsia kư̆m teng lê̆ lu chơnang soi mă lu pơtao đe Juđa pơm kơpal bơbŭng hnam
         kơjung, hnam pơtao Ahas; na gah lu chơnang soi mă Manase đei pơdơ̆ng 'bơ̆t 'bar tŏ
         cham hnam akŭm kơkuh kơ Kră Yang, sư tơlơ̆ păng teh pơchah lê̆, na chĕp ba săi lê̆
         kơcheh sư lăm thŭng Kidrôn. 13 Sư pơm pơ'mê̆ lê̆ lu hnam kơkuh kơ yang nai pơm tơ anih kơjung gah hơlĕch Pơlei Jêrusalem,
         gah gơal kơ Kông lôch răm, lu anih kơkuh kơ yang noh Sôlômôn pơtao đe Isơrael pơm
         wă soi sơmah kơ yang Astoret rup yang mă kơnê̆ krưp dêh lu bơngai Siđôn, pơm yang
         Kêmôs rup yang mă kơnê̆ krưp dêh lu bơngai Môap, pơm yang Mơlek rup yang mă kơnê̆
         dêh lu bơngai Ammôn. 14 Sư teh pơchah lê̆ lu rup yang pơm păng tơmo, kăl tơpăk lê̆ gơ̆ng rup yang yă Asêra
         păng tuh pơlŭl lê̆ kơting bơngai tơ noh.15 Sư kư̆m teh pơchah lê̆ chơnang soi tơ Pơlei Bethel păng hnam kơkuh kơ yang mă Jêrôbôam,
         kon drŏ-nglo Nêbat hlôi pơm, bơngai noh pơm kơ lu bơngai Isơrael pơm yoch; sư teh
         pơchah lê̆ chơnang soi, soh rŭk lê̆ Hnam kơkuh kơ yang tơ anih kơjung, teh pơhĕch
         lê̆ dĭng kơ'mey. Sư kư̆m soh lê̆ rup yang yă Asêra. 16 Lăp Jôsia hue lăng, 'bôh hĭ lu bơsat tơ kơpal kông; na sư wơh bơngai năm iŏk kơting
         đơ̆ng lăm bơsat noh, đơ̆ng noh soh tơ kơpal chơnang soi, pơm kơ chơnang soi kơnê̆
         'mê̆-'mach thoi nơ̆r Kră Yang, mă đơ̆ng bơngai 'Bok Kei-Dei yua tơ'ngla mă roi tơbăt
         lê̆ adrol bơih kơ tơdrong noh.17 Đơ̆ng noh pơtao jet. “Bơsat to noh bơsat bu kih?” Lu bơngai lăm pơlei noh tơl: “'Noh
         bơsat bơngai 'Bok Kei-Dei yua, sư đơ̆ng char Juđa năm roi tơbăt lê̆ adrol gah tơdrong
         mă ih hlôi pơm 'nâu, wă blah chơnang soi tơ Bethel.”18 Pơtao khan: “'Nĕ kơ iŏk kơting sư, lê̆ sư lăm noh bơih.” Na lu sư lê̆ kơting bơngai
         khan lê̆ adrol tơ noh, hơdai hăm kơting 'bok khan lê̆ adrol đơ̆ng Samari.19 Pơtao Jôsia kư̆m yuih lê̆ đĭ lu chơnang soi kơkuh kơ yang pơm tơ kơpal anih kơjung,
         tơ lăm lu pơlei tơring Samari, mă lu pơtao đe Isơrael hlôi pơm wă tơblĕk Kră Yang,
         sư teng pơchah lê̆ đĭ lu chơnang soi noh kư̆m thoi sư hlôi pơm bơih tơ Pơlei Bethel
         mơ̆n. 20 Sư pơlôch lê̆ lu 'bok soi mă jang lăm anih yang pơm kơpal anih kơjung, sư pơlôch kơtă
         kơpal chơnang soi hloi, soh rŭk lê̆ kơting đe noh. Đơ̆ng noh sư brŏk tơ Pơlei Jêrusalem.Bơwei năr giĕng Năm Brih21 Na pơtao Jôsia tơtă athei đĭ-đăng lu kon pơlei: “Iĕm athei 'blŏk hơdơ̆r kơ năr giĕng
         Năm Brih kơ Kră Yang lu iĕm, kiơ̆ thoi dôm nơ̆r đei chih lăm sơ̆p hla bơar Kră Yang
         pơgơ̆p pơkă 'nâu.” 22 Yua kơ lăm chăl lu 'bok sek tơlang lu bơngai Isơrael, mă lăm chăl lu pơtao đe Isơrael,
         mă chăl lu pơtao Juđa, lu sư tam mă biơh 'bôh pơm giĕng Năm Brih thoi noh. 23 Mă-lei lăm sơnăm mă mơjĭt-tơhngam, chăl pơtao Jôsia pơgơ̆r, lu sư đei pơm giĕng Năm
         Brih kơ Kră Yang tơ Pơlei Jêrusalem.24 Jôsia kư̆m pơrăm pơpuh lê̆ đĭ lu bơngai pơjâu krao bơhngol bơngai lôch păng lu pơjâu
         tơwir, lu rup yang kơdih rim hnam păng lu rup yang hăm đĭ-đăng lu tơdrong kơnê̆ 'mê̆-'mach
         mă Kră Yang areh đei 'bôh lăm char Juđa păng tơ Pơlei Jêrusalem, wă pơm kiơ̆ kơjăp
         tơdrong juăt đei chih bơih lăm sơ̆p hla bơar mă 'bok soi Hilkia đei chă 'bôh đơ̆ng
         lăm hnam akŭm kơkuh kơ Kră Yang. 25 Adrol kơ Jôsia ưh kơ đei minh 'nu pơtao ayơ thoi sư, 'mêm kơ Kră Yang đĭ jơhngơ̆m
         đĭ tơdrong tơchĕng đĭ tơdrong pran sư, pơm kiơ̆ tôm khôi juăt Môis păng đơ̆ng rŏng
         kơ sư kư̆m ưh kơ đei bu lei-lăi thoi sư.26 Mă-lei, Kră Yang oei blĕk, Sư hil mĭl kơ lu bơngai Juđa ưh kơ hơi ôh, oei ơh blĕk
         yua kơ tơdrong yoch mă Manase oei pơm 27 Na Kră Yang khan: “Inh gô puh tơweh lê̆ lu bơngai Juđa đơ̆ng Inh, thoi Inh puh tơweh
         bơih lu bơngai Isơrael păng Inh gô pơrăm lê̆ Pơlei Jêrusalem mă Inh rơih bơih păng
         kư̆m pơrăm Hnam akŭm tơm mă Inh hlôi khan: Anăn Inh gô oei tơ noh.”Jôsia lôch28 Dôm lu tơdrong hơ'mon nai gah Jôsia, đĭ-đăng lu tơdrong jang đêl sư pơm, đe đei chih
         lê̆ tơ lăm sơ̆p hla bơar tơdrong hơ'mon gah lu 'bok pơtao đe Juđa29 Lăm chăl Jôsia pơgơ̆r, 'bok Pharaôn Nêkô, pơtao đe Êyiptơ năm tơ đak Krong Ơphrat,
         tơgŭm pơtao đe Asiri tơblah. Na Jôsia năm găn tơblah hăm sư. Mă-lei lăp Pharaôn Nêkô
         tơ'bơ̆p sư, na pơlôch lê̆ sư tơ pơlei Mêgiđô. 30 Lu đĭch đam sư chơ atâu sư lăm gre aseh đơ̆ng pơlei Mêgiđô brŏk tơ Pơlei Jêrusalem,
         đơ̆ng noh 'bŭ sư lăm bơsat sư kơdih. Kon pơlei lăm dêh char sư rơih iŏk Jêhôahas,
         kon drŏ-nglo sư, đe tuh đak 'bâu phu kơpal kơ̆l, păng pôk Jêhôahas pơm pơtao pơtrơp
         'bă sư.Jêhôahas pơm pơtao pơgơ̆r dêh Juđa31 Kơplah Jêhôahas tŏk pơm pơtao, sư 'bar-jĭt pêng sơnăm; sư pơgơ̆r pêng khei lăm Pơlei
         Jêrusalem. Mĕ sư anăn Hamuta, kon drŏ-kăn Jêrêmi oei tơ pơlei Lipna. 32 Sư pơm tơdrong kơnê̆ 'bơ̆t anăp Kră Yang, pơm lei-lăi tôm tơdrong thoi đêl lu 'bok
         sư pơm bơih sơ̆. 33 Pharaôn Nêkô chĭt kron lê̆ sư tơ Risla, lăm dêh Hamat wă kơ sư ưh kơ đei pơgơ̆r Pơlei
         Jêrusalem dơ̆ng. Đơ̆ng noh sư pơgŏ athei dêh ei ra ăn kơ lu sư minh-hrĕng hlak talâng
         hu păng minh talâng maih. 34 Na Pharaôn Nêkô pôk Êliakim kon drŏ-nglo Jôsia, pơm pơtao tơplih Jôsia 'bă sư. Păng
         tơplih Êliakim anăn sư jing Jêhôiakim. Na Jêhôahas pơtao Pharaôn Nekô rôp ba sư tơ
         Êyiptơ păng sư lôch tơ noh. 35 Jêhôiakim ăn kơ Pharaôn Nêkô hu maih kiơ̆ thoi pơtao ei athei ăn, mă-lei sư hiơ̆k
         chă ra wă kơ tôm hu maih thoi Pharaôn Nêkô athei. Pơtao pơtơm chă ra hu maih đơ̆ng
         kon pơlei lăm dêh char sư, sư hơgăt ra hu maih rim kơ̆l bơngai, khŏm ăn kiơ̆ thoi
         sư đei, na ăn kơ Pharaôn Nêkô.36 Kơplah Jêhôiakim tŏk pơm pơtao, sư 'bar-jĭt pơđăm sơnăm, păng sư pơgơ̆r mơjĭt-mônh
         sơnăm lăm Pơlei Jêrusalem. Mĕ sư anăn Sêbiđa, kon drŏ-kăn Pêđaia oei tơ Ruma. 37 Sư pơm tơdrong kơnê̆ 'bơ̆t anăp Kră Yang, pơm lei-lăi tôm tơdrong thoi đêl lu 'bok
         sư pơm boih sơ̆.

Nebukatnessar blah iŏk dêh char Juđa241 Lăm chăl Jêhôiakim pơgơ̆r, Nebukatnessar, pơtao đe Babilôn, blah iŏk dêh char Juđa,
         Jêhôiakim chu jang kơ sư lăm pêng sơnăm, đơ̆ng noh sư tơplih đon tơchĕng sư iung blah
         pơtao đe Babilôn dơ̆ng. 2 Kră Yang ăn lu khŭl linh đe Kalđê, khŭl linh đe Asiri, păng khŭl linh đe Môap năm
         blah pơrăm char Juđa, wă khŭl linh đe Ammôn pơrăm lê̆ lu sư, kiơ̆ thoi nơ̆r Kră Yang
         yua nơ̆r lu bơngai khan lê̆ adrol, noh jơ̆ lu đĭch đam sư, 3 Tơdrong răm 'nâu truh hloi kơ lu bơngai Juđa yua kơ đơ̆ng nơ̆r Kră Yang tơtă wă tơhiong
         lê̆ lu sư đơ̆ng anăp Kră Yang, yua kơ đêl tơdrong yoch Manase, kiơ̆ thoi tơdrong sư
         đei pơm, 4 Păng yua kơ sư pơlôch pham lĕch đơ̆ng lu bơngai ưh kơ đei yoch; yua kơ sư hlôi pơm
         kơ Pơlei Jêrusalem 'bĕnh kơ pham lu bơngai ưh kơ đei yoch, lei na Kră Yang ưh kơ mơnat
         kơ sư ôh.5 Dôm lu tơdrong hơ'mon nai gah Jêhôiakim, đĭ-đăng lu tơdrong jang đêl sư pơm, đe đei
         chih lê̆ bơih tơ lăm sơ̆p hla bơar hơ'mon gah lu pơtao. 6 Jêhôiakim lôch, tep hiôk hăm lu 'bok kơdră sư păng Jêhôiachin kon drŏ-nglo sư, pơm
         pơtao pơtrơp sư.7 Pơtao đe Êyiptơ ưh kơ pơ̆n lĕch jăk đơ̆ng dêh char sư kơdih, yua kơ pơtao đe Babilôn
         tơgar iŏk bơih dêh char sư pơgơ̆r noh, đơ̆ng đak glung Êyiptơ truh tơ đak krong Ơphrat.Jêhôiachin pơgơ̆r dêh Juđa8 Jêhôiachin sư mơjĭt-tơhngam sơnăm kơplah sư tŏk pơm pơtao; sư pơgơ̆r pêng khei tơ
         lăm Pơlei Jêrusalem. Mĕ sư anăn Nêhusta kon drŏ-kăn Êlnathan đơ̆ng Pơlei Jêrusalem.
         9 Jêhôiachin pơm tơdrong kơnê̆ 'bơ̆t anăp Kră Yang pơm kiơ̆ tôm tơdrong thoi đêl 'bă
         sư pơm.10 Kơplah noh lu linh Nebukatnessar, pơtao đe Babilôn bơ̆ teh wă tŏk blah Pơlei Jêrusalem.
         11 Nebukatnessar pơtao dêh Babilôn kư̆m năm truh tơ pơlei, kơplah lu linh sư wă tŏk blah
         pơlei noh. 12 Na Jêhôiachin, pơtao đe Juđa, lu sư đe mĕ sư, đĭch đam sư, lu yŏng linh lu 'bok tih
         linh, năm kŭp kơ̆l yơ̆r ti kơ pơtao đe Babilôn.Lăm sơnăm mă tơhngam chăl pơtao đe Babilôn pơgơ̆r na rôp lu sư pơm bơnă.13 Thoi nơ̆r Kră Yang hlôi khan, pơtao Babilôn iŏk lê̆ đĭ dôm lu tơmam kăp đơ̆ng lăm
         hnam akŭm kơkuh kơ Kră Yang păng dôm lu tơmam gĭt đơ̆ng lăm hnam pơtao, teng iŏk lu
         tơmam yua lăm hnam akŭm kơkuh kơ Kră Yang mă Sôlômôn pơtao đe Isơrael hlôi pơm hăm
         maih. 14 Pơtao chông ba đĭ-đăng lu bơngai gơh hơgei lăm Pơlei Jêrusalem, sư kư̆m rôp đĭ-đăng
         lu thơ̆ hơgei gơh hơjơ̆m đĭ-đăng lu 'bok tih păng lu linh tơblah nuih kơtang, đĭ-đăng
         lu sư mơjĭt-rơbâu 'nu. Lê̆ lăi lu kon pơlei dơnuh hin đĕch.15 Sư, chông ba Jêhôiachin tơ Babilôn; sư kư̆m rôp ba mĕ pơtao lu akăn pơtao lu kuan
         tih, lu bơngai yŏng mơng lăm char, sư chông ba đơ̆ng Pơlei Jêrusalem năm pơm bơnă
         tơ Pơlei Babilôn. 16 Pơtao Nebukatnessar chông ba lu linh tơblah nuih kơtang, đĭ-đăng lu sư tơpơh-rơbâu
         'nu păng minh-rơbâu lu thơ̆ hơgei gơh pơm. 17 Na pơtao Babilôn pôk ăn kơ Mathania tŏk pơm pơtao tơplih Jêhôiachin. Mathania noh
         sư ma Jêhôiachin, tơplih ăn kơ sư anăn plơ̆ng krao Sêđekia dơ̆ng.Sêđekia pơgơ̆r18 Sêđekia sư 'bar-jĭt mônh sơnăm kơplah sư tŏk pơm pơtao păng sư pơgơ̆r mơjĭt-mônh sơnăm
         tơ lăm Pơlei Jêrusalem. Mĕ sư anăn Hamuta, kon drŏ-kăn Jêrêmi oei tơ Pơlei Lipna.
         19 Sư pơm tơdrong kơnê̆ 'bơ̆t anăp Kră Yang păng pơm kiơ̆ dôm tơdrong Jêhôiakim hlôi
         pơm sơ̆. 20 Tơdrong Kră Yang hil mĭl Sư ăn truh bơih kơ Pơlei Jêrusalem păng dêh Juđa, Kră Yang
         mah puh tơweh lê̆ lu sư đơ̆ng muh măt Kră Yang. Na Sêđekia iung blah pơtao đe Babilôn.

Đe pơrăm Pơlei Jêrusalem251 Lăm sơnăm mă tơsĭn, chăl Sêđekia pơgơ̆r, lăm năr mơjĭt, khei mơjĭt, Nebukatnessar,
         pơtao đe Babilôn chông đĭ-đăng lu linh sư năm blah Pơlei Jêrusalem. Lu sư wang tăp
         dăr kơ pơlei, lu sư bơ̆ teh wă tŏk mơ̆t lăm pơlei. 2 Lu sư wang pơlei noh đunh dĭng truh tơ sơnăm mă mơjĭt-mônh, chăl pơtao Sêđekia pơgơ̆r.
         3 Năr tơsĭn, khei puăn, lăm pơlei đei pơngot rơwĕt tih, kon pơlei ưh kơ đei tơmam sa.
         4 Kơplah noh, lu linh đe Kalđê bŏk dur pơlei minh pôm bơlôh kơplah kơmăng, pơtao Juđa
         păng đĭ-đăng lu linh kơdâu klĕnh trong 'măng jang sơlam 'bar pah dur, jê̆ pơgar pơtao.
         Mă khan kơplah noh lu linh đe Kalđê oei wang pơlei ră, na lu đe pơtao kơdâu klĕnh
         trong tơpăt tơklă Araba. 5 Mă-lei đei khŭl linh đe Kalđê druh 'moi 'bok pơtao, lu sư druh tam đei rôp pơtao tơ
         tơmăn glă pơlei Jêrikô; đĭ-đăng lu linh sư tơklah tơklang păng achăng lê̆ sư hơdrô̆.
         6 Lu linh đe Kalđê rôp pơtao đe Sêđekia anhăk ba sư tơ pơtao đe Babilôn oei tơ Ribla;
         tơ noh lu sư sek tơlang pơtao. 7 Lu sư pơlôch kon drŏ-nglo pơtao Sêđekia tơm măt; na kuek lê̆ măt Sêđekia, chô̆ lê̆
         sư hăm glang pơm hăm kong, đơ̆ng noh ba sư tơ Babilôn.8 Năr tơpơh, khei pơđăm sơnăm mơjĭt-tơsĭn, chăl Nebukatnessar, pơtao đe Babilôn pơgơ̆r,
         Nêbusarađan, Yŏng linh pơtao đe Babilôn năm tơ Pơlei Jêrusalem. 9 Sư soh hnam akŭm kơkuh kơ Kră Yang, soh hnam pơtao păng lu hnam lăm Pơlei Jêrusalem;
         kư̆m soh lê̆ hnam tih lu yŏng mơng lăm pơlei. 10 Đĭ-đăng khŭl linh đe Kalđê chu nơ̆r 'bok tih linh, lu sư teh pơchah dur war tăp Pơlei
         Jêrusalem. 11 Nêbusarađan, yŏng wei linh pơtao rôp kon pơlei mă oei oei lăm pơlei păng lu bơngai
         mă hlôi kŭp kơ̆l yơ̆r ti kơ pơtao Babilôn bơih, lu bơngai hơgei hai dơ̆ng, lu sư ba
         pơđĭ phak tơ dêh char sư. 12 Mă-lei yŏng linh lê̆ doh oei pă pôm lu bơngai dơnuh hin ngei ngei lăm char wă kơ lu
         sư pơtăm 'long hơmu păng jang chŭn mir.13 Lu linh đe Kalđê teh pơchah, jrăng pơm hăm kong, bơng đak đe pơm hăm kong tơ lăm Hnam
         akŭm kơkuh kơ Kră Yang, đơ̆ng noh chĕp ba tơmam kong tơ Pơlei Babilôn. 14 Lu sư kư̆m iŏk ba lu gŏ kong, chơ'mŏng gơ'bênh, săng kăt brai ŭnh kơđeng, pơnhan păng
         đĭ lu tơmam pơm hăm kong wă răk yua lăm hnam kơkuh kơ Kră Yang. 15 Yŏng linh kư̆m iŏk ba lu ge wă soh tơmam 'bâu phu, pơnhan mong đak rơmă 'bâu phu kơthao
         păng dôm lu tơmam pơm hăm hu maih,16 Na 'bar tŏ jrăng kong, bơng đak pơm hăm kong, păng dôm lu 'long tơjră hăm kong tơmam
         mă Sôlômôn pơm lăm Hnam akŭm kơkuh kơ Kră Yang, ưh kơ đei bu gơh kŏng, gơh jô̆ kơsô̆
         kong đơ̆ng lăm dôm tơmam. 17 Jrăng minh pôm, kơjung sư mơjĭt-tơhngam hơgăt, kơpal jrăng ei đei kơ̆l jrăng đe pơm
         hăm kong, noh kơjung sư pơđăm hơgăt, đe pơm tơkon hơdrao pơ̆n tăp dăr, păng plei gărnăt
         kư̆m pơm hăm kong mơ̆n. Jrăng mă 'bar kư̆m pơm lei-lăi kơ noh mơ̆n pơ̆n tơkon hơdrao
         hăm kong.18 Yŏng linh rôp 'bok soi tơm anăn sư Sêraja, 'bok soi kơiĕng anăn sư Sôphôni păng pêng
         'nu bơngai gak 'măng hnam akŭm. 19 Sư kư̆m rôp 'bok tih mă wei-lăng lu linh, rôp pơđăm 'nu lăm lu bơngai tơgŭm pơtao
         chă đon, rôp bơngai mă jang hla bơar, sư bơngai mă hiơ̆k tơdrong mă krao akŭm lu bơngai
         lăm char sư păng rôp hloi tơdrâu-jĭt 'nu bơngai tơgŭm oei lăm pơlei ei. 20 Yŏng linh anăn sư Nêbusarađan rôp anhăk ba đĭ-đăng lu bơngai noh tơ pơtao đe Babilôn
         oei tơ Ribla. 21 Pơtao đe Babilôn teh pơlôch lu đe noh tơ lăm Pơlei Riblah, lăm dêh Hamat.Noh đe rôp ba lu bơngai Juđa pơm bơnă tơ 'nguaih kơ dêh char sư.Gêđalia pơm yŏng dêh Juđa22 Bê̆ gah lu bơngai Juđa mă Nebukatnessar pơtao Babilôn oei lê̆ lăm dêh char Juđa, na
         pơtao đe Babilôn jao kơ Gêđalia, kon drŏ-nglo Ahikam, Saphan, pơm tih pơgơ̆r lu sư.
         23 Kơplah lu đe yŏng linh anăn lu sư Ismael, kon drŏ-nglo Nêthania, Jôhanan, kon drŏ-nglo
         'bok Karêat, Sêraja, kon drŏ-nglo Tanhumet oei tơ pơlei Nêtôpat păng Jaasania kon
         drŏ-nglo Makathit păng lu linh đe ei kơtơ̆ng pơtao đe Babilôn, jao kơ Gêđalia pơm
         'bok tih pơgơ̆r, na lu sư năm tơ Gêđalia tơ Pơlei Mispa. 24 Gêđalia pơkă pơkăm hăm lu sư păng hăm lu linh lu sư khan: “'Nĕ kơ hli kơ lu yŏng Kalđê!
         Bơ̆n athei oei kơtă lăm dêh char chu kŭp kơ̆l yơ̆r ti kơ pơtao Babilôn, lei na bơ̆n
         gô hiôk rơnŭk.”25 Lăm khei tơpơh Ismael, kon drŏ-nglo Nêthania, sâu Êlisama, sư gah adrĕch pơtao, sư
         năm tơ Pơlei Mispa, đei mơjĭt 'nu bơngai kiơ̆ sư blah Gêđalia păng pơlôch lê̆ sư hăm
         lu bơngai Juđa păng lu bơngai Kalđê mă oei hăm sư tơ Pơlei Mispa. 26 Na đĭ-đăng lu kon pơlei đơ̆ng 'lơ̆p truh tơ 'lŏ, păng lu 'bok kuan tih, iung jăk tơ
         dêh Êyiptơ; yua kơ lu sư hli lu bơngai Kalđê iung kơting.Đe tơlĕch Jêhôiachin.27 Lăm sơnăm mă pêng-jĭt tơpơh, jô̆ đơ̆ng sơnăm đe rôp phak Jêhôiachin pơtao đe Juđa.
         Lăm năr 'bar-jĭt tơpơh, khei mơjĭt-'bar, Êwil Mêrôđak tŏk pơm pơtao Babilôn, na sư
         tơlĕch hĭ Jêhôiachin đơ̆ng hnam phak. 28 Pơtao đe Babilôn pơma hăm Jêhôiakin nơ̆r rơngơp hiôk, gơh găt, păng pôk atŏk ăn tang-dŏ
         sư kơjung hloh sư lu pơtao nai mă oei phak hơdai hăm sư tơ Babilôn. 29 Na Jêhôiachin plôh lê̆ ao bơnă sư păng rim năr oei sŏng sa pôm gơ'bang hăm pơtao dĭng
         đĭ chăl arih sư. 30 Pơtao đe Babilôn tơgŭm sư tơmam sa mah ling-lang dĭng đĭ chăl arih sư.I Hơ'monSƠ̆P HLA BƠARHƠ'MONMĂ MÔNHBơngai chihKiơ̆ kơ đei hơ'mon 'bok soi Êsơra boih bơngai mă chă chih rim sơnăm kơ lu tơdrong
         lăm 'bar sơ̆p 'nâu.Chih layơKơplah 430 A.K, lăm chăl đơ̆ng rŏng kơ Pơm Bơnă.Lu hla-ar roi gah hơ'mon lăm sơ̆p Hla bơar Hơ'mon I păng II 'nâu đơ̆ng minh sơ̆p đĕch
         ră, mă-lei yua kơ kơjung dêh na jing klah song pơm 'bar wă kơ 'mônh kơ chih păng wei
         răk.Đei chih roi kơ lu bơngaiĐawit, Sôlômôn.Sơ̆p 'nâu đei 29 chăl păng 942 trong.Roi tơbătSơ̆p hla bơar Hơ'mon mônh, 'bar chih răk dơ̆ng tơdrong truh đơ̆ng lăm sơ̆p hla bơar
         Samuel lu sơ̆p hla bơar pơtao kiơ̆ kơ tơdrong nai. Wă kơ kiơ̆ kơ sơ̆p hla bơar Hơ'mon
         đei asong 'bar chăl:1. Mă khan lăm 2 tŏ dêh char Isơrael păng dêh char Juđa đei lơ tơdrong răm truh. Mă-lei
         Kră Yang 'Bok Kei-Dei oei ling-lang răk dôm tơdrong Sư pơkă. Kră Yang 'Bok Kei-Dei
         oei wei pơm pơkeh tơdă mă Sư wă ăn kơ kon pơlei Sư đơ̆ng lu bơngai mă oei arih lăm
         dêh Juđa. Lăm tơdrong 'bôh băt đơ̆ng tơdrong jang Đawit păng Sôlômôn hăm tơdrong tơplih
         ming đơ̆ng lu pơtao Jêhôsaphat, Êsekia, Jôsia hăm păng lăng kơ tơdrong lu bơngai oei
         kơjăp hăm Kră Yang 'Bok Kei-Dei.2. Roi pơdah tơdrong akŭm kơkuh kơ Kră Yang 'Bok Kei-Dei lăm hnam akŭm tơ lăm pơlei
         tih Jêrusalem păng đei pơjing lu 'bok soi, lu bơngai Lêwi lăm tơdrong pơyơ̆r tơmam
         soi ăn kơ Kră Yang 'Bok Kei-Dei. Pơtao Đawit boih bơngai mă pơtơm pơjing ming tơdrong
         akŭm kơkuh kơ Kră Yang 'Bok Kei-Dei lăm hnam akŭm mă khan pơtao Sôlômôn bơngai man
         pơdơ̆ng hnam akŭm.Kơ̆l Tơm1. Adrĕch adrung bơngai Isơrael 1:1-9:442. Pơtao Sôl păng lu kon drŏ-nglo sư lôch 10:1-143. Đawit pơm pơtao pơgơ̆r 11:1-29:30a. Lu tơdrong anat anot păng đei tơdrong pơm 'lơ̆ng 11:1-22:1b. Hơmet wă pơm hnam akŭm 22:2-29:30

Adrĕch adrung đơ̆ng Ađam truh tơ Abraham. Adrĕch adrung đơ̆ng Ađam truh tơ Nôê11 Ađam pơjing Set, Set pơjing Ênos; 2 Ênos pơjing Kênan, Kênan pơjing Mahalale, Mahalale pơjing Jaret; 3 Jêret pơjing Ênok, Ênok pơjing Mêthusêla, Mêthusêla pơjing Lêmek;4 Lêmek pơjing Nôê,Nôê pơjing Sem, Cham păng Japhet.Adrĕch Japhet5 Kon drŏ-nglo Japhet:Gômer, Magok, Mađai, Jawan, Tubal, Mêsek păng Tiras.6 Kon drŏ-nglo Gômer:Askenas, Diphat păng Tôgarma.7 Kon drŏ-nglo Jawan:Êlisa, Tarsis, Kittim păng Rôđanim.Adrĕch Cham8 Kon drŏ-nglo Cham:Kus, Misraim, Phut păng Kanaan.9 Kon drŏ-nglo Kus:Sêba, Hawila, Sapta, Raama păng Saptêka.Kon drŏ-nglo Raama:Seba păng Đêdan.10 Kus kư̆m pơjing Nimrôtbơngai nuih blŭng-a kơpal teh âu.11 Misraim pơjing adrĕchLuđit, Anamim, Lêhabit, Naptuhit, 12 Pathrusit, Kasluhim, păng Kaptôrit. Đơ̆ng Kasluhit đei adrĕch Philistin.13 Kanaan pơjing Siđônkon drŏ-nglo kơdră sư păng adrĕch Hêt, 14 Jêbus, Amôrit, Girgasit, 15 Hêwit, Arêkit, Sinit, 16 Arwadit Sêmarit păng Hamat.Adrĕch Sem17 Kon drŏ-nglo Sem:Êlam, Asur, Apaksat, Lut păng Aram.Aram pơjing:Us, Hul, Gêther păng Mêsek.18 Apaksat pơjing Sêla;Sêla pơjing Eber.19 Eber pơjing 'bar 'nu kon drŏ-nglo;minh 'nu anăn sư Pêlek yua kơ lăm jơhnơr sư đe asong băl teh; oh sư anăn Jôktan.20 Jôktan pơjing Almodat,Sêlep, Hasamawet, Jêra, 21 Hadôram, Usal, Dikla, 22 Êbal, Abimael, Sêba, 23 Ôphir, Hawila, păng Jôbap.Đĭ-đăng lu bơngai 'nâu kon drŏ-nglo Jôktan.24 Sem pơjing Apaksat, Arphasat pơjing Sêla,25 Sêla pơjing Eber, Eber pơjing Pêlek, Pêlek pơjing kơ Rêu,Rêu pơjing Sêruk26 Rêu pơjing Sêruk, pơjing Nahor,Nahor pơjing Thêra27 Thêra pơjing Abram,đe krao anăn Abraham.Adrĕch adrung Abraham28 Kon drŏ-nglo Abraham:Isăk păng Ismael.Kon sâu đơ̆ng yă Hagar29 'Nâu jing adrĕch adrung Ismael:Kon kơdră Ismael noh Nebaiôt; đơ̆ng noh Kêđar, Atbêel, Misam, 30 Mipma, Đuma, Masa, Hađat, Thêma, 31 Jêtur, Naphis păng Kêđema. Noh lu kon drŏ-nglo Ismael.Kon sâu đơ̆ng yă Kêtura32 Kêtura akăn tuch tuch Abraham, tơpŭ lu kon drŏ-nglo noh:Simran, Jôksan. Mêđan, Miđian, Isbak păng Sua.Jôksan pơjing Sêba păng Đêdan.33 Kon drŏ-nglo Miđian noh:Êpha, Êpher, Hanok, Abida păng Elda.Dôm lu bơngai noh kon sâu Kêtura.Kon sâu đơ̆ng yă Sara34 Abraham pơjing Isăk.Kon drŏ-nglo Isăk noh:Êsâu păng Isơrael.Kon sâu Êsâu35 Kon drŏ-nglo Êsâu noh:Êliphas, Rêuel, Jêrus, Jalam păng Kôra.36 Kon drŏ-nglo Êliphas noh:Thêman, Ômar, Sêpho, Gatam, Kênas;Thimna akăn kơnhŏng Êliphas mĕ kơ Amalek.37 Kon drŏ-nglo Rêuel noh:Nahat, Sêra, Samma păng Misa.Bơngai oei lăm teh đak Sêir char Êđôm38 Bơngai oei lăm teh đak Sêir char Êdom kon drŏ-nglo Sêir noh:Lôthan, Sôbal, Sibêôn, Ana, Dison, Êser păng Disan.39 Kon drŏ-nglo Lôthan:Hôri păng Hôman; gah Thimna oh drŏ-kăn Lôthan.40 Kon drŏ-nglo Sôbal noh:Awan, Manahat, Êbal, Sipho păng Ônam.Kon drŏ-nglo Sibêôn noh:Aiyah păng Ana.41 Kon drŏ-nglo Ana noh:Dison.Kon drŏ-nglo Đisôn noh:Hemran, Êsban, Ithran păng Kêran.42 Kon drŏ-nglo Êser noh:Bilhan, Sawan păng Jaakan.Kon drŏ-nglo Disan noh:Us păng Aran.Pơtao pơgơ̆r dêh char Edôm43 Adrol kon pơlei Isơrael ưh tam đei pơtao pơgơ̆r, 'nâu boih anăn lu pơtao pơgơ̆r, dêh
         Eđôm:Bêla kon drŏ-nglo Bêôr; anăn pơlei tih sư Dinhaba.44 Pơtao Bêla lôch, Jôbap, kon drŏ-nglo Sêra, bơngai pơlei Bôsra, iung pơm pơtao.45 Pơtao Jôbap lôch, Husam, bơngai dêh Thêman, iung pơm pơtao.46 Pơtao Husam lôch, Hađat, kon drŏ-nglo Bêđat, iung pơm pơtao; pơtao 'nâu boih mă tơblah
         kon pơlei Miđian tơ anih tơmăn glă char Môap; anăn pơlei noh Awit.47 Pơtao Hađat lôch, Samla, bơngai pơlei Masrêka, iung pơm pơtao.48 Pơtao Samla lôch, Sôl bơngai pơlei Rêhôbôt, oei jih đak krong iung pơm pơtao;49 Pơtao Sôl lôch, Baal Hanan, kon drŏ-nglo Akbôr iung pơm pơtao.50 Pơtao Baal Hanan lôch, Hađat iung pơm pơtao; anăn pơlei tih sư Pau; na akăn sư anăn
         Mêhêtabel, kon drŏ-kăn Matrêt, kon yă Mê Sahap. 51 Pơtao Hađat kư̆m lôch.Lu kră pơgơ̆r dêh Eđôm noh;Thimna, Alwa, Jêthet, 52 Ôhôlibama, Êlah, Phinôn. 53 Kênas, Thêman, Mipsar, 54 Makđiêl păng Iram 'noh lu kră pơgơ̆r dêh Eđôm.

Adrĕch adrung Isơrael21 Kon drŏ-nglo Isơrael noh:Rubên, Simêôn, Lêwi, Juđa, Isakar, Sebulôn, 2 Đan, Jôsep, Bênjamin, Neptali, Gat păng Aser.3 Kon drŏ-nglo Juđa:Er, Ônan păng Sêla. Pêng 'nu âu đơ̆ng akăn bơngai Kanaan kon drŏ-kăn Sua. Er, kon
         kơdră Juđa, pơm tơdrong kơnê̆ 'bơ̆t anăp Kră Yang, na Kră Yang pơlôch lê̆ sư. 4 Tamar mŏ mai Juđa, tơpŭ ăn kơ sư Phêrês păng Sêra. Juđa đei pơđăm 'nu kon drŏ-nglo.5 Kon drŏ-nglo Phêrês:Hêsrôn păng Hamul.6 Kon drŏ-nglo Sêra:Simri, Êthan, Hêman, Kalkôl păng Dara đei pơđăm 'nu.7 Kon drŏ-nglo Karmi:Đei Akar,a bơngai pơrŭng lăm Isơrael, pơm glăi kơ tơmam đe pơkăm.8 Kon drŏ-nglo Êthan:Asaria.9 Kon drŏ-nglo Hêsrôn pơjing:Jêrahmêel, Ram păng Kalep.10 Ram pơjing Aminađap, Aminađap pơjing Nahsôn, pơm 'bok pơgơ̆r lu bơngai Juđa. 11 Nahsôn pơjing Salmôn, Salmôn pơjing 'Bôô, 12 'Bôô pơjing Ôbêt, Ôbêt pơjing Jese.13 Jese pơjing Êliap kon kơdră sư,kon mă 'bar sư Abinađap, mă pêng Simêa,14 mă puăn Nethanel, mă pơđăm Rađai, 15 mă tơdrâu Ôsem, mă tơpơh Đawit. 16 Mŏ oh lu sư Sêruia păng Abigail. Sêruia đei pêng 'nu kon drŏ-nglo Abisai, Jôap păng
         Asahel. 17 Abigail pơjing kơ Amasa; 'bă Amasa noh Jêther bơngai Ismael.Adrĕch adrung Kalep kon Hêsrôn18 Kalep kon drŏ-nglo Hêsrôn. Kalep oei kơ Asuba păng Jêriôt kon bre sư noh: Jeser, Sôbap
         păng Arđôn. 19 Wă Asuba lôch boih, na Kalep iŏk Êphrat pơjing kơ Hur. 20 Hur pơjing Uri, Uri pơjing Bêsalel.21 Đơ̆ng rŏng kơ 'noh, Hêsrôn iŏk oei tơdrâu-jĭt sơnăm boih, păng 'bĭch hăm kon adruh
         Makir, 'bă kơ Gileat; na đei hĭ Sêgup kơplah sư đĭ tơdrâu-jĭt sơnăm boih. 22 Sêgup pơjing Jair, bơngai mă pơgơ̆r 'bar-jĭt pêng tŏ pơlei lăm dêh Gileat. 23 Mă-lei kon pơlei Gêsur păng kon pơlei Aram tơgar iŏk pơlei Hawôt Jar păng Kênat, hăm
         lu pơlei iĕ jê̆ kiơ̆ 'noh đei tơdrâu-jĭt tŏ pơlei. Đĭ-đăng lu bơngai 'noh kon sâu
         Makir, 'bă Gileat.24 Đơ̆ng rŏng kơ Hêsrôn lôch tơ tơring Kalep Êphratha boih, na akăn sư Abija tơpŭ kơ
         sư Asur, 'bă Têkôa.25 Jêrahmêel, kon drŏ-nglo kơdră Hêsrôn:Pơjing Ram kon kơdră, Buna, Ôren, Ôsem păng Ahija. 26 Jêrahmêel iŏk akăn plơ̆ng dơ̆ng, anăn sư Atara; mĕ kơ Ônam.27 Kon drŏ-nglo Ram, kon kơdră Jêrahmêel:Maas, Jamin păng Êkêr.28 Kon drŏ-nglo Ônam:Sammai păng Jađa.Kon drŏ-nglo Sammai:Nađap păng Abisur.29 Akăn Abisur anăn Abihai, tơpŭ ăn kơ sư Ahban păng Môlit.30 Kon drŏ-nglo Nađap:Sêlet păng Appaim. Mă-lei Sêlet lôch ưh tam đei kon.31 Kon drŏ-nglo Appaim Isi.Kon drŏ-nglo Isi noh Sêsan.Kon drŏ-nglo Sêsan noh Ahlai.32 Kon drŏ-nglo Jađa oh Sammai noh:Jêther păng Jônathan;Jêther lôch kư̆m ưh kơ đei kon.33 Kon drŏ-nglo Jônathan:Phêlêt păng Sasa.Noh kon sâu Jêrahmêel.34 Na Sêsan ưh kơ đei kon drŏ-nglo, đei kon drŏ-kăn đĕch;kư̆m đei minh 'nu đĭch bơngai Êyiptơ anăn sư Jarha. 35 Sêsan pơgơ̆p ăn kon drŏ-kăn sư oei kơ Jarha đĭch sư na pơjing hĭ kơ Attai ăn kơ sư.36 Attai pơjing Nathan,Nathan pơjing Sabat,37 Sabat pơjing Ephal,Ephal pơjing Ôbêt.38 Ôbêt pơjing Jêhu.Jêhu pơjing Asaria.39 Asaria pơjing Hêles.Hêles pơjing Êlêasa,40 Êlêasa pơjing Sismai.Sismai pơjing Sallum.41 Sallum pơjing Jêkamia,păng Jekamia pơjing Êlisama.Adrĕch adrung Kalep42 Kon drŏ-nglo Kalep oh Jêrahmêel:Kon kơdră sư Mêsa, 'bă kơ Sip, păng kon drŏ-nglo Marêsa, 'bă kơ Hêbrôn.43 Kon drŏ-nglo Hêbrôn:Kôra, Tappua, Rêkem păng Sêma. 44 Sêma pơjing Raham păng Raham 'bă kơ Jôrkêam; Rêkem pơjing Sammai. 45 Kon drŏ-nglo Sammai noh Maôn păng Maôn 'bă kơ Bêt Sur.46 Êpha akăn kơnhŏng Kalep, mĕ kơ Haran, Môsa păng Gases; Haran pơjing Gases.47 Kon drŏ-nglo Jahdai:Noh Rêgem, Jôtham, Gêsan, Phêlêt, Êpha păng Saap.48 Maaka akăn kơnhŏng Kalep, pơjing kơ Sêber păng Tirhana. 49 Sư kư̆m pơjing kơ Saap, 'bă kơ Matmanna păng Sêwa 'bă kơ Makbêna păng Gibêa. Aksa
         kon drŏ-kăn Kalep.50 'Nâu lu kon sâu Kalep:Lu kon drŏ-nglo Hur, kon drŏ-nglo kơdră Êphratha:Sôbal, 'bă kơ Kiriat Jêarim. 51 Salma 'bă kơ Betlehem păng Harep 'bă kơ Bêt Gađer.52 Sôbal 'bă kơ Kiriat Jêarim kư̆m đei lu kon drŏ-nglo nai:Harôê păng minh puăt kon pơlei Manahathit, 53 lu adrĕch Kiriat Jêarim: Bơngai Ithrit, Phuthit, Sunathit păng Misrait. Đơ̆ng lu adrĕch
         noh na đei kon pơlei Sôrathit păng kon pơlei Êstaôl.54 Kon sâu Salma:Betlehem, bơngai Nêtôphathit, Atrôt Bêt Jôap, minh puăt kon pơlei Manahathit păng
         Sôrit, 55 păng adrĕch adrung 'bok thây bơtho khôi juăt oei tơ pơlei Jabes noh bơngai Tirathit,
         Simeathit, păng Sukathit. 'Noh kon pơlei Kênit, đơ̆ng adrĕch Hammat, 'bă kơ adrĕch
         Rêkap.

Adrĕch adrung Đawit31 'Nâu dôm lu kon drŏ-nglo Đawit tơpŭ tơ Hêbrôn:Kon drŏ-nglo kơdră sư Amnôn mĕ sư Ahinôam bơngai Jêsreel;kon mă 'bar noh Đaniel mĕ sư Abigail bơngai Karmel,2 mă pêng, Apsalôm kon drŏ-nglo mĕ sư Maaka, kon drŏ-kăn Tanmai pơtao dêh Gêsur;mă puăn Ađônija, kon drŏ-nglo mĕ sư Hagit;3 mă pơđăm Sêphatia, kon drŏ-nglo mĕ sư Abitan;mă tơdrâu Itrêam kon drŏ-nglo Egla.4 Tơdrâu 'nu kon drŏ-nglo 'nâu tơpŭ ăn kơ Đawit tơ Hêbrôn; sư pơgơ̆r tơpơh sơnăm tơdrâu
         khei.Đawit pơgơ̆r tơ Jêrusalem pêng-jĭt pêng sơnăm. 5 'Nâu dôm lu kon drŏ-nglo mă đei tơpŭ ăn kơ Đawit tơ Jêrusalem:Simêa, Sôbap, Nathan păng Sôlômôn, puăn 'nu âu, mĕ lu sư Batsêba, kon drŏ-kăn Ammiel.
         6 Sư đei dơ̆ng kon drŏ-nglo: Iphar, Êlisua, Êliphêlet, 7 Nôga, Nêphet, Japhia, 8 Êlisama, Êliađa păng Êliphêlet, đĭ-đăng tơsĭn 'nu. 9 'Noh dôm lu kon drŏ-nglo Đawit tam mă jô̆ lu kon drŏ-nglo akăn kơ 'nhŏng sư; păng
         Tamar oh drŏ-kăn lu sư.Pơtao đe Juđa10 Kon drŏ-nglo Sôlômôn noh Rêhôbôam;kon drŏ-nglo Rêhôbôam noh Abija,kon drŏ-nglo Abija noh Asa,kon drŏ-nglo Asa noh Jêhôsaphat,11 kon drŏ-nglo Jêhôsaphat noh Jêhôram,kon drŏ-nglo Jêhôram noh Ahasia,kon drŏ-nglo Ahasia noh Jôas;12 kon drŏ-nglo Jôas noh Amasia,kon drŏ-nglo Amasia noh Asaria,13 kon drŏ-nglo Asria noh Jôtham,kon drŏ-nglo Jôtham noh Ahas,kon drŏ-nglo Ahas noh Hesekia,kon drŏ-nglo Hesekia noh Manase,14 kon drŏ-nglo Manase noh Ammôn,kon drŏ-nglo Ammôn noh Jôsia.15 Kon drŏ-nglo Jôsia:Kon drŏ-nglo kơdră sư Jôhanan;kon mă 'bar noh Jêhôiakim,mă pêng noh Sêđekia,kon mă puăn noh Sallum.16 Kon drŏ-nglo Jêhôiakim noh:Jêkônia, păng Sêđekia.17 Kon drŏ-nglo Jêkônia kơplah sư pơm bơnă tơ Babilôn,noh Salathiêl, 18 Malkiram, Phêđaia, Sênasar, Jêkamia, Hôsama păng Nêđabia.19 Kon drŏ-nglo Phêđaia noh:Sêrubabêl păng Simêi.Kon drŏ-nglo Sêrubabêl noh:Mêsulam păng Hanania;Sêlômit oh drŏ-kăn lu sư.20 Kŭm đei pơđăm 'nu kon drŏ-nglo dơ̆ng noh:Hasuba, Ôhêl, Bêrekia, Hasađia, Jusap Hêset.21 Lu kon sâu Hanania noh:Phêlatia păng Jêsaia kư̆m đei lu kon drŏ-nglo Rêphaia, kon drŏ-nglo Arnan, kon drŏ-nglo
         Ôbađia, păng kon drŏ-nglo Sêkania.22 Kon sâu Sêkani noh:Sêmaia păng lu kon drŏ-nglo sư:Hattus, Igal, Baria, Nêaria păng Saphat, đĭ-đăng tơdrâu 'nu.23 Kon drŏ-nglo Nêaria noh:Êliôenai, Hiskia păng Asrikam, đĭ-đăng pêng 'nu.24 Kon drŏ-nglo Êliôenai noh:Hôđawia, Êliasip, Phêlaia, Akup, Jôhanan, Đêlaia, păng Anani, đĭ-đăng tơpơh 'nu.
         
            

         
      

   
      
         4
Adrĕch adrung Juđa41 Kon sâu Juđa noh:Phêrês, Hêsrôn, Karmi, Hur păng Sôbal.2 Rêaja, kon drŏ-nglo Sôbal pơjing Jahat; Jahat pơjing Ahumai păng Lahat. 'Noh boih
         lu kon pơlei Sôrathit.3 'Nâu kon drŏ-nglo Êtam:Jêsreel Isma păng Ibas; oh drŏ-kăn lu sư anăn Haselepôni, 4 đei dơ̆ng Penuel 'bă kơ Gêđôr, păng Êser 'bă kơ Husa.'Noh boih, kon sâu Hur, kon drŏ-nglo kơdră Êphratha 'bă kơ Betlehem.5 Asur, 'bă kơ Têkôa, đei 'bar 'nu akăn Hêla păng Naara.6 Naara tơpŭ kơ Ahusam, Hêpher, Têmeni păng Ahachtari. Noh boih lu kon drŏ-nglo Naara.7 Kon drŏ-nglo Hêla noh:Sêret, Sôhar, Êtnan, 8 Kôs pơjing Anup, Hasôbêba păng adrĕch Aharhel, kon drŏ-nglo Harum.9 Jabes đe pơyom hloh 'biơ̆ kơ lu 'nhŏng oh sư; mĕ sư krao anăn Jabes sư khan: “Inh
         tơpŭ kơ sư noh pơmat.” 10 Jabes krao apinh Kră Yang 'Bok Kei-Dei Isơrael khan: “Ơ Kră Yang apinh Ih tuh ăn kơ
         inh pŭn hiôk pơih ăn hơdral teh đak inh mă să! Apinh ti mơsêh Ih oei hơdai inh, wei-lăng
         inh klaih đơ̆ng tơdrong răm pơmat-tat” Kră Yang 'Bok Kei-Dei ăn hloi thoi tơdrong
         sư krao apinh.11 Kêlup, oh kơ Suha, 'bă kơ Mêhir, Mêhir 'bă kơ Êstôn. 12 Êstôn pơjing Bet Rapha, Phasêa păng Têhina, 'bă kơ Irnahas. 'Noh boih lu bơngai Rêka.13 Kon drŏ-nglo Kênas:Ôtniêl păng Sêraja.Kon drŏ-nglo Ôtniêl:Hathat păng Mêônôthai. 14 Mêônôthai pơjing Ophra.Sêraja pơjing Jôap,'bă kơ Gê Harasim. Đe krao lu sư thoi noh yua kơ lu sư bơngai jang păng ti gơh hơgei.15 Lu kon drŏ-nglo Kalep kon drŏ-nglo Jêphunê noh:Iru, Êlah, păng Naam.Kon drŏ-nglo Êlah noh:Kênas.16 Kon drŏ-nglo Jêhalêlel noh:Sip, Sipha, Tiria păng Asarel.17 Kon drŏ-nglo Esra noh:Jêther, Mêret, Epher păng Jalôn. Akăn Mêret tơpŭ kơ Miriam, Sammai, păng Isba 'bă
         kơ Êthemôa. 18 Akăn sư bơngai Juđa tơpŭ kơ Jêret, 'bă kơ Gêđôr, Hêber, 'bă kơ Sôkô păng Jêkuthiêl
         'bă kơ Sanôa. 'Noh boih kon Bithia, kon drŏ-kăn Pharaôn, mă Mêret iŏk pơm akăn.19 Kon drŏ-nglo akăn Hôđia, oh drŏ-kăn Naham,pơjing 'bă kơ Kêila bơngai Garmit, păng Êthemôa, bơngai Maakathit.20 Kon drŏ-nglo Simôn noh:Amnôn, Rinna, Bên Hanan păng Tilôn.Lu kon sâu Isi noh:Sôhêt păng Bên Sôhêt.21 Kon drŏ-nglo Sêla, kon drŏ-nglo Juđa noh:Er, 'bă kơ Lêka, Laađa, 'bă kơ Marêsa păng lu adrĕch adrung lu bơngai tanh brai tơ
         pơlei Bêt Asbêa, 22 Jôkim lu bơngai pơlei Kôsêba, Jôas păng Sarap, bơngai pơgơ̆r dêh Môap hăm Jasubi Lêhem.
         'Noh lu anăn đe chih sơ̆. 23 Lu bơngai 'nâu gơh man ge gŏ, oei 'bơ̆t pơlei Nêtaim păng pơlei Gêđêra; lu sư oei
         tơ noh bơ̆jang kơ pơtao.Adrĕch adrung Simêôn24 Kon sâu Simêôn noh:Nêmuel, Jamin, Jarip, Sêra păng Saul;25 Sallum kon drŏ-nglo Saul, Mipsam kon drŏ-nglo Sallum, păng Misma kon drŏ-nglo Mipsam.26 Kon sâu Misma noh:Hammuel, kon drŏ-nglo Hammuel noh Sakur, kon drŏ-nglo Sakur noh Simêi.27 Na Simêi đei mơjĭt-tơdrâu 'nu kon drŏ-nglo păng tơdrâu 'nu kon drŏ-kăn; mă-lei 'nhŏng
         oh lu sư ưh kơ đei kon hơ'lơ̆p lơ thoi adrĕch bơngai Juđa 28 Lu sư oei tơ pơlei Bêrsêba, pơlei Molađa pơlei Hasar Sual, 29 pơlei Bila, pơlei Esem, păng pơlei Tôlat, 30 pơlei Bêthuêl, Horma, Siklak, 31 pơlei Bêt Makabôt, Hasar Susim, Bêt Biri păng pơlei Saaraim. 'Noh boih pơlei lu sư
         oei truh tơ chăl pơtao Đawit pơgơ̆r. 32 Đei pơđăm tŏ pơlei iĕ jum dăr noh pơlei Êtam, Ain, Rimmôn, Tôken, păng Asan, 33 Đei lu pơlei iĕ oei tăp dăr kơ pơlei tih 'nâu truh tơ Baal noh boih anih lu sư oei
         păng lu sư đei chih răk đĭ adrĕch adrung lu sư,34 Mêsôbap, Jamlek, Jôsa, kon drŏ-nglo Amasia, 35 Jôel, Jêhu, noh kon drŏ-nglo Jôsibia, sâu Sêraia, sâu i Asiêl, 36 Êliôenai, Jakôba, Jêsôhaia, Asaia, Ađiêl, Jêsimiel Bênaia, 37 păng Sisa, kon drŏ-nglo Siphi, sâu Alôn sâu i Jêđaia, sâu ach Simri, kon drŏ-nglo
         Sêmaia.38 Dôm lu bơngai đei anăn 'nâu jơ̆ lu bơngai chĕp kơ̆l pơgơ̆r lăm adrĕch lu sư kơdih;
         adrĕch adrung lu sư rai tŏk kơdrơ̆m lơlang lơlap. 39 Lu sư năm tơ tơring Gêđôr, truh tơ gah hơlĕch kơ thŭng dơnă, wă chă tơmăn 'nhĕt ăn
         kơ sem dơrong lu sư. 40 Lu sư chă 'bôh hloi tơmăn 'nhĕt bluh 'lơ̆ng na teh kư̆m să rơhơi, chơngue, hiôk-hian;
         adrol kơ noh adrĕch adrung Cham oei tơ noh.41 Dôm lu bơngai đei anăn kơpal 'nâu, lăm chăl Hesekia; pơtao đe Juđa, lu sư blah lu
         bơngai Hamit hăm lu bơngai Meunit oei tơ noh, lu sư blah pơrăm tơgar iŏk đĭ teh păng
         oei hloi truh tơ dang ei; yua kơ tơ noh đei tơmăn 'nhĕt wă wei rong lu sem dơrong
         lu sư. 42 Lăm adrĕch Simêôn đei pơđăm-hrĕng 'nu bơngai năm truh tơ tơring Kông Sêir; lu bơngai
         pơgơ̆r lu sư noh Phêlatia, Nêaria, Rêphaia păng Usiêl; 'noh lu kon drŏ-nglo Isi. 43 Lu sư blah pơlôch bơngai Amalek mă oei đei klaih, na lu sư oei tơ noh hloi truh tơ
         dang ei.

Adrĕch adrung Rubên51 Rubên, kon drŏ-nglo kơdră Isơrael, yua kơ sư pơm pơ'mê̆ kơ giơng 'bă sư kơdih na krao
         kon kơdră noh, jing pơjao ăn kơ lu kon drŏ-nglo Jôsep, kon drŏ-nglo Isơrael; yua kơ
         noh lăm adrĕch adrung ưh kơ đei chih răk anăn sư kon kơdră. 2 Mă Juđa pran kơtang hloh kơ lu 'nhŏng oh sư păng đơ̆ng sư na đei pơtao pơgơ̆r; mă-lei
         jing kon kơdră noh tơ Jôsep. 3 'Nâu lu kon drŏ-nglo Rubên, kon kơdră drŏ-nglo Isơrael:Hanok, Palu, Hêsrôn păng Karmi.4 Kon sâu Jôel:Kon drŏ-nglo Jôel noh:Sêmaia.Kon drŏ-nglo Sêmaia noh:Got.Kon drŏ-nglo Got noh:Simêi.5 Kon drŏ-nglo Simêi noh:Mika.Kon drŏ-nglo Mika noh:Rêaia.Kon drŏ-nglo Rêaia noh:Baal.6 Kon drŏ-nglo Baal noh:Beerah, bơngai mă Tiglat Pileser pơtao dêh Asiri rôp pơm bơnă; Beerah bơngai pơgơ̆r
         lăm adrĕch Rubên.7 'Nhŏng oh kiơ̆ kơ adrĕch sư đe chih jô̆ lăm sơ̆p hla bơar adrĕch adrung:Noh Jêiêl bơngai pơgơ̆r, Sachari 8 păng Bêla kon drŏ-nglo Asa, sâu Sêma, sâu i Jôel. Lu sư oei đơ̆ng pơlei Arôe truh
         tơ Nêbô păng Baal Mêôn; 9 Gah hơlĕch sư oei tơ char glă mă să truh tơ đak Krong Ơphrat, yua kơ khŭl sem dơrong
         lu sư chek hrôh rai lơlap lơlang lăm dêh Gileat.10 Lăm jơhnơr pơtao Sôl, lu sư tơblah hăm kon pơlei Hagrit jei lu sư păng oei hloi lăm
         jơ̆p kơ tơring gah hơlĕch dêh Gileat.Adrĕch adrung Gat11 Kon drŏ-nglo Gat oei tơklă jê̆ lu sư lăm dêh Basan truh tơ Salêka.12 Jôel bơngai yŏng kơdră, Sapham bơngai jang đơ̆ng rŏng kơ sư đơ̆ng noh Janai păng Saphat
         pơgơ̆r lăm char Basan.13 'Nhŏng oh kiơ̆ kơtum kơtŏng adrĕch lu sư, đei tơpơh 'nu:Mikael, Mêsulam, Sêba, Jôrai, Jakan, Siê păng Eber.14 'Noh boih lu kon drŏ-nglo Abihai, Abihai kon drŏ-nglo Huri, Huri kon drŏ-nglo Jarôa,
         Jarôa kon drŏ-nglo Gileat, Gileat kon drŏ-nglo Mikael, Mikael kon drŏ-nglo Jêsisai,
         Jêsisai kon drŏ-nglo Jađô, Jađô kon drŏ-nglo Bus.15 Ahi kon drŏ-nglo Apđiel, Apđiel kon drŏ-nglo Guni; Ahi bơngai yŏng kơdră lăm adrĕch
         lu sư,16 Lu sư oei lăm char Gileat, lăm char Basan, dêh lu pơlei iĕ; kư̆m oei lăm tơmăn 'nhĕt
         thŭng Sarôn truh kơ hơdral dêh char lu sư.17 Lu bơngai 'nâu đei chih tơmơ̆t boih lăm sơ̆p hla bơar adrĕch adrung chăl Jôtham pơm
         pơtao dêh char Juđa păng lăm chăl Jêrôbôam pơm pơtao dêh char Isơrael.18 Lăm kon sâu Rubên, Gat păng minh puăt adrĕch Manase, lu bơngai pran kơtang, gơh hơgei
         chĕp khêl đao, hră păng juăt tơblah hơgei; puăn-jĭt puăn-rơbâu tơpơh-hrĕng tơdrâu-jĭt
         'nu bơngai hơmet boih wă tơblah. 19 Lu sư tơblah hăm kon pơlei Hagrit, kon pơlei Jêtur, kon pơlei Naphis, păng kon pơlei
         Nôđap. 20 Lăm kơplah tơblah băl, lu sư krao apinh Kră Yang 'Bok Kei-Dei, na Kră Yang 'Bok Kei-Dei
         tơgŭm lu sư tơblah hăm kon pơlei Hagrit păng đĭ-đăng lu bơngai kiơ̆ sư jei lu sư yua
         kơ lu sư đei jơhngơ̆m đon lui gơnang kơ Kră Yang. 21 Lu sư đei rôp iŏk khŭl sem dơrong lu kon pơlei Hagrit, pơđăm-jĭt rơbâu aseh lăk-đa,
         'bar-hrĕng pơđăm-jĭt rơbâu triu, 'bar-rơbâu aseh iĕ păng hăm minh-hrĕng rơbâu 'nu
         bơngai. 22 Kŭm đei lơ bơngai lôch, yua kơ đei Kră Yang 'Bok Kei-Dei wang tơblah lăm năr tơblah
         băl 'nâu. Lu sư oei tơ noh hloi dĭng truh tơ đe rôp chông ba năm pơm bơnă.Adrĕch adrung Manase23 Đei minh puăt bơngai Manase oei lăm dêh char noh lơ tơpă iŏk đơ̆ng dêh Basan truh
         tơ Baal Hermôn, tơ Sênir păng Kông Hermôn.24 'Nâu boih lu bơngai yŏng pơgơ̆r lăm adrĕch adrung lu sư: Êpher, Isi, Êliel, Asriel,
         Jêrêmi, Hôđawia păng Jahdiêl. Lu sư bơngai yŏng kơdră lăm adrĕch lu sư, lu sư bơngai
         nuih kơtang đe ư-ang. 25 Mă-lei lu sư pơm yoch hăm Kră Yang 'Bok Kei-Dei 'bok lu sư, lu sư kiơ̆ lu rup yang
         lu bơngai dêh char noh, mă Kră Yang 'Bok Kei-Dei đei pơrăm lê̆ boih 'bơ̆t anăp lu
         sư.26 Na Kră Yang 'Bok Kei-Dei Isơrael, pơtrŭt jơhngơ̆m Pul, pơtao dêh char Asiri păng Tiglat
         Phileser pơtao dêh char Asiri, rôp lu kon pơlei bơngai Rubên, bơngai Gat păng minh
         puăt bơngai Manase anhăk ba lu sư tơ pơlei Hala, Habôr, Hara, păng tơ tơring đak Krong
         Gôsan, dĭng truh tơ dang ei.

Adrĕch adrung Lêwi61 Adrĕch adrung Lêwi kon drŏ-nglo Lêwi noh:Gersôm, Kôhat păng Mêrari.2 Kon drŏ-nglo Kôhat noh:Amram, Ishar, Hêbrôn păng Usiel.3 Kon drŏ-nglo Amram noh:Arôn, Môis păng Miriam.Kon drŏ-nglo Arôn:Nađap, Abihu, Êlêasar păng Ithamar.4 Êlêasar pơjing Phinêhas;Phinêhas pơjing Abisua;5 Abisua pơjing Buki,Buki pơjing Usi;6 Usi pơjing Sêrahia;Sêrahia pơjing Mêraiôt,7 Mêraiôt pơjing Amaria,Amaria pơjing Ahitup;8 Ahitup pơjing Sađôk;Sađôk pơjing Ahimaas.9 Ahimaas pơjing Asaria;Asaria pơjing Jôhanan;10 Jôhanan pơjing Asaria, bơngai mă pơm 'bok soi lăm hnam akŭm Sôlômôn man tơ pơlei Jêrusalem.11 Asaria pơjing Amaria;Amaria pơjing Ahitup12 Ahitup pơjing Sađôk,Sađôk pơjing Sallum,13 Sallum pơjing Hilkia,Hilkia pơjing Asaria;14 Asaria pơjing Sêraiapăng Sêraia pơjing Jêhôsađak;15 Jêhôsađak đe rôp pơm đĭch đam kơplah Kră Yang ăn kon pơlei Juđa păng Jêrusalem lăm
         ti Nebukatnessar.16 Kon drŏ-nglo Lêwi noh:Gersôm, Kôhat, păng Mêrari.17 'Nâu anăn lu kon drŏ-nglo Gersôm:Lipni păng Simêi.18 Kon drŏ-nglo Kôhat noh:Amram, Ishar, Hêbrôn, păng Usiel.19 Kon drŏ-nglo Mêrari noh:Mali păng Musi.'Noh boih lu adrĕch bơngai Lêwi kiơ̆ kơ adrĕch 'bă sư.20 Kon drŏ-nglo Gersôm noh:Lipnikon drŏ-nglo Lipni noh:Jahat;kon drŏ-nglo Jahat noh:Simma,kon drŏ-nglo Simma noh:Jôa,21 kon drŏ-nglo Jôa noh:Iđô,kon drŏ-nglo Iđô noh:Sêra,kon drŏ-nglo Sêra noh:Jêatherai.22 Kon sâu Kôhat noh:Aminađap:Kon drŏ-nglo Aminađap noh:Kôra.Kon drŏ-nglo Kôra noh:Assir.Kon drŏ-nglo Assir noh:Êlkana.23 Kon drŏ-nglo Êlkana noh:Êbiasap.Kon drŏ-nglo Êbiasap noh:Assir.24 Kon drŏ-nglo Assir noh:Tahat.Kon drŏ-nglo Tahat noh:Uriel.Kon drŏ-nglo Uriel noh:Usia.Kon drŏ-nglo Usia noh:Saul.25 Kon sâu Êlkana noh:Amasai păng Ahimôt.26 Kon drŏ-nglo Êlkana noh:Sôphai.Kon drŏ-nglo Sôphai noh:Nahat.27 Kon drŏ-nglo Nahat noh:Êliap.Kon drŏ-nglo Êliap noh:Jêrôham.Kon drŏ-nglo Jêrôham noh:Êlkana.Kon drŏ-nglo Êlkana noh:Samuel.28 Kon drŏ-nglo Samuel:Kon drŏ-nglo kơdră sư Jôel,kon mă 'bar sư Abija.29 Kon drŏ-nglo Mêrari noh:Mahli.Kon drŏ-nglo Mahli noh:Lipni.Kon drŏ-nglo Lipni noh:Simêi.Kon drŏ-nglo Simêi noh:Usa.30 Kon drŏ-nglo Usa noh:Simêi.Kon drŏ-nglo Simêi noh:Hagia.Kon drŏ-nglo Hagia noh:Asaia.Lu bơngai hơri lăm Hnam Kră Yang31 'Nâu lu khŭl bơngai hơri mă pơtao Đawit đei pôk dan wă hơri bơnê lăm hnam akŭm Kră
         Yang đơ̆ng rŏng kơ hom pơgơ̆p đe dan lăm noh. 32 Lu sư bơ̆jang hơri bơnê 'bơ̆t anăp anih akŭm dĭng truh tơ pơtao Sôlômôn man keh, hnam
         akŭm kơkuh Kră Yang tơ Jêrusalem: Rim 'nu kơ lu sư bơ̆jang kiơ̆ tơdrong jang mă đei
         pơjao.33 'Nâu lu bơngai bơ̆jang hơdai hăm kon drŏ-nglo lu sư:Lăm kon sâu Kôhat:Đei Hêman bơngai gơh hơri,kon drŏ-nglo Jôel,Jôel kon drŏ-nglo Samuel,34 Samuel kon drŏ-nglo Êlkana,Êlkana kon drŏ-nglo Jêrôham,Jêrôham kon drŏ-nglo Êliel,Êliel kon drŏ-nglo Tôa,35 Tôa kon drŏ-nglo Suphơ,Suphơ kon drŏ-nglo Êlkana,Êlkana kon drŏ-nglo Mahat,Mahat kon drŏ-nglo Amasai,36 Amasai kon drŏ-nglo Êlkana,Êlkana kon drŏ-nglo Jôel,Jôel kon drŏ-nglo Asaria,Asaria kon drŏ-nglo Sephania,37 Sephania kon drŏ-nglo Tahat,Tahat kon drŏ-nglo Assir,Assir kon drŏ-nglo Êbiasap,Êbiasap kon drŏ-nglo Kôra,38 Kôra kon drŏ-nglo Ishar,Ishar kon drŏ-nglo Kôhat,Kôhat kon drŏ-nglo Lêwi,Lêwi kon drŏ-nglo Isơrael.39 Asap, 'nhŏng oh Hêman, bơ̆jang gah 'ma kơ sư.Asap kon drŏ-nglo Bêrekia,Bêrekia kon drŏ-nglo Simêa,40 Simêa kon drŏ-nglo Mikael, Mikael kon drŏ-nglo Baseria,Baseria kon drŏ-nglo Malkija.41 Malkija kon drŏ-nglo Etni,Etni kon drŏ-nglo Sêra,Sêra kon drŏ-nglo Ađaia,42 Ađaia kon drŏ-nglo Êthan,Êthan kon drŏ-nglo Simma,Simma kon drŏ-nglo Simêi,43 Simêi kon drŏ-nglo Jahat,Jahat kon drŏ-nglo Gersôm,Gersôm kon drŏ-nglo Lêwi.44 Đơ̆ng lu kon sâu Mêrari, 'nhŏng oh lu sư, bơ̆jang gah 'ngiĕo kơ sư noh:Êthan kon drŏ-nglo Kisi,Kisi kon drŏ-nglo Apđi,Apđi kon drŏ-nglo Maluk,45 Maluk kon drŏ-nglo Hasabia,Hasabia kon drŏ-nglo Amasia,Amasia kon drŏ-nglo Hilkia,46 Hilkia kon drŏ-nglo Amsi,Amsi kon drŏ-nglo Bani, Bani kon drŏ-nglo Sêmer,47 Sêmer kon drŏ-nglo Mahli,Mahli kon drŏ-nglo Musi,Musi kon drŏ-nglo Mêrari,Mêrari kon drŏ-nglo Lêwi.48 Lu 'nhŏng oh sư nai bơngai Lêwi, bơ̆jang tơdrong jang lăm anih akŭm Kră Yang 'Bok
         Kei-Dei. 49 Mă-lei Arôn păng lu kon sâu sư pơyơ̆r tơmam soi 'buh tơ kơpal chơnang soi, dah tơ
         kơpal chơnang soh pơgang 'bâu phu, jang tơdrong jang tơ lăm Anih Rơgoh, pơyơ̆r tơmam
         soi huai đơ̆ng yoch ăn kơ bơngai Isơrael, kiơ̆ thoi tơdrong Môis đĭch đam Kră Yang
         'Bok Kei-Dei đei bơtho pơkă.Adrĕch adrung Arôn50 'Nâu adrĕch adrung Arôn:Êlêasar kon drŏ-nglo Arôn,Phinêhas kon drŏ-nglo Êlêasar,Abisua kon drŏ-nglo Phinêhas,51 Buki kon drŏ-nglo Abisua,Usi kon drŏ-nglo Buki,Sêrahia kon drŏ-nglo Usi,52 Mêraiôt kon drŏ-nglo Sêrahia,Amaria kon drŏ-nglo Mêraiôt,Ahitup kon drŏ-nglo Amaria,53 Sađôk kon drŏ-nglo Ahitup,Ahimaas kon drŏ-nglo Sađôk.54 'Nâu tơring teh đak kon sâu Arôn oei, kiơ̆ kơ adrĕch Kôhat đei hlang lăng trŏ kơ lu
         sư.55 Pơjao ăn kơ lu sư pơlei Hêbrôn tơ lăm dêh Juđa păng tơ'măn 'nhĕt jum dăr. 56 Mă-lei teh mir na jum dăr pơlei Hêbrôn păng lu pơlei iĕ 'noh pơjao ăn kơ Kalep kon
         drŏ-nglo Jêphunê.57 Na kon sâu Arôn đei ăn lu pơlei anih ôn kơ'nơp, 'noh pơlei Hêbrôn, Lipna, Jatir Êthemôa;
         58 Hilen, Đêbir, 59 Asan, Juta, Bêt Sêmes păng dơnih 'nhĕt lu sư. 60 Iŏk đơ̆ng adrĕch Bênjamin pơjao ăn kơ lu sư pơlei Gêba, Alêmet, Anahôt, păng dơnih
         'nhĕt lu sư.Đĭ-đăng đei mơjĭt-pêng tŏ pơlei tih, ăn kiơ̆ kơ adrĕch adrung lu sư.61 Kon sâu Kôhat mă oei đei đơ̆ng rŏng hlang lăng đei mơjĭt tŏ pơlei đơ̆ng lăm minh puăt
         adrĕch Manase.62 Kon sâu Gersôm, kiơ̆ kơ adrĕch lu sư đei mơjĭt-pêng tŏ pơlei đơ̆ng lăm adrĕch Isakar,
         Aser, Neptali, păng minh puăt đơ̆ng adrĕch Manase tơ tơring Basan.63 Kon sâu Mêrari, kiơ̆ kơ adrĕch lu sư, dai hlang lăng đei mơjĭt-'bar tŏ pơlei, iŏk
         đơ̆ng adrĕch Rubên, adrĕch Gat păng adrĕch Sabulôn.64 Bơngai Isơrael asong ăn kơ bơngai Lêwi pơlei păng dơnih 'nhĕt teh lu sư, 65 Đơ̆ng bơngai Juđa bơngai Simêôn, păng bơngai Bênjamin, lu sư đei lu pơlei kơpal noh.66 Mơ'nah lu bơngai Kôhat đei lu pơlei iŏk đơ̆ng lăm adrĕch Êphraim;67 Lu sư đei pơlei ôn kơ'nơp, 'noh Pơlei Sichem hăm dơnih 'nhĕt sư, tơ kơpal kông Êphraim,
         Geser hăm, 68 Jôkmêam, Bêt Hôrôn. 69 Aijalôn, Gat Rimmôn hăm dơnih 'nhĕt lu sư;70 păng đơ̆ng lăm minh puăt bơngai Manase đei asong pơlei Ane, Bilêam hăm dơnih 'nhĕt
         sư. Đe asong pơlei 'noh ăn kơ lu bơngai adrĕch Kôhat mă oei ưh tam mă đei.71 Kon sâu Gersôm iŏk đơ̆ng minh puăt adrĕch Manase,pơlei Gôlan tơring Basan hăm dơnih 'nhĕt sư Astarôt hăm dơnih 'nhĕt sư;72 Đơ̆ng adrĕch Isakar,lu sư đei pơlei Kêđes, Đabêrat; 73 pơlei Ramôt, pơlei Anem hăm dơnih 'nhĕt lu sư;74 đơ̆ng adrĕch Aser,lu sư đei Masal, Apđôn, 75 Hukô, Rêhôp hăm dơnih 'nhĕt lu sư;76 Đơ̆ng adrĕch Naptalilu sư đei pơlei Kêđes lăm char Galilê, pơlei Hammôn păng pơlei Kiriathaim hăm dơnih
         'nhĕt lu sư.77 Kon sâu Mêrari mă oei oeiiŏk đơ̆ng adrĕch Sabulônpơlei Rimônô hăm dơnih 'nhĕt sư; Thabô hăm dơnih 'nhĕt sư;78 Đơ̆ng adrĕch Rubên paih to kơ đak Krong Jôrđăn gah hơlĕch,jê̆ Jêrikô pơlei Bêser lăm thŭng dơnă hăm dơnih 'nhĕt sư;pơlei Jasa hăm dơnih 'nhĕt sư. 79 Kêđêmôt păng Mêphaat hăm dơnih 'nhĕt sư.80 Păng đơ̆ng adrĕch Gat,lu sư đei pơlei Ramôt lăm tơring Gileat, pơlei Mahanaim, 81 pơlei Hesbôn Jaser, hăm dơnih 'nhĕt sư.

Adrĕch adrung Isakar71 Kon drŏ-nglo Isakar:Tôla, Pua, Jasup păng Simrôn, puăn 'nu.2 Kon drŏ-nglo Tôla:Usi, Rêphaia, Jêriel, Jahmai, Ipsam păng Samuel, bơngai yŏng kơdră lăm adrĕch Tôla
         lu linh bơngai nuih kơtang lăm adrĕch adrung sư lăm chăl Đawit pơgơ̆r, jô̆ đĭ-đăng
         lu sư đei 'bar-jĭt 'bar-rơbâu tơdrâu-hrĕng 'nu.3 Kon drŏ-nglo Usi noh Israhia:Kon drŏ-nglo Israhia noh:Mikael, Obađia, Jôel păng Isia, đĭ-đăng pơđăm 'nu, tă kơ pơm yŏng kơdră ngăl. 4 Kiơ̆ kơ adrĕch 'bă lu sư đei pêng-jĭt tơdrâu-rơbâu 'nu linh tơblah, lu sư đei akăn
         lơ păng đei kon lơ.5 Lu bơngai linh nuih kơtang lăm adrĕch Isakar, đĭ-đăng đei tơhngam-jĭt tơpơh-rơbâu
         'nu.Adrĕch adrung Bênjamin6 Pêng 'nu kon drŏ-nglo Bênjamin:Bêla, Bêker păng Jêđiael.7 Kon drŏ-nglo Bêla:Êsbon, Usi, Usiel, Jêrimôt păng Iri, pơđăm 'nu; lu sư yŏng kơdră lăm adrĕch ngăl;
         jô̆ đĭ lu sư đei 'bar-jĭt 'bar-rơbâu pêng-jĭt puăn 'nu linh tơblah.8 Kon drŏ-nglo Bêker:Sêmira, Jôas, Êliêser, Êliôenai, Ômri, Jêremôt, Abija, Anathôt păng Alêmet, dôm lu
         sư kon drŏ-nglo Bêker, 9 Lu sư lu yŏng kơdră đei chih răk lăm adrĕch păng đei 'bar-jĭt rơbâu 'bar-hrĕng 'nu
         linh tơblah.10 Kon drŏ-nglo Jêđiael noh:Bilhan;Kon drŏ-nglo Bilhan:Jêus, Bênjamin, Êhut, Kênaana, Sêthan, Tarsis păng Ahisahar. 11 Dôm lu kon drŏ-nglo Jêđiael, tă yŏng kơdră lăm adrĕch, lu sư đei mơjĭt-tơpơh rơbâu
         'bar-hrĕng 'nu, bơngai nuih gơh năm tơblah ngăl.12 Na đei dơ̆ng Suppit păng Hupim, kon sâu Ir; păng Husim kon sâu Aher.Adrĕch adrung Neptali13 Kon drŏ-nglo Neptali:Jaseel, Guni, Jeser păng Silem, kon sâu yă Bila.Adrĕch adrung Mamase14 Kon sâu Manase noh:Asriel, kon akăn kơnhŏng Manase bơngai Aram sư tơpŭ kơ Makir 'bă kơ Gileat. 15 Makir chă akăn oei kơ bơngai Hupim păng Suppit, oh drŏ-kăn sư anăn Maaka.Kon sâu anăn sư Sêlôphêhat; sư đei kon drŏ-kăn ngăl đĕch,16 Maaka akăn Makir sư tơpŭ đei minh 'nu kon drŏ-nglo, krao anăn sư Pêres; oh sư anăn
         Sêres, Sêres pơjing kơ kon drŏ-nglo noh Ulam păng Rakem.17 Kon drŏ-nglo Ulam noh:Bêđan.'Noh boih kon drŏ-nglo Gileat, sâu Makir, sâu i Manase. 18 Oh drŏ-kăn Gileat, noh Hammôleket, pơjing Ishôt, Abiêser păng Mahla.19 Kon drŏ-nglo Sêmiđa noh:Ahian, Sichem, Likhi păng Aniam.Adrĕch adrung Êphraim20 Kon sâu Êphraim:Suthela.Kon drŏ-nglo Suthela noh:Bêrê.Kon drŏ-nglo Bêrê noh:Tahat.Kon drŏ-nglo Tahat noh:Êlêađa.Kon drŏ-nglo Êlêađa noh:Tahat.21 Kon drŏ-nglo Tahat noh:Sabat.Kon drŏ-nglo Sabat noh:Suthêla, Êser păng Êleat; bre âu bơngai teh đak Gat pơlôch, yua kơ lu sư jur tơtông
         sem dơrong. 22 Êphraim 'bă lu sư, nhơ̆m hmoi đunh măng năr; đei 'nhŏng oh sư năm ngôi pơlung sư.
         23 Sư oei hơdai hăm akăn sư, akăn sư anăp tơpŭ kơ minh 'nu kon drŏ-nglo, krao anăn sư
         Bêria, yua kơ hnam dơnŏ sư đei tơdrong răm truh. 24 Kon drŏ-kăn sư anăn Sêera; sư man pơjing pơlei Bêt Hôrôn tơ kơpơ̆ng păng tơ gah ala,
         hăm pơlei Usên Sêera.25 Na sư tơpŭ dơ̆ng kơ Rêpha;Rêpha pơjing kơ Reslep păng Têla;Têla pơjing kơ Tahan;26 Tahan pơjing Lađan;Lađan pơjing Ammihut;Ammihut pơjing Êlisama;27 Êlisama pơjing Nun;Nun pơjing Jôsuê.28 Teh jang păng anih lu sư oei noh tơ Bethel păng lu pơlei iĕ jum dăr; Gah hơlĕch đei
         pơlei Naaran păng gah bơmơ̆t đei pơlei Geser hăm lu pơlei iĕ, đei đơ̆ng Pơlei Sichem
         păng pơlei sư truh tơ pơlei Aya păng lu pơlei iĕ sư. 29 Pơrok kiơ̆ kơ hơdral Manase đei pơlei Bêt Sêan păng lu pơlei iĕ sư, pơlei Tanak, pơlei
         Mêgiđô, pơlei Đôr păng lu pơlei iĕ lu sư. Kon sâu Jôsep, kon drŏ-nglo Isơrael oei
         tơ dôm pơlei 'nâu.Adrĕch adrung Aser30 Kon drŏ-nglo Aser:Imna, Iswa, Iswi, Bêria păng Sêra oh drŏ-kăn lu sư.31 Kon drŏ-nglo Bêria:Hêber păng Malkien; Malkien 'bă kơ Birsait.32 Hêber pơjing Japhlet, Sơmer, Hôtham păng Sua noh oh drŏ-kăn lu sư.33 Kon drŏ-nglo Japhlet noh:Pasak, Bimhal păng Aswat.'Noh boih lu kon drŏ-nglo Japhlet.34 Kon drŏ-nglo Sômer:Ahi, Rôhga, Jêhuba, păng Aram.35 Kon drŏ-nglo Hêlem oh sư noh: Sôpha, Imna, Sêles păng Amal.36 Kon drŏ-nglo Sôpha:Sua, Harnêpher, Sual, Bêri, Imra, 37 Bêser, Hôt, Samma, Silsa, Ithran păng Beera.38 Kon drŏ-nglo Jêther: Jêphunê, Phispa, păng Ara.39 Kon drŏ-nglo Ula:Arah, Haniel păng Risia.40 Dôm lu bơngai 'noh kon sâu Aser; pơm yŏng kơdră lăm adrĕch, mă đei rơih iŏk, lu sư
         linh tơblah nuih kơtang, wei-lăng păng pơm yŏng kơdră pơgơ̆r. Lu bơngai mă pơm linh
         tơblah, kiơ̆ kơ adrĕch adrung lu sư đei chih jô̆ 'bar-jĭt tơdrâu-rơbâu 'nu.

Adrĕch adrung Bênjamin81 Bênjamin pơjing Bêla,kon drŏ-nglo kơdră,kon mă 'bar noh Asbel,mă pêng Ahara,2 mă puăn Nôhapăng mă pơđăm noh Rapha.3 Kon drŏ-nglo Bêla noh:Ađar, Gêra, Abihut, 4 Abisua, Naaman, Ahôa, 5 Gêra, Sêphupha păng Huram.6 'Nâu boih lu kon sâu Êhut; lu bơngai âu yŏng kơdră lăm adrĕch adrung oei tơ pơlei
         Gêba, đe rôp chông ba lu sư pơm bơnă tơ pơlei Manahat;7 Naaman, Ahija păng Gêra đe rôp chông ba, na sư pơjing kơ Usa păng Ahihut.8 Saharaim pơjing kon drŏ-nglo tơ lăm dêh Môap, đơ̆ng rŏng kơ sư achăng akăn sư Husim
         păng Baara. 9 Lu kon drŏ-nglo đơ̆ng Hôđes akăn sư pơjing đei Jôbap, Sibia, Mêsa, Malkam, 10 Jêus, Sakia păng Mirma. 'Nâu lu kon drŏ-nglo sư yŏng kơdră lăm adrĕch. 11 Đơ̆ng yă Husim đei pơjing Abitup păng Êlpaal.12 Kon drŏ-nglo Êlpaal:Eber, Misam Sêmêt, bơngai mă pơjing pơlei Ônô păng pơlei Lot hăm lu pơlei jum dăr
         sư 13 păng Bêria hăm Sêma; bre sư yŏng kơdră lăm adrĕch adrung kon pơlei oei tơ pơlei Aijalôn
         păng sư blah puh lê̆ lu kon pơlei oei lăm pơlei Gat.14 Kon drŏ-nglo Bêria: Ahiô, Sasak, Jêremôt, 15 Sêbađia, Arat, Êder, 16 Mikael, Ispa păng Jôha.17 Kon drŏ-nglo Êlpaal:Sêbađia, Mêsulam Hiski, Hêber, 18 Ismêrai, Islia păng Jôbap.19 Jakim, Sikri, Sapđi, 20 Êliênai, Silêthai, Êliel 21 Ađaia, Bêraia păng Simrat kon drŏ-nglo Simei.22 Kon drŏ-nglo Sasak:Ispan, Eber, Êliel. 23 Apđôn, Sikri, Hanan, 24 Hanania, Êlam, Anthôthija, 25 Ipđêia păng Pênuel.26 Kon drŏ-nglo Jêrôham:Samsêrai, Sêharia, Athalia, 27 Jaarêsia, Êli, păng Sikri.28 Đi lu bơngai noh pơm yŏng kơdră lăm adrĕch adrung, lu sư bơngai oei lăm pơlei Jêrusalem.29 Jêiêl 'bă kơ Gibeôn oei tơ pơlei Gibeôn anăn akăn sư Maaka. 30 Kon kơdră drŏ-nglo sư Apđôn; đơ̆ng noh Sur, Kis, Baal, Ner, Nađap, 31 Gêđôr, Ahiô Sêker, 32 păng Miklôt, 'bă kơ Simêa; lu sư kư̆m oei jê̆ lu 'nhŏng oh lu sư tơ pơlei Jêrusalem.33 Ner pơjing Kis;Kis 'bă kơ Sôl;Sôl 'bă kơ Jônathan, Malkisua, Abinađap păng Êsbaal.34 Kon drŏ-nglo Jônathan:Mêri Baal; Mêri Baal 'bă kơ Mika.35 Kon drŏ-nglo Mika:Pithon, Mêlek, Tarêa păng Ahas.36 Ahas pơjing Jêhôađa;Jêhôađa pơjing Alêmet,Asmawet păng Simri;Simri pơjing Môsa;37 Môsa 'bă kơ Binêa;kon drŏ-nglo Binêa noh:Rapha;Rapha pơjing Êlêasa,Êlêasa pơjing Asêl.38 Asêl đei tơdrâu 'nu kon drŏ-nglo, anăn lu sư:Asrikam, Bokêru, Ismael, Sêaria, Ôbađia păng Hanan. Đĭ-đăng lu sư kon drŏ-nglo Asêl
         ngăl.39 Kon drŏ-nglo Êsek, 'nhŏng oh Asêl, noh:Ulam kon kơdră drŏ-nglo,mă 'bar Jêruspăng mă pêng noh Êliphêlet.40 Kon drŏ-nglo Ulam tă kơ bơngai nuih kơtang ngăl, prah hră đam. Lu sư đei kon sâu lơ,
         đei minh-hrĕng pơđăm-jĭt 'nu.Đĭ-đăng lu sư noh kon sâu Bênjamin ngăl.

Lu bơngai oei lăm pơlei Jêrusalem91 Đĭ-đăng bơngai Isơrael đei năm chih anăn lăm Sơ̆p hla bơar kiơ̆ kơ adrĕch adrung đei
         chih tơmơ̆t lăm sơ̆p hla bơar tơm lu pơtao Isơrael.Bơngai Juđa, yua kơ đơ̆ng pơm yoch na đe rôp anhăk lu sư tơ char Babilôn. 2 'Nâu, lu bơngai brŏk blŭng-a tơ teh đak tơ pơlei lu sư kơdih bơngai Isơrael, lu 'bok
         soi, lu bơngai Lêwi păng lu bơngai Nêthirim.3 Oei kơtă lăm pơlei Jêrusalem, đei bơngai Juđa, bơngai Bênjamin, bơngai Êphraim păng
         bơngai Manase.4 Noh Uthai, kon drŏ-nglo Amihut,Amihut kon drŏ-nglo Ômri,Ômri kon drŏ-nglo Imri,Imri kon drŏ-nglo Bani,Bani đơ̆ng adrĕch Peres,Peres kon drŏ-nglo Juđa.5 Đơ̆ng adrĕch bơngai Silôni.Đei Asaia kon drŏ-nglo kơdră păng lu kon drŏ-nglo sư.6 Đơ̆ng kon sâu Sêra,đei Jêuel păng adrĕch Juđa đĭ-đăng đei tơdrâu-hrĕng tơsĭn-jĭt 'nu7 Gah adrĕch adrung Bênjamin:Salu, kon drŏ-nglo Mêsulam;Mêsulam kon drŏ-nglo Hôđawia;Hôđawia, kon drŏ-nglo Hasenua;8 đei dơ̆ng Ipnêia, kon drŏ-nglo Jêrôham;Êlah kon drŏ-nglo Usi;Usi noh kon drŏ-nglo Mikripăng Mêsulam, kon drŏ-nglo Sêphatia;Sêphatia noh kon drŏ-nglo Rêuel;Rêuel kon drŏ-nglo Ipnija,9 'Nhŏng oh lu sư kiơ̆ adrĕch đei tơsĭn-hrĕng pơđăm-jĭt tơdrâu 'nu, dôm lu bơngai âu
         yŏng kơdră lăm adrĕch ngăl.10 Lăm lu 'bok soi:Jêđaia, Jêhôiarip, Jakin, 11 Asaria, kon drŏ-nglo Hilkia,Hilkia kon drŏ-nglo Mêsulam;Mêsulam kon drŏ-nglo Sađok;Sađok kon drŏ-nglo Mêraiôt,Mêraiôt kon drŏ-nglo Ahitup, mă bơngai wei-lăng hnam akŭm Kră Yang 'Bok Kei-Dei;12 Ađaia, kon drŏ-nglo Jêrôham;Jêrôham, kon drŏ-nglo Phashur;Phashur, kon drŏ-nglo Malkija;Malkija, kon drŏ-nglo Maasai;Maasai kon drŏ-nglo Ađiêl;Ađiêl kon drŏ-nglo Jasêra;Jasêra kon drŏ-nglo Mêsulam;Mêsulam, kon drŏ-nglo Mêsilemit;Mêsilemit, kon drŏ-nglo Immer.13 'Nhŏng oh 'bok soi jô̆ đĭ-đăng đei minh-rơbâu tơpơh-hrĕng tơdrâu-jĭt 'nu, lu sư pơm
         yŏng kơdră lăm adrĕch adrung, đei đon gơh hơgei bơ̆jang lăm hnam akŭm Kră Yang 'Bok
         Kei-Dei.14 Lu bơngai Lêwi:Sêmaia, kon drŏ-nglo Hasup, sâu Asrikam, sâu i Hasabia lu sư adrĕch adrung Mêrari;
         15 Bakbakar, Hêres, Galal, Matania kon drŏ-nglo Mika, sâu Sikri, sâu i Asap; 16 Ôbađia, kon drŏ-nglo Sêmaia, sâu Galal, sâu i Jêđuthun; Bêrekia, kon drŏ-nglo Asa,
         sâu Êlkana, bơngai mă oei lăm pơlei Nêtôphathit.17 Lu bơngai gak 'măng jang:Sallum, Akup, Tanmôn, Ahiman, păng 'nhŏng oh lu sư Sallum pơm kơ̆l. 18 Lu sư gak 'Măng Jang Pơtao gah hơlĕch truh tơ dang ei lu sư wei gak 'măng jang kơđông
         bơngai Lêwi. 19 Sallum, kon drŏ-nglo Kôrê, sâu Êbiasap, sâu i Kôra păng lu 'nhŏng oh pôm yă 'bok lu
         sư lu kon pơlei bơngai Kôrê, wei-lăng bơ̆jang, gak 'măng hnam Anih akŭm; sơ̆ 'bok
         lu sư kư̆m wei gak 'măng bơsŭn anih akŭm Kră Yang. 20 Sơ̆ Phinêhas, kon drŏ-nglo Êlêasar, bơngai wei-lăng bơngai gak păng Kră Yang oei hơdai
         hăm sư. 21 Sachari kon drŏ-nglo Mêsêlêmia, bơngai gak 'măng anih akŭm.22 Lu bơngai 'nâu mă đei rơih iŏk wă gak lu 'măng jang jô̆ đei 'bar-hrĕng mơjĭt-'bar
         'nu. Đe đei chih anăn kiơ̆ kơ adrĕch hăm pơlei lu sư Pơtao Đawit păng Samuel, bơngai
         băt lê̆ adrol, gơnang pơchĕp ăn kơ lu sư dôm tơdrong jang âu. 23 Lu sư păng kon sâu lu sư jang tơdrong wei-lăng gak 'măng jang hnam anih akŭm Kră Yang,
         wă khan lu bơngai gak anih akŭm.24 Lu bơngai gak 'măng jang puăn pah, gah hơlĕch, gah bơmơ̆t, gơal păng gah yă-nơ̆m.
         25 'Nhŏng oh lu sư oei lăm lu pơlei năm rim 'măng giĕng, tơplih băl, năm tơgŭm lu sư.26 Na puăn 'nu bơngai Lêwi pơm yŏng wei-lăng lu bơngai gak wei 'măng jang lu sư jao ăn
         tơdrong jang, păng wei-lăng lăm lu anih păng lu anih tah tơmam lăm anih akŭm Kră Yang
         'Bok Kei-Dei. 27 Tơ kơmăng lu sư wei gak jum dăr anih akŭm Kră Yang 'Bok Kei-Dei; rim pơgê hrôih lu
         sư pơih 'măng jang.28 Lăm lu sư kư̆m đei lu bơngai jang wei-lăng tơmam yua lăm anih akŭm; lu sư jô̆ Êmưh
         yua chĕp tơlĕch dah chĕp tơmơ̆t lu pơnhan kơchŏk. 29 Đei lu mơ'nah dơ̆ng pơjao kơ lu sư wei-lăng tơmam yua lăm anih rơgoh, thoi tơpŭng
         sik, đak rơmă, 'long 'bâu phu, păng pơgang 'bâu phu.30 Đei mơ'nah lu 'bok soi pơm jrâu lu pơgang 'bâu phu.31 Matithia, bơngai Lêwi, kon drŏ-nglo kơdră Sallum, sư adrĕch adrung Kôrê, pơjao tơdrong
         jang pơm 'buh 'bĕng 32 Đei mơ'nah 'nhŏng oh lu sư adrĕch Kôhat lu sư pơm hơmet 'bĕng tơ gơ'bang rim năr pơdơh
         Sa'bat.33 'Nâu lu bơngai hơri, lu yŏng kơdră lăm adrĕch bơngai Lêwi lu sư oei rim anih lăm anih
         akŭm, yua kơ lu sư bơ̆jang măng păng năr na pơdơh tơdrong jang nai.34 Dôm lu bơngai 'noh, yŏng kơdră lăm adrĕch bơngai Lêwi, kiơ̆ kơ adrĕch adrung lu sư
         păng oei tơ lăm pơlei Jêrusalem.Adrĕch adrung Sôl35 Jêiêl, 'bă kơ Gibeôn oei tơ pơlei Gibeôn;akăn sư anăn Maaka. 36 Kon drŏ-nglo kơdră sư noh Apđôn; đơ̆ng noh Sur, Kis, Baal, Ner, Nađap, 37 Gêđôr, Ahiô, Sacharia păng Miklôt. 38 Miklôt pơjing Sêmêam. Lu sư kư̆m oei hơdai tơ jê̆ hăm 'nhŏng oh lu sư lăm pơlei Jêrusalem.39 Ner pơjing Kis;Kis pơjing Sôl;Sôl pơjing Jônathan, Malkissua, Abinađap, păng Êsbaal.40 Kon drŏ-nglo Jônathan:Mêri Baal; Mêri Baal pơjing Mika.41 Kon drŏ-nglo Mika noh:Pithon, Mêlek, Tahrea păng Ahas.42 Ahas pơjing Jadra;Jadra pơjing Alêmet, Asmawet păng Simri;Simri pơjing Môsa;43 Môsa pơjing Binêa,kon drŏ-nglo Binêa noh Rêphaia,Rêphaia pơjing Êlêasapăng Êlêasa pơjing kơ Asêl,44 Asêl đei tơdrâu 'nu kon drŏ-nglo, anăn:Asrikam, Bokêru, Ismael, Sêaria, Ôbađia păng Hanan; 'noh kon drŏ-nglo Asêl.

Sôl păng lu kon drŏ-nglo sư lôchĐơ̆ng chăl 10 truh 29101 Lu bơngai Philistin tơblah hăm bơngai Isơrael. Kon pơlei Isơrael kơdâu đơ̆ng anăp
         kon pơlei Philistin, đei lơ bơngai jĭ rơka, pơ̆k lôch tơ kơpal Kông Gilbôa. 2 Kon pơlei Philistin, druh Sôl păng lu kon drŏ-nglo sư, pơlôch lu kon drŏ-nglo sư Jônathan,
         Abinađap păng Malkissua. 3 Tơdrong tơblah băl tih dêh tơpă tăp kơ Sôl, lu linh chĕp hră druh prah 'bơm hloi sư
         rơka.4 Sôl athei bơngai mă chĕp tơmam tơblah sư khan: “Ih athei toh đao ih 'bet pơlôch inh,
         kơnh lu bơngai mă ưh kơ chu kăt tơdra akar 'noh truh pơm kơnê̆ kơ inh.”Mă-lei bơngai chĕp mă wei sư 'noh ưh kơ pơ̆n yua kơ sư hli dêh. Na Sôl iŏk đao sư
         glơ̆m kơdih sư. 5 Na lăp bơngai chĕp wei sư 'noh 'bôh Sôl lôch boih, na sư kư̆m iŏk đao glơ̆m sư kơdih
         mơ̆n.6 Na Sôl păng pêng 'nu kon drŏ-nglo sư lôch păng đĭ-đăng hnam dơnŏ sư kư̆m lôch.7 Kon pơlei Isơrael bơngai lăm anih thŭng glă 'bôh lu linh kơdâu, Sôl hăm lu kon drŏ-nglo
         sư lôch boih, lu sư achăng lê̆ pơlei sư na kơdâu ôn; kon pơlei Philistin mơ̆t blah
         iŏk oei tơ lăm lu pơlei noh.8 Năr đơ̆ng rŏng, kon pơlei Philistin năm iŏk mŭk tơmam lu bơngai lôch, na 'bôh Sôl
         păng lu kon drŏ-nglo sư lôch tơ Kông Gilbôa. 9 Lu sư iŏk tơmam Sôl, chơ̆ng iŏk kơ̆l sư, iŏk tơmam tơblah sư, na lu sư wơh bơngai
         năm jơ̆p-jang dêh Philistin, roi tơbăt ăn kơ lu rup yang păng kon pơlei sư. 10 Lu sư 'măn lê̆ tơmam tơblah Sôl tơ lăm anih kơkuh kơ rup yang lu sư, na kơ̆l sư hơtol
         lê̆ tơ lăm hnam yang Dagôn.11 Lăp kon pơlei Jabes Gileat kơtơ̆ng dôm tơdrong kon pơlei Philistin pơm kơ Sôl, 12 na lu sư minh jơhngơ̆m minh đon hơdai iung năm tŏk tơtông iŏk akâu pơtao Sôl păng
         akâu lu kon drŏ-nglo sư chĕp wih tơ Jabes, 'bŭ kơting lu sư tơ ala tơm 'long kôih
         tơ Jabes, lu sư grong ơ̆t kơ sŏng sa tơpơh năr.13 Pơtao Sôl lôch, yua kơ sư pơm yoch ưh kơ hli gơnang kơ Kră Yang; sư ưh kơ kiơ̆ nơ̆r
         Kră Yang bơtho pơkă păng kư̆m kiơ̆ bơngai krao apinh yang atâu, 14 Sôl ưh kơ krao apinh Kră Yang; na Kră Yang pơlôch sư, teh đak sư ăn kơ Đawit, kon
         drŏ-nglo Jese.

Pôk Đawit pơm pơtao đe Isơrael111 Đĭ-đăng bơngai Isơrael akŭm hơdai hăm Đawit tơ Hêbrôn păng khan: “Lu nhôn âu jơ̆ kơting
         sĕch akar ih. 2 Adrol sơ̆ mă kơplah Sôl oei pơm pơtao, ih boih pơgơ̆r chông kon pơlei Isơrael lĕch;
         dah wih brŏk. Kră Yang 'Bok Kei-Dei ih đei khan: ‘Ih gô wei rong kon pơlei Isơrael
         Inh; păng ih gô pơm yŏng pơgơ̆r lu sư.’ ”3 Kơplah noh đĭ-đăng lu kră bơngai Isơrael năm tơ pơtao Đawit tơ Hêbrôn; na Đawit pơgơ̆p
         hloi hăm lu sư tơ Hêbrôn 'bơ̆t anăp Kră Yang; klaih kơ noh lu sư tuh đak rơmă 'bâu
         phu pôk Đawit pơm pơtao bơngai Isơrael thoi nơ̆r Kră Yang pơkă hăm Samuel.Đawit blah Iŏk pơlei Jêrusalem4 Đawit păng đĭ-đăng kon pơlei Isơrael năm tơ pơlei Jêrusalem, 'noh pơlei Jêbus; tơ
         noh đei lu bơngai Jêbus oei. 5 Khan kơ Đawit: “Ih ưh kơ gơh mơ̆t tơ âu ôh.” Mă-lei Đawit blah iŏk kơđông kơjăp pơlei
         Siôn, noh boih pơlei Đawit.6 Đawit khan: “Bơngai bu blah kon pơlei Jêbus adrol, sư gô pơm yŏng pơm bơngai pơgơ̆r.”
         Na Jôap, kon drŏ-nglo Sêruia, năm tŏk blah adrol, na sư pơm yŏng pơgơ̆r.7 Đawit oei lăm kơđông 'noh; na đe krao pơlei Đawit. 8 Sư pơm pơlei jum dăr, đơ̆ng Milô; na Jôap sư pơm pơkeh lu pơlei tam mă pơm. 9 Đawit rai đunh rai pran kơtang; yua kơ Kră Yang Tih Hloh oei hơdai sư.Lu bơngai nuih pran kiơ̆ Đawit10 'Nâu boih lu yŏng bơngai nuih pran kơtang, pơgơ̆r lu linh Đawit, tơgŭm hơdai hăm đĭ-đăng
         bơngai Isơrael, wă pơm kơ dêh char pơtao Đawit pran kơjăp, thoi nơ̆r Kră Yang đei
         pơkă. 11 'Nâu anăn dôm lu linh nuih pran kơtang kiơ̆ Đawit:Jahôbêam, kon drŏ-nglo Hakmôni, pơm yŏng kơ lu bơngai pơgơ̆r; 'noh bơngai yua đao
         tơju sư kơdih mă pơlôch pêng-hrĕng 'nu bơngai lăm minh 'măng.12 Đơ̆ng rŏng kơ sư Êlêasar kon drŏ-nglo Đôđô bơngai Ahôbit, minh 'nu lăm pêng 'nu, sư
         bơngai nuih pran kơtang hloh. 13 Sư oei hơdai hăm Đawit tơ Pas Đammim, lăp lu linh Philistin akŭm băl wă tơblah. Tơ
         noh đei na chŭn 'ba tơ'bâu, anih mă lu linh kơdâu kơ linh Philistin. 14 Mă-lei lu sư dơ̆ng lăm na chŭn blah drŭt lu linh Philistin kơdâu đĭ thoi noh Kră Yang
         ăn kĕ jei lu sư tih dêh tơpă.15 Lăm pêng-jĭt 'nu bơngai pơgơ̆r đei pêng 'nu bơngai năm jur tơ'bơ̆p Đawit lăm hơgơp
         tơmo tơ Ađulam, kơplah noh lu linh Philistin oei dơ̆ng pơm anih tơ lăm Thŭng Rêphaim.
         16 Kơplah 'noh Đawit oei lăm kơđông kơjăp, păng lu linh Philistin oei răp tơ pơlei Betlehem.
         17 Đawit rơhing kơ đak na khan: “Ơ rŏ kơ đei bu năm ba kơ inh đak nhă đơ̆ng đak sơlŭng
         jê̆ 'măng jang pơlei Betlehem!” 18 Na pêng 'nu bơngai 'nâu năm mơ̆t tơpăt kơđông linh Philistin sŏ iŏk đak đơ̆ng lăm
         sơlŭng jê̆ 'măng jang pơlei Betlehem, chĕp ba ăn kơ Đawit nhă mă-lei sư ưh kơ wă nhă,
         sư tuh hloi đak 'noh 'bơ̆t anăp Kră Yang, 19 na khan: “Apinh Kră Yang 'Bok Kei-Dei wei inh ưh kơ pơm tơdrong 'nâu; liơ Inh gơh
         huch pham lu bơngai 'nâu, yua kơ lu sư hŭt akâu kơdih wă kơ iŏk đak âu.” Thoi noh,
         na Đawit ưh kơ chu nhă đak.Noh mă lu tơdrong jang pêng 'nu bơngai nuih kơtang đei pơm.20 Abisai, oh Jôap pơm yŏng kơ pêng 'nu bơngai nuih kơtang; sư yua tơju na blah pơlôch
         pêng-hrĕng 'nu bơngai, na đe ư-ang anăn sư thoi pêng 'nu 'noh. 21 Lăm pêng 'nu bơngai nuih kơtang 'noh sư đe ư-ang hloh na pơm kơ̆l wei-lăng lu sư,
         mă-lei ưh kơ đei dang pêng 'nu bơngai adrol noh.22 Bênaia, kon drŏ-nglo Jêhôiada bơngai Kapsel, minh 'nu bơngai linh nuih kơtang đei
         pơm lơ tơdrong jang tih; sư pơlôch 'bar 'nu bơngai Môap mă pran kơtang hloh; lăm minh
         năr prĕl jruh sư jur năm tơ minh pôm sơlŭng pơlôch Dăm-brang. 23 Sư kư̆m pơlôch minh 'nu bơngai Êyiptơ kơjung 'bar hlok minh hơgăt mă bơngai Êyiptơ
         ti sư chĕp tơju tih tŏ 'long hơtơ̆ng brai, Bênaia năm tơblah sư chĕp minh pôm 'long
         tơnôn, na tơgar iŏk tơju đơ̆ng ti bơngai Êyiptơ na 'bet pơlôch bơngai noh. 24 'Noh jơ̆ tơdrong Bênaia, kon drŏ-nglo Jêhôiada đei pơm đe kư̆m ư-ang kơ sư thoi pêng
         'nu bơngai nuih kơtang noh. 25 Lăm pêng-jĭt 'nu bơngai nuih kơtang, sư đe kư̆m ư-ang hloh, mă-lei ưh kơ gơh jô̆ mơ̆t
         lăm pêng 'nu noh. Đawit iŏk sư mơ̆t pơgơ̆r wei-lăng linh mă wei sư.26 Lu bơngai nuih kơtang 'noh:Asahel oh Jôap;Êlhanan kon drŏ-nglo Đôđô đơ̆ng pơlei Betlehem;27 Sammôt bơngai Harôt;Hêlês bơngai Pelônit;28 Ira kon drŏ-nglo Ikês đơ̆ng pơlei Têkôa;Abiêser đơ̆ng pơlei Anothôt.29 Sibêkai bơngai Husatit;Ilai bơngai Ahôhit;30 Maharai bơngai Nêtôphatit;Hêlêt, kon drŏ-nglo Baana bơngai Nêtôphatit;31 Ithai, kon drŏ-nglo Ribai đơ̆ng pơlei Gibêah, kon Sâu, Bênjamin,Bênaia bơngai Phirathônit;32 Hurai đơ̆ng thong đak Gaas;Abiel bơngai Arba;33 Asmawet bơngai Baharum;Êliahba bơngai Saalbônit;34 lu kon drŏ-nglo Hasem bơngai Gisônit;Jônathan, kon drŏ-nglo Sage bơngai Hararit;35 Ahiam, kon drŏ-nglo Sakar bơngai Hararit;Eliphal, kon drŏ-nglo Ur;36 Hêpher bơngai Mêkêrathit;Ahija bơngai Phelônit;37 Hêsrô bơngai Karmel,Naarai kon drŏ-nglo Êsbai.38 Jôel oh Nathan;Miphar, kon drŏ-nglo Hagri;39 Sêlek bơngai Ammôn;Naharai bơngai Bêrôt, bơngai chĕp tơmam tơblah Jôap, kon drŏ-nglo Sêruia;40 Ira bơngai Ithrit;Garep kư̆m bơngai Ithrit;41 Uri bơngai Hêtit;Sabat, kon drŏ-nglo Ahlai;42 Ađina kon drŏ-nglo Sisa, bơngai Rubên, yŏng kơdră adrĕch Rubên, păng đei pêng-jĭt
         'nu linh kiơ̆ sư;43 Hanan, kon drŏ-nglo Maaka;Jôsaphat bơngai Mitnit;44 Usia bơngai Asterathit.Sama păng Jêiêl, kon drŏ-nglo Hôtham bơngai Arôe;45 Jêđiael, kon drŏ-nglo Simri;Jôha, oh sư bơngai Thisit;46 Êliel bơngai Mahawit,Jêribai păng Jôsawia, kon drŏ-nglo Êlnaam;Itma bơngai Môap;47 Êliel, Ôbêt, păng Jaasiel bơngai Mêtsôbait.

Lu bơngai kiơ̆ Đawit121 'Nâu lu bơngai mă kiơ̆ Đawit tơ Siklak sư weh kơ Sôl, kon drŏ-nglo Kis, pơpuh Lu sư
         lu bơngai linh nuih kơtang mă đei tơgŭm Đawit tơblah wang. 2 Lu sư tă hơgei prah hră ngăl, gơh yua tơlei hơwơ̆t tơmo, chĕp hră prah 'brơ̆m ti gah
         'ma thoi gah 'ngiĕo; đĭ-đăng lu sư adrĕch adrung Sôl, bơngai Bênjamin.3 Ahiser pơm yŏng păng Jôas kon drŏ-nglo Sêma bơngai Gibêah, Jêsiel păng Pêlêt, kon
         drŏ-nglo Asmawet; Bêraka, Jêhu bơngai Anathôt; 4 Ismaia đơ̆ng pơlei Gibeôn, bơngai mă nuih pran kơtang pơm yŏng lăm pêng-jĭt 'nu bơngai
         'noh, Jêrêmi; Jahasiêl; Jôhanan; Jôsabat bơngai Gêđêra; 5 Êlusai, Jêrimôt, Bêalia, Sêmaria, Sêphatia bơngai Haruphit; 6 Êlkana, Isia, Asarel, Jôêser păng Jahôbêam, bơngai Kôrahit; 7 Jôêla păng Sêbađia, kon drŏ-nglo Jêrôham đơ̆ng pơlei Gêđôr;8 Lăm adrĕch adrung Gat đei lu bơngai năm kiơ̆ Đawit tơ anih kơjăp lăm tơmăn glă; lu
         sư bơngai nuih pran kơtang, gơh hơgei tơblah, chĕp khêl chĕp tơju. Muh măt lu sư nhen
         dăm-brang, hơbĕch hơbal nhen thoi juei kơpal kông.9 Êser pơm yŏng; Ôbađia pơm yŏng mă 'bar, Êliap pơm yŏng mă pêng,10 Mismanna pơm yŏng mă puăn, Jêrêmi pơm yŏng mă pơđăm,11 Attai pơm yŏng mă tơdrâu, Êliel pơm yŏng mă tơpơh,12 Jôhanan pơm yŏng mă tơhngam, Êlsabat pơm yŏng mă tơsĭn,13 Jêrêmi pơm yŏng mă mơjĭt, Makbanai pơm yŏng mă mơjĭt-mônh.14 Lu bơngai âu kon sâu Gat ngăl, păng pơm yŏng pơgơ̆r lu linh; bơngai pơm iĕ pran dang
         minh-hrĕng 'nu, bơngai pơm tih pran dang minh-rơbâu 'nu bơngai.15 'Nâu boih lu bơngai mă tŏk kơ đak Krong Jôrđăn lăm khei mônh, kơplah đak tih lơ̆p
         blai kơ 'bar pah jih bơnơ̆, blah puh đĭ lu kon pơlei oei lăm thŭng dơnă gah hơlĕch
         păng gah bơmơ̆t.16 Đei mơ'nah bơngai Bênjamin păng Juđa kư̆m năm truh tơ kơđông kơjăp kiơ̆ Đawit.17 Đawit lĕch sơng lu sư păng khan: “Tơdah lu iĕm năm hăm tơdrong hiôk-hian păng wă tơgŭm
         inh lei jơhngơ̆m inh gô pơgơ̆p hăm lu iĕm; tơdah lu iĕm hơlĕnh blah inh wă tơgŭm kơ
         lu bơngai ayăt, lei apinh Kră Yang 'Bok Kei-Dei 'bok bơ̆n sek lăng păng phak lu iĕm;
         yua kơ ti inh ưh kơ đei pơm tơdrong kơnê̆ kiơ.”18 Na Yang Bơhngol 'lơ̆ng jur tơ Amasai pơm yŏng kơ pêng-jĭt 'nu bơngai, na sư khan:
         “Ơ Đawit, lu nhôn gah ih ngăl!Ơ kon drŏ-nglo Jese, lu nhôn oei hăm ih! Hiôk-hian, hiôk-hian bĕ kơ ih; hiôk-hian
         kơ bơngai bu tơgŭm ih Kră Yang 'Bok Kei-Dei gô tơgŭm ih!”Na Đawit sơng iŏk lu sư, pơchĕp ăn kơ lu sư pơm yŏng pơgơ̆r linh.19 Kŭm đei lu bơngai khŭl Manase năm kiơ̆ Đawit kơplah sư năm hơdai hăm linh Philistin
         tơblah hăm Sôl, mă-lei sư hăm lu linh sư ưh kơ đei tơgŭm linh Philistin yua kơ lu
         bơngai Philistin tơweh Đawit khan: “Hli kơ sư wih hơlơ̆k hăm Sôl, yŏng tơ'ngla sư,
         pơm kơnê̆ chơ̆ng kơ̆l lu bơ̆n dơ̆ng. 20 Lăp Đawit wih hơlơ̆k tơ Siklak, đei lu bơngai Manase năm kiơ̆ sư: Atnah, Jôsabat,
         Jêđiael, Mikael, Jôsabat, Êlihu păng Sillethai, lu sư tă kơ pơm yŏng kơ rơbâu 'nu
         linh lăm adrĕch adrung Manase.” 21 Đei lu sư bơngai tơgŭm Đawit tơblah hăm linh chă iŏk blah tơgar, yua kơ lu sư bơngai
         nuih pran kơtang păng pơm yŏng pơgơ̆r lu linh. 22 Rim năr đei bơngai năm kiơ̆ păng tơgŭm Đawit truh tơ sư đei lu linh lơ tih, nhen thoi
         linh Kră Yang 'Bok Kei-Dei.Lu linh kiơ̆ Đawit tơ Hêbrôn23 'Nâu lu bơngai linh năm tơ Hêbrôn, wă ăn teh đak Sôl kơ Đawit, kiơ̆ thoi nơ̆r Kră
         Yang.24 Lăm kon sâu Juđa đei tơdrâu-rơbâu tơhngam-hrĕng 'nu bơngai hơmet lê̆ khêl, tơju, wă
         tơblah.25 Kon sâu Simêôn, đei tơpơh-rơbâu minh-hrĕng 'nu bơngai nuih pran kơtang gơh năm tơblah.26 Kon sâu Lêwi, đei puăn-rơbâu tơdrâu-hrĕng 'nu. 27 Lăm noh đei Jêhôiada yŏng kơdră adrĕch Arôn păng hăm sư đei pêng-rơbâu tơpơh-hrĕng
         'nu bơngai. 28 Kŭm đei Sađok, bơngai drŏ-nglo hơ'lơ̆p nuih pran kơtang păng hăm sư đei 'bar-jĭt 'bar
         'nu bơngai pơgơ̆r đơ̆ng hnam 'bă sư.29 Kon sâu Bênjamin, adrĕch Sôl, đei pêng-rơbâu 'nu bơngai mă truh tơ dang ei, đei lơ
         bơngai lăm lu sư oei kiơ̆ Sôl.30 Kon sâu Êphraim, đei 'bar-jĭt rơbâu tơhngam-hrĕng 'nu bơngai, tă kơ lu bơngai nuih
         pran kơtang ngăl đei đe ư-ang lăm adrĕch hnam 'bă sư kơdih.31 Minh puăt adrĕch adrung Manase đei mơjĭt-tơhngam rơbâu 'nu bơngai, lu sư đe rơih đei
         anăn lu sư năm wă pôk Đawit pơm pơtao.32 Kon sâu Isakar đei lu bơngai băt hlôh khei 'năr păng tơdrong jang kon pơlei Isơrael
         wă pơm; lu sư đei 'bar-hrĕng 'nu bơngai yŏng pơgơ̆r; na đĭ-đăng lu 'nhŏng oh sư lăm
         ala kơ lu sư pơgơ̆r.33 Kon sâu Sabulôn đei pơđăm-jĭt rơbâu 'nu bơngai gơh tơblah, chĕp lu tơmam tơblah, hơmet
         lê̆ wă tơblah, lu sư minh jơhngơ̆m đon hăm Đawit.34 Kon sâu Neptali, đei minh-rơbâu 'nu bơngai yŏng pơgơ̆r lu linh, hăm pêng-jĭt tơpơh-rơbâu
         'nu bơngai chĕp khêl păng tơju,35 Kon sâu Đan, đei 'bar-jĭt tơhngam-rơbâu tơdrâu-hrĕng 'nu bơngai đei đon gơh hơgei
         kơ tơblah.36 Kon sâu Aser, đei puăn-jĭt rơbâu 'nu bơngai gơh hơgei tơblah.37 Na mă gah Rubên, Gat păng gah minh puăt adrĕch adrung Manase oei gah to đak Krong
         Jôrđăn, đei minh-hrĕng 'bar-jĭt rơbâu 'nu bơngai chĕp dôm lu tơmam wă tơblah.38 Lu bơngai 'nâu lu linh đei đon gơh hơgei kơ tơblah, đei jơhngơ̆m kơjăp nuih năm tơ
         Hêbrôn wă pôk Đawit pơm pơtao pơgơ̆r đĭ-đăng dêh char Isơrael. Đĭ-đăng lu bơngai Isơrael
         nai kư̆m dai minh jơhngơ̆m pôk Đawit pơm pơtao. 39 Lu sư oei hăm pơtao Đawit pêng năr păng sŏng sa hơdai tơ noh yua kơ 'nhŏng oh lu sư
         hơmet ăn. 40 Na lu 'nhŏng oh đơ̆ng ataih truh, đơ̆ng teh đak Isakar, Sabulôn păng Neptali lu sư
         chơ tơmam sa păng aseh iĕ, lăk-đa, aseh lai păng rơmo, lu sư ba lơ tơpŭng 'bĕng mi,
         'bĕng pơlei hơra, hơmu kro, sik, đak rơmă, hăm dui ba rơmo păng triu lơlap lơlang,
         yua kơ đei tơdrong chơt hiôk lăm dêh char Isơrael.

Đawit tung iŏk Hom Pơgơ̆p131 Đawit pơđâu hăm yŏng pơgơ̆r minh-rơbâu linh, yŏng pơgơ̆r minh-hrĕng linh, hăm rim
         kră pơgơ̆r. 2 Đawit khan kơ đĭ-đăng lu kon pơlei Isơrael: “Tơdah lu iĕm 'bôh tơdrong 'nâu 'lơ̆ng
         păng lăp đon Kră Yang 'Bok Kei-Dei lu bơ̆n, lei bơ̆n wơh bơngai năm jơ̆p anih, tơ
         'nhŏng oh lu bơ̆n mă oei tơ jơ̆p-jang dêh Isơrael, pơtơm lu 'bok soi păng bơngai Lêwi
         lăm rim pơlei tơring lu sư wă akŭm hơdai hăm lu bơ̆n. 3 Na bơ̆n athei tung ba Hom Pơgơ̆p Kră Yang 'Bok Kei-Dei wih tơ lu bơ̆n; yua kơ lăm
         chăl Sôl, lu bơ̆n ưh kơ đei krao apinh Kră Yang 'Bok Kei-Dei.” 4 Đĭ-đăng tơpôl lu sư lăp đon kơ pơm thoi noh; yua kơ lu sư 'bôh tơdrong noh trŏ 'lơ̆ng.5 Na Đawit krao akŭm hloi đĭ-đăng bơngai Isơrael, đơ̆ng Sihô lăm char Êyiptơ truh tơ
         'măng jang Hamat, wă năm iŏk Hom Pơgơ̆p Kră Yang 'Bok Kei-Dei đơ̆ng Kiriat Jêarim
         wih. 6 Đawit păng đĭ-đăng bơngai Isơrael năm hơdai sư tŏk tơ Baala noh Kiriat Jêarim, lăm
         dêh Juđa, wă kơ năm iŏk hom pơgơ̆p krao Anăn noh Kră Yang Tih Hloh Tơ'ngla dan tang-dŏ
         Sư sơlam kơ chêrubim.7 Lu sư tung iŏk Hom Pơgơ̆p Kră Yang 'Bok Kei-Dei đơ̆ng hnam Abinađap, tah atŏk tơ kơpal
         gre rơmo 'nao; na Usa păng Ahiô dui rơmo hor gre.8 Pơtao Đawit păng đĭ-đăng bơngai Isơrael đĭ jơhngơ̆m chơt hiôk 'bơ̆t anăp Kră Yang
         'Bok Kei-Dei, hơri, reh brŏ, ot brŏ, teh hơgơ̆r iĕ, preh chhar păng hlôm keng hiôk
         chơt. 9 Lăp lu sư truh tơ cham pơjuă 'ba Kiđôn, Usa hiŏng ti sư rôp hom pơgơ̆p, yua kơ rơmo
         kơtơih tơsĕr. 10 Kră Yang hil dêh kơ Usa păng Kră Yang pơlôch hloi sư, yua kơ sư rôp 'bơm hom pơgơ̆p;
         na sư lôch hloi tơ noh 'bơ̆t anăp Kră Yang 'Bok Kei-Dei.11 Na Đawit ưh kơ lăp đon, yua kơ Kră Yang pơlôch Usa; sư krao anih noh Pêrês Usa, mă
         truh dang ei oei krao anăn 'noh.12 Lăm 'năr 'noh, Đawit hli kơ Kră Yang 'Bok Kei-Dei na apinh khan: “Lơliơ Inh gơh iŏk
         Hom Pơgơ̆p Kră Yang 'Bok Kei-Dei tơmơ̆t tơ hnam inh?” 13 Na Đawit ưh kơ tung iŏk Hom Pơgơ̆p Kră Yang 'Bok Kei-Dei tơmơ̆t tơ lăm hnam sư tơ
         lăm pơlei Đawit, mă-lei tung ba Hom Pơgơ̆p Kră Yang 'Bok Kei-Dei tơ lăm hnam Ôbêt
         Eđôm, bơngai Gitit. 14 Hom pơgơ̆p Kră Yang 'Bok Kei-Dei lăm hnam Ôbêt Eđôm pêng khei Kră Yang tuh tơdrong
         pŭn hiôk lăm hnam Ôbêt Eđôm păng dôm tơmam sư đei.

Đawit hnam dơnŏ141 Hiram, pơtao Tirơ, wơh bơngai năm tơ pơtao Đawit, hăm gơih ăn kơ sư 'long hơngo, bơngai
         man, bơngai jang 'long, wă pơm hnam pơtao ăn kơ sư. 2 Đawit băt kơ Kră Yang ăn kơ sư pơm pơtao lu bơngai Isơrael. Teh đak sư rai tih rai
         să yua kơ Isơrael kon pơlei Kră Yang.3 Lăm Jêrusalem Đawit đei iŏk lơ akăn plơ̆ng, păng pơjing kơ lơ kon drŏ-nglo kon drŏ-kăn.
         4 'Nâu anăn lu kon sư pơjing tơ Jêrusalem: Sammua, Sôbap, Nathan, Sôlômôn, 5 Iphar, Êlisua, Êlpêlek, 6 Nôga, Nêphet, Japhia, 7 Êlisama, Bêeliađa păng Êliphêlet.Đawit blah kon pơlei Philistin jei sư8 Lăp kon pơlei Philistin kơtơ̆ng Đawit đe tuh pơgang 'bâu phu pôk pơm pơtao kơ đĭ-đăng
         lu bơngai Isơrael, na đĭ-đăng bơngai Philistin năm chă sư; pơtao Đawit kơtơ̆ng tơdrong
         noh, sư năm sơng hloi lu sư. 9 Kon pơlei Philistin năm truh, blah pơrăm Thŭng Rêphaim. 10 Đawit krao apinh Kră Yang 'Bok Kei-Dei khan: “Inh hăm gơh năm blah kon pơlei Philistin
         ưh? Ih hăm pơjao lu sư lăm ti inh ưh?”Kră Yang tơl nơ̆r sư: “Năm bĕ; Inh gô pơjao lu sư lăm ti ih.” 11 Na Đawit hăm lu buăl sư tŏk năm tơ Baal Phêrasim, na tơ noh Đawit blah lu linh Philistin
         jei sư; Đawit khan: “Kră Yang 'Bok Kei-Dei đei yua ti inh blah pơchah lê̆ lu bơngai
         ayăt kơ inh, nhen thoi đak blŭng kơ bơnơ̆ pơchah.” Thoi noh na đe krao anih noh Baal
         Pêrasim. 12 Bơngai Philistin achăng hŭt lê̆ lu rup yang lu sư tơ anih 'noh; na Đawit athei soh
         pơđĭ lê̆ lăm ŭnh.13 Lu bơngai Philistin năm pơrăm lăm thŭng dơnă. 14 Na Đawit krao apinh Kră Yang 'Bok Kei-Dei dơ̆ng; Kră Yang 'Bok Kei-Dei tơl nơ̆r sư:
         “Ih 'nĕ kơ năm tơpăt lu sư, athei năm dăr đơ̆ng rŏng na blah lu sư tơ anăp kơdrơ̆ng
         'long hơngo bri. 15 Lăp ih kơtơ̆ng jơ̆ng sư nơnăm yak lăm kơdrơ̆ng 'long hơngo bri, lei ih năm blah hloi,
         yua kơ Kră Yang 'Bok Kei-Dei năm adrol kơ ih wă tơblah lu linh Philistin.” 16 Na Đawit pơm thoi nơ̆r Kră Yang 'Bok Kei-Dei pơkă ăn; păng lu sư blah pơrăm lu linh
         Philistin đơ̆ng Gibeôn truh tơ Geser.17 Anăn Đawit kơtơ̆ng ư-ang jơ̆p-jang kơ teh đak; Kră Yang pơm ăn kơ lu khŭl kon pơlei
         pơla hli kơ Đawit.

Đawit ba hom pơgơ̆p wih tơ Jêrusalem151 Đawit pơm hnam pơtao kơ sư kơdih lăm pơlei Đawit păng hơmet lê̆ minh anih wă 'măn
         Hom Pơgơ̆p Kră Yang 'Bok Kei-Dei. 2 Kơplah noh Đawit khan 'nguaih kơ bơngai Lêwi, ưh kơ đei bơngai bu gơh tung Hom Pơgơ̆p
         Kră Yang 'Bok Kei-Dei, yua kơ Kră Yang 'Bok Kei-Dei rơih iŏk boih lu sư wă tung Hom
         Pơgơ̆p Kră Yang 'Bok Kei-Dei păng bơ̆jang kơ Kră Yang ling-lang.3 Đawit krao akŭm đĭ-đăng bơngai Isơrael brŏk tơ pơlei Jêrusalem, wă iŏk Hom Pơgơ̆p
         Kră Yang 'Bok Kei-Dei 'măn tơ anih mă sư hơmet boih. 4 Đawit krao akŭm lu kon sâu Arôn păng Lêwi.5 Gah adrĕch adrung Kôhat đei Uriel,pơm yŏng pơgơ̆r păng lu 'nhŏng oh sư, đei minh-hrĕng 'bar-jĭt 'nu;6 Đơ̆ng adrĕch adrung Mêrari đei Asaia,bơngai pơgơ̆r păng lu 'nhŏng oh sư, đei 'bar-hrĕng 'bar-jĭt 'nu.7 Đơ̆ng adrĕch adrung Gersôm đei Jôel,yŏng pơgơ̆r păng lu 'nhŏng oh sư, đei minh-hrĕng pêng-jĭt 'nu.8 Đơ̆ng adrĕch adrung Êlisaphan đei Sêmaia,yŏng pơgơ̆r păng lu 'nhŏng oh sư, đei 'bar-hrĕng 'nu.9 Đơ̆ng adrĕch adrung Hêbrôn đei Êliel,yŏng pơgơ̆r păng lu 'nhŏng oh sư đei tơhngam-jĭt 'nu;10 đơ̆ng adrĕch adrung Usiel đei Aminađap,yŏng pơgơ̆r păng lu 'nhŏng oh sư đei minh-hrĕng mơjĭt-'bar 'nu.11 Đawit krao 'bok soi Sađok, Abiathar păng lu bơngai Lêwi đei Uriel, Asaia, Jôel, Sêmaia,
         Êliel păng Aminađap. 12 Sư khan kơ đe noh: “Lu iĕm bơngai yŏng pơgơ̆r lăm adrĕch adrung Lêwi; iĕm athei hơmet
         akâu iĕm hăm lu 'nhŏng oh iĕm mă 'lơ̆ng rơgoh wă tung Hom Pơgơ̆p Kră Yang 'Bok Kei-Dei
         Isơrael ba tơ anih mă inh đei hơmet lê̆ boih. 13 Yua kơ adrol ki, lu iĕm ưh kơ tung ba hom Kră Yang yua kơ lu bơ̆n ưh kơ đei krao apinh
         Sư thoi Sư đei pơkă, na Kră Yang 'Bok Kei-Dei hil mĭl pơrăm lê̆ lu bơ̆n.”14 Na lu 'bok soi păng bơngai Lêwi hơmet akâu kơdih 'lơ̆ng rơgoh na tung ba Hom Pơgơ̆p
         Kră Yang 'Bok Kei-Dei Isơrael. 15 Lu bơngai Lêwi iŏk 'long tơnung tung Hom Pơgơ̆p Kră Yang 'Bok Kei-Dei tơ kơpal hơngiĕng,
         thoi Môis bơtho khan kiơ̆ kơ nơ̆r Kră Yang.16 Đawit pơkă ăn kơ lu bơngai pơgơ̆r lăm lu bơngai Lêwi, athei rơih iŏk lăm 'nhŏng oh
         lu sư, lu bơngai hơri, reh brŏ dung, tĭng-nĭng, preh chhar hơri chơt hiôk.17 Na bơngai Lêwi athei hloi Hêman kon drŏ-nglo Jôel đơ̆ng lăm lu 'nhŏng oh sư, Asap,
         kon drŏ-nglo Bêrekia, đơ̆ng lu bơngai Mêrari, iŏk Êthan, kon drŏ-nglo Kusaia; 18 hơdai hăm lu sư kư̆m đei lu 'nhŏng oh sư lăm khŭl mă 'bar, Sachari, Jaasiêl, Sêmiramôt,
         Jêhiêl, Unni, Êliap, Bênaia, Maasêia, Matithia, Êliphêlêhu, Miknêia, Ôbêt Eđôm păng
         Jêiêl, mă bơngai gak 'măng jang.19 Lu bơngai hơri, Hêman, Asap păng Êthan, preh chhar kong. 20 Sachari, Asiêl, Sêmiramôt, Jêhiêl, Unni, Êliap, Maasêia păng Bênaia, yua tĭng-nĭng
         reh kiơ̆ kơ tơ'nguơ̆ Alamôt; 21 Matithia, Êliphêlêhu, Miknêia, Ôbêt Eđôm, Jêiêl păng Asasia, lu sư yua reh brŏ dung
         kiơ̆ kơ tơ'nguơ̆ Semini.22 Kênania yŏng pơgơ̆r bơngai Lêwi, wei-lăng tơdrong hơri păng noh tơdrong jang sư, yua
         kơ sư gơh hơgei gah tơdrong noh.23 Bêrekia păng Êlkana, gak 'măng anăp kơ hom pơgơ̆p. 24 Sêbania, Jôsaphat, Nêthanêl, Amasai, Sachari, Bênaia, păng Êliêser, lu 'bok soi, hlôm
         keng 'bơ̆t anăp Hom Pơgơ̆p Kră Yang 'Bok Kei-Dei. Ôbêt Eđôm păng Jêhiia gak 'măng
         'bơ̆t anăp hom pơgơ̆p.25 Na, Đawit, lu kră bơngai Isơrael păng lu yŏng pơgơ̆r minh-rơbâu linh, năm tung ba
         Hom Pơgơ̆p Kră Yang 'Bok Kei-Dei đơ̆ng hnam Ôbêt Eđôm hăm tơdrong hiôk chơt. 26 Yua kơ Kră Yang 'Bok Kei-Dei tơgŭm lu bơngai Lêwi tung ba Hom Pơgơ̆p Kră Yang, na
         pơyơ̆r tơmam soi tơpơh tŏ rơmo tơno, păng tơpơh tŏ triu tơno. 27 Đawit păng lu bơngai Lêwi tung hom pơgơ̆p, lu bơngai hơri, Kênania, yŏng pơgơ̆r lu
         bơngai hơri, tă kơ hrŭk ao tai che 'bui ngăl; Đawit kư̆m hrŭk tơ akâu sư minh blah
         ao êphot păng che 'bui. 28 Na đĭ-đăng bơngai Isơrael năm tung Hom Pơgơ̆p Kră Yang hăm nơ̆r jreo tơkĕch hiôk chơt,
         kơtơ̆ng jơwa hlôm keng păng jơwa tơgiĕp preh chhar reh tĭng-nĭng păng brŏ dung.29 Lăp Hom Pơgơ̆p Kră Yang truh mơ̆t tơ lăm pơlei Đawit, na Mikal, kon drŏ-kăn Sôl, lăng
         đơ̆ng 'măng-'mŏk, 'bôh pơtao Đawit yŭn suang hiôk chơt, na lăm jơhngơ̆m sư areh ưh
         kơ lăp đon.

Đawit pơyơ̆r tơmam soi161 Lu sư tung ba Hom Pơgơ̆p Kră Yang 'Bok Kei-Dei păng dan 'măn sư lăm bơsŭn mă Đawit
         pơdơ̆ng. Lu sư kư̆m pơyơ̆r tơmam soi 'buh păng tơmam soi pơyơ̆r hiôk-hian 'bơ̆t anăp
         Kră Yang 'Bok Kei-Dei. 2 Đang kơ pơyơ̆r tơmam soi 'buh hăm tơmam soi pơyơ̆r tơdrong hiôk-hian, Đawit sư yua
         hăm anăn Kră Yang, sơkat pŭn hiôk ăn kơ kon pơlei pơla. 3 Na asong ăn kơ đĭ-đăng kon pơlei Isơrael drŏ-nglo drŏ-kăn rim 'nu minh pôm 'bĕng mi,
         minh kơnăt 'nhĕm, păng minh pôm 'bĕng plei hơmu kro.4 Sư ăn mơ'nah lu bơngai Lêwi bơ̆jang awih awăn 'bơ̆t anăp Hom Pơgơ̆p Kră Yang, wă krao
         khan bơnê kơkuh kơ Kră Yang 'Bok Kei-Dei Isơrael. 5 Asap pơgơ̆r tơm Sachari kơiĕng tơgŭm sư, păng đei Jêiel, Sêmiramôt, Jêhiel, Mathihia,
         Êliap, Bênaia, Ôbêt, Êdôm hăm Jêiêl tơdrong jang sư reh brŏ reh tĭng-nĭng păng brŏ
         dung Asap preh chhar, 6 Bênaia hăm Jahasiêl bre sư 'bok soi lu hlôm keng ling-lang 'bơ̆t anăp Hom Pơgơ̆p Kră
         Yang 'Bok Kei-Dei.Đawit hơri bơnê7 'Bơ̆t năr noh Đawit pơjao ăn blŭng-a kơ Asap hăm lu 'nhŏng oh sư jang hơri bơnê kơ
         Kră Yang.8 Bơnê bĕ kơ Kră Yang, krao khan hăm anăn Sư.Roi tơbăt bĕ tơdrong jang Sư pơm boih lăm lu kon pơlei.9 Hơri bĕ kơ sư, hơri bơnê bĕ kơ sư.Ră roi bĕ dôm tơdrong jang hlĭch chrơp Sư!10 Ư-ang bĕ anăn rơgoh 'lơ̆ng Sư;Ăn jơhngơ̆m lu đe bu chă Kră Yang đei tơdrong chhôk hơnôk.11 Chă bĕ Kră Yang hăm tơdrong pran kơtang Sư.Chă bĕ muh măt Sư ling-lang!12 'Blŏk bĕ tơdrong jang hlĭch chrơp Sư đei pơm bơih.Tơdrong hlĭch chrơp Sư păng tơdrong Sư sek tơlang.13 Ơ adrĕch adrung Isơrael đĭch đam Sư,ơ lu kon sâu Jakôp mă sư rơih iŏk bơih!14 Sư boih Kră Yang 'Bok Kei-Dei bơ̆n;Sư sek tơlang jơ̆p-jang kơ teh đak.15 Sư 'blŏk ling-lang tơdrong Sư pơgơ̆p, nơ̆r Sư pơkă truh tơ rơbâu jơhnơr,16 Tơdrong Sư pơgơ̆p hăm Abraham,tơdrong sư pơkăm bơih hăm Isăk.17 Tơdrong juăt Sư pơkăm pơkă bơih hăm Jakôp,tơdrong pơgơ̆p Sư ling-lang hăm Isơrael.18 Sư khan: “Inh gô ăn kơ lu iĕm char Kanaan.Jing teh lu iĕm jang sa.”19 Kơplah noh lu sư oei tŏ sĕt đe jô̆ ưh kơ kăl ôh.Păng lu sư chă oei pơdơh tơ noh 'biơ̆ đĕch.20 Chă thông hoang đơ̆ng dêh char âu năm tơ teh đak to,đơ̆ng kon pơlei pơla âu, năm tơ pơlei pơla to.21 Sư ưh kơ ăn bu pơjuă kơtĭt lu sư.Sư chrih hil kơ lu pơtao yua kơ lu sư.22 'Nĕ hơtŭt kơ bơngai Inh đei tuh bơih đak rơmă 'bâu phu.“Păng 'nĕ pơm kơnê̆ kơ lu bơngai khan lê̆ adrol Inh!”23 Ơ đĭ-đăng bơngai kơpal teh đak,hơri bơnê bĕ kơ Kră Yang. Rim năr roi bĕ tơdrong Sư dŏng pơklaih.24 Roi pơdah bĕ tơdrong ư-ang Sư tơ lăm lu adrĕch adrung bơngai.Tơdrong hlĭch Sư pơm bơih tơ lăm đĭ-đăng kon pơlei.25 Yua kơ Kră Yang tih krưp tơpă, trŏ kơkuh bơnê.Trŏ kơ hli pơyom hloh kơ đĭ-đăng lu yang.26 Yua kơ đĭ-đăng yang lu kon pơlei chă pơm rup đĕch.Mă-lei Kră Yang pơjing lu tăl plĕnh.27 'Bơ̆t anăp Sư noh rang mơnhal 'lơ̆ng rŏ krưp;lăm anih sư oei đei mơsêh mơyang pran kơtang hiôk chơt.28 Ơ lu adrĕch adrung kon pơlei,pôk pơư bĕ kơ Kră Yang. Kră Yang ư-ang pran kơtang!29 Pôk pơư bĕ kơ Kră Yang tơdrong ư-ang lăp kơ anăn Sư.Chĕp ba bĕ tơmam soi pơyơ̆r 'bơ̆t anăp Sư!Kơkuh pơyom bĕ kơ Kră Yanglăm tơdrong 'lơ̆ng rơgoh Sư.30 Hli tơtơ̆ bĕ 'bơ̆t anăp Sư, ơ đĭ-đăng teh đak;Tơpă, Sư pơjing teh đak oei kơjăp, ưh kơ đei tơdrŏ tơdrĕnh.31 Ơ lu tăl plĕnh chơt hiôk bĕ, ơ teh đak 'nă hal bĕ.Ơ kon pơlei oei lăm teh đak roi pơdah bĕ.“Kră Yang tơ'ngla pơgơ̆r.”32 Ăn kơ đak dơsĭ păng đĭ-đăng tơmam lăm dơsĭ ôr bĕ.Ăn kơ chŭn mir păng đĭ-đăng tơmam lăm noh hiôk chơt.33 Kơplah noh đĭ-đăng 'long pơle lăm bri gô hơrihăm tơdrong chơt hiôk, 'bơ̆t anăp Kră Yang,Yua kơ Sư jur wă sek tơlang kơ teh đak.34 Bơnê bĕ kơ Kră Yang, yua kơ Sư pơm 'lơ̆ng.Tơdrong Sư 'mêm mơnat oei ling-lang khŏm khŏm!35 Khan bĕ. “Pơklaih nhôn bĕ, ơ Kră Yang 'Bok Kei-Dei Tơ'ngla dŏng pơklaih lu nhôn.Akŭm păng pơklaih bĕ lu nhôn đơ̆ng lăm lu dêh char wă kơ nhôn gơh hơri bơnê kơ anăn
         'lơ̆ng rơgoh Ih.Na nhôn đei ư-ang kơ Ih lăm tơdrong hơri bơnê kơ Ih.”36 Bơnê kơ Kră Yang, 'Bok Kei-Dei Isơrael.Trŏ hơri ư-ang ling-lang.Đĭ-đăng lu kon pơlei pơla khan bĕ: “A-men! Bơnê kơkuh kơ Kră Yang.”37 Đawit pôk Asap hăm lu 'nhŏng oh sư oei kơtă tơ noh 'bơ̆t anăp hom pơgơ̆p Kră Yang
         wă bơ̆jang ling-lang 'bơ̆t anăp hom pơgơ̆p kiơ̆ trŏ thoi đêl hơgăt. 38 Lei-lăi mơ̆n sư kư̆m pôk Ôbêt Eđôm hăm tơdrâu-jĭt tơhngam 'nu 'nhŏng oh sư Ôbêt Eđôm
         kon drŏ-nglo Jêđuthun hăm Hôsa ăn kơ sư wei gak 'măng dur.39 Sư lê̆ Sađok 'bok soi hăm lu 'nhŏng oh sư pơm 'bok soi 'bơ̆t anăp bơsŭn anih akŭm
         Kră Yang lăm anih kơjung tơ pơlei Gibeôn. 40 Wă kơ pơyơ̆r tơmam soi 'buh kơ Kră Yang tơ kơpal chơnang soi 'buh ling-lang pơgê hăm
         kơsơ̆, kiơ̆ thoi đei chih lăm tơdrong juăt Kră Yang pơkă bơih kơ lu bơngai Isơrael.
         41 Hơdai hăm lu sư đei Hêman hăm Jêđuthun păng lu bơngai nai mă đei rơih hăm 'măn lu
         sư jang kơkuh bơnê kơ Kră Yang “kơ tơdrong sư 'mêm mơnat oei oei ling-lang khŏm khŏm.”
         42 Hêman hăm Jêđuthun hlôm keng, preh chhar, hăm yua lu tơmam nai wă hơri kơkuh kơ Kră
         Yang 'Bok Kei-Dei. Lu kon drŏ-nglo Jêduthun tơdrong jang lu sư wei gak 'măng jang.43 Đĭ-đăng lu kon pơlei wih brŏk tơ hnam lu sư kơdih; gah Đawit wih tơ hnam wă sơkat
         pŭn hiôk kơ hnam dơnŏ sư.

Kră Yang pơkă hăm Đawit171 Lăp Đawit oei lăm hnam pơtao sư boih, Đawit khan kơ Nathan bơngai khan lê̆ adrol:
         “Âu inh oei lăm hnam pơtao pơm păng 'long hơngo, mă-lei Hom Pơgơ̆p Kră Yang tơ lăm
         bơsŭn.”2 Nathan tơl Đawit.“Pơm bĕ tơdrong kiơ ih wă, yua kơ Kră Yang 'Bok Kei-Dei oei hơdai hăm ih.”3 Lăm măng noh mơ̆n Kră Yang pơma dơnuh hăm Nathan na khan.4 “Năm roi bĕ kơ đĭch đam Inh Đawit,” 'Nâu Kră Yang khan: Ih ưh kơ đei pơm ăn kơ Inh
         hnam wă oei ôh. 5 Inh ưh tam mă oei ôh lăm hnam đơ̆ng năr Inh chông tơlĕch lu bơngai Isơrael đơ̆ng dêh
         Êyiptơ truh tơ năr âu, Inh năm đơ̆ng bơsŭn âu tơ bơsŭn nai, đơ̆ng anih oei âu tơ anih
         oei nai. 6 Lăm jơ̆p-jang anih Inh năm hơdai hăm lu bơngai Isơrael bơih. Inh hăm lah pơma hăm
         kră pơgơ̆r Isơrael, bơngai mă Inh đei athei boih wei kon pơlei Inh khan: “Thoi yơ
         iĕm ưh kơ đei pơm kơ Inh minh pôm hnam hăm 'long hơngo?” 7 Na dang ei khan bĕ kơ Đawit đĭch đam Inh Kră Yang Tih Hloh khan: Inh iŏk ih đơ̆ng
         dơnih 'nhĕt, đơ̆ng bơngai wei triu wă kơ ih pơm kră wei-lăng pơgơ̆r kon pơlei Inh
         bơngai Isơrael. 8 Inh đei oei hơdai hăm ih boih tơ rim anih ih năm păng Inh pơlôch đĭ-đăng lu ayăt 'bơ̆t
         anăp ih; păng Inh gô ăn anăn ih ư-ang nhen thoi anăn lu bơngai pơm tih hloh lăm teh
         đak, 9 Inh gô ăn anih kơ kon pơlei pơla Inh Isơrael. Inh gô pơtăm lu sư tơ noh, wă kơ lu
         sư đei pơlei oei wă kơ đe huay pă đei pơrŭng lu sư boih, hăm wă kơ lu bơngai kơnê̆
         pă đei năm pơrăm lu sư dơ̆ng, thoi chăl adrol sơ̆, 10 đơ̆ng chăl Inh ăn đei kră pơgơ̆r wei-lăng kon pơlei pơla Inh Isơrael păng Inh gô ăn
         đĭ-đăng lu ayăt chu yom kiơ̆ ih.“Inh roi ăn kơ ih băt Kră Yang gô pơm ăn kơ dêh char pơtao ih kơjăp. 11 Truh năr ih wă tôch lôch năm oei hơdai hăm lu 'bok ih, Inh gô pôk hơtŏk minh 'nu pơtrơp
         ih, minh 'nu lăm lu kon drŏ-nglo ih pơtrơp đơ̆ng ih, păng Inh gô ăn kơ dêh char sư
         kơjăp. 12 Sư boih gô pơm minh pôm hnam kơ Inh păng Inh gô ăn tang-dŏ pơtao sư kơjăp ling-lang.
         13 Inh jing 'bă sư păng sư jing kon drŏ-nglo Inh, Inh ưh kơ đei pơdrâu iŏk ôh tơdrong
         Inh 'mêm đơ̆ng sư, thoi inh pơdrâu iŏk đơ̆ng bơngai adrol kơ ih. 14 Inh gô pơm kơ sư kơjăp lăm hnam Inh hăm lăm dêh char pơtao Inh ling-lang, tang-dŏ
         pơtao sư gô kơjăp ling-lang.” 15 Nathan roi đĭ-đăng tơdrong tơ'bôh nơ̆r tơtă kơ Đawit.16 Na pơtao Đawit mơ̆t păng hơ-oei 'bơ̆t anăp Kră Yang păng khan:“Ơ Kră Yang 'Bok Kei-Dei inh âu bu păng hnam dơnŏ inh liơ na Ih mah ba inh truh tơ
         âu? 17 Tơdrong âu Ih lăng thoi oei iĕ đĕch 'bơ̆t anăp Ih, Ơ Kră Yang 'Bok Kei-Dei, Ih kư̆m
         đei roi mơ̆n kơ dêh char pơtao đĭch đam Ih tơ anăp âu kơnh păng lăng inh thoi bơngai
         đei đe pơyom hloh, Ơ Kră Yang 'Bok Kei-Dei.18 “Đawit ưh pă băt wă bơnê kơ Kră Yang thoi yơ dơ̆ng, yua kơ đơ̆ng Ih pơyom kơ đĭch
         đam Ih? Yua kơ Ih băt nhen kơ đĭch đam Ih. 19 Yua kơ đĭch đam ih boih, Ơ Kră Yang, kiơ̆ thoi Ih wă, Ih đei pơm boih tơdrong tih
         âu ăn kơ inh băt đĭ-đăng tơdrong pơkă tih âu.20 Ưh kơ đei bu thoi Ih ôh, ơ Kră Yang păng ưh kơ đei Kră Yang 'Bok Kei-Dei nai thoi
         Ih, kiơ̆ thoi đon lu nhôn đei kơtơ̆ng boih. 21 Hăm đei kon pơlei ayơ lăm teh đak âu nhen thoi lu kon pơlei Ih Isơrael, Ih năm dơ̆ng
         pơklaih minh kon pơlei pơla kơ Ih kơdih pơm kơ anăn Ih kơdih tih-tin krưp tơpă trŏ
         kơ đe hli yom, kơplah Ih pơpuh tơweh lu adrĕch adrung nai 'bơ̆t anăp lu kon pơlei
         Ih, hăm tơdrong mơsêh mơyang kon pơlei Ih mă đei dŏng pơklaih boih đơ̆ng char Êyiptơ?
         22 Ih rơih boih kon pơlei Ih Isơrael jing kon pơlei pơla Ih kơdih ling-lang khŏm khŏm
         păng Ih boih ơ Kră Yang, 'Bok Kei-Dei lu sư.23 Dang ei, ơ Kră Yang ăn kơ nơ̆r Ih pơkă pơ'ngam kơ đĭch đam Ih hăm hnam dơnŏ sư oei
         kơjăp ling-lang khŏm khŏm, apinh Ih pơm bĕ kiơ̆ thoi Ih đei pơkă boih, 24 wă kơ Anăn Ih kơjăp tih hăm oei đei ling-lang khŏm khŏm. Đe gô khan: Kră Yang Tih
         Hloh, 'noh 'Bok Kei-Dei Isơrael, 'noh boih jing Kră Yang 'Bok Kei-Dei Isơrael păng
         ăn kơ hnam Đawit đĭch đam Ih, mă ih đei pơjing kơjăp ling-lang 'bơ̆t anăp Ih.25 Ih boih Ơ Kră Yang 'Bok Kei-Dei inh, tơ'bôh boih kơ đĭch đam Ih khan Ih gô pơm ăn
         kơ sư hnam, thoi noh đĭch đam Ih pơ̆n krao khan 'bơ̆t anăp Ih. 26 Ơ Kră Yang, Ih boih 'Bok Kei-Dei, Ih pơkă boih tơdrong 'lơ̆ng âu kơ đĭch đam Ih. 27 Ih hiôk ăn tơdrong pŭn hiôk kơ hnam đĭch đam Ih, wă kơ sư gơh oei đei ling-lang khŏm
         khŏm 'bơ̆t anăp Ih, yua kơ, ơ Kră Yang, tơmam kiơ ih ăn pŭn hiôk, gô đei pŭn hiôk
         ling-lang khŏm khŏm!”

Đawit blah đei jơnei tih181 Đang kơ noh Đawit tơblah hăm lu bơngai Philistin jei sư, păng lu sư chu kiơ̆, păng
         blah iŏk pơlei Gat hăm đĭ-đăng lu pơlei iĕ jum dăr đơ̆ng lu Philistin.2 Đawit tơblah hăm Môap jei sư, bơngai Môap chu kiơ̆ Đawit păng ra jên ăn kơ sư.3 Đawit tơblah hăm Hadadêser pơtao Sôba truh tơ pơlei Hamat, kơplah sư pơjing kơjăp
         tơdrong sư wei-lăng truh tơ đak Krong Ơphrat. 4 Đawit blah tơgar iŏk minh-rơbâu tŏ gre aseh, tơpơh-rơbâu linh hao aseh păng 'bar-jĭt
         rơbâu linh yak jơ̆ng. Đawit chơ̆ng đĭ huan kơchôp jơ̆ng aseh dui gre, mă-lei oei lê̆
         minh-hrĕng tŏ aseh.5 Kơplah lu linh Siri đơ̆ng pơlei Đamas năm dŏng Hadadêser pơtao Sôba, Đawit pơlôch
         'bar-jĭt 'bar-rơbâu linh Siri. 6 Đawit pơm kơđông linh lăm char Siri tơ pơlei Đamas hai păng lu bơngai Siri chu kiơ̆
         Đawit păng ra jên ăn kơ sư Kră Yang ăn kơ Đawit truh tơ yơ tơblah jei sư tơ noh.7 Đawit iŏk lu khêl maih đơ̆ng lu yŏng linh Hadadêser chĕp năm ba tơ pơlei Jêrusalem.
         8 Đawit kư̆m blah iŏk mam kong lơ dêh, đơ̆ng pơlei Tiba hăm pơlei Kun lăm teh đak Hadadêser;
         mam kong noh pơtao Sôlômôn yua pơm bơng mong đak, jrăng păng lu tơmam yua nai.9 Lăp Tou pơtao Hamat, kơtơ̆ng Đawit blah pơrăm lu linh Hadadêser pơtao Sôba jei sư,
         10 Tou pơtao Hamat wơh kon drŏ-nglo sư Hadôram năm tơ pơtao Đawit kơkuh bơnê kơ sư yua
         tơblah hăm Hadadêser jei sư; Hadadêser kư̆m ngăl tơblah hăm Tou ling-lang. Hadôram
         chĕp ba tôm tơmam pơm hăm maih, hăm hu, hăm kong kơ Đawit.11 Pơtao Đawit pơyơ̆r lu tơmam noh kơ Kră Yang hơdai hăm hu, maih mă sư đei blah iŏk
         đơ̆ng char Eđôm, char Môap char Ammôn, char Philistin, hăm char Amalek.12 Abisai kon drŏ-nglo Sêruia pơlôch mơjĭt-tơhngam rơbâu lu bơngai Eđôm lăm Thŭng dơnă
         'Boh. 13 Sư pơm kơđông linh lăm char Eđôm; păng đĭ lu bơngai Eđôm chu kiơ̆ Đawit. Kră Yang
         ăn kơ Đawit tơblah jei sư ngăl tơ rim anih mă sư năm.Đawit, hăm lu kră pơgơ̆r14 Đawit pơm pơtao pơgơ̆r đĭ-đăng bơngai Isơrael; sư pơm dôm tơdrong 'lơ̆ng tơpăt, tơdrong
         trŏ hăm đĭ-đăng lu kon pơlei sư. 15 Jôap kon drŏ-nglo Sêruia yŏng kơ đĭ-đăng lu linh, păng Jêhôsaphat, kon drŏ-nglo Ahilut
         jing tơ'ngla chih răk dôm tơdrong truh. 16 Sadok kon drŏ-nglo Ahitup păng Ahimalek kon drŏ-nglo Abiathar pơm 'bok soi, Sausa
         jing kră tơm chih hla bơar. 17 Bênaia kon drŏ-nglo Jêhôiada pơgơ̆r lu bơngai Kêrêthit hăm lu Pêlithit; lu kon drŏ-nglo
         Đawit jing yŏng pơgơ̆r lăm tơdrong jang pơtao.

Blah bơngai Ammôn191 Đunh 'biơ̆ đơ̆ng noh Nahas pơtao Ammôn lôch. Kon drŏ-nglo sư pơm pơtao pơgơ̆r pơtrơp
         sư. 2 Đawit khan: “Inh gô pơm 'lơ̆ng hăm Hanun kon drŏ-nglo Nahas, yua kơ 'bă sư pơm 'lơ̆ng
         hăm inh.” Na Đawit wơh lu bơngai năm hơpong wă pơlung sư, yua kơ đei tơdrong truh
         kơ 'bă sư. Lu jơ̆ng 'bang Đawit năm truh tơ Hanun lăm char Ammôn wă ngôi pơlung sư.
         3 Mă-lei lu yŏng linh Ammôn khan kơ Hanun: “Ih ngeh kơ Đawit wơh lu bơngai năm ngôi
         pơlung ih, wă pơyom kơ 'bă ih hă? Ưh kơ trŏ ôh hă lu jơ̆ng 'bang sư năm tơ ih chă
         chop lăng wă blơ̆ blah iŏk char âu?” 4 Thoi noh Hanun rôp lu jơ̆ng 'bang Đawit hơkôih lê̆ sŏk kang, hăm kăt lê̆ ao sư minh
         puăt truh tơ kơiĕng đang kơ noh tơbrŏk lu sư wih.5 Đe roi kơ Đawit tơdrong truh kơ đe noh, sư wơh bơngai năm sơng lu đe noh, yua kơ lu
         đe noh mơlâu dêh păng pơtao khan: “Lu iĕm oei tơ pơlei Jêrikô dĭng sŏk kang iĕm bluh
         'mơ̆i na lu iĕm brŏk.”6 Lu bơngai Ammôn băt tơdrong sư pơm ăn kơ Đawit 'bâu chhok. Hanun păng lu bơngai Ammôn
         gơih minh-rơbâu talâng jên hu wă apah gre aseh păng lu linh hao gre aseh đơ̆ng char
         Aram Naharaim, Aram Maaka, đơ̆ng char Sôba. 7 Lu sư apah pêng-jĭt 'bar-rơbâu gre aseh, bơngai chĕp gre aseh, pơtao Maaka hăm lu
         linh sư; lu sư năm pơm kơđông jê̆ tơ pơlei Mêdêba, lu đe Ammôn đơ̆ng lu pơlei lu sư
         năm akŭm băl păng lĕch năm tơblah. 8 Đawit kơtơ̆ng thoi noh na sư wơh Jôap hăm đĭ-đăng lu linh nuih pran sư. 9 Lu bơngai Ammôn lĕch năm tơblah 'bơ̆t 'măng jang pơlei, lu pơtao nai sư oei dan linh
         sư tơ lăm bri tơmăn.10 Jôap 'bôh đe dă linh gah anăp gah rŏng sư, sư rơih lu linh hơgei đơ̆ng lăm bơngai
         Isơrael, năm găn tơblah hăm lu linh Siri. 11 Oei đei lu linh sư pơjao ăn kơ oh sư Abisai răp tơblah hăm lu bơngai Ammôn. 12 Jôap khan: “Mưh linh Siri pran hloh kơ ĭnh, ih năm dŏng inh; mă-lei mưh linh Ammôn
         pran hloh kơ ih, inh gô năm dŏng ih. 13 Athei mă nuih pran kơtang bĕ tơblah ăn kơ kon pơlei pơla bơ̆n păng kơ pơlei Kră Yang
         'Bok Kei-Dei bơ̆n, Kră Yang gô pơm tơdrong kiơ 'lơ̆ng kiơ̆ thoi măt sư lăng lăp.”14 Thoi noh Jôap hăm lu linh hơdai sư năm blah lu linh Siri; lu linh Siri kơdâu đĭ 'bơ̆t
         anăp lu sư. 15 Khŭl linh Ammôn 'bôh lu linh Siri kơdâu boih, lu sư kư̆m kơdâu đơ̆ng anăp Abisai oh
         Jôap, lu sư mơ̆t lăm pơlei, na Jôap brŏk tơ pơlei Jêrusalem.16 Wă lu bơngai Siri 'bôh jei linh Isơrael lu sư thuơ boih, lu sư wơh bơngai năm sơng
         lu linh Siri gah to đak Krong Ơphrat đei Sophach yŏng linh Hadadêser jing bơngai ba
         trong lu sư.17 Mưh đe roi kơ Đawit tơdrong noh sư pơpôi akŭm đĭ-đăng lu linh bơngai Isơrael tŏk kơ
         đak Krong Jôrđăn năm tơblah, pơrĕng lu linh sư tơklă lu linh wă tơblah lu ayăt. Mưh
         Đawit pơrĕng lu linh sư hăm lu linh Siri, lu linh Siri blah plơ̆ hloi. 18 Lu linh Siri kơdâu kơ lu linh Isơrael Đawit pơlôch tơpơh-rơbâu 'nu linh hao gre aseh,
         puăn-jĭt rơbâu 'nu linh Siri yak jơ̆ng, pơlôch hloi Sôphach yŏng linh lu sư.19 Mưh lu pơtao kiơ̆ Hadadêser 'bôh lu sư thuơ kơ lu bơngai Isơrael, lu sư apinh pơgơ̆p
         hiôk-hian hăm Đawit kiơ̆ sư. Lu bơngai Siri ưh kơ wă dŏng lu bơngai Ammôn dơ̆ng.

Đawit blah iŏk pơlei Rapba201 Bơyan choh pơtăm lăm sơnăm noh kơplah lu pơtao lĕch năm wă tơblah, Jôap ba lu linh
         pơrăm lăm char Ammôn, sư năm wang pơlei Rapba mă-lei Đawit oei tơ pơlei Jêrusalem.
         Jôap blah pơlei Rapba păng pơrăm đĭ-đăng. 2 Đawit plôh iŏk môk pơtao đơ̆ng kơ̆l pơtao lu sư, trăp pêng-jĭt puăn kĭ maih, yơ̆l
         kơpal kơ̆l pơtao lăm môk pơtao noh tah găr tơmo gĭt, đe pơyơ̆l môk pơtao noh tơ kơpal
         kơ̆l Đawit, sư đei blah tơgar iŏk tơmam đơ̆ng lăm pơlei lơ dêh. 3 Sư chông ba lu kon pơlei đơ̆ng pơlei noh, ăn kơ lu sư bơ̆jang hăm hơnuă, hăm hơbol
         bơsei păng sung bơsei. Đawit pơm thoi noh kơ đĭ-đăng pơlei lu bơngai Ammôn. Đang kơ
         noh Đawit hăm đĭ-đăng kon pơlei sư wơ̆t brŏk tơ pơlei Jêrusalem.Tơblah hăm Philistin4 Đơ̆ng rŏng kơ noh đei tơdrong tơblah hăm lu bơngai Philistin tơ pơlei Geser. Sêbêkai
         bơngai Husatit pơlôch Sipai minh 'nu lăm lu kon sâu bơngai Rephait, hăm lu Philistin
         mơ̆t kiơ̆ bơ̆jang kơ lu sư.5 Păng đei tơblah dơ̆ng hăm lu bơngai Philistin; Êlhanan kon drŏ-nglo Jair pơlôch Lahmi
         oh drŏ-nglo Gôliat minh 'nu bơngai Gitit. Gơ̆r tơju sư tih tŏ 'long không đe tanh
         brai.6 Đei minh tơdrong tơblah dơ̆ng tơ pơlei Gat. Tơ noh đei minh 'nu drŏ-nglo akâu jăn
         tih kơjung, đei tơdrâu tŏ hơnglâu ti păng đei tơdrâu tŏ hơnglâu jơ̆ng. Hơnglâu sư
         đei đĭ-đăng 'bar-jĭt puăn tŏ sư kư̆m kon sâu bơngai Rapha. 7 Sư blei hiap bơngai Isơrael mă-lei Jônathan kon drŏ-nglo Simêa 'nhŏng Đawit pơlôch
         sư.8 Lu bơngai 'nâu lu kon sâu bơngai Rapha lăm pơlei Gat. Lu sư lôch kơ Đawit păng lu
         linh sư pơlôch.

Đawit jô̆ bơngai Isơrael211 Yang Satan iung pơm kơ Isơrael păng pơdrŭt Đawit wă kơ jô̆ kơ̆l bơngai Isơrael. 2 Đawit khan kơ Jôap păng lu yŏng pơgơ̆r linh sư: Năm jô̆ bĕ đĭ lu bơngai Isơrael, đơ̆ng
         pơlei Bêrsêba truh tơ char Đan. Brŏk roi kơ inh. Wă kơ inh băt dôm yơ lu sư.3 Mă-lei Jôap khan: “Apinh Kră Yang pơthim kon pơlei pơla Sư minh-hrĕng wơ̆t lơ hloh!
         Ơ yŏng pơtao inh, ưh kơ trŏ đĭ-đăng lu sư jing kon pơlei ih hă? Yua kơ kiơ ih wă pơm
         tơdrong âu? Ih wă kơ bơngai Isơrael pơm yoch hă?”4 Mă-lei jei nơ̆r pơtao tơtă hloh kơ nơ̆r Jôap găn, na Jôap năm tơ jơ̆p-jang kơ dêh
         char Isơrael wơ̆t brŏk dơ̆ng tơ pơlei Jêrusalem, 5 Jôap roi ăn gơsô̆ kơ̆l kon bơngai kơ pơtao Đawit. Đĭ kơ bơngai Isơrael đei minh-triê̆u
         minh-hrĕng rơbâu bơngai drŏ-nglo gơh chĕp đao hơlă lăm noh bơngai Juđa đei puăn-hrĕng
         tơpơh-jĭt rơbâu 'nu bơngai gơh chĕp đao hơlă.6 Mă-lei tam mă đei jô̆ ôh bơngai Lêwi hăm Bênjamin yua kơ Jôap lăng krưp dêh kơ nơ̆r
         pơtao tơtă. 7 Nơ̆r tơtă âu jơ̆ minh nơ̆r tơtă kơnê̆ dêh 'bơ̆t anăp Kră Yang 'Bok Kei-Dei na sư phak
         pơmat lu bơngai Isơrael.8 Đawit hơdrĭ 'bơ̆t anăp Kră Yang 'Bok Kei-Dei na khan: “Inh pơm yoch tih dêh bơih inh
         pơm tơdrong âu. Apinh ih 'nĕ jô̆ kơ tơdrong yoch đơ̆ng đĭch đam Ih, yua kơ inh pơm
         hăm tơdrong kơhlôh dêh.”9 Kră Yang khan kơ Gat, bơngai khan lê̆ adrol kơ Đawit. 10 “Năm khan bĕ kơ Đawit: Kră Yang khan thoi âu. Inh ăn kơ ih pêng tơdrong: Rơih iŏk
         bĕ minh lăm pêng tơdrong noh wă kơ Inh pơm.”11 Gat năm roi kơ Đawit. Kră Yang khan. ‘Ih athei rơih iŏk.’ 12 Pêng sơnăm pơngot rơwĕt dah pêng khei đei lu ayăt blah pơrăm đĭ, dah pêng năr đei
         đao gưm Kră Yang phak, đei tơdrong jĭ lôch hơbuh lăm char ih, linh jang 'lơ̆ng đơ̆ng
         Kră Yang pơrăm jơ̆p-jang dêh char Isơrael. Dang ei ih rơih iŏk ayơ wă kơ inh wih roi
         kơ Tơ'ngla mă wơh inh năm.13 “Đawit khan kơ Gat. Inh glăi dêh; ăn kơ inh huŏng lăm tơpang ti Kră Yang yua kơ tơdrong
         Sư 'mêm mơnat tih dêh; 'nĕ ăn kơ inh huŏng lăm ti kon bơngai.”14 Na Kră Yang ăn tơdrong jĭ lôch hơbuh truh tơ lu bơngai Isơrael; đei tơpơh-jĭt rơbâu
         'nu drŏ-nglo Isơrael lôch. 15 Kră Yang 'Bok Kei-Dei wơh linh jang 'lơ̆ng năm pơrăm pơlei Jêrusalem. Mă-lei kơplah
         lu linh jang 'lơ̆ng oei năm pơrăm pơlei Jêrusalem, Kră Yang sơ'ngon 'bôh kơ tơdrong
         pơrăm tih 'nâu; sư khan kơ linh jang 'lơ̆ng mă oei pơrăm: “Dôm bơih, gơ̆t ti ih.”
         Kơplah noh linh jang 'lơ̆ng dơ̆ng 'bơ̆t anih preh 'ba Ôrnan bơngai Jêbus.16 Đawit lăng 'bôh linh jang 'lơ̆ng Kră Yang dơ̆ng tŏk-bŏk teh hăm plĕnh. Ti sư chĕp
         đao yơ̆r tơ gah pơlei Jêrusalem. Kơplah noh Đawit hăm kră pơlei hrŭk 'bi sơtơ̆p kŭl-tăng
         kŭp muh măt tơ teh.17 Đawit Krao Kră Yang 'Bok Kei-Dei: “Hăm trŏ inh athei đe jô̆ kon pơlei? Inh bơih pơm
         tơdrong yoch kơnê̆ dêh? Bĕ lu triu âu hăm đei pơm kiơ ưh? Ơ Kră Yang 'Bok Kei-Dei
         inh, apinh ih phak inh păng hnam dơnŏ inh, 'nĕ ăn tơdrong jĭ lôch hơbuh pơm kơ kon
         pơlei pơla Ih.”18 Kơplah noh linh jang 'lơ̆ng Kră Yang khan kơ Gat athei khan kơ Đawit: Ih athei năm
         pơm minh pôm chơnang soi kơ Kră Yang tơ anih pơjuă 'ba Ôrnan bơngai Jêbus.” 19 Thoi noh Đawit tŏk năm kiơ̆ thoi Gat khan hăm anăn Kră Yang. 20 Ôrnan oei pơjuă 'ba, sư lăng tơ rŏng 'bôh linh jang 'lơ̆ng, puăn 'nu kon drŏ-nglo
         sư oei kơdâu ôn.21 Đawit năm tơ Ôrnan, Ôrnan lăng wă 'bôh Đawit sư lĕch đơ̆ng anih pơjuă 'ba păng drap
         bon kơkuh kơ Đawit.22 Đawit khan kơ Ôrnan: “Tĕch ăn kơ inh anih pơjuă 'ba âu, inh wă man chơnang soi kơ
         Kră Yang 'bơ̆t âu wă kơ tơdrong lôch hơbuh huay pă truh kơ kon pơlei pơla. Inh răt
         kiơ̆ kơ ih lăp.” 23 Ôrnan drơ̆ng Đawit: “Iŏk wăi. Apinh yŏng tơ'ngla inh iŏk pơm bĕ kiơ̆ thoi Kră Yang
         lăp đon Inh kư̆m ăn rơmo pơm tơmam soi pơyơ̆r 'buh tơ̆r lơ̆k pơjuă 'ba pơm 'long ŭnh,
         'ba mi pơm tơmam soi phe 'ba, inh gô pơyơ̆r đĭ-đăng.”24 Pơtao Đawit tơl Ôrnan. “Ưh ôh inh ưh kơ wă ôh iŏk tơmam ih wă pơyơ̆r kơ Kră Yang inh
         gô ăn jên tôm, inh ưh kơ gơh ôh gô pơyơ̆r tơmam soi 'buh mă ưh kơ huach kiơ.”25 Thoi noh Đawit ăn tơdrâu-hrĕng Seikơl maiha wă răt anih noh. 26 Đawit pơm minh pôm chơnang soi kơ Kră Yang tơ noh păng pơyơ̆r tơmam soi 'buh păng
         pơyơ̆r tơmam soi apinh hiôk hiam, krao apinh Kră Yang, Kră Yang tơl tơwih kơ sư hăm
         ŭnh đơ̆ng plĕnh huŏng 'bơ̆t kơpal chơnang soi pơyơ̆r tơmam soi 'buh.27 Kră Yang athei linh jang 'lơ̆ng, tah lê̆ đao lăm hơnglop sư.28 Kơplah Đawit 'bôh Kră Yang tơl tơwih boih nơ̆r sư krao apinh tơ anih pơjuă 'ba Ôrnan
         bơngai Jêbus, sư pơyơ̆r tơmam soi tơ noh. 29 Yua kơ lăm chăl noh bơsŭn anih akŭm Kră Yang mă Môis đei pơm tơ lăm char glă, păng
         chơnang soi tơmam soi 'buh tơ anih kơjung tơ pơlei Gibeôn, 30 Đawit ưh kơ gơh năm tơ noh wă krao apinh Kră Yang 'Bok Kei-Dei yua kơ sư hli kơ đao
         gưm linh jang 'lơ̆ng Kră Yang.

221 Na Đawit khan. “'Bơ̆t âu gô pơm hnam Kră Yang 'Bok Kei-Dei; păng 'bơ̆t âu boih anih
         chơnang soi 'buh kơ lu bơngai Isơrael.”Hơmet wă pơm hnam akŭm2 Đawit krao akŭm lu bơngai tơmoi oei lăm char Isơrael sư pơkă kơ lu bơngai teh blah
         tơmo wă pơm hnam Kră Yang 'Bok Kei-Dei. 3 Pơtao Đawit ăn lơ bơsei wă pơm kơđĭnh pơm, măng jang, pơm lu gơwŏk sư ăn kong đei
         lơlap ưh kơ kĕ jô̆. 4 Sư ăn 'long hơngo kư̆m ưh kơ kĕ jô̆ ôh yua kơ lu bơngai Siđôn hăm lu bơngai Tirơ chơ
         ba lơ dêh 'long hơngo ăn kơ Đawit.5 Đawit khan: Sôlômôn kon drŏ-nglo inh oei tơdăm tam mă gơh jang ôh, mă pơm hnam Kră
         Yang athei pơm 'lơ̆ng rŏ krưp tơpă, đei tơdrong ư-ang, tơ jơ̆p-jang char, na inh gô
         chă hơmet lê̆ adrol. Thoi noh. Đawit chă hơmet tôm tơmam adrol kơ sư lôch.6 Sư krao Sôlômôn kon drŏ-nglo sư păng pơkă kơ sư athei pơm hnam kơ Kră Yang 'Bok Kei-Dei
         Isơrael. 7 Đawit khan kơ Sôlômôn: “Ơ dăm, jơhngơ̆m inh 'maih pơm hnam kơ Anăn Kră Yang 'Bok Kei-Dei
         inh. 8 Mă-lei nơ̆r Kră Yang khan kơ inh: Ih pơlôch tuh pham lơ boih păng ih đei tơblah tih;
         ih ưh kơ gơh pơm hnam kơ Anăn Inh ôh, yua kơ ih pơlôch tuh pham lơ dêh 'bơ̆t anăp
         Inh lăm teh đak âu. 9 Ih gô đei minh 'nu kon drŏ-nglo; sư gô jing minh 'nu bơngai drŏ-nglo hiôk rơnŭk, inh
         gô ăn kơ sư rơnŭk rơnua păng ăn pơdơh đơ̆ng đĭ-đăng ayăt tăp dăr kơ sư. Krao anăn
         sư Sôlômôn, Inh gô ăn tơdrong hiôk rơnŭk kơ lu bơngai Isơrael lăm chăl sư pơgơ̆r.
         10 Sư boih gô pơm hnam kơ Anăn Inh. Sư gô jing kon drŏ-nglo Inh, păng Inh gô jing 'bă
         sư. Inh gô pơm tang-dŏ pơtao sư lăm char Isơrael ling-lang khŏm khŏm.11 Dang ei ơ dăm ăn kơ Kră Yang oei hơdai hăm ih, tơgŭm ih lăm tơdrong pơm hnam kơkuh
         kơ Kră Yang 'Bok Kei-Dei ih, kiơ̆ thoi Sư đei khan boih gah ih. 12 Apinh Kră Yang ăn kơ ih tơdrong gơh hơgei hlôh wao wă kơ ih pơgơ̆r wei-lăng lu bơngai
         Isơrael wă kơ ih răk kiơ̆ tơdrong juăt Kră Yang 'Bok Kei-Dei ih. 13 Thoi noh ih gô đei tơdrong kĕ jei, tơdah ih pơ'lơ̆ng wei răk pơm kiơ̆ tơdrong juăt
         păng nơ̆r tơtă Kră Yang athei Môis khan ăn kơ lu bơngai Isơrael. Pran kơjăp, păng
         nuih kơtang bĕ 'nĕ kơ hli, 'nĕ kơ tơrơ.14 'Nâu inh gleh hrat chă wă kơ đei tơmam pơm Hnam Kră Yang, pêng-rơbâu puăn-hrĕng pơđăm-jĭt
         tân maih, pêng-jĭt puăn-rơbâu tân hu, kong hăm bơsei ưh kơ kĕ jô̆ ôh, inh kư̆m chă
         'long lơ păng tơmo. Ăn kơ lu iĕm chă thim dơ̆ng.15 Ih kư̆m gô đei lơ bơngai jang, bơngai teh tơmo, lu bơngai man, lu bơngai jang 'long
         păng lu bơngai gơh jang tôm tơdrong jang, 16 hăm maih, hu, kong, păng bơsei, lơlap lơlang ưh kơ kĕ jô̆: Iung pơm bĕ! Apinh Kră
         Yang oei hơdai hăm ih!”17 Đawit khan pơkă kơ đĭ-đăng lu kră pơgơ̆r Isơrael athei tơgŭm kon drŏ-nglo sư Sôlômôn.
         18 Đawit khan: “Ưh kơ trŏ Kră Yang 'Bok Kei-Dei iĕm oei hơdai hăm lu iĕm hă? Sư ăn kơ
         iĕm tơdrong rơnŭk rơnua puăn pah yua kơ Sư ăn kơ inh kon pơlei oei lăm char 'nâu păng
         tơring 'nâu, chu kiơ̆ 'bơ̆t anăp Kră Yang păng 'bơ̆t anăp lu kon pơlei pơla Sư. 19 Dang ei đĭ jơhngơ̆m, đĭ bơhngol chơchă bĕ Kră Yang 'Bok Kei-Dei lu iĕm; iung bĕ păng
         pơm minh pôm anih 'lơ̆ng rơgoh kơ Kră Yang 'Bok Kei-Dei, lu iĕm tung ba bĕ Hom pơgơ̆p
         Kră Yang păng lu tơmam rơgoh 'lơ̆ng Kră Yang 'Bok Kei-Dei tơmơ̆t lăm hnam mă lu iĕm
         pơm boih hăm Anăn Kră Yang.”

Tơdrong jang bơngai Lêwi231 Đawit đĭ kră, sơnăm sư đĭ sot bơih, na sư pơchĕp ăn kơ kon drŏ-nglo sư Sôlômôn pơm
         pơtao Isơrael.2 Sư krao akŭm đĭ lu kră pơgơ̆r bơngai Isơrael, lu 'bok soi păng bơngai Lêwi. 3 Bơngai Lêwi iŏk đơ̆ng pêng-jĭt sơnăm tơ kơpal, đe kư̆m jô̆ đĭ, đĭ-đăng đei pêng-jĭt
         tơhngam-rơbâu 'nu. 4 Đawit khan. “Lăm lu bơngai noh, đei 'bar-jĭt puăn-rơbâu 'nu bơngai wei-lăng tơdrong
         jang lăm hnam Kră Yang; tơdrâu 'nu bơngai pơm bơngai wei-lăng păng pơm kră sek tơlang.
         5 Na puăn-rơbâu 'nu bơngai jang gak wei-lăng 'măng jang; păng puăn-rơbâu 'nu bơngai
         hơri ư-ang kơ Kră Yang păng brŏ inh ăn kơ bơngai hơri bơnê ư-ang.6 Đawit asong lu sư kiơ̆ kơ khŭl lăm pêng 'nu kon drŏ-nglo Lêwi, noh Gersôm, Kôhat păng
         Mêrari.7 Gah kon sâu Gersôm đei:Lađan păng Simêi.8 Kon drŏ-nglo Lađan noh:Jêhiêl pơm yŏng kơdră, Sêtham păng Jôel đei pêng 'nu.9 Kon drŏ-nglo Simei noh:Sêlômôt, Hasiel păng Haran pêng 'nu.Noh lu yŏng kơdră adrĕch adrung Lađan.10 Kon drŏ-nglo Simêi noh:Jahat, Sisa, Jêrus păng Bêria.Noh jơ̆ puăn 'nu kon drŏ-nglo Simêi.11 Jahat pơm yŏng mă minh, na Sisa mă 'bar; mă-lei Jêrus păng Bêria, ưh kơ đei kon drŏ-nglo;
         na đe jô̆ lu sư thoi minh pôm hnam dơnŏ đĕch.12 Kon sâu Kôhat kon drŏ-nglo Kôhat noh:Amram, Ishar, Hêbrôn, Usiet, đei puăn 'nu.13 Kon drŏ-nglo Amram noh:Arôn păng Môis;Arôn păng kon sâu sư klah asong băl, wă pơyơ̆r lu tơmam soi 'lơ̆ng rơgoh păng ling-lang
         pơyơ̆r tơmam soi ăn kơ Kră Yang, bơ̆jang 'bơ̆t anăp Kră Yang hăm yua anăn Kră Yang
         sơkat ăn pŭn hiôk kơ kon pơlei pơla ling-lang. 14 Lu drŏ-nglo Môis, bơngai Kră Yang 'Bok Kei-Dei, chih tơmơ̆t jô̆ lăm adrĕch adrung
         Lêwi.15 Kon drŏ-nglo Môis noh Gersôm păng Êliêser.16 Kon kơdră Gersôm noh:Subael.17 Kon sâu Êliêser noh:Rehabia kon kơdră;Êliêser ưh kơ đei kon drŏ-nglo dơ̆ng; mă-lei kon drŏ-nglo Rêhabia lơ dêh.18 Kon drŏ-nglo Ishar noh:Sêlômit kon kơdră.19 Kon drŏ-nglo Hêbrôn noh:Jêria kon kơdră,Amaria kon mă 'bar,Jahasiêl mă pêng;păng Jêkamêam mă puăn.20 Kon drŏ-nglo Usiêl noh:Mika kon kơdră păng Isia kon mă 'bar.21 Kon sâu Mêrari kon drŏ-nglo Mêrari noh:Mahli păng Musi.Kon drŏ-nglo Mahli noh:Êlêasar păng Kis.22 Êlêasar lôch, ưh kơ đei kon drŏ-nglo, đei lu kon drŏ-kăn đĕch: Lu kon drŏ-nglo Kis
         'nhŏng oh lu sư, na iŏk oei kơ lu sư pơm akăn.23 Kon drŏ-nglo Musi noh:Mahli, Êder păng Jêremôt đei pêng 'nu.24 Noh lu kon sâu Lêwi kiơ̆ kơ adrĕch 'bă lu sư đe đei chih anăn lu yŏng kơdră păng rim
         'nu kiơ̆ kơ adrĕch 'bă lu sư, bơngai drŏ-nglo iŏk đơ̆ng 'bar-jĭt sơnăm tơ kơpal, bơ̆jang
         lăm hnam Kră Yang. 25 Yua kơ noh Đawit đei khan: Kră Yang 'Bok Kei-Dei Isơrael đei ăn tơdrong hiôk-hian
         kơ kon pơlei Sư păng Kră Yang oei tơ Jêrusalem ling-lang. 26 Bơngai Lêwi kư̆m ưh pă kăl tung tôi bơsŭn dah lu tơmam gah tơdrong jang bơsŭn dơ̆ng.
         27 Kiơ̆ nơ̆r tơtă tuch-luch Đawit, đe jô̆ pơnhen kon pơlei bơngai Lêwi, iŏk đơ̆ng 'bar-jĭt
         sơnăm, tơ kơpal.28 Tơdrong jang lu bơngai Lêwi tơgŭm kon sâu Arôn, wă bơ̆jang lăm hnam Kră Yang, wei-lăng
         lu cham hnam, păng lu anih cheng, pơm rơgoh lu tơmam 'lơ̆ng rơgoh păng lăng awih awăn
         lăm hnam Kră Yang 'Bok Kei-Dei. 29 Lu sư kư̆m wei-lăng gah dan pôk 'bĕng tơ kơpal gơ'bang, tơpŭng 'ba mi wă pơyơ̆r phe
         'ba wă yua pơm tơmam sa sap, 'bĕng klang ưh kơ đei 'buh pông, 'buih phang 'bĕng pơjrâu
         hăm đak rơmă păng kŏng pơtŏ tih iĕ. 30 Rim pơgê păng rim kơsơ̆, lu bơngai Lêwi athei dơ̆ng tơ noh kơkuh bơnê păng hơri ư-ang
         kơ Kră Yang 31 păng mưh wă pơyơ̆r tơmam soi 'buh kơ Kră Yang lăm năr Sa'bat, năr Khei Tơ'bang păng
         năr pơm giĕng tih, kiơ̆ kơ đei hơgăt hơdôm 'nu athei ling-lang dơ̆ng 'bơ̆t anăp Kră
         Yang.32 Thoi noh bơngai Lêwi lu sư kư̆m hiơ̆k wei-lăng bơsŭn anih akŭm păng anih rơgoh, pơm
         kiơ̆ kơ kon sâu Arôn, 'nhŏng oh lu sư, wă bơ̆jang lăm hnam Kră Yang.

Khŭl lu 'bok soi241 'Nâu khŭl kon sâu Arôn: Kon drŏ-nglo Arôn noh Nađap, Abihu, Êlêasar păng Ithamar.
         2 Mă-lei Nađap păng Abihu lôch adrol kơ 'bă lu sư păng ưh kơ đei kon; na Êlêasar păng
         Ithamar pơm 'bok soi. 3 Sađôk kon sâu Êlêasar păng Ahimelek kon sâu Ithamar tơgŭm Đawit klah asong khŭl 'bok
         soi ăn kơ lu sư kiơ̆ kơ tơdrong jang. 4 Lăm lu kon sâu Êlêasar đei lơ bơngai pơgơ̆r lăm adrĕch adrung hloh kơ lăm kon sâu
         Ithamar; lei na lu sư asong khŭl thoi âu: Gah kon sâu Êlêasar đei mơjĭt-tơdrâu 'nu
         bơngai pơgơ̆r lăm adrĕch adrung; na gah kon sâu Ithamar đei tơhngam 'nu bơngai pơgơ̆r
         lăm adrĕch adrung sư. 5 Đe asong lu sư kiơ̆ kơ đe hlang lăng lei-lăi yua kơ lu sư đei bơngai wei-lăng lăm
         anih rơgoh păng lu sư bơngai bơ̆jang kơ Kră Yang 'Bok Kei-Dei lăm kon sâu Êlêasar
         păng kon sâu Ithamar.6 Sêmaia bơngai chih hla bơar, kon drŏ-nglo Nethanel, sư lăm adrĕch adrung Lêwi, chih
         anăn lu sư tơmơ̆t lăm sơ̆p hla bơar 'bơ̆t anăp pơtao, lu yŏng pơgơ̆r noh 'bok soi
         Sađôk, Ahimelek, kon drŏ-nglo Abiathar, lu bơngai yŏng kơdră lăm adrĕch 'bă 'bok soi
         păng bơngai Lêwi; kư̆ rim adrĕch kon sâu Êlêasar hlang iŏk minh 'nu, đơ̆ng adrĕch
         kon sâu Ithamar kư̆m hlang iŏk minh 'nu.7 Hlang mă mônh 'bơm trŏ kơ Jêhôiarip;hlang mă 'bar trŏ kơ Jêđaia.8 Hlang mă pêng trŏ kơ Harim;hlang mă puăn trŏ kơ Sêôrim.9 Hlang mă pơđăm trŏ kơ Malkija;Hlang mă tơdrâu trŏ kơ Mijamin;10 hlang mă tơpơh trŏ kơ Hakkôs;hlang mă tơhngam trŏ kơ Abija;11 hlang mă tơsĭn trŏ kơ Jêsua;hlang mă mơjĭt trŏ kơ Sêkania;12 hlang mă mơjĭt-mônh trŏ kơ Êliasip;hlang mă mơjĭt-'bar trŏ kơ Jakim.13 Hlang mă mơjĭt-pêng trŏ kơ Huppa;hlang mă mơjĭt-puăn trŏ kơ Jêsebeap;14 hlang mă mơjĭt-pơđăm trŏ kơ Bilga;hlang mă mơjĭt-tơdrâu trŏ kơ Immer;15 hlang mă mơjĭt-tơpơh trŏ kơ Hêsir;hlang mă mơjĭt-tơhngam trŏ kơ Happiser;16 hlang mă mơjĭt-tơsĭn trŏ kơ Pêthahia,hlang mă 'bar-jĭt trŏ kơ Jêheskel;17 hlang mă 'bar-jĭt mônh trŏ kơ Jakin;hlang mă 'bar-jĭt 'bar trŏ Gamul;18 hlang mă 'bar-jĭt pêng trŏ kơ Đêlaia;hlang mă 'bar-jĭt puăn trŏ kơ Maasia.19 'Nâu bơih khŭl bơngai bơ̆jang lăm hnam Kră Yang, kiơ̆ kơ tơdrong juăt 'bok lu sư Arôn
         pơkă bơtho ăn kiơ̆ thoi nơ̆r Kră Yang 'Bok Kei-Dei Isơrael pơkă ăn kơ sư.Kon sâu Lêwi mă oei đei20 'Nâu bơih kon sâu Lêwi mă oei đei:Đơ̆ng kon sâu Amram đei Subael;kon sâu Subăl đei Jêđeia.21 Gah kon sâu Rêhabia đei:Ishia pơm yŏng kơdră.22 Lăm kon sâu Ishar đei Sêlômôt;gah kon sâu Sêlômôt đei Jahat.23 Kon sâu Hêbrôn đei:Jêria kon kơdră;Amaria kon mă 'bar,Jahasiêl kon mă pêng,păng Jêkamêam kon mă puăn.24 Kon sâu Usiel đei Mika;gah kon sâu Mika đei Samir.25 'Nhŏng oh Mika noh Isia;gah kon sâu Ishia đei Sacharia.26 Kon drŏ-nglo Mêrari noh:Mahli păng Musi;kon drŏ-nglo Jaasia noh Benô;27 kon drŏ-nglo Mêrari đơ̆ng Jaasia:Benô, Sôham, Sakur, păng Ibri.28 Kon drŏ-nglo Mahli:Êlêasar, bơngai ưh kơ đei kon drŏ-nglo.29 Kon sâu Kis đei:Jêrahmêel.30 Kon drŏ-nglo Musi:Mahli, Êder păng Jêrimôt.'Noh bơih kon sâu Lêwi, kiơ̆ kơ adrĕch 'bă lu sư. 31 Lu sư kư̆m hlang iŏk thoi lĕ kơ 'nhŏng oh lu sư, kon sâu Arôn đei hlang lăng 'bơ̆t
         anăp pơtao Đawit Sađôk păng Ahimelek, hăm 'bơ̆t anăp lu yŏng kơdră adrĕch 'bă lu 'bok
         soi păng lu bơngai Lêwi: Lu yŏng kơdră adrĕch 'bă kư̆m athei hlang lăng lei-lăi thoi
         lu oh sư kơdih.

Lu bơngai hơri251 Đawit păng lu yŏng pơgơ̆r linh 'măn lê̆ pha mơ'nah lu kon sâu Asap, Hêman păng Jêđuthun
         wă bơ̆jang, reh brŏ dung, tĭng-nĭng hăm preh chhar wă pơma khan lê̆ adrol. 'Nâu anăn
         lu bơngai bơ̆jang.2 Gah kon drŏ-nglo Asap, đei Sakur, Jôsep, Nêthania păng Asarêla. Kon drŏ-nglo Asap
         bơ̆jang ala Asap wei-lăng sư pơma khan lê̆ adrol mơ̆ng kiơ̆ kơ pơtao pơgơ̆r.3 Gah kon drŏ-nglo Jêđuthun đei Gêđalia, Sêri, Jêsaia, Simêi, Hasabia păng Matithia,
         lu sư tơdrâu 'nu bơ̆jang ala kơ 'bă lu sư wei-lăng, krao Jêđuthun, yua brŏ dung na
         pơma khan lê̆ adrol bơyong bơnê păng hơri ư-ang kơ Kră Yang.4 Kon drŏ-nglo Hêman đei Bukkia, Mathania, Usiel, Subael Jêrimôt, Hanania, Hanani, Êliatha,
         Giđalti, Rômamti Êser, Jôsbêkasa, Malôthi, Hôthir păng Mahasiôt. 5 Dôm lu bơngai 'nâu kon drŏ-nglo Hêman ngăl, bơngai khan lê̆ adrol ăn kơ pơtao, kiơ̆
         kơ nơ̆r Kră Yang 'Bok Kei-Dei đei pơkă. Wă kơ lu sư bơnê ư-ang kơ Kră Yang, Kră Yang
         'Bok Kei-Dei ăn kơ Hêman đei puăn-jĭt 'nu kon drŏ-nglo păng pêng 'nu kon drŏ-kăn.6 Đĭ-đăng lu bơngai noh tă kơ bơngai Jang ala kơ 'bă lu sư kơdih wei-lăng gah tơdrong
         hơri wă hơri lăm hnam Kră Yang, hăm chhar brŏ dung păng tĭng-nĭng bơ̆jang tơ lăm hnam
         Kră Yang 'Bok Kei-Dei. Asap, Jêđuthun păng Hêman kiơ̆ kơ pơtao athei. 7 Hơdai hăm 'nhŏng oh sư đĭ-đăng đei pơhrăm hơgei lăm tơdrong hơri ăn kơ Kră Yang, lu
         sư đei 'bar-hrĕng tơhngam-jĭt tơhngam 'nu bơngai. 8 Lu sư hlang lăng wă kơ bơ̆jang. Bơngai 'lŏ thoi lĕ bơngai 'lơ̆p, 'bok thây kư̆m thoi
         bơngai pơhrăm.9 Lăm adrĕch adrung Asap hlang lăng mă minh trŏ kơ Jôsep kon drŏ-nglo sư hăm lu 'nhŏng
         oh sư. Đĭ-đăng mơjĭt-'bar 'nu.Hlang lăng mă 'bar trŏ kơ Gêđalia 'nhŏng oh păng kon drŏ-nglo sư, đĭ-đăng đei mơjĭt-'bar
         'nu.10 Hlang lăng mă pêng trŏ kơ Sakur, lu kon drŏ-nglo păng 'nhŏng oh sư, đĭ-đăng đei mơjĭt-'bar
         'nu.11 Hlang lăng mă puăn trŏ kơ Isri, lu kon drŏ-nglo păng 'nhŏng oh sư, đĭ-đăng đei mơjĭt-'bar
         'nu.12 Hlang lăng mă pơđăm trŏ Nêthania, lu kon drŏ-nglo păng 'nhŏng oh sư, đĭ-đăng đei mơjĭt-'bar
         'nu13 hlang lăng mă tơdrâu trŏ kơ Bukkia, lu kon drŏ-nglo păng 'nhŏng oh sư, đĭ-đăng đei
         mơjĭt-'bar 'nu;14 Hlang lăng mă tơpơh trŏ kơ Jêsarêla, lu kon drŏ-nglo păng lu 'nhŏng oh sư, đĭ-đăng
         đei mơjĭt-'bar 'nu15 Hlang lăng mă tơhngam trŏ Jêsaia, lu kon drŏ-nglo păng lu 'nhŏng oh sư, đĭ-đăng đei
         mơjĭt-'bar 'nu.16 Hlang lăng mă tơsĭn trŏ kơ Mathania, lu kon drŏ-nglo păng 'nhŏng oh sư, đĭ-đăng đei
         mơjĭt-'bar 'nu;17 Hlang lăng mă mơjĭt trŏ kơ Simêi, lu kon drŏ-nglo păng 'nhŏng oh sư, đĭ-đăng đei mơjĭt-'bar
         'nu.18 Hlang lăng mă mơjĭt-mônh trŏ kơ Asarel, lu kon drŏ-nglo păng 'nhŏng oh sư, đĭ-đăng
         đei mơjĭt-'bar 'nu;19 Hlang lăng mă mơjĭt-'bar trŏ Hasabia, lu kon drŏ-nglo păng 'nhŏng oh sư, đĭ-đăng đei
         mơjĭt-'bar 'nu.20 Hlang lăng mă mơjĭt-pêng trŏ kơ Subăl, lu kon drŏ-nglo păng 'nhŏng oh sư, đĭ-đăng
         đei mơjĭt-'bar 'nu.21 Hlang lăng mă mơjĭt-puăn trŏ kơ Matithia, lu kon drŏ-nglo păng 'nhŏng oh sư, đĭ-đăng
         đei mơjĭt-'bar 'nu;22 Hlang lăng mă mơjĭt-pơđăm trŏ kơ Jêremôt, lu kon drŏ-nglo păng 'nhŏng oh sư, đĭ-đăng
         đei mơjĭt-'bar 'nu.23 Hlang lăng mă mơjĭt-tơdrâu trŏ kơ Hanania, lu kon drŏ-nglo păng 'nhŏng oh sư, đĭ-đăng
         đei mơjĭt-'bar 'nu.24 Hlang lăng mă mơjĭt-tơpơh trŏ kơ Jôsbêkasa, lu kon drŏ-nglo păng 'nhŏng oh sư, đĭ-đăng
         đei mơjĭt-'bar 'nu.25 Hlang lăng mă mơjĭt-tơhngam trŏ kơ Hanani, lu kon drŏ-nglo păng 'nhŏng oh sư, đĭ-đăng
         đei mơjĭt-'bar 'nu.26 Hlang lăng mă mơjĭt-tơsĭn trŏ kơ Malôthi, lu kon drŏ-nglo păng 'nhŏng oh sư, đĭ-đăng
         đei mơjĭt-'bar 'nu.27 Hlang lăng mă 'bar-jĭt trŏ kơ Êliatha, lu kon drŏ-nglo păng 'nhŏng oh sư, đĭ-đăng
         đei mơjĭt-'bar 'nu;28 hlang lăng mă 'bar-jĭt mônh trŏ kơ Hôthir, lu kon drŏ-nglo păng 'nhŏng oh sư, đĭ-đăng
         đei mơjĭt-'bar 'nu.29 Hlang lăng mă 'bar-jĭt 'bar trŏ kơ Giđalti, lu kon drŏ-nglo păng 'nhŏng oh sư, đĭ-đăng
         đei mơjĭt-'bar 'nu.30 Hlang lăng mă 'bar-jĭt pêng trŏ kơ Mahasiôt, lu kon drŏ-nglo păng 'nhŏng oh sư, đĭ-đăng
         đei mơjĭt-'bar 'nu;31 Hlang lăng mă 'bar-jĭt puăn trŏ kơ Rômamti Êser, lu kon drŏ-nglo păng 'nhŏng oh sư,
         đĭ-đăng đei mơjĭt-'bar 'nu.

Bơngai gak 'măng jang261 Dôm lu khŭl bơngai gak 'măng jang thoi âu:Lu bơngai Kôrahit đei Mêsêlêmia, kon drŏ-nglo Asap.2 Kon drŏ-nglo Mêsêlêmia đei:Secharia kon kơdră sưJêđiael kon mă 'bar,Sêbađia kon mă pêng,Jatniêl kon mă puăn,3 Êlam kon mă pơđăm,Jehôhanan kon mă tơdrâu,păng Êliehôenai kon mă tơpơh.4 Lu kon drŏ-nglo Ôbêt Eđôm:Sêmaia kon kơdră sư,Jêhôsabat kon mă 'bar,Jôa kon mă pêng,Sakar kon mă puăn,Nêthanel kon mă pơđăm.5 Ammiel mă tơdrâu,Isakar mă tơpơhpăng Phêulêthai mă tơhngamyua kơ Kră Yang 'Bok Kei-Dei đei tuh tơdrong pŭn hiôk kơ Ôbêt Eđôm ăn đei kon lơ.6 Sêmêia, kon drŏ-nglo Ôbêt Eđôm, kư̆m pơjing lu kon drŏ-nglo, đei wei-lăng adrĕch 'bă
         yua kơ lu sư tă kơ bơngai gơh hơgei ngăl. 7 Lu kon drŏ-nglo Sêmaia noh Ôtni, Rêphăl, Ôbêt păng Êlsabat; 'nhŏng oh lu sư Êlihu
         păng Sêmakia, lu bơngai nuih gơh hơgei ngăl. 8 Đĭ-đăng lu bơngai 'nâu kon sâu Ôbêt Eđôm; lu sư, hăm lu kon drŏ-nglo păng 'nhŏng oh
         lu sư tă kơ bơngai nuih gơh hơgei tơdrong jang đei tơdrâu-jĭt 'bar 'nu bơngai lu sư
         gah adrĕch adrung Ôbêt Eđôm.9 Mêsêlêmia đei lu kon drŏ-nglo păng 'nhŏng oh sư tă kơ bơngai nuih gơh hơgei, đĭ-đăng
         đei mơjĭt-tơhngam 'nu.10 Hôsa, adrĕch adrung Mêrari, kư̆m đei lu kon drŏ-nglo; Simri kon mă mônh mă khan sư
         ưh kơ trŏ kon kơdră ră, 'bă sư pôk sư pơm kon kơdră.11 Hilkia kon mă 'bar, Têbalia kon mă pêng păng Sacharia kon mă puăn. Đĭ-đăng kon drŏ-nglo
         păng 'nhŏng Hôsa đei mơjĭt-pêng 'nu.12 'Nâu lu khŭl bơngai gak 'măng jang kiơ̆ kơ yŏng pơgơ̆r lu sư, kư̆m bơ̆jang lăm hnam
         Kră Yang lei-lăi thoi lu 'nhŏng oh sư. 13 Lu sư kiơ̆ kơ adrĕch adrung kơdih na hlang lăng iŏk 'măng jang bơngai 'lơ̆p thoi bơngai
         'lŏ.14 Hlang lăng 'măng jang hơlĕch trŏ kơ Sêlêmia. Hlang lăng 'măng jang yă-nơ̆m, trŏ kơ
         Sacharia kon drŏ-nglo Sêlêmia, bơngai gơh hơgei tơgŭm chă đon. 15 Hlang lăng 'măng jang gơal trŏ kơ Ôbêt Eđôm; hlang lăng trŏ kơ lu kon drŏ-nglo sư,
         wei-lăng hnam 'măn tơmam. 16 Suppim păng Hôsa hlang lăng trŏ 'măng jang Bơmơ̆t, 'măng jang Salêket, 'bơ̆t trong
         suăn năm tơ 'bar tŏ anih gak. 17 Rim năr 'măng jang Hơlĕch đei tơdrâu 'nu bơngai Lêwi gak 'măng jang gah yă-nơ̆m đei
         puăn 'nu bơngai Lêwi gak, 'măng jang Gơal đei puăn 'nu bơngai gak, păng hnam 'măn
         tơmam, rim 'măng đei 'bar 'nu bơngai. 18 Tơ 'bar tŏ anih gah Bơmơ̆t đei puăn 'nu 'bơ̆t 'nguaih kơ trong păng đei 'bar 'nu bơngai
         'bơ̆t lăm cham. 19 'Noh lu bơngai gak 'măng jang, kon sâu Kôra păng kon sâu Mêrari.Lu bơngai wei-lăng hnam 'măn tơmam păng lu yŏng pơgơ̆r20 Lăm lu bơngai Lêwi mơ'nah wei-lăng hnam 'măn tơmam, hnam Kră Yang 'Bok Kei-Dei păng
         anih tah lu tơmam rơgoh.21 Kon sâu Lađan lăm bơngai Gersôn pơm yŏng kơdră lăm bơngai Gersôn noh Jehieli. 22 Lu kon drŏ-nglo Jehieli noh Sêtham, păng Jôel oh sư đĭ-đăng lu sư jang wei-lăng hnam
         tah tơmam lăm hnam Kră Yang.23 Lăm bơngai Amram bơngai Ishar, bơngai Hêbrôn păng bơngai Usiêlit.24 Noh Subael, kon sâu Gersôm, kon drŏ-nglo Môis, pơm yŏng wei-lăng hnam tah tơmam gĭt.
         25 'Nhŏng oh, kiơ̆ adrĕch Êliêser noh Rêhabia, kon drŏ-nglo sư Jêsaia, kon drŏ-nglo sư
         Jôram, kon drŏ-nglo sư Sikri, kon drŏ-nglo sư Sêlômit. 26 Sêlômit păng 'nhŏng oh sư wei-lăng hnam 'măn lu tơmam gĭt đơ̆ng pơtao Đawit, lu bơngai
         yŏng kơdră adrĕch adrung, yŏng pơgơ̆r minh-rơbâu linh păng minh-hrĕng linh, hăm lu
         yŏng linh nai đei pơyơ̆r. 27 Kŭm đei lu tơmam đơ̆ng blah iŏk kơplah tơblah băl, wă yua ming hơmet hnam Kră Yang.
         28 Đĭ-đăng lu tơmam mă Samuel, bơngai khan lê̆ adrol đơ̆ng Sôl, kon drŏ-nglo Kis, Apner,
         kon drŏ-nglo Nêr păng Jôap, kon drŏ-nglo Sêruia, păng lu bơngai nai đei pơyơ̆r Sêlômit
         păng lu 'nhŏng oh sư wei-lăng ngăl.29 Đơ̆ng lăm bơngai Ishar đei Kênania păng lu kon drŏ-nglo sư đe pôk pơm yŏng păng 'bok
         sek tơlang kơ bơngai Isơrael, lu sư athei wei-lăng tơdrong jang noh 'nguaih kơ hnam
         akŭm.30 Đơ̆ng lăm bơngai Hêbrôn đei Hasabia păng 'nhŏng oh sư, tă kơ bơngai nuih gơh hơgei
         ngăl, lu sư đei minh-rơbâu tơpơh-hrĕng 'nu; lu sư wei-lăng pơgơ̆r kon pơlei Isơrael
         gah bơmơ̆t kơ đak Krong Jôrđăn, wei-lăng tơdrong jang Kră Yang kư̆m bơ̆jang tơgŭm
         pơtao. 31 Lăm bơngai Hêbrôn đei Jêrija pơm yŏng kơdră lăm adrĕch adrung sư. Lăm sơnăm mă puăn-jĭt
         lăm chăl Đawit pơgơ̆r đe chă lăng 'bôh lăm bơngai Hêbrôn, đei lu bơngai nuih gơh hơgei
         lăm pơlei Jaser lăm dêh Gileat. 32 Jêrija đei 'bar-rơbâu tơpơh-hrĕng 'nu 'nhŏng oh sư, nuih gơh hơgei pơm yŏng kơdră
         wei-lăng hnam dơnŏ 'bă; pơtao Đawit pôk lu sư wă kơ pơgơ̆r bơngai Rubên păng bơngai
         Gat păng kơ minh puăt bơngai Manase, lăm tơdrong jang Kră Yang 'Bok Kei-Dei păng tơdrong
         jang pơtao.

Pơjing linh pơtao Đawit271 'Nâu chih anăn lu bơngai Isơrael: Lu yŏng kơdră lăm adrĕch 'bă sư lu yŏng pơgơ̆r minh-rơbâu
         'nu păng pơgơ̆r minh-hrĕng 'nu păng lu bơngai yŏng bơ̆jang ăn kơ pơtao, wei-lăng đĭ-đăng
         khŭl linh oei bơ̆jang dah khŭl lu linh oei pơdơh rim khei lăm minh sơnăm đei 'bar-jĭt
         puăn-rơbâu 'nu bơngai lăm minh khŭl.2 Yŏng pơgơ̆r khŭl linh mă mônh, lăm khei mônh, noh Jahôbêam, kon drŏ-nglo Sapđiêl.
         Lăm khŭl sư đei 'bar-jĭt puăn-rơbâu 'nu bơngai. 3 Sư adrĕch Pêres, pơm yŏng linh lăm khei mônh.4 Yŏng pơgơ̆r khŭl linh khei 'bar noh Đôđai, bơngai Ahôhi; Miklôt pơm yŏng pơgơ̆r lăm
         khŭl sư; đei 'bar-jĭt puăn-rơbâu 'nu bơngai.5 Yŏng pơgơ̆r khŭl linh mă pêng, lăm khei pêng, noh Bênaia, kon drŏ-nglo 'bok soi Jêhôiada;
         lăm khŭl sư đei 'bar-jĭt rơbâu 'nu bơngai. 6 Bênaia 'nâu bơngai nuih pran kơtang pêng-jĭt 'nu bơngai nuih kơtang noh sư pơgơ̆r.
         Ammisabat kon drŏ-nglo sư kư̆m oei lăm khŭl sư.7 Yŏng pơgơ̆r khŭl linh mă puăn, lăm khei puăn, noh Asahel, oh Jôap. Sêbapđia, kon drŏ-nglo
         sư, pơm yŏng pơtrơp sư lăm khŭl sư đei 'bar-jĭt puăn-rơbâu 'nu bơngai.8 Yŏng pơgơ̆r khŭl linh mă pơđăm lăm khei pơđăm, noh Samhut, bơngai Israhit, lăm khŭl
         sư đei 'bar-jĭt puăn-rơbâu 'nu bơngai.9 Yŏng pơgơ̆r khŭl linh mă tơdrâu lăm khei tơdrâu, noh Ira, kon drŏ-nglo Ikes, oei đơ̆ng
         pơlei Têkôit; lăm khŭl sư đei 'bar-jĭt puăn-rơbâu 'nu bơngai.10 Yŏng pơgơ̆r khŭl linh mă tơpơh lăm khei tơpơh, noh Hêles, bơngai adrĕch adrung Êphraim
         oei tơ pơlei Pelôn; lăm khŭl sư đei 'bar-jĭt puăn-rơbâu 'nu bơngai.11 Yŏng pơgơ̆r khŭl linh mă tơhngam lăm khei tơhngam, noh Sibêkai, oei tơ pơlei Husa,
         gah adrĕch adrung Sêra, lăm khŭl sư đei 'bar-jĭt puăn-rơbâu 'nu bơngai.12 Yŏng pơgơ̆r khŭl linh mă tơsĭn, lăm khei tơsĭn, noh Abiaser, bơngai adrĕch adrung
         Bênjamin, oei tơ Anathôt; lăm khŭl sư đei 'bar-jĭt puăn-rơbâu 'nu bơngai.13 Yŏng pơgơ̆r khŭl linh mă mơjĭt, lăm khei mơjĭt, noh Maharai, adrĕch adrung Sêra, oei
         tơ pơlei Netôpha; lăm khŭl sư đei 'bar-jĭt puăn-rơbâu 'nu bơngai.14 Yŏng pơgơ̆r khŭl linh mă mơjĭt-mônh lăm khei mơjĭt-mônh, noh Bênaia, bơngai adrĕch
         adrung Êphraim, oei tơ pơlei Pirathôn; lăm khŭl sư đei 'bar-jĭt puăn-rơbâu 'nu bơngai.15 Yŏng pơgơ̆r khŭl linh mă mơjĭt-'bar, lăm khei mơjĭt-'bar, noh Helđai, adrĕch adrung
         Ôtniêl, oei tơ pơlei Nêtôpha; lăm khŭl sư đei 'bar-jĭt puăn 'nu bơngai.Bơngai pơgơ̆r lăm adrĕch adrung16 'Nâu lu bơngai wei-lăng lu adrĕch adrung Isơrael:Êliêser kon drŏ-nglo Sikri, wei-lăng adrĕch Rubên;bơngai wei-lăng adrĕch Simêôn noh Sêphatia, kon drŏ-nglo Maaka;17 Hasabia kon drŏ-nglo Kêmuel bơngai wei-lăng adrĕch adrung Lêwi:Sađôk sư wei-lăng kon sâu Arôn;18 Êlihu, 'nhŏng Đawit bơngai wei-lăng adrĕch Juđa;Ômri kon drŏ-nglo Mikael, wei-lăng adrĕch Isakar19 Ismaia kon drŏ-nglo Ôbadia; bơngai wei-lăng adrĕch Sabulun.Jêremôt kon drŏ-nglo Asriel, bơngai wei-lăng adrĕch Neptali.20 Hôsêa, kon drŏ-nglo Asasia; bơngai wei-lăng adrĕch adrung Êphraim,Jôel kon drŏ-nglo Pêđaia, bơngai wei-lăng minh puăt adrĕch Manase.21 Iđô, kon drŏ-nglo Sachari bơngai wei-lăng minh puăt adrĕch adrung Manase tơ dêh Gileat.Jaasiel kon drŏ-nglo Apner bơngai wei-lăng adrĕch Bênjamin.22 Asarel, kon drŏ-nglo Jêrôham bơngai wei-lăng adrĕch Đan.'Noh lu bơngai pơgơ̆r wei-lăng lu adrĕch adrung Isơrael.23 Đawit ưh kơ đei iŏk bơngai Isơrael đơ̆ng 'bar-jĭt sơnăm tơ ala, yua kơ Kră Yang đei
         pơkă Sư gô ăn kơ kon pơlei Isơrael lơlap lơlang thoi sơnglŏng kơpal plĕnh. 24 Jôap kon drŏ-nglo Sêruia pơtơm jô̆ kon pơlei, mă-lei ưh kơ keh đang. Yua kơ tơdrong
         noh, na Kră Yang 'Bok Kei-Dei hil mĭl truh kơ Isơrael păng lu kon pơlei mă ưh tam
         jô̆ 'noh ưh kơ đei chih tơmơ̆t lăm Sơ̆p hla bơar tơdrong hơ'mon pơtao Đawit.Lu bơngai gak Đawit25 Asmawet, kon drŏ-nglo Ađiêl, wei-lăng lu hnam tah tơmam pơtao;Jônathan kon drŏ-nglo Usia, wei-lăng lu hnam tah tơmam pơlei tih, lăm rim pơlei iĕ
         păng lăm rim kơđông linh 'nguaih kơ pơlei Jêrusalem;26 Êsri, kon drŏ-nglo Kêlup, wei-lăng lu bơngai jang mir na;27 Simei, bơngai Rama wei-lăng lu pơgar hơmu;Sapđi bơngai Sipha, wei-lăng hnam hmĕt sik hơmu đơ̆ng pơgar hơmu;28 Baal Hanan bơngai Gêđer, wei-lăng lu 'long ôliwơ păng 'long hơra lăm tơring Sephela
         gah bơmơ̆t;Jôas sư wei-lăng lu hnam tah đak rơmă ôliwơ;29 Sitrai, bơngai Sarôn, wei-lăng lu khŭl rơmo lăm tơmăn glă Sarôn.Saphat kon drŏ-nglo Attai wei-lăng khŭl rơmo lăm thŭng dơnă; 30 Ôbil, bơngai Ismael, wei-lăng khŭl aseh lăk-đa;Jêđeia, bơngai Mêranôt, wei-lăng Aseh iĕ 31 Jasis, bơngai Hagrit, wei-lăng khŭl triu.Đĭ-đăng lu bơngai 'nâu lu bơngai pơm yŏng wei-lăng lu mŭk tơmam pơtao Đawit.32 Jônathan, ma kơ Đawit, bơngai đei đon gơh hơgei hlôh wao chih hla bơar tơgŭm chă đon
         pơđâu; Jêhiêl kon drŏ-nglo Hakmôni pơm bơngai wei rong lu kon drŏ-nglo pơtao.33 Ahithôphel pơm bơngai chă đon pơđâu hăm pơtao;Husai, bơngai Arkit, buăl juăt pơtao. 34 Ahithôphel, Jêhôiada, kon drŏ-nglo Bênaia păng Abiathar pơtrơp đơ̆ng Ahithôphel.Jôap pơm yŏng tih hloh pơgơ̆r linh pơtao.

Đawit chă đon hơmet wă pơm hnam akŭm281 Đawit krao akŭm đĭ-đăng lu bơngai pơgơ̆r Isơrael, brŏk tơ pơlei Jêrusalem. Lu bơngai
         yŏng kơdră lăm adrĕch adrung, lu bơngai pơgơ̆r lăm khŭl mă bơ̆jang kơ pơtao, lu yŏng
         wei-lăng minh-rơbâu păng minh-hrĕng linh, lu bơngai wei-lăng mŭk tơmam lu sem dơrong
         pơtao hăm lu kon drŏ-nglo sư, hơdai hăm lu bơngai bơ̆jang lăm hnam pơtao păng đĭ-đăng
         lu bơngai gơh hơgei nuih pran kơtang.2 Pơtao Đawit iung pơma khan: “Ơ lu 'nhŏng oh păng kon pơlei inh, mơ̆ng bĕ inh! Inh
         đei đon tơchĕng pơm minh pôm hnam Hom Pơgơ̆p Kră Yang, anih Kră Yang 'Bok Kei-Dei
         sư dan jơ̆ng, inh chă đon hơmet lê̆ tơmam tôm boih wă pơm. 3 Mă-lei Kră Yang 'Bok Kei-Dei pơma hăm inh khan: ‘Ih ưh kơ pơm hnam ăn kơ anăn inh
         ôh, yua kơ ih minh 'nu bơngai tơblah pơlôch tuh pham lơ boih.’4 Kră Yang 'Bok Kei-Dei Isơrael đei rơih boih inh đơ̆ng lăm hnam dơnŏ 'bă inh, wă pơm
         pơtao Isơrael ling-lang. Tơpă sư đei rơih boih adrĕch Juđa pơgơ̆r wei-lăng; đơ̆ng
         lăm adrĕch Juđa sư rơih iŏk hnam dơnŏ 'bă inh; lăm lu kon drŏ-nglo 'bă inh, Kră Yang
         lăp đon rơih iŏk inh, pôk inh pơm pơtao kơ đĭ-đăng lu bơngai Isơrael. 5 Lăm lu kon drŏ-nglo inh, tơpă Kră Yang ăn kơ inh đei lơ kon drŏ-nglo Sư rơih iŏk Sôlômôn,
         kon drŏ-nglo inh, pơm pơtao lăm dêh char pơtao Kră Yang pơgơ̆r wei-lăng Isơrael. 6 Sư khan kơ Inh: Sôlômôn kon drŏ-nglo ih, gô pơm hnam păng cham Inh yua kơ Inh rơih
         iŏk boih sư pơm kon drŏ-nglo Inh, păng Inh gô pơm 'bă sư. 7 Inh gô ăn kơ dêh char pơtao sư kơjăp ling-lang tơdah sư đei jơhngơ̆m đon kơjăp wei
         răk dôm nơ̆r Inh păng tơdrong juăt Inh nhen thoi dang ei.8 Na dang ei, 'bơ̆t anăp đĭ-đăng bơngai Isơrael kon pơlei Kră Yang păng đei Kră Yang
         'Bok Kei-Dei lu bơ̆n mơ̆ng, lu iĕm wei răk bĕ dôm khôi juăt nơ̆r tơtă Kră Yang 'Bok
         Kei-Dei lu iĕm lei na lu iĕm gơh đei iŏk dêh char 'lơ̆ng rŏ 'nâu păng 'măn ăn kơ kon
         sâu đơ̆ng rŏng bơ̆jang sa ling-lang.9 Bĕ ih, ơ! Sôlômôn, kon drŏ-nglo inh, athei băt kơ Sư Kră Yang 'Bok Kei-Dei inh 'bă
         ih, athei đĭ jơhngơ̆m đĭ bơhngol bơ̆jang kơ Kră Yang yua kơ Kră Yang băt hlôh 'bôh
         nhen lăm jơhngơ̆m klơm klak, păng băt dôm đon tơchĕng. Tơdah ih chă Kră Yang, kon
         gô tơ'bơ̆p; mă-lei tơdah ih achăng lê̆ Kră Yang, sĭt Kră Yang gô achăng lê̆ ih ling-lang.
         10 Dang ei, lăng bĕ yua kơ Kră Yang rơih iŏk ih boih wă pơm tơiung minh pôm hnam 'măn
         anih 'lơ̆ng rơgoh. Nuih pran kơtang bĕ na pơm.”11 Đawit pơjao ăn kơ Sôlômôn kon drŏ-nglo sư, hla bơar rup chhơ̆ tơ'bôh anih trong lăm
         hnam Kră Yang 'Bok Kei-Dei, hnam tah tơmam, anih tơ kơpal, anih lăm hnam Kră Yang
         'Bok Kei-Dei păng anih rơgoh hloh. 12 Pơtao kư̆m pơjao dơ̆ng đĭ-đăng rup đơ̆ng Yang Bơhngol mă đei ăn lăm kơ̆l đon sư, gah
         hnam Kră Yang păng gah lu anih puăn pah, gah hnam tah tơmam Kră Yang 'Bok Kei-Dei
         păng gah lu hnam 'măn tơmam pơyơ̆r, 13 gah lu 'bok soi păng bơngai Lêwi kơ tơdrong jang lăm hnam Kră Yang păng gah lu tơmam
         yua lăm hnam Kră Yang; 14 Pơtao kŏng ăn dôm yơ maih gah lu tơmam păng maih yua lăm lu tơdrong jang, kŏng ăn
         dôm yơ hu kơ lu tơmam wă pơm păng hu, wă yua lăm lu tơdrong jang. 15 Kŏng ăn dôm yơ maih wă pơm lu jơ̆ng ŭnh kơđeng păng akâu kơđeng, kŏng ăn maih kơ rim
         jơ̆ng ŭnh kơđeng păng akâu sư. Kŏng ăn dôm yơ hu wă pơm jơ̆ng păng akâu ŭnh kơđeng;
         kŏng ăn tôm kơ wă pơm jơ̆ng păng akâu ŭnh kơđeng păng hu. 16 Sư kư̆m kŏng ăn kơsô̆ maih kơ lu gơ'bang 'măn 'bĕng, kơ gơ'bang 'măn 'bĕng 'lơ̆ng
         rơgoh păng kŏng ăn hu kơ lu gơ'bang pơm păng hu; 17 Kŏng ăn maih wă pơm chơ'mŏng chơkrơ, pơnhan, kơthao, 'bĭnh păng chhĕr păng maih păng
         kŏng dôm yơ maih kơ ăn rim pơnhan chhĕr maih păng kŏng ăn hu ăn kơ rim pơnhan chhĕr
         păng hu. 18 Kŭm kŏng maih se wă pơm chơnang soi soh tơmam 'bâu phu păng kŏng ăn maih pơm tơnglơ̆p
         đei chêrubim hăm maih bơyar pơnăr klơ̆p kơpal Hom Pơgơ̆p Kră Yang.19 Đawit pơma khan: “Đĭ-đăng lu 'nâu, inh đei đơ̆ng ti Kră Yang tơhlâu, păng ăn kơ inh
         hlôh băt đĭ-đăng rim tơdrong wă pơm.”20 Đawit khan kơ Sôlômôn kon drŏ-nglo sư: “Mă pran kơjăp jơhngơ̆m đon na bơ̆jang; 'nĕ
         kơ hli, 'nĕ kơ bơ̆l hăl, yua kơ Kră Yang 'Bok Kei-Dei 'bă oei hơdai hăm kon; Sư ưh
         kơ đei layơ achăng hŭt kon, dĭng truh tơ tơiung hnam Kră Yang keh đang. 21 Đei lu 'bok soi păng bơngai Lêwi, wă jang pơm hnam akŭm 'Bok Kei-Dei; đei lu sư gơh
         hơgei dôm tơdrong jang tơgŭm noh; lu 'bok pơgơ̆r păng đĭ-đăng kon pơlei, lu sư gô
         chu yom pơm kiơ̆ nơ̆r kon pơkă ngăl.”
         
            

         
      

   
      
         29
Pơyơ̆r tơmam wă pơm hnam akŭm291 Đawit khan kơ đĭ-đăng tơpôl akŭm: “Sôlômôn, kon drŏ-nglo inh mă Kră Yang 'Bok Kei-Dei
         đei rơih iŏk, oei hơ'lơ̆p, sư tam mă biơh băt tơdrong jang âu tih dêh, yua kơ pơm
         hnam ưh kơ trŏ pơm kơ bơngai ôh, mă-lei hnam 'noh pơm ăn kơ Kră Yang 'Bok Kei-Dei.
         2 Inh đĭ jơhngơ̆m klơm klak hơmet tơmam wă pơm hnam Kră Yang 'Bok Kei-Dei bơ̆n, maih
         kơ tơmam kiơ pơm hăm maih, hu kơ tơmam kiơ pơm hăm hu, kong kơ tơmam kiơ pơm hăm kong,
         bơsei kơ tơmam kiơ pơm hăm bơsei 'long kơ tơmam păng 'long tơmo rang păng lu tơmo
         gĭt hăm tơmo kok jơk tôm tĕch đak gôh găm. 3 Yua kơ đei jơhngơ̆m 'mêm kơ hnam Kră Yang 'Bok Kei-Dei bơ̆n, na 'nguaih kơ dôm tơmam
         inh ăn wă pơm hnam 'lơ̆ng rơgoh, inh kư̆m pơyơ̆r ăn kơ pơm hnam Kră Yang 'Bok Kei-Dei
         inh lu tơmam maih hu đơ̆ng hnam tah tơmam inh kơdih. 4 Inh đei pơyơ̆r boih minh-hrĕng tân maih Ôphir păng 'bar-hrĕng puăn-jĭt tân hu rơgoh,
         wă lom klơ̆p kơ tơnăr hnam akŭm wă pơm. 5 Maih wă yua kơ lu tơmam pơm hăm maih, hu wă yua kơ lu tơmam pơm hăm hu păng wă yua
         lơ tơdrong jang bơngai gơh hơgei wă pơm. Dang ei, bu wă 'maih pơyơ̆r kơdih ăn kơ Kră
         Yang?”6 Thoi noh lu bơngai pơgơ̆r lăm adrĕch adrung, lu bơngai pơgơ̆r lăm adrĕch adrung Isơrael,
         lu yŏng pơgơ̆r minh-rơbâu linh păng minh-hrĕng linh, lu bơngai pơgơ̆r lăm tơdrong
         jang hnam pơtao lăp đon kơ pơyơ̆r. 7 Lu sư pơyơ̆r gah tơdrong jang pơm hnam Kră Yang 'Bok Kei-Dei, minh-hrĕng tơpơh-jĭt
         tân maih mơjĭt-rơbâu jên maih, darik, pêng-hrĕng puăn-jĭt pơđăm tân hu, tơdrâu-hrĕng
         mơjĭt tân kong, păng pêng-rơbâu puăn-hrĕng pơđăm-jĭt tân bơsei. 8 Bơngai bu đei tơmo gĭt, lei pơjao ăn kơ Jêhiêl adrĕch Gersôn, mă pơgơ̆r lăm hnam tah
         tơmam Kră Yang. 9 Kon pơlei chơt hiôk gah tơdrong lu sư kơdih akâu đei pơyơ̆r, lu sư đĭ jơhngơ̆m pơyơ̆r
         kơ Kră Yang; păng pơtao Đawit kư̆m chơt hiôk dêh.Đawit bơnê kơ Kră Yang10 'Bơ̆t anăp đĭ-đăng tơpôl, Đawit bơnê kơ Kră Yang khan:Hơri bơnê kơ Ih ơ Kră Yang 'Bok Kei-Dei Isơrael 'bok lu nhôn,đơ̆ng dang ei truh tơ ning-mônh ưh kơ đei layơ tôch!11 Ơ Kră Yang Ih bơih, tih hloh mơsêh mơyang pran kơtang trŏ kơ hơri ư-ang, krưp rang
         mơnhal.Ơ Kră Yang đĭ-đăng kơpal plĕnh ala teh gah Ih ngăl.Dêh char pơtao gah Ih păng Ih boih yŏng kơ đĭ-đăng.12 Tơdrong mơdrŏng mơng, păng tơdrong pơyom lĕch đơ̆ng Ih ngăl,Ih boih wei-lăng đĭ-đăng;tơdrong mơsêh mơyang pran kơtang lăm ti Ih;Ih pơm ăn đei tơdrong pơyom păng ăn jơhngơ̆m pran kơ rim 'nu bơngai.13 Dang ei, ơ Kră Yang 'Bok Kei-Dei lu nhôn, lu nhôn bơnê kơ Ihpăng hơri ư-ang anăn Ih.14 Mă-lei inh bu, păng kon pơlei inh kiơ, na mă gơh đei jơhngơ̆m pơyơ̆r thoi noh? Đĭ-đăng
         dôm tơmam tă kơ đơ̆ng Ih ăn ngăl păng dôm tơmam mă lu nhôn pơyơ̆r ăn kơ Ih noh tă
         kơ lĕch đơ̆ng ti Ih ngăl. 15 Yua kơ 'bơ̆t anăp Ih lu nhôn păng lu yă 'bok nhôn jơ̆ bơngai tơmoi, chăl arih lu nhôn
         tơ kơpal teh nhen thoi ngôi ưh kơ đei anih wă hơmĕng.16 Ơ Kră Yang 'Bok Kei-Dei lu nhôn, dôm lu tơmam mă lu nhôn đei pơyơ̆r wă pơm hnam kơ
         Anăn 'Lơ̆ng Rơgoh Ih, tă kơ lĕch đơ̆ng ti Ih păng đĭ-đăng tă kơ tơmam ih ngăl. 17 Ơ Kră Yang 'Bok Kei-Dei inh, inh băt kơ Ih 'bôh nhen lăm jơhngơ̆m klơm klak kon bơngai
         păng Ih hiôk gah tơdrong 'lơ̆ng tơpăt. Gah inh kư̆m kiơ̆ tơdrong 'lơ̆ng tơpăt lăm
         jơhngơ̆m hiôk pơyơ̆r ăn kơ ih lu tơmam 'nâu. Dang ei inh hiôk dêh inh 'bôh kon pơlei
         Ih oei tơ âu kư̆m đei pơyơ̆r ăn kơ Ih hăm jơhngơ̆m hiôk. 18 Ơ Kră Yang 'Bok Kei-Dei Abraham, Isăk păng Isơrael, yă 'bok lu nhôn apinh Ih ăn kơ
         kon pơlei ih wei răk ling-lang lăm Jơhngơ̆m đon 'lơ̆ng păng pơm ăn lăm Jơhngơ̆m lu
         sư chu kiơ̆ Ih.19 Apinh Ih ăn kơ Sôlômôn, kon drŏ-nglo inh, đĭ jơhngơ̆m wei răk lu nơ̆r tơtă khôi juăt
         păng nơ̆r Ih pơkă pơkăm kư̆m pơm tôm tơdrong jang wă, man tơiung hnam mă inh đei chă
         hơmet lê̆ tơmam bơih.”20 Đawit khan kơ đĭ-đăng tơpôl: “Iĕm athei hơri bơnê kơkuh kơ Kră Yang 'Bok Kei-Dei lu
         iĕm.” Na đĭ-đăng khŭl tơpôl hơri bơnê hloi kơ Kră Yang 'Bok Kei-Dei yă 'bok lu sư,
         lu sư kŭp kơ̆l drap kơkuh kơ Kră Yang, păng kơkuh kơ pơtao.Pôk Sôlômôn pơm pơtao21 Năr đơ̆ng rŏng, lu sư pơyơ̆r tơmam soi 'buh ăn kơ Kră Yang. Minh-rơbâu rơmo tơno,
         minh-rơbâu triu tơno păng minh-rơbâu tŏ triu kon, hơdai hăm tơmam soi et păng lơ tơmam
         soi pơyơ̆r nai kơ đĭ-đăng kon pơlei Isơrael; 22 lăm năr noh, lu sư sa et hiôk chơt 'bơ̆t anăp Kră Yang.Đơ̆ng rŏng noh wơ̆t mă 'bar lu sư pôk pơyom Sôlômôn kon drŏ-nglo Đawit pơm pơtao,
         lu sư tuh đak pơgang 'bâu phu kơ sư 'bơ̆t anăp Kră Yang, păng pôk ăn Sađôk pơm 'bok
         soi.23 Sôlômôn iung pơm pơtao Kră Yang pơtrơp kơ Đawit, 'bă Sư mơdrŏng tih; đĭ-đăng Isơrael
         chu kiơ̆ nơ̆r sư. 24 Đĭ-đăng lu yŏng pơgơ̆r, păng lu bơngai nuih pran kơtang păng đĭ kơ lu kon drŏ-nglo
         pơtao Đawit pơkă wă chu yom pơm kiơ̆ pơtao Sôlômôn.25 Kră Yang pơm ăn kơ Sôlômôn đei pơyom 'bơ̆t anăp đĭ-đăng kon pơlei Isơrael; Sư ăn kơ
         dêh char Sôlômôn pơtao 'lơ̆ng rŏ hơbŏ krưp, ưh tam đei minh 'nu pơtao Isơrael ayơ
         adrol kơ sư mă đei thoi noh.Đawit lôch26 Pơtao Đawit kon drŏ-nglo Jese, pơm pơtao pơgơ̆r đĭ-đăng lu bơngai Isơrael. 27 Sư pơgơ̆r lu bơngai Isơrael lăm puăn-jĭt sơnăm, sư pơgơ̆r tơpơh sơnăm tơ Hêbrôn păng
         sư pơgơ̆r pêng-jĭt pêng sơnăm tơ Jêrusalem. 28 Sư lôch, sơnăm sư đĭ kơjung, sư arih hrăp jơnap mơdrŏng tih păng đe pơyom. Sôlômôn,
         kon drŏ-nglo sư, pơtrơp sư pơm pơtao. 29 Dôm tơdrong hơ'mon kơ pơtao Đawit đơ̆ng blŭng-a truh tơ tôch, đei chih răk tơ lăm
         Sơ̆p hla bơar Samuel, 'bok khan lê̆ adrol lăm Sơ̆p hla bơar Nathan, 'bok khan lê̆
         adrol păng lăm Sơ̆p hla bơar Gat, 'bok khan lê̆ adrol. 30 Kŭm đei chih tơdrong sư pơgơ̆r tơdrong nuih pran kơtang sư, dôm tơdrong truh kơ sư,
         lăm kon pơlei Isơrael păng dôm lu dêh char nai.11-Nov-2014@18:29, Backup Description=II Hơ'monSƠ̆P HLA BƠARHƠ'MONMĂ 'BARBơngai chihKiơ̆ kơ đei hơ'mon 'bok soi Êsơra boih bơngai mă chă chih rim sơnăm kơ lu tơdrong
         lăm 'bar sơ̆p 'nâu.Chih layơKơplah 430 A.K, lăm chăl đơ̆ng rŏng kơ Pơm Bơnă.Lu hla-ar roi gah hơ'mon lăm sơ̆p Hla bơar Hơ'mon I păng II 'nâu đơ̆ng minh sơ̆p đĕch
         ră, mă-lei yua kơ kơjung dêh na jing klah song pơm 'bar wă kơ 'mônh kơ chih păng wei
         răk.Đei chih roi kơ lu bơngaiSôlômôn. pơtao Sêba,a Rêhôbôam, Asa, Jêhôsaphat, Jêhôram, Jôach, Usia (Asaria), Akha,
         Hesekia, Manase, Jôsia.Sơ̆p 'nâu đei 36 chăl păng 822 trong.Roi tơbătSơ̆p hla bơar Hơ'mon 'bar pơtrơp đơ̆ng Hơ'mon 1 roi kơ tơdrong pơtao Sôlômôn pơgơ̆r,
         tơdrong bơngai Isơrael gah yă-nơ̆m iung blah wă pơjing dêh char Isơrael lăm ti pơtao
         Jêrôbôam pơgơ̆r blah pơtao Rôbôam, kon pơtao Sôlômôn păng lu pơtao mă pơtrơp đơ̆ng
         rŏng pơm pơtao đe Juđa oei tơ gah gơal truh tơ pơlei tih Jêrusalem pơchah lăm sơnăm
         586 HDKYKơ̆l tơm1. Sôlômôn pơm pơtao pơgơ̆r 1:1-9:312. Tơdrong lu bơngai Isơrael gah yă-nơ̆m iung blah 10:1-193. Lu pơtao Juđa pơgơ̆r 11:1-36:124. Pơlei Jêrusalem pơchah 36:13-23

Sôlômôn apinh tơdrong gơh hơgei11 Sôlômôn, kon drŏ-nglo Đawit pơgơ̆r dêh char pơtao sư pran kơjăp; Kră Yang 'Bok Kei-Dei
         oei hơdai sư ăn kơ sư pran kơjăp tih dêh tơpă.2 Sôlômôn pơma hăm đĭ-đăng bơngai Isơrael: Lu yŏng pơgơ̆r minh-rơbâu 'nu linh yŏng pơgơ̆r
         minh-hrĕng 'nu linh, lu 'bok sek tơlang păng lu yŏng kơdră lăm adrĕch bơngai Isơrael,
         3 Sôlômôn păng đĭ-đăng Kon pơlei năm hơdai tŏk tơ anih kơjung tơ pơlei Gibeôn, yua kơ
         Bơsŭn Anih Akŭm Môis đĭch đam Kră Yang đei pơm pơdơ̆ng tơ char glă oei tơ noh.4 Đawit đei chĕp ba bơih Hom tơdrong pơgơ̆p Kră Yang 'Bok Kei-Dei đơ̆ng Kiriat. Jêarim
         ba tơ anih Đawit đei hơmet bơih wă dan Hom noh, yua kơ Đawit đei pơm bơih bơsŭn wă
         dan Hom Pơgơ̆p noh tơ Pơlei Jêrusalem.5 Gah chơnang soi păng kong mă Bêsalel, kon drŏ-nglo Uri, sâu Hur pơm boih dan 'bơ̆t
         anăp Bơsŭn Anih Akŭm Kră Yang; Sôlômôn hăm lu tơpôl akŭm chă Kră Yang tơ noh.6 Sôlômôn tŏk tơ anih chơnang soi kong dan 'bơ̆t anăp Kră Yang, tơ Bơsŭn Anih Akŭm;
         na sư pơyơ̆r minh-rơbâu tŏ tơmam soi 'buh tơ kơpal chơnang soi noh.7 Lăm măng noh, Kră Yang 'Bok Kei-Dei tơ'bôh kơ Sôlômôn păng khan: “Ih wă kơ Inh ăn
         kơ ih kiơ? Apinh bĕ.”8 Sôlômôn tơl Kră Yang 'Bok Kei-Dei khan: “Ih đei tơ'bôh boih tơdrong 'mêm tih kơ 'bă
         inh Đawit păng kư̆m ăn kơ inh pơm pơtao pơtrơp sư.9 Ơ Kră Yang 'Bok Kei-Dei, apinh Ih pơsĭt bĕ nơ̆r Ih đei pơkă pơ'ngam hăm 'bă inh Đawit,
         gơh jing yua kơ Ih đei pôk inh pơm pơtao boih wă wei pơgơ̆r lu adrĕch adrung lơ kơdrâ̆m
         thoi 'mui teh âu.10 Thoi ei, apinh Ih ăn kơ inh gơh hơgei đei đon hlôh wao wă kơ inh gơh pơgơ̆r kon pơlei
         pơla 'nâu yua kơ bu kĕ wei-lăng pơgơ̆r kon pơlei Ih lơ kơdrơ̆m dêh thoi âu?”11 Kră Yang 'Bok Kei-Dei khan kơ Sôlômôn: “Yua kơ ih đei boih jơhngơ̆m thoi noh, ưh kơ
         apinh ôh tơdrong mơdrŏng mơng, đe pơyom, dah tơdrong wă pơrăm lu bơngai pơm kơnê̆
         kơ ih păng kư̆m ưh apinh wă kơ arih sot, mă-lei apinh tơdrong gơh hơgei đei đon hlôh
         wao wă kơ wei-lăng pơgơ̆r kon pơlei pơla Inh; kon pơlei mă Inh ăn kơ ih pơm pơtao,12 Lei Inh ăn boih tơdrong gơh hơgei đei đon hlôh wao kơ ih: Inh kư̆m gô ăn kơ ih đei
         mŭk tơmam mơdrŏng tih, đe pơyom dĭng mah lu pơtao mă adrol dah đơ̆ng rŏng kơ ih kư̆m
         ưh kơ đei bu thoi noh.13 Thoi noh Sôlômôn wih đơ̆ng anih kơjung tơ Gibeôn, dơ̆ng 'bơ̆t anăp Bơsŭn Anih Akŭm,
         wih brŏk tơ pơlei Jêrusalem. Păng sư pơgơ̆r hloi bơngai Isơrael.14 Sôlômôn akŭm lu gre aseh păng aseh, đei minh-rơbâu puăn-hrĕng tŏ gre aseh păng mơjĭt-'bar
         rơbâu tŏ aseh; 'măn lê̆ lăm pơlei tah gre aseh kư̆m hơdai hăm pơtao lăm Pơlei Jêrusalem.15 Pơtao akŭm mong lu hu maih lăm Pơlei Jêrusalem lơ thoi tơmo hơga păng akŭm 'măn 'long
         hơngo lơ thoi 'long hơra bri lăm thŭng dơnă.16 Sôlômôn răt lơ aseh đơ̆ng dêh char Êyiptơ păng char Kue đơ̆ng lu bơngai mơdro kơ pơtao
         răt, 'long sư hơnơ̆ng kơ đe.17 Lu Sư răt ba đơ̆ng dêh char Êyiptơ lu gre aseh minh pôm gre dang tơdrâu-hrĕng sêikơl
         jên hu, lu aseh minh pôm minh-hrĕng pơđăm-jĭt sêikơl jên hu; lu đe âu kư̆m tĕch dơ̆ng
         kơ lu pơtao đe Hêtit păng pơtao dêh Siri.

Hơmet wă Pơm Hnam akŭm21 Sôlômôn krao wơh pơm Hnam akŭm kơ Anăn Kră Yang păng pơm minh pôm hnam pơtao kơ sư.2 Sôlômôn krao pơtơm đei tơpơh hơngan 'nu bơngai wă kơ tung tơ'mơn, tơhngam hơngan thơ̆
         teh blah tơmo kơpal kông păng pêng-rơbâu tơdrâu-hrĕng 'nu bơngai lăng wơh đe jang.3 Sôlômôn gơih nơ̆r kơ Hiram pơtao dêh Tirơ khan:“Ih đei tơgŭm bơih 'bă inh, Đawit, ăn boih, 'long hơngo wă pơm hnam pơtao sư; apinh
         ih kư̆m tơgŭm inh thoi noh.4 Dang ei inh wă pơm hnam kơ Anăn Kră Yang 'Bok Kei-Dei inh, wă 'măn lê̆ Hnam noh kơ
         Sư, wă soh 'long 'bâu phu 'bơ̆t anăp Sư, dan 'bĕng rơgoh ling-lang, pơyơ̆r tơmam soi
         'buh kiơ̆ pơgê păng gah kơsơ̆, păng lăm năr Sa'bat, năr Khei Tơ'bang blŭng-a Khei
         Tơ'bang, păng lăm lu năr giĕng Kră Yang 'Bok Kei-Dei nhôn; noh bơih minh tơdrong pơkă
         kơ lu bơngai Isơrael athei kiơ̆ ling-lang hloi.5 Hnam mă inh wă pơm tih dêh tơpă. Yua kơ Kră Yang 'Bok Kei-Dei lu nhôn tih dêh hloh
         kơ lu yang nai.6 Lei na bu kĕ pơm ăn hnam kơ Kră Yang? Mă lu plĕnh, plĕnh kơ lu tăl plĕnh kư̆m ưh kơ
         gơh 'măn kơ Sư mơ̆n! Lei inh âu bu, mă gơh pơm hnam ăn kơ Kră Yang? Pơm hnam lăp wă
         soh 'long 'bâu phu 'bơ̆t anăp Sư.7 Na dang ei pơtao athei chă gơih ăn kơ inh lu bơngai hơgei gơh hling maih, hu, kong,
         mam, bơngai tanh brai che 'brê hơhĭm, jơk 'brê gôh, kư̆m gơh chrek chhơ̆, wă kơ bơ̆jang
         hăm lu bơngai thơ̆ hơgei inh, tơ dêh Juđa păng pơlei Jêrusalem, mă 'bă inh Đawit đei
         ăn boih sơ̆.8 Kŭm athei gơih ăn kơ inh 'long hơngo, 'long hơngo hla iĕ, 'long kơte đơ̆ng char Liban,
         yua kơ inh băt lu bơngai jang kơ ih juăt kơ kăl 'long đơ̆ng char Liban, lu bơngai
         jang kơ inh gô jang hơdai lu bơngai bơ̆jang đơ̆ng ih.9 Wă kơ lu sư kăl 'long mă lơ; yua kơ Hnam akŭm inh wă pơm gô tih păng rŏ tơpă.10 Inh gô ăn lu bơngai jang, kăl 'long đơ̆ng ih, 'bar-jĭt rơbâu kôr (dang 'bar-hrĕng
         puăn-jĭt kĭ) 'ba tơ'bâu, 'bar-jĭt rơbâu kôr 'ba mi, 'bar-jĭt rơbâu lit sik hơmu păng
         'bar-jĭt rơbâu lit đak rơmă ôliwơ.”11 Hiram, pơtao Tirơ, chih hla bơar tơl Sôlômôn:Yua kơ Kră Yang 'mêm mơnat kơ kon pơlei Sư, lei na pôk ih pơm pơtao lu sư.12 Hiram khan dơ̆ng: “Bơnê kơ Kră Yang 'Bok Kei-Dei Isơrael, Kră Yang Tơ'ngla pơjing
         kơ plĕnh teh, Sư đei ăn boih kơ pơtao Đawit minh 'nu kon drŏ-nglo gơh hơgei, hlôh
         wao wă pơm hnam kơ Kră Yang păng wă pơm minh pôm hnam pơtao kơ sư.13 Dang ei, inh gơih ăn kơ ih Huram Abi, sư bơngai hơgei dêh gơh pơm tôm.14 Mĕ sư đơ̆ng adrĕch Đan, 'bă sư bơngai đơ̆ng Pơlei Tirơ. Sư bơngai hơgei gơh hơjơ̆m
         hling hu, maih, kong, mam blah tơmo, traih 'long, gơh tanh brai 'brê hơhĭm, jơk 'brê
         gôh hăm che kok se, chhơ̆ chrek păng hơgei gơh pơm tôm, kiơ̆ kơ đe chă wơh athei sư
         pơm. Sư gô jang hơdai lu bơngai hơgei ih kư̆m thoi mă jang kơ 'bă ih 'bok Đawit yŏng
         inh.15 Thoi ei na apinh ih gơih ăn kơ lu đĭch đam ih 'ba tơ'bâu, 'ba mi, đak rơmă păng sik
         đak hơmu, thoi ih yŏng inh đei khan boih.16 Na lu nhôn gô năm kăl 'long đơ̆ng char Liban kiơ̆ dôm yơ ih kăl wă, chô̆ pơm hơkĭ
         pơđông rok đak trong dơsĭ truh tơ Pơlei Jôpa, đơ̆ng noh ih gô iŏk hơtŏk ba tơ Pơlei
         Jêrusalem.”17 Sôlômôn chih jô̆ đĭ-đăng lu bơngai tơmoi oei lăm char Isơrael ki thoi kơ Đawit, 'bă
         sư đei chih jô̆ boih, đei minh-hrĕng pơđăm-jĭt pêng-rơbâu tơdrâu-hrĕng 'nu, 18 Lăm noh đei jao ăn kơ tơpơh-jĭt rơbâu 'nu bơngai tung tôi 'long, tơhngam-jĭt rơbâu
         'nu blah teh tơmo tơ kơpal kông păng đei pêng-rơbâu tơdrâu-hrĕng 'nu bơngai wei wơh
         kon pơlei jang.

Sôlômôn pơm hnam Kră Yang31 Sôlômôn pơtơm pơm hnam akŭm kơ Kră Yang lăm pơlei Jêrusalem, kơpal kông Môria, anih
         mă Kră Yang đei jur tơ'bôh kơ Đawit, 'bă sư, tơ anih mă Đawit đei rơ̆ng hơmet, 'bơ̆t
         anih pơjuă 'ba Arauna, bơngai Jêbus. 2 Sôlômôn pơtơm pơm hnam akŭm năr mă 'bar khei 'bar, sơnăm mă puăn lăm chăl sư pơgơ̆r.3 'Nâu hơnă mă Sôlômôn đei man wă pơm hnam Kră Yang 'Bok Kei-Dei: Să, kiơ̆ kơ hơgăt
         sơ̆, tor Sư tơdrâu-jĭt hơgăt; wơ̆l 'bar-jĭt hơgăt. 4 Kơdeng gah anăp, tor să 'bar-jĭt hơgăt, hơtŏ kơ wơ̆l hnam akŭm; kơjung 'bar-jĭt hơgăt.Sư lom klơ̆p hăm maih se tơ lăm. 5 Tơnăr hnam akŭm, đe pĕng păng tơ̆r 'long hơngo lom hăm maih se, chhơ̆ rup 'long gol
         păng chhơ̆ rup glang tơ noh. 6 Đe pơgong hăm tơmo rang gĭt wă pơhrôp sư; maih noh maih đơ̆ng char Parwai, 7 Hnam akŭm sư lom hăm maih, tơ̆r roh hơdrông, không 'măng, tơnăr păng 'măng hnam akŭm,
         'bơ̆t tơnăr đe chhơ̆ rup chêrubim.8 Sư kư̆m man anih Rơgoh 'lơ̆ng Hloh tor sư 'bar-jĭt hơgăt wơ̆l sư 'bar-jĭt hơgăt, pơtao
         lom klơ̆p anih noh hăm maih se; maih noh kŏng đei 21tân. 9 Lu kơđĭnh maih kŏng trăp đei 1kĭ 1gram 5; sư kư̆m lom maih tơ anih kơpal.10 Tơ lăm anih 'lơ̆ng Rơgoh Hloh, sư 'bok pơm kơtă 'bar tŏ chêrubim, lom hăm maih. 11 Pơnăr chêrubim să 'bar-jĭt hơgăt; minh hlak pơnăr kơ minh pôm chêrubim gah 'ma kơjung
         pơđăm hơgăt, hơtŭt kơ tơnăr hnam akŭm; pơnăr minh pah kư̆m kơjung pơđăm hơgăt păng
         hơtŭt kơ pơnăr gah 'ngiĕo chêrubim mă 'bar. 12 Minh pah pơnăr chêrubim mă 'bar kư̆m pơđăm hơgăt kơjung, hơtŭt kơ tơnăr hnam akŭm
         gah to; pơnăr minh pah dơ̆ng kư̆m kơjung pơđăm hơgăt, tơ'bưh hơtŭt kơ pơnăr chêrubim
         mă mônh. 13 Pơnăr 'bar tŏ chêrubim bơyar ngăl kơjung sư đei 'bar-jĭt hơgăt; 'bar tŏ chêrubim dang
         dơ̆ng tơwih măt tơ gah tơnăr Anih 'lơ̆ng Rơgoh.14 Sư kư̆m pơm che pĕng iŏk brai jơk 'brê hơhĭm, 'brê gôh, tơ kơpal che 'bui se noh sĭt
         dônh pơm rup chêrubim.15 Gah anăp hnam akŭm, sư man 'bar tŏ jrăng, kơjung pêng-jĭt pơđăm hơgăt, kơ̆l jrăng
         pơđăm hơgăt minh pôm jrăng. 16 Sư kư̆m pơm glang thoi rơbưn, đăng tơ kơpal kơ̆l jrăng păng pơm minh-hrĕng tŏ plei
         gărnăt man klep tơ glang noh. 17 Sư pơdơ̆ng jrăng noh 'bơ̆t anăp Hnam akŭm, minh pôm jrăng gah gơal, minh pôm jrăng
         gah yă-nơ̆m; anăn jrăng gah gơal noh Jakin păng jrăng gah yă-nơ̆m noh krao anăn Bôas.

Tơmam yua lăm Hnam Akŭm41 Sư pơm chơnang soi hăm kong, tor kơjung 'bar-jĭt hơgăt, wơ̆l 'bar-jĭt hơgăt, kơjung
         mơjĭt hơgăt. 2 Sư hling minh pôm Bơng hăm kong, wĭl hơpôm dang ăi đơ̆ng âu truh tơ to mơjĭt hơgăt,
         jrŭ sư pơđăm hơgăt; sư pơtŏ tăp dăr pêng-jĭt hơgăt. 3 Ala gơnăp bơng đei rup rơmo tơno, rim kơ minh hơgăt đei rup rơmo mơjĭt tŏ hling 'bar
         trong, hling kơtă hơdai bơng,4 Bơng dan kơpal mơjĭt-'bar tŏ rup rơmo, pêng tŏ tơwih muh măt tơ gah yă-nơ̆m, pêng
         tŏ tơwih muh măt tơ gah bơmơ̆t, pêng tŏ tơwih muh măt tơ gah gơal păng pêng tŏ rup
         rơmo noh tơwih muh măt tơ gah hơlĕch rŏng tơwih tơ lăm. 5 Hơ'bơ̆l sư tŏ pah, 'bơ̆r sư thoi 'bơ̆r kơchŏk, thoi pơkao tŏng-mŏng 'nao tơlang; bơng
         mong đak dang tơdrâu-jĭt tơdrâu-rơbâu lit.6 Sư kư̆m đei pơm mơjĭt tŏ bơng iĕ, wă ôp hơrao dan pơđăm tŏ gah gơal, pơđăm tŏ gah
         yă-nơ̆m, wă ôp dôm lu tơmam soi 'buh; bơng tih wă lê̆ kơ lu 'bok soi ôp hơrao tơ noh,7 Sư pơm mơjĭt tŏ jơ̆ng kơđeng hăm maih kiơ̆ kơ đei pơkă; na tah sư tơ lăm hnam akŭm,
         pơđăm tŏ gah gơal, pơđăm tŏ gah yă-nơ̆m.8 Sư kư̆m pơm mơjĭt tŏ gơ'bang, tah lăm hnam akŭm, pơđăm tŏ gah gơal, pơđăm tŏ gah yă-nơ̆m,
         kư̆m đei pơm minh-hrĕng tŏ kơlăm păng maih wă mong pham.9 Sư kư̆m đei man cham ăn kơ 'bok soi păng cham să, lu 'măng kơ cham să na lôm hăm kong
         rim kơ 'măng noh. 10 Sư lê̆ bơng tih gah gơal 'bơ̆t mum gah tơklă hơlĕch gơal.11 Huram kư̆m man gŏ tah ngar, gơ'bênh păng pơnhan tô. Huram pơm keh tôm dôm tơdrong
         mă đơ̆ng pơtao Sôlômôn jao ăn kơ sư lăm hnam Kră Yang 'Bok Kei-Dei;12 Đei 'bar tŏ jrăng păng đei 'bar tŏ pơnhan pơkao tŏng-mŏng kơpal kơ 'bar tŏ kơ̆l jrăng,
         đei lu hơdrao klơ̆p lê̆ kơpal kơ̆l jrăng; 13 đei puăn-hrĕng tŏ plei gărnăt pơklep tơ 'bar tŏ glang dăng tăp kơ pơnhan pơkao, đei
         'bar trong plei gărnăt wăn dăr kơpal kơ̆l jrăng; 14 sư kư̆m pơm jơ̆ng tơjră păng dan bơng iĕ kơpal jơ̆ng tơjră noh; 15 bơng tih dan kơpal rup mơjĭt-'bar tŏ rơmo; 16 pơm gŏ mong ngar, gơ'bênh, pơnai hrêu păng đĭ-đăng tơmam yua lăm noh:Huram Abi pơm ăn kơ pơtao Sôlômôn hling hăm kong iel rang wă yua lăm hnam Kră Yang.
         17 Pơtao athei pơm không hăm teh man hling lu tơmam noh tơ tơmăn glă đak Krong Jôrđăn,
         sơlam pơlei Sukôt hăm pơlei Sêrêda. 18 Pơtao Sôlômôn man pơm đĭ-đăng lu tơmam noh lơ tơpă yua kong pơm pă kĕ jô̆ dôm yơ.19 Sôlômôn pơm đĭ-đăng lu tơmam yua lăm hnam Kră Yang 'Bok Kei-Dei; chơnang soi maih,
         lu gơ'bang yua wă dan 'bĕng rơgoh; 20 jơ̆ng kơđeng, akâu kơđeng păng maih se rơgoh wă soh tơ̆k ŭnh 'bơ̆t anăp Anih 'lơ̆ng
         Rơgoh hloh, kiơ̆ thoi đei pơkă;21 lu pơkao ŭnh kơđeng păng, chơkep tơpăt pơm ham maih se rơgoh;22 Săng chơkep kăt brai kơlăm mong pham, pơnhan, bô̆i tah tơmam 'bâu phu, kư̆m pơm hăm
         maih se; lu măng hnam akŭm, lu tơnang 'măng lăm anih 'lơ̆ng Rơgoh Hloh păng lu 'măng
         hnam Kră Yang 'Bok Kei-Dei tă kơ pơm păng maih se ngăl.

51 Lăp, dôm tơdrong jang Sôlômôn pơm hnam Kră Yang đang keh boih, Sôlômôn iŏk tơmơ̆t
         dôm tơmam mă 'bă sư Đawit pơyơ̆r: Hu, maih păng đĭ-đăng tơmam yua, tah lăm hnam mong
         tơmam hnam Kră Yang 'Bok Kei-Dei.Tơmơ̆t Hom Pơgơ̆p tơ lăm hnam Kră Yang 'Bok Kei-Dei2 Sôlômôn krao akŭm đĭ-đăng lu kră bơngai Isơrael, lu yŏng kơdră lăm rim adrĕch 'bă
         Sư păng lu kră pơgơ̆r kon pơlei Isơrael tơ pơlei Jêrusalem wă tung tơmơ̆t Hom tơdrong
         pơgơ̆p Kră Yang đơ̆ng Siôn, noh pơlei Đawit. 3 Đĭ-đăng lu drŏ-nglo bơngai Isơrael akŭm năm tơ pơtao wă pơm giĕng trŏ lăm khei tơpơh.4 Wă đĭ-đăng lu kră bơngai Isơrael truh na lu bơngai Lêwi tung ba Hom Pơgơ̆p noh. 5 Lu 'bok soi bơngai Lêwi năm tung ba Hom Pơgơ̆p păng Bơsŭn Anih Akŭm hăm đĭ dôm tơmam
         rơgoh yua lăm noh. 6 Pơtao Sôlômôn păng đĭ-đăng lu bơngai Isơrael akŭm hơdai pơtao dơ̆ng 'bơ̆t anăp Hom
         Pơgơ̆p, lu sư pơyơ̆r triu, rơmo wă pơm tơmam soi lơ dêh, ưh pă kĕ chih jô̆.7 Lu 'bok soi tung tơmơ̆t Hom Pơgơ̆p Kră Yang tơ lăm anih 'măn lê̆ kơ Hom Pơgơ̆p, tơ
         anih 'Lơ̆ng Rơgoh Hloh lăm hnam Kră Yang 'Bok Kei-Dei, tơ ala lu pơnăr rup chêrubim.
         8 Chêrubim bơyar pơnăr sư kơpal kơ Hom Pơgơ̆p, gom klơ̆p Hom Pơgơ̆p păng đĭ 'long tơnung
         tung Hom. 9 'Long tơnung tung Hom Pơgơ̆p kơjung, na đơ̆ng anăp lăm anih 'Lơ̆ng Rơgoh lăng 'bôh,
         mă-lei lăng đơ̆ng 'nguaih ưh kơ 'bôh; Hom Pơgơ̆p noh oei đei tơ lăm noh dĭng truh
         tơ dang ei. 10 Lăm Hom Pơgơ̆p ưh kơ đei kiơ, 'nguaih kơ 'bar tŏ gô 'bang khôi juăt mă Môis đei tah
         lăm noh tơ Kông Hôrêp, kơplah Kră Yang pơgơ̆p hăm kon pơlei Isơrael, 'bơ̆t lu sư 'nao
         lĕch đơ̆ng char Êyiptơ.11 Lu 'bok soi kơdŭn lĕch đơ̆ng anih 'Lơ̆ng rơgoh, đĭ-đăng lu 'bok soi lu sư athei hơmet
         kơdih rơgoh, mă khan lu sư khŭl ayơ. 12 Lu bơngai Lêwi hơri, noh Asap, Hêman păng Jêđuthun, lu kon drŏ-nglo sư lu 'nhŏng oh
         sư hrŭk hơbĕn ao che 'bui se rơmuăn, preh chhar, reh brŏ dung, tĭng-nĭng đĭ-đăng lu
         sư dơ̆ng gah hơlĕch kơ chơnang soi hơdai hăm minh-hrĕng 'bar-jĭt 'nu 'bok soi hlôm
         keng. 13 Lu bơngai hlôm keng hăm lu bơngai hơri hơdai minh pôm nơ̆r tơ'nguơ̆ hrơ̆p hrơ̆p, na
         hơri bơnê ư-ang kơ Kră Yang, lu sư hơri hơdai hăm re keng, ot preh chhar reh brŏ dung
         hăm lu brŏ nai hơri ư-ang kơ Kră Yang khan:“Sư 'lơ̆ng 'mêm mơnat iơ̆m dimSư oei oei ling-lang,”Kơplah noh hnam Kră Yang đei hơmơ̆l gom; 14 dĭng mah lu 'bok soi ưh kơ kĕ dơ̆ng wă bơ̆jang yua kơ hơmơ̆l jur tơdrong ư-ang rang
         mơnhal đơ̆ng Kră Yang mơ̆t 'bĕnh-'bang jơ̆p-jang kơ hnam akŭm 'Bok Kei-Dei.
         
            

         
      

   
      
         6
Sôlômôn krao khan wă pơih hnam Akŭm61 Pơtao Sôlômôn khan: “Kră Yang khan Ih khan gô oei lăm hơmơ̆l găm hơ'bơ̆l 2 Dang ei inh đei pơm boih minh pôm hnam ăn kơ Ih oei, anih mă Ih gô oei ling-lang.”3 Đơ̆ng noh pơtao hue tơ rŏng sơkat pŭn hiôk ăn kơ đĭ-đăng kon pơlei Isơrael akŭm oei
         dơ̆ng tơ noh. 4 Sư khan:“Kơkuh bơnê tơpă kơ Kră Yang, 'Bok Kei-Dei Isơrael, tơ'ngla mă pơkă pơ'ngam hăm Đawit,
         'bă inh iŏk ti Sư gô pơm keh dôm nơ̆r đêl Sư pơkă noh. Sư khan: 5 ‘Đơ̆ng năr Inh chông tơlĕch kon pơlei pơla inh đơ̆ng dêh char Êyiptơ, Inh ưh tam mă
         đei rơih iŏk ôh pơlei ayơ đơ̆ng lăm lu adrĕch Isơrael wă pơm hnam kơ Anăn Inh tơ noh
         păng Inh kư̆m tam mă đei rơih bu pơm pơtao pơgơ̆r lu bơngai Isơrael Inh; 6 Mă-lei Inh đei rơih boih Jêrusalem, wă kơ Anăn Inh tơ noh păng rơih Đawit wă pơgơ̆r
         kon pơlei pơla Inh Isơrael.’ ”7 Lăm jơhngơ̆m 'bă inh Đawit đei boih đon tơchĕng wă pơm hnam ăn kơ Kră Yang 'Bok Kei-Dei
         bơngai Isơrael. 8 Mă-lei Kră Yang khan kơ 'bă inh Đawit: “Yua kơ lăm jơhngơ̆m Ih đei boih khan wă 'maih
         pơm hnam ăn kơ Anăn Inh, ih tơchĕng 'lơ̆ng tơpă boih. 9 Lei ră ih ưh kơ pơm hnam ăn kơ Anăn Inh ôh, mă-lei kon drŏ-nglo ih gô pơm hnam noh
         ăn kơ Anăn Inh,”10 “Kră Yang pơsĭt pơkeh boih đêl nơ̆r Sư pơkă, ăn kơ inh wă pơtrơp ioi Đawit, 'bă inh,
         pơm pơtao pơgơ̆r bơngai Isơrael, thoi nơ̆r Kră Yang đei pơkă, na inh tơiung pơdơ̆ng
         pơm boih hnam ăn kơ Anăn Kră Yang 'Bok Kei-Dei bơngai Isơrael, 11 Tơ hnam noh inh đei tah boih Hom Pơgơ̆p đơ̆ng Kră Yang mă đei pơgơ̆p hăm bơngai Isơrael.”12 Sôlômôn oei dơ̆ng 'bơ̆t anăp chơnang soi Kră Yang, anăp kon pơlei oei akŭm, sư yơ̆r
         ti. 13 Sư pơm boih minh pôm hơdrơ̆l hăm kong, tor sư pơđăm hơgăt, wơ̆l pơđăm hơgăt, kơjung
         pêng hơgăt, dan 'bơ̆t tŏk-bŏk cham; sư dơ̆ng tơ noh sơtơ̆p kŭl-tăng 'bơ̆t anăp lu
         bơngai Isơrael akŭm, yơ̆r ti tơ plĕnh. 14 Sư khan:“Bơnê kơkuh kơ Ih Kră Yang 'Bok Kei-Dei Isơrael kơpal plĕnh păng ala teh ưh kơ đei
         yang kiơ nai mă thoi Ih wei răk dôm nơ̆r đêl pơkă wă 'mêm mơnat kơ đĭch đam Ih, mưh
         lu sư đĭ jơhngơ̆m năm kiơ̆ Ih. 15 Hăm đĭch đam Ih Đawit, 'bă inh, Ih oei răk dôm nơ̆r mă Ih đei pơkăm hăm sư sĭt tơpă
         đơ̆ng nơ̆r Ih đei pơkă hăm ti Ih pơm pơkeh hloi thoi mă đei boih dang ei.16 Dang ei, ơ Kră Yang 'Bok Kei-Dei Isơrael răk bĕ nơ̆r Ih đei pơkă boih hăm 'bă inh,
         Đawit đĭch đam Ih, thoi âu: “'Bơ̆t anăp Inh ưh kơ đei khăi ôh kơ bơngai pơtrơp pơm
         pơtao pơgơ̆r lu bơngai Isơrael tơdah kon sâu ih mă pơ'lơ̆ng trong lu sư yak, wei răk
         khôi juăt Inh, thoi ih đei pơm boih 'bơ̆t anăp Inh.” 17 Ơ Kră Yang 'Bok Kei-Dei Isơrael ăn tơdrong mă Ih đei pơkă hăm Đawit đĭch đam Ih gơh
         jing.18 Hăm tơpă Kră Yang 'Bok Kei-Dei oei hơdai hăm kon bơngai tơ ala teh âu? Tơ plĕnh mă
         đĭ hơtăl plĕnh, kư̆m ưh kơmah kơ Ih, pơma kiơ hnam mă inh pơm boih 'nâu! 19 Mă khan lei ră, ơ Kră Yang 'Bok Kei-Dei inh apinh Ih mơ̆ng nơ̆r krao khan apinh đơ̆ng
         inh đĭch đam ih, mơ̆ng nơ̆r apinh hơdrĭ đơ̆ng đĭch đam Ih hơpơi apinh 'bơ̆t anăp Ih.
         20 Apinh măt Ih lăng păng wei hnam âu măng păng năr, hnam âu Ih đei khan boih ih gô 'măn
         Anăn Ih tơ noh. Apinh Ih mơ̆ng lu đĭch đam Ih krao apinh Ih tơ gah anih âu. 21 Apinh Ih mơ̆ng lu đĭch đam Ih păng kon pơlei Ih Isơrael krao apinh Ih tơ gah anih
         'nâu, apinh Ih mơ̆ng đơ̆ng plĕnh anih mă Ih oei tơl tơwih nơ̆r apinh păng mơnat ăn.22 Tơdah đei bơngai pơm yoch hăm lu rông 'bôt sư păng đe athei Sư khŏm pơkă, bơngai noh
         năm dơ̆ng pơkă 'bơ̆t anăp chơnang soi Ih lăm hnam âu, 23 apinh Kră Yang đơ̆ng kơpal plĕnh ti mơ̆ng nơ̆r sư păng pơm. Sek tơlang kơ lu đĭch
         đam Ih, pơm tơwih bĕ kơ bơngai pơm kơnê̆, kiơ̆ thoi tơdrong kơnê̆ sư đei pơm, ăn kơ
         tơdrong yoch sư pơm noh tuh tơ kơpal kơ̆l sư kơdih. Pơm mă hơdah kơ bơngai tơpăt kiơ̆
         kơ tơdrong tơpăt sư pơm.24 Tơdah adrĕch Isơrael Ih pơm yoch hăm Ih, lu ayăt blah lu sư thuơ, na sư wih brŏk tơ
         Ih, băt kơ tơbral krao chă anăn Ih păng krao apinh Ih tơ hnam akŭm 'nâu, 25 lei apinh Ih đơ̆ng kơpal plĕnh ti mơ̆ng păng mơnat ăn kơ tơdrong yoch lu adrĕch Isơrael
         kon pơlei Ih păng ăn kơ lu sư wih brŏk tơ teh đak mă Ih đei ăn boih kơ lu sư păng
         yă 'bok lu sư sơ̆.26 Mưh plĕnh tang đĭ ưh kơ đei 'mi, yua kơ đơ̆ng kon pơlei Isơrael pơm yoch hăm Ih na
         lu sư tơkan tơ hnam âu krao pôk anăn Ih tơbral yoch kơdih yua kơ Ih phak lu sư pơmat-tat
         boih. 27 Lei apinh Ih Kră Yang oei kơpal plĕnh mơ̆ng bĕ păng mơnat ăn kơ tơdrong yoch lu đĭch
         đam Ih bơngai Isơrael Ih. Tơpă Ih đei bơtho tơ'bôh ăn boih trong 'lơ̆ng wă kơ lu sư
         yak kiơ̆, ăn 'mi jur tơ teh mă Ih đei ăn kơ kon pơlei Ih jang sa.28 Tơdah lăm char đei tơdrong pơngot rơwĕt lôch hơbuh, phang-ang hơ'bo 'ba ôm phơ̆k,
         lep 'ba lep tung-nut; kăp pơrăm dah đei lu ayăt wang dăr lu pơlei tih dah đei tơdrong
         gleh, jĭ jăn truh. 29 Dah đei bơngai bu dah đĭ-đăng kon pơlei bơngai Isơrael Ih rim 'nu băt hlôh kơ tơdrong
         gleh pơmat păng jĭ jăn kơdih, na yơ̆r ti tơ gah hnam 'nâu, krao apinh, 30 apinh Kră Yang đơ̆ng kơpal plĕnh anih Ih oei, mơ̆ng, mơnat ăn păng pơdrâu tơwih kơ
         lu sư rim 'nu kiơ̆ thoi lu sư đei tơbral Ih băt nhen kơ jơhngơ̆m klơm klak lu sư;
         tơpă lăp minh 'nu Ih đĕch băt hơđăl kơ jơhngơ̆m klơm klak kon bơngai 31 Wă kơ lu sư hli yom kơ Ih, kiơ̆ trong Ih đĭ chăl arih oei lăm ala teh mă Ih đei ăn
         boih kơ lu 'bok yă lu nhôn.32 Kŭm thoi noh mơ̆n gah lu bơngai tơmoi, ưh kơ trŏ kơ adrĕch bơngai Isơrael Ih ôh, mă-lei
         yua kơ anăn Ih kơkŏng ti mơsêh mơyang Ih, mưh lu sư krao khan tơ gah hnam âu, 33 apinh Ih Kră Yang đơ̆ng kơpal plĕnh, anih Ih oei, mơ̆ng bĕ păng pơm ăn bĕ kiơ̆ kơ
         tơdrong lu Sư hơpơi apinh Ih wă kơ đĭ-đăng kon bơngai oei kơpal teh âu băt ư-ang kơ
         Ih băt hli yom kơ Ih kư̆m thoi lu bơngai Isơrael Ih păng băt kơ hnam âu mă inh đei
         pơm krao anăn Ih.34 Mưh kon pơlei Ih năm tơblah hăm lu bơngai ayăt mă tơ yơ yơ Ih wơh, tơdah lu sư krao
         apinh 'blŏk kơ pơlei tih mă Ih đei rơih iŏk păng gah hnam mă inh đei pơm hăm anăn
         Ih 'nâu. 35 Lei apinh Ih đơ̆ng kơpal plĕnh mơ̆ng bĕ nơ̆r lu sư krao Ih tơgŭm bĕ tơdrong lu sư
         apinh.36 Mưh lu sư pơm yoch hăm Ih yua kơ ưh kơ đei bu mă huay kơ pơm yoch păng Ih hil mĭl
         jao lu sư tơ lu ayăt kơ lu sư, lu bơngai ayăt rôp lu sư pơm bơnă chông tơ dêh char
         nai ataih dah jê̆; 37 tơdah lăm char mă lu sư pơm bơnă, na tơbral păng krao khan apinh Ih thoi âu: ‘Lu nhôn
         pơm yoch, pơm tơdrong kơnê̆ păng kư̆ kă,’ 38 tơdah lăm char mă lu sư pơm bơnă, lu sư đĭ jơhngơ̆m đĭ đon wih brŏk tơ Ih, krao khan
         apinh Ih păng 'blŏk kơ dêh char mă Ih đei ăn boih kơ 'bok yă lu sư, pơlei tih mă Ih
         đei rơih, păng hnam mă inh đei pơm hăm anăn Ih 'nâu, 39 lei na apinh ih đơ̆ng kơpal plĕnh ti anih mă Ih oei, mơ̆ng bĕ nơ̆r lu sư krao apinh,
         dŏng tơgŭm lu sư păng mơnat ăn lê̆ pă jô̆ yo kơ tơdrong yoch mă kon pơlei pơla đei
         pơm hăm Ih.40 Kră Yang 'Bok Kei-Dei inh! Inh krao apinh Ih lăng păng mơ̆ng nơ̆r krao apinh Ih đơ̆ng
         anih 'nâu.41 Dang ei, ơ Kră Yang 'Bok Kei-Dei, apinh Ih păng Hom Pơgơ̆p mơsêh mơyang Ih mơ̆t lăm
         anih pơdơh âu,Apinh Ih ơ Kră Yang 'Bok Kei-Dei!Hơpơi kơ lu 'bok soi đei hrŭk iŏk tơdrong dŏng pơklaih.Ăn kơ lu bơngai 'lơ̆ng rơgoh Ih chơt hiôk lăm tơdrong Ih 'mêm mơnat!42 Ơ Kră Yang 'Bok Kei-Dei, apinh Ih 'nĕ achăng lê̆ bơngai mă Ih rơih đe tuh đak rơmă;'blŏk bĕ tơdrong Ih pơkă 'mêm mơnat kơ pơtao Đawit, đĭch đam Ih.”

Lu tơmam soi pơyơ̆r Pơih Hnam Akŭm71 Đang kơ Sôlômôn krao khan Kơplah noh đei ŭnh đơ̆ng plĕnh jruh soh sa tơmam soi 'buh
         păng lu tơmam soi pơyơ̆r; tơdrong ư-ang rang mơnhal Kră Yang jur mơ̆t 'bĕnh kơ hnam
         akŭm. 2 Lu 'bok soi ưh kơ gơh kơ mơ̆t tơ lăm hnam akŭm Kră Yang, yua kơ tơdrong ư-ang mơsêh
         mơyang rang mơnhal mơ̆t 'bĕnh jơ̆p-jang kơ hnam akŭm Kră Yang hloi. 3 Lăp đĭ-đăng kon pơlei Isơrael 'bôh ŭnh păng mơsêh mơyang rang mơnhal Kră Yang jur
         tơ hnam; na lu Sư drap bon tơ teh kơkuh kơ Kră Yang khan:“Tơpă Sư 'lơ̆ng,tơdrong Sư 'mêm mơnat oei oei ling-lang!4 Na pơtao păng đĭ đang kon pơlei pơyơ̆r tơmam soi 'bơ̆t anăp Kră Yang. 5 Pơtao Sôlômôn pơyơ̆r tơmam soi 'bar-jĭt 'bar-rơbâu tŏ rơmo păng minh-hrĕng 'bar-jĭt
         rơbâu tŏ triu păng bơbe, thoi noh pơtao Sôlômôn păng đĭ-đăng kon pơlei pơyơ̆r pơih
         hloi hnam akŭm 'Bok Kei-Dei. 6 Lu 'bok soi dơ̆ng kơtă 'bơ̆t anih kơdih; lu bơngai Lêwi chĕp brŏ hơri bơnê kơ Kră
         Yang, mă đơ̆ng Đawit pơm sơ̆ wă kơkuh bơnê kơ Kră Yang păng hơri ư-ang kơ Sư: “Tơpă
         tơdrong Sư 'mêm mơnat oei oei ling-lang.” Lu 'bok soi hlôm keng dơ̆ng 'bơ̆t anăp bơngai
         Lêwi păng đĭ-đăng kon pơlei bơngai Isơrael iung dang dơ̆ng.7 Sôlômôn 'măn lê̆ minh anih tŏk-bŏk cham 'bơ̆t anăp hnam akŭm Kră Yang; tơ noh boih
         mă sư pơyơ̆r tơmam soi 'buh păng rơmă pơm tơmam soi kơ tơdrong hiôk-hian, yua kơ lu
         chơnang soi păng kong mă đêl Sôlômôn pơm noh ưh kơ mah wă dan đĭ lu tơmam soi 'buh,
         tơmam soi phe 'ba păng rơmă.8 Kơplah noh Sôlômôn păng đĭ-đăng kon pơlei Isơrael, lu sư minh tơpôl lơ tơpă năm đơ̆ng
         tơring Lêbô Hamat truh tơ thong Êyiptơ, pơm giĕng lăm tơpơh năr. 9 Truh năr mă tơhngam, lu sư akŭm tih dêh, yua kơ lu sư pơm giĕng pơyơ̆r chơnang soi
         lăm tơpơh năr păng pơm giĕng hmă kư̆m tơpơh năr. 10 Năr 'bar-jĭt pêng khei tơpơh, sư ăn kơ kon pơlei wih brŏk tơ anih kơdih, jơhngơ̆m
         lu sư chơt hiôk păng 'nă hal, yua kơ Kră Yang đei ăn boih tơdrong 'lơ̆ng kơ Đawit,
         kơ Sôlômôn păng ăn kơ kon pơlei pơla Isơrael Sư.Kră Yang pơdah Sư kơ Sôlômôn11 Lăp Sôlômôn pơm keh hnam Kră Yang păng hnam pơtao; mă tôm tơdrong jang kiơ Sôlômôn
         hơmet wă pơm lăm hnam Kră Yang păng lăm hnam pơtao sư, sư pơm keh đang đĭ boih.12 Lăm măng noh Kră Yang pơdah Sư kơ Sôlômôn păng khan:“Inh kơtơ̆ng boih nơ̆r ih krao khan păng Inh kư̆m rơih boih anih 'nâu wă pơm hnam
         pơyơ̆r tơmam soi kơ Inh.13 Mưh Inh tang đĭ plĕnh ti, ưh kơ ăn 'mi jur, dah ăn kơ lep 'ba truh kăp sa lu hơnik
         hơnan păng dah ăn tơdrong lôch hơbuh truh tơ kon pơlei Inh, 14 Tơdah kon pơlei pơla Inh, đe krao lu sư kon Inh, drap bon kơkuh, krao khan, chơchă
         Inh păng tơbral achăng lê̆ trong kơnê̆ lei Inh oei kơpal plĕnh ti gô mơ̆ng, mơnat
         ăn huay pă jô̆ yoch lu sư păng ăn teh lu sư thoi đêl. 15 Măt Inh gô lăng păng đon Inh gô pơgling mơ̆ng nơ̆r krao khan đơ̆ng anih 'nâu. 16 Inh rơih iŏk boih păng ăn kơ hnam âu jing rơgoh ăn kơ anăn Inh oei ling-lang; măt
         păng jơhngơ̆m đon Inh kư̆m gô oei mơ̆ng lăng tơ noh khŏm khŏm.17 Bĕ ih, tơdah ih yak năm 'bơ̆t anăp Inh rok thoi 'bă ih, Đawit đei pơm, pơm kiơ̆ dôm
         tơdrong Inh athei pơkă kơ sư, wei răk khôi juăt păng nơ̆r Inh tơtă, 18 na Inh gô ăn kơ dêh char pơtao Ih pran kơjăp thoi nơ̆r Inh pơkă pơgơ̆p hăm 'bă ih,
         Đawit thoi âu: Lăm adrĕch Isơrael ưh kơ'bah bơngai pơgơ̆r Isơrael.19 “Mă-lei tơdah iĕm weh trong plơ̆ng, achăng lê̆ tơdrong juăt păng nơ̆r Inh tơtă mă
         đei ăn kơ lu iĕm, na jang păng kơkuh kơ yang kơnê̆, 20 lei Inh gô buch hŭt lê̆ lu iĕm đơ̆ng lăm teh đak mă Inh đei ăn kơ lu iĕm; Inh gô achăng
         lê̆ hnam akŭm âu đơ̆ng anăp Inh, hnam mă Inh 'măn lê̆ 'lơ̆ng rơgoh kơ Anăn Inh boih,
         Inh gô ăn kơ sư jing nơ̆r đe pơđơ̆k pơjăm pơjuă lăm kon pơlei nai. 21 Hnam 'nâu mă khan kơjung rŏ dang yơ, dah đei bu yak rok noh 'bôh hlĭch na jet! “Yua
         kơ kiơ Kră Yang pơm kơ char 'nâu păng hnam 'nâu thoi noh?” 22 Na đe tơl thoi âu: ‘Yua kơ lu sư achăng lê̆ Kră Yang 'Bok Kei-Dei 'bok yă lu sư, Tơ'ngla
         mă chông tơlĕch lu sư đơ̆ng dêh char Êyiptơ păng yua kơ lu sư kiơ̆ yang nai, kơkuh
         păng jang ăn kơ lu yang noh, lei na Kră Yang ăn tơdrong truh răm 'nâu tơ lu sư.’ ”

Sôlômôn pơm ming pơlei81 Kơtĕch kơ 'bar-jĭt sơnăm đơ̆ng rŏng kơ Sôlômôn pơm man hnam Kră Yang 'Bok Kei-Dei
         păng hnam pơtao sư kơdih keh đang boih, 2 na Sôlômôn kư̆m pơdơ̆ng ming lu pơlei mă Hiram pơtao đe Tirơ đei asong ăn boih kơ
         sư păng sư ăn kơ lu kon pơlei Isơrael oei pơm pơlei tơ noh.3 Sôlômôn năm blah pơlei Hamat Sôba jei sư. 4 Sư pơm pơlei Tatmôr lăm char glă păng pơm pơjing lu pơlei wă pơm anih mong tah tơmam
         lăm Hamat. 5 Sư kư̆m pơm pơjing ming pơlei Bêt Hôron Kơpơ̆ng păng Bêt Hôrôn Ala, Pơm kơđông đei
         dur man kơjăp đei 'măng jang păng đei chơkăl; 6 pơjing dơ̆ng pơlei Balat păng pơm lu pơlei đei hnam mong mŭk tơmam păng lu pơlei wă
         tah gre păng pơlei ăn kơ lu aseh, tơdrong kiơ Sôlômôn wă 'maih pơm, Sư pơm tơ pơlei
         Jêrusalem, lăm char Liban, dah tơ lăm rim dêh char ayơ mă sư pơgơ̆r.7 Đĭ-đăng bơngai mă oei arih răi lăm lu kon pơlei Hêtit, Amôrit, Pêrisit, Hêwit păng
         Jêbus, ưh kơ trŏ kơ adrĕch Isơrael, 8 lu adrĕch adrung lu đe âu lu sư oei arih răi lăm char mă lu bơngai Isơrael tim mă
         pơlôch đĭ, na Sôlômôn rôp lu sư pơm đĭch dĭng truh dang ei. 9 Mă-lei lu bơngai Isơrael, Sôlômôn ưh kơ đei rôp bu pơm đĭch, lu sư pơm linh, pơm yŏng
         pơgơ̆r, wei-lăng gre aseh păng lu linh hao aseh. 10 Pơtao Sôlômôn kư̆m đei minh-hrĕng pơđăm-jĭt 'nu bơngai bơ̆jang, wei-lăng pơgơ̆r lu
         kon pơlei jang,11 Sôlômôn ba kon adruh pơtao Pharaôn đơ̆ng pơlei Đawit năm oei tơ hnam pơtao mă sư đei
         pơm ăn boih; yua kơ sư khan: Akăn inh ưh kơ oei lăm hnam pơtao Đawit, pơtao đe Isơrael
         yua kơ tơ anih ayơ Hom Kră Yang truh jing anih 'lơ̆ng rơgoh.12 Sôlômôn pơyơ̆r tơmam soi 'buh ăn kơ Kră Yang tơ kơpal chơnang soi Kră Yang mă sư đei
         pơm 'bơ̆t kơdeng anăp 'măng hnam akŭm. 13 Sư pơyơ̆r rim năr kiơ̆ kơ Môis pơkă boih pơyơ̆r lăm năr giĕng Sa'bat, năr khei tơ'bang
         păng pêng kơ̆m giĕng lăm sơnăm noh lu năr giĕng sa 'bĕng ưh kơ đei 'Buih pông, kơ̆m
         giĕng phĕ kĕch, năr giĕng Bơsŭn. 14 Kiơ̆ thoi Đawit 'bă sư, tơtă, sư asong tơdrong jang ăn kơ lu 'bok soi kiơ̆ kơ tơdrong
         jang khŭl lu sư, jao kơ khŭl bơngai Lêwi hat hơri ư-ang păng bơ̆jang tơgŭm lu 'bok
         soi, jang kiơ̆ tơdrong jang rim năr; tơ rim kơ 'măng jang Sư kư̆m đei ăn kơ khŭl bơngai
         gak 'măng jang, yua kơ 'nâu nơ̆r Đawit tơtă, bơngai Kră Yang 'Bok Kei-Dei. 15 Nơ̆r pơtao đei tơtă kơ lu 'bok soi bơngai Lêwi gah tôm tơdrong jang mă khan tơ hnam
         mong mŭk tơmam athei jang mă 'lơ̆ng.16 Thoi noh đĭ-đăng tơdrong jang Sôlômôn đei pơm boih, đơ̆ng pơm tơiung hnam Kră Yang
         dĭng keh đang; pơm hnam Kră Yang keh đang boih.17 Na Sôlômôn năm tơ pơlei Êsiôn Gêber păng pơlei Êlat tơ cheng đak dơsĭ, lăm dêh char
         Eđôm. 18 Hiram gơih ăn bơngai jang sư chĕp ba duk hăm bơngai juăt kơ wơ̆r duk lăm đak dơsĭ;
         lu sư năm hơdai bơngai jang Sôlômôn năm tơ Ôphir, đơ̆ng noh lu sư chĕp ba ăn kơ Sôlômôn
         mơjĭt-tơdrâu tâna maih.

Pơtao drŏ-kăn char Seba năm ngôi tơ pơtao Sôlômôn91 Wă pơtao drŏ-kăn dêh char Seba kơtơ̆ng đe ư-ang kơ Sôlômôn, na sư năm truh tơ Jêrusalem,
         wă pơpơn pơlong lăng Sôlômôn; yă pơtao chông lu đĭch đam bơngai awih awăn lơlap, đei
         lu lăk-đa chơ pơgang 'bâu phu, đei maih lơ păng tơno gĭt; sư năm tơ Sôlômôn, roi tôm
         dôm tơdrong mă sư đei tơchĕng lăm kơ̆l sư kơdih. 2 Sôlômôn tơl tơwih đĭ dôm tơdrong yă pơtao jet, ưh kơ đei nơ̆r jet ayơ mă hlơp tơnat
         mă ưh kơ gơh tơl kơ yă. 3 Yă pơtao Seba 'bôh tơdrong hơgei Sôlômôn, lăng hnam sư đei pơm boih, 4 lu tơmam sa tơ gơ'bang, tang-dŏ lu yŏng pơgơ̆r sư hơ-oei, lu bơngai awih awăn sư hơbĕn
         ao lu sư hrŭk, lu bơngai awih awăn ăn đak nhă hơbĕn ao tai lu sư hrŭk păng dôm lu
         tơmam soi 'buh pơyơ̆r lăm hnam Kră Yang, na yă pơtao Seba lăng hlĭch ưh pă băt pơma
         liơ.5 Yă pơtao khan kơ pơtao: Tơdrong inh kơtơ̆ng đe roi gah ih lăm char nhôn tơdrong nơ̆r
         ih pơma hơgei păng tơdrong jang ih hơgei tơpă. 6 Mă-lei adrol kơ inh tam mă truh tơ âu tam mă 'bôh tơm măt dôm tơdrong 'nâu, lei inh
         ưh kơ lui ôh kơ nơ̆r lu sư roi noh; lei na, 'nâu đe roi kơ inh băt ưh tam mă đei minh
         puăt ôh tơdrong ih hơgei; sĭt tơpă tơdrong hơgei ih tih hloh kơ inh kơtơ̆ng. 7 Pŭn hiôk dêh kơ lu bơngai pơgơ̆r oei hăm ih, lu đam ih, rim năr jang 'bơ̆t anăp ih,
         mơ̆ng nơ̆r 'bơ̆r đon hơgei ih, 8 Trŏ bơnê ư-ang tơpă kơ Kră Yang 'Bok Kei-Dei ih, Sư lăp đon kơ ih, ăn kơ ih pơm pơtao
         hơ-oei 'bơ̆t tang-dŏ pơtao Sư wă pơm pơtao ăn kơ Kră Yang 'Bok Kei-Dei ih! Yua kơ
         Kră Yang 'Bok Kei-Dei ih 'mêm kơ bơngai Isơrael, wă pơm ăn kơ lu sư kơjăp ling-lang,
         lei na ăn kơ ih pơm pơtao lu sư wă pơm tơdrong 'lơ̆ng păng tơdrong tơpăt.9 Đơ̆ng noh sư ăn kơ pơtao minh-hrĕng 'bar-jĭt talâng maih, tơmam 'bâu phu lơ tơpă păng
         tơmo gĭt, tam biơh đei tơmam 'bâu phu thoi noh đơ̆ng sơ̆ thoi tơmam 'bâu phu đơ̆ng
         thoi yă pơtao char Seba ăn kơ pơtao Sôlômôn.10 Lu bơngai đơ̆ng Hiram păng lu bơngai đơ̆ng Sôlômôn wơh kư̆m đei chơ 'long kơte păng
         chơ tơmo gĭt đơ̆ng char Ôphir. 11 Pơtao yua 'long kơte noh pơm kung lăm hnam akŭm Kră Yang păng lăm hnam pơtao, hăm
         pơm brŏ dung, tĭng-nĭng reh ăn kơ khŭl hơri; đơ̆ng sơ̆ đe ưh tam 'bôh ôh tơ lăm dêh
         char Juđa đei thoi noh.12 Pơtao Sôlômôn ăn kơ yă pơtao char Seba tơmam kiơ̆ thoi sư apinh hơpơi wă, lơ hloh
         kơ tơmam sư đei pơyơ̆r ăn kơ pơtao Sôlômôn, đơ̆ng noh yă pơtao păng lu đĭch đam sư
         wih brŏk tơ dêh char sư kơdih.Tơdrong mơdrŏng păng đe ư-ang Sôlômôn13 Maih mă pơtao Sôlômôn đei iŏk lăm rim sơnăm tơdrâu-hrĕng tơdrâu-jĭt tơdrâu talâng.
         14 Ưh kơ jô̆ lu maih mă đơ̆ng lu mơdro pơyơ̆r, mă hu maih đơ̆ng pơtao Arâp dah đơ̆ng
         lu yŏng pơgơ̆r char năm ba ăn kơ pơtao Sôlômôn.15 Pơtao Sôlômôn tơtang maih noh pơm 'bar-hrĕng hlak khêl tih, minh hlak khêl trăp tơdrâu-hrĕng
         beka maih. 16 Păng pêng-hrĕng tŏ khêl iĕ hăm maih, minh hlak khêl trăp pêng-hrĕng beka maih; na
         pơtao 'măn khêl noh tơ lăm hnam Bri kơdrơ̆ng char Liban.17 Pơtao kư̆m pơm minh pôm tang-dŏ tih hăm bơla đơ̆ng noh bah hăm maih rơgoh. 18 Tang-dŏ noh đei tơdrâu kơnao păng jơ̆ng juă tơklep hăm tang-dŏ; kư̆m đei anih hơgơn
         ti pah âu pah to kơ anih hơ-oei, cheng noh đei man 'bar tŏ rup dăm-brang. 19 Kŭm đei man mơjĭt-'bar tŏ dăm-brang 'bơ̆t tơdrâu kơnao gah 'ma păng gah 'ngiĕo; ưh
         kơ đei dêh char ayơ mă pơm tang-dŏ thoi noh. 20 Lu kơchŏk pơnhan yua wă huch nhă tă kơ pơm hăm maih ngăl păng đĭ lu tơmam yua lăm
         hnam pơtao Bri kơdrơ̆ng char Liban kư̆m pơm hăm maih rơgoh; lăm chăl Sôlômôn, đe ưh
         kơ gĭt ôh hu, 21 yua kơ pơtao đei khŭl duk tŏk tơ Tarêsis, hơdai hăm đĭch đam Hiram; păng pêng sơnăm
         minh wơ̆t duk juăt kơ chơ ba hu maih, bơla, kuĕnh păng 'bok bul.22 Thoi noh boih na pơtao Sôlômôn đe ang hloh kơ lu pơtao kơpal teh âu kơ tơdrong sư
         mơdrŏng păng tơdrong sư hơgei. 23 Đĭ-đăng lu pơtao lăm teh 'maih tơ'bơ̆p pơtao Sôlômôn, wă mơ̆ng đon gơh hơgei đei đơ̆ng
         Kră Yang 'Bok Kei-Dei ăn lăm kơ̆l đon tơchĕng sư. 24 Lăm rim sơnăm, lu sư năm tơ'bơ̆p chĕp ba tơmam pơyơ̆r, tơmam đe pơm păng hu maih,
         hơbĕn ao, tơmam tơblah tơmam 'bâu phu, aseh păng aseh iĕ.25 Pơtao Sôlômôn đei puăn-rơbâu tŏ hơdrong aseh păng hnam tah gre aseh, kư̆m đei mơjĭt-'bar
         rơbâu aseh, tơ lăm lu pơlei tah gre aseh păng tah hơdai hăm sư tơ lăm pơlei tih Jêrusalem.
         26 Sư pơgơ̆r lu pơtao, iŏk đơ̆ng đak Krong Ơphrat truh tơ char Philistin păng dĭng truh
         tơ hơdral hăm char Êyiptơ. 27 Lăm pơlei Jêrusalem pơtao lăng kơ hu thoi tơmo hơga păng 'long hơngo hla iĕ lơ thoi
         'long kơphŏk chăt lăm groi Sephela. 28 Pơtao Sôlômôn răt aseh đơ̆ng dêh Êyiptơ păng đơ̆ng dêh char nai.Sôlômôn lôch29 Đĭ-đăng tơdrong jang Sôlômôn pơm pơjing đơ̆ng blŭng truh tơ tôch đei chih tơ lăm sơ̆p
         hla bơar hơ'mon Nathan bơngai khan lê̆ adrol, lăm hla bơar Ahija bơngai khan lê̆ adrol,
         bơngai Silô, chih lăm sơ̆p hla bơar Iđô, 'bok mă đei khan lê̆ adrol gah tơdrong Jêrôbôam,
         kon drŏ-nglo Nêbat. 30 Sôlômôn pơgơ̆r đĭ-đăng bơngai Isơrael lăm pơlei tih Jêrusalem lăm puăn-jĭt sơnăm.
         31 Sôlômôn lôch oei hơdai hăm lu 'bok sư, đe 'bŭ lăm pơlei Đawit, 'bă sư; Rêhôbôam, kon
         drŏ-nglo sư iung pơm pơtao pơgơ̆r pơtrơp sư.

Isơrael blah RêhôbôamĐơ̆ng chăl 10:1-11; I pơtao 12 1-24101 Rêhôbôam năm tơ pơlei Sichem, yua kơ đĭ-đăng lu bơngai Isơrael truh boih tơ Pơlei
         Sichem wă pôk sư pơm pơtao.2 Lăp Jêrôbôam, kon drŏ-nglo Nêbat kơtơ̆ng tơdrong noh, sư oei oei lăm dêh char Êyiptơ
         yua kơ sư kơdâu ôn kơ Sôlômôn, na sư wih brŏk đơ̆ng char Êyiptơ.3 Đe wơh bơngai năm krao sư; na Jêrôbôam păng lu bơngai Isơrael năm khan kơ Rêhôbôam.
         4 “'Bă ih tơpŭ ăn kơ lu nhôn tơdrong jang 'long ăt trăp dêh, dang ei ăn kơ lu nhôn pŭ
         'long ăt phiơl 'biơ̆ bĕ, na lu nhôn gô bơ̆jang kơ ih.”5 Sư tơl đe noh khan: “Pă pêng năr, lu iĕm năm hơlơ̆k tơ inh dơ̆ng.” Lu kon pơlei wih
         brŏk.6 Pơtao Rêhôbôam khan pơđâu hăm lu kră bơngai mă juăt kơ jang hăm 'bă sư Sôlômôn kơplah
         oei arih: “Lu iĕm tơchĕng inh athei pơma păng drơ̆ng lu kon pơlei âu thoi yơ?”7 Lu kră bơngai wei-lăng kon pơlei khan kơ pơtao thoi âu: “Tơdah ih pơm hiôk kơ kon
         pơlei pơla, oei sa 'lơ̆ng hơiă hăm lu sư, đei jơhngơ̆m hiôk pơma drơ̆ng rơngơp hăm
         lu sư, lei lu kon pơlei pơla âu bơ̆jang awih awăn kơ ih ling-lang.”8 Mă-lei Rêhôbôam ưh kơ kiơ̆ ôh nơ̆r lu kră đei pơđâu, na chă đon pơđâu hăm lu bơngai
         kră mơlôh 'lŏ sư pơhnŏng kơchŏng sư bơhnơr, mă oei bơ̆jang kơ sư. 9 Pơtao jet: “Lu kon pơlei âu apinh ăn kơ lu nhôn tôi 'long ăt phiơl 'biơ̆ đơ̆ng 'bă
         inh ăn kơ lu nhôn trăp dêh; lei na iĕm tơchĕng lăng ăn kơ inh wă pơm liơ tơl hăm lu
         sư?”10 Lu kră mơlôh, 'lơ̆p 'lŏ sư hơdai tơl sư: “Ih athei tơl lu kon pơlei lu bơngai mă apinh
         ih khan: “'Bă ih ăn kơ lu nhôn jang thoi tôi 'long ăt trăp dêh, apinh Ih ăn kơ lu
         nhôn tôi phiơl 'biơ̆; ih tơl lu sư. Hơnglâu dĕng inh tih hloh kơ kơiĕng 'bă inh. 11 Na, 'bă inh ăn kơ lu iĕm tôi 'long ăt trăp dang noh boih, na inh gô ăn kơ iĕm tôi
         trăp hloh kơ noh dơ̆ng; 'bă inh đei teh phak lu iĕm hăm sơnguĕt, inh gô phak lu iĕm
         hăm hơguăt.12 Pêng năr đơ̆ng rŏng, Jêrôbôam păng đĭ kon pơlei năm dơ̆ng tơ Rêhôbôam kiơ̆ thoi pơtao
         đei pơkă pă pêng năr athei năm hơlơ̆k tơ inh âu dơ̆ng. 13 Pơtao Rêhôbôam tơl kon pơlei hăm nơ̆r arăng, ưh pă wă kiơ̆ boih kơ nơ̆r lu kră pơđâu,
         14 Kiơ̆ kơ nơ̆r lu kră mơlôh pơđâu, na pơtao khan kơ lu kon pơlei: 'Bă inh ăn kơ lu iĕm
         tôi 'long ăt trăp dang noh, inh gô ăn kơ lu iĕm tôi 'long ăt trăp hloh kơ noh dơ̆ng,
         'bă inh teh phak lu iĕm hăm sơnguĕt, inh gô teh phak iĕm hăm hơguăt.” 15 Thoi noh, pơtao ưh kơ wă mơ̆ng kiơ̆ kon pơlei, yua kơ tơdrong noh trŏ thoi Kră Yang
         'Bok Kei-Dei khan wă kơ pơsĭt kơ nơ̆r Kră Yang đei khan kơ Ahija bơngai pơlei Silô
         khan kơ Jêrôbôam kon drŏ-nglo Nêbat.16 Wă đĭ-đăng kon pơlei Isơrael 'bôh pơtao Rêhôbôam ưh pă iŏk nơ̆r lu sư boih, lu sư
         tơl pơtao.“Lu nhôn hăm đei kiơ lăm Đawit?Lu nhôn hăm đei kiơ hăm kon drŏ-nglo JeseƠ kon pơlei Isơrael wih brŏk bĕ tơ hnam lu iĕm.Ơ Đawit lăng bĕ hnam ih kơdih,”Na đĭ-đăng kon pơlei wih đĭ tơ hnam lu sư. 17 Mă-lei kon pơlei Isơrael mă oei lăm lu pơlei Juđa, Rêhôbôam oei pơgơ̆r lu sư.18 Pơtao Rêhôbôam wơh Adôniram, bơngai wei-lăng pơgŏ lu bơngai jang trăp, năm tơ kon
         pơlei Isơrael. Kon pơlei Isơrael klơ̆m tơmo pơlôch Sư. Pơtao Rêhôbôam kơdâu iŏk gre
         aseh năm kơdâu ôn tơ pơlei Jêrusalem. 19 Lei na adrĕch Isơrael areh blah hăm adrĕch Đawit dĭng truh tơ dang ei.

111 Rêhôbôam wih brŏk tơ Jêrusalem, akŭm pơđĭ lu linh bơngai Juđa păng Bênjamin, đei minh-hrĕng
         tơhngam-jĭt rơbâu 'nu wă tơblah hăm lu bơngai Isơrael, wă kơ pơdrâu iŏk dêh char ăn
         kơ Rêhôbôam dơ̆ng.2 Mă-lei đei nơ̆r Kră Yang khan kơ Sêmaia, bơngai Kră Yang 'Bok Kei-Dei. 3 “Khan bĕ kơ Rêhôbôam kon drŏ-nglo Sôlômôn pơtao đe Juđa păng đĭ-đăng lu bơngai Isơrael
         oei lăm dêh char Juđa hăm Bênjamin. 4 Kră Yang khan thoi âu: Lu iĕm lê̆ kơ năm tơblah hăm lu 'nhŏng oh iĕm ôh, wih brŏk
         tơ hnam iĕm bĕ, yua kơ tơdrong 'nâu lĕch đơ̆ng Inh.” Thoi noh lu sư chu kơ nơ̆r Kră
         Yang khan, wih brŏk kơdih ưh kơ đei năm tơblah hăm Jêrôbôam ôh.Rêhôbôam pơgơ̆r dêh Juđa kơjăp5 Rêhôbôam oei lăm pơlei Jêrusalem pơdơ̆ng pơjing pơlei tih kơjăp lăm char Juđa. 6 Sư man pơdơ̆ng pơlei Betlehem, Êtam, Têkôa, 7 pơlei Bêt Sur, Sôkô, Ađulam, 8 pơlei Gat Marêsa, pơlei Sip, 9 pơlei Adôraim, Lakis, Asêka, 10 Pơlei Sôra, Aijalôn păng pơlei Hêbrôn. Lu pơlei mă đei kơđông linh kơjăp lăm char
         Juđa păng lăm char Bênjamin. 11 Sư pơm kơđông rai kơjăp tơ noh, ăn kơ lu yŏng linh oei lăm noh, tah mong tơmam sa
         phe 'ba, đak rơmă ôliwơ păng đak sik plei hơmu; 12 Tơ lăm rim pơlei sư đei tah đao hơlă, khêl wă pơm ăn kơ pơlei noh kơjăp tơpă, lei
         sư wei pơgơ̆r char Juđa hăm char Bênjamin.13 Lu 'bok soi hăm lu bơngai Lêwi đơ̆ng jơ̆p-jang lăm char Isơrael, wih brŏk kiơ̆ Rêhôbôam,
         14 Lu bơngai Lêwi mă achăng lê̆ pơlei hăm teh jang sa lu sư năm oei tơ char Juđa păng
         pơlei tih Jêrusalem, yua kơ Jêrôbôam hăm lu kon drŏ-nglo sư pơpuh lu sư, ưh pă ăn
         kơ lu sư pơm 'bok soi jang kơ Kră Yang dơ̆ng. 15 Jêrôbôam chă pôk pơjing lu 'bok soi sư kơdih tơ lu anih kơjung, kơ lu rup yang sư
         man noh bơbe tơno păng kon rơmo 16 Lăm adrĕch bơngai Isơrael, bu đei jơhngơ̆m chă Kră Yang 'Bok Kei-Dei Isơrael, lu sư
         kiơ̆ lu bơngai Lêwi, năm tơ Jêrusalem wă pơyơ̆r tơmam soi ăn kơ Kră Yang 'Bok Kei-Dei
         lu 'bok sư. 17 Lăm pêng sơnăm sư bơwei char Juđa kơjăp tơgŭm Rêhôbôam, kon drŏ-nglo Sôlômôn, jing
         pran kơtang; tơpă lăm pêng sơnăm noh lu sư kiơ̆ trong Đawit păng Sôlômôn.18 Rêhôbôam oei kơ Mahalat kon adruh Jêrimôt, sâu Đawit; sư kư̆m oei dơ̆ng kơ Abihai,
         kon adruh Êliap, sâu Jese. 19 Akăn sư tơpŭ ăn kơ sư lu kon drŏ-nglo, Jêrus, Sêmaria păng Saham. 20 Đơ̆ng rŏng, sư kư̆m rôp oei dơ̆ng Maaka kon adruh Apsalôm, akăn sư tơpŭ ăn kơ sư lu
         kon drŏ-nglo noh Abija, Attai, Sisa păng Sêlômit. 21 Rêhôbôam 'mêm kơ Maaka kon adruh Apsalôm hloh kơ lu akăn sư nai; sư đei mơjĭt-tơhngam
         'nu akăn tơm păng tơdrâu-jĭt 'nu akăn kơnhŏng, Sư đei 'bar-jĭt tơhngam 'nu kon drŏ-nglo
         păng tơdrâu-jĭt 'nu kon drŏ-kăn.22 Rêhôbôam pôk ăn Abija kon drŏ-nglo Maaka pơm yŏng kơdră kơ lu 'nhŏng oh sư, rơih wă
         ăn Abija pơtrơp pơm pơtao. 23 Rêhôbôam sư hơgei klah song ăn kơ lu kon drŏ-nglo sư oei tơ jơ̆p-jang kơ char Juđa
         păng char Bênjamin, tơ lăm lu pơlei kơjăp, asong ăn kơ lu sư tơmam sa rơkah rơkai;
         chă ăn kơ lu sư akăn lơ.

Sisăk mơ̆t blah pơlei Jêrusalem121 Wă Rêhôbôam pơgơ̆r dêh char sư pran kơjăp boih, na sư păng lu bơngai Isơrael kiơ̆
         Sư achăng lê̆ ưh pă kiơ̆ khôi juăt Kră Yang. 2 Lăm sơnăm mă pơđăm lăm chăl pơtao Rêhôbôam, yua kơ lu sư đei pơm yoch hăm Kră Yang,
         na Sisăk, pơtao đe Êyiptơ, tŏk blah Jêrusalem, 3 chĕp ba minh-rơbâu 'bar-hrĕng gre aseh păng tơdrâu-jĭt rơbâu 'nu linh hao aseh; kư̆m
         đei lu linh đơ̆ng char Libia, Sukki păng char Êthiôpi tŏk hơdai đơ̆ng Êyiptơ, lơ tơpă.
         4 Sisăk đei blah iŏk lu pơlei tih kơjăp lăm char Juđa dĭng truh tơ pơlei tih Jêrusalem.5 Sêmaia 'bok khan lê̆ adrol năm tơ Rêhôbôam păng lu bơngai pơgơ̆r char Juđa oei akŭm
         lăm pơlei Jêrusalem wă kơdâu ôn hli kơ Sisăk păng khan: Kră Yang khan thoi âu: “Lu
         iĕm achăng lê̆ Inh, lei na Inh kư̆m achăng lê̆ lu iĕm lăm ti Sisăk,”6 Kră pơgơ̆r bơngai Isơrael păng pơtao lu sư tơjur akâu tơbral păng khan: “Kră Yang
         'lơ̆ng tơpăt.”7 Wă Kră Yang 'bôh lu sư tơbral đei hloi nơ̆r Kră Yang khan kơ Samaia thoi âu: “Yua
         kơ lu sư tơjur akâu tơbral boih, Inh ưh pă pơlôch lu sư; mă-lei wă jah tơgŭm dŏng
         lu sư Inh ưh pă yua ti Sisăk tuh tơdrong Inh hil tơ pơlei Jêrusalem dơ̆ng. 8 Ăn kơ lu sư chu Sisăk, wă kơ lu Sư băt chu yom kơ Inh pha kơ chu kơ lu pơtao kơpal
         teh âu.9 Sisăk pơtao đe Êyiptơ, tŏk blah Jêrusalem, iŏk đĭ tơmam gĭt đơ̆ng lăm hnam Kră Yang
         păng đơ̆ng lăm hnam pơtao; kư̆m iŏk lu khêl maih đơ̆ng Sôlômôn pơm. 10 Pơtao Rêhôbôam pơm dơ̆ng khêl hăm kong păng pơjao ăn kơ lu yŏng pơgơ̆r gak wei-lăng
         'măng jang hnam pơtao. 11 Rim wơ̆t mưh pơtao wă mơ̆t lăm hnam Kră Yang, na lu linh gah 'măng năm sơng chĕp khêl
         noh, đang boih tah pơdrâu lê̆ khêl noh tơ anih lu bơngai gak 'măng.12 Đơ̆ng pơtao băt tơjur akâu tơbral, na Kră Yang, ưh pă hil ưh kơ đei pơrăm đĭ; tơpă
         kư̆m đei tơdrong 'lơ̆ng mơ̆n lăm char Juđa.13 Thoi noh pơtao Rêhôbôam pơm kơ sư kơdih kơjăp oei lăm pơlei Jêrusalem, Rêhôbôam 'nao
         puăn-jĭt mônh sơnăm kơplah sư pơm pơtao, sư pơgơ̆r lăm mơjĭt-tơpơh sơnăm lăm pơlei
         Jêrusalem, pơlei mă Kră Yang đei rơih iŏk đơ̆ng lăm adrĕch Isơrael, wă 'măn anăn Sư
         tơ noh; mĕ Rêhôbôam anăn Naama, bơngai Ammôn. 14 Rêhôbôam pơm kơnê̆, yua kơ sư ưh kơ chơchă Kră Yang ôh lăm jơhngơ̆m sư.15 Dôm tơdrong jang Rêhôbôam pơm đơ̆ng blŭng-a truh tơ tôch đei chih lăm sơ̆p hla bơar
         Sêmaia bơngai khan lê̆ adrol păng Iđô bơngai roi lê̆ adrol chih, gah adrĕch 'bok sư
         Rêhôbôam păng Jêrôbôam tơblah băl hơnơ̆ng đĭ chăl bre sư pơgơ̆r.16 Rêhôbôam lôch pơdơh hăm lu 'bok yă sư, 'bŭ lăm pơlei Đawit; Abija kon drŏ-nglo sư
         pơm pơtao pơgơ̆r pơtrơp đơ̆ng sư.

Abija pơm pơtao Juđa131 Lăm sơnăm mă mơjĭt-tơhngam chăl pơtao Jêrôbôam, Abija pơm pơtao char Juđa. 2 Sư pơgơ̆r pêng sơnăm lăm pơlei tih Jêrusalem. Mĕ sư anăn Maaka kon drŏ-kăn Uriel đơ̆ng
         pơlei Gibêah.Đei tơdrong tơblah Abija hăm Jêrôbôam.3 Abija năm tơblah chĕp ba linh, puăn-hrĕng rơbâu linh nuih pran kơtang; gah Jêrôbôam
         năm tơblah hăm sư chĕp ba tơhngam-hrĕng rơbâu linh, 'nâu lu linh nuih pran kơtang4 Abija sư dơ̆ng tơ kơpal Kông Sêmaraim lăm tơring kông groi Êphraim, na khan: “Ơ Jêrôbôam
         păng đĭ-đăng bơngai Isơrael mơ̆ng bĕ! 5 Đơ̆ng tơdrong pơgơ̆p 'boh, Kră Yang 'Bok Kei-Dei Isơrael đei jao boih dêh char Isơrael
         kơ Đawit păng lu kon drŏ-nglo sư ling-lang hlŏng hloi boih, lu iĕm ưh kơ băt hă? 6 Mă-lei Jêrôbôam kon drŏ-nglo Nêbat bơngai jang kơ Sôlômôn, kon drŏ-nglo Đawit, iung
         tơblah hăm yŏng tơ'ngla sư kơdih; 7 Lu bơngai kơnê̆ kư̆ kă năm kiơ̆ ih; tơblah hăm Rêhôbôam, kon drŏ-nglo Sôlômôn; Rêhôbôam;
         sư oei mơlôh, ưh kơ kĕ tơblah hăm ih.8 Na dang ei lu iĕm tơchĕng khan kĕ mơ̆n hă tơblah hăm char mă Kră Yang đei jao ăn boih
         kơ lu kon Đawit? Mă khan lu iĕm đei linh lơ chĕp ba rup man rơmo hăm maih mă Jêrôbôam
         đei man pơm yang iĕm. 9 Hăm trŏ lu iĕm pơpuh boih lu 'bok soi Kră Yang, kon sâu Arôn păng lu bơngai Lêwi?
         Lu iĕm pôk pơjing lu 'bok soi kơdih iĕm kiơ̆ thoi lu dêh char nai pơm; kư̆ kơ bơngai
         bu rôp minh pôm rơmo dăm păng tơpơh tŏ bơbe tơno pơyơ̆r wă apinh pơm 'bok soi na gơh
         pơm 'bok soi hloi soi kơ yang kư̆ kă.10 Gah lu nhôn, Kră Yang 'Bok Kei-Dei lu bơ̆n, lu nhôn ưh kơ đei achăng lê̆ Sư; lu 'bok
         soi bơ̆jang kơ Kră Yang tă kơ kon sâu Arôn păng lu bơngai Lêwi bơ̆jang tơdrong jang
         lu sư. 11 Rim pơgê hrôih păng kơsơ̆ lu sư soh pơyơ̆r tơmam soi 'buh păng pơgang 'bâu phu ăn
         kơ Kră Yang; lu sư kư̆m dan 'bĕng 'lơ̆ng rơgoh kơpal gơ'bang rơgoh păng kư̆m tơ̆k
         ŭnh kơđeng tơ rim jơ̆ng kơđeng maih wă kơ sư khơ̆ng kiơ̆ kơmăng. Lu nhôn pơm kiơ̆
         nơ̆r Kră Yang 'Bok Kei-Dei lu bơ̆n bơtho khan, gah lu iĕm achăng lê̆ Sư boih. 12 Kră Yang 'Bok Kei-Dei oei hơdai nhôn, pơgơ̆r lu nhôn, lu 'bok soi Kră Yang chĕp keng
         hlôm re wă lĕch tơblah hăm lu iĕm. Ơ lu kon sâu Isơrael! 'Nĕ kơ tơblah hăm Kră Yang
         'Bok Kei-Dei lu 'bok yă iĕm, ưh kơ kĕ jei iĕm ôh”13 Jêrôbôam ăn boih linh sư răp wă blah tơ gah rŏng; thoi noh lu sư dơ̆ng gah anăp lu
         linh Juđa, mơ'nah răp blah tơ gah rŏng lu linh Juđa. 14 Wă lu linh Juđa 'bôh đei lu linh ayăt tơ gah anăp păng tơ gah rŏng, na lu sư ôr krao
         Kră Yang. Lu 'bok soi hlôm keng. 15 Lu bơngai Juđa jreo năm tơ anăp tơblah. Kơplah lu kon pơlei Juđa jreo năm tơblah,
         Kră Yang 'Bok Kei-Dei blah pơrăm Jêrôbôam păng đĭ-đăng linh Isơrael 'bơ̆t anăp pơtao
         Abija păng bơngai Juđa. 16 Kon pơlei Isơrael kơdâu kơ kon pơlei Juđa păng Kră Yang 'Bok Kei-Dei jao lu kon pơlei
         Isơrael lăm ti lu kon pơlei Juđa. 17 Abija păng lu linh sư blah pơrăm đĭ lu bơngai Isơrael tih dêh đei pơđăm-hrĕng rơbâu
         linh nuih kơtang Isơrael lôch, 18 Thoi noh, kơplah noh, lu linh Isơrael thuơ răm, jei lu linh păng kon pơlei Juđa, yua
         kơ lu sư gơnang kơ Kră Yang 'Bok Kei-Dei yă 'bok lu sư.19 Abija druh blah Jêrôbôam păng blah iŏk lu pơlei tih Bethel păng lu pơlei iĕ sư pơlei
         Jesana păng lu pơlei iĕ sư, pơlei tih Êphrôn păng lu pơlei iĕ sư. 20 Kơplah chăl Abija oei arih, Jêrôbôam ưh pă đei pran dơ̆ng boih; Kră Yang pơrăm sư,
         na sư lôch.21 Gah Abija rai pran kơtang ling-lang, sư oei kơ mơjĭt-puăn 'nu akăn, tơpŭ kơ sư đei
         'bar-jĭt 'bar 'nu kon drŏ-nglo păng mơjĭt-tơdrâu 'nu kon drŏ-kăn.22 Lu tơdrong jang nai mă Abija jang, lu tơdrong sư pơm păng nơ̆r sư pơma, đei chih răk
         lăm sơ̆p hla bơar hơ'mon Iđô bơngai khan lê̆ adrol.

Asa pơtao Juđa141 Abija lôch pơdơh oei hơdai hăm lu 'bok yă sư đe 'bŭ sư lăm pơlei Đawit, Asa kon drŏ-nglo
         sư iung pơgơ̆r pơtrơp sư. Lăm chăl Asa pơgơ̆r char sư đei hiôk-hian mơjĭt sơnăm.2 Asa oei arih 'lơ̆ng păng pơm tơpăt 'bơ̆t anăp Kră Yang 'Bok Kei-Dei sư; 3 Sư yuih hŭt lê̆ đĭ chơnang soi kơkuh kơ lu yang bơngai tơmoi păng tơ lăm anih kơjung,
         sư teh pơchah đĭ lu jrăng gơ̆ng soi păng kăl tơlơ̆ lê̆ rup yang drŏ-kăn Asêra. 4 Sư athei bơngai Juđa chă bĕ Kră Yang 'Bok Kei-Dei 'bok yă lu sư, kư̆m athei pơm kiơ̆
         khôi juăt păng nơ̆r Kră Yang tơtă. 5 Sư kư̆m hŭt lê̆ đĭ lu jrăng gơ̆ng soi kơkuh kơ yang tơ anih kơjung păng chơnang soi
         đơ̆ng rim pơlei lăm char Juđa; dêh char sư pơgơ̆r đei hiôk-hian. 6 Sư đei man pơjing lu pơlei kơjăp lăm char Juđa, yua kơ lăm dôm sơnăm sư pơgơ̆r dêh
         char sư đei hiôk-hian ưh kơ đei tơblah, Kră Yang ăn hiôk-hian kơ sư.7 Sư khan kơ kon pơlei Juđa: “Bĕ bơ̆n pơdơ̆ng tơiung pơlei tih kơjăp, man dur tăp dăr,
         pơm hnam thôt gak, pơm 'măng jang, 'long chơkăl; char 'nâu oei dêh char bơ̆n, yua
         kơ lu bơ̆n chă Kră Yang 'Bok Kei-Dei lu bơ̆n; lu bơ̆n chă boih Sư, na Sư ăn kơ bơ̆n
         đei hiôk-hian tăp dăr.” Lu sư tơiung pơdơ̆ng pơlei keh păng arih sa jơnap.8 Asa đei pêng-hrĕng rơbâu linh đơ̆ng bơngai Juđa đei khêl tih păng tơju; đei 'bar-rơbâu
         'nu linh đơ̆ng bơngai Bênjamin chĕp khêl iĕ păng hră; đĭ-đăng lu sư tă kơ linh nuih
         kơtang ngăl.9 Sêra, bơngai Êthiôpi năm blah bơngai Juđa chông ba minh-rơbâu rơbâu linh păng pêng-hrĕng
         tŏ gre aseh, lu sư năm truh tơ pơlei Marêsa. 10 Asa năm sơng tơ'bơ̆p sư, săp linh năm tơblah tơ lăm thŭng Sêphatha jê̆ pơlei Marêsa.11 Asa krao apinh Kră Yang 'Bok Kei-Dei sư khan: “Ơ Kră Yang, ưh kơ đei bu thoi Ih tơgŭm
         lu bơngai tơrăn kĕ jei đơ̆ng bơngai pran; Ơ Kră Yang 'Bok Kei-Dei nhôn, apinh Ih dŏng
         tơgŭm lu nhôn, lu nhôn gơnang kơ Ih; nhôn yua hăm anăn Ih na năm blah lu bơngai linh
         lơ âu. Ơ Kră Yang! Ih boih Kră Yang 'Bok Kei-Dei lu nhôn; 'nĕ ăn kơ kon bơngai jei
         hloh kơ Ih”12 Kră Yang blah pơrăm kon pơlei Êthiôpi 'bơ̆t anăp kon pơlei Juđa păng pơtao Asa; khŭl
         linh Êthiôpi kơdâu đĭ. 13 Asa păng lu linh kiơ̆ sư, druh lu linh Êthiôpi truh tơ Gêrar; linh Êthiôpi lôch lơ
         tơpă, ưh pă đei bu arih, lu sư thuơ 'bơ̆t anăp Kră Yang hăm lu linh Sư. Lu bơngai
         blah iŏk đei lơ tơmam. 14 Linh Juđa kư̆m đei blah lu pơlei tăp dăr kơ pơlei tih Gêrar, yua kơ đei tơdrong hli
         krưp dêh đơ̆ng Kră Yang pơm kơ lu pơlei tih noh; păng lu linh Asa blah iŏk đĭ mŭk
         tơmam đơ̆ng pơlei noh, yua kơ tơ lăm pơlei noh đei mŭk tơmam lơ dêh. 15 Kŭm đei blah tơgar iŏk lu anih wei sem dơrong, rôp ba triu păng lăk-đa lơ tơpă, đơ̆ng
         noh lu sư wih brŏk tơ pơlei Jêrusalem.

Asa ming hơmet lăm dêh char Juđa151 Yang Bơhngol đơ̆ng Kră Yang 'Bok Kei-Dei tơbăt ăn kơ Asaria, kon drŏ-nglo Ôđet, 2 Sư năm tơ'bơ̆p Asa păng khan: “Ơ Asa, păng đĭ bơngai Juđa hăm bơngai Bênjamin, mơ̆ng
         bĕ nơ̆r inh; lu iĕm oei hơdai hăm Kră Yang dang yơ, Kră Yang oei hơdai iĕm dang noh.
         Tơdah lu iĕm chă Sư lu iĕm gô tơ'bơ̆p, mă-lei tơdah lu iĕm achăng lê̆ Sư, na Sư kư̆m
         gô achăng lê̆ lu iĕm. 3 Đunh boih lu bơngai Isơrael ưh kơ đei Kră Yang 'Bok Kei-Dei sĭt tơpă. Ưh pă đei 'bok
         soi bơtho tơ'bôh, kư̆m ưh pă đei khôi juăt; 4 Mă-lei mưh đei tơdrong gleh pơmat-tat truh lu sư wih tơ Kră Yang 'Bok Kei-Dei Isơrael
         păng krao chă Kră Yang na Sư ăn tơ'bơ̆p tơpă. 5 Kơplah noh kon pơlei Isơrael ưh kơ đei rơnŭk ôh, chă nơnăm mơ̆t lĕch, yua kơ đĭ-đăng
         bơngai đei tơdrong rŭng răng tih tơpă. 6 Dêh char 'nâu blah pơjuă dêh char nai, pơlei âu blah pơlei to yua kơ Kră Yang 'Bok
         Kei-Dei ăn đei lơ tơdrong gleh pơmat wă pơrŭng lu sư. 7 Mă-lei lu iĕm athei đei jơhngơ̆m nuih pran, ti lu iĕm 'nĕ pă rơdu achăng, yua kơ dôm
         tơdrong jang iĕm pơm gô đei yua.”8 Wă Asa kơtơ̆ng boih nơ̆r 'nâu păng nơ̆r khan lê̆ adrol đơ̆ng Asaria kon drŏ-nglo Ôdet,
         jơhngơ̆m sư hiôk na sư nuih pơ̆n pơrăm lê̆ đĭ lu rup yang kơnê̆ đơ̆ng lăm jơ̆p kơ
         Juđa păng Bênjamin, hăm đơ̆ng lăm lu pơlei mă đêl lu sư 'nao blah iŏk tơ kơpal kông
         groi Êphraim; sư pơdơ̆ng hơmet chơnang soi Kră Yang 'bơ̆t anăp kơdeng hnam Kră Yang.9 Sư akŭm đĭ bơngai Juđa, lu bơngai Bênjamin păng lu bơngai lăm Êphraim, Manase păng
         adrĕch Simêôn, mă oei oei hơdai lu sư; đei lơ bơngai Isơrael năm mơ̆t oei tơ gah sư,
         yua kơ 'bôh đei Kră Yang 'Bok Kei-Dei tơgŭm păng oei hơdai Asa.10 Lăm khei pêng sơnăm mơjĭt-pơđăm lăm chăl Asa, lu sư akŭm lăm pơlei Jêrusalem; 11 Lăm năr noh lu sư iŏk tơpơh-hrĕng tŏ rơmo tơno păng tơpơh-rơbâu tŏ triu hăm bơbe,
         lu kon sem dơrong mă đơ̆ng lu sư blah iŏk, pơyơ̆r pơm tơmam soi bơnê kơ Kră Yang.
         12 Lu sư pơgơ̆p pơkă băl rim 'nu athei chă Kră Yang 'Bok Kei-Dei 'bok yă lu sư hăm đĭ
         jơhngơ̆m klơm klak. 13 Bu mă ưh kơ chă Kră Yang 'Bok Kei-Dei Isơrael gô pơlôch, mă 'lơ̆p mă jŏ, drŏ-nglo
         dah drŏ-kăn. 14 Lu sư ôr jreo re pơkă pơkăm hăm Kră Yang, chơt hiôk tơkĕch, jreo, hlôm keng, hlôm
         tơgiĕp. 15 Đĭ kơ bơngai Juđa chơt hiôk dêh kơ nơ̆r pơkă pơkăm noh, yua kơ lu sư đĭ jơhngơ̆m pơkă
         păng đĭ jơhngơ̆m krao chă Kră Yang na Sư ăn tơ'bơ̆p păng ăn kơ lu sư rơnŭk rơnua hiôk-hian
         rim pah.16 Pơtao Asa ưh pă ăn kơ yă sư Maaka jang dơ̆ng yua kơ sư pơm gơ̆ng kơkuh kơ rup yang
         Asêra. Pơtao Asa teh pơrăm lê̆ gơ̆ng rup yang noh teh pơchah hĕch hoch đĭ păng soh
         lê̆ tơ thŭng Kidrôn. 17 Mă lu anih tơ kơpal kơjung lu bơngai Isơrael sư ưh kơ đei pơrăm ôh; lei ră, jơhngơ̆m
         Asa oei arih 'lơ̆ng hăm Kră Yang lăm đĭ chăl arih sư. 18 Sư tah tơmam rơgoh lăm hnam Kră Yang tơmam noh đơ̆ng 'bă sư păng tơmam đơ̆ng sư kơdih
         mă đei klah 'măn lê̆ pha 'lơ̆ng rơgoh, maih, hu păng dôm pơnhan kơchŏk.19 Ưh pă đei tơblah boih dĭng truh tơ sơnăm mă pêng-jĭt pơđăm lăm chăl sư pơgơ̆r.

Sơnăm tuch-luch pơtao Asa161 Lăm sơnăm mă pêng-jĭt tơdrâu chăl Asa pơgơ̆r, Baasa pơtao Isơrael, năm blah lu bơngai
         Juđa păng pơjing pơlei Rama kơjăp, wă găn ưh kơ ăn bu mơ̆t lĕch ôh tơ lăm teh đak
         Asa pơtao đe Juđa.2 Asa iŏk hu maih đơ̆ng lăm hnam mong tơmam hnam Kră Yang păng đơ̆ng lăm hnam mong tơmam
         pơtao, gơih ăn kơ Ben Hadat, pơtao Siri, oei lăm pơlei Đamas păng khan: 3 “Bĕ ba pơgơ̆p hơdai ih hăm inh thoi bre 'bă ih hăm 'bă inh sơ̆. 'Nâu, inh gơih ăn
         kơ ih hu, maih. Apinh ih 'nĕ pă pơgơ̆p hăm Baasa pơtao Isơrael dơ̆ng, wă kơ sư weh
         đơ̆ng char inh.”4 Ben Hadat mơ̆ng kiơ̆ pơtao Asa na wơh lu yŏng linh năm blah iŏk lu pơlei tih bơngai
         Isơrael; lu sư blah iŏk lu pơlei Ijôn, pơlei Đan, pơlei Abel Maim păng lu pơlei đei
         hnam mong tơmam char Naptali. 5 Wă Baasa kơtơ̆ng tơdrong noh, sư pơdơh ưh pă pơm pơjing pơlei Rama. 6 Pơtao Asa akŭm đĭ bơngai Juđa; lu sư năm iŏk đĭ lu tơmo, tơ̆r 'long mă đêl Baasa đei
         pơm pơjing pơlei Rama; na Asa iŏk dôm lu tơmam noh pơdơ̆ng pơjing pơlei Gêba păng
         pơlei Mispa.7 Kơplah noh Hanani bơngai khan lê̆ adrol năm tơ Asa pơtao đe Juđa na khan kơ sư: “Yua
         kơ ih gơnang dêh kơ pơtao Siri, ưh kơ gơnang kơ Kră Yang 'Bok Kei-Dei ih ôh, na lu
         linh pơtao Siri kơdâu klaih boih đơ̆ng ti ih. 8 Lu linh Êthiôpi păng linh Libyan hăm trŏ nuih kơtang đei gre aseh păng lu linh hao
         aseh lơ dêh? Lei ră, pơtao gơnang kơ Kră Yang boih, na Sư jao lu linh noh lăm ti ih.
         9 Măt Kră Yang lăng jơ̆p kơ teh đak, wă tơgŭm jơhngơ̆m pran kơ lu đe bu mă đei jơhngơ̆m
         gơnang kơ Sư. Tơpă lăm tơdrong 'nâu ih đei pơm kư̆ kă, na đơ̆ng âu tơ anăp ih gô đei
         tơ'bơ̆p tơdrong tơblah hơnơ̆ng.”10 Asa sư hil kơ bơngai khan lê̆ adrol noh dêh na rôp phak. Kơplah noh Asa kư̆m pơm kơnê̆
         kơ lu kon pơlei hai.11 Tơdrong jang Asa iŏk đơ̆ng blŭng-a truh tơ tôch đei chih răk lê̆ tơ lăm sơ̆p hla bơar
         lu pơtao đe Juđa păng bơngai Isơrael. 12 Lăm sơnăm mă pêng-jĭt tơsĭn chăl Asa pơgơ̆r, Asa sư đei jĭ jơ̆ng sư jĭ krưp dêh; kơplah
         sư jĭ jơ̆ng 'nâu sư ưh kơ chơchă Kră Yang, mă-lei sư chă 'bok pơgang wă ming mang.
         13 Asa lôch năm kiơ̆ 'bok sư, sư lôch sơnăm mă puăn-jĭt mônh lăm chăl sư pơgơ̆r.14 Đe 'bŭ sư lăm bơsat mă anih sư đei sir boih kơ sư kơdih lăm pơlei Đawit, đe tơ'bĭch
         lăm bong mă đe đei tah 'bĕnh kơ pơgang 'bâu phu, đe đei hơmet boih kiơ̆ kơ juăt pơm
         soh, đe soh 'long pơgang 'bâu phu tih dêh lăm năr grong noh.

Jêhôsaphat pơtao đe Juđa171 Jêhôsaphat kon drŏ-nglo Asa iung pơm pơtao pơgơ̆r pơtrơp kơ 'bă sư, sư pơgơ̆r dêh
         char sư kơjăp wă tơblah hăm bơngai Isơrael. 2 Sư chă dan lê̆ lu linh tơ lăm rim pơlei mă đei pơm kơjăp lăm char Juđa, pơm kơđông
         kơjăp lăm char Juđa păng lăm pơlei char Êphraim mă pơtao Asa 'bă sư đei blah iŏk.3 Kră Yang oei hơdai hăm Jêhôsaphat, yua kơ sư yak kiơ̆ trong 'bok Đawit, ưh kơ kiơ̆
         yang Baal ôh, 4 mă-lei chơchă Kră Yang 'bă sư pơm kiơ̆ wei răk nơ̆r Kră Yang tơtă, ưh kơ pơm kiơ̆
         ôh thoi lu bơngai Isơrael pơm. 5 Thoi ei na Kră Yang ăn kơ dêh char sư kơjăp lăm ti sư; đĭ-đăng bơngai Juđa ra pơyơ̆r
         ăn kơ Jêhôsaphat tơmam, sư mơdrŏng tih tơpă păng đe ư-ang. 6 Sư đei jơhngơ̆m hiôk kơjăp kiơ̆ trong Kră Yang; kư̆m oei đei pơrăm lê̆ lu anih kơjung
         păng lu rup yang Asêra lăm char Juđa.7 Sơnăm mă pêng lăm chăl Jêhôsaphat pơgơ̆r, sư wơh lu yŏng kơiĕng sư Bênhail, Ôbadia,
         Sachari, Nêthanel păng Mikaia lu sư năm chă bơtho tơ'bôh tơ jơ̆p pơlei lăm char Juđa;
         8 Kŭm đei lu bơngai Lêwi kiơ̆ lu sư noh. Sêmaia, Nêthania, Sebadia, Asahel, Sêmiramôt,
         Jêhônathan, Adonija, Tôbija păng Tôpadônija; kư̆m đei lu 'bok soi Êlisama păng Jêhôram
         kư̆m năm kiơ̆ hơdai. 9 Lu sư năm chĕp hla bơar khôi juăt Kră Yang năm tơ jơ̆p lu pơlei bơtho tơbăt ăn kơ
         kon pơlei pơla lăm char Juđa,10 Kră Yang ăn kơ đĭ-đăng dêh char tăp dăr kơ dêh char Juđa hli kơ Kră Yang, pơm kơ lu
         sư ưh kơ pơ̆n tơblah hăm Jêhôsaphat. 11 Lu bơngai Philistin chĕp jên hu tơmam năm ba pơyơ̆r ăn kơ Jêhôsaphat, lu bơngai Arâp
         kư̆m lei-lăi năm ba pơyơ̆r ăn tơpơh-rơbâu tơpơh-hrĕng tŏ triu tơno păng tơpơh-rơbâu
         tơpơh-hrĕng tŏ bơbe tơno.12 Jêhôsaphat jing rai tih rai pran tŏk ling-lang, sư pơm anih kơđông linh kơjăp păng
         đei lu hnam mong tơmam tơ lu pơlei lăm char Juđa. 13 Sư đei mong mŭk tơmam lơ lăm char Juđa, sư đei lu linh nuih pran kơtang lăm pơlei
         tih Jêrusalem.14 'Nâu đe chih jô̆ kiơ̆ kơ hnam dơnŏ 'bă sư:Đơ̆ng adrĕch Juđa, lu yŏng pơgơ̆r rơbâu rơbâu 'nu linh:Noh đei Atnah yŏng pơgơ̆r kơ pêng-hrĕng rơbâu 'nu linh nuih pran kơtang hơdai hăm
         sư,15 yŏng mă 'bar noh Jêhôhanan sư pơgơ̆r 'bar-hrĕng tơhngam-jĭt rơbâu 'nu linh hơdai hăm
         Sư,16 yŏng mă pêng noh Amasia kon drŏ-nglo Sikri, minh 'nu bơngai bơ̆jang kơ Kră Yang hăm
         jơhngơ̆m hiôk, sư pơgơ̆r 'bar-hrĕng rơbâu 'nu linh nuih kơtang hơdai hăm sư.17 Đơ̆ng adrĕch Bênjamin:Đei Êliađa minh 'nu linh nuih kơtang sư pơgơ̆r 'bar-hrĕng rơbâu 'nu linh chĕp hră
         hăm khêl hơdai hăm Sư,18 yŏng mă 'bar noh Jêhôsabat sư pơgơ̆r đei minh-hrĕng tơhngam-jĭt rơbâu 'nu linh chĕp
         hơmăt tơmam tơblah hơdai hăm Sư.19 Lu đe âu bơ̆jang tơgŭm pơtao, 'nguaih kơ lu sư pơtao kư̆m dan lu bơngai nai lăm lu
         pơlei tih kơjăp tơ jơ̆p lăm dêh char Juđa.

Mikaia khan lê̆ adrol gah Ahap181 Jêhôsaphat mơdrŏng tih đei đe ư-ang pơyom, năm pơm pô̆ 'băn ăn băl kon hăm Ahap. 2 Dang 'bar pêng năr đơ̆ng rŏng sư jur năm ngôi tơ Ahap tơ pơlei Samari, Ahap đei 'bet
         sa lơ triu rơmo et sa hăm Jêhôsaphat hăm lu bơngai kiơ̆ sư, na pơthơr sư tŏk blah
         lu kon pơlei Ramôt Gileat. 3 Ahap pơtao đe Isơrael khan kơ Jêhôsaphat pơtao đe Juđa: “Ih hăm wă năm hăm inh tŏk
         blah pơlei Ramôt Gileat ưh?”Sư drơ̆ng: “Inh kư̆m thoi ih; kon pơlei inh kư̆m thoi kon pơlei ih; nhôn gô năm hơdai
         ih tŏk blah.”4 Jêhôsaphat kư̆m đei khan hăm pơtao Isơrael: “Mă-lei athei krao apinh Kră Yang adrol
         'mơ̆i.”5 Pơtao Isơrael krao akŭm lu 'bok khan lê̆ adrol, đei puăn-hrĕng 'nu, na jet lu sư:
         “Lu bơ̆n hăm gơh năm blah pơlei Ramôt tơ Gileat dah ưh?”Lu sư tơl: “Năm tŏk blah bĕ; Kră Yang 'Bok Kei-Dei gô pơjao pơlei noh lăm ti ih, pơtao.”6 Jêhôsaphat jet dơ̆ng: “Tơ âu hăm pă đei bu dơ̆ng 'bok khan lê̆ adrol Kră Yang wă kơ
         bơ̆n apinh sư?”7 Pơtao Isơrael tơl Jêhôsaphat khan: “Oei đei pă minh 'nu anăn sư Mikaia kon drŏ-nglo
         Imla, apinh sư krao khan apinh Kră Yang; mă-lei inh areh dêh kơ sư, yua kơ sư ưh kơ
         đei khan lê̆ adrol 'lơ̆ng gah inh tă kơ khan lê̆ adrol kơnê̆ ngăl gah inh.”Jêhôsaphat khan: “Apinh ih 'nĕ pơma thoi noh!”8 Pơtao Isơrael krao minh 'nu yŏng linh păng khan: “Năm krao Mikaia kon drŏ-nglo Imla
         năm tơ âu mă tĕnh.”9 Kơplah noh pơtao Isơrael păng Jêhôsaphat pơtao Juđa, bre sư hrŭk hơbĕn ao pơtao sư,
         hơ-oei 'bơ̆t anih tang-dŏ pơtao sư, tơ anih đe pơjuă 'bơ̆t 'măng dur pơlei Samari;
         lu 'bok khan lê̆ adrol oei pơma khan lê̆ adrol đĭ 'bơ̆t anăp bre pơtao. 10 Sêđekia kon drŏ-nglo Kênaana sư đei pơm hơke hăm mam păng khan: “'Nâu Kră Yang khan:
         ‘Hăm hơke 'nâu lu iĕm gô tơ̆m bơngai Siri dĭng truh tơ lu sư lôch răm đĭ.’ ”11 Đĭ-đăng lu 'bok khan lê̆ adrol kư̆m khan lê̆ adrol thoi noh mơ̆n: “Tŏk năm blah bĕ
         pơlei Ramôt Gileat gô jei ih. Kră Yang gô jao pơlei noh lăm ti ih, pơtao.”12 Bơngai năm krao Mikaia khan kơ sư; Âu, lu 'bok khan lê̆ adrol lu sư pơma minh pôm
         nơ̆r, gô jei ih, pơtao; apinh ih kư̆m pơma 'lơ̆ng thoi lu sư kơ pơtao.13 Mă-lei Mikaia khan: “Kiơ̆ kơ thoi Kră Yang arih ling-lang, Kră Yang 'Bok Kei-Dei inh
         khan liơ, inh gô pơma thoi noh.”14 Wă sư truh tơ pơtao, pơtao apinh sư: “Ơ Mikaia lu bơ̆n hăm gơh năm blah Ramôt tơ Gileat,
         dah ưh?”Sư tơl: “Năm blah bĕ, gô jei ih; sư gô jao pơlei noh lăm ti ih.”15 Pơtao khan kơ sư: “Hơdôm wơ̆t inh đei athei ih pơma tơpăt hăm inh păng anăn Kră Yang?”16 Mikaia tơl: “Inh 'bôh lu bơngai Isơrael tơklah tơklang tơ kơpal kông groi thoi khŭl
         triu mă ưh kơ đei bơngai wei; păng Kră Yang đei khan: ‘Lu bơngai noh ưh kơ đei tơ'ngla,
         lê̆ lu sư wih brŏk tơ hnam lu sư kơdih hiôk-hian bĕ.’ ”17 Pơtao Isơrael khan kơ Jêhôsaphat: “Inh hăm roi kơ ih khan bơngai noh ưh kơ đei pơma
         khan 'lơ̆ng gah inh, tă khan tơdrong kơnê̆ ngăl?”18 Mikaia pơma dơ̆ng: “Thoi ei mơ̆ng bĕ nơ̆r Kră Yang khan: Inh 'bôh Kră Yang hơ-oei
         tơ kơpal tang-dŏ pơtao Sư, lu linh jang đĭ-đăng dơ̆ng kơkuh 'bar pah gah 'ma păng
         gah 'ngiĕo.19 Kră Yang jet: ‘Bu gô năm pơhlŭ Ahap, pơtao Isơrael, năm tŏk blah Ramôt tơ Gileat na
         gô lôch tơ noh?’Đei mơ'nah pơma thoi âu mơ'nah khan thoi noh. 20 Blư đei minh 'nu yang lĕch năm dơ̆ng 'bơ̆t anăp Kră Yang khan: ‘Inh năm pơhlŭ sư.’Kră Yang jet. ‘Ih pơhlŭ liơ?’21 Yang noh tơl: “Inh gô năm pơm thoi minh 'nu yang pơma hơlĕnh lăm 'bơ̆r lu 'bok khan
         lê̆ adrol sư.”Kră Yang khan: “Trŏ boih, ih gơh năm pơhlŭ sư. Năm bĕ pơm thoi nơ̆r ih khan.”22 “Thoi noh Kră Yang ăn yang hơlĕnh pơma lăm 'bơ̆r lu bơngai khan lê̆ adrol pơtao păng
         Kră Yang kư̆m đei pơkă wă ăn tơdrong răm truh kơ pơtao.”23 Sêdêkia, kon drŏ-nglo Kênaana, năm jê̆ tap tơ'bŏk Mikaia păng jet: “Trong ayơ Yang
         Bơhngol Kră Yang lĕch đơ̆ng inh năm roi kơ ih?”24 Mikaia tơl: “Ih gô 'bôh 'bơ̆t năr ih kơdâu mơ̆t tơ lăm anih hlơp wă ôn,”25 Pơtao Isơrael athei đe rôp Mikaia ba sư tơ Ammôn bơngai pơgơ̆r pơlei păng ăn kơ Jôas,
         kon drŏ-nglo pơtao, 26 na khan: “Pơtao khan thoi âu: ‘Athei phak bơngai âu păng ăn kơ sư lăp 'bĕng sa đak
         nhă đĕch dĭng truh tơ inh wih brŏk hiôk-hian.’ ”27 Mikaia khan: “Tơdah pơtao wih brŏk hiôk-hian, lei Kră Yang ưh kơ đei wă yua inh khan.”
         Sư khan dơ̆ng: “Ơ kon pơlei, đĭ-đăng iĕm mơ̆ng nơ̆r inh.”28 Na pơtao Isơrael păng Jêhôsaphat pơtao Juđa tŏk năm tơ pơlei Ramôt Gileat. 29 Pơtao Isơrael khan kơ Jêhôsaphat: “Inh gô hrŭk ao pha pơm thoi bơngai hmă na năm tŏk
         blah; gah ih athei hrŭk ao pơtao ih.” Pơtao Isơrael hrŭk hơbĕn ao hmă, dơ̆ng noh na
         bre sư năm tơblah.30 Pơtao Siri pơkă tơtă kơ lu yŏng linh hao gre aseh sư: “'Nĕ kơ blah bu hŏ mă 'lơ̆p,
         dah 'lŏ, mă-lei blah rĕng kơ minh 'nu pơtao Isơrael đĕch.” 31 Wă lu yŏng linh hao gre aseh 'bôh Jêhôsaphat, na khan: “Noh boih pơtao Isơrael.” Na
         lu sư dăr wă blah sư. Jêhôsaphat krao ôr, Kră Yang dŏng pơklaih sư păng Kră Yang ăn
         kơ lu đe noh weh ataih đơ̆ng sư. 32 Wă lu yŏng linh hao gre aseh 'bôh boih noh ưh kơ trŏ kơ pơtao Isơrael, na lu sư kơdŭn
         tơ rŏng ưh pă druh blah dơ̆ng.33 Mă-lei đei minh 'nu iŏk hră chă prah kư̆ kă tă kơ 'bơm pơtao Isơrael 'bơ̆t kơtơh sơlam
         ao bơsei; Ahap khan kơ linh chĕp ba gre aseh sư: “Wih bơkuĕch tơ rŏng năm chơ ba inh
         lĕch đơ̆ng anih tơblah âu, inh 'bơm 'brơ̆m boih. 34 Lăm năr noh tơdrong tơblah rai dêh; na pơtao Isơrael oei lăm gre aseh sư muh măt sư
         tơwih tơ khŭl linh Siri dĭng truh kơsơ̆ măng; sư lôch 'bơ̆t 'năr mơ̆t boih.

Jêhu chrih kơ Jêhôsaphat191 Jêhôsaphat, pơtao Juđa wih brŏk hiôk-hian tơ hnam pơtao sư tơ pơlei Jêrusalem. 2 Jêhu kon drŏ-nglo Hanani, bơngai 'bôh adrol, lĕch năm sơng pơtao Jêhôsaphat păng khan:
         “Ih tơgŭm kơ lu bơngai pơm kơnê̆ păng 'mêm kơ lu bơngai areh kơ Kră Yang hă? Yua kơ
         noh, Kră Yang hil kơ ih. 3 Mă-lei lăm ih kư̆m đei tơdrong 'lơ̆ng, ih đei pơrăm lê̆ boih lu gơ̆ng rup yang Asêra
         đơ̆ng lăm char ih păng ih kư̆m đei pơkă wă chă Kră Yang 'Bok Kei-Dei!”Jêhôsaphat pôk ăn lu 'bok sek tơlang4 Jêhôsaphat oei tơ pơlei Jêrusalem, đơ̆ng noh sư năm chă dăr lăng lu kon pơlei đơ̆ng
         pơlei Bêrsêba truh tơ tơring kông groi Êphraim chông ba lu sư wih brŏk tơ Kră Yang
         'Bok Kei-Dei 'bok lu sư. 5 Sư pôk lu 'bok sek tơlang lăm rim pơlei kơjăp lăm dêh char Juđa. 6 Sư khan kơ lu 'bok sek tơlang: “Iĕm athei bơ̆jang mă pơ'lơ̆ng, yua kơ iĕm sek tơlang
         ưh kơ sĭ kơ sek kơ kon bơngai ôh, mă-lei kơ Kră Yang; Sư gô oei hơdai lu iĕm tơ rim
         wơ̆t wă sek tơlang. 7 Thoi noh, na hli yom bĕ kơ Kră Yang athei sek tơlang mă 'lơ̆ng, yua kơ Kră Yang lu
         bơ̆n Sư tơpăt, ưh kơ mơ̆t minh pah, ưh kơ đei pơdê bu kư̆m ưh kơ đei iŏk jên đe răt.”8 Lăm pơlei tih Jêrusalem Jêhôsaphat kư̆m chă rơih iŏk đơ̆ng lăm lu bơngai Lêwi, lu
         'bok soi păng yŏng kơdră Isơrael wă kơ sek tơlang lu tơdrong pơjah pơjăng băl kiơ̆
         tơdrong juăt Kră Yang. Lu sư oei bơ̆jang lăm pơlei tih Jêrusalem. 9 Sư tơtă kơ lu sư: “Lu iĕm athei hli yom kơ Kră Yang, iŏk jơhngơ̆m 'lơ̆ng tơpăt hơnơ̆ng
         păng bơ̆jang hăm đĭ jơhngơ̆m. 10 Tơdah đei lu 'nhŏng oh kon pơlei pơla đơ̆ng lăm pơlei nai năm tơkan tơ iĕm đei tơdrong
         truh, pơlôch bơngai dah pơm glăi kơ khôi juăt, nơ̆r tơtă, tơdrong juăt, nơ̆r tơbăt
         lu iĕm athei bơtho khan kơ lu sư 'nĕ kơ pơm yoch hăm Kră Yang, kơnh Kră Yang hil mĭl
         phak lu iĕm păng lu 'nhŏng oh iĕm: Pơm thoi ei na lu iĕm huay kơ đei yoch.”11 Pơtao pôk ăn Amaria 'bok soi tơm pơm yŏng sek tơlang kơ tơdrong pơm glăi hăm khôi
         juăt Kră Yang păng Sêbadia kon drŏ-nglo Ismael, pơm yŏng kơdră bơngai Juđa, Sư pơm
         yŏng sek tơlang tơdrong glăi hăm teh đak pơtao păng kư̆m iŏk lu bơngai Lêwi pơm 'bok
         sek tơlang tơgŭm.”Pơtao kư̆m đei pơkă dơ̆ng: “Lu iĕm athei mă nuih na bơ̆jang! Kră Yang oei hơdai hăm
         lu bơngai pơm 'lơ̆ng tơpăt.”

Jêhôsaphat blah Môap hăm Ammôn jei Sư201 Klaih kơ noh đei lu bơngai Môap, Ammôn păng kư̆m đei bơngai Mêunit năm hơdai blah
         Jêhôsaphat.2 Đei bơngai năm roi tơbăt ăn kơ Jêhôsaphat thoi âu: “Đei minh khŭl linh lơ tơpă đơ̆ng
         char Eđôm pah to dơsĭ lu sư năm wă tơblah hăm ih; to lu sư oei lăm pơlei Hasasôn Tamar,
         (kư̆m anăn pơlei Êngêđi) 3 Jêhôsaphat hli, na hơmet jơhngơ̆m sư chă Kră Yang, na kư̆m roi tơbăt jơ̆p kơ dêh char
         athei ơ̆t kơ sŏng sa. 4 Lu bơngai Juđa akŭm băl wă krao chă Kră Yang dŏng tơgŭm; lu Sư năm đơ̆ng jơ̆p pơlei
         oei lăm dêh char Juđa krao chă Kră Yang.5 Jêhôsaphat dơ̆ng tŏk-bŏk akŭm hơdai lu bơngai Juđa đơ̆ng rim pơlei păng pơlei Jêrusalem
         'bơ̆t cham 'nao anăp hnam akŭm tơm Kră Yang. 6 Sư krao khan:“Ơ Kră Yang 'Bok Kei-Dei 'bok lu nhôn Ih hăm Kră Yang 'Bok Kei-Dei oei kơpal plĕnh?
         Ih boih Kră Yang 'Bok Kei-Dei wei pơgơ̆r đĭ kon bơngai păng đĭ kơ teh đak Lăm tơpang
         ti Ih đei tơdrong mơsêh pran kơtang ưh kơ đei bu kĕ tơblah hăm Ih. 7 Ơ Kră Yang 'Bok Kei-Dei lu nhôn Hăm trŏ Ih boih pơpuh tơweh lu kon pơlei oei lăm tơring
         âu 'bơ̆t anăp bơngai Isơrael Ih, na jao ăn dêh char kơ adrĕch adrung Abraham, buăl
         juăt Ih, oei jang sa tơ âu ling-lang hlŏng hloi? 8 Lu sư oei lăm dêh char 'nâu păng pơdơ̆ng pơjing hnam akŭm 'lơ̆ng rơgoh kơ Anăn Ih
         păng khan: 9 ‘Dah đei tơdrong kơnê̆ truh kơ lu nhôn, đao gưm, phak pơmat, dah lôch hơbuh, pơngot
         rơwĕt, lu nhôn gô năm dơng 'bơ̆t anăp hnam 'nâu, na lu nhôn krao apinh Ih lăm năr
         pơmat-tat, Ih mơ̆ng păng dŏng pơklaih nhôn.’10 'Nâu to lu bơngai Ammôn, kon pơlei Môap păng lu bơngai oei kơpal Kông Sêir; lu bơngai
         mă kơplah kon pơlei Isơrael lĕch đơ̆ng Êyiptơ Kră Yang ưh kơ ăn lu sư blah, na lu
         sư weh ưh kơ pơrăm đe noh ôh. 11 Lăng to, lu sư pơm plơ̆ kơ lu nhôn, 'maih wă puh tơweh lu nhôn đơ̆ng lăm teh jang
         sa mă đơ̆ng Ih ăn kơ lu nhôn boih, 12 Ơ Kră Yang 'Bok Kei-Dei lu nhôn, lei Ih ưh kơ phak lu sư hă? Tơpă, lu nhôn ưh pă đei
         jơhngơ̆m pran wă blah hăm lu linh lơ kơdrâ̆m noh mă oei wă wang blah lu nhôn păng
         lu nhôn kư̆m đĭ pă băt wă pơm liơ; mă-lei măt lu nhôn lăng chang gô Ih đĕch.”13 Đĭ-đăng bơngai Juđa hăm lu kon akăn lu sư dơ̆ng 'bơ̆t anăp Kră Yang.14 Kơplah noh, Yang Bơhngol 'lơ̆ng Kră Yang jur mơ̆t lăm Jahasiêl, kon drŏ-nglo Sachari,
         sâu Bênaia, sâu i Jêiêl, sâu ach Matania, bơngai Lêwi adrĕch adrung Asap; sư dơ̆ng
         tŏk-bŏk lu bơngai tơpôl oei akŭm.15 Sư khan: “Ơ pơtao Jêhôsaphat, bơngai Juđa đơ̆ng jơ̆p pơlei păng kon pơlei oei lăm
         pơlei Jêrusalem, mơ̆ng bĕ! Kră Yang khan: ‘Lu iĕm 'nĕ kơ hli, 'nĕ tơrơ kơ lu linh
         lơ kơdrâ̆m 'nâu, yua kơ tơdrong tơblah 'nâu ưh kơ sĭ kơ lu iĕm ôh, 'nâu kơ Kră Yang
         'Bok Kei-Dei.’ 16 Pơgê dơning jur năm tơblah lu sư; to, lu sư tŏk rok trong kuĕl Sis, lu iĕm gô tơ'bơ̆p
         lu sư tơ tôch kơ thŭng, lăm tơmăn glă Jeruel. 17 Lu iĕm huay kơ kăl kơ tơblah; săp bĕ, lu linh oei hreh tơ noh, na lăng tơdrong Kră
         Yang, Tơ'ngla oei hơdai iĕm gô dŏng pơklaih iĕm. Ơ bơngai Juđa păng kon pơlei Jêrusalem
         'nĕ kơ hli 'nĕ kơ tơrơ. Dơning năm tơ'bơ̆p lu sư bĕ! Kră Yang oei hơdai iĕm.”18 Jêhôsaphat kŭp kơ̆l drap tơ teh; đĭ-đăng bơngai Juđa păng bơngai oei lăm pơlei Jêrusalem
         kư̆m kŭp kơ̆l drap tơ teh 'bơ̆t anăp Kră Yang păng kơkuh kơ Kră Yang. 19 Lu bơngai Lêwi gah adrĕch Kôhat păng lu adrĕch Kôra lu sư iung dơ̆ng pơma 'bơ̆r re
         păng khan bơnê kơkuh kơ Kră Yang 'Bok Kei-Dei Isơrael.20 Truh pơgê đơ̆ng rŏng, lu sư iung đơ̆ng hrôih lĕch năm tơ tơmăn glă Têkôa; kơplah lu
         sư oei yak, Jêhôsaphat dơ̆ng tơ noh, khan: “Ơ lu bơngai Juđa păng kon pơlei oei lăm
         pơlei Jêrusalem mơ̆ng bĕ inh: Lui gơnang bĕ kơ Kră Yang 'Bok Kei-Dei lu iĕm, na lu
         iĕm pran kơjăp; lui bĕ kơ 'bok khan lê̆ adrol Kră Yang, lei na lu iĕm kĕ jei,” 21 Đang kơ sư đei pơma pơđâu hăm kon pơlei pơla boih, na sư rơih iŏk đei khŭl hơri wă
         ư-ang kơ Kră Yang rang rŏ hơri bơnê ư-ang Kră Yang 'lơ̆ng rơgoh rang rŏ, lu sư yak
         adrol kơ khŭl linh, ôr khan:“Bơnê bĕ kơ Kră Yang.Tơdrong Sư 'mêm mơnat oei oei ling-lang.”22 Kơplah lu sư oei hơri kơkuh bơnê, Kră Yang hơmet minh khŭl răp blah bơngai Ammôn,
         bơngai Môap păng lu bơngai oei 'bơ̆t Kông Sêir oei năm blah bơngai Juđa ră na păng
         lu sư thuơ đĭ. 23 Kon pơlei Ammôn păng kon pơlei Môap năm blah kon pơlei oei 'bơ̆t Kông Sêir, wă pơlôch
         pơrăm đĭ lê̆ lu sư; dang kơ lu sư blah pơlôch kon pơlei oei 'bơ̆t Kông Sêir boih,
         na lu sư wih tơblah pơlôch băl tơduă.24 Wă kon pơlei Juđa truh tơ anih kơjung, tơmang 'bôh lăm thŭng glă đei khŭl tơpôl linh
         lơlang lơlap, na kư̆m 'bôh lu akâu bơngai lôch sơ̆k glơch glach kơpal teh ưh kơ đei
         bu arih. 25 Jêhôsaphat păng lu kon pơlei sư năm wă iŏk tơmam, 'bôh đei tơmam păng akâu bơngai
         lôch lơ tơpă păng đei tơmam gĭt lơ tơpă dônh iŏk mah pă kĕ đĭ; lu sư dônh mah pêng
         năr, yua kơ tơmam lơ tơpă. 26 Truh năr mă puăn lu sư akŭm băl tơ lăm Thŭng Bêraka, tơ noh lu sư hơri kơkuh ư-ang
         kơ Kră Yang; yua kơ thoi noh na đe krao anih noh thŭng Bêraka truh tơ dang ei.27 Đơ̆ng noh pơtao Jêhôsaphat yak adrol kơ đĭ-đăng bơngai Juđa păng lu bơngai oei lăm
         pơlei Jêrusalem chơt hiôk wih tơ pơlei Jêrusalem; Kră Yang ăn kơ lu sư chơt hiôk,
         yua kơ Kră Yang blah pơrăm đĭ boih linh ayăt. 28 Lu sư brŏk truh mơ̆t lăm pơlei Jêrusalem, năm truh tơ hnam akŭm tơm Kră Yang reh brŏ
         dung, tĭng-nĭng păng hlôm keng.29 Wă lu kon pơlei pơla kơtơ̆ng kơ tơdrong Kră Yang blah pơrăm lu ayăt kơ bơngai Isơrael,
         na lu sư hli tơpă kơ Kră Yang 'Bok Kei-Dei. 30 Thoi noh, dêh char pơtao Jêhôsaphat hiôk-hian rơnŭk rơnua, yua kơ Kră Yang 'Bok Kei-Dei
         ăn kơ sư pơdơh hiôk-hian puăn pah.Chăl tuch-luch Jêhôsaphat pơgơ̆r31 Thoi noh Jêhôsaphat pơm pơtao pơgơ̆r dêh char Juđa iŏk đơ̆ng sư 'nao pêng-jĭt pơđăm
         sơnăm pơgơ̆r oei lăm pơlei tih Jêrusalem 'bar-jĭt pơđăm sơnăm mĕ sư anăn Asuba kon
         drŏ-kăn Silhi. 32 Sư yak pơm kiơ̆ trong 'bă sư Asa, sư ưh kơ weh yak trong nai ôh; sư pơm 'lơ̆ng trŏ
         'bơ̆t anăp Kră Yang. 33 Mă-lei sư ưh tam mă pơrăm ôh anih kơjung păng kon pơlei ưh tam mă jao jơhngơ̆m kơ
         Kră Yang 'bok lu sư.34 Dôm tơdrong jang nai Jêhôsaphat pơm đơ̆ng blŭng-a truh tơ tôch đei chih răk lăm sơ̆p
         hla bơar hơ'mon Jêhu, kon drŏ-nglo Hanani, tơdrong hơ'mon noh đei chih răk boih lăm
         sơ̆p hla bơar lu pơtao Isơrael.35 Đơ̆ng rŏng kơ noh Jêhôsaphat pơtao Juđa pơgơ̆p hăm Ahasia pơtao Isơrael, bơngai mă
         pơm kơnê̆. 36 Bre sư pơgơ̆p băl pơm duk tơ Êsiôn Gêber wă năm tơ pơlei Tarsis. 37 Kơplah noh Êliêser kon drŏ-nglo Dôdawahu đơ̆ng pơlei Marêsa khan lê̆ adrol gah Jêhôsaphat
         khan; “Yua kơ ih đei pơgơ̆p boih hăm Ahasia, Kră Yang gô pơrăm lê̆ tơdrong jang mă
         ih đei pơm boih.” Duk mă lu sư pơm noh pơchah, lei na duk noh ưh kơ gơh năm truh tơ
         Tarsis ôh.

211 Jêhôsaphat lôch năm oei hơdai hăm lu 'bok sư, đe 'bŭ sư hơdai hăm lu 'bok sư lăm Pơlei
         Đawit; Jêhôram kon drŏ-nglo sư iung pơgơ̆r pơtrơp sư. 2 Sư đei lu oh sư, kon drŏ-nglo Jêhôsaphat noh Asaria, Jêhiêl, Secharia, Asariahu, Michael
         păng Sêphatia; đĭ-đăng lu đe noh kon drŏ-nglo Jêhôsaphat pơtao Isơrael. 3 'Bă sư pơtao đei ăn boih kơ lu sư lơ mŭk tơmam, hu maih, lu mŭk tơmam gĭt păng jao
         ăn lu pơlei kơjăp lăm char Juđa; mă-lei jao ăn kơ Jêhôram pơm pơtao, yua kơ sư kon
         kơdră.Jêrôram pơtao đe Juđa4 Kơplah Jêhôram tŏk pơm pơtao pơtrơp đơ̆ng 'bă sư, wă sư pran kơjăp boih sư iŏk đao
         gưm pơlôch đĭ lu oh sư hăm lu yŏng pơgơ̆r Isơrael.5 Jêhôram 'nao pêng-jĭt 'bar sơnăm kơplah sư tŏk pơm pơtao păng sư pơgơ̆r đei tơhngam
         sơnăm lăm pơlei tih Jêrusalem. 6 Sư yak kiơ̆ trong lu pơtao Isơrael, kiơ̆ thoi Ahap đei pơm boih, yua kơ sư iŏk oei
         kơ kon adruh Ahap pơm akăn; sư pơm tơdrong kơnê̆ dêh 'bơ̆t anăp Kră Yang. 7 Lei ră Kră Yang ưh kơ wă pơlôch Sư adrĕch pơm pơtao, yua kơ Sư đei pơgơ̆p boih hăm
         Đawit, Sư đei pơkă boih wă ăn minh pôm ŭnh kơđeng kơ adrĕch Đawit kon sâu sư ling-lang,
         hlŏng hloi.8 Lăm chăl Jêhôram pơgơ̆r, char Eđôm iung blah lu bơngai Juđa păng pôk pơtao kơdih lu
         sư. 9 Jêhôram hăm lu yŏng pơgơ̆r linh păng lu gre aseh sư, năm blah Eđôm mă-lei linh Eđôm
         đĭ wang tăp kơ sư păng lu linh hao gre aseh sư mă-lei lu sư iung kơdâu lĕch hlôi kơmăng.
         10 Lei na bơngai Eđôm iung blah Juđa dĭng truh dang ei.Kŭm lăm kơplah noh kon pơlei Lipna kư̆m iung blah Jêhôram dơ̆ng, yua kơ sư achăng
         lê̆ Kră Yang 'Bok Kei-Dei lu 'bok sư.11 Sư kư̆m pơm ming lu anih kơjung tơ kơpal groi char Juđa, pơhlŭ pơtơm kon pơlei mă
         oei lăm pơlei tih Jêrusalem pơm kơnê̆ oei sa kư̆ kă pơm kơ Juđa wơ̆l jrok.12 Êli bơngai khan lê̆ adrol chih hla bơar ăn kơ Jêhôram, khan:“Kră Yang 'Bok Kei-Dei Đawit, 'bok ih, khan: ‘Yua kơ ih ưh kơ yak kiơ̆ kơ trong Jêhôsaphat
         'bă ih păng kư̆m ưh kơ kiơ̆ trong Asa, pơtao Juđa, 13 Na đĭ kiơ̆ trong lu pơtao bơngai Isơrael, pơhlŭ pơtơm kon pơlei Juđa păng kon pơlei
         lăm Jêrusalem ngôi kư̆ kă kơkuh kơ rup Yang thoi adrĕch Ahap đei pơm boih păng kư̆m
         pơlôch boih lu oh ih đơ̆ng hnam 'bă ih, lu sư arih sa 'lơ̆ng hloh kơ ih,14 Lăng âu Kră Yang gô ăn tơdrong truh pơmat lu kon pơlei ih, lu kon sâu ih, truh tơ
         lu akăn ih, kư̆m pơrăm truh lu mŭk tơmam ih. 15 Gah ih gô jĭ pơmat dêh rim năr rai dêh dĭng mah klơm klak ih ôm lĕch tơ 'nguaih.’
         ”16 Kră Yang kư̆m pơm ăn jơhngơ̆m lu bơngai Philistin păng kon pơlei Arâp mă oei jê̆ kon
         pơlei Êthiôpi, iung blah Jêhôram. 17 Lu sư wang blah iŏk char Juđa, blah iŏk đĭ hloi mŭk tơmam lăm hnam pơtao, rôp ba pơm
         bơnă đĭ lu kon drŏ-nglo lu akăn sư, oei lê̆ pă minh 'nu kon hơdruch sư Ahasia.18 Đơ̆ng rŏng kơ lu tơdrong noh, Kră Yang pơm kơ sư jĭ lăm klak ưh kơ layơ klaih. 19 Lăm khei 'năr ei, 'bơ̆t wă jê̆ đĭ sơnăm mă 'bar klơm klak sư ôm lĕch tơ 'nguaih, sư
         lôch pơmat dêh; kon pơlei kư̆m ưh pă đei soh 'long 'bâu phu thoi 'bă sư.20 Sư pơm pơtao kơplah sư 'nao pêng-jĭt 'bar sơnăm sư pơgơ̆r đei tơhngam sơnăm lăm pơlei
         tih Jêrusalem; sư lôch ưh kơ đei bu 'mêm kơ sư, đe 'bŭ sư lăm Pơlei Đawit, mă-lei
         ưh kơ đei 'bŭ hơdai lăm bơsat lu pơtao ôh.

Ahasia pơm pơtao đe Juđa221 Lu kon pơlei oei lăm Jêrusalem pôk Ahasia kon adruch Jêhôram, pơm pơtao đe Juđa pơtrơp
         'bă sư yua kơ khŭl linh hơdai hăm linh Arâp mơ̆t blah lăm kơđông linh sư, na pơlôch
         đĭ lu kon drŏ-nglo 'nhŏng kơ sư, thoi noh Ahasia kon drŏ-nglo hơdruch Jêhôram iung
         pơm pơtao đe Juđa.2 Ahasia 'nao lăp 'bar-jĭt 'bar sơnăm năr sư iung pơm pơtao; sư pơgơ̆r minh sơnăm lăm
         pơlei tih Jêrusalem; mĕ sư anăn Athalia, Sâu drŏ-kăn Ômri.3 Sư kư̆m pơm kiơ̆ trong Ahap; yua kơ mĕ sư pơhlŭ sư pơm tơdrong kơnê̆. 4 Sư pơm lơ tơdrong kơnê̆ 'bơ̆t anăp Kră Yang, kư̆m thoi adrĕch Ahap đei pơm boih yua
         kơ đơ̆ng rŏng kơ 'bă sư lôch, Kon Sâu Ahap chă đon hơlĕnh pơhlŭ sư, wă pơm kơ sư răm.
         5 Sư kư̆m hlŭ kiơ̆ kơ đe noh na yak kiơ̆ Jôram kon drŏ-nglo Ahap, pơtao Isơrael, năm
         blah tơ pơlei Ramôt Gileat, wă tơblah hăm Hasael pơtao Siri; kon pơlei Siri blah Jôram
         rơka. 6 Na sư wih brŏk tơ pơlei Jesreel, wă ming rơka sư đơ̆ng tơblah 'bơ̆t pơlei Rama, tơblah
         hăm Hasael, pơtao Siri,Ahasia kon drŏ-nglo Jêhôram pơtao Juđa jur tơ Jêsreel wă năm lăng Jôram kon drŏ-nglo
         Ahap.7 Tơdrong Ahasia năm lăng Jôram jĭ rơka noh đơ̆ng Kră Yang 'Bok Kei-Dei ăn wă phak sư;
         wă sư năm truh tơ noh, kiơ̆ Jôram năm tơ'bơ̆p Jêhu kon drŏ-nglo Nimsi, bơngai mă Kră
         Yang rơih, wă kơ sư năm blah pơrăm adrĕch Ahap. 8 Kơplah Jêhu năm blah adrĕch Ahap, tơ'bơ̆p lu yŏng bơngai Juđa, păng lu kon drŏ-nglo
         lu 'nhŏng oh Ahasia, lu bơngai mă tơgŭm Ahasia, na sư pơlôch đĭ lu sư hloi. 9 Sư kư̆m chă Ahasia oei kơdâu ôn lăm pơlei Samari; đe rôp, chông ba sư tơ Jêhu, đơ̆ng
         noh pơlôch sư. Đe 'bŭ sư; “Yua kơ đe khan, sư kon drŏ-nglo Jêhôsaphat, bơngai mă chă
         Kră Yang hăm đĭ jơhngơ̆m. “Lăm adrĕch Ahasia ưh pă đei bu dơ̆ng pơgơ̆r pơtrơp pơm
         pơtao lăm char sư.Athalia păng Jôas10 Wă Athalia, mĕ Ahasia 'bôh kon drŏ-nglo sư đe pơlôch, na sư iung blah pơrăm adrĕch
         pơm pơtao Juđa. 11 Mă-lei Jêhôseba, kon adruh pơtao Jêhôram, rôp ôn lê̆ Jôas, kon drŏ-nglo Ahasia đơ̆ng
         tŏk-bŏk lu kon drŏ-nglo pơtao mă đe wă pơlôch đĭ na ôn lê̆ sư lăm anih tep hơdai hăm
         drŏ-kăn rong sư. Thoi noh Jêhôseba, kon drŏ-kăn pơtao Jêhôram, akăn 'bok soi Jêhôiada
         yua kơ sư oh drŏ-kăn Ahasia, ôn lê̆ Jôas đơ̆ng Athalia, lei na Athalia ưh kơ gơh pơlôch;
         12 Jôas đe ôn lê̆ sư lăm tơdrâu sơnăm tơ lăm hnam akŭm Kră Yang 'Bok Kei-Dei kơplah yă
         Athalia pơgơ̆r char noh.

Jôas pơm pơtao231 Lăm sơnăm mă tơpơh, Jêhôiada iung đei jơhngơ̆m nuih pran, pơgơ̆p hơdai hăm lu yŏng
         pơgơ̆r minh-hrĕng 'nu linh, noh Asaria kon drŏ-nglo Jêrôham, Ismael kon drŏ-nglo Jêhôhanan,
         Asaria kon drŏ-nglo Ôbet, Maaseia kon drŏ-nglo Ađaia păng Êlisaphat kon drŏ-nglo Sikri.
         2 Lu sư chă năm jơ̆p kơ dêh char Juđa lu sư akŭm lu bơngai Lêwi păng lu yŏng kơdră adrĕch
         bơngai Isơrael đơ̆ng jơ̆p pơlei lăm char Jut; na lu sư năm tơ pơlei Jêrusalem. 3 Đĭ khŭl akŭm lu sư pơm tơdrong pơgơ̆p hăm pơtao lăm hnam Kră Yang 'Bok Kei-Dei.Jêhôiada pơma hăm lu sư: “'Nâu kon drŏ-nglo pơtao sư gô pơgơ̆r kiơ̆ thoi nơ̆r Kră
         Yang đei khan lê̆ gah kon sâu Đawit. 4 'Nâu tơdrong lu iĕm athei pơm: Minh lăm pêng 'nu lu iĕm, lu 'bok soi păng lu bơngai
         Lêwi, bơ̆jang lăm năr Sa'bat, athei lu wei 'măng jang; 5 minh lăm pêng lu iĕm gô gak lăm hnam pơtao păng minh lăm pêng dơ̆ng gô dơ̆ng 'bơ̆t
         'Măng Jang Hơnă; păng đĭ-đăng lu kon pơlei gô dơ̆ng 'bơ̆t cham hnam Kră Yang. 6 'Nĕ ăn kơ minh 'nu bu mơ̆t lăm hnam Kră Yang ôh 'nguaih kơ lu 'bok soi păng lu bơngai
         Lêwi mă awih awăn; lu sư gô mơ̆t, yua kơ lu sư 'lơ̆ng rơgoh; đĭ-đăng kon pơlei athei
         wei răk nơ̆r Kră Yang tơtă. 7 Lu bơngai Lêwi dơ̆ng tăp dăr kơ pơtao, rim 'nu chĕp khêl đao; bơngai bu mơ̆t lăm hnam
         Kră Yang gô pơlôch; lu iĕm athei bơwei pơtao mă sư mơ̆t dah sư lĕch.”8 Lu bơngai Lêwi păng đĭ-đăng lu kon pơlei bơngai Juđa pơm kiơ̆ nơ̆r Jêhôiada 'bok soi
         đei athei tơtă; rim 'nu lu sư athei pơkeh rim tơdrong jang năr Sa'bat hơdai hăm lu
         bơngai mă oei wă mơ̆t jang lăm năr Sa'bat, yua kơ Jêhôiada 'bok soi ưh kơ ăn kơ minh
         'nu bu pơdơh. 9 Jêhôiada 'bok soi đei asong ăn kơ lu yŏng pơgơ̆r minh-hrĕng 'nu linh chĕp tơju, khêl
         tih iĕ đơ̆ng Đawit tah lê̆ lăm hnam Kră Yang 'Bok Kei-Dei. 10 Sư ăn kơ lu linh noh chĕp khêl đao dơ̆ng tăp dăr kơ pơtao, iŏk đơ̆ng gah yă-nơ̆m kơ
         hnam akŭm truh tơ gah gơal kơ hnam akŭm jê̆ chơnang soi.11 Jêhôiada hăm lu kon drŏ-nglo Sư chông kon pơtao lĕch, pơyơ̆l ăn kơ sư môk pơtao păng
         ăn kơ sư sơ̆p hla bơar khôi juăt, na pôk sư pơm pơtao; sư tuh đak rơmă tơ kơ̆l Jôas
         păng khan: “Pơtao arih ling-lang!”12 Wă Athalia kơtơ̆ng jơwa kon pơlei kơdâu, ôr kơkuh ư-ang kơ pơtao, sư năm tơ kon pơlei
         tơ hnam Kră Yang. 13 Sư 'bôh pơtao dơ̆ng jê̆ jrăng 'bơ̆t trong wă mơ̆t; lu yŏng linh păng lu bơngai hlôm
         keng dơ̆ng jê̆ pơtao; đĭ-đăng kon pơlei oei lăm char chơt hiôk 'nă hal hlôm keng,
         kư̆m đei lu bơngai hơri pơtơm pôk pơư reh brŏ, na kơkuh bơnê ư-ang kơ pơtao. Athalia
         hơloh hek ao sư kơdih na ôr re khan: Blah blơ̆, blơ̆ boih.14 'Bok soi Jêhôiada athei lu yŏng pơgơ̆r minh-hrĕng linh păng khan kơ lu sư: “Chông
         tơlĕch yă âu tơ 'nguaih bĕ, bơngai bu kiơ̆ sư gô pơlôch hăm đao gưm.” 'Bok soi đei
         khan boih: “'Nĕ kơ pơlôch sư tơ lăm hnam Kră Yang ôh.” 15 Na đe rôp yă ei 'bơ̆t 'Măng Jang Aseh, na đe pơlôch hloi sư tơ noh.16 Jêhôiada pơgơ̆p hăm lu kon pơlei păng pơtao, wă kơ lu sư jing kon pơlei pơla Kră Yang.
         17 Đĭ-đăng lu kon pơlei năm tơ hnam yang Baal, pơrăm lê̆ lu chơnang soi păng rup man
         sư păng pơlôch Matan 'bok soi kơ yang Baal 'bơ̆t anăp chơnang soi.18 Jêhôiada jao kơ lu 'bok soi bơngai Lêwi wei-lăng hnam akŭm Kră Yang, wă pơyơ̆r tơmam
         soi 'buh kơ Kră Yang, rok thoi lăm sơ̆p hla bơar Khôi Juăt Môis đei chih boih, hơdai
         hăm hơri ư-ang chơt hiôk kiơ̆ kơ Đawit đei pơkă boih. 19 Sư kư̆m pơjao ăn kơ lu bơngai gak wei-lăng lu 'măng jang hnam Kră Yang, wă ưh kơ đei
         bơngai bu 'mê̆-'mach kơnê̆ mơ̆t tơ noh.20 Sư pơtơm lu yŏng pơgơ̆r minh-hrĕng linh, lu kră mă đe pơyom păng lu yŏng pơgơ̆r kon
         pơlei, hăm kon pơlei lăm tơring char, năm ba pơtao lĕch đơ̆ng lăm hnam Kră Yang jur
         năm tơ hnam pơtao mơ̆t rok trong 'Măng Jang Kơpal, wă ăn kơ sư hơ-oei 'bơ̆t tang-dŏ
         pơtao pơgơ̆r dêh char. 21 Thoi noh đĭ-đăng kon pơlei oei lăm char ei chơt hiôk chhôk 'nă hal păng lăm pơlei
         tih Jêrusalem hiôk-hian, đang kơ pơlôch lê̆ Athalia hăm đao gưm.

Jôas hơmet ming hnam akŭm241 Jôas 'nao tơpơh sơnăm năr sư pơm pơtao; sư pơgơ̆r puăn-jĭt sơnăm lăm pơlei tih Jêrusalem;
         mĕ sư anăn Sibia đơ̆ng pơlei Bêrsêba, 2 Jôas pơm tơdrong 'lơ̆ng tơpăt 'bơ̆t anăp Kră Yang lăm đĭ sơnăm Jêhôiada pơm 'bok soi.
         3 Jêhôiada chă ăn kơ Jôas 'bar 'nu akăn, sư đei kon hơ'lơ̆p drŏ-nglo drŏ-kăn.4 Đơ̆ng rŏng kơ noh, Jôas wă pơdơ̆ng ming Hnam Kră Yang. 5 Sư krao akŭm lu 'bok soi păng lu bơngai Lêwi, na khan: “Năm tơ jơ̆p-jang kơ pơlei
         Juđa bĕ, ra pơpôi jên kăk đơ̆ng lu bơngai Isơrael 'măn rim sơnăm wă hơmet ming Hnam
         Kră Yang 'Bok Kei-Dei lu iĕm; pơm bĕ tơdrong 'nâu mă kuăng.” Mă-lei lu bơngai Lêwi
         pơhiơ̆ dêh.6 Pơtao krao Jêhôiada 'bok soi tơm păng khan: “Yua kơ kiơ ih ưh kơ pơkă kơ lu bơngai
         Lêwi chĕp ba jên lu bơngai Juđa păng lu bơngai oei lăm pơlei Jêrusalem ra ăn kiơ̆
         kơ Môis đĭch đam Kră Yang 'Bok Kei-Dei mă đei pơkă boih hăm lu kon pơlei Isơrael athei
         pơyơ̆r ăn kơ Bơsŭn Roi Tơbăt?”7 Đơ̆ng lu kon drŏ-nglo Athalia yă pơm kơnê̆ dêh noh, teh 'măng mơ̆t tơtông lăm hnam
         Kră Yang 'Bok Kei-Dei lu sư kư̆m iŏk đĭ tơmam rơgoh đơ̆ng Hnam Kră Yang pơyơ̆r ăn
         kơ yang Baal.8 Thoi noh pơtao athei đe pơ̆ng minh pôm hom, lê̆ 'bơ̆t 'măng jang Hnam Kră Yang. 9 Đơ̆ng noh năm roi tơbăt tơ jơ̆p lăm char Juđa păng pơlei Jêrusalem rim 'nu athei năm
         pơyơ̆r jên ăn kơ Kră Yang kiơ̆ thoi Môis đĭch đam Kră Yang 'Bok Kei-Dei đei pơkă ăn
         boih kơ lu bơngai Isơrael tơ lăm tơmăn glă. 10 Đĭ-đăng lu yŏng pơgơ̆r păng lu kon pơlei chơt hiôk năm pơyơ̆r ba jên tah lăm hom noh
         mah 'bĕnh.11 Rim wơ̆t lu bơngai Lêwi tung tơmơ̆t hom, na năm ba ăn kơ lu bơngai yŏng bơ̆jang kơ
         pơtao, lu Sư 'bôh jên 'bĕnh, bơngai chih hla bơar lăm hnam pơtao păng lu bơngai bơ̆jang
         kơ 'bok soi tơm năm tuh jên đơ̆ng lăm hom noh, đơ̆ng noh năm dan 'măn lê̆ 'bơ̆t anih
         đêl dơ̆ng. Rim năr lu sư pơm thoi noh, na đei ra pơpôi jên lơ tơpă. 12 Pơtao păng Jêhôiada jao jên noh ăn kơ lu bơngai wei-lăng bơ̆jang lăm Hnam Kră Yang;
         lu sư apah lu bơngai jang man păng lu bơngai ot 'long, wă pơdơ̆ng ming Hnam Kră Yang;
         păng wă apah lu bơngai hơjơ̆m bơsei păng kong wă hơmet ming Hnam Kră Yang.13 Lu bơngai wei-lăng bơ̆jang, pơtơm bơ̆jang, Tơdrong jang rai 'lơ̆ng đơ̆ng lu sư pơm
         hơmet. Lu Sư hơmet ming hnam Kră Yang kiơ̆ thoi so păng pơm ming kơjăp hloh. 14 Đang kơ lu sư pơm keh boih lu sư năm ba lu jên mă rơkah noh kơ pơtao păng Jêhôiada;
         lu sư yua lu jên noh pơm tơmam wă yua lăm Hnam Kră Yang, thoi wă pơyơ̆r tơmam soi
         'buh, lu pơnhan chhĕr păng lu tơmam đe pơm păng hu maih. Đĭ lăm chăl Jêhôiada đe năm
         pơyơ̆r tơmam soi lăm Hnam Kră Yang ling-lang.15 Jêhôiada đĭ kră sơnăm đĭ lơ, sư arih đei minh-hrĕng pêng-jĭt sơnăm na Sư lôch. 16 Đe 'bŭ sư hơdai hăm lu pơtao lăm Pơlei Đawit, yua kơ sư jang 'lơ̆ng tơgŭm lu bơngai
         Isơrael, bơ̆jang kơ Kră Yang 'Bok Kei-Dei păng đei pơdơ̆ng hơmet ming hnam akŭm Tơm
         Sư.Jôas pơm yoch17 Đơ̆ng rŏng kơ Jêhôiada lôch boih, lu yŏng pơgơ̆r bơngai Juđa năm kơkuh pơtơm pơtao.
         Na pơtao lui kiơ̆ nơ̆r lu sư pơhlŭ. 18 Lu sư achăng lê̆ Hnam Kră Yang 'Bok Kei-Dei 'bok lu sư, na kơkuh kơ yang Asêra păng
         kơkuh kơ lu rup man; đơ̆ng tơdrong yoch 'nâu, na đei Kră Yang 'Bok Kei-Dei hil mĭl
         kơ lu bơngai Juđa păng kon pơlei Jêrusalem. 19 Kră Yang wơh lu 'bok khan lê̆ adrol năm tơ lu sư, wă dui lu sư wih brŏk tơ Kră Yang;
         mă-lei lu sư ưh kơ wă mơ̆ng.20 Yang Bơhngol 'lơ̆ng đơ̆ng Kră Yang 'Bok Kei-Dei pơdrŭt Sachari, kon drŏ-nglo Jêhôiada
         'bok soi, sư iung dơ̆ng 'bơ̆t anăp lu kon pơlei na khan: “Kră Yang 'Bok Kei-Dei khan
         thoi âu: ‘Yua kơ kiơ lu iĕm ưh kơ kiơ̆ nơ̆r Kră Yang tơtă? Thoi noh lu iĕm ưh kơ đei
         pŭn hiôk ôh. Yua kơ lu iĕm achăng lê̆ Kră Yang boih păng Sư kư̆m achăng lê̆ lu iĕm.’
         ”21 Lu sư hil plơ̆ kơ Sachari, kiơ̆ đơ̆ng pơtao athei klơ̆m pơlôch hăm tơmo 'bơ̆t cham
         Hnam Kră Yang. 22 Thoi noh, pơtao Jôas đĭ hiơt boih kơ Jêhôiada 'bă Sachari đei pơm 'lơ̆ng kơ sư, mă-lei
         sư pơlôch lê̆ kon Jêhôiada. 'Bơ̆t Sachari wă jê̆ lôch sư khan. “Hơpơi apinh Kră Yang
         lăng păng iung kơting.”23 Lăp sơnăm noh wă jê̆ tôch, đei lu linh char Siri iung blah Jôas; lu bơngai năm blah
         truh tơ char Juđa păng pơlei Jêrusalem, pơlôch đĭ lu yŏng pơgơ̆r lăm kon pơlei păng
         chơ ba dôm tơmam mă đêl lu sư blah iŏk ăn kơ pơtao lu sư tơ Đamas. 24 Khŭl linh Siri năm blah lăp tŏ sĕt đĕch ră, mă-lei Kră Yang jao boih lu linh lơ noh
         lăm ti lu sư, yua kơ lu bơngai Juđa achăng lê̆ Kră Yang 'Bok Kei-Dei 'bok lu sư. Na
         lu sư rôp sek tơlang Jôas.25 Wă lu linh Siri weh tơ nai boih, lê̆ Jôas đei rơka jrŭ dêh. Lu Yŏng bơ̆jang kơ sư
         pơđâu wă pơm kơnê̆ kơ sư, wă tơiung kơting pơm 'mong pham kơ kon drŏ-nglo Jêhôiada
         'bok soi, na đe pơlôch hloi Jôas 'bơ̆t kơpal giơng tep sư; đe 'bŭ sư tơ lăm Pơlei
         Đawit, mă-lei ưh kơ 'bŭ hơdai lu pơtao.26 Lu đe mă iung blah sư noh: Sabat kon drŏ-nglo yă Simêa bơngai Ammôn, Jêhôsabat, kon
         drŏ-nglo yă Simrit bơngai Môap. 27 Roi tơdrong lu kon drŏ-nglo sư, đei nơ̆r khan lê̆ adrol gah sư păng roi kơ tơdrong
         wă kơ pơm hơmet ming hnam Kră Yang, đei chih răk lăm sơ̆p hla bơar hơ'mon lu pơtao.
         Amasia kon drŏ-nglo sư pơgơ̆r pơtrơp đơ̆ng sư.

Amasia pơm pơtao đe Juđa251 Amasia pơm pơtao sư 'nao lăp 'bar-jĭt pơđăm sơnăm, sư pơgơ̆r 'bar-jĭt tơsĭn sơnăm
         lăm pơlei Jêrusalem; mĕ sư anăn Jêhôadin, pơlei Jêrusalem. 2 Sư bơngai pơm 'lơ̆ng 'bơ̆t anăp Kră Yang, mă-lei ưh kơ đĭ jơhngơ̆m. 3 Wă sư pơgơ̆r dêh char sư kơjăp, sư pơlôch đĭ lu bơngai yŏng mă đêl pơlôch 'bă sư.4 Mă-lei sư ưh kơ pơlôch ôh kon drŏ-nglo đe noh, kiơ̆ thoi đei chih lăm sơ̆p hla bơar
         khôi juăt Môis. Lăm khôi juăt Kră Yang đei khan: “'Bă huay kơ lôch yua kơ kon, kon
         huay kơ lôch yua kơ đơ̆ng 'bă pơm yoch; mă-lei rim 'nu gô lôch yua kơ tơdrong yoch
         Sư kơdih.”5 Amasia krao akŭm đĭ lu bơngai Juđa kiơ̆ kơ adrĕch adrung 'bok sư lăm Juđa păng Bênjamin,
         na pơjao ăn pơm yŏng pơgơ̆r kơ minh-rơbâu 'nu, minh-hrĕng 'nu; jô̆ iŏk đơ̆ng 'bar-jĭt
         sơnăm tơ kơpơ̆ng, đei pêng-hrĕng rơbâu 'nu lu bơngai mă gơh năm tơblah, chĕp khêl
         hơlă. 6 Sư kư̆m mưng minh-hrĕng rơbâu 'nu linh nuih kơtang dơ̆ng đơ̆ng lăm lu bơngai Isơrael,
         apah minh-hrĕng talâng jên hu.7 Mă-lei bơngai Kră Yang 'Bok Kei-Dei yua năm khan kơ sư: “Ơ pơtao 'nĕ ăn kơ lu linh
         bơngai Isơrael năm hơdai ih, yua kơ Kră Yang ưh kơ oei hơdai hăm lu bơngai Isơrael
         ôh, kư̆m ưh kơ oei hơdai hăm lu kon sâu Êphraim mơ̆n. 8 Dah ih kiơ̆ trong 'nâu mă tơblah pran kơtang Kră Yang 'Bok Kei-Dei gô ăn kơ ih thuơ
         'bơ̆t anăp lu ayăt kơ ih yua kơ Kră Yang 'Bok Kei-Dei gơh tơgŭm kĕ jei, kư̆m gơh ăn
         thuơ.”9 Amasia jet bơngai Kră Yang 'Bok Kei-Dei: “Bĕ gah minh-hrĕng talâng jên inh apah linh
         Isơrael noh thoi yơ?” Bơngai Kră Yang 'Bok Kei-Dei tơl: “Kră Yang gơh ăn kơ ih đei
         lơ hloh kơ noh dơ̆ng.”10 Thoi noh Amasia tơbrŏk lê̆ lu linh đơ̆ng khŭl Êphraim mă năm truh tơ sư boih, lu sư
         hil dêh kơ bơngai Juđa, na wih brŏk tơ hnam jơhngơ̆m blĕk kơŭl.11 Amasia iŏk tơiung pơm jơhngơ̆m nuih, chông ba lu kon pơlei năm truh tơ Thŭng 'Boh,
         tơblah păng pơlôch mơjĭt-rơbâu 'nu bơngai Sêir. 12 Linh Juđa kư̆m đei rôp arih mơjĭt-rơbâu 'nu ba lu sư tŏk tơ kơpal kông tơmo, na tơlơ̆
         lu sư đơ̆ng kơpal kông noh tơ ala, lu sư lôch akâu pơchah hĕch đĭ.13 Gah lu linh mă Amasia tơbrŏk, ưh kơ ăn năm tơblah hơdai sư noh, mơ̆t blah lăm lu pơlei
         Juđa đơ̆ng pơlei Samari truh tơ pơlei Bêt Hôrôn, na pơlôch pêng-rơbâu 'nu kon pơlei
         tơ noh păng blah tơgar iŏk lơ mŭk tơmam.14 Kơplah Amasia brŏk đơ̆ng tơblah bơngai Eđôm, sư chĕp ba rup yang lu bơngai Sêir pơm
         yang sư kơdih, kơkuh păng pơyơ̆r tơmam soi kơ rup yang noh. 15 Kră Yang hil kơ Amasia na wơh minh 'nu bơngai khan lê̆ adrol năm khan kơ sư: “Yua
         kơ kiơ ih kơkuh gơnang kơ rup yang mă ưh kơ gơh dŏng pơklaih đơ̆ng ti kon pơlei mă
         kơkuh gơnang kơ sư?”16 Mă-lei kơplah 'bok khan lê̆ adrol oei pơma, pơtao khan plơ̆: “Nhôn hăm đei pôk ih
         chă đon kơ inh? Weh bĕ, ih 'maih lôch hă?”'Bok khan lê̆ adrol noh ngăn na khan: “Inh băt Kră Yang wă pơlôch pơrăm ih, yua kơ
         ih đei pơm boih tơdrong noh păng ưh kơ wă mơ̆ng nơ̆r inh.”17 Đơ̆ng rŏng kơ Amasia pơtao đe Juđa chă đon, na athei đe năm truh tơ Jêhôasa kon drŏ-nglo
         Jêhôahas sâu Jêhu, pơtao đe Isơrael khan: “Năm bĕ tơ âu wă kơ bơ̆n tơ'bơ̆p 'bôh băl
         muh măt.”18 Jêhôas, pơtao đe Isơrael tơl Amasia pơtao đe Juđa: “'Long jơla oei tơ char Liban đei
         pơtruh nơ̆r ăn kơ 'long hơngo tơ char Liban khan: ‘Ăn bĕ kơ kon adruh ih oei pơm akăn
         kơ kon tơdăm inh.’ Na đei sem bri đơ̆ng char Liban rok noh, na pơjuă lê̆ đĭ 'long
         jơla noh. 19 Ih khan: Lăm to inh blah iŏk boih char Eđôm na jơhngơ̆m ih pơrŏ pơang pơư kơdih akâu.
         Dang ei oei bĕ hnam, liơ wă pơrăm kơdih akâu păng dêh char Juđa kư̆m răm kiơ̆?”20 Mă-lei Amasia ưh kơ wă mơ̆ng, yua kơ tơdrong âu đơ̆ng Kră Yang 'Bok Kei-Dei wă pơjao
         lu sư lăm ti Jêhôas, yua kơ đơ̆ng lu sư chơchă kơkuh kơ yang bơngai Eđôm. 21 Jêhôas pơtao Isơrael tŏk blah sư păng Amasia pơtao Juđa tơblah băl tơ pơlei Bêt Sêmes
         lăm dêh char Juđa. 22 Khŭl linh Isơrael druh blah khŭl linh Juđa, khŭl linh Juđa kơdâu brŏk tơ anih lu sư
         kơdih kơdih. 23 Tơ Bêt Sêmes Jêhôas pơtao Isơrael rôp Amasia pơtao đe Juđa kon drŏ-nglo Jôas, sâu
         Ahasia, chông ba sư tơ pơlei Jêrusalem; lu sư teh tơlơ̆ pơrăm lê̆ dur pơlei Jêrusalem
         iŏk đơ̆ng 'Măng Jang Êphraim dĭng truh tơ 'Măng Jang Mum, minh chăl să kơjung 'bar-hrĕng
         hlok. 24 Sư iŏk đĭ hu, maih păng lu tơmam yua lăm hnam Kră Yang 'Bok Kei-Dei, mă Ôbêt Eđôm
         bơngai wei tơmam noh; kư̆m iŏk dôm lu tơmam gĭt đơ̆ng lăm hnam pơtao hai; kư̆m đei
         rôp ba wă pơkơ̆ng lu bơngai nai, na lu sư wih brŏk tơ pơlei Samari.25 Amasia, kon drŏ-nglo Jôas, pơtao đe Juđa, oei arih mơjĭt-pơđăm sơnăm dơ̆ng đơ̆ng rŏng
         kơ Jêhôas kon drŏ-nglo Jêhôahas pơtao Isơrael lôch. 26 Lu tơdrong jang nai Amasia đei pơm iŏk đơ̆ng blŭng-a truh tơ tôch đe đei chih lăm
         sơ̆p hla bơar lu pơtao Juđa păng Isơrael? 27 Đơ̆ng chăl Amasia achăng lê̆ Kră Yang, đơ̆ng noh na đei đe pơđâu wă pơm kơnê̆ kơ sư
         tơ pơlei Jêrusalem, sư kơdâu ôn tơ pơlei Lakis; đe druh sư păng pơlôch hloi sư tơ
         noh. 28 Đe chơ ba akâu sư hăm aseh, 'bŭ sư lăm Pơlei Đawit lăm char Juđa hơdai lu 'bok sư.

Usia pơm pơtao đe Juđa261 Đĭ-đăng kon pơlei Juđa pôk Usia pơm pơtao pơgơ̆r pơtrơp 'bă sư Amasia, sư 'nao lăp
         mơjĭt-tơdrâu sơnăm. 2 Đơ̆ng rŏng kơ 'bă sư lôch pơdơh wih hơdai lu 'bok sư, sư pơjing ming pơlei Êlat wă
         tơwih ăn kơ char Juđa.3 Usia 'nao lăp mơjĭt-tơdrâu sơnăm 'bơ̆t sư pơm pơtao, sư pơgơ̆r pơđăm-jĭt 'bar sơnăm
         tơ pơlei Jêrusalem; mĕ sư anăn Jêkôlia đơ̆ng pơlei Jêrusalem. 4 Sư pơm tơdrong 'lơ̆ng tơpăt 'bơ̆t anăp Kră Yang, rok thoi 'bă sư Amasia đei pơm boih.
         5 Sư chă Kră Yang 'Bok Kei-Dei đĭ lăm chăl Sachari, bơngai bơtho sư băt hli yom kơ Kră
         Yang 'Bok Kei-Dei. Sư chă Kră Yang dang yơ Kră Yang 'Bok Kei-Dei ăn kơ sư đei hiôk
         jơnap dang noh.6 Sư iung tơblah hăm lu bơngai Philistin, blah tơlơ̆ dur pơlei Gat, blah pơchah dur
         Japnê păng dur Asdôt: Sư man pơdơ̆ng ming lơ pơlei lăm tơring Asdôt păng tơ anih nai
         lăm teh đak Philistin.7 Kră Yang 'Bok Kei-Dei tơgŭm sư kĕ jei blah lu kon pơlei Philistin, bơngai Arâp oei
         tơ lăm pơlei Gur Baal, klaih kơ noh lu bơngai Mêunit. 8 Kon pơlei Ammôn kư̆m athei ra ăn jên kơ Usia; đe pơư kơ sư jơ̆p-jang đe ang kơ sư
         jơ̆p truh tơ dêh Êyiptơ, yua kơ sư rai pran kơtang tơpă.9 Usia kư̆m pơm tơiung lu hnam thôt lăm pơlei Jêrusalem, 'bơ̆t 'Măng Jang Mum, 'Măng
         Jang Thŭng, 'bơ̆t dur suăn pơm kơjăp hloh. 10 Sư kư̆m pơm lơ hnam thôt tơ lăm tơmăn glă păng đei sir sơlŭng đak, yua kơ sư đei sem
         dơrong tơ kơpal groi tơ lăm thŭng glă; kư̆m đei lơ bơngai pơm mir, pơgar hơmu tơ kơpal
         kông groi păng tơ teh mơ̆r, pơtao sư 'maih jang mir 'ba.11 Usia đei khŭl linh hơmet pơhrăm gơh năm tơblah, asong kơ khŭl năm kiơ̆ thoi bre Jêiêl
         bơngai chih hla bơar păng Maaseia yŏng jô̆ linh bơ̆jang ala kơ Hanania pơgơ̆r. Sư
         minh 'nu lăm yŏng pơgơ̆r bơ̆jang kơ pơtao. 12 Jô̆ đĭ-đăng lu yŏng kơdră adrĕch 'bă, wă khan lu bơngai nuih pran đei 'bar-rơbâu tơdrâu-hrĕng
         'nu. 13 Lu sư pơgơ̆r khŭl linh đei pêng-hrĕng tơpơh-rơbâu pơđăm-hrĕng 'nu, lu bơngai nuih
         ngăl, wă tơgŭm pơtao tơblah hăm lu bơngai ayăt. 14 Usia hơmet pơchĕp ăn kơ khŭl linh, khêl, đao tơju, môk mam, ao lŏ mam, hră păng 'brơ̆m
         tơmo wă prah. 15 Lăm pơlei Jêrusalem pơtao athei lu bơngai hơgei hơjơ̆m pơm kơmăi wă prah 'brơ̆m păng
         prah tơmo tih, tah tơ rim hnam thôt păng tơ rim mum pơlei. Đe ư-ang kơ sư tơ jơ̆p
         dêh char tơ tơring ataih; yua kơ sư đei Kră Yang tơgŭm sư hlĭch chrơp tơpă dĭng sư
         pran kơtang tơpă.16 Wă sư pran kơtang boih jơhngơ̆m sư pơang truh tơ sư pơm yoch, pơm glăi hăm Kră Yang
         'Bok Kei-Dei sư kơdih; sư mơ̆t lăm hnam Kră Yang, soh tơmam 'bâu phu 'bơ̆t chơnang
         'bok soi juăt kơ soh tơmam 'bâu phu. 17 'Bok soi Asaria hơdai hăm tơhngam-jĭt 'nu 'bok soi Kră Yang bơngai nuih kơtang mơ̆t
         kiơ̆ Sư. 18 Lu sư găn pơma kơ pơtao Usia: “Ơ pơtao Usia, ih ưh kơ trŏ gơh soh ôh tơmam 'bâu phu
         ăn kơ Kră Yang, 'nâu tơdrong jang lu 'bok soi pơm, lu kon sâu Arôn, đei 'măn lê̆ lu
         sư phara rơgoh wă kơ lu sư soh tơmam 'bâu phu. Lĕch bĕ đơ̆ng lăm anih rơgoh 'nâu,
         ih pơm yoch boih, yua kơ ih pơm 'nâu ih ưh pă đei ư-ang đơ̆ng Kră Yang boih.”19 Usia hil, ti sư oei chĕp get wă soh tơmam 'bâu phu; kơplah sư hil dêh kơ lu 'bok soi,
         đei hloi jĭ chin lĕch 'bơ̆t klĕng sư tơm măt lu 'bok soi, lăm hnam Kră Yang 'bơ̆t
         jê̆ chơnang soh tơmam 'bâu phu. 20 Asaria 'bok soi tơm păng đĭ-đăng lu 'bok soi nai lăng tơ sư, 'bôh sư đei jĭ chin 'bơ̆t
         klĕng na tơlĕch hloi sư đơ̆ng lăm noh păng kơdih akâu sư kư̆m 'maih lĕch, yua kơ Kră
         Yang phak sư.21 Usia jĭ chin dĭng truh tơ sư lôch hloi; mưh jĭ chin athei oei hnam hơdrô̆ pha, ưh
         pă gơh mơ̆t lăm hnam Kră Yang dơ̆ng boih. Jôthan kon drŏ-nglo sư wei hnam pơtao păng
         pơgơ̆r kon pơlei pơla lăm char sư.22 Dôm tơdrong jang nai pơtao Usia đơ̆ng blŭng-a truh tơ tôch đei Êsai 'bok khan lê̆
         adrol kon drŏ-nglo Amôt chih răk. 23 Pơtao Usia lôch oei hơdai hăm 'bok yă, đe 'bŭ sư tơ bơsat lu pơtao jê̆ lu 'bok yă
         sư, đe khan; “sư jĭ chin.” Kon tơdăm sư Jôtham pơm pơtao pơtrơp sư.

Jôtham pơm pơtao đe Juđa271 Jôtham 'nao 'bar-jĭt pơđăm sơnăm sư pơm pơtao, sư pơgơ̆r mơjĭt-tơdrâu sơnăm lăm pơlei
         Jêrusalem; mĕ sư anăn Jêrusa kon drŏ-kăn Sadok. 2 Sư đei pơm lơ tơdrong 'lơ̆ng 'bơ̆t anăp Kră Yang thoi 'bă sư Usia đei pơm boih, mă-lei
         sư ưh kơ đei mơ̆t lăm hnam Kră Yang lu kon pơlei oei răm kiơ̆ trong kơnê̆. 3 Sư man ming 'Măng Jang Kơpal hnam Kră Yang păng kư̆m đei man pơdơ̆ng ming dur tơ groi
         Ôphel. 4 Sư kư̆m đei man pơjing lu pơlei lăm tơring groi kông char Juđa păng pơm pơjing lu
         kơđông linh lu hnam thôt tơ lăm 'long kơdrơ̆ng.5 Sư tơblah hăm pơtao bơngai Ammôn jei sư. Lăm sơnăm noh kon pơlei Ammôn ra ăn kơ sư
         pêng tơ̆n puăn-hrĕng ki jên hu, mơjĭt-rơbâu kora 'ba tơ'bâu păng mơjĭt-rơbâu kor 'ba
         mi. Lăm sơnăm mă 'bar mă pêng, kon pơlei Ammôn kư̆m ra ăn kơ sư lei-lăi dôm noh.6 Thoi noh Jôtham jing pran kơtang, yua kơ sư năm kiơ̆ trong tơpăt 'bơ̆t anăp Kră Yang
         'Bok Kei-Dei sư.7 Dôm tơdrong jang nai mă Jôtham đei pơm, dôm tơdrong tơblah wang păng trong mă sư yak,
         chih răk pơđĭ tơ lăm sơ̆p hla bơar lu pơtao Isơrael păng pơtao Juđa. 8 Sư 'nao lăp 'bar-jĭt pơđăm sơnăm 'bơ̆t sư pơm pơtao păng sư pơgơ̆r đei mơjĭt-tơdrâu
         sơnăm lăm Jêrusalem. 9 Sư lôch pơdơh hơdai lu 'bok sư, đe 'bŭ sư lăm pơlei Đawit; đơ̆ng noh Ahas kon drŏ-nglo
         sư iung pơgơ̆r pơm pơtao pơtrơp sư.

Ahas pơm pơtao Juđa281 Ahas sư 'nao 'bar-jĭt sơnăm 'bơ̆t sư pơm pơtao; sư pơgơ̆r mơjĭt-tơdrâu sơnăm lăm pơlei
         Jêrusalem, sư ưh kơ đei pơm 'lơ̆ng 'bơ̆t anăp Kră Yang thoi 'bok sư Đawit đei pơm;
         2 Sư kiơ̆ lu pơtao Isơrael, na kư̆m pơm tuh man rup yang Baal. 3 Sư soh pơyơ̆r tơmam 'bâu phu lăm Thŭng Ben Hinôm păng 'buh pơyơ̆r lu kon drŏ-nglo
         sư kơdih lăm ŭnh pơm tơmam soi, kiơ̆ kơ tơdrong kơnê̆ krưp dêh tơpă lu kon pơlei mă
         Kră Yang puh tơweh lê̆ lu sư đơ̆ng anăp lu bơngai Isơrael. 4 Lu sư pơyơ̆r tơmam soi păng soh 'long 'bâu phu tơ lu anih kơjung, tơ kơpal groi păng
         tơ ala tơnơm 'long đei yơ̆p Să.5 Yua kơ thoi noh Kră Yang 'Bok Kei-Dei Sư jao sư tơ lăm ti pơtao char Siri; khŭl linh
         Siri blah rôp lu sư lơ pơm bơnă păng chông ba tơ pơlei Đamas.Kră Yang kư̆m jao sư tơ lăm ti pơtao Isơrael, lu sư thuơ tih tơpă, 6 lăm minh năr Pêka kon drŏ-nglo Rêmalia, đei pơlôch minh-hrĕng 'bar-jĭt rơbâu 'nu linh
         bơngai Juđa, tă kơ lu linh mă nuih kơtang ngăl, yua kơ lu sư achăng lê̆ Kră Yang 'Bok
         Kei-Dei 'bok lu sư. 7 Sikri minh 'nu bơngai nuih kơtang đơ̆ng char Êphraim pơlôch Maaseia, kon drŏ-nglo
         pơtao, Asrikam Yŏng wei hnam pơtao păng Êlkana, kơiĕng pơtao.8 Khŭl linh Isơrael rôp 'bar-hrĕng rơbâu 'nu lu 'nhŏng oh lu sư pơm bơnă, drŏ-kăn, kon
         hơ'lơ̆p drŏ-nglo, drŏ-kăn păng kư̆m đei blah iŏk lu mŭk tơmam chĕp ba tơ pơlei Samari.9 Tơ noh, đei minh 'nu 'bok khan lê̆ adrol Kră Yang anăn sư Ôdet, năm sơng lu linh brŏk
         tơ pơlei Samari păng khan: “'Nâu yua kơ Kră Yang 'Bok Kei-Dei 'bok lu iĕm hil kơ lu
         bơngai Juđa, na Sư đei pơjao đe Juđa lăm ti iĕm; mă-lei lu iĕm pơlôch lu sư lăm năr
         iĕm hil blĕk dêh mah truh tơ plĕnh. 10 Dang ei iĕm wă 'maih rôp lu bơngai Juđa păng lu bơngai lăm pơlei Jêrusalem pơm đĭch
         drŏ-nglo pơm đam drŏ-kăn kơ lu iĕm hă? Bĕ lu iĕm ưh kơ pơm yoch hăm Kră Yang 'Bok
         Kei-Dei lu iĕm hă? 11 Na dang ei mơ̆ng bĕ inh, tơbrŏk đĭ-đăng lu bơnă mă đêl lu iĕm rôp noh lu 'nhŏng oh
         iĕm kơdih 'mơ̆i. Kră Yang oei hil mĭl kơ lu iĕm.”12 Kơplah noh đei lu bơngai yŏng pơgơ̆r đơ̆ng lăm lu bơngai Êphraim, Asaria kon drŏ-nglo
         Jôhanan, Bêrekia kon drŏ-nglo Mêsilemôt, Jêhiskia kon drŏ-nglo Sallum păng Amasa kon
         drŏ-nglo Hatlai, iung găn lu bơngai mă 'nao brŏk đơ̆ng tơblah:13 Na lu sư khan: “Iĕm 'nĕ kơ tơmơ̆t lu bơnă tơ âu; Kơnh lu bơ̆n gô pơm yoch hăm Kră
         Yang, lu iĕm wă pơklăm thim tơdrong yoch lu bơ̆n rai dêh, yua kơ tơdrong yoch bơ̆n
         tih dêh boih na Kră Yang hil mĭl tơtŏ dêh truh kơ bơngai Isơrael.”14 Thoi noh lu linh achăng lê̆ lu bơnă păng lu tơmam đêl lu sư blah iŏk 'bơ̆t anăp lu
         yŏng pơgơ̆r păng lu tơpôl kon pơlei oei akŭm. 15 Lu bơngai drŏ-nglo mă đei anăn lu sư adrol hei iung chông lu bơnă lĕch păng iŏk hơbĕn
         ao đơ̆ng blah iŏk noh pơhrŭk ăn kơ lu bơnă yua kơ đei lu mơ'nah akâu hoh păng tơ'bot
         ăn kơ lu sư chơkhŏ, ăn sŏng sa păng pik ăn pơgang păng chơ ba lu bơngai rơmơ̆n pă
         kĕ yak hăm aseh iĕ, đơ̆ng noh ba lu sư wih brŏk tơ 'nhŏng oh lu sư tơ pơlei Jêrikô,
         pơlei 'long gol; đơ̆ng noh lu sư wih brŏk tơ pơlei Samari.16 Kơplah noh pơtao Ahas wơh bơngai năm apinh pơtao Asiri dŏng tơgŭm 17 yua kơ kon pơlei Eđôm iung blah kon pơlei Juđa dơ̆ng, đei rôp ba lơ bơngai pơm bơnă.
         18 Kon pơlei Philistin kư̆m iung blah lu pơlei lăm tơring kông groi păng tơring tơ gah
         gơal lăm char Juđa. Kŭm blah iŏk pơlei Bêt Sêmes, Aijalôn, Gêđêrôt, Sôkô hăm lu pơlei
         jê̆ noh, Timna păng lu pơlei jê̆ sư, Gimsô păng lu pơlei kiơ̆ jê̆ sư, na lu bơngai
         Philistin oei hloi tơ noh. 19 Yua kơ đơ̆ng Ahas, pơtao đe Isơrael,a na Kră Yang tơhuŏng lu bơngai Juđa, yua kơ Ahas
         pơm kơnê̆ lăm Juđa, ưh kơ chu Kră Yang. 20 Tiglat Philêser pơtao Asiri năm pơgŏ pơđep Ahas, tơplih kơ tơgŭm sư. 21 Ahas iŏk tơmam đơ̆ng lăm hnam akŭm Kră Yang, đơ̆ng lăm hnam pơtao păng kư̆m iŏk đơ̆ng
         lu yŏng pơgơ̆r ra ăn kơ pơtao Asiri; mă-lei kư̆m ưh kơ đei tơgŭm sư kiơ.22 Lăm kơplah đei tơdrong truh pơmat-tat, Ahas rai pơm yoch hăm Kră Yang 23 Sư kơkuh pơyơ̆r tơmam soi ăn kơ lu yang pơlei Đamas, kon pơlei mă blah sư; sư tơchĕng
         khan: “Yua kơ lu yang pơtao Asiri dŏng tơgŭm lu sư boih, na inh gô soi sơmah kơ lu
         yang noh, wă kơ lu yang noh kư̆m dŏng tơgŭm inh.” Mă tơpă lu yang noh rai pơrăm sư
         păng lu bơngai Isơrael.24 Ahas iŏk lu tơmam yua lăm hnam Kră Yang, na teh pơchah lê̆ păng tang chĭt lê̆ 'măng
         hnam Kră Yang; na sư pơdơ̆ng chơnang soi tơ rim mum trong lăm pơlei Jêrusalem. 25 Tơ rim pơlei lăm char Juđa, sư pơjing pơdơ̆ng lu anih kơjung wă soh tơmam 'bâu phu
         ăn kơ lu yang nai, wă tơblĕk Kră Yang 'Bok Kei-Dei 'bok sư.26 Dôm tơdrong jang sư pơm păng dôm trong sư yak lăm chăl arih sư, iŏk đơ̆ng blŭng-a
         truh tơ tôch, đe đei chih lăm sơ̆p hla bơar lu pơtao Juđa păng Isơrael. 27 Ahas lôch oei hơdai pơdơh hăm lu 'bok sư păng đe 'bŭ sư lăm pơlei Jêrusalem; mă-lei
         ưh kơ đei 'bŭ tah hơdai hăm bơsat lu pơtao Isơrael. Hesekia kon drŏ-nglo sư pơm pơtao
         pơgơ̆r pơtrơp sư.

Hesekia pơm rơgoh hnam akŭm291 Hesekia 'nao lăp 'bar-jĭt pơđăm sơnăm kơplah sư pơm pơtao; sư pơgơ̆r oei lăm pơlei
         Jêrusalem 'bar-jĭt tơsĭn sơnăm; mĕ sư anăn Abija kon drŏ-kăn Sachari. 2 Sư pơm tơdrong 'lơ̆ng tơpăt 'bơ̆t anăp Kră Yang thoi Đawit 'bok sư đei pơm boih.3 Khei mônh sơnăm blŭng-a sư pơgơ̆r sư pơih 'măng hnam akŭm Kră Yang păng hơmet ming.
         4 Sư krao lu 'bok soi păng bơngai Lêwi, akŭm lu sư tơ anih cham gah hơlĕch. 5 Sư khan: “Ơ bơngai Lêwi, mơ̆ng inh bĕ! Hơmet bĕ akâu iĕm kơdih rơgoh păng năm hơmet
         hnam Kră Yang 'Bok Kei-Dei 'bok lu iĕm mă rơgohpăng hơmet hŭt lê̆ bĕ đĭ dôm tơmam kơnê̆ 'mê̆ brư̆ đơ̆ng hnam 'lơ̆ng rơgoh. 6 Lu 'bok bơ̆n sơ̆ pơm glăi, pơm tơdrong kơnê̆ 'bơ̆t anăp Kră Yang 'Bok Kei-Dei lu bơ̆n;
         lu sư achăng hŭt lê̆ Kră Yang boih, đê̆ ưh pă 'maih lăng boih Anih Kră Yang oei păng
         tơwih rŏng kơ Sư. 7 Lu sư kư̆m chĭt lê̆ 'măng kơdeng, tơpăt lê̆ ŭnh kơđeng, ưh pă soh tơmam 'bâu phu păng
         ưh pă pơyơ̆r tơmam soi 'buh tơ anih rơgoh Kră Yang Isơrael. 8 Thoi ei na Kră Yang hil mĭl kơ lu bơngai Juđa păng kon pơlei Jêrusalem, Sư pơm ăn
         kơ đe hli tơrơ păng ăn kơ đe hiĕk ăr, thoi lu iĕm đei 'bôh tơm măt boih. 9 Yua kơ thoi noh na 'bă 'bok bơ̆n lôch răm kơ đao gưm, lu kon drŏ-nglo drŏ-kăn akăn
         bơ̆n đe rôp ba pơm bơnă. 10 Dang ei jơhngơ̆m inh wă pơm tơdrong pơgơ̆p hăm Kră Yang 'Bok Kei-Dei Isơrael, wă kơ
         tơdrong hil mĭl Sư ngach. 11 Ơ lu đe kon inh 'nĕ pă pơhiơ̆, yua kơ Kră Yang đei rơih iŏk boih lu iĕm jing đĭch
         đam Sư, wă kơ dơ̆ng 'bơ̆t anăp Sư, bơ̆jang kơ Sư soh tơmam 'bâu phu kơ Sư.”12 'Nâu lu bơngai Lêwi iung jang:Đơ̆ng adrĕch Kôhat,đei Mahat kon drŏ-nglo Amasai, Jôel kon drŏ-nglo Asaria;đơ̆ng adrĕch Mêrari,đei Kis kon drŏ-nglo Apđi; Asaria kon drŏ-nglo Jêhalêlel;đơ̆ng adrĕch Gersôn,đei Jôa kon drŏ-nglo Simma, Êđen kon drŏ-nglo Jôa,13 đơ̆ng adrĕch Êlisaphan đei:Simri păng Jêuel,đơ̆ng adrĕch Asap đei:Sachari păng Matania.14 Đơ̆ng adrĕch Hêman đei:Jêhiel păng Simei;đơ̆ng adrĕch Jêđuthun đei:Sêmaia păng Usiel.15 Lu sư akŭm lu 'nhŏng oh lu sư păng hơmet kơdih akâu rơgoh, na pơm kiơ̆ thoi pơtao
         đei bơtho khan kiơ̆ kơ nơ̆r Kră Yang hơmet rơgoh hnam Kră Yang. 16 Lu 'bok soi mơ̆t lăm hnam Kră Yang wă hơmet rơgoh; dôm tơmam kơnê̆ 'mê̆-'mach 'bôh
         lăm hnam Kră Yang, lu sư iŏk tơlĕch lê̆ tơ đaih 'bơ̆t cham hnam Kră Yang; đơ̆ng noh
         lu bơngai Lêwi dônh iŏk, na năm tung klơ̆m hŭt lê̆ tơ thong Kidrôn. 17 Năr mônh lăm khei mônh, lu sư pơtơm hơmet hnam Kră Yang rơgoh, truh năr tơhngam lăm
         khei noh lu sư hơmet rơgoh cham truh tơ kơđeng hnam Kră Yang. Lăm tơhngam năr dơ̆ng
         lu sư hơmet rơgoh hnam Kră Yang; truh tơ năr mơjĭt-tơdrâu khei mônh dôm tơdrong jang
         pơm keh đĭ.18 Lu sư mơ̆t lăm hnam pơtao Hesekia păng khan: “Lu nhôn đei hơmet rơgoh đĭ boih hnam
         Kră Yang, chơnang soi pơyơ̆r tơmam soi 'buh păng đĭ tơmam yua, gô 'bang dan 'bĕng
         păng đĭ tơmam yua sư. 19 Đĭ-đăng lu tơmam mă đơ̆ng pơtao Ahas iŏk lê̆ 'bơ̆t Sư ưh kơchu Kră Yang lăm chăl sư
         pơgơ̆r, na lu nhôn dan hơmet păng pơm rơgoh; to, đĭ-đăng lu tơmam noh dan 'bơ̆t anăp
         chơnang soi Kră Yang.”20 Pơtao Hesekia iung đơ̆ng hrôih krao akŭm lu yŏng pơgơ̆r lăm pơlei, năm tŏk tơ hnam
         Kră Yang; 21 lu Sư chĕp ba tơpơh tŏ rơmo tơno, tơpơh tŏ triu tơno, tơpơh tŏ triu kon păng tơpơh
         tŏ bơbe tơno wă pơm tơmam soi pơyơ̆r huai đơ̆ng yoch kơ char sư, kơ hnam rơgoh păng
         kơ kon pơlei Juđa. Pơtao athei lu 'bok soi kon sâu Arôn, soi pơyơ̆r lu kon sem noh
         tơ kơpal chơnang soi Kră Yang.22 Lu sư 'bet rơmo tơno, 'bok soi mong iŏk pham sư na tơtreh tơ chơnang soi, 'bet triu
         tơno, mong pham tơtreh tơ kơpal chơnang; lu sư kư̆m pơlôch lu triu kon, kư̆m tơtreh
         pham tơ kơpal chơnang soi. 23 Lu sư kư̆m rôp iŏk bơbe tơno wă pơm tơmam soi huai đơ̆ng yoch năm tơ anăp pơtao păng
         lu kon pơlei akŭm, dan ti lu sư kơpal lu kon sem soi pơyơ̆r noh, 24 na 'bok soi pơlôch lu bơbe tơno noh păng mong pham tơtreh tơ kơpal chơnang soi noh
         wă pơm tơmam soi huai đơ̆ng yoch kơ đĭ-đăng kơ lu kon pơlei Isơrael, yua kơ pơtao
         đei athei khan pơyơ̆r tơmam soi 'buh wă huai đơ̆ng yoch kơ đĭ kon pơlei Isơrael.25 Pơtao sư dan 'măn lê̆ lu bơngai Lêwi lăm Hnam Kră Yang chĕp chhar, brŏ dung, tĭng-nĭng
         kiơ̆ kơ Đawit, Gat 'bok 'bôh adrol, jang kơ pơtao păng Nathan 'bok khan lê̆ adrol,
         pơkă noh đơ̆ng Kră Yang ăn kơ lu 'bok khan lê̆ adrol tơbăt. 26 Lu bơngai Lêwi chĕp brŏ đơ̆ng Đawit, lu 'bok soi chĕp keng,27 Hesekia athei đe pơyơ̆r tơmam soi 'buh, kơplah đe oei pơyơ̆r tơmam soi 'buh; kư̆m
         đei hơri bơnê kơ Kră Yang, hlôm keng reh brŏ đơ̆ng Đawit pơtao đe Isơrael, hơdai.
         28 Đĭ-đăng kon pơlei drap kơkuh kơplah lu bơngai oei hơri, oei hlôm keng truh tơ pơyơ̆r
         tơmam soi keh đang.29 Wă đang kơ pơyơ̆r tơmam soi boih, pơtao păng đĭ-đăng lu bơngai oei hơdai pơtao kŭp
         kơ̆l drap kơkuh bơnê.30 Pơtao Hesekia păng lu yŏng pơgơ̆r athei bơngai Lêwi hat hơri bơnê kơ Kră Yang hăm
         nơ̆r hơri đơ̆ng Đawit păng Asap pơm, Asap, 'bok mă juăt kơ 'bôh adrol; lu sư hat hơri
         chơt hiôk kŭp kơ̆l kơkuh.31 Hesekia khan: “Dang ei lu iĕm đei hơmet akâu kơdih rơgoh ăn kơ Kră Yang boih; lei
         na năm tơ âu, chĕp ba tơmam soi pơyơ̆r bơnê mơ̆t tơ lăm Hnam Kră Yang. Kon pơlei khŭl
         akŭm chĕp ba tơmam soi 'buh păng tơmam soi pơyơ̆r bơnê; lu bơngai đei jơhngơ̆m hiôk
         na chĕp ba năm pơyơ̆r lu tơmam soi 'buh noh.32 Dôm lu sem tơmam soi 'buh pơyơ̆r đơ̆ng lu bơngai tơpôl akŭm pơyơ̆r chĕp ba đei tơpơh-jĭt
         tŏ rơmo tơno, minh-hrĕng tŏ triu tơno păng đei 'bar-hrĕng tŏ triu kon; lu sư yua sem
         dơrong noh pơyơ̆r wă pơm tơmam soi 'buh ăn kơ Kră Yang. 33 Jô̆ tơmam soi rơgoh tơdrâu-hrĕng tŏ rơmo tơno păng pêng-rơbâu tŏ triu hăm bơbe. 34 Mă-lei lu 'bok soi lu sư tŏ sĕt dêh ưh kơ kĕ kơ tam lŏng đĭ akar kon sem tơmam soi
         'buh ôh; na đei lu 'nhŏng oh sư bơngai Lêwi hơmet akâu lu sư rơgoh kư̆m wang tơgŭm
         tơdrong jang noh dĭng truh keh, yua kơ lu bơngai Lêwi đĭ jơhngơ̆m pơyơ̆r akâu lu Sư
         hloh kơ lu 'bok soi. 35 Kŭm đei lơ tơmam soi 'buh hăm rơmă đơ̆ng tơmam soi 'blŏk bơnê păng tơmam soi huch
         hơdai hăm tơmam soi 'buh.Thoi ei, tơdrong soi pơyơ̆r 'buh ăn kơ Kră Yang đei pơm hơmet ming dơ̆ng lăm hnam
         Kră Yang. 36 Hesekia păng đĭ-đăng kon pơlei lu sư chơt hiôk kơ Kră Yang 'Bok Kei-Dei đei asong
         ăn kơ lu kon pơlei Sư na tơdrong jang âu tĕnh jah keh đang.

Hesekia pơm giĕng Năm Brih301 Hesekia đei gơih nơ̆r sư kơ đĭ-đăng bơngai Isơrael păng lu bơngai Juđa, sư kư̆m chih
         hla bơar gơih ăn kơ bơngai Êphraim păng lu adrĕch Manase, wă kơ lu sư năm tơ Hnam
         Kră Yang tơ pơlei Jêrusalem, wă wang pơm giĕng Năm Brih 'blŏk hơdơ̆r kơ Kră Yang 'Bok
         Kei-Dei Isơrael. 2 Pơtao păng lu yŏng pơgơ̆r hăm đĭ-đăng lu kon pơlei akŭm lăm pơlei Jêrusalem pơđâu
         băl, pơkă wă năm pơm giĕng Năm brih lăm khei mă 'bar; 3 Lu sư ưh kơ gơh năm pơm giĕng Năm Brih kơplah noh, yua kơ lu 'bok soi hơmet akâu kơdih
         rơgoh ưh tam mă tôm mah păng lu kon pơlei kư̆m tam tôm akŭm băl tơ pơlei Jêrusalem.
         4 Pơtao păng đĭ-đăng lu kon pơlei lăng tơdă akŭm noh trŏ boih.5 Lu sư tơtă pơkă wă chă roi tơbăt jơ̆p-jang kơ char Isơrael, iŏk đơ̆ng pơlei Bêrsêba
         truh tơ pơlei Đan, wă kơ kon pơlei năm pơm giĕng Năm Brih 'blŏk hơdơ̆r Kră Yang 'Bok
         Kei-Dei Isơrael tơ pơlei Jêrusalem; yua kơ lu sư ưh tam mă biơh năm pơm giĕng năm
         brih wă kơ 'blŏk hơdơ̆r kiơ̆ kơ tơdrong juăt đei pơkă sơ̆.6 Thoi noh lu bơngai năm tơbăt tơ jơ̆p kơ dêh char Isơrael păng char Juđa năm ba hla
         bơar pơtao păng lu yŏng pơgơ̆r sư, kiơ̆ thoi pơtao đei pơkă khan:“Ơ kon sâu adrĕch Isơrael, wih brŏk bĕ tơ Kră Yang 'Bok Kei-Dei Abraham, Isăk păng
         Isơrael, wă kơ Sư kư̆m wih tơ lu iĕm bơngai mă oei hlot klaih đơ̆ng ti lu pơtao Asiri.
         7 'Nĕ pă pơm thoi 'bok păng 'nhŏng oh lu iĕm đei pơm yoch hăm Kră Yang 'Bok Kei-Dei
         'bok lu sư, na Kră Yang pơrăm lu sư krưp tơpă thoi lu iĕm 'bôh.8 'Nĕ pă arăng kơ̆l thoi lu 'bok iĕm; chu bĕ Kră Yang, năm tơ anih rơgoh Sư mă 'măn
         lê̆ pha rơgoh ling-lang. Kơkuh ư-ang bĕ kơ Kră Yang 'Bok Kei-Dei lu iĕm, wă kơ Sư
         huay pă hil mĭl,9 Tơdah lu iĕm wih brŏk tơ Kră Yang na 'nhŏng oh păng lu kon sâu iĕm gô đei mơnat 'bơ̆t
         anăp lu bơngai mă rôp lu sư pơm bơnă, lei na gô tơwih lu Sư brŏk tơ dêh char 'nâu,
         yua kơ Kră Yang 'Bok Kei-Dei lu iĕm Tơ'ngla găt băt 'mêm mơnat, huay pă tơwih rŏng
         kơ iĕm tơdah lu iĕm wih brŏk tơ Sư.”10 Lu bơngai mă năm ba hla bơar năm tơ jơ̆p-jang đơ̆ng pơlei âu truh tơ pơlei nai lăm
         teh đak Êphraim, Manase păng truh tơ teh đak Sabulôn, đei bơngai hiĕk ăr che bơle
         kơ lu sư. 11 Mă-lei đei lu mơ'nah đơ̆ng lăm teh đak Aser, Manase, hăm teh đak Sabulôn chu tơjur
         akâu păng năm truh tơ pơlei Jêrusalem. 12 Kră Yang 'Bok Kei-Dei kư̆m tơgŭm lu bơngai Juđa pơm ăn kơ lu sư lăp đon 'maih wă pơm
         kiơ̆ nơ̆r pơtao păng yŏng pơgơ̆r đei tơtă, kiơ̆ thoi nơ̆r Kră Yang.13 Lăm khei 'bar đei lơ bơngai năm akŭm tơ pơlei Jêrusalem, đei minh khŭl akŭm tih tơpă
         đei lơlang lơlap kon bơngai wă pơm giĕng 'Bĕng ưh kơ đei 'Buih Pông. 14 Lu sư iung iŏk hŭt lê̆ chơnang đe soi kơ yang nai lăm pơlei Jêrusalem păng chơnang
         soh 'long 'bâu phu, klơ̆m hŭt lê̆ đĭ tơ lăm thŭng Kidrôn.15 Lăm năr mơjĭt-puăn khei 'bar, đe 'bet triu pơm giĕng Năm Brih; gah lu 'bok soi păng
         bơngai Lêwi 'bôh mơlâu, na hơmet akâu kơdih rơgoh păng chĕp lu kon sem pơm tơmam soi
         'buh tơ Hnam Kră Yang. 16 Lu sư oei đơ̆ng 'bơ̆t anih lu sư kơdih, kiơ̆ thoi khôi juăt Môis bơngai Kră Yang 'Bok
         Kei-Dei tơtă 'bok soi iŏk pham đơ̆ng bơngai Lêwi na tơtreh. 17 Lăm khŭl akŭm đei lu mơ'nah tam mă hơmet akâu kơdih rơgoh, na bơngai Lêwi athei 'bet
         kon sem tơmam soi pơm giĕng Năm Brih ăn kơ lu sư, wă kơ lu Sư pơyơ̆r rơgoh ăn kơ Kră
         Yang. 18 Mă khan đei lơ mơ'nah đơ̆ng adrĕch Êphraim, Manase, Isakar păng Sabulôn tam mă hơmet
         akâu rơgoh kư̆m sa 'nhĕm giĕng Năm brih, ưh kơ kiơ̆ tơdrong juăt mă đei chih răk;
         mă-lei Hesekia krao khan ăn kơ lu sư: 19 “Hơpơi apinh Kră Yang Tơ'ngla dim, 'nĕ kơ jô̆ yo kơ lu bơngai mă đĭ jơhngơ̆m chă Kră
         Yang 'Bok Kei-Dei lu 'bok sư, mă khan lu sư tam kiơ̆ hơmet akâu kơdih rơgoh kiơ̆ thoi
         tơdrong juăt hnam akŭm rơgoh.” 20 Kră Yang kơtơ̆ng bơih nơ̆r Hesekia krao khan, na pơklaih kon pơlei.21 Lu bơngai Isơrael oei tơ lăm pơlei Jêrusalem chơt hiôk pơm giĕng sa 'bĕng ưh kơ đei
         'Buih Pông lăm tơpơh năr. Lu bơngai Lêwi păng lu 'bok soi rim năr reh brŏ hat hơri
         bơnê ư-ang kơ Kră Yang.22 Hesekia pơma pơhiôk jơhngơ̆m lu bơngai Lêwi đei đon hlôh wao bơ̆jang kơ Kră Yang.
         Lu sư sŏng sa lăm tơpơh năr păng pơyơ̆r tơmam soi 'blŏk bơnê kơ Kră Yang 'Bok Kei-Dei
         lu 'bok lu sư.23 Đĭ-đăng lu tơpôl akŭm pơkă lăm đon wă pơm giĕng Năm Brih 'nâu pă tơpơh năr dơ̆ng;
         lei na lu sư ngôi chơt hiôk thim pă tơpơh năr dơ̆ng. 24 Hesekia pơtao Juđa, đei asong ăn kơ tơpôl akŭm noh minh-rơbâu tŏ rơmo tơno păng tơpơh-rơbâu
         tŏ triu bơbe; lu yŏng pơgơ̆r kư̆m asong ăn kơ tơpôl akŭm minh-rơbâu tŏ rơmo tơno păng
         mơjĭt-rơbâu tŏ triu, bơbe. Đei lơ lu 'bok soi hơmet akâu lu sư rơgoh. 25 Đĭ-đăng lu bơngai tơpôl akŭm bơngai Juđa, lu 'bok soi, bơngai Lêwi păng lu tơpôl bơngai
         Isơrael kư̆m đei lu bơngai tơmoi năm đơ̆ng Isơrael, Juđa wang chơt hiôk. 26 Lăm pơlei Jêrusalem đei tơdrong chơt hiôk tih; đơ̆ng chăl Sôlômôn kon drŏ-nglo Đawit
         pơtao Isơrael, lăm pơlei Jêrusalem ưh tam biơh đei tơdrong chơt hiôk thoi noh. 27 Lu 'bok soi păng lu bơngai Lêwi iung sơkat pŭn hiôk ăn kơ kon pơlei; nơ̆r sơkat nơ̆r
         lu sư krao khan kơtơ̆ng truh tơ anih rơgoh Kră Yang, truh tơ plĕnh na Kră Yang tơl
         tơwih ăn pŭn hiôk.

311 Wă đĭ-đăng tơdrong noh đang boih, lu bơngai Isơrael mă oei tơ noh lu sư năm tơ lu
         pơlei lăm char Juđa teh pơchah lê̆ lu jrăng gơ̆ng, teh pơhĕch lê̆ lu rup yang Asêria,
         pơrăm đĭ lu anih kơjung păng lu chơnang soi tơ lăm jơ̆p char Juđa, Bênjamin, Êphraim
         păng Manase dĭng pơrăm đi boih. Đơ̆ng noh đĭ-đăng lu kon pơlei Isơrael wih brŏk tơ
         pơlei lu sư kơdih tơ anih hnam lu sư.Tơmam pơyơ̆r2 Hesekia klah asong lu 'bok soi păng lu bơngai Lêwi, kiơ̆ kơ khŭl tơdrong jang lu sư,
         wă pơyơ̆r tơmam soi 'buh păng tơmam soi pơyơ̆r kơ 'blŏk bơnê, wă kơkuh bơnê păng hơri
         ư-ang tơ anih lu 'măng jang cham Hnam Kră Yang. 3 Pơtao ăn tơmam soi sư kơdih wă pơyơ̆r pơm tơmam soi 'buh kiơ̆ pơgê kiơ̆ kơsơ̆, lăm
         năr giĕng Sa'bat, năr khei tơ'bang blŭng-a păng lăm lu năr giĕng tih kiơ̆ thoi đei
         chih răk lăm sơ̆p hla bơar khôi juăt Kră Yang. 4 Sư kư̆m athei lu kon pơlei mă oei lăm pơlei Jêrusalem asong ăn tơmam kơ lu 'bok soi
         păng bơngai Lêwi, wă kơ lu sư gơh jao lu sư kơdih awih awăn kiơ̆ khôi juăt Kră Yang.
         5 Mưh đei nơ̆r pơtao tơtă truh boih kon pơlei Isơrael năm ba tơmam pơyơ̆r plei blŭng-a
         lăm bơyan thoi 'ba hơ'bo, Sik hơmu, rơmă ôliwơ, đak sut păng lu tơmam plei đơ̆ng mir
         chŭn; lu sư kư̆m năm ba pơyơ̆r minh lăm mơjĭt đơ̆ng dôm tơmam, lơ tơpă. 6 Bơngai Isơrael păng lu bơngai Juđa oei tơ lăm lu pơlei lăm char Juđa, kư̆m đei năm
         ba pơyơ̆r minh lăm mơjĭt lu sem dơrong rơmo, triu, bơbe pơyơ̆r minh lăm mơjĭt đơ̆ng
         dôm tơmam mă đei klah lê̆ pha 'lơ̆ng rơgoh ăn kơ Kră Yang 'Bok Kei-Dei lu sư; na dan
         hơdrom lê̆ minh 'bôt. 7 Khei mă pêng lu sư pơtơm pơyơ̆r tơmam akŭm pơpôi minh 'bôt, đơ̆ng khei pêng truh tơ
         khei tơpơh. 8 Wă Hesekia păng lu yŏng pơgơ̆r truh, 'bôh lu pôi noh na bơnê ư-ang kơ Kră Yang păng
         kon pơlei Isơrael.9 Hesekia apinh lu 'bok soi păng lu bơngai Lêwi gah pôi đe hơdrom lê̆ tơmam soi noh.
         10 Asaria 'bok soi tơm, đơ̆ng adrĕch Sadok, tơl sư khan: “Đơ̆ng lu kon pơlei pơtơm pơyơ̆r
         tơmam tơ Hnam Kră Yang lu nhôn đei sŏng sa mah păng kư̆m oei rơkah lơ, yua kơ Kră
         Yang ăn boih kơ kon pơlei sư đei pŭn hiôk; na mă đei rơkah lơ 'nâu.11 Hesekia athei đe hơmet lu anih mong tơ Hnam Kră Yang; na lu đe hơmet lu hnam noh.
         12 Đei jơhngơ̆m tơpăt ba pơyơ̆r lu tơmam noh, gah tơmam minh lăm mơjĭt păng tơmam rơgoh
         tah tơmơ̆t. Kônania bơngai wei-lăng tơm hnam anih tah tơmam noh; oh sư Simei pơm kơiĕng
         sư, bre sư bơngai Lêwi. 13 Pơtao Hesekia păng Asaria, 'bok soi wei-lăng tơm lăm Hnam Kră Yang jao ăn kơ đe Jêhiêl,
         Asaria, Nahat, Asahel, Jêrimôt, Jôsabat, Êliel, Ismakia, Mahat păng Bênaia lu sư kư̆m
         bơngai tơgŭm wei-lăng đơ̆ng rŏng kơ Kônania păng Simei oh sư,14 Kôrê kon drŏ-nglo Imna, bơngai Lêwi bơngai wei 'Măng Jang Hơlĕch, sư yŏng wei-lăng
         tơmam đe pơyơ̆r kơ Kră Yang 'Bok Kei-Dei hăm jơhngơ̆m hiôk păng lu tơmam 'lơ̆ng rơgoh.
         15 Đơ̆ng rŏng kơ sư đei Êđen, Miniamin, Jêsua, Sêmaia, Amaria păng Sêkania, lu sư asong
         ăn tơmam noh kơ lăm lu pơlei 'bok soi lu 'bok soi asong kơ lu 'nhŏng oh sư, hơtŏ hơnơ̆ng
         mă 'lơ̆p mă 'lŏ, kiơ̆ kơ khŭl lu sư.16 Kŭm asong kơ lu drŏ-nglo đei chih tơmơ̆t boih anăn lu sư lăm sơ̆p hla bơar jô̆ kiơ̆
         adrĕch 'bok lu sư iŏk đơ̆ng pêng sơnăm tơ kơpal, kiơ̆ kơ khŭl lu sư gô mơ̆t bơ̆jang
         rim năr lăm hnam Kră Yang kiơ̆ kơ khŭl đei asong. 17 Lu sư kư̆m asong ăn kơ lu 'bok soi kiơ̆ kơ hnam dơnŏ 'bă lu sư păng lu bơngai Lêwi
         iŏk đơ̆ng 'bar-jĭt sơnăm tơ kơpal, asong kiơ̆ kơ tơdrong jang păng kiơ̆ kơ khŭl lu
         sư; 18 Lu 'bok soi đe kư̆m chih anăn lu sư hơdai hăm đĭ-đăng lu kon drŏ-nglo kon drŏ-kăn
         akăn lu sư, yua kơ lu sư tơpăt pơyơ̆r akâu kơdih.19 Gah lu 'bok soi kon sâu Arôn, mă oei tơ mir na, tơ jê̆ kơ pơlei lu sư, dah oei tơ
         lăm rim pơlei nai, lu sư jang asong tơmam kơ đĭ-đăng kon drŏ-nglo lăm lu 'bok soi
         păng lăm lu bơngai Lêwi chih jô̆ boih lăm adrĕch 'bok lu sư.20 Tơ jơ̆p lăm char Juđa, Hesekia pơm thoi noh, sư pơm tơdrong 'lơ̆ng tơpăt 'bơ̆t anăp
         Kră Yang 'Bok Kei-Dei lu sư. 21 Dôm tơdrong jang sư pơm, gah Hnam Kră Yang 'Bok Kei-Dei gah tơdrong wei răk khôi juăt
         păng nơ̆r tơtă, gah tơdrong chă Kră Yang 'Bok Kei-Dei sư jang đĭ jơhngơ̆m, na tơdrong
         jang sư rai tŏk keh 'lơ̆ng.

Sênacherip wang pơlei Jêrusalem321 Đơ̆ng rŏng kơ lu tơdrong noh tơdrong mă Hesekia pơm 'lơ̆ng tơpăt noh, na Senacherip
         pơtao Asiri năm mơ̆t lăm char Juđa, wang lu pơlei tih kơjăp wă blah iŏk. 2 Wă Hesekia 'bôh Senacherip năm wă kơ blah iŏk pơlei Jêrusalem, 3 na sư krao akŭm lu yŏng pơgơ̆r păng lu bơngai yŏng linh nuih kơtang wă bơ̆ tu đak
         tơ 'nguaih kơ pơlei; đe noh tơgŭm sư mơ̆n. 4 Kon pơlei đei akŭm băl lơ tơpă, bơ̆ găn lê̆ lu tu đak ro rok tơring păng khan: “Liơ
         lu bơ̆n lê̆ lu pơtao Asiri năm chă 'bôh đak lơ dêh?” 5 Sư adrin, man tơiung ming dur mă đĭ păk hơlih lap gleh tơpă; hăm man lu hnam thôt
         kơpal noh! Sư kư̆m man minh tăl dur plơ̆ng tơ đaih kơ pơlei noh. Sư kư̆m man ming
         kơjăp Milô pơlei Đawit păng tuh hơjơ̆m lơ khêl đao tơmam tơblah.6 Sư kư̆m pơjao ăn chă yŏng linh wă pơgơ̆r wei-lăng kon pơlei na pơpôi akŭm lu sư hơdai
         lăm cham să 'bơ̆t 'măng jang pơlei, pơma pơlung hơtŏk jơhngơ̆m lu sư khan: 7 “Athei chơ̆n jơhngơ̆m nuih pran, 'nĕ kơ hli, 'nĕ kơ tơrơ 'bơ̆t anăp pơtao Asiri păng
         'bơ̆t anăp lu linh kiơ̆ sư yua kơ đei Kră Yang Tih Hloh oei hơdai bơ̆n pran hloh kơ
         lu bơngai oei hăm sư: 8 Oei hăm lu sư noh kon bơngai hmă đĕch; bĕ gah bơ̆n đei Kră Yang 'Bok Kei-Dei lu bơ̆n
         wă tơgŭm păng tơblah tang lu bơ̆n.” Kon pơlei đei jơhngơ̆m nuih đơ̆ng nơ̆r Hesekia
         pơtao Juđa.9 Đang kơ noh, Senacherip, pơtao Asiri, hơdai hăm lu linh sư oei wang blah pơlei Lakis,
         kư̆m đei wơh lu Yŏng linh sư năm tơ pơtao Hesekia păng kon pơlei Juđa tơ pơlei Jêrusalem
         păng khan:10 “Senacherip, pơtao Asiri, khan: ‘Lu iĕm gơnang kơ tơdrong kiơ, mă oei pơjăng pơlei
         Jêrusalem mă nhôn wang tăp boih thoi noh! 11 Hăm trŏ Hesekia pơhlŭ pơlung wă jao iĕm pơngot rơhing na lôch dah kiơ? Sư khan: Kră
         Yang 'Bok Kei-Dei lu bơ̆n gô dŏng pơklaih lu bơ̆n đơ̆ng ti pơtao Asiri noh. 12 Hăm trŏ kơ đơ̆ng Hesekia mă đei pơrăm lê̆ lu anih kơjung păng chơnang soi kơ Kră Yang
         păng krao pơtơm kon pơlei Juđa păng kon pơlei Jêrusalem khan: Lu iĕm athei kơkuh păng
         soh tơmam 'bâu phu 'bơ̆t anăp kơ minh pôm chơnang soi 'nâu đĕch?13 Lu iĕm ưh kơ băt hă tơdrong inh păng lu 'bok inh đei pơm kơ đĭ-đăng kon pơlei dêh
         char nai? Yang lu sư hăm gơh pơklaih char lu sư đơ̆ng ti inh? 14 Lăng lăm lu yang dôm dêh char mă lu 'bok inh đei pơrăm đĭ boih, hăm đei yang bu mă
         gơh dŏng pơklaih kon pơlei sư đơ̆ng ti inh? Lei liơ mă iĕm hơmĕng dêh khan Kră Yang
         'Bok Kei-Dei lu iĕm gơh dŏng pơklaih lu iĕm đơ̆ng ti inh? 15 Thoi ei na, dang ei lê̆ pă ăn kơ Hesekia pơhlŭ lu iĕm, pơthơr chông lu iĕm, lu iĕm
         'nĕ pă lui kơ sư, yua kơ ưh kơ đei yang char kiơ mă dêh ayơ gơh pơklaih kon pơlei
         sư đơ̆ng ti inh, dah đơ̆ng ti lu 'bok inh sơ̆; tơma kiơ Kră Yang 'Bok Kei-Dei lu iĕm
         khan gơh dŏng pơklaih lu iĕm đơ̆ng ti inh!’ ”16 Lu Yŏng linh Senacherip kang pơma kơnê̆ kơ Kră Yang 'Bok Kei-Dei păng Hesekia đĭch
         đam sư. 17 Pơtao kư̆m chih hla bơar pơjăm Kră Yang 'Bok Kei-Dei Isơrael păng khan: “Lu yang lăm
         dêh char nai ưh kơ kĕ dŏng pơklaih kon pơlei char lu sư đơ̆ng ti inh kư̆m lei-lăi
         mơ̆n Kră Yang 'Bok Kei-Dei Hesekia kư̆m ưh kơ kĕ pơklaih kon pơlei sư đơ̆ng ti inh!”
         18 Lu sư ôr tơkĕch re hăm nơ̆r Hêbrơ khan kơ lu kon pơlei Jêrusalem oei tơ kơpal dur
         pơlei kơtơ̆ng, wă kơ lu sư hli tơrơ na blah iŏk pơlei. 19 Lu sư khan kơ Kră Yang 'Bok Kei-Dei pơlei Jêrusalem thoi lu yang kon pơlei đơ̆ng ti
         kon bơngai pơm.20 Pơtao Hesekia păng Êsai 'bok khan lê̆ adrol kon drŏ-nglo Amôt, krao khan kơ tơdrong
         'nâu, krao khan ôr tŏk truh tơ plĕnh. 21 Kră Yang ăn minh 'nu linh jang 'lơ̆ng năm pơlôch pơrăm lê̆ lu linh pran kơtang lu
         yŏng pơgơ̆r lu linh lăm kơđông pơtao Asiri. Pơm kơ pơtao kơdŭn wih brŏk tơ char sư
         kơdih, mơlâu pă băt. Kơplah sư mơ̆t tơ hnam yang sư, đei mơ'nah lăm lu kon drŏ-nglo
         sư iŏk đao pơlôch hloi sư tơ lăm noh.22 Thoi noh Kră Yang pơklaih Hesekia păng kon pơlei lăm Jêrusalem đơ̆ng ti Senacherip
         pơtao Asiri păng đơ̆ng ti lu bơngai ayăt nai, ăn kơ lu sư hiôk-hian đơ̆ng puăn pah.
         23 Đei lơ bơngai năm pơyơ̆r lu tơmam soi kơ Kră Yang păng năm ba pơyơ̆r ăn tơmam gĭt
         kơ Hesekia pơtao Juđa tơ pơlei Jêrusalem; iŏk đơ̆ng năr noh năm tơ anăp Hesekia đe
         ư-ang pơyom tơ jơ̆p-jang kơ dêh char.Tơdrong tuch-luch lăm chăl Hesekia24 Kơplah noh Hesekia đei tơdrong jĭ wă jê̆ lôch; sư krao khan apinh Kră Yang păng Kră
         Yang ăn kơ sư hlĭch tơpă. 25 Mă-lei Hesekia ưh kơ đei bơnê kơ Kră Yang mă đei ăn kơ sư boih yua kơ jơhngơ̆m sư
         pơang dêh; lei na Kră Yang hil mĭl hloi kơ sư hăm kon pơlei Juđa păng kon pơlei Jêrusalem.
         26 Na Hesekia kư̆m wih tơjur akâu sư păng tơbral, kon pơlei Jêrusalem kư̆m lei-lăi, na
         lăm chăl Hesekia tơdrong Kră Yang hil mĭl ưh kơ đei truh tơ lu sư dơ̆ng.27 Hesekia mơdrŏng mơng păng đei đe pơyom tơpă, sư đei man hnam mong hu, maih, tơmo gĭt,
         tơmam 'bâu phu, đei khêl păng lu đao hơlă tơmam tơblah 'lơ̆ng 'lơ̆ng. 28 Sư kư̆m pơm pơk tah phe 'ba, sik plei hơmu, đak rơmă ôliwơ păng pơm hơdrong chĭt lu
         sem dơrong, khŭl triu bơbe păng rơmo. 29 Sư kư̆m pơm lu pơlei tih kư̆m đei lơ lu rơmo, triu, bơbe, yua kơ Kră Yang 'Bok Kei-Dei
         ăn kơ sư lơ mŭk tơmam.30 Hesekia 'nâu mơ̆n đei bơ̆ chĭt tu đak Gihôn na pơchoh lê̆ sư ro tơ gah bơmơ̆t cheng
         kơ Pơlei Đawit. Hesekia gơh đei jing ngăl lăm rim tơdrong jang sư.31 Kŭm thoi noh đei bơngai mă đơ̆ng pơtao Babilôn wơh athei năm apinh kơ tơdrong hlĭch
         mă đei truh tơ lăm char sư, kơplah Kră Yang 'Bok Kei-Dei oei achăng wă pơlong lăng
         sư wă kơ băt dôm tơdrong lăm jơhngơ̆m sư.32 Dôm lu tơdrong jang nai Hesekia păng dôm lu tơdrong 'lơ̆ng sư pơm đei chih răk đĭ
         lăm sơ̆p hla bơar tơdrong tơ'bôh Êsai 'bok khan lê̆ adrol, kon drŏ-nglo Amôt păng
         kư̆m chih răk lăm Sơ̆p hla bơar lu pơtao Juđa păng pơtao Isơrael. 33 Hesekia lôch pơdơh hơdai hăm lu 'bok sư, đe 'bŭ sư tơ lăm bơsat kơpal groi lu kon
         sâu Đawit, đĭ-đăng bơngai Juđa păng kon pơlei Jêrusalem grong ư-ang kơ sư tih tơpă
         kơplah sư lôch Manase kon drŏ-nglo sư pơgơ̆r pơtrơp sư.

Manase pơtao đe Juđa331 Manase 'nao mơjĭt-'bar sơnăm kơplah sư pơm pơtao păng sư đei pơgơ̆r pơđăm-jĭt pơđăm
         sơnăm tơ pơlei Jêrusalem. 2 Sư pơm tơdrong kơnê̆ 'bơ̆t anăp Kră Yang kiơ̆ lu tơdrong kơnê̆ krưp dêh lu kon pơlei
         pơla mă Kră Yang puh tơweh boih đơ̆ng anăp lu bơngai Isơrael. 3 Sư man pơdơ̆ng ming dơ̆ng lu anih kơjung mă 'bă sư Hesekia đei pơrăm lê̆, pơm tơiung
         chơnang soi ăn kơ yang Baal păng man rup yang Asêra, kơkuh kơ đĭ-đăng lu khei sơnglŏng
         tơ plĕnh, drap păng kơkuh kơ lu tơmam noh. 4 Sư man lu chơnang soi tơ lăm hnam Kră Yang, tơ anih mă Kră Yang đei khan: “Anăn inh
         gô oei lăm pơlei Jêrusalem ling-lang.” 5 Sư kư̆m pơm chơnang soi ăn kơ lu khei sơnglŏng tơ plĕnh 'bơ̆t 'bar pah cham hnam Kră
         Yang. 6 Sư 'buh pơyơ̆r kon drŏ-nglo sư pơm tơmam soi tơ lăm Thŭng Ben Hinôm sư chă tơdrong
         apo, lăng ti wă kơ băt adrol, chă lu pơjâu tơwir, kiơ̆ lu bơngai krao pơma dơnuh hăm
         atâu. Sư pơm yoch kơnê̆ rai dêh 'bơ̆t anăp Kră Yang pơm tơblĕk Sư.7 Sư tah rup yang đe traih lăm hnam Kră Yang tơ anih mă Kră Yang 'Bok Kei-Dei đei khan
         hăm Đawit păng Sôlômôn kon drŏ-nglo sư khan: “Lăm hnam 'nâu păng pơlei Jêrusalem pơlei,
         mă inh đei rơih iŏk boih đơ̆ng lăm adrĕch bơngai Isơrael, wă 'măn anăn Inh lăm âu
         ling-lang; 8 Tơdah Isơrael rok kiơ̆ khôi juăt, nơ̆r tơtă pơkă athei mă Inh yua boih Môis bơtho
         khan kơ lu sư, lei Inh huay kơ toh lê̆ jơ̆ng lu sư đơ̆ng lăm teh đak mă Inh đei ăn
         boih kơ lu 'bok lu sư.” 9 Mă-lei Manase pơhlŭ bơngai Juđa păng kon pơlei Jêrusalem dĭng mah lu sư pơm yoch kơnê̆
         hloh kơ lu bơngai adrĕch mă Kră Yang pơrăm pơlôch đĭ 'bơ̆t anăp lu bơngai Isơrael.10 Kră Yang bơtho khan kơ Manase păng kon pơlei sư; mă-lei lu sư ưh kơ wă mơ̆ng. 11 Na Kră Yang ăn kơ lu yŏng linh, pơtao Asiri năm wang rôp Manase, chô̆ sư hăm tơlei
         glang păng tôt muh sư, na chông ba tơ dêh char Babilôn.12 Kơplah sư đei tơdrong gleh truh pơmat-tat, na sư krao apinh Kră Yang 'Bok Kei-Dei
         sư păng tơjur akâu tơbral tơpă 'bơ̆t anăp Kră Yang 'Bok Kei-Dei lu 'bok sư. 13 Manase krao apinh Kră Yang, Sư tơl tơwih nơ̆r Manase apinh păng mơ̆ng nơ̆r sư krao
         na chông tơbrŏk tơ Jêrusalem pơdrâu ăn dêh char sư kơdih; kơplah noh hloi Manase băt
         kơ Kră Yang 'Bok Kei-Dei sư.14 Đơ̆ng rŏng kơ lu tơdrong noh, sư man tơiung ming dur đaih Pơlei Đawit, gah bơmơ̆t
         kơ tu đak Gihôn lăm Thŭng truh tơ 'Măng Jang Ka, dăr kơ Ôphel, sư man dur kơjung hloh,
         ăn kơ lu yŏng linh wei tơ lăm rim pơlei kơjăp lăm char Juđa.15 Sư hŭt lê̆ đĭ lu rup yang đơ̆ng lăm hnam Kră Yang dôm lu rup yang bơngai tơmoi păng
         chơnang soi mă đêl sư đei man tơ groi hnam Kră Yang tơ pơlei Jêrusalem, sư klơ̆m hŭt
         đĭ tơ 'nguaih pơlei. 16 Na sư hơmet pơm ming chơnang soi kơ Kră Yang, pơyơ̆r tơmam soi kơ tơdrong rơnŭk rơnua
         păng tơmam soi 'blŏk bơnê tơ noh; sư bơtho athei lu kon pơlei Juđa lui gơnang kơ Kră
         Yang 'Bok Kei-Dei Isơrael. 17 Kon pơlei kư̆m oei pơyơ̆r tơmam soi tơ anih kơjung noh, mă-lei pơyơ̆r tơmam soi ăn
         kơ Kră Yang 'Bok Kei-Dei lu sư đĕch.18 Dôm lu tơdrong jang nai Manase, nơ̆r sư krao apinh Kră Yang 'Bok Kei-Dei, lu nơ̆r
         'bok khan lê̆ adrol hăm anăn Kră Yang 'Bok Kei-Dei Isơrael khan kơ pơtao chih răk
         lê̆ lăm sơ̆p hla bơar lu pơtao Isơrael. 19 Nơ̆r sư krao apinh Kră Yang 'Bok Kei-Dei đei tơl tơwih ăn kơ sư thoi yơ, dôm lu tơdrong
         yoch kơnê̆ mă sư đei pơm, lu anih kơjung mă sư đei pơm, man rup yang Asêria păng traih
         rup yang adrol kơ sư tam mă tơbral tơjur akâu sư, âu đei chih răk đĭ tơ lăm sơ̆p hla
         bơar Hôsai. 20 Manase lôch, pơdơh oei hơdai hăm lu 'bok sư, 'bŭ sư lăm anih pơtao sư; Ammôn kon drŏ-nglo
         sư, pơm pơtao pơtrơp sư.Ammôn pơm pơtao đe Juđa21 Ammôn sư 'nao lăp 'bar-jĭt 'bar sơnăm kơplah sư pơm pơtao; sư pơgơ̆r 'bar sơnăm lăm
         pơlei Jêrusalem. 22 Sư pơm tơdrong kơnê̆ tơpă 'bơ̆t anăp Kră Yang nhen thoi Manase, 'bă sư đei pơm boih,
         kơkuh pơyơ̆r kơ lu rup yang đe man dah traih mă 'bă sư Manase đei pơm păng kơkuh kơ
         lu yang rup noh. 23 Mă-lei sư ưh kơ đei tơbral tơjur akâu kơdih 'bơ̆t anăp Kră Yang thoi Manase, 'bă sư,
         rai pơm kơnê̆ hloh.24 Lu yŏng jang kơ sư chă đon wă pơm kơ sư, na pơlôch hloi sư kơtă lăm hnam pơtao. 25 Na lu kon pơlei kư̆m rôp pơlôch hloi lu bơngai pơlôch pơtao Ammôn; na pôk hloi Jôsia,
         kon drŏ-nglo sư pơm pơtao pơtrơp sư.

Jôsia Pơgơ̆r tơplih ming341 Jôsia 'nao lăp tơhngam sơnăm 'bơ̆t kơplah đe pôk sư pơm pơtao păng sư pơgơ̆r đei pêng-jĭt
         mônh sơnăm lăm pơlei Jêrusalem. 2 Sư pơm 'lơ̆ng 'bơ̆t anăp Kră Yang, kiơ̆ trong Đawit, 'bok sư, ưh kơ weh gah 'ngiĕo
         dah gah 'ma.3 Sơnăm mă tơhngam lăm chăl sư pơgơ̆r, mă sư oei 'lơ̆p mơlôh, sư pơtơm chơchă Kră Yang
         'Bok Kei-Dei Đawit, 'bok sư Sơnăm mă mơjĭt-'bar, sư pơtơm hơmet rơgoh lăm char Juđa
         păng pơlei Jêrusalem, hŭt lê̆ lu anih kơjung, gơ̆ng kơkuh kơ rup yang Asêria, rup
         yang đe traih păng rup đe hling tuh. 4 Đe teh pơchah lê̆ đĭ lu chơnang soi kơ lu rup yang Baal 'bơ̆t anăp sư, teh pơchah
         pơhĕch lu chơnang soh 'long 'bâu phu kơpal chơnang soi noh; lu rup yang Asêria, rup
         yang đe traih păng rup yang đe hling tuh, teh tơgơ̆ tơpơ̆k lê̆, teh pơhĕch, na iŏk
         prôi tơ kơpal bơsat lu bơngai lôch mă đêl soi sơn ah kơ sư păng pơm rup yang noh.
         5 Sư kư̆m iŏk kơting lu 'bok soi na soh rŭk tơ kơpal lu chơnang mă lu sư juăt kơ soi
         kơ lu yang noh, na hơmet rơgoh char Juđa păng Jêrusalem. 6 Lăm pơlei adrĕch Manase, Êphraim păng pơlei Simêôn, truh tơ lu pơlei adrĕch Naptali,
         anih mă đĭ juơ tăp dăr. 7 Sư teh pơrăm lê̆ lu chơnang soi lu gơ̆ng rup yang Asêria, teh pơchah lê̆ lu gơ̆ng
         đe pơm yang jơ̆p kơ tơring char Isơrael, na sư wih brŏk tơ pơlei Jêrusalem.8 Lăm sơnăm mă mơjĭt-tơhngam chăl sư pơgơ̆r, đang kơ sư hơmet tơring char păng hnam
         akŭm rơgoh boih, na sư wơh Saphan kon drŏ-nglo Asalia, Maaseia bơngai pơgơ̆r pơlei
         tih păng Jôa kon drŏ-nglo Jêhôahas bơngai chih răk dôm tơdrong truh, wă pơm pơdơ̆ng
         ming Hnam Kră Yang 'Bok Kei-Dei sư.9 Lu đe noh năm tơ Hilkia 'bok soi tơm, jao ăn kơ sư jên đe pơyơ̆r kơ Kră Yang 'Bok
         Kei-Dei, wă khan lu jên kăk bơngai Lêwi lu bơngai wei 'măng jang mă đei iŏk bơih đơ̆ng
         ti lu bơngai Manase, bơngai Êphraim păng lu bơngai mă oei arih lăm lu bơngai Isơrael,
         kư̆m iŏk đơ̆ng lu bơngai Juđa, Bênjamin păng đơ̆ng lu kon pơlei oei lăm pơlei Jêrusalem.
         10 Lu sư jao jên noh kơ lu bơngai wei-lăng tơdrong jang lăm Hnam Kră Yang; lu sư apah
         thơ̆ wă pơm hơmet ming hnam akŭm Kră Yang. 11 Sư kư̆m jao kơthơ jang 'long, thơ̆ man wă apah răt tơmo tơpei, lu 'long pơm tơpang
         tơpơng, jrăng hnam mă đêl lu pơtao Juđa lê̆ hiah răm.12 Lu bơngai thơ̆ noh jang đĭ jơhngơ̆m. Lu kai wei-lăng lu thơ̆ noh Jahat, Ôbađia, bơngai
         Lêwi adrĕch Mêrari; Sachari păng Mêsulam đơ̆ng lăm adrĕch Kôhat. Kŭm đei lu bơngai
         Lêwi nai hai, lu bơngai gơh reh brŏ hơgei. 13 Lu bơngai 'nâu wei-lăng lu bơngai jang păng wei-lăng tôm tơdrong jang; lu mơ'nah bơngai
         Lêwi chih hla bơar, lu kai păng lu bơngai gak 'măng.'Bôh sơ̆p hla bơar khôi juăt14 Kơplah lu sư ba jên đơ̆ng đe pơyơ̆r kơ hnam Kră Yang bơih, na Hilkia 'bok soi tơm
         sư 'bôh sơ̆p hla bơar khôi juăt Kră Yang ăn kơ Môis. 15 Hilkia khan kơ Saphan bơngai chih hla bơar: “Inh đei 'bôh hla bơar khôi juăt lăm Hnam
         Kră Yang.” Hilkia ăn Sơ̆p hla bơar khôi juăt noh kơ Saphan. 16 Saphan chĕp ba sơ̆p hla bơar khôi juăt ăn kơ pơtao, na khan kơ pơtao: “Dôm tơdrong
         jang mă ih đei pơjao ăn kơ lu yŏng pơgơ̆r dang ei lu sư oei jang. 17 Lu sư iŏk ba bơih lu jên mă đơ̆ng lăm hnam Kră Yang păng kư̆m đei jao ăn bơih kơ bơngai
         wei-lăng jang păng lu bơngai jang.18 Saphan bơngai chih hla bơar khan dơ̆ng kơ pơtao: “Hilkia 'bok soi tơm đei jao kơ inh
         sơ̆p hla bơar khôi juăt.” Saphan đŏk hloi 'bơ̆t anăp pơtao.19 Wă pơtao kơtơ̆ng nơ̆r đơ̆ng lăm sơ̆p hla bơar khôi juăt noh Sư hek hloi ao sư.20 Pơtao athei Hilkia, Ahikam kon drŏ-nglo Saphan, Apđôn kon drŏ-nglo Mika. Saphan bơngai
         chih hla bơar păng Asaia bơngai kơiĕng pơtao khan:21 “Năm krao apinh bĕ Kră Yang kơ inh kơ lu bơngai Isơrael oei arih hlot păng lu bơngai
         Juđa gah dôm nơ̆r mă đei chih lăm sơ̆p hla bơar mă 'nao 'bôh âu khan; kơ tơdrong Kră
         Yang hil mĭl mă truh tơ lu bơ̆n tih tơpă, yua kơ lu 'bok bơ̆n sơ̆ ưh kơ wă mơ̆ng păng
         ưh kơ chu kiơ̆ nơ̆r Kră Yang, kư̆m kuă kơ pơm kiơ̆ nơ̆r mă đei chih lăm sơ̆p hla bơar
         âu.”22 Hilkia păng lu bơngai mă pơtao đei wơh năm tơ'bơ̆p Hulda yă khan lê̆ adrol, akăn Sallum
         bơngai wei-lăng ao giĕng, Sư kon drŏ-nglo Tôkhat, Sâu Hasra; yă Hulda sư oei lăm Tơring
         mă 'bar lăm pơlei tih Jêrusalem; lu sư khan kơ yă ei kiơ̆ thoi nơ̆r pơtao đei tơtă.23 Yă ei khan kơ lu sư: “Kră Yang 'Bok Kei-Dei Isơrael khan: ‘Roi bĕ kơ bơngai mă wơh
         ih năm tơ inh:24 Kră Yang khan: Inh wă ăn tơdrong răm truh tơ anih 'nâu păng tơ lu kon pơlei mă oei
         lăm anih âu, đĭ-đăng nơ̆r hiap pơtê̆ mă đei chih boih lăm sơ̆p hla bơar mă đei đŏk
         boih 'bơ̆t anăp pơtao Juđa.25 Yua kơ lu sư achăng lê̆ Inh boih, soh 'long 'bâu phu kơ yang nai, yua dôm tơdrong
         đơ̆ng ti lu sư pơm na tơblĕk Inh; lei na Inh gô tuh tơdrong Inh hil mĭl tơ anih 'nâu,
         ưh kơ đei layơ ngach.’26 Roi bĕ kơ pơtao Juđa mă wơh ih năm krao apinh Kră Yang, dôm nơ̆r ih đei kơtơ̆ng 'nâu,
         Kră Yang Isơrael khan thoi noh.27 ‘Yua kơ ih đei jơhngơ̆m rơmuăn tơjur akâu kơdih 'bơ̆t anăp Kră Yang 'Bok Kei-Dei wă
         ih kơtơ̆ng nơ̆r Sư khan wă hil phak anih 'nâu păng kơ kon pơlei oei lăm âu, ih tơjur
         boih akâu 'bơ̆t anăp Inh, hek ao păng nhơ̆m hmoi 'bơ̆t anăp Inh, Inh kư̆m kơtơ̆ng
         boih nơ̆r ih,’ Kră Yang khan.28 ‘Âu Inh gô ăn kơ ih wih oei hơdai hăm lu 'bok ih, đe gô 'bŭ ih hiôk-hian păng măt
         ih pă đei 'bôh boih dôm tơdrong gleh truh mă Inh wă pơm kơ anih 'nâu hăm kon pơlei
         oei lăm âu.’ ”Lu đe noh năm roi ăn kơ pơtao nơ̆r noh.29 Pơtao athei akŭm pơđĭ lu kră lăm Juđa păng pơlei Jêrusalem.30 Pơtao tŏk năm tơ Hnam Kră Yang hơdai hăm đĭ-đăng lu drŏ-nglo bơngai Juđa, lu bơngai
         đơ̆ng lăm pơlei Jêrusalem, lu 'bok soi lu bơngai Lêwi, đĭ-đăng kon pơlei 'lơ̆p 'lŏ
         năm kiơ̆, Pơtao đŏk ăn kơ lu sư mơ̆ng nơ̆r đơ̆ng sơ̆p hla bơar tơdrong pơgơ̆p đei
         'bôh đơ̆ng lăm Hnam Kră Yang.31 Pơtao dơ̆ng 'bơ̆t anih sư, pơm tơdrong pơgơ̆p dơ̆ng 'bơ̆t anăp Kră Yang, pơkă pơkăm
         kiơ̆ Kră Yang đĭ jơhngơ̆m klơm klak wei răk nơ̆r tơtă, tơdrong pơkă khan păng khôi
         juăt, wă pơm kiơ̆ trŏ thoi nơ̆r pơgơ̆p mă đei chih lăm sơ̆p hla bơar âu.32 Sư kư̆m athei lu bơngai oei lăm pơlei Jêrusalem păng bơngai Bênjamin kư̆m pơkă pơm
         kiơ̆ tơdrong pơgơ̆p noh. Na lu kon pơlei Jêrusalem pơm kiơ̆ tơdrong pơgơ̆p Kră Yang
         'Bok Kei-Dei, mă Kră Yang 'Bok Kei-Dei 'bok lu sư.33 Jôsia iŏk hŭt lê̆ đĭ dôm rup yang kơnê̆ 'mê̆ Krưp đơ̆ng lăm tơring char Isơrael păng
         athei đĭ-đăng kon pơlei oei lăm tơring char Isơrael kơkuh gơnang kơ Kră Yang 'Bok
         Kei-Dei. Lăm đĭ chăl pơtao lu kon pơlei ưh kơ achăng lê̆ Kră Yang, 'Bok Kei-Dei 'bok
         lu sư.

Jôsia pơm giĕng Năm Brih351 Jôsia pơm giĕng Năm Brih 'blŏk hơdơ̆r kơ Kră Yang tơ pơlei Jêrusalem; năr mơjĭt-puăn
         khei mônh lu sư 'bet pơlôch, triu pơm giĕng Năm Brih2 pơtao sư jao ăn tơdrong jang kơ rim 'nu 'bok soi, pơlung lu sư kơ tơdrong jang lăm
         Hnam Kră Yang.3 Sư khan kơ lu bơngai Lêwi, bơngai mă bơtho kơ đĭ-đăng kon pơlei Isơrael, bơngai Lêwi
         mă đe 'măn rơgoh 'lơ̆ng ăn kơ Kră Yang: Năm tah bĕ Hom 'Lơ̆ng Rơgoh tơ lăm hnam Kră
         Yang mă Sôlômôn kon drŏ-nglo Đawit, pơtao Isơrael đei pơm; lu iĕm huay pă tung hom
         noh kơpal hơngiĕng dơ̆ng. Dang ei năm bơ̆jang bĕ kơ Kră Yang 'Bok Kei-Dei lu iĕm păng
         kon pơlei Sư Isơrael.4 Hơmet bĕ lu iĕm kơdih kiơ̆ kơ adrĕch 'bok lu iĕm, kiơ̆ kơ khŭl lu iĕm, kiơ̆ mă Đawit
         pơtao Isơrael păng Sôlômôn kon drŏ-nglo sư đei chih tơtă boih.5 Oei dơ̆ng bĕ lăm anih rơgoh, hơdai hăm lu bơngai Lêwi săp pơrĕng kiơ̆ kơ khŭl hnam
         dơnŏ bơngai Isơrael,6 'Bet triu pơm tơmam soi Năm Brih athei hơmet akâu iĕm rơgoh, hơmet 'nhĕm triu ăn kơ
         lu 'nhŏng oh iĕm wă pơm kiơ̆ trŏ thoi nơ̆r Kră Yang đei yua Môis khan tơbăt.7 Jôsia iŏk Sem dơrong sư kơdih asong ăn kơ lu kon pơlei, pêng-jĭt rơbâu tŏ triu păng
         bơbe, pơm tơmam soi Năm brih, kư̆m ăn pêng-rơbâu tŏ rơmo tơno, wă ăn kơ lu bơngai
         mă đei năm akŭm pơm giĕng Năm Brih noh.8 Lu yŏng pơgơ̆r kư̆m đei jơhngơ̆m wă asong kon sem pơm tơmam soi pơyơ̆r ăn kơ kon pơlei,
         ăn kơ lu 'bok soi păng lu bơngai Lêwi. Hilkia, Sachari păng Jêhiêl lu kră wei-lăng
         Hnam Kră Yang 'Bok Kei-Dei ăn kơ lu 'bok soi 'bar-rơbâu tơdrâu-hrĕng tŏ triu bơbe
         pơm tơmam soi Năm Brih păng pêng-hrĕng tŏ rơmo wă sa lăm năr giĕng Năm Brih.9 Kônania, Semaia, Nêthanel, 'nhŏng oh sư, Hasabia, Jêiêl păng Jôsabat lu kră pơgơ̆r
         bơngai Lêwi ăn pơđăm-rơbâu tŏ triu bơbe pơm tơmam soi Năm Brih păng pơđăm-hrĕng tŏ
         rơmo wă ăn kơ bơngai sa lăm năr giĕng Năm Brih.10 Tơdrong jang hơmet lê̆ đang boih, lu 'bok soi lu sư dơ̆ng 'bơ̆t anih lu sư kơdih păng
         lu bơngai Lêwi kiơ̆ kơ khŭl lu sư thoi nơ̆r pơtao tơtă.11 Lu sư 'bet pơlôch triu pơm tơmam soi pơyơ̆r giĕng Năm Brih, na lu 'bok soi iŏk pham
         đơ̆ng ti lu sư na tơtreh; lu bơngai Lêwi nai lŏng akar lu kon sem tơmam soi noh.12 Lu sư 'măn lê̆ lu tơmam soi 'buh phara, wă klah asong ăn kơ kon pơlei, kiơ̆ kơ khŭl
         adrĕch, 'bă lu sư wă soi pơyơ̆r ăn kơ Kră Yang kiơ̆ thoi đei chih boih lăm sơ̆p hla
         bơar Môis: Lu sư kư̆m yua lu rơmo pơm 'nhĕm sa lei-lăi mơ̆n.13 Kiơ̆ kơ tơdrong juăt, lu sư phang lu 'nhĕm kon triu kơ giĕng Năm Brih thoi đei tơtă;
         bĕ lu 'nhĕm 'lơ̆ng rơgoh đe pai lăm gŏ 'bŭng păng lăm gŏ glah, na lu sư asong ăn hloi
         kơ đĭ-đăng bơngai.14 Đơ̆ng noh, lu sư hơmet 'nhĕm sĕch kơ lu sư kơdih păng kơ lu 'bok soi, yua kơ lu 'bok
         soi noh, lu sư kon sâu Arôn oei hiơ̆k kơ pơyơ̆r tơmam soi 'buh pơkhôi păng rơmă dĭng
         truh kơmăng. Thoi ei na lu bơngai Lêwi athei hơmet tơmam sa kơ lu sư kơdih păng lu
         'bok soi lu kon sâu Arôn.15 Lu bơngai hơri, kon sâu Asap; Hêman păng Jêđuthun, 'bok 'bôh lê̆ adrol pơtao, kư̆m
         oei dơ̆ng lăm anih lu sư kơdih, kiơ̆ thoi tơdrong juăt Đawit tơtă; lu bơngai gak wei
         'măng jang kư̆m ngôi tơ rim 'măng, ưh kơ weh đơ̆ng tơdrong jang sư kơdih, yua kơ 'nhŏng
         oh lu sư bơngai Lêwi đei hơmet ăn boih tơmam sa kơ lu sư.16 Na lăm năr noh tơdrong akŭm kơkuh kơ Kră Yang đei hơmet 'lơ̆ng boih wă pơm giĕng 'blŏk
         hơdơ̆r kơ năr Năm Brih, wă pơyơ̆r tơmam soi 'buh pơkhôi tơ kơpal chơnang soi Kră Yang
         kiơ̆ thoi nơ̆r pơtao Jôsia đei tơtă.17 Đĭ lu kon pơlei Isơrael đei tơ noh, pơm giĕng Năm Brih minh năr păng pơm giĕng sa
         'Bĕng ưh kơ đei 'Buih Pông lăm tơpơh năr.18 Đơ̆ng chăl Samuel 'bok khan lê̆ adrol, lăm bơngai Isơrael đe ưh tam đei pơm giĕng
         Năm Brih tih thoi noh; păng kư̆m ưh kơ đei pơtao ayơ lăm Isơrael mă pơm 'blŏk hơdơ̆r
         năr giĕng Năm Brih thoi pơtao Jôsia, hăm lu 'bok soi bơngai Lêwi, đĭ kon pơlei Juđa
         păng Isơrael mă đei tơ noh păng kon pơlei đơ̆ng Jêrusalem đei pơm noh.19 Đe pơm giĕng Năm Brih lăm sơnăm mơjĭt-tơhngam chăl pơtao Jôsia pơgơ̆r.Jôsia lôch20 Đơ̆ng rŏng đĭ kơ tơdrong 'lơ̆ng noh, đang kơ Jôsia hơmet Hnam Kră Yang boih, na Nêkô
         pơtao đe Êyiptơ tŏk blah tơ pơlei Karchêmis cheng đak Krong Ơphrat; Jôsia năm găn
         blah lu sư.21 Nêkô wơh bơngai năm khan kơ Jôsia: “Ơ pơtao đe Juđa, inh hăm ih hăm đei tơdrong kiơ?
         Năr 'nâu inh ưh kơ sĭ năm wă blah ih ôh, mă-lei năm blah lu bơngai ayăt hăm dêh char
         nhôn. Kră Yang 'Bok Kei-Dei khan kơ inh jah mă tĕnh; lei pơdơh bĕ, 'nĕ pă tơblah hăm
         Kră Yang 'Bok Kei-Dei, Tơ'ngla mă oei hơdai inh, hli kơnh Sư pơlôch pơrăm ih.”22 Mă-lei, Jôsia ưh kơ kơdŭn tơ rŏng, ưh kơ wă mơ̆ng nơ̆r Kră Yang đei yua Nêkô roi tơbăt;
         sư rai hơmet hrŭk hơbĕn ao tơwơ̆l năm tơ anăp tơblah hăm Nêkô; lu sư tơblah băl tơ
         lăm Thŭng Mêgiđô.23 Lu linh chĕp hră prah 'bơm hloi pơtao Jôsia, Jôsia khan kơ yŏng linh wei sư: “Tung
         ba inh weh đơ̆ng âu bĕ, yua kơ inh 'bơm 'brơ̆m hră boih rơka jrŭ dêh.”24 Lu yŏng linh sư pôk iŏk sư đơ̆ng gre aseh sư, ba sư hăm gre aseh nai, na chơ ba sư
         brŏk tơ pơlei Jêrusalem. Sư lôch, đe 'bŭ sư hơdai hăm bơsat lu 'bok sư. Đĭ bơngai
         Juđa păng bơngai lăm pơlei Jêrusalem grong nhơ̆m hmoi kơ sư.25 Jêrêmi pơm 'bai hơri nhơ̆m hmoi kơ Jôsia; kư̆m đei lu bơngai drŏ-nglo, drŏ-kăn oei
         hơri pôk kơ pơtao Jôsia dĭng truh dang ei; tơdrong hơri nhơ̆m hmoi jing juăt tơ lăm
         lu bơngai Isơrael; 'nâu tơdrong hơri noh đe chih răk tơ lăm sơ̆p hla bơar nhơ̆m hmoi.26 Dôm lu tơdrong jang nai Jôsia đei pơm păng dôm lu tơdrong jang 'lơ̆ng mă sư pơm kiơ̆
         kơ đei chih lăm sơ̆p hla bơar khôi juăt Kră Yang.27 Tơdrong jang sư đơ̆ng blŭng-a truh tơ tôch, đei chih răk boih tơ lăm sơ̆p hla bơar
         lu pơtao Isơrael păng pơtao Juđa.

Jêhôahas pơm pơtao đe Juđa361 Kon pơlei tơring ei, pôk Jêhôahas, kon drŏ-nglo Jôsia pơm pơtao pơtrơp đơ̆ng 'bă sư
         tơ pơlei Jêrusalem.2 Jêhôahas 'nao 'bar-jĭt pêng sơnăm 'bơ̆t năr đe pôk sư pơm pơtao păng sư pơgơ̆r lăp
         pêng khei tơ pơlei Jêrusalem.3 Pơtao Êyiptơ tơjur lê̆ Jêhôahas đơ̆ng pơm pơtao pơlei Jêrusalem păng phak dêh char
         Juđa ra pêng tân puăn-hrĕng kĭ jên hu păng pêng-jĭt puăn kĭ maih.4 Pơtao Êyiptơ pôk Jêhôahas, oh Êliakim pơm pơtao đe Juđa tơ Jêrusalem păng krao tơplih
         anăn sư jing Jêhôiakim. Pơtao Nêkô rôp Êliakim 'nhŏng Jêhôahas, chông ba tơ dêh char
         Êyiptơ.Jêhôiakim pơm pơtao đe Juđa5 Jêhôiakim 'nao 'bar-jĭt pơđăm sơnăm kơplah sư pơm pơtao; sư pơgơ̆r mơjĭt-mônh sơnăm
         tơ pơlei Jêrusalem păng sư pơm tơdrong kơnê̆ 'bơ̆t anăp Kră Yang 'Bok Kei-Dei sư.6 Nebukatnessar pơtao char Babilôn tŏk blah sư, rôp chô̆ sư hăm glang kong chông ba
         sư tơ dêh char Babilôn.7 Nebukatnessar kư̆m blah iŏk lu tơmam đơ̆ng lăm Hnam Kră Yang chĕp ba tah tơ lăm hnam
         pơtao sư tơ Babilôn.8 Lu tơdrong jang nai dơ̆ng Jêhôiakim đei pơm, dôm lu tơdrong kơnê̆ 'mê̆ brư̆ sư pơm,
         đĭ dôm tơdrong đei chih răk lăm sơ̆p hla bơar pơtao Isơrael păng Juđa. Jêhôiachin
         kon drŏ-nglo sư pơm pơtao pơtrơp sư.Jêhôiachin pơm pơtao Juđa9 Jêhôiachin 'nao mơjĭt-tơhngam sơnăm kơplah đe pôk sư pơm pơtao, sư pơgơ̆r lăp pêng
         khei mơjĭt năr tơ pơlei Jêrusalem. Sư pơm tơdrong kơnê̆ 'bơ̆t anăp Kră Yang.10 Truh lăm bơyan puih, pơtao Nebukatnessar wơh đe năm rôp chông ba sư tơ dêh char Babilôn,
         kư̆m iŏk dôm tơmam 'lơ̆ng gĭt đơ̆ng lăm Hnam Kră Yang, na pôk Sêdêkia ma sư pơm pơtao
         pơgơ̆r dêh char Juđa păng pơlei Jêrusalem.Sêdêkia pơm pơtao đe Juđa11 Sêdêkia 'nao 'bar-jĭt mônh sơnăm kơplah đe pôk sư pơm pơtao păng sư pơgơ̆r mơjĭt-mônh
         sơnăm lăm pơlei Jêrusalem.12 Sư pơm tơdrong kơnê̆ dêh 'bơ̆t anăp Kră Yang 'Bok Kei-Dei sư, ưh kơ wă tơjur akâu
         'bơ̆t anăp Jêrêmi 'bok khan lê̆ adrol nơ̆r đơ̆ng Kră Yang13 Sư kư̆m iung blah pơtao Nebukatnessar, bơngai mă athei sư pơkă yua anăn Kră Yang 'Bok
         Kei-Dei. Sư jing kơchu arăng kơ̆l, ưh kơ wă wih tơ Kră Yang 'Bok Kei-Dei Isơrael.14 Hloh kơ noh dơ̆ng, lu đei 'bok soi păng lu kon pơlei rai kiơ̆ lu tơdrong kơnê̆ 'mê̆
         brư̆ thoi lu bơngai tơmoi lăm dêh char jum dăr lu sư, pơm pơ'mê̆ kơ hnam Kră Yang
         mă Sư đei rơih iŏk 'măn lê̆ rơgoh lăm pơlei Jêrusalem.Pơlei Jêrusalem pơchah15 Kră Yang 'Bok Kei-Dei 'bok lu sư đei lơ wơ̆t wơh bơngai pơtruh nơ̆r Sư bơtho khan
         ling-lang, yua kơ Sư 'mêm mơnat kơ kon pơlei pơla Sư păng hnam Sư oei. 16 Mă-lei lu sư hiap lu bơngai đơ̆ng Kră Yang 'Bok Kei-Dei, ưh kơ wă mơ̆ng pơdê nơ̆r
         Kră Yang 'Bok Kei-Dei, pơjăm lu bơngai khan lê̆ adrol Kră Yang dĭng mah Kră Yang hil
         mĭl phak kon pơlei Sư, ưh pă gơh hơmet ming liơ.17 Kră Yang 'Bok Kei-Dei ăn pơtao bơngai Babilôn, iŏk đao gưm pơlôch lu kon tơdăm lăm
         anih rơgoh lu sư, ưh pă 'mêm mơnat kơ bu, tơdăm dah adruh 'lơ̆p, kră mă pă kĕ. Kră
         Yang 'Bok Kei-Dei jao đĭ lu sư lăm ti pơtao Babilôn.a18 Pơtao iŏk đĭ lu tơmam yua đơ̆ng lăm Hnam Kră Yang 'Bok Kei-Dei, tih dah iĕ lu tơmam
         gĭt lăm Hnam Kră Yang, lu tơmam gĭt pơtao păng tơmam gĭt lu yŏng pơgơ̆r, iŏk đĭ chĕp
         ba tơ dêh char Babilôn.19 Lu linh Babilôn soh hnam Kră Yang 'Bok Kei-Dei, teh pơchah lê̆ dur pơlei Jêrusalem,
         soh đĭ hnam pơtao păng pơrăm đĭ lu tơmam kăl yua lăm pơlei.20 Lu bơngai mă oei arih klaih đơ̆ng đao gưm, đe rôp chông ba pơm bơnă tơ char Babilôn;
         lu sư pơm đĭch đam kơ pơtao hăm kơ lu kon sâu sư dĭng truh tơ chăl pơtao dêh Persia
         pơgơ̆r,21 Tơdrong 'nâu truh wă pơsĭt kơ nơ̆r Kră Yang khan mă đơ̆ng Jêrêmi 'bok khan lê̆ adrol
         roi tơbăt. Dĭng truh tơ dêh char đei pơdơh lu sơnăm Sa'bat kiơ̆ kơ Kră Yang 'Bok Kei-Dei
         đei pơkă boih, đĭ-đăng lăm dêh char pơdơh sơnăm Sa'bat tơtŭng rơhiăng đĭ juơ, dĭng
         truh tơ tôm tơpơh-jĭt sơnăm.Pơtao Sirus roi tơbăt22 Lăm sơnăm blŭng-a chăl Sirus pơm pơtao Persia, Kră Yang wă pơsĭt nơ̆r Sư mă Jêrêmi
         đei khan adrol boih, Kră Yang pơm ăn kơ jơhngơ̆m Sirus pơtao Persia, wă kơ sư roi
         tơbăt tơ jơ̆p-jang teh đak sư, hăm chih hla bơar roi tơbăt khan:23 Sirus pơtao Phersia khan:“Kră Yang 'Bok Kei-Dei kơpal plĕnh đei ăn boih kơ inh pơgơ̆r dêh char lăm teh đak
         âu, Sư athei wă kơ inh man pơjing Hnam Akŭm tih kơ Sư tơ pơlei Jêrusalem lăm char
         Juđa. Lăm lu iĕm, bu mă kon pơlei pơla Sư, năm bĕ tơ pơlei Jêrusalem; hơpơi apinh
         Kră Yang 'Bok Kei-Dei oei hơdai sư, ăn kơ sư tŏk năm!”11-Nov-2014@18:29, Backup Description=EsơraSƠ̆P HLA BƠARESƠRABơngai chihEsơra, mă-lei ưh kơ băt hơđăl tơpă mơ̆n, kiơ̆ kơ đei roi hơ'mon đĕch.Chih layơKơplah 450 A.K, lăm tuch-luch sơnăm lăm chăl Pơm Bơnă.Rŏ lăng lu bơngai chih đei chih kơplah oei tơ Babilôn păng pơkeh tơ Jêrusalem.Đei chih roi kơ lu bơngaiSirus, Serubabel, Esơra, Hagai, Sachari, Đariut, Artaserses I.Sơ̆p 'nâu đei 10 chăl păng 280 trong.Roi tơbătSơ̆p hla bơar Esơra pơtrơp đơ̆ng sơ̆p hla bơar Hơ'mon roi kơ bơngai Isơrael wih đơ̆ng
         dêh Babilôn brŏk tơ Jêrusalem wă pơjing tơdrong akŭm kơkuh kơ Kră Yang 'Bok Kei-Dei.
         Roi kơ tơdrong lu sư wih brŏk hơrĭ hơrĭ thoi âu.1. Khŭl bơngai Isơrael blŭng-a wih brŏk tơ pơlei tih Jêrusalem đei hla bơar đơ̆ng
         Sirus pơtao dêh char Pheria ăn.2. Hnam akŭm pơm keh păng wă pơyơ̆r păng tơdrong akŭm kơkuh đei pơtơm ming tơ pơlei
         tih Jêrusalem.3. Đơ̆ng rŏng kơ noh đei dơ̆ng lu bơngai wih brŏk tơ pơlei tih Jêrusalem đei Esơra
         bơngai pơgơ̆r chông ba, minh 'nu bơngai 'bok bơtho gơh hơgei hlôh wao khôi juăt Kră
         Yang 'Bok Kei-Dei. Esơra tơgŭm kon pơlei pơtơm pơjing ming dơ̆ng tơdrong arih đei
         đon lui păng tơdrong arih jang sa wă kơ bơwei tơdrong juăt gah bơhngol lu bơngai Isơrael.Kơ̆l tơm1. Wih brŏk blŭng-a 1:1-2:702. Hnam akŭm đei pơm tơiung ming dơ̆ng păng pơyơ̆r 3:1-6:223. Esơra păng minh khŭl nai wih brŏk 7:1-10:40

Pơtao Sirus tơjur gơh ăn pơm ming hnam akŭm păng ăn kơ kon pơlei Juđa wih brŏk dơ̆ng
         tơ pơlei Jêrusalem11 Sơnăm blŭng-a lăm chăl Sirus, pơtao pơgơ̆r dêh char Phersia, Kră Yang wă pơsĭt nơ̆r
         Sư đei yua 'bơ̆r Jêrêmi đei khan, na Sư pơm ăn kơ jơhngơ̆m Sirus, pơtao Phersia ră
         roi jơ̆p-jang kơ teh đak sư kơdih păng kư̆m đei chih hla bơar tơjur nơ̆r sư thoi âu:
         2 Sirus pơtao Phersia, khan thoi âu: Kră Yang Kră Yang 'Bok Kei-Dei đei ăn kơ inh pơgơ̆r
         dôm lu dêh char lăm teh đak păng kơdih Sư athei inh pơm kơ Sư minh pôm hnam akŭm tơ
         pơlei Jêrusalem, lăm dêh Juđa. 3 Bơngai bu lăm lu iĕm, mă kon pơlei Sư, athei wih brŏka tơ pơlei Jêrusalem dêh Juđa,
         wă pơm ming dơ̆ng hnam akŭm Kră Yang, Sư boih Kră Yang 'Bok Kei-Dei lu bơngai Isơrael,
         mă oei lăm pơlei Jêrusalem. Hơpơi kơ Kră Yang 'Bok Kei-Dei bơngai noh oei hơdai hăm
         sư! 4 Lu bơngai Juđa mă oei arih, mă khan oei tơ yơ, kon pơlei mă tơ anih lu sư oei, athei
         tơgŭm lu sư hu, maih, mŭk tơmam, sem dơrong, wă pơm hnam akŭm Kră Yang 'Bok Kei-Dei,
         ưh kơ jô̆ lu tơmam đei pơyơ̆r boih tơ lăm hnam akŭm Kră Yang 'Bok Kei-Dei tơ pơlei
         Jêrusalem.5 Kơplah noh, lu kơdră adrĕch Juđa păng Bênjamin, lu 'bok soi păng bơngai Lêwi, đĭ-đăng
         dôm lu đe bu mă Kră Yang 'Bok Kei-Dei đei pơtrŭt lăm jơhngơ̆m lu sư wă, năm pơjing
         hnam akŭm Kră Yang tơ pơlei Jêrusalem. 6 Lu kon pơlei oei lăm tơring ei lu sư tơgŭm tơmam ngăl, ăn kơ lu sư tơmam păng hu păng
         maih, mŭk tơmam, sem dơrong păng dôm lu tơmam gĭt, ưh kơ jô̆ lu tơmam mă đe đei pơyơ̆r
         nai.7 Pơtao Sirus kư̆m pơdrâu dôm lu tơmam yua lăm hnam akŭm Kră Yang, mă đêl Nebukatnessar
         đei iŏk đơ̆ng pơlei Jêrusalem păng tah 'măn lăm hnam yang sư. 8 Sirus, pơtao Phersia, athei Mitrêdat, bơngai wei tơmam, iŏk lu tơmam yua lăm hnam
         akŭm tơlĕch đĭ tơ 'nguaih, jô̆ păng pơjao kơ Sêsbasar kuan tih lăm dêh Juđa.9 'Nâu kơsô̆ lu tơmam yua lăm hnam akŭm ei:Pêng-jĭt tŏ pơnhan chhĕr maih,minh-rơbâu tŏ kơthao hu,'bar-jĭt tơsĭn tŏ săng,10 pêng-jĭt hlak pơnhan maih,puăn-hrĕng mơjĭt hlak pơnhan hu, lei-lăi, minh-rơbâu tŏ tơmam yua nai dơ̆ng.11 Jô̆ đĭ-đăng kơsô̆ tơmam yua lăm hnam akŭm mă đe pơm păng hu păng maih ei pơđăm-rơbâu
         puăn-hrĕng tŏ. Kơplah lu bơngai Isơrael đe rôp pơm bơnă oei tơ Babilôn đei chông wih
         brŏk tơ pơlei Jêrusalem, na Sêsbasar kư̆m chĕp ba hloi dôm lu tơmam ei.

Anăn kon pơlei Juđa wih brŏk tơ dêh char Juđa hăm Serubabel21 Lăm lu kon sâu tơring Juđa mă pơtao Nebukatnessar rôp chông ba tơ dêh char Babilôn,
         lu bơngai đe chông ei wih brŏk tơ pơlei Jêrusalem păng dêh Juđa, rim 'nu brŏk tơ pơlei
         sư kơdih, 2 lu yŏng pơgơ̆r đei đe Serubabel, Jêsua, Nêhêmi, Sêraia, Rêlaia, Mordêkai, Bilsan,
         Mitpar, Bikwai, Rêhum păng Baanah chông wih brŏk. 'Nâu chih jô̆ lu kon drŏ-nglo Isơrael.3 Adrĕch adrung Pharôt, 'bar-rơbâu minh-hrĕng tơpơh-jĭt 'bar,4 adrĕch Sêphatia, pêng-hrĕng tơpơh-jĭt 'bar,5 adrĕch Arah tơpơh-hrĕng tơpơh-jĭt pơđăm,6 adrĕch Phahat Môap đei kon sâu Jêsua păng kon sâu Jôap 'bar-rơbâu tơhngam-hrĕng mơjĭt-'bar;7 adrĕch Êlam, minh-rơbâu 'bar-hrĕng pơđăm-jĭt puăn;8 adrĕch Satu, tơsĭn-hrĕng puăn-jĭt pơđăm;9 adrĕch Sakai, tơpơh-hrĕng tơdrâu-jĭt;10 adrĕch Bani, tơdrâu-hrĕng puăn-jĭt 'bar;11 adrĕch Bêbai, tơdrâu-hrĕng 'bar-jĭt pêng;12 adrĕch Agat, minh-rơbâu 'bar-hrĕng 'bar-jĭt 'bar;13 adrĕch Ađônikam, tơdrâu-hrĕng tơdrâu-jĭt tơdrâu;14 adrĕch Bikwai, 'bar-rơbâu pơđăm-jĭt tơdrâu;15 adrĕch Adin, puăn-hrĕng pơđăm-jĭt puăn;16 adrĕch Ater, gah hnam dơnŏ Hesekia, tơsĭn-jĭt tơhngam;17 adrĕch Bêsai pêng-hrĕng 'bar-jĭt pêng;18 adrĕch Jôra, minh-hrĕng jĭt 'bar;19 adrĕch Hasum, 'bar-hrĕng 'bar-jĭt pêng;20 adrĕch Gibar, tơsĭn-jĭt pơđăm.21 Bơngai pơlei Betlehem, minh-hrĕng 'bar-jĭt pêng;22 bơngai pơlei Nêtôpha, pơđăm-jĭt tơdrâu;23 bơngai pơlei Anahôt, minh-hrĕng 'bar-jĭt tơhngam;24 bơngai pơlei Asmawet, puăn-jĭt 'bar;25 bơngai pơlei Kiriat Jirim, Kêphira păng pơlei Bêrôt tơpơh-hrĕng puăn-jĭt pêng;26 bơngai pơlei Rama păng Gêba, tơdrâu-hrĕng 'bar-jĭt mônh;27 bơngai pơlei Mikma, minh-hrĕng 'bar-jĭt 'bar;28 bơngai pơlei Bethel păng Ahi, 'bar-hrĕng 'bar-jĭt pêng;29 bơngai pơlei Nêbô, pơđăm-jĭt 'bar;30 bơngai pơlei Makbi, minh-hrĕng pơđăm-jĭt tơdrâu;31 bơngai pơlei Êlam nai, minh-rơbâu 'bar-hrĕng pơđăm-jĭt puăn;32 bơngai pơlei Harim, pêng-hrĕng 'bar-jĭt;33 bơngai pơlei Lôt, Hađit păng pơlei Ônô tơpơh-hrĕng 'bar-jĭt pơđăm;34 bơngai pơlei Jêrikô, pêng-hrĕng puăn-jĭt pơđăm;35 bơngai pơlei Sêna, pêng-rơbâu tơdrâu-hrĕng pêng-jĭt.36 Lu 'bok soi:Adrĕch Jêđaia, lăm hnam dơnŏ Jêsua, tơsĭn-hrĕng tơpơh-jĭt pêng;37 adrĕch Imer, minh-rơbâu pơđăm-jĭt 'bar;38 adrĕch Phasur, minh-rơbâu 'bar-hrĕng puăn-jĭt tơpơh;39 adrĕch Harim, minh-rơbâu mơjĭt-tơpơh.40 Lu bơngai Lêwi:Adrĕch Jôsua păng Katmiêl, kon sâu Hôđawia tơpơh-jĭt puăn.41 Lu bơngai hơri:Adrĕch Asap, minh-hrĕng 'bar-jĭt tơhngam.42 Lu bơngai wei 'măng jang Hnam akŭm.Noh kon sâu Sallum, kon sâu Ater, kon sâu Tamôn, kon sâu Akup, kon sâu Hatita, kon
         sâu Sôbai, akŭm đĭ-đăng minh-hrĕng pêng-jĭt tơsĭn 'nu.43 Lu bơngai awih awăn lăm Hnam akŭm:Kon sâu Siha, kon sâu Hasupha, kon sâu Tabaôt,44 kon sâu Kêrôt, kon sâu Siaha, kon sâu Pađôn,45 kon sâu Lêbana, kon sâu Hagaba, kon sâu Akup,46 kon sâu Hagap, kon sâu Salmai, kon sâu Hanan;47 kon sâu Giđêl, kon sâu Gahar, kon sâu Rêaia;48 kon sâu Rêsin, kon sâu Nêkôđan kon sâu Gasam,49 kon sâu Usa, kon sâu Phasêa, kon sâu Bêsai,50 kon sâu Asêna, kon sâu Mêunim, kon sâu Nêphusim,51 kon sâu Bakbuk, kon sâu Hakupha, kon sâu Hahur,52 kon sâu Balut, kon sâu Mêhiđa, kon sâu Harsa,53 kon sâu Barkô, Sisêra, Thômah,54 kon sâu Nêsia, Hatipha.55 Kon sâu lu đĭch đam Sôlômôn:Kon sâu Sôtai, kon sâu Hasôphêrêt, kon sâu Phêruđa,56 kon sâu Jaala, Darkôn, kon sâu Giđêl,57 kon sâu Sêphatia, kon sâu Hatil, kon sâu Pôkêrêt, kon sâu Hasêbaim păng kon sâu Ami.58 Akŭm dôm lu bơngai awih awăn lăm hnam akŭm păng lu kon sâu lu đĭch đam Sôlômôn, đĭ-đăng
         pêng-hrĕng tơsĭn-jĭt 'bar 'nu.59 'Nâu jơ̆ lu bơngai oei tơ lăm pơlei Tênmêla. Têlatsa, Kêrup, Ađôn păng Immer wih brŏk
         tơ pơlei Jêrusalem, ưh pă đei roi hơđăl lu oei lăm adrĕch bơngai Isơrael dah ưh:60 Kon sâu Đêlaia kon sâu Tôbia, kon sâu Nêkôđa, đĭ-đăng tơdrâu-hrĕng pơđăm-jĭt 'bar
         'nu.61 Lăm adrĕch adrung 'bok soi:Kon sâu Habaia, kon sâu Hakkôs, kon sâu Barsilai (bơngai 'nâu oei kơ kon adruh Barsilai
         bơngai Gileat, na krao anăn sư thoi ei).62 Lu bơngai noh chă adrĕch adrung lu sư ră mă-lei ưh kơ đei; na đe jô̆ lu sư ưh kơ rơgoh
         na păng tơlĕch lu sư đơ̆ng tơdrong jang 'bok soi. 63 'Bok pơgơ̆r ưh kơ ăn lu sư sa tơmam rơgoh 'lơ̆ng tôch bơneh wă gô dĭng truh tơ layơ
         đei 'bok soi yua Urim păng Thumim mă krao apinh Kră Yang 'Bok Kei-Dei. Wă kơ băt lu
         sư hăm trŏ kơ adrĕch 'bok soi ưh.64 Jô̆ đĭ-đăng kon pơlei đei puăn-jĭt 'bar-rơbâu pêng-hrĕng tơdrâu-jĭt 'nu, 65 ưh kơ jô̆ lu đĭch đam mă drŏ-nglo mă drŏ-kăn; kơsô̆ lu sư noh tơpơh-rơbâu pêng-hrĕng
         pêng-jĭt tơpơh kư̆m đei 'bar-hrĕng 'nu bơngai drŏ-nglo drŏ-kăn hơri kiơ̆ lu sư mơ̆n.
         66 Lu sư đei tơpơh-hrĕng pêng-jĭt tơdrâu tŏ aseh, 'bar-hrĕng puăn-jĭt pơđăm tŏ aseh lai.
         67 Puăn-hrĕng pêng-jĭt pơđăm tŏ aseh lăk-đa păng tơdrâu-rơbâu tơpơh-hrĕng 'bar-jĭt tŏ
         aseh iĕ.68 Đei lu kră kơdră lăm adrĕch adrung kơplah lu sư năm truh boih tơ hnam akŭm Kră Yang
         tơ pơlei Jêrusalem, na pơyơ̆r tơmam lu sư đei păng lăp đon lăm hnam Kră Yang 'Bok
         Kei-Dei, wă pơdơ̆ng pơm ming 'bơ̆t anih so. 69 Kiơ̆ kơ kĕ đei lu sư kơdih pơyơ̆r 'măn tơ lăm hnam mong tơmam wă pơm hnam akŭm đei
         tơdrâu-jĭt mônh rơbâu đariêka maih pơđăm-rơbâu minab hu păng minh-hrĕng blah hơbĕn
         ao 'bok soi. 70 Thoi noh dôm lu 'bok soi, lu bơngai Lêwi, dôm lu kon pơlei, lu bơngai hơri, lu bơngai
         wei 'măng, lu bơngai awih awăn lăm hnam akŭm păng đĭ-đăng bơngai Isơrael, nai kư̆m
         oei tơ lăm pơlei sư kơdih.

Pơm ming chơnang soi akŭm31 Truh khei tơpơh, kơplah kon pơlei Isơrael hlôi oei lăm pơlei sư kơdih boih, na kon
         pơlei akŭm băl minh pôm đon nhen thoi minh 'nu bơngai lăm pơlei Jêrusalem. 2 Kơplah noh, Jêsua, kon drŏ-nglo Jôsađăk păng lu 'bok soi hăm Serubabel, kon drŏ-nglo
         Sêathiel păng lu 'nhŏng oh sư, đĭ-đăng wang iung pơdơ̆ng chơnang soi Kră Yang 'Bok
         Kei-Dei đe Isơrael, wă pơyơ̆r tơmam soi 'buh tơ noh, kiơ̆ kơ đei chih lăm hla bơar
         khôi juăt Môis, bơngai Kră Yang 'Bok Kei-Dei. 3 Lu sư hli kơ kon pơlei kơtă, mă-lei pơm ming chơnang soi tơ hơnă so sư păng soi pơyơ̆r
         tơmam soi kơ Kră Yang tơ noh, wă khan tơmam soi 'buh gah pơgê păng kơsơ̆. 4 Lu sư kư̆m bơwei giĕng bơsŭn, kiơ̆ thoi đei chih păng soi pơyơ̆r lu tơmam soi 'buh,
         kiơ̆ kơ đei hơgăt kơ rim năr. 5 Đơ̆ng rŏng kơ noh, lu sư soi pơyơ̆r lu tơmam soi 'buh ling-lang, pơyơ̆r lu tơmam soi
         'bơ̆t khei tơ'bang păng pơyơ̆r tơmam soi lăm lu năr giĕng tih 'măn năr 'lơ̆ng rơgoh
         kơ Kră Yang; kư̆m pơyơ̆r lu tơmam soi kiơ̆ kơ rim 'nu đei pơyơ̆r kơ Kră Yang. 6 Đơ̆ng năr mă mônh khei tơpơh, lu sư pơtơm soi pơyơ̆r lu tơmam soi 'buh ăn kơ Kră Yang;
         mă-lei ưh tam mă man hơnă hnam akŭm Kră Yang Pơm Hnam Akŭm. 7 Lu sư asong ăn jên kơ lu bơngai gơh blah tơmo man păng lu bơngai gơh jang 'long păng
         ăn lu tơmam sa, đak nhă păng đak rơmă ăn kơ kon pơlei Siđôn păng kon pơlei Tirơ wă
         wơh lu sư chă 'long hơngo đơ̆ng Liban dui trong đak dơsĭ truh tơ Jôpa, đơ̆ng chơ truh
         tơ pơlei Jêrusalem kiơ̆ kơ Sirus pơtao đe Phersia đei tơjur athei.8 Sơnăm mă 'bar khei 'bar, đơ̆ng rŏng lu sư brŏk tơ hnam akŭm Kră Yang 'Bok Kei-Dei
         tơ pơlei Jêrusalem, Serubabel, kon drŏ-nglo Sêathiel păng Jêsua kon drŏ-nglo Jôsađăk,
         lu 'nhŏng oh, lu 'bok soi păng bơngai Lêwi, hăm đĭ-đăng lu bơngai mă đe rôp pơm bơnă
         'nao wih brŏk tơ pơlei Jêrusalem, đĭ-đăng wang pơtơm pơm pơjing hnam akŭm; Lu sư ăn
         bơngai Lêwi đơ̆ng 'bar-jĭt sơnăm năm tơ kơpal, wă kơ wei-lăng tơdrong jang pơm pơjing
         hnam akŭm Kră Yang.9 Kơplah noh, Jêsua, lu kon drŏ-nglo sư păng lu 'nhŏng oh sư Katmiêl păng lu kon drŏ-nglo
         sư, lu kon sâu Hađawia păng lu kon drŏ-nglo Hênadat, kon sâu păng 'nhŏng oh lu sư,
         đĭ-đăng lu sư bơngai Lêwi akŭm băl minh jơhngơ̆m đon nhen thoi minh 'nu bơngai, na
         wei-lăng lu bơngai bơ̆jang pơm hnam akŭm Kră Yang 'Bok Kei-Dei.10 Kơplah lu bơngai man hơnă hnam akŭm Kră Yang, na đei lu 'bok soi dơ̆ng tơ noh hrŭk
         ao giĕng păng chĕp keng, na lu bơngai Lêwi, kon sâu Asap, đĭ-đăng chĕp chhar, wă ư-ang
         kơ Kră Yang kiơ̆ thoi khôi juăt Đawit, pơtao Isơrael, đei pơjing. 11 Lu sư hơri bơyong dih băl na bơnê ư-ang kơ Kră Yang khan: Trŏ kơ bơnê ư-ang kơ Kră
         Yang, yua kơ Sư 'lơ̆ng rŏ, sư 'mêm kơ bơngai Isơrael ling-lang khŏm khŏm! Đĭ-đăng
         kon pơlei ôr jreo re, bơnê ư-ang kơ Kră Yang, yua kơ đe man hơnă hnam akŭm Kră Yang
         boih.12 Lơ 'bok soi, bơngai Lêwi, kơdră adrĕch adrung, wă khan lu đe kră mă 'bôh hnam akŭm
         adrol, lu sư nhơ̆m re kơplah đe man hơnă hnam akŭm 'nao 'bơ̆t anăp lu sư. Kŭm đei
         lơ bơngai nai đei nơ̆r ôr re hiôk chơt 'nă hal; 13 Thoi noh na đe hơnat kơ băt ayơ tơdrong hiôk chơt păng ayơ tơdrong nhơ̆m hmoi; yua
         kơ kon pơlei pơla ôr re păng nơ̆r re noh kơtơ̆ng jơ̆k truh tơ ataih.

Lu bơngai ayăt kơ kon pơlei Juđa pơgăn tơdrong pơm pơjing hnam akŭm41 kơplah lu bơngai ayăt kơ kon pơlei Juđa păng Bênjamin băt kơ lu bơngai mă đêl rôp
         pơm hơnă wih brŏk gơh pơm hnam akŭm kơkuh kơ Kră Yang Kră Yang 'Bok Kei-Dei Isơrael,
         2 lu sư năm tơ Serubabel păng lu kơdră adrĕch adrung na khan thoi âu: Lu nhôn kư̆m 'maih
         pơjing hnam akŭm hơdai hăm lu iĕm, yua kơ lu nhôn krao chă Kră Yang 'Bok Kei-Dei lu
         iĕm, kư̆m thoi lu iĕm mơ̆n, lu nhôn kư̆m đei soi kơkuh kơ Sư đơ̆ng chăl Êsarhađôn,
         pơtao Asiri, chĕp ba lu nhôn tơ âu. 3 Mă-lei Serubabel, Jêsua păng lu yŏng kơdră adrĕch adrung đe Isơrael, tơl khan: Iĕm
         ưh kơ gơh wang pơm hnam akŭm Kră Yang 'Bok Kei-Dei hăm lu nhôn ôh; mă-lei lăp hơdrô̆
         lu nhôn đĕch, pơjing hnam akŭm Kră Yang Kră Yang 'Bok Kei-Dei lu bơngai Isơrael, nhen
         thoi Sirus, pơtao Phersi đei khan lê̆ boih kơ nhôn.4 Kơplah noh kon pơlei kơtă tơhli kon pơlei Juđa tơrơ wă kơdŭn, kơplah lu sư pơjing
         hnam akŭm; 5 păng đĭ chăl Sirus, pơtao Phersia, truh tơ chăl Đarius, pơgơ̆r pơm pơtao Phersia,
         pơgơ̆r, lu sư apah jên kơ lu bơngai hơlĕnh pơdăr wă blah lu bơngai Juđa, wă pơrăm
         lê̆ tơdrong jang lu sư pơjing.6 Trŏ chăl Asêrus, 'nao pơm pơtao, na lu sư chih roi sơlam kơ pơtao dôm tơdrong bơngai
         Juđa păng lu bơngai oei tơ pơlei Jêrusalem. 7 Hlôi kơ chăl Artaserses, na Bislam, Mitrêdat, Tabêl păng hơdai đĭ 'bok kuan lu sư,
         chih roi ăn kơ Artaserses, pơtao Phersia. Hla bơar đe chih ei chih hăm nơ̆r Aram păng
         ăn kơ pơtao.8 Kŭm đei dơ̆ng Rêhum, yŏng linh păng Simsai, bơngai chih hla bơar kư̆m chih hla bơar
         ăn kơ pơtao Artaserses kêng blơ̆ lu bơngai oei tơ pơlei Jêrusalem thoi âu:9 Rêhum, yŏng linh, Simsai, bơngai chih hla bơar păng đĭ-đăng lu sư bơngai bơ̆jang pơm
         kuan tih, lu kră sek tơlang lu sư bơngai Đinit, bơngai Aphatsathit, bơngai Tatbêlit,
         bơngai Aphatsit, bơngai Atkêwit, bơngai Babilôn, bơngai Suwan, bơngai Đêhawit, bơngai
         Êlam, 10 păng lu kon pơlei nai mă Ônapba bơngai yŏng mơng đe pơyom chông ba, wă ăn arih jang
         sa lăm pơlei Samari păng lăm tơring nai mă oei gah bơmơ̆t kơ đak krong.a11 'Nâu hla bơar chih rok dơ̆ng đơ̆ng kơthơ lu sư đei gơih ăn kơ pơtao Artaserses.Kơkuh kơ pơtao Artaserses arih sot. Lu nhôn đĭch đam ih oei gah bơmơ̆t kơ đak krong.12 Kơkuh kơ ih pơtao wă roi kơ ih băt hơđăl lu bơngai Juđa đei brŏk đơ̆ng ih brŏk truh
         tơ nhôn tơ pơlei Jêrusalem, lu sư pơm pơjing ming pơlei noh pơlei mă juăt pơm kơnê̆
         dêh lu sư man ming dur pơlei păng hơmet ming hơnă hnam akŭm boih. 13 Thoi noh, hơpơi kơ ih băt mă nhen, tơdah pơlei âu đei pơm ming dơ̆ng păng dur sư đei
         man hơtŏk ming, thoi noh đĭ kon pơlei noh ưh pă pơyơ̆r ăn kơ ih dôm tơmam, ưh pă ăn
         thuê̆ dah ăn jên, na đơ̆ng noh tơdrong răm gô truh kơ ih. 14 Yua kơ lu nhôn đei sa yua đơ̆ng hnam pơtao ih păng lu nhôn 'maih wă lăng hă tơdrong
         răm gô truh kơ ih thoi noh, lei na lu nhôn wơh bơngai năm roi ăn kơ ih băt, 15 ih lăng lăm hla bơar chih răk lu 'bok kră ih: Wă kơ băt lăm hla bơar hơ'mon noh roi
         băt kơ pơlei 'nâu, 'nâu pơlei mă juăt kơ blơ̆ blĕch pơm pơrăm pơtao, păng dêh char;
         đơ̆ng sơ̆ boih, đe juăt kơ tơblah băl tơ noh; yua kơ tơdrong ei boih na pơlei âu pơchah
         jing juơ ưh pă đei dơ̆ng. 16 Lu nhôn roi tơbăt kơ ih băt tơdah pơlei âu đei pơm ming dơ̆ng păng dur pơlei đe man
         ming dơ̆ng, tơdrong ei ưh kơ jor, ih gô hiong teh đak gah âu kơ đak krong.17 Pơtao hloi chih hla bơar tơjur nơ̆r tơtă ăn kơ yŏng linh Rêhum, ăn kơ Simsai bơngai
         chih hla bơar păng ăn kơ đĭ-đăng lu bơngai bơ̆jang oei lăm Samari păng oei lăm dêh
         nai gah bơmơ̆t kơ đak krong, thoi âu:Hơpơi ăn kơ lu iĕm đei tơdrong hiôk-hian.18 Kơthơ lu iĕm chih roi noh đei truh tơ inh đei đŏk tơblang rơđah nhen 'bơ̆t anăp inh
         boih. 19 Kiơ̆ dôm nơ̆r inh đei tơtă kơ lu iĕm, đe kư̆m đei lăng hơlen boih, đei 'bôh sơ̆ pơlei
         âu đei iung blah hăm lu pơtao păng lăm noh đei lơ tơdrong tơblơ̆ tơblĕnh păng tơdrong
         khŭl hơlĕnh. 20 Tơ pơlei Jêrusalem kư̆m đei boih lu pơtao pran kơtang, wei-lăng pơgơ̆r đĭ jơ̆p kơ
         dêh char gah to đak krong păng lu đe tuh pơyơ̆r ăn tơmam, ăn jên thuê̆ păng ăn jên
         trong kơ lu pơtao noh. 21 Kơlih kơ thoi noh, lu iĕm athei roi tơbăt nơ̆r tơtă găn lu bơngai mă wă pơdơ̆ng pơjing
         pơlei âu, dĭng truh tơ layơ mă inh ăn pơm tơdrong noh na gơh pơm. 22 Kơchăng bĕ tơdrong âu, hli kơ đei tơdrong gleh hloh dơ̆ng kơ lu pơtao.23 Lăp wă lu sư đŏk hla bơar pơtao Artaserses chih noh 'bơ̆t anăp Rêhum, Simsai bơngai
         chih hla bơar păng đĭ-đăng lu bơngai bơ̆jang, na lu sư năm hăt hot hloi truh tơ kon
         pơlei Juđa tơ pơlei Jêrusalem, iŏk tơdrong gơh păng tơdrong pran kơtang pơm kơ kon
         pơlei Juđa khă ưh kơ ăn pơm.24 Thoi noh, tơdrong jang pơjing hnam akŭm kơkuh kơ Kră Yang 'Bok Kei-Dei tơ pơlei Jêrusalem
         pơdơh dĭng truh tơ sơnăm mă 'bar chăl Đarius pơm pơtao pơgơ̆r dêh char Phersia.
         
            

         
      

   
      
         5
Pơtơm jang pơm hnam akŭm dơ̆ng51 Kơplah Hagai păng Sachari kon Iđô pơm 'bok khan lê̆ adrol, yua hăm anăn Kră Yang 'Bok
         Kei-Dei Isơrael bơtho khan lê̆ adrol kơ lu bơngai Juđa tơ dêh Juđa păng tơ pơlei Jêrusalem.
         Wă kơ lu sư iung pơm pơjing hnam akŭm. 2 Đei Serubabel, kon drŏ-nglo Sêathiel păng Jêsua kon tơdăm Jôsađăk, bre sư iung, tơgŭm
         pơtơm pơjing hnam akŭm kơkuh kơ Kră Yang 'Bok Kei-Dei tơ pơlei Jêrusalem păng đei
         lu 'bok khan lê̆ adrol Kră Yang 'Bok Kei-Dei wang tơgŭm.3 Lăm kơplah noh, Tatênai pơm 'bok tih pơgơ̆r dêh gah bơmơ̆t đak krong păng Sathar Bôsênai
         păng đĭ khŭl lu sư bơngai bơ̆jang, năm tơ Jêrusalem chơchă kon pơlei Juđa păng khan
         kơ lu sư thoi âu: Bu athei iĕm pơm pơjing hnam akŭm âu păng man ming dur pơlei âu?
         4 Kŭm apinh hloi anăn lu bơngai mă pơjing pơm hnam akŭm âu. 5 Mă-lei Kră Yang 'Bok Kei-Dei wei-lăng lu kră pơgơ̆r kon pơlei Juđa, thoi noh lu đe
         noh ưh kơ đei gơh pơgăn, gô chih roi tơdrong noh kơ pơtao Đarius băt, gô mơ̆ng kơ
         pơtao chih tơjur ăn thoi yơ.6 'Nâu hla bơar đei chih rok dơ̆ng đơ̆ng hla bơar 'bok Tatênai, yŏng pơgơ̆r dêh gah
         bơmơ̆t đak krong, Sêthar Bôsênai păng đĭ khŭl lu sư bơ̆jang, wă khan lu bơngai Aphatsak
         oei gah âu đak krong, đei roi kơ pơtao Đarius, 7 thoi nơ̆r 'nâu:“Hơpơi kơ pơtao Đarius hiôk-hian tôm tơdrong!8 Nhôn wă kơ ih băt kơ lu nhôn năm boih lăm dêh Juđa, năm truh tơ hnam akŭm Kră Yang
         'Bok Kei-Dei tih 'bôh bơngai Juđa man hnam akŭm noh hăm tơmo tih; bơbŭng hnam đe jrŏng
         roh 'long hơgơn tơ tơnăr hnam boih păng tơdrong jang hơlen dêh păng tơdrong jang kư̆m
         rai 'net 'net tơ anăp lăm tơpang ti lu sư jang. 9 Lu nhôn đei apinh lu đe kră pơgơ̆r pơlei thoi âu: Bu ăn kơ iĕm pơm hnam akŭm âu păng
         man dur pơlei âu? 10 Lu nhôn kư̆m apinh anăn lu sư, wă kơ gơh roi ăn kơ ih băt kơ anăn lu bơngai wei-lăng
         pơgơ̆r lu sư. 11 Lu sư tơl nơ̆r thoi âu: Lu nhôn boih đĭch đam Kră Yang 'Bok Kei-Dei, Kră Yang pơgơ̆r
         đĭ-đăng plĕnh păng teh; lu nhôn oei wă pơm pơjing dơ̆ng hnam akŭm, đunh sơnăm boih
         adrol kơ âu đei minh 'nu pơtao mơdrŏng đe pơyua lăm Isơrael đei pơjing păng pơm. 12 Mă-lei 'bok yă lu nhôn ưh kơ chu Kră Yang 'Bok Kei-Dei plĕnh teh, na Sư jao lu nhôn
         tơ lăm ti Nebukatnessar, pơtao Babilôn, bơngai Kalđê; pơtao ei sơ̆ pơrăm hnam akŭm
         âu păng rôp kon pơlei chông ba tơ dêh Babilôn. 13 Mă-lei sơnăm blŭng-a lăm chăl Sirus, pơtao Babilôn, pơtao Sirus athei pơjing pơm ming
         hnam akŭm Kră Yang 'Bok Kei-Dei. 14 Pơtao Sirus kư̆m đei iŏk pơdrâu dôm lu tơmam kơthao hu, maih đơ̆ng lăm hnam yang Babilôn
         mă pơtao Nebukatnessar đei iŏk đơ̆ng lăm hnam akŭm Kră Yang 'Bok Kei-Dei tơ pơlei
         Jêrusalem, na chĕp ba tơmam noh tơ hnam yang Babilôn; Sirus pơjao ăn kơ Sêsbasar,
         mă sư đei ăn pơm 'bok yŏng pơgơ̆r, 15 păng khan kơ sư thoi âu: Iŏk bĕ dôm pơnhan tơmam gĭt 'nâu, năm 'măn tơ hnam akŭm tơ
         pơlei Jêrusalem păng pơjing pơm ming dơ̆ng hnam Kră Yang 'Bok Kei-Dei 'bơ̆t anih so
         sư. 16 Kơplah noh, Sêsbasar truh đei pơjing ming hnam akŭm Kră Yang 'Bok Kei-Dei tơ pơlei
         Jêrusalem; păng đơ̆ng noh truh tơ dang ei, đe oei pơm, mă-lei tam mă keh.17 Thoi noh dang ei, dah ih lăp đon, chă lăng pơnhen bĕ lăm anih tah răk hla bơar tơ
         dêh Babilôn, lăng lăng hăm trŏ kơ pơtao Sirus đei tơjur ăn gơh pơm ming dơ̆ng hnam
         akŭm Kră Yang 'Bok Kei-Dei tơ pơlei Jêrusalem dah ưh. Đơ̆ng noh, apinh ih ăn kơ nhôn
         băt, bơtho lu nhôn wă kơ lu nhôn pơm kiơ̆ thoi ih wă.”

Pơtao Đarius chih hla bơar gơh ăn pơm hnam akŭm61 Pơtao Đarius sư athei đe chă lăng hơlen tơ lăm anih tah hla bơar, anih mong tơmam
         tơ Babilôn. 2 Đe chă 'bôh tơ lăm hnam pơtao tơ pơlei Ekbatana tơ lăm tơring Mêđi, đei minh sơ̆p
         hla bơar so sơ̆ đei 'măn lê̆ đei chih thoi âu:3 Sơnăm blŭng-a chăl Sirus pơm pơtao, pơtao Sirus đei chih tơjur ăn hla bơar gah tơdrong
         pơm hnam akŭm Kră Yang 'Bok Kei-Dei tơ Pơlei Jêrusalem thoi âu: Pơm ming bĕ hnam akŭm
         Kră Yang 'Bok Kei-Dei, wă pơm anih pơyơ̆r dôm lu tơmam soi; lu hơnă sư athei pơm mă
         kơjăp, kơjung sư pêng-jĭt hlok tor sư pêng-jĭt hlok; 4 pơm pêng trong tơmo tih păng minh trong hơpok 'long 'nao; mă jên pơhuach pơm noh iŏk
         đơ̆ng lăm hnam mong tơmam pơtao ăn. 5 Đơ̆ng noh dơ̆ng, lu tơmam gĭt pơm hăm maih păng hăm hu lăm hnam Kră Yang 'Bok Kei-Dei,
         mă Nebukatnessar đei iŏk đơ̆ng lăm hnam akŭm tơ Pơlei Jêrusalem chĕp ba tơ Babilôn,
         athei pơdrâu păng chĕp ba tơ hnam akŭm Pơlei Jêrusalem; ih athei dan đêl tơ anih so
         sư lăm hnam Kră Yang 'Bok Kei-Dei.6 Thoi noh dang ei, ơ Tatênai pơm 'bok pơgơ̆r gah bơmơ̆t đak krong, Sêthar Bôsênai păng
         đĭ-đăng lu bơngai bơ̆jang tơ Aphatsak gah to đak krong, athei weh bĕ đơ̆ng noh; 7 athei lê̆ 'bok kuan wei-lăng lu bơngai Juđa păng lu bơngai kơdră pơgơ̆r lu sư pơjing
         hnam akŭm Kră Yang 'Bok Kei-Dei tơ anih so sư.8 'Nâu nơ̆r inh athei, iĕm athei pơm kiơ̆ hăm lu đe kơdră pơgơ̆r kon pơlei Juđa, wă
         tơgŭm pơm dơ̆ng hnam akŭm Kră Yang 'Bok Kei-Dei: Athei iŏk dôm lu tơmam đei ra đơ̆ng
         gah to đak krong, jah ăn jên 'nĕ kơ hiơ̆ ăn kơ lu bơngai noh, wă kơ tơdrong jang ưh
         kơ đei layơ kơtĕch pơdơh. 9 Rim năr athei ăn kơ lu 'bok soi tơ Jêrusalem lu tơmam soi mă kăl hloh wă kơ sư pơyơ̆r
         ăn kơ Kră Yang 'Bok Kei-Dei rơmo tơno, triu tơno, triu tơno kon, 'ba mi, 'boh, sik,
         dah đak rơmă, 'nĕ kơ kơ'bah ôh, 10 wă kơ lu sư soi pơyơ̆r lu tơmam soi 'bâu phu ăn kơ Kră Yang 'Bok Kei-Dei kơpal plĕnh
         lăp đon păng krao khan kơ tơdrong arih pơtao păng lu kon drŏ-nglo inh. 11 Inh đei nơ̆r tơtă thoi âu: Tơdah đe bu pơjah hăm nơ̆r inh đei chih tơjur âu, na athei
         hor iŏk minh pôm 'long hơpok đơ̆ng hnam bơngai noh păng chô̆ hơtol sư tơ noh, yua
         kơ tơdrong yoch noh, pơm kơ hnam sư jing anih đe tuh 'bruih 'brăm. 12 Apinh Kră Yang 'Bok Kei-Dei, Tơ'ngla mă pơm ăn kơ anăn Sư oei lăm hnam akŭm noh, pơrăm
         lê̆ pơtao ayơ, kon pơlei ayơ mă pơ̆n yơ̆r ti pơjah hăm nơ̆r đei tơjur âu wă pơrăm
         hnam akŭm Kră Yang 'Bok Kei-Dei tơ pơlei Jêrusalem. Inh Đarius đei chih tơjur nơ̆r
         tơtă âu. Athei pơm kiơ̆ nơ̆r âu mă pơ'lơ̆ng!13 Tatênai, 'bok kuan tih pơgơ̆r dêh gah to đak krong, Sêthar Bôsênai păng lu bơngai
         bơ̆jang hơdai lu sư, lu sư pơm kiơ̆ 'blep trŏ thoi nơ̆r pơtao Đarius đei tơtă. 14 Thoi noh, lu đe kră pơgơ̆r kon pơlei Juđa pơtơm pơjing ming dơ̆ng hnam akŭm, tơdrong
         jang pŭn hiôk tơpă, 'blep trŏ thoi nơ̆r Hagai păng Sachari khan lê̆ adrol, kon drŏ-nglo
         Iđô. Thoi noh lu sư pơm keh hnam akŭm kiơ̆ kơ nơ̆r tơtă đơ̆ng Kră Yang 'Bok Kei-Dei
         lu đe Isơrael păng kư̆m kiơ̆ kơ nơ̆r tơjur đơ̆ng Sirus, Đarius păng Artaserses pơtao
         dêh char Phersia. 15 Năr mă pêng khei Adar, trŏ kơ sơnăm mă tơdrâu chăl pơtao Đarius, hnam akŭm âu pơm
         keh.16 Kon pơlei Isơrael, lu 'bok soi bơngai Lêwi noh lu bơngai mă đe rôp pơm bơnă wih brŏk,
         đĭ-đăng lu sư chơt hiôk pơm giĕng et sa pơih hnam akŭm Kră Yang 'Bok Kei-Dei keh.
         17 Gah tơdrong pơm giĕng et sa pơih hnam akŭm keh âu, lu sư pơyơ̆r minh-hrĕng tŏ rơmo
         dăm, 'bar-hrĕng tŏ triu dăm, puăn-hrĕng tŏ triu tơno păng kiơ̆ kơ lu adrĕch bơngai
         Isơrael, lu sư pơyơ̆r mơjĭt-'bar tŏ bơbe dăm pơm tơmam soi huai đơ̆ng yoch ăn kơ mơjĭt-'bar
         adrĕch bơngai Isơrael. 18 Lu 'bok soi păng lu bơngai Lêwi kiơ̆ kơ khŭl lu sư klah asong wă bơ̆jang kơ Kră Yang
         'Bok Kei-Dei tơ Pơlei Jêrusalem, kiơ̆ thoi lăm sơ̆p hla bơar Môis đei chih.19 Trŏ năr mơjĭt-puăn khei mônh, lu bơngai đêl đe đei rôp pơm bơnă wih brŏk, 'blŏk pơm
         giĕng năm brih. 20 Lu 'bok soi păng bơngai Lêwi, đĭ-đăng lu sư hơmet akâu kơdih wă kơ rơgoh, na pơlôch
         triu năm brih ăn kơ đĭ-đăng lu bơngai đêl pơm bơnă wih brŏk ăn kơ lu 'nhŏng oh 'bok
         soi lu sư kơdih păng yua kơ kơdih akâu, pơm sŏng sa giĕng năm brih âu hơdai hăm lu
         bơngai Isơrael. 21 Lu bơngai Isơrael hŭt lê̆ tơdrong kơkuh kơ yang kư̆ kă, lu sư kiơ̆ bơngai Isơrael,
         wă krao chă Kră Yang 'Bok Kei-Dei đe Isơrael. 22 Lăm tơpơh năr lu sư 'blŏk pơm giĕng 'bĕng ưh kơ đei 'buih pông lu sư đei jơhngơ̆m
         hiôk chơt; yua kơ Kră Yang pơm ăn păng pơm ăn kơ jơhngơ̆m pơtao Asiri đei mơnat, tơgŭm
         lăm tơdrong pơjing pơm hnam akŭm Kră Yang 'Bok Kei-Dei đe Isơrael.

Esơra wih tơ pơlei Jêrusalem71 Đơ̆ng rŏng lu tơdrong ei, trŏ kơ lăm chăl Artaserses, pơtao Phersia, đei Esơra, kon
         drŏ-nglo Sêraia; 2 Sêraia kon drŏ-nglo Hilkia, Hilkia kon Sallum, Sallum kon drŏ-nglo Sađŏk, Sađŏk kon
         drŏ-nglo Ahitup. 3 Ahitup kon drŏ-nglo Amaria, Amaria kon drŏ-nglo Asaria, Asaria kon drŏ-nglo Mêrayôt.
         4 Mêrayôt kon drŏ-nglo Sêrahia, Sêrahia kon drŏ-nglo Usi, 5 Usi kon drŏ-nglo Buki, Buki kon Abisua, Abisua kon Phinêhas, Phinêhas kon drŏ-nglo
         Êlêasar, Êlêasar kon drŏ-nglo Arôn boih 'bok soi tơm. 6 Esơra âu sư wih brŏk đơ̆ng Babilôn. Sư jơ̆ minh 'nu bơngai bơtho hơgei hlôh kloh klĕch
         khôi juăt Môis, mă Kră Yang Kră Yang 'Bok Kei-Dei đe Isơrael đei chih roi. Yua kơ
         ti Kră Yang tơgŭm sư, thoi noh pơtao asong ăn dôm tơdrong sư apinh. 7 'Blep lăm sơnăm mă tơpơh, chăl pơtao Artaserses, đei lu kon pơlei Isơrael, lu 'bok
         soi păng bơngai Lêwi, lu bơngai hơri, lu bơngai gak 'măng păng lu bơngai Nêthinim,
         đĭ-đăng wih brŏk hơdai sư tơ Pơlei Jêrusalem. 8 Khei pơđăm sơnăm mă tơpơh chăl pơtao Artaserses, Esơra truh tơ pơlei Jêrusalem. 9 Thoi noh, năr mônh khei mônh, sư đơ̆ng dêh Babilôn pơtơm wih brŏk blŭng-a, yua kơ
         đơ̆ng ti Kră Yang 'Bok Kei-Dei 'mêm wei-lăng tơgŭm, sư truh tơ pơlei Jêrusalem năr
         mônh khei mă pơđăm. 10 Esơra đei ling-lang lăng hŏk iŏk khôi juăt Kră Yang, wei răk pơm kiơ̆ păng bơtho ăn
         kơ kon pơlei Isơrael băt kơ dôm khôi juăt păng dôm tơdrong đei tơtă.11 'Nâu jơ̆ hla bơar chih rok đêl nơ̆r tơtă đơ̆ng pơtao Artaserses pơjao ăn kơ Esơra,
         'bok soi păng bơngai bơtho hơgei gah sơ̆p hla bơar, hlôh tôm khôi juăt, nơ̆r tơtă
         Kră Yang Kră Yang 'Bok Kei-Dei ăn kơ đe Isơrael.12 Artaserses, pơtao kơ lu pơtao, gơih ăn kơ Esơra, 'bok soi bơngai bơtho hơgei kơ hla
         bơar, hlôh tôm khôi juăt Kră Yang 'Bok Kei-Dei kơpal plĕnh, hơpơi ăn kơ ih hiôk-hian
         lăm tôm tơdrong.13 Inh chih nơ̆r tơtă ăn kơ đĭ-đăng bơngai bu oei lăm teh đak inh, gah kon pơlei Isơrael,
         'bok soi tơm păng lu bơngai Lêwi, wă wih brŏk tơ pơlei Jêrusalem, na athei năm hơdai
         hăm ih. 14 Inh păng tơpơh 'nu bơngai hơgei wơh ih brŏk chă lăng wă kơ băt lăm bơngai Juđa păng
         tơ Pơlei Jêrusalem, hăm kiơ̆ kơ khôi juăt Kră Yang 'Bok Kei-Dei mă đei chih rok ih
         oei chĕp lăm ti ih. 15 Ih gô chĕp ba hăm ih lu hu păng maih mă pơtao păng lu bơngai hơgei lăp đon pơyơ̆r
         kơ Kră Yang 'Bok Kei-Dei đe Isơrael, oei lăm pơlei Jêrusalem. 16 Hăm lu hu maih mă lu kon pơlei Isơrael păng lu 'bok soi oei lăm tơring dêh Babilôn,
         lu sư đei pơyơ̆r kơ hnam akŭm kơkuh kơ Kră Yang 'Bok Kei-Dei lu sư tơ pơlei Jêrusalem.
         17 Ih yua jên âu răt lu rơmo dăm, triu dăm, triu tơno kon hăm phe 'ba tơmam soi pơyơ̆r,
         na pơyơ̆r tơ kơpal kơ chơnang soi lăm hnam Kră Yang 'Bok Kei-Dei lu iĕm, tơ pơlei
         Jêrusalem.18 Lu hu păng maih mă oei rơkah, dah wă yua lăm tơdrong kiơ trŏ, kiơ̆ kơ ih păng lu 'nhŏng
         oh ih khan 'lơ̆ng na pơm kiơ̆ thoi Kră Yang 'Bok Kei-Dei lu iĕm lăp đon. 19 Gah lu tơmam yua đei jao ăn kơ ih wă yua lăm tơdrong kơkuh lăm hnam Kră Yang 'Bok
         Kei-Dei ih athei dan 'bơ̆t anăp Kră Yang 'Bok Kei-Dei tơ pơlei Jêrusalem. 20 Gah dôm lu tơmam nai ih kăl wă yua pơhuach lăm hnam akŭm kơkuh kơ Kră Yang 'Bok Kei-Dei
         ih, iŏk bĕ lu tơmam noh đơ̆ng lăm hnam mong tơmam pơtao. 21 Thoi noh, inh boih pơtao Artaserses đei chih roi ăn kơ lu 'bok kuan wei hnam mong
         tơmam gah bơmơ̆t kơ đak krong khan mă tơmam kiơ Esơra, 'bok soi bơngai bơtho hơgei
         kơ hla bơar, hlôh băt dôm khôi juăt Kră Yang 'Bok Kei-Dei tơ kơpal plĕnh, gô apinh
         đơ̆ng lu iĕm, lu iĕm athei ăn hloi. 22 Truh đei minh-hrĕng hlak talânga jên hu, minh-hrĕng hnŏngb 'bao 'ba tơ'bâu, minh-hrĕng
         kơthŭng sik, minh-hrĕng kơthŭngc đak rơmă păng 'boh ưh kơ kĕ jô̆ dôm yơ. 23 Mă tôm tơdrong kiơ Kră Yang 'Bok Kei-Dei kơpal plĕnh đei bơtho khan gah hnam Sư, athei
         pơm mă tôm bĕ, tơdah ưh kơnh hli kơ tơdrong truh pơmat lăm dêh char, tơ pơtao păng
         truh tơ lu kon pơtao. 24 Đơ̆ng noh dơ̆ng, inh đei chih roi kơ iĕm băt ưh kơ gơh iŏk thuê̆ tơmam dah jên đơ̆ng
         'bok soi, bơngai Lêwi, lu khŭl hơri, bơngai gak 'măng, bơngai Nêthinim, dah lu đam
         lăm hnam akŭm Kră Yang 'Bok Kei-Dei.25 Gah ih, ơ Esơra, kiơ̆ kơ tơdrong hơgei Kră Yang 'Bok Kei-Dei ih, đei boih lăm ti ih,
         pơjing bĕ lu 'bok wei-lăng, 'bok sek tơlang, jĭ lu bơngai hlôh băt tôm khôi juăt Kră
         Yang 'Bok Kei-Dei ăn kơ ih, wă kơ lu sư sek tơlang ăn đĭ kon pơlei oei gah bơmơ̆t
         kơ đak krong; na lu đe bu mă ưh kơ băt khôi juăt, ih athei bơtho lu sư wă kơ băt.
         26 Tơdah lu đe bu ưh kơ pơm kiơ̆ khôi juăt Kră Yang 'Bok Kei-Dei ih păng khôi juăt pơtao,
         na lu iĕm athei sek tơlang phak lu sư hloi, dah pơlôch, dah puh tơweh, dah iŏk đi
         mŭk tơmam dah rôp phak, kiơ̆ kơ tơdrong sư glăi.27 Na Esơra khan thoi âu: Trŏ bơnê ư-ang dêh tơpă kơ Kră Yang Kră Yang 'Bok Kei-Dei lu
         'bok yă bơ̆n, đei hơmet jơhngơ̆m pơtao wă hơmet pơrŏ ming hnam akŭm Kră Yang tơ pơlei
         Jêrusalem. 28 Păng ăn kơ inh đei tơdrong pŭn hiôk 'bơ̆t anăp pơtao păng 'bơ̆t anăp lu bơngai hơgei
         păng lu kuan tih gơh kĕ đơ̆ng pơtao ăn! Thoi noh, inh hiôk dêh, yua kơ ti Kră Yang
         'Bok Kei-Dei inh tơgŭm inh pơ̆n nuih păng krao akŭm lu kơdră adrĕch adrung đe Isơrael
         wă yak năm hơdai hăm inh.

Kơsô̆ kon pơlei Isơrael wih tơ pơlei Jêrusalem81 'Nâu, lu kơdră mă pơgơ̆r adrĕch adrung, khŭl bơngai đơ̆ng Babilôn wih hăm inh, lăm
         chăl pơtao Artaserses pơgơ̆r.2 Gah kon sâu Phinêhas đei Gersôm;gah kon sâu Ithamar đei Đaniel;gah kon sâu Đawit đei Hatus; 3 Hatus kon sâu Sêkania,kon sâu Pharôs đei Sachari; păng lu bơngai oei hơdai sư; kiơ̆ kơ jô̆ adrĕch adrung
         đei minh-hrĕng pơđăm-jĭt 'nu drŏ-nglo;4 Gah kon sâu Phahat Môap đei Êlihôênai kon drŏ-nglo Sêrahia hăm đĭ lu sư đei 'bar-hrĕng
         'nu drŏ-nglo;5 Gah kon sâu Satu đei Sêkania kon drŏ-nglo Jahasiêl păng đĭ lu sư đei pêng-hrĕng 'nu
         drŏ-nglo;6 Gah kon sâu Adin đei Êbêt kon drŏ-nglo Jônathan păng đĭ-đăng đei pơđăm-jĭt 'nu drŏ-nglo;7 gah kon sâu Êlam đei Jêsaia, kon drŏ-nglo Athalia păng đĭ-đăng đei tơpơh-jĭt 'nu drŏ-nglo
         nơ̆r âu: Esơra sư khan thoi âu: Nơ̆r âu ưh kơ đei lăm sơ̆p hla bơar tơm.8 Gah kon sâu Sêphatia đei Sêbađia, kon drŏ-nglo Mikel păng đĭ-đăng đei tơhngam-jĭt
         'nu drŏ-nglo;9 gah kon sâu Jôap đei Abdia, kon drŏ-nglo Jêhiêl păng đĭ-đăng đei 'bar-hrĕng jĭt tơhngam
         'nu drŏ-nglo;10 gah kon sâu Bani đei Sêlômit kon drŏ-nglo Jôsiphia păng đĭ-đăng đei minh-hrĕng tơdrâu-jĭt
         'nu drŏ-nglo;11 gah kon sâu Bêbai, đei Sachari, kon drŏ-nglo Bêbai păng đĭ-đăng đei 'bar-jĭt tơhngam
         'nu drŏ-nglo;12 Gah kon sâu Agat đei Jôhanan, kon drŏ-nglo Hakatan păng đĭ-đăng đei minh-hrĕng mơjĭt
         'nu drŏ-nglo;13 Lu bơngai oei gah kon sâu Ađônikam truh hơtuch hloh kơ đĭ-đăng; anăn lu sư: Êliphêlet,
         Jêuel păng Sêmaia păng lu sư đĭ-đăng đei tơdrâu-jĭt 'nu drŏ-nglo;14 gah kon sâu Bikwai đei Uthai hăm Sakur păng đi lu sư đei tơpơh-jĭt 'nu drŏ-nglo.15 Inh krao akŭm lu sư jê̆ đak krong ro tơ Ahawa đơ̆ng noh lu nhôn pơm anih tơ noh pêng
         năr, đơ̆ng noh inh chă lăng lu kon pơlei păng 'bok soi, mă-lei ưh kơ 'bôh bơngai Lêwi
         ôh. 16 Inh hloi wơh đe năm krao Adrĕch adrung Êliêser, Ariêl, Sêmaia, Êlnathan, Jarip Êlnathan,
         Nathan, Sachari păng Mêsulam, jing yŏng păng kư̆m krao Jôiarip păng Êlnathan hloi,
         bơngai đei 'bơ̆r đon. 17 Inh wơh lu sư năm khan kơ kơdră Iđô tơ pơlei Kasiphia, inh bơtho kơ sư wă pơma khan
         kơ Iđô thoi yơ păng lu 'nhŏng oh sư, lu bơngai bơ̆jang tơ lăm hnam akŭm Kasiphia,
         wă apinh gơih ăn kơ lu nhôn lu bơngai gơh jang tơgŭm lăm hnam akŭm Kră Yang 'Bok Kei-Dei
         lu bơ̆n. 18 Yua kơ đơ̆ng ti Kră Yang 'Bok Kei-Dei lu bơ̆n tơgŭm, lu sư ba ăn tơ lu bơ̆n minh 'nu
         bơngai hơgei, sư adrĕch adrung Mahli, noh kon drŏ-nglo Lêwi kon drŏ-nglo Isơrael,
         hăm Sêrêbia păng lu kon drŏ-nglo sư hăm lu 'nhŏng oh sư, đei mơjĭt-tơhngam 'nu; 19 kư̆m đei Hasabia păng Jêsaia, lăm adrĕch Mêrari, hăm lu 'nhŏng oh sư păng lu kon drŏ-nglo
         sư, đei 'bar-jĭt 'nu; 20 lăm lu bơngai Nêthinim na mă Đawit păng lu kơdră wei-lăng đei song ăn tơgŭm tơdrong
         jang bơngai Lêwi, đei 'bar-hrĕng 'bar-jĭt 'nu đĕch, đĭ lu sư đei chih tơmơ̆t anăn
         ngăl.21 Tơ jê̆ đak krong Ahawa, inh athei đĭ-đăng ơ̆t kơ sŏng sa, wă kơ bơ̆n drap kơkuh 'bơ̆t
         anăp Kră Yang 'Bok Kei-Dei lu bơ̆n, krao apinh sư tơ'bôh ăn kơ bơ̆n kon sâu lu bơ̆n
         păng tơmam bơ̆n đei hiôk-hian kơplah bơ̆n yak rok trong. 22 Mă-lei inh, mơlâu, ưh kơ pơ̆n apinh pơtao ăn minh grŭp linh păng linh hao seh, dŏng
         tơgŭm lu bơ̆n đơ̆ng ayăt kơplah lu bơ̆n năm rok trong; yua kơ lu bơ̆n đei khan kơ
         pơtao thoi âu: Ti Kră Yang 'Bok Kei-Dei lu nhôn wei-lăng tơgŭm lu bơngai băt krao
         chă Sư; mă-lei tơdrong mơsêh păng tơdrong hil mĭl Sư blah lu bơngai bu mă blah Sư.
         23 Thoi ei, lu bơ̆n athei ơ̆t kơ sŏng sa wă krao khan apinh Sư ăn kơ bơ̆n yak hiôk-hian
         gô tơl tơwih nơ̆r Kră Yang 'Bok Kei-Dei lu bơ̆n.24 Lăm lu 'bok soi, inh rơih chă mơjĭt-'bar 'nu pơm yŏng kơdră, noh jơ̆ Sêrêbia, Hasabia
         păng mơjĭt 'nu 'nhŏng oh lu sư; 25 đơ̆ng noh, inh kŏng ăn kơ lu sư, hu, maih păng lu tơmam hnam akŭm đe pơyơ̆r kơ Kră
         Yang 'Bok Kei-Dei, tơmam noh đơ̆ng pơtao lu bơngai hơgei, lu 'bok kuan tih pơtao,
         hăm đĭ-đăng bơngai Isơrael tơ noh pơyơ̆r. 26 Thoi noh, inh kŏng pơjao ăn kơ lu sư đei tơdrâu-hrĕng pơđăm-jĭt talâng jên hu, tơmam
         yua pơm păng hu trăp sư minh-hrĕng talâng hlak jên hu păng đĭ minh-hrĕng talâng hlak
         jên maih, 27 'bar-jĭt tŏ pơnhan maih tĕch sư noh minh-rơbâu đariêk păng 'bar tŏ pơnhan tô pơm păng
         kong rang 'lơ̆ng hloh, kư̆m gĭt thoi maih mơ̆n. 28 Na inh khan kơ lu sư thoi âu: Lu iĕm jơ̆ bơngai 'lơ̆ng rơgoh Kră Yang păng lu tơmam
         yua lăm hnam Kră Yang 'Bok Kei-Dei noh kư̆m 'lơ̆ng rơgoh mơ̆n. Hu păng maih âu jơ̆
         tơmam soi pơyơ̆r lăp đon Kră Yang Kră Yang 'Bok Kei-Dei 'bok lu iĕm. 29 Athei bơwei sư mă tơnen dĭng truh tơ layơ lu iĕm kŏng dơ̆ng jao ăn 'bơ̆t anăp đe 'bok
         soi păng bơngai Lêwi, hăm 'bơ̆t anăp lu kơdră adrĕch adrung đe Isơrael tơ pơlei Jêrusalem,
         lăm hnam mong tơmam hnam akŭm Kră Yang. 30 Thoi noh lu 'bok soi păng lu bơngai Lêwi, đơ̆ng rŏng kơ lu sư đei kŏng lăng lu hu,
         maih păng lu tơmam yua lăm hnam noh đang boih, na akŭm pơpôi iŏk na chĕp ba tơ pơlei
         Jêrusalem, tah lăm hnam akŭm kơkuh kơ Kră Yang 'Bok Kei-Dei lu bơ̆n.31 Năr mơjĭt-'bar khei mônh, lu nhôn pơtơm yak năm đơ̆ng đak krong Ahawa, wă năm tơ pơlei
         Jêrusalem. Ti Kră Yang 'Bok Kei-Dei nhôn gô tơgŭm, dŏng pơklaih nhôn đơ̆ng ti lu ayăt,
         lu bơngai răp trong. 32 Na, nhôn truh tơ pơlei Jêrusalem, oei pơdơh tơ noh pêng năr. 33 Năr mă puăn, lu nhôn kŏng lăng dơ̆ng lu hu, maih păng lu tơmam yua lăm hnam Kră Yang
         'Bok Kei-Dei, đơ̆ng noh pơjao ăn kơ Mêrêmôt, kon drŏ-nglo 'bok soi Uri, 'bok soi hơdai
         hăm sư đei Êlêasar, kon drŏ-nglo Phinêhas, Jôsabat kon drŏ-nglo Jêsua păng Nôađia,
         kon drŏ-nglo Binnui, bơngai Lêwi. 34 Đĭ-đăng tơmam đei kŏng lăng hơlen, trăp dôm yơ chih răk hơđăl dôm noh.35 Lu nhôn bơngai mă đe rôp pơm bơnă gơh wih brŏk dơ̆ng, pơyơ̆r tơmam soi 'buh ăn kơ
         Kră Yang 'Bok Kei-Dei đe Isơrael đĭ mơjĭt-'bar tŏ rơmo dăm đơ̆ng lăm mơjĭt-'bar adrĕch
         Isơrael, tơsĭn-jĭt tơdrâu tŏ triu dăm, tơpơh-jĭt tơpơh tŏ triu kon păng mơjĭt-'bar
         tŏ bơbe dăm wă pơm tơmam soi huai iŏk tơdrong yoch; đĭ-đăng pơm tơmam soi 'buh pơyơ̆r
         kơ Kră Yang. 36 Lu sư pơjao hla bơar nơ̆r tơtă đơ̆ng pơtao ăn kơ lu 'bok kuan wei tơring păng ăn kơ
         lu 'bok kuan wei pơgơ̆r char gah bơmơ̆t đak krong, na lu sư tơgŭm kon pơlei păng tơdrong
         jang hnam akŭm Kră Yang 'Bok Kei-Dei.

Esơra krao khan kơ kon pơlei Isơrael oei kơ bơngai tơmoi91 Đơ̆ng rŏng kơ tơdrong noh, lu 'bok kuan tih năm jê̆ pơma hăm inh thoi âu: Kon pơlei
         Isơrael, lu 'bok soi păng bơngai Lêwi hai, ưh kơ đei tơklah đơ̆ng adrĕch păng lăm
         tơring âu, lu sư pơm rok lu kon pơlei Kanaan, kon pơlei Hêtit, kon pơlei Phêrêsit,
         kon pơlei Jêbus, kon pơlei Ammôn, kon pơlei Môap, kon pơlei Êyiptơ păng kon pơlei
         Amôrit. 2 Yua kơ lu sư rôp oei kơ lu drŏ-kăn bơngai tơmoi păng kư̆m rôp ăn kon drŏ-nglo lu sư
         oei na lu adrĕch 'lơ̆ng rơgoh jing hrâu hre hăm adrĕch lăm dêh âu; tơpă lu đe kơdră
         păng 'bok kuan wei-lăng kon pơlei pơm yoch adrol hloh.3 Kơtơ̆ng lu nơ̆r noh, na inh hek ao lăm păng ao 'nguaih inh, buch sŏk kơ̆l păng sŏk
         kang, na hơ-oei ơh sơ'ngon. 4 Đei lu bơngai băt chu yom nơ̆r Kră Yang 'Bok Kei-Dei đe Isơrael pơma lu sư akŭm tăp
         dăr kơ inh, lu sư hli kơ tơdrong yoch tih mă lu bơngai 'nao wih brŏk đơ̆ng pơm bơnă
         đei pơm yoch noh, gah inh ngôi hơ-oei hli tơtơ̆ dĭng truh tơ đei pơyơ̆r tơmam soi
         kiơ̆ kơsơ̆.5 Truh tơ jơ pơyơ̆r tơmam soi kơsơ̆, inh iung đơ̆ng anih jơhngơ̆m mơlâu ơh sơ'ngon;
         ao lăm păng ao đaih inh hek hiah đĭ; inh hơtơ̆p kŭl-tăng, inh yơ̆r ti gah Kră Yang
         'Bok Kei-Dei inh, 6 na krao apinh thoi âu:“Ơ, Kră Yang 'Bok Kei-Dei inh! Inh kơdơ̆ mơlâu dêh, ưh kơ pơ̆n ngơk lăng muh măt tơ
         Ih, Ih boih Kră Yang 'Bok Kei-Dei inh; yua kơ tơdrong yoch kơnê̆ lu nhôn pơm kơjung
         hloh kơ kơ̆l lu nhôn păng tơdrong yoch lu nhôn pơm kơjung truh tơ plĕnh. 7 Đơ̆ng chăl 'bok yă lu nhôn truh tơ dang ei, lu nhôn đei pơm yoch tih kơnê̆ tơpă, kơlih
         kơ tơdrong yoch lu nhôn, kơdih akâu lu nhôn, lu pơtao lu 'bok soi lu nhôn, Ih jao
         boih lăm tơpang ti lu pơtao dêh nai, pơlôch pơmat lu nhôn, tơgar iŏk tơmam păng pơm
         pơ'brơh, nhen thoi dang ei.8 Mă-lei dang ei lăm minh kơchon kơđeh đĕch Kră Yang 'Bok Kei-Dei lu nhôn đei pơdah
         boih tơdrong mơnat wă tơgŭm lu nhôn bơngai oei oăi arih brŏk tơ dêh 'lơ̆ng rơgoh păng
         ăn kơ lu nhôn minh anih kơjăp lăm anih 'lơ̆ng rơgoh Sư; wă kơ Kră Yang 'Bok Kei-Dei
         lu nhôn pơchrang ăn kơ măt lu nhôn păng ăn kơ lu nhôn hơdah oei arih 'biơ̆ tŏ sĕt
         kơplah lu nhôn jing đĭch đam đe. 9 Yua kơ lu nhôn tơm hmơm sơ̆ jĭ bơngai pơm đĭch; mă-lei Kră Yang 'Bok Kei-Dei nhôn
         ưh kơ đei achăng lê̆ lu nhôn kơplah oei pơm đĭch sơ̆, Sư ăn kơ nhôn tơdrong Sư 'mêm
         sĭt 'bơ̆t anăp pơtao Phersia, wă ăn kơ lu nhôn arih 'biơ̆ wă kơ gơh pơm hnam akŭm
         Kră Yang 'Bok Kei-Dei lu nhôn păng wă kơ wih pơm ming đêl pơchah răm, kư̆m ăn kơ lu
         nhôn minh anih oei kơjăp lăm dêh Juđa păng pơlei Jêrusalem.10 Dang ei, ơ Kră Yang 'Bok Kei-Dei lu nhôn! Nhôn wă gơh pơma kiơ dơ̆ng yua kơ tơdrong
         truh boih? Yua kơ lu nhôn đei sơngah boih kơ nơ̆r Ih tơtă. 11 Ih đei tơtă kơ lu 'bok khan lê̆ adrol, đĭch đam Ih, khan kơ lu nhôn: Dêh char mă lu
         iĕm wă mơ̆t iŏk noh, jơ̆ minh pôm dêh 'mê̆-'mach, yua kơ đơ̆ng kon pơlei oei tơ noh
         pơm yoch boih păng đơ̆ng tơdrong lu sư kơkuh kơ yang mă Inh areh tơ jơ̆p-jang kơ dêh
         noh đơ̆ng pah âu truh tơ pah to. 12 Kơlih kơ thoi noh, na 'nĕ ăn kon adruh lu iĕm iŏk kon tơdăm lu sư păng kư̆m 'nĕ ăn
         kon tơdăm lu iĕm iŏk kon adruh lu sư; 'nĕ kơ layơ chă tơdrong hiôk-hian lu sư păng
         wă kơ chă đei jing mơdrŏng đơ̆ng lu sư, wă kơ lu iĕm jing nuih pran, sŏng sa yua tơmam
         'lơ̆ng đơ̆ng lăm dêh char păng 'măn lê̆ kơ kon lu iĕm dêh char âu jing tơmam lu sư
         yua ling-lang ling-lang hloi.13 Na đơ̆ng rŏng kơ tơdrong truh phak lu nhôn, noh yua kơ đơ̆ng tơdrong lu nhôn pơm yoch
         tih dêh, Ih 'bôh ơ Kră Yang 'Bok Kei-Dei lu nhôn! Tơpă Ih ưh kơ wă phak lu nhôn trŏ
         thoi tơdrong yoch lu nhôn đei pơm ôh păng ăn kơ lu nhôn oei klaih klăi thoi âu; 14 Thoi noh na liơ nhôn wă pơm yoch kơ khôi juăt Ih dơ̆ng lĕ, oei iŏk klo kăn hăm lu
         adrĕch adrung mă oei kơkuh tơdrong kơnê̆ dah kiơ? Hăm trŏ ih gô hil mĭl, Ih gô pơrăm
         lu nhôn, truh tơ mah pă đei bu oei arih, ưh kơ đei bu gơh klaih dah kiơ? 15 Ơ Kră Yang Kră Yang 'Bok Kei-Dei đe Isơrael! Ih boih tơm tơdrong 'lơ̆ng tơpăt; yua
         kơ lu nhôn, mă oei arih gơh klaih, thoi đei 'bôh dang ei; 'nâu lu nhôn oei 'bơ̆t anăp
         Ih, pơm lơ tơdrong yoch; yua kơ noh, ưh kơ đei bu kĕ dơ̆ng ôh 'bơ̆t anăp Ih.”

Kon pơlei tơbral yoch101 Lăm kơplah Esơra krao khan tơbral, nhơ̆m hmoi, roi tơbral yoch păng drap 'bơ̆t anăp
         hnam akŭm, na đei minh tơpôl kon pơlei Isơrael, bơngai drŏ-kăn drŏ-nglo hơ'lơ̆p lơ
         dêh, akŭm tăp dăr kơ sư; lu sư kư̆m nhơ̆m hmoi ơh ol. 2 Sêkania kon drŏ-nglo Jêhiêl, lu kon sâu Êlam sư khan kơ Esơra thoi âu; lu nhôn đei
         pơm yoch hăm Kră Yang 'Bok Kei-Dei lu bơ̆n na iŏk oei boih kơ lu kon drŏ-kăn bơngai
         tơmoi adrĕch adrung lăm dêh 'nâu; mă khan lu nhôn đei pơm thoi noh ră, kư̆m oei đei
         tơdrong hơmĕng mă wă ăn kơ đe Isơrael. 3 Na dang ei, nhôn athei pơkăm pơkă hăm Kră Yang 'Bok Kei-Dei nhôn wă hrĕch achăng păng
         lê̆ đĭ lu drŏ-kăn noh păng đĭ-đăng lu kon hơ'lơ̆p lu sư, kiơ̆ ih păng lu bơngai băt
         hli yom pơm kiơ̆ khôi juăt Kră Yang 'Bok Kei-Dei bơtho khan; athei pơm kiơ̆ bĕ khôi
         juăt. 4 Ih athei iung bĕ, yua kơ tơdrong âu 'bơm hăm ih păng lu nhôn gô tơgŭm; ih athei đei
         jơhngơ̆m pơ̆n nuih na pơm tơdrong 'nâu.5 Esơra sư iung, apinh lu 'bok soi păng bơngai Lêwi hăm đĭ-đăng Isơrael pơkăm pơkă pơm
         kiơ̆ thoi ei, lu sư pơkăm hloi. 6 Đơ̆ng noh Esơra iung weh đơ̆ng anih 'bơ̆t anăp lăm hnam Kră Yang 'Bok Kei-Dei, na
         mơ̆t lăm anih Jêhôhanan, kon drŏ-nglo Êliasip; sư mơ̆t 'bĭch kơmăng tơ noh ưh kơ đei
         sŏng sa păng nhă đak ôh, yua kơ sư ơh sơ'ngon, yua kơ tơdrong yoch đe kon pơlei mă
         đe đei rôp pơm bơnă mă đei wih brŏk. 7 Na đe ră roi kơ jơ̆p-jang kơ dêh Juđa păng pơlei Jêrusalem, krao đĭ-đăng lu kon pơlei
         đêl đe rôp pơm bơnă gơh wih brŏk, athei lu sư năm pơpôi akŭm tơ pơlei Jêrusalem. 8 Lăm pêng năr, bơngai bu ưh kơ năm kiơ̆ thoi 'bok kuan tih păng đe kră tơtă, na mŭk
         tơmam sư noh đe gô pơdrâu iŏk pơđĭ, bơngai noh đe gô puh tơweh, kiơ̆ thoi lu kră păng
         lu bơngai pơgơ̆r ưh kơ ăn kơ sư akŭm hơdai kon pơlei mă 'nao brŏk dơ̆ng đơ̆ng pơm
         bơnă.9 Lăm pêng năr, đĭ-đăng bơngai drŏ-nglo Juđa, Bênjamin, đĭ-đăng năm akŭm tơ pơlei Jêrusalem,
         'blep kơ năr 'bar-jĭt khei tơsĭn; đĭ-đăng kon bơngai hơ-oei cham să 'bơ̆t anăp lăm
         hnam Kră Yang 'Bok Kei-Dei, hli tơrơ yua kơ tơdrong 'nâu păng yua kơ tơdrong 'mi tih.
         10 Đơ̆ng noh, Esơra, 'bok soi, sư iung păng khan kơ đĭ-đăng bơngai: Lu iĕm đei pơm yoch,
         iŏk oei kơ lu drŏ-kăn tơmoi, tơdrong yoch 'nâu pơthim lơ tơdrong yoch kơ bơngai Isơrael.
         11 Thoi noh dang ei, tơbral bĕ tơdrong yoch iĕm kơ Kră Yang Kră Yang 'Bok Kei-Dei 'bok
         lu iĕm păng pơm kiơ̆ kơ Sư lăp đon; athei weh bĕ đơ̆ng lu adrĕch tơmoi lăm dêh âu
         păng đơ̆ng lu bơngai tơmoi mă lu iĕm iŏk pơm akăn.12 Đĭ-đăng kon pơlei drơ̆ng nơ̆r re thoi âu: Nơ̆r ih khan trŏ tơpă, lu nhôn gô pơm kiơ̆;
         'blep thoi noh. 13 Mă-lei kon pơlei lơlap lơlang; păng trŏ 'blep kơ bơyan 'mi tih, lu nhôn ưh kơ gơh
         dơ̆ng ngôi tơ 'nguaih. Păng mă loi đei lơ bơngai pơm tơdrong âu ưh kơ sĭ minh dah
         'bar năr đĕch ôh, bơ̆n gơh pơma pơkeh đĭ. 14 Thoi noh, apinh lu 'bok kuan tih dơ̆ng tơ noh tơplih kơ lu nhôn wă pơma dŏng kon pơlei
         mă trŏ; mă bơngai bu lăm pơlei lu nhôn đei iŏk lu bơngai tơmoi pơm akăn, athei pơm
         kiơ̆ kơ năr đei hơgăt, hăm lu đe kră păng 'bok sek tơlang kơtă pơlei, wă hơmet tơdrong
         âu dĭng truh tơ layơ mă Kră Yang hil mĭl kơ nhôn gơh ngach rơngơp.15 Lăp bre Jônathan, kon drŏ-nglo Asahel păng Jaseia kon drŏ-nglo Tikwa, bre sư đĕch
         pơ̆n pơjah plơ̆ tơdrong âu; păng Mêsulam hăm Sabêtai, bơngai Lêwi, tơgŭm ăn kơ lu
         sư.16 Lu bơngai đe rôp pơm bơnă gơh wih brŏk dơ̆ng pơm kiơ̆ ngei nơ̆r âu, đe rơih iŏk Esơra,
         'bok soi păng lu yŏng kơdră lăm adrĕch adrung, kiơ̆ kơ adrĕch adrung lu sư kơdih,
         đĭ-đăng krao kiơ̆ anăn rim lu sư kơdih. Năr mă mônh khei mơjĭt; lu sư wă lăng sek
         hơlen tơdrong âu. 17 Truh tơ năr mă mônh khei mônh, lu sư pơm keh kơ tơdrong sek hơlen kơ lu bơngai mă
         chă akăn bơngai tơmoi.18 Păng 'nâu lu anăn lăm 'bok soi kư̆m đei chă akăn lu bơngai tơmoi,lăm lu kon sâu Jêsua, kon drŏ-nglo Jôsađac păng 'nhŏng oh sư: Maasêya, Êliêser, Jarip
         păng Gêđalia. 19 Lu sư pơkă wă hrĕch achăng lê̆ akăn lu sư kơdih păng pơyơ̆r minh pôm triu dăm pơm
         tơmam soi wă huai đơ̆ng yoch lu sư kơdih.20 Lăm kon sâu Imer đei Hanani păng Sêbađia.21 Lăm kon sâu Harim đei Masêia, Êli, Sêmaia, Jêhiêl păng Usia.22 Lăm kon sâu Phasur đei Êliôenai, Masêia, Ismael, Nethanel, Jôsabat păng Êlasa.23 Lăm bơngai Lêwi đei Jôsabat, Simêi, Kêlaia đe kư̆m krao sư Kêlita, Phêtahia, Juđa
         păng Êliêser.24 Lăm lu bơngai hơri đei Êliasip. Lăm lu bơngai wei 'măng jang đei Sallum, Têlem păng
         Uri.25 Lăm kon pơlei Isơrael;lăm kon sâu Pharôs đei:Ramia, Isia, Malkija, Mijamin, Êlêasar, Malkija păng Bênaja.26 Lăm kon sâu Êlam đei:Matania, Sachari, Jêhiêl, Apđi, Jêremôt păng Êli.27 Lăm kon sâu Satu đei:Êliôenai, Êliasip, Matania, Jêremôt, Sabat păng Asisa.28 Lăm kon sâu Bêbai đei:Jêhôhanan, Hanania, Sabai păng Atlai.29 Lăm kon sâu Bani đei:Mêsulam, Maluch, Ađaia, Jasup, Sêal păng Jêremôt.30 Lăm kon sâu Phahat Môap đei:Atna, Kêlai, Bênaia, Maseja, Matania, Bêsalel. Binnui păng Manase.31 Lăm kon sâu Harim đei:Êliêser, Isija, Malkija, Sêmaya, Simêôn, 32 Bênjamin, Maluch păng Simaria.33 Lăm kon sâu Hasum đei:Matênai, Matata, Sabat, Êliphêlet, Jêrêmai, Manase păng Simêi.34 Lăm kon sâu Bani đei:Mađai, Amram, Uêl, 35 Bênaia, Bêđie, Kêluhi, 36 Wania, Mêrêmôt, Êliasip, 37 Mattania, Matênai, Jasu.38 Lăm kon sâu Binnui đei: Simêi, 39 Sêlêmia, Nathan, Ađaia, 40 Maknadebai, Sasai, Sarai, 41 Asarel, Sêlêmia, Sêmaria, 42 Sallum, Amaria păng Jôsep.43 Lăm kon sâu Nêbô đei:Jêiêl, Matithia, Sabat, Sêbina, Jađai, Jôel păng Bênaia.44 Đĭ-đăng bơngai noh iŏk akăn bơngai tơmoi ngăl; lu sư achăng akăn noh păng kon hơ'lơ̆p
         lu sư.25-Nov-2005@13:33, Backup Description=25-Nov-2005@13:30, Billy -29-Nov-2005@10:12, Backup Description=25-Nov-2005@16:45, David Le vp -29-Nov-2005@10:23, Backup Description=29-Nov-2005@10:21, Billy -NêhêmiSƠ̆P HLA BƠARNÊHÊMIBơngai chihNêhêmi, rŏ lăng đei Êsơra dai wăng tơgŭm sư.Chih layơKơplah 445-432 A.K, lăm chăl đơ̆ng rŏng kơ năm Pơm Bơnă.Đei chih roi kơ lu bơngaiNêhêmi, Êsơra.Sơ̆p 'nâu đei 13 chăl păng 406 trong.Roi tơbătSơ̆p hla bơar Nêhêmi klah asong đei puăn chăl:1. Nêhêmi đei pơtao Phersia wơh brŏk pơgơ̆r dêh Juđa2. Dur pơlei tih Jêrusalem đei hơmet ming3. Êsơra đŏk păng tơblang khôi juăt Kră Yang kon pơlei tơbral yoch4. Lu tơdrong jang nai Nêhêmi đei pơm kơplah sư pơm pơtao pơgơ̆rĐei lu tơdrong nai mă Nêhêmi đe pơư noh hli yom lui gơnang kơ Kră Yang 'Bok Kei-Dei
         păng dôm lu tơdrong sư krao khan đĭ jơhngơ̆m.Kơ̆l Tơm1. Nêhêmi wih brŏk tơ pơlei tih Jêrusalem 1:1-2:202. Man tơiung ming dur dơ̆ng dur pơlei tih Jêrusalem 3:1-7:733. Khôi juăt đei đŏk păng đei pơjing ming dơ̆ng tơdrong pơgơ̆p 8:1-10:394. Lu tơdrong jang nai Nêhêmi pơm 11:1-13:31

Nơ̆r Nêhêmi krao khan11 Nơ̆ra Nêhêmi kon drŏ-nglo Hakalia Sơnăm mă 'bar-jĭt lăm khei Kisle,b kơplah inh oei
         lăm pơlei tih Susan. 2 Hanani minh 'nu bơngai lăm lu 'nhŏng oh inh năm hơdai hăm lu bơngai Juđa, inh apinh
         lu sư gah lu adrĕch Juđa gơh klaih wă khan bơngai mă đe rôp pơm bơnă boih oei đei
         păng apinh hloi gah pơlei Jêrusalem. 3 Lu bơngai noh roi kơ inh thoi âu: Lu bơngai mă đe rôp pơm bơnă oei đei lăm pơlei,
         đei tơdrong truh păng mơlâu răm dêh, dur pơlei Jêrusalem pơchah răm păng lu 'măng
         jang sư ŭnh kư̆m sa đĭ boih.4 Kơplah inh kơtơ̆ng dôm nơ̆r noh, inh hơ-oei na nhơ̆m grong lăm hơdôm năr; inh ơ̆t
         kơ sŏng sa păng krao khan kơ Kră Yang 'Bok Kei-Dei hơtăl plĕnh thoi âu:5 Ơ Kră Yang 'Bok Kei-Dei kơ hơtăl plĕnh, wă khan Kră Yang 'Bok Kei-Dei tih hloh păng
         trŏ kơkuh tơ'ngla wei nơ̆r pơgơ̆p păng jơhngơ̆m 'mêm mơnat kơ lu bơngai mă kơkuh 'mêm
         kơ Sư păng wei răk dôm nơ̆r tơtă đơ̆ng Sư! 6 Inh apinh Ih lăng păng đon Ih mơ̆ng nơ̆r krao khan inh bơngai đĭch đam Ih, dang ei
         inh oei krao khan rim năr rim măng yua kơ adrĕch Isơrael, lu đĭch đam Ih, oei 'bơ̆t
         anăp Ih păng roi tơbral dôm tơdrong yoch kon pơlei Isơrael mă lu nhôn pơm glăi boih
         hăm Ih, inh păng hnam dơnŏ 'bok inh kư̆m pơm yoch. 7 Lu nhôn đei pơm yoch kơnê̆ dêh păng Ih, ưh kơ wei răk nơ̆r Ih tơtă păng tơdrong juăt
         Ih đei bơtho khan boih kơ 'bok Môis, đĭch đam Ih.8 Apinh Ih 'blŏk bĕ kơ nơ̆r Ih bơtho khan boih kơ 'bok Môis đĭch đam Ih thoi âu: Tơdah
         lu iĕm pơm yoch, Inh gô tơraih lu iĕm tơ tŏk-bŏk lu adrĕch adrung, kon bơngai. 9 Mă-lei tơdah lu iĕm wih brŏk tơ Inh, wei răk pơm kiơ̆ dôm tơdrong Inh tơtă, mă khan
         lu iĕm tơklah tơklang jrok oei tôch kơ plĕnh teh, Inh kư̆m gô krao akŭm lu sư brŏk
         păng inh gô chông anhăk lu sư truh tơ anih Inh mă hơmet lê̆ boih wă kơ Anăn Inh kư̆m
         oei tơ noh mơ̆n.10 Đơ̆ng noh lu sư jing đĭch đam păng kon pơlei Ih mă Ih yua tơdrong mơsêh ti pran kơtang
         Ih dŏng pơklaih. 11 Ơ Kră Yang! Apinh Ih pơgling đon mơ̆ng nơ̆r lu đĭch đam Ih krao apinh păng krao chă,
         lu bơngai mă đĭ jơhngơ̆m hli yom kơ Anăn Ih, năr âu apinh Ih tơgŭm ăn gơh đei tơdrong
         pŭn hiôk păng ăn kơ lu sư gơh đei tơdrong mơnat 'bơ̆t anăp bơngai âu. Kơplah ei kơnh
         inh gô pôk glơng kơchŏk tơdrô ăn kơ pơtao.

Artaserses ăn kơ Nêhêmi năm tơ pơlei Jêrusalem21 Lăm sơnăm mă 'bar-jĭt chăl pơtao Artaserses, khei Nisana đei boih sik hơmu 'bơ̆t anăp
         sư, inh iŏk pôk pơyơ̆r ăn kơ pơtao; inh ưh kơ đei sơ'ngon ôh 'bơ̆t anăp sư. 2 Pơtao jet inh: “Liơ muh măt ih sơ'ngon dêh thoi noh, ih huay kơ jĭ bơlŏ ră dah kiơ̆
         tơdrong noh ưh kơ hiôk sơ'ngon lăm jơhngơ̆m đĕch, dang ei inh hli dêh, 3 Na khan: Kơ pơtao hơpơi kơ pơtao arih ling-lang! Liơ mă inh ưh kơ sơ'ngon,4 Pơtao jet inh thoi âu: “Ih apinh kiơ?” Inh krao khan apinh hloi Kră Yang 'Bok Kei-Dei
         kơ dôm tăl plĕnh, 5 Na roi kơ pơtao thoi âu: “Tơdah ih 'bôh tơdrong noh 'lơ̆ng, tơdah ih mơnat kơ inh
         đĭch đam ih, apinh ih wơh inh brŏk tơ char Juđa, tơ pơlei mă đei bơsat lu 'bok inh,
         wă kơ inh man pơjing pơlei ei dơ̆ng.”6 Kơplah noh đei yă pơtao oei ngôi 'bơ̆t cheng pơtao, na pơtao jet inh: “Ih năm đunh
         dang yơ păng layơ ih brŏk?” Thoi noh pơtao lăp đon wơh inh năm păng inh pơkă măng
         năr kơ sư.7 Inh kư̆m roi kơ pơtao thoi âu: “Tơdah tơdrong âu ih lăp đon, apinh ih pơjao kơ inh
         hla bơar kơthơ roi kơ lu pơm yŏng pơgơ̆r char pah to đak krong gơh ăn kơ inh yak năm
         hlôi truh tơ char Juđa; 8 kư̆m chih tơjur ăn kơ Asap, bơngai mă wei bri kơdrơ̆ng pơtao, roi ăn kơ sư asong inh
         'long wă pơm jrăng 'măng jang ming pơdơ̆ng, dur pơlei gah hnam Kră Yang păng hnam
         inh oei.” Na pơtao ăn kơ inh dôm tơdrong noh, kiơ̆ thoi tơpang ti 'lơ̆ng rơgoh đơ̆ng
         'Bok Kei-Dei tơgŭm inh. 9 Thoi noh inh năm truh tơ lu yŏng pơgơ̆r char paih to đak krong, mơ̆t ăn kơ sư kơthơ
         đơ̆ng pơtao, đơ̆ng noh pơtao wơh lu yŏng linh păng lu linh hao aseh kư̆m năm hơdai
         inh.10 Mă-lei kơplah noh Sanhalat bơngai Hôrôn păng Tôbia đĭch đam Ammôn, băt tơdrong noh,
         na ưh kơ hiôk yua kơ đei bơngai truh wă chă tơgŭm lu kon pơlei Isơrael.11 Thoi noh inh truh tơ pơlei Jêrusalem păng oei tơ noh pêng năr. 12 Inh păng lu bơngai kiơ̆ inh, lu nhôn iung yak kơmăng, inh ưh kơ đei roi kơ bu băt
         ôh tơdrong Kră Yang 'Bok Kei-Dei ăn lăm jơhngơ̆m inh, tơdrong jang tơ pơlei Jêrusalem,
         inh hao aseh lu bơngai kiơ̆ inh yak năm jơ̆ng hoh. 13 Lăm măng noh inh lĕch trong 'măng jang Thŭng, tơklă đak sơlŭng Kŏ bri, truh tơ 'măng
         jang Râm nhôn chă lăng dur pơlei Jêrusalem pơchah răm păng lu 'măng jang kư̆m đĭ kơ
         ŭnh sa. 14 Đơ̆ng noh năm truh tơ 'măng jang Tu đak sơlŭng păng truh tơ đak dơnâu anih pơtao,
         na aseh inh hao ưh kơ gơh wă yak năm hlôi kơ noh. 15 Thoi noh inh năm rok tơter đak glung, chă lăng dur pơlei đơ̆ng noh lu nhôn brŏk hơlơ̆k
         tơ rŏng mơ̆t trong 'măng jang Thŭng, kơplah noh 'năr tam mă hơdah. 16 Kơplah noh lu yŏng pơgơ̆r ưh kơ băt inh năm tơ yơ păng pơm kiơ lăm măng noh, yua kơ
         inh ưh kơ đei roi kơ bơngai Juđa, dah lu 'bok soi lu yŏng mơng dah lu bơngai pơgơ̆r,
         mă lu bơngai wă jang kư̆m ưh kơ băt mơ̆n.17 Na inh khan kơ lu sư thoi âu: “Lu iĕm athei lăng tơdrong anat anot kơ lu bơ̆n dang
         ei; pơlei Jêrusalem đe phă pơrăm păng lu 'măng jang ŭnh kư̆m sa đĭ boih. Bĕ lu bơ̆n
         pơdơ̆ng man ming dur pơlei Jêrusalem dơ̆ng, wă kơ lu bơ̆n huay pă kơ mơlâu kơ đe.”
         18 Inh kư̆m roi dơ̆ng kơ lu sư băt kơ tơpang ti 'mêm mơnat Kră Yang 'Bok Kei-Dei đei
         tơgŭm inh, păng đơ̆ng nơ̆r pơtao, khan kơ inh.Lu sư khan: “Iung bĕ păng man hơmet ming dơ̆ng!” Thoi noh jang tơdrong jang 'lơ̆ng
         dêh 'nâu.19 Sanbalat, bơngai Hôrôn, Tôbia đĭch đam Ammôn păng Gêsem bơngai Arâp kơtơ̆ng tơdrong
         jang 'nâu, na lu sư hiĕk che bơle kơ lu nhôn, lu sư khan: Lu iĕm pơm kiơ̆ lu iĕm wă
         blơ̆ pơtao hă? 20 Na inh tơl lu sư: Kră Yang 'Bok Kei-Dei kơpal plĕnh gô ăn kơ lu nhôn đĭch đam Sư,
         gô pơm pơkeh tơdrong jang 'nâu, lu nhôn gô man pơdơ̆ng hơmet ming mă-lei gah lu iĕm
         ưh kơ gơh đei tơdrong kiơ 'bơm hăm pơlei Jêrusalem 'nâu.

Man hơmet ming dur pơlei Jêrusalem31 Êliasip 'bok soi tơm hăm lu 'nhŏng oh sư 'bok soi nai iung man pơdơ̆ng ming 'măng
         jang Triu. Lu sư 'măn anih noh 'lơ̆ng rơgoh păng pơm 'bar pah tơnang 'măng lu sư 'măn
         anih noh 'lơ̆ng rơgoh truh tơ hnam Thôt Mêa păng truh tơ hnam Thôt Hananêl. 2 Tơtil Êliasip bơngai pơlei Jêrikô man; tơtil lu đe noh Saku, kon drŏ-nglo Imri man:3 Kon sâu Hasêna man 'măng jang Ka, lu sư pơm jrăng păng tơnang 'măng păng chơkăl. 4 Tơtil lu đe noh Mêrêmôt, kon drŏ-nglo Uri, sâu kơ Hakkôs man hơmet, tơtil lu đe noh,
         Mêsulam kon drŏ-nglo Bêrekia, sâu Mêsêsabeh man hơmet, tơtil lu đe noh Sađôk, kon
         drŏ-nglo Baana man hơmet. 5 Tơtil lu đe noh, lu bơngai pơlei Têkôa man, mă-lei gah lu bơngai mơdrŏng lu sư kuă
         kơ bơ̆jang tơgŭm ôh kơ lu yŏng sư kơdih.6 Jôiađa kon drŏ-nglo Pasêa păng Mêsulam, kon drŏ-nglo Bôsôđeia man hơmet ming lu 'măng
         jang So; lu sư pơdơ̆ng jrăng, đei tơnang 'măng jang păng chơkăl. 7 Tơtil lu đe noh Mêlatia bơngai Gibeôn păng Jađôn bơngai Mêrônôt, lu bơngai Gibeôn
         păng lu bơngai Mispa man hơmet, lu đe noh lu sư kon pơlei oei gah Pah To Đak Krong
         pơgơ̆r. 8 Tơtil lu đe noh Usiêl kon drŏ-nglo Harhaia đơ̆ng lăm lu bơngai hling maih pơm hơmet;
         tơtil bơngai noh Hanania, lu bơngai pơm pơgang 'bâu phu pơm hơmet ming Lu sư hơmet
         ming pơlei tih Jêrusalem truh tơ Dur Să. 9 Tơtil lu sư, Rêphaia kon drŏ-nglo Hur bơngai pơgơ̆r minh puăt pơlei Jêrusalem man
         pơdơ̆ng ming; 10 Tơtil lu sư Jêđaia kon drŏ-nglo Hurumap pơm hơmet ming tơklă anăp hnam sư, tơtil bơngai
         noh Hatus kon drŏ-nglo Hasapneia pơm hơmet. 11 Malkija, kon drŏ-nglo Harim păng Hasup kon drŏ-nglo Pahat Môap pơm hơmet minh puăt
         nai păng hnam thôt Tơnuh ŭnh. 12 Tơtil lu đe noh Sallum kon drŏ-nglo Halôhes pơgơ̆r minh puăt pơlei Jêrusalem păng
         lu kon drŏ-kăn sư pơm hơmet.13 Hanun păng kon pơlei Sanôa hơmet 'măng jang Thŭng. Lu sư man đei tơnang 'măng păng
         chơkăl păng man minh-rơbâu hloka dur truh tơ 'măng jang Râm.14 Malkija kon drŏ-nglo Rêkap pơgơ̆r tơring char Bêt Hakarem hơmet 'măng jang Râm; lu
         sư man, đei tơnang 'măng păng chơkăl.15 Sallum kon drŏ-nglo Kôlhôse pơgơ̆r tơring Mispa, hơmet 'măng jang đak Hơlŭng sư man
         bơbŭng đei tơnang 'măng păng chơkăl kư̆m man dur dơnâu Sêlô jê̆ pơgar pơkao pơtao
         păng truh tơ jơ̆ng kung jur đơ̆ng pơlei Đawit.16 Tơtil bơngai noh Nêhêmi, kon drŏ-nglo Asbuk pơgơ̆r minh puăt tơring Bêt Sur, man hơmet
         dur truh tơ bơsat Đawit, truh tơ đak dơnâu đe pơm păng truh tơ hnam lu bơngai nuih
         kơtang. 17 Tơtil bơngai noh bơngai Lêwi Rêhum kon drŏ-nglo Bani pơm yŏng đei pơm hơmet, tơtil
         bơngai noh Hasabia pơgơ̆r minh puăt tơring Keila pơm hơmet ăn kơ tơring char sư kơdih.
         18 Tơtil bơngai noh, đei lu 'nhŏng oh lu sư pơm hơmet, Binnui kon drŏ-nglo Hênadat pơgơ̆r
         minh puăt tơring Keila pơm hơmet. 19 Tơtil bơngai noh Êser kon drŏ-nglo Jêsua pơgơ̆r Mispa pơm hơmet minh puăt tơklă tơngơ̆
         năm tŏk tơ hnam Mong Tơmam Tơblah, tơ mum pơlei. 20 Đơ̆ng rŏng bơngai noh đei Baruk, kon drŏ-nglo Sabai pơm hơmet, minh puăt nai đơ̆ng
         mum Pơlei truh tơ 'măng mơ̆t tơ hnam Êliasip 'bok soi tơm pơm. 21 Đơ̆ng rŏng bơngai noh đei Mêsêmôt, kon drŏ-nglo Uri sâu Hakkôs pơm hơmet minh puăt
         nai đơ̆ng 'măng mơ̆t tơ hnam Êliasip truh tơ tôch hnam sư. 22 Pơtrơp đơ̆ng sư đei lu 'bok soi, lu bơngai oei lăm thŭng glă Jôrđăn pơm hơmet. 23 Tơtil lu đe noh Bênjamin păng Hasup pơm hơmet tơklă hnam sư kơdih, Tơtil lu đe noh
         Asaria kon drŏ-nglo Mêsaia, sâu Anania pơm hơmet tơtil hnam sư kơdih. 24 Tơtil bơngai noh Binnui kon drŏ-nglo Hênadat pơm hơmet minh puăt nai, đơ̆ng hnam Asaria
         truh tơ mum Pơlei. 25 Palal kon drŏ-nglo Usai pơm hơmet tơklă kuĕl mum Pơlei truh kơpal kơ hnam pơtao, anih
         Thôt kơjung tơklă cham linh gak, 'blă kơ bơngai noh đei Pêdaia kon drŏ-nglo Parôs
         pơm hơmet. 26 Đơ̆ng noh bơngai Nêthiniam awih awăn lăm hnam Kră Yang oei tơ hnam thôt Ôphêl man
         hơmet truh tơ anih tơklă 'măng jang Đak tơ gah hơlĕch, truh tơ hnam Thôt kơjung. 27 'Blă kơ bơngai noh đei lu bơngai pơlei Thêkô pơm hơmet minh pah nai tơklă hnam thôt
         kơjung păng truh tơ dur Ôphêl.28 Lu 'bok soi tơm hơmet gah kơpal kơ 'măng jang Aseh rim 'nu pơm hơmet tơklă hnam lu
         sư kơdih. 29 Pơtrơp đơ̆ng đe noh, Sađơ̆k kon drŏ-nglo Immer pơm hơmet tơklă hnam lu sư kơdih, 'blă
         kơ đe noh đei Sêmaia, kon drŏ-nglo Sêkania bơngai wei-lăng 'măng dur pơm hơmet. 30 Tơtil bơngai noh, Hanania kon drŏ-nglo Sêlêmaia păng Hanun, kon mă pơđăm Salap, pơm
         hơmet păng pah nai, tơtil lu đe noh Mêsulam, kon drŏ-nglo Bêrekia pơm hơmet tơklă
         hnam sư kơdih. 31 Tơtil bơngai noh Malkija lu bơngai hling maih pơm hơmet truh tơ hnam bơngai Nêhinim
         awih awăn lăm hnam Kră Yang păng lu bơngai mơdro sa, tơklă 'măng jang Jô Miphơkat
         păng truh tơ anih kơjung mum pơlei tơngơ̆ kơjung. 32 Lu khŭl bơ̆jang hling maih păng lu bơngai mơdro sa kư̆m wang pơm hơmet dur pơlei tih,
         đơ̆ng tơngơ̆ kơjung truh tơ 'măng jang Triu.

Lu bơngai ayăt pơrăm adrĕch Juđa41 Tơdah Sanbalat băt kơ nhôn man hơmet ming dur pơlei dơ̆ng, na sư hil blĕk dêh păng
         hiĕk ăr kơ bơngai Juđa. 2 Sư khan 'bơ̆t anăp lu 'nhŏng oh sư păng lu linh char Samari; lu bơngai Juđa rơdu tơrăn
         ei pơm kiơ? Lu sư tơchĕng khan kĕ man ming dur pơlei ei hă? Lu sư khan wă pơyơ̆r tơmam
         soi hă? Lăm minh năr lu sư gô pơm keh hă? Tơmo đêl ŭnh sa đĭ boih, lu sư hăm wă gơh
         iŏk đĭ jing 'mui teh pơm pơjing thoi tơmo dơ̆ng hă? 3 Tôbia, bơngai Ammôn, oei dơ̆ng 'bơ̆t cheng sư khan: Dur mă lu sư man păng tơmo thoi
         noh tơdah đei mơja tŏk hao kư̆m păk pơchah đĭ.4 Ơ Kră Yang 'Bok Kei-Dei lu nhôn ơi! Mơ̆ng bĕ; yua kơ lu nhôn đe pơjăm, apinh Ih tuh
         bĕ tơdrong ưh kơ hiôk lu sư tơ kơpal kơ̆l lu sư; păng jao ăn bĕ kơ lu sư pơm bơnă
         kơ teh đak đe. 5 'Nĕ kơ đơ̆p lê̆ tơdrong kơnê̆ lu sư, 'nĕ kơ sŭt lê̆ tơdrong yoch lu sư 'bơ̆t anăp
         Ih; yua kơ 'bơ̆t anăp Ih lu bơngai man dur, lu sư tơblĕk Ih.6 Thoi noh lu nhôn man hơmet dur pơlei dơ̆ng, lu dur tơklep tơlir băl kơjung truh kơ
         minh puăt, yua kơ kon pơlei adrin 'maih jang.7 Mă-lei tơdah Sanbalat, Tôbia lu bơngai Arâp, kon pơlei Ammôn păng kon pơlei Asdôt
         băt kơ tơdrong jang pơm hơmet ming dur pơlei Jêrusalem rai tŏk 'net 'net, lu bơlôh
         pơchah man hơmet ming 'lơ̆ng na lu sư blĕk păng hil dêh. 8 Na krao akŭm băl đĭ-đăng wă năm blah pơlei Jêrusalem păng wă pơrŭng lu nhôn hơwơ̆l
         hơwang. 9 Mă-lei lu nhôn krao khan apinh Kră Yang 'Bok Kei-Dei lu nhôn păng rơih chă bơngai
         kral gak kơmăng kơ'năr wă găn lu sư. 10 Bơngai Juđa khan: Đei lơ tơmo gŏch pơchah na jơhngơ̆m lu bơngai tung hơnong pơdŭ đĭ
         gleh lap boih; lu nhôn ưh pă kĕ gơh man dur pơlei dơ̆ng. 11 Lu bơngai areh kơ lu nhôn khan thoi âu: Lu sư gô ưh kơ băt ưh kơ 'bôh dôm tơdrong
         noh, gô dĭng lu bơ̆n truh tơ lăm lu sư, pơlôch đĭ lu sư păng pơm kơ lu sư pơdơh kơ
         tơdrong jang. 12 Mă-lei kon pơlei Juđa oei hơdai hăm lu sư, truh tơ mơjĭt wơ̆t đei roi tơbăt ăn kơ
         lu nhôn thoi âu: Đei lu ayăt đơ̆ng puăn pah mum gô truh wă blah lu bơ̆n. 13 Inh pơm pơjing lu kơđông tơ ala pah rŏng kơ dur pơlei păng tơ lu anih rơhơi; inh dan
         kon pơlei kiơ̆ kơ adrĕch adrung tơ noh đei chĕp đao hơlă păng hră. 14 Inh iung chă lăng păng pơma dơnuh hăm lu bơngai mơdrŏng, lu bơngai pơm kuan tih păng
         lu kon pơlei thoi âu: 'Nĕ kơ hli kơ lu sư; athei 'blŏk kơ Kră Yang Tih Hloh păng trŏ
         kơ pơyom kơkuh, adrin tơblah dŏng lu 'nhŏng oh, dŏng kon tơdăm kon adruh lu bơ̆n,
         dŏng akăn păng hnam dơnŏ lu bơ̆n.15 Tơdah lu ayăt kơ lu nhôn băt kơ lu nhôn băt kơ tơdrong noh păng Kră Yang 'Bok Kei-Dei
         pơrăm lê̆ boih tơdrong tơchĕng lu sư, thoi noh lu nhôn wơ̆t bơ̆jang man dur dơ̆ng
         rim 'nu kư̆m wơ̆t bơ̆jang tơdrong jang sư kơdih. 16 Đơ̆ng năr noh minh puăt lu đĭch đam inh bơ̆jang man pơdơ̆ng oei minh puăt lu sư chĕp
         hơlă khêl đao hră, hrŭk ao bơsei gak; lu kră wei-lăng mơ̆t dơ̆ng tơgŭm gah rŏng lu
         adrĕch Juđa. 17 Lu bơngai mơ'nah man hơmet ming dur, lu bơngai mơ'nah tung hơnong pơdŭ păng lu bơngai
         hơtŏk tơ kơpal, minh pah ti bơ̆jang minh pah ti chĕp tơmam tơblah. 18 Lu bơngai man hơmet, rim 'nu kư̆m đei đao lu sư kơdih tơ̆n tơ kơiĕng, đơ̆ng noh man
         hơmet; bĕ lu bơngai hlôm keng ngôi 'bơ̆t jê̆ inh. 19 Inh khan kơ lu bơngai mơdrŏng, lu pơm kuan tih păng kon pơlei pơla mă oei đei, thoi
         âu: Tơdrong jang tih să păng kơjung lu bơ̆n jang ataih băl bu tơ âu, bu tơ to. 20 Tơ anih ayơ lu iĕm kơtơ̆ng đe hlôm keng, na akŭm pơpôi băl tơduă lu iĕm tơ noh; Kră
         Yang 'Bok Kei-Dei lu bơ̆n gô blah dŏng lu bơ̆n.21 Lu nhôn bơ̆jang thoi noh; minh puăt lu sư chĕp đao hơlă đơ̆ng hrôih truh tơ rang khei
         kơmăng. 22 Lăm kơplah noh, inh kư̆m pơma hăm kon pơlei thoi âu: Rim 'nu hơdai hăm lu bơngai đĭch
         sư kơdih tep kơmăng lăm pơlei Jêrusalem, kơmăng athei gak kơchăng, păng kơ'năr bơ̆jang.
         23 Inh, lu 'nhŏng oh inh, dôm lu bơngai đĭch đam inh, hăm lu linh wei gak kiơ̆ inh hai,
         ưh kơ đei bơngai bu mă gơh plôh ao lu sư, rim 'nu 'băk khêl đao, hơlă tơmam tơblah
         sư kơdih.
         
            

         
      

   
      
         5
Nêhêmi dŏng tơgŭm lu bơngai dơnuh hin51 Kơplah noh đei kơtơ̆ng nơ̆r pơma jŏk tơtok tih lăm lu kon pơlei păng akăn lu 'nhŏng
         oh lu sư kơdih bơngai Juđa. 2 Đei bơngai khan: Kon tơdăm kon adruh lu nhôn lơ, na lu nhôn kư̆m athei đei phe 'ba
         kơna gơh arih. 3 Kŭm đei bơngai khan dơ̆ng: Lăm kơplah đei pơngot rơwĕt, lu nhôn pơjao chŭn mir pơgar
         hơmu păng hnam dơnŏ lu nhôn, wă kơ đei phe 'ba sa mơ̆n. 4 Kŭm đei bơngai nai khan dơ̆ng; lu nhôn kư̆m đei pơjao chŭn, mir hơmu, na wă kơ đei
         jên ăn kơ pơtao. 5 Akâu akar lu nhôn kư̆m nhen akâu akar lu 'nhŏng oh lu nhôn mơ̆n, kon tơdăm lu nhôn
         kư̆m nhen kon tơdăm lu sư mơ̆n; na dang ei lu nhôn rôp kon tơdăm păng kon adruh lu
         nhôn pơm đĭch hă păng kư̆m đei boih kon adruh lu nhôn pơm đĭch boih, mă tơpă lu nhôn
         pă đei gơh wă huai iŏk dơ̆ng; yua kơ chŭn mir păng pơgar hơmu lu nhôn đĭ tơ lu đe
         nai iŏk boih.6 Kơplah inh kơtơ̆ng dôm lu nơ̆r âu păng nơ̆r krao ôr lu sư, na inh blĕk dêh. 7 Inh kư̆m hiơ̆k gah tơdrong noh, 'maih chrih kơ lu bơngai mơdrŏng păng lu bơngai pơm
         kuan tih: Inh khan: Lu iĕm chă jên kiĕng đơ̆ng lu 'nhŏng oh bơ̆n! Inh pơtơm akŭm minh
         khŭl lơ wă jet lu sư. 8 Khan thoi âu: “Kiơ̆ kơ lu bơ̆n gơh đei huai boih 'nhŏng oh lu bơ̆n, bơngai Juđa mă
         đe tĕch tơ lu adrĕch nai, na dang ei iĕm wă 'maih tĕch lu 'nhŏng oh bơ̆n dơ̆ng hă?
         Na lu sư wă tĕch tơ lu bơ̆n dơ̆ng hă?” Lu sư ngăn hreh ưh pă gơh wă pơma kiơ dơ̆ng.
         9 Inh khan dơ̆ng: “Tơdrong mă lu iĕm pơm noh ưh kơ 'lơ̆ng ôh hăm trŏ lu iĕm arih sa
         kiơ̆ trong băt hli yom kơ Kră Yang 'Bok Kei-Dei hli kơ lu bơngai ayăt che bơle hiĕk
         ăr kơ bơ̆n. 10 Inh, lu 'nhŏng oh inh păng lu đĭch đam inh kư̆m đei asong ăn kơ lu sư mưng jên păng
         'ba, mă-lei inh apinh lu iĕm athei 'nĕ kơ iŏk jên kiĕng. 11 Inh apinh lu iĕm năr âu hloi, athei pơdrâu bĕ kơ lu sư chŭn mir, pơgar hơmu, pơgar
         ôliwơ păng hnam lu sư, kư̆m pơdrâu minh lăm mơjĭt gah jên, phe 'ba, sik păng đak rơmă,
         mă lu iĕm đei pơgŏ đơ̆ng lu sư. 12 Lu sư khan. “Lu nhôn gô pơdrâu đĭ păng kư̆m ưh pă wă apinh kiơ đơ̆ng lu sư dơ̆ng;
         lu nhôn gô pơm trŏ thoi nơ̆r ih khan, inh krao lu 'bok soi tơm wă kơ lu sư drơ̆ng
         kiơ̆ thoi nơ̆r lu sư pơkă noh. 13 Inh kư̆m tơtuh tơdrơi ao inh na khan: Tơdah bơngai bu ưh kơ wei răk pơm kiơ̆ nơ̆r
         pơkă âu, na apinh Kră Yang 'Bok Kei-Dei gô tơtuh lê̆ hnam, mŭk drăm bơngai ưh kơ pơm
         kiơ̆ nơ̆r pơkă 'nâu păng tơtuh kơ bơngai noh jing hoh-hoy! Tơpôl lơ kư̆m wang drơ̆ng:
         “A-men!” Lu sư ư-ang kơ Kră Yang, lu bơngai ei pơm kiơ̆ thoi nơ̆r đei pơkă.14 Hloh kơ noh dơ̆ng, đơ̆ng năr inh pơm kră wei-lăng lăm dêh Juđa wă khan đơ̆ng sơnăm
         mă 'bar-jĭt truh tơ sơnăm pêng-jĭt 'bar chăl pơtao Artaserses, jô̆ đĭ 'bar-jĭt 'bar
         sơnăm inh păng lu 'nhŏng oh jang hơdai inh ưh kơ đei sa jên dah tơmam đơ̆ng đe apah
         inh pơm yŏng ôh. 15 Mă-lei lu kră wei-lăng adrol kơ inh pơgŏ kon pơlei tơgŭm tơmam sa păng sik, 'nguaih
         kơ puăn-jĭt sêikơl jên hu; lu bơngai đĭch đam kiơ̆ wei-lăng sư kư̆m wang chă apinh
         đơ̆ng kon pơlei đơ̆ng, mă-lei gah inh ưh kơ pơm thoi noh ôh; yua kơ hli yom kơ Kră
         Yang 'Bok Kei-Dei. 16 Inh kư̆m bơwei kơjăp lăm tơdrong jang man hơmet ming dur 'nâu kư̆m ưh kơ đei răt minh
         hlak chŭn ayơ păng wă kơ lu đĭch đam inh akŭm pơpôi băl bơ̆jang tơ noh. 17 Tơ anih gơ'bang inh sŏng sa kư̆m đei minh-hrĕng pơđăm-jĭt 'nu bơngai Juđa păng kuan
         tih, ưh kơ đei jô̆ 'nguaih kơ bơngai tăp dăr kơ nhôn năm ngôi. 18 Hơmet tơmam sa rim năr minh pôm rơmo tơdrâu tŏ triu đei rơih iŏk; kư̆m hơmet lu 'nhĕm
         iĕr, bip, kiơ̆ kơ lăm mơjĭt năr đei hơmet tôm kơ tơmam đei sik lơ. Mă-lei ră inh ưh
         kơ wă ôh apinh tơmam sa kơ inh kră wei-lăng păng kơnh tơpŭ pơm anat kơ kon pơlei pơla
         đĕch. 19 Ơ Kră Yang 'Bok Kei-Dei inh ơi! Apinh Ih 'blŏk kơ inh dôm tơdrong 'lơ̆ng inh đei pơm
         boih kơ lu kon pơlei âu.

Khŭl nai ayăt kơ Nêhêmi61 Tơdah đe roi Sanbalat, Tôbia, Gêsem, bơngai Arâp păng lu ayăt kơ lu nhôn nai, băt
         kơ inh man hơmet ming dur boih, ưh pă đei bơlôh ayơ dơ̆ng, mă khan inh tam mă pơm
         lu 'măng iĕ tơ 'măng jang. 2 Na Sanbalat păng Gêsem, wơh bơngai năm truh tơ inh khan: Năm bĕ bơ̆n gô tơ'bơ̆p băl
         lăm minh pôm pơlei ayơ tơ thŭng Ônô,a mă-lei lu sư chă đon wă pơrăm inh. 3 Inh wơh bơngai jang năm truh khan kơ lu sư thoi âu: Inh đei tơdrong jang kăl ưh kơ
         wăn năm, liơ mă inh gơh lê̆ tơdrong jang na jur năm tơ lu iĕm? 4 Lu sư wơh bơngai năm truh tơ inh puăn 'măng hloi, mă-lei inh khan lei-lăi ưh kơ wăn
         năm. 5 'Măng mă pơđăm, Sanbalat wơh minh 'nu bơngai đĭch sư kư̆m năm thoi adrol, đei chĕp
         kơthơ mă ưh kơ 'blir lê̆ kơthơ noh. 6 Lăm kơthơ đei chih thoi âu: Lăm lu adrĕch adrung ih đei kơtơ̆ng ang păng Gêsem khan
         thoi âu: Ih hăm lu bơngai Juđa chă đon wă blơ̆ teh đak; yua kơ thoi noh na ih oei
         man hơmet ming dur; đei kơtơ̆ng nơ̆r khan ih 'maih wă pơm pơtao lu sư. 7 Ih kư̆m đei pơjing lu bơngai khan lê̆ adrol wă bơtho ră roi gah ih tơ lăm pơlei Jêrusalem
         khan: Đei minh 'nu pơtao lăm dêh char Juđa, đe gô pơtruh dôm nơ̆r âu kơ pơtao, 'lơ̆ng
         hloh năm bĕ wă kơ lu bơ̆n đei pơma dơnuh. 8 Inh wơh bơngai năm khan kơ sư thoi âu: “Dôm tơdrong ih khan noh, ưh kơ đei bơngai
         bu pơm ôh; noh đơ̆ng lăm jơhngơ̆m ih chă pơm đĕch.” 9 Yua kơ lu sư wă tơhli lu nhôn; inh păng đĭ-đăng nhôn hli; lu sư khan: Ti lu sư gô
         gleh lap, ưh pă gơh jang dơ̆ng, na dang ei hloi, ơ Kră Yang pơm bĕ kơ ti inh jing
         pran.10 Đơ̆ng noh, inh mơ̆t lăm hnam Sêmaia kon drŏ-nglo Đêlaia, sâu Mêhatabêl bơngai đe chĭt
         sư boih khan: Lu bơ̆n athei tơ'bơ̆p băl lăm hnam Kră Yang 'Bok Kei-Dei, lăm tŏk-bŏk
         hnam akŭm, đơ̆ng noh lu bơ̆n gô tang lê̆ 'măng hnam akŭm, yua kơ lu sư wă năm pơlôch
         ih; lu sư chă đon truh wă pơlôch ih kơmăng. 11 Inh khan: Minh 'nu bơngai thoi inh âu wă kơdâu ôn hă? Bơngai bu thoi inh âu mơ̆t lăm
         hnam akŭm na mă gơh arih hă? Inh ưh kơ mơ̆t ôh. 12 Inh lăng băt ưh kơ trŏ Kră Yang 'Bok Kei-Dei wơh sư năm ôh, mă-lei sư pơma nơ̆r khan
         lê̆ adrol noh ayăt kơ inh. Yua kơ Tôbia păng Sanbalat đei yua sư noh. 13 Yua kơ tơ noh. Đe apah jên wă pơm kơ inh hli, wă pơhlŭ inh pơm yoch, wă gơh roi tơdrong
         kơnê̆ păng wă pơm kơnê̆ kơ inh. 14 Ơ! Kră Yang 'Bok Kei-Dei inh! Apinh Ih 'blŏk kơ bre Tôbia păng Sanbalat kiơ̆ thoi
         tơdrong 'nâu mă bre sư đei pơm boih; kư̆m apinh Ih 'blŏk kơ Nôđia, bơngai drŏ-kăn
         khan lê̆ adrol păng lu bơngai khan lê̆ adrol nai kư̆m 'maih wă pơm kơ inh hli tơrơ!15 Thoi noh, năr 'bar-jĭt pơđăm khei Êlun dur pơlei man hơmet keh, đĭ pơđăm-jĭt 'bar
         năr. 16 Tơdah lu bơngai ayăt kơ lu nhôn băt dôm tơdrong noh, na lu kon pơlei oei tăp dăr kơ
         lu nhôn kư̆m hli tơrơ păng jơhngơ̆m ưh kơ hiôk; yua kơ lu sư băt tơdrong jang âu gơh
         keh jing đơ̆ng Kră Yang 'Bok Kei-Dei lu nhôn. 17 Kŭm lăm năr noh, đei lu bơngai mơdrŏng dêh char Juđa pơtruh chih kơthơ lơ ăn kơ Tôbia
         păng Tôbia kư̆m tơl nơ̆r chih tơwih kơthơ ăn kơ lu sư. 18 Yua kơ tơ lăm dêh Juđa đei lơ bơngai drơ̆ng pơkă wă pơgơ̆p hăm sư, sư ŏng Sêkania,
         kon drŏ-nglo Arah; păng Jêhôhanan, kon drŏ-nglo sư, iŏk akăn kon Mêsulam, kon drŏ-nglo
         Bêrekia. 19 Lu sư kư̆m pơma roi 'bơ̆t anăp inh dôm lu tơdrong jang 'lơ̆ng păng lu đe noh roi dơ̆ng
         kơ sư đêl dôm nơ̆r inh pơma. Gah Tôbia chih tơwih kơthơ wă pơm ăn kơ inh hli tơrơ.

Nêhêmi pơjao ăn kơ lu bơngai wă wei-lăng pơlei Jêrusalem71 Kơplah man dur keh đang boih, inh kư̆m đei pơkăp lu 'măng, chă lu bơngai wei gak 'măng
         jang lu bơngai hơri păng lu bơngai Lêwi pơjao tơdrong jang kơ lu sư, 2 na inh pơjao ăn Hanani, oh inh păng Hanania pơm kuan wei-lăng hnam pơtao pơgơ̆r pơlei
         Jêrusalem yua kơ bre sư bơngai tơnăp păng hli yom kơ Kră Yang 'Bok Kei-Dei hloh kơ
         lu bơngai nai. 3 Inh pơkă kơ lu sư thoi âu: 'Nĕ kơ pơih lu 'măng jang pơlei Jêrusalem adrol kơ măt
         'năr tŏ, ih athei tang lê̆ 'măng-'mŏk păng chơkăl lê̆ đơ̆ng lăm kơplah bơngai oei
         gak 'măng tơ noh păng athei ăn bơngai lăm kon pơlei Jêrusalem tơplih băl gak, rim
         'nu bơngai dơ̆ng tơklă hnam sư kơdih. 4 Pơlei tih să rơhơi, mă-lei kon pơlei oei lăm noh tŏ sĕt đĕch păng tam mă pơm hnam
         'nao.5 Kră Yang 'Bok Kei-Dei pơtrŭt jơhngơ̆m krao pơpôi dôm lu bơngai mơdrŏng, lu pơm kuan
         păng kon pơlei wă chih tơmơ̆t lăm sơ̆p hla bơar kiơ̆ kơ adrĕch, inh đei chă 'bôh minh
         sơ̆p hla bơar chih gah adrĕch lu bơngai Juđa brŏk mă tăl blŭng-a păng lăm noh inh
         'bôh đei chih thoi âu: 6 'Nâu boih lu bơngai tơring Juđa đơ̆ng pơm bơnă gơh brŏk, wă khan lu bơngai đơ̆ng lăm
         khŭl mă Nebukatnessar rôp pơm bơnă; lu sư brŏk dơ̆ng tơ pơlei Jêrusalem lăm dêh Juđa,
         rim 'nu wih brŏk tơ pơlei sư kơdih; 7 Lu sư wih brŏk hơdai hăm Serubabel, Jêsua, Nêhêmi, Asaria, Ramia, Nahamani, Makđôkai;
         Bilsan, Mispêrêt, Bikwai, Nêhun păng Baanah.'Nâu jô̆ kơsô̆ lu bơngai drŏ-nglo kon pơlei Isơrael.8 Gah kon sâu Pharôt, 'bar-rơbâu minh-hrĕng tơpơh-jĭt 'bar 'nu.9 Gah kon sâu Sêphatia, pêng-hrĕng tơpơh-jĭt 'bar 'nu.10 Gah kon sâu Arah, tơdrâu-hrĕng pơđăm-jĭt 'bar 'nu.11 Gah kon sâu Phahat Môap kon sâu Jêsua păng Jôap, đei 'bar-rơbâu tơhngam-hrĕng mơjĭt-tơhngam
         'nu.12 Gah kon sâu Êlam, minh-rơbâu 'bar-hrĕng pơđăm-jĭt puăn 'nu.13 Gah kon sâu Satu, tơhngam-hrĕng puăn-jĭt tơhngam 'nu.14 Gah kon sâu Sakai, tơpơh-hrĕng tơdrâu-jĭt 'nu.15 Gah kon sâu Binnui, tơdrâu-hrĕng puăn-jĭt tơhngam 'nu.16 Gah kon sâu Bêbai, tơdrâu-hrĕng 'bar-jĭt tơhngam 'nu.17 Gah kon sâu Agat, 'bar-rơbâu pêng-hrĕng 'bar-jĭt 'bar 'nu.18 Gah kon sâu Ađônikam, tơdrâu-hrĕng tơdrâu-jĭt tơpơh 'nu.19 Gah kon sâu Bikwai, 'bar-rơbâu tơdrâu-jĭt 'nu.20 Gah kon sâu Ađin, tơdrâu-hrĕng pơđăm-jĭt pơđăm 'nu.21 Gah kon sâu Ater, gah adrĕch adrung Hesekia đei tơsĭn-jĭt tơhngam 'nu.22 Gah kon sâu Hasum, pêng-hrĕng 'bar-jĭt tơhngam 'nu.23 Gah kon sâu Bêsai, pêng-hrĕng 'bar-jĭt puăn 'nu.24 Gah kon sâu Harip, minh-hrĕng mơjĭt-'bar 'nu.25 Gah kon sâu Gibeôn, tơsĭn-jĭt pơđăm 'nu.26 Gah lu bơngai drŏ-nglo pơlei Betlehem păng Natôpha, minh-hrĕng tơhngam-jĭt tơhngam
         'nu.27 Gah lu bơngai drŏ-nglo pơlei Anatôt, minh-hrĕng 'bar-jĭt tơhngam 'nu.28 Gah lu bơngai drŏ-nglo pơlei Bêt Amawêt, puăn-jĭt 'bar 'nu.29 Gah lu bơngai drŏ-nglo pơlei Kiriap. Jêrim, bơngai drŏ-nglo đơ̆ng pơlei Kêphêra, păng
         bơngai drŏ-nglo đơ̆ng pơlei Bêrôt, tơpơh-hrĕng puăn-jĭt pêng 'nu.30 Gah lu bơngai drŏ-nglo đơ̆ng pơlei Rama păng pơlei Gêba, tơdrâu-hrĕng 'bar-jĭt mônh
         'nu.31 Gah lu bơngai Mikmas, minh-hrĕng 'bar-jĭt 'bar 'nu.32 Gah lu bơngai drŏ-nglo đơ̆ng pơlei Bethel păng pơlei Ahi, minh-hrĕng 'bar-jĭt pêng
         'nu.33 Gah lu bơngai drŏ-nglo đơ̆ng pơlei Nêbôna, pơđăm-jĭt 'bar 'nu.34 Gah lu kon sâu Êlam nai minh-rơbâu 'bar-hrĕng pơđăm-jĭt puăn 'nu.35 Gah kon sâu Harim, pêng-hrĕng 'bar-jĭt 'nu.36 Gah kon sâu đơ̆ng pơlei Jêrikô pêng-hrĕng puăn-jĭt pơđăm 'nu.37 Gah kon sâu đơ̆ng pơlei Lôt, pơlei Hađit păng pơlei Ônô, tơpơh-hrĕng 'bar-jĭt mônh
         'nu.38 Gah kon sâu Sêna, pêng-rơbâu tơsĭn-hrĕng pêng-jĭt 'nu.39 Lu 'bok soi tơm:Gah kon sâu Jêđaia, hnam Jêsua, tơsĭn-hrĕng tơpơh-jĭt 'nu.40 Gah kon sâu Imer, minh-rơbâu pơđăm-jĭt 'bar 'nu.41 Gah kon sâu Pasur, minh-rơbâu 'bar-hrĕng puăn-jĭt tơpơh 'nu.42 Gah kon sâu Harim, minh-rơbâu mơjĭt-tơpơh 'nu.43 Bơngai Lêwi:Kon sâu Jêsua đơ̆ng Katmiên, lăm adrĕch adrung Hôđêwa, tơpơh-jĭt puăn 'nu.44 Lu bơngai hơri:Gah kon sâu Asap, minh-hrĕng puăn-jĭt tơhngam 'nu.45 Bơngai gak 'măng jang:Gah kon sâu Sallum, kon sâu Ater kon Tamôn, kon sâu Akup, kon sâu Hatita păng kon
         sâu Sôbai, minh-hrĕng pêng-jĭt tơhngam 'nu.46 Bơngai đĭch đam kră hnam yang:Kon sâu Siha, kon sâu Hasupha kon sâu Tabaôt.47 Kon sâu Kêros, kon sâu Sia, kon sâu Pađôn.48 Kon sâu Lêbana, kon sâu Hagaba kon sâu Salmai.49 Kon sâu Hanan kon sâu Giđêl kon sâu Gahar.50 Kon sâu Rêya, kon sâu Rêsin kon sâu Nêkôđa.51 Kon sâu Gasam kon sâu Usa kon sâu Pêsêa.52 Kon sâu, Bêsai kon sâu Mêunim, kon sâu Nêphusêsim.53 Kon sâu Bakbuk, kon sâu Hakupha kon sâu Hahur.54 Kon sâu Baslit, kon sâu Mêhiđa, kon sâu Harsa.55 Kon sâu Barkô, kon sâu Sisera, kon sâu Thêma.56 Kon sâu Nêsia, kon sâu Hatipha.57 Adrĕch adrung lu đĭch Sôlômôn:Kon sâu Sôtai kon sâu Sôphêrêt, kon sâu Pêriđa.58 Kon sâu Jaala, kon sâu Darkôn, kon sâu Giđêl.59 Kon sâu Sêphatia, kon sâu Hatil, kon sâu Phôkarêt, Hatsêbaim, kon sâu Ammôn.60 Akŭm pơđĭ lu đĭch đam kră hnam yang păng kon sâu lu đĭch đam Sôlômôn, pêng-hrĕng tơsĭn-jĭt
         'bar 'nu.61 'Nâu jô̆ lu bơngai oei đơ̆ng pơlei Telharsa, Têlhatsa, Kêrup, Ađôn păng đơ̆ng Immer
         mă-lei lu sư ưh kơ băt hơđăl ôh adrĕch 'bok lu sư đơ̆ng adrĕch Isơrael.62 Kon sâu Đêlaia, kon sâu Tôbia păng kon sâu Nêkôđa, tơdrâu-hrĕng puăn-jĭt 'bar 'nu.63 Gah đơ̆ng lu 'bok soi tơm:Kon sâu Hôbaia, kon sâu Hakkôs kon sâu Barsilai, bơngai iŏk akăn lăm lu kon drŏ-kăn
         Barsilai jô̆ anăn lu sư đơ̆ng pơlei Gileat.64 Dôm lu bơngai noh chơchă adrĕch adrung lu sư kơdih. Mă-lei ưh kơ 'bôh, đơ̆ng noh ưh
         kơ gơh pơm 'bok soi, jô̆ khan 'mê̆-'mach. 65 Kră wei-lăng pơlei pơkă ưh kơ ăn sa tơmam rơgoh 'lơ̆ng dĭng truh tơ đei minh 'nu 'bok
         soi gơh yua Urim păng Thumim iung apinh.66 Akŭm đĭ-đăng kon pơlei đei puăn-jĭt 'bar-rơbâu pêng-hrĕng tơdrâu-jĭt 'nu. 67 Ưh kơ đei jô̆ lu đĭch drŏ-nglo, đam drŏ-kăn lăm kon pơlei, jô̆ đei tơpơh-rơbâu pêng-hrĕng
         pêng-jĭt tơpơh 'nu; kư̆m đei 'bar-hrĕng puăn-jĭt pơđăm 'nu bơngai hơri, drŏ-nglo păng
         drŏ-kăn. 68 Lu sư đei tơpơh-hrĕng pêng-jĭt tơdrâu tŏ aseh 'bar-hrĕng puăn-jĭt pơđăm aseh la. 69 Puăn-hrĕng pêng-jĭt pơđăm lăk-đa păng tơdrâu-rơbâu tơpơh-hrĕng 'bar-jĭt aseh lai.70 Đei lu kră kơdră wei-lăng adrĕch adrung chĕp ba tơmam pơyơ̆r tơgŭm tơdrong jang. Kră
         pơgơ̆r pơyơ̆r 'măn lê̆ tơ lăm hnam mong tơmam minh-rơbâu Đarik maih, pơđăm-jĭt hlak
         kơthao păng pơđăm-hrĕng pêng-jĭt blah ao 'bok soi. 71 Đei lu kơdră lu adrĕch adrung pơyơ̆r, tơ lăm hnam mong tơmam, 'bar-jĭt rơbâu Đarik
         Maih. 72 Păng 'bar-rơbâu 'bar-hrĕng mina hu păng tơdrâu-jĭt tơpơh blah ao 'bok soi. 73 Thoi noh lu 'bok soi, bơngai Lêwi, lu bơngai gak 'măng jang, lu bơngai hơri, lu kon
         pơlei păng bơngai đĭch đam kră hnam yang kư̆m đĭ-đăng bơngai Isơrael, oei lăm pơlei
         sư kơdih. Truh tơ khei tơpơh, na kon pơlei Isơrael đơ̆ng rim pơlei wih brŏk akŭm tơ
         pơlei sư kơdih Jêrusalem.
         
            

         
      

   
      
         8
Esơra đŏk khôi juăt 'bơ̆t anăp kon pơlei81 Kon pơlei pơgơ̆p akŭm băl jing thoi minh 'nu bơngai, tơ lăm pơlei tih 'bơ̆t anăp 'măng
         jang Đak lu sư pơma hăm Esơra thây bơtho, apinh sư chĕp sơ̆p hla bơar khôi juăt Môis
         mă đơ̆ng Kră Yang đei bơtho ăn kơ Isơrael. 2 Năr mă mônh khei tơpơh, Esơra 'bok soi chĕp ba sơ̆p hla bơar khôi juăt truh 'bơ̆t
         anăp kon pơlei, drŏ-nglo păng drŏ-kăn hăm đĭ-đăng lu bơngai mơ̆ng păng hlôh.3 Sư dơ̆ng tơ kơphô̆ 'bơ̆t anăp 'măng jang Đak, đŏk lăm sơ̆p hla bơar ei đơ̆ng pơgê
         hrôih truh tơ 'năr dơ̆ng, đei lu drŏ-nglo păng drŏ-kăn hăm đĭ lu bơngai mơ̆ng gơh
         hlôh. Đĭ-đăng kon pơlei pơla mơ̆ng đŏk sơ̆p hla bơar khôi juăt. 4 Thây bơtho khôi juăt Esơra dơ̆ng tơ kơpal hơdrơ̆l đe pơm păng 'long; kơplah noh Matithia,
         Sêma, Anaia, Uri, Hilkia păng Masêia, dơ̆ng gah 'ma sư; gah 'ngiĕo sư đei Pêđaia,
         Misael, Malkija, Hasum, Hasbađana, Sachari păng Mêsulam. 5 Esơra pơih sơ̆p hla bơar 'bơ̆t anăp đĭ-đăng kon pơlei; sư dơ̆ng tơ anih kơjung hloh
         kơplah sư pơih sơ̆p hla bơar, na kon pơlei iung dang dơ̆ng đĭ. 6 Esơra bơnê ư-ang kơ Kră Yang 'Bok Kei-Dei Tih hloh, na đĭ-đăng kon pơlei yơ̆r ti na
         tơl khan A-men; A-men! Đơ̆ng noh kŭp kơ̆l drap muh măt tơ teh kơkuh kơ Kră Yang. 7 Kŭm đei Jêsua, Bani, Sêrêbia, Jamin, Akup, Sabêthai, Hôđia, Masêja, Kêlita, Asaria,
         Jôsabat, Hanan, Pêlaia păng bơngai Lêwi, kư̆m tơblang ăn kơ kon pơlei hlôh khôi juăt;
         păng lu kon pơlei dơ̆ng kơtă anih lu sư. 8 Sư đŏk hơđăl lăm sơ̆p hla bơar khôi juăt Kră Yang 'Bok Kei-Dei, đơ̆ng noh tơblang,
         tơgŭm bơngai mơ̆ng gơh hlôh nơ̆r sư đŏk.9 Nêhêmi kră pơgơ̆r, Esơra 'bok soi păng pơm thây bơtho khôi juăt, lu bơngai Lêwi mă
         bơtho kon pơlei, kư̆m pơma khan kơ đĭ-đăng Isơrael thoi âu! 'Năr 'nâu jơ̆ 'lơ̆ng rơgoh
         ăn kơ Kră Yang 'Bok Kei-Dei lu iĕm; 'nĕ kơ sơ'ngon, kư̆m 'nĕ kơ nhơ̆m hmoi, yua kơ
         kon pơlei nhơ̆m kơplah lu sư kơtơ̆ng đŏk dôm lu nơ̆r khôi juăt. 10 Nêhêmi pơma khan kơ lu sư thoi âu: Năm sa bĕ tơmam kiơ bek, huch nhă bĕ sik hơmu 'ngam
         păng tơgŭm lu bơngai ưh kơ đei hơmet sa tơmam kiơ; yua kơ 'năr 'nâu jơ̆ năr 'lơ̆ng
         rơgoh, 'măn kơ Kră Yang lu bơ̆n. 'Nĕ kơ sơ'ngon, yua kơ tơdrong hiôk chơt đơ̆ng Kră
         Yang pơm kơ jơhngơ̆m lu iĕm pran.11 Thoi noh bơngai Lêwi tơgŭm kon pơlei gơh hiôk hơđơ̆ng, khan: Oei hreh bĕ, yua kơ 'năr
         'nâu jơ̆ năr 'lơ̆ng rơgoh, 'nĕ kơ sơ'ngon. 12 Đĭ-đăng kon pơlei năm sŏng sa păng huch nhă păng tơgŭm ăn tơmam sa pơm tơdrong hiôk
         chơt tih; yua kơ lu sư đei hlôh 'bôh nhen dôm lu nơ̆r đei bơtho boih kơ lu sư.13 Hlôi kơ năr mă 'bar, lu kră kơdră lăm hnam 'bă kơ đĭ-đăng kon pơlei, lu 'bok soi păng
         bơngai Lêwi, năm akŭm tơ Esơra, bơngai bơtho khôi juăt năm mơ̆ng wă pơhrăm iŏk dôm
         lu nơ̆r lăm khôi juăt. 14 Lu sư đei 'bôh chih lăm khôi juăt; Kră Yang tơtă kơ Môis khan kơ kon pơlei Isơrael
         athei oei lăm hnam bơsŭn kơplah pơm giĕng et sa lăm khei tơpơh 15 păng wă kơ lu sư athei năm ră roi lăm rim pơlei păng tơ Jêrusalem kơtơ̆ng: Năm bĕ
         tơ pơlei groi kông gơ̆ ba lu dơng 'long ôliwơ păng 'long ôliwơ bri, lu dơng 'long
         gơsing păng lu dơng 'long roh, đei hơmŭl hla lơ wă pơm bơsŭn, thoi đei chih boih.
         16 Kon pơlei năm na brŏk chĕp ba lu hla ei, rim 'nu pơm bơsŭn lu sư pơyơ̆l kơpal bơbŭng
         bơsŭn lu sư păng tơ cham lu sư kơdih, tơ lăm cham kơdeng hnam Kră Yang 'Bok Kei-Dei,
         tơ anih cham 'măng jang Đak păng tơ cham să 'măng jang Êphraim. 17 Kon pơlei khŭl akŭm lu bơngai đơ̆ng pơm bơnă gơh wih brŏk pơm bơsŭn păng oei tơ noh.
         Yua kơ đơ̆ng chăl Jôsuê kon drŏ-nglo Nun, truh tơ năr noh, kon pơlei Isơrael tam mă
         biơh pơm et sa tih thoi noh, đei tơdrong hiôk chơt tih dêh. 18 Rim năr, đơ̆ng năr blŭng-a truh tơ năr tuch-luch, sư đŏk lăm sơ̆p hla bơar khôi juăt
         Kră Yang 'Bok Kei-Dei. Lu sư pơm giĕng sŏng sa lăm tơpơh năr; truh năr mă tơhngam
         đei akŭm pơm giĕng tih, pơm kiơ̆ thoi đei tơtă boih.

Bơngai Isơrael tơbral yoch91 Năr 'bar-jĭt puăn lăm khei noh, kon pơlei Isơrael akŭm ơ̆t kơ sŏng sa asu 'bi păng
         pung 'mui teh tơ kơ̆l lu sư. 2 Adrĕch Isơrael tơklah đơ̆ng lu bơngai tơmoi, iung tơbral tơdrong yoch kơdih păng tơdrong
         kơnê̆ đơ̆ng 'bok lu sư. 3 Lu sư iung dơ̆ng kơtă anih, đŏk lăm sơ̆p hla bơar khôi juăt Kră Yang 'Bok Kei-Dei
         lu sư kơdih đunh dang minh lăm puăn lăm năr noh, minh lăm puăn dơ̆ng, lu sư tơbral
         tơdrong yoch păng kơkuh kơ Kră Yang 'Bok Kei-Dei lu sư. 4 Jêsua, Bani, Katmiêh, Sêbania, Buni, Sêrêbia, Bani păng Kênani, iung dơ̆ng tơ kơpal
         hơdrơ̆l bơngai Lêwi păng ôr 'bơ̆r re krao apinh Kră Yang 'Bok Kei-Dei sư kơdih.5 Kơplah noh lu bơngai Lêwi, Jêsua, Katmiêh, Bani, Hasapneia, Sêrêbia, Hôđia, Sêbania
         păng Pêtahia khan: Iung bơnê ư-ang bĕ kơ Kră Yang 'Bok Kei-Dei lu iĕm, Kră Yang đei
         ling-lang dang ei dĭng truh tơ ning-mônh. Trŏ kơkuh bơnê Anăn 'lơ̆ng rŏ Sư, kơjung
         hloh kơ tơdrong kơkuh păng nơ̆r bơnê. 6 Ơi! Minh 'nu Kră Yang đĕch, ưh kơ đei 'bar nai. Ih boih Kră Yang pơjing kơ lu tăl
         plĕnh păng lu hơtăl plĕnh hăm lu linh jang 'lơ̆ng kơpal plĕnh, kơtuăl teh păng lu
         tơmam kơpal teh, đak dơsĭ păng dôm lu kon sem brem lăm noh; Ih wei rong lu tơmam noh
         păng dôm lu linh kơpal plĕnh kư̆m kơkuh, pơyom kơ Ih. 7 Ơ! Kră Yang Ih Kră Yang 'Bok Kei-Dei mă đei rơih iŏk Abram, chông sư lĕch đơ̆ng Ur
         kon pơlei Kalđê păng krao anăn sư Abraham. 8 Kră Yang 'bôh boih jơhngơ̆m sư tơpăt tơnăp 'bơ̆t anăp Ih păng Ih pơgơ̆p hăm sư, ăn
         kơ adrĕch adrung sư char đe Kanaan, kon pơlei Hêtit, kon pơlei Amôrit, kon pơlei Phêrêsit,
         kon pơlei Jêbus păng kon pơlei Girgasit păng pơsĭt 'blep trŏ boih thoi nơ̆r Ih pơkă,
         yua kơ Ih tơpăt hơnơ̆ng.9 Ih 'bôh boih tơdrong pơmat-tat lu 'bok nhôn lăm dêh Êyiptơ, đei kơtơ̆ng boih nơ̆r
         lu sư krao ôr 'bơ̆t đak dơsĭ 'brê. 10 Pơm boih tơdrong mơsêh hlĭch păng tơdrong hlĭch chrơp wă blah Pharaôn, hăm lu đĭch
         đam sư păng kon pơlei pơla lăm teh đak sư; yua kơ Ih băt: Lu sư pơgŏ pơjuă pơđep 'bok
         lu nhôn kơnê̆ dêh, đe oei ang truh tơ dang ei. 11 Ih tơklah lê̆ đak dơsĭ 'bơ̆t anăp lu sư. Lu sư yak tŏk-bŏk đak dơsĭ hlôi thoi nơnăm
         kơpal teh hrĕng kro, bĕ lu bơngai druh, Ih klơ̆m lê̆ lu sư tơ sơlŭng jrŭ, nhen thoi
         klơ̆m tơmo lăm đak tih. 12 Kơ'năr Ih yua hơmơ̆l chông anhăk lu sư păng kơmăng Ih yua jrăng ŭnh, wă pơchrang hơdah
         kơ lu sư yak năm rok trong. 13 Ih kư̆m jur tơ kơpal kông Sinai, pơma hăm lu sư đơ̆ng kơpal plĕnh, tơjur ăn kơ lu
         sư dôm tơdrong trŏ, khôi juăt tơpăt 'lơ̆ng, tơdrong tơtă sĭt. 14 Ih tơbăt kơ lu sư năr Sa'bat năr 'lơ̆ng rơgoh đơ̆ng Ih, yua Môis đĭch đam Ih, bơtho
         kơ lu sư dôm tơdrong tơtă tơdrong rơgoh 'lơ̆ng păng khôi juăt. 15 Đơ̆ng kơpal plĕnh Ih tơjur ăn 'bĕng sa wă huay kơ pơngot, pơm kơ tơmo đei đak lĕch
         ro ăn kơ lu sư nhă, pơkă kơ lu sư mơ̆t iŏk asong dêh char mă Ih wă ăn kơ lu sư.16 Mă-lei 'bok lu nhôn pơang arăng kơ̆l, ưh kơ mơ̆ng dôm tơdrong Ih tơtă. 17 Lu sư ưh kơ chu kiơ̆ păng ưh kơ 'blŏk dôm tơdrong mơsêh mơyang Ih đei pơm boih tŏk-bŏk
         lu sư; mă-lei lu sư arăng kơ̆l, lăm tơdrong lu sư pơm kơchu rơih chă minh 'nu bơngai
         pơm yŏng wă chông hơlơ̆k brŏk tơ dêh char Êyiptơ dơ̆ng mă đêl lu sư pơm đĭch. Mă-lei
         Ih boih Kră Yang 'Bok Kei-Dei huay kơ jô̆ yo băt kơ 'mêm mơnat, hiơ̆ kơ hil păng 'bĕnh
         hăm tơdrong 'mêm mơnat, Ih ưh kơ achăng lê̆ lu sư ôh. 18 Mă khan lu sư man minh pôm rup kon rơmo na khan: 'Nâu boih yang mă chông anhăk lu
         iĕm lĕch đơ̆ng dêh Êyiptơ păng tơblĕk Ih dêh tơpă. 19 Mă-lei Ih yua tơdrong Ih 'mêm, ưh kơ đei achăng lê̆ lu sư lăm char glă, jrăng hơmơ̆l
         chông anhăk rok trong kơ'năr, ưh kơ weh đơ̆ng lu sư ôh, kơmăng jrăng ŭnh pơchrang
         hơdah păng tơ'bôh trong kơ lu sư yak kiơ̆. 20 Ih ăn boih kơ lu sư yang Bơhngol 'lơ̆ng tơpăt Ih wă bơtho tơ'bôh ăn kơ lu sư, kư̆m
         ưh kơ sơngah mana kơ 'bơ̆r lu sư sa păng đak nhă kơ lu sư rơhing. 21 Tơpă, Ih wei rong lu sư puăn-jĭt sơnăm lăm char glă; lu sư huay kơ lah kiơ ôh; hơbĕn
         ao lu sư kư̆m huay kơ so hiah păng jơ̆ng lu sư kư̆m huay kơ pơ'ngeh.22 Đơ̆ng noh Ih kư̆m ăn kơ lu sư đei teh đak păng lu kon pơlei pơla, Ih klah asong kơ
         lu sư teh đak oei, lu sư iŏk đơ̆ng teh đak Sihôn pơtao pơlei Hesbôn păng đơ̆ng teh
         đak Ok pơtao char Basan. 23 Ih kư̆m thim ăn đei kon sâu hrôh ngôh lơ thoi lu sơnglŏng tơ kơpal plĕnh, ba lu sư
         mơ̆t tơ dêh mă Ih đei pơkă hăm 'bok lu sư sơ̆: Lu iĕm gô mơ̆t tơ noh na iŏk asong
         băl dêh noh. 24 Thoi noh kon sâu lu sư mơ̆t păng iŏk dêh char, Ih pơlung lu kon pơlei dêh Kanaan,
         pơjao kon pơlei noh păng lu pơtao dêh noh hăm lu kon pơlei lăm tơpang ti lu sư pơgơ̆r
         mơ̆ng kơ lu sư wă. 25 Lu sư blah tơgar iŏk pơlei tih kơjăp păng chŭn mir teh 'lơ̆ng, lu hnam 'bĕnh kơ tơmam
         'lơ̆ng, lu đak sơlŭng, pơgar hơmu, pơgar ôliwơ păng plei 'long lơ; lu sư sa phĭ mah
         rơkah rơkai păng bek, hiôk chơt lăm tơdrong 'mêm Kră Yang tih dêh.26 Mă-lei, lu sư ưh kơ chu kiơ̆ nơ̆r păng sơngah kơ Ih, hŭt lê̆ khôi juăt Ih tơ rŏng
         păng pơlôch lu bơngai khan lê̆ adrol Ih wă chông ba lu sư brŏk tơ Ih; mă-lei lu sư
         tơblĕk Ih rai dêh. 27 Yua kơ thoi noh Ih jao boih lu sư lăm tơpang ti đe ayăt kơ lu sư; lu đe pơmat pơm
         kơnê̆ kơ lu sư, lăm lu sư đei tơdrong pơmat-tat lu sư ôr krao chă Ih păng Ih đơ̆ng
         kơpal plĕnh mơ̆ng lu sư; jơhngơ̆m 'mêm Ih tih dêh, Ih yua lu bơngai nuih pran kơtang
         dŏng pơklaih đơ̆ng lu bơngai ayăt kơ lu sư.28 Mă-lei tơdah lu sư hiôk-hian, wơ̆t pơm tơdrong kơnê̆ dơ̆ng 'bơ̆t anăp Ih; yua kơ thoi
         noh Ih achăng lê̆ jao lu sư lăm tơpang ti lu đe ayăt wei-lăng pơgơ̆r lu sư. Mă-lei
         lu sư ôr krao Ih dơ̆ng, na Ih đơ̆ng kơpal plĕnh mơ̆ng lu sư, kiơ̆ thoi Ih 'mêm, đơ̆ng
         noh dŏng pơklaih lu sư đei lơ 'măng, kiơ̆ thoi tơdrong 'mêm Ih tih dêh. 29 Ih pơma chrih kơ lu sư, wă kơ chông lu sư wih brŏk dơ̆ng tơ khôi juăt Ih lei ră lu
         sư kư̆ pơang kuă kơ mơ̆ng dôm lu khôi juăt Ih, pơm glăi kơ tơdrong juăt Ih. Tơdrong
         juăt mă tơdah bơngai bu chu pơm kiơ̆ gơh đei tơdrong arih; lu sư arăng kơ̆l wih rŏng
         ưh kơ wă pơm kiơ̆. 30 Ih mơnat kơ lu sư lơ sơnăm, yua Yang bơhngol 'lơ̆ng păng lu 'bok khan lê̆ adrol pơm
         kơdranh kơ lu sư, mă-lei lu sư ưh kơ wă pơgling đon mơ̆ng, thoi noh Ih pơjao lu sư
         lăm tơpang ti lu kon pơlei lăm char noh. 31 Yua kơ Ih đei jơhngơ̆m 'mêm tih dêh, Ih ưh kơ đei pơlôch pơrăm lu sư, kư̆m ưh kơ đei
         achăng lê̆ lu sư, yua kơ Ih boih Kră Yang 'Bok Kei-Dei 'mêm mơnat păng pơm 'lơ̆ng.32 Yua kơ thoi noh na dang ei. Ơ Kră Yang 'Bok Kei-Dei lu nhôn Ih boih Kră Yang 'Bok
         Kei-Dei tih hloh mơsêh mơyang trŏ kơ hli yom, bơwei tơdrong pơgơ̆p păng tơdrong pơm
         'lơ̆ng, 'nĕ lăng tơdrong âu thoi iĕ đĕch 'bơ̆t anăp Ih dôm lu tơdrong jĭ jăn pơmat-tat
         đei truh boih kơ lu nhôn, tơ lu pơtao păng lu kră pơgơ̆r, tơ lu 'bok soi păng lu 'bok
         khan lê̆ adrol, kơ 'bok yă lu nhôn păng tơ kon pơlei Kră Yang, đơ̆ng chăl lu pơtao
         Asiri truh tơ dang ei. 33 Lăm dôm tơdrong truh kơ lu nhôn, Ih oei tơpăt hơnơ̆ng đĕch; yua kơ Ih pơm trŏ tơpă,
         gah lu nhôn pơm tơdrong kơnê̆. 34 Lu pơtao nhôn lu kră pơgơ̆r, lu 'bok soi păng lu 'bok nhôn, ưh kơ bơwei khôi juăt
         Ih, kư̆m ưh kơ wă mơ̆ng nơ̆r Ih tơtă păng tơbăt, Ih phak bơtho lu nhôn.35 Tơ lăm dêh sư oei pŭn hiôk rơkah rơkai đơ̆ng Ih ăn, teh rơhơi să păng jing 'lơ̆ng
         Ih asong ăn, mă-lei lu sư ưh kơ wă kơkuh kơ Ih, ưh kơ weh ôh đơ̆ng tơdrong jang kơnê̆
         lu sư. 36 Na dang ei lu nhôn pơm đĭch; 'nâu lu nhôn jing đĭch lăm dêh char mă Ih ăn kơ lu 'bok
         nhôn, phĕ sa plei păng tơmam lĕch đơ̆ng noh. 37 Tơmam plei sa lĕch đơ̆ng teh đak âu rơkah rơkai Ih ăn kơ lu pơtao pơgơ̆r nhôn, yua
         kơ lu nhôn pơm tơdrong yoch, lu pơtao noh mơ̆ng kơ sư wă pơm kiơ kơ akâu jăn lu nhôn
         păng sem dơrong lu nhôn păng dang ei pơm kơ lu nhôn oei pơmat-tat dêh. 38 Mă đei thoi noh, lu nhôn pơm minh tơdrong pơkăm pơkă pơgơ̆p kơjăp sĭt, chih răk lăm
         sơ̆p hla bơar, lu kră pơgơ̆r, bơngai Lêwi păng 'bok soi lu nhôn gô chơ̆m tơdra pơsĭt.

Tơdrong pơgơ̆p dơ̆ng hnam 'Bok Kei-Dei101 'Nâu anăn lu bơngai chơ̆m tơdra pơsĭt lăm pơgơ̆p ei:Nêhêmi pơm kră pơgơ̆r, kon drŏ-nglo Hakalia păng Sêđekia,2 Sêraia, Asaria, Jêrêmi,3 Pasur, Amaria, Malkija,4 Hatus, Sêbania, Malŭk.5 Harim, Mêrêmôt, Abađia,6 Đaniel, Ginêthôn, Baruk,7 Mêsulam, Abija, Mijamin,8 Maasia, Bilgai, Sêmaia;noh lu 'bok soi.9 Lu bơngai Lêwi,đei Jêsua, kon drŏ-nglo Asania; Binnui, lăm kon drŏ-nglo Hênadat; Katmiêh.10 Păng lu 'nhŏng oh sư, Sêbania,Hôđia, Kêlita, Pêlaia, Hanan,11 Mika, Rêhôp, Hasabia,12 Sakur, Sêrebia, Sêbania,13 Hôđia, Bani păng Baninu.14 Lu pơm yŏng wei-lăng kon pơlei:Parôs, Phahat Môap, Êlam, Satu, Bani.15 Buni, Agat, Bêbai.16 Adonija, Bikwai, Adin,17 Ater, Hesekia, Asur,18 Hôđia, Hasum, Bêsai,19 Harip, Anathôt, Nêbai,20 Mapias, Mêsulam, Hêsir,21 Mêsesabel, Sađôk, Jađua,22 Pêlatia, Hanan, Anaia,23 Hôsêa, Hanania, Hasup,24 Halôhes, Pilha, Sôbek,25 Rêhum, Hasapna, Maasêia,26 Ahia, Hanan, Anan,27 Malŭk, Harim păng Baanah.28 Lu kon pơlei oei đei, lu 'bok soi, lu bơngai Lêwi, lu bơngai gak 'măng jang lu bơngai
         hơri, lu bơngai kră hnam yang (Nêthinim) păng lu sư tơklah kơdih đơ̆ng kon pơlei lăm
         char đe wă kiơ̆ khôi juăt Kră Yang 'Bok Kei-Dei, akăn lu sư lu kon drŏ-nglo, kon drŏ-kăn
         lu sư wă khan lu bơngai đei tơdrong gơh hơgei păng hlôh wao. 29 Pơgơ̆p hơdai hăm 'nhŏng oh lu sư păng lu bơngai mơdrŏng, na hiap akâu kơdih pơkă yak
         kiơ̆ khôi juăt đơ̆ng Kră Yang 'Bok Kei-Dei yua 'bok Môis, đĭch đam sư ăn boih păng
         wă kơ wei răk pơm kiơ̆ dôm tơdrong tơtă đơ̆ng Kră Yang bơ̆n, tơjur lăm khôi juăt Sư.30 Lu nhôn pơkă ưh kơ ăn ôh kon drŏ-kăn lu nhôn iŏk klo đơ̆ng adrĕch char âu păng kư̆m
         ưh kơ gơh iŏk oei kon drŏ-kăn lu sư oei kơ kon drŏ-nglo lu nhôn.31 Lu nhôn pơkă lăm năr Sa'bat dah năr đei pơm giĕng tih ưh kơ răt phe 'ba dah tơmam
         kiơ đơ̆ng lu adrĕch char âu, lăm sơnăm mă tơpơh ưh kơ choh jang sa, kư̆m ưh kơ iŏk
         boih đơ̆ng bơngai bu oei hre.32 Lu nhôn pơkă kơdih pơyơ̆r minh lăm pêng sêikơl rim sơnăm wă yua lăm tơdrong jang hnam
         akŭm 'Bok Kei-Dei lu nhôn. 33 Gah tơpŭng 'lơ̆ng rơgoh, gah tơmam pơyơ̆r phe 'ba, hơ'bo 'bum, gah tơmam soi pơyơ̆r
         'buh juăt kơ pơyơ̆r, gah tơmam soi pơyơ̆r lăm năr Sa'bat, năr blŭng-a lăm rim khei,
         gah năr kơ̆m giĕng nai, tơmam soi pơyơ̆r huai tơdrong yoch kơ lu kon pơlei Isơrael
         păng dôm lu adrĕch nai lăm hnam akŭm 'Bok Kei-Dei lu nhôn.34 Lu nhôn, lu bơngai 'bok soi, bơngai Lêwi păng lu kon pơlei nai hlang lăng gah tơdrong
         jang pơyơ̆r 'long ŭnh, rim sơnăm trŏ thoi năr pơkă, na kiơ̆ thoi 'bok lu nhôn chĕp
         ba 'long ŭnh noh tơ hnam akŭm 'Bok Kei-Dei lu nhôn, wă tơkuh tơ kơpal chơnang soi
         Kră Yang 'Bok Kei-Dei lu nhôn, thoi đei chih lăm sơ̆p hla bơar khôi juăt noh.35 Rim sơnăm truh kơ bơyan plei blŭng-a lu nhôn chĕp ba pơyơ̆r păng dôm lu plei 'long
         plei blŭng-a lu nhôn chĕp ba pơyơ̆r tơ hnam akŭm 'Bok Kei-Dei.36 Pơm kiơ̆ tơdrong juăt, ba hloi kon drŏ-nglo kơdră păng kon sem dơrong tuh blŭng-a,
         triu dah rơmo tơ hnam akŭm 'Bok Kei-Dei lu nhôn, na pơjao ăn kơ lu 'bok soi wă kơ
         bơ̆jang lăm hnam akŭm 'Bok Kei-Dei lu nhôn.37 Lu nhôn pơkă chĕp ba tơpŭng 'ba hle lu nhôn, dôm lu tơmam plei 'long, sik hơmu 'nao
         păng đak rơmă ôliwơ, na pơjao ăn kơ 'bok soi tah lăm hnam mong hnam akŭm 'Bok Kei-Dei
         lu nhôn; gah minh lăm mơjĭt lu nhôn chĕp ba ăn kơ bơngai Lêwi; yua kơ lu bơngai Lêwi
         boih gơh iŏk tơmam noh đơ̆ng kon pơlei pơla lăm đĭ pơlei iĕ lu nhôn. 38 'Bok soi kon sâu Arôn, gô năm hơdai bơngai Lêwi, lu sư iŏk ra minh lăm mơjĭt noh;
         đơ̆ng noh lu sư chĕp ba minh lăm mơjĭt noh truh tơ hnam akŭm 'Bok Kei-Dei lu nhôn,
         na tah lê̆ lăm hnam mong tơmam. 39 Yua kơ lu kon pơlei Isơrael păng lu bơngai Lêwi gô chĕp ba, 'ba mi, sik hơmu păng
         đak rơmă ôliwơ 'nao mơ̆t tơ anih 'măn tơmam, tơ anih lu pơnhan kơchŏk tơmam 'lơ̆ng
         rơgoh, kơ lu 'bok soi bơ̆jang awih awăn, lu bơngai gak 'măng jang păng lu bơngai hơri.“Thoi noh lu nhôn ưh kơ achăng lê̆ ôh hnam akŭm 'Bok Kei-Dei lu nhôn.”

Bơngai Juđa oei Lăm Jêrusalem111 Lu kră pơgơ̆r kon pơlei tă kơ oei lăm pơlei Jêrusalem: Gah lu kon pơlei nai đe hlang
         rơih iŏk minh lăm mơjĭt đơ̆ng lu bơngai noh, năm oei tơ pơlei Jêrusalem, pơlei 'lơ̆ng
         rơgoh păng lu tơsĭn 'nu noh oei tơ pơlei nai; 2 Kon pơlei sơkat ăn pŭn hiôk kơ bơngai drŏ-nglo ayơ mă pơyơ̆r akâu sư oei tơ pơlei
         Jêrusalem.3 'Nâu lu bơngai pơm yŏng đơ̆ng rim tơring oei tơ lăm pơlei Jêrusalem; mă-lei lăm lu
         pơlei iĕ char Juđa, rim 'nu oei kơtă lăm pơlei lu sư kơdih: Noh kon pơlei Isơrael,
         lu 'bok soi, bơngai Lêwi, bơngai kră hnam yang păng lu kon sâu lu đĭch đam Sôlômôn.4 Đei mơ'nah lu bơngai Juđa păng bơngai Bênjamin oei lăm pơlei Jêrusalem, lu kon drŏ-nglo
         Juđa đei Athaia, kon drŏ-nglo Usia, sâu tơm Sachari, sâu i Amaria, sâu ach Sephêtia;
         Sephêtia kon drŏ-nglo Mahalalel lăm kon sâu adrĕch adrung Pêres. 5 Đei đơ̆ng Masêia, kon drŏ-nglo Baruk, sâu tơm Kôlhôse, sâu i Hasaia, sâu ach Ađaia;
         Ađaia kon drŏ-nglo Jôiarip, sâu Sachari adrĕch adrung bơngai pơlei Silô, 6 lu kon sâu Pêres oei lăm Jêrusalem puăn-hrĕng tơdrâu-jĭt tơhngam 'nu bơngai nuih pran
         kơtang.7 Gah adrĕch adrung Bênjamin đei Salu, kon drŏ-nglo Mêsulan sâu tơm Jôêt, sâu i Pêđaia
         sâu ach Kôlaia; Kôlaia kon drŏ-nglo Masêia, sâu tơm Ithiêl, sâu i Jêsaia. 8 Đơ̆ng rŏng kơ sư đei Gapbai păng Salai hăm tơsĭn-hrĕng 'bar-jĭt tơhngam 'nu. 9 Jôel kon drŏ-nglo Sikri, pơm kră pơgơ̆r lu sư păng Juđa kon drŏ-nglo Hasenua, pơm
         kră kơiĕng wei-lăng pơlei.10 Lăm lu 'bok soi đei Jêđaia, kon drŏ-nglo Jôiarip, Jakin. 11 Păng Sêraya, kon drŏ-nglo Hilkia, sâu tơm Mêsulam, sâu i Sađôk, sâu ach Mêraiôt; Mêraiôt
         kon drŏ-nglo Ahitup, bơngai wei-lăng hnam akŭm 'Bok Kei-Dei. 12 Hăm lu 'nhŏng oh lu sư bơ̆jang lăm hnam akŭm jô̆ tơhngam-hrĕng 'bar-jĭt 'bar 'nu,
         kư̆m đei đơ̆ng Ađaia, kon drŏ-nglo Jêrôham, sâu tơm Pêlalia, sâu i Amsi, sâu ach Sachari;
         Sachari kon drŏ-nglo Pasur, sâu Milkiya, 13 hăm 'nhŏng oh lu sư lu yŏng kơdră hnam 'bă, đei 'bar-hrĕng puăn-jĭt 'bar 'nu, kư̆m
         đei Amahsai, kon drŏ-nglo Asarel, sâu tơm Ahsai, sâu i Mêsilêmôt, sâu ach Imer, 14 păng 'nhŏng oh lu sư lu bơngai nuih pran kơtang, đei minh-hrĕng 'bar-jĭt tơhngam 'nu,
         Sapđiên kon drŏ-nglo Hagêđôlim, pơm kră pơgơ̆r lu sư.15 Lăm lu bơngai Lêwi Sêmaia, kon drŏ-nglo Hasup, sâu Asrikam sâu Hashabia, sâu ach Buni.
         16 Lăm lu kră pơgơ̆r bơngai Lêwi đei Sabêthai păng Jôsabat, rơih iŏk wei-lăng tơdrong
         jang gah 'nguaih kơ lăm hnam akŭm 'Bok Kei-Dei; 17 gah Matiana, kon drŏ-nglo Mika, sâu tơm Sapđi, sâu Asap, pơgơ̆r gah tơdrong jang hơri
         ư-ang lăm kơplah krao khan, hăm Bakbukia, bơngai mă 'bar lăm lu 'nhŏng oh sư păng
         Apđa kon drŏ-nglo Sumua, sâu tơm Galal, sâu Jêđuthun. 18 Bơngai Lêwi oei lăm pơlei 'lơ̆ng rơgoh, đei 'bar-hrĕng tơhngam-jĭt puăn 'nu. 19 Lu bơngai wei 'măng jang Akup, Tamôn păng 'nhŏng oh lu sư, lu bơngai gak 'măng jang
         đei minh-hrĕng tơpơh-jĭt 'bar 'nu.20 Lu bơngai Isơrael nai, lu 'bok soi păng lu bơngai Lêwi oei lăm lu pơlei iĕ dêh Juđa,
         rim 'nu đei tơdrong jang sa kơdih, 21 mă-lei lu đĭch đam kră hnam yang; bre Siha păng Gispa pơm yŏng pơgơ̆r lu đĭch đam
         kră hnam yang. 22 Yŏng pơgơ̆r bơngai Lêwi oei lăm pơlei Jêrusalem noh Usi, kon drŏ-nglo Bani, sâu tơm
         Hasabia, sâu i Mattania sâu ach Mika adrĕch adrung Asap, khŭl bơngai hơri lu sư tă
         kơ oei tơ lăm Ôphel, noh kră wei-lăng tơdrong jang lăm hnam akŭm 'Bok Kei-Dei. 23 Yua kơ đei nơ̆r tơtă đơ̆ng pơtao athei trŏ kơ lu sư păng đei pơkă asong tơmam sa kơ
         lu bơngai hơri, năr ayơ tôm mah kơ lăm năr ei, 24 Pêthahia, kon drŏ-nglo Mêsêsabel adrĕch Sêra kon drŏ-nglo Juđa, oei jê̆ pơtao lăm
         tôm tơdrong jang trŏ kơ kon pơlei.25 Gah lu pơlei păng chŭn mir lu sư, đei lu mơ'nah bơngai Juđa oei tơ Kiriat Arba păng
         lu pơlei jê̆ sư, lăm pơlei Đibôn păng lu pơlei jê̆ sư, lăm pơlei Jêkapsêl păng lu
         pơlei jê̆ sư. 26 Lăm pơlei Jêsua đei, Môlađa, Bêt Pêlêt, 27 Lăm pơlei Hasar Sual, pơlei Bêrsêba păng lăm lu pơlei jê̆ sư, 28 Pơlei Siklak, pơlei Mêkôna păng lu pơlei jê̆ sư, 29 Ên Rimmôn, pơlei Sôra, pơlei Jarmut, 30 pơlei Sanôa, pơlei Ađulam păng lu pơlei jê̆ sư, tơ lăm Lakis păng lu chŭn mir sư,
         lăm pơlei Asêka păng lu pơlei jê̆ sư, thoi noh lu sư oei đơ̆ng Bêrsêba truh tơ thŭng
         Hinôm.31 Lu Bơngai Bênjamin kư̆m oei đơ̆ng pơlei Gêba truh tơ Mikmas, Aiya, Bethel păng lu
         pơlei jê̆ sư; 32 pơlei Anatôt, Nop, Anania, 33 pơlei Hasor, Rama, pơlei Gitaim, 34 pơlei Hađit, pơlei Sêbôim, pơlei Nêbalat, 35 pơlei Lôt păng pơlei Ônô wă khan lăm thŭng lu bơngai bơ̆jang.36 Đei lu mơ'nah bơngai Lêwi oei tơ dêh Juđa arih hơdai hăm lu bơngai Bênjamin.

Jô̆ 'bok soi păng bơngai Lêwi121 'Nâu lu 'bok soi păng bơngai Lêwi, Serubabel, kon drŏ-nglo Salatiêh păng Jêsua:Sêraia, Jêrêmi, Esơra.2 Amaria, Maluk, Hatus,3 Sekania, Rêhum, Mêrêmôt,4 Iđô, Ginêthoi, Abija,5 Mijamin, Mađai, Bilga,6 Sêmaia, Jôiarip, Jêđaia.7 Salu, Amok, Hilkia păng Jêđaia,'Noh yŏng pơgơ̆r, lu 'bok soi păng 'nhŏng oh lu sư lăm chăl Jêsua.8 Lu bơngai Lêwi: Jêsua, Binnui, Katmiêl, Serêbia, Juđa păng Matania, bơngai pơgơ̆r
         tơdrong hơri hơdai hăm lu 'nhŏng oh sư. 9 Đei Bakbukia, Unô hăm lu 'nhŏng oh lu sư, lu sư dŏng băl lăm tơdrong jang lu sư.10 Jêsua 'bă kơ Jôiakim; Jôiakim 'bă kơ Êliasip, Êliasip 'bă kơ Jiađa; 11 Jiađa 'bă kơ Jônathan păng Jônathan 'bă kơ Jađua.12 Lăm chăl Jôiakim; đei lu 'bok soi, lu sư jing bơngai yŏng kơdră kơ hnam dơnŏ 'bă lu
         sư.Lăm adrĕch Sêraya, đei Mêraia;lăm adrĕch Jêrêmi, đei Hanania;13 lăm adrĕch Esơra, đei Mêsulam;lăm adrĕch Amaria, đei Jêhôhanan;14 gah adrĕch Maluk, đei Jônathan;lăm adrĕch Sebania đei Jôsep;15 lăm adrĕch Harim, đei Atna,lăm adrĕch Mêraiôt, đei Hêlkai;16 lăm adrĕch Iđô, đei Sachari;lăm adrĕch Ginêthôn, đei Mêsulam.17 Lăm adrĕch Abija, đei Sikri;lăm adrĕch Miniamin păng adrĕch Môđia, đei Philtai;18 lăm adrĕch Bilga, Samua;lăm adrĕch Sêmaia, đei Jêhônathan;19 lăm adrĕch Jôiarip, đei Matênai;lăm adrĕch Jêđaia, đei Usi;20 lăm adrĕch Salai, đei Kalai;lăm adrĕch Amok, đei Eber;21 lăm adrĕch Hilkia, đei Hasabia,lăm adrĕch Jêđaia đei Nêthanel.22 Lu yŏng kơdră adrĕch 'bă sư lu bơngai Lêwi, lăm chăl Êliasip, Jiađa, Jôhanan păng
         Jađua; lu 'bok soi hai, chih tơmơ̆t anăn lăm sơ̆p hla bơar truh lăm chăl Đarius pơgơ̆r;
         teh đak Phersia.23 Lu kon drŏ-nglo bơngai Lêwi lu yŏng kơdră lăm adrĕch 'bă sư, đe đei chih tơmơ̆t lăm
         sơ̆p hla bơar tơdrong Hơ'mon lu pơtao truh tơ chăl Jôhanan, kon drŏ-nglo Êliasip.
         24 Lu kră kơdră lăm bơngai Lêwi: Đei Hasabia, Serêbia păng Jêsua kon drŏ-nglo Katmiel,
         hơdai hăm 'nhŏng oh lu sư dơ̆ng tơklă băl pơrĕng kiơ̆ khŭl, wă kơkuh bơnê pơm kiơ̆
         thoi nơ̆r Đawit bơngai Kră Yang 'Bok Kei-Dei.25 Matinia Bakbukia, Ôbađia, Mêsulam, Tamôn păng Akup, lu bơngai gak 'măng jang wei-lăng
         gah lu hnam mong tơmam. 26 Dôm lu đe âu oei arih lăm chăl Jôiakim kon drŏ-nglo Jêsua, sâu Jôsađăk păng lăm chăl
         Nêhêmi, pơm kră pơgơ̆r dêh char păng lăm chăl Esơra pơm 'bok soi păng chih hla bơar.Pơyơ̆r dur pơlei Jêrusalem pơm keh boih27 Kơplah năr pơyơ̆r dur pơlei Jêrasalem keh đang bơih, na đe năm chă lu bơngai Lêwi
         đơ̆ng jơ̆p kơ anih lu sư oei wă chông ba lu sư brŏk tơ Jêrusalem wă pơih et sa bơnê
         kơ dur pơm keh hăm tơdrong hiôk chơt, đei nơ̆r bơnê ư-ang păng hơri, reh brŏ, hlôm
         keng. 28 Đĭ lu bơngai hơri akŭm băl, đơ̆ng jum dăr kơ pơlei Jêrusalem, đơ̆ng pơlei bơngai Netôphat.
         29 Đei mơ̆n đơ̆ng pơlei Bêt Gilgal, đơ̆ng tơring Gêba păng Asmawet yua kơ lu bơngai hơri
         đei pơm pơlei lu sư oei jum dăr kơ pơlei Jêrusalem. 30 Lu 'bok soi păng lu bơngai Lêwi păng hơmet kơdih wă kơ 'lơ̆ng rơgoh kư̆m hơmet ăn
         kơ kon pơlei wă kơ 'lơ̆ng rơgoh, lu 'măng jang păng dur pơlei kư̆m rơgoh mơ̆n.31 Na inh athei yŏng pơgơ̆r bơngai Juđa tŏk tơ kơpal dur đơ̆ng noh klah song pơm 'bar
         khŭl lơ pơrĕng nơnăm wă bơnê ư-ang. Minh khŭl nơnăm gah 'ma kơpal dur, truh tơ 'măng
         jang Mơ̆r. 32 Đơ̆ng rŏng lu sư noh đei Hôsaia păng đei minh puăt lu kră pơgơ̆r bơngai Juđa nơnăm.
         33 Hơdai hăm Asaria, Esơra, Mêsulam, 34 Juđa, Bênjamin, Sêmaia, Jêrêmi, 35 păng lu kon drŏ-nglo 'bok soi mơ'nah hlôm keng; Sachari kon drŏ-nglo Jônathan, sâu
         tơm Sêmaia, sâu i Matania, sâu ach Mika; Mika kon drŏ-nglo Sakur, sâu Asap; 36 hăm 'nhŏng oh sư, Sêmaia, Asarel, Milalai, Gilalai, Mai, Nêthanêl, Juđa păng Hanani,
         chĕp reh brŏ hơri Đawit, bơngai Kră Yang 'Bok Kei-Dei păng Esơra, bơngai chih hla
         bơar, nơnăm adrol kơ lu sư. 37 Đơ̆ng 'măng jang Tu đak, lu sư tŏk tơpăt truh tơ kung pơlei Đawit, truh tơ anih tŏk
         kơ dur tơ kơpơ̆ng hnam pơtao Đawit păng truh tơ 'măng jang Đak tơ gah hơlĕch.38 Khŭl mă 'bar lăm lu khŭl bơnê ư-ang nơnăm yak gah 'ngiĕo, inh nơnăm đơ̆ng rŏng lu
         sư hơdai hăm minh puăt lu kon pơlei, đơ̆ng hnam thôt Tơnuh ŭnh truh tơ dur să. 39 Năm kơpơ̆ng kơ 'măng jang Êphraim, jê̆ 'măng jang So 'măng jang Ka, hnam thôt Hananêl
         păng hnam thôt Minh-hrĕng truh tơ 'măng jang Triu lu sư pơdơh 'bơ̆t 'măng jang Gak.
         40 Thoi noh 'bar khŭl bơnê ư-ang noh pơdơh mơ̆t lăm hnam akŭm Kră Yang 'Bok Kei-Dei,
         inh păng minh puăt lu kră pơgơ̆r kiơ̆ hơdai inh. 41 Păng lu 'bok soi: Êliakim, Masêia, Miniamin, Mika, Êliôenai, Sachari păng Hanania,
         chĕp keng hlôm. 42 Păng đei Mêsaia, Sêmaia, Êlêasar, Usi, Jêhôhanan, Malkija, Êlam păng Êser, lu bơngai
         hơri, đei Jêrahia pơgơ̆r hơri. 43 Lăm năr noh, lu sư pơyơ̆r tơmam soi gĭt tih păng hiôk chơt; yua kơ Kră Yang 'Bok Kei-Dei
         ăn kơ lu sư đei hiôk chơt tih; lu bơngai drŏ-kăn păng lu kon hơ'lơ̆p kư̆m hiôk chơt
         mơ̆n, đe kơtơ̆ng jơwa re tơdrong hiôk chơt kơ pơlei Jêrusalem truh tơ ataih.44 Lăm năr noh, đe rơih chă bơngai wei-lăng lu hnam mong tơmam pơyơ̆r plei blŭng-a lăm
         bơyan iŏk minh lăm mơjĭt, wă tah mong lăm noh, đei pơkă boih kiơ̆ kơ lu 'bok soi păng
         bơngai Lêwi, kư̆m đei pơkă kiơ̆ kơ đei chŭn mir tăp dăr kơ pơlei; yua kơ lu bơngai
         Juđa hiôk chơt yua kơ lu 'bok soi păng bơngai Lêwi oei bơ̆jang awih awăn. 45 Lu sư bơ̆jang kơ Kră Yang lu sư păng hơmet kơdih akâu 'lơ̆ng rơgoh thoi lu bơngai
         hơri păng lu gak 'măng jang, pơm kiơ̆ nơ̆r đơ̆ng Đawit tơtă păng kon drŏ-nglo sư Sôlômôn,
         bơwei tơdrong jang đơ̆ng Kră Yang 'Bok Kei-Dei pơjao. 46 Yua kơ lăm chăl Đawit păng Asap sơ̆, đei minh 'nu kră pơgơ̆r wei-lăng lu bơngai hơri,
         đei 'bai hơri bơnê kơkuh ư-ang kơ Kră Yang 'Bok Kei-Dei. 47 Lăm chăl Serubabel păng Nêhêmi, lu bơngai Isơrael athei asong ăn tơmam sa kơ lu bơngai
         hơri păng lu bơngai gak 'măng jang, kiơ̆ kơ lu sư yua rim năr; akŭm klah asong 'măn
         phe 'ba kơ lu bơngai Lêwi păng lu bơngai Lêwi klah asong ăn dơ̆ng phe 'ba kơ lu kon
         sâu 'bok Arôn.

Nêhêmi hơmet tơplih ming131 Lăm năr noh, đe đŏk lăng lăm sơ̆p hla bơar Môis đei ăn kơ kon pơlei mơ̆ng; lăm noh
         đei chih roi kơ bơngai Ammôn păng bơngai Môap ưh kơ gơh mơ̆t akŭm ôh lăm hnam akŭm
         Kră Yang 'Bok Kei-Dei. 2 Yua kơ lu sư ưh kơ đei sơng păng glơng ăn 'bĕng păng đak nhă kơ kon pơlei Isơrael,
         mă-lei mơng apah Balaam hiap pơtê̆ kon pơlei Isơrael, mă-lei Kră Yang 'Bok Kei-Dei
         lu nhôn tơplih tơdrong hiap pơtê̆ noh jing tơdrong hơpơi ăn pŭn hiôk. 3 Tơdah lu kon pơlei đei kơtơ̆ng tơdrong khôi juăt noh, na klah lê̆ lu adrĕch tơmoi
         đơ̆ng kon pơlei Isơrael.4 Adrol kơ tơdrong noh, 'bok soi Êliasip, đei rơih iŏk wă bơwei anih lăm hnam Kră Yang
         'Bok Kei-Dei lu nhôn, bơngai mă pơgơ̆p boih hăm Tôbia, 5 Păng hơmet boih kơ Tôbia, đei minh anih să, tơ anih đêl sư yua tah tơmam pơyơ̆r phe
         'ba păng tơmam 'bâu phu, lu pơnhan kơchŏk, ra minh lăm mơjĭt gah lu 'ba mi, sik hơmu
         'nao păng đak rơmă ôliwơ, wă khan tơmam đe ăn tơgŭm kơ lu bơngai Lêwi, lu bơngai hơri
         păng lu bơngai gak 'măng jang; hăm tơmam pơyơ̆r kơ 'bok soi. 6 Kơplah dôm tơdrong noh đei truh inh ưh kơ đei oei lăm pơlei Jêrusalem; yua kơ trŏ
         lăm sơnăm pêng-jĭt 'bar chăl Artaserses pơm pơtao đe Babilôn, inh athei wih brŏk tơ
         pơtao, đơ̆ng rŏng kơ noh inh apinh phep pơtao gơh yak năm.7 Inh năm dơ̆ng tơ pơlei Jêrusalem, na inh 'bôh tơdrong kơnê̆ mă Êliasip pơm 'bơ̆t kơplah
         sư đei hơmet ăn kơ Tôbia minh anih lăm kơđeng hnam Kră Yang 'Bok Kei-Dei. 8 Inh 'bôh tơdrong noh pơm kơ inh blĕk dêh, na inh iŏk klơ̆m hŭt pơđĭ lê̆ lu tơmam,
         giơng, tang-dŏ Tôbia đơ̆ng lăm anih ei. 9 Đơ̆ng noh inh athei lu đe hơmet anih ei mă rơgoh, đơ̆ng noh inh tah lu pơnhan kơchŏk
         tơmam kăl yua lăm hnam Kră Yang 'Bok Kei-Dei hăm lu tơmam pơyơ̆r phe 'ba păng 'long
         'bâu phu.10 Inh băt đe ưh kơ song tơmam sa kơ lu bơngai Lêwi; yua kơ thoi noh lu bơngai hơri păng
         bơngai Lêwi achăng lê̆ tơdrong jang na brŏk tơ hnam kơdih jang mir chŭn. 11 Na inh chrih kơ lu kră pơgơ̆r khan: Yua kơ kiơ đe achăng hŭt Kră Yang 'Bok Kei-Dei
         hŭt lê̆ thoi noh? Đơ̆ng noh inh krao akŭm pơpôi lu sư bơ̆jang dơ̆ng. 12 Bơngai Juđa chĕp ba minh lăm mơjĭt 'ba mi, sik hơmu 'nao păng đak rơmă ôliwơ tah lăm
         hnam mong tơmam. 13 Inh pôk ăn Sêlêmia, pơm 'bok soi, Sađôk bơngai chih hla bơar păng Pêđaia minh 'nu
         lăm lu bơngai Lêwi, wei-lăng hnam mong; gah bơngai tơgŭm đei Hanan kon drŏ-nglo Sakur,
         sâu Matania, pơm kơiĕng; yua kơ đe jô̆ lu bơngai tơnăp; păng tơdrong jang lu sư klah
         asong tơmam kơ lu 'nhŏng oh lu sư.14 'Blŏk bĕ kơ inh ơ! Kră Yang 'Bok Kei-Dei inh, yua kơ tơdrong 'nâu apinh Ih 'nĕ kơ
         sŭt lê̆ dôm tơdrong jang 'lơ̆ng mă inh đei bơ̆jang yua kơ hnam Kră Yang 'Bok Kei-Dei
         inh păng kơ tơdrong jang Sư. 15 Kơplah chăl noh, inh 'bôh lăm char Juđa lu bơngai hmĕt đak hơmu, lăm năr Sa'bat chĕp
         hơchô̆ 'ba chơ tơ kơdŭ aseh păng kư̆m chơ sik plei hơmu, plei hơra păng chơ dôm lu
         tơmam trăp, na chơ chĕp ba mơ̆t lăm pơlei Jêrusalem lăm năr Sa'bat. Inh khă lu sư
         mơdro tơmam sŏng sa lăm năr noh. 16 Kŭm đei bơngai Tir oei tơ noh, chĕp ba ka păng dôm lu tơmam nai tĕch mơdro kơ lu bơngai
         Juđa păng tơ lăm pơlei Jêrusalem lăm năr Sa'bat. 17 Kơplah ei inh khă lu bơngai mơdrŏng lăm Juđa, khan kơ lu sư: Lu iĕm pơm tơdrong kơnê̆
         kiơ âu? Mă pơm pơ'mê̆ kơ lăm năr Sa'bat. 18 Sơ̆ 'bok yă lu iĕm đei pơm thoi noh boih, hăm trŏ lăm năr 'nâu Kră Yang 'Bok Kei-Dei
         ăn tơdrong răm truh kơ lu bơ̆n păng pơlei âu, lu iĕm pơm pơ'mê̆ kơ năr Sa'bat na pơthim
         ăn dơ̆ng tơdrong răm truh kơ lu bơngai Isơrael!19 Tơdah wă măng mu boih 'bơ̆t 'măng jang pơlei Jêrusalem adrol kơ năr Sa'bat, inh athei
         đe tang lê̆ 'măng păng pơkă kơ lu sư pơih 'măng jang noh adrol kơ tôch đĭ năr Sa'bat
         hlôi boih; inh ăn kơ lu buăl inh mơ'nah wei 'măng ưh kơ ăn bơngai bu tung dah hơnong
         chơ tơmam trăp mơ̆t lăm pơlei lăm năr Sa'bat. 20 Thoi noh bơngai mơdro, bơngai tĕch dôm lu tơmam minh 'bar 'măng boih 'bĭch tep kơmăng
         tơ 'nguaih kơ pơlei Jêrusalem. 21 Mă-lei inh khan kơ lu sư iĕm athei kơchăng, yua kơ kiơ lu iĕm 'bĭch tep tơ 'nguaih
         kơ dur pơlei? Tơdah lu iĕm oei pơm dơ̆ng thoi noh inh gô rôp lu iĕm, đơ̆ng năr noh
         lu sư ưh pă năm boih lăm năr Sa'bat. 22 Inh athei bơngai Lêwi hơmet kơdih mă 'lơ̆ng rơgoh păng bơwei gak lu 'măng jang, wă
         'măn 'năr Sa'bat jing năr 'lơ̆ng rơgoh, ơ! Kră Yang 'Bok Kei-Dei inh, apinh Ih 'blŏk
         kơ inh yua kơ tơdrong noh păng apinh Ih mơnat kơ inh kiơ̆ tơdrong 'mêm tih đơ̆ng Ih.23 Kŭm lăm chăl noh, inh 'bôh lu bơngai Juđa iŏk akăn bơngai Asdôt, Ammôn păng Môap;
         24 minh puăt kon hơ'lơ̆p lu sư pơma nơ̆r Asdôt, ưh kơ gơh pơma nơ̆r Juđa, mă-lei pơma
         kiơ̆ kơ nơ̆r adrĕch 'nâu dah kiơ̆ kơ adrĕch nai. 25 Inh chrih khă, hiap pơtê̆ lu sư păng teh minh 'bar 'nu lăm lu sư, hrŭi sŏk lu sư,
         inh athei lu sư pơkă pơkăm hăm Kră Yang 'Bok Kei-Dei thoi âu: 'Nĕ ăn kon drŏ-kăn iĕm
         oei kơ kon drŏ-nglo lu sư, dah 'nĕ kơ rôp ăn kon drŏ-kăn lu sư kơ kon drŏ-nglo lu
         iĕm, dah wă iŏk oei kơ iĕm kơdih. 26 Ưh kơ trŏ kơ Sôlômôn, pơtao Isơrael, đei pơm yoch kơ tơdrong noh hă? Đei lơ adrĕch
         adrung kon bơngai ưh kơ đei minh 'nu pơtao ayơ nhen thoi sư; sư bơngai mă Kră Yang
         'Bok Kei-Dei 'mêm, na Kră Yang 'Bok Kei-Dei pôk ăn kơ sư jing pơm pơtao kơ bơngai
         Isơrael. Mă-lei lu drŏ-kăn tơmoi adrĕch nai pơdrŭt pơhlŭ sư pơm yoch! 27 Lu iĕm tơchĕng lu nhôn wă mơ̆ng kiơ̆ nơ̆r lu iĕm âu păng pơm yoch kơnê̆ tih, iŏk drŏ-kăn
         adrĕch nai na pơm yoch hăm Kră Yang 'Bok Kei-Dei lu bơ̆n hă? 28 Đei minh 'nu lăm kon drŏ-nglo Jôiada, sâu Êliasip 'bok soi tơm, ŏng Sanbalat, bơngai
         Hôrôn; yua kơ thoi noh inh puh tơweh lê̆ sư. 29 Ơ 'Bok Kei-Dei inh! Apinh Ih 'blŏk bĕ kơ lu sư, yua kơ lu sư pơm pơ'mê̆ kơ tơdrong
         jang jing 'bok soi păng tơdrong pơm glăi kơ nơ̆r pơkă pơkăm pơgơ̆p hăm lu bơngai Lêwi
         mă jing 'bok soi.30 Thoi noh inh hơmet rơgoh lu sư đơ̆ng dôm tơdrong đơ̆ng lu bơngai tơmoi adrĕch đe nai
         păng pơjao ăn kơ lu pơm 'bok soi hăm bơngai Lêwi rim 'nu lăm tơdrong jang sư kơdih;
         31 kư̆m athei kon pơlei pơyơ̆r 'long ŭnh kiơ̆ thoi đei pơkă păng lu plei 'long blŭng-a
         lăm bơyan. Ơ! Kră Yang 'Bok Kei-Dei inh apinh Ih 'blŏk bĕ kơ inh păng ăn tơdrong 'lơ̆ng
         rŏ kơ inh!25-Nov-2005@13:33, Backup Description=25-Nov-2005@13:30, Billy -29-Nov-2005@10:12, Backup Description=25-Nov-2005@16:45, David Le vp -29-Nov-2005@10:23, Backup Description=29-Nov-2005@10:21, Billy -EstherSƠ̆P HLA BƠARESTHERBơngai chihƯh kơ băt hơđăl.Rŏ lăng Morđêkai (9:29)Chih layơKơplah 470 A.K,Esther jing akăn pơtao lăm sơnăm 479 A.K.Đei chih roi kơ lu bơngaiEsther, Morđêkai, Sekse I, Haman.Sơ̆p 'nâu đei 10 chăl păng 167 trong.Roi tơbătSơ̆p hla bơar Esther chih răk dôm tơdrong truh tơ lăm hnam pơtao Phersia kơplah bơyan
         phang đei minh 'nu adruh 'lơ̆p bơngai Isơrael anăn Esther. Lĕch đơ̆ng jơhngơ̆m nuih
         păng 'mêm kơ kon pơlei pơla kơdih na sư dŏng pơklaih kon pơlei bơngai Isơrael huay
         kơ đei đe pơlôch lăm ti bơngai ayăt kơ lu sư. Sơ̆p hla bơar tơblang năr pơm giĕng
         Phurim lu bơngai Isơrael.Kơ̆l Tơm1. Esther jing akăn pơtao 1:1-2:232. Tơdrong Haman chă đon wă pơm kơnê̆ 3:1-5:143. Đe hrek atol pơlôch Haman 6:1-7:104. Lu bơngai Isơrael pơrăm lu bơngai ayăt 8:1-10:3

Asêrus pơih sŏng sa tih yă pơtao Wathi ưh kơ chu pơtao đei tơdrong truh11 chăl pơtao Asêrus, sư pơgơ̆r lăm minh-hrĕng 'bar-jĭt tơpơh tŏ char iŏk đơ̆ng char
         Ânđô̆ truh tơ Êthiôpi. 2 Kơplah pơtao Asêrus pơgơ̆r sư oei lăm pơlei tih Susa. 3 Lăm sơnăm mă pêng chăl sư pơgơ̆r, sư pơih sŏng sa tih, sư krao wơ̆n lu kră pơgơ̆r
         wei-lăng tơring păng lu yŏng linh char Phersia hăm Mêdi năm 'bơ̆t anăp sư. 4 Lăm đunh năr wă khan minh-hrĕng tơhngam-jĭt năr, sư pơdah tơdrong 'lơ̆ng rŏ hơbŏ sor
         sư.5 Đơ̆ng rŏng kơ lu năr noh hlôi boih, pơtao krao đĭ-đăng lu kon pơlei mă oei lăm pơlei
         tih Susa, mă pơm tih, pơm iĕ sŏng sa lăm tơpơh năr tơ anih lăm pơgar pơkao sư. 6 Tăp dăr kơ pơgar đei dăng che kok, che dreng hla 'long, dreng jơk plĕnh, iŏk tơlei
         kok păng 'brê hơhĭm chô̆ tơ kong hu păng jrăng tơmo brông, lu giơng pơm păng hu maih,
         dan kơpal hơnă lơ̆k tơmo gôh kok păng tơmo rang gĭt găm. 7 Lu sư huch sa păng kơchŏk maih, đei lơ kơchŏk phara pha, đei tơdrô lơ trŏ kơ tơdrong
         mơdrŏng pơtao. 8 Tơdrong huch sa kiơ̆ thoi ưh kơ đei bu pơgŏ ôh, yua kơ pơtao pơkă boih kơ lu bơngai
         mă bơ̆jang lăm hnam pơtao ăn kon pơlei huch sa mơ̆ng kiơ̆ kơ akâu kơdih wă. 9 Yă pơtao Wathi kư̆m hơmet sŏng sa tih ăn kơ lu bơngai drŏ-kăn tơ lăm hnam pơtao Asêrus.10 Truh lăm năr mă tơpơh jơhngơ̆m pơtao hiôk dêh đơ̆ng huch tơdrô na sư pơkă kơ Mêhuman,
         Bistha, Harbôna, Biktha, Abaktha, Sethar păng Karkas. Tơpơh 'nu linh krĕo bơ̆jang
         lăm hnam pơtao Asêrus, 11 chông yă pơtao Wathi năm 'bơ̆t anăp pơtao, pơyơ̆l ăn kơ sư môk pơtao, wă tơ'bôh ăn
         tơdrong 'lơ̆ng sư kơ kon pơlei pơla păng kơ lu kuan tih lăng, yua kơ akâu sư hơbŏ
         'lơ̆ng dêh. 12 Mă-lei yă pơtao Wathi ưh kơ wă chu nơ̆r pơtao tơtă đơ̆ng lu linh krĕo khan, yua kơ
         tơdrong noh na pơtao blĕk dêh tơtŏ lăm jơhngơ̆m sư.13 Pơtao mưh sư đei tơdrong truh sư juăt kơ apinh lu bơngai hơgei lu bơngai băt tơdrong
         juăt păng băt kơ sek tơlang. 14 Na sư apinh lu kuan tih oei jê̆ sư Karsena, Sethan, Atmatha, Tarsis, Mêdi, Marsena
         păng Memukan, tơpơh 'nu kuan tih Phersia păng Mêre, lu đe âu juăt kơ 'bôh pơtao păng
         lu sư hơ-oei 'bơ̆t anih kơjung hloh kơ đĭ-đăng. 15 Sư apinh thoi âu: Yă pơtao Wathi ưh kơ chu nơ̆r pơtao Asêrus tơtă kơ lu linh krĕo
         thoi noh kiơ̆ tơdrong juăt lu bơ̆n wă sek tơdrong thoi yơ? 16 Mêmukan tơl 'bơ̆t anăp pơtao păng lu kuan tih thoi âu: Yă pơtao Wathi âu ưh kơ sĭ
         pơm hơdrô̆ ih đĕch ôh ưh kơ hiôk, mă-lei kư̆m pơm kơ đĭ-đăng lu kuan tih păng đĭ-đăng
         kon pơlei oei lăm char pơtao Asêrus pơgơ̆r. 17 Yua kơ đĭ-đăng bơngai drŏ-kăn gô kơtơ̆ng tơdrong yă pơtao Wathi pơm na lu sư kư̆m
         ưh kơ wă chu klo lu sư kơdih, yua kơ lu sư khan, pơtao Asêrus tơtă nơ̆r sư krao yă
         pơtao Wathi năm 'bơ̆t anăp sư ră, mă-lei yă pơtao noh ưh kơ chu năm. 18 Năr 'nâu akăn lu 'bok kuan tih lăm char Phersia păng char Mêdi gô kơtơ̆ng kơ tơdrong
         yă pơtao Wathi đei pơm, lu sư kư̆m gô pơma kơ lu klo sư thoi noh đơ̆ng noh gô đei
         lơ tơdrong hil păng pơdê. 19 Tơdah pơtao lăp đon, lei tơjur bĕ nơ̆r pơtao pơkă, na chih lăm sơ̆p hla bơar tơdrong
         juăt dêh char Phersia păng char Mêdi wă ưh kơ đei bu gơh tơplih, wă kơ yă pơtao Wathi
         âu ưh pă gơh mơ̆t 'bơ̆t anăp pơtao Asêrus. Pơtao athei rơih chă yă pơtao plơ̆ng 'lơ̆ng
         hloh tơplih kơ yă Wathi. 20 Thoi noh tơdah layơ nơ̆r pơtao noh đei roi tơbăt tơ jơ̆p-jang lăm teh đak ih, mă să
         păng tih dêh, lei na đĭ-đăng lu drŏ-kăn gô chu yom kơ klo lu sư, mă mơdrŏng yŏng mơng
         truh tơ bơngai pă rơ-a. 21 Pơtao păng lu kuan tih lăp đon kơ tơdrong pơđâu 'nâu pơtao pơm kiơ̆ hloi nơ̆r Memukan
         pơđâu.22 Sư tơjur nơ̆r chih ăn kơ đĭ-đăng char lăm dêh char sư pơgơ̆r kiơ̆ kơ nơ̆r pơma lăm
         rim tơring, wă kơ rim 'nu drŏ-nglo jing pơm yŏng tơ'ngla lăm hnam dơnŏ sư kơdih, yua
         nơ̆r sư kơdih chă bơtho tơ'bôh.

Asêrus iŏk Esther jing yă pơtao21 Đơ̆ng rŏng kơ dôm tơdrong noh, pơtao Asêrus huay pă blĕk boih na sư 'blŏk dơ̆ng kơ
         yă Wathi, tơdrong đêl yă Wathi pơm păng tơdrong sư đei tơjur nơ̆r tơtă wă pơm kơ yă
         Wathi. 2 Lu pơm kuan tih oei jê̆ pơtao lu sư khan: Khŏm chă kơ ih hơdruh hle 'lơ̆ng guăng.
         3 Apinh ih rơih chă lu kuan lăm rim tơring lăm dêh char ih pơgơ̆r wă chă akŭm đĭ-đăng
         lu hơdruh 'lơ̆ng guăng năm ba tơ pơlei tih Susa jao ăn kơ Hêgai linh krĕo bơngai mă
         juăt kơ wei-lăng lu akăn kơnhŏng pơtao, na athei asong pơgang 'bâu phu kơ lu sư wă
         pik. 4 Ăn hơdruh ayơ pơtao lăp đon, pơjing pôk sư pơm yă pơtao tơplih kơ yă Wathi. Nơ̆r noh
         pơtao lăp đon, na sư pơm hloi thoi noh.5 Lăm pơlei Susa, đei minh 'nu bơngai Juđa anăn sư Morđêkai kon drŏ-nglo Jair sâu tơm
         Simei sâu i Kis bơngai Bênjamin, 6 bơngai mă đe chông đơ̆ng pơlei Jêrusalem pơm bơnă hơdai hăm Jêkônia pơtao Juđa kư̆m
         đơ̆ng Nebukatnessar pơtao đe Babilôn rôp. 7 Morđêkai rong ba Hadasah, kư̆m krao anăn sư Esther, kon hơdruh ma sư, akâu sư hơbŏ
         'lơ̆ng. Đơ̆ng rŏng kơ mĕ 'bă sư lôch boih. Morđêkai iŏk rong ba pơm jing kon hơdruh
         sư kơdih. 8 Thoi noh kơplah đe đei roi tơbăt nơ̆r đơ̆ng pơtao tơtă păng đei lu hơdruh akŭm tơ
         lăm pơlei Susa pơjao ăn kơ Hêgai wei-lăng Esther đe kư̆m ba truh tơ hnam pơtao na
         kư̆m jao ăn kơ Hêgai wei-lăng. 9 Bơngai hơdruh mơlôh noh Hêgai lăp đon păng lăng mơnat; sư thar ăn hloi pơgang 'bâu
         phu wă pik păng ăn dôm tơmam kăl yua hăm tơmam sa. Păng kư̆m chă ăn tơpơh 'nu hơdruh
         'lơ̆ng hơbŏ nai dơ̆ng lăm hnam pơtao, wă awih awăn kơ sư đơ̆ng noh ăn kơ sư năm hăm
         lu hơdruh noh. Lu sư năm oei tơ anih 'lơ̆ng hloh kơ lu hơdruh nai oei. 10 Esther ưh kơ đei roi kơ bu băt ôh adrĕch sư, hăm lu kon pơlei sư yua kơ Morđêkai pơkă
         kơ sư 'nĕ roi kơ bu băt. 11 Rim năr Morđêkai năm tơ cham hnam lu hơdruh, wă kơ băt kơ Esther sư thoi yơ.12 Adrol kơ lu hơdruh wă năm tơ anăp pơtao Asêrus, athei iŏk pơgang pik wă kơ rơgoh 'lơ̆ng
         lăm mơjĭt-'bar khei: Tơdrâu khei pik đak 'long 'bâu phu. Tơdrâu khei pik đak pơgang
         'bâu phu păng lu tơmam 'bâu phu kơ lu bơngai drŏ-kăn. Đơ̆ng rŏng kơ lu khei năr noh
         đĭ hlôi, rim 'nu hơdruh năm tơ anăp pơtao kiơ̆ kơ đe krao. 13 Sư mơ̆t tơ anih pơtao thoi âu: Kiơ̆ kơ rim 'nu lu sư wă chĕp ba tơmam kiơ kăl yua,
         đe ăn đơ̆ng hnam lu bơngai drŏ-kăn. 14 Kơmăng adruh ei năm, pơgê hrôih drôih brŏk tơ hnam lu drŏ-kăn mă 'bar anih Sigas linh
         krĕo bơ̆jang kơ pơtao wei-lăng lu akăn kơnhŏng pơtao. Mưh pơtao ưh kơ lăp đon kơ adruh
         ei, sư ưh pă mơ̆t tơ'bơ̆p pơtao dơ̆ng. Mưh pơtao wă kơ sư pơtao krao sư dơ̆ng.15 Truh kơ jơ Esther kon hơdruh Abihai ma kơ Morđêkai, bơngai rong sư pơm jing kon kơdih
         sư, mơ̆t năm tơ anih pơtao, hơdruh noh ưh kơ đei wă apinh tơdrong kiơ, sư apinh pôm
         tơmam đơ̆ng Hêgai bơngai linh krĕo jang kơ pơtao wei-lăng lu hơdruh, tơ'bôh kơ sư.
         Esther đei lơ bơngai lăng sư mơnat. 16 Đe ba Esther năm mơ̆t lăm anih pơtao Asêrus lăm khei mơjĭt (khei Têbet) lăm sơnăm
         tăl mă tơpơh sư pơgơ̆r. 17 Pơtao 'mêm kơ Esther hloh kơ lu đe hơdruh nai, 'bơ̆t anăp pơtao lăng sư mơnat hloh
         kơ lu đe hơdruh nai, na pơyơ̆l ăn kơ sư môk pơtao tơ kơ̆l sư, pôk sư jing yă pơtao
         tơplih kơ yă Wathi. 18 Đơ̆ng noh pơtao pơih sŏng sa tih, krao lu kuan tih păng lu yŏng pơgơ̆r, hăm asong
         ăn đĕch tơmam kơ kon pơlei păng pơtao kư̆m tơjur thuê̆ lăp ai ăn kơ rim tơring.19 Kơplah lu đe hơdruh akŭm mă 'bar, Morđêkai hơ-oei ngôi 'bơ̆t 'măng jang pơtao. 20 Esther pơm kiơ̆ kơ nơ̆r Morđêkai pơkă kơ sư, ưh kơ đei roi kơ bu băt pơlei păng adrĕch
         sư; yua kơ sư chu kiơ̆ kơ nơ̆r Morđêkai thoi sư oei lăm hnam dơnŏ sư sơ̆. 21 Kơplah năr Morđêkai hơ-oei ngôi 'bơ̆t 'măng jang pơtao đei 'bar 'nu kuan gak trong
         'măng tơm pơtao, anăn bre sư Bikthan păng Têres, bre sư hil kơ pơtao Asêrus păng chă
         đon wă pơlôch pơtao. 22 Morđêkai băt tơdrong noh na sư roi ăn kơ yă pơtao Esther. Yă Esther băt đơ̆ng Morđêkai
         na sư roi ăn kơ pơtao băt, khan sư kơtơ̆ng đơ̆ng Morđêkai. 23 Đe chă apinh lăng tơdrong noh trŏ thoi ei tơpă na đe chô̆ atol hơko bre sư tơ 'long
         gơ̆ng kơjung. Tơdrong noh đe đei chih răk lăm sơ̆p hla bơar hơ'mon tơdrong jang pơtao,
         'bơ̆t anăp pơtao.

Tơdrong Haman chă đon wă pơrăm lu adrĕch bơngai Juđa31 Đơ̆ng rŏng kơ tơdrong noh pơtao Asêrus pôk Haman bơngai Agak, kon drŏ-nglo Hamedatha,
         pơm tih hloh kơ đĭ-đăng lu kuan jang lăm hnam pơtao. 2 Đĭ-đăng lu bơngai jang lăm anih pơtao ngôi 'bơ̆t 'măng dur pơtao lu sư wang drap kơkuh,
         kơkuh kơ Haman yua kơ pơtao pơkă thoi noh, mă-lei Morđêkai ưh kơ kơkuh ôh. 3 Lu bơngai jang lăm anih pơtao khan kơ Morđêkai. Liơ ih ưh kơ chu, kuă kiơ̆ nơ̆r pơtao
         pơkă? 4 Lu sư khan kơ Morđêkai rim năr, mă-lei sư ưh kơ wă mơ̆ng ôh. Lu sư roi ăn kơ Haman
         băt, lu sư wă gô lăng Morđêkai pơm thoi noh hăm jei sư ưh; yua kơ sư roi kơ lu sư
         khan sư bơngai Juđa. 5 Kơplah Haman 'bôh Morđêkai ưh kơ drap kơkuh kơ sư, sư blĕk dêh. 6 Haman băt kơ sư bơngai Juđa, sư khan ưh kơ sĭ sư wă pơlôch pôm Morđêkai đĕch ôh sư
         wă pơlôch đĭ adrĕch adrung Juđa, oei lăm jơ̆p-jang pơlei lăm dêh char pơtao Asêrus
         pơgơ̆r.7 Lăm khei mônh, khei Nisan, lăm sơnăm mơjĭt-'bar chăl pơtao Asêrus đe dan lê̆ Pur 'bơ̆t
         anăp Haman wă kơ băt năr păng khei ayơ trŏ kơ pơm kơ lu bơngai Juđa. Lu sư dan lê̆
         khŏm khŏm na trŏ kơ khei mơjĭt-'bar, khei Adar. 8 Haman khan kơ pơtao Asêrus thoi âu: Đei minh adrĕch adrung kơnê̆ dêh oei tơrak 'brak
         lăm lu kon pơlei ih tơ jơ̆p-jang tơring ih pơgơ̆r, tơdrong juăt lu sư phara hloh kơ
         lu adrĕch nai, na lu sư kư̆m ưh wă kiơ̆ tơdrong juăt ih tơtă, lê̆ lu sư arih kư̆m
         ưh kơ đei yua kiơ kơ ih. 9 Tơdah ih lăp đon chih hla bơar tơjur nơ̆r tơtă athei pơlôch đi lu sư, inh gô ăn jên
         apah lăm ti lu kuan pơgơ̆r oei lăm anih pơtao. Wă kơ lu sư tah jên noh lăm hnam tah
         tơmam pơtao. 10 Klaih kơ noh pơtao plôh tơkhiĕn đơ̆ng ti sư ăn kơ Haman wă pơsĭt bơngai Agak kon drŏ-nglo
         Hamedatha, bơngai mă ayăt kơ adrĕch Juđa. 11 Pơtao khan kơ Haman jao boih kơ ih pơm bĕ mơ̆ng kơ ih wă.12 Lăm năr mơjĭt-pêng khei mă mônh, krao lu bơngai jang chih hla bơar tơbăt kơ tơdrong
         juăt kiơ̆ kơ Haman tơtă boih kơ lu kuan tih pơtao đĭ-đăng lu kră pơgơ̆r tơring păng
         đĭ kơ lu kră pơgơ̆r rim kon pơlei lăm jơ̆p kơ dêh, tơring ayơ chih kiơ̆ kơ nơ̆r sư
         kơdih, adrĕch ayơ chih kiơ̆ nơ̆r pơma sư kơdih. Lu đe chih tơdrong kĭ anăn pơtao Asêrus
         păng iŏk tơkhiĕn pơtao chơ̆m hla bơar noh. 13 Đe gơih hơtă kơ linh năm ba kơ đĭ-đăng tơring lăm char pơtao Asêrus, wă pơrăm pơlôch
         đĭ lu adrĕch adrung Juđa mă 'lơ̆p mă 'lŏ mă kră, mă drŏ-kăn, lăm năr mơjĭt-pêng khei
         mơjĭt-'bar khei Adar păng wă tơgar iŏk mŭk tơmam đơ̆ng lu sư. 14 Chih minh hlak hla bơar dơ̆ng ăn kơ jơ̆p-jang tơring, ăn kơ đĭ adrĕch adrung băt,
         wă kơ lu sư hơmet adrol kơ năr noh. 15 Lu bơngai chĕp hla bơar noh hăt hot pơm kiơ̆ kơ tơdrong pơtao tơtă. Nơ̆r tơtă âu kư̆m
         roi tơbăt lăm kon pơlei Susa. Pơtao păng Haman oei et tơdrô, mă-lei lăm lu kon pơlei
         Susa hli tơrơ dêh.

Morđêkai apinh Esther tơgŭm adrĕch adrung Juđa sư41 Kơplah Morđêkai băt đĭ-đăng kơ tơdrong wă truh noh na sư hek ao sư, iŏk su ao 'bi
         păng pung tơnuh tơ akâu sư, năm tơ tŏk-bŏk pơlei ôr krao păng nhơ̆m hmoi ơh sơ'ngon.
         2 Sư năm truh tơ 'nguaih 'măng dur pơtao đĕch yua kơ lu bơngai bu mă su 'bi ưh kơ gơh
         kơ mơ̆t ôh lăm 'măng dur pơtao noh. 3 Lăm rim tơring mă đei hla bơar pơtao tơtă truh, đei ơh sơ'ngon nhơ̆m hmoi tih lăm
         adrĕch Juđa, nhơ̆m hmoi ơ̆t kơ sŏng sa ơh sơ'ngon, lơ bơngai su 'bi 'bĭch păng pung
         tơnuh.4 Kơplah lu kuan krĕo păng lu drŏ-kăn awih awăn kơ Esther năm roi tơbăt ăn kơ Esther
         tơdrong 'nâu, yă pơtao sơ'ngon rŭng răng dêh. Sư gơih ăn kơ Morđêkai ao wă kơ sư plôh
         lê̆ ao 'bi mă-lei sư ưh kơ wă iŏk. 5 Esther krao Hathach minh 'nu lăm lu kuan krĕo bơngai jang tơgŭm yă pơtao athei năm
         truh tơ Morđêkai apinh wă kơ băt đei tơdrong kiơ, yua kơ kiơ đei tơdrong thoi noh.
         6 Hathach năm truh tơ Morđêkai tơ anih pơlei anăp 'măng dur pơtao. 7 Morđêkai roi đĭ dôm tơdrong truh kơ sư păng kư̆m roi tơbăt nơ̆r Haman pơkă wă tah
         kơsô̆ jên hu lăm hnam tah tơmam pơtao, yua wă pơlôch lu adrĕch Juđa. 8 Morđêkai kư̆m ăn minh hlak hla bơar chih rok nơ̆r tơtă roi tơlĕch boih tơ lăm pơlei
         tih Susa tơdrong wă pơlôch adrĕch Juđa, wă kơ sư roi tơbăt ăn kơ Esther dôm nơ̆r đơ̆ng
         Morđêkai tơlang ăn kơ Esther păng roi ăn wă ăn Esther athei năm apinh pơtao mơnat
         pơklaih adrĕch Juđa sư kơdih. 9 Hathach brŏk roi kơ Esther dôm nơ̆r đơ̆ng Morđêkai khan. 10 Esther roi kơ Hathach athei năm roi ăn kơ Morđêkai thoi âu: 11 Đĭ-đăng mă lu kuan linh krĕo jang kơ pơtao, dah kon pơlei pơla lăm char pơtao đĭ-đăng
         băt ngăl mă drŏ-nglo dah drŏ-kăn ưh kơ gơh kơ mơ̆t tơ lăm anih pơtao tơdah pơtao ưh
         kơ krao, tơdah bu mơ̆t ưh kơ kiơ̆ tơdrong juăt đe gô pơlôch; mă-lei tơdah pơtao yơ̆r
         'long jra maih lei bơngai noh arih. Đei pêng-jĭt năr boih pơtao ưh kơ đei krao inh
         mơ̆t.12 Hathach roi kơ Morđêkai nơ̆r Esther. 13 Na Morđêkai athei năm roi dơ̆ng kơ Esther thoi âu: Ih 'nĕ tơchĕng khan yua kơ ih oei
         lăm hnam pơtao na gơh klaih hloh kơ adrĕch bơngai Juđa. 14 Yua kơ tơdah ih ngăn lăm jơ 'nâu gô đei trong nai dơ̆ng pơklaih adrĕch Juđa, mă-lei
         ih păng hnam dơnŏ 'bă ih kư̆m gô lôch răm. Bu băt lê̆ ih gơh pơm yă pơtao kư̆m yua
         kơ tơdrong lâu? 15 Kơtơ̆ng thoi noh boih, Esther athei sư năm roi dơ̆ng kơ Morđêkai thoi âu: 16 Akŭm đĭ-đăng lu adrĕch bơngai Juđa tơ pơlei Susa bĕ, đơ̆ng noh athei ơ̆t kơ sŏng sa
         lăm pêng năr yua kơ inh, 'nĕ sŏng sa, kư̆m 'nĕ kơ nhă đak. Inh hăm lu bơngai awih
         awăn tơgŭm inh kư̆m ơ̆t kơ sŏng sa mơ̆n. Thoi noh inh gô mơ̆t tơ anih pơtao, mă khan
         pơm glăi kơ tơdrong juăt bưh mơ̆n. Tơdah trŏ kơ lôch lei inh lôch. 17 Thoi noh Morđêkai năm pơm kiơ̆ dôm tơdrong Esther đei pơkă kơ sư.

Esther pơih sŏng sa tih pơkăm kơ pơtao păng Haman51 Lăm năr mă pêng Esther hrŭk ao yă pơtao sư klaih kơ noh sư năm dơ̆ng 'bơ̆t anăp 'măng
         tơklă anih tang-dŏ pơtao hơ-oei, pơtao sư hơ-oei tang-dŏ tơklă 'măng mơ̆t anih pơtao
         sư. 2 Lăp pơtao 'bôh yă pơtao Esther dơ̆ng 'bơ̆t anăp 'măng, sư lăng 'brơ̆k mơnat, sư yơ̆r
         'long jra maih sư tơ yă Esther, yă Esther năm jê̆ păng pel kơnhŏng 'long jra noh.
         3 Pơtao pơma apinh. Ơ yă pơtao Esther ih wă apinh inh tơdrong kiơ? Ih wă kơ inh ăn kơ
         ih kiơ? Mă ih apinh minh puăt teh đak inh kư̆m ăn kơ ih.4 Yă Esther tơl: Tơdah ih lăp đon, apinh ih păng Haman năr âu năm sŏng sa inh đei hơmet
         ăn kơ ih boih.5 Pơtao khan kơ bơngai awih awăn kơ sư Chông ba Haman mă tĕnh wă kơ bơ̆n pơm kiơ̆ thoi
         Esther wă na pơtao păng Haman năm sŏng sa mă Esther đei hơmet boih.6 Kơplah sư oei et sik hơmu, pơtao apinh Esther Ih wă apinh kiơ? Inh gô ăn kơ ih. Tơdrong
         kiơ ih wă? Mă khan minh puăt dêh char inh pơgơ̆r inh kư̆m ăn mơ̆n. 7 Esther tơl: 'Nâu tơdrong inh wă păng tơdrong inh hơpơi. 8 Tơdah pơtao mơnat kơ inh păng tơdah pơtao đei jơhngơ̆m 'lơ̆ng na mơ̆ng nơ̆r inh apinh
         asong kiơ̆ kơ nơ̆r inh hơpơi, lei dơning apinh ih păng Haman năm sŏng sa mă inh gô
         hơmet dơ̆ng, năr dơning inh gô roi tơdrong kiơ inh wă apinh ih. 9 Lăm năr noh Haman lĕch năm hăm jơhngơ̆m hiôk chơt. Mă-lei lăp sư 'bôh Morđêkai oei
         'bơ̆t 'măng dur pơtao, ưh kơ iung păng huay kơ hli tơtơ̆ 'bơ̆t anăp sư, Haman blĕk
         dêh. 10 Mă-lei Haman ĕnh, na wih brŏk tơ hnam sư. Sư wơh đe năm krao bôl buăl sư păng akăn
         sư Sêrêt. 11 Haman roi pơư kơdih akâu, tơdrong mơdrŏng sư, roi sư đei kon drŏ-nglo lơ, roi kơ pơtao
         pơyom kơ sư păng sư pơm yŏng hloh kơ lu kuan tih nai. 12 Haman khan dơ̆ng. Mă yă Esther ưh kơ đei pơtơm đe nai ôh, pơtơm lăp minh 'nu đĕch
         sŏng sa hơdai pơtao mă yă pơtao Esther đei hơmet boih păng dơning sư kư̆m krao pơtơm
         inh năm sŏng sa tơ hnam sư hơdai păng pơtao dơ̆ng. 13 Mă-lei tơdrong noh ưh kơ đei yua kiơ kơ inh mưh inh lăng Morđêkai bơngai Juđa hơ-oei
         'bơ̆t 'măng jang hnam pơtao. 14 Akăn sư Sêrêt păng đĭ-đăng lu buăl sư wang khan kơ sư: Athei bĕ đe pơdơ̆ng gơ̆ng atol
         bơngai kơjung pơđăm-jĭt hơgăt, na pơgê dơning athei pơtao ăn đe rôp hrek atol Morđêkai
         tơ noh. Đơ̆ng noh hiôk bĕ năm sŏng sa hơdai hăm pơtao. Tơdrong noh pơm ăn kơ Haman
         lăp, na sư ăn hloi đe pơdơ̆ng 'long gơ̆ng wă hrek atol đe.

Morđêkai đe pôk pơyom, Haman đe pơlôch61 Lăm măng noh pơtao ưh kơsŭk tep, na athei đe iŏk sơ̆p hla bơar đe chih răk hơ'mon
         tơdrong lu pơtao pơgơ̆r na đŏk 'bơ̆t anăp sư. 2 Đe đŏk 'bôh đei chih boih Morđêkai đei roi boih kơ tơdrong Bikthana păng Têres, 'bar
         'nu kuan gak 'măng jang pơtao chă đon wă pơrăm pơtao Asêrus.3 Pơtao jet, lăm tơdrong 'nâu Morđêkai đe hăm ư-ang păng pôk pơyom kơ sư ưh? Lu bơngai
         bơ̆jang kơ pơtao tơl, đe ưh kơ đei pơm kiơ kơ sư.4 Pơtao jet dơ̆ng. Bĕ bu tơ cham to? Kơplah noh Haman mơ̆t tơ cham 'nguaih kơ hnam pơtao
         wă apinh pơtao hrek atol Morđêkai tơ 'long gơ̆ng mă sư đei pơdơ̆ng boih wă hrek atol
         Morđêkai.5 Lu bơngai jang kơ pơtao tơl. To noh Haman oei dơ̆ng tơ cham, pơtao khan. Ăn kơ sư
         mơ̆t bĕ.6 Đơ̆ng noh Haman mơ̆t, na pơtao khan kơ sư. Athei pơm liơ kơ bơngai bu pơtao lăp đon.
         Haman tơchĕng kơdih lăm to. Bơngai bu dơ̆ng pơtao lăp đon pơyom hloh kơ inh? 7 Haman khan kơ pơtao, bơngai mă pơtao wă pơyom, 8 athei đe chĕp ba kơ sư ao mă pơtao hrŭk, dui ba aseh mă pơtao juăt kơ hao păng pơyơ̆l
         ăn môk pơtao. 9 Athei 'bok kuan mă tih hloh, iŏk ao păng aseh pơtao, đơ̆ng noh pơhrŭk ăn ao pơtao
         kơ bơngai mă pơtao wă pơyom. Na pôk hơtŏk sư tơ kơpal aseh ba năm jơ̆p kơ trong tih
         lăm pơlei păng ôr 'bơ̆r re khan: 'Nâu boih mă tơdrong đe pơm kơ bơngai mă pơtao pôk
         pơyom.10 Pơtao khan kơ Haman, năm tĕnh tĕnh bĕ! Iŏk ao păng aseh thoi ih đei khan, na pơhrŭk
         ăn kơ Morđêkai, bơngai Juđa, mă oei ngôi 'bơ̆t 'măng jang hnam pơtao. Ih 'nĕ kơ hŭt
         minh tơdrong kiơ lăm dôm nơ̆r ih đei pơma noh.11 Na Haman năm iŏk hloi ao pơhrŭk ăn kơ Morđêkai, đơ̆ng noh hao aseh ba sư năm jơ̆p
         rok trong tih lăm pơlei. Sư ôr 'bơ̆r re khan 'bơ̆t anăp sư: 'Nâu boih mă tơdrong pơm
         kơ bơngai mă pơtao pôk pơyom!12 Đơ̆ng noh Morđêkai wih hơlơ̆k tơ 'măng jang hnam pơtao. Mă-lei Haman hăt hot brŏk
         tơ hnam sư kơdih, kơlŭk gom kơ̆l sư ơh sơ'ngon. 13 Haman roi ăn kơ akăn sư Sêrêt păng lu bôl buăl sư băt dôm tơdrong mă đei truh kơ sư.
         Lu bôl buăl sư gơh hơgei păng akăn sư Sêrêt khan kơ sư: Ih wă pơtơm huŏng boih 'bơ̆t
         anăp Morđêkai. Yua kơ sư bơngai Juđa, ih ưh kơ kĕ pơm kiơ kơ sư. Ih gô răm ngei 'bơ̆t
         anăp sư.14 Kơplah lu đe noh oei pơma dơnuh hăm sư đei lu linh bơ̆jang kơ pơtao truh, hăt hot
         chông Haman năm sŏng sa mă yă pơtao Esther đei hơmet lê̆ boih.

Đe hrek atol Haman71 Thoi noh pơtao păng Haman truh sŏng sa hơdai hăm yă pơtao Esther. 2 Lăm năr mă 'bar kơplah lu sư oei et sik hơmu pơtao khan dơ̆ng kơ Esther. Ih wă apinh
         tơdrong kiơ, ơ yă pơtao Esther? Inh gô ăn kơ ih tơdrong noh, mă khan ih apinh minh
         puăt dêh char inh pơgơ̆r inh kư̆m ăn mơ̆n.3 Yă pơtao Esther tơl sư; tơdah inh đei tơdrong mơnat 'bơ̆t anăp ih păng tơdah ih lăp
         đon apinh ih ăn kơ inh arih păng ăn kơ adrĕch adrung inh arih, noh tơdrong inh wă
         apinh? 4 Yua kơ inh păng adrĕch adrung inh đe đĭ tĕch boih wă pơlôch pơrăm păng wă tơhiong
         lê̆. Tơdah đe tĕch nhôn wă pơm đĭch đĕch mă drŏ-nglo mă drŏ-kăn, lei rŏ inh kư̆m ngăn
         mơ̆n, yua kơ tơdrong pơmat-tat lu nhôn ưh kơ dang pơm rŭng răng pơhiơ̆k pơtao.5 Pơtao Asêrus khan kơ yă pơtao Esther. Bơngai ei bu, sư oei tơ yơ, mă pơ̆n pơm tơdrong
         ei.6 Esther tơl: Minh 'nu bơngai ayăt kơnê̆ noh jơ̆ Haman!Kơplah noh Haman hli dêh 'bơ̆t anăp pơtao păng yă pơtao Esther. 7 Pơtao blĕk iung weh hloi đơ̆ng gơ'bang sŏng sa; đơ̆ng noh năm mơ̆t lăm anih pơgar
         pơkao 'bơ̆t cham pơtao. Mă-lei Haman apinh hơdrĭ iung đơ̆ng yă pơtao Esther ăn kơ
         sư gơh oei arih, yua kơ sư 'bôh boih tơdrong pơtao tơchĕng wă pơm kơ sư.8 Kơplah pơtao hơlơ̆k wih đơ̆ng pơgar pơtao, wơ̆t tơ anih lu sư oei et sa na 'bôh Haman
         oei drap 'bơ̆t tang-dŏ kơjung yă Esther oei ngôi.Pơtao hil khan, lăm hnam pơtao 'bơ̆t anăp inh sư kư̆m pơ̆n pơm kơnê̆ kơ yă pơtao dơ̆ng
         hă?Kơplah nơ̆r pơtao pơma 'nao wă tôch, đe thar gom hloi muh măt Haman. 9 Kơplah noh Harbôna minh 'nu lăm lu linh krĕo wei pơtao khan: To đei boih 'long gơ̆ng
         mă Haman đei pơdơ̆ng lê̆ boih wă atol Morđêkai, Morđêkai bơngai mă dŏng pơrih pơtao,
         'long gơ̆ng noh kơjung pơđăm-jĭt hơgăt,pơtao khan, hrek atol bĕ sư tơ kơpal noh. 10 Thoi noh na đe hrek atol Haman tơ 'long gơ̆ng mă sư đei pơdơ̆ng wă hrek atol Morđêkai.
         Đơ̆ng noh tơdrong pơtao blĕk ưh pă đei boih.

Pơtao ăn tơdrong rơngei kơ bơngai Juđa81 Lăm năr noh pơtao Asêrus jao ăn kơ yă pơtao Esther bri seh teh choh mŭk tơmam hnam
         oei Haman bơngai mă ayăt kơ adrĕch bơngai Juđa păng Morđêkai năm 'bơ̆t anăp pơtao,
         yua kơ Esther roi kơ sư noh 'nhŏng oh sư kơdih. 2 Pơtao plôh iŏk tơkhiĕn mă đêl sư pơsĭt đơ̆ng Haman jao kơ Morđêkai yă pơtao Esther
         jao ăn kơ Morđêkai wei-lăng hnam đêl Haman oei.3 Esther pơma dơ̆ng hăm pơtao sư drap 'bơ̆t jơ̆ng pơtao, nhơ̆m apinh hơdrĭ 'bơ̆t pơtao
         apinh pơtao pơrăm lê̆ tơdrong Haman bơngai Agak chă đon wă pơrăm adrĕch Juđa. 4 Pơtao yơ̆r 'long jra maih kơ yă Esther. Đơ̆ng noh yă Esther iung dơ̆ng 'bơ̆t anăp
         pơtao.5 Na sư khan thoi âu: Tơdah ih lăp đon tơdah ih mơnat kơ inh, tơdah ih lăng tơdrong
         âu lăp 'lơ̆ng 'bơ̆t anăp ih, na apinh chih hla bơar tơjur nơ̆r hŭt lê̆ tơdrong Haman
         bơngai Agak kon drŏ-nglo Hamadatha chih hla bơar wă pơrăm adrĕch Juđa mă oei jơ̆p
         kơ lăm dêh char pơtao. 6 Liơ inh gơh kĕ chu iŏk tơdrong răm truh kơ adrĕch adrung inh? Păng liơ inh gơh kĕ
         dơ̆ng lăng kon pơlei inh răm rai.7 Pơtao Asêrus khan kơ yă pơtao Esther păng Morđêkai bơngai Juđa thoi âu: 'Nâu inh jao
         boih hnam Haman kơ yă pơtao Esther, đe hrek atol boih Haman tơ kơpal gơ̆ng, yua kơ
         sư wă pơrăm bơngai Juđa. 8 Thoi noh măr iĕm chih roi bĕ kiơ̆ kơ măr iĕm tơchĕng lăp gah adrĕch Juđa hăm anăn
         pơtao păng iŏk tơkhiĕn pơtao pơsĭt; yua kơ lăm tơdrong juăt đei chih hăm anăn pơtao
         păng chơ̆m pơsĭt boih hăm tơkhiĕn pơtao đe ưh pă gơh tơplih dơ̆ng.9 Lăm năr noh hloi, năr 'bar-jĭt pêng khei pêng wă khan khei Siwan, kơplah noh bre Esther
         păng Morđêkai krao akŭm thây chih hla bơar lu sư chih kiơ̆ kơ nơ̆r Morđêkai pơtă chih
         ăn kơ adrĕch Juđa, gơih ăn kơ lu kuan tih lu kră pơgơ̆r char, kră pơgơ̆r tơring iŏk
         đơ̆ng Ânđô̆ truh tơ Êthiôpi, wă khan minh-hrĕng 'bar-jĭt tơpơh tŏ tơring char. Lu
         sư chih ăn tơring ayơ kiơ̆ kơ chư păng nơ̆r sư kơdih, chih ăn kơ lu adrĕch ayơ kiơ̆
         kơ nơ̆r pơma lu sư kơdih, ăn kơ adrĕch Juđa kiơ̆ kơ chư păng nơ̆r pơma lu sư kơdih.
         10 Morđêkai chih hăm anăn pơtao Asêrus păng iŏk tơkhiĕn pơtao chơ̆m pơsĭt hăm chih anăn
         sư, đơ̆ng noh wơh linh năm ba hla bơar noh hao aseh dăm, pran kuăng.11 Lăm hla bơar chih noh pơtao ăn lu bơngai Juđa lăm rim pơlei gơh akŭm băl hơdai wă
         dŏng tơdrong arih lu sư kơdih wă pơrăm pơlôch wă pơtôch tơhiong lu linh lu pơlei dah
         mă lu char wă pơrăm lu sư, hăm lu kon akăn lu sư, kư̆m ăn kơ lu sư gơh blah tơgar
         iŏk mŭk tơmam lu đe ayăt kơ lu sư. 12 Tơdrong noh gơh pơm lăp minh năr lăm năr mơjĭt-pêng khei mơjĭt-'bar, wă khan khei
         Adar lăm jơ̆p-jang kơ char pơtao Asêrus pơgơ̆r. 13 Minh hlak hla bơar plơ̆ng chih rok nơ̆r pơtao gơih ăn kơ rim tơring char rim adrĕch
         băt wă kơ lu bơngai Juđa gô hơmet lăm năr noh wă pơm 'mong tơiung kơting đơ̆ng lu
         ayăt pơm.14 Thoi noh lu bơngai năm ba hla bơar noh hao aseh dăm pran kuăng, hăt hot chu kiơ̆ nơ̆r
         pơtao pơkă athei. Hla bơar noh đe kư̆m đŏk tơbăt kơ kon pơlei lăm pơlei tih Susa.15 Morđêkai lĕch đơ̆ng anăp pơtao hrŭk hơbĕn ao jơk kok, yơ̆l môk maih pơtao păng hrŭk
         ao tai che 'bui se 'brê hơhĭm, kơplah noh kon pơlei Susa ôr jreo chhôk hơnôk. 16 Adrĕch Juđa chơt hiôk chhôk 'nă hal hơdah hơdong. Kŭm đei tơdrong đe pơyom kơ lu sư.
         17 Lăm rim tơring, rim pơlei, anih ayơ mă đei iŏk hla bơar pơkă đơ̆ng pơtao truh tơ tơring
         noh đei tơdrong chơt hiôk chhôk hơiă kơ adrĕch adrung Juđa, minh năr et sa chơt hiôk.
         Đei lơ lu bơngai lăm adrĕch char đe nai kư̆m khan kơ lu sư bơngai Juđa yua kơ lu sư
         hli dêh kơ bơngai Juđa pơm kơ lu sư.

Adrĕch lu bơngai Juđa pơrăm lu bơngai ayăt kơ lu sư91 Lăm khei mơjĭt-'bar, đe anăn khei Adar, năr mơjĭt-pêng lăm khei âu, kơplah wă jê̆
         jơ 'năr nơ̆r pơtao pơkă wă pơsĭt boih, 'bơ̆t năr lu bơngai ayăt kơ adrĕch Juđa khan
         wă jei lu sư ră, mă-lei tơplih tơdrong lu sư wă noh jing jei lu bơngai Juđa pơgơ̆r
         plơ̆ lu sư dơ̆ng, 2 lu bơngai Juđa akŭm băl tơ rim pơlei lu sư lăm jơ̆p-jang rim tơring dêh char pơtao
         Asêrus pơgơ̆r wă pơlôch lu bơngai mă wă pơrăm lu sư; ưh kơ đei bơngai bu kĕ găn lu
         sư, yua kơ đĭ-đăng lu bơngai adrĕch adrung nai hli dêh kơ adrĕch Juđa. 3 Đĭ-đăng lu kră pơgơ̆r, lu kuan tih, lu kră wei-lăng tơring păng lu kuan tih jang kơ
         pơtao, kư̆m wang tơgŭm lu bơngai Juđa, yua kơ lu sư hli kơ Morđêkai. 4 Yua kơ Morđêkai pơm tih lăm hnam pơtao, đe ư-ang anăn sư jơ̆p-jang kơ dêh char; yua
         kơ Morđêkai pơgơ̆r rai đunh rai pran.5 Thoi noh lu bơngai Juđa yua đao gưm koh pơlôch đĭ-đăng lu bơngai ayăt kơ lu sư, bơngai
         bu hil areh kơ lu sư, lu sư pơm kơ đe noh mơ̆ng kiơ̆ kơ lu sư wă. 6 Lăm pơlei tih Susa lu bơngai Juđa pơlôch pơđăm-hrĕng 'nu lu bơngai drŏ-nglo. 7 Lu sư kư̆m pơlôch Parsandatha, Dalphôn, Apatha, 8 Pơratha, Adalia, Aridatha. 9 Parmasta, Arisai, Aridai păng Waisatha. 10 Wă khan mơjĭt 'nu kon drŏ-nglo Haman, sâu drŏ-nglo Hamadatha bơngai mă ayăt pơm kơnê̆
         kơ adrĕch Juđa. Mă-lei lu sư ưh kơ blah iŏk mŭk tơmam ôh.11 Lăm năr noh đe roi kơ pơtao băt hơdôm 'nu bơngai lôch lăm pơlei Susa. 12 Pơtao roi kơ yă pơtao Esther khan: Lu bơngai Juđa đei pơlôch boih pơđăm-hrĕng 'nu
         bơngai lăm pơlei tih Susa păng kư̆m pơlôch mơjĭt 'nu kon drŏ-nglo Haman hai. Lei bĭ
         lu tơring nai lăm dêh char inh pơgơ̆r rŏ lu sư pơlôch lơ hloh kơ noh tơpă. Bĭ dang
         ei ih wă apinh tơdrong kiơ dơ̆ng? Inh gô ăn kơ ih, lei ih khan wăi wă apinh tơdrong
         kiơ plơ̆ng dơ̆ng inh gô ăn tơdrong noh.13 Yă pơtao Esther tơl: Tơdah ih lăp đon năr dơning kư̆m thoi năr 'nâu, ăn kơ lu bơngai
         Juđa iŏk hrek atol mơjĭt 'nu kon drŏ-nglo Haman noh tơ 'long gơ̆ng kơjung to.14 Pơtao ăn kơ đe pơm kiơ̆ thoi noh, chih hla bơar roi tơbăt lăm pơlei Susa, na đe atol
         akâu mơjĭt 'nu kon drŏ-nglo Haman. 15 Lu bơngai Juđa mă oei lăm pơlei Susa akŭm băl dơ̆ng lăm năr mơjĭt-puăn khei Adar,
         na pơlôch pêng-hrĕng 'nu bơngai drŏ-nglo lăm pơlei Susa; mă-lei lu sư ưh kơ blah iŏk
         tơmam dah mŭk măk ôh.16 Lu bơngai Juđa nai mă oei lăm dêh char pơtao pơgơ̆r, kư̆m akŭm băl mơ̆n wă pơklaih
         tơdrong arih kơdih akâu, blah lu bơngai ayăt kơ lu sư, pơlôch tơpơh-jĭt pơđăm-rơbâu
         'nu bơngai areh kơ lu sư, mă-lei lu sư ưh kơ blah iŏk mŭk tơmam ôh. 17 Lu sư pơm tơdrong noh lăm năr mơjĭt-pêng khei Adar, năr mơjĭt-puăn lăm khei noh mơ̆n
         lu sư pơdơh, pơih minh năr pơm năr sŏng sa chơt hiôk. 18 Mă-lei lu bơngai oei lăm pơlei Susa akŭm tơblah ayăt sư năr mơjĭt-pêng păng năr mơjĭt-puăn
         na năr mơjĭt-pơđăm pơdơh, pơm năr sŏng sa chơt hiôk.19 Yua kơ noh lu bơngai Juđa oei lăm pơlei iĕ, iŏk năr mơjĭt-puăn khei Adar pơih minh
         năr pơm sŏng sa tih chơt hiôk 'blŏk hơdơ̆r pơm năr giĕng pơdơh, lăm năr noh lu sư
         gơih băl tơmam lăng jơ̆ng ti tơduă lu sư.20 Morđêkai chih răk dôm tơdrong noh, đơ̆ng noh gơih kơthơ ăn rim 'nu bơngai Juđa oei
         tơ lăm jơ̆p-jang char pơtao Asêrus pơgơ̆r, mă jê̆ mă ataih. 21 Sư tơtă wă kơ lu sư răk 'blŏk lăm rim sơnăm 'bơ̆t năr mơjĭt-puăn păng mơjĭt-pơđăm
         khei Adar, 22 yua kơ lăm năr păng khei ei lu bơngai Juđa klaih rơngei đơ̆ng lu bơngai ayăt kơ lu
         sư păng lu sư gơh đei rơnŭk rơnua. Tơdrong ơh sơ'ngon tơplih boih jing tơdrong chơt
         hiôk, tơdrong pơmat-tat tơplih boih jing năr sŏng sa chơt hiôk. Sư pơkă kơ lu sư pơm
         năr noh jing năr giĕng sŏng sa chơt hiôk tơăn băl tơmam lăng jơ̆ng ti păng tơgŭm bơngai
         dơnuh hin.23 Thoi noh na rim sơnăm lu bơngai Juđa kư̆ kơ pơm thoi lu sư đei pơm boih lăm sơnăm
         tơm hmơm noh, lu sư pơm kiơ̆ tơdrong Morđêkai đei chih kơ lu sư. 24 Yua kơ Haman kon drŏ-nglo Hamadatha bơngai Agak, bơngai mă ayăt đĭ-đăng kơ adrĕch
         Juđa, sư chă đon wă pơrăm păng pơlôch pơgoh adrĕch Juđa. Lu sư đei rơih iŏk boih pur
         wă khan năr hơgăt lê̆ năr wă pơlôch pơrăm pơgoh adrĕch Juđa. 25 Mă-lei kơplah yă Esther năm 'bơ̆t anăp pơtao wă roi tơdrong noh, na pơtao tơjur nơ̆r
         chih thoi âu: Tơdrong kơnê̆ Haman chă đon wă pơrăm adrĕch Juđa noh thoi tuh plơ̆ tơ
         kơ̆l sư kơdih, đơ̆ng noh đe hrek atol sư păng lu kon drŏ-nglo sư tơ kơpal 'long gơ̆ng.26 Yua kơ noh đe krao năr noh Purim kiơ̆ kơ chư pur. Yua kơ đĭ-đăng tơdrong đei chih
         boih lăm hla bơar kơthơ păng tơdrong lu sư đei 'bôh tơpă păng dôm tơdrong đei truh
         tơ lu sư boih, 27 thoi noh na bơngai Juđa iŏk răk năr kơ lu sư kơdih păng răk kơ lu kon sâu sư păng
         ăn kơ lu bơngai mơ̆t khŭl sư, wă kơ rim sơnăm wei răk 'bar năr âu kiơ̆ kơ hla bơar
         đei chih boih, ưh kơ gơh bu hiơt. 28 Wă kơ đe 'blŏk hơdơ̆r kơ năr noh lăm đĭ jơhnơr, đĭ-đăng adrĕch adrung păng jơ̆p kơ
         dêh char, rim pơlei, wă kơ năr Purim âu ưh kơ đei bu hiơt lăm adrĕch Juđa păng kư̆m
         ưh kơ tơhiong lê̆ ôh lăm kon sâu se lu sư.29 Yă pơtao Esther kon Abihai păng Morđêkai bơngai Juđa chih gơih dơ̆ng kơthơ mă 'bar
         athei wei răk rim kơ năr Purim. 30 Morđêkai gơih ăn hla bơar lu kơthơ âu kơ đĭ-đăng adrĕch Juđa, oei lăm minh-hrĕng 'bar-jĭt
         tơpơh tŏ char lăm dêh char pơtao Asêrus pơgơ̆r; bre sư chih hăm nơ̆r rơngơp hăm tơdrong
         tơpă, 31 Wă kơ lu sư iŏk năr Purim noh pơm năr 'blŏk hơdơ̆r kiơ̆ thoi Morđêkai bơngai Juđa
         păng yă pơtao Esther bơtho pơkă boih kơ lu bơngai Juđa, thoi lu sư păng kon sâu sư
         kư̆m đei pơm kơdih, gah tơdrong ơ̆t kơ sŏng sa păng nhơ̆m hmoi. 32 Tơdrong yă Esther pơkă kơ jơ̆p dêh char kơ năr Purim pơsĭt lê̆ nơ̆r tơtă adrol păng
         tơdrong noh kư̆m đei chih răk lăm sơ̆p hla bơar.

Đe ư-ang kơ Morđêkai101 Pơtao Asêrus athei lăm char sư mă tơ teh dah tơ bŏl dơsĭ wang ăn thuê̆. 2 Đĭ-đăng tơdrong jang pơtao pơgơ̆r păng tơdrong gơh kĕ sư păng đĭ-đăng tơdrong kơ Morđêkai
         pơm tih yua kơ pơtao pôk hơtŏk sư boih, đe đei chih lăm sơ̆p hla bơar tơdrong hơ'mon
         tơdrong jang lu pơtao dêh char Mêdi păng char Phersia. 3 Yua kơ Morđêkai bơngai Juđa jing minh 'nu bơngai pơm kơiĕng pơtao Asêrus păng pơm
         tih lăm adrĕch Juđa, hăm đĭ-đăng lu 'nhŏng oh sư lăp đon kơ sư, yua kơ sư chă tơdrong
         pơm 'lơ̆ng kơ kon pơlei pơla pơma rơngơp kơ đĭ-đăng adrĕch adrung sư păng tơgŭm dŏng
         adrĕch adrung sư hiôk-hian.25-Nov-2005@13:33, Backup Description=25-Nov-2005@13:30, Billy -29-Nov-2005@10:12, Backup Description=25-Nov-2005@16:45, David Le vp -29-Nov-2005@10:23, Backup Description=29-Nov-2005@10:21, Billy -JopJOPBơngai chihJopChih layơƯh kơ băt hơđăl.Đei lu bơngai rơgei khan sơ̆p 'nâu đei chih lăm chăl lu Kră Pơgơ̆r kon pơlei, kơplah
         sơnăm 2000-1800 A.K.Đei chih roi kơ lu bơngaiJop, Êliphas, Bildat, Sôpha, Êlihu.Sơ̆p 'nâu đei 42 chăl păng 1070 trong.Roi tơbătSơ̆p Hla Bơar Jop jơ̆ minh sơ̆p roi kơ minh 'nu bơngai pơm 'lơ̆ng pŭ iŏk tơdrong pơmat
         truh. Lăm pêng chăl sơ̆p đơ̆ng rŏng chih răk dôm tơdrong pơma dơnuh Jop hăm lu buăl
         sư kơ tơdrong pơmat truh 'nâu. Tuch-luch kơdih akâu Kră Yang 'Bok Kei-Dei pơma dơnuh
         păng Jop.Lu buăl Jop roi tơblang tơdrong pơmat-tat truh kiơ̆ kơ juăt lăm tơdrong juăt lui hmă,
         yua kơ Kră Yang 'Bok Kei-Dei ling-lang ngăl apah bơnê kơ lu bơngai pơm 'lơ̆ng na phak
         lu bơngai pơm kơnê̆, mưh thoi ei ki Jop sư đei pơm yoch. Mă-lei gah Jop tơdrong lu
         buăl tơblang 'nâu hmă đĕch; sư ưh kơ trŏ kơ pŭ tơdrong pơmat dêh thoi âu, yua kơ sư
         bơngai tơpăt păng pơm 'lơ̆ng. Jop sư ưh kơ hlôh yua kơ kiơ Kră Yang 'Bok Kei-Dei ăn
         kơ sư đei tơdrong truh pơmat thoi noh, sư apinh jet Kră Yang 'Bok Kei-Dei. Jop ưh
         kơ hiong tơdrong sư lui gơnang Kră Yang 'Bok Kei-Dei mă-lei sư hơpơi rŏ kơ 'Bok Kei-Dei
         sek sư kiơ̆ tơdrong trŏ tơpăt păng đei dơ̆ng tơdrong pơư kơ sư jing minh 'nu bơngai
         'lơ̆ng tơpăt.Kră Yang 'Bok Kei-Dei ưh kơ tơl tơwih tơdrong Jop jet apinh. Mă-lei Kră Yang 'Bok
         Kei-Dei tơl tơwih kiơ̆ kơ đon lui Jop hăm tơdrong mơsêh mơyang păng tơdrong gơh hơgei
         Kră Yang. Jop sư băt tơpă kơ Kră Yang 'Bok Kei-Dei gơh hơgei păng tih hloh, Jop sư
         tơbral kơ dôm tơdrong mă sư đei pơma hil blĕk.Chăl hơtuch sơ̆p hla bơar 'nâu roi gah tơdrong đei tơiung dơ̆ng Jop Sư mơdrŏng hloh
         kơ adrol. Kră Yang 'Bok Kei-Dei hil chrih kơ lu buăl Jop yua kơ lu sư ưh kơhlôh kơ
         tơdrong pơmat Jop mă đei pŭ. Lăp minh 'nu Jop đĕch hlôh băt tơdrong tih-tin păng gơh
         hơgei hloh đơ̆ng Kră Yang 'Bok Kei-Dei thoi noh.Kơ̆l tơm1. Pơih blŭng-a 1:1-2:132. Jop păng lu buăl sư 3:1-31:40a - Jop jŏk tơtok 3:1-26b - Tơdrong pơma dơnuh mă mônh 4:1-14:22c - Tơdrong pơma dơnuh mă 'bar 15:1-21:34d - Tơdrong pơma dơnuh mă Pêng 22:1-27:23e - Gơh hơgei đei bơnê 28: 1-28f - Nơ̆r Jop pơma tuch-luch 29:1-31:403. Nơ̆r Êlihu pơma dơnuh 32:1-37:244. Kră Yang 'Bok Kei-Dei tơl nơ̆r Jop 38:1-42:65. Pơtôch 42:7-17

Pơih blŭng-a11 Tơ lăm dêh char Usa đei minh 'nu bơngai drŏ-nglo anăn sư Jop, sư đei đon 'lơ̆ng tơpăt,
         băt hli yom kơ Kră Yang 'Bok Kei-Dei păng weh ataih đơ̆ng tơdrong kơnê̆. 2 Sư pơjing tơpơh 'nu kon drŏ-nglo păng pêng 'nu kon drŏ-kăn. 3 Jop đei tơpơh-rơbâu tŏ triu, pêng-rơbâu tŏ aseh lăk-đa, pơđăm-hrĕng hơgrop rơmo choh,
         pơđăm-hrĕng tŏ aseh iĕ akăn păng đei đĭch đam lơ; sư mơdrŏng hloh kơ đĭ-đăng bơngai
         lăm dêh char gah Hơlĕch.4 Lu kon drŏ-nglo sư juăt kơ et sa, hơpong băl dăr tơ rim hnam lu sư; păng wơ̆n pêng
         'nu mai oh drŏ-kăn sŏng sa hơdai lu sư. 5 Đơ̆ng rŏng kơ dôm năr et sa đang bơih, Jop wơh krao lu kon sư brŏk wă pơm giĕng ôp
         'nhao rơgoh. Sư iung đơ̆ng hrôih, wă pơyơ̆r tơmam soi 'buh tôm kơ lu kon sư; sư tơchĕng
         khan: “Băt lu kon inh pơm yoch păng băt lăm jơhngơ̆m lu sư blei hiap Kră Yang 'Bok
         Kei-Dei.” Jop juăt kơ pơm thoi noh.Satan pơlong Jop mă minh6 Lăm minh năr ei lu linh jang năm akŭm 'bơ̆t anăp Kră Yang păng Satanb kư̆m năm hăm
         lu sư mơ̆n. 7 Kră Yang jet Satan: “E đơ̆ng yơ?”Satan tơl Kră Yang: “Inh chă nơnăm juang jơ̆p-jang kơ teh đak.”8 Kră Yang jet dơ̆ng Satan, “E hăm 'bôh Jop bơngai hli yom kơ Inh? Lăm teh đak ưh kơ
         đei bu thoi sư, đei đon 'lơ̆ng tơpăt, băt hli yom kơ Inh Kră Yang 'Bok Kei-Dei păng
         weh ataih đơ̆ng tơdrong kơnê̆.”9 Satan tơl Kră Yang: “Jop hli yom kơ Kră Yang 'Bok Kei-Dei ưh kơ đei yua kiơ hă?” 10 “Yua kơ Ih war dur tăp dăr wei-lăng sư, hnam dơnŏ sư păng dôm tơmam sư đei. Ih tuh
         ăn pŭn kơ tơdrong jang sư păng ăn kơ sư tơmam rai lơ lăm teh. 11 Mă-lei dang ei dah Ih yơ̆r ti pơrăm dôm tơmam sư đei, lei sư gô hiap Ih hloi.”12 Kră Yang khan kơ Satan: “Âu dôm tơmam sư đei pơjao đĭ lăm tơpang ti e; mă-lei e 'nĕ
         hơtŭt 'bơm akâu sư.”Na Satan weh hloi đơ̆ng anăp Kră Yang.13 Lăm minh năr ei, kơplah lu kon drŏ-nglo păng kon drŏ-kăn Jop oei et sa lăm hnam 'nhŏng
         kơdră lu sư, 14 minh 'nu bơngai jang năm roi ăn kơ Jop thoi âu: “Rơmo oei choh, aseh iĕ oei sa jê̆
         kiơ̆ ei. 15 Blư bla đei lu bơngai Sêba năm blah, tơgar rôp iŏk đĭ hloi rơmo, aseh iĕ păng koh
         pơlôch lu đĭch đam ih hăm đao; lăp minh 'nu inh đĕch hlôi tơ âu năm roi ăn kơ ih.”16 Bơngai âu oei pơma, na blư kơ minh 'nu bơngai nai truh roi: “Glaih đơ̆ng Kră Yang
         'Bok Kei-Dei kơpal plĕnh taih, ŭnh sa đĭ lu triu păng lu bơngai wei triu ih, lăp minh
         'nu inh đĕch klaih năm roi ăn kơ ih.”17 Bơngai âu oei pơma, na 'bôh minh 'nu bơngai nai dơ̆ng truh roi: “Lu bơngai Kalđê đei
         pêng khŭl, wang blah tơgar iŏk aseh lăk-đa păng koh pơlôch đĭ lu đĭch đam hăm đao;
         lăp minh 'nu inh đĕch klaih năm roi ăn kơ ih.”18 Bơngai âu oei pơma, na minh 'nu bơngai nai dơ̆ng truh năm roi: “Lu kon drŏ-nglo păng
         kon drŏ-kăn ih oei et sa tơ hnam 'nhŏng kơdră lu sư.” 19 Na đei kial hơbŭt tih đơ̆ng char glă pơm kơ puăn pah mum hnam. Hnam păk glơ̆m kơtĭt
         lu kon ih lôch đĭ; lăp minh 'nu inh đĕch klaih, năm roi ăn kơ ih.20 Jop gruih iung hloi, hek ao sư hơkôih kơ̆l 'ngôch, drap bon tơ teh kơkuh kơ Kră Yang.21 Păng khan:“Mĕ inh tơpŭ kơ inh sơ̆ akâu hoh,păng inh brŏk tơ tehkư̆m gô akâu hoh mơ̆n;Kră Yang asong ăn,Kră Yang pơdrâu iŏk dơ̆ng;trŏ bơnê kơ anăn Kră Yang!”22 Lăm dôm tơdrong noh, Jop ưh kơ đei pơm yoch păng ưh kơ đei pơma kư̆ kă kơ Kră Yang
         'Bok Kei-Dei.

Satan pơlong Jop wơ̆t mă 'bar21 Lăm minh năr nai đơ̆ng đei lu linh jang năm akŭm 'bơ̆t anăp Kră Yang, na Satan kư̆m
         năm mơ̆n 'bơ̆t anăp Kră Yang. 2 Kră Yang jet Satan: “E đơ̆ng yơ?”Satan tơl Kră Yang, “inh chă lăng nơnăm juang jơ̆p-jang kơ teh đak.”3 Kră Yang khan kơ Satan: “E hăm 'bôh Jop bơngai mă hli yom kơ Inh, jơ̆p lăm teh đak
         ưh kơ đei bu thoi Jop minh 'nu bơngai 'lơ̆ng tơpăt, hli yom kơ Kră Yang 'Bok Kei-Dei
         păng weh ataih đơ̆ng tơdrong kơnê̆? Mă khan e apinh Inh wă kơ pơrăm sư tơdrong kơ
         đei, sư oei wei 'lơ̆ng tơpăt.”4 Satan tơl Kră Yang: “Akar 'mong akar. Minh 'nu bơngai kư̆m gơh jao đĭ mŭk tơmam sư
         đei wă tơplih iŏk tơdrong arih sư. 5 Apinh Ih chro ti pơrăm truh tơ kơting sĕch Jop sĭt sư gô hiap Ih.”6 Kră Yang khan kơ Satan: “'Nâu e gơh pơm kơ Jop mă-lei e 'nĕ kơ pơlôch sư.”7 Thoi noh Satan weh đơ̆ng anăp Kră Yang, na sư pơm pơmat hloi Jop đei tơ'boch đuh đơ̆ng
         tơpang jơ̆ng truh tơ kơ̆l. 8 Jop iŏk đơ̆ng kơcheh gŏ pơchah na hơkôih akâu jăn sư, sư hơ-oei lăm tơnuh.9 Akăn sư khan kơ sư: “Liơ ih oei wei kơjăp lăm tơdrong 'lơ̆ng? Hiap bĕ Kră Yang 'Bok
         Kei-Dei na lôch!”10 Mă-lei Jop khan kơ akăn sư: “Ih pơma thoi minh 'nu drŏ-kăn kơwao. Tơdrong pŭn hiôk
         đơ̆ng Kră Yang 'Bok Kei-Dei ăn, bơ̆n sơng iŏk; na tơdrong pơmat truh, ba wă ưh kơ
         iŏk hă?”Lăm đĭ dôm tơdrong noh, Jop ưh kơ đei pơma kơnê̆ 'bơm Kră Yang ôh.Pêng 'nu buăl Jop năm ngôi pơlung sư11 Pêng 'nu buăl Jop kơtơ̆ng sư đei dôm tơdrong pơmat-tat noh lu sư pơđâu băl rim 'nu
         đơ̆ng tơring sư kơdih wă năm ngôi wang sơ'ngon păng wă pơlung Jop. Pêng 'nu noh anăn
         sư Êliphas đơ̆ng pơlei Têman, Bildat đơ̆ng char Sua păng Sôphar đơ̆ng tơring pơlei
         Naama. 12 Đơ̆ng ataih, lu sư lăng 'bôh Jop, mă-lei lu sư ưh kơ kơnăl ôh. Lăp lu sư kơnăl kơ
         Jop bơih na nhơ̆m ôr, hek ao lu sư kơdih, chup 'mui teh săi tơ kơpal păng săi tơ kơ̆l
         kơdih. 13 Lu sư hơ-oei tơ teh hăm Jop lăm tơpơh năr tơpơh măng; ưh kơ đei bu pơma minh nơ̆r,
         lu sư 'bôh Jop jĭ jăn pơmat-tat dêh.

Jop hiap năr tơpŭ kơ sư31 Klaih kơ noh Jop pơtơm pơma hiap năr tơpŭ kơ sư.2 Sư khan:3 Năr tơpŭ kơ inh rŏ kơ hiong răm đĭ păng măng kư̆m khan:“Đe tơpŭ bơih kơ minh 'nu kon drŏ-nglo” ưh pă đei dơ̆ng.4 Rŏ kơ năr noh jing măng mu,Rŏ kơ Kră Yang 'Bok Kei-Dei đơ̆ng kơpal ưh kơ lăng ôh năr nohkư̆m ưh kơ đei hơdah pơchrang tơ sư.5 Rŏ kơ măng mu păng hơmơ̆l tơdrong lôch iŏk lê̆ năr noh;rŏ kơ hơmơ̆l gom lê̆ sư,rŏ kơ măng mu kơ'năr pơm kơ sư hli.6 Rŏ kơ măng mu hơ'bơ̆l rôp pơkơ̆ng măng noh.Rŏ kơ lê̆ pă jô̆ năr noh hơdai lăm sơnăm.Kŭm ưh pă jô̆ năr noh lăm lu khei.7 Rŏ kơ măng noh ưh kơ đei bu anăp.Ưh kơ đei nơ̆r chơt hiôk lăm kơplah noh.8 Rŏ kơ bu mă juăt kơ hiap, hiap bĕ năr noh.Rŏ kơ bu juăt kơ râu Lêwiathan,a hiap bĕ măng noh9 Rŏ kơ sơnglŏng wŏng-tar jing măng mu;rŏ kơ sư chang gô hơdah,mă-lei ưh kơ 'bôh 'brưch hơdah,kư̆m ưh kơ đei 'bôh hơdah lĕch.10 Yua kơ măng noh ưh kơtang lê̆ măng tơpu kon mĕ inh na anăp kơ inh.Kŭm ưh kơ đei ôn lê̆ tơdrong pơmat-tat đơ̆ng măt inh.11 “Liơ inh ưh kơ lôch hloi lăm năr 'nao jruh.Ưh kơtĕch jơhngơ̆m hloi lăp hlôi đơ̆ng mĕ inh.12 Liơ mă kŭl-tăng mĕ inh kơ'mĭn sơng iŏk inh păng đei hloi toh tơmŏm inh?13 Dah inh lôch dang ei inh 'bĭch hiôk bơih,inh tep păng pơdơh hiôk.14 Hơdai hăm lu yŏng păng pơtao teh đak,lu bơngai mă pơjing anih dang ei ning-mônh kơdih gô hiong răm.15 Hơdai hăm lu yŏng pơgơ̆r đei hu maihtah mong 'bĕnh kơ hnam lu sư.16 Liơ đe ưh kơ 'bŭ inh lăm teh, thoi kon nge rơngătThoi nge lôch lăp 'nao hlôi jah ưh kơ 'bôh hơdah măt 'năr?17 Tơ bơsat noh bơngai kơnê̆ ưh pă đei pơrăm boih,păng bơngai rơdu rơmơ̆n gô pơdơh.18 Lu bơngai đe phak rơnŭk hiôk,ưh pă kơtơ̆ng nơ̆r đe wei hil hơdrăi.19 Tơ noh bơngai mơdrŏng, dơnuh kư̆m lei-lăi,păng bơngai đĭch gơh rơngei đơ̆ng yŏng tơ'ngla sư pơgŏ pơđep.”20 “Liơ bơngai pơmat-tat rai gơh 'bôh hơdah,păng bơngai chhŭr nuih na oei gơh arih?21 Lu sư hơpơi wă kơ lôch, mă ưh kơ gơh lôch;lu sư wă kơ lôch hloh kơ chă anih đe ôn hu maih.22 Lu sư chơt hiôk 'nă hal.Hiôk-hian truh tơ đe 'bŭ lăm bơsat,23 Liơ bơngai mă yak lăm trong đe chĭt bơih,Kră Yang 'Bok Kei-Dei war chĭt tăp dăr,mă gơh 'bôh hơdah?24 Inh tơtok tơtăm truh tơpă gơh sŏng sa.Inh nhơ̆m hmoi ôr thoi đak ro.25 Tơdrong inh hli truh tơ inh bơih.Tơdrong mă inh tơrơ krưp tuh klơ̆p tơ inh.26 Inh tam đei arih hiôk hơđơ̆ng,Kŭm tam đei pơdơh rơhơi jơhngơ̆m tơdrong gleh pơmat truh tơ inh hloi!”

Êliphas chrih kơ Jop41 Êliphas, bơngai Thêman sư tơl:2 Tơdah đei bơngai pơ̆n pơma dơnuh hăm ih, ih hăm hiôk ưh?“Mă-lei hăm đei bu mă kĕ ĕnh ưh kơ pơma?3 Ki sơ̆, ih đei bơtho pơlung lơ bơngai,Ih đei tơgŭm bơih ti rơdu jing pran.4 Nơ̆r ih pơma tơgŭm bơngai pơ̆k gơh iung dơ̆ng,Ih pơm ăn kŭl-tăng rơdu jing jăng.5 Mă-lei dang ei đei tơdrong gleh truh kơ ih, mă ih kư̆m ưh kơ kĕ chu iŏk;Ih tơ'bơ̆p tơdrong pơmat-tat, na ih hli tơrơ.6 Ih hli yom kơ Kră Yang 'Bok Kei-Dei, liơ ih ưh kơ lui kơjăp?Ih arih 'lơ̆ng tơpăt, liơ mă ưh kơ đei hơmĕng?”7 “Ih athei tơchĕng lăng 'mơ̆i, hăm đei bơngai 'lơ̆ng tơpăt ưh kơ pơm yoch mă wă lôch
         hiong?Păng hăm đei anih ayơ bơngai 'lơ̆ng tơpăt đe pơrăm?8 Kiơ̆ thoi inh 'bôh bơngai mă choh hăm tơdrong kơnê̆,lu bơngai rei tơdrong pơmat-tat đĕch, gô kĕch iŏk tơdrong noh.9 Hơyuh kial dui jơhngơ̆m Kră Yang 'Bok Kei-Dei pơrăm lu sư.Tơdrong Kră Yang 'Bok Kei-Dei hil mĭl na lu sư hiong răm.10 Mă khan bơngai kơnê̆ grĕnh arum thoi dăm-brang,hơnĕnh dăm-brang yŏng Kră Yang gơ̆ lê̆ bơih.11 Dăm-brang pran kơtang lôch yua kơ ưh kơ đei sem bri wă sa.Păng khŭl dăm-brang kon lu sư tơklah tơklang.”12 Minh nơ̆r pơma hơgơ̆m truh tơ inh.Đon inh kơtơ̆ng nơ̆r pơma mơmơnh.13 Oei tep tơchĕng kơ tơdrong apo 'bôh kơmăng,kơplah tŏk-bŏk măng đĭ-đăng bơngai oei tep hlơ̆k14 Tơdrong hli truh tơ inh pơm kơ inh tơtơ̆,pơpơ̆ đĭ-đăng kơting.15 Đei hơyuh kial bah brih muh măt inh,pơm kơ inh tĭr hơdrôt sŏk sop iung!16 Đei ngôi rup noh dơ̆ng hĭ,inh lăng ưh kơ kơnăl.Đei hơbŏ bơngai lĕch dơ̆ng 'bơ̆t anăp inh.Oei dơ̆ng hreh, inh kơtơ̆ng nơ̆r pơma:17 ‘Kon bơngai bơ̆n hăm đei bu 'lơ̆ng tơpăt 'bơ̆t anăp Kră Yang 'Bok Kei-Dei?'Bơ̆t anăp Kră Yang Tơ'ngla pơjing hăm đei bu 'lơ̆ng rơgoh?18 Mă lu đĭch đam Sư, Sư kư̆m ưh kơ ngeh.Lu Lĭnh Jang, Sư kư̆m oei jô̆ glăi.19 Pơma kiơ kơ kon bơngai đơ̆ng teh lơ̆n.Pơjing đơ̆ng 'mui teh,trŏ kơ pơjuă bơhlơ̆r thoi mua kơmot.20 Lăm minh pơgê kơsơ̆ đe pơrăm sư hĕch hoch.Lôch hiong hlŏng hloi ưh kơ đei bu băt dơ̆ng.21 Mưh tơlei bơsŭn plôh tơ nai.Lu sư gô lôch, pă đei bu hŏk iŏk gơh hơgei.’

Kon bơngai đei tơdrong pơmat đơ̆ng akâu kơdih pơm51 “Ih krao apinh bĕ, hăm đei bu tơl ih?Ih wă gơnang kơ bu lăm lu linh jang 'lơ̆ng rơgoh?2 Lu bơngai kơtul đei jơhngơ̆m blĕk pơlôch kơdih akâu,jơhngơ̆m gar pơlôch lu bơngai kơhlôh kơwao.3 Inh 'bôh bơih lu bơngai kơtul rai chăt rơh,mă-lei pă 'biơ̆ đĕch Kră Yang gô hiap anih hnam sư oei.a4 Lu kon hơ'lơ̆p sư ưh kơ đei hơđơ̆ng ôh,đe gô juă bơhlơ̆r 'bơ̆t 'măng jang, na ưh kơ đei bu dŏng lu sư.5 Lu bơngai pơngot sa đĭ dôm lu plei sư phĕ yuă.Lu sư kư̆m sa plei chăt đơ̆ng lăm rơ̆m jơla;păng lu bơngai rơhing, 'nhĕng kơ mŭk tơmam lu sư.6 Yua kơ tơdrong pơmat-tat kon bơngai ưh kơ lĕch đơ̆ng 'mui teh ôh,Hăm tơdrong rŭng răng kon bơngai kư̆m ưh kơ chăt đơ̆ng teh mơ̆n;7 Mă-lei đơ̆ng năr đe tơpŭ kơ kon bơngai sư đei tơdrong pơmat-tat.Tơpă gô thoi ŭnh đeh đông tơ kơpal.”b8 “Gah inh, inh gô krao chă Kră Yang 'Bok Kei-Dei,inh gô pơjao tơdrong inh kơ Sư9 Sư pơm dôm tơdrong tih-tin, ưh kơ đei bu hlôh,Tơdrong hlĭch chrơp ưh pă kĕ jô̆.10 Sư ăn đak 'mi jur tơ teh.Đak 'mi hơiuh kơ mir na.11 Sư tơiung lu bơngai răm-'băm.Ăn kơ lu bơngai nhơ̆m hmoi oei tơ anih hơđơ̆ng.12 Sư pơrăm lê̆ tơdrong lu bơngai kơnê̆ chă đon wă pơm.Ăn kơ tơdrong kiơ ti lu sư wă pơm ưh kơ jing.13 Sư rôp lu bơngai hơgei 'bơ̆r đon huŏng lăm tơdrong kơnê̆ lu sư wă pơm.Sư kư̆m pơtôch lê̆ 'bônh đĕch tơdrong lu bơngai kơnê̆ wă pơm.14 Kơ'năr lu sư yak thoi lăm măng mu.Tŏk-bŏk 'năr dơ̆ng lu sư chă hơwơ̆ thoi kơmăng.15 Mă-lei Sư dŏng pơklaih lu bơngai pơmat-tat đơ̆ng đao gưm,cpơklaih lu sư đơ̆ng 'bơ̆r păng ti lu bơngai pran kơtang.16 Thoi noh lu bơngai dơnuh hoh đei chang hơmĕng,lu bơngai kơnê̆ Kră Yang pơŏm lê̆ 'bơ̆r.”17 “'Nâu, pŭn dêh kơ bơngai mă Kră Yang 'Bok Kei-Dei teh bơtho,thoi noh 'nĕ kơ lăng hơi, kơ Kră Yang Tih Hloh teh bơtho.18 Sư teh rơka, mă-lei Sư gô pơ̆n ming hơmet,Sư teh jĭ, mă-lei Sư gô pơklaih.19 Ih đei tơ'bơ̆p tơdrong pơmat-tat tơdrâu tơpơh 'măng,Sư oei dŏng pơklaih ih.20 Lăm tơdrong pơngot rơwĕt, Sư dŏng pơklaih ih đơ̆ng lôch.Lăm tơdrong tơblah Sư pơklaih ih đơ̆ng đao gưm wă pơlôch ih.21 Sư pơklaih ih đơ̆ng 'bơ̆r hơpiĕt bơngai pơma kơnê̆,Ih huay kơ hli ôh mă tơdrong răm truh.22 Ih gô hiĕk hơđơ̆ng mă tơdrong răm păng tơdrong pơngot rơwĕt truh.Mă sem bri ih kư̆m huay kơ hli.23 Mir chŭn ih choh huay kơ tơmopăng lu sem bri brah oei hiôk hăm ih.24 Ih gô băt sĭt bơsŭn anih ih oei hiôk jơnap.Ih gô wei rong lu khŭl triu rơmo ih, oei tôm ưh kơ đei hiong ayơ.25 Ih gô 'bôh adrĕch adrung kon sâu lơ kơdrơ̆m,kon sâu ih lơ thoi 'nhĕt kơpal teh.26 Ih gô brŏk tơ bơsat kơplah ih 'lŏ kră sot lơ sơnămthoi hơchô̆ 'ba truh tơ anih preh 'ba lăp bơyan.”27 “Dôm tơdrong noh lu nhôn lăng sĭt trŏ tơpă boih.Mơ̆ng bĕ inh, na ih gô băt tơdrong noh.”

Jop hơdrĭ61 Jop khan:2 “Ôi! Hơpơi rŏ kơ đe kŏng lăng tơdrong pơmat-tat inh,dôm tơdrong gleh pơmat inh dan kơpal 'long kŏng!3 Tơdrong noh trăp hloh kơ chuơh đak dơsĭ!Yua kơ noh bơih na inh pă kĕ ĕnh pơma.4 Yua kơ 'brơ̆m Tơ'ngla Kră Yang Hloh prah 'bơm inh,Jơhngơ̆m inh huch đak hơkăm,Inh hli tơrơ tơdrong Kră Yang 'Bok Kei-Dei blah inh.5 Aseh iĕ hăm hmoi ôr tơdah sư đei 'nhĕt sa?Dah rơmo hăm hmoi tơdah sư đei 'nhĕt kro sa?6 Tơmam sa sap, đe hăm tah 'boh ưh?aLăm lăk kok kơtăp iĕr hăm đei 'bâu kiơ ưh?7 Inh ưh kơ wă sa tơmam noh ôh;sa rai thim jĭ jăn.”8 “Ơ inh wă dêh dôm tơdrong apinh noh đei;Rŏ dêh kơ Kră Yang 'Bok Kei-Dei ăn đei dôm tơdrong inh hơpơi wă.9 Kuă kơ kiơ Kră Yang lăp đon pơjuă bơhlơ̆r inh.Rŏ kơ Sư yua ti Sư chơ̆ng kơtĕch lê̆ chăl arih inh.10 Tơdrong lôch noh jing tơdrong pơlung inh;păng inh gô pơplŏng chơt hiôk lăm tơdrong jĭ jăn dêh.Yua kơ inh ưh kơ đei sơngah dôm nơ̆r Kră Yang Tơ'ngla 'Lơ̆ng Rơgoh pơma.”11 “Inh đei jơhngơ̆m pran đơ̆ng yơ mă kĕ chang gô.Chăl arih inh tôch liơ ning-mônh, na inh mah adrin?12 Jơhngơ̆m pran inh hăm trŏ kơ thoi tơmo?Akâu inh hăm trŏ kơ thoi kong?13 Tơpă inh ưh kơ gơh tơgŭm inh kơdih ôh,păng tơm tơdrong tơgŭm dŏng inh đĭ weh ataih đơ̆ng inh.14 “Bơngai rơdu ơh sơ'ngon kăl kơ đei 'bôh buăl tơgŭm pơlung,mă khan bơngai noh hiong tơdrong hli yom kơ Kră Yang Tih Hloh.15 Lu 'nhŏng oh inh jing bơngai hơlĕnh,nhen thoi thong đak hrĕng kro.Thoi đak lơ̆p ro koch jăng.16 Đak noh gơsŏk yua kơ prĕl.Đak krong rai tŏk yua kơ prĕl hach.17 Mưh đei bơyan tŏ đak hrơ̆, bmưh đei 'năr tŏ pơchrang, đak hrơ̆ kro đĭ.18 Lu bơngai mơdro hao lăk-đa weh trong nai;năm jrok lăm char glă păng lôch hiong đĭ.19 Lu bơngai mơdro đơ̆ng pơlei Têma chơchă đakLu bơngai mơdro đơ̆ng tơring Sêba hơmĕng kơ đei đak.20 Lu sư hơwơ̆l hơwang yua kơ lui hơmĕng dêh.Truh tơ thong bơngoi sơ'ngon.21 Kiơ̆ kơ inh 'bôh, lu iĕm thoi lu thong noh,lu iĕm 'bôh tơdrong pơmat-tat inh, lăng krưp păng hli tơrơ.22 Inh ưh kơ đei apinh lu iĕm: “Apinh iĕm ăn bĕ tơmam kơ inh!Apinh pơyơ̆r ăn bĕ kơ inh tơmam đơ̆ng lu iĕm đei!23 Apinh pơklaih inh đơ̆ng ti lu bơngai ayăt bĕ!Dah khan, huai iŏk inh bĕ đơ̆ng ti lu bơngai pơjuă pơđep inh!”24 “Apinh iĕm bơtho tơ'bôh kơ inh, na inh ngăn hreh;Apinh tơ'bôh tơbăt kơ inh pơm glăi 'bơ̆t yơ.25 Nơ̆r chrih trŏ,c pơm jĭ jơhngơ̆m tơpă!Mă-lei lu iĕm wă chrih kơ inh tơdrong kiơ?26 Lu iĕm tơchĕng gơh chrih bơtho inh, nơ̆r liơ?Kơplah lu iĕm lăng nơ̆r inh pơma gah tơdrong pơmat-tat thoi kial tơthu.27 Lu iĕm hăm đei hlang lăng tơgar băl iŏk kon mơti,dah tơplih buăl iĕm iŏk tơmam?”28 “Dang ei, inh apinh iĕm lăng tơpăt tơ muh măt inh,inh ưh kơ đei pơma hơlĕnh kơ lu iĕm.29 Inh apinh lu iĕm tơchĕng lăng dơ̆ng, 'nĕ chă jâu kư̆ kă.Apinh lu iĕm lăng hơlen bĕ, inh ưh kơ đei yoch.30 Hơpiĕt inh hăm lah pơma kiơ hơlĕnh?Inh ưh kơ băt dah inh hơlĕnh hă?”

Chăl Arih pơmat-tat71 “Chăl arih kon bơngai kơpal teh thoi bơngai linh jang gleh lap,hăm trŏ năr sư arih thoi bơngai jang apah kơ năr?2 Thoi bơngai đĭch hơpơi dêh kơ đei yơ̆p,thoi bơngai jang apah chang hơmĕng kơ jên khei,3 Kŭm thoi noh, khei năr arih inh ưh kơ đei hơmĕng kơ kiơ,inh arih pơmat-tat prăt măng.4 Mưh inh 'bĭch tep, inh jet kơdih, layơ inh iung?Mă-lei măng jing kơjung tai, inh pơpơ̆ blông đang dĭng truh 'brưch hơdah.5 Akâu inh hrai kuer sa, akar inh kơchap tơ'boch thoi hrŭk ao.Akar inh kro hơđang jing đuh.”6 “Chăl arih inh năm kuăng thoi kơtuăl brai đe wai,inh lôch tôch hiong ưh kơ đei hơmĕng kiơ.7 Apinh Kră Yang 'Bok Kei-Dei 'blŏk chăl arih inh thoi minh hơyuh kial dui jơhngơ̆m;Măt inh ưh pă đei 'bôh tơdrong pŭn hiôk bơih.8 Măt bu mă lăng inh ưh pă 'bôh inh bơih;măt Ih chă lăng inh, pă đei inh bơih.9 Thoi hơmơ̆l păr đông hiong đĭ.Thoi noh mơ̆n kon bơngai jur năm tơ pơlei lôch ưh pă gơh brŏk dơ̆ng.10 Sư ưh pă brŏk tơ hnam sư dơ̆ng,tơ anih sư oei sơ̆ ưh pă 'bôh sư dơ̆ng.”11 “Yua kơ noh na inh ưh kơ ĕnh nơ̆r inh wă pơma;Yua kơ jơhngơ̆m inh sơ'ngon inh gô pơma;inh gô ôr mưh jơhngơ̆m inh pơmat dêh.12 Inh hăm trŏ kơ đak dơsĭ Tih,dah 'bih Prao lăm đak dơsĭ jrŭ,Na Ih mah wei gak inh?13 Mưh inh tơchĕng, giơng inh gô pơlung inh,kơplah inh 'bĭch inh hiôk jơhngơ̆m dă 'biơ̆ tơtok14 Kơplah noh Ih gô pơm kơ inh hli lăm tơdrong apo,hli tơrơ krưp lăm tơdrong inh 'bôh.15 Kơtrơ̆m jah đe ket hơlŏng inh kơtĕch jơhngơ̆m,jah lôch 'lơ̆ng hloh kơ arih lăm kơting akâu âu.16 Inh đĭ hăl bơih tơdrong arih inh;Inh đĭ ưh pă 'maih arih bơih.Apinh ih 'nĕ pă hiơ̆k kơ inh,yua kơ chăl arih âu thoi minh hơyuh kial dui jơhngơ̆m đĕch.”17 “Kon bơngai noh kiơ Ih mă gĭt kơ sư,Ih mah 'blŏk tơchĕng kơ sư,18 păng lăng hơlen rim pơgê,pơlong lăng sư ling-lang?19 Dĭng dang yơ mă Ih ưh pă lăng tơ inh.Jah lê̆ inh rơhơi jơhngơ̆m gơh luăn đak hai.20 Ơ Kră Yang mă wei-lăng kon bơngai,tơdah inh đei pơm yoch, inh hăm pơm kiơ kơ Ih?Liơ Ih pơjing inh pơm tơmam Ih prah pơđam?Liơ inh tă jing bơngai pơhiơ̆k Ih?21 Yua kơ kiơ Ih ưh kơ mơnat ăn tơdrong yoch inhpăng huay pă jô̆ tơdrong yoch inh.Ưh pă đunh bơih inh gô 'bĭch lăm 'mui teh;Ih gô chơchă inh, mă-lei pă đei inh bơih.”

Bildat chrih kơ Jop mă mônh81 Bildat bơngai adrĕch Sua tơl Jop:2 “Ih oei pơma thoi noh dĭng dang yơ?Nơ̆r pơma đơ̆ng lăm 'bơ̆r ih thoi kial hơbŭt.3 Kră Yang 'Bok Kei-Dei hăm lah pơm pơđŏng lê̆ tơdrong tơpăt?Dah Tơ'ngla Mơsêh Mơyang Tih Hloh pơm pơglăi lê̆ tơdrong tơpăt?4 Kon hơ'lơ̆p ih đei pơm yoch boih hăm Kră Yang 'Bok Kei-Dei,na Kră Yang ăn kơ lu đe noh pŭ iŏk pơmat, yua kơ tơdrong yoch lu sư.5 Gah ih, tơdah ih chă Kră Yang 'Bok Kei-Dei,păng krao apinh Kră Yang Tih Hloh.6 Tơdah ih rơgoh păng 'lơ̆ng tơpăt,sĭt tơpă Sư gô dŏng pơklaih ih,păng Sư gô tơiung dơ̆ng hnam dơnŏ,păng mŭk tơmam ih, wă apah kơ tơdrong ih tơpăt.7 Dang ei ih oei iĕ, dôm tơmam ih đei sơ̆ oei tŏ sĕt,mă-lei ning-mônh ih gô mơdrŏng tih tơpă.8 “Inh apinh ih hŏk iŏk lu bơngai jơhnơr adrol sơ̆,Chă lăng hơlen bĕ dôm tơdrong lu sư chă 'bôh sơ̆;9 Yua kơ lu bơ̆n bơngai nge 'nao brei tam băt tơdrong kiơ.Păng chăl arih bơ̆n kơpal teh hloh hlôi kuăng thoi yơ̆p.10 Mă-lei lu 'bok kră sơ̆ lu sư gô bơtho tơ'bôh kơ ih,mơ̆ng bĕ dôm tơdrong kiơ đêl lu sư băt hlôh,11 'Nhĕt trang hăm gơh chăt tơ anih ưh kơ đei đak?'Long pơm hla bơar hăm gơh chăt tơ anih ưh kơ đei trâp?12 Kơplah sư oei pơkao, đe ưh tam mă koh ôh,lu sư gô jô kro 'bônh hloh kơ lu 'nhĕt nai tơdah ưh kơ đei đak.13 Noh bơih tơdrong truh kơ lu bơngai mă sơngah kơ Kră Yang 'Bok Kei-Dei;lu bơngai mă ưh kơ lui tơdrong hơmĕng lu sư hiong đĭ.14 Tơdrong kiơ mă lu sư lui gơnang kơtĕch boih,nhen thoi lu sư gơnang kơ wai dŭng.15 Sư gơnang kơ hnam sư mă-lei hnam ưh kơ kĕ kơ dơ̆ng ôh;lu sư rôp pơjăng kơ hnam, kư̆m ưh kơ kĕ kơ iung.16 Lu sư nhen 'long chăt hơdrih ala măt 'năr.Bluh tơmơ̆ng chăt jơ̆p kơ pơgar.17 Rơh sư chăt kuăr tăp kơ tơmo, chăt kơchâu lăm tơmo.18 Mă-lei dah buch sư đơ̆ng anih sư chăt.Anih noh gô sơngah, khan, inh ưh tam layơ 'bôh sư.19 To tơdrong arih chơt hiôk lu bơngai sơngah kơ Kră Yang 'Bok Kei-Dei sư jô kro tôch
         dang noh.Na 'nhĕt 'long nai gô chăt đêl anih sư.20 “Mă-lei Kră Yang 'Bok Kei-Dei ưh kơ achăng lê̆ ôh lu bơngai 'lơ̆ng tơpăt.Kŭm ưh kơ wă tơgŭm lu bơngai pơm kơnê̆.21 Sư gô ăn kơ 'bơ̆r ih hiĕk chơtpăng hơkŭng ih gô jreo chơt hiôk 'nă hal.22 Lu bơngai areh kơ ih gô kơdơ̆ mơlâu.Bơsŭn lu bơngai pơm kơnê̆ gô răm đĭ.”

Jop tơl nơ̆r Bildat91 Jop tơl khan:2 Inh băt sĭt tơdrong noh trŏ;Mă-lei kon bơngai liơ gơh 'lơ̆ng tơpăt 'bơ̆t anăp Kră Yang 'Bok Kei-Dei?3 Tơdah wă pơjah hăm Kră Yang 'Bok Kei-Dei,Sư jet rơbâu nơ̆r ưh kơ đei bu gơh tơl minh nơ̆r,4 Kră Yang 'Bok Kei-Dei mơsêh păng hơgei,hăm đei bu kĕ pơjah pơjăng hăm Kră Yang 'Bok Kei-Dei na jei sư?5 Kră Yang 'Bok Kei-Dei hiŏng kông, kông ưh kơ băt adrol,lăm năr Sư hil Sư bơlih plơ̆ lê̆ kông.6 Sư gơgŭ teh đơ̆ng hơnă sư,jrăng tơjră sư pơpơ̆ gĭl-gŭl;7 Sư tơtă kơ măt 'năr 'nĕ kơ lĕchSư găn lê̆ lu sơnglŏng8 Minh 'nu Sư đĕch bơlang plĕnhPăng dơ̆ng juă kơpal đak dơsĭ poh-yă.9 Sư pơjing kơ sơnglŏng Klang-giônga păng sơnglŏng Tung yăb.Hơnglŏng hơdrŭng iĕrc păng khŭl jơ'bôt sơnglŏng gah gơal.d10 Sư pơm lu tơdrong tih-tin ưh kơ đei bu kĕ băt,tơdrong hlĭch chrơp bu kĕ jô̆.11 Dah Sư năm rok cheng inh, inh ưh kơ 'bôh Sư,dah Sư yak brih inh kư̆m ưh kơ kơnăl.12 Tơdah Sư tơgar pleh đơ̆ng bu, bu pơ̆n khă Sư?Bu pơ̆n khan kơ Sư, “Ih pơm kiơ thoi noh?”13 Kră Yang 'Bok Kei-Dei ưh kơ đei lê̆ ôh tơdrong Sư hil;Lu bơngai tơgŭm Rahape bon drap ala jơ̆ng Sư.14 Thoi noh liơ inh gơh tơl nơ̆r Sư?Inh wă gơh rơih nơ̆r ayơ tơl Sư?15 Mă inh rơgoh huay kơ yoch kư̆m ưh kơ gơh pơma dŏng dih kâu,Inh lăp apinh mơnat đĕch đơ̆ng Tơ'ngla sek tơlang inh.16 Mă Sư tơl nơ̆r inh krao apinh,inh kư̆m oei ưh kơ ngeh Sư mơ̆ng nơ̆r inh17 Sư pơm kial hơbŭt tơpơ̆k inh,păng pơm kơ rơka rai să tơdrong kơ đei.18 Sư ưh kơ ăn kơ inh hơya chă kial dui jơhngơ̆m,mă-lei roi ăn kơ inh sơ'ngon rai dêh.19 Dah pơlong lăng jơhngơ̆m pran, jei Sư!Tơdah gơnang tơdrong trŏ lăp, bu pơ̆n kêng sư?20 Mă khan inh bơngai 'lơ̆ng tơpăt huay kơ yoch.Nơ̆r lĕch đơ̆ng 'bơ̆r inh gô jô̆ inh yoch;mă khan inh bơngai tơpăt Sư gô tơ'bôh ăn kơ inh đŏng đĕo.21 Inh 'lơ̆ng tơpăt, mă-lei inh khan kơdih ưh kơ yua kiơ;inh areh kơ tơdrong arih inh.22 Đĭ-đăng bơngai lei-lăi đĕch;na inh khan, Sư pơrăm bơngai tơpăt hăm bơngai pơm kơnê̆.23 Mưh đei tơdrong truh pơlôch pơrăm ưh kơ tam băt.Sư hiĕk ăr kơ bơngai ưh kơ đei yoch.24 Kơplah teh đak jao bơih kơ lu bơngai pơm kơnê̆ pơgơ̆r.Sư chĭt lê̆ măt lu 'bok sek tơlang lăm teh đak.Tơdah ưh kơ trŏ Sư pơm lei bu pơm?25 Năr chăl arih inh năm hrĕnh hloh kơ bơngai kơdâu năm roi tơbăt,Lu năr chăl arih inh kơdâu ôn bơih ưh kơ đei tơdrong pŭn hiôk.26 Lu sư bah kuăng thoi plŭng tanh kram,thoi klang bruh rôp sa sem.27 Tơdah inh khan kơdih. “Inh ưh pă ôr tơtok bơih,inh gô pơm tơ'bôh muh măt oei hiôk hiĕk chơt.”28 Inh hli kơ oei pŭ dôm tơdrong pơmat-tat inh,yua kơ inh băt, Ih ưh kơ jô̆ inh bơngai tơpăt;29 Tơdah Kră Yang oei jô̆ inh yoch,lei liơ oei nŏng kơ ming hơmet ưh kơ yua kiơ?30 Mă khan inh hum hơpĕch hăm 'bŏng,păng ôp ti inh păng tơnuh.31 Ih kư̆m oei tơhuŏng inh lăm sơlŭng.Dĭng mah ao inh lăng inh 'mê̆ krưp.32 Tơpă, Sư ưh kơ trŏ kon bơngai thoi inh,Wă kơ inh gơh tơl Sư;Wă kơ nhi gơh năm hơdai tơ anih sek tơlang.33 Rŏ kơ đei bu dơ̆ng sơlam sek kơ nhi.Đei gơh sek pơđĭ 'bar pah ba.34 Noh boih na mă Kră Yang 'Bok Kei-Dei iŏk lê̆ 'long bălwă teh đơ̆ng kơdŭ rŏng inh,wă kơ inh huay pă hli tơrơ kơ Sư dơ̆ng.35 Lei na inh gơh pơma dơnuh hăm Sư,huay pă hli bơih, yua kơ inh ưh kơ gơh pơm thoi noh ôh dang ei.

Jop ôr sơ'ngon yua kơ tơdrong pơmat-tat sư101 Inh hăl dêh kơ tơdrong arih inh;Na inh gô tơtok ưh kơ hli;Inh gô roi pơma kơ tơdrong, jơhngơ̆m inh chhŭr nuih.2 Inh khan kơ Kră Yang 'Bok Kei-Dei, 'nĕ pă jô̆ inh bơngai yoch;Ăn kơ inh băt Ih jô̆ inh đei yoch kiơ.3 Ih hăm lăp wă pơjuă pơrăm inh, wă achăng lê̆ inh đơ̆ng ti Ih pơjing,Na hiôk iŏk tơdrong lu bơngai pơm kơnê̆ wă pơm hă?4 Ih đei măt thoi kon bơngai hă,lăng 'bôh thoi kon bơngai lăm teh đak?5 Ih arih lăp minh 'bar 'năr thoi kon bơngai mơ̆nDah lăp minh 'bar sơnăm thoi kon bơngai.6 Dĭng Ih mah chơchă tơdrong yoch inh,păng chă pơpơih tơdrong glăi inh.7 Mă khan Ih băt kơ inh ưh kơ yoch ră,ưh kơ đei bu gơh dŏng pơklaih inh đơ̆ng ti Ih.8 Tơpang ti Ih bơih man pơjing inh,Mă-lei dang ei ti Ih wih pơrăm inh.9 'Blŏk bĕ kơ Ih man pơjing inh thoi đe man gŏ teh;Lei ih wă pơdrâu inh tơ 'mui teh dơ̆ng hă?10 Hăm trŏ Ih wă hling inh thoi đak toh tơ lăm klak mĕ inh.Na inh kơtuăl jing nge thoi 'bĕng tơpei đak toh 'nhŭ?11 Ih pơhrŭk ăn kơ inh sĕch păng akar,na tanh inh hơbĭ hơdai hăm kơting păng huan.12 Ih ăn bơih kơ inh đei tơdrong arihIh 'mêm kơ inh hăm tơdrong 'mêm kơjăp sĭt,Ih wei-lăng rong ba tơdrong arih inh;13 Mă khan lei ră, Ih ôn hlơp tơdrong 'nâu lăm jơhngơ̆m Ih,inh băt Ih wă pơm tơdrong 'nâu.14 Ih răp lăng inh hăm đei pơm yoch.Ih ưh kơ mơnat ăn tơdrong yoch inh.15 Tơdah inh pơm kơnê̆, răm-'băm tơpă kơ inh!Mă-lei tơdah inh pơm trŏ 'lơ̆ng, inh kư̆m ưh kơ pơ̆n ngơk kơ̆l,yua kơ inh 'bĕnh kơ mơlâu, tơchĕng kơ tơdrong pơmat-tat inh.16 Tơdah inh pơang, Ih gô druh prah inh thoi dăm-brang,Ih gô pơm mơsêh hlĭch chrơp wă pơrăm inh.17 Ih đei lơ tơdrong plơ̆ng wă pơm kơ inh, tơdrong Ih hil kơ inh rai dêhThoi khŭl linh plơ̆ng tơplih băl blah inh.18 Liơ Ih ăn kơ inh lĕch đơ̆ng klak mĕ inh?'Lơ̆ng hloh kơ inh lôch 'bơ̆t đe tam mă 'bôh inh19 Rŏ kơ inh jah lôch hloi huay kơ đei arih,lăp hlôi đơ̆ng mĕ inh jur hloi lăm bơsat,20 Hăm trŏ inh arih tŏ sĕt năr đĕch?Weh bĕ đơ̆ng inh, wă kơ inh đei hiôk 'biơ̆.21 Adrol kơ inh năm ưh pă đei brŏk dơ̆ng,năm tơ anih măng mu găm, măng klăm hơ'bơ̆l.22 Tơ anih măng mu găm, măng klăm tơdrong rŭng,anih noh ưh kơ hơdah, măng mu đĕch.

Nơ̆r Sôphar chrih kơ Jop mă mônh111 Sôphar, bơngai Naama tơl Jop:2 Hăm trŏ ưh pă gơh tơl dơ̆ng bơih nơ̆r pơma noh?Bơngai 'bơ̆r hơchĕm na jei sư ngăl hah?3 Ih pơma kư̆ kă hăm pơm kơ đe ngăn đĕch?Wă ưh kơ đei bu chrih kơ ih, mưh ih chă pơjăm đe.4 Yua kơ ih khan kơ Kră Yang 'Bok Kei-Dei:“Tơdrong lui inh trŏ; păng inh rơgoh 'bơ̆t anăp Kră Yang 'Bok Kei-Dei.”5 Ô! Rŏ kơ Kră Yang 'Bok Kei-Dei gô bơtho khan kơ ih:Păng pơma bơtho ih,6 Rŏ kơ Sư tơ'bôh ăn kơ ih băt tôm tơdrong hlơp gah tơdrong hơgei.Yua kơ Sư hlôh băt tôm tơdrong mă bơngai ưh kơ gơh hlôh.Thoi noh, ih gô băt kơ Kră Yang 'Bok Kei-Dei phak ihưh kơ mah dang tơdrong yoch kơnê̆ ih pơm.7 Ih hăm kĕ hlôh băt tơdrong jrŭ hlĭch Kră Yang 'Bok Kei-Dei.Păng băt tôch hơđăl kơ Kră Yang Tih Hloh?8 Tơdrong hơgei Kră Yang kơjung hloh kơ plĕnhNa ih gơh pơm kiơ?Tơdrong hơgei Sư jrŭ hloh kơ pơlei lôch, na liơ ih kĕ băt?9 Kơjung hloh kơ tehpăng să hloh kơ đak dơsĭ.10 Tơdah Sư năm brih, rôp ih pơm bơnă,păng sek tơlang, lei bu gơh găn khă Sư?11 Sư băt kơ lu bơngai hơlĕnh,lăng 'bôh đĭ tơdrong yoch,Lei Sư ưh kơ băt hơđăl hă?12 Mưh bơngai kơtul gơh jing bơngai hơgei.Lei aseh bri gơh tuh kon sư jing bơngai.13 Na, dah ih hơmet jơhngơ̆m chă Kră Yang.Păng yơ̆r ti ih gah Sư;14 Dah đei tơdrong yoch lăm ti ih, athei tơbral hŭt lê̆ ataih;ưh kơ lê̆ tơdrong yoch kơnê̆ oei lăm bơsŭn ih,15 Lei ih gô ngơk muh măt ih huay kơ mơlâu,ih gô dơ̆ng kơjăp, huay pă hli.16 Ih gô hiơt kơ dôm tơdrong pơmat-tat ih,ưh kơ 'blŏk kơ tơdrong 'noh thoi đak ro hlôi bơih.17 Chăl arih ih gô hơdah hơdong hloh kơ 'năr dơ̆ng;măng mu gô hơdah thoi pơgê.18 Ih gô arih hiôk hơđơ̆ng, yua kơ ih đei tơdrong chang hơmĕng;Ih gô chă đei gơnang, Kră Yang wei-lăng ihpăng pơdơh gô tep hiôk hơđơ̆ng.19 Ih gô 'bĭch tep ưh kơ đei bu pơm kơ ih hli tơrơ,lơ bơngai gô chă ih wă kơ ih tơgŭm lu sư đei pŭn hiôk.20 Mă-lei gah lu bơngai pơm kơnê̆ gô lap rơgah;sư pă đei trong wă kơdâu ôn,păng tơdrong lu sư chang hơmĕng noh lăp gô kơtĕch jơhngơ̆m đĕch.

Jop chrih kơ lu buăl sư121 Jop tơl:2 Lu iĕm ngeh lu iĕm bơngai hơgei,Mưh lu iĕm lôch tơdrong hơgei gô hiong hơdai lu iĕm mơ̆n.3 Mă-lei inh kư̆m hơgei thoi lu iĕm.Inh ưh kơ lŭch kơ lu iĕm ôh; bu mă ưh kơ băt tơdrong iĕm pơma.4 Inh jing bơngai chă pơhiĕk kơ bôl buăl.Mă khan inh đơ̆ng bơngai juăt krao khan apinh Kră Yang 'Bok Kei-Deipăng đei Sư tơl tơwih nơ̆r inh;Inh bơngai 'lơ̆ng tơpăt tôm tơdrong đĭ jing bơngai đe hiĕk ăr.5 Bơngai oei hiôk 'lơ̆ng pơjăm bơngai đei gleh truh.Bơngai bu tơpling jơ̆ng gô pơ̆k hloi.6 Bơsŭn lu bơngai tơgar jing mơdrŏng,Lu bơngai che bơle kơ Kră Yang 'Bok Kei-Deioei hiôk hơđơ̆nglăm ti lu sư Kră Yang 'Bok Kei-Deiăn đei mŭk tơmam rơkah rơkai.7 Mă-lei apinh sem bri, lu sư gô bơtho pơhrăm kơ iĕm.Apinh lu sem păr, lu sư gô roi ăn kơ iĕm;8 Dah ih pơma dơnuh hăm teh, teh gô bơtho tơ'bôh kơ iĕm.Hăm lu ka đak dơsĭ, lu sư gô roi pơdah ăn kơ iĕm băt.9 Lăm lu sem brem 'nâu, sem brem ayơ mă khan ưh kơ bătkơ đơ̆ng ti Kră Yang 'Bok Kei-Dei pơm ngăl dôm tơmam 'noh?10 Sư chĕp lăm ti tơdrong arih lu sem brem nohpăng kial dui jơhngơ̆m kơ kon bơngai.11 Hăm trŏ kơ đon băt hơlen nơ̆r pơma,thoi hơpiĕt băt liah tơmam sa 'lơ̆ng kơnê̆?12 Bơngai kră jơnei đei tơdrong hơgei,bơngai arih sot đei tơdrong hlôh wao.13 Kră Yang 'Bok Kei-Dei gơh hơgeipăng Mơsêh Mơyang gơh băt păng hlôh wao.14 Sư pơrăm, ưh pă đei bu man pơdơ̆ng ming.Sư phak ưh pă đei bu gơh tơlĕch.15 Sư bơ̆ găn lê̆ đak, đak glung hrơ̆ hrĕng hloi;Sư ăn 'mi đak lơ̆p kơ teh hloi,16 Tơdrong pran kơtang păng hơgei lăm Sư.Lăm Sư ngăl lu bơngai wơ̆l jrokpăng lu bơngai mă pơm kơ đe wơ̆l jrok,17 Sư rôp anhăk phak lu bơngai pơthơr pơm tơdrong kơnê̆.Pơm ăn kơ lu 'bok sek tơlang jing kơtul kơwao.18 Sư yaih glang đêl lu pơtao chô̆.Păng tơ̆n kơpen tơ kơiĕng lu sư.19 Sư chông ba lu 'bok soi tơ nai,blơ̆ lê̆ lu bơngai pơm 'bok soi pơgơ̆r đunh.20 Sư ăn 'bơ̆r bơngai mă đe gơnang kơmlo,păng iŏk lê̆ tơdrong hơgei đơ̆ng lu kră.21 Sư tuh tơdrong chhŭr nuih kơpal lu bơngai tih mơng.Yaih tơlei tơ̆n đơ̆ng lu bơngai pran.22 Sư tơ'bôh ăn kơ dôm tơdrong hlơp pơm lăm măng mu.Pơm ăn kơ tơdrong pơm lăm măng mu jing hơdah đe 'bôh bang.23 Sư ăn kơ adrĕch adrung bơngai rai mơdrŏng,đơ̆ng noh pơlôch pơrăm lu sư,pơih ăn kơ lu teh đak rai să păng ăn kơ lu sư tơklah tơklang.a24 Sư iŏk lê̆ tơdrong hơgei đơ̆ng lu yŏng kơdră lăm tơring.Pơm kơ lu sư nơnăm wơ̆l kư̆ kă chă trong ưh kơ đei thoi lăm char glă.25 Lu sư nơnăm chă jơjơ̆ lăm măng mu, ưh kơ đei hơdah,păng Kră Yang pơm kơ lu sư yak mơngưt mơngat thoi bơngai suai.
         
            

         
      

   
      
         13
Jop wă tơ'bôh tơdrong sư kơdih hăm Kră Yang 'Bok Kei-Dei131 'Nâu măt inh 'bôh bơih dôm tơdrong 'noh,Đon inh kơtơ̆ng păng hlôh mơ̆n.2 Inh kư̆m dai băt;Inh ưh kơ lŭch kơ iĕm ôh.3 Mă-lei inh wă pơma hăm Kră Yang Tih Hloh.Inh hơpơi wă roi dŏng kơdih akâu hăm Kră Yang 'Bok Kei-Dei.4 Bĕ iĕm, lu iĕm pik bah hăm nơ̆r hơlĕnh.Đĭ-đăng tă kơ 'bok thây pơgang ưh kơ lĕch kiơ.5 Lei na iĕm ngăn ĕnh kơ pơma!Wă tơ'bôh kơ đe iĕm hơgei.6 Apinh iĕm mơ̆ng nơ̆r inh pơma dŏng kơdih, wă kơ iĕm băt inh pơma trŏ.Athei mơ̆ng bĕ mă nhen nơ̆r đơ̆ng 'bơ̆r inh pơma dŏng kơdih.7 Hăm trŏ đơ̆ng Kră Yang 'Bok Kei-Dei,Na iĕm pơ̆n pơma hơlĕnh?Hăm trŏ yua kơ Sư iĕm pơma pơdăr hă?8 Iĕm hăm wă pơdê Sư?Iĕm wă pơma dŏng Kră Yang 'Bok Kei-Dei ah?9 Lu iĕm hăm đei apah bơnê tơdah Sư lăng lăm jơhngơ̆m iĕm?Iĕm tơchĕng gơh hơlĕnh kơ Sư thoi hơlĕnh kơ kon bơngai hă?10 Sư gô hil phak iĕm tơpă.Tơdah iĕm oei pơdê Sư, mă khan hlơp lăm jơhngơ̆m.11 Lu iĕm ưh kơ hli tơdrong mơsêh krưp Sư hă?Tơdrong mơsêh krưp đơ̆ng Sư ưh kơ wă pơm kơ lu iĕm hli hă?12 Tơdrong pơđơ̆k iĕm thoi 'mui tơnuh đĕch.Nơ̆r iĕm dŏng kơdih 'bônh tơgơ̆ thoi teh lơ̆n.13 Ngăn bĕ, lê̆ inh pơma.Mă khan đei tơdrong thoi yơ inh pŭ.14 Liơ inh lê̆ akâu inh kơdih lăm tơdrong hli krưp,păng chĕp tơdrong arih inh lăm ti?15 Mă Kră Yang pơlôch inh, inh kư̆m oei gơnang kơ sư;Mă-lei inh oei dŏng tơdrong arih inh 'bơ̆t anăp Sư.16 Đơ̆ng tơdrong 'noh bơih wă dŏng pơklaih inh.Yua kơ lu bơngai ưh kơ lui ưh kơ pơ̆n năm 'bơ̆t anăp Sư.17 Iĕm athei mơ̆ng mă nhen dôm nơ̆r inh pơma,Apinh iĕm pơgling đon mơ̆ng nơ̆r inh roi tơblang.18 Inh đei hơmet bơih nơ̆r inh wă pơma dŏng,Inh băt tơpă gô jei inh.19 Hăm đei bu wă pơjah hăm inh khan jei sư.Dah lei inh gô pơmơ̆ng ngăn gô lôch.20 Apinh Kră Yang ăn kơ inh'bar tơdrong đĕchwă kơ inh huay kơdâu ôn đơ̆ng Ih.21 Apinh Ih dui bĕ ti Ih ataih đơ̆ng inh,apinh Ih 'nĕ pă pơm kơ inh hli tơrơ kơ Ih dơ̆ng.22 Ih Krao inh bĕ, inh gô tơl tơwih,dah mă ăn inh pơma, na Ih gô tơl nơ̆r inh.23 Inh đei pơm yoch kơnê̆ dôm yơ bơih?Apinh Ih tơbăt ăn kơ inh pơm glăi pơm yoch noh.24 Yua kơ kiơ Ih ôn muh măt đơ̆ng inh,Lăng inh thoi bơngai ayăt?25 Ih hăm wă pơm tơhli inh thoi hla mă kial pơđông bơih,păng druh rôp hơnong 'ba kro ưh?26 Yua kơ Ih phak bơih inh pŭ pơmat,păng ăn kơ inh pŭ dôm tơdrong yoch mă inh pơm kơplah oei tơdăm sơ̆.27 Ih hơnuh bơih jơ̆ng inh kiơ̆ wei dôm trong mă inh yak nămpăng 'moi kiơ̆ đêl jơ̆ng inh yak.28 Na lăm inh thoi akâu bơngai ôm răm,thoi ao mua reh hiah hiot bơih.

Chăl arih kon bơngai kơđeh kơđoch141 Kon bơngai đơ̆ng bơngai drŏ-kăn rơneh,arih 'nao tŏ sĕt năr đĕch ră, mă-lei 'bĕnh kơ tơdrong pơmat-tat.2 Chăl arih kon bơngai thoi pơkao, pơgê tơlang kơsơ̆ jô kro,Sư hloh hlôi thoi ngôi, ưh kơ dơ̆ng.3 Mă khan thoi ei, măt Ih oei kiơ̆ lăng bơngai thoi noh,păng chông ba inh 'bơ̆t anăp Ih wă sek tơlang 'mơ̆i hă?4 Bu gơh pơm đơ̆ng bơngai pơm kơnê̆ 'mê̆-'mach mă jing 'lơ̆ng rơgoh?Ưh kơ đei bu!5 Khei 'năr kon bơngai arih Kră Yang đĭ hơgăt lê̆ bơih.Kră Yang băt đĭ kơsô̆ khei 'năr sư arihKră Yang hơgăt lê̆ bơih năr tôch sư,lei sư ưh kơ gơh arih hloh kơ năr noh.6 Thoi noh apinh Kră Yang lê̆ pă lăng tơ sư, lê̆ sư hiôk 'biơ̆,Wă kơ sư chơt hiôk lăm năr sư oei arih thoi bơngai jang đei apah.7 Lu tơnơm 'long đe kăl bơih, kư̆m oei hơmĕng kơ wă bluh dơ̆ng,Tơnơm sư gô chăt bluh tơmơ̆ng dơ̆ng,8 Mă khan rơh sư rai kră lăm teh.Tơm sư lôch kro tơ lăm teh.9 Mưh đei hơyuh đak, sư gô chăt tơ'biĕng,păng bluh dơ̆ng thoi minh tơnơm 'long.10 Mă-lei kon bơngai dah lôch bơih, pă đei kiơ,kon bơngai kơtĕch jơhngơ̆m năm tơ yơ?11 Thoi đak dơnâu hơyuh păr đông,thoi đak glung hrơ̆ păng hrĕng kro.12 Kon bơngai lôch bơih ưh pă arih dơ̆ng.Dĭng truh tơ plĕnh teh ưh pă đei kon bơngai kư̆m tam mă iung arih 'mơ̆i.Ưh kơ đei bu mă gơh râu tơiung sư đơ̆ng lôch.13 Hơpơi rŏ kơ Ih ôn inh tơ lăm bơsatklơ̆p ôn inh dĭng truh tơblĕk Ih ngach 'mơ̆i,Truh jơ 'năr đêl hơgăt kơ inh, apinh Ih 'blŏk kơ inh dơ̆ng!14 Bơngai lôch, hăm gơh iung arih dơ̆ng?Đĭ-đăng năr jang gleh glăn inh,inh răp gô tơ̆p mă inh gơh lĕch.15 Na Kră Yang gô krao, inh gô tơl;Ih gô 'blŏk mơnat mơ̆n kơ inh đơ̆ng ti Ih đei pơjing bơih.16 Ih gô jô̆ dôm kơnao jơ̆ng inh yak năm.Mă-lei ưh pă jô̆ đêl yoch inh pơm.17 Tơdrong yoch inh Ih pơklep pơsir lê̆ lăm kơdŭng,Ih đơ̆p lê̆ tơdrong yoch inh,18 Mă-lei thoi kông hơlih pơchah bru bra,păng thoi tơmo grŏl đơ̆ng anih sư tơ nai.19 Đak ro pơm kơ tơmo huach. Đak lơ̆p koch pơđĭ teh.Ih pơrăm lê̆ tơdrong hơmĕng kon bơngai thoi noh.20 Jei Ih pă minh 'măng tôm bơih, na sư jăk hiong tơ nai.Ih tơplih muh măt sư păng puh tơweh sư.21 Dah lu kon tơdăm sư đe pơyom, sư kư̆m ưh kơ băt;Dah đe pơjăm lu sư, sư kư̆m ưh kơ 'bôh.22 Sư hơtŏk băt băi kơ jĭ jăn kơdih akâu sư đĕchpăng băt sơ'ngon pơmat kơdih akâu sư đĕch mơ̆n.

Êliphas chrih kơ Jop151 Êliphas, bơngai Thêman, tơl:2 Hăm trŏ kơ ih bơngai hơgei mă-lei tơl hăm nơ̆r hlôh wao mă ưh kơ yua kiơ.Păng klak 'bĕnh kơ kial hơbŭt đơ̆ng gah hơlĕch?3 Sư hăm gơh iŏk nơ̆r ưh kơ yua mă chă pơlăpIŏk nơ̆r ưh kơ yua wă dŏng sư kơdih hă?4 Tơpă ih pơm kơ bơngai tơhiong lê̆ tơdrong hli yom kơ Kră Yang 'Bok Kei-Dei,Lăng ưh kơ hiơ̆k tơdrong tơchĕng pơwao 'bơ̆t anăp Sư.5 Tơdrong yoch ih bơtho ăn kơ 'bơ̆r ih pơma,pơm kơ ih rơih iŏk hơpiĕt lu bơngai hơlĕnh bơkuĕch.6 'Bơ̆r ih kơdih jâu ih yoch, ưh kơ sĭ kơ inh ôh;Hơkŭng ih pơm kơdranh tơ'bôh plơ̆ kơ ih.7 Hăm trŏ kơ tơpŭ đei ih adrol hloh?Hăm trŏ kơ pơjing ih adrol kơ kông kŏ.8 Ih hăm mơ̆ng lăm tơdrong Kră Yang 'Bok Kei-Dei pơđâu?Hăm trŏ kơ minh 'nu ih đĕch gơh hơgei?9 Đei tơdrong kiơ ih băt khan nhôn ưh kơ băt?Đei tơdrong kiơ ih hlôh khan nhôn ưh kơ hlôh?10 Lăm lu nhôn âu đei bơngai sŏk ko,bơngai kră krŭng sơnăm đĭ lơ hloh kơ 'bă ih.11 Tơdrong Kră Yang 'Bok Kei-Dei pơlung ih,Nơ̆r Sư pơma bơtho rơngơp hiôk ih mơ̆ng tam mă tôm hă?12 Liơ đon ih tơchĕng thoi noh?Liơ măt ih bơbul lăng ưh kơ 'bôh?a13 Liơ ih mah pơ̆n hil plơ̆ Kră Yang 'Bok Kei-Dei,păng 'bơ̆r ih mah lĕch nơ̆r thoi noh pơma blah sư?14 Kon bơngai kiơ, mă gơh 'lơ̆ng rơgoh?Kon bơngai đơ̆ng drŏ-kăn rơneh liơ gơh 'lơ̆ng tơpăt?15 Kră Yang 'Bok Kei-Dei kư̆m ưh kơ ngeh, mă lu linh jang 'lơ̆ng rơgoh Sư.Lu linh jang Sư lăng kư̆m oei jô̆ glăi.16 Pơma kiơ kơ kon bơngai kơnê̆ yoch păng răm-'băm,Bơngai juăt kơ pơm yoch kơnê̆ thoi lu sư nhă đak 'blăng.17 Inh wă bơtho tơ'bôh kơ ih, apinh ih mơ̆ng inh;Inh gô roi kơ ih dôm tơdrong inh 'bôh bơih,18 Tơdrong lu bơngai hơgei tơ'bôh ăn kơ inh,ưh kơ ôn ôh dôm tơdrong kiơ mă sư pơhrăm đơ̆ng 'bok lu sư19 Dêh char âu đei ăn đĕch kơ lu sư bơih,ưh kơ đei bơngai tơmoi ayơ gơh mơ̆t oei lăm khŭl sư.20 Bơngai pơm tơdrong kơnê̆ tơ'bơ̆p jĭ jăn pơmat-tat, dĭng đĭ chăl arih sư.Lăm đĭ sơnăm wă 'măn kơ lu bơngai mă pơm kơnê̆ oei arih đei pơmat-tat.21 Sư kơtơ̆ng nơ̆r ôr hli ling-lang lăm đon;kơplah oei hiôk-hian, lu bơngai chă pơlôch pơrăm truh.22 Ưh pă đei hơmĕng gơh klaih hlôi đơ̆ng tơdrong lôch,bơngai chĕp đao gưm răp pơlôch sư.23 Sư hoang tơ âu tơ to wă chă tơmam sa, khan tơmam sa tơ yơ.Sư băt kơ năr tơdrong răm wă jê̆24 Sư hli tơrơ tơdrong pơmat-tat ơh sơ'ngon wă truh,Tŭn drŭt sư thoi pơtao pran kơtang wă tơblah.25 Noh yua kơ sư yơ̆r ti blah plơ̆ Kră Yang 'Bok Kei-Dei,Pơm thoi nuih pran wă tơblah Kră Yang mă Mơsêh Mơyang tih.26 Năm kơdâu bruh tơ̆m tơ Kră Yang hăm khêl hơ'bơ̆l, arăng.27 Mă khan muh măt sư bek, Klak kơiĕng sư tih.28 Sư gô oei tơ lăm pơlei mă đe pơrăm bơih,tơ lăm hnam juơ, hnam rơ̆m rĕk ưh kơ đei bơngai oei.29 Sư ưh kơ gơh oei mơdrŏng; mŭk tơmam sư kư̆m gô ưh kơ jơnap đunh,păng mŭk drăm phe 'ba sư kư̆m ưh kơ lanh rai să lăm teh đak.30 Sư ưh pă gơh klaih hlôi đơ̆ng măng mu; pla ŭnh gô sa pơkro tơmơ̆ng sư.Hơyuh dui jơhngơ̆m đơ̆ng 'bơ̆r Kră Yang 'Bok Kei-Dei gô pơđông lê̆ sư tơ nai.31 'Nĕ kơ gơnang kơ tơdrong ưh kơ yuachă hơlĕnh kơdih akâu yua kơ tơmam ưh kơ yua noh wă apah sư.32 Sư gô apah đei tôm adrol kơ khei năr lôch wă truh.Sư thoi dơng ưh kơ hơdrih ôh.33 Sư thoi tơnơm 'long hơmu hơlŭng plei gơsĕ.Thoi 'long ôliwơ pơkao hơlŭng.34 Lu bơngai ưh kơ lui yom kơ Kră Yang gô hơwŏng.Ŭnh gô sa pơrăm bơsŭn lu bơngai sa pơgâm đe.35 Lu sư anăp kơ tơdrong răm, tơpŭ hloi tơdrong kơnê̆.Lăm tơpu kon anăp bơih đei dôm tơdrong hơlĕnh pơdăr.

Jop pơma hăm buăl sư161 Jop tơl khan:2 Inh đei kơtơ̆ng lơ bơih tơdrong thoi noh:Đĭ-đăng iĕm tă kơ bơngai pơlung pơthim tơblĕk ngăl.3 Dôm nơ̆r ưh kơ yua âu layơ đĭ?Dah iĕm đei tơdrong jĭ kiơ pơtrŭt iĕm pơma nơ̆r thoi 'noh?4 Tơdah iĕm đei tơdrong gleh truh thoi inh.Inh kư̆m gơh pơma thoi iĕm mơ̆n;trŏ kơ inh kư̆m gơh pơma hil plơ̆ kơ iĕmpăng tơtreh kơ̆l kơ iĕm.5 Mă-lei inh gô pơma pơhiôk jơhngơ̆m iĕm,pơlung iĕm wă kơ jĭ jăn iĕm rai dă 'biơ̆.6 Mă inh pơma, jĭ jăn inh ưh kơ đei dă 'biơ̆;Mă inh pơmơ̆ng, kư̆m ưh kơ đei weh ataih đơ̆ng inh.7 Ih Kră Yang 'Bok Kei-Dei pơm kơ inh gleh lap.Ih pơrăm đĭ lăm hnam dơnŏ inh bơih8 Ih pơm kơ akar inh jô hŏnh.Akâu inh hơkĕ hơkong thoi đe chrih plơ̆ kơ inh.9 Lăm tơdrong blĕk Kră Yang 'Bok Kei-Dei hek hơđah inh;kăp hơnĕnh blĕk kơ inh thoi sem bri,Thoi bơngai ayăt kơ inh sư lăng pơglăn 'bloh tơ inh.10 Lu bơngai ha 'bơ̆r che bơle kơ inh, tap tơ'bŏk pơma pơjăm pơjuă inh.Lu sư pôm đon blah inh.11 Kră Yang 'Bok Kei-Dei jao inh kơ lu bơngai pơrăm,klơ̆m inh lăm ti bơngai pơm kơnê̆.12 Kơplah Inh oei hiôk-hian, Sư teh pơchah inh,Sư rôp hơko inh klơ̆m inh pơchah hĕch hochdan lê̆ inh pơm tơ̆r wă prah pơđam.13 Lu đe prah hră Sư wang tăp tang kơ inh,Sư 'bet klĕch boh-lăn inh, ưh pă mơnat,Sư tuh lê̆ đak kơmăt inh tơ teh.14 Sư teh inh rơka lơ 'bôt,Bruh teh inh thoi linh tơblah.15 Inh sĭt 'bi hrŭk pôn akâu inh,inh drap 'bŭ muh măt inh lăm teh rơpŭk.16 Muh măt inh pơ'ngeh đum rak yua kơ inh nhơ̆m,Yơ̆p tơdrong lôch tăp kơ gơnur măt inh.17 Mă khan inh ưh kơ đei pơm tơdrong kơnê̆ krưp ră,păng nơ̆r inh krao khan 'lơ̆ng rơgoh.18 Ơ bơngai oei lăm teh, 'nĕ kơ 'bŭ klơ̆p lê̆ pham inh hăm teh.Rŏ kơ inh krao ôr rơngei ưh kơ đei pơgăn.19 Na jơ 'nâu 'bok mă pơm kơdranh kơ inh oei tơ kơpal plĕnh ti,Đei 'Bok mă dŏng oei tơ anih kơpal ti.20 Lu buăl juăt inh che bơle kơ inh.Đak măt inh hyôi hyai krao apinh Kră Yang 'Bok Kei-Dei.21 'Bok mă pơm kơdranh oei tơ plĕnh gô dŏng tơgŭm inh 'bơ̆t anăp Kră Yang 'Bok Kei-DeiThoi kon bơngai dŏng buăl sư.22 Oei pă tŏ sĕt sơnăm đĕch bơih inh lôch,na inh gô năm mă ưh pă đei wih dơ̆ng.

Jop krao apinh Kră Yang 'Bok Kei-Dei171 Tơdrong arih inh wă tôch;khei năr inh wă jê̆ truh;Bơsat oei gô inh.2 Lu bơngai che bơle wang tăp kơ inh,inh ngăl 'bôh lu sư pơm kơ inh.3 Ơ Kră Yang! Apinh Ih iŏk nơ̆r inh pơsĭt.Yua kơ ưh kơ đei bu nai gơh dŏng.4 Ih ăn kơ đon tơchĕng lu sư ưh kơ hlôh,Na Ih ưh kơ ăn jei lu sư.5 Bơngai ayơ kêng buăl sư wă lơi yua kơdih.Măt lu kon sư gô bơbôl.6 Kră Yang 'Bok Kei-Dei pơm kơ kon pơlei pơla hiĕk ăr kơ inh.Lu sư kơ soh đak hai tơ muh măt inh.7 Măt inh bơbôl yua kơ ơh sơ'ngon,đĭ-đăng jơ̆ng ti hơkĕ nhen thoi yơ̆p ngôi.8 Lu bơngai tơpăt lăng inh hlĭch kơ đon,na bơngai ưh kơ yoch iung blĕk kơ bơngai kơnê̆.9 Bơngai 'lơ̆ng tơpăt wei kơjăp trong sư kơdih,Bơngai đei tơpang ti rơgoh 'lơ̆ng rai pran kơtang.10 Ơ, apinh lu iĕm, năm tơ âu pơma pơjah păng inh dơ̆ngMă-lei inh ưh kơ 'bôh lăm lu iĕm đei bu hơgei.11 Năr lăm chăl arih inh wă jê̆ hloh bơih,Dôm tơdrong inh chă đon pơchah đĭ,dôm tơdrong inh hơpơi wă kư̆m hiong tôch.12 Buăl inh khan kơmăng gô jing kơ'năr;lu sư khan đơ̆ng rŏng kơmăng mu wă hơdah.13 Dah inh chang gô arih lôch pơm hnam,Dah inh hơmet anih inh tep lăm măng mu;14 Dah inh krao sơlŭng bơsat; “Ih bơih 'bă inh;”Khan kơ hrai: “Ih bơih mĕ hăm mŏ inh,”15 Lei tơdrong chang hơmĕng inh oei tơ yơ?Bu gơh 'bôh tơdrong inh chang hơmĕng?16 Tơdrong chang hơmĕng hăm kiơ̆ inh.a Lu nhôn gô pơdơh hiôk lăm 'mui teh ưh?
         
            

         
      

   
      
         18
Nơ̆r Bildat chrih kơ Jop181 Bildat, bơngai Sua, tơl khan:2 Dĭng dang yơ ih pơdơh kơ pơma?Ih tơchĕng lăng, na lu bơ̆n gô pơma dơnuh.3 Liơ ih lăng nhôn thoi sem brem,jô̆ nhôn kơtul kơwao?4 Ih hek akâu kơdih, lăm năr ih blĕkĐe hăm gô achăng tŭk lê̆ teh juơ ưh kơ đei bơngai oei,dah tơlơ̆ lê̆ tơmo đơ̆ng anih sư?5 Tơpă kơđeng hơdah lu bơngai pơm kơnê̆ gô păt,pla ŭnh sư ưh pă khơ̆ng hơdah bơih.6 Hơdah lăm bơsŭn sư gô măng mu,ŭnh kơđeng 'bơ̆t kơ̆l sư đe gô tơpăt.7 Sư yak năm đơ̆ng pran jing tơrăn,sư gô tơpơ̆k sư kơdih lăm sư chă đon pơm kơnê̆.8 Sư oei năm sư hrơ̆p tơ lăm hơnhuălpăng puh sơlŭng đe hơ'năk klơ̆p hla.9 Hơđong 'leh kơnơl jơ̆ng sư păng kap 'leh gô rôp sư.10 Đei hơđong tơlei 'bŭ lăm teh đăk kơ sư,păng kap prăn rok trong wă kơ 'leh sư.11 Tơdrong hli krưp đơ̆ng puăn pah pơm kơ sư tơrơ.Trŏ kơ sư druh kiơ̆ jê̆ kơnơl jơ̆ng sư.12 Tơdrong pran sư rơdu tơrăn yua kơ pơngot.Tơdrong răm truh răp 'bơ̆t cheng sư.a13 Akar sư jô hŏnh yua kơ jĭ jăn,Kon kơdră yŏng tơdrong lôch pơrăm lê̆ jơ̆ng ti sư.14 Đe puh sư đơ̆ng lăm bơsŭn, anih mă sư oei hơđơ̆ng.Anhăk ba sư truh tơ pơtao hli krưp.15 Bơngai ưh kơ khŭl sư gô oei lăm bơsŭn sư,đe tuh tơmo ŭnh tơ kơpal anih sư oei.16 Tơ ala rơh sư jô kro,tơ kơpal dơng sư jô hŏnh.17 Tơdrong 'blŏk hơdơ̆r kơ sư gô hiong đơ̆ng teh đak,Ưh pă đei bu 'blŏk kơ anăn sư đơ̆ng kơpal teh đak.18 Đơ̆ng anih hơdah đe klơ̆m lê̆ sư tơ lăm anih măng mu,păng puh tơweh sư đơ̆ng teh đak lu bơngai arih.19 Sư ưh pă đei kon sâu tơ lăm pơlei pơla sư,kư̆m ưh pă đei bu oei arih lăm anih sư oei.20 Lu bơngai đơ̆ng char gah bơmơ̆t mah chrêu kơ đon tơdrong truh kơ sưlu bơngai đơ̆ng gah hơlĕch mah hli tơrơ.21 Tơpă, 'noh jơ̆ anih lu bơngai pơm kơnê̆ oei'Noh anih lu bơngai ưh kơ băt kơ Kră Yang 'Bok Kei-Dei.

Jop pơma hăm buăl sư191 Jop tơl dơ̆ng:2 Lu iĕm wă pơma pơjĭ.Kơpu pơhĕch inh păng pơma pơjuă bơhlơ̆r inh dĭng dang yơ?3 Lu iĕm chă pơma pơjăm pơjuă mơjĭt wơ̆t kơ 'nâu bơih,lu iĕm pơm kơ inh pă đei hơkơch.4 Mă khan inh đei pơm yoch hĭ,tơdrong yoch inh noh lăp pơrăm kơdih akâu inh đĕch.5 Mă-lei tơdah lu iĕm tơchĕng khan lu iĕm hloh kơ inhIŏk tơdrong pơmat-tat inh pơma tơhuăi inh,6 Iĕm athei băt 'nâu đơ̆ng Kră Yang 'Bok Kei-Dei pơmat pơrăm inh,păng dăng hơnhuăl Sư tăp kơ inh.7 Mă inh ôr krao, “Inh đei glăi răm bơih!” Kŭm ưh kơ đei bu tơl inh;inh krao dŏng, mă-lei ưh kơ đei bu sek dŏng tơpăt.8 Kră Yang war dur găn chĭt trong kuă ăn kơ inh năm truh.Pơm măng mu chĭt trong inh yak.9 Sư plôh lê̆ tơdrong đe pơư kơ inhpăng plôh iŏk môk pơtao đơ̆ng kơ̆l inh.10 Sư teh tơpăk inh đơ̆ng puăn pah dĭng inh răm đĭ;Tơdrong inh chang hơmĕng Sư buch lê̆ đơ̆ng rơh thoi đe buch tơm 'long.11 Tơdrong hil mĭl Sư khơ̆ng thoi ŭnh saSư lăng inh thoi bơngai ayăt.12 Lu linh Sư iung năm, blah sir hơbong kơ'nơp năm blah inh pơm anih năm wang tăp kơ
         bơsŭn inh.13 Sư pơm lê̆ kơ lu 'nhŏng oh inh weh ataih đơ̆ng inh,lu bơngai juăt kơ inh jing tơmoi nai.14 Buăl juăt tơm achăng lê̆ inh bơih,lu bơngai mă juăt dêh hăm inh kư̆m hiơt kơ inh.15 Lu buăl juăt păng lu drŏ-kăn awih awăn kơ inh lăng inh thoi bơngai nai.Inh thoi bơngai tơmoi nai lu sư ưh kơ băt kơ inh.16 Inh krao đĭch đam inh, mă-lei sư ưh kơ tơl nơ̆r inh.Mă khan inh pơih 'bơ̆r krao lung ră.17 Akăn inh lăng tơdrong arih inh jing krưp 'brơ̆,'nhŏng oh inh lăng areh kơ inh.18 Truh kơ lu hơ'lơ̆p kư̆m pơjăm inh,tơwih rŏng mưh inh iung dang dơ̆ng.a19 Đĭ-đăng lu buăl inh juăt dêh 'brơ̆ kơ inh;Lu bơngai mă inh 'mêm kư̆m pơm plơ̆ kơ inh mơ̆n.20 Inh hơkĕ oei pă akar sĕch klep kơting,inh klaih bơih ră oei pă lin lom hơnĕnh.21 Lu iĕm buăl juăt inh, apinh iĕm mơnat 'biơ̆ kơ inh, mơnat 'biơ̆ kơ inh bĕ,yua kơ ti Kră Yang 'Bok Kei-Dei teh inh bơih.22 Liơ lu iĕm oei wă pơm kơnê̆ kơ inh thoi Kră Yang 'Bok Kei-Dei mơ̆n?Liơ iĕm jô̆ inh yoch ưh tam mă hrăp hă?23 Ôi, rŏ kơ đe chih răk lu nơ̆r inh pơma!Rŏ kơ đe chih lăm sơnôm hla bơar akar!24 Rŏ kơ đe chrek hăm 'long chih mam pơklep bơlơ̆k.Chhơ̆ tơ tơmo lat na oei đei ling-lang.25 Mă-lei inh băt sĭt Tơ'ngla Dŏng Pơklaih inh oei arih,Sư gô iung dơ̆ng lăm năr tôch kơnh wă pơma dŏng inh kơpal teh.26 Mă đơ̆ng rŏng kơ akar inh tơlŏng bơih,Inh hơpơi rŏ oei 'bôh Kră Yang 'Bok Kei-Dei, hăm akâu akar âu.27 Inh gô 'bôh Sư păng măt inh kơdih,Măt inh gô 'bôh Sư, păng lăng Sư ưh pă hlĭch boihinh chang gô dĭng truh mă klơm klak inh hŏnh.28 Kơplah lu iĕm chă đon khan: “Bơ̆n wă pơm kơnê̆ kơ sư liơ 'nâu?”Păng khan, tơm tơdrong pơmat 'nâu lĕch đơ̆ng sư đĕch.29 Kơchăng bĕ hli kơ đao gưmyua kơ tơdrong hil kơ lu iĕm trŏ kơ phak hăm đao gưmWă kơ lu iĕm băt năr sek tơlang wă jê̆ bơih.

Sôphar roi kơ tơdrong phak lu bơngai pơm kơnê̆201 Sôphar bơngai Naama tơl:2 Nơ̆r inh pơm kơ, đon tơchĕng rŭng răng pơtrŭt inh athei tơl,yua kơ jơhngơ̆m inh hơwơ̆l hơwang ưh kơ hơđơ̆ng3 Inh kơtơ̆ng nơ̆r bơtho pơjăm inh,Păng tơdrong hlôh pơtrŭt inh athei tơl.4 Ih hăm băt, đơ̆ng sơ̆ ki sơ̆ kachIŏk đơ̆ng Kră Yang 'nao pơjing kon bơngai kơpal teh sơ̆.5 Lu bơngai pơm kơnê̆ chhôk lăp tŏ sĕt đĕch,Păng tơdrong chơt hiôk lu bơngai ưh kơ lui kư̆m lăp minh bruh mơ̆n.6 Mă khan lu bơngai noh sư pơang truh tơ plĕnhMă kơ̆l lu sư hơtŭt kơ hơmơ̆l,7 Sư gô hiong hach ling-lang thoi ĭch sư kơdih.Lu bơngai mă juăt kơ 'bôh sư jet; “sư tơ yơ bơih?”8 Sư gô păr hiong biŏng thoi apo 'bôh kơmăng,pă đei bu 'bôh sư dơ̆ng,9 Măt mă đêl 'bôh sư, ưh pă 'bôh sư dơ̆ng,Tơ anih đêl sư oei kư̆m pă đei sư tơ noh.10 Kon sâu sư gô apinh đơ̆ng bơngai dơnuh,ti lu sư athei pơdrâu 'mong tơmam mă đêl 'bă sư iŏk bơih.11 Akâu sư 'bĕnh kơ tơdrong pran oei hơmuh hơmŏngmă-lei gô lôch hơdai sư jing 'mui teh.12 Mă khan pơm tơdrong kơnê̆ mơn thoi 'ngam lăm 'bơ̆r sư,mă sư ôn hlơp lăm ala hơpiĕt sư,13 Mă khan sư 'mêm kơ tơdrong pơm kơnê̆ thoi 'mŏm pơ'ngơ̆m lăm 'bơ̆r sư,ưh kơ wă 'maih lă hŭt lê̆,14 Mưh sư luăn lăm klak, tơdrong pơm kơnê̆ noh gô 'bâu ôm,jing hơkăm thoi bih 'bih dong.15 Mŭk măk sư tơtông luăn sa 'ngam gô hăk lê̆ tơ 'nguaih,Kră Yang 'Bok Kei-Dei bơih ăn kơ sưhăk lê̆ mŭk tơmam noh đơ̆ng hlŭng sư.16 Noh thoi sư gô doch luăn bih 'bih dong.Hơpiĕt 'bih đei bih hơkăm gô pơlôch sư.17 Sư ưh pă đei 'bôh đak rơmă ôliwơ,đak sut păng đak toh rơmo ro thoi đak glung.18 Sư athei pơdrâu tơwih đĭ dôm mŭk lơi đơ̆ng tơdrong jang sư.Sư ưh kơ đei gơh yua iŏk mŭk tơmam mơdrŏng đơ̆ng sư mơdro sa.19 Yua kơ sư sa pơgâm pă lăng bơngai dơnuh hoh,Tơgar iŏk hnam mă sư ưh kơ đei man.20 Yua kơ sư 'maih wă ưh kơ hrăp ôh,sư ưh kơ đei mong ôh dôm tơmam sư hơpơi wă.21 Ưh pă đei tơmam kiơ mă oei đei đơ̆ng rŏng kơ sư iŏk đĭ,lei na tơdrong mơdrŏng chơt hiôk sư ưh kơjăp đunh.22 Kơplah sư oei đei tôm tơmam rơkah rơkaitơdrong kơ'bah truh hloiTơdrong pơmat-tat kơtang gô truh pơm kơ sư.23 Layơ sư phĭ 'bĕnh klak bơih,Kră Yang 'Bok Kei-Dei gô tuh tơdrong hil mĭl Sư thoi đak 'mi.Pơm tơmam sa sư24 Mă sư kơdâu hlôi kơ tơmam tơblah pơm păng mam,'Brơ̆m păng kong gô 'bet klĕch akâu sư.25 Sư toh 'brơ̆m noh đơ̆ng kơdŭ rŏng,'Brơ̆m suĕng 'bet klĕch tơ klơm kơmăt sư.Sư hli krưp tơpă.26 Măng mu hơ'bơ̆l gô gom klơ̆p lê̆ tơmam gĭt sư.Ŭnh ưh kơ đei kon bơngai dơhlu dơhlông sa lê̆ sư.Kiơ mă oei lăm bơsŭn sư ŭnh gô sa pơđĭ.27 Lu hơtăl plĕnh thoi bơngai kơdranh gô tơ'bôh tơbăt tơdrong kơnê̆ sư,teh gô iung pơm plơ̆ kơ sư lei-lăi mơ̆n.28 Hơbŭt đak lơ̆p koch hoch hnam sư đĭ.Đak kơtah lôm ba mŭk tơmam noh lăm năr Kră Yang 'Bok Kei-Dei hil.29 Noh bơih mă tơdrong Kră Yang 'Bok Kei-Dei 'măn kơ lu bơngai pơm kơnê̆.Mŭk tơmam mă Kră Yang 'Bok Kei-Dei pơsư̆ kơ sư.

Jop apinh buăl sư mơ̆ng211 Jop tơl khan:2 Mơ̆ng mă nhen nơ̆r inh pơma;Noh tơdrong mă iĕm wă pơlung inh.3 Adrin ĕnh, gô inh pơma:Đang kơ inh pơma bơih, lu iĕm gơh che bơle.4 Inh hăm pơma jŏk kơ kon bơngai?Liơ inh ưh kơ gơh kơ blĕk hă?5 Lăng bĕ tơ inh,Na iĕm 'bôh hlĭch; iŏk tơpang ti đơ̆p 'bơ̆r.6 Layơ inh 'blŏk kơ tơdrong noh, inh hli tơrơ dêh,Akâu akar inh pơpơ̆ tơtơ̆ đĭ.7 Liơ lu bơngai kơnê̆ oei arih,Rai arih sot păng rai kĕ pran?8 Lu sư 'bôh adrĕch adrung lu sư hiôk hơđơ̆ng.Păng kon sâu lu sư oei kơjăp 'bơ̆t anăp lu sư.9 Lu sư oei lăm hnam hiôk-hian, ưh kơ đei hli kơ kiơ,Sơnguĕt Kră Yang 'Bok Kei-Dei ưh kơ đei teh tôn lu sư.10 Rơmo tơno kiơ̆ akăn gô đei ưh kơ đei layơ hiong đĕch.Rơmo yŏng lu sư tuh ưh kơ đei 'lih.11 Lu sư ăn kơ lu hơ'lơ̆p sư năm lĕch bru bra thoi khŭl triu,kon hơiĕ lu sư pơplŏng suang.12 Hơri suang kiơ̆ jơwa hơgơ̆r iĕ păng brŏ tĭng-nĭng,Păng hiôk chơt kiơ̆ jơwa re 'lal.13 Lu bơngai pơm kơnê̆ đei chăl arih mơdrŏng hiôk.Truh tơ lôch năm tơ bơsat 'bônh đĕch.14 Lu sư pơma hăm Kră Yang 'Bok Kei-Dei khan:“Weh ataih kơ lu nhôn, lu nhôn ưh kơ wă băt trong gơlong Ih.15 Kră Yang Tih Hloh noh kiơ, mă lu nhôn athei kơkuh kơ Sư?Krao khan apinh Sư đei lơi yua kiơ kơ lu nhôn?”16 Tơdrong mơdrŏng lu sư hăm đei oei lăm tơpang ti lu sư ưh?Inh weh ataih đơ̆ng bơngai pơm kơnê̆ pơđâu.17 Hơdôm wơ̆t ŭnh kơđeng bơngai pơm kơnê̆ păt?Hơdôm wơ̆t tơdrong pơmat truh tuh tơ lu sư,Kră Yang 'Bok Kei-Dei hil phak lu sư?18 Lu sư thoi hơnong 'ba anăp kial hơbŭtthoi hơkam 'ba kial hơbŭt pơđông?19 Lu iĕm khan: “Kră Yang 'Bok Kei-Dei 'măntơdrong pơm kơnê̆ sư ăn kơ kon hơ'lơ̆p sư.”Apinh Kră Yang 'Bok Kei-Dei tơwih tơdrong noh kơ lu sư kơdih,wă kơ lu sư băt;20 Ăn kơ măt lu sư 'bôh tơdrong pơrăm truh tơ lu sư,Ăn kơ lu sư đei huch tơdrong hil mĭl Kră Yang Tih Hloh.21 Yua kơ lu sư ưh kơ tơtăm kiơ truh kơ hnam dơnŏ,Đơ̆ng rŏng kơ lu sư lôch.22 Bu pơ̆n bơtho Kră Yang 'Bok Kei-Dei,Kơplah Sư sek tơlang mă lu linh jang?23 Đei bơngai arih liĕm akâu hiôk-hianĐei jơhngơ̆m pran jăng truh kơ lôch24 Akâu jăn bek lơluĭnh 'bĕnh kơ rơmăpăng ngăl kơting oei 'lơ̆ng hơnơ̆ng.25 Bơngai to lôch, đĭ lăm chăl arih ơh sơ'ngon pơmat-tat.Ưh tam đei mơn 'bơm tơdrong pŭn hiôk liơ.26 Đĭ kơ 'bar tă 'bĭch hơdai lăm 'mui teh ngăl,Hrai sa 'bĕnh-'bang pơđĭ kơ 'bar.27 'Nâu, inh băt hơđăl đon iĕm tơchĕng,Lu iĕm wă pơrăm inh.28 Lu iĕm jet: “Hnam bơngai pơm tih 'lơ̆ng oei tơ yơ?Bơsŭn lu bơngai pơm kơnê̆ oei tơ yơ?”29 Liơ lu iĕm ưh kơ jet lu bơngai tơmoi rok trong?Liơ lu iĕm ưh kơ wă lui nơ̆r lu sư khan?30 Lăm năr đei tơdrong truh,lu bơngai kơnê̆ oei gơh hiôk.Oei gơh klaih lăm năr hil mĭl?31 Bơngai bu pơ̆n jô̆ bơngai kơnê̆ yoch 'bơ̆t tơm măt sư?Bơngai bu pơ̆n pơm 'mong kiơ̆ thoi tơdrong sư pơm bơih?32 Dah đe năm 'bŭ bơngai pơm kơnê̆ truh tơ bơsat,Bơsat sư đei bơngai gak.33 Anih teh bơsat lăm thŭng pơm kơ sư hơbôn hiôk.Rim bơngai tơdui băl kiơ̆ năm 'bŭ sư.Bơngai năm adrol năm đơ̆ng rŏng lơlap lơlang.34 Na, liơ lu iĕm tơchĕng oei gơh pơlung inh mă ưh kơ yua thoi noh?Dôm nơ̆r pơma lu iĕm tă kơ hơlĕnh ngăl.

Êliphas jâu Jop yoch221 Êliphas, bơngai Thêman tơl nơ̆r:2 Kon bơngai hăm đei yua kiơ kơ Kră Yang 'Bok Kei-Dei ưh?Bơngai hơgei lăp pơyua ăn kơ sư kơdih đĕch.3 Kră Yang Tih Hloh hăm đei hiôkchơt kiơ tơdah ih arih 'lơ̆ng tơpăt?Hăm đei yua kiơ kơ Sư dah trong ih yak 'lơ̆ng tôm tơdrong?4 Hăm trŏ yua kơ ih hli yom kơ Sư, na Sư chrih bơtho ih.Păng sek tơlang ih?5 Hăm trŏ yua kơ ih yoch tih dêh?Tơdrong yoch kơnê̆ ih pơm lơ dêh hă?6 Yua kơ ih pơgŏ ra đơ̆ng 'nhŏng oh ih tơmam pơkơ̆ng tơdrong kơ đei.Plôh iŏk hơbĕn ao lê̆ sư akâu hoh,7 Ih ưh kơ ăn đak nhă kơ bơngai lap,Ưh kơ ăn kơ bơngai pơngot tơmam sa.8 Lu bơngai pran gơh kĕ ih ăn sư đei teh;Bơngai đei đe pơyom ih ăn oei tơ 'noh.9 Ih pơpuh bơngai adro brŏk tơpang ti hoh.Lu bơngai mơti ih pơjuă lê̆ anih sư gơnang.10 Kơlih thoi noh, kap đăk tăp dăr kơ ih,Tơdrong hli krưp kơnê̆ gô pơm kơ ih;11 Tơdrong hơdah pơm kơ ih măng mu ưh kơ 'bôh,Păng đak lơ̆p tơmôch ih.12 Ưh kơ trŏ Kră Yang 'Bok Kei-Dei oei tơ kơpal,tơ lu tăl plĕnh ti hă?Lăng bĕ tơ sơnglŏng kơjung hloh pă băt dang yơ!13 Na ih khan: “Kră Yang 'Bok Kei-Dei băt kiơ đăi?Liơ Kră Yang sek tơlang gơh 'bôh lăm măng mu hơ'bơ̆l 'noh?14 Hơmơ̆l găm gom jum dăr kơ Sư na Sư ưh kơ 'bôh;Păng Sư yak rok rŏng kơpal plĕnh.”15 Ih oei wă yak rok kiơ̆ trong so,Trong mă lu bơngai kơnê̆ juăt kơ rok hă?16 Đe rôp ba pơlôch lu sư adrol kơ năr pơkă,tơm tơdrong arih lu sư đe tơhiong hoch ro kiơ̆ đak glung;17 Lu sư khan kơ Kră Yang 'Bok Kei-Dei khan:“Ih athei weh ataih đơ̆ng lu nhôn bĕ;Kră Yang Tih Hloh gơh pơm kiơ kơ lu nhôn?”18 Mă-lei ră Kră Yang đei ăn kơ hnam lu sư 'bĕnh kơ tơmam 'lơ̆ng:Tơdrong lu bơngai kơnê̆ wă pơm weh ataih đơ̆ng inh!19 Lu bơngai 'lơ̆ng tơpăt chơt hiôk 'bôh tơdrong phak lu bơngai pơm kơnê̆.Na bơngai ưh kơ đei yoch gô che bơle kơ lu sư,20 “Bơngai ayăt kơ lu bơ̆n sĭt gô lôch pơđĭ.Păng tơmam kiơ mă lu sư 'măn lê̆ ŭnh gô sa pơgoh.”21 Athei pơgơ̆p hiôk rơnŭk hăm Kră Yang 'Bok Kei-Dei.Athei arih hiôk-hianĐơ̆ng noh ih gô đei pŭn hiôk.22 Athei sơng iŏk bĕ nơ̆r đơ̆ng 'bơ̆r Kră Yang bơtho,păng athei wei răk nơ̆r Sư lăm jơhngơ̆m ih.23 Tơdah ih wih dơ̆ng tơ Kră Yang Tih Hloh,lei ih gô gơh đei hơmet ming dơ̆ng.Tơdah ih hŭt lê̆ tơdrong kơnê̆ ataih đơ̆ng anih bơsŭn ih.24 Tơdah ih hŭt lê̆ maih tơ teh,păng klơ̆m maih ôphir tơ tơmo hơga lăm thong đak hrơ̆,25 Tơdah ih gĭt kơ Kră Yang Tih Hloh thoi maih.Thoi hu mă ih gĭt.26 Kơplah 'noh, ih gô đei tơdrong hiôk rơnŭklăm Kră Yang Tih Hloh,ih gô hiôk ngơk muh măt tơ Kră Yang 'Bok Kei-Dei.27 Ih gô krao apinh Sư, Sư gô mơ̆ng nơ̆r ih,Păng ih gô pơkeh tơdrong ih pơkă.28 Tơdrong kiơ ih wă pơm sĭt gô jing;Tơdrong hơdah gô pơchrang lu trong ih.29 Yua kơ Kră Yang 'Bok Kei-Deigô tơjur lê̆ lu bơngai pơangna dŏng pơklaih bơngai iŏk đon ala.30 Sư dŏng pơklaih lu bơngai ưh kơ yoch;Păng ih gô đei dŏng pơklaih tơdah ti ih 'lơ̆ng rơgoh.

Jop 'maih pơma dŏng sư kơdih231 Jop tơl khan:2 Mă truh năr 'nâu, tơdrong hơdrĭ inh oei đei ơh sơ'ngon,Ti kơtĭt kơpal inh oei trăp mă khan inh krao ôr.3 Inh rŏ kơ băt anih ayơ chă tơ'bơ̆p Kră Yang,Inh gô năm kơkuh kơ Sư!4 Inh gô ră roi pơdah tơdrong inh 'bơ̆t anăp Sư,Păng 'bơ̆r inh gô pơma dôm tơdrong trŏ lăp.5 Inh gô băt dôm nơ̆r Kră Yang tơl tơwih ăn kơ inh.Inh gô hlôh dôm tơdrong Kră Yang wă pơma bơtho inh.6 Hăm trŏ Sư iŏk tơdrong mơsêh tih Sư pơjah pơjăng hăm inh?Ưh ôh, Sư gô mơ̆ng kơ inh.7 Tơ noh lu bơngai 'lơ̆ng tơpăt gơh roi pơdah tơdrong Sư 'bơ̆t anăp Kră Yang.Păng inh gơh klaih đơ̆ng sek tơlang ling-lang hlŏng hloi.8 'Nâu, inh năm tơ anăp, ưh kơ đei Kră Yang tơ noh;Inh kơdŭn tơ rŏng, mă-lei inh lăng kư̆m ưh kơ 'bôh Sư.9 Kơplah Kră Yang jang tơ gah yă-nơ̆m, inh ưh kơ 'bôh Sư;Sư weh tơ gah gơal, inh chă lăng kư̆m ưh kơ 'bôh sư.10 Mă-lei Kră Yang băt trong inh nơnăm;kơplah Kră Yang pơlong lăng inh, inh gô lĕch thoi maih.11 Jơ̆ng inh kiơ̆ jê̆ yak SưInh bơwei yak kiơ̆ trong sư, ưh kơ weh-woh.12 Inh ưh kơ tơklah kơ nơ̆r tơtă đơ̆ng 'bơ̆r Sư.Inh răk lăm jơhngơ̆m inh nơ̆r đơ̆ng 'bơ̆r Kră Yanghloh kơ tơmam sŏng sa.a13 Mă-lei Kră Yang ưh kơ đei tơplih ôh.Bơngai bu pơ̆n tơplih Sư?Tơdrong kiơ Sư wă, Sư pơm hloi.14 Yua kơ Sư gô pơm keh tơdrong kiơ, Sư wă pơm kơ inh.Lăm jơhngơ̆m Sư tơchĕng lơ tơdrong lei-lăi thoi noh.15 Yua kơ noh boih na inh hli krưp dêh 'bơ̆t anăp Sư;Rai tơchĕng inh rai hli kơ Sư loi.16 Kră Yang 'Bok Kei-Dei pơm kơ inh rơmơ̆n rơmok.Kră Yang Tih Hloh pơm kơ inh hli tơrơ;17 Yua kơ măng mu klơ̆p gom inh ưh kơ wă ngăn ôhMăng klăm hơ'bơ̆l gom klơ̆p lê̆ muh măt inh.b

Jop jŏk kơ Kră Yang241 Liơ Kră Yang Tih Hloh ưh kơ pơkă jơ 'năr wă sek tơlang?Liơ lu bơngai băt kơ Kră Yang ưh kơ 'bôh năr sek tơlang noh?2 Lu bơngai toh rĭ hơdralPlah tơgar iŏk triu rơmo puh wei rong iŏk;3 Tơgar iŏk aseh iĕ lu bơngai mơti 'bă,Rôp pơkơ̆ng iŏk rơmo lu yă adro po.4 Lu sư pơpuh lu bơngai dơnuh hin weh đơ̆ng trong tih.Lu bơngai pơmat-tat lăm teh đak chă ôn kơ'nơp.5 To, lu bơngai dơnuh hơwŏl hơwônh chănhen thoi aseh iĕ tơ tơmăn glă;chă tơmam sa ăn kơ lu kon sư.Thoi aseh iĕ chă sa tơ lăm bri brah.6 Lu sư chă dônh sa, hơnong 'ba tơ lăm mir chŭn,Dônh mok plei hơmu lăm pơgar lu bơngai pơm kơnê̆.7 Kơmăng lu sư 'bĭch akâu hoh, ưh kơ đei hơbĕn ao,ưh kơ đei khăn su lăm măng tơngiĕt tơngiot.8 'Mi têh lu sư hơiuh tơngiĕt tơ kông ưh kơ đeianih wă yong, sư pơpring akâu cheng hơgơp tơmo.9 Lu bơngai pơm kơnê̆ tơgar iŏk kon mơti kơ 'bă oei mŏm;Rôp pơkơ̆ng kon hơ'lơ̆p lu bơngai dơnuh hin;10 Bơngai dơnuh răm năm akâu hoh ưh kơ đei ao,Tôi hơchô̆ 'ba, na klak pơngot.11 Lu sư hmĕt đak rơmă lăm mir ôliwơ,Lu sư pơjuă plei hơmu tơ lăm kơthŭng, mă hơlŏng oei rơhing.12 Đơ̆ng lăm pơlei đei nơ̆r bơngai wă lôch ôr tơngưihLu bơngai rơka ôr hơpơi krao dŏng.Mă-lei Kră Yang 'Bok Kei-Dei ưh kơ jô̆ noh tơdrong yoch lu bơngai pơm kơnê̆.13 Đei bơngai blah tơdrong hơdah.Ưh kơ băt trong tơdrong hơdah,kư̆m ưh kơ yak năm lăm trong hơdah mơ̆n.14 'Nao 'brưch bơngai pơlôch đe iung,pơlôch lu bơngai dơnuh hin păng hoh răm;Tơ kơmăng lu sư thoi lĕ bơngai tơtông.15 Măt lu bơngai ngôi pơyô kư̆ kă chang gô kơsơ̆ măng,Na khan: “Ưh kơ đei măt bu gơh 'bôh inh,”Na kơlŭk muh măt sư.16 Lu bơngai tơtông bŏk tơnăr hnam kơmăng,na kơ'năr lu sư chă ôn;Ưh kơ băt kơ hơdah.17 Gah lu sư măng mu noh kơ 'năr.Yua kơ lu sư pơm buăl juăt hăm tơdrong hli lăm măng mu gueo18 Lu sư thoi gơmơ̆k blôk đông hoch kơpal đak;Teh jang sa lu sư đe hiap pơtê̆ bơih;Ưh pă đei bu brŏk dơ̆ng bơih tơ pơgar hơmu lu sư.19 Tơdrong phang-ang păng tŏ pơhach lê̆ đak prĕl,Pơlei lôch kư̆m dui iŏk lu bơngai pơm yoch.20 Mĕ mă pŭ gô hiơt lê̆ kơ lu sư;Lu hrai gô sa lu sư;Đe ưh pă 'blŏk kơ lu sư dơ̆ng;Păng tơdrong kơnê̆ tơgơ̆ bŭk thoi tơm 'long.21 Lu sư plah tơgar iŏk tơmam drŏ-kăn hơwŏng,Pơm kơnê̆ kơ lu yă adro po.22 Mă-lei Kră Yang 'Bok Kei-Dei iŏktơdrong pran kơtang pơlôch lu bơngai kơtangTi Kră Yang hiŏng lu sư pă hơmĕng kơ arih.23 Kră Yang lê̆ lu sư arih hiôk hơđơ̆ng.Măt Kră Yang oei răp lăng trong lu sư24 Lu sư arih đei đe pơyom lăp minh bruh đĕch.Lu sư lôch hiong dong.Lu sư gô jô kro ruh hơlŭng thoi 'nhĕtThoi hơie 'ba đe yuă lê̆ đơ̆ng tơm.25 Tơdah ưh kơ đei thoi eibơngai bu jô̆ khan kơ inh pơma hơlĕnh.Păng pơdah nơ̆r inh tơdrong kơ đei.

Kră Yang 'Bok Kei-Dei Mơsêh Mơyang pran kơtang251 Bildat, bơngai Sua, tơl khan:2 Kră Yang chĕp tơdrong pơgơ̆r păng trŏ kơ hli yom:Kră Yang pơjing tơdrong rơngei hiôk-hian tơ kơpal plĕnh ti.3 Khŭl linh Sư hăm đei bu kĕ jô̆?Tơdrong hơdah Sư hăm đei bu mă Sư ưh kơ đei pơchrang?4 Liơ mă kon bơngai gơh jô̆ 'lơ̆ng tơpăt 'bơ̆t anăpKră Yang 'Bok Kei-Dei?Bơngai đơ̆ng drŏ-kăn tơpŭ ngăl, liơ mă gơh 'lơ̆ng rơgoh?5 Tơdah, mă măt khei kư̆m ưh kơ gan hơdah,Lu sơnglŏng kư̆m ưh kơ đei 'lơ̆ngrơgoh mơ̆n 'bơ̆t anăp Sư:6 Pơma kiơ kơ kon bơngai nhen thoi kơnu hơdrông,Păng kon sâu kon bơngai jơ̆ kơnu hơdrông.

Jop pơyom kơ Kră Yang 'Bok Kei-Dei261 Jop tơl khan:2 Ih pơdŏng bơih bơngai ưh kơ jing jat ưh kơ tat tơdrong!Dŏng tơgŭm tơpang ti bơngai rơdu tơrăn.3 Bơtho tơ'bôh bơngai ưh kơ hlôh,Bơtho tơbăt lơ tơdrong gơh hơgei.4 Đơ̆ng bu bơtho tơgŭm ih pơma nơ̆r noh?Bơhngol bu pơma mă lĕch đơ̆ng 'bơ̆r ih?5 Bơngai lôch tơtơ̆ tơtey, pơpơ̆ pơpol.Lăm ala đak păng đĭ lu kiơ arih oei tơ lăm noh hai.6 Pơlei bơngai lôch tơlĕch pơdah bơih 'bơ̆tanăp Kră Yang 'Bok Kei-Dei,Păng sơlŭng jrŭ ưh kơ đei che pĕng hlơp,7 Kră Yang bơyar plĕnh tơ gah yă-nơ̆m tơ kơpal anê̆ rơwơ̆ng.Hơtol kơtuăl teh tơ kơpal rơwơ̆ng.8 Kră Yang mong đak 'mi lăm hơmơ̆l hơ'bơ̆l,Mă-lei hơmơ̆l ưh kơ đei tơhek yua kơ đơ̆ng đak lơ.9 Kră Yang pĕng klơ̆p kơpal tang-dŏ pơtao Sưpăng lơ̆k hơmơ̆l klơ̆p tang-dŏ 'noh.10 Kră Yang chhơ̆ plĕnh chro kơpal đak,'Bơ̆t sơlam hơdah hăm măng mupăng măng mu tơ'bưh băl.11 Lu jrăng plĕnh tơdrŏ kyĭng kyơ̆ng,Hli tơrơ kơplah Kră Yang 'Bok Kei-Dei chrih.12 Kră Yang iŏk tơdrong mơsêh Sư pơm kơ đak dơsĭ hơđơ̆ng ngơ-ngơ̆n.Yua tơdrong gơh hơgei Sư na teh tơhuŏng lê̆ Rahap.13 Hăm kial dui jơhngơ̆m Sư hơmet ming lu plĕnh,Tơpang ti Kră Yang 'bet hlôh akâu 'bih oei kơdâu klĕnh.14 Noh lăng brih tŏ sĕt đĕch tơdrong jang Sư;Tơdrong mă đe roi bơ̆n kơtơ̆ng noh lăp iĕ ioch đĕchmă-lei bu hlôh rơđah jơwa grơ̆m re Mơsêh Mơyang Sư?

Jop khan sư ưh kơ yoch271 Jop oei pơma dơ̆ng păng khan:2 Kră Yang 'Bok Kei-Dei arih pơm kơdranh kơ inh,Sư ưh kơ wă sek ăn kơ inh tơpăt Kră Yang Tih Hloh,pơm kơ chăl arih inh chhŭr nuih.3 Dang yơ inh oei dui jơhngơ̆m,oei đei hơyuh kial arih Kră Yang'Bok Kei-Dei oei lăm trôm muh inh.4 'Bơ̆r inh ưh kơ đei pơma tơdrong kơnê̆,Hơpiĕt inh kư̆m ưh kơ đei pơma hơlĕnh.5 Tơpă sĭt inh ưh kơ đei layơ khan jô̆ lu iĕm trŏ!Mă truh kơ lôch, inh oei jô̆ inh oei 'lơ̆ng tơpăt.6 Inh khan tơpă inh 'lơ̆ng tơpăt,inh ưh kơ đei tơplih nơ̆r;Đĭ lăm chăl arih inh, jơhngơ̆m inh ưh kơ đei chrih kơ inh.7 Rŏ kơ phak lu ayăt kơ inh thoi lu bơngai pơm kơnê̆,Lu bơngai blah inh sek phak lu sư thoi bơngai ưh kơ tơpăt.8 Lu bơngai ưh kơ lui đei chang hơmĕng kiơ mưh chăl arih âu tôch,Mưh Kră Yang 'Bok Kei-Dei pơdrâu lê̆ tơdrong arih lu sư?9 Kơplah đei tơdrong răm truh,Kră Yang 'Bok Kei-Dei hămmơ̆ng nơ̆r lu sư krao ôr?10 Lu sư hăm đei chơchă tơdrong hiôk chơt lăm Kră Yang Tih Hloh,Hăm đei krao apinh Kră Yang 'Bok Kei-Dei ling-lang ưh?11 Inh gô bơtho tơ'bôh ăn kơ lu iĕm, gah tơdrong Mơsêh Mơyang Kră Yang 'Bok Kei-Dei,Ưh kơ đei ôn kơ lu iĕm tơdrong kiơ Kră Yang Tih Hloh wă.12 Lu iĕm 'bôh băt hlôh bơih tơdrong 'noh,Lei liơ lu iĕm oei pơma nơ̆r tơdrong kơ đei?13 'Nâu, tơdrong mă Kră Yang 'Bok Kei-Dei 'măn kơ lu bơngai pơm kơnê̆,Mŭk tơmam kơ lu bơngai pơm kơnê̆ iŏk đơ̆ng Kră Yang Tih Hloh.14 Kon sâu lu sư rai lơ kơdrơ̆m kư̆m gô pơ̆k lôch yua kơ đao gưm.Adrĕch adrung lu sư ưh kơ đei sa phĭ mah.15 Lu bơngai oei arih hlot lu sư kư̆m gô lôch kơ tơdrong jĭ hơbuh,Mă akăn adro lu sư kư̆m ưh kơ đei nhơ̆m hmoi.16 Mă lu bơngai pơm kơnê̆ mong jên hu nhen thoi pơlao chuơh,Hơdrom hơbĕn ao hơlôk thoi pôi teh lơ̆n.17 Hơbĕn ao lu sư chơ̆p hơdrom, mă-lei lu bơngai tơpăt sư gô hrŭkJên hu lu sư, bơngai 'lơ̆ng tơpăt gô asong băl.18 Hnam lu sư pơm, nhen thoi wai dŭngThoi pơk đe pơm gô mir.19 Lu sư 'bĭch tep, mơdrŏng hiôk, hnam oei 'lơ̆ng.Lăp lu sư lar măt hnam ưh pă đei dơ̆ng.20 Tơdrong hli krưp truh tơ lu sư nhen thoi đak lơ̆p;Kial hơbŭt kơmăng puh pơđông lê̆ lu sư.21 Kial đơ̆ng gah hơlĕch tơthu anhăk lu sư, na hiong hloi.Pơđông lê̆ lu sư đơ̆ng anih lu sư oei.22 Huơ̆r pơdăr lu sư, ưh pă đei mơnat kơ lu sư;Lu sư adrin kơdâu ôn đơ̆ng kial tih.23 Kial oei bah tơ lu sư thoi đe tap ti che bơlePăng hơhôch pơklai puh lu sư đơ̆ng anih lu sư oei.
         
            

         
      

   
      
         28
Jop hiôk bơnê kơ tơdrong gơh hơgei281 Hu đei lăm sơlŭng đe sir iŏk,maih đei anih đe 'buh sư.2 Bơsei đe iŏk đơ̆ng lăm teh,Đe rơ̆ tơmo na đei kong.3 Bơngai jang lăm sơlŭng nhơk hơdah tơ lăm măng muBŏk sir jơ̆p tơ lăm sơlŭngWă chă tơmo tơ lăm teh măng mu gueo.4 Đe sir trong sơlŭng ataih đơ̆ng anih kon bơngai oei,Tơ lăm anih rơwơ̆ng ưh kơ đei jơ̆ng bơngai bu năm truh;Lu sư chô̆ hơtol akâu hăm tơlei bơ̆jang ataih kơ bơngai nai.5 Hơnik hơnam chăt đơ̆ng teh.Mă-lei lăm ala teh đei tơplih nhen thoi đêl ŭnh oei sa tơdrŏ.6 Lăm lu tơmo đei tơmo gĭt, đei rang maih lăm noh.7 Sem chă choh sa ưh kơ băt trong 'nâu;Măt sem klang chă kư̆m ưh kơ 'bôh;8 Sem bri tam mă năm juădăm-brang kư̆m ưh kơ năm rok noh.9 Kon bơngai gơh teh blah tơmo ŭnh,Sir bơlih lu jơ̆ng kông.10 Mưh bŏk tơmo wă pơih trong sơlŭng.Măt lu sư chă lăng lu tơmo gĭt tơ lăm noh.11 Kon bơngai bơ̆ bơnơ̆ găn đak krong wă huay kơ ro;Wă kơ 'bôh lĕch tơ hơdah dôm tơmam kiơ mă ôn hlơp.12 Mă-lei chă tơdrong gơh hơgei đei đơ̆ng yơ?Tơ yơ tơm tơdrong hlôh wao?13 Kon bơngai ưh kơ băt trong ba truh tơ tơdrong gĭt gơh hơgei.aƯh kơ gơh chă tơdrong hơgei tơ kơpal teh âu.14 Đak jrŭ khan: “Sư ưh kơ đei tơ lăm inh,”Đak dơsĭ khan: “Sư ưh kơ đei oei hơdai hăm inh.”15 Ưh kơ gơh iŏk kơtuăl maih wă tơplih iŏk sư,Kŭm ưh kơ gơh kŏng iŏk hu na gơh răt sư.16 Kŭm ưh kơ gơh hơgăt 'long gĭt sư hămmaih Ôphir tơmo gĭt ônik dah hăm tơmo gĭt saphir.17 Maih dah Phalê ưh kơ gơh pơting hăm sư,Tơmam pơm păng maih kư̆m ưh kơ gơh tơplih iŏk sư18 Mă tơmo pơkao gĭt lăm đak dơsĭpăng kơmĭl, ưh pă pơma truh dơ̆ng bơih.Tơdrong gơh hơgei gĭt hloh kơ tơmo gôh.19 Jơmŏng char Êthiôpi ưh kơ gơh pơting hăm sư ôh;Kŭm ưh kơ đei layơ hơgăt 'long gĭt sư hăm maih se.20 Lei tơdrong gơh hơgei lĕch đơ̆ng yơ?Tơm 'bơ̆r đon hlôh wao đơ̆ng yơ?21 Gơh hơgei oei klơ̆p ôn lê̆ măt lu bơngai arih,Mă măt lu sem păr kư̆m ưh kơ 'bôh.22 Hơlŭng jrŭ păng tơdrong lôch khan:“Đon lu nhôn đei kơtơ̆ng ang bơih đe roi.”23 Lăp minh Kră Yang 'Bok Kei-Dei hlôhbăt trong truh tơ gơh hơgei.Păng minh Sư đĕch băt kơ chă anih sư tơ yơ.24 Yua kơ Sư lăng 'bôh tôch kơ teh,Păng 'bôh nhen jơ̆p kơpal teh đak ala plĕnh.25 Layơ Sư ăn tơdrong kơtang kơ kial.Gơh kŏng tơng lăng đak.26 Layơ Sư hơgăt ăn tơdrong juăt kơ bơyan 'mi,Pơih ăn trong kơ grơ̆m glaih.27 Kơplah noh Kră Yang 'bôh tơdrong hơgei,păng tơbăt tơlĕch, ăn kơ đĭ-đăng rim bơngai athei mơ̆ng,Kră Yang lăng hơlen păng pơm sư kơjăp.28 Kră Yang khan kơ kon bơngai“Hli yom kơ Kră Yang,noh bơih tơdrong gơh hơgei;Weh ataih đơ̆ng tơdrong kơnê̆,'noh bơih tơdrong hlôh wao.”

Jop 'blŏk kơ sơ̆ sư hiôk jơnap291 Jop pơma dơ̆ng:2 Ôi hơpơi rŏ kơ inh gơh arih dơ̆ng thoi lĕ khei 'năr ki sơ̆,'Bơ̆t mă Kră Yang 'Bok Kei-Dei oei wei-lăng inh;3 Lăm kơplah ŭnh kơđeng Kră Yang oei pơchranghơdah kơpal kơ̆l inh.Đơ̆ng tơdrong hơdah Kră Yang na inh năm hlôikơ măng mu.4 Ô! Kơplah inh oei đei 'bôh lăm inh oei mơlôh.Kơplah Kră Yang 'Bok Kei-Dei pơm buăl juăttơgŭm dŏng hnam inh.5 Kơplah Kră Yang Tih Hloh oei oei hăm inh,lu kon hơ'lơ̆p inh tăp dăr kơ inh;6 Kơplah jơ̆ng inh yak tong lăm đak toh,Păng đak rơmă ôliwơ lĕch ro thoi glungđơ̆ng tơpăl tơmo hmĕt.7 Kơplah noh inh lĕch năm tơ 'măng jang pơlei,Hơmet anih hơ-oei lăm cham anih juăt akŭm.8 Lu bơngai tơdăm 'bôh inh lu sư kơdŭn weh,Lu bơngai kră iung dang dơ̆ng,9 Lu bơngai kră pơgơ̆r pă đei pơma,lu sư kơđôp 'bơ̆r hăm tơpang ti;10 Lu bơngai yŏng ngăn hreh thĕng.Hơpiĕt lu sư klep tơ păk-'ngơk.11 Đon bu kơtơ̆ng nơ̆r inh na khan pơư inh đei pŭn hiôk.Măt bu 'bôh inh bơnê kơ inh hloi.12 'Noh yua kơ inh dŏng pơklaih bơngaidơnuh pơmat-tat krao ôr,Păng bơngai mơti ưh kơ đei bơngai bu tơgŭm.13 Bơngai wă jê̆ lôch sơkat tuh ăn kơ inh pŭn hiôk.Đơ̆ng inh, jơhngơ̆m bơngai adro chơt hiôk.14 Inh hrŭk tơdrong 'lơ̆ng tơpăt thoi ao.Tơdrong tơpăt inh sư thoi kơ ao tai păng che tơ̆n.15 Inh thoi lĕ măt ăn kơ lu bơngai tol,păng thoi jơ̆ng kơ lu bơngai jo.16 Inh pơm 'bă kơ lu bơngai pơmat-tat,Inh lăng hơlen sek dŏng lu bơngai inh tam lah băt.17 Inh teh tơgơ̆ lê̆ grĕng lu bơngai pơm kơnê̆,Hek pơdŭng iŏk tơmam sa đơ̆ng hơnĕnh sư.18 Inh tơchĕng khan: “Inh gô lôch lăm anih tơpu inh;Năr inh gô rai lơ thoi chuơh đak dơsĭ;”19 Rơh inh hro sôr kơjung truh tơ cheng đak,dơng hla hngôm kơ đak ngom kơmăng,20 Inh đei ư-ang 'nao ling-lang,Jơhngơ̆m pran inh 'bĕnh-'bang thoi hră 'nao lăm ti inh.21 Đon đe oei mơ̆ng răp gô inh,oei hreh mơ̆ng nơ̆r inh pơđâu.22 Đơ̆ng rŏng kơ inh pơma, lu sư ưh pă đei bu pơma dơ̆ng bơih;Nơ̆r inh pơma mơ̆t jrŭ lăm jơhngơ̆m lu sư.23 Lu sư chang gô inh nhen thoi chang gô đak 'mi,Lu sư bơngai ha 'bơ̆r jrŏng đak 'mi klui.24 Inh hiĕk yôp pơlung lu sư 'bơ̆t lu sư rơdu.Muh măt hơdah inh tơgŭm tơiung lu sư.25 Inh chă trong ăn kơ lu sư, inh pơgơ̆r lu sư.Inh oei hơdai lu sư thoi pơtao oei lăm lu khŭl linh.Thoi bơngai pơlung đe ơh kơ lôch.

Jop nhơ̆m hmoi tơdrong sư pơmat-tat301 Mă-lei dang ei, lu sư hiĕk ăr kơ inh,lu sư tơdăm 'lơ̆p hloh kơ inh,Mă 'bă lu sư, inh pă jô̆ bơih, wă jang wei triu.Hơdai hăm kŏ inh.2 Ti pran kơtang lu sư hăm đei yua kiơ kơ inh,Mưh jơhngơ̆m pran lu sư, pă đei bơih?3 Hơkĕ hơkong pơngot rơwĕt kơ'bah kơ'bôch,Thông hoang lăm teh hrĕng kro.Lăm bri rơwơ̆ng juơ juŏ.4 Lu sư phĕ hla 'long pơgang,păng lu hơmŭl 'long bri.Rơh tơlei 'long bri pơm tơmam sa lu sư.5 Đe puh tơweh lu sư đơ̆ng lăm kon pơlei;Đe hil hiap lu sư thoi lu bơngai tơtông.6 Lu sư oei rok lăm thong cheng kông,Lăm trôm lăm teh, dah lăm sơlam lu hơgơp tơmo.7 Lu sư krao ôr tơ lăm rơ̆m tơnơm 'long,Lu sư 'bĭch hơlun băl ala lu bơmreh jơla.8 Lu adrĕch ưh kơ gơh yua anăn sơnăm ưh kơ đei.Đe areh teh pơpuh tơlĕch lê̆ đơ̆ng lăm char.9 Na dang ei kon sâu lu sư hơri jô̆ pơjăm inh,Roi 'bơm che bơle kơ inh.10 Lu sư lăng inh krưp 'brơ̆, weh ataih kơ inh,Ưh pă hĕo gơsoh đak hai kơ muh măt inh.11 Yua kơ Kră Yang 'Bok Kei-Dei yaih lê̆ dơhiĕnghră inh rơdu păng pơm kơ inh mơlâu.Na lu sư pă đei pơyom kiơ kơ inh.12 Gah 'ma kơ inh, minh khŭl bơngai kơlĕl iung blah;Blah inh kơdâu tơrơ.Sir sơlŭng wă pơrăm inh.13 Lu sư pơrăm lê̆ trong inh,Inh rai răm lu sư rai tŏk.Lu sư ưh kơ kăl bơngai pơdŏng.14 Lu sư blư truh hloi đơ̆ng trong đak hlôh tih.Lu sư blŭng mơ̆t grŏl rok đêl tơnăr hơlih.15 Lu tơdrong hli krưp năm pơm kơ inh,Đe tơhiong lê̆ tơdrong ư-ang đe pơyom kơ inhtơthu pơđông lê̆ tơ ataih.Tơdrong hiôk hơđơ̆ng inh păr đông thoi hơmơ̆l.16 Dang ei, tơdrong arih inh pơchah hach bơih,Năr pơmat-tat truh bơih tơ inh,17 Kơmăng đei tơdrong jĭ truh tơ kơting inh,Tơdrong jĭ rĕn sa inh, ưh kơ pơdơh.18 Tơdrong mơsêh tih Kră Yang 'Bok Kei-Dei, rôp pơdŭng ao inh.Chô̆ gơhret inh thoi chô̆ hơko ao.19 Kră Yang klơ̆m inh tơ teh trôk.Inh nhen thoi 'mui tơnuh.20 Inh krao apinh, mă-lei Ih ưh kơ đei tơl;Inh dơ̆ng tơ noh, mă-lei Ih pă 'maih lăng tơ inh.21 Kră Yang jing pơm kơnê̆ hăm inh,Iŏk ti mơsêh Ih druh blah inh.22 Ih ăn kial pơđông lê̆ inh tơ ataih.Ih pơpuh pơđông lê̆ inh hăm kial hơbŭt.23 Inh băt tơpă Ih wă ba inh tơ tơdrong lôch.Anih pơkă wă 'măn kơ lu bơngai arih.24 Tơpă ưh kơ đei bu yơ̆r ti pơrăm lu bơngai đei tơdrong gleh truh.Sư krao dŏng pơklaih, kơplah oei lăm anih pơmat-tat,25 Inh ưh kơ đei nhơ̆m kơ bơngai tơ'bơ̆p tơdrong pơmat-tat hă?Jơhngơ̆m inh ưh kơ đei sơ'ngon kơ bơngai răm-'băm hă?26 'Bơ̆t mă inh răp gô tơdrong pŭn hiôk, tơdrong pơmat-tat truh;'Bơ̆t mă inh chang tơdrong hơdah, tơdrong măng mu truh.27 Inh ơh sơ'ngon klơm klak inh hŏnh bop đĭ pă hiôk,Lu tơdrong pơmat truh hơlôk hơlak.28 Inh năm akâu găm đĭ.Ưh kơ trŏ yua kơ tŏ sa.Inh iung dơ̆ng tŏk-bŏk tơpôlpăng krao apinh dŏng pơklaih.29 Inh jing 'nhŏng oh hăm kŏ bri,Bôl juăt hăm sem chhơng.30 Akar inh jing găm păng tơlŏng akâu jăn inhyuh tơtŏ kơ chĕp bơlŏ.31 Inh reh brŏ tĭng-nĭng lăm ơh sơ'ngon.Inh hlôm 'lal hăm re nơ̆r nhơ̆m hmoi.

Jop pơkă wă arih 'lơ̆ng rơgoh311 Inh đei pơgơ̆p hăm măt inh;Inh ưh pă lăng tơ bơngai adruh hle.2 Thoi 'noh mơ̆ng kơ Kră Yang 'Bok Kei-Deiđơ̆ng kơpal plĕnh ăn kơ inh tơmam kiơ.Mŭk tơmam kiơ đơ̆ng Kră Yang Tih Hloh đơ̆ng kơpal plĕnh?3 Hăm trŏ lu bơngai pơm kơnê̆ tơ'bơ̆p tơdrong gleh truh?Lu bơngai pơm kơnê̆ đei pơmat-tat?4 Hăm trŏ Sư 'bôh trong inh yak,Păng jô̆ dôm inh yak nơnăm?5 Tơdah inh đei năm hơdai hăm lu bơngai hơlĕnh pơdărDah jơ̆ng inh hăt hot yak kiơ̆ trong lu bơngai bơkuĕch.6 Apinh Kră Yang 'Bok Kei-Dei dan inh tơ kơpal 'long kŏng mă trŏ,Na Sư gô băt kơ inh 'lơ̆ng tơpăt.7 Tơdah jơ̆ng inh yak weh đơ̆ng trong 'lơ̆ng tơpăt,Tơdah jơhngơ̆m inh năm kiơ̆ măt inh lăng,Tơdah đei mơgrĭ klep lăm ti inh,8 Ăn kơ bơngai nai sa mă đơ̆ng inh rei,Ăn kơ lu sư buch lê̆ đêl inh pơtăm.9 Tơdah jơhngơ̆m inh hưch huŏng kơ bơngai drŏ-kăn,Tơdah inh năm chop răp tơ 'măng hnam sư.10 Ăn akăn inh peh ăn kơ đe 'ba.Păng lê̆ kơ đe 'bĭch hơdai hăm sư.11 Tơdrong 'noh glăi yoch trăp tih dêh.Trŏ kơ sek tơlang phak,12 Yoch noh bơih mă thoi ŭnh sa kơdơ̆r lăm dơnâu ŭnh.Sa pơrăm đĭ truh tơ rơh dôm hơnik hơnam mă inh đei.13 Tơdah inh đei pơdê tơdrong 'măn ănkơ đĭch đam drŏ-nglo drŏ-kăn inh,Kơplah lu sư pơma jŏk kơ inh.14 Na inh wă pơm liơ mưh Kră Yang 'Bok Kei-Dei iung sek tơlang inh?Truh tơ Sư apinh jet inh. Inh gô tơl Sư lơliơ?15 Hăm trŏ Tơ'ngla pơjing inh lăm klak mĕ inh,kư̆m pơjing lu sư hai?Hăm trŏ lăp minh Kră Yang 'Bok Kei-Dei đĕch pơjing kơ lu yŏng păng lu đĭch?16 Tơdah inh sơngah ưh kơ ăn ôh tơmam kơ bơngai dơnuh dơnan hơpơi wă,Tơdah inh lê̆ bơngai adro chang gô dĭng pă hơmĕng.17 Tơdah inh sa hơdrô̆ minh 'nu inh.Ưh kơ asong bơngai mơti,18 tơpă mơti đơ̆ng oei nge inh 'me rong sư thoi 'bă.Inh chông anhăk bơtho tơ'bôh đơ̆ng mĕ sư 'nao tơpŭ kơ sư.19 Tơdah inh 'bôh bơngai wă jê̆ lôch yua ưh kơ đei hơbĕn ao,Dah bơngai dơnuh kơ'bah ưh kơ đei khăn su,20 tơdah lu sư ưh kơ đĭ jơhngơ̆m sơkat pŭn hiôk kơ inh,kơplah lu sư gơh tơnŏ đơ̆ng sŏk triu inh,21 Tơdah inh đei yơ̆r ti hơ-ô wă pơm kơ lu bơngai mơti,yua kơ inh băt bơngai dŏng inh tơ 'măng jang,22 Ăn kơ hơngiĕng inh tơhleh đơ̆ng akâu inh,Păng kơkŏng ti inh tơgơ̆ kơtĕch đơ̆ng 'bơ̆t kŭl-keng.23 Yua kơ inh hli kơ tơdrong răm truh đơ̆ng Kră Yang 'Bok Kei-Dei,Inh hli krưp kơ tơdrong rang mơnhal Sư na inh ưh kơ layơ pơm tơdrong noh.24 Tơdah inh gơnang kơ maihpăng krao maih rơgoh khan anih inh gơneh gơnơm,25 tơdah inh hiôk chơt kơ mŭk drăm lơ,dah yua kơ đơ̆ng ti inh đei chă lơ tơmam.26 Tơdah inh lăng tơ măt 'năr pơchrang hơdahPăng măt khei lĕch pơchrang hơdah hơdong rơđah,27 Jơhngơ̆m inh đei pơhlŭ hơgơ̆m,păng 'bơ̆r inh chŭm chro ti inh rôp kơkuh pơyom,28 tơdrong 'noh minh tơdrong yoch kơnê̆ trŏ kơ sek pơlôch,Yua kơ inh sơngah kơ Kră Yang 'Bok Kei-Dei tơ kơpal ti.29 Tơdah inh hiôk chơt yua kơ bơngai areh kơ inh đei tơdrong răm truh,Păng chhôk hơnôk kơplah lu sư đei tơdrong pơmat-tat,30 Inh ưh kơ ăn 'bơ̆r inh pơm yoch,Hiap pơtê̆ kơ tơdrong arih sư.31 Lu bơngai lăm hnam dơnŏ inh ưh kơ đei pơma:“Hăm đei bu mă Jop ưh kơ đei ăn sa 'nhĕm phĭ mah?”32 Bơngai tơmoi ưh kơ đei tep kơmăng tơ 'nguaih tơ trong;Inh pơih 'măng sơng bơngai tơmoi đơ̆ng ataih;33 Inh ưh kơ đei ôn tơdrong yoch inh thoi Ađam.Na 'bŭ ôn tơdrong yoch kơnê̆ lăm jơhngơ̆m.34 Yua kơ inh hli dêh kơ lu bơngai tơpôl,hli krê kơ adrĕch adrung che bơle,dĭng mah ngăn hreh, ưh kơ pơ̆n lĕch tơ 'nguaih kơ 'măng.35 Ơ! Rŏ kơ đei bơngai mơ̆ng inh!'Nâu inh chă kĭ chih anăn inh apinh Kră Yang Tih Hloh tơl nơ̆r inh;Apinh bơngai jâu inh chih tơ'bôh tơdrong yoch inh!36 Tơpă inh gô tôi tơdrong kơnê̆ 'noh tơ kơpal hơngiĕng inh.Yơ̆l sư thoi môk pơtao.37 Inh gô roi pơdah ăn kơ Kră Yang dôm tơdrong inh pơm.Inh gô năm 'bơ̆t anăp Sư nhen thoi minh 'nu kon pơtao.38 Tơdah teh mir na inh ôr krao jâu inh,dôm trong rơuơ sư wang nhơ̆m;39 Tơdah inh iŏk sa tơmam sư mă ưh kơ ăn jên,Pơm ăn kơ tơ'ngla sư lôch kơ pơngot,40 Lei apinh tơm jơla chăt tơplih kơ tơm 'ba,păng 'nhĕt tơplih ăn kơ 'ba tơ'bâu.Truh dâu đĭ nơ̆r Jop.

Nơ̆r Êlihu pơma bơtho321 Pêng 'nu bơngai 'noh ưh pă đei tơl nơ̆r Jop, yua kơ Jop khan kơ kơdih bơngai 'lơ̆ng
         tơpăt.2 Mă-lei Êlihu, kon drŏ-nglo Barakel, bơngai Busit, adrĕch adrung Ram, Sư hil kơ Jop,
         yua kơ Jop khan sư bơngai 'lơ̆ng tơpăt hloh kơ Kră Yang 'Bok Kei-Dei 'lơ̆ng.3 Êlihu kư̆m hil blĕk kơ pêng 'nu buăl Jop yua kơ lu sư ưh kơ đei wă tơl tơwih, na jâu
         khan Jop yoch đĕch.4 Êlihu oei răp gô wă tơl nơ̆r Jop,yua kơ pêng 'nu bơngai 'noh 'lŏ kơ sư ngăl.5 Mă-lei Êlihu 'bôh pêng 'nu noh ưh pă đei tơl tơwih nơ̆r kiơ bơih,tơdrong blĕk sư iung hloi.6 Êlihu, kon drŏ-nglo Barakel, bơngai Busit iung pơma:“Inh oei 'lơ̆p lu iĕm bơngai kră ngăl bơih inh 'nhrơ̆ hli,Ưh kơ pơ̆n roi ăn kơ lu iĕm tơdrong kiơ inh băt.7 Inh tơchĕng khan: ‘Lu 'lŏ kăl kơ pơma,Lu bơngai kră gô bơtho tơdrong gơh hơgei.’8 Mă-lei đei Yang bơhngol 'lơ̆ng oei lăm kon bơngai,Păng hơyuh kial dui jơhngơ̆m Kră Yang Tih Hlohăn kơ sư tơdrong hlôh gơh hơgei.9 Ưh kơ trŏ bơngai 'lŏ kră khan gơh hơgei,Lu bơngai kră kư̆m ưh kơ trŏ khan băt hlôh tơdrong trŏ.10 Na inh khan: Mơ̆ng inh bĕ;Inh kư̆m wă gô tơbăt ăn kơ iĕm inh băt tơdrong kiơ.11 Inh răp gô mơ̆ng dôm nơ̆r iĕm pơma,Pơgling đon mơ̆ng dôm nơ̆r lu iĕm tơ'bôh tơdrong gơh hơgei,Kơplah iĕm chă nơ̆r ayơ wă tơl.12 Inh adrin pơgling đon mơ̆ng lu iĕm pơma,Mă-lei ưh kơ đei minh 'nu bu lăm lu iĕm kĕ kơ Jop,Wă tơ'bôh kơ sư đei yoch.Dah gơh tơl nơ̆r sư.13 Kơchăng bĕ 'nĕ hăt pơma khan: ‘Lu nhôn chă 'bôh bơih tơdrong gơh hơgei;Kră Yang 'Bok Kei-Dei gơh tơ'bôh kơ Jop, kon bơngai ưh kơ gơh tơ'bôh.’14 Jop ưh kơ đei pơjah pơjăng hăm inh,Na lei, inh ưh kơ tơl tơwih kơ sư thoi nơ̆r lu iĕm.15 Lu sư hơdrôt hli ưh pă gơh tơl nơ̆r kiơ dơ̆ng;Lu sư đĭ pă đei nơ̆r bơih,16 Inh hăm wă gô dơ̆ng, lu sư đĭ pă pơma bơih,Lu sư oei tơ noh đĭ ưh pă đei tơl nơ̆r bơih?17 Inh kư̆m lei-lăi gô tơl nơ̆r mơ̆n;Inh kư̆m wă roi tơdrong inh băt18 Yua kơ inh đei lơ nơ̆r wă pơma,lăm jơhngơ̆m inh pơdrŭt inh pơma.19 Jơhngơ̆m inh nhen thoi Sik hơmu blôk ưh kơ đei trong lĕch.Wă jê̆ pơchah thoi kơdŭng sik 'nao.20 Inh wă 'maih pơma wă gơh rơhơi jơhngơ̆m 'biơ̆.Inh gô ha 'bơ̆r pơma păng tơl nơ̆r.21 Inh ưh kơ đei 'mêm kơ mah kah kơ hu ôh,Kŭm ưh kơ đei pôk hơtŏk bơngai ayơ.22 Yua kơ inh ưh kơ băt pôk hơtŏk bu.Tơdah đei, Tơ'ngla pơjing inh pơlôch inh hloi.”

Êlihu athei Jop mơ̆ng sư pơma331 “Ơ Jop, apinh ih mơ̆ng bĕ nơ̆r inh pơma.Pơgling đon mơ̆ng bĕ dôm nơ̆r inh pơma.2 'Nâu inh ha bơih 'bơ̆r,nơ̆r inh pơma lăm hơpiĕt inh bơih.3 Nơ̆r inh pơma gô lĕch tơdrong tơpăt đơ̆ng lăm jơhngơ̆m.Hơkŭng inh gô pơma hăm tơdrong hlôh wao tơpăt sĭt.4 Yang bơhngol 'lơ̆ng Kră Yang 'Bok Kei-Dei pơjing inh bơih,Hơyuh kial dui jơhngơ̆m Kră Yang Tih Hloh ăn kơ inh arih.5 Tơdah ih gơh tơl bĕ nơ̆r inhiung dơ̆ng ră roi bĕ dôm nơ̆r trŏ wă dŏng ih 'bơ̆t anăp inh!6 'Bơ̆t anăp Kră Yang 'Bok Kei-Dei inh kư̆m thoi ihSư kư̆m man pơjing inh hăm teh lơ̆n.7 Apinh ih 'nĕ kơ hli kơ kiơ kiơ.Inh ưh kơ đei pơma kơtĭt trăp tơ ih.8 Tơpă đon inh đei kơtơ̆ng bơih nơ̆r ih pơma,Inh mơ̆ng bơih nơ̆r ih pơma:9 ‘Inh 'lơ̆ng rơgoh, ưh kơ đei pơm glăi;Inh ưh kơ đei yoch, ưh kơlah pơm yoch.10 Mă-lei Kră Yang 'Bok Kei-Dei chă tơdrong yoch inh,Sư pơm kơ inh thoi bơngai ayăt.11 Kră Yang hơnuh lê̆ jơ̆ng inh.Răp lăng rim trong inh yak.’12 Inh tơl, ih pơma thoi noh glăi.Kră Yang 'Bok Kei-Dei tih hloh kơ kon bơngai.13 Liơ ih pơjah pơjăng hăm Sư?Chrih kơ Sư khan ưh kơ tơl nơ̆r ih.14 Yua kơ Kră Yang 'Bok Kei-Dei pơma bơtho lơ 'măng, lơ tơdrongMă-lei kon bơngai bơ̆n ưh kơ wă mơ̆ng,15 Lăm tơdrong apo, lăm tơdrong tơ'bôh tơ kơmăng.Kơplah kon bơngai oei tep hlơ̆k,'Bĭch tep tơ kơpal giơng sư,16 Kră Yang pơih đon wă kơ lu sư mơ̆ng.Pơsĭt nơ̆r chrih bơtho tơhli lu sư wă kơchăng.17 Wă kơ kon bơngai weh đơ̆ng tơdrong pơm kơnê̆,păng hŭt lê̆ jơhngơ̆m juăt pơang.18 Wă dŏng pơklaih bơhngol lu sư đơ̆ng sơlŭng jrŭ,Wă wei tơdrong arih huay kơ lôch răm kơ đao gưm.19 Kră Yang bơtho hơmet kon bơngaihăm tơdrong jĭ jăn dêh 'bĭch păn kơpal giơng,Kơting pơpơ̆ tơtey ling-lang,20 Pơm ưh kơ 'maih sŏng sa,kư̆m areh mă tơmam sa 'băt 'lơ̆ng.21 Akâu akar lu sư hơkĕ hơkongLăp 'bôh kơting kơtong sĕch akar đĭ klep.22 Bơhngol truh bơih 'bơ̆t jê̆ sơlŭng jrŭ.Tơdrong arih oei gô yang lôch năm iŏk.23 Mă-lei tơdah kơplah 'nâu đei linh jang 'lơ̆ng truh,Lăp minh 'nu lăm rơbâu hơngan linh jang.Wă pơm 'long sơlam bơtho kon bơngai pơm tơdrong trŏ.24 Mơnat kơ sư na apinh lung Kră Yang 'Bok Kei-Dei khan:‘Dŏng pơklaih sư wă huay kơ huŏng lăm sơlŭng jrŭ,inh chă 'bôh bơih trong huai iŏk.’25 Na akâu sĕch akar sư rơmuăn nhen thoi oei 'lơ̆p;Jơhngơ̆m pran sư hơlơ̆k dơ̆ng thoi oei mơlôh.26 Sư krao apinh Kră Yang 'Bok Kei-Dei, na Kră Yang tơl tơwih.Sư kơkuh kơ Kră Yang hăm tơdrong chơt hiôk.Yua kơ Kră Yang huai iŏk sư.27 Sư hat hơri păng roi tơbăt 'bơ̆t anăp đĭ-đăng bơngai.‘Inh pơm yoch bơih yak đŏng đĕo weh đơ̆ng trong tơpăt.Mă-lei Kră Yang ưh kơ đei phak kiơ̆ kơ inh yoch.28 Kră Yang dŏng pơklaih bơhngol inh huay kơ huŏng lăm sơlŭng jrŭ,Ăn kơ tơdrong arih inh chơt hiôk 'bôh hơdah.’29 Tơpă Kră Yang 'Bok Kei-Dei pơm tơdrong noh.Kơ kon bơngai kơ băt hơdôm 'măng.30 Wă dui iŏk bơhngol kon bơngai klaih đơ̆ng sơlŭng jrŭ.Wă ăn kơ kon bơngai gơh đei arih hơdah pơchrang.31 Ơ Jop, mơ̆ng inh bĕathei oei hreh, mơ̆ng inh pơma.32 Tơdah ih đei tơdrong kiơ 'maih tơl inh;Pơma bĕ, yua kơ inh 'maih 'bôh ih 'lơ̆ng tơpăt.33 Tơdah ưh, athei ih mơ̆ng;Athei oei hreh mơ̆ng inh bơtho tơdrong gơh hơgei.”

Êlihu roi pơdah Kră Yang 'Bok Kei-Dei tơpăt341 Êlihu pơma dơ̆ng:2 “Lu iĕm khan iĕm bơngai gơh hơgei, mơ̆ng bĕ nơ̆r inh.Lu iĕm tơchĕng khan iĕm bơngai hlôh wao,pơgling đon mơ̆ng bĕ nơ̆r inh pơma.3 Yua kơ đon mơ̆ng kơtơ̆ng băt kơ nơ̆r pơma,thoi hơpiĕt liah mơn 'băt kơ tơmam sa.4 Lu bơ̆n hơlen lăng hơdai tơdrong kiơ trŏ,rơih iŏk băt tơdrong kiơ 'lơ̆ng.5 Yua kơ Jop đei khan: ‘Inh bơngai 'lơ̆ng tơpăt,Mă-lei Kră Yang 'Bok Kei-Dei ưh kơ jô̆ khan inh 'lơ̆ng tơpăt.6 Mă khan inh 'lơ̆ng tơpăt ră, đe jô̆ boih inh bơngai pơma hơlĕnh;Mă khan inh ưh kơ đei pơm yoch, rơka inh hơmet kư̆m ưh kơ gơh klaih,’7 Hăm đei bu thoi Jop,nhă nơ̆r đe pơjăm che bơle thoi kơ đak?8 Sư pơm buăl juăt hăm bơngai pơm kơnê̆păng năm hơdai hăm bơngai hơlĕnh pơdăr.9 Yua kơ Jop khan: ‘Kon bơngai ưh kơ đei yua kiơ,Kơplah sư chơchă tơdrong hiôk chơt lăm Kră Yang 'Bok Kei-Dei.’10 Mơ̆ng bĕ inh lu iĕm bơngai hlôh wao.Kră Yang 'Bok Kei-Dei ưh kơ đei layơ pơm kơnê̆,Kră Yang Tih Hloh ưh đei layơ đŏng đĕo.11 Kră Yang apah kon bơngai kiơ̆ kơ tơdrong jang lu sư pơm,Pơm kơ rim 'nu bơngai kiơ̆ kơ lu sư oei arih sa.12 Tơpă Kră Yang 'Bok Kei-Dei ưh kơ đei pơm kơnê̆Kră Yang Tih Hloh ưh đei pơđŏng lê̆ tơdrong tơpăt.13 Bu gơh ăn kơ Kră Yang tơdrong wei-lăng plei teh?Bu pơjao ăn kơ Kră Yang pơgơ̆r đĭ-đăng teh đak?14 Tơdah Kră Yang pơkă wă pơm.Tơdah Sư pơdrâu iŏk bơhngol păng hơyuh kial dui jơhngơ̆m đơ̆ng Sư kơdih,15 Đĭ-đăng lu sĕch akar gô lôch hơdai.Păng kon bơngai brŏk tơ 'mui teh.16 Tơdah ih đei tơdrong hlôh hơdah, apinh ih mơ̆ng tơdrong 'nâu.Pơgling đon mơ̆ng bĕ nơ̆r inh pơma.17 Bơngai mă areh kơ tơdrong tơpăt liơ gơh pơgơ̆r?Ih hăm pơ̆n pơma kơ Tơ'ngla 'lơ̆ng tơpăt Mơsêh Mơyang?18 Kră Yang chrih khan kơ pơtao: “Ih tơdrong kơ đei.”Păng khan kơ lu bơngai pơgơ̆r: “Bơngai pơm kơnê̆.”19 Kră Yang ưh kơ pơư kơ lu bơngai pơgơ̆r,Kŭm ưh kơ lăng kơ bơngai mơdrŏng hloh kơ bơngai dơnuh;Yua kơ đĭ-đăng lu sư đơ̆ng tơpang ti Kră Yang pơjing ngăl.20 Ưh kơ tam băt tŏk-bŏk măng, lu sư lôch hloi.Lu sư pơpơ̆ na lôch.Lu bơngai yŏng pơgơ̆r kư̆m lôch, ưh kơ đei đơ̆ng ti kon bơngai ôh.21 Măt Kră Yang 'Bok Kei-Dei răp lăng tơ trong kon bơngai,Sư lăng 'bôh dôm yak.22 Ưh kơ đei măng mu găm măng klăm hơ'bơ̆l ayơăn kơ bơngai pơm kơnê̆ gơh ôn akâu.23 Kră Yang 'Bok Kei-Dei ưh kơ đei pơkă năr.Wă sek tơlang kơ kon bơngai 'bơ̆t anăp Sư.24 Kră Yang pơrăm đĭ lu bơngai pran kơtang ưh kơ kăl kơ jet pơnhen,Na tơplih tơmơ̆t bơngai nai 'bơ̆t anih noh.25 Yua kơ Kră Yang băt tôm tơdrong jang lu sư pơm.Teh lu sư kơmăng păng lu sư pơchah đĭ hloi.26 Kră Yang pơrăm lu sư yua kơ lu sư pơm kơnê̆Tơ anih rim 'nu gơh 'bôh.27 Yua kơ lu sư weh achăng lê̆ Kră Yang,Ưh kơ wă lăng ôh trong gơlong Kră Yang.28 Pơm kơ nơ̆r lu bơngai dơnuh hin ôr krao kơtơ̆ng truh tơ Kră Yang.Păng Kră Yang kơtơ̆ng nơ̆r bơngai pơmat-tat ôr krao.29 Tơdah Kră Yang oei ngăn hreh.Bu gô pơ̆n chrih kơ Sư?Tơdah Kră Yang ôn muh măt Sư, bu gơh đei 'bôh Sư?Kră Yang wei rong đĭ-đăng kon pơlei, đĭ-đăng bơngai,30 Ưh kơ ăn lu bơngai pơm kơnê̆ pơgơ̆r,păng ưh kơ ăn lu sư hơ'năk kơ kon pơlei hơđong.31 Hăm đei bơngai bu khan kơ Kră Yang 'Bok Kei-Dei:“Inh chu pŭ tơdrong Ih phak bơtho, inh ưh pă pơm kơnê̆ dơ̆ng;32 Tơdrong kiơ inh ưh kơ 'bôh, apinh Kră Yang bơtho tơ'bôh ăn kơ inh;Tơdah inh đei pơm kơnê̆, inh gô ưh pă pơm dơ̆ng?”33 Kră Yang 'Bok Kei-Dei hăm đei apah bơngai noh kiơ̆ kơ ih tơchĕng ưh?Yua kơ ih sơngah bơih kơ tơdrong Kră Yang bơtho pơjĭ.Na ih athei rơih iŏk, ưh kơ trŏ kơ inh ôh;Lei na tơdrong kiơ ih băt, athei pơma bĕ.34 Lu bơngai hlôh wao gô khan kơ inh.Păng lu bơngai gơh hơgei oei mơ̆ng inh, kư̆m gô khan:35 ‘Jop pơma ưh kơ đei hăm tơdrong hlôh wao,păng nơ̆r sư pơma kư̆m ưh kơ đei tơchĕng tôm.’36 Rŏ kơ Jop chu ăn tơdrong pơlong truh kơ tôch,Yua kơ sư tơl nơ̆r thoi bơngai pơm kơnê̆;37 Sư đei pơm tơdrong yoch bơih, rai pơthim pơrŭng.Pơjăm pơjuă tap ti sư tŏk-bŏk lu nhôn,Păng rai pơma lơ nơ̆r ayăt hăm Kră Yang 'Bok Kei-Dei.”

Êlihu pơma dơ̆ng351 Êlihu pơma dơ̆ng:2 Ih tơchĕng ih pơma trŏ hă?Ih khan: “Inh ưh kơ pơm yoch 'bơ̆t anăp Kră Yang 'Bok Kei-Dei.”3 Ih jet Kră Yang dơ̆ng, “Kră Yang đei yua kiơ?Bĕ inh đei yua kiơ, tơdah inh ưh kơ pơm yoch?”4 Inh wă khan dơ̆ng kơ ih,Păng lu buăl juăt ih hai.5 Ngơk bĕ măt lăng tơ kơpal plĕnh;Lăng bĕ lu hơmơ̆l, sư kơjung hloh kơ ih.6 Tơdah ih pơm yoch, đei 'bơm kiơ kơ Kră Yang 'Bok Kei-Dei?Tơdah ih pơm yoch rai dêh, ih gơh pơm kiơ hăm Kră Yang?7 Tơdah ih 'lơ̆ng tơpăt, ih gô ăn tơdrong kiơ kơ Kră Yang?Kră Yang gô đei iŏk tơdrong kiơ đơ̆ng ti ih?8 Tơdrong kơnê̆ ih lăp gơh pơrăm bơngai thoi ih,Tơdrong 'lơ̆ng tơpăt ih gơh tơgŭm kơ kon bơngai đĕch.9 Kon bơngai đe pơjuă pơđep trăp dêh ôr krao.Lu sư ôr krao wă kơ dŏng pơklaih đơ̆ng ti lu bơngai pran kơtang.10 Mă-lei ưh kơ đei bơngai bu jet:“Kră Yang 'Bok Kei-Dei mă Tơ'ngla pơjing inh, tơ yơ?”Kră Yang pơm ăn kơ đe hơri hiôk chơt lăm kơmăng,11 Sư ăn kơ lu bơ̆n đei đon hơgei hloh kơ lu sem brem,Ăn kơ lu bơ̆n gơh hơgei hloh kơ lu sem păr.”12 Lu sư krao ôr, mă-lei Kră Yang ưh kơ đei tơl tơwih,Yua kơ lu sư pơang păng pơm kơnê̆.13 Tơpă nơ̆r krao khan ưh kơ lui ngeh.Kră Yang 'Bok Kei-Dei ưh kơ 'maih mơ̆ng,Kră Yang Tih Hloh ưh kơ 'maih hiơ̆k.14 Pơma kiơ kơ ih, liơ mă 'bôh Kră Yang 'Bok Kei-Dei gơh mơ̆ng ih.Mưh ih khan ih ưh kơ 'bôh Kră Yang.Tơdrong ih kêng truh 'bơ̆t anăp Kră Yang bơih,păng ih oei răp gô Kră Yang sek tơlang!15 Dang ei, yua kơ Sư ưh kơ sek tơlang kiơ̆ kơ tơdrong blĕk ôh.Ưh pă đei hiơ̆k bơih mă tơdrong yoch lơ,16 Na Jop pơih nơ̆r pơma ưh kơ đei kiơ.Pơma lơ mă-lei nơ̆r ưh kơ yua kiơ.

Êlihu bơnê kơ tơdrong 'lơ̆ng Kră Yang361 Êlihu pơma dơ̆ng:2 Apinh adrin mơ̆ng inh tŏ sĕt, inh gô tơblang tơ'bôh ăn kơ ih;Yua kơ inh oei đei nơ̆r pơma dŏng gah Kră Yang 'Bok Kei-Dei.3 Inh chă pơpôi tơdrong gơh hơgei đơ̆ng lơ anih.Wă tơ'bôh Tơ'ngla pơjing inh 'lơ̆ng tơpăt.4 Tơpă inh pơma ưh kơ hơlĕnh ôh;Minh 'nu bơngai gơh hơgei hlôh wao tơpă oei oei hăm lu iĕm.5 Kră Yang 'Bok Kei-Dei Tơ'ngla Mơsêh Mơyang ưh kơ đei pơjăm bu.Sư hơgei hlôh wao kloh klĕch.6 Sư ưh kơ lê̆ ôh bơngai pơm kơnê̆ arih.Sư sek tơlang tơpăt hơnơ̆ng ăn kơ bơngai pơmat-tat.7 Sư bơwei bơngai 'lơ̆ng tơpăt.Ăn kơ lu sư hơ-oei 'bơ̆t tang-dŏ pơgơ̆r thoi lu pơtaoĂn kơ lu sư đei đe pơyom ling-lang.8 Tơdah đe chô̆ lu sư hăm tơlei glangpăng klêng lu sư hăm tơlei bră pơmat-tat.9 Kră Yang tơbăt ăn kơ lu sư tơdrong lu sư pơm.Dôm tơdrong yoch noh dơ̆ng jơhngơ̆m pơang.10 Kră Yang pơih ăn đon lu sư kơtơ̆ng nơ̆r bơtho hơmet.Tơtă athei lu sư weh đơ̆ng tơdrong kơnê̆.11 Tơdah lu sư chu mơ̆ng păng bơ̆jang kơ Kră Yang,lei dôm năr lu sư gô arih đei tơdrong hiôk chơt, sơnăm lu sư pŭn jơnap.12 Mă-lei tơdah lu sư ưh kơ wă mơ̆ng gô lôch kơ đao gưm.Lu sư gô lôch yua kơ ưh kơ hlôh kơwao.13 Jơhngơ̆m lu bơngai ưh kơ lui răk mong tơdrong hil blĕkKră Yang phak lu sưKŭm oei ưh kơ krao apinh dŏng pơklaih.14 Lu sư lôch kơplah oei hơmuh hơmŏngChăl arih lu sư huŏng hiong răm hơdai hămlu bơngai ngôi pơyô kư̆ kă, lăm anih kơkuh kơ rup yang.15 Mă-lei Kră Yang 'Bok Kei-Dei yua tơdrong pơmat-tatna dŏng pơklaih bơngai đei pơmat-tat.Pơih đon lu sư lăm tơdrong gleh truh.16 Kră Yang 'Bok Kei-Dei dui ih lĕch đơ̆ng anih pơmat-tat.Năm tơ anih rơhơi, jơhngơ̆m ưh pă đei hrăt-hrot.Gơ'bang ih 'bĕnh kơ tơmam sa 'băt nham.17 Mă-lei ih oei jŏk kơ tơdrong phak lu bơngai pơm kơnê̆;Tơdrong sek tơlang phak tơpăt gô rôp ih.a18 'Nĕ ăn tơdrong blĕk yua kơ lu bơngai pơm kơnê̆mơdrŏng dui ba ih jrok trong.'Nĕ kơ puh lăm tơmam đe răt iŏk ih lơ kơnh ih wơ̆l kơ trong.19 Mă ih krao apinh dŏng pơklaih kư̆m ưh kơ klaih đơ̆ng pơmat.Dôm tơdrong pran kơtang gơh kĕ ih.Kŭm ưh kơ gơh dŏng pơklaih ih.20 'Nĕ kơ chang gô măng mu,Kơplah kon pơlei pơla đe anhăk ba pă 'bôh đơ̆ng anih sư.21 Kơchăng bĕ, 'nĕ kơ wih tơ tơdrong yoch kơnê̆;Ih đei tơdrong pơmat-tat wă pơjuăt ih huay kơ pơm yoch.22 Âu, Kră Yang 'Bok Kei-Dei đei tơdrong Mơsêh Mơyang Tih Hloh kơ đĭ-đăng,Hăm đei 'bok thây ayơ bơtho tơ'bôh thoi Kră Yang ưh?23 Hăm đei bu pơ̆n bơtho tơ'bôh ăn kơ Kră Yang băt trong Sư wă năm?“Hăm đei bu pơ̆n chrih khan Ih pơm glăi?”24 'Blŏk hơri bơnê bĕ dôm tơdrong jang Kră Yang,Mă kon bơngai juăt kơ đei hơri bơnê.25 Đĭ-đăng bơngai tă kơ 'bôh ngăl boih tơdrong jang noh,Mă-lei oei lăng 'bôh đơ̆ng ataih.26 Trŏ tơpă, Kră Yang 'Bok Kei-Dei Tih-Tin dêh, hloh kơ bơ̆n băt hlôh;Sơnăm Sư arih sot dang yơ, ưh kơ đei bu gơh pơtŏ;27 Kră Yang hiup iŏk lu đak kơtoh,Sư tuh đak ngom jing 'mi.28 Lu tăl hơmơ̆l 'noh jruh đak 'mi,hơiuh hngôm kơ teh ăn kơ kon bơngai.29 Hăm đei bu gơh hlôh hơmơ̆l bơlang bơyar.Re jơwa grơ̆m đơ̆ng anih Sư oei?30 To, Kră Yang ăn kơmlat pơchrang hơdah jum dăr kơ Sư.Klơ̆p jơ̆p kơđĕl đak dơsĭ.31 Kră Yang yua dôm tơdrong 'noh wă pơgơ̆r kon pơlei pơla;Kră Yang tuh ăn tơmam sa rơkah rơkai.32 Kră Yang ôn grơ̆m glaih lăm ti Sư,ăn glaih taih trŏ kơ anih.33 Re grơ̆m glaih tơbăt tơdrong hơbŭt,sem dơrong kư̆m dai băt hơbŭt hơbang wă jê̆ truh.b

Êlihu athei Jop371 Kơtơ̆ng tơdrong 'nâu, plei nuih inh pơpơ̆Plei nuih inh 'bôm tĕnh thoi wă tơgloh lĕch đơ̆ng lăm kơtơh.2 Mơ̆ng bĕ, nơ̆r Kră Yang re jơwa thoi grơ̆m,nơ̆r re jơwa lĕch đơ̆ng 'bơ̆r Sư.3 Kră Yang ăn kơmlat chêr 'blêt hơdah ala kơ plĕnh.Păng kơmlat Kră Yang pơchrang truh tơ jơ̆p tôch kơ teh.4 Đơ̆ng rŏng kơ 'noh đei jơwa re Kră Yang ôr hơdrăiGrơ̆m re jơwa.Sư ưh pă kĕ pơkơ̆ng bơih kơplah đe kơtơ̆ng re jơwa grơ̆m kơmlat noh.5 Kră Yang 'Bok Kei-Dei ăn kơ grơ̆m re jơwa hlĭch chrơp;Kră Yang pơm dôm tơdrong jang tih-tin, lu bơ̆n ưh kơ kĕ hlôh.6 Kră Yang athei prĕl: “Jruh tơ ala teh!”Păng kư̆m pơma kơ 'mi hngach: “Athei 'mi tih pru pơrach,”7 Kră Yang tang chĭt lê̆ ti rim 'nu bơngai đơ̆ng jang,Wă kơ rim 'nu bơngai gơh băt tơdrong jang Sư.8 Kơplah 'noh lu sem bri kơdŭn mơ̆t tơ lăm trôm sưoei pơdơh lăm tơpu lu sư.9 Kial hơbŭt truh đơ̆ng gah gơal,Kial tơngiĕt truh đơ̆ng gah yă-nơ̆m.10 Đak prĕl lĕch đơ̆ng hơyuh kial Kră Yang 'Bok Kei-Dei dui jơhngơ̆m.Đak glung krong tih să prĕl hơ'bơ̆l jing tơmo hơrăk.11 Kră Yang mong đak lăm hơmơ̆l hơ'bơ̆l.Bơyar bơlang hơmơ̆l hăm kơmlat.12 Hơmơ̆l đông dăr kiơ̆ kơ Kră Yang.Pơm pơkeh tơdrong jang mă Kră Yang atheiJơ̆p kơ anih kơpal teh đak.13 Kră Yang pơm pơkeh kiơ̆ thoi Sư wă kơpal teh.Phŏ iŏk sơnguĕt teh bơtho phak, phŏ ănkơ kon bơngai tơdrong pŭn hiôk.14 Ơ Jop, mơ̆ng bĕ nơ̆r 'nâu,Athei dơ̆ng hreh bĕ, tơchĕng gah dômtơdrong jang hlĭch chrơp Kră Yang 'Bok Kei-Dei.15 Ih hăm băt Kră Yang 'Bok Kei-Dei athei tơtă ăn thoi yơkơmlat lĕch pơchrang đơ̆ng lăm hơmơ̆l?16 Ih hăm băt ưh liơ hơmơ̆l đông kơjăp hơnơ̆ng hơnong?Noh tơdrong jang hlĭch chrơp đơ̆ng Tơ'ngla gơh hơgei tôm tơdrong?17 Liơ hơbĕn ao ih tơtŏ,Kơplah teh oei hreh hơđơ̆ng. Kial đơ̆ng gơal tơthu?18 Ih hăm gơh lơ̆k bơlang plĕnh tơgŭm hơdai Kră Yang 'Bok Kei-Dei,arăng thoi kơmĭl đe hling?19 Apinh ih bơtho lu nhôn băt tơdrong wă pơma hăm Kră Yang;Lu nhôn oei măng mu ưh kơ hlôh, wă roi pơdah tơdrong 'nâu liơ.20 Inh ưh kơ pơ̆n wă pơma dơnuh hăm Kră Yang?Hăm đei bu wă kơ lôch răm.21 'Nâu đe ưh kơ pơ̆n lăng rang mơnhal pơchrang đơ̆ng plĕnh.Wă kial tơthu puh pơđông lê̆ hơmơ̆l plĕnh hlăng hơđah hơdong dơ̆ng.22 Kră Yang truh đơ̆ng gah yă-nơ̆m lĕch pơchrang rang hơdahKon bơngai hli tơrơ kơ tơdrong ư-ang rang mơnhal Sư.23 Kră Yang Kră Yang Tih Hloh, lu bơ̆n ưh kơ gơh năm jê̆.Tơdrong mơsêh Sư tih krưp dêh, tơdrong 'lơ̆ng tơpăt Sư sĭttơpă ưh kơ đei layơ wă pơjuă bơngai bu.24 Yua kơ thoi 'noh na kon bơngai hli yom kơ Sư.Kră Yang ưh kơ đei hiơ̆k 'blŏk ôh kơ bơngai khan kơ sư kơdih gơh hơgei.

Kră Yang 'Bok Kei-Dei bơtho Jop381 Kơplah noh, đơ̆ng lăm kial hơbŭt Kră Yang tơl Jop:2 Bơngai 'nâu bu pơ̆n ưh kơ lui nơ̆r Inh wă pơm.Pơma lu nơ̆r mă ưh kơhlôh kơwao?3 Ih athei gơhret tơlei tơ̆n thoi bơngai nuih kơtangInh gô jet ih, na ih gô tơl tơwih kơ Inh!4 Kơplah Inh dan hơnă plei teh, ih oei tơ yơ?Tơdah ih hlôh hơdah, roi ăn kơ Inh bĕ.5 Bu pơkă hơgăt bơih să iĕ plei teh?Dah bu đei dăng tơlei pơtŏ bơih plei teh ih hăm băt ưh?6 Jrăng sư dan kơpal kiơ?Bu đei pơtăm tơmo mum hơnă sư?7 Kơplah sơnglŏng wŏng-tar hơri hơdai.Păng lu kon drŏ-nglo Kră Yang 'Bok Kei-Dei ôr jreo chơt hiôk.8 Bu tang găn lê̆ 'măng đak dơsĭ.Kơplah sư ro lĕch đơ̆ng lăm teh thoi nge lĕch đơ̆ng klak mĕ sư?9 Inh bơih ăn hơmơ̆l pơm hơbĕn ao kơ đak dơsĭ,iŏk măng mu pơm che wăn sư;10 Inh bơih hơgăt hơdral ăn kơ đak dơsĭ.Tang chĭt 'măng păng tah chơkăl.11 Na khan: “Ih năm truh tôch dâu, ưh pă gơh năm ataih dơ̆ng ôh,Ih poh-yă athei dơ̆ng 'bơ̆t dâu!”12 Đơ̆ng năr hơiơch kơ ih, ih hăm đei lah tơtă kơ 'năr đei til pơgê hloi,Tơbăt ăn kơ 'năr hơdah anih sư oei.13 Athei sư rôp kơjăp lu mum teh,Gơgŭ pơpuh bơngai kơnê̆ lĕch đơ̆ng noh.14 Plei teh tơplih nhen thoi teh lơ̆n đei kơtĭt tơdraKông groi lĕch 'bôh bang tơbơ̆ng thoi trong đe chơ̆p ao.15 Tơdrong hơdah puh tơweh lê̆ bơih đơ̆ng bơngai pơm kơnê̆,Kơkŏng ti lu sư yơ̆r, pơm kơnê̆ tơgơ̆ bơih,16 Hăm đei layơ ih jur truh tơ tu đak dơsĭ?Dah yak năm tơ jrŭ ala kơđĕl đak dơsĭ?17 Hăm đei bu tơ'bôh kơ ih 'măng jang pơlei lôch?Ih tam 'bôh 'măng pơlei măng mu gueo?18 Ih hăm gơh băt hlôh đĭ plei teh âu să tih dang yơ?Tơdah ih băt đĭ tơdrong 'noh, roi bĕ kơ inh.19 Tơ yơ trong ba truh tơ anih tơdrong hơdah oei?Bĕ anih măng mu oei tơ yơ?20 Ih hăm gơh ba sư năm tơ anih sư?Hăm băt kơ trong năm tơ hnam sư oei ưh?21 Ih kư̆m băt! Yua kơ đei tơpŭ kơ ih bơih kơplah noh,Jô̆ năr ih arih lơ sơnăm tơpă.22 Ih hăm đei mơ̆t lăng anih mong prĕl ưh?Ih hăm 'bôh anih mong 'mi prĕl?23 Tơmam noh Inh 'măn lê̆ bơih kơ năr rŭng răng.Ăn kơ lăm năr tơblah wang.24 Tơ yơ trong anih kơmlat lĕch?Dah anih ayơ trong kial gah hơlĕch tơthu bah kơpal teh?25 Bu pơih trong ăn kơ đak 'mi ro,Pơih trong ăn kơ kơmlat grơ̆m glaih,26 Ăn kơ 'mi jruh tơ teh bri brah,Lăm char glă ưh đei bơngai oei;27 Wă ruh hơiuh kơ teh hrĕng kro.Pơm ăn kơ 'nhĕt chăt bluh?28 'Mi hăm đei 'bă ưh?Bu pơjing đei tŭk?29 Đak prĕl lĕch đơ̆ng klak bu?Bu rơneh tơlĕch tŭk ngom đơ̆ng plĕnh?30 Đak krăl thoi lĕ tơmo,Hơlŭng jrŭ đak sư jing prĕl arăng.31 Ih hăm gơh iŏk tơlei chô̆ hơdruh sơnglŏng “Waining”aDah plôh yaih tơlei đơ̆ng sơnglŏng “Hơdrŭng iĕrb”?32 Ih hăm gơh athei sơnglŏng lĕch kiơ̆ trŏ kơ bơyan,Păng ba ăn trong kơ sơnglŏng Gŭt-'năk hăm dôm lu kon sư ưh?33 Ih hăm băt tơdrong juăt tơ kơpal plĕnh?Yua tơdrong juăt noh pơgơ̆r bĕ teh đak?34 Ih hăm gơh ôr pơret tơtă kơ hơmơ̆l,athei 'mi tih lơ̆p kơ akâu ih?35 Ih hăm gơh wơh kơmlat athei sư nơnăm.Na lu sư hăm tơl ih khan: “Lu nhôn tơ âu?”36 Bu ăn tơdrong gơh hơgei lăm jơhngơ̆mpăng ăn bơih tơdrong hlôh wao lăm kơ̆l 'ngok?37 Bu gơh yua tơdrong hơgei na jô̆ lu hơmơ̆l?Dah hăm đei bu gơh gơling tuh ge đak đơ̆ng plĕnh38 kơplah 'mi jur 'mui teh tơklep băl kơtuăl teh tơklep băl jing arăng?39 Ih hăm chă hơnguang tơmam sa ăn kơ dăm-brang akăn,Ăn kơ kon dăm-brang sa hrăp.40 Kơplah sư oei drum lăm anih trôm sư.Dah oei răp chop chă sem bri wă sa?41 Bu chă tơmam sa ăn kơ ak;Kơplah hơnar sư krao ôr apinh Kră Yang 'Bok Kei-Dei,Dah păr wơ̆t wih to âu yua kơ ưh kơ đei tơmam sa?

Tơdrong mơsêh Kră Yang 'Bok Kei-Dei tơlĕch lơ trong391 Ih hăm băt bơyan kiơ bơbe bri su ưh?Ih hăm 'bôh bơyan kiơ juei yŏng tuh kon?2 Ih hăm đei jô̆ sư anăp hơdôm khei?Ih hăm băt jơ 'năr sư tuh,3 sư drum kơchôt jơ̆ng.Ôr jĭ dêh kơplah kon sư lĕch?4 Lu kon iĕ sư pran jăng, tih wơ̆ lăm tơmăn glă;Đơ̆ng noh tơklah kơ mĕ năm ưh pă wih dơ̆ng.5 Bu ăn kon aseh bri kơdâu pơplŏng mơ̆ng kơ wă,Bu yaih ăn kơ aseh iĕ hơbĕch hơbal to?6 Inh ăn kơ sư tơmăn glă pơm hnam,Teh đei 'boh pơm anih oei.7 Sư hiĕk pơjăm pơlei tih hrơ̆ng hreng.Ưh kơ đei kơtơ̆ng ôh nơ̆r bơngai wei aseh iĕ ôr.8 Kông groi noh tơmăn 'nhĕt sư,Sư năm jơ̆p-jang chă 'nhĕt 'nao bluh.9 Rơmo bri hăm chu jang kơ ih ưh?Sư hăm chu drum 'bĭch kơmăng lăm hơdrong ưh?10 Ih hăm gơh tah rơmo bri tơ 'long rơuơ na choh mir ưh?Sư hăm chu kiơ̆ đơ̆ng rŏng ih na 'bơ tŭn tơ lăm thŭng?11 Ih hăm wă yua rơmo bri mă pran jăng dêh?Hăm wă jao kơ sư tơdrong jang gleh lap?12 Ih hăm lui ngeh kơ sư wă chơ ba 'ba ihpăng chơ iŏk đơ̆ng anih preh 'ba?13 Grơ̆-ă tơtuh pơnăr hiôk chơt;mă-lei sŏk pơnăr sư ưh kơ đei dang sŏk pơnăr sem bŏng ko.14 Yua kơ grơ̆-ă pră kơtăp sư kơdih tơ lăm teh,Pơ'nơ̆m kơtăp sư tơ lăm chuơh,15 Hiơt lê̆ kơnh đei jơ̆ng juă kơpal noh.Păng đei kon sem bri pơjuă lê̆ kơtăp sư.16 Grơ̆-ă hăm lu kon sư, nhen lĕ ưh pă kon kơdih.Ưh pă hli pơmat-tat mă sư kơtăp lơ hĭ.17 Yua kơ Kră Yang 'Bok Kei-Dei ưh kơ ăntơdrong gơh hơgei kơ sư,Kŭm ưh kơ đei asong ôh tơdrong hlôh wao kơ sư.18 Tơdah kơplah sư iung kơdâusư hiĕk ăr kơ aseh hăm bơngai hao aseh.19 Ih hăm ăn kơ aseh jơhngơ̆m pran ưhIh hăm ăn kơ hơko sư, chăt grôi?20 Ih hăm pơm kơ sư pơplŏng thoi lep,Aseh hmoi heh heh hăm pơm kơ đe hli?21 Sư kôch teh lăm thŭng, hiôk chơt jơhngơ̆m pran sư;Sư drong tơ anăp lu linh chĕp khêl đao.22 Sư lăng tơdrong hli hơi đĕch, ưh kơ hli tơdrong kiơ,'Bơ̆t anăp pla đao gưm sư ưh kơ đei kơdŭn.23 Kơpal rŏng sư 'brơ̆m lăm jŏ re mơgrĕk mơgrŏk.Hơlă păng tơju tŏ pơchrang rang hlơ-hlêr.24 Hăm tơdrong nuih păng blĕk sư kơdâu hrĕnh.Kơplah hlôm keng re, sư ưh kơ kĕ ĕnh dơ̆ng minh 'bôt.25 Lăp kơtơ̆ng đe hlôm keng, sư ôr: Heh he,Đơ̆ng ataih sư 'bâu hơyuh tơblah,Sư kơtơ̆ng nơ̆r lu yŏng linh krao tơkĕch thoi grơ̆m.26 Hăm trŏ yua tơdrong hơgei ih na kon klang kơtơp păr weh.Pơđêng pơnăr sư păr tơ gah gơal?27 Hăm trŏ kiơ̆ nơ̆r ih tơtă na sem klang dơsum păr tŏk,Pơm tơpu sư tơ anih kơjung?28 Sư pơm tơpu pơm hnam lăm trôm tơmo.Lăm trôm tơmo hơđang pơm anih kơjăp.29 Đơ̆ng anih noh, sư chă rôp sem sa,Măt sư lăng 'bôh đơ̆ng ataih tơpă.30 Lu hơnar sư trep sa pham,Anih ayơ đei kon sem lôch lei đei hloi sư tơ noh.

Kră Yang 'Bok Kei-Dei athei Jop tơl401 Kră Yang khan kơ Jop:2 Lu bơngai hăm pơ̆n pơma pơjah hăm Kră Yang Tih Hloh?Bơngai bu pơ̆n pơjah hăm Kră Yang 'Bok Kei-Dei athei tơl nơ̆r noh bĕ!3 Jop tơl Kră Yang:4 Inh bơngai ưh kơ yua kiơ liơ inh gơh tơl Kră Yang?Inh iŏk ti đơ̆p 'bơ̆r ưh kơ pơ̆n pơma.5 Inh hơch 'bơm pơma minh 'bar wơ̆t bơih,mă-lei ưh pă pơ̆n tơl dơ̆ng.6 Đơ̆ng lăm kial hơbŭt, Kră Yang pơma hăm Jop:7 Hơmet kơchăng bĕ thoi bơngai nuih kơtang.Inh gô jetna ih gô tơl tơwih kơ Inh.8 Ih hăm pơ̆n sơngah hŭt lê̆ tơdrong Inh sek tơlang?Khan jô̆ Inh yoch wă pôk kơdih ih khan tơpăt hă?9 Ih hăm đei kơkŏng ti pran kơtang thoi Kră Yang 'Bok Kei-Dei ưh?Ih hăm gơh tơlĕch nơ̆r grơ̆m re thoi Inh ưh?10 Pơhrôp ih kơdih hăm tơdrong 'lơ̆ng rŏ pran kơtang.Hrŭk iŏk bĕ tơ akâu ih tơdrong ư-ang rang mơnhal.11 Săi bĕ tơdrong blĕk ih tơ jơ̆p-jang anih.Lăng bĕ 'bôh bơngai bu pơang tơjur lê̆ sư.12 Lăng bĕ tơ lu bơngai pơang păng teh tơhuŏng lê̆ sư;Kŭm teh pơjuă bĕ lu bơngai pơm kơnê̆ kơtă anih sư.13 'Bŭ bĕ lu sư hơdai băl lăm 'mui teh,gom klơ̆p lê̆ muh măt lu sư lăm bơsat.14 Kơplah 'noh Inh gô pơư kơ ih,Ti 'ma ih kĕ jei gơh pơklaih ih kơdih.15 Lăng bĕ kon sem brem tih krưp đak dơsĭ.Mă Inh đei pơjing sư bơih thoi Inh đei pơjing ihSư sa 'nhĕt thoi rơmo.a16 Lăng bĕ tơdrong pran kơtang lăm blu sư.Pran jăng sư tơ lăm sĕch klak sư.17 Kiĕng sư arăng nhen thoi 'long hơngo,Huan blu sư tanh pơchuă pơchuang băl18 Lu kơting sư arăng nhen thoi đing kong,Jơ̆ng sư thoi bơsei.19 Sư bơih kon sem brem Kră Yang 'Bok Kei-Dei pơjing blŭng-aLăp Tơ'ngla pơjing sư đĕch mă gơh pơlôch pơrăm sư.20 Lu kông groi đei 'nhĕt bluh ăn kơ sư sa,Anih mă lu sem bri chă hơnul chơt.21 Sư 'bĭch tep tơ ala kơ bơmreh 'long jơla.Sư ôn pur akâu lăm trâp đei 'nhĕt trang.22 Pơkao chêh-rêh klơ̆p pơm yơ̆p sư,'Long hla prai cheng thong tăp dăr kơ sư.23 Sư ưh kơ hli mă krong ro jăng dêh thoi chơkơi.Sư oei hmă đĕch mă Krong Jôrđăn tŏk ro 'bĕnh tơ 'bơ̆r sư.24 Bu gơh đơ̆p lê̆ măt sư na rôp sư?Bu rôp sư hăm hơnhuăl, na tôt muh sư chô̆ tơlei dui?

Bu gơh rôp kon sem brem tih411 Ih hăm gơh wah sem brem tihadah yua tơlei chô̆ hơpiĕt sư kơjăp?2 Ih hăm gơh tôt muh sư hăm tơlei ưh,dah tôt kang sư hăm gơwŏk mam?3 Sư hăm krao apinh lung ih ưh?Pơma dơnuh hăm ih hiôk ưh?4 Dah apinh pơgơ̆p hăm ih, wă bơ̆jang kơ ih đĭ chăl arih ưh?5 Ih hăm pơ̆n hơnul ngôi hăm sư nhen thoi hơnul hăm sem păr.Chô̆ sư ăn kơ lu kon drŏ-kăn ih hơnul pơchơt ngôi ưh?6 Khŭl bơngai chă ka hăm tơgar băl kơ sư.Blah asong 'nhĕm sư tĕch ăn kơ lu bơngai mơdro ka ưh?7 Ih hăm gơh iŏk hok 'bet 'bĕnh kơ akar sư;Iŏk tơju hrang ka na 'bet 'bĕnh kơ kơ̆l sư hă?8 Tơdah ti ih pơlong hơtŭt 'bơm sư.Ih gô 'blŏk tơdrong tơblah noh ưh pă wă pơm dơ̆ng!9 Tơdrong hơmĕng wă gơh rôp sư noh hiong đĭ hloi.Lăng 'bôh sư đĕch đe tơtơ̆ pơ̆k hraih đang hloi.10 Ưh kơ đei bu nuih pơ̆n bơhle sư;Lei, bu pơ̆n dơ̆ng 'bơ̆t anăp Inh?11 Bu ăn kơ Inh kiơ boih adrol, na Inh gơh pơdrâu ăn kơ sư dơ̆ng?Đĭ-đăng tơmam tơ ala kơ plĕnh tă kơ tơmam Inh ngăl.12 Inh ưh kơ kĕ kơ ĕnh ôh 'bôh jơ̆ng ti sư,Jơhngơ̆m pran păng akâu hơbŏ liĕm sư.13 Hăm đei bu pơ̆n 'bet klĕch ao tai sư 'bar tăl?Hăm đei bu pơ̆n năm jê̆ kang sư đei 'bar tŏ dam?b14 Bu hăm pơ̆n hek 'bơ̆r sư?'Bĕnh kơ hơnĕnh krưp dêh.15 Kơchap kơpal rŏng sư lơ.cThoi trong khêl đe pơrĕng.Tơklep băl glĭp kơjăp;16 Khêl 'nâu tơklep kơ khêl to,Kial mah ưh kơ gơh klĕch hlôi.17 Lu sư tơklep bălưh kơ gơh pleh lê̆,18 Sư gơseh chêr lĕch hơdah,Măt sư hơdah rang thoi 'năr lĕch til pơgê.19 Pla ŭnh lĕch đơ̆ng 'bơ̆r sư,Pla ŭnh tơprah tơ puăn pah.20 'Nhui lĕch đơ̆ng trôm muh sưthoi gŏ tŏ blôk, yuh kơklơ̆k kơklăk.21 Hơyuh kial dui jơhngơ̆m sư sa ngar khơ̆ng,Pla ŭnh lĕch đơ̆ng 'bơ̆r sư,22 Hơko sư đei pran kơtang,Rim 'nu bơngai hli krưp kơdâu tơklahtơklang đơ̆ng anăp sư.23 Lu akar sĕch sư tơklep băl kơjăp,Klep hơrăk thoi đe tuh bơsei, ưh kơ đei tơpleh.24 Plei nuih sư arăng nhen thoi tơmo.Hơrăng thoi kơ kơdŭt tơpăl.25 Kơplah sư iung, mă lu bơngai nuih kơtang kư̆m hli tơtơ̆ ngăl;Lu sư hli tơrơ na kơdâu ôn.26 Iŏk đao 'bet sư, kư̆m ưh kơ klĕch.Mă iŏk hơlă, hok, dah tơju kư̆m lei-lăi đĕch.27 Sư lăng bơsei thoi lĕ kơ hơnong 'ba.Mam kong kư̆m thoi lĕ kơ 'long bŭk.28 Mă 'brơ̆m hră kư̆m ưh đei pơm ăn kơ sư hli kơdâu ôn.Mă hră kaosu prah sư hăm tơmoSư lăng thoi hơkam 'ba.29 Mă teh sư hăm 'long jra nhen thoi hơnong 'ba,Hiĕk che bơle jơwa hơlă đe hrang weo weo.30 Ala klak sư đei lu akar suĕng thoi ge pơchah.Mưh sư ah klak năm đei trong rek jrŭ lăm hlŭtnhen thoi trong kơđĭnh đe pơ̆ng kơpal tơ̆r rơmo đe dui kơpal anih đe preh 'ba.31 Sư glơi lăm anih jrŭ đak poh-yă nhen thoi đak blôk lăm gŏ.Pơm ăn kơ đak dơsĭ tơprah re nhen thoi đe rơ̆ pơgang lăm gŏ.32 Đơ̆ng rŏng sư đei blô̆k gơmơ̆k rang hơdah.Lăm anih đak jrŭ kok thoi sŏk ko,33 Kơpal teh âu ưh kơ đei kon sem kiơ tam dang sư;Sư jing kon sem mă ưh kơ băt hli tơdrong kiơ.34 Sư lăng lu sem brem tih ala kơ sư ngăl.Sư pơm pơtao đĭ kơ lu kon sem brem bri brah.

Tơiung Jop thoi đêl421 Jop tơl Kră Yang:2 Inh băt kơ Kră Yang gơh pơm tôm tơdrong,Ưh kơ đei bu gơh găn Ih tơdrong Ih wă pơm.3 Kră Yang jet ih bu ưh kơ băt ưh kơ hlôh kiơ,liơ mă pơ̆n ưh kơ ngeh tơdrong Kră Yang wă pơm.Tơpă inh pơma bơih dôm lu tơdrong inh ưh kơ hlôh.Lu tơdrong hlĭch chrơp dêh inh ưh kơ kĕ kơ hlôh.4 Kră Yang athei ih mơ̆ng nơ̆r Sư bơtho khan:Roi pơdah kơ Kră Yang dôm tơdrong Kră Yang gô jet ih.a5 Adrol sơ̆ đon inh lăp kơtơ̆ng ang gah Kră Yang,Mă-lei dang ei, măt inh 'bôh Ih bơih.6 Yua kơ thoi noh, inh mơlâu dêh kơ tơdrong inh pơmapăng apinh tơbral lăm 'mui tơnuh.Jop krao khan ăn kơ lu buăl sư7 Đơ̆ng rŏng kơ Kră Yang bơtho Jop. Kră Yang khan kơ Êliphas bơngai Thêman. “Inh blĕk
         kơ ih păng 'bar 'nu buăl ih, yua kơ lu iĕm ưh kơ đei pơma tơpăt gah Inh thoi Jop,
         đĭch đam Inh pơma bơih. 8 Na dang ei, rôp bĕ tơpơh tŏ rơmo tơno păng tơpơh tŏ triu tơno năm truh tơ Jop, đĭch
         đam Inh, lu iĕm pơyơ̆r tơmam soi 'buh; na Jop đĭch đam Inh, gô krao khan ăn kơ lu
         iĕm; Inh gô tơl nơ̆r sư, na Inh huay kơ phak lu iĕm kiơ̆ kơ tơdrong kơtul kơmŭl lu
         iĕm, yua kơ lu iĕm ưh kơ đei pơma tơpăt gah Inh thoi Jop đĭch đam Inh mă pơma bơih.”
         9 Na, Êliphas, bơngai Thêman, Bildat, bơngai Sua, Sôpha bơngai Naama, chu păng pơm kiơ̆
         hloi thoi Kră Yang bơtho pơkă ăn; Kră Yang tơl tơwih nơ̆r Jop.10 Đơ̆ng rŏng kơ Jop krao khan ăn kơ buăl sư đang bơih, Kră Yang ăn kơ Jop đei pŭn hiôk
         păng ăn kơ Jop đei 'bar 'bar lu mŭk tơmam đei 'bar 'bar hơgrop lu sem dơrong. 11 Đĭ-đăng lu 'nhŏng, mŏ oh sư păng lu bơngai juăt băt kơ Jop đơ̆ng adrol sơ̆, năm ngôi
         hơpong păng sŏng sa hăm sư tơ lăm hnam sư. Lu sư ngôi hơpong păng pơlung sư gah lu
         tơdrong truh pơmat mă Kră Yang pơm kơ sư. Rim 'nu kơ lu sư ăn kơ Jop minh kơtuăl jên
         hub păng minh pôm tơkhiĕn maih.12 Thoi noh, Kră Yang tuh tơdrong pŭn hiôk ăn kơ Jop lăm sơnăm rai kră lơ hloh kơplah
         'nao iung sơ̆: Sư đei mơjĭt-puăn rơbâu tŏ triu, tơdrâu-rơbâu tŏ aseh lăk-đa, minh-rơbâu
         hơgrop rơmo păng minh-rơbâu aseh iĕ akăn. 13 Sư kư̆m đei tơpơh 'nu kon drŏ-nglo păng pêng 'nu kon drŏ-kăn, 14 Sư krao anăn ăn kơ kon drŏ-kăn kơdră sư: Jêmimac kon drŏ-kăn mă 'bar Kêsia, kon drŏ-kăn
         mă pêng Keren Hapuch. 15 Lăm đĭ-đăng dêh char noh ưh kơ đei bơngai drŏ-kăn ayơ 'lơ̆ng guăng lei-lăi thoi pêng
         'nu kon drŏ-kăn Jop, 'bă lu sư kư̆m asong ăn kơ lu sư mŭk tơmam lei-lăi thoi lu 'nhŏng
         oh drŏ-nglo lu sư.16 Đơ̆ng rŏng kơ 'noh, Jop oei arih minh-hrĕng puăn-jĭt sơnăm dơ̆ng; sư 'bôh lu kon sâu
         i sâu ach, truh tơ puăn jơhnơr. 17 Đơ̆ng noh Jop lôch sơnăm đĭ sot akâu đĭ kră arih hrăp jơnap.HơrisôHƠRISOBơngai chihĐawit chih 73 'bai.Asap chih 12 'bai.Kon sâu Kôrê chih 9 'bai.Sôlômôn chih 2 'bai.Môis, Hêman păng Êthan, minh 'nu chih minh minh 'bai.Ưh kơ băt kơ bu chih lăm 51 'bai.'Bar 'bai lăm lu 'bai đei bơngai chih ưh kơ đei hơnăn đei lăm sơ̆p Pah 'Nao jô̆ khan
         Đawit chih ('bai 2 hăm 'bai 95, lăng lăm Jơ̆ng 'Bang 4:25 păng Hêbrơ 4:7).Chih layơSơ̆p Hơriso 'nâu đei lu 'bai hơri đei chih đơ̆ng kơplah chăl Môis (1440 A.K) truh
         tơ chăl năm Pơm Bơnă tơ Babilôn (586 A.K).Đei chih roi kơ lu bơngaiĐawit, Asap, kon sâu Kôrê.Sơ̆p 'nâu đei 150 chăl păng 2461 trong.Roi tơbătSơ̆p hla bơar Hơriso 'nâu sơ̆p hla bơar hơri păng krao khan lăm sơ̆p nơ̆r Kră Yang
         'Bok Kei-Dei. Lu 'bai hơri păng nơ̆r krao khan 'nâu đei lơ bơngai chih pơm 'bai hơri
         păng nơ̆r krao khan sơ̆ lu sư hơri păng krao khan đei đunh tơpă boih wă yua lăm tơdrong
         akŭm kơkuh lu bơngai Isơrael đơ̆ng rŏng kơ pơpôi akŭm pơm jing minh sơ̆p lăm Sơ̆p
         hla bơar 'Bok Kei-Dei.Sơ̆p hla bơar Hơri 'nâu đei lơ. Lu 'bai hơri kơkuh bơnê kơ Kră Yang 'Bok Kei-Dei;
         lu 'bai krao khan apinh dŏng pơklaih, tơgŭm, wei-lăng, đei lu nơ̆r krao apinh mơnat;
         lu 'bai hơri bơnê kơ Kră Yang 'Bok Kei-Dei ăn tơdrong pŭn hiôk, kư̆m đei nơ̆r apinh
         Kră Yang 'Bok Kei-Dei pơlôch pơrăm lu bơngai ayăt. Lu 'bai hơri hơ-on hơdrĭ krao khan
         'nâu tơ'bôh lăm jơhngơ̆m kơdih, krao khan kơ kơdih akâu, krao khan kơ kon pơlei pơla,
         krao khan kơ kon pơlei Kră Yang, kơ adrĕch adrung, lu dêh char.Sơ̆p hla bơar hơriso 'nâu đei Kră Yang Yêsu, păng lu chăl pah 'nao kư̆m chih iŏk rok
         đei lơ jing minh pôm hnam mong 'măn răk gĭt kăl tơpă kơ khŭl bơngai lui kơ Kră Yang
         lăm lu năr giĕng akŭm kơkuh iŏk ba đơ̆ng blŭng-a đei tơdrong lui sơ̆.Kơ̆l tơmSơ̆p hla bơar hơriso đei 150 'bai păng đei klah asong thoi ala âu:1 Hơriso 1-412 Hơriso 42-723 Hơriso 73-894 Hơriso 90-1065 Hơriso 107-150

SƠ̆P HLA BƠAR MĂ MÔNHĐơ̆ng chăl 1 truh tơ chăl 41Pơting lu bơngai tơpăt păng lu bơngai kơnê̆11 Pŭn dêh kơ bơngai bu,ưh kơ kiơ̆ trong lu bơngai kơnê̆,kư̆m ưh kơ oei lăm trong lu bơngai yoch,kư̆m ưh kơ ngôi hơdai hăm lu pơjăm đe;2 Mă-lei chơt hiôk lăm tơdrong juăt Kră Yang,păng tơchĕng tơdrong juăt ei măng năr.3 Bơngai noh nhen thoi tơm 'long chăt cheng đak glung,Đei plei kiơ̆ kơ bơyan,Hla sư ưh kơ đei layơ jô kro,Rim tơdrong jang sư pơm jing ngăl.4 Lu bơngai kơnê̆ ưh kơ đei thoi noh;Lu sư thoi hơnong 'ba kial pơđông.5 Yua kơ thoi noh lu bơngai kơnê̆ ưh kơ kĕ dơ̆ng ôh lăm năr sek tơlang,Lu bơngai kơnê̆ ưh kơ gơh mơ̆t lăm lu khŭl bơngai tơpăt.6 Yua kơ Kră Yang băt trong lu bơngai tơpăt,Mă-lei trong lu bơngai kơnê̆ gô hiong răm.

Tơdrong pơgơ̆p đơ̆ng Tơ'ngla mă Kră Yang rơih21 Yua kơ kiơ đei tơdrong iung blơ̆ lăm dêh char?Păng lu kon pơlei chă đon tơdrong hiong răm?2 Lu pơtao lăm teh đak iung blah,Lu kră pơgơ̆r pơđâu chă đon wă blah Kră Yang,păng Tơ'ngla mă Kră Yang đei rơih tuh đak rơmă3 Lu sư khan: “Bĕ bơ̆n hrĕch lê̆ glang,păng pleh hŭt lê̆ ataih đơ̆ng bơ̆n”4 Kră Yang đơ̆ng plĕnh gô hiĕk,Kră Yang gô pơjăm lu sư.5 Dang ei Kră Yang hil mĭl kơ lu sư.Đơ̆ng noh pơrŭng lu sư hăm tơdrong hil kơtang.6 “Mă-lei, Inh pơjing boih Tang-dŏTang-dŏ pơtao Inh tơ kơpal kông Siôn rơgoh.”7 Inh gô roi tơblang nơ̆r tơtămă Kră Yang khan kơ inh:“Ih boih kon inh;Năr âu inh pơjing ih.8 Apinh bĕ Inh, Inh gô ăn kơ ihlu teh đak jing teh ih jang sa.Păng jơ̆p-jang kơ teh jing tơmam ih9 Ih gô Pơgơ̆r lu sư hăm 'long jra mam;Ih gô teh pơchah lê̆ lu sư thoi gŏ teh.”10 Thoi noh, ơ lu pơtao, tơchĕng bĕ mă hơgei;Ơ kră Pơgơ̆r lăm teh đak,athei bơtho tơ'bôh bĕ.11 Athei bơ̆jang kơ Kră Yang hăm tơdrong hli yom,Păng chơt hiôk bĕ truh akâu pơpơ̆.12 Chŭm Sư bĕ, hli kơ Sư hil,păng hli kơ iĕm lôch hiong lăm trong tôch;Yua kơ tơdrong sư hil rai tŏk.Pŭn hiôk dêh kơ bu mă kơ'nơp lăm Sư!

Tơdrong krao khan pơgêTơdrong hơri Đawit pơm, 'bơ̆t sư weh kơ kon drŏ-nglo sư Apsalôm31 Ơ Kră Yang! Lu ayăt kơ inh lơ dêh pă băt dôm yơ!Lu bơngai iung blah inh lơ dêh tơpă!2 Lơ bơngai khan kơ bơhngol inh:“Kră Yang 'Bok Kei-Dei ưh kơ đei pơklaih sư ôh!” Sêla 3 Mă-lei, Ơ Kră Yang! Ih boih khêl pĕng tăp kơ inh;Ih jing tơdrong mă inh ư-ang, păng Ih ăn kơ inh gơh ngơk kơ̆l.4 Inh krao ôr Kră Yang!Đơ̆ng kông rơgoh Sư tơl nơ̆r inh. Sêla 5 Inh 'bĭch đơ̆ng noh tep hiôk;Inh hơđơ̆r, yua kơ Kră Yang râu tơiung inh.6 Inh ưh kơ hli ôh kơ lơ rơbâu bơngai,Wang tăp dăr puăn pah.7 Ơ Kră Yang, iung bĕ;Ơ Kră Yang 'Bok Kei-Dei, pơklaih inh bĕ!Yua kơ Kră Yang tap boihtơ'bŏk lu ayăt kơ inh,Păng gơ̆ lê̆ boih hơnĕnh lu bơngai kơnê̆.8 Tơdrong dŏng pơklaih đơ̆ng Kră Yang,Apinh Ih ăn tơdrong pŭn hiôktih kơ kon pơlei pơla Ih. Sêla 

Tơdrong krao khan kơsơ̆Tơdrong hơri Đawit pơm ăn kơ thây lu hơri păng brŏ tơlei41 Ơ Kră Yang 'Bok Kei-Dei inh, mă 'lơ̆ng tơpăt,Tơl tơwih nơ̆r inh, dah inh krao khan.Ih pơklaih inh boih, lăm năr inh oei pơmat,Apinh Ih mơnat kơ inh, păng tơl nơ̆r inh krao khan.2 Ơ kon bơngai! Tơdrong ư-ang inh,iĕm wă pơjăm dĭng dang yơ?Lu iĕm 'mêm kơ tơdrong kư̆ kă'maih chă tơdrong hơlĕnh dĭng dang yơ dơ̆ng?3 Athei băt Kră Yang 'măn lê̆ boih dôm lu bơngai mă chu yom kơ Sư.Dah inh krao khan kơ Kră Yang Sư gô mơ̆ng nơ̆r inh.4 Oei bĕ lăm tơdrong hli yom,'nĕ pă pơm yoch;Tơchĕng bĕ lăm jơhngơ̆m,kơplah ih oei 'bĭch kơpal giơng păng ngăn bĕ. Sêla 5 Pơyơ̆r bĕ tơmam soi mă 'lơ̆ng tơpăt,Păng lui gơnang kơ Kră Yang 'Bok Kei-Dei.6 Đei lơ bơngai apinh: “Bu gơh tơ'bôh ăn kơ bơ̆n tơdrong pŭn hiôk”Ơ Kră Yang, pơchrang bĕ tơdrong hơdah đơ̆ng muh măt Ih, tơ lu nhôn.7 Kră Yang, Ih ăn boih kơ inh tơdrong chơt hiôk dêh.Hloh kơ lu sư chơt hiôk đei 'ba mi lơ, păng sik đak hơmu rơkah rơkai8 Ơ Kră Yang, inh gô 'bĭch păng tep hiôk-hian;Yua kơ lăp minh 'nu Ih đĕchăn kơ inh oei hiôk rơnŭk.

Krao khan apinh Kră Yang dŏng đơ̆ng tơdrong kơnê̆Tơdrong hơri Đawit pơm. Ăn kơthơ hơri păng đing 'lal.51 Ơ Kră Yang, apinh Ih pơgling đon mơ̆ng nơ̆r inh,lăng bĕ dôm tơdrong inh tơtok.2 Ơ Pơtao inh, Kră Yang 'Bok Kei-Dei inh,apinh mơ̆ng nơ̆r inh krao khan,Yua kơ inh krao apinh Ih.3 Ơ Kră Yang! Pơgê hrôih Ih gô kơtơ̆ng nơ̆r inh;Pơgê hrôih inh gô roi dôm tơdrong kiơ 'bơ̆t anăp Ihpăng chang gô.4 Yua kơ Ih ưh kơ trŏ kơ Kră Yang 'Bok Kei-Dei mă lăp đon tơdrong kơnê̆,lu bơngai kơnê̆ ưh kơ gơh ôh oei hơdai Ih.5 Lu bơngai pơang ưh kơ kĕ dơ̆ng 'bơ̆t anăp Ih ôh;Ih areh kơ đĭ-đăng lu bơngai pơm kơnê̆.6 Ih gô pơrăm đĭ lu bơngai pơm pơma hơlĕnh,Ih areh kơ lu bơngai pơlôch đe,Hăm lu bơngai sa pơgâm.7 Gah inh gơnang kơ tơdrong 'mêm tih Ih,inh gô mơ̆t tơ lăm hnam Ih.Iŏk jơhngơ̆m hli yom kơ Ihna drap kơkuh 'bơ̆t anih 'lơ̆ng rơgoh Ih.8 Ơ Kră Yang, yua kơ lu ayăt kơ inh,thoi noh iŏk tơdrong tơpăt Ih dui ba inh,Pơm mă tơhnă trong Ih 'bơ̆t anăp inh.9 Yua kơ lăm 'bơ̆r lu sư ưh kơ đei tơdrong tơpă;Jơhngơ̆m lu sư tă kơnê̆ ngăl.Hơlŏng lu sư thoi bơsat tơpơihHơpiĕt lu sư 'bĕnh hăm tơdrong pơdăr.10 Ơ Kră Yang, phak lu sư bĕ;Ăn kơ lu sư pơ̆k huŏng tơ lăm tơdrong lu sư pơđâu;Pơpuh bĕ lu sư yua kơ tơdrong yoch kơnê̆ lu sư lơ tơpă,Yua kơ lu sư blah Ih.11 Mă-lei bu gơnang kơ Ih gô oei hiôk chơt,lu sư gô hơri chơt hiôk ling-lang.Apinh Ih wei-lăng lu sư.Bơngai bu 'mêm kơ anăn Ih kư̆m gô 'nă hal lăm Ih.12 Ơ Kră Yang, yua kơ Ih gô ăn tơdrong pŭn hiôk kơ lu bơngai tơpăt,Iŏk đon 'mêm mơnat pĕng lu sư thoi khêl.
         
            

         
      

   
      
         6
Krao khan apinh Kră Yang mơnat ăn lăm năr đei gleh truhTơdrong hơri Đawit pơm. Ăn kơ thây hơri. Kiơ̆ kơ nơ̆r dur, Yua brŏ tơlei kơwĕt.61 Ơ Kră Yang! 'Nĕ chrih kơ inh lăm năr Ih blĕk,'Nĕ kơ bơtho pơjĭ inh lăm năr Ih hil!2 Ơ Kră Yang, apinh Ih mơnat kơ inh, yua kơ inh rơdu tơrăn;Ơ Kră Yang, pơklaih inh, yua kơ kơting inh tơtơ̆.3 Ơ Kră Yang! Bơhngol inh hli tơtăm dêh.Bĭ Ih, ơ Kră Yang! Wă gô dang yơ?4 Hơlơ̆k pơklaih, bơhngol inh bĕ, Ơ Kră Yang;Yua kơ tơdrong Ih 'mêm mơnat,apinh Ih dŏng pơklaih inh5 Yua kơ lăm tơdrong lôch đe pă đei 'blŏk kơ Ih bơih.Lăm pơlei lôch hăm pă đei bu bơnê ư-ang kơ Ih?6 Jơhngơ̆m inh đĭ boih, yua kơ inh ôr krao,Rim măng inh nhơ̆m, dĭng giơng mah hơiuh.7 Măt inh hrŏ yua kơ sơ'ngon,Sư jing rơgah yua kơ lu ayăt kơ inh.8 Ơ lu pơm kơnê̆ noh, weh bĕ đĭ-đăng ataih đơ̆ng inh,Yua kơ Kră Yang kơtơ̆ng boih nơ̆r inh nhơ̆m ôr.9 Kră Yang mơ̆ng boih nơ̆r inh krao apinh;Ih iŏk boih tơdrong inh krao khan.10 Đĭ-đăng lu ayăt kơ inh gô mơlâu, klaih kơ noh hli tơrơ tơpă;lu sư kơdŭn kơdâu, hăt hot yua kơ mơlâu dêh.

Tơ'ngla pơm tơdrong hơri apinh Kră Yang tơgŭm dŏng đơ̆ng lu bơngai kơnê̆Tơdrong hơri Đawit pơm, wă hơri kơ Kră Yang, gah tơdrong jang Kut, bơngai Bênjamin.71 Ơ Kră Yang Kră Yang 'Bok Kei-Dei inh, inh kơ'nơp lăm Ih;Apinh Ih dŏng pơklaih inh đơ̆ng lu bơngai kơnê̆ druh,2 Kơnh lu sư hek sa inh thoi dăm-brang,păng hek hơđah lê̆ akâu inh ưh kơ đei bu dŏng inh.a3 Ơ Kră Yang Kră Yang 'Bok Kei-Dei inh; dah inh pơm boih dôm tơdrong noh,Păng đei pơm kơnê̆ đơ̆ng ti inh;4 Dah inh tơtông iŏk đơ̆ng bơngai mă oei hiôk-hian hăm inh,păng pơm kơnê̆ boih, bu pơm kơnê̆ kơ inh tơdrong ưh kơ đei.5 Lei ăn kơ ayăt kơ inh, druh inh tam,pơjuă lê̆ tơdrong arih inh tơ teh,păng 'bŭ lê̆ tơdrong ư-ang inh lăm 'mui teh. Sêla 6 Ơ Kră Yang, iung bĕ lăm năr Ih blĕk,Iung blah bĕ hăm lu ayăt kơ inh;Iung hơdơ̆r bĕ ơ Kră Yang 'Bok Kei-Dei tơbăt bĕ tơdrong sek tơlang.7 Ơ khŭl kon bơngai akŭm bĕ tăp dăr kơ Ih;đơ̆ng anih kơpal, apinh Ih jur tơ lu sư.8 Kră Yang tih hloh, sek tơlang kơ kon bơngai.Ơ Kră Yang, apinh Ih sek tơlang kơ inh,kiơ̆ thoi tơdrong tơpăt, păng kiơ̆ tơdrong rơgoh sĭt lăm jơhngơ̆m inh.9 Ơ Kră Yang 'Bok Kei-Dei tơpăt!Ih boih Kră Yang lăng lăm jơhngơ̆m kon bơngai,Apinh Ih pơtôch lê̆ dôm tơdrong kơnê̆ lu bơngai kơnê̆ wă pơm.Mă-lei pơm bĕ kơ lu bơngai tơpăt mă kơjăp.10 Kră Yang 'Bok Kei-Dei jơ̆ khêl inh,Sư dŏng pơklaih lu bơngai đei jơhngơ̆m tơpăt.11 Kră Yang 'Bok Kei-Dei jơ̆ Kră Yang sek tơlang tơpăt,Mă-lei rim năr Kră Yang 'Bok Kei-Dei oei hil.12 Tơdah lu bơngai kơnê̆ ưh kơ tơbral,Kră Yang 'Bok Kei-Dei gô pat đao Sư,Hơ'năk lê̆ hră Sư răp tơ noh13 Sư hơmet lê̆ khêl đao wă pơlôch,Sư hơmet 'brơ̆m ŭnh.14 To lu sư anăp tơdrong kơnê̆,oei găn tơdrong kơnê̆ na hơiơch tơdrong hơlĕnh15 Sư sir sơlŭng kôch jrŭ,Na lu sư huŏng tơ lăm hơlŭng đêl lu sư sir.16 Tơdrong lu sư pơm gô tuh tơ lu sư kơdih.Tơdrong kơnê̆ lu sư kư̆m tuh tơ kơ̆l lu sư.17 Inh gô bơnê kơ Kră Yang yua kơ tơdrong 'lơ̆ng tơpăt SưInh gô hơri bơnê kơ Anăn Kră Yang, jơ̆ Kră Yang tih hloh.

Tơdrong ư-ang Kră Yang păng tơdrong kon bơngai 'lơ̆ng rŏTơdrong Hơri Đawit pơm. Ăn kơ thây bơtho, yua trŏ brŏ “Gitit”81 Ơ Kră Yang, Ih boih Kră Yang lu nhôn,Anăn Ih 'lơ̆ng rŏ jơ̆p kơ lăm teh đak;Tơdrong ư-ang rang mơnhal Ihjơ̆p tơ kơpal plĕnh!2 Đơ̆ng 'bơ̆r lu hơ'lơ̆p iĕ lu oei mŏm,Ih pơjing pơlei kơjăp, yua kơ lu ayăt.Wă pơm kơ lu bơngai ayătpăng lu iung kơting jing hreh.3 Dah inh lăng tơ plĕnh đơ̆ng lu hơnglâu ti Ih pơjingMăt khei păng lu sơnglŏng mă Ih đei pơjing boih.4 Kon bơngai noh kiơ na Ih mah tơchĕng 'blŏk?Kon bơngai noh kiơ, na Ih mah wei wêr sư.5 Kră Yang pơjing kon bơngai hơtuch 'biơ̆ kơ Ih,apơyơ̆l ăn kơ lu sư tơdrong ư-ang păng đei pơyom.6 Ih jao ăn kơ kon bơngai pơgơ̆r wei-lăng dôm tơmam đơ̆ng tơpang ti Ih pơjing,ăn kơ lu kon sem, tơmam chu đep tơ ala jơ̆ng kon bơngai.7 Đĭ lu triu, rơmo,hăm lu sem bri.8 Đĭ kơ lu sem păr tơ plĕnhhăm đĭ lu ka glơi tơ lăm trong đak dơsĭ sŭng.9 Ơ Kră Yang, Kră Yang lu nhôn,anăn Ih jing ư-ang jơ̆p-jang tơ ala teh đak.

Hơri bơnê kơ tơdrong tơpăt Kră Yang 'Bok Kei-DeiTơdrong Hơri Đawit pơm. Ăn kơ thây bơtho, kiơ̆ kơ tơ'nguơ̆ “Mulabên”91 Inh gô bơnê kơ Ih. Ơ Kră Yang, hăm đĭ jơhngơ̆m,Inh gô ră roi dôm tơdrong jang hlĭch chrơp Ih,2 Ơ Kră Yang Tih Hloh,inh gô chơt 'nă hal lăm Ih,păng hơri bơnê kơ Anăn Ih3 Lu bơngai ayăt kơ inh kơdŭn tơ rŏng,lu sư gô pơ̆k hiong răm, 'bơ̆t anăp Ih,4 Yua kơ Ih wei dŏng păng ăn kơ inh gơh jei;Ih oei tơ kơpal tang-dŏ pơtao sek tơlang tơpăt.5 Kră Yang, Ih hil chrih boih rim teh đak pơrăm boih lu bơngai kơnê̆,Ih sut lê̆ boih dôm anăn lu sư ling-lang hlŏng hloi.6 Lu ayăt tôch đĭ boih,hiong răm đĭ ling-lang hlŏng hloiIh pơrăm lê̆ boih pơlei lu sư,Ưh pă đei bu 'blŏk kơ lu sư dơ̆ng.7 Mă-lei Kră Yang pơtao pơgơ̆r ling-lang;Kră Yang sư hơmet boih tang-dŏ pơtao Sư wă sek tơlang8 Sư gô sek tơlang kơ teh đak hăm tơdrong tơpăt,Sư pơgơ̆r tơpăt na sek tơlang kon bơngai hăm tơdrong trŏ.9 Kră Yang jơ̆ anih kơ'nơp tih kơ bu mă đe pơjuă pơđep.Minh anih kơ'nơp tih lăm năr đei gleh truh10 Bơngai bu băt anăn Ih gô gơnang kơ Ih;Yua kơ Ih ưh kơ achăng lê̆ ôh, bơngai bu chơchă Ih.11 Hơri bơnê bĕ kơ Kră Yang,Tơ'ngla oei lăm pơlei Siôn;Roi tơbăt kơ kon pơlei pơla tơdrong tih Sư pơm12 Yua kơ Tơ'ngla iung kơting pham 'blŏk kơ lu bơngai mă pơmat-tat.Sư ưh kơ đei hiơt ôh tơdrong lu sư nhơ̆m ôr.13 Kră Yang ơi, mơnat bĕ kơ inh,Lăng bĕ tơdrong pơmat-tatđơ̆ng lu bơngai areh kơ inh, pơm kơ inh.Ơ Kră Yang mă pôk hơtŏk inh hlôi kơ 'măng jang tơdrong lôchLăng bĕ tơdrong pơmat-tat inh,Mă đơ̆ng đe areh kơ inh14 Tơ 'măng jang kon hơdruh Siôn.Inh ră roi đĭ dôm tơdrong 'mêm bơnê kơ Ih,Păng gô chơt hiôk lăm tơdrong Ih dŏng pơklaih15 Lu kon pơlei pơla huŏng boihlăm sơlŭng đơ̆ng lu sư sir;Jơ̆ng lu sư đom boih lăm hơnhuăl đêl lu sư dăng16 Kră Yang pơdah boih Sư kơdih;đơ̆ng sek tơlang tơpăt; lu bơngai pơm kơnê̆,'leh boih lăm hơnhuăl đơ̆ng ti lu sư dăng kơdih. Higaiôn Sêla17 Lu bơngai pơm kơnê̆ gô huŏng tơ pơlei lu lôch,Păng đĭ lu bơngai mă hiơt kơ Kră Yang 'Bok Kei-Dei.18 Lu bơngai pơmat-tat đe ưh kơ đei hiơt ling-lang ôh,Păng lu bơngai răm-'băm kư̆m ưh kơ hiong tơdrong hơmĕng ling-lang mơ̆n19 Ơ Kră Yang iung bĕ.'Nĕ ăn jei kon bơngai ôh,Sek tơlang bĕ kơ đĭ kon bơngai 'bơ̆t anăp Ih20 Ơ Kră Yang, pơm bĕ kơ lu sư hli,Ăn kơ kon bơngai băt, sư jing bơngai hmă đĕch. Sêla 

Krao khan apinh Kră Yang pơrăm lu bơngai pơm kơnê̆101 Ơ Kră Yang, yua kơ kiơ Ih dơ̆ng ataih,Kơplah đei tơdrong pơmat-tat liơ Ih ôn akâu?2 Lu bơngai kơnê̆, hăm tơdrong pơang lu sư druh lu dơnuh răm;Ăn kơ lu sư 'leh lăm hơđong mă lu sư đăk.3 Yua kơ lu bơngai kơnê̆ pơư kơdih kơ tơdrong lu sư 'maih wă;Lu bơngai ham kơ tơmam, achăng lê̆ păng pơjăm Kră Yang.4 Lu bơngai kơnê̆ pơang, ưh kơ wă chă Kră Yang.Đĭ tơdrong sư tơchĕng khan ưh kơ đei Kră Yang ôh.5 Trong sư đei jinga ling-lang;Tơdrong Ih sek tơlang Kră Yang tih tơpă hloh kơ, măt lu sư 'bôh;Sư hiĕk pơjăm đĭ-đăng lu ayăt kơ sư.6 Sư tơchĕng lăm jơhngơ̆m khan: “Inh ưh pă tơdrŏ tơdrĕnh;Lăm chăl inh ưh kơ đei tơdrong kiơ truh gleh.”7 'Bơ̆r sư 'bĕnh kơ blei hiap, hơlĕnh pơdăr pơjăm pơjuă.Lăm hơpiĕt sư băt pơdăr păng pơm kơnê̆.8 Sư oei răp jê̆ pơlei, pơlôch bơngai ưh kơ đei yoch, lăm anih hlơp;Măt lu sư răp lăng wă pơm kơ lu bơngai pơmat-tat.9 Sư ôn lăm anih hlơp thoi dăm-brang oei lăm trôm sơlŭng sư,Sư oei răp wă rôp lu bơngai dơnuh răm.Sư răp bơngai dơnuh răm puh lăm hơnhuăl sư, na rôp hloi lu sư.10 Sư kŭp drap, na lu bơngai dơnuh răm huŏng lăm tơdrong kơtang.11 Sư khan lăm jơhngơ̆m. “Kră Yang 'Bok Kei-Dei hiơt boih,Kră Yang ôn muh măt Sư, lăng pă 'bôh boih.”12 Ơ Kră Yang! Iung bĕ Ih,Ơ Kră Yang 'Bok Kei-Dei, yơ̆r ti Ih bĕ;'Nĕ hiơt kơ bơngai răm-'băm.13 Yua kơ kiơ lu bơngai kơnê̆ blei hiap Kră Yang 'Bok Kei-Dei?Păng khan: “Kră Yang ưh pă đei wă phak pơmat inh boih,”14 Kră Yang 'bôh boih, tơdrong răm, pơmat-tat hăm tơdrong gleh,Na ti Ih pơm tơwih kơ lu sư.Lu bơngai răm-'băm jao akâu lu sư tơ Kră Yang;Kră Yang jơ̆ Tơ'ngla tơgŭm lu bơngai mơti.15 Gơ̆ bĕ kơkŏng ti lu bơngai kơnê̆,păng pơrăm tơdrong kơnê̆ lu bơngai yoch, dĭng pă 'bôh 'bơ̆t anăp Ih.16 Kră Yang boih Pơtao ling-lang hlŏng hloi;Lu teh đak gô pơrăm đĭ đơ̆ng dêh char sư.17 Ơ Kră Yang, Ih mơ̆ng boih nơ̆r lu bơngai 'lơ̆ng tơpăt 'maih wă.Ih pơm ăn kơ jơhngơ̆m lu sư kơjăp, Ih pơgling đon mơ̆ng lu sư,18 Wă pơm tơdrong tơpăt kơ lu mơti kơ 'bă păng lu bơngai mă đe pơjuă pơđep.Wă kơ lu kon bơngai mă lĕch đơ̆ng 'mui teh, ưh pă pơm tơhli băl dơ̆ng.

Kră Yang, jing anih kơ'nơpTơdrong hơri Đawit pơm. Ăn kơ thây bơtho.111 Inh gơnang kơ Kră Yang;Liơ Ih khan kơ inh:“Athei tŏk ôn tơ kông thoi sem?2 Yua kơ to, lu bơngai kơnê̆ gŭt hră, tah 'brơ̆m 'bơ̆t tơlei.Wă prah đơ̆ng lăm măng mu, tơ jơhngơ̆m lu bơngai đei đon tơpăt.3 Tơdah hơnă hnam hơlih boih.Bơngai tơpăt gô pơm thoi yơ?”4 Kră Yang oei tơ Anih 'lơ̆ng rơgoh Sư;Tang-dŏ Pơtao Sư tơ plĕnh ti;Măt Sư nger lăng,Gơnur măt Sư tưk lăng kơchăm tơ kon bơngai,5 Kră Yang pơlong lăng lu bơngai tơpăt;Mă-lei jơhngơ̆ma Sư areh kơ bơngai kơnê̆ păng lu bơngai pơm kư̆ kă.6 Sư gô tuh ngar ŭnh tơmo ngŭr tơ lu bơngai kơnê̆,Kial tŏ hang tuh ăn kơ lu sư.7 Yua kơ Kră Yang 'Lơ̆ng tơpăt;Sư 'mêm kơ tơdrong tơpăt:Lu bơngai mă tơpăt gô lăng 'bôh muh măt Sư.
         
            

         
      

   
      
         12
Kră Yang 'Bok Kei-Dei dŏng pơklaih đơ̆ng lu bơngai yoch kơnê̆Tơdrong hơri Đawit pơm. Ăn kơ lu kră khŭl hơri, kiơ̆ 'bơ̆r Sêminit.a121 Kră Yang; apinh Ih dŏng lu nhôn,Yua kơ lu bơngai 'lơ̆ng tơpăt ưh pă đei boih,Ưh pă đei lu tơpăt lăm kon bơngai.2 Lu sư pơma hơlĕnh pơdăr pơma tơduă lu sư,'bơ̆r pơma pơ'brơh jơhngơ̆m 'bar trong nơ̆r pơma.3 Apinh Kră Yang pơtôch đĭ lu bơngai pơma che bơle,Păng lu hơpiĕt mă pơma pơang;4 Lu bơngai noh khan: “Yua kơ đơ̆ng hơpiĕt gô jei bơ̆n;'Bơ̆r lu bơ̆n kơdih: Bu pơm yŏng bơ̆n?”5 Yua kơ đe pơjuă lu bơngai răm-'băm păng lu dơnuh hin ôr krao,Kră Yang khan: “Dang ei Inh gô iung,Inh gô ăn kơ lu sư oei hiôk-hian kiơ̆ thoi lu sư krao apinh.”6 Dôm nơ̆r Kră Yang jơ̆ nơ̆r rơgoh,Thoi jên hu rơgoh đe rơ̆ lăm ŭnh rơ̆ tơpơh wơ̆t.7 Ơ Kră Yang, Ih boih wei-lăng lu bơngai răm-'băm.Wei-lăng lu sư đơ̆ng chăl dang ei dĭng truh tơ ning-mônh hloi.b8 Na lu bơngai kơnê̆ gô năm tơ jơ̆p puăn pah dêh.Dah tơdrong kơnê̆ gô pơyom hloh kơ lăm kon bơngai.

Krao khan apinh Kră Yang tơgŭm lăm năr pơmat-tatNơ̆r hơri đơ̆ng Đawit pơm. Ăn kơ thây bơtho hơri131 Ơ Kră Yang, Ih gô hiơt kơ inh dĭng dang yơ? Wă hiơt hlŏng hloi hă?Dĭng dang yơ Ih ôn muh măt Ih kơ inh?2 Bơhngol inh oei wă pơmat-tat dĭng dang yơ?Lăm jơhngơ̆m inh đei ơh sơ'ngon rim năr.Bơngai ayăt kơ inh pôk hơtŏk hloh kơ inh dĭng dang yơ?3 Ơ Kră Yang, Kră Yang 'Bok Kei-Dei inhapinh Ih lăng inh păng tơl nơ̆r inh,Pơih ăn măt inh hơdah,Hli kơ inh tep lăm lôch răm;4 Hli kơ bơngai ayăt kơ inh khan: “Sư noh jei inh boih.”Lu ayăt kơ inh 'nă hal wă inh pơ̆k huŏng.5 Mă-lei inh gơnang kơ tơdrong 'mêm Ih.Jơhngơ̆m inh chhôk hal kơ tơdrong Ih dŏng pơklaih6 Inh gô hơri bơnê kơ Kră Yang, yua kơ Sư pơm 'lơ̆ng kơ inh.

Tơdrong kơtul păng tơdrong kơnê̆ kon bơngaiTơdrong hơri Đawit pơm. Ăn kơ thây bơtho hơri.141 Lu bơngai kơtul khan lăm jơhngơ̆m;“Ưh kơ đei Kră Yang 'Bok Kei-Dei.”*Lu sư ôm răm, pơm dôm tơdrong kơnê̆.2 Kră Yang 'Bok Kei-Dei nger lăng đơ̆ng plĕnh ti tơ kon bơngai.Wă lăng hăm đei bu gơh băt.Chơchă Kră Yang 'Bok Kei-Dei ưh?3 Đĭ-đăng weh tơklah băl,lu sư hiong răm đĭ.Ưh kơ đei bu pơm 'lơ̆ng,Hoh-hoy 'nhŏ kơ minh 'nu.4 Hăm trŏ kơ đĭ-đăng lu bơngai pơm kơnê̆, ưh kơ đei đon băt?Na lu sư luăn sa kon pơlei Inh nhen thoi sa 'bĕng.Păng kư̆m ưh kơ đei apinh Kră Yang ôh.5 Lu sư gô đei tơdrong hli krưp tơpă,Yua kơ Kră Yang 'Bok Kei-Dei oei hơdai hăm lu bơngai tơpăt.6 Lu iĕm pơrăm tơdrong lu bơngai dơnuh tơdă,Mă-lei Kră Yang jơ̆ anih lu sư kơ'nơp.7 Ơ rŏ kơ đơ̆ng pơlei Siôn tơdrong pơklaih lu bơngai Isơrael jah truh!Kơplah Kră Yang chông ba lu bơnă pơlei pơla Sư brŏk,Kơplah noh Jakôp gô chhôk hơnôk păng lu bơngai Isơrael gô 'nă hal.

Roi pơư kơ bơngai mă gơh oei tơ SiônTơdrong hơri Đawit pơm151 Ơ Kră Yang, bu gô oei lăm Hnam Yang Ih?Bu gô oei tơ kông rơgoh Ih?2 Lu bơngai yak kiơ̆ trong tơpăt, pơm tơdrong trŏ.Sư pơma tơpăt lăm jơhngơ̆m sư;3 Bu mă hơpiĕt huay kơ hơwơ̆t kư̆ kă,Ưh kơ đei pơrăm bôl buăl,Ưh kơ đei pơm mơlâu kơ lu rông 'bôt;4 Sư areh kơ bơngai pơm kơnê̆,Mă-lei sư pơyom kơ lu bơngai mă chu yom kơ Kră Yang;Sư pơkă, ưh kơ đei tơplih ôh,mă khan đei tơdrong răm kơ akâu sư ră;5 Sư ăn kơ đe iŏk mưng jên mă-lei huay kơ chă lơi,Ưh kơ wă iŏk sa pơgâm, wă pơrăm lu bơngai tơpăt.Bơngai bu mă pơm thoi noh ưh kơ hli tơtơ̆.

Tơdrong rơih 'lơ̆ng hlohTơdrong hơri Đawit pơm.161 Ơ Kră Yang 'Bok Kei-Dei! Wei inh,Yua kơ inh kơ'nơp lăm Ih.2 Inh đei khan păng Kră Yang boih: “Ih boih Kră Yang inh.'Nguaih kơ Ih inh ưh kơ đei pŭn hiôka nai dơ̆ng.”3 Lu bơngai 'lơ̆ng rơgoh kơpal teh păng lu bơngai đe pơyom.Lăm lu sư inh đei chơt hiôk.4 Tơdrong ơh sơ'ngon lu bơngai pơyơ̆r kiơ̆ yang nai gô rai dêh.Inh ưh kơ pơyơ̆r ôh, pham tơmam soi kơ lu sư.5 Kră Yang jơ̆ mŭk inh yua păng kơchŏkb inh nhă:Ih boih wei-lăng chăl arih inh.6 Pŭn dêh kơ inh đei teh yua lăm anih 'lơ̆ng,Tơpă, inh đei tơmam yua 'măn kơ inh 'lơ̆ng tơpă.7 Inh bơnê ư-ang kơ Kră Yang, Tơ'ngla bơtho tơ'bôh ăn kơ inh.Kơmăng jơhngơ̆m inh kư̆m bơtho inh.8 Inh 'măn Kră Yang ling-lang 'bơ̆t anăp inh;Inh ưh kơ đei hli kiơ, yua kơ Sư oei gah 'ma kơ inh.9 Yua kơ noh jơhngơ̆m inh chơt hiôk, bơhngol inh 'nă hal;Akâu akar inh gô pơdơh, hiôk-hian;10 Yua kơ Ih ưh kơ achăng lê̆ bơhngol inh tơ lăm bơsat.Kŭm huay kơ ăn lu bơngai 'lơ̆ng rơgoh Ih 'bôh tơdrong ôm răm,11 Ih gô tơ'bôh ăn kơ inh trong tơdrong arih;'Bơ̆t anăp Ih 'bĕnh hăm tơdrong chhôk hal.Gah 'ma kơ Kră Yang đei tơdrong chơt hiôk ling-lang khŏm khŏm.

Apinh Kră Yang dŏng tơgŭm đơ̆ng lu bơngai pơjuă pơđepNơ̆r Đawit krao khan171 Ơ Kră Yang! Apinh Ih mơ̆ng tơdrong tơpăt,Mơ̆ng pơnhen nơ̆r inh krao chă;Apinh pơgling đon Ih mơ̆ng nơ̆r inh krao khan.Đơ̆ng 'bơ̆r ưh kơ hơlĕnh.2 Ăn tơdrong inh pơm trŏ lĕch đơ̆ng anăp Ih;Apinh măt Ih lăng tơdrong tơpăt inh.3 Kră Yang lăng boih jơhngơ̆m inh, năm lăng inh kiơ̆ kơmăng;aĐei pơlong inh, mă-lei ưh kơ đei 'bôh kiơ;Inh đei pơkă 'bơ̆r inh ưh kơ pơm yoch.b4 Gah tơdrong jang kon bơngai pơm,đơ̆ng nơ̆r 'bơ̆r Ih khan, na inh gơh klaih huay kơ kiơ̆ lu trong bơngai kơnê̆.5 Inh yak năm kơjăp lăm trong Ih,Jơ̆ng inh ưh kơ tơpling.6 Ơ Kră Yang 'Bok Kei-Dei, inh Krao apinh Ih,Yua kơ Ih gô tơl tơwih nơ̆r inh krao khan.Apinh Ih pơgling đon mơ̆ng inh krao khan.7 Ơ Kră Yang Apinh Ih pơdah tơdrong 'mêm hlĭch chrơp Ih,kơ bu mă năm ôn akâu sư tơ ti 'ma Ih.Đơ̆ng lu bơngai mă ayăt kơ lu sư.8 Apinh Ih bơwei inh thoi bơwei kon-ngai lăm măt Ih,Apinh krôp inh ala pơnăr Ih Kră Yang.9 Wă kơ inh klaih đơ̆ng lu bơngai wă pơrăm inh,Păng klaih đơ̆ng lu ayăt kơnê̆ oei wang tăp kơ inh.10 Lu sư chĭt lê̆ jơhngơ̆m mơnat sư;c'Bơ̆r lu sư pơma pơang.11 Lu sư wang tăp kơ nhôn rim yak boih,Măt lu sư oei lăng kơchăm tơ inh wă tơlơ̆ pơ̆k tơ teh.12 Lu sư thoi dăm-brang pơngot.Hơrum 'maih hek sa thoi kon dăm-brang oei răp lăm anih hlơp.13 Ơ Kră Yang, iung bĕ răp tơpơ̆k tơhuŏng lê̆ lu sư;Iŏk đao gưm han Ih dŏng pơklaih bơhngol inh klaih đơ̆ng lu bơngai kơnê̆.14 Ơ Kră Yang, yua ti Ih dŏng pơklaih inh đơ̆ng lu kon bơngai.Lu bơngai arih lăm teh đak đĕch.Lu bơngai mă Ih pơm ăn kơ klak lu sư 'bĕnh hăm mŭk gĭt Ih;dLu sư hiôk yua kơ kon lu sư, kư̆m đei 'măn lê̆ tơmam rơkah kơ kon sâu se sư.15 Bĭ inh âu, lăm tơdrong tơpăt inh gô 'bôh muh măt Ih;Mưh hơđơ̆r, inh gô lăp đon lăng rup hơbŏ Ih.e

Bơnê kơ Kră Yang, yua kơ Sư ăn jei bơ̆n bơih. Pơjuă pơđep (pơtrơp đơ̆ng ti lu ayăt)Tơdrong bơnê kơ Kră Yang yua kơ Sư ăn tơdrong jei bơ̆n boih. Ăn kơ thây bơtho hơri.
         Tơdrong hơri đơ̆ng Đawit đĭch đam Kră Yang 'Bok Kei-Dei pơm; sư đŏk nơ̆r ăn kơ Kră
         Yang lăm năr Kră Yang dŏng pơklaih sư đơ̆ng ti lu ayăt.181 Ơ Kră Yang, inh 'mêm kơ Ih boih jơhngơ̆m inh pran.2 Kră Yang thoi tơmo pĕng inh, jing kơđông inh, Kră Yang dŏng pơklaih inh;Kră Yang 'Bok Kei-Dei thoi tơmo pĕng inh, inh gô kơ'nơp tơ lăm Sư;khêl inh, hơke dŏng pơklaih inh păng anih kơjăp inh.3 Kră Yang trŏ kơ bơ̆n kơkuh bơnê; inh gô krao apinh Sư,Na Sư gô pơklaih inh đơ̆ng lu ayăt.a4 Bră tơdrong lôch pơ̆n tăp dăr kơ inh boih,Đak tihb lơ̆p pơhoch lê̆ inh.5 Lu bră dêh atâu dăng tăp dăr kơ inh,Hơnhuăl tơdrong lôch dăng anăp inh.6 Lăm năr hơnat hơnot inh krao chă Kră Yang.Inh krao apinh Kră Yang 'Bok Kei-Dei inh:Đơ̆ng anih Pơtao Sư, Sư kơtơ̆ng nơ̆r inh,Păng nơ̆r inh krao truh tơ đon Sư.7 Dang ei teh pơpơ̆ păng tơdrŏ,Na lu kông kư̆m tơrĭ păng kư̆m tơdrŏ, yua kơ Sư hil.8 Đei 'nhui lĕch đơ̆ng trôm muh Sư,Pla ŭnh khơ̆ng lĕch đơ̆ng 'bơ̆r Sư,soh sa ngar ngŭr.9 Sư rĭ plĕnh, đơ̆ng noh jur;cAla kơ jơ̆ng sư đei măng gueo.10 Sư hao chêrubim, na păr;Sư păr đông hăm pơnăr jơwa kial.11 Sư pơm măng mu klơ̆p tăp dăr kơ Sư,Sư iŏk hơmơ̆l găm 'mi hơ'bơ̆l gueo gom tăp kơ Sư.12 Đơ̆ng lăm rang mơnhal 'bơ̆t anăp Sư, đei lu hơmơ̆l đông lĕch hloi 'mi prĕl păng ngar
         ŭnh ngŭr.13 Kră Yang Sư pơm grơ̆m glaih tơ kơpal plĕnh.Kră Yang kơpal hloh ăn kơ đe kơtơ̆ng nơ̆r Sư.Tơ lăm 'mi prĕl hăm ngar ŭnh ngŭr14 Sư prah 'brơ̆m pơm kơ lu ayăt kơ inh tơklah tơklang đĭ,Tơlĕch kơmlat pơm kơ lu sư mơnhal hơwơ̆l hơwang.15 Ơ Kră Yang, đơ̆ng nơ̆r Ih chrih,Kial lĕch đơ̆ng trôm muh Ih, na kơđĕl đak dơsĭ 'bôh hơnă teh đak kư̆m 'bôh bang.16 Đơ̆ng kơpal plĕnh kơjung Sư chro ti rôp inh.Hiŏng hơtŏk inh hlôi đơ̆ng đak jrŭ.17 Sư dŏng pơklaih inh đơ̆ng lu ayăt mă pran kơtang.Đơ̆ng lu bơngai areh kơ inh, yua kơ lu sư pran hloh kơ inh.18 Lu sư bruh tơ inh, mă-lei Kră Yang dŏng tơgŭm inh, lăm năr inh anat anot.19 Sư chông tơlĕch inh tơ anih să rơhơi.Dŏng inh, yua kơ Sư hiôk kơ inh.20 Kră Yang apah inh boih.Kiơ̆ thoi tơdrong tơpăt inh; sư pơdrâu tơwih kơ inh kiơ̆ thoi đêl ti inh rơgoh.21 Yua kơ inh wei răk kiơ̆ trong Kră Yang,Ưh kơ đei pơm kơnê̆ achăng lê̆ Kră Yang 'Bok Kei-Dei inh.22 Yua kơ dôm nơ̆r Sư tơtă oei 'bơ̆t anăp inh,Gah tơdrong juăt Sư, inh ưh kơ lê̆ ôh.23 Inh oei 'lơ̆ng hơiă 'bơ̆t anăp Sư,Bơwei kơdih akâu huay kơ pơm kơnê̆24 Thoi noh, Kră Yang tơwih pơdrâu kơ inh kiơ̆ thoi tơdrong tơpăt inh,Apah inh kiơ̆ thoi tơdrong rơgoh đơ̆ng ti inh 'bơ̆t anăp Sư.25 Hăm lu đei đon lui, Ih gô tơ'bôh Ih boih Kră Yang sĭt.Hăm lu bơngai tơpăt, Ih boih Tơ'ngla tơpăt;26 Hăm lu bơngai 'lơ̆ng rơgoh, Ih boih Tơ'ngla 'lơ̆ng rơgoh;Gah lu bơngai ưh kơ chu, Ih gô phak tơpă.27 Yua kơ Ih dŏng tơgŭm lu bơngai iŏk đon ala;Mă-lei Ih gô tơjur lu bơngai pơang.28 Kră Yang tơ̆k ŭnh kơđeng inh khơ̆ng:Kră Yang 'Bok Kei-Dei inh,Pơchrang ăn lăm anih măng mu inh.29 Đơ̆ng Ih tơgŭm inh gô kĕ đơ̆ng lu tơpôl linh ayăt.Gơnang kơ Kră Yang 'Bok Kei-Dei inh, đei pơplŏng hlôi kơ dur.30 Gah Kră Yang 'Bok Kei-Dei rim trong Sư 'lơ̆ng tơpăt ngăl;Nơ̆r Kră Yang hlôi hơmet rơgoh boih.Sư boih khêl kơ đe bu wă kơ'nơp tơ Sư.31 'Nguaih kơ Kră Yang,Bu dơ̆ng Kră Yang 'Bok Kei-Dei?'Nguaih kơ Kră Yang 'Bok Kei-Dei,bu dơ̆ng thoi Tơmo tih?32 Kră Yang 'Bok Kei-Dei tơ̆n ăn kơ inh hăm tơdrong pran kơtang,Păng pơm kơ trong inh dơnă.33 Sư pơm kơ jơ̆ng inh hơbĕch thoi jơ̆ng juei akăn,Păng hơtŏk dan inh tơ anih kơjung.34 Sư pơhrăm ti inh tơblah,Na kơkŏng inh kĕ gŭt hră kong35 Kră Yang ăn kơ inh khêl tơdrong dŏng pơklaih;dTi gah 'ma Ih tơiung inh,Đơ̆ng tơdrong Ih dŏng na inh jing tih mơng.36 Kră Yang pơih trong să tơ rim yak inh,Jơ̆nge inh huay kơ tơpling.37 Inh druh rôp lu ayăt kơ inh, tam hloi;Inh ưh kơ wih brŏk ôh tơ rŏng,Dĭng inh pơrăm lu sư 'mơ̆i.38 Inh 'bet lu sư mah klĕch dĭng lu sư mah pă kĕ iung dơ̆ng,Lu sư pơ̆k hloi tơ ala jơ̆ng inh.39 Yua kơ Ih tơ̆n ăn kơ inhhăm tơdrong kơtang wă kơ tơblah,Ăn kơ bơngai ayăt kơ inh chu drap 'bơ̆t ala jơ̆ng inh.40 Kră Yang ăn kơ lu ayăt kơ inh tơwih kơ inh rŏng;Păng lu bơngai hil areh kơ inh, Inh pơrăm đĭ.41 Lu sư ôr krao, mă-lei ưh kơ đei bu dŏng;Lu sư krao chă Kră Yang, mă-lei Sư ưh kơ tơl tơwih.42 Inh teh pơrăm lu sư hĕch hoch thoi 'mui teh kial pơbăr pơđông.Inh tuh lê̆f lu sư thoi rơnŭk rok trong.43 Ih pơklaih inh đơ̆ng tơdrong kon pơlei blah pơjah hăm inh;Ih pơjing inh pơm kơ̆l kơ đĭ-đăng teh đak.Minh adrĕch adrung inh mă ưh kơ băt kơ inh gô bơ̆jang kơ inh.44 Lăp Lu sư kơtơ̆ng gah inh; lu sư chu yom kơ inh;Lu bơngai tơmoi kư̆m gô chu kiơ̆ inh.45 Lu bơngai tơmoi rơdu jơhngơ̆m,lu sư hli tơrơ lĕch đơ̆ng anih kơjăp lu sư ôn.46 Kră Yang oei arih ling-lang,thoi tơmo pĕng, trŏ kơ bơ̆n kơkuh tơpăKră Yang 'Bok Kei-Dei Tơ'ngla pơklaih inh trŏ kơkuh pơyom47 Kră Yang 'Bok Kei-Dei, blah dŏng inh.Ăn kơ kon pơlei lui yom kơ inh.48 Sư dŏng pơklaih inh đơ̆ng lu ayăt;Tơpă Kră Yang hơtŏk inh jing kơjung hloh kơ lu ayăt kơ inh,Sư pơklaih inh đơ̆ng lu bơngai pơm kơnê̆.49 Thoi noh, Ơ Kră Yang, inh gô ư-ang kơ Ih lăm kon pơlei pơla,Păng hơri bơnê kơ Ih.50 Kră Yang ăn kơ pơtao Sư jei jơneig tih tơpă,Sư ăn tơdrong mơnat kơ bơngai mă Sư tuh đak rơmă, kơ Đawit,Păng kơ lu kon, sâu sư ling-lang hloi.

Tơdrong jang păng nơ̆r Kră Yang 'Bok Kei-Dei tơtăTơdrong hơri Đawit pơm. Ăn kơ thây bơtho hơri.191 Lu hơtăl plĕnh ră roi tơdrong ư-ang Kră Yang 'Bok Kei-Dei,Tơ plĕnh ti tơ'bôh tơdrong jang đơ̆ng ti Sư pơm.2 Năr âu pơma bơtho kơ năr dơning,Măng âu tơ'bôh tơbăt kơ măng đơ̆ng rŏng.3 Ưh kơ đei nơ̆r pơma, ưh kơ đei jơwa re;Kŭm ưh kơ đei bu kơtơ̆ng nơ̆r lu sư.a4 Mă-lei nơ̆r lu sư pơma truh jơ̆p-jang kơ teh đak,Păng nơ̆r lu sư kơtơ̆ng truh tôch teh đak.bTơ plĕnh Kră Yang pơm hnam bơsŭn ăn kơ măt 'năr boih;5 Măt 'năr noh thoi ŏng di 'nao lĕch đơ̆ng anih pơkong.Chhôk hal kơdâu thoi bơngai nuih pran.6 Măt 'năr lĕch đơ̆ng plĕnh âu, năm dăr truh tơ jơ̆ng plĕnh gah to,Ưh kơ đei kiơ mă gơh weh đơ̆ng yuh tŏ măt 'năr.7 Khôi juăt đơ̆ng Kră Yang jơ̆ 'lơ̆ng tơpăt, pơrih ăn bơhngol inh, cKră Yang khan sĭt tơpă, pơm ăn kơ bơngai kơtul jing hơgei.8 Tơdrong Kră Yang athei jơ̆ tơpăt,Pơm ăn kơ jơhngơ̆m chơt hiôk.Nơ̆r tơtă Kră Yang jơ̆ rơgoh, pơm ăn kơ măt đe hơdah hơdong.9 Hli yom kơ Kră Yang jơ̆ 'lơ̆ng rơgoh, oei oei truh tơ ning-mônh,Dôm tơdrong Kră Yang pơkă jơ̆ sĭt tơpă, đĭ-đăng trŏ ngăl.10 Dôm tơdrong noh gĭt hloh kơ maih, gĭt hloh kơ ling maih;Kŭm 'ngam hloh kơ đak sut đơ̆ng hơkoh sư.11 Đơ̆ng tơdrong noh bơtho ăn kơ đĭch đam Kră Yang hlôh wao;Bu bơwei, sư đei apah tih tơpă.12 Bu băt kơdih đei yoch glăi?Apinh Kră Yang mơnat tơdrong yoch mă inh ưh kơ băt.13 Apinh Kră Yang bơwei lu đĭch đam Ih huay kơ pơrơ̆ng pơm yoch,d'Nĕ ăn tơdrong yoch noh pơgơ̆r inh; na Ih huay chrih kơ inh,Păng huay kơ pơm tơdrong yoch tih.14 Ăn kơ nơ̆r pơma đơ̆ng 'bơ̆r inh, Ơ Kră Yang Ih jơ̆ thoi tơmo pĕng inh,Păng jơ̆ Kră Yang dŏng pơklaih inh,Hăm tơdrong tơchĕng đơ̆ng lăm jơhngơ̆m inh jing 'lơ̆ng pơm kơ Ih lăp đon!

Krao khan kơ Kră Yang ăn kĕ jei đơ̆ng lu bơngai ayătKơthơ Đawit pơm ăn kơ lu bơtho hơri201 Apinh Kră Yang tơl tơwih nơ̆r ih kơplah năr đei anat anot!Ăn kơ anăn Kră Yang 'Bok Kei-Dei Jakôp wei-lăng ih.2 Apinh đơ̆ng anih rơgoh, gơih ăn tơdrong tơgŭm ihPăng đơ̆ng Siôn tơgŭm dŏng ih,3 Apinh Kră Yang 'blŏk kơ dôm tơmam ih soi.Păng iŏk dôm tơmam soi pơyơ̆r. Sêla 4 Apinh Kră Yang ăn kơ ih dôm jơhngơ̆m hơpơi wă,Păng pơkeh dôm tơdrong ih tơchĕng wă pơm!5 Lu nhôn chơt hiôk yua kơ ăn jei pơtao,aApinh hăm anăn Kră Yang 'Bok Kei-Dei lu nhôn, yơ̆r kơjung hla-kơ lu nhôn.Apinh Kră Yang pơm keh dôm tơdrong pơtao hơpơi.6 Âu inh băt Kră Yang dŏng pơklaihb 'Bok mă đei tuh đak rơmă đơ̆ng Sư.Đơ̆ng kơpal plĕnh rơgoh Sư gô tơl tơwih kơ pơtao,Hăm tơdrong kơtang tơgŭm dŏng pơklaih đơ̆ng ti 'ma Sư.7 Lu đe âu gơnang kơ gre, lu đe nai gơnang kơ asehMă-lei lu nhôn gơnang kơ anăn Kră Yang jơ̆ Kră Yang 'Bok Kei-Dei lu nhôn.8 Lu đe noh kơdŭn pơ̆k hraih đang,Gah lu nhôn iung păng dơ̆ng tơpăt hloi.9 Ơ Kră Yang, tơgŭm bĕ 'Bok Pơtao!Apinh tơl tơwih ăn kơ lu nhôn, dah lu nhôn krao apinh.

Bơnê kơ Kră Yang yua kơ Sư dŏng pơklaihNơ̆r hơri đơ̆ng Đawit pơm. Ăn kơ thây bơtho hơri.211 Ơ Kră Yang, hăm pran kơtang Ih, pơtao gô chơt hiôk,Đơ̆ng tơdrong Ih dŏng pơklaih, sư gô chhôk hal pă băt dang yơ!2 Kră Yang ăn boih kơ sư, dôm jơhngơ̆m sư 'maih wă,Ưh kơ đei sơngah ôh, dôm 'bơ̆r sư apinh.3 Yua kơ hăm tơdrong 'lơ̆ng rŏ na năm sơng iŏk sư,Pơyơ̆l ăn tơ kơ̆l sư môk pơtao 'maih rang.4 Sư apinh Ih tơdrong arih,Ih ăn hloi kơ sưIh ăn kơ sư năr đunh sot ling-lang hlŏng hloi.5 Đơ̆ng tơdrong dŏng pơklaih Ih,sư đei ư-ang tih tơpă:Ih ăn kơ sư tơdrong rang rŏ dêh.6 Ih ăn kơ sư pŭn hiôk ling-lang,Pơm ăn kơ sư chơt hiôk 'bơ̆t anăp Ih.a7 Yua kơ pơtao lui gơnang kơ Kră Yang,Gơnang kơ tơdrong 'mêm mơnat đơ̆ng Kră Yang mă kơpal Hloh,Na sư ưh kơ đei tơdrŏ.8 Ti Ih gô rôp lu ayăt kơ Ih,Ti gah 'ma Ih gô rôp đei lu hil areh kơ Ih9 Lăm năr Ih pơdah akâu.Ihb gô pơm kơ lu sư khơ̆ng thoi pla ŭnh,Kră Yang gô luăn lu sư, lăm năr Kră Yang hil blĕk,Păng ŭnh gô soh chhông đĭ lu sư.10 Ih gô pơrăm kon sâu lu sư đơ̆ng teh đak,Păng adrĕch adrung lu sư đơ̆ng kon bơngai.11 Mă lu sư wă pơm kơnê̆ kơ Ih răLu sư pơđâu chă đon ưh kơ jing ôh.12 Ih gô pơm ăn kơ lu sư kơdâu tơ rŏngIh gŭt hră Ih rĕng tơ lu sư,13 Ơ Kră Yang, anăn Ih ư-ang lăm pran kơtang Ih!Lu nhôn gô hơri bơnê kơkuh tơdrong mơsêh Ih.

Bơngai chih tơdrong hơri âu ôr krao yua kơ tơdrong pơmat dêh, na hơri bơnê kơ Kră
         Yang yua kơ Sư dŏng pơklaih boih.221 Ơ Kră Yang 'Bok Kei-Dei! Kră Yang 'Bok Kei-Dei ơi! Liơ Ih achăng lê̆ inh?Yua kơ kiơ Ih dơ̆ng tơ ataih,Ưh kơ tơgŭm dŏng inh, ưh kơ mơ̆ng nơ̆r inh ôr krao?2 Ơ Kră Yang 'Bok Kei-Dei inh! Prăt năr inh krao khan, Ih ưh kơ tơl tơwih.Kơmăng inh kư̆m pă đei pơdơh.a3 Mă-lei gah Kră Yang Ih Tơ'ngla 'lơ̆ng rơgoh,Ih jơ̆ Yang oei tŏk-bŏk tơdrong bơnê lu bơngai Isơrael.b4 'Bok yă nhôn sơ̆, gơnang kơ Ih.Lu sư lui gơnang na Ih pơklaih lu sư.5 Lu sư krao apinh Ih, na Ih dŏng pơklaih lu sư.Lu sư gơnang kơ Ih huay kơ mơlâu.6 Mă-lei inh nhen thoi hơdrông ưh kơ trŏ kon bơngai.Inh jing tơmam pơm kơ kon bơngai pơjăm,Păng tơmam pơm ăn kơ kon pơlei hiĕk ăr.7 Dah bu 'bôh inh lu sư hiĕk ăr.Lu sư gô pơpơm 'bơ̆r cheng păng tơtreh kơ̆l na khan:8 “Sư gơnang kơ Kră Yang,wă kơ Kră Yang dŏng pơklaih sư;Tơpă Kră Yang gô pơklaih sư;Yua kơ Kră Yang 'mêm kơ sư.”9 Trŏ boih, Ih tơlĕch inh đơ̆ng klak mĕ inh.Ăn kơ inh gơnang kơ Ih kơplah inh gơning 'bơ̆t kơtơh mĕ inh.10 Đơ̆ng inh oei lăm klak, jao inh kơ Kră Yang boih;Ih boih Kră Yang 'Bok Kei-Dei inh, đơ̆ng năr mĕ inh 'nao tơpŭ kơ inh.11 'Nĕ kơ oei ataih đơ̆ng inh,yua kơ tơdrong rŭng răng wă jê̆ boih,păng ưh kơ đei bu dŏng inh.12 Đei lơ rơmo bri tơno tăp dăr kơ inh,Lu rơmo tơno pran kơtang đơ̆ng Basan wang tăp kơ inh.13 Lu sư ha 'bơ̆r wă pơm kơ inh thoi dăm-brang châu hek sa păng grĕnh.14 Inh thoi đak đe tuh,đĭ kơting inh pă đei tơklep băl.Plei nuih inh thoi jrĕnh,lek đĭ tơ lăm kơtơh inh.15 Jơhngơ̆m pran inh kro thoi lơ̆n 'buh păng hơpiĕt inh klep tơ păk-'ngơk.Kră Yang dan inh tơ lăm 'mui teh thoi lôch.16 Yua kơ lu kŏ tăp dăr kơ inh,Minh khŭl bơngai kơnê̆ wang tăp kơ inh boih;Lu sư 'bet klĕch ti păng jơ̆ng inh boih.17 Inh gơh jô̆ đĭ-đăng kơting inh,Lu sư lăng pơglăn tơ inh păng hiĕk ăr kơ inh.18 Lu sư asong băl hơbĕn ao inh,Hlang lăng ao tai inh.19 Mă-lei Ih ơ Kră Yang! 'Nĕ dơ̆ng ataih đơ̆ng inh,Ơ Kră Yang pran kơtang inh! Tĕnh bĕ tơgŭm dŏng inh.20 Dŏng pơklaih bơhngol inh đơ̆ng đao gưm.Păng tơdrong arih inh đơ̆ng khŭl kŏ.21 Pơklaih inh đơ̆ng 'bơ̆r dăm-brang,Đơ̆ng hơke rơmo bri, yua kơ Ih kơtơ̆ng boih nơ̆r inh krao.22 Inh gô ră roi anăn Ih kơ lu 'nhŏng oh inh,Păng bơnê kơ Ih lăm kon pơlei inh.23 Ơ lu bơngai băt hli yom kơ Kră Yang, bơnê bĕ kơ Sư,Ơ đĭ-đăng adrĕch Jakôp, kơkuh ư-ang bĕ kơ Sư,Ơ đĭ-đăng adrĕch adrung Isơrael hli yom bĕ kơ sư.24 Yua kơ Sư ưh kơ đei pơdê, ưh kơ krưp.Tơdrong pơmat kơ lu đe bu mă pơmat-tat,Kŭm ưh kơ đei ôn muh măt Sư kơ đe noh;Mưh lu sư krao apinh Sư, Sư tơl tơwih hloi25 Tơdrong inh hơri bơnê tơ anih akŭm tih lĕch đơ̆ng Ih,Inh gô pơm keh dôm nơ̆r đêl inh pơkă 'bơ̆t anăp lu bơngai hli yom kơ Kră Yang.26 Lu bơngai dơnuh hin gô sa phĭ jơnap;Lu bơngai chơchă Kră Yang gô kơkuh bơnê kơ Sư;Ăn kơ jơhngơ̆m ih đei arih ling-lang.27 Đơ̆ng tôch kơ teh đak gô 'blŏk păng wih tơ Kră Yang;Đĭ adrĕch adrung kon bơngai gô kơkuh 'bơ̆t anăp Sư.28 Tơdrong Kră Yang pơgơ̆r, Sư pơgơ̆r đĭ kon bơngai.29 Đĭ kơ lu bơngai mơdrŏng tih lăm teh đak kư̆m gô sŏng sa păng kơkuh;Đĭ-đăng lu bơngai brŏk tơ 'mui teh, gô drap kơkuh 'bơ̆t anăp SưPăng dôm lu bơngai mă ưh kơ gơh bơwei tơdrong arih sư,30 Minh adrĕch adrung gô bơ̆jang kơ Sư;Đe gô roi tơdrong Kră Yang kơ adrĕch adrung đơ̆ng rŏng.31 Adrĕch adrung noh gô ră roi gah tơdrong tơpăt Kră Yang,Roi tơbăt kơ adrĕch adrung đơ̆ng rŏng khan.Kră Yang boih pơm tơdrong noh.

Kră Yang jơ̆ Tơ'ngla wei-lăng inhTơdrong hơri Đawit pơm231 Kră Yang Tơ'ngla wei-lăng inh,inh ưh kơ khăi kơ kiơ.2 Sư ăn kơ inh pơdơh tơ 'nhĕt hơdrih,ba inh tơ đak hlăng.3 Sư ăn kơ bơhngol inh pran dơ̆ng.aDui ba inh lăm trong tơpăt,yua kơ anăn Sư.4 Mă inh năm lăm thŭng yơ̆p tơdrong lôch,inh ưh kơ hli kơ răm,yua kơ Kră Yang oei hăm inh;'long băl hăm 'long jra Ihpơlung inh.5 Kră Yang hơmet ăn kơ inh gơ'bang sŏng sa.'Bơ̆t anăp lu bơngai ayăt kơ inh;Kră Yang tuh đak rơmă tơ kơ̆l inh,kơchŏk inh 'bĕnh blai.6 Tơpă lăm đĭ năr inh oei arih,tơdrong pŭn hiôk păng tơdrong 'mêm mơnat gô kiơ̆ inh;inh gô oei lăm hnam Kră Yang ling-lang hlŏng hloi.

Pơtao ư-ang mơ̆t tơ pơlei SiônĐawit pơm tơdrong hơri âu241 Teh păng dôm tơmam kơpal teh,Teh đak păng lu bơngai oei tơ lăm noh.Tă kơ tơmam Kră Yang ngăl.2 Yua kơ Sư pơjing teh kơpal đak krong dơsĭ,Păng dan sư kơjăp kơpal đak tih.3 Bu gơh tŏk tơ kông Kră Yang?Bu gơh kĕ dơ̆ng lăm anih rơgoh Sư?4 Noh lu bơngai đei ti rơgoh păng jơhngơ̆m rơgoh,Ưh kơ wă ăn bơhngol sư tơdrong yoch glăi,Kŭm ưh kơ pơkă hơlĕnh.5 Bơngai noh gô đei pŭn hiôk đơ̆ng Kră Yang,Păng tơdrong tơpăt đơ̆ng Kră Yang 'Bok Kei-Dei, Tơ'ngla dŏng pơklaih Sư.6 Noh boih adrĕch adrung lu bơngai chơchă Kră Yang,Wă khan lu bơngai chơchă muh măt Kră Yang 'Bok Kei-Dei Jakôp.a Sêla 7 Ơ lu 'măng jang hiŏng kơ̆l ih bĕ!Ơ lu 'măng mă oei oei ling-lang, pơih kơjung bĕ!Na pơtao ư-ang gô mơ̆t,8 Pơtao ư-ang ei bu?Sư boih Kră Yang mă pran kơtang păng mơsêh.Kră Yang nuih pran lăm anih tơblah.9 Ơ lu 'măng jang hơtŏk bĕ!Ơ lu 'măng oei oei ling-lang,Pơih kơjung bĕ,Na pơtao ư-ang gô mơ̆t,10 Pơtao ư-ang âu bu?Noh boih Kră Yang Tih Hloh.Sư boih pơtao ư-ang mơsêh mơyang Tih Hloh lăm anih tơblah. Sêla 

Krao khan apinh Kră Yang tơgŭm, dui ba păng huay pă jô̆ yochTơdrong hơri đơ̆ng Đawit pơm251 Ơ Kră Yang, inh pơjao bơhngol inh kơ Ih.2 Ơ Kră Yang 'Bok Kei-Dei inh!Jơhngơ̆m inh lui gơnang kơ Ih; 'nĕ ăn kơ inh mơlâu,'Nĕ ăn jei lu ayăt kơ inh.3 Tơpă, dôm lu bơngai gơnang kơ Ih.Ưh kơ đei mơlâu,Ăn bĕ kơ lu bơngai ưh kơ chu lui gô mơlâu.4 Ơ Kră Yang, apinh Ih Tơ'bôh kơ inh trong Ih,Păng bơtho inh băt dôm trong gơlong Ih.5 Apinh chông ba inh lăm trong tơpăt Ih păng bơtho tơ'bôh kơ inh,Yua kơ Ih boih Kră Yang 'Bok Kei-Dei dŏng pơklaih inh.Rim năr inh chang gô Ih.6 Ơ Kră Yang, apinh Ih 'blŏk kơ jơhngơ̆m mơnat păng tơdrong 'mêm Ih;Yua kơ 'bar tơdrong noh đei boih đơ̆ng sơ̆.7 Apinh Ih lê̆ pă 'blŏk kơ tơdrong yoch,Inh pơm oei hơmuh hơmŏng, dah tơdrong kơnê̆ mă inh pơm boih;'Blŏk kơ inh kiơ̆ thoi Ih mơnat, yua kơ tơdrong 'lơ̆ng Ih. Ơ Kră Yang.8 Kră Yang 'lơ̆ng rŏ păng tơpăt.Yua kơ thoi noh Sư gô bơtho tơ'bôh trong kơ lu bơngai yoch.9 Sư gô ba lu iơ̆m dim, lăm trong tơpăt,Bơtho tơ'bôh trong Sư kơ lu bơngai chu yom.10 Lu trong Kră Yang 'mêm mơnat păng tơpăt ngălĂn kơ bu mă bơwei nơ̆r Sư pơkă păng tơdrong Sư pơgơ̆p.11 Yua kơ anăn Ih, Ơ Kră Yang,Mơnat ăn tơdrong yoch kơnê̆ inh, mă khan yoch noh tih dêh.12 Bơngai bu hli yom kơ Kră Yang?Sư gô bơtho pơhrăm bơngai noh lăm trong sư wă rơih.13 Bơhngol sư gô oei tơ anih hiôk-hian.Păng lu kon sâu sư gô đei teh jang sa14 Kră Yang pơdah ăn tơdrong hlơpa hăm lu Bơngai đe mă hli yom kơ Sư.Tơ'bôh ăn kơ bơngai noh băt tơdrong Sư pơgơ̆p.15 Măt inh gô pơglăn tơ Kră Yang ling-langYua kơ Sư gô pleh jơ̆ng inh đơ̆ng hơnhuăl.16 Apinh Kră Yang lăng inh păng mơnat kơ inh,Yua kơ inh hơdrô̆ păng pơmat-tat dêh17 Tơdrong hli hlơt inh rai dêh, apinh Ih pơklaih inh đơ̆ng tơdrong hơnat hơnot.18 Lăng ba inh 'bơ̆t năr hơnat hơnot păng lăm năr pơmat-tat,Păng mơnat ăn đĭ tơdrong yoch inh.19 Lăng bĕ tơ lu ayăt kơ inh, yua kơ lu sư lơ dêh;Lu sư areh kơ inh dêh tơpă.20 Apinh Kră Yang wei bơhngol inh; păng dŏng pơklaih inh.'Nĕ ăn kơ inh mơlâu,Yua kơ inh kơ'nơp lăm Ih21 Ăn tơdrong 'lơ̆ng rơgoh păng tơdrong tơpăt wei-lăng inh,Yua kơ inh chang gô Ih.22 Ơ Kră Yang 'Bok Kei-Dei! Apinh Ih dŏng pơklaih bơngai Isơrael.Đơ̆ng đĭ-đăng tơdrong gleh sư.

Đawit roi gah sư rơgoh păng apinh Kră Yang tơgŭmTơdrong hơri Đawit pơm.261 Ơ Kră Yang, apinh Ih sek tơlang lăng inh,Yua kơ inh oei arih 'lơ̆ng rơgoh,aInh gơnang kơ Kră Yang na inh huay kơ tơpling jơ̆ng.2 Ơ Kră Yang! Lăng lăng păng pơlong lăng inh.Lăng năng jơhngơ̆m inh păng đon inh tơchĕng3 Yua kơ tơdrong 'mêm mơnat Ih oei 'bơ̆t anăp inh,Inh kiơ̆ boih tơdrong sĭt Ih4 Inh ưh kơ ngôi hơdai hăm lu bơngai hơlĕnh pơdăr,Kŭm ưh kơ wă pơgơ̆p hơdai hăm lu bơngai chă pơm pơrŏ 'nguaih.5 Inh areh kơ lu bơngai pơm kơnê̆.Kŭm ưh kơ wă ngôi hăm lu bơngai kư̆ kă.6 Ơ Kră Yang, inh gô ôp ti inh Tơ lăm tơdrong rơgoh 'lơ̆ng,Păng yak dăr kơ chơnang soi Ih.7 Hơri nơ̆r bơnê re,Păng ră roi dôm tơdrong hlĭch chrơp mă Ih đei pơm.8 Ơ Kră Yang, inh 'mêm kơ hnam Ih oei păng anih ư-ang mă Ih oei.9 Apinh Ih 'nĕ tah bơhngol inh hơdai hăm lu bơngai yoch,Kŭm 'nĕ kơ 'bŭ tơdrong arih inh hơdai hăm lu bơngai pơlôch đe.10 Lăm tơpang ti lu sư tă kơ pơm kơnê̆ ngăl.Ti 'ma lu sư 'bĕnh kơ sa pơgâm.11 Gah inh, inh yak năm lăm trong 'lơ̆ng rơgoh,Apinh Ih pơklaih inh păng mơnat kơ inh.12 Jơ̆ng inh dơ̆ng 'bơ̆t trong dơhnă;Inh gô bơnê ư-ang kơ Kră Yang lăm năr akŭm tih.

Đơ̆ng tơdrong Kră Yang tơgŭm, na jơhngơ̆m huay pă hliTơdrong hơri Đawit pơm.271 Kră Yang boih tơdrong hơdah păng tơdrong dŏng pơklaih inh: Inh wă hli kơ bu dơ̆ng?Kră Yang anih kơjăp kơ tơdrong arih inh: Inh wă hli kơ bu dơ̆ng?2 Mưh lu bơngai pơm kơnê̆ bruhWă hek sa sĕch inh,lu ayăt hăm lu bơngai wă blah inh.Na lu sư pơ̆k đĭ-đăng.3 Mă khan khŭl linh wang tăp kơ inh,Jơhngơ̆m inh ưh kơ hli,Mă khan ayăt iung blah inh,jơhngơ̆m inh oei hơđơ̆ng.4 Inh đei apinh boih Kră Yang minh tơdrong,Tơdrong mă inh chơchă,Noh inh wă kơ đĭ chăl arih inh oei lăm hnam Kră Yang.Wă kơ lăng dôm tơdrong 'lơ̆ng tơpătKră Yang păng wă chă Sư tơ lăm Hnam Sư.5 Yua kơ lăm năr đei tơdrong truh, Kră Yang gô krôp inh lăm bơsŭn Sư,Ôn inh hlơp lăm kơđông Sư;păng pôk hơtŏk inh tơ kơpal tơmo tih.6 Dang ei kơ̆l inh gô ngơk kơjung. Hloh kơ lu ayăt mă wang tăp kơ inh.Lăm kơđông Sư inh pơyơ̆r tơmam soi.Hăm nơ̆r ôr chơt hiôk,Inh gô hơri, bơnê kơ Kră Yang.7 Ơ Kră Yang, mơ̆ng bĕ dôm nơ̆r inh krao apinh.Mơnat kơ inh păng tơl nơ̆r inh krao khan.8 Jơhngơ̆m inh khan kơ Ih, “chơchă bĕ muh măt Sư,”aNa inh khan!Inh gô chơchă muh măt Ih.9 Ơ Kră Yang 'Bok Kei-Dei mă dŏng pơklaih inh,Apinh 'nĕ ôn muh măt Ih kơ inh.'Nĕ kơ pơpuh lu đĭch đam IhKơplah Ih hil blĕk.Ih jơ̆ Kră Yang tơgŭm dŏng inh, 'nĕ kơ lê̆ inh,'nĕ kơ achăng inh.10 Mă mĕ 'bă achăng lê̆ inh,Kră Yang, gô sơng iŏk inh11 Ơ Kră Yang, bơtho tơ'bôh kơ inh trong Ih,Yua kơ đei lu bơngai pơm kơnê̆ kơ inh,Apinh Ih dui ba inh lăm trong tơhnă.12 'Nĕ jao inhb tơ lu ayăt kơ inh kiơ̆ thoi lu sư wă,Yua kơ nơ̆r pơm kơdranh hơlĕnhPăng lu bơngai trĕn wă pơm kơnê̆ kơ inh.13 Ngeh tơpăInh gô 'bôh tơdrong pŭn hiôk đơ̆ng Kră Yang tơ lăm teh đak lu bơngai arih.14 Chang gô bĕ Kră YangAthei chơ̆n jơhngơ̆m păng hơđơ̆ng đon!Tơpă, chang gô bĕ Kră Yang.

Krao khan apinh Kră Yang tơgŭmTơdrong hơri Đawit pơm.281 Ơ Kră Yang, inh krao apinh Ih,Ơ tơmo inh 'nĕ kơ chĭt đon Hăm inh.Dah Ih ngăn kơ inh.Inh gô thoi bơngai wă huŏng tơ lăm sơlŭng jrŭ.2 Apinh ih mơ̆ng inh krao apinh. Mưh inh yơ̆r ti tơ Anih 'Lơ̆ng rơgoh Ih.Mưh inh krao apinh ih dŏng tơgŭm.3 'Nĕ kơ lê̆ inh răm hơdai lu bơngai pơm kơnê̆.Păng hăm lu bơngai pơm kư̆ kă.Lu sư pơma hiôk hăm bơngai jê̆ lu sư.Mă-lei lăm jơhngơ̆m hơlĕnh ngăl4 Apinh Ih phak lu sư kiơ̆ thoi kơ tơdrong jang lu sư pơm,Kiơ̆ thoi tơdrong lu sư pơm kơnê̆ noh;Phak bĕ lu sư kiơ̆ thoi đêl ti lu sư pơm boih.Tơwih ăn kơ lu sư tơdrong kiơ̆ trŏ đêl pơm.5 Yua kơ lu sư ưh kơ wă mơ̆ng kơ tơdrong jang Kră Yang.Mă đơ̆ng ti Kră Yang pơm.Na Kră Yang gô pơrăm lê̆ lu sư,Ưh pă pơdơ̆ng ming lu sư dơ̆ng.6 Kơkuh bơnê ư-ang kơ Kră Yang!Yua kơ Sư mơ̆ng boih nơ̆r inh krao khan7 Kră Yang jơ̆ jơhngơ̆m pran păng thoi khêl inh,Jơhngơ̆m inh gơnang boih kơ Sư,na inh mă gơh klaih,Yua kơ thoi noh jơhngơ̆m inh chơt hiôk tơpă.Inh gô iŏk nơ̆r hơri bơnê kơ Sư.8 Kră Yang jơ̆ tơdrong pran kơtang kơ kon pơlei pơla Sư,Kơđông kơjăp dŏng pơklaih bơngai mă sư hling boih đak rơmă 'bâu phu.9 Apinh ih dŏng pơklaih kon pơlei pơla Ih păng tuh ăn pŭn hiôk kơ tơmam Ih yua.Apinh Ih wei rong păng tơgŭm dŏng lu sư ling-lang hlŏng hloi.

Nơ̆r Kră Yang krưp tơpăNơ̆r hơri Đawit pơm.291 Ơ lu kon Kră Yang 'Bok Kei-Dei,bơnê bĕ kơ Kră Yang 'lơ̆ng rŏ păng mơsêh mơyang2 Kơkuh bĕ kơ Kră Yang mơsêh mơyangAnăn Sư trŏ kơ pơư pơang,iŏk bĕ tơdrong 'lơ̆ng rơgoha na kơkuh kơ Kră Yang.3 Nơ̆r Kră Yang ư-ang jơ̆p tơ kơpal đak.Kră Yang Kră Yang 'Bok Kei-Dei nơ̆r Sư pơma re jur thoi grơ̆m glaih.4 Nơ̆r Kră Yang kơtang tơpă.Nơ̆r Kră Yang đei mơsêh krưp.5 Nơ̆r Kră Yang pơm pơchah tơgơ̆ kơ 'long dơnơ̆ng pơchah.Tơpă, Kră Yang pơm tơgơ̆ kơ 'long dơnơ̆ng Liban.6 Sư pơm kơ char Liban pơplŏng thoi kon rơmo,păng Sirionb pơplŏng thoi kon rơmo dăm.7 Nơ̆r Kră Yang lĕch pla ŭnh.8 Nơ̆r Kră Yang pơm kơ tơmăn glă pơpơ̆.Kră Yang gơgŭ char 'blach Kalđê pơpơ̆.9 Nơ̆r Kră Yang pơm ăn kơ juei akăn tuh konPăng lŏng lê̆ lu roh bri 'biơu-'biao.Lăm Hnam Sư đĭ-đăng ôr khan: “Ư-ang tơpă!”10 Kră Yang oei tơ kơpal đak lơ̆p,Kră Yang pơm pơtao ling-lang ưh kơ layơ tôch11 Kră Yang gô ăn tơdrong kơtang kơ kon pơlei pơla Sư.Kră Yang gô ăn pŭn hiôk, rơnŭk rơnua kơ kon pơlei pơla sư.

Bơnê kơ Kră Yang, yua kơ Sư dŏng pơklaih huay kơ lôchTơdrong hơri Đawit pơm wă hơri kơ năr pơih hnam pơtao.301 Ơ Kră Yang, inh kơkuh bơnê kơ Ih, yua kơ Ih tơiung inh.Ưh kơ ăn kơ lu ayăt kơ inh chhôk yua kơ inh.2 Ơ Kră Yang Kră Yang 'Bok Kei-Dei inh!Inh krao apinh Ih, na Ih pơklaih inh.3 Ơ Kră Yang,Ih iŏk pơklaih bơhngol inha đơ̆ng dêh atâu.Ih ăn kơ inh arih.Wă kơ inh huay kơ huŏng tơ sơlŭng jrŭ.b4 Ơ lu bơngai 'lơ̆ng rơgoh Kră Yang, hơri bơnê bĕ kơ Sư.Bơnê kơ anăn 'lơ̆ng rơgohc Sư.5 Yua kơ tơdrong sư hil lăp tŏ sĕt,Gah tơdrong Sư mơnat đei đĭ chăl arih hloi:Tơdrong nhơ̆m hmoi lăp kiơ̆ kơmăng đĕch,Mă-lei truh pơgê hrôih đei chơt hiôk.6 Gah inh lăm năr pŭn hiôk, inh đei khan thoi âu: “Inh huay kơ đei tơdrŏ pơpơ̆,”7 Ơ Kră Yang,Ih ăn kơ inh gơh oei kơjăp thoi kông, dIh ôn muh măt, inh ưh kơ hiôk hloi,8 Ơ Kră Yang! Inh ôr krao Ih.Păng krao apinh Kră Yang:9 “Hăm đei yua kiơ dah inh lôch,inh jur tơ lăm bơsat.'Mui teh hăm gô bơnê kơ Ih?Gô pơm kơdranh kơ tơdrong tơpăt Ih hă?e10 Ơ Kră Yang, apinh ih mơ̆ng păng mơnat kơ inh.Kră Yang ơi, tơgŭm inh bĕ,”11 Ih tơplih boih tơdrong ơh sơ'ngon inh jing tơdrong hiôk chơtPlôh lê̆ ao sơ'ngon inh,fpơhrŭk ăn kơ inh hăm tơdrong hiôk chơt.12 Wă kơ bơhngol inh hơri bơnê kơ Ih pă pơdơh.Inh gô bơnê kơ Ih ling-lang hlŏng hloi.

Gơnang kơ Kră Yang, apinh Sư tơgŭm dŏngTơdrong Hơriso Đawit pơm. Ăn kơ thây bơtho.311 Ơ Kră Yang, inh ôn kơ'nơp lăm Ih.'Nĕ ăn kơ inh mơlâu ling-lang.Apinh tơdrong tơpăt Ih tơgŭm dŏng inh.2 Apinh Ih pơgling đon mơ̆ng inh, mă kuăng kuăng dŏng pơklaih inh;Pơm bĕ thoi tơmo tih kơjăp ăn kơ inh kơ'nơp,Păng thoi kơđông kơjăp dŏng pơklaih inh.3 Yua kơ Ih boih thoi tơmo tih păng anih kơjăp inh gơnang,yua kơ Anăn IhApinh chông ba inh.4 Pơklaih bĕ inh đơ̆ng hơnhuăl.Mă lu sư dăng tăp kơ inh,Yua kơ Ih boih anih mă inh kơ'nơp.5 Inh jao bơhngol ih lăm ti Kră Yang.Ơ Kră Yang, 'Bok Kei-Dei tơpăt sĭt tơpă.Ih huai iŏk inh boih.6 Inha areh kơ lu bơngai kơkuh kơ rup man, hiong răm,Mă-lei inh gơnang kơ Kră Yang.7 Inh gô chơt hiôk păng 'nă hal,Lăm tơdrong Ih 'mêm mơnat.Yua kơ Ih 'bôh boih tơdrong pơmat-tat inh,Băt boih kơ tơdrong bơhngol inh sơ'ngon.8 Ih ưh kơ đei jao inh tơ lu ayăt.Mă-lei ăn kơ jơ̆ng inh dơ̆ng tơ anih rơhơi.9 Ơ Kră Yang! Mơnat bĕ kơ inh, yua kơ inh rŭng răng.Măt inh hrŏ yua kơ ơh sơ'ngon.Bơhngol păng akâu jăn inh kư̆m lei-lăi.10 Tơdrong arih inh hiong hiach yua kơ ơh sơ'ngon.Lu sơnăm inh jur yua kơ tơtok tơtăm.Yua kơ tơdrong kơnê̆ inh, bTơdrong pran kơtang inh huach hiong păng Kơting inh hach răm.11 Yua kơ lu bơngai ayăt kơ inh, inh jing bơngai đe pơjăm pơjuă.Pơm kơ lu rông 'bôt rai pơjăm păng pơm kơ đe hli krê kơ inh, cLu đe bu mă 'bôh inh oei tơ rok trong kơdâu weh ngăl.12 Inh jing bơngai lu sư hiơt, d thoi lôch boih,Inh thoi minh pôm ge pơchah pơchek.13 Inh kơtơ̆ng boih lơ nơ̆r lu sư chă pơm tơdrong.eHli krưp tăp kơ inh.Thoi lu sư pơđâu wă blah inh,Wă tơhiong lê̆ tơdrong arih inh.14 Mă-lei, ơ Kră Yang!Inh gơnang kơ Ih.Inh khan: “Ih boih Kră Yang 'Bok Kei-Dei inh.”15 Chăl arihf inh, lăm ti Ih,Apinh Ih dŏng pơklaih inh dơ̆ng ti lu bơngai ayăt păng đơ̆ng lu bơngai pơmat inh,16 Apinh pơdah muh măt Ih kơ lu đĭch đam Ih.Đơ̆ng tơdrong 'mêm Ih, dŏng pơklaih inh,17 Ơ Kră Yang! 'Nĕ ăn kơ inh mơlâu,yua kơ inh krao apinh ih.Ăn kơ lu bơngai kơnê̆ mơlâu păng ngăn hreh jur tơ lăm dêh atâu!g18 Pơm bĕ kơ 'bơ̆r lu bơngai hơlĕnh kơmlo.Lu nơ̆r pơang, lu sư pơma pơjăm lu bơngai tơpăt.19 Tơdrong 'lơ̆ng tơpăt Ih tih dêh,Mă ăn boih kơ lu bơngai hli yom kơ Ih păng ăn boih kơ lu bơngai năm kơ'nơp lăm Ih.'Bơ̆t anăp lu kon bơngai.20 Ih ôn lu sư tơ anih hlơp 'bơ̆t anăp Ih.Klaih đơ̆ng lu đe wă pơm kơnê̆,Ih ôn lu sư lăm bơsŭn.Klaih đơ̆ng hơpiĕt lu bơngai blah tơgar.21 Bơnê ư-ang kơ Kră Yang.Yua kơ tơ lăm pơlei kơjăp Sư. Sư tơ'bôh ăn boih kơ inh tơdrong 'mêm mơnat hlĭch chrơp
         Sư!22 Lăm năr chhŭr nuih inh khan thoi âu:“Đe tơweh inh ataih boih đơ̆ng anăp Ih.”Mă-lei Ih mơ̆ng nơ̆r inh krao apinh.Kơplah inh krao Ih dŏng pơklaih.23 Ơ lu bơngai 'lơ̆ng rơgoh Kră Yang, 'mêm bĕ kơ Sư.Kră Yang wei-lăng lu bơngai tơnen tơnăp.Mă-lei pơm 'mong tơpă kơ lu đe bu mă oei sa pơang.24 Ơ lu bơngai mă chang gô Kră Yang.Chơ̆n jơhngơ̆m, hơđơ̆ng đon bĕ.

Bơngai bu Kră Yang huay kơ jô̆ yo pŭn dêh tơpăTơdrong Hơri Đawit pơm, wă bơtho tơ'bôh.321 Pŭn dêh kơ bơngai bu mă tơdrong yoch sư gơh mơnat ăn,Huay pă jô̆ yoch.2 Pŭn dêh kơ bu mă Kră Yang huay kơ jô̆ kơnê̆,Păng lăm jơhngơ̆m ưh kơ đei hơlĕnh!3 Mưh inh ĕnh, lu kơting inh hiong hiach đĭ păng inh ôr krao prăt năr.4 Kơmăng kơ'năr ti Kră Yang kơtĭt inh trăp dêh.aTơdrong pran kơtang inh hrĕng krob thoi tŏ bơyan phang,5 Inh tơbral yoch hăm Kră Yang 'Bok Kei-Dei,Ưh pă đei ôn dôm yoch kơnê̆ inh.Inh khan: “Inh tơbral roi đĭ dôm tơdrong yoch glăi inh kơ Kră Yang.Ih huay pă jô̆ yoch inh.” Sêla 6 Thoi noh lu bơngai tơpătc băt chu yom krao khan kơ Ih.Lăm jơ mă oei gơh tơ'bơ̆p hăm Ih,Mă khan đei đak lơ̆p rai tih, kư̆m ưh kơ đei lơ̆p truh tơ sư.7 Ih bơih anih inh kơ'nơp,Ih tơgŭm inh lăm năr đei tơdrong truh,Ih wang tăp kơ inh hăm tơdrong hơrid dŏng pơklaih. Sêla 8 Inh gô bơtho tơ'bôh kơ lu iĕm trong lu iĕm athei năm kiơ̆.Măt Inh gô wei-lăng păng na bơtho tơ'bôh kơ lu iĕm.e9 'Nĕ kơ thoi aseh păng aseh iĕ, ưh kơ đei đon tơchĕng,Iŏk bĕ dam pơhơ̆p, tơlei pơhơ̆p 'nao na gơh pơhơ̆p 'bơ̆r lu sư.Tơdah ưh, lu sư ưh kơ năm jê̆ Ih.10 Lu bơngai yoch đei tơdrong pơmat-tat.Mă-lei bơngai bu băt gơnang kơ Kră Yang, tơdrong 'mêm mơnat war tăp kơ bơngai noh.11 Ơ lu bơngai tơpăt, chơt hiôk bĕPăng 'nă hal bĕ lăm Kră Yang!Ơ lu bơngai đei jơhngơ̆m tơpăt, ôr jreo chơt bĕ!

Kơkuh bơnê kơ Kră Yang Tơ'ngla pơjing Sư wei-lăng păng tơgŭm dŏng đĭ-đăng tơmam.331 Ơ lu bơngai tơpăt, chơt hiôk bĕ lăm Kră Yang.Tơdrong bơnê trŏ kơ lu bơngai tơpăt.2 Iŏk bĕ tĭng-nĭng bơnê kơ Kră Yang,Yua bĕ brŏ mam mơjĭt dăng tơlei na hơri bơnê kơ Sư,3 Hơri bĕ Kơ Sư minh 'bai hơri 'nao,reh brŏ tơlei mă hiôk păng hơri nơ̆r re chơt hiôk.4 Yua kơ nơ̆r Kră Yang tơpăt,Lu tơdrong jang Sư pơm tă kơ 'blep trŏ ngăl.5 Mơnat Sư lăp đon kơ tơdrong tơpăt păng tơdrong trŏTơdrong 'mêm mơnat Sư 'bĕnh-'bang kơ teh đak.6 Lu plĕnh mă đei pơjing đơ̆ng nơ̆r Kră Yang.Đĭ lu linh tơ plĕnh đơ̆ng hơyuh dui jơhngơ̆m đơ̆ng 'bơ̆r Sư na đei.7 Sư akŭm mong đak dơsĭ lăm đak poh-yă,Păng 'măn lu đak jrŭ lăm hnam mong lu sư.8 Jơ̆p kơ teh đak hli yom bĕ kơ Kră YangĐĭ kon bơngai lăm teh đak hli bĕ kơ Sư.9 Đơ̆ng Sư sơkat, na đei hloi,Sư athei, na tơmam kơjăp hlŏng hloi.10 Kră Yang pơrăm lê̆ lu dêh char chă đon wă pơm kơnê̆.Tơhiong lê̆ tơdrong kon bơngai pơđâu wă pơm.11 Mă-lei tơdrong Kră Yang pơđâu kơjăp ling-lang,Jơhngơ̆m đon Sư tơchĕng oei đei dĭng truh đĭ jơhnơr.12 Pŭn dêh char ayơ đei Kră Yang pơm 'Bok Kei-Dei sư.Adrĕch adrung ayơ mă Sư rơih pơm thoi tơmam Sư!13 Kră Yang đơ̆ng plĕnh nger lăng,'Bôh đĭ-đăng kon bơngai.14 Sư lăng đơ̆ng anih Sư oei.Tơ đĭ-đăng bơngai oei lăm teh đak,15 Sư pơjing jơhngơ̆m kon bơngai,Sư lăng đĭ dôm tơdrong lu sư pơm.16 Pơtao mă gơh klaih ưh kơ sĭ.Yua kơ Linh sư lơ.Bơngai mă pran kơtang kư̆m ưh kơ klaih hlôi đơ̆ng pran kơtang sư noh.17 Gơnang kơ aseh wă kơ gơh klaih noh tơdrong kơ đei.Mă khan jơhngơ̆m sư pran kơtang kư̆m ưh kơ gơh klaih hlôi.18 To măt Kră Yang lăng tơ lu bơngai mă hli yom kơ sư păng chang gô tơdrong 'mêm mơnat.19 Wă pơklaih bơhngol lu sư đơ̆ng lôch,Păng bơwei tơdrong arih lu sư lăm năr pơngot rơwĕt.20 Bơhngol lu nhôn chang gô Kră Yang,Sư boih tơdrong dŏng tơgŭm păng khêl lu nhôn.21 Jơhngơ̆m lu nhôn chơt hiôk lăm Sư,Yua kơ lu nhôn 'măn boih jơhngơ̆m lui yom lăm Anăn rơgoh Sư.22 Ơ Kră Yang, ăn tơdrong 'mêm mơnat ih jruh tơ lu nhôn,yua kơ lu nhôn chang hơmĕng lăm Ih.

Kră Yang hơmet dôm tơmam kăl yua păng dŏng pơklaih ănTơdrong hơri Đawit pơm, kơplah sư pơm wơnh 'bơ̆t anăp Abimêlek păng Abimêlek pơpuh
         sư, na sư weh.341 Inh gô ư-ang akâu Kră Yang ling-lang.Tơdrong ư-ang kơ Sư oei 'bơ̆t hơkŭng inh2 Bơhngol inh gô pơư pơang lăm Kră Yang,Lu bơngai gô kơtơ̆ng păng chơt hiôk tơpă.3 Ơ kơkuh bơnê bĕ kơ Kră Yang hơdai inh.Bĕ lu bơ̆n pơư pơang anăn Kră Yang.4 Inh krao apinh boih Kră Yang, Sư tơl boih nơ̆r inh.Sư pơklaih inh đơ̆ng tơdrong hli hlơt.5 Lu bơngai lăng tơ Kră Yang na Kră Yang pơchrang hơdah kơ lu sư.Muh măt lu sư ưh kơ mơlâu.6 Lu bơngai pơmat âu ôr krao Kră Yang,Kră Yang mơ̆ng nơ̆r lu sư.Dŏng pơklaih lu sư đơ̆ng dôm tơdrong pơmat-tat.7 Linh jang Kră Yang war tăp dăr kơ lu đe bu mă hli yom kơ Sư.Păng dŏng pơklaih lu sư.8 Pơlong lăng bĕ Kră Yang na 'bôh Sư 'lơ̆ng tơpăt dang yơ!Pŭn dêh kơ bu băt kơ'nơp lăm Sư!9 Ơ lu bơngai 'lơ̆ng rơgoh lăm Kră Yang, hli yom bĕ kơ Sư!Yua kơ bơngai bu mă hli yom kơ Sư ưh kơ đei kơ'bah kiơ.10 Kon dăm-brang mơlôh khăi kơ tơmam sa păng pơngot.Mă-lei bơngai bu mă krao chă Kră Yang ưh kơ đei khăi kơ tơmam 'lơ̆ng ôh.11 Ơ lu kon năm mơ̆ng Inh bĕ,Inh gô bơtho kơ lu iĕm băt hli yom kơ Kră Yang.12 Bu 'maih wă đei tơdrong arih,Păng wă arih sota gô 'bôh tơdrong pŭn hiôk?13 Bơwei bĕ hơpiĕt wă huay kơ pơma nơ̆r kơnê̆ păng hơkŭng huay kơ pơma nơ̆r plêl.14 Weh kơ tơdrong kơnê̆ păng pơm bĕ tơdrong 'lơ̆ng.Chơchă bĕ tơdrong hiôk-hian păng druh kiơ̆ tơdrong ei.15 Măt Kră Yang lăng tơ lu bơngai tơpăt.Đon Sư mơ̆ng nơ̆r lu đe noh krao apinh.16 Muh măt Kră Yang hil kơ lu bơngai kơnê̆.Wă tơhiong lê̆ dôm tơdrong đe 'blŏk kơ lu sư tơ lăm teh đak.17 Lu bơngai 'lơ̆ng tơpăt Krao apinh, Kră Yang mơ̆ng hloi.Păng pơklaih lu sư đơ̆ng tơdrong pơmat-tat.18 Kră Yang oei jê̆ lu bơngai đei chhŭr nuih,Păng dŏng pơklaih lu bơhngol mă sơ'ngon kơ tơdrong yoch19 Lu bơngai 'lơ̆ng tơpăt đei lơ tơdrong pơmat-tat truh.Mă-lei Kră Yang dŏng pơklaih đĭ tơdrong noh.20 Sư wei đĭ dôm kơting sư,Ưh kơ đei minh pôm ayơ mă tơgơ̆.21 Tơdrong kơnê̆ gô pơlôch lu bơngai kơnê̆, lu areh kơ bơngai 'lơ̆ng gô pŭ iŏk tơdrong
         phak.22 Kră Yang huai iŏk bơhngol lu đĭch đam sư.Bu mă gơneh gơnơm lăm Sư, huay pă pŭ tơdrong phak boih.

Krao khan apinh Kră Yang 'Bok Kei-Dei dŏng pơklaih đơ̆ng lu ayăt kơ sưTơdrong hơri Đawit pơm.351 Ơ Kră Yang, pơjah pơjăng bĕ, a hăm lu bơngai pơjah pơjăng hăm inh.Tơblah bĕ hăm lu bơngai tơblah păng inh.2 Apinh ih chĕp khêl Ih hăm khêl iĕ.Iung na tơgŭm dŏng inh.3 Iŏk bĕ hơlă, găn trong lu đe druh inh.Pơma bĕ hăm bơhngol inh.“Inh jơ̆ tơdrong dŏng pơklaih ih.”4 Ăn kơ lu bơngai chă pơlôch tơ rŏng arih inh gô mơlâu păng hlơ̆l lĕm.Rŏ kơ pơm ăn kơ lu bơngai chă pơrăm inh kơdŭn tơ rŏng păng mơlâu.5 Ăn kơ lu sư thoi hơkam 'ba kial bơbơ̆t,Ăn kơ Linh jang Kră Yang puh tơweh lu sư!6 Ăn kơ trong lu sư măng mu păng rơbơ̆r tơsĕr.Apinh Linh jang Kră Yang puh tơweh lu sư!7 Yua kơ lu sư dăng hơnhuăl kơ inh tơdrong kơ đei.Păng lu sư sir sơlŭng jrŭ wă kơ inhb puh tơdrong kơ đei.8 Ăn tơdrong răm truh kơ lu sư ưh kơ tam băt.Rŏ kơ hơnhuăl lu sư dăng 'leh lu sư kơdih.Ăn kơ lu sư huŏng tơ sơlŭng noh păng lôch đĭ.9 Bơhngol inh gô chơt hiôk lăm Kră Yang.Chhôk hal lăm Sư dŏng pơklaih10 Lu kơting inh khan:“Ơ Kră Yang. Bu thoi Ih,Ih pơklaih lu bơngai tơrăn đơ̆ng lu bơngai pran hloh kơ sư.Tơgŭm lu bơngai pơmat păng lu bơngai dơnuh hoh kơđei đơ̆ng ti lu bơngai tơtông tơgar.”11 Lu bơngai hơlĕnh pơdăr lu sư iung apinh dôm tơdrong mă inh ưh kơ băt12 Lu sư iŏk tơdrong kơnê̆ mong đêl inh pơm 'lơ̆ngAchăng lê̆ bơhngol inh pă đei hơmĕng kiơ.13 Gah inh 'bơ̆t năr sư jĭ, inh hrŭk 'bi.Ơ̆t kơ por pơmat akâu inhNơ̆r inh krao khan ưh kơ đei tơl tơwih.c14 Inh lăng lu sư thoi buăl juăt, thoi 'nhŏng oh.Inh sơ'ngon kŭp thoi đe hmoi ơh kơ mĕ sư lôch.15 Mă-lei lăm năr inh đei tơdrong truh, lu sư akŭm băl chơt hiôk,Lu sư akŭm pơđâu wă pơm kơnê̆ kơ inh, na inh ưh kơ băt,Lu sư hek sa inh pă đei pơdơh.16 Lu sư kăp hơnĕnh wă pơm kơ inh.Lu bơngai kơnê̆ nŏng kơ blei hiap inh.17 Ơ Kră Yang! Ih wă gô lăng dĭng dang yơ?Apinh Ih pơklaih bơhngol inh đơ̆ng lu sư wă pơrăm.Păng dui iŏk tơdrong arih inh đơ̆ng dăm-brang.18 Inh gô bơnê ư-ang kơ Ih lăm năr akŭm tih,Ư-ang kơ Ih 'bơ̆t tŏk-bŏk kon pơlei pơla lơ.19 'Nĕ ăn kơ lu bơngai pơm kơnê̆ kơ inh tơdrong kơ đei chơt hiôk.Kŭm 'nĕ kơ lê̆ lu areh kơ inh, kơ'mreh măt tơdrong kơ đei yua kơ Ih.20 Yua kơ lu sư ưh kơ đei nơ̆r hiôk 'biơ̆Mă-lei tă kơ pơma hơlĕnh pơdăr.Blah lu bơngai dim iơ̆m lăm teh đak.21 Lu sư ha 'bơ̆r wă pơm kơ inh,Na khan: “Ơ, ơ!Măt lu bơ̆n 'bôh boih.”22 Ơ Kră Yang! Ih 'bôh boih tơdrong noh,Apinh lê̆ kơ ngăn.Kră Yang ơi! 'Nĕ kơ achăng inh.23 Ơ Kră Yang 'Bok Kei-Dei, jơ̆Kră Yang inh, hơđơ̆r bĕ, iung bĕ,Dŏng tơgŭm inh, dPăng dŏng bơwei inh.24 Ơ Kră Yang 'Bok Kei-Dei inh,Dŏng inh kiơ̆ kơ tơdrong tơpăt Ih.'Nĕ ăn kơ lu sư chơt hiôk yua kơ inh.25 'Nĕ ăn kơ lu sư khan lăm jơhngơ̆m:“Ơ! To, tơdrong mă lu bơ̆n wă,”eDah khan: “Lu bơ̆n luăn đĭ sư boih.”26 Rŏ kơ bơngai bu chơt hiôk kơ tơdrong pơmat inhhơdai mơlâu păng hlơ̆l đĭ-đăng.Rŏ kơ Lu bơngai mă pơang kơ inh,lê̆ lu sư mơlâu păng hlơ̆l pă kĕ.27 Ăn kơ đe bu mă chơt hiôk kơ tơdrong tơpăt inh,gô ôr chơt, hiôk-hian.Ăn kơ lu sư pơư ưh kơ pơdơh,“Kră Yang tih hloh tơpă!Sư hiôk tơpă ăn kơ lu đĭch đam Sư đei tơdrong hiôk-hian.”28 Thoi noh, hơpiĕt inh gô roi tơdrong tơpăt Sư.Inh bơnê kơ Kră Yang prăt năr.

Tơdrong hơri đơ̆ng Đawit đĭch đam Kră Yang pơm. Ăn kơ thây bơtho361 Tơdrong kơnê̆ lu bơngai pơm kơnê̆ khan tơ lăm jơhngơ̆m inh.Ưh kơ đei tơdrong hli yom kơ Kră Yang 'Bok Kei-Dei 'bơ̆t anăp sư.2 'Bơ̆t anăp măt sư pơang kơdih khan:Tơdrong yoch kơnê̆ ưh kơ đei layơ đe băt păng ưh kơ đei bu areh.3 Lu nơ̆r lĕch đơ̆ng 'bơ̆r sư tă kơnê̆ hơlĕnh ngăl ưh pă pơm tơdrong tơpăt pơm 'lơ̆ng
         trŏ.4 Sư tơchĕng wă pơm kơnê̆ kơplah oei kơpal giơng,Sư kiơ̆ trong ưh kơ 'lơ̆ng, sư ưh kơ achăng lê̆ tơdrong kơnê̆.5 Ơ Kră Yang, tơdrong 'mêm Ih kơjung tĭk kơ plĕnhTơdrong tơpăt ih truh tơ hơmơ̆l kok.6 Tơdrong 'lơ̆ng tơpăt Ih nhen thoi kông tih.aTơdrong Ih sek tơlang tơpăt thoi sơlŭng jrŭ.Ơ Kră Yang, Ih wei rongb kon bơngai păng sem brem.7 Ơ Kră Yang, tơdrong 'mêm mơnat gĭt pă băt dang yơ!Kon bơngai năm kơ'nơp ala pơnăr Ih.8 Lu sư gô et sa hiôk hrăp rơkah rơkai lăm hnam IhIh gô ăn kơ lu sư nhă đak krong hiôk-hian Ih.9 Yua kơ tơm tơdrong arih oei tơ Ih,Lăm tơdrong hơdah Ih nhôn 'bôh hơdah,10 Apinh oei 'mêm mơnat kơ lu bơngai băt kơ Ih.Păng ăn tơdrong tơpăt Ih kơ lu bơngai đei jơhngơ̆m tơpăt.11 'Nĕ ăn jơ̆ng lu bơngai pơang druh tam inhKŭm 'nĕ ăn ti lu bơngai pơm kơnê̆ puh tơweh inh.12 Toc lu bơngai pơm kơnê̆ gô pơ̆k huŏng.Đe gô tơlơ̆ pơ̆k, ưh pă kĕ iung dơ̆ng.

Lu bơngai ayơ gơnang kơ Kră Yang gô đei hiôk-hian, gah lu bơngai kơnê̆ gô hli pơmatTơdrong hơri Đawit pơm371 'Nĕ kơ tơtăm kơ đe pơm kơnê̆,Kŭm 'nĕ kơ gar 'ngeng kơ lu bơngai pơm kơnê̆.2 Thoi 'nhĕt lu sư gô jô kro păng thoi 'nhĕt hơdrih lu sư gô jô hŏnh.3 Gơnang bĕ kơ Kră Yang păng pơm 'lơ̆ng.Oei bĕ lăm dêh char păng oei arih lăm tơdrong 'lơ̆ng tơpăt Sư.4 Hiôk chơt bĕ lăm Kră Yang, na Sư gô ăn kơ ih tơdrong kiơ ih 'maih wă.5 Jao bĕ trong bơ̆n kơ Kră Yang.Păng gơnang kơ Sư.Na Sư gô pơkeh tơdrong noh,6 Sư gô pơdah tơdrong tơpăt ih thoi hơdah hơdongPăng sek tơ'bôh tơdronga trŏ ih thoi 'năr dơ̆ng.7 Oei hreh bĕ 'bơ̆t anăp Kră Yang păng chang gô Sư.'Nĕ kơ ơh klai yua kơ lu đe đei pŭn hiôk lăm trong lu sư.Dah yua kơ bơngai noh pơm keh lu tơdrong kơnê̆.8 Ĕnh bĕ kơ hil păng lê̆ pă blĕk;Lê̆ kơ hiơ̆k tơdrong noh gô truh kơ tơdrong kơnê̆.9 Yua kơ lu bơngai kơnê̆ gô răm đĭ;Mă-lei gah lu bơngai chang gô Kră Yang gô đei teh jang sa.10 Pă 'biơ̆ kơnh lu bơngai kơnê̆ ưh pă đei.Mă Ih chă lăng tơ anih sư, kư̆m pă đei 'bôh dơ̆ng.11 Mă-lei lu bơngai 'lơ̆ng tơpăt gô đei teh jang sa.Păng 'nă hal lăm tơdrong rơnŭk rơnua tih.12 Lu bơngai kơnê̆ pơđâu wă pơm kơnê̆ kơ bơngai tơpăt,Păng hơnganh kăp hơnĕnh kơ lu sư.13 Kră Yang gô hiĕk kơ lu sư,Yua kơ 'bôh khei 'năr wă phak lu sư wă jê̆ boih.b14 Lu bơngai kơnê̆ toh đao,Păng gŭt hră lu sư,Wă blah pơrăm lu bơngai pơmat-tat hăm lu bơngai dơnuh hin,Wă pơlôch lu bơngai kiơ̆ tơdrong tơpăt.15 Đao lu sư gô 'bet jơhngơ̆m lu sư kơdih,Păng hră lu sư gô tơgơ̆.16 Tơmam lu bơngai tơpăt tŏ sĕt ră,Mă-lei đei 'lơ̆ng hloh kơ tơmam lu bơngaic kơnê̆ đei rơkah rơkai.17 Yua kơ kơkŏng ti lu bơngai kơnê̆ gô tơgơ̆,Mă-lei Kră Yang gô tưk pơkơ̆ng ti lu bơngai tơpăt.18 Kră Yang băt năr lu bơngai tơpăt,Păng mŭk tơmam lu sư oei đei ling-lang.19 Lăm năr anat anot lu sư ưh kơ đei mơlâu;Lăm năr pơngot rơwĕt lu sư đei phĭ rơkah.20 Gah lu bơngai kơnê̆ gô lôch răm,Lu bơngai ayăt kơ Kră Yang gô jing thoi tơmăn 'nhĕt bluh 'lơ̆ng.dLu sư gô hach, hiong thoi 'nhui ŭnh.21 Lu bơngai kơnê̆ tŏk iŏk, na pơdrâu ưh kơ kĕ.Gah lu bơngai tơpăt hơmrah păng asong tŏk iŏk.22 Yua kơ lu bơngai mă Kră Yang ăn pŭn hiôk gô đei iŏk teh jang sa;Gah lu bơngai mă Sư hiap pơtê̆ gô lôch răm đĭ.23 Kră Yang wei kơjăp boih rim yak,Păng Sư lăp đon kơ trong lu sư:24 Mă sư kơtơih, kư̆m huay kơ pơ̆k;Yua kơ Kră Yang gô pôk tơiung sư.25 Sơ̆ inh oei 'lơ̆p, dang ei kră boih,tim 'bôh lu bơngai tơpăt khan đe achăng lê̆,Dah lu kon sâu sư chă apinh sa.26 Rim năr sư hơmrah păng asong ăn đe tŏk iŏk;Kon sâu sư đei pŭn hiôk.27 Weh bĕ dơ̆ng tơdrong kơnê̆ păng pơm tơdrong 'lơ̆ng,Na gơh oei arih ling-lang.28 Kră Yang lăp đon kơ tơdrong tơpăt,Ưh kơ đei achăng lê̆ lu bơngai 'lơ̆ng rơgoh Sư;Lu sư đei Kră Yang wei-lăng ling-lang:Mă-lei gah lu adrĕch adrung bơngai kơnê̆ gô răm đĭ.29 Lu bơngai tơpăt gô đei teh,Păng oei hloi tơ noh ling-lang.30 'Bơ̆r lu bơngai tơpăt pơma lĕch gơh hơgei,Păng hơpiĕt sư roi tơdrong tơpăt.31 Khôi juăt Kră Yang 'Bok Kei-Dei oei lăm jơhngơ̆m sư;Rim yak sư huay kơ tơpling.32 Lu bơngai kơnê̆ hơrum tăp kơ lu bơngai tơpăt,Wă chă pơlôch.33 Kră Yang ưh kơ ăn sư lăm ti lu bơngai kơnê̆.Kŭm ưh kơ ăn đei jâu sư mơ̆n lăm năr sek tơlang.34 Chang gô bĕ Kră Yang păng wei kiơ̆ trong Sư,Sư gô hơtŏk ih wă kơ đei teh!Mưh lu kơnê̆ răm đĭ,Ih gô 'bôh tơdrong noh.35 Inh 'bôh boih lu bơngai kơnê̆ đei pran kơtang,Tih kơjung thoi 'long hơngo, chăt tơ char Liban.36 Mă-lei đei bơngai yak rok ei to,Sư pă 'bôh boih;Inh chơchă sư, mă-lei pă tơ'bơ̆p boih.37 Lăng bĕ tơ lu bơngai 'lơ̆ng păng lăng lu bơngai tơpăt;Yua kơ tuch-luch lu bơngai tơpăt gô đei tơdrong hiôk-hian.e38 Gah lu bơngai yoch lu sư gô pŭ tơdrong răm hơdai;Tơdrong chơt hiôk đe gô pơrăm đĭ tơ anăp lu bơngai kơnê̆.39 Tơdrong dŏng tơgŭm lu bơngai tơpăt truh đơ̆ng Kră Yang gô;Sư jing anih kơjăp lăm năr anat anot.40 Kră Yang tơgŭm pơklaih lu sư;Sư pơklaih lu sư dơ̆ng lu bơngai kơnê̆ păng tơgŭm dŏng lu sư,Yua kơ lu sư kơ'nơp boih lăm Kră Yang.

Bơngai pơmat-tat krao apinh Kră YangTơdrong hơri Đawit pơm; wă kơ 'blŏk381 Kră Yang! 'Nĕ hil kơ inh lăm năr Ih blĕkKŭm 'nĕ phak bơtho inh năr Ih mĭl.2 Yua kơ 'brơ̆m Ih 'bơm inh boih,Păng ti Ih kơtĭt inh trăp dêh.3 Yua kơ Ih hil, sĕch inh ưh pă đei hơnĭl;Yua kơ tơdrong yoch inh, kơting inh kư̆m pă đei 'lơ̆ng.4 Yua kơ tơdrong kơnê̆ inh, hloh kơ kơ̆l inh,Sư trăp dêh kơ inh, wă pŭ.5 Yua kơ tơdrong yoch inh,Lu rơka inh ôm păng lĕch đak đuh.6 Inh drap kŭp kơ̆l tơ teh;Prăt năr inh yak lăm ơh sơ'ngon,7 Rŏng inh jĭ hang thoi ŭnh sa.aNa sĕch inh pă đei hơnĭl.8 Inh gleh lap păng rơdu rơmơ̆n,bInh ôr krao, yua kơ lăm jơhngơ̆m inh rŭng răng.9 Ơ Kră Yang! Ih băt đĭ tơdrong kiơ inh 'maih wă.Tơdrong inh ôr, ưh kơ đei hlơp kơ Ih ôh.10 Jơhngơ̆m inh tơtơ̆,c akâu inh rơdu.Tơdrong hơdah đơ̆ng măt inh kư̆m pă đei.11 Lu buăl juăt lu bơngai mơnat kơ inh oei ataih đơ̆ng inh yua kơ inh đei pơmat-tat.Păng 'nhŏng oh inh oei ataih kơ inh mơ̆n.12 Lu bơngai wă pơlôch inh, lu sư hơ'năk kơ inh hơđong.Lu bơngai chơchă wă pơrăm inh tă kơ pơma kơnê̆,Păng prăt năr chă hơlĕnh pơdăr.13 Inh thoi bơngai klĭk, ưh kơ đei kơtơ̆ng kiơ.Thoi bơngai kơmlo, ưh kơ gơh ha 'bơ̆r pơma.14 Inh jing thoi bơngai ưh kơtơ̆ng.Ưh kơ đei 'bơ̆r nơ̆r pơma.15 Ơ Kră Yang! Inh chang gô Ih,Ih gô tơl tơwih.Ơ Kră Yang, jơ̆ Kră Yang 'Bok Kei-Dei inh,16 Inh khan: “'Nĕ ăn kơ lu sư chơt hiôk yua kơ inh!Pơư hloi kơ lu sư kơdih, mưh jơ̆ng inh tơpling.”17 Inh wă jê̆ pơ̆k, tơdrong jĭ jăn oei 'bơ̆t anăp inh.18 Inh gô roi tơdrong yoch inh,Inh ơh sơ'ngon, yua kơ tơdrong yoch inh.19 Mă-lei lu ayăt kơ inh oei arih păng pran.Lu bơngai areh kơ inh tơdrong kơ đei lơ tơpă.20 Lu bơngai 'mong tơdrong kơnê̆, đêl inh pơm 'lơ̆ng.Noh kư̆m jâu inh, yua kơ inh kiơ̆ trong 'lơ̆ng.21 Ơ Kră Yang!'Nĕ achăng inh.Ơ Kră Yang 'Bok Kei-Dei! 'Nĕ kơ weh ataih đơ̆ng inh.22 Ơ Kră Yang! 'Bok Dŏng Pơklaih inh,Tĕnh tĕnh bĕ tơgŭm inh.

Tơdrong răm lăm tơdrong arihTơdrong hơri Đawit pơm kơ lu thây bơtho, yua gah “Judathan”391 Inh khan: “Inh gô bơwei tơdrong arih sa inh,Wă kơ inh yua hơpiĕt inh, huay kơ pơma yoch,Kơplah lu bơngai kơnê̆ oei dơ̆ng 'bơ̆t anăp inh,Inh gô iŏk 'bông pơhơ̆p lê̆ 'bơ̆r inh.”2 Inh ĕnh pơăm, ưh pă đei pơma,Dĭng mah nơ̆r 'lơ̆ng pă đei lĕch đơ̆ng 'bơ̆r inh,Tơdrong pơmat-tat inh rai tŏk.3 Lăm, jơhngơ̆m klơm klak tŏ hang, kơplah inh oei tơchĕng, ŭnh sa hloi.Kơplah noh hơpiĕt inh đei nơ̆r pơma:4 “Ơ Kră Yang, apinh Ih ăn kơ inh băt kơ năr tôch inh,Păng băt kơ dôm năr inh oei arihĂn kơ inh băt kơ tơdrong arih inh hơtăng hơtŏ dang yơ.5 To, Ih pơm ăn kơ jơ 'năr inh kơjung lăp tŏ pah đĕch,Păng tơdrong arih thoi hoh-hoy đĕch 'bơ̆t anăp Ih.Sĭt tơpă, rim bơngai mă khan oei kơjăp,Kŭm lăp thoi dui jơhngơ̆m. Sêla 6 Tơpă rim 'nu yak năm, thoi lĕ kơ yơ̆p.Sư bơ̆jang gleh lap, tơdrong kơ đei.Bơngai mă mong mŭk tơmam, mă-lei ưh kơ băt bu wă iŏk yua.7 Ơ Kră Yang, dang ei inh chang gô yă kiơ?Tơdrong inh chang gô tơ lăm Ih.8 Apinh Ih pơklaih inh đơ̆ng dôm tơdrong yoch inh pơm.'Nĕ ăn kơ bơngai ưh kơ hlôh pơm kơ inh mơlâu.9 Inh ngăn ưh pă đei ha 'bơ̆r,Yua kơ Ih pơm tơdrong noh.10 Apinh Ih iŏk lê̆ tơdrong teh bơtho đơ̆ng inh.Inh gleh pă kĕ đơ̆ng ti Ih teh bơtho.11 Kơplah Ih teh bơtho lu kon bơngai yua kơ tơdrong kơnê̆ lu sư.Na Ih pơm ăn tơdrong lu sư 'maih wă huach thoi bŭk răm.Sĭt tơpă, rim 'nu thoi kial dui jơhngơ̆m. Sêla 12 Ơ Kră Yang 'Bok Kei-Dei! Mơ̆ng bĕ nơ̆r inh krao apinh,mơ̆ng bĕ nơ̆r inh krao ôr.Apinh Inh 'nĕ kơ chĭt đon kơ đak măt inh nhơ̆m.Yua kơ inh thoi bơngai tơmoi.Bơngai tơmoi mă oei thoi yă 'bok inh.13 Ơ Kră Yang! Apinh Ih mơnat kơ inh.Wă kơ inh đei jơhngơ̆m dơ̆ng,Adrol kơ inh wă năm păng ưh pă đei dơ̆ng.”

Wă kơ đei Kră Yang dŏng pơklaih đơ̆ng tơdrong glehTơdrong hơri đơ̆ng Đawit pơm, kơ lu kră hơri401 Inh adrin chang gô Kră Yang.Sư pơgling đon mơ̆ng nơ̆r inh krao ôr.2 Sư dui hơtŏk inh đơ̆ng sơlŭng hli krưp.Pơklaih đơ̆ng hlŭt jrŭ,Sư dan jơ̆ng inh kơpal tơmo,Păng pơm ăn kơ rim yak inh kơjăp hơđơ̆ng.3 Sư ăn kơ 'bơ̆r inh đei 'bai hơri 'nao,Hơri bơnê kơkuh kơ Kră Yang 'Bok Kei-Dei lu bơ̆n.Lơ bơngai gô 'bôh păng hli,Păng gơnang kơ Kră Yang.4 Pŭn dêh kơ đe bu mă gơnang kơ Kră Yang.Ưh kơ kiơ̆ lu bơngai pơangPăng lu bơngai chă yang glăi!a5 Ơ Kră Yang, 'Bok Kei-Dei inh, tơdrong jang hlĭch chrơp Ih đei pơm boih,Păng lu tơdrong Ih tơchĕng kơ lu nhôn.Ưh kơ gơh pơting bu hăm Ih.bTơdah inh wă ră roi dah tơbăt.Tơpă lơlap dêh ưh kơ kĕ kơ jô̆,6 Ih ưh kơ wă ôh tơmam soi pơyơ̆r dah tơmam soi 'buh.Ih pơih đon inh boih.Ih ưh pă wă tơmam soh 'buh dah tơmam soi huai yoch.7 Dang ei inh khan: “Âu inh truh,Lăm sơ̆p hla bơar đei chih boih gah inh.”8 Ơ Kră Yang 'Bok Kei-Dei, inh hiôk tơpă pơm kiơ̆ nơ̆r Ih.Khôi juăt Ih oei tơ lăm jơhngơ̆m inh.9 Lăm năr akŭm tih inh ră roi boih kơ tơdrong 'nao 'lơ̆ng tơpăt Ih;to, inh ưh kơ đei ôn 'bơ̆r,Ơ Kră Yang, inh băt boih tơdrong noh.10 Inh ưh kơ đei ôn tơdrong tơpăt Ih lăm jơhngơ̆m inh,Inh roi tơbăt boih 'lơ̆ng tơpăt păng tơdrong Ih dŏng pơklaih,Inh ưh kơ đei ôn lăm năr akŭm tih gah tơdrong Ih 'mêm păng tơdrong Ih mơnat sĭt tơpă.11 Ơ Kră Yang! 'Nĕ chĭt jơhngơ̆m Ih 'mêm mơnat kơ inh.Apinh tơdrong 'mêm păng mơnat sĭt tơpă Ih wei-lăng inh ling-lang.12 Yua kơ đei tơdrong kơnê̆ lơ pă kĕ jô̆ wang tăp kơ inh.Tơdrong kơnê̆ inh druh tam inh boih,Dĭng inh pă gơh 'bôh.Sư lơ tơpă hloh kơ găr sŏk tơ kơpal kơ̆l inh.Jơhngơ̆m inh rơdu.c13 Ơ Kră Yang! Apinh Ih pơklaih inh,Ơ Kră Yang, tĕnh tĕnh bĕ tơgŭm inh.14 Dôm lu bơngai mă wă pơlôch tơdrong arih inh.Ăn kơ lu sư kơdơ̆ mơlâu păng rŭng răng đĭ-đăng bĕ.Dôm kơ lu bơngai mă wă kơ pơrăm inhĂn kơ lu sư kơdŭn tơ rŏng mơlâu rŭng răng,15 Lu đe bu mă khan kơ inh: “Ha ha!”Ăn kơ lu sư hơwơ̆l yua kơ tơdrong mơlâu lu sư.16 Apinh ăn kơ đĭ-đăng lu bơngai mă krao chă Ih.Đei tơdrong chơt hiôk păng rơnŭk rơnua lăm Ih.Ăn kơ lu đe bu mă 'mêm kơ tơdrong Ih dŏng pơklaihling-lang pơma khan thoi âu: “Kră Yang tih hloh?”17 Gah inh jing dơnuh păng pơmat-tat.Apinh, Kră Yang 'blŏk kơ inh.Ih jơ̆ Kră Yang tơgŭm dŏng inh,Păng Kră Yang pơklaih inh.Ơ Kră Yang 'Bok Kei-Dei apinh Ih 'nĕ pă hiơ̆.

Lăm năr jĭ jăna tơhôih kơ lu ayăt hăm lu buăl juăt hơlĕnhTơdrong hơri Đawit pơm. Ăn kơ lu Kră bơtho hơri411 Pŭn dêh bơngai bu mă 'blŏk tơtăm bơngai rơdu tơrăn!Lăm năr anat anot Kră Yang gô tơgŭm dŏng sư.2 Kră Yang gô wei-lăng păng wei wêr tơdrong arih sư.Sư gô đei pŭn hiôk kơpal teh păng Kră Yang ưh kơ đei lê̆ bơngai noh kiơ̆ thoi lu ayăt
         kơ sư wă,3 Kră Yang tơgŭm sư kơplah sư oei jĭ 'bĭch kơpal giơng păng pơklaih tơdrong jĭ bơlŏ
         sư.b4 Inh khan: “Ơ Kră Yang! Apinh Ih mơnat kơ inh,pơklaih bơhngol inh, yua kơ inh pơm yoch boih hăm Ih.”5 Lu bơngai ayăt kơ inh, hiap inh: “Sư gô lôch layơ? Anăn sư gô hiong layơ?”6 Tơdah lu bơngai năm hơpong kơ inh, pơma hơlĕnh kơ inh.Jơhngơ̆m lu sư 'bĕnh kơ tơdrong kơnê̆,lu sư lĕch tơ 'nguaih ră roi tơdrong noh.7 Đĭ-đăng lu areh kơ inh, kư̆m hơnganh kơ inh,Lu sư chă đon wă pơrăm inh.c8 Lu sư khan: “Sư jĭ kơnê̆ boih,”ưh pă kĕ layơ iung dơ̆ng. Đơ̆ng anih sư 'bĭch9 Truh tơ buăl inh juăt, dMă inh gơnang bơngai mă sa boih 'bĕng inh,Kŭm hiŏng kơnơl wă 'lơ̆r inh.10 Ơ Kră Yang 'Bok Kei-Dei! Apinh mơnat kơ inh păng tơgŭm dŏng inh,Wă kơ inh gơh pơm tơwih kơ lu sư.11 Tơdah lu ayăt ưh pă kĕ jei đơ̆ng noh boih inh băt kơ Ih lăp đon kơ inh.12 Na, đơ̆ng tơdrong tơpăt inh,Ih tơiung inh,Ăn inh kơjăp 'bơ̆t anăp Ih ling-lang.13 Trŏ kơkuh bơnê kơ Kră Yang Kră Yang 'Bok Kei-Dei IsơraelĐơ̆ng âu truh tơ ning-mônh ling-lang A-men, A-men!

SƠ̆P MĂ 'BARĐơ̆ng chăl 42 truh tơ chăl 72Jơhngơ̆m hơpơi kơ Kră Yang 'Bok Kei-Dei năr anat anot păng năr đah đông đe puhTơdrong hơri đơ̆ng lu kon sâu Kôrê pơm wă bơtho kơ thây bơtho hơri.421 Ơ Kră Yang 'Bok Kei-Dei! Bơhngol inh chang gô Ih.Thoi kon juei 'maih kơ đak glung.2 Bơhngol inh rơhing kơ Kră Yang 'Bok Kei-Dei jơ̆ Kră Yang 'Bok Kei-Dei arih ling-lang.Layơ inh gô tơ'bơ̆p Kră Yang 'Bok Kei-Dei.3 'Bơ̆t kơplah đe ngăl apinh inh:“Kră Yang 'Bok Kei-Dei ih tơ yơ?Na đak măt pơm tơmam sa inhnăr păng măng.4 Âu inh 'blŏk kơ tơdrong âu,năr bơhngol inh sơ'ngon.Sơ̆ inh năm hăm tơpôl lơ,ba lu sư truh tơ hnam Kră Yang 'Bok Kei-Dei,Đei nơ̆r jreo chơt păng kơkuh bơnê minh tơpôl lơlap pơm giĕng.5 Ơ bơhngol inh, yua kơ kiơ ih rơdu klaipăng rŭng răng lăm akâu inh.Chang hơmĕng bĕ kơ Kră Yang 'Bok Kei-Dei, Inh oei bơnê ư-ang kơ Sư.Kră Yang 'Bok Kei-Dei Tơ'ngla dŏng pơklaih inh.6 Ơ Kră Yang 'Bok Kei-Dei inh! Bơhngol inh rơdu klai lăm ih Na inh 'blŏk kơ Ih.Đơ̆ng char Jôrđăn,Đơ̆ng kơ̆l kông Hermôn păng đơ̆ng groi Misêa.7 Anih jrŭ krao anih jrŭ, kiơ̆ jơwa đơ̆ng chơkơi đak Ih.Lu đak poh-yă păng đak tih Ih lơ̆p inh boih.8 Kơ'năr Kră Yang pơdah ăn tơdrong Sư mơnat.Gah kơmăng nơ̆r hơri Sư oei hơdai inh.a Nơ̆r krao khan kơ Kră Yang.Kră Yang 'Bok Kei-Dei kơ tơdrong arih inh,b9 Inh gô khan hăm Kră Yang 'Bok Kei-Dei, jơ̆ Tơmo Tih inh:“Yua kơ kiơ ih hiơt kơ inh.Yua kơ kiơ inh sơ'ngon.Yua kơ lu ayăt pơjuă inh.”10 Prăt năr ngăl apinh: “Kră Yang 'Bok Kei-Dei ih tơ yơ?”Kơplah lu sư pơjăm inh pơm kơ kơting inh thoi tơgơ̆ đĭ.c11 Ơ bơhngol inh, yua kơ kiơ ih rơdu klaipăng liơ ih rŭng răng lăm akâu inh?Chang hơmĕng bĕ kơ Kră Yang 'Bok Kei-Dei; Inh oei bơnê ư-ang kơ sư,Kră Yang Kră Yang 'Bok Kei-Dei Tơ'ngla dŏng pơklaih inh.
         
            

         
      

   
      
         43
Krao khan apinh Kră Yang pơklaih431 Ơ Kră Yang 'Bok Kei-Dei! Sek tơlang kơ inh bĕ,Păng dŏng inha đơ̆ng lu kon pơlei ưh kơ lui.bApinh pơklaih inh đơ̆ng lu bơngai hơlĕnh pơm kơnê̆.2 Ih boih Kră Yang Kră Yang 'Bok Kei-Dei! Ih Tơ'ngla dŏng pơklaih inh.Liơ Ih achăng lê̆ inh?Liơ inh oei ơh sơ'ngon thoi âu?Yua kơ lu ayăt kơ inh oei pơjuă inh.3 Apinh Ih pơchrang tơdrong hơdah păng tơdrong tơpăt Ih.Chông ba inh, truh tơ kông 'lơ̆ng rơgoh păng anih Ih oei.4 Dang ei inh gô năm truh tơ anih Chơnang soi kơ Kră Yang 'Bok Kei-Dei.Wă khan truh tơ Kră Yang 'Bok Kei-Dei,noh boih tơdrong mă inh chơt hiôk 'nă hal,Ơ Kră Yang, Kră Yang 'Bok Kei-Dei inh,Inh gô iŏk brŏ reh bơnê ư-ang kơ Ih.5 Ơ bơhngol inh, yua kơ kiơ ih ơh sơ'ngon?Păng rŭng răng lăm akâu inh?Chang hơmĕng bĕ, kơ Kră Yang 'Bok Kei-Dei. Inh oei bơnê kơ Sư,Sư Tơ'ngla dŏng pơklaih inh păng Kră Yang 'Bok Kei-Dei inh.c

Tơ'blŏk kơ tơdrong Kră Yang 'Bok Kei-Dei mơnat sơ̆ păng pơdah tơdrong anat anot dang
         eiTơdrong Hơri kon sâu Kôrê pơm, wă bơtho kơ lu kră bơtho hơri441 Ơ Kră Yang 'Bok Kei-Dei, đon lu nhôn đei kơtơ̆ng,Lu 'bok yă nhôn đei roi ăn,Tơdrong jang Kră Yang đei pơm lăm chăl arih lu sư.Sơ̆ ki sơ̆ kach.2 Ih đei yua ti Ih puh tơweh kon pơlei pơla, na pơtăm lu 'bok yă nhôn.Ih pơma kơ lu kon pơlei pơla, mă ăn kơ lu 'bok yă nhôn rai pŭn hiôk.3 Ưh kơ trŏ đơ̆ng yua khêl đao sư mă đei dêh char,kư̆m ưh kơ đei đơ̆ng tơpang ti kơdih mă đei jơnei.aMă-lei đơ̆ng ti 'ma Ih, kơkŏng Ih păng tơdrong hơdah đơ̆ng muh măt Ih.Yua kơ Ih 'mêm kơ lu sư.4 Ih boih Kră Yang pơtao inh.Tơ'ngla ăn tơdrong dŏng pơklaih Jakôp.b5 Yua kơ đơ̆ng Ih lu nhôn puh tơlơ̆ lu ayăt kơ nhôn.Hăm anăn Ih, lu nhôn gô pơjuă lu ayăt mă blah lu nhôn.6 Yua kơ inh ưh kơ đei gơnang kơ hră inh kơdihĐao inh kư̆m ưh kơ pơklaih inh,7 Mă-lei Ih pơklaih lu nhôn boih đơ̆ng lu bơngai areh kơ nhôn,Pơm ăn kơ lu ayăt kơ nhôn mơlâu,8 Rim năr lu nhôn pơư lăm Kră Yang 'Bok Kei-Dei,Păng bơnê kơ anăn Kră Yang ling-lang, truh tơ ning-mônh. Sêla 9 Mă-lei dang ei Ih achăng lê̆ lu nhôn boih, pơm ăn kơ lu nhôn mơlâu.Ih kư̆m ưh pă đei nămc hăm lu linh nhôn boih,10 Ih pơm ăn kơ lu nhôn kơdŭn 'bơ̆t anăp lu ayăt,Păng lu areh kơ nhôn, tơgar iŏk tơmam đơ̆ng lu nhôn11 Ih jao lu nhôn nhen thoi triu wă pơm 'nhĕm,Păng pơm ăn kơ lu nhôn tơklah tơklang tơ jơ̆p-jang dêh char.12 Ih tĕch boih kon pơlei Ih ưh kơ kăp,Păng lăng lu sư ưh kơ gĭt.13 Ih pơm ăn kơ lu nhôn jing bơngai rông 'bôt nhôn pơjăm,ăn kơ nhôn jing tơmam hơnul păng ăn kơ lu bơngai oei tăp dăr kơ nhôn areh păng hiĕk
         ăr.14 Ih pơm kơ lu nhôn jing đe pơjăm pơđơ̆k tơ jơ̆p teh đak,Kon pơlei, 'bôh nhôn tơtreh kơ̆l.15 Tơdrong mơlâu 'bơ̆t anăp inh rim năr.Tơdrong mơlâu gom đĭ muh măt inh,16 Păng hiĕk ăr kơ lu nhônPăng đei lu bơngai ayăt, lu bơngai wă pơm 'mong.17 Dôm tơdrong noh truh boih kơ lu nhôn, mă-lei lu nhôn ưh kơ đei hiơt kơ Ih.Kŭm ưh kơ pơm kơnê̆ tơdrong pơgơ̆p hăm Ih.18 Jơhngơ̆m lu nhôn ưh kơdŭn, jơ̆ng lu nhôn yak ưh kơ đei cheng oei kiơ̆ trong Ih.19 Mă Kră Yang pơrăm nhôn lăm anih lu kŏ bri.Klơ̆p lê̆ lu nhôn hăm măng mu.20 Dah lu nhôn đei hiơt kơ anăn Kră Yang 'Bok Kei-Dei lu nhôn,Păng yơ̆r tid năm kiơ̆ yang nai.21 Kră Yang 'Bok Kei-Dei ưh kơ băt tơdrong noh hă?Yua kơ Ih băt tơdrong hlơp lăm jơhngơ̆m.22 Sĭt tơpă, yua kơ Ih boih na đe pơlôch nhôn rim năr.Lu nhôn thoi lu kon triu đe wă 'buh sa.23 Ơ Kră Yang, hơđơ̆r bĕ, yua kơ kiơ Ih oei tep?Iung bĕ, 'nĕ kơ achăng lê̆ lu nhôn ling-lang.24 Yua kơ kiơ Ih ôn muh măt.Hiơt đĭ lu tơdrong pơmat-tat păng đe pơjuă lu nhôn.25 Yua kơ bơhngol lu nhôn Ih tơmôch tơ lăm 'mui teh.Akâu jăn lu nhôn đĭ klepe tơ teh.26 Apinh Ih, iung na tơgŭm lu nhôn iŏk bĕ tơdrong 'mêm mơnat Ih dŏng pơklaih lu nhôn.

Tơdrong hơri hiôk kơ năr pơkong pơtaoTơdrong hơri đơ̆ng kon sâu Kôrê pơm, wă bơtho gah hưch wă. Ăn kơ thây bơtho hơri.
         Kiơ̆ kơ tơ'nguơ̆ “Sôsanim”451 Jơhngơ̆m inh chhôka hăm tơdrongb 'lơ̆ng rŏ. Inh hơri pơđơ̆kc pôk pơư pơang kơ pơtao,Hơpiĕt inh thoi pla 'long chih lu bơngai hơgei chih.2 Ih 'lơ̆ng rŏ hloh kơ đĭ-đăng lu kon drŏ-nglo kon bơngai.Hơkŭng 'bơ̆r 'bĕnh kơ tơdrong mơnat.Thoi noh Kră Yang 'Bok Kei-Dei ăn boih pŭn kơ ih dĭng ning-mônh.3 Ơ Kră Yang nuih pran, tơ̆n bĕ đao tơ kơiĕng IhdNoh jơ̆ tơdrong ư-ang păng tơdrong tih rŏ Ih.4 Hăm tơdrong tơpăt, tơdrong dim iơ̆m păng tơdrong 'lơ̆ng tơpăt,Iŏk bĕ tơdrong tih rŏ Ih năm tŏk kĕ jei,Ti 'ma Ih tơ'bôh dôm tơdrong krưp.5 Lu 'brơ̆m Ih suĕng păng han tơpă, prah 'bơm plei nuih lu ayăt kơ pơtaoKon pơlei gô pơ̆k tơ ala jơ̆ng Ih.6 Ơ Kră Yang 'Bok Kei-Dei, tang-dŏ pơtao Ih oei oei ling-lang.'Long jra pơgơ̆r dêh char pơtao Ih, jing 'long jra pơgơ̆r tơpăt.7 Kră Yang lăp kơ tơdrong tơpăt păng areh tơdrong kơnê̆.Thoi noh Kră Yang 'Bok Kei-Dei,Jơ̆ Kră Yang 'Bok Kei-Dei Ih, tuh boih đak rơmă kơ Ih.Hăm đak rơmă tơdrong chơt hiôk hloh kơ buăl ih.e8 Lu ao tai Ih 'bâu phu pơgang, hơliĕng brang păng hol.Đơ̆ng lăm anih pơtao pơm păng bơla đe reh brŏ đei tơlei pơm kơ Ih chơt hiôk.9 Lăm lu drŏ-kăn mă pơtao gĭt noh đei lu bia,Akăn pơtao oei gah 'ma kơ Ih, Pơguăng păng maih Ôphir.f10 Ơ kon drŏ-kăng inh, mơ̆ng bĕ, tơtĭnh bĕ, pơgling đon bĕ.Hiơt bĕ kơ kon pơlei păng hnam dơnŏ 'Bă ih.11 Na pơtao gô hưch wă kơ 'lơ̆ng guăng ih.Yua kơ sư jơ̆ yŏng kơdră ih,Chu yom bĕ kơ sư.12 Kon adruhh Tir gô năm ba ăn tơmam,Păng lu bơngai mơdrŏng hloh lăm kon pơlei gô năm apinh tơdrong mơnat ih.13 Kon pơtao lăm anihi pơtao gô ư-ang.Ao tai sư tanh pơgong păng maih,14 Sư gô hrŭk ao taij na năm tơ anăp pơtao,Lu adruh hlek jing buăl sư kư̆m năm kiơ̆ đơ̆ng rŏng sư ba sư truh tơ pơtao.l15 Đe gô anhăk ba lu sư truh hăm tơdrong chơt hiôk 'nă hal.Mơ̆t tơ anih pơtao.16 Lu kon drŏ-nglo ih gô tơplih kơ lu 'bok Ih.Ih gô pơjing lu sư pơm tih pơgơ̆r lăm jơ̆p kơ teh đak.17 Inh gô tơ'blŏk kơ anăn Ih, kơ rim chăl.Yua kơ thoi noh lu kon pơlei pơla gô bơnê kơ Ih ling-lang ưh kơ tôch.

Kră Yang 'Bok Kei-Dei jing anih kơ'nơp kơ kon pơlei pơla SưTơdrong hơri đơ̆ng lu kon sâu Kôrê pơm. Ăn kơ thây bơtho hơri kiơ̆ kơ tơ'nguơ̆ “Alamôt”461 Kră Yang 'Bok Kei-Dei jơ̆ anih kơ'nơp păng tơdrong pran kơtang lu nhôn.Sư gôa tơgŭm hloi 'bơ̆t năr anat anot.2 Thoi noh, na lu nhôn huay kơ hli mă teh tơplih.Kông pơpơ̆ păng huŏng tơ lăm đak dơsĭ.b3 Mă khan đak dơsĭ poh-yă grơ̆m grăm đei blôk.Păng lu kông pơpơ̆ păng tơdrŏ. Sêla 4 Đei đak glung krong ro sư wă pơm chơt hiôk ăn kơ pơlei Kră Yang 'Bok Kei-Dei.Jơ̆ anih rơgoh, pơlei mă Kră Yang Tih Hloh oei,5 Kră Yang 'Bok Kei-Dei oei lăm pơlei noh, pơlei ei ưh kơ đei pơpơ̆.Lăp 'brưch pơgê hrôih Kră Yang 'Bok Kei-Dei tơgŭm sư boih.6 Kon pơlei rŭng răng, dêh char noh pơpơ̆ ying-yông.Kră Yang 'Bok Kei-Deic sơkat, teh gô lek đĭ.7 Kră Yang Tih Hloh oei hơdai lu nhôn.Kră Yang 'Bok Kei-Dei Jakôp jơ̆ anih mă lu nhôn kơ'nơp. Sêla 8 Lăng bĕ dôm tơdrong jang Kră Yang.Tơdrong sư pơrăm,boih tơ teh đak âu?9 Sư pơtôch tơdrong tơblah jơ̆p-jang teh đak.Gơ̆ lê̆ hră, gơ̆ lê̆? Tơju rơkhai rơkhônh.Sư soh lê̆ gre tơ lăm ŭnh.10 Hreh bĕ athei băt Inh boih Kră Yang 'Bok Kei-Dei.Inh đe gô pôk pơư tơ jơ̆p dêh char, kư̆m pôk pơư kơ Inh tơ kơpal teh.11 Kră Yang Tih Hloh oei hăm lu nhôn,Kră Yang 'Bok Kei-Dei Jakôp jơ̆ anih lu nhôn kơ'nơp. Sêla 

Kră Yang 'Bok Kei-Dei jơ̆ Pơtao kơ teh đakTơdrong hơri lu kon sâu Kôrê pơm. Ăn kơ Kră bơtho tơdrong hơri.471 Ơ kon pơlei pơla, tap ti bĕ, iŏk nơ̆r jei tih na jreo chhôk kơ Kră Yang 'Bok Kei-Dei.2 Yua kơ Kră Yang Tih Hloh, a trŏ kơ hli yom.Sư jơ̆ pơtao Tih Hloh kơpal teh đak âu.3 Sư pơm ăn kơ lu kon pơlei pơla, chu yom kơ lu nhôn.Păng pơm ăn kơ đĭ teh đak drap ala jơ̆ng lu nhôn.4 Sư rơih teh jang sa kơ lu nhôn jơ̆ tơdrong ư-ang Jakôpb mă sư 'mêm. Sêla 5 Kră Yang 'Bok Kei-Dei tŏk hăm nơ̆r jreo chơt hiôk,Kră Yang tŏk păr lăm jơwa keng re6 Hơri bơnê bĕ kơ Kră Yang 'Bok Kei-Dei, hơri bĕ,Hơri kơkuh bĕ kơ pơtao lu bơ̆n hơri bĕ.7 Yua kơ Kră Yang 'Bok Kei-Dei jơ̆ pơtao đĭ kơ plĕnh teh.Hơri bơnê jô̆c pơđơ̆k pôk kơ sư bĕ.8 Kră Yang 'Bok Kei-Dei pơgơ̆r đĭ teh đak.Kră Yang 'Bok Kei-Dei oei tơ anih Rơgoh Sư.9 Yang pơgơ̆r jơ̆p kơ teh đak gô akŭm băl.Pơm kon pơlei pơla Kră Yang Kei-Dei, 'Bok Abraham.Yua kơ khŭl pơtaod lăm teh đak âu tă gah Kră Yang 'Bok Kei-Dei ngăl.Pôk pơư kơ sư yŏng Tih Hloh.

Tơdrong 'lơ̆ng rŏ păng tơdrong ư-ang SiônTơdrong hơri đơ̆ng kon sâu Kôrê pơm.481 Kră Yang jơ̆ Yŏng mơng, trŏ kơ kơkuh.Lăm pơlei 'lơ̆ng Kră Yang 'Bok Kei-Dei bơ̆n, tơ kơpal kông Rơgoh Sư.2 Kông Siôn 'lơ̆ng rŏ chơngôl kơjung,thoi anih kơjung Saphon noh,kông Siôn pơlei kơ pơtao tih oei,jing tơdrong chơt hiôk kơ đĭ teh đak.3 Lăm pơlei tih noh, Kră Yang 'Bok Kei-Dei pơdah boih akâu sư kơdih thoi minh anih kơ'nơp
         kơjăp.4 Yua kơ to lu pơtao pơkă băl. Kŭm wang năm hơdai blah pơlei noh.5 Lu sư truh, 'bôh pơlei Siôn lăng chrêu kơ đon hli, na hăt hot kơdâu ôn.6 Tơ noh lu sư hli tơtơ̆.aLu sư jĭ jăn pơmat thoi drŏ-kăn tơpŭ.7 Ih yua kial đơ̆ng hơlĕch pơrăm pơchah lu Duk Tarsis8 Tơdrong kiơ̆ mă lu nhôn kơtơ̆ng noh lu nhôn 'bôh boih.Lăm pơlei Kră Yang Tih Hloh.Wă khan lăm pơlei Kră Yang 'Bok Kei-Dei lu nhôn.Kră Yang 'Bok Kei-Dei pơjing boih pơlei noh. Kơjăp ling-lang, ling-lang. Sêla9 Ơ Kră Yang 'Bok Kei-Dei, lăm Hnam akŭm kơkuh kơ Ih.Lu nhôn tơtĭnh 'blŏk kơ tơdrong 'mêm mơnat đơ̆ng Ih.10 Ơ Kră Yang 'Bok Kei-Dei, anăn Ih thoi yơ!Na tơdrong kơkuh bơnê kơ Ih,Kŭm thoi noh truh tơ tôch kơ teh đak.Ti 'ma Ih 'bĕnh kơ tơdrong tơpăt.11 Yua kơ tơdrong Ih sek tơlang, na lu kông Siôn chơt hiôk,Lu kon adruhb Juđa 'nă hal,12 Dăr bĕ tăp kơ Siôn yak tăp dăr bĕ kơ pơlei tih.Jô̆ bĕ lu Hnam thôt Sư.13 Lăng hơlen bĕ lu anih kơjăp Sư,cdur kơjăp sư.Wă kơ gơh roi kơ lu bơngai đơ̆ng rŏng dơ̆ng.14 Sư boih Kră Yang 'Bok Kei-Dei,'nâu jơ̆ Kră Yang 'Bok Kei-Dei lu nhôn ling-lang hlŏng hloi.Sư gô chông anhăk nhôn ling-lang hlŏng hloi.d

Gơnang kơ mŭk tơmam jing bơlŭkTơdrong hơri kon sâu Kôrê pơm. Ăn kơ Kră bơtho hơri.491 Ơ kon pơlei pơla, mơ̆ng bĕ tơdrong âu,Ơ đĭ-đăng bơngai oei kơpal teh. Pơgling đon mơ̆ng bĕ.2 Mă bơngai pơm iĕa dah bơngai pơm tih.bĐĭ bơngai mơdrŏng kư̆m thoi bơngai dơnuh hin.3 'Bơ̆r inh gô pơma tơdrong hơgeic tơdrong tơchĕng đơ̆ng lăm jơhngơ̆m gô jing tơdrong
         hlôh wao.d4 Inh gô mơ̆ng nơ̆r pơđơ̆k,Inh gô iŏk brŏ reh tơlang tơdrong pơpơn.5 Yua kơ kiơ inh athei hli lăm năr đei tơdrong gleh truh.Dah tơdrong kơnê̆ đơ̆ng lu bơngai ayăte wang tăp kơ inh?6 Lu bơngai gơnang kơ jên tơmam lu sư,Pơư mŭk tơmam lơ, mơdrŏng lu sư.7 Ưh kơ đei bu gơh huai iŏk 'nhŏng oh lu sư kơdih.fKŭm ưh kơ đei bu kĕ ăn kơ Kră Yang 'Bok Kei-Dei tơmam wă huai iŏk.8 Wă kơ gơh đei arih ling-lang.Huay kơ 'bôh tơdrong ôm răm.g9 Yua kơ huai iŏk tơdrong arih lu sư kăp dêh tơpă.Sư wă răt ưh kơ kĕ.h10 Yua kơ sư 'bôh bơngai hơgei lôch, lu bơngai wơnh păng lu kơtul kơwao kư̆m lôch lei-lăi
         mơ̆n.Mŭk tơmam sư kơ đe nai.11 Lu sư tơchĕng khan.Hnam inh gô oei oei ling-lang,Păng anih inh oei oei lăm đĭ jơhnơr.Lu sư kư̆m iŏk anăn lu sư pơm anăn kơ chŭn mir lu sư.12 Kon bơngai mă khan mơdrŏng tih kư̆m pă oei ling-langiLu sư thoi sem brem gô hiong răm.13 Âu boih trong mă lu sư kiơ̆, noh jơ̆ tơdrong kơtul kơ hlôh lu sư.Đei bơngai kư̆m lăp kơ tơdrong lu sư pơma. Sêla 14 Thoi khŭl triu, đe wă 'bŭ lăm bơsat.Tơdrong lôch gô wei lu sư:Truh pơgê lu bơngai tơpăt gô pơgơ̆r lu sư,Tơdrong 'lơ̆ng rŏ lu sư ôm răm đĭ tơ pơlei lôch,ataih đơ̆ng anih lu sư oei.15 Mă-lei Kră Yang 'Bok Kei-Dei gô huai iŏk bơhngol inh đơ̆ng dêh atâu.jYua kơ sư gô sơng iŏk inh. Sêla 16 'Nĕ kơ hli mă bơngai bu rai mơdrŏng, tơdah hnam sư noh mŭk tơmam rai dêh lơ,17 Yua kơ dah sư lôch ưh kơ đei gơh chĕp ba kiơ.Mŭk măk sư kư̆m ưh kơ kiơ̆ sư tơ lăm bơsat mơ̆n.18 Mă khan kơplah oei arih sư đei pŭn hiôk.kĐe pơư kơ sư đei 'bôh jang sa mơdrŏng,19 Sư gô năm kiơ̆ tơ anih 'bok yă lu sư;Lu sư pă đei 'bôh boih tơdrong hơdah.20 Bơngai mơdrŏng mơng,Mă-lei ưh kơ hlôh waoKŭm thoi sem brem gô hiong răm.

Kră Yang 'Bok Kei-Dei jơ̆ tơ'ngla sek tơlang kơ bơngai tơpăt păng bơngai kơnê̆.Tơdrong hơri đơ̆ng Asap pơm.501 Tơ'ngla mơsêh, jơ̆ Kră Yang 'Bok Kei-Dei,Kră Yang khan:Sư krao kon bơngai lăm teh đak.Đơ̆ng gah măt 'năr lĕch, truh tơ gah măt 'năr mơ̆ta2 Đơ̆ng Siôn 'lơ̆ng rŏ.Kră Yang 'Bok Kei-Dei pơchrang boih.Tơdrong 'lơ̆ng rŏ sư.3 Kră Yang 'Bok Kei-Dei lu bơ̆n truh ưh kơ đei ngăn đĕch ôh.'Bơ̆t anăp Sư đei pla ŭnh soh chhôngTăp dăr kơ Sư đei hơbŭt hơbang tih tơpă.4 Sư krao lu plĕnh kơpal ti,Păng tơ ala teh âu wă sek tơlang kon pơlei pơla Sư:5 “Akŭm bĕ hăm Inh! Ơ lu bơngai 'lơ̆ng rơgoh Inh,lu bơngai iŏk boih tơdrong pơgơ̆p 'bih Inh hăm tơmam soi.”6 Tơ plĕnh roi tơbăt tơdrong tơpăt Sư.Yua kơ Kră Yang 'Bok Kei-Dei boih Tơ'ngla sek tơlang. Sêla 7 “Ơ kon pơlei inh, mơ̆ng bĕ, inh gô pơma.Ơ Isơrael, mơ̆ng bĕ,Inh gô pơm kơdranh plơ̆ hăm iĕm.Inh boih Kră Yang 'Bok Kei-Dei, Kră Yang Kră Yang 'Bok Kei-Dei iĕm.8 Inh ưh kơ chrih ôh tơmam soi ih pơyơ̆r wă khan tơmam soi 'buh ih juăt pơyơ̆r 'bơ̆t
         anăp Inh.9 Inh kư̆m ưh kơ kălb kơ Rơmo tơno đơ̆ng hnam ih.Dah bơbe bram đơ̆ng lăm khŭl bơbe ih10 Yua kơ đĭ-đăng sem bri tă kơ tơmam Inh ngăl.Lu khŭl kon sem tơ rơbâu bon kông groi kư̆m lei-lăi.c11 Inh băt đĭ lu sem păr lăm kông,Đĭ dôm tơmam pơpơ̆ lăm chŭn mir tă kơ gah Inh ngăl.12 Tơdah inh pơngot, Inh ưh kơ roi kơ ih;Yua kơ teh đak păng tôm tơmam lăm noh tă kơ tơmam inh ngăl.13 Inh hăm sa 'nhĕm rơmo tơno,Dah hăm huch pham bơbe bram?14 Pơyơ̆r nơ̆r bơnê ih kơ Kră Yang 'Bok Kei-Dei,păng pơkeh nơ̆r pơkă ih hăm Kră Yang Tih Hloh.15 Lăm năr anat anot krao bĕ Inh. Inh gô pơklaih ih, na ih gô bơnê ư-ang kơ Inh.”16 Mă-lei Kră Yang 'Bok Kei-Dei khan kơ lu bơngai kơnê̆:“Liơ ih oei roi dôm tơdrong juăt Inh?Yua kơ kiơ 'bơ̆r ih pơma gah tơdrong pơgơ̆p Inh?17 Tơpă ih areh kơ tơdrong Inh bơtho pơrăm,Hŭt lê̆ tơ rŏng dôm nơ̆r Inh bơtho18 Tơdah ih 'bôh bơngai tơtông, na lăp đon hơdai sư.dIh wang lăp đon kiơ̆ bơngai pơm pơyô kư̆ kă.19 Ih yua 'bơ̆r ih pơma kơnê̆,Hơpiĕt ih huăt kư̆ kă hơlĕnh pơdăr.20 Ih pơma kơnê̆ kơ lu 'nhŏng oh pơma hơlĕnh kơ kon drŏ-nglo mĕ ih.21 Noh boih mă tơdrong ih đei pơm.Mă-lei Inh hreh đĕchIh tơchĕng Inh lei-lăi kơ ih,Mă-lei Inh gô chrih kơ ih,păng jô̆ hloi ih yoch 'bơ̆t anăp ih.22 Thoi noh, ơ lu bơngai hiơt kơ Kră Yang 'Bok Kei-Dei, lăng bĕ tơdrong 'nâu.Inh gô hek pơrăm ih, ưh kơ đei bu dŏng ôh.23 Bu pơyơ̆r nơ̆r bơnê tơmam soi kơkuh ư-ang kơ Inh;păng sư kiơ̆ trong Inh;Inh gô tơ'bôh tơdrong dŏng pơklaih đơ̆ng Kră Yang 'Bok Kei-Dei.”

Apinh Kră Yang mơnat lê̆ pă jô̆ yochĂn kơ lu Kră bơtho hơri. Tơdrong hơri đơ̆ng Đawit pơm, kơplah Nathan bơngai khan lê̆
         adrol năm ngôi tơ sư. Đơ̆ng rŏng kơ Đawit pơm yoch hăm Batsêba.511 Ơ Kră Yang 'Bok Kei-Dei!Apinh mơnat ăn kơ inh kiơ̆ thoi tơdrong 'mêm Ih.Apinh Ih sut lê̆ dôm tơdrong inh pơm yoch, kiơ̆ kơ Ih mơnat.2 Apinh Ih ôp rơgoh đĭ dôm tơdrong kơnê̆ inh,Păng ăn kơ inh 'lơ̆ng rơgoh đơ̆ng yoch.3 Yua kơ inh băt kơ inh đei pơm yoch, tơdrong yoch oei 'bơ̆t anăp inh ling-lang.4 Inh pơm yoch boih hăm Ih. Lăp minh 'nu Ih đĕch,păng pơm kơnê̆ boih 'bơ̆t anăp Ih.Ih tơpăt, mưh Ih sek tơdrong păng trŏ 'lơ̆ng dah Ih sek tơlang.5 Tơpă, tơpŭ kơ inh lăm tơdrong kơnê̆, mĕ inh anăp kơ inh lăm tơdrong yoch.6 Âu, Ih wă kơ 'bôh đei tơdrong tơpăt tơ lăm jơhngơ̆m Ih pơhrăm inh đei tơdrong hơgei
         mă hlơp lăm jơhngơ̆m.7 Apinh Ih iŏk hla bơngăl sut rơgoh yoch inh, na inh gô 'lơ̆ng, Apinh ôp inh, na inh
         gô jing kok hloh kơ prĕl.8 Ăn bĕ kơ inh tơdrong chơt hiôk 'nă hal.Wă kơ lu kơting kơtong mă Kră Yang gơ̆ lê̆ gô hiôk-hian.9 Ôn muh măt Ih 'nĕ pă lăng tơdrong yoch inh,Păng sut rơgoh đĭ yoch kơnê̆ inh.10 Ơ Kră Yang 'Bok Kei-Dei! Apinh Ih pơjing lăm Inh đei minh jơhngơ̆m 'lơ̆ng rơgoh,aPăng pơjing ming 'nao lăm inh minh pôm bơhngol tơpăt.11 Apinh 'nĕ puh lê̆ inh đơ̆ng anăp Ih.Kŭm 'nĕ kơ iŏk lê̆ Yang Bơhngol 'lơ̆ng Ih đơ̆ng inh.12 Apinh Ih ăn kơ inh tơdrong chơt hiôk kơ tơdrong dŏng pơklaih đơ̆ng Ih.Ăn kơ inh đei jơhngơ̆m 'maih kiơ̆ păng tơgŭm hloi inh đei kơjăp inh oei kơjăp.13 Na inh gô bơtho trong Ih kơ lu pơm glăi,Păng lu bơngai đei yoch gô wih tơ Ih.14 Ơ Kră Yang 'Bok Kei-Dei, jơ̆ Kră Yang 'Bok Kei-Dei dŏng pơklaih inh,Apinh ih pơklaih inh đơ̆ng tơdrong tơlĕch pham,Noh na hơpiĕt inh gô hơri bơnê kơ Kră Yang 'lơ̆ng tơpăt.15 Ơ Kră Yang! Apinh Ih pơih 'bơ̆r inh. Na 'bơ̆r inh gô hơri bơnê kơ Ih.16 Yua kơ Ih ưh kơ wă tơmam soi ră mă-lei inh pơyơ̆r boih.Lu tơmam soi 'buh Ih kư̆m ưh kơ lăp đon.17 Tơdrong pơm Yang lăp đon Kră Yang 'Bok Kei-Dei noh jơ̆ jơhngơ̆m pơchah.Ơ Kră Yang 'Bok Kei-Dei! Jơhngơ̆m tơbral pơchah Ih kư̆m ưh kơ pơdê.18 Pơm 'lơ̆ngb bĕ kơ Siôn kiơ̆ thoi tơdrong Ih tơchĕng 'lơ̆ng. Man pơdơ̆ngc bĕ dur Anăp.19 Dang ei Kră Yang lăp đon kơ tơmam soi 'lơ̆ng tơpăt.Tơmam soi 'buh păng tơmam soi pơyơ̆r 'buh pơkhôi đĭ akâu,Dang ei rơmo dăm gô pơyơ̆r tơ kơpal chơnang soi Ih.

Lu bơngai kơnê̆ pơang akâu kơdih, ưh kơ rơ-aTơdrong hơri Đawit pơm wă bơtho, 'bơ̆t Đôe bơngai Êdôm năm roi kơ Sôl băt: “Đawit
         mơ̆t boih tơ lăm hnam Abimêlek.”521 Ơ bơngai nuih pran, liơ ih pơang kơdih tơdrong kơnê̆.Tơdrong 'mêm mơnat Kră Yang 'Bok Kei-Dei oei oei ling-lang.2 Đĭ năr ih chă pơm kơnê̆. Hơpiĕt thoi săng kôih han ih pơma hơlĕnh.3 Ih wă kơ tơdrong kơnê̆ hloh kơ tơdrong 'lơ̆ng,'Maih pơma hơlĕnh hloh kơ pơma tơpăt Sêla 4 Ơ hơpiĕt hơlĕnh. Ih 'mêm dêh kơ nơ̆r wă pơrăm.a5 Kră Yang 'Bok Kei-Dei gô pơrăm ih hlŏng hloi,Sư gô rôp ih, dui tơlĕch đơ̆ng anih ih.Păng buch lê̆b ih đơ̆ng teh lu bơngai arih. Sêla 6 Lu bơngai tơpăt gô 'bôh păng hli,Păng hiĕk kơ sư na khan:7 “To, bơngai mă ưh kơ gơnang kơ Kră Yang 'Bok Kei-Dei wei sư pran kơjăp.Mă-lei gơnang kơ tơdrong sư mơdrŏng.cWă pơm kơ sư kơjăp lăm tơdrong sư pơm kơnê̆!”8 Gah inh thoi 'long ôliwơ hơdrih 'lơ̆ng lăm Hnam Kră Yang 'Bok Kei-Dei.Inh lui gơnang kơ tơdrong 'mêm Kră Yang 'Bok Kei-Dei ling-lang hlŏng hloi.9 Inh gô hơri bơnê kơ Ih ling-lang,yua kơ Ih đei pơm tơdrong noh,Inh gô gơnang kơ Anăn Ih 'bơ̆t anăp lu bơngai lui gơnang kơ Ih,dyua kơ Anăn Ih 'lơ̆ng tơpăt.

Tơdrong kơnê̆ kon bơngaiTơdrong hơri Đawit pơm, wă bơtho kơ lu Kră bơtho hơri, kiơ̆ kơ tơ'nguơ̆ “Mahalat”.531 Lu bơngai kơtul kơwao khan: “Lăm jơhngơ̆m sư, ưh kơ đei Kră Yang 'Bok Kei-Dei.”Lu sư răm-'băm, pơm kơnê̆ krưp.Ưh kơ đei bu pơm 'lơ̆ng.2 Kră Yang 'Bok Kei-Dei đơ̆ng kơpal plĕnh, nger lăng kon bơngai,aWă lăng hăm đei bu gơh hơgei wă chă Kră Yang 'Bok Kei-Dei ưh.3 Đĭ-đăng kơ lu sư kơdŭn tơ rŏng jing răm-'bămƯh kơ đei bu pơm 'lơ̆ng, 'nhŏ kơ minh 'nu hoh-hoy.4 Lu bơngai pơm kơnê̆ hăm trŏ kơ lu sư bơngai kơ hlôh kơ băt?Lu sư luăn sa kon Pơlei Inh, thoi sa 'bĕng,Păng kư̆m kuă kơ apinh Kră Yang 'Bok Kei-Dei.5 To lu sư hli tơrơ.Mă tơ anih noh ưh kơ đei kiơ hli ră.Yua kơ Kră Yang 'Bok Kei-Dei hŭt lê̆ kơting bơngai blah ih.Ih pơm kơ lu sư mơlâu, yua kơ Kră Yang Kră Yang 'Bok Kei-Dei achăng lê̆ lu sư boih.6 Ơ! Kuă kơ kiơ đơ̆ng Siôn tơdrong dŏng pơklaih Isơrael jah truh!Kơplah Kră Yang 'Bok Kei-Dei ba tơbrŏk lu kon pơlei sư đêl pơm bơnă.Kơplah noh Jakôp gô chơt hiôk păng Isơrael gô 'nă hal.

Krao khan kơ Kră Yang tơgŭm dŏng đơ̆ng lu ayătKơ kră bơtho hơri, wă yua brŏ tơlei. Nơ̆r Đawit pơm wă bơtho tơ'bôh, kơplah lu bơngai
         sip năm roi kơ 'Bok Sôl khan: “Ưh kơ trŏ hă, Đawit kơdâu ôn tơ lu nhôn?”541 Ơ Kră Yang 'Bok Kei-Dei! Hăm anăn Ih pơklaih inh.Yua tơdrong mơsêh Ih sek dŏng inh tơpăt.2 Ơ Kră Yang 'Bok Kei-Dei, apinh Ih mơ̆ng nơ̆r inh krao khan.Pơgling đon Ih, mơ̆ng nơ̆r đơ̆ng 'bơ̆r inh krao khan.3 Yua kơ bơngai tơmoia blah inh;Bơngai kơnê̆ chă wă pơrăm tơdrong arih inh.bLu sư ưh kơ tơchĕng kơ Kră Yang 'Bok Kei-Dei ôh, Sêla 4 'Nâu, Kră Yang 'Bok Kei-Dei boih tơgŭm dŏng inh;Kră Yang boih Tơ'ngla wei bơhngol inh.5 Sư gô pơm tơwihc kơ lu bơngai ayăt kơ inh;Apinh pơlôch bĕ lu sư, kiơ̆ thoi tơdrong 'lơ̆ng tơpăt Ih.6 Ơ Kră Yang, inh gô pơyơ̆r kơ Ih tơmam soi đơ̆ng jơhngơ̆m wă.Kŭm gô hơri bơnê kơ anăn Ih,Yua kơ Anăn Ih 'lơ̆ng rŏ.7 Yua kơ Ih pơklaih inh đơ̆ng dôm tơdrong pơmat-tat;Măt inh 'bôh lu ayăt thuơ kơ inh boih.d

Krao khan kơ Kră Yang pơrăm lu bơngai kơnê̆?Tơdrong hơri Đawit pơm wă bơtho tơ'bôh. Ăn kơ lu Kră bơtho hơri, yua hăm brŏ tơlei
         (Maskil).551 Ơ Kră Yang 'Bok Kei-Dei, apinh pơgling đon mơ̆ng nơ̆r inh krao khan.'Nĕ kơ ôn muh măt Ih, kơ tơdrong inh krao apinh.2 Apinh Ih mơ̆ng păng tơl tơwih kơ inh.Inh sơ'ngon, tơtăm păng rŭng răng.3 Yua kơ đơ̆ng nơ̆r lu ayăt ôr pơret păng đơ̆ng lu bơngai kơnê̆ pơjuă pơđep inh;Yua kơ lu sư thim tơdrong kơnê̆ tơ inh.Pơmat inh krưp tơpă.Păng druh pơm kơ inh hăm hil blĕk dêh.4 Inh jĭ lăm jơhngơ̆m inh dêh,Tơdrong hli kơ lôch blah inh.5 Tơdrong hli păng tơrơ truh tơ inh.Tơdrong hli krưp kư̆m gom inh.6 Inh khan: “Ơ rŏ kơ inh đei pơnăr thoi sem kơtơp,na gô păr pơdơh tơ anih nai.7 Tơpă, inh gô kơdâu ôn tơ ataih, na oei tơ lăm char glă. Sêla 8 Inh hăt hot kơdâu kơ'nơp đơ̆ng kial tih wă weh hlôi đơ̆ng hơbŭt hơbang.”9 Ơ Kră Yang, pơrŭng bĕ lu sư, pơm kơ nơ̆r lu sư jing hơwơ̆l;Inh 'bôh tơdrong kơnê̆ tơgar pơjah băl lăm plei tih.10 Măng păng năr lu sư dăr tăp kơ dur pơlei tih;Đei pơm kơnê̆ băl păng tơhil băl lăm plei tih.11 Tơdrong pơrăm băl oei lăm noh, tơdrong pơjuă băl păng hơlĕnh pơdăr ưh kơ weh đơ̆ng
         trong tih.12 Ưh kơ sĭ lu ayăt kơ inh che bơle kơ inh, tơdah thoi ei, na inh kĕ pŭ iŏk mơ̆n;Kŭm ưh kơ sĭ lu areh kơ inh, pơm kơnê̆ kơ inh;Tơdah thoi ei lei inh kơdâu đơ̆ng sư.13 Mă-lei Ih boih lei-lăi kơ inh, bôl hăm inh, buăl juăt inh.14 Lu nhôn đei pơđâu băl 'lơ̆ng tơpă;lu nhôn năm hơdai tơpôl lơ truh tơ hnam Kră Yang 'Bok Kei-Dei.15 Ăn tơdrong lôch truh tơ lu ayăt kơ inh!Tơjur lu sư oei arih tơ lăm dêh atâu.Yua kơ tơdrong kơnê̆ oei tơ lăm hnam, lăm jơhngơ̆m lu sư.16 Gah inh krao apinh Kră Yang 'Bok Kei-Dei. Na Kră Yang 'Bok Kei-Dei gô dŏng pơklaih
         inh.17 Pơgê hrôih, 'năr dơ̆ng glơh kơsơ̆, Inh gô sơ'ngon hơdrĭ ôr krao; Sư gô mơ̆ng nơ̆r
         inh.18 Sư pơklaih bơhngol inh đơ̆ng tơdrong tơblah, Păng ăn kơ inh hiôk-hian.Yua kơ lơ tơpă bơngai tơblah păng inh.19 Kră Yang 'Bok Kei-Dei, jơ̆ Tơ'ngla đơ̆ng sơ̆.Gô mơ̆ng păng pơm tơwih pơrăm lu sư. Sêla Yua kơ lu sư ưh kơ đei tơplih lăm tơdrong lu sư pơm.Kŭm ưh kơ hli kơ Kră Yang 'Bok Kei-Dei.20 Lu bơngai noh hiŏng ti pơrăm lu bơngai oei 'lơ̆ng hăm lu sư.Păng plơ̆ plĕch nơ̆r lu sư pơkă.21 'Bơ̆r lu sư pơma rơbơ̆r hloh kơ rơmă.Mă-lei lăm jơhngơ̆m lu sư chă tơdrong tơblah.Nơ̆r lu sư rơngơp hloh kơ rơmă, mă-lei nhen đao toh boih đơ̆ng hơnglop.22 Jao bĕ pŭ trăp ih kơ Kră Yang.Sư gô tơiung Ih;Sư ưh kơ đei lê̆ lu bơngai tơpăt pơ̆k.23 Ơ Kră Yang 'Bok Kei-Dei ih boih gô. Klơ̆m lu bơngai pơm kơnê̆ chă pơhlŭ đe.Lu sư ưh pă đei arih truh minh puăt chăl đêl pơkă.Gah inh gô lui gơnang kơ Ih.
         
            

         
      

   
      
         56
Krao apinh Kră Yang 'Bok Kei-Dei dŏng pơklaihTơdrong hơri Đawit pơm. Kơplah kon pơlei Philistin rôp sư tơ pơlei Gat. Ăn kơ lu thây
         bơtho hơri, kiơ̆ kơ nơ̆r “Jônat Êtem Rôhôkim”.561 Ơ Kră Yang 'Bok Kei-Dei! Apinh Ih mơnat kơ inh; Yua kơ đe wă pơjuăa inh;Rim năr lu sư blah inh.2 Prăt năr lu ayăt kơ inh, 'maih pơm kơ inh.Yua kơ lu bơngai tơblah păng inh lu sư pơang dêh.3 Lăm năr hli tơrơ.Inh gô gơnang kơ Ih.4 Inh hơmĕng kơ Kră Yang 'Bok Kei-Dei păng hơri bơnê kơ nơ̆r Sư.Inh lui gơnang kơb Kră Yang 'Bok Kei-Dei, inh ưh kơ đei hli kơ kiơ.Kon bơngai sĕch akar gô pơm kiơ kơ inh.5 Rim năr lu sư chă pơma hơlĕnh kơ nơ̆r inh,cdôm đon lu sư tơchĕng wă pơrăm inh.6 Lu sư pơđâud chop lănge đêl jơ̆ng inh yak.Lu sư 'maih pơrăm tơdrong arih inh.7 Lu sư pơm kơnê̆ thoi noh na lê̆ lu sư klaih hă?Ơ Kră Yang 'Bok Kei-Dei, lăm tơdrong Ih hil păng apinh Ih blah tơhuŏng lu kon pơlei.8 Kră Yang jô̆ rim yak inh, mă năm mă brŏk;fIh mong đak măt inh lăm kơhnŏk Ih.Đak măt inh Ih ưh kơ chih lăm sơ̆p hla bơar ih hă?9 Năr inh krao apinh, lu ayăt kơ inh gô kơdŭn tơ rŏng;Inh băt kơ tơdrong 'nâu, Kră Yang 'Bok Kei-Dei oei hơdai inh.10 Inh gơnang kơ Kră Yang 'Bok Kei-Dei păng hơri bơnê kơ nơ̆r Sư.Inh gơnang kơ Kră Yang păng hơri bơnê kơ nơ̆r Sư.11 Inh gô gơnang kơ Kră Yang 'Bok Kei-Dei, huay pă hli kơ kiơ;Lu kon bơngai gơh pơm kiơ kơ inh?12 Ơ Kră Yang 'Bok Kei-Dei, tơdrong inh pơkă hăm Ih,g inh gô pơsĭt.Inh gô pơyơ̆r tơmam soi bơnê kơ Ih.13 Yua kơ Ih dŏng pơklaih bơhngol inh đơ̆ng lôch;Ih kiơ̆ bơwei jơ̆ng inh huay kơ tơpling pơ̆k!Wă kơ inh năm 'bơ̆t anăp Kră Yang 'Bok Kei-Dei arih hơdah hơdong.

Krao khan gơnang kơ Kră Yang tơgŭmTơdrong hơri Đawit pơm, kơplah Sư kơdâu ôn, kơ Sôl lăm trôm tơmo. Ăn kơ lu thây bơtho
         hơri kiơ̆ tơ'nguơ̆ “'nĕ kơ pơrăm”.571 Ơ Kră Yang 'Bok Kei-Dei! Apinh mơnat kơ inh, apinh mơnat kơ inh;Yua kơ bơhngol inh kơ'nơp tơ lăm Ih.Inh gô kơ'nơp tơ ala pơnăr Ih.Dĭng hloh kơ năr kơnê̆ pă đei.2 Inh krao apinh Kră Yang 'Bok Kei-Dei Tih Hloh.Kră Yang 'Bok Kei-Dei mă pơm pơsĭt tôm tơdrong kơ inh.3 Sư tơjur ăn đơ̆ng plĕnha tơdrong dŏng pơklaih inh.Sư gô hil chrih kơ lu bơngai pơjuă inh. Sêla Kră Yang 'Bok Kei-Dei gơih ăn tơdrong 'mêm mơnat păng tơdrong tơpăt Sư.4 Bơhngol inh oei tŏk-bŏk dăm-brang Inh 'bĭch tŏk-bŏk lu sem bri sa bơngai.Mă đei hơnĕnh thoi tơju păng thoi 'brơ̆m,Hơpiĕt lu sư nhen đao suĕng han.5 Ơ Kră Yang 'Bok Kei-Dei, ăn kơ anăn Ih kơkuh pơyom hloh kơ plĕnh.Ăn tơdrong ư-ang tơ jơ̆p kơpal kơ teh!6 Lu sư dăng hơnhuăl kơ jơ̆ng inh.Bơhngol inh rơdu rơmơ̆n.Lu sư sir sơlŭng 'bơ̆t anăp inh.Mă-lei lu sư huŏng kơdih tơ lăm noh. Sêla 7 Ơ Kră Yang 'Bok Kei-Dei jơhngơ̆m inh kơjăp, jơhngơ̆m inh kơjăp boih.Inh gô hơri păng hơri bơnê Kơ Sư.8 Hơđơ̆r bĕ ơ bơhngol inh!Ơ tĭng-nĭng păng brŏ tơlei, hơdơ̆r bĕ!Inh kư̆m hơdơ̆r đơ̆ng hrôih.9 Kră Yang inh gô hơri bơnê kơ Ih lăm kon pơlei pơla.Hơri bơnê kơ Ih tơ jơ̆p kơ teh đak.10 Yua kơ tơdrong 'mêm mơnat Ih truh tơ plĕnh.Tơdrong 'lơ̆ng tơpăt Ih kơjung truh tơ hơmơ̆l.11 Ơ Kră Yang 'Bok Kei-Dei ăn kơ anăn Ih kơkuh pơyom hloh tơ kơpal plĕnh.Ăn kơ tơdrong ư-ang Ih tơ jơ̆p kơ teh đak.

Apinh Kră Yang phak lu bơngai pơm kơnê̆Tơdrong hơri Đawit pơm, pơm ăn kơ thây bơtho hơri. Kiơ̆ kơ tơ'nguơ̆ “'nĕ kơ pơrăm”581 Ơ lu drŏ-nglo kon bơngai, lu iĕm ngăn hăm trŏ pơma 'lơ̆ng tơpăt ưh?Lu iĕm sek tơlang kon bơngai tơpăt hă?2 Ưh ôh lăm jơhngơ̆m iĕm tơchĕng tơdrong kơnê̆,na ti iĕm pơm kơnê̆a Tơ lăm teh đak.3 Lu bơngai pơm kơnê̆ đei đơ̆ng oei lăm klak mĕ sư.Lu sư pơma hơlĕnh plêl iŏk đơ̆ng 'nao tơpŭ.4 Hơkăm lu sư thoi hơkăm 'bih:Lu sư thoi 'bih dong klĭk chĭt lê̆ đon sư.5 Ưh pă 'maih mơ̆ng nơ̆r bơngai pơhlŭ;Mă pơhlŭ hơlĕnh hơgei dang yơ.6 Ơ Kră Yang 'Bok Kei-Dei, apinh ih gơ̆ lê̆ hơnĕnh đơ̆ng 'bơ̆r lu sư.Ơ Kră Yang, apinh gơ̆ lê̆ grĕng dăm-brang mơlôh.7 Ăn kơ lu sư hiong, thoi đak pơhoch!Dah sư tah 'brơ̆m rĕng, pơm kơ 'brơ̆m noh tŭl.8 Ăn kơ lu sư thoi hơbâu hiong biŏng năm tơ nai.Kŭm thoi nge đe tơhuŏng rơngăt. Ưh kơ 'bôh măt 'năr!9 Adrol kơ pla ŭnh truh tơ gŏ lu iĕm. Kră Yang 'Bok Kei-Dei ăn kial hơbŭt tih pơđông
         lê̆ hơpaih.Mă oei hơdrih dah ŭnh oei sa.10 Lu bơngai tơpăt gô chơt hiôk dah lu sư 'bôh tơdrong pơm tơwih, kơ bơngai kơnê̆.Lu sư gô tong jơ̆ng tơ pham lu bơngai kơnê̆.11 Na đe gô khan: “Sĭt tơpă gô đei apah kơ lu bơngai tơpăt,Sĭt tơpă đei Kră Yang 'Bok Kei-Dei sek tơlang kơpal teh.”

Krao apinh Kră Yang 'Bok Kei-Dei pơklaihTơdrong hơri Đawit pơm kơplah Sôl athei đe wang hnam wă pơlôch sư. Ăn kơ lu kră pơgơ̆r
         lu hơri kiơ̆ kơ tơ'nguơ̆ “'nĕ pơrăm”591 Ơ Kră Yang 'Bok Kei-Dei! Apinh ih dŏng pơklaih inh, đơ̆ng lu ayăt kơ inh.Tơgŭm dŏng inh đơ̆ng lu bơngai iung blah inh2 Apinh pơklaih inh đơ̆ng lu bơngai pơm kơnê̆!Păng pơklaih inh đơ̆ng lu bơngai chă pơlôch đe.3 Yua kơ to, lu sư răp wă pơlôch inh;Lu bơngai pơm kơnê̆ pơđâu băl wă pơm kơ inh.Ưh kơ trŏ yua kơ inh pơm glăi.Kŭm ưh kơ trŏ yua kơ tơdrong yoch inh.4 Ơ Kră Yang. Inh huay kơ glăi ră mă-lei lu sư wă druh blah inh.Apinh Ih, hơđơ̆r bĕ tơgŭm dŏng inh păng lăng inh.5 Ơ Kră Yang Ih boih 'Bok Kei-Dei Tih Hloh, jơ̆ Kră Yang 'Bok Kei-Dei Isơrael.Iung bĕ na phak đĭ kơ teh đak.'Nĕ kơ mơnat kơ lu bơngai pơm kơnê̆. Sêla 6 Kơsơ̆ lu sư hơlơ̆k dơ̆ng, lu sư grĕnh thoi kŏ,Păng dăr tăp pơlei.7 To 'bơ̆r lu sư lĕch nơ̆r blei hiap.Hơkŭng lu sư thoi đao.Yua kơ lu sư khan: “Kơbĭ bu kơtơ̆ng.”8 Mă-lei ơ Kră Yang 'Bok Kei-Dei! Ih gô hiĕk kơ lu sư.Păng pơjăm đĭ lu teh đak noh.9 Ơ pran kơtang inh, inh gô lăng tơ Ih.Yua kơ Kră Yang 'Bok Kei-Dei jơ̆ anih kơjăp mă inh kơ'nơp.10 Kră Yang 'Bok Kei-Dei mă 'mêm kơ inh Sư gô năm tơ'bơ̆p inh.Kră Yang 'Bok Kei-Dei gô tơ'bôh ăn kơ inh tơdrongjei jơnei inh lu ayăt kơ inh.11 Ơ Kră Yang, jơ̆ khêl pĕng dŏng lu nhôn.'Nĕ kơ pơlôch lu sư, hli kơ kon pơlei pơla hiơt;Yua bĕ tơdrong mơsêh Ih na pơm kơ lu sư tơklah tơklang păng tơhuŏng lu sư.12 Yua kơ yoch đơ̆ng 'bơ̆r lu sư, nơ̆r đơ̆ng hơkŭng lu sư păng yua kơ lu sư pơma blei
         hiap hăm hơlĕnh.Ăn kơ lu sư 'leh đom lăm tơdrong pơang lu sư kơdih!13 Apinh Kră Yang hil păng pơlôch lu sư, tơpă pơlôch pơrăm đĭ lu sư.Wă kơ lu sư ưh pă đei dơ̆ng;Ăn kơ kon bơngai băt Kră Yang 'Bok Kei-Dei wei-lăng păng pơgơ̆r? Jakôp!Truh tơ tôch teh đak. Sêla 14 Mưh kơsơ̆ lu sư hơlơ̆k dơ̆ng, grĕnh thoi kŏ.Păng dăr tăp pơlei.15 Lu sư chă sa yak tơ âu tơ to;Dah ưh kơ phĭ lu sư grĕnh oei kơtă prăt măng.16 Mă-lei inh gô hơri bơnê, tơdrong mơsêh IhPơgê hrôih drôih hơri re kơ tơdrong Ih 'mêm mơnat;Yua kơ Ih jing anih kơjăp inh kơ'nơp.Minh anih inh kơ'nơp lăm năr đei tơdrong anat anot.17 Ơ tơdrong pran kơtang inh, inh gô hơri bơnê kơ Ih.Ơ Kră Yang 'Bok Kei-Dei Ih anih kơjăp inh kơ'nơp, Kră Yang 'Bok Kei-Dei mă 'mêm kơ
         inh.

Krao ôr apinh Kră Yang tơgŭm dŏng sưTơdrong hơri Đawit pơm, wă bơtho kơ lu bơngai năm tơblah hăm kon pơlei Siri tơ Aharaim
         păng hăm kon pơlei Siri tơ Sêba kơplah Jôap hơlơ̆k tơblah, hăm mơjĭt-'bar rơbâu kon
         pơlei Êdôm lăm thong 'boh, jei sư, Ăn kơ lu kră bơtho hơri, kiơ̆ kơ tơ'nguơ̆ “Susan
         Edut”601 Ơ Kră Yang 'Bok Kei-Dei! Ih achăng lê̆ lu nhôn, pă đei dŏng lu nhôn;Ih hil boih, apinh Ih tơiung lu nhôn dơ̆ng.2 Ih pơm boih kơ teh tơdrŏ,păng pơm kơ lu sư hơđang.Apinh Ih hơmet ming lu hơđang sư noh, yua kơ đêl sư pơpơ̆.3 Ih pơm boih kơ lu kon pơlei 'bôh tơdrong pơmat.Ăn kơ lu nhôn et sik, suai wing măt.4 Ih ăn boih kơ lu bơngai mă chu yom hla-kơ Ih.Wă kơ pơdah sư kơ tơdrong tơpăt sĭt. Sêla 5 Wă kơ bơngai bu mă Ih 'mêm gơh klaih hlôi.Apinh Kră Yang yua ti 'ma Ih pơklaih păng tơl tơwih kơ nhôn.6 Kră Yang đei khan đơ̆ng lăm anih rơgoh Sư. “Inh chơt hiôk, Inh gô asong tơring Sichem
         păng pơtŏ thŭng Sikôt.7 Gileat gah inh, Manase kư̆m lei lai;Êphraim môk kơlăm pĕng kơ̆l inh.Juđa jơ̆ 'long jra pơtao inh.8 Môap jơ̆ anih inh hum, 'nhao.Inh plôh chơkhŏ inh tơ Eđôm. Chơt hiôk bĕ yua kơ jei inh boih char Philistin.”9 Bu gô ba inh mơ̆t tơ anih pơlei kơjăp?Bu gô ba inh truh tơ Eđôm?10 Ơ Kră Yang 'Bok Kei-Dei, Ih hăm trŏ Kră Yang mă achăng lê̆ lu nhôn?Ơ Kră Yang 'Bok Kei-Dei, Ih ưh pă năm tơblah hơdai hăm linh lu nhôn boih hă?11 Apinh Ih dŏng pơklaih nhôn đơ̆ng lu ayăt.Yua kơ tơduă kon bơngai dŏng tơgŭm jing tơdrong kơ đei.12 Đơ̆ng Kră Yang 'Bok Kei-Dei lu bơ̆n gơh kĕ jei;Yua kơ sư gô juă bơhlơ̆r lu ayăt kơ nhôn.

Apinh gơnang kơ Kră Yang 'Bok Kei-Dei dŏng tơgŭmNơ̆r hơri đơ̆ng Đawit pơm ăn kơ lu kră bơtho hơri, yua brŏ tơlei.611 Ơ Kră Yang 'Bok Kei-Dei apinh Ih mơ̆ng nơ̆r inh krao ôr.Mơ̆ng nơ̆r inh krao khan.2 Đơ̆ng tôch kơ teh đak, inh gô ôr krao Ih, tơdah jơhngơ̆m inh rơdu boih;Apinh Ih chông ba inh 'bơ̆t tơmo kơjung hloh kơ inh.3 Yua kơ Ih jơ̆ anih inh kơ'nơp;Minh pôm hnam thôt kơjăp, wă blah lu ayăt.4 Ăn kơ inh oei lăm hnam khăn Ih ling-lang.Păng kơ'nơp tơ ala pơnăr Ih. Sêla 5 Ơ Kră Yang 'Bok Kei-Dei, Ih kơtơ̆ng boih nơ̆r inh pơkă.Ih Jao ăn boih kơ inh mŭk tơmam lu bơngai mă chu yom kơ anăn Ih.6 Apinh Ih hơtŏk thim năr kơ pơtao arih.Ăn kơ sư arih lăm lơ jơhnơr.7 Ăn kơ sư pơyơ̆r 'bơ̆t anăp ling-lang hloi.aApinh Ih ăn tơdrong 'mêm mơnat sĭt, wă kơ wei-lăng sư.8 Thoi noh inh gô hơri bơnê kơ anăn ling-lang.Păng rim năr pơm pơkeh dôm tơdrong inh pơkă.

Gơnang kơ Kră Yang 'Bok Kei-Dei mơsêhNơ̆r hơri Đawit pơm. Ăn kơ lu thây bơtho hơri kiơ̆ kơ tơ'nguơ̆ “Jôduthun”.621 Bơhngol inh pơdơh hiôk lăm minh Kră Yang 'Bok Kei-Dei đĕch;Tơdrong dŏng pơklaih inh đơ̆ng Sư.2 Lăp minh 'nu Sư đĕch tơmo pĕng inh,Păng dŏng pơklaih inh,Kơđông kơjăp inh.Inh huay pă pơgơ̆.3 Dĭng dang yơ dơ̆ng iĕm wă blah minh 'nu bơngai.Đĭ-đăng lu iĕm hơdai wang wă pơlôch sư.Thoi lĕ kơ tơnăr grê, thoi dur wă păk.4 Lu sư lăp pơđâu đĕch wă blah lê̆ sư đơ̆ng anih đe pôk sư;Lu sư lăp kơ pơma hơlĕnh, 'bơ̆r lu sư hơpơi pŭn hiôk.Mă-lei lăm jơhngơ̆m hiap pơtê̆. Sêla 5 Ơ bơhngol inh pơdơh bĕ tơ anih Kră Yang 'Bok Kei-Dei;Yua kơ inh chang hơmĕng kơ Sư.6 Lăp minh 'nu Sư đĕch mă tơmo inh gơnang,Păng dŏng pơklaih inh,Păng anih kơjăp inh, inh ưh pă pơpơ̆.7 Tơdrong dŏng pơklaih păng tơdrong ư-ang inh lăm.Kră Yang 'Bok Kei-Dei tơmo kơjăp;Tơmo inh păng anih inh kơ'nơp.8 Ơ kon pơlei, gơnang bĕ đĭ kơ Sư, ling-lang.Tuh bĕ jơhngơ̆m ih kơ Sư Kră Yang 'Bok Kei-Dei Sư boih mă anih bơ̆n kơ'nơp. Sêla 9 Sĭt tơpă, bơngai đe ưh kơ gĭt thoi kial dui jơhngơ̆m.Bơngai đe gĭt 'biơ̆ kư̆m tơdrong kơ đei.Atŏk tơ kơpal kĭ lu sư phiơl.Đĭ lu sư hơiơch hloh kơ hơyuh kial dui jơhngơ̆m.10 'Nĕ gơnang kơ kĕ pơjuă đe.'Nĕ gơnang hơmĕng kơ tơtông klĕ,Mă đei mŭk tơmam lơ, 'nĕ kơ hơđơ̆ng kơ noh.11 Kră Yang 'Bok Kei-Dei đei khan, thoi âu:Inh kơtơ̆ng 'bar wơ̆t tơdrong mơsêh noh Kră Yang 'Bok Kei-Dei.12 Ơ Kră Yang tơdrong 'mêm mơnat lăm Ih;Yua kơ Kră Yang apah kơ rim 'nu kiơ̆ thoi đêl lu sư jang.

Rơhing kơ Kră Yang 'Bok Kei-DeiTơdrong hơri Đawit pơm, kơplah sư oei lăm tơmăn glă Juđa.631 Ơ Kră Yang 'Bok Kei-Dei Ih boih Kră Yang 'Bok Kei-Dei inh, inh krao chă Ih;thoi teh hrĕng kro, hơđang, ưh kơ đei đak.Bơhngol inh rơhing kơ Ih.Akâu jăn inh hơpơi kơ Ih.2 'Bôh tơdrong mơyang păng, tơdrong ư-ang Ih.Thoi inh 'bôh Ih lăm anih rơgoh.3 Yua kơ tơdrong 'mêm Ih,Gĭt hloh kơ tơdrong arih;Hơkŭng inh bơnê ư-ang kơ Ih.4 Thoi noh, inh gô hơri bơnê kơ Ih đĭ chăl arih inh;Hăm anăn Ih inh gô yơ̆r ti krao khan.5 Bơhngol inh phĭ thoi lĕ sa 'ngăl păng rơmă.'Bơ̆r inh gô ư-ang hăm hơkŭng hơri bơnê kơ Ih.6 Kơplah inh 'bĭch kơpal giơng inh 'blŏk kơ Ih.Na inh kral gak prăt măng tơchĕng kơ Ih ling-lang7 Yua kơ Ih đei tơgŭm inh boih,Ala yơ̆p pơnăr Ih na inh gô hơri chơt hiôk.8 Bơhngol inh oei kơjăp lăm Ih, ti 'ma Ih tơgŭm tơiung inh.9 Lu đe bu chă wă pơrăm tơdrong arih inh.Gô jur tơ jrŭ ala teha sŭng.10 Lu sư noh gô jao kơ đe koh sư hăm đao gưm wă pơm 'nhĕm ăn kơ kŏ bri sa.11 Mă-lei pơtao gô chơt hiôk lăm Kră Yang 'Bok Kei-Dei.Bu pơkă hăm anăn Kră Yang gô pôk pơư kơ Kră Yang;Yua kơ Sư gô chĭt lê̆ 'bơ̆r lu bơngai pơma plêl.

Krao apinh Kră Yang 'Bok Kei-Dei pơklaih đơ̆ng lu ayăt hlơpTơdrong hơri Đawit pơm. Ăn kơ lu thây bơtho hơri.641 Ơ Kră Yang 'Bok Kei-Dei, apinh Ih mơ̆ng nơ̆r inh ôr krao.Wei tơdrong arih inh huay kơ hli kơ lu ayăt.2 Ôn inh hlơp đơ̆ng lu bơngai kơnê̆ chă đon noh.Păng đơ̆ng lu bơngai tơpôl pơm kơnê̆.3 Lu sư pat hơpiĕt thoi pat đao.Lu sư prah 'brơ̆m wă khan nơ̆rpơma jĭ.4 Đơ̆ng anih hlơp noh, lu sư prah klĕnh tơ lu bơngai tơpăt 'lơ̆ng:'Bôh 'băi blư lu sư prah ưh pă hli kơ kiơ.5 Lu sư pơtơm băl pơm tơdrong kơnê̆ lu sư.Pơđâu băl wă hơ'năk hơđong hlơp,Na khan: “Bu 'bôh 'băi bơ̆n.”6 Lu sư chă wă pơm tơdrong kơnê̆;Lu sư khan: “Lu bơ̆n pơđâu boih wă pơm.”Đon tơchĕng păng jơhngơ̆m kon bơngai kơnê̆ tơpă.7 Mă-lei Kră Yang 'Bok Kei-Dei gô prah lu sư.'Bôh 'băi lu sư đei rơka đơ̆ng 'brơ̆m.8 Kră Yang gô pơlôch lu sư, hơpiĕt lu sư gô blah plơ̆ lu sư kơdih;Đĭ-đăng lu bơngai 'bôh lu sư gô tơtreh kơ̆l.9 Đĭ-đăng kon bơngai gô hli;Lu sư gô ră roi tơdrong Kră Yang 'Bok Kei-Dei pơm boih.10 Lu bơngai tơpăt gô chơt hiôk lăm Kră Yang păng kơ'nơp tơ lăm Sư;Đĭ-đăng lu bơngai đei jơhngơ̆m tơpăt lu sư gô hơri ư-ang kơ sư.

Kră Yang 'Bok Kei-Dei ăn tơdrong pŭn jơnap kơ kon bơngai păng kơ teh đakTơdrong hơri đơ̆ng Đawit pơm. Ăn kơ lu thây bơtho hơri.651 Ơ Kră Yang 'Bok Kei-Dei, tơ Siôn Ih trŏ kơ đe kơkuh bơnê.Lu sư gô pơkeh dôm nơ̆r đêl lu sư pơkă, hăm Ih!2 Ơ Kră Yang mă mơ̆ng nơ̆r krao khan,Đĭ-đăng kon bơngai gô năm tơ Ih.3 Tơdah jei tơdrong kơnê̆. Tơdrong mă lu nhôn pơm yochIh gô mơnat ăn.4 Pŭn dêh kơ bơngai bu mă Ih đei rơih păng ăn jê̆ Ih.Wă kơ oei tơ cham Ih: Lu nhôn gô phĭ jơnap đei tơmam 'lơ̆ng đơ̆ng hnam Ih.5 Ơ Kră Yang 'Bok Kei-Dei Tơ'ngla dŏng pơklaih lu nhôn.Hăm tơdrong trŏ Ih gô tơl tơwih kơ lu nhôn kiơ̆ tơdrong tơpăt.Ih jơ̆ anih lu bơngai đơ̆ng tôch kơ teh đakpăng jơ̆p kơpal đak dơsĭ ataih hơđơ̆ng hơmĕng.6 Ih yua tơdrong mơsêh pơjing lu kông gei kơjăp,yua kơ ih tơ̆n păng tơlei tơ̆n pran kơtang;7 Ih khă lu jơwa đak dơsĭ poh-yă kial hơbŭt ngăn hreh.Păng tơdrong kon pơlei iung pơm kơnê̆.8 Lu bơngai oei tôch kơ teh đak.'Bôh tơdrong hlĭch chrơp đơ̆ng Ih na hli tơrơ:Ih pơm kơ tơdrong hơdah pơgê hrôih păng kơsơ̆ 'năr mơ̆t đei chơt hiôk.9 Ih wei-lăng teh păng ruh kơ teh hơiuh.Pơm ăn kơ sư đei mơ̆r;glung Kră Yang 'Bok Kei-Dei 'bĕnh kơ đak.Yua kơ Ih pơjing boih teh,chăt Ih ăn 'ba hơ'bo kơ kon bơngai.10 Ih ruh rim trong lu sư rơuơ pơm ăn kơ teh hơiuh.Ăn 'mi chruh pơm kơ sư rơmuăn păng ăn pŭn kơ tơmam bluh chăt wơ̆.11 Ih pơyơ̆l ăn môk pŭn hiôk kơ sơnăm.Rim trong Ih năm tơ noh đei hiôk jơnap.12 Lu tơmăn 'nhĕt lăm char glă bluh 'lơ̆ng,Păng lu kông groi đei chơt hiôk.13 Anih 'nhĕt hơdrih 'bĕnh kơ sem dơrong.Dôm lu thŭng 'bĕnh kơ hơ'bo 'ba pia tôl:Jơ̆p-jang anih noh chơt hiôk păng hơri 'nă hal.

Bơnê kơkuh kơ Kră Yang 'Bok Kei-DeiTơdrong hơri. Pơm ăn kơ lu thây tơm.661 Ơ đĭ-đăng lăm teh đak chhôk ngă 'nă hal bĕ kơ Kră Yang 'Bok Kei-Dei.2 Hơri ư-ang kơ anăn Sư păng pôk bơnê kơ Sư bĕ.3 Pơma bĕ hăm Kră Yang 'Bok Kei-Dei khan: “Dôm tơdrong jang Ih trŏ kơ hli yom tơpă!Đơ̆ng tơdrong mơsêh tih Ih; na dôm lu ayăt gô wih hli yom kơ Ih.4 Jơ̆p-jang kơpal teh đak kơkuh kơ Ih.Hơri bơnê kơ ih.Lu sư hơri bơnê anăn Ih.” Sêla 5 Năm lăng, bĕ dôm tơdrong jangKră Yang 'Bok Kei-Dei: Tơdrong jang Sư pơm kơ kon bơngai trŏ hli yom tơpă.6 Sư tơplih đak dơsĭ jing teh hrĕng kro.Kon bơngai yak jơ̆ng tŏk kơ đak krong. Bĕ bơ̆n chơt hiôk lăm Sư.7 Sư yua tơdrong mơsêh mơyang Sư pơgơ̆r ling-lang hloi;Măt Sư sek lăng lu dêh char:Ơ lu bơngai ayăt 'nĕ kơ pơang. Sêla 8 Ơ kon pơlei pơla, kơkuh bơnê bĕ kơ Kră Yang 'Bok Kei-Dei lu bơ̆n. Ăn kơ đe kơtơ̆ng
         nơ̆r iĕm ư-ang Kơ Sư.9 Sư boih bơwei tơdrong arih lu bơ̆n.Ưh kơ ăn jơ̆ng lu bơ̆n tơpling.10 Yua kơ, ơ Kră Yang 'Bok Kei-Dei ih pơlong lăng lu nhôn thoi rơ̆ Hu.11 Ih ba lu nhôn puh lăm hơnhuăl.Ih tơpŭ ăn tơ kơdŭ lu nhôn trăp dêh.12 Ih ăn kơ đe hao tơ kơpal kơ̆l lu nhôn;Lu nhôn năm hlôi kơ đak, yak mơ̆t hlôi kơ ŭnhMă-lei Ih ăn kơ lu nhôn lĕch năm tơ anih đei tơmam sa rơkah rơkai.13 Inh gô iŏk tơmam soi 'buh na mơ̆t lăm hnam Ih.Pơkeh kơ nơ̆r đêl inh pơkă hăm Kră Yang.14 Đêl hơkŭng inh đei pơkă;Mă 'bơ̆r inh pơma, 'bơ̆t năr pơmat-tat.15 Inh pơyơ̆r kơ Kră Yang sem dơrong bek 'lơ̆ng wă pơm tơmam soi 'buh.Hơdai hăm triu tơno pơm tơmam soi 'buh.Inh kư̆m gô pơyơ̆r lu rơmo tơno păng bơbe bram. Sêla 16 Ơ lu bơngai mă băt hli yom kơ Kră Yang 'Bok Kei-Dei, mơ̆ng bĕ.Inh gô roi dôm tơdrong mă Kră Yang đei pơm kơ bơhngol inh;17 'Bơ̆r inh krao apinh Sư,păng hơpiĕt inh ư-ang kơ Sư.18 Tơdah jơhngơ̆m inh mong răk tơdrong kơnê̆;Lei Kră Yang 'Bok Kei-Dei kuă kơ mơ̆ng nơ̆r inh.19 Tơpă Kră Yang 'Bok Kei-Dei mơ̆ng boih;Sư pơgling boih đon mơ̆ng nơ̆r inh krao khan.20 Kơkuh bơnê kơ Kră Yang 'Bok Kei-Dei, yua kơ sư ưh kơ đei sơngah kơ nơ̆r inh krao khan.Kŭm ưh kơ đei lê̆ iŏk tơdrong Sư 'mêm kơ inh.

Hơri bơnê bĕ kơ Kră Yang 'Bok Kei-DeiNơ̆r hơri. Ăn kơ lu thây bơtho, yua hăm Brŏ tơlei.671 Hơpơi apinh Kră Yang 'Bok Kei-Dei 'mêm mơnat păng ăn tơdrong pŭn hiôk kơ lu nhôn.Pơdah muh măt Ih tơ lu nhôn. Sêla 2 Wă kơ trong Ih đe gơh băt tơ kơpal teh.Păng tơdrong dŏng pơklaih Ih gơh băt tơ jơ̆p lăm lu dêh char.3 Ơ Kră Yang 'Bok Kei-Dei ăn kơ kon pơlei kơkuh bơnê kơ Ih!Ăn kơ đĭ-đăng kon bơngai hơri bơnê kơ Ih!4 Ơ jơ̆p kơ teh đak chơt hiôk hơri 'nă hal bĕ;Yua kơ Kră Yang 'Bok Kei-Dei Sư sek tơlang tơpăt ăn kơ kon pơlei.Păng pơgơ̆r chông ba kon bơngai. Lăm teh đak. Sêla 5 Ơ Kră Yang 'Bok Kei-Dei, ăn kơ kon pơlei kơkuh bơnê kơ Ih!Ăn kơ đĭ-đăng kon bơngai hơri bơnê kơ Ih.6 Teh pơjing boih kơ lu 'nhot sa hla pơkao.Kră Yang 'Bok Kei-Dei jơ̆ Kră Yang 'Bok Kei-Dei lu nhôn, gô ăn pŭn hiôk kơ lu nhôn.7 Kră Yang 'Bok Kei-Dei ăn boih tơdrong pŭn hiôk kơ lu nhôn.Ăn kơ kon bơngai jơ̆p teh đak hli yom bĕ kơ Sư.

Lu bơngai Isơrael hơri hiôk kơ jeiNơ̆r hơri đơ̆ng Đawit pơm. Ăn kơ 'bok thây tơm hơri.681 Ơ Kră Yang 'Bok Kei-Dei iung bĕ, pơm ăn kơ lu ayăt kơ Ih tơklah tơklang.Ăn kơ lu bơngai hil areh kơ Sư kơdâu ôn đơ̆ng anăp Sư.2 'Nhui đông hach thoi yơ,Kră Yang gô pơm kơ lu sư hach thoi noh mơ̆n;Kŭm thoi jrĕnh lek kơ ŭnh thoi yơ,Dôm lu bơngai kơnê̆ gô lôch 'bơ̆t anăp Kră Yang 'Bok Kei-Dei thoi noh mơ̆n.3 Lu bơngai tơpăt gô 'nă hal, chơt hiôk 'bơ̆t anăp Kră Yang 'Bok Kei-Dei;Tơpă lu sư gô đei jơhngơ̆m chơt hiôk.4 Hơri pơư bĕ kơ Kră Yang 'Bok Kei-Dei bơnê bĕ kơ anăn Sư;Man hơmet bĕ trong kơ Kră Yang hao hơmơ̆l năm rok anih glă;Anăn Sư jơ̆ Kră Yang;Chơt hiôk bĕ 'bơ̆t anăp Sư.5 Kră Yang 'Bok Kei-Dei oei tơ anih rơgoh.Sư jing 'Bă kơ lu mơti,Păng jing Tơ'ngla wei lu drŏ-kăn adro.6 Kră Yang 'Bok Kei-Dei ăn kơ lu bơngai hơdrô̆ đei hnam dơnŏ.Chông ba lu bơngai bơnă ăn kơ lu sư pŭn hiôk;Lu bơngai pơm kơnê̆ ayăt gô oei tơ teh kro pơdang.7 Ơ Kră Yang 'Bok Kei-Dei kơplah Ih năm 'bơ̆t anăp lu kon pơlei pơla Ih;Kơplah Ih yak truh tơ char 'blach Sêla 8 Teh gô pơpơ̆, đơ̆ng plĕnh gô đei 'mi jur 'bơ̆t anăp Kră Yang 'Bok Kei-Dei.Kông Sinai kư̆m pơpơ̆ 'bơ̆t anăp Kră Yang 'Bok Kei-Dei,jơ̆ Kră Yang 'Bok Kei-Dei lu bơngai Isơrael.9 Ơ Kră Yang 'Bok Kei-Dei! Ih ăn 'mi jruh lơ tơpă Ih ăn tơmam iung hơdrih.Dah lu sư jô hŏnh boih.10 Ơ Kră Yang 'Bok Kei-Dei, khŭl kon pơlei Ih oei tơ noh.Yua kơ Ih đei jơhngơ̆m 'mêm mơnat. Ih hơmet boih tơmam kơ lu bơngai pơmat-tat.11 Kră Yang hơtă nơ̆r; mă lu drŏ-kăn kư̆m roi tơbăt nơ̆r ei kư̆m thoi minh khŭl lơ dêh.12 “Lu pơtao lu wei linh kơdâu ôn, lu sư kơdâu ôn đĭ;Lu drŏ-kăn oei tơ lăm hnam asong băl tơmam đêl lu sư blah iŏk.13 Mă lu bơngai oei tơ lăm hơdrong triu,Lu sư nhen thoi pơnăr kơtơp lom păng hu.Păng sŏk sư dreng thoi maih.”14 Kră Yang mơsêh mơyang pran kơtang pơpuh lu pơtao tơ noh;Thoi prĕl jur tơ kông Salmôn.15 Kông Basan jơ̆ kông Kră Yang 'Bok Kei-Dei,kông Basan rŏ krưp đei lơ kơ̆l kông kơjung.16 Ơ lu kông đei kơ̆l kơjung liơ iĕm lăng klai areh?Kông mă Kră Yang 'Bok Kei-Dei đei rơih boih, pơm anih Sư oei?Tơpă, Kră Yang gô oei tơ noh ling-lang hlŏng hloi.17 Gre aseh Kră Yang 'Bok Kei-Dei 'bar hơngan.Lơ rơbâu hơngan,Kră Yang oei tơ lăm gre ei,năm đơ̆ng kông Sinai mơ̆t lăm anih rơgoh.18 Kră Yang oei tơ kơpal kông. Anhăk ba lu bơnă;Kră Yang iŏk tơmam đơ̆ng kon bơngai pơyơ̆r,Păng kư̆m iŏk đơ̆ng lu bơngai ayăt mơ̆n.Kră Yang Kră Yang 'Bok Kei-Dei gô oei hơdai hăm sư.19 Bơnê kơkuh bĕ kơ Kră Yang 'Bok Kei-Dei tơpă,Kră Yang mă rim năr pŭ trăp yua kơ bơ̆n.Wă khan Kră Yang 'Bok Kei-Dei pơklaih lu nhôn. Sêla 20 Kră Yang 'Bok Kei-Dei jơ̆ Kră Yang 'Bok Kei-Dei mă huai iŏk lu bơ̆n;Noh đơ̆ng Kră Yang na mă bơ̆n gơh klaih đơ̆ng lôch21 Tơpă Kră Yang 'Bok Kei-Dei gô pơjuă pơhĕch lê̆ kơ̆l lu ayăt kơ Sư.Kơpal bơwĕnh sŏk mă lu bơngai oei pơm kơnê̆.22 Kră Yang khan:“Đơ̆ng kông Basan inh gô chông ba lu sư brŏk.Inh gô chông anhăk lu sư đơ̆ng lu anih jrŭ đak dơsĭ.23 Lê̆ jơ̆ng lu sư juă lăm pham, lu ayăt păng hơpiĕt kŏ lu sư kư̆m đei liah sa sĕch lu
         ayăt kơ lu sư.”24 Ơ Kră Yang 'Bok Kei-Dei đe 'bôh boih Ih năm sơng.Ih jơ̆ Kră Yang 'Bok Kei-Dei sơng inh, Pơtao inh, năm tơ anih rơgoh.25 Lu bơngai hơri yak adrol lu brŏ reh kiơ̆ đơ̆ng rŏng.Tŏk-bŏk đei lu adruh teh hơgơ̆r.26 “Ô lu kon sâu Isơrael kơkuh bơnê bĕ lăm năr iĕm akŭm tih.Hơri bơnê kơ Kră Yang 'Bok Kei-Dei sư boih Kră Yang.”27 To Bênjamin adrĕch tŏ sĕt, mă wei pơgơ̆r lu sư.Lu yŏng pơgơ̆r bơngai Juđa, hăm khŭl lu sư.Lu yŏng pơgơ̆r Sabulôn păng lu yŏng pơgơ̆r Neptali.28 Kră Yang 'Bok Kei-Dei Sư ăn boih tơdrong pran kơtang kơ ih;Ơ Kră Yang 'Bok Kei-Dei, tơ'bôh ăn bĕ tơdrong mơsêh Ih mă tơdrong jang Ih đei pơm
         kơ lu nhôn.29 Yua kơ Hnam akŭm Ih tơ pơlei Jêrusalem.Lu pơtao gô pơyơ̆r Tơmam Soi kơ Ih.30 Hil bĕ kơ lu kon sem bri tơ lăm 'nhĕt pơtăng,Hil bĕ kơ lu rơmo tơno păng lu kon iĕ rơmo kon pơlei;Dĭng dôm lu bơngai hơtơ̆p kŭl-tăng pơyơ̆r hu.Ih puh tơweh lê̆ lu bơngai mă 'maih tơblah tơblŭng.31 Lu bơngai tơpăt gô lĕch đơ̆ng char Êyiptơ.Bơngai Êthiôpi gô hăt hot yơ̆r ti krao apinh Kră Yang 'Bok Kei-Dei.32 Ơ lu dêh char kơpal teh, hơri bơnê bĕ kơ Kră Yang 'Bok Kei-Dei;Hat hơri bĕ kơ Kră Yang. Sêla 33 Noh jơ̆ Kră Yang mă hao kơpal lu plĕnh,lu plĕnh so sơ̆.To Sư tơlĕch nơ̆r, nơ̆r Sư pơma mơsêh re jơwa dêh.34 Athei pôk pơư pơang tơdrong mơsêh Kră Yang 'Bok Kei-Dei.Tơdrong ư-ang krưp rŏ Sư oei tơ kơpal Isơrael păng tơdrong pran kơtang Sư oei tơ lu
         tăl plĕnh.35 Ơ Kră Yang 'Bok Kei-Dei, Ih trŏ boih kơ nhôn hli kơkuh lăm anih 'lơ̆ng rơgoh.Ih Kră Yang 'Bok Kei-Dei ăn tơdrong pran păng mơsêh mơyang kơ kon pơlei Isơrael Ih.Kơkuh bơnê bĕ kơ Kră Yang 'Bok Kei-Dei!

Nơ̆r ôr krao kơ tơgŭmTơdrong hơri Đawit pơm. Ăn kơ lu 'bok Thây tơm kiơ̆ tơ'nguơ̆ “pơkao tŏng-mŏng Sêsamin”691 Ơ Kră Yang 'Bok Kei-Dei! Apinh Ih dŏng pơklaih inh.Yua kơ đak lơ̆p truh tơ hơko inh boih.2 Inh puh lăm hlŭt jrŭ,anih chro jơ̆ng ưh pă tôch.Inh glơ̆k lăm đak jrŭ, đak lơ̆p lê̆ inh.3 Inh ôr đĭ lap, hơlŏng inh đĭ kro;Măt inh đĭ rơgah yua kơ chang gô Kră Yang 'Bok Kei-Dei.4 Lu bơngai areh kơ inh tơdrong kơđei, lơ hloh kơ sŏk kơpal kơ̆l inh;Lu pơm ayăt kơ inh tơdrong kơ đei, lu bơngai wă pơrăm inh kơtang tơpă.Inh athei 'mong dôm tơmam mă inh ưh kơ tơtông iŏk ră.5 Ơ Kră Yang 'Bok Kei-Dei! Ih băt kơ tơdrong kơtul kơwao inh.Dôm tơdrong yoch inh ưh kơ gơh ôn kơ Ih.6 Ơ Kră Yang Tih Hloh 'nĕ ăn kơ lu bơngai chang gô Ih đei mơlâu yua kơ inh.Ơ Kră Yang 'Bok Kei-Dei lu bơngai Isơrael!'Nĕ ăn kơ lu bơngai mă chă Ih đe pơ'brơh yua kơ inh.7 Noh yua kơ Ih na inh pŭ iŏk tơdrong đe pơjăm,tơdrong mơlâu 'bĕnh kơ muh măt inh.8 Inh jing thoi bơngai tơmoi kơ 'nhŏng oh inh.Thoi gơ̆p nai kơ lu 'nhŏng oh drŏ-nglo kon mĕ inh9 Yua kơ tơdrong hưch hanh kơ Hnam Ih dang luăn sa inh.Tơdrong đe hiĕk pơjăm Ih 'bơm boih tơ inh.10 Mă inh nhơ̆m ơh,păng ơ̆t kơ sŏng sa.Noh kư̆m pơm kơ inh mơlâu.11 Mă inh iŏk 'bi hrŭk pơm ao tai, Inh jing pơm kơ lu sư hiĕk ăr.12 Lu bơngai ngôi 'bơ̆t măng jang che bơle kơ inh;Inh jing nơ̆r lu et tơdrô hơri jô̆.13 Mă-lei ơ Kră Yang!Inh krao apinh kơ Ih!Ơ Kră Yang 'Bok Kei-Dei lăm tơdrong Ih 'mêm mơnat apinh Ih tơl tơwih nơ̆r inh,Hăm tơdrong dŏng pơklaih sĭt Ih.14 Apinh Ih dŏng pơklaih inh đơ̆ng lăm hlŭt,'nĕ ăn kơ inh đom.Tơgŭm kơ inh hlôi đơ̆ng lu bơngai areh kơ inh,păng hlôi kơ đak jrŭ.15 'Nĕ ăn kơ đak lơ̆p inh,păng sơlŭng jrŭ hiup inh.'Bơ̆r hơlŭng hơlih klơ̆p inh.16 Ơ Kră Yang! Apinh Ih tơl tơwih kơ inh, yua kơ tơdrong 'mêm 'lơ̆ng Ih;Kiơ̆ kơ tơdrong 'mêm mơnat Ih, apinh wih tơ inh.17 Apinh Ih 'nĕ kơ ôn muh măt Ih kơ inh,Đĭch đam Ih, yua kơ inh oei pơmat-tat;Jah drơ̆ng nơ̆r inh bĕ.18 Apinh Ih năm jê̆ inh păng huai iŏk bơhngol inh.Apinh dŏng pơklaih inh đơ̆ng lu bơngai ayăt.19 Ih băt tơdrong mơlâu, tơdrong đe pơjăm pơjuă păng tơdrong đe pơ'brơh kơ inh.Lu bơngai ayăt kơ inh oei 'bơ̆t anăp Ih.20 Inh pơmat-tat dêh,jơhngơ̆m inh pơchah yua kơ tơdrong mơlâu.Inh oei chang bơngai mơnat kơ inh, mă-lei ưh kơ đei bu;Inh chang đei bơngai pơlung, mă-lei ưh đei 'bôh bu.21 Lu sư ăn hla tăng pơm tơmam sa inh.Păng ăn kơ inh nhă đak iŭ kơplah rơhing.22 Ăn kơ gơ'bang sŏng sa lu sư jing hơđong hơ'năk kơ lu sư.Sŏng sa hiôk-hian nhen hơnhuăl hrơ̆p lu sư kơdih.23 Ăn kơiĕng lu sư pơpơ̆ hơnơ̆ng ăn kơ măt lu sư tol, ưh pă 'bôh dơ̆ng.24 Tuh bĕ tơdrong hil Ih tơ lu sư.Ăn tơdrong hil mĭl Ih truh tơ lu sư.25 Ăn kơ anih oei lu sư jing juơ.Ưh pă đei bu oei tơ lăm anih noh dơ̆ng.26 Yua kơ lu sư pơmat lu bơngai mă Kră Yang teh boih,Păng lu sư chă roi tơdrong pơmat-tat lu bơngai mă Ih ăn đei rơka.27 Apinh Ih pơthim tơdrong kơnê̆ kơ tơdrong kơnê̆ lu sư;'Nĕ jô̆ kơ lu sư đei lăm tơdrong tơpăt Ih.28 Sŭt lê̆ anăn lu sư đơ̆ng lăm sơ̆p hla bơar tơdrong arih.Ưh kơ gơh chih tơmơ̆t hơdai hăm lu bơngai tơpăt29 Gah inh pơmat-tat răm-'băm:Na ơ Kră Yang 'Bok Kei-Dei apinh Ih dŏng pơklaih păng hơtŏk inh tơ anih kơjung.30 Inh gô bơnê kơ anăn Kră Yang 'Bok Kei-Dei hăm nơ̆r hơri.Yua nơ̆r bơnê na pơư pơang kơ Sư.31 Tơdrong âu lăp đon Kră Yang hloh kơ tơmam pơyơ̆r hăm rơmo,Mă rơmo tơno đei hơke păng kơchôp blah.32 Lu bơngai pơmat-tat 'bôh tơdrong noh gô chơt hiôk,Ơ lu bơngai mă krao chă Kră Yang 'Bok Kei-Dei.Jơhngơ̆m lu iĕm gô arih.33 Yua kơ Kră Yang mơ̆ng lu bơngai dơnuh hin.Ưh kơ đei areh ôh kơ lu bơngai mă đe pơm bơnă.34 Ơ plĕnh, teh, đak dơsĭ păng kon sem brem lăm noh,đĭ-đăng bơnê bĕ kơ Sư.35 Yua kơ Kră Yang 'Bok Kei-Dei gô pơklaih Siôn păng wă pơjing dơ̆ng lu pơlei tih lăm
         Juđa;Kon pơlei Sư gô oei tơ noh,iŏk teh jang sa.36 Adrĕch adrung đĭch đam sư gô yua iŏk teh noh jang sa.Dôm lu đe bu mă 'mêm kơ anăn Sư gô oei tơ noh.

Apinh Kră Yang dŏngTơdrong hơri Đawit pơm, ăn kơ thây bơtho wă kơ 'blŏk.701 Ơ Kră Yang 'Bok Kei-Dei! Tĕnh jah dŏng pơklaih inh; Kră Yang! Tĕnh jah tơgŭm inh.
         2 Ăn kơ lu bơngai wă pơrăm tơdrong arih inh, Đĭ-đăng gô kơdơ̆ mơlâu. Ăn kơ lu bơngai
         'maih pơmat inh. Kơdŭn tơ rŏng păng mơlâu. 3 Ăn kơ lu bơngai hiĕk kơ inh: “Ha, ha! Ha, ha?” Kơdŭn tơ rŏng, yua kơ lu sư kơdơ̆ mơlâu
         4 Ăn kơ đĭ-đăng lu bơngai mă krao chă Ih, chhôk ngă 'nă hal tơ lăm Ih; Ăn kơ lu bơngai
         mă 'mêm tơdrong Ih dŏng pơklaih. Khan ling-lang: “Kră Yang 'Bok Kei-Dei tih-tin.”
         5 Gah inh tơnat pat, Kră Yang 'Bok Kei-Dei! Mă kuăng bĕ năm tơ inh. Ih boih Tơ'ngla
         dŏng tơgŭm inh păng pơklaih inh; Ơ Kră Yang 'nĕ kơ pơhiơ̆.

Bơngai Kră Yang krao apinh Kră Yang pơklaih sư711 Ơ Kră Yang! Inh kơ'nơp lăm Ih;'Nĕ ăn kơ inh kơdơ̆ mơlâu.2 Lăm tơdrong tơpăt Ih, apinh Ih dŏng pơklaih inh păng ăn kơ inh gơh rơngei.Pơgling đon mơ̆ng inh păng pơklaih inh.3 Ih thoi tơmo tih, anih inh kơ'nơp;tơ lăm noh ling-lang;Ăn nơ̆r tơtă wă pơklaih inh.Yua kơ Ih jơ̆ kơđông păng tơmo pĕng inh.4 Ơ Kră Yang 'Bok Kei-Dei inh, apinh dŏng pơklaih inh đơ̆ng ti lu bơngai pơm kơnê̆,Klaih đơ̆ng ti lu hơlĕnh păng bơngai pơm kơnê̆ dêh.5 Yua kơ, ơ Kră Yang!Ih boih mă inh chang gô. Mă inh gơnang đơ̆ng inh oei 'lơ̆p sơ̆.6 Inh hơđơ̆ng kơ Ih đơ̆ng 'nao tơpŭ sơ̆;Ih boih Kră Yang ăn mĕ inh hơiơch kơ inh.Inh gô bơnê kơ Ih ling-lang7 Inh nhen tơmam pơm hlĭch kơ lơ bơngai,mă-lei Ih jơ̆ anih inh kơ'nơp kơjăp.8 Rim năr 'bơ̆r inh hơri bơnê kơ Ih,păng kơkuh pơyom kơ Ih.9 Apinh Ih 'nĕ pơpuh inh kơplah inh đĭ kră, dah jơhngơ̆m inh pă kĕ.10 Yua kơ lu bơngai ayăt pơma ayăt kơ inh,Lu sư pơđâu băl wă pơlôch inh.11 Păng khan: “Kră Yang 'Bok Kei-Dei achăng lê̆ sư boih;Bĕ druh rôp sư,yua kơ ưh kơ đei bu dŏng pơklaih sư.”12 Ơ Kră Yang 'Bok Kei-Dei! Lê̆ kơ hơtaih đơ̆ng inh.Ơ Kră Yang 'Bok Kei-Dei.Tơgŭm pơklaih inh mă kuăng kuăng.13 Ăn kơ lu ayăt kơ inh mơlâu păng răm đĭ;Ăn bĕ kơ lu bơngai chă pơlôch inh, đe pă pơyom păng hlơ̆l mơlâu,14 Mă-lei gah inh chang hơmĕng kơ Ih ling-lang.Păng bơnê kơ Ih rai dêh.15 Rim năr 'bơ̆r inh gô ră roi tơdrong tơpăt păng tơdrong Ih dŏng pơklaih.Mă inh ưh kơ băt jô̆ lơ dôm yơ.16 Inh gô năm păng roi tơdrong mơsêh Kră Yang;Inh gô lăp minh Ih roi gah tơdrong tơpăt Ih đĕch17 Ơ Kră Yang 'Bok Kei-Dei, Ih bơtho boih inh đơ̆ng oei 'lơ̆p.Dĭng truh tơ dang ei, inh oei roi tơbăt gah tơdrong jang hlĭch chrơp Ih.18 Ơ Kră Yang 'Bok Kei-Dei, mă khan inh kră, hăm sŏk ko boih.Apinh Ih 'nĕ achăng lê̆ inh,Dĭng inh đei ră roi kơ rim jơhnơr, tơdrong pran kơtang Ih.Păng tơdrong gơh kĕ mơsêh mơyang Ih kơ lu bơngai.19 Ơ Kră Yang 'Bok Kei-Dei, tơdrong tơpăt Ih kơjung tĭk tơ plĕnh.Ih đei pơm boih tơdrong jang tih.Ơ Kră Yang 'Bok Kei-Dei, bu đei thoi Ih?20 Ih đei ăn boih kơ inh tơdrong gleh pơmat krưp:Ih gô pơrih inh păng pôk hơtŏk inh đơ̆ng sơlŭng jrŭ lăm teh đak.21 Ih gô pơư kơ inh rai dêh tơdrong 'lơ̆ng rŏ rai dêh.Hơlơ̆k pơlung inh dơ̆ng.22 Ơ Kră Yang 'Bok Kei-Dei! Inh gô yua tĭng-nĭng reh hơri bơnê kơ Ih.Inh gô hơri kơ tơdrong tơpăt Ih;Ơ Kră Yang 'lơ̆ng rơgoh đe Isơrael,Inh gô yua tĭng-nĭng dơ̆ng hơri bơnê kơ Ih.23 'Bơ̆r păng bơhngol inh mă Ih đei huai iŏk.Gô ôr chơt, mưh inh hơri bơnê kơ Ih.24 Rim năr hơpiĕt inh gô roi tơdrong tơpăt Ih;Yua kơ lu bơngai chă pơrăm inh mơlâu đĭ păng hlơ̆l kơdơ̆ ngăl boih.

Krao khan ăn kơ pơtaoTơdrong hơri Sôlômôn pơm.721 Ơ Kră Yang 'Bok Kei-Dei, apinh Ih ăn kơ pơtao gơh sek tơlang,Păng ăn kơ kon pơtao tơdrong 'lơ̆ng tơpăt đơ̆ng Ih.2 Sư gô sek tơlang kon pơlei Ih tơpăt hơnơ̆ng.Sek lu bơngai dơnuh hin trŏ tơpăt.3 Ăn lu kông gô ba tơdrong hiôk jơnap kơ kon pơlei pơla, lu groi đei plei tơdrong 'lơ̆ng
         tơpăt4 Sư gô sek dŏng lu bơngai dơnuh hin lăm kon pơlei.Dŏng pơklaih lu kon lu bơngai kơ'bah kơ'bôch păng pơrăm lu bơngai pơjuă pơđep đe5 Măt 'năr măt khei oei đei truh dang yơ.Lu sư kư̆m hli yom kơ Kră Yang dang noh, truh tơ lăm đĭ jơhnơr6 Pơtao gô jur thoi 'mi jruh tơ kơpal mir nhen thoi 'mi tih jruh hơiuh tơ teh.7 Lăm kơplah pơtao oei pơgơ̆r ăn kơ bơngai tơpăt hiôk jơnap.Ăn tơdrong rơnŭk rơnua dĭng măt khei pă đei.8 Ăn kơ sư pơgơ̆r đơ̆ng đak dơsĭ âu truh tơ đak dơsĭ nai.Đơ̆ng krong âu truh tơ tôch teh đak.9 Lu bơngai oei tơ lăm char 'blach gô kŭp kơ̆l kơkuh 'bơ̆t anăp sư.Lu ayăt kơ sư gô liah 'mui teh10 Lu pơtao Tarêsi păng lu bŏl đak dơsĭ gô ăn thuê̆ kơ sư.Pơtao Seba păng Seba gô pơyơ̆r ăn kơ sư.11 Đĭ-đăng pơtao gô drap kơkuh 'bơ̆t anăp sư;Rim teh đak gô bơ̆jang kơ sư.12 Yua kơ sư gô pơklaih lu bơngai dơnuh hin, dah lu sư krao apinh.Păng dŏng pơklaih lu pơmat-tat mă ưh kơ đei bu tơgŭm.13 Sư gô mơnat kơ lu pơmat-tat păng lu hoh kơ đei,Păng pơklaih tơdrong arih lu bơngai kơ'bah kơ'bôch.14 Sư gô pơklaih tơdrong arih lu bơngai đe pơjuă pơđeppăng đơ̆ng lu bơngai pơm kơnê̆.Păng lăng pham lu sư gĭt tơpă.15 Sư gô oei arih sot, na gô pơyơ̆r maih Seba ăn kơ sư.Đe gô krao khan kơ sư ling-lang;Păng rim năr sơkat pŭn hiôk kơ sư.16 Ăn kơ đei 'ba hơbŏ rơkah rơkai tơ kơpal teh păng 'bĕnh tơ kơpal kông;plei 'long sa lơlap thoi bri tơ char Liban.Ăn kơ kon pơlei oei lăm pơlei tih gô hrôh ngôh thoi 'nhĕt tơ mir.17 Anăn sư gô oei đei ling-lang. Măt 'năr sư oei đei dang yơ, anăn sư gô oei dang noh;Kon pơlei đei pŭn hiôk đơ̆ng sư!Lu kon pơlei gô sơkat kơ sư đei pŭn hiôk.18 Trŏ kơkuh bơnê kơ Kră Yang 'Bok Kei-Dei bơngai Isơrael,Lăp minh 'nu Sư đĕch pơm tơdrong hlĭch chrơp!19 Trŏ hơri bơnê ư-ang anăn Sư ling-lang truh ning-mônh.Ăn tơdrong ư-ang Sư 'bĕnh-'bang jơ̆p kơ teh đak! A-men! A-men!20 Tơdrong Đawit, kon drŏ-nglo Êsai krao khan tôch dâu.

SƠ̆P MĂ PÊNGĐơ̆ng chăl 73 truh tơ chăl 89Kră Yang 'Bok Kei-Dei sek tơlang tơpătNơ̆r hơri đơ̆ng Asap pơm.731 Kră Yang 'Bok Kei-Dei pơm 'lơ̆ng tơpă kơ lu bơngai Isơrael.Lu bơngai mă đei jơhngơ̆m 'lơ̆ng rơgoh.2 Mă-lei jơ̆ng inh pă 'biơ̆ wă jê̆ kơtơih yak inh wă jê̆ tơsĕr pơ̆k.3 Yua kơ inh 'bôh lu bơngai kơnê̆ đei tơdrong hiôk chơt.Inh đei jơhngơ̆m gar lu bơngai pơang.4 Lu sư ưh kơ đei jĭ pơmat.Akâu jăn lu sư oei pran hiôk,5 Lu sư ưh kơ đei pơmat thoi đe nai.Kŭm huay kơ răm thoi gơ̆p buăl.6 Lei na lu sư iŏk tơdrong pơang pơm thoi rơbưn maih 'băk tơ hơko.Lu sư iŏk tơdrong kơnê̆ pơm thoi ao pĕng akâu.7 Măt lu sư pơ'ngeh yua kơ tơdrong kơnê̆; jơhngơ̆m lu sư 'bĕnh kơtul kơwao.8 Lu sư blei hiap, pơma kơnê̆ tơpă;Lu sư pơjăm pơjuă đe nai, na chă đon wă pơjuă bơngai nai.9 'Bơ̆r lu sư pơma kơnê̆ kơ Kră Yang tơ plĕnh.Hơpiĕt lu sư chă hơlĕnh kơ bơngai lăm teh đak.10 Lei na kon pơlei wơ̆t kiơ̆ lu sư,pơm kiơ̆ pơđĭ thoi tơdrong lu sư chă đon.11 Lu sư khan: “Liơ Kră Yang 'Bok Kei-Dei gơh băt?Thoi yơ Kră Yang Tih Hloh gơh hlôh?”12 Lu bơngai kơnê̆ thoi noh,Lu sư oei hiôk-hian rai mơdrŏng dêh.13 Tơdrong kơ đei inh kư̆ hrăn wei jơhngơ̆m rơgoh, ôp ti huay kơ pơm yoch.14 Prăt năr inh đei gleh truh,rim pơgê inh đei phak pơjĭ.15 Dah inh đei khan: “Inh gô pơma thoi âu,”Lei inh pơm ưh kơ tơpăt kơ lu adrĕch adrung kon pơlei Ih boih.16 Mưh inh tơchĕng wă kơ băt đĭ tơdrong noh, lei gleh dêh kơ inh.17 Dĭng truh tơ inh mơ̆t lăm anih rơgoh Kră Yang 'Bok Kei-Dei,Lei inh băt gah năr tôch lu sư.18 Tơpă Ih dan boih lu sư 'bơ̆t trong tơsĕr.Ăn kơ lu sư huŏng tơ lăm anih lôch hiong.19 Ơ lăng deh, lu sư răm hloi 'bônh đĕch!Tơdrong hli krưp hơpuih pơgoh lu sư.20 Ơ Kră Yang nhen thoi apowă hơđơ̆r 'biao,wă Ih iung Ih hiơt kơ lu sư thoi noh mơ̆n21 Kơplah inh ơh sơ'ngon, inh jĭ jơhngơ̆m thoi sa tăng.22 Kơplah noh inh oei kơtul kơwao ưh kơ băt tơdrong kiơ.'Bơ̆t anăp Ih inh nhen thoi sem brem đĕch.23 Mă-lei, inh oei hăm Ih ling-lang;Ih rôp ti 'ma inh.24 Ih yua tơdrong bơtho tơ'bôh na dui ba inh.Đơ̆ng noh sơng iŏk inh lăm tơdrong ư-ang.25 Tơ kơpal plĕnh inh ưh kơ đei bu, 'nguaih Kơ Kră Yang?Lăm teh đak, inh ưh kơ đei hơpơi chă bu nai 'nguaih Kơ Ih.26 Sĕch akar păng jơhngơ̆m inh gô răm;Mă-lei Kră Yang 'Bok Kei-Dei ăn jơhngơ̆m inh pran kơtangpăng tơmam inh yua gĭt ling-lang.27 To lu bơngai ataih đơ̆ng Ih gô hiong răm;Ih gô pơrăm lê̆ lu bơngai kuă kơ chu Ih.28 Gah inh 'lơ̆ng dêh, oei jê̆ Kră Yang 'Bok Kei-Dei.Inh gơnang kơ Kră Yang jing anih inh kơ'nơpwă kơ inh ră roi dôm tơdrong jang Ih.

Krao apinh Kră Yang DŏngTơdrong hơri Asap pơm wă bơtho tơ'bôh.741 Kră Yang 'Bok Kei-Dei, yua kơ kiơ Ih achăng lê̆ nhôn ling-lang?Liơ Ih hil kơ lu triu lăm tơmăn 'nhĕt hơdrih Ih?2 Apinh Ih 'blŏk kơ kon pơlei mă Ih đei huai iŏk sơ̆,Adrĕch adrung mă ih đei dŏng pơklaih wă jing kon pơlei Ih.Apinh 'blŏk kơ Kông Siôn, mă anih Ih oei boih.3 Apinh Ih yak bĕ tơ anih mă pơrăm noh.Lu ayăt pơrăm lê̆ đĭ boih anih 'lơ̆ng rơgoh.4 Lu ayăt kơ Ih mă ôr tơkĕch boih tơ lăm anih 'lơ̆ng rơgoh Ih.Lu sư pơdơ̆ng boih hla-kơ wă pơm tơdra jei sư.5 Lu sư thoi bơngai chĕp sung yơ̆r hơ-ô wă kăl 'long.6 Lu sư yua sung păng mut teh tơpăk pơchah đĭ tơmam pơm păng 'long đe traih pơiel.7 Lu sư soh lê̆ anih 'Lơ̆ng rơgoh Ih truh tơ teh, lu sư pơm pơ'mê̆ kơ anih Anăn Ih.8 Lu sư khan lăm jơhngơ̆m: “Bĕ lu bơ̆n pơrăm pơgoh!”Lu sư soh lê̆ boih hnam akŭm kơkuh kơ Kră Yang 'Bok Kei-Dei kơpal teh,9 Lu nhôn pă đei 'bôh tơdra hlĭch.Ưh pă đei bơngai khan lê̆ adrol tơ lăm lu nhôn kư̆m ưh pă đei bu băt tơdrong âu dĭng
         truh tơ dang yơ.10 Ơ Kră Yang 'Bok Kei-Dei, lu ayăt gô pơjăm pơjuă Ih dĭng truh dang yơ?Wă lê̆ lu ayăt pơma kơnê̆ kơ anăn Ih ling-lang đĕch hă?11 Liơ Ih dui lê̆ ti gah 'ma Ih noh.Yơ̆r bĕ ti Ih păng pơlôch đĭ lu sư.12 Mă-lei Kră Yang 'Bok Kei-Dei jơ̆ pơtao inh đơ̆ng sơ̆.Oei dŏng pơklaih tơ jơ̆p kơ teh đak.13 Kră Yang yua boih tơdrong mơsêh Ih klah asong đak dơsĭ.Teh pơchah kơ̆l sem brem kơnê̆ lăm đak.14 Kră Yang Ih pơjuă pơhĕch lê̆ kơ̆l Lêwiathan;Pơm kơ sư jing tơmam sa kơ lu bơngai mă oei tơ char 'blach.15 Ih boih pơih tu đak lĕch ăn kơ krong đei đak ro,păng pơhrơ̆ lê̆ lu đak krong tih.16 Kơ'năr jơ̆ Ih kơmăng kư̆m lei-lăi;Ih boih pơjing kơ măt khei măt 'năr.17 Ih đei pơjing boih kơ teh,Păng pơjing kơ bơyan puih, bơyan hngach.18 Ơ Kră Yang, 'blŏk bĕ lu ayăt kơ Ih pơjăm Ih,Kon pơlei pơjăm Ih, kon pơlei kơtul kơwao blei hiap anăn Ih.19 Apinh 'nĕ pơjao tơdrong arih sem kơtơp Ih kơ lu sem bri.'Nĕ hiơt ling-lang kơ lu bơngai pơmat-tat Ih.20 Apinh Ih 'blŏk kơ đêl nơ̆r pơgơ̆p;Yua kơ anih măng mu lăm teh đak 'bĕnh kơ tơdrong kơnê̆.21 'Nĕ ăn kơ lu bơngai mă đe pơjuă mơlâu.Ăn kơ lu bơngai pơmat-tat păng dơnuh hin băt hơri bơnê kơ anăn Ih22 Ơ Kră Yang 'Bok Kei-Dei, iung bĕ dŏng tơdrong Ih,Athei 'blŏk bĕ lu kơtul pơjăm Ih prăt năr?23 'Nĕ hiơt kơ nơ̆r lu ayăt kơ IhNơ̆r ôr tơkĕch tơjrông tơjrang pă pơdơh blah Ih

Kră Yang 'Bok Kei-Dei tơjur lu bơngai pơang hơtŏk lu bơngai 'lơ̆ng tơpătTơdrong hơri Asap pơm. Ăn kơ lu thây bơtho, kiơ̆ kơ tơ'nguơ̆ “'Nĕ kơ pơrăm”751 Ơ Kră Yang 'Bok Kei-Dei, lu nhôn bơnê kơ Ih,Lu nhôn kơkuh bơnê kơ Ih,yua kơ Ih jê̆ lu nhôn:Lu nhôn ră roi tơdrong hlĭch chrơp đơ̆ng Ih pơm2 Truh 'bơ̆t jơ Inh pơkă boih, Inh gô đei sek tơlang tơpăt.3 Mă khan teh păng kon pơlei oei kơpal teh pơpơ̆,Inh boih pơkơ̆ng jrăng sư kơjăp. Sêla 4 Inh khan kơ lu pơang: “'Nĕ pă pơang.”Hăm khan kơ lu bơngai kơnê̆: “'Nĕ pă pơư khan pran kơtang.5 'Nĕ pă tưk hơke kơjung wă blah plĕnh. 'Nĕ pă pơma pơrŏ toh hơko.”6 Ưh kơ trŏ đơ̆ng gah hơlĕch gah bơmơ̆t.Dah đơ̆ng char glă ôh mă đei tơdrong kơkuh pơyom7 Mă-lei Kră Yang 'Bok Kei-Dei Tơ'ngla sek tơlang;Sư tơjur đe âu păng hơtŏk đe noh.8 Lăm ti Kră Yang đei chĕp pơnhan.Tơdrô blôk yuh; Sư tuh 'bĕnh kơ tơdrô hơkăm.Đĭ-đăng lu bơngai kơnê̆ lăm teh đak gô huch tơdrô noh; păng huch pơgoh đĭ kơdroh sư.9 Gah inh wă ră roi tơdrong sư noh ling-langInh kư̆m gô hơri bơnê kơ Kră Yang 'Bok Kei-Dei Jakôp.10 Inh gô ret lê̆ đĭ hơke lu bơngai kơnê̆,mă-lei gah hơke lu bơngai tơpăt gô hơtŏk kơjung.

Ư-ang tơdrong mơsêh Kră Yang 'Bok Kei-Dei Jakôp blah lu ayăt jei sưTơdrong hơri Asap pơm ăn kơ lu thây yua hăm brŏ tơlei.761 Lăm Juđa, đe băt hơđăl kơ Kră Yang 'Bok Kei-Dei,Anăn Sư tih tơpă tơ lu bơngai Isơrael.2 Hnam anih akŭm Sư tơ Salempăng anih oei Sư tơ Siôn3 Tơ anih noh boih Sư gơ̆ lê̆ 'brơ̆m hră.Khêl đao hơlă păng dôm tơmam tơblah. Sêla 4 Kră Yang ư-ang rang mơnhal.Wih đơ̆ng kông blah jei.5 Lu bơngai nuih kơtang đe tơgar iŏk tơmam tơblah lu sư đĭ boih.Lu sư tep hlŏng hloi pă đei bu nuih pran mă oei gơh hiŏng kơkŏng ti.6 Ơ Kră Yang 'Bok Kei-Dei Jakôp, mưh Ih hil chrih,Gre aseh păng lu aseh pơ̆k lôch đĭ7 Lăp minh 'nu Ih đĕch trŏ kơ hli yom;Layơ Ih hil bu kĕ dơ̆ng 'bơ̆t anăp Ih8 Ih pơma khan đơ̆ng plĕnh kơ tơdrong sek tơlang.Na teh hli tơrơ, ngăn hreh. Sêla 9 Mưh Kră Yang 'Bok Kei-Dei iung sek tơlang.Wă dŏng pơklaih lu bơngai 'lơ̆ng tơpăt kơpal teh.10 Tơpă tơdrong kon bơngai hil kư̆m jing hơri bơnê kơ Ih,Lu bơngai mă oei đei arih noh. Gô năm pơm giĕng ư-ang kơ Kră Yang.11 Pơkă bĕ lu kon pơlei oei tăp dăr kơ sư păng pơm pơkeh nơ̆r pơkă hăm Kră Yang 'Bok
         Kei-Dei iĕm;Pơyơ̆r bĕ tơmam soi kơ Kră Yang, Sư boih trŏ kơ hli yom.12 Sư gô hŭt lê̆ tơdrong pơang, đơ̆ng lu yŏng mơng;Pơm kơ lu pơtao lăm teh đak, hli tơrơ kơ Sư.

Lăm Kră Yang 'Bok Kei-Dei, đei jơhngơ̆m pơlungTơdrong hơri Asap pơm. Ăn kơ lu thây bơtho, hơri kiơ̆ kơ tơ'nguơ̆ “Juduthun”771 Inh krao apinh Kră Yang 'Bok Kei-Dei.Inh ôr krao Kră Yang 'Bok Kei-Dei; Sư kơtơ̆ng nơ̆r inh.2 Lăm năr anat anot inh krao chă Kră Yang;Kơmăng inh yơ̆r ti krao apinh ưh kơ rơgah;Bơhngol inh ưh kơ wă bu pơlung3 Inh 'blŏk kơ Ih, ơ Kră Yang 'Bok Kei-Dei Inh ôr tơtok, Inh tơchĕng dêh na jơhngơ̆m
         inh rơdu rơmơ̆n. Sêla 4 Ih wei gơnur măt inh oei lar,Inh rŭng răng mah ưh pă gơh pơma.5 Inh tơchĕng kơ chăl sơ̆,kơ lu sơnăm mă hloh boih sơ̆ ki,6 Kơmăng inh 'blŏk dơ̆ng 'bai hơri inh,Jơhngơ̆m inh tơchĕng păng bơhngol inh chă apinh:7 “Kră Yang achăng lê̆ bơ̆n hlŏng hloi boih hă?Sư ưh pă mơnat ăn kơ bơ̆n dơ̆ng hă?8 Tơdrong mơnat Sư ưh pă đei boih hăNơ̆r Sư pơkă wă jor hlŏng hloi boih hă?9 Kră Yang 'Bok Kei-Dei hiơt tơdrong mơnat ăn boih hă?Lăm Sư hil mĭl Sư chĭt lê̆ pă mơnat boih hă?” Sêla 10 Inh khan: “Âu boih pơmat-tat kơ inh,Ti 'ma Kră Yang Tih Hloha tơplih boih.”11 Inh tơ'blŏk dơ̆ng kơ dôm tơdrong jang Kră Yang,Inh 'blŏk dơ̆ng kơ lu tơdrong mơsêh hlĭch Ih pơm sơ̆12 Inh kư̆m gô tơchĕng kơ dôm tơdrong Ih pơm boih.Păng oei tơchĕng kơ lu tơdrong jang hlĭch Ih noh.13 Ơ Kră Yang 'Bok Kei-Dei, tôm tơdrong Ih pơm 'lơ̆ng rơgoh ngăl.Hăm đei yang kiơ tih hơtŏ hăm Kră Yang 'Bok Kei-Dei ưh?14 Ih boih Kră Yang 'Bok Kei-Dei oei pơm tơdrong hlĭch chrơp,Ih đei tơ'bôh boih tơdrong mơsêh Ih kơ kon pơlei.15 Ih yua kơkŏng ti Ih kơdih pơklaih kon pơlei pơla Ih.Lu kon drŏ-nglo Jakôp păng kon drŏ-nglo Jôsep. Sêla 16 Ơ Kră Yang 'Bok Kei-Dei.Lu đak 'bôh Ih hli tơtơ̆;Lu sơlŭng jrŭ kư̆m tơrơ.17 Lu hơmơ̆l pruh đak 'mi,Tơ rơwơ̆ng đei re jơwa grơ̆m glaih đei kơmlat thoi 'brơ̆m tơ jơ̆p-jang.18 Grơ̆m Ih re kiơ̆ lăm kial hơbŭt;Kơmlat pơchrang hơdah kơ teh đak;Teh pơpơ̆ păng tơdrŏ.19 Ih yak lăm đak dơsĭ.Trong Ih rok đak dơsĭ jrŭ,mă-lei đêl jơ̆ng Ih ưh kơ đei bu 'bôh.b20 Ih yua ti Môis păng Arônchông anhăk kon pơlei pơla Ih thoi khŭl triu.

Kră Yang 'Bok Kei-Dei chông ba lu kon pơlei pơla SưTơdrong hơri bơtho đơ̆ng Asap pơm.781 Ơ kon pơlei pơla Inh, pơgling đon mơ̆ng bĕ nơ̆r Inh bơtho.Pơgrê đon mơ̆ng bĕ đơ̆ng 'bơ̆r inh pơma.2 Inh gô pơih 'bơ̆r Inh pơma pơđơ̆k, tơblang nơ̆r pơpơn sơ̆ ki,3 Tơdrong mă lu bơ̆n đei kơtơ̆ng boih păng băt boih.Đe 'bok bơ̆n đei roi ăn kơ lu bơ̆n boih.4 Lu bơ̆n kư̆m ưh kơ ôn dôm tơdrong noh kơ kon sâu lu bơ̆n.Bơ̆n gô roi kơ adrĕch adrung đơ̆ng rŏngdôm tơdrong trŏ hơri bơnê kơ Kră Yang,Tơdrong mơsêh păng tơdrong jang hlĭch chrơp mă Kră Yang đei pơm.5 Sư đei ăn boih nơ̆r tơtă? Jakôp.Sư ăn lê̆ khôi juăt lăm Isơrael.Noh sư pơkă boih kơ 'bok bơ̆n wă kơ bơtho khôi juăt kơ lu kon sâu sư.6 Wă kơ adrĕch adrung đơ̆ng rŏng băt kơ khôi juăt Sư.Lu kon sâu tơpŭ đơ̆ng rŏng dơ̆ng gơh băt kơ dôm khôi juăt noh.Na đơ̆ng noh lu sư bơtho dơ̆ng kơ lu kon sâu sư.7 Wă kơ lu sư đei jơhngơ̆m băt gơnang kơ Kră Yang 'Bok Kei-Dei.Wă huay kơ hiơt kơ dôm tơdrong Kră Yang đei pơm.Păng wei răk dôm nơ̆r Sư tơtă.8 Wă kơ lu sư huay kơ rok lu 'bok sư.Jơ̆ minh adrĕch kơchu păng arăng kơ̆l,Ưh kơ đei jơhngơ̆m tơpăt păng ưh kơ đei đon lui kơjăp kơ Kră Yang 'Bok Kei-Dei.9 Bơngai Êphraim chĕp hră păng 'brơ̆m,mă-lei kơdŭn tơ rŏng lăm năr tơblah,10 Lu sư ưh kơ wei răk nơ̆r pơgơ̆p hăm Kră Yang 'Bok Kei-Dei,Hơngah ưh kơ chu arih kiơ̆ khôi juăt Sư.11 Hiơt đĭ dôm tơdrong jang Kră Yang mă đei pơm.Păng tơdrong hlĭch chrơp mă Kră Yang đei tơ'bôh ăn kơ lu sư.12 Kră Yang đei pơm boih dôm tơdrong hlĭch chrơp 'bơ̆t anăp 'bok lu sư.Tơ lăm char Êyiptơ, lăm anih thŭng dơnă Sôan.13 Kră Yang blă lê̆ đak dơsĭ ăn kơ lu sư tŏk rok,Pơm ăn kơ đak dơ̆ng minh 'bôt tơbơ̆ng thoi dur.14 Sư chông ba lu sư kơ'năr hăm hơmơ̆l, kơmăng hăm hơdah ŭnh.15 Sư blah tơmo lăm char 'blach, ăn kơ lu sư đak nhă hrăp thoi đơ̆ng tu đak jrŭ,16 sư ăn đak lĕch đơ̆ng tơmo ro thoi đak krong.17 Mă-lei lu sư kư̆m oei pơm yoch păng Kră Yang.Hil plơ̆ kơ Kră Yang Tih Hloh tơ lăm char 'blach.18 Lu sư pơrơ̆ng pơlong lăng Kră Yang 'Bok Kei-Dei,Na apinh tơmam sa kiơ̆ thoi lu sư wă.19 Sư pơma kơnê̆ Kră Yang 'Bok Kei-Dei khan:“Kră Yang 'Bok Kei-Dei hăm gơh ưh hơmet gơ'bang sŏng sa tơ char 'blach?20 To sư teh tơmo, đak bluh lĕch ro hloi, 'bĕnh kơ thong.Mă-lei bĕ tơmam sa Sư ưh kơ gơh ăn kơ bơ̆n hă?Bĕ 'nhĕm kông sư ưh kơ gơh ăn kơ kon pơlei Sư hă?”21 Wă kơ Kră Yang kơtơ̆ng na Sư hil dêh;ŭnh Sư hil soh sa Jakôp.Sư kư̆m hil kơ Isơrael.22 Yua kơ lu sư ưh kơ wă lui kơ Kră Yang 'Bok Kei-Dei;Kŭm ưh kơ wă gơnang kơ tơdrong dŏng pơklaih đơ̆ng Sư.23 Mă-lei ră, Sư kư̆m athei lu tăl plĕnh tơ kơpal ti,Păng Sư pơih 'măng plĕnh,24 Tơjruh 'mi mana ăn kơ lu sư sa, ăn 'ba đơ̆ng plĕnh,25 Kon bơngai sa boih 'bĕng lu linh jang 'lơ̆ng.Sư gơih ăn tơmam sa phĭ mah,26 Sư ăn tơ plĕnh ti đei kial tơthu đơ̆ng gah hơlĕch.Đơ̆ng tơdrong mơsêh Sư ba ăn kial đơ̆ng gah gơal.27 Sư pơm 'mi 'nhĕm jruh tơ lu sư thoi 'mui teh.Ăn lu sem păr lơ thoi chuơh cheng dơsĭ.28 Sư ăn lu sem noh jruh tơ anih lu sư.Tăp dăr bơsŭn lu sư oei.29 Na lu sư sa, phĭ hrăp dĭng bơ̆l.Sư ăn tơmam kiơ̆ kơ lu sư hơpơi30 Mă-lei adrol kơ lu sư bơ̆l sa tơmam mă lu sư 'maih sa kơplah noh tơmam sa oei oei
         lăm 'bơ̆r lu sư.31 Đei hloi Kră Yang 'Bok Kei-Dei hil kơ lu sư,pơlôch lu bơngai mă pran hloh lăm lu sư, Sư pơrăm lu kon tơdăm Isơrael.32 Mă khan thoi noh ră, lu sư kư̆m oei pơm yoch.Oei ưh kơ lui kơ tơdrong hlĭch chrơp Kră Yang đei pơm.33 Thoi noh Sư pơm kơ 'năr lu sư hiong đĭ ưh kơ yua.Pơm kơ khei sơnăm lu sư hiong tôch lăm tơdrong hli krưp.34 Kơplah Kră Yang pơlôch lu sư, lu sư krao apinh Kră Yang.Tơbral chơchă krao apinh Kră Yang 'Bok Kei-Dei.35 Lu sư 'blŏk kơ Kră Yang 'Bok Kei-Dei jơ̆ tơmo tih lu sư.Kră Yang 'Bok Kei-Dei Tih Hloh jơ̆ Kră Yang dŏng pơklaih lu sư.36 Mă-lei lu sư chă pơma 'bơ̆r đĕch hăm Kră Yang.Yua hơpiĕt lu sư pơma hơlĕnh kơ Sư.37 Jơhngơ̆m lu sư ưh kơjăp păng Kră Yang.Lu sư kư̆m ưh kơ tơpăt lăm tơdrong pơgơ̆p Kră Yang 'Bok Kei-Dei tơtă.38 Mă-lei yua kơ tơdrong 'mêm mơnat Sư huay kơ jô̆ yoch,ưh kơ wă pơrăm lu sư;Lơ wơ̆t sư gơ̆t lê̆ kơ hil,Sư ưh kơ mah tơ'bôh dêh tơdrong Sư hil.39 Kră Yang 'blŏk kơ lu sư jơ̆ bơngai hmă đĕch.Thoi hơyuh kial lĕch boih pă wih dơ̆ng,40 Băt đei hơdôm wơ̆t lu sư pơm kơnê̆ hăm Kră Yang tơ char 'blach,păng pơm ăn kơ Sư sơ'ngon tơ teh dơnă!41 Lu sư lơ wơ̆t pơlong lăng Kră Yang 'Bok Kei-Dei,Pơjah păng Kră Yang 'lơ̆ng rơgoh lu bơngai Isơrael.42 Lu sư ưh kơ 'blŏk tơdrong mơsêh Kră Yang, lăm năr Kră Yang pơklaih lu sư;43 Sư ăn boih tơdra hlĭch chrơp tơ char Êyiptơ,Lu tơdrong mơsêh Sư lăm thŭng dơnă Sôar;44 Tơplih lu đak krong Êyiptơ jing pham lei lu sư pă gơh nhă dơ̆ng đơ̆ng tu đak.45 Sư ăn khŭl roi vŏng kăp lu sư;păng kit pơrăm lu sư;46 Ăn kơ lep tung-nut sa lu 'ba hơ'bo lu sư.Jao kơ lep 'ba sa plei 'long lu sư.47 Sư pơrăm pơgar hơmu lu sư păng 'mi prĕl,pơrăm 'long hơra lu sư hăm đak prĕl gom.48 Sư pơrăm sem dơrong lu sư hăm 'mi prĕl.Păng khŭl triu lu sư ăn kơ grơ̆m glaih.49 Sư tuh tơdrong hil, tơdrong hil mĭl dêh.Tơdrong hil mĭl păng pơmat-tat.Wơh minh khŭl linh jang chă pơrăm.50 Sư pơih trong kơ tơdrong hil Sư.Ưh pă ăn kơ bơhngol lu sư klaih kơ lôch.Na jao ăn tơdrong arih lu sư lôch kơ jĭ hơpoh;51 Sư pơlôch đĭ lu kon kơdră lăm char Êyiptơ,Wă khan lu pran kơtang tơpŭ blŭng-a lăm kơđông bơsŭn Cham.52 Mă-lei sư chông ba kon pơlei Sư lĕch thoi triu,Chông ba lu sư thoi khŭl triu rok char glă.53 Sư chông anhăk lu sư hiôk rơnŭk.Ưh pă đei hli kơ kiơ;Mă-lei đak dơsĭ kơlơ̆p lê̆, lu bơngai ayăt kơ lu sư.54 Sư anhăk ba lu sư truh tơ anih teh 'lơ̆ng rơgoh Sư,Truh tơ tơring groi mă ti 'ma Sư đei blah iŏk.55 Sư puh tơweh lu kon pơlei nai 'bơ̆t anăp lu sư,Hlang păng klah song teh ăn kơ lu sư jang sa.Sư ăn kơ lu bơngai Isơrael oei tơ lăm anih hnam kon pơlei ei.56 Mă-lei, lu sư pơlong lăng pơjăng pơjah hăm Kră Yang 'Bok Kei-Dei Tih Hloh,Ưh kơ chu kiơ̆ tơdrong juăt Kră Yang;57 Lu sư plơ̆ pơm kơnê̆ thoi 'bok yă lu sư sơ̆.Lu sư weh thoi 'brơ̆m hră đŏng.58 Đơ̆ng anih kơjung lu sư pơm kơ Kră Yang blĕk;Pơm ăn kơ Sư hil ơha yua kơ rup yang,59 wă Kră Yang 'Bok Kei-Dei kơtơ̆ng tơdrong noh, Sư blĕk tơpă;Sư hil achăng lê̆ lu bơngai Isơrael hloi;60 Sư weh lê̆ đơ̆ng anih akŭm Sư tơ Silô,Anih mă Sư oei hăm kon bơngai;61 Sư jao hom pơgơ̆p Sư đe păng jao tơdrong ư-ang Sư lăm ti lu bơngai ayăt.62 Sư jao kon pơlei Sư, ăn kơ đe pơlôch hăm đao hơlă.Sư blĕk dêh kơ kon pơlei pơla Sư.63 Ŭnh sa lu kon tơdăm lu sư.Păng kon adruh lu sư ưh pă đei bu iŏk oei.64 Lu 'bok soi sư pơ̆k lôch yua kơ đao hơlă,mă-lei lu drŏ-kăn adro pă đei hmoi.65 Đơ̆ng noh Kră Yang hơdơ̆r thoi iung đơ̆ng tep.Thoi bơngai nuih pran jreo tơkĕch đơ̆ng tơdrô pơm.66 Sư blah drŭt lu ayăt kơdŭn tơ rŏng,ăn kơ lu ayăt mơlâu ling-lang hloi.67 Sư lê̆ Hnam Jôsep,Ưh pă rơih iŏk adrĕch adrung Êphraim.68 Mă-lei sư rơih iŏk adrĕch Juđa.Păng Kông Siôn mă Sư 'mêm kơeng.69 Sư pơdơ̆ng hnam 'lơ̆ng rơgoh Sư thoi anih tơ plĕnh tiThoi plei teh mă sư đei pơjing boih kơjăp ling-lang70 Sư rơih iŏk Đawit đĭch đam Sư. Iŏk sư đơ̆ng lăm war triu;71 Sư rôp iŏk Đawit đơ̆ng oei wei-lăng triu.Wă kơ Đawit jing bơngai wei-lăng adrĕch Jakôp, kon pơlei pơla Sư.Pơm pơtao Isơrael, kon pơlei pơla sư.72 Đawit wei lu sư kiơ̆ kơ jơhngơ̆m 'lơ̆ng tơpăt.Hăm tơdrong gơh hơgei na chông anhăk lu sư.

Krao khan kơ pơlei Jêrusalem păng kon pơlei IsơraelNơ̆r hơri Asap pơm791 Ơ Kră Yang 'Bok Kei-Dei, lu bơngai tơmoi blah iŏk boih teh đak Ih.Pơm mơgrĭ kơ hnam akŭm Ih păng pơm kơ Jêrusalem hĕch hoch đĭ.2 Lu sư klơ̆m lê̆ akâu lôch lu đĭch đam Ih,Ăn kơ lu sem păr sa,ăn kơ lu sem bri sa lu bơngai 'lơ̆ng rơgoh Ih.3 Lu sư pơlôch pham lĕch thoi đak ro tăp dăr kơ pơlei Jêrusalem.Ưh kơ đei bu 'bŭ akâu bơngai lôch.4 Lu nhôn jing bơngai pơm pơhiĕk ăn kơ rông 'bôt.Jing bơngai lu dêh char tăp dăr đe che bơle păng pơjăm.5 Ơ Kră Yang! Dĭng truh dang yơ?Ih wă hil khŏm khŏm hloi ah?Ih wă hil gar oei sa thoi ŭnh ah?6 Tuh bĕ tơdrong Ih hil kơ lu teh đak mă ưh kơ băt kơ Ih.Păng tơ lu teh đak mă ưh kơ đei krao apinh hăm anăn Ih7 Yua kơ lu sư luăn sa boih adrĕch Jakôp,păng pơrăm tơhiong boih teh tơring sư oei.8 Apinh Ih 'nĕ pă 'blŏk, 'nĕ pă jô̆ dôm tơdrong yoch kơnê̆ lu yă 'bok nhôn sơ̆;Apinh tơdrong 'mêm mơnat Ih tĕnh tĕnh tơgŭm lu nhôn, yua kơ lu nhôn pơmat dêh boih.9 Ơ Kră Yang 'Bok Kei-Dei Tơ'ngla dŏng pơklaih nhôn, yua kơ wă ư-ang anăn Ih apinh Ih
         tơgŭm nhôn.Yua kơ anăn Ih, apinh Ih dŏng pơklaih lu nhôn,păng mơnat ăn kơ tơdrong yoch lu nhôn.10 Yua kơ kiơ lu teh đak pơ̆n khan: “Kră Yang 'Bok Kei-Dei lu sư tơ yơ?”'Bơ̆t anăp lu nhôn ăn kơ kon bơngai băt iung kơting kơ lu đĭch đam Ih, mă đe pơlôch
         boih.11 Ăn kơ tơdrong lu bơngai bơnă krao ôr tơtok truh tơ Ih;Kiơ̆ kơ tơdrong mơsêh tih Ih apinh Ih tơgŭm pơklaih bĕ lu bơngai mă đe wă pơlôch.12 Pơm tơwih bĕ tơpơh wơ̆t tơ lăm jơhngơ̆m lu teh đak tăp dăr kơ nhôn.Kơ, nơ̆r pơjăm pơjuă mă lu sư pơjăm boih Ih ơ Kră Yang.13 Gah lu nhôn jing kon pơlei pơla Ih păng jing triu lăm tơmăn 'nhĕt Ih.Lu nhôn gô bơnê kơkuh kơ Ih ling-lang.Lu nhôn gô hơri bơnê kơ Ih ling-lang hlŏng hloi.

Krao Apinh Kră Yang 'Bok Kei-Dei tơiung dơ̆ng kon pơlei SưTơdrong hơri Asap pơm. Ăn kơ lu thây bơtho tơm, “kiơ̆ tơ'nguơ̆ Sôsanim.”801 Ơ Kră Yang mă wei-lăng Isơrael.Ơ Kră Yang chông anhăk adrĕch Jôsep thoi khŭl triu.Pơgling đon mơ̆ng bĕ.Ơ Kră Yang oei tơ kơpal chêrubim pơchrang bĕ hơdah Ih,2 'Bơ̆t anăp Êphraim, Bênjamin păng Manase, pơdah bĕ tơdrong mơsêh Ih.Păng năm dŏng pơklaih lu nhôn.3 Ơ Kră Yang 'Bok Kei-Dei, apinh Ih tơiung lu nhôn dơ̆ng.Pơdah bĕ muh măt Ih wă kơ lu nhôn gơh klaih.4 Ơ Kră Yang, 'Bok Kei-Dei Tih Hloh.Ih hil mĭl dêh ưh kơ wă mơ̆ng nơ̆r kon pơlei pơla Ih krao khan dĭng dang yơ?5 Ih 'me rong lu sư hăm đak măt.Păng ăn kơ lu sư nhă đak măt hrăp hreng.6 Ih pơm ăn kơ lu bơngai jih 'ma pơjah tơgar kơ lu nhôn;Păng lu ayăt kơ nhôn lu sư hiĕk pơjăm lu nhôn.7 Ơ Kră Yang 'Bok Kei-Dei Tih Hloh, apinh Ih tơiung lu nhôn dơ̆ng, pơdah bĕ muh măt
         Ih wă kơ lu nhôn gơh klaih.8 Đơ̆ng char Êyiptơ Ih rô̆ ba boih minh tơnơm hơmu;Ih pơpuh boih lu dêh char na pơtăm tơnơm hơmu noh,9 Ih bơ'nguơih teh kơ tơm hơmu. Sư sôr rơh păng chăt hro jơ̆p kơ teh.10 Yơ̆p sư jơ̆p kơ groi kông păng lu dơng sư hro jơ̆p kơ 'long hơngo Kră Yang 'Bok Kei-Dei.11 Lu dơng sư hro truh tơ đak dơsĭ,Păng tơmơ̆ng sư bluh truh tơ đak Krong.12 Yua kơ kiơ Ih teh tơpăk lê̆ dur sưAchăng lê̆ kơ lu bơngai năm rok noh phĕ tơtông plei hơmu?13 Lê̆ hơke chưk sa păng lu kon sem bri sa sư,14 Ơ Kră Yang 'Bok Kei-Dei Tih Hloh!Apinh Ih hơlơ̆k dơ̆ng bĕ,đơ̆ng plĕnh nger lăng tơ teh,lăng păng bơwei tơm hơmu âu,15 Tơm hơmu mă đơ̆ng ti 'ma Ih pơtăm.Mă kon tơdăm Ih đei rong bơwei kơdih boih,16 Tơm hơmu noh chơ̆ng lê̆ păng ŭnh đĭ sa.Ăn kơ lu sư hiong răm đĭ yua kơ đơ̆ng Ih chrih hil.17 Hơpơi kơ Ih tơgŭm bơngai hơ-oei cheng 'ma Ih.Bơngai drŏ-nglo mă Ih đei bơwei rong kơdih boih.18 Na lu nhôn pă đei tơklah đơ̆ng Ih dơ̆ng;Apinh Ih ăn kơ lu nhôn arih dơ̆ng. Kơna lu nhôn gô krao apinh hăm anăn Ih.19 Ơ Kră Yang, 'Bok Kei-Dei Tih Hloh, apinh Ih tơiung lu nhôn dơ̆ng.Păng pơdah bĕ muh măt Ih wă kơ lu nhôn gơh klaih.

Chu kiơ̆ nơ̆r Kră YangTơdrong hơri Asap pơm. Kơ thây hơri, yua păng brŏ “Giti”811 Hơri chơt hiôk bĕ kơ Kră Yang 'Bok Kei-Dei jơ̆ tơdrong pran kơtang lu bơ̆n;Athei ôr chơt hiôk bĕ kơ Kră Yang 'Bok Kei-Dei Jakôp.2 Pơre bĕ tơ'nguơ̆ hơri păng teh hơgơ̆r iĕ, reh bĕ brŏ dung tơmơ̆t păng tĭng-nĭng.3 Hlôm bĕ tơgiĕp kơplah khei tơ'bang kơplah khei pơnil, tơbăt kơ lu năr giĕng tih lu
         bơ̆n.4 Noh minh tơdrong juăt kơ Isơrael,Minh tơdrong tơtă đơ̆ng Kră Yang 'Bok Kei-Dei Jakôp.5 Sư pơjing tơdrong noh tơ'bôh ăn kơ adrĕch Jôsep.Kơplah Kră Yang blah dêh char Êyiptơ,anih inh kơtơ̆ng nơ̆r mă-lei ưh kơ hlôh.6 “Inh hơleh boih tung trăp đơ̆ng hơngiĕng lu iĕm;ti lu iĕm tơplôch boih đơ̆ng chĕp bai.7 Lăm năr anat anot iĕm krao apinh, Inh dŏng pơklaih iĕm.Inh tơl tơwih kơ iĕm đơ̆ng anih hlơp lăm grơ̆m glaih,Păng pơlong lăng ih 'bơ̆t tu đak Mêri 'ba. Sêla 8 Ơ kon pơlei Inh, mơ̆ng bĕ nơ̆r Inh mưh inh tơbăt kơ iĕm.Ơ Isơrael, rŏ kơ iĕm oei mơ̆ng Inh!9 Lăm lu iĕm, 'nĕ kơ đei yang nai dơ̆ng;Kŭm 'nĕ chă kơkuh kơ yang lu bơngai tơmoi.10 Inh boih Kră Yang, 'Bok Kei-Dei iĕm,Inh Tơ'ngla dŏng pơklaih iĕm đơ̆ng dêh Êyiptơ.Ha bĕ 'bơ̆r iĕm mă să, Inh gô tah 'bĕnh.11 Mă-lei kon pơlei Inh ưh kơ mơ̆ng nơ̆r Inh.Isơrael ưh kơ wă chu yom kơ Inh.12 Thoi noh, Inh achăng lê̆ lu sư pơm kiơ̆ kơ jơhngơ̆m arăng kơ chu lu sư.Kiơ̆ kơ tơdrong lu sư chă đon kơdih.13 Ơ! Rŏ kơ lu kon pơlei Inh oei mơ̆ng Inh.Rŏ kơ Isơrael chu yak kiơ̆ trong Inh!14 Lei ưh kơ đunh ôh Inh gô pơrăm lu bơngai ayăt kơ sư.Hiŏng ti Inh pơm tơwih kơ lu bơngai pơm kơnê̆ kơ lu sư.15 Lu bơngai mă hil areh kơ Kră Yang gô chu yom kơ Sư.Tơdrong chu lui kơ Sư oei oei ling-lang.16 Mă-lei Inh gô iŏk phe 'ba mi mă 'lơ̆ng hloh 'me rong lu sư.Păng ăn kơ lu sư phĭ jơnap, hăm đak sut bri đơ̆ng lăm tơmo.”

Tơdrong chrih kơ sek tơlang ưh kơ tơpăt.Tơdrong hơri Asap pơm.821 Kră Yang 'Bok Kei-Dei oei lăm khŭl akŭm tơ plĕnh ti.Sư sek tơlang kơ lu yang.2 “Lu iĕm gô sek tơlang ưh kơ tơpăt păng mơ̆t lu bơngai kơnê̆ dĭng dang yơ? Sêla 3 Athei sek mă tơpăt lu bơngai rơdu tơrăn păng mơti mĕ 'bă;Athei sek tơpăt kơ lu bơngai pơmat-tat păng lu hoh kơ đei.4 Pơklaih bĕ lu bơngai rơdu tơrăn păng lu dơnuh hin pơmat-tat,Pơklaih lu sư đơ̆ng ti lu bơngai kơnê̆.”5 Lu sư ưh kơ băt kiơ, kư̆m ưh kơ hlôh kiơ;Lu sư oei yak tơ âu tơ to lăm măng mu;Jơ̆p anih kơpal teh pă đei tơdrong tơpăt boih.6 Inh khan boih: “Lu iĕm jơ̆ yang đĭ-đăng iĕm jing kon Kră Yang Tih Hloh.7 Mă-lei lu iĕm gô lôch thoi kon bơngai hmă.Lu iĕm gô pơ̆k huŏng thoi lu yŏng pơgơ̆r.”8 Ơ Kră Yang 'Bok Kei-Dei, iung, sek tơlang bĕ kơ teh đak;Yua kơ đĭ-đăng kon pơlei tơmam Ih ngăl.

Apinh Kră Yang 'Bok Kei-Dei pơm kơ lu ayăt kơ Sư mơlâuTơdrong hơri Asap pơm.831 Ơ Kră Yang 'Bok Kei-Dei 'nĕ kơ ngăn, ơ Kră Yang 'Bok Kei-Dei, 'nĕ kơ ĕnh 'nĕ kơ dơ̆ng
         đĕch.2 Yua kơ to, lu ayăt kơ Ih iung boih,Păng lu bơngai hil areh kơ Ih ngơk kơ̆l boih.3 Lu sư pơđâu wă blah kon pơlei Ih,Lu sư chă đon wă pơm kơ lu bơngai mă Ih đei bơwei.4 Lu sư khan: “Bĕ bơ̆n năm pơlôch pơđĭ adrĕch lu sư đơ̆ng teh đak,Wă kơ pă đei bu 'blŏk kơ anăn Isơrael dơ̆ng.”5 Yua kơ lu sư minh jơhngơ̆m pơđâu băl.Lu sư pơkă băl wă blah Ih6 Kơđông lu bơngai Eđôm păng bơngai Ismael, bơngai Môap păng bơngai Hagrit.7 Gêbal, Ammôn păng Amalek, bơngai Philistin, hăm kon pơlei Tirơ,8 Asiri kư̆m mơ̆t lu sư, na tơgŭm kon sâu Lot. Sêla 9 Pơm bĕ kơ lu sư thoi Ih pơm kơ Madian kơ Sisêra păng Jabin tơ đak krong Kisôn,10 Đe pơlôch lu sư tơ Endôr,jing pơm mơ̆r kơ teh.11 Pơm kơ yŏng lu sư thoi Ih pơm kơ Ôrep păng Sêep.Păng đĭ-đăng kơ kon pơtao kră pơgơ̆r lu sư thoi Sêba păng Salmuna;12 Khan: “Bĕ bơ̆n blah iŏk teh tơmăn 'nhĕt Kră Yang 'Bok Kei-Dei jing tơmam bơ̆n.”13 Ơ Kră Yang 'Bok Kei-Dei inh! Pơm bĕ kơ lu sư thoi 'mui teh đông kơ phŭt huơ̆r.Thoi hơkam 'ba kial bơbơ̆t.14 Thoi ŭnh sa bri,thoi pla ŭnh sa kông groi, thoi yơ,15 ăn bĕ hơbŭt hơbang Ih druh drŭt lu sư.Păng yua hơbŭt hơbang Ih, pơm kơ lu sư hli krưp thoi noh.16 Ơ Kră Yang, apinh Ih pơm ăn kơ muh măt lu sư kơdơ̆ mơlâu,wă kơ lu sư krao chă Ih.17 Pơm kơ lu sư kơdơ̆ mơlâu păng hli tơrơ ling-lang hlŏng hloi;Pơm kơ lu sư mơlâu păng lôch hiong;18 Wă kơ lu sư băt, lăp minh 'nu Ih đĕch,anăn Kră Yang;Kră Yang Tih Hloh pơgơ̆r kơpal teh âu.

Tơdrong đe wă dêh akŭm kơkuh kơ Kră Yang lăm hnam Kră Yang 'Bok Kei-DeiTơdrong hơri kon sâu Kôrê pơm. Ăn kơ lu thây bơtho, yua brŏ “Gitit”841 Ơ Kră Yang 'Bok Kei-Dei Tih Hloh.Anih Ih oei trŏ kơ 'mêm dêh hloh:2 Bơhngol inh 'maih dêh năm tơ cham hnam Kră Yang,Inh ôr krao Kră Yang 'Bok Kei-Dei mă arih ling-langhăm đĭ jơhngơ̆m sĕch akar inh.3 Ơ Kră Yang Tih Hloh, pơtao inh păng Kră Yang 'Bok Kei-Dei inh,Sem rĕch chă đei boih anih oei păng sem pleng chă pơm boih tơpu wă kơ cheh kon, jê̆
         tơ chơnang soi Ih.4 Pŭn dêh kơ bu mă oei lăm hnam Kră Yang!Lu sư gô kơkuh hơri bơnê kơ ih ling-lang. Sêla 5 Pŭn dêh kơ bu mă đei jơhngơ̆m pran lăm Ih,Păng đei jơhngơ̆m 'maih năm truh tơ Siôn!6 Kơplah năm rok thŭng thong tơdrong nhơ̆m hmoi lu sư pơm kơ thong ei jing đei tu đak
         lĕch ro;'Mi hrôih kư̆m pơm kơ anih noh đei đak dơnâu 'bĕnh lơ̆p pŭn hiôk.7 Lu sư yak năm tơ anăp lu sư rai pran kơtang dêh,Dĭng truh 'bơ̆t anăp Kră Yang 'Bok Kei-Dei tơ Siôn.8 Ơ Kră Yang 'Bok Kei-Dei Tih Hloh, apinh Ih mơ̆ng bĕ nơ̆r inh krao khan;Ơ Kră Yang 'Bok Kei-Dei Jakôp, pơgling đon Ih mơ̆ng inh. Sêla 9 Ơ Kră Yang 'Bok Kei-Dei, Ih jơ̆ khêl pĕng lu nhôn,Lăng mơnat bĕ kơ tơ'ngla mă Ih đei hling đak rơmă pôk pơm pơtao.10 Minh năr lăm cham hnam akŭm Ih gĭt hloh kơ minh-rơbâu năr tơ anih nai.Lê̆ inh jing bơngai wei 'măng dur lăm hnam Ih,Hloh kơ oei lăm hnam lu bơngai pơm kơnê̆.11 Kră Yang 'Bok Kei-Dei jơ̆ măt 'năr păng khêl;Kră Yang ăn tơdrong mơnat păng ư-ang,Sư ưh kơ đei sơngah ôh ăn tơdrong 'lơ̆ng rŏ.Kơ bu mă oei arih sa tơpăt.12 Ơ Kră Yang 'Bok Kei-Dei Tih Hloh, pŭn dêh kơ bơngai bu mă gơnang kơ Ih!

Krao khan apinh Kră Yang 'Bok Kei-Dei mơnat kơ kon pơlei SưTơdrong hơri đơ̆ng kon sâu Kôrê pơm ăn kơ thây bơtho.851 Ơ Kră Yang, Ih mơnat ăn boih tơdrong 'lơ̆ng kơ dêh char Ih;Ih chông adrĕch Jakôp đêl pơm bơnă wih brŏk.2 Ih mơnat ăn boih kon pơlei Ih, đêl pơm kơnê̆.Păng klơ̆p lê̆ đĭ dôm yoch glăi lu sư. Sêla 3 Ih lê̆ boih tơdrong hil mĭl, iŏk lê̆ boih tơdrong Ih blĕk tơtŏ.4 Ơ Kră Yang 'Bok Kei-Dei Tơ'ngla dŏng pơklaih lu nhôn,apinh Ih tơiung lu nhôn dơ̆ng bĕ.Apinh Ih lê̆ pă blĕk kơ lu nhôn.5 Ih oei wă hil kơ lu nhôn ling-lang aah?Tơdrong blĕk Ih oei khŏm khŏm hă?6 Ih ưh pă tơiung lu nhôn dơ̆ng boih hă?Wă kơ kon pơlei Ih chơt hiôk lăm Ih?7 Ơ Kră Yang, apinh ăn kơ lu nhôn 'bôh tơdrong Ih 'mêm mơnat,Păng ăn kơ lu nhôn tơdrong Ih dŏng pơklaih.8 Inh gô mơ̆ng dôm tơdrong kiơ Kră Yang 'Bok Kei-Dei khan;Sư gô ăn hiôk-hian kơ kon pơlei pơla Sư păng ăn kơ lu bơngai lui yom kơ Sư,Mă-lei 'nĕ pă lê̆ lu sư hơlơ̆k pơm kơtul kơwao dơ̆ng9 Tơpă tơdrong sư dŏng pơklaih oei jê̆ tơ lu đe bu mă hli yom kơ sư.Wă kơ tơdrong ư-ang đei oei lăm char bơ̆n.10 Na tơdrong 'mêm mơnat hăm tơdrong 'lơ̆ng tơpăt tơ'bơ̆p băl;Tơdrong tơpăt hăm tơdrong hiôk-hian tơchŭm băl.11 Tơdrong tơpăt bluh đơ̆ng teh đak.Tơdrong 'lơ̆ng tơpăt Kră Yang bơngai đơ̆ng plĕnh nger tơ ala teh.12 Sĭt tơpă, Kră Yang gô ăn pŭn hiôk,Păng teh bơ̆n gô đei plei sa.13 Tơdrong tơpăt 'lơ̆ng gô năm adrol 'bơ̆t anăp Sư,gô pơm ăn trong kơ jơ̆ng Sư rok.

Krao khan apinh Kră Yang 'Bok Kei-Dei tơgŭmNơ̆r Đawit krao khan:861 Ơ Kră Yang, apinh Ih pơgling đon mơ̆ng păng tơl tơwih kơ inh,Yua kơ inh pơmat-tat păng dơnuh hin.2 Apinh Ih wei-lăng bơhngol inh, yua kơ inh tơnăp;Ih Kră Yang 'Bok Kei-Dei inh! Apinh dŏng pơklaih đĭch đam Ih mă oei gơnang kơ Ih.3 Ơ Kră Yang! Apinh Ih mơnat kơ inh, yua kơ prăt năr inh krao apinh Ih.4 Apinh ăn bĕ kơ bơhngol lu đĭch đam Ih chơt hiôk.Yua kơ, ơ Kră Yang, bơhngol inh gơnang hơmĕng kơ Ih.5 Ơ Kră Yang! Ih 'lơ̆ng tơpăt băt mơnat ăn.Ih 'bĕnh kơ 'mêm mơnat rơkah rơkai kơ đĭ-đăng lu bơngai mă krao chă Ih.6 Ơ Kră Yang, pơgling đon Ih mơ̆ng bĕ nơ̆r inh krao khan.Mơ̆ng nơ̆r inh ôr krao apinh.7 Lăm năr pơmat-tat inh gô krao chă Ih; na Ih gô tơl tơwih; nơ̆r inh.8 Ơ Kră Yang, lăm lu yang ưh kơ đei bu thoi Ih;Dôm tơdrong jang lu sư kư̆m ưh kơ đei thoi tơdrong jang Ih.9 Đĭ-đăng lu teh đak mă Ih pơjing, gô năm kơkuh 'bơ̆t anăp Ih, ơ Kră YangPăng hơri ư-ang kơ anăn Ih.10 Ih Kră Yang mơsêh, pơm tôm tơdrong hlĭch chrơp;Lăp minh 'nu Ih đĕch Kră Yang 'Bok Kei-Dei.11 Ơ Kră Yang, apinh Ih bơtho tơ'bôh kơ inh trong Ih.Na inh gô yak kiơ̆ tơdrong 'lơ̆ng tơpăt Ih;Apinh Ih ăn kơ inh đei jơhngơ̆m băt hli yom kơ Ih,12 Ơ Kră Yang 'Bok Kei-Dei inh.Inh kơkuh bơnê kơ Ih hăm đĭ jơhngơ̆m.Inh gô ư-ang anăn Ih ling-lang.13 Yua kơ tơdrong Ih 'mêm kơ inh tih tơpă.Ih dŏng pơklaih inh đơ̆ng jrŭ lăm dêh atâu.14 Ơ Kră Yang 'Bok Kei-Dei, lu bơngai pơang iung pơrăm inh.Khŭl bơngai kơnê̆ chă wă pơlôch inh,Lu sư ưh pă lăng Ih boih.15 Mă-lei, ơ Kră Yang! Ih boih Kră Yang 'Bok Kei-Dei mă 'mêm băt mơnat.Hiơ̆ kơ hil, 'bĕnh kơ tơdrong 'mêm păng tơdrong tơpăt sĭt.16 Ôi! Apinh Kră Yang lăng inh păng mơnat kơ inh.Apinh Ih ăn tơdrong pran kơtang kơ lu đĭch đam Ih.Apinh pơklaih kon drŏ-nglo đam drŏ-kăn Ih.17 Apinh Ih tơ'bôh ăn tơdra tơdrong Ih mơnat kơ inh,wă kơ lu bơngai areh kơ inh gơh 'bôh păng mơlâu,ơ Kră Yang! Ih boih mă tơgŭm păng pơlung inh.

Tơdrong 'lơ̆ng rŏ pơlei SiônTơdrong hơri đơ̆ng kon sâu Kôrê pơm.871 Sư man boih hơnă tơ kơpal kông 'lơ̆ng rơgoh.2 Kră Yang 'mêm kơ lu 'măng jang pơlei Siôn,Hloh kơ lu anih nai mă adrĕch Jakôp oei,3 Ơ pơlei Kră Yang 'Bok Kei-Dei, đe roi boih tơdrong ư-ang kơ ih. Sêla 4 “Inh gô roi gah Êyiptơ păng Babilôn lu bơngai char mă băt kơ inh.To Philistin, Tirơ păng Êthiôpi;Lu bơngai âu tơpŭ tơ Siôn.”5 Đe gô roi gah Siôn thoi âu: “Lu đe âu đe noh tơpŭ boih Siôn noh;Kră Yang Tih Hloh gô pơm kơ Siôn kơjăp.”6 Kră Yang gô chih anăn lu kon pơlei lăm sơ̆p hla bơar na Sư gô jô̆:“Âu đe tơpŭ kơ sư tơ Siôn.” Sêla 7 Lu bơngai hat hơri păng lu đe suang gô khan thoi âu:“Đĭ-đăng tơm tơdrong arih inh oei lăm Ih.”

Tơdrong apinh Kră Yang dŏng pơklaihNơ̆r hơri đơ̆ng lu kon sâu Kôrê. Ăn kơ lu thây bơtho, kiơ kơ tơ'nguơ̆ mahalat. Hơri
         bơtho tơ'bôh kơ Hêman, bơngai Êsrahit.881 Ơ Kră Yang, 'Bok Kei-Dei, Tơ'ngla dŏng pơklaih inh măng năr inh krao ôr 'bơ̆t anăp
         Ih.2 Ăn kơ nơ̆r inh krao khan truh tơ Ih.Apinh Ih pơgling đon mơ̆ng nơ̆r inh krao apinh.3 Yua kơ bơhngol inh 'bĕnh kơ tơdrong pơmat.Tơdrong arih inh năm wă jê̆ dêh atâu.4 Đe đĭ jô̆ inh hăm khŭl jur lăm sơlŭng lôch;Inh thoi bơngai mă ưh kơ đei jơhngơ̆m pran,5 Đe lê̆ inh hăm lu bơngai lôch, thoi bơngai mă đe pơlôch tơ'bĭch lăm bơsat.Thoi bơngai mă Ih ưh pă 'blŏk boih, thoi lu bơngai mă ti Ih pă bơwei.6 Ih 'măn boih inh tơ kơđĕl sơlŭng jrŭ.Tơ anih măng mu gueo lăm sơlŭng jrŭ hơnhuey.7 Tơdrong Ih hil trăp kơtĭt kơpal inh,Ih yua lu đak poh-yă pơmat inh. Sêla 8 Ih pơm kơ lu buăl inh weh achăng lê̆ inh.Ih pơm kơ inh jing minh 'nu bơngai lu sư areh.Đe chĭt lê̆ inh, pă gơh lĕch dơ̆ng9 Măt inh đĭ hrŏ, yua kơ ơh sơ'ngon pơmat.Ơ Kră Yang, rim năr inh krao apinh Ih,Inh yơ̆r ti apinh Ih.10 Ih wă pơm tơdrong mơsêh kơ lu bơngai lôch hă?Lu bơngai mă lôch gô iung arih na kơkuh bơnê kơ Ih hă? Sêla 11 Tơdrong 'mêm Ih, đe gô ră roi tơ lăm bơsat hă?Tơdrong tơpăt Ih đe gô bơtho tơ lăm anih lôch răm mơ̆n hă?12 Tơdrong mơsêh Ih gô tơbăt tơ anih măng mu mơ̆n hă?Păng hăm trŏ tơdrong tơpăt Ih gô tơ'bôh tơ lăm dêh mă đĭ pă 'blŏk?13 Gah inh ơ Kră Yang! Inh krao apinh IhLăp 'brưch pơgê hrôih nơ̆r inhapinh truh boih 'bơ̆t anăp Ih.14 Ơ Kră Yang! Yua kơ kiơ Ih achăng lê̆ bơhngol inh păng liơ ôn muh măt Ih kơ Inh?15 Inh pơmat-tat wă lôch iŏk đơ̆ng oei 'lơ̆p.Inh hli krưp păng tơrơ dêh.16 Tơdrong Ih hil dêh 'bơm tơ inh.Tơdrong Ih tơhli pơlôch pơrăm inh.17 Prăt năr dôm tơdrong noh wang tăp kơ inh thoi đak lơ̆p.Lu sư wang klơ̆p tăp dăr kơ inh,18 Ih pơm kơ lu buăl juăt bơngai inh 'mêm weh achăng lê̆ inh.Anih măng mu pơm buăl juăt jê̆ inh anih măng mu.

Nơ̆r Kră Yang pơgơ̆p hăm ĐawitTơdrong bơtho, bơngai Êchrahit, Êtham.891 Inh gô hơri bơnê kơ tơdrong 'mêm tih Kră Yang ling-lang;'Bơ̆r inh gô ră roi tơdrong tơpăt Ih lăm đĭ jơhnơr.2 Inh gô khan: “Tơdrong 'mêm mơnat Ih oei oei ling-lang hlŏng hloi.Tơdrong tơpăt ih pơjing kơjăp thoi kơ plĕnh ti.”3 Ih khan: “Inh pơjing boih nơ̆r pơgơ̆p hăm lu bơngai mă Inh đei rơih.Inh đei pơkă hăm Đawit, đĭch đam Inh;4 ‘Inh gô tơiung adrĕch adrung ih kơjăp ling-lang hlŏng hloi,Păng ăn tang-dŏ pơtao kơjăp ling-lang hloi.’ ” Sêla 5 Ơ Kră Yang, jơ̆p kơ plĕnh, gô kơkuh bơnê kơ tơdrong hlĭch chrơp Ih.Tơdrong tơpăt Ih đe kư̆m gô kơkuh bơnê. Tơ lăm khŭl 'lơ̆ng rơgoh.6 Yua kơ tơ plĕnh, hăm đei bu gơh pơtŏ hăm Kră Yang?Hăm đei bu lăm lu yang nhen thoi Kră Yang.7 Kră Yang 'Bok Kei-Dei trŏ kơ hli yom tơpă lăm khŭl Yang 'lơ̆ng rơgoh. Sư Kră Yang
         Tih Hloh.Trŏ kơ hli krưp hloh kơ lu Yang tăp dăr kơ Sư.8 Ơ Kră Yang 'Bok Kei-Dei Tih Hloh,bu mơsêh thoi Ih?Tơdrong 'lơ̆ng tơpăt Ih oei tăp dăr kơ Ih.9 Ih boih pơgơ̆r đĭ đak dơsĭ, tơdrŏ poh-yă.Mưh sư poh-yă Ih khă sư thĕng hơđơ̆ng.10 Kră Yang teh pơjuă Rahap.a Thoi akâu bơngai lôch.Ih yua kơkŏng ti pran Ih teh tơklah lu ayăt kơ Ih.11 Đĭ kơ plĕnh hăm teh đak jơ̆ tơmam Ih,Ih đei pơjing teh đak păng dôm tơmam kơpal teh.12 Ih pơjing boih yă-nơ̆m păng gơalKông Ta'bor păng Hermôn hơri chơt hiôk kơ anăn Ih.13 Ih đei kơkŏng ti mơsêh mơyangTơpang ti Ih pran kơtangTi 'ma Ih yơ̆r kơjung.14 Tơdrong 'lơ̆ng tơpăt păng tơdrong tơpăt hơnơ̆ng jing hơnă tăng dŏ pơtao Ih.Tơdrong 'mêm, tơdrong 'lơ̆ng tơpăt năm 'bơ̆t anăp Ih.15 Pŭn dêh kơ kon pơlei ayơ mă băt đei nơ̆r chơt hiôk hơri bơnê kơ Ih,Ơ Kră Yang, lu sư yak lăm hơdah đơ̆ng anăp muh măt Ih16 Prăt năr lu sư chơt hiôk lăm anăn Ih, lu sư đe pơyom đơ̆ng tơdrong tơpăt Ih.17 Yua kơ Ih jơ̆ tơdrong ư-ang pran kơtang lu sư;Đơ̆ng Ih mơnat na hơke lu nhôn tưk kơjung.b18 Ih jơ̆ khêl pĕng lu nhôn.Kră Yang 'lơ̆ng rơgoh Isơrael jơ̆ pơtao lu nhôn.19 Sơ̆ lăm tơdrong tơ'bôh, Ih đei pơma hăm lu bơngai 'lơ̆ng rơgoh Ih.Na khan: “Inh tơgŭm ăn boih kơ bơngai pran kơtangInh hơtŏk bơngai mă đei rơih iŏk boih đơ̆ng lăm kon pơlei20 Inh chă 'bôh boih Đawit, đĭch đam Inh,Tuh boih kơ sư đak rơmă 'lơ̆ng rơgoh Inh.21 Ti Inh gô dŏng tơiung sư.Kơkŏng ti Inh gô pơm ăn kơ sư pran kơtang.22 Lu ayăt pă kĕ pơjuă sư boih,Lu bơngai kơnê̆ kư̆m pă đei pơjuă pơđep sư dơ̆ng,23 Inh gô blah tơhuŏng lu ayăt kơ sư 'bơ̆t anăp sư.Păng kư̆m teh pơrăm lu bơngai hil areh kơ sư.24 Tơdrong tơpăt Inh păng tơdrong 'mêm Inh gô oei hơdai hăm sư.Đơ̆ng anăn Inh, hơke sư gô rai tŏk kơjung.c25 Inh gô dan ti sư tơ kơpal đak dơsĭ,Păng ti 'ma sư tơ kơpal đak krong.26 Sư gô krao Inh: Ih boih 'Bă Inh.Kră Yang 'Bok Kei-Dei inh păng Tơmo Tih tơdrong dŏng pơklaih inh.27 Inh gô ăn kơ sư jing kon kơdră drŏ-nglo Inh,jing pơtao tih hloh kơ đĭ-đăng pơtao lăm teh âu.28 Inh gô 'măn lê̆ kơ sư tơdrong 'mêm inh ling-lang,Inh gô pơgơ̆p hăm sư kơjăp.29 Inh gô ăn kơ adrĕch adrung sư kơjăp ling-lang.Păng tang-dŏ pơtao sư oei sot jơnoi thoi năr tơ plĕnh.30 Tơdah kon sâu sư achăng lê̆ tơdrong juăt Inh,ưh kơ kiơ̆ nơ̆r Inh tơtă.31 Tơdah lu sư ưh kơ chu kiơ̆ tơdrong juăt Inh, ưh kơ wei nơ̆r Inh tơtă,32 Na Inh gô yua sơnguĕt teh bơtho tơdrong lu sư pơm glăi.Păng teh bơtho lu sư yua kơ tơdrong kơnê̆ lu sư.33 Mă-lei inh ưh kơ đei lê̆ ôh tơdrong 'mêm kơ lu sư.Păng inh kư̆m ưh kơ lê̆ mơ̆n pơm 'lơ̆ng tơpăt hăm sư.34 Inh kư̆m ưh kơ layơ pơm yoch kơ nơ̆r Inh pơgơ̆p.Kŭm ưh kơ đei tơplih nơ̆r mă lĕch đơ̆ng 'bơ̆r Inh đei pơma.35 Inh yua anăn 'lơ̆ng rơgoh Inh na pơkă pơkăm minh wơ̆t đĕch keh boih.Păng ưh kơ đei pơma hơlĕnh hăm Đawit,36 Adrĕch adrung sư oei oei ling-lang,Tang-dŏ pơtao sư gô sot thoi măt 'năr 'bơ̆t anăp Inh.37 Sư gô kơjăp ling-lang thoi măt khei.Thoi đei tơ'bôh sĭt tơ kơpal plĕnh noh.” Sêla 38 Mă-lei Ih sơngah păng achăng lê̆ sư.Ih hil mĭl bơngai mă Ih đei hling đak rơmă.39 Ih lăng krưp dêh boih kơ tơdrong pơgơ̆p hăm lu đĭch đam Ih.Ih hŭt lê̆ boih môk pơtao tơ teh rơpŭk 'mê̆-'mach.40 Ih teh tơlơ̆ lê̆ boih dur sư,pơrăm lê̆ kơđông kơjăp sư pơchah đĭ.41 Đĭ kơ lu bơngai yak rok noh tơgar iŏk tơmam đơ̆ng sư. Sư jing bơngai rông 'bôt pơjăm.42 Ih tưk ti 'ma lu ayăt kơ sư.Ih pơm ăn kơ lu bơngai ayăt kơ sư hiôk chơt.43 Tơpă Ih plơ̆ lê̆ pla đao sư,Ưh kơ đei tơgŭm sư wă kơ kĕ dơ̆ng tơblah,44 Ih tơhiong lê̆ 'lơ̆ng rŏ sưtơhuŏng lê̆ tang-dŏ pơtao sư tơ teh,45 Pơm kơ sơnăm hơmuh hơmŏng sư jing djăl.Păng gom lê̆ sư hăm tơdrong mơlâu. Sêla 46 Ơ Kră Yang, Ih ôn akâu Ih dĭng truh dang yơ?Wă khŏm khŏm hloi hă?Tơdrong Ih hil mĭl thoi ŭnh sa dĭng dang yơ?47 Apinh Ih 'blŏk kơ măng năr inh kơđeh dêh.Ih pơjing boih kon bơngai tơdrong kơ đei.48 Bu gơh arih hloi mă ưh kơ đei lôch? Bu gơh dŏng pơklaih bơhngol sư kơdih dơ̆ng dêh
         atâu pơgơ̆r.49 Ơ Kră Yang, tơ yơ tơdrong 'mêm tih Ih,tơ yơ tơdrong 'lơ̆ng tơpăt Ihmă đei pơkă pơkăm hăm Đawit sơ̆?50 Ơ Kră Yang! 'Blŏk bĕ kơ tơdrong mơlâu đe pơjăm lu đĭch đam Ih pŭ,jơhngơ̆m inh pŭ đĭ tơdrong mơlâu đơ̆ng lu kon pơlei,51 Ơ Kră Yang, tơdrong mă lu ayăt kơ Ih pơjăm.Lu sư pơjăm boih kơnao yak lu bơngai mă Ih đei hling đak 'bâu phu tơ kơ̆l.52 Hơri bơnê ư-ang kơ Kră Yang ling-lang!A-men! A-men!

SƠ̆P HLA BƠAR MĂ PUĂNĐơ̆ng chăl 90 truh tơ chăl 106Kră Yang 'Bok Kei-Dei oei oei ling-lang kon bơngai arih djal đĕchNơ̆r 'bok Môis krao khan, bơngai Kră Yang 'Bok Kei-Dei.901 Ơ Kră Yang, Ih jơ̆ anih lu nhôn oei.aLăm đĭ jơhnơr.2 Adrol kơ kông đak tam mă đei, teh hăm dêh char tam mă jing.Adrol kơ 'măng blŭng truh tơ ning-mônh Ih boih Kră Yang 'Bok Kei-Dei.3 Ih ăn kơ kon bơngai wih brŏk tơ 'mui teh,Ih khan: “Ơ kon bơngai, brŏk bĕ tơ 'mui teh.”4 Yua kơ minh-rơbâu sơnăm 'bơ̆t anăp Ih,thoi minh năr brei mă hloh boih, thoi minh măng kral.5 Ih pơm kơ lu sư hoch kiơ̆ đak lơ̆p ro. Thoi kơ tep lôch.Lu sư thoi hla 'nhĕt chăt hơdrih pơgê hrôih.6 Pơgê hrôih chăt bluh 'lơ̆ng. Kơsơ̆ sư jô kro.7 Tơpă, lu nhôn lôch răm yua kơ tơdrong Ih hil mĭl.Lu nhôn hli tơrơ yua kơ Ih hil mĭl.8 Ih dan boih tơdrong kơnê̆ lu nhôn 'bơ̆t anăp Ih,păng pơdah dôm tơdrong yoch hlơp lu nhôn.Lăm hơdah 'bơ̆t anăp Ih9 Đơ̆ng ih hil, na măng năr lu nhôn hiong tôch đĭ.Sơnăm lu nhôn arih tôch thoi nơ̆r tơhôih dui jơhngơ̆m.10 Sơnăm lu nhôn arih kư̆m lăp truh tơpơh-jĭt.Dah đei pran 'biơ̆ truh tơ tơhngam-jĭt.Mă-lei tơdrong pơang lu sư, jơ̆ lăp pơmat-tat păng ơh sơ'ngon.Yua kơ tơdrong arih lu nhôn 'bônh kơ tôch, đơ̆ng noh lu nhôn păr hiong.11 Bu băt tơdrong kơtang mă Kră Yang hil?Bu kĕ băt tơdrong Ih hil mĭl, sư gô jing thoi yơ?12 Apinh Ih bơtho lu nhôn băt kơ jô̆ khei năr lu nhôn arih.Wă kơ lu nhôn đei jơhngơ̆m đon hơgei,13 Ơ Kră Yang! Apinh Ih hơlơ̆k dơ̆ng.Ih wă hil dĭng dang yơ?Tơplih jơhngơ̆m Ih mơnat kơ đĭch đam Ih14 Ơ! Apinh Ih ăn kơ lu nhôn rim pơgê hrăp jơhngơ̆m kơ tơdrong Ih 'mêm.Wă kơ đĭ lăm chăl arih lu nhôn chơt hiôk hơri bơnê.15 Apinh Ih ăn kơ lu nhôn đei jơhngơ̆m chơt hiôk hơtŏ hơnơ̆ng kiơ̆ kơ năr mă Ih đei ăn
         kơ nhôn pơmat,Păng hơtŏ hơnơ̆ng kiơ̆ kơ sơnăm mă lu nhôn đei tơdrong hơnat hơnot16 Apinh Ih tơ'bôh ăn kơ lu đĭch đam Ih tơdrong jang Ih.Păng tơdrong mơsêh ư-ang Ih pơchrang tơ kon sâu lu sư.17 Apinh tơdrong mơnat đơ̆ng Kră Yang 'Bok Kei-Dei lu nhôn, oei hơdai lu nhôn;Apinh Ih pơm ăn mă kơjăp dôm tơdrong jang đơ̆ng ti lu nhôn.Tơpă, apinh Ih pơm ăn mă kơjăp tơdrong jang đơ̆ng ti lu nhôn pơm.

Kră Yang 'Bok Kei-Dei Tơ'ngla wei-lăng bơ̆n911 Bơngai bu oei lăm anih hlơp Kră Yang mă Tih Hloh.Gô oei lăm yơ̆p Tơ'ngla mơsêh mơyang.2 Inh gô khan gah Kră Yang: “Sư boih anih mă inh kơ'nơp păng kơđông kơjăp mă inh hơđơ̆ng.Sư boih Kră Yang 'Bok Kei-Dei mă inh gơnang.”3 Sư gô pơklaih ih đơ̆ng hơđong kap sem.Păng đơ̆ng lôch hơbuh.4 Sư gô pĕng bơwei ih hăm sŏk pơnăr sư.Ih gô kơ'nơp tơ ala pơnăr sư. Tơdrong tơpăt Sư jing khêl păng kơđông kơjăp pĕng ih.5 Ih pă đei hli boih mă tơdrong hli krưp kơmăng,mă 'brơ̆m păr kơ'năr6 Kŭm huay kơ hli tơdrong jĭ hơbuh truh lăm măng mu.Dah tơdrong đe pơlôch pơrăm kơplah 'năr dơ̆ng.7 Gô đei rơbâu bơngai pơ̆k cheng ih păng hơngan bơngai pơ̆k lôch gah 'ma ih.Mă-lei tơdrong răm noh huay kơ truh tơ ih.8 Ih lăp lăng 'bôh hăm măt đĕch.Păng gô 'bôh tơdrong pơm tơwih kơ lu bơngai pơm kơnê̆.9 Ơ Kră Yang yua kơ Ih jing anih inh kơ'nơp.Ơ Kră Yang Tih Hloh Ih pơjing boih anih oei,10 Thoi noh ưh kơ đei tơdrong răm kiơ mă truh kơ ih.Kŭm ưh kơ đei jĭ hơbuh kiơ mă truh tơ bơsŭn ih.11 Yua kơ sư gô ăn linh jang Sư, wei-lăng rim trong ih năm.12 Linh jang gô pôk ih lăm ti lu sư.Hli kơ jơ̆ng ih kơtơih 'bơm tơmo13 Ih gô yak juă kơpal kơ̆l 'bih dong păng dăm-brang;Gah dăm-brang păng 'bih choh lôch ih juă bơhlơ̆r lê̆ tơ ala jơ̆ng.14 Kră Yang khan: “Yua kơ ih 'mêm kơ Inh na Inh gô dŏng pơklaih ih;Yua kơ ih băt anăn Inh.Na Inh gô wei-lăng ih15 Sư gô krao khan apinh Inh, Inh gô tơl tơwih kơ sư;Lăm năr pơmat-tat, Inh oei hơdai sư, dŏng pơklaih sư păng pôk pơư kơ sư.16 Inh gô ăn kơ sư arih sot păng chơt hiôk păng gô tơ'bôh ăn kơ sư tơdrong Inh dŏng pơklaih.”

Hơri bơnê kơ Kră YangTơdrong hơri yua lăm năr Sa'bat.921 'Lơ̆ng dêh tơdrong kơkuh bơnê kơ Kră Yang,Păng hơri ư-ang kơ anăn Ih.Ơ Kră Yang Tih Hloh.2 Pơgê hrôih ră roi tơdrong Ih 'mêm mơnat,Kơmăng ră roi tơdrong 'lơ̆ng tơpăt Ih.3 Lăm Brŏ mơjĭt dăng tơlei păng tĭng-nĭng.Reh tơmơ̆t hăm brŏ dung.4 Ơ Kră Yang, Ih pơhiôk ăn kơ inh boih lăm tơdrong jang Ih;Inh gô hơri hiôk chơt kơ tơdrong jang đơ̆ng ti Ih pơm.5 Ơ Kră Yang, tơdrong jang Ih tih tơpă.Tơdrong tơchĕng Ih jrŭ dêh.6 Lu bơngai kơwao ưh kơ gơh băt,lu bơngai kơtul kư̆m ưh kơ gơh hlôh,7 Mă khan lu bơngai pơm kơnê̆ chăt hrôh thoi 'nhĕt,Lu bơngai pơm kơnê̆ iung mơdrŏng,noh 'măn lê̆ kơ lu sư wă hiong răm ling-lang hlŏng hloi.8 Mă-lei, ơ Kră Yang! Ih boih mă nhôn pơư ling-lang.9 Yua kơ, ơ Kră Yang, to lu ayăt kơ Ih.Tơpă, lu ayăt kơ Ih gô hiong răm;Đĭ-đăng lu bơngai pơm kơnê̆ gô tơklah tơklang.10 Mă-lei Ih ăn kơ hơke inh rai kơjung thoi rơmo bri.Ih tuh boih kơ inh hăm đak pơgang 'bâu phu 'nao.11 Măt inh 'bôh boih lu ayăt kơ inh hiong răm.Păng đon inh kơtơ̆ng boih lu ayăt kơ inh đĭ rŭng răng nhơ̆m hmoi.12 Bơngai tơpăt gô bluh thoi 'long gol păng gô rai kơjung thoi 'long hơngo tơ char Liban.13 Đe pơtăm lu sư lăm hnam Kră Yang.Wơ̆ tih tơ lăm cham Kră Yang 'Bok Kei-Dei lu bơ̆n.14 Mă khan truh tơ kră, lu sư oei đei pơkao plei.Sư jing păng hơdrih ling-lang,15 Wă tơ'bôh kơ Kră Yang tơpăt;Sư jơ̆ tơmo pĕng inh lăm Sư ưh kơ đei đŏng đĕo.

Tơdrong krưp mơsêh Kră Yang931 Kră Yang pơgơ̆r; Sư hrŭk ư-ang rang mơnhal.Kră Yang hrŭk tơdrong ư-ang rang mơnhal păng tơ̆n tơdrong pran kơtang,tơpă pơjing teh đak kơjăp, ưh kơ đei pơpơ̆.2 Tang-dŏ pơtao Sư pơjing kơjăp đơ̆ng sơ̆.Sư đei adrol hloh kơ 'măng blŭng3 Ơ Kră Yang, đak dơsĭ tŏk kơjung.Đak dơsĭ jơwa re dêh;Đak dơsĭ poh-yă tŏk kơjung jơwa grơ̆m grăm.4 Kră Yang oei pơgơ̆r tơ kơpalđei tơdrong mơsêh.Mơsêh hloh kơ jơwa đak dơsĭ.Mơsêh hloh kơ lu jơwa đak dơsĭ poh-yă.5 Ơ Kră Yang, dôm tơdrong Ih tơtă kơjăp sĭt;Hnam Ih 'lơ̆ng rơgoh tơpă truh tơ ning-mônh hloi.

Krao apinh Kră Yang iung kơting tơgŭm kon pơlei pơla Sư941 Ơ Kră Yang, Ih boih Kră Yang 'Bok Kei-Dei, iung kơting.Ih boih Kră Yang 'Bok Kei-Dei iung kơting.Pơchrang bĕ tơdrong Ih hil mĭl.2 Iung bĕ, ơ Yŏng Sek Tơlang kơ teh đak. Pơm tơwih bĕ kơ lu bơngai pơang kiơ̆ trŏ thoi
         lu sư pơm.3 Ơ Kră Yang! Lu bơngai pơm kơnê̆dĭng truh dang yơ? Lu bơngai pơm kơnê̆ oei wă pơang dĭng dang yơ?4 Lu sư pơma nơ̆r pơang ling-lang,lu bơngai pơm kơnê̆ tă kơ pơư kơdih ngăl.5 Ơ Kră Yang, lu sư pơjuă pơđep kon pơlei Ih.Pơmat lu kon pơlei Ih.6 Lu sư pơlôch bơngai drŏ-kăn adro; Lu bơngai tơmoi.Păng kư̆m pơlôch lu bơngai mơti.7 Lu sư khan: “Kră Yang ưh kơ 'bôh ôh,Kră Yang 'Bok Kei-Dei adrĕch Jakôp kư̆m ưh kơ băt.”8 Ơ lu bơngai bơlŭk lăm kon pơlei kơchăng bĕ;Ơ lu bơngai kơtul kơwao, dang yơ mă iĕm gơh hơgei?9 Kră Yang tơ'ngla pơjing hla đon ưh kơtơ̆ng hă?Kră Yang Tơ'ngla pơjing măt ưh kơ 'bôh hă?10 Kră Yang mă phak lu dêh char boih wă ưh kơ chrih hă?Sư boih Kră Yang bơtho ăn tơdrong hơgei kơ kon bơngai.11 Kră Yang băt tơdrong tơchĕng kon bơngai.Tă tơdrong kơ đei ngăl.12 Ơ Kră Yang, pŭn dêh kơ bơngai bu mă Ih đei bơtho pơhrăm,Păng bơtho ăn khôi juăt Ih kơ sư.13 Wă ăn kơ sư pơdơh hiôk-hian đơ̆ng năr pơmat-tat.Dĭng mă sir sơlŭng jrŭ kơ lu bơngai pơm kơnê̆ noh keh đang.14 Yua kơ Kră Yang ưh kơ đei achăng lê̆ kon pơlei Sư. Kŭm ưh kơ lê̆ ôh dôm lu bơngai
         jing kon pơlei pơla Sư,15 Tơdrong sek tơlang tơpăt gô wih tơ lu bơngai 'lơ̆ng tơpătPăng noh bơngai đei jơhngơ̆m 'lơ̆ng tơpăt gô rok kiơ̆.16 Bu gô iung blah lu bơngai pơm kơnê̆Ăn kơ inh?Bu gô dŏng inh pơm kơ lu bơngai pơm kơnê̆?17 Dah Kră Yang ưh kơ đei dŏng tơgŭm inh,Lei bơhngol inh oei boih tơ lăm bơsat.18 Ơ Kră Yang, mưh inh khan: “Jơ̆ng inh tơsĕr.”Na tơdrong 'mêm Ih dui tơiung inh hloi.19 Mưh inh đei tơdrong rŭng răng.Na tơdrong Ih pơlung pơm ăn kơ jơhngơ̆m inh hiôk.20 Hăm gơh lu bơngai pơyơ̆r mă pơm kơnê̆ pơgơ̆p hăm Ih, yua khôi juăt wă pơrăm ih.21 Lu sư pơđâu băl wă pơm kơnê̆ kơ lu bơngai tơpăt.Păng sek pơlôch lu bơngai ưh kơ đei yoch.22 Mă-lei Kră Yang jing anih kơđông kơjăp pĕng inh.Kră Yang thoi Tơmo Tih, anih mă inh kơ'nơp.23 Kră Yang gô pơm tơwih yua kơ tơdrong yoch lu sư.Kră Yang gô pơlôch lu sư yua kơ tơdrong lu sư pơm kơnê̆;Kră Yang 'Bok Kei-Dei gô pơlôch pơrăm lu sư.

Hơri bơnê kơ Kră Yang951 Bĕ bơ̆n hơri bơnê kơ Kră Yang.Bĕ bơ̆n hơri chơt hiôk kơ Tơmoa Sư dŏng pơklaih bơ̆n;2 Bĕ bơ̆n năm 'bơ̆t anăp Sư hăm nơ̆r bơnê.Chơt hiôk 'nă hal hăm nơ̆r hơri bơnê kơ Sư.3 Yua kơ Kră Yang jơ̆ 'Bok Kei-Dei Tih Hloh.Sư pơtao Tih Hloh kơ đĭ-đăng yang4 Đĭ-đăng sơlŭng jrŭb tơ lăm teh tơ lăm ti Sư,Dôm lu wĕch kông kư̆m gah Sư.5 Đak dơsĭ kư̆m tơmam sư, yua kơ đơ̆ng Sư pơjing;Gah teh hrĕng kro, kư̆m đơ̆ng ti Sư man,6 Năm bĕ, kŭp kơ̆l kơkuh kơ Sư.Hơtơ̆p kŭl-tăng drap kơkuh bĕ 'bơ̆t anăp Kră Yang, Tơ'ngla pơjing lu bơ̆n7 Yua kơ Sư boih Kră Yang 'Bok Kei-Dei bơ̆n.Lu bơ̆n jing kon pơlei oei lăm dơnih 'nhĕt Sư.Păng jing triu kiơ̆ kơ ti Sư chông anhăk.Năr âu tơdah iĕm kơtơ̆ng nơ̆r Sư,8 Jơhngơ̆m iĕm 'nĕ pă arăng thoi tơ Mêriba.Thoi lăm năr tơ Masa lăm char 'blach.9 Kơplah noh lu 'bok yă iĕm pơlong lăng Inh, lu sư pơlong Inh,Mă 'bôh boih tơdrong jang Inh pơm.10 Lăm puăn-jĭt sơnăm Inh hil mĭl dêh kơ adrĕch adrung noh;Inh khan: “Noh minh adrĕch đei jơhngơ̆m yoch păng lu sư ưh kơ băt trong inh;”11 Yua kơ noh na Inh hil păng pơkă khan:“Lu sư ưh kơ đei layơ mơ̆t pơdơh lăm tơdrong hiôk Inh.”

Kră Yang, pơtao Tih Hloh961 Hơri bĕ kơ Kră Yang; minh tơdrong hơri 'naoƠ đĭ-đăng kon bơngai jơ̆p-jang kơ teh đak hơri bĕ kơ Kră Yang.2 Hơri bĕ kơ Kră Yang păng bơnê ư-ang kơ anăn Sư;Rim năr athei ră roi tơdrong Sư dŏng pơklaih,3 Ră roi tơdrong ư-ang kơ Sư tơ jơ̆p dêh char.Roi tơbăt dôm tơdrong jang hlĭch chrơp Sư kơ rim adrĕch kon bơngai.4 Yua kơ Kră Yang Tih Hloh, trŏ kơkuh bơnê;Sư noh trŏ kơ hli yom hloh kơ đĭ-đăng yang,5 Yua kơ đĭ-đăng yang mă kon pơlei kơkuh noh jơ̆ yang man kơdih;Mă-lei Kră Yang Sư pơjing plĕnh.6 Tơdrong 'lơ̆ng rŏ păng tơdrong rŏ krưp oei 'bơ̆t anăp Sư.Tơdrong mơsêh păng tơdrong 'lơ̆ng rŏ oei tơ anih rơgoh Sư.7 Ơ lu adrĕch adrung kon pơlei pơla.Pơyơ̆r ăn bĕ kơ Kră Yang;pơyơ̆r ăn bĕ kơ Kră Yang tơdrong ư-ang pran kơtang,8 Pơyơ̆r ăn bĕ tơdrong ư-ang Kră Yang.Mă trŏ kơ Anăn Sư.Athei chĕp tơmam soi na mơ̆t tơ cham hnam Sư.9 Athei hrŭk hơbĕn ao rơgoh na kơkuh kơ Kră Yang;Ơ đĭ-đăng teh đak, hli tơtey bĕ 'bơ̆t anăp Sư.10 Athei roi bĕ kơ lu dêh char:“Kră Yang pơgơ̆r.Teh đak đei pơjing kơjăp, ưh kơ đei pơpơ̆.Sư gô sek tơlang kơ kon pơlei pơla tơpăt.”11 Ơ lu plĕnh chơt hiôkpăng teh 'nă hal bĕ.Ơ đak dơsĭ păng lu kon sem brem oei lăm dơsĭ ôr jreo chơt hiôk bĕ.12 Ăn kơ mir chŭn păng tơmam lăm noh chơt hiôk bĕ;Na lu 'long pơle lăm bri brah gô hơri chơt hiôk. 'Bơ̆t anăp Kră Yang;13 Sư truh wă sek tơlang kơ teh đak,Sư gô sek tơlang kơ teh đak hăm tơdrong tơpăt.Yua tơdrong tơpăt sĭt Sư na sek kơ kon pơlei pơla.

Kră Yang Tơ'ngla pơgơ̆r971 Kră Yang pơgơ̆r, ơ teh chhôk hal bĕ;Ơ lu bŏl đaka chơt hiôk bĕ.2 Hơmơ̆l păng măng mu gom tăp dăr kơ Sư;Tơdrong tơpăt tơdrong hơnơ̆ng pơm hơnă tang-dŏ pơtao Sư.3 Ŭnh năm adrol tơ anăp Sư soh pơrăm lê̆ lu ayăt tăp dăr kơ sư.4 Kơmlat đơ̆ng Sư pơchrang hơdah tơ lăm teh đak,Plei teh 'bôh na hli pơpơ̆,5 Lu kông lek hach thoi jrĕnh 'bơ̆t anăp Kră Yang, 'bơ̆t anăp Kră Yang kơ đĭ-đăng teh
         đak.6 Tơ jơ̆p kơ plĕnh roi tơdrong tơpăt Sư,păng đĭ-đăng kon pơlei 'bôh boih tơdrong ư-ang Sư.7 Pơm bĕ kơ đĭ-đăng lu bơngai kơkuh kơ rup yang mơlâu.Lu gơnang kơ rup yang tơdrong kơ đei.Ơ lu yang, kơkuh bĕ kơ Kră Yang.8 Ơ Kră Yang, Siôn kơtơ̆ng na chơt hiôk,Păng lu pơlei Juđa đei jơhngơ̆m 'nă hal,Yua kơ tơdrong Ih sek tơlang9 Ơ Kră Yang, Ih boih jơ̆ Kră Yang Tih Hloh, kơpal hloh kơ đĭ-đăng lăm teh.Ih đei tơdrong pơyom hloh loi kơ đĭ-đăng lu yang.10 Ơ lu bơngai mă 'mêm kơ Kră Yang areh bĕ kơ tơdrong kơnê̆;Sư wei wêr tơdrong arih bơngai 'lơ̆ng rơgoh Sư.Păng dŏng pơklaih lu sư đơ̆ng ti lu bơngai pơm kơnê̆.11 Tơdrong hơdahb pơchrang kơ lu bơngai tơpăt.Păng chơt hiôk kơ lu bơngai đei jơhngơ̆m tơpăt.12 Ơ lu bơngai tơpăt lu iĕm chơt hiôk bĕ lăm Kră Yang.Bơnê kơ Anăn 'lơ̆ng rơgoh Sư.

Kră Yang pơgơ̆r teh đak981 Hơri bĕ kơ Kră Yang minh 'bai hơri 'nao;Yua kơ Sư pơm boih tơdrong hlĭch chrơp.Ti 'ma păng kơkŏng ti 'lơ̆ng rơgoh Sư, ăn jei Sư boih.2 Kră Yang tơbăt boih tơdrong Sư dŏng pơklaih.Păng pơdah boih tơdrong tơpăt Sư 'bơ̆t anăp kon pơlei pơla.3 Sư 'blŏk kơ tơdrong 'mêm mơnat păng tơdrong 'lơ̆ng tơpăt Sư hăm bơngai Isơrael;Đơ̆ng tôch kơ teh đak 'bôh boih tơdrong Kră Yang lu bơ̆n dŏng pơklaih.4 Ơ đĭ-đăng teh đak, ôr chơt 'nă hal bĕ kơ Kră Yang.Hơri chơt hiôk bĕ păng hơri tơ'nguơ̆ bơnê kơkuh bĕ kơ sư,5 Iŏk bĕ brŏ reh, hơri ư-ang kơ Kră Yang.Iŏk brŏ tĭng-nĭng hơri tơ'nguơ̆ ư-ang bĕ kơ Kră Yang;6 Hăm tơgiĕp păng jơwa keng.Na hơri chơt hiôk 'bơ̆t anăp pơtao, Kră Yang;7 Đak dơsĭ păng lu sem brem oei lăm noh.Kơpal teh đak hăm lu oei lăm teh đak ôr jreo bĕ.8 Đak krong wang tap ti bĕ!Kông groi kư̆m wang hơri chơt hiôk bĕ 'bơ̆t anăp Kră Yang!9 Yua kơ Sư truh wă sek tơlang kơ teh đak.Sư sek tơlang kơ teh đak hăm tơdrong tơpăt sư, tơpăt hơnơ̆ng.Sư sek tơlang kơ kon pơlei pơla.

Kră Yang pơgơ̆r991 Kră Yang pơgơ̆r; lu kon pơlei athei hli yom bĕ;Sư hơ-oei tơ kơpal chêrubim;a plei teh hli pơpơ̆ bĕ.2 Lăm Siôn Kră Yang tih hloh, Sư đe pơyom hloh kơ đĭ-đăng kon pơlei.3 Ăn kơ lu sư hơri kơkuh kơ anăn Ih mă tih hloh trŏ kơ hli;Sư boih 'lơ̆ng rơgoh;4 Pơtao mơsêh mơyang, Sư 'mêm kơ tơdrong tơpăt;Ih pơjing kơjăp tơdrong hơtŏ hơnơ̆ng.Ih sek tơlang hăm tơdrong tơpăt trŏ lăm Jakôp5 Athei pôk pơư Kră Yang 'Bok Kei-Dei lu bơ̆nPăng drap kơkuh 'bơ̆t jơ̆ng Sư; Sư boih 'lơ̆ng rơgoh!6 Lăm lu 'bok soi Sư, đei Môis păng Arôn;Lăm lu bơngai krao apinh hăm anăn Sư đei Samuel;Lu sư krao apinh Kră Yang păng Sư đei tơl tơwih.7 Đơ̆ng lăm jrăng hơmơ̆l Sư pơma hăm lu sư: Lu sư bơwei tơdrong Kră Yang bơtho;Păng tơdrong juăt mă Sư đei ăn.8 Ơ Kră Yang 'Bok Kei-Dei lu nhôn,Ih tơl tơwih boih nơ̆r lu sư,Ih boih Kră Yang 'Bok Kei-Dei mă đei mơnat ăn kơ lu sư,Mă-lei Ih kư̆m pơm tơwih tơdrong yoch đêl lu sư pơm.9 Athei pôk pơư bĕ kơ Kră Yang 'Bok Kei-Dei lu bơ̆n,Păng drap kơkuh tơ kơpal kông rơgoh Sư.Yua kơ Kră Yang 'Bok Kei-Dei bơ̆n 'lơ̆ng rơgoh!

Hơri ư-ang kơ Kră YangTơdrong pơđơ̆k bơnê.1001 Ơ đĭ-đăng bơngai mă oei lăm teh đak.Ôr chơt hiôk bĕ kơ Kră Yang!2 Bơ̆jang bĕ kơ Kră Yang hăm tơdrong chơt hiôk,Năm hơri 'nă hal bĕ 'bơ̆t anăp Sư.3 Athei băt Kră Yang jơ̆ 'Bok Kei-Dei,Sư boih Tơ'ngla pơjing bơ̆n, lu bơ̆n jing tơmam Sư.Lu bơ̆n kon pơlei pơla Sư, jơ̆ kon triu lăm tơmăn 'nhĕt Sư4 Athei bơnê na mơ̆t lăm 'măng jang Sư, bơnê ư-ang bĕ na mơ̆t lăm cham Sư.Bơnê bĕ kơ Sư păng hơri ư-ang kơ anăn Sư.5 Yua kơ Kră Yang 'lơ̆ng, tơdrong 'mêm Sư oei oei ling-lang.Păng tơdrong 'lơ̆ng tơpăt Sư dĭng truh tơ ning-mônh.

Pơkă wă kiơ̆ trong Kră YangTơdrong hơri Đawit pơm.1011 Inh gô hơri kơ tơdrong 'mêm mơnat păng tơdrong tơpăt Ih;Ơ Kră Yang, Inh gô hơri bơnê kơ Ih.2 Inh gô kơchăng oei arih sa trŏ 'lơ̆ng.Dang yơ Ih wă truh tơ inh?Inh gô iŏk jơhngơ̆m tơpăt na oei sa lăm hnam inh.3 Inh ưh kơ ăn minh tơdrong kiơ kơnê̆ 'bơ̆t muh măt inh.Inh areh kơ tơdrong jang lu bơngai achăng lê̆ Ih:Tơdrong noh ưh kơ 'bơm tơ inh.4 Inh gô weh ataih đơ̆ng lu bơngai đei jơhngơ̆m kơnê̆.Inh ưh kơ wă pơm tơdrong kơnê̆ dơ̆ng.5 Inh gô ngăn hreh kơ lu đe mă pơma roi 'bơm lu rông 'bôt.Gah lu bơngai đei măt pơrŏ păng jơhngơ̆m pơang,Inh ưh kơ lăp ôh.6 Măt inh gô hnhoi kiơ̆ lu bơngai tơpăt lăm tơring.Lu sư gô oei hơdai hăm inh;Bu kiơ̆ trong tơpăt, bơngai noh gô bơ̆jang kơ inh.7 Lu mă hơlĕnh pơdăr ưh kơ gơh oei tơ lăm hnam inh.Bơngai pơma hơlĕnh ưh kơ gơh dơ̆ng 'bơ̆t anăp inh.8 Lăm rim pơgê inh gô pơlôch pơđĭ lu bơngai pơm kơnê̆ lăm tơring.Wă pơrăm lê̆ lu bơngai pơm kơnê̆, đơ̆ng pơlei Kră Yang.

Nơ̆r krao apinh Kră Yang lăm năr pơmat-tatNơ̆r krao khan đơ̆ng bơngai pơmat-tat, na tơ'bôh jơhngơ̆m rơdu ưh kơ kĕ 'bơ̆t anăp
         Kră Yang.1021 Ơ Kră Yang, apinh Ih mơng nơ̆r inh krao khan.Ăn kơ nơ̆r inh hơpơi dŏng truh tơ Ih.2 Lăm năr pơmat-tat, apinh 'nĕ ôn muh măt Ih kơ inh.Apinh Ih pơgling đon mơ̆ng nơ̆r inh;Lăm năr inh krao hơpơi, apinh mă kuăng jah tơl tơwih kơ inh.3 Yua kơ khei năr inh oei arih hiong hach thoi 'nhui,Kơting inh ngŭr thoi ŭnh sa ngar.4 Jơhngơ̆m inh đe pơjuă, jô kro thoi 'nhĕt.Dĭng inh mah hiơt kơ sŏng sa.5 Yua kơ tơdrong inh tơtok tơtăm sĕch inh đĭ klep kơ kơting.6 Inh nhen thoi grơ̆ lăm char glă, kư̆m thoi bơrơ̆m oei lăm tơ bri brah.7 Inh kral, inh nhen thoi sem rĕch oei hơdrô̆ kơpal bơbŭng hnam.8 Prăt năr lu bơngai ayăt pơ'brơh kơ inh;Lu bơngai pơrăm inh yua anăn inh blei hiap.9 Inh sa tơnuh tơplih kơ por.Đak inh nhă hrâu păng đak măt.10 Yua kơ Ih hil mĭl dêh hiŏng klơ̆m lê̆ inh tơ ataih.11 Khei năr inh oei arih nhen thoi yơ̆p wă kơsơ̆ măng.Inh jô kro thoi 'nhĕt,12 Mă-lei ơ Kră Yang! Ih oei pơm pơtao ling-lang. 'Blŏk kơ anăn Ih đĭ jơhnơr.13 Ih gô iung păng 'mêm kơ Siôn;Trŏ boih năr wă mơnat ăn kơ Siôn,năr đêl pơkă truh boih.14 Lu đĭch đam Ih 'mêm dêh kơ tơmo Siôn.Păng 'mêm kơ 'mui teh sư mơ̆n.15 Đĭ kon pơlei pơla gô hli yom kơ anăn Kră Yang,Đĭ-đăng pơtao lăm teh đak gô hli yom kơ tơdrong ư-ang Ih.16 Kră Yang gô pơjing dơ̆ng pơlei Siôn.Sư gô pơdah Sư kơdih lăm tơdrong ư-ang17 Sư gô mơ̆ng nơ̆r lu bơngai pơmat-tat krao khan.Ưh kơ đei pơdê lê̆ dôm nơ̆r lu sư apinh.18 Chih 'măn lê̆ bĕ tơdrong âu kơ chăl đơ̆ng rŏng.Minh adrĕch pơjing đơ̆ng rŏng lu sư gô kơkuh bơnê kơ Kră Yang;19 Kră Yang nger lăng bơih đơ̆ng anih 'lơ̆ng rơgoh.Đơ̆ng kơpal plĕnh Sư lăng tơ teh đak.20 Wă kơtơ̆ng nơ̆r đơ̆ng lu bơnă ôr krao.Păng dŏng pơklaih bơngai mă đe wă pơlôch;21 Wă kơ đe ră roi anăn Kră Yang lăm Siôn.Păng kơkuh bơnê kơ Sư tơ lăm Jêrusalem,22 Kơplah lu kon pơlei, lu dêh char pơtao akŭm băl wă kơkuh kơ Kră Yang.23 Sư pơm ăn jơhngơ̆m inh rơdu lăm chăl arih inh,Pơm ăn kơ lu năr arih inh rai djăl.24 Inh khan: “Ơ Kră Yang 'Bok Kei-Dei inh! 'Nĕ kơ iŏk lê̆ inh tŏk-bŏk oei hơmuh hơmŏng.Lu sơnăm Ih oei oei ling-lang.”25 Blŭng-a sơ̆ Ih pơjing teh đak păng lu plĕnh đơ̆ng ti Ih pơjing.26 Lu plĕnh teh gô hiong răm mă-lei Ih oei oei ling-lang;Plĕnh teh gô so thoi ao tai;Ih gô tơplih plĕnh teh thoi tơplih ao păng lu sư jing hŭt lê̆.27 Mă-lei Ih ưh kơ đei layơ tơplih.Lu sơnăm Ih ưh kơ đei layơ tôch.28 Lu kon sâu đĭch đam Ih oei đei ling-lang.Adrĕch adrung lu sư đei pơjing rai kơjăp 'bơ̆t anăp Ih.

Tơdrong Kră Yang 'mêmNơ̆r hơri Đawit pơm.1031 Ơ bơhngol inh, hơri bơnê bĕ kơ Kră Yang!Đĭ jơhngơ̆m hơri bơnê bĕ kơ anăn 'lơ̆ng rơgoh Sư!2 Ơ bơhngol inh, kơkuh bơnê bĕ kơ Kră Yang. 'Nĕ hiơt dôm tơdrong 'lơ̆ng Sư pơm.3 Sư mơnat ăn dôm tơdrong yoch đêl ih pơm,Pơklaih dôm tơdrong jĭ jăn ih.4 Sư dŏng pơklaih tơdrong arih ih đơ̆ng sơlŭng jrŭ.Iŏk tơdrong 'mêm păng tơdrong mơnat na pơm môk pơtao pơyơ̆l ăn kơ ih.5 Sư ăn kơ hơlŏng ih hrăp jơnap.Hăm tơmam sa 'lơ̆ng,sơnăm hơmuh hơmŏng ih wih 'nao dơ̆ng thoi Klang.6 Kră Yang pơm tơdrong tơpăt,Păng sek trŏ hơnơ̆ng kơ lu bơngai mă gơ̆p pơjuă pơđep.7 Sư tơ'bôh ăn kơ Môis trong Sư,păng ăn kơ Isơrael băt dôm tơdrong mơsêh mơyang Sư.8 Kră Yang đei tơdrong 'mêm mơnat.Huay 'bônh kơ blĕk păng 'bĕnh kơ tơdrong 'mêm.9 Sư ưh kơ chrih kơ bơ̆n ling-lang ôh;Kŭm huay kơ hil mĭl khŏm khŏm mơ̆n.10 Sư huay pơm kơ lu bơ̆n kiơ̆ thoi yoch lu bơ̆n ôh;Kŭm ưh kơ hil 'mong kiơ̆ kơ tơdrong kơnê̆ lu bơ̆n pơm boih.11 Yua kơ plĕnh kơjung đơ̆ng teh dang yơ.Na tơdrong 'mêm sư dang noh mơ̆n, kơ lu bơngai bu mă hli yom kơ Sư.12 Gah hơlĕch ataih đơ̆ng gah bơmơ̆t dang yơ,Na Sư kư̆m hŭt lê̆ dôm yoch glăi lu bơ̆n ataih dang noh mơ̆n.13 Thoi 'bă 'mêm kơ kon hơ'lơ̆p sư dang yơ. Kră Yang 'mêm kơ lu bơngai bu mă hli yom
         kơ Sư dang noh mơ̆n.14 Yua kơ Sư băt bơ̆n jing đơ̆ng yơ,Sư 'blŏk kơ bơ̆n đơ̆ng 'mui teh.15 Chăl arih kon bơngai thoi 'nhĕt.Sư arih thoi pơkao tơ lăm mir16 Mưh kial tơthu tơ pơkao, sư hiong hloi,anih sư chăt ưh pă 'blŏk kơ sư boih.17 Mă-lei tơdrong 'mêm Kră Yang oei oei ling-lang.Ăn kơ lu bơngai hli yom kơ Sư,păng tơdrong 'lơ̆ng tơpăt Sư 'măn kơ lu kon sâu lu sư.18 Wă khan ăn kơ lu đe bu mă wei răk tơdrong pơgơ̆p Sư.Păng 'blŏk na pơm kiơ̆ kơ dôm nơ̆r Sư bơtho pơkă.19 Kră Yang pơjing boih anih pơtao Sư tơ plĕnh.Dêh char Sư pơgơ̆r kơ đĭ-đăng tôm tơmam.20 Hơri bơnê kơ Kră Yang: Ơ lu linh jang Kră Yang,lu yang mă đei jơhngơ̆m pran kơtang pơm kiơ̆ nơ̆r tơtă Sư;mơ̆ng kiơ̆ nơ̆r Sư khan.21 Hơri bơnê bĕ kơ Kră Yang!Ơ lu linh Kră Yang, đĭch đam pơm kiơ̆ nơ̆r Sư.22 Hơri bơnê bĕ kơ Kră Yang!Ơ dôm lu sem tơmam mă Kră Yang pơjing,Lăm jơ̆p anih teh đak Sư,Ơ bơhngol inh, hơri bơnê bĕ kơ Kră Yang!

Kră Yang bơwei đĭ dôm tơmam đêl Sư pơjing1041 Ơ bơhngol inh hơri bơnê bĕ kơ Kră Yang!Ơ Kră Yang 'Bok Kei-Dei inh.Ih Tih tơpă.Ih hrŭk boih tơdrong ư-ang păng krưp rŏ tơpă!2 Kră Yang gom Sư kơdih hăm tơdrong hơdah,Nhen thoi minh blah ao taiSư bơyar plĕnh thoi bơyar bơsŭn.3 Sư roh hơpok hnam kơpal sư tơ kơpal đak,aSư yua hơmơ̆l pơm gre. Sư hao kơpal pơnăr kial.4 Sư yua kial pơm bơngai pơtruh nơ̆r Sư.Pla ŭnh pơm đĭch đam Sư.5 Sư dan teh tơ kơpal lu hơnă teh noh, wă kơ teh ưh pă tơdrŏ pơpơ̆ dơ̆ng6 Ih yua dơsĭ jrŭ gom teh thoi gom hăm ao.Đak tŏk kơjung hloh kơ lu kông,7 Ih hil chrih đak tơrơ hloikơtơ̆ng jơwa grơ̆m Ih đak kơdâu ôn đĭ8 Đĭ kông tŏk kơjung,lu thŭng thong huŏng tơ ala truh tơ anih mă Ih đei 'măn kơ sư.9 Ih hơgăt kơ đak dang noh boih ưh pă gơh tŏk hloh dơ̆ng, na huay kơ lơ̆p teh.10 Sư pơm kơ lu đak glung lĕch ro jơ̆p kơ thong sư ro sơlam kông.11 Đak glung noh ăn lu sem bri nhă; đơ̆ng đak noh lu seh bri klaih rơhing.12 Lu sem păr pơm tơpu oei tơ rok cheng glung noh.Hmoi asi tơ kơpal dơng 'long.13 Đơ̆ng anih kơjung Sư, Sư ruh đak tơ lu kông, 'Bĕnh kơ teh đei plei yua, lĕch đơ̆ng
         tơdrong jang Sư.14 Sư pơm ăn kơ 'nhĕt bluh ăn kơ lu sem brem. 'Long pơle wă yua kơ kon bơngai păng 'ba
         hơ'bo 'nhot sa chăt đơ̆ng teh.15 Sik hơmu tơmam pơhiôk jơhngơ̆m kon bơngai.Đak rơmă ôliwơ pơm ăn kơ muh măt hơdah hơdong,Por sŏng wă ăn kơ jơhngơ̆m kon bơngai pran.16 Lu tơm 'long Kră Yang đei ruh hơiuh đĭ-đăng 'long hơngo char Liban đêl Sư pơtăm.17 Tơ noh mă lu sem pơm tơpu;Gah klang kok sư yua 'long hơngo pơm anih sư oei.18 Tơ lu kông kơjung anih lu bơbe bri oei.Hơgơp tơmo anih kơ lu kơne bri ôn.19 Sư pơjing boih măt khei wă kơ tơdra bơyan.Măt 'năr băt dang yơ jơ sư mơ̆t.20 Ih pơjing măng mu, noh jô̆ kơmăng;Kơplah noh đĭ lu sem bri lĕch;21 Lu dăm-brang mơlôh grĕnh chă sa,chă sa tơmam mă đơ̆ng Kră Yang 'Bok Kei-Dei ăn kơ lu sư.22 Dah 'năr lĕch lu sư brŏk wih, 'bĭch ôn tơ lăm trôm anih lu sư.23 Na kon bơngai, lĕch năm jang,Bơ̆jang dĭng truh kơ kơsơ̆.24 Ơ Kră Yang, tơdrong jang Ih lơ tơpă.Hăm tơdrong gơh hơgei Ih pơjing tôm tơmam. Kơpal teh 'bĕnh-'bang kơ tơmam Ih.25 To đak dơsĭ tih să pă băt. Lăm noh đei kon sem, ka tih iĕ pă kĕ jô̆.26 Tơ noh duk, thŏng-nan brŏk năm;Lêwiathanb mă Kră Yang đei pơjing boih glơi hơnul tơ lăm noh.27 Đĭ-đăng lu sem brem chang gô Ih ăntơmam sa kơ lu sư kiơ̆ kơ lăp.28 Layơ Ih ăn kơ lu sư, lu sư sơng iŏk,Ih bơlang tơpang ti, lu sư sa phĭ mah tơmam sa 'lơ̆ng.29 Layơ Ih ôn muh măt, lu sư rŭng răng.Layơ Ih pơdrâu kial dui jơhngơ̆m.Lu sư lôch păng brŏk tơ 'mui teh.30 Wă ih ăn Bơhngol đơ̆ng Ih, lu sư jing đei hloi.Ih pơm ming teh jing 'nao dơ̆ng.31 Hơpơi kơ tơdrong ư-ang Kră Yang oei oei ling-lang;Hơpơi kơ Kră Yang hiôk chơt kơ tơdrong jang Sư.32 Sư lăng tơ teh teh pơpơ̆ hloi; Sư pel kông na kông lĕch 'nhui.33 Đĭ chăl arih inh gô hơri bơnê kơ Kră Yang.Inh oei arih dang yơ, inh gô hơri bơnê kơ Kră Yang 'Bok Kei-Dei dang noh;34 Ăn tơdrong inh tơchĕng 'lơ̆ng lăp đon Sư.Inh gô chơt hiôk lăm Kră Yang.35 Ăn kơ lu bơngai yoch lôch hiong đĭ đơ̆ng teh đak.Păng lu bơngai pơm kơnê̆ pă đei dơ̆ng,Ơ bơhngol inh hơri bơnê bĕ kơ Kră Yang:Halêluya!

Kră Yang hăm kon pơlei Sư1051 Bơnê ư-ang bĕ kơ Kră Yang.Krao apinh pao anăn Sư bĕ.Ră roi bĕ kơ lu kon pơlei pơladôm tơdrong jang Sư pơm boih.2 Hơri bĕ kơ Sư, hơri bơnê bĕ kơ Sư.Ră roi bĕ tơdrong jang hlĭch chrơp sư.3 Ư-ang bĕ kơ lu iĕm kơdih lăm anăn rơgoh Sư,Ăn kơ jơhngơ̆m lu bơngai chơchă Kră Yang đei hiôk chơt.4 Chă bĕ Kră Yang păng tơdrong pran kơtang Sưchơchă bĕ muh măt Sư ling-lang.5 Athei 'blŏk bĕ dôm tơdrong jang hlĭch chrơp Sư đei pơm boihTơdrong hlĭch chrơp păng tơdrong sek tơlang đơ̆ng 'bơ̆r sư đei khan.6 Ơ lu adrĕch adrung Abraham, đĭch đam Sư.Ơ lu kon sâu Jakôp, lu bơngai mă Sư rơih.7 Sư boih Kră Yang 'Bok Kei-Dei lu bơ̆n.Tơdrong Sư sek tơlang kơ jơ̆p lăm teh.8 Sư 'blŏk tơdrong pơgơ̆p Sư ling-lang.Sư ưh kơ hiơt tơdrong pơkă pơkăm mă truh rơbâu chăl.9 Tơdrong Sư pơgơ̆p hăm Abraham.Nơ̆r Sư pơkăm hăm Isăk,10 Sư pơsĭt boih hăm Jakôp noh jing minh tơdrong juăt.Păng hăm Isơrael jing minh tơdrong pơgơ̆p ling-lang11 Sư khan: “Inh gô ăn kơ Ih teh char Kanaan,Noh teh lu iĕm jang sa;”12 Kơplah noh lu sư lăp tŏ sĕt đĕch, ưh tam đei lơ păng jing bơngai tơmoi lăm char noh.13 Lu sư năm đơ̆ng dêh âu, truh tơ dêh to.Đơ̆ng teh đak âu tơ teh đak nai.14 Sư ưh kơ ăn đei bu gơh pơjuă pơđep lu sư.Kră Yang hil kơ lu pơtao yua kơ lu sư.15 Sư khan: “'Nĕ kơ hơtŭt 'bơm kơ lu bơngai mă inh đei tuh đak 'bâu phu, 'nĕ pơrăm lu
         bơngai khan lê̆ adrol Inh.”16 Sư ăn tơdrong pơngot rơwĕt lăm dêh char,Păng pơrăm lê̆ đĭ tơmam sŏng sa lu sư,17 Sư wơh minh 'nu năm adrol kơ lu sư,Noh jơ̆ Jôsep, đe tĕch boih pơm đĭch.18 Lu đe jơlŏng lê̆ jơ̆ng sư, chô̆ hơko sư păng glang mam.19 Dĭng truh 'blep kơ năr đêl sư khan,Nơ̆r Kră Yang pơsĭt nơ̆r sư khan trŏ.20 Pơtao athei đe achăng Jôseptơ'ngla pơgơ̆r kon pơlei pơklaih sư.21 Pơtao jao kơ sư pơm yŏng wei-lăng hnam pơtao păng lăng đĭ-đăng mŭk măk, lăm char sư22 Wă kơ sư gơh bơtho athei lu kră pơgơ̆r mơ̆ng kiơ̆ sư.Păng sư bơtho pơhrăm ăn kơ lu kră wă kơ băt gơh hơgei.23 Isơrael mơ̆t oei tơ Êyiptơ;Jakôp oei tơ dêh Cham thoi bơngai tơmoi.24 Kră Yang ăn kơ kon pơlei pơla sư rai hrôh,ăn kơ lu sư pran hloh kơ lu đe mă pơjuă pơđep lu sư.25 Na Sư tơplih jơhngơ̆m bơngai Êyiptơ, areh kơ kon pơlei pơla Sư.Chă đon wă pơrăm lu đĭch đam Sư.26 Sư wơh Môis đĭch đam Sư păng Arôn bơngai mă Sư rơih boih.27 Lu sư pơm tơdrong hlĭch chrơp Kră Yang.Tŏk-bŏk lu đe noh.Pơm kơdranh hlĭch chrơp lăm dêh Cham.28 Sư wơh măng mu, măng mu jơ̆p-jang kơ dêh ei.Wă kơ lu sư pă đei pơm kơnê̆ kơ nơ̆r Sư dơ̆ng.29 Sư tơplih đak lu đe noh jing pham,Păng pơlôch đĭ ka lăm đak.30 Đei kit lơlap 'bĕnh-'bang kơ dêh lu sư.Dĭng truh tơ lăm anih pơtao kư̆m đei.31 Sư pơma na đei hloi roi wŏng truh,Păng mur 'bĕnh-'bang kơ dêh lu sư,32 Sư ăn 'mi prĕl,tơplih kơ đak 'mi păng ăn kơmlat tơ jơ̆p kơ char noh,33 Sư kư̆m pơrăm pơgar hơmu păng plei 'long hơra.Sư gơ̆ lê̆ lu 'long tơ lăm char noh.34 Sư pơma đei hloi lep tung-nut păng lep 'ba lơlap pă kĕ jô̆.35 Kăp hek sa đĭ lu 'long 'nhĕt lăm teh char noh,Păng kư̆m sa pơrăm lu hơ'bo 'ba plei sa lăm mir chŭn.36 Sư pơlôch đĭ lu kon kơdră lăm char noh.Wă khan đĭ kơ lu plei blŭng-a.Đĭ lu pran kơtang.37 Na Sư chông ba Isơrael lĕch đei chĕp ba hu maih,Ưh kơ đei bu lap rơmơ̆n lăm lu adrĕch lu sư.38 Bơngai Êyiptơ chhôk hal dêh kơ Isơrael weh năm,Yua kơ lu sư hli krưp dêh kơ bơngai Isơrael.39 Sư bơyar hơmơ̆l wă kơ pơyơ̆l kơ kon pơlei Sư,Păng kơmăng đei ŭnh pơchrang hơdah.40 Lu sư krao apinh, Kră Yang ăn đei Sem wăt truh,Păng 'bĕng sa đơ̆ng plĕnh ăn kơ lu sư sŏng sa phĭ hrăp.41 Sư blah tơmo, na đei hloi đak lĕch, ro tơ char glă thoi đak krong.42 Yua kơ Sư 'blŏk kơ nơ̆r pơgơ̆p rơgoh Sư mă đei pơkă hăm Abraham đĭch đam Sư.43 Sư chông ba kon pơlei Sư lĕch năm hiôk-hian;lu bơngai Kră Yang rơih. Lu sư lĕch năm hăm nơ̆r hơri chơt hiôk.44 Sư jao ăn teh kơ lu sư đơ̆ng lu dêh char.Lu sư yua iŏk mir chŭn pơgar đơ̆ng lu kon pơlei.45 Wă kơ lu sư bơwei tơdrong Kră Yang tơtăPăng pơm kiơ̆ dôm khôi juăt Sư Halêluya!

Tơdrong 'lơ̆ng Kră Yang ăn kơ kon pơlei pơla Sư.1061 Halêluya! Kơkuh bơnê bĕ kơ Kră Yang, yua kơ Sư 'lơ̆ng.Tơdrong 'mêm Sư oei oei ling-lang,2 Bu gơh roi dôm tơdrong jang mơsêh mơyang Kră Yang, bu kĕ roi dôm nơ̆r hơri bơnê kơ
         Sư?3 Pŭn dêh kơ bu wei răk tơdrong tơpăt hơnơ̆ngpơm tơdrong 'lơ̆ng tơpăt ling-lang!4 Ơ Kră Yang, apinh 'blŏk kơ inh, mưh Ih mơnat ăn kơ kon pơlei Ih.Năm tơgŭm inh, mưh Ih dŏng pơklaih lu sư?5 Wă kơ inh 'bôh tơdrong pŭn hiôk lu bơngai mă Ih đei rơih.Wă kơ wang chơt hiôk thoi lăm teh đak Ih,Păng hơri bơnê hơdai hăm kon pơlei Ih.6 Lu nhôn păng 'bok lu nhôn pơm yoch boih;Lu nhôn đei yoch glăi pơm kơnê̆ tơpă.7 Tơ dêh char Êyiptơ 'bok lu nhôn ưh kơ 'bôh tơdrong hlĭch chrơp Ihkư̆m ưh kơ 'blŏk tơdrong Ih 'mêm mơnat dêhMă-lei rai pơm plơ̆ tơ đak dơsĭ, noh đak dơsĭ 'brê.8 Mă-lei, Kră Yang oei tơgŭm lu sư, yua kơ anăn Sư.Wă kơ tơ'bôh tơdrong mơsêh pran Sư.9 Sư chrih kơ đak dơsĭ 'brê, na đak hrơ̆ hloi.Sư chông ba Isơrael rok đak dơsĭ jrŭ, thoi yak rok char 'blach.10 Sư dŏng pơklaih lu sư đơ̆ng ti lu bơngai pơm kơnê̆.Huai iŏk lu sư đơ̆ng ti lu bơngai ayăt.11 Đak lơ̆p lê̆ lu bơngai ayăt lu sư,Ưh pă đei minh 'nu oei arih.12 Na lu sư lui kơ nơ̆r Kră Yang.Păng hơri bơnê kơ Sư.13 Mă-lei lu sư 'bônh kơ hiơt kơ tơdrong Sư đei pơm boih.Ưh pă đei gô nơ̆r Kră Yang pơđâu.14 Lăm char 'blach jơhngơ̆m lu sư ham rơhing dêh.Păng pơlong lăng Kră Yang 'Bok Kei-Dei tơ lăm bri brah.15 Kră Yang ăn kơ lu sư tơdrong lu sư apinh;Mă-lei ăn tơdrong jĭ răm truh kơ tơdrong arih lu sư,16 Lu sư hil areh kơ Môis. 'Bơ̆t anih lu sư pơdơh.Păng Arôn, bơngai mă 'lơ̆ng rơgoh Kră Yang.17 Teh hơđang na luăn Đathan păng 'bŭ klơ̆p lê̆ khŭl Abiram.18 Đei ŭnh sa khŭl lu sư, pla ŭnh sa đĭ lu bơngai pơm kơnê̆.19 Lu sư man rup kon rơmo mơlôh tơ Hôrêp,Na drap Kơkuh kơ rup mam noh;20 Lu sư tơplih Kră Yang Ư-Ang lu sư jing thoi rup rơmo sa 'nhĕt.21 Lu sư hiơt kơ Kră Yang 'Bok Kei-Dei Tơ'ngla dŏng pơklaih lu sư.Păng đei pơm lơ tơdrong tih tơ Êyiptơ,22 Đei pơm lơ tơdrong hlĭch chrơp tơ dêh Cham păng lu tơdrong trŏ kơ hli tơ đak dơsĭ
         'brê.23 Thoi noh; Sư khan: Sư wă pơlôch pơđĭ lu sư.Dah ưh kơ Môis, bơngai Sư rơih,dơ̆ng 'bơ̆t anăp Kră Yang 'Bok Kei-Dei.aWă apinh Kră Yang 'Bok Kei-Dei lê̆ pă hil, huay kơ pơlôch đĭ lu sư.24 Lu sư lăng hơi đĕch dêh char 'lơ̆ng rŏ.Ưh kơ lui kơ nơ̆r Kră Yang pơkă.25 Na đei pơma jŏk lăm bơsŭn lu sư.Ưh kơ wă mơ̆ng kiơ̆ nơ̆r Kră Yang.26 Na Kră Yang yơ̆r ti pơkăm khan:“Sư gô pơrăm lu sư pơ̆k lôch tơ lăm char 'blach,27 Pơm kơ adrĕch adrung lu sư kơdâu tơklah băl tơ jơ̆p-jang kơ teh đak,Păng pơm ăn kơ lu sư tơklah tơklang jơ̆p kơ dêh char.”28 'Bok lu nhôn kơkuh kơ yang Baal tơ Pêôr,Sa tơmam soi pơm yang kơ bơngai lôch;29 Lu sư tơblĕk Kră Yang hăm tơdrong jang lu sư pơm kơnê̆.Păng jĭ lôch hơbuh truh tơ lăm lu sư,30 Mă-lei đei Phinêhas iung apinh.Na lôch hơbuh đei pơdơh.31 Lăm đĭ jơhnơr jô̆ sư bơngai 'lơ̆ng tơpăt,dĭng truh tơ ning-mônh hloi.32 'Bok lu nhôn pơm kơ Kră Yang blĕk tơ đak Mêriba.Yua kơ đơ̆ng lu sư, na Môis đei tơdrong pơmat-tat.33 Yua kơ lu sư pơm kơ kơ̆l 'ngok sư, na Môis pơma kư̆ kă ưh kơ tơchĕng.34 Lu sư ưh kơ pơrăm đĭ lu kon pơlei tơring noh kiơ̆ thoi Kră Yang đei athei lu sư.35 Mă-lei oei hơbĭ hơdai hăm kon pơlei noh.Pơhrăm pơm kiơ̆ tơdrong juăt lu đe noh.36 Bơ̆jang ăn kơ rup man đe noh.Âu boih pơm hơđong pơrăm lu sư kơdih.37 Lu sư rôp kon drŏ-nglo kon drŏ-kăn lu sư.Pơm tơmam soi kơ Yang kơnê̆.38 Tuh pham tơdrong ưh kơ đei. Pham lu kon drŏ-nglo drŏ-kăn sư kơdih.Lu sư pơm tơmam soi ăn kơ rup yang char Kanaan;Na, char noh jing 'mê̆ kơnê̆ yua kơ pham noh.39 Lu sư jing 'mê̆ yua kơ đơ̆ng tơdrong jang kơdih lu sư.Na lu sư jing pơm đi ngôi kư̆ kă.40 Kră Yang hil mĭl dêh kơ kon pơlei pơla Sư.Lăng krưp dêh kơ kon pơlei.41 Na Sư pơjao lê̆ lu sư lăm ti lu bơngai dêh tơmoi,Ăn lu bơngai mă areh kơ lu sư pơgơ̆r lu sư.42 Lu bơngai ayăt pơjuă pơđep lu sư.Lu sư chu kŭp kơ̆l jang kơ đe noh.43 Đei lơ wơ̆t Kră Yang dŏng pơklaih lu sư.Mă-lei lu sư pơrơ̆ng pơm plơ̆.Păng lu sư jing răm lăm tơdrong yoch kơdih.44 Mă-lei ră, mưh kơtơ̆ng nơ̆r lu sư krao apinh,Sư kư̆m lăng ba lu sư lăm năr pơmat-tat.45 'Blŏk dơ̆ng kơ lu sư, yua đơ̆ng nơ̆r Sư pơgơ̆p.Yua kơ đơ̆ng tơdrong 'mêm mơnat tih Sư 'mêm mơnat kơ lu sư.46 Sư kư̆m ăn kơ lu sư đei pŭn hiôk 'bơ̆t anăp lu bơngai mă rôp lu sư pơm bơnă.47 Ơ Kră Yang, 'Bok Kei-Dei lu nhôn, apinh Ih dŏng pơklaih lu nhôn.Akŭm pơpôi lu nhôn đơ̆ng jơ̆p kơ dêh char.Wă kơ lu nhôn bơnê ư-ang kơ anăn 'lơ̆ng rơgoh Ih păng gơh oei hiôk hơri kơkuh kơ Ih.48 Kơkuh bơnê kơ Kră Yang 'Bok Kei-Dei Isơrael.Đơ̆ng blŭng-a adrol kơ đĭ-đăng dĭng truh tơ ning-mônh ling-lang!Đĭ kon pơlei pơla gô khan “A-men”!Halêluya!

SƠ̆P HLA BƠAR MĂ PƠĐĂMĐơ̆ng chăl 107 truh tơ chăl 150Bơnê kơ Kră Yang kơ tơdrong 'Lơ̆ng Sư1071 Bơnê bĕ kơ Kră Yang, yua kơ Sư pơm 'lơ̆ng;Tơdrong 'mêm Sư oei oei ling-lang.2 Ăn kơ lu bơngai mă Kră Yang huai iŏk boih.Lu bơngai mă đei dŏng pơklaih đơ̆ng ti lu bơngai ayăt pơjuă, pơma bĕ thoi âu;3 Lu bơngai mă đei krao akŭm boih đơ̆ng jơ̆p kơ dêh char,Đơ̆ng gah hơlĕch, gah bơmơ̆t, đơ̆ng gah yă-nơ̆m gah gơal.4 Lu sư oei chă yak tơ lăm char 'blach.Yak trong bri brah chă trong wă mơ̆t oei tơ pơlei ưh kơ 'bôh,5 Lu sư pơngot păng ol kơ đak.Jơhngơ̆m lu sư rơmơ̆n pă kĕ.6 Kơplah đei tơdrong pơmat-tat lu sư krao apinh Kră Yang.Na Kră Yang pơklaih hloi lu sư đơ̆ng tơdrong pơmat-tat,7 Dui ba lu sư rok trong tơpăt.Lu sư năm truh tơ pơlei tih mă gơh oei.8 Ăn kơ lu sư bơnê bĕ kơ Kră Yang yua kơ tơdrong 'mêm Sư.Yua kơ tơdrong hlĭch chrơp Sư pơm boih kơ kon bơngai.9 Yua kơ Sư pơm kơ bơngai rơhing gơh hrăp.Ăn kơ bơngai pơngot, sa phĭ rơkah kơ tơmam sa 'lơ̆ng;10 Đei lu bơngai oei lăm măng mu păng yơ̆p tơdrong lôch.Đei lu bơnă pơmat-tat păng oei chô̆ hăm glang mam.11 Yua kơ lu sư pơjah kơ nơ̆r Kră Yang 'Bok Kei-Deipăng sơngah kơ tơdrong Kră Yang Tih Hloh pơđâu.12 Yua kơ noh na Kră Yang ăn kơ lu sư jang gleh pơmat.Lu sư pơ̆k ưh kơ đei bu tơgŭm tơiung.13 Lăm năr pơmat-tat lu sư krao apinh Kră Yangna Kră Yang dŏng pơklaih lu sư đơ̆ng tơdrong pơmat-tat,14 Sư dui iŏk lu sư đơ̆ng lăm măng mu păng yơ̆p tơdrong lôch.Kŭm hrĕch lê̆ glang đêl chô̆ lu sư.15 Ăn kơ lu sư bơnê kơkuh kơ Kră Yang yua kơ tơdrong 'mêm Sư.Yua kơ tơdrong jang hlĭch chrơp Sư pơm boih kơ kon bơngai.16 Yua kơ Sư pơrăm boih 'măng jang bơsei.Sư chơ̆ng tơgơ̆ lê̆ boih lu dơhlông bơsei.17 Lu bơngai kơ hlôh đei tơdrong glehyua kơ pơm tơdrong yoch păng tơdrong kơnê̆.18 Lu sư lăng areh dêh kơ lu tơmam sa.Lu sư năm tơ jê̆ 'măng jang tơdrong lôch.19 Lăm năr pơmat-tat lu sư krao apinh Kră Yang,Kră Yang dŏng pơklaih lu sư đơ̆ng tơdrong pơmat-tat.20 Sư tơlĕch nơ̆r păng pơklaih jĭ lu sư,Sư dui hơtŏk lu sư đơ̆ng sơlŭng bơsat.21 Ăn kơ lu sư bơnê kơkuh kơ Kră Yang,Yua kơ tơdrong 'mêm Sư yua kơ tơdrong jang hlĭch chrơp Sư pơm boih kơ kon bơngai.22 Ăn kơ sư pơyơ̆r tơmam soi bơnêiŏk 'bai hơri chơt hiôk na roi pơdah tơdrong jang Sư.23 Đei lu bơngai jur hao thŏng-nan lăm đak dơsĭ.Păng bơ̆jang tơ lăm đak dơsĭ;24 Lu sư 'bôh tơdrong jang Kră Yang. 'Bôh tơdrong jang hlĭch chrơp Sư tơ lăm đak jrŭ.25 Nơ̆r Sư athei na đei hloi kial hơbŭtpơm kơ đak poh-yă tŏk.26 Hơtŏk lu sư kơjung truh tơ plĕnh, đơ̆ng noh tơjur truh tơ jrŭ hloh.Jơhngơ̆m lu sư pơchah, yua kơ pơmat.27 Lu sư mơngưt mơngat nhen thoi bơngai suai.Tơdrong hơgei lu sư hiong đĭ.28 Lăm năr pơmat-tat lu sư krao apinh Kră Yang.Kră Yang dŏng pơklaih lu sư đơ̆ng tơdrong pơmat-tat.29 Sư khă hơbŭt thĕng jing hơđơ̆ng.Păng đak poh-yă thĕng nhĕt.30 Lu sư chơt hiôk yua kơ huay pă poh-yă boih.Kră Yang chông ba lu sư tơ anih mă lu sư hơpơi wă.31 Ăn kơ lu sư bơnê ư-ang kơ Kră Yang yua kơ tơdrong 'mêm Sư,Yua kơ tơdrong jang hlĭch chrơp Sư pơm boih kơ kon bơngai!32 Ăn kơ lu sư pơư pơang kơ Kră Yang lăm năr kon pơlei akŭm.Păng bơnê kơ Sư tơ lăm lu Kră akŭm pơđâu.33 Sư tơplih đak Krong jing char 'blach.Tu đak glung jing teh hrĕng kro.34 Teh mơ̆r 'lơ̆ng jing teh 'băt 'boh,Yua kơ đei tơdrong kơnê̆ lăm lu kon pơlei oei tơ noh.35 Sư pơm kơ char 'blach jing đak dơnâu.Teh hrĕng kro jing đak glung;36 Sư ăn kơ lu bơngai pơngot oei tơ noh.Lê̆ lu sư pơjing pơlei tih wă oei.37 Lu sư pơm mir rei adrĕch păng pơtăm tơm hơmu lăm mir chŭn tơm hơmu đei plei lơ.38 Kră Yang 'Bok Kei-Dei ăn tơdrong pŭn hiôk kơ lu sư, lu kon pơlei rai hrôh.Sư ưh kơ đei ăn kơ kon sem dơrong lu sư hrŏ hiong,39 Dah lu sư hrŏ jơhngơ̆m ơh klai.Yua kơ đe pơjuă pơđep, đei tơdrong pơmat-tat păng ơh sơ'ngon.40 Sư tuh tơdrong đe areh kơ lu bơngai pơgơ̆r.Ăn kơ lu sư yak thông lăm char glă ưh kơ đei trong.41 Mă-lei Sư hơtŏk lu bơngai dơnuh hin klaih đơ̆ng tơdrong pơmat-tat.Ăn kơ hnam dơnŏ hrôh ngôh rai lơ thoi khŭl triu.42 Lu bơngai tơpăt 'bôh păng chhôk hơnôk.Gah bơngai pơm kơnê̆ lu sư pơŏm 'bơ̆r.43 Lu bơngai mă hlôh wao gơh hơgei 'blŏk kơ tơdrong 'nâu.Păng tơchĕng răk tơdrong 'mêm Kră Yang.

Đawit krao khan apinh Kră Yang 'Bok Kei-Dei ăn kĕ jeiTơdrong hơri Đawit pơm.1081 Ơ Kră Yang 'Bok Kei-Dei, jơhngơ̆m inh kơjăp;Inh gô hơri, hơri bơnê hăm đĭ jơhngơ̆m2 Ơ brŏ dung hăm tĭng-nĭng hơđơ̆r bĕ.Inh gô râu pơgê hrôih hơđơ̆r.3 Ơ Kră Yang, inh gô bơnê kơ Ih, lăm lu kon pơlei pơla.Inh gô hơri ư-ang kơ Ih lăm lu dêh char.4 Yua kơ tơdrong 'mêm tih Ih kơjung hloh kơ plĕnh,Tơdrong 'lơ̆ng tơpăt Ih truh tơ hơmơ̆l.5 Ơ Kră Yang, ăn kơ anăn ih đe pơyom kơjung hloh kơ plĕnh;Ăn tơdrong ư-ang Ih tơ jơ̆p kơpal teh đak!6 Yua bĕ ti 'ma Ih dŏng pơklaih păng tơl tơwih nơ̆r lu nhôn.Wă kơ lu bơngai mă Ih 'mêm gơh klaih hlôi.7 Kră Yang 'Bok Kei-Dei khan đơ̆ng lăm anih rơgoh Sư:“Inh gô 'nă hal, klah song Sichem păng pơtŏ thŭng Sikôt.8 Gileat gah Inh, Manase kư̆m lei-lăi;Êphraim jơ̆ môk pĕng kơ̆l inh; Juđa jơ̆ 'long jra pơtao inh.9 Môap jơ̆ bơng Inh hum 'nhao.Inh dan chơkhŏ Inh tơ Eđôm,Inh gô jreo chơt hiôk jei tơ teh đak Philistin.”10 Bu gô ba inh tơ pơlei tih kơjăp? Bu gô chông ba inh truh tơ char Eđôm?11 Ơ Kră Yang 'Bok Kei-Dei hăm trŏ kơIh jơ̆ Tơ'ngla mă achăng lê̆ lu nhôn?Ơ Kră Yang 'Bok Kei-Dei, Ih ưh pă đei năm tơblah hơdai hăm linh lu nhôn dơ̆ng.12 Apinh Ih tơgŭm lu nhôn, blah lu ayăt.Yua kơ tơdrong tơgŭm tơduă kon bơngai ưh kơ yua kiơ.13 Đơ̆ng Kră Yang 'Bok Kei-Dei na lu nhôn kĕ jei.Yua kơ Kră Yang gô pơjuă bơhlơ̆r lê̆ lu ayăt kơ lu nhôn.

Apinh Kră Yang pơm tơwih kơ lu ayătTơdrong hơri đơ̆ng Đawit pơm. Ăn kơ lu kră wei-lăng hơri.1091 Ơ Kră Yang 'Bok Kei-Dei Tơ'ngla inh bơnê, apinh lê̆ kơ ngăn ôh,2 Yua kơ 'bơ̆r lu bơngai pơm kơnê̆ păng 'bơ̆r hơlĕnh pơdăr.Đei pơma kơnê̆ kơ inh.Hơpiĕt lu sư pơma hơlĕnh kơ inh3 Lu sư pơma hăm nơ̆r hil areh wang tăp kơ inh.Blah inh hăm tơdrong ưh kơ đei.4 Mă inh 'mêm kơ lu sư, lu sư oei ayăt kơ inh.Mă inh oei krao khan kơ lu sư.5 Lu sư pơm tơdrong kơnê̆ tơplih kơ tơdrong 'lơ̆ng inh.Lu sư hil areh tơplih kơ inh 'mêm.6 Ăn bĕ bơngai kơnê̆ pơm kơ lu sư,Ăn bơngai jâu dơ̆ng gah 'ma kơ lu sư.7 Tơdah sek tơlang kơ lu sư jô̆ bĕ lu sư yoch.Păng jô̆ tơdrong lu sư krao khan kư̆m yoch.8 Ăn kơ măng năr lu sư arih rai tŏ sĕt.Ăn kơ bơngai nai tơgar iŏk anih tơdrong jang sư.9 Ăn kơ lu kon sư jing mơti.Păng ăn kơ akăn sư jing adro.10 Ăn kơ lu kon sư jing răm-'băm păng jing ăn-mai.Puh lu sư chă sa ataih đơ̆ng anih hnam đe pơrăm boih.11 Ăn kơ tơ'ngla mă lu sư hre, năm hơrui iŏk đĭ mŭk tơmam sư?Lu bơngai tơmoi năm tơgar phĕ iŏk plei tơmam đêl lu sư jang sa.12 Thŭ pă đei bu mơnat kơ lu sư,ưh pă đei bu mơnat kơ kon mơti sư.13 Thŭ ăn kơ lu adrĕch adrung sư răm đĭ,Anăn lu sư thŭ sŭt lê̆ tơ chăl đơ̆ng rŏng.14 Ăn kơ tơdrong kơnê̆ lu 'bok sư oei tơ'blŏk 'bơ̆t anăp Kră Yang;Păng tơdrong yoch mĕ sư oei ưh kơ sut lê̆.15 Ăn kơ dôm tơdrong kơnê̆ noh oei đei ling-lang 'bơ̆t anăp Kră Yang;Na Sư sut lê̆ tơdrong 'blŏk kơ lu sư đơ̆ng lăm teh âu.16 Yua kơ lu sư pă đei 'blŏk mơnat kơ đe.Na rôp pơmat lu bơngai dơnuh răm.Lu bơngai pơmat-tat đei jơhngơ̆m ơh kư̆m wă pơlôch mơ̆n.17 Sư 'maih blei hiap,Thŭ blei hiap plơ̆ tơ lu sư;kư̆m ưh kơ 'maih wă sơkat đei pŭn hiôk;Thŭ tơdrong pŭn hiôk ataih đơ̆ng lu sư.18 Sư pơhrŭk boih kơ sư kơdih hăm tơdrong blei hiap thoi hơbĕn ao sưtơdrong hiap pơtê̆ mơ̆t tơ lăm akâu sư thoi đak, mơ̆t lăm kơting sư thoi rơmă.19 Thŭ tơdrong hiap pơtê̆ thoi ao sư hrŭk.Thoi tơlei tơ̆n, tơ̆n tơ kơiĕng ling-lang.20 Rŏ kơ Kră Yang pơm 'mong thoi noh kơ lu bơngai mă pơm kơnê̆ kơ inh.Păng lu bơngai mă pơma kơnê̆ kơ bơhngol inh.21 Mă-lei, Ih boih ơ Kră Yang, Tơ'ngla pơgơ̆rhăm anăn Ih, apinh Ih dŏng inh.Yua kơ tơdrong 'mêm Ih tih tơpă;Apinh Ih dŏng pơklaih inh.22 Yua kơ inh pơmat-tat păng dơnuh hin,Na jơhngơ̆m inh jing jĭ jăn23 Inh đông thoi yơ̆p ngôi kiơ̆ kơsơ̆.Đe puh inh thoi lep.24 Kŭl-tăng inh đĭ rơdu yua kơ ơ̆t kơ sŏng sa.Akâu jăn inh đĭ hơkĕ hơkong.25 Inh jing bơngai lu sư pơjăm.Mưh 'bôh inh lu sư tơtreh kơ̆l.26 Ơ Kră Yang 'Bok Kei-Dei inh!Apinh Ih tơgŭm inh bĕ.Pơklaih inh kiơ̆ kơ tơdrong 'mêm Ih.27 Ăn kơ lu sư băt đơ̆ng ti Ih boih pơklaih inh. Ih boih ơ Kră Yang, đei pơm tơdrong
         noh;28 Lê̆ lu sư blei hiap, mă-lei Ih ăn pŭn hiôk.Layơ lu sư iung blah lu sư gô mơlâu,Mă-lei gah lu đĭch đam Ih gô chơt hiôk.29 Lu ayăt kơ inh gô hrŭk iŏk tơdrong mơlâu.Tơdrong mơlâu gô gom lu sư thoi ao tai,30 'Bơ̆r inh gô bơnê kơ Kră Yang hăm đĭ jơhngơ̆m,Hơri ư-ang kơ Sư lăm tŏk-bŏk bơngai lơ;31 Yua kơ Sư dơ̆ng gah 'ma kơ lu bơngai dơnuh hin,Wă dŏng pơklaih tơdrong arih lu sư đơ̆ng đe jâu sư.

Kră Yang ăn kơ pơtao gơh pơgơ̆rTơdrong hơri đơ̆ng Đawit pơm.1101 Kră Yang khan kơ yŏng inh thoi âu:“Oei gah 'ma kơ Inh bĕ!Dĭng truh tơ Inh dan lu ayăt kơ ih tơ ala kơnơl jơ̆ng ih.”2 Kră Yang đơ̆ng Siôn gô wơh 'long jra pơtao tơdrong kơtang Sư.Ăn kơ ih pơgơ̆r bĕ lu ayăt kơ Ih.3 Lu kon pơlei pơgơ̆r lu sư kơdih năm.Năm năr Ih năm tơblah, pơdah tơdrong mơsêh Ih,Nhen thoi đak ngom pơgê hrôih.Lu bơngai hơmuh hơmŏng pơguăng ao rơgoh năm tơ Ih.4 Kră Yang đei pơkă pơkăm kơdih; Sư ưh kơ đei tơplih đon:“Ih jing 'bok soi ling-lang, kiơ̆ thoi Mêlkisêdek.”5 Kră Yang oei gah 'ma kơ ih gô pơrăm đĭ lu pơtao lăm năr Sư hil.6 Sư sek tơlang kơ đĭ-đăng dêh char, pơm kơ jơ̆p-jang anih đei hơtâu bơngai lôch.Kŭm gô juă bơhlơ̆r lu yŏng mơng jơ̆p lăm teh.7 Sư gô nhă đak hơbong ro rok trong, yua kơ thoi noh sư gơh ngơk kơ̆l.

Tơdrong bơnê kơ Kră Yang yua kơ tơdrong 'lơ̆ng Sư. 'Blŏk kơ nơ̆r pơgơ̆p Sư ling-lang1111 Halêluya! Inh hơri bơnê kơ Kră Yang hăm đĭ jơhngơ̆m.Lăm năr lu bơngai 'lơ̆ng tơpăt akŭm tih.2 Dôm tơdrong jang Kră Yang tih tơpă;Đĭ-đăng bơngai lăp kơ tơdrong jang noh; tă tơchĕng wă kơ băt.3 Tơdrong jang Kră Yang đe ư-ang păng krưp rŏ.Tơdrong 'lơ̆ng tơpăt Sư oei oei ling-lang.4 Sư tơ'blŏk tơdrong jang hlĭch chrơp Sư đei pơm boih.Kră Yang 'mêm păng mơnat.5 Sư ăn tơmam sŏng sa kơ lu đe bu mă hli yom kơ Sư.Păng 'blŏk ling-lang kơ dôm nơ̆r Sư pơgơ̆p.6 Sư đei tơ'bôh boih kơ kon pơlei Sư, tơdrong jang mơsêh pran kơtang Sư.Jao ăn kơ lu sư teh jang sa tơ dêh char đe.7 Tơdrong jang đơ̆ng ti Sư sĭt tơpă păng tơpăt;Lu nơ̆r Sư bơtho pơkă trŏ gơnang tơpă.8 Kơjăp ling-lang, wă pơm kiơ̆ lăm tơdrong sĭt tơpă păng tơpăt.9 Sư ăn tơdrong dŏng pơklaih kơ kon pơlei pơla Sư.Nơ̆r pơgơ̆p Sư oei oei ling-lang,Anăn Sư 'lơ̆ng rơgoh păng trŏ kơ hli yom.10 Tơdrong hli yom kơ Kră Yang jing tơm tơdrong hơgei,Bơngai bu mă wei răk nơ̆r Sư bơtho pơkă gô đei đon hlôh wao.Tơdrong hơri bơnê ư-ang kơ Sư oei oei ling-lang.

Pŭn dêh bơngai bu băt hli yom kơ Kră Yang1121 Halêluya! Pŭn dêh bu băt kơ hli yom kơ Kră Yang. 'Maih wă dêh kơ tơdrong juăt Sư!2 Kon sâu sư gô pran kơtang tơ kơpal teh.Adrĕch adrung bơngai tơpăt gô đei pŭn hiôk.3 Mŭk măk păng mơdrŏng oei lăm hnam Sư.Păng tơdrong tơpăt Sư oei oei ling-lang.4 Hơdah pơchrang tơ anih măng mu, kơ bơngai tơpăt.Bơngai 'lơ̆ng băt mơnat, đei jơhngơ̆m 'mêm mơnat păng 'lơ̆ng tơpăt.5 Pŭn dêh kơ bu băt mơnat păng ăn kơ đe tŏk iŏk.Bơngai 'noh sư jang 'lơ̆ng tơpăt.6 Yua kơ bơngai tơpăt sư gô ưh kơ đei tơdrŏ pơpơ̆!Bơngai 'lơ̆ng tơpăt đe gô 'blŏk kơ sư ling-lang hlŏng hloi.7 Sư ưh kơ hli ôh mă đe roi tơdrong kơnê̆,jơhngơ̆m sư oei hơđơ̆ng, gơnang kơ Kră Yang.8 Jơhngơ̆m sư kơjăp, ưh kơ hli tơrơ,truh tơ sư 'bôh lu ayăt thuơ kơ sư.9 Sư hơmrah asong ăn tơmam kơ lu dơnuh hin.Tơdrong tơpăt sư oei oei ling-lang.Đe gô ư-ang kơ tơdrong jei sư10 Lu ayăt gô 'bôh păng blĕk tơpă.Kăp hơnĕnh, đơ̆ng noh lôch hiong đĭ,Tơdrong lu bơngai pơm kơnê̆ hơpơi gô ưh kơ đei.

Kră Yang pôk hơtŏk lu bơngai chu yom1131 Halêluya! Ơ lu đĭch đam Kră Yang hơri bơnê bĕ.Hơri bơnê bĕ kơ anăn Kră Yang.2 Trŏ hơri bơnê kơ anăn Kră Yang.Đơ̆ng dang ei truh tơ ning-mônh hlŏng hloi.3 Đơ̆ng gah măt năr lĕch truh tơ măt năr mơ̆t;Hơri ư-ang bĕ kơ anăn Kră Yang.4 Kră Yang tih hloh kơ đĭ-đăng teh đak.Tơdrong ư-ang Sư kơjung hloh kơ plĕnh.5 Bu đei thoi Kră Yang 'Bok Kei-Dei lu bơ̆n?Tơ'ngla oei lăm anih kơpal hloh;6 Sư nger lăng plĕnh păng teh7 Sư tơiung bơngai dơnuh hin đơ̆ng 'mui teh.Dui lu kơ'bah kơ'bôch đơ̆ng 'bruih 'brăm8 Ăn kơ lu sư ngôi hơdai hăm lu yŏng pơgơ̆r.Lu yŏng pơgơ̆r kon pơlei pơla Sư.9 Sư ăn kơ drŏ-kăn hơwŏng lăm hnam sư,jing mĕ chơt hiôk hăm lu kon sư.Halêluya!

Tơdrong Kră Yang 'Bok Kei-Dei pơklaih lu bơngai Isơrael đơ̆ng char Êyiptơ1141 Kơplah Isơrael lĕch đơ̆ng char Êyiptơ,hnam Jakôp đơ̆ng khŭl pơma nơ̆r hlĭch.2 Juđa jing hnam 'lơ̆ng rơgoh Sư.Păng Isơrael jing khŭl Sư pơgơ̆r.3 Đak dơsĭ 'bôh thoi noh, na kơdâu ôn;Đak Krong Jôrđăn ro hơlơ̆k tơ rŏng,4 Kông tih pơplŏng thoi triu tơno,Kông groi pơplŏng thoi lu triu kon.5 Ơ đak dơsĭ yua kơ kiơ ih kơdâu ôn?Ơ đak Krong Jôrđăn, yua kơ kiơ mah ro hơlơ̆k tơ rŏng?6 Ơ kông tih, yua kơ kiơ ih, mah pơplŏng thoi triu tơno?Ơ kông groi yua kơ kiơ ih mah pơplŏng thoi triu kon?7 Ơ teh pơpơ̆ tơdrŏ bĕ, 'bơ̆t anăp Kră Yang. 'Bơ̆t anăp Kră Yang 'Bok Kei-Dei Jakôp.8 Sư boih ăn tơmo kŭk jing đak dơnâu. Tơplih tơmo hơrăk jing tu đak.

Pơting rup man păng Kră Yang 'Bok Kei-Dei1151 Ưh kơ trŏ kơ lu nhôn, ơ Kră Yang, ưh kơ trŏ kơ lu nhôn.Mă-lei trŏ kơ ư-ang kơ Ih.Yua kơ tơdrong 'mêm mơnat păng tơdrong 'lơ̆ng tơpăt Ih.2 Yua kơ kiơ lu bơngai tơmoi pơ̆n khan:“Tơ yơ Kră Yang 'Bok Kei-Dei lu sư?”3 Kră Yang 'Bok Kei-Dei lu bơ̆n tơ kơpal plĕnh ti,Sư pơm tơdrong kiơ mơ̆ng kơ Sư wă.4 Rup yang lu sư man păng hu maih. Noh đơ̆ng ti kon bơngai pơm.5 Rup man đei 'bơ̆r, mă pơma ưh kơ gơh.Đei măt, mă-lei ưh kơ 'bôh;6 Đei đon, mă ưh kơtơ̆ng;Đei muh, mă-lei ưh kơ băt kơ 'bâu;7 Đei ti, mă-lei ưh kơ gơh pel mơn.Đei jơ̆ng, ưh kơ gơh yơyak;Dăng-hơlŏng, ưh kơ đei nơ̆r re.8 Dôm lu bơngai pơm rup yang; păng gơnang kơ sư,Tă kơ lei-lăi thoi sư ngăl.9 Ơ bơngai Isơrael, gơnang bĕ kơ Kră Yang;Sư boih Tơ'ngla dŏng tơgŭm păng khêl pĕng lu sư.10 Ơ hnam Arôn gơnang bĕ kơ Kră Yang;Sư boih Tơ'ngla dŏng tơgŭm păng khêl pĕng lu sư.11 Ơ lu bơngai mă hli yom kơ Kră Yang, lui gơnang kơ sư bĕ,Sư boih Tơ'ngla dŏng tơgŭm păng khêl pĕng lu sư.12 Kră Yang 'blŏk kơ lu bơ̆n Sư gô ăn pŭn hiôk kơ lu bơ̆n.Ăn tơdrong pŭn hiôk kơ hnam Isơrael,Kŭm gô ăn pŭn hiôk kơ hnam Arôn.13 Sư gô ăn tơdrong pŭn hiôk kơ lu đe bu mă hli yom kơ Kră Yang.Mă lu iĕ dah tih kư̆m lei-lăi.14 Apinh Kră Yang ăn kơ iĕm hrôh ngôh.Ăn kơ lu iĕm păng lu kon sâu iĕm.15 Hơpơi sư ăn pŭn hiôk kơ lu iĕm. Kră Yang Tơ'ngla pơjing kơ plĕnh păng teh.16 Lu hơtăl plĕnh ti jơ̆ tơmam Kră Yang ngăl.Mă-lei Sư ăn teh âu kơ kon bơngai.17 Lu bơngai lôch dah lu bơngai jur tơ pơlei lôch.Ưh kơ đei hơri bơnê kơ Kră Yang ôh.18 Mă-lei lu nhôn gô hơri bơnê kơ Kră Yang.Đơ̆ng dang ei dĭng truh tơ ning-mônh ling-lang hloi,Halêluya!

Tơdrong bơnê kơ Kră Yang yua kơ đei dŏng pơklaih đơ̆ng tơdrong lôch1161 Inh 'mêm bơnê kơ Kră Yang, yua kơ Sư kơtơ̆ng nơ̆r inh.Păng kơtơ̆ng nơ̆r inh krao apinh2 Inh gô krao apinh Kră Yang đĭ chăl arih inh.Yua kơ Sư pơgling đon mơ̆ng inh.3 Bră tơdrong lôch chô̆ tăp kơ inh,Tơdrong pơmat dêh atâu rôp inh, tơdrong truh kơ inh pơmat păng sơ'ngon.4 Lei na inh ôr krao Kră Yang:“Ơ Kră Yang! Apinh ih dŏng pơklaih bơhngola inh.”5 Kră Yang 'lơ̆ng tơpăt păng ăn tơdrong mơnat.Kră Yang 'Bok Kei-Dei lu bơ̆n đei jơhngơ̆m mơnat.6 Kră Yang wei-lăng lu bơngai tơpăt;Tơdah inh pơmat-tat Sư pơklaih inh hloi,7 Ơ bơhngol inh, brŏk dơ̆ng tơ anih pơdơh ih,Yua kơ Kră Yang pơm 'lơ̆ng kơ ih.8 Yua kơ Ih ơ Kră Yang dŏng pơklaih boih inh đơ̆ng tơdrong lôch.Măt inh huay pă lĕch đak măt,Păng jơ̆ng inh huay kơtơih pơ̆k.9 Inh gô yak năm 'bơ̆t anăp Kră Yang.Lăm teh đak lu bơngai arih.10 Inh oei lui mă inh đei khan.“Inh pơmat-tat dêh.”11 Lăm năr inh hli tơtăm inh khan:“Rim 'nu bơngai tă kơ pơma hơlĕnh ngăl.”12 Inh gô iŏk kiơ wă 'mong kơ Kră Yang.Gah dôm tơdrong 'lơ̆ng mă Sư đei pơm kơ inh?13 Inh gô yơ̆r pơnhan dŏng pơklaihna krao apinh hăm anăn Kră Yang.14 Inh gô pơkeh ăn đĭ kơ Kră Yang dôm tơdrong đêl nơ̆r inh pơkă. 'Bơ̆t anăp đĭ-đăng kon
         pơlei Sư15 Tơdrong lôch lu bơngai 'lơ̆ng rơgoh jơ̆ gĭt tơpă 'bơ̆t anăp Kră Yang.16 Ơ Kră Yang inh đĭch đam Ih tơpă.Inh đĭch đam Ih, jơ̆ kon drŏ-nglo đam drŏ-kăn Ih, Ih yaih boih inh đơ̆ng bră đe chô̆.17 Inh gô pơyơ̆r tơmam soi bơnê kơ Ih Kră Yang.Păng krao apinh hăm anăn Kră Yang.18 Inh gô pơkeh ăn đĭ kơ Kră Yang dôm tơdrong đêl nơ̆r inh pơkă, 'Bơ̆t anăp đĭ-đăng kon
         pơlei Sư.19 Lăm cham hnam Kră Yang.Tơ tŏk-bŏk pơlei Jêrusalem,Halêluya!

Đĭ kơ dêh char kơkuh bơnê bĕ kơ Kră Yang1171 Ơ đĭ-đăng dêh char bơnê bĕ kơ Kră Yang,ơ đĭ-đăng lu kon pơlei, hơri bơnê bĕ kơ Sư!2 Yua kơ tơdrong Sư 'mêm kơ lu bơ̆n tih dêh.Tơdrong 'lơ̆ng tơpăt Kră Yang oei oei ling-lang,Halêluya!

Nơ̆r Krao khan bơnê kơ Kră Yang yua kơ kĕ jei1181 Bơnê bĕ kơ Kră Yang, Yua kơ Sư 'lơ̆ng;Tơdrong 'mêm Sư oei oei ling-lang.2 Ăn kơ Isơrael khan bĕ:“Tơdrong 'mêm Sư oei oei ling-lang!”3 Ăn kơ hnam Arôn khan bĕ:“Tơdrong 'mêm Sư oei oei ling-lang!”4 Ăn kơ lu bơngai hli yom kơ Kră Yang khan bĕ:“Tơdrong 'mêm Sư oei oei ling-lang!”5 Lăm năr pơmat-tat inh krao apinh Kră Yang;Kră Yang tơl tơwih nơ̆r inhĂn kơ inh rơngei.a6 Kră Yang oei hơdai inh, inh ưh kơ đei hli kiơ;Kon bơngai gơh pơm kiơ kơ inh?7 Kră Yang oei hơdai inh; dŏng tơgŭm inh. Inh 'bôh lu bơngai areh kơ inh jei inh.8 Gơnang kơ Kră Yang đĕch hloh kơ gơnang kơ kon bơngai.9 Gơnang kơ Kră Yang đĕch hloh kơ gơnang kơ lu pơtao mơng.10 Lu dêh char wang tăp kơ inh; Lăm anăn Kră Yang inh pơrămb đĭ lu sư.11 Lu sư wang tăp dăr kơ inh puăn pah.Hăm anăn Kră Yang inh pơrăm đĭ lu sư.12 Lu sư wang inh lơ thoi sut; lu sư gô lôch păt thoi ŭnh sa bơmreh.Hăm anăn Kră Yang pơrăm đĭ lu sư.13 Đei bơngai tơlơ̆ inh kơtang wă kơ inh pơ̆k;Mă-lei Kră Yang tơgŭm inh,14 Kră Yang boih ăn kơ jơhngơ̆m inh pran păng nơ̆r inh hơri;Sư Tơ'ngla dŏng pơklaih inh.15 Đei lăm kơđông lu bơngai 'lơ̆ng tơpăt, đei nơ̆r hơri chơt hiôk kĕ jei jơnei tih;“Ti 'ma Kră Yang pơm kĕ jei jơnei tih.16 Ti 'ma Kră Yang yơ̆r kơjung,Ti 'ma Kră Yang pơm kĕ jei jơnei tih.”17 Inh pă đei lôch boih, mă-lei gơh arih.Păng gô ră roi dôm tơdrong jang Kră Yang đei pơm boih.18 Kră Yang phak bơtho inh dêh tơpă.Mă-lei huay ăn kơ inh truh kơ lôch.19 Pơih ăn bĕ kơ inh 'măng jang tơdrong tơpăt,Inh gô mơ̆t bơnê ư-ang kơ Kră Yang.20 Âu jơ̆ 'măng jang Kră Yang;Lu bơngai tơpăt gô mơ̆t tơ noh.21 Inh bơnê kơ Ih, yua kơ Ih tơl tơwih nơ̆r inh apinh.Ih boih Tơ'ngla dŏng pơklaih inh.22 Tơmo mă thơ̆ mam hnam hŭt lê̆,jing tơmo man 'bơ̆t mum hnam23 'Nâu tơdrong jang Kră Yang đei pơm,Minh tơdrong hlĭch chrơp 'bơ̆t anăp lu bơ̆n.24 Âu boih năr Kră Yang đei pơm pơjing,Bĕ bơ̆n chơt hiôk 'nă hal lăm năr noh.25 Ơ Kră Yang! Dŏng pơklaih lu nhôn bĕ,ơ Kră Yang! Apinh Ih ăn kơ lu nhôn kĕ jei.26 Pŭn hiôk dêh kơ bu, mă năm hăm anăn Kră Yang.Đơ̆ng hnam Kră Yang.Nhôn bơnê ư-ang kơ Ih.27 Kră Yang jơ̆ 'Bok Kei-Dei,Sư boih pơchrang ăn kơ lu nhôn hơdah.Chô̆ bĕ tơmam soi pơyơ̆r hăm tơlei bră tơ lu chơnglơ̆ng hơke chơnang soi.28 Ih boih Kră Yang 'Bok Kei-Dei inh, inh gô bơnê kơ Ih;Ih boih Kră Yang 'Bok Kei-Dei inh, inh gô yom kơkuh kơ Ih.29 Bơnê ư-ang kơ Kră Yang bĕ, yua kơ Sư 'lơ̆ng rŏ;Tơdrong 'mêm Sư oei oei ling-lang.

Bơngai bu bơwei kiơ̆ khôi juăt tơdrong juăt Kră Yang gô pŭn hiôk1191 Pŭn dêh kơ lu đe bu mă pơm 'lơ̆ng đe huay kơ chrih lăm trong sư yak.Arih kiơ̆ khôi juăt Kră Yang.2 Pŭn dêh kơ bu wei răk dôm nơ̆r Sư tơtă.Păng đĭ jơhngơ̆m krao chă Sư.3 Lu sư ưh kơ pơm glăi,Mă-lei arih kiơ̆ trong Kră Yang4 Ih đei bơtho pơkă boih tơdrong juăt IhWă kơ lu nhôn rok kiơ̆.5 Ô! Rŏ kơ trong inh gơh kơjăp;Wă kơ inh kĕ kiơ̆ khôi juăt Ih!6 Inh ưh kơ đei mơlâu ôh.Kơplah inh lăng tơ lu nơ̆r Ih tơtă,7 Inh iŏk jơhngơ̆m tơpăt hơri ư-ang kơ Ih.Kơplah inh hŏk iŏk tơdrong Ih sek tơpăt;8 Inh gô wei răk khôi juăt Ih;Apinh ih 'nĕ achăng lê̆ inh.9 Bơngai oei hơmuh hơmŏng pơm liơ wă kơ trong sư 'lơ̆ng rơgoh?Athei arih pơm kiơ̆ nơ̆r Kră Yang.10 Inh chă Ih hăm đĭ jơhngơ̆m. 'Nĕ ăn kơ inh weh đơ̆ng nơ̆r Ih tơtă.11 Inh răk boih nơ̆r Ih lăm jơhngơ̆m inhWă kơ inh huay kơ pơm yoch hăm Ih12 Ơ Kră Yang, inh hơri ư-ang kơ Ih;Apinh bơtho inh tơdrong juăt Ih.13 'Bơ̆r inh gô ră roi, dôm lu nơ̆r đơ̆ng 'bơ̆r Ih tơtă.14 Inh hiôk chơt kiơ̆ nơ̆r Ih đei tơtă.Thoi chhôk 'nă kơ mơdrŏng tih.15 Inh oei tơchĕng ling-lang kơ tơdrong juăt ih.Lăng kơchăm lăng tơ trong Ih.16 Inh lăp dêh kơ tơdrong juăt Ih, ưh kơ hiơt kơ nơ̆r Ih17 Pơm 'Lơ̆ng kơ inh đĭch đam Ih, wă kơ inh gơh arih;Inh gô wei răk nơ̆r Ih.18 Pơih măt inh, wă kơ inh gơh 'bôh dôm tơdrong hlĭch chrơp lăm khôi juăt Ih.19 Inh jơ̆ minh 'nu bơngai tơmoi oei kơpal teh.Apinh 'nĕ ôn kơ inh dôm nơ̆r Ih tơtă.20 Bơhngol inh hơkĕ hrŏ chang hơpơi ling-lang wă kơ băt dôm tơdrong juăt Ih.21 Ih chrih hil kơ lu bơngai pơang,jơ̆ lu bơngai trŏ kơ hiap pơtê̆.Lu bơngai mă weh ataih đơ̆ng Ih tơtă.22 Apinh iŏk lê̆ đơ̆ng tơdrong inh mơlâu.Păng tơdrong đe areh.Na inh răk dôm nơ̆r Ih tơtă.23 Yŏng pơgơ̆r oei pơđâu chă wă pơm kơ inh;Mă-lei đĭch đam Ih gô tơchĕng kơ khôi juăt Ih.24 Dôm nơ̆r Ih tơpăt, jơ̆ nơ̆r mă inh lăp đon,Lu nơ̆r noh boih tơ'bôh tơbăt ăn kơ inh.25 Bơhngol inh klep lăm 'mui teh.Tơiung pơrih inh dơ̆ng. Kiơ̆ kơ nơ̆r Ih.26 Inh đei roi boih trong inh kơ Ih.Na Ih đei tơl tơwih kơ inh;apinh Ih bơtho inh dôm tơdrong juăt Ih.27 Ăn kơ inh gơh hlôh băt tơdrong Ih bơtho tơtă.Na inh gô tơchĕng ling-lang dôm tơdrong jang hlĭch chrơp Ih.28 Inh lĕch đak măt nhơ̆m hmoi, yua kơ sơ'ngon.Apinh Ih ăn kơ inh đei jơhngơ̆m pran kiơ̆ kơ nơ̆r Ih.29 Apinh wei inh weh ataih đơ̆ng trong glăi.Apinh Ih mơnat bơtho ăn kơ inh băt kơ khôi juăt Ih.30 Inh đei rơih iŏk boih trong tơ anăp; 'Măn nơ̆r Ih tơtă 'bơ̆t anăp inh.31 Ơ Kră Yang ơi!Inh rôp kơjăp nơ̆r Ih tơbăt;Apinh Ih 'nĕ ăn kơ inh mơlâu.32 Inh gô kơdâu kiơ̆ trong Ih tơtă.Dah Ih pơih jơhngơ̆m inh să,33 Ơ Kră Yang, apinh bơtho tơ'bôh kơ inh kiơ̆ trong Ih tơtă.Na inh gô wei răk dĭng truh tơ năr tôch.34 Apinh Ih ăn kơ inh gơh hơgei,Na inh gô wei răk tơdrong juăt Ih.Păng chu yom hăm đĭ jơhngơ̆m.35 Apinh Ih ăn kơ inh yak kiơ̆ nơ̆r Ih tơtă;Yua kơ inh chơt hiôk lăm trong noh.36 Apinh ăn kơ jơhngơ̆m inh tơchĕng kơ tơdrong juăt Ih. 'Nĕ ăn kơ inh tơchĕng kơ tơdrong
         lơi kơdih akâu.37 Apinh Ih pơdăr măt inh wă kơ huay lăng lu tơdrong ưh kơ yua.Ăn kơ inh gơh arih kiơ̆ lăm lu trong Ih.38 Apinh Ih pơkeh nơ̆r pơkăm hăm lu đĭch đam Ih.Lu bơngai mă hli yom kơ Ih.39 Apinh Ih iŏk lê̆ tơdrong đe pơm kơ inh mơlâu mă inh hli tơtơ̆, yua kơ nơ̆r tơtă đơ̆ng
         Ih 'lơ̆ng tơpăt.40 Âu, inh hơpơi wă dôm lu nơ̆r Ih bơtho tơtă.Apinh ăn kơ inh gơh arih kiơ̆ lăm trong tơdrong tơpăt Ih.41 Ơ Kră Yang, ăn kơ tơdrong 'mêm Ih truh tơ inh.Tơdrong Ih dŏng pơklaih kiơ̆ kơ nơ̆r Ih đei pơkăm.42 Lei inh gơh tơl tơwih kơ lu bơngai pơjăm inh.Yua kơ inh gơnang kơ nơ̆r Ih.43 Apinh Ih 'nĕ kơ iŏk lê̆ dôm nơ̆r tơpăt đơ̆ng 'bơ̆r inh,Yua kơ inh gơnang hơmĕng kơ nơ̆r tơtă Ih.44 Inh gô wei răk tơdrong juăt Ihdĭng truh tơ ning-mônh ling-lang hlŏng hloi.45 Inh gô yak nơnăm rơngei,yua kơ inh kiơ̆ chơchă tơdrong Ih bơtho tơtă.46 Inh gô ră roi tơdrong Ih tơtă 'bơ̆t anăp lu pơtao.Ưh kơ đei mơlâu.47 Inh chơt hiôk kơ nơ̆r Ih tơtătơdrong mă inh 'mêm.48 Inh gô yơ̆r ti gah nơ̆r tơtă Ih, mă inh 'mêm păng tơchĕng kơ lu tơdrong juăt Ih.49 Apinh Ih 'blŏk kơ nơ̆r Ih đei pơkă hăm lu đĭch đam Ih.Đơ̆ng tơdrong 'nâu Ih ăn kơ inh đei hơmĕng.50 Nơ̆r Ih pơkă wă wei tơdrong arih inh. 'Nâu boih tơdrong mă pơlung inh lăm năr pơmat-tat.51 Lu bơngai pơang, blei hiap inh lơ dêh.Mă-lei inh ưh kơ achăng lê̆ khôi juăt Ih.52 Ơ Kră Yang, inh 'blŏk kơ nơ̆r Ih tơtă đơ̆ng sơ̆.Nơ̆r noh pơlung inh.53 Inh blĕk tơtŏ 'bĕnh kơ jơhngơ̆m inh. 'Bôh lu bơngai pơm kơnê̆ achăng lê̆ khôi juăt
         Ih,54 Lu tơdrong juăt Ih jing 'bai hơri inh.Kơplah inh oei lăm hnam tơmoi.55 Ơ Kră Yang, kơmăng inh 'blŏk kơ anăn Ih;Kŭm wei răk khôi juăt Ih.56 Inh đei tơdrong âu.Inh đei wei răk dôm nơ̆r Ih bơtho tơtă.57 Kră Yang jing mŭk tơmam inh boih.Inh đei pơkă wă wei răk nơ̆r Ih bơtho tơtă.58 Đĭ jơhngơ̆m inh krao apinh Kră Yang mơnat,Apinh Ih mơnat ăn kơ inh kiơ̆ thoi nơ̆r Ih pơkă.59 Inh tơchĕng kơ trong inh,inh gơwĕch jơ̆ng inh gah tơdrong juăt Ih.60 Inh hăt hot hloi ưh kơ gô ôh.Wă wei răk dôm nơ̆r Ih tơtă.61 Mă tơlei lu bơngai pơm kơnê̆ dăng tăp kơ inh,Mă-lei inh ưh kơ hiơt kơ khôi juăt Ih.62 Inh gô iung tŏk-bŏk măng wă bơnê kơ Ih.Yua kơ tơdrong pơkă tơpăt Ih.63 Inh jing buăl kơ lu bơngai băt hli yom kơ Ih,Păng lu bơngai mă bơwei dôm tơdrong Ih đei bơtho pơkă.64 Ơ Kră Yang, teh âu 'bĕnh kơ tơdrong 'mêm Ih,Apinh Ih bơtho pơhrăm ăn kơ inh tơdrong juăt Ih.65 Ơ Kră Yang, Ih pơm 'lơ̆ng kơ lu đĭch đam Ih.Kiơ̆ thoi nơ̆r Ih khan.66 Apinh Ih bơtho inh hlôh wao.Wă kơ inh pơm trŏ.Yua kơ inh lui kơ nơ̆r Ih tơtă.67 Adrol kơ đei tơdrong pơmat-tat inh đĭ jrok boih;Mă-lei dang ei inh wei răk nơ̆r Ih.68 Ih 'lơ̆ng juăt kơ pơm 'lơ̆ng; apinh Ih bơtho inh tơdrong juăt Ih.69 Mă lu bơngai pơang đei boih nơ̆r pơma kơnê̆ hơlĕnh kơ inh.Inh gô wei răk dôm nơ̆r Ih bơtho tơtă hăm đĭ jơhngơ̆m.70 Jơhngơ̆m lu sư hơ'bơ̆l thoi rơmă đĭ pă mơn.Mă-lei inh hiôk lăm khôi juăt Ih.71 Inh đei tơdrong pơmat, trŏ 'lơ̆ng tơpă.Wă kơ inh hŏk iŏk kiơ̆ khôi juăt Ih.72 Khôi juăt đơ̆ng 'bơ̆r Ih pơma jing 'lơ̆ng kơ inh.Hloh kơ đei rơbâu tơpei hu maih.73 Tơpang ti Ih pơjing păng man inh;Ăn kơ inh 'ngok hlôh wao, wă kơ inh hŏk kiơ̆ nơ̆r tơtă Ih.74 Lu bơngai hli yom kơ Kră Yang 'bôh inh lu sư gô chơt hiôk.Yua kơ inh hơmĕng kơ nơ̆r Ih.75 Ơ Kră Yang, inh băt tơdrong Ih sek tơlang tơpăt.Noh đơ̆ng tơdrong Ih tơpăt. Na Ih pơm kơ inh pơmat-tat.76 Ăn tơdrong 'mêm Ih pơlung inh. 'Blep thoi nơ̆r Ih đei pơkă kơ luđĭch đam Ih.77 Apinh tơdrong 'mêm mơnat Ih truh tơ inh, wă kơ inh gơh arih,Yua kơ inh hiôk lăm khôi juăt Ih.78 Thŭ lu pơang mơlâu,Yua kơ lu sư yua tơdrong hơlĕnh pơdăr wă pơrăm inh;Mă-lei inh gô tơchĕng lu nơ̆r Ih bơtho khan.79 Apinh Ih ăn kơ lu bơngai hli yom kơ Ih brŏk hơlơ̆k tơ inh,wă kơ lu sư băt kơ tơdrong juăt Ih.80 Apinh Ih ăn kơ jơhngơ̆m inh gơh 'lơ̆ng tơpăt lăm Khôi juăt Ih; wă kơ inh huay kơ mơlâu.81 Bơhngol inh rơdu rơmơ̆n chang gô tơdrong dŏng pơklaih đơ̆ng Ih.Mă-lei Inh hơmĕng kơ nơ̆r Ih.82 Măt inh rơmơ̆n chang gô nơ̆r Ih pơkă;Inh khan: “Dang yơ Ih pơlung inh?”83 Yua kơ inh jing thoi get akar 'nhek 'nhoi.Mă-lei inh ưh kơ hiơt kơ khôi juăt Ih.84 Đĭch đam Ih oei gô dĭng dang yơ dơ̆ng.Layơ Ih wă sek tơlang kơ bơngai pơm kơnê̆ kơ inh?85 Lu bơngai pơang sir boih sơlŭng wă pơrăm inh?Noh lu bơngai ưh kơ pơm kiơ̆ khôi juăt Ih.86 Dôm nơ̆r Ih tơtă trŏ sĭt tơpă apinh Ih tơgŭm inh.Bơngai lăm teh đak yua tơdrong hơlĕnh wă pơrăm inh,87 Mă lu sư wă pơlôch inh đơ̆ng kơpal teh;Mă-lei inh ưh kơ đei lê̆ dôm nơ̆r Ih bơtho pơkă.88 Apinh Ih ăn kơ inh gơh arihKiơ̆ kơ tơdrong 'mêm Ih,Na inh gô wei răk nơ̆r Ih bơtho khan.89 Ơ Kră Yang, nơ̆r Ih oei kơjăp ling-lang tơ kơpal plĕnh;90 Tơdrong sĭt 'lơ̆ng tơpăt Ih oei đei đơ̆ng jơhnơr âu truh tơ jơhnơr nai.Ih pơjing boih teh, teh oei kơjăp.91 Kiơ̆ kơ nơ̆r tơtă Ih, dôm tơdrong oei kơjăp truh năr âu;Yua kơ đĭ-đăng đĭch đam Ih ngăl.92 Tơdah khôi juăt Ih ưh kơ pơm kơ inh hiôk.Lei inh lôch hiong boih, lăm năr inh pơmat-tat.93 Inh ưh kơ đei layơ hiơt kơ nơ̆r Ih bơtho tơtă.Yua kơ đơ̆ng lu tơdrong noh na Ih ăn kơ inh đei arih.94 Inh gah Ih boih, apinh Ih dŏng pơklaih inh;inh chă dôm nơ̆r Ih bơtho tơtă.95 Lu bơngai kơnê̆ nŏng kơ chă wă pơlôch inh,Mă-lei inh adrin kiơ̆ kơ nơ̆r Ih bơtho khan.96 Inh 'bôh boih dôm tơdrong tơmam mă 'lơ̆ng tôch ngăl.Mă-lei tơdrong juăt Ih ưh kơ tôch.97 Inh 'mêm kơ khôi juăt Ih dêh!Prăt năr inh tơchĕng kơ khôi juăt noh.98 Dôm nơ̆r Ih tơtă, pơm kơ inh hơgei hloh kơ lu ayăt kơ inh.Yua kơ dôm nơ̆r noh oei hơdai inh ling-lang.99 Inh đei đon hơgei hloh kơ lu bơngai bơtho inh.Yua kơ inh tơchĕng lu tơdrong đêl Ih bơtho khan.100 Inh hlôh wao hloh kơ lu kră.Yua kơ inh wei răk dôm nơ̆r Ih tơtă.101 Inh gơ̆t jơ̆ng inh kuă ăn năm trong glăi.Wă kơ inh wei răk nơ̆r Ih.102 Inh ưh kơ đei achăng lê̆ nơ̆r tơtă Ih.Yua kơ Ih kơdih đei bơtho tơ'bôh kơ inh.103 Nơ̆r Kră Yang pơm kơ hơlŏng inh 'ngam dêh. 'Ngam hloh kơ đak sut lăm 'bơ̆r inh.104 Đơ̆ng nơ̆r Ih bơtho khan na inh hlôh wao, thoi noh na inh areh kơ trong hơlĕnh.105 Nơ̆r Ih jing ŭnh kơđeng kơ jơ̆ng inh.Nhơk pơchrang ăn kơ trong inh.106 Inh đei pơkăm păng wei răk nơ̆r pơkăm. Inh gô kiơ̆ nơ̆r Ih tơtă tơpăt,107 Ơ Kră Yang! Inh pơmat-tat dêh;Apinh Ih pơrih inh dơ̆ng kiơ̆ thoi nơ̆r Ih.108 Ơ Kră Yang! Apinh Ih iŏk tơdrong bơnê pơyơ̆r kơ Ih đơ̆ng 'bơ̆r inh.Păng bơtho inh tơdrong juăt Ih.109 Tơdrong arih inh ngăl đei hli hơmơt,Mă-lei inh ưh kơ hiơt kơ khôi juăt Ih.110 Lu bơngai pơm kơnê̆ hơ'năk hơđong wă pơrăm inh;Mă-lei inh ưh kơ achăng lê̆ nơ̆r Ih bơtho khan.111 Nơ̆r Ih bơtho khan jing mŭk tơmam inh ling-lang.Yua kơ noh jơhngơ̆m inh chơt hiôk,112 Jơhngơ̆m inh rơih boih pơm kiơ̆ khôi juăt Ih.Ling-lang dĭng truh tơ tôch.113 Inh areh kơ lu bơngai đei jơhngơ̆m 'bar pah.Mă-lei 'mêm kơ khôi juăt Ih.114 Ih boih anih inh kơ'nơp păng khêl pĕng inh;Inh hơmĕng kơ nơ̆r Ih.115 Ơ lu bơngai pơm kơnê̆, weh bĕ đơ̆ng inh.Wă kơ inh wei răk nơ̆r Kră Yang 'Bok Kei-Dei inh tơtă.116 Apinh Ih tơgŭm tơiung inh kiơ̆ thoi Ih pơkă wă kơ inh gơh arih; 'Nĕ ăn kơ inh mơlâu
         kơ tơdrong inh chang hơmĕng,117 Apinh Ih dŏng tơgŭm inh, na inh hơđơ̆ng.Wă kơ inh pơm kiơ̆ kơ khôi juăt Ih ling-lang.118 Ih sơngah đĭ kơ lu bơngai weh đơ̆ng khôi juăt Ih;Tơdrong lu sư hơlĕnh jing tơdrong ưh kơ đei.119 Ih lăng lu bơngai kơnê̆ lăm teh đak thoi hla đuih;Yua kơ noh na inh 'mêm kơ nơ̆r Ih bơtho khan.120 Akâu inh pơpơ̆ yua kơ hli kơ Ih.Kŭm hli kơ tơdrong Ih sek tơlang.121 Inh pơm boih tơdrong tơpăt păng tơdrong trŏ, 'Nĕ jao inh kơ lu bơngai pơjuă pơđep
         inh.122 Apinh Ih wei-lăng lu đĭch đam Ih wă kơ đei pŭn hiôk; 'Nĕ ăn kơ lu bơngai pơang pơjuă
         pơđep inh.123 Măt inh hrŏ yua kơ chang gô Ih dŏng pơklaih.Păng nơ̆r Ih pơkă tơpăt.124 Apinh Ih pơm hăm lu đĭch đamkiơ̆ kơ tơdrong 'mêm Ih,Păng bơtho inh lu khôi juăt Ih.125 Inh đĭch đam Ih,Apinh Ih ăn kơ inh tơdrong hlôh wao.Wă kơ inh gơh băt hlôh kơ nơ̆r Ih bơtho khan.126 Truh boih kơ jơ Kră Yang wă pơm.Yua kơ đei bơngai pơm pơhloh kơ tơdrong juăt Ih127 Yua kơ inh 'mêm kơ nơ̆r Ih tơtă.Hloh kơ maih, kư̆m hloh loi kơ maih rơgoh.128 Yua kơ thoi noh, inh lăng đĭ-đăng nơ̆r Ih bơtho tơtă trŏ ngăl.Inh areh kơ trong tơdrong hơlĕnh.129 Nơ̆r Ih bơtho khan jing hlĭch chrơp tơpă.Thoi noh inh wei răk lu sư.130 Tơdrong bơtho tơblang nơ̆r Ih pơchrang ăn hơdah.Sư ăn tơdrong hlôh wao kơ lu bơngai tơpăt.131 Inh ha 'bơ̆r rơhing.Yua kơ inh chang hơpơi dêh lu nơ̆r Ih tơtă.132 Apinh Ih hue lăng păng mơnat kơ inh,Kŭm thoi Ih ngăl juăt 'mêm kơ lu bơngai bu mă 'mêm kơ anăn Ih.133 Apinh Ih ăn kơ rim yak inh kơjăp lăm nơ̆r Ih. 'Nĕ ăn tơdrong kơnê̆ kiơ̆ pơgơ̆r inh.134 Apinh Ih huai iŏk inh đơ̆ng bơngai pơjuă pơđep, wă kơ inh wei răk kiơ̆ nơ̆r Ih bơtho
         tơtă.135 Apinh Ih pơchrang bĕ muh măt Ih kơ lu đĭch đam Ih,Păng bơtho inh tơdrong juăt Ih.136 Đak măt inh lĕch ro nhen thoi đak glung.Yua kơ đe kuă kơ wei răk khôi juăt Ih.137 Ơ Kră Yang, Ih 'lơ̆ng tơpăt,Tơdrong Ih sek tơlang tơpăt.138 Ih tơtă boih tơdrong ih bơtho 'lơ̆ng tơpăt,Trŏ kơ lui gơnang tơpă.139 Tơdrong inh tơnăp soh chhông lăm jơhngơ̆m inh.Yua kơ lu bơngai ayăt kơ inh hiơt boih kơ nơ̆r Ih.140 Nơ̆r Ih pơma 'lơ̆ng rơgoh tơpă.Na lu đĭch đam Ih 'mêm kơ nơ̆r noh,141 Mă inh bơngai iĕ, đe pơjăm pơjuă,Mă-lei ưh kơ đei layơ hiơt kơ nơ̆r Ih bơtho tơtă.142 Tơdrong tơpăt Ih jơ̆ tơdrong tơpăt ling-lang hlŏng hloi.Khôi juăt Ih sĭt tơpă.143 Tơdrong pơmat-tat păng tơdrong ơh sơ'ngon truh tơ inh.Mă-lei inh oei hiôk kơ nơ̆r Ih tơtă.144 Nơ̆r Ih bơtho khan jơ̆ tơpăt ling-lang hlŏng hloi.Ăn kơ inh hlôh wao, wă kơ inh gơh arih.145 Ơ Kră Yang inh krao chă Ih hăm đĭ jơhngơ̆m,Apinh Ih tơl tơwih kơ inh.Inh gô wei răk khôi juăt Ih.146 Inh krao apinh Ih.Dŏng pơklaih inh bĕ;Na inh gô wei răk nơ̆r Ih bơtho tơtă.147 Inh iung đơ̆ng hrôih drôih krao apinh,Inh chang hơmĕng kơ nơ̆r Ih.148 Măt inh kral prăt măng ưh kơ tep,wă kơ tơchĕng kơ nơ̆r Ih pơkă.149 Ơ Kră Yang, kiơ̆ kơ tơdrong 'mêm Ih,apinh Ih mơ̆ng nơ̆r inh apinh,Apinh wei tơdrong arih inh kiơ̆ kơ tơdrong juăt Ih.150 Lu bơngai chă pơm tơdrong kơnê̆ truh jê̆ boih.Mă-lei lu sư ataih đơ̆ng khôi juăt Ih.151 Ơ Kră Yang Ih oei jê̆;păng dôm lu nơ̆r Ih tơtă sĭt tơpă.152 Kư̆ kiơ̆ kơ nơ̆r Ih bơtho, inh băt boih đơ̆ng sơ̆:Ih pơjing nơ̆r tơtă noh oei oei ling-lang.153 Apinh Ih lăng bĕ tơdrong inh pŭ pơmat păng dŏng pơklaih inh;Na inh ưh kơ hiơt ôh khôi juăt ih.154 Apinh Ih dŏng inh păng huai iŏk inh,Apinh wei tơdrong arih inh kiơ̆ kơ nơ̆r Ih pơkă.155 Tơdrong dŏng pơklaih ataih dơ̆ng lu bơngai pơm kơnê̆.Yua kơ lu sư ưh kơ đei chơchă lu tơdrong juăt Ih.156 Ơ Kră Yang, tơdrong 'mêm mơnat Ih tih tơpă.Apinh wei tơdrong arih inh kiơ̆ khôi juăt Ih.157 Lu bơngai ayăt areh păng pơjuă pơđep inh lơ tơpă;Mă-lei inh ưh kơ đei achăng lê̆ nơ̆r Ih bơtho tơtă.158 Inh 'bôh lu bơngai hơlĕnh pơdăr, lăng krưp areh dêh kơ lu sư;Yua kơ lu sư ưh kơ wei răk nơ̆r Ih.159 Apinh Ih lăng inh 'mêm kơ nơ̆r Ih bơtho khan dang yơ!Ơ Kră Yang,apinh wei tơdrong arih inh kiơ̆ thoi tơdrong 'mêm Ih.160 Đĭ dôm nơ̆r Ih pơma jơ̆ sĭt tơpă. Dôm nơ̆r tơtă 'lơ̆ng tơpăt Ih oei oei ling-lang,161 Lu yŏng pơgơ̆r rôp pơmat inh tơdrong ưh kơ đei.Mă-lei inh hli yom kơ nơ̆r Ih.162 Inh hiôk chơt kơ nơ̆r Ih pơkăthoi lu đe blah iŏk đei tơmam lơ.163 Inh areh păng krưp dêh, kơ tơdrong hơlĕnh pơdăr.Mă-lei inh 'mêm kơ khôi juăt Ih.164 Rim năr inh kơkuh bơnê kơ Ih tơpơh wơ̆t.Kơ nơ̆r tơtă 'lơ̆ng tơpăt Ih.165 Bu mă 'mêm kơ khôi juăt Ih đei tơdrong hiôk-hian tih.Ưh kơ đei kiơ mă gơh pơm kơ lu sư pơ̆k huŏng.166 Ơ Kră Yang, inh chang hơmĕng kơ tơdrong dŏng pơklaih đơ̆ng Ih,Păng pơm kiơ̆ kơ nơ̆r Ih tơtă.167 Inh wei răk boih nơ̆r Ih bơtho tơtă.Inh 'mêm kơ nơ̆r tơtă noh dêh tơpă.168 Inh wei răk nơ̆r Ih bơtho khan păng nơ̆r Ih tơtă.Yua kơ trong inh tă kơ 'bơ̆t anăp Ih ngăl.169 Ơ Kră Yang, ăn kơ nơ̆r inh ôr krao truh tơ Ih. Ăn kơ inh hlôh wao, kiơ̆ kơ nơ̆r Ih.170 Ăn nơ̆r inh krao ôr truh tơ Ih. Apinh dŏng pơklaih inh kiơ̆ kơ nơ̆r Ih pơkă.171 Ăn kơ 'bơ̆r inh lĕch dôm nơ̆r bơnê kơ Ih.Yua kơ Ih bơtho boih inh dôm tơdrong juăt Ih.172 Ăn kơ hơpiĕt inh hơri kơ nơ̆r Ih. Yua kơ đĭ nơ̆r Ih tơtă tơpăt ngăl.173 Ăn kơ ti Ih dŏng tơgŭm inh hloi;Yua kơ inh rơih iŏk nơ̆r Ih bơtho tơtă.174 Ơ Kră Yang, inh hơpơi chang tơdrong dŏng pơklaih đơ̆ng Ih.Khôi juăt Ih mă inh hiôk tơpă.175 Ăn kơ bơhngol inh arih.Wă kơ hơri bơnê kơ Ih.Ăn kơ tơdrong juăt Ih tơgŭm inh.176 Inh wơ̆l jrok thoi triu hiong; apinh chơchă inh đĭch đam Ih.Yua kơ inh ưh kơ hiơt nơ̆r Ih tơtă.

Krao khan apinh Kră Yang dŏngTơdrong hơri lu bơngai tŏk tơ pơlei 'lơ̆ng rơgoh.1201 Lăm năr đei tơdrong pơmat-tat inh krao apinh Kră Yang.Na Sư tơl tơwih nơ̆r inh.2 Ơ Kră Yang, apinh pơklaih bơhngol inh đơ̆ng 'bơ̆r hơlĕnh,Đơ̆ng hơpiĕt lu bơngai pơhlŭ.3 Ơ hơpiĕt hơlĕnh pơhlŭ, Kră Yang wă pơm kiơ kơ ih?Thim ăn kơ ih tơdrong phak kiơ dơ̆ng?4 Noh 'brơ̆m suĕng đơ̆ng lu linh; păng ngar 'long ŭnh ngŭr.5 Răm-'băm dêh kơ inh oei lăm Mêsĕk.Păng oei tơ lăm kơđông Kêđa.6 Đunh tơpă inh oei hơdai hăm lu bơngai areh kơ tơdrong hiôk-hian.7 Inh wă tơdrong rơnŭk rơnua, mă-lei dah inh pơma 'biơ̆,Lu sư 'maih tơblah.

Kră Yang bơwei kon pơlei pơla sưTơdrong hơri lu bơngai tŏk tơ plei 'lơ̆ng rơgoh.1211 Inh ngơk măt lăng tơ kơpal kông tơdrong tơgŭm dŏng inh truh đơ̆ng yơ?2 Tơdrong dŏng tơgŭm inh lĕch đơ̆ng Kră Yang.Tơ'ngla mă pơjing plĕnh hăm teh.3 Sư ưh kơ đei lê̆ jơ̆ng ih tơpling.Sư Tơ'ngla wei-lăng ih ưh kơ layơ tep.4 Kră Yang wei-lăng Isơrael ưh kơ đei layơ 'bĭch păng kư̆m ưh kơ đei layơ tep.5 Kră Yang Tơ'ngla wei-lăng ih.Kră Yang yơ̆p pơyơ̆l kơ ti 'ma ih.6 Măt 'năr ưh kơ đei pơm kơ ih tŏ ôh kơ 'năr, măt khei kư̆m ưh kơ đei pơrăm ih kơmăng.7 Kră Yang wei-lăng ih huay kơ răm,Sư gô bơwei tơdrong arih ih.8 Kră Yang gô wei-lăng kơplah ih lĕch dah ih mơ̆t.Đơ̆ng dang ei dĭng truh tơ ning-mônh ling-lang.

Nơ̆r krao khan kơ pơlei JêrusalemNơ̆r hơri lu bơngai tŏk tơ Pơlei 'lơ̆ng rơgoh.1221 Inh hiôk dêh mưh đe khan kơ inh thoi âu:“Bĕ bơ̆n năm tơ hnam Kră Yang.”2 Ơ Jêrusalem, jơ̆ng lu nhôn dơ̆ng 'bơ̆t 'măng jang ih.3 Jêrusalem đei man thoi pơlei tih. Đei man pơkăp băl kơjăp.4 Tơ noh adrĕch kon pơlei tŏk năm.Lu adrĕch adrung Kră Yang tŏk kiơ̆ kơ nơ̆r tơtă kơ lu bơngai Isơrael,wă kơkuh bơnê kơ Anăn Kră Yang.5 Tơ noh đei pơjing lu anih tang-dŏ sek tơlang. Wă khan tang-dŏ lu pơtao adrĕch Đawit.6 Krao khan bĕ kơ Jêrusalem đei rơnŭk rơnua.Wă kơ bơngai bu 'mêm kơ ih gô đei tơdrong hiôk jơnap.7 Ăn kơ tơdrong hiôk-hian oei tơ lăm kơ lu dur ih.Tơdrong hiôk chơt tơ lăm hnam pơtao ih.8 Yua kơ lu 'nhŏng oh păng bôl buăl inh.Inh khan: “Ăn tơdrong hiôk-hian tơ lăm ih.”9 Yua kơ Hnam Kră Yang, 'Bok Kei-Dei lu bơ̆n.Inh krao chă ăn kơ ih pŭn hiôk.

Nơ̆r krao apinh Kră Yang dŏng tơgŭmTơdrong hơri lu bơngai tŏk tơ Pơlei 'lơ̆ng rơgoh.1231 Inh ngơk muh măt tơ Ih ơ Tơ'ngla mă oei tơ kơpal tang-dŏ pơtao tơ plĕnh.2 Thoi măt lu đĭch đam drŏ-nglo chang gô đơ̆ng ti yŏng tơ'ngla drŏ-nglo lu sư.Thoi măt lu đam drŏ-kăn lăng tơ ti yŏng tơ'ngla drŏ-kăn lu sư.Na măt lu bơ̆n kư̆m chang gô Kră Yang, 'Bok Kei-Dei thoi noh;Dĭng Sư mă mơnat kơ lu bơ̆n.3 Ơ Kră Yang, apinh mơnat kơ lu nhôn,Apinh mơnat kơ lu nhôn,yua kơ lu nhôn pŭ lơ dêh boih kơ đe areh pơjăm lu nhôn.4 Bơhngol lu nhôn hrăp dêh kơ tơdrong pơjăm đơ̆ng lu bơngai pơrŏ.Păng tơdrong areh pơjăm đơ̆ng lu bơngai pơang

Kră Yang 'bok Kei-Dei Tơ'ngla wei kon pơlei sưTơdrong hơri lu bơngai tŏk tơ plei 'lơ̆ng rơgoh, Đawit pơm.1241 Isơrael athei khan: “Tơdah Kră Yang ưh kơ gah lu bơ̆n,2 Tơdah Kră Yang Yêsu ưh kơ gah bơ̆n.Kơplah lu sư iung blah lu bơ̆n;3 Kơplah lu sư hil blah lu bơ̆n,Lei lu sư luăn boih lu bơ̆n oei arih;4 Đak lơ̆p pơhoch lu bơ̆n,Đak lơ̆p boih bơhngol lu bơ̆n.5 Đak poh-yă pơhoch lê̆ lu bơ̆n.6 Bơnê ư-ang kơ Kră Yang.Sư ưh kơ đei jao lu bơ̆n kơ hơnĕnh lu sư kăp sa.7 Lu bơ̆n klaih hloi thoi semklaih đơ̆ng hơnhuăl lu đe dăng.Hơnhuăl kơtĕch hloi,na lu bơ̆n lĕch hlôi hloi,8 Tơdrong dŏng tơgŭm lu bơ̆n lăm anăn Kră Yang.Tơ'ngla pơjing plĕnh teh.

Kră Yang wei tăp dăr kơ lu kon pơlei SưTơdrong hơri lu bơngai tŏk tơ plei 'lơ̆ng rơgoh.1251 Lu bơngai gơnang kơ Kră Yang.Thoi kông Siôn ưh kơ đei pơpơ̆, mă-lei oei oei ling-lang.2 Lu kông tăp dăr kơ Jêrusalem thoi yơ.Kră Yang wei tăp dăr kơ kon pơlei pơla Sư thoi noh mơ̆n.Đơ̆ng dang ei dĭng truh tơ ning-mônh khŏm khŏm hloi.3 Yua kơ 'long jra lu bơngai kơnê̆ ưh kơ gơh pơgơ̆r lu bơngai 'lơ̆ng tơpăt,Wă kơ ti lu bơngai tơpăt huay kơ pơm tơ tơdrong kơnê̆.4 Ơ Kră Yang, apinh Ih ăn tơdrong 'lơ̆ng kơ bơngai pơm 'lơ̆ng păng ăn kơ lu bơngai đei
         jơhngơ̆m tơpăt.5 Mă gah lu bơngai hơlơ̆k kiơ̆ lu trong kơnê̆,Kră Yang gô puh lu sư hơdai lu bơngai pơm kơnê̆.Ăn tơdrong hiôk-hian kơ lu bơngai Isơrael!

Bơnê kơ Kră Yang chông anhăk lu bơngai brŏk đơ̆ng bơnă đeTơdrong hơri lu bơngai tŏk tơ pơlei 'lơ̆ng rơgoh.1261 Kơplah Kră Yang chông lu bơngai bơnă brŏk tơ Siôn.Lu nhôn thoi bơngai tep apo.2 'Bơ̆r lu nhôn 'bĕnh kơ nơ̆r hiĕk chơt.Hơpiĕt lu nhôn hơri 'nă hal.Lu đe teh đak khan:“Kră Yang đei tơgŭm lu sư tih tơpă.”3 Kră Yang đei tơgŭm lu nhôn tih tơpă;lu nhôn chơt hiôk.4 Ơ Kră Yang, apinh Ih chông bơnă lu nhôn brŏk.Thoi thong đak gah gơal đei đak ro dơ̆ng.5 Bu rei adrĕch mă lĕch đak măt,Sư gô kĕch iŏk hăm hơri chơt hiôk.6 Bu yak rah nhơ̆m rah chĕp adrĕch năm rei.Sĭt gô đei brŏk hăm hơri chơt hiôk tôi hơchô̆ 'ba sư.

Tơdrong chơt hiôk lĕch đơ̆ng Kră YangTơdrong hơri lu bơngai tŏk năm tơ pơlei 'lơ̆ng rơgoh. Tơdrong hơriso đơ̆ng Sôlômôn
         pơm.1271 Tơdah Kră Yang ưh kơ đei pơm hnam,Lei lu thơ̆ jang man hnam ưh kơ đei kơ yua.Tơdah Kră Yang ưh kơ wei pơlei.Lu bơngai gak kral kơmăng kư̆m tơdrong kơ đei.2 Ưh kơ đei yua ôh kơ lu iĕm iung đơ̆ng hrôih, năm tep măng,Đơ̆ng gleh hrat chă tơmam sa.Kră Yang kư̆m ăn kơ lu bơngai mă Sư 'mêm kơeng đei pơdơh tep.3 To, kon hơ'lơ̆p jơ̆ tơmam đơ̆ng Kră Yang ăn;Hơ'lơ̆p đơ̆ng blu pôih jơ̆ tơmam apah,4 Kon drŏ-nglo hơiơch kơplah oei hơmuh hơmŏng,Kŭm thoi 'brơ̆m hră lu bơngai hơgei prah.5 Pŭn dêh kơ bơngai bu mă đei 'brơ̆m 'bĕnh kơ jŏ, sư huay kơ mơlâu.Dah sư pơma pơjah păng lu ayăt tơ 'măng dur pơlei.

Bơngai bu chu yom kơ Kră Yang đei pŭn hiôkTơdrong hơri kơ lu bơngai tŏk năm tơ pơlei 'lơ̆ng rơgoh.1281 Pŭn dêh kơ bơngai bu mă hli yom kơ Kră Yang.Yak năm lăm trong sư!2 Ih gô đei sa yua đơ̆ng tơdrong jang tơpang ti kơdih, ih gô đei pŭn hiôk jơnap.3 Akăn ih thoi tơm hơmu plei trem oei lăm hnam ih.Lu kon ih oei tăp dăr gơ'bang thoi dơng ôliwơ.4 Bơngai bu mă hli yom kơ Kră Yang;gô đei pŭn hiôk thoi noh.5 Hơpơi kơ Kră Yang đơ̆ng Siôn ăn pŭn hiôk kơ ih.Hơpơi lăm đĭ chăl arih ih 'bôh dôm tơdrong pŭn hiôk Jêrusalem.6 Hơpơi kơ ih gơh 'bôh kon sâu ih.Hơpơi kơ Isơrael đei hiôk-hian.

Tơdrong krao khan wă kơ Kră Yang blah lu ayăt kơ SiônTơdrong hơri lu bơngai tŏk năm tơ pơlei 'lơ̆ng rơgoh.1291 “Đơ̆ng kơplah inh oei 'lơ̆p lu sư ngăl juăt pơjuă pơđep inh,”Isơrael athei pơma thoi noh.2 “Đơ̆ng kơplah inh oei 'lơ̆p lu sư ngăl pơjuă pơđep inh.Mă-lei ưh kơ jei lu sư ôh.3 Lu bơngai năm choh, choh rơuơ boih rok kơdŭ rŏng inh.Chrek trong rơuơ kơjung ataih.”4 Kră Yang jơ̆ 'lơ̆ng tơpăt;Sư chơ̆ng lê̆ boih tơlei lu bơngai pơm kơnê̆ chô̆ inh.5 Ăn kơ lu bơngai areh kơ Siôn mơlâu păng kơdŭn tơ rŏng.6 Lê̆ lu sư thoi 'nhĕt tơ bơbŭng hnam,jô kro đĭ adrol kơ chăt.7 Bơngai yuă ưh kơ đei minh chup.Bơngai chô̆ pơpôi kư̆m ưh kơ đei minh kuăr.8 Lu bơngai yak brih găn kư̆m ưh kơ pơma sơkat:“Hơpơi kơ Kră Yang tuh ăn tơdrong pŭn hiôk kơ lu iĕm!Lu nhôn yua anăn Kră Yang sơkat kơ iĕm đei pŭn hiôk.”

Apinh Kră Yang tơgŭm tơdrong hơri lu bơngai tŏk năm tơ plei 'lơ̆ng rơgoh1301 Ơ Kră Yang! Đơ̆ng anih jrŭ inh krao apinh Ih.2 Ơ Kră Yang! Apinh Ih mơ̆ng nơ̆r inh;Apinh Ih pơgling đon mơ̆ng nơ̆r inh krao apinh.3 Ơ Kră Yang, tơdah Ih oei 'blŏk tơdrong kơnê̆ lu nhôn,Lei ơ Kră Yang! Bu gơh oei arih?a4 Mă-lei Ih đei jơhngơ̆m huay kơ jô̆ yowă kơ đe hli yom kơ Ih.5 Inh chang gô Kră Yang.Bơhngol inh chang gô Sư;Păng inh gơnang hơmĕng kơ nơ̆r Sư.6 Bơhngol inh chang gô Kră Yang hloh kơ linh gak chang hơdah.Hloh kơ linh gak chang hơdah.7 Ơ Isơrael, chang hơmĕng bĕ kơ Kră Yang;Yua kơ Kră Yang 'mêm mơnatSư ăn tơdrong dŏng pơklaih lơ;8 Kơdih kâu Sư gô huai iŏk Isơrael đơ̆ng dôm tơdrong yoch kơnê̆ lu sư.

Nơ̆r krao khan băt gơnangTơdrong hơri lu bơngai tŏk năm tơ pơlei 'lơ̆ng rơgoh. Đawit pơm.1311 Ơ Kră Yang, jơhngơ̆m inh huay kơ pơưkơdih, măt inh kư̆m huay kơ pơang.Inh kư̆m ưh kơ chơchă tơdrong tih krưp, dah tơdrong hloh kơ ai hnang.2 Mă-lei bơhngol inh hiôk hơđơ̆ng.Kŭm thoi kon nge pơdơh kơ mŏm oei cheng mĕ sư.Bơhngol inh hiôk hơđơ̆ng tơ lăm inh kư̆m thoi nge pơdơh kơ mŏm.3 Ơ Isơrael, gơnang hơmĕng bĕ kơ Kră Yang.Đơ̆ng dang ei dĭng truh tơ ning-mônh.

Krao apinh Kră Yang ăn tơdrong pŭn hiôk tơ anih 'lơ̆ng rơgohTơdrong hơri tŏk tơ pơlei 'lơ̆ng rơgoh.1321 Ơ Kră Yang! Apinh Ih 'blŏk kơ Đawit,Păng tơdrong gleh pơmat sư pŭ.2 Sư đei pơkăm hăm Kră Yang.Păng pơkă hăm Kră Yang mơsêh mơyang Jakôp:3 “Inh ưh kơ mơ̆t tơ lăm hnam inh,Kŭm ưh kơ tŏk tơ giơng tep.4 Inh ưh kơ tep măt pơdơh,Kŭm ưh kơ ăn kơ gơnur măt inh pơdơh.5 Dĭng truh tơ inh mă chă đei anih ăn kơ Kră Yang.Minh anih oei ăn kơ Kră Yang mơsêh mơyang Jakôp!”6 Lu nhôn đei kơtơ̆ng roi gah hom tơdrong pơgơ̆p tơ Êphratha.Nhôn 'bôh boih Sư tơ lăm mir Jaar.7 Bĕ bơ̆n năm tơ anih Sư oei.Hăm drap kơkuh 'bơ̆t jơ̆ng Sư.8 Ơ Kră Yang, iung bĕ na mơ̆t pơdơh tơ anih Ih,Ih păng hom pơgơ̆p pran kơtang Ih!9 Ăn kơ 'bok soi Ih hrŭk iŏk tơdrong 'lơ̆ng tơpăt;Lu bơngai 'lơ̆ng rơgoh Ih gô hơri hiôk chơt.10 Yua kơ Đawit, đĭch đam Ih, Ih 'nĕ kơ sơngah ôh kơ bơngai mă Ih đei tuh đak rơmă.11 Kră Yang đei pơkă pơkăm boih hăm Đawit.Sư ưh kơ đei sơngah dơ̆ng:“Inh gô pôk hơtŏk tơ tang-dŏ pơtao Ih.Minh 'nu kon drŏ-nglo lĕch đơ̆ng akâu akar Ih.12 Tơdah lu kon ih wei răk nơ̆r Inh pơgơ̆p.Păng nơ̆r tơtă mă Inh gô bơtho kơ lu sư,Lei kon hơ'lơ̆p lu sư kư̆m gô oei tơ kơpal tang-dŏ pơtao ih ling-lang hlŏng hloi.”13 Yua kơ Kră Yang rơih boih Siôn;Sư wă kơ Siôn jing anih Sư oei:14 “Âu boih anih Inh mă pơdơh ling-lang hlŏng hloi.Inh gô oei tơ âu,Yua kơ inh wă thoi noh.15 Inh gô ăn kơ Siôn đei tơmam sa rơkah rơkai.Ăn kơ lu bơngai dơnuh hin pơlei noh sa phĭ rơkah.16 Inh gô pơhrŭk ăn tơdrong dŏng pơklaih kơ lu 'bok soi pơlei nohpăng lu bơngai 'lơ̆ng rơgoh sư gô hơri 'nă hal.17 Tơ noh inh gô ăn hơke Đawit bluh chăt;Inh đei hơmet lê̆ ŭnh kơđeng kơ bơngai mă inh đei tuh đak rơmă.18 Inh gô pơhrŭk ăn tơdrong mơlâu kơ lu bơngai ayăt kơ sư.Gah môk pơtao tơ kơpal kơ̆l Sư gô rang hơdah.”

'Nhŏng oh oei sa hiôk pơgơ̆p bălTơdrong hơri tŏk năm tơ plei 'lơ̆ng rơgoh; đơ̆ng Đawit pơm.1331 Ơ lăng deh 'lơ̆ng hơiă tơpă 'nhŏng oh oei sa hiôk pơgơ̆p băl.2 Noh kư̆m thoi đak rơmă 'bâu gĭt tuh tơ kơpal kơ̆l.Ro jur tơ sŏk kang, sŏk kang Arôn.Ro truh tơ hơko ao sư;3 Kŭm thoi đak ngom tơ kông Hermôn.Ro jur tơ kông Siôn,Yua kơ tơ noh Kră Yang đei ăn boih tơdrong pŭn hiôk,Wă khan tơdrong arih ling-lang hlŏng hloi.

Bơtho lu bơngai gak hnam Kră Yang athei bơnê kơ sưTơdrong hơri lu bơngai tŏk năm tơ pơlei 'lơ̆ng rơgoh1341 Ơ lu đĭch đam Kră Yang,lu bơngai awih awăn kơmăng lăm hnam Sư.Hơri bơnê bĕ kơ Kră Yang!2 Yơ̆r bĕ ti iĕm tơ gah anih rơgoh,kơkuh bơnê bĕ kơ Kră Yang!3 Apinh Kră Yang, Tơ'ngla pơjing plĕnh tehĐơ̆ng Siôn gô ăn tơdrong pŭn hiôk kơ iĕm.

Bơnê kơ tơdrong jang hlĭch chrơp Kră Yang1351 Halêluya! Bơnê kơkuh bĕ kơ anăn Kră Yang,Ơ lu đĭch đam Kră Yang,2 Lu iĕm bơngai mă bơ̆jang lăm hnam Kră Yang.Tơ cham Hnam Kră Yang 'Bok Kei-Dei lu bơ̆n.3 Bơnê bĕ kơ Kră Yang,Yua kơ Kră Yang 'lơ̆ng;Hơri bơnê bĕ kơ anăn Kră Yang, yua kơ noh chơt hiôk,4 Yua kơ Kră Yang rơih boih Jakôp kơ Sư,păng rơih Isơrael jing tơmam Sư kơdih.5 Inh băt Kră Yang tih tơpă.Kră Yang lu bơ̆n tih hloh kơ đĭ-đăng lu yang.6 Kră Yang pơm đĭ-đăng, tơdrong kiơ Sư lăp đon.Mă tơ plĕnh ti dah tơ teh âu, lăm đak dơsĭ, dah tơ lăm anih jrŭ sŭng.7 Sư ăn kơ hơmơ̆l đông đơ̆ng tôch jih kơ plei teh.Sư ăn kơmlat kiơ̆ kơ 'mi,Ăn kơ kial lĕch đơ̆ng anih mong sư.8 Sư pơlôch lu kon kơdră bơngai Êyiptơ,Đơ̆ng kon kơdră kon bơngai truh tơ kon sem dơrong.9 Ơ bơngai Êyiptơ! Sư ăn boih dôm tơdrong hlĭch chrơp tơ iĕm,wă phak pơtao Pharaôn păng lu jang kơ sư;10 Sư kư̆m pơlôch lơ dêh char tih păng pơlôch lu pơtao nuih pran.11 Thoi Sihôn pơtao bơngai Amôrit, Ok, pơtao lu bơngai Basan.Păng đĭ-đăng pơtao dêh char Kanaan12 Sư ăn char lu đe noh jing teh jang sa kơ lu bơngai Isơrael, jơ̆ kon pơlei Sư.13 Ơ Kră Yang, anăn Ih oei oei ling-lang;Tơdrong 'blŏk kơ anăn Ih đơ̆ng jơhnơr âu truh tơ jơhnơr nai.14 Yua kơ Kră Yang gô sek tơlang tơpăt kơ kon pơlei pơla Sư.Păng đei jơhngơ̆m mơnat kơ lu đĭch đam Sư.15 Lu rup mam pơm yang păng hu maih noh tơdrong jang đơ̆ng tơpang ti kon bơngai pơm.16 Rup man noh đei 'bơ̆r mă-lei ưh kơ gơh pơma.Đei măt mă-lei ưh kơ gơh 'bôh.17 Đei đon mă-lei ưh kơ kơtơ̆ng păng kư̆m ưh kơ đei kial dui jơhngơ̆m lăm 'bơ̆r.18 Lu bơngai mă pơm lu rup noh sư kư̆m nhen thoi rup noh.Đĭ-đăng lu bơngai lui gơnang kơ rup yang noh kư̆m lei-lăi thoi rup man noh.19 Ơ adrĕch Isơrael, kơkuh bơnê bĕ kơ Kră Yang!Ơ adrĕch Arôn, kơkuh bơnê bĕ kơ Kră Yang!20 Ơ adrĕch Lêwi, kơkuh bơnê bĕ kơ Kră Yang.Ơ lu bơngai hli yom kơ Kră Yang, kơkuh bơnê bĕ kơ Kră Yang!21 Kơkuh bơnê bĕ kơ Kră Yang đơ̆ng pơlei Siôn.Kră Yang mă oei tơ Jêrusalem!Halêluya.

Tơdrong hơri bơnê1361 Bơnê bĕ kơ Kră Yang, yua kơ Sư 'lơ̆ng;Tơdrong 'mêm Sư oei oei ling-lang.2 Bơnê bĕ kơ Kră Yang 'Bok Kei-Dei, yang tih hloh kơ lu yang nai.Tơdrong 'mêm Sư oei oei ling-lang.3 Bơnê bĕ kơ Kră Yang, Sư yŏng hloh kơ lu yŏng.Tơdrong 'mêm Sư oei oei ling-lang.4 Lăp minh 'nu Sư đĕch mă pơm mơsêh hlĭch dêh.Tơdrong 'mêm Sư oei oei ling-lang.5 Sư yua boih tơdrong hơgei mơsêh Sư pơjing plĕnh;Tơdrong 'mêm Sư oei oei ling-lang.6 Sư bơlang boih teh tơ kơpal đakTơdrong 'mêm Sư oei oei ling-lang.7 Pơjing lu măt chrang hơdah tih,Tơdrong 'mêm Sư oei oei ling-lang.8 Măt 'năr wă pơgơ̆r kơ'năr,Tơdrong 'mêm Sư oei oei ling-lang.9 Măt khei păng lu sơnglŏng wă pơgơ̆r kơmăng.Tơdrong 'mêm Sư oei oei ling-lang.10 Sư pơlôch lê̆ boih lu kon kơdră bơngai Êyiptơ,Tơdrong 'mêm Sư oei oei ling-lang,11 Sư ba Isơrael lĕch hlôi đơ̆ng lu sư.Tơdrong 'mêm Sư oei oei ling-lang.12 Sư yơ̆r kơkŏng păng tơpang ti mơsêh mơyang Sư.Tơdrong 'mêm Sư oei oei ling-lang.13 Sư klah đak Dơsĭ 'Brê jing 'bar.Tơdrong 'mêm Sư oei oei ling-lang.14 Ăn kơ lu bơngai Isơrael yak tŏk rok đak dơsĭ noh.Tơdrong 'mêm Sư oei oei ling-lang.15 Teh tơhuŏng Pharaôn păng lu linh sư tơ lăm đak Dơsĭ 'Brê.Tơdrong 'mêm Sư oei oei ling-lang;16 Sư chông kon pơlei Sư rok char 'blach.Tơdrong 'mêm Sư oei oei ling-lang.17 Sư blah pơrăm đĭ lu pơtao tih mơng.Tơdrong 'mêm Sư oei oei ling-lang.18 Pơlôch pơrăm lu pơtao đe ư-ang.Tơdrong 'mêm Sư oei oei ling-lang;19 Sihôn, pơtao bơngai Amôrit.Tơdrong 'mêm Sư oei oei ling-lang;20 Păng Ok, pơtao char BasanTơdrong 'mêm Sư oei oei ling-lang;21 Sư jao ăn teh đe noh kơ lu kon pơlei sư jang sa.Tơdrong 'mêm sư oei oei ling-lang.22 Wă khan ăn teh jang sa kơ Isơrael, đĭch đam Sư.Tơdrong 'mêm Sư oei oei ling-lang.23 Sư 'blŏk hơdơ̆r kơ lu nhôn răm-'băm.Tơdrong 'mêm Sư oei oei ling-lang.24 Dŏng pơklaih lu nhôn đơ̆ng lu ayăt kơ bơ̆n.Tơdrong 'mêm Sư oei oei ling-lang.25 Sư kư̆m ăn tơmam sa kơ lu adrĕch sĕch akar.Tơdrong 'mêm Sư oei oei ling-lang.26 Athei bơnê bĕ kơ Kră Yang 'Bok Kei-Dei kơpal plĕnh.Tơdrong 'mêm Sư oei oei ling-lang.

Tơdrong sơ'ngon lu bơnă tơ Babilôn1371 Lu nhôn oei ngôi cheng đak glung Babilôn. 'Blŏk kơ Siôn, na nhơ̆m.2 Lu nhôn tơ'băk brŏ nhôn tơ kơpal 'long hla prai tơter glung noh.3 Yua kơ tơ noh lu bơngai mă rôp nhôn pơm bơnă.Athei lu nhôn hơri;Lu bơngai pơjuă pơjăm lu nhôn athei lu nhôn hơri chơt hiôk:“Hơri bĕ kơ nhôn 'bai hơri pơlei Siôn.”4 Tơ dêh char tơmoi.Liơ lu nhôn gơh hơri kơ Kră Yang?5 Ơ Jêrusalem, dah inh hiơt kơ ih,Ăn kơ ti 'ma inh hiơt kơ tơdrong gơh hơgei sư.6 Ăn kơ hơpiĕt inh klep tơ păk-'ngơk.Tơdah inh ưh kơ 'blŏk kơ ih,Tơdah inh ưh kơ wă Jêrusalem pơm tơdrong chơt hiôk dêh kơ inh;7 Lăm năr Jêrusalem pơchah.Ơ Kră Yang, 'blŏk bĕ kơ lu kon pơlei dêh char Eđôm.Lu sư khan: “Pơrăm lê̆ bĕ, pơrăm lê̆ bĕ;Dĭng truh tơ hơnă sư!”8 Ơ lu kon drŏ-kăn Babilôn, lu bơngai đe wă pơrăm.Pŭn hiôk dêh bu wă pơm tơwih kơ iĕm,kiơ̆ tơdrong ih pơm kơnê̆ kơ lu nhôn.9 Pŭn dêh kơ bu rôp kon hơ'lơ̆p iĕm,Hơtat lu sư tơ tơmo.

Hơri bơnê kơ Kră YangTơdrong hơri Đawit pơm.1381 Inh hơri bơnê kơ Ih hăm đĭ jơhngơ̆m.Hơri bơnê kơ Ih 'bơ̆t anăp lu yang.2 Inh gô drap kơkuh 'bơ̆t anih rơgoh Ih.Bơnê kơ anăn Ih yua kơ tơdrong 'mêm păng tơdrong sĭt tơpăt Ih.Yua kơ Ih đei pơm ăn kơ anăn păng nơ̆r Ih đei pơyom tih hloh kơ đĭ-đăng,3 Lăm năr inh krao apinh, Ih tơl tơwih,Ăn kơ jơhngơ̆m inh rai nuih pran kơtang.4 Ơ Kră Yang, ăn đĭ kơ lu pơtao lăm teh đak kơkuh bơnê kơ Ih.Mưh lu sư kơtơ̆ng nơ̆r đơ̆ng 'bơ̆r Ih.5 Lu sư gô hơri bơnê kơ trong Kră Yang.Yua kơ tơdrong ư-ang 'lơ̆ng rŏ Kră Yang tih-tin tơpă.6 Mă khan, Kră Yang tih-tin. Kŭm oei lăng ba lu bơngai răm-'băm.Gah lu bơngai pơang, Sư băt lê̆ đơ̆ng adrol boih.7 Mă inh oei lăm pơmat-tat, Ih wei tơdrong arih inh,Ih yơ̆r ti tơblah plơ̆ kơ tơdrong mă lu ayăt hil kơ inh,ti 'ma Ih dŏng pơklaih inh.8 Kră Yang gô pơm keh dôm tơdrong Sư pơkă kơ inh.Ơ Kră Yang, tơdrong 'mêm Ih oei oei ling-lang;Apinh Ih 'nĕ kơ lê̆ dôm tơdrong jang đơ̆ng ti Ih.

'Bok Kei-Dei Kră Yang oei jơ̆p anihTơdrong hơri Đawit pơm ăn kơ lu thây bơtho hơri.1391 Ơ Kră Yang, Ih đei lăng lăng inh boih păng băt kơ inh.2 Ih băt 'bơ̆t inh hơ-oei, kơplah inh iung.Mă đơ̆ng ataih Ih băt đĭ tơdrong inh tơchĕng.3 Ih 'bôh hơđăl trong inh yak păng 'bơ̆t inh 'bĭch.Dôm trong inh Ih băt nhen.4 Adrol kơ hơpiĕt inh wă pơma.Ih băt đĭ tôm tĕch boih, ơ Kră Yang.5 Ih wei inh gah rŏng gah anăp. Dan ti Ih kơpal inh.6 Tơdrong hơgei Ih, inh lăng hlĭch mơsêh tơpă.Kơjung dêh inh mah 'mơn pă truh!7 Inh năm tơ yơ gơh weh ataih đơ̆ng Yang Bơhngol IhInh wă klĕnh tơ yơ gơh hlơp đơ̆ng muh măt Ih?8 Dah inh tŏk tơ plĕnh, Ih oei tơ noh,Mă inh jur 'bĭch lăm dêh hơtâu to Ih kư̆m tơ noh.9 Tơdah inh đei pơnăr păr đơ̆ng pơgê năm oei tơ tôch đak dơsĭ.10 Tơ noh ti Ih kư̆m chông ba inh. Ti 'ma Ih gô rôp wei inh.11 Tơdah inh khan: “Măng mu gô gom inh hlơp.Tơdrong hơdah tăp dăr kơ inh gô jing măng mu.”12 Mă kơmăng kư̆m ưh kơ măng mu 'bơ̆t anăp Ih.Mă kơmăng kư̆m hơdah thoi kơ'năr,păng măng mu kư̆m thoi hơdah 'bơ̆t anăp Ih.13 Yua kơ Ih pơjing boih tơ lăm akâu inh.Păng pơjing boih inh tơ lăm klak mĕ inh.14 Inh bơnê kơ Ih, yua kơ Ih đei pơjing inh hlĭch chrơp tơpă.Tơdrong jang Ih hlĭch chrơpmă jơhngơ̆m inh băt nhen tơpă.a15 Kơting inh ưh kơ gơh ôn hlơp kơ Ih.Kơplah đei pơjing inh lăm anih hlơp, tanh pơjing inh lăm anih jrŭ teh đak.16 Măt Ih 'bôh boih inh kơplah oei tam mă jing bơngai.Dôm năr mă đei hơgăt boih kơ inh đei chih jô̆ boih lăm sơ̆p hla bơar Ih.Adrol kơ tim mă đei 'năr kơ inh lăm lu năr noh.17 Ơ Kră Yang 'Bok Kei-Dei, dôm tơdrong tơchĕng Ih gĭt kăl dêh kơ inh.Jô̆ lu sư lơ dêh tơpă18 Tơdah inh jô̆ dôm tơdrong tơchĕng noh lơ hloh kơ găr chuơh.Wă inh hơđơ̆rinh oei oei hăm Ih.19 Ơ Kră Yang 'Bok Kei-Dei, trŏ kơ Ih pơlôch lu bơngai pơm kơnê̆!Lu bơngai 'maih pơlôch đe weh bĕ đơ̆ng inh.20 Lu sư pơma kơnê̆ kơ Ih,yua anăn Ih pơma kư̆ kă.21 Ơ Kră Yang, Inh ưh kơ areh kơ lu bơngai mă areh kơ Ih hă?Ưh kơ areh krưp hă lu bơngai iung blah Ih?22 Inh areh kơ lu sư, areh dêh tơpă.Lăng lu sư jing ayăt kơ inh.23 Ơ Kră Yang 'Bok Kei-Dei, apinh Ih lăng lăng inh păng băt kơ jơhngơ̆m inh.Pơlong lăng inh bĕ păng băt kơ tơdrong tơchĕng inh;24 Apinh Ih lăng lăng inh hăm đei yoch kơnê̆ kiơ ưh?Apinh Ih chông anhăk inh lăm trong arih ling-lang.Anih jrŭ wă khan lăm tơpu kon.

Krao khan apinh Kră Yang dŏngTơdrong hơri Đawit pơm. Ăn kơ Kră bơtho hơri.1401 Ơ Kră Yang, apinh Ih dŏng pơklaih inh đơ̆ng lubơngai pơm kơnê̆.Dŏng inh đơ̆ng bơngai pơm kơnê̆ dêh.2 Lăm jơhngơ̆m lu sư chă đon wă pơm kơnê̆Prăt năr lu sư wă tơblah.3 Lu sư pat hơpiĕt suĕng thoi hơpiĕt 'bih.Đei bih hơkăm 'bih dong lăm hơkŭng lu sư. Sêla 4 Ơ Kră Yang, apinh Ih wei inh klaih đơ̆ng ti lu bơngai pơm kơnê̆,Dŏng inh đơ̆ng lu bơngai pơm kơnê̆ dêh.Lu bơngai chă đon wă tơpơ̆k inh.5 Lu bơngai pơang đăk boih hơđong kơ inhdăng tơlei hơnhuăl wă kơ 'leh inh.Lu sư đăk kap rok trong; wă pơrăm inh.6 Inh pơma hăm Ih, ơ Kră Yang:“Ih boih Kră Yang 'Bok Kei-Dei inh.Ơ Kră Yang! Apinh Ih mơ̆ng nơ̆r inh krao apinh.”7 Ơ Kră Yang inh, pran kơtang dŏng pơklaih inh,Kră Yang gom pĕng kơ̆l inh lăm năr tơblah.8 Ơ Kră Yang, apinh Ih 'nĕ ăn kơ tơdrong lu bơngai pơm kơnê̆ wă. 'Nĕ ăn tơdrong lu sư
         pơđâu gơh jing, kơnh lu sư pơang. Sêla 9 Ăn tơdrong kơnê̆ đơ̆ng 'bơ̆r lu bơngai pơm kơnê̆ mă wang inh,huŏng klơ̆p tơ kơ̆l lu sư kơdih.10 Ăn ngar ŭnh ngŭr tuh kơpal lu sư!Ăn đe klơ̆m tơhuŏng lu sư lăm ŭnh, lăm sơlŭng jrŭ, ưh pă gơh tŏk dơ̆ng!11 Ăn kơ lu bơngai đei hơpiĕt hơlĕnh pơdăr ưh kơ gơh pơjing kơjăp lăm teh đak.Ăn tơdrong răm druh lu bơngai pơm kơnê̆.12 Inh băt Kră Yang gô bơwei lu bơngai pơmat-tat.Sek tơlang tơpăt kơ bơngai dơnuh hin.13 Lu bơngai tơpăt gô bơnê kơ anăn Ih.Bơngai tơpăt gô oei 'bơ̆t anăp Ih.

Krao khan apinh kơmăngTơdrong hơri Đawit pơm.1411 Ơ Kră Yang, inh krao apinh Ih jah năm tơ inh.Apinh Ih pơgling đon mơ̆ng nơ̆r inh, mưh inh krao apinh Ih.2 Ăn kơ nơ̆r inh krao khan thoi tơmam 'bâu phu 'bơ̆t anăp Ih.Ăn kơ tơdrong inh yơ̆r ti thoi tơmam soi drơ̆m kơsơ̆!3 Ơ Kră Yang, apinh wei 'bơ̆r inh.Păng lăng 'bơ̆r inh mưh inh ha.4 Apinh 'nĕ ăn kơ jơhngơ̆m inh wă kơ tơdrong kơnê̆.Păng pơm tơdrong kơnê̆ hơdai hăm lu bơngai kơnê̆. 'Nĕ ăn kơ inh et sa tơmam 'lơ̆ng
         đơ̆ng lu sư.5 Ăn kơ bơngai tơpăt teh inh, chrih kơ inh hăm tơdrong 'lơ̆ng.Noh thoi tuh đak rơmă tơ kơ̆l inh;'Nĕ ăn kơ inh sơngah kơ tơdrong noh.Yua kơ inh ngăl krao khan blah tơdrong kơnê̆ đe pơm.6 Đe gô klơ̆m lu kră pơgơ̆r lu sư đơ̆ng dur tơmo;Lu sư băt kơ nơ̆r inh pơma trŏ.7 “Thoi đe rơuơ chŭn păng choh tehKơting lu sư tơrak 'brak tơ 'măng jang dêh atâu.”8 Ơ Kră Yang inh! Măt inh lăng tơ Ih, inh kơ'nơp lăm Ih.Apinh Ih 'nĕ kơ achăng lê̆ bơhngol inh.9 Apinh Ih pơklaih inh đơ̆ng hơđong lu sư mă đăk boih kơ inh păng đơ̆ng kap lu bơngai
         pơm kơnê̆.10 Lê̆ lu bơngai pơm kơnê̆ hrơ̆p tơ hơnhuăl lu sư kơdihgah inh gơh klaih

Krao apinh Kră Yang dŏng tơgŭm.Nơ̆r hơri bơtho pơlung đơ̆ng Đawit pơm, kơplah sư oei tơ lăm gơp tơmo. Krao khan1421 Inh ôr krao Kră Yang.Inh krao apinh Kră Yang mơnat.2 'Bơ̆t anăp Sư inh pơdah đĭ tơdrong pơmat inh.Inh roi dôm tơdrong truh kơ inh.3 Mưh jơhngơ̆m inh rơdu.Ih băt boih kơ trong inh.Tơ lăm trong inh yak năm,lu sư đăk lê̆ hơđong boih.4 Ih lăng gah 'ma kơ inh 'bôh ưh kơ đei bu băt 'blŏk kơ inh;Inh kư̆m pă đei anih ayơ wă ôn kơ'nơp.Ưh kơ đei bu hiơ̆k tơdrong arih inh.5 Ơ Kră Yang, inh krao apinh Ih, Inh khan:“Ih boih anih inh kơ'nơp.Sư boih mă mŭk tơmam inh lăm teh lu bơngai arih.”6 Apinh Ih mơ̆ng nơ̆r inh krao khan. Yua kơ inh pơmat-tat dêh;Apinh Ih dŏng pơklaih inh đơ̆ng lu bơngai pơmat inh.Yua kơ lu sư pran hloh kơ inh.7 Apinh Ih dui iŏk bơhngol inh đơ̆ng anih phak pơmat.Wă kơ inh bơnê kơ anăn Ihlu bơngai tơpăt gô oei tăp kơ inh.Yua kơ Ih pơm 'lơ̆ng kơ inh.

Krao khan apinh Kră Yang dŏng pơklaihTơdrong hơri đơ̆ng Đawit pơm.1431 Ơ Kră Yang, apinh Ih mơ̆ng nơ̆r inhkrao khan, pơgling đon Ih mơ̆ng dôm nơ̆r inh krao apinh Ih mơnat.Lăm tơdrong 'lơ̆ng tơpăt, yua kơ Ih tơpăt sĭt, apinh Ih tơl tơwih nơ̆r inh hơpơi.2 Apinh 'nĕ kơ sek tơlang kơ đĭch đam Ih;Yua kơ 'bơ̆t anăp Ih, ưh kơ đei bơngai bu arih tơpăt.3 Lu ayăt druh bơhngol inh,pơjuă bơhlơ̆r tơdrong arih inh tơ teh;Sư ăn kơ inh oei tơ lăm măng mu.Thoi bơngai lôch đĭ đunh boih.4 Thoi noh bơhngol inh rơdu tơpă, jơhngơ̆m inh rŭng răng dêh.5 Inh 'blŏk kơ năr adrol sơ̆, hơdơ̆r kơ dôm tơdrong jang Ih.Păng tơchĕng kơ tơdrong jang đơ̆ng ti Ih đei pơm.6 Inh yơ̆r ti inh gah Ih;Jơhngơ̆m inh rơhing kơ Ih thoi teh hrĕng kro. Sêla 7 Ơ Kră Yang!Apinh Ih jah tĕnh tĕnh tơl tơwih nơ̆r inh.Bơhngol inh rơdu rơmơ̆n dêh.Apinh Ih 'nĕ kơ ôn muh măt Ih kơ inh.Hli kơ inh thoi bơngai jur tơ sơlŭng jrŭ.8 Pơgê hrôih, apinh Ih ăn kơ inh kơtơ̆ng nơ̆r Ih 'mêm mơnat.Yua kơ inh gơnang kơ Ih.Apinh Ih bơtho ăn kơ inh trong wă yak kiơ̆.Yua kơ inh hơtŏk bơhngol inh tơ Ih.9 Ơ Kră Yang, apinh Ih dŏng pơklaih inh đơ̆ng lu ayăt;Inh tơkan kơ'nơp tơ Ih.10 Apinh Ih bơtho inh pơm kiơ̆ Ih wă.Yua kơ Ih boih Kră Yang 'Bok Kei-Dei inh,ăn Yang Bơhngol 'Lơ̆ng Ih ba inh mơ̆t tơ teh đak dơhnă.11 Ơ Kră Yang, yua kơ anăn Ih.Ăn kơ inh arihLăm tơdrong tơpăt Ih,dui iŏk inh klaih đơ̆ng tơdrong pơmat-tat.12 Yua kơ tơdrong 'mêm mơnat Ih.Apinh Ih pơlôch pơrăm đĭ bĕ lu ayăt kơ inh,Păng pơrăm lê̆ lu bơngai pơjuă pơđep inh;Yua kơ inh jing đĭch đam Ih.

Apinh Kră Yang dŏngTơdrong hơri Đawit pơm.1441 Kơkuh bơnê bĕ kơ Kră Yang jơ̆ Tơmo Tih inh!Sư pơjuăt ti inh wă kơ tơblah, pơhrăm hơnglâu ti inh gơh tơblah.2 Sư Tơ'ngla 'mêm kơ inh păng kơđông kơjăp inh.Kră Yang jơ̆ hơbong sơlŭng kơjăp păng dŏng pơklaih inh.Thoi khêl pĕng inh păng anih inh kơ'nơp.Sư pơm kơ kon pơlei chu yom tơ ala jơ̆ng inh.3 Ơ Kră Yang, kon bơngai âu kiơ, mă Ih hiơ̆k kơ sư?Kon bơngai mah liơ na Ih mah tơchĕng 'blŏk kơ sư?4 Kon bơngai thoi hơyuh dui jơhngơ̆m.Chăl kon bơngai thoi yơ̆p đông.5 Ơ Kră Yang, apinh Ih tơjur lu plĕnh păng jur hloi bĕ!Hơtŭt kơ kông, na kông lĕch 'nhui.6 Apinh tơlĕch bĕ kơmlat pơm ăn kơ lu ayăt tơklah tơklang.Prah bĕ 'brơ̆m hră Ih na puh lu sư.7 Apinh chro ti Ih, đơ̆ng kơpal.Dŏng pơklaih inh, hơtŏk inh đơ̆ng lăm đak jrŭ.Pơklaih đơ̆ng ti lu bơngai tơmoi;8 Bơngai đei 'bơ̆r pơma hơlĕnh.Đei ti 'ma pơkă bơkuĕch.9 Ơ Kră Yang 'Bok Kei-Dei, inh gô hơri kơ Ih minh 'bai hơri 'nao.Reh brŏ dung mơjĭt dăng tơlei.10 Ih ăn tơdrong jei kơ lu pơtao;Pơklaih Đawit đĭch đam Ih đơ̆ng tak đao gưm.11 Apinh Ih pơklaih inh đơ̆ng ti lu bơngai tơmoi;Lu bơngai đei 'bơ̆r pơma hơlĕnh.Đei ti 'ma pơkă bơkuĕch.12 Ăn kơ lu kon drŏ-nglo lu nhôn thoi tơm 'long hơdrih kơjung,ăn kơ lu kon drŏ-kăn lu nhôn thoi jrăng mum hnamthoi đe chhơ̆ kơ hnam pơtao.13 Ăn kơ pơk lu nhôn 'bĕnh kơ phe 'ba.Đei tôm tơmam mong 'măn.Ăn kơ triu lu nhôn chek lar lơ rơbâu hơngan tơ lăm bri săr nhôn.14 Ăn kơ rơmo lu nhôn chek lar rai lơ. 'Nĕ kơ ăn 'lih păng huay kơ lôch hiong.Dah đei nơ̆r ôr pơmat tơ rok trong pơlei tih lu nhôn.15 Pŭn dêh kơ kon pơlei pơla ayơ đei thoi noh!Pŭn dêh kơ kon pơlei pơla ayơ mă đei Kră Yang jing Kră Yang 'Bok Kei-Dei lu sư!
         
            

         
      

   
      
         145
Hơri bơnê ư-ang kơ Kră YangTơdrong hơri bơnê; đơ̆ng Đawit pơm.1451 Ơ Kră Yang 'Bok Kei-Dei inh, pơtao inh.Inh gô pôk ư-ang kơ Ih.Păng hơri bơnê kơ anăn Ih ling-lang hlŏng hloi.2 Rim năr inh gô hơri bơnê kơ Ih.Hơri ư-ang kơ anăn Ih ling-lang hlŏng hloi.3 Kră Yang tih mơng, trŏ kơ bơnê ư-ang tơpă;Tơdrong tih Sư kon bơngai ưh kơ đei gơh pơtŏ pơting.4 Adrĕch chăl âu gô roi ư-ang kơ tơdrong jang Ih kơ jơhnơr đơ̆ng rŏng păng roi tơbăt
         tơdrong mơsêh Ih.5 Lu sư gô roi gah tơdrong 'lơ̆ng rŏ ư-ang IhGah inh gô tơchĕng kơ tơdrong jang hlĭch chrơp Ih.6 Đe gô ră roi tơdrong mơsêh pran kơ tơdrong jang krưp Ih;Gah inh gô roi tơbăt tơdrong tih krưp Ih pơm.7 Đe gô pơm giĕng 'blŏk hơdơ̆r kơ tơdrong 'lơ̆ng Ih.Păng hơri ư-ang kơ tơdrong tơpăt Ih.8 Kră Yang băt mơnat păng đei jơhngơ̆m 'mêm.Hiơ̆ kơ blĕk păng 'bĕnh kơ tơdrong 'mêm mơnat.9 Kră Yang, pơm 'lơ̆ng kơ đĭ-đăng kon bơngai.Tơdrong Sư 'mêm mơnat rim kơ tơmam đêl Sư pơjing;10 Ơ Kră Yang, lu tơmam đêl Ih pơjing gô bơnê ư-ang kơ Ih;Dôm lu bơngai rơgoh gô hơri bơnê kơ Ih.11 Lu sư gô roi tơdrong ư-ang dêh char Ih.Ră roi tơdrong mơsêh Ih.12 Wă kơ kon bơngai băt.Tơdrong jang mơsêh Ih.Păng tơdrong 'lơ̆ng rŏ krưp mơsêh dêh char Ih.13 Dêh char Ih oei oei ling-langtơdrong Ih pơgơ̆r dĭng truh tơ ning-mônh khŏm khŏm.Kră Yang pơsĭt dôm nơ̆r Sư pơkă.Ih 'mêm kơ đĭ dôm tơmam đêl Ih pơjing.14 Kră Yang, dŏng tơiung lu bơngai pơ̆k huŏng.Păng pơdơ̆ng tơpăt lu bơngai gu kơdŭ.15 Đĭ-đăng măt kon bơngai oei chang Ih.Ih ăn kơ lu sư tơmam sa kiơ̆ trŏ 'bơ̆t sư kăl yua.16 Kră Yang bơlang ti,ăn kơ lu kon sem arih klaih rơhing kiơ̆ thoi lu sư wă.17 Kră Yang boih 'lơ̆ng tơpăt lăm rim trong Sư.Băt 'mêm kơ rim tơdrong jang Sư.18 Kră Yang oei jê̆ lu bơngai krao chă Sư.Wă khan oei jê̆ lu đe bu mă krao chă Sư đĭ jơhngơ̆m tơpă.19 Sư ăn tôm mah kơ lu đe bu hli yom kơ Sư.Kŭm mơ̆ng nơ̆r lu sư krao apinhpăng dŏng pơklaih lu sư.20 Kră Yang wei-lăng lu bơngai mă 'mêm kơ Sư,Mă-lei gô pơlôch pơrăm lu bơngai pơm kơnê̆.21 'Bơ̆r inh gô hơri bơnê ư-ang kơ Kră Yang;Ăn kơ đĭ lu adrĕch sĕch akar kơkuh kơ anăn 'lơ̆ng rơgoh Sư,dĭng truh tơ ning-mônh hlŏng hloi.

Hơri ư-ang kơ Kră Yang Sư tơgŭm lơ dêh1461 Halêluya! Ơ bơhngol inh hơri ư-ang bĕ kơ Kră Yang.2 Lăm đĭ chăl arih inh gô bơnê ư-ang kơ Kră Yang;Inh oei arih dang yơ inh gô hơri ư-ang kơ Kră Yang 'Bok Kei-Dei dang noh.3 'Nĕ kơ gơnang kơ lu yŏng, kư̆m 'nĕ kơ gơnang kơ kon bơngaiyua kơ lu sư ưh kơ gơh dŏng pơklaih.4 Bơhngola lĕch boih, akâu lu sư brŏk hơlơ̆k tơ teh,Lăm năr noh hloi dôm tơdrong lu sư wă pơm kư̆m hiong đĭ5 Pŭn dêh kơ bơngai bu đei Kră Yang 'Bok Kei-Dei Jakôp tơgŭm Sư.Bơngai bu hơmĕng kơ Kră Yang 'Bok Kei-Dei sư!6 Sư boih Tơ'ngla pơjing kơ plĕnh teh,đak dơsĭ păng đĭ-đăng tơmam arih lăm noh;Kră Yang wei jơhngơ̆m tơpăt ling-lang;7 Sek tơlang tơpăt, kơ lu bơngai mă đe pơjăm pơjuă;Păng ăn tơmam sa kơ lu bơngai pơngot.Kră Yang pơklaih rơngei bơngai đe phak;8 Kră Yang pơih ăn kơ lu bơngai măt tol gơh hơdah.Kră Yang 'bơ̆ tơpăt lu bơngai kơdŭ grŏn,Kră Yang 'mêm kơ lu bơngai tơpăt;9 Kră Yang wei-lăng lu bơngai tơmoi.Dŏng tơiung lu mơti păng adro po;Mă-lei Sư pơrăm lê̆ trong lu bơngai pơm kơnê̆.10 Kră Yang gô pơgơ̆r ling-lang;Ơ Siôn, Kră Yang 'Bok Kei-Dei Ih pơgơ̆r hlŏng hloi đĭ jơhnơr.Halêluya!

Bơnê ư-ang kơ Kră Yang mơsêh mơyang1471 Bơnê ư-ang bĕ kơ Kră Yang!Trŏ 'lơ̆ng tơpă.Hiôk hơri bơnê kơ Kră Yang 'Bok Kei-Dei lu bơ̆n;Hiôk dêh tơpă trŏ hơri bơnê kơ Sư.2 Kră Yang man pơdơ̆ng pơlei Jêrusalem;Sư krao akŭm lu bơngai Isơrael đơ̆ng tơklah tơklang.3 Ming pơklaih lu bơngai đei jĭ jơhngơ̆m.Păng pơ̆n rơka lu sư.4 Sư jô̆ đĭ lu sơnglŏng.Anăn ăn đĭ rim lu sơnglŏng.5 Kră Yang lu bơ̆n tih tơpă, đei tơdrong mơsêh mơyang.Tơdrong gơh hơgei Sư pă băt dang yơ.6 Kră Yang dŏng tơgŭm lu bơngai pơmat-tat.Teh tơhuŏng lu bơngai pơm kơnê̆ tơ teh.7 Hơri bơnê bĕ kơ Kră Yang.Reh brŏ Dung bơnê kơ Kră Yang 'Bok Kei-Dei lu bơ̆n.8 Sư gom plĕnh hăm hơmơ̆l.Ăn đak 'mi kơ teh.Ăn 'nhĕt 'nhot chăt kơpal groi.9 Asong ăn tơmam sa kơ kon sem brem păng kơ kon ak mưh sư hmoi.10 Sư ưh kơ lăp đon kơ jơhngơ̆m pran aseh, kư̆m ưh kơ hiôk kơ jơ̆ng pran kon bơngai.11 Mă-lei Kră Yang lăp đon kơ bu mă hli yom kơ Sư,păng lu bơngai mă chang hơmĕng kơ tơdrong Sư 'mêm.12 Ơ Jêrusalem, hơri bơnê bĕ kơ Kră Yang!Ơ Siôn, hơri ư-ang bĕ kơ Kră Yang 'Bok Kei-Dei ih!13 Yua kơ Sư đei pơm kơjăp boih kơ chơkăl 'măng jang ih.Ăn tơdrong pŭn hiôk kơ kon sâu mă oei hơdai ih.a14 Sư tơjruh tơdrong hiôk-hian kơ hơdral dêh char ih;Tuh ăn kơ ih đei 'bĕnh blai kơ 'ba mi mă 'lơ̆ng hloh.15 Sư tơtă nơ̆r Sư tơ lăm teh.Nơ̆r Sư truh hloi kuăng tơpă.16 Sư ăn 'mi prĕl thoi sŏk triurei 'mui tŭk kok thoi tơnuh.17 Sư tơjruh 'mi prĕl tơngiĕt thoi hơga.Bu kĕ oei tơ lăm prĕl tơngiĕt Sư ei.18 Sư athei prĕl hach na hach hloi.Ăn kơ kial tơthu na đak ro hloi.19 Sư roi tơbăt nơ̆r Sư kơ adrĕch Jakôp,Khôi juăt păng nơ̆r tơtă Sư kơ adrĕch Isơrael.20 Sư ưh kơ đei pơm thoi noh ôh kơ adrĕch adrung nai;Lu sư ưh kơ băt hlôh ôh nơ̆r tơtă đơ̆ng Kră Yang.Halêluya!

Đĭ-đăng plĕnh teh hơri ư-ang kơ Kră Yang1481 Halêluya! Đơ̆ng jơ̆p-jang kơpal plĕnh hơriư-ang bĕ kơ Kră Yang!Hơri ư-ang bĕ kơ Sư lăm anih kơpal hloh!2 Ơ đĭ-đăng linh jang 'lơ̆ng hơri ư-ang bĕ kơ Sư.Ơ lu linh jang hơri ư-ang bĕ kơ Sư.3 Ơ măt năr, măt khei hơri ư-ang bĕ kơ Sư.Ơ lu tăl sơnglŏng rang hơdah, bơnê ư-ang bĕ kơ Sư;4 Ơ lu plĕnh kơpal hloh, ơ lu đak tơ kơpal plĕnh;hơri ư-ang bĕ kơ Sư!5 Ăn kơ đĭ-đăng hơri ư-ang bĕ kơ anăn Kră Yang; yua kơ Sư athei, na đĭ-đăng jing đei.6 Sư pơjing ăn kơjăp kơ lu tơmam noh kơjăp dĭng truh tơ ning-mônh ling-lang hloi;Sư ăn tơtă, ưh kơ đei tơhiong ôh.7 Hơri ư-ang bĕ kơ Kră Yang đơ̆ng kơpal teh.Ơ lu kon sem brem lăm dơsĭ păng pŭng-lŭng jrŭ.8 Ơ ŭnh păng 'mi prĕl, prĕl păng hơmơ̆l.Kial hơbŭt chu kiơ̆ Sư athei.9 Ơ lu kông păng đĭ kơ groi, lu 'long plei păng lu 'long hơngo.10 Kon sem bri păng lu kon sem dơrong.Kon hơdrông păng lu kon sem păr.11 Lu pơtao lăm teh đak păng đĭ-đăng adrĕch hơdrŭng kon bơngai.Lu kon pơtao păng đĭ-đăng lu Kră pơgơ̆r lăm teh đak.12 Lu tơdăm păng lu hơdruh hle, lu kră păng lu hơ'lơ̆p.13 Ăn kơ lu sư hơri ư-ang kơ anăn Kră Yang.Yua kơ lăp minh anăn Sư đĕch mă trŏ kơ pơyom.Tơdrong ư-ang Sư kơjung hloh kơ đĭ-đăng teh đak păng plĕnh.14 Sư đei hơtŏk boih jơhngơ̆m pran lu kon pơlei Sư thoi hơke sem briNoh jơ̆ tơdrong hơri ư-ang đơ̆ng lu bơngai 'lơ̆ng rơgoh Sư, noh lu bơngai Isơrael.Kon pơlei pơla mă oei jê̆ Sư.Halêluya!

Hơri ư-ang kơ Kră Yang1491 Halêluya!Hơri bĕ kơ Kră Yang minh 'bai hơri 'nao!Hơri bĕ kơ Sư lăm khŭl bơngai 'lơ̆ng rơgoh Sư akŭm.2 Ăn kơ lu bơngai Isơrael chơt hiôk lăm Tơ'ngla mă pơjing lu sư;Hơpơi ăn kơ lu kon sâu Siôn chơt hiôk lăm Pơtao sư.3 Ăn kơ lu sư suang kơkuh bơnê bĕ kơ Anăn Sư.Iŏk hơgơ̆r iĕ păng brŏ hơri bơnê bĕ kơ Sư.4 Yua kơ Kră Yang hiôk lăp đon kơ kon pơlei pơla Sư;Sư iŏk tơdrong dŏng pơklaih pơhrôp ăn kơ lu bơngai iŏk đon ala.5 Ăn kơ đĭ lu bơngai 'lơ̆ng rơgoh chơt hiôk lăm tơdrong ư-ang Sư.Hơri chơt hiôk hloi tơ kơpal giơng lu sư!6 Ăn nơ̆r hơri ư-ang kơ Kră Yang 'Bok Kei-Dei oei lăm 'bơ̆r lu sư.Chĕp đao 'bar pah măt lăm ti lu sư.7 Wă kơ blah tơwih lu teh đak,wă phak pơmat lu kon pơlei.8 Wă kơ chô̆ lu pơtao lu sư păng glang mam.Păng bơngai yŏng lu sư păng giĕn mam.9 Wă sek phak lu sư kiơ̆ thoi đei chih boih.'Nâu tơdrong ư-ang kơ lu bơngai 'lơ̆ng rơgoh Sư.Halêluya.

Hơri bơnê kơ Kră Yang1501 Halêluya! Bơnê ư-ang bĕ kơ Kră Yang 'Bok Kei-Dei lăm anih 'lơ̆ng rơgoh Sư!Hơri ư-ang bĕ kơ mơsêh mơyang Sư tơ kơpal plĕnh.2 Bơnê ư-ang bĕ kơ Sư yua kơ tơdrong mơsêh mơyang Sư.Bơnê ư-ang bĕ kơ Sư kiơ̆ kơ tơdrong tih krưp Sư.3 Hlôm bĕ keng bơnê ư-ang kơ Sư.Reh bĕ brŏ dung păng tĭng-nĭng na hơri bơnê kơ Sư.4 Teh bĕ hơgơ̆r chrang păng suang hơri bơnê kơ Sư!Reh brŏ tơlei păng hlôm 'lal,hơri ư-ang kơ Sư.5 Yua bĕ chhar preh hơri ư-ang kơ Sư.Tôn bĕ chĭng chêng mă re hơri ư-ang kơ sư.6 Ăn kơ đĭ lu kon sem brem mă dui jơhngơ̆m,a ư-ang bĕ kơ Kră Yang.Halêluya!Tơdrông PơđơkSƠ̆P HLA BƠARTƠDRONG PƠĐƠ̆KBơngai chihSôlômôn chih wă đĭ lăm sơ̆p 'nâu.'Bar chăl tuch-luch đơ̆ng Agur păng Lêmuel chih.Chih layơƯh kơ băt hơđăl.Wă đĭ trong tơdrong pơđơ̆k 'nâu rŏ lăng Sôlômôn chih kơplah lăm sơnăm sư pơm pơtao
         blŭng-a (970-950).Đei chih roi kơ lu bơngaiSôlômôn, Agur, Lêmuel.Sơ̆p 'nâu đei 31 chăl păng 915 trong.Roi tơbătSơ̆p Hla Bơar Pơđơ̆k jơ̆ minh sơ̆p đei nơ̆r bơtho gah tơdrong pơm 'lơ̆ng păng đei
         đon lui gah tơdrong lui kiơ̆ kơ nơ̆r pơđơ̆k. Dôm lu nơ̆r pơđơ̆k roi kơ tơdrong đei
         tơpă rim năr. Pơđơ̆k tơ'blŏk kơ bơ̆n khan: “Chu yom kơ Kră Yang noh boih pơtơm blŭng-a
         kơ tơdrong hlôh wao”Đơ̆ng rŏng kơ noh đei lu nơ̆r bơtho tơ'bôh gah tơdrong lui, đon lui 'lơ̆ng păng kiơ̆
         hmă. Đei nơ̆r pơđơ̆k kơđeh, đei lĕch yua gĭt kăl păng gơh hơgei lu thây bơtho bơngai
         Isơrael kră sơ̆ gah tơdrong sek tơlang pơma dơnuh. Đei lơ tơdrong đon 'lơ̆ng rŏ, thoi
         gơh găt, adrin chơ̆n jơhngơ̆m, pơyom kơ lu bơngai dơnuh hin tơ nai dơ̆ng mă đei roi
         pơsĭt.Kơ̆l tơm1. Tơdrong gơh hơgei đei pôk pơư bơnê 1:1-9:182. Lu tơdrong pơtao Sôlômôn pơđơ̆k 10:1-29:273. Lu nơ̆r Agur bơtho 30:1-334. Lu nơ̆r bơtho tơ'bôh nai 31:1-31

Pơih blŭng-a11 Tơdrong pơđơ̆k Sôlômôn pơtao đe Isơrael kon drŏ-nglo Đawit.2 Wă kơ băt hlôh tơdrong gơh hơgeipăng tơdrong bơtho pơhrăm iŏk,wă kơ hlôh kơ nơ̆r hlôh wao.3 Wă kơ đei iŏk nơ̆r bơtho gơh hơgei,tơdrong tơpăt, tơdrong trŏ, tơdrong hơnơ̆ng lăm chăl arih.4 Wă ăn kơ lu bơngai kơtul kơwao gơh kơchăng,bơngai hơmuh hơmŏng băt hlôh păng băt tơchĕng.5 Bơngai gơh hơgei gô mơ̆ng păng rai hŏk pơhrăm,Bơngai hlôh wao gô đei iŏk tơdrong bơtho tơ'bôh.6 Wă kơ hlôh tơdrong pơđơ̆k păng tơdrong pơtih,Lu nơ̆r bơngai gơh hơgei pơma, hăm nơ̆r lu sư pơpơn.7 Hli yom kơ Kră Yang jing tơm tơdrong hlôh wao.Lu bơngai kơtul areh kơ tơdrong gơh hơgei păng nơ̆r bơtho pơhrăm.Tơbăt kơ lu hơmuh hơmŏng8 Ơ dăm, mơ̆ng bĕ nơ̆r mĕ bơtho pơkă;păng 'nĕ hiơt kơ nơ̆r 'bă ih bơtho khan,9 Noh boih thoi hơgăl pơkao 'lơ̆ng kơpal kơ̆l ih,thoi rơbưn glang 'băk tơ hơko ih.10 Ơ dăm, tơdah lu bơngai yoch wă pơhlŭ ih,ih 'nĕ kơ chu hŏ.11 Tơdah lu sư khan, bĕ năm kiơ̆ nhôn; chă răp pơlôch đe.Chop pơlôch pơrăm lu bơngai ưh kơ đei yoch.12 Lu bơ̆n gô luăn lu sư oei arih thoi dêh hơtâu,Păng luăn oei akâu hơpôm thoi đe huŏng lăm sơlŭng bơsat.13 Lu bơ̆n gô iŏk đĭ dôm tơmam gĭt,Tah mong 'bĕnh kơ hnam lu bơ̆n tơmam đơ̆ng chă plah tơgar;14 Iŏk akŭm hơbĭ hăm nhôn,lu bơ̆n gô đei minh pôm kơdŭng jên đĕch.15 Ơ dăm, 'nĕ kơ năm kiơ̆ lu sư ôh,Jơ̆ng ih weh bĕ, 'nĕ kơ yak kiơ̆ trong lu sư.16 Yua kơ jơ̆ng lu sư kơdâu kiơ̆ trong pơm kơnê̆,hăt hot chă pơlôch đe.17 Ưh kơ yua ôh dăng hơnhuăl 'bơ̆t anăp lu sem 'bôh,pih pang tơdrong kơđei.18 Mă-lei lu sư wă chă pơlôch kơdih akâu,Păng răp wă pơrăm tơdrong arih kơdih.19 Noh boih trong lu bơngai ham kơ pơm kơnê̆ wă chă sa lơi;Tơdrong plah tơgar gô hiong tơdrong arih lu bơngai bu đei iŏk tơmam noh.Nơ̆r gơh hơgei ôr krao20 Tơdrong gơh hơgei krao ôr tơ rok trong tih,Pơma re tơ lăm anih đe akŭm tih.21 Tơdrong gơh hơgei sư krao 'bơ̆t trong tơklah,sư pơma 'bơ̆t 'măng jang pơlei tih.22 Ơ lu bơngai kơtul kơwao,Lu iĕm 'mêm kơ tơdrong kơtul kơwao dĭng dang yơ?Lu bơngai pơjăm pơjuă chơt hiôk pơjăm pơjuă dĭng dang yơ?Lu bơngai kơtul areh kơ tơdrong hơgei dĭng dang yơ?23 'Bơ̆t Inh chrih, lu iĕm wih mơ̆ng bĕ, 'nâu,Inh wă tuh jơhngơ̆m đon Inh tơ lu iĕm;Inh gô tơbăt ăn kơ iĕm nơ̆r Inh.24 Yua kơ Inh krao, mă-lei lu iĕm sơngah,Inh yơ̆r ti, kư̆m ưh kơ đei bơngai bu wă lăng;25 Yua kơ lu iĕm sơngah boih đĭ-đăng dôm nơ̆r Inh bơtho khan,Ưh kơ chu iŏk tơdrong inh chrih hơmet;26 Na dah lu iĕm đei tơdrong pơmat-tat, Inh gô hiĕk ăr,păng lu iĕm đei tơdrong hli tơrơ, Inh gô tơhuăi;27 Kơplah tơdrong hli krưp truh tơ lu iĕm thoi kial hơbŭt,păng tơdrong pơmat-tat truh tơ lu iĕm thoi kial phŭt,Tơdrong jĭ jăn pơmat-tat truh tơ lu iĕm.28 Kơplah noh kơnh lu sư gô krao apinh Inh,Mă-lei Inh ưh kơ tơl tơwih;Lu sư adrin chă Inh, Mă-lei ưh kơ đei tơ'bơ̆p.29 Yua kơ đơ̆ng lu sư areh kơ tơdrong hlôh wao,Ưh kơ wă rơih chă tơdrong hli yom kơ Kră Yang.30 Ưh kơ wă chu tơdrong inh bơtho khan,Pơhơi kơ tơdrong Inh chrih;31 Na lu sư gô luăn sa pŭ iŏk thoi trong lu sư kiơ̆,Păng phĭ hrăp lăm tơdrong lu sư hơlĕnh.32 Lu bơngai bơlŭk lôch yua kơ lu sư kiơ̆ trong kơnê̆ đŏng đĕo.Păng tơdrong lu sư mă ưh kơ hiơ̆k gô pơrăm lu sư.33 Mă-lei bơngai bu mơ̆ng kiơ̆ Inh gô oei hiôk-hian.Oei hơđơ̆ng ưh kơ đei hli kơ tơdrong kiơ truh.
         
            

         
      

   
      
         2
Tơdrong lơi yua đơ̆ng tơdrong hlôh wao21 Ơ dăm tơdah ih chu iŏk nơ̆r Inh pơma,Wei răk nơ̆r Inh tơtă lăm jơhngơ̆m ih,2 Tơdah đon ih mơ̆ng tơdrong gơh hơgei,Păng jơhngơ̆m ih kiơ̆ tơdrong hlôh wao.3 Tơpă, tơdah ih chơchă tơdrong hlôh wao,Tơdah 'bơ̆r ih krao chă tơdrong hlôh.4 Tơdah ih chơchă sư thoi chă jên kăk,Păng chă sư thoi tơmam gĭt khăi,5 Kơplah noh ih gô băt hlôh kơ tơdrong hli yom kơ Kră Yang;Păng 'bôh tơdrong hlôh wao Kră Yang 'Bok Kei-Dei,6 Yua kơ Kră Yang ăn tơdrong gơh hơgei;Đơ̆ng 'bơ̆r Sư lĕch tơdrong băt hlôh, hlôh wao.7 Sư 'măn tơdrong gơh hơgei kơ bơngai tơpăt;Sư boih jing khêl pĕng kơ lu bơngai yak năm tơdrong trŏ.8 Sư wei-lăng trong lu bơngai tơpăt,Sư bơwei trong lu bơngai hli yom kơ Sư.9 Kơplah noh ih gô băt hlôh tơdrong tơpăt tơdrong trŏ,Tơdrong tơpăt hơnơ̆ng, rim trong 'lơ̆ng rŏ.10 Yua kơ tơdrong gơh hơgei gô mơ̆t tơ lăm jơhngơ̆m ih,Tơdrong hlôh wao gô pơm kơ bơhngol ih hiôk chơt.11 Tơdrong băt hlôh gô wei-lăng ih,Tơdrong hlôh wao gô bơwei ih.12 Wă dŏng ih klaih đơ̆ng trong pơm kơnê̆,Klaih đơ̆ng lu bơngai pơma hơlĕnh pơdăr,13 Klaih đơ̆ng lu bơngai achăng lê̆ trong tơpăt,kiơ̆ trong măng mu.14 Lu bơngai hiôk chơt pơm tơdrong kơnê̆,Chhôk hal kơ trong tơdrong lu bơngai pơm kơnê̆ hơlĕnh pơdăr;15 Lu bơngai kiơ̆ trong đŏng đĕo,Đei trong hơlĕnh hơleo kơnê̆ krưp.16 Dŏng pơklaih ih đơ̆ng lu drŏ-kăn đi;Noh lu bơngai drŏ-kăn juăt kơ pơhlŭ đei nơ̆r rơngơp;17 Bơngai achăng klo sư oei đơ̆ng hơmuh hơmŏng,Hiơt boih kơ nơ̆r pơgơ̆p hăm Kră Yang 'Bok Kei-Dei sư.18 Yua kơ trong hnam sư jur tơ dêh atâu.Trong sư ba truh tơ anih bơhngol lu bơngai lôch oei.19 Bơngai bu năm tơ sư ưh pă brŏk dơ̆ng,păng kư̆m ưh pă truh tơ tơdrong arih20 Lei na ih athei yak kiơ̆ trong lu bơngai 'lơ̆ng,Păng wei kiơ̆ trong lu bơngai tơpăt.21 Yua kơ lu bơngai tơpăt gô oei tơ lăm teh đak đêl pơkă,păng lu bơngai arih sa 'lơ̆ng gô oei tơ noh ling-lang.22 Mă-lei lu bơngai kơnê̆ đe pơlôch lê̆ đơ̆ng teh đak,Păng lu bơngai hơlĕnh pơdăr gô buch lê̆ đơ̆ng teh noh.

Tơdrong gơh hơgei đei yua hloh31 Ơ dăm, 'nĕ kơ hiơt ôh tơdrong Inh bơtho khan;Răk bĕ tơdrong Inh tơtă lăm jơhngơ̆m ih.2 Yua kơ tơdrong inh bơtho gô thim kơ ih arih sot,Păng đei hiôk jơnap.3 'Nĕ kơ lê̆ ôh tơdrong 'mêm mơnat păng tơnăp,'Băk sư tơ hơko ih, chih răk sư tơ lăm jơhngơ̆m ih.4 Ih gô đei tơdrong mơnat păng đei tơdrong ư-ang 'lơ̆ng.'Bơ̆t anăp Kră Yang 'Bok Kei-Dei păng kon bơngai.5 Gơnang bĕ kơ Kră Yang hăm đĭ jơhngơ̆m,'Nĕ kơ gơnang kơ đon hlôh wao ih;6 'Blŏk băt bĕ kơ Kră Yang lăm rim trong ih pơm,Na sư gô pơm kơ trong ih tơpăt.7 'Nĕ lăng gơh hơgei kiơ̆ kơ măt kơdih,Mă-lei hli yom bĕ kơ Kră Yang, weh bĕ đơ̆ng trong kơnê̆.8 Noh tơdrong ming rơka ih gô klaih,kơting ih gô rơngơp hiôk,9 Iŏk bĕ mŭk tơmam păng 'ba hơ'bo yuă blŭng-a lăm bơyan.Kơkuh bơnê kơ Kră Yang.10 Lei na pơk ih gô 'bĕnh blai kơ 'ba hơ'bo,ge ih gô 'bĕnh kơ sik hơmu hle.11 Ơ dăm, ih 'nĕ kơ klai ơh kơ tơdrong Kră Yang teh bơtho,Kŭm 'nĕ kơ ơh tơdah Sư chrih.12 Yua kơ Kră Yang teh bơtho bơngai bu mă Sư 'mêm,Thoi 'bă teh bơtho kon sư 'mêm.13 Pŭn hiôk dêh kơ bơngai bu chă đei tơdrong gơh hơgei.Păng đei tơdrong hlôh wao.14 Gĭt sư hloh kơ hu.Yua sư kăp hloh kơ maih.15 Tơdrong gơh hơgei gĭt hloh kơ tơmo gôh,Đĭ-đăng tơmam kon bơngai hơpơi wă, ưh kơ gơh pơtŏ pơting.16 Lăm ti 'ma sư chĕp tơdrong arih sot;Lăm ti 'ngiĕo sư đei mơdrŏng tih păng ư-ang.17 Lu trong sư jơ̆ chơt hiôk,Păng đĭ-đăng trong sư đei hiôk-hian.18 Tơdrong gơh hơgei sư jing minh tơnơm 'long arih kơ bơngai bu đei rôp sư;Bơngai bu đei rôp sư kơjăp jô̆ bơngai pŭn hiôk tơpă.19 Hăm tơdrong gơh hơgei Kră Yang pơjing teh đak;Hăm tơdrong băt hlôh Sư săp lu tăl plĕnh.20 Hăm tơdrong hlôh wao Sư lu sơlŭng jrŭ bluh đak,Păng hơmơ̆l đei đak ngom.21 Ơ dăm wei răk bĕ tơdrong gơh hơgei,păng tơdrong băt đon tơchĕng,'Nĕ ăn măt ih weh ataih đơ̆ng tơdrong noh.22 Sư noh boih jing tơdrong arih kơ bơhngol ih,Păng tơmam pơhrôp 'lơ̆ng 'băk tơ hơko ih.23 Ih gô yak hơđơ̆ng kơjăp lăm trong ih,Păng jơ̆ng ih huay kơ tơpling.24 Kơplah ih 'bĭch ưh kơ đei hli kiơ.Kơplah ih 'bĭch tep, ih gô tep hiôk-hian.25 'Nĕ kơ hli krưp kiơ ôh kơplah tơdrong kơnê̆ blư truh kơ ih,Kŭm 'nĕ kơ hli krưp mơ̆n kơplah ih 'bôh tơdrong kơnê̆ truh pơrăm lu bơngai pơm kơnê̆.26 Yua kơ Kră Yang boih anih ih gơnang,Sư gô wei-lăng jơ̆ng ih huay kơ puh 'năk.27 'Nĕ kơ sơngah pơm 'lơ̆ng kơ bơngai trŏ kơ pơm,Kơplah ti ih gơh pơm tơdrong noh.Tơdah ih đei boih28 'Nĕ kơ khan ôh kơ rông 'bôt ih,Brŏk bĕ dơning năm tơ âu dơ̆ng, inh gô ăn kơ ih.29 'Nĕ pơđâu chă đon wă pơm kơnê̆ kơ rông 'bôt ih,Dah sư oei hiôk hơiă hăm ih.30 'Nĕ kơ pơjah hăm đe tơdrong kơ đeiTơdah đe ưh kơ pơm kơnê̆ kơ ih.31 'Nĕ kơ gar hăm bơngai pơm kơnê̆,Păng 'nĕ kơ kiơ̆ trong sư ôh.32 Yua kơ Kră Yang areh kơ bơngai hơlĕnh;Mă-lei pơm buăl juăt hăm bơngai tơpăt.33 Tơdrong Kră Yang hiap oei lăm hnam lu bơngai pơm kơnê̆.Mă-lei Sư bơnê ăn pŭn hiôk kơ hnam lu bơngai pơm 'lơ̆ng.34 Hăm lu bơngai blei hiap Sư blei hiap lu bơngai juăt kơ blei hiap đe,Mă-lei sư ăn pŭn hiôk kơ bơngai bu băt pơyom.35 Bơngai gơh hơgei gô đei tơdrong ư-ang;Mă-lei bơngai kơwao gô mơlâu.

Đei yua đơ̆ng tơdrong gơh hơgei41 Ơ lu đe kon inh, mơ̆ng bĕ nơ̆r bơtho khan đơ̆ng 'bă,Pơgling bĕ đon, wă kơ lu iĕm băt kơ tơdrong hlôh băt.2 Yua kơ Inh đei ăn kơ iĕm hŏk pơhrăm 'lơ̆ng;'Nĕ kơ hŭt tơdrong Inh bơtho.3 Kơplah Inh oei 'lơ̆p, Inh jing kon drŏ-nglo 'bă inh,Păng kon pôm mĕ inh.4 'Bă inh đei bơtho inh:Wei răk bĕ lăm jơhngơ̆m nơ̆r inh pơma.Chu kơ nơ̆r inh tơtă, na ih gơh arih.5 Iŏk bĕ tơdrong gơh hơgei, chă bĕ tơdrong hlôh wao,'Nĕ kơ hiơt, 'nĕ kơ hŭt lê̆ dôm nơ̆r đơ̆ng 'bơ̆r inh pơma;6 'Nĕ kơ achăng tơdrong gơh hơgei, na sư gô wei-lăng ih;'Mêm bĕ kơ sư, na sư gô dŏng ih.7 Tơdrong gơh hơgei gĭt kăl hloh; lei iŏk bĕ tơdrong gơh hơgei;Yua bĕ dôm tơmam ih đei noh, na iŏk tơdrong hlôh wao.8 Lăng gĭt tơdrong gơh hơgei, na sư gô pôk atŏk ih,Kuăr krôp bĕ sư, na sư pơm kơ đe ư-ang kơ ih.9 Tơdrong gơh hơgei sư gô pơyơ̆l tơ kơpal kơ̆l ih gơwang pơkao tơdrong 'lơ̆ng rŏ.Gô pơyơ̆l tơ kơ̆l ih môk pơtao ư-ang.10 Ơ dăm, mơ̆ng păng iŏk bĕ nơ̆r inh pơma,Na sơnăm ih arih sot đunh sơnăm;11 Inh ba ih rok trong gơh hơgei dui ih lăm trong tơpăt.12 Kơplah ih năm, ih yak huay kơ pơgăn,Mưh ih kơdâu, ih huay kơ kơtơih pơ̆k.13 Rôp kơjăp bĕ tơdrong bơtho khan, 'nĕ kơ achăng lê̆;Bơwei sư, yua kơ noh boih tơdrong arih ih.14 'Nĕ kơ mơ̆t kiơ̆ ôh lăm trong lu bơngai pơm kơnê̆,Păng 'nĕ kơ yak năm lăm trong lu bơngai pơm kư̆ kă.15 Weh bĕ đơ̆ng trong noh, 'nĕ kơ yak rok trong noh,Weh bĕ trong nai păng kư̆ yak tơpăt hloi.16 Tơdah lu sư ưh tam mă pơm kơnê̆, lu sư ưh kơsŭk tep;Tơdah lu sư ưh tam mă pơm kơ đe, lu sư kral ưh kơ tep.17 Lu sư sa 'bĕng tơdrong pơm kơnê̆,Huch sik hơmu tơdrong kơnê̆ krưp.18 Mă-lei trong lu bơngai tơpăt thoi hơdah pơchrang,Pơchrang hơdah truh tơ 'năr dơ̆ng.19 Gah trong lu bơngai pơm kơnê̆ thoi măng mu;Lu sư ưh kơ băt kiơ pơm kơ lu sư pơ̆k.20 Ơ dăm, mơ̆ng bĕ nơ̆r inh pơma;Pơgling bĕ đon mơ̆ng bĕ dôm nơ̆r inh khan.21 'Nĕ ăn kơ lu nơ̆r noh ataih đơ̆ng măt ih,Iŏk răk bĕ lăm jơhngơ̆m ih.22 Yua kơ sư jing tơdrong arih kơ lu bơngai bu chă đei sư,Tơdrong pơklaih jĭ jăn lăm akâu.23 Kơchăng bĕ ling-lang wă kơ wei-lăng jơhngơ̆m ih,Yua kơ tơdrong arih tơm lĕch đơ̆ng noh.24 'Bơ̆r ih 'nĕ pă pơma hơlĕnh,Weh ataih bĕ đơ̆ng hơkŭng pơma kư̆ kă.25 Ăn kơ măt lăng tơpăt anăp,'Nĕ kơ pơ'ngeh muh tơjruh măt.26 Pơm bĕ trong ih yak mă dơhnă,Lei na trong ih yak kơjăp.27 'Nĕ kơ weh-woh 'ma 'ngiĕo,Jơ̆ng ih weh bĕ đơ̆ng tơdrong kơnê̆.

Athei kơchăng 'nĕ kơ pơm pơyô kư̆ kă51 Ơ dăm, mơ̆ng mă nhen kơ tơdrong gơh hơgei Inh,Pơgling đon mơ̆ng bĕ tơdrong hlôh wao Inh;2 Wă kơ ih răk đon gơh hơgei,bơwei 'bơ̆r hlôh wao ih.3 Yua kơ 'bơ̆r lu bơngai drŏ-kăn đi tơlĕch nơ̆r đak sut 'ngam,Păng nơ̆r sư pơma rơbơ̆r hloh kơ đak rơmă.4 Mă-lei tuch-luch jing đak tăng hloh kơmăt.Han hloh kơ đao gưm 'bar pah măt;5 Jơ̆ng sư jur truh tơ tơdrong lôchYak nơnăm sư kiơ̆ trong pơlei lôch.6 Sư ưh kơ chă trong tơhnă wă năm tơ tơdrong arih.Wih kiơ̆ trong răm, mă-lei sư ưh kơ băt.7 Dang ei, ơ lu đe dăm mơ̆ng bĕ nơ̆r Inh;'Nĕ kơ weh ôh đơ̆ng nơ̆r 'bơ̆r Inh pơma.8 Athei weh ataih bĕ đơ̆ng trong sư;'Nĕ kơ dơ̆ng jê̆ 'măng hnam sư.9 Hli kơnh lu iĕm ăn tơdrong pran kơtang ư-ang iĕm kơ lu bơngai nai.Păng khei sơnăm iĕm arih ăn kơ lu bơngai pơjăm pơjuă đe.10 Hli kơnh lu bơngai tơmoi gô iŏk yua mŭk tơmam ih,Mŭk tơmam đơ̆ng ih jang mơ̆t tơ hnam pơm kơ đe mơdrŏng.11 Hli kơ đơ̆ng rŏng kơnh ih gô krao ôr,Mưh akâu jăn sĕch akar ih jô hŏnh.12 Ih khan, Inh areh dêh kơ tơdrong bơtho hơmet.Păng jơhngơ̆m inh sơngah kơ tơdrong chrih.13 Inh ưh kơ chu bơih nơ̆r lu 'bok bơtho khan;Inh kư̆m kuă kơ pơgling đon mơ̆ng kiơ̆ nơ̆r đe bơtho khan kơ inh.14 Inh wă jê̆ hiong răm boihĐơ̆ng lăm tơpôl kon pơlei inh.15 Nhă bĕ đak đơ̆ng kơthŭnga ih mong.Păng nhă đak ro đơ̆ng lăm sơlŭng ih kơdih.16 Hăm trŏ tu đakb ih gô blai ro tơ trong,Lu hơbong glung ih gô ro lăm pơlei tih.17 Đakc noh yua bĕ minh drô̆ ih,'nĕ kơ yua hăm lu bơngai tơmoi nai.18 Hơpơi kơ tu đak ih 'lơ̆ng rŏ.Hiôk chơt bĕ hăm akăn ih iŏk oei đơ̆ng 'lơ̆p.19 Thoi juei adruh kluh hưch kơ juei dăm.Toh sư pơhiôk ih ling-lang.Ih rai hưch wă kơ sư ling-lang măng năr.20 Ơ dăm, yua kơ kiơ ih hưch kơ drŏ-kăn đi?Liơ ih hrăn kuăr akăn đe?21 Yua kơ trong kon bơngai yak hơdah 'bơ̆t anăp Kră Yang;Sư lăng đĭ trong lu sư yak.22 Lu bơngai pơm kơnê̆ gô 'leh hơđong đơ̆ng tơdrong yoch sư kơdih.Tơdrong yoch sư kơdih gô chô̆ sư.23 Sư gô lôch yua kơ ưh kơ mơ̆ng đei bơtho khan,Sư gô wơ̆l jrok yua kơ ưh kơhlôh kơwao.

Athei kơchăng kơ pơm glăi61 Ơ dăm, tơdah ih đei pơma tơguăt băl boih hăm rông 'bôt ih,tơdah ih đei pơkă pơkăm hăm bơngai tơmoi.2 Tơdah ih puh boih kơ nơ̆r pơkăm,glăi đơ̆ng 'bơ̆r ih pơma.3 Ơ dăm, yua kơ ih huŏng boih lăm ti lu rông 'bôt ih,Pơm bĕ thoi âu, wă pơklaih ih kơdih.Athei năm kŭp kơ̆l apinh mơnat đơ̆ng rông 'bôt ih.4 'Nĕ ăn kơ măt ih tep,Kŭm 'nĕ ăn gơnur măt ih tep.5 Pơklaih bĕ ih kơdih thoi kơtŏng klaih đơ̆ng ti lu bơngai lua.Thoi sem klaih đơ̆ng hơđong đe hơ'năk.6 Ơ lu bơngai hơlah, năm lăng bĕ kơtu hmôch;Lăng mă nhen păng hŏk iŏk wă kơ hlôh wao.7 Lu sư ưh kơ đei yŏng pơgơ̆r ôh.Kŭm ưh kơ đei bu wei-lăng wơh păng bơtho tơ'bôh.8 Na sư kư̆m băt chă mong lê̆ tơmam sa lăm bơyan phang.Păng chă pơdŭ 'măn lê̆ tơmam sa kơplah bơyan yuă kĕch.9 Ơ lu bơngai hơlah, ih oei 'bĭch tep dĭng dang yơ?Dang yơ ih iung đơ̆ng tep?10 Tep tŏ sĕt; tep măt pơdơh 'biơ̆,kuăr ti 'bĭch tep tŏ sĕt.11 Thoi noh tơdrong dơnuh gô truh tơ ih thoi bơngai plah tơgar iŏk,Tơdrong kơ'bah gô truh tơ ih, thoi bơngai chĕp tơmam tơblah12 Bơngai bu arih hăm 'bơ̆r kơnê̆,Lu bơngai răm, lu bơngai pơm kơnê̆.13 Kơtrơ̆m jơ̆ng wă tơbăt sư lăng măt cheng wă tơ'bôh,Iŏk hơnglâu tơhlâu pơm tơdra;14 Jơhngơ̆m kơnê̆ chă đon wă pơm kơnê̆,Ling-lang chă tơdrong tơhil.15 Na tơdrong pơmat-tat truh kơ sư ưh kơ tam băt.Sư kơdrăt răm hloi, pă gơh klaih dơ̆ng.16 Đei tơdrâu tơdrong mă Kră Yang areh,Tơpơh tơdrong Kră Yang lăng krưp dêh.17 Măt lăng pơang,Hơpiĕt hơlĕnh pơdăr;Ti 'bet pơlôch bơngai ưh kơ đei yoch;18 Jơhngơ̆m chă đon 'maih pơm kơnê̆,Jơ̆ng hăt hot kơdâu năm tơ tơdrong kơnê̆.19 Bơngai pơm kơdranh hơlĕnh pơma plêl,Bơngai chă tơdrong tơhil tơduă 'nhŏng oh.'Nĕ kơ pơm pơyô kư̆ kă20 Ơ dăm, wei răk bĕ nơ̆r mĕ ih pơkă,'nĕ hiơt nơ̆r 'bă ih bơtho.21 Wei răk lăm jơhngơ̆m ih ling-lang,'Băk sư tơ hơko ih.22 Mưh ih yak, sư gô ba ih;Kơplah ih tep, sư gô wei-lăng ih;'Blep ih hơđơ̆r sư pơma dơnuh.23 Yua kơ nơ̆r tơtă thoi ŭnh kơđeng;Tơdrong bơtho tơ'bôh thoi hơdah,Păng tơdrong chrih wă bơtho pơhrăm noh trong tơdrong arih.24 Wă găn ih đơ̆ng drŏ-kăn kư̆ kă;Wă kơ ih klaih đơ̆ng nơ̆r rơngơp drŏ-kăn đi pơhlŭ.25 Ih 'nĕ hưch kơ akâu sư 'lơ̆ng hơbŏ,Phŏ kơnh măt ih pơ̆k huŏng kơ tơdrong sư pơhlŭ.26 Drŏ-kăn di tơjur ih dang minh tơpei 'bĕng mi.Akăn đe pơhlŭ pơm hơđong kơ bơhngol ih.27 Hăm đei drŏ-nglo ayơ dan ŭnh 'bơ̆t kơtơh,na khan ŭnh huay kơ sa ao sư?28 Hăm đei bơngai bu yak juă kơpal ŭnh,Na khan jơ̆ng sư huay kơ pơtŏk?29 Bơngai mă ngôi pơyô hăm akăn đe sư kư̆m thoi noh;Bơngai bu hơtŭt 'bơm kơ drŏ-kăn noh ưh kơ klaih ôh kơ phak.30 Đe ưh kơ hil ôh kơ bơngai tơtông,Tơdah sư tơtông wă kơ sa năr sư pơngot;31 Dah đe đei rôp sư athei duh tơpơh wơ̆t hloh;Sư gô ăn đĭ-đăng mŭk tơmam sư đei đơ̆ng lăm hnam.32 Bơngai bu pơm pơyô kư̆ kă bơngai noh hiong đĭ tơdrong tơchĕng.Bơngai bu pơm thoi noh, gô pơrăm sư kơdih.33 Sư gô đei jĭ lăm jơhngơ̆m păng mơlâu,tơdrong mơlâu sư ưh kơ gơh sŭt lê̆ ôh.34 Yua kơ gar noh tơdrong mă bơngai drŏ-nglo hil blĕk dêh,Sư ưh pă gơh mơnat boih năr sư pơm tơwih.35 Sư ưh kơ wă iŏk ôh tơmam duh dôm yơ,Mă khan duh lung ăn kơ sư mŭk tơmam lơ.

Kơchăng kơ drŏ-kăn đi pơhlŭ71 Ơ dăm wei răk bĕ nơ̆r Inh, wei răk lăm jơhngơ̆m ih nơ̆r Inh tơtă.2 Pơm kiơ̆ nơ̆r Inh tơtă, lei na ih gô arih.Păng wei nơ̆r Inh bơtho khan thoi ih wei-lăng kon-ngai lăm măt ih.3 Chô̆ sư tơ hơnglâu ti ih,chih sư tơ lăm jơhngơ̆m ih.4 Khan bĕ kơ tơdrong gơh hơgei: “Ih jing mai oh Inh!”Păng krao tơdrong hlôh wao jing adrĕch adrung ih;5 Wă kơ sư wei ih huay kơ hlŭ kơ drŏ-kăn đi,Drŏ-kăn đi ngăl pơhlŭ hơgei đei nơ̆r 'ngam.6 Đơ̆ng 'măng-'mŏk Inh lăngpăng tơmang 'bôh.7 Đei bơngai kơhlôh kơwao lăm lu bơngai 'nao iung tơdăm,Lăm lu tơdăm mơlôh đei minh 'nu ưh kơ hlôh băt.8 Sư năm rok trong drong weh tơ hnam drŏ-kăn đi.Sư yak tơklă wă mơ̆t tơ hnam drŏ-kăn đi.9 Kơplah huơ huĭnh drơ̆m kơsơ̆,kiơ̆ kơ măng mu găm, măng klăm gueo.10 Lăng to, minh 'nu adruh năm tơ'bơ̆p sư,Hrŭk hơbĕn ao 'nao pơguăng thoi drŏ-kăn đi jơhngơ̆m hơlĕnh bơkuĕch.11 Pơma 'bơ̆r re lơlial, pơm 'blal ưh kơ băt mơlâu.Jơ̆ng hrăn chă huang pă đei oei hnam.12 Phŏ tơ rok trong phŏ tơ kơchơ hơwơ chă kiơ̆ mum trong kueng.13 Drŏ-kăn noh rôp kuăr sư boih păng chŭm sư.'Bơ̆r pơma kư̆ kă, wă pơhlŭ bơngai tơdăm noh khan:14 Inh đei tơmam soi pơyơ̆r bơnê tơ hnam inh,Năr 'nâu inh pơyơ̆r pơkeh boih kơ nơ̆r đêl pơkă.15 Thoi noh inh wă năm sơng ih wă chă ih,na inh tơ'bơ̆p ih boih.16 Inh lơ̆k boih kơpal giơng khăn che brông 'lơ̆ng.Đơ̆ng dêh char Êyiptơ.17 Iŏk 'long pơgang 'bâu phu lu 'long hol,pik lê̆ sư kơpal giơng inh 'bĭch.18 Năm ngôi bĕ mă hrăp lăp thoi jơhngơ̆m hưch wă dĭng truh pơgê.Hơnul pơhiôk hăm tơdrong hưch wă.19 Klo inh, ưh kơ đei oei hnam ôh,sư năm tơ ataih boih.20 Sư chĕp ba kơdŭng jên boih,rŏ lăng sư brŏk truh khei pơnil kơnh.21 Drŏ-kăn pơhlŭ pơlung hăm nơ̆r 'bơ̆r pơma rơngơp hơgei,lei wă kơ drŏ-nglo puh huŏng.22 Na drŏ-nglo kiơ̆ hloi,Thoi rơmo tơno năm tơ đe 'buh sa, na thoi juei 'leh hơđong,23 Dĭng 'brơ̆m hră 'bet hlom lăm plei nuih;Thoi sem năm puh hơnhuăl,Mă ưh kơ băt 'nâu boih wă pơrăm tơdrong arih.24 Na dang ei ơ dăm, mơ̆ng bĕ nơ̆r Inh,Pơgling bĕ đon kơ lu nơ̆r 'bơ̆r inh khan.25 'Nĕ ăn jơhngơ̆m ih wih kiơ̆ trong drŏ-kăn noh,Păng yak kiơ̆ jrok rok trong sư.26 Pơm kơ lơ bơngai pơ̆k huŏngpăng pơlôch pơrăm kư̆m lơ.27 Hnam sư thoi trong năm tơ dêh atâu;'nâu trong jur năm lăm dơnâu ŭnh.

Tơdrong gơh hơgei krao81 Tơdrong gơh hơgei ưh kơ oei krao?Tơdrong hlôh wao ưh kơ oei ôr hă?2 Tơdrong gơh hơgei hơ-oei tơ kơpal kông kơjung hloh,'Bơ̆t trong; tơ rim trong tơklah puăn;3 Jê̆ 'măng jang; 'bơ̆t anăp 'măng mơ̆t tơ pơlei tih,Tơ trong mơ̆t, sư krao ôr:4 “Ơ lu kon bơngai, inh krao lu iĕm boih;Nơ̆r inh krao lu kon bơngai!5 Ơ lu bơngai kơ hlôh, hŏk pơhrăm bĕ tơdrong hlôh wao,Ơ lu bơngai kơtul, iŏk bĕ tơdrong hlôh wao.6 Mơ̆ng bĕ yua kơ Inh gô bơtho tơdrong gĭt kăl,Đơ̆ng 'bơ̆r Inh khan tơdrong tơpăt.7 'Bơ̆r inh pơma tơpăt sĭt;Hơkŭng inh areh kơ tơdrong kơnê̆.8 Dôm nơ̆r đơ̆ng 'bơ̆r Inh pơma tơdrong tơpăt ngăl,lăm noh hoh-hoy kơ tơdrong glăi.9 Đĭ-đăng hơdah hơdong kơ lu bơngai hlôh wao.Păng tơbăt tơpă kơ bơngai mă chă đei gơh hơgei.10 Iŏk bĕ nơ̆r Inh bơtho pơkă hloh kơ jên kăk.Răk bĕ tơdrong gơh hơgei 'nei hloh kơ maih se;11 Tơdrong hlôh wao gĭt hloh kơ jơmŏng;Kŏng pơting hloh kơ dôm mŭk ih 'maih wă.12 Inh boih tơm tơdrong gơh hơgei, oei hơdai hăm đon hlôh wao,Păng đei tơdrong băt hlôh, 'bôh nhen tơdrong lăng hơlen.13 Băt hli yom kơ Kră Yang jing areh kơ tơdrong kơnê̆,Inh areh kơ tơdrong pơrŏ, pơang tơdrong pơma kơnê̆, ưh kơ tơpăt.14 Tơdrong pơgơ̆r, gơh hơgei noh gah Inh.Inh đei pran kơtang.15 Đơ̆ng Inh na đei lu pơtao gơh pơgơ̆r,Păng lu yŏng gơh pơgơ̆r pơm tơpăt gơh băt pơkă trŏ.16 Đơ̆ng Inh, na đei lu yŏng gơh pơgơ̆rpăng lu yŏng wei-lăng teh đak.17 Inh 'mêm kơ lu bơngai 'mêm kơ Inh.Bơngai bu adrin chă Inh gô tơ'bơ̆p Inh.18 Tơdrong mơdrŏng, yŏng đe ư-angMŭk tơmam kơjăp lăm Inh.19 Plei yua đơ̆ng Inh 'lơ̆ng hloh kơ maih se, mă maih rơgoh,Hloh kơ hu đe 'nao hling.20 Inh yak lăm trong tơpăt,băt oei lăm trong trŏ lăp.21 Ăn mơdrŏng kơ lu bơngai 'mêm kơ Inh,Tuh tơ'bĕnh ăn kơ pơk mong tơmam sư.22 Kră Yang pơjing Inh adrol hloh.Mă blŭng-a Sư pơjing sơ̆.23 Inh boih đei blŭng-a ala chă kơ đĭ-đăng,Păng tơm rơh adrol hloh kơ pơjing teh đak.24 Kơplah tam đei đak dơsĭ, đei Inh bơih,Lu tu đak tam mă lĕch, đak tam mă lơ.25 Adrol kơ kông đak tam mă đei,groi kông tam mă 'bôh, đei Inh boih.26 Adrol kơ Kră Yang pơjing teh mir na,adrol kơ đei 'mui teh, đei Inh boih.27 Kơplah Kră Yang pơjing kơ plĕnh,păng gơwang kơ đak dơsĭ jrŭ, đei inh tơ noh.28 Kơplah Sư pơjing kơjăp kơpal plĕnh,Păng đak lĕch tih lăm dơsĭ jrŭ,29 Hơgat kơ đak dơsĭ, wă kơ đak huay kơ tŏk hloh kơ Sư hơgăt,Kơplah Sư pơjing hơnă teh đak,30 Kơplah noh Inh oei gah cheng Sư bơ̆jang,Rim năr Inh pơhiôk Sư.Ling-lang chơt hiôk 'bơ̆t anăp Sư.31 Chơt hiôk lăm teh đak Sư pơjing,Păng ling-lang chơt hiôk hơdai hăm kon bơngai.32 Dang ei, ơ dăm, mơ̆ng bĕ nơ̆r Inh;Pŭn hiôk tơpă bơngai bu oei rok kiơ̆ trong inh.33 Mơ̆ng bĕ nơ̆r bơtho khan.Athei mă hơgei, 'nĕ kơ sơngah ôh.34 Pŭn hiôk dêh bơngai bu mơ̆ng kiơ̆ nơ̆r Inh;Oei lăng măng năr 'bơ̆t 'măng jang Inh,gô răp 'bơ̆t 'măng hnam Inh.35 Yua kơ bơngai bu tơ'bơ̆p Inh, chă 'bôh tơdrong arih.Păng đei iŏk tơdrong mơnat đơ̆ng Kră Yang.36 Mă-lei bơngai bu sơngah kơ Inh, gô pơrăm bơhngol sư kơdih;Bơngai bu areh kơ Inh, chă tơdrong lôch.

Tơdrong hơgei, păng tơdrong kơwao krao pơtơm91 Tơdrong gơh hơgei đei boih pơjing hnam kơdih.Sư traih boih tơpơh tŏ jrăng sư.2 'Bet sa sem dơrong, hrâu bơlŭ hăm sik hơmu sư boih.Păng hơmet gơ'bang sŏng sa boih.3 Sư đei wơh boih đam drŏ-kăn sư,Sư krao ôr đơ̆ng anih kơjung hloh lăm pơlei tih,4 Bơngai bu kơ hlôh mơ̆t bĕ tơ âu,Sư khan kơ lu bơngai ưh kơ hlôh:5 Hiăng bĕ, năm sa tơmam inh,Păng huch sik hơmu inh hrâu boih.6 Lê̆ bĕ tơdrong kơwao, na ih đei arih;Kiơ̆ bĕ trong tơdrong hlôh wao.7 Bơngai bu hơmet bơtho bơngai blei hiap pŭ iŏk tơdrong mơlâu kơdih.Bu chrih kơ bơngai kơnê̆ gô jĭ jơhngơ̆m.8 'Nĕ chrih bơtho bơngai juăt kơ blei hiap đe, kơnh sư hil kơ ih.Chrih bĕ kơ bơngai gơh hơgei, na sư gô 'mêm kơ ih.9 Bơtho pơhrăm bĕ bơngai gơh hơgei, na sư gô gơh hơgei hloh.Pơhrăm bơngai tơpăt, na sư rai tơpăt hloh.Bơtho bơngai tơpăt, na sư gô rai thim hơgei.10 Băt hli yom kơ Kră Yang, noh tơm tơdrong gơh hơgei;Băt hlôh kơ Kră Yang Rơgoh, noh boih tơdrong hlôh wao.11 Yua kơ đơ̆ng Inh, na năr ih arih sot hloh,Lu sơnăm ih arih thim rai kơjung sot hloi.12 Tơdah ih gơh hơgei, đei yua kơ ih kơdih;Tơdah ih blei hiap, sĭt ih gô pŭ hơngiap kơdih.13 Drŏ-kăn kơtul kơwao ngăl pơma ôr kư̆ kă,Hơleng ưh kơ băt tơdrong kiơ.14 Sư hơ-oei ngôi 'bơ̆t 'măng hnam sư,Kơpal tang-dŏ kơjung lăm pơlei,15 Wă krao lu bơngai oei yak rok trong,Lu bơngai yak tơpăt kiơ̆ trong kơdih:16 Mơ̆t bĕ tơ âu bơngai kơhlôh;Sư kư̆m khan kơ bơngai kơwao thoi âu:17 Nhă đak đe tơtông 'ngam,sa tơmam ôn noh hiôk tơpă.18 Mă-lei lu sư ưh kơ băt ôh noh anih lôch nhơ̆m hmoi,Păng lu bơngai drŏ-kăn wơ̆n noh tă kơ oei lăm sơlŭng jrŭ dêh atâu.

LU NƠ̆R SÔLÔMÔN PƠĐƠ̆K( 10:1 truh 22-16)Tơdrong pơtao Sôlômôn pơđơ̆k101 Kon drŏ-nglo gơh hơgei đei pơhiôk kơ 'bă sư.Mă-lei đei kon kơhlôh kơwao pơm kơ mĕ sư sơ'ngon.2 Mŭk tơmam đei đơ̆ng pơm kư̆ kă ưh kơ yua kiơ;Mă-lei đei tơdrong tơpăt gơh klaih đơ̆ng lôch.3 Kră Yang ưh kơ lê̆ ôh lu bơngai tơpăt pơngot rơwĕt.Mă-lei sư sơngah tơdrong bơngai kư̆ kă wă.4 Ti lu bơngai jang alah apah jing dơnuh hin.Ti lu bơngai pơnam đei mŭk tơmam mơdrŏng.5 Bu băt mong 'măn lê̆ lăm bơyan phang noh boih bơngai kon drŏ-nglo gơh hơgei;Mă-lei đei bơngai kon drŏ-nglo ayơ tep bơyan kĕch pŭ iŏk tơdrong mơlâu.6 Tơdrong pŭn hiôk pôk dan kơpal kơ̆l lu bơngai tơpăt;Mă-lei lăm 'bơ̆r lu bơngai kơnê̆ ôn tơdrong kơnê̆.7 Tơdrong 'blŏk kơ lu bơngai tơpăt noh pŭn hiôk,Mă-lei anăn lu bơngai kơnê̆ ôm hach.8 Bơngai bu đei đon gơh hơgei đei chu nơ̆r tơtă.Mă-lei 'bơ̆r lu bơngai kơwao gô hiong tôch.9 Bơngai bu năm kiơ̆ trong tơpăt băt yak hiôk-hian.Mă-lei bơngai bu yak kiơ̆ trong đŏng gô pơmat.10 Bơngai bu gơ'mreh măt wă pơm kơnê̆ kơ đe,Păng hơkŭng 'bơ̆r bơngai kơhlôh 'bôh tơdrong răm.11 Nơ̆r đơ̆ng 'bơ̆r lu bơngai tơpăt noh boih tơm tơdrong arih;Mă-lei 'bơ̆r lu bơngai pơm kơnê̆ ôn tơdrong kơnê̆.12 Tơdrong areh jing tơdrong tơhil;Mă-lei đei tơdrong 'mêm mơnat 'bŭ đĭ lu tơdrong yoch.13 Tơdrong gơh hơgei đei 'bôh lăm 'bơ̆r bơngai hlôh,mă-lei đei sơnguĕt teh rŏng lu bơngai kơwao.14 Lu bơngai gơh hơgei đei răt mong tơdrong hlôh wao lơ.Mă-lei 'bơ̆r lu bơngai kơtul kơwao ba tơdrong truh răm.15 Mŭk tơmam bơngai mơdrŏng jing thoi kơđông kơjăp kơ sư,Mă-lei tơdrong hiong răm kơ bơngai dơnuh hoh noh tơdrong dơnuh hin kơ lu sư.16 Hrat gleh lu bơngai tơpăt noh ba tơdrong arih;Mă-lei lơi yua lu bơngai kơnê̆ noh tơdrong yoch.17 Bu mơ̆ng pơhrăm iŏk nơ̆r bơtho oei lăm trong tơdrong arih;Mă-lei bơngai bu sơngah kơ tơdrong chrih bơtho gô hiong.18 Bơngai bu ôn tơdrong hil areh gô lĕch nơ̆r 'bơ̆r pơma hơlĕnh.Păng bơngai bu chă roi sa jing bơngai kơtul.19 Pơma lơ, tơ yơ mă huay kơ glăi.Bơngai bu kĕ wei hơpiĕt noh bơngai hơgei.20 Hơpiĕt lu bơngai tơpăt thoi hu rơgoh,Jơhngơ̆m lu bơngai kơnê̆ ưh kơ yua kiơ.21 Nơ̆r 'bơ̆r lu bơngai tơpăt rong arih lơ bơngai;Mă-lei lu bơngai kơwao lôch, yua kơ ưh kơ hlôh.22 Pŭn hiôk đơ̆ng Kră Yang ba ăn mơdrŏng;Sư ưh kơ đei thim tơdrong sơ'ngon ôh.23 Lu bơngai kơwao lăng tơdrong pơm kơnê̆ thoi hơnul;Mă-lei bơngai hơgei 'maih đei chơt hiôk lăm tơdrong hlôh wao.24 Tơdrong kiơ lu bơngai kơnê̆ hli hơmơt gô đei truh kơ sư tơpă.Mă-lei lu bơngai tơpăt gô đei thoi sư hơpơi wă.25 Tơdah hơbŭt truh, lu bơngai pơm kơnê̆ ưh pă đei dơ̆ng;Mă-lei lu bơngai pơm 'lơ̆ng hơnă jrăng oei đei ling-lang.26 Đak iŭ pơm kơ hơnĕnh hơker, thoi 'nhui pơm kơ măt hang,Lu bơngai hơlah sơngah kơ bơngai wơh sư thoi noh.27 Tơdrong hli yom kơ Kră Yang ba thim khei năr;Mă-lei khei sơnăm lu bơngai pơm kơnê̆ gô rai djăl.28 Tơdrong chang hơmĕng lu bơngai tơpăt băt đei chơt hiôk.Mă-lei tơdrong lu bơngai pơm kơnê̆ hơpơi ưh kơ đei.29 Trong Kră Yang kơđông kơjăp kơ bơngai tơpăt.Mă-lei đei tơdrong răm lăm lu bơngai pơm kơnê̆.30 Bơngai tơpăt ưh kơ đei hli kơ kiơ;Mă-lei bơngai kơnê̆ pă gơh oei lăm teh.31 Nơ̆r 'bơ̆r bơngai tơpăt lĕch tơdrong gơh hơgei,Mă-lei đei hơpiĕt lu bơngai pơma kư̆ kă gô kăt lê̆.32 Nơ̆r 'bơ̆r bơngai tơpăt băt tơdrong trŏ 'lơ̆ng;Mă-lei đei nơ̆r 'bơ̆r lu bơngai kơnê̆ lăp băt pơma hơlĕnh đĕch.

111 Kră Yang ưh kơ lăp ôh kơ 'long kŏng sa pơgâm.Mă-lei plei kŏng trŏ noh sư lăp đon.2 Mưh tơdrong pơang truh, duh đei hloi tơdrong mơlâu.Mă-lei tơdrong hơgei oei ling-lang lăm bơngai iŏk đon ala.3 Tơdrong 'lơ̆ng lu bơngai tơpăt băt dui ba lu sư.Mă-lei tơdrong hơlĕnh pơdăr lu bơngai kơnê̆ gô pơrăm lu sư.4 Mŭk tơmam mơdrŏng ưh kơ yua kiơ lăm năr hil blĕk,Mă-lei đei đon tơpăt pơklaih đơ̆ng tơdrong lôch.5 Lu bơngai tơpăt 'lơ̆ng gô dơ̆ng tơpăt lăm trong lu sư,Mă-lei lu bơngai kơnê̆ gô pơ̆k huŏng lăm tơdrong kơnê̆ lu sư.6 Tơdrong 'lơ̆ng lu bơngai tơpăt gô pơklaih lu sư;Mă-lei bơngai đŏng đĕo pơm kơ lu sư kơdih 'leh hơđong.7 Mưh lu bơngai kơnê̆ lôch, tơdrong sư chang hơmĕng pă đei.Păng tơdrong lu sư chang gô hoh-hoy.8 Bơngai tơpăt gô đei dŏng pơklaih đơ̆ng tơdrong pơmat-tat;Mă-lei gô đei tơdrong pơmat-tat truh tơ lu bơngai pơm kơnê̆.9 Bơngai kơnê̆ pơma wă pơrăm lu rông 'bôt sư,Mă-lei lu bơngai hơgei đei đon tơpăt gơh klaih.10 Kơplah lu bơngai tơpăt mơdrŏng, đĭ lu pơlei tih đei chơt hiôk.Mă-lei đei bơngai kơnê̆ hiong răm, đe gô jreo chơt hiôk.11 Minh pơlei đei pŭn hiôk 'lơ̆ng đơ̆ng lu bơngai tơpăt,Mă-lei đơ̆ng 'bơ̆r lu bơngai kơnê̆ tơhuŏng lê̆ lu sư.12 Bơngai bu ưh kơ lăng păng pơjăm rông 'bôt, bơngai noh ưh kơ đei đon hlôh.Mă-lei lu bơngai gơh hơgei oei ngăn hreh.13 Bơngai bu ngăl juăt pơma 'bơ̆r lơ, pơdah tơdrong hlơp.Mă-lei bơngai bu đei đon tơpăt băt ôn hlơp tôm tơdrong.14 Ưh kơ đei bơtho tơ'bôh lu kon pơlei gô huŏng,Mă-lei tơdah đei bơngai pơđâu chă đon kon pơlei kĕ jei.15 Bơngai bu chu iŏk bơngai tơmoi nai, bơngai noh gô răm,Mă-lei bơngai bu areh kơ sơng iŏk noh, gô đei oei rơnŭk.16 Đe gô pơyom kơ bơngai drŏ-kăn ayơ đei đon mơnat.Mă-lei bơngai drŏ-nglo nuih pơm kơnê̆ lăp đei mơdrŏng đĕch.17 Bơngai iơ̆m dim thim hiôk kơ bơhngol sư;Mă-lei lu bơngai pơm kơnê̆ gô pơrăm sĕch akar sư.18 Bơngai pơm kơnê̆ sa apah đơ̆ng tơdrong hơlĕnh;Mă-lei lu bơngai pơm 'lơ̆ng đei tơdrong apah sĭt.19 Bơngai bu đei jơhngơ̆m arih sa 'lơ̆ng tơpăt gô đei arih;Mă-lei gah lu bơngai kư̆ kă chă tơdrong kơnê̆ gô lôch.20 Kră Yang areh kơ bơngai đei jơhngơ̆m kư̆ kă.Mă-lei bơngai bu đei jơhngơ̆m tơpăt noh pơm kơ Sư lăp đon.21 Ăn kơ ih băt, lu bơngai kơnê̆ ưh kơ lê̆ jor ôh kơ phak;Mă-lei adrĕch lu bơngai 'lơ̆ng tơpăt gô klaih.22 Bơngai drŏ-kăn 'lơ̆ng hơbŏ ưh kơ wao,kư̆m thoi kong 'maih tơ'băk kơ muh nhŭng.23 Lu bơngai tơpăt hơpơi wă tă kơ 'lơ̆ng ngăl;Mă-lei lu bơngai kơnê̆ chang gô noh đei hil mĭl.24 Bơngai bu đei đon hơmrah, gô rai mơdrŏng dêh.Bơngai bu kret pơ'met rai kơmah kơ'bah rai dêh.25 Bơngai bu hơmrah gô đei tôm mah,Bơngai tơgŭm đe đei đe tơgŭm sư mơ̆n.26 Bơngai bu mong 'ba sa kơdih, kon pơlei blei hiap,Mă-lei bơngai bu đei tĕch 'ba gô sơkat ăn pŭn hiôk.27 Bơngai bu chă tơdrong 'lơ̆ng gô đei tơdrong hiôk,Mă-lei bơngai bu wă chă tơdrong kơnê̆ gô đei tơdrong kơnê̆ truh.28 Bơngai bu gơnang kơ mŭk tơmam mơdrŏng gô huŏng răm;Mă-lei đei bu tơpăt băt rai 'lơ̆ng thoi tơmơ̆ng hla hơdrih.29 Bơngai bu pơrŭng hnam dơnŏ sư gô pŭ kial 'biao ưh kơ đei kiơ.Lu bơngai kơhlôh kơwao gô jing đĭch kơ bơngai gơh hơgei đei hlôh wao.30 Bơngai 'lơ̆ng tơpăt gô đei nhen thoi tơnơm 'long arih,Bơngai gơh hơgei đei dŏng bơhngol đe.31 Bơngai 'lơ̆ng tơpăt, Kră Yang gô apah bơnê kơpal teh.Pơma kiơ kơ lu bơngai pơm kơnê̆ pơm yoch gô phak ngei.

121 Bơngai bu 'maih chă đe teh bơtho noh thoi wă 'maih đei đon gơh hơgei.Bơngai bu areh kơ đe teh bơtho bơngai noh kơtul kơwao.2 Bơngai 'lơ̆ng đei tơdrong mơnat đơ̆ng Kră Yang,Mă-lei Sư jô̆ yoch lu bơngai pơm kơnê̆.3 Kon bơngai bơ̆n kơjăp ưh kơ sĭ đơ̆ng pơm tơdrong kơnê̆.Mă-lei bơngai tơpăt gô chăt rơh kơjăp.4 Bơngai drŏ-kăn iơ̆m dim thoi môk pơtao ăn kơ klo sư.Mă-lei đei bơngai drŏ-kăn mơkoh noh thoi tơmam pơm kơ kơting bŭk.5 Tơdrong tơdă lu bơngai tơpăt jing trŏ.Mă-lei đei lu bơngai kơnê̆ pơđâu chă hơlĕnh.6 Tơdrong lu bơngai kơnê̆ pơma chă răp pơlôch tuh pham.Mă-lei 'bơ̆r lu bơngai tơpăt dŏng pơklaih kon bơngai.7 Đe teh tơhuŏng lu bơngai kơnê̆ lu sư gô ưh pă đei.Mă-lei lu bơngai tơpăt oei kơjăp.8 Bơngai bu gơh hơgei đei đon tơpăt đe bơnê.Mă-lei bơngai bu jơhngơ̆m kơnê̆ đe pơchê pơjăm.9 Kơtrơ̆m iŏk đon ala na pơm păi đei đĭch đam,Hloh kơ pơm pơrŏ pơang na tơmam sa ưh kơ đei.10 Bơngai tơpăt băt wei sem dơrong;tơdrong bơngai kơnê̆ khan 'mêm noh lăp pơm kơnê̆.11 Bơngai bu choh jang mir na gô đei tơmam sa rơkah rơkai.Bơngai bu kiơ̆ chă tơdrong kơđei oei kơ'bah tơdrong hlôh wao.12 Lu bơngai kơnê̆ ham 'maih chă tơgar đơ̆ng đe,Mă-lei bơngai tơpăt chăt rơh đei plei yua.13 Bơngai pơm kơnê̆ pơm yoch đơ̆ng 'bơ̆r pơma, thoi 'leh hơđong,Lu bơngai tơpăt gô klaih đơ̆ng tơdrong truh.14 Đei plei 'lơ̆ng đơ̆ng nơ̆r 'bơ̆r pơma, na ih đei tôm tơdrong 'lơ̆ng.Na đe ăn trŏ thoi tơdrong jang đêl sư pơm.15 Trong lu bơngai kơnê̆ khan tơpăt kiơ̆ kơ măt lu sư lăng.Gah bơngai hơgei đei đon băt mơ̆ng đe bơtho khan.16 Bơngai kơtul 'bôh hloi tơdrong sư hil,Mă-lei bơngai hơgei huay kơ hiơ̆k ôh mă đe pơjăm pơjuă.17 Bơngai bu pơma tơpăt băt pơm kơdranh trŏ,bơngai kơnê̆ băt pôm pơm kơdranh hơlĕnh.18 Bơngai kư̆ kă chă pơma han thoi 'bet klĕch hăm đao.Mă-lei hơpiĕt lu bơngai hơgei đei hơmet klaih.19 Hơpiĕt pơma tơdrong sĭt gô oei ling-lang,Hơpiĕt pơma hơlĕnh đei hrei 'nâu đĕch.20 Tơdrong hơlĕnh pơdăr oei lăm jơhngơ̆m lu bơngai chă đon kơnê̆.Mă-lei bu đei jơhngơ̆m hiôk wă chă pơhiôk đe.21 Ưh kơ đei tơdrong kiơ truh kơ lu bơngai 'lơ̆ng tơpăt;Mă-lei đei tơdrong truh răm kơ lu bơngai pơm kơnê̆.22 Kră Yang areh kơ lu bơngai pơma hơlĕnh pơdăr;Mă-lei Sư lăp đon kơ lu bơngai pơma tơpăt.23 Bơngai hơgei wei ôn nơ̆r bơ̆n hlôh wao,Gah bơngai kơhlôh tơ'bôh hloi bơ̆n kơwao.24 Lu bơngai alah gô pơm đam.Ti lu bơngai pơnam gô pơgơ̆r;25 Tơdrong ơh sơ'ngon kon bơngai pơm kơ sư rai trăp;Mă-lei đei nơ̆r rơngơp pơm kơ sư chơt hiôk.26 Bơngai tơpăt băt chông ba lu buăl juăt sư;Trong lu bơngai kơnê̆ pơm lê̆ kơ buăl rai jrok.27 Bơngai alah ưh kơ hơmet 'nhĕm đêl sư prah;Mă-lei lu bơngai pơnam gram tơmam gĭt sư.28 Tơdrong arih oei 'bih tơdrong tơpăt;Lăm trong gơlong sư ưh kơ đei lôch.

131 Kon gơh hơgei đei đon mơ̆ng kiơ̆ nơ̆r 'bă bơtho khan.Mă-lei bơngai kơ chu lu sư ưh kơ wă mơ̆ng đe chrih bơtho.2 Bơngai 'lơ̆ng sa plei 'lơ̆ng đơ̆ng 'bơ̆r sư pơma;Mă-lei lu bơngai hơlĕnh pơdăr gô sa plei kơnê̆ đơ̆ng tơdrong kơnê̆.3 Bơngai bu gơh wei nơ̆r kơdih, bơngai noh gơh wei tơdrong arih sư;Bơngai bu ha 'bơ̆r kư̆ kă tă kơ răm ngăl.4 Bơhngol bơngai alah hơpơi wă tă kơ hoh-hoy;Bơhngol bơngai pơnam tơmam mah rơkah rơkai.5 Bơngai tơpăt băt areh kơ nơ̆r hơlĕnh;Bơngai kơnê̆ pơm trŏ kơ mơlâu hlơ̆l lĕm.6 Tơdrong tơpăt băt wei bơngai oei sa 'lơ̆ng tơpătMă-lei tơdrong kơnê̆ teh pơrăm lê̆ lu bơngai pơm kư̆ kă.7 Đei mơ'nah pơrŏ pơm mơdrŏng, mă-lei ưh kơ đei kiơ.Đei mơ'nah pơm dơnuh hin, mă-lei đei mŭk tơmam lơ.8 Bơngai mơdrŏng gơh dŏng tơdrong arih sư;Lu bơngai dơnuh ưh kơ hli nơ̆r đe tơă.9 Ŭnh kơđeng lu bơngai tơpăt pơchrang hơdah;Gah ŭnh kơđeng lu bơngai kơnê̆ păt đĭ.10 Tơdrong pơang lĕch tơdrong pơjah;Gah tơdrong hơgei oei lăm bơngai băt mơ̆ng đe bơtho khan.11 Mŭk tơmam mơdrŏng đơ̆ng iŏk sa pơgâm gô hiong huach.Mă-lei đei bu băt mong măi 'net 'net gô đei rai lơ.12 Tơdrong chang gô hiơ̆ kơ đei lei pơm kơ jơhngơ̆m jĭ;Bĭ tơdrong hơpơi đei hloi thoi tơnơm 'long tơdrong arih.13 Bơngai sơngah tơdrong bơtho, to sư gô hiong răm;Mă-lei bơngai đei bu pơyom kơ nơ̆r tơtă gô apah bơnê.14 Tơdrong bơtho đơ̆ng lu bơngai hơgei 'nei boih tơm tơdrong arih.Pơm kơ đe weh ataih klaih đơ̆ng hơđong tơdrong lôch.15 Tơdrong hlôh wao tơpă mă đei mơnat;Mă-lei tơdrong lu bơngai pơm yoch gô pơmat-tat.16 Bơngai hơgei đei pơm kiơ̆ đon hlôh wao;Gah lu bơngai kơhlôh tơ'bôh tơdrong kơtul sư.17 Bơngai pơtruh tơdrong kơnê̆ gô tơ'bơ̆p tơdrong răm.Mă-lei bơngai pơtruh tơpăt băt ba tơdrong ming klaih jĭ.18 Bơngai bu sơngah kơ tơdrong bơtho pơhrăm gô dơnuh hin păng mơlâu;Mă-lei bơngai bu đei đon iŏk đe chrih bơtho đe gô pơyom.19 Tơdrong hơpơi wă chă đei lei pơm kơ bơhngol rơngơp;Gah lu bơngai kơnê̆ wă lê̆ tơdrong yoch tơnat pat tơpă kơ lu bơngai kơhlôh.20 Bơngai bu pơm buăl juăt hăm bơngai hơgei gô gơh hơgei.Mă-lei bơngai bu pơm buăl juăt hăm bơngai kơtul kơwao gô răm.21 Tơdrong pơmat-tat druh lu bơngai yoch.Mă-lei bơngai tơpăt đei apah pŭn hiôk.22 Bơngai 'lơ̆ng mong tơmam ăn kơ lu kon sâu sư.Mă-lei bơngai kơnê̆ lê̆ tơmam sư kơ lu bơngai tơpăt.23 Mir na bơngai dơnuh hin đei plei sŏng sa mah rơkah rơkai;Bơngai bu yua kư̆ kă, mă tơhiong lê̆ đĭ-đăng.24 Bơngai bu ưh kơ đei chĕp 'long teh bơtho kon drŏ-nglo sư noh areh kơ kon sư.Mă-lei đei bu 'mêm kơ kon athei khŏm teh bơtho sư.25 Bơngai tơpăt đei tơmam sŏng sa phĭ mahMă-lei đei klak lu bơngai kơnê̆ gô pơngot.

141 Bơngai drŏ-kăn gơh hơgei đei pơm pơjing hnam sư.Mă-lei bơngai drŏ-kăn kơwao hrăn kuăr ti noh yuih lê̆ hnam sư.2 Bơngai bu năm lăm tơdrong tơpăt băt hli yom kơ Kră Yang;Mă-lei bơngai bu pơm kiơ̆ trong tơdrong kơnê̆ areh kơ Sư.3 Bơngai kơtul pơma thoi đei 'long sơnguĕt teh kơdŭ rŏng kơdih.Hơkŭng lu bơngai hơgei wei akâu kơdih.4 Tơ yơ ưh kơ đei kơpô rơmo tơ ei bơng 'nhĕt kư̆m hoh,Mă-lei đei kĕch 'ba lơ đơ̆ng rơmo tơno choh.5 Bơngai pơm kơdranh tơpăt ưh kơ băt pơma hơlĕnh;Mă-lei bơngai pơm kơdranh hơlĕnh 'bôh lĕch pơma pơdăr.6 Lu bơngai blei hiap chă tơdrong gơh hơgei ưh kơ đei.Mă-lei lu bơngai hơgei chă 'bônh đĕch tơdrong hlôh wao.7 Weh bĕ đơ̆ng bơngai bơlŭkIh wă ưh kơ đei hŏk iŏk đon hơgei.8 Tơdrong hơgei lu bơngai đei đon kơchăng lăng băt nhen trong kơdih;Tơdrong bơlŭk lu bơngai kơtul pơma hơlĕnh kơ jơhngơ̆m sư kơdih.9 Bơngai kơhlôh 'bôh hiĕk pơjăm tơdrong huai yoch,Mă-lei đei bơngai tơpăt Kră Yang 'Bok Kei-Dei mơnat ăn.10 Jơhngơ̆m bơ̆n đĕch băt jĭ kơ tơdrong yoch kơdih akâu,'Nâu ưh kơ đei bu gơh klah asong tơdrong chơt hiôk kơ bơ̆n.11 Hnam lu bơngai pơm kơnê̆ đe gô pơrăm,Mă-lei đei anih bơsŭn lu bơngai tơpăt rai hiôk-hian.12 Đei minh pôm trong gơlong kon bơngai khan trŏ.Mă-lei tuch-luch đei tă ba tơ trong tơdrong lôch.13 Mă khan kơplah oei hiĕk chơt, kư̆m đei lăm jơhngơ̆m ơh sơ'ngon.Păng tuch-luch tơdrong chơt hiôk noh jing tơdrong ơh sơ'ngon tih.14 Jơhngơ̆m hơlĕnh gô tơ'bĕnh blĕk thoi sư pơm;Mă-lei bơngai 'lơ̆ng đơ̆ng jơ̆ng ti kơdih đei apah kiơ̆ trong sư.15 Bơngai kơhlôh 'bôh kiơ̆ đĭ dôm nơ̆r pơma,Mă-lei lu bơngai hơgei oei lăng rim kơnao sư yak.16 Bơngai hơgei đei đon hli păng weh ataih đơ̆ng tơdrong yoch.Mă-lei bơngai kơwao rai pơang kang ưh kơchăng.17 Bơngai bu 'bônh kơ blĕk pơm tơdrong kơtul kơwao.Lu bơngai hơlĕnh pơdăr đe gô areh.18 Lu bơngai kơtul gô jing bơlŭkBơngai hơgei gô đei môk pơtao tơdrong hlôh wao.19 Lu bơngai kơnê̆ gô bon 'bơ̆t anăp bơngai 'lơ̆ng,Păng lu bơngai kơnê̆ kuăr ti dơ̆ng 'bơ̆t 'măng jang bơngai tơpăt.20 Bơngai dơnuh răm hăm rông 'bôt kư̆m areh;Mă-lei đei lu bơngai mơdrŏng đei buăl 'mêm rai lơ.21 Bơngai bu areh kơ rông 'bôt sư noh bơngai yoch;Mă-lei pŭn hiôk dêh kơ bơngai bu băt mơnat kơ bơngai dơnuh hin.22 Hăm trŏ kơ lu bơngai wă chă đon pơm kơnê̆ noh gô wơ̆l jrok?Mă-lei đei bơngai pơđâu wă pơm 'lơ̆ng, đe gô mơnat păng jô̆ tơpăt.23 Dôm tơdrong jang lap gơh đei yua,Mă-lei đei nơ̆r pơma đĕch dơnuh hin.24 Môk pơtao kơ lu bơngai hơgei noh tơdrong mơdrŏng.Mă-lei tơdrong kơhlôh lu bơngai kơwao oei kơtul.25 Bơngai pơm kơdranh tơpăt băt dŏng pơklaih bơhngol đe;Mă-lei bơngai pơma hơlĕnh 'bĕnh kơ pơdăr.26 Bơngai bu hli yom kơ Kră Yang, đei tơdrong gơnang kơjăp.Păng anih kơ'nơp kơjăp kơ lu kon sâu sư.27 Yom kơ Kră Yang jing tơm tơdrong arih.Wă pơm kơ sư weh đơ̆ng hơđong tơdrong lôch.28 Kon pơlei đei lơ noh jing ư-ang kơ pơtao.Bơngai kơtuei kon pơlei tŏ sĕt noh răm kơ bơngai pơgơ̆r.29 Bu mă hiơ̆ kơ hil noh đei tơdrong hơgei tih.Mă-lei bu đei 'bônh kơ hil noh tơ'bôh tơdrong kơhlôh kơwao sư.30 Jơhngơ̆m hiôk-hian tơkan ba tơdrong arih kơ akâu jăn.Mă-lei areh hơrĕnh pơm kơting tĕnh kơ bŭk.31 Bơngai bu pơjăm pơjuă bơngai dơnuh hoh noh pơjăm kơ Tơ'ngla pơjing sư;Bu mă 'mêm mơnat kơ bơngai dơnuh hoh noh ư-ang kơ Kră Yang.32 Bơngai kơnê̆ gô răm lăm tơdrong yoch sư pơm.Mă khan oei lăm anih lôch bơngai tơpăt đei anih gơnang.33 Tơdrong hơgei oei lăm jơhngơ̆m bơngai hlôh wao;Mă-lei tơdrong hơgei ưh kơ oei lăm jơhngơ̆m bơngai kơtul.34 Tơdrong 'lơ̆ng tơpăt băt tơiung dêh char.Mă-lei đei tơdrong kiơ yoch pơm kơ adrĕch adrung mơlâu.35 Pơtao bơnê kơ đĭch đam tơpăt băt đon hlôh wao.Mă-lei đei hil mĭl kơ đĭch đam mă pơm kơ đe mơlâu.

151 Nơ̆r tơl rơngơp chhơp ngach tơdrong hil.Nơ̆r pơma arăng pơdrŭt tơdrong blĕk.2 Hơpiĕt lu bơngai hơgei đei pơma hlôh wao;Mă-lei đei 'bơ̆r lu bơngai kơhlôh rai 'bôh kơtul.3 Măt Kră Yang 'bôh jơ̆p-jang anih,Oei lăng lu bơngai kơnê̆ păng lu bơngai 'lơ̆ng.4 Hơpiĕt pơma rơngơp noh thoi tơm 'long arih;Mă-lei đei hơpiĕt lu bơngai kơnê̆ tuĕnh jĭ pơrăm lăm jơhngơ̆m.5 Bơngai kơtul kuă kơ mơ̆ng nơ̆r 'bă tơtă bơtho.Mă-lei bơngai hơgei oei mơ̆ng nơ̆r chrih bơtho.6 Lăm hnam bơngai hơgei đei mŭk tơmam gĭt tih.Tơmam lu bơngai kư̆ kă tă kơ đei truh tơdrong răm.7 Nơ̆r 'bơ̆r bơngai hơgei rei tơdrong hlôh wao;Mă-lei jơhngơ̆m lu kơwao ưh kơ thoi noh.8 Tơmam soi lu bơngai kơnê̆ pơm 'mê̆ krưp kơ Kră Yang;Mă-lei đei nơ̆r krao khan đơ̆ng lu bơngai tơpăt Kră Yang lăp đon.9 Kră Yang areh dêh trong lu bơngai kơnê̆;Mă-lei sư 'mêm mơnat kơ bơngai bu kiơ̆ trong tơpăt.10 Phak kơtang tơpă bơngai bu kuă kơ kiơ̆ trong tơpăt;Bơngai areh kơ tơdrong teh bơtho gô lôch.11 Hơlŭng jrŭ dêh atâu lăm âu Kră Yang 'bôh đĭ;Pơma kiơ lăm jơhngơ̆m kon bơngai!12 Bơngai kư̆ kă kuă kơ đe chrih.Sư ưh kơ wă kuă kơ năm tơ bơngai hơgei.13 Jơhngơ̆m 'nă hal thar 'bôh muh măt chơt hiôk.Mă-lei đei jơhngơ̆m sơ'ngon pơm trăp kơ jơhngơ̆m đon.14 Jơhngơ̆m bơngai gơh hơgei oei chă tơdrong hlôh wao.Mă-lei 'bơ̆r lu bơngai kư̆ kă chă luăn sa tơdrong bơlŭk.15 Đĭ-đăng năr lu bơngai pơmat-tat 'bôh thoi pơmat ngăl,Mă-lei đei jơhngơ̆m chơt hiôk lăng thoi et sa ling-lang.16 Kơtrơ̆m đei mŭk tơmam tŏ sĕt,Mă-lei đei jơhngơ̆m băt hli yom kơ Kră Yang.Hloh kơ đei mŭk tơmam lơ mă-lei đei jơhngơ̆m rŭng răng.17 Kơtrơ̆m sa săi 'nhot mă-lei oei tơ'mêm băl,Hloh kơ sa 'nhĕm rơmo bek mă-lei đei tơdrong areh băl.18 Bơngai 'bônh kơ blĕk jing tơhil băl.Mă-lei bơngai bu hiơ̆ kơ blĕk, pơm kơ jơhngơ̆m hil 'bônh kơ ngach.19 Trong lu bơngai hơlah lăng thoi dur jơla găn.Trong lu bơngai tơpăt măt lăng tơhnă 'lơ̆ng.20 Kon gơh hơgei đei pơm kơ 'bă sư hiôk.Kon kơ chu hil areh kơ mĕ sư.21 Bơngai ưh kơ hlôh 'bôh tơdrong kơtul hiôk.Mă-lei bơngai hlôh 'bôh trong sư yak tơpăt.22 Tơdă ưh kơ chă đon pơđâu, tơdrong ih wă pơm gô hiong;Mă-lei tơdah đei đon lơ pơđâu chơchă tơdă wă pơm gô jing.23 Nơ̆r tơl trŏ pơm kơ đe hiôk chơt;Nơ̆r pơma lăp kiăp trŏ 'lơ̆ng dêh.24 Trong tơdrong arih lu bơngai hơgei đei rai tŏk;Wă kơ sư gơh klaih đơ̆ng dêh atâu ala sŭng.25 Kră Yang gô teh tơhuŏng hnam lu bơngai pơang;Mă-lei sư gô bơwei hơdral teh lu drŏ-kăn adro.26 Kră Yang hil areh kơ tơdrong lu bơngai kơnê̆ wă pơm;Mă-lei đei nơ̆r 'lơ̆ng rơgoh pơm kơ Sư lăp đon.27 Bơngai ham pơm kơ hnam dơnŏ sư chhŭr nuih,Mă-lei bơngai đei areh kơ sa pơgâm gơh arih.28 Jơhngơ̆m bơngai tơpăt băt tơchĕng tơl liơ trŏ;Mă-lei đei nơ̆r lu bơngai kơnê̆ tơlĕch nơ̆r kơnê̆ kư̆ kă.29 Kră Yang ataih đơ̆ng lu bơngai pơm kơnê̆,Jê̆ păng mơ̆ng nơ̆r lu bơngai tơpăt krao apinh.30 Măt 'bôh hơdah pơm kơ đe jơhngơ̆m chơt hiôk.Tơdrong 'nao kơtơ̆ng hiôk dŏng pơklaih kơting.31 Bơngai bu chu iŏk đe teh bơtho;Bơngai noh gô oei arih hơdai lu bơngai hlôh wao.32 Bơngai bu sơngah kơ tơdrong teh bơtho, areh kơ bơhngol kơdih.Mă-lei bơngai bu chu mơ̆ng nơ̆r đe chrih bơtho, gơh đei hlôh wao.33 Tơdrong băt hli yom kơ Kră Yang chrih bơtho bơngai noh gô jing hơgei;Đei iŏk đon ala ba adrol tơdrong đe pơyom.

161 Tơdă wă pơm noh đơ̆ng jơhngơ̆m kon bơngai,Mă-lei đei hơpiĕt tơl tơwih noh lĕch đơ̆ng Kră Yang.2 Lu trong kon bơngai khan rơgoh 'lơ̆ng noh lĕch đơ̆ng măt kơdih akâu;Mă-lei Kră Yang lăng lăm jơhngơ̆m.3 Jao bĕ dôm tơdrong jang ih kơ Kră Yang;Na đĭ tơdrong ih wă chă gô đei.4 Kră Yang pơjing boih dôm tơmam kiơ̆ kơ Sư wă yua.Mă lu bơngai kơnê̆ Kră Yang 'măn lê̆ boih kơ năr wă pơmat.5 Bu đei jơhngơ̆m pơang Kră Yang areh;Sĭt tơpă wă phak lu sư ưh kơ jor.6 Đơ̆ng 'mêm băt sĭt tơdrong yoch gơh klaih;Đơ̆ng hli yom kơ Kră Yang na gơh weh đơ̆ng tơdrong kơnê̆.7 Dah chăl arih bơngai bu pơhiôk Kră Yang,Na Kră Yang kư̆m ăn lu ayăt oei hiôk hăm sư.8 Đei lơi tŏ sĕt đơ̆ng pơm tơpăt noh'Lơ̆ng hloh đei tơmam lơi lơ đơ̆ng hơlĕnh.9 Đon tơchĕng bơngai chă rơih trong kơdih wă;Mă-lei Kră Yang ba trong sư.10 Nơ̆r pơtao pơma khưm khơ̆pNa sư sek tơlang huay kơ glăi.11 Plei 'long kŏng trăp trŏ hơnơ̆ng noh đơ̆ng Kră Yang.Plei kŏng trŏ hơnơ̆ng lăm 'bi noh đơ̆ng ti Sư pơm.12 Pơm kơnê̆ 'mê̆ 'brư̆ noh lu pơtao areh dêh;Tang-dŏ pơtao kơjăp noh đơ̆ng tơdrong tơpăt.13 Nơ̆r 'bơ̆r pơma tơpăt noh pơm ăn pơtao chơt hiôk,Lu pơtao lăp đon kơ bơngai bu pơma tơpăt.14 Tơdrong pơtao hil thoi bơngai năm roi tơbăt kơ tơdrong lôch.Mă-lei đei bơngai hơgei pơm kơ tơdrong hil ngach 'bônh.15 Muh măt pơtao praih hơdah noh ba tơdrong arih,Tơdrong sư mơnat thoi hơmơ̆l 'mi lăm bơyan phang.16 Iŏk tơdrong hơgei noh đei gĭt hloh kơ maih;'Maih chă tơdrong hlôh wao noh kăl hloh kơ hu!17 Trong lu bơngai tơpăt băt weh đơ̆ng yoch.Bu kơchăng lăng trong wei rong bơhngol sư kơdih.18 Pơang năm adrol, hor ba tơdrong răm;Pơang pơrŏ năm adrol, pơ̆k huŏng đơ̆ng rŏng.19 Kơtrơ̆m iŏk đon ala na oei hăm bơngai dơnuh hin,'Lơ̆ng hloh kơ klah song tơmam tơtông tơgar hăm bơngai pơang.20 Bơngai bu chu iŏk đe bơtho gơh đei yua;Bơngai bu gơnang kơ Kră Yang gơh đei pŭn hiôk.21 Bu đei đon gơh hơgei đe jô̆ bơngai hlôh wao;Nơ̆r pơma rơngơp pơtrơp thim tơdrong hlôh băt.22 Bơngai bu gơh hơgei đei tơm tơdrong arih;Mă-lei bu kơhlôh kơwao, noh boih tơdrong phak lu sư.23 Jơhngơ̆m bơngai gơh hơgei đei bơtho kơ 'bơ̆r sư,Păng pơthim 'bơ̆r nơ̆r pơma đe lui.24 Nơ̆r pơma rơngơp 'ngam thoi đak sut,'Ngam kơ bơhngol gơh klaih praih jăng kơ kơting.25 Đei minh trong kon bơngai khan 'lơ̆ng tơpăt,Mă-lei trong noh tuch-luch sư jing trong tơdrong lôch.26 Tơdrong băt pơngot pơdrŭt sư bơ̆jang.Đơ̆ng hơlŏng hrơ-hrŏk tơ'blŏk kơ chă jang sa.27 Bơngai kư̆ kă chă pơm tơdrong kơnê̆ kơ đe;'Bơ̆r nơ̆r pơma thoi pla ŭnh soh chhông sa.28 Bơngai hơlĕnh ba tơdrong pơjah.Wă pơma plah tơklah tơduă bôl buăl.29 Lu bơngai kơnê̆ ưh kơ lê̆ pơhlŭ rông 'bôt sư,Chông sư rok trong ưh kơ 'lơ̆ng.30 Lu bơngai gơ'mreh măt băt wă chă hơlĕnh,Bơngai bu kăp mơ̆m pơŏm hơkŭng noh pơm kơnê̆ boih.31 Sŏk ko jing môk ư-ang,'Bôh đơ̆ng tơdrong jang sư tơpăt na gơh đei.32 Bơngai bu hiơ̆ kơ blĕkPran hloh kơ bơngai nuih kơtang.Bơngai bu kĕ wei jơhngơ̆m sư,'Lơ̆ng hloh kơ bơngai mă nuih blah iŏk pơlei tih.33 Đe hlang lăng iŏk đơ̆ng kơpal tơdrơi ao.Mă-lei dôm tơdrong trŏ dah glăi tă lĕch đơ̆ng Kră Yang ngăl.

171 Sa minh pôm 'bĕng mi kro tơhiôk băl,'lơ̆ng hloh kơ đei 'nhĕm soi sa 'bĕnh kơ hnam mă-lei đei tơdrong tơhil băl.2 Minh 'nu đĭch gơh hơgei gô pơm yŏng kơ kon drŏ-nglo bơngai mă pơm kơ đe mơlâu.Bơngai 'nâu gơh iŏk mŭk tơmam thoi 'nhŏng oh sư.3 Gŏ pơtŏ rơ̆ hu, lu tơnuh ŭnh 'buh pơlong maih;Mă-lei đei Kră Yang pơlong lăng jơhngơ̆m.4 Bơngai kơnê̆ pơgling đon mơ̆ng nơ̆r đơ̆ng 'bơ̆r lu bơngai pơm kơnê̆.Bơngai hơlĕnh hlŭ kơ nơ̆r 'bơ̆r đe pơma kơnê̆.5 Bơngai bu pơjăm bơngai dơnuh hin, noh pơjăm Kră Yang Tơ'ngla pơjing sư;Bơngai bu chơt hiôk kơ tơdrong pơmat truh ưh kơ klaih ôh đơ̆ng phak.6 Sâu se jing môk ư-ang pơtao kơ lu kră,Mĕ 'bă jing tơdrong ư-ang kơ lu kon hơ'lơ̆p.7 Nơ̆r pơma 'lơ̆ng ưh kơ lăp ôh hăm lu bơngai kơwao,Hloh kơ noh nơ̆r pơma hơlĕnh rai ưh kơ lăp kơ bơngai pơgơ̆r.8 Mŭk tơmam sa pơgâm thoi jơmŏng gĭt kơ bơngai bu mă yua sư.Mă sư năm gah yơ kư̆m kĕ ngăl.9 Bơngai huay kơ jô̆ đe yoch chă tơdrong 'mêm.Bơngai tơ'blŏk tơdrong yoch đe gô hiong buăl juăt.10 Nơ̆r chrih mơ̆t jrŭ lăm jơhngơ̆m bơngai hơgei.Đei hloh kơ minh-hrĕng wơ̆t teh lu bơngai kơwao.11 Bơngai kơnê̆ chă tơdrong tơblah.Mă-lei đei đe wơh bơngai yŏng kơnê̆ hloh năm blah sư.12 Kơtrơ̆m tơ'bơ̆p chơgơu yŏng đe tơgar iŏk kon sư.Hloh kơ tơ'bơ̆p bơngai kơwao kơplah sư hil hơwĕng.13 Bơngai bu pơm kơnê̆ tơwih kơ đe pơm 'lơ̆ng,Tơdrong truh pơmat ưh kơ weh ôh đơ̆ng hnam sư.14 Pơtơm tơhil pơjah noh nhen thoi bơnơ̆ bơ̆ đak pơchah.Thoi noh na jah pơdơh tơhil adrol kơ blĕk rai dêh.15 Bu dŏng bơngai kơnê̆ khan bơngai tơpăt.Bu băt jâu bơngai 'lơ̆ng tơpăt khan kơnê̆,'Bar 'nu bre noh Kră Yang areh pơđĭ.16 Hăm yua kiơ bơngai kơwao chĕp jên hu,Sư ưh kơ 'maih răt tơdrong hơgei.17 Buăl juăt băt 'mêm băl ling-lang.Đei 'nhŏng oh noh lăp wă tơgŭm băl lăm đei tơdrong gleh.18 Bơngai kơhlôh kơwao 'bônh kơ pơkă drơ̆ng,Dơ̆ng pơkă pơkăm hăm rông 'bôt sư.19 Bơngai bu 'maih pơjah, chơchă tơdrong glăi.Bơngai bu tơiung 'măng jang rai kơjung chă tơdrong răm 'bônh.20 Đe bu đei đon jơhngơ̆m kơnê̆ ưh kơ đei pŭn hiôk ôh;Păng bu đei hơpiĕt pơma kư̆ kă gô huŏng lăm tơdrong răm.21 Bu đei kon kơhlôh kơwao gô ơh sơ'ngon;'Bă mă đei kon kơtul ưh kơ đei chơt hiôk ôh.22 Jơhngơ̆m chơt hiôk thoi pơgang sĭt.Mă-lei đei jơhngơ̆m sơ'ngon pơm kơ kơting kro krĕnh.23 Bơngai kơnê̆ iŏk sa pơgâm.Wă pơlơ̆m tơdrong tơpăt.24 Bơngai hlôh 'bôh tơdrong hơgei 'bơ̆t anăp sư;Mă-lei đei măt lu kơwao lăng tơ tôch teh đak.25 Kon drŏ-nglo kơtul pơm kơ 'bă sư sơ'ngon,Kon kơwao pơm kơ mĕ mă tơpŭ kơ sư ơh.26 Phak lu bơngai tơpăt noh glăiKŭm thoi teh lu bơngai pơgơ̆r 'lơ̆ng.27 Bơngai bu wei nơ̆r sư pơma noh gơh hơgei;Lei bu tơchĕng kĕ ĕnh noh wă jing bơngai hlôh wao.28 Bu kĕ ngăn mă kơwao jô̆ jing hơgei;Wei pơŏm 'bơ̆r gơh kĕ jô̆ hlôh wao.

181 Bu arih hơdrô̆ kuă kơ hơdai bơngai noh chơchă kiơ̆ kơdih wă,Kuă kơ chu kiơ̆ tơdrong tơchĕng trŏ.2 Bơngai kơtul ưh kơ wă ôh tơdrong hlôh wao;Mă-lei 'maih roi tơdrong kơdih akâu tơchĕng đĕch.3 Mưh đe pơm kơnê̆, đei pơjăm hloi;Mưh đei tơdrong mơlâu, kư̆m đei hlơ̆l lĕm hloi.4 Nơ̆r pơma đơ̆ng minh 'nu bơngai thoi đak jrŭ;Tu tơdrong gơh hơgei, thoi đak glung oei ro.5 Ưh kơ trŏ ôh mơ̆t bơngai kơnê̆;Sek pơglăi lê̆ bơngai tơpăt.6 'Bơ̆r lu bơngai kơwao ba tơdrong pơjah;'Bơ̆r pơma pơgreh chă đe teh sư kơdih.7 'Bơ̆r bơngai kơwao pơma pơrăm tơ'ngla kơdih;Thoi hơđong hơ'năk kơ bơhngol kơdih akâu.8 Nơ̆r đe roi hơlĕnh sơlam thoi tơmam sa 'ngam;Păng mơ̆t truh tơ klơm klak.9 Lu bơngai hơlah noh;Thoi 'nhŏng oh lu bơngai pơrăm.10 Anăn Kră Yang jing kơđông kơjăp;Lu bơngai tơpăt băt kơdâu tơ noh đei anih kơ'nơp hơđơ̆ng.11 Mŭk tơmam bơngai mơdrŏng, jing pơlei tih kơjăp kơdih akâu sư.Sư khan thoi dur kơjung kơjăp pĕng tăp kơ sư.12 Đei jơhngơ̆m pơang adrol kơ tơdrong răm truh;Tơdrong iŏk đon ala, ba tơdrong đe pơyom.13 Bu tơl adrol kơ kơtơ̆ng.Noh mơlâu kơdih akâu kơwao tơpă.14 Jơhngơ̆m hơđơ̆ng kĕ chơ̆n đơ̆ng jĭ jăn;Mă-lei tơdah đei hiong tơdrong hơmĕng liơ kĕ chơ̆n.15 Jơhngơ̆m bơngai hơgei đei iŏk đon hlôh wao;Đon bơngai hơgei oei chă tơdrong băt hlôh.16 Tơmam bu pơyơ̆r gô pơih trong kơ sư.Ba sư truh tơ anăp lu bơngai yŏng mơng.17 Mơ̆ng bơngai adrol pơma rŏ kơ trŏ;Phŏ truh đei apinh na gơh nhen.18 Hlang lăng gơh pơtôch tơdrong pơjah.Plah 'bar pah pran huay pă pơjah.19 Pơlung 'nhŏng oh lăp jơhngơ̆m, kơtrơ̆m jah blah kơđông kơjăp đĕch 'bônh;Tơdrong pơjah noh nhen thoi pơlei kơjăp chơkăl 'măng jang boih.20 Nơ̆r 'bơ̆r bơ̆n pơma ba kơ klak phĭ.Đơ̆ng 'bơ̆r pơma gô pơyua kơ bơ̆n phĭ mah.21 Đơ̆ng hơpiĕt gơh pơm kơ bơ̆n arih dah lôch;Bu 'mêm kơ sư gô yua sa đơ̆ng plei noh.22 Bơngai bu chă đei akăn chă đei boih pŭn hiôk;Păng đei mơnat tih đơ̆ng Kră Yang.23 Bơngai dơnuh apinh tơdrong mơnat;Lu bơngai mơdrŏng hơrăk tơnat tơl tơwih.24 Bơngai đei buăl juăt lơ pơmat kơ sư kơdih;Mă-lei bơngai đei minh 'nu buăl tơpăt juăt hloh kơ 'nhŏng oh pôm mĕ 'bă.

191 Bơngai dơnuh hin arih sa 'lơ̆ng tơpăt.'Lơ̆ng hloh kơ bơngai bơlŭk pơma hơlĕnh.2 Bơngai chơgăm ră mă-lei ưh kơ đei đon hlôh kư̆m ưh kơ 'lơ̆ng.Bơngai băt hăt kơ năm kư̆m pơ̆k.3 Bơngai kơwao kư̆m gô tơhiong trong sư.Mă-lei đei jơhngơ̆m sư hil kơ Kră Yang.4 Bơngai mơdrŏng đei kơtum kơtŏng lơ.Bơngai pơmat-tat mă đei buăl đe kư̆m achăng sư.5 Bơngai kơdranh hơlĕnh ưh kơ gơh klĕnh ôh đơ̆ng tơdrong phak;Bơngai pơma hơlĕnh kư̆m ưh kơ gơh klĕnh klaih.6 Lơ bơngai chă tơdrong mơnat đơ̆ng bơngai hơmrah.Păng đĭ-đăng pơm buăl juăt hăm bơngai ăn đĕch.7 Đĭ-đăng 'nhŏng oh bơngai dơnuh kư̆m areh kơ sư;Pơma kiơ lu buăl juăt đĕch kư̆m achăng lê̆ sư.Sư druh chă wă pơlung, tơ yơ pă 'bôh dơ̆ng lu sư.8 Bu đei đon gơh hơgei wei akâu kơdih,Bu bơwei đon hlôh wao gô chă đei tơdrong pŭn hiôk.9 Bu pơm kơdranh hơlĕnh ưh kơ klĕnh hlôi ôh đơ̆ng phak.Bu pơma hơlĕnh gô hiong răm.10 Oei arih sa hiôk jơnap ưh kơ lăp trŏ ôh kơ lu bơngai kơtul kơwao.Pơma kiơ khan lu đĭch đam jing yŏng kơ lu kon pơtao.11 Bơngai gơh hơgei đei đon huay 'bônh kơ blĕk.Păng huay kơ jô̆ yo mă đe pơm yoch kơ sư.12 Pơtao hil nhen thoi dăm-brang grĕnhMă-lei đei tơdrong sư mơnat thoi ngom kơpal 'nhĕt.13 Kon drŏ-nglo kơtul jing pơrăm kơ 'bă sư;Akăn hrăn tơhil tơtil nhen thoi đak 'mi hngăt lĕch ling-lang.14 Mŭk tơmam hnam oei noh đei đơ̆ng kră pơsư̆ ăn.Akăn gơh hơgei đei đơ̆ng Kră Yang asong.15 Tơdrong alah mah pơm kơ đe tep pok.Bơngai ayơ ngôi đĕch gô pơngot.16 Bu răk tơdrong juăt, băt wei tơdrong arih kơdih;Mă-lei bu ưh kơ bơwei oei arih sa 'lơ̆ng gô lôch.17 Bơngai bu băt mơnat kơ bơngai dơnuh hoh, noh thoi ăn kơ Kră Yang mơng;Kră Yang pơkă wă tơwih ăn thoi tơdrong 'lơ̆ng sư pơm.18 Bơtho hơmet bĕ kon iĕm kơplah oei đei hơmĕng;Mă-lei 'nĕ kơ đei đon wă pơlôch sư.19 Bơngai bu hil dêh gô pŭ đe phak.Tơdah ih dŏng sư,Ih athei dŏng pơklaih sư dơ̆ng.20 Mơ̆ng bĕ nơ̆r bơtho athei, wei iŏk bĕ nơ̆r đe tơ'bôh;Wă kơ ih gơh hơgei đei đon hlôh wao đơ̆ng âu tơ anăp.21 Jơhngơ̆m kon bơngai đei lơ tơdă wă pơm,Mă-lei đei tơdrong Kră Yang wă gô jing.22 Đe wă kơ 'bôh lăm bơngai noh 'noh pơm 'lơ̆ng.Mă dơnuh hin ră mă-lei 'lơ̆ng hloh kơ bơngai hơlĕnh.23 Tơdrong hli yom kơ Kră Yang ba tơdrong arih.Bu đei tơdrong noh hiôk-hian hloh; ưh pă đei rŭng răng.24 Bơngai hơlah tah ti lăm chhĕr;Mă-lei oei kuă kơ tah lăm 'bơ̆r mơ̆n.25 Teh bĕ bơngai pơm kơnê̆, lê̆ kơ bơngai kơwao hŏk iŏk băt hlôh.Bơtho hơmet bĕ bơngai băt hlôh, sư 'bôh thim tơdrong gơh hơgei.26 Bơngai 'maih pơrăm 'bă, chă puh tơweh mĕ,Noh jơ̆ kon drŏ-nglo pơm mơlâu akâu kơdih.27 Ơ dăm, dah ih pơdơh pă mơ̆ng đe bơtho khan noh,Lei pơm kơ ih tơklah ataih đơ̆ng nơ̆r hlôh wao.28 Bơngai kơdranh hơlĕnh pơjăm tơdrong tơpăt;'Bơ̆r bơngai pơm kơnê̆ luăn sa nơ̆r glăi yoch.29 Tơdrong phak 'măn boih kơ bơngai blei hiapChă lê̆ 'long wă teh rŏng lu bơngai bơlŭk.

201 Sik hơmu pơm kơ đe suai jing bơngai blei hiap.Sik hơmu et suai pơm kơ bơngai ôr tơkĕch.Bu et hloh kơ ai suai jing pă đei đon tơchĕng hơgei.2 Tơdrong pơtao hil thoi dăm-brang grĕnh,Bơngai bu kơ chu pơgreh pơtao gô hiong tơdrong arih kơdih akâu.3 Bơngai bu kĕ wei huay kơ tơhil băl, bơngai noh đe ư-ang;Lu bơngai kơhlôh đĕch ngăl pơjah tơhil băl.4 Lăm bơyan puih phang, lu bơngai hơlah ưh kơ jang mir 'ba;Na truh bơyan kĕch 'ba lu sư chă sa mă-lei ưh kơ đei 'bôh.5 Tơdrong chă đon lăm kon bơngai thoi đak jrŭ.Mă-lei bơngai hơgei đei đon hlôh wao gô sŏ iŏk tơ noh.6 Lơ bơngai pơang kơdih akâu khan tơnăp.Mă-lei chă lăng hăm đei minh 'nu tơnăp?7 Bơngai tơpăt băt oei arih sa 'lơ̆ng tơpăt,Pŭn hiôk dêh kơ lu kon sâu sư!8 Pơtao ngôi kơpal tang-dŏ sư sek tơlang,Yua măt sư lăng đĕch 'bôh lĕch đĭ lu tơdrong kơnê̆.9 Bu pơ̆n khan: Inh wei-lăng jơhngơ̆m inh rơgoh,Inh rơgoh pă đei yoch boih?10 Kŏng ưh kơ trŏ, pơtŏ ưh kơ tôm 'bar tơdrong noh Kră Yang areh dêh.11 Mă hơ'lơ̆p bơ̆n gơh 'bôh sư liơ, noh đơ̆ng sư pơm.Sư rơgoh 'lơ̆ng, dah tơpăt.12 Măt wă lăng păng đon wă kơtơ̆ng,'Bar noh đơ̆ng Kră Yang pơjing.13 'Nĕ hrăn tep, kơnh ih jing dơnuh hoh.Lar măt hơdơ̆r bĕ na ih phĭ jơnap.14 Bơngai răt băt pơjăm khan: “Kơnê̆, kơnê̆ dêh,”Mă-lei mưh răt iŏk, brŏk bơnê khan 'lơ̆ng.15 Đei maih đei jơmŏng lơ;Mă-lei đei 'bơ̆r đon hơgei noh mă tơmam gĭt hloh.16 Rôp ao wă pơkơ̆ng tơdah sư drơ̆ng wă dŏng bơngai tơmoi;Sư athei đei tơmam pơdơ̆ng, dah sư drơ̆ng wă huai iŏk bơngai drŏ-kăn tơmoi.17 Tơmam sa 'ngam 'lơ̆ng đơ̆ng hơlĕnh,Mă-lei đơ̆ng rŏng kơ sa hơga 'bĕnh kơ 'bơ̆r.18 Đơ̆ng bơtho tơ'bôh na chă đon gơh kơjăp.Năm tơblah athei đei đon pơgơ̆r hơgei.19 Lu bơngai yak ưh kơ tơklă wă pơdah tơdrong hlơp;Thoi ei lei 'nĕ pă pơm buăl hăm bơngai 'bơ̆r 'bơ̆t 'nguaih.20 Lu bơngai hiap mĕ 'bă,Ŭnh kơđeng sư gô păt hơngăm lăm măng mu.21 Mŭk tơmam mă bơ̆n jah đei blŭng-a,ưh kơ đei yua hiôk đunh ôh.22 'Nĕ pơma khan, tơan wă pơm kơ đe kơnê̆.Lê̆ gô mơ̆ng đơ̆ng Kră Yang, na Sư gô dŏng pơklaih ih.23 Plei kŏng ưh kơ trŏ, Kră Yang areh dêh;'long kŏng kư̆ kă Kră Yang ưh kơ lăp đon.24 Kră Yang boih ba rim kơnao yak kon bơngai;Lei liơ kon bơngai mă gơh băt trong kơdih?25 Pơm hơđong kơ bơngai bu mă pơkă wă pơyơ̆r tơmam kiơ hăt hot.Đơ̆ng rŏng kơ pơkă na mă tơchĕng lăng.26 Pơtao gơh hơgei lei đei 'bôh đĭ lu bơngai kơnê̆,lê̆ jơ̆ng gre kơtĭt kơpal lu sư.27 Bơhngol lăm kon bơngai noh ŭnh kơđeng Kră Yang.Wă chă lăng păng nhơk tơ anih hlơp lăm jơhngơ̆m.28 Tơdrong 'mêm păng tơnăp tơpă mă gơh wei pơtao,Đơ̆ng 'mêm mơnat pơkơ̆ng kơjăp tang-dŏ pơtao sư.29 Tơdrong ư-ang lu tơdăm noh pran kơtang lu sư,Ư-ang kơ lu kră noh sŏk ko.30 Đơ̆ng teh rơka rơkĕch noh pơm rơgoh tơdrong kơnê̆,Tơnguĕt đe teh noh han mơ̆t truh anih hlơp lăm jơhngơ̆m.

211 Jơhngơ̆m pơtao lăm ti Kră Yang thoi đak glung ro;Sư ăn ro tơ yơ mơ̆ng kơ Sư wă.2 Trong kon bơngai wă tă tơpăt kiơ̆ kơ măt sư kơdih.Mă-lei đei Kră Yang lăng lăm jơhngơ̆m.3 Pơm tơdrong tơpăt, băt pơm tơdrong trŏNoh Kră Yang lăp đon hloh kơ tơmam soi pơyơ̆r.4 Măt lăng pơrŏ, păng jơhngơ̆m pơang,Ŭnh kơđeng lu bơngai kơnê̆, tă kơ yoch ngăl.5 Tơdă lu bơngai hiă pơnam đei tơmam rơkah rơkai.Mă-lei đei lu bơngai pơm hăt hot gô jing pơngot dơnuh.6 Đei tơmam yua đơ̆ng pơma hơlĕnh tĕnh kơ hiong thoi hơyuh đakKơ lu bơngai chơchă tơdrong lôch.7 Tơdrong kơnê̆ lu bơngai pơm kơnê̆ dui ba lu sư răm.Yua kơ lu sư sơngah pơm tơdrong tơpăt.8 Trong lu bơngai pơm kơnê̆ đŏng đĕo;Mă-lei tơdrong jang bơngai 'lơ̆ng rơgoh noh oei tơpăt ling-lang.9 Kơtrơ̆m oei 'bơ̆t chaih jih bơbŭng hnam'lơ̆ng hloh kơ oei hơdai akăn mơkoh.10 Jơhngơ̆m lu bơngai pơm kơnê̆ hơpơi wă chă tơdrong kơnê̆.Lu kon pơlei oei jê̆ sư ưh kơ đei layơ hiôk 'bơ̆t anăp sư.11 Kơplah đe phak lu bơngai blei hiap. Bơngai kơtul gô hơgei,Kơplah bơtho lu bơngai hơgei, sư đei iŏk đon hlôh wao.12 Yŏng 'lơ̆ng tơpăt băt lăng hơlen hnam bơngai pơm kơnê̆;Yŏng noh hơloh tơlơ̆ lê̆ lu bơngai kơnê̆ lăm tơdrong pơmat.13 Bơngai bu chĭt đon kuă kơ mơ̆ng nơ̆r lu bơngai dơnuh hin krao ôr,Bơngai noh đe kư̆m kuă kơ mơ̆ng drơ̆ng nơ̆r sư krao ôr mơ̆n.14 Tơmam ăn hlơp pơm rơngơp tơdrong hil.Tơmam sa pơgâm mơ̆t lăm jơhngơ̆m blĕk rai ngach.15 Pơm tơdrong tơpăt noh băt pơhiôk, lu bơngai pơm 'lơ̆ng,Mă-lei đei tơdrong hli kơ lu bơngai pơm kơnê̆.16 Bơngai wơ̆l hiong tơdrong gơh hơgeiGô oei hơdai hăm khŭl bơngai lôch.17 Bơngai bu ham kơ hiôk chơt gô dơnuh.Bơngai bu puh lăm sik hơmu păng đak rơmă plei ôliwơ ưh kơ layơ mơdrŏng.18 Bơngai pơm kơnê̆ tơmam 'măn lê̆ wă huai iŏk bơngai 'lơ̆ng tơpăt.Bơngai hơlĕnh gô huai tơplih anih lu bơngai tơpăt.19 Kơtrơ̆m oei hơdrô̆ lăm char glă.'Lơ̆ng hloh oei hơdai bơngai drŏ-kăn hrăn tơhil jŏk.20 Lu bơngai hơgei đei 'măn tơmam gĭt păng rơmă plei ôliwơ;Bơngai kơtul kơwao sa đĭ tơmam sư đei.21 Bơngai bu chă tơdrong tơpăt păng băt 'mêmGô đei tơdrong arih tơpăt păng đe ư-ang.22 Bơngai hơgei tŏk blah pơlei tih lu bơngai nuih kơtang.Pơrăm lê̆ đĭ anih kơjăp mă lu sư gơnang.23 Bu gơh wei 'bơ̆r hơpiĕt,Gơh wei bơhngol klaih đơ̆ng pơmat-tat.24 Blei hiap, noh anăn lu bơngai pơang pơrŏ;Sư pơm kư̆ kă chă pôk pơang dêh.25 Tơdrong hơpơi wă lu bơngai alahGô pơlôch sư kơdih yua kơ ti sư kuă kơ jang.26 Rim năr bơngai ham hrăn hơpơi kơ tơmam.Mă-lei đei lu bơngai tơpăt băt asong huay kơ 'mêm ôh.27 Tơmam soi pơyơ̆r đơ̆ng lu bơngai pơm kơnê̆ Kră Yang areh dêh,pơma kiơ tơdah lu sư pơyơ̆r hăm jơhngơ̆m kơnê̆ tăm.28 Bu pơma hơlĕnh gô lôch răm,Mă-lei đei bơngai bu chu mơ̆ng kiơ̆ sư gơh pơma ling-lang.29 Bơngai kơnê̆ pơm lê̆ muh măt arăng kơchu.Lu bơngai tơpăt băt pơm kơ trong sư kơjăp.30 Ưh kơ đei tơdrong gơh hơgei ayơ, tơdrong đon hlôh wao ayơ,Dah tơdrong chă đon kơnê̆ ayơ,Mă gơh blah Kră Yang.31 Đe chă aseh wă 'măn kơ năr năm tơblah;Mă-lei kĕ jei noh đơ̆ng Kră Yang.
         
            

         
      

   
      
         22
221 Anăn đe pơư jơ̆p-jang noh 'lơ̆ng hloh kơ mơdrŏng.Đe pơyom noh 'lơ̆ng hloh kơ đei hu maih.2 Bơngai mơdrŏng bơngai dơnuh kư̆m lei-lăi.Bre sư đơ̆ng Kră Yang pơjing ngăl.3 Bơngai hơgei 'bôh đei tơdrong truh kơdâu weh.Bơngai kơwao kư̆ yak truh puh hloi lăm noh.4 Tơdrong apah kơ bơngai iŏk đon ala, păng hli yom kơ Kră Yang.Noh tơdrong mơdrŏng, tơdrong arih păng đe pơyom.5 Jơla păng hơ'năk hơđong kơ trong lu bơngai pơm kơnê̆.Bu wei bơhngol sư weh ataih đơ̆ng trong noh.6 Bơtho tơ'bôh bĕ kơ lu bơngai oei hơ'lơ̆p trong sư wă yak kiơ̆.Wă truh tơ kră lu sư huay kơ weh dơ̆ng trong noh.7 Bơngai mơdrŏng jing yŏng lu bơngai dơnuh,Bơngai bu tŏk iŏk jing đĭch kơ bơngai ăn iŏk.8 Bơngai bu rei đŏng gô tŏng kơ sư tơdrong pơmat;'Long băl sư hil gô tơgơ̆.9 Bơngai bu đei măt lăng mơnat sư gô đei pŭn hiôk.Yua kơ sư đei tơgŭm tơmam sa kơ lu bơngai dơnuh hin.10 Pơpuh bĕ bơngai juăt pơgreh na tơdrong pơjah weh kiơ̆ sư;Tơdrong pơjah pơjăng păng mơlâu akâu 'nâu gô đĭ.11 Bơngai bu chă wă 'mêm kơ jơhngơ̆m 'lơ̆ng rơgoh noh pơma nơ̆r băt mơnat.Gô pơm buăl juăt hăm pơtao.12 Măt Kră Yang wei-lăng lu bơngai hơgei;Mă-lei sư tơhiong lê̆ tơdrong lu bơngai hơlĕnh pơma.13 Lu bơngai hơlah khan đei dăm-brang tơ 'nguaih to.Inh gô lôch tơ rok trong.14 Nơ̆r 'bơ̆r bơngai akăn đe pơm đi thoi sơlŭng jrŭ tơpă.Bơngai mă Kră Yang hil dêh gô huŏng tơ lăm noh.15 Tơdrong kơtul kơhlôh 'bôh oei chô̆ jơhngơ̆m lu hơ'lơ̆p.Mă-lei đei yua 'long teh bơtho tơdrong kơtul lĕch tơ ataih kơ sư.16 Bu pơđep bơngai dơnuh wă pơm kơ sư mơdrŏng,Bơngai bu ăn pơgâm kơ lu bơngai mơdrŏng noh rai pơm kơ bre sư dơnuh hloh.Lu bơngai hơgei pơđơ̆k17 Pơgling đon mơ̆ng bĕ lu bơngai hơgei pơma,Na gô pơih jơhngơ̆m ih đih sơng tơdrong hơgei inh.18 Ih gô chơt hiôk tơdah ih răk sư lăm jơhngơ̆m,Păng wei sư oei lăm 'bơ̆r hơkŭng ih ling-lang.19 Inh bơtho tơ'bôh boih kơ ih năr 'nâu;Wă kơ ih đei đon lui gơnang kơ Kră Yang.20 Hăm trŏ Inh đei chih kơ ih boih pêng-jĭt tơdrong 'lơ̆ng.Pơma bơtho athei đe lăm tơdrong hlôh wao?21 Bơtho kơ ih nơ̆r trŏ, păng sĭtWă kơ ih gơh tơl tơwih nơ̆r bơngai wơh ih?22 'Nĕ pơgŏ iŏk tơmam lu bơngai dơnuh hoh;Noh yua kơ sư dơnuh hin răm boih.Kŭm 'nĕ pơjuă pơđep lu bơngai pơmat-tat 'bơ̆t 'măng jang pơlei.23 Yua kơ Kră Yang gô dŏng lu sư,Gô iŏk lê̆ tơdrong arih đơ̆ng lu bơngai tơgar iŏk tơmam lu sư.24 'Nĕ pơm buăl juăt hăm bơngai khĕnhPăng kư̆m 'nĕ kơ năm hơdai lu bơngai 'bônh kơ blĕk.25 Kơnh hli kơ ih rok kiơ̆ trong sưPăng bơhngol ih gô 'leh hơđong sư.26 'Nĕ pơgơ̆p hơdai lu bơngai pơkă rôp ti,Dah wă pơkă chă mơng hre kơ đe,27 Tơdah ih 'mong kơ hre ưh kơ đei,lei đei yua kiơ kơ ih gô hiong giơng ih tep.28 'Nĕ kơ rĭ 'long pơ̆ng hơdral so,đơ̆ng mĕ 'bă yă 'bok pơ̆ng sơ̆.29 Ih hăm 'bôh ưh lu bơngai hơgei đei jang tơnăp?Sư gô dơ̆ng 'bơ̆t anăp lu pơtaosư ưh kơ dơ̆ng hơdai 'bơ̆t anăp lu bơngai hmă.

231 Tơdah ih hơ-oei sŏng sa hơdai hăm bơngai pơgơ̆rKơchăng bĕ kơ bơngai 'bơ̆t anăp ih.2 Dan bĕ săng 'bơ̆t dăng-hơlŏng ih tơdah ih sa dư.3 'Nĕ ham sa tơmam 'lơ̆ng sưYua kơ tơmam sŏng sa 'noh.4 'Nĕ pơgleh ih kơdih kơlih wă kơ mơdrŏng.Ăn kơ ih đei đon hơgei 'nei hloh kơ tơdrong noh.5 Măt ih nŏng kơ lăng 'bloh tơ mơdrŏng hă?Ưh pă đei boih!Yua kơ sư đĭ chăt pơnăr păr tŏk tơ plĕnh thoi sem kring.6 'Nĕ sa tơmam lu bơngai kret tơsen;'Nĕ kơ ham sa tơmam 'băt 'lơ̆ng đơ̆ng sư.7 Sư tơchĕng lăm jơhngơ̆m thoi yơ, sư thoi ei;Sư khan, sŏng sa, et sa bĕ;Mă-lei jơhngơ̆m sư ưh kơ đei thoi ei ôh.8 Ih gô hăk lê̆ tơmam đêl ih sa.Nơ̆r ih bơnê gô hiong tơdrong kơ đei.9 'Nĕ pơma lăm hla đon bơngai kơtul,Yua kơ sư gô pơjăm nơ̆r ih pơma hơgei.10 'Nĕ kơ rĭ 'long pơ̆ng hơdral so,Na pơ̆ng pơtăm lăm chŭn mir lu bơngai mơti;11 Yua kơ Kră Yang dŏng pơklaih lu sư noh mơsêh mơyang,Gô dŏng lu sư, na blah ih.12 Athei đĭ jơhngơ̆m kơ nơ̆r bơtho.Hăm pơgling đon mơ̆ng nơ̆r hlôh wao.13 'Nĕ kơ lê̆ teh bơtho kon hơ'lơ̆p.Mă teh sư hăm sơnguĕt tơlei sư huay kơ lôch ôh.14 Teh bơtho sư hăm 'long sơnguĕt,'Lơ̆ng hloh noh wă pơklaih sư đơ̆ng Dơnâu ŭnh.15 Ơ dăm, dah lăm jơhngơ̆m ih hơgeilei jơhngơ̆m inh kư̆m hiôk chơt.16 Klơm klak inh kư̆m gô chơt hiôk.Dah nơ̆r đơ̆ng 'bơ̆r ih pơma tơpăt.17 'Nĕ ăn jơhngơ̆m ih arih 'ngeng kơ lu bơngai yoch.Mă-lei athei arih băt hli yom kơ Kră Yang rim năr.18 Sĭt tơpă ih wă gô đei apah ning-mônh.Păng tơdrong mă ih hơmĕng gô đei huay kơ tôch.19 Mơ̆ng bĕ ơ dăm! Na ih gô gơh hơgei;Wei ba jơhngơ̆m ih lăm trong tơpăt.20 'Nĕ pơm juăt hăm lu bơngai suai sik,dah hăm lu bơngai sa dư kơhô.21 Yua kơ lu bơngai suai sik păng sa dư kơhô gô jing dơnuh răm;Hăm lu bơngai sa, ĭch 'bĭch tep gô hrŭk hơbĕn ao hiah.22 Mơ̆ng bĕ nơ̆r 'bă mă bơngai pơjing kơ ih;'Nĕ areh kơ mĕ đĭ kră pă kĕ jang.23 Răt bĕ tơdrong sĭt tơpă, 'nĕ kơ tĕch lê̆.Iŏk tơdrong hơgei wei nơ̆r bơtho pơhrăm păng hlôh wao,24 Hiôk tơpă 'bă bơngai tơpăt,Mă đei kon gơh hơgei gô đei chơt hiôk kơ sư.25 Ăn kơ mĕ 'bă ih chơt hiôk,Ăn kơ bu hơiơch kơ ih 'nă hal.26 Ơ dăm, pơjao bĕ jơhngơ̆m ih kơ inh;Măt ih kơchăm rok kiơ̆ trong inh.27 Yua kơ drŏ-kăn đi thoi sơlŭng jrŭPăng drŏ-kăn luĕl 'blal thoi sơlŭng hrăt.28 Sư răp chop thoi bơngai tơtông,Chông thim lơ lăm lu kon bơngai pơm kư̆ kă kuă kơ lui,29 Bơngai bu đei tơdrong pơmat?Bơngai bu đei tơdrong sơ'ngonbơngai bu đei tơdrong tơhil băl?Bơngai bu jĭ rơka tơdrong kơ đei bơngai bu mă đei măt 'breo?30 Noh jơ̆ bơngai oei đom 'bơ̆t tơm tơdrô boihpăng mă lu et bơlŭk yơh,31 'Nĕ kơ lăng pơnhen tơ tơdrô,kơplah ih 'bôh sư oei choh đak oei blôk ro 'bônh.32 Đơ̆ng rŏng sư jŏng choh thoi 'bih kăp jĭ thoi hơguăt.33 Măt ih gô lăng păng pơglăn hlĭch,Jơhngơ̆m ih jing pha nơ̆r pơma, ih jing kơnê̆.34 Sĭt, ih jing thoi bơngai 'bĭch tep lăm đak dơsĭ,Thoi 'bĭch kơpal kơ̆l jrăng đe dăng che thŏng-nan.35 Ih khan: Đe teh inh, mă-lei huay kơ jĭ.Đe dong inh, mă-lei inh ưh kơ băt,Layơ inh hơdơ̆r, inh gô chă wă et dơ̆ng.

241 'Nĕ 'ngeng kơ lu bơngai pơm kơnê̆,Ih kư̆m 'nĕ kơ wă 'maih oei hơdai hăm sư.2 Yua kơ jơhngơ̆m lu sư chă wă pơrăm đe,Hơpiĕt lu sư pơma chă dơhla pơrŭng đe.3 Đơ̆ng tơdrong gơh hơgei đei pơm tơiung hnam.Đơ̆ng đon hlôh wao na hnam đei pơm pơjing kơjăp.4 Đơ̆ng gơh hơgei na đei lơ anih 'bĕnh tơmam gĭt păng 'lơ̆ng.5 Bơngai gơh hơgei đei pran kơtang.Bơngai hlôh wao gô thim tơdrong pran.6 Ih athei đei chă đon hlôh wao na năm tơblah.Gô jei jơnei tih dah ih đei lơ bơngai bơtho tơ'bôh.7 Tơdrong hơgei oei kơjung dêh kơ lu bơngai kơtul,Sư kơđei ha 'bơ̆r pơma ôh 'bơ̆t 'măng jang.8 Lu bơngai wă chă tơdrong pơm kơnê̆.Đe jô̆ sư bơngai chă hơlĕnh pơdăr.9 Tơdrong tơchĕng wă pơm lĕch đơ̆ng kơhlôh kơwao noh yoch.Bơngai juăt kơ hiap đe areh dêh.10 Tơdah ih rơdu klai lăm năr đei tơdrong gleh,Noh tơdrong pran kơtang ih iĕ dêh.11 Dŏng pơklaih bĕ lu bơngai wă năm lăm trong lôch.Păng dŏng pơklaih bĕ lu bơngai mă đe ba wă pơlôch.12 Tơdah ih khan, “'Nâu, nhôn ưh kơ băt ôh tơdrong noh”Hăm trŏ đei tơ'ngla 'bôh boih tơdrong noh?Hăm trŏ đei tơ'ngla wei-lăng bơhngol ih sư 'bôh tơdrong noh?Sư gô pơm tơwih kơ rim 'nu kiơ̆ thoi đêl sư pơm13 Ơ dăm, sa bĕ đak sut, yua kơ sư 'ngam 'lơ̆ng.Kơ̆l sal sut jing 'ngam kơ hơlŏng ih.14 Ih athei băt tơdrong hơgei kư̆m đei 'ngam lăm bơhngol ih thoi noh;Dah ih chă tơdrong hơgei đei boih, ih gô đei tơdrong hiôk chơt đơ̆ng âu tơ anăp.Păng tơdrong ih chang hơmĕng ưh kơ tôch ôh.15 Ơ bơngai pơm kơnê̆, Lê̆ kơ răp chop hnam bơngai tơpăt;'Nĕ kơ pơrăm ôh anih sư oei.16 Yua kơ bơngai tơpăt mă sư pơ̆k tơpơh wơ̆t ră, Mă-lei gô iung dơ̆ng;Mă-lei bơngai pơm kơnê̆ gô pơrăm hăm pơmat-tat.17 'Nĕ kơ chhôk tơdah bơngai ayăt kơ ih pơ̆k huŏng;Jơhngơ̆m 'nĕ kơ hal, năr jei ih,18 Kơnh Kră Yang 'bôh tơdrong noh Sư ưh kơ lăp đon.Na ưh pă hil kơ sư.19 'Nĕ kơ ơh lăng lu bơngai kơnê̆;Lê̆ kơ klai areh lu bơngai pơm kơnê̆ 'mê̆ 'brư̆;20 Yua kơ bơngai pơm kơnê̆ ưh kơ lê̆ đunh ôh,Ŭnh kơđeng hu sư gô păt.21 Ơ dăm hli yom bĕ kơ Kră Yang păng chu yom kơ pơtao;'Nĕ pơgơ̆p hơdai hăm lu bơngai pơm kơnê̆.22 Yua kơ blư đei tơdrong kơnê̆ truh hloi tơ lu sư.Bu băt lê̆ tơdrong truh kơ bơngai âu dah bơngai to?Oei đei pơma gah hlôh wao nai23 Nơ̆r 'nâu gơh đei lĕch đơ̆ng bơngai hơgei pơma;Sek tơlang 'nĕ kơ mơ̆t minh pah ưh kơ 'lơ̆ng.24 Bu khan kơ bơngai pơm kơnê̆ ih huay kơ yoch ôh,Kon pơlei gô blei hiap, bơngai lăm teh đak hil areh kơ sư.25 Mă-lei bơngai bu chrih kơ bơngai pơm yoch đei chơt hiôk.Tơdrong pŭn hiôk truh tơ lu sư.26 Bơngai bu drơ̆ng lăp kiăp trŏ noh thoi chŭm 'bơ̆t 'bơ̆r.27 Pơm đang tơdrong jang ih tơ 'nguaih pơgar bĕ, choh bĕ mir na ih;Đơ̆ng rŏng kơ noh pơm bĕ hnam ih.28 'Nĕ chă pơm tơdrong kơđei oei sa kơnê̆ hăm rông 'bôt ih;'Nĕ yua 'bơ̆r nơ̆r pơma pơhlŭ hơlĕnh?29 'Nĕ chă pơma: Inh gô pơm kơ sư thoi sư pơm kơ inh;Inh gô pơm 'mong kiơ̆ tơdrong đêl sư pơm.30 Inh rok boih trong mir bơngai hơlah,Păng lăng boih pơgar hơmu bơngai kơwao.31 'Long 'nhĕt jơla jơ̆p kơ mir na sư, 'nhĕt jơla chăt 'bĕnh kơ teh.Păng dur man păng tơmo to đĭ păk boih.32 Inh lăng păng hơlen tơ noh. 'Bôh hŏk iŏk pơhrăm.33 Tep 'biơ̆ pơdơh 'biơ̆,Kuăr ti 'biơ̆.34 Lei tơdrong dơnuh gô truh kơ ih thoi bơngai ayăt.Păng tơdrong kơ'bah gô truh thoi bơngai chĕp tơmam tơblah oei tơblah.

Đei tơdrong pơđơ̆k nai đơ̆ng Sôlômôn251 'Nâu tơdrong pơđơ̆k đơ̆ng Sôlômôn, mă lu buăl Hesekia pơtao đe Juđa chih răk dơ̆ng.2 Lăm tơdrong kiơ oei hlơp, noh boih tơdrong ư-ang kơ Kră Yang 'Bok Kei-Dei.Tơdrong lu pơtao chơchă wă kơ băt noh tơdrong ư-ang kơ lu sư.3 Plĕnh kơjung dang yơ.Teh jrŭ dang yơ,Na jơhngơ̆m lu pơtao đe ưh kơ băt thoi noh mơ̆n.4 Iŏk lê̆ bĕ ĭch hu. Na lu bơngai tuh hling jing đei tơmam gĭt.5 Iŏk lê̆ lu bơngai pơm kơnê̆ đơ̆ng anăp pơtao.Na tang-dŏ pơtao pơjing kơjăp 'lơ̆ng tơpăt.6 'Nĕ kơ pơư ih kơdih 'bơ̆t anăp pơtao,Dah hơ-oei 'bơ̆t anih lu đe ư-ang;7 'Lơ̆ng hloh đe khan: Apinh ih, tŏk tơ âu.Noh hloh kơ sư tơjur ih 'bơ̆t anăp lu yŏng pơgơ̆r.8 Tơdrong kiơ măt ih 'bôh boih,'Nĕ kơ hăt tơbăt kơ 'bok sek tơlang.Kơnh, kon pơlei oei jê̆ ih lu sư 'bôh plơ̆ng gô pơm kơ ih mơlâu'Nâu tuch-luch ih wă pơm liơ.9 Tơdah ih pơjah chă lăp hăm lu bơngai rông 'bôt ih.Ih 'nĕ roi pơdah tơdrong hlơp bơngai nai.10 Hli kơ đe mơ̆ng tơdrong noh hơloh chrih kơ ih.Đe ang tơdrong jang kơnê̆ ưh kơ sŭt đĭ.11 Nơ̆r pơma trŏ lăp noh,Thoi plei hơra 'maih dan kơpal pơnhan hu.12 Bơngai hơgei chrih kơ đon bơngai oei mơ̆ng.Thoi gŏp maih, tơmam đe pơguăng păng maih ling.13 Bơngai đe wơh tơnăp hăm yŏng sưThoi 'mui prĕl rơngơp bơyan yuă 'ba.Yua kơ pơm kơ bơhngol yŏng tơ'ngla sư hiôk.14 Bơngai bu pơkă wă ăn tơmam, Mă-lei ưh kơ đei ăn.Thoi hơmơ̆l 'mi đei kial jor kơ 'mi dơ̆ng.15 Đơ̆ng adrin chơ̆n na gơh pơtơm bơngai pơm yŏng pơgơ̆r chu.Hơpiĕt pơma huăt rơdu lu kơting 'bônh kơ tơgơ̆.16 Tơdah ih 'bôh đak sut sa sư lăp ai;Sa lơ 'bơ'blut kơnh ih hăk lê̆.17 'Nĕ gan năm ngôi tơ hnam bôl buăl ih,Kơnh hli kơ sư bơ̆l hăl băl lap hil plơ̆ kơ ih.18 Bơngai chă hơlĕnh sơlam kơ rông 'bôt sư.Bơngai noh thoi 'long băl, thoi đao gưm, dah thoi 'brơ̆m suĕng.19 Lui ngeh kơ bơngai hơlĕnh pơdăr năr đei tơdrong pơmat.Thoi kơkă hăm hơnĕnh tơgơ̆, thoi yak hăm jơ̆ng tơplơ̆ tơpling.20 Bu hơri kơ đe năr đe ơh sơ'ngon.Thoi plôh ao hơ'bơ̆l năr tơngiĕt.Thoi tuh đak iŭ tơ đak Sôđa.21 Tơdah bơngai ayăt kơ ih pơngot ăn kơ sư sŏng sa.Tơdah rơhing kơ đak, ăn kơ sư nhă;22 Thoi ih dan ngar ngŭr kơpal kơ̆l sư,Thoi ei lei na Kră Yang gô apah bơnê kơ ih.23 Kial đơ̆ng yă-nơ̆m ba đak 'mi.Hơpiĕt ayơ roi sa pơma krŭl pơm kơ đe blĕk.24 Kơtrơ̆m oei 'bơ̆t chaih jih bơbŭng hnam 'lơ̆ng hloh kơ oei lăm hnam hơdai hăm akăn
         mơkoh.25 Tơdrong 'nao tơbăt 'lơ̆ng truh đơ̆ng char ataih.Thoi đak rơngơp pơchhơp bơngai rơhing.26 Bơngai tơpăt huŏng lăm bơngai pơm kơnê̆ pơhlŭ.Thoi đak sơlŭng gơsŏk đĭ, thoi đak mơlĕch mơgrĭ boih.27 Sa đak sut lơ hnang ưh kơ 'lơ̆ng.Bơngai pơrơ̆ng chă wă kơ đe ư-ang kư̆m lei-lăi.28 Bơngai bu ưh kơ băt pơgơ̆r jơhngơ̆m sư kơdih.Bơngai noh thoi minh pôm pơlei tih dur đĭ păk.

261 Tơdrong pơyom ưh kơ lăp hăm lu bơngai bơlŭk.Thoi prĕl bơyan phang, thoi 'mi bơyan kĕch.2 Thoi sem rĕch păr tơ âu tơ to,Thoi sem pleng păr juang suang plơ̆ plĕch.Nơ̆r đe hiap tơdrong kơ đei huay kơ truh ôh.3 Tơnguĕt yua teh aseh, dam pơhơ̆p ăn aseh iĕ.'Long băl 'măn kơ teh rŏng lu bơngai kơtul.4 'Nĕ tơl tơwih 'bih bơngai kơwao thoi tơdrong kơtul sư.Hli kơ ih jing nhen ten thoi sư.5 'Nĕ tơl tơwih kơ bơngai kơwao thoi tơdrong kơtul sư.Kơnh sư khan sư bơngai hơgei đei đon hlôh wao.6 Bu gơnang kơ bơngai kơwao năm roi tơbăt kơ đe.Thoi koh lê̆ jơ̆ng chơ̆ng lê̆ blu sư kơdih păng huch iŏk tơdrong răm.7 Nơ̆r pơđơ̆k lăm 'bơ̆r lu bơngai kơtul kơwao.Kŭm thoi jơ̆ng bơngai jo ưh kơ gơh yak.8 Pơyom kơ bơngai kơhlôh kơwao.Thoi tah tơmo lăm hră tơ'bla.9 Nơ̆r pơđơ̆k lăm 'bơ̆r lu bơngai kơtul kơwao.Thoi jơla trŏ ti bơngai suai sik.10 Bơngai bu mưng bơngai kơtul kơwao păng bơngai tơmoi rok trong.Thoi minh 'nu bơngai prah hră 'bơm lơ bơngai rơka.11 Lu bơngai kơhlôh pơm pơlơ̆k ming tơdrong kơtul sư.Thoi kŏ hăk boih sa dơ̆ng.12 Ih hăm 'bôh minh 'nu bơngai khan kơ sư kơdih bơngai hlôh wao,Bơngai kơtul bơlŭk oei đei hơmĕng hloh kơ sư.13 Bơngai hơlah khan đei dăm-brang tơ trong.Đei minh pôm dăm-brang tơ rok trong pơlei to!14 'Măng dăr plơ̆ plĕch kơ gơwŏk sư thoi yơ bơngai hơlah 'bĭch plơ̆ plĕch kơ giơng sư
         kư̆m thoi noh.15 Bơngai hơlah chro ti lăm pơnhan,Kŭm hơnat pat pơmat dêh wă tah tơ lăm 'bơ̆r.16 Bơngai hơlah khan sư hlôh wao,Hloh mă đei tơpơh 'nu tơl lăp kư̆m tim mă tam sư.17 Bơngai bu yak rok trong drong mơ̆t tơhil tơdrong noh ưh kơ 'bơm sư.Thoi bơngai mă pet wĕnh đon kŏ.18 Thoi bơngai wơnh prah ngar ŭnh ngŭr,'Brơ̆m păng tơdrong lôch.19 Bơngai bu hơlĕnh sơlam kơ rông 'bôt sư, păng khan:Inh hơnul đĕch măi!20 Ưh kơ đei 'long ŭnh, ŭnh păt; Dah ưh kơ đei roi sơlam lei tơdrong tơhil pơjah gô pơdơh.21 Ngar soh lăm ŭnh jing ngŭr,'long ŭnh tơkuh lăm ŭnh jing khơ̆ng,Bơngai juăt tơhil kư̆m ngăl pơm kơ đe tơhil băl thoi noh.22 Nơ̆r lu bơngai sơlam hơlĕnh 'ngam thoi tơmam sa 'lơ̆ng.Mơ̆t jrŭ truh tơ klơm tơ klak.23 'Bơ̆r pơma 'lơ̆ng, mă-lei đơ̆ng lăm jơhngơ̆m kơnê̆,Thoi ge gŏ teh đe pik hu gah 'nguaih.24 Bơngai bu hil areh, pơm 'brach gah 'nguaih praih pơrŏ.Lăm jơhngơ̆m hơ-ơ̆m oei răk tơdrong kơnê̆.25 Tơdah sư pơma 'ngam 'nĕ kơ lui kơ sư.Yua kơ sư đei tơpơh tŏ tơdrong kơnê̆ krưp lăm jơhngơ̆m.26 Mă sư ôn hlơp tơdrong hil chă pơm pơrŏ,Tơdrong trŏ khĕnh hơwĕng sư gô lĕch tơ tơpôl 'bôh.27 Bu sir sơlŭng sư gô huŏng tơ lăm noh,Bu tơgrŏl tơmo, tơmo gô grŏl kơtĭt plơ̆ sư.28 Hơpiĕt hơlĕnh areh lu bơngai sư pơjuă;Mă 'bơ̆r lu sư pơma pơkă wă pơrăm.

271 'Nĕ pơư kơ năr dơning,Yua kơ ih ưh kơ băt năr dơning sư jing liơ.2 Lê̆ kơ đe pơư kơ ih, kơdih akâu ih 'nĕ kơ pơma 'bơm.Lê̆ kơ đe pơư pơma, tơ'ngla ih 'nĕ yua 'bơ̆r ih kơdih ôh.3 Tơmo trăp, chuơh kư̆m trăp,Mă-lei đei pơdrŭt lu bơngai kơtul kơwao noh trăp hloh kơ 'bar noh.4 Tơdrong hil mĭl kơnê̆ tơpă,Tơdrong hil thoi đak lĕch ro blai lơ̆p,Bu kĕ dơ̆ng 'bơ̆t anăp tơdrong hil gar.5 Kơtrơ̆m chrih hơdah tơm măt noh, 'Lơ̆ng hloh khan 'mêm mă-lei oei ngâm lăm to.6 Buăl juăt pơjĭ bơ̆n rơka, noh 'lơ̆ng đơ̆ng jơhngơ̆m tơpăt.Bơngai ayăt hil chŭm hơlêm khan 'mêm noh hơlĕnh.7 Lu bơngai phĭ đĭ kuă pơjuă lê̆ kơ̆l hơkoh sut tơ ala jơ̆ng.Mă-lei lu bơngai pơngot mă sa tăng lăng thoi 'ngam.8 Bơngai thông mang huang ataih đơ̆ng hnam sư,Thoi sem păr ataih đơ̆ng tơpu sư.9 Tơmam 'bâu phu păng pơgang 'bâu phu pik pơm kơ jơhngơ̆m hiôk chơt.Nơ̆r pơlung đơ̆ng lu bôl buăl kư̆m hiôk chhơp thoi noh.10 'Nĕ kơ achăng bôl buăl ih dah buăl juăt 'bă ih,'Nĕ kơ năm tơ hnam 'nhŏng oh năr ih đei tơdrong gleh pơmat,Bơngai rông 'bôt ih noh 'lơ̆ng hloh kơ 'nhŏng oei ataih.11 Ơ dăm, mă gơh hơgei, lei na pơm pơhiôk jơhngơ̆m inh,Wă kơ gơh tơl tơwih kơ bơngai mă pơm kơ inh mơlâu.12 Bơngai gơh hơgei đei tơdrong gleh băt weh ôn.Bơngai kơtul kơwao kư̆ năm tơ anăp, răp pŭ răm.13 Rôp pơkơ̆ng hơbĕn ao đơ̆ng sư pơkă wă pơkăm kơ bơngai tơmoi;Sư athei đei tơmam pơdơ̆ng đơ̆ng nơ̆r sư pơkă wă pơkăm kơ drŏ-kăn đi.14 Bu iung đơ̆ng hrôih drôih sơkat pŭn hiôk kơ rông 'bôt sư hăm nơ̆r re ôr.Nơ̆r noh đe jô̆ nơ̆r hiap pơtê̆.15 Hngăt lĕch ling-lang năr 'mi tih,Thoi bơngai drŏ-kăn mơkoh noh tơhil ling-lang16 Bu wă khă sư, thoi khă kial,Kŭm thoi tơpang ti 'ma rôp kơđôp rơmă.17 Bơsei pat bơsei suĕng,Kŭm thoi bơngai pat pơhrăm buăl sư.18 Bơngai bu bơwei tơm hơra, gô sa plei sư;Bu chu bơwei yŏng sư, đe gô pơyom.19 Lăng muh măt lăm đak 'bôh thoi yơ.Jơhngơ̆m bơngai kư̆m tơ'bôh thoi noh mơ̆n.20 Măt kon bơngai lăng ưh kơ đei layơ bơ̆l hăl.Dêh atâu păng lôch răm ưh kơ đei layơ hrăp.21 Anih 'buh hu wă rơgoh, tơnuh ŭnh soh maih wă kơ hlăng;Mă-lei đe lăng jơhngơ̆m bơngai thoi đe bơnê kơ sư noh.22 Mă ih iŏk hơdrei peh hrol lu bơngai kơhlôh kơwao lăm tơpăl, hăm 'ba.Tơdrong kơhlôh kơwao sư oei ưh kơ tơkloh đơ̆ng sư ôh.23 Ih lăng băt kơnăl kơ triu ih sư thoi yơ,Păng bơwei lu khŭl rơmo ih mă 'lơ̆ng.24 Tơdrong mơdrŏng ưh kơ đei oei ling-lang ôh,Mă jing pơtao kư̆m ưh kơ ling-lang mơ̆n.25 'Nhĕt kro hiong đĭ, 'nhĕt hơdrih bluh plơ̆ng,'Nhĕt 'nhot lăm bri kông đe phĕ broch akŭm.26 Sŏk triu pơm hơbĕn ao tai ih hrŭk,Bơbe bram tĕch pơm tơmam răt chŭn mir.27 Đak toh bơbe pơm tơmam sa kơ ih hăm lu bơngai lăm hnam,Ih păng kơ lu đam drŏ-kăn ih arih sa.

281 Lu bơngai pơm kơnê̆ kơdâu ôn mă ưh kơ đei bu druh.Mă-lei lu bơngai oei arih tơpăt nuih thoi dăm-brang.2 Dêh char pơm kơnê̆, na đei lơ lu bơngai pơgơ̆r;Mă-lei bơngai hlôh wao na pơgơ̆r dêh char gei oei kơjăp đunh.3 Bơngai dơnuh pơgŏ pơđep bơngai pơmat-tat.Nhen thoi đak 'mi tih pơhoch đĭ 'ba hơ'bo.4 Bơngai achăng lê̆ khôi juăt hăt bơnê kơ bơngai pơm kơnê̆;Mă-lei đei bơngai kiơ̆ khôi juăt tơblah hăm lu sư.5 Bơngai pơm kơnê̆ đê̆ pă băt tơdrong tơpăt;Mă-lei đei bơngai bu băt chă Kră Yang na băt hlôh đĭ-đăng.6 Kơtrơ̆m dơnuh hoh oei sa tơpăt.'Lơ̆ng hloh kơ mơdrŏng nŏng kiơ̆ tơdrong hơlĕnh pơdăr.7 Bu wei răk khôi juăt noh kon drŏ-nglo bơngai hơgei;Gah bu pơm juăt hăm lu bơngai sa dư noh wă pơm kơ 'bă sư mơlâu.8 Bơngai bu pơm kơ mơdrŏng rai tŏk iŏk đơ̆ng sa kiĕng lơ.Jên kăk răt pơpôi ăn kơ bơngai băt mơnat kơ lu dơnuh hin.9 Bơngai bu ưh kơ wă kuă pơgling đon mơ̆ng kiơ̆ khôi juăt.Nơ̆r krao apinh sư Kră Yang areh krưp.10 Bơngai bu ba lu bơngai tơpăt kiơ̆ trong kơnê̆.Gô huŏng lăm sơlŭng đêl lu sư sir;Mă-lei đei tơdrong pŭn hiôk kơ lu bơngai 'lơ̆ng tơpăt.11 Bơngai mơdrŏng dŏng kơdih akâu khan bơngai hơgei.Mă-lei đei bơngai dơnuh hlôh 'bôh đĭ bơngai noh?12 Tơdah bơngai tơpăt jei jơnei, đei hiôk chơt tih;Mă-lei đei bơngai pơm kơnê̆ iung lei đei bơngai kơdâu ôn.13 Bơngai bu ôn tơdrong yoch sư ưh kơ đei pŭn hiôk;Mă-lei đei bu tơbral păng achăng lê̆ sư gô đei mơnat.14 Bơngai bu băt hli yom kơ Kră Yang gô đei pŭn hiôk;Bơngai bu ưh kơ chu arăng kơ̆l gô răm.15 Bơngai kơnê̆ pơgơ̆r kon pơlei dơnuh hin;Nhen thoi dăm-brang grĕnh gơhuh nhen thoi chơgơu druh sem bri wă rôp sa.16 Yŏng pơgơ̆r kơhlôh ngăl pơjuă pơđep.Mă-lei dah đei bu areh kơ sa lơi lơ gô arih sot.17 Bơngai bu tuh pham pơlôch đe,lê̆ sư kơdâu ôn truh tơ lôch;'nĕ ăn bu tơgŭm sư.18 Bơngai bu oei arih sa 'lơ̆ng tơpăt gô đei dŏng pơklaih;Bơngai bu kiơ̆ trong đŏng gô huŏng ưh kơ tam băt.19 Bơngai bu choh mir 'ba gô đei sa rơkah rơkai.Bơngai bu hơlah noh gô hoh răm.20 Bơngai tơpăt gô đei pŭn hiôk lơ;Bơngai bu hăt chă mơdrŏng pă jor gô phak pơmat.21 Mơ̆t dŏng đe noh ưh kơ 'lơ̆ng.Mă đơ̆ng minh pôm 'bĕng mi ră mă-lei gô pơm glăi.22 Bơngai bu kret ham, pơnam chă wă kơ mơdrŏng,Gah rŏng ưh kơ băt tơdrong kơ'bah gô truh kơ sư.23 Bơngai chrih kơ đe,Đơ̆ng rŏng đei đe bơnê.Hloh kơ bơngai yua hơpiĕt pơma pơhlom.24 Bơngai bu tơtông đơ̆ng mĕ 'bă sư,păng khan: “Ưh kơ pơm yoch ôh,”Bơngai noh buăl juăt lu đe wă chă pơrăm.25 Bơngai bu đei jơhngơ̆m ham chă sơlam pơdrŭt đe tơhil băl.Mă-lei bơngai bu băt gơnang kơ Kră Yang gô phĭ jơnap.26 Bơngai bu gơnang kơ akâu kơdih gô jing bơlŭk.Mă-lei đei bu yak kiơ̆ trong gơh hơgei gô đei hiôk hơđơ̆ng.27 Bơngai bu asong ăn kơ bơngai dơnuh hin ưh kơ kơ'bah ôh.Mă-lei bơngai bu ưh kơ băt mơnat gô đei đe blei hiap.28 Layơ tơdah lu bơngai kơnê̆ iung pơgơ̆r, đe kơdâu ôn đĭ,Mă-lei dah lu sư lôch, lu bơngai tơpăt jing rai lơ.

291 Bơngai bu đei chrih ling-lang,Mă-lei oei arăng kơ̆l,Gô đei tơdrong truh blư bla na ưh pă kơ đei gơh dŏng pơklaih.2 Mưh bơngai tơpăt rai lơ, kon pơlei đei chơt hiôk;Mă-lei dah đei bơngai kơnê̆ pơgơ̆r, kon pơlei đei ôr krao.3 Bơngai bu chă tơdrong gơh hơgei lei 'bă sư đei chơt hiôk,Bơngai bu ngôi hăm bơngai đi gô pơrăm mŭk tơmam sư.4 Đơ̆ng tơdrong tơpăt pơtao băt wei dêh char sư kơjăp;Mă-lei bơngai sa pơgâm pơgô̆ gô pơrăm char sư.5 Bơngai bu hơlĕnh pơhlom kơ rông 'bôt sư,Dăng hơnhuăl dăr kơ jơ̆ng sư kơdih.6 Lu bơngai kơnê̆ 'leh hơđong đơ̆ng tơdrong yoch sư kơdih.Mă-lei bơngai tơpăt hat hơri chơt hiôk.7 Bơngai tơpăt băt pơm 'lơ̆ng kơ bơngai dơnuh hin;Mă-lei bơngai pơm kơnê̆ ưh kơ đei băt thoi ei ôh.8 Bơngai kư̆ kă wă iŏk ŭnh soh pơlei tih;Mă-lei bơngai đon hơgei pơm ngach tơdrong hil.9 Dah đei bơngai hơgei oei pơjah hăm bơngai kơtul,Lăp tơhil tơblĕk hiĕk ăr ưh kơ gơh pơtruh băl.10 Bơngai juăt kơ tuh pham pơlôch đe areh kơ bơngai ưh kơ yoch,Mă-lei đei bơngai tơpăt băt bơwei tơdrong arih bơngai mă yoch.11 Bơngai kơtul kơhlôh tơ'bôh tơdrong blĕk sư;Mă-lei bơngai hơgei pơkơ̆ng ĕnh tơdrong sư hil.12 Tơdah lu kră pơgơ̆r mơ̆ng nơ̆r pơma hơlĕnh.Lei đĭ lu bơngai jang tă jing pơm kơnê̆ ngăl.13 Bơngai dơnuh hin păng bơngai đe pơjuă pơđep đei minh trong hơbĭ.Đơ̆ng Kră Yang ba tơdrong hơdah kơ măt bre sư.14 Pơtao ayơ sek tơlang tơpăt kơ bơngai dơnuh hin.Tang-dŏ pơtao sư gô oei kơjăp ling-lang.15 'Long băl teh chrih bơtho ăn tơdrong gơh hơgei:Mă-lei đei kon hơ'lơ̆p pơm kiơ̆ kơ sư wă pơm kơ mĕ sư mơlâu.16 Mưh bơngai pơm kơnê̆ rai lơ tơdrong yoch thim rai lơ;Mă-lei bơngai tơpăt băt 'bôh tơdrong lu sư pơ̆k huŏng.17 Phak bơtho kon hơ'lơ̆p, na ih gô đei oei hiôk-hian;Pơm ăn kơ bơhngol ih gơh arih hiôk.18 Tơ yơ ưh kơ đei pơdah tơ'bôh ôh kon pơlei oei rơngei pơm yoch,Mă-lei bu wei khôi juăt đei pŭn hiôk!19 Ưh kơ trŏ đơ̆ng 'bơ̆r nơ̆r pơma 'bơ̆r hoh đĕch na teh bơtho đĭch đam;Mă sư băt ră kư̆m kuă kơ mơ̆ng kiơ̆.20 Ih hăm 'bôh bơngai hăt pơma?Bơngai kơhlôh kơwao ră mă-lei đei đe hơmĕng hloh kơ sư.21 Bơngai bu 'me rong đĭch đam đơ̆ng oei 'lơ̆p tơ̆p sư 'lŏ ning-mônh gô đei ơh sơ'ngon22 Bơngai juăt kơ hil khĕnh tĕnh kơ pơjah;Bơngai jơhngơ̆m tơtŏ pơm ưh kơ trŏ lơ hloh.23 Bơngai pơang kang rai pơm kơ sư jur;Mă-lei bơngai bu đei iŏk đon ala đe gô pơyom.24 Bơngai bu ngôi hơdai hăm bơngai tơtông ayăt kơ bơhngol sư;Đe ăn sư pơkă pơkăm ră mă-lei ưh kơ pơ̆n pơma kiơ.25 Tơdrong hli kơ kon bơngai thoi hơđong hơ'năk;Mă-lei bơngai bu đei gơnang kơ Kră Yang oei hơđơ̆ng.26 Lơ bơngai chă tơdrong mơnat đơ̆ng yŏng pơgơ̆r,Mă-lei gơh đei jô̆ 'lơ̆ng noh đơ̆ng Kră Yang ăn.27 Bơngai kư̆ kă mă lăng krưp kơnê̆ dêh kơ bơngai tơpăt;Bơngai arih sa tơpăt lu bơngai pơm kơnê̆ kư̆m băt lăng krưp

Tơdrong Agur pơma301 Nơ̆r pơma Agur, kon drŏ-nglo Jakê,tơdrong pơđơ̆k 'nâu sư khan kơ Ithiel păng Lukal;2 Tơpă inh kơtul hloh kơ đe nai,Păng kư̆m ưh kơ đei hlôh wao thoi kon bơngai hmă.3 Inh ưh kơlah pơhrăm ôh tơdrong gơh hơgei,Păng kư̆m ưh kơ đei đon hlôh wao gah Yang 'Lơ̆ng Rơgoh.4 Bu tŏk tơ plĕnh boih, na jur dơ̆ng?Bu pơpôi boih kial lăm tơpang ti sư?Bu 'nŭng boih đak lăm ao sư?Bu man pơjing bơih tôm kơ teh đak âu kơjăp.Anăn sư bu, păng anăn kon tơdăm sư bu?Tơdah ih băt roi bĕ kơ inh.5 Dôm Nơ̆r Kră Yang 'Bok Kei-Dei đe đei rơ̆ pơlong lăng rơgoh sĭt tơpă.Kră Yang 'Bok Kei-Dei jơ̆ khêl pĕng lu bơngai mă Kơ'nơp lăm Sư.6 'Nĕ kơ thim kiơ lăm nơ̆r Sư.Kơnh Sư chrih kơ ih, păng jô̆ ih jing bơngai hơlĕnh.7 Inh apinh Ih 'bar tơdrong, ơ Kră Yang,'nĕ kơ sơngah kơ inh adrol kơ inh wă lôch:8 Iŏk hŭt lê̆ ataih tơdrong pơma hơlĕnh đơ̆ng inh'Nĕ ăn kơ inh dơnuh hin hnang, păng kư̆m 'nĕ ăn inh mơdrŏng;Kư̆ ăn kơ inh đei tơmam sa kăl yua tôm mah rim năr.9 Hli kơ inh tôm mah kơnh sơngah kơ Ih,Păng khan: “Kră Yang Sư bu?”Păng hli kơ inh dơnuh hnang kơnh chă tơtông.Păng kơnh pơm kơnê̆ pơjăm anăn Kră Yang 'Bok Kei-Dei inh.Tơdrong pơđơ̆k nai10 'Nĕ pơma kơnê̆ kơ đĭch 'bơ̆t anăp yŏng tơ'ngla sư,Hli kơnh sư hiap ih păng đe jô̆ ih bơngai yoch.11 Đei bơngai mơ'nah hiap 'bă lu sư,Păng kư̆m ưh kơ sơkat pŭn hiôk kơ mĕ lu sư.12 Đei bơngai mơ'nah tơchĕng khan lu sư rơgoh 'lơ̆ng.Mă-lei tam đei ôp mơgrĭ lu sư.13 Đei khŭl bơngai muh măt lu sư pơm pơrŏ,Tưk kơnur pơang dêh.14 Đei khŭl bơngai hơnĕnh sư thoi đao gưm.Hơnĕnh tơ'ngam sư thoi săng,Wă luăn sa lu bơngai dơnuh hoh đơ̆ng teh,păng đơ̆ng lăm adrĕch kon bơngai.15 Rơtah đei 'bar 'nu kon drŏ-kăn, bre sư ôr “Ăn bĕ, Ăn bĕ”.Đei pêng tơdrong ưh kơ layơ hrăp.Puăn tơdrong kư̆m ưh kơ khan: Mah boih!16 Dêh atâu, klak lu drŏ-kăn hơwŏng,Đak ưh kơmah kơ teh, păng ŭnh kư̆m ưh kơ khan: Mah boih.17 Măt blei hiap 'bă,Kuă kơ chu yom nơ̆r mĕ sư,Sem ak đơ̆ng thŭng gô choh iŏk măt noh,Păng sem grơ̆ gô sa măt noh.18 Đei pêng tơdrong pơm kơ inh hlĭch.Păng puăn tơdrong mă inh ưh kơ hlôh:19 Noh trong sem klang păr tơ kơpal plĕnh.Trong 'bih hro rok tơmo,Đêl trong thŏng-nan rok lăm dơsĭ,Păng trong drŏ-nglo drŏ-kăn tơ'bơ̆p băl.20 'Nâu tơdrong bơngai drŏ-kăn đi pơm:Sư sa bơih na sŭt 'bơ̆r,Păng khan: Inh đei pơm yoch kiơ?21 Đei pêng tơdrong pơm ăn kơ teh tơdrŏ,Păng puăn tơdrong, sư ưh pă kĕ bơih,22 Bơngai đĭch bu jing pơm pơtao.Bơngai kơwao bu đei tơmam sa phĭ rơkah.23 Minh 'nu drŏ-kăn đe 'blah tơdah sư đei hĭ klo,Păng đam drŏ-kăn tơplih kơ yŏng drŏ-kăn sư.24 Lăm teh đei puăn kon sem brem iĕ,Mă-lei lu sư đei đon hơgei dêh:25 Kon kơtu hmôch iĕ hloh ưh kơ pran.Mă-lei oei băt chă 'măn tơmam sa lăm bơyan phang;26 Tơpai bri mă khan pran kơtang ưh kơ đei;Mă-lei oei pơm tơpu lăm tơmo;27 Lep ưh kơ đei pơtao ră,Mă-lei lu sư oei hơdrŭm tơpôl;28 Chŭ-chă mă đe rôp hăm ti đĕch;Mă-lei lu sư oei lăm hnam pơtao.29 Đei pêng khŭl sem brem yak năm hơbŏ rŏ 'lơ̆ng.Păng đei puăn khŭl sem brem mă yak hơbŏ rŏ.30 Dăm-brang pran kơtang hloh kơ đĭ-đăng sem brem,Ưh kơdŭn tơ rŏng ôh 'bơ̆t anăp lu sem brem nai:31 Iĕr tơmông bơbe bram yak nơnăm hăm pơrŏ jơ'nguơ̆ng;Păng thoi pơtao tơdah lu linh sư oei tăp dăr kơ sư.32 Tơdah ih pơm kơnê̆ bơlŭk na pơang kơdih,Tơdah ih tơchĕng wă pơm kơnê̆,Iŏk tơpang ti chĭt bĕ 'bơ̆r ih.33 Yua kơ thoi đe chơpĕt, hmĕt đak toh lĕch đei rơmă,Thoi chơpĕt muh na pham lĕch.Kŭm thoi noh mơ̆n pơgreh na jing tơhil băl.

Nơ̆r bơtho kơ pơtao Lêmuel311 Nơ̆r pơtao Lêmuel pơma, lu nơ̆r pơđơ̆k đơ̆ng mĕ sư bơtho sư.2 Inh wă pơma kơ ih kiơ, ơ dăm?Inh wă pơma kơ ih kiơ, ơ kon dăm đơ̆ng lăm blu pôih mĕ kơdih.Inh wă pơma kơ ih kiơ, ơ dăm, đơ̆ng inh kơdih krao apinh.3 'Nĕ jao jơhngơ̆m pran ih kơ bơngai drŏ-kăn,Păng kư̆m 'nĕ bơ̆jang hơdai hăm bơngai wă pơrăm lu pơtao.4 Ơ Lêmuel, lu pơtao huch tơdrô ưh kơ 'lơ̆ng ôh;Kŭm ưh kơ 'lơ̆ng kơ lu kră pơgơ̆r hơmuy tơdrô.5 Hli kơ lu sư et suai, hiơt tơdrong juăt,Pơm kư̆ kă chă sek tơdrong kơ lu bơngai dơnuh hin.6 Ăn bĕ tơdrô et suai kơ bơngai wă jê̆ lôch,Ăn kơ lu bơngai ơh sơ'ngon dêh.7 Lê̆ lu sư et na hiơt kơ tơdrong dơnuh hoh lu sư.Huay pă wă 'blŏk tơdrong kơdih pơmat-tat.8 Ih pơma ăn bĕ kơ lu bơngai ưh kơ gơh pơma,Ih pơma ăn bĕ tơdrong trŏ kơ lu bơngai pơmat-tat.9 Pơih 'bơ̆r ih ha pơma sek mă tơpăt.Tơgŭm kiơ̆ kơ trŏ lăp kơ lu bơngai dơnuh hin,hăm bơngai pơmat-tat.Akăn iơ̆m dim trŏ pơyom10 Bơngai bu chă đei akăn iơ̆m dim gơh găt?Bơngai drŏ-kăn thoi noh gĭt hloh kơ jơmŏng.11 Klo sư đei jơhngơ̆m 'lơ̆ng hơđơ̆ng kơ sư.Bơngai drŏ-kăn thoi noh ưh kơ'bah kiơ.12 Lăm đĭ chăl arih sư iơ̆m dim thim ăn kơ klo sư gơh đei yua, ưh kơ pơrăm.13 Sư chă brai sŏk triu hăm brai tơpu hơdrôngSư pơnam jang hăm jơ̆ng ti kơdih.14 Sư thoi duk đe mơdro mơchan,Chơ ba tơmam sa sư đơ̆ng ataih.15 Sư iung đơ̆ng hrôih drôih oei măng,Kơchăng asong tơmam sŏng sa kơ lu bơngai lăm hnam dơnŏ sư.Păng asong băl jang kơ lu đam drŏ-kăn sư.16 Sư lăng mir păng răt hloi mir noh.Đơ̆ng jơ̆ng ti kơdih jang đei sa na sư pơm minh hlak pơgar pơtăm plei hơmu.17 Sư tơ̆n hăm tơlei tơ̆n pran kơtangsư jang hăm ti pơm kơkŏng ti sư pran.18 Sư 'bôh tơdrong jang sư gơh đei yua;na ŭnh kơđeng sư ưh kơ đei tơpăt ôh kơmăng.19 Sư dui tơroi pơtoi rơnon.Tanh che hơbĕn tanh khăn su.20 Sư hơmrah tơgŭm lu bơngai dơnuh hoh.Ti sư tơpơng drơng dŏng tơgŭm lu bơngai pơmat-tat.21 Sư ưh kơ đei sư huay kơ hli hnam sư tơngiĕt găng.Yua kơ đĭ-đăng hnam dơnŏ sư hrŭk ao sŏk triu gôh hơhĭm.22 Sư tanh lơ blah hơbĕn, khăn, ao hrŭk.Sư hrŭk ao 'lơ̆ng brai se, đak 'brê jơk.23 Đe 'bôh kơnăl kơ klo sư 'bơ̆t 'măng jang,Sư ngôi hơdai hăm lu kră pơlei oei lăm dêh sư.24 Sư tanh ao lŏ na tĕch;Kŭm tanh tĕch tơlei tơ̆n kơ bơngai mơdro.25 Sư đei jơhngơ̆m pran kơtang, păng đe ang pơyom.Sư huay kơ hiơ̆k ôh 'bôh tơdrong truh dơning dơmônh oei hiĕk chơt hiôk đĕch.26 Sư pơih nơ̆r 'bơ̆r pơma hơgei đei đon hlôh wao;Đơ̆ng hơpiĕt sư bơtho nơ̆r phep đep yom.27 Sư pơnam wei gram hnam dơnŏ sư.Ưh kơ sŏng đơ̆ng hơlah ưh kơ tah sa đơ̆ng ngôi đĕch.28 Lu kon hơ'lơ̆p sơkat pŭn hiôk pôk pơư kơ sư.Klo sư kư̆m iung pơma ha 'bơ̆r khan bơnê kơ sư.29 Đei lơ drŏ-kăn jang pơnam.Mă-lei ih 'lơ̆ng hloh gloh loi kơ đĭ-đăng.30 Akâu 'lơ̆ng chă pơrŏ, akâu hơbŏ gô hiong răm,Mă-lei đei drŏ-kăn ayơ băt hli yom kơ Kră Yang noh đe gô bơnê pơyom.31 Hơpah bĕ kơ sư trŏ thoi sư jang đơ̆ng tơpang ti kơdih,Ăn kơ tơdrong jang bơnê ư-ang kơ sư 'bơ̆t 'măng jang pơlei tih.Bôk BơthôSƠ̆P HLA BƠAR'BOK BƠTHOBơngai chihSôlômôn.Bơngai 'lŏ kră trŏ kơ pơ'lơ̆ng gơh hơgei, mă-lei Sôlômôn sư kră ưh pă gan hơbăng boih
         yua kơ sư đei akăn lơ dêh. Yua kơ sư wă lu akăn sư bơngai mă ưh kơ lui kơ Kră Yang
         'Bok Kei-Dei, na sư đei pơm ăn kơ lu đe noh rup yang, na jơhngơ̆m sư ưh pă đei 'lơ̆ng
         tơ'bưh hăm Kră Yang 'Bok Kei-Dei boih. Truh kơ tuch-luch lăm chăl arih pơlen ming,
         sư pơma roi kơ chăl arih sư kơ lu bơngai arih lăm chăl đơ̆ng rŏng, hiong tơdrong hơmĕng
         păng sơ'ngon.Chih layơSôlômôn chih sơ̆p 'nâu kơplah tuch-luch sơnăm lăm chăl arih sư (935-931 A.K).Đei chih roi kơ bơngaiSôlômônSơ̆p 'nâu đei 12 chăl păng 222 trong.Roi tơbătSơ̆p hla bơar 'Bok bơtho chih răk dôm đon tơchĕng minh 'nu bơngai gơh hơgei, sư tơchĕng
         jrŭ lăm đon gah chăl arih kơđeh kơđoch păng tơdrong tơplơ̆ băl; chăl arih 'bĕnh kơ
         tơdrong ưh kơ tơpăt, pơm băl, ơh blĕk păng sư khan: “Hơnat kơ hlôh tơpă” Kon bơngai
         kư̆m ưh kơ kĕ kơ băt hlôh trong Kră Yang 'Bok Kei-Dei thoi yơ. Kră Yang Tơ'ngla chĕp
         tơdrong arih kon bơngai. Lei ră 'bok bơtho athei kon bơngai adrin bơ̆jang yua iŏk
         dôm tơdrong 'mêm mơnat Kră Yang 'Bok Kei-Dei ăn lăm dang yơ khei năr mă bơ̆n oei arih.Dôm lu nơ̆r đon tơchĕng lăm sơ̆p hla bơar âu lăng thoi dŏng kơdih akâu păng phŏ sư
         đei tơdrong ơh klai. Mă-lei đei nơ̆r lăm sơ̆p hla bơar âu sư đei minh lăm sơ̆p hla
         bơar 'Bok Kei-Dei tơ'bôh đei đon lui tơm kơ sơ̆p hla bơar 'Bok Kei-Dei noh chih roi
         jrŭ să hơđăl đei đon tơchĕng đei đĭ dôm đon tơchĕng ưh kơ ngeh oei ngĭl ngŭl. Kŭm
         đei tơdrong pơlung kơ lơ bơngai 'bôh đei trŏ kơ lăm jơhngơ̆m đei chih roi lăm sơ̆p
         hla bơar bơtho âu păng kư̆m mơ'nah 'bôh đei mơn kơdih akâu đei chih lăm sơ̆p hla bơar
         Kră Yang 'Bok Kei-Dei, sơ̆p hla bơar 'Bok Kei-Dei 'nâu kư̆m đei chih bơ̆n đei hơmĕng
         lăm Kră Yang 'Bok Kei-Dei ba bơ̆n rai đei yua jrŭ să ăn kơ chăl arih bơ̆n.Kơ̆l Tơm1. Chăl arih bơ̆n đei yua ưh? 1:1-2:262. Lu nơ̆r roi pơdah kơ chăl arih 3:1-11:83. Nơ̆r pơlung tuch-luch 11:9-12:84. Pơtôch 12: 9-14

Tơdrong lăm ala teh đak âu, tơdrong ưh kơ yua kiơ11 Nơ̆r 'bok bơtho, sư kon drŏ-nglo Đawit, pơtao oei lăm pơlei Jêrusalem.2 'Bok mă bơtho noh khan:“Đĭ-đăng dôm tơdrong ưh kơ yua kiơ̆ hloi,tơdrong kơđei ngăl.Ưh kơ đei bu kĕ hlôh tôm tơdrong lăm chăl arih bơ̆n.”3 Dôm tơdrong kon bơngai jang gleh hrat lăm ala teh 'nâu,hăm đei yua kiơ̆ ưh!4 Đơ̆ng chăl 'nâu, truh tơ chăl nai,mă-lei teh 'nâu oei oei khŏm khŏm đĕch.5 'Năr lĕch, đơ̆ng noh 'năr mơ̆t,sư wơ̆t hơlơ̆k tơ anih đêl sư lĕch noh dơ̆ng.6 Kial tơthu tơ gah gơal,wơ̆t tơ gah yă-nơ̆m,sư wơ̆t wih ưh kơ pơdơh,đơ̆ng noh wơ̆t tơ đêl trong sư blŭng-a dơ̆ng.7 Đĭ-đăng đak krong ro truh tơ đak dơsĭ ngăl,mă-lei ưh kơ kĕ kơ 'bĕnh;sư wơ̆t hơlơ̆k dơ̆ngtơ đêl anih sư lĕch blŭng-a noh.8 Đĭ-đăng tôm tơmam oei oei hơnơ̆ng,'bơ̆r kon bơngai ưh kơ gơh roi ôh;măt lăng ưh kơ bơ̆l,đon mơ̆ng ưh kơ hăl.9 Tơdrong kiơ hlôi đei boih,tơdrong noh tơ anăp oei đei;tơdrong kiơ mă hlôi pơm boih,tơdrong noh oei pơm dơ̆ng;ưh kơ đei kiơ̆ 'nao lăm ala teh 'nâu.10 Dah đei minh pôm tơmam kiơ mă đe khan:“Lăng bĕ, tơmam 'nâu 'nao,”mă tơpă tơmam noh sư hlôiđei đơ̆ng lu chăl adrol kơ lu bơ̆n sơ̆ boih.11 Đe ưh pă 'blŏk boih lu chăl adrol sơ̆,lu bơngai truh đơ̆ng rŏngkư̆m ưh kơ 'blŏk lu chăl adrol noh mơ̆n.Hơgei kư̆m tơdrong kơ đei12 Inh boih 'bok bơtho, hlôi pơm pơtao lu bơngai Isơrael lăm pơlei Jêrusalem. 13 Inh nŏng kơ yua tơdrong gơh hơgei wă tơchĕng pơwao dôm tơdrong jang tơ ala teh âu;
         noh jơ̆ minh tơdrong gleh hrat mă 'Bok Kei-Dei pơjao boih kơ kon bơngai wă kơ jang.
         14 Inh 'bôh boih dôm tơdrong đei jang tơ ala teh âu; đĭ-đăng tơdrong kơ đei ngăl, mơ̆ng
         kơ kial bơbơ̆t tơ yơ kiơ̆ tơ noh.15 Tơdrong kiơ hlôi đŏng boih,ưh kơ gơh 'bơ̆ jing tơpăt dơ̆ngpăng tơmam kiơ ưh kơ đei kư̆m ưh kơ đei.16 Inh pơma lăm to khan: “Âu inh đei boih tơdrong hơgei tih hloh kơ đĭ-đăng lu bơngai
         mă oei adrol kơ inh tơ pơlei Jêrusalem. Jơhngơ̆m inh 'bôh tơpă boih lơ tơdrong hlôh
         băt, gơh hơgei.” 17 Inh kư̆m nŏng kơ hŏk wă kơ băt tơdrong hơgei păng wă kơ băt tơdrong kơtul bơlŭk; inh
         băt kơnăl tơdrong noh kư̆m mơ̆ng kơ kial bơbơ̆t tơ yơ, sư kiơ̆ tơ noh.18 Yua kơ tơdah đei tơdrong gơh hơgei lơ,tơdrong ơh sơ'ngon kư̆m lơ,bu hlôh băt roi lơ,bơngai noh gô chhŭr nuih rai lơ.

Tơdrong chơt hiôk, kư̆m ưh kơ đei kiơ.21 Inh pơma lăm to: “Inh pơlong hiôk chơt 'nă hal lăng 'mơ̆i, lăng lăng hăm đei kiơ hiôk.
         “Mă-lei inh 'bôh tơdrong noh kư̆m jơ̆ tơdrong kơ đei mơ̆n. 2 Inh khan: Hiĕk 'noh wơnh; chhôk hơnôk kơ kiơ? 3 Inh pơlong et tơdrô wă kơ akâu inh kơdih chơt hiôk, mă-lei tơdrong hơgei oei chông
         anhăk inh, inh wă lăng lăng tơdrong kiơ 'lơ̆ng 'biơ̆ ăn kơ kon bơngai kơplah 'bơ̆t
         bơ̆n oei arih 'biơ̆ năr lăm teh đak âu.4 Inh jang tôm tơdrong; inh pơm hnam pơm mir pơgar pơtăm 'long hơmu. 5 Pơjing pơm mir pơgar 'long sa plei; 6 inh sir sơlŭng să pơm dơnâu mong đak wă ruh mir 'long wơ̆ iung. 7 Inh răt lu đĭch đam drŏ-nglo drŏ-kăn, đơ̆ng noh đĭch đam đei kon hơ'lơ̆p lơ lăm hnam
         nhôn inh đei khŭl rơmo, khŭl triu lơ hloh kơ đĭ-đăng bơngai pơtao oei tơ pơlei Jêrusalem
         adrol kơ inh. 8 Inh kư̆m mong 'măn hu maih păng dôm tơmam gĭt lu pơtao tơ lăm, lu pơlei tih. Inh kư̆m
         chă pơlung ăn kơ inh kơdih iŏk bơngai drŏ-nglo drŏ-kăn hơri, hăm tơdrong hiôk bơngai
         drŏ-nglo, wă iŏk akăn, akăn kơnhŏng lơ. 9 Thoi noh inh jing mơdrŏng mơng tih hloh kơ đĭ-đăng lu bơngai oei tơ pơlei Jêrusalem
         adrol kơ inh; lăm tơdrong, tơdrong gơh hơgei oei oei hăm inh. 10 Inh ưh kơ lê̆ minh tơdrong kiơ mă măt inh 'maih wă, kư̆m ưh kơ sơngah kơ tơdrong kiơ
         mă jơhngơ̆m hiôk lăp jơhngơ̆m inh hiôk chơt kơ tơdrong đêl inh jang gleh lap păng
         noh bơih jơ̆ tơdrong mă apah inh đêl tơdrong inh jang gleh. 11 Inh tơchĕng hơlen lăng dôm tơdrong đêl ti inh pơm. Tuh bơuh bơang pă băt dang yơ gleh
         hrat, inh lăng dôm tơdrong noh jơ̆ tơdrong kơ đei ưh kơ hlôh yua kơ kiơ thoi pơmơ̆ng
         kơ kial bơbơ̆t sư tơ yơ kiơ̆ tơ noh, kon bơngai ưh kơ đei pơm kiơ mă đei yua lăm ala
         teh âu. 12 Inh tơchĕng lăng tơdrong hơgei, tơdrong kơtul kơwao wơnh bơlŭk. Bơngai tơplih pơtao,
         sư gơh pơm kiơ̆ kơ sư jang kư̆m thoi pơtao sơ̆ đĕch, 13 inh 'bôh tơdrong hơgei, sư yua 'biơ̆ kơ tơdrong kơtul, kư̆m thoi hơdah sư yua 'biơ̆
         kơ măng mu.14 Bơngai hơgei sư đei măt hơdah trong sư yak,na bơngai kơtul bơlŭk sư yak chơjơ̆ lăm măng mu.Mă khan lei, inh kư̆m băt 'bar trong noh kư̆m gô tơdrong răm lei-lăi. 15 Na inh khan: “Tơdrong mă truh kơ bơngai kơtul, kư̆m gô truh kơ inh thoi noh mơ̆n;
         thoi noh, hơgei hloh thoi inh âu đei yua kiơ?” Inh khan kơdih akâu: “Noh tơdrong kơ
         đei mơ̆n.” 16 Tơpă đe kư̆m ưh kơ 'blŏk kơ bơngai hơgei dah bơngai kơtul ling-lang khŏm khŏm ôh,
         yua kơ bơ̆n băt lăm năr hơtuch kơnh bơngai hơgei dah bơngai kơtul đe kư̆m hiơt đĭ.
         Ơ! Bơngai hơgei dah bơngai kơtul kư̆m lôch lei-lăi.17 Lei, inh đĭ areh kơ chăl arih inh, yua kơ dôm tơdrong truh tơ ala teh âu pơm kơ inh
         pơmat, đĭ-đăng tơdrong ưh kơ đei ưh kơ yua kiơ, thoi gô mơ̆ng kơ kial bơbơ̆t tơ yơ
         kiơ̆ tơ noh. 18 Inh kư̆m areh dôm tơdrong đêl inh jang pơm pơjing tơ ala teh âu, yua kơ wă pơsư̆ ăn
         đĭ kơ bơngai đơ̆ng rŏng kơ inh. 19 Bu băt bơngai noh hơgei dah mă kơtul mă khan thoi yơ, sư gô wei pơgơ̆r dôm tơdrong
         kiơ mă inh đei pơm yua tơdrong gơh hơgei păng jang gleh hrat inh noh kư̆m kơ đei.
         20 Inh tơtĭnh lăng tơ rŏng lăng dôm tơdrong đêl inh jang pơm pơjing gleh hrat lăm ala
         teh âu. 21 Yua kơ đei bơngai jang yua tơdrong gơh hơgei, hlôh wao jơhngơ̆m pran pơm pơjing lê̆,
         đơ̆ng noh wă pơsư̆ mŭk tơmam ăn kơ lu bơngai mă ưh kơ đei jang gleh hrat kiơ, noh
         kư̆m tơdrong kơ đei păng minh tơdrong klai tơpă. 22 Lei, hăm đei yua kiơ kơ bơngai gleh pơmat, hrat jơhngơ̆m nŏng kơ bơ̆jang lăm ala teh
         âu? 23 Rim năr tơ'bơ̆p tơdrong chhŭr nuih, tơdrong jang ơh klai; mă kơmăng kơ̆l đon sư kư̆m
         pă đei pơdơh hiôk. Tơdrong noh kư̆m tơdrong kơ đei.24 Tơdrong 'lơ̆ng hloh mă kon bơngai gơh pơm noh sŏng sa, nhă đak păng chơt hiôk lăm
         tơdrong jang. Inh 'bôh boih tơdrong noh Kră Yang 'Bok Kei-Dei ăn. 25 Tơpă dah ưh kơ đei đơ̆ng Kră Yang ăn bu gơh đei sŏng sa, gơh hiôk lăm tơdrong jang
         sư. 26 'Bok Kei-Dei ăn tơdrong hơgei hlôh băt păng ăn hiôk chơt kơ đe bu mă pơm trŏ thoi
         sư lăp đon; mă-lei sư ăn kơ lu bơngai yoch khŏm jang gleh hrat na gơh đei tơmam, mong
         'măn lê̆, đơ̆ng noh ăn kơ lu bơngai pơm trŏ thoi 'Bok Kei-Dei lăp đon, tơdrong noh
         kư̆m tơdrong kơ đei, gô mơ̆ng kơ kial bơbơ̆t tơ yơ kiơ̆ tơ noh.

Kră Yang 'Bok Kei-Dei đei hơgăt lê̆ khei 'năr kơ đĭ-đăng tơdrong31 Đĭ-đăng tôm tơdrong đei hơgăt lê̆ khei 'năr ngăl; rim tơdrong lăm ala teh âu đei hơgăt
         lê̆ khei 'năr boih.2 Đei năr tơpŭ, đei khei năr lôch;Đei năr pơtăm, đei khei năr kĕch yuă;3 Đei năr pơlôch, đei năr ming pơklaih;Đei năr pơrăm, đei năr pơm tơiung;4 Đei năr nhơ̆m hmoi, đei năr hiôk chơt;Đei năr ơh sơ'ngon, đei năr hơri suang;5 Đei năr klơ̆m hŭt lê̆ tơmo, đei năr pơpôi ming tơmo;Đei năr pôk kơ'mĭn, đei năr pră achăng;6 Đei năr chơchă, đei năr sư hiong,Đei khei năr răk mong, đei năr hŭt lê̆;7 Đei năr hek lê̆, đei năr sĭt ming;Đei năr ngăn, đei năr pơma.8 Đei năr 'mêm, đei năr areh;đei năr tơblah, đei rơngei hiôk.9 Hăm đei yua kơ lu bơngai mă nŏng kơ jang gleh hrat? 10 Inh 'bôh boih tơdrong Kră Yang 'Bok Kei-Dei pơjao ăn kơ kon bơngai. 11 Kră Yang 'Bok Kei-Dei pơjing bơih Sư 'lơ̆ng rŏ ngăl lăm jơ 'năr Sư. Sư kư̆m đei ăn
         kơ kơ̆l 'ngok kon bơngai băt kơ chăl đơ̆ng rŏng. Mă-lei ưh kơ đei bu kĕ băt hlôh kơ
         Kră Yang 'Bok Kei-Dei pơm đơ̆ng blŭng-a truh tơ ning-mônh. 12 Lei na, inh băt 'bôh lăm chăl arih kon bơngai ưh kơ đei kiơ 'lơ̆ng hloh kơ hiôk chơt
         păng pơm 'lơ̆ng lăm đĭ chăl arih âu. 13 Đĭ-đăng bơ̆n athei hiôk mă sŏng sa, nhă, dah lăm tơdrong jang bơ̆n, noh đơ̆ng Kră
         Yang 'Bok Kei-Dei asong ăn.14 Inh 'bôh băt tôm tơdrong Kră Yang 'Bok Kei-Dei pơjing sư oei đei khŏm khŏm, kon bơngai
         ưh kơ gơh pơthim tơdrong kiơ păng ưh kơ gơh hơtŭch lê̆ ôh; Kră Yang 'Bok Kei-Dei pơm
         thoi noh, wă kơ kon bơngai hli yom kơ Sư.15 Tơdrong kiơ đei dang ei, noh đei đơ̆ng sơ̆ boih;tơdrong kiơ wă đei noh đei boih:Kră Yang 'Bok Kei-Dei sư pơm lei-lăi thoi Sư pơm boih.16 Inh oei 'bôh dơ̆ng lăm teh đak âu. Lăm tơdrong tơpăt kư̆m đei tơdrong kơnê̆ lăm tơdrong
         khan tơpăt mă-lei oei đei tơdrong ưh kơ tơpăt. 17 Na inh khan: Kră Yang 'Bok Kei-Dei gô sek tơlang kơ lu bơngai pơm 'lơ̆ng păng lu bơngai
         pơm kơnê̆, yua kơ Sư đei hơgăt ăn boih jơ 'năr kơ tôm tơdrong kiơ kiơ.18 Inh băt tơpă Kră Yang 'Bok Kei-Dei pơlong lăng kon bơngai, wă kơ lu sư băt, kon bơngai
         lei-lăi kơ kon sem brem đĕch. 19 Yua kơ tơdrong kon bơngai đei thoi yơ, kon sem brem đei thoi noh mơ̆n; kon bơngai
         lôch, kon sem brem kư̆m lôch; 'bar khŭl noh tă kơ dui jơhngơ̆m ngăl, kon bơngai ưh
         kơ đei kiơ hloh kơ kon sem brem; đĭ-đăng tă kơ tơdrong kơđei ngăl. 20 Pơđĭ kơ bre sư gô brŏk tơ minh anih, đĭ kơ bre sư jing đơ̆ng 'mui teh, đĭ kơ bre sư
         kư̆m gô brŏk tơ 'mui teh. 21 Bu gơh băt tơpă bơhngol kon bơngai păr tŏk tơ plĕnh, dah bơhngol kon sem brem jur
         tơ teh? 22 Na inh 'bôh kon bơngai bơ̆n 'lơ̆ng hloh noh athei hiôk chơt lăm tơdrong jang kơdih;
         noh boih tơdrong apah kơ sư; yua kơ ưh kơ đei bu gơh ba bơ̆n wơ̆t hơlơ̆k 'bôh dơ̆ng
         dôm tơdrong truh đơ̆ng rŏng kơ bơ̆n lôch.

Lu tơdrong lăm chăl arih41 Inh lăng tơ rŏng, 'bôh dôm tơdrong pơjuă pơđep băl tơ ala teh; to bơngai mă đe pơjuă
         pơđep nhơ̆m ơh sơ'ngon, ưh kơ đei bu pơlung lu sư! Lu bơngai gơh chă pơjuă pơđep,
         mă-lei ưh kơ đei bu dŏng pơlung lu bơngai mă đe pơjuă pơđep noh! 2 Inh hiôk kơ lu bơngai lôch, yua kơ sư lôch boih lu sư noh hiôk hloh kơ lu bơngai mă
         oei arih. 3 Lu bơngai mă hiôk hloh kơ 'bar khŭl bơngai noh bơngai mă đe tam mă tơpŭ kơ sư, lu
         sư tam mă lah 'bôh tơdrong kơnê̆ lăm chăl arih âu.4 Inh kư̆m 'bôh đĭ-đăng tơdrong kon bơngai jang gleh hrat, yua tơdrong gơh hơgei, noh
         jơ̆ yua kơ tơdrong sư 'ngeng areh klai dih băl. Tơdrong noh kư̆m tơdrong kơ đei, gô
         mơ̆ng kơ kial bơbơ̆t tơ yơ kiơ̆ tơ noh.5 Bơngai kơtul sư kuăr ti ngôi đĕch, noh pơrăm sư kơdih.6 Kơtrơ̆m jah đei đăi 'bĕnh hơya minh pah tơpang ti đĕch mă-lei đei tơdrong hiôk rơnŭk,
         noh sư hloh kơ đei 'bĕnh 'bar pah tơpang ti, mă-lei gleh pơmat, mơ̆ng kơ kial bơbơ̆t
         sư tơ yơ kiơ̆ tơ noh.7 Na inh, 'bôh tơdrong kơđei ala teh 'nâu. 8 Thoi minh 'nu bơngai hơdrô̆, ưh kơ đei kon hơ'lơ̆p kư̆m ưh kơ đei 'nhŏng oh; mă-lei
         nŏng kơ jang adrin gleh hrat ưh pă pơdơh, măt sư lăng tơ mŭk tơmam ưh kơ đei layơ
         bơ̆l hăl; sư ưh kơ lah tơchĕng khan inh jang gleh hrat, yua kơ bu ơ̆t kơ sŏng sa jơnap
         hrŭk hơnĭl tơpă jơ̆ tơdrong kơ đei, chăl arih hiơ̆k bơngơ̆t gleh pơmat-tat, tơdrong
         arih răm-'băm pă kĕ.9 'Bar 'nu hloh kơ minh 'nu, yua kơ jang hơdai đei yua kơ 'bar 'nu. 10 Tơdah minh 'nu pơ̆k minh 'nu tơiung; mơnat 'biơ̆ kơ bơngai hơdrô̆ huŏng, ưh kơ đei
         bu tơiung! 11 Kŭm thoi ei, 'bar 'nu 'bĭch hơdai tơtŏ; 'bĭch minh 'nu liơ gơh tơtŏ 12 Minh drô̆, 'bônh kơ jei đe, mă-lei dah đei 'bar 'nu pơpôi jơhngơ̆m bu kĕ pơm kơ bre
         sư; minh dăng tơlei kŭi pêng 'yoi sư hơnat kơ kơtĕch.13 Minh 'nu bơngai 'lơ̆p dơnuh hin, mă-lei hơgei, oei 'lơ̆ng hloh kơ pơtao kră kơtul,
         ưh kơ mơ̆ng nơ̆r đe bơtho tơ'bôh. 14 Bơngai 'lơ̆p 'nao tŏk đơ̆ng sơlŭng đe phak wă pơm pơtao, mă khan đe tơpŭ kơ sư dơnuh
         hin lăm dêh char sư. 15 Inh 'bôh đĭ-đăng bơngai arih oei lăm ala teh 'nâu oei lăp kơ 'lơ̆p ngăl, gô pôk sư
         pơm pơtao. 16 Mă-lei đei, lu bơngai iung đơ̆ng rŏng, ưh kơ lăp đon, kơ sư. Tơpă noh kư̆m tơdrong
         kơ đei, gô mơ̆ng kơ kial bơbơ̆t sư tơ yơ kiơ̆ tơ noh.

Răk nơ̆r pơkă51 Kơchăng bĕ mưh ih mơ̆t lăm hnam 'Bok Kei-Dei. Năm mă jê̆ na mơ̆ng, 'lơ̆ng hloh kơ
         bơngai kơtul pơyơ̆r tơmam soi, lu bơngai mă ưh kơ băt sư đei pơm yoch. 2 'Nĕ kơ hăt pơma păng jơhngơ̆m ih 'nĕ kơ hăt hot lĕch nơ̆r pơkă 'bơ̆t anăp Kră Yang
         'Bok Kei-Dei, yua kơ Kră Yang 'Bok Kei-Dei oei tơ kơpal plĕnh ti, na ih oei tơ ala
         teh. Lei ih athei wei 'bơ̆r rim nơ̆r pơma mă 'lơ̆ng. 3 Đơ̆ng ih hrăn tơtăm na jing apo; kơnê̆ đơ̆ng pơma lơ jing kơtul. 4 Tơdah ih đei pơma pơkă hăm Kră Yang 'Bok Kei-Dei athei jah pơm pơkeh nơ̆r pơkă noh;
         yua kơ lu bơngai kơtul ưh kơ đei pơm kơ Kră Yang lăp đon. Lei jah pơkeh nơ̆r ih pơkă
         noh. 5 Kơtrơ̆m 'nĕ pơkă, 'lơ̆ng hloh kơ pơkă mă ưh kơ pơm. 6 'Nĕ ăn kơ 'bơ̆r ih pơm kơ akâu ih yoch na athei năm khan kơ 'bok soi, inh pơkă 'bơm
         glăi boih. Liơ ih pơm kơ Kră Yang 'Bok Kei-Dei yua kơ đơ̆ng nơ̆r ih pơkă, na mah Kră
         Yang pơrăm lê̆ đĭ tơdrong đêl ti ih pơm! 7 Tơ yơ đei tơdrong apo lơ păng pơma lơ hnang, 'noh kư̆m tơdrong kơ đei; mă-lei ih athei
         hli yom kơ Kră Yang 'Bok Kei-Dei.Mơdrŏng tơdrong kơđei8 Dah ih 'bôh lăm tơring ih đei bơngai mă đe pơjuă pơđep sư dah 'bôh pơm ưh kơ trŏ,
         ưh kơ tơpăt hơnơ̆ng, lei ih 'nĕ kơ chrêu kơ đon; yua kơ đei bơngai pơm tih kư̆m đei
         bơngai tih hloh kơ sư oei răp lăng, đơ̆ng noh oei đei 'bok mă tih hloh đĭ kơ bre noh
         dơ̆ng. 9 Kon pơlei juăt kơ choh jang chŭn mir, kăl kơ đei pơtao 'lơ̆ng pơgơ̆r na teh đak sư
         gơh đei yua tôm tơdrong.10 Lu bơngai ham kơ jên đei jên lơ kư̆m khan ưh kơmah;lu bơngai ham kơ mŭk tơmam đei lơ dôm yơ kư̆m ưh kơ hrăp.Tơdrong noh kư̆m tơdrong kơ đei.11 Dah đei mŭk tơmam rai lơ dang yơ,bơngai sa kư̆m rai lơ dang noh mơ̆n.Tơ'ngla đei mŭk tơmam noh hăm đei lơi yua kiơ kơ sư.Măt sư kư̆ hrăn pơglăn tơ mŭk tơmam noh.12 Lu bơngai jang gleh hrat,mă sŏng sa tŏ sĕt dah lơ tep hiôk kơmăng;mă-lei lu bơngai mơdrŏng, đei sa rơkah rơkai,mă-lei tep ưh kơ hiôk.13 Đei minh tơdrong kơnê̆ dêh mă inh 'bôh tơ ala teh âu:Bơngai mơdrŏng mong mŭk tơmamưh kơ hơđơ̆ng hiôk.14 Dah đei tơdrong răm truh,dôm lu mŭk tơmam 'nâu hiong đĭ;sư đei kon hơ'lơ̆p,mă-lei pă đei ăn kơ kon sư kiơ.15 Bơ̆n lĕch đơ̆ng klak mĕ akâu hoh,bơ̆n lôch brŏk tơ teh kư̆m hoh thoi noh mơ̆n,brŏk tơpang ti hoh ưh kơ đei chĕp ba kiơđơ̆ng tơdrong jang mă gleh hrat noh.16 'Nâu kư̆m minh tơdrong kơnê̆ dêh tơpă.Bơ̆n lĕch đơ̆ng klak mĕ thoi yơ kư̆m gô brŏk tơ teh thoi 'noh mơ̆n.Lu bơngai mă jang gleh hrat wă hiong ngôi mơ̆ng kơ kial bơbơ̆t,hăm đei lơi yua kiơ ưh?17 Ih sa rai oei arih tơ lăm măng mu,đei lơ tơdrong ơh sơ'ngon chhŭr nuih, gleh lap, jĭ jăn.18 Inh 'bôh tơdrong mă 'lơ̆ng kơ kon bơngai noh sŏng sa păng hiôk chơt lăm tơdrong jang
         gleh hrat tơ ala teh mă bơ̆n đei pơm noh, đĭ khei sơnăm lăm chăl arih âu mă Kră Yang
         'Bok Kei-Dei đei ăn boih, noh tơdrong mă đei 'măn lê̆ kơ bơ̆n. 19 Hloh kơ noh dơ̆ng bơngai bu Kră Yang 'Bok Kei-Dei ăn kơ sư mơdrŏng, đei mŭk tơmam
         lơ sư gơh yua gơh iŏk tơmam noh păng hiôk chơt lăm tơdrong jang sư mă hrat gleh noh
         boih tơdrong Kră Yang 'Bok Kei-Dei asong ăn. 20 Sư noh gô hiơt pă 'blŏk bơih dôm lu năr gleh hrat, ơh sơ'ngon lăm chăl arih sư mă
         đĭ hlôi bơih, yua kơ Kră Yang 'Bok Kei-Dei ăn kơ lăm jơhngơ̆m sư đei tơdrong hiôk
         chơt.

Chăl arih pơmat-tat61 Inh 'bôh dơ̆ng đei minh tơdrong kơnê̆ lăm ala teh âu, tơdrong mă pơm kơ kon bơngai
         trăp trĭn dêh. 2 Đei minh 'nu bơngai mă Kră Yang 'Bok Kei-Dei ăn kơ sư mơdrŏng, đei mŭk tơmam lơ, đe
         ư-ang, dĭng mah dôm tơdrong jơhngơ̆m sư hơpơi nă đei ngăl, ưh kơ đei kơ'bah kiơ hloi;
         mă-lei Kră Yang 'Bok Kei-Dei ưh kơ ăn sư yua sa mŭk tơmam sư noh ôh, tă kơ bơngai
         nai đei yua sa mŭk tơmam sư noh. Noh jơ̆ tơdrong kơđei, noh boih tơdrong tơnat kơhlôh
         dêh. 3 Dah minh 'nu bơngai pơjing đei minh-hrĕng 'nu kon hơ'lơ̆p păng sư arih sot đunh sơnăm,
         mă-lei lăm jơhngơ̆m sư 'nhŏ mă đei tơdrong hiôk chơt păng sư lôch ưh kơ đei bơngai
         'bŭ; Inh khan kon nge rơngăt sư oei păi 'biơ̆ kơ bơngai noh 'mơ̆i. 4 Yua kơ kon nge rơngăt noh lĕch đơ̆ng klak mĕ sư, đơ̆ng noh sư năm tơ anih măng mu,
         đe 'bŭ sư lăm teh. 5 Sư ưh kơ tam 'bôh măt 'năr, kư̆m ưh kơ tam băt kiơ; sư năm pơdơh hiôk hloh kơ bơngai
         kră noh. 6 Mă khan bơngai bu arih sot kră truh tơ 'bar-rơbâu sơnăm mă-lei ưh kơ đei arih hiôk
         chơt lăm chăl arih âu. Kŭm ưh kơ đei hiôk dang nge lôch rơngăt. Hăm trŏ kơ đĭ-đăng
         bơngai tă kơ wă brŏk tơ minh anih đĕch?7 Kon bơngai nŏng kơ adrin jang gleh hrat noh yua kơ wă 'me hơlŏng klak ao hrŭk, mă-lei
         jơhngơ̆m 'maih wă ưh kơ đei layơ hrăp. 8 Bơngai hơgei đei yua kiơ hloh kơ bơngai kơtul bơngai dơnuh băt đei đon arih sa 'lơ̆ng
         hăm đei yua kiơ ưh? 9 Tơdrong kiơ măt 'bôh sư 'lơ̆ng, sư hloh kơ chă hơpơi rŏ. Noh kư̆m tơdrong kơđei.10 Tơmam kiơ mă đei dang ei sư đĭ đei anăn boih. Bơ̆n kư̆m băt kơ kon bơngai gô thoi
         yơ; kon bơngai ưh kơ gơh pơjah plơ̆ hăm tơ'ngla mă pran kơtang hloh kơ bơ̆n. 11 Rai đei tơdrong pơma lơ rai tơdrong kơđei hăm đei tơdrong kiơ lơi yua 'biơ̆ kơ kon
         bơngai ưh? 12 Yua kơ dôm lu năr lăm chăl arih kon bơngai ưh kơ yua kiơ păr hiong thoi yơ̆p thoi
         ngôi, hăm đei bu băt tơdrong kiơ 'lơ̆ng đei lơi yua kơ bơ̆n? Hăm đei bơngai bu gơh
         khan lê̆ adrol tơdrong kiơ wă truh kơ bơngai 'nâu, đơ̆ng rŏng kơ sư lôch?

Tơdrong 'lơ̆ng ăn kơ kon bơngai71 Anăn đe ư-ang 'lơ̆ng hloh kơ đak pơgang 'bâu phu mă gĭt; năr lôch 'lơ̆ng hloh kơ năr
         hơiơch.2 Năm tơ hnam đe lôch, 'lơ̆ng hloh kơ năm tơ hnam đe et sa tih; yua kơ lei bơngai arih
         athei 'blŏk dah đei jơ wă tơchĕng kơ tơdrong noh.3 Ơh sơ'ngon 'lơ̆ng hloh kơ hiĕk chơt, yua kơ đơ̆ng sơ'ngon pơih kơ̆l 'ngok hơdah.4 Bơngai hơgei ling-lang tơchĕng kơ tơdrong lôch, bơngai kơtul nŏng kơ tơchĕng kơ tơdrong
         hiôk chơt đĕch.5 Mơ̆ng nơ̆r lu bơngai hơgei hil bơtho. Sư 'lơ̆ng hloh kơ mơ̆ng nơ̆r bơngai kơtul hơri
         chơt. 6 Nơ̆r hiĕk lu bơngai kơtul re nhen ŭnh sa bơmreh jơla đe tơkuh ala gŏ. Re mơ̆ng tơdrong
         kơ đei.7 Mưh pơjuă pơđep đe pơm kơ lu bơngai hơgei jing kơtul păng sa pơgâm sư pơm kơ kơ̆l
         'ngok măng mu.8 Pơkeh ming tơdrong jang 'lơ̆ng hloh kơ 'nao pơtơm pơm plơ̆ng, chơ̆n jơhngơ̆m 'lơ̆ng
         hloh 'bônh kơ pơang.9 'Nĕ hăt kơ hil, yua đơ̆ng tơdrong hơgei na gơh wei tơdrong arih kơdih akâu.10 'Nĕ kơ jet: “Yua kơ kiơ chăl adrol sơ̆ 'lơ̆ng 'biơ̆ kơ chăl ahrei?”Yua kơ apinh thoi noh ưh kơ hơgei ôh.11 Tơdrong hơgei gĭt kăl nhen thoi bơngai đei tơmam chŭn mir ioi đơ̆ng adrĕch sư,păng chĕp ba tơdrong đei yua đunh sơnăm kơ lơ bơngai lăm chăl arih.12 Kŭm nhen thoi jên kăk,tơdrong hơgei nhen thoi ngôi pĕng akâu jăn,mă-lei tơdrong hlôh băt kơ bơngai hơgei đei yua đunh sơnăm hloh,yua kơ đơ̆ng tơdrong hơgei na gơh wei tơdrong arih lu bơ̆n.13 Lăng bĕ tơdrong jang Kră Yang 'Bok Kei-Dei. Tơmam kiơ sư gŭt pơđŏng yŏng kiơ kĕ 'bơ̆
         tơpăt.14 Lăm năr hiôk athei chơt, lăm năr pơmat-tat, lăng bĕ. Pŭn hiôk dah pơmat-tat. 'Bar
         tơdrong noh đơ̆ng Kră Yang 'Bok Kei-Dei ăn.15 Đĭ lăm chăl arih tơdrong ưh kơđei, inh hlôi 'bôh băt boih kơ đĭ-đăng tơdrong 'nâu.
         Đei bơngai pơm 'lơ̆ng tơpăt tă kơ lôch 'bônh; bơngai pơm kơnê̆, tă kơ lê̆ arih sot.
         16 'Nĕ gan pơrŏ dêh khan bơ̆n bơngai 'lơ̆ng tơpăt, kư̆m 'nĕ khan kơ bơ̆n bơngai hơgei
         hloh. Đei yua kiơ rai pơrăm kơdih akâu. 17 'Nĕ kiơ̆ lu trong pơm kơnê̆ păng 'nĕ kơ oei sa thoi bơngai kơtul bơlŭk; đei yua kiơ
         rai jah lôch adrol kơ jơ 'năr hơgăt. 18 'Lơ̆ng hloh kơ ih athei 'nĕ kơ pơư kơdih akâu 'lơ̆ng tơpăt, gơh hơgei păng athei areh
         kơ tơdrong kơnê̆. Yua kơ bơngai bu hli yom kơ Kră Yang 'Bok Kei-Dei sư gơh weh đơ̆ng
         'bar tơdrong noh.19 Bơngai hơgei gơh đei jơhngơ̆m pran hloh kơ mơjĭt 'nu bơngai pơgơ̆r lăm pơlei tih.20 Tơpă, lăm teh đak âu ưh kơ đei minh 'nu tơpăt, pơm 'lơ̆ng ling-lang ưh kơlah pơm yoch.
         21 Thoi ei 'nĕ kơ mơ̆ng dôm nơ̆r đe pơma, kơnh ih kơtơ̆ng 'bơ̆r đĭch đam ih blei hiap
         ih. 22 Lăm jơhngơ̆m ih kư̆m băt boih. Đei lơ wơ̆t ih kư̆m đei hiap lơ bơngai.23 Inh hlôi pơlong lăng boih tơdrong hơgei inh, inh khan: Inh bơngai gơh hơgei; mă-lei
         tơdrong hơgei oei ataih dêh kơ inh. 24 Dôm, tơdrong hơgei tă kơ ataih jrŭ dêh, kơ̆l 'ngok kon bơngai.25 Inh adrin chơchă đĭ jơhngơ̆m wă kơ băt, hơlen wă kơ 'bôh tơdrong hơgei, wă kơ gơh
         tơlang tôm tơdrong, inh đei 'bôh tơdrong kơnê̆ noh lĕch đơ̆ng tơdrong kơtul kơwao
         na jing wơnh. 26 Inh 'bôh drŏ-kăn 'bĕnh tơdrong pơhlŭ sơ'ngon trăp hloh kơ tơdrong lôch. Tơdrong hưch
         sư thoi hơnhuăl, ti sư thoi tơlei glang. Bơngai bu băt hli yom kơ Kră Yang 'Bok Kei-Dei
         gơh klaih đơ̆ng ti sư. Mă-lei bơngai bu pơm yoch, sư 'leh lăm hơnhuăl noh.27 'Bok bơtho khan: “Đơ̆ng rŏng kơ tơchĕng lăng rim tơdrong, wă kơ chă tơdrong tơlang
         trŏ, lei 'nâu mă tơdrong inh chă 'bôh; 28 Noh boih jơ̆ tơdrong inh oei wă chơchă ling-lang mă ưh tam 'bôh: Lăm minh-rơbâu 'nu
         bơngai drŏ-nglo, inh chă 'bôh boih lăp minh 'nu đĕch bơngai tơpăt; na lăm đĭ-đăng
         lu bơngai drŏ-kăn, inh chă ưh kơ đei minh 'nu bu hloi tơpăt. 29 Mă-lei 'nâu mă tơdrong inh chă 'bôh: Kră Yang 'Bok Kei-Dei pơjing boih bơngai tơpăt;
         mă-lei kon bơngai chơchă đon kơdih tơdrong kơnê̆.”

Bơngai hơgei tơpă81 Bu kiơ̆ tam lu bơngai hơgei? Bu gơh tơblang dôm tơdrong dôm tơmam? Tơdrong hơgei pơm
         kơ măt kon bơngai hơdah hơdong, đêl muh măt ưh kơ praih, tơplih jing praih. 2 Chu yom bĕ kơ nơ̆r pơtao pơkă, yua kơ Kră Yang 'Bok Kei-Dei, pơkă wă wei-lăng pơtao.
         3 'Nĕ kơ hăt kơdŭn weh đơ̆ng anăp pơtao. 'Nĕ kơ pơgơ̆p hăm tơdrong kơnê̆, yua kơ pơm
         kiơ̆ kơ tơdrong thoi sư wă. 4 Mă loi, nơ̆r pơtao pơma đei tơdrong gơh kĕ; hăm đei bu pơ̆n pơma plơ̆ kơ sư khan:
         Ih pơm kiơ? 5 Bơngai bu chu pơm kiơ̆ nơ̆r pơtao wơh, lei bơngai noh ưh kơ đei layơ tơ'bơ̆p tơdrong
         kơnê̆ ôh păng lu bơngai hơgei băt kơ jơ 'năr păng băt kơ tơdrong kăl kơ pơm. 6 Yua kơ đĭ-đăng đei tơdrong hơnat păng rŭng răng lăp kơ jơ 'năr păng đei tơdrong ngăl.
         7 Yua kơ kon bơngai ưh kơ đei bu băt adrol tơdrong kiơ wă truh; lei na ưh kơ đei bu
         gơh khan lê̆ adrol kơ năr dơning sư thoi yơ?8 Ưh kơ đei bu gơh chĕp pơgơ̆r tơdrong arih; kư̆m ưh kơ đei bu gơh weh kơ lôch; lăm
         tơdrong tơblah tơdrong lôch ưh kơ đei lê̆ bu; bu pơm kơnê̆, tơdrong kơnê̆ kư̆m ưh
         kơ gơh dŏng pơklaih sư đơ̆ng tơdrong lôch ôh.9 Inh chă lăng hơlen tôm tơdrong đei pơm ala teh âu, inh 'bôh lu bơngai pơgơ̆r ngăl
         pơjuă pơđep đe.10 Inh kư̆m đei 'bôh lu bơngai pơm kơnê̆ lôch, đei kon pơlei 'bŭ hơmet pơ'lơ̆ng; yua
         kơ sư juăt kơ năm tơ hnam akŭm. Na lu bơngai pơm 'lơ̆ng, oei kơtă lăm pơlei tih đe
         'bônh kơ hiơt, noh kư̆m jơ̆ tơdrong kơ đei.11 Yua kơ lu bơngai mă pơm kơnê̆ ră, đe ưh kơ đei phak hloi, lei na jơhngơ̆m kon bơngai
         oei 'maih pơm kơnê̆ dêh. 12 Yua kơ lu bơngai mă pơm kơnê̆ hơdôm hrĕng wơ̆t, kư̆m oei arih sot; lei ră inh băt
         lu bơngai hli yom kơ Kră Yang 'Bok Kei-Dei, sĭt gô đei tơdrong pŭn hiôk yua lu sư
         hli yom Kră Yang 'Bok Kei-Dei. 13 Lu bơngai kơnê̆, ưh kơ đei pŭn hiôk ôh; kư̆m ưh kơ arih sot mơ̆n, yua kơ chăl arih
         lu sư nhen thoi yơ̆p, thoi ngôi 'bônh kơ păr hiong; yua kơ lu sư ưh kơ hli yom kơ
         Kră Yang 'Bok Kei-Dei.14 Oei đei minh tơdrong lăm ala teh âu kư̆m tơdrong kơđei. Lơ bơngai pơm 'lơ̆ng tă kơ
         đe pơm kơnê̆ kơ sư nhen thoi lu bơngai pơm kơnê̆ păng đei lơ bơngai pơm kơnê̆ tă huay
         pơm kơnê̆ kơ sư thoi lu bơngai pơm 'lơ̆ng. Inh khan tơdrong noh kư̆m tơdrong kơđei.
         15 Inh pơư hloi tơdrong hiôk chơt noh 'lơ̆ng, yua kơ lăm ala teh 'nâu ưh kơ đei tơdrong
         kiơ 'lơ̆ng hloh kơ kon bơngai bơ̆n sŏng sa, nhă đak păng hiôk chơt; noh boih tơdrong
         mă apah 'mong ăn kơtơ̆ng tơdrong bơ̆n bơ̆jang arih gleh hrat, đơ̆ng Kră Yang 'Bok
         Kei-Dei đei ăn kơ bơ̆n tơ ala teh âu.16 Kơplah jơhngơ̆m inh adrin nŏng kơ tơchĕng chơchă wă kơ băt tơdrong gơh hơgei, măng
         năr măt pă đei pơdơh. Tơchĕng liơ tơdrong jang mă gleh hrat pơmat-tat dêh lăm teh
         đak âu. 17 Inh kư̆m 'bôh tôm tơdrong jang Kră Yang 'Bok Kei-Dei, inh băt kon bơngai ưh kơ kĕ
         hlôh đĭ kơ dôm tơdrong đei truh tơ ala teh âu, mă khan nŏng hĭ tôch bơneh kư̆m ưh
         kơ kĕ hlôh kiơ; păng mă khan bơngai hơgei ngeh khan gô băt, kư̆m ưh kơ kĕ kơ băt 'mơ̆i.Hơgăt lê̆ kơ chăl arih kon bơngai

91 'Nâu tơdrong mă inh oei tơchĕng. Lu bơngai pơm 'lơ̆ng tơdrong hơgei păng tơdrong lu
         sư pơm, đĭ-đăng oei lăm tơpang ti Kră Yang 'Bok Kei-Dei ngăl; sư 'mêm kơ bu, areh
         kơ bu, kon bơngai ưh kơ đei bu băt ôh: Đĭ-đăng tơdrong noh, tơdrong tơ anăp kơnh ngăl.
         2 Tôm tơdrong đei hơgăt kơ kon bơngai lei-lăi băl ngăl: Bơngai pơm 'lơ̆ng dah bơngai
         pơm kơnê̆, bơngai 'lơ̆ng rơgoh dah bơngai 'mê̆-'mach, bơngai pơyơ̆r tơmam soi dah
         bơngai ưh kơ pơyơ̆r, bơngai 'lơ̆ng dah bơngai pơm yoch, bơngai đei nơ̆r pơkăm pơkă
         dah bơngai hli kơ nơ̆r pơkă, đĭ-đăng đei iŏk hơdai minh tơdrong đơ̆ng 'Bok Kei-Dei
         'măn lê̆ boih. 3 Tơdrong mă sơ'ngon dêh lăm ala teh âu, đĭ-đăng bơngai tă kơ lei-lăi ngăl. Mă loi lu
         bơngai đei, jơhngơ̆m 'bĕnh kơ tơdrong kơnê̆ păng kơplah lu sư oei arih ưh kơ băt tơchĕng,
         kiơ̆ kơtul kơwao tuch-luch đĭ-đăng gô lôch ngăl.4 Kơbĭ bu gơh klaih đơ̆ng noh? Arih oei đei hơmĕng; yua kơ minh pôm kon kŏ oei arih
         sư hloh kơ minh pôm Dăm-brang lôch. 5 Bơngai arih sư băt kơdih sư gô lôch; mă-lei bơngai lôch ưh pă băt kiơ boih, kư̆m ưh
         kơ đei tơmam apah bơnê kiơ mơ̆n, yua kơ đe gô hiơt ưh pă đei bu 'blŏk kơ lu sư dơ̆ng.
         6 Mă đĭ kơ tơdrong 'mêm, tơdrong areh, tơdrong pơjah tơgar, đĭ-đăng kư̆m gô hiong hiach
         đĭ; lu sư kư̆m pă đei kiơ lăm dôm tơdrong jang lăm ala teh âu.7 Lei sŏng sa hiôk hal bĕ păng huch đak hơmu ih mă chơt hiôk bĕ! Yua kơ Kră Yang 'Bok
         Kei-Dei ăn boih kơ inh dôm tơdrong noh. 8 Mă layơ ih kư̆m athei hrŭk hơbĕn ao kok 'nao ling-lang thoi năr et sa tih păng 'nĕ
         hiơt pik pơgang 'bâu phu kơpal kơ̆l ih. 9 Dôm lu năr lăm chăl arih ih mă ưh kơ yua Kră Yang 'Bok Kei-Dei ăn boih kơ ih lăm ala
         teh 'nâu, ih athei oei sa mă hiôk chơt bĕ hăm kon akăn ih mă ih 'mêm kơeng; yua kơ
         noh jơ̆ tơdrong apah kơ ih đơ̆ng tơdrong gleh hrat. 10 Mă dôm kiơ ih gơh pơm jang bĕ đĭ jơhngơ̆m tôch kơ ih kĕ; yua kơ tơ anih lôch mă ih
         wă năm, tơ noh ưh pă đei minh tơdrong jang, kiơ mă ih gơh pơm, mă chă đon mă gơh hơgei,
         mă kơ̆l 'ngok, hlôh băt.Mă kơtul mă hơgei đei lei-lăi11 Inh 'bôh dơ̆ng đei tơ lăm ala teh 'nâu. Bơngai kơdâu hrĕnh kư̆m ưh kơ jei sư ling-lang
         lăm năr kơdâu pơjei, bơngai pran kư̆m ưh kơ kĕ tơblah jei ngăl, bơngai hơgei kư̆m
         ưh kơ đei tơmam sa phĭ mah ngăl, bơngai hlôh wao kư̆m ưh kơ mơdrŏng ngăl, bơngai đei
         'bơ̆r đon kư̆m ưh kơ đei pŭn hiôk, yua kơ jơ lăp gô truh kơ đĭ-đăng rim bơngai lei-lăi.
         12 Ưh kơ đei bu băt ôh layơ sư lôch thoi ka đom lăm hơnhuăl, thoi sem 'leh hơđong, kư̆m
         thoi noh mơ̆n, kon bơngai bơ̆n đom lăm năr tơdrong truh, 'bôh 'băi truh hloi ưh kơ
         tam băt.13 Inh kư̆m đei 'bôh lăm ala teh âu, Thoi tơdrong hơgei 'bôh sư hơgrih 'biơ̆. 14 Đei minh pôm pơlei iĕ, bơngai oei tŏ sĕt đĕch, đei minh 'nu pơtao mơdrŏng pran kơtang
         năm wă wang blah pơlei noh. 15 Lăm pơlei đei minh 'nu bơngai dơnuh hin mă-lei hơgei, sư yua tơdrong hơgei sư pơklaih
         pơlei noh; mă-lei đơ̆ng rŏng kơ 'noh ưh kơ đei bu 'blŏk hơdơ̆r kơ bơngai dơnuh hin.
         16 Inh khan bơngai hơgei hloh kơ tơdrong kơtang. Mă-lei tơdrong hơgei bơngai dơnuh hin
         đe pơjăm. Păng sư pơma ưh kơ đei bu wă mơ̆ng.17 Nơ̆r bơngai hơgei pơma đei pơyom hloh kơ nơ̆r bơngai pơm yŏng kơtul ôr hơdrăi. 18 Tơdrong hơgei đei pran hloh kơ đao hơlă, mă-lei lăp minh 'nu bơngai đĕch pơm glăi
         đĕch, sư pơrăm đĭ tơdrong 'lơ̆ng.

Nơ̆r pơma pran kơtang101 Minh pôm roi lôch pơm kơ đak 'bâu phu jing 'bâu ôm; wơnh 'bơm tŏ sĕt đĕch pơm ăn kơ
         anăn bơngai hơgei đe ưh pă ư-ang.2 Jơhngơ̆m bơngai hơgei đei ba sư tơdrong trŏ; na jơhngơ̆m bơngai kơtul pơdrŭt sư pơm
         tơdrong glăi. 3 Truh tơ yak rok trong tih bơngai kơtul nơnăm kư̆m ưh kơ wao; tơ'bôh ăn kơ đĭ-đăng
         bơngai băt sư bơngai kơtul.4 Dah yŏng pơgơ̆r hil, ih 'nĕ hăt kơdâu weh đơ̆ng anih ih, yua kơ đơ̆ng ih chu sư na
         gơh klaih đơ̆ng tơdrong glăi tih.5 Inh 'bôh minh tơdrong glăi tih lăm ala teh âu. Tơdrong pơm glăi đơ̆ng lu bơngai pơgơ̆r:
         6 Lu bơngai kơtul bơlŭk, đe pôk hơtŏk sư jang tơdrong tih, lu bơngai mơdrŏng tơdrong
         hơgei tă oei tơ ala. 7 Inh kư̆m 'bôh bơngai đĭch hao aseh, na yŏng tơ'ngla sư tă nơnăm jơ̆ng hoh nhen thoi
         bơngai đĭch.8 Bơngai bu sir sơlŭng phŏ gô puh huŏng lăm sơlŭng, na bơngai bu yuih tơnăr hnam, phŏ
         'bih gô choh sư. 9 Bơngai bu teh tơmo, phŏ tơmo gô kơtĭt sư jĭ; bơngai blah 'long ŭnh, phŏ phŏ gô prâu
         'bơm sư jĭ rơka.10 Pla sung kơmŭl ưh kơ pat măt sư, gô huach hiong jơhngơ̆m lơ; mă-lei tơdrong hơgei
         gô tơgŭm keh đang. 11 Tơdah 'bih choh adrol kơ krao bơngai pơm kơ 'bih 'beh, lei chă bơngai pơm kơ 'bih
         noh 'beh pă yua kiơ boih.12 Nơ̆r bơngai hơgei pơma pơm ăn kơ đe pơyom; mă-lei nơ̆r bơngai kơtul pơma ba tơdrong
         răm kơdih akâu. 13 Nơ̆r sư pơma, blŭng-a jơ̆ kơtul, tuch-luch sư kơtul răm rai dêh. 14 Bơngai kơtul kơwao juăt kơ pơma lơ, pơma chơgăm; mă-lei, kon bơngai ưh kơ đei bu băt
         ôh tơdrong kiơ gô truh păng ưh kơ đei bu băt lê̆ adrol tơdrong kiơ gô truh kơ sư đơ̆ng
         rŏng kơ lôch. 15 Lu bơngai kơtul jang, pơgleh lu sư kơdih, yua kơ lu sư mah ưh pă băt wă brŏk trong
         ayơ wă gơh truh tơ pơlei.16 Răm-'băm tơpă kơ dêh char ayơ đei pơtao oei 'lơ̆p păng lu yŏng pơgơ̆r hăt kơ et sa
         pơrŏ đơ̆ng pơgê hrôih.17 Pŭn hiôk dêh kơ teh đak đei pơtao adrĕch yŏng mơng păng lu yŏng pơgơ̆r băt sŏng sa
         trŏ kơ jơ, wă tơgŭm jơhngơ̆m pran, ưh kơ sĭ et wă kơ suai.18 Kơlih yua kơ đơ̆ng nơng hơlah kơ jang na anih ưh kơ gram hnam ưh kơ hơnĭl.19 Đe pơih et sa wă kơ chơt hiôk; et tơdrô pơthim ăn kơ chăl arih chơt; đei jên kăk gơh
         răt tôm tơdrong.20 Mă khan lăm tơdrong ih tơchĕng, ih 'nĕ kơ hiap pơtê̆ pơtao ôh; mă khan lăm anih ih
         tep, ih kư̆m 'nĕ kơ hiap lu bơngai mơdrŏng mơng; yua kơ lu sem păr anhăk pơđông roi
         tơdrong ih pơm tơ ataih.

Tơdrong băt kon bơngai kơđeh111 Gơih bĕ mŭk tơmam ih tơ kơpal đak, na ning-mônh kơnh ih gô đei sư dơ̆ng. 2 Ih athei chă asong kơ tơpơh 'nu, tơhngam 'nu, truh tơ lơ bơngai, yua ưh kơ băt năr
         ayơ gô đei tơdrong truh kơ ih.3 Mưh đei hơmơ̆l găm noh wă đei 'mi jur; mưh 'long păk tơ gah gơal dah păk tơ gah yă-nơ̆m,
         mă păk 'bơ̆t yơ, 'bơ̆t yơ sư oei 'bơ̆t dei. 4 Bu lăng kơ kial bơngai noh gô ưh kơ rei; bu lăng kơ hơmơ̆l, sư noh gô ưh kơ năm kĕch
         yuă. 5 Kon bơngai ưh kơ băt trong kial tơthu năm tơ yơ, sư kư̆m thoi ưh kơ băt kon nge lăm
         klak mĕ pơjing thoi yơ, na kư̆m lei-lăi thoi noh mơ̆n, ih ưh kơ hlôh ôh tơdrong jang
         Kră Yang 'Bok Kei-Dei, Tơ'ngla pơjing kơ tôm tơmam.6 Pơgê hrôih, ih athei drôih rei adrĕch mă-lei gah kơsơ̆ 'nĕ kơ kuăr ti pơdơh; yua kơ
         ih ưh kơ băt ôh găr ayơ gô chăt 'lơ̆ng, găr 'nâu dah găr to dah pơđĭ 'bar tŏ găr adrĕch
         noh chăt 'lơ̆ng ngăl hloi.Tơ'blŏk kơ hơ'lơ̆p hăm Kră7 Hơdah măt 'năr 'lơ̆ng rŏ dêh, măt lăng 'bôh măt 'năr hiôk pă băt dang yơ. 8 Dah bơngai arih sot 'bôh hơdah đunh sơnăm, lei athei chơt hiôk bĕ tôm dôm lu sơnăm
         noh; mă-lei athei 'blŏk gô đei năr măng mu kơnê̆ păng gô đei lơ tơdrong tơ anăp bơ̆n
         ưh tam băt hơđăl thoi yơ tơpă.9 Ơ lu bơngai hơmuh hơmŏng iĕm hiôk chơt bĕ kơplah oei hơdruh tơdăm, 'nă hal bĕ kơplah
         oei 'lơ̆p, yak kiơ̆ bĕ thoi jơhngơ̆m ih dui ba, kiơ̆ kơ măt ih lăng, mă-lei iĕm athei
         băt dôm tơdrong iĕm pơm noh, Kră Yang 'Bok Kei-Dei gô wă sek tơlang kiơ̆ tơdrong noh.
         10 Thoi noh, puh tơweh bĕ dôm tơdrong sơ'ngon đơ̆ng lăm jơhngơ̆m păng hiơt bĕ lu tơdrong
         chhŭr nuih jĭ jăn lăm akâu, yua kơ chăl hơmuh hơmŏng păr hiong kiơ̆ kơ khei 'năr ưh
         kơ đei yua kiơ.

121 'Blŏk bĕ kơ Tơ'ngla mă pơjing ih kơplah ih oei hơmuh hơmŏng, 'blŏk adrol kơ lu năr
         kơnê̆ wă truh, adrol kơ lu sơnăm mă ih khan: Inh pă hiôk lu sơnăm 'nâu; 2 Adrol kơ măt 'năr, măt khei, lu sơnglŏng ưh pă hơdah dơ̆ng păng hơmơ̆l đông hơlơ̆k
         đơ̆ng rŏng kơ 'mi. 3 Bơngai gak đĭ tơtơ̆ tơtey lu bơngai pran đĭ gu rŏng, lu bơngai adruh đĭ pơdơh kơ peh
         yua kơ bơngai tŏ sĕt lu sư tơmang băl trong 'măng-'mŏk gŏk lăng đĭ pă bang. 4 Kơplah 'bar pah 'măng gah trong tang lê̆ re peh rai pă kơtơ̆ng, đơ̆ng nơ̆r sem asi
         râu tơiung ih hơdơ̆r, nơ̆r hơri chơt rai hơdar. 5 Kơplah kon bơngai hli kơ lu anih kơjung păng hli krưp tơ rok trong pơlei tih kơplah
         'long Almon đei bluh pơkao păng lep mơmŏ trăp trĭn păng kon bơngai ưh pă đei hơpơi
         kiơ dơ̆ng kơplah kon bơngai brŏk tơ anih sư oei ling-lang ling-lang tơ noh păng bơngai
         nhơ̆m hmoi kơ bơngai lôch tơ rok trong pơlei tih. 6 Adrol kơ tơlei hu tơdrong arih kơtĕch, adrol kơ pơnhan maih pơchah, adrol kơ bô̆i
         đak pơchah tơ cheng đak glung, adrol kơ tang-wang jơ̆ng gre tơgơ̆ rơkhai 'bơ̆t đak
         hơlŭng. 7 Păng brŏk tơ teh bơhngol wơ̆t brŏk tơ Kră Yang 'Bok Kei-Dei tơ'ngla mă pơjing sư.
         8 'Bok mă bơtho noh khan: Đĭ-đăng tôm tơdrong jơ̆ tơdrong kơđei tơdrong kơđei, tơdrong
         kơđei, kơ̆l 'ngok kon bơngai ưh kơ đei bu hlôh băt tôm tơdrong đei truh tơ kơpal teh
         âu.Pơtôch nơ̆r9 Minh 'nu bơngai hơgei, 'bok bơtho sư oei bơtho tơ'bôh tơdrong hơgei ăn kơ kon pơlei.
         Sư kăl kơ tơ'blŏk hơlen păng pơkeh dôm tơdrong pơđơ̆k. 10 'Bok bơtho adrin nŏng kơ chơchă dôm lu nơ̆r 'lơ̆ng păng dôm lu nơ̆r mă trŏ ling-lang
         chih tơlĕch tơpăt păng sĭt tơpă. 11 Nơ̆r bơngai hơgei đei tơdrong pơdrŭt pơm kơ đe 'maih đŏk; sư rơih pơrĕng lu nơ̆r pơđơ̆k
         'lơ̆ng kơjăp thoi pơ̆ng kơđĭnh tơ jrăng nơ̆r noh đơ̆ng Tơ'ngla wei triu ră roi.12 Mă-lei, ơ kon ih athei kơchăng bĕ, yua kơ đe chih lơ tơpă hla bơar bơtho ưh kơ tôch
         păng dah nŏng kơ hŏk pơhrăm đĕch đei pơm kơ akâu gleh lap, pă kĕ. 13 Ih đei mơ̆ng boih dôm tơdrong bơtho 'nâu thoi ei: Hli yom bĕ kơ Kră Yang 'Bok Kei-Dei
         păng wei răk pơm kiơ̆ dôm nơ̆r sư tơtă; yua kơ tơdrong đĭ-đăng kon bơngai athei pơm.
         14 Yua kơ Kră Yang 'Bok Kei-Dei gô sek tơlang kiơ̆ kơ tơdrong đêl bơ̆n pơm, pơm 'lơ̆ng
         dah pơm kơnê̆, mă khan tơdrong kiơ hlơp, sư kư̆m sek tơlang mơ̆n.25-Nov-2005@13:33, Backup Description=25-Nov-2005@13:30, Billy -29-Nov-2005@10:12, Backup Description=25-Nov-2005@16:45, David Le vp -29-Nov-2005@10:23, Backup Description=29-Nov-2005@10:21, Billy -Hơri HiôkHƠRI HIÔKBơngai chihSôlômônChih layơRŏ lăng Sôlômôn đei chih sơ̆p 'nâu lăm sơnăm blŭng-a kơplah sư 'nao tŏk pơm pơtao
         păng sư oei mơlôh. (970-950 A.K).Đei chih roi kơ lu bơngaiSôlômôn, Sulam.Sơ̆p 'nâu đei 8 chăl păng 117 trong.Roi tơbătSơ̆p hla bơar Hơri hiôk noh đei lu 'bai hơri kơ tơdrong hưch wă hơri pơđơ̆k tơtơl
         băl nơ̆r to âu hơdruh tơdăm. Đei lơ bơngai tơblang khan sơ̆p hla bơar Hơri 'nâu đơ̆ng
         Sôlômôn pơm kiơ̆ kơ kơ̆l 'bai bơngai Isơrael. Lu nơ̆r hơri lu bơngai Isơrael ngăl
         yua tơblang thoi rup roi tơ'bôh tơ'bưh băl Kră Yang 'Bok Kei-Dei hăm kon pơlei pơla
         Sư. Lu bơngai lui tơblang khan thoi rup tơ'bưh băl Kră Yang Yêsu 'Bok Dŏng Pơklaih
         hăm khŭl bơngai lui kơ Sư.Kơ̆l Tơm1. Nơ̆r hơri mă mônh 1:1-2:72. Nơ̆r hơri mă 'bar 2:8-3:53. Nơ̆r hơri mă pêng 3:6-5:14. Nơ̆r hơri mă puăn 5:2-6:35. Nơ̆r hơri mă pơđăm 6:4-8:46. Nơ̆r hơri mă tơdrâu 8:5-14

11 Tơdrong hơri hiôk hloh lăm lu 'bai hơri mă Sôlômôn đei pơmAdruh2 Ơ wă kơ ih chŭm inh hăm hơkŭng ih! Tơdrong hơyuh ih 'ngam hloh kơ sik hơmu.3 Đak pơgang ih 'bâu phu, Đe ư-ang kơ ih thoi đak pơgang 'bâu phu; Thoi noh na lu adruh
         'nao iung hưch kơ ih.4 Chông ba inh kiơ̆ ih bĕ kơdâu mă hrĕnh. Pơtao chông inh boih mơ̆t tơ anih sư.Buăl Buăl nhôn gô chơt hiôk chhôk hal ih 'ngam hloh kơ sik; Nhôn gô pơư tơdrong ih
         hưch hloh kơ sik hơmu.Adruh5 Lu adruh 'nao iung hưch kơ ih trŏ bơih Ơ lu đe adruh pơlei Jêrusalem, Inh jơmăng ră,
         mă-lei 'lơ̆ng hơbŏ, Thoi lu hnam khăn Kêđar, Thoi che pĕng anih Sôlômôn.6 'Nĕ kơ pơglăn tơ inh, yua kơ inh jơmăng, Yua kơ đơ̆ng tŏ sa. Lu kon tơdăm mĕ inh areh
         kơ inh, Jao inh wei-lăng pơgar hơmu lu sư; Na pră lê̆ pơgar hơmu inh ưh kơ đei bu
         wei-lăng!Adruh7 Ơ bơngai mă inh hưch, roi tơpăt bĕ kơ inh ih wei triu tơ yơ? Anih ayơ kơplah 'năr
         dơ̆ng ih ăn kơ lu sư drum pơdơh; Yua kơ kiơ inh thoi lĕ adruh gom lê̆ muh măt, Dơ̆ng
         'bơ̆t cheng lu khŭl triu buăl ih?Tơdăm8 Ơ bơngai 'lơ̆ng hloh kơ đĭ-đăng lăm đe adruh, Tơdah ih ưh kơ băt ih athei 'moi bĕ
         đêl jơ̆ng triu, Păng wei kon bơbe ih 'bơ̆t cheng anih đe wei triu.9 Ơ bơngai mă inh hơyuh, inh lăng ih thoi aseh adruh dui gre Hơiă.10 Meng ih 'lơ̆ng 'breo Thoi le, Hơko ih kư̆m 'lơ̆ng yua kơ ih 'băk hơnam tơmo rang.11 Nhôn gô pơguăng kơ ih hăm găp maih.Adruh12 Kơplah pơtao oei 'bơ̆t tang-dŏ wă sŏng sa, 'Bâu phu jơ̆p-jang pơgang đơ̆ng inh pik.13 Bơngai mă inh hơyuh nhen thoi minh hơchô̆ pơgang 'bâu phu dan sơlam toh inh,14 Bơngai inh hơyuh nhen thoi minh hơchô̆ pơkao hêna, Lăm pơgar hơmu Êngêđi.Tơdăm15 Bơngai mă inh hưch ih 'lơ̆ng hơiă dêh, ih 'lơ̆ng tơpă! Măt ih nhen măt sem kơtơp.Adruh16 Ơ bơngai mă inh hơyuh ih tơdăm 'lơ̆ng hơbŏ; Lăp kơ jơhngơ̆m inh dêh! Anih tep ba dreng
         hơdrih 'lơ̆ng.17 Jrăng hnam ba pơm păng 'long Hơngo bri, 'Long pơbŭng hnam ba pơm păng 'long hơngo.

21 Inh thoi pơkao gôh tơ tơmăn Sarôn, Thoi pơkao kok jơk tơ lăm thŭngTơdăm2 Pơyô inh oei tŏk-bŏk lu bơngai adruh, Thoi pơkao kok jơk oei tŏk-bŏk tơm jơla.Adruh3 Bơngai mă inh hơyuh oei tŏk-bŏk lu tơdăm, Thoi tơm 'long hơra mi chăt tŏk-bŏk bri
         brah. Inh lăp đon tơpă wă pơdơh ngôi ala yơ̆p sư; Plei sư 'ngam bơngơi lăp kơ hơlŏng
         inh.4 Sư chông ba inh tơ anih sŏng sa tih. Jơhngơ̆m hơyuh sư thoi hla klơ̆p kơpal inh.5 Iŏk bĕ plei hơmu kro na pơlung jơhngơ̆m inh; Iŏk bĕ plei hơra mi tơgŭm wă kơ inh pran;
         Yua kơ inh đei jĭ đơ̆ng tơdrong hơyuh.6 Ti gah 'ngiĕo sư hơgơn ala kơ̆l inh. Păng ti gah 'ma sư kuăr inh!7 Ơ lu adruh Jêrusalem inh apinh lu iĕm pơkă, Hăm anăn lu kơtŏng dah lu juei lăm bri.
         'Nĕ kơ hơtŭt 'bơm păng 'nĕ kơ râu tơdrong hơyuh hơđơ̆r mưh tam mă trŏ kơ jơ.Bơngai adruh 'blŏk8 Ei nơ̆r pơyô inh! To, sư truh boih. Sư pơplŏng kơ kông dơhrông kơ groi.9 Bơngai mă inh hơyuh nhen thoi kơtŏng. Dah thoi juei dăm. To sư dơ̆ng tơ rŏng tơnăr
         hnam nhôn. Sư tơmang đơ̆ng 'măng-'mŏk, Sư gŏk lăng đơ̆ng 'măng hơdrao.10 Pơyô inh pơma păng khan kơ inh!Tơdăm Iung bĕ, ơ bơngai mă inh hơyuh, Bơngai 'lơ̆ng hơiă inh. Bĕ ba năm.11 Yua kơ bơyan tơngiĕt kư̆m đĭ hloh, Đơ̆ng noh bơyan 'mi hlôi.12 Pơkao lăm teh đĭ tơlang. Bơyan sem kơtơp asi, Bơyan hơri chơt hiôk truh bơih, Jơ̆p
         lăm tơring bơ̆n.13 Plei hơra pah tai wă đum, Păng 'long hơmu tơlang pơkao pơphơ̆r 'bâu phu. Iung bĕ ơ
         bơngai mă inh hơyuh, Bơngai 'lơ̆ng hơiă inh. Bĕ ba năm.14 Ơ sem kơtơp inh, tơ sơlam tơmo, Păng lăm hơgơp kông. Tơ'bôh bĕ kơ inh muh măt ih.
         Asong bĕ inh mơ̆ng nơ̆r ih, Yua kơ nơ̆r pơma ih hơbôn rơngơp. Muh măt ih 'lơ̆ng hơiă.Adruh15 Rôp bĕ lu mơja kơ ba. Lu kon mơja pơrăm pơgar hơmu, Yua kơ hơmu ba tŏk-bŏk wă pơkao.16 Bơngai mă inh hơyuh jing tơmam inh bơih, Păng inh jing tơmam sư. Sư wei triu sư tơ
         lăm tŏk-bŏk pơgar pơkao kok jơk.17 Dĭng 'brưch hơdah păng măng mu hiong đĭ. Ơ bơngai mă inh hơyuh, wih hơlơ̆k tơ âu bĕ,
         Thoi kơtŏng, Thoi juei dăm tơ kơpal kông groi. 'Blŏk kơ pơyô sư

Adruh31 Kơmăng inh 'bĭch kơpal giơng, Inh chơchă bơngai mă jơhngơ̆m inh hơyuh. Inh chă sư
         ră mă-lei ưh kơ 'bôh.2 Dang ei inh gô iung hloi năm chă, Bơngai mă inh hơyuh tơ rim kơ trong glung, Tơ lu
         trong tơklah pêng lăm pơlei tih. Inh chă sư ră mă-lei ưh kơ 'bôh.3 Lu linh gak 'bôh inh, lu sư oei yak dăr tăp pơlei ei, lei inh apinh hloi, lu iĕm hăm
         'bôh, Bơngai mă inh hơyuh ưh?4 Lăp inh weh ataih đơ̆ng lu sư, Blư 'bôh hloi bơngai mă inh hơyuh. Inh thar rôp kuăr
         hloi, ưh pă achăng sư bơih, Chông ba sư dĭng truh tơ hnam mĕ inh. Mơ̆t lăm anih bơngai
         mă anăp kơ inh.5 Ơ lu adruh pơlei Jêrusalem, inh apinh lu iĕm pơkă. Hăm anăn lu kơtŏng dah lu juei
         lăm bri, 'Nĕ hơtŭt 'bơm păng 'nĕ râu tơdrong, Hơyuh hơdơ̆r. Mưh tam mă trŏ kơ jơ.Adruh6 Bơngai bu lĕch đơ̆ng char glă to noh, Dơhmôl thoi jrăng 'nhui Bluh hơyuh 'bâu phu.
         Hăm tôm tơdrong 'bâu phu đơ̆ng kơ lu bơngai mơdro tĕch?7 To, noh jơ̆ tang-dŏ Sôlômôn! Tăp dăr kơ tang-dŏ noh; đei tơdrâu-jĭt 'nu bơngai pran
         kơtang khŭl Isơrael.8 Đĭ-đăng lu sư chĕp đao gưm ngăl. Păng hơgei juăt kơ tơblah. Rim 'nu lu sư kiĕo đao
         tơ kơiĕng, Wă kơ răng hli kơ hơyăt kơplah măng mu.9 Pơtao Sôlômôn pơm kơ sư kơdih minh pôm tang-dŏ, Hăm 'long đơ̆ng char Liban.10 Sư pơm jơ̆ng tang-dŏ noh hăm hu, Anih gơning rŏng păng maih, Anih hơ-oei gom păng
         che gôh găm. Tŏk-bŏk lăm noh sư lơ̆k hăm che đơ̆ng lu adruh Jêrusalem tanh hăm jơhngơ̆m
         hơyuh.11 Ơ lu adruh Siôn, năm lăng bĕ Pơtao Sôlômôn, Yơ̆l môk pơtao đêl mĕ sư pơyơ̆l kơ sư
         lăm năr pơkong kơ sư sơ̆, lăm năr mă jơhngơ̆m sư chơt hiôk.

Pơma dơnuh adruh tơdăm hơyuh băl41 Ơ bơngai mă inh hơyuh. Ih 'lơ̆ng hơbŏ, ih rŏ liĕm ngei ngei! Muh măt ih gom hăm che.
         Lăng măt ih nhen măt sem kơtơp. Sŏk ih nhen thoi bơbe kơdâu jur Tơ cheng kông Gileat.2 Hơnĕnh ih chhĭnh thoi sŏk triu Đe 'nao yuă tŏk đơ̆ng hum Đĭ-đăng tă kơ tuh 'bar 'bar
         ngăl, Ưh kơ đei yŏng ayơ mă ưh kơ đei kon.3 Hơkŭng ih 'breo thoi brai thêt, 'Bơ̆r ih rơ'buch hơiă. Meng ih gom păng che dơ'bŭm
         Nhen plei gărnăt.4 Hơko ih nhen thoi hnam thôt Đawit, Man pơdơ̆ng wă tah tơmam tơblah, Đĭ-đăng Rơbâu
         tŏ khêl tơ'băk tơ noh. Thoi khêl đe 'măn lê̆ kơ lu bơngai nuih wă tơblah.5 'Bar pah toh ih hmŭng hmăng Thoi kon kơtŏng kơmar. Oei chă sa 'nhĕt tŏk-bŏk pơkao
         kok jơk.6 Dĭng 'brưch hơdah păng măng mu hiong đĭ, Inh gô tŏk tơ kông 'long 'bâu phu. Inh gô
         truh tơ groi pơgang 'bâu phu7 Ơ bơngai mă inh hơyuh, ih 'lơ̆ng hơiă tôm tĕch. Akâu ih ưh kơ đei 'bơ̆t ayơ mă kơnê̆.8 Ơ ŭnh om inh, yak hơdai bĕ ba đơ̆ng char Liban. Yak bĕ ba. Weh đơ̆ng kơpal kông Amana.
         Đơ̆ng wĕch kông Sanir păng kông Hermôn, Đơ̆ng hơgơp trôm dăm-brang, đơ̆ng kông lu
         djrang oei.9 Jơhngơ̆m inh huŏng đĭ lăm ih boih, ơ mŏ adruh inh, ŭnh om inh, Đơ̆ng lăp ih gơ'mreh
         măt lăng tơ inh hăm đơ̆ng inh 'bôh ih 'băk hơnam gĭt, na jơhngơ̆m inh huŏng đĭ lăm
         ih Ô 'ngam dêh tơdrong hơyuh.10 Ơ mŏ adruh inh, ŭnh om inh! Tơdrong hơyuh ih 'lơ̆ng 'ngam hloh kơ sik hơmu. 'Bâu phu
         đak pơgang đơ̆ng ih 'bâu 'lơ̆ng hloh kơ lu tơmam 'bâu phu nai!11 Ơ ŭnh om, hơkŭng ih lĕch đak sut. Tơ hơpiĕt ih đei đak sut păng đak toh; 'Bâu phu
         đơ̆ng hơbĕn ao ih, thoi 'bâu phu đơ̆ng char Liban.12 Ơ mŏ adruh inh, ŭnh om inh, ih thoi pơgar tang lê̆, Thoi tu đak đe chĭt lê̆, thoi
         đak glung đe bơ̆ găn lê̆ boih.13 Đĭ 'long ih jing minh hlak pơgar, Plei 'long gărnăt păng đei plei sa 'ngam 'lơ̆ng.
         Thoi lu pơkao hêna păng 'long 'bâu phu.14 'Long 'bâu phu păng pơkao gôh, alamôs păng 'long hol. Hăm đĭ-đăng 'long 'bâu phu,
         pơgang 'bâu phu, đak alôê. Tơmam 'bâu phu hloh kơ đĭ-đăng,15 Ih thoi đak mơlĕch ro lăm pơgar, Ih boih sơlŭng đak tơdrong arih păng thoi lu đak
         glung ro đơ̆ng char Liban.16 Ơ kial đơ̆ng yă-nơ̆m tơthu bĕ, ơ kial đơ̆ng gah gơal pơbơh bĕ! Tơthu bĕ lăm pơgar
         inh; wă kơ 'bâu phu đơ̆ng sư păr đông jơ̆p-jang!Adruh Rŏ kơ bơngai mă inh hơyuh wih mơ̆t tơ pơgar sư. Păng sư sa lu plei 'long 'ngam
         hloh!

Tơdăm51 Ơ mŏ adruh inh, ŭnh om inh, inh mơ̆t lăm pơgar inh boih! Inh dônh 'long pơgang 'bâu
         phu inh, Inh sa hơkoh sut păng đak sut inh. Inh huch đak hơmu păng đak toh inh.Buăl sư Ơ lu bôl buăl, huch sa bĕ; Buăl sư Ơ buăl mă inh 'mêm, huch mă hrăp bĕ!Adruh2 Măt inh tep, mă-lei đon inh oei hơđơ̆r. Noh jơ̆! Nơ̆r pơyô inh sư dơdŭ păng krao thoi
         âu:Tơdăm “Pơih bĕ kơ inh 'măng, mŏ adruh inh, pơyô inh, sem kơtơp inh, bơngai 'lơ̆ng
         hơiă tôm tơdrong; Yua kơ tŭk 'bĕnh kơ inh boih, Sŏk inh hơiuh kơ đak ngom kiơ̆ kơmăng”Adruh3 Inh plôh lê̆ ao 'nguaih boih. Liơ gơh hrŭk sư dơ̆ng. Inh ôp lê̆ jơ̆ng inh 'lơ̆ng boih,
         Liơ inh gơh ăn kơ sư trôk dơ̆ng.4 Pơyô inh 'bot ti sư tơ bơlôh chơkăl 'măng, Jơhngơ̆m inh chhưu pơpơ̆ yua kơ sư.5 Inh iung wă pơih kơ pơyô inh 'măng Inh tơdjoh pơgang 'bâu phu tơ hơnglâu ti inh, Đak
         pơgang 'bâu phu ro hloi tơ chơkăl 'măng6 Inh pơih 'măng kơ pơyô inh, Mă-lei sư hlôi weh tơ nai boih, Jơhngơ̆m inh pơngê̆ 'bơ̆t
         sư oei pơma. Inh chă sư, mă-lei ưh kơ 'bôh, Inh krao sư, mă-lei pă tơl boih.7 Lu bơngai gak dăr pơlei tơ'bơ̆p inh; Lu sư teh inh, mah rơka, Lu bơngai gak dur iŏk
         lê̆ hơdrao inh gom.8 Ơ lu adruh Jêrusalem, inh pơkă kơ lu iĕm, Tơdah iĕm tơ'bơ̆p pơyô inh, roi ăn kơ sư.
         Inh jĭ jơhngơ̆m yua kơ hơyuh kơ sư.Buăl sư9 Pơyô ih 'lơ̆ng hloh kơ pơyô đe nai hă? Ơ bơngai 'lơ̆ng guăng hloh lăm lu adruh? Pơyô
         ih đei kiơ 'lơ̆ng kơ pơyô đe nai? Na ih mah pơkă kơ nhôn thoi noh?Adruh10 Pơyô inh noh 'lơ̆ng 'bak 'breo. 'Lơ̆ng guăng hloh kơ lăm mơjĭt-rơbâu 'nu tơdăm.11 Kơ̆l sư thoi maih gĭt Sŏk sư gĕnh, găm thoi ak.12 Măt sư thoi sem kơtơp oei jê̆ đak glung; 'Nhao rơgoh hăm đak toh măt sư hlăng thoi
         jơmŏng.13 Meng sư dơ'bŭm thoi pơgar pơkao 'bâu phu, 'bâu phu đông jơ̆p-jang. Hơkŭng dreng drao
         nhen thoi pơkao jơk kok, Lĕch đak pơgang 'bâu phu ngăl.14 Ti sư hơpôm thoi đing maih, hling hrâu hăm tơmo gĭt. Akâu sư tơlôih thoi bơla hrâu
         hăm tơmo rang.15 Jơ̆ng sư thoi jrăng tơmo kok gĭt, Đe pơdơ̆ng kơpal hơnă maih. Đe lăng sư hơbŏ thoi
         kong char Liban, 'lơ̆ng hơiă thoi 'long Hơngo bri.16 Nơ̆r pơma sư hơbôn dêh, Đe lăng sư rŏ kơ hưch tơpă, Noh boih pơyô inh păng buăl inh,
         Ơ lu adruh pơlei Jêrusalem. Buăl sư

Buăl sư61 Pơyô ih năm tơ yơ? Ơ bơngai 'lơ̆ng guăng hloh kơ lu adruh nai? Pơyô ih weh trong ayơ,
         Wă kơ nhôn kư̆m wang chă sư hơdai ih?Adruh2 Bơngai mă inh hơyuh jur năm lăng pơgar sư boih. Pơgar pơkao 'bâu phu; Wă pơhiôk jơhngơ̆m
         sư lăm pơgar, Păng phĕ lu pơkao kok jơk;3 Inh jing tơmam kơ bơngai mă inh hơyuh, Păng bơngai inh hơyuh jing tơmam inh; Sư pơhiôk
         jơhngơ̆m sư lăm pơgar đei pơkao kok jơk.Tơdăm4 Ơ bơngai mă inh hơyuh, ih guăng thoi pơlei Tirsa, đei ai hơbŏ thoi pơlei Jêrusalem,
         Ih pơm ăn kơ đe hyưp kơ măt thoi 'bôh linh yơ̆r hla-kơ.5 Ih hue bĕ măt tơ nai, Yua kơ măt ih pơm kơ inh ưh kơsŭk. Sŏk ih thoi khŭl bơbe kơdâu,
         jur rok cheng kông Gileat.6 Hơnĕnh ih nhen thoi khŭl triu akăn, 'Nao tŏk đơ̆ng hum. Đĭ-đăng tă kơ tuh 'bar 'bar
         ngăl. Ưh kơ đei yŏng ayơ mă ưh kơ đei kon.7 Meng ih gom păng che dơ'bŭm Nhen plei gărnăt.8 Đei tơdrâu-jĭt akăn tơm pơtao Đei tơhngam-jĭt 'nu akăn kơnhŏng Păng lơlap lơlang adruh
         hơlai.9 Sem kơtơp inh bơngai guăng tôm tĕch, Minh 'nu sư đĕch. Kon pôm mĕ sư kơeng. Ưh kơ
         đei pơm kơnê̆ kiơ ôh hăm mĕ sư bơngai mă tơpŭ kơ sư. Lu adruh 'bôh sư krao sư bơngai
         đei pŭn hiôk; Dĭng mah akăn tơm păng akăn kơnhŏng pơtao pơư kơ sư ngăl.10 “Bơngai adruh âu bu kih? Lăng 'brưch dang 'năr wă lĕch, 'lơ̆ng guăng thoi khei rang,
         hơdah thoi măt 'năr. Ih gơh pơm kơ đe hiưp kơ măt thoi 'bôh linh yơ̆r hla-kơ!”Tơdăm11 Ih jur lăng pơgar plei Hơmu. Wă lăng pơkao lăm thŭng, Wă kơ lăng lu tơm hơmu tam bluh
         tơmơ̆ng ưh. Tơm gărnăt tam pơkao ưh.Adruh12 Đon inh tơchĕng, thoi apo 'bôh 'băi inh oei tơ lăm gre aseh. Gah 'ngiĕo kơ kon pơtao
         inh kon pơleiKon pơlei13 Ơ adruh Sulam, brŏk bĕ, brŏk bĕ, jah brŏk bĕ, brŏk bĕ, wă kơ lu nhôn gơh 'bôh ih Adruh
         Yua kơ kiơ lu iĕm oei lăng kơ adruh Sulam. Thoi lăng khŭl Mahanaim suang.

Tơdăm71 Tơdăm Ơ kon adruh pơtao, Lăng jơ̆ng ih 'bot chơkhŏ mơ̆t dêh! Kơiĕng ih hơpôm thoi
         tơmo gĭt, Jing đơ̆ng ti lu thơ̆ pơm.2 Klŏk ih hơpôm thoi kơchŏk đei sik hơmu ling-lang lăm noh. Klak ih hơlôk thoi pôi 'ba
         mi, Pơkao kok jơk jum dăr.3 'Bar pah toh ih hmŭng hmăng thoi kon kơtŏng kơmar.4 Hơko ih nhen thoi hnam thôt pơm păng bơla. Măt ih hlăng thoi đak dơnâu tơ pơlei Hesbôn,
         Jê̆ 'măng jang Bat Rabim. Muh ih nhen thoi hnam thôt char Liban. Lăng tơklă pơlei
         Đamas.5 Kơ̆l ih thoi kông Karmel, Sŏk ih kơjung nhen thoi che găm gôh. 'Bơ̆t pơtao lăng tơ
         sŏk ih, jơhngơ̆m sư huŏng hloi.6 Ơ bơngai inh hơyuh ih guăng tơpă.7 Akâu ih hơpơ̆r thoi tơm 'long gao. Toh ih thoi hơie plei sư.8 Inh khan kơ inh gô hao tơm 'long gao noh. Păng rôp kơjăp lu hơie sư. Ơ, hơpơi wă dêh
         kơ 'bar pah toh ih thoi hơie hơmu, Păng 'bâu phu đơ̆ng ih dui jơhngơ̆m thoi 'bâu phu
         hơra mi.9 Ih Chŭm inh 'ngam thoi đak hơmu. Ro hloi tơ hơkŭng păng hơnĕnh inh.Adruh10 Inh jing tơmam kơ pơyô inh, Tôm tơdrong sư hơpơi wă lăm inh ngăl.11 Năm tơ âu bĕ, ơ bơngai inh hơyuh, bĕ ba năm tơ mir. Păng 'bĭch hloi kơmăng tơ pơlei
         iĕ;12 Pơgê oei hrôih ba iung đơ̆ng tep năm tơ pơgar hơmu. Wă lăng lăng tơm hơmu tam bluh
         tơmơ̆ng ưh. Băt pơkao sư tam tơlang ưh, Tơm 'long gărnăt băt tam pơkao ưh. Tơ noh
         inh gô pơdah jơhngơ̆m inh hơyuh kơ ih.13 'Bum mandrakea 'bâu phu sư păr đông, Tơ 'măng bơ̆n đei tôm plei 'lơ̆ng. Plei 'nao
         hăm plei so hai. Plei noh inh 'măn bơih kơ ih, ơ bơngai inh hơyuh.

81 Ô rŏ kơ ih jing 'nhŏng inh! Bơngai mă kư̆m mŏm toh mĕ inh! Tơdah inh tơ'bơ̆p ih tơ
         'nguaih inh gô chŭm ih. Ưh kơ đei bu pơjăm.2 Inh gô chông ba ih brŏk tơ hnam mĕ inh, Sư bơngai mă bơtho inh. Inh gô ăn kơ ih huch
         đak hơmu 'ngam, Păng huch đak gărnăt inh.3 Ô rŏ kơ ti 'ngiĕo ih gô hơgơn ala kơ̆l inh. Ti 'ma ih kuăr inh.4 Ơ lu adruh pơlei Jêrusalem, inh pơkă kơ iĕm, 'nĕ kơ hơtŭt 'bơm, păng 'nĕ râu tơdrong
         hơyuh hơđơ̆r, mưh tam mă trŏ kơ jơ.Buăl sư5 Bơngai noh bu mă 'nao brŏk đơ̆ng char glă? Oei gơning tơ bơngai sư hơyuh?Adruh Tơ ala tơm 'long hơra mi inh râu tơdrong hơyuh ih. Tơ noh sơ̆ mĕ ih tơpŭ kơ
         ih, Sư tơpŭ jĭ pơmat-tat yua kơ ih.6 Ăn kơ inh jing thoi tơmam klep lăm jơhngơ̆m ih, Thoi tơmam chơ̆m tơ kơkŏng ti ih;
         Yua kơ tơdrong hơyuh kơtang dang thoi tơdrong lôch, Jơhngơ̆m gar jing kơnê̆ thoi bơsat.
         Sư khơ̆ng thoi ŭnh. Pla ŭnh khơ̆ng tơtŏ dêh.7 Mă đei đak lơ kư̆m ưh kơ kĕ kơ chruh jơhngơ̆m hơyuh ôh. Mă đak glung jrŭ kư̆m ưh kơ
         kĕ lơ̆p tơhiong lê̆ sư mơ̆n. Tơdah bơngai bu iŏk đĭ mŭk tơmam đơ̆ng hnam sư wă răt
         tơdrong hơyuh, đe kư̆m ưh kơ hưch kơ sư.'Nhŏng sư8 Nhôn đei oh adruh, oei 'lơ̆p toh sư tim mă klăn; Nhôn wă tơgŭm oh noh liơ, Lăm năr
         đe wă apinh oei kơ sư?9 Tơdah sư jing thoi dur pơlei, Nhôn gô man hnam thôt hu kơpal sư; Na tơdah sư jing
         thoi 'măng. Nhôn gô pơ̆ng lê̆ sư hăm 'long hơngo kơjăp.Adruh10 Inh thoi dur pơlei, 'bar pah toh inh thoi bơbŭng hnam thôt; Inh oei 'bơ̆t anăp sư
         thoi bơngai mă đei hiôk-hian.Tơdăm11 Tơdăm Sôlômôn đei minh hlak pơgar hơmu tơ pơlei Baal Hamôn: Sư ăn kơ đe jang mưng
         pơgar hơmu noh; Rim 'nu bơngai mưng noh athei ăn kơ sư minh-rơbâu hlak jên hu lăm
         bơyan phĕ plei.12 Pơgar hơmu inh 'măn lê̆ kơ inh bơih. Ơ Sôlômôn, minh-rơbâu hlak jên hu noh gô lê̆
         kơ ih. Bĕ oei 'bar-hrĕng hlak noh apah lu bơngai jang pơgar noh.13 Ơ bơngai mă oei lăm pơgar, buăl inh oei mơ̆ng nơ̆r ih pơma; Asong inh mơ̆ng nơ̆r ih!Tơdăm14 Adruh Jah brŏk tĕnh bĕ ơ bơngai inh hơyuh. Thoi minh pôm kơtŏng. Dah thoi minh pôm
         juei dăm tơ kơpal kông 'long 'bâu phu.ÊsaiSƠ̆P HLA BƠARÊSAIBơngai chihÊsaiChih layơChăl 1-39 đei chih kơplah Êsai oei bơ̆jang, kơplah 700 A.K.. Chăl 40-66 rŏ lăng đei
         chih lăm tuch-luch sơnăm lăm chăl arih Êsai, kơplah 681 A.K..Đei chih roi kơ lu bơngaiÊsai, Hesekia.Sơ̆p 'nâu đei 66 chăl păng 1292 trong.Roi tơbătSơ̆p hla bơar Êsai krao kiơ̆ anăn Êsai 'bok khan lê̆ adrol tih bơngai Isơrael arih
         lăm jơhnơr mă tơhngam, adrol kơ Kră Yang Yêsu. Sơ̆p hla bơar Êsai jơ̆ minh sơ̆p lăm
         sơ̆p hla bơar 'Bok Kei-Dei Pah So mă kăl dêh, đei chih roi tơblang lăm sơ̆p hla bơar
         'Bok Kei-Dei Pah 'Nao. Sơ̆p hla bơar 'nâu asong đei 2 chăl:1. Chăl 1-39 chih roi gah tơdrong yoch, ưh kơ chu yom, păng ưh kơ lui gơnang kơ Kră
         Yang 'Bok Kei-Dei lu bơngai pơgơ̆r păng lu kon pơlei bơngai Isơrael. Êsai 'bok khan
         lê̆ adrol kư̆m chrih tơbăt ăn kơ lu sư kơ tơdrong gleh wă truh krưp tơdah lu sư oei
         ưh kơ chu kiơ̆ Kră Yang 'Bok Kei-Dei kư̆m phak 'bơm hloi kơ lu teh đak nai. Gah nai
         Êsai 'bok khan lê̆ adrol kư̆m roi tơbăt ăn gah gô đei minh jơhnơr hiôk-hian tih păng
         gô đei pơtao pơtrơp đơ̆ng pơtao Đawit, minh 'nu pơtao 'lơ̆ng rŏ gô pơgơ̆r.Chăl 40-66 roi gah tơdrong Kră Yang 'Bok Kei-Dei pơlung, đei minh 'nu đĭch gô chu
         pơm pơmat păng dŏng pơklaih kon pơlei Kră Yang 'Bok Kei-Dei. 'Bok Êsai bơngai khan
         lê̆ adrol kư̆m roi pơdah tơdrong ư-ang rang mơnhal Siôn tơ anăp kơnh.Kơ̆l Tơm1. Chrih păng nơ̆r pơkă 1:1-12:62. Phak lu dêh char 13:1-23:183. Kră Yang 'Bok Kei-Dei sek tơlang teh đak 24:1-27:134. Lu nơ̆r chrih păng nơ̆r pơkă pơ'ngam 28:1-35:105. Pơtao Esekia păng teh đak Asiri 36:1-39:86. Lu nơ̆r pơkă pơ'ngam păng đei hơmĕng 40:1-55:137. Chrih păng nơ̆r pơkă pơ'ngam 36:1-66:24

Pơih blŭngChăl 111 Êsai kon drŏ-nglo Amôt đei Kră Yang tơ'bôh kơ sư gah teh đak Juđa păng pơlei Jêrusalem,
         lăm chăl Usia, Jôtham, Ahas păng Hesekia lu pơtao teh đak Juđa.2 Ơ lu tăl plĕnh mơ̆ng bĕ!Ơ teh pơgling đon mơ̆ng bĕ,yua kơ Kră Yang pơma khan:“Inh wei rong lu kon hơ'lơ̆p Inh, dĭng truh kơ 'lŏ mă-lei lu sư plơ̆ blah Inh.3 Rơmo băt kơ tơ'ngla,aseh băt kơ bơng 'nhĕt tơ'ngla sư,mă-lei bơngai Isơrael ưh kơ băt,kon pơlei Inh ưh kơ hlôh ôh.”4 Ô dêh char yoch kơnê̆ dêh,kon pơlei pơla pơm yoch kơnê̆ trăp dêh tơpă,Adrĕch adrung pơm kơnê̆ dêh,lu kon hơ'lơ̆p pơm kư̆ kă,lu sư achăng hŭt Kră Yang.Lu sư Pơjăm Kră Yang 'Lơ̆ng tơpăt Isơrael,lu sư weh tơklah ataih bơih.5 Lơliơ lu iĕm wă kơ oei teh hơnơ̆ng?Yua kơ kiơ lu iĕm oei 'maih blah plơ̆ ling-lang?Rim kơ̆l lu iĕm đĭ rơka,jơhngơ̆m lu iĕm đĭ jĭ bơih.6 Đơ̆ng tơpang jơ̆ng truh tơ kơpal kơ̆l,ưh kơ đei 'bơ̆t yơ 'lơ̆ng.Tă kơ pơ'ngeh đêl teh păng rơka pham ro,tam mă ôp hăm pơ̆n hơmetpăng tam mă pik đak pơgang rơmă ôliwơ mơ̆n.7 Dêh char lu iĕm jing juơ,lu pơlei tih iĕm ŭnh sa đĭ,lu bơngai tơmoi tơgar iŏk teh choh iĕm'bơ̆t anăp lu iĕm,teh lu iĕm jing juơ rơhiăngthoi lĕ bơngai tơmoi pơrăm tơgar iŏk bơih.8 Adruh Siôn ưh pă đei bu oei tơ noh,thoi đe tŭk lê̆ pơk mir hơmu, thoi pơk mir mơkai,thoi pơlei đe wang.9 Tơdah Kră Yang Tih Hlohưh kơ lê̆ bơ̆n arih hơya tŏ sĕt,lei lu bơ̆n kư̆m răm lei-lăi thoi pơlei Sôđômpăng thoi pơlei Gômôrơ mơ̆n.10 Ơ lu kră wei-lăng plei Sôđôm,mơ̆ng bĕ nơ̆r Kră Yang khan.Ơ kon pơlei Gômôrơ,pơgling đon iĕm mơ̆ng bĕ khôi juăt Kră Yang 'Bok Kei-Dei lu bơ̆n.11 Kră Yang khan:“Hơdôm yơ tơmam mă iĕm soi sơmah hăm yua kiơ kơ Inh?Inh bơ̆l bơih dôm tơmam soi 'buhpăng triu tơno hăm rơmă lu kon sem dơrong bek.Inh ưh kơ lăp đon ôh kơ pham rơmo tơno,triu kon păng bơbe tơno.12 Bu athei Lu iĕm năm dơ̆ng 'bơ̆t anăp Inh,juă cham Inh.13 'Nĕ pă pơyơ̆r tơmam soi phe 'ba ưh kơ yua kiơ kơ Inh dơ̆ng,Inh areh dêh tơmam 'bâu phu iĕm,năr khei 'nao, năr Sa'bat, lu năr iĕm akŭm sŏng sa tih.Inh ưh kơ lăp ôh tơdrong yoch tih iĕm lăm năr iĕm akŭm pơm giĕng tih.14 Inh areh dêh kơ lu 'năr khei 'nao,păng dôm tơdrong lu iĕm pơm giĕng, pơm trăp trĭn dêh kơ Inh.Inh pŭ iŏk gleh lap dêh.15 Na mưh kơplah iĕm yơ̆r ti krao khan,Inh đơ̆p măt ưh kơ wă lăng lu iĕm ôh.Mă khan iĕm krao khan lơ,Inh ưh kơ wă mơ̆ng ôh.Ti lu iĕm 'bĕnh kơ pham.16 Hum hơrao bĕ mă rơgoh!'Bơ̆t anăp Inh lu iĕm athei hŭt lê̆ đĭ dôm tơdrong kơnê̆.'Nĕ pă pơm tơdrong kơnê̆ dơ̆ng.17 Pơhrăm iŏk bĕ tơdrong 'lơ̆ng,chă lu tơdrong tơpăt,tơiung lu bơngai đe pơjuă,dŏng tơgŭm lu bơngai mơti,pơma dŏng lu bơngai adro.18 Kră Yang khan:“Dang ei lu bơ̆n năm bĕ wă kơ pơma pơđâu băl.Mă đơ̆ng tơdrong yoch lu iĕm 'brê nhen thoi đak thêtgô jing kok thoi đak prĕl.Mă 'brê gơhieo gô jing kok thoi sŏk triu.19 Tơdah lu iĕm wă păng chu yom Inh,Lei lu iĕm gô sa tơmam 'lơ̆ng hloh lăm teh âu.20 Mă-lei tơdah lu iĕm ưh kơ chupăng 'maih blơ̆ blĕch Inh,lei đao gưm gô pơrăm lu iĕm;”'bơ̆r Kră Yang đei pơma bơih.21 Ơ đêl Pơlei 'lơ̆ng tơnăpna jing pơlei pơm đi!Sơ̆ đêl pơlei tơpăt hơnơ̆ng;păng tơdrong 'lơ̆ng tơpăt oei lăm sư,mă-lei dang ei 'bĕnh kơ bơngai pơlôch đe!22 Jên hu iĕm jing hla đuih,tơdrô hơmu iĕm đĭ lŭk hrâu hăm đak 'blăng.23 Lu yŏng pơgơ̆r iĕm tă kơ blơ̆ blĕch ngăl,pơm buăl hăm lu bơngai tơtông,rim 'nu lu sư tă kơ 'maih chă pơgâm sa tơmam,'maih druh kiơ̆ mŭk tơmam đe ăn,ưh kơ dŏng tơgŭm lu bơngai mơti,pă 'maih lăng dŏng tơgŭm lu drŏ-kăn adro.24 Thoi noh bơih na Kră Yang Tih Hloh,Tơ'ngla Mơsêh Mơyang lu bơngai Isơrael khan:“Âu! Inh gô tuh tơdrong hil tơ lu bơngai blah Inhpăng pơm 'mong kơ lu bơngai ayăt kơ Inh!25 Inh gô yơ̆r ti pơm tơwih,inh gô pơgoh lê̆ 'bruih 'brăm đơ̆ng ih,păng iŏk hŭt lu rơ̆m rĕk ih.26 Inh gô tơiung ming lu 'bok sek tơlang noh thoi sơ̆ dơ̆ng,hăm lu bơngai pơđâuih thoi blŭng-a na đe gô ang khan.Pơlei 'Lơ̆ng Tơpăt,Pơlei tơnăp 'lơ̆ng.27 Kră Yang gô sek tơlang nhôn hăm tơdrong tơpăt,na huai iŏk lu bơngai lăm pơlei tơbral hăm tơdrong 'lơ̆ng tơpăt Sư.28 Mă-lei lu bơngai blơ̆ blĕch păng lu bơngai yoch lu sư gô lôch hionglu đe bu mă achăng tŭk Kră Yang lu sư gô hiong răm.29 Lu iĕm gô mơlâu kơ lu 'long kôih mă iĕm kơkuh;lu iĕm gô hlơ̆l kơ pơgar 'longmă đêl lu iĕm rơih iŏk.30 Lu iĕm gô nhen thoi 'long kôih hla sư jô kro,nhen thoi pơgar 'long ưh kơ đei đak.31 Bơngai pran jing thoi kơđoh 'long kro,tơdrong jang sư thoi lĕ pla ŭnh,đĭ kơ bre sư ŭnh gô sa pơđĭ,ưh kơ đei bu kĕ pĭt.

Kông Kră Yang21 'Nâu Êsai kon 'bok Amôt, đei 'bôh gah dêh char Juđa păng Pơlei Jêrusalem.2 Gô đei tơdrong truh lăm lu năr hơtuch kơnh:Kông hnam Kră Yang gô oei kơjăp tơ kơpal lu kơ̆l kông,kơjung hloh kơ đĭ-đăng lu groi.Păng rim kơ teh đak gô luh leng năm tơ noh.3 Đei lơ khŭl bơngai gô truh tơ noh na khan:“Năm, bĕ lu bơ̆n tŏk tơ kông Kră Yang,tơ hnam Kră Yang 'Bok Kei-Dei Jakôp.Sư gô bơtho bơ̆n trong Sưwă kơ lu bơ̆n yak kiơ̆ trong sư.”Khôi juăt gô đei đơ̆ng pơlei Siôn,nơ̆r Kră Yang gô đei đơ̆ng pơlei Jêrusalem.4 Kră Yang gô sek tơlang sơlam tŏk-bŏk kơ đĭ-đăng teh đakpăng sek ăn kơ lơ adrĕch adrung bơngai,lu sư gô iŏk đao hơjơ̆m pơm pla 'nhikiŏk tơju hơlă lu sư pơm săng kô.Teh đak âu ưh pă đei tơblah păng teh đak to dơ̆ng bơih,ưh pă đei pơhrăm wă tơblah dơ̆ng.5 Ơ adrĕch Jakôp,bĕ lu bơ̆n yak kiơ̆ lăm tơdrong hơdah Kră Yang.6 Tơpă, Kră Yang đĭ achăng tŭk kon pơlei Kră Yang noh adrĕch Jakôp,yua kơ lu sư kiơ̆ tơdrong juăt teh đak gah hơlĕch,păng pơm pơjâu thoi lu bơngai Philistin,lu sư pơgơ̆p hăm lu bơngai tơmoi.7 Dêh char lu sư đei hu maih,păng mŭk tơmam gĭt ưh pă băt dôm yơ,dêh noh đei aseh lơpăng đei gre aseh lơ pă gơh jô̆.8 Dêh noh 'bĕnh-'bang kơ rup yang;lu sư kơkuh kơ rup yang đêl tơpang ti lu sư pơm kơdih.Đơ̆ng hơnglâu ti lu sư pơm.9 Bơngai hmă gô mơlâu,bơngai mơng đe gô tơjurapinh Kră Yang 'nĕ kơ mơnat!10 Iĕm mơ̆t bĕ lăm hơgơp tơmo,ôn bĕ akâu iĕm lăm teh,wă weh đơ̆ng anăp tơdrong đei krưp Kră Yangpăng tơdrong ư-ang mơsêh mơyang Sư.11 Măt kon bơngai 'maih lăng pơrŏ gô mơlâu,tơdrong pơang kon bơngai gô tơhuŏng lê̆ tơ ala,lăm năr 'noh lăp minh 'nu Kră Yang đĕch bơ̆n ư-ang.12 Đei minh năr Kră Yang Tih Hloh pơkă bơih,đei minh năr Sư gô pơm kơ bơngai pơang,păng lu bơngai pơrŏ akâu sư kơdih,đĭ-đăng lu sư Kră Yang gô tơhuŏng lê̆.13 Kŭm gô pơm kơ lu tơm 'long hơngo Liban pơrŏ pơangpăng 'long kôih Basan.14 Kŭm gô pơm kơ lu kông kơjungkơ lu groi kơjung.15 Gô pơm kơ lu hnam thôt kơjungpăng dur pơlei kơjăp.16 Gô pơm kơ lu duk đe Tarsispăng dôm lu duk 'lơ̆ng rŏ.17 Lu bơngai pơang gô tơjur lê̆ tơ alapăng tơdrong kon bơngai pơrŏ kơdih akâu gô mơlâu,lăm năr 'noh kơnh pôm Kră Yang đĕchtrŏ kơ bơ̆n ư-ang.18 Lu rup yang gô hiong đĭ.19 Đe gô kơdâu ôn tơ lăm hơgơp tơmo,lăm trôm teh wă kơ weh đơ̆ng anăp tơdrong hli krưp Kră Yangpăng tơdrong mơsêh mơyang Sư,kơplah năr Kră Yang wă iungpơm kơ teh âu tơdrŏ pơpơ̆.20 Lăm 'năr 'nei kơnh đe gô klơ̆m ăn kơ kơne,klơ̆m ăn kơ hơmiĕt,lu rup yang păng maih, hu,mă đêl lu sư pơm wă kơkuh.21 Sư gô mơ̆t ôn tơ lăm trôm tơmopăng hơgơp tơmo,wă kơ weh đơ̆ng anăp tơdrong hli krưppăng tơdrong mơsêh mơyang Kră Yang.Kơplah Sư iung pơm kơ teh tơdrŏ pơpơ̆.22 'Nĕ gơnang kơ kon bơngai;mă dui jơhngơ̆m hăm trôm muh,lu sư ưh kơ yua kiơ?

Sek tơlang kơ char Juđa păng pơlei Jêrusalem31 Âu, Kră YangKră Yang Tih Hloh,gô iŏk lê̆ tơdrong dŏngpăng tơgŭm dôm tơmam kăl yuađơ̆ng pơlei Jêrusalem păng char Juđa,thoi kơ tơmam sa mă lu sư gơnangpăng đak mă lu sư hơmĕng.2 Sư gô iŏk lê̆ lu bơngai pran kơtang,lu linh, lu kră sek tơlang,lu 'bok khan lê̆ adrol,lu pơjâu, lu bơngai kră.3 Lu yŏng pơgơ̆r pơđăm-jĭt 'nu linh,păng lu 'bok pơgơ̆r,lu 'bok gơh chă đon,lu bơngai gơh bơ̆jang hơgeipăng lu pơjâu.4 Inh gô ăn kơ lu nge pơm yŏng lu sư,lu hơ'lơ̆p gô pơgơ̆r lu sư.5 Kon pơlei pơjuă pơđep băl tơduă,rim 'nu tơblah băl,tơduă rông 'bôt tơblah băl,lu hơ'lơ̆p pơrăm lu kră.Lu bơngai răm-'băm pơm plơ̆ kơ lu bơngai mă đe ư-ang.6 Minh 'nu bơngai gô rôp pơkơ̆ng minh 'nu 'nhŏng oh sưtơ lăm hnam 'bă sư na khan:“Ih đei ao tai, ih pơgơ̆r lu nhôn!Păng tơdrong răm rai 'nâu ih bơih pơgơ̆r.”7 Mă-lei lăm năr noh, bơngai noh gô ôr khan,“inh ưh kơ trŏ bơngai gơh pơklaih ôh,lăm hnam inh ưh kơ đei tơmam sa, kư̆m ưh kơ đei ao tai,'nĕ rôp inh pơm yŏng pơgơ̆r kon pơlei.”8 Pơlei Jêrusalem đĭ grêpăng char Juđa đĭ hơlih;yua kơ nơ̆r pơma păng tơdrong jang lu sư blah Kră Yang,che bơle pơjăm 'bơ̆t anăp Kră Yang trŏ kơ ư-ang.9 Muh măt lu sư tơ'bôh pơdah blah plơ̆ kơdih akâu lu sư;lu sư pơdah tơdrong yoch lu sư kơdih thoi pơlei Sôđôm,ưh kơ gơh ôn hlơp ôh,Răm-'băm dêh kơ bơhngol lu sư,yua kơ lu sư ba tơdrong răm kơdih akâu.10 Khan bĕ kơ lu bơngai 'lơ̆ng tơpăt. Pŭn hiôk kơ lu sư;yua kơ lu sư gô đei sa plei đơ̆ng lu sư jang kơdih.11 Răm-'băm dêh kơ lu bơngai pơm kơnê̆,sư gô đei tơdrong pơmat-tat!Lu sư gô pŭ iŏk đêl ti lu sư pơm!12 Kon pơlei pơla Inh,lu đe hơ'lơ̆p gô pơjuă pơđep lu sư.Drŏ-kăn gô pơgơ̆r lu sư.Ơ kon pơlei Inh!Lu bơngai pơgơ̆r chông iĕm jrok trong,pơm kơ iĕm wơ̆l kơ trong.13 Kră Yang iung pơma,Sư iung dơ̆ng sek tơlang kon pơlei.14 Kră Yang sek tơlang lu bơngai krăpăng lu kră pơgơ̆r kon pơlei Sư khan:“Lu iĕm luăn sa bơih pơgar hơmu.Tơtông iŏk tơmam lu bơngai dơnuh oei tơ lăm hnam lu iĕm.15 Lu iĕm tơchĕng liơ pơjuă pơđep kon pơlei Inh,juă gơhlơ̆r muh măt lu bơngai dơnuh hin?”Kră Yang Tih Hloh khan thoi noh.16 Kră Yang khan: “Lu kon drŏ-kăn Siôn pơrŏ yak toh hơko,măt lu sư lăng cheng hơ'nhưp wă kơ đe hưch,lu sư yak nơnăm mơtuĭ mơtuă,mơgriu re kong jơ̆ng.17 Na Kră Yang gô pơm kơ kon drŏ-kăn Siôn jĭ tơ'boch 'bĕnh kơpal kơ̆l lu sư,păng pơm kơ kơ̆l lu sư hok sŏk ưh kơ chăt.”18 Lăm năr noh Kră Yang gô iŏk lê̆ lu tơmam lu sư pơguăng păng kong kiơng kong jơ̆ng,
         tơsi chơkep sŏk, che kơ̆t kơ̆l, 19 maih đoh, kong maih 'bot tơ ti che klơ̆p kơ̆l. 20 Môk pơkao, rơbưn glang iĕ 'bot plei kĕnh, che trăk hơngiĕng, get đak pơgang 'bâu phu,
         pơgang rơhưch. 21 Tơkhiĕn 'bot, gŏp muh. 22 Hơbĕn ao năr giĕng sŏng sa tih, ao lăm, ao tai 'nguaih, kơdŭng iĕ. 23 Kơmĭl lăng, ao, che klơ̆p kơ̆l păng che gom muh măt.24 Đak 'bâu ôm tơplih kơ đak pơgang 'bâu phu,tơlei kơnŭi pơm tơlei tơ̆n:Kơ̆l sŏk tơtuh tơplih kơ đei sŏk jing;bơnal 'bi pơ̆n akâu tơplih kơ ao tai brai se,tơdrong mơlâu tơplih tơdrong 'lơ̆ng.25 Lu bơngai tơdăm ih gô pơ̆k kơ đao gưm,lu bơngai nuih kơtang ih gô lôch lăm tơdrong tơblah.26 Lu 'măng jang pơlei gô nhơ̆m hmoi, ơh sơ'ngon;thoi bơngai hơ-oei kơpal teh răm rai.

41 Lăm năr noh tơpơh 'nu drŏ-kăngô rôp pơkơ̆ng minh 'nu drŏ-nglopăng pơma khan:“Lu nhôn sŏng sa tơmam nhôn kơdih.Păng hrŭk hơbĕn ao nhôn kơdih;apinh ăn kơ đe krao nhôn anăn Ih;sŭt lê̆ lu tơdrong mơlâu lu nhôn.”Tơ'biĕng Kră Yang2 Lăm năr noh tơ'biĕng Kră Yang gô bluh 'lơ̆ng păng trŏ kơ ư-ang, plei đơ̆ng teh gô
         jing 'lơ̆ng chơt hiôk kơ lu bơngai Isơrael mă oei arih. 3 Lu bơngai oei arih lăm pơlei Siôn, lu bơngai oei oei arih lăm pơlei Jêrusalem gô krao
         lu sư bơngai rơgoh wă khan đĭ-đăng lu bơngai đei chih jô̆ oei arih lăm Jêrusalem.
         4 Kră Yang gô ôp hơrao tơdrong pơm 'mê̆-'mach lu bơngai lăm Siôn, sek tơlang chhut rơgoh
         đĭ pham lăm pơlei Jêrusalem hăm Tơdrong Mơsêh Sư. 5 Tơ jơ̆p anih kơpal kông Siôn, tơ kơpal anih kon pơlei akŭm, Kră Yang pơm hơmơ̆l hăm
         'nhui gom kơ 'năr păng pla ŭnh pơchrang hơdah kơmăng. Tơpă, thoi đei minh blah che
         gom jơ̆p-jang kơ tơdrong ư-ang. 6 Sư gô jing thoi minh anih pơm yơ̆p kơ'nơp kơ'năr păng anih kơ'nơp năr 'mi kial hơbŭt.

Tơdrong hơri pơđơ̆k kơ pơgar Hơmu51 Inh gô hơri ăn kơ bơngai mă inh 'mêm,minh 'bai hơri gah pơgar hơmu sư,buăl mă inh 'mêm đei minh hlak pơgar hơmutơ kơpal groi hơdrih 'lơ̆ng.2 Sư choh teh preh dônh lê̆ tơmo đĭ,sư pơtăm rơih iŏk tơm hơmu bluh 'lơ̆ng,sư pơdơ̆ng minh pôm hnam thôt tŏk-bŏk pơgarpăng sir minh pôm sơlŭng wă hmĕt iŏk đak hơmu sư.Sư hơmĕng hơmu sư đei plei 'lơ̆ngmă-lei tă kơ plei đĭ wir.3 “Ơ kon pơlei oei lăm pơlei Jêrusalem păng lu bơngai oei lăm char Juđa.Apinh sek tơlang bĕ kơ Inh păng pơgar hơmu Inh.4 Hăm đei tơdrong kiơ gơh pơm dơ̆ng kơ pơgar hơmu Inh.Mă Inh tam mă pơm ăn kiơ kơ sư?Kơplah Inh hơmĕng kơ đei plei 'lơ̆ngmă-lei tă tơ plei wir kơnê̆?5 'Nâu, Inh roi kơ lu iĕm.Tơdrong Inh wă pơm kơ pơgar hơmu Inh.Inh gô yuih lê̆ dur war,na đe gô phĕ sa plei sư đĭ,Inh gô tơlơ̆ lê̆ dur nohna đe gô pơjuă pơrăm sư.6 Inh gô lê̆ sư Jing bri,ưh kơ đei hơleh dơng seh hơmet sư;na 'nhĕt jơla gô chăt krênh tơm sư.Inh gô khan kơ hơmơ̆l'nĕ pă 'mi jruh tơ pơgar noh.7 Pơgar hơmu Kră Yang Tih Hlohnoh jơ̆ adrĕch Isơrael,păng lu bơngai Juđanoh bơih tơm 'long pơtăm mă sư lăp đon.Hơmĕng wă kơ sư 'lơ̆ng tơpăt mă tă kơ pham lĕch sĕch huŏng,hơmĕng kơ sư tơpăt hơnơ̆ng mă tă đei tơdrong ôr krao.8 Răm-'băm dêh kơ lu iĕm bơngai mă pơm hnam thim hnam nai dơ̆ng,păng choh chŭn thim chŭn nai dơ̆ng,na jing pă đei teh 'bơ̆t yơ rơhơi dơ̆ng,păng lu iĕm jing oei adrô̆ lăm dêh char.”9 Kră Yang Tih Hloh khan 'bơ̆t đon inh:“Sĭt tơpă gô đei lơ hnam gô lê̆ jing juơ,lu hnam tih kơjung păng 'lơ̆ng mă-lei ưh kơ đei bu oei lăm noh!10 Mơjĭt Hekta mir hơmu hmĕt iŏk đak sư lăp minh ge đĕch,mơjĭt kơđŏng pŭng adrĕch, kĕch iŏk lăp minh kơdŏng pŭng đĕch.”11 Răm-'băm dêh kơ bơngai bu mă đơ̆ng hrôih,drôih chơchă tơdrô,pơgŏk kơ tơdrô dĭng măng,dĭng tơdrô soh chhông lu sư!12 Lăm năr et sa lu sư reh brŏ,hlôm lillul teh hơgơ̆r hăm et tơdrô,mă-lei lu sư ưh kơ tơchĕng tơdrong Kră Yang pơm;lu sư kư̆m ưh kơ 'bôh đêl dôm tơdrong đơ̆ng ti Kră Yang pơjing.13 Yua ưh kơhlôh kơwao na kon pơlei pơla Inh jing pơm đĭch đe,lu bơngai yŏng mơng jing lôch kơ pơngot rơwĕt,kon pơlei lu sư jing ol ăk yua kơ rơhing kơ đak.14 Noh bơih na jing dêh hơtâu pơih 'măng sư rai să ha 'bơ̆rwă 'maih luăn sư ưh kơ pơdơh ôh,lu bơngai đe ư-ang păng kon pơlei pơla sưđĭ-đăng lu bơngai chơt hiôk oei lăm pơlei,tă kơ huŏng tơ lăm noh ngăl.15 Lu bơngai hmă gô kŭp kơ̆l,kon bơngai gô tơjur,lu bơngai pơang gô lê̆ tơ ala.16 Mă-lei Kră Yang Tih Hloh,gô pôk hơtŏk tơ kơpal hloh hăm tơdrong sek tơlang tơpăt hơnơ̆ng,păng Kră Yang 'Bok Kei-Dei 'lơ̆ng Rơgoh gô pơdahSư 'lơ̆ng rơgoh lăm tơdrong 'lơ̆ng tơpăt.17 Kơplah noh lu triu kon gô sa 'nhĕt,nhen thoi tơ tơmăn 'nhĕt sư kơdih,gah triu gô đei sa đêl đơ̆ng chŭn lu bơngai mơdrŏng lê̆ bri.18 Răm-'băm dêh kơ bơngai bu đui tơdrong yoch hăm tơlei hơlĕnh;păng dui ba tơdrong yoch thoi tơlei dui gre.19 Lu sư khan: “Apinh Ih jah pơm pơkeh tơdrong jang Ih,wă kơ lu nhôn 'bôh!Apinh tơdrong tơdă đơ̆ng Yang 'Lơ̆ng Rơgoh Isơrael jah truh, jing keh.Wă kơ lu nhôn băt.”20 Răm-'băm dêh kơ bơngai bu khanpơm kơnê̆ noh 'lơ̆ng,khan pơm 'lơ̆ng noh kơnê̆;khan măng mu noh hơdah,hơdah noh khan măng mu;tơmam tăng khan 'ngam,tơmam 'ngam khan tăng.21 Răm-'băm dêh kơ bơngai bu lăng kơdih akâu sư khan hơgei,pôk kơdih akâu sư khan bơngai hlôh wao!22 Răm-'băm dêh kơ bơngai bu khan nuih mưh et tơdrô,đei jơhngơ̆m pran hrâu đơ̆ng tơdrô.23 Lu sư achăng lê̆ lu bơngai pơm kơnê̆yua kơ đei iŏk pơgâm sa tơmam đe răt,sơngah ưh kơ pơm tơdrong 'lơ̆ng tơpătkơ bơngai ưh kơ đei yoch.24 Lei na nhen thoi pla ŭnh sa tơm hơnong 'ba,thoi 'nhĕt kro mơ̆t lăm pla ŭnh.Na rơh lu sư kư̆m bŭk hĕchpăng pơkao plei lu sư đông thoi 'mui teh;yua kơ lu sư sơngah tŭk lê̆ khôi juăt Kră Yang Tih Hlohpăng pơjăm nơ̆r Kră Yang 'Lơ̆ng Rơgoh Isơrael.25 Thoi noh bơih na Kră Yang hil mĭl kơ kon pơlei Sư;Kră Yang hiŏng ti teh lu sư,kông tơdrŏ, akâu bơngai lôch 'bĕnh-'bang kơ trong.Mă-lei tơdrong Kră Yang hil oei ưh kơ ngachoei hiŏng ti hil kơ lu sư 'mơ̆i.26 Kră Yang Sư pơdơ̆ng hla-kơăn kơ lu bơngai oei tơ dêh ataih,păng hơhôch krao lu sư đơ̆ng jơ̆p-jang tôch kơ teh đak,na lu sư hăt hot wă kơ jah truh tĕnh.27 Lăm lu sư ưh kơ đei minh 'nu bơngai bu gleh lap, kơtơih pơ̆k,ưh kơ đei bơngai bu tep kơkôi păng tep blêk;ưh kơ đei bơngai bu tơlei tơ̆n sư tơyaihdah tơlei chơkhŏ sư kơtĕch.28 'Brơ̆m hră lu sư suĕng dêh,hră lu sư hơ'năk lê̆ bơih,kơchôp aseh lu sư thoi tơmo tơneh.Jơ̆ng gre thoi phŭt huơ̆r.29 Lu sư ôr jơwa thoi dăm-brang akăn,gơhuh nhen dăm-brang mơlôh,lu sư grĕnh chă rôp sa sem bripăng hor ba, ưh kơ đei bu kĕ dŏng pơklaih ôh.30 Lăm năr noh lu sư ôrthoi jơwa đak dơsĭ poh-yă,tơdah đe tơmang lăng tơ teh nohmăng mu păng răm rai ngăl,mă lu tơdrong hơdah hơmơ̆l găm klơ̆p lê̆ đĭ.

Kră Yang 'Bok Kei-Dei krao61 Sơnăm pơtao Usia lôch, inh 'bôh Kră Yang tơoei kơpal tang-dŏ pơtao kơjung hloh kơ
         đĭ-đăng păng pơyom ao tai sư 'bĕnh kơ lăm hnam akŭm. 2 Tơ kơpal Kră Yang; đei lu Seraphim rim Sêraphim đei tơdrâu hlak pơnăr, 'bar pah pơnăr
         sư pĕng muh măt, 'bar pah pơnăr pĕng jơ̆ng păng 'bar pah pơnăr dơ̆ng yua wă păr. 3 Lu Sêraphim ôr krao tơduă lu sư khan:“'Lơ̆ng rơgoh dêh, 'lơ̆ng rơgoh dêh, 'lơ̆ng rơgoh dêh Kră Yang Tih Hloh;jơ̆p kơ teh đak 'bĕnh-'bang kơ tơdrong ư-ang Sư!”4 Yua kơ re jơwa ôr noh na đĭ-đăng lu jrăng 'măng tơdrŏ păng hnam akŭm 'bĕnh kơ 'nhui.5 Inh ôr khan: “Răm-'băm dêh kơ inh! Inh đĭ răm bơih! Yua kơ inh jơ̆ minh 'nu bơngai
         đei 'bơ̆r kơnê̆ 'mê̆-'mach, oei hơdai hăm kon pơlei đei 'bơ̆r kơnê̆ 'mê̆ mach, yua
         kơ măt inh lăng 'bôh bơih pơtao, noh bơih Kră Yang Tih Hloh!” 6 Kơplah noh đei minh pôm lăm lu Sêraphim păr năm tơ inh, ti sư chĕp ngar ŭnh ngŭr kep
         iŏk đơ̆ng anih chơnang soi hăm mam kep. 7 Sêraphim kep ngar noh 'bơm tơ 'bơ̆r inh, na khan: “Lăng âu tơmam âu hơtŭt 'bơm hơkŭng
         ih bơih, tơdrong kơnê̆ ih tŭk lê̆ bơih, tơdrong yoch ih mơnat ăn bơih.”8 Păng inh kơtơ̆ng nơ̆r Kră Yang khan: “Inh gô wơh bu năm? Bu gô năm kơ lu bơ̆n?”Inh tơl: “Đei inh tơ âu, apinh ih wơh inh năm.”9 Kră Yang khan: “Năm bĕ! Khan kơ kon pơlei 'nâu:‘Mơ̆ng, mă-lei ưh kơ hlôh kiơ:Lăng 'bôh mă-lei ưh kơ băt kiơ.’10 Pơm bĕ kơ kon pơlei 'nâu jơhngơ̆m lu sư arăng,đon tơngơl,măt lu sư bơbôl,Hli kơ măt lu sư gơh 'bôhđon lu sư kơtơ̆ngjơhngơ̆m lu sư hlôhkơnh lu sư wơ̆t brŏk păng gơh klaih.”11 Na inh jet: “Ơ Kră Yang dĭng truh tơ layơ?”Na Kră Yang tơl:“Gô dĭng lu pơlei noh jing juơ,ưh kơ đei kon pơlei oei lăm noh,hnam ưh kơ đei bơngai oei,teh mir đĭ răm jing bri đĭ;12 dĭng truh tơ Kră Yang puh lê̆ kon pơlei năm tơ ataihpăng lăm dêh noh jing juơ tơtŭng.13 Mă khan minh lăm mơjĭt 'nu kon pơlei oei đei tơ noh,lu sư đe kư̆m gô pơrăm đĭ,thoi đe kăl 'long hơngo, 'long kôih,sư kư̆m oei đei tơm,na gô đei adrĕch rơgoh 'lơ̆ng tơpătthoi tơm lăm teh đak noh.

Tơdra wă tơpŭ kơ Êmanuel71 Lăm chăl Ahas kon Jôtham, sâu Usia pơtao char Juđa, đei Rêsin, pơtao dêh char Siri
         păng Pêka kon Rômalia pơtao Isơrael, tŏk blah pơlei Jêrusalem mă-lei ưh kơ kĕ.2 Đei bơngai năm roi ăn kơ hnam Đawit khan: “Siri pơgơ̆p hăm Êphraim.” Na kơplah noh
         Ahas păng kon pơlei Juđa hli tơrơ hyĭng hyơ̆ng dang lĕ kial tơthu 'long lăm bri.3 Kră Yang khan kơ Êsai: “Ih hăm kon drŏ-nglo ih Sêar Jasup năm sơng bĕ Ahas 'bơ̆t tôch
         kơ hơbong đak ro mơ̆t tơ Dơnâu Kơpơ̆ng, trong năm tơ dơnih đak bơngai tong brai. 4 Na khan kơ sư: ‘Ih kơchăng oei mă hơđơ̆ng bĕ, 'nĕ kơ hli, 'nĕ kơ rơdu ôh, yua kơ đei
         'bar tŏ 'long ŭnh sa lĕch 'nhui noh wă khan tơdrong hil blĕk lĕch đơ̆ng Rêsin, Siri
         păng kon drŏ-nglo Rêmalia. 5 Kơlih yua kơ Siri hăm Êphraim păng kon drŏ-nglo Rêmalia chă đon wă pơrăm ih lu sư
         khan: 6 “Bĕ bơ̆n năm tŏk blah char Juđa, pơm kơ sư hli tơrơ blah iŏk char noh asong băl bơ̆n,
         pôk kon drŏ-nglo Tabel pơm pơtao lu sư tơ noh.” 7 Kră Yang khan thoi âu:“Tơdrong noh ưh kơ jing,ưh kơ đei truh ôh!”8 Yua kơ kơ̆l char Siri jơ pơlei Đamas,kơ̆l pơlei Đamas jơ̆ Rêsinlăm tơdrâu-jĭt pơđăm sơnămÊphraim gô răm đĭ ưh pă jing kon pơlei pơla dơ̆ng.9 Kơ̆l kơ char Êphraim jơ̆ pơlei Samari,kơ̆l kơ pơlei Samari jơ̆ kon drŏ-nglo Rêmalia.Tơdah lu iĕm ưh kơ lui ngehlei iĕm dơ̆ng ưh kơjăp ôh.”10 Kră Yang khan dơ̆ng kơ Ahas: 11 “Apinh bĕ Kră Yang 'Bok Kei-Dei ih, tơ'bôh kơ ih tơdra, tơ anih jrŭ dơnâu ŭnh sŭng
         dah tơ kơpal plei 'lơ̆ng tơ plĕnh ti.”12 Ahas tơl khan: “Inh ưh kơ apinh, inh kư̆m ưh kơ pơlong lăng Kră Yang.”13 Na Êsai khan: “Ơ hnam Đawit mơ̆ng bĕ! Lu iĕm khan pơm pơơh kơ đe noh jơ̆ tơdrong iĕ
         đĕch, na lu iĕm kư̆m 'maih pơm kơ Kră Yang 'Bok Kei-Dei inh ơh dơ̆ng mơ̆n hă? 14 Yua kơ noh bơih Kră Yang gô tơ'bôh kơ lu iĕm tơdra: Minh 'nu adruh gô anăp tơpŭ kơ
         minh 'nu kon drŏ-nglo, đe anăn kon sư noh Êmanuel. 15 Hơ'lơ̆p ei gô sa đak toh krăl păng đak sut, dĭng truh sư băt hŭt tơdrong kơnê̆ păng
         rơih iŏk tơdrong 'lơ̆ng. 16 Na hơdrol kơ hơ'lơ̆p ei băt tŭk tơdrong kơnê̆ păng rơih iŏk tơdrong 'lơ̆ng, teh đak
         'bar 'nu pơtao mă ih hli noh gô jing juơ.17 Kră Yang gô ăn tơdrong truh kơ ih, kon pơlei ih păng hnam 'bă ih, đơ̆ng năr mă Êphraim
         tơklah đơ̆ng Juđa kư̆m tam mă đei 'bôh thoi noh wă khan sư gô chông ba pơtao Asiri
         truh.” 18 Lăm năr noh, Kră Yang gô hơhôch krao lu roi đơ̆ng tu đak glung Êyiptơ păng krao sut
         đơ̆ng dêh Asiri. 19 Sut păng roi gô truh kôp tơ lăm chhom kông, tơ lăm trôm tơmo, tơ tơm 'long jơla, tơ
         đak dơnâu. 20 Lăm năr noh Kră Yang gô yua săng kôih mưng đơ̆ng pah to krong, noh wă khan pơtao Asiri
         na hơkôih đĭ sŏk kơ̆l, sŏk sop jơ̆ng păng sŏk kang lu iĕm dơ̆ng mơ̆n. 21 Lăm năr noh rim 'nu gô rong minh pôm rơmo adruh păng 'bar tŏ triu đĕch. 22 Yua kơ sư đei đak toh jrah jrai na sư gô sa đak toh krăl, yua kơ lu bơngai oei oei
         lăm dêh noh sư 'me akâu sư păng đak toh krăl hăm đak sut. 23 Lăm năr noh, tơ anih đêl đei rơbâu tơnơm 'long hơmu. Kăp sư dang tơ rơbâu sêikơl jên
         gô chăt 'long jơla păng 'nhĕt jơla ngăl 24 Đe gô chĕp ba hră hăm 'brơ̆m truh tơ noh yua kơ jơ̆p dêh noh 'bĕnh kơ 'long jơla 'nhĕt
         jơla ngăl. 25 Kŭm ưh kơ đei bơngai bu năm tơ đêl anih sư choh jang noh dơ̆ng yua kơ hli kơ lu 'long
         jơla 'nhĕt jơla hro 'bĕnh-'bang, mă-lei gô ăn kơ rơmo sa păng triu pơjuă anih noh.

81 Kră Yang khan kơ inh: “Iŏk bĕ minh hlak gơ'bang să păng chih tơ noh hăm chư hmă kon
         bơngai gơh băt: Maher-Salal-Hasbas. 2 Inh rơih kơ Inh lu bơngai pơm kơdranh tơnăp sĭt, noh Uria 'bok soi păng Sachari kon
         drŏ-nglo Jêbêrêkia.”3 Klaih kơ noh inh năm oei tơ hnam drŏ-kăn bơngai khan lê̆ adrol, sư anăp păng tơpŭ
         kon drŏ-nglo, na Kră Yang khan kơ inh: Ih anăn sư noh Maher-Salal-Hasbas. 4 Yua kơ adrol kơ kon nge noh gơh pơma krao, 'Bă ơi! Mĕ ơi! Đe gô iŏk lê̆ mŭk tơmam
         gĭt đơ̆ng pơlei Đamas păng tơmam tơgar iŏk đơ̆ng Samari năm ba 'bơ̆t anăp pơtao Asiri.5 Kră Yang khan dơ̆ng kơ inh:6 “Yua kơ kon pơlei âu sơngahkơ krong đak Silôa ro 'lơ̆ng rơnang,mă-lei hiôk kơ Rêsinhăm kon drŏ-nglo Rêmalia.7 Thoi noh, na âu, Kră Yang ăn đak lơ̆p krong ro jăngpăng đak tih ro truh tơ lu sư,noh wă khan pơtao Asiripăng đĭ-đăng tơdrong 'lơ̆ng rŏ sư.Đak gô ro blai đĭ-đăng lu hơbongpăng lơ̆p đĭ-đăng lu bơnơ̆.8 Ro blai mơ̆t tơ char Juđa,dĭng lơ̆p truh tơ hơko.Ơ Êmanuel!Pơnăr Sư gô bơyar jơ̆p kơ dêh ih.”9 Ơ kon pơlei Asiri ôr krao bĕ, ơh sơ'ngon bĕ!Ơ đĭ-đăng lu dêh ataih,pơđêng đon iĕm mơ̆ng bĕ!Gơhret bĕ tơlei tơ̆n mă-lei hli dêh.10 Pơđâu chă đon bĕ tơduă iĕm, mă-lei ưh kơ yĕng jing,tơtĕch bĕ tơdrong iĕm chă đon mă-lei gô ưh kơ kĕ tơdơ̆ng kơjăp ôh,yua kơ Kră Yang 'Bok Kei-Dei oei hơdai hăm lu nhôn.11 Kră Yang yua ti pran kơtang Sư pơma hăm inh păng bơtho tơbăt khan kơ inh 'nĕ rok kiơ̆
         trong lu kon pơlei 'nâu. 12 Sư khan:“'Nĕ kơ pơma 'bơm wă blah,dôm lu tơdrong kon pơlei âu pơma 'bơm blah plơ̆.'Nĕ kơ hli tơdrong lu sư hli păng 'nĕ kơ tơrơ ôh.13 Pôk pơư pơang bĕ Kră Yang Tih Hloh 'lơ̆ng rơgoh,Kră Yang mă lu iĕm athei hli Sư bơih Kră Yang trŏ kơ iĕm hli yom.14 Sư gô jing anih kơ'nơp kơjăpMă Sư kư̆m thoi tơmo pơm kơ đe kơtơih pơ̆kpăng tơmo tih pơm kơ Isơrael păng Juđa huŏngpăng thoi hơđong hơnhuăl đăk kơ kon pơleioei lăm pơlei Jêrusalem mơ̆n.15 Đei lơ lăm lu sư gô kơtơih pơ̆k.Lu sư gô pơ̆k huŏng păng,pơchah pơchek,gô hrơ̆p hơnhuăl păng đe gô rôp.16 Chô̆ kơjăp bĕ nơ̆r tơbăt âupăng pơklep mă kơjăp tơdrong juăt lăm lu đĭch đam Inh.17 Inh gô gơnang kơ Kră Yangpăng chang gô Sư,jơ̆ Kră Yang mă ôn muh măt Sư đơ̆ng adrĕch Jakôp.18 Âu, inh hăm lu kon mă Kră Yang Sư ăn bơih kơ inh noh tơdra wă pơsĭt lăm Isơrael đơ̆ng
         Kră Yang Tih Hloh. Tơ'ngla oei kơpal kông Siôn.19 Tơdah đei bu khan kơ iĕm Năm apinh jet bĕ lu pơjâu pơma hăm lu bơngai lôch, lu pơma
         bơlăm thoi sem păng pơma ưh kơ rơđah ôh khan bĕ kơ lu sư: Ưh kơ trŏ ôh hă kon pơlei
         năm apinh jet Kră Yang 'Bok Kei-Dei lu sư kơdih? Wă tơgŭm ăn kơ bơngai arih, liơ năm
         apinh jet bơngai lôch? 20 Kiơ̆ kơ khôi juăt păng nơ̆r tơbăt âu! Tơdah kon pơlei ưh kơ pơma thoi noh lei lu sư
         ưh kơ đei tơdrong hơdah ôh. 21 Lu sư gô thông huang jơ̆p kơ lăm dêh char, pơmat-tat, đei pơngot rơwĕt, dah đei pơngot
         lu sư gô hil mĭl ngơk muh măt tơ kơpal hiap pơtao păng Kră Yang 'Bok Kei-Dei lu sư
         kơdih. 22 Đơ̆ng noh kŭp kơ̆l lăng tơ teh 'bôh tơdrong pơmat-tat măng mu, 'bôh tơdrong ơh sơ'ngon
         tơhuŏng lê̆ lu sư kơdih tơ anih măng mu gueo. 23 Mă-lei ưh pă đei măng mu bơih kơ lu bơngai ơh sơ'ngon pơmat-tat, lăm chăl sơ̆ Kră
         Yang 'Bok Kei-Dei tơjur lê̆ bơih teh đak Neptali păng Sebulun; mă-lei lăm năr đơ̆ng
         rŏng kơnh Sư gô pơm ư-ang kơ tơring trong cheng đak dơsĭ, tơring pah to krong Jôrđăn,
         lăm dêh Galilê 'măn kơ lu bơngai tơmoi.

Nơ̆r khan lê̆ adrol gah yang Mêsi gô pơgơ̆r91 Kon pơlei năm lăm măng mu 'bôh bơih tơdrong hơdah tih; păng tơdrong hơdah pơchrang
         bơih kơ lu bơngai oei lăm dêh măng mu gueo.2 Kră Yang ăn kơ kon pơlei âu chek lar rai lơpăng pơthim ăn kơ lu sư chơt hiôk.Rim 'nu chơt hiôk 'bơ̆t anăp Kră Yang,thoi đe chơt hiôk kơ bơyan yuă 'ba,thoi lu bơngai jreo hiôk klah song băl tơmamđơ̆ng blah tơgar iŏk.3 Thoi lăm chăl Midian,Ih gơ̆ lê̆ bơih 'long ăt đêl lu sư tôi trăp,kư̆m gơ̆ lê̆ 'long hơnong đơ̆ng hơngiĕng lu sưpăng 'long jra đêl đe pơjuă pơđep lu sư.4 Đĭ-đăng chơkhŏ đêl lu bơngai 'bot năm tơblah,hăm ao mam đêl pham klep gô soh rŭk tơ ŭnh pơđĭ.5 Đei tơpŭ ăn kơ lu bơ̆n minh 'nu kon nge,ăn kơ bơ̆n minh 'nu kon drŏ-nglo,tơdrong pơgơ̆r tơ kơpal hơngiĕng Sư,đe gô krao Sư Kră Yangpơlung tơgŭm Kră Yang 'Bok Kei-Dei Mơsêh Mơyang,'Bă Arih Ling-Lang Kră Yang kon Pơtao Hiôk-Hian.6 Tơdrong Sư pơgơ̆r rai tŏkpăng hiôk-hian đei hơnơ̆ng ling-lang ưh kơ đei layơ tôch,tơ anih tang-dŏ pơtao Đawitpăng dêh char pơtao pơgơ̆r noh kơjăp pran,hăm tơdrong sek tơlang trŏpăng tơdrong 'lơ̆ng tơpăt đơ̆ng dang ei truh tơ ning-mônhưh kơ đei layơ tôch,jơhngơ̆m hưch hanh Kră Yang Tih Hloh sĭtgô pơm tơdrong noh!7 Nơ̆r Kră Yang hơtă hil kơ Jakôppăng nơ̆r noh tuh ăn kơ Isơrael.8 Đĭ-đăng kon pơlei gô băt tơdrong noh,lu đe Êphraim hăm lu kon pơlei oei lăm pơlei Samari,lu sư đei jơhngơ̆m pơang,nuih pơma khan:9 “Gŏch đêl man hơlih đĭ bơihmă-lei lu bơ̆n gô man ming hăm tơmo đe blah,'long hơra đe kăl lê̆ bơih,mă-lei lu bơ̆n gô tơplih ming hăm 'long hơngo.”10 Thoi noh na Kră Yang gô hơtŏk lu ayăt đơ̆ng Rêsin iung blah lu sưpăng gô pơdrŭt lu ayăt kơ lu sư.11 Kon pơlei Siri, tơ anăp,kon pơlei Philistin gah rŏng ha 'bơ̆r gô luăn sa Isơrael,mă đơ̆ng lei ră, tơdrong Kră Yang hil ưh kơ ngach ôhpăng ti Kră Yang oei yơ̆r tơ kơpal pơm kơ lu sư.12 Mă-lei kon pơlei ưh kơ wih brŏk ôh tơ tơ'ngla mă teh pơjĭ lu sư,kư̆m ưh kơ chơchă Kră Yang Tih Hloh.13 Thoi noh na lăp minh năr đĕch,Kră Yang gô chơ̆ng lê̆ đơ̆ng Isơrael chơ̆ng kơ̆lpăng kiĕng đĭ-đăng 'long gao hăm 'nhĕt gơlăr.14 Kơ̆l noh jơ̆ lu 'bok kơdrăpăng lu bơngai đe pơyom,kiĕng noh jơ̆ lu bơngai khan lê̆ adrolbơtho tơdrong hơlĕnh.15 Lu bơngai pơgơ̆r pơm kơ kon pơlei âu năm jrok trong bơihpăng lu bơngai sư chông puh kơ sư hơlĕnh.16 Yua kơ thoi noh Kră Yang ưh kơ lăp đon kơ lu tơdămpăng ưh pă mơnat ôh kơ lu bơngai adro po,kon mơti mơtuei lu sư,yua kơ lu sư ưh kơ pơyom kơ Kră Yang 'Bok Kei-Deipăng pơm kơnê̆,'bơ̆r lu sư pơma kơnê̆ kơtul bơlŭk,mă khan thoi noh ră Kră Yang oei hil pơma kơ lu sư,ti Kră Yang oei yơ̆r tơ kơpalwă pơm kơ lu sư 'mơ̆i!17 Yua kơ tơdrong kơnê̆ lu sư khơ̆ngthoi ŭnh sa 'nhĕt jơla hăm jơ'bôt jơla'nhui sư kơdŭk hyôi tŏk kơjung.18 Ŭnh sa teh lu sư,yua kơ Kră Yang Tih Hloh hil,kon pơlei jing thoi tơmam ăn kơ ŭnh sa,ưh kơ đei bu 'mêm mơnat kơ 'nhŏng oh sư kơdih.19 Lu sư tơgar iŏk sa gah 'mamă-lei oei pơngot,lu sư iŏk sa gah 'ngiĕo mă-lei ưh kơ phĭ,đĭ-đăng lu sư sa kon sâu kơdih.20 Manase blah Êphraim, Êphraim blah Manasepăng 'bar pah măr sư tơblah hăm Juđa;Mă đơ̆ng thoi noh ră,Kră Yang oei mĭl hil kơ lu sư 'mơ̆i,ti Kră Yang oei yơ̆r tơ kơpal wă pơm kơ lu sư.

101 Răm-'băm tơpă kơ lu bơngai pơm khôi juăt glăipăng lu bơngai chih khôi juăt pơjuă pơđep,2 Hơngah kơ pơm tơdrong tơpăt lu bơngai hoh kơ đeipăng ưh kơ pơm tơdrong trŏ kơ lu bơngai dơnuh hin lăm kon pơlei pơla Inh.Tơgar iŏk tơmam đơ̆ng lu drŏ-kăn adro,hơđuh iŏk tơmam đơ̆ng lu kon mơti.3 Lăm năr sek tơlang,Kơplah đei tơdrong kơnê̆ truh đơ̆ng ataihlu iĕm gô pơm kiơ?Lu iĕm kơdâu tơ bu mă lu iĕm wă gơnang dŏng tơgŭm?Lu iĕm wă 'măn mŭk tơmam iĕm tơ yơ?4 Ưh pă đei kiơ oei oei.Lăp kŭp kơ̆l drap lăm lu bơngai bơnăpăng pơ̆k hơdai hăm lu bơngai lôch đĕch.Mă-lei ră, Kră Yang oei hil mĭl kơ lu sư 'mơ̆i,ti Kră Yang oei yơ̆r tơ kơpal wă pơm kơ lu sư.5 Răm-'băm tơpă kơ dêh char Asiri, sư thoi sơnguĕt tơdrong Inh hil mĭl,'long jra mă lu sư chĕp 'bơ̆t ti noh tơdrong Inh hil mĭl.6 Inh wơh sư năm pơm kơ lu adrĕch adrungmă ưh kơ chu lui kơ Kră Yang 'Bok Kei-Dei,Inh athei sư blah kon pơlei mă tơblĕk Inh,wă plah tơgar iŏk tơmam,păng pơjuă lu sư thoi rơpŭk rok trong.7 Mă-lei sư ưh kơ wă thoi noh.Lăm jơhngơ̆m sư ưh kơ tơchĕng thoi noh ôhsư wă 'maih pơrămtơhiong lê̆ lơ dêh char.8 Sư khan: “Lu kră pơgơ̆r lu bơ̆n ưh kơ trŏ pơtao ngăl hă?9 Hăm trŏ kơ pơlei Kalnô kư̆m thoi pơlei Karchêmis,pơlei Hamat kư̆m thoi pơlei Arpat,pơlei Samari kư̆m thoi pơlei Đamas?10 Kŭm thoi ti inh đei tơgar iŏk bơih dêh char pơtao đei lu rup yang.Rup yang lu sư hloh kơ rup yang lăm pơlei Jêrusalempăng pơlei Samari.11 Inh ưh kơ wă pơrăm rup yang pơlei Jêrusalem hă?Thoi inh đei pơm bơih kơ pơlei Samari hăm rup yang sư?”12 Mă-lei mưh Kră Yang pơkeh tơdrong jang Sưkơ kông Siôn păng pơlei Jêrusalem,Sư gô phak pơtao Asiri,yua kơ jơhngơ̆m sư pơangpăng măt sư lăng pơrŏ.13 Yua kơ sư khan:“Inh đei pơm bơih tơdrong 'nâuđơ̆ng ti pran kơtang inh.Đơ̆ng tơdrong inh gơh hơgei hlôh wao.Inh đei rĭ tơplih bơih hơdral teh đak lu kon pơlei;Blah iŏk lu tơmam gĭt đơ̆ng anih lu sư mong.Thoi bơngai nuih kơtang,inh đei tơhuŏng bơih lu pơtao đơ̆ng tang-dŏ lu sư.14 Ti inh đei iŏk bơih mŭk tơmamđơ̆ng kon pơlei thoi iŏk tơpu sem.Thoi đe dônh kơtăp iĕr đơ̆ng yŏng sư lê̆.Inh dônh pơpôi bơih đĭ teh đak.Ưh kơ đei bu tơtuh pơnăr păr,dah ha 'bơ̆r krao ôr.”15 Hăm trŏ kơ sung tưk sư kơdih hloh kơ tơ'ngla chĕp sư?Dah hơnuă pơrŏ ot plơ̆ kơ bơngai chĕp sư?Dah thoi sơnguĕt hiŏng bơngai chĕp sư?Dah thoi 'long jra tưk ti bơngai chĕp Sư.16 Thoi noh Kră Yang Tih Hloh,gô tơjur ăn tơdrong jĭ iôr hiang kơ lu linh pran kơtang sư.Đơ̆ng tơdrong pơang sư,ŭnh gô sa nhen thoi pla ŭnh sa.17 Tơdrong hơdah bơngai Isơrael gô jing ŭnh,Kră Yang 'Lơ̆ng Rơgoh sư gô thoi pla ŭnh;Sư gô sa pơgoh lu jơlahăm jơ'bôt 'long jơla lăm minh năr.18 Ŭnh gô sa đĭ tơdrong 'lơ̆ng rŏ'long kơdrơ̆ng lăm bripăng chŭn mir teh mơ̆r bơhngol hăm akâu jăn hloi.Thoi bơngai jĭ wă lôch.19 Lu 'long oei lăm bri kơdrơ̆ng pă tŏ sĕt,dĭng mah minh 'nu hơ'lơ̆p kĕ chih jô̆.Lu bơngai Isơrael oei oei20 Lăm năr noh, dôm lu bơngai Isơrael mă oei oei.Dôm lu bơngai lăm adrĕch Jakôp oei klaih,gô ưh pă gơnang kơ bơngai mă pơrăm lu sư.Mă-lei gô gơnang sĭt kơ Kră Yang,Tơ'ngla 'Lơ̆ng Rơgoh Isơrael.21 Dôm lu bơngai mă oei arih gô wih brŏk.Dôm lu bơngai adrĕch Jakôp nohgô wih brŏk tơ Kră Yang 'Bok Kei-Dei Mơsêh Mơyang.22 Ơ lu bơngai Isơrael,mă khan adrĕch adrung iĕm lơ thoi chuơh cheng đak dơsĭ,lăp tŏ sĕt đĕch gô wih brŏk.Đei pơkă bơih wă pơrăm hăm tơdrong tơpăt hơnơ̆ng.23 Yua kơ, Kră Yang Tih Hloh đei pơkăgô pơm tơdrong pơrăm jơ̆p kơpal teh lu Sư.24 Thoi noh, na Kră Yang Tih Hloh khan:“Ơ kon pơlei pơla Inh oei lăm Siôn,'nĕ kơ hli kơ lu bơngai Asiri,mă khan lu sư iŏk sơnguĕt teh iĕmpăng yơ̆r 'long jrawă pơjuă pơđep kơ lu iĕmthoi bơngai Êyiptơ pơm sơ̆.25 Ưh pă đunh bơih tơdrong Inh hil kơ iĕm gô đĭ na.Tơdrong Inh mĭl gô plơ̆ tơwih pơrăm lu sư.”26 Kră Yang Tih Hloh gô chĕp sơnguĕt teh lu sư.Thoi Sư đei pơm kơ kon pơlei Midian 'bơ̆t tơmo Ôrep;păng Sư kư̆m yơ̆r 'long jra tơ kơpal đak dơsĭ,thoi Sư đei pơm tơ Êyiptơ sơ̆.27 Lăm năr noh kơnh tơdrong iĕm pŭ trăpgô plôh đơ̆ng hơngiĕng iĕm.'Long ăt gô yaih lê̆ đơ̆ng hơko iĕm.'Long ăt gô tơgơ̆.Yua kơ iĕm tih bek prah bơih.28 Sư blah truh tơ pơlei Ayat.Sư rok pơlei Migrôn.Sư mong 'măn lê̆ tơmam sưlăm pơlei Mikmas.29 Lu sư rok trong kuĕt kuĕl sơlam kông,lu sư 'bĭch 'bơ̆t pơlei Gêba;kon pơlei Rama hli tơrơ,kon pơlei Gibêah kơdâu ôn đĭ noh pơlei Sôl sơ̆.30 Ôr mă re bĕ, Ơ kon pơlei Galim!Mơ̆ng bĕ ơ pơlei Laisapăng mơnat dêh kơ kon pơlei Anathôt!31 Kon Pơlei Matmêna kơdâu ôn.Lu bơngai oei lăm pơlei Gêbim kơdâuchă anih ôn kơ'nơp.32 Năr 'nâu bơih lu sư dơ̆ng 'bơ̆t pơlei Nôp,Sư hiŏng ti Sư blah hăm lu kon pơlei Siôn,tơ kông groi pơlei Jêrusalem.33 'Nâu, Kră Yang Tih Hloh,gô yua tơdrong mơsêh pran kơtang krưp Sư chre dơng 'long.Lu tơm 'long tih kơjung gô kăl tơpăk đĭ;'long kơjung gô păk tơ ala teh.34 Sư gô kăl lu 'long rơ̆m rĕklăm bri kơdrơ̆ng hăm sung.Char Liban hăm lu 'long tih kơjunggô păk 'bơ̆t anăp Tơ'ngla Mơsêh Mơyang.

Tơ'biĕng đơ̆ng Jêse111 Đei minh pôm tơ'biĕng gô chăt đơ̆ng tơm Jese,đei minh pôm dơng chăt đơ̆ng rơh sư gô đei plei.2 Yang Bơhngol Kră Yang gô oei kơpal Sư,Yang Bơhngol ăn kơ sư đei đon gơh hơgeipăng mơsêh mơyang,Yang Bơhngol ăn kơ sư hlôh bătpăng hli yom kơ Kră Yang.3 Sư hiôk chơt lăm tơdrong hli yom kơ Kră Yang,Sư ưh kơ sek tơlang kiơ̆ kơ măt 'bôh,kư̆m ưh kơ sek kiơ̆ đon Sư kơtơ̆ng.4 Mă-lei Sư gô sek tơlang tơpăt kơ lu bơngai dơnuh,păng sek ăn kiơ̆ tơdrong tơpăt hơnơ̆ngkơ lu bơngai pơmat-tat kơpal teh âu.Sư gô teh teh đak hăm 'long jra đơ̆ng 'bơ̆r Sư pơmapăng hơyuh kial đơ̆ng hơkŭng Sư na pơlôch lu bơngai pơm kơnê̆.5 Tơdrong 'lơ̆ng tơpăt noh thoi tơlei tơ̆n Sư,tơdrong tơnăp sĭt noh thoi tơlei tơ̆n tơ kơiĕng Sư.6 Na lu kŏ-so gô oei hơdai hăm kon triu,djrang 'bĭch hơdai hăm kon bơbe, kon rơmo,dăm-brang sem dơrong bek 'lơ̆ng kư̆m ngôi hơdai,minh 'nu 'lơ̆p gô dui wei lu sư.7 Rơmo akăn gô sa hơdai hăm chơgơu,kon lu sư gô drum hơdai,dăm-brang gô sa hơnong 'ba thoi rơmo.8 Lu hơ'lơ̆p oei mŏm gô pơm ngôi 'bơ̆t anih 'bih dong oei,lu hơ'lơ̆p ưh pă mŏm bơihgô 'bot ngôi trôm 'bih mă choh lôch.9 Lu sư ưh kơ gơh pơm kơnê̆ păng pơrăm băl ôh,jơ̆p kơ anih lăm kông 'lơ̆ng rơgoh Inh,yua kơ jơ̆p-jang kơ teh đak 'bĕnh blai tơdrong hlôh băt kơ Kră Yang bơih,thoi đak ro 'bĕnh dơsĭ.10 Lăm năr noh kơnh, rơh Jese iung pơm thoi hla-kơ ăn kơ rim adrĕch adrung kon bơngai.
         Rim teh đak gô năm chă Sư, anih Sư pơdơh gô đei rang mơnhal. 11 Lăm năr noh kơnh, Kră Yang gô yơ̆r ti Sư pă minh 'măng dơ̆ng wă huai iŏk kon pơlei
         Sư mă oei đei đơ̆ng lăm teh đak Asiri, Êyiptơ, Patrôs, Êthiôpi, Êlam, Sinar, Hamat
         păng đơ̆ng lu bŏl đak dơsĭ.12 Kră Yang gô pơdơ̆ng hla-kơ ăn kơ rim teh đakakŭm iŏk lu bơngai Isơrael mă đêl đe puh tơweh;pơpôi iŏk lu bơngai Juđa đêl lu sư tơklah tơklangđơ̆ng puăn pah mum teh đak.13 Êphraim ưh pă hil klai dơ̆ng bơih,lu bơngai pơm kơnê̆ kơ Juđa đe gô tơhiong đĭ,Êphraim ưh pă areh kơ Juđa dơ̆ng,Juđa ưh pă pơm kơnê̆ kơ Êphraim dơ̆ng bơih.14 Mă-lei lu sư gô jur năm pơm kơ Philistin tơ gah bơmơ̆t,lu sư wang plah tơgar iŏk pơlei teh đak gah hơlĕch,lu sư yơ̆r ti pơm kơ Eđôm păng Môap,Ammôn gô chu kơ lu sư.15 Kră Yang gô pơmkơ đak dơsĭ Êyiptơ hrơ̆ đĭ;Kră Yang yơ̆r ti sư kơpal đak krong Ơphrat hăm kial tŏ,Sư blah song krong noh jing tơpơh chơnglah,wă kơ đe yak năm lăm krong nohjơ̆ng ưh kơ hơiuh ôh.16 Gô đei minh pôm trong tihăn kơ kon pơlei Kră Yang mă oei đei đơ̆ng dêh Asiri yak năm,kư̆m thoi đei bơih trong tih ăn kơ lu đe Isơrael yak năm,năr mă lu sư lĕch đơ̆ng dêh Êyiptơ noh.

Hơri bơnê păng ư-ang121 Lăm năr noh ih gô khan:“Ơ Kră Yang inh bơnê kơ Ih.Mă khan Ih hil mĭl kơ inh ră,mă-lei tơdrong Ih hil mĭl ưh pă đei bơihpăng Ih pơlung inh bơih.2 Ih bơih Kră Yang 'Bok Kei-Dei dŏng pơklaih inh,Inh gô gơnang kơ Ih păng ưh kơ hli tơrơ ôh.Kră Yang boih tơdrong inh hơri bơnê,Sư bơih dŏng pơklaih inh.”3 Lu iĕm gô chơt hiôk năm chhŏ iŏk đakđơ̆ng tu tơdrong dŏng pơklaih.4 Păng lăm năr noh kơnh lu iĕm gô khan:“Hơri bơnê bĕ kơ Kră Yang; krao khan bĕ kơ Anăn Sư,năm ră roi bĕ dôm tơdrong jang Sư kơ rim adrĕch adrung bơngai,roi bĕ Anăn Kră Yang Sư bơih mă bơ̆n athei ư-ang.5 Hơri bơnê bĕ kơ Kră Yang,yua kơ Sư đei pơm bơih dôm tơdrong jang gĭt kăl ư-ang,na roi pơdah bĕ kơ jơ̆p lăm teh đak băt.6 Ơ kon pơlei Siôn ôr hơri mă re bĕ!Yua kơ Kră Yang 'Lơ̆ng Rơgoh Isơrael jơ̆ tih hloh tŏk-bŏk lăm lu iĕm.”

Khan lê̆ adrol wă blah pơrăm dêh char Babilôn131 Nơ̆r khan lê̆ adrol gah dêh char Babilôn mă Êsai kon Amôt 'bôh.2 Pơdơ̆ng bĕ hla-kơ tơ kơpal wĕch kông mơ-mlưch!Ôr krao lu sư bĕ,kơkuơch lu sư bĕ,ba lu sư năm mơ̆t tơ 'măng jang lu bơngai yŏng mơng!3 Inh tơtă ăn bơih kơ lu bơngai mă 'lơ̆ng rơgoh Inh;Inh krao bơih lu bơngai nuih kơtang Inh wă pơm pơtruh tơdrong Inh hil mĭl,lu Sư chhôk hal pơm tơdrong Inh wă.4 Mơ̆ng bĕ, đei nơ̆r ơ-ôs ơ-as tơ kơpal lu kông noh,thoi đei nơ̆r kon pơlei lơlap!Mơ̆ng bĕ, đei ôr krao re đơ̆ng lu dêh char,thoi lu dêh char akŭm băl!Kră Yang Tih Hloh akŭm lu linh Sưwă năm tơblah.5 Lu sư truh đơ̆ng dêh char ataih,đơ̆ng tôch kơ plĕnh teh.Kră Yang păng lu tơmam tơblah,Sư yua lăm tơdrong Sư hil mĭl wă pơrăm đĭ teh âu.6 Nhơ̆m hmoi bĕ lu iĕm! Yua kơ năr Kră Yang truh jê̆ bơih,tơdrong noh gô truh, thoi tơdrong pơrăm tih đơ̆ng Tơ'ngla Mơsêh Mơyang.7 Yua kơ thoi noh bơih na jơ̆ng ti đĭ rơdu,jơhngơ̆m rim 'nu kon bơngai đĭ hơwơ̆l hơwang.8 Lu sư hli tơrơ, đei tơdrong hang nuih ơh sơ'ngon gô truh tơ lu sư,lu sư đei tơdrong jĭ truh tơ lu sư thoi drŏ-kăn jĭ anăp wă tơpŭ,lu sư hli tơrơ na lu sư pơglăn băl tơduălu sư muh măt lu sư nhen thoi pla ŭnh.9 'Nâu năr Kră Yang truh bơih,năr kơnê̆ krưp đei tơdrong hil mĭl kơtang,wă pơrăm teh âu jing juơpăng pơlôch lu bơngai pơm kơnê̆ đơ̆ng lăm noh.10 Lu sơnglŏng păng khŭl sơnglŏng rang tơ kơpal plĕnh tiưh pă pơchrang hơdah dơ̆ng bơih.Măt 'năr lĕch ră mă kư̆m oei măng mu,măt khei kư̆m ưh pă pơchrang hơdah dơ̆ng mơ̆n.11 Inh gô phak teh đak âu yua kơ tơdrong kơnê̆ lu sư,phak lu bơngai pơm kơnê̆ yua kơ tơdrong yoch lu sư,Inh gô pơtôch lê̆ lu bơngai pơang,tơjur lê̆ tơ ala tơdrong pơang kơdih akâulu bơngai pơm chư̆ kơnê̆.12 Inh gô pơm kơ kon bơngai khăi hloh kơ maih se;Inh gô pơm kơ kon bơngai khăi 'băi hloh kơ maihrơgoh đơ̆ng dêh Ôphir.13 Na Inh gô pơm kơ plĕnh pơpơ̆teh tơdrŏ đơ̆ng anih sư,yua kơ đơ̆ng Kră Yang Tih Hloh hil mĭllăm năr Sư hil iung tơtŏ thoi ŭnh.14 Kơplah ei kơnh rim 'nu nhen thoi kơtŏng đe druh prah,thoi khŭl triu ưh kơ đei bơngai wei,lu sư gô brŏk tơ kon pơlei sư kơdih,gô kơdâu klĕnh brŏk tơ dêh sư kơdih.15 Bơngai bu đe tơ'bơ̆p đe gô rôp 'bet sư,Bơngai bu đe đei rôp gô pơlôch hăm đao.16 Lu kon hơ'lơ̆p sư đe gô rôp teh pơhĕch 'bơ̆t tơm măt lu sư,hnam lu sư đe tơgar iŏk, akăn lu sư đe tơrôp pơgô̆.17 Inh gô pơtrŭt bơngai Mêdơ pơm kơ lu sư,lu bơngai noh sư ưh kơ gĭt kơ hu kư̆m ưh kơ wă kơ maih ôh.18 Lu sư gô pơlôch lu adruh tơdăm hăm hră;ưh kơ mơnat ôh kơ lu nge oei lăm klak,măt lu sư kư̆m ưh kơ 'blŏk mơnat kơ lu đe hơ'lơ̆p.19 Babilôn jơ̆ pơlei đe ư-ang rim kơ teh đak,pơlei mă lu bơngai Kalđê ang pơyom kơ sư,Sư jing thoi pơlei Siđôm păng pơlei Gômôrơ,sư gô mă Kră Yang 'Bok Kei-Dei gô pơrăm lê̆.20 Pơlei noh ưh kơ đei bơngai bu oei dơ̆ng,đơ̆ng chăl nai truh tơ chăl ninh.Lu bơngai Arâp ưh pă pơdơ̆ng hnam khăn 'bĭch tơ noh,lu bơngai wei triu kư̆m ưh pă chĭt triu lu sư tơ noh dơ̆ng.21 Mă-lei lu sem bri gô truh 'bĭch tơ nohpăng hnam lăm pơlei noh 'bĕnh-'bang kơ sem bơrơ̆m grơ̆-ă gô oei lăm noh,anih bơbe bri pơplŏng hal tơ noh.22 Kŏ-so gô kuăl lăm pơlei kơjăp,kŏ bri gô kơlu lăm anih pơtao 'lơ̆ng rŏ.Khei sơnăm sư truh jê̆ bơih,măng năr sư ưh pă đunh dơ̆ng bơih.

Tơiung bơngai Juđa141 Kră Yang gô mơnat kơ Jakôp,păng oei wă rơih iŏk đe Isơrael minh wơ̆t dơ̆ng,Kră Yang gô krao tơbrŏk lu sư dơ̆ng,oei lăm teh đak lu sư kơdih,lu bơngai tơmoi teh đak nai gô oei hơdai lu sưpăng pơgơ̆p hơdai hăm adrĕch Jakôp.2 Lu kon pơlei teh đak tơmoigô năm ba lu đe Isơrael brŏk tơ dêh lu sư kơdih;adrĕch Isơrael gô iŏk lu sư,pơm đam drŏ-nglo drŏ-kănlăm teh đak Kră Yang.Lu sư gô rôp lu bơngai đêl rôp lu sư pơm bơnă,păng pơgơ̆r lu bơngai mă đêl pơgŏ pơđep lu sư.3 Truh năr Kră Yang ăn kơ iĕm pơdơh pơklaih iĕm đơ̆ng tơdrong ơh sơ'ngon hli tơrơ păng
         đơ̆ng tơdrong jang gleh trăp mă đêl đe rôp pơgŏ iĕm, 4 Na iĕm gô yua nơ̆r pơma 'nâu wă pơjăm pơtao Babilôn:Lơliơ mă lu bơngai pơjuă pơđep hiong đĭ,bơngai mă hil areh pă 'bôh dơ̆ng bơih.5 Kră Yang gơ̆ lê̆ bơih 'long băl lu bơngai pơm kơnê̆,păng gơ̆ lê̆ 'long jra lu pơtao pơgơ̆r.6 Lu bơngai mă oei lăm tơdrong hil mĭlteh pơlôch bơih kon pơlei ưh kơ pơdơh ôh.Lăm tơdrong hil mĭl pơgơ̆r bơih teh đak,pơm kơnê̆ ling-lang.7 Jơ̆p-jang kơ teh đak oei pơdơh hiôk-hian,lu sư hơri chơt hiôk.8 'Long hơngo hla iĕ, 'long hơngo lăm dêh Libankư̆m hiôk yua păng khan:“Đơ̆ng năr kăl ih păk noh,ưh kơ đei bu năm kăl nhôn dơ̆ng.”9 Tơ dêh atâu sŭng tơdrŏwă tơ'bơ̆p ih kơplah ih truh tơ noh,lu bơhngol bơngai lôch băl nohjơ̆ lu yŏng pơgơ̆r jơ̆p-jang kơ teh đaklu sư hơđơ̆r wă tơ'bơ̆p ih,lu pơtao rim kơ teh đakiung đơ̆ng tang-dŏ pơtao sư.10 Đĭ-đăng kơ lu sư gô khan kơ ih:“Ih dai rơdu thoi lu nhôn mơ̆n;ih dai lei-lăi thoi lu nhôn mơ̆n.11 Tơdrong pơrŏ ih păng re brŏ ih reh gô jur tơ dêh atâu,hrai gô pơm hơdŭ ih lơ̆k 'bĭch,gô pơm khăn ih su!12 Ơ sơnglŏng wŏng-tar, kon drŏ-nglo pơgê hrôih,lơliơ mă ih đơ̆ng kơpal plĕnh ti huŏng tơ ala teh âu!Ơ lu bơngai chă pơrăm lu teh đak,liơ mă đe tơhuŏng lê̆ ih tơ ala teh âu!13 Mă ih tơchĕng lăm to khan:“Inh gô tŏk tơ kơpal plĕnh,inh gô hơtŏk tang-dŏ pơtao inh tơ kơpalhloh kơ lu hơnglŏng Kră Yang 'Bok Kei-Dei,inh gô tŏk hơ-oei kơpal tang-dŏ pơtaotơ kơpal kông anih lu yang akŭm,tôch tơ gah yă-nơ̆m.14 Inh gô tŏk tơ kơpal lu hơmơ̆l,inh gô pơm kơ inh thoi Kră Yang Tih Hloh.15 Mă-lei đe gô tơjur ih tơ Dêh atâu sŭng,huŏng tơ anih tôch kơ jrŭ.16 Lu bơngai 'bôh ih gô lăng pơglăn tơ ih ưh kơ tơtĕp măt,lăng tơdrong truh kơ ih hlĭch na khan:“Hăm trŏ kơ bơngai âu pơm kơ teh tơdrŏ,pơm kơ lu dêh char hli tơtơ̆?17 Pơm kơ lu dêh char jing teh glă,pơrăm lê̆ lu plei tih,păng ưh kơ tơlĕch lu bơngai pơm bơnăbrŏk tơ hnam sư kơdih?”18 Đĭ-đăng pơtao rim teh đak.'Bĭch lăm bơsat ư-ang lu sư.19 Mă-lei đe klơ̆m lê̆ ih tơ 'nguaih kơ bơsat ih,thoi dơng 'long bŭk đơ̆ng đe chre tŭk lê̆ đơ̆ng tơm,akâu ih klơ̆p 'bĕnh kơ bơngai lôch,đe 'bet hăm đao gưmđe tơlơ̆ lăm sơlŭng tơmo jrŭ,thoi akâu bơngai lôch đe juă gơhlơ̆r tơ ala jơ̆ng!20 Ih ưh kơ gơh 'bŭ hơdai lăm bơsat hăm lu pơtao,yua kơ ih pơrăm teh đak ih păng pơlôch kon pơlei ih,adrĕch adrung ih bơngai kơnê̆ đe gô ưh pă đei tơ'blŏk dơ̆ng21 Hơmet bĕ tơdrong pơlôch kon sâu lu sưyua kơ tơdrong yoch lu yă 'bok lu sư,'Nĕ ăn kơ lu sư iung iŏk teh đak,pơjing plei tih kơjăp jơ̆p kơ teh đak dơ̆ng!22 Kră Yang Tih Hloh khan:“Inh gô iung pơm tơwih kơ lu sư,Inh gô pơrăm sŭt lê̆ anăn pơlei Babilônpăng lu kon pơlei oei oei đei lăm noh,hăm đĭ lu kon sâu lu sư dơ̆ng mơ̆n.”Kră Yang khan thoi noh.23 “Inh gô pơm kơ teh đak lu sư jing anih lu jơma oei,jing đak dơnâu 'nhĕt,Inh gô pơlôch pơrăm păng hơpuih pơgoh lê̆ sư.”Kră Yang Tih Hloh khan thoi noh.Nơ̆r khan lê̆ adrol wă pơrăm char Asiri24 Kră Yang Tih Hloh pơma pơkăm khan:“Tơpă tơdrong Inh pơkă lê̆ bơih sĭt sư gô đei truh,tơdrong Inh tơchĕng lê̆ bơih sư gô jing.25 Inh gô blah pơrăm bơngai Asiri lăm teh đak Inh,gô pơjuă bơhlơ̆r sư tơ kơpal kông Inh,'long ăt sư gô plôh gơ̆ lê̆ đơ̆ng lu kon pơlei Inh,hơnong trăp sư gô hơ'nglơh lê̆đơ̆ng hơngiĕng lu sư.”26 Noh bơih tơdrong Inh tơchĕng rĕng lê̆ bơihwă pơm kơ jơ̆p-jang teh đak,'nâu ti Inh yơ̆r kơpalwă pơm kơ teh đak.27 Yua kơ Kră Yang Tih Hloh pơkă bơih na bu gơh sŭt lê̆?Ti Kră Yang yơ̆r bơih na bu gơh gơ̆t lê̆?Nơ̆r khan lê̆ adrol wă pơrăm bơngai Philistin28 Sơnăm pơtao Ahas lôch đei nơ̆r khan lê̆ adrol thoi âu:29 Ơ bơngai Philistin, iĕm 'nĕ kơ chhôk 'nă ôhyua kơ sơnguĕt teh iĕm tơgơ̆ bơih,Đơ̆ng tơm rơh adrĕch 'bih gô jing đei 'bih hơkăm,plei đơ̆ng 'bih hơkăm gô jing 'bih ŭnh gơh păr.30 Kơplah 'nei kơnh lu bơngai dơnuh gô đei tơmam sa,bơngai kơ'bah hoh kơđei gô phĭ hiôk,mă-lei Inh gô pơm kơ yă 'bok tơm rơh adrĕch adrung ih lôch kơ pơngot,păng lu bơngai oei arih Inh gô pơlôch.31 Ơ 'măng jang nhơ̆m ơh bĕ,ơ pơlei tih ôr tơngưih bĕ,ơ pơlei Philistin đĭ-đăng iĕm gô pơchah răm,yua kơ đei 'nhui ŭnh tih đơ̆ng yă-nơ̆m truh,ưh kơ đei bu gơh weh đơ̆ng anih lu khŭl linh sư.32 Wă tơl tơwih liơ kơ bơngai pơtruh nơ̆rđơ̆ng minh pôm teh đak?Tơl tơwih khan: “Kră Yang pơjing kơjăp bơih Siônpăng lu kon pơlei Sư mă ơh sơ'ngon pơmat-tat gô kơ'nơp lăm noh.”

Nơ̆r Khan lê̆ adrol wă pơrăm bơngai Môap151 Nơ̆r khan lê̆ adrol gah Môap,ô, pơlei tih Ar lăm char Môappơchah răm lăm minh măng.Lăm minh măng pơlei Kir lăm char Môappơchah pơchek đĭ!2 Lu bơngai Dibôn tŏk tơ groi;lu sư năm tŏk tơ anih kơjungkơkuh kơ yang wă hmoi;kon pơlei Môap nhơ̆m hmoi ơh yua kơ kông Nêbôpăng pơlei Mêdêba,lu sư yuă sŏk 'ngôch ngăl,sŏk kang lu sư hơkôih đĭ.3 Lu sư su 'bi sơ'ngon jơ̆p kơ trong tih lăm pơlei,lu sư nhơ̆m hmoi tơ kơpal bơbŭng hnampăng tơ anih hơdrŭm,lu sư hmoi ơh lĕch đak măt.4 Kon pơlei Hesbôn păng kon plei Êlêaleh,nơ̆r lu sư krao ôr re dêh mah kơtơ̆ng truh tơ pơlei Jahas.Na lu linh dêh char Môap nhơ̆m ơh,lăm jơhngơ̆m lu sư pơpơ̆.5 Jơhngơ̆m inh hmoi ơh kơ Môap.Lu kon pơlei sư kơdâu ôn tơ pơlei Soarpăng truh tơ pơlei Êglat Sêlisia,lu sư tŏk năm tơ pơlei Luhit,nhơ̆m rah yak rah rok trong pơlei Hôrônaim,lu sư hmoi ơh sơ'ngonyua kơ tơdrong đe pơrăm đĭ.6 Krong Nimrim hrơ̆ đĭ,'nhĕt đĭ kro krĕnh.'Nhĕt 'lơ̆p hơdrih pă đei,ưh pă đei 'nhĕt dah 'long hơdrih ayơ dơ̆ng.7 Noh bơih mŭk tơmam mă lu sư đeipăng lu tơmam gĭt mă lu sư tah mong,lu sư chĕp ba tŏk pah to thŭng thong đak 'long prai.8 Jơwa re lu sư nhơ̆m hmoi,kơtơ̆ng jơ̆p kơ hơdral dêh Môap,nơ̆r lu sư nhơ̆m hmoi kơtơ̆ng truh tơ pơlei Êglaim,păng tơdrong ơh sơ'ngon oei truh tơ pơlei Bêr Êlim.9 Yua kơ đak glung tơ pơlei Dibôn 'bĕnh kơ pham,mă-lei Inh gô pơthim ăn tơdrong pơmat-tat truh kơ pơlei Dibôn,Minh pôm dăm-brang sa lu bơngai Môap mă oei arihpăng lu bơngai mă oei đei lăm dêh sư.

161 Ba ăn bĕ triu kon thuê̆ kơ bơngai pơgơ̆r teh đak 'nâu,đơ̆ng pơlei Sêla rok char glă,truh tơ kông kon pơlei Siôn.2 Lu drŏ-kăn Môap tơ tơnŏk đak krong Arnôngô đông nhen thoi sem păr tơklah tơklang,păng nhen thoi hơnar sem đe yuih lê̆ tơpu.3 “Ih chă đon bĕ,pơm bĕ tơdrong 'lơ̆ng tơpăt,kơplah 'năr dơ̆ng,pơm kơ yơ̆p ngôi ih nhen thoi kơmăng.Ôn bĕ lu bơngai oei klaih,'nĕ pơdrâu lu bơngai chă kơdâu ôn!4 Lê̆ lu bơngai Môap mă đe puh tơweh oei hơdai ih.Ăn kơ lu sư chă ôn kơ'nơp đơ̆ng đe wă pơrăm lu sư.Lu bơngai pơjuă pơđep gô pă đei, tơdrong pơrăm gô tôch đĭ.Lu bơngai chă plah tơgar iŏk gô hiong đĭ đơ̆ng teh âu.”5 Na gô đei pơtao pơgơ̆r hăm tơdrong 'mêm mơnat,đơ̆ng adrĕch Đawit gô đei minh 'nu 'bok tŏk pơgơ̆r tơpăt,sư gô sek tơlang, chă tơdrong tơpăt hơnơ̆ngpăng pơm hloi tơdrong 'lơ̆ng tơpăt.6 Lu bơ̆n đei kơtơ̆ng bơih gah tơdrong lu bơngai Môap pơang,sư pơrŏ pơang dêh, pơma pôk kơdih mă-lei, tơdrong pơang sư jing tơdrong kơ đei.7 Yua kơ noh bơih lu bơngai Môap gô nhơ̆m hmoi;đĭ-đăng lu sư nhơ̆m hmoi kơ Môap,nhơ̆m bĕ, tơtok ơh sơ'ngon bĕ,kơ 'bĕng plei hơmu pơlei Kir Harêsat!8 Chŭn Hesbônpăng 'long hơmu pơlei Sipma đĭ jô kro.Đơ̆ng hơdrol sơ̆ sư chă kơjung mah truh tơ pơlei Jaser,păng truh tơ char glă;tơ'biĕng sư chăt sôr tơ 'nguaih, lĕch truh tơ đak dơsĭ. Na dang ei pơtao lu teh đak
         choh chre lê̆ boih lu dơng 'lơ̆ng.9 Na inh nhơ̆m ơh kư̆m thoi pơlei Jaser nhơ̆m ơh kơ 'long hơmu pơlei Sipma.Ơ pơlei Hesbôn păng plei Êlêaleh,inh gô ruh kơpal iĕm hăm đak măt, yua kơ bơyan iĕm phĕ plei đei nơ̆r jreo hiôk, păng
         bơyan yuă iĕm pă đei bơih.10 Tơdrong chơt hơiă 'nă hal tơ lăm mir hlă hla chŭn bluh 'lơ̆ng noh pă đei bơih,tơ lăm pơgar hơmu ưh pă đei bu hơri dah jreo chơt hiôk boihlu bơngai pơjuă plei hơmu wă pơm sik kư̆m ưh pă đei dơ̆ng,Inh pơm kơ tơdrong jreo chơt hiôk noh pơdơh hreh.11 Jơhngơ̆m inh hmoi kơ Môap thoi brŏ reh sơ'ngon,jơhngơ̆m inh ơh kơ pơlei Kirhêres kư̆m lei-lăi mơ̆n.12 Kơplah noh mă khan lu đe Môap năm tŏk tơ anih kơjung kơkuh kơ yang pih pang lap đĕch,mă đơ̆ng lu sư mơ̆t tơ anih chơnang soi wă krao khan kư̆m tơdrong kơ đei.13 'Nâu nơ̆r Kră Yang khan boih kơ lu Môap sơ̆. 14 Mă-lei dang ei Kră Yang khan: “Lăm pêng sơnăm, thoi lĕ kơ sơnăm đe jang apah đĕch
         na tơdrong ư-ang lu đe Môap mă hăm lơ khŭl kon pơlei lu sư ră đe gô pơjăm pơjuă păng
         lu bơngai oei đei pă tŏ sĕt đĕch, ưh kơ jing kiơ bơih.”

Nơ̆r khan lê̆ adrol wă pơrăm pơlei Đamas171 Nơ̆r Khan lê̆ adrol kơ pơlei Đamas:“Mơ̆ng bĕ Pơlei Đamas, ưh pă jô̆ jing pơlei tih dơ̆ng,mă-lei gô jing tơmam pơchah rơ̆m rĕk.2 Lu pơlei Arôe đĭ jing juơ rơhiăng jing anih ăn kơ lu triu drum pơdơh,ưh pă đei hli kơ kiơ dơ̆ng.3 Kơđông kơjăp Êphraim ưh pă đei dơ̆ng bơih,pơlei tih Đamas ưh pă đei tơdrong pơgơ̆r dơ̆ng,lu kon plei mă oei đei đơ̆ng dêh char Sirikư̆m gô lei-lăi nhen thoi tơdrong ư-ang lu đe Isơrael.”Kră Yang Tih Hloh khan thoi noh.4 Lăm năr noh tơdrong ư-ang đe Jakôp hach hiong bơih,akâu akar bek gô jing hơkĕ hơkong.5 Sư thoi bơngai yuă 'ba,akŭm pơpôi đêl sư yuăyua ti sư yuă iŏk hơie 'bakư̆m thoi đe chă dônh 'ba hơlŭng lăm thŭng Rêphaim.6 Mă-lei kư̆m oei đei 'ba hiơt tơ noh.Thoi kơ đe gơgŭ tơm plei 'long ôliwơ,plei sư kư̆m oei đei 'bar pêng tŏ tơ kơnhŏng wĕch ti,dah mă kư̆m oei puăn pơđăm tŏ plei tơ dơng sư.Kră Yang đe Isơrael khan.7 Lăm năr noh, kon bơngai gô tơchĕng 'blŏk gơnang kơ Tơ'ngla mă Pơjing sư,păng măt lu sư wơ̆t lăng tơ Kră Yang 'Lơ̆ng Rơgoh đe Isơrael.8 Lu sư gô ưh pă lăng tơ chơnang soi mă đêl ti lu sư pơm,păng kư̆m ưh pă lăng dơ̆ng ti lu sư pơjing kơdih,mă rup yang Arsêrim,păng chơnang soi lu sư soh 'long 'bâu phu.9 Lăm năr noh lu pơlei tih kơjăp Isơrael gô jing anih đe lê̆ juơ tơ lăm bri roh dah
         tơ kơpal kông, kư̆m thoi lu anih đĭ jing juơ 'bơ̆t anăp lu đe Isơrael. Đĭ-đăng jing
         anih juơ rơhiăng.10 Ih hiơt bơih kơ Kră Yang 'Bok Kei-Dei Tơ'ngla dŏng pơklaih ih;ih ưh kơ 'blŏk bơih hơgơp tơmo Tih mă ih kơ'nơp.Mă đơ̆ng ih pơtăm 'long arih 'lơ̆ng,ih pơtăm adrĕch 'long hơmu plơ̆ng đơ̆ng nai.11 Mă khan ih pơtăm, ih wei jing 'lơ̆ng ră,kiơ̆ pơgê pơm kơ sư arih đei pơkao kiơ̆ pơgê.Mă-lei lăm năr pơmat-tat jĭ jăn ưh kơ gơh klaihmă đei phĕ plei ưh kơđei yua kiơ ôh!12 Ô lu kon pơlei dêh char lơlap,ôr krao thoi jơwa đak dơsĭ poh-yă,ô lu adrĕch adrung kon bơngaiôr krao thoi jơwa đak poh-yă tih!13 Lu adrĕch adrung kon bơngai ôr krao jơwa sư năm tơblah dang đak poh-yă,mă-lei Kră Yang gô chrih hil kơ lu sư na lu sư gô kơdâu ataih,puh tơweh lê̆ lu sư thoi kial tơthu hơkam 'ba kơpal kông,thoi 'mui teh năr kial hơbŭt.14 Kiơ̆ kơsơ̆ đei tơdrong hli tơrơ;adrol kơ pơgê hrôih truh ưh pă 'bôh lu sư dơ̆ng,'nâu minh tơdrong tuh ăn kơ lu bơngai blah tơgar iŏk mŭk tơmam dêh char bơ̆n,noh jơ̆ tơdrong truh kơ lu bơngai tơtông tơgar tơmam đơ̆ng lu bơ̆n.

Nơ̆r Khan lê̆ adrol gah dêh char Kus181 Răm-'băm tơpă kơ teh đak đei re jơwa thoi tơtuh pơnărnoh jơ̆ teh đak pah to lu krong lăm char Kus.2 Ih wơh lu bơngai pơtruh nơ̆r tŏk đak dơsĭ,hao thŏng-nan pik hăm chai đông kơpal đak!Ơ lu bơngai năm pơtruh nơ̆r hơbĕch hơbal,năm tơ teh đak lu bơngai kơjung akar rơmuăn.Tơ kon pơlei mă jê̆ mă ataih hli ngăl;minh pôm teh đak đei bơngai pran kơtang,chă tơgar pơjuă pơđep lu sư pơma nơ̆r phara krưp.Dêh char đei lơ chơnglah krong klah asong teh đak sư.3 Ơ đĭ-đăng kon pơlei pơla lăm teh đak oei kơpal tehkơplah đe pơdơ̆ng hla-kơ kơpal kông iĕm gô lăng 'bôh mưh đe hlôm tơgiĕp iĕm gô kơtơ̆ng.4 Kră Yang khan bơih kơ inh thoi âu:“Inh gô oei hreh păng Inh gô răp lăng đơ̆ng anih Inh oei,thoi drang tŏ pơchrang hơdah đơ̆ng măt 'năr,thoi hơiuh đak ngom năr tŏ bơyan yuă.”5 Adrol kơ bơyan yuă, kơplah pơkao đĭ wă plei.Păng pơkao hơmu đĭ plei wă jê̆ đum,na Kră Yang gô iŏk săng kô kăt lê̆ lu tơ'biĕngpăng lu dơng bluh hla dêh.6 Đe gô tŭk lê̆ lu sư ăn kơ sem păr tơ lăm kông sa,păng ăn kơ sem bri tơ ala teh sa,lu sem păr gô sa lu sư lăm bơyan phangpăng lu sem bri brah gô sa lăm bơyan tơngiĕt.7 Lăm kơplah noh, lu adrĕch adrung bơngai kơjung akâu akar rơmuăn,jơ̆ lu adrĕch adrung krưp dêh,kon pơlei mă jê̆ mă ataih hli ngăl,minh pôm teh đak đei bơngai pran kơtang chă tơgar pơjuă pơđep,teh đak đei lơ chơnglah krong klah asong teh đak sư,adrĕch adrung noh bơih gô chĕp ba tơmam pơyơ̆r ăn kơ Kră Yang Tih Hloh,lăm anih 'măn kơ anăn Kră Yang Tih Hloh oei,jơ̆ kông Siôn.

Nơ̆r Khan lê̆ adrol gah dêh char Êyiptơ191 Nơ̆r khan lê̆ adrol gah dêh đe Êyiptơ.Kră Yang jur hăm hơmơ̆l tĕnh truh tơ dêh Êyiptơ,lu rup yang dêh char đe Êyiptơ tơtơ̆ đĭ 'bơ̆t anăp Sư,jơhngơ̆m đe Êyiptơ hiong hach đĭ.2 “Inh gô pơm kơ bơngai Êyiptơ tơblah băl tơduă bơngai Êyiptơ,'nhŏng oh tơblah băl tơduă 'nhŏng oh,rông 'bôt tơblah băl tơduă rông 'bôt,pơlei tih tơblah băl tơduă pơlei tih,teh đak âu tơblah hăm teh đak noh.3 Lu đe Êyiptơ gô rơdu,inh gô pơrăm lê̆ tơdrong tơdă lu sư hơmet wă pơm,lu sư gô krao chă lu rup yang,lu pơjâu, lu pơjâu pơma dơnuh hăm bơhngol bơngai lôch,lu pơjâu tơwir.4 Inh gô jao kon pơlei Êyiptơ lăm ti lu yŏng pơgơ̆r kơnê̆ dêhpăng ăn kơ minh 'nu pơtao chư̆ kơnê̆ gô pơgơ̆r lu sư.Kră Yang Tih Hloh khan thoi noh.5 Đak dơsĭ gô hrơ̆,đak krong gô hrĕng kro.6 Lu glung iĕ jing 'bâu ôm thong đak lăm char Êyiptơ gô hrơ̆ hrĕng kro.'Nhĕt trang cheng krong lôch ôm đĭ.7 'Nhĕt chăt jih đak krong Nil,tơ tu krong păng chŭn ba lu sư cheng krong jô kro đĭ,kial bơbơ̆t pă đei kiơ dơ̆ng.8 Lu bơngai chă ka gô tơtok,lu bơngai chă wah tơ krong Nil nhơ̆m ôrpăng lu bơngai traih jal dăng hơnhuăl gô ơh klai đĭ.9 Lu đe dui brai se păng lu đe tanh che kokgô ưh pă hơmĕng.10 Lu pơm yŏng thoi jrăng tơm lăm dêh Êyiptơ đe gô pơrămpăng lu bơngai jang mưng gô jĭ lăm jơhngơ̆m.11 Lu kră pơlei Sôan ngăl kơtul,lu bơngai hơgei oei jang hăm Pharaôn lu sư chă đon kơhlôh kơwao,liơ iĕm gơh khan kơ Pharaôn khan:“Inh jơ̆ minh lăm lu bơngai hơgei, kon sâu lu đe pơtao adrol sơ̆?”12 Lu bơngai hơgei iĕm tơ yơ?Athei lu sư roi kơ ih băt Kră Yang Tih Hloh hơmet lê̆ bơih wă pơm kiơ kơ dêh Êyiptơ.13 Lu kră pơlei Sôan kơtul ngăl,lu kră pơlei Nôp huŏng lăm tơdrong đe hơlĕnh,lu bơngai pơm kră lăm tơring đơ̆ng adrĕch phapơm kơ đe Êyiptơ jrok trong.14 Kră Yang tuh ăn tơdrong tơchĕng hơwơ̆l kơ bơngai Êyiptơ,lu sư gô wơ̆l jrok lăm tôm tơdrong jang,thoi bơngai suai hăk rah năm rah tơ 'ma tơ 'ngiĕo kơ hăk sư.15 Đe pă đei gơh pơm kiơ lăm dêh Êyiptơ,mă khan kơ̆l dah kiĕng.Dơng gao dah gơlar.16 Lăm năr noh kơnh, bơngai Êyiptơ gô nhen thoi bơngai drŏ-kăn, hli tơrơ kơ ti Kră Yang
         Tih Hloh wă pơrăm lu sư. 17 'Bơ̆t ei kơnh teh đak Juđa jing minh tơdrong pơm ăn kơ Êyiptơ hli krưp mưh đe roi
         kơ Juđa rim 'nu hli ngăl, yua gah tơdrong tơdă Kră Yang Tih Hloh pơkă bơih wă pơm
         kơ char lu sư.18 Lăm năr noh, tơ dêh Êyiptơ, đei pơđăm tŏ pơlei pơma nơ̆r Kanaan păng pơkăm pơkă hăm
         anăn Kră Yang Tih Hloh, lăm lu pơlei noh đei minh pôm pơlei đe krao pơlei pơlôch pơrăm.19 Lăm năr noh gô đei minh pôm chơnang soi kơ Kră Yang tơ lăm dêh Êyiptơ. Păng đei minh
         pôm jrăng man 'blŏk kơ Kră Yang tơ jih hơdral teh đak noh. 20 Noh jơ̆ tơdra kơnăl păng tơbăt kơ Kră Yang Tih Hloh tơ lăm dêh Êyiptơ, lu Sư gô krao
         chă Kră Yang, kơplah lu bơngai pơm kơnê̆ kơ lu sư, Kră Yang gô wơh minh 'nu 'bok dŏng
         pơklaih wă dŏng tơgŭm păng pơklaih lu sư. 21 Kră Yang gô ăn kơ bơngai Êyiptơ băt kơ Sư, lăm năr noh lu bơngai Êyiptơ gô băt kơkuh
         kơ Kră Yang, lu sư gô pơyơ̆r tơmam soi 'buh kơ Kră Yang, lu sư pơkă pơkăm hăm Kră
         Yang păng pơm keh tơdrong lu sư pơkă noh. 22 Kră Yang gô teh bơtho dêh char Êyiptơ đơ̆ng noh hơmet pơklaih lu sư dơ̆ng, lu sư gô
         wih tơ Kră Yang, Kră Yang gô mơ̆ng nơ̆r lu sư krao khan păng ming pơklaih ăn.23 Lăm năr noh kơnh gô đei minh pôm trong glung tih đơ̆ng dêh Êyiptơ truh tơ dêh Asiri,
         lu bơngai Asiri gô năm tơ dêh Êyiptơ, lu bơngai Êyiptơ gô năm tơ dêh Asiri, lu bơngai
         Êyiptơ păng bơngai Asiri wang hơdai kơkuh kơ Kră Yang. 24 Lăm năr noh kơnh, dêh Isơrael gô pơgơ̆p hơdai hăm bơngai dêh Êyiptơ păng Asiri jing
         teh đak mă pêng. Pêng tŏ teh đak 'nâu pơm tơm tơdrong pŭn hiôk lăm teh đak. 25 Pêng tŏ teh đak Kră Yang Tih Hloh sơkat ăn pŭn hiôk kơ lu sư, khan: “Pŭn hiôk kơ Êyiptơ
         kon pơlei Inh, Asiri tơdrong jang đơ̆ng ti Inh, Isơrael jơ̆ mŭk tơmam Inh.”

Nơ̆r Khan lê̆ adrol wă pơm kơ dêh char Êyiptơ păng Kus201 Lăm sơnăm Sargôn pơtao dêh Asiri wơh Tartan năm tơ pơlei Asdôt, blah păng iŏk pơlei
         noh. 2 Kơplah noh Kră Yang, khan kơ Êsai kon drŏ-nglo Amôt: “Năm bĕ, plôh lê̆ ao 'bi ih păng
         plôh lê̆ chơkhŏ đơ̆ng jơ̆ng ih.” Êsai pơm kiơ̆ nơ̆r noh, năm akâu hoh păng yak jơ̆ng
         hoh.3 Kră Yang khan: “Thoi đĭch đam Inh Êsai năm akâu hoh păng yak jơ̆ng hoh lăm pêng sơnăm
         wă pơm tơdra tơ'bôh wă blah teh đak Êyiptơ păng Kus. 4 Kŭm thoi noh mơ̆n pơtao Asiri gô chông ba kon pơlei Êyiptơ păng Kus pơm bơnă đơ̆ng
         hơ'lơ̆p truh tơ kră năm akâu hoh păng yak jơ̆ng hoh pơdah pơtâu hoh thoi noh wă kơ
         teh đak Êyiptơ mơlâu. 5 Kơplah noh lu bơngai gơnang kơ teh đak Kus păng hơmĕng kơ teh đak Êyiptơ gô hli păng
         mơlâu. 6 Lăm năr noh lu bơngai oei jê̆ đak dơsĭ gô khan to, lu adrĕch adrung mă bơ̆n gơnang
         păng kơdâu tơkan wă kơ gơh dŏng pơklaih đơ̆ng pơtao dêh Asiri, na lu sư đĭ jing thoi
         noh bơih! Lei liơ bơ̆n gơh klaih?

Nơ̆r Khan lê̆ adrol gah Babilôn gô pơchah211 Nơ̆r khan lê̆ adrol kơ char glă oei rok cheng đak dơsĭ.Thoi kial hơbŭt pơrăm char gah gơal.Sư lĕch đơ̆ng char glă đơ̆ng teh đak hli krưp.2 Đei tơ'bôh kơ inh tơdrong hli krưp dêh.Lu bơngai chă tơgar oei chă tơgar,lu bơngai pơrăm, oei chă pơrăm,ơ bơngai Êlam tŏk bĕ,ơ bơngai Mêđi! Wang bĕ,Inh gô pơtôch lê̆ dôm nơ̆r ôr ơh sư.3 Na kơdŭ inh jĭ dêh,inh jĭ tuĕnh nhen thoi drŏ-kăn tơpŭ,lăp inh kơtơ̆ng inh pơ̆klăp inh 'bôh inh hli tơrơ.4 Jơhngơ̆m inh hơwơ̆l hơwang,pơm kơ inh hli tơrơ dêh,hơdah pơgê hrôih mă inh 'maih wăđĭ tơplih jing tơdrong inh hli tơtơ̆ kơ.5 Đe hơmet gơ'bang sa et,đe lơ̆k che, đe sa păng et.Ơ lu yŏng pơgơ̆r iung bĕtuh đak rơmă kơ khêl iĕm.6 Yua kơ Kră Yang khan kơ inh thoi âu:“Ăn bơngai gak bĕ sư 'bôh tơdrong kiơ athei sư roi.7 Mưh 'bôh lu linh hao gre aseh năm hơgrop 'bar 'bar,hao aseh iĕ, aseh lăk-đa,na sư athei kơchăng mơ̆ng mă nhen.”8 Bơngai gak ôr re na khan:“Ơ yŏng, inh dơ̆ng lăm hnam gak prăt nărpăng dơ̆ng gak tơ anih gak prăt măng.9 To lu linh hao gre aseh lu sư năm hơgrop 'bar 'bar, sư tơl khan:‘Pơlei Babilôn pơchah răm bơih!Dôm lu rup yang sư pơchah hĕch đĭ tơ teh bơih!’ ”10 Ơ kon pơlei inh, mă đe pơjuă pơđep,tơdrong mă inh đei kơtơ̆ng đơ̆ng Kră Yang Tih Hloh, 'Bok Kei-Dei Isơrael,na inh roi ăn kơ iĕm tơdrong noh.Nơ̆r Khan lê̆ adrol gah pơlei Đuma11 Nơ̆r Khan lê̆ adrol gah plei Đuma.Đei bơngai krao inh đơ̆ng kông Sêir khan:“Ơ bơngai gak, măng oei đunh ưh?Ơ bơngai gak măng oei đunh ưh?”12 Bơngai gak tơl khan:“Pơgê truh bơih kơmăng kư̆m truh mơ̆n.Mưh ih wă jet; jet bĕ,kơnh wơ̆t tơ âu dơ̆ng hŏ.”Nơ̆r khan lê̆ adrol gah char Arabi13 Khan lê̆ adrol gah char ArâpƠ lu khŭl Đêdan bơngai chă mơdro,lu iĕm gô tep lăm bri Arabi,14 Ơ kon pơlei Têmachĕp ba đak ăn kơ lu đe rơhing.Năm sơng bĕ lu bơngai kơdâu đơ̆ng tơdrong truh;ăn 'bĕng por kơ lu sư sa.15 Lu sư kơdâu đơ̆ng đao gưm,đơ̆ng đao đe toh đơ̆ng hơnglop,đơ̆ng hră đe hơ'năk bơih,kơdâu ôn đơ̆ng tơdrong tơblah wang.16 Kră Yang khan kơ inh thoi âu: “Lăm minh sơnăm dơ̆ng, jô̆ thoi sơnăm đe jang apah,
         dôm tơdrong ư-ang dêh char Kêdar gô hiong. 17 Lu bơngai pran kơtang chĕp hră, lăm lu kon drŏ-nglo dêh char Kêdar oei pă tŏ sĕt đĕch.”
         Kră Yang 'Bok Kei-Dei đe Isơrael đei khan bơih thoi noh.

Nơ̆r khan lê̆ adrol gah plei Jêrusalem221 Nơ̆r khan lê̆ adrol gah thŭng tơdrong tơ'bôh.Lu iĕm đei tơdrong kiơmă đĭ-đăng lu iĕm tŏk hao bơbŭng hnam thoi noh?2 Ơ pơlei ôr tơkĕch, ơ-ôs ơ-as,pơlei mă chơt hiôk, pơm kư̆ kălu khŭl iĕm lôch ưh trŏ kơ lôch yua kơ đao gưmkư̆m ưh kơ trŏ lôch yua kơ tơblah.3 Đĭ-đăng lu kră pơgơ̆r lu iĕm lu sư wang kơdâu chă ôn,đe rôp chô̆ lu sư, ưh kơ đei yua hră ôh.Đe rôp đĭ bơih lu kon pơlei iĕm,mă đe đei chă 'bôh,mă khan lu sư kơdâu ataih bơih ră.4 Thoi noh na inh khan: “Iĕm 'nĕ lăng tơ inh,lê̆ inh nhơ̆m ơh ol,'nĕ chă pơlung inhyua kơ tơdrong pơrăm lu kon pơlei inh!5 Kră Yang Tih Hloh pơkă bơih,gô đei minh năr tơdrong rŭng răng,pơjuă pơđep iung blahlăm anih thŭng tơdrong tơ'bôh,lu dur pơlei pơchah hơlih,nơ̆r krao ôr dŏng jơwa truh tơ kông.6 Lu đe Êlam tơ̆n jŏ 'brơ̆m hră,năm kiơ̆ đei gre aseh hăm lu linh hao aseh,lu bơngai Kir chĕp khêl.7 Rim anih thŭng ih 'lơ̆ng hlohđĭ-đăng noh tă 'bĕnh-'bang kơ gre aseh,păng lu linh hao aseh pơrĕng bơihwă tơblah tơ 'măng jang pơlei.8 Sư iŏk lê̆ bơih tơmam bơwei dêh char Juđa,păng lăm năr noh iĕm gơnang kơ tơmam wă tơblahđơ̆ng hnam mong lăm bri.9 Lu iĕm 'bôh lơ trong hơđang pơchah lăm pơlei Đawit;na iĕm mong đak đơ̆ng dơnâu gah ala.10 Lu iĕm jô̆ hnam lăm pơlei Jêrusalem,teh pơchah lu hnam noh,wă hơmet ming dur pơlei kơjăp.11 Lu iĕm pơm sơlŭng dơnâu plah sơlam dur pơleiwă mong iŏk đak đơ̆ng đak dơnâu so.Mă-lei iĕm ưh kơ gơnang ôh kơ Tơ'ngla pơm tơdrong noh,iĕm kư̆m ưh kơ lăng ôh tơ Tơ'ngla hơmet lê̆ wă pơm tơdrong noh đơ̆ng sơ̆.12 Lăm năr noh Kră Yang Tih Hlohkrao lu iĕm athei nhơ̆m hmoi,ơh sơ'ngon, hơkôih sŏk, hrŭk ao 'bi.13 Mă-lei lăng to lăm lu iĕm đei tơdrong chơt hiôk kư̆ kă'bet sa rơmo, 'buh sa triu, sa 'nhĕm, et tơdrô:“Et sa bĕ yua kơ dơning bơ̆n gô lôch!”14 Kră Yang Tih Hloh roi tơbăt lăm đon inh: “Tơdrong yoch 'nâu ưh kơ gơh mơnat ăn ôh
         dĭng truh năr lu iĕm lôch.” Kră Yang Tih Hloh khan thoi noh.15 Kră Yang Tih Hloh khan:Ih năm bĕ truh tơ noh,Sepna bơngai bơ̆jang wei-lăng hnam pơtao păng khan kơ sư:16 Ih oei tơ âu pơm kiơ? Bu ăn kơ ih oei tơ âu?Mă ih mah sir anih pơm bơsat kơ ih tơ âu?Ih sir bŏk kơ ih minh anih tơ kơpal,sir bŏk anih ih lăm tơmo.17 'Nâu, ơ bơngai pran kơtang Kră Yang gô klơ̆m lê̆ ih kơtang mơ̆n.Sư gô rôp ih kơjăp.18 Sư gô lôm ih, lôm kơjăp thoi 'bŏng-lŏngklơ̆m ih tơ dêh char să rơhơi ih gô lôch tơ noh,anih mă lu gre aseh ih,ih jơ̆ bơngai pơm kơ hnam tơ'ngla ih mơlâu.19 Inh gô tơlĕch lê̆ ih,gô puh tơweh lê̆ ih đơ̆ng anih ih jang.20 Lăm năr noh, Inh gô krao đam Inh Êliakim kon drŏ-nglo Hilkia. 21 Iŏk ao ih pơhrŭk ăn kơ sư, tơ̆n ăn kơ sư tơlei tơ̆n ih, iŏk tơdrong pơgơ̆r đơ̆ng ih
         pơjao ăn lăm ti sư, sư gô pơm 'bă kơ kon pơlei oei lăm Jêrusalem păng bơngai Juđa.
         22 Inh gô dan khuă hnam Đawit kơpal hơngiĕng sư, mưh sư pơih ưh kơ đei bu gơh tang, mưh
         sư tang ưh kơ đei bu gơh pơih. 23 Inh gô pơ̆ng sư thoi đe pơ̆ng kơđĭnh 'bơ̆t anih kơjăp păng sư gô jing minh 'nu đe
         ư-ang ăn kơ hnam 'bă sư. 24 Đe gô hơtol kơpal sư dôm tơdrong ư-ang hnam 'bă sư, đơ̆ng kon hơ'lơ̆p, adrĕch adrung
         păng đĭ-đăng tơmam yua tih iĕ đơ̆ng pơnhan kơthao truh tơ ge gŏ.25 Kră Yang Tih Hloh khan: Lăm năr noh, kơđĭnh đêl pơ̆ng 'bơ̆t anih kơjăp gô tơtoh, đe
         gô lê̆ sư, sư gô huŏng, tơmam trăp hơtol kơpal sư gô koh kơtĕch lê̆. Kră Yang khan
         thoi noh.

Nơ̆r khan lê̆ adrol gah pơlei Tir231 Nơ̆r khan lê̆ adrol kơ pơlei Tir,ơ duk Tarsis nhơ̆m ơh bĕ,yua kơ pơlei Tir pơchah răm đĭ bơih,dĭng mah hnam oei,anih duk pơdơh kư̆m đĭ pă đei,Đơ̆ng dêh Kitim đe kơtơ̆ng nơ̆r roi 'nâu.2 Oei hreh bĕ kon pơlei oei tơter đak dơsĭ,ơ lu bơngai mơdro pơlei Siđônanih mă lơ bơngai năm trong đak dơsĭ pơm kơ iĕm.3 Mơdrŏng chơ phe 'ba đơ̆ng Sihôr,kĕch yuă đei đơ̆ng krong Nil,chơ rok trong đak dơsĭ tih,noh jơ̆ tơm đei lơi yua,sư noh bơih anih mơdro mơchan kơ rim teh đak.4 Ơ Siđôn mơlâu bĕ! Yua kơ đak dơsĭ khan bơih anih kơjăpmă lu iĕm gơnang lăm đak dơsĭ đei pơma bơih:“Inh tam đei anăp kư̆m tam đei layơ tơpŭ;kư̆m tam đei rong kon tơdăm dah kon adruh.”5 Kơplah tơdrong âu kơtơ̆ng truh tơ char Êyiptơ,đe gô ơh dêh yua kơ đei kơtơ̆ng tơdrong đe roi gah pơlei Tir.6 Kơdâu năm tơ Tarsis bĕ,ơ kon pơlei oei jê̆ đak dơsĭ nhơ̆m hmoi bĕ!7 Âu hăm trŏ kơ pơlei iĕm chơt hiôk ưh?Pơlei đei bơih đơ̆ng chăl Kră sơ̆,mă đêl jơ̆ng sư yak năm tơ anih ataihchă anih wă oei pơm pơlei jang sa.8 Na bu pơkă tơdrong âu wă pơm kơ pơlei Tir,jơ̆ pơlei asong ăn bơih lu tơmam thoi môk pơtao,lu bơngai mơdro mơchan sư nohlu bơngai yŏng mơng thoi kon pơtao,lu tơ'ngla tĕch mơdrojơ̆ lu bơngai đe pơyom lăm teh đak.9 Kră Yang Tih Hloh bơih pơkă pơm tơdrong âu,tơjur tơdrong pơang kơ đĭ-đăng tơdrong 'lơ̆ng rŏ păng pơm kơ lu bơngai đe pơyom lăm
         teh đak âu mơlâu.10 Ơ kon pơlei Tarsis,năm bĕ jơ̆p kơ anih teh ih tih thoi kơ krong Nil!Ưh pă đei anih kơ duk ih bơih.11 Kră Yang yơ̆r ti sư kơpal đak dơsĭ,pơm kơ rim teh đak tơdrŏ,Sư pơm boih kơ Kanaanwă pơrăm lu kơđông kơjăp sư.12 Sư khan: “Ơ kon adruh 'nao iungpơlei Siđôn mă đe tơrôp bơih,ih ưh pă đei chơt hiôk dơ̆ng bơih,iung bĕ ih yak năm tơ dêh Kitim,tơ noh ih kư̆m ưh kơ đei pơdơh hiôk ôh!13 Ih lăng dêh char lu bơngai Kalđê,ưh kơ đei kon pơlei noh dơ̆ng bơih,bơngai Asiri pơm kơ anih noh jing anih sem bri,sư pơm hnam thôt, wang tăp dăr, blah iŏk pơgoh,teng lê̆ anih hnam pơtao sưpơchah pơchek jing juơ.14 Ơ lu duk Tarsis, nhơ̆m ơh bĕ!Kơđông lu iĕm pơchah răm đĭ bơih.15 Kơplah noh kơnh pơlei Tir đe gô hiơt kơ sư lăm tơpơh-jĭt sơnăm, dang minh chăl arih
         pơtao. Klaih hlôi kơ tơpơh-jĭt sơnăm bơih, pơlei Tir gô nhen thoi 'bai bơngai drŏ-kăn
         đi hơri.16 “Ơ drŏ-kăn đi mă đe hiơt bơih,chĕp bĕ brŏ ih,chă juang jơ̆p lăm pơlei reh mă hiôk, hơri bĕ mă lơ,wă kơ đe 'blŏk dơ̆ng kơ ih.”17 Kơtĕch tơpơh-jĭt sơnăm bơih, Kră Yang gô năm tơmang pơlei Tir, pơlei sư gô pơm thoi
         đêl dơ̆ng, sư gô mơdro mơchan hăm rim dêh char lăm teh đak âu. 18 Mă-lei mŭk tơmam sư đei lơi yua noh gô klah 'măn kơ Kră Yang, sư ưh kơ đei mong dah
         tah 'măn ôn lê̆ ôh, yua kơ tơmam đei lơi noh gô yua lăm tơmam sa, ao hrŭk 'lơ̆ng kơ
         lu bơngai oei 'bơ̆t anăp Kră Yang.

Tơdrong sek tơlang plei teh241 'Nâu Kră Yang gô pơrăm teh,pơm kơ teh jing juơ rơhiăng,sư gô blơ̆ pơrăm lê̆ teh đakpăng pơm kơ kon pơlei tơklah tơklang.2 'Bok soi kư̆m thoi kon pơlei,yŏng tơ'ngla jing thoi đam sư,yă yŏng tơ'ngla kư̆m thoi đam drŏ-kăn sư,bơngai tĕch kư̆m thoi bơngai răt,bơngai ăn mưng kư̆m thoi bơngai iŏk mưng,bơngai đe hre kư̆m thoi bơngai oei hre.3 Teh đak âu gô pơrăm đĭ ưh pă đei kiơ đe gô plah tơgar iŏk đĭ,yua kơ Kră Yang đei khan bơih nơ̆r 'nâu.4 Teh đak kro krĕnh păng jô hŏnh,dêh char âu ơh sơ'ngon păng jô hŏnh,lu bơngai đe ư-ang dêh đĭ rơdu rơmơ̆n.5 Teh đak âu jing kơnê̆ 'mê̆ mach,đơ̆ng kon pơlei pơm yoch.Ưh kơ kiơ̆ khôi juăt,pơm yoch hăm nơ̆r tơtă,pơm glăi hăm tơdrong pơgơ̆p ling-lang.6 Thoi noh na tơdrong hiap luăn sa teh đak.Lu kon pơlei oei kơpal teh âu, đei pơmat-tat yua kơ tơdrong yoch lu sư kơdih.Yua kơ noh kon bơngai oei kơpal teh ŭnh sa bơih.Păng pă tŏ sĕt đĕch bơngai oei đei.7 Sik hơmu 'nao đĭ hrơ̆, tơm hơmu đĭ jô kro,lu bơngai juăt đei jơhngơ̆m chơt đĭ tơtok tơtăm.8 Re hơgơ̆r iĕ chơt hiôk ưh pă đei dơ̆ng,jreo 'nă hal ưh pă đei bơih,jơwa đe reh brŏ chơt hiôk kư̆m đĭ tôch.9 Đe kư̆m ưh pă đei et sik hơri rah dơ̆ng;lu bơngai hơmui kơ sik et sik đĭ tăng.10 Pơlei đei tơdrong truh pơchah đĭ bơih,rim hnam tang chơkăl lê̆ 'măng,ưh kơ đei bu gơh mơ̆t.11 Đe ôr tơ rok trong lăm pơlei yua kơ tơdrô ưh pă đei;tơdrong chơt đĭ pă đei.Tơdrong 'nă hal lăm teh đak đĭ hiong!12 Lăm pơlei kơkot rơhiăng,'măng jang pơchah đĭ bơih.13 Adrĕch adrung kon bơngai oei kơpal teh âu gô đei thoi noh.Nhen thoi tơm 'long ôliwơ đĭ hơlŭng đơ̆ng đe gơgŭpăng thoi đe chă mok plei hơmu đơ̆ng rŏng kơ bơyan đe phĕ plei.14 Lu sư gô jreo 'nă hal đơ̆ng đak dơsĭ gah bơmơ̆t,lu sư ư-ang tơdrong hơbŏ rŏ Kră Yang.15 Thoi noh ư-ang bĕ kơ Kră Yang ơ lu bơngai oei lăm teh đak gah hơlĕch,ư-ang bĕ kơ anăn Kră Yang 'Bok Kei-Dei đe Isơraelơ lu bơngai oei lăm lu bŏl đak dơsĭ.16 Lu bơ̆n kơtơ̆ng bơih đơ̆ng tôch kơ teh đak hơri:“Ư-ang kơ Tơ'ngla 'lơ̆ng tơpăt.”Mă-lei inh khan: “Inh hiong bơih!Inh hiong răm-'băm dêh kơ inh!Lu bơngai blơ̆ blĕch hơlĕnh pơdăr,lu bơngai blơ̆ blĕch hơlĕnh pơdăr rai dêh.17 Ơ kon bơngai oei lăm teh đak, tơdrong hli tơrơ,sơlŭng jrŭ păng poh-'năk hơnhuăl oei răp gô iĕm.18 Bơngai ayơ kơdâu ôn đơ̆ng tơdrong hli tơrơgô huŏng lăm sơlŭng;tŏk hlôi đơ̆ng sơlŭng gô hrơ̆p hơnhuăl,lu 'măng-'mŏk tơ kơpal plĕnh pơih lê̆ bơih,lu hơnă tơ ala teh pơpơ̆ đĭ.19 Plei teh pơchah hĕch hoch đĭ,teh đĭ hơđang phơ̆t,teh đĭ pơpơ̆ dêh.20 Plei teh tơdrŏ 'ma 'ngiĕo nhen bơngai suai,yĕng yŏng thoi pơk gia,tơdrong yoch sư trăp dêh,sư gô pơ̆k huŏng ưh kơ kĕ iung dơ̆ng.21 Năr noh kơnh Kră Yang gô phak lu linh jang kơnê̆ tơ kơpal plĕnh tipăng phak lu yŏng pơgơ̆r kơnê̆ lăm teh âu.22 Đe akŭm lu sư lăm sơlŭng păng chĭt lu sư nhen bơnă lăm hnam phak,đunh năr đe gô phak pơmat lu sư.23 Măt khei gô ưh pă hơđơ̆ng,măt 'năr gô kơdơ̆,Kră Yang Tih Hloh gô pơgơ̆r kơpal kông Siôn,tơ pơlei Jêrusalem păng tơdrong ư-ang rang mơnhal sưgô pơdah 'bơ̆t anăp lu đe kră.

Bơnê kơ Kră Yang251 Ơ Kră Yang Ih bơih Kră Yang 'Bok Kei-Dei inh!Inh ư-ang kơ Ih, inh bơnê pôk pơư kơ anăn Ih,Ih đei pơm boih tơdrong hlĭch, tơdrong Ih pơkă lê̆ đơ̆ng sơ̆,hăm tơdrong tơpăt sĭt.2 Ih pơm bơih kơ lơ pơlei jing anih pôi teh rơ̆m rĕk,pơlei tih kơjăp jing pơchah hĕch.Pơlei hnam kơjăp lu yŏng pơtao lu bơngai tơmoiưh pă jing pơlei dơ̆ng bơih,ưh pă đei layơ wă gơh man tơiung ming dơ̆ng.3 Noh bơih na lu kon pơlei đơ̆ng dêh char pran kơtang gô ư-ang kơ Ih,pơlei tih lu adrĕch adrung bơngai pơm kơnê̆ krưp gô hli yom kơ Ih.4 Ih boih Kră Yang jing anih kơjăp lu bơngai dơnuh gơnang.Pơlei hơđơ̆ng ăn kơ lu bơngai hoh kơđei kơplah năr pơmat-tat,pơm anih kơ'nơp năr kial hơbŭt,pơm yơ̆p wă huay kơ tŏ,kơplah lu bơngai pơm kơnê̆ khĕnhlu sư lĕch thoi hơyuh kial hơbŭt tơthu bah tơ dur pơlei.5 Thoi tŏ lăm char glă, Ih chĭt lê̆ nơ̆r ôr jơwa lu bơngai tơmoi.Ih găn lê̆ hreh nơ̆r hơri 'nă hal lu bơngai pơm kơnê̆,nhen thoi hơyuh tŏ hiong kơ yơ̆p hơmơ̆l.6 Tơ kơpal kông âu Kră Yang Tih Hloh gô hơmet ăn kơ rim adrĕch adrung, tơmam et sa tih.Hăm tơdrô hơmu 'lơ̆ng hloh, tơmam sa 'nhĕm rơmă bek đei 'ngăl,tơdrô hơmu 'lơ̆ng rơgoh.7 Tơ kơpal kông âu, Sư gô pơrăm lê̆ che pĕng măt đĭ-đăng kon pơlei pơlapăng che pĕng măt đĭ-đăng teh đak.8 Kră Yang pơtôch lê̆ bơih tơdrong lôch hiong ling-lang,Kră Yang gô sŭt lê̆ đak mătđơ̆ng muh măt rim 'nu,păng iŏk lê̆ tơdrong mơlâu đơ̆ng kon pơlei pơla Sưđơ̆ng jơ̆p-jang kơ teh đak.Kră Yang khan thoi noh.9 Lăm năr noh kơnh, đe gô khan:“Âu bơih Kră Yang 'Bok Kei-Dei bơ̆n,mă lu bơ̆n đei chang gô Sư dŏng pơklaih bơ̆n.'Nâu bơih Kră Yang mă lu bơ̆n chang gô Sư.Bĕ lu bơ̆n 'nă hal chơt hiôk kơ tơdrong Sư dŏng pơklaih!”10 Ti Kră Yang gô dan kơpal kông âu.Mă-lei teh đak Môap đe gô pơjuă pơđep tơ anih lu sư,thoi đe pơjuă hơnong lăm anih pơm 'mê̆.11 Mă lu sư gô pơdăng ti lu sư lăm noh,thoi bơngai glơi đak pơdăng ti sư wă glơi,mă-lei Kră Yang gô tơhuŏng lê̆ tơdrong pơang lu sư,Mă ti lu sư yơ̆r hơwơi ră.12 Kră Yang gô pơrăm lê̆ dur man kơjung kơjăp noh,hơlih đĭ tơ ala,bơlih tơhuŏng lê̆ tơ teh,lăm 'mui teh.

Lu bơngai gơh klaih hơri bơnê261 Lăm năr noh tơ dêh Juđa, đe gô hơri 'bai âu:Lu bơ̆n đei pơlei tih kơjăp!Kră Yang 'Bok Kei-Dei ăn tơdrong dŏng pơklaihSư pơm thoi dur pơlei kơjăp.2 Pơih bĕ lu 'măng jang.Ăn kơ dêh char tơpăt đei đon lui tơpă mơ̆t tơ noh,3 Bơngai bu đei đon gơnang đĭ tơdrong sư tơchĕng.Kră Yang gô ăn kơ sư hiôk-hian lăm tôm tơdrong.Yua kơ sư gơnang kơ Kră Yang.4 Lui gơnang bĕ kơ Kră Yang ling-lang;Kră Yang jing hơgơp tơmo kơjăp ling-lang.5 Sư tơjur lê̆ lu bơngai oei tơ kơpal,teh pơchah lê̆ bơih pơlei tih kơjăp,tơjur lê̆ lu bơngai pơang truh tơ teh,huŏng lăm 'mui teh.6 Pơjuă lê̆ tơ ala jơ̆ng,lăm jơ̆ng yak lu bơngai pơmat-tat,tơpang jơ̆ng lu bơngai dơnuh hin yak.7 Trong lu bơngai 'lơ̆ng tơpăt jơ̆ tơpăt,ơ Kră Yang 'Lơ̆ng tơpăt,Ih pơm ăn trong kơ lu bơngai 'lơ̆ng tơpăt dơhnă hiôk.8 Ơ Kră Yang, mă Ih sek tơlang kơ nhônlu nhôn oei chang gô lăm trong Ih sek tơlang tơpăt,bơhngol lu nhôn hơpơi kơ anăn Ihpăng 'blŏk hơdơ̆r.9 Kơmăng bơhngol inh rơhing kơ Ih,pơgê lăm jơhngơ̆m inh hơpơi wă chă Ih dêh,mưh Ih sek tơlang tơ ala teh,kon bơngai oei lăm teh đak gô băt tơdrong 'lơ̆ng tơpăt.10 Lu bơngai kơnê̆ pơm mă đơ̆ng Kră Yang mơnat ăn ră,kư̆m ưh kơ wă hŏk iŏk tơdrong 'lơ̆ng tơpăt,lu sư oei pơm tơdrong kơnê̆ lăm teh đak 'lơ̆ng tơpăt,păng ưh kơ 'bôh ôh tơdrong 'lơ̆ng rŏ tih-tin Kră Yang.11 Ơ Kră Yang ti Ih yơ̆r bơih,mă-lei lu sư oei ưh kơ 'bôh,lê̆ lu sư 'bôh gô mơlâu năr Ih pơm tơ'bôh 'lơ̆ng ăn kơ kon pơlei Ih.Tơpă ŭnh mă 'măn kơ lu bơngai ayăt kơ Ih gô sa lu sư.12 Ơ Kră Yang Ih gô pơjing tơdrong hiôk-hian ăn kơ lu nhôn.Dôm tơdrong lu nhôn pơm noh jơ̆ Ih pơm ăn kơ nhôn bơih!13 Ơ Kră Yang, 'Bok Kei-Dei lu nhôn,'nguaih kơ Ih kư̆m đei lu yŏng nai pơgơ̆r lu nhôn,Mă-lei lu nhôn gơnang kơ minh anăn Ih đĕch.14 Lu sư lôch bơih ưh kơ gơh iung arih dơ̆ng,đĭ jing atâu bơih ưh kơ gơh iung dơ̆ng.Tơpă Ih phak păng pơlôch lu sư boih.Tơdrong đe 'blŏk hơdơ̆r kơ lu sư ih kư̆m sŭt lê̆ đĭ.15 Ơ Kră Yang Ih đei ăn kon bơngai dêh char âu rai lơ,Ih thim ăn kon bơngai dêh char âu rai lơ,Ih bơih đei tơdrong ư-ang,ih pơih ăn kơ hơdral teh đak nhôn rai să.16 Ơ Kră Yang, lu sư chă Ih kơplah lu sư đei tơdrong pơmat-tat,lu sư krao khan apinh Ih mơmơnh kơplah Ih đei phak bơtho lu sư.17 Nhen thoi drŏ-kăn ôr kơ jĭ anăp sư wă jê̆ tơpŭ.Ơ Kră Yang, lu nhôn oei tơ anăp Ih nhen thoi noh.18 Lu nhôn đei anăp bơih, lu nhôn kư̆m oei jĭ anăp,lu nhôn tơpŭ ră nhen tơpŭ kơ kial đĕch.Lu nhôn ưh kơ ba ăn tơdrong dŏng pơklaih lăm teh đak,kư̆m ưh kơ gơh tơpŭ pơjing ăn kon bơngai lăm teh đak âu.19 Lu bơngai lôch lăm Ih gô iung arih,akâu akar lôch bơih lu sư gô iung dơ̆ng.Ơ lu bơngai lăm 'mui teh iung bĕ, hiôk chơt hơri bĕ.Đak ngom Ih nhen đak ngom pơgê hrôih,teh gô tơpŭ tơlĕch lu bơngai đơ̆ng lôch bơih.20 Ơ kon pơlei pơla Inh mơ̆t bĕ tơ anih ihpăng tang bĕ 'măng gah rŏng ih,ôn bĕ akâu iĕm hơya tŏ sĕt năr,Dĭng truh kơ layơ tơdrong Kră Yang hil hlôi đĭ.21 Lăng to, Kră Yang lĕch đơ̆ng anih Sưjur wă phak kon bơngai oei kơpal teh âu,yua kơ tơdrong yoch lu sư.Kơplah noh kơnh teh gô pơdah tơ'bôh pham đêl lu đe pơlôchpăng ưh kơ gơh ôn dơ̆ng lu bơngai đêl đe pơlôch.
         
            

         
      

   
      
         27
Dŏng pơklaih kon pơlei Isơrael271 Lăm năr noh,Kră Yang gô yua đao gưm arăng,Tih păng pran kơtang wă phak:Lêwiathan jơ̆ 'bih hơbĕch hơbal,phak Lêwiathan jơ̆ 'bih đŏng đĕopăng Sư gô pơlôch kơ-nang-grai lăm đak dơsĭ.2 Lăm năr noh“hơri bĕ kơ pơgar hơmu đei sik hơmu 'lơ̆ng.3 Inh bơih Kră Yang Tơ'ngla wei-lăng sư,gô ruh đak kơ sư ling-lang,păng inh wei-lăng sư măng nărkơnh hli kơ đe pơrăm sư.4 Inh ưh kơ hil ôhmă-lei tơdah sư đei jơla bơmrômpăng lu jơla hro 'bơ̆t anăp Inh.Inh gô blah lu sư,Inh gô soh lu sư lăm ŭnh hơdai.5 Dah lu sư gơnang kơ Inh bơwei,ngôi hiôk-hian hăm Inh”tơpă pơm hiôk-hian hăm Inh.”6 Lăm Chăl đơ̆ng âu tơ anăp kơnhđe Jakôp sư gô chăt rơh,Isơrael gô bluh tơ'biĕng păng pơkao,gô đei plei 'bĕnh jơ̆p kơ teh đak.7 Kră Yang 'Bok Kei-Dei hăm teh lu sưthoi Kră Yang đei teh bơih lu bơngai teh lu sư ưh?Đah hăm pơlôch lu sư,thoi bơngai mă pơlôch lu sư ưh?8 Kŭm thoi noh lăm tơdrong Ih phak lu sư dă 'biơ̆na puh lu sư năm tơ nai,Ih yua kial tih pơpuh lê̆ lu sư tơ ataih,thoi lăm năr đei kial bah đơ̆ng hơlĕch.9 Thoi noh, đơ̆ng tơdrong âu na tơdrong yoch Jakôp gơh mơnat ăn;păng 'nâu jơ̆ lĕch đơ̆ng tơdrong sŭt lê̆ tơdrong yoch sư,layơ sư teh lê̆ tơmo chơnang soi pơchah hĕch nhen tơmo chŭr,ưh pă đei rup yang Asêrimpăng chơnang soh 'long 'bâu phu kơ yang nai dơ̆ng.10 Pơlei tih kơjăp đĭ jing juơ bơih,anih đêl pơlei đĭ jing juơ,đĭ hiong hiơt 'biao nhen thoi teh char glă,tơ noh kon rơmo sa 'nhĕt;lu sư 'bĭch păng sa lu dơng 'long tơ noh.11 Mưh lu dơng sư kro păng tơgơ̆ hơlŭng,lu drŏ-kăn dônh chĕp ba pơm hơpaih.Kon pơlei âu ưh kơ hlôh ôh,na Tơ'ngla mă pơjing lu sư ưh kơ 'blŏk mơnat,Tơ'ngla man pơjing lu sưưh kơ tơ'bôh ăn tơdrong hiôk kơ lu sư.12 Lăm năr noh kơnh Kră Yang preh ba đơ̆ng đak Krong Ơphrat truh tơ glung đak Êyiptơ,
         ơ kon pơlei Isơrael đe gô chă dônh iĕm minh 'nu, minh 'nu. 13 Lăm năr noh đe gô hlôm tơgiĕp re tih: Kơplah noh lu bơngai wơ̆l jrok lăm dêh Asiri
         păng lu bơngai pơm đĭch đam đơ̆ng Êyiptơ, gô brŏk kơkuh 'bơ̆t anăp Kră Yang tơ kơpal
         kông rơgoh 'lơ̆ng tơ pơlei Jêrusalem.

Khan lê̆ adrol wă pơm kơ Êphraim281 Răm-'băm dêh hơgăl pơkao lu bơngai suai tơdrô lăm dêh Êphraim pơangrăm-'băm dêh kơ pơkao 'bônh kơ jô hŏnh;lu bơngai suai tơdrô ư-ang 'lơ̆ng rŏ pơlei noh oei tơ kơ̆l groi thŭng teh mơ̆r!2 'Nâu, Kră Yang đei minh 'nu bơngai pran kơtang.Nhen thoi kial hơbŭt 'mi prĕl,nhen kial bah pơrăm,nhen đak tih blai kơ thong.Sư gô klơ̆m tơhuŏng lê̆ sư tơ teh.3 Hơgăl pơkao pơang lu bơngai suai tơdrô lăm char Êphraim đe gô pơjuă tơ ala jơ̆ng.4 Pơkao 'lơ̆ng 'bônh kơ jô hŏnh,Tơdrong ư-ang 'lơ̆ng rŏ sư oei tơ kơ̆l groi anih thŭng teh mơ̆r,kư̆m gô nhen thoi plei hơra đum adrol kơ bơyan phang,đe 'bôh plei sư, ti đe phĕ sa hloi.5 Lăm năr noh kơnh Kră Yang Tih Hloh gô jing thoi hơgăl pơkao rang mơnhal,păng hơgăl pơkao 'lơ̆ng rŏ kơ lu kon pơlei Sư mă oei oei.6 Sư bơih ăn kơ lu bơngai sek tơlang đei yŏng tơpătpăng ăn jơhngơ̆m nuih pran kơ lu bơngai wă blah tơwehlu ayăt đơ̆ng 'măng jang.7 Mă-lei lu đe noh kư̆m wing măt yua kơ sik hơmu pơm.Nơnăm 'ma 'ngiĕo yua kơ suai kơ tơdrô 'lơ̆ng!'Bok soi păng 'bok khan lê̆ adrol wing măt yua kơ suai kơ tơdrô 'lơ̆ng,tơdrô pơrăm đĭ đon tơchĕng lu sư,tơdrô pơm kơ lu sư yak năm we-wo 'ma 'ngiĕooei mơngưt mơngat kơplah lu sư đei tơdrong tơ'bôh.Lu sư glăi lăm tơdrong sek tơlang.8 Lu sư hăk 'bĕnh kơ gơ'bang sŏng sa,ưh kơ đei 'bơ̆t ayơ rơgoh!9 “Na sư gô bơtho tơdrong gơh hơgei ăn kơ bu,sư gô tơblang kơ bu nơ̆r sư pơma?Hăm trŏ bơtho ăn kơ lu nge 'nao lê̆ mŏm,'nao achăng đơ̆ng toh hă?10 Lu sư khan: Pơm păng pơm bĕ,pơm păng pơm dơ̆ng,tơdrong juăt 'nâu tơdrong juăt noh.Tŏ sĕt tơ âu, tŏ sĕt tơ to!11 Tơpă Kră Yang gô yua 'bơ̆r lu bơngai 'nguaih pơmapăng nơ̆r hlĭch pơma kơ lu kon pơlei pơla âu.12 Kră Yang pơma khan kơ lu sư:“'Nâu anih pơdơh, ăn bĕ kơ lu bơngai lap gleh pơdơh,'nâu anih pơdơh hiôk-hian,mă-lei lu sư ưh kơ wă mơ̆ng.13 Na nơ̆r Kră Yang pơma kơ lu sư:Pơm păng pơm bĕ, pơm păng pơm dơ̆ng,tơdrong juăt 'nâu tơdrong juăt nohTŏ sĕt tơ âu, tŏ sĕt tơ to,wă lu sư yak truh pơ̆k hraih đang,păng jĭ rơka, 'leh hơđong păng đe rôp ba!14 Na mơ̆ng bĕ nơ̆r Kră Yang khan.Ơ lu bơngai juăt kơ pơjăm đe,lu bơngai pơgơ̆r kon pơlei âu lăm pơlei Jêrusalem.15 Lu iĕm pơma pơrŏ khan:“Lu nhôn pơgơ̆p bơih hăm tơdrong lôch,păng pơgơ̆p hăm dêh atâu,Tơdah tơdrong anat anot gô truh,ưh kơ 'bơm lu nhôn ôh.Lu nhôn yua tơdrong pơma hơlĕnh pơm anih nhôn kơ'nơp.Păng pơma bơkuĕch hơlĕnh wă kơdâu ôn.16 Na Kră Yang khan thoi âu:“Inh dan tơ Siôn minh pôm tơmo tih,minh pôm tơmo đe pơlong lăng bơih,jơ̆ tơmo mum hnam gĭt kăl dêh, pơm hơnă jrăng kơjăp,bu lui gơnang jơhngơ̆m sư gô huay kơ hli ôh.17 Inh gô iŏk tơdrong tơpăt hơnơ̆ng pơm tơlei pơtŏ,tơdrong 'lơ̆ng tơpăt pơm 'long hơgăt,'mi prĕl gô pơrăm lê̆ anih pơma hơlĕnh lu iĕm ôn kơ'nơp,đak gô lơ̆p lê̆ iĕm lu sư wă kơdâu klĕnh.18 Kơplah noh tơdrong pơgơ̆p lu iĕm hăm tơdrong lôch gô ưh pă đei,tơdrong lu iĕm pơgơ̆p hăm dêh atâu gô ưh pă đei,tơdah tơdrong anat anot truh 'bĕnh-'bang sư pơrăm lu iĕm,lu iĕm răm đĭ.19 Rim wơ̆t tơdrong anat anot truh,sư gô rôp ba lu iĕm tơ nai,sư gô truh, rim pơgê hrôih,kơ'năr kư̆m thoi kơmăng.Lu iĕm gô hli tơrơ dêhdah hlôh băt kơ nơ̆r bơtho noh.20 Thoi giơng kơđeh dêh 'bĭch yon ưh kơmah,thoi khăn iĕ dêh su ưh kơtăp.21 Kră Yang gô iung pơm thoi Sư pơm tơ kông Parêsim,Sư gô hil thoi tơ thŭng Gibeôn,wă pơm tơdrong jang Sư,jơ̆ tơdrong jang hơnat păng pơm tơdrong hlĭch chrơp.22 Thoi noh, na iĕm 'nĕ pă pơjăm,kơnh hli kơ glang chô̆ iĕm gơhret rai kơjăp,inh kơtơ̆ng đơ̆ng Kră Yang Kră Yang Tih Hloh pơkăwă pơrăm đĭ dêh char 'nâu.23 Pơđêng đon, mơ̆ng nơ̆r inh bĕ,kơchăng, mơ̆ng nơ̆r inh bĕ!24 Bơngai choh chŭn, wă rei adrĕch 'ba hăm trŏ hrăn choh hơnơ̆ng hloi?Hăm trŏ choh pơjuă hĕch bơih na hrăn nŏng kơ 'bơ?25 Tơdah choh hơmet dơnă 'lơ̆ng bơih,hăm trŏ kơ sư săi adrĕch găr hla ngo tơ âu,na rei adrĕch ba rơngâu tơ to?Hăm trŏ kơ sư pơtăm 'ba mi kiơ̆ trong rơuơpăng pơtăm 'ba tơ'bâu tơ anih sưpăng 'ba nai tơ lăm mir sư dah kiơ?26 Noh Kră Yang 'Bok Kei-Dei bơtho kơ sưpăng pơhrăm ăn kơ sư pơm trŏ.27 Đe ưh kơ yua mut wă teh pơhĕch găr hla ngo,kư̆m ưh kơ yua tang-wang gre aseh pơjuă găr rơngâu noh.Mă-lei đe preh găr hla ngo noh hăm 'long,păng rơngâu hăm 'long mơ̆n.28 Đe peh 'ba mi pơm 'bĕng,'ba mi noh đe rŏl mă-lei đe ưh kơ preh sư hơnơ̆ng ôh,mă đơ̆ng tang-wang gre aseh dah jơ̆ng aseh juă găr sư,mă-lei găr sư ưh kơ hĕch ôh.29 Tơdrong noh kư̆m lĕch đơ̆ng Kră Yang Tih Hloh,tơdrong tơchĕng Sư hlĭch chrơp dêhtơdrong gơh hơgei Sư 'lơ̆ng tih tơpă.

Wă pơm kơ pơlei Jêrusalem291 Răm-'băm dêh kơ pơlei Ariêl,pơlei Ariêl jơ̆ pơlei Đawit pơm anih sư oei,sơnăm âu truh kơ sơnăm nai thim dơ̆ng.Ăn kơ tơdrong iĕm akŭm tih đei dăr wơwĭr hơnơ̆ng.2 Inh gô pơm ăn kơ pơlei Ariêl pơmat-tat;gô đei nhơ̆m hmoi ơh sơ'ngon,hăm Inh pơlei Ariêl gô nhen thoi chơnang soi pơyơ̆r.3 Inh gô pơm anih wang tăp dăr kơ ih,pơjing kơđông wang ih, pơm anih blah ih.4 Inh gô tơjur lê̆ ih tơ ala,ih gô pơma đơ̆ng ala teh sŭng,nơ̆r ih pơma thơ-thâm lĕch đơ̆ng lăm 'mui teh,thoi nơ̆r hơtâu nơ̆r ih pơma klĕch đơ̆ng lăm teh re thoi nơ̆r pơma sôm mơrôm,5 Mă-lei lu đe ayăt kơ ih lơlap nhen 'bruih 'mui teh rơpŭk,lu đe pơm kơnê̆ dêh gô nhen hơkam 'ba kial bơbơ̆t,tơdrong noh gô truh ngei ngeiưh kơ tam băt ôh.6 Kră Yang Tih Hloh gô yua grơ̆m glaih,teh pơpơ̆, jơwa re,păng pla ŭnh soh phak lu sư.7 Đĭ-đăng teh đak lơlap lơlang bơngai năm blah pơlei Ariêl,đĭ-đăng năm wang blah pơlei kơjăp sư pơm kơ sư ơh sơ'ngon nhen apo,nhen tơdrong tơ'bôh kơplah kơmăng.8 Nhen thoi bơngai pơngot tep apo 'bôh sŏng sa,'brĕng hơđơ̆r mă oei pơngot đĕch,nhen bơngai rơhing kơ đak tep apo nhă đak,'brĕng iung mơn oei kro hơlŏng păng oei rơhing đĕch,đĭ-đăng adrĕch adrung kon bơngai rim kơ teh đakblah kông Siôn kư̆m thoi noh.9 Kơdrăt bĕ, hli tơrơ bĕ,măt iĕm tol păng pă 'bôh!Suai bĕ, mă-lei ưh kơ suai đơ̆ng tơdrô hơmu,nơnăm we-wo 'ma 'ngiĕo ưh kơ sĭ đơ̆ng huch tơdrô 'lơ̆ng ôh.10 Kră Yang đei pơm bơih kơ lu iĕm tep blêk,chĭt lê̆ măt lu iĕm,jơ̆ lu bơngai khan lê̆ adrol,Kră Yang gom kơ̆l lu iĕm bơngai mă đei tơdrong tơ'bôh.11 Noh jing tôm tơdrong tơ'bôh kơ iĕm 'nâu, nhen thoi nơ̆r pơma lăm sơ̆p hla bơar mă
         đe chĭt đơ̆p lê̆ bơih. Tơdah ăn kơ bơngai gơh đŏk na khan: “Apinh ih đŏk lăng hla
         bơar âu!” Na sư gô tơl tơwih: “Inh ưh kơ gơh kơ đŏk yua kơ sơ̆p hla bơar âu đe chĭt
         đơ̆p lê̆ bơih.” 12 Dah mă ih ăn kơ bơngai ưh kơ gơh đŏk na khan: “Apinh ih đŏk sơ̆p hla bơar âu,” Na
         sư tơl khan: “Inh ưh kơ băt kơ đŏk.”13 Kră Yang khan:Kon pơlei âu năm jê̆ Inh hăm 'bơ̆r lu sư đĕch;kơkuh kơ Inh hăm hơkŭng,mă-lei jơhngơ̆m lu sư ataih đơ̆ng Inh.Tơdrong lu sư hli yom kơ Inhjơ̆ kiơ̆ tơdrong tơtă kon bơngai đĕchpăng đơ̆ng kon bơngai bơtho ăn.14 Thoi noh Inh gô pơm tơdrong hlĭch chrơp kơ kon pơlei âu,đơ̆ng tơdrong hlĭch âu truh tơdrong hlĭch nai.Tơdrong hlôh băt lu bơngai hlôh băt ưh pă yua kiơ,tơdrong hơgei lu bơngai hơgei gô hiong tôch.15 Răm dêh kơ lu bơngai ôn kơ Kră Yang tơdrong lu sư pơđâu,tơdrong jang lu sư pơm oei lăm măng mu păng lu sư khan:Bu 'bôh bơ̆n? Bu băt kơ bơ̆n?16 Lu iĕm plơ̆ plĕch dêh,liơ iĕm lăng bơngai man, nhen thoi teh lơ̆n sư man?Tơmam sư man hăm gơh pơma kơ tơ'ngla man sư khan:Ih ưh kơ man inh ôh,dah khan kơ bơngai man.“Ih ưh kơ hlôh ôh.”17 Hăm trŏ Pă 'biơ̆ kơ âu Liban gô jing chŭn mir teh mơ̆r 'lơ̆ng,păng chŭn teh mơ̆r 'lơ̆ng noh gô jing thoi bri brah?18 Lăm năr noh lu bơngai klĭk gô kơtơ̆ng dôm nơ̆r đơ̆ng lăm sơ̆p hla bơar;măt lu bơngai tol đơ̆ng lăm măng mu gô lăng 'bôh.19 Lu bơngai răm-'băm gô thim tơdrong chơt hiôk lăm Kră Yang,lu bơngai dơnuh hin gô 'nă hal lăm Tơ'ngla 'lơ̆ng rơgoh đe Isơrael.20 Lu bơngai pơm kơnê̆ gô lôch đĭ,lu bơngai che bơle pơjăm đe gô lôch hiong đĭ,lu bơngai răp pơm tơdrong kơnê̆ gô kăl tơpăk đĭ.21 Lu bơngai chă yua 'bơ̆r pơma sơlam hơlĕnh pơm kơ đe yoch,chă pơma sơlam hơlĕnh kơ lu kră sek tơlang.Chă roi pơma sơlam hơlĕnh kơ lu bơngai 'lơ̆ng tơpătmă ưh kơ đei yoch gô lôch đĭ.22 Na Kră Yang, tơ'ngla huai iŏk Abraham đei pơma kơ adrĕch adrung Jakôp thoi âu:“Muh măt lu sư huay pă găm goipăng huay pă mơlâu dơ̆ng,23 Mưh lu sư 'bôh lu kon hơ'lơ̆p sư,jơ̆ tơdrong jang đơ̆ng ti Inh pơm kơ lu sư,lu sư gô pôk pơyom kơ anăn Inh 'lơ̆ng rơgohbăt pơyom kơ Tơ'ngla 'lơ̆ng tơpăt Jakôp,păng gô hli yom kơ Kră Yang 'Bok Kei-Dei đe Isơrael.24 Lu bơngai đei đon tơchĕng wơ̆l glăi gô jing gơh hlôh,păng lu bơngai juăt kơ tơtok sư gô pơhrăm iŏk tơdrong đe bơtho.”

Răm-'băm kơ dêh char Juđa301 Kră Yang khan:“Răm-'băm dêh kơ lu kon hơ'lơ̆p arăng kơ̆l 'maih chă đon mă ưh kơ trŏ tơdrong Inh
         wă,pơm tơdrong pơgơ̆p mă ưh kơ đơ̆ng Yang bơhngol 'lơ̆ng Inh,thim tơdrong yoch rai dêh dơ̆ng.2 Lu sư ưh tam mă apinh Inh,mă đĭ jur năm bơih tơ dêh char Êyiptơ,wă gơnang kơ Pharaôn bơwei dŏng lu sư,păng kơ'nơp lăm yơ̆p Êyiptơ!3 Thoi noh tơdrong Pharaôn dŏng bơwei gô pơm kơ lu iĕm mơlâu,anih ôn kơ'nơp lăm yơ̆p Êyiptơ gô jing tơdrong đe pơjăm lu iĕm.4 Mă khan lu bơngai pơgơ̆r sư truh bơih tơ pơlei Sôan,lu bơngai tơplih măt char lu sư truh tơ pơlei Hanês.5 Đĭ-đăng lu sư gô mơlâu yua kơ minh adrĕch adrung,ưh kơ đei yua kiơ kơ lu sư,ưh kơ đei tơgŭm kư̆m ưh kơ đei lơi yuamă-lei pơm kơ lu sư mơlâu păng đe pơjăm.6 Nơ̆r khan lê̆ adrol gah lu sem bri brah tơ Negeu.Lăm dêh anat anot pơmat-tat,dêh char lu dăm-brang tơno, dăm-brang akăn,'bih bôm, 'bih ŭnh păr.Lu sư chơ mŭk tơmam lu sư tơ kơpal aseh iĕ,chơ tơmam gĭt tơ kơdŭ aseh lăk-đa,wă ăn tơ minh adrĕch adrung mă ưh kơ đei yua kiơ kơ lu sư.7 Tơdrong lu bơngai Êyiptơ tơgŭm jơ̆ tơdrong ưh kơ yua,na Inh anăn sư Rahap, wă khan bơngai oei minh 'bôt ưh kơ pơm kiơ.8 Năm bĕ dang ei chih ăn kơ lu sư nơ̆r âu tơ gơ'bang,chih tơmơ̆t nơ̆r noh tơ lăm sơnôm hla bơar,wă roi tơbăt kơ chăl đơ̆ng rŏng ling-lang hlŏng hloi.9 Adrĕch adrung âu jơ̆ adrĕch adrung blơ̆ blĕch,kon hơlĕnh, kon adrĕch ưh kơ wă mơ̆ng nơ̆r Kră Yang bơtho khan.10 Lu sư khan kơ lu bơngai đei tơdrong tơ'bôh:“'Nĕ pă 'bôh;”khan kơ lu bơngai khan lê̆ adrol:“'Nĕ pă khan lê̆ adrol kơ lu nhôn gah tơdrong sĭt.Pơma roi bĕ kơ lu nhôn tơdrong nhôn lăp đon chơt,roi bĕ kơ lu nhôn tơdrong 'bôh ưh kơ đei tơpă.11 Weh bĕ trong nai,tơklah bĕ đơ̆ng trong noh lê̆ pă roi gah Tơ'ngla 'Lơ̆ng Rơgoh đe Isơrael,weh bĕ đơ̆ng muh măt lu nhôn.”12 Thoi noh na Tơ'ngla 'Lơ̆ng Rơgoh đe Isơrael pơma khan:“Yua kơ lu iĕm sơngah achăng lê̆ nơ̆r âu,gơnang kơ tơdrong pơjuă pơđep,gơnang kơ tơdrong đŏng đĕo.13 Na tơdrong yoch lu iĕm nhen thoi dur kơjung đĭ hơđang pơchah wă jê̆ păkpăng gô hơlih răm hĕch hoch, ưh kơ tam băt.14 Sư gô pơchah hĕch nhen thoi bô̆i teh ưh pă 'mêm,lu kơcheh sư pơchah mah pă gơh dônh,yua wă tŏng ngar ŭnh đơ̆ng tơnuh,dah mă chhŏng iŏk đak đơ̆ng sơlŭng.”15 'Nâu Kră Yang, Tơ'ngla 'Lơ̆ng Rơgoh đe Isơrael khan:“Lu iĕm gơh klaih đơ̆ng lu iĕm wơ̆t brŏk dơ̆ng păng pơdơh lăm Inh.Lu iĕm gô đei jơhngơ̆m pran,yua kơ lu iĕm oei hơđơ̆ng păng gơnang kơ Inh.Mă-lei lu iĕm ưh kơ wă kơ thoi noh.16 Lu iĕm khan: ‘Ưh, lu nhôn gô hao aseh chă kơdâu klĕnh’trŏ bơih na lu iĕm gô kơdâu klĕnh.‘Lu iĕm khan lu nhôn hao aseh kơdâu hrĕnh,’na lu bơngai druh iĕm kư̆m gô kơdâu hrĕnh mơ̆n!17 Minh-rơbâu 'nu bơngai kơdâu ôn Minh 'nu bơngai ayăt tơhli,pơđăm 'nu bơngai ayăt tơhli đĭ dang lu iĕm kơdâu ôn,Dĭng truh oei pă minh 'bar 'nu nhen thoi minh pôm jrăng kơ kơpal kơ̆l kông,nhen thoi hla-kơ hơtol kơpal groi.18 Mă tơpă, Kră Yang oei gô wă pơm 'lơ̆ng kơ lu iĕm,Tơpă Sư gô 'mêm mơnat kơ lu iĕm.Kră Yang jơ̆ Kră Yang 'Bok Kei-Dei 'lơ̆ng tơpăt.Pŭn hiôk dêh kơ bơngai bu oei chang gô Sư!19 Ơ kon pơlei pơla oei lăm Siôn, lu bơngai oei lăm pơlei Jêrusalem, lu iĕm huay pă nhơ̆m
         hmoi dơ̆ng bơih. Mưh iĕm krao, sĭt Sư gô mơnat. Mưh kơtơ̆ng lu iĕm krao, Sư gô tơl
         hloi. 20 Mă đơ̆ng Kră Yang ăn kơ lu iĕm pơmat-tat păng ơh sơ'ngon thoi por sŏng đak nhă ră,
         mă-lei Tơ'ngla pơhrăm lu iĕm Sư ưh pă gơh ôn akâu sư hlơp bơih, măt lu iĕm gô 'bôh
         Tơ'ngla pơhrăm lu iĕm. 21 Mă lu iĕm weh gah 'ma dah gah 'ngiĕo, đon lu iĕm gô kơtơ̆ng nơ̆r pơma đơ̆ng rŏng lu
         iĕm khan: “Âu jơ̆ trong mă lu iĕm athei rok kiơ̆!” 22 Lu iĕm gô tŭk hŭt lê̆ rup iĕm traih lom hăm hu păng rup man bah hăm maih, na lu iĕm
         klơ̆m lê̆ sư tơ ataih thoi tơmam 'mê̆-'mach. Păng khan: “Lĕch bĕ đơ̆ng anih âu!”23 Kră Yang gô ăn 'mi jur tơ adrĕch iĕm rei tơ mir chŭn, tơmam sŏng sa 'lơ̆ng đei đơ̆ng
         mir chŭn păng mah rơkah rơkai, lăm năr noh sem dơrong iĕm gô sa 'nhĕt 'lơ̆p bluh đơ̆ng
         tơmăn glă. 24 Rơmo păng aseh iĕ choh chŭn, gô sa hơnong 'ba 'lơ̆ng mă đơ̆ng đe sơ̆k tơraih hăm chơkrơ,
         gơ'bênh bơih. 25 Truh kơ năr 'bet pơlôch băl tih, kơplah noh lu kơđông tih kơjăp pơchah, tơ rim kông
         kơjung rim groi gô đei lu glung đak ro. 26 Măt khei gô hơdah rang nhen hơdah măt 'năr păng tơdrong hơdah măt 'năr gô hơdah hloh
         tơpơh wơ̆t, thoi tơdrong hơdah kơ tơpơh năr, lăm năr Kră Yang ming rơka jĭ kon pơlei
         Sư păng ming hơmet pơklaih đêl rơka Sư teh.27 To Anăn Kră Yang truh đơ̆ng ataih,tơdrong sư hil khơ̆ng thoi ŭnh 'nhui ŭnh bluh găm suek puăn pah,hơkŭng Sư 'bĕnh kơ tơdrong hil,hơpiĕt Sư thoi kơ ŭnh dơhlông sa.28 Hơyuh Sư dui jơhngơ̆mthoi glung lơ̆p blai truh tơ ako,Sư wă um pơliĕng rim teh đak hăm tơdrong pơrămpăng sư yua dam pơhơ̆p tơ kon pơlei păng ba lu sư năm trong jrok.29 Lu iĕm gô hơri thoi lăm măng iĕm pơm giĕng 'lơ̆ng rơgoh,jơhngơ̆m lu iĕm gô chơt hiôk thoi bơngai hlôm 'laltŏk tơ kông Kră Yang,truh tơ Tơmo Tih đe Isơrael.30 Kră Yang gô pơm ăn kơ đe kơtơ̆ng jơwa nơ̆r rŏ krưp Sư,Sư gô tơ'bôh kơ đe kơkŏng ti Sư tơjur,lăm tơdrong Sư hil mĭl,thoi kơ ŭnh dơhlông sa,thoi kial hơbŭt,thoi 'mi prĕl.31 Asiri gô kơtơ̆ng nơ̆r Kră Yang na hli tơtơ̆,Sư gô teh Asiri hăm sơnguĕt.32 Rim wơ̆t mưh Kră Yang iŏk sơnguĕt wă teh lu sư,na đe gô kơtơ̆ng re hơgơ̆r iĕ, re brŏ.Kră Yang gô yơ̆r ti blah lu sư.33 Tôphêt đei hơmet lê̆ đơ̆ng sơ̆ bơih anih wă soh.Sĭt tơpă đei hơmet bơih ăn kơ pơtao,Hơlŭng ŭnh jrŭ păng să,đei ŭnh păng 'long ŭnh lơ,hơyuh dui jơhngơ̆m Kră Yangthoi glung tơmo ŭnh sa khơ̆ng.

Răm tơpă bu gơnang kơ Êyiptơ311 Răm-'băm dêh kơ lu đe năm jur tơ Êyiptơ wă chă apinh tơdrong dŏng tơgŭm,gơnang kơ lu aseh, lu gre aseh, yua kơ lu sư lơ;gơnang kơ lu linh hao gre aseh yua kơ lu sư pran,Mă-lei ưh pă lăng gơnang kơ Tơ'ngla 'Lơ̆ng Rơgoh đe Isơrael,păng ưh kơ chă Kră Yang dŏng Tơgŭm.2 Mă-lei Kră Yang gơh hơgei! Sư bơih Tơ'ngla ăn tơdrong pơrăm truh.Kră Yang nơ̆r Sư pơma ưh kơ tơplih.Sư gô iung blah lu adrĕch adrung bơngai pơm kơnê̆,păng blah lu bơngai tơgŭm lu bơngai pơm kơnê̆.3 Lu bơngai Êyiptơ jơ̆ kon bơngai hmă đĕch,ưh kơ trŏ kơ Kră Yang 'Bok Kei-Dei ôh,lu aseh sư jơ̆ sĕch akar đĕch,ưh kơ trŏ kơ yang ôh,mưh Kră Yang yơ̆r ti Sư wă pơm,bơngai tơgŭm đe gô kơtơih,bơngai mă đe tơgŭm gô pơ̆k,'bar 'nu măr sư gô lôch hiong hơdai.4 Kră Yang đei khan bơih kơ inh thoi âu:“Nhen thoi dăm-brang grĕnh,dah nhen thoi dăm-brang mơlôh arum chă rôp tơmam sa,mă đơ̆ng lu bơngai wei triu minh khŭl lơ ră wă blah sư,sư ưh kơ tơrơ ôh kơ 'bơ̆r lu bơngai wei triu ôr tơkĕch,sư kư̆m ưh kơ hli kơ jơwa jreo lu đe noh,kư̆m thoi noh mơ̆n, Kră Yang Tih Hloh,gô jur wă tơblah tơ kơpal Kông Siônpăng tơ kơpal lu groi.5 Nhen thoi sem păr tơ kơpal bơwei kon sư thoi yơ,kư̆m lei-lăi thoi noh mơ̆n Kră Yang Tih Hloh gô bơwei Jêrusalem,Sư gô wei-lăng păng dŏng pơklaih,Sư gô găn lê̆ păng pơklaih lu sư.”6 Ơ kon pơlei pơla Isơrael, wơ̆t brŏk bĕ tơ Tơ'ngla mă đêl iĕm pơm kơnê̆ plơ̆ Sư lơ
         dêh. 7 Lăm năr ei kơnh, mă bu bu kư̆m klơ̆m tŭk lê̆ rup yang lu sư man hăm hu, hăm maih,
         jơ̆ tơmam đêl ti lu iĕm pơm kơdih noh boih mă lu iĕm băt iĕm pơm noh yoch.8 “Asiri gô pơ̆k răm kơ đao gưm, ưh kơ trŏ kơ đao kon bơngai ôhkư̆m ưh kơ đao gưm đơ̆ng bơngai bu wă pơlôch sư.Lu sư gô kơdâu ôn đơ̆ng đao gưm nohpăng lu kon tơdăm lu sư gô jing đĭch jang pơmat.9 Tơmo mă sư gơnang gô hiong đĭ,yua kơ tơdrong hli tơrơ,lu yŏng linh gô hli tơrơ,kơdâu achăng tŭk lăp lu sư 'bôh.”Tơ'ngla Kră Yang thoi ŭnh tơ kông Siôn,ŭnh bơmur tơ Jêrusalem.Kră Yang khan thoi noh.

Pơtao 'lơ̆ng tơpăt pơgơ̆r321 'Nâu gô đei minh 'nu pơtao pơgơ̆r 'lơ̆ng tơpăt,lu kră pơgơ̆r gô wei-lăng tơpăt hơnơ̆ng.2 Rim 'nu bơngai nhen thoi anih kơ'nơp kơ kial,thoi anih pĕng kơ hơbŭt,nhen glung đak ro lăm anih hrĕng kro,nhen thoi yơ̆p tơmo tih lăm teh đak kro krĕnh.3 Kơplah noh măt lu bơngai lăng gô 'bôh ưh pă bơbôl,đon lu bơngai kơtơ̆ng gô pơgling mơ̆ng.4 Kơ̆l 'ngok lu bơngai hăt hot gô băt păng hlôh wao,hơpiĕt lu bơngai pơma hơrăk gô gơh pơma rơđah.5 Lu bơngai kơhlôh kơwao đe ưh pă krao sư bơngai đe pơyom,đe kư̆m ưh kơ pơyom mơ̆n bơngai hơlĕnh pơdăr.6 Na lu bơngai kơwao sư pơma lu nơ̆r kơtul kơwao;jơhngơ̆m đon sư pơm tơdrong yoch,'maih pơm lu tơdrong kơnê̆,pơma tơdrong glăi gah Kră Yang,pơm kơ bơngai pơngot klak hoh,ưh kơ ăn đak nhă kơ lu bơngai rơhing.7 Lu bơngai hơlĕnh pơdăr yua tơdrong kơnê̆;pơđâu pơm tơdrong kơnê̆,wă pơrăm lu bơngai dơnuh hăm nơ̆r pơma hơlĕnhMă khan lu bơngai dơnuh hoh roi khan trŏ.8 Mă-lei lu bơngai 'lơ̆ng sư chă đon 'lơ̆ng,sư ling-lang jang hăm tơdrong 'lơ̆ng sư.9 Ơ lu drŏ-kăn hiôk-hianiung bĕ mơ̆ng nơ̆r Inh!Ơ lu drŏ-kăn mă huay kơ tơtăm,pơđêng đon lu iĕm mơ̆ng nơ̆r Inh!10 Lăm minh sơnăm dơ̆ng,lu iĕm jơ̆ bơngai mă ưh kơ tơtăm,gô hli tơtơ̆ păng rŭng răng yua kơ bơyan phĕ plei hơmu iĕm ưh pă đei,păng bơyan phĕ plei nai ưh pă đei dơ̆ng mơ̆n.11 Lu drŏ-kăn oei hiôk-hian,tơtơ̆ bĕ, ơ lu kon drŏ-kăn ưh kơ tơtăm hli bĕPlôh bĕ ao lu iĕm,lê̆ akâu hoh tơ̆n bĕ 'bi tơ kơiĕng lu iĕm.12 Tŭr bĕ kơtơh nhơ̆m hmoi,yua kơ chŭn mir 'lơ̆ng,'long hơmu đei plei trem pă đei boih13 'Long jơla hro chăt lăm teh mir kon pơlei pơla Inh,nhơ̆m hmoi kơ rim hnam chơt hiôk,kơ pơlei tih hơdrŭm ơ-ôs ơ-as.14 Đe gô lê̆ hnam pơtao kơkot rơhiăng,pơlei tih gô jing juơ,kông groi păng hnam thôt đơ̆ng âu tơ anăpgô păk răm truh tơ ning-mônhjing anih lu aseh bripăng tơmăn 'nhĕt kơ lu kon sem brem.15 Dĭng truh kơ Yang bơhngol đơ̆ng kơpal plĕnh jur tơ lu bơ̆n,char glă gô jing chŭn mir teh mơ̆r 'lơ̆ng,chŭn mir teh mơ̆r 'lơ̆ng noh chătjing dang lĕ kơ bri brah.16 Kơplah noh tơ rim anih oei tơ char glă,oei tơ chŭn teh mơ̆r 'lơ̆ng đĭ-đăng bơngai kiơ̆tơdrong tơpăt hơnơ̆ng păng tơdrong 'lơ̆ng tơpăt.17 Tơdrong jang 'lơ̆ng tơpăt gô jing tơdrong hiôk-hian,plei tơdrong 'lơ̆ng tơpăt gô đei hiôk hơđơ̆ng ling-lang.18 Kon pơlei Inh gô pơdơh oei lăm anih hiôk-hian,lăm hnam hiôk hơđơ̆ng,lăm anih pơdơh rơnŭk rơnua.19 Mă đơ̆ng 'mi prĕl jruh lăm bri brahpăng pơlei tih gô pơchah răm.20 Pŭn dêh kơ lu iĕm rei adrĕch jê̆ tơter đak,achăng rơmo aseh chă sa mơ̆ng kơ wă.

Kră Yang gô dŏng pơklaih331 Răm-'băm dêh kơ ih,ơ bơngai pơrăm đe,đe ưh tam mă đei pơrăm ih,ơ bơngai blơ̆ blĕch đe,đe ưh tam đei blơ̆ ih!Kơplah mă ih pơdơh pơrăm đe,đe gô pơrăm ih dơ̆ng.Kơplah ih ưh pă blơ̆ blĕch đe gô blơ̆ ih.2 Ơ Kră Yang mơnat bĕ kơ lu nhôn!Lu nhôn oei chang gô Ih,Apinh ih ăn kơ nhôn đei jơhngơ̆m pran rim năr rim pơgê,apinh Ih dŏng pơklaih lu nhônđơ̆ng lăm tơdrong pơmat-tat!3 Kơtơ̆ng re jơwa nơ̆r Ih thoi grơ̆m,lu kon pơlei kơdâu ôn đĭ;mưh Ih iung blah lu teh đak tơklah tơklang.4 Mŭk tơmam lu iĕm đe gô pơdŭ iŏk nhen thoi lep 'ba, pơdŭ sa,đe gô bruh iŏk tơmam iĕm thoi lu lep 'ba bruh sa.5 Kră Yang đei pơyom hloh,yua kơ Sư oei tơ anih kơpal ti,Sư pơm ăn kơ Siôn 'bĕnh blai kơ tơdrong 'lơ̆ng tơpătpăng trŏ hơnơ̆ng.6 Sư bơih gô pơm kơjăp lăm chăl lu iĕm,Sư boih tơdrong dŏng pơklaih,tơdrong hlôh wao, tơdrong gơh hơgei 'bĕnh blai,tơdrong hli yom kơ Kră Yang jơ̆ tơmam gĭt iĕm.7 'Nâu lu bơngai pran kơtang oei krao ôr tơ rok trong,lu bơngai đe wơh chă tơdrong hiôk-hian nhơ̆m ơh ol.8 Trong glung kơkot rơhiăng,ưh pă đei bơngai bu brŏk năm dơ̆ng.Tơdrong pơgơ̆p đĭ pă đei,pơlei tih đe pơjăm pơjuă bơih,kon bơngai đe ưh pơyom kơ bu bơih.9 Teh đak nhơ̆m hmoi ơh sơ'ngon đĭ jing juơ.Liban kơdơ̆ mơlâu păng jô hŏnh,dêh char Sarôn nhen thoi char glă Araba,dêh char Basan păng kông Karmel hla sư hơlŭng ruh đĭ.10 Kră Yang khan:“Dang ei Inh gô iung,dang ei Inh gô pôk hơtŏk,dang ei Inh gô đei tơdrong ư-ang.11 Lu iĕm gô đei anăp hơkam 'ba,gô tơpŭ lĕch hơnong,hơyuh dui jơhngơ̆m lu iĕmjing ŭnh soh iĕm kơdih.12 Lu kon pơlei gô nhen thoi chŭr tơmo ŭnh sa,nhen jơla đe chong soh lăm ŭnh.”13 Ơ lu bơngai oei tơ ataih mơ̆ng bĕ,tơdrong Inh pơm bơih;păng lu iĕm bơngai mă ei jê̆,hlôh băt bĕ kơ tơdrong mơsêh Inh.14 Lu bơngai pơm yoch lăm pơlei Siôn hli tơrơ,bơngai ưh chu kiơ̆ kơ Kră Yang hli tơtơ̆ đĭ bơih.“Bu lăm lu bơ̆n gơh oei lăm ŭnh kơdơ̆r?Bu lăm lu bơ̆n gơh oei lăm pla ŭnh sa khơ̆ng ling-lang?”15 Lu bơngai arih kiơ̆ trong 'lơ̆ng tơpăt,pơma tơpăt, areh kơ tơdrong pơjuă sa tơmam đe.Hơpuih ti sư ưh kơ chro iŏk tơmam kơnê̆ đe apah,đon sư ưh kơ wă mơ̆ng tơdrong pơlôch băl,măt sư ưh kơ wă lăng tơdrong kơnê̆.16 Bơngai noh sư gô oei tơ lăm anih kơjungSư gô kơ'nơp tơ lăm kông tơmo kơjăptơmam sa sư rơkah rơkai,đak nhă sư mah ling-lang.17 Măt ih gô 'bôh pơtao lăm tơdrong 'lơ̆ng rŏ sưpăng ih gô lăng 'bôh teh đak pơih rai să.18 Jơhngơ̆m ih gô tơchĕng kơ tơdrong hli krưp dêh:“Lu đe chă dăr oei tơ yơ bơih?Lu bơngai iŏk tơmam thuê̆ tơ yơ bơih?Lu bơngai chă jô̆ hnam gak tơ yơ bơih?”19 Lu iĕm ưh pă 'bôh dơ̆ng lu kon pơlei pơang tơdrong kơnê̆,noh jơ̆ lu bơngai pơma nơ̆r sôm mơrôm anat kơ hlôh,lu kon pơlei pơma nơ̆r tơmoi ih mơ̆ng ưh kơ hlôh ôh.20 Lăng bĕ tơ Siôn jơ̆ pơlei tih lu bơ̆n pơm giĕng tih.Măt ih gô 'bôh pơlei Jêrusalem,jơ̆ anih hiôk hơđơ̆ng, jơ̆ anih oei ưh kơ đei layơ pôk tơplih tơ nai dơ̆ng,lu 'long pơ̆ng, ưh kơ đei layơ toh lê̆ ôh,kư̆m ưh kơ đei tơlei minh dăng ayơ kơtĕch mơ̆n!21 Tơ noh Kră Yang mơsêh gô oei hơdai bơ̆n lăm tơdrong 'lơ̆ng rŏ Sư,đei Krong să tơ noh thŏng-nan ayăt ưh kơ gơh năm,kư̆m ưh kơ đei duk tih ayăt gơh chă năm brih găn mơ̆n.22 Tơpă, Kră Yang bơih Tơ'ngla sek tơlang lu bơ̆n,Kră Yang Tơ'ngla pơjing ăn kơ lu bơ̆n khôi juăt,Sư bơih Kră Yang pơtao lu bơ̆n,sư bơih Tơ'ngla dŏng pơklaih lu bơ̆n!23 Tơlei lu ayăt chô̆ lu iĕm tơlang lê̆ bơih,ưh pă chô̆ tơ jrăng păng ưh pă dăng che duk noh dơ̆ng.Kơplah noh đe gô klah asong băl lơ lu tơmam đêl blah tơgar iŏk,mă lu bơngai jopo kư̆m gô đei iŏk tơmam đêl blah tơgar noh mơ̆n.24 Kon pơlei pơla gô ưh pă đei pơma bơih khan:“Inh jĭ bơlŏ” Lu kon pơlei oei tơ noh gô đei tơdrong mơnat ăn kơ tơdrong yoch lu sư.

Sek phak lu dêh char341 Ơ lu dêh char năm mă jê̆ mơ̆ng bĕ,ơ kon pơlei pơla pơđêng đon iĕm mơ̆ng bĕ!Ơ teh đak păng lu tơmam 'bĕnh-'bang kơpal tehơ dêh char păng lu tơmam lĕch đơ̆ng lăm noh mơ̆ng bĕ.2 Yua Kră Yang hil mĭl wă pơrăm đĭ-đăng dêh char;Kră Yang hil kơ đĭ-đăng linh lu sư,gô ăn kơ lu sư lôch hiongpăng pơjao lê̆ kơ đe pơlôch.3 Lu bơngai đe pơlôch, đe gô klơ̆m hŭt lê̆ lu sư.'Bâu ôm atâu bơngai lôch jơ̆p-jang,rim kơ kông 'bĕnh-'bang kơ pham.4 Đĭ-đăng lu măt khei sơnglŏng kơpal plĕnh gô hach lek,plĕnh gô tơlôm nhen đe lôm sơnôm hla bơar.Đĭ-đăng lu măt khei sơnglŏng sư gô hiong đĭ,nhen thoi hla hơmu hơlŭng,nhen thoi plei hơra hơlŭng huŏng đơ̆ng tơm sư.5 Mưh đao gưm Inh huch suai bơih tơ kơpal plĕnh.Na 'nâu sư gô jur tơ Eđôm,jur tơ kon pơlei mă Inh đei sek wă pơrăm lu sư.6 Đao gưm Kră Yang 'bĕnh kơ pham păng rơmă,thoi pham triu păng bơbe.Hăm rơmă đơ̆ng boh-lăn triu tơno.Yua kơ Kră Yang đei tơdrong soi sơmah tơ pơlei Bôsra,tơdrong pơlôch tih dêh tơ dêh char Eđôm.7 Lu kon pơlei thoi rơmo bri tơno gô wang pơ̆k hơdai lu sư;đĭ lu rơmo bri dăm păng lu rơmo tơno pran kơtang.Teh đak lu sư 'bĕnh kơ pham.'Mui teh hơiuh rơbơ̆r yua kơ rơmă.8 Yua kơ Kră Yang đei minh năr wă pơm 'mong.Đei sơnăm Sư wă pơm tơwih yua kơ pơlei Siôn.9 Lu thong đak Eđôm gô jing chai tơmo arăng'mui teh sư jing tơmo ŭnh,teh sư gô jing chai tơmo ŭnh sa hơnơ̆ng.10 Măng năr ưh kơ đei layơ păt,'nhui ŭnh bluh hơnơ̆ng.Teh gô jing juơ đơ̆ng chăl âu truh tơ chăl nai,ling-lang hlŏng hloi ưh pă đei bu oei dah chă găn brih rok trong noh.11 Sem bơrơ̆m păng jơma oei tơ anih noh,sem bơrơ̆m, sem ak gô oei tơ noh.Kră Yang 'Bok Kei-Dei gô dăng hăm tơlei tơdrong pơrăm lu sưpăng pơtŏ hăm 'long thưk tơdrong tơhiong lu Sư.12 Dêh char Êđôm noh ưh pă đei krao dêh char pơtao dơ̆ng bơih.Đĭ-đăng lu kră pơgơ̆r lu sư gô lôch hiong đĭ.13 Lu 'long jơla gô chăt lăm anih pơtao,'long jơla chăt hro 'bĕnh lăm kơđông kơjăpnoh jing anih lu kŏ bri păng anih pơdơh lu sem grơ̆-ă.14 Sem bri păng lu kŏ bri tơ'bơ̆p băl tơ noh.Bơbe bri tơno tơ krao băl,lu sem bơrơ̆m chă sa kơmăng pơdơh tơ nohpăng pơm anih pơdơh hiôk.15 Sem bơrơ̆m gô pơm tơpu kơtăp tơ noh,'nơ̆m cheh kon păng krôm lu kon sư tơ lăm pơnăr.Tơ noh lu, grơ̆ akŭm băl,tơmông păng akăn.16 Chă lăng bĕ lăm sơ̆p hla bơar Kră Yang păng đŏk:Lăm lu kon sem 'nâu ưh kơ đei minh pôm sem ayơ mă ưh kơ đei,kư̆m ưh kơ đei minh pôm sem ayơ mă ưh kơ tôm hơgrop,yua kơ đơ̆ng 'bơ̆r Kră Yang pơkă bơihpăng Yang Bơhngol Sư đei akŭm bơih lu sư.17 Kră Yang hlang lăng bơih ăn kơ lu sư,Ti Kră Yang dăng tơlei klah asong ăn teh âu.Lu sư gô oei tơ noh ling-langpăng oei tơ noh đơ̆ng chăl âu truh chăl nai khŏm khŏm.

Chơt hiôk kơ lu bơngai đei dŏng pơklaih351 Char glă păng teh phang-ang hrĕng kro gô chơt hiôk.Anih bri brah gô 'nă hal,păng đei bluh pơkao thoi pơkao gôh.2 Sư đei bluh pơkao lơ,păng 'nă hal hơri chơt hiôk.Tơdrong ư-ang Liban, hăm tơdrong 'lơ̆ng rŏkông Karmel păng thŭng dơnă Sarôn, gô ăn kơ lu Sư.Lu sư gô 'bôh tơdrong ư-ang Kră Yangpăng tơdrong 'lơ̆ng rŏ Kră Yang 'Bok Kei-Dei lu bơ̆n.3 Pơm ăn bĕ lu ti rơdu mă jăng,pơm ăn kơ lu kŭl-tăng rơdu mă kơjăp!4 Akhan bĕ kơ lu bơngai đei jơhngơ̆m hli tơtăm;“Chơ̆n jơhngơ̆m 'nĕ pă hli dơ̆ng!To, Kră Yang 'Bok Kei-Dei lu iĕm gô truh wă pơm 'mong păng pơrămSư gô truh dŏng pơklaih lu iĕm!”5 Kơplah noh lu bơngai măt tol gô 'bôh,lu bơngai klĭk klot gô kơtơ̆ng.6 Kơplah noh lu bơngai jopo gô pơplŏng nhen juei.Hơpiĕt lu bơngai kơmlo gô gơh hơri chơt hiôk.Gô đei đak ro tơ char glă,păng lu glung đak gô ro lăm bri brah.7 Teh chuơh tŏ gô jing dơnâu,teh hrĕng kro gô đei tu đak mơlĕch lơ.Anih đêl kŏ bri oei gô jing đei 'nhĕt gơlăr păng trang.8 Tơ noh gô đei minh pôm trong glung tih.Minh pôm trong đe krao trong 'Lơ̆ng Rơgoh.Bơngai 'mê̆-'mach ưh kơ gơh năm trong noh.Mă-lei 'măn lu bơngai kiơ̆ Kră Yang năm trong noh.Mă khan đơ̆ng kơ hlôh kơwao kư̆m huay kơ jrok.9 Tơ trong noh ưh kơ đei dăm-brang,ưh kơ đei minh pôm sem bri ayơ mă krưp năm rok trong noh;ưh kơ đei bu 'bôh sư tơ noh.Mă-lei lu bơngai mă huai iŏk bơih gô yak năm trong noh.10 Lu bơngai mă Kră Yang huai iŏk bơih gô brŏk.Năm mơ̆t tơ pơlei Siôn hăm tơdrong hơri chơt hiôk.Tơdrong hơri chơt hiôk ling-lang gô oei lăm kơ̆l lu sư.Lu sư gô đei tơdrong chơt hiôk, 'nă hal,na tơdrong ơh sơ'ngon chhŭr nuih gô hiong đĭ.

Pơtao Senakêrip wă dêh blah iŏk pơlei Jêrusalem361 Lăm sơnăm măt mơjĭt-puăn chăl pơtao Hesekia pơgơ̆r, Senakêrip pơtao dêh char Asiri,
         năm blah lu pơlei kơjăp lăm dêh char Juđa păng iŏk đĭ. 2 Pơtao dêh char Asiri wơh 'bok yŏng anăn sư Rapsaka hăm lu linh sư lơ, đơ̆ng pơlei
         Lakis truh tơ Jêrusalem wă kơ pơtao Hesekia yơ̆r ti kiơ̆ Sư, Rapsaka dơ̆ng 'bơ̆t hơbong
         đak ro mơ̆t tơ Dơnâu kơpơ̆ng, trong năm tơ dơnih đak lu bơngai tong brai. 3 Kơplah noh Êliakim, kon drŏ-nglo Hilkia pơm 'bok wei-lăng hnam pơtao, Sepna bơngai
         chih hla bơar păng Jôa kon drŏ-nglo Asap kiơ̆ chih tơdrong truh boih, năm tơ'bơ̆p
         sư. 4 Rapsaka khan kơ lu sư: “Akhan bĕ kơ pơtao Hesekia, pơtao tih, pơtao char Asiri thoi
         âu: Lĕch đơ̆ng yơ, mă lu iĕm gơnang noh? 5 Ih, tơchĕng wă tơblah hăm inh hăm nơ̆r pơma 'bơ̆r hoh đĕch hă? Ih gơnang kơ bu mă
         pơ̆n tơblah hăm inh. 6 'Nâu ih gơnang kơ dêh char Êyiptơ, noh thoi 'long jra gơlăr đĭ tơgơ̆ bơih bu mă gơnang
         kơ sư, sư gô trŏ 'bet ti bơngai noh hlôh. Pharaôn, pơtao Êyiptơ đe bu mă gơnang kơ
         sư kư̆m gô thoi noh mơ̆n. 7 Păng tơdah ih khan kơ inh, “Lu nhôn gơnang kơ Kră Yang 'Bok Kei-Dei lu nhôn, “Hăm
         trŏ ưh kơ pơtao Hesekia yuih hŭt lê̆ bơih lu anih tơ kơpal păng chơnang soi Sư, na
         khan kơ lu đe Juđa păng pơlei Jêrusalem: “Lu iĕm athei kơkuh 'bơ̆t anăp chơnang soi
         âu dah kiơ?” 8 Na dang ei iĕm athei pơma pơkăm bĕ hăm yŏng tơ'ngla inh, pơtao char Asiri. Tơdah ih
         chă đei tôm lu linh hao aseh, lei inh gô ăn kơ ih 'bar-rơbâu tŏ aseh. 9 Ih ưh kơ gơh puh tơweh lê̆ minh 'nu yŏng linh iĕ hloh lăm lu yŏng tơ'ngla inh, mă
         khan ih gơnang kơ dêh Êyiptơ wă kơ đei gre aseh păng lu linh kư̆m ưh kơ kĕ. 10 Hloh kơ noh dơ̆ng, ưh kơ trŏ đơ̆ng Kră Yang athei inh tŏk blah dêh âu păng wă pơlôch
         pơrăm sư hă? Kră Yang 'mơ̆i athei inh năm blah dêh âu păng athei pơrăm pơlôch đĭ sư.”11 Êliakim hăm Sepna păng Jôa khan kơ Rapsaka: “Apinh ih pơma hăm đĭch đam ih âu hăm
         nơ̆r Aram, yua kơ lu nhôn hlôh nơ̆r noh. Ih 'nĕ pơma nơ̆r Juđa hăm lu nhôn kơnh kon
         pơlei pơla oei tơ kơpal dur pơlei âu hlôh.”12 Mă-lei Rapsaka tơl: “Yŏng inh, wơh inh roi dôm nơ̆r noh, hăm trŏ roi ăn kơ yŏng iĕm
         hăm lu iĕm đĕch? Ưh kơ trŏ ôh hă kư̆m roi ăn kơ lu bơngai oei tơ kơpal dur pơlei,
         lu bơngai mă wă jê̆ lôch hơdai hăm lu iĕm, sa ĭch kơdih, nhă đak hơyô kơdih?”13 Đơ̆ng noh Rapsaka iung pơma rơ̆n hăm nơ̆r Juđa khan: “Mơ̆ng bĕ nơ̆r pơma đơ̆ng pơtao
         tih mơng, jơ̆ pơtao dêh char Asiri. 14 Pơtao khan thoi âu: 'Nĕ ăn pơtao Hesekia hơlĕnh lu iĕm yua kơ sư ưh kơ gơh dŏng pơklaih
         lu iĕm ôh. 15 Kŭm 'nĕ ăn pơtao Hesekia pơdrŭt lu iĕm gơnang kơ Kră Yang na khan: ‘Kră Yang gô dŏng
         pơklaih lu bơ̆n ngei păng pơlei âu gô ưh kơ đei jao ăn lăm ti pơtao Asiri ôh!16 'Nĕ pă mơ̆ng pơtao Hesekia, 'nâu nơ̆r pơtao Asiri pơma khan: Pơm hiôk hăm inh păng
         yơ̆r ti kơ inh bĕ, na lu iĕm mă bu bu kư̆m gô đei sa plei hơra, plei hơmu iĕm kơdih
         păng nhă đak sơlŭng iĕm kơdih, 17 Dĭng truh tơ layơ, inh truh chông ba lu iĕm mơ̆t tơ dêh char, nhen dêh lu iĕm kơdih,
         noh jơ̆ dêh char đei 'ba, tơ'bâu păng sik hơmu 'nao, 'ba mi păng plei hơmu.18 Kơchăng bĕ, kơnh hli kơ pơtao Hesekia pơhlŭ pơlung lu iĕm khan: ‘Kră Yang gô dŏng
         pơklaih lu bơ̆n hăm đei ưh yang lu teh đak đe nai, gơh dŏng pơklaih teh đak lu sư
         đơ̆ng ti pơtao Asiri? 19 Tơ yơ yang pơlei Hamat păng yang pơlei Arpat? Tơ yơ yang pơlei Sepharwaim? Lu yang
         noh tam đei dŏng pơklaih pơlei Samari klaih đơ̆ng ti inh ưh? 20 Lăm lu yang dêh char noh tam đei yang ayơ dŏng pơklaih bơih dêh char sư klaih đơ̆ng
         ti inh ưh? Na liơ Kră Yang gơh dŏng pơklaih Jêrusalem đơ̆ng ti inh lĕ?21 Lu sư oei hreh đĕch, ưh kơ đei tơl tơwih minh nơ̆r, yua kơ pơtao Hesekia đei pơkă
         khan: Lu iĕm 'nĕ tơl tơwih.”22 Êliakim kon drŏ-nglo Hilkia, 'bok wei-lăng hnam pơtao, hăm Sepna bơngai chih hla bơar,
         Jôa kon drŏ-nglo Asap bơngai răp chih tơdrong đei truh, hek ao lu sư kơdih, wơ̆t brŏk
         roi kơ pơtao Hesekia dôm nơ̆r đêl Rapsaka pơma.

Êsai khan lê̆ adrol tơdrong pơklaih Jêrusalem371 Kơtơ̆ng tơdrong noh, pơtao Hesekia hek hloi ao sư kơdih, hrŭk 'bi năm mơ̆t tơ lăm
         hnam akŭm kơkuh Kră Yang. 2 Pơtao wơh Êliakim 'bok wei-lăng hnam pơtao, Sepna bơngai chih hla bơar păng lu kră
         lăm lu khŭl 'bok soi hơdai wang hrŭk asu 'bi, năm tơ Êsai 'bok khan lê̆ adrol kon
         drŏ-nglo Amôt. 3 Lu sư roi kơ Êsai khan: “Pơtao Hesekia pơma thoi âu: Năr âu jơ̆ năr sơ'ngon truh,
         'năr đei chrih păng 'năr mơlâu, thoi drŏ-kăn anăp truh bơih năr tơpŭ kơ kon nge mă-lei
         ưh kơ kĕ đei jơhngơ̆m wă tơpŭ. 4 Rŏ lăng Kră Yang 'Bok Kei-Dei ih gô kơtơ̆ng dôm nơ̆r Rapsaka pơma, bơngai đơ̆ng pơtao
         Asiri wơh sư năm tơ âu wă pơma pơjăm Kră Yang 'Bok Kei-Dei arih ling-lang păng Kră
         Yang gô phak sư kiơ̆ thoi dôm nơ̆r mă Kră Yang 'Bok Kei-Dei kơtơ̆ng bơih, noh bơih
         ih krao khan bĕ kơ lu bơngai mă oei oei tơ âu!”5 Lu đam kơiĕng Hesekia năm truh tơ Êsai: 6 Êsai khan: “Roi bĕ kơ yŏng lu iĕm, Kră Yang đei khan thoi âu: ‘'Nĕ kơ hli ôh kơ dôm
         nơ̆r mă lu iĕm đei kơtơ̆ng bơih nơ̆r đơ̆ng lu đam pơtao Asiri, pơma blông kơ Inh.
         7 'Nâu Inh gô ăn lăm đon sư, kơtơ̆ng tơdrong, đe roi na wih tơ dêh sư kơdih, tơ noh
         Inh gô pơm kơ sư lôch kơ đao gưm.8 Kơplah Rapsaka kơtơ̆ng yŏng sư pơtao Asiri hlôi weh bơih đơ̆ng pơlei Lakis, na sư
         wơ̆t brŏk păng 'bôh pơtao Asiri oei blah pơlei Lipna.9 Kơplah noh pơtao Asiri kơtơ̆ng roi tơdrong Tirhaka pơtao dêh char Kus khan: Sư chĕp
         ba linh wă tơblah hăm ih. Lăp kơtơ̆ng thoi noh, na sư wơh lu bơngai năm roi khan kơ
         pơtao Hesekia păng pơkă khan: 10 Lu iĕm roi bĕ kơ Hesekia pơtao Juđa khan: 'Nĕ ăn ôh Kră Yang 'Bok Kei-Dei mă ih gơnang
         hơlĕnh kơ ih, khan: Pơlei Jêrusalem gô ưh kơ đei jao lăm ti pơtao dêh Asiri. 11 'Nâu ih đei kơtơ̆ng bơih lu tơdrong pơtao dêh char Asiri pơm kơ lu dêh char, lu dêh
         char noh lôch răm đĭ bơih, na bĭ ih gơh klaih mơ̆n hă? 12 Lu yang, lu teh đak mă 'bok yă inh đei pơrăm lê̆ đĭ bơih, lu yang char Gôsan, pơlei
         Haran, Rêsep păng lu kon pơlei Êđen oei tơ pơlei Têl Asar hăm gơh pơklaih lu sư ưh?
         13 Pơtao pơlei Hamat, pơtao pơlei Arpat, pơtao pơlei Sepharwaim, pơtao pơlei Hêna păng
         pơtao pơlei Iwa tơ yơ?Hesekia krao khan14 Hesekia đei iŏk kơthơ đơ̆ng ti lu bơngai năm roi păng đŏk lăng, Na sư năm tơ hnam
         Kră Yang, pơih kơthơ noh 'bơ̆t anăp Kră Yang; 15 Pơtao Hesekia krao apinh Kră Yang khan: 16 Ơ Kră Yang Tih Hloh, 'Bok Kei-Dei đe Isơrael, Tơ'ngla hơ-oei tŏk-bŏk chêrubim, lăp
         minh Ih đĕch jơ̆ Kră Yang 'Bok Kei-Dei mă pơgơ̆r rim teh đak; Ih bơih pơjing plĕnh
         păng teh. 17 Ơ Kră Yang, apinh Ih pơgling đon mơ̆ng bĕ! Ơ Kră Yang apinh Ih pơih măt lăng bĕ! Apinh
         ih mơ̆ng bĕ dôm nơ̆r Senakêrip gơih wă pơma blông 'bơm Kră Yang 'Bok Kei-Dei arih
         ling-lang! 18 Ơ Kră Yang, tơpă, lu pơtao Asiri đei pơrăm bơih đĭ-đăng bơngai păng pơrăm teh lu sư,
         19 Klơ̆m lê̆ rup yang lăm ŭnh. Noh ưh kơ yang tơpă ôh, noh đơ̆ng ti kon bơngai pơm păng
         'long păng tơmo, na lu sư gơh pơrăm lu yang noh. 20 Ơ Kră Yang, Kră Yang 'Bok Kei-Dei lu nhôn, dang ei apinh Ih dŏng pơklaih lu nhôn đơ̆ng
         ti Senakêrip, wă kơ rim teh đak băt kơ minh Ih đĕch Kră Yang!21 Êsai kon drŏ-nglo Amôt wơh bơngai năm pơtruh nơ̆r kơ pơtao Hesekia: Kră Yang Kră Yang
         'Bok Kei-Dei Isơrael khan thoi âu: Yua kơ ih đei krao khan apinh Inh wă pơm kơ Senakêrip,
         pơtao Asiri; 22 'Nâu nơ̆r Kră Yang đei khan gah sư:Lu adruh hle pơlei SiônSư pơdê ih, pơjăm ih,kon drŏ-kăn pơlei Jêrusalemtơtreh kơ̆l gah rŏng ih!23 Ih pơjăm 'bơm bu?Ih đei pơma ôr wă blah bupăng ngơk lăng muh măt pơang?Pơ̆n blah Tơ'ngla 'Lơ̆ng Rơgoh Isơrael.24 Ih đei yua lu đam ihwă pơjăm Kră Yang, ih khan:Inh yua lu gre aseh lơ tŏk tơ kơpal kơ̆l kông,tơ anih kơjung ataih dêh lăm char Liban,inh kăl lu 'long hơngo mă kơjung dêh,'long hơngo hla iĕ mă 'lơ̆ng hloh,inh năm truh bơih tơ kơ̆l kông kơjung hloh,lăm bri kơdrơ̆ng rơ̆m hloh.25 Inh đei sir bơih sơlŭng đaklăm dêh char tơmoipăng nhă đak noh;yua jơ̆ng inh pơmkơ lu glung dêh char Êyiptơ hrơ̆.’26 Ih ưh tam kơtơ̆ng ôh hă,Inh wă pơm tơdrong noh đơ̆ng sơ̆ đunh bơih?Inh đei pơkă bơih đơ̆ng chăl sơ̆dang ei Inh ăn tơdrong noh truh jing,noh wă kơ ih pơrăm lu pơlei tih kơjăppơm kơ lu pơlei tih jing anih pơchah hĕch hoch đĭ.27 Lu kon pơlei, lăm pơlei nohđĭ hơwơ̆l hơwang rơdu bơih,hli tơrơ mơlâu, jing thoi 'nhĕt bripăng thoi 'nhĕt 'lơ̆p.Thoi 'nhĕt chăt kơpal bơbŭng hnam,tam mă bluh tơmơ̆ng đĭ jô kro.28 Inh băt kơ ih, kơplah ih hơ-oei,kơplah ih năm kơplah ih truh,kơplah ih iung hil wă blah Inh.29 Yua kơ tơdrong ih hil iung wă blah Inh,nơ̆r ih pơma tơan kơnê̆ kơtơ̆ng truh tơ đon Inh bơih,na Inh iŏk gŏp tôt lăm muh ih păng iŏk dam pơhơ̆p 'bơ̆r ih,pơm kơ ih brŏk kiơ̆ đêl trong ih năm.30 Ơ Hesekia tơdrong âu jơ̆ tơdra wă kơ ih kơnăl:Sơnăm 'nâu ih gô đei sa plei chăt bluh kơdih đơ̆ng lăm mir chŭn,sơnăm đơ̆ng rŏng ih oei sŏng sa phe 'ba chăt kơdih mơ̆n,truh sơnăm mă pêng, ih athei rei păng yuă,ih pơtăm bĕ 'long hơmu păng sa plei sư.31 Lăm adrĕch adrung Juđa bơngai oei arihgô Sôr rơh tơ ala păng gô đei plei tơ kơpal.32 Lu kon pơlei mă oei arih gô lĕch đơ̆ng Jêrusalempăng đơ̆ng kông Siôn lu bơngai noh gô oei tơ jơ̆p kơ dêh charjơhngơ̆m Kră Yang Tih Hloh wă pơm ngei tơdrong noh.33 Thoi noh Kră Yang khan gah pơtao Asiri thoi âu:“Sư gô ưh kơ mơ̆t ôh lăm pơlei tih âu,ưh kơ đei prah minh găr 'brơ̆m hră,tơ noh ưh kơ đei chĕp khêlkư̆m ưh kơ pơm anih kơjăp tăp dăr kơ pơlei wă tơblah hăm sư.34 Sư gô wơ̆t brŏk kiơ̆ trong đêl sư năm,sư ưh kơ mơ̆t tơ pơlei âu ôh,Kră Yang khan.35 Inh gô dŏng tơgŭm pơlei tih âu păng dŏng pơklaih sư,yua kơ Inh khan boih păng yua kơ Inh pơkă boih hăm Đawit đĭch đam Inh.36 Kơplah noh, linh jang 'lơ̆ng đơ̆ng Kră Yang năm mơ̆t tơ lăm kơđông lu linh Asiri păng
         pơlôch minh-hrĕng tơhngam-jĭt pơđăm-rơbâu 'nu, pơgê hrôih năr đơ̆ng rŏng đe hơđơ̆r
         iung 'bôh bơngai lôch hnơ̆k hnăk. 37 Thoi noh Senakêrip pơtao Asiri wih brŏk oei tơ pơlei Niniwe. 38 Minh năr noh sư oei kơkuh lăm hnam yang sư Nisrŏk, na kon drŏ-nglo sư Adrammelek păng
         Sarêsar iŏk đao 'bet pơlôch sư, đang kơ noh bre sư kơdâu ôn tơ dêh Ararat, kon drŏ-nglo
         sư Êsarhađôn pơgơ̆r tơplih sư.

Hesekia jĭ381 Kơplah noh pơtao Hesekia jĭ dêh wă jê̆ lôch; Êsai 'bok khan lê̆ adrol kon drŏ-nglo
         Amôt năm mơ̆t roi kơ pơtao păng khan: “Kră Yang khan thoi âu: Hơmet bĕ dôm tơdrong
         jang ih lăm hnam ih, yua kơ ih wă lôch, ưh pă arih bơih.”2 Pơtao Hesekia tơwih muh măt sư tơ tơnăr hnam, krao khan kơ Kră Yang: 3 “Ơ Kră Yang apinh ih 'blŏk kơ inh, tơdrong inh arih tơnăp đĭ jơhngơ̆m kiơ̆ ih păng
         pơm 'lơ̆ng tơpăt 'bơ̆t anăp Ih” đơ̆ng noh pơtao Hesekia nhơ̆m ôr.4 Kơplah noh đei nơ̆r đơ̆ng Kră Yang khan kơ Êsai: 5 “Ih năm khan dơ̆ng kơ Hesekia: Kră Yang 'Bok Kei-Dei Đawit 'bok ih khan thoi âu: Inh
         kơtơ̆ng bơih nơ̆r ih krao khan, Inh 'bôh bơih đak măt ih lĕch, Inh gô asong ăn kơ
         ih arih thim pă mơjĭt-pơđăm sơnăm dơ̆ng. 6 Inh gô dŏng pơklaih ih păng pơlei âu đơ̆ng ti pơtao Asiri păng Inh gô bơwei pơlei
         âu.7 Âu jơ̆ tơdra đơ̆ng Kră Yang wă pơsĭt kơ ih; Kră Yang gô pơm pơkeh nơ̆r đêl sư pơkă
         bơih: 8 Inh gô pơm kơ ngôi măt 'năr pơchrang kơpal kơnao kung, gô kơdŭn tơ rŏng mơjĭt kơnao,
         ngôi mă măt 'năr pơchrang tơ kơpal kơnao kung Ahas” thoi noh ngôi mă đơ̆ng măt 'năr
         pơchrang kơdŭn tơ rŏng dơ̆ng mơjĭt juă, mă đêl măt 'năr đĭ năm hlôi bơih.9 Âu jơ̆ nơ̆r Hesekia pơtao Juđa chih kơplah sư klaih đơ̆ng jĭ.10 Inh khan “'Nao minh puăt chăl arih inh.Na inh năm 'măng jang dêh atâu boih,dôm lu khei sơnăm inh oei arih pă đei boih.11 Inh khan: “Inh gô ưh pă 'bôh bơih Kră Yang,Kră Yang mă oei tơ teh lu bơngai arih,inh ưh pă 'bôh bơih kon bơngai oei arihdah oei hơdai hăm kon bơngai lăm teh đak âu.12 Hnam inh đe yuih, pôk lê̆ ataih đơ̆ng inh,thoi đe pôk anih bơsŭn lu bơngai wei triu,inh lôm chăl arih inh nhen bơngai tanh brai.Kră Yang kăt lê̆ inh đơ̆ng hơtơ̆ng wai,Kră Yang pơtôch lê̆ tơdrong arih inhđơ̆ng kơ năr truh kơmăng!13 Inh ôr tơngưih truh pơgê,nhen thoi dăm-brang Sư teh pơchah tơgơ̆ đĭ kơting inh,Kră Yang gô pơtôch lê̆ tơdrong arih inh kơ năr păng kơmăng!14 Inh ôr nhen sem kơdŏng, sem pleng,inh tơngưih nhen sem kơtơp si;măt inh lăng tơ kơpal đĭ rơgah.Ơ Kră Yang inh ơh sơ'ngon dêh,apinh ih dŏng iŏk inh bĕ!”15 Inh wă pơma kiơ dơ̆ng?Kră Yang pơma hăm inh bơih, na Sư kư̆m gô pơm keh boih tơdrong noh.Đĭ chăl inh arih, inh gô arih sa pơyom,yua kơ lăm jơhngơ̆m chhŭr nuih.16 Ơ Kră Yang, kon bơngai arihyua kơ đơ̆ng tơdrong ih 'nâu.Bơhngol inh arih kư̆m yua kơ tơdrong noh!Ih pơklaih inh, ăn kơ inh arih.17 Âu yua kơ đei tơdrong lơi yua kơ inh,na inh đei tơdrong chhŭr nuih lơ.Kră Yang 'mêm kơ inh rôp bơhngol inh kơjăp,wă kơ inh huay kơ huŏng lăm sơlŭng lôch răm;Kră Yang klơ̆m hŭt lê̆ bơih dôm tơdrong yoch inh tơ rŏng Ih.18 Tơ dêh atâu ưh kơ gơh bơnê kơ Ihpăng tơdrong lôch ưh kơ gơh ư-ang kơ Ih ôh,lu bơngai jur lăm sơlŭng jrŭưh kơ đei tơdrong chang hơmĕng kơ tơdrong tơpăt đơ̆ng Ih dơ̆ng.19 Lu bơngai arih, lu bơngai arih đĕch ư-ang kơ Ih.Thoi inh đei pơm năr âu.Lu bơngai pơm 'bă gô bơtho ăn kơ kon hơ'lơ̆p sưbăt tơdrong tơpăt Ih.20 Kră Yang bơih Tơ'ngla dŏng pơklaih inh.Đĭ chăl arih nhôn gô reh brŏpăng hơri lăm hnam Kră Yang.21 Êsai đei khan: “Iŏk bĕ minh pôm plei hơra dan 'bơ̆t pơtôch ih, na ih gơh klaih.”22 Hesekia tơl khan: “Đei tơdra kiơ ăn kơ inh băt inh gô tŏk tơ hnam Kră Yang?”

Bơngai đơ̆ng dêh char Babilôn391 Kơplah noh Mêrôđak Balađan, kon Balađan, pơtao Babilôn wơh bơngai năm ba hla kơthơ
         păng tơmam pơyơ̆r ăn kơ Hesekia, yua kơtơ̆ng ang sư jĭ dêh păng klaih bơih. 2 Hesekia hiôk sơng iŏk lu sư, na sư ăn năm lăng lăm hnam pơtao, anih lê̆ tơmam gĭt
         thoi kơ: Hu, maih, pơgang 'bâu phu, đak plei ôliwơ gĭt hăm năm lăng anih 'măn lu tơmam
         tơblah păng dôm lu tơmam gĭt lăm anih hnam sư, mă tơmam kiơ kiơ lăm anih pơtao păng
         lăm jơ̆p kơ dêh char pơtao sư, ưh kơ đei minh pôm tơmam yă kiơ mă Hesekia ưh kơ ăn
         kơ lu bơngai tang măt ăn kơ dêh char Babilôn lăng.3 Êsai bơngai khan lê̆ adrol năm tơ pơtao Hesekia păng jet sư: “Lu bơngai noh pơma yă
         kiơ hăm ih? Păng lu sư đơ̆ng yơ năm ngôi tơ ih?”Hesekia tơl khan: “Lu sư đơ̆ng dêh ataih truh tơ âu, đơ̆ng dêh char Babilôn.”4 Êsai jet: “Lu sư lăng kiơ lăm hnam pơtao?”Hesekia tơl khan: “Lu sư lăng đĭ dôm lu tơmam lăm anih hnam pơtao inh, ưh kơ đei anih
         tơmam gĭt kiơ lăm anih mă inh ưh kơ tơ'bôh ăn kơ lu sư lăng.”5 Êsai khan kơ Hesekia: “Apinh ih mơ̆ng nơ̆r Kră Yang Tih Hloh khan:6 Âu, năr gô truh, dôm tơmam lăm anih hnam pơtao ih, dôm tơmam mă 'bok ih 'măn lê̆ lăm
         hnam đơ̆ng sơ̆ truh năr 'nâu, gô chĕp ba pơđĭ tơ dêh char Babilôn, ưh pă đei lê̆ minh
         pôm tơmam kiơ dơ̆ng, Kră Yang khan thoi noh. 7 Lu kon sâu drŏ-nglo ih, lĕch đơ̆ng ih pơjing đei lu mơ'nah đe gô rôp pơm linh krĕo
         lăm hnam pơtao Babilôn.”8 Hesekia tơl nơ̆r Êsai khan: “Nơ̆r Kră Yang mă ih 'nao roi kơ inh noh 'lơ̆ng tơpă.
         Yua kơ lăm năr inh oei arih inh tơchĕng gô đei hiôk-hian rơnŭk rơnua.”

Kon pơlei Kră Yang gô đei pơlung401 Kră Yang 'Bok Kei-Dei lu iĕm khan:Pơlung bĕ, pơlung bĕ kon pơlei Inh.2 Pơma bĕ kơ pơlei Jêrusalem mă hiôkpăng roi khan tơdrong lu sư pơm đĭch tôch đĭ bơih,tơdrong yoch lu sư mơnat ăn bơih,lu sư chu iŏk bơih đơ̆ng ti Kră Yang mơnat'bar wơ̆t hloh kơ tơdrong yoch lu sư.3 Đei nơ̆r krao:“Pơih bĕ trong lăm bri glăăn kơ Kră Yang;hơmet bĕ trong mă tơpăt lăm teh glăăn kơ Kră Yang 'Bok Kei-Dei lu bơ̆n.4 Rim anih thŭng thong gô tŏk kơjung,Rim kông, rim groi gô tơjur tơ kơđeh,lu anih hơlôk hơlak gô pơm dơnă,lu anih kông krang, gô jing dơnă 'lơ̆ng.5 Kơplah noh tơdrong ư-ang Kră Yang gô pơdahpăng đĭ-đăng kon bơngai gô lăng 'bôh;yua kơ 'bơ̆r Kră Yang pơma bơih thoi noh.6 Đei nơ̆r khan: “Krao ôr bĕ!”Inh jet: “Inh gô krao lơliơ?”“Đĭ-đăng kon bơngai nhen thoi 'nhĕt.Tơdrong 'lơ̆ng sư nhen thoi pơkao tơ bri brah.7 'Nhĕt kro, pơkao hơlŭng,mưh hơyuh Kră Yang tơthu.Tơpă kon bơngai thoi 'nhĕt 'nhot đĕch:8 'Nhĕt kro, pơkao hơlŭng:Mă-lei nơ̆r Kră Yang 'Bok Kei-Dei lu bơ̆n oei kơjăp ling-lang!”9 Ơ Siôn lu iĕm bơngai mă ră roi tơdrong 'nao 'lơ̆ng,tŏk bĕ tơ kơpal kông kơjung!Ơ Jêrusalem lu iĕm bơngai mă tơbăt tơdrong 'nao 'lơ̆ngôr mă re đĭ jơhngơ̆m bĕ!Ôr mă re! 'Nĕ kơ hli! Khan bĕ kơ lu pơlei tih Juđa:“'Nâu Kră Yang 'Bok Kei-Dei lu iĕm!”10 To Kră Yang jur hăm tơdrong mơsêh mơyang,păng Sư pơgơ̆r hăm ti pran kơtang SưTo, lu bơngai mă Kră Yang dŏng pơklaihgô năm hơdai Sư.11 Sư gô wei rong khŭl triu Sưnhen thoi bơngai wei triu,akŭm lu triu kon lăm ti Sư,păng kơ'mĭn kuăr sư tơ kơtơh,chông hơdar hơdêh lu triu yŏng đei kon iĕ.12 Bu yua bơih tơpang sư na kŏng đak dơsĭ,yua hơđa ti sư pơtŏ lu plĕnh ti?Bu Yua hnŏng na kŏng bơih 'mui teh?Bu yua bơih 'long kŏng na kŏng kông?Bu yua bơih tơlei tơpăt na pơtŏ kông groi?13 Bu băt Yang Bơhngol Kră Yang 'Bok Kei-Dei tơchĕng liơ.Bu gơh bơtho pơhrăm pơđâu kơ Sư?14 Sư hăm đei pơđâu hăm bu wă kơ hơdahbu đei bơtho Sư tơdrong tơpăt?Bu gô bơtho Sư tơdrong hlôh băt?Bu gô bơtho tơ'bôh ăn kơ Sư trong gơh hơgei?15 Tơpă đĭ-đăng kon bơngai nhen thoi minh tơdjoh đak lăm kơthaopăng lăng nhen thoi 'bruih iĕ huŏng kơpal 'long kŏng,Sư gô chĕp đĭ bŏl lăm đak dơsĭ nhen thoi minh găr 'bruih iĕ.16 'Long lăm Liban wă tơkuh lăm chơnang soi ưh kơmah,păng lu sem brem kư̆m ưh kơ mah wă pơm tơmam soi 'buh.17 Đĭ-đăng dêh char 'bơ̆t anăp Kră Yang dang lĕ hoh-hoy,Sư lăng lu noh dang lĕ tam mă đei,păng ưh kơ đei kiơ.18 Lu iĕm hăm gơh pơting Kră Yang 'Bok Kei-Dei hăm bu?Iĕm iŏk hơbŏ kiơ wă pơtih hăm Sư?19 Minh pôm rup man mă kon bơngai tuh pơm hling hu lom maih,păng tuh pơm lu tơlei rơbưn hăm hu hă?20 Minh 'nu bơngai dơnuh wă pơyơ̆r tơmam soi.Sư rơih chă 'long mă ưh kơ bŭk,păng chă bơngai gơh traih hơgei.Traih pơm minh pôm rup kơjăp huay kơ păk tơkơ̆l.21 Lu iĕm ưh kơ băt hă?Lu iĕm ưh tam kơtơ̆ng hă?Đe ưh tam mă bơtho khan ăn kơ iĕm đơ̆ng blŭng-a sơ̆ dah kiơ?Lu iĕm ưh tam hlôh hă đơ̆ng năr pơjing hơnă teh âu.22 Sư bơih oei kơpal gơwang teh đak âu;lu kon bơngai oei kơpal teh âu nhen thoi lep đĕch.Sư bơlang plĕnh nhen bơlang che;Sư dăng che noh thoi đe wă pơm bơsŭn oei.23 Sư bơih pơm kơ lu yŏng pơgơ̆r jing tơdrong kơ đeipăng lu Kră pơgơ̆r tơ kơpal teh âu jing ưh kơ đei yua.24 Lu sư thoi 'nao pơtăm,'nao rei, 'long 'nao chăt rơh lăm teh,Kră Yang tơthu na sư jô kro;kial phŭt huơ̆r bơbơ̆t đĭ lu sư thoi hơkam 'ba.25 Tơ'ngla 'Lơ̆ng Rơgoh khan:“Lu iĕm wă pơting Inh hăm bu?”Bu hơtŏ hăm Inh?26 Ngơk bĕ măt tơ kơpal plĕnh,na lăng bu pơjing bơih lu tơmam âu?Bu Tơ'ngla ba lu sơnglŏng đei dôm nohpăng krao anăn rim kơ lu noh,yua kơ Sư pran tih dêh păng Sư mơsêh mơyang.Ưh kơ đei hơnglŏng kiơ ưh kơ đei.27 Ơ adrĕch Jakôp lơliơ iĕm khan:Ơ bơngai Isơrael lơliơ iĕm pơma tơtok:“Trong inh đĭ ôn pĕng lê̆ bơih đơ̆ng Kră Yang;'Bok Kei-Dei inh ưh pă gan lăng inh bơih?28 Lơliơ iĕm ưh kơ băt hă?Ưh tam kơtơ̆ng hă?Kră Yang arih ling-lang Sư bơih,Tơ'ngla pơjing plĕnh teh,ưh kơ gleh lap ôh;păng tơdrong hlôh băt Sư ưh kơ đei bu gơh hlôh.29 Sư ăn jơhngơ̆m pran kơ lu bơngai gleh lap,thim ăn jơhngơ̆m pran kơ lu bơngai rơdu.30 Mă lu bơngai 'nao iung kư̆m gleh laplu tơdăm kư̆m gô kơtơih pơ̆k.31 Mă-lei bu chang gô Kră Yangsư gô đei jơhngơ̆m pran 'nao,sư gô păr kơjung thoi sem klang;kơdâu mă ưh kơ băt kơ lap,nơnăm mă ưh kơ gleh.

Kră Yang tơgŭm Isơrael411 Ơ lu bŏl đak dơsĭ oei hreh bĕ 'bơ̆t anăp Inh,wă kơ lu teh đak iŏk jơhngơ̆m pran 'naolê̆ lu sư năm jê̆ Inh na pơma:Bĕ lu bơ̆n akŭm hơdai wă sek tơlang!2 Bu râu tơiung bơngai đơ̆ng gah hơlĕch?Kră Yang Krao sư năm bơ̆jang lăm tơdrong 'lơ̆ng tơpăt.Kră Yang jao đĭ teh đak ăn kơ sư,pơjuă lu pơtao tơ ala jơ̆ng sư,sư pơm kơ lu pơtao nhen 'bruih teh hăm đao gưm sư,jao lu pơtao hră sư pơm kơ lu sư thoi hơkam 'ba kial bơbơ̆t pơđông đĭ.3 Sư druh lu sư ưh kơ đei tơdrong kiơ̆ 'bơm Sư,Na Sư rok trong mă jơ̆ng sư ưh tam mă biơh rok.4 Bu đei pơm bơih tơdrong âu?Bu krao iŏk jơhnơr kon bơngai đơ̆ng blŭng-a?Noh Inh bơih Kră Yang blŭng-a,mă kư̆m oei dang ei truh kơ tôch.Inh bơih Kră Yang noh.5 Lu bŏl đak dơsĭ 'bôh păng hli tơrơ,tôch kơ teh đak tơtơ̆ đĭ.Lu sư năm păng năm jê̆.6 Rim 'nu tơgŭm băl,păng khan kơ 'nhŏng oh sư:Mă nuih bĕ!7 Bơngai traih 'long pơtrŭt bơngai hling maih,bơngai tơtang hăm mut pơtrŭt lu bơngai hơjơ̆m,khan kơ bơngai hang:“Noh 'lơ̆ng bơih” đơ̆ng noh Sư iŏk kơđĭnh pơ̆ngwă kơ rup 'long noh huay kơ păk.8 Mă-lei iĕm, ơ bơngai Isơrael, đĭch đam Inh,păng iĕm ơ adrĕch Jakôp bơngai mă Inh đei rơih iŏk bơih,adrĕch adrung Abraham buăl Inh.9 Inh iŏk iĕm đơ̆ng tôch kơ teh đak,krao iŏk iĕm đơ̆ng puăn pah mum teh;Inh khan kơ iĕm: Iĕm bơih đam Inh,Inh rơih iŏk iĕm bơih,ưh kơ đei layơ achăng lê̆ ih.10 'Nĕ hli yua kơ Inh oei hơdai iĕm, 'nĕ tơrơ dêh,yua kơ Inh bơih Kră Yang 'Bok Kei-Dei iĕm!Inh gô ăn kơ iĕm pran;tơpă inh tơgŭm iĕm,Inh gô wei-lăng iĕmhăm ti gah 'ma 'Lơ̆ng Tơpăt Inh.11 'Nâu lu bơngai mă hil kơ iĕm,lu sư gô mơlâu păng hlơ̆l.Lu bơngai iung blah iĕm lu sư gô rămpăng lôch hiong.12 Lu iĕm gô chă lu bơngai pơm kơnê̆ kơ iĕm,mă-lei ưh kơ 'bôh.Lu bơngai tơblah plơ̆ hăm iĕmgô lôch răm đĭ thoi ưh kơ đei.13 Yua kơ Inh bơih Kră Yang 'Bok Kei-Dei lu iĕm:Tơ'ngla rôp ti 'ma lu iĕm,păng khan kơ lu iĕm,'nĕ kơ hli ôh Inh gô tơgŭm lu iĕm;14 Ơ adrĕch Jakôp thoi hơdrông,ơ lu kon pơlei Isơrael,'nĕ kơ hli kơ kiơ, Inh gô tơgŭm iĕm,Kră Yang pơma thoi noh,Tơ'ngla 'Lơ̆ng tơpăt đe Isơraelpăng Tơ'ngla huai iŏk lu iĕm.15 Âu, inh gô pơm kơ lu iĕm nhen thoi minh pôm tơmam preh 'ba'nao hơnĕnh sư lơ păng han dêh,lu iĕm gô preh lu kông pơhĕch lê̆ lu Sư,lu groi jing thoi hơkam 'ba.16 Lu iĕm gô um sư na gô tơthu pơđông lu sư,phŭt gô huơ̆r lu sư tơklah hiong đĭ,mă-lei gah lu iĕm gô chơt hiôk lăm Kră Yanggô ư-ang kơ Tơ'ngla 'Lơ̆ng Rơgoh Isơrael.17 Lu bơngai dơnuh păng lu bơngai kơ'bah tơmam chơchă đak.Mă-lei ưh kơ đei,hơpiĕt đĭ kro yua kơ rơhing dêh,Inh bơih Kră Yang gô tơl nơ̆r lu sư,Inh bơih Kră Yang 'Bok Kei-Dei Isơrael ưh kơ achăng tŭk lu sư ôh.18 Inh gô pơm kơ đak krong lĕch ro tơ kông groi mơ-mlưchpăng tu đak glung gô ro 'bĕnh lăm thŭng,inh gô pơm kơ teh char glă jing dơnâu đak.Teh hrĕng kro gô jing đak mơlĕch.19 Inh gô pơtăm tơ anih bri char glă,lu hơngo, 'long keo, 'long pơgangpăng 'long ôliwơ.Inh gô pơtăm 'long hơngo hla iĕ,hơngo hmă, 'long krăk hơdai tơ lăm char glă.20 Wă kơ đĭ-đăng bơngai 'bôh păng băt,wă kơ tơchĕng hơdai hlôh khan,noh đơ̆ng ti Kră Yang pơm tơdrong 'nâu,păng Tơ'ngla 'Lơ̆ng Rơgoh Isơrael pơjing tơdrong noh.21 Kră Yang khan:“Pơdah bĕ tơdrong lu iĕm, wă khan”Pơtao đe Jakôp khan:“Pơdah pơsĭt bĕ tơdrong lu iĕm khan trŏ.”22 Lê̆ lu rup Yang roi dơ̆ng bĕ!Roi bĕ kơ lu nhôn tơdrong kiơ gô truh!Ră roi bĕ tơdrong blŭng-a sơ̆ sư đei lơliơwă kơ nhôn lăng lăng păng hlôh kơ tơdrong tuch-luch sư thoi yơ,Athei roi kơ lu nhôn băt dôm tơdrong,kiơ gô truh ning-mônh.23 Roi bĕ kơ lu nhôn dôm tơdrong gô truh đơ̆ng rŏng kơnh,wă kơ lu nhôn băt kơ lu iĕm jơ̆ lu yang,pơm tơ'bôh bĕ tơdrong 'lơ̆ng dah tơdrong kơnê̆wă kơ lu nhôn chhưu jơhngơ̆m păng lăng 'bôh hlĭch hlăch.24 Âu, lu iĕm ưh kơ rơ-a kiơ,tơdrong jang iĕm pơm kư̆m ưh kơ yua kiơ,bơngai mă rơih lu iĕm jơ̆ bơngaitrŏ kơ areh krưp dêh tơpă.25 Inh tơiung minh 'nu bơngai đơ̆ng gah yă-nơ̆m păng sư năm bơih;Minh 'nu đơ̆ng gah 'năr lĕch sư krao apinh hăm Anăn InhSư pơjuă kơpal lu 'bok pơgơ̆r nhen pơjuă teh hlŭt,nhen thoi bơngai man gŏ pơjuă teh lơ̆n.26 Bu roi pơdah bơih tơdrong noh đơ̆ng blŭng-a wă kơ lu bơ̆n băt?Bu đei roi bơih đơ̆ng adrol sơ̆, wă kơ lu bơ̆n khan: “Sư trŏ bơih!”Ưh kơ đei bu ră roi ôh,ưh kơ đei bu năm khan ôh,ưh kơ đei bu kơtơ̆ng nơ̆r đơ̆ng lu iĕm ôh.27 Inh bơih mă adrol hloh roi kơ Siôn khan: “Lăng, lu sư âu!”Inh gô wơh minh 'nu rup Yang năm roi tơdrong 'nao 'lơ̆ng tơ plei Jêrusalem.28 Inh chă lăng, mă-lei ưh kơ đei bu,lăm lu rup Yang kư̆m ưh kơ đei Yang kiơ gơh chă đon,wă kơ mưh Inh jet sư gơh tơl tơwih kơ Inh minh nơ̆r.29 Tơpă đĭ-đăng lu sư jơ̆ tơdrong kơ đei,tơdrong jang lu sư jing pă yua,rup lu sư man, dang kial 'biao pă đei.

Đam Kră Yang421 'Nâu bơih đam Inh bơngai mă Inh dŏng tơgŭm,bơngai mă Inh rơih iŏk,bơngai mă Inh lăp đon.Inh gô dan yang Bơhngol Inh lăm sư,sư gô ba ăn tơdrong tơpăt hơnơ̆ng kơ lu teh đak.2 Sư ưh kơ ôr pơret, kư̆m ưh kơ pơma re,ưh kơ ăn kơ đe kơtơ̆ng nơ̆r sư tơ rok trong pơlei.3 Sư ưh kơ gơ̆ lê̆ 'long gơlăr wă tơgơ̆ bơihpăng ưh kơ pĭt lê̆ ŭnh oei khơ̆ng kơplah brai wă jê̆ tôch.Sư gô ba tơdrong tơpăt hơnơ̆ng hăm tơdrong sĭt.4 Sư ưh kơ gleh lap, ưh kơ bơ̆l hăl ôh,dĭng truh kơ pơjing tơdrong tơpăt hơnơ̆ng tơ teh đak âu,lu bŏl đak dơsĭ chang gô hơmĕng kơ khôi juăt sư.5 Kră Yang Tơ'ngla pơjing lu plĕnh păng bơlang plĕnh,Sư Tơ'ngla lơ̆k bơlang bơih teh hăm dôm tơmam lĕch đơ̆ng noh.Tơ'ngla ăn kial dui jơhngơ̆m kơ kon bơngaipăng ăn tơdrong arih lu bơngai yak năm kơpal teh.'Nâu Kră Yang 'Bok Kei-Dei khan kơ đam Sư.6 Inh Kră Yang krao ih wă tơ'bôh tơdrong 'lơ̆ng tơpăt Inh,Inh gô rôp kơjăp ti ih păng wei-lăng ih,Inh gô jao ăn kơ ih pơm tơdrong pơgơ̆p Inh hăm kon pơlei ihtơm tơdrong hơdah ăn kơ lu teh đak.7 Wă pơih ăn măt lu bơngai tol,tơlĕch lu bơngai đe chĭt lăm hnam phakpăng đơ̆ng anih măng mu.8 “Inh bơih Kră Yang, Noh jơ̆ Anăn Inh.Inh ưh kơ asong tơdrong ư-ang 'lơ̆ng rŏ Inh kơ minh 'nu bu nai,kư̆m ưh kơ ăn tơdrong pơư bơnê Inh kơ lu rup man!”9 'Nâu tơdrong adrol đei truh 'blep trŏ bơih,dang ei Inh roi ăn kơ iĕm tơdrong 'nao dơ̆ng;adrol kơ Sư wă truh,Inh roi ăn kơ iĕm băt adrol.Hơri bơnê10 Hơri bơnê bĕ kơ Kră Yang 'bai hơri 'nao.Hơri bơnê bĕ kơ Sư đơ̆ng anih tôch kơ teh đak.Ơ Lu bơngai năm tơ đak dơsĭ,hăm lu sem brem arih lăm noh,ơ lu bŏl đak dơsĭ păng đĭ-đăng lu bơngai oei lăm noh.11 Ơ lu char glă hăm lu pơlei tih jreo tơkĕch bĕ,lu kon pơlei Kêdar oei kư̆m hiôk thoi noh mơ̆n;ơ kon pơlei Sêla hơri bĕ,krao ôr chơt hiôk bĕ dơ̆ng kơpal kông ti!12 Pơyơ̆r bĕ tơdrong ư-ang kơ Kră Yangpăng roi tơdrong bơnê kơ Kră Yang tơ lăm jơ̆p-jang bŏl dơsĭ.13 Kră Yang năm tơ anăp thoi minh 'nu bơngai pran kơtang,Sư pơtrŭt jơhngơ̆m hưch hal nhen thoi linh tơblah,Sư ôr pơret re,Sư nuih tơblah hăm ayăt jei Sư.14 “Inh oei hreh đunh bơih,Inh ngăn hrĕng ĕnh kơdih akâu.Mă-lei dang ei inh tơngưih re,dui jơhngơ̆m gleh nhen drŏ-kăn tơpŭ.15 Inh wă pơrăm lê̆ kông groiInh pơm kơ lu 'nhĕt 'long jô kro,Inh gô pơm kơ glung krongjing teh hrĕng đak dơnâu gô hrơ̆.16 Inh gô chông lu bơngai măt tol rok trong lu sư ưh kơ biơh năm,dui lu sư rok trong iĕ mă lu sư ưh tam juăt;inh gô tơplih măng mu jing hơdah 'bơ̆t anăp lu sư,Inh gô pơm kơ teh jrŭ đơng jing dơnă.Tơpă inh gô pơm lu tơdrong nohpăng ưh kơ achăng tŭk lu sư ôh.17 Mă-lei lu bơngai gơnang kơ rup yang lu sư traihlu bơngai khan kơ lu rup lu sư man:Lu iĕm bơih yang lu nhôn,tă kơ gô kơdŭn tơ rŏng păng mơlâu.Isơrael tol păng klĭk18 Ơ lu bơngai klĭk, mơ̆ng bĕ,ơ lu bơngai măt tol lar măt iĕm lăng bĕ;19 Bu măt tol, thoi đam Inh?Bu klĭk nhen bơngai mă Inh wơh năm bơih?Bu măt tol nhen bơngai jao Sư đĭ kơ Inh?Bu măt tol nhen đam Kră Yang?20 Iĕm 'bôh ră lơ tơdrong mă ưh kơ wă lăng hơlen,iĕm đei ră hla đon mă ưh kơ wă mơ̆ng.21 Kơ tơdrong 'lơ̆ng tơpăt Sư kơdihKră Yang lăp đon,Sư gô pơm kơ khôi juăt Sư hơdah păng ư-ang.22 Mă-lei kon pơlei Sư đe tơtông, đe tơgar iŏk,Đĭ-đăng lu sư huŏng lăm sơlŭngpăng đe chĭt ôn lăm sơlŭng jrŭ,lu sư jing tơmam đe tơtông iŏk.Mă ưh kơ đei bu dŏng pơklaih lu sư,mă ưh kơ đei bu khan:“Pơdrâu kơ Inh wă!”23 Bu lăm lu iĕm gô pơđêng đon mơ̆ng tơdrong 'nâu,bu kơchăm mơ̆ng đơ̆ng âu tơ anăp?24 Bu jao lê̆ Jakôp ăn đe plah iŏk,păng lê̆ lu bơngai Isơrael ăn kơ đe tơtông?Ưh kơ trŏ Kră YangTơ'ngla mă lu bơ̆n pơm yoch hăm Sư hă?Lu sư ưh kơ wă yak kiơ̆ trong Kră Yangpăng ưh kơ wei răk khôi juăt Sư?25 Na Kră Yang tuh tơdrong Sư hil,tơdrong tơblah wang tih dêh tơ lu sư,thoi ŭnh sa jum dăr mă lu sư ưh kơ hlôh,ŭnh sa lu sư mă-lei kư̆m ưh kơ bơngơ̆t.

Pôm Kră Yang đĕch huai iŏk lu bơ̆n431 Dang ei Kră Yang khan thoi âu:Ơ Jakôp Sư Tơ'ngla pơjing iĕm, ơ Isơrael!Sư bơih Tơ'ngla pơjing iĕm,'nĕ kơ hli yua kơ Inh huai iŏk iĕm bơih.Inh bơih krao iĕm hăm anăn iĕmpăng iĕm gah Inh.2 Tơdah iĕm tŏk kơ đak,inh gô oei hơdai iĕm,tơdah iĕm glơi tŏk kơ đak glung,iĕm huay kơ glơ̆k ôh,tơdah iĕm yak lăm ŭnh iĕm huay kơ pơtŏk,pla ŭnh ưh kơ sa iĕm.3 Yua kơ Inh Kră Yang 'Bok Kei-Dei iĕm,Tơ'ngla 'lơ̆ng rơgoh Isơrael,Tơ'ngla dŏng pơklaih iĕm.Inh ăn bơih dêh char Êyiptơ jing tơmam huai iŏk iĕm.Char Kus păng Sêba pơm tơmam huai tơplih kơ iĕm.4 Yua kơ iĕm bơih gĭt dêh 'bơ̆t anăp Inh;trŏ kơ Inh 'mêm kơeng,na Inh ăn đei bơngai wă tơplih iŏk iĕmpăng ăn đĭ-đăng kon pơlei tơplih kơ tơdrong arih iĕm.5 'Nĕ kơ hli ôh, yua kơ Inh oei hơdai iĕm.Inh gô chông adrĕch adrung iĕm đơ̆ng gah hơlĕchpăng akŭm lu iĕm đơ̆ng gah bơmơ̆t.6 Inh gô khan kơ gah yă-nơ̆m: ‘Achăng lu sư bĕ’păng khan kơ gah gơal: ‘Lê̆ pă rôp pơkơ̆ng lu sư.’Chông ba bĕ lu kon drŏ-nglo Inh brŏk đơ̆ng dêh ataih,chông ba lu kon drŏ-kăn Inh brŏk đơ̆ng tôch kơ teh.7 Lu bơngai mă Inh krao hăm anăn Inh,Inh bơih pơjing lu sư,wă ư-ang kơ Inh,tơpă Inh bơih pơjing lu sư.8 Chông ba bĕ kon pơlei noh,kon pơlei đei ră măt mă-lei tol.Đei ră đon mă-lei klĭk!9 Đĭ-đăng dêh char akŭm băl bĕ,rim lu adrĕch adrung kon bơngai akŭm hơdai bĕ!Lăm lu sư bu gơh roi hơdrol tơdrong âupăng roi pơdah ăn kơ lu bơ̆n băt dôm tơdrong truh đơ̆ng adrol sơ̆?Lu sư athei chông ba bơngai roi pơm kơdranh tơpătwă kơ đe băt kơ lu sư tơpătpăng ăn kơ đe kơtơ̆ng na khan:Noh jơ̆ sĭt tơpă!10 Kră Yang khan: “Lu iĕm bơih bơngai pơm kơdranh gah Inh,đĭch đam Inh mă đei rơih iŏk bơih,wă kơ lu iĕm băt păng lui kơ Inh,păng hlôh kơ Inh bơih Kră Yang iĕm noh!Ưh kơ đei 'Bok Kei-Dei ayơ mă pơjing đei adrol kơInh păng đơ̆ng rŏng kơ Inh kư̆m ưh kơ đei.11 Inh âu bơih Kră Yang,'nguaih kơ inh, ưh kơ đei 'bok dŏng pơklaih nai ôh.12 Inh, Tơ'ngla roi tơbăt bơih, Tơ'ngla dŏng pơklaih păng bơtho tơ'bôh,ưh kơ đei yang ayơ mă hlĭch tŏk-bŏk lu iĕm.”Kră Yang khan: “Lu iĕm bơih bơngai pơm kơdranh gah Inh,Inh bơih Kră Yang 'Bok Kei-Dei!13 Tơpă, adrol kơ đơ̆ng đei khei năr sơ̆,Inh bơih Kră Yang 'Bok Kei-Dei,ưh kơ đei bu gơh iŏk tơgar đơ̆ng ti Inh. Mưh Inh pơm,ưh kơ đei bu gơh pơgăn Inh.14 Kră Yang, Tơ'ngla huai iŏk lu iĕm,Kră Yang 'lơ̆ng Rơgoh đe Isơrael khan thoi âu:“Yua kơ lu iĕm, Inh wơh đe năm truh tơ pơlei Babilôn,pơm kơ lu sư kơdâu đĭ wă khan lu bơngai Kalđê,kơdâu ôn jur tơ lu thŏng-nan nhơ̆m hmoi.15 Inh bơih Kră Yang,Tơ'ngla 'Lơ̆ng Rơgoh lu iĕm,Tơ'ngla pơjing Isơrael, Inh bơih Pơtao iĕm.”16 Kră Yang khan: “Sư boih Tơ'ngla pơih bơih trong lăm đak dơsĭ,păng pơm trong rok đak ro jăng.17 Pơm ăn kơ lu gre aseh,lu linh pran kơtang akŭm băl,đĭ-đăng lu sư pơ̆k tơ noh, ưh kơ kĕ kơ iung dơ̆ng,lu sư lôch đĭ, nhen đe pĭt ŭnh kơđeng.18 'Nĕ pă 'blŏk dơ̆ng kơ tơdrong adrol ki sơ̆,păng lê̆ pă tơchĕng kơ tơdrong chăl so sơ̆ bơih.19 Âu, Inh oei pơm minh tơdrong 'nao,dang ei sư oei wă lĕch tơ'bôh lu iĕm ưh kơ 'bôh ôh hă?Tơpă, Inh gô pơih minh pôm trong lăm bri brahpăng gô pơm lu glung đei đak ro lăm char glă.20 Lu sem bri, kŏ bri păng sem diydui gô kơkuh ư-ang kơ Inh.Yua kơ Inh ăn đak ro lăm char glă,păng pơm lu tu glung đak tơ char glă,wă kơ kon pơlei mă inh rơih iŏk bơih lu sư đei đak nhă.21 Inh pơjing bơih lu kon pơlei âu,ăn kơ Inh, lu sư gô ră roi bơnê kơ inh.22 Mă-lei, ơ Jakôp, iĕm ưh kơ krao apinh Inh!Ơ Isơrael iĕm đĭ bơ̆l kơ Inh bơih!23 Iĕm ưh pă pơyơ̆r kon triu pơm tơmam soi 'buh kơ Inh bơih,kư̆m ưh pă soi sơmah pơyom kơ Inh.Inh ưh kơ đei pơm kơ iĕm pŭ trăp pơyơ̆r tơmam soi phe 'ba kơ Inhpăng kư̆m ưh kơ pơm kơ iĕm ưh kơ hiôk yua kơ tơmam pơyơ̆r 'bâu phu mơ̆n.24 Iĕm kư̆m ưh kơ đei iŏk jên răt kơ Inh 'long 'bâu phu ôh,kư̆m ưh kơ đei pơm kơ Inh hrăp lăp đon đơ̆ng rơmă tơmam soi sơmah.Mă-lei tă kơ tơdrong yoch iĕm dơ̆ng pơm kơ Inh pŭ trăppăng tơdrong kơnê̆ lu iĕm pơm kơ Inh ơh klai.25 Noh, Inh kơdih 'mơ̆i sŭt lê̆ tơdrong iĕm pơm yochpăng Inh ưh pă 'blŏk dơ̆ng tơdrong yoch iĕm.26 Tơ'blŏk dơ̆ng bĕ kơ Inh,bĕ bơ̆n pơma tơgar băl kơ trŏ.Roi pơdah tơdrong trŏ iĕm bĕ,wă tơ'bôh khan lu iĕm trŏ 'lơ̆ng tơpăt.27 'Bok tơm lu iĕm sơ̆ pơm yoch bơih,bơngai pơtruh nơ̆r lăm lu iĕm pơm glăi blah Inh bơih.28 Yua kơ noh na Inh gô pơm kơ lu 'bok soi tơm iĕm oei lăm anih 'lơ̆ng rơgoh gô mơlâu,Inh gô ăn kơ đe pơrăm Jakôppăng pơjăm lu bơngai Isơrael.

Kră Yang rơih iŏk Isơrael441 “Dang ei mơ̆ng bĕ, ơ Jakôp đam Inh,ơ Isơrael mă Inh rơih iŏk bơih.2 Kră Yang khan thoi âu:Inh Tơ'ngla pơjing lu iĕm, man lu iĕm oei đơ̆ng lăm klak mĕ,păng gô tơgŭm lu iĕm:Ơ Jakôp đam Inh păng Jêsurunmă Inh rơih iŏk bơih 'nĕ kơ hli.3 Inh gô tuh ăn đak tơ tơring char rơhing.Ăn đak glung ro tơ anih hrĕng kro,Inh gô tuh Yang Bơhngol Inh tơ adrĕch adrung lu iĕm,Inh gô ăn pŭn hiôk kơ lu kon sâu iĕm.4 Lu sư gô bluh chăt lăm 'nhĕt,nhen thoi tơm 'long hla prai chăt cheng đak glung,5 Bơngai âu sư gô khan, inh gah Kră Yang,bơngai nai dơ̆ng sư krao anăn sư hăm anăn Jakôp.Bơngai plơ̆ng dơ̆ng sư chih tơ ti sư khan:Inh gah Kră Yang păng chih anăn Isơrael tơ ti Sư.6 Kră Yang pơgơ̆r plĕnh teh,Pơtao păng 'Bok huai iŏk Isơrael, Kră Yang Tih Hloh khan thoi âu:“Inh blŭng-a păng tuch-luch,'nguaih kơ Inh ưh kơ đei Yang nai dơ̆ng ôh.7 Bu lei-lăi thoi Inh? Ăn kơ sư roi tơdrong noh,păng pơdah tơdrong noh kơ Inhđĭ tơdrong truh đơ̆ng năr Inh pơjing adrĕch adrung kon bơngai sơ̆,lê̆ lu sư roi bĕ tơdrong noh kơ lu bơ̆n đei tơdrong kiơ truh dang eipăng đei tơdrong kiơ truh đơ̆ng rŏng kơnh.8 'Nĕ kơ hli 'nĕ kơ tơtơ̆ ôh,hăm trŏ kơ đơ̆ng sơ̆ Inh roi tơbăt kơ iĕm bơih.Lu iĕm pơm kơdranh gah Inh.'Nguaih kơ Inh hăm đei Yang nai dơ̆ng ưh?Tơpă ưh kơ đei Tơmo tih nai dơ̆ng ôh,Inh băt ưh kơ đei bu!9 Đĭ-đăng lu bơngai pơm rup yangjơ̆ tơdrong kơ đei dôm tơmam lu sư hưch wă ưh kơ yua kiơ.Lu bơngai pơm kơdranh kơ lu rup yang noh ưh kơ gơh 'bôhpăng ưh kơ băt, gô pơm kơ lu sư mơlâu đĕch.10 Bu traih, man rup yang dah hling rup yangtơmam noh ưh kơ đei yua kiơ kơ sư ôh.11 Đĭ-đăng lu bơngai kơkuh kơ rup Yang gô mơlâu,lu bơngai thơ̆ pơm lu sư jơ̆ kon bơngai hmă đĕch.Lê̆ đĭ-đăng lu sư akŭm băl.Iung bĕ; lu sư gô hli tơrơ păng mơlâu.12 Bơngai hơjơ̆m iŏk bơsei 'buh lăm ngar ŭnh,iŏk mut teh hơjơ̆m pơm sư,yua ti pran kơtangsư hơjơ̆m tơtang pơm rup,sư gô pơngot păng jơhngơ̆m ưh kơ đei,sư ưh kơ nhă đak pă kĕ dang wă lôch.13 Bơngai thơ̆ 'long iŏk tơlei sư dăng pơtŏ,iŏk chŭr sư rek rup hơbŏ traih hơmet hăm săng pơiel,pơtŏ hăm 'long thưk đei mum pơm rup hơbŏ,sư pơm rup bơngai rup hơbŏ thoi bơngai 'lơ̆ng.Na tah lê̆ tơ lăm hnam yang sư.14 Sư kăl 'long Hơngo.Dah iŏk 'long hơngo hla top păng 'long kôih.Lê̆ sư chăt hơdai lu 'long lăm bri,sư pơtăm 'long hơngo,đak 'mi jruh pơm kơ 'long wơ̆ tih.15 'Long noh đe yua pơm 'long ŭnh tơkuh;iŏk tŏ sĕt pơm ŭnh wă nhurpăng kư̆m yua wă tơkuh ŭnh pơm 'bĕng.Đe kư̆m yua iŏk 'long noh pơm rup yang na kơkuh kơ sư,Traih pơm minh pôm rup,na bon kơkuh kơ sư.16 Minh puăt sư iŏk tơkuh lăm ŭnh,na lăm minh puăt 'long ŭnh noh sư 'buh 'nhĕm, păng sa phĭ hrăp.Sư nhur ŭnh noh mơ̆n păng khan:Hah ha! Inh nhur âu mơn tơtŏ dêh,17 'Long mă oei rơkah sư iŏk pơm rup yang,rup mă pơm kơdih na drap kŭp kơ̆l 'bơ̆t anăp rup noh na sư kơkuh,krao khan apinh rup yang sư pơm noh khan:“Apinh dŏng pơklaih inh yua kơ ih jơ̆ yang inh!”18 Lu bơngai noh ưh kơ băt păng ưh kơ tơchĕng lăngyua kơ măt lu sư tep na ưh kơ 'bôh,jơhngơ̆m đon lu sư kư̆m chĭt lê̆ na lu sư ưh kơ hlôh.19 Ưh kơ đei bu gơh chă tơchĕng.Ưh kơ đei bu hlôh băt, wă pơma khan:“Inh tơkuh iŏk minh puăt bơihpơm 'long ŭnh inh 'buh 'bĕng kơpal ngar ŭnh,'buh 'nhĕm păng inh sa bơih.Oei rơkah pă minh puăt inh hăm yua pơm tơmam krưp đe areh ưh?Inh hăm năm bon kơkuh kơ minh jăl 'long ưh?”20 Bơngai sa 'mui tơnuh;jơhngơ̆m đon ưh kơ ngeh ba sư jrok trong;sư ưh kơ gơh pơklaih bơhngol sư kơdih,Păng kư̆m ưh kơ băt tơmam lăm ti 'ma sưnoh jơ̆ tơmam hơlĕnh đĕch?21 “Ơ Jakôp, 'blŏk bĕ lu tơdrong 'nâu yua kơ iĕm jơ̆ đam Inh.Ơ Isơrael Inh bơih pơjing iĕm, iĕm đam InhƠ Isơrael Inh ưh kơ hiơt kơ iĕm ôh.22 Inh sŭt lê̆ bơih tơdrong lu iĕm pơm yochnhen thoi sŭt lê̆ hơmơ̆l,tơdrong yoch lu iĕm nhen thoi tŭk.Wơ̆t brŏk bĕ tơ Inh,yua kơ Inh huai iŏk lu iĕm bơih.”23 Ơ lu plĕnh, hơri chơt hiôk bĕ!Yua kơ Kră Yang pơm bơih tơdrong âu,Ơ teh đak ôr jreo bĕ,Ơ lu kông, ơ lu bri hăm lu 'long lăm noh hơri ôr bĕ!Yua kơ Kră Yang huai iŏk bơih Jakôppăng gô đei ư-ang lăm Isơrael.24 Kră Yang, đei khan thoi âu:“Inh huai iŏk lu iĕm Inh pơjing lu iĕm đơ̆ng lăm klak.Inh bơih Kră Yang,Inh bơih Tơ'ngla pơm pơjing tôm tơmam.Minh 'nu Inh đĕch bơlang lu plĕnh,lơ̆k teh âu, ưh kơ đei bu 'nguaih kơ Inh.25 Inh pơm pơglăi lê̆ tơdra lu bơngai khan lê̆ adrol hơlĕnh,pơm kơ lu pơjâu jing kơwao;pơm kơ lu bơngai hlôh jing kơtulpơm tơplơ̆ tơdrong hlôh băt sư jing kơtul kơwao dơ̆ng.26 Kră Yang pơsĭt nơ̆r lu đĭch đam sư pơma,păng pơsĭt trŏ hloi dôm nơ̆r lu bơngai pơtruh nơ̆r Sư;pơma gah pơlei Jêrusalem khan:“Gô đei bơngai oei lăm noh”păng pơma gah lu pơlei Juđa khan:“Gô pơjing ming,”Inh gô tơiung ming dơ̆ng lu anih đĭ juơ.27 Sư khan kơ sơlŭng jrŭ ‘hrơ̆ hrĕng bĕ,Inh gô pơm kơ lu krong hrơ̆ kro.’28 Kră Yang khan kơ pơtao Sirus:‘Sư bơngai wei triu Inh,sư gô pơm keh tơdrong inh wă,kư̆m pơma dơ̆ng gah pơlei Jêrusalem khan:“Gô pơjing ming sư dơ̆ng,păng pơma gah hnam akŭm khan:“Jrăng hơnă gô pơdơ̆ng ming.”

Kră Yang 'Bok Kei-Dei yua pơtao Sirus451 Kră Yang khan kơ Sirusbơngai Sư rơih tuh đak pơgang 'bâu phu.Inh rôp ti 'ma sư bơih wă pơm kơ lu dêh char chu kơ sư,na Inh iŏk lê̆ tơmam tơblah lu pơtao,wă pơih 'măng Jang pơlei,'bơ̆t anăp sư, na đe ưh kơ gơh tang dơ̆ng!2 Inh gô năm adrol kơ ih,Inh gô pơm kơ lu kông groi dơnă,teh pơchah lê̆ lu 'măng Jang kong,gơ̆ lê̆ chơkăl bơsei.3 Inh gô ăn kơ ih tơmam gĭt tah ôn lăm anih măng mu,Ăn kơ ih mŭk tơmam gĭt lăm anih hlơp,wă kơ ih băt kơ Inh bơih Kră Yang,'Bok Kei-Dei đe Isơrael. Tơ'ngla krao ih hăm anăn ih.4 Yua kơ Jakôp jơ̆ đĭch đam Inhpăng Isơrael lu bơngai mă inh rơih iŏk.Na Inh krao ih hăm anăn ihpăng ăn anăn ih đe gô pơyom,mă khan ih ưh kơ băt kơ Inh ră.5 Inh bơih Kră Yang, ưh kơ đei yang nai dơ̆ng ôh,'nguaih kơ Inh ưh kơ đei Yang nai dơ̆ng.Mă đơ̆ng ih ưh kơ băt kơ inh,Inh gô ăn kơ ih pran kơtang.6 Wă kơ đĭ lu bơngai dơ̆ng anih măt 'năr lĕch.Truh tơ anih măt 'năr mơ̆t,wă kơ lu sư băt ưh kơ đei Yang nai ôh 'nguaih kơ Inh.Inh bơih Kră Yang,ưh kơ đei yang nai dơ̆ng ôh.7 Inh bơih Tơ'ngla pơm đei tơdrong hơdah păng pơjing tơdrong măng mu,pơm đei tơdrong hiôk-hian păng kư̆m ăn đei tơdrong pơrăm,Inh bơih Kră Yang Tơ'ngla pơm dôm tơdrong noh.8 Ơ lu plĕnh tơ kơpal ti,ăn bĕ hơmơ̆l tuh tơdrong 'lơ̆ng tơpăt thoi 'mi.Ơ teh pơih bĕ mă să, wă kơ găr tơdrong dŏng pơklaih,păng găr tơdrong 'lơ̆ng tơpăt chăt bluh tơmơ̆ng!Inh bơih Kră Yang Tơ'ngla pơjing tơdrong noh.9 Răm-'băm dêh kơ lu bơngai pơjah pơjăng hăm Tơ'ngla pơjing sư!Minh pôm bô̆i hơdai hăm bô̆i nai 'bơ̆t teh!Teh lơ̆n hăm gơh pơma kơ bơngai man sư khan:Ih pơm kiơ noh? Dah mă tơmam pơma kơ bơngai pơm sư khan:Sư ưh kơ đei đon wă chĕp.10 Răm-'băm dêh kơ lu bơngai bu pơma kơ 'bă sư khan:‘Ih pơjing kơ bu?’Dah mă pơma kơ mĕ sư khan:‘Ih jĭ anăp tơpŭ kơ kiơ?’11 Kră Yang Tơ'ngla 'lơ̆ng rơgoh đe Isơrael Tơ'ngla Pơjing khan thoi âu:“Yua kơ lu iĕm jet Inh, gah tơdrong gô truh kơ kon pơlei Inh,gah tơdrong jang đơ̆ng ti Inh.12 Inh bơih Tơ'ngla pơjing teh đakpăng pơjing kon bơngai oei kơpal teh.Đơ̆ng ti Inh kơdih pơm,bơlang lu plĕnh păng pơjing lu sơnglŏng.13 Inh gô tơiung sirus pơm tơdrong 'lơ̆ng tơpăt Inh,păng gô pơm ăn kơ trong sư tơpăt,sư gô pơm ming pơlei tih Inhpăng tơlĕch lu kon pơlei Inh đơ̆ng đe puh ba pơm bơnăưh kơ kăl kơ huai iŏk hăm tơmam apah ôh.”Kră Yang Tih Hloh khan thoi noh.14 Kră Yang khan thoi âu:“Lu iĕm gô iŏk đĭ Tơmam teh đak Êyiptơ, mŭk tơmam teh đak Kuspăng bơngai Sabê, lu bơngai tih kơjung,lu sư gô năm tơ iĕmpăng kiơ̆ gah lu iĕm.Lu sư gô yak kiơ̆ rŏng lu iĕm,lu sư gô năm tơ iĕm hăm glang oei chô̆ lu sưtruh bon kơkuh 'bơ̆t anăp lu iĕm,lu sư adrĭ apinh khan:‘Tơpă Kră Yang 'Bok Kei-Dei oei hơdai lu iĕm, ưh kơ đei yang nai ôh,ưh kơ đei Yang nai dơ̆ng.’ ”15 Sĭt tơpă Ih Kră Yang 'Bok Kei-Dei ôn akâu Ih,Ơ Kră Yang 'Bok Kei-Dei Ih, jơ̆ Kră Yang dŏng pơklaih đe Isơrael.16 Đĭ-đăng lu bơngai pơm man rup yang lu sư gô mơlâu păng rŭng răng,lu sư mơlâu dêh kơdâu weh đĭ.17 Mă-lei bơngai Isơrael, Kră Yang gô dŏng pơklaih.Hăm tơdrong dŏng pơklaih ling-lang ưh kơ đei layơ tôch.Lu iĕm huay pă mơlâu dah rŭng răng dơ̆ng bơihtruh tơ đĭ chăl khŏm khŏm.18 'Nâu Kră Yang khan: Inh bơih Tơ'ngla pơjing lu plĕnh,Sư bơih Kră Yang 'Bok Kei-Dei sư pơjing plei teh.Sư pơjing plei teh ưh kơ lê̆ hoh bơbông đĕch ôh,sư pơjing wă kơ đei kon pơlei oei,Kră Yang pơma thoi âu: Inh bơih Kră Yang,ưh kơ đei yang nai ôh.19 Inh ưh kơ đei pơma hăm lu iĕm lăm tơdrong hlơp ôhpăng kư̆m ưh kơ pơma đơ̆ng lăm char măng mu,Inh ưh tam đei pơma kơ adrĕch adrung Jakôp khan:‘Lu iĕm chă Inh tơdrong ưh kơ đeiInh jơ̆ Kră Yang pơma tơpăt,roi tơdrong trŏ sĭt.’20 Ơ lu kon pơlei klaih đơ̆ng anat anot đơ̆ng jơ̆p kơ dêh char.Năm tơ âu akŭm băl bĕ, đĭ-đăng wang năm jê̆.Lu bơngai tung rup yang pơm păng 'long.Lu sư ưh kơ hlôh krao khan kơ yang mă ưh kơ gơh dŏng pơklaih lu sư.21 Lê̆ lu sư năm pơđâu băl Ră roi bĕ, pơdah bĕ khan bĕ.Đơ̆ng chăl adrol sơ̆ bu ră roi pơdah tơdrong âu?Bu pơdah tơdrong âu đơ̆ng blŭng-a sơ̆?Hăm trŏ kơ Inh Kră Yang ưh?'Nguaih kơ Inh ưh kơ đei 'Bok Kei-Dei nai ôh!Ưh kơ đei 'Bok Kei-Dei 'lơ̆ng tơpăt naipăng ưh kơ đei Kră Yang dŏng pơklaih naiyua kơ Inh bơih Kră Yang 'Bok Kei-Dei,ưh kơ đei yang nai dơ̆ng.22 Ơ đĭ-đăng lu bơngai oei jơ̆p anih tôch kơ teh.Wih brŏk bĕ tơ Inh na lu iĕm gơh klaih!Yua kơ Inh bơih Kră Yang 'Bok Kei-Dei,ưh kơ đei yang nai ôh.23 Kơdih kâu Inh pơkă bơih:Lăm nơ̆r tơpăt sĭt,nơ̆r lĕch bơih đơ̆ng 'bơ̆r Inh.Nơ̆r pơma noh ưh kơ gơh wih pơdrâu dơ̆ng:Đĭ-đăng kŭl-tăng gô sơtơ̆p 'bơ̆t anăp inh,rim 'bơ̆r gô pơkă 'bơ̆t anăp Inh.24 Đe gô pơma pơđâu gah Inh khan:Lăm Kră Yang đĕch bơ̆n đei tơdrong 'lơ̆ng tơpăt păng pran kơtang.Đĭ-đăng lu bơngai hil kơ sưgô năm tơ sư na mơlâu.25 Lăm Kră Yang đĭ-đăng kon sâu Isơraelgô đei 'lơ̆ng tơpăt păng bơnê ư-ang kơ Kră Yang.

Rup yang Babilôn461 Yang Bel kŭp kơ̆l, yang Nêbô drap,rup yang noh lu sư chơ kơpal rŏng lu sem brem, sem dơrong.Lu rup yang mă lu iĕm juăt kơ tung trăp dêh,pơm kơ lu sem brem chơ sư trăp pă kĕ.2 Lu rup yang noh kŭp kơ̆l,wang drap hơdai ưh kơ gơh pơklaih tơdrong lu sư đơ̆ng pŭ trăp.Păng kơdih lu sư đe rôp pơm bơnă.3 Ơ adrĕch adrung Jakôp mơ̆ng Inh bĕpăng đĭ-đăng lu iĕm mă oei oei lăm adrĕch adrung Isơrael,Inh bơih pŭ pôk lu iĕm đơ̆ng năr 'nao tơpŭ kơ iĕm,kơ'mĭn lu iĕm đơ̆ng lăm klak mĕ iĕm.4 Dĭng truh kơ iĕm kră krŭng Inh kư̆m oei Kră Yang lei-lăi.Truh tơ iĕm sŏk ko go kơdŭ Inh kư̆m oei pôk kơ'mĭn lu iĕmInh pơjing bơih lu iĕm, na gô pŭ pôk lu iĕm,Inh gô pôk kơ'mĭn păng pơklaih lu iĕm.5 Lu iĕm pơting Inh hăm bu? Păng lăng Inh hơtŏ kơ bu?Lu iĕm wă pơtŏ pơting Inh hăm bu? Wă kơ 'bôh bơ̆n lei-lăi?6 Lu sư iŏk maih đơ̆ng lăm kơdŭngpăng iŏk hu kŏng hăm 'long kŏng,lu sư mưng apah bơngai tuh hling maih pơm rup yang,đơ̆ng noh drap kơkuh.7 Lu sư tôi rup yang noh tơ hơngiĕng tung ba pơdơ̆ng 'bơ̆t anih sư,na yang noh dơ̆ng minh 'bôt 'bơ̆t doh, ưh kơ gơh weh tơ anih tơ nai.Tơdah đei bu krao khan: Yang noh ưh kơ gơh tơl tơwihpăng ưh kơ gơh dŏng lu sư đơ̆ng tơdrong anat anot.8 'Blŏk hơdơ̆r bĕ dôm tơdrong âu,tơchĕng mă hơlen bĕ!Ơ lu bơngai kơchu lu iĕm athei tơchĕng 'blŏk bĕtơdrong noh lăm kơ̆l.9 Lu iĕm athei 'blŏk hơdơ̆r bĕ chăl adrol sơ̆,yua kơ Inh bơih Kră Yang 'Bok Kei-Dei ưh kơ đei yang nai ôh;Inh jơ̆ 'Bok Kei-Dei ưh kơ đei bu dang Inh.10 Inh roi bơih tơdrong năr tuch-luch đơ̆ng blŭng-a sơ̆.Inh roi tơbăt bơih đơ̆ng chăl adrol sơ̆ dôm tơdrong mă ưh tam đei truh.Inh pơma khan: Tơdrong Inh, kơnhăm wă gô dơ̆ng kơjăp,Inh gô pơm dôm tơdrong mă Inh lăp đon.11 Inh gô krao sem klang đơ̆ng gah hơlĕch;păng krao bơngai đơ̆ng dêh ataih pơm tơdrong inh wă.Tơdrong Inh pơma bơih,Inh gô pơm keh, dôm tơdrong Inh pơkă bơih, Inh gô pơm.12 Ơ lu bơngai jơhngơ̆m arăng.Lu bơngai kơ chu mơ̆ng bĕ Inh pơma.13 Inh ba tơdrong dŏng pơklaih truh jê̆,Sư ưh kơ ataih ôh, ưh kơ hiơ̆ ôh,Inh gô dŏng pơklaih pơlei Siôn,Ăn kơ bơngai Isơrael ư-ang kơ Inh bơngai.

Pơlei Babilôn pơchah răm471 Ơ kon adruh hơlai Babilôn,jur hơ-oei tơ 'mui teh bĕ!Ơ kon adruh bơngai Kalđê,jur hơ-oei tơ teh bĕ iĕmưh kơ đei tang-dŏ pơtao bơih!Đơ̆ng dang ei đe ưh pă krao lu iĕmbơngai 'lơ̆ng hơbŏ rŏ liĕm dơ̆ng bơih.2 Iŏk bĕ tơpăl peh pơm tơpŭng bơlah;plôh lê̆ bĕ che gom muh măt ih,plôh lê̆ ao tai 'nguaih,mă klơ̆p blu na tŏk găn đak krong.3 Akâu hoh ih gô pơdah tơ 'nguaihTơdrong mơlâu ih gô 'bôh!Inh gô pơm 'mong plơ̆,ưh kơ đei lon minh 'nu bu ôh.4 Tơ'ngla dŏng pơklaih lu bơ̆n,anăn Sư Kră Yang Tih Hloh,Tơ'ngla 'Lơ̆ng Rơgoh Isơrael.5 Ơ kon adruh bơngai Kalđê,hơ-oei hreh bĕ, năm bĕ lăm anih măng mu!Yua kơ đơ̆ng dang ei đe ưh pă krao ihdrŏ-kăn pơtao kơ teh đak dơ̆ng bơih.6 Inh hil mĭl kơ kon pơlei Inh,Inh pơm kơ mŭk tơmam Inh jing 'mê̆-'mach,Inh pơjao đĭ lu sư lăm tơpang ti ih.Mă-lei ih ưh kơ đei 'mêm mơnat kơ lu sư;Ih tơ'băk bơih 'long ăt trăp kơpal bơngai kră pă kĕ.7 Ih khan bơih: Inh gô jing pơtao drŏ-kăn ling-lang.Ih ưh kơ đei tơchĕng ih pơm kiơ dang eipăng kư̆m ưh kơ đei tơchĕng tơdrong gô truh dơning dơmônh.8 “Thoi noh, ơ lu bơngai 'maih hiôk đĕch.Tơchĕng khan ưh pă đei tơdrong anat kiơ đơ̆ng âu tơ anăp, mơ̆ng bĕ âu:Ih khan lăm jơhngơ̆m.‘Inh âu, adrĕch yŏng mơngưh pă đei bơngai bu dang inh,inh gô ưh kơ đei layơ sơ'ngon thoi yă adrokư̆m ưh kơ đei nhơ̆m hmoi thoi bơngai hiong kon hơ'lơ̆p.’9 Kŭm lăm minh năr.Ih gô đei 'bar tơdrong âu truh kơ ih.Tơdrong hiong kon hơ'lơ̆ppăng jing yă adro.Gô truh tôm tơdrong 'noh.Mă khan ih pơjâu pơm lơ tơdrong tơwirdah đei hĭ nơ̆r yang mơsêh pơma hơlĕnh!10 Ih gơnang tơdrong ih pơm kơnê̆ ihIh khan: ‘Ưh kơ đei bu 'bôh inh.’Tơdrong gơh hơgei hlôh wao ih gô pơm kơ ih wơ̆l jrok.Ih pơma lăm jơhngơ̆m:‘Inh âu, 'nguaih kơ inh ưh kơ đei bơngai bu.’11 Na tơdrong gô truh tơ ih.Mă ih ưh kơ gơh kơ weh.Tơdrong pơmat-tat gô truh tơ ihmă ih ưh kơ gơh puh tơ nai.Tơdrong pơrăm blư truh ưh kơ tam băt.Mă ih ưh kơ băt adrol ôh.12 Pơm dơ̆ng bĕ, pơm dôm tơdrong tơwir pơm pơjâu mơsêh hơlĕnh,mă ih nŏng kơ adrin pơhrăm đơ̆ng oei 'lơ̆p nge!Rŏ lăng gô pơyua kơ ih;rŏ lăng đơ̆ng tơdrong 'noh na ih gô tơhli đe?13 Jơhngơ̆m ih gleh glăn yua kơ đơ̆ng iĕm chă pơđâu tơ'bôh lơ tơdrong.Iung bĕ ơ lu bơngai mă băt hlôh gah plĕnh,lăng sơnglŏng, lăng khei tơ'bang blŭng-a,na tơng khan lê̆ adrol.Lê̆ lu sư pơklaih ih đơ̆ng dôm tơdrong gô truh kơ ih 'noh.14 To lu sư gô nhen thoi hơnong 'ba; ŭnh sa pơđĭ;lu sư ưh kơ gơh pơklaih kơdih lu sư đơ̆ng pla ŭnh.Ŭnh noh ưh kơ đei ngar wă nhur tơnŏ ôh,ưh pă đei tơnuh ŭnh wă ngôi nhur.15 Đĭ dôm lu bơngai jang gleh hrat hơdai ih jing thoi noh:Dôm lu bơngai mơdro mơchan hăm ih đơ̆ng oei 'lơ̆p.Rim 'nu jrok kiơ̆ trong kơdih,ưh kơ đei bu dŏng pơklaih ih!

Isơrael arăng kơ̆l481 Mơ̆ng bĕ nơ̆r 'nâu ơ adrĕch Jakôp mă đe krao anăn Isơrael,lĕch đơ̆ng tơm 'bok Juđa,lu bơngai pơkă hăm anăn Kră Yang,krao chă Kră Yang 'Bok Kei-Dei Isơrael.Mă-lei lăm jơhngơ̆m ưh kơ đei tơpătpăng ưh kơ kiơ̆ tơpă.2 Lu iĕm khan lu iĕm kơdih kon pơlei đơ̆ng pơlei 'lơ̆ng rơgoh,păng gơnang kơ Kră Yang 'Bok Kei-Dei Isơrael,anăn Sư Kră Yang Tih Hloh.3 Inh khan lê̆ đơ̆ng sơ̆ bơih gah dôm tơdrong blŭng-a,dôm tơdrong noh lĕch đơ̆ng 'bơ̆r Inh,Păng Inh wă kơ lu iĕm băt.Na Inh pơm hloi păng dôm tơdrong noh truh hloi.4 Yua kơ Inh băt lu iĕm arăng kơ̆l,hơko iĕm huan thoi bơsei,klĕng iĕm thoi kong,5 Na Inh pơma dôm tơdrong 'noh kơ lu iĕm đơ̆ng sơ̆,bơtho lu iĕm dôm tơdrong 'nohadrol kơ sư tam mă truh,kơnh hli kơ iĕm khan:'Noh jĭ rup yang đơ̆ng inh pơm,rup yang inh traih,rup yang inh tuh hling đơ̆ng inhathei đei dôm tơdrong 'noh.6 Ih kơtơ̆ng bơih, ih lăng lăng bĕ dôm tơdrong 'nâulei lu iĕm ưh kơ sơng iŏk hă?Đơ̆ng âu tơ anăp, Inh gô ăn kơ iĕm băt dôm tơdrong 'nao,dôm tơdrong hrĕp mă iĕm tam mă băt,7 Dôm tơdrong 'noh đe 'nao pơjing,đơ̆ng sơ̆ ưh tam mă đei ôh:Adrol kơ năr 'nâu, iĕm tam kơtơ̆ng tơdrong 'nâu,kơnh hli kơ iĕm khan: ‘Inh băt bơih tơdrong 'noh!’8 Iĕm tam mă kơtơ̆ng, tam mă băt.Đơ̆ng sơ̆ đon iĕm tam mă pơih;yua kơ Inh băt kơ iĕm hơlĕnh ling-lang,đơ̆ng năr mĕ iĕm tơpŭ kơ iĕm krao iĕm bơngai blơ̆ blĕch.9 Yua kơ anăn Inh kơdih, na Inh ĕnh tơdrong blĕk Inh;yua kơ tơdrong ư-ang Inh kơdih,na pơgơ̆t tơdrong Inh huay kơ pơlôch pơrăm iĕm.10 'Nâu, Inh hling iĕm rơgoh bơih,mă-lei ưh kơ trŏ thoi hling hu;Inh pơlong lăng iĕm lăm ŭnh tơdrong pơmat-tat.11 Noh yua kơ Inh, yua kơ kơdih Inhna Inh pơm tơdrong 'nâu,yua kơ kiơ Inh lê̆ anăn Inh đe pơjăm pơjuă ngôi?Inh gô ưh kơ ăn tơdrong ư-ang Inh kơ bu nai ôh.12 Ơ adrĕch Jakôp, mơ̆ng bĕ nơ̆r Inh,ơ Isơrael kon pơlei mă Inh đei rơih.Inh bơih Tơ'ngla 'noh; Inh jơ̆ blŭng-a ala chăpăng kư̆m tuch-luch ning-mônh.13 Ti inh pơjing bơih hơnă tehTi gah 'ma Inh đei bơlang bơih plĕnh;Inh krao plĕnh tehlu sư iung hơdai hloi.14 Lu iĕm athei akŭm hơdai đĭ-đăng păng athei mơ̆ng:Lăm lu Yang, Yang kiơ roi tơbăt bơih dôm tơdrong 'nâu?Bơngai mă Kră Yang rơih,gô pơm pơkeh tơdrong đêl pơkă blah Babilônpăng yua ti sư gô blah bơngai Kalđê.15 Inh, Inh đei pơma bơih,tơpă Inh đei krao iŏk sư,Inh gô ba sư.Sư gô kĕ jei hiôk lăm trong sư jang.16 Lu iĕm athei năm jê̆ Inh păng athei mơ̆ng tơdrong 'nâu:Đơ̆ng blŭng-a Inh ưh tam mă đei pơma ôn.Kơplah đei tơdrong 'noh, Inh oei tơ noh bơih,Dang ei Kră Yang wơh inh năm. Hăm yang bơhngol Sư.17 Kră Yang Tơ'ngla dŏng pơklaih iĕmTơ'ngla 'Lơ̆ng Rơgoh Isơrael khan:“Inh bơih Kră Yang, 'Bok Kei-Dei iĕm,Tơ'ngla bơtho iĕm mă đei tơdrong 'lơ̆ng kơ iĕmpăng dui ba iĕm lăm trong iĕm gô năm.18 Ôi! Rŏ kơ iĕm mơ̆ng bơih tơdrong juăt Inh tơtă,Lei tơdrong hiôk-hian iĕm thoi đak krong.Tơdrong 'lơ̆ng tơpăt iĕm thoi đak dơsĭ poh-yă.19 Kon sâu iĕm thoi pơlao chuơhadrĕch adrung iĕm thoi găr chuơh,anăn lu sư ưh kơ đei sutưh kơ lôch hiong đơ̆ng anăp Inh.20 Lĕch bĕ đơ̆ng Babilôn!Kơdâu weh bĕ đơ̆ng bơngai Kalđê!Athei jreo ôr hiôk chơtna khan roi tơbăt bĕ tơdrong 'nâu.Ră roi dĭng jơ̆p truh tôch kơ lăm teh đak!Athei khan: “Kră Yang dŏng pơklaih adrĕch Jakôp bơih,đĭch đam Sư.”21 Kơplah Kră Yang chông ba lu sư năm lăm char glă,lu sư ưh kơ đei ol kơ đak,Kră Yang ăn đak lĕch đơ̆ng tơmo.Kră Yang blah tơmo.Na đak lĕch ro.22 Kră Yang khan lu bơngai kơnê̆ưh kơ đei layơ hiôk rơnŭk.”

Đĭch đam Kră Yang491 Ơ lu bơngai oei lăm bŏl đak dơsĭ mơ̆ng Inh bĕ!Ơ lu kon pơlei oei ataih mơ̆ng bĕ,Kră Yang krao iŏk inh đơ̆ng lăm klak mĕ inh.Anăn ăn kơ inh đơ̆ng inh oei lăm klak mĕ inh.2 Kră Yang pơm kơ 'bơ̆r inh thoi lĕ kơ đao han;klơ̆p ôn inh hăm yơ̆p kơkŏng ti sưpơm kơ inh thoi 'brơ̆m hră suĕng.Păng ôn lê̆ inh lăm jŏ 'brơ̆m hră Sư.3 Kră Yang khan kơ inh: Ih đam Inh.Ơ Isơrael Inh gô đei ư-ang đơ̆ng ih.4 Mă-lei inh khan: “Inh jang gleh lap hŭt đĕch.Inh huach jơhngơ̆m ưh kơ yua păng tơdrong kơ đei.Mă-lei tơpă tơdrong tơpăt inh tơ lăm Kră Yang,tơdrong apah bơnê inh tơ lăm Kră Yang 'Bok Kei-Dei inh.”5 Dang ei, Kră Yang khan:Sư Tơ'ngla pơjing inh đơ̆ng lăm klak mĕ inh,ăn kơ inh jing đĭch đam Sưwă kơ inh chông ba adrĕch Jakôp wih tơ Kră Yang,păng akŭm Isơrael brŏk tơ Kră Yang;yua kơ inh đei pơyom 'bơ̆t anăp Kră Yang,păng Kră Yang 'Bok Kei-Dei ăn kơ inh đei jơhngơ̆m pran.6 Kră Yang kư̆m đei khan: “Ih đĭch đam Inh.Wă krao dơ̆ng lu adrĕch Jakôppăng wă ba lu bơngai Isơrael mă oei arih brŏk dơ̆ng,mă tơdrong jang âu iĕ đĕchinh gô ăn kơ ih tơdrong jang tihba tơdrong hơdah pơchrang ăn kơ lu dêh char tơmoi.Ba tơdrong dŏng pơklaih Inhtruh tơ tôch jơ̆p-jang teh đak.7 Kră Yang, Tơ'ngla dŏng pơklaih,Kră Yang 'Lơ̆ng Rơgoh Isơrael khan kơ bơngai mă kon bơngai pơjăm mă teh đak areh,hăm bơngai pơm đĭch kơ lu bơngai yŏng pơgơ̆r thoi âu:Lu pơtao gô 'bôh ih na iung;lu kon pơtao gô hơtơ̆p kŭl-tăng kơkuh.Yua kơ Kră Yang jơ̆ Tơ'ngla tơpăt,Tơ'ngla Rơgoh 'Lơ̆ng Isơrael,jơ̆ Tơ'ngla rơih iŏk ih.8 Kră Yang khan thoi âu:“Lăm năr trŏ lăp Inh gô tơl tơwih nơ̆r ih krao khan:Lăm năr dŏng pơklaih Inh gô tơgŭm ih.Inh gô wei-lăng ih, pơjao kơ ih pơm tơdrong pơgơ̆p 'naohăm kon pơlei wă tơiung dơ̆ng dêh char,păng klah asong tơmam lăm bri kơdrơ̆ng.9 Wă khan kơ lu bơngai bơnă: ‘Lĕch bĕ,’păng khan kơ bơngai oei lăm măng mu: ‘Pơdah bĕ akâu iĕm!’Lu sư gô sŏng sa rok trongpăng lu sư gô đei tơmăn 'nhĕt tơ kơpal kông groi mơ-mlưch.10 Lu sư gô ưh kơ đei pơngot,ưh kơ đei ol kơ đak,hơyuh tŏ dah măt 'năr ưh kơ đei pơm kơ lu sư tŏ.Yua kơ Tơ'ngla 'mêm mơnat lu sư,gô chông anhăk ba lu sưnăm truh tơ jê̆ cheng đak glung.11 Inh gô pơm ăn kơ kông Inh jing trong tơhnă,păng dôm trong tih Inh gô 'bŭ hơmet ming.12 Lăng to lu sư gô truh đơ̆ng ataih;mơ'nah gô truh đơ̆ng gah yă-nơ̆m,lu mơ'nah gô truh đơ̆ng gah bơmơ̆tpăng lu bơngai nai dơ̆ng đơ̆ng dêh char Sinim.a13 Ơ plĕnh, hơri bĕ!Ơ teh, hiôk chơt bĕ!Ơ lu kông pơret nơ̆r hơri bĕ!Yua kơ Kră Yang đei pơlung bơih kon pơlei Sưpăng mơnat kơ lu bơngai pơmat-tat.14 Mă-lei Siôn đei pơma khan:“Kră Yang achăng hŭt inh bơih;Kră Yang hiơt kơ inh bơih.”15 Mĕ hăm gơh hiơt kơ kon sư mă oei mŏm.Dah ưh kơ mơnat kơ kon kơdih pơjing hă?Mă khan bơngai âu gơh hiơt,Inh ưh kơ hiơt kơ ih ôh.16 'Nâu inh đei chhơ̆ bơih lu iĕm lăm tơpang ti Inh;lu dur pơlei iĕm ling-lang oei 'bơ̆t anăp Inh.17 Lu kon pơlei iĕm truh tĕnhlu bơngai pơm kơnê̆ pơlôch lu iĕm gô weh đơ̆ng iĕm.18 Athei bơyar măt iĕm lăng jum dăr:Đĭ-đăng lu kon iĕm gô akŭm băl wă brŏk tơ iĕm!Kră Yang khan: Tơpă thoi Inh Tơ'ngla arih ling-langih lăng lu sư thoi lĕ tơmam đe pơguăng,thoi tơlei tơ̆n bơngai drŏ-kăn wă iŏk klo.19 Tơpă, sơ̆ lu anih pơchah pơchek, jing bri juơ,dêh char lu iĕm pơchah răm bơih.Na dang ei kon pơlei oei gô jing hrăt-hrot tơpă.Lu bơngai ayăt lu iĕm gô oei ataih kơ iĕm.20 Lu kon hơ'lơ̆p tơpŭ lăm kơplah chăl pơmat-tat,gô pơma lăm đon ih khan:Bri teh âu hrăt-hrot dêh kơ bơ̆n:Rĭ asong kơ nhôn wă oei mă să bĕ.21 Kơplah 'noh ih gô pơma lăm jơhngơ̆m khan:Bu pơjing bơih kơ inh lu kon hơ'lơ̆p 'nâu?Inh hiong đĭ-đăng bơih kon hơ'lơ̆p; kơplah inh thông hoangweh jăk păng tơklah tơklang?Na lei bơngai bu gô wei rong lu kon hơ'lơ̆p 'nâu?'Nâu inh gô oei uăi minh 'nu, adro po,pơsĕl pơsŏ lu kon hơ'lơ̆p 'nâu lu sư truh đơ̆ng yơ?”22 Kră Yang khan thoi âu:“'Nâu, Inh gô yơ̆r ti Inh tơ kơpal lu teh đak,hơtŏk hla-kơ Inh tơ lăm kon pơlei.Na lu sư gô pôk lu kon drŏ-nglo 'bơ̆t kơtơh,koi lu kon drŏ-kăn tơ kơpal hơngiĕng na yak năm.23 Lu pơtao gô pơm 'bă wei rong iĕm,lu akăn pơtao gô pơm bơngai wei rong tơmŏm iĕm.Lu sư gô kŭp drap tơ teh chu kơ iĕm;liah 'mui teh tơ jơ̆ng iĕm;kơplah noh iĕm gô băt kơ Inh bơih Kră Yang,păng lu bơngai gơnang kơ Inh gô ưh kơ đei mơlâu.”24 Hăm gơh plah tơgar iŏk mŭk tơmamđơ̆ng lu bơngai pran kơtang dah gơh pơdrâu iŏk dơ̆ng?Dah dŏng pơklaih bơnă,đơ̆ng lu bơngai nuih kơtang?25 Mă-lei Kră Yang khan thoi âu:“Tơpă, lu bơngai bơnă gô tơgar iŏk đơ̆ng lu bơngai pran kơtang.Păng gô pơdrâu iŏk tơmam đơ̆ng bơngai nuih,Inh gô tơblah hăm lu bơngai blah lu iĕm,păng Inh bơih gô pơklaih kon hơ'lơ̆p iĕm.26 Inh gô pơm kơ lu bơngai pơjuă pơđep iĕmlu sư gô pơlôch dih băl,lu sư jing suai yua kơ đơ̆ng hil blĕk, thoi lĕ suai sik;Đĭ-đăng kon bơngai gô băt kơ Inh,Kră Yang Tơ'ngla dŏng pơklaih iĕm,Tơ'ngla huai iŏk iĕm păng Tơ'ngla mơsêh adrĕch Jakôp.”

Tơdrong yoch Isơrael501 Kră Yang khan:“Hla bơar achăng mĕ lu iĕm tơ yơ bơih?Bơngai mă Inh hrĕch achăng bơih.Dah bu mă tơ'ngla Inh hre.Mă đêl inh tĕch lu iĕm ăn kơ tơ'ngla noh?Inh tĕch iĕm yua kơ đơ̆ng tơdrong yoch iĕm kơdih:Hrĕch achăng lê̆ mĕ lu iĕm yua kơ đơ̆ng tơdrong kơnê̆ lu iĕm pơm.2 Lơliơ mưh Inh truh ưh kơ đei 'bôh bơngai bu?Mưh Inh krao ưh kơ đei bơngai bu tơl?Ti Inh kơđeh hă na ưh kơ gơh dŏng pơklaih?Dah Inh ưh kơ đei jơhngơ̆m pran wă dŏng pơklaih iĕm hă?'Nâu wă Inh chrih na đak dơsĭ hrơ̆ hloi.Inh ăn kơ đak krong jing char glă;ka tơ ala đak krong gô lôch đĭjing 'bâu ôm yua ưh kơ đei đak.3 Inh pơhrŭk ăn kơ plĕnh hăm tơdrong măng mu,păng klơ̆p gom lê̆ sư hăm minh blah 'bi.”Đĭch đam chu yom4 Kră Yang ăn kơ inh hơpiĕtlu bơngai gơh bơtho tơ'bôhwă kơ inh băt yua nơ̆r pơmatơiung lu bơngai rơdu tơrăn.Kră Yang râu inh rim pơgê đơ̆ng hrôihtơ'blŏk ăn kơ đon inh wă mơ̆ng nơ̆r Sư bơthonhen thoi bơngai đei hŏk pơhrăm.5 Kră Yang Tih Hloh pơih đon inh,inh ưh pă kơchu, kư̆m ưh kơ đei kơdŭn.6 Inh ăn bơih kơ đe teh rŏng inh,păng ăn tơ'bŏk inh kơ đe buch sŏk kang inh.Lu bơngai pơ'brơh kơ inh gơsoh đak hai,inh ưh kơ đei ôn muh măt ôh.7 Kră Yang Tih Hloh tơgŭm inh,inh ưh kơ mơlâu ôh.Na inh pơm kơ măt inh lăng tơ anăp,inh băt kơ inh gô ưh kơ đei tơdrong kiơ mơlâu.8 Tơ'ngla mă jô̆ inh 'lơ̆ng tơpăt oei jê̆;bơngai bu pơ̆n ayăt hăm inhBĕ bơ̆n iung dơ̆ng hơdai hăm inh.Bu wă jâu inh Athei năm jê̆ inh bĕ!9 Kră Yang Tih Hloh năm tơgŭm inh.Bơngai bu jâu inh khan yoch?Lăng to đĭ-đăng lu sư gô so thoi ao,mă mua reh hiah.10 Bơngai bu lăm lu iĕm băt hli yom kơ Kră Yang,păng chu kiơ̆ kơ nơ̆r đĭch đam SưMă năm lăm măng mu păng ưh kơ đei hơdah.Gơnang bĕ kơ Anăn Kră Yangpăng gơnang kơ Kră Yang 'Bok Kei-Dei sư kơdih.11 'Nâu, đĭ-đăng lu iĕm bơngai tơkuh ŭnhpăng tơ̆k ŭnh hơchô̆ hơpaih.Năm rok bĕ gah hơdah ŭnh hơchô̆ hơpaih mă iĕm tơ̆k,Tơdrong 'nâu lu iĕm gô pŭ iŏk đơ̆ng ti Inh,lu iĕm gô 'bĭch lăm tơdrong pơmat-tat!

Dŏng pơklaih Siôn hlŏng hloi511 Ơ lu bơngai kiơ̆ tơdrong 'lơ̆ng tơpăt,lu bơngai chă Kră Yang,mơ̆ng Inh bĕ! Lăng bĕ kơ tơmo mă đơ̆ng blah iŏk lu iĕm bơihpăng sơlŭng tơmo mă đơ̆ng sir hơtŏk lu iĕm!2 Athei tơchĕng bĕ kơ Abraham 'bă iĕm,hăm Sara, bơngai pơjing lu iĕm;kơplah Inh krao sư, sư lăp minh 'nu;Inh tuh ăn tơdrong pŭn hiôk kơ sưna jing đei bơngai lơlap lơlang.3 Kră Yang gô pơlung pơlei Siôn;Kră Yang gô ăn kơ rim anih sư đĭ bri juơ.Kră Yang gô pơm kơ teh sư lê̆ bri jing thoi pơgar Êđen.Char glă jing thoi pơgar Kră Yang;Tơ anih noh gô 'bôh đei tơdrong hiôk chơt, 'nă hal,nơ̆r bơnê păng nơ̆r hơri.4 Ơ kon pơlei Inh, mơ̆ng bĕ Inh ơ teh đak Inh;pơgling đon iĕm mơ̆ng bĕ Inh.Gô đei tơdrong juăt lĕch đơ̆ng Inh,păng tơdrong tơpăt hơnơ̆ng Inhjing hơdah pơchrang ăn kơ đĭ-đăng kon pơlei.5 Tơdrong 'lơ̆ng tơpăt Inh wă jê̆ truh;tơdrong dŏng pơklaih Inh truh bơih.Tơpang ti Inh gô wei pơgơ̆r đĭ-đăng kon pơlei.Lu bơngai oei lăm bŏl dơsĭ chang gô Inhpăng lu sư hơmĕng gơnang kơ tơpang ti Inh.6 Ngơk lăng bĕ tơ kơpal plĕnhpăng kŭp lăng bĕ tơ ala teh;lu plĕnh đông hiong thoi 'nhui ŭnh,teh gô so hiah nhen thoi ao,lu kon pơlei oei arih kơpal tehgô lôch thoi roi,mă-lei tơdrong dŏng pơklaih Inh oei ling-lang.Tơdrong 'lơ̆ng tơpăt Inh ưh kơ đei layơ hiong tôch ôh.7 Ơ kon pơlei băt tơdrong 'lơ̆ng tơpăt.Đei răk tơdrong juăt Inh lăm jơhngơ̆m, mơ̆ng bĕ Inh!'Nĕ hli kơ đe pơjăm,'nĕ hli kơ lu sư pơma kơnê̆ chrih pơjăm iĕm.8 Yua kơ mua gô reh kăp sa lu sư nhen reh ao,păng mua gô sa sư thoi sa brai sŏk triu.Mă-lei tơdrong 'lơ̆ng tơpăt Inh gô oei oei ling-lang,tơdrong dŏng pơklaih inh oei truh ning-mônh.9 Ơ ti Kră Yang hơđơ̆r bĕ hơđơ̆r bĕ!Pơpôi jơhngơ̆m pran.Iung bĕ thoi sơ̆.Thoi jơhngơ̆m blŭng-a sơ̆!Hăm trŏ kơ Ih Tơ'ngla wă koh hơjăl Ahap,păng 'bet bơih kon sem brem tih noh dah kiơ?10 Hăm trŏ kơ Ih Tơ'ngla mă pơm kơ đak dơsĭ,păng đak sơlŭng jrŭ tih hrơ̆,pơm ăn kơ đak dơsĭ jrŭ jing trong,wă ăn kơ kon pơlei mă Ih dŏng pơklaih năm rok trong noh?11 Kon pơlei mă Kră Yang huai iŏk bơih gô brŏk,Năm mơ̆t tơ Siôn hăm tơdrong hơri chơt hiôk.Tơdrong hơri chơt hiôk ling-lang gô oei lăm kơ̆l lu sư.Lu sư gô đei tơdrong chơt hiôk, 'nă hal,tơdrong ơh sơ'ngon chhŭr nuih gô hiong đĭ.12 Inh bơih, inh jơ̆ Tơ'ngla pơlung lu iĕm,iĕm 'nĕ kơ hli kơ kon bơngai juăt kơ lôch?Ngăl hli kơ kon bơngai tơdrong arih nhen thoi 'nhĕt.13 Iĕm hiơt bơih kơ Kră Yang Tơ'ngla pơjing lu iĕm,Sư bơih bơyar lu tăl plĕnh. Pơjing hơnă teh.Mă-lei rim năr iĕm hrăn hli tơtey ling-lang.Kơ lu bơngai pơjuă pơđep kơplah sư hil wă pơlôch iĕm?Mă-lei dang ei tơdrong lu bơngai hil blĕk pơjuă noh tơ yơ?14 Bơngai bơnă đe gô tơlĕch,gô ưh kơ đei lôch lăm hnam phak,păng kư̆m ưh kơ đei kơ'bah tơmam sa.15 Inh jơ̆ Kră Yang 'Bok Kei-Dei iĕmTơ'ngla pơm ăn đak dơsĭ poh-yă păng poh-yă re jơwa.Kră Yang Tih Hloh jơ̆ anăn Sư16 Inh dan bơih nơ̆r pơma Inh lăm 'bơ̆r iĕm,ôn iĕm lăm yơ̆p tơpang ti Inh.Inh bơlang lu tăl plĕnh păng pơjing plei teh,păng pơma hăm Siôn khan: Iĕm jơ̆ kon pơlei Inh!”17 Hơđơ̆r bĕ, hơđơ̆r bĕ!Ơ Jêrusalem iung dơ̆ng bĕ!Iĕm bơngai huch kơchŏk tơdrong hil mĭl đơ̆ng Kră Yang.Ih huch dĭng mah hrơ̆ đơ̆ng kơchŏk.Kơchŏk mă pơm kơ iĕm pơ̆k iung.18 Lăm đĭ-đăng lu kon drŏ-nglo mă Jêrusalem pơjing,ưh kơ đei minh 'nu bu mă gơh wei sư.Lăm đĭ-đăng lu kon drŏ-nglo mă Jêrusalem wei rong,ưh kơ đei minh 'nu bu mă rôp ti dui sư.19 'Bar tơdrong gleh 'nâu truh bơih kơ ih.Bu gô nhơ̆m hmoi kơ ih tơdrong pơrăm,pơngot rơwĕt păng đao gưm truh kơ ih,Bơngai bu gô pơlung ih.20 Lu kon pơlei ih lôch hơngơ̆t bơih,lu sư 'bĭch tơ rim mum trong pơlei.Nhen thoi kon juei hrơ̆p lăm hơnhuăl.Nhen thoi 'bĕnh hăm tơdrong Kră Yang hil mĭlpăng tơdrong Kră Yang 'Bok Kei-Dei chrih.21 Na, dang ei, mơ̆ng bĕ tơdrong 'nâu ơ lu bơngai pơmat-tat,lu bơngai suai mă-lei ưh kơ đei yua đơ̆ng tơdrô.22 Kră Yang 'Bok Kei-Dei mă dŏng kon pơlei Sư khan:“'Nâu Inh gô iŏk pơdrâu kơchŏk 'noh đơ̆ng lăm ti iĕmkơchŏk mă pơm kơ iĕm pơ̆k iung.Iĕm gô ưh pă đei huch dơ̆ng ôh kơchŏk mă Inh hil mĭl.23 Inh gô dan kơchŏk noh tơ lăm ti lu bơngai pơjuă pơđep iĕm,lu bơngai mă khan kơ iĕm:Kŭp drap bĕ kơ nhôn wă kơ nhôn rok juă kơpal.Kơdŭ rŏng iĕm pơm thoi teh,thoi trong ăn kơ đe rok juă.

Siôn chơt hiôk521 Ơ pơlei Siôn, iung hơđơ̆r bĕ, iung hơđơ̆r bĕ,pơpôi jơhngơ̆m pran ih bĕ!Ơ pơlei Jêrusalem, jơ̆ pơlei 'lơ̆ng rơgoh,athei iŏk hrŭk ao 'lơ̆ng ih!Lu bơngai ưh kơ chu kăt tơdra akar,bơngai yoch kơnê̆ 'mê̆-'machgô ưh pă mơ̆t tơ lăm ih dơ̆ng bơih.2 Ơ pơlei Jêrusalem, iung tơtuh 'bruih 'brăm đơ̆ng ih bĕ,păng iung pơgơ̆r; ơ kon adruh Siôn, bơngai bơnă,plôh yaih bĕ tơlei đe chô̆ đơ̆ng hơko iĕm.3 Kră Yang khan thoi âu;lu iĕm tĕch bơih mă-lei ưh kơ đei jên;na kư̆m gô huai iŏk iĕm dơ̆ng ưh kơ đei hăm jên kăk ôh.4 Kră Yang khan thoi âu:“Sơ̆ kon pơlei Inh jur tơ Êyiptơ oei tơ noh;đơ̆ng rŏng kơ noh bơngai Asiri pơjuă pơđep ngôi lu sư tơdrong kơ đei.”5 Kră Yang khan: “Inh wă pơm kiơ âu?Kon pơlei Inh đe rôp anhăk tơdrong kơđei,”Kră Yang khan:“Lu bơngai pơgơ̆r sư ôr pơklai,pơma kơnê̆ kơ anăn Inh ling-lang prăt năr.6 Thoi noh na kon pơlei Inh gô băt kơ anăn Inh;tơpă lăm năr 'noh lu sư gô băt Inh âu bơih jơ̆ Tơ'ngla khan:'Nâu, Inh âu.”7 Đêl jơ̆ng lu bơngai ba tơdrong 'nao 'lơ̆ng tơ kơpal kông'lơ̆ng pă băt dang yơ.Lu bơngai roi tơdrong hiôk-hian,tơbăt tơdrong 'nao 'lơ̆ng.Tơbăt tơdrong dŏng pơklaih khan kơ Siôn:“Kră Yang 'Bok Kei-Dei iĕm oei pơgơ̆r.”8 Mơ̆ng bĕ nơ̆r lu bơngai gak!Lu sư hơri hiôk chơt hơdai;yua kơ măt lu sư 'bôh kơplah Kră Yang chông ba bơnă wih brŏk tơ Siôn.9 Ơ lu anih bri juơ pơlei Jêrusalem,iung hơri hiôk chơt hơdai bĕ,yua kơ Kră Yang pơlung kon pơlei Sư,huai iŏk dơ̆ng bơih Jêrusalem.10 Kră Yang tơ'bôh ăn bơih tơdrong jang ti rơgoh Sư'bơ̆t anăp măt rim kơ teh đak;đĭ-đăng teh đak gô 'bôhtơdrong dŏng pơklaih Kră Yang 'Bok Kei-Dei lu bơ̆n!11 Lu iĕm weh bĕ, weh bĕ, weh lĕch bĕ đơ̆ng anih noh.'Nĕ hơtŭt 'bơm tơmam 'mê̆-'mach.Lĕch bĕ đơ̆ng noh pơm akâu kơdih mă rơgoh.Ơ lu bơngai chĕp tơmam Kră Yang.12 Lu iĕm weh lĕch ưh kơ mah hăt hot,kư̆m ưh kơ mah kơdâu klĕnh;Kră Yang gô năm adrol kơ lu iĕmpăng Kră Yang 'Bok Kei-Dei Isơrael năm đơ̆ng rŏng wei-lăng iĕm.Đĭch đam Kră Yang13 Âu, đĭch đam Inh gô pơm hăm tơdrong gơh hơgei;đe gô pơư, tơiung pơyom, đe gô pôk hơtŏk.14 Đei lơ bơngai lăng tơ akâu jăn Sư hlĭch krưpưh pă hơbŏ kơ kon bơngai,lăng akâu sư ưh pă nhen kơ kon drŏ-nglo kon bơngai.15 Thoi noh Sư gô pơm kơ lơ teh đak lăng hlĭch.Lu pơtao gô pơŏm 'bơ̆r yua kơ Sư;yua kơ lu sư 'bôh tơdrong ưh tam đei bơngai bu roi ăn kơ lu sư.Păng lu sư gô hlôh băt tơdrong lu sư tam mă kơtơ̆ng.

Đĭch đam pŭ pơmat531 Bơngai bu lui tơdrong lu nhôn roi tơbăt bơih,păng ti Kră Yang đei pơdah ăn kơ bu bơih?2 Sư wơ̆ kơjung 'bơ̆t anăp Kră Yangthoi lĕ minh pôm 'long 'lơ̆p chăt bluh đơ̆ng rơh lăm teh hrĕng kro.Sư ưh kơ đei 'lơ̆ng hơbŏ rŏ;wă kơ lu bơ̆n lăng tơ sư,sư ưh kơ đei tơdrong 'lơ̆ng gah 'nguaihwă kơ lu bơ̆n lăp.3 Sư bơngai đe areh păng đe kuă kơ sư.Sư ling-lang pŭ iŏk tơdrong ơh sơ'ngon pơmat-tat jĭ jơhngơ̆m.Thoi bơngai mă đe ôn muh măt ưh kơ sư.Đe areh kơ sư; lu bơ̆n lăng sư kư̆m ưh kơ đei rơ-a kiơ.4 Sĭt tơpă, sư bơih pŭ tơdrong jĭ jăn kơ lu bơ̆n,sư pŭ hơnong iŏk tơdrong ơh sơ'ngon lu bơ̆n,mă lu bơ̆n lăng ngeh khan đơ̆ng Kră Yang 'Bok Kei-Dei teh pơjĭ,păng pơmat Sư.5 Đe 'bet sư rơka yua kơ tơdrong yoch lu bơ̆n.Yua kơ tơdrong kơnê̆ lu bơ̆n na đe pơjĭ sư.Đơ̆ng sư chu đe phak na lu bơ̆n đei hiôk-hian.Sư chu pŭ rơka wă kơ bơ̆n gơh klaih hiôk.6 Đĭ-đăng lu bơ̆n thoi triu jrok trong.Rim 'nu kiơ̆ trong kơdih:Lei na Kră Yang iŏk đĭ tơdrong yoch lu bơ̆ntơpŭ ăn kơ sư.7 Sư đe teh pơjuă păng pơmat, mă-lei ưh kơ đei pơma minh nơ̆r,nhen thoi triu đe dui wă pơm 'nhĕm,nhen thoi triu kơmlo dơ̆ng 'bơ̆t anăp bơngai yuă sŏksư ưh kơ đei tơlĕch minh nơ̆r.8 Đe rôp sek tơlang sư ưh kơ trŏ na ba hloi sư na pơlôch;lăm jơhnơr hơdai hăm sư.Hăm đei bu băt tơchĕng khan sư lôch;yua kơ tơdrong yoch kon pơlei Inh,mă trŏ kơ sek tơlang păng pơlôch.9 Đe 'măn bơih bơsat sư hơdai hăm lu bơngai kơnê̆.Mă khan sư ưh kơ đei layơ pơm tơdrong kơnê̆păng 'bơ̆r sư ưh kơ đei hơlĕnh.Mă-lei kơplah sư lôch,đe 'bŭ sư hơdai hăm bơngai mơdrŏng;10 Mă-lei Kră Yang lăp đonăn kơ sư đe teh pơjuă păng pơjĭ.Đang kơ sư pơyơ̆r akâu jăn sưpơm tơmam soi huai iŏk đơ̆ng yoch.Sư gô 'bôh adrĕch adrung sư;lu năr sư gô rai sot kơjung,păng jơhngơ̆m đon Kră Yang wăna gơh jing đơ̆ng Sư.11 Đơ̆ng rŏng kơ bơhngol sư đei tơdrong pơmat-tat.Sư anih 'bôh hơdah.Đơ̆ng tơdrong sư hlôh băt sư gô hiôk.Đĭch đam Inh 'lơ̆ng tơpăt noh,Sư ăn đei lơ bơngai 'lơ̆ng tơpătđơ̆ng sư pŭ iŏk tơdrong yoch lu sư.12 Lei na Inh gô jô̆ sư hơtŏ hăm bơngai yŏng tih.Păng Kră Yang gô jô̆ sư lei-lăi hăm lu bơngai nuih pran,yua kơ sư tuh jao tơdrong arih sư kơdih truh kơ lôch,đe jô̆ lăm khŭl bơngai kơnê̆;mă tơpă sư pŭ iŏk tơdrong yoch kơ lơ bơngaipăng krao khan ăn kơ lu bơngai yoch.

Tơdrong ư-ang kơ Siôn tơ anăp kơnh541 Ơ bơngai drŏ-kăn hơwŏng,bơngai ưh kơ đei hơiơch hơri bĕ.Ơ bơngai tam mă jĭ rơneh,hơri jreo hiôk chơt bĕ,yua kơ kon hơ'lơ̆p bơngai drŏ-kăn tŭkgô đei lơ hloh kơ kon hơ'lơ̆p bơngai drŏ-kăn mă đei klo,Kră Yang khan thoi 'noh.2 Pơih mă să bĕ hnam khăn ih.Pơih lang mă să bĕ anih ih oei;'nĕ kơ rôp pơjăng;dăng tơlei mă kơjung rơdăng,pơ̆ng 'long hơdrơ̆ng mă kơjăp!3 Yua kơ iĕm gô rai lơ năm tơ gah 'ma păng gah 'ngiĕo;adrĕch adrung iĕm gô đei iŏk lu teh đak,păng gô oei tơ lu pơlei mă đĭ lê̆ bri juơ boih.4 'Nĕ kơ hli; yua kơ iĕm gô ưh kơ đei mơlâu ôh.'Nĕ kơ bơngơ̆t; yua kơ đe ưh pă pơm kơ iĕm mơlâu dơ̆ng bơih.Ih gô hiơt tơdrong mơlâu kơplah iĕm oei mơlôh sơ̆,păng ưh pă 'blŏk dơ̆ng tơdrong mơlâu kơplah iĕm adro.5 Yua kơ Tơ'ngla pơjing iĕm noh klo iĕm.Anăn Sư Kră Yang Tih Hloh.Tơ'ngla huai iŏk iĕm noh mă Tơ'ngla Rơgoh Isơrael;Sư noh boih Kră Yang 'Bok Kei-Dei kơ đĭ plĕnh teh.6 Kră Yang krao iŏk iĕm thoi drŏ-kănklo achăng lê̆ păng ơh sơ'ngon lăm jơhngơ̆m,nhen thoi akăn iŏk oei kơplah oei mơlôh,Kră Yang 'Bok Kei-Dei iĕm khan thoi noh.7 Inh achăng hŭt iĕm lăp minh kơchon;mă-lei hăm tơdrong 'mêm mơnat tih Inh gô sơng iŏk iĕm brŏk.8 Lăm jơhngơ̆m Inh oei hil mĭl dêh.Inh ôn muh măt Inh ưh kơ đei lăng iĕm minh rơwưh minh bruh minh 'biơ̆.Mă-lei yua kơ jơhngơ̆m đon 'mêm mơnat tih ling-lang.Inh gô mơnat kơ iĕm.”Kră Yang, Tơ'ngla dŏng pơklaih iĕm khan thoi noh.9 Inh lăng tơdrong noh thoi đak lơ̆p jơhnơr Nôê sơ̆.Thoi Inh pơkă khan đak ưh kơ đei layơ wă lơ̆p pơđĭ kơpal teh đơ̆ng;na Inh kư̆m pơkă khan Inh ưh pă hil kơ iĕm dơ̆ng bơihpăng kư̆m ưh kơ wă chrih phak iĕm dơ̆ng.10 Mă đơ̆ng kông hiŏng tơ nai,mă đơ̆ng groi rĭ tơplih,mă-lei jơhngơ̆m đon Inh 'mêm mơnat hăm iĕmưh kơ đei tơplih.Nơ̆r pơgơ̆p hiôk-hian Inh ưh kơ đei tơplih Kră Yang,jơ̆ Tơ'ngla 'mêm mơnat kơ iĕm pơma thoi noh.11 Ơ lu bơngai oei pơmat-tat,đơ̆ng kial hơbŭt huơ̆r ưh kơ đei bu pơlung.'Nâu Inh gô man ih hăm tơmo gĭt, lơ̆k hơnă ihpăng tơmo gĭt Saphir.12 Inh gô iŏk tơmo gôh gĭt pơm hnam thôt,iŏk tơmo gĭt rang pơm rim 'măng jang ihpăng đĭ-đăng dur ih tă pơm păng tơmo gĭt ngăl.13 Đĭ-đăng kon ih gô đei Kră Yang bơtho tơ'bôh,păng tơdrong hiôk-hian kon hơ'lơ̆p ih gô tih tơpă.14 Tơdrong 'lơ̆ng tơpăt hơnơ̆ng gô pơm kơ ih kơjăpTơdrong đe pơjuă pơđep gô weh ataih đơ̆ng ihyua kơ ưh kơ đei hli tơdrong kiơ ôh.Ih gô klaih đơ̆ng tơdrong hli tơrơ,yua kơ tơdrong noh ưh kơ đei layơ truh jê̆ ih.15 Tơdah đe chă đon wă pơrăm ih,noh ưh kơ trŏ đơ̆ng Inh.Bơngai bu chă đon wă pơrăm ihsư gô pơ̆k huŏng yua kơ đơ̆ng ih.16 'Nâu, Inh bơih pơjing bơngai hơjơ̆m dơhlu ŭnh soh ngarpăng hơjơ̆m tơmam tơblah wă yua;păng kư̆m đơ̆ng Inh bơih pơjing lu bơngai chă pơrăm.Wă chă pơm tơdrong pơrăm.17 Mă dôm tơmam tơblah sư pơm wă pơrăm Ihgô ưh kơ kĕ păng dôm nơ̆r lu bơngai pơma jâu ih gô glăi đĭ.Noh bơih tơdrong Inh ăn kơ lu đĭch đam Kră Yang,păng tơdrong lăng pơsĭt đơ̆ng Inh ăn,Kră Yang khan thoi noh.

Krao pơtơm bu ol kơ đak551 “Ơ lu bơngai mă rơhing kơ đak,năm bĕ tơ đak!Păng bơngai bu ưh kơ đei jên,năm bĕ răt na sa,năm bĕ răt tơdrô păng đak tohmă ưh kơ kăl hăm jên,ưh kơ đei huach kơ răt.2 Liơ lu iĕm pơhuach jên wă răt tơmammă ưh kơ trŏ kơ tơmam sŏng sa ôh.Ăn jơhngơ̆m gleh lap tơplih iŏk tơmam ưh kơ phĭ?Adrin mơ̆ng bĕ Inh athei sa tơmam mă 'lơ̆ng.Na jơhngơ̆m lu iĕm hiôk kơ tơmam sa bek 'lơ̆ng.3 Athei pơgling đon păng năm bĕ tơ Inh,mơ̆ng Inh na bơhngol lu iĕm gơh arih.Inh gô pơm tơdrong pơgơ̆p hăm lu iĕm ling-lang,wă khan tơdrong 'mêm mơnat tơpă Inh pơkă hăm Đawit.4 'Nâu, Inh ăn kơ sư jing bơngai pơm kơdranh ăn kơ lơ bơngai,pơm yŏng păng pơm bơngai wei-lăng lơ kon pơlei.5 Na iĕm gô krao pơtơm teh đak mă iĕm ưh tam mă băt.Teh đak ưh tam mă băt kơ iĕm gô kơdâu năm tơ iĕm.Yua kơ đơ̆ng Kră Yang 'Bok Kei-Dei iĕmpăng Tơ'ngla 'Lơ̆ng Rơgoh Isơrael,jơ̆ Tơ'ngla pôk ư-ang kơ iĕm.”6 Chă bĕ Kră Yang kơplah bơ̆n oei gơh tơ'bơ̆p;krao khan bĕ kơplah Sư oei jê̆!7 Lu bơngai kơnê̆ athei hŭt lê̆ tơdrong kơnê̆ sư kơdih;bơngai pơm kơnê̆ athei hŭt lê̆ dôm đon tơchĕng kơnê̆.Wih brŏk bĕ tơ Kră Yang, na Sư 'mêm mơnat,năm bĕ tơ Kră Yang 'Bok Kei-Dei lu bơ̆nyua kơ Sư ling-lang ưh kơ đei jô̆ yo tơdrong yoch bơ̆n.8 Kră Yang khan: “Đon tơchĕng Inh phara kơ đon tơchĕng lu iĕm,trong lu iĕm phara kơ trong Inh.”9 Plĕnh kơjung hloh kơ teh dang yơ,na trong Inh kơjung hloh kơ trong lu iĕm păng.Đon tơchĕng Inh kơjung hloh kơ đon tơchĕng lu iĕm kư̆m dang noh.10 Nhen đak 'mi păng prĕl jur đơ̆ng kơpal plĕnh,păng ưh kơ đei wih hơlơ̆k dơ̆ng,mă-lei pơm kơ teh hơyuh pơm kơ teh đei mơ̆rpăng 'ba hơbo bluh chăt tơmơ̆ngđei găr adrĕch ăn kơ bơngai rei,đei tơmam sa ăn kơ bơngai sa,11 Na kư̆m lei-lăi thoi noh, nơ̆r Inh pơma,lĕch đơ̆ng 'bơ̆r inh bơih,ưh kơ đei tôch đĕch ôh;sĭt gô pơm tơdrong Inh wă.Păng pơkeh tơdrong jang Inh wơh sư.12 Bĕ lu iĕm gô lĕch năm hiôk chơtpăng ba lăm tơdrong hiôk-hian.Kông kơjung păng groi kơđehgô đei nơ̆r hơri 'bơ̆t anăp lu iĕm.Rim kơ 'long tơ bri brah gô tơtap ti.13 'Long hơngo gô chăt iung tơplih ăn kơ 'long jơlapăng 'long gơsing gô tih kơjung tơplih ăn kơ 'long jơ'bôt jơla;noh tơdrong wă ăn kơ bơ̆n 'blŏk hơdơ̆r kơ anăn Kră Yang,minh tơdrong tơdra tơbăt ling-lang ưh kơ đei layơ tôch ôh.”

Kră Yang krao đĭ-đăng rim adrĕch adrung561 Kră Yang khan thoi âu:Athei wei bĕ tơdrong 'lơ̆ng tơpăt.Păng pơm bĕ tơdrong trŏ 'lơ̆ng;yua kơ tơdrong dŏng pơklaih Inh wă jê̆ truhpăng tơdrong 'lơ̆ng tơpăt Inh wă jê̆ pơdah bơih.2 Pŭn dêh kơ bơngai bu pơm tơdrong noh!Păng pŭn dêh kơ kon sâu đe bu wei kơjăp tơdrong trŏ;wă khan wei răk ưh kơ pơm glăi năr pơdơh Sa'batpăng wei ti ưh kơ pơm minh tơdrong kơnê̆ ayơ.”3 Bơngai tơmoi pơgơ̆p hăm Kră Yang bơih 'nĕ kơ pơma khan:“Kră Yang sĭt gô lăng inh pha kơ kon pơlei Sư.”'Nĕ ăn bơngai krĕo kư̆m pơma khan:“Inh jơ̆ tơnơm 'long kro.”4 Kră Yang khan thoi âu:Lu bơngai krĕo wei năr pơdơh Sa'bat Inh.Rơih iŏk dôm tơdrong Inh lăp đon,chĕp kơjăp nơ̆r pơgơ̆p Inh,5 Inh gô ăn kơ lu sư hơdai tơ lăm hnam Inhwă khan lăm dur Inh.Minh anih 'blŏk hơdơ̆r păng minh anăngĭt hloh kơ kon drŏ-nglo, kon drŏ-kăn;Inh gô ăn dơ̆ng kơ lu sư minh anănmă oei oei ling-lang ưh kơ đei layơ tôch.6 Dôm Lu bơngai tơmoi mă đei pơgơ̆p hăm Kră Yang bơih,wă chu kiơ̆ kơ Sư 'mêm kơ anăn Kră Yangpăng wă pơm đĭch đam Sư;lu bơngai noh wei răk năr pơdơh Sa'bat huay kơ pơm glăi,păng chĕp kơjăp nơ̆r pơgơ̆p Inh.7 Na Inh gô anhăk lu sư tŏk tơ kơpal kông rơgoh Inh ngăl,Ăn kơ lu sư hiôk chơt lăm hnam Inh krao khan.Tơmam soi 'buh păng tơmam soi nai lu sư pơyơ̆r,tơ kơpal chơnang soi Inh gô sơng iŏk;yua kơ hnam Inh gô krao hnam krao khanăn kơ đĭ-đăng adrĕch adrung kon pơlei.8 Kră Yang Tih Hloh,Tơ'ngla krao akŭm kon pơlei Isơrael đơ̆ng tơklah tơklang khan thoi âu:Kon pơlei mă lu sư akŭm bơih,Inh gô wă krao akŭm dơ̆ng lu kon pơlei nai brŏk hăm sư.Chrih hil kơ Isơrael pơm yoch9 Ơ khŭl sem dơrong tơ anih tơmăn glă,Khŭl lu sem bri, đĭ-đăng năm sa bĕ.10 Lu bơngai Isơrael gak tă kơ măt tol,ưh kơ băt tơdrong kiơ.Đĭ-đăng lu sư thoi kŏ kơmlo,ưh kơ băt kơ kuăl,'maih 'bĭch ling-langpăng tep blêk apo kư̆ kă đĕch;11 Lu sư jơ̆ kŏ sa dư, ưh kơ băt phĭ.Noh bơih lu bơngai wei triu ưh kơ hlôh wao:Chă wơ̆t kiơ̆ trong kơdih lu sư;rim 'nu lu sư chă tơdrong pơyua kơdih,đơ̆ng blŭng truh tơ tôch.12 Lu sư khan: “Năm bĕ, inh gô iŏk tơdrô,bĕ bơ̆n et tơdrô kơtang mơ̆ng kơ wă;Năr dơning kư̆m gô lei-lăi thoi năr 'nâu,et sa rai tih hloh dơ̆ng.

571 Bơngai 'lơ̆ng tơpăt lôch đĭ.Ưh kơ đei bơngai bu 'blŏk hơdơ̆r.Bơngai đei jơhngơ̆m đon 'mêm mơnat đĭ hiong.Ưh kơ đei bơngai bu băt tơchĕng khan.Bơngai 'lơ̆ng tơpăt Kră Yang iŏk sưwă kơ sư huay kơ 'bơm tơdrong truh răm.2 Sư mơ̆t lăm tơdrong hiôk-hian.Lu bơngai arih 'lơ̆ng tơpăt,gô lôch pơdơh tơ anih sư kơdih.3 Mă-lei lu iĕm ơ lu kon drŏ-nglo yă pơjâu,adrĕch adrung lu bơngai ngôi pơyô kư̆ kăpăng drŏ-kăn đi, năm jê̆ tơ âu bĕ.4 Lu iĕm hiĕk che bơle kơ bơngai bu?Lu iĕm ha 'bơ̆r să. Liĕl hơpiĕt iĕm pơpơm kơnê̆ pơjăm bu?Lu iĕm ưh kơ băt iĕm kon sâu bơngai kơnê̆pơma hơlĕnh hă?5 Lu iĕm tơhưch băl 'bơ̆t tơm 'long kôih.Ala kơ yơ̆p hơmŭl 'long hơdrih;pơlôch kon sâu pơm tơmam soi tơ lăm thŭng thong,tơ lăm trôm tơmo tih.6 Lu tơmo iel rang tơ lăm thŭng noh jing rup Yang iĕm.Tơ lu tơmo noh lu iĕm tuh đak rơmăpăng pơyơ̆r tơmam huch,păng phe 'ba pơm tơmam soi kơ lu tơmo 'noh.Liơ mă inh gơh ngach ưh kơ blĕk kơ tơdrong 'noh?7 Tơ kơpal kông kơjung lu iĕm dan giơng tep,păng tŏk tơ noh wă pơyơ̆r tơmam soi.8 Lu iĕm dan tơmam wă kơ 'blŏk gah rŏng kơ 'măngpăng gah rŏng kơ lu jrăng 'măng.Lu iĕm achăng lê̆ Inh păng pơih pơdah bơih,giơng lu iĕm pơm kư̆ kă.Tŏk tơ kơpal giơng pơm kơ giơng iĕm rai să.Lu iĕm pơjing tơdrong pơgơ̆p hăm lu sư,iĕm lăng 'mêm kơ giơng,păng hưch kơ tơdrong lu sư jơ̆ng jôch.9 Iĕm chĕp ba đak rơmă ôliwơ pơgang 'bâu phu pơyơ̆r ăn kơ yang Molekpăng wơh lu bơngai jang năm tơ dêh ataih;jur truh tơ pơlei bơngai lôch!10 Iĕm gleh lap bơih yua kơ trong ataih;mă-lei lu iĕm ưh kơ đei khan, noh jơ̆ tơdrong kơ đei.Lu iĕm chă 'bôh bơih jơhngơ̆m pran kơ iĕm kơdih,na iĕm ưh kơ đei rơdu tơrăn.11 Gơneh gơnơm kơ bu iĕm hli yom kơ bu,na iĕm mah pơma hơlĕnh kơ Inh. Ưh pă 'blŏk kơ Inh.Ưh pă 'măn Inh lăm jơhngơ̆m iĕm,hăm trŏ yua kơ Inh oei ngăn đunh dêh,na iĕm ưh kơ hli kơ Inh?12 Inh gô tơ'bôh pơdah tơdrong 'lơ̆ng iĕm tơdrong iĕm jang.Păng tơdrong noh tă ưh kơ đei yua kơ iĕm ngăl.13 Mưh iĕm krao ôr wă kơ dŏng,gô lê̆ kơ lu rup yang 'noh dŏng pơklaih iĕm.Lăp minh hơyuh kial gô dơhlu pơđông lu rup yang iĕm 'noh.Lăm minh 'măng hơyuh kial tơthu đĕch gô hiong đĭ-đăng,mă-lei bơngai bu kơ'nơp lăm Inh,gô đei yua teh 'nâu păng đei iŏk kông rơgoh Inh.Kră Yang pơlung bơngai băt tơbral14 Sư gô khan: “Man bĕ, pơdơ̆ng bĕ, hơmet bĕ trong!Bơ'nguơih bĕ lu tơdrong găn kon pơlei Inh.”15 Yua kơ Tơ'ngla Tih Hloh kơ đĭ-đăng,Tơ'ngla oei đei ling-lang.Anăn Sư Kră Yang 'Lơ̆ng Rơgoh, đei khan thoi âu:“Inh oei tơ anih kơpal hloh păng 'Lơ̆ng Rơgoh.Mă-lei kư̆m oei hơdai hăm bơngai đei jơhngơ̆m sơ'ngon tơbral tơdrong yoch,wă tơiung ming jơhngơ̆m lu bơngai băt tơjur akâu,wă pơlung jơhngơ̆m lu bơngai băt sơ'ngon kơdih yoch.16 Inh ưh kơ wă jô̆ yoch ling-lang ôh,kư̆m ưh kơ hil mĭl ling-lang mơ̆n,hli kơ kơnh gô rơdu bơhngolpăng kial dui jơhngơ̆m kon bơngai mă Inh đei pơjing bơih kư̆m hiong,17 Yua kơ yoch lu sư hưch ham chă lơi kơdih,na Inh hil mĭl păng teh sư. Lăm kơplah Inh blĕk,Inh ôn bơih muh măt Inh hil,mă-lei lu sư oei wih kiơ̆ trong lăm jơhngơ̆m sư kơdih.18 Inh 'bôh trong lu sư,mă-lei Inh gô pơklaih gô dui ba hăm nơ̆r pơlung,19 wă khan: Ăn nơ̆r hơri bơnê tơ 'bơ̆r lu bơngai nhơ̆m hmoi lăm lu bơngai Isơrael.Kră Yang khan: Hiôk-hian, hiôk-hian bĕ kơ bơngai oei ataih păng lu bơngai oei jê̆,Inh gô pơklaih lu sư.20 Mă-lei lu bơngai kơnê̆ nhen thoi đak dơsĭ poh-yă ưh kơ gơh pơdơh hreh,đak dơsĭ tơdrŏ, teh trôk đông tŏk.21 Kră Yang 'Bok Kei-Dei inh khan:“Lu bơngai kơnê̆ ưh kơ đei hiôk-hian.”

Ơ̆t kơ sŏng sa tơpă581 “Krao ôr mă re bĕ 'nĕ kơ ĕnh,ôr jreo mă re thoi keng,roi tơbăt bĕ kơ kon pơlei Inh tơdrong lu sư pơm plơ̆.Păng pơm plơ̆ kơ hnam Jakôp tơdrong yoch lu sư.2 Rim năr lu sư chơchă Inh;păng chơt hiôk băt kơ trong Inh.Thoi kon pơlei pơm tơdrong 'lơ̆ng tơpăt,păng ưh kơ đei layơ hiơt kơ khôi juăt Kră Yang 'Bok Kei-Dei lu sư kơdih,lu sư krao apinh Inh sek tơlang ăn tơpăt jơhngơ̆m lu sư hiôknăm jê̆ Kră Yang 'Bok Kei-Dei.3 Lu sư Jet: “Yua kơ kiơ lu nhôn ơ̆t kơ sŏng sa mă-lei Ih ưh kơ 'bôh?Lu nhôn tơjur akâu mă-lei Ih ưh kơ băt?”'Nâu, lăm năr lu iĕm ơ̆t kơ sŏng sa,lu iĕm ling-lang chă tơdrong lu iĕm wă kơdih.Sa pơgâm lu bơngai jang kơ iĕm.4 Tơpă lu iĕm ơ̆t kơ sŏng sa wă chă tơdrong pơjah tơhil băl,tơrôp ti pơm tơdrong kơnê̆ tơ'bet băl;Lu iĕm ưh kơ gơh ơ̆t kơ sŏng sa thoi dang ei,wă kơ nơ̆r lu iĕm ôr gô kơtơ̆ng tơ plĕnh.5 Noh hăm trŏ tơdrong ơ̆t kơ sŏng sa mă Inh lăp đon?Iĕm iŏk jơhngơ̆m đon ala kơdih.Kŭp kơ̆l thoi 'long gơlăr.'Bĭch kơpal 'bi păng tơnuh.'Noh hăm trŏ kơ tơdrong noh iĕm khan ơ̆t kơ sŏng sa?Minh năr pơm kơ Kră Yang hiôk jơhngơ̆m ah?6 Noh hăm trŏ ưh kơ trŏ ơ̆t kơ sŏng sa mă Inh lăp đonhrĕch lê̆ tơlei glang tơdrong kơnê̆,plôh lê̆ đêl đe chô̆ đơ̆ng 'long ăt.Tơlĕch achăng lu bơngai đe pơjuă pơđep gơh hơgei,gơ̆ lê̆ rim 'long ăt dah kiơ?7 Hăm trŏ kơ ih athei asong tơmam sa kơ lu bơngai pơngot rơwĕt,chông ba lu bơngai dơnuh hin ưh kơ đei hnam wih tơ lăm hnam iĕm kơdih,lăp iĕm 'bôh bơngai akâu hoh athei pơhrŭk ăn,păng 'nĕ kơ weh muh măt ưh kơ lăng lu 'nhŏng oh minh sĕch akar lu iĕm kơdih, dah kiơ?8 Na tơdrong ih pơm gô rang hơdah thoi pơgê hrôih;rơka ih gơh klaih 'bônh.Tơdrong 'lơ̆ng tơpăt ih gô năm adrol kơ ihtơdrong ư-ang Kră Yang gô wei-lăng đơ̆ng rŏng ih.9 Kơplah noh ih krao apinh Kră Yang gô tơl tơwih;ih krao Sư dŏng tơgŭm Sư khan: Đei Inh tơ âu!“Dah ih hŭt lê̆ tơdrong pơjuă pơđeppăng ưh kơ đei dơhlâu ti pơma kư̆ kă.10 Tơdah iĕm đĭ jơhngơ̆m rong lu bơngai pơmat-tatpăng asong ăn sa phĭ kơ lu bơngai pơngot,lei tơdrong hơdah ih gô pơchrang lăm măng mu,kơplah noh măng ih thoi lĕ kơ 'năr dơ̆ng.11 Kră Yang ling-lang gô chông ba ihăn kơ ih tôm mah lăm anih teh hrĕng kro,pơm ăn kơ akâu jăn ih pran jăng.Ih thoi lĕ pơgar đe ruh đak ling-lang,thoi tu đak glung ưh kơ đei layơ hrơ̆.12 Lu adrĕch adrung ih gô tơiung hơmet dơ̆ng anih sơ̆ đĭ pơchah tơphĕ.Iĕm gô hơmet dơ̆ng lu hơnă so đơ̆ng lơ kơ jơhnơr adrol sơ̆.Đe gô jô̆ pôk iĕm bơngai hơmet ming dur pơlei mă đĭ păk pơchahhơmet ming trong pơlei ăn kơ lu kon pơlei oei.13 “Tơdah iĕm wei răk huay kơ pơm yoch lăm năr pơdơh Sa'bat.Ưh kơ pơm dôm tơdrong iĕm 'maih wă lăm năr rơgoh Inh.Tơdah iĕm lăng năr pơdơh Sa'bat jơ̆ năr hiôk chơt,lăng năr rơgoh Kră Yang jơ̆ trŏ kơ pơyom;tơdah iĕm pơyom gĭt năr noh ưh kơ đei pơm kiơ̆ trong iĕm kơdih,ưh pă pơm kiơ̆ đon iĕm kơdih 'maih wăpăng ưh pă pơma nơ̆r mơ̆ng kơ wăn.14 Kơplah noh iĕm gô đei chơt hiôk lăm Kră Yang,păng Inh gô ăn kơ iĕm tŏk hao lu anih kơjung hloh kơpal teh đak.Inh gô 'me rong iĕm hăm mŭk tơmam Jakôp 'bok iĕm.”'Bơ̆r Kră Yang pơma thoi noh.

Tơdrong yoch păng tơbral591 Tơpă ti Kră Yang ưh kơ sĭ kơđeh ôh na mă ưh kơ gơh pơklaih;đon Sư kư̆m ưh kơ sĭ kơ klĭk ôh mă ưh kơ gơh kơtơ̆ng.2 Mă-lei 'noh đơ̆ng tơdrong kơnê̆ lu iĕm,pơm pơklah iĕm hăm Kră Yang 'Bok Kei-Dei;păng tơdrong yoch lu iĕm na Kră Yang ôn muh măt sư đơ̆ng lu iĕm,dĭng mah Sư ưh pă mơ̆ng lu iĕm.3 Ti lu iĕm 'mê̆-'mach đơ̆ng pham bơngai iĕm pơlôch.Hơnglâu iĕm 'mê̆-'mach đơ̆ng tơdrong yoch kơnê̆.'Bơ̆r lu iĕm đĭ pơma hơlĕnh.Hơpiĕt lu iĕm pơma jŏk tơdrong kơnê̆.4 Chă tơkêng băl ưh kơ kiơ̆ tơdrong tơpăt.Pơjah băl kư̆m ưh kơ đei kiơ̆ tơdrong tơpăt hơnơ̆ngĐĭ-đăng tă kơ gơnang kơ tơdrong hiong răm, pơma hơlĕnh pơdăr,lu sư tơchĕng kơ tơdrong kơnê̆ păng pơm tơdrong răm.5 Lu sư pơ'nơ̆m kơtăp 'bih, tanh hăm wai dŭng;bơngai bu sa lu kơtăp 'noh gô lôch.Tơdah kơtăp noh pơchah sư gô cheh jing 'bih đei bih hơkăm.6 Wai dŭng ưh kơ gơh yua pơm ao,lu sư ưh kơ gơh hrŭk hăm tơmam wai dŭng.Tơdrong jang lu sư jơ̆ tơdrong kơnê̆ tơpă,ti lu sư pơm tơdrong tơblah tơblŭng.7 Jơ̆ng lu sư kơdâu năm wă pơm tơdrong kơnê̆,hăt hot pơlôch bơngai ưh kơ đei tơdrong yoch;đon lu sư tơchĕng jơ̆ hơlĕnh pơdăr,lu sư ba tơdrong pơrăm păng pơchah pơchek đĭ rok trong gơlong lu sư yak.8 Lu sư ưh kơ băt trong hiôk-hian,lăm trong lu sư kư̆m ưh kơ đei trong tơpăt hơnơ̆ng,lu sư pơm kơdih lu trong đŏng đĕo,bơngai bu năm lăm trong 'noh sư ưh kơ băt tơdrong hiôk-hian!9 Lei na tơdrong tơpăt hơnơ̆ng ataih kơ lu bơ̆n,tơdrong 'lơ̆ng tơpăt kư̆m ưh kơ kĕ truh jê̆ lu bơ̆n.Lu bơ̆n chang tơdrong hơdah mă-lei 'nâu tă tơ tơdrong măng mu,lu bơ̆n chang tơdrong hơdah hơdong mă-lei yak năm lăm tơdrong măng mu.10 Lu bơ̆n chă pơpel hơbơ̆ rok kiơ̆ tơnăr thoi bơngai măt tol;chă hơbơ̆ thoi bơngai ưh kơ đei măt;kơplah 'năr dơ̆ng bơ̆n nơnăm pơ̆k iung thoi yak lăm măng mu;lăm lu bơngai pran kơtang mă bơ̆n thoi bơngai lôch.11 Lu bơ̆n ling-lang grĕnh ôr thoi chơgơu,păng tơngưih thoi sem kơtơp;lu bơ̆n chang hơmĕng tơdrong tơpăt hơnơ̆ng mă-lei ưh kơ đei,chang tơdrong dŏng pơklaih mă-lei sư rai ataih đơ̆ng bơ̆n!12 Tơdrong yoch lu nhôn pơm rai lơ 'bơ̆t anăp Ih.Tơdrong yoch lu nhôn roi pơdah, ayăt hăm lu nhôn.Tơdrong yoch kơnê̆ lu nhôn oei oei hăm lu nhôn,păng lu nhôn băt tơdrong yoch kơnê̆ lu nhôn.13 Lu nhôn yoch bơih, blah plơ̆ Kră Yang,păng tơwih rŏng ưh kơ wă kiơ̆ Kră Yang 'Bok Kei-Dei lu nhôn.Lu nhôn pơma tơdrong kơnê̆ blơ̆ blĕch păng blah.Tơchĕng lĕch nơ̆r pơma hơlĕnh đơ̆ng lăm jơhngơ̆m.14 Tơdrong tơpăt rai kơdŭn, tơdrong 'lơ̆ng dơ̆ng tơ ataih.Tơdrong trŏ pơ̆k bơih 'bơ̆t trong tih pơleipăng tơdrong pơm tơpăt ưh kơ gơh mơ̆t.15 Tơdrong tơpăt ưh pă đei bơih,lu bơngai weh đơ̆ng tơdrong kơnê̆ đe rôp tơgar iŏk.Kră Yang 'bôh na sư ơh sơ'ngonyua kơ ưh kơ đei tơdrong tơpăt hơnơ̆ng16 Sư 'bôh ưh pă đei bu tơgŭmpăng Sư lăng hlĭch ưh pă đei bu krao, chă tơgŭm bălNa Kră Yang yua hloi ti Sư kơdih dŏng pơklaih;păng iŏk tơdrong 'lơ̆ng tơpăt Sư kơdih na tơiung tơgŭm.17 Kră Yang iŏk tơdrong tơpăt hrŭk thoi ao mampăng iŏk tơdrong dŏng pơklaih,yơ̆l thoi môk kơlăm Sư iŏk tơdrong pơm 'mong pơm thoi hơbĕn ao hrŭk,sư iŏk đĭ jơhngơ̆m tơnăp wăn tăp tơ akâu pơm thoi hơbĕn ao.18 Kră Yang pơm tơwih kiơ̆ kơ tơdrong jang lu sư pơm.Kră Yang hil mĭl kơ lu bơngai blah Sư,pơm 'mong kơ lu bơngai ayăt kơ Sư.Sư gô pơm tơwih kơ lu bơngai oei tơ bŏl đak dơsĭ.19 Đơ̆ng gah bơmơ̆t đe gô hli yom kơ anăn Kră Yang.Đơ̆ng gah măt 'năr lĕch gô hli pơyom kơ tơdrong ư-ang Sư;yua kơ Sư gô truh thoi đak krong ro jănghơyuh kial dui jơhngơ̆m đơ̆ng Kră Yang puh pơđông lê̆.20 “Tơ'ngla dŏng pơklaih gô truh tơ Siôn;năm tơ lu bơngai lăm adrĕch adrung Jakôp,mă achăng hŭt tơdrong yoch.”Kră Yang pơma thoi noh.21 Kră Yang khan: “Gah Inh 'nâu, noh boih tơdrong Inh pơgơ̆p hăm lu sư. Yang bơhngol
         Inh oei tơ lăm iĕm păng lu nơ̆r Inh tah bơih lăm 'bơ̆r iĕm, gô ưh kơ weh đơ̆ng 'bơ̆r
         iĕm păng 'bơ̆r adrĕch adrung kon sâu iĕm đơ̆ng dang ei ling-lang truh kơ ning-mônh,”
         Kră Yang khan thoi noh.

Tơdrong ư-ang Siôn601 Iung bĕ pơchrang bĕ! Yua kơ tơdrong hơdah ih truh bơih,păng tơdrong ư-ang Kră Yang pơchrang kơpal ih.2 Măng mu gô gom jơ̆p kơ teh đakpăng măng klăm gô klơ̆p lu kon pơlei.Mă-lei Kră Yang gô pơchrang tơ kơpal ihpăng tơdrong ư-ang Sư gô tơ'bôh tơ kơpal ih.3 Lu teh đak gô năm tơ tơdrong hơdah ihpăng lu pơtao gô tơkan tơ tơdrong 'brưch hơdah ih.4 Ngơk bĕ muh măt ih păng lăng.Đĭ-đăng lu sư akŭm băl wă năm tơkan tơ ih.Lu kon drŏ-nglo ih gô tơkan đơ̆ng ataih;lu kon drŏ-kăn ih đe gô kơ'mĭn glơng tơ ti.5 Kơplah noh kơnh ih gô 'bôh đei tơdrong hơdah hơdong,jơhngơ̆m ih gô mơn hiôk chơt;đĭ-đăng tơmam đơ̆ng đak dơsĭ gô tuh tơ ih,tơdrong mơdrŏng rim kơ teh đak gô truh tơ ih.6 Khŭl aseh lăk-đa gô 'bĕnh-'bang kơ dêh char ih,kon aseh lăk-đa đơ̆ng dêh char Mađian păng Êpha.Lu bơngai mơdro đơ̆ng Sêba truh,chĕp ba maih păng tơmam 'bâu phupăng hơri ư-ang kơ Kră Yang.7 Khŭl sem dơrong đơ̆ng dêh char kêdar gô akŭm tơ ihlu triu tơno dêh char Nêbaôt gô yua pơm tơmam soi pơyơ̆r,Inh gô iŏk tơdrong đe pơyơ̆r lu sư tơ kơpal chơnang soi Inh.Na Inh gô pơm kơ hnam ư-ang Inh rai ư-ang hloh.8 Lu đe bu âu, păr thoi hơmơ̆l,thoi sem kơtơp păr wih tơ tơpu sư kơdih?9 Tơpă lu bŏl đak dơsĭ răp gô Inh ngơ-ngei,lu duk Tarêsi adrol hlohgô năm ba lu kon drŏ-nglo ih wih đơ̆ng ataih,hơdai hăm hu maih lu sư,wă kơkuh kơ anăn Kră Yang, 'Bok Kei-Dei ihTơ'ngla 'lơ̆ng Rơgoh Isơrael,yua kơ sư pơm bơih kơ ih đei tơdrong ư-ang.10 Lu bơngai tơmoi gô man pơdơ̆ng ming dur ihpăng pơtao lu sư gô bơ̆jang kơ ihkơplah Inh hil mĭl đei teh tôn mă-lei 'bơ̆t Inh mơnat,Inh pơm 'lơ̆ng kơ ih dơ̆ng.11 Măng jang ih gô pơih ling-lang,măng năr ưh kơ đei layơ tang,wă kơ đe chĕp mŭk tơmam đơ̆ng rim kơ teh đak truh ăn kơ ih,na lu pơtao gô năm chĕp ba tơmam gĭt ăn kơ ih,12 kon pơlei păng teh đak ayơ ưh kơ chu yom kơ ih,lei gô pơlôch pơrăm,lu teh đak kon pơlei nohgô pơrăm pơchah pơchek đĭ.13 Tơdrong ư-ang dêh char Liban gô truh tơ ih.'Long hơngo 'long krăk, hơngo hla iĕ hai,wă hơmet ming anih 'lơ̆ng rơgoh Inh.Inh gô pơm kơ anih 'lơ̆ng rơgoh Inh ư-ang.14 Lu kon drŏ-nglo lu bơngai pơgŏ pơđep ih gô kŭp kơ̆l năm kơkuh kơ ih,păng rim 'nu lu bơngai mă pơjăm pơjuă ihgô drap 'bơ̆t jơ̆ng sơtơ̆p kŭl-tăng kơkuh kơ ih.Lu sư gô krao kơ ih pơlei Kră Yang pơlei SiônTơ'ngla 'Lơ̆ng Rơgoh Isơrael.15 Sơ̆ đe hiơt đe areh kơ ih,păng ưh kơ đei bu năm rok lăm ih.'Nâu Inh gô pơm ăn kơ ih jing rŏ ling-lang,jing tơdrong chơt hiôk kơ lơ bơngai ling-lang hlŏng hloi.16 Ih gô mŏm đak toh lu dêh charpăng lu pơtao thoi mĕ gô tơmŏm 'me rong Ih.Ih gô băt kơ Inh bơih Kră Yang Tơ'ngla dŏng pơklaih ihTơ'ngla huai iŏk ih păng Tơ'ngla mơsêh pran kơtang adrĕch Jakôp.17 Inh gô ăn maih tơplih kơ kong,ăn hu gô tơplih kơ bơsei,ăn kong tơplih ăn kơ ih 'long,ăn bơsei tơplih ăn kơ ih tơmo.Inh gô ăn tơdrong hiôk-hian pơm yŏng wei-lăng ihpăng tơdrong 'lơ̆ng tơpăt pơm yŏng pơgơ̆r ih.18 Lăm dêh char ih gô ưh pă kơtơ̆ng bơih gah tơdrong pơm kơnê̆,mă lăm hơdral teh đak ih kư̆m ưh pă đei pơchah răm dơ̆ng bơih;mă-lei ih gô krao dur ih kơdih noh tơdrong “Dŏng pơklaih”'măng jang ih kơdih noh tơdrong “Bơnê ư-ang.19 Măt 'năr ưh pă pơchrang hơdah kơ ih kiơ̆ kơ'năr.Tơdrong hơdah rang khei kư̆m ưh pă pơchrang kơ ih kiơ̆ kơmăng.Mă-lei Kră Yang jơ̆ tơdrong hơdah kơ ih ling-lang hlŏng hloi.Kră Yang 'Bok Kei-Dei ih noh tơdrong ư-ang ih.20 Măt 'năr ih ưh pă mơ̆t dơ̆ng bơih,măt khei ih kư̆m ưh pă weh hiong,yua kơ Kră Yang bơih tơdrong hơdah ling-lang ăn kơ ih.“Dôm lu năr ih nhơ̆m hmoi ơh sơ'ngon gô tôch đĭ.21 Na đĭ-đăng kon pơlei ih gô jing 'lơ̆ng tơpăt;lu sư gô đei dêh char 'nâu ling-lang;Lu sư bơih bluh tơmơ̆ng đơ̆ng Inh pơtăm,đơ̆ng ti Inh pơm wă kơ Inh đei ư-ang.22 Bơngai tŏ sĕt hloh gô jing rơbâu hơngan.Bu iĕ hloh gô jing minh khŭl kon pơlei pran kơtangInh bơih Kră Yanggô pơm pơkeh tơdrong 'noh trŏ kơ khei 'năr.”

Sơnăm Kră Yang mơnat ăn đĕch611 Yang Bơhngol 'lơ̆ng Kră Yang oei hơdai Inh.Kră Yang rơih inh.Wă năm bơtho ăn tơdrong 'nao 'lơ̆ng kơ lu bơngai dơnuh hin,păng pơlung lu bơngai ơh sơ'ngonSư wơh inh roi tơdrong Sư wă tơlĕch lu bơngai đe phak,kơ roi tơbăt ăn kơ lu bơngai bơnă gơh hơgei,tơbăt tơlĕch lu bơngai đe chĭt phak đơ̆ng hnam bơnă.2 Wă roi tơbăt sơnăm Kră Yang mơnat,păng năr Kră Yang 'Bok Kei-Dei lu bơ̆n pơm tơwih;wă pơlung đĭ-đăng lu bơngai ơh sơ'ngon.3 Wă ăn kơ lu bơngai ơh sơ'ngon oei tơ pơlei Siônhơgăl pơkao tơplih kơ tơnuhtuh ăn đak 'bâu phu hiôk chơt tơplih kơ ơh sơ'ngon,pơhrŭk ăn ao bơnê ư-ang tơplih kơ jơhngơ̆m ơh klai.Đe gô krao sư tơm 'long kôih tơdrong tơpăt,'long mă Kră Yang đei pơtăm bơih.Wă tơ'bôh tơdrong ư-ang Kră Yang.4 Lu sư gô pơdơ̆ng ming đêl lu anih pơchah răm sơ̆.Tơiung dơ̆ng lu anih đĭ juơ so sơ̆.Lu sư gô hơmet tơiung lu pơlei mă pơchah răm,lu anih mă đĭ jing bri juơ đunh jơhnơr bơih.5 Lu bơngai tơmoi oei tơ noh wă wei rong khŭl triu lu iĕm,lu bơngai tơmoi gô choh mir chŭn păng pơtăm hơmu ăn kơ lu iĕm.6 Gah lu iĕm đe gô krao iĕm 'bok soi Kră Yang,đe gô krao iĕm đĭch đam Kră Yang 'Bok Kei-Dei lu bơ̆n;lu iĕm gô sa tơmam đơ̆ng lu dêh charpăng tơdrong hiôk rơnŭk đơ̆ng lu sư.7 Tơplih đơ̆ng mơlâu.Kon pơlei Inh gô đei iŏk tơmam hloh 'bar wơ̆t tơplih đơ̆ng đe pơjăm.Lu sư gô chơt hiôk đơ̆ng tơmam đe asong bơih,na lu sư gô đei iŏk mŭk tơmam 'bar wơ̆t lơ hloh lăm dêh char lu sưpăng đei tơdrong hiôk chơt ling-lang.8 Inh bơih Kră Yang Inh lăp kơ tơdrong tơpăt,areh kơ tơdrong tơtông klĕ păng tơdrong pơm ưh kơ tơpăt,kiơ̆ kơ jơhngơ̆m tơpăt Inh.Inh gô apah lu sư,păng pơjing tơdrong pơgơ̆p hăm lu sư ling-lang.9 Adrĕch adrung lu sư đe gô ư-hơ-nhang ang-hơ-nhăk lăm rim kơ teh đak.Anăn kon sâu lu sư đe gô ang lăm lu kon pơlei,bơngai bu 'bôh gô băt kơ lu sư jơ̆ minh adrĕch adrungđơ̆ng Kră Yang tuh ăn tơdrong pŭn hiôk.10 Inh gô hiôk chơt dêh lăm Kră Yang.Jơhngơ̆m inh hiôk 'nă hal lăm Kră Yang 'Bok Kei-Dei inhyua kơ sư pơhrŭk ăn kơ inh ao dŏng pơklaih;tơsu ăn kơ inh ao tai 'lơ̆ng tơpăt nhen thoi lĕ tơdăm iŏk akăn yơ̆l môk wăn kơ̆l sưnhen thoi adruh iŏk klo pơguăng akâu sư hăm tơmam kăp jên.11 Nhen thoi teh pơm ăn kơ 'long bluh tơmơ̆ngthoi pơgar rei adrĕch bluh chăt thoi yơ.Na Kră Yang kư̆m pơm ăn kơ tơdrong 'lơ̆ng tơpăt,păng tơdrong bơnê ư-ang bluh chăt 'bơ̆t anăp rim kơ adrĕch kon bơngai thoi noh mơ̆n.

Pơlei Siôn anăn 'nao621 Yua kơ Siôn na inh ưh kơ đei ngăn hreh ôh,yua kơ Jêrusalem na Inh ưh kơ đei pơdơh hiôk ôh.Dĭng truh tơ layơ tơdrong 'lơ̆ng tơpăt sư pơchrang thoi hơdah 'mơ̆ipăng tơdrong dŏng pơklaih sư khơ̆ng thoi lĕ pla ŭnh hơchô̆ hơpaih.2 Lu teh đak gô 'bôh tơdrong 'lơ̆ng ih.Lu pơtao gô 'bôh tơdrong ư-ang ih.Đe gô krao ih anăn 'nao đơ̆ng 'bơ̆r Kră Yang krao ăn.3 Ih jing môk pơtao 'lơ̆ng rŏ lăm tơpang ti Kră Yang,pơm môk pơtao lăm tơpang ti Kră Yang 'Bok Kei-Dei ih.4 Đe ưh pă krao ih Kră Yang hŭt lê̆ dơ̆ng bơihdah ưh pă krao ih teh lê̆ bri juơ dơ̆ng bơih.Mă-lei đe gô krao ih Inh chơt hiôk hăm ihpăng krao teh đak ih đei pơkong thoi ŭnh om bơih.Yua kơ Kră Yang chơt hiôk ih păng teh ih gô đei klo.5 Thoi bơngai tơdăm oei kơ bơngai adruh 'nao iung,kư̆m thoi lu kon drŏ-nglo ih gô oei hăm ih;thoi bơngai 'nao iŏk akăn gô hiôk chơt yua kơ akăn sư 'nao iŏk.Na Kră Yang 'Bok Kei-Dei ih kư̆m hiôk chơt yua kơ ih.6 Ơ pơlei Jêrusalem, Inh 'măn bơih bơngai gak tơ kơpal dur ih,kơ năr kơmăng lu sư ưh kơ đei oei hreh,ơ lu iĕm bơngai mă tơ'blŏk kơ Kră Yang,'nĕ ăn kơ Sư pơdơh.7 Kŭm 'nĕ ăn kơ Kră Yang pơdơh dĭng truh tơ Sư pơjing tơiung dơ̆ng pơlei Jêrusalem,păng pơm kơ sư đei đe ư-ang jơ̆p kơ teh đak.8 Kră Yang đei yơ̆r ti gah 'ma Sưpăng kơkŏng ti mơsêh Sư pơkăm khan:“Inh ưh pă đei ăn bơih 'ba mi ih kơ lu bơngai ayăt kơ ih sŏng sa dơ̆ng,lu bơngai tơmoi gô ưh pă et sik hơmu 'nao ih.Sik mă đơ̆ng ih jang gleh hrat.9 Mă-lei lu bơngai yuă kĕch 'ba mi bơih lu sư gô đei sŏng sa 'ba mi noh,păng hơri bơnê ư-ang kơ Kră Yang,păng lu bơngai phĕ plei hơmu gô huch sik hơmu sưtơ lăm cham hnam 'lơ̆ng rơgoh Inh.”10 Lĕch năm bĕ, rok trong 'măng durhơmet bĕ trong ăn kơ kon pơleiMan hơmet bĕ, man ming bĕ trong tih.Bơ'nguơih bĕ tơdrong găn pơdơ̆ng bĕ hla-kơ ăn kơ lu kon pơlei Inh.11 'Nâu, Kră Yang roi tơbăt bơih.Truh tơ jơ̆p-jang lăm teh đak.“Roi tơbăt bĕ kơ kon adruh pơlei Siôn.“Âu Tơ'ngla dŏng pơklaih ih truh bơih.To lu bơngai mă Kră Yang dŏng pơklaih gô năm hơdai Sư.”12 Đe gô krao lu sư Kon Pơlei Rơgoh.Kon pơlei mă Kră Yang huai iŏk;gah ih đe gô krao kơ ih pơlei tih đe chơchă,pơlei mă ưh pă hŭt lê̆ juơ dơ̆ng.

Năr Kră Yang pơm 'mong păng dŏng pơklaih631 Bu Tơ'ngla mă truh đơ̆ng char Eđôm.Đơ̆ng pơlei Bôsra? Na hrŭk hơbĕn ao gôh rang hơdah,yak năm hăm tơdrong pran kơtang.Noh Inh bơih Tơ'ngla pơma nơ̆r 'lơ̆ng tơpătTơ'ngla mơsêh mơyang tih-tin wă dŏng pơklaih.”2 Yua kơ kiơ ao Ih tong đak 'brê?Ao tai Ih 'brê thoi bơngai pơjuă đak hơmu?3 “Minh 'nu Inh đĕch pơjuă păng hmĕt đak hơmu,ưh kơ đei bu mă đơ̆ng kon pơlei oei hăm Inh.Lăm tơdrong hil Inh pơjuă lu sư,lăm tơdrong Inh mĭl Inh pơjuă bơhlơ̆r lu sư.Pham lu sư tơprah 'bơm ao Inh,ao tai Inh pham klep jơ̆p-jang.4 Lăm jơhngơ̆m Inh pơkă bơih kơ năr wă pơm 'mong,păng sơnăm mă Inh dŏng pơklaih truh bơih.5 Inh chă lăng mă-lei ưh kơ đei bu tơgŭm.Inh lăng hlĭch yua kơ ưh kơ đei bu dŏng.Na Inh yua kơkŏng ti Inh wă dŏng jei gah Inh.Păng tơdrong Inh hil mĭl dŏng tơgŭm Inh.6 Inh pơjuă gơhlơ̆r bơih lu kon pơlei lăm tơdrong hil mĭl.Inh ăn kơ lu sư suai hăm tơdrong Inh hil mĭl,păng pơlôch bơih pham lu sư lĕch tơ kơpal teh.Kră Yang 'mêm mơnat7 Inh gô roi tơ'blŏk tơdrong Kră Yang 'mêm mơnat,păng hơri bơnê ư-ang kơ Kră Yangkơ dôm lu tơdrong mă Kră Yang pơm bơihkơ lu bơ̆n păng tơdrong 'lơ̆ng tih Sư ăn kơ adrĕch Isơrael,dôm lu tơdrong mă Sư đei ăn kơ bơ̆n,kiơ̆ kơ tơdrong Sư 'mêm Kră Yang dŏng pơklaih lu sư bơih.8 Kră Yang đei khan: “Tơpă lu sư jơ̆ kon pơlei Inh lu kon mă ưh kơ đei pơma hơlĕnh ôh.”Păng Kră Yang boih Tơ'ngla dŏng pơklaih lu sư.9 Lăm lu sư đei tơdrong pơmat-tat, Kră Yang kư̆m wang pơmat-tat,păng linh jang 'lơ̆ng 'bơ̆t anăp lu sư dŏng pơklaih lu sư boih.Đơ̆ng jơhngơ̆m mơnat păng 'mêm kơeng na huai iŏk lu sư.Kră Yang pôk kơ'mĭn lu sưling-lang rim năr đơ̆ng sơ̆.10 Mă-lei lu sư oei ayăt plơ̆,păng pơm ăn kơ Yang Bơhngol 'Lơ̆ng Kră Yang sơ'ngon.Na Kră Yang jing ayăt hăm lu sư;Kră Yang kơdih tơblah hăm lu sư.11 Na kon pơlei 'blŏk hơdơ̆r dơ̆ng kơ đơ̆ng sơ̆,'blŏk kơ Môis păng kon pơlei Kră Yang na jet:Tơ'ngla mă hơtŏk lu sư păng bơngai wei khŭl sem dơrong Kră Yang,hlôi đơ̆ng đak dơsĭ tơ yơ bơih?Tơ'ngla ăn Yang Bơhngol Sư oei hơdai hăm kon pơlei tơ yơ bơih?12 Tơ'ngla mă pơm kơ kơkŏng ti ư-ang pran kơtangKră Yang năm gah ti 'ma Môis.Mă pơm kơ đak dơsĭ tơklah 'bơ̆t anăp lu sư?Wă kơ anăn Kră Yang oei đei ling-lang ưh kơ đei tôch.13 Mă Tơ'ngla dui ba lu sư tŏk hlôi đơ̆ng lăm sơlŭng jrŭ?Nhen thoi aseh kơdâu tơ char glă, ưh kơ đei pơ̆k.14 Yang Bơhngol 'Lơ̆ng Kră Yang ăn bơih kơ lu sư pơdơh.Nhen thoi khŭl sem dơrong jur tơ anih thŭngKră Yang dui ba kon pơlei Sư kư̆m thoi noh.Wă pơm kơ anăn Sư ư-ang.15 Apinh Kră Yang đơ̆ng kơpal plĕnh ti nger tơ ala.Lăng bĕ đơ̆ng anih 'lơ̆ng rơgoh păng ư-ang Ih oei!Jơhngơ̆m hưch hanh pran kơtang Ih tơ yơ?Jơhngơ̆m 'maih wă păng tơdrong 'mêm mơnat Kră Yangưh pă đei dơ̆ng bơih hăm lu nhôn.16 Mă-lei Ih bơih 'Bă lu nhônmă khan Abraham ưh kơ băt kơ lu nhôn Isơrael kư̆m ưh kơ jô̆ lu nhôn;Ơ Kră Yang Ih jơ̆ 'Bă lu nhôn.Anăn Ih jơ̆ Tơ'ngla dŏng pơklaih lu nhôn ling-lang đơ̆ng sơ̆.17 Ơ Kră Yang liơ Ih pơm ăn kơ lu nhôn tơklah jrok ataih kơ trong gơlong Ih?Liơ Ih pơm ăn lăm jơhngơ̆m lu nhôn arăng ưh kơ hli kơ Ih?Apinh Ih wih hơlơ̆k bĕ yua kơ lu đĭch đam Ih,păng yua kơ lu adrĕch adrung jing mŭk tơmam Ih.18 Kon pơlei 'lơ̆ng rơgoh Kră Yang 'nao đei anih 'nâu ưh tăm mă đunh;mă-lei bơngai ayăt kơ nhôn pơjuă lê̆ bơih anih 'lơ̆ng rơgoh Ih.19 Đunh bơih, lu nhôn nhen thoi minh khŭl kon pơlei,mă Kră Yang ưh tam mă pơgơ̆rpăng đe ưh tam mă krao hăm anăn Ih.

Nơ̆r kon pơlei Kră Yang krao khan641 Ơ! Kuă kơ kiơ Kră Yang hek plĕnh na jur tơ teh,wă pơm kơ kông pơpơ̆ 'bơ̆t anăp Ih.2 Nhen ŭnh sa 'long ŭnh kro, nhen ŭnh pơm kơ đak blôk,wă kơ lu bơngai ayăt băt kơ anăn Ih.Đĭ kơ teh đak tơtey 'bơ̆t anăp Ih.3 Kơplah Ih pơm lu tơdrong trŏ kơ hli krưp mă lu nhôn ưh kơ đei tơchĕng 'bơm.Na Ih jur păng lu kông tơdrŏ pơpơ̆ 'bơ̆t anăp Ih.4 Đơ̆ng sơ̆ đe ưh tam mă băt,đon ưh tam mă kơtơ̆ng,măt ưh tam mă 'bôh Kră Yang nai 'nguaih kơ Sư.Tơ'ngla mă đei pơm ăn bơih kơ lu bơngai mă chang gô Sư noh.5 Ih sơng iŏk lu bơngai jơhngơ̆m hiôk pơm tơdrong tơpăt,păng lu bơngai 'blŏk kơ Ih năm kiơ̆ trong Ih.Ih hil bơih yua kơ lu nhôn pơm yoch.Đunh bơih lu nhôn oei lăm yoch noh,na wă gơh klaih liơ?6 Lu nhôn đĭ-đăng jing nhen thoi bơngai 'mê̆-'mach bơih,dôm tơdrong tơpăt lu nhôn,nhen thoi ao mơgrĭ.Lu nhôn đĭ-đăng tă kơ nhen hla jô,păng tơdrong kơnê̆ lu nhôn nhen thoi kial pơđông đĭ lu nhôn.7 Ưh kơ đei bu krao chă anăn Ih,kư̆m ưh kơ đei bu 'blŏk wă rôp kơjăp kiơ̆ Ih,yua kơ Ih ôn bơih muh măt Ih kơ lu nhôn,lê̆ lu nhôn răm lăm tơdrong yoch lu nhôn kơdih.8 Ơ Kră Yang, mă khan thoi noh,Ih oei 'Bă lu nhôn,lu nhôn jơ̆ teh lơ̆n,Ih jơ̆ thơ̆ man lu nhôn;đĭ-đăng lu nhôn jơ̆ tơdrong jang đơ̆ng ti Ih.9 Ơ Kră Yang, apinh Ih 'nĕ kơ hil dêh hnang'nĕ pă 'blŏk tơdrong yoch kơnê̆ lu nhôn ling-lang!'Nâu apinh Ih lăng lu nhôn thoi kon pơlei Ih ngăl!10 Lu pơlei rơgoh Kră Yang đĭ jing char glă;Siôn đĭ jing char glă,Jêrusalem đĭ jing bri juơ.11 Hnam Akŭm 'lơ̆ng rơgoh lu nhôn ư-ang,anih mă 'bok lu nhôn hơri bơnê ư-ang kơ Ih, ŭnh sa đĭ bơih.Đĭ-đăng dôm tơmam kiơ mă lu nhôn gĭt răm đĭ bơih.12 Ơ Kră Yang đei tơdrong truh thoi âu, Ih oei gơh lê̆ hă?Ih oei hreh đĕch, pơm kơ lu nhôn pơmat-tat dêh hă?
         
            

         
      

   
      
         65
Sek tơlang păng dŏng pơklaih651 Lu bơngai mă ưh kơlah krao apinh Inh,na Inh pơdah akâu kơ lu sư bơih.Lu bơngai mă ưh kơlah chơchă Inh na tơ'bơ̆p Inh bơih.Inh khan hăm minh adrĕch adrung kon pơlei naiưh kơ đei krao chă anăn Inh:“Inh tơ âu, Inh tơ âu!”2 Inh yơ̆r ti Inh prăt năr tơ gah minh adrĕch kon pơlei mă arăng kơ̆l.Lu bơngai mă năm lăm trong ưh kơ 'lơ̆ng,kiơ̆ kơ đon kơdih tơchĕng.3 Minh adrĕch kon pơlei ling-lang tơblĕk Inh'Bơ̆t anăp Inh soi sơmah kơ rup yang lăm pơgar,soh 'long 'bâu phu ăn kơ yang tơ kơpal chơnang găch.4 Lu sư ngôi tơ lăm bơsat;oei kơmăng tơ lăm anih hrĕp,sa 'nhĕm nhŭng păng mong đak 'nhĕmưh kơ rơgoh lăm gŏ lu sư.5 Lu sư khan: “Dơ̆ng mă ataih, 'nĕ năm jê̆ inh,yua kơ inh rơgoh hloh kơ lu iĕm.”Lu bơngai 'nâu thoi 'nhui lĕch đơ̆ng lăm trôm muh Inh,thoi ŭnh sa prăt năr.6 'Nâu tơdrong mă đei chih bơih 'bơ̆t anăp Inh,Inh gô ưh pă đei lê̆ bơih, mă-lei gô pơm tơwih trŏ,Inh gô pơm tơwih kiơ̆ kơ tơdrong yoch lăm jơhngơ̆m sư.7 Tơdrong yoch kơnê̆ lu sư hăm tơdrong kơnê̆ yă 'bok lu sư.”Kră Yang khan:“Yua kơ lu sư soh bơih 'long 'bâu phu kơpal lu kông,păng pơma kơnê̆, blei hiap Inh kơpal lu groina Inh gô phak jô̆ akŭm đĭ dôm tơdrong yochđêl lu sư pơm bơih đơ̆ng adrol sơ̆.8 Kră Yang khan:“Thoi đe oei 'bôh đak hơmu lăm hơie hơmuNa khan: ‘'Nĕ kơ pơrăm lê̆,yua kơ lăm plei noh oei đei tơdrong 'lơ̆ng.’Inh kư̆m gô pơm thoi noh kơ lu đĭch đam Inh,Inh ưh kơ pơrăm đĭ-đăng lu sư ôh.9 Inh gô ăn đei kon sâu lĕch đơ̆ng Jakôp,păng minh 'nu đơ̆ng Juđa gơh đei iŏk lu kông Inh;Lu bơngai mă Inh rơih iŏk gô đei dêh char noh,lu đĭch đam Inh gô oei tơ noh.10 Kon pơlei Inh, lu bơngai mă krao chă Inh gô đei tơmăn glăSarôn pơm anih tơmăn 'nhĕt wei rong triupăng thŭng Akô pơm tơmăn 'nhĕt ăn kơ rơmo bun pơdơh.11 Mă-lei lu iĕm, achăng hŭt lê̆ Kră Yang bơih.Hiơt kơ kông rơgoh Inh,Lu iĕm bơngai mă hơmet gơ'bang et sa ăn kơ yang Gatapăng hling 'bĕnh kơ pơnhan sik hơmu ăn bơih kơ yang Mêni.b12 Na Inh hơgăt ăn kơ lu iĕm lôch kơ đao gưm,păng đĭ-đăng lu iĕm gô kŭp kơ̆l ăn kơ đe pơlôch;Yua kơ Inh krao bơih lu iĕm ưh kơ tơl;Inh đei khan lu iĕm ưh kơ 'maih mơ̆ng,lu iĕm đei pơm bơih tơdrong kơnê̆ 'bơ̆t anăp Inh,păng rơih iŏk tơdrong Inh ưh kơ lăp đon.”13 Na Kră Yang khan thoi âu:“'Nâu, lu đĭch đam Inh gô đei sa,Mă-lei lu iĕm gô pơngot;'Nâu đĭch đam Inh gô nhă,mă-lei lu iĕm oei rơhing kơ đak;'Nâu đĭch đam Inh gô đei tơdrong hiôk chơt,mă-lei lu iĕm gô mơlâu ơh sơ'ngon,14 'Nâu lu đĭch đam Inh gô hơri ư-angyua kơ jơhngơ̆m chơt hiôk,Mă-lei lu iĕm gô nhơ̆m ôr yua kơ jĭ jơhngơ̆m.Lu iĕm gô nhơ̆m ôryua kơ jơhngơ̆m pơmat-tat.15 Lu bơngai mă Inh rơih iŏk gô yua anăn iĕm wă hiap pơtê̆ kơ đe.Kră Yang gô pơlôch iĕm;Mă-lei Kră Yang gô iŏk anăn plơ̆ngkrao tơplih ăn kơ lu đĭch đam Sư.16 Thoi noh, bơngai bu oei lăm dêh char wă sơkat tơdrong pŭn hiôksư gô krao apinh tơdrong pŭn hiôk hăm anăn Kră Yang 'Bok Kei-Dei tơpăt;Bơngai bu oei tơ kơpal teh wă pơkă pơkăm,athei pao anăn Kră Yang 'Bok Kei-Dei tơpăt na pơkă pơkăm;Yua kơ lu tơdrong pơmat-tat adrol sơ̆ hiơt đĭ bơih,măt Inh ưh pă tăng bơih.Plĕnh 'nao, păng teh 'nao17 Âu Inh gô pơjing plĕnh 'nao teh 'nao;Dôm tơdrong adrol sơ̆ ưh pă đei 'blŏk dơ̆ng bơih,kư̆m ưh pă đei bu tơchĕng dơ̆ng bơih lăm kơ̆l 'ngok.18 Mă-lei athei 'nă hal păng chơt hiôk ling-lang khŏm khŏmlăm tôm tơdrong kiơ Inh đei pơjing.Tơpă Inh đei pơjing pơlei Jêrusalemthoi tơm tơdrong hiôk chơtpăng pơjing kon pơlei lăm pơlei nohthoi minh tơdrong hiôk chơt.19 Inh gô hiôk chơt yua kơ Jêrusalem,Inh gô 'nă hal kơ kon pơlei Inh;Tơ anih noh ưh pă đei kơtơ̆ng nơ̆r nhơ̆m ôr pơret dơ̆ng bơih.20 Tơ noh ưh pă đei bơngai hơ'lơ̆p nge lôch hrôih,kư̆m ưh kơ đei bơngai kră ayơ mă ưh kơ arih sot tôm kơ sơnămYua kơ lôch kơplah minh-hrĕng sơnăm noh wă khan lôch oei mơlôhpăng bơngai arih đei lăp minh-hrĕng sơnăm noh lăng thoi đei hiap pơtê̆.21 Kon pơlei Inh gô man hnam păng oei lăm noh;pơtăm pơgar hơmu păng gô sa plei.22 Lu sư ưh kơ đei man hnam ăn kơ lu bơngai nai oei thoi sơ̆;ưh kơ đei pơtăm hơmu ăn kơ bơngai nai sa thoi sơ̆;sơnăm kon pơlei Inh arih gô nhen thoi dôm sơnăm 'long arih,lu bơngai mă Inh rơih iŏk gô đei yua đơ̆ng tơdrong jang lu sư kơdih.23 Lu sư gô Jang ưh kơ đei gleh hrat kư̆ kăkư̆m ưh kơ đei tơpŭ kon hơ'lơ̆p,wă lê̆ kơ tơdrong truh pơrăm yua kơ adrĕch adrungđei Kră Yang tuh tơdrong pŭn hiôk hơdai hăm kon sâu lu sư.24 Adrol kơ lu sư krao apinh; Inh gô tơl tơwih nơ̆r lu sưTo lu sư oei pơma, Inh kơtơ̆ng bơih.25 Kŏ-so hăm triu kon gô sa hơdai,dăm-brang sa hơnong 'ba thoi rơmo, 'bih gô sa 'mui teh.Gô ưh pă đei bu wă pơm kơnê̆,dah wă pơrăm lăm jơ̆p-jang kông rơgoh Inh,”Kră Yang khan thoi noh.

Tơdrong sek tơlang păng chang hơmĕng661 Kră Yang khan thoi âu:“Plĕnh noh Tang-dŏ pơtao Inh,teh noh hơnă jơ̆ng Inh juă.Lu iĕm gô man ăn kơ Inh hnam tơ yơ?Anih ayơ pơm anih Inh pơdơh?2 Dôm tơmam 'nâu tă kơ đơ̆ng ti Inh pơm ngăl,thoi noh đĭ-đăng tơmam gơh đei.” Kră Yang khan thoi noh.“'Nâu đei bơngai mă Inh lăng gĭt:Bơngai iơ̆m dim, đei jơhngơ̆m băt tơbral,păng hli tơtey kơtơ̆ng nơ̆r inh pơma.3 Mă-lei bơngai bu pơlôch minh pôm kon rơmo soi sơmah,kư̆m thoi pơlôch minh 'nu bơngai;bu soi sơmah hăm minh pôm kon triukư̆m thoi gơ̆ hơko minh pôm kŏbu pơyơ̆r tơmam soi phe 'bakư̆m thoi pơyơ̆r pham nhŭng;bu soh tơmam 'bâu phukư̆m thoi kơkuh kơ rup yang.Lu bơngai noh rơih bơih trong lu sư kơdih,jơhngơ̆m lu sư 'maih wă pơm tơdrong jang krưp kơnê̆,4 Na Inh kư̆m gô rơih iŏk tơdrong pơmat ăn kơ lu sư,na tuh ăn tơdrong mă lu sư hli.Yua kơ mưh Inh krao ưh kơ đei bu tơl,Inh pơma lu sư ưh kơ wă mơ̆ng,Lu sư pơm bơih tơdrong kơnê̆ 'bơ̆t anăp Inh,păng rơih tơdrong mă Inh ưh kơ lăp đon.”5 Ơ lu iĕm bơngai mơ̆ng nơ̆r Kră Yang pơma mă hli tơtey,mơ̆ng bĕ nơ̆r Kră Yang.“'Nhŏng oh lu iĕm bơngai mă hil areh kơ lu iĕm,hŭt lê̆ lu iĕm yua anăn Inh păng khan:‘Hơpơi kơ Kră Yang đei ư-ang,wă kơ lu nhôn 'bôh tơdrong hiôk chơt lu iĕm.’Mă-lei lu sư bơih gô mơlâu.6 Đei re jơwa lăm pơlei tih;đei re jơwa đơ̆ng hnam akŭm nohre jơwa nơ̆r Kră Yang pơm tơwih kơ lu bơngai ayăt kơ Sư.7 Adrol kơ jĭ anăp sư tơpŭ bơih;adrol kơ jĭ anăp truh,sư tơpŭ kơ minh 'nu kon drŏ-nglo bơih.8 Hăm tam đei bu kơtơ̆ng minh tơdrong thoi noh?Hăm đei bu 'bôh bơih tơdrong thoi noh?Hăm đei dêh char ayơ tơpŭ pơjing lăm minh năr?Dah hăm đei teh đak ayơ tơpŭ pơjing băl lăm minh wơ̆t hơdai?Mă-lei Siôn 'nao wă jĭ anăp tơpŭpơjing hloi kơ lu kon hơ'lơ̆p bơih.”9 Kră Yang khan: “Inh bơih Tơ'ngla ăn jơ 'năr tơpŭ konna khan ưh kơ ăn tơpŭ hă?Inh bơih ăn đei anăp na ưh kơ ăn hơiơch hă?”Kră Yang 'Bok Kei-Dei khan thoi noh.10 “Hiôk chơt bĕ hơdai hăm pơlei Jêrusalemơ lu bơngai mă 'mêm kơ pơlei Jêrusalem.Hiôk chơt bĕ yua kơ sư,ơ lu bơngai mă nhơ̆m hmoi kơ Jêrusalem,athei đĭ jơhngơ̆m chơt hiôk 'nă hal hơdai hăm sư.11 Wă kơ lu iĕm gô chơt hiôk lăm tơdrong ư-ang Sưthoi kon hơ'lơ̆p phĭ hrăp rơkah rơkaiđơ̆ng mŏm toh mĕ sư.”12 Kră Yang khan thoi âu:“'Nâu, Inh gô ba ăn tơdrong hiôk-hian ro thoi đak krong,ba tơmam gĭt lu teh đak thoi đak glung 'bĕnh blai;lu iĕm gô mŏm păng pôk kơ'mĭn tơ kơtơh,păng tơoei hơ-on kơpal kŭl-tăng.13 Inh gô pơlung lu iĕm thoi noh.Nhen thoi mĕ pơlung kon,lu iĕm gô đei tơdrong pơlung tơ lăm Jêrusalem.14 Lu iĕm gô 'bôh dôm tơdrong noh,na lăm jơhngơ̆m hiôk-hian,kơting lu iĕm gô bluh thoi 'nhĕt.Đe gô băt ti Kră Yang gô tơgŭm lu đĭch đam Sư,mă-lei tơdrong Sư hil mĭl gô phak lu bơngai ayăt kơ Sư.15 Lăng to, Kră Yang gô truh hăm ŭnhpăng gre aseh Sư nhen thoi kial hơbŭt,wă pơm tơwih tơdrong ơh blĕk Sư hăm tơdrong hil mĭl,păng tơdrong Sư chrih nhen thoi pla ŭnh khơ̆ng.16 Kră Yang gô iŏk ŭnhpăng đao gưm wă phak lu bơngai pơm yoch.Đei lơ bơngai Kră Yang pơlôch.17 “Lu bơngai mă hơmet akâu sư kơdih, wă năm mơ̆t tơ lu pơgar, kiơ̆ minh 'nu bơngai dơ̆ng
         tŏk-bŏk noh, sa 'nhĕm nhŭng, 'nhĕm kơne, lu tơmam sa kơnê̆ krưp.” Kră Yang khan: “Lu
         sư gô tơ'bơ̆p tơdrong tôch hiong răm pơđĭ.18 Gah Inh, Inh băt tơdrong jang păng đon lu sư tơchĕng, Inh gô năm wă krao đĭ-đăng lu
         dêh char păng rim nơ̆r pơma: Lu sư gô truh păng 'bôh tơdrong ư-ang Inh.19 Inh gô dan minh tơdrong tơdra tơ lăm lu sư; lu bơngai mă lăm lu sư oei arih đơ̆ng
         tơdrong truh pơmat na inh gô wơh lu sư năm truh tơ jơ̆p-jang teh đak, wă khan truh
         tơ Tarsis, lu bơngai Phun, Lut, lu kon pơlei gơh hơgei kơ prah hră, lu bơngai Tubal
         păng Jawan, truh tơ lăm lu bŏl đak dơsĭ ataih, lu anih ưh tam mă kơtơ̆ng anăn Inh
         păng ưh tam mă 'bôh tơdrong ư-ang Inh, lu sư gô bơtho tơdrong ư-ang Inh tơ jơ̆p kơ
         teh đak.” 20 Kră Yang khan: “Lu sư gô chông ba đĭ-đăng 'nhŏng oh lu iĕm đơ̆ng jơ̆p-jang kơ dêh
         char thoi tơmam pơyơ̆r soi sơmah kơ Kră Yang ba lu sư hăm aseh, gre aseh, gre tŭn
         hơnhŭn hơbang, aseh iĕ, aseh lăk-đa truh tơ kông rơgoh Inh tơ pơlei Jêrusalem.” Lu
         sư chông ba lu sư hăm gre tŭn, gre aseh, aseh, aseh iĕ lăk-đa: ‘Kŭm thoi kon pơlei
         Isơrael chĕp tơmam soi phe 'ba lăm ge mong tơmam rơgoh lăm hnam akŭm Kră Yang. 21 Kră Yang khan: “Inh gô rơih iŏk mơ'nah đơ̆ng lăm lu sư pơm 'bok soi păng bơngai Lêwi.”22 Kră Yang khan: “Nhen thoi plĕnh 'nao teh 'nao mă inh pơjing gô oei kơjăp ling-lang
         'bơ̆t anăp Inh thoi noh mơ̆n lu kon sâu iĕm păng anăn lu iĕm kư̆m oei kơjăp. 23 Kră Yang khan: “Đĭ-đăng kon bơngai gô năm kơkuh 'bơ̆t anăp Inh. Đơ̆ng Khei 'Nao Tơ'bang
         'nâu truh tơ khei tơ'bang to, đơ̆ng năr Sa'bat 'nâu truh tơ năr Sa'bat nai. 24 Wă lu sư lĕch năm 'bôh akâu lu bơngai mă ayăt hăm Inh lôch; yua kơ hrai sa lu sư ưh
         kơ đei layơ lôch, ŭnh sa lu sư kư̆m ưh kơ đei layơ păt, lu sư gô jing tơdrong krưp
         kơnê̆ pơm ăn kơ rim kon bơngai.”JêrêmiSƠ̆P HLA BƠARJÊRÊMIBơngai chihJêrêmiChih layơSơ̆p 'nâu đei chih lăm kơplah Jêrêmi oei bơ̆jang, kơplah 627-586 A.K.Đei chih roi kơ lu bơngaiJêrêmi, Jôsia, Jêhôiada, Jêhôiakim, Jêhôiachin, Sêđekia, Baruk, Nebukatnessar, Êbêt
         Mêlek, lu kon sâu Rêkap.Sơ̆p 'nâu đei 52 chăl păng 1364 trong.Roi tơbătJêrêmi 'bok khan lê̆ adrol arih lăm jơhnơr tuch-luch mă tơpơh păng wă pơtơm blŭng-a
         jơhnơr mă tơdrâu Adrol Kơ Kră Yang Yêsu. Lăm chăl arih sư bơ̆jang đunh, sư bơtho akhan
         khă chrih kơ lu bơngai Isơrael gah tơdrong lu sư pơm yoch kơkuh kơ rup yang păng roi
         tơbăt kơ tơdrong wă truh pơrăm lu sư. Jêrêmi arih wă kơ 'bôh dôm tơdrong truh 'blep
         trŏ thoi sư đei khan lê̆ adrol, kơplah teh đak Isơrael đei khŭl linh Babilôn blah,
         pơrăm hnam akŭm, pơtao păng lu kon pơlei đei rôp pơm bơnă tơ dêh Babilôn, sư kư̆m
         khan lê̆ adrol kơ tơdrong lu bơnă wih brŏk pơjing pơlei teh jang sa Isơrael sư kơdih.Sơ̆p hla bơar Jêrêmi đei klah asong lu chăl thoi âu:1. Nơ̆r Jêrêmi krao hơpơi.2. Lu nơ̆r tơtă ăn kơ lu pơtao Isơrael.3. Đei dôm tơdrong truh kơdih akâu Jêrêmi chih roi.4. Đei nơ̆r Kră Yang 'Bok Kei-Dei tơtă ăn kơ dêh char nai.5. Chăl chih răk tơdrong roi hơ'mon kơ pơlei Jêrusalem.Pơchah kon pơlei Isơrael đe rôp năm pơm bơnă tơ dêh Babilôn.Jêrêmi bơngai đei tơdrong 'mêm mơnat. Sư tơ'bôh tơdrong sư đei mơnat lăm jơhngơ̆m
         lơ dêh mưh sư wă roi dôm tơdrong truh Kră Yang 'Bok Kei-Dei wă phak lu kon pơlei pơla
         sư.Mă-lei Nơ̆r Kră Yang thoi ŭnh, sư ưh kơ đei layơ mă kĕ ĕnh.Jêrêmi kư̆m chih roi kơ tơdrong gô đei dêh char pơtao đei tơdrong pơgơ̆p tih. Kơplah
         noh kơnh kon pơlei pơla Kră Yang gô đei khôi juăt Kră Yang lăm jơhngơ̆m, ưh kơ kăl
         kơ đei thây bơtho lu sư dơ̆ng.Kơ̆l Tơm1. Kră Yang krao Jêrêmi 1:1-192. Đei nơ̆r khan lê̆ adrol lăm chăl lu pơtao 2:1-25:383. Đei tơdrong truh lăm chăl Jêrêmi 26:1-45:54. Nơ̆r khan lê̆ adrol blah lu dêh char 46:1-51:645. Pơlei tih Jêrusalem đe blah iŏk 52:1-34

11 Nơ̆r Jêrêmi kon drŏ-nglo Hilkia. Sư minh lăm lu 'bok soi oei tơ pơlei Anathôt, lăm
         char Bênjamin. 2 Kră Yang khan kơ sư lăm sơnăm mơjĭt-pêng kơplah Jôsia, kon drŏ-nglo Ammôn pơgơ̆r pơm
         pơtao đe Juđa. 3 Kră Yang đei khan kơ sư dơ̆ng lăm chăl Jêhôiakim kon drŏ-nglo Jôsia pơm pơtao đe Juđa,
         dĭng truh tơ khei pơđăm sơnăm mơjĭt-mônh chăl pơtao Sêđekia kon drŏ-nglo Jôsia pơm
         pơtao đe Juđa, kơplah noh mă đe rôp kon pơlei Jêrusalem pơm bơnă.Kră Yang krao Jêrêmi4 Kră Yang khan kơ inh thoi âu: 5 “Inh băt kơ ih adrol kơ Inh pơjing ih lăm klak mĕ ih;adrol kơ đe tơpŭ kơ ih, Inh rơih iŏk ih,Inh wă ăn kơ ih jing bơngai khan lê̆ adrol kơ jơ̆p teh đak.”6 Inh tơl: “Ơ Kră Yang! Inh ưh kơ băt wă pơma kiơ, yua kơ inh oei 'lơ̆p.7 Mă-lei Kră Yang khan kơ inh: 'Nĕ pơma khan inh oei 'lơ̆p;” yua kơ ih gô năm tơ jơ̆p-jang
         anih tơ yơ mă Inh wơh ih, ih gô pơma roi dôm nơ̆r mă Inh đei tơbăt ăn kơ ih pơma.
         8 “'Nĕ hli kơ lu sư ôh, yua kơ Inh oei hơdai ih wă dŏng pơklaih ih.” Kră Yang khan.9 Kră Yang yơ̆r ti Sư pel 'bơ̆r inh, Kră Yang khan kơ inh: “Âu, Inh dan boih nơ̆r Inh
         lăm 'bơ̆r ih.” 10 Năr 'nâu Inh pôk ih pơm yŏng kơ đĭ kon pơlei pơla păng đĭ kơ dêh char, ih gơh buch
         păng hŭt lê̆, dah pơrăm păng pơlôch dah man tơiung păng pơtăm ming.11 Kră Yang khan kơ inh dơ̆ng: “Ơ Jêrêmi, ih 'bôh kiơ?”Inh tơl: “Inh 'bôh minh pôm dơng 'long hơđơ̆r.”12 Kră Yang khan kơ inh: “Ih 'bôh trŏ boih, Inh hơđơ̆r wă pơsĭt nơ̆r Inh khan.”13 Kră Yang khan kơ inh wơ̆t mă 'bar: “Ih 'bôh kiơ?” Inh tơl: “Inh 'bôh minh pôm gŏ oei
         blôk 'bơ̆r sư grê đơ̆ng gah yă-nơ̆m.14 Kră Yang khan kơ inh: “Đơ̆ng gah yă-nơ̆m gô đei tơdrong gleh truh kơ đĭ-đăng kon pơlei
         lăm teh âu.” 15 'Nâu Kră Yang khan: “Inh gô krao lu adrĕch adrung đơ̆ng dêh char gah yă-nơ̆m,”Lu sư gô truh, rim 'nu lu sư kư̆m gô pơdơ̆ng anih pơtao lu sưtơ 'măng jang pơlei Jêrusalem; wă pơrăm dur tăp dăr kơ pơlei păng pơrăm đĭ lu pơlei
         lăm char Juđa.16 Inh gô sek tơlang kon pơlei Inh,yua kơ đơ̆ng tơdrong kơnê̆ lu sư pơm, lu sư achăng lê̆ Inh, soh 'long 'bâu phu ăn
         kơ yang nai păng kơkuh kơ yang mă đơ̆ng ti lu sư pơm kơdih.17 Gah ih, tơ̆n bĕ tơlei tơ̆n, iung bĕ păng khan tơbăt ăn kơ lu sư dôm tơdrong mă Inh
         đei tơbăt ăn kơ ih boih. 'Nĕ kơ hli kơ lu sư, kơnh hli kơ Inh pơm kơ ih hli 'bơ̆t
         anăp lu sư. 18 Âu, năr 'nâu, Inh ăn kơ ih thoi minh pôm pơlei kơjăp, jrăng hăm mam, man dur hăm kong,
         wă tơblah hăm đĭ-đăng lu dêh char, hăm lu pơtao dêh Juđa, hăm lu 'bok soi, hăm lu
         kon pơlei pơla. 19 Lu sư gô tơblah hăm ih; mă-lei lu sư ưh kơ kĕ kơ ih ôh, yua kơ Inh oei hơdai ih, dŏng
         pơklaih ih, Kră Yang khan.a

Isơrael achăng lê̆ Kră Yang21 Kră Yang khan kơ inh: 2 “Năm roi bĕ tơ lăm đon kon pơlei Jêrusalem: ‘Inh 'blŏk kơ iĕm kơplah iĕm oei 'lơ̆p
         sơ̆, iĕm oei hơyuh 'mêm kơ Inh kơjăp thoi mŏ mai iĕm kiơ̆ Inh lăm char 'blach, tơ
         teh mă ưh kơ đei rei pơtăm. 3 Isơrael boih minh adrĕch adrung 'lơ̆ng rơgoh 'măn kơ Kră Yang, plei blŭng-a đơ̆ng
         tơdrong jang Sư. Na bơngai bu mă luăn sa kon pơlei noh gô jô̆ yoch; tơdrong răm gô
         truh tơ lu sư.’ ”Noh Kră Yang khan.4 “Ơ adrĕch Jakôp păng đĭ kon sâu Isơrael mơ̆ng bĕ nơ̆r Kră Yang khan” 5 Kră Yang khan: “Yă 'bok lu iĕm đei 'bôh tơdrong kiơ mă ưh kơ tơpăt lăm Inh dĭng mah
         lu sư weh ataih đơ̆ng Inh Kiơ̆ lu yang kơnê̆ păng jing bơngai ưh kơ yua kiơ?6 Lu sư ưh pă jet khan: ‘Tơ yơ Kră Yang Sư boih mă pơklaih tơlĕch bơ̆n đơ̆ng dêh char
         Êyiptơ păng chông ba bơ̆n rok lăm char glă, 'bĕnh-'bang kơ sơlŭng, lăm char teh hrĕng
         kro păng măng mu tơdrong lôch, lăm teh đak mă ưh kơ đei bu rok păng ưh kơ đei bu oei.’7 Inh chông ba iĕm mơ̆t lăm teh đak mơ̆r 'lơ̆ng, ăn kơ iĕm yua sa plei 'long păng yua
         iŏk lu tơmam sa 'lơ̆ng. Mă-lei lăp 'nao truh lu iĕm pơm pơ'mê̆ hloi kơ teh đak Inh,
         pơm kơ dôm tơdrong Inh pơjing đe lăng krưp.8 Lu 'bok soi ưh pă jet: ‘Tơ yơ Kră Yang?’ Lu 'bok bơtho khôi juăt ưh pă băt kơ Inh
         dơ̆ng.Lu bơngai pơgơ̆r blah Inh.Lu 'bok khan lê̆ adrol yua anăn yang Baal na khan lê̆ adrol, kiơ̆ lu yang nai ưh kơ
         đei yua kiơ. 9 Kră Yang khan: “Thoi noh na Inh jô̆ lu iĕm yoch păng truh tơ sâu se lu iĕm mơ̆n.10 Yak bĕ rok bŏl Kitim na lăng! Ăn bĕ kơ bơngai năm truh tơ Kêdar wă lăng hơlen, lăng
         lăng hăm đei layơ tơdrong truh trŏ 'blep thoi noh ưh.11 Hăm đei teh đak ayơ tơplih boih yang lu sư, mă khan yang noh ưh kơ trŏ kơ yang tơpă?
         Mă-lei kon pơlei Inh tơplih boih tơdrong ư-ang Inh hăm tơdrong ưh kơ yua kiơ!12 Ơ lu tăl plĕnh lăng krưp bĕ kơ tơdrong 'nâu, hli tơtơ̆ păng hli krưp bĕ,” Kră Yang
         khan thoi noh.13 “Kon pơlei Inh đei pơm boih 'bar tơdrong yoch kơnê̆. Lu sư achăng lê̆ Inh, jơ̆ tu
         đak tơdrong arih păng chă sir sơlŭng mong đak kơdih, tơpă sơlŭng noh hơđang, ưh kơ
         gơh mong đak.14 Isơrael hăm trŏ kơ đĭch đam dah bơngai jang mă tơpŭ lăm hnam yŏng tơ'ngla sư? Yua
         kơ kiơ lu sư jing tơmam đe plah iŏk?15 Dăm-brang ôr grĕnh, hơnganh bruh tơ sư.Pơm ăn kơ teh đak sư jing juơ.Lu pơlei tih sư đe soh pơrăm ưh pă đei bơngai oei.16 Kŭm đei lu bơngai Memphis păng Tahpanhes mă pơm kơ kơ̆l 'ngok iĕm pơchah boih.17 Hăm trŏ lu iĕm pŭ iŏk kơdih dôm tơdrong noh, yua kơ iĕm achăng Kră Yang 'Bok Kei-Dei
         iĕm kơplah Sư oei chông iĕm rok trong sơ̆?18 Dang ei liơ iĕm jur tơ dêh Êyiptơ nhă đak Krong Nil. Iĕm năm tơ dêh Asiri nhă đak
         Krong Ơphrat, đei yua kiơ?19 Tơdrong yoch iĕm gô phak bơtho iĕm, tơdrong ih achăng Kră Yang gô chrih kơ iĕm. Athei
         băt nhen. Achăng lê̆ Kră Yang 'Bok Kei-Dei ih păng ưh pă băt hli yom kơ Inh, noh boih
         minh tơdrong kơnê̆ tơpă păng răm dêh.” Kră Yang Tih Hloh khan thoi noh.20 “Sơ̆ đunh boih iĕm gơ̆ lê̆ 'long ăt păng hrĕch lê̆ tơlei đơ̆ng chô̆ iĕm, Iĕm khan:
         ‘Nhôn ưh kơ wă chu kiơ̆ Ih.’Tơpă, tơ rim groi kơjung, tơ ala tơm 'long iĕm drap kơkuh kơ rup yang thoi ngôi pơyô
         kư̆ kă.21 Inh pơtăm boih thoi minh tơnơm hơmu 'lơ̆ng Inh rơih iŏk,tă kơ găr adrĕch 'lơ̆ng ngăl.Na liơ iĕm tơplih lê̆ jing tơm hơmu bri kơnê̆?22 Mă iĕm yua 'bŏng 'bâu phu dah yua đak 'long Sôđa hum 'nhao akâu iĕm ră, mă-lei tơdrong
         mơgrĭ yoch iĕm oei klep đom 'bơ̆t anăp Inh,” Kră Yang Tih Hloh khan.23 “Liơ ih gơh khan: ‘Nhôn ưh kơ đei 'mê̆-'mach.Inh ưh kơlah kiơ̆ yang Baal ôh?’Lăng lăng bĕ trong gơlong iĕm pơm lăm thŭng; ăn kơ iĕm băt iĕm đei pơm kiơ boih,iĕm thoi lăk-đa thông đai kư̆ kă tơ âu tơ to,24 thoi aseh bri akăn juăt kơ tơ anih glă,chă 'bâu hiup tơno. Bu kĕ găn kơplah sư oei chhônh?Lu tơno ưh kơ ngĕ chơchă ôh truh bơyan sư gô đei tơ'bơ̆p akăn noh.25 'Nĕ kơ pơlap jơ̆ng gleh păng dĭng hơlŏng iĕm rơhing!Mă-lei iĕm khan. ‘Măk ai kiơ̆ boih; nhôn hơyuh wă kơ yang nai păng nhôn gô kiơ̆ lu
         sư?’26 Kŭm thoi lu bơngai tơtông mưh đe rôp, mơlâu pă kĕ, na adrĕch Isơrael; mă pơtao mă
         yŏng pơgơ̆r, mă lu 'bok soi, mă lu bơngai khan lê̆ adrol kư̆m gô mơlâu thoi noh.27 Lu sư khan kơ 'long, ‘Ih boih 'bă inh,’khan kơ tơmo, Ih boih pơjing kơ inh. Lu sư tơwih rŏng kơ Inh, ưh kơ tơwih gah muh
         măt;Mă-lei kơplah lu sư đei tơdrong rŭng răng, lu sư khan: ‘Iung na pơklaih nhôn bĕ!’28 Thoi noh na tơ yơ yang mă lu iĕm đei pơm kơdih noh? Lê̆ lu yang noh năm pơklaih iĕm
         bĕ,kơplah iĕm đei tơdrong gleh, yua kơ lu yang iĕm lơ kư̆m dang dôm pơlei iĕm, ơ Juđa.29 Yua kơ kiơ iĕm jŏk kơ Inh?Đĭ-đăng lu iĕm pơm yoch blơ̆ inh boih,” Kră Yang khan thoi noh.30 “Inh đei teh bơtho boih kon sâu lu iĕm ưh kơ yua kiơ. Lu sư kư̆m ưh kơ wă chu Inh
         bơtho hơmet.Đao lu iĕm kơdih đei pơlôch boih lu bơngai khan lê̆ adrol iĕm thoi dăm-brang oei kăp
         sa.”31 Ơ lu iĕm lăm jơhnơr 'nâu mơ̆ng bĕ nơ̆r Kră Yang khan:“Inh hăm trŏ kơ char glădah teh đak măng mu kơ bơngai Isơrael?Lei na liơ kon pơlei Inh khan: ‘Lu nhôn rơngei boih, lu nhôn ưh pă wă năm tơ Ih dơ̆ng.’32 Kon adruh hăm hiơt kơ tơmam pơguăng sư, mŏ mai hle hăm trŏ kơ sư hiơt kơ hơbĕn ao
         pơkong sư?Mă-lei kon pơlei Inh hiơt kơ Inh đunh boih pă kĕ jô̆ dang yơ.33 Liơ lu iĕm hrăn chă trong wă chă lu bơngai iĕm hưch!Dĭng mah lu iĕm bơtho lu bơngai drŏ-kăn kơnê̆ kiơ̆ trong iĕm.34 Tơ tơdrơi ao lu iĕm đei 'bôh boih pham lu bơngai dơnuh hin ưh kơ yoch,Mă iĕm ưh kơ đei rôp lu sư teh 'măng wă mơ̆t tơtông,Mă khan đei hĭ tơdrong noh bưh.35 ‘Lu iĕm oei khan nhôn ưh kơ đei yoch, Kră Yang huay hil kơ nhôn. 'Nâu yua kơ iĕm khan
         nhôn ưh kơ đei yoch kiơ.’ Inh gô sek tơlang kơ iĕm.36 Liơ lu iĕm tơplih trong lu iĕm 'bônh dêh?Lu bơngai Êyiptơ pơm kơ iĕm mơlâu kư̆m thoi lu bơngai Asiri pơm kơ iĕm sơ̆.37 Lu iĕm gô mơlâu kuăr ti tơ kơ̆l, lĕch đơ̆ng char noh,Yua kơ Kră Yang achăng boih lu bơngai mă iĕm gơnang,Lu sư ưh pă đei tơgŭm kiơ boih kơ lu iĕm.”

Isơrael kơchu31 Kră Yang khan: “Tơdah đei drŏ-nglo achăng lê̆ akăn sư,akăn sư weh đơ̆ng sư chă klo plơ̆ng,klo so sư hăm pă gơh hơlơ̆k oei kơ akăn so sư dơ̆ng?Teh đak noh ưh kơ kơnê̆ 'mê̆ krưp dêh tơpă hă?Mă-lei iĕm ngôi pơyô kư̆ kă hăm lơ bơngai mă ih hưch,Khan oei wă wih brŏk tơ Inh dơ̆ng hă?”Kră Yang khan.2 “Ngơk lăng bĕ tơ kơpal groi, hăm đei anih ayơ mă lu iĕm ưh kơ đei pơm pơyô?Iĕm ngôi cheng trong wă răp gô lu pơyô iĕm,thoi bơngai Arâpa chă răp lăm char glă;Iĕm đei pơm pơ'mê̆ boih kơ teh âuhăm tơdrong pơm pơyô krưp dêh.3 Thoi noh na Inh pơgăn lê̆ đak 'mi,đak 'mi kư̆m pă đei lăm bơyan rei pơtăm.Lei ră ih ưh kơ đei mơlâu pơm 'mơng thoi drŏ-kăn ngôi kư̆ kă.4 Hăm trŏ iĕm oei krao Inh:‘Ơ 'Bă nhôn, Ih boih buăl nhôn đơ̆ng nhôn oei 'lơ̆p sơ̆.5 Ih oei hil mĭl ling-lang hă?Ih oei blĕk khŏm khŏm hă?’'Nâu, mă iĕm pơma,mă-lei iĕm pơm boih tơdrong kơnê̆ kiơ̆ thoi iĕm wă.”Krao wă kơ tơbral6 Kră Yang khan kơ inh, lăm chăl Jôsia pơm pơtao: “Ih hăm 'bôh dôm tơdrong bơngai Isơrael
         đei pơm boih, lu sư chă tŏk tơ jơ̆p kơ groi păng jơ̆p kơ yơ̆p tơm 'long hla hơmŭl;
         na pơm pơyô kư̆ kă tơ noh. 7 Inh ngeh khan đơ̆ng rŏng kơ sư pơm đĭ dôm tơdrong noh sư gô wih tơ Inh. Mă-lei sư
         ưh kơ wih. Oh drŏ-kăn 'blal sư noh Juđa, 'bôh boih. 8 Sư 'bôh boih yua kơ tơdrong luĕl 'blal lu bơngai Isơrael pơm pơyô ngôi kư̆ kă. Na
         Inh achăng lê̆ sư pơm hla bơar hrĕch păng puh tơweh sư. Mă-lei oh sư bơngai Juđa ưh
         kơ hli ôh, kư̆m wang pơm pơyô kư̆ kă noh. 9 Yua kơ lu sư tơchĕng khan pơm pơyô kư̆ kă huay kơ yoch kơnê̆, na pơm ăn kơ dêh char
         jing 'mê̆-'mach, ngôi kư̆ kă hăm tơmo hăm 'long. 10 Mă-lei, đơ̆ng tơdrong noh, oh sư bơngai Juđa pơm kơnê̆, sư kư̆m ưh kơ wih brŏk tơ
         Inh đĭ jơhngơ̆m, chă hơlĕnh đĕch, Kră Yang khan.11 Kră Yang khan kơ inh: “Ih pơting lăng tơdrong Isơrael pơm kơnê̆ oei dă 'biơ̆ kơ Juđa,12 Năm bĕ tơ gah yă-nơ̆m ră roi tơdrong 'nâu:Kră Yang khan: ‘Ơ Isơrael bơngai mă ưh kơ tơpăt, brŏk bĕ!Inh lăng tơ iĕm muh măt Inh huay pă thoi 'maih hil boih, yua kơ Inh băt 'mêm mơnat:Inh ưh pă hil ling-lang dơ̆ng boih,’ Kră Yang khan.13 ‘Kư̆ mă ih chu pŭ iŏk tơdrong yoch.Tơdrong mă iĕm blah Kră Yang 'Bok Kei-Dei iĕm;iĕm chă hưch kơ lu yang nai ala tơm 'long hla hơmŭl,păng ưh pă chu yom kơ nơ̆r Inh,’ ” Kră Yang khan.14 Kră Yang khan: “Wih brŏk bĕ! Ơ lu kon sâu ưh kơ tơpăt, yua kơ Inh boih yŏng lu iĕm.
         Inh gô rơih iŏk lu iĕm minh 'nu đơ̆ng rim pơlei 'bar 'nu đơ̆ng adrĕch păng Inh gô
         năm ba lu iĕm brŏk tơ pơlei Siôn! 15 Inh gô ăn kơ iĕm lu bơngai wei-lăng kiơ̆ thoi Inh lăp; lu sư gô wei rong chông anhăk
         lu iĕm hăm tơdrong gơh hơgei hlôh wao.” 16 Kră Yang khan: “Mưh lu iĕm chek lar rai lơ lăm teh đak ưh pă bu 'blŏk kơ Hom Pơgơ̆p
         Kră Yang dơ̆ng! Ưh pă đei bu tơ'blŏk, ưh pă tơchĕng dơ̆ng lăm kơ̆l 'ngok ưh pă đei
         bu roi gah Hom pơgơ̆p, ưh pă đei bu 'mêm hmach păng ưh pă đei bu pơm plơ̆ng dơ̆ng.
         17 Kơplah lăm năr noh đe gô krao pơlei Jêrusalem jơ̆ tăng dŏ pơtao Kră Yang păng rim
         kơ adrĕch adrung gô akŭm tơ pơlei Jêrusalem, lăm anăn Kră Yang. Ưh pă đei bu arăng
         kơ̆l kiơ̆ kơ jơhngơ̆m kơnê̆ lu sư dơ̆ng. 18 Truh tơ năr noh adrĕch Juđa gô pơgơ̆p hơdai hăm adrĕch Isơrael, lu sư gô yak hơdai
         weh đơ̆ng teh đak gah yă-nơ̆m na brŏk tơ dêh mă Inh đei ăn boih kơ 'bok yă lu iĕm
         jang sa.”19 Gah Inh hơpơi:“Rŏ kơ Inh lăng iĕm thoi kon drŏ-nglo Inh,Inh ăn kơ lu iĕm dêh char 'lơ̆ng, teh jang sa 'lơ̆ng hloh kơ đĭ-đăng lu char nai!Inh hơpơi wă kơ iĕm krao Inh ‘'Bă’Păng ưh pă weh achăng lê̆ Inh.20 Mă-lei, ơ adrĕch Isơrael, lu iĕm thoi minh 'nu drŏ-kăn pơm kơnê̆ achăng lê̆ klo sư,lu iĕm pơm kơnê̆ hăm Inh boih,”Kră Yang khan thoi noh.21 Đe kơtơ̆ng nơ̆r tơ kơpal kông groi:Noh nơ̆r lu kon pơlei Isơrael nhơ̆m hmoi păng ôr krao, yua kơ lu sư yak kiơ̆ trong
         glăi,hiong hiơt boih kơ Kră Yang 'Bok Kei-Dei lu sư. 22 “Ơ lu kon pơlei ưh kơ tơpăt, brŏk bĕ!Inh gô pơklaih tơdrong kơnê̆ lu iĕm.”“Âu, lu nhôn gô brŏk tơ Ih, Ih boih Kră Yang 'Bok Kei-Dei lu nhôn.23 Tơpă tơdrong dŏng pơklaih đơ̆ng groi lăp chă hơlĕnh, ôr krao dơ̆ng kông chă pơhlŭ
         đĕch;sĭt tơpă tơdrong dŏng pơklaih bơngai Isơrael đơ̆ng Kră Yang, 'Bok Kei-Dei lu nhôn.24 Đơ̆ng lu nhôn oei 'lơ̆p, tơdrong mơlâu sa pơrăm lê̆ đĭ,dôm tơdrong jang đei đơ̆ng 'bok yă lu nhôn, lu triu, rơmo, kon drŏ-nglo, kon drŏ-kăn
         lu sư.25 Ăn kơ nhôn oei 'bĭch lăm tơdrong mơlâu lu nhôn păng pŭ iŏk tơdrong đe pơjăm lu nhôn!Lu nhôn păng 'bok yă lu nhôn đei pơm yoch boih hăm Kră Yang 'Bok Kei-Dei lu nhôn,
         đơ̆ng oei 'lơ̆p sơ̆ khơ̆ dang ei; lu nhôn ưh kơ chu kiơ̆ nơ̆r Kră Yang 'Bok Kei-Dei
         lu nhôn.”

Nơ̆r bơtho khan păng nơ̆r pơkăm41 Kră Yang khan: “Ơ Isơrael, tơdah ih wă wih brŏk tơ Inh, wih brŏk tơ Inh bĕ,Tơdah ih hŭt lê̆ dôm tơmam kơkuh kơ yang kơnê̆ đơ̆ng anăp Inh,Păng ih huay pă weh tơ nai dơ̆ng.2 Tơdah iĕm pơkă sĭt hăm tơdrong tơpăt hơnơ̆ng, tơdrong trŏ thoi Kră Yang arih sĭtlei teh đak gô đei pŭn hiôk đơ̆ng Sư,Păng lu sư gô ư-ang kơ Kră Yang,”3 Kră Yang khan kơ bơngai Juđa păng pơlei Jêrusalem thoi âu:“Hơmet bĕ jơhngơ̆m iĕm thoi choh mir chŭn mă đêl lê̆ bri 'nĕ kơ rei, pơtăm lăm jơla.4 Kăt tơdra akar iĕm bĕ 'bơ̆t anăp Kră Yang,ơ kon drŏ-nglo Juđa păng kon pơlei Jêrusalem, Kăt bĕ akar jơhngơ̆m iĕm.Kơnh hli kơ tơdrong Inh hil iung thoi ŭnh sa, ưh kơ đei bu kĕ pĭt,yua kơ tơdrong yoch lu iĕm pơm boih.”Tơdrong truh đơ̆ng yă-nơ̆m.5 “Roi tơbăt bĕ tơ lăm dêh char Juđa păng lăm pơlei Jêrusalem khan:‘Hlôm bĕ keng tơ jơ̆p lăm char.’Krao ôr mă kơtang păng khan:‘Akŭm băl bĕ.Bĕ bơ̆n năm mơ̆t tơ lăm lu pơlei kơjăp.’6 Pơdơ̆ng bĕ hla-kơ tơ gah Siôn!Kơdâu ôn bĕ tơ anih hơđơ̆ng 'nĕ pă dơ̆ng,yua kơ Inh gô ăn tơdrong pơrăm truh đơ̆ng yă-nơ̆m,minh tơdrong pơrăm tih.7 Dăm-brang lĕch boih đơ̆ng anih sư, lu bơngai chă pơrăm dêh char đe,pơtơm lĕch đơ̆ng anih lu sư boihwă pơrăm pơm ăn kơ teh âu jing bri brah,Lu pơlei tih iĕm jing juơ, pă đei bơngai oei.8 Na su bĕ 'bi, nhơ̆m hmoi,yua kơ tơdrong Kră Yang hil oei tam mă weh đơ̆ng bơ̆n.”9 Kră Yang khan: “Lăm năr noh.Lu pơtao păng lu kră pơgơ̆r jơhngơ̆m lu sư rŭng răng;lu 'bok soi hli tơrơ, lu bơngai khan lê̆ adrol gô kơmăp lăl.”10 Inh khan: “Ơ Kră Yang! Tơpă Ih đei hơlĕnh boih kơ lu kon pơlei âu păng pơlei Jêrusalem
         Ih khan: Lu iĕm gô đei hiôk-hian! Mă-lei pla đao 'bơm tơ hơko nhôn boih.”11 Kơplah noh, đe gô khan kơ kon pơlei âu păng pơlei Jêrusalem:“Kial tơtŏ đơ̆ng kơpal kông lăm char glă tơthu bah tơ lu kon pơlei Inh, ưh kơ sĭ wă
         pơliĕng dah wă kơ goh ôh. 12 Kial rai kơtang hloh kơ lu tơdrong noh đơ̆ng Inh, 'nâu Inh gô sek phak lu sư.13 'Nâu, Sư truh thoi hơmơ̆l,gre aseh sư thoi kial hơbŭt,aseh sư kơdâu kuăng hloh kơ klang.Răm-'băm tơpă kơ lu bơ̆n, lôch răm đĭ!14 Ơ kon pơlei Jêrusalem ôp mă rơgoh bĕ jơhngơ̆m kơnê̆ iĕm, wă kơ iĕm gơh đei dŏng pơklaih.Lu iĕm răk mong tơdrong kơnê̆ tơ lăm jơhngơ̆m lu iĕm dĭng dang yơ?15 To đei nơ̆r đe roi đơ̆ng tơring Đan,nơ̆r tơbăt tơdrong truh răm đơ̆ng kông Êphraim.16 Roi tơbăt bĕ kơ rim dêh char!Roi ăn kơ pơlei Jêrusalem băt:Lu bơngai ayăt đơ̆ng tơring ataih truh boih wang tăp dărLu sư jreo tơkĕch wă tơblah hăm lu pơlei Juđa.17 Lu sư wang pơlei Jêrusalem kơjăp đơ̆ng puăn pah thoi đe wei mir chŭn;Yua kơ pơlei âu iung blah Inh,” Kră Yang khan.18 “Tơdrong iĕm oei arih sa păng iĕm đei pơm; ba tơdrong noh.'Nâu đei truh kơ ih pơmat tơpă.Đơ̆ng tơdrong yoch kơnê̆ ih pơm!Tơdrong noh 'bet jĭ jơhngơ̆m iĕm.”Jêrêmi sơ'ngon mơnat dêh kơ kon pơlei sư19 Ô! Răm, inh chhŭr nuih, inh jĭ lăm jơhngơ̆m, jơhngơ̆m inh rŭng răng, ô plei nuih inh
         'bôm dĕnh, inh ưh pă kĕ chơ̆n boih.Inh kơtơ̆ng đe hlôm keng roi tơbăt, tơdrong ôr tơblah wă truh.20 Tơdrong đe pơrăm, truh pơrăm rai dêh,Jơ̆p kơ char pơrăm đĭ boih'biao pă tam băt bơsŭn inh anih inh răm đĭ.21 Inh gô 'bôh hla-kơ lu linh ayătpăng kơtơ̆ng keng re tơbăt, pă băt dĭng truh dang yơ?22 “Tơpă kon pơlei Inh bơlŭk,lu sư ưh kơ băt kơ Inh.Lu sư oei 'lơ̆p nge kơhlôh,lu sư ưh kơ wao,lu sư nŏng kơ pơm kơnê̆,mă ưh kơ băt pơm minh tơdrong 'lơ̆ng.Jêrêmi 'bôh lê̆ tơdrong pơrăm gô truh tơ anăp kơnh23 Inh lăng tơ teh,răm đĭ ưh pă đei kiơ, hoh-hoy.Inh lăng dơ̆ng tơ plĕnh ti; kư̆m ưh pă 'bôh đei hơdah tơ yơ.24 Inh lăng tơ lu kông;kông pơpơ̆ tơdrŏ ngăl,lu groi kư̆m tơdrŏ.25 Inh lăng ưh pă đei 'bôh bu;lu sem păr đĭ weh tơ nai,26 Inh 'bôh mir chŭn teh mơ̆r jing char glă.Đĭ-đăng pơlei jing rơ̆m rĕk.'Bơ̆t anăp Kră Yang đơ̆ng tơdrong Sư hil mĭl.27 Kră Yang khan:“Đĭ kơ dêh char gô juơ tơtŭng mă-lei Inh ưh tam pơrăm đĭ ôh.28 Thoi noh, teh đak âu gô ơh sơ'ngon, plĕnh gô măng mu,yua kơ Inh đei khan, Inh đei pơkă,ưh pă tơplih, ưh pă gơh hơmet nơ̆r dơ̆ng.”29 Kơtơ̆ng jơwa re lu linh hao gre aseh păng lu linh chĕp hră,rim pơlei kơdâu ôn,mơ'nah chă ôn tơ lăm bri kơdrơ̆ng,mơ'nah chă mơ̆t lăm hơgơp tơmo.Rim pơlei achăng đĭ, ưh pă đei bơngai oei.30 Bĭ iĕm, ơ bơngai mă oei wă pơrăm.Iĕm pơm kiơ mă hrŭk ao 'brê hơhĭm,pơguăng hăm maih se,Iŏk 'long chih chhơ̆ gơnur măt,pơguăng wă kơ 'lơ̆ng liĕm, kư̆m đĭ pă yua:Bơngai mă hơyuh kơ iĕm kư̆m achăng lê̆ iĕm,kư̆m wă chă pơlôch ih.31 Inh kơtơ̆ng nơ̆r ôr thoi drŏ-kăn tơpŭ,ôr hơdrăi thoi bơngai adruh tơpŭ kon blŭng-a.Noh nơ̆r ôr lu kon Adruh Siôn,ôr tơngưih plaih ti na khan răm dêh kơ inh,“inh lôch hơngơ̆t bơih, 'bơ̆t anăp lu bơngai chă pơlôch inh!”

Tơdrong yoch pơlei Jêrusalem51 “Kơdâu chă lăng bĕ jơ̆p kơ trong lăm pơlei tih JêrusalemAthei chă lăng păng răk lăm đon,Chă lăng tơ jơ̆p anih đe juăt adrŭm.Chă lăng hăm đei minh 'nu bơngai pơm 'lơ̆ng tơpăt,'maih chă tơdrong 'lơ̆ng, wă kơ Inh mơnat ăn kơ pơlei tih Jêrusalem?2 Mă lu sư khan: Tơpă thoi Kră Yang arih sĭt.” Noh kư̆m pơkă hơlĕnh.3 Ơ Kră Yang! Hăm trŏ kơ măt Ih chă lăng jơhngơ̆m tơpăt sĭt?Ih teh boih lu sư, lu sư ưh kơ băt jĭ,ih pơrăm lu sư boih, mă-lei lu sư oei kơchu kơ tơdrong Ih teh bơtho noh.Lu sư pơrơ̆ng pơm kơ muh măt lu sư arăng hơrăk thoi tơmo.Lu sư ưh kơ wă tơbral tơdrong yoch.4 Inh tơchĕng khan: “'Nâu lăp lu bơngai dơnuh hin, kơhlôh kơwao đĕch, lu sư ưh kơ băt
         kơ trong Kră Yang. Khôi juăt Kră Yang 'Bok Kei-Dei lu sư.5 'Nâu Inh gô năm tơ lu yŏng pơgơ̆r, roi ăn kơ lu sư băt hơđăl.Tơpă lu sư băt trong gơlong Kră Yang, khôi juăt Kră Yang 'Bok Kei-Dei lu sư.Mă-lei lu sư 'nâu gơ̆ lê̆ 'long ătpăng wă hrĕch lê̆ tơlei boih!6 Lei na dăm-brang lĕch đơ̆ng bri năm châu sa lu sư,kŏ-so đơ̆ng char glă gô kăp pơlôch lu sư,djrang oei răp tơ 'nguaih kơ pơlei tiwă châu hek sa lu đe bu mă lĕch tơ 'nguaih pơlei,yua kơ tơdrong yoch lu sư lơ dêh,tơdrong kơnê̆ lu sư lơlap.7 Liơ Inh gơh mơnat lĕ?Kon sâu iĕm achăng lê̆ Inh boih,Lu sư pao anăn lu yang nai,na pơkă mă ưh kơ trŏ kơ yang tơpă.Mă khan Inh 'me rong lu sư phĭ jơnap,mă lu sư rai pơm pơyô kư̆ ka,akŭm băl 'bĕnh lăm hnam bơngai đi.8 Lu sư thoi aseh tơno rong bek chă kiơ̆ akăn đe nai.”9 Kră Yang khan: “Lei na Inh ưh kơ hil kơ lu sư yua kơ tơdrong noh hă?Hăm adrĕch adrung thoi noh na Inh wă ưh kơ pơm tơdrong tơpăt hă?10 Năm rok pơgar hơmu koh pơrăm bĕ lu sư,mă-lei 'nĕ kơ kăl pơđĭ,chre hŭt lê̆ lu tơmơ̆ng dơng 'nao bluh,yua kơ lu sư ưh kơ gah Kră Yang ôh.11 Adrĕch Isơrael păng adrĕch Juđa,oei sa ưh kơ tơpăt hăm Inh ôh,”noh Kră Yang khan,12 Lu sư hơlĕnh khan: Kră Yang.Ưh kơ đei pơm kiơ kơ lu bơ̆n ôh,Lu bơ̆n huay kơ 'bôh tơdrong răm truh ôh.Kŭm huay kơ tơ'bơ̆p tơdrong răm kơ đao gưm, pơngot rơwĕt.13 Lu bơngai khan lê̆ adrol hơlĕnh thoi kial.Lu sư ưh pă đei nơ̆r Kră Yang wă khan lê̆ adrol dơ̆ng,tơdrong lu sư pơma lê̆ 'bơm lu sư.”14 Yua kơ thoi noh Kră Yang 'Bok Kei-Dei Tih Hloh khan:“Yua kơ lu sư pơma tơdrong noh,'Nâu, Inh gô tah nơ̆r pơma Inh tơ lăm 'bơ̆r thoi ŭnh,kon pơlei âu thoi 'long ŭnh na ŭnh gô sa lu sư.”15 Kră Yang khan: “Ơ adrĕch Isơrael,Inh gô ăn đei minh adrĕch adrung đơ̆ng dêh ataih năm blah iĕm,Adrĕch adrung pran kơtang oei tơ âu đunh boih.Lu iĕm ưh kơ băt ưh kơ hlôh nơ̆r lu sư.Kŭm ưh kơ hlôh lu sư pơma kiơ.16 Jŏ lu sư 'bĕnh kơ 'brơ̆m hơkăm thoi đe pơih bơsat;đĭ-đăng lu sư tă kơ pran kơtang ngăl.17 Lu sư gô luăn sa phe 'ba lu iĕm,luăn sa lu kon drŏ-nglo drŏ-kăn iĕm,lu sư gô 'buh sa triu păng rơmo lu iĕm.Gô phĕ sa plei hơmu păng plei hơra lu iĕm.Lu sư gô iŏk đao koh pơrăm lu pơlei tih kơjăp mă lu iĕm gơnang hơđơ̆ng.”18 Kră Yang khan: “Mă khan lei lăm noh Inh kư̆m huay kơ pơlôch pơrăm đĭ lu iĕm ôh. 19 ‘Layơ kon pơlei ih jet: Liơ Kră Yang 'Bok Kei-Dei lu bơ̆n pơm kơ lu bơ̆n thoi âu?’
         Ih gô tơl lu sư: ‘Lu iĕm đei achăng lê̆ Kră Yang, na bơ̆jang kơ lu yang nai lăm dêh
         char iĕm thoi yơ, lu iĕm gô bơ̆jang kơ lu yang nai lăm tơring tơmoi mă ưh kơ trŏ kơ
         char iĕm thoi noh mơ̆n.’20 Tơbăt bĕ tơdrong 'nâu kơ adrĕch Jakôp.Tơbăt bĕ tơdrong 'nâu tơ lăm char Juđa.21 Mơ̆ng bĕ tơdrong 'nâu, ơ kon pơlei bơlŭk păng kơhlôh kơwao.Đei măt ră mă-lei ưh kơ 'bôh,đei đon ră mă-lei ưh kơtơ̆ng.22 Kră Yang khan:“Hăm trŏ lu iĕm athei hli kơ Inh hă?Hăm trŏ lu iĕm athei tơtơ̆ tơrơ 'bơ̆t anăp Inh?Inh boih Tơ'ngla iŏk chuơh bơ̆ găn hơdral đak dơsĭ,Pơm bơnơ̆ hơdral ling-lang,Đak dơsĭ ưh kơ kĕ lĕch ro hlôi,Poh-yă tih tŭn kư̆m ưh kơ kĕ pơchah.Mă khan lu sư blŭng kư̆m ưh kơ kĕ klĕch hlôi.23 Mă-lei kon pơlei âu arăng kơ̆l păng đei jơhngơ̆m 'maih tơblah;lu sư tơklah trong pha, na weh kiơ̆ kơdih.24 Lu sư ưh kơ đei khan ôh lăm jơhngơ̆m lu sư:‘Lu bơ̆n athei hli yom kơ Kră Yang 'Bok Kei-Dei bơ̆n,Tơ'ngla mă ăn đak 'mi trŏ kơ bơyan sư.Bơyan 'mi păng bơyan puih,Ăn kơ bơ̆n kư̆m oei bơwei năr giĕng lăm bơyan kĕch yuă.’25 Tơdrong kơnê̆ lu iĕm pơm boih kơ lu iĕm pă đei tơdrong âu;Tơdrong yoch lu iĕm găn boih tơdrong pŭn hiôk 'mi prăng truh tơ lu iĕm.26 Đei lu bơngai kơnê̆ oei hơdai lăm lu kon pơlei Inh,lu sư thoi bơngai răp dăng hơnhuăl kơ sem,lu sư đăk hơđong wă rôp bơngai.27 Hnam lu sư 'bĕnh kơ tơmam hơlĕnh,kư̆m thoi hơdrŭng 'bĕnh kơ sem.Thoi noh na lu sư jing mơdrŏng tih, kĕ pran.28 Lu sư bek plên, bơbling bơblang.Lu sư pơm kơnê̆ dêh ưh kơ tôch ôh;lu sư sek tơlang ưh kơ dŏng lu kon mơti,lu sư ưh kơ sek tơpăt ôh kơ lu bơngai dơnuh hin.”29 Kră Yang khan: “Lei na Inh ưh kơ sek tơlang phak lu sư kơ tơdrong noh hă?Hăm kon pơlei thoi noh lei na Inh ưh kơ sek tơpăt hă?30 Đei minh tơdrong hlĭch păng kơnê̆ dêh truh boih tơ lăm char âu.31 Lu bơngai khan lê̆ adrol pơma hơlĕnh, lu 'bok soi pơgơ̆r kiơ̆ thoi lu sư gơh kơdih,lu kon pơlei Inh lăp dêh kơ tơdrong thoi noh.Mă-lei truh năr tôch kơnh lu iĕm gô pơm thoi yơ?”

Đe wang pơlei Jêrusalem61 Kơdâu bĕ tơ anih hơđơ̆ng, Ơ kon pơlei Bênjamin;Lĕch bĕ đơ̆ng pơlei Jêrusalem.Hlôm bĕ keng roi tơbăt tơ pơlei Têkôa,Soh ŭnh pơm tơdra tơ pơlei Bêt Hakarem;yua kơ đei tơdrong kơnê̆ wă truh pơrăm tih dêh,lĕch boih đơ̆ng gah yă-nơ̆m.2 Inh gô pơrăm adruh 'lơ̆ng kơeng pơlei Siôn.3 Lu bơngai wei triu hăm khŭl triu sư năm pơm kơ pơlei Siôn,lu sư gô pơm bơsŭn tăp dăr kơ pơlei,ba triu lu sư sa 'nhĕt lăm anih mă đei 'măn lê̆ kơ lu sư.4 “Hơmet bĕ wă tơblah hăm sư!Iung bĕ! Blah drŭt kơplah 'năr dơ̆ng.Răm-'băm tơpă kơ bơ̆n;năr wă kơsơ̆,yơ̆p măng truh boih rai să.5 Bĕ bơ̆n iung năm blah kơmăng,Pơrăm lu anih kơđông kơjăp sư!6 Kră Yang Tih Hloh đei khan:Kăl bĕ 'long,tuh teh bơ̆ dur na blah pơlei Jêrusalem!'Nâu boih pơlei tih trŏ kơ phak bơtho sư;lăm pơlei tă kơ đei bơngai pơjuă pơđep ngăl,7 Thoi đak sơlŭng lĕch thoi yơ,tơdrong kơnê̆ lu sư kư̆m lĕch thoi noh.Kơtơ̆ng đei tơdrong kơnê̆ păng pơrăm tơ lăm pơlei noh,tơdrong jĭ jăn, rơka rơkĕch oei 'bơ̆t anăp Inh ling-lang.8 Ơ pơlei Jêrusalem mơ̆ng bĕ nơ̆r chrih bơtho,kơnh Inh achăng lê̆ iĕm,Kơnh pơm ăn kơ iĕm jing bri juơ,ưh kơ đei bu oei.9 Kră Yang Tih Hloh khan:“Đe gô dônh pơpôi đĭ lu kon pơlei Isơrael mă oei oeithoi đe dônh plei hơmu. Chro ti 'mơn phĕ hơlơ̆k dơ̆ng bĕ,thoi đe phĕ plei hơmu.”10 Inh gô roi păng tơbăt kơ bu, wă kơ lu sư mơ̆ng Inh?'Nâu, đon lu sư chĭt lê̆ boih,lu sư ưh pă kơtơ̆ng boih.Nơ̆r Kră Yang lu sư pơjăm,lu sư ưh kơ 'maih mơ̆ng ôh nơ̆r Kră Yang.11 Gah inh, Kră Yang hil 'bĕnh kơ inh,inh ưh kơ kĕ kơ dơ̆ng ôh.“Tuh bĕ tơdrong noh tơ lu bơngai hơ'lơ̆p tơ rok trong pơlei,Tơ lu bơngai tơdăm oei akŭm băl;tơ klo hăm akăn,tơ lu kră păng lu kră jơnei.12 Hnam lu sư gô jao kơ đe nai;Hơdai hăm mir pơgar păng akăn lu sư hai.Kơplah Inh gô yơ̆r ti,phak lu kon pơlei lăm dêh 'nâu,”Kră Yang khan thoi noh.13 “Iŏk đơ̆ng bơngai kơhlôh truh tơ bơngai hơgei,tă kơ chă lơi ngăl.Đơ̆ng lu bơngai khan lê̆ adrol truh tơ lu 'bok soi kư̆m sa pơgâm.14 Lu sư hơmet rơka kon pơlei Inh 'bơ'biơ̆ đĕch na khan hiôk-hian hiôk-hian; mă tơpă
         ưh kơ đei hiôk-hian ôh.15 Lu sư pơm yoch kơnê̆ dêh hăm mơlâu ưh?Lu sư ưh kơ đei mơlâu ôh, muh măt lu sư ưh kơ đei layơ đum rak mơlâu.Kŭm ưh kơ băt mơlâu noh kiơ.Lei na lu sư gô pơ̆k hơdai hăm lu bơngai mă pơ̆k huŏng;truh năr Inh phak pơmat lu sư, lu sư gô hraih đang.”Kră Yang khan thoi noh.16 Kră Yang khan:“Dơ̆ng bĕ tơ rok trong na răp lăng;Chă jet trong so,trong ayơ 'lơ̆ng yak kiơ̆ bĕ trong noh,Na chă ăn kơ bơhngol lu iĕm pơdơh hiôk.”Mă-lei lu sư khan: “Lu nhôn ưh kơ yak kiơ̆ ôh trong noh.”17 Inh 'măn boih lu bơngai gak wei-lăng tăp dăr kơ iĕm păng khan;‘Pơgling đon lu iĕm mơ̆ng bĕ keng re.’Mă-lei lu sư khan: “Lu nhôn ưh kơ wă mơ̆ng ôh.”18 “Thoi ei, ơ lu dêh char, mơ̆ng bĕ,Ơ lu bơngai pơm kơdranh, athei băt.Lu tơdrong Inh gô pơm wă phak lu sư!19 Mơ̆ng bĕ ơ đĭ-đăng teh đak.Âu Inh ba tơdrong răm truh kơ lu kon pơlei pơla âu,noh boih lĕch đơ̆ng tơdrong lu sư đei pơm boih,Yua kơ lu sư ưh kơ wă pơgling đon mơ̆ng nơ̆r Inh,păng sơngah boih kơ khôi juăt Inh.20 Lu iĕm soh pơyơ̆r kơ Inh 'long 'bâu phu đơ̆ng char Seba,dah tơmam 'bâu phu đơ̆ng dêh ataih wă pơm kiơ?Inh ưh kơ iŏk ôh tơmam soi 'buh lu iĕm,tơmam soi mă iĕm pơyơ̆r kư̆m ưh kơ đei pơhiôk kơ Inh mơ̆n!”21 Yua kơ thoi noh Kră Yang khan:“'Nâu Inh gô găn anăp lu sư wă kơ lu sư pơ̆k.'Bă păng kon drŏ-nglo lu sư gô răm; buăl juăt rông 'bôt lu sư gô lôch hiong đĭ.”22 Kră Yang khan:“'Nâu, đei minh adrĕch kon pơlei đơ̆ng gah yă-nơ̆m truh,jơ̆ minh adrĕch tih pran, iung blah năm đơ̆ng tôch kơ plei teh.23 Lu sư chĕp hră păng tơju, lu sư minh adrĕch kơnê̆ nuih kơtang, ưh kơ đei băt mơnat,
         jơwa jơ̆ng lu sư yak nhen thoi đak dơsĭ poh-yă;lu sư hao aseh, lu sư săp pơrĕng thoi minh khŭl wă năm blah ih,Ơ kon adruh Siôn.”24 Lu nhôn kơtơ̆ng ang boih gah lu sư,kơkŏng ti lu nhôn đĭ rơdu;Tơdrong hli gơhret lu nhôn,Jơhngơ̆m lu nhôn jĭ tuĕnh thoi drŏ-kăn wă tơpŭ.25 “'Nĕ kơ lĕch năm tơ mir chŭn, kư̆m 'nĕ kơ yak rok trong tih,yua kơ lu bơngai ayăt chĕp đao, tơdrong hli krưp tơ jơ̆p puăn pah.26 Ơ kon drŏ-kăn pơlei Inh, tơ̆n bĕ 'bi tơ kơiĕng,tơglăng akâu tơ lăm tơnuh.Nhơ̆m hmoi bĕ, thoi đe sơ'ngon kơ kon dăm lôch,nhơ̆m hmoi ơh sơ'ngon bĕ,yua kơ lu bơngai wă pơrăm blư bla truh blah lu bơ̆n.”27 “Inh ăn kơ ih jing bơngai 'buh pơlong mam.Ih pơlong lăng kon pơlei Inh,wă kơ ih băt kơnăl,lăng hơlen trong lu sư.28 Đĭ-đăng lu sư pơm kơnê̆, chă pơma sơlam băl.Hơrăng kơ̆l nhen thoi mam, thoi kong,lu sư pơm kơnê̆ dêh.29 Hơtuh tơthu rai dêh,ŭnh pơm kơ bơlơ̆k lek,lu bơngai 'buh dơ̆ng wă kơ rơgoh ưh kơ yua ôh;lu bơngai kơnê̆ oei tam mă tuh hŭt.30 Đe krao lu sư thoi iă hu đe tŭk,yua kơ Kră Yang achăng lê̆ lu sư boih.”

Bơngai Juđa ưh kơ tơplih71 Kră Yang khan kơ Jêrêmi: 2 “Dơ̆ng bĕ 'bơ̆t 'măng jang hnam Kră Yang, roi tơdrong 'nâu:‘Mơ̆ng bĕ nơ̆r Kră Yang khan 'nâu: Ơ đĭ-đăng adrĕch Juđa lu bơngai mă mơ̆t trong 'măng
         jang 'nâu wă kơkuh kơ Kră Yang.’ ” 3 Kră Yang Tih Hloh 'Bok Kei-Dei bơngai Isơrael khan thoi âu: “Hơmet tơplih ming bĕ
         trong tơdrong arih lu iĕm păng tơdrong jang lu iĕm; lei na Inh ăn kơ lu iĕm oei oei
         lăm anih 'nâu. 4 'Nĕ kơ lui gơnang kơ nơ̆r pơma hơlĕnh khan: ‘'Nâu boih hnam Kră Yang hnam Kră Yang
         hnam Kră Yang!’ ” 5 Tơdah lu iĕm tơplih ming trong arih păng tơdrong jang lu iĕm tơpă, tơdah lu iĕm pơm
         'lơ̆ng tơpăt tơduă lu iĕm mă tơpă. 6 Tơdah iĕm huay kơ pơjuă pơđep lu bơngai tơmoi, lu bơngai mơti, lu drŏ-kăn adro păng
         huay kơ pơlôch tuh pham lăm anih âu păng kư̆m huay kơ kiơ̆ kơkuh kơ yang nai wă pơrăm
         kơ iĕm kơdih, 7 na Inh gô ăn kơ iĕm oei arih tơ lăm anih 'nâu lăm dêh char mă Inh đei ăn boih kơ 'bok
         yă iĕm đơ̆ng sơ̆ khơ̆ ning-mônh hloi. 8 Mă-lei, lu iĕm oei lui gơnang kơ nơ̆r hơlĕnh ưh kơ đei yua ôh.9 Hăm trŏ lu iĕm tơtông, pơlôch bơngai, pơm pơyô kư̆ kă, pơkă hơlĕnh, soh 'long 'bâu
         phu kơ yang Baal, kiơ̆ yang nai mă iĕm ưh kơ băt 10 Păng đơ̆ng noh năm dơ̆ng kơkuh kơ Inh, tơ hnam âu, anih mă đe krao Anăn Inh, păng
         khan: “Lu bơ̆n klaih hiôk boih.” Hiôk oei wă pơm dôm tơdrong Inh areh noh? 11 Lei lu iĕm lăng hnam âu, anih Anăn Inh, thoi anih tơtông klĕ hă? Âu Inh, Inh 'bôh
         boih dôm tơdrong noh, Kră Yang khan thoi noh.12 “Thoi noh, năm bĕ tơ Silô anih Inh oei sơ̆, anih mă Anăn Inh oei blŭng-a na lăng Inh
         đei pơm kiơ kơ sư boih yua kơ tơdrong kơnê̆ lu bơngai Isơrael Inh; 13 Kră Yang khan: Yua kơ lu iĕm đei pơm boih tôm tơdrong noh mă Inh lơ wơ̆t khan kơ lu
         iĕm, mă-lei lu iĕm ưh kơ wă mơ̆ng; Inh krao lu iĕm mă-lei lu iĕm kuă kơ tơl nơ̆r Inh.
         14 Na tơdrong kiơ Inh đei pơm boih kơ pơlei Silô Inh gô pơm kơ hnam âu, hnam krao Anăn
         Inh, hnam mă lu iĕm gơnang Inh gô pơm lei-lăi kơ anih mă Inh đei ăn boih kơ lu iĕm
         păng lu 'Bok yă iĕm. 15 Inh gô pơpuh lu iĕm đơ̆ng anăp Inh, kư̆m thoi Inh đei pơpuh boih 'nhŏng oh lu iĕm,
         đĭ-đăng lu adrĕch kon sâu Êphraim.16 Bĭ gah ih, 'nĕ pă krao khan ăn kơ adrĕch adrung 'nâu; kư̆m 'nĕ kơ ôr krao apinh yua
         kơ lu đe âu, ih kư̆m 'nĕ krao lung Inh, yua kơ Inh ưh kơ wă mơ̆ng ih ôh. 17 Ih ưh kơ 'bôh ôh hă tơdrong lu sư pơm tơ pơlei Juđa păng tơ rok trong pơlei tih Jêrusalem?
         18 Lu hơ'lơ̆p dônh 'long ŭnh, 'bă tơkuh ŭnh, lu drŏ-kăn jrâu tơpŭng pơm 'bĕng pơyơ̆r
         kơ pơtao Drŏ-kăn tơ Plĕnh ti; păng lu sư kư̆m tuh pơyơ̆r tơmam huch kơ lu yang nai,
         pơm wă Inh klai. 19 Kră Yang khan: “Hăm trŏ lu sư tơblĕk Inh? Hăm trŏ lu sư pơjĭ lu sư kơdih, pŭ iŏk tơdrong
         mơlâu kơdih?”20 Yua kơ thoi noh Kră Yang khan: “'Nâu Inh gô tuh tơdrong Inh hil tơ lăm dêh char âu,
         tơ lu kon bơngai tơ lu sem dơrong tơ lu 'long plei lăm mir păng plei yua đơ̆ng teh.
         Tơdrong Inh hil gô soh pơđĭ, ŭnh gô sa ưh kơ đei păt.”21 Kră Yang Tih Hloh 'Bok Kei-Dei bơngai Isơrael khan: “Thim bĕ tơmam soi 'buh kơ tơmam
         soi nai, sa bĕ 'nhĕm noh! 22 Kơplah Inh chông tơlĕch lu 'bok yă iĕm đơ̆ng dêh Êyiptơ sơ̆, Inh ưh kơ đei pơma, dah
         tơtă kơ lu sư gah tơmam soi 'buh dah tơmam soi ôh.23 Mă-lei 'nâu tơdrong Inh tơtă kơ lu sư. ‘Chu bĕ kơ nơ̆r Inh, Inh gô jing Kră Yang 'Bok
         Kei-Dei lu iĕm, iĕm jing kon pơlei pơla Inh. Arih yak kiơ̆ bĕ lăm rim trong Inh đei
         tơtă, wă kơ lu iĕm đei tơdrong pŭn hiôk.’ 24 Mă-lei lu sư ưh kơ wă mơ̆ng nơ̆r Inh kư̆m kuă kơ pơgling đon mơ̆n, lu sư arih kiơ̆
         kơdih wă kiơ̆ kơ jơhngơ̆m kơnê̆, arăng kơ̆l, lu sư kơdŭn tơ rŏng ưh kơ năm tơ anăp.
         25 Iŏk đơ̆ng năr 'bok yă iĕm lĕch đơ̆ng dêh Êyiptơ truh tơ dang ei, Inh oei chơ̆n wơh
         đĭch đam Inh, lu bơngai khan lê̆ adrol năm tơ lu sư. 26 Mă-lei lu sư arăng kơ̆l ưh kơ wă mơ̆ng Inh, kư̆m ưh kơ wă pơgling đon mơ̆n, lu sư
         rai pơm kơnê̆ hloh kơ lu 'bok yă sư.27 Kơplah Ih pơma dôm tơdrong 'nâu, lu sư ưh kơ mơ̆ng ih. Ih krao, mă-lei lu sư kuă kơ
         tơl. 28 Ih athei khan kơ lu sư: 'Nâu boih adrĕch adrung ưh kơ chu mơ̆ng nơ̆r Kră Yang 'Bok
         Kei-Dei lu sư, kư̆m ưh kơ wă hơmet ming glăi. Tơdrong sĭt tơpă hiong đĭ boih; 'bơ̆r
         lu sư ưh pă pơma tơdrong noh dơ̆ng. 29 Hơkôih bĕ sŏk kơ̆l lu iĕm păng klơ̆m lê̆ mă ataih; ôr nhơ̆m hmoi bĕ tơ kơpal groi,
         yua kơ Kră Yang sơngah hŭt lê̆ boih adrĕch adrung mă Sư hil mĭl 'nâu.’ ”Thŭng Tơkoh pơlôch30 Kră Yang khan: “Bơngai Juđa pơm boih tơdrong kơnê̆ 'bơ̆t anăp Inh, lu sư pơm boih
         rup yang mă Inh lăng krưp lăm hnam Anăn Inh, pơm kơ hnam noh 'mê̆-'mach. 31 Lu sư man dơ̆ng anih kơjung tơ Tôphet, lăm Thŭng Ben Hinôm, wă 'buh pơyơ̆r kon drŏ-nglo
         drŏ-kăn lăm ŭnh; tơdrong noh Inh ưh kơ đei bơtho tơtă, Inh kư̆m ưh kơ tơchĕng mơ̆n
         tơdrong noh. 32 Kră Yang khan; Yua kơ thoi noh na truh tơ ei kơnh đe ưh pă krao boih Tôphet păng Thŭng
         Ben Hinôm, mă-lei krao Thŭng Tơkoh tơ'bet băl; yua kơ lu sư gô 'bŭ bơngai lôch tơ
         Tôphet dĭng mah anih pă đei. 33 Akâu kon pơlei lôch jing tơmam sa kơ lu sem păr păng lu sem bri brah; ưh kơ đei bu
         puh lu sư. 34 Inh gô pơtôch ưh pă đei kơtơ̆ng nơ̆r hiĕk chơt hiôk năr pơkong klo kăn, tơ lăm pơlei
         tih Juđa păng tơ rok trong tih pơlei Jêrusalem yua kơ lăm dêh char răm đĭ jing juơ.”

Ưh pă đei 'bŭ dơ̆ng81 Kră Yang khan: “Kơplah noh, đe gô kôch kơting lu pơtao đe Juđa, kơting lu yŏng pơgơ̆r,
         lu 'bok soi, lu 'bok khan lê̆ adrol păng đĭ-đăng kơting lu kon pơlei oei pơlei Jêrusalem
         đơ̆ng lăm bơsat. 2 Đe gô sơ̆k kơting noh tơ tŏ măt 'năr măt khei păng lu sơnglŏng đơ̆ng plĕnh ti, noh
         tơmam mă lu sư 'mêm kơeng, chơchă kơkuh awih awăn, kiơ̆. Lu kơting noh đe ưh pă đei
         dônh pơpôi, ưh pă 'bŭ dơ̆ng; gô jing thoi mơ̆r kơpal teh. 3 Đĭ-đăng lu bơngai mă oei đei đơ̆ng adrĕch adrung bơngai kơnê̆ âu, lăm đĭ-đăng anih
         mă Inh đei pơpuh lê̆ boih lu sư 'maih chă lôch hloh kơ 'maih wă arih,” noh Kră Yang
         Tih Hloh khan.Tơdrong yoch păng phak4 “Ăn kơ ih roi bĕ kơ lu sư: ‘'Nâu Kră Yang khan:‘Bơngai pơ̆k hăm pă iung dơ̆ng?Bơngai jrok hăm wơ̆t brŏk dơ̆ng?5 Lei liơ kon pơlei âu jrok hloi?Liơ kon pơlei Jêrusalem wơ̆l jrok ling-lang?Lu sư rôp kơjăp tơdrong hơlĕnh,sơngah kuă kơ wih brŏk.6 Inh pơgling đon păng oei mơ̆ng,mă-lei lu sư pơma ưh kơ tơpăt ôh.Ưh kơ đei bu tơbral tơdrong yoch sư, na khan: “Tơdrong kiơ inh đei pơm boih?”Rim 'nu yak kiơ̆ trong lu sư kơdih,thoi aseh hrơ̆t năm tơpăt tơ anăp wă tơblah.7 Klang kok tơ rơwơ̆ng kư̆m băt kơ bơyan,păng sem kơtơp, sem pleng păng sem chơgơi,kư̆m băt kơ khei 'năr brŏk;mă-lei kon pơlei pơla Inh ưh kơ băt ôh khôi juăt Kră Yang.8 Liơ lu iĕm gơh khan: “Lu nhôn hơgei boih, lu nhôn đei khôi juăt Kră Yang?Mă-lei âu, lu bơngai chih hla bơar chih hơlĕnh.Pơm pơglăi lê̆ kơ khôi juăt Inh9 Lu bơngai hơgei gô mơlâu, hli tơrơ păng đe gô rôp lu sư;'Nâu, lu sư sơngah boih kơ nơ̆r Kră Yang,lei lu sư wă đei hơgei liơ dơ̆ng?10 Thoi noh Inh gô ăn kơ đe nai iŏk akăn lu sư,chŭn mir lu sư kư̆m ăn kơ đe nai jang. Iŏk đơ̆ng lu bơngai pơm iĕ truh tơ lu bơngai
         pơm tih,tă kơ chă lơi kơdih ngăl.Đơ̆ng lu 'bok khan lê̆ adrol truh tơ lu 'bok soi,rim 'nu kơ lu sư tă kơ sa pơgâm ngăl.11 Lu sư hơmet rơka kon pơlei pơla Inh, chă yôk yak đĕch khan: Hiôk-hian, 'lơ̆ng rŏ!’
         ”Tơpă ưh kơ đei hiôk-hian.12 “Trŏ kơ lu sư mơlâu pơm tơdrong kơnê̆ krưp,mă-lei lu sư ưh kơ băt mơlâu,Kŭm ưh kơ băt hlơ̆l lĕm.Thoi noh na lu sư gô huŏng pơ̆k hơdai lu bơngai mă pơ̆k huŏng;truh năr wă phak lu sư gô pơ̆k răm,” noh Kră Yang khan.13 Kră Yang khan: “Tơpă Inh gô iŏk lê̆ đĭ mir pơgar lu sư,tơm hơmu ưh pă đei plei;tơm hơra kư̆m ưh pă plei;hla lu sư gô kro hơlŭng,Dôm tơmam mă Inh đei ăn kơ lu sư boih,Inh gô pơdrâu iŏk đơ̆ng ti lu sư!”14 “Liơ lu bơ̆n hơ-oei tơ âu?Bĕ bơ̆n akŭm băl!Bĕ bơ̆n kơdâu ôn mơ̆t oei tơ lăm lu pơlei tih kơjăp noh păng lôch tơ noh,yua kơ Kră Yang 'Bok Kei-Dei pơkă wă pơlôch pơrăm bơ̆n!Sư ăn boih kơ bơ̆n nhă đak bơnhŭlyua kơ bơ̆n pơm yoch boih hăm Sư.15 Lu bơ̆n oei chang wă kơ đei hiôk-hian,mă-lei ưh kơ đei tơ'bơ̆p tơdrong hiôk.Bơ̆n chang wă kơ klaih,mă-lei tă kơ đei tơdrong hli hlơt krưp truh.16 Đơ̆ng tơring Đan, đe kơtơ̆ng aseh hmoi;wă kơtơ̆ng aseh ôr, đĭ-đăng jơ̆p kơ teh đak pơpơ̆;Lu sư truh wă pơrămteh hăm lu tơmam lăm noh,lu pơlei tih hăm lu bơngai oei lăm pơlei noh.”17 “'Nâu, Inh gô ăn 'bih truh tơ lu iĕm,'Bih dong ưh kơ đei bu gơh pơlung sư,Sư gô choh lu iĕm,” noh Kră Yang khan.Jêrêmi nhơ̆m sơ'ngon kơ kon pơlei18 Tơdrong chơt hiôk inh pă đei boih, atơdrong pơmat pơm kơ inh,jơhngơ̆m inh đĭ rơdu rơmơ̆n.19 Ei, mơ̆ng bĕ, lu kon pơlei Inh nhơ̆m hmoi đơ̆ng char ataih,“Kră Yang ưh pă oei lăm Siôn boih hă?Pơtao ưh pă oei lăm noh boih hă?”“Liơ lu sư pơ̆n tơblĕk Inh yua rup yang man, hăm rup yang traih ưh kơ yua đơ̆ng dêh
         tơmoi?”20 Bơyan yuă 'ba hloh boih,Bơyan phang đĭ boih,Mă-lei bơ̆n ưh tam mă đei dŏng pơklaih?21 Jơhngơ̆m inh pơchah yua kơ 'mêm mơnat kơ kon pơlei inh pơmat,Inh nhơ̆m sơ'ngon, lăm jơhngơ̆m inh pă sŭk boih.22 Lăm dêh Gileat hăm pă đei 'long pơgang pơklaih rơka ưh?Hăm pă đei 'bok pơgang tơ noh?Liơ mă rơka lu kon pơlei inh ưh kơ klaih?

Nơ̆r Jêrêmi tơtok91 Ô! Rŏ kơ kơ̆l inh jing đak mơlĕch,măt inh jing tu đak măt! Wă kơ inh kĕ nhơ̆m hmoi prăt năr prăt măngkơ lu kon pơlei inh mă lôch boih!2 Ô! Rŏ kơ inh đei minh anih pơm anih pơdơh lăm char glă, thoi anih kơ lu bơngai tơmoi
         drong găn, wă kơ inh gơh weh lê̆ ataih păng achăng lê̆ kon pơlei inh;Yua kơ lu sư pơm pơyô kư̆ kă, minh khŭl bơngai hơlĕnh pơdăr.3 “Lu sư gŭt hơpiĕt thoi gŭt hră. Wă prah tơlĕch nơ̆r hơlĕnh pơdăr.Lu sư jing gơh pơgơ̆r lăm char đơ̆ng tơdrong hơlĕnh pơdăr.Ưh kơ trŏ tơdrong sĭt tơpă.Lu sư pơm yoch 'nâu pơm yoch plơ̆ng dơ̆ng.Păng đĭ ưh pă băt kơ Inh,” noh Kră Yang khan.4 “Ăn kơ rim 'nu kơchăng kơ rông 'bôt sư,'nĕ kơ lui gơnang kơ lu 'nhŏng oh;yua kơ 'nhŏng noh gô hơlĕnh pơdăr kơ 'nhŏng oh sư.Lu rông 'bôt chă pơma kơnê̆ sơlam băl.5 Rim 'nu gô chă hơlĕnh pơdăr băl.Ưh kơ đei bu pơma tơpăt ôh;Lu sư pơjuăt boih hơpiĕt lu sư pơma hơlĕnh.Lu sư hrăn nŏng pơm tơdrong kơnê̆. Đĭ lap kơdih akâu.6 Ih oei lăm tơdrong hơlĕnh pơdăr.Đơ̆ng tơdrong hơlĕnh pơdăr noh na lu sư sơngah kuă kơ băt kơ Inh,” Kră Yang khan.7 Lei na Kră Yang Tih Hloh khan: “Âu Inh gô pơm kơ lu sư rơgoh hăm ŭnh wă pơlong lu
         sư,yua kơ tơdrong yoch lu sư Inh ưh kơ gơh wă pơm kiơ nai kơ kon pơlei Inh?8 Hơpiĕt lu sư jing brơ̆m hơkăm, pơma lĕch nơ̆r hơlĕnh pơdăr;lăm 'bơ̆r lu sư, bu bu kư̆m khan hiôk-hian hăm lu rông 'bôt sư,mă-lei lăm jơhngơ̆m sư, răp wă pơm kơnê̆ kơ buăl sư.9 Kră Yang khan: “Inh ưh kơ phak lu sư hă kơ tơdrong âu?Na Inh ưh iung kơting hă kơ lu dêh char thoi âu?”10 “Inh gô nhơ̆m hmoi kơ kông, nhơ̆m hmoi kơ tơmăn 'nhĕt lăm char glă,đe pơrăm lê̆ lu sư boih: ‘Ô dĭng mah pă đei bơngai yak găn rok noh.Tơ noh kư̆m pă đei kơtơ̆ng lu kon rơmo hmoi,Mă lu sem păr kư̆m pă kơtơ̆ng asi, lu sem bri kư̆m kơdâu đĭ tơ nai.’11 Inh gô pơm kơ pơlei Jêrusalem jing anih rơ̆m rĕk.Jing anih kơ lu kŏ bri oei;păng kơ char Juđa jing juơ,ưh kơ đei bơngai bu gơh oei.”12 Bơngai bu gơh hơgei kĕ băt hlôh kơ tơdrong 'nâu? Bơngai bu mă Kră Yang pơhrăm boih
         wă kơ sư tơblang tơdrong 'nâu? Liơ mă dêh char pơrăm đĭ jing juơ rơhiăng thoi lăm
         char glă, dĭng mah pă đei bơngai bu yak rok noh?13 Kră Yang khan: “Yua kơ lu sư achăng lê̆ boih khôi juăt Inh mă đei tơbăt, kư̆m ưh kơ
         wă mơ̆ng nơ̆r Inh păng kư̆m kuă kơ arih kiơ̆ tơdrong juăt Inh. 14 Mă-lei lu sư yak kiơ̆ jơhngơ̆m arăng lu sư kơdih, na kiơ̆ lu yang Baal, kiơ̆ thoi
         'bok yă lu sư bơtho ăn boih kơ lu sư.” 15 Thoi noh Kră Yang Tih Hloh 'Bok Kei-Dei lu bơngai Isơrael khan: “'Nâu Inh gô 'me rong
         kon pơlei 'nâu hăm 'long tăng păng ăn kơ lu sư nhă đak hơkăm bơnhŭl. 16 Inh gô pơpuh lu sư tơklah tơklang năm tơ jơ̆p-jang kơ adrĕch adrung kon bơngai, mă
         lu sư dah 'bok yă lu sư tam biơh băt, Inh gô ăn kơ đe druh pơlôch lu sư hăm đao gưm,
         dĭng Inh pơrăm đĭ lu sư.”17 'Nâu Kră Yang Tih Hloh khan:“Lăng bĕ, krao bĕ lu drŏ-kăn hmoi ăn,athei chă krao lu bơngai drŏ-kăn hmoi hơgei truh tơ âu;18 Athei lu sư mă kuăng jah nhơ̆m hmoi kơ bơ̆n,Wă kơ măt lu bơ̆n kư̆m lĕch đak mătăn kơ kon-ngai lăm măt lu bơ̆n đei đak măt ro.19 Kơtơ̆ng nơ̆r nhơ̆m hmoi lăm pơlei Siôn:‘Răm boih hiong đĭ boih chăl arih nhôn.Bơ̆n mơlâu tih dêh,Bơ̆n athei achăng lê̆ teh đak âu!Anih hnam bơ̆n oei đe pơrăm đĭ.’20 Ơ lu drŏ-kăn mơ̆ng bĕ nơ̆r Kră Yang;Pơih đon lu iĕm mơ̆ng iŏk bĕ nơ̆r đơ̆ng 'bơ̆r Sư pơma.Bơtho pơhrăm bĕ kơ lu kon drŏ-kăn iĕm tơdrong nhơ̆m hmoi,bơtho băl hmoi jô̆.21 Tơdrong lôch tŏk tơ 'măng-'mŏk bơ̆n boih,Mơ̆t truh boih tơ lu anih kơjăp bơ̆n; Pơlôch boih lu hơ'lơ̆p tơ rok trong tih, pơlôch
         boih kon tơdăm bơ̆n tơ lăm cham pơlei.”22 Kră Yang khan thoi âu:“Akâu lu bơngai lôch pơ̆k boih tơ lăm chŭn, thoi đe tuh mơ̆r kơ teh, thoi hơie 'ba
         huŏng đơ̆ng rŏng kơ đe yuă, ưh kơ đei bu wă dônh akŭm lu sư.”23 Kră Yang khan:“Bơngai hơgei 'nĕ pă pơang kơ sư hơgei,bơngai pran 'nĕ pă pơang kơ sư pran.Bơngai mơdrŏng kư̆m 'nĕ pă pơang kơ sư mơdrŏng;24 Mă-lei bơngai bu wă pơang, pơang bĕ kơ kơdih tơdrong 'nâu, pơang kơ tơdrong sư đei
         đon hơgei băt kơ Inh.Băt Inh boih Kră Yang, Tơ'ngla 'mêm mơnat ưh kơ tơplih,Tơ'ngla mă pơm tơdrong tơpăt, tơdrong trŏ lăm teh đak âu;na Inh hiôk lăm tơdrong noh,”noh Kră Yang khan.25 Kră Yang khan: “'Nâu năr gô truh, Inh wă phak lu bơngai kăt tơdra akar, gah sĕch akar
         đĕch. 26 Lu bơngai drŏ-nglo Êyiptơ, bơngai Juđa, bơngai Eđôm, lu bơngai Ammôn, bơngai Môap
         păng đĭ-đăng lu bơngai oei lăm char glă hơkôih kơ̆l 'ngôch sơ'ngon, yua kơ lu kon
         pơlei noh hăm đĭ-đăng lu adrĕch Isơrael ưh tam mă kăt tơdra akar lăm jơhngơ̆m lu sư.”
         
            

         
      

   
      
         10
Kră Yang păng lu rup yang101 Ơ bơngai Isơrael mơ̆ng bĕ Kră Yang khan kơ lu iĕm. 2 Kră Yang khan: “'Nĕ kơ arih kiơ̆ trong lu bơngai dêh nai,'nĕ kơ hli mă đei tơdra tơ plĕnh,mă khan lu sư bơngai dêh nai ngăl hli kơ tơdra noh.3 Yua kơ tơdrong juăt lu sư noh tơdrong kơ đei. Đe kăl 'long lăm bri,yua ti thơ̆ traih hơmet hăm sung.4 Đe pơgong pơrŏ 'long noh hăm hu hăm maih; iŏk mut kơđĭnh pơ̆ng kơjăp,wă huay kơ păk.5 Rup yang lu sư nhen thoi ngu hơtol kơ sem lăm pơgar pia mơkai;Ưh kơ gơh pơma;đe tung đĕch,yua kơ ưh kơ gơh nơnăm.'Nĕ kơ hli kơ lu rup yang noh,yua kơ lu sư ưh kơ gơh pơrăm bơ̆n ôh,kư̆m ưh kơ gơh pơm 'lơ̆ng kơ bơ̆n mơ̆n.6 Ưh kơ đei yang kiơ thoi Ih ơ Kră Yang. Ih boih Kră Yang Tih Dêh,Ih mơsêh mơyang pran kơtang hloh.7 Bu mă ưh kơ hli yom kơ Ih, ơ Pơtao kơ đĭ-đăng dêh char! Ih trŏ tơpă thoi noh, lăm
         đĭ-đăng lu bơngai hơgei rim adrĕch adrung kon bơngai,lăm jơ̆p-jang kơ dêh char,ưh kơ đei bu thoi Ih.8 Lu sư jing kơtul kơwao ngăl;rup yang hăm 'long đe traih bơtho lu sư,9 Đe chĕp ba hu tơtang hơtăng đơ̆ng pơlei Tarsis,păng maih đơ̆ng char Uphas.Noh tơdrong jang lu thơ̆ hơjơ̆m, hăm ti thơ̆ hling maih,sĭt sôr pơgong lăm ao che jơk hơhĭm,noh đơ̆ng ti lu bơngai thơ̆ hơgei tanh.10 Mă-lei Kră Yang jơ̆ 'Bok Kei-Dei sĭt; Sư jơ̆ Kră Yang 'Bok Kei-Dei arih; Pơtao ling-lang.Mưh Sư hil teh đak pơpơ̆;đĭ-đăng dêh char ưh kơ kĕ pŭ iŏk ôh dôm tơdrong Sư hil mĭl.”11 'Nâu, khan bĕ kơ lu sư: Lu yang âu ưh kơ pơjing plĕnh teh ôh.Lu sư gô hiong tôch ala plĕnh kơpal teh âu đĕch.”12 Mă-lei Kră Yang boih pơjing teh âu hăm tơdrong mơsêh mơyang Sư;Sư tơiung pơdơ̆ng hăm tơdrong hơgei Sư,bơyar boih plĕnh hăm tơdrong hlôh wao Sư.13 Mưh Sư ăn grơ̆m, lu tu đak re jơwa lăm plĕnh.Sư ăn tŭk hơyuh đak tŏk đơ̆ng tôch kơ teh đak.Sư ăn kơmlat đơ̆ng lăm hơmơ̆l 'mi,păng kial lĕch đơ̆ng anih hnam Sư.14 Đĭ-đăng bơngai jing kơtul kơwao păng ưh kơ hlôh tơdrong kiơ.Rim 'nu bơngai thơ̆ hling rup yang mơlâu yua kơ rup yang lu sư,yang lu sư hling noh chă hơlĕnh đĕch,ưh kơ gơh dui jơhngơ̆m.15 Lu rup yang ưh kơ đei yua kiơ, chă hơlĕnh đĕch,Truh năr sek tơlang kơnh gô pơrăm đĭ.16 Tơmam Kră Yang 'Bok Kei-Dei 'măn kơ Jakôp ưh kơ trŏ thoi noh ôh,yua kơ Sư boih pơjing kơ đĭ-đăng tôm tơmam,mă bơngai Isơrael kư̆m adrĕch adrung Sư;Kră Yang Tih Hloh noh anăn Sư.Tơdrong pơrăm truh17 Kon Pơlei mă đe oei wang,Iŏk pơpôi bĕ mŭk tơmam iĕm lĕch đơ̆ng dêh char âu.” 18 'Nâu Kră Yang khan:“Lăm năr âu Inh gô pơpuh lu bơngai mă oei lăm char âu, Inh gô ăn tơdrong truh,wă kơ đe rôp lu sư pơm bơnă.”19 Răm-'băm dêh kơ inh yua kơ inh jĭ rơka! Rơka inh ưh kơ gơh klaih.Inh khan: “'Nâu lăp tơdrong jĭ đĕch, na inh athei pŭ tơdrong noh.”20 Bơsŭn inh răm đĭ boih,Tơlei chô̆ bơsŭn kơtĕch đĭ boih;Lu đe kon inh weh boih đơ̆ng inh, ưh pă đei 'bôh lu sư boih,Ưh pă đei bu boih tơgŭm pơdơ̆ng ming bơsŭn inh.Kŭm ưh pă đei pĕng che anih inh oei.21 Lu bơngai yŏng kơhlôh.Ưh kơ đei apinh Kră Yang ôh na lu sư răm đĭ,Na kon pơlei lu sư tơklah tơklang.22 Mơ̆ng bĕ, đei tơdrong 'nao truh!Đei tơdrong rŭng răng đơ̆ng char gah yă-nơ̆m,Wă pơm ăn kơ pơlei tih Juđa jing juơ,Jing anih kŏ bri oei.23 Ơ Kră Yang! Inh băt kon bơngai ưh kơ gơh pơm yŏng kơ sư kơdih,Kŭm ưh kơ gơh bơwei kơnao yak lu sư kơdih mơ̆n.24 Hơmet inh bĕ, ơ Kră Yang,mă-lei kiơ̆ thoi tơdrong trŏ lăp,'Nĕ kơ phak inh kiơ̆ tơdrong Ih hil.Kơnh hli kơ Ih pơrăm inh.25 Tuh bĕ tơdrong Ih hil mĭl kơ lu dêh char,Lu dêh char mă ưh kơ băt kơ Ih,Păng lu adrĕch adrung mă ưh kơ krao khan hăm anăn Ih.Yua kơ lu sư pơrăm boih Jakôp,Lu sư pơlôch pơrăm sư,Lu sư pơrăm dêh char sư.

Pơm glăi kơ nơ̆r pơgơ̆p111 Kră Yang khan kơ Jêrêmi thoi âu: 2 “Mơ̆ng bĕ lu nơ̆r tơdrong pơgơ̆p âu, khan bĕ kơ lu bơngai lăm char Juđa păng lu bơngai
         oei lăm pơlei Jêrusalem.3 Ih athei khan ăn kơ lu sư, Kră Yang 'Bok Kei-Dei bơngai Isơrael khan thoi âu: ‘Hiap
         bĕ lu bơngai mă ưh kơ wă mơ̆ng kiơ̆ nơ̆r pơgơ̆p âu. 4 Inh đei tơtă boih hăm lu 'bok yă iĕm kơplah Inh chông tơlĕch lu sư đơ̆ng char Êyiptơ,
         lĕch đơ̆ng tơnuh kơdơ̆r đe rơ̆ mam.’ Inh khan: ‘Mơ̆ng bĕ nơ̆r Inh tơtă kơ lu iĕm păng
         pơm kiơ̆ bĕ dôm nơ̆r Inh đei bơtho tơtă, lei na lu iĕm jing kon pơlei pơla Inh, na
         Inh jing Kră Yang 'Bok Kei-Dei lu iĕm.5 Na Inh wă pơsĭt nơ̆r Inh pơkă pơkăm hăm lu 'bok yă iĕm, wă ăn kơ lu sư dêh char 'lơ̆ng
         đei ro thoi đak sut đak toh,’ char mă iĕm oei dang ei.”Inh tơl: “Ơ Kră Yang ăn đei bĕ thoi noh, A-men.”6 Kră Yang khan kơ inh: “Roi bĕ đĭ dôm nơ̆r pơma âu tơ lăm đĭ-đăng pơlei lăm char Juđa
         hăm tơ rok trong tih lăm pơlei Jêrusalem: ‘Mơ̆ng păng pơm kiơ̆ bĕ nơ̆r pơgơ̆p âu.7 Inh đei bơtho tơtă boih ăn kơ lu 'bok yă lu iĕm kơplah Inh chông tơlĕch lu sư đơ̆ng
         char Êyiptơ sơ̆ dĭng truh năr 'nâu, Inh ling-lang tơbăt kơ lu sư: “Chu kiơ̆ bĕ nơ̆r
         Inh.”8 Mă-lei lu sư ưh kơ chu ôh, kư̆m ưh kơ wă mơ̆ng, lu sư yak kiơ̆ kơ jơhngơ̆m kơnê̆ arăng
         lu sư kơdih. Yua kơ thoi noh na Inh đei phak lu sư kiơ̆ kơ nơ̆r pơgơ̆p âu, nơ̆r pơgơ̆p
         mă Inh đei tơtă boih kơ lu sư wă kơ pơm kiơ̆ mă-lei lu sư ưh kơ pơm kiơ̆ ôh.’ ”9 Kră Yang khan kơ inh. Đei boih tơdrong pơjah lăm lu bơngai Juđa păng lu bơngai oei
         lăm pơlei Jêrusalem.10 Lu sư wơ̆t kiơ̆ pơm tơdrong kơnê̆ thoi lu 'bok yă lu sư sơ̆, lu bơngai mă sơngah kuă
         kơ kiơ̆ nơ̆r Inh tơtă. Lu sư kiơ̆ păng kơkuh kơ yang nai. Adrĕch Isơrael păng adrĕch
         Juđa pơm glăi boih kơ nơ̆r Inh pơgơ̆p hăm 'bok yă lu sư sơ̆.11 Thoi noh Kră Yang khan thoi âu: Inh gô ăn tơdrong gleh răm truh, lu sư ưh kơ gơh klaih
         ôh, mă lu sư krao ôr apinh Inh, Inh ưh kơ wă mơ̆ng lu sư ôh.12 Kơplah noh jơ̆p-jang pơlei lăm dêh char Juđa păng đĭ-đăng kơ lu bơngai mă oei lăm
         pơlei Jêrusalem gô tŏk năm krao kơkuh kơ lu yang mă lu sư oei soh 'long 'bâu phu,
         mă-lei yang noh ưh kơ gơh pơklaih lu sư ôh, kơplah lu sư đei tơdrong răm truh.13 Lu iĕm đei rup yang lơ dêh thoi iĕm đei pơlei, ơ bơngai Juđa; lu chơnang soi pơm kơ
         lu iĕm mơlâu, mă lu iĕm pơdơ̆ng anih boih wă soh 'long 'bâu phu kơ yang Baal lơ nhen
         thoi trong glung lăm pơlei Jêrusalem!”14 “Gah ih 'nĕ pă krao khan tơgŭm kon pơlei 'nâu, ih kư̆m 'nĕ yua kơ lu sư na krao apinh,
         yua kơ Inh ưh pă mơ̆ng boih mă lu sư krao apinh Inh kơplah lu sư đei tơdrong truh.15 “Kon pơlei mă Inh 'mêm kơeng pơm kiơ boih lăm hnam Inh? Lu sư pơm yoch kơnê̆.Nơ̆r pơkă păng 'nhĕm tơmam soi hăm gơh găn tơdrong răm wă truh kơ lu iĕm ưh? Lu iĕm
         chơt hiôk kơplah noh ră?16 Sơ̆ Kră Yang krao anăn iĕm 'long ôliwơ bluh hlahơdrih 'lơ̆ng păng đei plei trem.Mă-lei đei jơwa thoi kial hơbŭt kơtang, Kră Yang gô soh lê̆ hla sư, gơ̆ lê̆ dơng sư.17 Kră Yang Tih Hloh boih Tơ'ngla mă pơtăm iĕm, na sư kư̆m đei khan wă pơrăm lu iĕm,
         yua kơ tơdrong kơnê̆ adrĕch Isơrael păng adrĕch Juđa pơm, bơhle tơblĕk Inh soh 'long
         'bâu phu kơ yang Baal.Tơdrong đe wă pơm kơnê̆ kơ Jêrêmi18 Kră Yang đei roi ăn boih kơ inh băt tơdrong noh păng inh băt boih; Kră Yang đei pơdah
         boih kơ inh tơdrong kơnê̆ lu sư wă pơm. 19 Gah inh, thoi minh pôm kon triu rơmơ̆n đe ba wă pơlôch, inh ưh kơ băt lu sư pơđâu
         wă pơlôch inh, khan:“Pơrăm bĕ đơ̆ng tơm truh tơ plei sư. Kăl klơ̆m hŭt lê̆ sư đơ̆ng teh đak lu bơngai
         arih,Wă kơ huay pă đei bu 'blŏk kơ anăn sư dơ̆ng.”20 Ơ Kră Yang Tih Hloh, Tơ'ngla sek tơlang tơpăt, Tơ'ngla mă băt, lăm jơhngơ̆m păng lăm
         kơ̆l 'ngok tơchĕng,Ăn kơ inh 'bôh tơdrong Ih iung kơting kơ lu sư.Yua kơ inh jao boih tơdrong inh kơ Ih.21 “Thoi noh Kră Yang khan gah kon pơlei Anathôt lu bơngai chơchă wă pơlôch ih khan:
         ‘Ih 'nĕ pă khan lê̆ adrol hăm anăn Kră Yang, dah ưh kơ chu ih gô lôch kơ ti nhôn.’
         22 Kră Yang Tih Hloh khan: “Inh gô phak lu sư, lu tơdăm gô lôch kơ đao gưm; lu adruh
         tơdăm kư̆m gô lôch kơ pơngot rơwĕt. 23 Ưh kơ đei minh 'nu bu klaih ôh. Yua kơ Inh gô ăn tơdrong gleh răm truh kơ kon pơlei
         Anathôt lăm sơnăm Inh phak lu sư.’

Jêrêmi ưh kơ lăp121 Ơ Kră Yang, Ih jơ̆ 'lơ̆ng tơpăt mưh inh roi tơdrong inh kơ Ih. Mă-lei inh oei wă pơma
         hăm Ih trŏ tơdrong tơpăt Ih:Liơ trong lu bơngai kơnê̆ oei hiôk-hian,liơ tơdrong jang lu bơngai hơlĕnh pơdăr oei mơdrŏng?2 Ih pơtăm lu sư, lu sư chăt rơh,wơ̆ tih păng đei plei, 'bơ̆r lu sư jê̆ Ih, mă-lei jơhngơ̆m lu sư ataih đơ̆ng Ih.3 Mă-lei, ơ Kră Yang, Ih băt boih kơ inh, Ih 'bôh inh, Ih pơlong lăng păng băt jơhngơ̆m
         inh hăm Ih,Apinh Ih dui lu sư tơ 'nguaih thoi đe dui triu wă 'bet pơlôch,Apinh Ih lê̆ lu sư pha 'măn kơ năr wă 'bet pơlôch!4 Lăm char gô ơh sơ'ngon dĭng dang yơ?'Nhĕt tơ chŭn mir gô jô kro dĭng dang yơ?Yua kơ đơ̆ng tơdrong kơnê̆ kon pơlei oei lăm noh pơm,lu sem bri sem păr lôch đĭ.Đei lu sư khan: “Kră Yang ưh kơ'bôh ôh tơdrong kiơ lu bơ̆n pơm.”Kră Yang tơl tơwih5 Tơdah ih kơdâu pơlong jơ̆ng hoh hăm đe boih, na jei đe,Liơ ih kĕ kơdâu pơlong hăm aseh lĕ?Kơplah lăm char oei hiôk-hian mă ih pơ̆k boih,liơ ih kĕ tŏk lăm bri brah đak Krong Jôrđăn?6 Lu 'nhŏng oh ih adrĕch adrung 'bă ih,mă lu sư kư̆m jreo tơkĕch wă pơm kơ ih.'Nĕ kơ gơnang kơ lu sư, mă khan lu sư pơma hiôk hăm ih ră.7 Inh achăng boih hnam Inh, Inh lê̆ boih kon pơlei Inh;Inh jao boih kon pơlei mă Inh 'mêm lăm ti lu bơngai ayăt kơ lu sư. 8 Kon pơlei Inh pơm kơ Inh, thoi dăm-brang lăm bri.Sư hơrum wă pơm kơ Inh, thoi noh Inh areh achăng lê̆ lu sư.9 Kon pơlei Inh hăm trŏ thoi klang,Lu klang nai wang tăp dăr wă pơm kơ kon pơlei Inh hă?Akŭm bĕ đĭ-đăng lu sem bri, ba lu sư sa kon pơlei Inh.10 Lu bơngai wei triu pơrăm boih mir hơmu Inh;Pơjuă gơhlơ̆r teh Inh jang sa; lu sư pơm kơ teh 'lơ̆ng Inh jing bri juơ.11 Đe pơm kơ anih noh jing juơ rơhiăng; đe pơrăm boih sư ôr 'bơ̆t anăp Inh.Jơ̆p kơ dêh char noh jing juơ, ưh kơ đei bu wă lăng.12 Lu bơngai wă pơrăm truh boih, tơ jơ̆p-jang kơ groi grôn kơjung tơ lăm tơmăn glă; yua
         kơ đao gưm Kră Yang oei pơrăm tehđơ̆ng teh âu dĭng tơ to;Ưh kơ đei kon bơngai dah Sem brem kiơ mă oei hiôk hơđơ̆ng.13 Lu sư rei boih 'ba mi mă-lei kĕch iŏk găr jơla;lu sư jang hrat mă-lei ưh kơ yua kiơ.Gô mơlâu kơ kĕch iŏk tŏ sĕt, Yua kơ Kră Yang hil kơtang tơpă.14 'Nâu Kră Yang khan: “Gah đĭ-đăng lu rông 'bôt Inh mă pơm kơnê̆, mơ̆t iŏk boih tơmam
         Inh mă ăn kơ lu kon pơlei Inh, Isơrael; 'nâu, Inh gô buch hiŏng lê̆ lu sư đơ̆ng lăm
         char lu sư păng buch hiŏng lê̆ adrĕch Juđa đơ̆ng tŏk-bŏk lu sư. 15 Mă-lei đơ̆ng rŏng kơ Inh buch lê̆ lu sư boih, Inh gô mơnat kơ lu sư dơ̆ng. Inh gô
         anhăk ba lu sư wih tơ char lu sư kơdih păng iŏk teh jang sa.16 Tơdah lu sư pơnam hŏk pơhrăm iŏk kiơ̆ trong kon pơlei pơla Inh păng pơkă pơkăm hăm
         anăn Inh. ‘Tơpă Kră Yang arih,’ thoi sơ̆ lu sư kư̆m bơtho kon pơlei Inh pơkă hăm yang
         Baal, kơplah noh lu sư gô oei kơjăp lăm kon pơlei pơla Inh.17 Mă-lei tơdah lu kon pơlei ayơ kuă kơ mơ̆ng nơ̆r Inh, Inh gô buch hŭt lê̆ hloi kon
         pơlei noh, buch pơlôch lê̆ hloi” 'noh Kră Yang khan.

Che hơtăng tơ̆n kơiĕng131 Kră Yang khan kơ inh thoi âu: “Năm răt bĕ che hơtăng tơ̆n kơiĕng ih, na tơ̆n 'bơ̆t
         kơiĕng ih mă-lei 'nĕ kơ tong lăm đak.” 2 Inh răt che tơ̆n kơiĕng kiơ̆ thoi Kră Yang athei, na inh tơ̆n sư tơ kơiĕng inh.3 Kră Yang khan kơ inh wơ̆t mă 'bar dơ̆ng: 4 “Chĕp ba bĕ che tơ̆n kơiĕng mă ih răt, dang ei oei tơ̆n noh, iung năm bĕ tơ jê̆ đak
         Krong Ơphrat, na tah ôn bĕ che noh lăm tơmo hơđang.” 5 Thoi noh na inh năm ôn lê̆ che noh tơ jê̆ đak Krong Ơphrat kiơ̆ thoi nơ̆r Kră Yang
         athei inh.6 Đunh năr 'biơ̆ đơ̆ng rŏng kơ noh, Kră Yang khan kơ inh: “Iung bĕ năm tơ đak Krong
         Ơphrat na iŏk dơ̆ng che tơ̆n kơiĕng mă Inh đei athei ih ôn tơ noh ki. 7 Na inh năm tơ đak Krong Ơphrat, sir dui iŏk che tơ̆n kơiĕng đơ̆ng anih mă inh ôn lê̆,
         lăng âu che tơ̆n kơiĕng noh bluch boih, ưh pă gơh yua dơ̆ng.8 Kră Yang khan kơ inh: 9 Kră Yang khan thoi âu: “Inh gô pơrăm tơdrong pơang lu bơngai Juđa păng tơdrong pơang
         pơlei tih Jêrusalem. 10 Kon pơlei kơnê̆ âu sơngah boih kuă kơ mơ̆ng nơ̆r Inh athei, arih pơm kiơ̆ kơ jơhngơ̆m
         arăng lu sư kơdih wă, kơkuh awih awăn kơ yang nai; na lu sư jing thoi che tơ̆n kơiĕng
         âu, ưh pă gơh wă yua pơm kiơ dơ̆ng. 11 Pơtih thoi che tơ̆n kơiĕng klep tơ kơiĕng rim 'nu bơngai thoi yơ, Inh gô ăn kơ đĭ-đăng
         adrĕch adrung bơngai Isơrael, hăm adrĕch Juđa klep tơ Inh thoi noh, wă kơ lu sư jing
         kon pơlei pơla Inh, wă ư-ang, kơ Inh wă kơkuh bơnê kơ Inh. Mă-lei lu sư kuă kơ mơ̆ng
         Inh.”Kơdŭng akar mong sik12 Roi ăn bĕ kơ lu sư tơdrong 'nâu: “Kră Yang, 'Bok Kei-Dei Isơrael khan: ‘Rim kơdŭng
         akar sik athei tuh 'bĕnh sik hơmu.’ Tơdah lu sư khan kơ ih: ‘Rŏ kơ nhôn ưh kơ băt
         rim kơdŭng akar sik athei 'bĕnh kơ đak sik hơmu.” 13 Ih athei khan kơ lu sư. Kră Yang khan: “'Nâu, Inh gô tuh sik 'bĕnh kơ 'bơ̆r kon pơlei
         oei lăm dêh char âu, lu pơtao mă hơ-oei 'bơ̆t tang-dŏ pơtao Đawit, lu 'bok soi, lu
         'bok khan lê̆ adrol păng kơ đĭ-đăng lu bơngai mă oei lăm pơlei Jêrusalem. 14 Inh gô hơtŭt lu sư, lu sư pơchah hơtŭt băl kon drŏ-nglo hăm 'bă sư, Inh ưh pă pơdơh
         ti, pă mơnat, ưh pă 'mêm kơ lu sư, kơplah Inh pơrăm lu sư.”Adrĕch adrung Juđa pơm bơnă15 Pơgling đon iĕm mơ̆ng bĕ.'Nĕ kơ pơang,Yua kơ Kră Yang khan boih.16 Ư-ang bĕ kơ Kră Yang 'Bok Kei-Dei iĕm,adrol kơ Sư wă ăn măng mu truh,adrol kơ jơ̆ng lu iĕm kơtơih 'bơm kông măng mu gueo.Kơplah lu iĕm chă hơdah ră, Sư tơplih tă tơ măng mu,Sư gô ăn kơ măng mu jing măng klăm hơ'bơ̆l gueo.17 Mă-lei tơdah lu iĕm kuă kơ mơ̆ng,inh gô nhơ̆m lăm to,yua kơ tơdrong lu iĕm pơang.Măt inh gô nhơ̆m ơh ol dêh,đak măt inh gô lĕch ro, yua kơ triu Kră Yang đe gô rôp pơm bơnă.18 Khan bĕ kơ pơtao păng mĕ pơtao:“Jur bĕ đơ̆ng tang-dŏ pơtao hơ-oei tơ teh, yua kơ môk pơtao ư-ang huŏng đơ̆ng kơ̆l
         boih.19 Đĭ-đăng pơlei lăm tơring Negewơ đe gô wang tăp,ưh kơ đei bu pơih gơh lĕch.Đĭ-đăng adrĕch Juđa đe gô rôp pơđĭ ưh pă đei bu klaih.20 Ngơk lăng bĕ;lu bơngai mă truh đơ̆ng gah yă-nơ̆m to. Khŭl triu mă Inh ăn boih kơ ih, đĭ-đăng khŭl
         triu mă ih pơư tơ yơ boih.21 Ih gô pơma liơ mưh Kră Yang ăn minh 'nu bơngai tơmoi pơm yŏng pơgơ̆r ih.Lu bơngai mă buăl juăt iĕm, lu bơngai mă lu iĕm đei bơtho pơhrăm lê̆ sơ̆?Ih ưh kơ jĭ jơhngơ̆m klơm klak thoi bơngai drŏ-kăn hơiơch?22 Păng tơdah ih khan lăm jơhngơ̆m ih.“Yua kơ kiơ tơdrong 'nâu truh kơ inh?”Noh yua kơ tơdrong yoch kơnê̆ ih tih tơpă.Dĭng mah đe tưk hơbĕn ih,păng đe gô tơrôp pơm kơnê̆ kơ ih.23 Bơngai Êthiôpi hăm gơh tơplih ming akar găm lu sư,djrang hăm gơh tơplih sŏk brông lu sư,lu iĕm kư̆m lei-lăi juăt kơ pơm yoch boih.Liơ iĕm gơh pơm 'lơ̆ng?24 “Inh gô pơpuh pơđông lu iĕmthoi kial bah đơ̆ng char glă pơđông hơkam 'ba.25 'Nâu boih tơdrong Inh 'măn lê̆ kơ iĕm,đei klah asong hơgăt lê̆ pha ăn kơ ih.”Noh Kră Yang khan:Yua kơ iĕm hiơt kơ Inh boih;na gơnang kơ rup yang hơlĕnh pơdăr.26 Inh gô plôh lê̆ hơbĕn iĕm truh tơ muh măt iĕm,na gô 'bôh tơdrong mơlâu iĕm.27 Inh 'bôh boih tơdrong kơnê̆ iĕm pơm,Ih pơm pơyô kư̆ kă, tơdrong luĕl 'blal.Pơm pơyô kư̆ kă tơ lăm groi dah tơ mir chŭn.Ơ Jêrusalem răm-'băm tơpă kơ iĕm!Iĕm ưh kơ wă hơmet rơgoh dĭng dang yơ?”

Khan lê̆ adrol gô phang-ang141 'Nâu nơ̆r Kră Yang khan kơ Jêrêmi kơ tơdrong wă đei phang-ang.2 “Char Juđa ơh sơ'ngon,lu pơlei tih sư kư̆m ơh ăk, kon pơlei nhơ̆m hmoi drap tơ teh,Kơtơ̆ng nơ̆r ôr krao đơ̆ng pơlei Jêrusalem.3 Lu yŏng tơ'ngla wơh lu đĭch đam sư năm chă đak,lu sư năm tơ sơlŭng đakmă-lei ưh kơ đei 'bôh đak,lu sư wih brŏk ge hoh;lu yŏng tơ'ngla mơlâu hlơ̆l,gom lê̆ kơ̆l lu sư.4 Teh kro hơđang đĭ,yua kơ ưh pă đei 'mi jur boih tơ teh,lu bơngai jang mir 'ba ơh sơ'ngonna gom kơ̆l lu sư.5 Juei akăn 'nao tuh kon,kư̆m achăng lê̆ kon sư,yua kơ ưh kơ đei 'nhĕt wă sa.6 Lu aseh bri oei dơ̆ng kơpal groi dui jơhngơ̆m mơhik thoi kŏ bri,măt lu sư hơlơp yua kơ ưh kơ đei 'nhĕt sa.”7 Ơ Kră Yang mă khan tơdrong kơnê̆ lu nhôn plơ̆ tơbăt kơ lu nhôn, apinh Ih tơgŭm nhôn
         yua kơ anăn Ih!Tơpă lu nhôn pơm kơnê̆ tih dêh; lu nhôn pơm yoch hăm Ih boih.8 Ơ Kră Yang Ih boih tơ'ngla mă lu bơngai Isơrael chang hơmĕng.Tơ'ngla mă dŏng pơklaih kơplah năr đei tơdrong truh, liơ Ih nhen thoi bơngai tơmoi
         lăm char âu,Thoi bơngai chă yak găn weh 'bĭch kơmăng đĕch.9 Liơ Ih nhen thoi bơngai đei tơdrong truh ưh kơ tam băt,nhen thoi bơngai nuih pran mă ưh kơ gơh dŏng pơklaih bu?Mă-lei ơ Kră Yang, Ih oei oei hơdai nhôn, đe krao nhôn kon Ih,apinh Ih 'nĕ kơ achăng lê̆ lu nhôn.10 Kră Yang khan gah kon pơlei 'nâu:“Lu sư 'maih kơdâu tơklah thoi noh, ưh kơ băt pơkơ̆ng jơ̆ng lu sư;Na Kră Yang ưh kơ sơng iŏk lu sư;Dang ei, Kră Yang 'blŏk kơ tơdrong kơnê̆ lu sư,Kră Yang wă phak lu sư đơ̆ng pơm yoch.”11 Kră Yang khan kơ inh: “Ih 'nĕ krao khan apinh Kră Yang ăn tơdrong hiôk 'lơ̆ng kơ kon
         pơlei âu; 12 Mă khan lu sư ơ̆t kơ sŏng sa, Inh ưh kơ đei mơ̆ng nơ̆r lu sư krao khan ôh, mă khan
         lu sư pơyơ̆r tơmam soi 'buh dah tơmam soi phe 'ba, Inh ưh kơ iŏk ôh; mă-lei Inh gô
         pơrăm lu sư hăm đao gưm, hăm tơdrong pơngot rơwĕt păng hăm tơdrong jĭ hơpoh.”13 Inh khan: “Ơ Kră Yang Tih Hloh, lu bơngai khan lê̆ adrol ling-lang khan kơ lu sư,
         ‘Lu iĕm ưh kơ đei 'bôh đao gưm, kư̆m huay kơ đei pơngot rơwĕt truh mơ̆n, Inh gô ăn
         kơ lu iĕm đei rơnŭk rơnua ling-lang lăm dêh char âu.’ ”14 Kră Yang khan kơ inh: “Lu bơngai khan lê̆ adrol yua anăn Inh na pơma hơlĕnh, Inh ưh
         kơ đei wơh lu sư ôh, kư̆m ưh kơ đei tơtă dah pơma athei lu sư mơ̆n. Lu sư khan lê̆
         adrol kiơ̆ thoi lu sư chă pơm 'bôh ưh kơ tơpă, chă hlang pơpơn kư̆ kă wă pơhlŭ lu
         iĕm kiơ̆ kơ lu sư tơchĕng đon kơdih.” 15 Thoi noh Kră Yang khan: “Gah lu bơngai mă khan lê̆ adrol hơlĕnh, lu sư yua anăn Inh
         na khan lê̆ adrol Inh ưh kơ đei wơh, mă-lei lu sư khan. ‘Đao gưm hăm pơngot rơwĕt
         ưh kơ truh tơ dêh char âu ôh.’ Lu bơngai khan lê̆ adrol noh boih gô lôch kơ đao gưm
         păng pơngot rơwĕt. 16 Lu kon pơlei mă mơ̆ng lu sư khan lê̆ adrol noh kư̆m lôch kơ đao gưm, pơngot rơwĕt
         hơdai hăm akăn, hăm kon drŏ-nglo kon drŏ-kăn lu sư. Akâu lu sư đe gô klơ̆m lê̆ hnơ̆k
         hnăk tơ rok trong pơlei Jêrusalem, ưh kơ đei bu 'bŭ. Inh gô tuh tơdrong kơnê̆ đêl
         lu sư pơm tơ kơ̆l lu sư.”17 Apinh ih khan kơ lu sư nơ̆r 'nâu:Ăn kơ măt inh lĕch đak măt ling-lang,Măng năr ưh kơ pơdơh,yua kơ kon adruh inh, kơ kon pơlei inh,răm-'băm jĭ rơka hơbur dêh,đe pơm jĭ pơmat dêh kơ lu sư.18 Tơdah inh năm tơ mir chŭn,to akâu lu bơngai lôch kơ đao gưm,tơdah inh mơ̆t tơ pơlei tih,to 'bôh lu bơngai jĭ jăn yua kơ pơngot rơwĕt!Lu 'bok khan lê̆ adrol păng lu 'bok soi.Chă yak năm lăm dêh char mă lu sư ưh kơ lah băt.19 Lei Ih wă achăng lê̆ lu bơngai Juđa hă?Ih kư̆m areh kơ Siôn hă?Liơ ih teh tôn lu nhôn,dĭng mah rơka lu nhôn hơmet pă klaih?Lu nhôn hơmĕng rŏ kơ hiôk-hian,Mă-lei ưh kơ đei tơdrong 'lơ̆ng;lu nhôn wă kơ gơh klaih,mă-lei rai tơ'bơ̆p tơdrong hli krưp.20 Ơ Kră Yang lu nhôn băt nhôn yoch kơnê̆,păng tơdrong yoch lu yă 'bok lu nhôn pơm;tơpă lu nhôn đei pơm yoch kơnê̆ boih hăm Ih.21 'Nĕ kơ achăng lê̆ lu nhôn; yua kơ anăn Ih,'nĕ pơm kơ anih pơtao ư-ang Ih đe pơjăm,Apinh Ih 'blŏk bĕ nơ̆r Ih đei pơgơ̆phăm lu nhôn păng 'nĕ kơ tŭk.22 Hăm đei lu yang kiơ gơh pơm đak 'mi ăn kơ kon bơngai?Đơ̆ng plĕnh hăm gơh tơjur kơdih đak 'mi tơ teh?Ơ Kră Yang 'Bok Kei-Dei lu nhôn, Ih đĕch gơh pơm.Thoi noh lu nhôn oei chang gô Ih,Yua kơ Ih boih pơjing kơ dôm tơdrong noh.

Kră Yang oei hil kơ adrĕch Juđa ưh kơ tôch ôh151 Kră Yang khan kơ inh: “Mă khan Môis păng Samuel dơ̆ng 'bơ̆t anăp Inh, Inh kư̆m ưh
         kơ mơnat kơ kon pơlei 'nâu. Pơpuh tơweh bĕ lu sư đơ̆ng anăp Inh. 2 Tơdah lu sư apinh ih: ‘Lu nhôn gô năm tơ yơ?’ Ih khan kơ lu sư: 'Nâu Kră Yang khan:“Bu Inh pơkă ăn kơ sư lôch kơ hơbuh, gô chu lôch kơ hơbuh,Bu Inh pơkă wă pơlôch hăm đao gưm, gô lôch kơ đao gưm.Bu Inh pơkă wă ăn kơ sư lôch pơngot rơwĕt, gô lôch kơ pơngot rơwĕt.Bu Inh pơkă wă ăn pơm bơnă, sư gô pơm bơnă.”3 Kră Yang khan: “Inh wă phak đei puăn tơdrong: Wă pơlôch păng đao gưm, kŏ gô hek sa,
         sem grơ̆ păng lu sem bri gô kăp sa păng pơrăm đĭ lu sư. 4 Inh gô pơm ăn kơ lu sư jing bơngai đĭ-đăng kơ dêh char lăm teh âu lăng krưp, yua kơ
         tơdrong yoch Manase, kon drŏ-nglo Hesekia pơtao đe Juđa, đei pơm yoch boih tơ lăm
         pơlei Jêrusalem.5 Bu gô mơnat kơ ih, ơ pơlei Jêrusalem?Bu gô hmoi kơ ih?Bu chă wơ̆t weh ngôi jet ih?”6 Kră Yang khan: “Ih sơngah achăng lê̆ Inh boih.Ih kư̆m oei kơdŭn tơ rŏng,Na Inh gô yơ̆r ti pơrăm ih;Inh ưh pă đei mơnat boih kơ ih.7 Inh gô um pơliĕng lu sư hăm kial'bơ̆t lu 'măng jang pơlei lăm teh âu,Inh gô săi lê̆ lu sư tơ jơ̆p kơ pơlei,Inh gô pơrăm lê̆ kon pơlei pơla Inh,yua kơ lu sư ưh kơ weh đơ̆ng trong yoch, na wih tơ Inh.8 Inh gô ăn kơ drŏ-kăn adrorai lơ hloh kơ chuơh đak dơsĭ.Inh gô ăn bơngai năm pơrăm lu sư kơplah 'năr dơ̆ng,pơrăm lê̆ mĕ lu bơngai tơdăm.Inh gô tuh ăn tơdrong gleh truh kơ lu sư,jơhngơ̆m rŭng răng hli tơrơ.9 Minh 'nu mĕ tơpŭ kơ tơpơh 'nu kon,sư gô hơngơ̆t păng dui jơhngơ̆m, dĕnhMăt 'năr sư gô jing măng mu kơplah 'năr dơ̆ng,sư gô kơdơ̆ mơlâu.Lu bơngai mă oei arihInh gô jao kơ lu ayăt pơlôch hăm đao gưm,noh Kră Yang khan.Jêrêmi tơtok10 Răm-'băm kơ inh ơ mĕ, yua kơ ih tơpŭ boih kơ inh,Jing minh 'nu bơngai wă pơjah pơjăng hăm bơngai lăm teh đak âu!Inh ưh kơ đei ăn bu mưng, inh kư̆m ưh kơ đei mưng đơ̆ng đe,mă-lei lu sư hiap inh.11 Kră Yang khan:“Tơpă Inh gô dŏng pơklaih ih 'măn kơ tơdrong jang kăl.Inh gô ăn kơ lu ayăt kơ ih năm lung ih,kơplah lu sư đei tơdrong răm truh pơmat-tat.12 Hăm đei bu kĕ gơ̆ bơsei dah kong đơ̆ng gah yă-nơ̆m?13 Yua kơ đĭ-đăng tơdrong yoch lu iĕm pơm boih tơ jơ̆p-jang kơ dêh char,na Inh gô jao kơ đe plah tơgar iŏk đĭ-đăng mŭk tơmam iĕm,ưh kơ đei bu 'mong kơ iĕm yă kiơ.14 Inh gô ăn kơ lu iĕm jang kơ lu bơngai ayăt kơ iĕm,lăm dêh char mă lu iĕm ưh tam băt,yua kơ lăm tơdrong Inh hil thoi ŭnh khơ̆ng,Soh chhông sa lu iĕm.”Kră Yang pơkă wă wei-lăng Jêrêmi15 Ơ Kră Yang, Ih băt đĭ boih,apinh Ih 'blŏk kơ inh păng wei-lăng inh,apinh iung kơting bĕ kơ lu bơngai mă pơm kơnê̆ kơ inh.Hăm tơdrong Ih mơnat, 'nĕ kơ hŭt lê̆ inh.Ih kư̆m 'blŏk, yua kơ Ih na inh pŭ iŏk tơdrong đe pơjăm.16 Inh kơtơ̆ng boih nơ̆r Ih, inh luăn sa boih;nơ̆r Ih pơma jing tơdrong pơhiôk lăm jơhngơ̆m inh,yua kơ inh gah Ih.Ơ Kră Yang 'Bok Kei-Dei Tih Hloh.17 Inh ưh kơ lah ngôi chơt hiôk hơdai hăm lu bơngai et sa kơnê̆ ôh,Inh kư̆m ưh kơ lah hiôk hơdai lu sư;Inh ngôi minh drô̆ inh yua kơ ti Ih dan kơpal inh,Ih kư̆m tuh kơ jơhngơ̆m inh 'bĕnh kơ tơdrong Ih hil mĭl.18 Yua kơ kiơ tơdrong chhŭr nuih inh oei đei ling-lang,jĭ rơka lăm jơhngơ̆m inh rai dêh ưh kơ kĕ kơ klaih?Hăm trŏ Ih pơm kơ inh thoi thong đak ro ưh kơ tơpă,thoi tu đak hrĕng kro?19 Thoi noh 'nâu Kră Yang khan:“Tơdah ih tơbral, Inh gô sơng iŏk ih,ăn kơ ih dơ̆ng 'bơ̆t anăp Inh;dah ih pơma nơ̆r sĭt ưh kơ chă pơma ngôi đĕch,ih gô jing thoi 'bơ̆r Inh pơma.Lê̆ lu kon pơlei pơla âu gô wih tơ ih,mă-lei ih 'nĕ wih tơ lu sư.20 Inh gô ăn kơ ih thoi dur pơgăn kon pơlei pơla âu.Dur kơjăp pơm păng kong;lu sư gô tơblah hăm ih,mă-lei ưh kơ kĕ jei lu sư ôh,Yua kơ Inh oei hơdai ih,wă kơ dŏng pơklaih ih, ăn kơ ih rơngei.”Noh Kră Yang khan.21 Inh gô dui iŏk ih đơ̆ng ti lu bơngai pơm kơnê̆,păng gô pơklaih ih rơngei đơ̆ng ti lu bơngai wă pơrăm ih

Năr tơdrong răm truh161 Kră Yang khan kơ inh: 2 “Ih 'nĕ kơ chă akăn, kư̆m 'nĕ pơjing kon hơ'lơ̆p drŏ-nglo dah drŏ-kăn lăm anih âu.”
         3 Yua kơ Kră Yang khan gah lu kon drŏ-nglo kon drŏ-kăn mă tơpŭ tơ lăm dêh char âu păng
         kư̆m khan gah kơ lu mĕ 'bă mă tơpŭ kơ lu sư lăm char âu: 4 “Lu sư gô lôch hơbuh krưp dêh; ưh kơ đei bu hmoi ưh kơ đei bu 'bŭ lu sư, akâu bơngai
         lôch jing mơ̆r kơ teh. Lu sư gô lôch kơ đao gưm păng lôch kơ pơngot rơwĕt. Akâu lôch
         lu sư gô ăn kơ sem păr păng sem bri sa.”5 “Kră Yang khan: Ih 'nĕ kơ mơ̆t tơ lăm hnam lôch; ih 'nĕ kơ năm ngôi hơpong păng kư̆m
         'nĕ kơ pơlung lu sư; yua kơ Inh pơdrâu lê̆ boih tơdrong hiôk tơdrong 'mêm mơnat Inh
         đơ̆ng kon pơlei âu.” Noh Kră Yang khan.6 “Đĭ bơngai pơm tih păng bơngai hmă gô lôch lăm teh đak âu. Ưh kơ đei bu 'bŭ păng kư̆m
         ưh kơ đei bu nhơ̆m hmoi kơ lu sư. Ưh kơ đei bu raih akâu dah yuă sŏk yua kơ lu sư.
         7 Ưh kơ đei bu chĕp por 'nhot năm sŏng sa hơdai pơlung yua kơ đei bơngai lôch, kư̆m
         ưh kơ đei bu hling đak nhă pơlung lu sư sơ'ngon kơ mĕ dah 'bă lu sư lôch.8 Ih kư̆m 'nĕ kơ et sa ngôi hơdai lu sư.” 9 'Nâu Kră Yang Tih Hloh 'Bok Kei-Dei bơngai Isơrael khan: “'Nâu 'bơ̆t anăp măt lu iĕm,
         lăm chăl arih iĕm, Inh gô pơtôch lê̆ chơt hiôk lăm char âu. Kŭm ưh pă đei nơ̆r ŏng
         mai hiĕk chơt hiôk năr pơkong klo kăn dơ̆ng.10 Layơ ih roi ăn kơ đĭ-đăng kon pơlei dôm tơdrong âu, tơpă lu sư gô jet ih: ‘Liơ Kră
         Yang roi tơbăt ăn wă đei tơdrong răm truh kơ lu nhôn? Lu nhôn pơm tơdrong yoch kiơ?
         Lu nhôn đei pơm tơdrong glăi kiơ hăm Kră Yang 'Bok Kei-Dei lu nhôn?’11 Ih athei khan kơ lu sư: ‘Kră Yang khan. Yua kơ yă 'bok lu iĕm achăng lê̆ Inh boih,
         na kiơ̆ lu yang nai, jang ăn păng drap kơkuh kơ lu yang noh. Lu sư achăng lê̆ Inh
         ưh pă wei răk dôm khôi juăt Inh. 12 Gah lu iĕm kư̆m yoch kơnê̆ hloh kơ lu yă 'bok lu iĕm sơ̆, yua kơ rim 'nu lu iĕm yak
         kiơ̆ trong jơhngơ̆m kơnê̆ păng arăng kơ̆l lu iĕm, ưh pă wă mơ̆ng nơ̆r Inh. 13 Na Inh gô pơpuh klơ̆m hŭt lê̆ lu iĕm đơ̆ng char âu, mơ̆t tơ lăm minh pôm char mă lu
         iĕm păng 'bok yă lu iĕm ưh kơ tam biơh băt. Tơ noh lu iĕm gô jang kơ lu yang nai măng
         năr; na Inh ưh pă mơnat kơ lu iĕm boih.14 Kră Yang khan: “Gô đei năr ưh pă đei bu pơma thoi âu dơ̆ng: ‘Tơpă thoi Kră Yang arih,
         Tơ'ngla mă chông anhăk kon pơlei Isơrael đơ̆ng dêh Êyiptơ,’ 15 mă-lei đe pơma khan: ‘Sĭt thoi Kră Yang arih, Tơ'ngla đei chông anhăk tơlĕch bơngai
         Isơrael đơ̆ng char gah yă-nơ̆m păng đơ̆ng đĭ-đăng char mă đêl Sư pơpuh tơweh lu sư,’
         yua kơ Inh gô ba lu sư brŏk tơ char lu sư, char mă Inh đei ăn boih kơ 'bok yă lu sư.”16 Kră Yang khan: “'Nâu, Inh gô wơh lơ bơngai traih ka, wă kơ chă traih rôp lu sư, đơ̆ng
         noh Inh gô wơh lơ bơngai lua wă kơ chă lua lu sư đơ̆ng jơ̆p kơ kông groi dah lăm hơgơp
         tơmo. 17 Măt Inh oei kiơ̆ lăng trong lu sư yak; ưh kơ đei hlơp kơ Inh ôh. Tơdrong yoch kơnê̆
         lu sư kư̆m ưh kơ gơh ôn đơ̆ng măt Inh.18 Inh gô pơm 'mong kơ lu sư 'bar wơ̆t hloh, tơdrong yoch kơnê̆ lu sư pơm, yua kơ lu
         sư pơm 'mê̆-'mach kơ teh đak păng tơdrong jang Inh 'bĕnh hăm akâu lôch lu tơmam Inh
         areh,19 Ơ Kră Yang, Ih boih ăn kơ inh jơhngơ̆m pran kơtang, kơđông kơjăp inh.Anih mă inh kơ'nơp lăm năr pơmat-tat.Lu kon bơngai đơ̆ng tôch kơ teh đak gô năm kơkuh kơ Ih păng khan:“'Bok yă lu nhôn kơkuh kơ yang chă pơm,ưh kơ đei yua kiơ, ưh kơ đei tơgŭm kiơ.20 Kon bơngai hăm gơh pơm yang kơdih sư?Noh rup đĕch, ưh kơ yang ôh.”21 Thoi noh, Inh gô ăn kơ lu sư băt,Inh tơ'bôh ăn kơ lu sư băt minh wơ̆t tôm boih,tơdrong mơsêh Inh; tơdrong pran kơtang Inh.Lu sư gô băt Anăn Inh jơ̆ Kră Yang.

Tơdrong yoch bơngai Juđa171 Tơdrong yoch bơngai Juđa đe chih răk boih hăm 'long chih bơsei, chhơ̆ hăm pla tơmo
         jơmŏng, tơ gơ'bang lăm jơhngơ̆m lu sư,Păng chih tơ kơpal hơke tơ mum chơnang soi lu sư.2 Kon sâu lu sư kư̆m 'blŏk dơ̆ng kơ chơnang soipăng lu gơ̆ng rup yang Asêra mă đêl lu sư pơm,Tơ yơ̆p 'long hơmŭl.Tơ grôn groi kơjung.3 Ơ Kông Inha kơpal teh dơnă,Inh gô ăn kơ lu linh ayăt tơgar iŏk đĭ,Lu hu maih păng mŭk tơmam gĭt hăm anih kơjung ih,yua kơ tơdrong yoch lu iĕm đei pơm tơ jơ̆p-jang tơring.4 Lu iĕm gô hiong mŭk tơmam mă đơ̆ng Inh ăn noh.Inh gô jao iĕm jang kơ lu bơngai ayăt kơ iĕm, tăm minh pôm teh đak mă lu iĕm tam lah
         băt;yua kơ lu iĕm pơgơ̆p ŭnh tơdrong Inh hil rai dêh, ŭnh gô sa khơ̆ng ling-lang ưh kơ
         păt.5 Kră Yang khan:“Hiap bĕ lu bơngai mă gơnang tơduă kon bơngai,hơđơ̆ng gơnang kơ sĕch akar pơm jơhngơ̆m pran kơtang.Lăm jơhngơ̆m achăng tŭk Kră Yang.6 Sư nhen thoi tơnơm 'long lăm bri,chăt tơ anih tơmo hơga lăm char glă.Lăm teh 'băt 'boh, ưh kơ đei bơngai oei.Bơngai noh ưh kơ đei 'bôh pŭn hiôk truh. 7 Pŭn hiôk dêh kơ bơngai bu mă lui gơnang kơ Kră Yang, Păng hơmĕng hơđơ̆ng kơ Kră Yang.8 Bơngai noh nhen thoi tơm 'long pơtăm cheng đak,Chăt rơh cheng đak krong,mă khan tŏ phang ưh kơ hli, hla ưh kơ đei jô kro oei arih 'lơ̆ng.Mă tơ'bơ̆p hĭ bơyan tŏ phang kư̆m huay kơ tơtăm, oei plei hơnơ̆ng ưh kơ pơdơh.”9 Jơhngơ̆m kon bơngai hơlĕnh pơdăr hloh kơ đĭ-đăng,păng kơnê̆ răm tơpă;Bu kĕ băt jơhngơ̆m kon bơngai?10 Inh boih Kră Yang, Inh lăng 'bôh lăm jơhngơ̆m, pơlong lăng jơhngơ̆m đon tơchĕng,wă pơm tơwih kơ rim 'nu kiơ̆ thoi trong lu sư arih,kiơ̆ 'blep thoi đêl tơdrong lu sư pơm.11 Bơngai mă mơdrŏng đơ̆ng ưh kơ tơpăt, lu sư thoi sem trăk-tra 'nơ̆m kơtăp sem nai,
         đei cheh kon ưh kơ trŏ kon sư, ưh kơ đunh tơdrong mơdrŏng sư gô hiong đĭ,na tuch-luch đe jô̆ sư kơtul bơlŭk.12 Tang-dŏ Pơtao mă đe ư-ang đei pơjing boih đơ̆ng blŭng-a,noh anih rơgoh mă lu bơ̆n kơkuh pơyom.13 Ơ Kră Yang, Ih boih anih hơmĕng tơm kơ bơngai Isơrael, lu bơngai bu achăng lê̆ Ih
         gô mơlâu! Bơngai bu weh đơ̆ng Inh, chih jô̆ anăn lu sư gah anih lôch, yua kơ lu sư
         achăng lê̆ Kră Yang mă tu đak glung arih ling-lang.14 Ơ Kră Yang apinh Ih ming pơklaih inh, na inh gơh klaih;apinh Ih dŏng pơklaih inh na inh gơh klaih:Ih boih mă Tơ'ngla inh bơnê ư-ang.15 'Nâu nơ̆r đe oei khan kơ inh:‘Tơ yơ nơ̆r đơ̆ng Kră Yang khan?Pơsĭt bĕ âu!’16 Inh ưh kơ sơngah păng kơdâu đơ̆ng tơdrong jang wei-lăng kon triu Ih.Inh ưh kơ wă Ih tuh ăn tơdrong pơmat,Ih băt boih dôm nơ̆r đơ̆ng 'bơ̆r inh pơma 'bơ̆t anăp Ih ngăl.17 Ih boih jơ̆ anih mă inh kơ'nơp năr đei tơdrong pơmat-tat truh,'Nĕ pă pơm kơ inh hli tơrơ!18 Apinh Ih pơm kơ lu bơngai rôp pơmat inh mơlâu, mă-lei 'nĕ ăn kơ inh mơlâu;ăn kơ lu sư hli tơrơ,mă-lei 'nĕ ăn kơ inh hli tơrơ!Ăn kơ năr gleh pơmat truh kơ lu sư; apinh Ih pơrăm lu sư hloh kơ 'bar wơ̆t.”Wei năr Sa'bat mă 'lơ̆ng rơgoh19 Kră Yang khan kơ inh thoi âu: “Năm bĕ, dơ̆ng tơ 'măng jang kon pơlei, 'măng jang lu
         pơtao Juđa ngăl mơ̆t lĕch păng tơ rim 'măng jang pơlei Jêrusalem. 20 Khan bĕ kơ lu sư: ‘Ơ lu pơtao đe Juđa, hăm đĭ bơngai Juđa păng đĭ-đăng kon pơlei oei
         lăm pơlei Jêrusalem, lu bơngai yak rok mơ̆t; lĕch trong 'nâu, mơ̆ng bĕ nơ̆r Kră Yang.’
         ”21 Kră Yang khan thoi âu: “Tơdah lu iĕm wă arih lu iĕm athei kơchăng, 'nĕ pă tung, pŭ
         tơmơ̆t trong 'măng dur pơlei Jêrusalem, lăm năr Sa'bat. 22 Lăm năr Sa'bat, 'nĕ kơ pŭ dah tung tơmam kiơ đơ̆ng lăm hnam iĕm, dah 'nĕ kơ jang kiơ;
         mă-lei athei 'măn năr Sa'bat jing năr giĕng 'lơ̆ng rơgoh, thoi Inh đei tơtă khan kơ
         lu 'bok yă iĕm sơ̆. 23 Mă-lei, lu sư ưh kơ wă mơ̆ng; ưh kơ wă pơgling đon; arăng kơ̆l ưh kơ wă mơ̆ng păng
         kư̆m ưh kơ wă chu Inh bơtho.”24 Kră Yang khan: “Tơdah lu iĕm 'maih mơ̆ng Inh, tơdah iĕm ưh pă đei pŭ dah tung tơmam
         rok trong 'măng jang pơlei âu lăm năr Sa'bat, mă-lei lu iĕm 'măn lê̆ năr Sa'bat noh
         jing năr 'lơ̆ng rơgoh, ưh kơ jang tơdrong kiơ lăm năr noh, 25 lei na lu pơtao hơ-oei tơ tang-dŏ pơtao Đawit gô hao gre aseh hao aseh hơdai hăm lu
         yŏng pơgơ̆r, lu bơngai Juđa hăm lu kon pơlei oei lăm Jêrusalem mơ̆t trong 'măng dur
         pơlei 'nâu; păng pơlei 'nâu oei đei bơngai oei ling-lang.26 Đei bơngai gô truh đơ̆ng lu pơlei Juđa păng truh đơ̆ng jơ̆p-jang pơlei iĕ tăp dăr
         kơ pơlei Jêrusalem, đơ̆ng lăm char Bênjamin, đơ̆ng tơnăp groi, gah bơmơ̆t, đơ̆ng kông
         groi, đơ̆ng char glă gah gơal, wă chĕp tơmam soi 'buh, lu tơmam soi thoi phe, 'ba,
         tơmam 'bâu phu păng tơmam soi bơnê tơ hnam Kră Yang. 27 Mă-lei tơdah lu iĕm kuă kơ mơ̆ng Inh, ưh kơ 'măn năr Sa'bat pơm năr giĕng 'lơ̆ng rơgoh
         păng pŭ tung tơmam kiơ yak rok trong 'măng jang pơlei Jêrusalem, lei Inh gô dan ŭnh
         'bơ̆t 'măng jang pơlei tih, ŭnh noh gô sa pơrăm lu hnam tih kơjăp lăm pơlei tih Jêrusalem,
         ưh kơ đei layơ gơh păt.”

Bơngai thơ̆ man gŏ teh181 'Nâu nơ̆r Kră Yang khan kơ Jêrêmi: 2 “Iung bĕ, ih jur năm tơ hnam bơngai thơ̆ man gŏ teh sŭng, tơ noh Inh gô ăn kơ ih kơtơ̆ng
         nơ̆r Inh khan.”3 Inh jur năm hloi tơ hnam bơngai thơ̆ man gŏ teh ei, sư oei man kơpal gơ'bang tơroi
         dăr. 4 Đei minh pôm bô̆i sư oei man hăm lơ̆n mă-lei glăi lăm ti thơ̆ man, na sư iŏk lơ̆n
         noh man dơ̆ng bô̆i kiơ̆ thoi sư wă man.5 Kră Yang khan kơ inh: 6 Ơ adrĕch bơngai Isơrael, Inh hăm lu iĕm, Inh hăm gơh pơm thoi thơ̆ man gŏ teh noh
         dah ưh? Ơ adrĕch bơngai Isơrael, teh lơ̆n lăm ti bơngai man thoi yơ, na lu iĕm lăm
         tơpang ti Inh kư̆m thoi noh. 7 Tơdah Inh pơma 'bơm kơ minh adrĕch adrung noh gô buch hŭt, pơrăm lê̆, pơlôch lê̆.
         8 Mă-lei tơdah adrĕch adrung mă Inh roi noh achăng lê̆ tơdrong yoch lu sư kơdih, lei
         Inh gô tơplih đon Inh mă wă pơrăm lu sư noh. 9 Păng tơdah Inh pơma 'bơm kơ minh pôm, adrĕch adrung Inh wă man pơdơ̆ng, oei wă pơtăm
         ming sư, 10 Tơdah adrĕch adrung noh pơm yoch ưh kơ wă mơ̆ng nơ̆r Inh, na Inh kư̆m tơplih tơdrong
         Inh pơkă khan wă tuh ăn pŭn hiôk kơ lu sư noh.11 Na dang ei, khan bĕ kơ bơngai Juđa păng kon pơlei Jêrusalem, Kră Yang khan: ‘'Nâu,
         Inh wă iung pơrăm lu iĕm, Inh hơmet wă pơrăm lu iĕm. Rim 'nu athei weh đơ̆ng trong
         kơnê̆, hơmet ming tơdrong arih sa păng tơdrong pơm kơdih!’12 Mă-lei lu sư oei khan: ‘Măk ai kơ nhôn. Lu nhôn oei kiơ̆ kơ đon nhôn kơdih, rim 'nu
         kư̆ kiơ̆ kơ jơhngơ̆m đon arăng kơnê̆ kơdih.’ ”13 Lei na, Kră Yang khan:“Apinh lăng bĕ lăm lu teh đak,Bu mă kơtơ̆ng boih tơdrong thoi noh?Bơngai Isơrael 'lơ̆ng rơgoh pơm boih tơdrong kơnê̆ krưp. 14 Kông Liban. Hăm đei layơ prĕl ưh kơ gom?Đak tơngiĕt ro rok tơmo cheng kônghăm đei oei ro khan hrơ̆ đĭ hă?15 Mă-lei kon pơlei Inh hiơt kơ Inh;Soh 'long 'bâu phu kơ rup yang kư̆ kă.Sơ̆ lu sư kiơ̆ trong so, mă-lei pơ̆k huŏng yua kơ rup yang,Na weh kiơ̆ trong nai,lu trong tam mă hơmet.16 Na teh đak lu sư jing bri juơ,pơm kơ đe hiĕk ling-lang;lu bơngai yak rok ei lăng chrơp,Na tơtreh kơ̆l.17 Inh gô pơm kơ lu sư kơdâu tơklah tơklang 'bơ̆t anăp lu bơngai ayăt, thoi kial bah
         đơ̆ng hơlĕch; Inh gô tơwih rŏng, ưh pă tơwih muh măt, lăm năr lu sư tơ'bơ̆p pơmat-tat.”18 Na lu sư khan: “Năm bĕ, chă đon blah Jêrêmi. Yua kơ bơ̆n oei đei 'bok soi bơtho khôi
         juăt oei đei lu bơngai hơgei, chă pơđâu, oei đei lu bơngai khan lê̆ adrol bơtho nơ̆r
         Kră Yang kơ lu bơ̆n. Bĕ bơ̆n chă sư pơma glăi păng 'nĕ pă mơ̆ng nơ̆r sư pơma kiơ kiơ.”19 Ơ Kră Yang, mơ̆ng inh bĕ.Apinh Ih pơgling đon mơ̆ng nơ̆r lu bơngai ayăt kơ inh pơma.20 Đe pơm 'lơ̆ng hăm trŏ apah tơdrong kơnê̆?Lei liơ lu sư sir boih sơlŭng wă tơhuŏng inh.Apinh Ih 'blŏk kơ inh ngăl dơ̆ng 'bơ̆t anăp Ihapinh Ih ăn kơ lu sư tơdrong 'lơ̆ng, apinh Ih 'nĕ pă hil kơ lu sư.21 Mă-lei ăn kơ kon sâu sư pơngot rơwĕt,ăn kơ lu sư lôch kơ đao gưm.Lê̆ lu drŏ-kăn hiong kon, sư păng adro po,Klo lu sư lôch hơbuh,ăn kơ lu kon tơdăm lu sư lôch kơ đao hơlă tơ anih tơblah.22 Ăn kơ đe kơtơ̆ng nơ̆r nhơ̆m hmoi đơ̆ng hnam lu sư,Kơplah Ih ăn bơngai năm blah lu sư ưh kơ tam băt.Yua kơ lu sư sir boih sơlŭng wă kơ rôp inh,Pơm boih hơđong kơ jơ̆ng inh.23 Ơ Kră Yang, Ih băt boih,đĭ lu sư chă đon wă pơlôch inh.Apinh Ih 'nĕ pă mơnat ăn tơdrong yoch kơnê̆ lu sư,apinh Ih 'nĕ sut tơdrong yoch lu sư đơ̆ng anăp Ih.Apinh Ih ăn kơ lu sư pơ̆k 'bơ̆t anăp Ih.Apinh Ih phak lu sư lăm năr Ih hil!

Pơtih thoi bô̆i pơchah191 Kră Yang khan: “Ih năm răt bĕ ge teh tơ anih đe man. Ih chông ba minh 'bar 'nu lu
         kră lăm kon pơlei păng kră đơ̆ng lăm khŭl 'bok soi năm hơdai ih. 2 Năm tơ lăm Thŭng Ben Hinôm, jê̆ trong mơ̆t tơ 'Măng Jang Ge Pơchah, athei roi tơbăt
         lu nơ̆r mă Inh gô ăn kơ ih tơ noh. 3 Ih athei khan: ‘Ơ lu pơtao Juđa păng đĭ-đăng kon pơlei oei lăm pơlei Jêrusalem, mơ̆ng
         bĕ nơ̆r Kră Yang. Kră Yang Tih Hloh 'Bok Kei-Dei lu bơngai Isơrael khan thoi âu: Âu,
         Inh gô ăn tơdrong răm pơmat truh kơ anih 'nâu, dah bơngai bu kơtơ̆ng nơ̆r 'nâu kư̆m
         jĭ đon. 4 Yua kơ lu sư achăng lê̆ Inh boih, pơm ăn kơ anih 'nâu jing 'mê̆-'mach, hăm tơdrong
         lu sư soh nhang pơyơ̆r tơmam soi 'buh kơ lu yang nai, mă lu sư, đe yă 'bok lu sư,
         lu pơtao đe Juđa tam lah băt, pơm kơ anih 'nâu 'bĕnh kơ pham lu bơngai ưh kơ yoch.
         5 Lu sư man pơdơ̆ng anih kơjung kơ yang Baal; 'buh kon hơ'lơ̆p pơm tơmam soi pơyơ̆r
         ăn kơ yang Baal, noh tơdrong mă Inh ưh kơ đei bơtho athei lu sư, Inh kư̆m ưh kơ đei
         tơchĕng.’ ”6 Kră Yang khan: “'Nâu năr gô truh, kơplah noh anih âu ưh pă krao Tôphet, kư̆m ưh pă
         krao Thŭng Ben Hinôm dơ̆ng, gô krao anih thŭng tơdrong tơkoh tơ'bet băl.7 Lăm anih âu Inh gô tơhiong lê̆ dôm tơdrong lu bơngai Juđa hăm lu bơngai pơlei Jêrusalem
         chă đon wă pơm. Inh gô ăn kơ kon pơlei lu sư lôch kơ đao 'bơ̆t anăp lu bơngai ayăt
         kơ lu sư đơ̆ng ti lu bơngai 'maih pơrăm tơdrong arih lu sư; Inh gô jao ăn kơ kon sem
         bri sem păr sa akâu lôch lu sư. 8 Inh gô pơm kơ pơlei âu jing juơ; ăn kơ đe gô che bơle; bơngai bu yak rok noh gô lăng
         krưp păng hiĕk kơ tơdrong răm noh. 9 Inh gô ăn kơ lu sư 'buh sa lu kon drŏ-nglo kon drŏ-kăn lu sư kơdih, lu sư gô 'buh
         sa băl tơduă, lăm năr đe wang lăm năr pơmat-tat, kơplah 'bơ̆t lu bơngai mă wă pơrăm
         tơdrong arih lu sư.’10 Ih athei teh pơchah bĕ ge 'bơ̆t anăp lu bơngai năm hơdai ih. 11 ‘Na khan kơ lu sư: 'Nâu nơ̆r Kră Yang Tih Hloh khan: Inh gô teh pơchah lê̆ kon pơlei
         păng pơlei âu kư̆m thoi Jêrêmi teh pơchah ge noh mơ̆n, ưh pă gơh pơklep dơ̆ng. Lu
         sư gô 'bŭ hơtâu bơngai lôch tơ Tôphet, dĭng mă anih 'bŭ pă đei.’ ” 12 Kră Yang khan: “Inh gô ăn kơ anih âu păng kon pơlei sư thoi noh, Inh gô pơm kơ pơlei
         âu thoi Tôphet. 13 Đĭ-đăng hnam lăm pơlei Jêrusalem păng hnam pơtao Juđa, đĭ-đăng lu hnam ayơ mă tơ kơpal
         bơbŭng hnam noh đei soh tơmam 'bâu phu kơ lu sơnglŏng tơ kơpal plĕnh păng kư̆m đei
         tuh ăn tơmam huch sa pơyơ̆r kơ lu yang nai, kư̆m 'mê̆-'mach thoi Tôphet.”14 Đơ̆ng rŏng kơ Jêrêmi brŏk đơ̆ng Tôphet anih mă Kră Yang wơh sư năm khan lê̆ adrol,
         sư dơ̆ng 'bơ̆t cham hnam Kră Yang păng khan tơbăt kơ đĭ-đăng kon pơlei: 15 “Kră Yang Tih Hloh, 'Bok Kei-Dei lu bơngai Isơrael khan: ‘'Nâu, Inh gô ăn tơdrong
         răm truh kơ pơlei 'nâu hăm lu pơlei jum dăr thoi Inh khan lê̆, yua kơ lu sư arăng
         kơ̆l, kuă kơ mơ̆ng nơ̆r Inh.”

Phashur păng Jêrêmi201 Phashur 'bok soi kon drŏ-nglo Immer, pơm tih lăng hnam akŭm Kră Yang, đei kơtơ̆ng
         Jêrêmi pơma khan lê̆ adrol lu tơdrong noh. 2 Phashur rôp teh tôn Jêrêmi bơngai khan lê̆ adrol, hơnuh lê̆ jơ̆ng sư 'bơ̆t 'Măng Jang
         kơpal Bênjamin gah hnam akŭm Kră Yang. 3 Pơgê năr đơ̆ng rŏng Phashur plôh Jêrêmi đơ̆ng sư hơnuh, Jêrêmi khan kơ sư: “Kră Yang
         ưh pă krao ih Phashur dơ̆ng, gô krao anăn ih Magor Misabip.a 4 Yua kơ Kră Yang khan: “'Nâu Inh gô pơm ăn kơ ih đei tơdrong hli tơrơ ih kơdih păng
         kơ bôl buăl ih hai. Lu sư gô lôch kơ đao gưm lu bơngai ayăt tơm măt ih. Inh gô jao
         lu kon pơlei Juđa lăm ti pơtao char Babilôn, pơtao gô rôp anhăk lu sư pơm đĭch tơ
         char Babilôn dah yua đao gưm pơlôch hloi lu sư.” 5 Inh kư̆m gô jao dôm lu mŭk tơmam pơlei âu, mŭk tơmam đơ̆ng lu sư chă jang sa, tơmam
         gĭt mă đei dang ei, tơpă, Inh gô jao ăn dôm lu hu maih pơtao Juđa lăm ti lu bơngai
         ayăt, gô tơgar iŏk na chĕp ba tơ Babilôn. 6 Ơ Phashur, ih kơdih hăm lu bơngai mă oei lăm hnam ih, đĭ-đăng gô pơm bơnă. Ih gô năm
         tơ Babilôn gô lôch păng 'bŭ hloi tơ noh, hơdai hăm lu bôl buăl ih, wă khan lu bơngai
         mă ih đei pơma khan lê̆ adrol hơlĕnh kơ lu sư.Jêrêmi chrih ơh kơ Kră Yang7 Ơ Kră Yang, Ih pơhlŭ inh boih,inh chu iŏk boih dôm tơdrong Ih pơgŏ,Ih pơjuă pơđep inh păng jei Ih boih.Inh arih pơm kơ đe hiĕk ăr kơ inh prăt năr.Rim bơngai hiĕk pơjăm inh. 8 Mưh wă inh pơma, inh athei ôr kơtang.Inh khan: “Rŭng răng dêh tăm 'băm dêh.”Tơpă nơ̆r Kră Yang pơm boih kơ inh mơlâupăng đe hiĕk ăr kơ inh prăt năr.9 Tơdah inh khan: “Inh ưh pă pơma roi gah nơ̆r Sư boih,inh ưh pă đei yua anăn Sư na pơma roi dơ̆ng,” nơ̆r Sư lăm jơhngơ̆m inh thoi ŭnh soh
         chhông,Nơ̆r Sư chĭt lê̆ lăm kơting inh,na jơhngơ̆m inh rơmơ̆n lap, ưh pă kĕ ĕnh boih.’10 Inh kơtơ̆ng đei nơ̆r đơ̆ng lơ bơngai pơma mơmơnh,“Tơdrong tơhli tăp tang.Roi tơbăt bĕ lu bơ̆n athei roi tơbăt tơdrong glăi sư!”Đĭ-đăng buăl juăt inhchang rŏ kơ inh jah pơ̆k huŏng, na khan:“Rŏ lăng đe gô pơhlŭ sư,lu bơ̆n gơh pơm kơ sư, na gô jei bơ̆n.11 Mă-lei Kră Yang oei hơdai inh,thoi minh 'nu bơngai linh nuih kơtang;Na lu bơngai pơm kơnê̆ kơ inh gô pơ̆k huŏng, ưh kĕ kơ jei lu sư,yua kơ lu sư oei arih sa ưh kơ 'lơ̆ng, gô pŭ iŏk tơdrong mơlâu tih, mơlâu ling-lang
         hlŏng hloi ưh kơ đei layơ hiơt.12 Ơ Kră Yang Tih Hloh!Ih boih Tơ'ngla pơlong lăng lu bơngai tơpăt, lăng 'bôh đĭ lăm jơhngơ̆m klơm klak lăm
         kơ̆l 'ngok,Ăn bĕ kơ inh 'bôh tơdrong Ih wă pơm 'mong kơ lu sư,Yua kơ inh jao boih tơdrong inh kơ Ih. 13 Hơri bĕ kơ Kră Yang,Kơkuh bơnê bĕ kơ Kră Yang,Yua kơ Sư dŏng pơklaih boih lu bơngai dơnuh hinĐơ̆ng ti lu bơngai pơm kơnê̆.14 Hiap bĕ năr mă tơpŭ kơ inh!Năr mĕ inh hơiơch kơ inh pơm liơ mă gơh hiôk? 15 Hiap bĕ bơngai bu mă năm roi kơ 'bă inh khan: “Đe tơpŭ kơ ih minh 'nu kon drŏ-nglo!”Pih pang pơm kơ 'bă chhôk chơt. 16 Ăn kơ bơngai noh thoi lu pơlei Kră Yang pơrăm boih ưh pă đei mơnat!Ăn kơ sư kơtơ̆ng tơdrong nhơ̆m hmoi gah pơgê hrôih, 'năr dơ̆ng kơtơ̆ng đe ôr krao
         tơdrong tơblah. 17 Liơ mă inh ưh kơ lôch kơplah inh oei lăm klak mĕ inh sơ̆;Tơpu kon lăm mĕ inh jah jing pơm bơsat inh,Jah đei anăp kơ inh hlŏng hloi. 18 Yua kơ kiơ đei tơpŭ kơ inhwă kơ inh pơmat-tat, gleh glăn, đĭ chăl arih inh mơlâu ling-lang?

Kră Yang sơngah kơ Sêđekia apinh211 Đei nơ̆r đơ̆ng Kră Yang khan kơ Jêrêmi, kơplah pơtao Sêđekia wơh Phashur, kon drŏ-nglo
         Malkija păng 'bok soi Sephania kon drŏ-nglo Maaseia năm tơ Jêrêmi khan: 2 “Apinh ih krao apinh bĕ Kră Yang tơgŭm lu nhôn, yua kơ Nebukatnessar pơtao đe Babilôn
         oei năm wang blah lu nhôn. Rŏ lăng băt Kră Yang pơm tơdrong mơsêh kơ nhôn kiơ̆ thoi
         tơdrong mơsêh Sư pơm sơ̆, pơm ăn kơ pơtao Babilôn kơdŭn weh đơ̆ng lu nhôn.”3 Jêrêmi tơl: “Lu iĕm athei năm khan kơ pơtao Sêđekia: 4 ‘'Nâu nơ̆r Kră Yang 'Bok Kei-Dei lu bơngai Isơrael khan: Âu Inh gô tơwih plơ̆, dôm
         lu đao kơtuang iĕm oei chĕp lăm ti wă blah puh pơtao Babilôn păng bơngai Kalđê dang
         ei oei wang tăp tơ đaih kơ dur pơlei, Inh gô akŭm lu sư lăm tŏk-bŏk pơlei tih âu.
         5 Kơdih kâu Inh gô blah lu iĕm, Inh tôi kơkŏng hiŏng ti pran kơtang hăm tơdrong ơh blĕk
         hil mĭl dêh. 6 Inh gô pơlôch pơrăm lu bơngai oei lăm pơlei âu, kon bơngai păng đĭ lu sem dơrong gô
         lôch kơ toi hơbuh krưp tơpă. 7 Đơ̆ng rŏng kơ noh, Kră Yang khan: Inh gô jao Sêđekia, pơtao đe Juđa păng yŏng pơgơ̆r,
         hăm lu, kon pơlei sư mă oei arih lăm pơlei tih âu; oei arih huay kơ lôch rŭng, đơ̆ng
         đao gưm, hăm klaih đơ̆ng lôch kơ pơngot rơwĕt, Inh gô jao lu sư lăm ti Nebukatnessar
         pơtao Babilôn, lăm ti lu bơngai ayăt chă wă 'maih pơlôch lu sư. Pơtao Babilôn gô koh
         lu sư hăm đao gưm, pă đei mơnat, pă 'mêm kư̆m pă lăng lu sư boih.”8 Ih athei khan dơ̆ng kơ kon pơlei âu: Kră Yang khan: Âu, Inh dan lê̆ boih trong tơdrong
         arih păng trong ba tơdrong lôch 'bơ̆t anăp lu iĕm. 9 Bơngai bu mă oei oei lăm pơlei âu sư gô lôch kơ đao gưm, lôch kơ pơngot rơwĕt, lôch
         kơ jĭ hơbuh, mă-lei bu kơdâu lĕch yơ̆r ti tơkan tơ bơngai Kalđê mă oei wang iĕm gô
         arih, kư̆m gô pơklaih akâu sư kơdih. 10 Inh wă pơrăm pơlei âu, ưh kơ wă ăn pŭn hiôk kơ lu sư ôh. Kră Yang khan. Inh gô jao
         pơlei âu lăm ti pơtao Babilôn; sư gô soh pơrăm pơlei âu hăm ŭnh.11 Ih athei khan kơ anih hnam pơtao Juđa, mơ̆ng bĕ nơ̆r Kră Yang. 12 Kră Yang khan: “Ơ adrĕch Đawit,Pơm bĕ tơdrong 'lơ̆ng tơpăt hơnơ̆ng rim pơgê hrôih,Dŏng pơklaih bĕ lu bơngai đe sa pơgâm,đơ̆ng ti lu bơngai pơjuă pơđep,Kơnh hli kơ Inh hil khơ̆ng thoi ŭnh, ưh kơ đei bu kĕ pĭt,Yua kơ đơ̆ng tơdrong lu iĕm đei pơm yoch kơnê̆.”13 Kră Yang khan: “'Nâu Inh wă blah lu iĕm, ơ pơlei tih Jêrusalem,oei kơpal tơmo tih dơnă lăm anih groi kông, lăng tơ bơngai oei lăm thŭng,Lu iĕm khan, ‘Bơngai bu gơh năm blah bơ̆n?Bơngai bu kĕ mơ̆t lăm anih kơjăp bơ̆n kơ'nơp?’ ”14 Kră Yang khan: “Inh gô phak lu iĕm kiơ̆ thoi tơdrong yoch lu iĕm đei pơm.Inh gô prah ŭnh tơ hnam pơtao iĕm ŭnh gô sa pơđĭ tơmam tăp dă.”

Wă phak pơtao Juđa221 Kră Yang khan thoi âu: “Jur năm bĕ tơ hnam pơtao Juđa, roi kơ sư tơdrong âu: 2 ‘Mơ̆ng bĕ nơ̆r Kră Yang khan ơ pơtao Juđa, bơngai mă hơ-oei 'bơ̆t tang-dŏ pơtao Đawit,
         ih, lu yŏng pơgơ̆r păng lu kon pơlei ih mơ̆t lĕch trong 'măng jang âu. 3 'Nâu nơ̆r Kră Yang khan: Pơm bĕ dôm tơdrong tơpăt hơnơ̆ng tơdrong trŏ; pơklaih bĕ
         lu bơngai mă đe rôp đơ̆ng ti lu bơngai pơjuă pơđep. Lê̆ kơ rôp pơgŏ păng kư̆m 'nĕ
         pơm kơnê̆ kơ lu bơngai tơmoi, lu kon mơti 'bă păng lu yă adro 'Nĕ kơ pơlôch tuh pham
         kơ lu bơngai ưh kơ yoch tơ anih âu. 4 Tơdah lu iĕm đĭ jơhngơ̆m chu pơm kiơ̆ dôm nơ̆r tơtă 'nâu, na iĕm gô đei pơtao pơtrơp
         hơ-oei 'bơ̆t tang-dŏ pơtao Đawit hao gre aseh păng hao aseh hăm lu yŏng pơgơ̆r, lu
         kon pơlei ih gô mơ̆t lĕch rok trong 'măng jang hnam pơtao 'nâu. 5 Mă-lei tơdah lu iĕm kuă kơ mơ̆ng kiơ̆ nơ̆r tơtă 'nâu, Kră Yang khan: Inh pơkă hăm
         anăn Inh kơdih, hnam pơtao âu gô jing juơ.’ ”6 Kră Yang khan gah hnam pơtao Juđa:“Mă khan Inh lăng ih thoi char Gileat,kư̆m rŏ krưp thoi kơ̆l kông Liban,Mă-lei Inh pơkă wă pơm kơ ih jing thoi char glă,lu pơlei ưh pă đei bơngai oei.7 Inh gô wơh lu linh năm pơrăm ih,lu sư chĕp sung tơgăk;lu sư gô ret lê̆ hơpok tơpơng 'lơ̆ng mă lu ih đei rơih,păng klơ̆m lê̆ lăm ŭnh.8 Đei kon pơlei đơ̆ng lơ teh đak gô năm rok trong pơlei âu, tơpinh băl: ‘Liơ Kră Yang
         pơm kơ pơlei tih âu mah thoi noh?’ 9 Gô đei bơngai tơl khan: ‘‘Noh yua kơ đơ̆ng kon pơlei âu achăng lê̆ tơdrong pơgơ̆p
         hăm Kră Yang, 'Bok Kei-Dei lu sư kơdih, na bơwih bơwăn păng kơkuh kơ yang nai.’ ”10 'Nĕ hmoi kơ pơtao lôch păng kư̆m 'nĕ pă nhơ̆m hmach kơ sư,jah nhơ̆m hmoi bĕ kơ pơtao mă đe rôp pơm bơnă đơ̆ng iĕm,yua kơ sư ưh pă wih brŏk tơ iĕm dơ̆ng.Ưh pă wă 'bôh dêh char sư âu dơ̆ng.11 Yua kơ Kră Yang khan thoi âu gah Salum pơtao đe Juđa kon drŏ-nglo Jôsia, pơgơ̆r tơplih
         'bă sư Jôsia păng kư̆m weh boih đơ̆ng anih âu: “Sư ưh pă đei chuêt brŏk tơ âu dơ̆ng.
         12 Na gô lôch hloi tơ lăm char mă đe chông ba, ưh pă 'bôh teh đak 'nâu đơ̆ng.”Roi gah Jêhôiakim 13 Răm-'băm tơpă kơ bơngai bu mă pơdơ̆ng hnam pơtao sư hăm tơdrong ưh kơ trŏpăng pơm anih tơ kơpal hăm tơdrong ưh kơ tơpăt hơnơ̆ngrôp lu bơngai rông 'bôt sư jang hoh;ưh kơ đei apah lu sư;14 Khan thoi âu: “Inh gô pơm hnam pơtao inh mă tih să,đei lơ tăl tơ kơpal rơhơi rơhŏ;Na sư gô pơm lu 'măng-'mŏk hơdah pơ̆ng tơnăr sư hăm tơ̆r 'long hơngo pik bah đak 'brê.15 Hăm trŏ ih tơchĕng ih pơm pơtao,yua kơ ih pơm hnam hăm 'long hơngo 'lơ̆ng hloh kơ đe?Hăm trŏ kơ 'bă ih sơ̆ đei sŏng sa đak nhă?Sư pơm tơdrong 'lơ̆ng tơdrong tơpăt,na đei tơdrong 'lơ̆ng rŏ kơ sư. 16 Sư sek tơdrong tơpăt kơ lu bơngai dơnuh hin hăm lu bơngai pơmat-tat,na sư đei tơdrong pŭn hiôk.Hăm trŏ sư pơm thoi noh wă khan sư băt kơ Inh?Noh Kră Yang khan: 17 Mă-lei măt păng jơhngơ̆m ih 'maih chă lơi,pơlôch lu bơngai ưh kơ đei yoch,păng 'maih chă rôp pơgŏ pơjuă pơđep pơm kơnê̆ dêh.18 Thoi noh, 'nâu Kră Yang khan gah Jêhôiakim, kon drŏ-nglo Jôsia pơtao đe Juđa:Ưh kơ đei bu nhơ̆m hmoi kơ sư khan:Hô̆ lah 'nhŏng inh! Hô̆ lah mŏ inh!Ưh kơ đei bu nhơ̆m hmoi kơ sư khan:Hô̆ lah yŏng inh kah, hô̆ lah pơtao 'lơ̆ng rŏ inh kah!19 Đe gô 'bŭ sư thoi đe 'bŭ aseh iĕ,đe gô hor sư tơ 'nguaih,păng klơ̆m lê̆ sư tơ ataih kơ 'măng jang pơlei Jêrusalem.20 Tŏk năm bĕ tơ char Liban păng krao ôr,nhơ̆m hmoi ôr mă re tơ groi Basankrao ôr mă re kơtang dơ̆ng kông Abarim.Yua kơ đĭ-đăng bơngai mă pơgơ̆p hăm ih lôch đĭ boih.21 Inh đei bơtho khan boih kơ ih kơplah ih hiôk jơnap,mă-lei ih khan Inh ưh kơ wă mơ̆ng ôh.'Nâu tơdrong ih đei pơm boih đơ̆ng ih oei 'lơ̆p sơ̆,ih oei ưh kơ wă mơ̆ng nơ̆r Inh.22 Kial gô puh pơđông lê̆ đĭ-đăng lu bơngai wei triu ih,păng lu bơngai mă pơgơ̆p hăm ih gô jing bơnă,kơplah noh ih gô mơlâu păng hlơ̆l lĕm,yua kơ tơdrong kơnê̆ đêl ih pơm boih.23 Ơ lu bơngai oei lăm char Liban,pơm anih oei lăm kơdrơ̆ng 'long hơngo,ih gô tơngưih dêh kơplah đei tơdrong jĭ tuĕnh truh kơ ih,thoi lu bơngai drŏ-kăn jĭ wă hơiơch!24 Kră Yang khan: “Sĭt thoi Inh arih, mă khan Jêhôiachin kon drŏ-nglo Jêhôiakim pơtao
         đe Juđa, thoi tơkhiĕn tơdra 'bot 'bơ̆t hơnglâu ti 'ma Inh, tơpă Inh kư̆m oei plôh
         lê̆. 25 Inh gô pơjao lê̆ ih kơ lu bơngai mă 'maih pơrăm tơdrong arih ih tơ lăm ti lu bơngai
         mă ih hli dêh, lăm ti Nebukatnessar pơtao đe Babilôn păng lăm ti lu bơngai Kalđê.
         26 Inh gô puh lê̆ ih hăm mĕ ih tơ dêh nai, ưh kơ trŏ kơ dêh char mă đêl tơpŭ kơ ih păng
         măr iĕm gô lôch tơ noh. 27 Măr iĕm ưh pă đei brŏk boih tơ char mă măr iĕm rơnguơ̆ rŏ kơ 'maih brŏk.”28 Hăm trŏ Jêhôiachin jing bô̆i teh pơchah boih, mă đe areh?Minh pôm bô̆i teh ưh kơ đei bu wă?Liơ sư hăm lu adrĕch adrung sư đe klơ̆m hŭt lê̆ ataih,tơ char mă lu sư ưh kơ băt?29 Ơ dêh char, dêh char, dêh char!Mơ̆ng bĕ nơ̆r Kră Yang. 30 Kră Yang khan:“Chih jô̆ bĕ bơngai 'nâu hơdai hăm lu bơngai ưh kơ đei hơ'lơ̆p,ưh kơ đei pŭn hiôk jơnap kơplah sư oei arih;Yua kơ lu kon sâu sư ưh kơ đei bu pŭn hiôk jơnap,gơh hơ-oei tơ tang-dŏ pơtao Đawit,păng gơh pơgơ̆r lăm adrĕch Juđa dơ̆ng!”

Lu bơngai oei oei arih wih brŏk231 Kră Yang khan: “Răm-'băm tơpă kơ lu bơngai wei triu, pơrăm păng pơm kơ triu Inh tơklah
         tơklang đơ̆ng tơmăn 'nhĕt Inh.” 2 Thoi noh na, Kră Yang, 'Bok Kei-Dei bơngai Isơrael khan kơ lu bơngai wei triu, wei-lăng
         kon pơlei Inh. “Lu iĕm pơm kơ triu Inh tơklah tơklang, pơpuh tơweh tơ nai ưh kơ wei
         rong lu sư, Kră Yang khan. 'Nâu Inh gô phak lu iĕm yua kơ tơdrong kơnê̆ iĕm pơm.”
         3 “Noh Inh wă akŭm lu triu Inh mă oei arih đơ̆ng jơ̆p kơ dêh char mă Inh đei pơpuh lu
         sư. Inh gô chông anhăk lu sư mơ̆t tơ lăm tơmăn 'nhĕt lu sư; lu sư gô chek lar rai
         lơ. 4 Inh gô chă lu bơngai wei rong lu sư; lu sư ưh pă hli kơ kiơ dơ̆ng păng ưh kơ đei hiong
         minh pôm ayơ,” noh Kră Yang khan.5 Kră Yang khan: “Năr gô truh tơ anăp âu,Inh gô tơiung đei minh pôm dơng tơpăt chăt đơ̆ng adrĕch Đawit,Sư pơm pơtao pơgơ̆r gơh hơgei, pơm tơdrong 'lơ̆ng tơpăt hơnơ̆ng lăm teh đak.6 Lăm chăl Sư pơgơ̆r khŭl bơngai Juđa gô đei dŏng pơklaih;păng bơngai Isơrael đei arih hiôk hơđơ̆ng.'Nâu anăn đe gô krao Sư:‘Kră Yang boih 'lơ̆ng tơpăt lu nhôn.’ ”7 Kră Yang khan: “Lei na gô đei năr truh tơ anăp, kơplah noh đe ưh pă đei pơma pơkăm
         pơkă thoi âu dơ̆ng: ‘Sĭt tơpă thoi Kră Yang arih, Kră Yang mă đei pơklaih adrĕch adrung
         Isơrael đơ̆ng char Êyiptơ.’ 8 Mă-lei đe gô khan: Sĭt tơpă thoi Kră Yang arih, Kră Yang mă đei dŏng pơklaih adrĕch
         adrung bơngai Isơrael đơ̆ng gah yă-nơ̆m, păng lu char mă lu sư oei đơ̆ng Kră Yang
         puh lu sư sơ̆.’ Lu sư gô wih brŏk oei tơ dêh char lu sư kơdih.Lu bơngai khan lê̆ adrol hơlĕnh9 Gah lu bơngai khan lê̆ adrol:Jơhngơ̆m inh pơchah boih lăm inh,kơting inh đĭ tơtơ̆,inh thoi bơngai suai kơ sik,thoi bơngai wing măt yua kơ sik pơm kơ sư,đơ̆ng Kră Yanghăm đơ̆ng nơ̆r 'lơ̆ng rơgoh Sư.10 ‘Dêh char âu 'bĕnh kơ lu bơngai pơm pơyô kư̆ kă,Yua kơ đơ̆ng Kră Yang hiap pơtê̆, teh hrĕng kro,tơmăn 'nhĕt tơ char glă kro đĭ.Lu sư kơdâu kiơ̆ trong kơnê̆;yua iŏk tơdrong gơh kĕ ưh kơ trŏ.’ ”11 “Đĭ lu bơngai khan lê̆ adrol hăm đĭ lu 'bok soi tă kơ pơm kơnê̆ dêh,Inh 'bôh boih lu sư pơm kơnê̆ truh tơ lăm hnam Inh hloi.”Noh Kră Yang khan,12 “Thoi noh trong lu sư yak jing rơbơ̆r,Inh gô pơpuh lu sư tơ lăm măng mu,păng gô pơ̆k 'bĭch hloi tơ noh.Truh boih sơnăm Inh wă sek phak lu sư,Inh pơrăm lu sư.”Noh Kră Yang khan.13 “Inh 'bôh hơđăl boih tơdrong glăi yoch krưp,lăm bơngai khan lê̆ adrol char Samari;Lu sư yua anăn yang Baal na khan lê̆ adrol,ba bơngai Isơrael Inh wơ̆l jrok.14 Inh 'bôh lăm lu bơngai khan lê̆ adrollăm pơlei Jêrusalem pơm tơdrong kơnê̆ dêh;Lu sư pơm pơyô kư̆ kă păng yak kiơ̆ trong hơlĕnh pơdăr;lu sư pơdrŭt bơngai pơm kơnê̆ rai dêh,na lu sư ưh pă đei bu 'maih lê̆ tơdrong kơnê̆.Inh lăng rim kơ lu sư thoi pơlei Sôđôm,păng kon pơlei Jêrusalem nhen thoi pơlei Gômôrơ.”15 Thoi noh Kră Yang Tih Hloh khan gah lu bơngai khan lê̆ adrol noh:“Inh gô ăn kơ lu sư sa 'long tăngpăng nhă đak hơkăm,yua kơ đơ̆ng lu bơngai khan lê̆ adrol lăm pơlei Jêrusalem,tơdrong pơm yoch kơnê̆ dêh rai jơ̆p kơ dêh char.”16 Kră Yang Tih Hloh khan:“'Nĕ pă mơ̆ng lu bơngai khan lê̆ adrol noh roi kơ iĕm.Lu sư roi ăn kơ iĕm tơdrong hơmĕng ưh kơ đei,lu sư khan lê̆ adrol kiơ̆ thoi lu sư chă đon kơdih,ưh kơ trŏ kơ đơ̆ng nơ̆r Kră Yang bơtho khan ôh.17 Lu sư hrăn pơma roi kơ lu bơngai areh kơ Inh:‘Kră Yang khan: Lu iĕm gô đei hiôk-hian.’Lu sư pơma roi kơ đĭ lu bơngai arăng kơ̆l kiơ̆ thoi lu sư wă kơdih.‘Ưh kơ đei tơdrong răm kiơ truh kơ iĕm ôh.’18 Mă-lei bu đei dơ̆ng boih lăm khŭl Kră Yang,wă kơ mơ̆ng lăng nơ̆r Sư?Bu mơ̆ng hơlen boih păng wă kơ băt nơ̆r Sư?19 To kial hơbŭt đơ̆ng Kră Yang lĕch boih,tơdrong Sư hil thoi phŭt huơ̆r,huơ̆r tơ kơpal kơ̆l lu bơngai pơm kơnê̆.20 Tơdrong Kră Yang hil ưh kơ ngach ôh,dĭng mă Sư pơm pơkeh thoi Sư tơchĕng wă.Lăm năr ei kơnh lu iĕm gô băt hơdah tơdrong noh.21 Inh ưh kơ đei wơh lu bơngai khan lê̆ adrol noh,mă-lei lu sư oei năm chă roi nơ̆r Sư kơdih.Inh ưh kơ đei athei lu sưmă-lei lu sư oei khan lê̆ adrol.22 Mă-lei tơdah lu sư đơ̆ng lăm khŭl Inh,lei lu sư kư̆m roi boih nơ̆r Inh kơ lu kon pơlei pơla Inh,pơm ăn kơ kon pơlei Inh weh đơ̆ng trong kơnê̆,đơ̆ng tơdrong pơm kư̆ kă.”23 Kră Yang khan: “Inh hăm trŏ Kră Yang 'Bok Kei-Dei mă oei jê̆ đĕch,mă ưh kơ Kră Yang 'Bok Kei-Dei oei ataih?”24 Kră Yang khan: “Hăm đei bu gơh ôn hlơp akâu sư,mă Inh ưh kơ 'bôh?Kră Yang khan:Hăm trŏ kơ Inh oei tơ jơ̆p-jang kơpal plĕnh 'bĕnh kơ teh đak âu?25 Inh đei kơtơ̆ng nơ̆r lu bơngai khan lê̆ adrol hơlĕnh yua anăn Inh khan! ‘Inh apo 'bôh,
         inh apo 'bôh.’ 26 Tơdrong 'nâu oei đei lăm jơhngơ̆m lu bơngai khan lê̆ adrol hơlĕnh, pơma kiơ̆ kơ jơhngơ̆m
         đon lu sư kơdih, dĭng dang yơ? 27 Lu sư tơchĕng chă đon roi tơdrong lu sư apo kơ lu buăl sư mơ̆ng na wă kơ kon pơlei
         Inh hiơt kơ anăn Inh thoi lu 'bok yă sư hiơt kơ anăn Inh kiơ̆ yang Baal. 28 Bơngai khan lê̆ adrol ayơ đei apo 'bôh, roi bĕ tơdrong sư apo, na bơngai bu mă đei
         iŏk boih nơ̆r đơ̆ng Inh ră roi bĕ mă tơpăt!” Kră Yang khan: Hơnong 'ba hăm gơh yua
         tơplih kơ găr 'ba? 29 Nơ̆r Inh hăm trŏ thoi ŭnh? Thoi mut teh tơmo pơchah? Noh Kră Yang khan.30 Kră Yang khan. Thoi noh na 'nâu Inh gô blah lu bơngai khan lê̆ adrol mă tơtông iŏk
         băl nơ̆r inh đơ̆ng tơduă lu sư na khan nơ̆r Inh. 31 Kră Yang khan: “'Nâu Inh gô blah lu bơngai khan lê̆ adrol, mă yua hơpiĕt lu sư kơdih
         khan: ‘'Nâu nơ̆r Kră Yang khan!’ 32 Tơpă Inh gô blah lu bơngai khan lê̆ adrol yua nơ̆r hơlĕnh roi tơdrong apo pơm ăn kơ
         kon pơlei pơla Inh jrok kiơ̆ nơ̆r hơlĕnh kư̆ kă. Inh ưh kơ đei wơh păng ưh kơ đei
         athei lu sư ôh. Tơpă lu sư ưh kơ đei tơgŭm kiơ kơ kon pơlei pơla âu.” Noh Kră Yang
         khan.33 “Dah kon pơlei 'nâu, lu 'bok khan lê̆ adrol, lu 'bok soi jet ih: ‘Tơdrong trăp đơ̆ng
         Kră Yang noh kiơ?’ Ih athei khan kơ lu sư: ‘Lu iĕm boih tơdrong trăp. Inh gô tŭk lê̆
         iĕm,’ ” Kră Yang khan. 34 Dah 'bok soi, dah 'bok khan lê̆ adrol dah minh 'nu lăm lu kon pơlei khan: ‘'Nâu tơdrong
         trăp đơ̆ng Kră Yang,’ Inh gô phak bơngai noh hăm hnam dơnŏ sư hai. 35 'Nâu tơdrong lu iĕm gô pơma tơjet băl tơduă, bơngai âu jet bơngai to: ‘Kră Yang đei
         tơl thoi yơ?’ Dah ‘Đei bơtho khan tơdrong kiơ?’ 36 Mă-lei lu iĕm 'nĕ pă pơma 'bơm kơ tơdrong trăp đơ̆ng Kră Yang dơ̆ng, yua kơ tơdrong
         pŭ trăp noh boih nơ̆r đơ̆ng 'bơ̆r rim 'nu pơma, păng lu iĕm đei pơm glăi boih kơ dôm
         nơ̆r Kră Yang 'Bok Kei-Dei mă arih ling-lang, Kră Yang Tih Hloh, 'Bok Kei-Dei lu bơ̆n.
         37 'Nâu tơdrong iĕm jet bĕ lu 'bok khan lê̆ adrol: ‘Kră Yang tơl ih liơ boih?’ Dah ‘Kră
         Yang pơma bơtho ih tơdrong kiơ?’ 38 Mă-lei tơdah lu iĕm oei khan: ‘'Nâu boih tơdrong trăp đơ̆ng Kră Yang,’ na Kră Yang
         khan: ‘Yua kơ lu iĕm pơma nơ̆r 'nâu. 'Nâu boih tơdrong trăp đơ̆ng Kră Yang,’ kơplah
         Inh đei wơh bơngai năm bơtho kơ iĕm 'nĕ pă pơma: ‘'Nâu tơdrong trăp đơ̆ng Kră Yang.’
         39 Yua kơ thoi noh, na 'nâu, sĭt tơpă Inh gô hiơt kơ lu iĕm păng Inh gô hŭt lê̆ iĕm đơ̆ng
         hơdai hăm pơlei tih mă Inh ăn boih kơ iĕm păng lu 'bok iĕm. 40 Inh gô ăn kơ iĕm mơlâu kơ đe ling-lang hlŏng hloi, ưh kơ đei bu gơh hiơt.”

'Bar tŏ bai plei hơra241 'Noh đơ̆ng rŏng kơ Nebukatnessar, pơtao đe Babilôn rôp Jêkônia, kon drŏ-nglo Jêhôiakim,
         pơtao đe Juđa, hăm rôp lu kră pơgơ̆r lăm char Juđa, hơdai hăm lu bơngai thơ̆ hơgei,
         thơ̆ hơjơ̆m hling đơ̆ng pơlei Jêrusalem chông ba tơ char Babilôn pơm bơnă, Kră Yang
         tơ'bôh ăn kơ inh đei 'bar tŏ bai plei 'long hơra dan 'bơ̆t anăp hnam Kră Yang. 2 Minh pôm bai tah lu plei hơra 'lơ̆ng thoi plei đum blŭng-a lăm bơyan, bai mă minh
         pôm noh dơ̆ng tah plei hơra kơnê̆ ngăl, ưh pă gơh sa boih.3 Kră Yang jet inh: “Ơ Jêrêmi, ih 'bôh kiơ?”Inh tơl: “Inh 'bôh plei 'long hơra, lu plei hơra 'lơ̆ng, 'lơ̆ng dêh, lu plei kơnê̆,
         kơnê̆ tơpă, plei kơnê̆ noh đĭ mah pă gơh sa.”4 Kră Yang khan kơ inh: 5 “Kră Yang 'Bok Kei-Dei Isơrael khan: ‘Thoi plei hơra 'lơ̆ng 'nâu mơ̆n Inh gô jô̆ lu
         bơngai bơnă đơ̆ng dêh char Juđa mă Inh puh lu sư năm tơ char Kalđê. 6 Inh oei răp lăng wă pơm 'lơ̆ng kơ lu sư, Inh gô chông lu sư wih brŏk tơ char âu, Inh
         gô tơiung pơdơ̆ng ming păng ưh pă pơrăm lu sư dơ̆ng, Inh wă pơtăm ưh kơ wă buch. 7 Inh gô ăn kơ lu sư đei jơhngơ̆m băt kơ Inh boih Kră Yang. Lu sư gô jing kon pơlei
         Inh, Inh boih Kră Yang 'Bok Kei-Dei lu sư, yua kơ lu sư gô đĭ jơhngơ̆m wih brŏk tơ
         Inh.’ ”8 Kră Yang khan: Bĕ lu plei hơra kơnê̆ dêh noh mah pă gơh sa, kư̆m thoi noh mơ̆n Inh
         gô pơm kơ Sêđekia pơtao đe Juđa, lu yŏng pơgơ̆r, lu bơngai oei arih đơ̆ng lăm pơlei
         Jêrusalem mă oei oei lăm char 'nâu, dah oei lăm char Êyiptơ. 9 Inh gô pơm ăn kơ đĭ-đăng dêh char lăm teh đak lăng 'brơ̆ krưp kơ lu sư. Lăng lu sư
         đei đe blei hiap, đe pơ'brơh, đe pơjăm pơjuă, tơ jơ̆p lăm dêh char mă Inh đei pơpuh
         lu sư tơ noh. 10 Inh gô ăn kơ lu sư lôch kơ đao gưm, lôch kơ pơngot rơwĕt, lôch hơbuh, pơrăm pơlôch
         pơgoh lu sư đơ̆ng lăm teh mă Inh đei ăn kơ lu sư păng lu 'bok yă lu sư sơ̆.”

Tơpơh-jĭt sơnăm pơm bơnă251 Kră Yang khan kơ Jêrêmi gah tơdrong wă truh kơ adrĕch adrung Juđa lăm sơnăm mă puăn
         chăl Jêhôiakim, kon drŏ-nglo Jôsia, pơtao đe Juđa, noh lăm sơnăm blŭng-a chăl Nebukatnessar
         pơm pơtao dêh char Babilôn. 2 Na Jêrêmi 'bok khan lê̆ adrol roi tơbăt nơ̆r 'nâu 'bơ̆t anăp adrĕch bơngai Juđa hăm
         đĭ-đăng kon pơlei Jêrusalem: 3 “Đơ̆ng sơnăm mă mơjĭt-pêng lăm chăl Jôsia, kon drŏ-nglo Ammôn, pơtao đe Juđa dĭng
         truh dang ei đei 'bar-jĭt pêng sơnăm, nơ̆r Kră Yang pơma hăm inh. Đơ̆ng năr noh, inh
         iung đơ̆ng hrôih ling-lang roi tơbăt kơ iĕm, mă-lei iĕm ưh kơ wă mơ̆ng.4 Kră Yang oei gô wơh đĭch đam sư, lu bơngai khan lê̆ adrol, năm roi tơbăt ăn kơ lu
         iĕm, mă-lei iĕm kuă kơ mơ̆ng, kư̆m ưh kơ 'maih wă pơgling đon mơ̆ng. 5 Lu sư khan: ‘Rim 'nu kơ lu iĕm athei weh đơ̆ng tơdrong kơnê̆, achăng lê̆ bĕ tơdrong
         pơm yoch kơnê̆, na lu iĕm gô oei lăm teh đak Kră Yang ăn boih kơ lu iĕm păng lu 'bok
         yă iĕm sơ̆ khơ̆ ning-mônh hlŏng hloi. 6 'Nĕ kơ kiơ̆ kơkuh păng jang kơ lu yang nai, 'nĕ iŏk tơmam iĕm chă pơm păng ti na tơblĕk
         Inh dơ̆ng, lei Inh huay kơ ăn tơdrong răm truh kơ iĕm.’7 Kră Yang khan: ‘Mă-lei lu iĕm ưh kơ wă mơ̆ng nơ̆r Inh, rai tơblĕk Inh hăm tơmam đơ̆ng
         ti lu iĕm pơm na pŭ iŏk tơdrong pơrăm iĕm kơdih.’8 Thoi noh na, Kră Yang Tih Hloh khan: ‘Yua kơ lu iĕm kuă kơ mơ̆ng nơ̆r Inh, 9 'nâu, Inh gô krao đĭ adrĕch adrung gah yă-nơ̆m păng đĭch đam Inh Nebukatnessar pơtao
         Babilôn,’ Kră Yang khan: ‘Inh gô ba lu sư blah iŏk dêh char âu hăm lu kon pơlei oei
         lăm char âu păng pơm kơ lu kon pơlei oei tăp dăr kơ char âu hai. Inh gô pơrăm đĭ lu
         sư, pơm kơ lu sư đe lăng 'brơ̆ krưp, đe pơjăm păng hiong răm hlŏng hloi. 10 Hloh kơ noh, Inh gô pơm ăn kơ lu sư pă đei kơtơ̆ng nơ̆r đe hơri chơt hiôk, pă đei
         kơtơ̆ng nơ̆r keng đe hlôm pơchơt păng pă đei nơ̆r hiĕk chhôk chă klo akăn, kư̆m pă
         đei kơtơ̆ng re tơpăl đe peh 'ba păng kư̆m pă đei hơdah ŭnh kơđeng. 11 Jơ̆p kơ teh âu jing juơ, đĭ kon pơlei lăm dêh char âu gô bơ̆jang kơ pơtao Babilôn
         lăm tơpơh-jĭt sơnăm.”12 Kră Yang khan: “Mưh đĭ kơ tơpơh-jĭt sơnăm noh boih, Inh gô phak pơtao Babilôn păng
         kon bơngai lăm char noh, yua kơ tơdrong yoch lu sư. Inh gô phak char bơngai Kalđê
         pơm ăn kơ char noh jing juơ hlŏng hloi. 13 Inh gô pơm kơ char noh thoi nơ̆r Inh đei pơma, nơ̆r mă đei chih răk boih lăm sơ̆p
         hla bơar âu, noh đơ̆ng nơ̆r Jêrêmi khan lê̆ adrol pơm kơ đĭ-đăng adrĕch. 14 ‘Mă lu sư kư̆m gô pơm đĭch kơ lu dêh char pran kơtang lu pơtao tih mơng Inh gô pơm
         tơwih kơ lu sư thoi lu sư đei pơm păng kiơ̆ kơ tơdrong jang đơ̆ng ti lu sư pơm.”Kơchŏk Kră Yang 'Bok Kei-Dei hil15 Kră Yang 'Bok Kei-Dei Isơrael khan kơ inh: “Iŏk bĕ kơchŏk 'bĕnh kơ sik Inh mĭl đơ̆ng
         ti Inh, pơhuch bĕ đĭ-đăng kơ adrĕch adrung mă Inh wơh ih năm tơ yơ athei huch sik
         noh. 16 Lu sư gô huch, suai wơnh yak nơnăm mơngưt mơngat, yua kơ đao gưm mă Inh đei ăn truh
         tơ lăm lu sư.”17 Thoi ei na inh iŏk kơchŏk sik đơ̆ng ti Kră Yang păng pơhuch ăn kơ đĭ-đăng adrĕch adrung
         mă Kră Yang wơh inh năm huch sik lăm kơchŏk noh: 18 Pơlei tih Jêrusalem păng lu pơlei lăm char Juđa, ăn kơ lu pơtao lu yŏng pơgơ̆r, pơm
         ăn kơ lu sư răm jing rơ̆m rĕk, đe pơjăm đe blei hiap, đe lăng lu sư 'brơ̆ krưp thoi
         hrei 'nâu. 19 Pharaôn, pơtao dêh Êyiptơ, đĭ-đăng lu đĭch đam sư, đĭ-đăng lu kră pơgơ̆r păng lu kon
         pơlei sư. 20 Păng đĭ-đăng kơ lu tơmoi lăm char noh lu pơtao char Us, ăn kơ lu pơtao char Philistin,
         lăm noh đei pơlei Askalon, pơlei Gasa, Ekrôn păng lu bơngai mă oei arih lăm pơlei
         Asdôt. 21 Char Eđôm, char Môap ăn kơ adrĕch adrung Ammôn. 22 Ăn đĭ kơ lu pơtao Tirơ, kơ lu pơtao oei lăm Siđôn păng kơ lu pơtao oei lăm bŏl đak
         dơsĭ. 23 Ăn đĭ kơ pơlei Đêdan, Têma, kơ Bus, ăn kơ lu bơngai hơkôih sŏk kơ̆l. 24 Ăn kơ lu pơtao Arâp, ăn kơ lu pơtao rim dêh char nai oei hơbĭ lăm char glă. 25 Ăn đĭ kơ rim pơtao Simri, đĭ-đăng pơtao char Êlam, ăn kơ lu pơtao char Mêđi. 26 Ăn đĭ kơ pơtao gah yă-nơ̆m, oei jê̆ dah ataih, ăn kơ đĭ-đăng dêh char kơpal teh. Đơ̆ng
         noh ăn kơ Pơtao Sêsach kư̆m huch sik lăm kơchŏk noh.27 “Ih khan bĕ kơ lu sư: Kră Yang Tih Hloh 'Bok Kei-Dei Isơrael, khan: ‘Huch bĕ mă suai,
         hăk lê̆, pơ̆k lê̆ pă iung, yua kơ đao gưm Inh ăn truh tơ lu iĕm! 28 Mă-lei tơdah lu sư ưh kơ chu iŏk kơchŏk sik đơ̆ng ti ih na huch, lei ih khan kơ lu
         sư: “Kră Yang Tih Hloh khan: Iĕm athei huch! 29 'Nâu, Inh wă ăn tơdrong gleh truh kơ pơlei tih krao anăn Inh. Bĕ lu iĕm, Inh wă lê̆
         kơ phak hă? Ưh ôh! Inh gô phak lu iĕm, yua kơ Inh gô ăn đao hơlă truh tơ đĭ-đăng adrĕch
         adrung oei kơpal teh,’ ” Noh Kră Yang Tih Hloh khan.30 “Gah ih, roi tơbăt lê̆ bĕ dôm nơ̆r wă blah lu sư âu păng khan:‘Kră Yang gô ôr tơkĕch đơ̆ng anih tơ kơpal;đơ̆ng anih 'lơ̆ng rơgoh Sư,sư gô ôr kơtang wă pơm kơ teh Sư,ôr jreo tơkĕch thoi đe pơjuă plei hơmu,Sư blah pơm kơ đĭ-đăng kon bơngai oei kơpal teh đak âu.31 Đe gô kơtơ̆ng nơ̆r tơjrông tơjrang tơ tôch kơ teh,yua kơ Kră Yang gô sek đĭ kơ adrĕch adrung,Sư wă phak đĭ-đăng kon bơngai,Sư pơjao ăn lu bơngai kơnê̆ lôch kơ đao gưm.’ ”'Noh Kră Yang khan.32 'Nâu nơ̆r Kră Yang Tih Hloh khan:“'Nâu, tơdrong pơrăm truhtơ jơ̆p-jang đơ̆ng dêh char âu truh tơ dêh char nai;hơbŭt hơbang tihlĕch đơ̆ng anih tôch kơ teh đak.”33 Lăm năr noh akâu atâu bơngai mă Kră Yang pơlôch 'bĕnh-'bang jơ̆p kơ teh đơ̆ng gah
         âu truh tơ gah to, ưh kơ đei bu hmoi, ưh kơ đei bu 'bŭ hơmet, gô pơm mơ̆r kơ teh!34 “Ơ lu bơngai wei triu, nhơ̆m hmoi bĕ,ôr krao bĕ! Ơ tơ'ngla triu tơgrŏl pơpơ̆ bĕ yua kơ truh boih năr đe pơlôch lu iĕm,lu iĕm gô pơ̆k lôch thoi gŏ teh gĭt pơchah.35 Lu bơngai wei triu ưh pă đei trong ayơ gơh klĕnh,Lu tơ'ngla triu kư̆m ưh pă đei trong ayơ gơh klaih.36 Ei! Lu bơngai wei triu ôr,lu tơ'ngla triu nhơ̆m hmoi;Kră Yang pơrăm lê̆ goh tơmăn 'nhĕt lu sư.37 Hơdrong triu hiôk-hian kư̆m pơrăm đĭ,đơ̆ng tơdrong Kră Yang hil mĭl.38 Thoi dăm-brang sư lĕch boih đơ̆ng anih sư.Teh đak lu sư gô jing juơ,yua kơ đao gưm han tơpă pơm kơ lu sư.Păng yua kơ tơdrong Kră Yang hil mĭl.

Đe sek wă pơlôch Jêrêmi261 Kơplah Jêhôiakim, kon drŏ-nglo Jôsia, pơtao đe Juđa, pơtơm pơgơ̆r, Kră Yang khan kơ
         Jêrêmi nơ̆r 'nâu. 2 Kră Yang khan: “Ih athei dơ̆ng 'bơ̆t cham hnam Kră Yang, roi tơbăt ăn kơ đĭ-đăng bơngai
         đơ̆ng lu pơlei Juđa năm kơkuh kơ Kră Yang tơ hnam akŭm; roi tôm nơ̆r Inh đei roi tơbăt
         kơ ih, ih 'nĕ kơ hŭt lê̆ minh nơ̆r ayơ. 3 Băt lu sư gô mơ̆ng ih, na rim 'nu gô weh đơ̆ng tơdrong kơnê̆ wih tơ Inh, na Inh gô
         tơplih đon tơdrong Inh wă pơrăm lu sư, yua kơ tơdrong yoch kơnê̆ lu sư pơm. 4 Ih athei khan kơ lu sư: Kră Yang khan thoi âu: ‘Tơdah iĕm kuă kơ mơ̆ng nơ̆r Inh păng
         kuă kơ kiơ̆ tơdrong juăt Inh đei ăn boih kơ lu iĕm; 5 păng tơdah lu iĕm ưh kơ wă mơ̆ng dôm nơ̆r đơ̆ng lu đĭch đam Inh, mă lu bơngai khan
         lê̆ adrol, Inh ling-lang wơh lu sư năm truh tơ iĕm, mă-lei lu iĕm kư̆m kuă kơ mơ̆ng
         lu sư,’ ” 6 na Inh gô pơm ăn kơ hnam akŭm âu thoi Inh đei pơm boih kơ pơlei Silô, na đĭ-đăng dêh
         char lăm teh gô hiap pơlei Inh âu.7 Lu 'bok soi, lu 'bok khan lê̆ adrol păng đĭ-đăng kon pơlei pơla kơtơ̆ng Jêrêmi khan
         roi dôm tơdrong noh lăm hnam Kră Yang. 8 Đang kơ Jêrêmi roi tơbăt dôm nơ̆r Kră Yang athei sư roi tơbăt ăn kơ kon pơlei pơla,
         lu 'bok soi lu bơngai khan lê̆ adrol păng lu kon pơlei rôp sư păng khan: Ih trŏ kơ
         lôch! 9 “Liơ ih pơ̆n yua anăn Kră Yang pơma lê̆ adrol khan: Hnam akŭm âu gô thoi Silô, pơlei
         âu gô juơ ưh kơ đei bơngai oei?” Na đĭ-đăng kon pơlei akŭm wang Jêrêmi lăm hnam Kră
         Yang.10 Lu kră pơgơ̆r dêh Juđa kơtơ̆ng tơdrong noh, lĕch đơ̆ng hnam pơtao năm tơ hnam Kră
         Yang păng hơ-oei sek tơlang 'bơ̆t 'Măng Jang 'Nao hnam Kră Yang. 11 Lu 'bok soi, lu 'bok khan lê̆ adrol, pơma hăm lu kră pơgơ̆r păng đĭ-đăng kon pơlei
         pơla khan: Bơngai âu trŏ kơ pơlôch, yua kơ sư đei pơma khan lê̆ adrol wă pơm kơ pơlei
         âu, đon lu iĕm đei kơtơ̆ng boih.12 Jêrêmi tơl lu kră pơgơ̆r păng lu kon pơlei: “Noh jơ̆ đơ̆ng Kră Yang wơh athei inh
         năm roi khan lê̆ adrol kơ tơdrong wă pơm kơ hnam akŭm păng pơlei tih âu, mă iĕm đei
         kơtơ̆ng boih. 13 Na dang ei iĕm athei tơplih tơdrong arih iĕm păng tơdrong jang iĕm, mơ̆ng kiơ̆ bĕ
         nơ̆r Kră Yang 'Bok Kei-Dei lu iĕm, na Kră Yang gô tơplih đon tơdrong wă pơm kơ lu
         iĕm. Sư đei khan lê̆ adrol kơ lu iĕm băt. 14 Bĕ gah inh, inh âu, lăm tơpang ti lu iĕm, pơm bĕ kơ inh kiơ̆ thoi lu iĕm khan trŏ
         khan lăp. 15 Iĕm athei băt mă tơpă dah lu iĕm pơlôch inh lu iĕm, pơlei tih âu, đĭ kon pơlei pơla
         oei lăm pơlei tih âu gô pŭ pham inh mă ưh kơ đei yoch âu. Yua kơ Kră Yang tơpă mă
         đei wơh inh năm tơ iĕm, ăn kơ inh roi tơbăt dôm lu nơ̆r âu tơ lăm đon iĕm kơtơ̆ng.”16 Lu kră pơgơ̆r păng đĭ kon pơlei pơla khan hloi kơ 'bok soi hăm 'bok khan lê̆ adrol:
         “Ưh kơ gơh pơlôch bơngai âu, yua kơ sư yua anăn Kră Yang, 'Bok Kei-Dei bơ̆n roi tơbăt
         kơ bơ̆n.”17 Đei lu mơ'nah lăm lu kră wei-lăng lăm char ei kư̆m iung pơma khan kơ đĭ-đăng tơpôl
         mă oei akŭm băl. 18 Mika pơlei Môrêsêt, bơngai khan lê̆ adrol lăm chăl Hesekia, pơtao đe Juđa, kư̆m đei
         khan lê̆ adrol hăm lu bơngai Juđa: ‘Kră Yang Tih Hloh khan:Siôn đe gô choh rơuơ thoi chŭn,Jêrusalem gô pơchah răm jing juơ,păng kông đe man hnam akŭm jing bri kơdrơ̆ng.’19 ‘Hesekia, pơtao đe Juđa păng đĭ kon pơlei Juđa wă pơlôch Mika mơ̆n hă? Ưh kơ trŏ yua
         kơ pơtao hli yom kơ Kră Yang, na krao apinh Kră Yang mơnat ăn; na Kră Yang tơplih
         đon huay kơ pơrăm lu sư thoi Kră Yang pơkă wă pơrăm lu sư. Bĕ lu bơ̆n 'nâu pă 'biơ̆
         wă pŭ iŏk tơdrong pơrăm kơ lu bơ̆n kơdih.’ ”20 Kŭm đei minh 'nu bơngai nai dơ̆ng kư̆m yua anăn Kră Yang khan lê̆ adrol; noh Uri,
         kon drŏ-nglo Sêmaia đơ̆ng pơlei Kiriat Jêrim. Kŭm đei khan lê̆ adrol kơ tơdrong wă
         pơrăm pơlei tih păng char âu trŏ thoi nơ̆r Jêrêmi đei khan. 21 Pơtao Jêhôiakim, đĭ-đăng yŏng linh păng lu kră pơgơ̆r đei kơtơ̆ng nơ̆r Uri boih, pơtao
         wă pơlôch sư; mă-lei Uri kơtơ̆ng, hli dêh na kơdâu ôn tơ char Êyiptơ. 22 Pơtao Jêhôiakim wơh Êlnathan kon drŏ-nglo Akbôr hăm lu bơngai nai năm hơdai sư tơ
         dêh char Êyiptơ. 23 Lu sư rôp anhăk Uri đơ̆ng Êyiptơ ba tơ pơtao Jêhôiakim. Pơtao pơlôch sư hăm đao gưm
         klơ̆m lê̆ atâu sư tơ bơsat kon pơlei hmă.24 Mă-lei Ahikam kon drŏ-nglo Saphan pơma dŏng Jêrêmi, na đe ưh kơ ăn kon pơlei pơlôch
         ôh.

'Long ăt pơtao Babilôn271 Lăm chăl blŭng-a Sêđekia kon drŏ-nglo Jôsia, pơtao đe Juđa pơgơ̆r, đei nơ̆r Kră Yang
         khan kơ Jêrêmi: 2 Kră Yang khan kơ inh thoi âu: “Iŏk tơlei akar păng 'long pơm bĕ 'long ăt, na 'băk
         tơ ako ih. 3 Na, gơih nơ̆r âu ăn kơ lu pơtao char Eđôm, Môap, Ammôn, Tirơ păng pơtao char Siđôn,
         hơtă 'bơ̆t lu bơngai mă lu năm pơtao wơh tơ pơlei Jêrusalem tơ'bơ̆p Sêđekia, pơtao
         đe Juđa. 4 Pơkă athei lu sư năm roi kơ yŏng lu sư khan: “Kră Yang Tih Hloh, 'Bok Kei-Dei Isơrael,
         khan: Lu iĕm athei khan kơ yŏng iĕm: 5 Inh boih Tơ'ngla pơjing kơ teh, kon bơngai păng lu kon sem brem kơpal teh đơ̆ng tơdrong
         mơsêh mơyang păng đơ̆ng ti pran kơtang Inh. Inh ăn teh âu kơ bu mơ̆ng kơ Inh lăp.
         6 Dang ei, Inh jao đĭ-đăng teh đak iĕm lăm ti Nebukatnessar, pơtao Babilôn, đĭch đam
         Inh; Inh kư̆m ăn đĭ lu sem bri chu kơ sư. 7 Đĭ-đăng bơngai lăm dêh char gô chu yom kơ sư, kơ kon, kơ sâu sư dĭng truh kơ năr lu
         dêh char păng lu pơtao tih mơng gô rôp sư pơm đĭch.’ ”8 “Tơdah khŭl bơngai ayơ, dêh char ayơ ưh kơ chu bơ̆jang kơ Nebukatnessar, pơtao Babilôn
         păng ưh kơ wă 'băk 'long ăt pơtao Babilôn tơ ako sư,” Kră Yang 'Bok Kei-Dei khan:
         “Na Inh gô yua đao gưm, pơngot rơwĕt, jĭ hơbuh, pơmat bơngai noh dĭng mă Inh ăn dêh
         char noh lăm ti pơtao Nebukatnessar pơrăm. 9 Bĕ iĕm, iĕm 'nĕ pă mơ̆ng lu bơngai khan lê̆ adrol iĕm, lu pơjâu chă pơma hăm Yang
         păng pơjâu juăt tơlang tơdrong apo, lu pơjâu chă pơma hăm atâu, lu 'bok lăng tơdra
         sơnglŏng păng đĭ lu pơjâu hơlĕnh kơ lu iĕm khan: ‘Lu iĕm ưh kơ đei pơm đĭch bơ̆jang
         kơ pơtao Babilôn ôh.’ 10 Lu sư bơtho khan lê̆ adrol hơlĕnh, tơdah lu iĕm lui kơ lu sư đe chông ba lu iĕm ataih
         đơ̆ng teh đak iĕm, na Inh pơpuh tơlĕch lu iĕm păng lu iĕm gô lôch hiong đĭ. 11 Mă-lei adrĕch bơngai ayơ chu 'băk 'long ăt pơtao Babilôn păng chu yom kơ pơtao noh,
         na: Inh gô ăn kơ lu sư oei kơtă lăm dêh char sư kơdih, wă kơ choh jang sa păng oei
         tơ noh.” Noh Kră Yang.12 Inh kư̆m roi ăn dôm nơ̆r noh kơ Sêđekia pơtao đe Juđa. “Mơ̆t bĕ ako ih lăm 'long ăt
         pơtao Babilôn, chu kơ sư păng kon pơlei sư, lei na iĕm gơh arih. 13 Yua kơ kiơ ih păng lu kon pơlei ih lê̆ đe pơlôch iĕm hăm đao gưm, pơngot rơwĕt, lôch
         hơbuh thoi Kră Yang đei khan kơ dêh char ayơ mă ưh kơ wă chu kiơ̆ kơ pơtao Babilôn?
         14 Apinh iĕm 'nĕ kơ mơ̆ng hŏ dôm nơ̆r lu bơngai khan lê̆ adrol khan: ‘Lu iĕm huay kơ
         chu jang kơ pơtao Babilôn. Noh tơdrong hơlĕnh đĕch mă lu sư khan lê̆ adrol kơ lu iĕm.”
         15 Kră Yang khan: “Inh ưh kơ đei wơh lu sư, lu sư yua anăn Inh khan lê̆ adrol hơlĕnh.
         Tơdah lui kơ lu sư Inh gô pơpuh tơweh lu iĕm păng pơlôch pơđĭ lu iĕm păng lu bơngai
         khan lê̆ adrol noh.”16 Inh kư̆m khan kơ lu 'bok soi păng đĭ-đăng kon pơlei âu: “Kră Yang khan: ‘'Nĕ pă mơ̆ng
         nơ̆r lu bơngai khan lê̆ adrol kơ iĕm khan: Dôm lu tơmam yua lăm hnam Kră Yang ưh pă
         đunh boih Babilôn gô pơdrâu tơwih tơ âu! Noh lu sư khan lê̆ adrol hơlĕnh kơ lu iĕm.
         17 'Nĕ pă mơ̆ng lu đe noh, chu jang bĕ kơ pơtao Babilôn wă kơ iĕm gơh arih. Liơ pơlei
         tih âu pơchah răm? 18 Dah lu sư bơngai khan lê̆ adrol tơpă păng đei nơ̆r Kră Yang, lei lê̆ lu sư krao khan
         apinh Kră Yang Tih Hloh, wă kơ tơmam gĭt oei oei lăm hnam Kră Yang, lăm hnam pơtao
         Juđa păng pơlei tih Jêrusalem, đe huay kơ iŏk ba tơ char Babilôn. 19 Yua kơ Kră Yang Tih Hloh khan trŏ kơ lu jrăng păng kong, bơng đak tih krao dơsĭ kong,
         păng jơ̆ng hăm kong đei tang-wang wă tŭn lu bơng, păng dôm tơmam gĭt oei đei lăm pơlei,
         20 lu tơmam mă Nebukatnessar pơtao đe Babilôn ưh kơ tung ba, kơplah sư rôp ba Jêkônia
         kon drŏ-nglo Jêhôiakim, pơtao đe Juđa, hơdai hăm lu kră pơgơ̆r char Juđa đơ̆ng pơlei
         tih Jêrusalem, ba tơ char Babilôn pơm bơnă; 21 Kră Yang Tih Hloh, 'Bok Kei-Dei bơngai Isơrael khan kơ tơmam gĭt oei oei lăm hnam
         akŭm, lăm hnam pơtao đe Juđa păng pơlei tih Jêrusalem: 22 ‘Gô iŏk ba tơ char Babilôn păng 'măn lê̆ tơ noh dĭng truh năr Inh athei lu sư 'ba
         pơdrâu tơ anih 'nâu.” Noh Kră Yang khan!

Hanania bơngai khan lê̆ adrol hơlĕnh281 Lăm sơnăm noh mơ̆n wă khan, lăm chăl Sêđekia 'nao pơtơm pơm pơtao đe Juđa, lăm khei
         pơđăm sơnăm mă puăn, Hanania kon drŏ-nglo Asur, bơngai khan lê̆ adrol đơ̆ng pơlei
         Gibeôn, pơma hăm inh lăm hnam Kră Yang 'bơ̆t anăp lu 'bok soi păng đĭ kon pơlei: 2 Kră Yang Tih Hloh, 'Bok Kei-Dei bơngai Isơrael khan: “Inh gơ̆ lê̆ boih 'long ăt pơtao
         Babilôn. 3 Lăm 'bar sơnăm đơ̆ng rŏng, dôm tơmam gĭt lăm hnam Kră Yang mă đêl Nebukatnessar pơtao
         Babilôn iŏk đơ̆ng anih âu ba tơ char Babilôn, na Inh gô iŏk pơdrâu tơ anih âu.’ ”
         4 Kră Yang khan: “Inh gô ba brŏk Jêkônia kon drŏ-nglo Jêhôiakim pơtao đe Juđa păng đĭ-đăng
         lu bơngai Juđa mă đe rôp pơm bơnă tơ Babilôn, kư̆m brŏk tơ anih âu dơ̆ng; yua kơ Inh
         gơ̆ lê̆ boih 'long ăt pơtao Babilôn.”5 Na, Jêrêmi tơl hloi Hanania 'bok khan lê̆ adrol 'bơ̆t anăp lu 'bok soi păng kon pơlei
         oei dơ̆ng lăm hnam Kră Yang. 6 Jêrêmi 'bok khan lê̆ adrol khan: “Trŏ tơpă apinh Kră Yang pơm bĕ thoi noh; apinh Kră
         Yang pơm bĕ trŏ thoi nơ̆r ih đei khan lê̆ adrol wă iŏk pơdrâu đĭ đêl dôm tơmam gĭt
         lăm hnam Kră Yang păng chông ba brŏk đĭ-đăng lu bơngai Juđa đêl pơm bơnă đơ̆ng lăm
         char Babilôn wih tơ anih âu! 7 Lei na mơ̆ng bĕ nơ̆r inh wă pơma hăm ih păng đĭ-đăng kon pơlei pơla âu. 8 Lu 'bok khan lê̆ adrol, adrol kơ ih hăm adrol kơ inh, đơ̆ng sơ̆ lu sư khan lê̆ adrol
         boih kơ tơdrong tơblah wang, tơdrong pơrăm, jĭ lôch hơbuh, pơngot rơwĕt, truh tơ lơ
         dêh char păng tơ lăm dêh char tih. 9 Mă-lei 'bok khan lê̆ adrol ayơ khan hiôk-hian rơnŭk rơnua, dah nơ̆r sư khan noh trŏ
         'blep tơpă, 'bok noh đe băt kơ sư noh đơ̆ng Kră Yang wơh tơpă!”10 Hanania 'bok khan lê̆ adrol plôh iŏk 'long ăt đơ̆ng ako Jêrêmi 'bok khan lê̆ adrol
         păng gơ̆ lê̆. 11 Đơ̆ng noh, Hanania tơbăt 'bơ̆t anăp đĭ kon pơlei: “Kră Yang khan: 'Blep lăm 'bar sơnăm
         Inh gô gơ̆ lê̆ 'long ăt Nebukatnessar pơtao đe Babilôn đơ̆ng ako rim kơ adrĕch adrung.’
         ” Jêrêmi 'bok khan lê̆ adrol yak brŏk.12 Đơ̆ng rŏng kơ Hanania plôh lê̆ boih 'long ăt đơ̆ng ako Jêrêmi, đei nơ̆r Kră Yang khan
         kơ Jêrêmi: 13 Ih năm khan bĕ kơ Hanania: Kră Yang khan: Ih gơ̆ lê̆ boih 'long ăt pơm păng 'long
         đơ̆ng Jêrêmi mă-lei Inh gô tơ'băk ăn kôih 'long ăt pơm păng bơsei.” 14 'Nâu Kră Yang Tih Hloh, 'Bok Kei-Dei bơngai Isơrael khan: Inh gô tơ'băk 'long ăt păng
         bơsei tơ ako rim adrĕch adrung âu, wă kơ lu sư pơm đĭch kơ Nebukatnessar pơtao Babilôn
         păng chu jang kơ sư, mă lu sem bri Inh kư̆m đei jao boih kơ sư.”15 Đơ̆ng noh Jêrêmi 'bok khan lê̆ adrol khan kơ Hanania 'bok khan lê̆ adrol: “Ơ Hanania,
         mơ̆ng bĕ, Kră Yang ưh kơ đei wơh ih ôh, mă-lei ih pơm kơ kon pơlei 'nâu gơnang kơ
         nơ̆r ih hơlĕnh. 16 Thoi noh, Kră Yang khan: 'Nâu; Inh gô ba ih weh đơ̆ng kơpal teh âu; sơnăm âu ih gô
         lôch; yua kơ ih đei pơma iung blah hăm Kră Yang.” 17 Lăm sơnăm noh hloi khei tơpơh, Hanania 'bok khan lê̆ adrol lôch.

Kơthơ Jêrêmi gơih kơ lu bơngai đe rôp291 'Nâu nơ̆r Jêrêmi đơ̆ng pơlei Jêrusalem chih gơih kơ lu đe kră mă oei arih, lu đe 'bok
         soi, lu 'bok khan lê̆ adrol păng đĭ-đăng kon pơlei mă pơtao Nebukatnessar rôp đơ̆ng
         pơlei Jêrusalem ba tơ char Babilôn pơm bơnă. 2 Đơ̆ng rŏng kơ pơtao Jêkônia, mĕ pơtao, lu bơngai jang lăm hnam pơtao, lu kră pơgơ̆r
         đơ̆ng Juđa păng Jêrusalem, lu thơ̆ hơgei gơh pơm lĕch đơ̆ng pơlei Jêrusalem boih,
         3 kơthơ noh Jêrêmi hơtă ăn kơ bre Êlasa kon drŏ-nglo Saphan păng Gêmaria kon drŏ-nglo
         Hilkia mă Sêđekia pơtao đe Juđa wơh bre sư năm tơ char Babilôn tơ'bơ̆p Nebukatnessar
         pơtao đe Babilôn. Kơthơ noh chih khan:4 Kră Yang Tih Hloh, 'Bok Kei-Dei bơngai Isơrael khan kơ lu bơngai mă Inh ăn đe rôp
         pơm bơnă đơ̆ng pơlei Jêrusalem ba tơ Babilôn: 5 “Pơm bĕ hnam oei, pơtăm bĕ 'long sa plei lăm mir pơgar, na phĕ sa plei sư. 6 Iŏk bĕ klo akăn, na pơjing kon drŏ-nglo drŏ-kăn; chă ăn bĕ kơ lu kon tơdăm iĕm akăn,
         ăn bĕ kơ lu kon adruh iĕm đei klo, wă kơ lu sư pơjing kon hơ'lơ̆p, drŏ-nglo dah drŏ-kăn,
         wă kơ đei kon sâu rai lơ tơ noh, 'nĕ pă hrŏ hiong. 7 Chă bĕ tơdrong hiôk-hian jơnap kơ pơlei tih mă Inh đei ăn kơ lu iĕm oei tơ noh pơm
         bơnă; krao apinh Kră Yang bĕ; yua kơ lu iĕm đei hiôk jơnap noh đơ̆ng pơlei noh hiôk
         jơnap.”8 Kră Yang Tih Hloh, 'Bok Kei-Dei bơngai Isơrael khan: “'Nĕ pă lê̆ lu 'bok khan lê̆
         adrol păng lu pơjâu oei hơdai iĕm chă hơlĕnh kơ iĕm; păng kư̆m 'nĕ pă hlŭ mơ̆ng kiơ̆
         nơ̆r lu sư apo, 9 yua kơ lu sư khan lê̆ adrol hơlĕnh hăm anăn Inh. Inh ưh kơ đei wơh lu sư ôh.” Noh
         Kră Yang khan.10 Kră Yang khan: “Layơ tôm tơpơh-jĭt sơnăm ăn kơ Babilôn pơgơ̆r, Inh gô năm hơpong tơ
         lu iĕm, Inh gô pơm trŏ thoi nơ̆r pơkă 'lơ̆ng rŏ Inh, gô chông ba lu iĕm brŏk tơ teh
         đak âu.” 11 Kră Yang khan: “Yua kơ Inh băt tơdrong kiơ Inh pơkă wă pơm kơ lu iĕm. Inh đei pơkă
         ăn tơdrong hiôk-hian phĭ jơnap ưh kơ trŏ tơdrong kơnê̆ răm ôh, wă kơ lu iĕm đei tơdrong
         gơnang hơmĕng. 12 Kơplah lu iĕm năm krao chă Inh, krao apinh Inh, Inh gô tơl tơwih. 13 Lu iĕm gô chă Inh păng gơh tơ'bơ̆p tơdah lu iĕm chă Inh hăm đĭ jơhngơ̆m.” 14 Kră Yang khan: “Inh gô ăn kơ lu iĕm tơ'bơ̆p Inh păng Inh gô iŏk chông anhăk pơdrâu
         lu iĕm brŏk đơ̆ng pơm bơnă.” Kră Yang khan: “Inh gô akŭm pơđĭ lu iĕm đơ̆ng jơ̆p kơ
         dêh char, đơ̆ng rim pơlei pơla mă Inh đei puh lu iĕm tơ noh păng gô iŏk anhăk lu iĕm
         wih brŏk tơ teh đak mă đêl Inh puh iĕm đơ̆ng noh sơ̆.”15 Lu iĕm khan: “Kră Yang đei ăn boih kơ lu bơ̆n 'bok khan lê̆ adrol tơ char Babilôn!”
         16 Kră Yang khan gah pơtao mă oei 'bơ̆t tang-dŏ pơtao Đawit păng lu kon pơlei mă oei
         lăm pơlei âu, lu bơngai mă huay kơ năm pơm bơnă hơdai lu iĕm, 17 lei, na 'nâu nơ̆r Kră Yang Tih Hloh khan: “Inh gô ăn đao gưm, pơngot rơwĕt păng tơdrong
         lôch hơbuh truh tơ lu sư, pơm ăn kơ lu sư thoi plei hơra ôm kơnê̆ dĭng mah đe pă gơh
         sa. 18 Inh gô ăn đao gưm, pơngot rơwĕt păng jĭ hơbuh druh pơrăm lu sư, đe gô puh lê̆ lu sư
         tơ to tơ âu. Tơ jơ̆p-jang kơ dêh char lăm teh đak âu, lăng krưp, lu sư pŭ hơngiap
         đe blei hiap, đe che bơle, đe pơjăm pơjuă lu sư tơ rim adrĕch adrung mă Inh đei pơpuh
         lê̆ lu sư tơ noh.” 19 Kră Yang khan: “Noh yua kơ lu sư kuă kơ mơ̆ng nơ̆r Inh, Inh chơ̆n oei wơh lu bơngai
         khan lê̆ adrol, lu đĭch đam Inh năm tơbăt ăn kơ lu sư nơ̆r Inh; mă-lei lu iĕm kư̆m
         kuă kơ mơ̆ng lei-lăi.20 Thoi noh ơ đĭ-đăng lu bơngai bơnă mă Inh đei puh đơ̆ng pơlei Jêrusalem năm tơ char
         Babilôn, mơ̆ng bĕ nơ̆r Kră Yang.” 21 'Nâu Kră Yang Tih Hloh, 'Bok Kei-Dei bơngai Isơrael khan thoi âu gah Ahap, kon drŏ-nglo
         Kôlaia păng Sêđekia, kon drŏ-nglo Maaseia, bơngai mă yua anăn Inh khan lê̆ adrol hơlĕnh:
         “Inh gô jao lu sư kơ Nebukatnessar, pơtao Babilôn, sư gô pơlôch bre noh 'bơ̆t anăp
         lu iĕm. 22 Đĭ-đăng bơngai Juđa pơm bơnă lăm char Babilôn gô iŏk yua anăn 'bar 'nu bơngai 'nâu
         hiap tơhuăi, thoi âu: “Apinh Kră Yang ăn kơ iĕm kư̆m thoi Sêđekia păng Ahap, mă pơtao
         Babilôn đei phang lăm ŭnh,’ 23 yua kơ lu sư đei pơm yoch bơlŭk kơnê̆ boih lăm lu bơngai Isơrael, pơm yoch ngôi pơyô
         kư̆ kă hăm akăn lu bơngai rông 'bôt sư kơdih păng pơma hơlĕnh mă Inh ưh kơ đei athei
         lu sư. Inh băt păng pơm kơdranh kơ tơdrong noh. Noh Kră Yang khan.Nơ̆r tơbăt kơ Sêmaia24 Roi tơbăt bĕ kơ Sêmaia bơngai Nêhelam: 25 “'Nâu Kră Yang Tih Hloh, 'Bok Kei-Dei bơngai Isơrael khan: ‘Ih đei gơih boih hla bơar
         kơ đĭ kon pơlei Jêrusalem, kơ 'bok soi Sephania kon drŏ-nglo Maaseia păng kơ đĭ-đăng
         lu 'bok soi nai khan: 26 Kră Yang đei jao ăn kơ ih boih pơm 'bok soi tơplih kơ Jêhôiada wă pơgơ̆r wei-lăng
         hnam akŭm Kră Yang Ih gơh athei đe rôp hơnuh ako, rôp jơlŏng lê̆ jơ̆ng, tơdah bu mă
         wơnh khan lê̆ adrol 27 Lei liơ ih ưh kơ rôp chrih kơ Jêrêmi pơlei Anathôt, sư oei khan lê̆ adrol, tơ lăm
         lu iĕm? 28 Sư boih, pơ̆n gơih kơ lu nhôn nơ̆r tơ lăm char Babilôn khan: Tơdrong pơm bơnă oei
         đunh năr; pơm bĕ hnam oei; pơtăm bĕ 'long sa plei lăm mir pơgar na sa plei sư.”29 Sephania 'bok soi đŏk kơthơ noh tơm măt Jêrêmi bơngai khăn lê̆ adrol mơ̆ng. 30 Nơ̆r Kră Yang khan kơ Jêrêmi: 31 “Chih roi bĕ kơ đĭ-đăng kon pơlei oei pơm bơnă: 'Nâu Kră Yang khan gah Sêmaia bơngai
         Nêhelam: ‘Yua kơ Sêmaia khan lê̆ adrol kơ lu iĕm boih, mă Inh ưh kơ athei sư khan
         păng sư kư̆m pơm kơ iĕm lui kơ nơ̆r sư hơlĕnh.’ 32 Na Kră Yang khan: “Inh gô phak Sêmaia, bơngai Nêhelam păng adrĕch adrung sư hai dơ̆ng.
         Gah adrĕch sư, ưh kơ đei bu mă oei arih hơdai hăm kon pơlei 'nâu; kơdih akâu sư kư̆m
         ưh kơ đei 'bôh tơdrong hiôk mă Inh gô ăn kơ kon pơlei Inh, yua kơ sư pơma blơ̆ plơ̆
         Inh.’ ” Noh Kră Yang khan.

Bơngai bơnă Isơrael păng Juđa gô wih brŏk301 'Nâu nơ̆r Kră Yang khan kơ Jêrêmi: 2 'Nâu Kră Yang, 'Bok Kei-Dei bơngai Isơrael khan: “Chih răk bĕ lăm sơnôm hla bơar nơ̆r
         Inh đei bơtho khan kơ ih boih.” 3 Kră Yang khan: “Gô đei năr, Inh gô chông ba kon pơlei Inh bơngai Juđa păng Isơrael
         wih brŏk đơ̆ng pơm bơnă. Kră Yang khan: “Inh gô ba lu sư brŏk iŏk teh đak mă Inh đei
         ăn boih kơ lu yă 'bok lu sư.”4 'Nâu nơ̆r Kră Yang đei khan gah bơngai Isơrael păng Juđa. 5 'Nâu Kră Yang khan:“Inh đei kơtơ̆ng boih nơ̆r ôr krao hli tơrơ,ưh kơ đei hiôk-hian.6 Jet lăng:Hăm trŏ kơ bơngai drŏ-nglo tơpŭ kon hơ'lơ̆p?Lei liơ mă Inh 'bôh bơngai drŏ-nglo kơ'mĭn klak thoi drŏ-kăn wă tơpŭ?Liơ mă muh măt lu sư dreng hơ'blă?7 Ô! Năr noh kơnê̆ krưp tih tơpă,mă ning-mônh kư̆m ưh kơ đei năr kơnê̆ dêh thoi noh.Noh boih năr truh răm kơ Jakôp!Mă-lei Inh gô dŏng lu sư klaih đơ̆ng noh.”8 Kră Yang Tih Hloh khan:“Lăm năr noh Inh gô gơ̆ lê̆ 'long ăt đơ̆ng ako lu sư;păng hrĕch lê̆ tơlei đêl đe chô̆ lu sư,ưh pă pơm đĭch kơ dêh tơmoi dơ̆ng;9 Mă-lei lu sư gô chu yom kơ Kră Yang 'Bok Kei-Dei lu sư,păng Đawit pơtao lu sư,Inh gô atŏk ăn.”10 Kră Yang khan:“Ơ Jakôp, ih boih đĭch đam Inh, 'nĕ kơ hli.Ơ Isơrael, 'nĕ pă tơrơ!Inh gô dŏng pơklaih iĕm đơ̆ng dêh ataih,đơ̆ng teh đak iĕm pơm bơnă.Jakôp gô brŏk hiôk-hian, rơnŭk rơnua jang sa,ưh kơ đei hli tơrơ kơ bu dơ̆ng.”11 Kră Yang khan:“Inh oei păng iĕm, wă dŏng pơklaih iĕm.Inh gô pơlôch pơrăm đĭ lu dêh char,mă Inh đei puh iĕm tơklah tơklang lăm noh,mă-lei Inh huay kơ pơlôch iĕm.Inh gô phak bơtho lu iĕm kiơ̆ kơ tơdrong trŏ,Inh ưh kơ lê̆ ôh phak bơtho lu iĕm.”12 Kră Yang khan:“Tơdrong jĭ rơka iĕm ưh pă gơh klaih boih;rơka jĭ iĕm jrŭ dêh.13 Ưh kơ đei bu tơgŭm iĕm,ưh kơ đei pơgang kiơ wă kơ iĕm huay kơ jĭ,rơka jĭ iĕm ưh pă tơsir boih.14 Bơngai mă pơgơ̆p hăm iĕm hiơt kơ iĕm boih,lu sư ưh pă hiơ̆k kơ iĕm boih,Inh teh iĕm rơka thoi lu ayăt teh.Inh teh phak lu iĕm kư̆m thoi lu bơngai kơnê̆ phak,Yua kơ tơdrong kơnê̆ iĕm trăp tơpă,tơdrong yoch iĕm lơ dêh.15 Liơ iĕm oei ôr krao yua kơ rơka iĕm?Tơdrong jĭ iĕm hơmet pă gơh klaih boih.Yua kơ tơdrong kơnê̆ iĕm trăp dêh,tơdrong yoch iĕm lơ dêh;noh Inh pơm kơ iĕm.16 Mă-lei đe bu kăp sa iĕm đe gô kăp sa lu sư;lu bơngai ayăt kơ iĕm gô jing bơnă;bu mă tơgar iŏk tơtông tơmam đơ̆ng iĕm,đe kư̆m gô blah tơgar iŏk đơ̆ng lu sư.”17 Kră Yang khan:“Mă khan đe jô̆ iĕm thoi Siôn, đe pă wă lăng.Ưh pă đei bu hiơ̆k.Mă-lei Inh gô pơklaih rơka iĕm.Inh gô hơmet pơklaih rơka jĭ iĕm.18 'Nâu Kră Yang khan:“Inh gô iŏk tơwih bơsŭn anih hnam Jakôp đơ̆ng lu sư pơm bơnă,Inh gô mơnat ăn kơ sơnăm dơnŏ lu sư;pơlei tơm tih đe gô pơdơ̆ng tơ đêl teh so sơ̆,hnam pơtao đe gô pơdơ̆ng trŏ 'bơ̆t anih so sơ̆.19 Gô đei nơ̆r hơri bơnêpăng chơt hiôk đơ̆ng 'bơ̆r lu sư.Inh gô ăn kơ lu sư rai lơ, ưh pă tŏ sĕt thoi sơ̆.Inh kư̆m ăn kơ đe ư-ang kơ lu sư;ưh pă pơjăm boih.20 Kon hơ'lơ̆p lu sư kư̆m thoi sơ̆;khŭl adrĕch lu sư gô dơ̆ng kơjăp 'bơ̆t anăp Inh,Inh gô phak pơmat lu bơngai mă pơgŏ pơđep lu sư.21 Lu sư gô đei pơtao lĕch đơ̆ng adrĕch adrung lu sư,Kră pơgơ̆r lu sư kư̆m đei đơ̆ng lăm lu sư.Inh gô krao sư năm jê̆ Inh,wă kơ sư năm jê̆ Inh;yua kơ ưh kơ đei bơngai bu nuih pơ̆n năm jê̆ Inh.”Noh Kră Yang khan.22 “Thoi ei, na lu iĕm gô jing kon pơlei pơla Inh, Inh gô pơm Kră Yang 'Bok Kei-Dei lu
         iĕm.23 To hơbŭt đơ̆ng Kră Yang,tơdrong Sư hil mĭl, thoi kial hơbŭt tih bahhuơ̆r truh tơ kơ̆l lu bơngai pơm kơnê̆.24 Kră Yang hil ưh kơ ngachdĭng mă truh tơ Sư pơm kehdôm tơdrong mă Sư wă pơm.Lăm năr tôch kơnh,lu iĕm gô băt hlôh hơđăl tơdrong 'nâu.”

Bơngai Isơrael wih tơ dêh char lu sư311 Kră Yang khan: “Kơplah noh kơnh, Inh boih Kră Yang 'Bok Kei-Dei kơ đĭ-đăng adrĕch
         Isơrael; păng lu sư jing kon pơlei pơla Inh.” 2 Kră Yang khan:“Minh adrĕch adrung klaih đơ̆ng đao gưmđei boih pŭn hiôk lăm char glă,kơplah Inh ăn kơ lu bơngai Isơrael pơdơh hiôk-hian.”3 Sơ̆ Kră Yang tơ'bôh boih kơ bơ̆n khan:“Inh 'mêm mơnat kơ iĕm hăm tơdrong 'mêm ling-lang hlŏng hloi,Thoi noh na Inh oei wei kơjăp 'mêm kơ iĕm.4 Inh gô pơdơ̆ng ming iĕm,na lu iĕm gô đei dơ̆ng, ơ bơngai Isơrael 'lơ̆ng rơgohLu iĕm gô iŏk hơgơ̆r iĕ tơdŭ suang thoi sơ̆ hơdai hăm lu bơngai chơt hiôk.5 Lu iĕm gô pơtăm tơm hơmutơ kông groi Samari, thoi sơ̆lu iĕm pơtăm,gô phĕ sa plei.6 Gô đei năr lu bơngai gaktơ kơpal kông Êphraim ôr krao:Iung bĕ bơ̆n tŏk tơ kông Siôn,năm kơkuh kơ Kră Yang, 'Bok Kei-Dei lu bơ̆n!’ ”7 Kră Yang khan:“Bĕ bơ̆n hơri chơt hiôk kơ Jakôp;tơkĕch tơjroh bĕ kơ lu adrĕch adrung gĭt kăl,pôk bơnê pơyom bĕ na khan:‘Kră Yang dŏng pơklaih boih kon pơlei pơla Sư,lu kon pơlei Isơrael mă oei arih.’8 'Nâu, Inh gô chông lu sư brŏk đơ̆ng char gah yă-nơ̆m,Inh akŭm pơpôi lu sư đơ̆ng tôch kơ teh đak.Lăm lu sư đei bơngai măt tol, bơngai hơwen,lu drŏ-kăn oei anăp păng drŏ-kăn wă tơpŭ,minh khŭl tơpôl lơlap tơpă gô wih brŏk tơ âu.9 Lu sư brŏk hăm nhơ̆m hmoi,păng krao khan, Inh gô pơlung păng chông ba lu sư,Inh gô bơrơng lu sư rok cheng đak glung, rok trong dơhnă,lu sư huay kơtơih pơ̆k, yua kơ Inh boih 'bă kơ lu adrĕch Isơrael,păng Êphraim kon kơdră Inh.10 Mơ̆ng bĕ nơ̆r Kră Yang, ơ kon bơngai jơ̆p kơ dêh char;Ră roi bĕ nơ̆r âu tơ jơ̆p pơlei lăm bŏl đak dơsĭ ataih khan:‘Kră Yang Tơ'ngla mă pơm ăn kơ adrĕch Isơrael tơklah tơklang,Sư wă akŭm pơpôi ba wih brŏk dơ̆ng,Sư gô wei thoi bơngai wei khŭl triu sư.’11 Yua kơ Kră Yang đei huai iŏk boih Jakôppăng dŏng pơklaih lu sư đơ̆ng ti lu bơngai pran kơtang hloh.12 Lu sư gô năm hơri hiôk chơt tơ anih kơjung kơpal kông Siôn;muh măt lu sư chơt hiôk đơ̆ng Kră Yang ăn pŭn hiôk rơkah rơkai:'Ba mi, sik hơmu, đak rơmă ôliwơ,kon triu, bơbe, sem dơrong,Jơhngơ̆m lu sư thoi pơgar đak hngôm hơiuh,ưh pă đei sơ'ngon kơ kiơ dơ̆ng.13 Lu adruh hle chơt hiôk suang pơplŏng,lu tơdăm păng lu kră drŏ-nglo kư̆m wang chơt hiôk;Inh gô tơplih tơdrong ơh sơ'ngon lu sư jing tơdrong chơt hiôk,Inh gô pơlung lu sư ăn kơ lu sư tơdrong chơt hiôk tơplih kơ tơdrong ơh sơ'ngon.”14 Inh gô ăn kơ lu 'bok soi đei tôm tơmam kăl yua,Lu kon pơlei Inh gô đei tôm tơmam kăl yua rơkah rơkai”Noh Kră Yang khan.15 Kră Yang khan:“Tơ pơlei Rama đei kơtơ̆ng nhơ̆m hmoi, nhơ̆m ơh sơ'ngon,noh Rachel nhơ̆m hmoi kơ lu kon sư,hmoi ơh ưh kơ đei bu gơh pơlung sư gah lu kon sư,yua kơ lu kon sư ưh pă đei arih boih.”16 Kră Yang khan:“'Nĕ pă nhơ̆m dơ̆ng, lê̆ pă lĕch đak măt,yua kơ tơdrong jang iĕm gô đei apah;”Kră Yang khan:“Lu iĕm gô wih brŏk đơ̆ng char lu bơngai ayăt,”17 Kră Yang khan:“Gô đei hơmĕng kơ kon sâu đơ̆ng rŏng,kon sâu lu iĕm gô brŏk tơ char kơdih.18 Inh kơtơ̆ng boih bơngai Êphraim nhơ̆m hmoi:‘Ih phak bơtho inh boih,thoi đe pơjuăt kon rơmo mă tam biơh tah 'long ăt, inh pŭ iŏk boih.Apinh Ih iŏk inh brŏk bĕ, na inh gơh brŏk đei hiôk-hian,yua kơ Ih boih Kră Yang 'Bok Kei-Dei inh,19 Tơpă, đơ̆ng rŏng kơ inh weh đơ̆ng Kră Yang,inh tơbral boih;đơ̆ng rŏng kơ inh băt hlôh,inh tŭr kơtơh hmach.Inh mơlâu dêh,Inh pŭ tơdrong mơlâu đơ̆ng pơm yoch đơ̆ng oei tơdăm mơlôh.”20 “Hăm trŏ Êphraim kon Inh mă 'mêm?Kon inh kơeng?Mă khan dôm wơ̆t boih inh hil kơ sư;inh oei 'blŏk 'brơ̆k mơnat,Tơpă Inh gô mơnat kơ sư.”Noh Kră Yang khan.21 “Pơdơ̆ng bĕ jrăng tơmo wă kơnăl;pơdơ̆ng bĕ gơ'bang wă tơ'bôh trong:Lăng bĕ kơ trong tih,trong noh boih mă lu iĕm yak kiơ̆.Wih brŏk bĕ, ơ bơngai Isơrael,brŏk hơlơ̆k bĕ tơ lu pơlei iĕm!22 Oei pă dang yơ dơ̆ng lu iĕm oei thông mang.Ơ kon adruh ưh kơ 'blep?Kră Yang đei pơjing boih minh tơdrong 'nao plơ̆ng lăm teh đak:Bơngai drŏ-kăn wei wêr bơngai drŏ-nglo.”23 Kră Yang Tih Hloh 'Bok Kei-Dei bơngai Isơrael khan: “Kơplah Inh chông tơwih bơngai
         bơnă brŏk, lăm char Juđa păng tơ rim pơlei gô khan: ‘Ơ lu anih mă 'lơ̆ng tơpăt Kră
         Yang, kông rơgoh, apinh Kră Yang ăn kơ anih âu pŭn hiôk!’24 Lăm char Juđa păng đĭ-đăng lu pơlei lu sư oei hơdai tơ noh, lu bơngai bơ̆jang mir
         'ba hăm lu bơngai wei triu. 25 Inh gô ăn kơ lu bơngai gleh lap klaih rơhing păng lu bơngai pă kĕ sa phĭ mah.”26 Kơplah noh inh hơđơ̆r lăng inh tep hiôk-hian.27 Kră Yang khan: “Lăm năr tơ anăp âu kơnh Inh gô rei adrĕch kon bơngai hăm adrĕch sem
         dơrong lăm char Isơrael păng char Juđa. 28 Thoi Inh wei boih lu sư trŏ kơ buch lê̆, pơrăm lê̆, pơlôch păng pơm kơ sư pơmat-tat,
         Inh gô tơiung pơdơ̆ng gô pơtăm ming.” Noh Kră Yang khan. 29 Lăm năr noh đe ưh pă đei khan: ‘'Bă sa plei hơmu iŭ, na kon sâu sư hơker hơnĕnh.’
         30 Mă-lei rim 'nu gô lôch yua kơ yoch sư kơdih; bơngai bu sa plei hơmu iŭ, sư kư̆m hơker
         mơ̆n.”31 Kră Yang khan: “Khei 'năr gô truh,kơplah noh Inh gô pơgơ̆p 'naohăm lu bơngai Isơraelpăng lu adrĕch Juđa.32 Nơ̆r pơgơ̆p 'nâu ưh kơ trŏ thoi nơ̆r pơgơ̆p Inh hăm lu 'bok yă lu sư lăm năr mă Inh
         rôp ti dui tơlĕch lu sư đơ̆ng char Êyiptơ sơ̆,yua kơ lu sư pơrăm lê̆ boih tơdrong pơgơ̆p Inh,mă Inh thoi klo lu sư ră.”Noh Kră Yang khan.33 “'Nâu mă nơ̆r Inh gô pơgơ̆p hăm adrĕch Isơraelđơ̆ng rŏng kơ năr noh kơnh,” Kră Yang khan.“Inh gô 'măn tơdrong juăt Inh tơ lăm kơ̆l 'ngok lu sư;păng chih tơdrong juăt Inh tơ lăm jơhngơ̆m lu sư.Inh Kră Yang 'Bok Kei-Dei lu sưna lu sư jing kon pơlei pơla Inh.”34 Ưh pă đei pơhrăm băl boih lu rông 'bôt sư;păng lu 'nhŏng oh sư khan: Athei băt kơ Kră Yang!Yua kơ đĭ-đăng lu sư gô băt kơ Inh,bơngai pơm iĕ truh tơ bơngai pơm tihKră Yang khan:“Inh ưh pă jô̆ yo kơ tơdrong lu sư pơm kơnê̆,păng kư̆m ưh pă 'blŏk kơ yoch glăi đêl lu sư pơm.”35 Kră Yang;Tơ'ngla mă ăn măt 'nărpơchrang hơdah kơ'năr,ăn măt khei sơnglŏngpơchrang gah kơmăng,pơm kơ đak dơsĭ pơpơ̆ poh-yă hơlôk hơlak.”Kră Yang Tih Hloh noh anăn Sư.36 “Tơdah layơ tơdrong juăt âu hiong đơ̆ng anăp Inh,na kơplah noh adrĕch adrung Isơrael kư̆m hiong hlŏng hloiưh pă jô̆ minh adrĕch 'bơ̆t anăp Inh.”Noh Kră Yang khan.37 Kră Yang khan:“Tơdah đei bu gơh pơtŏ lu tăl plĕnh tơ kơpal tidah gơh lăng băt kơ hơnă tơ ala plei teh sŭng,na kơplah noh, Inh gô achăng lê̆ adrĕch adrung Isơrael,yua kơ tơdrong yoch mă lu sư pơm.”Noh Kră Yang khan.38 Kră Yang khan: “Gô đei 'năr, pơlei tih đe gô pơdơ̆ng dơ̆ng kơ Inh đơ̆ng Hnam Thôt
         Hananêl truh tơ 'Măng Jang Mum. 39 Tơlei đe pơtŏ gô dăng tơpăt groi Garet păng dăr truh tơ groi Gôa. 40 Jơ̆p lăm thŭng atâu đe lôch păng rơnok kơting, đĭ-đăng chŭn dĭng truh tơ thong đak
         Kidrôn păng truh tơ mum 'Măng Jang Aseh gah hơlĕch, dôm lu 'noh gô klah 'măn lê̆ pha
         'lơ̆ng rơgoh ăn kơ Kră Yang păng pơlei oei oei ling-lang ưh kơ đei bu buch lê̆ păng
         pơrăm dơ̆ng.”

Jêrêmi răt mir321 Lăm sơnăm mă mơjĭt chăl Sêđekia pơm pơtao đe Juđa, đei nơ̆r Kră Yang khan kơ Jêrêmi.
         Noh jơ̆ sơnăm mă mơjĭt-tơhngam lăm chăl pơtao Nebukatnessar pơgơ̆r. 2 Kơplah noh lu linh pơtao Babilôn wang pơlei tih Jêrusalem; gah Jêrêmi bơngai khan
         lê̆ adrol đe rôp phak lăm anih cham lu linh gak hnam pơtao Juđa.3 Sêđekia, pơtao đe Juđa, rôp chĭt Jêrêmi, pơtao jet: “Liơ ih khan lê̆ adrol khan:”
         Kră Yang khan: “Inh gô jao pơlei tih 'nâu lăm ti pơtao Babilôn, sư gô blah iŏk. 4 Gah Sêđekia, pơtao đe Juđa, sư ưh kơ gơh klaih đơ̆ng ti lu bơngai Kalđê, sĭt tơpă
         pơtao Babilôn gô rôp phak sư, sư gô pơma dơnuh hăm pơtao 'bơ̆t tơm măt sư 'bôh hăm
         măt sư kơdih. 5 Pơtao Babilôn gô rôp anhăk ba pơtao Sêđekia tơ Babilôn, sư gô oei tơ noh truh tơ Inh
         hơmet sư, tơdah Lu iĕm tơblah hăm bơngai Kalđê, ưh kơ đei jei iĕm ôh?”6 Jêrêmi khan: “Đei nơ̆r Kră Yang khan kơ inh: 7 ‘'Nâu, Hanamel kon drŏ-nglo Salum ma ih gô năm truh khan kơ ih: Răt bĕ mir na inh
         tơ Anathôt: Yua kơ ih kơtum jê̆ trŏ lăp kơ huai iŏk.’ ”8 Hanamel, kon drŏ-nglo ma inh, trŏ thoi nơ̆r Kră Yang khan năm tơ'bơ̆p inh tơ anih
         cham lu linh gak păng khan: “Apinh ih huai iŏk mir na inh tơ Anathôt, lăm char Bênjamin,
         yua kơ ih trŏ kơ gơh răt iŏk mir noh. Ih răt iŏk bĕ.”Na inh băt noh jĭ nơ̆r Kră Yang. 9 Na inh răt mir na tơ Anathôt đơ̆ng Hanamel, kon drŏ-nglo ma inh păng inh kŏng ăn kơ
         sư mơjĭt-tơpơh sêikơl jên hu. 10 Inh chih kĭ anăn tơ lăm hla bơar răt, chơ̆m pơsĭt, kư̆m đei bơngai kơdranh wă pơsĭt
         păng kŏng ăn tôm jên noh. 11 Inh iŏk hloi hla bơar tĕch hla bơar inh 'nao kĭ răt kiơ̆ kơ khôi juăt păng hla bơar
         chih rok hai. 12 Inh jao ăn hla bơar răt noh kơ Baruk, kon drŏ-nglo Nêria, sâu Mahseia, 'bơ̆t anăp
         Hanamel, kon drŏ-nglo ma inh păng 'bơ̆t anăp lu bơngai kơdranh đei kĭ anăn lăm noh,
         kư̆m 'bơ̆t anăp lu bơngai Juđa oei ngôi 'bơ̆t cham anih lu linh gak.13 Na inh pơkă kơ Baruk 'bơ̆t anăp lu sư khan: 14 “Kră Yang Tih Hloh, 'Bok Kei-Dei bơngai Isơrael khan: ‘Iŏk bĕ dôm hla bơar pơsĭt hla
         bơar kĭ răt păng hla bơar chih rok, tah bĕ tơ lăm bô̆i teh, wă kơ hla bơar noh gơh
         răk đunh.” 15 'Nâu Kră Yang Tih Hloh, 'Bok Kei-Dei bơngai Isơrael khan: Đe gô tĕch răt hnam, mir
         chŭn, pơgar hơmu lăm char âu.’16 Đang kơ inh jao hla bơar răt noh kơ Baruk kon drŏ-nglo Nêria, inh krao khan apinh
         Kră Yang:17 “Ơ Kră Yang! Ih boih Tơ'ngla yơ̆r ti man pơjing kơ plĕnh hăm teh âu hăm tơdrong mơsêh
         mơyang tih Ih. Ưh kơ đei tơdrong kiơ mă tơnat 'bơ̆t anăp Ih. 18 Ih tơ'bôh boih tơdrong Ih 'mêm rơbâu rơngan jơhnơr, mă-lei gô phak tơpŭ tơdrong yoch
         đơ̆ng 'bă kơ lu kon sâu sư đơ̆ng rŏng. Ih boih Kră Yang, 'Bok Kei-Dei, Tơ'ngla mơsêh
         mơyang tih, anăn Ih Kră Yang Tih Hloh. 19 Ih đei tơdă tih, mơsêh mơyang gơh pơm tôm tơdrong. Măt Ih lăng 'bôh đĭ-đăng kơ trong
         kon bơngai. Ih phak apah kơ rim 'nu kiơ̆ tơdrong arih sa sư păng kiơ̆ đêl tơdrong
         jang lu sư pơm. 20 Ih đei pơm boih tơdrong hlĭch chrơp tơ lăm char Êyiptơ sơ̆ mă khơ̆ dang ei lăm lu
         bơngai Isơrael păng lăm lu bơngai nai, anăn Ih đei ư-ang boih thoi kư̆m đei ư-ang
         dang ei. 21 Ih đei yua boih dôm tơdra hlĭch, tơdrong chrơp, pơklaih bơngai Isơrael đơ̆ng char
         Êyiptơ hăm ti pran kơtang hăm tơdrong hli krưp wă chông kon pơlei pơla Ih, Isơrael
         lĕch đơ̆ng dêh Êyiptơ. 22 Ih jao ăn kơ lu sư teh đak âu, teh đak 'bĕnh kơ đak toh păng đak sut, mă Ih đei pơkă
         wă ăn kơ lu yă 'bok lu sư sơ̆. 23 Lu sư iŏk boih teh đak âu jang sa mă-lei ưh kơ chu kiơ̆ nơ̆r Ih, ưh kơ arih kiơ̆ tơdrong
         juăt Ih păng ưh kơ pơm dôm tơdrong kiơ mă Ih đei bơtho tơtă wă kơ pơm. Yua kơ thoi
         noh na Ih đei ăn tơdrong gleh âu truh tơ lu sư. 24 To lu linh Kalđê wang blah pơlei; lu sư oei bơ̆ teh wă tŏk blah iŏk pơlei. Pơlei âu
         gô huŏng lăm ti lu sư, kơplah oei tơblah, đei tơdrong pơngot rơwĕt, tơdrong jĭ apoh.
         Tơdrong Ih khan truh boih, 'nâu âu, Ih 'bôh boih. 25 Ơ Kră Yang, Ih khan boih kơ inh: ‘Yua bĕ jên hu ih răt mir na âu păng chă đei bơngai
         kơdranh pơsĭt, na to pơlei tih âu jao boih lăm ti lu bơngai Kalđê.’ ” Lei liơ?26 Kră Yang khan kơ Jêrêmi: 27 “'Nâu, Inh boih Kră Yang, 'Bok Kei-Dei kơ đĭ-đăng kon bơngai. Hăm đei tơdrong kiơ
         mă hơnat kơ Inh?” 28 Lei na Kră Yang khan: “Inh gô jao pơlei tih âu tơ lăm ti lu bơngai Kalđê, lăm ti Nebukatnessar
         pơtao đe Babilôn sư gô blah iŏk. 29 Lu bơngai Kalđê oei wang blah pơlei tih âu, gô iŏk ŭnh soh pơđĭ hnam anih dĭng truh
         tơ bơbŭng hnam mă đe pơyơ̆r tơmam 'bâu phu ăn kơ yang Baal păng đe đei soi pơyơ̆r
         tơmam huch boih kơ lu yang nai hai, lu sư pơm yoch hăm Inh wă tơblĕk Inh. 30 Kon sâu bơngai Isơrael păng kon sâu Juđa, iŏk đơ̆ng oei 'lơ̆p, tă kơ pơm kơnê̆ ngăl
         'bơ̆t anăp Inh. Kon sâu Isơrael iŏk dôm tơmam jang păng ti kơdih sư na tơblĕk Inh.”
         Kră Yang khan: 31 “Iŏk đơ̆ng năr đe pơdơ̆ng sư sơ̆ khơ̆ dang ei pơlei tih âu tơblĕk wă kơ Inh hil, dĭng
         Inh mah pơrăm lê̆ sư đơ̆ng anăp Inh. 32 Tơdrong yoch kơnê̆ mă kon sâu Isơrael păng kon sâu Juđa pơm boih wă kơ tơblĕk Inh,
         đei lu sư, lu pơtao, lu yŏng pơgơ̆r, lu 'bok soi, lu bơngai khan lê̆ adrol lu sư,
         hơdai hăm lu bơngai Juđa păng kon pơlei Jêrusalem. 33 Lu sư ưh kơ hue lăng Inh, tơwih kơ Inh rŏng. Mă khan Inh oei adrin bơtho lu sư, mă-lei
         lu sư kuă kơ mơ̆ng, kuă kơ chu kiơ̆ nơ̆r Inh bơtho khan. 34 Lu sư tah 'măn boih rup yang kơnê̆ 'mê̆ krưp tơ lăm hnam mă đe anăn măt Inh, pơm mơgrĭ
         'mê̆-'mach. 35 Lu sư man pơdơ̆ng boih anih tih kơjung kơ yang Baal lăm Thŭng Ben Hinôm, wă pơyơ̆r
         kơ yang Mơlek lu kon drŏ-nglo kon drŏ-kăn lu sư, noh tơdrong mă Inh ưh kơ đei bơtho;
         Inh ưh kơ đei tơchĕng. Lu sư mă đei pơm tơdrong kơnê̆ 'mê̆-'mach thoi noh na pơm kơ
         adrĕch Juđa yoch.36 Ih đei khan gah pơlei tih âu pơlei noh pơjao boih lăm ti pơtao Babilôn hăm đao gưm,
         pơngot rơwĕt, jĭ apoh, mă-lei Kră Yang 'Bok Kei-Dei bơngai Isơrael khan: 37 “'Nâu, Inh gô hơrui akŭm lu sư đơ̆ng jơ̆p kơ dêh char mă đơ̆ng Inh hil mĭl dêh na
         mă Inh pơpuh lê̆ lu sư tơ noh; Inh gô chông tơwih lu sư brŏk tơ anih 'nâu, wă kơ lu
         sư oei jang sa rơnŭk rơnua. 38 Lu sư gô jing kon pơlei pơla Inh păng Inh boih Kră Yang 'Bok Kei-Dei lu sư. 39 Inh gô ăn kơ lu sư jing minh đon minh jơhngơ̆m minh trong lei-lăi, wă kơ lu sư hli
         yom kơ Inh ling-lang, wă kơ lu sư păng kon sâu lu sư đei tơdrong pŭn hiôk. 40 Inh gô pơgơ̆p hăm lu sư ling-lang hlŏng hloi; Inh ưh pă wă lê̆, dah lu sư ưh pă ăn
         pŭn hiôk kơ lu sư; Inh kư̆m wă pơm ăn kơ jơhngơ̆m lu sư băt hli yom kơ Inh, wă kơ
         lu sư ưh pă achăng lê̆ Inh. 41 Na jơhngơ̆m Inh hiôk ăn kơ lu sư pŭn hiôk, hăm đĭ tơdrong tơpăt lăm jơhngơ̆m Inh wă
         pơtăm lu sư lăm teh đak âu.”42 Kră Yang khan: “Thoi Inh ăn boih tơdrong pơrăm tih kơ kon pơlei 'nâu, Inh kư̆m gô
         ăn tơdrong pŭn hiôk mă Inh đei pơkă boih hăm lu sư năr âu. 43 Lu đe gô tĕch dah răt teh mir na lăm char 'nâu char mă ih đei khan: “Sư jing bri brah
         ưh kơ đei bơngai oei, kon sem brem kư̆m ưh kơ đei, đei jao boih tơ lăm ti lu bơngai
         Kalđê.’ 44 Lu đe gô yua jên hu răt mir na, chih hla bơar tĕch, chơ̆m pơsĭt, chih pơklep chă bơngai
         kơdranh pơsĭt kơ đơ̆ng lăm char Bênjamin, lăm lu anih tăp dăr kơ pơlei tih Jêrusalem,
         lăm pơlei Juđa păng lăm lu pơlei tơ kông groi dah lăm tơring lăm thŭng păng lu pơlei
         gah gơal, yua kơ Inh gô chông anhăk bơnă wih brŏk hiôk-hian jơnap.” Noh Kră Yang khan.”

Tơdrong pơkă pơ'ngam 'lơ̆ng rŏ331 Kơplah Jêrêmi đe phak tơ lăm cham lu linh gak, đei nơ̆r Kră Yang khan kơ sư wơ̆t mă
         'bar. 2 'Nâu Kră Yang khan, Sư boih Tơ'ngla pơjing teh đak păng pơm pơdơ̆ng tôm tơmam ăn kơ
         lu sư kơjăp; anăn Sư Kră Yang: 3 Krao apinh Inh bĕ, Inh gô tơl tơwih; Inh gô tơ'bôh ăn kơ ih tơdrong tih jrŭ păng tơnat
         kơ hlôh, dôm tơdrong mă ih ưh tam mă băt.”4 'Nâu Kră Yang 'Bok Kei-Dei Isơrael khan: “Gah lu hnam lăm pơlei tih, hnam pơtao đe
         Juđa, pơrăm lê̆ boih, wă yua găn tơblah hăm đao gưm lu bơngai Babilôn. 5 Tơblah hăm lu bơngai Kalđê, lu hnam 'nâu 'bĕnh kơ atâu akâu bơngai Inh pơlôch lăm
         năr Inh hil, lăm năr Inh mĭl. Yua kơ lu kon pơlei âu pơm yoch na Inh ôn boih muh măt
         Inh đơ̆ng pơlei âu.6 “Inh gô ăn kơ lu sư pran kơtang păng ăn kơ lu sư klaih rơngơp; Inh gô pơklaih pơlei
         âu, Inh gô ăn kơ lu sư hiôk-hian chơt 'nă hal tơpă. 7 Inh gô ăn kơ bơngai Juđa păng Isơrael đei hiôk jơnap, Inh gô tơiung pơdơ̆ng teh đak
         lu sư thoi sơ̆. 8 Inh gô sŭt rơgoh tơdrong yoch mă đêl lu sư pơm boih hăm Inh; Inh huay pă jô̆ boih
         dôm tơdrong yoch kơnê̆ mă lu sư blah Inh, 9 Pơlei âu gô ba anăn Inh đei ư-ang hiôk chơt, tơdrong bơnê, 'bơ̆t anăp đĭ adrĕch adrung
         kon bơngai lăm teh đak; lu sư gô kơtơ̆ng tơdrong 'lơ̆ng mă Inh ăn pŭn hiôk kơ lu bơngai
         Juđa păng bơngai Isơrael. Lu dêh noh gô tơrơ lăng krưp kơ tơdrong pŭn hiôk păng tơdrong
         hiôk-hian Inh ăn kơ pơlei âu.”10 'Nâu Kră Yang khan: “Ih khan gah anih 'nâu: ‘Anih noh juơ ưh kơ đei bơngai oei, kư̆m
         ưh kơ đei kon sem bri.’ Lăm đĭ-đăng pơlei tih char Juđa păng trong tih pơlei Jêrusalem,
         dang ei jing anih rơ̆m rĕk, ưh kơ đei bơngai oei păng kư̆m ưh kơ đei sem brem trŏ
         tơpă. 11 Mă-lei đe gô kơtơ̆ng dơ̆ng nơ̆r hiĕk chhôk 'nă hal tơ noh, nơ̆r bre ŏng mai hle, nơ̆r
         đe hơri rah chĕp tơmam pơyơ̆r bơnê mơ̆t lăm hnam Kră Yang:‘Hơri bơnê bĕ kơ Kră Yang Tih Hloh,yua kơ tơdrong 'mêm Sư oei oei ling-lang!Yua kơ tơdrong 'lơ̆ng Sư.’ ”Kră Yang khan: “Yua kơ Inh gô ăn kơ dêh char âu hiôk jơnap, kư̆m thoi adrol sơ̆,”12 Kră Yang Tih Hloh khan: “Lăm anih juơ 'nâu, ưh kơ đei kon bơngai oei păng kư̆m ưh
         kơ đei sem bri păng tơ rim pơlei, gô đei tơmăn 'nhĕt ăn kơ lu bơngai wei triu ăn kơ
         triu sư 'bĭch pơdơh. 13 Lăm lu pơlei tơring groi kông păng lu pơlei lăm tơring groi gah bơmơ̆t, lăm lu tơring
         glă gah gơal, lăm teh đak Bênjamin, tơ lăm rim anih tăp dăr Jêrusalem păng lăm pơlei
         char Juđa, khŭl triu gô yak rok ala ti đe gô jô̆ lu sư.” Noh Kră Yang khan.14 Kră Yang khan: “Đơ̆ng âu tơ anăp, Inh gô pơsĭt nơ̆r Inh pơkă 'lơ̆ng rŏ mă Inh đei
         pơkă hăm adrĕch Isơrael păng adrĕch Juđa.”15 “Lăm lu 'năr noh păng kơplah ei kơnh, Inh gô ăn đei minh pôm dơng tơpăt sĭt chăt đơ̆ng
         adrĕch Đawit.'Bok noh gô pơm tơdrong tơpăt hơnơ̆ng lăm teh đak.16 Lăm lu năr noh; adrĕch Juđa gô đei dŏng pơklaih;Jêrusalem gô oei hiôk-hianpăng gô krao anănKră Yang boih tơpăt hơnơ̆ng lu nhôn.’ ”17 Yua kơ Kră Yang khan: “Adrĕch Đawit ưh kơ đei khăi ôh bơngai drŏ-nglo pơtrơp oei tơ
         tang-dŏ pơtao adrĕch Isơrael. 18 Lu 'bok soi bơngai Lêwi kư̆m ưh kơ khăi ôh wă dơ̆ng soh pơyơ̆r tơmam soi 'buh, păng
         tơmam soh pơyơ̆r phe 'ba păng tơmam soi pơyơ̆r nai 'bơ̆t anăp Inh.19 Kră Yang khan kơ Jêrêmi: 20 “'Nâu Kră Yang khan: Tơdah tơdrong Inh pơgơ̆p kơ'năr dah kơmăng, gơh pơrăm dĭng mah
         'năr păng măng pă đei truh thoi đêl pơkă, 21 lei na gơh pơrăm nơ̆r pơgơ̆p Inh hăm Đawit, đĭch đam Inh, wă khan sư ưh pă đei kon
         sâu drŏ-nglo wă pơm pơtao pơgơ̆r dơ̆ng păng pơrăm nơ̆r pơgơ̆p Inh hăm lu 'Bok soi,
         bơngai Lêwi, lu bơngai jang kơ Inh kư̆m lei-lăi. 22 Inh gô ăn kơ adrĕch Đawit, đĭch đam Inh păng ăn kơ lu bơngai Lêwi jang kơ Inh, Inh
         gô ăn kơ adrĕch adrung sư lơ thoi sơnglŏng kơpal plĕnh, thoi chuơh cheng đak dơsĭ
         ưh kơ đei bu kĕ jô̆.”23 Kră Yang khan kơ Jêrêmi: 24 “Ih hăm đei kơtơ̆ng nơ̆r lu kon pơlei 'nâu pơma: Lu sư khan: ‘'Bar tŏ adrĕch adrung
         mă Kră Yang rơih boih, na achăng lê̆ dơ̆ng. Lu sư pơjăm kon pơlei Inh, ưh kơ lăng
         kon pơlei Inh thoi minh pôm dêh char dơ̆ng.” 25 Kră Yang khan: Tơdah Inh ưh kơ pơgơ̆p hăm kơ'năr kơmăng, păng Inh ưh kơ đei ăn tơdrong
         juăt wei-lăng plĕnh păng teh. 26 Lei Inh gô achăng lê̆ adrĕch adrung Jakôp păng Đawit, đĭch đam Inh, na Inh ưh kơ đei
         rơih bu lăm kon sâu drŏ-nglo sư wă pơgơ̆r kon sâu Abraham, Isăk păng Jakôp. Tơpă Inh
         gô ăn kơ lu sư đei pŭn hiôk jơnap păng Inh gô 'mêm mơnat kơ lu sư.”

Jêrêmi tơbăt kơ Sêđekia341 'Nâu nơ̆r Kră Yang khan kơ Jêrêmi, kơplah Nebukatnessar pơtao Babilôn, hăm đĭ-đăng
         lu linh sư, đĭ-đăng kơ lu teh đak chu kơ nơ̆r sư oei wang blah pơlei tih Jêrusalem
         păng lu pơlei nai tăp dăr. 2 Kră Yang 'Bok Kei-Dei Isơrael khan: “Năm roi bĕ kơ Sêđekia, pơtao đe Juđa, 'nâu Kră
         Yang khan: Inh wă jê̆ jao pơlei tih âu lăm ti pơtao Babilôn, sư gô iŏk ŭnh soh pơlei.
         3 Bĕ ih kư̆m ưh kơ gơh klaih đơ̆ng ti sư; đe gô rôp ih, jao ih lăm ti sư. Ih gô 'bôh
         tơm măt pơtao Babilôn păng kư̆m gô pơma dơnuh hăm sư, đe gô chông ba ih tơ char Babilôn.4 Lei na mơ̆ng bĕ nơ̆r Kră Yang pơma. Ơ Sêđekia pơtao đe Juđa. Kră Yang pơma roi gah
         ih: Ih huay kơ lôch kơ đao gưm ôh. 5 Ih gô lôch lăm tơdrong hiôk-hian, đe gô soh kơ ih pơgang 'bâu phu kư̆m thoi đe soh
         boih kơ 'bok ih, lu pơtao adrol kơ ih; păng đe gô nhơ̆m hmoi kơ ih: Ơ yŏng inh hô̆
         lah! Inh đei khan pơkă boih nơ̆r âu.” Noh Kră Yang khan.6 Jêrêmi bơngai khan lê̆ adrol roi đĭ-đăng tơdrong noh kơ Sêđekia, pơtao đe Juđa tơ
         lăm pơlei Jêrusalem, 7 kơplah lu linh pơtao Babilôn oei blah pơlei Jêrusalem păng đĭ lu pơlei lăm char Juđa,
         mă oei đei, lăp pơlei Lakis păng pơlei Asêka; đĕch noh 'bar tŏ pơlei tih đei dur kơjăp
         mă oei đei lăm char Juđa.Pơm glăi kơ tơdrong pơgơ̆p8 Kră Yang khan kơ Jêrêmi đơ̆ng rŏng kơ pơtao Sêđekia pơm nơ̆r pơgơ̆p hăm đĭ-đăng lu
         kon pơlei pơla tơ Jêrusalem, roi tơbăt ăn rơngei kơ lu đĭch. 9 Rim 'nu athei ăn kơ lu đĭch bơngai Hêbrơ rơngei, drŏ-nglo dah drŏ-kăn; ưh kơ gơh rôp
         'nhŏng dah oh lu iĕm bơngai Juđa pơm đĭch ôh. 10 Na đĭ-đăng lu kră pơgơ̆r păng đĭ-đăng kon pơlei chu drơ̆ng kiơ̆ nơ̆r đei pơgơ̆p noh,
         ăn lu đĭch drŏ-nglo dah drŏ-kăn klaih rơngei. Ưh pă đei rôp bu pơm đĭch dơ̆ng. Lu
         sư chu kiơ̆ ăn kơ đĭch đam gơh klaih rơngei. 11 Mă-lei đơ̆ng rŏng lu sư tơplih đon; hơlơ̆k rôp lu đĭch đam drŏ-nglo drŏ-kăn mă đêl
         lu sư 'nao achăng noh wơ̆t jang pơm đĭch đam dơ̆ng.12 Kơplah noh đei nơ̆r Kră Yang khan kơ Jêrêmi; 13 'Nâu Kră Yang 'Bok Kei-Dei bơngai Isơrael, khan: Inh đei nơ̆r pơgơ̆p hăm lu 'bok yă
         iĕm lăm năr mă Inh đei chông anhăk lu sư lĕch đơ̆ng dêh char Êyiptơ sơ̆, klaih rơngei
         đơ̆ng pơm đĭch, Inh khan: 14 Sơnăm tơpơh đĭ-đăng lăm lu iĕm athei ăn kơ lu 'nhŏng oh iĕm bơngai Hêbrơ rơngei, mă
         sư đei tĕch kơdih sư tơ lu iĕm. Mă đei bơ̆jang pơm đĭch iĕm lăm tơdrâu sơnăm boih,
         lu iĕm athei ăn kơ sư rơngei. Mă-lei lu 'bok yă iĕm ưh kơ wă mơ̆ng Inh, kư̆m kuă kơ
         pơgling đon lu sư. 15 Ưh kơ đunh ki iĕm 'nao tơbral pơm tơdrong trŏ 'bơ̆t anăp Inh, lu iĕm kư̆m đei tơbăt
         ăn kơ rim 'nu athei ăn kơ 'nhŏng oh bơ̆n đêl pơm đĭch rơngei. Lu iĕm đei boih nơ̆r
         pơgơ̆p 'bơ̆t anăp Inh lăm hnam krao anăn Inh. 16 Mă-lei iĕm đei đon tơplih; pơm pơ'mê̆ kơ anăn Inh; rim 'nu lu iĕm hơlơ̆k rôp dơ̆ng
         lu đĭch đam drŏ-nglo drŏ-kăn mă đơ̆ng lu iĕm 'nao achăng ăn kơ lu sư rơngei mơ̆ng
         kơ lu sư wă năm tơ yơ ră, rôp pơgŏ lu sư pơm đĭch iĕm dơ̆ng.”17 Thoi noh, Kră Yang khan: “Lu iĕm ưh kơ wă mơ̆ng nơ̆r Inh, lu iĕm ưh kơ roi ăn kơ rim
         'nu athei ăn kơ lu 'nhŏng oh, lu rông 'bôt iĕm gơh rơngei. Kră Yang khan: 'Nâu Inh
         ăn kơ iĕm rơngei, năm tơ đao gưm, jĭ hơbuh pơngot rơwĕt, Inh gô pơm ăn kơ iĕm jing
         bơngai đe lăng 'mê̆ krưp lăm jơ̆p kơ dêh char lăm teh âu. 18 Lu bơngai mă đei pơm yoch hăm nơ̆r pơgơ̆p Inh, ưh kơ kiơ̆ dôm nơ̆r pơgơ̆p mă lu sư
         đei pơkă boih 'bơ̆t anăp Inh, Inh gô ăn kơ lu sư thoi kon rơmo blah phơ̆ tŏk-bŏk,
         na yak rok sơlam 'bar pah 'nhĕm noh; 19 Lu kră pơgơ̆r bơngai Juđa păng Jêrusalem lu bơngai jang lăm hnam pơtao, 'bok soi păng
         lu kon pơlei năm yak rok sơlam lu 'nhĕm rơmo blah noh. 20 Inh jao lu sư tơ lăm ti lu bơngai ayăt kơ lu sư, lu bơngai 'maih wă pơlôch pơrăm lu
         sư. Atâu akâu lu sư lôch gô ăn kơ sem grơ̆ păng sem bri sa. 21 Sêđekia pơtao đe Juđa păng kră pơgơ̆r sư Inh gô jao ăn tơ lăm ti lu bơngai ayăt kơ
         sư lu bơngai 'maih wă pơlôch lu sư, lăm ti lu linh pơtao Babilôn 'nao weh đơ̆ng lu
         iĕm.” 22 Kră Yang khan: “'Nâu Inh gô chông lu sư brŏk hơlơ̆k blah pơlei âu; lu sư gô soh pơlei
         'nâu, Inh gô ăn đĭ-đăng lu pơlei lăm char Juđa jing juơ, ưh kơ đei bơngai oei.”

Bơngai Rêkap chu351 Nơ̆r Kră Yang khan kơ Jêrêmi lăm chăl Jêhôiakim kon drŏ-nglo Jôsia pơtao đe Juđa.
         2 “Năm bĕ tơ lu adrĕch bơngai Rêkap, khan kơ lu sư; chông ba lu sư năm tơ hnam Kră Yang
         mơ̆t tơ lăm minh anih păng ăn kơ lu sư huch sik.3 Thoi noh Inh năm tơ Jaasania kon drŏ-nglo Jêrêmi, sâu Habasinia, lu 'nhŏng oh sư păng
         đĭ-đăng adrĕch lu bơngai Rêkap. 4 Inh chông ba lu sư năm tơ hnam Kră Yang mơ̆t lăm anih lu kon drŏ-nglo Hanan kon drŏ-nglo
         Idalia, bơngai Kră Yang 'Bok Kei-Dei. Anih noh jê̆ anih lu yŏng păng anih kơpal kơ
         Maaseia kon drŏ-nglo Salum, bơngai gak 'măng. 5 Inh hơmet lu get 'bĕnh kơ sik hơmu păng kơchŏk dan 'bơ̆t anăp lu bơngai Rêkap; păng
         khan kơ lu sư: “Huch sik âu bĕ!”6 Mă-lei lu sư tơl: “Lu nhôn ưh kơ lah huch sik ôh; yua kơ 'bok lu nhôn Jônađap, kon
         drŏ-nglo Rêkap đei bơtho khan kơ lu nhôn: Lu iĕm păng đĭ kơ lu sâu se iĕm ning-mônh
         'nĕ kơ et sik. 7 ‘Lu iĕm 'nĕ kơ pơm hnam, 'nĕ kơ rei, 'nĕ kơ pơtăm păng 'nĕ kơ pơm mir hơmu; iĕm 'nĕ
         kơ đei dôm lu tơmam noh. Mă-lei lu iĕm oei bơsŭn đĕch đĭ chăl arih iĕm, wă kơ iĕm
         arih sot lăm teh đak mă iĕm oei dang ei iĕm thoi bơngai tơmoi.’8 Lu nhôn chu kiơ̆ nơ̆r Jônađap kon drŏ-nglo Rêkap 'bok lu nhôn lăm rim tơdrong sư đei
         bơtho pơkă boih kơ lu nhôn, lăm đĭ chăl arih lu nhôn, truh tơ kon akăn, kon drŏ-nglo
         kon drŏ-kăn lu nhôn, ưh kơ et sik. 9 Lu nhôn kư̆m ưh kơ đei pơm hnam oei, ưh kơ pơm pơgar hơmu, mir chŭn, wă rei pơtăm,
         10 kư̆ oei lăm bơsŭn, lu nhôn mơ̆ng kiơ̆ boih đĭ-đăng tơdrong Jônađap 'bok lu nhôn pơkă
         boih. 11 Mă-lei tơdah Nebukatnessar pơtao Babilôn năm blah char nhôn, lu nhôn pơtơm băl: ‘Bĕ
         lu bơ̆n năm mơ̆t tơ pơlei tih Jêrusalem, wă klaih đơ̆ng lu linh bơngai Kalđê păng
         linh Aram.’ Lei na lu nhôn oei lăm pơlei Jêrusalem.”12 Klaih kơ noh, đei nơ̆r Kră Yang khan kơ Jêrêmi: 13 'Nâu Kră Yang Tih Hloh 'Bok Kei-Dei bơngai Isơrael khan: “Năm khan bĕ kơ bơngai Juđa
         păng kon pơlei Jêrusalem: Kră Yang khan: ‘Lu iĕm ưh kơ wă chu iŏk tơdrong Inh bơtho
         păng kư̆m kuă kơ mơ̆ng nơ̆r Inh mơ̆n hă? 14 Nơ̆r Jônađap, kon drŏ-nglo Rêkap bơtho khan kơ kon sâu sư, 'nĕ kơ et huch sik hơmu
         ôh, lu sư chu boih, truh tơ dang ei lu sư ưh dah huch sik đak hơmu ôh. Lu sư chu kiơ̆
         kơ 'bok lu sư pơkă. Bĕ Inh pơma bơtho lu iĕm ling-lang, mă-lei lu iĕm kuă kơ mơ̆ng
         Inh. 15 Inh đei lơ wơ̆t boih wơh đĭch đam Inh, lu bơngai khan lê̆ adrol năm khan kơ lu iĕm:
         Dang ei ăn đĭ kơ lu iĕm weh bĕ đơ̆ng yoch, tơplih bĕ tơdrong lu iĕm pơm; păng kư̆m
         'nĕ kơ kiơ̆ lu yang nai, lei na lu iĕm gơh mơ̆t oei tơ lăm char mă Inh gô ăn kơ lu
         iĕm păng kơ 'bok lu iĕm. Mă-lei lu iĕm ưh kơ wă pơgling đon mơ̆ng kiơ̆ Inh. 16 Tơpă kon sâu Jônađap, kon drŏ-nglo Rêkap mơ̆ng boih dôm nơ̆r đơ̆ng 'bok lu sư bơtho
         khan, mă-lei lu kon pơlei 'nâu ưh kơ chu mơ̆ng nơ̆r Inh ôh.’17 Thoi noh na Kră Yang mơsêh mơyang Tih Hloh. 'Bok Kei-Dei bơngai Isơrael khan: ‘'Nâu,
         Inh gô ăn đĭ lu tơdrong răm truh kơ Juđa păng lu kon pơlei Jêrusalem mă Inh khan lê̆
         adrol, Inh đei bơtho tơ'bôh boih kơ lu sư; mă-lei lu sư ưh kơ wă mơ̆ng, Inh krao lu
         sư boih mă-lei lu sư kuă kơ tơl.’ ”18 Jêrêmi khan kơ adrĕch bơngai Rêkap: “Kră Yang Tih Hloh 'Bok Kei-Dei Isơrael khan:
         Yua kơ lu iĕm chu kiơ̆ mơ̆ng boih nơ̆r 'bok lu iĕm Jônađap, wei răk pơm kiơ̆ dôm nơ̆r
         sư đei bơtho tơtă. 19 Thoi noh na Kră Yang 'Bok Kei-Dei bơngai Isơrael khan: ‘Adrĕch adrung Jônađap kon
         drŏ-nglo Rêkap gô đei ling-lang bơngai jang kơ Inh.’ ”

Jêhôiakim soh sơnôm hla bơar Jêrêmi361 Lăm sơnăm mă puăn chăl Jêhôiakim kon drŏ-nglo Jôsia pơtao Juđa Kră Yang khan kơ Jêrêmi:
         2 “Iŏk bĕ minh sơnôm hla bơar chih bĕ lăm noh dôm tơdrong Inh đei bơtho khan kơ ih gah
         bơngai Juđa, Isơrael păng đĭ-đăng adrĕch adrung nai, iŏk đơ̆ng chăl Jôsia, dĭng truh
         kơ năr 'nâu. 3 Mưh lu bơngai Juđa kơtơ̆ng đĭ-đăng tơdrong răm Inh wă pơm kơ lu sư, rŏ lăng lu sư
         gô tơbral achăng lê̆ tơdrong kơnê̆ lu sư kơdih, na Inh huay jô̆ yo tơdrong yoch kơnê̆
         lu sư.”4 Jêrêmi krao Baruk kon drŏ-nglo Nêria, Baruk chih tơ lăm sơnôm hla bơar kiơ̆ thoi Jêrêmi
         roi ăn kơ sư đĭ-đăng dôm nơ̆r Kră Yang khan. 5 Jêrêmi khan kơ Baruk: “Đe khă inh, ưh kơ gơh năm tơ hnam Kră Yang. 6 Thoi noh ih athei năm mơ̆t tơ lăm hnam Kră Yang, lăm năr đe ơ̆t kơ sŏng sa, đŏk kơ
         kon pơlei pơla mơ̆ng dôm nơ̆r Kră Yang, inh roi ăn kơ ih chih tơ lăm sơnôm hla bơar
         noh. Ih kư̆m athei đŏk ăn kơ kon pơlei Juđa mă 'nao truh đơ̆ng pơlei lu sư mơ̆ng mơ̆n.
         7 Rŏ lăng lu sư gô krao apinh Kră Yang păng tơbral păng weh đơ̆ng trong pơm kơnê̆ yua
         kơ tơdrong hil Kră Yang wă pơm kơ kon pơlei 'nâu tih dêh tơpă.”8 Baruk, kon drŏ-nglo Nêria pơm kiơ̆ dôm tơdrong Jêrêmi đei roi, đŏk nơ̆r Kră Yang sư
         đei chih lăm sơnôm hla bơar noh lăm hnam Kră Yang.9 Lăm khei tơsĭn sơnăm mă pơđăm chăl Jêhôiakim kon drŏ-nglo Jôsia pơtao đe Juđa, đĭ-đăng
         kon pơlei oei lăm Jêrusalem păng đĭ-đăng kon pơlei đơ̆ng pơlei nai dơ̆ng lăm char
         Juđa, năm tơ pơlei Jêrusalem, pơm giĕng ơ̆t kơ sŏng sa 'bơ̆t anăp Kră Yang. 10 Baruk đŏk dôm nơ̆r Jêrêmi lăm sơnôm hla bơar ăn kơ đĭ kon pơlei mơ̆ng, Banik lăm hnam
         Kră Yang, lăm anih Gêmaria kon drŏ-nglo Saphan bơngai chih hla bơar, 'bơ̆t cham kơpal,
         jê̆ 'Măng Jang 'Nao trong mơ̆t tơ hnam akŭm. 11 Wă Mikaia kon drŏ-nglo Gêmaria sâu Saphan kơtơ̆ng dôm nơ̆r Kră Yang đei chih lăm sơnôm
         hla bơar, 12 sư jur năm tơ hnam pơtao, mơ̆t tơ lăm anih 'bok chih hla bơar; tơ'bơ̆p lu yŏng pơgơ̆r
         oei ngôi lăm noh, lu sư đei Êlisama; 'bok chih hla bơar, Đêlaia kon drŏ-nglo Sêmaia,
         Êlnathan kon drŏ-nglo Akbôr, Gêmaria kon Saphan, Sêđekia, kon Hanania păng lu yŏng
         pơgơ̆r nai. 13 Mikaia roi ăn kơ lu sư dôm nơ̆r mă sư kơtơ̆ng Baruk đŏk ăn kơ lu kon pơlei mơ̆ng đơ̆ng
         lăm sơnôm hla bơar noh.14 Đơ̆ng noh lu yŏng pơgơ̆r wơh Jêhuđi kon drŏ-nglo Nethania sâu Sêlemia sâu i Kusi năm
         krao Baruk khan: “Chĕp ba sơnôm hla bơar mă ih đei đŏk ăn kơ kon pơlei mơ̆ng noh năm
         kiơ̆ inh.” Na Baruk kon drŏ-nglo Nêria chĕp sơnôm hla bơar noh năm tơ'bơ̆p lu sư.
         15 Đe noh khan kơ sư: “Hơ-oei păng đŏk ăn kơ nhôn mơ̆ng bĕ. Na Baruk đŏk ăn kơ lu sư
         mơ̆ng. 16 Lu sư 'nao mơ̆ng đĭ dôm nơ̆r noh, na lu sư hli pơglăn băl păng khan kơ Baruk: “Lu
         nhôn gô khŏm chĕp ba nơ̆r âu năm roi kơ pơtao.” 17 Na lu sư apinh Baruk: “Roi ăn kơ lu nhôn liơ mă ih gơh chih dôm nơ̆r 'nâu. Hăm trŏ
         kơ Jêrêmi đŏk na ih chih?”18 Baruk tơl: “Sư roi kơ inh dôm nơ̆r noh na inh iŏk 'long chih đak mơ̆k chih lăm sơnôm
         hla bơar âu.”19 Lu yŏng pơgơ̆r noh pơma hăm Baruk: “Ih hăm Jêrêmi năm ôn bĕ, 'nĕ ăn kơ bu băt anih
         măr iĕm oei.”20 Na lu yŏng pơgơ̆r ôn lê̆ sơnôm hla bơar noh tơ lăm anih Êlisama 'bok chih hla bơar;
         lu sư năm tơ hnam pơtao, na roi ăn kơ pơtao mơ̆ng dôm nơ̆r noh. 21 Pơtao wơh Jêhuđi năm iŏk sơnôm hla bơar; na Jêhuđi năm iŏk hla bơar noh đơ̆ng lăm
         anih Êlisama 'bok chih hla bơar, na đŏk ăn kơ pơtao păng lu yŏng pơgơ̆r mă oei tăp
         kơ pơtao wang mơ̆ng.22 Năr noh khei tơsĭn; pơtao oei ngôi lăm hnam sư bơyan puih, đei tơnuh đe tơkuh ŭnh
         ngar ngŭr 'bơ̆t anăp pơtao. 23 Kơplah Jêhuđi oei đŏk 'nao pêng puăn trong lăm sơnôm hla bơar noh 'bok pơtao iŏk săng
         iĕ rek kơtĕch klơ̆m lăm ŭnh mă đe tơkuh noh dĭng mă ŭnh sa pơđĭ hloi sơnôm hla bơar
         noh. 24 Pơtao păng lu 'bok pơgơ̆r kơtơ̆ng dôm nơ̆r noh, mă-lei ưh kơ hli ưh kơ hek ao lu sư
         kơdih. 25 Mă khan Êlnathan, Đêlaia păng Gêmaria apinh lung ră 'nĕ kơ soh sơnôm hla bơar noh
         mă-lei pơtao ưh kơ mơ̆ng. 26 Pơtao rai wơh Jêrahmêel kon drŏ-nglo pơtao, Sêraia kon drŏ-nglo Asriel păng Sêlemia
         kon drŏ-nglo Apđeel năm wă rôp chô̆ Baruk 'bok chih hla bơar păng Jêrêmi bơngai khan
         lê̆ adrol. Mă-lei Kră Yang ôn lê̆ bre sư.Jêrêmi tơbăt wă phak pơtao27 Đang kơ pơtao soh sơnôm hla bơar mă đơ̆ng Baruk chih đơ̆ng nơ̆r Jêrêmi roi đêl nơ̆r
         Kră Yang khan kơ Jêrêmi: 28 Iŏk minh sơnôm plơ̆ng dơ̆ng bĕ, chih rok thoi sơnôm hla bơar adrol mă Jêhôiakim pơtao
         đe Juđa soh boih. 29 Kŭm roi ăn kơ Jêhôiakim pơtao đe Juđa, 'nâu Kră Yang khan: ‘Ih soh boih sơnôm hla
         bơar âu păng jet: Liơ ih pơ̆n chih khan pơtao Babilôn gô truh, pơrăm dêh char âu păng
         pơlôch kon bơngai hăm sem dơrong.’ 30 Thoi noh na 'nâu nơ̆r Kră Yang khan gah Jêhôiakim, pơtao đe Juđa: Kon sâu sư ưh kơ
         đei bu hơ-oei 'bơ̆t tang-dŏ pơtao Đawit; akâu atâu sư lôch đe gô klơ̆m lê̆ tơ 'nguaih
         sơ̆k tơtŏ kơ'năr păng lê̆ tơtŭk tơngiĕt kơmăng. 31 Inh gô phak sư, phak lu kon sâu sư păng lu yŏng pơgơ̆r yua kơ tơdrong yoch lu sư.
         Inh gô ăn tơdrong truh kơ lu sư, lu kon pơlei Jêrusalem păng bơngai Juđa, tơdrong
         phak pơrăm Inh đei khan tơbăt lê̆ kơ lu sư adrol boih, mă-lei lu sư ưh kơ wă mơ̆ng.”
         32 Jêrêmi iŏk minh sơnôm hla bơar plơ̆ng dơ̆ng ăn kơ Baruk bơngai chih hla bơar kon drŏ-nglo
         Nêria; Jêrêmi roi ăn dơ̆ng dôm nơ̆r thoi lăm sơnôm hla bơar mă Jêhôiakim, pơtao đe
         Juđa soh boih. Sư kư̆m roi thim nơ̆r plơ̆ng dơ̆ng. Kŭm lei-lăi thoi noh.

Đe chĭt Jêrêmi371 Sêđekia kon drŏ-nglo Jôsia, pơgơ̆r tơplih Jêhôiachin, kon drŏ-nglo Jêhôiakim, yua
         kơ đơ̆ng Nebukatnessar pơtao Babilôn pôk sư pơm pơtao đe Juđa. 2 Mă-lei pơtao păng lu yŏng pơgơ̆r hăm đĭ-đăng kon pơlei lăm dêh Juđa kuă kơ mơ̆ng nơ̆r
         Kră Yang đei khan boih kơ Jêrêmi bơngai khan lê̆ adrol. 3 Pơtao Sêđekia wơh Jêhukal kon drŏ-nglo Sêlemia păng Sephania 'bok soi kon drŏ-nglo
         Maaseia, năm tơ Jêrêmi bơngai khan lê̆ adrol păng khan: “Apinh ih krao apinh Kră Yang
         'Bok Kei-Dei bơ̆n tơgŭm lu nhôn.” 4 Kơplah noh Jêrêmi oei chă yak ngôi tơ lăm kon pơlei, đe tam mă rôp phak sư ôh. 5 Lu linh Pharaôn lĕch đơ̆ng Êyiptơ. Lu bơngai Kalđê oei wang pơlei Jêrusalem kơtơ̆ng
         tơdrong ei, na lu sư kơdâu weh đơ̆ng pơlei Jêrusalem. 6 Đei nơ̆r Kră Yang khan kơ Jêrêmi bơngai khan lê̆ adrol: 7 “'Nâu Kră Yang 'Bok Kei-Dei bơngai Isơrael, khan: Iĕm khan kơ pơtao Juđa, tơ'ngla
         mă wơh iĕm năm apinh Inh, khan: ‘Lu linh Pharaôn năm wă dŏng iĕm wih brŏk tơ char
         sư Êyiptơ boih.’ 8 Lu linh Kalđê gô hơlơ̆k tơ âu, wang blah pơlei âu, lu sư blah iŏk pơlei âu păng soh
         pơlei âu.9 Kră Yang khan: “Lu iĕm 'nĕ chă hơlĕnh kơdih khan: ‘Bơngai Kalđê khan gô weh ataih
         đơ̆ng lu bơ̆n; lu sư ưh kơ weh ôh.’ 10 Mă khan lu iĕm tơblah hăm lu linh Kalđê, jei lu iĕm ră mă lăm lu sư oei pă dôm 'nu
         lu bơngai rơka đĕch, lu sư gô lĕch dơ̆ng lăm bơsŭn iŏk ŭnh soh pơlei 'nâu.”11 Đơ̆ng rŏng kơ lu linh bơngai Kalđê lĕch weh đơ̆ng pơlei Jêrusalem, yua kơ hli kơ lu
         linh Pharaôn. 12 Jêrêmi wă lĕch đơ̆ng pơlei Jêrusalem yak năm tơ char Bênjamin, wă iŏk klah asong hơnam
         sư đŏng lăm kon pơlei tơ noh. 13 Mă-lei lăp sư truh tơ 'Măng Jang Bênjamin đei minh 'nu yŏng lu linh bơngai gak anăn
         sư Irijah, kon drŏ-nglo Sêlemia, sâu Hanania, oei gak tơ noh; rôp Jêrêmi bơngai khan
         lê̆ adrol khan: “Ih kơdâu lê̆ bơngai Juđa mơ̆t kiơ̆ lu bơngai Kalđê.” 14 Jêrêmi tơl: “Ưh kơ trŏ.” Inh ưh kơ mơ̆t bơngai Kalđê ôh.” Mă-lei Irijah ưh kơ mơ̆ng,
         rôp Jêrêmi năm ba tơ lu kră pơgơ̆r. 15 Lu Kră pơgơ̆r hil kơ Jêrêmi teh tôn păng chĭt phak tơ lăm hnam Jônathan bơngai chih
         hla bơar; yua kơ đe iŏk hnam noh pơm hnam phak. 16 Jêrêmi đe chĭt phak, lăm sơlŭng măng mu, sư oei tơ noh đunh năr.17 Pơtao Sêđekia wơh đe năm krao Jêrêmi ba tơ hnam pơtao, sư jet Jêrêmi hơdrô̆ lăm hnam
         sư: “Kră Yang hăm đei khan kiơ?” Jêrêmi tơl: “Đei mơ̆n, đe gô jao ih tơ lăm ti pơtao
         Babilôn.” 18 Đơ̆ng noh Jêrêmi khan kơ pơtao Sêđekia: “Inh hăm đei pơm glăi hăm ih, hăm lu kră pơgơ̆r,
         dah hăm kon pơlei âu, na ih mah rôp tah inh tơ lăm hnam phak? 19 Tơ yơ lu bơngai khan lê̆ adrol roi kơ ih khan: Pơtao Babilôn ưh kơ năm blah pơtao
         păng teh đak 'nâu? 20 Ơ 'bok yŏng pơtao inh, dang ei, mơ̆ng bĕ! Inh apinh lung ih, 'nĕ pă ba inh wih dơ̆ng
         tơ hnam Jônathan bơngai chih hla bơar, hơmơt kơnh inh lôch tơ noh.’ ” 21 Pơtao Sêđekia tơtă athei đe ba Jêrêmi tơ cham hnam anih đe gak, ăn kơ sư rim năr minh
         pôm 'bĕng mi, đơ̆ng hnam đe pơm 'bĕng lăm pơlei tih ei dĭng truh tơ tơpŭng 'bĕng lăm
         pơlei noh đĭ. Jêrêmi đe chĭt tơ cham hnam anih linh gak.

Đe hơtat Jêrêmi lăm sơlŭng đak381 Sêphatia, kon drŏ-nglo Mattan, Gêđalia, kon drŏ-nglo Pashur, Jêhukal kon drŏ-nglo
         Sêlemia păng Pashur kon drŏ-nglo Malkija kơtơ̆ng nơ̆r Jêrêmi bơtho kơ đĭ-đăng kon
         pơlei. 2 “'Nâu Kră Yang khan: ‘Bơngai bu oei lăm pơlei âu gô lôch kơ đao gưm, pơngot rơwĕt
         dah lôch hơbuh. Mă-lei bơngai bu lĕch yơ̆r ti kơ lu bơngai Kalđê gô arih, sư gô pơklaih
         tơdrong arih sư.’ ” 3 Păng 'nâu Kră Yang khan: “Pơlei tih âu gô pơjao tơ lăm ti lu linh pơtao Babilôn lu
         sư gô blah iŏk.”4 Lu yŏng pơgơ̆r khan kơ pơtao: “Pơlôch bĕ bơngai 'nâu, yua kơ sư pơma thoi noh, pơm
         ăn kơ đon lu linh mă oei oei lăm pơlei âu păng pơm kơ jơhngơ̆m kon pơlei rơdu. Bơngai
         âu ưh kơ chă trong wă pơklaih kon pơlei ôh, mă-lei chă trong wă pơrăm.”5 Pơtao Sêđekia khan: “Âu, inh jao sư kơ iĕm; inh pơtao ưh kơ gơh găn lu iĕm ôh.”6 Lei lu sư rôp Jêrêmi tah lê̆ lăm sơlŭng đak Malkija kon drŏ-nglo pơtao, sơlŭng 'nâu
         lăm anih cham linh gak, lu sư tơjur Jêrêmi hăm tơlei giĕn, sơlŭng âu ưh pă đei đak
         boih, oei đei hlŭt đĕch, na Jêrêmi đom jrŭ lăm hlŭt noh.7 Êbet Mêlek bơngai Êthiôpi, sư khŭl linh bơngai jang oei wei lăm hnam pơtao kơtơ̆ng
         khan đe tah lê̆ Jêrêmi lăm sơlŭng đak, kơplah noh pơtao oei ngôi 'bơ̆t 'Măng Jang
         Bênjamin. 8 Êbet Mêlek lĕch đơ̆ng lăm hnam pơtao, năm khan kơ pơtao. 9 “Ơ yŏng tơ'ngla pơtao inh. Lu đe noh pơm kơ Jêrêmi bơngai khan lê̆ adrol kơnê̆ dêh,
         tah lê̆ sư lăm sơlŭng. Sư gô lôch pơngot tơ noh, mưh tơmam sa lăm pơlei âu ưh pă đei
         boih.”10 Pơtao athei Êbet Mêlek bơngai Êthiôpi: “Chă bĕ pêng-jĭt 'nu bơngai drŏ-nglo đơ̆ng
         âu năm hơdai ih năm dui hơtŏk Jêrêmi bơngai khan lê̆ adrol đơ̆ng lăm sơlŭng đak, adrol
         kơ sư lôch.”11 Na Êbet Mêlek chông bơngai năm hơdai sư truh tơ anih đe tah che hơbĕn ao hiah, sư
         iŏk che păng ao so tơjur hăm tơlei ăn kơ Jêrêmi lăm sơlŭng.12 Êbet Mêlek bơngai Êthiôpi, khan kơ Jêrêmi: “Iŏk che hiah hăm ao so noh pôn tơlei giĕn
         na dan ala pŏk-ak ih.” Jêrêmi pơm thoi noh. 13 Na lu sư dui hơtŏk Jêrêmi đơ̆ng lăm sơlŭng; na Jêrêmi oei chĭt lăm cham anih lu linh
         gak.Pơtao Sêđekia jet Jêrêmi14 Pơtao Sêđekia athei đe năm krao Jêrêmi păng chông ba sư mơ̆t trong 'măng mă pêng mơ̆t
         tơ hnam Kră Yang. Pơtao khan kơ Jêrêmi: “Inh đei minh tơdrong wă jet ih; 'nĕ ôn kơ
         inh.” 15 Jêrêmi khan kơ pơtao Sêđekia. “Tơdah inh roi kơ ih tơpăt ih gô pơlôch inh tơpă? Tơdah
         inh chă pơđâu hăm ih, ih kuă kơ mơ̆ng mơ̆n.” 16 Mă-lei pơtao Sêđekia pơkă hlơp hơdrô̆ hăm Jêrêmi: “Sĭt tơpă thoi Kră Yang arih, Tơ'ngla
         pơjing boih tơdrong arih lu bơ̆n, inh pơkă, inh ưh kơ pơlôch ih ôh, inh kư̆m ưh kơ
         pơjao ih kơ lu bơngai 'maih wă pơlôch ih!”17 Jêrêmi tơl pơtao: “'Nâu Kră Yang 'Bok Kei-Dei bơngai Isơrael khan: ‘Tơdah ih lĕch
         yơ̆r ti kơ lu bơngai pơgơ̆r Babilôn lei ih gô arih păng pơlei tih âu đe huay kơ soh
         pơrăm; ih păng hnam ih gô arih. 18 Mă-lei dah ih ưh kơ lĕch yơ̆r ti kơ lu bơngai pơgơ̆r Babilôn, lei pơlei tih âu lu
         bơngai Kalđê gô soh păng ih kư̆m ưh kơ gơh klaih đơ̆ng ti lu sư. 19 Pơtao Sêđekia khan kơ Jêrêmi. Inh hli kơ bơngai Juđa mơ̆t bơngai Kalđê boih, na gô
         jao inh tơ lăm ti lu sư, pơm kơnê̆ kơ inh.’ ” 20 Jêrêmi khan: Đe ưh kơ pơjao ih kơ lu sư ôh. Apinh ih mơ̆ng kiơ̆ bĕ nơ̆r Kră Yang,
         mă inh đei roi kơ ih, wă kơ ih đei pŭn hiôk păng arih. 21 Mă-lei tơdah ih sơngah kuă kơ mơ̆t kiơ̆ ôh lu bơngai Kalđê, lei 'nâu boih tơdrong
         Kră Yang tơ'bôh kơ inh. 22 Đĭ-đăng lu bơngai drŏ-kăn oei oei lăm hnam pơtao Juđa đe gô ba lu sư ăn kơ bơngai
         pơgơ̆r linh pơtao Babilôn; lu bơngai drŏ-kăn noh gô khan yak rah pơma rah: ‘Dôm lu
         buăl juăt pơtao pơhlŭ pơtao jei boih; jơ̆ng ih đom lăm hlŭt boih, lu buăl ih kơdŭn
         achăng lê̆ ih.’23 Đĭ lu akăn tơm akăn kơnhŏng lu kon ih đe gô chông anhăk pơjao lu sư tơ bơngai Kalđê.
         Ih kư̆m ưh kơ gơh klaih đơ̆ng ti lu sư, đe gô jao ih kơ pơtao Babilôn na pơlei tih
         âu đe gô soh pơrăm.”24 Sêđekia khan kơ Jêrêmi: “Ih 'nĕ ăn bu băt dôm nơ̆r 'nâu, lei ih huay kơ lôch. 25 Tơdah lu yŏng pơgơ̆r kơtơ̆ng khan inh đei pơma dơnuh hăm ih na jet: ‘Roi ăn kơ nhôn
         ih pơma dơnuh hăm pơtao kiơ; păng pơtao đei pơma kiơ hăm ih; 'nĕ ôn kơ lu nhôn, lei
         lu nhôn huay kơ pơlôch ih.’ 26 Lei ih tơl bĕ lu sư: ‘Inh đei apinh pơtao, khan 'nĕ pă ba inh tơ hnam Jônathan, kơnh
         hli kơ inh lôch tơ noh.’ ”27 Wă đĭ-đăng lu yŏng pơgơ̆r năm chă apinh jet Jêrêmi, na sư roi ăn kơ đe noh thoi pơtao
         đei pơkă kơ sư, lu sư pă jet dơ̆ng yua kơ ưh kơ đei bu kơtơ̆ng nơ̆r pơma noh. 28 Jêrêmi đe chĭt lăm cham anih lu linh gak dĭng truh tơ năr đe blah iŏk pơlei Jêrusalem.

Đe blah iŏk pơlei Jêrusalem391 Lăm khei mơjĭt sơnăm mă tơsĭn, chăl Sêđekia, pơm pơtao pơgơ̆r teh đak Juđa, Nebukatnessar,
         pơtao dêh Babilôn, hăm đĭ-đăng lu linh sư năm wang blah pơlei Jêrusalem. 2 Lăm năr tơsĭn khei puăn sơnăm mơjĭt-mônh chăl Sêđekia pơgơ̆r dur pơchah tơblŭt. 3 Kơplah pơlei Jêrusalem đe blah iŏk đĭ-đăng lu yŏng pơgơ̆r kiơ̆ gah pơtao Babilôn mơ̆t
         hơ-oei 'bơ̆t 'măng jang Tŏk-Bŏk, đei Nergal Sareser, đơ̆ng Samgar, Nêbô Sarsêkim yŏng
         pơgơ̆r linh, Nergal Sareser yŏng pơgơ̆r tih păng đĭ-đăng lu yŏng nai gah pơtao Babilôn.
         4 Sêđekia, pơtao đe Juđa, hăm lu linh tơblah 'bôh tơdrong noh lu sư kơdâu lĕch đơ̆ng
         pơlei, kơmăng rok trong pơgar 'nhot pơtao, lĕch trong 'măng jang sơlam dur, lu sư
         yak tơpăt tơ Araba.5 Mă-lei lu linh bơngai Kalđê druh lu sư păng tam Sêđekia lăm tơmăn jê̆ pơlei Jêrikô;
         rôp chông ba sư tơ Nebukatnessar, pơtao Babilôn, sek tơlang sư tơ pơlei Riblah, lăm
         tơring Hamat. 6 Pơtao Babilôn pơlôch lu kon drŏ-nglo Sêđekia lăm pơlei Riblah, tơm măt Sêđekia; pơtao
         Babilôn kư̆m pơlôch đĭ-đăng lu yŏng kơdră adrĕch Juđa kiơ̆ kơ pơtao athei. 7 Pơtao Babilôn kuek lê̆ 'bar pah măt pơtao Sêđekia păng chô̆ hăm glang kong, chông
         ba tơ char Babilôn.8 Bơngai Kalđê iŏk ŭnh soh hnam pơtao, đĭ hnam kon pơlei păng teh pơchah lê̆ dur pơlei
         Jêrusalem.9 Nebusaradan yŏng lu linh gak pơtao, athei rôp lu kon pơlei mă oei oei lăm pơlei păng
         lu bơngai lĕch yơ̆r ti kiơ̆ sư păng lu thơ̆ tuh hling, hơjơ̆m chông ba pơm bơnă tơ
         char Babilôn. 10 Nebusaradan, yŏng lu linh gak ưh kơ rôp ba ôh mơ'nah lăm lu kon pơlei dơnuh hin dêh,
         mir chŭn ưh kơ đei lê̆ lu sư oei kơtă lăm char Juđa, asong ăn kơ lu sư chŭn mir pơgar
         hơmu.Đe achăng Jêrêmi rơngei11 Nebukatnessar, pơtao Babilôn athei tơtă kơ Nebusaradan yŏng lu linh gak pơtao, gah
         Jêrêmi khan: 12 “Iŏk sư bĕ, wei-lăng sư pơ'lơ̆ng 'nĕ kơ pơrăm sư, mă-lei pơm kiơ̆ bĕ thoi sư wă.”
         13 Na Nebusaradan, yŏng lu linh gak, pơtao hăm Nebusasban pơgơ̆r tơm linh tơblah, Negai
         Sareser yŏng tih păng đĭ-đăng lu yŏng pơgơ̆r hăm pơtao Babilôn. 14 Athei chă Jêrêmi ba sư lĕch đơ̆ng anih cham lu linh gak, jao Jêrêmi ăn kơ Gêđalia,
         kon drŏ-nglo Ahikam, sâu Saphan, wă kơ ba Jêrêmi năm tơ hnam sư. Sư oei hơdai hăm
         lu kon pơlei sư.Kră Yang pơkă wă pơklaih Êbet Mêlek15 Kră Yang khan kơ Jêrêmi kơplah đe oei phak sư lăm anih cham lu linh gak: 16 “Ih năm khan bĕ kơ Êbet Mêlek, bơngai Êthiôpi: Kră Yang Tih Hloh 'Bok Kei-Dei Isơrael,
         khan: 'Nâu Inh gô pơrăm ưh kơ trŏ ăn pŭn hiôk ôh kơ pơlei âu kiơ̆ thoi nơ̆r Inh đei
         pơkă boih. Kơplah ei kơnh ih gô 'bôh tơm măt.’ ” 17 Kră Yang khan: “Mă-lei kơplah noh Inh gô pơklaih ih. Đe ưh pă pơjao ih lăm ti lu bơngai
         mă ih oei hli. 18 Inh gô pơklaih ih tơpă, ih huay kơ pơ̆k lôch kơ đao gưm; mă-lei ih gô arih yua kơ
         ih gơnang kơ Inh Kră Yang khan:”

Jêrêmi lĕch đơ̆ng phak401 Nơ̆r Kră Yang khan kơ Jêrêmi, đơ̆ng rŏng kơ Nebusaradan yŏng lu linh gak pơtao tơlĕch
         sư tơ pơlei Rama; kơplah noh, Jêrêmi đe oei chô̆ sư păng glang hơdai hăm lu kon pơlei
         đơ̆ng Jêrusalem păng char Juđa, rok trong đe chông ba năm tơ char Babilôn.2 Yŏng lu linh gak 'bôh păng chông Jêrêmi trong pha păng khan: “Kră Yang 'Bok Kei-Dei
         ih đei khan boih wă pơrăm anih 'nâu. 3 Na Kră Yang pơm tơpă thoi sư đei khan boih, yua kơ lu iĕm pơm yoch sơngah kơ Kră Yang
         păng kuă kơ kiơ̆ nơ̆r Sư. Lei na tơdrong 'nâu truh tơ lu iĕm. 4 Dang ei inh plôh lê̆ glang đơ̆ng ti ih, tơdah ih wă năm hơdai nhôn tơ char Babilôn,
         năm bĕ inh gô wei-lăng ih. Tơdah ih ưh kơ wă năm tơ char Babilôn ưh kơ đei tơdrong
         kiơ lei lê̆. Ih lăng tơ dêh char âu oei 'bơ̆t anăp ih. Ih rơngei boih wă năm tơ yơ
         mơ̆ng kơ Ih wă.” 5 Jêrêmi oei tam mă drơ̆ng Nebusaradan khan dơ̆ng: “Dah ih wă brŏk oei hơdai hăm Gêđalia
         kon drŏ-nglo Ahikam sâu Saphan bơngai mă pơtao Babilôn pôk sư pơm yŏng lu pơlei lăm
         dêh char Juđa, oei hơdai bĕ hăm lu kon pơlei, dah wă năm oei tơ yơ, ih kư̆ năm tơ
         noh.” Đơ̆ng noh 'bok yŏng linh ăn kơ sư tơmam lăng jơ̆ng ti tơmam sa na lê̆ sư yak
         năm. 6 Na Jêrêmi sư năm oei hơdai Gêđalia, kon drŏ-nglo Ahikam, tơ pơlei Mispa, oei hơdai
         hăm lu kon pơlei mă đe oei lê̆ lăm teh đak noh.Đe pôk Gêđalia pơm yŏng pơgơ̆r char.7 Đĭ-đăng lu linh păng lu yŏng linh sư mă oei tơ bri kông kơtơ̆ng 'bok pơtao Babilôn
         pôk ăn Gêđalia kon drŏ-nglo Ahikam pơm yŏng pơgơ̆r lăm char păng kư̆m kơtơ̆ng pơtao
         jao ăn kơ sư pơgơ̆r wei-lăng đĭ-đăng lu bơngai drŏ-nglo, lu drŏ-kăn, lu hơ'lơ̆p, lu
         bơngai dơnuh hloh mă đe oei lê̆ oei lăm char Juđa, ưh kơ chông ba pơm đĭch tơ char
         Babilôn. 8 Lu sư năm tơ'bơ̆p Gêđalia tơ pơlei Mispa, đei Ismael kon drŏ-nglo Nethania, Jôhanan
         păng Jônathan lu kon drŏ-nglo Karea, Sêraia kon drŏ-nglo Tanhumet, lu kon drŏ-nglo
         Êphai kon pơlei bơngai Nêtophai, Jêsania bơngai Maakat păng đĭ-đăng lu linh năm hơdai
         sư. 9 Gêđalia kon drŏ-nglo Ahikam, sâu Saphan, sư pơkă pơkăm pơlung lu sư: “Iĕm 'nĕ kơ hli
         ôh bơ̆jang bĕ kơ lu bơngai Kalđê. Oei bĕ lăm dêh char âu, na awih awăn ăn kơ pơtao
         Babilôn. Na lu iĕm gô arih jang sa hiôk-hian. 10 Inh athei oei lăm pơlei Mispa, tang măt kơ lu iĕm chă pơma dơnuh hăm lu bơngai Kalđê
         dah lu sư truh tơ bơ̆n; gah lu iĕm gơh chă phĕ plei hơmu, plei đum bơyan phang păng
         plei ôliwơ, na hmĕt đak sư mong lăm ge, na oei bĕ lăm pơlei mă iĕm đei oei boih.”11 Đĭ-đăng bơngai Juđa oei lăm char Môap, Ammôn, lăm char Eđôm păng oei lăm dêh char
         nai kư̆m kơtơ̆ng pơtao Babilôn kư̆m oei lê̆ kon pơlei oei lăm char Juđa, na pơtao
         pôk Gêđalia, kon drŏ-nglo Ahikam sâu Saphan, pơm yŏng pơgơ̆r lu sư. 12 Lu bơngai Juđa 'nâu tơklah tơklang jơ̆p kơ dêh char wih brŏk tơ char Juđa, tơ Gêđalia
         tơ pơlei Mispa. Na lu sư phĕ mong plei hơmu plei 'long bơyan phang lơ dêh.Wă pơlôch Gêđalia13 Jôhanan kon drŏ-nglo Karea păng đĭ-đăng lu yŏng pơgơ̆r linh mă oei tơ rim pơlei năm
         tơ'bơ̆p Gêđalia tơ pơlei Mispa, 14 khan kơ sư: “Ih hăm băt Baalis pơtao Ammôn wơh Ismael kon drŏ-nglo Nethania năm pơlôch
         ih?” Mă-lei Gêđalia, kon drŏ-nglo Ahikam, ưh kơ lui kơ nơ̆r lu sư. 15 Jôhanan kon drŏ-nglo Karea pơma ôn hơdrô̆ hăm Gêđalia tơ pơlei Mispa: “Lê̆ kơ inh
         năm pơlôch Ismael kon Nethania, ưh kơ đei bu băt ôh tơdrong noh. Lê̆ kơ kiơ sư pơlôch
         ih, na lu bơngai Juđa mă oei hơdai ih gô kơdâu tơklah tơklang. Păng lu bơngai Juđa
         mă oei lăm char âu kư̆m lôch đĭ.” 16 Mă-lei Gêđalia kon drŏ-nglo Ahikam khan kơ Jôhanan kon drŏ-nglo Karea: “Ih 'nĕ kơ
         pơm tơdrong noh; tơdrong ih khan gah Ismael noh ưh kơ trŏ ôh.

Tơdrong đe pơlôch Gêđalia411 Lăm khei tơpơh Ismael kon drŏ-nglo Nethania sâu Êlisama adrĕch pơtao, sư minh lăm
         lu yŏng pơgơ̆r linh pơtao, chông ba mơjĭt 'nu drŏ-nglo năm tơ Gêđalia kon drŏ-nglo
         Ahikam tơ pơlei Mispa. Kơplah lu sư oei sŏng sa hơdai tơ noh.2 Ismael kon drŏ-nglo Nethania hăm lu mơjĭt 'nu kiơ̆ sư iung pơlôch Gêđalia kon drŏ-nglo
         Ahikam sâu Saphan hăm đao gưm, bơngai mă pơtao Babilôn pôk sư pơm yŏng pơgơ̆r dêh
         char Juđa. 3 Ismael kư̆m pơlôch hloi lu bơngai Juđa mă oei bơ̆jang hăm Gêđalia lăm pơlei Mispa
         păng kư̆m pơlôch lu linh Kalđê mă oei hơdai tơ noh.4 Năr đơ̆ng rŏng kơ pơlôch Gêđalia, tim mă đei bu băt ôh tơdrong noh, 5 đei tơhngam-jĭt 'nu bơngai drŏ-nglo hơkôih sŏk kang hek hơbĕn ao, raih akâu lu sư
         kơdih hăm săng, lu sư năm đơ̆ng pơlei Sichem, Silô păng Samari, chĕp ba lu tơmam phe
         'ba păng lu tơmam 'bâu phu wă năm pơyơ̆r tơ hnam Kră Yang.6 Ismael, kon drŏ-nglo Nethania, đơ̆ng Mispa năm sơng lu sư, yak rah nhơ̆m rah. Wă tơ'bơ̆p
         lu sư pơma tơm: “Bĕ bơ̆n năm tơ'bơ̆p Gêđalia, kon drŏ-nglo Ahikam.” 7 Kơplah lu sư năm wă tŏk-bŏk pơlei, Ismael kon drŏ-nglo Nethania hăm lu bơngai kiơ̆
         sư, pơlôch đe noh păng klơ̆m hŭt akâu lôch lăm sơlŭng đak. 8 Mă-lei mơjĭt 'nu lăm lu sư khan kơ Ismael: “'Nĕ pơlôch lu nhôn yua kơ lu nhôn đei
         phe 'ba tơmam sa ôn lê̆ tơ lăm mir: 'Ba mi, 'ba tơ'bâu, đak rơmă ôliwơ; đak sut.”
         Thoi noh Ismael ưh kơ pơlôch lu đe noh hơdai hăm khŭl sư. 9 Ismael kon drŏ-nglo Nethania, klơ̆m lê̆ akâu lu bơngai sư pơlôch tơ lăm sơlŭng Gêđalia
         mă pơtao Asa sir, wă găn Baasa, pơtao Isơrael. Ismael kon drŏ-nglo Nethania klơ̆m
         lu akâu bơngai mă đêl sư pơlôch, 'bĕnh kơ sơlŭng să noh.10 Ismael rôp pơđĭ kon bơngai mă oei arih lăm pơlei Mispa, lu kon drŏ-kăn pơtao păng
         lu kon pơlei mă oei lê̆ tơ lăm pơlei Mispa mă Nebusaradan yŏng pơgơ̆r lu linh gak
         pơtao jao boih kơ Gêđalia, kon drŏ-nglo Ahikam. Ismael kon drŏ-nglo Nethania, rôp
         lu bơngai noh chông ba, năm tơ gah char Ammôn.11 Jôhanan, kon drŏ-nglo Karea hăm đĭ-đăng lu yŏng linh kiơ̆ sư kơtơ̆ng đĭ tơdrong kơnê̆
         Ismael kon drŏ-nglo Nethania pơm boih. 12 Lu sư akŭm đĭ lu linh năm blah Ismael, kon drŏ-nglo Nethania, druh tam tơ jê̆ đak
         dơnâu tih tơ pơlei Gibeôn. 13 Đĭ-đăng kon pơlei mă Ismael rôp chông ba 'bôh Jôhanan, kon drŏ-nglo Karea hăm đĭ-đăng
         lu yŏng linh năm hơdai sư, lu sư chơt hiôk tơpă. 14 Đĭ-đăng lu kon pơlei mă Ismael đei rôp chông ba đơ̆ng pơlei Mispa kơdâu wih tơ Jôhanan,
         kon drŏ-nglo Karea. 15 Mă-lei Ismael, kon drŏ-nglo Nethania klaih đơ̆ng Jôhanan hơdai hăm tơhngam 'nu bơngai
         drŏ-nglo, lu sư kơdâu ôn tơ char Ammôn.Kơdâu ôn tơ char Êyiptơ16 Jôhanan, kon drŏ-nglo Karea, hơdai hăm lu yŏng linh năm hơdai sư, dŏng chông ba lu
         khŭl kon pơlei Mispa đơ̆ng ti Ismael, kon drŏ-nglo Nethania, đang kơ Ismael, pơlôch
         Gêđalia kon drŏ-nglo Ahikam; sư rôp ba lu linh, lu drŏ-kăn, lu hơ'lơ̆p lu bơngai jang
         lăm hnam pơtao, Jôhanan chông ba lu sư lĕch đơ̆ng pơlei Gibeôn. 17 Lu sư yak oei pơdơh 'bơ̆t pơlei Gêrut Kimham jê̆ pơlei Betlehem, trong năm tơ char
         Êyiptơ. 18 Lu sư hli kơ bơngai Kalđê; yua kơ Ismael, kon drŏ-nglo Nethania, pơlôch boih Gêđalia,
         kon drŏ-nglo Ahikam, bơngai mă pơtao Babilôn pôk sư pơm yŏng pơgơ̆r dêh char.

Kon pơlei apinh Jêrêmi krao khan421 Đĭ-đăng lu yŏng linh 'bih Jôhanan, kon drŏ-nglo Karea, Jêsania, kon drŏ-nglo Hôsaia
         păng đĭ-đăng lu kon pơlei, đơ̆ng bơngai pơm tih truh tơ bơngai pơm iĕm, 2 năm apinh lung Jêrêmi: “Mơ̆ng bĕ nơ̆r lu nhôn apinh ih krao apinh Kră Yang 'Bok Kei-Dei
         ih tơgŭm lu nhôn, lu bơngai mă oei oei âu. Sơ̆ lu nhôn oei lơ kơdrâ̆m, dang ei oei
         pă tŏ sĕt, thoi ih 'bôh âu. 3 Wă kơ ih krao apinh Kră Yang 'Bok Kei-Dei ih, tơhlâu tơ'bôh ăn kơ lu nhôn trong ayơ
         wă kơ lu nhôn rok kiơ̆ păng pơm tơdrong kiơ.”4 Jêrêmi bơngai khan lê̆ adrol tơl: “Inh kơtơ̆ng boih, 'nâu, inh gô krao apinh Kră Yang
         'Bok Kei-Dei lu iĕm, wă kơ băt tơdrong kiơ Kră Yang bơtho khan, inh gô roi ăn kơ lu
         iĕm băt, ưh kơ đei ôn ôh.”5 Lu sư pơkă hloi khan kơ Jêrêmi: “Hơpơi kơ Kră Yang lăng lu nhôn mă tơpăt sĭt phak
         lu nhôn tơdah lu nhôn ưh kơ pơm kiơ̆ thoi nơ̆r mă Kră Yang 'Bok Kei-Dei ih đei wơh
         ih roi tơbăt kơ lu nhôn. 6 Mă 'lơ̆ng dah kơnê̆, lu nhôn pơkă gô pơm kiơ̆ kơ nơ̆r Kră Yang lu nhôn, wă kơ đei
         pŭn hiôk. Tơpă lu nhôn gô chu yom nơ̆r Kră Yang 'Bok Kei-Dei lu nhôn.”7 Mơjĭt năr đơ̆ng rŏng, đei nơ̆r Kră Yang khan kơ Jêrêmi. 8 Sư krao Jôhanan kon drŏ-nglo Karea hăm đĭ-đăng lu yŏng linh mă oei hơdai hăm sư păng
         đĭ-đăng kon pơlei đơ̆ng pơm tih truh tơ pơm iĕ. 9 Sư khan kơ lu sư: “'Nâu Kră Yang 'Bok Kei-Dei Isơrael, mă lu iĕm wơh athei inh krao
         apinh khan: 10 Tơdah lu iĕm kư̆ oei tơ lăm teh đak âu, Inh gô tơiung lu iĕm ưh kơ pơrăm lu iĕm ôh,
         gô bơ̆ pơpôi pơtăm ưh kơ buch lê̆ ôh; Inh ưh kơ hiôk kơ tơdrong Inh pơrăm lu iĕm boih.
         11 'Nĕ kơ hli kơ pơtao Babilôn, bơngai mă lu iĕm oei hli.’ ” Kră Yang khan: “'Nĕ pă hli
         dơ̆ng, yua kơ Inh oei hơdai iĕm gô dŏng pơklaih iĕm đơ̆ng ti sư. 12 Inh gô mơnat kơ lu iĕm, ăn kơ pơtao kư̆m mơnat kơ lu iĕm păng ăn kơ lu iĕm gơh oei
         tơ lăm teh đak lu iĕm kơdih.13 Lei tơdah lu iĕm ưh kơ wă chu nơ̆r Kră Yang 'Bok Kei-Dei lu iĕm, tơdah lu iĕm oei
         khan: ‘Lu nhôn ưh kơ wă oei lăm teh đak âu, 14 na khan: “Ưh lu nhôn gô jur năm tơ dêh char Êyiptơ, tơ noh lu nhôn gô ưh kơ 'bôh tơdrong
         tơblah wang păng ưh kơtơ̆ng đe hlôm keng dơ̆ng; tơ noh lu nhôn ưh kơ pơngot rơwĕt;
         lu nhôn gô năm oei tơ noh.’ 15 Ơ lu iĕm bơngai Juđa mă oei oei, mơ̆ng bĕ nơ̆r Kră Yang Tih Hloh 'Bok Kei-Dei Isơrael,
         khan: ‘Tơdah lu iĕm wă 'maih năm oei ngei tơ dêh char Êyiptơ, 16 na đao gưm mă lu iĕm hli dêh gô druh tam lu iĕm lăm teh đak Êyiptơ, tơdrong pơngot
         rơwĕt mă lu iĕm hli tơtăm kư̆m druh kiơ̆ iĕm năm tơ Êyiptơ păng lu iĕm gô lôch tơ
         noh. 17 Đĭ-đăng lu bơngai mă wă năm tơ Êyiptơ oei tơ noh, gô lôch kơ đao gưm, pơngot rơwĕt,
         lôch hơbuh. Ưh kơ đei bu arih; kư̆m ưh kơ đei bu klaih đơ̆ng tơdrong răm mă Inh ăn.’
         ” 18 'Nâu Kră Yang Tih Hloh, 'Bok Kei-Dei Isơrael khan: “Thoi Inh tuh boih tơdrong Inh
         hil mĭl tơ lăm lu kon pơlei lăm Jêrusalem thoi yơ, Inh gô tuh tơdrong Inh hil mĭl
         tơ lu bơngai bu mă năm oei tơ dêh char Êyiptơ kư̆m thoi noh. Đe gô blei hiap, đe lăng
         'brơ̆, đe hiĕk achơ̆; lu iĕm ưh pă đei layơ 'bôh anih âu dơ̆ng.19 Kră Yang bơtho khan boih kơ lu iĕm, lu bơngai mă oei oei lăm dêh char Juđa: ‘'Nĕ kơ
         năm ôh tơ char Êyiptơ,’ lu iĕm băt boih năr 'nâu Inh đei roi tơbăt kơ lu iĕm, 20 lu iĕm pơrơ̆ng pơprơ̆n wơh inh năm krao chă Kră Yang 'Bok Kei-Dei lu iĕm, khan: Krao
         apinh bĕ Kră Yang bơ̆n tơgŭm nhôn păng roi ăn kơ lu nhôn băt Kră Yang bơtho khan lu
         nhôn liơ; lu nhôn gô pơm kiơ̆.21 Năr 'nâu inh đei roi boih kơ lu iĕm, mă-lei lu iĕm ưh kơ wă chu kiơ̆ nơ̆r Kră Yang
         'Bok Kei-Dei lu iĕm, ưh kơ wă pơm kiơ̆ dôm lu tơdrong mă Kră Yang đei athei inh roi
         ăn kơ lu iĕm. 22 Na dang ei lu iĕm athei băt lu iĕm gô lôch kơ đao gưm, lôch kơ pơngot rơwĕt, lôch
         hơbuh, tơ lăm anih dêh char mă lu iĕm 'maih năm oei noh.

Năm oei tơ dêh char Êyiptơ431 Đang kơ Jêrêmi roi đĭ kơ kon pơlei dôm nơ̆r Kră Yang lu sư, mă wơh sư năm roi ăn,
         2 Asaria kon drŏ-nglo Hôsaia păng Jôhanan kon drŏ-nglo Karea păng đĭ-đăng lu bơngai
         drŏ-nglo pơang khan kơ Jêrêmi: “Ih hơlĕnh! Kră Yang 'Bok Kei-Dei lu nhôn ưh kơ đei
         layơ athei ih năm roi ăn kơ lu nhôn. ‘Lu iĕm 'nĕ kơ năm jur oei tơ dêh char Êyiptơ.’
         3 Mă-lei noh đơ̆ng Baruk kon drŏ-nglo Nêria, pơtrŭt ih pơm kơ lu nhôn jao lu nhôn ăn
         kơ lu bơngai Kalđê wă pơlôch dah ba lu nhôn pơm bơnă tơ char Babilôn.4 Thoi ei na, Jôhanan, kon drŏ-nglo Karea, lu yŏng pơgơ̆r linh păng đĭ-đăng lu kon pơlei
         ưh kơ chu kiơ̆ nơ̆r Kră Yang bơtho athei oei lăm char Juđa đĕch.” 5 Jôhanan, kon drŏ-nglo Karea păng đĭ-đăng lu yŏng linh chông hăm lu kon pơlei Juđa
         mă oei đei, mă 'nao wih đơ̆ng dêh char nai brŏk wih oei jang sa lăm dêh char Juđa,
         6 sư kư̆m chông ba lu drŏ-nglo, drŏ-kăn, lu kon hơ'lơ̆p păng kon adruh pơtao dôm lu
         bơngai mă Nebusaradan, bơngai yŏng lu linh gak, pơtao oei lê̆ lu sư oei hơdai Gêđalia,
         kon drŏ-nglo Ahikam sâu Saphan kư̆m đei Jêrêmi bơngai khan lê̆ adrol hăm Baruk kon
         drŏ-nglo Nêria. 7 Na lu sư jur năm tơ char Êyiptơ, truh tơ pơlei Tahpanhes. Lu sư ưh kơ chu kiơ̆ nơ̆r
         Kră Yang.8 Tơ pơlei Tahpanhes đei nơ̆r Kră Yang khan kơ Jêrêmi: 9 “Dônh bĕ mă lu tơmo tih noh, na 'bŭ tơmo noh tơ lăm teh lơ̆n tơ lăm gŏch 'bơ̆t trong
         'măng mơ̆t tơ hnam Pharaôn tơ pơlei Tahpanhes, 'bơ̆t anăp măt lu bơngai Juđa 'bôh.
         10 Na ih tơbăt ăn kơ lu sư: 'Nâu Kră Yang Tih Hloh 'Bok Kei-Dei Isơrael, khan: “'Nâu
         Inh gô wơh păng krao đĭch đam Inh Nebukatnessar, pơtao Babilôn păng Inh gô pơdơ̆ng
         tang-dŏ pơtao sư tơ kơpal tơmo 'nâu, mă Inh 'nao 'bŭ; pơtao noh gô dăng bơlang che
         sư pơm bơsŭn kơpal noh. 11 Pơtao noh gô năm blah iŏk dêh char Êyiptơ, gô pơlôch lu bơngai mă trŏ kơ pơlôch, rôp
         pơm bơnă lu bơngai mă trŏ rôp kơ pơm bơnă, lu bơngai mă trŏ wă pơlôch hăm đao gưm
         đe gô pơlôch hăm đao gưm. 12 Nebukatnessar gô soh hnam kơkuh kơ lu rup yang Êyiptơ; sư gô soh pơrăm lu rup yang
         păng chĕp ba tơ nai. Sư iŏk pơgoh char Êyiptơ thoi lu bơngai wei triu dônh pơgoh hrŏk
         đơ̆ng ao lu sư, pơtao noh sư lĕch brŏk hiôk-hian.” 13 Sư gô teh pơchah lê̆ jrăng gơ̆ng đe man kơkuh kơ yang măt 'năr tơ Bet Semes lăm char
         Êyiptơ; klaih kơ noh sư gô soh pơđĭ hnam lu rup yang lăm dêh char Êyiptơ.

Tơdrong răm yua kơ kơkuh kơ rup yang441 'Nâu nơ̆r Kră Yang khan kơ Jêrêmi gah lu bơngai Juđa oei lăm teh đak Êyiptơ, tơ pơlei
         Mikdôl, pơlei Tahpanhes, pơlei Memphis păng tơring char Patrôs. 2 Kră Yang Tih Hloh 'Bok Kei-Dei Isơrael, khan: “Ih 'bôh boih tơdrong răm mă Inh tuh
         tơ pơlei Jêrusalem păng lu pơlei lăm dêh char Juđa. Lăng to lu pơlei noh dang ei oei
         jing bri juơ ưh kơ đei bơngai oei, 3 yua kơ đơ̆ng tơdrong yoch kon pơlei pơm wă tơblĕk Inh. Lu sư soh nhang păng kơkuh
         kơ lu rup yang nai, mă lu sư dah ih dah lu 'bok yă iĕm ưh tam băt ôh. 4 Mă khan lei, Inh kư̆m oei wơh lu đĭch đam Inh, lu bơngai khan lê̆ adrol, năm tơbăt
         kơ lu sư: ‘'Nĕ kơ pơm tơdrong kơnê̆ mă Inh areh 'nâu.’ 5 Mă-lei lu sư ưh kơ wă mơ̆ng păng kư̆m kuă kơ pơgling đon mơ̆n, ưh kơ wă weh đơ̆ng
         tơdrong kơnê̆ păng kư̆m oei soh nhang 'bâu phu ăn kơ yang nai. 6 Thoi noh na Inh tuh boih tơdrong hil mĭl Inh thoi ŭnh khơ̆ng tơ lăm lu pơlei dêh Juđa
         păng tơ rok trong lăm pơlei Jêrusalem; năr 'nâu lu pơlei noh oei jing bri juơ tơtŭng.”7 Dang ei, 'nâu nơ̆r Kră Yang Tih Hloh, 'Bok Kei-Dei Isơrael, khan: “Liơ lu iĕm pơm
         wă pơrăm chăl arih akâu kơdih, wă tơhiong đĭ-đăng lu drŏ-nglo, drŏ-kăn, hơ'lơ̆p, nge
         oei mŏm, đơ̆ng lăm dêh Juđa, dĭng mah kon pơlei goh 'biao pă đei bu oei arih? 8 Liơ lu iĕm tơblĕk inh hăm ti lu iĕm pơm, soh nhang 'bâu phu ăn kơ lu yang nai lăm
         dêh char Êyiptơ, dêh char mă lu iĕm 'nao năm oei, pŭ iŏk tơdrong pơrăm kơdih akâu,
         pơm kơ đe che bơle, blei hiap tơ lăm jơ̆p-jang adrĕch adrung lăm teh đak? 9 Lu iĕm đĭ hiơt boih hă tơdrong yoch kơnê̆ lu 'bok yă iĕm, tơdrong kơnê̆ lu pơtao Juđa
         păng tơdrong kơnê̆ lu akăn lu sư, tơdrong yoch kơnê̆ lu iĕm păng akăn lu iĕm đei pơm
         lăm dêh Juđa păng tơ rok trong lăm pơlei Jêrusalem? 10 Dĭng truh tơ năr 'nâu lu sư ưh kơ wă chu tơbral, ưh kơ hli yom, ưh kơ wă arih kiơ̆
         khôi juăt păng tơdrong juăt Inh mă đei ăn boih kơ lu iĕm hăm lu 'bok yă lu iĕm.”11 Thoi noh 'nâu Kră Yang Tih Hloh 'Bok Kei-Dei Isơrael, khan: “'Nâu Inh gô ăn tơdrong
         răm truh păng pơlôch pơrăm đĭ lu iĕm bơngai Juđa. 12 Inh gô pơrăm lu kon pơlei bơngai Juđa oei oei, mă năm boih tơ char Êyiptơ păng oei
         tơ noh; lu sư gô lôch đĭ tơ noh lu sư gô lôch kơ đao gưm pơngot rơwĕt tih, lăm dêh
         Êyiptơ. Lu pơm tih pơm iĕ gô lôch đĭ kơ đao gưm pơngot rơwĕt; pơm kơ đe blei hiap,
         che bơle hiĕk achơ̆, đe lăng 'brơ̆ krưp. 13 Inh gô phak lu bơngai mă oei tơ lăm dêh char Êyiptơ, kư̆m thoi Inh đei phak pơlei
         Jêrusalem hăm đao gưm, pơngot rơwĕt lôch hơbuh pă đei minh 'nu, 14 lăm lu bơngai Juđa oei arih mă năm oei tơ dêh char Êyiptơ ưh gơh klaih gơh hlot, wă
         brŏk wih dơ̆ng tơ char Juđa, anih mă lu sư hơpơi 'maih wih brŏk oei. Lu sư ưh kơ gơh
         wih brŏk, lăp lu kơdâu klĕnh đĕch klaih klăi.”15 Lei na đĭ-đăng lu drŏ-nglo băt boih kơ akăn lu sư soh nhang 'bâu phu ăn kơ yang nai,
         đĭ-đăng lu drŏ-kăn oei tơ noh akŭm băl minh tơpôl lơ păng đĭ lu bơngai mă oei lăm
         dêh char Êyiptơ, tơring char Patrôs, tơl nơ̆r Jêrêmi khan: 16 “Gah tơdrong ih yua anăn Kră Yang khan kơ lu nhôn, lu nhôn ưh kơ wă mơ̆ng ôh. 17 Mă-lei lu nhôn gô pơm keh dôm nơ̆r lu nhôn pơkă boih, lu nhôn gô soh nhang 'bâu phu
         kơ Pơtao Drŏ-kăn kơpal Plĕnh păng tuh sik pơyơ̆r ăn kơ sư, thoi lu nhôn đei pơm boih,
         lu 'bok yă lu nhôn, lu pơtao nhôn, lu yŏng pơgơ̆r lu nhôn lăm lu pơlei lăm dêh char
         Juđa păng tơ rok trong lăm pơlei tih Jêrusalem; kơplah noh lu nhôn đei tơmam sa phĭ
         rơkah rơkai, jang sa hiôk-hian ưh kơ đei tơdrong kiơ truh. 18 Mă-lei đơ̆ng năr lu nhôn ưh pă soh nhang 'bâu phu ăn kơ Pơtao Drŏ-kăn kơpal plĕnh
         păng tuh pơyơ̆r sik ăn kơ sư, lu nhôn kơ'bah kơ'bôch tôm tơdrong, rai lôch răm kơ
         đao gưm pơngot rơwĕt!”19 Lu drŏ-kăn khan: “Kơplah lu nhôn soh nhang 'bâu phu kơ pơtao Drŏ-kăn kơpal plĕnh tuh
         pơyơ̆r sik ăn kơ sư, lei na klo lu nhôn ưh kơ lăp ôh hă, lei liơ lu nhôn pơ̆n man
         'bĕng pơtŏ pơm thoi rup yang pơtao Drŏ-kăn kơpal plĕnh na pơyơ̆r sik tơmam huch ăn
         kơ yang pơtao Drŏ-kăn tơ plĕnh?”20 Jêrêmi khan kơ đĭ-đăng kon pơlei, drŏ-nglo păng drŏ-kăn, lu bơngai mă 'nao tơl sư
         thoi kơpal noh hei: 21 “Tơdrong lu iĕm, 'bok yă iĕm, lu pơtao, lu 'bok yŏng pơgơ̆r iĕm păng kon pơlei lăm
         deh char, soh boih nhang 'bâu phu lăm rim pơlei char Juđa păng tơ rok trong pơlei
         Jêrusalem, Kră Yang ưh kơ 'blŏk ưh kơ tơchĕng hă? 22 Kră Yang ưh kơ kĕ ĕnh boih tơdrong kơnê̆ lu iĕm, tơdrong 'mê̆ krưp lu iĕm pơm, na
         teh đak lu iĕm jing juơ, pŭ hơngiap, blei hiap, ưh kơ đei bu oei truh tơ năr 'nâu.
         23 Noh yua kơ đơ̆ng lu iĕm soh nhang kơ yang nai, pơm kơnê̆ blah Kră Yang, yua kơ đơ̆ng
         lu iĕm ưh kơ wă mơ̆ng kiơ̆ nơ̆r Kră Yang, ưh kơ kiơ̆ khôi juăt, tơdrong juăt păng
         ưh kơ wă chu kiơ̆ nơ̆r Sư bơtho khan, lei na đei tơdrong gleh truh kơ lu iĕm, thoi
         năr 'nâu.”24 Jêrêmi khan dơ̆ng kơ kon pơlei kư̆m đei lu bơngai drŏ-kăn: “Ơ đĭ-đăng lu bơngai Juđa
         hrei âu oei lăm dêh char Êyiptơ, mơ̆ng bĕ nơ̆r Kră Yang. 25 'Nâu Kră Yang Tih Hloh, 'Bok Kei-Dei Isơrael, khan: Lu iĕm păng akăn lu iĕm đei pơm
         tơpă kiơ̆ thoi 'bơ̆r iĕm khan: ‘Wă pơm pơkeh dôm tơdrong mă đêl pơkă boih: Soh nhang
         păng pơyơ̆r sik ăn kơ yang Drŏ-kăn pơtao kơpal plĕnh.’Lei pơm pơkeh bĕ dôm nơ̆r mă lu iĕm pơkă. Wei mă 'blep bĕ đêl nơ̆r iĕm pơkă. 26 Mă-lei, ơ đĭ-đăng bơngai Juđa hrei âu oei oei lăm dêh char Êyiptơ, mơ̆ng bĕ nơ̆r Kră
         Yang, khan: ‘'Nâu Inh yua anăn mơsêh tih Inh na pơkă, lăm dêh char Êyiptơ gô ưh pă
         đei minh 'nu bơngai Juđa ayơ mă gơh ha 'bơ̆r krao apinh anăn Inh dơ̆ng: Sĭt tơpă thoi
         Kră Yang arih!’ 27 'Nâu, dang ei Inh răp lăng, wă ăn tơdrong pơmat truh tơ lu sư, ưh kơ trŏ ăn tơdrong
         pŭn hiôk ôh; đĭ lu bơngai Juđa mă oei lăm dêh char Êyiptơ gô lôch kơ đao gưm pơngot
         rơwĕt. 28 Gô đei lăp tŏ sĕt bơngai đĕch gơh klaih kơ đao gưm, đơ̆ng dêh char Êyiptơ wih brŏk
         tơ teh đak Juđa. Kơplah noh đĭ-đăng lu bơngai Juđa mă oei oei mă jur năm oei tơ dêh
         char Êyiptơ, gô băt nơ̆r pơma bu sĭt, nơ̆r Inh dah nơ̆r lu sư.”29 Kră Yang khan: “'Nâu boih tơdra Inh wă phak iĕm lăm anih 'nâu, wă kơ lu iĕm băt Inh
         sĭt tơpă gô ăn tơdrong răm truh tơ lu iĕm.” 30 Kră Yang khan: “Inh gô jao Pharaôn Hôphra, pơtao đe Êyiptơ, lăm ti lu bơngai ayăt
         kơ sư păng lu bơngai chă wă pơlôch sư, thoi Inh đei jao boih Sêđekia, pơtao đe Juđa,
         lăm ti Nebukatnessar pơtao Babilôn, bơngai mă ayăt kơ sư păng wă pơlôch sư.”

Nơ̆r roi ăn kơ Baruk451 Jêrêmi bơngai khan lê̆ adrol roi ăn kơ Baruk, kon Nêrêa, lăm sơnôm hla bơar dôm nơ̆r
         Jêrêmi đŏk; dơ̆ng rŏng kơ Baruk chih pơtao Juđa lăm sơnăm mă puăn chăl Jêhôiakim kon
         drŏ-nglo Jôsia pơtao Juđa: 2 Ơ Baruk! Kră Yang 'Bok Kei-Dei khan kơ ih thoi âu: 3 Ih khan boih ‘răm-'băm kơ inh, yua kơ Kră Yang pơthim ăn kơ inh tơdrong sơ'ngon, tơdrong
         ơh inh; inh lap dêh yua kơ tơtok tơtăm pă đei pơdơh.’ 4 Ih athei khan kơ Baruk: ‘Kră Yang khan: Tơmam kiơ Inh pơjing boih Inh gô pơrăm lê̆
         sư, kiơ mă Inh đei pơtăm boih Inh gô buch lê̆ sư. Inh gô pơm thoi noh tơ jơ̆p-jang
         lăm dêh Juđa âu. 5 Lei na, ih oei chă tơdrong plơ̆ng dah kiơ? 'Nĕ kơ chơchă, âu Inh gô ăn tơdrong răm
         truh kơ đĭ kon bơngai; mă-lei ih, Inh gô ăn kơ ih arih, tơ rim anih ayơ mă ih năm,
         Kră Yang khan thoi noh.’

Khan lê̆ adrol gah Êyiptơ461 'Nâu nơ̆r Kră Yang khan kơ Jêrêmi bơngai khan lê̆ adrol roi gah lu dêh char.2 Gah dêh Êyiptơ: Nơ̆r roi gah lu linh Pharaôn Nekô pơtao dêh Êyiptơ, oei cheng Krong
         Ơphrat tơ pơlei Karchêmis; lu linh mă đơ̆ng tơblah thuơ kơ Nebukatnessar, pơtao Babilôn,
         lăm sơnăm mă puăn chăl Jêhôiakim, kon drŏ-nglo Jôsia, pơm pơtao đe Juđa.3 “Hơmet bĕ khêl tih iĕ, năm tơblah!4 Ơ lu linh hao aseh,tah bĕ an, hao bĕ!Yơ̆l bĕ môk bơsei,năm săp pơrĕng;pat bĕ tơju,hrŭk ao mam!5 Liơ inh 'bôh?Lu sư hli tơrơ kơdŭn đĭ tơ rŏng,lu linh tơblah, thuơkơdâu tơklah tơklang.Pă pơ̆n hue-huo.Tơdrong hli krưp puăn pah!”Noh Kră Yang khan:6 Lu bơngai hơbĕch hơbal kư̆m kơdâu ôn ưh kơ tam,Lu bơngai pran kơtang kư̆m ưh kơ gơh klaih.Lăm char gah yă-nơ̆m, jê̆ Krong Ơphrat,Lu sư kơtơih pơ̆k!7 Bơngai bu noh, tŏk hơlôk thoi đak Krong Nil,thoi đak krong tih ro hơlôk hơlak?8 Noh dêh char Êyiptơ tŏk hơlôk thoi đak Krong Nil,thoi đak krong tih ro hơlôk hơlak.Êyiptơ khan: Inh gô tŏk lơ̆p đĭ teh đak;‘Inh gô pơrăm đĭ lu pơlei păng kon pơlei lăm noh.’9 Drong tơ anăp bĕ, ơ aseh!Puh mă tĕnh bĕ ơ lu bơngai hao gre aseh!Lu linh năm tơblah yak năm tơ anăp:Lu linh char Êthiôpipăng lu linh char Phut chĕp khêl.Lu linh char Liđi prah hră đam.10 Mă-lei năr noh năr Kră Yang;năr Kră Yang Tih Hloh pơm 'mong kơ lu bơngai mă ayăt kơ Sư.Đao gưm đe yua koh pơlôch dĭng hrăp huch pham dĭng klaih rơhing;Yua kơ noh Kră Yang Kră Yang Tih Hloh. Pơm giĕng soi pơyơ̆rTơ lăm char gah yă-nơ̆m cheng Krong Ơphrat.11 Ơ adruh hơlai kon adruh Êyiptơ,Năm tŏk bĕ tơ char Gileat iŏk đak pơgang pik;mă ih yua lơ pơgang kư̆m; ưh kơ klaih!Rơka ih hơkar kư̆m ưh kơ tơsir.12 Đĭ-đăng dêh char nai gô kơtơ̆ng anglu iĕm đei tơdrong mơlâu.Tơ lăm jơ̆p-jang kơ teh đak gô kơtơ̆ng angtơdrong lu iĕm ôr krao dŏng;linh âu kơtơih kơ linh nai.Bre sư gô pơ̆k pơđĭ.”13 'Nâu nơ̆r Kră Yang khan kơ Jêrêmi bơngai khan lê̆ adrol kơ tơdrong Nebukatnessar pơtao
         Babilôn wă năm blah dêh char Êyiptơ:14 Roi tơbăt bĕ lăm dêh char Êyiptơ, khan bĕ kơ pơlei Mikdôl,pơlei Memphis păng Tahpanhes:‘Hơmet kơchăng bĕ kơ tơdrong tơblah,đao gưm koh pơlôch puăn pah wang tăp kơ iĕm.’15 Liơ yang Apis mă pran kơtang ih kơdâu boih?Yang rơmo tơno ih ưh kơ kĕ kơ dơ̆ng, yua kơ Kră Yang tơlơ̆ lê̆ sư.16 Lu sư gô kơtơih pơ̆k.Lu sư gô pơ̆k hơtŭt tơduă lu sư.Lu sư khan: ‘Iung wih brŏk bĕtơ adrĕch adrung lu bơ̆n, tơ char mă mĕ tơpŭ kơ bơ̆n,weh đơ̆ng đao gưm đe pơjuă pơđep!’17 Tơ noh lu sư gô krao:‘Pharaôn pơtao Êyiptơ lăp pơma re đĕch.Sư hiong boih tơdrong gơh jei sư.’ ”Sĭt tơpă thoi 18 “Inh arih.” Pơtao,anăn Sư Kră Yang Tih Hloh, khan:“Minh 'nu gô truh thoi Kông Tabôr tŏk-bŏk lu kông nai,thoi Kông Karmel cheng dơsĭ.19 Hơmet bĕ lu tơmam yua năm pơm bơnă.Ơ lu bơngai oei lăm dêh char Êyiptơ,Yua kơ pơlei Memphis gô jing juơ;đe gô soh pơrăm, ưh pă đei bơngai oei.20 Êyiptơ thoi rơmo adruh 'lơ̆ng hơiă,Mă-lei gô đei minh khŭl jop blư bla truhđơ̆ng gah yă-nơ̆m kăp sư.21 Mă lu linh sư mưng oei hơdai sư,thoi kon rơmo bek 'lơ̆ng,kư̆m kơdâu tơklah ưh kơ kĕ dơ̆ng ôh.Yua kơ tơdrong răm truh tơ lu sư,trŏ năr phak lu sư boih.22 Lu sư kơdâu re thoi 'bih hro;yua kơ lu linh ayăt kơ sư truh pran kơtang,chĕp sung năm blah sư, thoi bơngai kăl 'long.23 Lu linh ayăt gô năm kăl 'long bri sư,”Kră Yang khan:“Mă khan bri kơdrơ̆ng să.Lu sư lơ thoi lep 'ba, ưh pă kĕ jô̆.24 Lu adruh bơngai Êyiptơ gô mơlâu,Đe gô jao lăm ti kon pơlei gah yă-nơ̆m.”25 Kră Yang Tih Hloh, 'Bok Kei-Dei Isơrael khan: “'Nâu Inh gô phak yang Ammôn, tơ pơlei
         Thêbes, pơtao Pharaôn, dêh char Êyiptơ păng lu rup yang, lu pơtao sư păng lu bơngai
         mă gơnang kơ Pharaôn. 26 Inh gô jao lu sư lăm ti lu bơngai 'maih chă pơlôch lu sư, lăm ti Nebukatnessar pơtao
         Babilôn păng lăm ti lu yŏng linh. Mă-lei đơ̆ng rŏng kơ noh, dêh char Êyiptơ gô đei
         kon pơlei oei lơ thoi sơ̆,” Noh Kră Yang khan.27 “Ơ Jakôp đĭch đam Inh, 'nĕ kơ hli!Ơ Isơrael 'nĕ tơrơ tăr wăr!Inh gô pơklaih ih đơ̆ng anih ataih hơtŏ,dŏng pơklaih adrĕch adrung ih đơ̆ng dêh char mă oei pơm đĭch.Jakôp gô wih brŏk arih jang sa hiôk-hian,ưh pă đei hli kơ bu dơ̆ng.”28 Kră Yang khan:“Ơ Jakôp đĭch đam Inh, ih 'nĕ kơ hli,Inh oei hơdai ih,Inh gô pơrăm đĭ lu dêh char mă Inh đei puh iĕm tơ noh;bĕ gah lu iĕm Inh ưh kơ pơlôch đĭ,mă-lei gô phak bơtho iĕm trŏ tơpăt hơnơ̆ng,ưh kơ đei lê̆ ôh tơdrong phak bơtho iĕm.”

Khan lê̆ adrol gah dêh char Philistin471 'Nâu nơ̆r Kră Yang khan kơ Jêrêmi bơngai khan lê̆ adrol gah bơngai Philistin adrol
         kơ Pharaôn wă blah Gasa.2 'Nâu Kră Yang khan:Đak tŏk đơ̆ng gah yă-nơ̆m, jing thoi đak krong ro,lơ̆p jơ̆p kơ dêh char păng đĭ-đăng tơmam lăm teh,lơ̆p lu pơlei păng lơ̆p đĭ kon pơlei oei lăm noh,kon pơlei gô ôr krao, đĭ kon pơlei lăm dêh char gô nhơ̆m hmoi,3 Lăp kơtơ̆ng jơ̆ng aseh kơdâu re mơdrâp mơdrăp,Gre aseh lu ayăt jơwa ơ-ŭr ơ-ăr,Jơ̆ng gre aseh re dơdĭng dơdăng.Mĕ 'bă pă wêr kon sâu lu sư,lu sư jơ̆ng ti lu sư tơtơ̆ tơtuei tơtuônh.4 Yua kơ năr truh boih,wă pơrăm đĭ-đăng bơngai Philistin,wă pơrăm pơlôch lu bơngai mă oei oei.Ưh kơ gơh tơgŭm kon pơlei Tirơ,păng kon pơlei Siđôn. Kră Yang gô pơlôch pơrăm bơngai Philistinlu bơngai mă oei oei lăm bŏl đak Kaptôr.5 Kon pơlei Gasa sơ'ngon gô hơkôih sŏk kơ̆l;kon pơlei Askalon ngăn đĭ,Ơ lu kon pơlei Anakim mă oei oei lăm tơmăn dơnă,lu iĕm wă raih chrek akâu iĕm dĭng dang yơ?6 Ơ đao gưm Kră Yang,dang yơ e wă pơdơh?Dui tơmơ̆t bĕ lăm hơnglop;pơdơh, oei hơđơ̆ng bĕ.7 Mă-lei liơ sư gơh pơdơh.Mưh Kră Yang athei boih.Mưh Kră Yang jao kơ sư athei phak Askalonpăng lu pơlei oei cheng đak dơsĭ?”

Khan lê̆ adrol gah dêh char Môap481 Gah dêh char Môap.'Nâu Kră Yang Tih Hloh, 'Bok Kei-Dei Isơrael, khan:“Mơnat tơpă kơ pơlei Nêbô, đe gô pơrăm sư!Pơlei Kiriathaim mơlâu tơpă đe gô rôp blah iŏk.Pơlei kơjăp gô mơlâu dêh pơchah răm đĭ.2 Đe ang kơ char Môap ưh pă đei boih;tơ pơlei Hesbôn, lu sư pơđâu wă pơrăm Môap:‘Bĕ bơ̆n năm pơrăm kon pơlei 'nâu, sŭt lê̆ dĭng pă đei jô̆ Môap lăm lu dêh char dơ̆ng!
         Ơ pơlei Matmen,ih kư̆m lei-lăi, ăn kơ ih ngăn hreh;đao gưm gô druh kiơ̆ ih.3 Mơ̆ng bĕ nơ̆r đe ôr đơ̆ng pơlei Hôrônaim:‘Tơdrong đe pơrăm tih jing juơ rơhiăng!’4 Char Môap đe gô pơrăm.Đe kơtơ̆ng nơ̆r hmoi ôr tơ pơlei Soar!5 Rok trong suăn tŏk tơ pơlei Luhit,lu sư tŏk nhơ̆m hmoi rah;jur tơ krang năm tơ pơlei Hôrônaim,kơtơ̆ng đe nhơ̆m hmoi kơ tơdrong pơrăm.6 Kơdâu ôn bĕ, pơklaih kơdih akâu,thoi aseh iĕ lăm char glă!7 Yua kơ ih gơnang kơ tơdrong jang păng mŭk tơmam lu iĕm kơdih,Đe kư̆m wă rôp ih hai pơm bơnă,Yang Kêmôs, lu 'bok soi păng lu yŏnglu sư dai năm pơm bơnă.8 Lu bơngai chă pơrăm năm tơ jơ̆p pơlei,ưh kơ đei minh pôm pơlei ayơ gơh klaih;đe gô pơrăm tơ kơpal dơnă goh 'biao,kơpal groi kông kư̆m pơchah pơchek.Thoi nơ̆r Kră Yang đei khan boih.9 Prôi bĕ 'boh kơ char Môapyua kơ sư gô răm đĭ;lu pơlei gô juơ rơhiăng,ưh pă đei bơngai oei.10 Hiap bĕ lu bơngai jang kơ Kră Yang mă hơlĕnh pơdăr.Hiap bĕ lu bơngai ưh kơ yua đao gưm sư pơlôch đe!11 Môap juăt kơ oei arih hiôk-hian đơ̆ng sơ̆,thoi sik hơmu oei lăm ge,đe ưh tam đei tuh ôh sư đơ̆ng ge 'nâu tơ ge nai;kư̆m tam đei pơm bơnă;lei na hơkăm sư oei hơnơ̆ng huay kơ sap.Thoi sik hơmu 'bâu phu sư ưh kơ tơplih ôh.”12 Kră Yang khan:“Gô đei năr Inh gô wơh bơngai năm tuh lê̆ lu sư dĭng đĭ,na iŏk teh pơchah lê̆ ge noh.13 Bơngai Môap gô mơlâu kơ yang Kêmôs,kư̆m thoi adrĕch bơngai Isơraelmơlâu boih kơ yang Bethel mă lu sư gơnang.14 Liơ ih pơ̆n pơang khan: ‘Nhôn lu linh nuihpăng lu linh pran kơtang lăm anih tơblah?’15 Môap đe gô năm pơrăm đĭ păng lu pơlei;lu bơngai tơdăm hơgei hloh đe gô pơlôch đĭ,'Bok pơtao anăn Sư Kră Yang Tih Hloh khan.16 Tơdrong pơrăm char Môap wă jê̆ boih;tơdrong pơmat-tat truh tĕnh.17 Nhơ̆m hmoi bĕ kơ sư, ơ lu dêh char oei tăp dăr kơ sư,đĭ-đăng bơngai kơtơ̆ng ang anăn sư;khan bĕ; liơ 'long jra pơtao pran kơtang tơgơ̆ boih,'long jra mă đe ư-ang noh tơgơ̆ răm!18 Ơ kon pơlei Dibôn;Jur bĕ đơ̆ng anih ư-ang ih,na hơ-oei tơ teh hrĕng kro.Bơngai pơrăm char Môap gô truh wă pơrăm ih,pơrăm kơđông kơjăp ih.19 Ơ kon pơlei Arôe,Răp ngôi lăng bĕ 'bơ̆t cheng trong.Jet bĕ bơngai drŏ-nglo bơngai drŏ-kăn kơdâu hlôi:‘Đei tơdrong kiơ truh?’20 Đe hiĕk ăr kơ char Môap, yua kơ sư pơchah boih.Ôr hmoi bĕ!Roi tơbăt bĕ tơ jơ̆p tơring krong Arnôn,char Môap pơrăm đĭ boih.21 Tơdrong phak truh boih tơ teh dơnă char groi kông:Tơ pơlei Hôlôn, pơlei Jasa, pơlei Mêphaat.22 Pơlei Dibôn, pơlei Nêbô păng pơlei Bet Diblathaim.23 Pơlei Kiriathaim, pơlei Bet Gamul păng pơlei Bet Mêôn,24 Pơlei Kêriôt, pơlei Bôsra: Đĭ-đăng pơlei tih lăm char Môap jê̆ dah ataih.”25 Kră Yang khan:“Hơke Môap chơ̆ng lê̆ boih,kơkŏng ti sư tơgơ̆ boih.26 Pơhuch bĕ kơ lu sư dĭng suai,yua kơ pôk hơtŏk lu sư kơdih wă blah Kră Yang.Môap gô tơgrŏl lăm hăk lu sư kơdih,đe gô hiĕk ăr kơ lu sư.27 Hăm trŏ lu iĕm sơ̆ kư̆m hiĕk ăr kơ Isơrael?Tam đei đe tơ'bơ̆p rôp Isơrael hơdai hăm lu bơngai tơtông ưh?Lei liơ mah mưh iĕm pơma 'bơm sư iĕm tơtreh kơ̆l che bơle?28 Ơ kon pơlei oei lăm char Môap,weh bĕ đơ̆ng pơlei tih, năm oei tơ lăm hơgơp tơmothoi sem pơgâm 'nơ̆mpơm tơpu lăm trôm kông.29 Lu nhôn kơtơ̆ng boih char Môap pơang dêh,pơrŏ dêh pơm khuơ̆ 'mơng,pơang pơrŏ, pôk kơdih akâu,”30 Kră Yang khan:“Inh băt kơ tơdrong kơchu sư,pơang tơdrong kơ đei.Tơdrong sư pơm ưh kơ đei yua kiơ.31 Thoi noh Inh gô nhơ̆m hmoi kơ char Môap,Inh nhơ̆m ôr yua kơ kon pơlei Môap.Inh nhơ̆m hơdrĭ ơh sơ'ngon kơ kon pơlei Kir Hareset.32 Ơ tơm hơmu Sipma!Inh nhơ̆m hmoi kơ ih hloh kơ inh đei nhơ̆m hmoi pơlei Jaser.Dơng ih prơng ataih truh tơ dơsĭ.Dĭng truh tơ pơlei Jaser;bơngai năm pơrăm plei 'long bơyan phangpăng plei hơmu ih đum lăm bơyan.33 Tơdrong chơt hiôk 'nă halđơ̆ng lăm mir chŭn ưh pă đei boih lăm char Môap.Inh pơhrơ̆ lê̆ đak sik plei hơmu đơ̆ng lăm anih đe hmĕt.Ưh pă đei bu hiĕk chơt hmĕt plei hơmu dơ̆ng:Tơdrong lu sư hiĕk chơt hiôkưh pă đei hiôk chơt boih.34 Hmoi ôr đơ̆ng pơlei Hesbônkơtơ̆ng truh tơ pơlei Êlêaleh păng pơlei Jahas,đơ̆ng pơlei Soar dĭng truh tơ pơlei Hôrônaim păng pơlei Êglat Sêlisia.Mă đak glung Nimrim kư̆m hrơ̆ boih.”35 Kră Yang khan:“Inh gô pơtôch lê̆ lăm char Môaplu bơngai pơyơ̆r tơmam soi pơm yang tơ anih kơjung,păng soh nhang 'bâu phu kơ rup yang.36 Thoi noh, jơhngơ̆m Inh hmoi ôr re thoi 'lal yua kơ char Môap;Inh kư̆m hmoi ôr re thoi 'lal kơ lu kon pơlei Kir Hareset,mŭk tơmam lu sư mong răk hiong đĭ boih.37 Rim 'nu hơkôih boih kơ̆l 'ngôch,hơkôih boih sŏk kang,raih chrek ti rơka,tơ̆n ao 'bi tơ kơiĕng.38 Tơ rim bơbŭng hnam,păng tơ anih đe juăt akŭm lăm pơlei,tă kơ nhơ̆m hmoi ngăl lăm char MôapInh teh pơchah boih char Môap,thoi ge ưh kơ đei bu wă,”Kră Yang khan:39 “To, Môap pơchah pơchek boih!Lu sư nhơ̆m hmoi ơh ol!Môap tơwih rŏng mơlâu dêh tơpă boih!Lei na char Môap pơm kơ đe hiĕk ăr,pơm kơ đĭ lu dêh char tăp dăr kơ sư lăng 'brơ̆ krưp dêh.”40 Kră Yang khan:“To, minh 'nu ayăt gô păr jruh thoi klang,bơyar pơnăr sư pơm kơ char Môap.41 Pơlei Kêriôt đe gô blah iŏk,lu kơđông kơjăp đe iŏk;lăm năr noh lu linh nuih kơtang char Môapjơhngơ̆m lu sư thoi drŏ-kăn hơiơch.42 Char Môap đe gô pơrăm, sư ưh pă jing kon pơlei pơla dơ̆ng;yua kơ lu sư pơang pôk hơtŏk lu sư kơdih blah Kră Yang.”43 Kră Yang khan:“Ơ kon pơlei Môap!Tơdrong kơnê̆ hli krưp sơlŭng jrŭ,hơđong đăk lê̆ 'bơ̆t anăp ih.44 Bơngai bu kơdâu hlôi đơ̆ng tơdrong kơnê̆ hli dêhgô huŏng lăm sơlŭng jrŭ.Bơngai bu tŏk hlôi đơ̆ng sơlŭng jrŭ gô 'leh hơđong,yua kơ Inh wă ăn tơdrong noh kơ char Môap, lăm sơnăm Inh phak lu sư.”Noh Kră Yang khan.45 Lu bơngai kơdâu klĕnh lap rơmơ̆nlu sư ôn pơdơh lăm yơ̆p pơlei Hesbôn; ưh pă đei bu gơh tơgŭmyua kơ đei ŭnh sa lĕch đơ̆ng pơlei Hesbôn,pla ŭnh đơ̆ng hnam pơtao Sihôn;ŭnh noh soh pơrăm đĭ char Môap,păng sa kơting kơ̆l lu bơngai jreo tơkĕch kơ chu, pơang dih kâu.46 Ơ char Môap, răm-'băm kơ ih!Kon pơlei kơkuh kơ yang Kêmôs pơlôch tơhiong đĭ boih,lu kon drŏ-nglo ih đe rôp chông ba,kon drŏ-kăn ih đe rôp pơm bơnă boih.47 Mă-lei truh năr hơtuch kơnhInh gô pơdrâu iŏk lu bơngai bơnă char Môap brŏk,”Kră Yang khan thoi noh.Nơ̆r khan lê̆ adrol kơ bơngai Môap tôch đĭ 'bơ̆t dâu.

Khan lê̆ adrol gah dêh char Ammôn491 Gah dêh char Ammôn!Kră Yang khan:“Bơngai Isơrael ưh kơ đei kon drŏ-nglo hă?Ưh pă đei kon wă pơtrơp ioi hă?Liơ mă lê̆ kơ bơngai Amnôn mă kơkuh kơ yang Molek tơgar iŏk char Gat,kon pơlei sư oei lăm lu pơlei Gat?2 Mă-lei năr gô truh,Kră Yang khan;“Inh gô ăn nơ̆r ôr krao tơdrong tơblahtơ pơlei tih Rapba lăm char kon pơlei Ammôn;pơlei noh gô jing pôi rơ̆m rĕk.Lu pơlei iĕ tăp dăr kơ sư đe gô soh kơplah noh,lu bơngai Isơrael gô druh blah lu linh mă đêl druh blah lu sư,Noh Kră Yang khan.3 “Nhơ̆m hmoi bĕ! Ơ pơlei Hesbôn,yua kơ đe pơrăm boih pơlei Ahi!Nhơ̆m bĕ, ơ kon pơlei Rapba!Ôr krao bĕ, hrŭk bĕ ao 'bi, tŭr kơtơh,raih akâu bĕ na kơdâu tơ âu tơ noh!Yua kơ yang Molek gô chĕp ba,hơdai hăm lu 'bok soi, hăm lu yŏng sư, năm pơm bơnă đe.4 Ơ kon pơlei ưh kơ tơpăt,liơ lu iĕm pơư kơdih anih thŭng,khan teh mơ̆r 'lơ̆ng?Gơnang kơ mŭk tơmam kơdih păng khan:‘Bu pơ̆n pơm kơ inh?’ ”5 Kră Yang Tih Hloh khan:“Inh gô tuh ăn tơdrong kơnê̆ hli krưp truh tơ lu iĕm,đơ̆ng rim dêh char mă oei tăp dăr,lu iĕm gô kơdâu tơklah tơklang,ưh kơ đei bu gô akŭm lu bơngai mă kơdâu ôn,6 mă-lei dơning dơmônh Inh gô iŏk tơwih lu kon sâu Ammônbrŏk đơ̆ng pơm đĭch, bơnă đe.Noh Kră Yang khan.Khan lê̆ adrol gah dêh char Êđôm7 Gah dêh char Eđôm:'Nâu Kră Yang Tih Hloh khan:“Lăm pơlei Têman ưh pă đei bơngai gơh hơgei boih hă?Lu bơngai gơh hơgei ưh pă đei đon pơđâu boih hă?Tơdrong hơgei sư hiong đĭ boih hă?8 Ơ kon pơlei oei lăm plei Đêdan!Bơkuĕch kơdâu bĕ, oei bĕ tơ lăm trôm kông jrŭ;Inh wă ăn tơdrong truh pơrăm Êsâu.Lăm năr Inh phak sư.9 Lu bơngai phĕ hơmu truh tơ mir iĕm,hăm trŏ lu sư phĕ oei lê̆ plei tŏ sĕt ưh?Lu bơngai phĕ tơtông kơmăng,hăm trŏ lu sư phĕ tơtông lăp mah kơ lu sư đĕch?10 Mă-lei Inh gô iŏk đĭ mŭk tơmam Êsâu,Inh pơih pơdah đĭ boih anih lu sư ôn,na kơ lu sư ưh pă gơh ôn đơ̆ng.Đe pơrăm pơlôch đĭ boih lu kon sâu sư,'nhŏng oh sư, lu bơngai rông 'bôt sư,lu sư ưh pă đei bu oei arih.Ưh kơ đei bu chro ti dŏng tơgŭma 11 Lê̆ bĕ lu kon mơti iĕm kơ inh; Inh gô wei rong lu sư;Lu drŏ-kăn adro kư̆m gơh lui gơnang kơ inh.’ ”12 Kră Yang khan: Tơdah lu bơngai mă ưh kơ trŏ huch pơnhan 'nâu, athei huch; lei liơ
         ih hăm gơh klaih đơ̆ng phak ưh? Ih ưh kơ gơh klaih ôh đơ̆ng tơdrong phak. Sĭt tơpă
         ih gô huch pơnhan 'nâu.” 13 Kră Yang khan: “Inh pơkă hăm anăn Inh kơdih, pơlei Bôsra gô jing rơ̆m rĕk, đe lăng
         'brơ̆ krưp, đe hiĕk ăr, blei hiap păng pŭ hơngiap, lu pơlei sư gô jing rơ̆m rĕk, pơchah
         răm ling-lang hloi.”14 Tơdrong inh 'nao kơtơ̆ng đơ̆ng Kră Yang,Sư ăn boih minh 'nu bơngai năm roi tơbăt tơ jơ̆p kơ teh đak:“Akŭm băl bĕ wă blah sư,iung hơmet năm tơblah bĕ!15 'Nâu, Inh gô pơm kơ ih jing iĕ tơrăn hloh kơ lu dêh char,păng đe gơ̆ pơjăm.16 Ih pơm kơ đe hli tơrơ,tơdrong kơnê̆ ih,tơdrong ih pơang blơ̆ ih boih; ơ bơngai mă oei lăm hơgơp tơmo. Oei kơpal wĕch kông;mă khan ih pơm tơpu kơjung thoi sem klang.”Inh gô tơhuŏng ih đơ̆ng noh,Noh Kră Yang khan.17 Pơlei Eđôm gô jing rơ̆m rĕk;rim 'nu yak trong 'nâu tă kơ jăng krưp.Yua kơ 'bôh tơdrong truh tih krưp tơpă.18 Kră Yang khan:“Êđôm đe kư̆m gô pơrăm thoi pơlei Sôđôm Gômôrơ,păng lu pơlei tăp dăr.Gô ưh pă đei bơngai bu oei lăm noh,kư̆m ưh kơ đei bu chă oei pơdơh tơ noh mơ̆n.19 'Nâu, thoi dăm-brang đơ̆ng bri brah Krong Jôrđănnăm mơ̆t lăm tơmăn 'nhĕt hơdrih 'lơ̆ng,Inh gô puh hloi lu bơngai Êđôm,Inh gô ăn yŏng pơgơ̆r sư kiơ̆ kơ Inh rơih iŏk,Bu thoi Inh? Bu pơ̆n athei Inh?Bơngai wei triu bu pơ̆n blah Inh?20 Thoi noh mơ̆ng bĕ Kră Yang wă pơm kơ char Eđôm,păng tơdrong sư pơkă wă pơm kơ kon pơlei Têman:Mă lu kon triu oei iĕ đe gô rôp ba pơđĭ,Tơpă sư gô pơrăm lê̆ tơmăn 'nhĕt lu sư.21 Tơdah kơtơ̆ng lu sư pơchah răm, lăm teh đak pơpơ̆;kơtơ̆ng nơ̆r ôr krao truh tơ Dơsĭ 'Brê.22 'Nâu, lu ayăt thoi sem klang păr jruh,Bơyar pơnăr sư pơm kơ pơlei Bôsra,Lăm năr noh jơhngơ̆m lu drŏ-nglo nuih pran char Eđômnhen thoi jơhngơ̆m bơngai drŏ-kăn oei tŏk-bŏk hơiơch.”Khan lê̆ adrol gah pơlei Đamas23 Khan lê̆ adrol gah pơlei Đamas:Pơlei Hamat păng pơlei Arpat hli tơrơ;yua kơ lu sư 'nao kơtơ̆ng tơdrong kơnê̆;lu sư tơtăm hơwơ̆l hơwang,thoi đak dơsĭ poh-yă.24 Pơlei Đamas jơhngơ̆m rơdu boih,kơdŭn kơdâu ôn; hli tơrơ.Jĭ tuĕnh, thoi drŏ-kăn tŏk-bŏk oei hơiơch.25 Ô pơlei đe ư-ang, pơlei tih hiôk chơtĐê̆ hiơt đĭ boih 26 Kră Yang Tih Hloh khan:“Thoi ei, na lu kon tơdăm iĕm gô pơ̆k lôchrok trong tih lăm pơlei lăm năr noh.Păng đĭ-đăng lu linh iĕm gô pơ̆k pă đei pơpơ̆,27 Inh gô iŏk ŭnh soh dur pơlei Đamas,Ŭnh gô sa truh tơ hnam kơjăp pơtao Ben Hadat.Khan lê̆ adrol gah tơring Kêdar păng kon pơlei Hasôr28 Gah lu bơngai Kêdar păng kon pơlei tơring char Hasor mă Nebukatnessar pơtao Babilôn
         blah iŏk boih.'Nâu Kră Yang khan:“Iung bĕ, năm blah lu bơngai Kêdar,Pơrăm lu kon pơlei gah hơlĕch.29 Đe gô iŏk đĭ bơsŭn păng puh ba lu kon sem dơrong lu sư,pơk hnam păng đĭ-đăng mŭk tơmam lu sư.Đe gô puh ba đĭ lu aseh lăk-đa lu sư.Lu bơngai drŏ-nglo ôr krao.‘Đei tơdrong hli krưp tăp tang!’30 Kră Yang khan:“Ơ lu kon pơlei oei lăm tơring char Hasor,kơdâu ôn bĕ, kơdâu mă ataih:Oei bĕ lăm trôm kông jrŭ.Nebukatnessar pơtao Babilôn hơmet wă tơblah păng iĕm bơih;lu sư pơkă wă pơrăm lu iĕm.”31 Kră Yang khan:“Iung blah bĕ, kon pơlei mă oei hiôk-hian,kon pơlei noh ưh kơ đei 'măng jang,păng kư̆m ưh kơ đei 'long chơkăl păng oei adrô̆.32 Plah tơgar iŏk, lu lăk-đa lu sư đe gôKŭm plah tơgar iŏk lơ sem dơrong, triu lu sư.Inh gô pơm ăn kơ lu bơngai hơkôih sŏk kơ̆l,tơklah tơklang tơ jơ̆p-jang puăn pah teh đak.Inh gô ăn tơdrong truh pơrăm lu sư, đơ̆ng tăp dăr kơ lu sư.Noh Kră Yang khan.33 “Tơring char Hasor jing anih ăn kơ kŏ bri oei ling-lang,Jing juơ tơtŭng hlŏng hloi.Ưh kơ đei bu oei tơ noh,ưh pă đei bơngai bu dơ̆ng pơm anih oei tơ noh!Khan lê̆ adrol gah dêh char Êlam34 Kră Yang khan kơ Jêrêmi bơngai khan lê̆ adrol gah dêh char Êlam, kơplah Sêđekia pơm
         pơtao pơgơ̆r dêh Juđa.35 Kră Yang Tih Hloh khan: “'Nâu, Inh gô gơ̆ lê̆ hră char Êlam, 'Nâu boih mă tơdrong
         pran kơtang tơm lu sư.36 Inh gô ăn đei puăn trong kialđơ̆ng puăn pah bah blah char Êlam;Inh gô săi lu sư tơklah tơklang kiơ̆ kơ puăn trong kial noh;dĭng ưh pă đei char ayơ mă ưh kơ đei bơngai Êlam năm oei.37 Inh gô pơm kơ bơngai Êlam hli tơrơ 'bơ̆t anăp lu ayăt kơ sư,'bơ̆t anăp lu bơngai wă pơlôch lu sư.”Kră Yang khan:“Inh gô ăn tơdrong răm truh,ăn tơdrong Inh hil mĭl tơtŏ, tuh tơ kơpal lu sư;Inh gô ăn đao gưm druh lu sư,dĭng truh tơ Inh pơlôch pơrăm lu sư.”38 Kră Yang khan:“Inh gô pơdơ̆ng tang-dŏ pơtao Inh lăm Êlam.Pơrăm pơlôch lu pơtao păng lu yŏng pơgơ̆r sư.39 Mă-lei lăm chăl đơ̆ng rŏng, inh gô tơiung lu bơngai Êlamwih brŏk đơ̆ng pơm bơnă.Noh Kră Yang khan.

Khan lê̆ adrol gah dêh char Babilôn501 'Nâu nơ̆r Kră Yang khan kơ Jêrêmi bơngai khan lê̆ adrol khan gah Babilôn păng teh
         đak bơngai Kalđê:2 “Roi pơdah bĕ kơ đĭ-đăng dêh char, tơbăt bĕ,hơtŏk hla-kơ păng tơbăt bĕ,'nĕ kơ ôn ôh tơdrong 'noh, tơbăt bĕ:‘Đe gô iŏk Babilôn,đe pơm kơ yang Bel mơlâu,yang Mêrôđak 'bĕnh kơ hli tơrơ.Đĭ lu rup yang mơlâu, lu rup yang hli tơrơ.3 Đei dêh char đơ̆ng yă-nơ̆m blah sư,Pơm kơ dêh char noh jing juơ tơtŭng.Tơ noh pă đei bơngai oei,Mă kon bơngai păng lu kon sem brem kơdâu jăk đĭ.”4 Kră Yang khan:“Lăm lu năr noh, lăm kơplah noh,bơngai Isơrael păng bơngai Juđa năm hơdai, yak rah nhơ̆m rah,Chơchă Kră Yang, 'Bok Kei-Dei lu sư.5 Lu sư jet chă trong năm tơ pơlei Siôn, Lu sư tơwih anăp tơklă tơ pơlei noh:‘Bĕ bơ̆n yak, truh tơ noh wă pơkă hăm Kră Yang.Hăm tơdrong pơgơ̆p ling-lang ưh kơ đei layơ hiơt.’ ”6 Kon pơlei Inh thoi khŭl triu lôch hiong boih;Lu bơngai wei triu ba lu sư wơ̆l jrok,Achăng lê̆ lu sư jrok kơpal kông, lu sư chă sa đơ̆ng kông păng tơ groi,Pă băt boih trong wih tơ hơdrong kơdih.7 Đe bu tơ'bơ̆p lu sư rôp 'buh sa;Lu bơngai ayăt kơ lu sư khan. ‘Lu nhôn ưh kơ pơm yoch ôh,Lu sư pơm yoch boih hăm Kră Yang, Sư boih mă tơmăn 'nhĕt tơpă.Păng tơm tơdrong 'bok yă lu sư gơnang, Sư boih Kră Yang.’8 Kơdâu bĕ đơ̆ng dêh char Babilôn,Lĕch bĕ đơ̆ng char bơngai Kalđê,Pơm thoi bơbe bram chông khŭl bơbe.9 'Nâu, Inh gô tơiung lơ dêh char pơgơ̆p băl đơ̆ng gah yă-nơ̆m,lu sư gô mơ̆t blah dêh char Babilôn,Lu sư dă linh wă blah iŏk;'brơ̆m lu sư prah thoi 'brơ̆m lu linh tơblah hơgei, ưh kơ đei brŏk hoh.”10 Dêh char Kalđê đe gô blah tơgar iŏk,Đĭ-đăng lu bơngai mă blah iŏk lu sư noh gô phĭ hrăp, Kră Yang khan.11 Ơ lu bơngai mă blah iŏk mŭk tơmam Inh.Mă lu iĕm chơt hiôk 'nă hal,Mă lu iĕm pơplŏng thoi kon rơmo adruh lăm tơmăn 'nhĕt.aHmoi thoi aseh tơno.12 Sĭt tơpă mĕ lu iĕm gô mơlâu dêh,bơngai tơpŭ kơ iĕm gô pŭ mơlâu,'Nâu teh đak gô kơlĕl lŭch,Minh anih glă teh hrĕng kro jing juơ.13 Yua kơ Kră Yang hil mĭl,Jơ̆p kơ dêh char noh jing juơ tơtŭng, ưh kơ đei bơngai oei,na lu bơngai yak năm rok trong Babilôn lăng hlĭch krưp păng che bơle,Yua kơ pơchah răm đĭ 'biao.14 Ơ lu bơngai chĕp hră,Dă bĕ lu iĕm tăp dăr dêh char Babilôn,Prah bĕ 'nĕ 'mêm kơ 'brơ̆m,Yua kơ sư pơm yoch blah Kră Yang.15 Jreo tơkĕch bĕ tăp dăr puăn pah.Sư yơ̆r ti thuơ boih,Lu hnam gak pơchah boih, Dur pơlei teh pơchah hơlih boih:Noh tơdrong Kră Yang pơm 'mong!Pơm 'mong bĕ!Pơm 'mong kơ sư thoi sư đei pơm boih kơ đe.16 Pơrăm bĕ bơngai rei adrĕch đơ̆ng lăm dêh char Babilôn hăm bơngai mă chĕp săng kô bơyan
         yuă;yua kơ đao lu bơngai wă blah pơrăm,ăn kơ rim 'nu brŏk tơ kon pơlei sư kơdihrim 'nu kơdâu brŏk tơ char sư kơdih.17 Isơrael boih khŭl triu jrok,Đei dăm-brang druh rôp.Adrol sơ̆ pơtao Asiri hek sa lu sư boih;Đơ̆ng rŏng Nebukatnessar, pơtao Babilôn, kăp rĕn kơting sư.”18 Thoi noh na Kră Yang Tih Hloh 'Bok Kei-Dei Isơrael khan:“'Nâu Inh gô phak pơtao Babilôn păng dêh char sư,Kŭm thoi inh phak boih pơtao Asiri.19 Mă-lei Inh gô chông bơngai Isơrael brŏk tơ anih 'nhĕt sư.Lu sư gô sa 'nhĕt tơ kông Karmel păng lăm groi Basan,lu sư gô sa phĭ hrăp tơ groi Êphraim păng lăm char Gileat.”20 Kră Yang khan: “Lăm năr noh, kơplah noh.Đe chă tơdrong glăi lăm lu bơngai Isơrael ưh kơ 'bôh ôh.Đe chă tơdrong yoch lăm lu bơngai Juđa kư̆m ưh kơ đei.Yua kơ Inh mơnat ăn huay pă jô̆ boih kơ lu bơngai, mă Inh oei 'măn lê̆ arih.”21 Kră Yang khan: “Năm tŏk blah bĕ kon pơlei Mêrathaimpăng pơm kơ lu bơngai oei lăm char Pêkôt.Pơlôch pơrăm đĭ-đăng lu sư,Pơm bĕ đĭ-đăng dôm tơdrong Inh đei tơtă boih kơ iĕm.22 Kơtơ̆ng re đe krao ôr tơdrong tơblah lăm char,Đe pơrăm tih tơpă jơ̆p-jang anih.23 Ô lăng deh, đe teh tơgơ̆ pơchah boih Babilôn sư thoi mut teh pơrăm jơ̆p kơ teh đak!Babilôn jing juơ rơ̆m rĕk lăm teh đak, lăng krưp.24 Ơ Babilôn, Inh hơ'năk boih hơđong kơ ih.Ih 'leh boih hơđong, ơ Babilôn, mă-lei ih ưh kơ băt.Đe chă wă rôp ih boih;Yua kơ ih blah Kră Yang.25 Kră Yang pơih boih hnam tah tơmam tơblah Sư, Klơ̆m tơ 'nguaih boih tơmam tơblah Sư
         hil mĭl; Yua kơ Kră Yang Tih Hloh đei minh tơdrong athei pơm, Lăm teh đak bơngai Kalđê.26 Năm pơm bĕ kơ sư đơ̆ng rim anih ataih,pơih bĕ pơk 'ba sư;pơpôi đĭ minh 'bôt thoi pôi 'ba.Pơlôch pơgoh bĕ,'Nĕ pă lê̆ minh 'nu bu!27 'Bet pơlôch bĕ đĭ-đăng rơmo tơno sư;ba tơ anih đe pơm 'nhĕm!Răm-'băm tơpă kơ lu sư,truh boih năr mă phak lu sư.28 Mơ̆ng bĕ, nơ̆r krao ôr đơ̆ng lu bơngai kơdâu klaih hlôi đơ̆ng dêh char Babilôn,Roi tơbăt lăm pơlei Siôn.Tơdrong Kră Yang, 'Bok Kei-Dei lu bơ̆n,Sư pơm 'mong hnam Sư.29 Krao bĕ lu bơngai chĕp hră,Blah prah pơlei Babilôn;Wang tăp dăr kơ pơlei;'nĕ ăn kơ minh 'nu klaih!Pơm bĕ kơ sư thoi sư đei pơm kơ đe,pơm 'mong tơwih kơ sư thoi sư đei pơm boih;Yua kơ sư pơang blah plơ̆ Kră Yang,Tơ'ngla 'Lơ̆ng Rơgoh Isơrael.30 Thoi noh lu kon tơdăm sư gô lôch pơ̆k tơ rok trong pơlei; Păng lăm năr noh, lu linh
         tơblah gô lôch đĭ.” Noh Kră Yang khan.31 Kră Yang Tih Hloh khan: “Ơ dêh char pơang, 'nâu inh hil blah ih!Năr ih truh boih,Năr jơ Inh wă phak pơmat ih truh boih.32 Dêh char pơang gô kơtơih păng pơ̆k,Ưh kơ đei bơngai bu tơiung sư,Inh gô iŏk ŭnh soh lu pơlei sư,Ŭnh gô sa đĭ-đăng tơmam tăp dăr kơ sư.”33 Kră Yang Tih Hloh khan: “Kon pơlei Isơrael đe pơjuă pơđep păng Juđa kư̆m lei-lăi,Đĭ-đăng lu bơngai mă rôp lu sư,Rôp pơkơ̆ng lu sư kơjăp ưh kơ wă achăng lu sư.34 Mă-lei Tơ'ngla mă dŏng pơklaih lu sư pran kơtang tơpă;anăn sư Kră Yang Tih Hloh,Sư gô dŏng lu sư tơpă,Ăn jơ̆p kơ teh đak sư hiôk-hian,Mă-lei kon pơlei Babilôn đei chhŭr nuih.”35 Kră Yang khan: “Đao gưm gô blah plơ̆ bơngai Kalđê,lu kon pơlei oei lăm Babilôn, lu yŏng pơgơ̆r păng lu bơngai hơgei lăm char sư.36 Đao gưm pơm kơ lu bơngai khan lê̆ adrol ô hơlĕnh, Lu sư gô jing bơngai kơwao!Đao gưm blah plơ̆ lu linh pran kơtang, lu sư gô hli tơrơ.37 Đao gưm blah plơ̆ lu aseh păng gre aseh,Păng đĭ-đăng lu linh đơ̆ng tơmoi,Pơm kơ lu sư gô jing thoi bơngai drŏ-kăn!Đao gưm blah lu hnam mong mŭk tơmam gĭt ăn kơ đe tơgar iŏk đĭ mŭk tơmam lu sư.38 Phang-ang, pơhrơ̆ đĭ rim đak!Ăn kơ rim đak hrĕng kro.Yua kơ char noh kơkuh kơ rup yang,Yua kơ kiơ̆ lu rup yang noh na lu sư jing wơnh.39 Thoi noh na sem bri, kŏ-so, bơrơ̆m oei lăm noh;Ưh pă đei bu oei tơ noh dơ̆ng, đơ̆ng chăl âu truh tơ chăl nai. Pă đei bơngai oei boih.”40 Kră Yang khan: “Thoi kơplah Kră Yang 'Bok Kei-Dei pơrăm pơlei Sôđôm, Gômôrơ păng lu
         pơlei tăp dăr kơ sư, gô ưh pă đei bơngai oei tơ noh. Kŭm ưh pă đei bu pơm pơlei oei
         tơ noh.41 'Nâu, đei minh khŭl kon pơlei truh đơ̆ng yă-nơ̆m,minh pôm dêh char tih pran kơtang.Păng đei lơ pơtao iung năm đơ̆ng tôch kơ teh.42 Lu sư chĕp hră, tơju, khĕnh dêh ưh kơ đei băt mơnat.Jơwa re lu sư thoi đak dơsĭ poh-yă; lu sư hao aseh.Lu sư hơmet lê̆ thoi linh năm tơblah wă tơblah hăm ih.Ơ kon adruh Babilôn.43 Pơtao Babilôn kơtơ̆ng ang gah lu sư,na ti sư rơdu rơreh rơrônh;Pơtao hli tơrơ,jơhngơ̆m sư jĭ tuĕnh thoi drŏ-kăn jĭ tơpŭ.44 'Nâu, thoi dăm-brang lĕch dơng bri kơdrơ̆ng đak Krong Jôrđăn,drong blah anih tơmăn 'nhĕt 'lơ̆ng.Pă 'biơ̆, Inh gô puh lu bơngai Kalđê lĕch đơ̆ng dêh char.Ưh kơ tam băt Inh gô pôk bơngai pơm yŏng pơgơ̆r lu sư kiơ̆ thoi Inh lăp đon.Hăm đei bu thoi Inh,bu kĕ blah Inh?Bơngai wei triu ayơ pơ̆n blah Inh?45 Thoi noh, mơ̆ng bĕ tơdă Kră Yang đei hơmet boih wă pơrăm dêh char Babilôn,păng tơdrong sư pơkă wă pơm kơ dêh char bơngai Kalđê.Mă lu kon triu iĕ đe kư̆m rôp ba đĭ đe gô pơrăm đĭ tơmăn 'nhĕt jing bri.46 Tơdah kơtơ̆ng ang đe blah iŏk dêh char Babilôn, teh pơpơ̆,Kơtơ̆ng krao ôr dêh tơ jơ̆p kơ dêh char.”

Pơtrơp Khan lê̆ adrol gah dêh char Babilôn511 Kră Yang khan:“Inh gô puh kial năm pơlôch pơrăm dêh char Babilôn, hăm lu bơngai oei lăm char Lep
         Kamai.a2 Inh gô wơh lu bơngai tơmoi năm um hŭt Babilôn.Lu sư pơrăm char noh pơchah pơchek.Lu sư năm wang blah Babilôn dơ̆ng puăn pah, lăm năr pơmat-tat.3 'Nĕ ăn kơ linh chĕp hră gŭt hră sư, 'nĕ ăn kơ sư hrŭk hơmet ao mam. 'Nĕ mơnat kơ lu
         tơdăm; athei pơlôch pơrăm bĕ đĭ-đăng lu linh sư. 4 Lu sư gô pơ̆k lôch lăm char bơngai Kalđê, bơngai rơka pơ̆k lôch tơ rok trong pơlei.5 Yua kơ Kră Yang 'Bok Kei-Dei Tih Hloh ưh kơ achăng lê̆ ôh lu bơngai Isơrael hăm lu
         bơngai Juđa.Mă-lei char Babilônb 'bĕnh hăm tơdrong yoch blah plơ̆ Tơ'ngla 'Lơ̆ng Rơgoh Isơrael.6 Kơdâu lĕch bĕ đơ̆ng dêh char Babilôn, rim 'nu athei kơdâu wă pơklaih tơdrong arih
         kơdih akâu.'Nĕ kơ lôch răm ôh yua kơ tơdrong yoch lu sư.Yua kơ trŏ boih năr Kră Yang pơm tơwih,Sư gô pơm tơwih trŏ thoi đe noh pơm boih,7 Babilôn jơ̆ minh kơchŏk maih lăm ti Kră Yang,Pơm ăn jơ̆p kơ teh đak suai;Lu dêh char huch sik hơmu Babilôn,thoi noh lu sư jing wơnh.8 Ưh tam kơ băt dêh char Babilôn hơlih păk pơchah.Nhơ̆m hmoi bĕ kơ sư!Iŏk bĕ pơgang pik kơ rơka sư,rŏ lăng sư gô klaih.9 Lu bơ̆n adrin ming pơklaih dêh char Babilôn, Mă-lei sư ưh kơ kĕ klaih. Lê̆ sư loh,
         lu bơ̆n bu bu brŏk bĕ tơ char kơdih, tơdrong phak sư tih dêh tŏk truh tơ plĕnh, Kơjung
         truh tơ hơmơ̆l kok.10 Kră Yang pơm tơwih ăn boih kơ bơ̆n. Năm bĕ bơ̆n athei ră roi tơ lăm Siôn, Tơdrong
         Kră Yang 'Bok Kei-Dei bơ̆n pơm!11 Maih bĕ 'brơ̆m tah 'bĕnh kơ jŏ chĕp bĕ khêl,Kră Yang pơdrŭt jơhngơ̆m lu pơtao char Mêđi,Iung blah dêh char Babilôn, Trŏ kơ Kră Yang pơlôch pơrăm sư. 'Nâu boih Kră Yang pơm
         tơwih. Sư pơm 'mong kơ hnam Sư.12 Hơtŏk hla-kơ iung blah dur pơlei tih Babilôn. Ăn thim bĕ linh gak tơ rim anih gakĂn bĕ kơ lu linh răp! Kră Yang pơkă boih wă pơm, Sư gô pơm tơdrong kiơ Sư khan boih
         kơ koh char Babilôn.13 Lu bơngai oei jê̆ tơ lơ thong đak krong.Iĕm mơdrŏng đei lơ hnam tah tơmam gĭt,Năr tôch kơ ih truh boih,trŏ boih kơ chăl đe wă pơrăm chăl arih ih, khei 'năr ih arih kơtĕch boih.14 Kră Yang Tih Hloh yua anăn Sư kơdih na pơkă pơkăm: “Inh gô ăn sĭt lu linh 'bĕnh-'bang
         kơ dêh char thoi lep tung-nut, Lu sư ôr tơkĕch jreo jei boih tơ jơ̆p-jang anih.15 Kră Yang boih Tơ'ngla pơjing kơ teh hăm tơdrong mơsêh mơyang Sư.Sư yua tơdrong hơgei Sư pơjing kơ teh đak kơjăp păng yua tơdrong gơh băt sư bơyar
         plĕnh. 16 Tơdah Sư pơma, đei jơwa lu đak tơ plĕnh pơpơ̆;Sư ăn kơ hơyuh đak tŏk đơ̆ng tôch kơ teh.Sư ăn kơmlat hơdai hăm đak 'mi, tơlĕch kial đơ̆ng lăm anih 'mong sư.17 Rim 'nu bơngai jing bơlŭk ưh kơ băt tơdrong kiơ: Lu bơngai hling rup yang hăm maih
         gô mơlâu đơ̆ng rup yang sư,yua kơ rup lu sư man ưh kơ sĭt chă hơlĕnh đĕch,ưh kơ đei kial dui jơhngơ̆m.18 Lu rup mă ưh kơ yua, noh tơmam hiap pơtê̆ chă hơlĕnh đĕch;truh năr sek tơlang gô pơrăm.19 Kră Yang 'Bok Kei-Dei Jakôp ưh kơ thoi lu noh, yua kơ Sư boih Tơ'ngla pơjing tôm tơmam.
         Adrĕch adrung Isơrael jing tơmam gĭt Sư. Anăn Sư Kră Yang Tih Hloh.20 Ih boih mut, tơmamInh yua wă tơblah,Inh yua ih wă teh pơchah lu kon pơlei păng pơrăm đĭ dêh char.21 Inh yua ih wă teh pơrăm lu linh hao aseh păng aseh, wă teh pơrăm gre aseh păng bơngai
         hao.22 Inh yua ih wă teh pơrăm lu drŏ-nglo drŏ-kăn,Inh yua ih wă teh pơrăm lu kră drŏ-nglo păng lu drŏ-nglo mơlôh.Inh yua ih wă teh pơrăm lu tơdăm păng lu hơdruh.23 Inh yua ih wă teh pơrăm bơngai wei triu păng khŭl triu sư,Inh yua ih wă teh pơrăm lu bơngai choh mir păng đôi rơmo sư.Inh yua ih wă teh pơrăm lu yŏng pơgơ̆r char păng lu yŏng pơgơ̆r tơring.24 Inh gô pơm tơwih kơ dêh char Babilôn păng đĭ-đăng bơngai oei lăm char Kalđê 'bơ̆t
         anăp lu iĕm yua kơ đĭ-đăng tơdrong yoch lu sư pơm boih lăm pơlei Siôn.” Noh Kră Yang
         khan.25 Kră Yang khan:“Ơ kông ngăl pơrăm,'nâu Inh pơrăm ih, ih boih mă pơrăm đĭ-đăng teh đak!Inh gô yơ̆r ti pơm kơ ih, tơlơ̆ ih đơ̆ng tơmo cheng kông, pơm ăn kơ ih jing thoi kông
         ŭnh sa khôi ngơr.26 Ưh kơ đei bu iŏk minh pôm tơmo tih đơ̆ng ih wă pơm jrăng mum hnam, dah tuh pơm hơnă,
         Ih gô jing juơ tơtŭng ling-lang hlŏng hloi. Noh Kră Yang khan.27 Hơtol bĕ hla-kơ tơ lăm lu teh đak;hlôm bĕ tơgiĕp tơ jơ̆p kơ dêh char;Hơmet dêh char năm blah sư,Krao pơtơm bĕ lu dêh char Ararat, Minipăng Askenas năm blah sư.Pôk pơjing bĕ yŏng linh!Chông ba bĕ aseh mă lơ năm blah thoi lep tung-nut jơ̆p kơ teh.28 Hơmet krao bĕ lu dêh char năm blah sư,Lu pơtao dêh char Mêđi hăm lu yŏng pơgơ̆r, lu kuan tih păng đĭ-đăng lu dêh char mă
         lu sư pơgơ̆r!29 Teh đak pơpơ̆ pơpol, yua kơ Kră Yang wă pơm. Pơm kơ dêh char Babilôn jing char glă,
         Ưh pă đei bơngai oei.30 Lu linh dêh char Babilôn pơdơh tơblah, ôn akâu lu sư lăm kơđông kơjăp. Lu sư rơmơ̆n,
         jing thoi drŏ-kăn. Hnam lu sư đe soh đĭ, chơkăl 'măng jang lu pơlei sư tơgơ̆ boih.31 Bơngai năm roi kơdâu năm tơ'bơ̆p bơngai năm roi. Minh 'nu bơngai năm tơbăt tơ'bơ̆p
         minh 'nu bơngai tơbăt, Roi tơbăt ăn kơ pơtao Babilôn khan pơlei tih pơtao đe blah
         iŏk boih.32 Đak krong, lu anih đơ̆ng juăt tŏk đe blah iŏk boih, lu anih trâp hlŭt đe soh boih,
         Lu linh tơblah hli tơrơ.”33 'Nâu Kră Yang Tih Hloh 'Bok Kei-Dei Isơrael khan: “Đĭ-đăng bơngai Babilôn thoi dơnih
         đe pơjuă 'ba, trŏ bơyan đe pơjuă 'ba; ưh pă đunh boih bơyan yuă 'ba wă truh kơ sư.34 Nebukatnessar pơtao Babilôn luăn sa inh boih, sư pơjuă inh hĕch hoch; sư huet inh
         'biao thoi gŏ hoh, Luăn sa inh thoi yă-grai sa tơmam 'lơ̆ng inh 'bĕnh kơ klak sư;
         Na hăk lê̆ inh.35 Kon pơlei Siôn khan: ‘Rŏ kơ tơdrong mă đe pơm kơnê̆ kơ inh păng adrĕch adrung inh
         tuh kơ Babilôn.’ Kon pơlei Jêrusalem khan: ‘Rŏ kơ pham inh tuh tơ kon pơlei Kalđê!’
         ”36 Lei na Kră Yang khan: “'Nâu Inh gô dŏng ih, Inh pơm tơwih kơ lu ayăt kơ ih.Inh gô pơhrơ̆ lê̆ đak dơsĭ sư, Ăn kơ rim tu đak sư hrơ̆ kro.37 Babilôn gô jing rơ̆m rĕch, Jing anih kơ lu kŏ bri oei, Anih juơ rơhiăng, ưh pă đei
         bơngai oei tơ noh. Bu rok trong noh lăng krưp chơbơle.38 Lu kon pơlei ôr hơdai thoi dăm-brang, grĕnh thoi dăm-brang kon.”39 “Kơplah lu sư grĕnh hơnganh dêh, Inh gô hơmet ăn kơ lu sư sŏng sa tih, et suai, hiôk
         chơt, lê̆ lu sư tep hiôk hloi ling-lang, ưh pă hơdrơ̆r dơ̆ng: Noh Kră Yang khan.40 Inh gô chông ba lu sư tơ anih đe 'bet pơlôch pơm 'nhĕm,thoi triu tơno thoi bơbe tơno.41 Sêsach đe blah iŏk boihpơlei tih mă đĭ-đăng teh đak ư-ang đe kư̆m blah iŏk boih!Babilôn jing juơ tơtŭng kơ lu dêh char, lăng krưp.42 Đak dơsĭ tŏk; đak dơsĭ poh-yă lơ̆p klơ̆p đĭ boih Babilôn.43 Lu pơlei sư jing juơ, Teh đak Babilôn hrĕng kro jing juơ ưh pă đei bơngai oei, Kŭm
         ưh kơ đei bơngai bu chă yak drong găn.44 Inh gô phak yang Bel lăm pơlei Babilôn, athei sư hăk lê̆ tơmam mă đêl sư luăn boih;
         Lu kon pơlei ưh pă đei pơtơm băl năm kơkuh dơ̆ng, Mă dur Babilôn gô hơlih pơchah đĭ!45 Ơ kon pơlei Inh, kơdâu lĕch bĕ đơ̆ng Babilôn pơklaih kơdih akâu bĕ, weh đơ̆ng tơdrong
         Kră Yang hil mĭl!46 'Nĕ kơ ơh klai, kư̆m 'nĕ kơ hli tơrơ mă kơtơ̆ng đe roi lăm teh đak âu.Sơnăm âu, đe roi thoi âu sơnăm đơ̆ng rŏng kơtơ̆ng đe roi thoi to. Tơdrong pơm tơwih
         băl lăm teh đak, lu yŏng pơgơ̆r gô tơgar băl pơm yŏng pơgơ̆r tơ'bet pơlôch băl.47 Thoi noh, gô đei năr, Inh phak lu rup yang dêh char Babilôn; jơ̆p kơ teh đak gô mơlâu
         kơdơ̆; lu bơngai đe gô 'bet pơlôch pơ̆k lăm đĭ dêh char.48 Kơplah noh plĕnh, teh păng đĭ-đăng tơmam tơ plĕnh lăm teh,gô hơri chơt hiôk kơ Babilôn,yua kơ linh pơlôch pơrăm năm đơ̆ng yă-nơ̆m wă năm blah pơrăm dêh char Babilôn,” Noh
         Kră Yang khan.49 Kon pơlei Babilôn gô pơ̆k lôch yua kơ sư 'bet pơlôch boih kon pơlei Isơrael. Kŭm thoi,
         sư 'bet pơlôch kon pơlei pơ̆k tơ jơ̆p lăm teh đak.50 Lu iĕm klaih boih đơ̆ng đao gưm,kơdâu bĕ, 'nĕ pă dơ̆ng!'Blŏk bĕ kơ Kră Yang đơ̆ng dêh char ataih,tơchĕng 'blŏk bĕ kơ pơlei Jêrusalem lăm kơ̆l 'ngok.51 Lu nhôn mơlâu dêh,yua kơ đe pơjăm pơjuă lu nhôn,tơdrong mơlâu gom 'bĕnh kơ muh măt lu nhôn.Yua kơ lu bơngai tơmoi mơ̆t boih lăm Anih 'Lơ̆ng Rơgoh Kră Yang.”52 Mă-lei gô đei năr, truh tơpă Kră Yang khan: “Inh gô phak pơrăm lu rup yang đe Babilôn,
         jơ̆p kơ teh đak, lu bơngai rơka gô ôr tơngưih.53 Mă khan dêh char Babilôn tih kơjung hơtŏ kơ plĕnh, mă sư man dur pơm kơđông kơjăp.
         Inh gô ăn lu bơngai năm blah pơrăm pơlôch sư.” Noh Kră Yang khan.54 “Mơ̆ng bĕ! Đei nơ̆r ôr hmoi đơ̆ng dêh char Babilôn!Nơ̆r jơwa re đe pơrăm tih dêh đơ̆ng char Kalđê.55 Kră Yang gô pơlôch pơrăm dêh char Babilôn, jơwa re lu bơngai ayăt truh thoi jơwa đak
         tih. Đe kơtơ̆ng nơ̆r lu sư ôr kơtang dêh.56 Lu bơngai pơlôch pơrăm năm blah boih pơlei Babilôn; đe rôp boih lu linh pran kơtang
         sư, hră lu sư gơ̆ lê̆ rơkhai;Yua kơ Kră Yang 'Bok Kei-Dei pơm tơwih trŏ thoi tơdrong lu sư pơm boih, Kră Yang gô
         pơm tơwih tơpă.57 Yŏng Pơtao, anăn Sư Kră Yang Tih Hloh khan:“Inh gô ăn kơ lu yŏng wei-lăng păng lu yŏng pơgơ̆r hơgei,lu yŏng pơgơ̆r char păng yŏng pơgơ̆r tơring hăm lu linh sư gô suai sik,tep ling-lang, ưh pă kĕ iung dơ̆ng.”58 Kră Yang Tih Hloh khan:“Dur pơlei Babilôn hơ'bơ̆l, đe gô teh tơlơ̆ hơlih păk đĭ tơ teh,Lu 'măng jang sư kơjung ră, đe gô soh sa đĭ;kon pơlei gleh hrat mă ưh kơ yua kiơ,lu adrĕch adrung bơ̆jang gleh lap ăn kơ ŭnh sa đĕch.”59 'Nâu nơ̆r Jêrêmi bơngai khan lê̆ adrol tơtă ăn kơ Sêraia, kon drŏ-nglo Nêria, sâu
         Mahseia kơplah sư năm tơ char Babilôn hơdai hăm Sêđekia, pơtao dêh char Juđa lăm sơnăm
         mă puăn chăl sư pơgơ̆r. Kơplah noh Sêraia bơngai tơgŭm pơtao.60 Jêrêmi chih lăm minh sơnôm hla bơar dôm tơdrong răm wă truh kơ dêh char Babilôn, chih
         dôm nơ̆r roi gah dêh char Babilôn.61 Jêrêmi khan kơ Sêraia: Tơdah ih truh tơ char Babilôn, ih athei đŏk mă re nơ̆r 'nâu.
         62 Na ih athei krao khan: ‘Ơ Kră Yang, Ih khan boih Ih wă pơlôch pơrăm dêh char 'nâu,
         dĭng mă ưh pă đei bơngai oei dơ̆ng, mă lu kon sem brem kư̆m ưh, na anih 'nâu gô jing
         juơ ling-lang.’ 63 Mưh ih đŏk sơnôm hla bơar 'nâu đang boih ih iŏk minh pôm tơmo chô̆ lăm hơdai sơnôm
         hla bơar 'nâu na klơ̆m sư tơ lăm đak Krong Ơphrat. 64 Păng athei khan: Dêh char Babilôn gô huŏng môch thoi noh! Ưh pă đei layơ đông dơ̆ng,
         yua kơ Inh ăn tơdrong truh pơrăm sư, lu kon pơlei gô pơ̆k huŏng.’ ”Nơ̆r Jêrêmi pơma tôch 'bơ̆t dâu.

Ră roi gah: Pơlei Jêrusalem pơchah521 Sêđekia pơtơm pơm pơtao kơplah sư 'bar-jĭt mônh sơnăm; sư pơgơ̆r mơjĭt-mônh sơnăm
         lăm pơlei Jêrusalem. Mĕ sư anăn Hamuta kon drŏ-kăn Jêrêmi đơ̆ng pơlei Lipna. 2 Sư pơm kơnê̆ dêh 'bơ̆t anăp Kră Yang thoi Jêhôiakim đei pơm. 3 Noh Kră Yang hil mĭl kơ tơdrong kơnê̆ lu sư pơm tơ pơlei Jêrusalem păng tơ lăm dêh
         char Juđa, na Sư puh tơweh lu pơtao noh đơ̆ng anăp Sư.Sêđekia iung blah pơtao Babilôn.4 Na năr mơjĭt khei mơjĭt, lăm sơnăm mă tơsĭn chăl Sêđekia pơgơ̆r, Nebukatnessar, pơtao
         Babilôn, chông ba đĭ linh sư năm blah Jêrusalem, lu sư pơm bơsŭn, lu sư bơ̆ teh wă
         tŏk wang tăp wă blah iŏk pơlei Jêrusalem. 5 Đe wang pơlei Jêrusalem ling-lang dĭng truh sơnăm mă mơjĭt-mônh chăl pơtao Sêđekia
         pơgơ̆r.6 Truh năr tơsĭn khei puăn lăm sơnăm noh, đei tơdrong pơngot rơwĕt tih lăm pơlei truh
         tơ kon pơlei oei lăm noh tơmam sa pă đei. 7 Dur pơlei đe bŏk bơlih hlôh, Sêđekia 'bôh sư hăm lu linh sư kơdâu klĕnh kơmăng lĕch
         rok trong 'măng jang sơlam dur jê̆ pơgar pơkao pơtao; kơplah lu bơngai Kalđê oei wang
         pơlei, lu sư kơdâu lĕch yak klă tơ gah thŭng Arabah. 8 Mă-lei lu linh bơngai Kalđê druh pơtao Sêđekia tam rôp sư tơ lăm tơmăn dơnă Jêrikô,
         na lu linh sư kơdâu tơklah tơklang achăng lê̆ pơtao hơdrô̆.9 Lu linh bơngai Kalđê rôp pơtao Sêđekia păng năm ba tơ pơtao Babilôn, tơ pơlei Riblah,
         lăm tơring Hamat, tơ noh pơtao Babilôn sek tơlang sư. 10 Pơtao Babilôn pơlôch lu kon drŏ-nglo Sêđekia 'bơ̆t tơm măt sư păng kư̆m pơlôch lu
         yŏng pơgơ̆r char Juđa mă kiơ̆ sư 'bơ̆t pơlei Riblah. 11 Đơ̆ng noh pơtao Babilôn kuek lê̆ 'bar pah măt Sêđekia, chô̆ sư hăm glang kong, chông
         ba sư tơ Babilôn, tah sư lăm hnam phak dĭng truh năr sư lôch.12 Năr mơjĭt khei pơđăm, lăm sơnăm mă mơjĭt-tơsĭn chăl Nebukatnessar, pơtao Babilôn,
         na Nêbusar Adan, yŏng pơgơ̆r linh gak pơtao Babilôn, mơ̆t lăm pơlei Jêrusalem. 13 Sư athei đe soh hnam Kră Yang, hăm hnam pơtao păng đĭ-đăng hnam lăm pơlei Jêrusalem.
         Mă lu hnam kuan tih oei ŭnh sa đĭ. 14 Đĭ-đăng lu linh bơngai Kalđê mă năm hơdai yŏng linh gak pơtao, năm pơrăm teh pơchah
         đĭ dur tăp pơlei Jêrusalem. 15 Nêbusar Adan yŏng linh gak pơtao chông ba pơm bơnă lu bơngai dơnuh hin lu kon pơlei
         mă oei arih lăm pơlei Jêrusalem păng bơngai kơdâu mơ̆t tơ gah pơtao Babilôn; păng
         đĭ lu thơ̆ hơgei oei arih. 16 Mă-lei Nêbusar Adan, yŏng linh gak, pơtao oei lê̆ lăi lu bơngai dơnuh hin tơ lăm teh
         đak sư, wă kơ lu sư pơtăm wei-lăng mir hơmu păng jang mir 'ba.Đe pơrăm hnam akŭm17 Linh bơngai Kalđê teh pơrăm đĭ jrăng kong lăm hnam Kră Yang, bơng đak tih đe krao
         dơsĭ hling păng kong hăm jơ̆ng đei tang-wang wă tŭn sư đơ̆ng lăm hnam Kră Yang, đơ̆ng
         noh chĕp ba đĭ kong noh tơ char Babilôn. 18 Lu gŏ, gơ'bênh, săng kep, pơnhan, mong pham chơ'mŏng păng lu tơmam yua nai pơm păng
         kong yua lăm hnam Kră Yang lu sư kư̆m tung ba đĭ. 19 Nêbusar Adan yŏng linh kư̆m iŏk lu pơnhan mong pham wă tơtreh, chhĕr dan ngar, kơthao,
         gŏ, chhĕr dan tơmam 'bâu phu, gơhnŏk wă huch sa tơmam pơyơ̆r, đĭ-đăng tơmam noh đe
         pơm păng maih rơgoh păng hu rơgoh.20 Bĕ kơ 'bar tŏ jrăng kong, bơng đak đak dơsĭ păng mơjĭt-'bar tŏ rup rơmo tơno pơm păng
         kong tơ ala, jơ̆ng dan bơng đei tang-wang wă tŭn mă pơtao Sôlômôn pơm lăm hnam Kră
         Yang. Kong mă đe pơm đĭ-đăng lu tơmam noh ưh pă kĕ kŏng ôh. 21 Jrăng kơjung sư mơjĭt-tơhngam hơgăt, tih hơpôm sư mơjĭt-'bar hơgăt; đei trôm tŏk-bŏk,
         hơ'bơ̆l sư puăn kơpơ̆t. 22 Đe pơm kơ̆l jrăng păng kong, kơjung pơđăm hơgăt. Tăp dăr sư chuă hơdrao păng hling
         rup plei gărnăt, đĭ-đăng đe hling păng đak kong ngăl; kơ̆l jrăng mă minh kơ̆l jrăng
         mă 'bar đe pơm lei-lăi, kư̆m đei hling plei gărnăt. 23 Tăp dăr puăn pah đei tơsĭn-jĭt tơdrâu tŏ rup plei gărnăt jô̆ đĭ-đăng lu rup plei gărnăt
         tăp dăr đei minh-hrĕng tŏ rok trong hơdrao đe chuă.24 Yŏng linh gak pơtao rôp Sêraia 'bok soi tơm, Sephania 'bok soi mă 'bar păng pêng 'nu
         yŏng wei 'măng jang hnam kơ Kră Yang. 25 Kŭm đei rôp lăm pơlei minh 'nu yŏng linh tơblah, tơpơh 'nu bơngai drŏ-nglo jang pơđâu
         hơdai pơtao, minh 'nu chih hla bơar kơ yŏng khŭl linh, păng đei tơdrâu-jĭt 'nu kon
         pơlei Juđa đơ̆ng hai, kư̆m 'bôh lăm pơlei ei. 26 Nêbusar Adan yŏng linh gak pơtao rôp lu bơngai âu păng chông ba lu sư tơ pơtao Babilôn
         tơ pơlei Riblah. 27 Pơtao Babilôn athei đe pơlôch lu sư tơ pơlei Riblah lăm tơring Hamat. Thoi noh boih
         đe rôp chông ba lu bơngai Juđa pơm bơnă lăm char đe nai.Juđa đe rôp pơm bơnă28 'Nâu lu kon pơlei mă Nebukatnessar rôp chông ba pơm bơnă;pêng-rơbâu 'bar-jĭt pêng 'nu bơngai Juđa lăm sơnăm mă tơpơh.29 Lăm sơnăm mă mơjĭt-tơhngam chăl Nebukatnessar pơgơ̆r, sư rôp chông ba pơm bơnă đơ̆ng
         pơlei Jêrusalem tơhngam-hrĕng pêng-jĭt 'bar 'nu.30 Sơnăm mă 'bar-jĭt pêng chăl pơtao Nebukatnessar pơgơ̆r, Nêbusar Adan yŏng linh gak
         pơtao rôp chông ba pơm bơnă tơpơh-hrĕng puăn-jĭt pơđăm 'nu bơngai Juđa, jô̆ đĭ-đăng
         noh puăn-rơbâu tơdrâu-hrĕng 'nu bơngai.Pơtao Babilôn tơlĕch Jêhôiachin31 Đơ̆ng rŏng kơ pêng-jĭt tơpơh sơnăm Jêhôiachin pơtao Juđa pơm bơnă, lăm năr 'bar-jĭt
         pơđăm, khei mơjĭt-'bar Êwil Mêrôđak pơtao Babilôn lăm sơnăm sư 'nao pơgơ̆r, plôh tơlĕch
         Jêhôiachin pơtao đe Juđa đơ̆ng hnam bơnă. 32 Sư pơma rơngơp hăm Jêhôiachin, pôk sư hơ-oei 'bơ̆t anih pơyom hloh kơ lu pơtao nai
         oei hơdai hăm sư lăm char Babilôn. 33 Thoi noh Jêhôiachin plôh lê̆ ao bơnă sư, kơplah sư oei arih sư sŏng sa hơdai ling-lang
         hăm pơtao. 34 Gah tơmam sư, pơtao ăn kơ sư tôm mah rim năr truh tơ sư lôch. Jêhôiachin oei arih
         dang yơ, lei pơtao Babilôn ăn tơmam kăl yua ling-lang, dĭng đĭ chăl arih sư.Nhơ̆m HmôiJÊRÊMINHƠ̆M HMOIBơngai chihJêrêmiChih layơSơ̆p 'nâu đei chih đơ̆ng rŏng kơ Jêrusalem pơchah lăm ti Babilôn sơnăm 586 A.K.Đei chih roi kơ lu bơngaiJêrêmi, kon pơlei Jêrusalem.Sơ̆p 'nâu đei 5 chăl păng 154 trong.Roi tơbătSơ̆p hla bơar Nhơ̆m Hmoi chih răk pơđăm 'bai hơri nhơ̆m hmoi kơ pơlei tih Jêrusalem
         đe blah iŏk pơchah pơchek păng đe rôp bơngai Isơrael pơm bơnă lăm sơnăm 586 Adrol
         kơ Kră Yang Yêsu. Lu bơngai mă oei arih hlot hlăi 'blŏk kơ năr truh tih hli tơrơ krưp
         tơpă noh păng tơchĕng 'blŏk jet: “Yua kơ kiơ Kră Yang 'Bok Kei-Dei ăn đei tơdrong
         truh thoi noh. Lu sư băt mơ̆n kơdih kon pơlei sư pơm yoch ưh kơ wă chu mơ̆ng kiơ̆
         Kră Yang 'Bok Kei-Dei trŏ kơ pŭ tơdrong phak. Đei bơngai lôch lơlap lơlang kơ đao
         gưm lu ayăt, tơdrong pơlei tih pơchah răm hloh kơ ai kon bơngai tơchĕng. Pơm kơ lu
         sư ưh pă kĕ chơ̆n ôr krao chrih jet Kră YangMă-lei, lăm tơdrong pơmat-tat pă gơh roi, lu sư ưh kơ lê̆ oei gơnang hơmĕng kơ Kră
         Yang 'Bok Kei-Dei yua kơ lu sư 'blŏk:Tơdrong Kră Yang 'Bok Kei-Dei 'mêm mơnat ưh tam hrĕng kro.Tơdrong 'mêm mơnat đơ̆ng Kră Yang oei hơnơ̆ng!Rim pơgê Kră Yang ăn tơdrong 'mêm mơnat Sư plơ̆ng.Tơdrong 'lơ̆ng tơpăt Sư kơjung pă băt dang yơ!Kơ̆l Tơm1. Tơdrong pơmat-tat kơ Jêrusalem 1:1-222. Phak pơlei tih Jêrusalem 2:1-223. Phak păng đei hơmĕng 3:1-664. Jêrusalem pơchah 4:1-225. Nơ̆r krao apinh mơnat 5:1-22

Nơ̆r Jêrêmi sơ'ngon păng roi kơ pơlei tih Jêrusalem11 Ơu, pơlei tih âu sơ̆ đei lơ kon pơlei dêh, to dang ei ngôi hơdrô̆! Sơ̆ pơm tih kơ
         lu kon pơlei, 'nâu dang ei thoi yă adro! Sơ̆ lu drŏ-kăn jing yŏng tơ'ngla kơ lu tơring,
         dang ei jing đĭch đam!2 Sư nhơ̆m ơh ol kơmăng, đak măt lĕch 'bĕnh kơ tơ'bŏk. Dôm lu bơngai mă 'mêm kơ sư,
         ưh kơ đei bu pơlung sư. Buôl buăl sư pơm tơwih kơ sư, tă kơ jing ayăt ngăl.3 Juđa năm pơm bơnă, chu iŏk pơmat kư̆m chu đe wơh pơđep. Chă oei sa tơ kon pơlei ưh
         pă đei pơdơh ngôi. Lu bơngai mă pơm kơnê̆ druh sư, tam tơ anih kueng.4 Lu trong năm tơ pơlei Siôn bơsĕl, yua kơ ưh kơ đei bu năm ngôi lăm năr giĕng tih.
         Rim 'măng jang đĭ juơ; lu 'bok soi tơtok tơtăm; Lu adruh hle pơmat-tat, lu sư bơih
         wă pŭ iŏk pơmat-tat dêh.5 Bơngai ayăt kơ sư jing yŏng, bơngai blah sư jing pŭn hiôk; Yua kơ 'Bok Kei-Dei pơmat
         sư, yua kơ tơdrong yoch sư lơ dêh. Lu kon hơ'lơ̆p sư lu ayăt rôp pơm bơnă.6 Kon adruh Siôn hiong đĭ boih dôm tơdrong mă đe ư-ang. Lu kră pơgơ̆r nhen thoi juei
         chă tơmăn 'nhĕt sa pă đei, Kơdâu pă kĕ đĭ jơhngơ̆m 'bơ̆t anăp lu bơngai druh sư.7 Lăm năr pơmat-tat, Jêrusalem 'blŏk kơ đêl sư chơt hiôk; Kơplah kon pơlei sư huŏng
         lăm ti lu ayăt ưh pă đei bu năm dŏng sư dơ̆ng. Khŭl linh ayăt 'bôh sư thoi noh, na
         hiĕk ăr kơ sư yua kơ đĭ juơ juŏ!8 Jêrusalem pơm yoch tih, yua kơ 'noh na mă jing kơnê̆ 'mê̆ brư̆. Dôm lu bơngai mă juăt
         kơ pơyom kơ sư dang ei pă đei boih, Yua kơ 'bôh sư hang-hông. Kơdih kâu lu sư tơtok,
         na kơdŭn tơ rŏng.9 Hơbĕn ao lu sư mơgrĭ; sư ưh pă đei tơchĕng boih năr tôch wă truh kơ sư! Tơdrong rơdu
         sư phara, ưh pă đei bu pơlung sư! Ơ Kră Yang apinh Ih lăng tơdrong pơmat-tat inh,
         yua kơ lu ayăt pôk pơang lu sư kơdih pơm tih.10 Lu bơngai ayăt yơ̆r ti boih wă iŏk dôm tơmam 'lơ̆ng sư; Yua kơ lu sư 'bôh boih lu
         kon pơlei tơmoi năm mơ̆t lăm anih rơgoh sư. Lu kon pơlei tơmoi noh Kră Yang đei khan:
         Ưh kơ gơh kơ mơ̆t ôh lăm khŭl sư;11 Đĭ kon pơlei chă tơmam sa păng tơtok rah; Tơplih đĭ tơdrong chơt hiôk iŏk tơmam sa,
         wă kơ chhơp hiôk lăm jơhngơ̆m sư kơdih. Ơ Kră Yang, apinh Ih 'blŏk kơ inh, yua kơ
         inh jing bơngai pă rơ-a boih;12 Ơ lu bơngai chă yak drong găn, bơ̆n hăm pă tơ'bưh hah? Lăng bĕ hăm tơdrong kiơ ơh
         sơ'ngon; Hli kơ thoi inh đei ơh sơ'ngon. Mă? Kră Yang đei pơm pơmat inh boih; Lăm
         năr Sư hil.13 Sư đei tơjur boih ŭnh đơ̆ng kơpal, mơ̆t lăm tơring inh na kĕ jei. Sư đei dăng boih
         hơnhuăl ala jơ̆ng inh, pơm kơ inh kơdŭn tơ rŏng. Sư đei pơm boih kơ inh rơdu rơmơ̆n,
         rim năr rai hiong hiach.14 'Long ăt tơdrong yoch Sư chô̆ ti inh. Sư dan đĭ hơchô̆ trăp dêh, Sư pơm ăn tơdrong
         pran kơtang inh hiong đĭ. Kră Yang jao lăm ti lu sư boih, na inh pă kĕ blah dơ̆ng.15 Lu linh pran kơtang inh, Kră Yang pơrăm lê̆ đĭ boih. Sư akŭm pơpôi lu linh wă pơm
         kơnê̆ kơ inh, wă pơjuă pơhĕch lê̆ lu kon tơdăm inh, Kră Yang pơjuă gơhlơ̆r lê̆ lu
         kon adruh Juđa thoi gơ'bang đe hmĕt plei hơmu.16 Yua kơ thoi noh boih inh nhơ̆m hmoi, na đak măt inh lĕch lơ. Yua kơ lu bơngai râu
         pơlung jơhngơ̆m inh đĭ ataih boih. Kon sâu inh pơmat-tat, yua kơ jei lu ayăt boih.17 Siôn yơ̆r ti, mă-lei ưh kơ đei bu pơlung sư; Kră Yang đei roi boih gah Jakôp; Đei
         lu bơngai cheng sư pơm kơnê̆ hăm sư. Jêrusalem mă lu sư oei noh jing 'mê̆-'mach.18 Kră Yang jơ̆ tơpăt, yua kơ inh đei pơjah boih hăm nơ̆r Sư. Apinh iĕm mơ̆ng, ơ đĭ-đăng
         kon pơlei, lăng bĕ tơdrong inh blĕk! Kon adruh păng kon tơdăm inh jing bơnă đe boih.19 Inh krao pơtơm boih lu bơngai mă 'mêm kơ inh, mă-lei lu sư hơlĕnh kơ inh. Đĭ lu 'bok
         soi păng lu kră wei-lăng tơ lăm pơlei tih kơtĕch jơhngơ̆m boih. Kơplah lu sư chă tơmam
         sa wă pơrih bơhngol lu sư kơdih.20 Ơ Kră Yang, lăng bĕ, yua kơ inh tơ'bơ̆p tơdrong gleh truh, Jơhngơ̆m inh chhŭr nuih,
         plei nuih inh pơpơ̆, Yua kơ inh pơm kơnê̆ dêh. Tơ 'nguaih đei đao gưm pơrăm đe, Tơ
         lăm hnam đei tơdrong lôch.21 Đe kơtơ̆ng nơ̆r inh ôr krao. Mă-lei ưh kơ đei năm pơlung. Lu ayăt kơ inh đei tơdrong
         pơmat-tat, Băt kơ Ih đei pơm kơ inh na lu sư chơt hiôk, Ăn bĕ năr mă? Ih pơkă noh
         truh! Wă kơ lu sư kư̆m nhen thoi inh!22 Ăn kơ tơdrong yoch lu sư gô pơdah 'bơ̆t anăp Ih! Ăn bĕ tơdrong yoch truh 'bơ̆t anăp
         Ih păng pơm bĕ kơ lu sư thoi Ih đei pơm kơ inh; Yua kơ tơdrong inh pơm yoch, Păng
         inh ôr krao dêh boih, na jơhngơ̆m inh đê̆ rơdu rơmơ̆n.

Roi tơdrong pơrăm pơlei tih Jêrusalem21 Yua kơ kiơ Ih hil thoi hơmơ̆l gom kon adruh Siôn? Sư klơ̆m hŭt lê̆ tơdrong ư-ang Isơrael
         đơ̆ng plĕnh tơ teh. Lăm năr Sư hil, Sư ưh pă đei 'blŏk boih 'long đêl Sư hơgơn jơ̆ng.2 Kră Yang pơrăm boih, ưh pă đei mơnat, đĭ-đăng anih Jakôp oei. Đơ̆ng tơdrong Sư hil
         teh pơchah kơđông kơjăp kon adruh Juđa; Sư teh tơjruh tơ teh, pơm kơ lu teh đak sư
         hăm lu kră pơgơ̆r lăm char sư mơlâu.3 Lăm năr Sư hil, Sư ret đĭ hơke Isơrael Sư dui lê̆ ti 'ma Sư boih 'bơ̆t anăp lu ayăt.4 Sư gŭt hră thoi lu ayăt, yơ̆r ti 'ma Sư pơm thoi lu bơngai wă blah; Sư pơlôch boih
         dôm bơngai pơhiôk kơ măt, Lăm anih kon adruh Siôn, Sư tuh tơdrong hil thoi ŭnh.5 Kră Yang jing thoi bơngai ayăt, pơrăm boih Isơrael. Pơrăm đĭ hnam pơtao, pơrăm đĭ
         kơđông pơm ăn kơ kon adruh Juđa ơh sơ'ngon nhơ̆m hmoi.6 Sư hơ'nglơh lê̆ pơk sư, thoi pơk lăm pơgar, Kŭm đei pơrăm anih lu sư juăt kơ akŭm.
         Tơ Siôn, Kră Yang pơm ăn kơ lu sư hiơt đĭ kơ năr akŭm tih păng năr Sa'bat.7 Kră Yang hŭt lê̆ boih gơ'bang soi păng kư̆m achăng lê̆ anih rơgoh Sư. Sư jao boih
         hnam pơtao kơ lu ayăt, Lu sư ôr tơkĕch tơjrông tơjrang lăm hnam Kră Yang, Thoi năr
         đe et sa tih.8 Kră Yang đei pơkă wă pơrăm dur kon adruh Siôn, Sư dăng boih tơlei hơgăt, Sư ưh tam
         mă đei layơ pơdơh ti pơrăm đe noh, Sư pơm dur wă pĕng păng dur pơlei nhơ̆m hmoi.9 Lu 'măng jang tơkơ̆l đĭ tơ teh păng gơ̆ lê̆ chơkăl sư; Pơtao hăm lu kră pơlei oei
         hơdai hăm lu kon pơlei, Jing anih ưh pă đei khôi juăt! Lu 'bok khan lê̆ adrol ưh pă
         đei 'bôh păng pă đei kơtơ̆ng boih nơ̆r Kră Yang.10 Lu Kră lu kon adruh Siôn tơoei tơ teh ưh pă đei pơma kiơ. Lu sư pung tơnuh tơ kơ̆l,
         hrŭk 'bi nai pơm hơbĕn ao; Lu kon adruh Isơrael kŭp kơ̆l truh tơ teh.11 Măt inh đĭ hrŏ yua kơ đak măt lĕch, jơhngơ̆m inh rŭng răng. Păng huŏng tơ teh, Yua
         kơ đơ̆ng đe pơrăm kon adruh pơlei inh. Yua kơ lu kon hơ'lơ̆p, yua kơ lu kon nge hơngơ̆t
         tơ rok trong lăm pơlei tih.12 Lu sư chă khan hăm mĕ lu sư thoi âu: Chă tơmam sa păng sik hơmu tơ yơ? Kơplah lu hơ'lơ̆p
         sư rơmơ̆n pơngot thoi đe rơka tơ rok trong pơlei tih, Păng 'bơ̆t lu sư kơtĕch jơhngơ̆m
         'bơ̆t kơtơh mĕ lu sư kơdih.13 Liơ inh gơh pơting hăm iĕm, Wă kơ gơh pơlung iĕm; Ơ kon adruh pơlei Siôn? Yua kơ rơka
         lu iĕm jrŭ thoi đak dơsĭ. Bu wă gơh ming klaih?14 Lu bơngai khan lê̆ adrol iĕm 'bôh boih tơdrong hơlĕnh păng chă pơhlŭ iĕm. Lu sư ưh
         kơ đei tơ'bôh tơdrong yoch iĕm ôh, wă kơ lu iĕm huay kơ pơm bơnă. Tơ'bôh ăn kơ lu
         iĕm khan lê̆ adrol hơlĕnh păng chă pơhlŭ wă pơrăm iĕm.15 Lu bơngai yak rok trong 'bôh iĕm lu sư tap ti, Hiĕk ăr tơtreh kơ̆l, Yua kơ 'bôh kon
         adruh Jêrusalem, Hăm trŏ kơ 'nâu pơlei tih mă đe khan pơlei tih pơlei 'lơ̆ng rŏ, đei
         chơt hiôk kơjăp kơ teh đak?16 Dôm lu ayăt kơ iĕm ha 'bơ̆r khan kơ iĕm, Hiĕk achơ̆, kăp hơnĕnh, thoi âu: Lu bơ̆n
         luăn lê̆ sư boih! 'Nâu trŏ boih năr mă lu bơ̆n chang gô,17 Kră Yang pơm boih dôm đêl sư pơkă, Pơm keh boih mă sư kơdih đei khan lê̆; thoi sư
         đei pơkă lê̆ đunh boih. Sư tơhuŏng lê̆ iĕm ưh pă đei mơnat boih, Đei ăn boih kơ lu
         ayăt chơt hiôk, yua kơ iĕm, pơm ăn hơke lu ayăt tưk kơjung.18 Jơhngơ̆m kon pơlei ih ôr krao truh tơ Kră Yang, Ơ dur pơlei kon adruh Siôn, Ăn bĕ
         đak măt iĕm ro thoi đak glung. Iĕm 'nĕ pă pơhơi; măt iĕm lăng 'nĕ pă pơdơh.19 Iung ôr krao bĕ kơmăng, thoi đe pơtơm gak kơmăng. Tuh bĕ jơhngơ̆m iĕm thoi đak 'bơ̆t
         anăp Kră Yang. Yơ̆r bĕ ti gah Kră Yang yua kơ tơdrong arih lu kon hơ'lơ̆p iĕm, lu
         sư lôch hơngơ̆t yua kơ pơngot tơ mum kơ̆l trong tih.20 Ơ Kră Yang, apinh Ih lăng lăng! Ih tam đei pơm kơ bu thoi noh? Drŏ-kăn hăm trŏ kơ
         sư plei đơ̆ng lăm klak sư kơdih, wă khan lu kon hơ'lơ̆p mă oei pôk lăm ti sư hă? Bơngai
         khan lê̆ adrol hăm 'bok soi, hăm trŏ đe pơlôch lăm anih Kră Yang?21 Lu kon hơ'lơ̆p păng lu kră 'bĭch sơ̆k tơ teh rok trong lăm pơlei tih. Lu adruh 'lơ̆p
         păng tơdăm 'lơ̆p inh pơ̆k lôch kơ đao gưm. Lăm năr Ih hil, Ih pơlôch lu sư boih, Ih
         pơlôch pă đei mơnat.22 Ih ăn tơdrong hli krưp truh tăp dăr kơ inh, Thoi Ih pơtơm bơngai wă năm sŏng sa tih.
         Lăm năr Kră Yang hil, ưh kơ đei bu klaih hlôi, kư̆m ưh kơ đei bu arih. Dôm lu bơngai
         mă inh đei pôk kơ'mĭn păng 'me rong, Linh ayăt pơlôch pơrăm đĭ boih.

Tơdrong pơmat chang gô Kră Yang 'Bok Kei-Dei mơnat31 Inh 'bôh boih tơdrong pơmat-tat, Đơ̆ng 'long jra tơdrong Sư hil.2 Sư ba păng chông yak năm lăm măng mu! Ưh kơ đei hơdah ôh.3 Sĭt Kră Yang yơ̆r ti pơm kơ inh rim năr.4 Sư pơm kơ sĕch inh hơđang, akar inh tơhek păng kơting inh tơgơ̆.5 Sư pơm kơnê̆ wang inh păng gom inh hăm tơdrong ơh sơ'ngon pơmat-tat.6 Sư ăn kơ inh oei lăm anih măng mu, thoi bơsat lăm dêh atâu.7 Sư war tăp kơ inh păng dur man, na inh lĕch ưh kơ gơh, Sư chô̆ inh păng glang trăp.8 Mă inh ôr krao apinh dŏng, Kră Yang chĭt đon ưh kơ wă mơ̆ng nơ̆r inh kro khan;9 Sư iŏk tơmo klơ̆p lê̆ trong inh; Sư pơm kơ trong inh đŏng đĕo.10 Sư răp inh thoi chơgơu, Thoi dăm-brang arum chă sa.11 Pơm kơ inh wơ̆l păng hek hok inh, pơm kơ inh pơmat dêh.12 Sư gŭt hră sư dan inh wă pơm tơmam sư prah pơđam.13 Sư iŏk 'brơ̆m đơ̆ng jŏ Sư prah 'bơm han lăm plei nuih inh.14 Inh jing bơngai pơm pơhiĕk kơ kon pơlei inh, lu sư hơri pơjăm inh rim năr.15 Sư tơ'bĕnh kơ inh chhŭr nuih, Sư ăn kơ inh phĭ tăng hơ̆-hang.16 Sư iŏk boih tơmo teng hơnĕnh inh, tơmôch inh lăm tơnuh.17 Sư pơm kơ bơhngol inh ataih đơ̆ng tơdrong hiôk-hian, Inh hiơt đĭ boih tơdrong pŭn
         hiôk.18 Inh khan: Đĭ jơhngơ̆m đon inh, Đĭ jơhngơ̆m chang gô Kră Yang.19 'Blŏk bĕ kơ tơdrong pơmat-tat inh, Hla tăng păng đak sut tăng.20 Bơhngol inh oei 'blŏk păng hach răm inh.21 Inh 'blŏk kơ tơdrong noh, thoi noh đei tơdrong chang hơmĕng.22 Noh jơ̆ tơdrong mơnat đơ̆ng Kră Yang. Na lu bơ̆n oei arih, tơdrong 'mêm Sư ưh kơ đei
         layơ tôch;23 Rim pơgê jing 'nao plơ̆ng, tơdrong pơmat Sư tih tơpă.24 Bơhngol inh khan: Kră Yang jơ̆ tơdrong jang sa inh, Na jơhngơ̆m inh gơnang kơ Sư.25 Kră Yang ăn tơdrong Sư 'mêm mơnat kơ lu bơngai mă chang gô Sư, ăn kơ lu bơhngol mă
         krao chă Sư.26 'Lơ̆ng dêh bơngai bu chang gô păng kĕ ĕnh gô tơdrong dŏng pơklaih đơ̆ng Kră Yang.27 'Lơ̆ng dêh bơngai bu tung 'long ăt đơ̆ng sư oei 'lơ̆p.28 Trŏ, sư athei ngôi minh drô̆ păng ngăn, yua kơ Kră Yang đei dan boih 'long ăt tơ sư.29 Sư athei kŭp muh măt sư lăm 'mui teh! Yua kơ đei hơmĕng.30 Sư athei ăn meng sư kơ đe tap, chu iŏk bĕ tơdrong kơdơ̆ mơlâu.31 Yua kơ Kră Yang ưh kơ đei achăng hlŏng hloi.32 Mă khan Sư đei pơm kơ inh ơh sơ'ngon gô đei tơdrong 'mêm mơnat tih 'bĕnh blai.33 Yua kơ noh ưh kơ sĭ đơ̆ng Kră Yang pơm ăn kơ kon bơngai pơmat-tat păng ơh sơ'ngon.34 Kơplah đe pơjuă lu bơnă lăm teh, đĭ-đăng bơnă lăm rim dêh char.35 Wă sơngah tơpăt kơ minh 'nu bơngai 'bơ̆t anăp Kră Yang tih hloh.36 Wă sek tơlang pơgâm kơ minh 'nu bơngai tơpăt, năr Kră Yang sek tơlang, na Kră Yang
         ưh kơ lăp ôh.37 Tơdah ưh kơ đei Kră Yang athei, bơngai bu pơ̆n pơma khan tơdrong noh gô jing?38 Hăm trŏ lĕch đơ̆ng 'bơ̆t Kră Yang tih hloh, mă đei pơmat-tat dah pŭn hiôk?39 Yua kơ kiơ mă bơngai oei arih oei jŏk roi, yua kơ pŭ phak đơ̆ng tơdrong yoch sư kơdih.40 Bĕ bơ̆n lăng trong bơ̆n kơdih, na wih brŏk tơ Kră Yang.41 Lu bơ̆n athei yơ̆r ti pôk hơtŏk jơhngơ̆m truh tơ 'Bok Kei-Dei kơpal plĕnh.42 Lu nhôn pơm yoch, pơđâu blah; Ih ưh pă mơnat ăn boih.43 Ih gom akâu hăm tơdrong blĕk păng druh pơlôch goh lu nhôn, ưh pă đei mơnat.44 Ih ôn akâu Ih lăm hơmơ̆l, dĭng mah nơ̆r nhôn krao khan pă klĕch truh tơ Ih.45 Ih pơm ăn kơ lu nhôn jing tơmam tŭk lê̆, thoi hla đuih đăm lăm kon pơlei.46 Lu bơngai ayăt ha 'bơ̆r lu sư sa, wă pơm kơnê̆ hăm lu nhôn.47 Lu nhôn đei hloi tơdrong hli tơrơ, Hơlŭng tơdrong pơlôch păng hư răm.48 Đak măt inh lĕch ro thoi đak, yua kơ kon adruh inh đe pơlôch.49 Măt inh đak măt lĕch ro pă pơdơh, kư̆m ưh kơ păt;50 Dĭng truh dang yơ Kră Yang đơ̆ng plĕnh ti nger lăng?51 Măt inh 'bôh pơmat bơhngol inh, yua kơ tơdrong truh kơ kon pơlei inh.52 Lu bơngai pơm kơ inh tơdrong ưh kơ đei, Druh prah inh thoi druh prah sem.53 Lu sư 'maih pơlôch inh tơ lăm măng mu păng klơ̆m tơmo kơ inh.54 Đak lơ̆p kơ̆l inh, inh khan: Inh wă lôch boih!55 Ơ Kră Yang, inh đơ̆ng lăm sơlŭng jrŭ anih măng mu ôr krao anăn Ih.56 Ih kơtơ̆ng boih nơ̆r inh, 'nĕ kơ chĭt đon Ih kơ nơ̆r inh krao apinh Ih.57 Năr inh krao Ih, Ih năm jê̆ inh boih, đei khan boih kơ inh: 'Nĕ kơ hli kơ kiơ!58 Ơ Kră Yang, Ih tơgŭm boih inh, Ih dŏng pơklaih boih tơdrong arih inh.59 Ơ Kră Yang Ih 'bôh boih đe pơjuă pơđep inh. Apinh Ih sek tơlang tơdrong inh.60 Lu sư 'mong, pơđâu wă pơm pơrăm inh, Na Ih 'bôh boih.61 Ơ Kră Yang, Ih kơtơ̆ng boih lu sư pơm kơnê̆, chă đon lơ tơdrong wă pơm kơ inh.62 Dôm lu ayăt kơ inh, pơđâu wă pơm kơnê̆ păng pơrăm inh rim năr.63 Apinh Ih lăng 'bơ̆t lu sư hơ-oei, dah iung, lu sư hơri pơjăm pơjuă inh.64 Ơ Kră Yang, Ih gô pơm tơwih kơ lu sư thoi tơdrong đêl lu sư pơm.65 Ih gô ăn jơhngơ̆m lu sư arăng, Apinh Ih hiap lu sư.66 Ih iŏk tơdrong hil păng druh pơrăm lu sư đơ̆ng teh ala plĕnh Ih Kră Yang.

Năr hơtuch tơdrong wang pơlei tih41 Ô! Maih hiong boih rang sư, maih se tơplih boih. Tơmo tơ anih rơgoh pơchah đĭ tơ âu
         tơ to tơ rim mum trong pơlei tih!2 Lu kon drŏ-nglo Siôn gĭt kăl thoi maih se. Dang ei lăng thoi gŏ lơ̆n đơ̆ng ti lu bơngai
         man!3 Lu kŏ bri oei ăn toh lu sư kơ kon lu sư mŏm; Mă-lei kon adruh pơlei inh jing kơnê̆
         thoi sem klang tơ char 'blach.4 Kon 'nao cheh rơhing dêh, hơpiĕt lu sư klep kơ păk-'ngơk. Lu hơ'lơ̆p apinh 'bĕng ưh
         kơ đei phĕ ăn.5 Lu bơngai juăt kơ sa tơmam 'lơ̆ng, 'Nâu oei pơmat-tat hơdrô̆ rok trong pơlei tih.
         Lu bơngai juăt oei arih lăm hơdŭ che hơhĭm, hrei âu oei 'bĭch lăm rơnok.6 Tơdrong yoch kon drŏ-kăn pơlei inh tih hloh kơ tơdrong yoch Sôđôm. Pơlei tih mă pơchah
         'bônh lăm minh phŭt, ưh kơ đei bu yơ̆r ti tơgŭm sư.7 Lu bơngai hơgei lu sư rơgoh hloh kơ prĕl, kok hloh kơ đak toh. Akar sư gôh thoi tơmo
         lăm đak dơsĭ. Akâu jăn sư rang hơdah thoi tơmo gĭt.8 Hrei âu măt găm thoi ngar. Ưh kơ đei bu thoi noh rok trong pơlei. Akar lom kơting,
         kro thoi 'long tơ̆r kro.9 Lu bơngai lôch kơ đao gưm pŭn hloh kơ lu bơngai lôch kơ pơngot; Yua kơ tơmam sa đơ̆ng
         mir chŭn ưh kơmah, Sư rai hơkĕ hơkong thoi đe 'bet.10 Lu drŏ-kăn oei đei jơhngơ̆m mơnat, kư̆m hơtŭk sa lu kon sư kơdih. Pơm tơmam sa 'bơ̆t
         năr kon adruh pơlei sư đe pơrăm.11 Kră Yang đei pơm keh boih tơdrong Sư hil, tuh tơdrong blĕk sư; Kră Yang đei soh pơlei
         Siôn, ŭnh sa pơrăm đĭ lu hơnă sư.12 Lu pơtao kơpal teh, đĭ kon pơlei kơpal teh đak, tă ưh kơ ngeh ngăl. Linh lu ayăt gô
         mơ̆t blah tơ lăm lu 'măng jang pơlei tih Jêrusalem.13 Noh đơ̆ng tơdrong yoch lu bơngai khan lê̆ adrol sư păng tơdrong kơnê̆ lu 'bok soi
         sư. Lu sư tŭk boih pham lu bơngai tơpăt.14 Lu sư yak rok trong thoi bơngai măt tol; đơ̆ng pham đe mă lu sư pơm kơnê̆. Dĭng mah
         pă đei bu pơ̆n pel ao tai lu sư.15 Lu đe ôr khan kơ lu sư, weh bĕ, weh bĕ! 'Nĕ kơ pel 'bơm! Kơplah lu sư chă kơdâu thông
         mang, kon pơlei tơmoi khan, Lu sư ưh pă gơh oei tơ âu boih.16 Tơdrong hil blĕk Kră Yang pơm ăn kơ lu sư tơklah tơklang, sư ưh pă hue lăng dơ̆ng.
         Lu sư ưh pă pơyom kơ 'bok soi, Kŭm pă đei hli yom kơ bơngai kră.17 Măt lu bơ̆n gô rơgah đĕch gô tơdrong pơklaih ưh kơ đei yua kiơ. Lu bơ̆n chang gô lu
         kon pơlei mă ưh kơ đei dŏng pơklaih bơ̆n.18 Lu sư lăng pơglăn tơ jơ̆ng lu bơ̆n. Dĭng mă lu bơ̆n pă gơh năm rok trong pơlei. Tơdrong
         jang lu bơ̆n wă jê̆ tôch boih! Năr lu bơ̆n trŏ boih! Tơpă, tơdrong năr tôch lu bơ̆n
         truh boih!19 Lu bơngai druh lu bơ̆n hrĕnh hloh kơ sem kring păr tơ plĕnh. Druh lu bơ̆n tơ jơ̆p
         rim kông, wă rôp lu bơ̆n tơ char 'blach,20 Hơyuh kial dui jơhngơ̆m bơ̆n đơ̆ng muh bơ̆n, wă lu bơngai mă đei tuh đak rơmă đơ̆ng
         Kră Yang, thoi noh đĭ 'leh hơđong boih. Gah sư, lu bơ̆n ngăl khan lu bơ̆n kơ'nơp ala
         yơ̆p Sư na arih hơdai lăm lu dêh char.21 Ơ kon adruh Eđôm, oei lăm teh đak Us. Hiôk chơt 'nă hal bĕ. Kơchŏk kư̆m gô jao truh
         tơ e, E gô huch suai oei akâu hoh.22 Ơ kon adruh Siôn, tơdrong phak yoch e truh boih, Kră Yang huay kơ puh e pơm bơnă dơ̆ng.
         Ơ kon adruh Eđôm, Kră Yang gô phak yoch e; gô tơ'bôh tơdrong kơnê̆ e!

Nơ̆r krao khan đơ̆ng kon pơlei đe pơjuă pơđep51 Ơ Kră Yang, apinh Ih 'blŏk tơdrong truh kơ lu nhôn. Lăng bĕ tơdrong đe pơmat lu nhôn!2 Tơdrong jang sư lu nhôn tă tơ ti lu kon pơlei tơmoi ngăl. Hnam oei lu nhôn đĭ tơ lu
         adrĕch adrung nai.3 Lu nhôn jing mơti 'bă. Mĕ lu nhôn jing adro po.4 Đak lu nhôn nhă athei ăn jên, 'Long ŭnh kư̆m athei răt5 Lu bơngai druh lu nhôn tam boih, Rôp juă hơko lu nhôn; Lu nhôn rơmơ̆n dêh boih, đe
         pă đei ăn nhôn pơdơh!6 Lu nhôn chro ti tơ lu bơngai Êyiptơ, păng bơngai Asiri, wă kơ đei tơmam sŏng sa phĭ
         mah.7 'Bok yă lu nhôn pơm yoch boih, dang ei lu sư lôch đĭ boih. Lu nhôn pŭ iŏk tơdrong
         kơnê̆ lu sư.8 Lu đĭch đam nhôn pơgơ̆r lu nhôn; Ưh kơ đei bu dŏng pơklaih nhôn đơ̆ng ti lu sư.9 Lu nhôn hiong akâu 'mơ̆i na đei tơmam sŏng sa. Yua kơ đao gưm tơ tơmăn glă oei răp
         wă pơlôch nhôn.10 Akar lu nhôn tŏ thoi tŏ tơnuh ŭnh, Yua kơ đơ̆ng pơngot soh chhông lu nhôn.11 Lu sư đei pơgŏ lu drŏ-kăn tơ Siôn, Păng lu adruh hle tơ rim pơlei tih char Juđa.12 Đe chô̆ atol yŏng lu nhôn, Ưh pă pơyom boih kơ lu kră.13 Lu tơdăm đe pơgŏ tôi tơpăl, lu hơ'lơ̆p tôi 'long ŭnh pơ̆k tơ ala 'long ŭnh.14 Lu kră drŏ-nglo pă đei ngôi pơđâu 'bơ̆t 'măng jang pơlei tih, Lu tơdăm 'lơ̆p pă đei
         reh brŏ hơri.15 Tơdrong chơt hiôk pă đei lăm jơhngơ̆m; Tơdrong suang pơchơt jing ơh sơ'ngon;16 Môk pơtao pơlôch boih đơ̆ng kơ̆l lu nhôn, Lu nhôn pơmat-tat dêh, yua kơ lu nhôn pơm
         yoch!17 Yua kơ tơdrong âu jơhngơ̆m lu nhôn hơngơ̆t, Yua kơ tơdrong âu măt lu nhôn hrŏ.18 Yua kơ kông Siôn jing juơ rơhiăng, Kŏ bri yak rok noh.19 Ơ Kră Yang, Ih pơgơ̆r oei đei ling-lang, Tang-dŏ pơtao Ih đơ̆ng chăl âu truh tơ chăl
         nai.20 Liơ Kră Yang hiơt kơ lu nhôn ling-lang boih hă? Liơ Ih achăng lê̆ lu nhôn đunh đang?21 Ơ Kră Yang, dui tơwih lu nhôn brŏk tơ Ih bĕ, na lu nhôn gơh brŏk, Pơm ming năr lu
         nhôn jing 'nao thoi sơ̆.22 Dah Ih kư̆m oei achăng lu nhôn ling-lang. Ih oei hil kơ lu nhôn hơnơ̆ng hă?ÊsêkiênSƠ̆P HLA BƠARÊSÊKIÊNBơngai chihÊsêkiênChih layơKơplah 571 A.K.Đei chih roi kơ lu bơngaiÊsêkiên, Nebukatnessar, lu bơngai pơgơ̆r lăm tơdrong lui păng lu bơngai pơgơ̆r lăm
         teh đak Isơrael păng Juđa, păng lu bơngai pơgơ̆r kon pơlei lu teh đak.Sơ̆p 'nâu đei 48 chăl păng 1273 trong.Roi tơbătÊsêkiên 'bok khan lê̆ adrol đe chông ba oei arih tơ lăm dêh char Babilôn kơplah adrol
         păng đơ̆ng rŏng kơ pơlei Jêrusalem đe pơrăm lăm sơnăm 586 adrol kơ Kră Yang Yêsu.Êsêkiên sư bơtho tơbăt nơ̆r Kră Yang kơ đĭ-đăng adrĕch bơngai Isơrael đe rôp pơm bơnă
         tơ lăm dêh char Babilôn hăm lu bơngai oei tơ lăm pơlei Jêrusalem.Sơ̆p hla bơar Êsêkiên đei klah asong tơdrâu tơdrong: (1) Kră Yang krao Êsêkiên pơm
         'bok khan lê̆ adrol, (2) Tơbăt lê̆ kơ lu kon pơlei gah tơdrong Kră Yang phak păng
         gah tơdrong pơlei Jêrusalem pơchah.(3) Tơdrong phak lu dêh char mă pơgŏ pơđep kon pơlei Kră Yang. (4) Nơ̆r pơlung adrĕch
         bơngai Isơrael đơ̆ng rŏng kơ pơlei Jêrusalem pơchah păng nơ̆r pơkă wă ăn kơ lu sư
         đei tơdrong hiôk jơnap tơ anăp kơnh. (5) Lu nơ̆r khan lê̆ adrol blah pơtao Got. (6)
         Nơ̆r Kră Yang roi gah hnam akŭm gô tơiung pơdơ̆ng ming păng dêh char kư̆m gô pơjing
         ming thoi so.Êsêkiên jơ̆ minh 'nu 'bok khan lê̆ adrol đei đon lui păng tơdrong tơchĕng sư să ataih.
         Nơ̆r sư noh jơ̆ dôm tơdrong 'bôh lê̆ adrol đei lơ tơdrong pơtih. Êsêkiên pơma pơđam
         kơ tơdrong athei đei tơplih lăm jơhngơ̆m, râu tơiung lăm bơhngol kư̆m thoi kơdih akâu
         hiơ̆k gah tơdrong arih sa đei đon lui pơm 'lơ̆ng kơ rim 'nu. Nơ̆r roi tơbăt Êsêkiên
         hơmĕng gô đei chăl arih tơplih ming plơ̆ng ăn kơ dêh char Isơrael. Lăm tơdrong jang
         pơm 'bok soi Êsêkiên kư̆m hiơ̆k bơngơ̆t kơ hnam akŭm păng tơdrong arih sa 'lơ̆ng rơgoh.Kơ̆l Tơm1. Tơdrong Êsêkiên krao hơpơi 1:1-3:272. Tơdrong phak pơmat bơngai Isơrael 4:1-24:273. Tơdrong phak lu dêh char nai 25:1-32:324. Bơngai Isơrael wih brŏk pơjing teh đak 33:1-48:35

NƠ̆R KHAN LÊ̆ ADROL GAH KON PƠLEI ISƠRAELĐơ̆ng chăl 1-24Êsêkiên 'bôh tơdrong 'lơ̆ng rŏ rang mơnhal Kră Yang 'Bok Kei-Dei11 Lăm sơnăm pêng-jĭt, năr pơđăm khei puăn, kơplah inh oei hơdai hăm lu bơnă tơ krong
         Kêbar, lu plĕnh tơpơih păng inh lăng đei tơdrong tơ'bôh đơ̆ng Kră Yang 'Bok Kei-Dei.2 Năr pơđăm khei noh lăm sơnăm mă pơđăm, đơ̆ng năr pơtao Jêhôiachin đe rôp.3 Kră Yang khan tơ'bôh kơ Êsêkiên, kon drŏ-nglo 'bok soi Busi, kơplah sư oei lăm char
         Kalđê jih đak krong Kêbar; tơ noh Kră Yang dan ti kơpal sư.4 Inh lăng 'bôh kial hơbŭt lĕch đơ̆ng gah yă-nơ̆m, đei hơmơ̆l tih dêh đei ŭnh hơdah
         jum dăr, păng tŏk-bŏk sư, inh 'bôh nhen thoi đei bơsei rang hơdah lăm ŭnh.5 Păng tŏk-bŏk ŭnh 'bôh puăn tŏ kon sem arih, hơbŏ rup thoi kon bơngai.6 Rim kơ lu sư đei puăn tŏ muh măt păng puăn tŏ pơnăr.7 Jơ̆ng lu sư tơpăt, tơpang jơ̆ng thoi kơchôp kon rơmo, hơdah 'brŭng thoi kong rang
         rơgoh.8 Ala kơ pơnăr, puăn pah đei ti bơngai, rim tŏ kon sem đei puăn tŏ muh măt păng puăn
         tŏ pơnăr.9 Pơnăr lu sư tơ'bưh dih băl. Rim kơ lu sư năm tơpăt anăp kiơ̆ kơ muh măt, akâu ưh kơ
         weh-woh.10 Muh măt lu sư thoi âu: Rim kơ lăm puăn tŏ noh đei muh măt thoi kon bơngai, rim lăm
         puăn tŏ noh đei muh măt dăm-brang gah 'ma; rim lăm puăn tŏ noh đei muh măt rơmo gah
         'ngiĕo; păng rim lăm puăn tŏ noh đei muh măt sem klang.11 Muh măt lu sư thoi noh. Pơnăr tưk kơjung rim lu sư đei 'bar 'bar hlak pơnăr lu sư
         bơyar tơ'bưh băl păng 'bar hlak pơnăr to pĕng akâu.12 Rim kơ lu sem arih năm tơpăt tơ anăp kiơ̆ kơ Yang Bơhngol năm, mưh wă năm ưh kơ weh-woh
         ôh.13 Akâu lu kon sem arih noh nhen thoi ngar ŭnh khơ̆ng thoi hơchô̆ 'long ŭnh khơ̆ng năm
         rŏng anăp tŏk-bŏk lu kon sem arih noh; ŭnh hơdah păng đei kơmlat đơ̆ng ŭnh lĕch hơdah14 Lu kon sem arih noh năm wơ̆t wih rŏng anăp thoi kơmlat.15 Kơplah inh lăng lu kon sem arih noh, inh 'bôh đei tang-wang gre tơ teh cheng lu kon
         sem arih, tang-wang gre noh 'bơ̆t cheng rim kơ kon sem arih puăn tŏ muh măt.16 Rup păng hơbŏ lu tang-wang gre nhen thoi tơmo rang; đĭ-đăng puăn tŏ tang-wang gre
         lei-lăi, rup păng hơbŏ thoi minh pôm tang-wang gre oei tơ lăm minh tang-wang gre nai.17 Mưh lu sư năm, puăn pah lu tang-wang dăr năm minh trong tơpăt noh ưh kơ weh tơ 'ma,
         tơ 'ngiĕo.18 Gơwang tang-wang gre kơjung krưp tơpă; păng puăn tŏ gơwang tang-wang gre đei 'bĕnh
         kơ măt tăp dăr.19 Lăp lu kon sem arih noh năm, lu tang-wang gre kư̆m năm hơdai 'bơ̆t cheng. Na mưh lu
         kon sem arih hiŏng tŏk tơ kơpal lu tang-wang kư̆m hơdai hiŏng tŏk kiơ̆ thoi noh.20 Yang bơhngol wă năm tơ yơ, lu kon sem arih kư̆m năm tơ noh; păng lu tang-wang gre
         kư̆m hiŏng đơ̆ng teh năm kiơ̆ cheng, yua kơ yang bơhngol lu kon sem arih noh oei lăm
         tang-wang gre.21 Lu kon sem arih năm, lu tang-wang gre kư̆m năm; lu kon sem arih dơ̆ng lu tang-wang
         gre kư̆m dơ̆ng păng lu kon sem arih hiŏng kơpal kơ teh lu tang-wang gre hiŏng hơdai,
         yua kơ yang bơhngol lu kon sem arih oei lăm tang-wang gre.22 Kơpal kơ kơ̆l lu kon sem arih, 'bôh đei gơwang tơ rơwơ̆ng nhen thoi getchai rang krưp,
         'bĕnh ‘bang kơpal kơ kơ̆l lu sư.23 Ala kơ gơwang noh, pơnăr lu sư bơyar tơpăt, lu pơnăr âu tơklă tơ pơnăr to, lu kon
         sem arih đei 'bar hlak pơnăr pĕng akâu gah âu păng gah to.24 Mưh lu kon sem arih wă năm, inh kơtơ̆ng pơnăr lu sư re thoi jơwa đak chơkơi, thoi
         nơ̆r đơ̆ng Kră Yang Tih Hloh; re ơ-ôs thoi lu linh lơ yak, Mưh pơdơh, lu sư tơjruh
         pơnăr.25 Đei nơ̆r pơma lĕch đơ̆ng kơpal gơwang tơ rơwơ̆ng kơpal kơ̆l lu kon sem arih. Mưh lu
         sư dơ̆ng pơnăr lu sư tơjruh.26 Kơpal gơwang tơ rơwơ̆ng kơpal kơ̆l lu kon sem arih đei rup kiơ noh nhen thoi tang-dŏ
         pơtao pơm păng tơmo rang; kơpal tang-dŏ noh đei rup hơbŏ thoi bơngai.27 Inh 'bôh đơ̆ng kơiĕng sư tơ kơpal hơdah thoi mam kong hlơ-hlŏng thoi ŭnh tăp dăr păng
         đơ̆ng kơiĕng tơ ala, inh 'bôh thoi ŭnh hơdah rang jum dăr kơ Sư.28 Inh 'bôh hơdah rang tăp dăr thoi plĕnh chro tơ hơmơ̆l wă 'mi. Tơdrong noh thoi 'lơ̆ng
         rŏ rang mơnhal Kră Yang. Lăp inh 'bôh inh kŭp muh măt tơ teh păng kơtơ̆ng nơ̆r minh
         'nu pơma khan.

Kră Yang krao Êsêkiên21 Kră Yang khan kơ inh: “Ơ kon bơngai, dơ̆ng bĕ 'bơ̆t jơ̆ng ih, Inh gô khan kơ ih.2 Lăp Sư pơma hăm inh, Yang Bơhngol mơ̆t lăm inh tơiung inh dơ̆ng hăm jơ̆ng inh, inh
         kơtơ̆ng Sư khan kơ inh.”3 Sư khan: “Ơ kon bơngai Inh wơh ih năm tơ adrĕch adrung Isơrael, truh tơ kon pơlei
         mă ayăt kơ Inh; lu sư păng lu yă 'bok lu sư pơm yoch ayăt hăm Inh mă truh dang ei;4 noh adrĕch adrung kơchu păng arăng kơ̆l, Inh wơh ih năm tơ lu sư, khan kơ lu sư: ‘Kră
         Yang Tih Hloh khan thoi âu:’5 Mă lu sư mơ̆ng dah ưh, yua kơ lu sư adrĕch adrung ayăt kơ Inh, lu sư kư̆m gô băt,
         lăm lu sư đei boih 'bok khan lê̆ adrol.6 Gah ih, ơ kon bơngai, 'nĕ kơ hli kơ lu sư păng kư̆m 'nĕ kơ hli nơ̆r lu sư pơma; 'nĕ
         kơ hli mă khan lu sư thoi jơla suĕng tăp dăr kơ ih păng mă ih oei tŏk-bŏk lu sư thoi
         hơguăt. 'Nĕ hli kơ nơ̆r lu sư pơma, kư̆m 'nĕ kơ hli tơrơ kơ muh măt krưp lu sư yua
         kơ lu sư adrĕch adrung ayăt.7 Ih athei khan nơ̆r Inh âu kơ lu sư, mă lu sư mơ̆ng dah ưh, yua kơ lu sư jing adrĕch
         adrung ayăt.8 Mă-lei ih, ơ kon bơngai, mơ̆ng bĕ Inh khan kơ ih; 'nĕ kơ ayăt thoi lu adrĕch adrung
         noh, ha bĕ 'bơ̆r ih păng sa tơdrong kiơ mă Inh ăn kơ ih.”9 Na inh lăng, inh 'bôh ti chro truh tơ inh; lăm ti đei minh sơnôm hla bơar.10 Sơnôm hla bơar noh bơlang 'bơ̆t anăp inh, đei chih, lăm păng đaih, noh đei chih lu
         tơdrong nhơ̆m hmoi ơh sơ'ngon păng tơdrong pơmat-tat.

31 Sư khan kơ inh: “Ơ kon bơngai, sa bĕ tơmam mă ih 'bôh 'bơ̆t anăp; sa bĕ sơnôm hla
         bơar âu păng năm, khan kơ adrĕch Isơrael.”2 Na inh ha 'bơ̆r, Sư ăn kơ inh sa sơnôm hla bơar noh.3 Na Sư khan kơ inh: “Ơ kon bơngai, iŏk sa bĕ sơnôm hla bơar Inh ăn kơ ih sa mă phĭ
         'bĕnh kơ klak.” Thoi noh inh sa, 'băt 'ngam thoi đak sut lăm 'bơ̆r inh.4 Na Sư khan kơ inh: “Ơ kon bơngai, năm bĕ tơ adrĕch Isơrael, năm roi nơ̆r Inh kơ lu
         sư.5 Ưh kơ sĭ Inh wơh ih năm tơ kon pơlei tơmoi mă pơma nơ̆r anat kơ hlôh ôh, mă-lei năm
         tơ adrĕch Isơrael.6 Ưh kơ sĭ Inh wơh ih năm tơ lu kon pơlei tơmoi wă pơma nơ̆r anat kơ hlôh, nơ̆r pơma
         lu sư noh ih ưh kơ hlôh ôh, tơpă tơdah Inh wơh ih truh tơ lu sư, lu sư gô mơ̆ng ih.7 Adrĕch adrung Isơrael ưh kơ wă mơ̆ng ih, yua kơ lu sư kư̆m ưh kơ wă mơ̆ng Inh. Đĭ-đăng
         adrĕch adrung Isơrael ưh kơ chu, lu sư arăng kơ̆l.8 Inh gô pơm kơ măt ih arăng kơ̆l thoi măt lu sư păng klĕng ih arăng thoi klĕng lu sư.9 Inh gô pơm kơ kơ̆l ih arăng thoi jơmŏng, arăng hloh kơ tơmo. 'Nĕ hli kơ lu sư păng
         'nĕ tơrơ, yua kơ 'bơ̆t anăp măt lu sư yua kơ lu sư jing adrĕch adrung ayăt kơ Inh.”10 Sư khan dơ̆ng kơ inh: “Ơ kon bơngai, mơ̆ng bĕ mă nhen, iŏk bĕ lăm jơhngơ̆m dôm nơ̆r
         Inh pơma khan kơ ih.11 Năm bĕ tơ lu bơngai mă đe puh boih lăm lu kon pơlei ih pơm bơnă, khan kơ lu sư 'nâu
         nơ̆r Kră Yang Tih Hloh khan, mă lu sư mơ̆ng dah ưh.”12 Na Yang Bơhngol hơtŏk inh tơ kơpal păng inh kơtơ̆ng re jơwa tih tơ rŏng inh. Kơkuh
         bơnê ư-ang kơ Kră Yang lăm anih Sư oei.13 Inh kư̆m kơtơ̆ng re đơ̆ng pơnăr lu kon sem arih tơtuh hơtŭt băl păng re jơwa lu tang-wang
         gre rơ̆m răm 'bơ̆t cheng lu sư.14 Yang Bơhngol hơtŏk inh tơ kơpal păng anhăk inh năm, inh năm hăm jơhngơ̆m chhŭr nuih
         blĕk dêh tơpang ti Kră Yang kơtĭt kơpal inh trăp dêh.15 Inh năm truh tơ anih lu bơngai đe pơpuh oei tơ pơlei Têlabip, jê̆ tơ đak krong Kêbar
         inh dơ̆ng lăm anih lu sư oei păng inh oei hơdai lu sư tơpơh năr hăm jơhngơ̆m sơ'ngon
         hơwơ̆l hơwang.16 Hlôi kơ tơpơh năr đei nơ̆r Kră Yang khan kơ inh:17 “Ơ kon bơngai, Inh ăn kơ ih jing bơngai wei-lăng lu adrĕch Isơrael; mưh ih kơtơ̆ng
         nơ̆r Inh khan, ih athei năm roi tơbăt kơ lu sư nơ̆r mă Inh pơkă kơ lu sư athei kơchăng.18 Layơ mă Inh khan kơ bơngai pơm kơnê̆! ‘Sĭt ih gô lôch,’ mă-lei ih ưh kơ khan tơbăt
         kơ sư păng ưh kơ pơma khă sư athei hŭt lê̆ tơdrong kơnê̆ wă kơ sư gơh arih, bơngai
         pơm kơnê̆ noh gô lôch lăm tơdrong yoch sư. Mă-lei Inh gô tơpŭ pham sư lăm tơpang ti
         ih.19 Mă-lei tơdah ih khă tơbăt boih kơ bơngai pơm kơnê̆ noh, dah lu sư ưh kơ hŭt lê̆ trong
         pơm kơnê̆ kơdih, lu sư gô lôch lăm tơdrong yoch lu sư kơdih, mă-lei ih gô klaih huay
         pă pŭ.20 Tơpă, dah minh 'nu bơngai tơpăt lê̆ tơdrong tơpăt sư na pơm yoch, Inh gô ăn đei tơdrong
         pơgăn 'bơ̆t anăp sư păng sư gô lôch yua kơ pơm yoch, mă-lei yua kơ ih ưh kơ khan khă
         bơngai noh, thoi noh sư gô lôch lăm tơdrong yoch sư, Inh ưh pă 'blŏk dôm tơdrong tơpăt
         mă sư đei pơm, mă-lei pham sư oei jô̆ lăm ti ih.21 Mă-lei tơdah ih đei khan tơbăt kơ bơngai tơpăt bơih, 'nĕ pă pơm yoch, sư ưh pă pơm
         yoch, na gô arih, yua kơtơ̆ng nơ̆r ih khă, lei ih gơh klaih huay kơ jô̆.”22 Tơ noh ti Kră Yang dan kơpal inh, Kră Yang khan kơ inh: “Iung bĕ năm tơ teh thŭng
         dơnă Inh gô khan kơ ih tơ noh.”23 Na inh iung năm tơ teh thŭng dơnă; tơdrong ư-ang rang mơnhal Kră Yang oei tơ noh thoi
         ư-ang rang mơnhal mă inh đei 'bôh tơ đak krong Kêbar, păng inh kŭp muh măt tơ teh.24 Na Yang Bơhngol mơ̆t lăm inh tơiung inh dơ̆ng kơtă 'bơ̆t jơ̆ng inh, Kră Yang pơma
         hăm inh păng khan: “Năm mơ̆t lăm hnam, chĭt ih kơdih.25 Ơ kon bơngai, âu, đe gô chô̆ ih hăm tơlei păng ih ưh pă gơh năm tơ lu sư dơ̆ng.26 Inh gô pơm kơ hơpiĕt ih klep tơ păk-'ngơk, ih gô kơmlo, ưh kơ gơh chrih kơ lu sư;
         lu sư jing bơngai ayăt.27 Mă-lei mưh Inh khan kơ ih, Inh pơih 'bơ̆r ih păng Ih gô khan kơ lu sư, Kră Yang tih
         hloh khan thoi âu: Bu mơ̆ng athei mơ̆ng bĕ, bu sơngah kuă kơ mơ̆ng, lê̆ sư sơngah
         yua kơ lu sư adrĕch adrung ayăt plơ̆.

Khan lê̆ adrol wă pơrăm pơlei Jêrusalem41 “Na ơ kon bơngai, iŏk minh hlak gŏch, dan gŏch noh 'bơ̆t anăp ih păng chhơ̆ rup pơlei
         Jêrusalem kơpal gŏch noh.2 Ih wang tăp pơlei noh; man pơdơ̆ng dur, pơm kơđông linh, blah pơlei noh păng dan tơroi
         tŭl dur jum dăr pơlei wă pơrăm sư.3 Ih iŏk minh hlak gŏ bơsei, pơdơ̆ng pơm thoi dur bơsei sơlam ih păng pơlei; na ih tơwih
         muh măt gah pơlei noh ih pơm thoi đe oei wang tăp kơ pơlei noh. Noh tơdrong tơdra
         kơ bơngai Isơrael.4 Klaih kơ noh, ih athei 'bĭch cheng gah 'ngiĕo păng Inh gô dan tơdrong yoch bơngai
         Isơrael tơ kơpal ih. Ih 'bĭch thoi noh hơdôm năr, pŭ chĕp tơdrong yoch lu sư kư̆m
         dang noh.5 Inh đei hơgăt kơ ih kơsô̆ năr dang ăi hăm kơsô̆ sơnăm tơdrong yoch lu sư, jing pêng-hrĕng
         tơsĭn-jĭt năr, ih gô pŭ tơdrong yoch bơngai Isơrael.6 Mưh lăm năr noh đĭ hlôi boih ih 'bĭch cheng gah 'ma păng pŭ iŏk tơdrong yoch bơngai
         Juđa, lăm puăn-jĭt năr, Inh hơgăt kơ ih minh năr thoi lăm minh sơnăm.7 Kơplah noh ih athei oei tơwih muh măt ih tơ gah tơdrong wang pơlei Jêrusalem; păng
         sơk ti hoh hăm nơ̆r khan lê̆ adrol wă blah plơ̆ sư.8 Inh gô iŏk tơlei chô̆ ih, wă kơ ih ưh kơ gơh pơdăr gah to, gah âu, truh tơ đĭ năr
         ih wang pơlei.9 Iŏk 'ba mi, 'ba tơ'bâu, tơh, tơh dreng, trơwơ păng 'ba mi kiĕng, tah lê̆ lăm ge, hrâu
         pơm 'bĕng ih sa 'bĭch cheng hơdôm năr, ih gô sa 'bĕng noh hơdôm năr, ih gô sa 'bĕng
         noh lăm pêng-hrĕng tơsĭn-jĭt năr.10 Tơmam ih wă sa rim năr 'bar-jĭt sekơl,a ih sa kiơ̆ kơ jơ hơgăt rim năr.11 Đak nhă ih kư̆m gô kŏng, minh lăm tơdrâu hin,b ih nhă kiơ̆ kơ jơ đei hơgăt rim năr.12 Ih gô sa 'bĕng 'ba tơ'bâu 'buh hơbĭ hăm ĭch bơngai 'bơ̆t anăp lu kon pơlei.”13 Kră Yang khan: “Lei-lăi thoi noh adrĕch adrung Isơrael gô sa 'bĕng kơnê̆ 'mê̆-'mach
         tơ lăm teh đak mă Inh pơpuh lu sư tơ noh.”14 Na inh khan: “Ơ! Kră Yang Tih Hloh; inh ưh kơ layơ pơm 'mê̆-'mach kơdih akâu đơ̆ng
         oei 'lơ̆p mă truh dang ei, inh kư̆m ưh kơ layơ sa tơmam lôch kơmăp dah đơ̆ng sem bri
         châu; păng ưh kơ đei 'nhĕm 'mê̆-'mach ayơ mă đei tah sa lăm 'bơ̆r inh.”15 Sư khan kơ inh: “Inh ăn kơ ih iŏk ĭch rơmo tơplih kơ ĭch bơngai wă 'buh 'bĕng.”16 Sư khan kơ inh dơ̆ng: “Ơ kon bơngai, Inh gô pơhrŏ tơjur lê̆ 'bĕng sa lăm Jêrusalem,
         lu sư gô sa 'bĕng kiơ̆ kơ kŏng hơgăt lê̆ păng gô sa hăm tơdrong hli, lu sư gô nhă
         đak kư̆m hơgăt lê̆ păng nhă hăm tơdrong hli krê.17 Thoi noh đak nhă păng 'bĕng sa khăi ưh kơmah, lu sư tơlăng băl hli tơrơ păng lôch
         hiong yua kơ đơ̆ng tơdrong yoch lu sư pơm.”

Tơdrong blah pơlei Jêrusalem51 Gah ih, ơ kon bơngai, iŏk bĕ đao han, yua sư pơm săng hơkôih, hơkôih bĕ sŏk kơ̆l păng
         sŏk kang ih, iŏk 'long kŏng, na kŏng klah asong sŏk ih.2 Lăm năr mă wang pơlei đĭ boih, ih soh minh lăm pêng sŏk noh lăm pơlei tih noh. Ih
         iŏk minh lăm pêng chơ̆ng hăm đao tơ tăp dăr kơ pơlei păng minh lăm pêng oei oei noh
         ih săi tơ kial yua kơ Inh gô iŏk đao gưm druh lu sư đơ̆ng rŏng.3 Ih kư̆m iŏk minh 'bar ioi đơ̆ng sŏk noh chô̆ sư 'bơ̆t ao ih.4 Đơ̆ng sŏk chô̆ 'bơ̆t ao ih noh, ih iŏk lu sŏk mơ'nah đơ̆ng lăm sŏk noh na soh lăm
         ŭnh. Na ŭnh gô sa pla khơ̆ng truh tơ đĭ dêh char Isơrael.5 'Nâu nơ̆r Kră Yang Tih Hloh khan: Âu pơlei Jêrusalem, Inh dan sư tŏk-bŏk lu dêh char
         păng lu teh đak jum dăr kơ sư.6 Isơrael ưh kơ chu blah plơ̆ khôi juăt păng nơ̆r Inh tơtă pơm kơnê̆ hloh kơ lu bơngai
         nai păng lu dêh char jum dăr kơ sư. Sư sơngah kơ khôi juăt Inh păng ưh kơ pơm kiơ̆
         nơ̆r Inh tơtă.”7 Lei na, Kră Yang Tih Hloh khan: Ih pơm kơnê̆ hloh kơ lu dêh char jum dăr kơ ih, ưh
         kơ pơm kiơ̆ nơ̆r Inh tơtă, ưh kơ wei khôi juăt Inh. Ih kư̆m ưh kơ kĕ pơm kiơ̆ tơdrong
         juăt lu dêh char jum dăr kơ ih,8 Na, Kră Yang Tih Hloh khan: “Âu, Inh kơdih akâu Inh blah ih păng Inh gô phak ih 'bơ̆t
         anăp lu dêh char.9 Yua kơ tơdrong kơnê̆ krưp ih, na Inh gô pơm kơ ih minh tơdrong mă Inh ưh tam mă pơm
         đơ̆ng sơ̆ păng ning-mônh Inh ưh pă pơm dơ̆ng.10 Na lăm ih mĕ 'bă gô 'buh sa kon lu sư păng lu kon sư gô 'buh sa mĕ 'bă lu sư. Inh
         gô sek tơlang ih păng lu bơngai mă oei oei, Inh gô ăn kơ lu sư tơklah tơklang tơ jơ̆p-jang
         kơ teh.11 Lei na Kră Yang Tih Hloh khan: Tơpă thoi Inh oei arih, yua kơ ih pơm kơnê̆ 'mê̆-'mach
         lăm anih rơgoh Inh hăm pơm kơnê̆ krưp, mă Inh areh dêh. Thoi noh na Inh pơrăm ih,
         măt Inh ưh kơ wă lăng păng ưh pă mơnat.12 Minh lăm pêng lăm lu khŭl ih gô lôch hơbuh păng gô lôch kơ pơngot rơwĕt minh lăm pêng
         gô pơ̆k lôch kơ đao hơlă tăp dăr kơ ih; mă minh lăm pêng dơ̆ng Inh gô pơm kơ lu sư
         tơklah tơklang tơ jơ̆p-jang kơ teh păng Inh gô toh đao druh 'moi lu sư.13 Inh gô tuh tơdrong Inh hil păng Inh gô hil mĭl truh kơ lu sư, na tơdrong blĕk Inh
         hrăp; păng kơplah Inh pơm keh tơdrong hil kơ lu sư, lu sư gô băt Inh boih Kră Yang,
         hlôi khan kơ lu sư Inh gar. Lăm tơdrong inh hil mĭl kơ lu sư.14 Inh gô pơm kơ ih pơchah pơchek păng đe che bơle lăm teh đak jum dăr păng 'bơ̆t anăp
         lu bơngai chă yak brih găn.15 Ih gô jing tơmam đe pơjăm, đe che bơle hiĕk ăr, pơm kơ lu dêh char jum dăr kơ ih hli
         tơrơ, mưh Inh đei hil mĭl. Păng phak bơtho trăp tơpă. Inh boih Kră Yang mă đei khan
         thoi noh!16 Layơ Inh prah 'brơ̆m tơdrong pơngot rơwĕt păng tơdrong lôch rŭng, wă prah pơrăm lu
         bơngai mă trŏ kơ pơlôch; Inh prah wă pơrăm ih, Inh gô pơthim tơdrong pơngot rơwĕt
         kơ ih păng gô pơrăm lê̆ trong tơmam sa ih.17 Inh gô ăn tơdrong pơngot rơwĕt păng ăn sem bri wă pơrăm lu kon hơ'lơ̆p ih jing pă
         đei tơdrong lôch hơbuh păng tơdrong tơblah truh tơ pham gô ro truh tơ ih, Inh gô iŏk
         đao gưm pơrăm ih. Inh boih Kră Yang mă đei khan thoi noh!”

Khan lê̆ adrol blah char Isơrael61 Đei nơ̆r Kră Yang khan kơ inh thoi âu:2 “Ơ kon bơngai, athei tơwih muh măt ih tơklă tơ lu kông Isơrael păng khan lê̆ adrol
         blah plơ̆ lu sư3 Păng khan: Ơ lu kông Isơrael, mơ̆ng bĕ nơ̆r Kră Yang Tih Hloh 'nâu nơ̆r Kră Yang Tih
         Hloh khan kơ lu kông, lu groi, lu thong păng lu thŭng dơnă: Âu, Inh gô iŏk đao hơlă
         blah lu iĕm păng Inh gô pơrăm anih kơjung lu iĕm.4 Gô pơrăm đĭ lu chơnang soi iĕm, rup yang măt 'năr lu iĕm gô teh pơchah, Inh gô klơ̆m
         hŭt lu bơngai mă lôch, 'bơ̆t anăp lu rup yang mă iĕm kơkuh.5 Inh gô dan akâu lu bơngai lôch kon pơlei Isơrael 'bơ̆t anăp rup yang lu sư păng săi
         kơting lu sư jum dăr kơ chơnang soi.6 Mă anih ayơ lu iĕm oei, mă pơlei lu iĕm oei kư̆m gô pơrăm, lu anih kơjung lu iĕm juăt
         kơkuh gô păk.Chơnang soi kư̆m gô pơrăm pă đei, rup yang lu iĕm kư̆m teh pơchah ưh pă đei, gơ̆ng
         lu iĕm kơkuh kơ rup yang măt 'năr pơchah hơlih, dôm tơdrong jang lu iĕm pơm gô răm
         đĭ.7 Lu bơngai mă đe pơlôch lăm lu iĕm gô pơ̆k lôch păng lu iĕm gô băt Inh boih Kră Yang!8 Mă-lei, kơplah lu iĕm tơklah tơklang jơ̆p kơ teh đak, Inh oei đei ăn mơ'nah oei arih,
         klaih đơ̆ng đao hơlă lu teh đak blah iĕm.9 Lu bơngai lăm lu sư mă đei klaih noh oei tơ lăm teh đak mă lu sư oei, đe rôp pơm bơnă.
         Lu sư 'blŏk kơ jơhngơ̆m Inh đei pơchah, chhŭr nuih bơih, yua kơ tơdrong lu sư, pơm
         kư̆ kă weh đơ̆ng Inh păng măt lu sư pơm pơyô kư̆ kă kiơ̆ kơ lu yang kơnê̆. Kơplah
         noh lu sư kơdih gô lăng krưp areh kơ tơdrong kơnê̆, yua kơ tôm tơdrong kơnê̆ lu sư
         đei pơm krưp tơpă.10 Lu sư gô băt Inh boih Kră Yang păng nơ̆r Inh pơma ưh kơ đei hiong đĕch ôh, tơdrong
         mă Inh pơm truh kơ lu sư 'nâu.11 Kră Yang Tih Hloh khan thoi âu: Athei tap ti kơtrơ̆m jơ̆ng păng krao ôr! Ơu kah! Gah
         dôm tơdrong kơnê̆ krưp adrĕch adrung Isơrael, lu sư gô lôch kơ đao hơlă pơngot rơwĕt
         păng jĭ lôch hơbuh.12 Lu bơngai oei ataih gô lôch kơ jĭ hơbuh. Lu bơngai oei jê̆ gô pơ̆k răm kơ đao, lu
         bơngai oei arih, gô lôch kơ pơngot rơwĕt Thoi noh Inh gô ăn truh tơdrong Inh hil mĭl
         kơ lu sư.13 Đĭ lu iĕm gô băt, Inh boih Kră Yang, kơplah lu bơngai lăm lu iĕm lôch tơ'bĭch 'bơ̆t
         hơdai rup yang lu iĕm, jum dăr kơ chơnang soi, tơ kơpal kông groi, kơpal kơ̆l kông,
         ala hơmŭl 'long hơdrih păng lăm rơ̆m 'long kôih, jơ̆p kơ anih mă lu sư pơyơ̆r pơgang
         'bâu phu 'bơ̆t anih kơkuh kơ lu rup yang lu sư.14 Inh gô yơ̆r ti Inh wă blah lu sư; Inh gô pơm kơ teh đak, anih lu sư oei gô jing juơ;
         Inh gô pơrăm đơ̆ng char glă truh tơ pơlei Dibla. Thoi noh na lu sư gô băt Inh boih
         Kră Yang.”

Tơdrong răm truh boih71 Đei nơ̆r Kră Yang khan kơ inh:2 “Ơ kon bơngai, 'nâu nơ̆r Kră Yang Tih Hloh khan kơ dêh char Isơrael: 'Nâu tơdrong
         tôch truh bơih! Tơdrong răm truh boih tơ puăn pah mum kơ dêh char.3 Dang ei tơdrong ih truh bơih. Inh gô tuh tơdrong Inh hil tơ ih, Inh gô sek tơlang
         phak ih kiơ̆ kơ trong ih yak, hăm Inh gô pơm tơwih kơ ih kiơ̆ dôm tơdrong kơnê̆ krưp
         mă ih đei pơm.4 Măt Inh ưh pă lăng 'mêm mơnat kơ ih păng ưh pă đei dŏng ih; Inh gô phak ih tơpă yua
         kơ lu tơdrong ih yak kiơ̆ păng tơdrong kơnê̆ krưp lăm ih. Na ih gô băt Inh boih Kră
         Yang.5 'Nâu tơdrong Kră Yang Tih Hloh khan: Tơdrong truh 'nâu, đei dơ̆ng tơdrong truh nai
         âu sư truh boih.6 Tơdrong răm tuch-luch truh boih, tơdrong răm truh tuch-luch truh boih, tơdrong truh
         kơ ih boih.7 Ơ lu kon pơlei oei lăm dêh char âu, tơdrong răm tih truh kơ lu iĕm boih, truh jơ 'năr
         boih, wă jê̆ năr boih noh năr hli tơrơ, ưh kơ trŏ năr chơt hiôk tơ kơpal kông.8 Âu Inh wă tuh tơdrong Inh hil tơ ih păng wă pơhrăp tơdrong Inh hil blĕk kơ ih, Inh
         gô sek tơlang phak ih kiơ̆ kơ trong ih yak păng gô pơm tơwih kơ ih kiơ̆ kơ dôm tơdrong
         kơnê̆ krưp mă ih đei pơm.9 Măt Inh ưh pă lăng mơnat kơ ih, Inh kư̆m ưh pă dŏng ih, Inh gô phak kiơ̆ kơ trong
         ih yak kiơ̆ păng tơdrong kơnê̆ krưp lăm ih. Na ih gô băt Inh boih Kră Yang Tơ'ngla
         mă đei phak ih.10 Âu, năr 'nâu! Sư truh boih. Tơdrong răm truh kơ ih boih, tơdrong pơm kơnê̆ rai krưp
         thoi 'long bluh pơkao, tơdrong pơang rai tih thoi 'long bluh tơmơ̆ng.11 Tơdrong pơm kơnê̆ rai dêh jing tơdrong kơnê̆ lơ hloh; lăm lu sư pă đei bu oei đei,
         mŭk tơmam pă đei, tơdrong mơdrŏng lu sư kư̆m pă đei, lăm lu sư ưh pă đei bu đe pơyom.12 Jơ trŏ boih, 'năr truh boih! Bơngai răt 'nĕ kơ chơt hiôk, bơngai tĕch kư̆m 'nĕ kơ
         ơh sơ'ngon, yua kơ tơdrong truh kơ đĭ-đăng.13 Lu bơngai tĕch ưh pă đei wơ̆t huai iŏk dơ̆ng tơmam mă hlôi tĕch; kơplah bre sư oei
         arih ră, yua kơ tơdrong truh đei tơ'bôh tơ bơngai tơpôl ưh pă gơh pơdrâu dơ̆ng. Yua
         kơ đơ̆ng tơdrong yoch lu sư kơdih; Ưh kơ đei bu gơh bơwei tơdrong arih kơdih.14 Mă lu sư hlôm keng boih păng tôm tơdrong hơmet lê̆ bơih, mă-lei ưh kơ đei bu lĕch
         năm tơblah yua kơ tơdrong Inh hil tuh tơ kơpal đĭ-đăng lu sư bơih.15 Tơ 'nguaih đei đao hơlă, tơ lăm đei lôch hơbuh păng pơngot rơwĕt. Lu bơngai oei tơ
         'nguaih chŭn gô lôch kơ đao hơlă, lu bơngai oei tơ lăm pơlei, gô lôch kơ pơngot rơwĕt
         păng lôch kơ jĭ hơbuh đĭ.16 Dôm lu bơngai ayơ klaih oei arih gô oei tơ kơpal kông nhơ̆m hmoi thoi sem kơtơp lăm
         pŭng-lŭng, đĭ-đăng lu sư nhơ̆m hmoi yua kơ tơdrong yoch kơdih.17 Rim tơpang ti gô rơdu ưh pă jăng, dôm lu kŭl-tăng rơdu rơmuăn thoi đak.18 Lu sư gô hrŭk ao 'bi păng đei tơdrong hli krưp gom lu sư thoi ao. Rim kơ muh măt lu
         sư hơ'nhŭk oei mơlâu. Lu sư hơkôih kơ̆l 'ngôch đĭ yua kơ sơ'ngon.19 Lu sư hŭt lê̆ hu tơ trong, maih lu sư jing thoi tơmam kơnê̆. Maih, hu ưh kơ gơh pơklaih
         lu sư kơplah năr Kră Yang hil. Kŭm ưh kơ đei pơm kơ lu sư huay kơ pơngot, kư̆m ưh
         kơ pơm kơ lu sư phĭ klak, tơmam noh pơm kơ lu sư pơ̆k lăm tơdrong yoch.20 Đơ̆ng lu tơmam drŏ-kăn pơguăng 'lơ̆ng rŏ mă lu sư pơang kơdih; lu sư yua tơmam noh
         pơm rup yang kơkuh kơnê̆ krưp. Lei na Inh gô pơm kơ tơmam noh jing tơmam 'mê̆-'mach
         kơ lu sư!21 Inh gô pơjao tơmam noh kơ bơngai tơmoi, thoi tơmam tơtông tơgar ăn kơ lu bơngai ala
         teh âu thoi tơmam iŏk đơ̆ng tơblah jei; lu sư gô pơm 'mê̆-'mach.22 Inh gô weh ataih muh măt Inh đơ̆ng lu sư, lu sư gô pơm kơnê̆ anih gĭt kăl Inh; lu
         bơngai tơtông gô mơ̆t tơ noh pơm kơnê̆ 'mê̆-'mach dêh.23 Hơmet lê̆ glang yua kơ lăm teh đak âu 'bĕnh kơ tơdrong pơm yoch kơnê̆ 'bet pơlôch
         băl păng lăm pơlei âu 'bĕnh kơ tơdrong pơrăm băl.24 Inh gô anhăk ba lu bơngai đơ̆ng dêh tơmoi pơm kơnê̆ tih hloh năm blah iŏk hnam lu
         sư; Inh gô pơrăm lê̆ tơdrong pơang lu bơngai kră păng pơm kơ anih rơgoh lu sư jing
         'mê̆-'mach.25 Mưh tơdrong pơmat-tat hli krưp truh; lu sư chă tơdrong hiôk-hian, mă-lei ưh kơ đei.26 Tơdrong gleh răm âu truh kư̆m đei dơ̆ng tơdrong gleh răm nai truh; kơtơ̆ng ang đei
         tơdrong âu kư̆m đei kơtơ̆ng ang tơdrong nai hai dơ̆ng. Lu sư chă tơdrong tơ'bôh đơ̆ng
         lu bơngai khan lê̆ adrol; tơdrong bơtho tơ'bôh khôi juăt đơ̆ng 'bok soi hăm đơ̆ng
         lu kră tă kơ hiong tôch đĭ bơih.27 Pơtao gô nhơ̆m hmoi. Lu kon pơtao gô pŭ iŏk tơdrong răm, pă hơmĕng tơpang ti lu kon
         pơlei pơla gô hli tơtey. Inh gô pơm kơ lu sư kiơ̆ kơ trong lu sư, oei arih sa thoi
         yơ Inh gô sek tơlang thoi noh. Lu sư gô băt Inh boih Kră Yang.”

Tơ'bôh kon pơlei Jêrusalem kơkuh kơ rup yang81 Lăm sơnăm tăl mă tơdrâu, năr pơđăm khei tơdrâu, kơplah inh oei hơ-oei lăm hnam, lu
         kră pơlei Juđa, oei 'bơ̆t anăp inh, tơpang ti Kră Yang tih hloh tơ'bôh kơ inh.2 Inh lăng 'bôh nhen hơbŏ thoi bơngai, đơ̆ng kơiĕng tơ ala thoi ŭnh, păng đơ̆ng kơiĕng
         tơ kơpal hơdah rang mơnhal thoi kong đe pơiel.3 Sư yơ̆r kiơ noh thoi tơpang ti, rôp sŏk tơ kơpal kơ̆l inh. Yang Bơhngol pôk hơtŏk
         inh tŏk-bŏk teh hăm plĕnh, păng lăm tơdrong Kră Yang 'Bok Kei-Dei tơ'bôh sư ba inh
         mơ̆t tơ pơlei Jêrusalem tơ trong 'măng jang gah yă-nơ̆m kơ cham gah lăm, anih mă đe
         dan rup yang areh wă khan rup yang mă pơm kơ 'Bok Kei-Dei areh.4 Păng inh 'bôh tơdrong rang mơnhal Kră Yang 'Bok Kei-Dei Isơrael tơ noh thoi inh đei
         'bôh tơ anih thŭng dơnă.5 Na Sư khan kơ inh: “Ơ kon bơngai, ngơk măt lăng tơ gah yă-nơ̆m.” Na inh ngơk măt lăng
         tơ gah yă-nơ̆m, to tơ gah yă-nơ̆m 'măng jang chơnang soi đei rup yang areh 'bơ̆t trong
         mơ̆t.6 Na Sư khan kơ inh dơ̆ng: “Ơ kon bơngai, ih hăm 'bôh dôm tơdrong lu sư oei pơm, lu
         tơdrong krưp kơnê̆ 'mê̆-'mach tih dêh mă adrĕch Isơrael pơm wă puh Inh ataih đơ̆ng
         anih rơgoh Inh? Tơpă ih gô 'bôh lơ tơdrong krưp kơnê̆ tih hloh dơ̆ng.”7 Na Sư ba inh tơ 'măng mơ̆t tơ cham, inh lăng 'bôh đei minh bơlôh tơ dur.8 Sư khan kơ inh: “Ơ kon bơngai, bŏk dur đei bơlôh noh bĕ.” Inh bŏk dur noh na 'bôh
         minh pôm 'măng mơ̆t tơ noh.9 Sư khan kơ inh: “Mơ̆t lăng bĕ lu tơdrong kơnê̆ krưp mă lu sư đei pơm tơ âu.”10 Na inh mơ̆t lăng 'bôh tơ noh đei tôm kơ rup man kon sem krưp, kơep lep-ler, dôm rup
         yang man đơ̆ng adrĕch Isơrael đei chhơ̆ jum dăr kơ tơnăr dur.11 'Bơ̆t anăp rup inh 'bôh thoi đei tơpơh-jĭt 'nu kră pơlei adrĕch Isơrael oei dơ̆ng
         hơdai hăm Jaasania kon drŏ-nglo Saphan. Rim 'nu lu sư chĕp get pơgang 'bâu phu 'nhui
         pơgang 'bâu phu đông jơ̆p-jang.12 Sư khan kơ inh: “Ơ kon bơngai, ih hăm 'bôh tơdrong kơnê̆ lu kră pơlei adrĕch Isơrael
         pơm lăm măng mu ưh, rim 'nu lu sư lăm anih rup yang sư kơdih? Lu sư đei khan: ‘Kră
         Yang ưh kơ 'bôh lu bơ̆n ôh; Kră Yang achăng lê̆ boih teh đak âu.’ ”13 Sư khan dơ̆ng: “Ih gô 'bôh tơdrong krưp tih hloh phara kơ noh dơ̆ng mă lu sư oei pơm.”14 Na Sư chông ba inh mơ̆t tơ hnam Kră Yang, rok 'măng jang gah yă-nơ̆m; tơ noh Inh 'bôh
         lu drŏ-kăn nhơ̆m hmoi kơ Tamus.15 Sư khan kơ inh: “Ơ kon bơngai, hăm 'bôh ưh? Ih gô 'bôh tơdrong krưp tih hloh kơ tơdrong
         'nâu dơ̆ng”16 Na, Kră Yang Sư ba inh mơ̆t tơ cham hnam Kră Yang; păng tơ noh trong mơ̆t tơ hnam
         kơkuh kơ Kră Yang, tŏk-bŏk kơdeng 'măng păng chơnang soi, inh 'bôh đei dang 'bar-jĭt
         pơđăm 'nu bơngai drŏ-nglo, rŏng tơwih kơ hnam Kră Yang păng muh măt lu sư tơwih gah
         hơlĕch, drap kơkuh kơ măt 'năr đơ̆ng hơlĕch.17 Sư khan kơ inh: “Ơ kon bơngai, ih hăm 'bôh ưh? Noh adrĕch Juđa oei đei pơm tơdrong
         yoch kơnê̆ krưp, hăm trŏ tơdrong iĕ dah liơ? Lu sư pơm tơdrong kơnê̆ 'bĕnh lăm teh
         đak âu, păng tơblĕk Inh ling-lang dơ̆ng. Âu, lăng bĕ lu sư tah 'long lăm trôm muh
         wă tơblĕk Inh!18 Na Inh kư̆m gô blĕk areh dêh; măt Inh pă lăng mơnat kơ lu sư boih, mă lu sư krao ôr
         'bĕnh kơ đon Inh, Inh kư̆m ưh pă mơ̆ng lu sư.”

Tơ'bôh gah tơdrong linh jang 'Lơ̆ng pơlôch lu bơngai Jêrusalem91 Inh kơtơ̆ng Kră Yang krao re 'bơ̆t đon inh khan kơ đe: “Năm jê̆ tơ âu bĕ lu iĕm mă
         wei-lăng pơlei, rim 'nu athei chĕp đao hơlă wă pơrăm đe.”2 Inh 'bôh đei tơdrâu 'nu năm đơ̆ng gah 'măng kơpal tơ gah yă-nơ̆m. Rim 'nu ti chĕp
         'long tơnôn. Lăm lu sư đei minh 'nu bơngai hrŭk ao che 'bui se kok, bĕng ba kơdŭng
         'long chih đak mơ̆k. Lu sư mơ̆t păng dơ̆ng 'bơ̆t cheng chơnang soi kong.3 Na tơdrong rang mơnhal Kră Yang 'Bok Kei-Dei Isơrael tŏk đơ̆ng chêrubim, đơ̆ng anih
         Sư oei, năm truh 'bơ̆t 'măng hnam akŭm. Na Kră Yang krao bơngai hrŭk ao che 'bui mă
         bĕng kơdŭng 'long chih đak mơ̆k,4 na khan kơ sư: “Năm bĕ tơ jơ̆p lăm pơlei Jêrusalem, chih 'bơ̆t klĕng rim 'nu bơngai
         bu nhơ̆m hmoi kơ tơdrong yoch kơnê̆ krưp mă đei pơm boih lăm pơlei.”5 Inh kơtơ̆ng Kră Yang khan kơ lu bơngai nai: “Athei năm kiơ̆ đơ̆ng rŏng bơngai noh,
         năm pơlôch jơ̆p pơlei, iĕm 'nĕ lăng mơnat.6 Athei pơlôch đĭ lu kră, lu hơmuh hơmŏng, lu hơdruh, lu hơ'lơ̆p, lu drŏ-kăn, mă-lei
         'nĕ kơ pơlôch lu bơngai bu mă đei chih 'bơ̆t klĕng sư. Năm iŏk đơ̆ng Anih 'lơ̆ng rơgoh
         Inh.” Thoi noh lu sư pơtơm pơlôch iŏk đơ̆ng lu kră đơ̆ng 'bơ̆t anăp hnam akŭm.7 Kră Yang khan kơ lu sư: “Pơm bĕ kơ hnam akŭm jing 'mê̆-'mach. Tuh tơ cham hnam akŭm
         'bĕnh kơ bơngai lôch. Năm bĕ!” Na lu sư lĕch năm pơlôch đe lăm pơlei.8 Kơplah lu sư năm pơlôch đe, inh oei minh 'nu. Inh bon muh măt tơ teh ôr krao: “Ơ Kră
         Yang Tih Hloh, Ih hil mĭl kơ pơlei Jêrusalem, Ih wă pơlôch đĭ lu kon pơlei Isơrael
         hă?”9 Kră Yang tơl inh: “Tơdrong yoch lăm adrĕch Isơrael păng Juđa tih dêh tơpă; teh 'bĕnh
         kơ pham pơlôch băl, lăm pơlei 'bĕnh kơ tơdrong kơnê̆ pơrăm băl. Lu sư khan: ‘Kră Yang
         achăng lê̆ boih teh âu, Kră Yang ưh kơ 'bôh.’10 Gah Inh, măt Inh lăng kư̆m pă mơnat păng Inh kư̆m pă đei lê̆ lu sư oei arih; Inh gô
         tuh tơ kơ̆l lu sư dôm tơdrong mă lu sư đei pơm.”11 'Nâu bơngai hrŭk ao che 'bui, bĕng 'long chih đak mơ̆k, brŏk roi thoi âu: “Inh đei
         pơm kiơ̆ kơ nơ̆r Ih tơtă.”

Tơdrong rang mơnhal Kră Yang weh đơ̆ng hnam akŭm101 Inh 'bôh tơ rơwơ̆ng mă tơ kơpal kơ̆l chêrubim đei kiơ noh rang nhen thoi tơmo gĭt
         lăng hơbŏ thoi tang-dŏ pơtao.2 Kră Yang khan kơ bơngai hrŭk ao che 'bui: “Mơ̆t bĕ tơ sơlam tang-wang gre ala kơ chêrubim
         iŏk ngar ŭnh 'bĕnh kơ tơpang ti ih, đơ̆ng sơlam lu chêrubim na săi jơ̆p kơ pơlei noh”.
         Bơngai noh mơ̆t tơm măt inh.3 Kơplah bơngai noh mơ̆t, lu chêrubim dơ̆ng gah gơal kơ hnam akŭm păng hơmơ̆l 'bĕnh
         kơ cham gah lăm.4 Na tơdrong ư-ang rang mơnhal Kră Yang tŏk đơ̆ng chêrubim, tơ anăp 'măng hnam akŭm
         tơm. Na hnam akŭm tơm 'bĕnh kơ hơmơ̆l păng tơ cham hnam 'bĕnh kơ tơdrong hơdah ư-ang
         rang mơnhal Kră Yang.5 Re jơwa đơ̆ng pơnăr chêrubim tơtuh đe kơtơ̆ng truh tơ cham 'nguaih, re thoi nơ̆r Kră
         Yang 'Bok Kei-Dei Tih Hloh pơma.6 Kơplah Sư tơtă khan kơ bơngai hrŭk ao che 'bui: “Iŏk ŭnh đơ̆ng sơlam tang-wang gre
         lu chêrubim,” bơngai noh mơ̆t dơ̆ng 'bơ̆t cheng tang-wang gre.7 Minh pôm chêrubim chro ti iŏk ŭnh đơ̆ng tŏk-bŏk lu chêrubim, dan 'bơ̆t ti bơngai hrŭk
         ao che 'bui; bơngai âu iŏk đơ̆ng noh lĕch năm hloi.8 Ala kơ pơnăr chêrubim, đei yă kiơ noh nhen thoi ti bơngai.9 Inh lăng, 'bôh đei puăn tŏ tang-wang gre dan cheng chêrubim, rim kơ minh pôm lăm lu
         tang-wang gre dan 'bơ̆t cheng rim kơ chêrubim; rup tang-wang gre noh hơbŏ rang thoi
         tơmo gĭt.10 Rup tang-wang gre noh puăn tŏ lei-lăi, tang-wang gre âu tah tơ lăm tang-wang gre noh
         mă-lei dăr phara.11 Dah lu sư wă năm lu sư năm kiơ̆ kơ minh lăm puăn pah, dah năm ưh kơ gơh pơdăr pơkuĕch
         tơ 'ma 'ngiĕo. Kiơ̆ kơ tang-wang kơ̆l anăp gah yơ na lu chêrubim năm kiơ̆ gah noh,
         ưh kơ kăl dăr pơkuĕch 'ma 'ngiĕo12 Đĭ akâu lu chêrubim, rŏng, ti, pơnăr, tang-wang gre, lu tang-wang gre lăm puăn tŏ
         kon sem noh tă kơ đei măt tăp dăr.13 Inh kơtơ̆ng đe krao. “Lu tang-wang gre pơdăr.”14 Rim kơ chêrubim đei puăn tŏ muh măt; mă minh muh măt chêrubim, mă 'bar muh măt bơngai,
         mă pêng muh măt dăm-brang, mă puăn muh măt sem klang.15 Lu chêrubim păr tŏk. Noh lu kon sem arih mă inh đei 'bôh 'bơ̆t krong Kêbar.16 Mưh lu chêrubim năm, lu tang-wang gre kư̆m năm kiơ̆ cheng; mưh lu chêrubim bơyar pơnăr
         păr đơ̆ng teh tơ kơpal, lu tang-wang gre ưh kơ dăr weh đơ̆ng cheng lu sư ôh.17 Tơdah kơplah lu chêrubim dơ̆ng, lu tang-wang gre kư̆m dơ̆ng; tơdah chêrubim iung păr,
         tang-wang gre kư̆m iung, yua kơ yang bơhngol kon sem arih noh oei lăm lu sư.18 Tơdrong ư-ang rang mơnhal Kră Yang lĕch đơ̆ng anăp 'măng hnam akŭm na dơ̆ng tơ kơpal
         lu chêrubim.19 Lu chêrubim bơyar pơnăr păr tơ kơpal hloi đơ̆ng teh 'bơ̆t anăp inh; lu tang-wang gre
         kư̆m năm hơdai 'bơ̆t cheng lu sư. Lu sư dơ̆ng 'bơ̆t anăp 'măng mơ̆t gah hơlĕch hnam
         Kră Yang, tơdrong ư-ang rang mơnhal Kră Yang 'Bok Kei-Dei Isơrael oei kơpal lu sư.20 'Nâu lu kon sem arih mă inh 'bôh tơ ala kơ Kră Yang 'Bok Kei-Dei Isơrael tơ krong
         Kêbar, păng inh băt tơpă noh lu chêrubim.21 Rim chêrubim đei puăn pah muh măt păng puăn pah pơnăr, ala kơ lu pơnăr đei hơbŏ thoi
         ti kon bơngai.22 Muh măt lu sư noh jơ̆ muh măt mă inh đei 'bôh tơ krong Kêbar. Rim kơ kon sem arih
         noh năm tơpăt tơ anăp.

Tơdrong sek tơlang lu yŏng pơgơ̆r kon pơlei Isơrael111 Yang Bơhngol hơtŏk inh tơ kơpal păng 'nhăk ba inh tơ 'măng jang hnam Kră Yang gah
         hơlĕch. 'Bơ̆t trong mơ̆t tơ 'măng jang noh đei 'bar-jĭt pơđăm 'nu drŏ-nglo; lăm lu
         sư inh 'bôh Jaasania kon drŏ-nglo Asur, păng Phêlatia kon drŏ-nglo Bênaia, kră pơgơ̆r
         kon pơlei.2 Kră Yang khan kơ inh: “Ơ kon bơngai, noh lu bơngai pơđâu pơm tơdrong yoch, chă đon
         pơm kơnê̆ păng pơđâu kơnê̆ kơ bơngai lăm pơlei 'nâu.3 Lu sư khan: ‘Dang ei trŏ kơ man hnam. Pơlei âu jing gŏ 'bŭng, lu bơ̆n jing thoi 'nhĕm
         sĕch.’4 Thoi noh khan lê̆ adrol bĕ wă blah lu sư, ơ kon bơngai khan lê̆ adrol bĕ.”5 Đei Yang Bơhngol Kră Yang jur tơ inh. Sư khan kơ inh; “'Nâu nơ̆r Kră Yang khan: 'Nâu
         tơdrong lu iĕm tơchĕng, ơ kon pơlei Isơrael, Inh băt tơdrong jơhngơ̆m đon lu iĕm tơchĕng.6 Lu iĕm đei pơlôch lơ bơngai boih lăm pơlei âu, tơ rok trong lăm pơlei 'bĕnh lơ bơngai
         lôch.7 Thoi ei na Kră Yang Tih Hloh khan thoi âu: Lu akâu bơngai lôch mă lu iĕm hŭt lê̆ lăm
         pơlei âu jing 'nhĕm păng pơlei jing gŏ 'bŭng; mă-lei lu iĕm Inh gô pơpuh lê̆ tơ 'nguaih
         kơ pơlei.8 Lu iĕm hli kơ đao hơlă, na Inh gô ăn đao hơlă blah lu iĕm, Kră Yang Tih Hloh khan
         thoi noh.9 Inh gô pơpuh lê̆ lu iĕm lĕch đơ̆ng pơlei âu, gô pơjao lu iĕm lăm tơpang ti lu bơngai
         tơmoi păng sek phak lu iĕm.10 Lu iĕm gô pơ̆k lôch yua kơ đao; Inh gô sek tơlang phak lu iĕm tơ hơdral char Isơrael.
         Lu iĕm gô băt Inh boih Kră Yang.11 Pơlei âu ưh kơ sĭ kơ gŏ lu iĕm; lu iĕm kư̆m ưh kơ sĭ 'nhĕm lăm noh; Inh gô sek tơlang
         lu iĕm 'bơ̆t hơdral char Isơrael.12 Na lu iĕm gô băt Inh boih Kră Yang, yua kơ lu iĕm ưh kơ kiơ̆ khôi juăt Inh, ưh kơ
         wei răk tơdrong Inh tơtă, mă-lei pơm kiơ̆ tơdrong juăt teh đak jum dăr kơ iĕm.”13 Kơplah inh khan lê̆ adrol, Phêlatia kon drŏ-nglo Bênaia lôch; inh drap muh măt tơ
         teh păng krao ôr re: “Ơ, Kră Yang Tih Hloh, Ih wă pơlôch đĭ bơngai Isơrael mă oei
         arih dah kiơ?”14 Nơ̆r âu truh tơ inh đơ̆ng Kră Yang:15 “Ơ kon bơngai, kon pơlei Jêrusalem khan boih gah lu 'nhŏng oh ih, noh 'nhŏng oh ih
         kơdih, adrĕch adrung ih păng đĭ-đăng lu adrĕch Isơrael mă oei bơnă đe: ‘Lu sư ataih
         đơ̆ng Kră Yang; teh âu Sư ăn boih kơ bơ̆n bơ̆jang sa.’Pơkă gô brŏk tơ dêh char Isơrael16 Thoi noh, khan bĕ kơ lu sư: ‘'Nâu Kră Yang Tih Hloh khan: Mă Inh đei ăn kơ lu sư năm
         tơ lu dêh char nai, tơklah tơklang tơ jơ̆p lăm lu teh đak, mă-lei Inh oei 'măn anih
         'lơ̆ng rơgoh kơ lu sư tơ lăm lu char mă lu sư oei ưh kơ đunh tŏ noh.’17 Thoi noh khan bĕ: ‘'Nâu nơ̆r Kră Yang Tih Hloh khan: Inh gô akŭm lu iĕm đơ̆ng lu pơlei
         tơmoi, păng Inh gô iŏk lu iĕm đơ̆ng lu teh đak mă lu iĕm oei tơklah tơklang păng gô
         ăn teh đak Isơrael kơ lu iĕm dơ̆ng.’18 Lu sư gô brŏk truh tơ teh đak lu sư păng hŭt lê̆ dôm tơdrong mă Inh areh păng dôm
         tơdrong kơnê̆ 'mê̆-'mach krưp đơ̆ng anih noh.19 Inh gô ăn kơ lu sư minh jơhngơ̆m, minh đon 'nao; Inh gô iŏk lê̆ jơhngơ̆m arăng thoi
         tơmo đơ̆ng akâu lu sư păng ăn kơ lu sư jơhngơ̆m rơmuăn wă chu kiơ̆ Kră Yang.20 Wă kơ lu sư chu kiơ̆ khôi juăt Inh, wei răk păng pơm kiơ̆ nơ̆r Inh tơtă, lu sư kon
         pơlei Inh păng Inh Kră Yang 'Bok Kei-Dei lu sư.21 Mă-lei, lu mơ'nah đei jơhngơ̆m 'maih kiơ̆ tơdrong Inh areh păng tơdrong kơnê̆ krưp,
         Inh gô pơm tơwih tơdrong lu sư pơm tuh tơ kơ̆l lu sư, Kră Yang Tih Hloh khan thoi
         noh.”22 Lu chêrubim hăm tang-wang gre 'bơ̆t cheng lu sư iung bơyar pơnăr. Tơdrong ư-ang rang
         mơnhal Kră Yang 'Bok Kei-Dei Isơrael oei kơpal lu sư.23 Tơdrong ư-ang rang mơnhal Kră Yang tŏk tơ kơpal đơ̆ng lăm pơlei tih păng dơ̆ng 'bơ̆t
         kơpal kông gah hơlĕch kơ pơlei.24 Lăm tơdrong tơ'bôh ăn kơ inh đơ̆ng Kră Yang 'Bok Kei-Dei, Yang Bơhngol hiŏng inh tơ
         kơpal, păng chông anhăk ba inh truh tơ anih lu bơngai mă đe pơpuh tơ Kalđê. Na tơdrong
         tơ'bôh weh đơ̆ng inh.25 Inh roi ăn kơ lu bơngai đe pơpuh tôm tơdrong đơ̆ng Kră Yang tơ'bôh tơbăt kơ inh.

Tơdrong tơ'bôh gah pơtao Juđa đe rôp pơm bơnă121 Đei nơ̆r Kră Yang truh tơ inh:2 “Ơ kon bơngai, ih oei lăm kon pơlei juăt kơ iung blah plơ̆; lu sư đei măt mă ưh kơ
         'bôh, đei đon mă ưh kơtơ̆ng, yua kơ lu sư kon pơlei juăt kơ iung blah plơ̆.3 Thoi noh, ơ kon bơngai, ih athei hơmet tơmam chă jăk păng jăk weh yak kơ'năr 'bơ̆t
         anăp lu sư, ih athei jăk weh đơ̆ng anih ih oei na jăk tơ nai 'bơ̆t anăp lu sư. Lu
         sư gô 'bôh bưh. Rŏ lăng lu sư hlôh mă khan lu sư kon pơlei juăt kơ iung blah plơ̆.4 Chĕp ba tơmam ih kơdih thoi đe pơpuh tơjăk kơ'năr 'bơ̆t anăp lu sư; wă kơ lu sư 'bôh;
         kơsơ̆ ih lĕch yak 'bơ̆t anăp lu sư wă lu sư lăng, ih lĕch yak nơnăm thoi lu bơngai
         đe pơpuh.5 'Bơ̆t anăp lu sư, oei lăng ih athei bŏk dur, chĕp tơmam ih lĕch yak rok bơlôh noh.6 'Bơ̆t lu sư oei lăng ih athei tôi tơmam ih kơpal hơngiĕng, na yak năm lăm kơsơ̆ măng.
         Athei gom lê̆ muh măt ih wă huay kơ 'bôh teh đak âu yua kơ Inh pơm kơ ih jing tơdra
         kơ lu adrĕch Isơrael.”7 Inh pơm kiơ̆ thoi Sư pơkă. Inh chĕp tơmam yak tŏk-bŏk kơ'năr thoi lu bơngai weh jăk.
         Truh kơsơ̆ măng inh bŏk dur hăm ti. Inh tôi tơmam tơ hơngiĕng jăk yak kơsơ̆ măng 'bơ̆t
         anăp lu sư.8 Kiơ̆ pơgê đei nơ̆r Kră Yang khan kơ inh:9 “Ơ kon bơngai, adrĕch Isơrael jing adrĕch mă 'maih iung tơblah hăm đei jet ih: ‘Ih
         pơm kiơ thoi noh?’10 Khan bĕ kơ lu sư: ‘'Nâu Kră Yang Tih Hloh khan: Nơ̆r tơjur âu pơma gah kon pơtao oei
         lăm pơlei Jêrusalem păng đĭ-đăng kơ adrĕch Isơrael mă oei tơ noh.’11 Khan bĕ kơ lu sư: ‘Inh boih jing tơdra kơ lu iĕm. Inh pơm thoi yơ boih, lu sư gô tơ'bơ̆p
         thoi noh. Đe gô rôp ba lu sư pơm bơnă.12 Kon pơtao lăm lu sư gô tôi tơmam tơ hơngiĕng kơdih yak kơmăng. Lu sư bŏk bơlôh dur,
         sư gô lĕch trong noh. Sư gô gom muh măt wă ưh kơ 'bôh teh đak âu.13 Inh gô dăng hơnhuăl kơ sư, sư gô 'leh hơđong Inh, păng Inh gô chông ba sư tơ Babilôn,
         teh đak Kalđê. Mă-lei sư ưh kơ 'bôh teh đak noh ôh, sư gô lôch tơ noh.14 Lu bơngai oei jum dăr kơ sư păng lu linh sư, inh gô pơm kơ lu sư tơklah tơklang jơ̆p
         kơ puăn pah, păng Inh gô chĕp đao druh 'moi lu sư.15 Lu sư gô băt Inh boih Kră Yang kơplah Inh pơm kơ lu sư tơklah tơklang oei tơ lăm lu
         adrĕch adrung jơ̆p lăm tơring char păng jơ̆p kơ teh đak.16 Mă-lei oei đei bơngai mă Inh ăn klaih đơ̆ng đao, đơ̆ng pơngot, đơ̆ng lôch hơbuh, wă
         kơ lu sư roi tôm tơdrong krưp kơnê̆ 'mê̆-'mach lu sư kơdih tơ lăm pơlei mă lu sư wă
         oei; păng lu sư gô băt Inh boih Kră Yang.17 Đei nơ̆r Kră Yang khan kơ inh:18 “Ơ kon bơngai, ih sa bĕ tơmam lăm tơdrong hli krưp, nhă đak lăm tơdrong hli tơrơ.19 Athei khan kơ kon pơlei lăm noh: 'Nâu nơ̆r đơ̆ng Kră Yang Tih Hloh khan kơ kon pơlei
         Jêrusalem lăm teh đak Isơrael: Lu sư gô sŏng sa lăm tơdrong hli păng nhă đak lăm tơdrong
         tơrơ, yua kơ đe gô blah tơgar iŏk đĭ tơmam đơ̆ng lăm char lu sư yua kơ tơdrong kơnê̆
         pơrăm lu kon pơlei mă oei lăm noh đei pơm.20 Lu pơlei gô đei lơ bơngai đe pơlôch pơrăm, na teh đak jing juơ rơhiăng, na lu sư gô
         băt inh boih Kră Yang.’ ”21 Đei nơ̆r Kră Yang khan kơ inh:22 “Ơ kon bơngai, đei nơ̆r pơđơ̆k lăm teh đak Isơrael thoi âu: “Khei 'năr đĭ hloh, thoi
         noh tơdrong tơ'bôh ưh pă sĭt! Nơ̆r noh wă khan kiơ?”23 Lei na, athei khan kơ lu sư: ‘Kră Yang Tih Hloh khan thoi âu: Inh gô tơhiong lê̆ tơdrong
         pơđơ̆k âu, ưh pă đei bu gơh yua nơ̆r pơđơ̆k dơ̆ng lăm teh đak Isơrael,’ khan kơ lu
         sư: ‘'Năr wă jê̆ truh, dôm tơdrong tơ'bôh gô pơsĭt.24 Tơpă ưh pă đei tơdrong tơ'bôh hơlĕnh, dah tơdrong tơwir ayơ mă đei dơ̆ng lăm adrĕch
         Isơrael.25 Yua kơ Inh boih Kră Yang, Inh gô pơma păng nơ̆r Inh pơma gô jing, ưh pă gơh lê̆ đunh.
         Ơ lu adrĕch ayăt 'maih tơblah plơ̆! Noh trŏ kơ năr lu iĕm, Inh khan hăm nơ̆r Inh sư
         gô pơsĭt, Kră Yang khan thoi noh.’ ”26 Đei nơ̆r Kră Yang khan kơ inh:27 Ơ kon bơngai, to adrĕch Isơrael đei pơma khan: ‘Tơdrong tơ'bôh mă sư đei 'bôh noh
         tơ'bôh lê̆ kơ đunh năr đơ̆ng rŏng ning-mônh; păng sư khan lê̆ adrol oei ataih tơ anăp
         kơnh.28 Thoi noh, athei khan kơ lu sư; 'Nâu nơ̆r Kră Yang Tih Hloh khan: Nơ̆r Inh pơma ưh
         pă lê̆ đunh boih, mă-lei nơ̆r Inh pơma gô pơsĭt, Kră Yang Tih Hloh đei khan thoi noh.’
         ”

Tơdrong sek tơlang lu 'bok khan lê̆ adrol hơlĕnh131 Đei nơ̆r Kră Yang khan kơ inh:2 “Ơ kon bơngai, khan lê̆ adrol bĕ wă kơ plơ̆ ayăt kơ lu 'bok khan lê̆ adrol bơngai
         Isơrael mă oei khan lê̆ adrol kiơ̆ kơ lu sư tơchĕng kơdih. Khan kơ lu sư: ‘Athei mơ̆ng
         bĕ nơ̆r Kră Yang!3 Kră Yang Tih Hloh khan: Răm-'băm kơ lu bơngai khan lê̆ adrol kơwao kiơ̆ kơ jơhngơ̆m
         kơdih, ưh kơ đei 'bôh yă kiơ?4 Ơ bơngai Isơrael, lu 'bok khan lê̆ adrol iĕm ưh kơ yua kơ kiơ nhen thoi mơja oei lăm
         anih pơchah pơchek.5 Lu iĕm ưh kơ đei năm tơ anih dur pơlei đe pơrăm pơchah hĕch wă hơmet ăn kơ adrĕch
         Isơrael, wă kơ oei dơ̆ng kơjăp lăm tơdrong tơblah lăm năr Kră Yang.6 Lu sư 'bôh tơdrong tơ'bôh hơlĕnh păng pơm pơjâu tơwir ưh kơ trŏ; lu sư khan Kră Yang
         khan thoi âu, mă-lei Kră Yang ưh kơ đei wơh lu sư; na lu sư hơpơi wă kơ nơ̆r lu sư
         khan noh gô đei sĭt.7 Hăm trŏ kơ iĕm tơ'bôh boih tơdrong hơlĕnh păng pơm pơjâu, tơwir khan ưh kơ trŏ, na
         iĕm khan: “Kră Yang khan,” mă tơpă Inh ưh kơ đei pơma khan ôh.8 Thoi noh na Kră Yang Tih Hloh khan: Yua kơ lu iĕm pơma hơlĕnh, 'bôh tơdrong ưh kơ
         trŏ, âu Inh blah plơ̆ lu iĕm, Kră Yang Tih Hloh khan thoi noh.9 Ti Inh gô tơblah plơ̆ kơ lu bơngai khan lê̆ adrol 'bôh tơdrong tơ'bôh hơlĕnh, pơm
         pơjâu ưh kơ trŏ. Lu sư ưh pă oei lăm kon pơlei Inh dơ̆ng, lu sư ưh pă đei anăn lăm
         sơ̆p hla bơar adrĕch Isơrael; păng ưh kơ gơh mơ̆t tơ lăm teh đak Isơrael; lu sư gô
         băt Inh boih Kră Yang tih hloh.10 Lu sư hơlĕnh pơm kơ kon pơlei Inh wơ̆l jrok hăm nơ̆r sư khan, “Hiôk-hian,” mă-lei
         ưh kơ đei hiôk-hian. To, kon pơlei Inh man dur ưh kơ kơjăp, âu lu sư hơlĕnh bah hăm
         chŭr kok.11 Na khan bĕ kơ lu bơngai bah chŭr tơ dur, dur noh gô hơlih. 'Mi tih gô lơ̆p, 'mi prĕl
         gô jur; păng kial hơbŭt gô truh.12 Mưh dur hơlih, đe ưh kơ jet lu iĕm hă: “Tơ yơ chŭr mă lu iĕm bah tơ dur noh?”13 Na Kră Yang Tih Hloh khan: “Lăm tơdrong Inh hil Inh gô ăn kial hơbŭt truh, lăm tơdrong
         Inh mĭl Inh gô ăn 'mi tih đak lơ̆p păng 'mi prĕl gô pơrăm.14 Inh gô pơrăm dur mă lu iĕm bah chŭr, dur gô hơlih păk tơ teh, jơ̆ng sư prưk tơ 'nguaih
         mưh dur păk hơlih, lu iĕm gô lôch răm hơdai lăm noh; na lu iĕm gô băt Inh boih Kră
         Yang Tih Hloh.15 Inh gô tuh tơdrong hil mĭl kơ dur păng hil mĭl kơ lu bơngai mă bah chŭr kok. Inh gô
         khan tơbăt kơ lu iĕm: ‘Dur pă đei boih, mă bơngai bah chŭr kư̆m lei-lăi.16 Noh lu 'bok khan lê̆ adrol Isơrael đei khan lê̆ adrol kơ pơlei Jêrusalem 'bôh tơdrong
         tơ'bôh hiôk-hian, mă ưh kơ đei hiôk-hian kiơ, Kră Yang Tih Hloh đei khan thoi noh.’
         ”17 Bĭ ih, ơ kon bơngai, tơwih muh măt blah plơ̆ lu kon drŏ-kăn pơlei iĕm, khan lê̆ adrol
         bĕ blah lu sư. Lu sư khan lê̆ adrol kiơ̆ kơ jơhngơ̆m đon kơdih.18 Na khan kơ lu sư: ‘'Nâu nơ̆r Kră Yang Tih Hloh khan: Răm-'băm kơ lu drŏ-kăn mă kơ̆t
         che tơwir rơhưch tơ ti păng pơm khăn che tôm tĕch să iĕ gom tơ kơ̆l đe wă chă rôp
         bơhngol. Lu iĕm wă chă rôp bơhngol kon pơlei Inh, mă-lei wă rong bơhngol iĕm hiôk
         hă?19 Lu iĕm pơm pơ'mê̆ kơ Inh lăm lu kon pơlei Inh, wă kơ đei minh chup 'ba tơ'bâu păng
         minh tơpei 'bĕng, pơma hơlĕnh kơ kon pơlei Inh, lu sư mơ̆ng kiơ̆ nơ̆r hơlĕnh lu iĕm,
         na pơlôch bơngai mă ưh kơ trŏ kơ lôch, păng rong bơngai mă ưh kơ trŏ wă rong arih.20 Thoi noh na 'nâu nơ̆r Kră Yang Tih Hloh khan: Inh blah plơ̆ lu bơngai chă tơwir hơlĕnh
         wă chă lua rôp bơhngol bơngai nhen thoi chă lua rôp sem; Inh gô hek lê̆ che tơwir
         đơ̆ng ti lu iĕm, păng plôh achăng lê̆ bơhngol mă lu iĕm đei rôp thoi sem.21 Inh gô iŏk hek lê̆ che gom lu iĕm, na pơklaih kon pơlei Inh đơ̆ng tơpang ti lu iĕm,
         lu sư ưh pă jing tơmam lăm tơpang ti lu iĕm, chă lua rôp dơ̆ng, na lu iĕm gô băt Inh
         boih Kră Yang.22 Yua kơ lu iĕm iŏk tơdrong hơlĕnh pơm kơ lu bơngai tơpăt rơdu sơ'ngon mă Inh tam pơm
         kơ lu sư rơdu sơ'ngon ôh, păng yua kơ lu iĕm pơhlŭ lu bơngai kơnê̆ wă kơ lu sư ưh
         kơ tơbral lê̆ trong kơnê̆, na gơh đei arih,23 yua kơ tơdrong noh, lu iĕm gô ưh pă đei 'bôh tơdrong tơ'bôh hơlĕnh, păng ưh pă tơwir
         dơ̆ng. Inh gô pơklaih kon pơlei Inh rơngei đơ̆ng ti lu iĕm, na lu iĕm gô băt Inh boih
         Kră Yang.’ ”

Phak lu bơngai kơkuh kơ rup yang141 Đei lu kră pơlei Isơrael truh tơ inh, hơ-oei 'bơ̆t anăp inh:2 Na đei nơ̆r Kră Yang khan kơ inh:3 “Ơ kon bơngai, lu bơngai âu 'măn boih rup yang lăm jơhngơ̆m lu sư păng dan tơdrong
         yoch 'bơ̆t anăp muh măt wă pơm kơ lu sư kơtơih. Inh wă lê̆ kơ lu sư krao apinh Inh
         ưh?4 Na ih athei khan tơbăt kơ lu sư: ‘'Nâu nơ̆r Kră Yang Tih Hloh khan: “Bơngai bu lăm
         adrĕch Isơrael 'măn rup yang lăm jơhngơ̆m sư, păng dan tơdrong yoch wă pơm kơ kơtơih
         pơ̆k 'bơ̆t anăp muh măt lu sư, na năm tơ'bơ̆p bơngai khan lê̆ adrol, Inh boih Kră
         Yang gô tơl tơwih kơ lu sư trŏ thoi lơ rup yang lu sư.5 Inh pơm thoi noh wă kơ Inh iŏk dơ̆ng jơhngơ̆m Isơrael, lu bơngai mă yua kơ đơ̆ng rup
         yang na weh tơklah đơ̆ng Inh.6 Thoi noh, khan bĕ kơ adrĕch Isơrael: ‘'Nâu nơ̆r Kră Yang Tih Hloh khan: Wih brŏk tơbral
         bĕ! Lê̆ rup yang lu iĕm, tơbral weh đơ̆ng dôm tơdrong kơnê̆ krưp 'bơ̆t anăp lu iĕm.7 Khan kơ đĭ-đăng lu bơngai lăm adrĕch Isơrael păng đĭ-đăng tơmoi mă oei lăm Isơrael:
         Bơngai bu mă weh ataih đơ̆ng Inh, mă oei 'măn rup yang lăm jơhngơ̆m păng dan 'bơ̆t
         anăp lu sư tơdrong kơnê̆ yoch, wă pơm kơ đe kơtơih pơ̆k, na năm tơ'bơ̆p bơngai khan
         lê̆ adrol wă krao apinh Inh, Inh boih Kră Yang gô tơl tơwih kơ sư.8 Inh gô blah plơ̆ bơngai noh, wă pơm kơ sư jing tơdra, minh tơdrong wă kơ đe đei nơ̆r
         hơmoch. Inh gô pơpuh lê̆ lu sư đơ̆ng kon pơlei Inh. Na lu iĕm gô băt Inh boih Kră
         Yang.9 “Tơdah đe pơhlŭ bơngai khan lê̆ adrol na sư khan lê̆ adrol pơma minh nơ̆r ayơ noh,
         Inh boih Kră Yang lê̆ kơ đe pơhlŭ bơngai khan lê̆ adrol noh, păng Inh gô yơ̆r ti pơm
         plơ̆ kơ sư păng pơlôch pơrăm lê̆ sư đơ̆ng lăm kon pơlei Isơrael Inh.10 Lu sư mă pơhlŭ bơngai khan lê̆ adrol gô pŭ tơdrong phak lu sư kơdih; Inh phak bơngai
         khan lê̆ adrol lei-lăi kơ phak bơngai pơhlŭ.11 Thoi noh adrĕch Isơrael huay pă jrok weh ataih đơ̆ng Inh păng huay pă pơm kơnê̆ 'mê̆-'mach
         kơdih hăm lơ tơdrong glăi nai dơ̆ng, na lu sư jing kon pơlei pơla Inh, păng Inh jing
         Kră Yang 'Bok Kei-Dei lu sư, Kră Yang Tih Hloh khan thoi noh.’”12 Đei nơ̆r Kră Yang khan kơ inh.13 “Ơ kon bơngai dah char ayơ pơm yoch hăm Inh, ưh kơ tơnăp tơnen hăm Inh, Inh yơ̆r ti
         phak lu sư pơrăm lê̆ hnam mong tơmam lu sư, ăn tơdrong pơngot rơwĕt truh păng pơlôch
         đĭ bơngai hăm sem dơrong lu sư.14 Dah mă đei pêng 'nu drŏ-nglo âu: Nôê, Đaniel, hăm Jop oei lăm char ei, lei lăp lu
         sư đĕch gơh klaih oei arih, yua kơ tơdrong tơpăt lu sư kơdih. Kră Yang Tih Hloh khan
         thoi noh.15 Dah Inh ăn lu sem bri năm pơrăm char noh, pơlôch lu bơngai; păng char noh jing juơ,
         ưh pă đei bu yak rok noh dơ̆ng, yua kơ lu sem bri oei tơ noh.16 Kră Yang Tih Hloh khan, tơpă thoi Inh mă arih ling-lang, mă khan đei pêng 'nu drŏ-nglo
         noh oei lăm char noh, lu sư ưh kơ gơh pơklaih kon drŏ-nglo dah kon drŏ-kăn, lăp gơh
         pơklaih kơdih akâu lu sư đĕch; char noh jing bri juơ tơtŭng.17 Dah mă Inh ăn đei tơdrong tơblah hăm char noh păng khan: ‘Athei ăn kơ đe iŏk đao hơlă
         tơblah lăm char’ păng pơlôch pơrăm đĭ kon bơngai păng lu sem dơrong,18 Kră Yang Tih Hloh khan tơpă thoi Inh mă arih ling-lang, mă khan đei pêng 'nu drŏ-nglo
         noh oei lăm char noh, lu sư ưh kơ gơh pơklaih kon drŏ-nglo dah kon drŏ-kăn lu sư ôh,
         lu sư lăp gơh pơklaih kơdih akâu sư đĕch.19 Dah Inh ăn tơdrong lôch hơbuh truh lăm char noh, Inh tuh tơdrong hil hăm pham lĕch,
         wă pơlôch pơrăm đĭ bơngai hăm lu sem dơrong,20 Kră Yang Tih Hloh khan, tơpă thoi mă Inh arih ling-lang, mă khan đei Nôê, Đaniel hăm
         Jop oei lăm char noh, lu sư kư̆m ưh kơ gơh pơklaih kon drŏ-nglo dah kon drŏ-kăn lu
         sư ôh, lu sư lăp gơh pơklaih kơdih akâu sư đĕch yua kơ tơdrong tơpăt lu sư kơdih.21 Kră Yang Tih Hloh khan thoi âu: “Rai krưp kơnê̆ hloh dơ̆ng mưh Inh ăn puăn tơdrong
         sek tơlang trăp; tơdrong đao hơlă tơblah, tơdrong pơngot rơwĕt, tơdrong sem bri pơrăm
         păng tơdrong lôch hơbuh truh tơ Jêrusalem wă pơlôch đĭ bơngai păng sem dơrong.22 Mă-lei đei lu bơngai mơ'nah klaih oei arih, lu kon drŏ-nglo hăm kon drŏ-kăn lu sư
         mă Inh gô chông lĕch đơ̆ng noh. Lu sư gô năm tơ ih; ih gô 'bôh tôm tơdrong lu sư pơm
         păng tơdrong arih sa lu sư, na ih gô hiôk, đei tơdrong pơlung yua kơ tơdrong truh
         mă Inh ăn tơ Jêrusalem, tôm tơdrong Inh đei ăn kơ char noh.23 Lu sư gô pơlung ih, ih gô 'bôh tôm tơdrong arih sa lu sư, ih gô băt tôm tơdrong Inh
         hlôi pơm hăm lu sư ưh kơ sĭ tơdrong kơđei ôh mă Inh đei pơm boih hăm lu sư. Kră Yang
         Tih Hloh khan thoi noh.”

Tơm hơmu ưh kơ yua151 Đei nơ̆r Kră Yang khan kơ inh:2 “Ơ kon bơngai, 'long hơmu sư hăm yua hloh kơ lu dơng tơ'bla 'long nai tơ lăm bri ưh?3 Đe hăm gơh yua 'long noh wă pơm kiơ? Hăm wă gơh yua pơm 'long hơtol tơ'băk tơmam?4 Tơdah đe iŏk klơ̆m lăm ŭnh pơm 'long ŭnh, dah ŭnh sa 'bar pah tơm kơnhŏng, tŏk-bŏk
         sư jing ngar, hăm gơh yua pơm kiơ dơ̆ng?5 Tơdah ŭnh ưh tam mă sa sư oei 'lơ̆ng kư̆m ưh kơ đei gơh yua pơm kiơ; tơma khan ŭnh
         hloh sa boih, đĭ jing ngar rơnok wă gơh yua pơm kiơ dơ̆ng?”6 Na Kră Yang Tih Hloh khan: Thoi Inh đei iŏk 'long hơmu đơ̆ng lăm bri pơm 'long ŭnh
         tơkuh, Inh kư̆m gô pơm kơ kon pơlei Jêrusalem thoi noh.7 Inh gô tơwih muh măt blah plơ̆ lu sư, mă khan lu sư klaih dơ̆ng ŭnh boih ră, ŭnh gô
         sa lu sư; na lu sư gô băt Inh boih Kră Yang.8 Inh gô ăn kơ char âu jing juơ rơhiăng, yua kơ lu sư pơm yoch ưh kơ wă chu, Kră Yang
         Tih Hloh khan thoi noh.”

Kon pơlei Jêrusalem ưh kơchu161 Đei nơ̆r Kră Yang khan kơ inh:2 “Ơ kon bơngai, athei tơbăt kơ Jêrusalem tơdrong lu sư pơm kơnê̆ krưp.3 Kră Yang Tih Hloh khan: ‘Khan bĕ kơ Jêrusalem thoi âu: Anih tơm rơh tơpŭ kơ ih đơ̆ng
         dêh char Kanaan, 'bă ih bơngai Amôrit, mĕ ih bơngai Hêtit.4 Tơdrong tơpŭ kơ ih thoi âu, lăm năr 'nao tơpŭ kơ ih, tơlei klŏk ih tam mă kăt, tam
         mă tơhum ih rơgoh, tam mă pung lơlĭ hăm 'boh, tam mă pôn hăm che.5 Ưh kơ đei bu lăng păng mơnat kơ ih, pơm tôm tơdrong noh kơ ih; đe klơ̆m tŭk ih tơ
         'nguaih bri brah, yua kơ lăng ih krưp dêh năr 'nao tơpŭ kơ ih.6 Inh năm rok noh 'bôh ih pơpơ̆ lăm pham ih; Inh khan kơ ih mă oei lăm pham, “Arih bĕ!”
         Tơpă Inh khan kơ ih “mă oei lăm pham, “Arih bĕ.”7 Inh ăn kơ ih wơ̆ tih thoi 'long lăm mir, wơ̆ tih kơjung. Truh ih iung adruh wơ̆ 'lŏ,
         sŏk ih bluh kơjung, kơtơh ih rai tih mă-lei ih oei hang-hông koh hoh.8 Inh năm brih lăng 'bôh ih, sơnăm ih 'lŏ trŏ kơ sơnăm băt kơ hưch wă; Inh iŏk tơdrơi
         ao Inh tơsu kơ ih, klơ̆p tơdrong koh hoh ih. Inh pơkă păng pơgơ̆p hăm ih, ih jing
         gah Inh bơih, Kră Yang Tih Hloh khan thoi noh.9 Inh tơhum hơrao ih hăm đak, ôp rơgoh pham đơ̆ng akâu ih, păng pung kơ ih pơgang.10 Inh pơhrŭk ăn kơ ih ao dônh, tơ'bot ăn kơ ih chơkhŏ chuă păng akar, tơ̆n ăn kơ ih
         ao che 'bui, tơsu ăn kơ ih ao che tơpu hơdrông.11 Inh iŏk tơmam pơguăng pơhrôp ăn kơ ih, tơ'bot ăn kong tơ ti, tơ'băk ăn kơ ih rơbưn
         tơ hơko.12 Đoh ăn gŏp tơ muh, đoh ăn maih tơ đon, pơyơ̆l ăn hơgăl pơkao tơ kơ̆l ih.13 Ih pơguăng hăm maih, hu, hrŭk ao tai che 'bui tanh hăm brai se, che tơpu hơdrông păng
         che dônh sĭt. Ih sa tơpŭng 'lơ̆ng hăm đak sut, đak rơmă ôliwơ. Ih jing 'lơ̆ng hơbŏ
         trŏ lăp thoi pơtao drŏ-kăn.14 Đơ̆ng tơdrong 'lơ̆ng hơbŏ ih jing ư-ang jơ̆p kơ lu dêh char, yua kơ tơdrong 'lơ̆ng
         rŏ hơbŏ liĕm, mă Inh 'măn kơ ih, Kră Yang Tih Hloh khan thoi noh.15 Mă-lei ih gơnang kơ tơdrong 'lơ̆ng liĕm kơdih akâu, yua kơ tơdrong đe ư-ang kơ ih,
         na ih jing pơm pơyô kư̆ kă chă pơjao akâu kơdih 'bĭch hăm lu bơngai chă năm rok brih
         găn.16 Ih iŏk ao tai wă pơrŏ pơm anih kơjung kơdih wă kơkuh pơyom, pơm pơyô kư̆ kă tơ noh.
         Tơdrong noh ưh kơ đei layơ trŏ lăp, ưh kơ layơ wă đei.17 Ih kư̆m iŏk tơmam pơhrôp pơm hăm maih, hu, mă Inh ăn kơ ih boih; ih pơm lu rup akâu
         drŏ-nglo, na pơm pơyô kư̆ kă hăm lu noh.18 Ih iŏk ao sĭt dônh tơsu kơ lu rup noh, iŏk đak rơmă ôliwơ, iŏk pơgang 'bâu phu Inh,
         na 'măn 'bơ̆t anăp lu sư.19 Tơmam sa mă Inh ăn kơ ih noh, tơpŭng 'lơ̆ng, đak rơmă ôliwơ, đak sut, Inh wă 'me rong
         ih, na ih chĕp pơyơ̆r pơm tơmam soi soh 'bâu phu 'bơ̆t anăp lu rup noh; noh tơdrong
         lu iĕm pơm, Kră Yang Tih Hloh khan thoi noh.20 Ih kư̆m rôp lu kon drŏ-nglo kon drŏ-kăn ih, mă ih tơpŭ kơ Inh, năm pơyơ̆r ăn kơ lu
         rup yang noh sa. Dôm tơdrong pơm pơyô kư̆ kă bơih, noh ưh tam mă tôm mă21 Ih kư̆m pơlôch lu kon Inh, pơm tơmam soi 'buh ăn kơ rup yang noh hă?22 Lăm dôm tơdrong kơnê̆ krưp, tơdrong pơm pơyô kư̆ kă, ih ưh kơ 'blŏk ôh kơplah năr
         oei nge, oei koh hoh, pơpơ̆ lăm pham kơdih.23 Kră Yang Tih Hloh khan: Răm-'băm, răm-'băm tơpă kơ ih, kơ dôm tơdrong kơnê̆ 'mê̆-'mach
         ih đei pơm.24 Ih kư̆m đei man pơjing kơ ih kơdih anih kơjung, pơdơ̆ng kơ ih anih kơjung lăm rim
         anih pơlei akŭm pơđâu.25 Tơ rim kơ̆l trong tih ih đei pơjing anih kơjung kơ ih, hăm lăng ưh kơ gĭt tơdrong
         'lơ̆ng hơbŏ ih, tĕch mơdro akâu ih tơ noh, pơyơ̆r akâu kơ lu bơngai yak brih găn pơm
         kư̆ kă.26 Ih đei pơm pơyô kư̆ kă hăm lu bơngai Êyiptơ, lu bơngai mă oei jê̆ ih 'bĕnh hăm tơdrong
         kư̆ kă; ih kư̆m pơm pơyô kư̆ kă lơ tơdrong wă pơm tơblĕk Inh.27 'Nâu Inh yơ̆r ti blah ih, iŏk lê̆ tơmam đơ̆ng ăn kơ ih păng pơjao ih kơ lu bơngai
         ayăt areh kơ ih, lu kon drŏ-kăn Philistin, lu bơngai mă kơdơ̆ mơlâu yua kơ tơdrong
         ih pơm pơyô kư̆ kă.28 Ih đei pơm pơyô kư̆ kă hăm lu bơngai Asiri, yua kơ ih ưh kơ hrăp. Tơpă ih đei pơm
         pơyô kư̆ kă hăm lu sư boih, mă-lei tam mă hrăp.29 Ih kư̆m đei pơm pơyô kư̆ kă hăm lu bơngai Kalđê char mơdro sa, mă-lei kư̆m ưh kơ hrăp.30 Kră Yang Tih Hloh khan: Liơ jơhngơ̆m ih 'maih dêh ưh kơ kĕ kơ gơ̆t, ih đei pơm dôm
         tơdrong noh, ih pơm pơyô kư̆ kă thoi bơngai đi pă hrơ.31 Ih pơm anih kơkuh rim tơm trong, pơjing anih kơjung tơ rim anih akŭm pơđâu lăm pơlei;
         ih ưh kơ sĭ thoi bơngai drŏ-kăn pơm đi, yua kơ đe ưh kơ apah jên.32 Ih bơih bơngai akăn pơm pơyô hăm đe, ih hưch kơ bơngai nai tơplih kơ klo ih.33 Lu bơngai drŏ-kăn đi juăt kơ lu drŏ-nglo ăn tơmam, mă-lei ih ăn tơmam kơ đĭ-đăng lu
         bơngai ih hưch, iŏk răt lu sư năm đơ̆ng jơ̆p tơring wă kơ lu sư pơm pơyô kư̆ kă hăm
         ih.34 Ih pơm phara kơ lu drŏ-kăn đi nai lăm tơdrong ih pơm pơyô kư̆ kă, lu đe ưh kơ răt
         ih, tă tơ ih apah đe dơ̆ng tơplih kơ đe apah ih, ih pha tơplơ̆ kơ lu bơngai nai.35 Na ơ bơngai pơm đi, athei mơ̆ng bĕ nơ̆r Kră Yang.36 'Nâu nơ̆r Kră Yang Tih Hloh khan: “Yua kơ ih tuh tơdrong 'mê̆-'mach pơdah tơdrong
         hang-hông 'bơ̆t ih pơm pơyô kư̆ kă hăm bơngai mă ih hưch wă, păng yua kơ ih kơkuh
         kơ lu rup yang kơnê̆ krưp, păng yua kơ ih pơyơ̆r pham lu kon ih kơ lu rup yang noh,37 lei na Inh gô akŭm đĭ-đăng lu bơngai ih hưch ih wă, noh lu bơngai ih hưch hăm lu bơngai
         ih areh; Inh gô akŭm lu sư đơ̆ng jơ̆p kơ anih năm blah ih. Inh gô tơ'bôh ăn hang-hông
         ih 'bơ̆t anăp lu sư, lu sư gô 'bôh đĭ-đăng hang-hông ih.38 Inh gô sek tơlang phak ih thoi lu drŏ-kăn pơm pơyô kư̆ kă ưh kơ lăng klo sư păng tuh
         pham pơlôch đe; Inh gô tuh pham hil mĭl păng gar ih.39 Inh gô jao ih lăm tơpang ti lu bơngai mă ih hưch. Lu sư gô teh tơpăk anih kơjung ih
         păng teh tơlơ̆ lu anih ih juăt kơkuh, iŏk lê̆ tơmam ih pơguăng păng plôh yaih lê̆
         hơbĕn ao ih, lê̆ ih akâu hoh.40 Lu sư gô iŏk lu kon pơlei, klơ̆m ih hăm tơmo păng koh hơjăl ih hăm đao.41 Lu sư gô iŏk ŭnh soh hnam ih, phak pơmat ih 'bơ̆t anăp lu drŏ-kăn. Inh gô pơm kơ ih
         pă đei pơm pơyô kư̆ kă dơ̆ng păng ih ưh pă chă apah đe dơ̆ng.42 Tơdrong hil Inh gô ngach, tơdrong Inh gar ih ưh pă đei boih, Inh gô oei hiôk ưh pă
         hil dơ̆ng.43 Yua kơ ih ưh kơ 'blŏk kơplah ih oei 'lơ̆p sơ̆, na mă pơgreh Inh tôm tơdrong, thoi
         noh na Inh gô tuh pơdrâu tơ kơpal kơ̆l ih, Kră Yang Tih Hloh khan thoi noh; hăm trŏ
         kơ ih pơm pơyô kư̆ kă hăm thim đơ̆ng tơdrong kơnê̆ krưp mă Inh areh?44 'Nâu đe gô pơma pơđơ̆k lăm nơ̆r pơma pơđơ̆k gah ih khan: “Mĕ liơ kon lei.”45 Ih boih kon drŏ-kăn mĕ ih, bơngai hŭt tŭk lê̆ kon klo; ih jing oh kơ lu mŏ oh ih,
         bơngai mă hŭt tŭk lê̆ kon klo sư; mĕ ih bơngai Hêtit, 'bă ih bơngai Amôrit,46 Mŏ ih Samari, oei hăm lu kon drŏ-kăn sư tơ gah yă-nơ̆m kơ ih; păng lu oh ih pơlei
         Sôđôm oei hơdai hăm lu kon drŏ-kăn sư tơ gah gơal kơ ih.47 Ih ưh kơ năm kiơ̆ trong lu sư ôh hă? Ưh kơ pơm dôm lu tơdrong kơnê̆ 'mê̆ krưp lei-lăi
         kơ lu sư ôh hă? Mă-lei ih pơm rai kơnê̆ hloh kơ lu sư lăm dôm trong ih năm bơih.48 Kră Yang Tih Hloh khan: Tơpă thoi Inh mă arih ling-lang, oh drŏ-kăn ih pơlei Sôđôm,
         kơdih sư păng lu kon drŏ-kăn sư ưh tam pơm tơdrong kơnê̆ thoi ih păng lu kon drŏ-kăn
         ih mă pơm boih.49 'Nâu tơdrong yoch oh drŏ-kăn ih Sôđôm: Sư păng lu kon drŏ-kăn sư pơang, sŏng sa phĭ
         jơnap, tơmam sa rơkah rơkai, mă-lei ưh kơ tơgŭm lu bơngai dơnuh hin pơmat-tat.50 Lu sư pơang, pơm yoch kơnê̆ krưp 'bơ̆t anăp Inh, na Inh gô pơrăm lu sư, thoi ih đei
         'bôh boih.51 Samari pơm yoch tam đei minh puăt tơdrong, yoch mă ih đei pơm; ih pơm boih tơdrong
         kơnê̆ krưp hloh kơ lu sư. Thoi noh ih pơm kơ mŏ oh ih bơngai nhen thoi tơpăt 'biơ̆
         kơ ih, yua kơ đơ̆ng đĭ-đăng tơdrong kơnê̆ ih pơm boih.52 Ih jing pŭ iŏk tơdrong mơlâu yua kơ ih pơm kơ đe mŏ oh ih nhen thoi lu sư tơpăt, yua
         kơ tơdrong yoch ih pơm kơnê̆ hloh kơ lu sư, đe lăng lu sư tơpăt hloh kơ ih. Thoi noh
         ih pŭ iŏk bĕ tơdrong mơlâu, yua kơ ih pơm kơ đe mŏ oh ih nhen thoi lu sư jing tơpăt
         hloh kơ ih.53 Inh gô ba brŏk Sôđôm hăm lu kon drŏ-kăn sư, păng Samari hăm lu kon drŏ-kăn sư ăn rơngei
         dơ̆ng păng ih hăm lu sư wih brŏk ăn rơngei.54 Wă kơ ih pŭ iŏk tơdrong kơdơ̆ mơlâu tôm tơdrong ih hlôi pơm kơnê̆; na pơm thoi noh,
         ih gô pơlung lu sư ăn đe lăng mŏ oh ih nhen thoi lu sư ưh kơ yoch tih tŏ ih, bơngai
         tơpăt hloh kơ ih.55 Mŏ oh ih, Sôđôm hăm lu kon drŏ-kăn sư gô wih hơlơ̆k thoi adrol sơ̆; Samari hăm kon
         drŏ-kăn sư kư̆m gô wih thoi adrol sơ̆. Ih păng lu kon drŏ-kăn ih kư̆m gô wih hơlơ̆k
         thoi adrol sơ̆.56 'Bơ̆r ih ưh pă pơma 'bơm boih gah mŏ oh ih Sôđôm kơplah ih oei đei tơdrong pơang,57 adrol kơ tơdrong kơnê̆ ih đe 'bôh bơih. Dang ei đei nơ̆r đe chrih kơ ih đơ̆ng lăm
         lu kon drŏ-kăn Êđôm hăm đĭ-đăng tơring sư, lu kon drŏ-kăn Philistin jum dăr ih, lu
         sư pơjăm ih tôm tơdrong.58 Kră Yang khan: Ih athei pŭ iŏk tơdrong truh đơ̆ng ih pơm pơyô kư̆ kă păng tơdrong
         kơnê̆ krưp ih.59 'Nâu Kră Yang Tih Hloh khan thoi âu: Inh gô pơm kơ ih kiơ̆ thoi tơdrong ih đei pơm,
         yua kơ ih tŭk lê̆ nơ̆r pơkă hăm hŭt lê̆ tơdrong pơgơ̆p Inh,60 Mă-lei, Inh gô 'blŏk tơdrong pơgơ̆p mă Inh đei pơgơ̆p hăm ih kơplah ih oei 'lơ̆p.
         Inh gô pơm tơdrong pơgơ̆p 'nao khŏm khŏm ling-lang hăm ih.61 Kơplah ih sơng iŏk lu mŏ oh ih, ih gô 'blŏk kơ trong gơlong ih năm păng ih gô mơlâu;
         Inh gô ăn lu sư jing lu kon drŏ-kăn ih, mă khan lu sư ưh kơ đei lăm tơdrong pơgơ̆p
         Inh hăm ih.62 Inh gô pơjing tơdrong pơgơ̆p Inh hăm ih, na ih gô băt inh boih Kră Yang;63 Na ih gô 'blŏk păng mơlâu kơplah Inh đei mơnat ăn tôm tơdrong mă ih đei pơm, ih pă
         gơh ha 'bơ̆r pơma dơ̆ng yua kơ mơlâu, Kră Yang tih hloh khan thoi noh.”

Sem Klang păng Tơm Hơmu171 Đei nơ̆r Kră Yang khan kơ inh:2 “Ơ kon bơngai, athei pơpơn, pơma pơđơ̆k păng pơtih gia kơ lu adrĕch Isơrael.3 Ih athei khan: ‘Kră Yang Tih Hloh khan: Đei klang tih, pơnăr să, sŏk pơnăr kơjung,
         sŏk hơ'bơ̆l đei sŏk dreng jơk, sem păr truh tơ char Liban. Sư kơchâu iŏk kơnhŏng 'long
         hơngo.4 Sư gơ̆ ba tơmơ̆ng 'long, chĕp ba truh tơ tơring char mơdro sa pơtăm lăm pơlei đe mơdro
         mơchan.5 Sư iŏk adrĕch găr 'long đơ̆ng teh noh chĕp ba pơtăm tơ anih teh 'lơ̆ng; sư pơtăm 'bơ̆t
         teh đei đak thoi 'long hla prai.6 'Long chăt kơchar, jing minh tơnơm 'long hơmu, kiĕr glĭp mă-lei kơđeh, dơng tơwih
         tơklă gah sem klang, mă-lei rơh sư granh sôr tơ ala; thoi noh, jing minh tơnơm hơmu,
         bluh hla păng chăt tơ'biĕng.7 Đei minh pôm sem klang tih nai, pơnăr să, sŏk lơ. Na tơm hơmu đơ̆ng lăm teh sư mă
         hlôi pơtăm, sôr rơh, bluh dơng tơwih tơklă gah sem klang noh wă kơ ruh đak.8 Mă khan tơm 'long hơmu pơtăm tơ lăm mir teh 'lơ̆ng jê̆ đak, bluh kơchar, đei plei
         jing tơm hơmu gĭt.9 Ih khan bĕ kơ lu sư: ‘'Nâu nơ̆r Kră Yang Tih Hloh khan: Tơm 'long hơmu noh hăm gơh
         jing 'lơ̆ng ưh? Hăm trŏ sem klang gô buch rơh sư, choh tơmơ̆ng sư, wă kơ đĭ lu hla
         dơng jing kro? Ưh kơ kăl ti pran kư̆m ưh kơ kăl lơ bơngai wă buch rơh sư.10 'Nâu, mă khan đe hlôi pơtăm sư tơ nai, sư hăm gơh chăt 'lơ̆ng ưh? Hla sư kư̆m ưh kơ
         jô đĭ hă? Mưh kial đơ̆ng gah hơlĕch tơthu, sư hăm gô kro hloi 'bơ̆t teh mă đe pơtăm
         chăt 'lơ̆ng boih?”11 Đei nơ̆r Kră Yang khan kơ inh:12 “Khan bĕ kơ lu adrĕch 'maih blah plơ̆ noh: ‘Lu iĕm ưh kơ băt tơdrong noh wă khan kiơ
         hă?’Khan kơ lu sư: ‘Pơtao Babilôn năm truh boih tơ Jêrusalem, rôp boih pơtao păng lu kră
         pơlei chông ba hăm sư tơ Babilôn.13 Pơtao rôp minh 'nu lăm adrĕch pơtao, pơgơ̆p hăm sư, athei sư pơkă. Pơtao kư̆m rôp
         ba lu bơngai pơgơ̆r lăm tơring noh hai,14 wă kơ dêh char âu rai tơrăn, kơdih sư ưh kơ kĕ kơ iung wei mă-lei athei wei tơdrong
         pơgơ̆p hăm pơtao wă kơ teh đak oei oei.15 Mă-lei pơtao dêh âu blah plơ̆ pơtao, wơh athei bơngai năm tơ char Êyiptơ wă apinh
         aseh, linh tơblah tơgŭm. Lu bơngai pơm thoi noh hăm kĕ jei ưh? Hăm gơh klaih hlôi
         ưh? Pơm thoi noh, lu bơngai mă pơrăm nơ̆r pơgơ̆p hăm gơh klaih ưh?16 Kră Yang Tih Hloh khan: Tơpă thoi Inh mă arih, pơtao 'nâu gô lôch tơ Babilôn lăm teh
         đak pơtao mă pôk sư pơm pơtao, yua kơ sư hŭt lê̆ nơ̆r pơkă păng pơrăm tơdrong pơgơ̆p
         hăm pơtao Babilôn.17 Pơtao Pharaôn hăm lu linh nuih kơtang păng lu linh lơlang ưh kơ năm tơgŭm sư kơplah
         đei tơdrong tơblah, kơplah lu đe bơ̆ bơnơ̆, pơm dur tăp dăr wă wang blah pơlôch lơ
         bơngai.18 Ih hŭt lê̆ nơ̆r pơkă, pơrăm lê̆ tơdrong pơgơ̆p âu, ih đei pơm dôm tơdrong 'nâu lei
         na sư ưh kơ gơh klaih.19 Na Kră Yang Tih Hloh khan: Tơpă thoi Inh mă arih ling-lang, Inh gô tuh tơ kơpal kơ̆l
         lu sư nơ̆r pơkă hơlĕnh pơrăm lê̆ tơdrong pơgơ̆p Inh.20 Inh gô dăng hơnhuăl kơ sư, sư gô hrơ̆p 'bơ̆t hơnhuăl Inh; Inh gô chông lu sư tơ Babilôn,
         tơ noh Inh gô phak lu sư yua kơ tơdrong yoch mă sư ưh kơ chu kơ Inh.21 Đĭ-đăng lu linh sư mă pran kơtang hloh gô lôch kơ đao, hơlă, mă lu bơngai oei arih
         gô tơklah tơklang jơ̆p kơ kial. Na ih gô băt kơ, Inh boih Kră Yang, đei khan thoi
         noh.22 'Nâu nơ̆r Kră Yang Tih Hloh khan: Inh gô iŏk kơnhŏng tơmơ̆ng 'long hơngo gô pơtăm
         sư. Inh gô gơ̆ iŏk tơmơ̆ng păng Inh gô pơtăm 'long noh kơpal kông kơjung.23 Inh gô pơtăm 'long noh kơpal kông kơjung Isơrael; 'long noh bluh tơ'bla păng đei plei;
         jing 'long hơngo 'lơ̆ng đĭ-đăng. Lu sem gô pơm tơpu oei tơ noh, đĭ-đăng lu adrĕch
         đei pơnăr gô kôp tơ yơ̆p tơ'bla 'long noh.24 Đĭ-đăng lu 'long tơ bri brah gô băt kơ Inh boih Kră Yang, tơjur lê̆ 'long kơjung na
         hơtŏk lu 'long kơđeh, pơm kơ 'long hơdrih jing kro, 'long kro jing hơdrih 'lơ̆ng.
         Inh boih Kră Yang đei khan păng gô pơm tơdrong noh.’ ”

Bơngai bu pơm yoch gô lôch181 Nơ̆r Kră Yang khan kơ inh:2 “Lu iĕm tơchĕng nơ̆r âu pơđơ̆k kơ teh đak Isơrael wă khan kiơ? ‘Chăl 'bă sư sa plei
         hơmu iŭ, chăl kon hơker hơnĕnh,’3 Kră Yang khan: Tơpă thoi Inh mă arih, lu iĕm ưh pă yua bơih nơ̆r pơđơ̆k âu lăm Isơrael.4 Yua kơ đĭ-đăng tơdrong arih lăm Inh, tơdrong arih 'bă kư̆m thoi tơdrong arih kon oei
         lăm Inh ngăl na Bơngai bu pơm yoch gô lôch.5 Pơtih gia bơngai bu tơpăt, pơm tơdrong 'lơ̆ng trŏ tơpăt,6 Sư ưh kơ sa 'nhĕm đe pơm yang tơ kơpal kông, ưh kơ wă lăng tơ rup yang adrĕch Isơrael.
         Ưh kơ pơm kư̆ kă hăm lu akăn đe, ưh kơ jê̆ lu drŏ-kăn oei 'bôh hơbĕn,7 Ưh kơ pơjuă pơđep bu, pơdrâu tơmam kơ lu bơngai đêl iŏk hre, ưh kơ tơtông tơmam đe,
         ăn 'bĕng sa kơ lu bơngai pơngot, ăn ao hrŭk kơ lu bơngai koh hoh.8 Ăn kơ đe tŏk iŏk ưh kơ iŏk lơi adrol ưh kơ iŏk lơi lơ, ưh kơ mơ̆t hơdai lu bơngai
         pơm ưh kơ 'lơ̆ng tơpăt, sek tơlang tơpăt lăm tơduă kon bơngai.9 Chu kiơ̆ khôi juăt păng chu răk nơ̆r Inh tơtă. Bơngai âu arih sa tơpăt, noh jing bơngai
         tơpăt, sư gô đei tơdrong arih, Kră Yang khan thoi noh.10 Tơdah sư đei minh 'nu kon hơ'lơ̆p kơchu pơm tơdrong kơnê̆ đei pơlôch đe tuh pham pơm
         dôm tơdrong kơnê̆ hăm đe.11 Mă khan 'bă sư noh ưh kơ đei pơm glăi minh tơdrong kiơ ră, mă-lei kon sư sa tơmam
         đe soi tơ kơpal kông păng pơm kư̆ kă hăm akăn đe,12 pơjuă pơđep bơngai dơnuh hin tơtông tơmam đe păng ưh kơ pơdrâu đêl tơmam đe, lăng
         tơ rup yang, pơm dôm tơdrong yoch kơnê̆ krưp,13 ăn tŏk iŏk sa lơi adrol păng iŏk lơi lơ, kon sư noh hăm gơh arih ưh? Sư ưh kơ đei
         arih ôh! Yua kơ sư hlôi pơm yoch dôm tơdrong kơnê̆, tơpă sư gô lôch păng pham sư gô
         tuh kơ kơ̆l sư.14 Mă-lei, tơdah bơngai mă yoch 'nâu sư đei kon drŏ-nglo dơ̆ng, kon sư 'bôh tôm tơdrong
         yoch 'bă sư hlôi pơm glăi, 'bôh noh sư ưh kơ pơm yoch thoi noh.15 Ưh kơ sa 'nhĕm đe soi tơ kơpal kông, sư ưh kơ lăng tơ rup yang adrĕch Isơrael, ưh
         kơ pơm kơnê̆ hăm akăn đe,16 Ưh kơ pơjuă pơđep đe, ưh kơ pơdrâu tơmam đe đêl hre păng ưh kơ tơtông tơmam đe, ăn
         tơmam sa kơ lu bơngai pơngot, ăn ao hrŭk kơ lu bơngai koh hoh;17 Ti ưh kơ đei pơm kơnê̆ kơ lu bơngai dơnuh, ăn kơ đe tŏk iŏk ưh kơ đei iŏk lơi adrol
         dah iŏk lơi lơ, Chu wei răk nơ̆r Inh tơtă păng pơm kiơ̆ khôi juăt Inh, sư ưh kơ lôch
         ôh yua kơ tơdrong yoch kơnê̆ đơ̆ng 'bă sư, tơpă sư gô đei tơdrong arih.18 Mă-lei 'bă sư pơm yoch pơjuă đe, tơtông tơmam lu 'nhŏng oh sư, pơm ưh kơ 'lơ̆ng lăm
         pơlei sư, sư gô lôch yua kơ tơdrong yoch kơnê̆ mă sư đei pơm.19 Lu iĕm đei jet: “Liơ kon sư ưh kơ pŭ tơdrong yoch kơnê̆ 'bă sư? Dah đei bu pơm 'lơ̆ng
         tơpăt pơm kiơ̆ khôi juăt Inh, tơpă sư gô đei tơdrong arih.20 Bơngai bu pơm yoch bơngai noh kơdih sư gô lôch, kon sư ưh kơ đei pŭ tơdrong yoch 'bă
         sư păng 'bă sư kư̆m ưh kơ đei pŭ tơdrong yoch kơnê̆ kon sư. Tơdrong tơpăt lu bơngai
         'lơ̆ng tơpăt gô 'măn kơ lu bơngai tơpăt, tơdrong kơnê̆ lu bơngai pơm kơnê̆ gô tơpŭ
         tơ lu bơngai pơm kơnê̆ noh.21 Tơdah lu bơngai pơm kơnê̆ băt tơbral đĭ-đăng tơdrong yoch sư hlôi pơm, na wei răk
         dôm khôi juăt Inh păng pơm tơdrong 'lơ̆ng tơpăt, tơpă sư gô đei tơdrong arih, ưh kơ
         lôch ôh.22 Dôm tơdrong yoch mă sư hlôi pơm ưh pă jô̆ boih; đơ̆ng tơdrong sư pơm 'lơ̆ng sư gô
         đei tơdrong arih.23 Kră Yang khan: Inh 'bôh lu bơngai pơm kơnê̆ lôch Inh hiôk hă? Ưh kơ hiôk ôh wă kơ
         lu sư tơbral tơdrong kơnê̆ lu sư pơm na đei arih.24 Mă-lei tơdah bơngai tơpăt hŭt lê̆ tơdrong tơpăt sư, na sư pơm yoch kơnê̆ krưp thoi
         lu bơngai kơnê̆ đei pơm, Sư hăm arih ưh? Dôm tơdrong tơpăt ayơ mă sư pơm boih Inh
         ưh pă 'blŏk dơ̆ng, sư gô lôch yua kơ tơdrong yoch kơnê̆ mă sư đei pơm.25 Mă-lei lu iĕm khan: ‘Trong Kră Yang pơm ưh kơ tơpăt!’ Ơ lu adrĕch Isơrael, mơ̆ng bĕ!
         Trong Inh ưh kơ tơpăt dah trong lu iĕm ưh kơ tơpăt? 26 Tơdah bơngai tơpăt hŭt lê̆ tơdrong tơpăt, na pơm tơdrong kơnê̆, sư gô lôch, sư gô
         lôch yua kơ tơdrong yoch kơnê̆ sư hlôi pơm boih.27 Tơdah bơngai mă pơm kơnê̆ hŭt lê̆ tơdrong kơnê̆, tơdrong yoch mă sư pơm boih, na pơm
         kiơ̆ tơdrong tơpăt tơdrong trŏ, sư gô dŏng pơklaih bơhngol sư đei tơdrong arih ling-lang.28 Yua kơ sư 'bôh păng tơbral dôm tơdrong yoch kơnê̆ mă sư hlôi pơm, tơpă sư gô đei tơdrong
         arih păng ưh kơ đei lôch hiong.29 Adrĕch Isơrael đei khan: Trong Kră Yang ưh kơ tơpăt, Ơ adrĕch Isơrael, trong Inh ưh
         kơ tơpăt hă? Mă tơpă trong lu iĕm ưh kơ tơpăt.30 Thoi noh Kră Yang khan: “Ơ adrĕch Isơrael, Inh gô sek tơlang lu iĕm, rim 'nu kiơ̆
         kơ tơdrong sư đei pơm. Athei wih tơbral bĕ păng hŭt lê̆ dôm tơdrong yoch kơnê̆ lu
         iĕm, wă kơ tơdrong kơnê̆ huay kơ pơgăn pơrăm lu iĕm.31 Athei hŭt lê̆ bĕ tơdrong yoch kơnê̆ ataih đơ̆ng lu iĕm mă lu iĕm đei pơm boih, pơm
         ming bĕ kơ lu iĕm kơdih, jơhngơ̆m 'nao păng tơdrong arih 'nao, ơ adrĕch Isơrael, thoi
         yơ lu iĕm wă kơ lôch?32 Kră Yang khan: Tơpă, Inh ưh kơ hiôk ôh kơ tơdrong lôch mă lu iĕm wă lôch, athei tơbral
         bĕ wă kơ đei tơdrong arih.

Nơ̆r nhơ̆m hmoi kơ lu Yŏng pơgơ̆r Isơrael191 Gah ih nhơ̆m hmoi bĕ kơ lu yŏng pơgơ̆r Isơrael2 păng khan: ‘Mĕ ih thoi dăm-brang akăn oei tŏk-bŏk lu dăm-brang; wei rong lu kon sư
         'bĭch tŏk-bŏk lu dăm-brang kon.3 Sư wei rong tơmŏm minh pôm lăm lu dăm-brang kon, noh jing dăm-brang mơlôh, pơjuăt
         chă rôp kon sem păng sa kon bơngai.4 Đĭ-đăng teh đak kơtơ̆ng ang kơ sư, đe rôp sư, sư puh lăm sơlŭng, đe chô̆ sư hăm glang
         păng ba sư tơ char Êyiptơ.5 Kơplah dăm-brang akăn băt kơ sư gô đunh, pă đei hơmĕng bơih sư iŏk rong minh pôm kon
         plơ̆ng dơ̆ng, rong dĭng truh dăm-brang mơlôh.6 Sư chă yak năm hơdai hăm lu dăm-brang jing dăm-brang mơlôh, pơjuăt chă rôp kon sem
         păng sa bơngai.7 Sư pơrăm lu pơlei kơjăp; păng pơm kơ lu pơlei lu sư jing juơ tơtŭng, teh đak păng
         kon pơlei oei lăm noh hli ngăl kơ nơ̆r sư ôr gơhuh.8 Lu teh đak đơ̆ng tăp dăr kơ sư iung blah sư, dăng hơnhuăl kơ sư; sư hrơ̆p lăm hơnhuăl
         lu đe đăk.9 Đe chô̆ sư hăm gơwŏk glang, tah sư lăm bai na năm ba sư tơ char Babilôn; chĭt sư lăm
         hnam bơnă na huay pă kơtơ̆ng nơ̆r sư ôr tơ kông Isơrael dơ̆ng.10 Mĕ ih thoi tơm 'long hơmu lăm pơgar, pơtăm jê̆ đak, đei dơng hla tơ'bla chăt 'lơ̆ng
         păng đei plei trem yua kơ pơtăm jê̆ đak.11 Đei dơng sư tih, jing pơm 'long jra pơtao. Tơm sư kơjung, đei tơ'bla hla hơmŭl lơ,
         đe 'bôh sư kơjung yua kơ đei dơng kơjung hloh kơ lu dơng nai.12 Mă-lei sư buch đĭ lăm năr hil mĭl păng klơ̆m lê̆ tơ teh. Kial đơ̆ng hơlĕch tơthu pơm
         kơ tơm sư kro, plei sư hơlŭng, đĭ dơng tih kư̆m jô kro păng ŭnh sa đĭ.13 Dang ei pơtăm sư tơ char glă lăm teh hrĕng kro ưh kơ đei đak.14 Ŭnh lĕch đơ̆ng tơ'bla sư sa đĭ plei noh, thoi noh na ưh pă đei dơng 'lơ̆ng ayơ oei
         đei, wă yua pơm 'long jra pơtao. Noh tơdrong nhơ̆m hmoi, jing nơ̆r hơri nhơ̆m hmoi.’

Kră Yang pơm tơwih plơ̆ kơ Isơrael201 Sơnăm tăl mă tơpơh, năr mơjĭt khei pơđăm, đei lu kră pơlei Isơrael năm krao apinh
         Kră Yang, dơ̆ng 'bơ̆t anăp inh.2 Đei nơ̆r Kră Yang khan kơ inh:3 “Ơ kon bơngai, khan bĕ kơ lu kră pơlei Isơrael: Kră Yang khan thoi âu: Hăm trŏ lu
         iĕm năm krao apinh Inh dah ưh? Kră Yang khan: Thoi Inh mă arih, Inh ưh kơ ăn lu iĕm
         krao apinh Inh.4 “Ơ kon bơngai, ih wă sek tơlang lu sư ưh, ih wă sek tơlang lu sư hă? Athei Ăn kơ lu
         sư băt tơdrong kơnê̆ krưp lu yă 'bok lu sư.5 Athei khan kơ lu sư: ‘Kră Yang khan thoi âu: Kơplah Inh rơih iŏk Isơrael. Inh pơkă
         hăm lu adrĕch adrung Jakôp, ăn kơ lu sư băt kơ Inh lăm char Êyiptơ, Inh đei yơ̆r ti
         Inh pơkă pơkăm hăm lu sư, thoi âu: “Inh boih Kră Yang 'Bok Kei-Dei lu iĕm;6 Lăm năr noh Inh yơ̆r ti pơkă hăm lu sư, inh gô chông anhăk lu sư lĕch đơ̆ng char Êyiptơ
         năm tơ anih mă Inh đei chơchă ăn kơ lu sư bơih, teh đei đak toh păng đak sut lơ, noh
         teh ư-ang hloh kơ đĭ-đăng char.7 Inh khan kơ lu sư: “Rim 'nu lu iĕm athei hŭt lê̆ rup yang kơnê̆ krưp mă măt lu iĕm
         'maih lăng; 'nĕ pă pơm 'mê̆-'mach kơ lu iĕm kơdih yua kơ đơ̆ng lu yang Êyiptơ! Inh
         boih Kră Yang 'Bok Kei-Dei lu iĕm.8 Mă-lei lu sư oei blah Inh, ưh kơ wă mơ̆ng Inh, ưh kơ hŭt lê̆ rup yang kơnê̆ krưp mă
         măt lu sư 'maih lăng; kư̆m ưh kơ hŭt lê̆ lu rup yang Êyiptơ. Yua kơ thoi noh Inh khan
         Inh gô tuh tơdrong Inh hil tơ lu sư, wă kơ hrăp tơdrong Inh blĕk kơ lu sư tơ lăm char
         Êyiptơ.9 Mă-lei yua kơ anăn Inh, wă kơ anăn noh đe huay pơm pơ'mê̆ 'bơ̆t anăp lu kon pơlei
         nai tơ anih mă lu sư oei. 'Bơ̆t anăp lu kon pơlei noh Inh đei tơbăt boih lu bơngai
         Isơrael. Inh gô chông ba lu sư lĕch đơ̆ng char Êyiptơ.10 Thoi noh Inh chông tơlĕch lu sư đơ̆ng char Êyiptơ, chông ba lu sư truh tơ char glă.11 Inh ăn kơ lu sư khôi juăt Inh păng tơ'bôh ăn kơ lu sư nơ̆r Inh tơtă, wă kơ bơngai
         bu kiơ̆ gô đei tơdrong arih.12 Inh ăn boih kơ lu sư năr giĕng Sa'bat wă pơm tơdra tŏk-bŏk lu sư hăm Inh, wă kơ lu
         sư băt Inh boih Kră Yang pơm kơ lu sư rơgoh.13 Mă-lei adrĕch Isơrael blah inh lăm char glă. Lu sư ưh kơ pơm kiơ̆ khôi juăt Inh, sơngah
         kơ nơ̆r inh tơtă, noh tơdrong mă bơngai bu pơm kiơ̆ gô arih; lu sư kư̆m pơm yoch 'mê̆-'mach
         lăm năr Sa'bat Inh dơ̆ng. Inh khan wă tuh tơdrong Inh hil mĭl tơ lu sư lăm char glă.14 Mă-lei yua kơ anăn Inh, Inh pơm wă kơ anăn Inh đe huay kơ pơm pơ'mê̆ 'bơ̆t anăp lu
         kon pơlei nai, 'bơ̆t anăp kon pơlei mă 'bôh Inh chông tơlĕch lu sư.15 Mă-lei, Inh đei yơ̆r ti pơkăm pơkă hăm lu sư tơ lăm char glă thoi âu Inh ưh kơ chông
         ba lu sư năm tơ teh mă Inh wă ăn kơ lu sư, teh đak toh păng đak sut, noh teh ư-ang
         hloh kơ đĭ-đăng lăm char.16 Inh pơm thoi noh yua kơ lu sư ưh kơ chu kiơ̆ nơ̆r inh tơtă, ưh kơ chu kiơ̆ khôi juăt
         inh păng pơm yoch pơ'mê̆ lăm năr Sa'bat inh; pơm kiơ̆ kơkuh kơ rup yang lu sư.17 Mă-lei Inh lăng oei mơnat kơ lu sư, Inh ưh kơ wă pơrăm lu sư, Inh ưh wă pơlôch lu
         sư lăm char glă.18 Inh khan kơ lu kon sâu sư lăm char glă: “'Nĕ kơ kiơ̆ khôi juăt lu yă 'bok iĕm, 'nĕ
         wei răk nơ̆r lu sư tơtă păng kơdih iĕm 'nĕ kơ pơm kơnê̆ 'mê̆-'mach kơkuh kơ rup yang
         lu sư.19 Inh boih Kră Yang 'Bok Kei-Dei lu iĕm, chu kiơ̆ bĕ khôi juăt Inh, wei răk nơ̆r Inh
         tơtă păng pơm kiơ̆ bĕ.20 Wei răk bĕ lu năr Sa'bat Inh 'lơ̆ng rơgoh, wă kơ sư jing tơdra tŏk-bŏk Inh hăm lu
         iĕm, wă kơ lu iĕm băt Inh boih Kră Yang 'Bok Kei-Dei lu iĕm.21 Mă-lei lu kon sâu lu sư blah Inh; ưh kơ chu kiơ̆ khôi juăt Inh, ưh kơ wei răk nơ̆r
         Inh tơtă lu tơdrong mă tơdah bu pơm kiơ̆ gô arih; lu sư kư̆m pơm yoch 'mê̆-'mach lăm
         năr Sa'bat Inh. Thoi noh Inh khan bơih gô tuh tơdrong hil mĭl Inh tơ lu sư păng tơdrong
         blĕk Inh phak lu sư lăm char glă.22 Mă-lei Inh dui lê̆ ti Inh, yua kơ anăn Inh, wă kơ anăn Inh đe huay kơ pơm pơ'mê̆ 'bơ̆t
         anăp lu kon pơlei nai, 'bơ̆t anăp kon pơlei mă inh chông tơlĕch lu sư.23 Inh đei yơ̆r ti pơkăm pơkă hăm lu sư lăm char glă inh gô pơm kơ lu sư tơklah tơklang
         tơ jơ̆p lăm lu adrĕch adrung, tơrak 'brak tơ lăm dêh char,24 yua kơ lu sư ưh kơ chu kiơ̆ nơ̆r Inh tơtă, hŭt lê̆ khôi juăt Inh, pơm pơ'mê̆ kơ năr
         Sa'bat Inh, păng măt lu sư 'maih lăng chu kiơ̆ kơ rup yang 'bok yă lu sư.25 Lei na Inh ăn kơ lu sư kiơ̆ khôi juăt ưh kơ 'lơ̆ng nơ̆r Inh tơtă ưh kơ đei ba tơdrong
         arih.26 Inh pơm kơ tơdrong lu sư soi pơyơ̆r kon kơdră lu sư jing kơnê̆ 'mê̆-'mach đơ̆ng tơmam
         soi noh Inh pơm kơ lu sư hli krưp, wă kơ lu sư băt inh boih Kră Yang.27 Thoi noh, ơ kon bơngai, athei khan kơ adrĕch Isơrael thoi âu: 'Nâu nơ̆r Kră Yang khan:
         'Bok yă lu iĕm pơma blông hăm Inh, yua kơ lu sư ưh wă chu Inh.28 Inh chông ba lu sư mơ̆t tơ char mă Inh pơkă ăn kơ lu sư, mă-lei lăp lu sư 'bôh groi
         kơjung păng lu 'long đei hla rơ̆m, lu sư iŏk tơmam soi pơyơ̆r tơ noh. Lu sư pơyơ̆r
         tơmam soi noh tơblĕk Inh lu sư pơyơ̆r tơmam soh 'bâu phu păng tơmam soi huch sa tơ
         noh.29 Inh khan kơ lu sư: ‘Anih kơjung noh kiơ mă lu iĕm năm tơ noh?’” Anih kơjung noh đe
         krao. “Bama” truh tơ dang ei.30 Thoi noh, khan bĕ kơ adrĕch Isơrael: Kră Yang khan: Lu iĕm pơm kiơ̆ trong 'bok yă
         lu iĕm, lu iĕm pơm pơyô kư̆ kă kiơ̆ lu rup yang kơnê̆ krưp noh hă?31 Kơplah lu iĕm pơyơ̆r tơmam soi, pơyơ̆r kon drŏ-nglo soh hăm ŭnh, kơdih lu iĕm pơm
         kơnê̆ 'mê̆-'mach kơkuh kơ rup yang truh tơ dang ei? Ơ adrĕch Isơrael, Inh ưh kơ lê̆
         lu iĕm krao apinh Inh. Kră Yang khan: Thoi Inh mă arih ling-lang, Inh ưh kơ ăn lu
         iĕm krao apinh Inh.32 Lu iĕm khan: Lu nhôn wă gô kơkuh kơ 'long păng tơmo, kiơ̆ thoi adrĕch adrung lu dêh
         char âu. Tơdrong lu iĕm tơchĕng lăm đon tơdrong noh ưh kơ đei truh ôh,33 Kră Yang khan: Thoi Inh mă arih ling-lang, Inh gô pơgơ̆r lu iĕm hăm tơpang ti pran
         kơtang, Inh yơ̆r ti tơ kơpal păng tuh tơdrong hil mĭl.34 Inh gô chông tơlĕch lu iĕm đơ̆ng lu kon pơlei păng akŭm lu iĕm đơ̆ng lu dêh char mă
         Inh ăn lu iĕm tơklah tơklang hăm tơpang ti pran kơtang Inh gô yơ̆r ti tơ kơpal păng
         gô tuh tơdrong hil mĭl.35 Inh gô chông ba lu iĕm năm tơ char glă lu kon pơlei nai, tơ noh, Inh gô sek tơlang
         lu iĕm 'bơ̆t anăp măt.36 Thoi Inh hlôi sek tơlang 'bok yă lu iĕm lăm char glă tơ Êyiptơ, inh kư̆m sek tơlang
         lu iĕm thoi noh mơ̆n, Kră Yang khan thoi noh.37 Inh gô wei lu iĕm chu kiơ̆ ala 'long jra Inh păng Inh gô chông ba lu iĕm mơ̆t lăm
         tơdrong pơgơ̆p.38 Inh gô pơrăm lu bơngai đơ̆ng lăm lu iĕm, bơngai mă blah Inh; Inh kư̆m gô chông tơlĕch
         lu sư đơ̆ng teh đak đe mă lu sư oei, mă-lei lu sư ưh kơ gơh mơ̆t lăm teh đak Isơrael.
         Thoi noh lu iĕm gô băt Inh boih Kră Yang.39 Gah lu iĕm, ơ adrĕch Isơrael, Kră Yang khan thoi âu: Rim 'nu kơ lu iĕm năm kơkuh bĕ
         kơ rup yang! Mă-lei đơ̆ng rŏng kơ noh, lu iĕm gô mơ̆ng kiơ̆ Inh, ưh pă pơ'mê̆ kơ anăn
         Inh dơ̆ng hăm tơmam soi kơkuh kơ rup yang.40 Kră Yang khan: Tơ kơpal kông rơgoh Inh, tơ kơpal kông Isơrael, tơ noh đĭ adrĕch Isơrael,
         đĭ-đăng kơ lu sư lăm dêh char gô awih awăn kơ Inh. Tơ noh Inh gô sơng iŏk lu sư; Inh
         gô iŏk tơmam pơyơ̆r păng tơmam pơyơ̆r plei blŭng-a, hăm tơmam soi 'lơ̆ng rơgoh lu
         sư.41 Inh gô sơng iŏk lu iĕm thoi tơmam 'bâu phu, kơplah Inh chông lu iĕm lĕch đơ̆ng lăm
         lu kon pơlei păng akŭm lu iĕm đơ̆ng char mă lu iĕm đêl oei tơklah tơklang; păng Inh
         gô tơ'bôh tơdrong 'lơ̆ng rơgoh Inh đơ̆ng lăm lu iĕm 'bơ̆t anăp kon pơlei nai.42 Na lu iĕm gô băt inh boih Kră Yang, kơplah Inh chông ba lu iĕm mơ̆t lăm teh đak Isơrael,
         lăm dêh char mă Inh đei pơkă pơkăm wă ăn kơ 'bok yă lu iĕm.43 Tơ noh lu iĕm gô 'blŏk trong iĕm đêl yak bơih păng dôm tơdrong iĕm pơm pơ'mê̆ kơdih
         akâu; lu iĕm gô lăng krưp kơdih akâu, yua kơ dôm tơdrong kơnê̆ iĕm đei pơm.44 Lu iĕm gô băt Inh boih Kră Yang, kơplah Inh yua anăn Inh sơng iŏk lu iĕm, ưh kơ sĭ
         yua kơ tơdrong kơnê̆ dah trong răm-'băm lu iĕm pơm ôh, ơ adrĕch Isơrael, Kră Yang
         khan thoi noh.45 Nơ̆r Kră Yang khan kơ inh.46 Ơ kon bơngai, lăng bĕ muh măt tơ gah gơal, bơtho khan blah bĕ char gah gơal păng khan
         lê̆ adrol wă blah lu bri kơdrơ̆ng lăm char gah gơal.47 Khan bĕ kơ lu bri kơdrơ̆ng gah gơal. Mơ̆ng bĕ nơ̆r Kră Yang: 'Nâu nơ̆r Kră Yang khan:
         'Nâu Inh gô tơkuh ŭnh soh lăm tŏk-bŏk lu iĕm, ŭnh gô sa đĭ-đăng lu 'long hơdrih păng
         lu 'long kro. Ŭnh khơ̆ng ưh kơ đei păt, muh măt rim 'nu lu bơngai lăm char gah gơal
         truh tơ char gah yă-nơ̆m ŭnh sa khôi đĭ.48 Đĭ-đăng bơngai gô băt Inh boih soh ŭnh noh, Kră Yang Tih hloh tơkuh boih ŭnh noh ưh
         kơ đei layơ păt.49 Na inh khan, “Ơ Kră Yang, lu sư khan gah inh. ‘Hăm trŏ 'bok noh pơma pơtih đĕch?’
         ”

Char Babilôn Đao Kră Yang211 Kră Yang khan kơ inh thoi âu:2 Ơ kon bơngai, tơwih bĕ muh măt tơ gah Jêrusalem; athei khan na blah anih 'lơ̆ng rơgoh,
         păng khan lê̆ adrol blah teh đak Isơrael.3 Khan bĕ kơ teh đak Isơrael: Kră Yang khan thoi âu: Âu, Inh năm wă phak lu iĕm. Inh
         gô toh đao Inh đơ̆ng hơnglop, pơrăm lu bơngai tơpăt păng lu bơngai kơnê̆ đơ̆ng lăm
         lu iĕm.4 Yua kơ Inh wă pơrăm lu bơngai tơpăt păng lu bơngai kơnê̆ đơ̆ng lăm lu iĕm, na inh
         toh đao Inh đơ̆ng hơnglop blah lu iĕm iŏk đơ̆ng gah gơal truh tơ gah yă-nơ̆m.5 Đĭ-đăng bơngai gô băt kơ Inh boih Kră Yang, gô toh đao đơ̆ng hơnglop păng ưh pă wơ̆t
         tah dơ̆ng!’6 “Ơ kon bơngai, gah ih ôr krao bĕ hăm jơhngơ̆m pơchah; athei ơh sơ'ngon ôr krao 'bơ̆t
         anăp lu sư.7 Tơdah lu sư jet ih: Yua kơ kiơ ih ôr krao? Ih tơl tơwih khan: Noh yua kơ đei kơtơ̆ng
         tơdrong 'nao truh, pơm kơ rim jơhngơ̆m gô pơchah hach, lu ti gô rơdu, jơhngơ̆m đon
         tơchĕng gô hơngơ̆t; gô rơdu. Tơdrong noh gô truh, nơ̆r noh gô đei tơpă, Kră Yang khan
         thoi noh!8 Kră Yang khan kơ inh:9 “Ơ kon bơngai, khan lê̆ adrol bĕ: Kră Yang khan thoi âu: Đao, đao pat han păng iel
         rang.10 Noh wă koh pơlôch, pat han wă koh pơlôch; iel rang thoi kơmlat, bơ̆n hăm hiôk dah
         ưh? Iĕm lăng pơhơi dêh kơ 'long jra pơtao, kon drŏ-nglo Inh păng lu 'long sơnguĕt
         sư.11 Pla đao âu pơiel rang pơchĕp ăn 'bơ̆t ti đe. Pla đao pat han păng pơiel rang pơjao
         kơ bơngai mă chă pơlôch đe.12 Ơ kon bơngai, ôr nhơ̆m hmoi bĕ yua kơ đao noh wă blah kon pơlei Inh, blah lu yŏng
         pơgơ̆r Isơrael, đe jao boih lu sư kơ đao hăm lu kon pơlei Inh. Thoi noh sơ'ngon, pă
         đei tơdrong hơmĕng, tŭr kơtơh bĕ!13 Kră Yang khan: Đei tơdrong pơlong lăng truh, mă-lei tơdah lu iĕm kư̆m oei lăng pơhơi
         kơ 'long jra teh bơtho noh, lei tơdrong răm noh ưh kơ truh hă?14 Ơ kon bơngai, gah ih, khan lê̆ adrol bĕ, tap bĕ ti ih ăn kơ đao koh 'bar dah pêng
         wơ̆t; đao koh pơlôch lơ bơngai, pơrăm lơ bơngai: Đao gô wang chĭt tăp tang kơ lu sư.15 Noh pơm kơ jơhngơ̆m lu sư pơchah hach, đei lơ bơngai pơ̆k lôch, Inh đei dan boih đao
         wă pơlôch tơ rim 'măng jang lu sư. Ô! Đao pơm boih wă kơ pơlôch đe chơchêr thoi kơmlat;
         đe pơiel sư wă yua koh pơlôch.16 Pat mă han bĕ koh gah 'ma, 'bet gah 'ngiĕo, kiơ̆ kơ pla đao tơwih gah yơ.17 Inh gô tap ti wă kơ pơhrăp kơ tơdrong inh hil. Inh Kră Yang, khan thoi noh.18 Đei nơ̆r Kră Yang khan kơ inh:19 “Ơ kon bơngai, ih athei chrek 'bar tŏ trong ăn kơ đao pơtao char Babilôn wă truh,
         'bar tŏ trong noh đơ̆ng minh pôm teh đak; athei chhơ̆ tơdra tơ'bôh 'bơ̆t kơ̆l trong
         năm mơ̆t tơ pơlei.20 Athei chrek ăn trong kơ đao năm blah pơlei Rapba, bơngai Ammôn, păng minh trong năm
         blah dêh char Juđa truh tơ pơlei Jêrusalem pơlei kơjăp.21 Pơtao Babilôn dơ̆ng 'bơ̆t trong tơklah pêng, 'bơ̆t kơ̆l 'bar pah trong wă hlang lăng.
         Pơtao wă gơgŭ 'brơ̆m wă hlang lăng, apinh lu rup yang wă lăng lăng klơm sem soi pơyơ̆r.22 Ti gah 'ma pơtao đei hlang lăng tơ'bôh gah pơlei Jêrusalem, athei dan tơmam tơblah
         wă pơrăm pơlei, nơ̆r wơh athei pơlôch ôr tơblah, dan tơmam tơblah wă pơrăm lu 'măng
         jang pơlei, sir sơlŭng bơ̆ man bơnơ̆ wang tăp dăr.23 Lu bơngai Jêrusalem hlôi pơkă pơkăm kơjăp hăm sư, na đei tơchĕng 'bôh tơdrong hlang
         lăng noh tơ'bôh glăi, mă-lei pơtao đei tơ'blŏk kơ lu sư tơdrong yoch lu sư, na mă
         rôp phak lu sư jing bơnă.24 Thoi noh, Kră Yang khan thoi âu: ‘Yua kơ lu iĕm tơ'blŏk kơ đe tơdrong yoch kơnê̆ lu
         iĕm, pơdah tơdrong yoch glăi iĕm, na đe 'bôh tơdrong yoch glăi lu iĕm đơ̆ng iĕm pơm;
         yua kơ lu iĕm tơ'blŏk, na đe gô rôp lu iĕm pơm bơnă.25 Gah ih, ơ pơtao Isơrael pơm kơnê̆ kư̆ kă, năr ih truh boih kơ năr tôch wă phak.26 Kră Yang khan thoi âu: Yaih bĕ nhiêu đơ̆ng kơ̆l, plôh bĕ môk pơtao, tơdrong dang ei
         ưh pă thoi sơ̆ boih! Bơngai kơđeh hơtŏk bĕ tơ kơjung, bơngai kơjung tơjur bĕ tơ ala.27 Răm đĭ, răm đĭ, Inh gô pơrăm đĭ; tơdrong âu kư̆m ưh pă truh dơ̆ng bơih, dĭng truh
         tơ yŏng Tơ'ngla tơpăt hơnơ̆ng truh wă sek tơlang. Inh gô pơjao ăn kơ Sư tơdrong noh.28 Gah ih, ơ kon bơngai, khan lê̆ adrol bĕ: Kră Yang khan thoi âu kơ adrĕch adrung Ammôn
         gah tơdrong lu sư che bơle kơ kon pơlei Isơrael. Athei khan kơ lu sư: Pla đao đe toh
         boih wă pơlôch. Đe pơiel rang thoi kơmlat.29 Lu sư 'bôh tơdrong tơ'bôh hơlĕnh, hlang lăng tơdrong glăi ăn kơ lu iĕm, Đe dan đao
         tơ hơko lu iĕm pơm kơnê̆ krưp, lu iĕm mă năr lu sư truh boih. Truh boih kơ năr wă
         phak.30 Tah bĕ đao lăm hơnglop! Lăm anih mă pơjing ih sơ̆, lăm char mă 'bok yă ih, Inh gô
         sek tơlang ih.31 Inh gô tuh tơdrong hil mĭl Inh tơ ih; Inh gô soh ŭnh tơdrong Inh blĕk tơ ih păng Inh
         gô pơjao ih ăn kơ lu bơngai kơnê̆, juăt kơ pơrăm đe.32 Ih thoi 'long ŭnh wă tơkuh, pham ih gô lĕch lăm teh, ưh pă bu 'blŏk kơ ih dơ̆ng; yua
         kơ Inh Kră Yang khan thoi noh.’ ”

Tơdrong yoch pơlei Jêrusalem221 Đei nơ̆r Kră Yang khan kơ inh:2 “Ơ kon bơngai, hăm trŏ ih wă sek tơlang, sek tơlang pơlei pơlôch tuh pham noh ưh?
         Athei ăn kơ lu sư băt tôm yoch kơnê̆ krưp sư.3 Khan bĕ kơ sư: Kră Yang khan thoi âu: Minh pôm pơlei pơm tuh pham lăm sư, Pơlei pơm
         lu rup yang pơ'mê̆ kơdih akâu; năr tôch sư truh bơih.4 Ih pơm yoch boih tuh pham pơlôch đe păng pơm lu rup yang pơ'mê̆ kơdih akâu. Thoi noh
         năr ih wă truh boih păng sơnăm ih jê̆ tôch boih. Lei na Inh pơm kơ ih mơlâu kơ lu
         kon pơlei đe che bơle tơ jơ̆p dêh char.5 Lu bơngai oei jê̆ păng oei ataih gô che bơle pơjăm ih, minh pôm pơlei đe roi sa dêh
         tơjrông tơjrang.6 To, lu yŏng Pơgơ̆r Isơrael oei lăm ih, rim 'nu yua tơdrong pran kơtang kơdih pơm tuh
         pham pơlôch đe.7 Tơ lăm ih đei bơngai, pơjăm mĕ 'bă; pơgŏ pơđep lu tơmoi; pơjuă lu kon mơti pơm kơnê̆
         kơ lu bơngai adro.8 Ih pơjăm tơmam rơgoh Inh păng pơm yoch kơnê̆ 'mê̆-'mach lăm năr Sa'bat Inh!9 Lăm ih đei bơngai chă đon hơlĕnh chă pơlôch tuh pham, sa tơmam đe soi kơ yang tơ kơpal
         kông; arih sa pơm pơyô kư̆ kă.10 Lăm ih đei bơngai 'bĭch hăm akăn 'bă sư; đei bơngai pơm kơnê̆ hăm drŏ-kăn kơplah oei
         'bôh hơbĕn.11 Lăm ih đei bơngai pơm yoch ngôi kư̆ kă hăm akăn đe; lu bơngai nai pơm kư̆ kă hăm mŏ
         mai sư, đei mơ'nah ngôi hăm oh drŏ-kăn sư kon 'bă sư pơjing mĕ pha.12 Lăm ih đei bơngai iŏk sa pơgâm wă pơm tơdrong đei tuh pham, ăn đe tŏk iŏk đei iŏk
         lơi adrol păng iŏk jên kon lơ dêh; ih pơjuă sa lu bơngai jê̆ ih păng ih hiơt kơ Inh,
         Kră Yang khan thoi noh.13 Inh gô tap ti hil, kơ tơdrong ih iŏk sa lơi dêh păng pơlôch lơ bơngai lăm lu iĕm.14 Jơhngơ̆m ih hăm kơjăp, ti ih hăm pran ưh lăm năr Inh sek tơlang ih? Inh boih Kră Yang,
         Inh hlôi pơma boih Inh gô pơm.15 Inh gô pơm kơ iĕm tơklah tơklang jơ̆p kơ teh đak păng Inh gô săi tơraih iĕm tơ jơ̆p
         lăm khŭl adrĕch adrung nai păng Inh gô pơgoh lê̆ tơdrong 'mê̆-'mach đơ̆ng iĕm.16 Đe gô pơjăm ih 'bơ̆t anăp lu teh đak nai, kơplah noh ih gô băt Inh boih Kră Yang.17 Kră Yang khan kơ inh:18 “Ơ kon bơngai, hăm Inh adrĕch Isơrael noh jing iă đe tŭk đĭ-đăng lu sư jing kong,
         kem, bơsei, bơlơ̆k lăm ŭnh, jing iă hu đe tŭk.19 Lei na Kră Yang khan thoi âu: Yua kơ lu iĕm đĭ-đăng jing iă lu kem, hu âu, Inh gô
         akŭm lu iĕm tơ lăm pơlei Jêrusalem.20 Nhen thoi đe akŭm lu hu, kong, bơsei, bơlơ̆k, kem rŭk lăm ŭnh 'buh rơ̆ wă kơ lek thoi
         yơ, na lăm tơdrong hil păng tơdrong Inh mil, Inh gô akŭm lu iĕm tah lăm ŭnh 'buh rơ̆
         wă kơ lek thoi noh.21 Inh gô akŭm pơpôi lu iĕm 'buh lăm ŭnh tơdrong Inh hil mĭl, na lu iĕm gô lek lăm noh.22 Thoi hu lek lăm ŭnh thoi yơ, na lu iĕm kư̆m gô lek lăm noh thoi noh mơ̆n, na lu iĕm
         gô băt Inh boih Kră Yang mă tuh boih tơdrong Inh hil mĭl tơ lu iĕm.’ ”23 Kră Yang khan kơ inh:24 Ơ kon bơngai, khan bĕ kơ teh đak. ‘E jing teh đak ưh kơ goh, ưh kơ đei 'mi tih lăm
         năr Inh hil’.25 Lu 'bok khan lê̆ adrol lăm lu iĕm đei pơgơ̆p băl nhen thoi dăm-brang grĕnh hơrum sa
         tơmam đêl lu sư rôp. Lu sư châu sa bơngai, tơtông iŏk lu mŭk tơmam gĭt, pơm kơ lơ
         bơngai drŏ-kăn jing adro po lăm pơlei.26 Lu 'bok soi pơm glăi kơ khôi juăt Inh, pơm 'mê̆-'mach kơ tơmam rơgoh Inh. Lu sư ưh
         kơ băt lăng ayơ rơgoh, ayơ hmă, ưh kơ băt bơtho tơ'bôh ayơ 'mê̆-'mach, ayơ rơgoh.
         Lu sư tep măt ưh kơ kiơ̆ lu năr Sa'bat Inh, lei na pơm pơ'mê̆ kơ Inh boih lăm lu sư.27 Lu yŏng pơgơ̆r oei lăm lu sư nhen thoi kŏ-so kăp sa sem bri, pơm tuh pham pơlôch bơngai,
         wă tơgar iŏk tơmam.28 Lu 'bok khan lê̆ adrol lu sư ôn tơdrong pơm kơ đe pik kơ lu sư chŭr; 'bôh tơdrong
         'bôh hơlĕnh păng hlang lăng hơlĕnh, lu sư khan: Kră Yang khan thoi noh. Mă-lei Kră
         Yang ưh kơ khan ôh.29 Kon pơlei oei lăm teh đak pơjuă sa băl, tơtông tơgar iŏk, pơjuă pơđep lu bơngai dơnuh
         hin pơmat-tat, păng pơjuă pơđep lu bơngai tơmoi ưh pă ăn kơ lu sư đei tơdrong tơpăt.30 Inh chă lăng minh 'nu bơngai lăm lu sư, wă man pơdơ̆ng ming dur, wă kơ tơplih kơ pơlei,
         lăm teh đak păng dơ̆ng chĭt bơlôh dur 'bơ̆t anăp Inh, wă kơ Inh huay kơ pơrăm teh
         đak lu sư; mă-lei Inh chă ưh kơ đei bu.31 Na Inh tuh tơdrong hil mĭl tơ lu sư păng iŏk ŭnh Inh hil soh pơrăm lu sư; Inh gô pơm
         tơwih tuh tơ kơ̆l lu sư, kiơ̆ kơ trong lu sư pơm. Kră Yang khan thoi noh.

'Bar 'nu Mai oh pơm yoch231 Kră Yang khan kơ inh:2 “Ơ kon bơngai, đei 'bar 'nu drŏ-kăn, đơ̆ng minh pôm mĕ. Pơjing.3 Bre sư pơm đi lăm char Êyiptơ, bre sư pơm đi đơ̆ng oei 'lơ̆p tơ noh, toh bre sư đe
         chơpĕt, tơ noh tơdrong hơdruh 'lơ̆ng hơnĭl bre sư đe pơhiah lê̆.4 Mŏ sư anăn Ôhôla păng oh sư anăn Ôhôliba. Lu sư gah Inh, đei pơjing kon drŏ-nglo kon
         drŏ-kăn. Ôhôla noh jơ̆ pơlei Samari, păng Ôhôliba noh jơ̆ pơlei Jêrusalem.5 Ôhôla pơm đi kơplah mă sư oei gah Inh, sư hưch kơ pơyô sư bơngai Asiri, lu bơngai
         pơm linh.6 Hrŭk ao dreng hơdrih, yŏng pơgơ̆r linh tơdăm 'lơ̆ng hơbŏ. Linh hao aseh.7 Sư pơm pơyô kư̆ kă hăm lu bơngai noh, đĭ-đăng lu sư tơdăm 'lơ̆ng hơbŏ bơngai char
         Asiri; sư jao akâu sư kơdih jing 'mê̆-'mach hăm lu rup yang lu bơngai mă sư hưch wă.8 Sư ưh kơ lê̆ tơdrong pơm pơyô kư̆ kă mă sư pơtơm lu bơngai Êyiptơ, đơ̆ng sư oei 'lơ̆p
         đe 'bĭch hơdai hăm sư boih, đe pơm pơhiah lê̆ hơdruh hơnĭl sư păng tuh tơdrong kơnê̆
         'mê̆ kơ sư.9 Thoi noh Inh jao sư lăm ti lu bơngai sư hưch, noh lăm ti lu bơngai Asiri, lu bơngai
         mă sư hơyuh hưch dêh.10 Lu sư plôh lê̆ hơbĕn ao sư, rôp lu kon drŏ-kăn kon drŏ-nglo sư, na iŏk đao pơlôch
         sư. Đe phak pơmat sư, sư boih lăm lu drŏ-kăn mă đe roi sa.11 Oh drŏ-kăn sư Ôhôliba 'bôh thoi noh boih na roi pơm đi kư̆ kă hloh kơ mŏ sư.12 Sư hưch kơ lu bơngai Asiri, lu yŏng pơgơ̆r, lu yŏng linh, lu linh hrŭk hơbĕn ao 'lơ̆ng,
         lu linh hao aseh, đĭ-đăng lu tơdăm 'lơ̆ng hơbŏ.13 Inh 'bôh sư pơm pơ'mê̆ kơdih akâu, 'bar 'nu bre mŏ oh rok kiơ̆ minh trong.14 Sư pơm pơyô rai hloh dơ̆ng sư 'bôh rup lu bơngai drŏ-nglo đe chhơ̆ tơ dur pơlei, rup
         lu yŏng pơgơ̆r char Kalđê đe chhơ̆ hăm đak 'brê;15 tơ̆n tơlei tơ̆n tơ kơiĕng păng chô̆ che tơ kơ̆l hyôi hyai, đĭ-đăng lu sư lăng rŏ thoi
         yŏng linh gre aseh bơngai Babilôn, đơ̆ng char Kalđê16 Lăp sư 'bôh lu linh noh, sư hưch dêh, athei bơngai năm truh tơ lu sư lăm char Kađê.17 Lu bơngai Babilôn truh 'bĭch hơdai sư. Pơm kơ sư jing 'mê̆-'mach yua kơ pơm đi kơnê̆
         hăm lu sư, sư kư̆m pơm pơ'mê̆ akâu kơdih, bơ̆l hăl boih sư weh tơ nai.18 Kơplah sư pơdah ngôi kư̆ kă, tơ'bôh tơdrong koh hoh sư, na Inh achăng lê̆ sư, thoi
         Inh achăng lê̆ mŏ sư.19 Mă-lei sư kư̆m rai pơm đi kơnê̆ hloh, 'blŏk kơplah sư oei adruh mơlôh pơm đi ngôi
         kư̆ kă lăm char Êyiptơ.20 Sư hưch wă kơ lu bơngai pơm pơyô hăm sư, lu bơngai noh pơm pơyô pran nhen thoi aseh
         iĕ tơno, pơm đi kơnê̆ thoi aseh tơno tih.21 Sư 'blŏk rŏ kơ oei ngôi kư̆ kă thoi kơplah sư oei adruh mơlôh lăm char Êyiptơ. Đe
         ngôi pơyô kư̆ kă hăm sư păng chơpĕt toh sư oei adruh mơlôh.22 Thoi noh, ơ Ôhôliba, Kră Yang khan thoi âu: “Âu, Inh pơtrŭt lu bơngai mă ih hưch,
         lu bơngai ih weh achăng lê̆ gô blah ih, Inh gô chông ba lu sư đơ̆ng jơ̆p kơ tơring
         năm tơ ih;23 Lu bơngai Babilôn, đĭ-đăng lu bơngai Kalđê, đơ̆ng lu pơlei Pêkôt, Soa păng Koa, păng
         đĭ-đăng lu bơngai Asiri, hơdai hăm lu sư, tơdăm 'lơ̆ng hơbŏ. Đei lu yŏng pơgơ̆r, yŏng
         lu linh, lu linh hao aseh, lu linh gre aseh, đĭ-đăng lu sư hao aseh.24 Lu sư đơ̆ng gah yă-nơ̆m chĕp ba gre aseh tơblah, gre chơ tơmam, hăm lu linh lơ năm
         blah ih. Lu sư yua khêl, yơ̆l môk kơlăm năm blah ih đơ̆ng rim tơring. Inh gô pơjao
         ăn kơ lu sư tơdrong gơh sek tơlang păng lu sư gô sek tơlang ih kiơ̆ kơ khôi juăt lu
         sư.25 Inh gô blĕk gar hil blah ih, lu sư gô pơm kơ ih hăm tơdrong hil dêh. Lu sư gô kăt
         muh păng đon ih; lu bơngai oei arih gô lôch kơ đao. Lu sư gô rôp kon drŏ-nglo kon
         drŏ-kăn ih; lu bơngai oei arih ŭnh gô sa đĭ.26 Lu sư gô plôh hơbĕn ao ih, lu sư gô iŏk đĭ tơmam pơguăng gĭt đơ̆ng ih.27 Thoi noh, Inh gô pơtôch lê̆ tơdrong ih pơm đi păng pơm pơyô kư̆ kă mă ih đei chĕp
         ba đơ̆ng char Êyiptơ, wă kơ ih ưh pă 'maih ngơk lăng păng ưh pă 'blŏk dơ̆ng kơ lu
         sư tơ char Êyiptơ.28 Na 'nâu Kră Yang khan: “Âu, Inh gô pơjao ih lăm ti lu bơngai mă ih areh, lăm ti lu
         bơngai mă jơhngơ̆m ih ơh klai.29 Lu sư gô iŏk tơdrong areh pơm kơ ih, tơgar iŏk đĭ dôm tơmam đơ̆ng ih jang, lê̆ ih
         koh hoh, đĭ tơdrong ih koh hoh, ngôi kư̆ kă gô tơ'bôh pơdah tơ 'nguaih.30 Tơdrong noh gô truh kơ ih, yua kơ ih pơm đi ngôi kư̆ kă hăm kon pơlei lăm lu dêh char.
         Ih pơm pơ'mê̆ kơdih akâu hăm rup yang lu sư.31 Ih kiơ̆ bơih trong mŏ ih; thoi noh Inh gô ăn pơnhan sư nhă lăm ti ih.”32 Kră Yang khan thoi âu: “Ih gô nhă pơnhan mŏ ih; pơnhan jrŭ păng să, ih gô jing bơngai
         đe hiĕk che bơle păng pơjăm yua kơ pơnhan noh mong lơ.33 Ih gô suai dêh păng sơ'ngon; pơnhan mŏ ih kon pơlei Samari, jing pơnhan mă hli păng
         krưp dêh.34 Ih gô huch pơnhan noh dĭng hrơ̆ đĭ teh pơchah pơnhan noh dĭng hĕch hoch păng iŏk chrek
         toh ih. Inh Kră Yang đei khan boih, thoi noh.35 Na Kră Yang khan:“Yua kơ ih hiơt kơ Inh, hŭt lê̆ Inh tơ rŏng, thoi noh ih chu pŭ tơdrong phak lăm tơdrong
         ih pơm đi, pơm pơyô kư̆ kă.”36 Kră Yang khan kơ inh: “Ơ kon bơngai, ih gô sek tơlang ưh kơ Ôhôla păng Ôhôliba? Athei
         roi pơdah kơ lu sư băt tơdrong kơnê̆ krưp lu sư.37 Lu sư pơm yoch pơm pơyô kư̆ kă păng ti lu sư 'bơm pham; lu sư pơm yoch ngôi pơyô kư̆
         kă hăm lu rup yang; păng pơyơ̆r kon lu sư, kon mă lu sư tơpŭ ăn kơ Inh, pơm tơmam
         sa ăn kơ rup yang.38 Lu sư kư̆m oei đei pơm yoch tih hloh kơ noh hăm Inh lu sư pơm pơ'mê̆ kơ anih rơgoh
         Inh păng kư̆m pơm yoch lăm năr Sa'bat Inh.39 Lu sư pơlôch kon sư kơdih pơyơ̆r kơ rup yang; lăm năr noh lu sư kư̆m mơ̆t lăm anih
         'lơ̆ng rơgoh Inh na pơm tơdrong 'mê̆-'mach. Noh tơdrong lu sư pơm boih kơ hnam Inh!40 Hloh kơ noh dơ̆ng lu sư chă krao lu drŏ-nglo đơ̆ng ataih, to lu sư truh boih; yua
         kơ sư noh na ih hum hơrao, pik muh măt păng pơhrôp pơguăng ih kơdih.41 Ih ngôi kơpal giơng 'lơ̆ng rŏ, dan minh tŏ gơ'bang 'bơ̆t anăp đei đak pơgang 'bâu
         phu Inh noh.42 Đei nơ̆r ôr jreo tơkĕch hiôk-hian đơ̆ng tơpôl bơngai lơ păng bơngai juăt kơ suai đơ̆ng
         char glă, hơdai hăm lu bơngai hmă. Lu sư tơ'bot kong 'bơ̆t ti lu bơngai drŏ-kăn păng
         pơyơ̆l môk pơtao 'lơ̆ng tơ kơpal kơ̆l.43 Na Inh pơma 'bơm bơngai drŏ-kăn kră boih pơm pơyô kư̆ kă noh: Dang ei lu sư oei pơm
         pơyô kư̆ kă hăm sư ưh?44 Lu sư năm tơ anih sư nhen thoi năm tơ anih pơm đi, na lu sư năm tơ Ôhôla păng Ôhôliba
         'bar 'nu bơngai drŏ-kăn pơm pơyô kư̆ kă.45 Mă-lei dôm lu bơngai tơpăt gô sek tơlang tơdrong lu sư pơm pơyô kư̆ kă păng tuh pham
         pơlôch đe, tơpă lu sư pơm pơyô kư̆ kă păng tuh pham pơlôch đe.”46 'Nâu nơ̆r Kră Yang khan: Chông lơ bơngai năm pơm kơ lu sư bĕ, pơjao lu sư ăn kơ tơdrong
         hli păng đe plah tơgar iŏk.47 Tơpôl lơ noh gô klơ̆m tơmo tơ lu sư păng iŏk đao 'bet lu sư, pơlôch kon drŏ-nglo kon
         drŏ-kăn lu sư, iŏk ŭnh soh hnam lu sư.48 Inh gô pơtôch lê̆ tơdrong pơm pơyô kư̆ kă lăm teh đak âu, wă kơ đĭ-đăng drŏ-kăn gơh
         băt ưh pă pơm kiơ̆ tơdrong pơm pơyô kư̆ kă thoi lu iĕm dơ̆ng.49 Iĕm gô pŭ tơdrong pơm pơyô kư̆ kă iĕm; lu iĕm gô pŭ tơdrong phak yua kơ kơkuh kơ rup
         yang, na lu iĕm gô băt Inh boih Kră Yang.

Tơdrong pơrăm pơlei Jêrusalem241 Lăm sơnăm tăl mă tơsĭn, 'năr mơjĭt khei mơjĭt, đei nơ̆r Kră Yang khan kơ inh:2 “Ơ kon bơngai, chih bĕ năr âu, yua kơ trŏ kơ năr âu, pơtao Babilôn wang pơlei Jêrusalem.3 Pơma bĕ nơ̆r pơtih gia kơ lu adrĕch arăng kơ̆l noh; Kră Yang khan thoi âu: Hơtŏk bĕ
         gŏ păng tuh đak.4 Tah 'nhĕm sĕch lăm gŏ đĭ-đăng 'nhĕm 'lơ̆ng, sĕch blu păng sĕch hơngiĕng, tah 'bĕnh
         kơ gŏ lu kơting 'lơ̆ng.5 Athei rôp iŏk sem dơrong ayơ mă 'lơ̆ng hloh lăm khŭl, dan kơting pơm 'long ŭnh ala
         kơ gŏ. Rơ̆ sư mă tŏ blôk kư̆m rơ̆ hơtŭk kơting lăm gŏ noh.’”6 Na Kră Yang khan thoi âu: Răm-'băm kơ lu pơlei đei tuh pham, pơlei noh thoi gŏ đĭ
         gơsang sa, gơsang ôp pă tơkloh boih! Athei iŏk minh hlak minh hlak ưh pă ngĕ kơ rơih
         iŏk kiơ dơ̆ng.7 Pham oei đom lăm pơlei noh, yua kơ lu sư pơlôch đe tuh pham tơ kơpal tơmo blat; ưh
         kơ tuh lê̆ pham lăm teh wă kơ 'mui teh klơ̆p lê̆ đĭ.8 Inh lê̆ pham tuh tơ kơpal tơmo blat wă ưh kơ đei kiơ klơ̆p, wă kơ Inh 'bôh hil mĭl
         păng pơm mong.9 Na Kră Yang khan: “Răm-'băm kơ pơlei đei tuh pham! Inh gô akŭm 'long ŭnh lơ hloh.10 Iŏk bĕ 'long ŭnh mă lơ wă kơ tơkuh ŭnh, pai 'nhĕm mă klĭ bluch, tah thim tơmam wă
         'băt păng lê̆ ŭnh sa đĭ kơting.11 Dan bĕ gŏ hoh kơpal ŭnh ngar wă kơ gŏ blôk tŏ, wă kơ mam kong ngur păng wă kơ sang-sa
         goh đĭ.12 Pih pang gleh hrat đĕch; gơsang sa hơ'bơ̆l oei ưh kơ tơkloh đĭ đơ̆ng lăm gŏ, mă dan
         'buh lăm ŭnh ră!13 Tơdrong 'mê̆-'mach ih pơm pơyô kư̆ kă, Inh wă ôp rơgoh ih, mă-lei ih ưh kơ wă tơdrong
         'mê̆-'mach ih ôp rơgoh, lei ih ưh pă gơh ôp rơgoh bơih dĭng layơ tơdrong inh hil ngach
         'mơ̆i.14 Inh bơih Kră Yang, đei khan dôm tơdrong noh gô truh, Inh gô pơm. Inh ưh kơ gơ̆t lê̆
         ti, ưh kơ hmach, ưh kơ tơplih. Inh gô sek kiơ̆ kơ trong ih năm păng kiơ̆ kơ tơdrong
         jang ih, Kră Yang khan thoi noh.Akăn Êsêkiên lôch15 Kră Yang khan kơ inh:16 “Ơ kon bơngai, âu, Inh wă jê̆ iŏk lê̆ tơdrong chơt hiôk đơ̆ng măt ih; mă-lei ih 'nĕ
         kơ ơh sơ'ngon; 'nĕ pă nhơ̆m păng 'nĕ kơ lĕch đak măt.17 Hmoi bĕ, mă-lei 'nĕ kơ ôr re, 'nĕ pă hmoi ơh kơ bơngai lôch; chô̆ bĕ che tơ kơ̆l,
         'bot bĕ chơkhŏ ih. 'Nĕ kơ gom 'bơ̆r ih păng 'nĕ sa 'bĕng đơ̆ng lu bơngai năm hơpong
         pơlung.”18 Na pơgê inh pơma hăm lu kon pơlei; truh kơsơ̆ akăn inh lôch. Pơgê năr đơ̆ng rŏng inh
         pơm kiơ̆ thoi nơ̆r khan boih kơ inh.19 Kon pơlei khan kơ inh: “Ih ưh kơ roi tơbăt ăn kơ lu nhôn tơdrong mă ih pơm thoi noh
         wă khan kiơ?20 Inh khan kơ lu sư: “Đei nơ̆r Kră Yang khan kơ inh:21 Khan bĕ kơ adrĕch Isơrael: 'Nâu nơ̆r Kră Yang khan: Âu, Inh gô pơm 'mê̆-'mach kơ anih
         'lơ̆ng rơgoh Inh, noh anih kơđông kơjăp lu iĕm gơnang, tơdrong chơt hiôk kơ măt lu
         iĕm. Jơhngơ̆m lu iĕm 'maih wă. Kon drŏ-nglo kon drŏ-kăn lu iĕm mă lê̆ bơih gô pơ̆k
         lôch kơ đao.22 Lu iĕm gô pơm thoi inh hlôi pơm; lu iĕm ưh kơ gom 'bơ̆r păng 'nĕ sa 'bĕng lu bơngai
         năm hơpong pơlung.23 Chô̆ bĕ che tơ kơ̆l, 'bot bĕ chơkhŏ; 'nĕ pă hmoi ơh, 'nĕ pă nhơ̆m; mă-lei gô ơh sơ'ngon
         jing hơkĕ kơ tơdrong yoch kơdih păng lu iĕm gô sơ'ngon hơdai.24 Êsêkiên jing tơdra kơ lu iĕm, tơdrong mă sư hlôi pơm boih, lu iĕm gô pơm thoi noh.
         Tơdah tơdrong 'nâu truh, kơplah noh lu iĕm gô băt Inh boih Kră Yang.25 Gah ih, ơ kon bơngai, lăm năr Inh gô iŏk lê̆ kơđông kơjăp lu sư, tơdrong chơt hiôk,
         tơdrong ư-ang, tơdrong chơt hiôk kơ măt lu sư, tơdrong jơhngơ̆m lu sư hơpơi wă hăm
         kon drŏ-nglo kon drŏ-kăn lu sư,26 lăm năr noh gô đei bơngai klaih hlôi năm roi tơbăt kơ ih.27 Năr noh, 'bơ̆r ih gô pơih pơma hăm bơngai mă kơdâu hlôi noh, ih ưh pă kơmlo dơ̆ng;
         ih jing pơm tơdra kơ lu sư păng lu sư gô băt Inh boih Kră Yang.”

Khan lê̆ adrol wă blah kon pơlei Ammôn251 Đei nơ̆r Kră Yang khan kơ inh:2 Ơ kon bơngai, tơwih bĕ muh măt gah kon pơlei Ammôn păng khan lê̆ adrol blah lu sư.3 Athei khan kơ kon pơlei Ammôn: Athei mơ̆ng nơ̆r Kră Yang. Kră Yang khan thoi âu: Yua
         kơ ih đei che bơle khan: “Aha!” Kơ anih rơgoh Inh kơplah đe pơm pơ'mê̆ kơ sư, kơ dêh
         char Isơrael kơplah sư đĭ juơ, kơ adrĕch Juđa kơplah lu sư đe rôp pơm bơnă,4 na Inh gô pơjao ih kơ lu adrĕch adrung gah hơlĕch yua pơm tơmam sư. Lu sư gô pơm anih
         tơ lăm ih; păng oei tơ noh; lu sư gô phĕ sa plei 'long ih păng nhă đak toh ih.5 Inh gô ăn pơlei Raba jing tơmăn 'nhĕt ăn kơ seh lăk-đa păng đĭ-đăng pơlei lu bơngai
         Ammôn pơm anih lu sem dơrong oei pơdơh na lu iĕm gô băt Inh boih Kră Yang.6 Na Kră Yang khan thoi âu: Yua kơ ih tap ti, kơtrơ̆m jơ̆ng, jơhngơ̆m chơt hiôk 'nă
         hal păng pơjăm pơjuă teh đak Isơrael,7 na âu, Inh gô hiŏng ti phak ih, Inh gô pơjao ih kơ lu teh đak thoi tơmam đe tơtông
         tơgar, Inh gô puh tơweh ih đơ̆ng lu kon pơlei; inh gô pơlôch ih đơ̆ng lu teh đak.
         Inh gô pơrăm ih păng ih gô băt Inh boih Kră Yang.’ ”Khan lê̆ adrol wă blah pơlei Môap8 “Kră Yang khan thoi âu: ‘Môap păng Sêir đei khan: Âu lăng adrĕch Juđa kư̆m lei-lăi
         kơ char nai,9 na, âu inh gô pơrăm char Môap păng lu pơlei lăm char lu sư dĭng truh tơ pơlei mă tuch-luch,
         noh pơlei Bêtjêsimôt, pơlei Baal Mêôn păng pơlei Kiriahaim.10 Inh gô pơjao char Môap hăm lu bơngai Ammôn ăn kơ lu bơngai char gah hơlĕch iŏk yua,
         thoi noh lu adrĕch adrung Ammôn đe ưh pă 'blŏk boih tơ lăm lu char.11 Inh gô phak lu Môap, na lu sư gô băt Inh boih Kră Yang.”Khan lê̆ adrol wă blah pơlei Êđôm12 “Kră Yang khan thoi âu: “Yua kơ kon pơlei Eđôm pơm mong blah hăm lu adrĕch Juđa păng
         pơm yoch kơplah pơm 'mong blah lu sư.13 Kră Yang khan: Inh gô yơ̆r ti Inh phak char Eđôm gô pơlôch đĭ bơngai păng lu sem dơrong
         noh; Inh gô pơm kơ char noh jing juơ đơ̆ng pơlei Thêman truh tơ pơlei Đêđan, lu sư
         gô pơ̆k lôch kơ đao.14 Inh gô yua ti kon pơlei Isơrael Inh; pơm 'mong blah char Eđôm kon pơlei noh gô pơm
         kơ char Êđôm kiơ̆ kơ tơdrong Inh hil mĭl păng Inh blĕk. Na lu sư gô băt kơ tơdrong
         Inh pơm 'mong, Kră Yang khan thoi noh.Khan lê̆ adrol wă blah kon pơlei Philistin15 Kră Yang khan thoi âu: “Yua kơ kon pơlei Philistin pơm 'mong, pơm 'mong kiơ̆ kơ jơhngơ̆m
         areh ưh kơ đĭ đơ̆ng sơ̆ ki sơ̆ kach wă pơrăm char Juđa,16 Kră Yang khan: Yua kơ thoi noh na Inh gô yơ̆r ti phak Philistin; Inh gô tơhiong đĭ
         bơngai Kôrêthit; păng gô pơlôch đĭ lu bơngai mă oei arih tơter đak dơsĭ.17 Inh gô phak pơrăm hăm tơdrong hil mĭl tih, mưh Inh pơm mong blah lu sư, na lu sư gô
         băt Inh boih Kră Yang.”

Khan lê̆ adrol blah pơlei Tirơ261 Lăm sơnăm tăl mơjĭt-mônh, năr blŭng-a lăm khei, Kră Yang khan kơ inh:2 “Ơ kon bơngai, yua kơ pơlei Tirơ pơma 'bơm gah Jêrusalem: “Ah ha! 'Măng jang lu kon
         pơlei pơla pơchah đĭ boih! Sư pơih ăn kơ inh boih; inh gô rai tih să, na sư răm đĭ
         bơih.3 Thoi noh, Kră Yang khan: Ơ Tirơ! Âu, Inh wă phak ih. Inh gô ăn lơ teh đak iung blah
         ih, nhen thoi đak dơsĭ poh-yă.4 Lu sư gô pơrăm dur pơlei Tirơ păng teh pơchah lê̆ hnam gak kơjung. Inh gô hơpuih kôch
         pơgoh lu teh đơ̆ng lăm pơlei, lê̆ sư jing kông tơmo.5 Sư gô jing anih đe sơ̆k hơnhuăl tŏk-bŏk đak dơsĭ; yua kơ Kră Yang khan: Inh khan boih
         sư jing tơmam lu dêh char đe blah tơgar iŏk.6 Lu kon pơlei sư oei tơ chŭn mir đe gô pơlôch hăm đao; păng lu sư gô băt Inh boih Kră
         Yang.7 Kră Yang khan thoi âu: Âu, Inh gô chông Nebukatnessar, pơtao Babilôn đơ̆ng gah yă-nơ̆m,
         pơtao kơ lu pơtao, hăm lu linh, lu linh hao aseh hăm lu linh hao gre aseh lơ, năm
         blah pơlei Tirơ.8 Sư gô yua đao pơlôch lu kon pơlei ih tơ lăm chŭn mir, Sư gô bơ̆ bơnơ̆ ter dur păng
         hiŏng khêl blah ih.9 Lu sư gô yua gơ'beng bơsei pơrăm dur pơlei păng yua mut teh pơchah lu hnam gak kơjung
         ih.10 Aseh lu sư lơ tơpă dĭng mah 'mui teh đơ̆ng jơ̆ng sư yak klơ̆p đĭ ih thoi hơmơ̆l. Lu
         dur pơlei ih pơpơ̆ yua kơ đơ̆ng tơtơ̆ng jơ̆ng lu linh hao aseh, lu linh gre aseh lu
         sư gô mơ̆t rok 'măng jang ih, nhen thoi mơ̆t lăm pơlei dur đe pơrăm đĭ bơih.11 Kơchôp jơ̆ng aseh gô pơjuă pơrăm pơlei ih; lu sư gô pơlôch kon pơlei ih hăm đao, hăm
         lu jrăng kơjăp ih gô prưk păk tơ teh.12 Khŭl lu linh gô blah tơgar iŏk mŭk tơmam ih, iŏk đĭ dôm tơmam ih đei, pơrăm đĭ dur
         pơlei; lu sư gô pơrăm anih hnam 'lơ̆ng ih păng klơ̆m lê̆ lu tơmo, 'long păng teh ih
         tơ lăm đak dơsĭ.13 Inh gô pơm kơ nơ̆r hơri ih kơtĕch, đe ưh pă kơtơ̆ng re brŏ dung ih dơ̆ng.14 Inh gô pơm kơ ih jing tơmo ih gô jing anih đe sơ̆k hơnhuăl; ưh pă đei gơh man pơdơ̆ng
         ming dơ̆ng; yua kơ Inh boih Kră Yang hlôi khan, Kră Yang khan thoi noh.15 Kră Yang khan kơ pơlei Tirơ thoi âu: Kơtơ̆ng tơdrong ih pơchah răm lu bơngai jĭ ôr
         tơngưih, kơplah đe oei pơlôch tơ lăm ih, lu bŏl đak kơtơ̆ng thoi noh lu sư gô ưh kơ
         hli tơtơ̆ hă?16 Đĭ-đăng lu yŏng lăm dêh char jê̆ đak dơsĭ, gô jur đơ̆ng tang-dŏ lu sư. Plôh ao tai
         păng hơleh hŭt lu ao reng. Lu sư pŭ iŏk tơdrong hli tơrơ păng oei tơ ala teh tơtơ̆.
         Lu sư gô hli yua kơ tơdrong truh tơ ih.17 Lu sư nhơ̆m hmoi kơ ih păng khan kơ ih: Ơ pơlei mă đei ư-ang liơ ih răm đĭ, pơlei
         lu bơngai mă oei tơ đak dơsĭ, ih păng lu kon pơlei ih oei kơjăp mơdrŏng lăm đak dơsĭ.
         Ih păng đĭ-đăng bơngai tơ noh pơm kơ đe hli.18 Dang ei lu bơngai oei jih đak dơsĭ hli tơrơ lăm năr ih răm pơchah păng lu bŏl lăm
         đak dơsĭ tơtơ̆ tơtey yua kơ ih răm rai đĭ.19 'Nâu nơ̆r Kră Yang khan: Mưh Inh pơm kơ ih jing juơ tơtŭng, nhen thoi pơlei ưh kơ
         đei bơngai oei: Mưh Inh ba anih jrŭ păng đak tih lơ̆p ih,20 Kơplah noh Inh gô tơjur ih tơ lăm sơlŭng jrŭ hơdai hăm kon pơlei oei chăl sơ̆. Inh
         gô ăn kơ ih oei tơ anih jrŭ lăm teh sŭng hơdai hăm lu bơngai răm rai chăl sơ̆. Thoi
         noh, na kon pơlei ưh pă đei oei lăm ih dơ̆ng; ih kư̆m ưh kơ đei oei lăm teh lu bơngai
         arih mơ̆n.21 Inh gô chông ih tơ anih đei tơdrong pơmat-tat, hli krưp. Ih gô ưh pă đei dơ̆ng; mă
         đe chă ih, pă 'bôh ih dơ̆ng. Kră Yang khan thoi noh.

Nhơ̆m hmoi kơ pơlei Tirơ271 Kră Yang khan kơ inh:2 “Ơ kon bơngai, nhơ̆m hmoi bĕ kơ pơlei Tirơ.3 Khan bĕ kơ pơlei Tirơ: Ih jing pơlei oei trong 'măng jang đak dơsĭ, mơdro sa hăm lơ
         pơlei oei lăm bŏl dơsĭ: Kră Yang khan thoi âu: ‘Ơ Tirơ, ih đei khan: Inh 'lơ̆ng hơbŏ
         tôm tĕch.4 Anih teh ih tơ tŏk-bŏk đak dơsĭ; lu bơngai mă pơdơ̆ng pơjing ih pơm kơ ih jing 'lơ̆ng
         hơiă.5 Đe yua tơ̆r 'long hơngo hmă đơ̆ng kông sênir pơm akâu thŏng-nan ih iŏk 'long hơngo
         đơ̆ng Liban pơm jrăng chô̆ che thŏng-nan ih;6 iŏk 'long kôih đơ̆ng char 'Basan pơm 'long huơ̆r iŏk 'long hơngo hmă đơ̆ng bŏl dơsĭ
         Kitim lơ̆k hơnă, lom hăm bơla rôih.7 Che rơmuăn đei reng đơ̆ng Êyiptơ dăng pĕng kial, thoi hla-kơ, che pơm yơ̆p noh hăm
         che dreng jơk hơhĭm đơ̆ng bŏl đak dơsĭ Êlisa.8 Kon pơlei Siđôn păng Arwat bơngai hơwơ̆r kơ ih; ơ pơlei Tirơ, lu bơngai hơgei lăm
         ih jing bơngai gơh huơ̆r oei hăm ih.9 Lu bơngai gơh hơmet păng lu bơngai hơgei đơ̆ng pơlei Gebal oei hơdai ih wă hơmet ming
         lu thŏng-nan răm. Đĭ-đăng lu thŏng-nan păng lu bơngai huơ̆r năm tơ ih, lăm chă mơdro
         tơplih băl tơmam.10 Lu bơngai char Pherơsơ, bơngai char Lŭt, bơngai char Phŭt lăm khŭl, linh ih, lu sư
         jing linh nuih kơtang lu sư hơtol khêl păng môk tơblah 'bơ̆t tơnăr ih, lu sư ba tơdrong
         ư-ang kơ ih.11 Lu bơngai pơlei Arwat hăm lu linh Hêlek oei tơ kơpal tơnăr tăp dăr lu bơngai Gamat
         gak rim hnam gak. Lu sư hơtol khêl jum dăr kơ tơnăr pơm kơ ih jing 'lơ̆ng hơbŏ.12 Lu bơngai char Tarêsi mơdro hăm ih yua kơ ih đei tôm tơmam, lu sư iŏk hu, mam, kem,
         bơlơ̆k tơplih iŏk tơmam ih.13 Lu bơngai char Jawan, Tubal păng Mêsêk mơdro hăm ih, lu sư iŏk kong, iŏk lu bơngai
         đĭch tơplih iŏk tơmam đơ̆ng ih.14 Lu bơngai pơlei Tôgama iŏk seh tơblah păng aseh iĕ iŏk tơplih tơmam đơ̆ng ih.15 Lu bơngai pơlei Đêđan tĕch mơdro hăm ih, kon pơlei mă đei lơ bŏl teh lăm dơsĭ kư̆m
         tĕch mơdro hăm ih. Lu sư chĕp ba bơla rôih hăm 'long gơnhum tơplih tơmam ih.16 Lu bơngai char Siri mơdro hăm ih yua kơ ih đei mŭk tơmam lơ; lu sư iŏk tơmo jơmŏng,
         che rang, tơmam reng, che 'bui, che brai se, tơmo gĭt tơplih iŏk tơmam ih.17 Char Juđa păng teh đak Isơrael mơdro sa hăm ih; lu sư tĕch 'ba mi, 'ba tơ'bâu, 'bĕng
         'ngam, đak sut, đak rơmă ôliwơ păng pơgang 'bâu phu wă tơplih iŏk tơmam ih18 Yua kơ ih pơjing đei mŭk tơmam tôm tĕch rơkah rơkai, na pơlei Đamach mơdro sa hăm
         ih, sư iŏk sik hơmu đơ̆ng Hêlbôn păng iŏk sŏk triu kok đơ̆ng pơlei sahar lu sư wă
         tơplih hăm tơmam ih.19 Bơngai Wêđan păng Jawan răt tơmam đơ̆ng Usal năm răt tơplih tơmam ih; chĕp ba đei
         mam, 'long hol 'long Kasa, 'long 'bâu phu.20 Lu bơngai Đêđan mơdro hăm ih lu khăn pơm an aseh.21 Lu bơngai Arap păng lu yŏng tih tơring Kêđa mơdro hăm ih păng tĕch mơdro kơ ih triu
         kon, triu tơno păng bơbe bram.22 Lu bơngai mơdro đơ̆ng pơlei Sêba păng pơlei Raama mơdro hăm ih, iŏk lu tơmam 'lơ̆ng
         gĭt, đĭ-đăng lu tơmo gĭt păng maih tơplih iŏk tơmam ih.23 Bơngai mơdro đơ̆ng lu pơlei Haran, Kannê păng Êđen, Sêba, Asur păng Kilmat bơngai
         mơdro sa hăm ih.24 Lu sư mơdro hăm ih lu hơbĕn ao tơpă kăp jên, che hơhĭm, che brai dônh păng ao reng,
         che lơ̆k hơnă đe tanh hăm lơ đak 'brê jơk păng tơlei kŭi kơjăp.25 Lu duk đơ̆ng Tarêsi chơ tơmam mơdro ăn kơ ih na ih đei lơ tơmam rơkah rơkai păng chơ
         trăp tơpă lăm đak dơsĭ.26 Lu bơngai huơ̆r kơ ih, ba ih lăm đak dơsĭ păng kial đơ̆ng gah hơlĕch bah pơrăm ih
         tơ lăm tŏk-bŏk đak dơsĭ.27 Lu mŭk tơmam ih, tơmam mơdro mơchan ih bơngai huơ̆r duk, thơ̆ hơmet, bơngai mơdro,
         đĭ-đăng lu linh ih, hăm đĭ-đăng lu bơngai lăm thŏng-nan gô hiong răm môch lăm đak
         dơsĭ đĭ 'bơ̆t năr tơdrong răm truh kơ ih.28 Kơtơ̆ng lu bơngai huơ̆r ôr krao, lu kon pơlei tơring jum dăr kơ ih hli tơtơ̆.29 Đĭ-đăng lu bơngai huơ̆r duk, lu bơngai bơ̆jang, lu bơngai hơmet jur đĭ đơ̆ng duk tŏk
         đĭ tơ kông jih đak dơsĭ.30 Lu sư gô nhơ̆m hmoi păng ơh sơ'ngon kơ ih, chup 'mui teh klă tơ kơ̆l kơdih păng tơglăng
         lăm tơnuh.31 Lu sư gô hơkôih kơ̆l 'ngôch, hrŭk su 'bi sơ'ngon yua kơ ih, jĭ jơhngơ̆m ơh sơ'ngon
         nhơ̆m hmoi ơh ol.32 Kơplah nhơ̆m hmoi 'mêm kơeng lu sư hmoi jô̆ sơ'ngon kơ ih, hmoi thoi âu: Bu đei tơdrong
         truh thoi pơlei Tirơ, môch hiong biŏng lăm đak dơsĭ?33 Kơplah ih chơ tơmam rok đak dơsĭ sơ̆. Ih pơm kơ lơ kon pơlei hiôk jơnap. Kơ tơmam
         lơ mah rơkah rơkai, ih pơm ăn mơdrŏng kơ lu pơtao lăm teh đak.34 Dang ei hlôi răm krăm hiong lăm đak dơsĭ, mŭk drăm mơdro mơchan păng kon pơlei oei
         hơdai hăm ih kư̆m môch hiong hăm ih.35 Đĭ-đăng kon pơlei oei lăm lu bŏl đak dơsĭ, lăng hlĭch chrêu tơpă yua kơ tơdrong truh
         kơ ih; pơtao lu sư hli tơrơ dêh muh măt lu sư hơ'brơ̆p hơ'brăp.36 Lu bơngai mơdro mơchan hăm ih lăm teh đak, hơhôch tơhuăi ih, yua kơ ih đĭ hiong tôch
         krưp tơpă. Ih jing pă đei dơ̆ng hiong hlŏng hloi truh tơ ning-mônh.’ ”

Khan lê̆ adrol wă blah pơtao Tirơ281 Kră Yang khan kơ inh:2 “Ơ kon bơngai, khan bĕ kơ pơtao Tirơ: Kră Yang khan thoi âu; yua kơ jơhngơ̆m ih pơang,
         ih khan: “Inh jing yang hơ-oei kơpal tang-dŏ pơtao yang lăm tŏk-bŏk đak dơsĭ,” mă-lei
         ih kon bơngai đĕch, ưh kơ sĭ yang ôh mă khan ih tơchĕng khan ih hơgei thoi yang.3 “Âu, ih hơgei hloh kơ Đaniel; ưh kơ đei tơdrong kiơ gơh ôn kơ ih!4 Đơ̆ng tơdrong gơh hơgei hlôh wao, ih pơjing sa đei mŭk tơmam; ih kư̆m mong 'măn hu
         maih lăm hnam mong tơmam.5 Đơ̆ng tơdrong gơh hơgei mơdro sa noh ih jing mơdrŏng tih thoi noh na jơhngơ̆m ih pơang
         yua kơ ih mơdrŏng tih.6 Na Kră Yang khan thoi âu: Yua kơ ih khan jơhngơ̆m đon ih hơgei thoi jơhngơ̆m đon lu
         yang.7 Inh gô ăn lu teh đak nai năm blah ih lu kon pơlei mă pran kơtang hloh lăm lu dêh char
         iung blah ih; lu sư gô iŏk đao blah tơdrong hơgei păng tơdrong 'lơ̆ng rŏ ih, păng
         pơm 'mê̆ kơ tơdrong ư-ang ih.8 Lu sư gô tơlơ̆ ih lăm sơlŭng jrŭ păng ih gô lôch hăm tơdrong lôch krưp dêh lăm đak
         dơsĭ.9 'Bơ̆t anăp lu bơngai pơlôch ih, ih hăm pơ̆n pơma; “Inh âu yang?” Tơpă ih bơngai đĕch,
         ưh kơ sĭ yang ôh, lăm ti lu bơngai pơlôch ih.10 Ih gô lôch nhen thoi bơngai tam mă kăt tơdra akar. Lăm ti lu bơngai tơmoi, yua kơ
         Inh khan boih, Kră Yang khan.’”Nhơ̆m hmoi kơ pơtao Tirơ11 Kră Yang khan kơ inh:12 “Ơ kon bơngai, nhơ̆m hmoi kơ pơtao Tirơ bĕ khan kơ sư: ‘Kră Yang khan thoi âu: Ih
         bơngai đei tôm tơdrong gơh hơgei, 'lơ̆ng rŏ.13 Ih oei tơ pơgar Êđen, pơgar Kră Yang 'Bok Kei-Dei. Ih pơguăng hăm tơmam tơmo gĭt thoi
         jơmŏng tơmo jasper, tơmo saphirê, tơmo Shơkêđô tơmo samarađô, tơmo siađô, tơmo krisôlia,
         tơmo borelô, tơmo tôpasiô, ih hling hrâu hăm maih dơ̆ng. Đơ̆ng năr mă đei pơjing ih
         đei hơmet lê̆ boih dôm tơmam noh.14 Đe tuh kơ ih đak rơmă wă pơm chêrubim gak bơwei. Inh dan ih tơ kơpal kông rơgoh Kră
         Yang 'Bok Kei-Dei; ih yak năm tŏk-bŏk jơmŏng rang hơdah thoi ŭnh.15 Đơ̆ng năr pơjing kơ ih, trong ih yak đe ưh kơ đei wă gơh chrih dĭng tơ năr 'bôh tơdrong
         kơnê̆ truh tơ ih.16 Đơ̆ng ih mơdro sa tih đei mơdrŏng ih pơm kơnê̆ păng yoch; thoi noh na, ơ chêrubim
         gak bơwei, Inh puh lê̆ ih đơ̆ng kông Kră Yang 'Bok Kei-Dei; păng pơlôch ih đơ̆ng lu
         jơmŏng rang hơdah thoi ŭnh.17 Jơhngơ̆m ih pơang yua kơ ih 'lơ̆ng. Tơdrong ư-ang ih pơm kơ ih hiong răm tơdrong gơh
         hơgei. Inh klơ̆m hŭt ih tơ teh 'bơ̆t anăp lu pơtao, Inh jao ih wă ăn kơ lu sư lăng.18 Đơ̆ng tơdrong yoch păng mơdro sa hơlĕnh, ih pơm pơ'mê̆ kơ anih rơgoh ih. Yua kơ thoi
         noh Inh gô ăn ŭnh lĕch đơ̆ng tŏk-bŏk ih wă soh ih păng wă pơm kơ ih jing thoi tơnuh
         kơpal teh 'bơ̆t anăp lu bơngai gô lăng.19 Đĭ-đăng lu bơngai lăm lu adrĕch drung băt kơ ih, gô lăng ih chrơp. Ih gô truh tơ anih
         tôch krưp tơpă. Ih jing pă đei dơ̆ng tơ̆p ning-mônh.’ ”Khan lê̆ adrol blah pơlei Siđôn20 Kră Yang khan kơ inh:21 “Ơ kon bơngai tơwih bĕ muh măt ih gah pơlei Siđôn, khan lê̆ adrol blah sư.22 Khan bĕ kơ sư: Kră Yang khan thoi âu: Ơ pơlei Siđôn, âu, Inh blah ih; Inh wă kơ đei
         ư-ang lăm ih. Lu sư gô băt inh boih Kră Yang, kơplah inh sek tơlang phak ih wă tơ'bôh
         tơdrong rơgoh Inh.23 Inh gô ăn tơdrong lôch hơbuh truh lăm pơlei, tuh pham lĕch sĕch huŏng jơ̆p kơ trong.
         Lu bơngai pơ̆k lôch tơ lăm pơlei, yua kơ đao blah lu sư đơ̆ng puăn pah; na lu sư gô
         băt Inh boih Kră Yang.24 Kơplah noh lu bơngai Isơrael pă đei jơla trŏ, jơla wek đơ̆ng lăm lu teh đak oei jum
         dăr kơ lu sư, lu teh đak mă ngăl areh. Đơ̆ng noh lu sư gô băt Inh boih Kră Yang.25 Kră Yang khan thoi âu: “Kơplah Inh akŭm lu adrĕch Isơrael brŏk đơ̆ng lu kon pơlei
         mă lu sư oei tơklah tơklang, Inh gô tơ'bôh tơdrong 'lơ̆ng rơgoh Inh tơ lăm lu sư 'bơ̆t
         anăp lu teh đak. Na lu sư gô oei tơ lăm teh đak mă Inh ăn boih kơ đĭch đam Inh Jakôp.26 Lu sư oei tơ noh hiôk-hian, pơm hnam pơtăm hơmu. Lu sư oei tơ noh hiôk-hian kơplah
         Inh sek tơlang phak lu teh đak jum dăr lu sư, lu bơngai mă areh kơ lu sư. Lu sư gô
         băt Inh bơih Kră Yang 'Bok Kei-Dei lu sư.

Khan lê̆ adrol blah char Êyiptơ291 Sơnăm mă mơjĭt, khei mơjĭt, năr mơjĭt-'bar, Kră Yang khan kơ inh:2 “Ơ kon bơngai, blah bĕ Pharaôn, pơtao Êyiptơ, khan lê̆ adrol blah sư păng đĭ-đăng
         char Êyiptơ.3 Pơma khan kơ sư: Kră Yang khan thoi âu: “Ơ Pharaôn, pơtao Êyiptơ, âu Inh blah ih,
         ih jing sem brem tih kơnê̆ oei 'bĭch lăm đak glung. Ih khan: “Đak krong Nil noh gah
         Inh, đêl Inh kôch pơm sư.4 Inh gô wŏk kang ih păng ăn lu ka đơ̆ng lăm đak glung ih gô đom tơwŏk tơ kơchap ih.
         Inh gô dui hơđuh ih păng đĭ-đăng lu ka đơ̆ng lu đak glung mă đom tơwŏk tơ kơchap ih
         hơtŏk tơ kông.5 Inh gô klơ̆m hŭt lê̆ ih tơ char glă, Ih hăm lu ka lăm đak glung ih. Ih gô pơ̆k tơ
         lăm bri; pă đei bu iŏk păng ưh kơ đei bu dônh 'bŭ. Inh gô ăn ih jing tơmam sa ăn kơ
         sem bri ala teh păng lu sem păr tơ plĕnh.6 Na đĭ-đăng kon pơlei Êyiptơ gô băt Inh boih Kră Yang, ih thoi 'long jra hăm 'nhĕt
         gơlar kơ adrĕch adrung Isơrael.7 Lăp lu sư rôp ih hăm ti, na ih pơchah tơgơ̆ đĭ, hiĕt hơngiĕng lu sư; lu sư gơning
         'bơ̆t ih, na ih tơgơ̆ pơm kơ lu sư pơ̆k tơgơ̆ kơiĕng.8 Kră Yang khan: Âu, Inh chĕp đao wă phak ih Inh gô pơlôch đĭ bơngai hăm đĭ lu sem dơrong
         đơ̆ng ih.9 Char Êyiptơ gô jing juơ rơhiăng pă đei. Păng lu sư gô băt Inh boih Kră Yang. Yua kơ
         ih khan: Krong Nil noh krang đơ̆ng đêl inh kôch pơm sư,10 lei na 'nâu, Inh blah ih păng lu krong ih, Inh gô pơm kơ char Êyiptơ iŏk đơ̆ng pơlei
         Mikdôl păng pơlei Aswan truh tơ hơdral Êthiôpi jing juơ tơtŭng.11 Ưh pă đei tơpang jơ̆ng bu yak rok noh, kư̆m pă đei jơ̆ng sem bri yak năm trong noh,
         kư̆m ưh pă đei kon pơlei oei tơ noh dơ̆ng, lăm puăn-jĭt sơnăm.12 Lăm puăn-jĭt sơnăm Inh gô pơm kơ char Êyiptơ jing juơ rơhiăng lăm tŏk-bŏk lu char
         juơ rơhiăng păng lu pơlei sư pơchah răm tŏk-bŏk lăm pơlei mă pơchah răm Inh gô pơm
         kơ kon pơlei Êyiptơ tơklah tơklang tơ lăm jơ̆p kơ dêh char.13 Tơpă Kră Yang khan: “Hlôi kơ puăn-jĭt sơnăm, Inh gô akŭm kon pơlei Êyiptơ dơ̆ng, đơ̆ng
         lăm lu kon pơlei mă lu sư tơklah tơklang oei tơ noh.14 Inh gô chông lu bơngai bơnă Êyiptơ wih păng năm ba lu sư wih tơ char Patrôs jing teh
         mă lu sư kơdih sơ̆ mă-lei tơ noh lu sư pơjing char pơtao pơgơ̆r iĕ.15 Char Êyiptơ jing iĕ hloh kơ lu char nai, ưh pă gơh tơiung kơdih hloh kơ lu char nai
         dơ̆ng; Inh gô ăn lu sư iĕ hloh, wă kơ lu sư pă gơh pơgơ̆r lu char nai dơ̆ng.16 Char Êyiptơ ưh pă anih mă lu adrĕch Isơrael gơnang hơmĕng dơ̆ng mă-lei oei tơ'blŏk
         kơ lu sư tơdrong yoch kơnê̆ đêl lu sư pơm; păng lu sư gô băt Inh boih Kră Yang.17 Lăm sơnăm 'bar-jĭt tơpơh, năr mă mônh khei mônh, Kră Yang khan kơ inh:18 “Ơ kon bơngai, Nebukatnessar pơtao đe Babilôn, pơm ăn kơ lu linh sư jang gleh anat
         wă blah pơlei Tirơ; kơ̆l lu sư jing 'ngôch, hơngiĕng lu sư luih pơtao noh hăm lu linh
         sư mă khan blah pơlei Tirơ, hrat pơmat thoi noh ră kư̆m kơbĭ đei kiơ.19 Na, Kră Yang khan: Âu, Inh gô pơjao char Êyiptơ ăn kơ Nebukatnessarpơtao Babilôn; sư gô iŏk chĕp ba tơmam noh păng tơgar iŏk lu tơmam nai păng pơjei
         iŏk teh; noh boih tơmam apah kơ lu linh sư.20 Inh gô pơjao char Êyiptơ ăn kơ sư wă apah tơdrong pơmat gleh sư hlôi blah iŏk, yua
         kơ sư đei bơ̆jang kơ Inh. Kră Yang khan thoi noh.21 Lăm năr noh, Inh gô ăn kơ adrĕch adrung Isơrael, chăt hơke jing pran thoi sem brem
         păng Inh gô ăn kơ ih Êsêkiên gơh pơih 'bơ̆r pơma tŏk-bŏk lu sư; na lu sư gô băt Inh
         boih Kră Yang.”

Kră Yang sek tơlang char Êyiptơ301 Kră Yang khan kơ inh:2 Ơ kon bơngai, athei khan lê̆ adrol thoi âu: Kră Yang khan: Nhơ̆m hmoi bĕ; răm tơpă
         năr ei kơnh!3 Yua kơ năr noh wă jê̆ boih, năr Kră Yang wă jê̆ boih. Năr noh năr măng mu năr noh
         năr đĭ-đăng lu adrĕch adrung lăm teh.4 Đe iŏk đao gô năm blah char Êyiptơ; tơdrong ơh sơ'ngon gô truh lăm char Êthiôp. Lu
         bơngai mă đe pơlôch gô pơ̆k lăm char Êyiptơ; lu mŭk tơmam đe gô iŏk đĭ păng hơnă anih
         kơjăp sư đe pơrăm đĭ.5 Bơngai Êthiôpi, bơngai Put bơngai Lut, đĭ-đăng lu bơngai Arabi păng lu bơngai Libi,
         lu dêh char mă pơgơ̆p hăm bơngai Êyiptơ gô pơ̆k lôch kơ đơ̆ng đao.”6 Kră Yang khan thoi âu: “Lu bơngai mă tơgŭm Êyiptơ gô pơ̆k; jơhngơ̆m pran kơtang mă
         lu sư ư-ang gô huŏng. Lu sư gô pơ̆k huŏng yua kơ đao tơ noh, iŏk đơ̆ng Mikdôl truh
         tơ Aswan, Kră Yang khan thoi noh.7 Lu sư gô jing juơ rơhiăng, lăm lu char jum dăr đĭ juơ rơhiăng păng pơlei lu sư gô
         pơchah răm tŏk-bŏk lăm lu pơlei pơchah răm.8 Na lu sư gô băt Inh boih Kră Yang, kơplah Inh ăn ŭnh sa tơ char Êyiptơ păng lu bơngai
         mă tơgŭm lu sư kư̆m pơchah răm.9 Lăm năr noh, đei lu bơngai lĕch đơ̆ng Inh tŏk duk năm roi tơhli tơdrong krưp kơ lu
         bơngai Êthiôpi kơplah oei hiôk-hian. Lu sư gô sơ'ngon tơtăm lăm năr răm truh tơ Êyiptơ;
         yua kơ năr noh jê̆ truh boih!”10 Kră Yang khan thoi âu: Inh gô yua tơpang ti Nebukatnessar, pơtao Babilôn, wă pơlôch
         khŭl kon pơlei Êyiptơ.11 Sư hăm lu linh sư jing kơnê̆ dêh hloh kơ lu bơngai nai lu sư, gô truh wă pơrăm teh.
         Lu sư gô toh đao blah Êyiptơ, teh noh gô 'bĕnh kơ bơngai mă đe pơlôch.12 Inh gô ăn kơ đak krong hrơ̆ păng tĕch ăn teh đak kơ lu bơngai kơnê̆. Inh gô yua ti
         lu kon tơmoi pơm kơ teh noh hăm lu tơmam lăm noh jing răm pă đei. Inh boih Kră Yang
         khan nơ̆r 'nâu.13 Kră Yang khan: “Inh gô pơrăm lu rup yang păng pơrăm pơđĭ pơgoh lu rup yang đơ̆ng pơlei
         Nôp. Lăm char Êyiptơ ưh pă đei yŏng pơgơ̆r dơ̆ng; Inh gô ăn tơdrong hli krưp kơ lu
         bơngai lăm char Êyiptơ.14 Inh gô pơm ăn kơ tơring Phatrôs jing răm pă đei; ăn ŭnh sa tơ pơlei Sôan păng phak
         pơlei Thêbes.15 Inh gô tuh hil kơ pơlei Sin, pơlei mă kơjăp lăm char Êyiptơ păng pơrăm kon pơlei Thêbes16 Inh gô soh char Êyiptơ, pơlei Sin gô jĭ tơpă pă kĕ pơmat-tat; pơlei Na gô pơrăm pơchah
         đĭ, pơlei Thêbes gô tơ'bơ̆p tơdrong tơblah rim năr.17 Lu kon tơdăm pơlei Heliôpolis păng pơlei Phibêsêt gô lôch răm kơ đao păng lu kon adruh
         gô pơm bơnă.18 Tơ pơlei Tahpanhes, kơ'năr đei măng mu kơplah Inh gô pơrăm lê̆ 'long ăt char Êyiptơ;
         tơ noh jơhngơ̆m pran pơang lu sư gô pơrăm đĭ pă đei. Hơmơ̆l găm gô klơ̆p gom char
         noh, lu kon pơlei sư gô pơm bơnă.19 Inh gô phak char Êyiptơ păng lu sư gô băt Inh boih Kră Yang.20 Sơnăm mơjĭt-mônh, năr tơpơh khei mônh, Kră Yang khan kơ inh:21 “Ơ kon bơngai, Inh gơ̆ lê̆ boih ti Pharaôn, pơtao Êyiptơ. Âu, sư ưh pă gơh pơ̆n ming
         hơmet wă kơ klaih; wă kơ pran dơ̆ng wă kơ gơh chĕp đao.22 Na Kră Yang khan thoi âu: Âu, Inh blah Pharaôn pơtao Êyiptơ gô gơ̆ lê̆ 'bar pah ti
         sư, đao đơ̆ng ti sư gô huŏng tơ teh.23 Inh gô ăn kon pơlei Êyiptơ gô tơklah tơklang oei tơ lăm adrĕch adrung nai păng tơ
         lăm lu char nai.24 Inh gô ăn kơ ti pơtao Babilôn pran păng ăn đao Inh lăm ti sư; Inh gô gơ̆ lê̆ ti Pharaôn,
         pơtao Êyiptơ na sư gô hmoi ôr 'bơ̆t anăp pơtao Babilôn thoi minh 'nu bơngai rơka ôr
         wă jê̆ lôch.25 Inh gô ăn kơ ti pơtao Babilôn jing pran kơtang. Mă-lei lu ti Pharaôn gô huŏng. Na
         lu sư gô băt Inh boih Kră Yang. Inh ăn boih đao lăm ti pơtao Babilôn păng sư yơ̆r
         đao blah char Êyiptơ.26 Inh gô ăn kơ kon pơlei Êyiptơ tơklah tơklang oei tơ lăm adrĕch adrung đe, ăn lu sư
         chă oei jơ̆p kơ teh đak. Na lu sư gô băt Inh boih Kră Yang.Tơdrong truh kơ Pharaôn hăm lu kon pơlei sư

311 Lăm sơnăm mă mơjĭt-mônh, khei pêng, năr mă mônh, Kră Yang khan kơ inh thoi âu:2 “Ơ kon bơngai khan bĕ kơ Pharaôn pơtao Êyiptơ, păng đĭ kon pơlei sư Tơdrong tih krưp
         ih wă pơting hăm bu?3 To, char Asiri thoi 'long hơngo lăm kông Liban, dơng tơ'bla hla hơdrih, yơ̆p să thoi
         bri, tơm tih kơjung, păng kơnhŏng sư kơjung truh tơ hơmơ̆l.4 Đak rong wă kơ sư wơ̆, đak glung tih jrŭ pơm kơ sư kơjung; lu đak ro jum dăr kơ anih
         đe pơtăm sư, lu chơnglah krong ro ruh rim kơ tơnơm 'long tơ bri;5 Đơ̆ng đak ruh hơiuh na 'long wơ̆ tih kơjung hloh kơ đĭ-đăng lu 'long lăm bri; dơng
         hla tơ'bla bluh jing, dơng tơ'bla bluh kơjung yua kơ đei đak lăm rơh sư.6 Lu adrĕch sem păr tơ plĕnh pơm tơpu tơ tơ'bla sư; lu sem bri tuh tơ ala yơ̆p sư păng
         đĭ-đăng lu adrĕch adrung tih kon bơngai oei lăm yơ̆p sư.7 Sư jing 'lơ̆ng rŏ yua kơ tơm sư tih kơjung; păng rơh sư sôr jrŭ lăm đak.8 Lu 'long hơngo lăm pơgar Kră Yang 'Bok Kei-Dei ưh kơ gơh pơting hăm sư mă 'long hơngo
         hla iĕ nai kư̆m ưh kơ dang sư, ưh kơ đei 'long ayơ lăm pơgar Kră Yang 'Bok Kei-Dei
         'lơ̆ng rŏ hơtŏ hăm sư.9 Inh pơm ăn kơ 'long noh jing 'lơ̆ng rŏ, đei dơng tơ'bla trưp trap. Dĭng mah đĭ-đăng
         'long lăm pơgar Êđen, pơgar Kră Yang 'Bok Kei-Dei mah 'ngeng kơ sư.10 Na Kră Yang khan thoi âu: Yua kơ sư tih kơjung, kơnhŏng kơjung truh tơ hơmơ̆l hăm
         lu dơng tơ'bla hla trưp trap, lei na jơhngơ̆m sư pơang kơ akâu sư tih kơjung,11 Inh pơjao sư lăm tơpang ti bơngai yŏng pran kơtang lăm dêh char nai wă kơ bơngai noh
         pơm kơ sư trŏ thoi tơdrong kơnê̆ sư pơm. Inh achăng lê̆ sư boih.12 Lu bơngai tơmoi đơ̆ng dêh char pơm kơnê̆ nuih pran kơtang hloh, gô kăl tơpăk lê̆ sư.
         Lu dơng tơ'bla sư gô huŏng tơ kông hăm tơ lăm lu thŭng; lu dơng sư tơgơ̆ huŏng tơ
         lăm thong, lu kon pơlei weh ataih pă ngôi yơ̆p păng achăng tŭk lê̆ sư.13 Lu sem păr gô kôp tơ tơm 'long păk noh, hăm lu sem bri gô oei tơ lăm hơmŭl hla sư
         noh.14 Thoi ei na ưh kơ đei 'long ayơ jê̆ đak mă đei chăt kơjung, dah kơnhŏng sư kơjung truh
         tơ hơmơ̆l păng kư̆m ưh pă đei 'long ayơ mă đei đak ruh hơiuh lơ̆m chăt tih kơjung
         tih hloh thoi noh yua kơ lu sư đĭ-đăng pơjao kơ tơdrong lôch, jrŭ tơ hơla teh, hơdai
         hăm lu bơngai yoch mă lôch jur tơ lăm sơlŭng jrŭ.15 Kră Yang khan thoi âu: Lăm năr mă sư huŏng lăm anih bơngai lôch, Inh ăn kơ lu bơngai
         nhơ̆m hmoi, Inh klơ̆p lê̆ sơlŭng jrŭ, găn lê̆ lu glung găn lê̆ lu đak ro jăng. Inh
         ăn kơ kông Liban sơ'ngon yua kơ sư păng đĭ-đăng lu 'long tơ bri jô kro yua kơ sư.16 Inh ăn kơ lu adrĕch adrung hli tơrơ kơplah kơtơ̆ng tơdrong sư pơchah răm 'bơ̆t Inh
         tơhuŏng sư tơ anih lôch, hơdai hăm đĭ-đăng lu bơngai huŏng tơ sơlŭng jrŭ! Dang ei
         đĭ-đăng lu 'long tơ pơgar Êđen, lu 'long 'lơ̆ng đei rơih iŏk lu 'long 'lơ̆ng đơ̆ng
         kông Liban, đĭ-đăng lu 'long mă đei đak hơiuh lơ̆m, đĭ lu 'long noh đei tơdrong pơlung
         lăm hơlŭng jrŭ.17 Lu sư kư̆m huŏng tơ dơnâu ŭnh hơdai hăm sư, hơdai hăm lu bơngai lôch kơ đao gưm lu
         bơngai tơpôl akŭm băl lăm dêh char lu sư ngôi ala yơ̆p sư.18 Dôm lu 'long lăm pơgar Êđen, ih nhen thoi 'long ayơ mă tih-tin 'lơ̆ng rŏ? Inh kư̆m
         gô tơhuŏng ih tơ lăm dơnâu ŭnh hơdai hăm lu 'long lăm pơgar Êđen; ih gô 'bĭch hơdai
         hăm lu bơngai mă ưh kơ chu kăt tơdra hơkar, hăm lu bơngai lôch kơ đao gưm. Noh Pharaôn
         păng đĭ-đăng lu kon pơlei sư Kră Yang khan bơih.”

Nhơ̆m hmoi kơ Pharaôn321 Sơnăm mơjĭt-'bar, năr minh khei mơjĭt-'bar, Kră Yang khan kơ inh:2 “Ơ kon bơngai, athei nhơ̆m hmoi kơ Pharaôn pơtao Êyiptơ, khan bĕ kơ sư: ‘Ih nhen thoi
         dăm-brang lăm lu dêh char, ih kư̆m thoi sem brem kơnê̆ lăm đak dơsĭ, pơm kơ lu đak
         glung tơprah, ih wơ̆r đak hăm jơ̆ng, pơm kơ lu đak glung jing gơsŏk.3 Kră Yang khan thoi âu: Inh gô dăng hơnhuăl tơ ih, kơplah đei lu kon pơlei akŭm; lu
         sư gô dui ih tơ lăm hơnhuăl Inh.4 Inh gô klơ̆m hŭt ih tơ teh păng hŭt lê̆ ih tơ bri na Inh gô ăn kơ lu sem păr kôp tơ
         ih păng lu sem bri gô sa ih phĭ hrăp.5 Inh gô lê̆ sĕch ih tơ kơpal kông păng akâu ôm ih 'bŭ kơlơ̆p 'bĕnh kơ thŭng thong.6 Inh gô ăn pham ih ro 'bĕnh kơ teh, truh tơ rim kông păng lu thong đak 'bĕnh kơ akâu
         ih.7 Kơplah Inh pơlôch ih, Inh pĕng klơ̆p lê̆ plĕnh pơm kơ sơnglŏng măng mu. Inh gô pĕng
         klơ̆p lê̆ măt 'năr hăm hơmơ̆l păng măt khei kư̆m ưh kơ đei hơdah dơ̆ng.8 Inh gô ăn kơ lu tơdrong hơdah kơpal plĕnh jing măng mu tơ ih; Inh gô ăn măng mu truh
         tơ lăm char ih Kră Yang khan thoi noh.9 Inh gô pơm kơ jơhngơ̆m lơ kon pơlei gô rŭng răng kơplah Inh roi tơdrong wă pơrăm ih
         tơ lăm lu dêh char, truh tơ lu dêh char tam mă băt.10 Inh gô ăn kơ kon pơlei lăng ih, chrêu kơ đon păng pơtao lu sư gô hli tơtơ̆ yua kơ
         ih; kơplah Inh yơ̆r đao 'bơ̆t anăp lu sư. Lăm năr mă ih pơchah răm lu sư hli tơtey,
         rim jơ rim 'nu tơtăm kơ tơdrong arih lu sư kơdih.”11 Kră Yang khan thoi âu: Đao lu pơtao Babilôn gô blah ih.12 Inh ăn kơ kon pơlei ih gô pơ̆k kơ đao lu bơngai nuih pran, lu bơngai mă kơnê̆ lăm
         dêh char. Lu sư gô blah pơrăm tơdrong pơang char Êyiptơ păng đĭ-đăng kon pơlei sư
         gô pơrăm đĭ.13 Inh gô pơrăm đĭ lu sem dơrong chă sa jih đak glung ro tih, jơ̆ng kon pơlei păng jơ̆ng
         kơchôp lu sem bri ưh pă kôch pơm kơ đak gơsŏk dơ̆ng.14 Kơplah noh Inh gô ăn kơ đak hlăng hơđơ̆ng, păng glung ro thoi đak rơmă Ôliwơ, Kră
         Yang khan thoi noh.15 Mưh Inh ăn kơ char Êyiptơ jing juơ, hơpuih pơgoh đĭ lu tơmam sư đơ̆ng teh păng Inh
         teh pơlôch lu bơngai oei lăm char noh, kơplah noh lu sư gô băt Inh boih Kră Yang.16 Âu boih tơdrong nhơ̆m hmoi; lu sư gô hơri pôk. Lu kon drŏ-kăn lăm jơ̆p kơ dêh char
         gô hơri 'bai nhơ̆m hmoi noh, lu sư gô hơri 'bai hơri nhơ̆m hmoi kơ char Êyiptơ. Păng
         ăn kơ đĭ-đăng kon pơlei lu sư, Kră Yang khan thoi noh.”17 Lăm sơnăm mă mơjĭt-'bar, khei mônh năr mơjĭt Kră Yang khan kơ inh:18 “Ơ, kon bơngai nhơ̆m hmoi bĕ, kơ lu kon pơlei lơlap lăm char Êyiptơ, puh tơlơ̆ bĕ
         sư hăm đĭ-đăng lu kon drŏ-kăn adrĕch adrung pơang huŏng tơ ala teh sŭng, hơdai hăm
         lu bơngai jur tơ hơlŭng jrŭ!19 Khan bĕ kơ lu sư, ih 'lơ̆ng guăng hloh kơ bu? Jur bĕ năm 'bĭch hơdai hăm lu bơngai
         ưh kơ kăt tơdra akar.20 Lu sư gô pơ̆k lôch hơdai lu bơngai mă đe pơlôch hăm đao, dui ba sư hơdai hăm lu kon
         pơlei lơ lu sư.21 Lu bơngai yŏng nuih kơtang hơdai hăm lu buăl sư đơ̆ng lăm dêh atâu sư khan: ‘Lu bơngai
         ưh kơ kăt tơdra akar, lu bơngai mă đe pơlôch hăm đao, lu sư jur boih tơ âu 'bĭch hreh
         tơthĕng.22 Yŏng Asiri hăm đĭ-đăng kon pơlei sư oei tơ noh, bơsat lu sư jum dăr kơ sư, đĭ-đăng
         lu sư đe pơlôch hăm đao;23 Bơsat lu sư lê̆ tơ lăm sơlŭng jrŭ, lu kon pơlei oei jum dăr kơ bơsat noh, đĭ-đăng
         lu sư noh đe pơlôch hăm đao; lu bơngai noh boih bơngai mă pơm kơ teh đak lu bơngai
         arih hli.24 Elam hăm đĭ-đăng lu sư oei tơ noh, bơsat lu sư tăp dăr; đĭ-đăng lu sư pơ̆k lôch đe
         pơlôch hăm đao. Lu sư bơngai ưh kơ chu kăt tơdra akar jur lăm bơsat; lu sư bơngai
         mă hlôi pơm kơ lu char bơngai arih hli tơrơ. Lu sư pŭ iŏk mơlâu hơdai hăm lu bơngai
         jur lăm sơlŭng jrŭ.25 Đe pơm ăn boih minh pôm giơng 'bĭch tŏk-bŏk lu bơngai mă đe pơlôch hơdai hăm đĭ-đăng
         lơlap kon pơlei oei jum dăr kơ bơsat sư. Đĭ-đăng lu sư bơngai ưh kơ đei kăt tơdra
         akar, đe pơlôch hăm đao yua kơ lu sư pơm kơ char lu bơngai arih hli tơrơ. Lu sư pŭ
         iŏk mơlâu hơdai hăm lu bơngai jur lăm sơlŭng jrŭ; đe 'măn lu sư hơdai hăm lu bơngai
         mă đe pơlôch.26 Mesek hăm Tubal păng đĭ-đăng lu kon pơlei sư oei tơ noh; bơsat lu sư oei jum dăr kơ
         sư. Đĭ-đăng lu sư ưh kơ kăt tơdra akar ngăl, đe pơlôch hăm đao. Lu sư đei pơm kơ char
         lu bơngai arih hli tơrơ.27 Lu sư ưh kơ 'bĭch hơdai ôh hă hăm lu bơngai linh nuih kơtang sơ̆ mă pơ̆k lôch hơdai
         hăm bơngai ưh kơ đei kăt tơdra akar, lu bơngai mă jur tơ lăm sơlŭng jrŭ hơdai hăm
         lu tơmam tơblah păng đao tơ ala kơ̆l sư? Mă-lei tơdrong yoch lu sư gô dan tơ kơpal
         kơting lu sư. Lu linh nuih kơtang âu đei pơm kơ dêh char lu bơngai arih hli tơrơ28 Mă-lei ih đe gô teh pơrăm ih lôch 'bĭch hơdai hăm lu bơngai ưh kơ kăt tơdra akar,
         lu bơngai mă đe pơlôch hăm đao.29 Eđôm kư̆m oei tơ noh, lu pơtao hăm đĭ-đăng lu yŏng sư, mă khan lu sư nuih kơtang ră
         kư̆m jô̆ hơdai hăm lu bơngai mă lôch kơ đao; lu sư 'bĭch hơdai hăm lu bơngai ưh kơ
         kăt tơdra akar, lu bơngai mă jur lăm sơlŭng jrŭ.30 Đĭ-đăng lu yŏng char gah yă-nơ̆m, hơdai hăm đĭ-đăng lu kon pơlei Siđôn oei tơ noh,
         lu sư pŭ iŏk tơdrong mơlâu jur năm hơdai lu bơngai mă đe pơlôch, mă khan lu sư nuih
         kơtang pơm kơ đe hli tơrơ ră. Lu sư 'bĭch hơdai hăm lu bơngai ưh kơ kăt tơdra akar
         lu bơngai mă đe pơlôch hăm đao, lu bơngai mă pŭ tơdrong mơlâu jur tơ lăm sơlŭng jrŭ.31 Pharaôn gô 'bôh lu đe noh, sư gô pơlung kơdih sư, yua kơ đĭ-đăng lơ kon pơlei sư,
         Pharaôn păng đĭ-đăng lu linh sư, đe pơlôch boih hăm đao, Kră Yang khan.32 Mă khan Inh lê̆ sư pơm rai dêh tơhli lăm char bơngai arih, Pharaôn hăm đĭ-đăng kon
         pơlei sư gô tơ'bĭch hơdai hăm lu ưh kơ kăt tơdra akar, hơdai hăm lu bơngai đe pơlôch
         hăm đao, Kră Yang khan thoi noh.”

Êsêkiên bơngai gak331 Kră Yang khan kơ inh:2 Ơ kon bơngai, pơma bĕ kơ lu kon pơlei ih khan kơ lu sư: Mưh Inh ăn đao hơlă truh tơblah
         minh tŏ char na lu kon pơlei lăm char noh rôp minh 'nu bơngai lăm lu sư, pôk ăn kơ
         sư jing minh 'nu bơngai gak;3 păng tơdah sư 'bôh đao hơlă truh tơ char noh na sư hlôm keng wă tơbăt kơ kon pơlei;4 na dah bu kơtơ̆ng re keng mă-lei ưh kơ kơchăng lê̆ kơ lu đao hơlă pơlôch sư lei, pham
         sư gô tuh tơ kơpal kơ̆l sư,5 Yua kơ sư kơtơ̆ng boih keng re, mă ưh kơ kơchăng, pham sư gô tuh tơ kơdih sư, mă-lei
         tơdah sư kơchăng, sư gô pơklaih tơdrong arih sư.6 Tơdah bơngai gak 'bôh đao hơlă truh blah mă ưh kơ hlôm keng, kon pơlei ưh kơ băt kơchăng,
         na đao hơlă noh blah đei minh 'nu bơngai lôch yua kơ tơdrong yoch sư kơdih, mă-lei
         Inh gô tơpŭ pham noh tơ tơpang ti bơngai gak.7 Gah ih, ơ kon bơngai, Inh wơh ih jing bơngai gak lu bơngai Isơrael; tơdah ih kơtơ̆ng
         mơ̆ng bĕ nơ̆r Inh. Na athei lu sư kơchăng.8 Mưh Inh khan kơ lu bơngai yoch, Ơ bơngai yoch, tơpă iĕm gô lôch mă-lei ih ưh kơ khă
         ôh lu bơngai yoch athei achăng lê̆ trong sư, sư gô lôch lăm tơdrong yoch sư; mă-lei
         Inh gô tơpŭ kơ ih pham sư.9 Tơdah ih đei khă lu bơngai pơm yoch wă kơ sư achăng lê̆ trong sư, mă-lei sư ưh kơ
         lê̆ trong kơnê̆ sư, na sư lôch yua kơ tơdrong yoch sư, lei ih arih huay kơ pŭ yoch
         ôh.10 Ơ kon bơngai khan bĕ kơ adrĕch Isơrael: “Lu iĕm khan: ‘Dôm tơdrong kơnê̆ hăm tơdrong
         yoch lu nhôn, kơtĭt trăp dêh tơ lu nhôn, lu nhôn wă lôch yua kơ tơdrong yoch noh lei
         lu nhôn pơm liơ gơh đei arih.’11 Khan bĕ kơ lu sư, Thoi Inh mă arih Kră Yang khan: Inh ưh kơ hiôk ôh kơ tơdrong lu
         bơngai yoch lôch, Inh hiôk dah sư achăng lê̆ trong tơdrong yoch sư na đei tơdrong
         arih; wih bĕ, wih bĕ, weh đơ̆ng trong tơdrong yoch iĕm, ơ hnam Isơrael. Yua kơ kiơ
         iĕm wă lôch?.12 Gah ih, ơ kon bơngai, khan bĕ kơ pơlei pơla ih, Tơdrong tơpăt lu bơngai tơpăt ưh kơ
         gơh pơklaih sư ôh lăm năr sư pơm yoch; tơdrong kơnê̆ lu bơngai pơm yoch ưh kơ gơh
         tơpơ̆k sư lăm năr sư weh achăng đơ̆ng tơdrong yoch sư. Bơngai tơpăt ưh kơ đei arih
         yua đơ̆ng tơdrong tơpăt sư lăm năr sư pơm yoch,13 Tơdah Inh khan kơ bơngai tơpăt. Tơpă ih gô arih mă-lei tơdah sư gơnang kơ tơdrong
         tơpăt sư kơdih na pơm yoch, Inh ưh pă đei 'blŏk dơ̆ng kơ tơdrong tơpăt mă sư pơm boih,
         na sư gô lôch lăm tơdrong yoch sư đêl pơm.14 Kŭm thoi noh mơ̆n tơdah Inh khan kơ bơngai pơm yoch, Tơpă ih gô lôch mă-lei tơdah
         sư achăng lê̆ tơdrong yoch na pơm tơdrong tơpăt pơm 'lơ̆ng;15 tơdah bơngai pơm yoch noh pơdrâu tơmam đêl pơkăm đơ̆ng tŏk iŏk păng pơdrâu tơmam đêl
         sư tơtông, arih sa kiơ̆ trong juăt arih 'lơ̆ng, ưh pă pơm tơdrong kơnê̆, tơpă sư gô
         arih, sư ưh pă lôch dơ̆ng.16 Dôm tơdrong yoch đêl sư pơm ưh pă 'blŏk dơ̆ng boih; sư pơm kiơ̆ tơdrong juăt păng
         tơdrong tơpăt na sư gô arih.17 Lu kon pơlei pơla ih khan: Trong Kră Yang ưh kơ tơpăt. Mă-lei tă tơ trong lu sư ưh
         kơ tơpăt.18 Tơdah bơngai tơpăt lê̆ tơdrong tơpăt sư pơm tơdrong kơnê̆, sư gô lôch yua kơ tơdrong
         yoch noh.19 Tơdah bơngai pơm yoch achăng lê̆ tơdrong yoch na sư pơm 'lơ̆ng kiơ̆ khôi juăt pơm
         tơpăt, yua kơ đơ̆ng lu tơdrong noh sư gô arih.20 Lu iĕm khan: ‘Trong Kră Yang ưh kơ tơpăt!’ Ơ adrĕch Isơrael, Inh gô sek tơlang lu
         iĕm rim 'nu kiơ̆ kơ trong lu sư kơdih.”21 Lăm năr pơđăm khei mơjĭt, sơnăm mơjĭt-'bar đơ̆ng rŏng kơ lu nhôn jing bơnă đe, đei
         minh 'nu bơngai klaih đơ̆ng pơlei Jêrusalem năm tơbăt kơ inh: “Pơlei Jêrusalem đe
         iŏk boih.”22 Ti Kră Yang dan kơpal inh gah kơsơ̆ adrol kơ bơngai năm roi noh truh; Sư ăn kơ inh
         gơh pơma dơ̆ng adrol kơ bơngai noh truh tơ inh kiơ̆ pơgê, 'bơ̆r inh gơh pơma pă kơmlo
         dơ̆ng.23 Kră Yang khan kơ inh:24 “Ơ kon bơngai, lu bơngai oei lăm char Isơrael juơ tơtŭng âu đei pơma: 'Bok nhôn Abraham
         lăp minh 'nu sư đei iŏk char 'nâu, mă-lei lu bơ̆n bơngai lơ, sĭt bơ̆n gô iŏk teh char
         âu wă jang sa.25 Lei na khan bĕ kơ lu sư, Kră Yang khan thoi âu: Yua kơ lu iĕm sa 'nhĕm oei pham, măt
         lu iĕm maih lăng tơ rup yang, lu iĕm tuh pham pơlôch băl, lei lu iĕm gô iŏk char âu
         hă?26 Lu iĕm gơnang kơ đao hơlă iĕm, pơm tơdrong kơnê̆ krưp, rim 'nu lu iĕm pơm kơnê̆ 'mê̆-'mach
         hăm akăn lu rông 'bôt kơdih; na lu iĕm gô iŏk asong băl char âu hă?27 Khan bĕ kơ lu sư tơdrong âu: Kră Yang khan Thoi Inh mă arih, lu bơngai lăm anih răm
         rai gô lôch kơ đao; Lu bơngai oei lăm kơđông dah lăm hơlŭng gô lôch kơ jĭ hơbuh, lu
         bơngai oei lăm bri brah gô pơm tơmam sa kơ lu sem bri.28 Inh gô pơm kơ char âu jing juơ tơtŭng pơchah pơchek, tơdrong pơang lu sư gô tôch;
         kông Isơrael jing juơ pă đei bu oei yak trong noh.29 Kơplah noh lu sư gô băt inh boih Kră Yang, Inh boih ăn kơ char 'nâu jing pă đei, pơchah
         pơchek yua kơ tơdrong kơnê̆ krưp mă lu sư đei pơm.’30 Bĭ ih ơ kon bơngai, lu kon pơlei pơla, kon sâu ih, pơma roi 'bơm kơ ih tơ dur pơlei,
         hăm 'bơ̆t 'măng hnam, pơma dơnuh băl tơduă lu sư, rim 'nu, bĕ bơ̆n năm mơ̆ng nơ̆r
         đơ̆ng Kră Yang pơma kiơ.31 Lu sư năm tơ ih thoi kon pơlei Inh juăt kơ năm, lu sư năm mơ̆ng nơ̆r ih thoi kon pơlei
         Inh; mă-lei lu sư ưh kơ pơm kiơ̆ tơdrong noh ôh 'bơ̆r lu sư pơm khan 'mêm mơnat, jơhngơ̆m
         lu sư chă tơdrong đei lơi yua kơdih akâu.32 Kiơ̆ kơ lu sư lăng, ih thoi bơngai hơri tơdrong hưch wă hiôk, hơri tơ'nguơ̆ hơbôn,
         đei brŏ reh pơjuang hiôk; lu sư mơ̆ng nơ̆r ih đĕch mă-lei ưh kơ pơm kiơ̆.33 Mưh tơdrong 'nâu truh, gô truh tơpă, lu sư gô băt đei minh 'nu 'bok khan lê̆ adrol
         oei lăm lu sư.”

Lu bơngai wei Isơrael ưh kơ tơnăp341 Kră Yang khan kơ inh:2 Ơ kon bơngai, khan lê̆ adrol wă blah plơ̆ lu bơngai wei triu, lu bơngai wei rong Isơrael;
         khan lê̆ adrol pơma kơ lu sư, athei khan lê̆ kơ bơngai wei triu: Kră Yang khan thoi
         âu: Răm-'băm tơpă, ơ lu bơngai wei rong Isơrael, lăp hiơ̆k kơ wei rong kơdih akâu
         đĕch, hăm trŏ kơ lu bơngai wei triu noh wei rong khŭl triu dah kiơ?3 Lu iĕm sa 'nhĕm rơmă, hrŭk ao sŏk triu, lu iĕm 'buh sa kon triu bek, mă-lei iĕm ưh
         kơ wei rong lu triu.4 Lu kon triu tơrăn, iĕm ưh kơ tơgŭm ăn kơ lu sư pran; lu triu jĭ, iĕm ưh kơ ming hơmet
         wă kơ klaih; lu triu rơka, iĕm ưh kơ đei hơmet lu triu mă jrok tơklah tơklang, lu
         iĕm ưh kơ chông brŏk lu kon triu mă jrok hiong lu iĕm ưh kơ năm chă. Lu iĕm wei rong
         sư hăm tơdrong pơgŏ pơđep.5 Yua kơ ưh kơ đei bơngai bơwei, kon triu tơklah tơklang, lu sư tơklah tơklang jing
         tơmam sa lu sem bri.6 Lu triu Inh tơklah jơ̆p kơ kông kŏ păng groi kơjung. Lu triu Inh tơklah tơklang jơ̆p-jang
         kơ lăm teh đak, ưh kơ đei bu 'moi ưh kơ đei bu chơchă.7 Thoi noh ơ lu bơngai wei triu, mơ̆ng bĕ nơ̆r Kră Yang:8 Kră Yang khan: Thoi Inh mă arih, yua kơ ưh kơ đei bơngai wei, triu Inh jing tơmam
         tơgar iŏk, jing tơmam sa kơ lu sem bri brah; lu bơngai wei ưh kơ chơchă triu Inh,
         lu sư hăt wei kơdih akâu ưh kơ wei khŭl triu Inh.9 Na, ơ lu bơngai wei, mơ̆ng bĕ nơ̆r Kră Yang!10 Kră Yang khan thoi âu: Inh wă blah lu bơngai wei triu. Inh gô dui iŏk triu Inh đơ̆ng
         ti lu sư; Inh ưh pă ăn kơ lu sư wei triu Inh dơ̆ng păng lu sư ưh pă gơh 'me rong kơdih
         dơ̆ng; Inh dŏng iŏk triu Inh đơ̆ng lăm 'bơ̆r lu sư, wă kơ triu Inh ưh pă pơm tơmam
         sa kơ lu sư dơ̆ng.11 'Nâu nơ̆r Kră Yang khan: Inh kơdih gô chă triu Inh păng rong bơwei lu sư. 12 Thoi bơngai wei triu oei hơdai triu păng jô̆ lăng khŭl triu hiong, Inh kư̆m jô̆ lăng
         khŭl triu Inh; Inh gô dŏng pơklaih lu sư đơ̆ng rim anih mă lu sư tơklah tơklang lăm
         năr măng mu gueo. 13 Inh gô chông lu sư lĕch đơ̆ng lăm lu kon pơlei; Inh gô akŭm lu sư đơ̆ng jơ̆p kơ teh
         đak păng ba lu sư tơ dêh char lu sư kơdih. Inh gô wei rong lu sư tơ kông Isơrael,
         jê̆ thong đak păng tơ jơ̆p kơ anih mă kon pơlei oei lăm tơring. 14 Inh gô wei rong lu sư tơ anih 'nhĕt 'lơ̆p hơdrih; hơdrong lu sư oei tơ kơpal kông
         Isơrael, tơ noh lu sư gô 'bĭch pơdơh hiôk-hian păng sa 'nhĕt 'lơ̆p hơdrih tơ jơ̆p
         kơpal kông Isơrael. 15 Inh kơdih gô wei triu Inh, păng Inh kơdih gô ăn kơ lu sư drum pơdơh, Kră Yang khan
         thoi noh. 16 Inh gô chă lu triu tơklah, Inh gô anhăk ba lu triu jrok wih brŏk, Inh gô pơ̆n hơmet
         lu triu rơka păng tơgŭm triu ayơ đei jĭ jăn jing pran. Mă-lei lu triu bek, pran Inh
         gô pơlôch, yua kơ Inh gô wei rong lu triu inh hăm tơdrong 'lơ̆ng tơpăt.17 Kră Yang khan: Bĕ lu iĕm, ơ triu Inh, Inh gô sek tơlang triu tơduă triu, triu tơno
         păng bơbe bram.18 Lu iĕm sa 'nhĕt hơdrih 'lơ̆ng, ưh tam mah ôh hă? Na iĕm iŏk jơ̆ng pơjuă lê̆ 'nhĕt
         mă oei oei noh; iĕm nhă đak hlăng boih na iŏk jơ̆ng jur pơpŭk lê̆ gơsŏk đĭ lu đak
         mă oei oei noh.19 Lu triu Inh sa săi 'nhĕt mă đêl lu iĕm pơjuă păng nhă nhăi đak gơsŏk mă lu iĕm pơpŭk
         hă?20 Na, Kră Yang khan kơ lu sư thoi âu: Inh kơdih gô sek tơlang bre triu bek păng lu triu
         hơkĕ.21 Lu iĕm yua kơiĕng păng hơngiĕng na tŭn, iŏk hơke tơ̆m lu triu tơrăn dĭng mah lu sư
         jing tơklah tơklang.22 Na Inh gô pơklaih khŭl triu Inh lu sư ưh pơm tơmam sa kơ lu bơngai tơtông tơgar iŏk
         dơ̆ng păng Inh gô sek tơlang kơ triu hăm triu.23 Inh gô ăn đei minh 'nu bơngai wei rong lu sư; bơngai wei lu sư noh Đawit, đĭch đam
         Inh. Sư boih bơngai rong lu sư.24 Inh, Kră Yang 'Bok Kei-Dei lu sư, gah Đawit, đĭch đam Inh, pơm pơtao lu sư. Inh Kră
         Yang khan thoi noh.25 Inh gô pơjing tơdrong pơgơ̆p hiôk-hian hăm lu sư. Inh pơpuh lu sem bri đơ̆ng teh weh
         tơ nai; lei wă kơ lu sư oei sa hiôk-hian tơ anih bri rơwơ̆ng.26 Inh gô ăn dơ̆ng kơ lu sư tơring jum dăr kơ kông inh. Inh gô ăn đak 'mi trŏ kơ bơyan,
         đak 'mi pŭn hiôk.27 'Long tơ bri brah gô đei plei, teh gô chăt jing đei plei yua. Lu sư gô oei hiôk hơđơ̆ng
         tơ teh đak lu sư kơdih păng băt kơ Inh boih Kră Yang, kơplah Inh gơ̆ lê̆ 'long ăt
         đơ̆ng lu sư, pơklaih lu sư đơ̆ng ti lu bơngai rôp lu sư pơm đĭch.28 Lu sư ưh pă pơm tơmam sa kơ lu teh đak nai dơ̆ng; lu sem bri mă khĕnh kư̆m pă đei
         sa lu sư dơ̆ng, lu sư gô oei sa hiôk-hian, pă đei hli dơ̆ng.29 Inh gô pơjing mir đei plei 'lơ̆ng đe ư-ang nă ăn kơ lu sư, lăm tơring lu sư pă đei
         pơngot dơ̆ng păng lu dêh char nai pă đei pơjăm pơjuă pơm kơ lu sư mơlâu dơ̆ng.30 Kơplah noh lu sư gô băt inh boih Kră Yang 'Bok Kei-Dei lu sư oei hơdai hăm lu sư,
         păng lu sư adrĕch adrung Isơrael jing kon pơlei pơla Inh, Kră Yang khan.31 Lu sư triu Inh, triu oei lăm anih 'nhĕt Inh; lu iĕm jing kon bơngai Inh păng inh boih
         Kră Yang 'Bok Kei-Dei lu iĕm, Kră Yang khan thoi noh.

Khan lê̆ adrol blah Eđôm351 Kră Yang khan kơ inh:2 “Ơ kon bơngai, tơwih muh măt ih tơklă tơ Kông Seir păng khan lê̆ adrol blah sư.3 Păng khan kơ lu sư: Kră Yang khan thoi âu: Ơ Kông Seir, inh blah Ih! Inh gô yơ̆r ti
         blah ih, gô pơm kơ anih ih juơ rơhiăng pă đei.4 Inh gô pơm kơ pơlei ih jing juơ, ih jing pă đei. Ih gô băt Inh boih Kră Yang.5 Yua kơ ih răk rong tơdrong blĕk đơ̆ng sơ̆, na jao lu bơngai Isơrael lôch kơ đao lăm
         tơdrong tơblah tơblŭng, đei 'bet pơlôch lu sư lăm tơdrong phak mă hơtuch.6 Thoi noh Kră Yang khan: Thoi Inh mă arih, Inh gô pơm kơ ih tuh pham pơlôch băl, pham
         gô druh kiơ̆ ih, yua kơ ih ưh kơ areh kơ tơdrong tuh pham, na pham gô druh kiơ̆ ih!7 Inh gô pơm kơ Kông Seir pơchah răm đĭ, pơm kơ anih noh pă đei bơngai yak wih wơ̆t
         rok noh.8 Lu kông iĕm gô 'bĕnh kơ akâu bơngai lôch; tơ kơpal groi lăm thŭng lăm thong đak tă
         đei akâu bơngai lôch kơ đao.9 Inh gô pơm kơ ih jing hiong hach hlŏng hloi; lu pơlei ih ưh pă đei bơngai oei, na
         lu iĕm gô băt Inh boih Kră Yang10 Yua kơ ih khan: 'Bar adrĕch adrung 'nâu păng 'bar tŏ dêh char 'nâu gah nhôn, lu nhôn
         gô iŏk, mă khan Kră Yang oei tơ noh.’11 Na Kră Yang khan: Thoi Inh mă arih, inh gô pơm kơ ih kiơ̆ tơdrong hil mĭl păng jơhngơ̆m
         areh mă ih pơm kơ lu sư boih, Na lu sư gô băt Inh sek tơlang ih kiơ̆ tơdrong ih pơm
         kơ lu sư.12 Ih gô băt Inh boih Kră Yang kơtơ̆ng nơ̆r ih pơma pơjăm pơjuă hăm lu kông Isơrael khan:
         “Lu sư răm đĭ boih, lu sư gô jing tơmam sa lu bơ̆n.”13 Nơ̆r ih pơma pơang blah Inh; păng rai thim nơ̆r blah inh, Inh kơtơ̆ng boih!14 Kră Yang khan thoi âu: Đĭ-đăng kơ dêh char chơt hiôk kơplah inh pơm kơ ih jing juơ
         pă đei.15 Yua kơ ih chơt hiôk mưh mŭk tơmam adrĕch Isơrael jing juơ pă đei, na Inh kư̆m gô pơm
         kơ ih thoi noh. Kông Seir păng đĭ kơ Eđôm, gô jing juơ pă đei păng lu sư gô băt Inh
         boih Kră Yang.’”

Kră Yang ăn pŭn hiôk kơ bơngai Isơrael361 Gah ih, ơ kon bơngai, khan lê̆ adrol bĕ gah kông kŏ Isơrael păng khan: “Ơ kông Isơrael,
         mơ̆ng bĕ nơ̆r Kră Yang!2 Kră Yang khan thoi âu: Yua kơ lu ayăt khan gah ih. “Aha! Lu kông kơjung noh sơ̆ gah
         lu nhôn boih.”3 Yua kơ thoi noh khan lê̆ adrol thoi âu: ‘Kră Yang khan thoi âu: Yua kơ lu sư pơm kơ
         ih jing juơ rơhiăng pă đei, blah ih đơ̆ng gah puăn pah, pơm kơ ih jing tơmam lu adrĕch
         adrung oei đei yua iŏk păng jing nơ̆r đe pơma roi sa, pơjăm,4 na, ơ lu kông groi Isơrael, mơ̆ng bĕ nơ̆r Kră Yang mơsêh mơyang: Kră Yang khan thoi
         âu kơ lu kông groi, lu thŭng thong păng teh dơnă, lu glung, lu anih pơchah pơchek,
         lu pơlei đĭ răm mă đĭ đe tơgar iŏk đe pơjăm đơ̆ng lu dêh char mă oei oei jum dăr kơ
         char ih noh.5 Kră Yang khan thoi âu: Lăm tơdrong Inh hil gar tơtŏ thoi ŭnh, inh wă blah lu dêh char
         mă oei oei păng đĭ kơ char Eđôm, lu dêh char mă đĭ jơhngơ̆m chơt hiôk pơjăm tơgar
         iŏk teh Inh jing tơmam sư kơdih păng tơgar iŏk lu tơmăn 'nhĕt,6 Thoi noh, khan lê̆ adrol bĕ gah teh đak Isơrael; khan bĕ kơ lu kông kŏ păng lu groi,
         lu glung păng lu teh thŭng dơnă: ‘Kră Yang khan thoi âu: Âu Inh khan hăm tơdrong Inh
         hil gar, yua kơ lu iĕm pŭ iŏk tơdrong mơlâu đơ̆ng lu char nai pơjăm.7 Na, Kră Yang khan thoi âu: Inh yơ̆r ti pơkă: Lu dêh char jum dăr kơ ih tơpă lu sư
         gô mơlâu!8 Na gah ih, ơ kông Isơrael, ih gô bluh dơ̆ng lơ păng đei plei ăn kơ lu kon pơlei Isơrael
         inh; yua kơ lu sư wă wih brŏk.9 Inh gô wei-lăng ih, tơchĕng gah ih păng đe gô choh pơtăm păng rei jơmŭl ih dơ̆ng.10 Lăm char ih Inh gô ăn kon pơlei adrĕch adrung Isơrael rai lơ, tơ lu pơlei ih gô đei
         bơngai oei, lu anih mă đêl pơchah đe gô tơiung hơmet.11 Inh gô pơm ăn kon bơngai păng sem dơrong lăm char ih rai lơ păng chek lar. Inh gô
         ăn kơ ih đei kon pơlei oei thoi adrol sơ̆ păng ăn ih mơdrŏng hloh kơ blŭng-a. Na ih
         gô băt Inh boih Kră Yang.12 Inh gô ăn lu kon pơlei, noh kon pơlei Isơrael Inh gô yak kơpal teh ih; lu sư gô iŏk
         ih wei pơm tơmam lu sư, ih jing tơmam lu sư, Lu sư ưh pă kơ'bah lu kon sâu.13 Kră Yang khan: Lu đe khan kơ ih thoi âu: Ih luăn sa bơngai pơm kơ dêh ih ưh kơ đei
         kon hơ'lơ̆p.14 Na ih ưh pă luăn sa bơngai dơ̆ng păng dêh char ih gô đei hơ'lơ̆p, Kră Yang khan.15 Inh ưh pă ăn ih kơtơ̆ng lu nơ̆r kơnê̆ đe pơjăm pơjuă đơ̆ng lu dêh char; ih kư̆m huay
         pă pŭ tơdrong mơlâu dơ̆ng lu kon pơlei dơ̆ng păng ih kư̆m ưh pă ăn kơ dêh char ih,
         ih pơ̆k huŏng dơ̆ng, Kră Yang khan.”16 Kră Yang khan kơ inh dơ̆ng:17 Ơ kon bơngai, kơplah adrĕch adrung Isơrael oei tơ lăm dêh char lu sư kơdih, lu adrĕch
         Isơrael pơm boih tơdrong 'mê̆-'mach kơ dêh char. Tơdrong mă lu sư pơm 'bơ̆t anăp Inh
         kư̆m kơnê̆ 'mê̆-'mach thoi drŏ-kăn 'bôh hơbĕn.18 Na Inh tuh tơdrong hil mĭl tơ lu sư, yua kơ lu sư pơm tuh pham pơlôch đe păng yua
         kơ đơ̆ng lu sư kơkuh kơ rup yang pơm pơ'mê̆ kơ teh đak.19 Inh pơm kơ lu sư tơklah tơklang tơ jơ̆p kơ teh đak, tơ jơ̆p kơ tơring; Inh sek tơlang
         boih lu sư kiơ̆ kơ trong lu sư kiơ̆ păng tơdrong lu sư đei pơm.20 Tơ lăm dêh char mă lu sư oei, lu sư đei pơm pơ'mê̆ kơ anăn 'lơ̆ng rơgoh Inh, đe pơma
         'bơm lu sư khan: ‘Noh lu kon pơlei Kră Yang mă-lei đe puh tơweh lu sư đơ̆ng dêh char
         Kră Yang.21 Inh bơwei anăn rơgoh Inh anăn mă adrĕch Isơrael pơm pơ'mê̆ tơ lăm lu dêh char mă lu
         sư năm truh.22 Thoi noh khan bĕ kơ adrĕch Isơrael: “Kră Yang khan thoi âu: Ơ adrĕch Isơrael, noh
         ưh kơ sĭ yua kơ lu iĕm mă Inh wă pơm noh, mă-lei yua kơ anăn 'lơ̆ng rơgoh Inh mă lu
         iĕm hlôi pơm pơ'mê̆ bơih tơ lăm lu dêh char mă lu iĕm năm truh.23 Inh gô hơmet ming anăn 'lơ̆ng rơgoh Inh anăn mă lu iĕm pơm pơ'mê̆ boih tơ lăm lu dêh
         char, noh anăn Inh mă lu iĕm hlôi pơm pơ'mê̆ 'bơ̆t anăp lu sư, Kră Yang khan: Thoi
         noh lu adrĕch adrung gô băt Inh boih Kră Yang, 'bơ̆t anăp lu sư Inh gô tơ'bôh pơdah
         tơdrong rơgoh 'lơ̆ng Inh lăm lu iĕm 'bơ̆t anăp lu sư.24 Inh gô dui iŏk lu iĕm đơ̆ng lăm lu dêh char akŭm pơpôi lu iĕm đơ̆ng jơ̆p kơ teh đak,
         ba lu iĕm wih brŏk oei tơ char lu iĕm kơdih.25 Inh gô ruh đak rơgoh hlăng tơ lu iĕm, lu iĕm gô; rơgoh lu iĕm gô rơgoh đĭ đơ̆ng dôm
         tơdrong kơnê̆ 'mê̆-'mach păng rơgoh đơ̆ng tơdrong kơkuh kơ rup yang lu iĕm.26 Inh gô ăn kơ lu iĕm jơhngơ̆m 'nao păng ăn yang bơhngol 'nao tơ lăm lu iĕm; Inh gô
         iŏk hŭt lê̆ đĭ jơhngơ̆m arăng thoi tơmo đơ̆ng akâu lu iĕm păng ăn kơ lu iĕm jơhngơ̆m
         rơmuăn hăm sĕch wă chu kiơ̆ Inh.27 Inh gô ăn Yang Bơhngol Inh oei lăm lu iĕm, wă kơ lu iĕm pơm kiơ̆ khôi juăt inh, lu
         iĕm gô pơ'lơ̆ng pơm kiơ̆ lu nơ̆r Inh tơtă.28 Lu iĕm gô oei tơ lăm teh đak mă Inh ăn kơ yă 'bok lu iĕm, lu iĕm jing kon pơlei pơla
         Inh, Inh jing Kră Yang 'Bok Kei-Dei lu iĕm.29 Inh gô dŏng pơklaih lu iĕm đơ̆ng tơdrong kơnê̆ 'mê̆-'mach; Inh gô ăn kơ 'ba mi jing
         'lơ̆ng kơchar rai lơ păng ưh pă ăn kơ lu iĕm pơngot rơwĕt.30 Inh gô ăn plei 'long hơnik hơnam lăm mir chŭn đei rai tŏk lơ wă kơ lu iĕm huay pă
         mơlâu kơ char đe lăm tơdrong pơngot rơwĕt. 31 Mă-lei lu iĕm gô 'blŏk kơ tơdrong kơnê̆ iĕm păng tơdrong iĕm pơm ưh kơ 'lơ̆ng. Tơpă
         lu iĕm gô lăng areh krưp kơdih akâu yua kơ tơdrong yoch păng tơdrong kơnê̆ krưp lu
         iĕm pơm.32 Kră Yang khan: Ưh kơ sĭ yua kơ lu iĕm na Inh pơm thoi noh, lu iĕm athei băt nhen tơdrong
         noh, ơ adrĕch Isơrael, lu iĕm athei băt mơlâu kơdih!”33 Kră Yang khan thoi âu: “Năr mă Inh ôp hơrao rơgoh tơdrong yoch lu iĕm, Inh pơm ăn
         kơ pơlei lu iĕm gô đei kon pơlei oei păng pơjing ming dơ̆ng lu anih mă đĭ pơchah răm.34 Anih lê̆ bri gô choh pơtăm dơ̆ng, ưh pă lê̆ thoi adrol sơ̆ 'bơ̆t anăp lu bơngai rok
         găn.35 Đe gô pơma khan: “Anih teh lê̆ bri âu dang ei jing pơgar Êđen păng lu pơlei mă đĭ
         pơchah pă đei noh 'nâu đei tơiung pơdơ̆ng ming đei kon pơlei oei!”36 Dang ei lu adrĕch adrung kon pơlei oei jum dăr kơ lu iĕm gô băt Inh boih Kră Yang,
         Inh gô hơmet ming anih mă hlôi pơrăm, choh pơtăm dơ̆ng mă anih hlôi lê̆ bri. Inh boih
         Kră Yang Inh khan boih Inh gô pơm.”37 Kră Yang khan thoi âu: “Inh kư̆m ăn kơ adrĕch adrung Isơrael chă apinh Inh tơdrong
         'nâu, ăn kơ lu sư rai lơ kơdrâ̆m thoi khŭl triu,38 nhen thoi triu 'măn wă pơm tơmam soi tơ Jêrusalem lăm năr giĕng tih. Mă lu pơlei đêl
         pơchah răm gô 'bĕnh kơ kon pơlei oei, lei na lu sư gô băt Inh boih Kră Yang.

Thŭng kơting kro371 Ti Kră Yang dan kơpal inh; Yang Bơhngol Kră Yang chông ba inh na tơoei inh tŏk-bŏk
         thŭng dơnă 'bĕnh kơ kơting.2 Sư chông inh nơnăm juang jơ̆p kơ kơting noh; 'bôh tơ lăm thŭng dơnă noh đei kơting
         lơ păng kro krĕnh boih.3 Kră Yang khan kơ inh: “Ơ kon bơngai, lu kơting âu hăm oei gơh arih dah ưh?” Inh tơl:
         “Ơ Kră Yang Ih đĕch băt tơdrong noh!”4 Kră Yang khan kơ inh: “Athei khan lê̆ adrol bĕ kơ kơting 'nâu, khan kơ lu sư: “Ơ lu
         kơting kro, mơ̆ng bĕ nơ̆r Kră Yang.”5 Kră Yang khan kơ lu kơting noh: “Âu, Inh ăn hơyuh kial jơhngơ̆m arih mơ̆t tơ lăm lu
         iĕm, na lu iĕm gô arih.”6 Inh gô ăn huan, ăn sĕch tơ lu iĕm păng lom akâu iĕm hăm akar. Inh gô ăn hơyuh kial
         dui jơhngơ̆m tơ lăm iĕm, na lu iĕm gô arih; păng lu iĕm gô băt Inh boih Kră Yang.7 Thoi noh inh khan lê̆ adrol thoi Kră Yang tơtă kơ inh; kơplah inh oei pơma khan lê̆
         đei kơtơ̆ng jơwa re đei teh pơpơ̆; lu kơting tơ bưh băl tơduă kơting hăm kơting.8 Kơplah noh Inh lăng 'bôh đei huan păng sĕch bluh đei akar lom kơting gah 'nguaih,
         mă-lei ưh kơ đei kial arih tơ lăm lu sư.9 Kră Yang khan kơ inh: Athei khan lê̆ adrol kơ kial arih, ‘ơ kon bơngai, athei khan
         lê̆ adrol bĕ kơ kial arih khan: ‘Kră Yang khan thoi âu: Ơ kial arih năm bĕ đơ̆ng puăn
         pah kial mơ̆t dui jơhngơ̆m bĕ tơ akâu lu bơngai lôch wă kơ lu sư arih.’”10 Thoi noh inh khan lê̆ adrol thoi Kră Yang tơtă kơ inh; hơyuh kial arih mơ̆t boih tơ
         lăm lu akâu lôch; lu sư iung arih boih păng dơ̆ng hăm jơ̆ng lu sư kơdih, jing kon
         bơngai lơlap lơlang thoi minh khŭl linh lơ.11 Kră Yang khan kơ inh: “Ơ kon bơngai, lu kơting âu boih đĭ kơ adrĕch Isơrael. To, lu
         sư khan: ‘Kơting lu bơ̆n kro boih, tơdrong hơmĕng lu bơ̆n hiong đĭ boih, lu bơ̆n lôch
         răm đĭ boih!’12 Na, khan lê̆ adrol bĕ, khan kơ lu sư: ‘Kră Yang khan thoi âu: Ơ kon pơlei Inh, Inh
         gô pơih bơsat lu iĕm, wă hơtŏk lu iĕm đơ̆ng lăm bơsat păng Inh anhăk ba lu iĕm brŏk
         tơ teh đak Isơrael.13 Ơ kon pơlei Inh, lu iĕm gô băt Inh boih Kră Yang, mưh Inh pơih bơsat lu iĕm păng hơtŏk
         lu iĕm đơ̆ng lăm bơsat.14 Inh gô ăn Yang Bơhngol Inh kơ lu iĕm na lu iĕm gô arih; Inh gô ăn kơ lu iĕm brŏk tơ
         teh iĕm kơdih na lu iĕm gô băt Inh boih Kră Yang, Inh khan pơkă boih, Inh gô pơm Kră
         Yang khan.Dêh char Juđa hăm Isơrael pơgơ̆p15 Kră Yang khan kơ inh:16 “Ơ kon bơngai, ih athei iŏk minh pôm 'long jra păng chih tơ noh: Juđa păng adrĕch
         adrung Isơrael pơgơ̆p hăm sư. Athei iŏk minh pôm 'long jra nai dơ̆ng păng chih tơ
         noh: Jôsep, noh tơmam Êphraim hăm lu adrĕch Isơrael jing pơgơ̆p hơdai.17 Iŏk 'bar tŏ 'long jra noh pơm jing minh, wă kơ sư jing minh pôm 'long jra lăm ti ih.18 Tơdah lu adrĕch adrung ih đei jet: ‘Ih ưh kơ wă tơblang ăn kơ lu nhôn băt tơdrong
         noh wă khan kiơ hă?’19 Khan bĕ kơ lu sư: ‘Kră Yang khan thoi âu: Âu Inh gô iŏk 'long jra Jôsep wă khan Êphraim
         hăm lu adrĕch Isơrael pơgơ̆p hăm sư păng gô akŭm tơ 'long jra Juđa jing minh pôm,
         na 'bar tŏ 'long jra jing minh lăm ti Inh.20 Chĕp bĕ 'long jra mă ih chih boih noh, tơ'bôh ăn kơ lu sư,21 păng khan bĕ kơ lu sư: Kră Yang khan thoi âu: Inh gô chông ba adrĕch adrung Isơrael
         đơ̆ng lu char mă lu sư oei, Inh gô akŭm lu sư đơ̆ng jơ̆p kơ dêh char chông ba lu sư
         wih brŏk tơ char lu sư kơdih.22 Inh gô akŭm lu sư jing minh adrĕch adrung lăm char noh, tơ kơpal groi kông Isơrael.
         Lu sư đei minh 'nu pơtao pơgơ̆r đĕch. Lu sư ưh pă đei 'bar adrĕch adrung păng ưh pă
         klah 'bar tŏ dêh char pơtao dơ̆ng.23 Lu sư ưh pă pơm 'mê̆ akâu kơkuh kơ rup yang, lu tơdrong kơnê̆ krưp păng dôm tơdrong
         yoch glăi. Inh gô dŏng pơklaih lu sư đơ̆ng tơdrong pơ̆k huŏng, mă lu sư hlôi pơm.
         Inh gô ôp hơrao lu sư, lu sư jing kon pơlei pơla Inh, Inh jing Kră Yang 'Bok Kei-Dei
         lu sư.24 Đĭch đam Inh Đawit pơtao lu sư. Lu sư gô đei minh 'nu bơngai wei; lu sư gô năm kiơ̆
         nơ̆r Inh tơtă; lu sư gô wei răk păng pơm kiơ̆ khôi juăt Inh.25 Lu sư gô oei arih sa lăm char mă Inh ăn kơ Jakôp đĭch đam Inh char mă 'bok yă lu sư
         oei sơ̆. Lu sư, kon sâu lu sư, gô oei tơ noh ling-lang; đĭch đam Inh Đawit jing pơtao
         lu sư hlŏng hloi.26 Inh gô pơm tơdrong pơgơ̆p hiôk-hian hăm lu sư, noh pơgơ̆p ling-lang lu sư hăm Inh,
         Inh gô ăn kơ lu sư jing rai lơ. Inh gô 'măn anih rơgoh Inh tơ lăm lu sư ling-lang
         hlŏng hloi.27 Hnam rơgoh Inh gô oei tơ lăm lu sư, Inh jing Kră Yang 'Bok Kei-Dei lu sư, lu sư jing
         kon pơlei pơla Inh.28 Mưh Inh 'măn anih rơgoh Inh oei tơ lăm lu sư ling-lang hlŏng hloi, lu dêh char gô
         băt kơ Inh boih Kră Yang, Inh boih tơplih kon pơlei Isơrael jing rơgoh.’

Khan lê̆ adrol blah Got381 Kră Yang khan kơ inh:2 Ơ kon bơngai, tơwih muh măt ih blah Gôk dêh char Magôk pơtao lu kon pơlei Rôs, Mêsêk,
         Tubal, khan lê̆ adrol blah sư.3 Khan bĕ: Kră Yang đei khan thoi âu: Ơ Gôk pơtao Rôs, Mêsêk păng Tuban, âu Inh blah
         ih.4 Inh gô pơm kơ ih wih dơ̆ng tah gơwŏk mam, 'bơ̆t kang ih, dui ba ih, hơdai hăm đĭ-đăng
         lu linh ih, aseh păng đĭ-đăng lu bơngai hao seh, đĭ-đăng lu sư tă kơ hrŭk ao mam minh
         khŭl linh lơ chĕp khêl tih iĕ păng đĭ-đăng chĕp đao ngăl.5 Lu khŭl linh Persơ, Kus păng Phut kư̆m năm hơdai hăm lu sư, đĭ-đăng chĕp khêl păng
         môk mam.6 Gômer păng đĭ-đăng lu linh sư, pơlei Tôgama oei tôch gah yă-nơ̆m hăm đĭ-đăng lu linh
         sư, kư̆m đei lơ kon pơlei kư̆m năm hơdai ih.7 Hơmet bĕ ih hăm đĭ-đăng kon pơlei akŭm jum dăr ih kư̆m hơmet. Ih gô pơm yŏng pơgơ̆r
         lu sư.8 Đei loi kơ lơ năr đunh, đe gô krao ih; lăm lu sơnăm tuch-luch ih gô năm tơ minh pôm
         char mă đei hlôi klaih đơ̆ng đao, akŭm băl đơ̆ng lơ adrĕch adrung; gô truh tơ kông
         Isơrael, anih mă pơchah jing juơ sơ̆. Kon pơlei noh đei chông ba đơ̆ng lu kon pơlei
         nai păng đĭ-đăng oei arih hiôk-hian.9 Ih gô năm tơ anăp blah nhen thoi kial hơbŭt, thoi hơmơ̆l gom lê̆ teh noh, ih păng
         lu linh hăm lơ adrĕch adrung kiơ̆ ih.10 Kră Yang khan: “Lăm năr noh ih đei tơchĕng ih wă chă đon pơm kơnê̆.11 Ih khan: “Inh gô năm truh tơ tơring pơlei mă ưh kơ đei dur; inh gô blah kon pơlei
         mă oei arih sa hiôk-hian; đĭ-đăng lu sư oei lăm pơlei mă ưh kơ đei kơđông, ưh kơ đei
         kơ dur păng ưh kơ đei măng jang.12 Ih gô blah tơgar tơtông iŏk mŭk tơmam, ti ih teh pơchah lu anih mă đĭ juơ sơ̆ dang
         ei đei kon pơlei oei păng ih blah lu kon pơlei mă truh đơ̆ng lu char, pơlei mă đei
         lu sem dơrong mŭk tơmam oei lăm tŏk-bŏk tơring char noh.13 Lu bơngai Sêba păng Đêdan, lu bơngai mơdro đơ̆ng Tarêsi păng đĭ-đăng lu drŏ-nglo nuih
         kơtang thoi dăm-brang mơlôh sư gô khan kơ ih. ‘Hăm trŏ ih truh wă blah tơgar iŏk tơmam
         Ih akŭm linh wă blah iŏk tơmam, iŏk hu păng maih, wă blah iŏk sem dơrong mŭk tơmam
         păng wă tơgar iŏk lơ mŭk drăm hă?”’14 Thoi noh, ơ kon bơngai, khan lê̆ adrol bĕ păng tơbăt ăn kơ Gôk: Kră Yang khan thoi
         âu: Kơplah năr noh, kon pơlei Isơrael Inh oei arih sa hiôk-hian, ih ưh kơ băt ôh hă?15 Đơ̆ng anih ih oei tơ gah yă-nơ̆m ih gô năm truh, đei lơ kon pơlei kiơ̆ ih, đĭ-đăng
         lu sư gô hao aseh đei lơ bơngai pơgơ̆p jing minh khŭl linh nuih kơtang.16 Ơ Gôk Ih gô blah kon pơlei Isơrael Inh thoi hơmơ̆l gom teh. Lăm năr hơtuch noh Inh
         gô ăn kơ ih blah char Inh, wă kơ adrĕch kon bơngai băt kơ Inh, kơplah Inh pơdah tơdrong
         'lơ̆ng rơgoh Inh đơ̆ng tơdrong truh tơ ih 'bơ̆t anăp lu sư.17 Kră Yang khan thoi âu: Hăm trŏ kơ ih bơngai mă Inh đei roi đunh đơ̆ng sơ̆ boih Inh
         đei yua lu đĭch đam Inh lu 'bok khan lê̆ adrol bơngai Isơrael, kơplah lăm năr noh
         sơ̆, đunh sơnăm bơih, lu sư đei khan lê̆ adrol thoi âu. Inh gô chông ih năm blah lu
         sư.18 Lăm năr noh, năr Gôk năm blah char Isơrael, Kră Yang khan thoi âu: Tơdrong Inh hil
         rai dêh.19 Lăm tơdrong Inh gar, lăm tơdrong Inh hil mĭl tơpă, lăm năr noh gô đei tơdrong pơpơ̆
         tih dêh truh kơ char Isơrael.20 'Bơ̆t anăp Inh, lu ka đak dơsĭ, sem păr kơpal plĕnh, kon sem bri, đĭ lu hơdrông kơep
         lep-ler mơmŏ kơpal teh păng lu kon bơngai kơpal teh gô hli tơtơ̆, lu kông hơlih, lu
         dur tơmo gô pơchah, đĭ-đăng lu anih kơjăp gô hơlih đĭ tơ teh.21 Kră Yang khan: Inh gô krao đao hơlă đơ̆ng rim kơ kông groi Inh blah lu sư; đao hơlă
         lu sư gô blah 'nhŏng oh sư kơdih.22 Inh gô phak lu sư hăm tơdrong jĭ hơpoh hăm đao hơlă 'bet pơlôch pham lĕch, Inh gô
         ăn 'mi hơbŭt, 'mi prĕl, ŭnh păng tơmo ngŭr tuh tơ lu sư, tơ lu kon pơlei kiơ̆ sư hăm
         lu linh sư.23 Na Inh gô pơm pơdah tơdrong krưp 'lơ̆ng rŏ Inh hăm 'lơ̆ng rơgoh Inh kơ lơ adrĕch adrung
         kon bơngai păng lu sư gô băt Inh boih Kră Yang.

Pơlôch đĭ linh Gôk391 Ơ kon bơngai, khan lê̆ adrol blah Gôk, khan bĕ kơ sư: “Kră Yang khan thoi âu: Ơ Gôk
         pơtao đe Rôs, Mêsêk păng Tubal, Inh blah ih.2 Inh gô pơm kơ ih wơ̆t dơ̆ng, Inh gô chông ih lĕch năm, na ih gô tŏk năm gah yă-nơ̆m,
         chông ba ih tŏk blah tơ kông groi Isơrael.3 Inh gô gơ̆ lê̆ hră đơ̆ng ti 'ngiĕo ih păng tơhuŏng lê̆ 'brơ̆m đơ̆ng ti gah 'ma ih.4 Ih păng lu linh ih, hăm đĭ-đăng kon pơlei mă kiơ̆ ih gô pơ̆k kơpal groi kông Isơrael.
         Inh gô ăn kơ lu sem păr păng lu sem bri kăp sa.5 Ih gô pơ̆k lôch lăm bri, yua kơ Inh khan boih tơdrong noh, Kră Yang khan.6 Inh gô ăn ŭnh soh Magôk, păng lu bơngai mă oei hiôk-hian tơ lu anih đak dơsĭ, na lu
         sư gô băt Inh boih Kră Yang.7 Inh gô ăn anăn 'lơ̆ng rơgoh Inh tơbăt tơ lăm lu kon pơlei Isơrael Inh păng Inh ưh
         pă ăn lu sư pơma kơnê̆ kơ anăn 'lơ̆ng rơgoh Inh dơ̆ng. Kơplah noh lu adrĕch adrung
         gô băt Inh boih Kră Yang, Kră Yang 'Lơ̆ng Rơgoh lăm Isơrael.8 Âu, tơdrong noh wă jê̆ truh sư gô truh, noh năr mă Inh đei khan boih, Kră Yang khan!9 Kơplah noh lu kon pơlei Isơrael mă oei lăm lu pơlei gô lĕch năm iŏk soh lu tơmam tơblah
         yua wă tơkuh, lu khêl tih iĕ, lu hră păng 'brơ̆m, lu hơlă, tơju, lu sư yua pơm 'long
         ŭnh tơkuh soh lăm tơpơh sơnăm.10 Lu sư ưh pă chă 'long ŭnh tơ chŭn, ưh pă chă 'long ŭnh tơ bri, yua tơmam tơblah wă
         tơkuh pơm 'long ŭnh, lu sư gô tơgar iŏk đơ̆ng lu bơngai tơgar iŏk đơ̆ng lu sư păng
         iŏk đơ̆ng lu bơngai mă iŏk đơ̆ng lu sư, Kră Yang khan.11 Lăm năr noh, Inh gô ăn kơ Gôk minh anih pơm bơsat 'bŭ tơ Isơrael, lăm thŭng mă lu
         bơngai năm rok wih wơ̆t gah hơlĕch kơ đak dơsĭ; tơ anih 'bŭ noh găn trong lu bơngai
         năm wih wơ̆t. Gŏt păng đĭ-đăng kon pơlei kiơ̆ sư, đe gô 'bŭ tơ lăm anih noh, đe gô
         krao thŭng Hamon Gôk.12 Lăm tơpơh khei bơngai Isơrael 'bŭ lu sư, wă hơmet rơgoh teh.13 Đĭ-đăng kon pơlei oei lăm char noh gô 'bŭ lu sư, na lăm minh năr ning-mônh Inh pơang
         lăm kon pơlei noh, năr mă Inh gô pơdah tơdrong ư-ang Inh Kră Yang khan.14 Lu sư gô wơh lu bơngai juăt kơ năm dăr trong noh gô chă hăm 'bŭ lu bơngai mă oei oei
         kơpal teh wă kơ hơmet rơgoh teh. Đơ̆ng rŏng kơ tơpơh khei lu sư pơm tơm năm chơchă.15 Mưh lu sư chă dăr 'bôh lu kơting, 'măn lê̆ minh 'bôt, lu sư gô pơdơ̆ng minh tơmam
         kiơ wă tơdra dĭng truh lu bơngai 'bŭ lu kơting noh tơ lăm pŭng-lŭng thŭng Hamon Gôk.16 Đei minh pơlei Hamôna tơ noh. Thoi noh lu sư hơmet rơgoh teh tơ noh.17 Gah ih, ơ kon bơngai, Kră Yang khan: Khan bĕ kơ lu sem păr păng lu sem bri akŭm đơ̆ng
         puăn pah, athei năm akŭm đĭ tơ minh anih pơm phĕt mă inh đei hơmet boih kơ lu iĕm,
         noh anih pơm yang tih tơ kơpal kông groi Isơrael; lu iĕm gô sa 'nhĕm păng huch pham.18 Lu iĕm gô sa sĕch lu bơngai nuih kơtang, huch pham lu yŏng pơgơ̆r tơ ala teh thoi
         sa sĕch lu triu tơno lu bơbe, rơmo, lu sem dơrong bek tơ char Basan.19 Lu iĕm gô sa rơmă dĭng bơ̆l, huch pham dĭng suai, đơ̆ng lu tơmam soi mă Inh đei hơmet
         ăn kơ lu iĕm.20 Tơ kơpal gơ'bang Inh, lu iĕm gô sa phĭ lu 'nhĕm seh, lu bơngai chĕp gre aseh, lu linh
         nuih kơtang păng lu linh hmă, Kră Yang khan.21 Inh gô tơ'bôh tơdrong ư-ang 'lơ̆ng rŏ Inh tơ lăm lu dêh char; đĭ-đăng lu dêh char
         gô 'bôh tơdrong Inh sek tơlang đei pơm bơih păng tơpang ti Inh dan kơpal lu sư.22 Đơ̆ng âu tơ anăp, adrĕch Isơrael gô băt Inh boih Kră Yang 'Bok Kei-Dei lu sư.23 Đĭ-đăng lu teh đak gô băt adrĕch Isơrael đe chông ba pơm bơnă yua kơ tơdrong yoch
         lu sư yua kơ lu sư sơngah ưh kơ chu Inh. Yua kơ thoi noh Inh ôn muh măt Inh đơ̆ng
         lu sư, Inh pơjao lu sư lăm ti lu bơngai ayăt, lu sư gô lôch đĭ-đăng đơ̆ng đao gưm.24 Inh đei pơm kơ lu sư kiơ̆ kơ tơdrong yoch kơnê̆ 'mê̆-'mach păng tơdrong yoch lu sư
         pơm păng Inh ôn muh măt kơ lu sư.25 Na, Kră Yang khan thoi âu: Âu Inh gô ăn kơ lu adrĕch Jakôp wih brŏk; hiôk-hian păng
         'mêm mơnat kơ đĭ-đăng lu adrĕch Isơrael, păng gô gar anăn 'lơ̆ng rơgoh Inh.26 Lu sư gô đei tơdrong mơlâu yua kơ đei pơm yoch hăm Inh, kơplah lu sư oei hiôk-hian
         lăm char noh ưh kơ đei bu tơhli lu sư.27 Kơplah Inh chông lu sư wih brŏk đơ̆ng lu kon pơlei, pơpôi akŭm đơ̆ng teh đak lu ayăt
         kơ lu sư Inh yua lu sư gô tơ'bôh tơdrong 'lơ̆ng rơgoh Inh 'bơ̆t anăp lơ lu dêh char.28 Lu sư gô băt Inh boih Kră Yang 'Bok Kei-Dei lu sư, mă khan Inh ăn lu sư jing bơnă
         kơ lu dêh char, mă-lei iŏk wih lu sư tơ char lu sư kơdih, ưh kơ đei lê̆ minh 'nu bơngai
         bu oei tơ noh.29 Inh ưh pă ôn muh măt Inh kơ lu sư dơ̆ng, yua kơ Inh gô ăn Yang Bơhngol 'Lơ̆ng Inh
         kơ adrĕch Isơrael, Kră Yang khan thoi noh.”

Tơdrong tơ'bôh gah hnam akŭm 'nao401 Lăm sơnăm mă 'bar-jĭt pơđăm đơ̆ng rŏng kơ lu nhôn pơm bơnă, sơnăm blŭng-a, năr mơjĭt
         lăm khei, noh trŏ mơjĭt-puăn sơnăm đơ̆ng rŏng kơ pơlei Jêrusalem đe blah iŏk, Lăm
         năr noh ti Kră Yang chro kơpal inh păng Kră Yang chông ba inh năm tơ noh.2 Lăm tơdrong tơ'bôh đơ̆ng Kră Yang 'Bok Kei-Dei, Sư chông ba inh năm tơ char Isơrael
         păng dan inh 'bơ̆t kông kơjung, kơpal kông. Gah gơal kông noh 'bôh đei minh pôm pơlei.3 Kră Yang chông ba inh năm tơ noh, inh 'bôh rup minh 'nu bơngai thoi kơthao kong. Bơngai
         noh chĕp minh dăng tơlei păng 'long pơtŏ dơ̆ng 'bơ̆t 'măng jang.4 Bơngai noh khan kơ inh: Ơ kon bơngai athei lăng mă hơlen, athei mơ̆ng mă nhen tôm
         tơdrong mă inh gô tơ'bôh ăn kơ ih yua kơ ih năm tơ âu wă kơ lăng dôm tơdrong âu. Thoi
         noh tôm tơdrong ih 'bôh athei roi ăn kơ adrĕch Isơrael.5 To, đei dur tơ 'nguaih jum dăr kơ anih hnam akŭm. Bơngai noh chĕp 'long pơtŏ kơjung
         tơdrâu hơgăt minh hơđa. Lăm rim hlok kơjung hloh kơ hlok hmă minh hơđa. Bơngai noh
         pơtŏ hơ'bơ̆l dur minh hlok, kơjung minh hlok.6 Sư năm tơ măng jang gah hơlĕch, sư tŏk rim kơnao wă pơtŏ kơtơ̆n 'măng, wơ̆l minh hlok.7 Lu anih gak tor minh hlok păng wơ̆l minh hlok, dur tŏk-bŏk lăm lu anih gak să pơđăm
         hlok; 'măng kơdeng lăm wơ̆l să minh hlok.8 Sư pơtŏ kơdeng, gah lăm 'măng jang minh hlok.9 Bơngai pơtŏ kơdeng 'măng jang đei tơhngam hơgăt păng lu jrăng tơjră 'bar hơgăt; kơdeng
         lăm 'măng jang tơklă gah hnam akŭm,10 Lu anih gak 'bơ̆t 'măng jang tơ gah 'ngiĕo đei pêng tŏ anih gak păng tơ gah 'ma đei
         pêng. Lu anih noh lei-lăi păng lu jrăng tơ minh pah tŏ ăi lei-lăi.11 Sư pơtŏ trong mơ̆t tơ 'măng jang wơ̆l đei mơjĭt hơgăt păng tor 'măng jang noh mơjĭt-pêng
         hơgăt.12 'Bơ̆t anăp rim anih gak đei war găn să kơjung sư minh hơgăt; păng anih gak rim pah
         đei tơdrâu hơgăt.13 Sư pơtŏ 'măng jang đơ̆ng pơbŭng anih gak âu, truh tơ pơbŭng anih gak pah to să 'bar-jĭt
         pơđăm hơgăt; lu trong mơ̆t tơklă băl.14 Sư pơtŏ lu jrăng gah cheng đei tơdrâu-jĭt hơgăt. Puăn pah 'măng jang đei cham tăp
         dăr.15 Đơ̆ng anăp 'măng jang iŏk đơ̆ng trong mơ̆t truh tơ tôch kơdeng lăm 'măng jang đei
         pơđăm-jĭt hơgăt.16 Lu anih gak păng lu jrăng cheng đei 'măng-'mŏk tăp dăr gah lăm kơ 'măng jang jum dăr
         kơ kơdeng kư̆m đei 'măng-'mŏk tơ gah lăm păng lăp dăr kơ jrăng đei chhơ̆ rup 'long
         gol.17 Sư chông ba inh năm tơ cham gah 'nguaih, tơ noh đei lăm lu anih, pơm hơnă păng tơmo
         jum dăr kơ cham; đei pêng-jĭt tŏ anih pơm tơklă hơnă păng tơmo.18 Hơnă pơm hăm tơmo pơm pơroh rok kiơ̆ truh tơ lu măng jang, wơ̆l sư hơtŏ kơ tor 'măng
         jang. Noh hơnă tơmo cham ala.19 Sư pơtŏ wơ̆l cham kơjung iŏk đơ̆ng anăp 'măng ala truh tơ anăp 'nguaih kơ cham lăm
         đei minh-hrĕng hơgăt, gah hơlĕch păng gah yă-nơ̆m lei-lăi.20 Sư pơtŏ kơ tor păng wơ̆l 'măng jang mơ̆t tơ cham 'nguaih gah yă-nơ̆m.21 Lu anih gak 'bar pah đei pêng tŏ anih, đei lu jrăng gah cheng păng kơdeng kơjung kơđeh
         kư̆m lei-lăi kơ 'măng jang mă minh, tor pơđăm-jĭt hơgăt păng wơ̆l sư 'bar-jĭt pơđăm
         hơgăt.22 Lu 'măng-'mŏk, lu kơdeng, lu rup 'long gol să iĕ kư̆m lei-lăi kơ 'măng jang gah hơlĕch;
         đei tơpơh tŏ kơnao tŏk tơ noh păng đei kơdeng tơ anăp noh.23 Đei minh pôm 'măng jang mơ̆t tơ cham gah lăm, noh tơklă 'măng jang yă-nơ̆m, kư̆m thoi
         đei ‘măng jang gah hơlĕch. Sư pơtŏ đơ̆ng 'măng jang âu truh tơ 'măng jang to minh-hrĕng
         hơgăt.24 Kơplah noh sư chông ba inh năm tơ gah gơal. Tơ noh đei 'măng jang gah gơal. Sư pơtŏ
         lu jrăng 'măng jang tơ gah to, lu jrăng gah cheng păng kơdeng, să iĕ lu sư kư̆m lei-lăi
         thoi lu 'măng jang nai.25 Lu măng jang păng kơdeng tă kơ đei 'măng-'mŏk jum dăr thoi lu 'măng-'mŏk 'măng jang
         gah to. Tor sư pơđăm-jĭt hơgăt wơ̆l sư 'bar-jĭt pơđăm hơgăt.26 Kung đei tơpơh hơgăt wă tŏk păng đei kơdeng 'bơ̆t anăp. Rim kơ 'măng-'mŏk đei jrăng
         gah cheng tă kơ đei chhơ̆ rup 'long gol.27 Cham gah kư̆m lăm đei 'măng gah gơal. Sư pơtŏ iŏk đơ̆ng 'măng âu truh tơ 'măng to,
         gah gơal minh-hrĕng hơgăt.28 Sư anhăk ba inh mơ̆t tơ cham lăm hnam akŭm gah 'măng jang gơal. Sư pơtŏ 'măng gah
         gơal, să iĕ kư̆m lei-lăi kơ lu 'măng jang gah to.29 Lu anih gak lu jrăng cheng kơdeng să iĕ kư̆m lei-lăi lu adrol. 'Măng jang păng kơdeng
         đei 'măng-'mŏk jum dăr; tor pơđăm-jĭt hơgăt, wơ̆l 'bar-jĭt pơđăm hơgăt.30 Rim 'măng jang jum dăr kơ cham gam lăm đei kơdeng, tor 'bar-jĭt pơđăm hơgăt, wơ̆l
         pơđăm hơgăt.31 Kơdeng tơklă gah cham 'nguaih; đei rup 'long gol tơ lu jrăng păng kung đei tơhngam
         kơnao wă tŏk.32 Sư ba inh mơ̆t tơ cham lăm gah hơlĕch; sư pơtŏ 'măng jang. 'Măng jang să iĕ sư kư̆m
         lei-lăi kơ lu 'măng jang adrol.33 Lu anih gak, lu jrăng gah cheng păng kơdeng să iĕ kư̆m lei-lăi kơ adrol. 'Măng jang
         hăm kơdeng đei 'măng-'mŏk jum dăr, kơjung tor pơđăm-jĭt hơgăt, wơ̆l 'bar-jĭt pơđăm
         hơgăt.34 Kơdeng tơklă gah cham 'nguaih; rim pah jrăng cheng, đei chhơ̆ rup 'long gol păng kung
         đei tơhngam kơnao wă tŏk.35 Sư anhăk ba inh mơ̆t tơ 'măng jang yă-nơ̆m; sư pơtŏ 'măng jang, 'măng jang să iĕ kư̆m
         lei-lăi kơ lu 'măng jang nai.36 Lu anih gak, lu jrăng cheng păng kơdeng kư̆m lei-lăi kơ adrol. Đei lu 'măng-'mŏk jum
         dăr. Kơjung tor pơđăm-jĭt hơgăt, wơ̆l 'bar-jĭt pơđăm hơgăt.37 Kơdeng tơklă gah cham 'nguaih; rim kơ jrăng tơ rim pah đei chhơ̆ rup 'long gol păng
         kung đei tơhngam kơnao wă tŏk.38 Đei minh anih đei 'măng jih kơdeng 'măng jang, tơ noh đe ôp tơmam soi 'buh.39 Lăm kơdeng 'măng jang 'bar pah đei 'bar tŏ gơ'bang, tơ noh đe pơlôch tơmam soi 'buh,
         tơmam soi huai đơ̆ng tơdrong yoch tơmam soi huai, hăm đơ̆ng pơm glăi.40 Gah 'nguaih kơ kơdeng 'bơ̆t trong mơ̆t tơ 'măng jang gah yă-nơ̆m, đei 'bar tŏ gơ'bang
         păng gah to tơ 'măng jang kư̆m đei 'bar tŏ gơ'bang.41 Puăn tŏ gơ'bang gah âu păng puăn tŏ gơ'bang gah to kơ 'măng jang, akŭm đĭ đei tơhngam
         tŏ gơ'bang đe yua wă pơlôch lu tơmam soi.42 Kŭm đei puăn tŏ gơ'bang pơm hăm tơmo blah, wă yua dan hơmet tơmam soi 'buh, tor minh
         hơgăt minh puăt, wơ̆l minh hơgăt minh puăt, kơjung minh hơgăt, đe dan kơpal noh lu
         săng wă 'bet pơlôch tơmam soi 'buh păng lu tơmam soi nai.43 Tơ đei 'long chơgăn să sư minh hơda pơ̆ng tăp dăr gah lăm. Lu 'nhĕm tơmam soi dan
         kơpal gơ'bang.44 Tơ cham lăm đei 'bar anih, minh gah cheng kơ 'măng jang yă-nơ̆m, tơklă tơ gah gơal
         păng đei minh anih dơ̆ng gah 'măng jang hơlĕch, tơklă tơ gah yă-nơ̆m.45 Sư khan kơ inh: “Anih mă tơklă gơal âu 'măn lê̆ kơ lu 'bok soi mă wei-lăng hnam akŭm.46 Anih mă tơklă gah yă-nơ̆m 'măn lê̆ kơ lu 'bok soi wei chơnang soi. Noh lu kon drŏ-nglo
         Sađŏk, lăm lu adrĕch Lêwi gơh năm jê̆ wă bơ̆jang kơ Kră Yang.”47 Sư pơtŏ cham lăm, tor đei minh-hrĕng hơgăt, wơ̆l đei minh-hrĕng hơgăt, cham dơ'bŭng
         wơ̆l tor tŏ ăi. Chơnang soi dan 'bơ̆t anăp hnam akŭm.48 Sư anhăk ba inh mơ̆t tơ kơdeng hnam akŭm păng pơtŏ lu jrăng kơdeng, pơđăm hơgăt gah
         âu, pơđăm hlok gah to. 'Măng mơ̆t wơ̆l mơjĭt-puăn hơgăt păng tơnăr hơ'bơ̆l gah âu
         pêng hơgăt, gah to pêng hơgăt.49 Kơdeng tor 'bar-jĭt hơgăt păng wơ̆l mơjĭt-mônh hơgăt; đei kơnao kung tŏk, cheng lu
         jrăng đei 'long gơ̆ng gah âu minh, gah to minh.
         
            

         
      

   
      
         41
Roi gah Hnam Akŭm411 Sư anhăk ba inh tơ lăm anih 'lơ̆ng rơgoh, Sư pơtŏ lu jrăng tơjră, să sư đei tơdrâu
         hơgăt, jrăng rim pah tŏ ăi.2 Wơ̆l trong mơ̆t mơjĭt hơgăt, jrăng trong mơ̆t hơ'bơ̆l pơđăm hơgăt tơ 'bar pah. Bơngai
         pơtŏ tor anih 'lơ̆ng rơgoh, đei puăn-jĭt hơgăt; păng wơ̆l 'bar-jĭt hơgăt.3 Sư mơ̆t tơ lăm anih 'lơ̆ng rơgoh hloh, pơtŏ lu jrăng 'bơ̆t trong 'măng mơ̆t 'bar hơgăt;
         wơ̆l 'măng mơ̆t să tơdrâu hơgăt; wơ̆l lu jrăng trong sư tơpơh hơgăt.4 Sư pơtŏ, tor anih 'lơ̆ng rơgoh 'bar-jĭt hơgăt, wơ̆l 'bar-jĭt hơgăt păng sư khan kơ
         inh: “'Nâu anih 'lơ̆ng rơgoh hloh”.5 Sư pơtŏ dur hnam akŭm hơ'bơ̆l tơdrâu hơgăt, wơ̆l lu anih cheng jum dăr kơ hnam akŭm,
         puăn hơgăt.6 Lu anih cheng đei pêng tăl, kơpơ̆ng ala lăm minh tăl đei pêng-jĭt tŏ lăm; anih hnam
         noh đei jrăng tơjră kơdih, ưh kơ hơgơn tơ tơnăr hnam akŭm.7 Lu anih cheng tăp dăr kơ hnam akŭm, đơ̆ng tăl âu truh tăl kơpal; rai kơjung rai să
         hloh yua kơ đe pơm hnam akŭm tăl rai kơjung lăm rai să đơ̆ng tăl âu tŏk tơ tăl noh,
         na wơ̆l hnam akŭm kư̆m rai să mưh tăl rai kơjung. Đe năm tŏk đơ̆ng tăl kơđeh hloh
         wă tŏk tăl kơjung hloh rok tăl tŏk-bŏk.8 Inh 'bôh hnam akŭm đei kơdeng hloh tơ rok tơnăr đei anih tăp dăr, noh hơnă rim anih
         gah cheng kơdeng hloh pơtŏ đei minh hơgăt, kơjung wă đei tơdrâu hơgăt.9 Tơnăr 'nguaih lu anih cheng hơ'bơ̆l pơđăm hơgăt păng anih hoh tăp dăr kơ noh pơđăm
         hơgăt. Hơlam lu anih cheng hnam akŭm.10 Hăm lu anih cheng jih dur cham lăm wơ̆l 'bar-jĭt hơgăt. ‘Noh jum dăr kơ hnam akŭm
         puăn pah.11 'Măng lu anih cheng pơm 'măng tơ gah sơlam. Minh pôm 'măng tơ gah yă-nơ̆m, minh pôm
         'măng tơ gah gơal; wơ̆l să noh pơđăm hơgăt jum dăr.12 Hnam tơklă cham hnam akŭm gah bơmơ̆t, wơ̆l tơpơh-jĭt hơgăt; tơnăr jum dăr hnam hơ'bơ̆l
         pơđăm hơgăt tor tơsĭn-jĭt hơgăt.13 Na bơngai noh pơtŏ hnam akŭm tor minh-hrĕng hơgăt, cham hnam akŭm păng tơnăr kư̆m
         kơjung minh-hrĕng hơgăt.14 Wơ̆l anăp hnam păng cham gah hơlĕch kư̆m minh-hrĕng hơgăt.15 Na, sư pơtŏ tor cham tơ gah bơmơ̆t păng hnam kơdeng 'bar pah minh-hrĕng hơgăt. Gah
         lăm anih 'lơ̆ng rơgoh kơdeng tơklă cham,16 lu kơtơ̆n 'măng, lu 'măng-'mŏk pơ̆ng dơhlông, lu kơdeng jum dăr, đei pêng pah gah
         anăp tơklă kơ kơtơ̆n 'măng, lăm hnam akŭm đe pơ̆ng tơ̆r 'long tăp dăr. Đơ̆ng teh truh
         lu 'măng-'mŏk, lu 'măng-'mŏk đe pơ̆ng lom đĭ.17 Kơpal trong mơ̆t, tơ anih 'lơ̆ng rơgoh, tơ lăm păng tơ 'nguaih, kơpal tơnăr tăp dăr,
         tơ lăm hăm tơ 'nguaih kư̆m đei chhơ̆ rup.18 Chhơ̆ rup chêrubim hăm rup 'long gol, minh rup 'long gol tŏk-bŏk sơlam 'bar tŏ rup
         chêrubim; rim kơ chêrubim đei 'bar pah măt,19 măt bơngai tơwih tơ gah rup 'long gol pah âu păng măt dăm-brang tơwih gah rup 'long
         gol pah to jơ̆p tăp tang kơ lăm hnam akŭm đei chhơ̆ thoi noh.20 Đơ̆ng hơnă truh tơ kơpal măng, đei chhơ̆ rup chêrubim păng chhơ̆ rup 'long gol tơ
         jơ̆p kơ tơnăr hnam akŭm.21 Lu jrăng 'măng anih 'lơ̆ng rơgoh sư dơ'bŭng. Păng 'măng 'bơ̆t anăp anih 'lơ̆ng rơgoh
         hloh kư̆m lei-lăi thoi noh.22 Chơnang soi pơm hăm 'long kơjung pêng hlok, tor 'bar hơgăt, wơ̆l 'bar hơgăt, lu mum,
         jơ̆ng, hơnă pơm hăm 'long. Bơngai noh khan kơ inh: “Âu, boih gơ'bang 'bơ̆t anăp Kră
         Yang.;23 Anih 'lơ̆ng rơgoh păng anih 'lơ̆ng rơgoh hloh đei 'bar pah tơnang 'măng.24 Rim 'măng đei 'bar pah tơnang 'măng, noh tơnang 'măng gơh tang gah âu 'bar pah, gah
         to 'bar pah.25 Đe đei chhơ̆ lu rup chêrubim păng lu 'long gol tơ kơpal 'măng hnam akŭm, kư̆m thoi
         đei chhơ̆ tơ tơnăr. Kơpal ‘măng mơ̆t tơ kơdeng anăp gah 'nguaih đei bơbŭng pơm păng
         tơ̆r.26 Đei lu 'măng-'mŏk dơhlông păng lu rup 'long gol chhơ̆ tơ 'bar pah tơ kơpal kơ jrăng,
         lăm lu anih cheng hnam akŭm păng lu anih iĕ đei mơ̆n.

Lu anih 'lơ̆ng rơgoh lăm cham hnam akŭm421 Sư chông ba inh lĕch tơ cham 'nguaih, gah yă-nơ̆m, ba inh mơ̆t tơ lăm anih tơklă hăm
         cham hnam akŭm păng dur gah yă-nơ̆m.2 Anih hnam mă đei ‘măng mơ̆t gah yă-nơ̆m tor minh-hrĕng hơgăt, đei 'măng gah yă-nơ̆m,
         wơ̆l sư pơđăm-jĭt hơgăt.3 Hơlam rơhơi să 'bar-jĭt hơgăt tơklă cham lăm păng, hơnă tơmo tơ cham 'nguaih, đei
         lu kơdeng pơtrơp băl pêng tăl.4 'Bơ̆t anăp lu anih đei trong wơ̆l mơjĭt hơgăt, tor kơjung đei minh-hrĕng hơgăt. Păng
         đei lu trong năm mơ̆t tơ gah yă-nơ̆m.5 Lu anih tơ kơpal iĕ hloh kơ lu anih tơ ala păng lu anih tŏk-bŏk hnam, yua kơ lu kơdeng
         găn.6 Rim anih đei pêng tăl mă-lei ưh kơ đei jrăng thoi jrăng cham yua kơ thoi noh na anih
         kơpal iĕ hloh kơ anih ala păng anih tŏk-bŏk.7 Đei tơnăr gah 'nguaih pơrok kiơ̆ lu anih tơwih gah cham 'nguaih, tơklă lu anih mă
         să tor pơđăm-jĭt hơgăt.8 Tor lu anih gah cham 'nguaih pơđăm-jĭt hơgăt, mă-lei lu anih tơklă hnam akŭm noh đei
         minh-hrĕng hơgăt.9 Tơ gah hơlĕch kơ lu anih 'nâu tơ ala, gah hơlĕch đei minh trong mơ̆t, 'măn kơ lu bơngai
         đơ̆ng cham 'nguaih mơ̆t.10 Tơm tơnăr cham lăm hnam akŭm gah gơal, tơklă 'bơ̆t sơlam hnam akŭm đei lu anih.11 Đei minh trong năm tơ anăp lu anih noh, kư̆m thoi trong năm rim lu anih gah yă-nơ̆m;
         lu anih noh tor wơ̆l să lei-lăi. Đĭ-đăng lu trong lĕch trong mơ̆t tơdrong hơmet păng
         'măng kư̆m lei-lăi.12 Kơ lu 'măng anih gah gơal kư̆m lei-lăi; đei minh pôm 'măng 'bơ̆t tơm trong năm wă
         kơ đe mơ̆t lĕch, pơrok kiơ̆ tơnăr tơklă gah hơlĕch.13 Na sư khan kơ inh: “Lu anih gah yă-nơ̆m păng anih gah gơal, tơklă hăm cham lăm noh
         boih anih rơgoh anih lu 'bok soi năm jê̆ Kră Yang gô sa tơmam soi 'lơ̆ng rơgoh hloh.
         Lu sư kư̆m dan lu tơmam soi 'lơ̆ng rơgoh hloh 'bơ̆t noh tơmam soi phe 'ba, tơmam soi
         huai đơ̆ng yoch, tơmam soi huai đơ̆ng glăi, yua kơ noh anih rơgoh.14 Mưh lu 'bok soi hlôi mơ̆t tơ anih rơgoh boih, lu sư ưh kơ gơh lĕch đơ̆ng anih rơgoh
         noh na năm tơ cham 'nguaih, mă-lei athei plôh lê̆ ao 'bok soi mă lu sư hrŭk wă soi
         kơ Kră Yang yua kơ lu hơbĕn ao noh 'lơ̆ng rơgoh; lu sư athei iŏk hrŭk ao nai, na lu
         sư gơh lĕch tơ 'nguaih anih mă 'măn kơ lu kon pơlei.15 Đang kơ pơtŏ keh lăm hnam akŭm sư anhăk ba inh lĕch trong 'măng gah hơlĕch tơ cham
         gah 'nguaih păng pơtŏ jum dăr cham gah 'nguaih kơ hnam akŭm.16 Sư pơtŏ gah hơlĕch hăm tơlei pơtŏ, đei pơđăm-hrĕng hơgăt, kiơ̆ kơ tơlei pơtŏ.17 Sư tơwih rŏng pơtŏ gah yă-nơ̆m tơlei pơtŏ lei-lăi, pơđăm-hrĕng hơgăt kiơ̆ kơ tơlei
         pơtŏ.18 Sư tơwih rŏng pơtŏ gah gơal lei-lăi, kư̆m pơđăm-hrĕng hơgăt kiơ̆ kơ tơlei pơtŏ.19 Sư weh pơtŏ gah bơmơ̆t, đei pơđăm hơgăt kiơ̆ kơ tơlei pơtŏ.20 Thoi noh sư pơtŏ puăn pah jum dăr kơ cham hnam akŭm tor pơđăm-hrĕng hơgăt, wơ̆l pơđăm-hrĕng
         hơgăt; tơnăr âu plah sơlam anih 'lơ̆ng rơgoh păng anih hmă.

Tơdrong ư-ang rang mơnhal Kră Yang431 Na sư anhăk ba inh truh tơ 'măng jang gah hơlĕch.2 Inh 'bôh tơdrong ư-ang rang mơnhal Kră Yang 'Bok Kei-Dei Isơrael năm đơ̆ng gah hơlĕch
         đei jơwa nhen thoi đak ro tih, hơdah rang mơnhal ư-ang Kră Yang jơ̆p kơ teh.3 Tơdrong mă inh 'bôh nhen thoi tơdrong mă tơ'bôh kơ inh kơplah Kră Yang pơrăm pơlei.
         Noh kư̆m nhen thoi tơdrong tơ'bôh kơ inh 'bơ̆t jih đak krong Kêbar, na inh drap bon
         tơ teh.4 Tơdrong ư-ang rang mơnhal Kră Yang mơ̆t tơ lăm hnam akŭm trong 'măng jang gah hơlĕch.5 Yang bơhngol hơtŏk inh păng chông ba inh mơ̆t tơ cham gah lăm; to tơdrong rang mơnhal
         Kră Yang 'Bok Kei-Dei 'bĕnh-'bang kơ hnam akŭm.6 Kơplah đei bơngai noh dơ̆ng jê̆ inh, inh kơtơ̆ng đei nơ̆r pơma hăm inh đơ̆ng lăm hnam
         akŭm.7 Sư pơma hăm inh khan: “Ơ kon bơngai, âu jing anih mă Inh dan tang-dŏ Inh, anih mă
         Inh dan jơ̆ng tơ âu Inh gô oei hơdai ling-lang hăm adrĕch adrung Isơrael. Adrĕch Isơrael
         ưh pă pơm kơnê̆ 'mê̆-'mach kơ anăn 'lơ̆ng rơgoh Inh dơ̆ng, lu sư dah pơtao lu sư lăm
         tơdrong pơm pơyô kư̆ kă lu sư păng đơ̆ng lu akâu pơtao lôch tơ anih kơjung;8 Đơ̆ng lu sư dan kơtơ̆n 'măng hnam lu sư 'bơ̆t jê̆ kơtơ̆n 'măng hnam Inh, dan jrăng
         'măng hnam lu sư jê̆ jrăng 'măng hnam Inh, đei tơnăr pĕng găn sơlam Inh păng lu sư
         đĕch, lu sư pơm kơnê̆ 'mê̆-'mach boih kơ anăn 'lơ̆ng rơgoh Inh. Kơplah lu sư pơm tơdrong
         kơnê̆ krưp noh, lei na Inh đei pơlôch pơrăm lê̆ lu sư lăm năr Inh hil mĭl.9 Dang ei lu sư athei hŭt lê̆ tơdrong pơm pơyô kư̆ kă păng akâu lu pơtao lôch ataih
         đơ̆ng Inh, Inh gô oei hơdai lu sư ling-lang hlŏng hloi.10 Gah ih, ơ kon bơngai athei roi tơ'bôh kơ adrĕch Isơrael băt kơ hnam akŭm âu, wă kơ
         lu sư mơlâu kơ tơdrong yoch mă lu sư đei pơm, wă kơ lu sư pơtŏ lăng kiơ̆ kơ tơdrong
         'nâu.11 Tơdah lu sư mơlâu kơ tôm tơdrong lu sư hlôi pơm, tơ'bôh ăn bĕ kơ lu sư rup đe pơdơ̆ng
         hnam akŭm âu, trong lu 'măng mơ̆t 'măng lĕch, đĭ-đăng lu rup chhơ̆, đĭ-đăng tôm tơdrong
         juăt Sư, lu rup sư păng đĭ-đăng khôi juăt ăn kơ sư. Athei chih roi tôm tơdrong 'bơ̆t
         anăp măt lu sư, đĭ-đăng rup păng đĭ-đăng khôi juăt sư wă kơ lu sư wei răk păng pơm
         kiơ̆.12 Âu khôi juăt gah hnam akŭm: Đĭ-đăng anih tăp dăr kơ kơpal kông, noh anih 'lơ̆ng rơgoh.
         Noh boih khôi juăt hnam akŭm. Chơnang soi13 Âu tơdrong pơtŏ chơnang soi, pơtŏ hăm tơlei pơtŏ kơjung minh hơgăt minh hơđa. Hơbong
         jum dăr kơ jơ̆ng chơnang soi jrŭ minh hơgăt, wơ̆l minh hơgăt, đei gor gơnăp jum dăr
         minh hơđa. Âu boih gah kơjung chơnang soi.14 Hơbong hơnă đơ̆ng teh truh tơ không ala 'bar hơgăt, wơ̆l minh hơgăt. Đơ̆ng không iĕ
         truh tơ không tih đei puăn hlok, wơ̆l să minh hơgăt.15 Chơnang soi kơjung puăn hlok păng kơpal chơnang soi đei puăn tŏ hơke pơdơ̆ng.16 Anih chơnang soi tor să mơjĭt-'bar hơgăt, wơ̆l mơjĭt hơgăt, dơ'bŭng đei puăn pah mum.17 Không tŏk-bŏk chơnang soi tor wơ̆l mơjĭt-puăn hlok puăn pah dơ'bŭng đei gơnăp jum
         dăr minh puăt hơgăt; đei hơbong jum dăr minh hơgăt, lu kơnao sư noh tơwih gah hơlĕch.18 Sư pơma hăm inh: “Ơ kon bơngai, Kră Yang khan thoi âu: Âu boih khôi juăt gah chơnang
         soi mưh pơm keh yua wă pơyơ̆r tơmam soi 'buh păng tơtreh pham kơpal ei.19 Kră Yang khan: Pơjao bĕ kơ 'bok soi adrĕch Lêwi lăm, adrĕch Sađôk noh, lu bơngai gô
         năm jê̆ wă bơ̆jang kơ Inh, minh pôm rơmo dăm bek wă pơm tơmam soi huai đơ̆ng yoch.20 Ih iŏk bĕ pham pik tơ puăn tŏ hơke chơnang soi, tơ puăn pah mum păng tơ gơnăp jum
         dăr, wă kơ ôp rơgoh chơnang soi păng huai đơ̆ng yoch.21 Ih iŏk rơmo dăm pơyơ̆r pơm tơmam soi huai đơ̆ng yoch, chĕp 'buh pơkhôi tơ anih mă
         đei hơmet lê̆ boih kơ cham hnam akŭm tơ 'nguaih kơ anih 'lơ̆ng rơgoh.22 Năr mă 'bar, ih athei pơyơ̆r bơbe tơno, ưh kơ đei rơka wă pơm tơmam soi huai đơ̆ng
         yoch chơnang soi athei ôp rơgoh kư̆m thoi pơyơ̆r rơmo dăm iŏk pham wă ôp rơgoh.23 Mưh đei ôp rơgoh boih chơnang soi, athei pơyơ̆r minh pôm rơmo dăm ưh kơ đei rơka păng
         minh pôm triu rôp đơ̆ng lu khŭl mă ưh kơ đei rơka.24 Ih athei năm ba 'bơ̆t anăp Kră Yang, lu 'bok soi prôi 'boh tơ kơpal păng pơyơ̆r pơm
         tơmam soi 'buh ăn kơ Kră Yang.25 Lăm tơpơh năr, rim năr ih athei pơyơ̆r minh pôm bơbe tơno, wă huai đơ̆ng yoch; păng
         kư̆m pơyơ̆r minh pôm rơmo dăm, minh pôm triu tơno mă rôp đơ̆ng lu khŭl ưh kơ đei rơka.26 Lăm tơpơh năr noh, đe pơm giĕng huai đơ̆ng yoch wă ôp rơgoh chơnang soi, păng thoi
         noh chơnang soi jing 'lơ̆ng rơgoh.27 Đơ̆ng rŏng năr kơ lu năr noh hlôi boih, đơ̆ng năr mă tơhngam tơ anăp, lu 'bok soi
         gô pơyơ̆r tơmam soi 'buh păng tơmam soi 'blŏk bơnê lu iĕm 'bơ̆t chơnang soi noh, thoi
         noh Inh gô iŏk dôm tơmam soi noh, Kră Yang khan.”

Tơdrong jang lăm hnam akŭm441 Na sư chông ba inh năm tơ 'măng 'nguaih kơ anih 'lơ̆ng rơgoh, 'măng noh gah hơlĕch;
         mă-lei 'măng noh đe tang lê̆ boih.2 Kră Yang khan kơ inh: “'Măng âu athei tang lê̆, ưh kơ gơh pơih. Păng ưh kơ đei bu
         gơh mơ̆t trong 'măng jang âu, yua kơ Kră Yang 'Bok Kei-Dei Isơrael mơ̆t boih trong
         'măng jang 'nâu; thoi noh 'măng noh athei tang chĭt lê̆.3 Lăp pơtao đĕch, yua kơ sư yŏng na gơh ngôi tơ noh păng sa 'bĕng 'bơ̆t anăp Kră Yang
         gô mơ̆t rok trong kơdeng 'măng jang păng lĕch kư̆m trong noh.”4 Đơ̆ng noh sư chông ba inh mơ̆t 'măng gah yă-nơ̆m tơ cham gah lăm 'bơ̆t anăp hnam akŭm.
         Inh lăng âu bơih, tơdrong ư-ang rang mơnhal Kră Yang 'bĕnh jơ̆p kơ hnam akŭm Kră Yang;
         na inh drap kŭp kơ̆l kơkuh.5 Kră Yang khan kơ inh: “Ơ kon bơngai athei kơchăm lăng, lăng mă pơnhen; athei pơgling
         đon mơ̆ng dôm tơdrong Inh bơtho khan kơ ih, gah dôm tơdrong khôi juăt Kră Yang, gah
         hnam akŭm; athei lăng tơ lu bơngai mơ̆t tơ hnam akŭm păng đĭ-đăng lu bơngai lĕch đơ̆ng
         anih 'lơ̆ng rơgoh.6 Ih khan bĕ kơ lu bơngai Isơrael mă ayăt hăm Inh: Kră Yang khan thoi âu: ‘Ơ adrĕch
         Isơrael, dôm tơdrong kơnê̆ krưp mă lu iĕm hlôi pơm noh tôm boih.7 Lu iĕm hlôi chông ba adrĕch adrung kon pơlei tơmoi, lu bơngai mă ưh kơ kăt tơdra jơhngơ̆m,
         kư̆m ưh kơ kăt tơdra akar mơ̆t lăm anih 'lơ̆ng rơgoh Inh wă pơ'mê̆ kơ hnam akŭm Inh,
         kơplah lu iĕm pơyơ̆r tơmam sa kơ Inh, rơmă păng pham; lu iĕm pơm yoch glăi boih kơ
         nơ̆r pơkă Inh hăm tơdrong kơnê̆ 'mê̆ krưp lu iĕm.8 Lu iĕm ưh kơ hiơ̆k bơ̆jang wei tơmam 'lơ̆ng rơgoh Inh; lu iĕm pôk bơngai nai bơ̆jang
         tơdrong noh lăm anih 'lơ̆ng rơgoh Inh tơplih kơ lu iĕm.9 Kră Yang khan thoi âu: 'Nĕ kơ ăn bơngai tơmoi ưh kơ kăt tơdra lăm jơhngơ̆m păng sĕch
         akar kư̆m ưh kơ kăt tơdra, mơ̆t lăm anih 'lơ̆ng rơgoh Inh, mă lu bơngai oei hơdai
         hăm lu adrĕch adrung Isơrael kư̆m ưh kơ gơh mơ̆t tơ noh.10 Bĕ gah lu bơngai Lêwi hlôi năm ataih đơ̆ng Inh, achăng Inh kiơ̆ kơkuh kơ rup yang
         lu sư, kơplah lu kon pơlei Isơrael hlôi jrok trong weh ataih đơ̆ng Inh, lu sư gô pŭ
         tơdrong yoch kơdih.11 Lu sư gơh bơ̆jang lăm anih hnam akŭm Inh, bơ̆jang wei gak 'măng jang anih hnam akŭm
         Inh, bơ̆jang lăm hnam akŭm. Lu sư gơh pơlôch tơmam soi 'buh păng lu tơmam soi nai
         ăn kơ lu kon pơlei; lu sư gô dơ̆ng 'bơ̆t anăp kon pơlei awih awăn kơ lu sư. 12 Yua kơ lu sư đei tơgŭm kon pơlei bơ̆jang 'bơ̆t anăp rup yang lu sư, pơm ăn kơ lu bơngai
         Isơrael pơ̆k huŏng pơm yoch, yua kơ tơdrong noh, Inh đei hiŏng ti phak lu sư, athei
         pŭ iŏk tơdrong yoch lu sư kơdih, Kră Yang khan.13 Lu sư ưh kơ gơh năm jê̆ Inh wă pơm 'bok soi 'bơ̆t anăp Inh, lu sư kư̆m ưh kơ gơh năm
         jê̆ tơmam 'lơ̆ng rơgoh, kư̆m ưh kơ gơh năm jê̆ tơmam mă 'lơ̆ng rơgoh hloh. Mă-lei
         lu sư gô pŭ tơdrong mơlâu păng lu tơdrong kơnê̆ 'mê̆ krưp mă lu sư hlôi pơm yoch.14 Mă-lei Inh gô pơjao kơ lu sư bơ̆jang awih awăn lăm anih hnam akŭm, đĭ-đăng lu tơdrong
         jang wă kơ bơ̆jang keh păng dôm tơdrong jang athei pơm tơ lăm noh.15 Mă-lei lu 'bok soi adrĕch Lêwi, kon sâu Sađŏk, noh lu bơngai mă wei-lăng lăm anih
         'lơ̆ng rơgoh Inh, kơplah kon sâu Isơrael wơ̆l jrok weh ataih đơ̆ng Inh, lu sư boih
         gô dơ̆ng 'bơ̆t anăp Inh wă pơyơ̆r kơ Inh rơmă păng pham, Kră Yang khan.16 Lu sư boih gô mơ̆t lăm anih 'lơ̆ng rơgoh Inh lu sư boih gô năm 'bơ̆t jê̆ chơnang soi
         wă bơ̆jang kơ Inh; awih awăn kơ Inh.17 Mưh lu sư mơ̆t tơ măng jang cham gah lăm, lu sư athei hrŭk ao che 'bui ưh kơ gơh,
         hrŭk ao che sŏk triu mưh wă bơ̆jang tơ cham gah lăm dah tơ lăm hnam akŭm.18 Lu sư gô pơ̆n kơ̆l lu sư hăm che 'bui păng hơbĕn djăl che 'bui dang kiơ̆ kơiĕng, lu
         sư ưh kơ gơh hrŭk hơbĕn ao pơm bơuh.19 Mưh lu sư lĕch năm tơ cham gah 'nguaih, anih mă đei kon pơlei, lu sư athei plôh lê̆
         hơbĕn ao mă lu sư hrŭk bơ̆jang, lê̆ tơ lăm pôm anih rơgoh păng hrŭk ao nai, wă kơ
         lu sư huay kơ pơm kơ kon pơlei rơgoh 'lơ̆ng yua kơ đơ̆ng hơbĕn ao 'bok soi lu sư.20 Lu sư ưh kơ gơh hơkôih kơ̆l 'ngôch păng lê̆ sŏk kơjung, mă-lei athei yuă sŏk lăp ai.21 Ưh kơ đei 'bok soi ayơ gơh et tơdrô kơplah mơ̆t tơ cham gah lăm.22 Lu sư ưh kơ gơh iŏk akăn adro wă pơm akăn păng ưh kơ gơh iŏk drŏ-kăn mă klo sư achăng,
         mă-lei gơh iŏk drŏ-kăn hơlai hle 'lơ̆ng lăm adrĕch Isơrael; mă-lei dah akăn adro lu
         'bok soi sư kư̆m gơh iŏk.23 Lu sư gô bơtho khan kơ kon pơlei băt kơ tơdrong kiơ mă 'lơ̆ng rơgoh Păng tơdrong kiơ
         mă hmă đĕch, tơdrong kiơ 'mê̆-'mach păng băt tơdrong kiơ mă rơgoh.24 Tơdah đei tơdrong kiơ truh tơhil pơma băl lu sư gô sek tơlang kiơ̆ thoi Inh tơtă.
         Lu sư gô wei răk khôi juăt păng lu tơdrong juăt lăm tôm tơdrong kơ̆m giĕng Inh păng
         wei năr Sa'bat jing năr 'lơ̆ng rơgoh.25 Lu 'bok soi ưh kơ gơh năm jê̆ bơngai lôch kơnh 'bơm tơdrong 'mê̆-'mach; mă-lei 'bok
         soi gô 'bơm tơdrong 'mê̆-'mach yua kơ đơ̆ng jê̆ mĕ 'bă sư, hăm lu kon drŏ-nglo, kon
         drŏ-kăn sư, 'nhŏng oh, dah mai, oh sư tam đei klo kăn kơplah lu sư lôch.26 Đơ̆ng rŏng kơ ôp hơrao rơgoh, 'bok soi athei gô lăm tơpơh năr dơ̆ng.27 Lăm năr mă lu 'bok soi mơ̆t lăm cham gah lăm wă bơ̆jang tơ lăm anih rơgoh, sư athei
         pơyơ̆r tơmam soi huai đơ̆ng yoch kơdih, Kră Yang khan.28 'Nâu pă đei lu mŭk tơmam 'măn lê̆ kơ lu 'bok soi. Lu iĕm ưh pă klah asong mŭk tơmam
         kơ lu sư đơ̆ng lăm Isơrael; Inh boih jing mŭk tơmam lu sư.29 Lu sư gô sa lu tơmam soi pơyơ̆r phe ba, tơmam soi huai đơ̆ng yoch păng tơmam soi huai
         đơ̆ng tơdrong glăi; tơmam kiơ pơyơ̆r đơ̆ng lu bơngai Isơrael noh jing tơmam lu sư.30 Lu plei 'long blŭng-a 'lơ̆ng hloh lăm tôm tơmam, lăm đĭ-đăng tơmam soi mă lu sư pơyơ̆r,
         noh gah lu 'bok soi ngăl. Lu iĕm kư̆m pơyơ̆r ăn kơ lu 'bok soi tơpŭng bơlah blŭng-a
         mă 'lơ̆ng hloh; wă kơ đei tơdrong pŭn hiôk pơdơh tơ hnam lu iĕm.31 Lu 'bok soi ưh kơ gơh sa sem dơrong sem bri sem păr ayơ lôch kơmăp, dah mă đơ̆ng lu
         tơduă châu hek

Klah asong băl teh đak451 Tơdah lu iĕm hlang lang klah asong băl teh wă jang sa, athei klah lê̆ minh pah teh
         pơyơ̆r kơ Kră Yang teh noh jing teh 'lơ̆ng rơgoh lăm char. Tor sư 'bar-jĭt pơđăm-rơbâu
         hơgăt păng wơ̆l 'bar-jĭt rơbâu hơgăt; đĭ-đăng lu teh âu jing teh 'lơ̆ng rơgoh.2 Lăm teh noh, lu iĕm iŏk lê̆ dơ'bŭng tor pơđăm-hrĕng hơgăt, wơ̆l pơđăm-hrĕng hơgăt
         lê̆ kơ pơm anih hnam akŭm 'lơ̆ng rơgoh; jum dăr teh noh kư̆m lê̆ trong pơđăm-jĭt hơgăt.3 Lăm teh mă 'lơ̆ng rơgoh noh, lu iĕm 'măn lê̆ pha tor sư dang 'bar-jĭt pơđăm-rơbâu
         hơgăt păng wơ̆l mơjĭt-rơbâu hơgăt wă 'măn anih hnam akŭm 'lơ̆ng rơgoh jing anih 'lơ̆ng
         rơgoh hloh.4 Noh boih anih teh 'măn lê̆ 'lơ̆ng rơgoh ăn kơ lu 'bok soi bơngai bơ̆jang lăm anih
         hnam akŭm 'lơ̆ng rơgoh, lu bơngai năm jê̆ bơ̆jang kơ Kră Yang. Noh anih mă lu sư pơm
         hnam oei păng anih 'lơ̆ng rơgoh ăn kơ hnam akŭm 'lơ̆ng rơgoh.5 Minh pah nai lăm teh noh tor 'bar-jĭt pơđăm-rơbâu hơgăt wơ̆l sư mơjĭt-rơbâu hơgăt,
         noh 'măn lê̆ kơ lu bơngai Lêwi, lu bơngai âu awih awăn lăm anih hnam akŭm teh noh
         lu sư pơm pơlei oei păng jang sa.6 'Bơ̆t cheng jê̆ teh noh, lu iĕm gô 'măn lê̆ teh wơ̆l sư pơđăm-rơbâu hơgăt păng tor
         sư 'bar-jĭt pơđăm-rơbâu hơgăt; 'bơ̆t cheng jê̆ teh jang sa lu bơngai oei lăm pơlei
         tih, noh boih teh jang sa lu bơngai Isơrael.7 Teh 'măn kơ yŏng pơgơ̆r, đei 'bar pah teh 'lơ̆ng rơgoh păng teh pơlei tih, 'moi pơtŏ
         kiơ̆ kơ teh anih rơgoh păng teh pơlei tih. Tor sư gah bơmơ̆t pơrok gah bơmơ̆t, gah
         hơlĕch pơrok tơ gah hơlĕch, tor sư kơjung đơ̆ng gah bơmơ̆t, gah hơlĕch pơrok gah hơlĕch
         tơ 'bar hơdral char Isơrael, sư tơtil rok teh asong kiơ̆ kơ adrĕch.8 Noh boih teh lu yŏng pơgơ̆r jang sa lăm char Isơrael; lu yŏng pơgơ̆r ưh pă pơjuă pơđep
         kon pơlei Inh dơ̆ng, mă-lei lu yŏng gô ăn kơ bơngai Isơrael oei tơ teh asong Kiơ̆
         adrĕch adrung lu sư.9 Kră Yang khan thoi âu: Ơ lu yŏng pơgơ̆r Isơrael, noh tôm boih! 'Nĕ pă pơm kơnê̆ păng
         pơjuă pơđep; pơm bĕ tơdrong 'lơ̆ng tơdrong tơpăt; 'nĕ pă pơpuh kon pơlei Inh dơ̆ng,
         Kră Yang khan.10 Lu iĕm athei iŏk 'long kŏng tơpăt “Epha” trŏ, yua “pơnhan” hơtŏ hơnơ̆ng;11 Êpha păng pơnhan athei tŏ ăi, pơnhan mong minh lăm mơjĭt hômer păng êpha kư̆m minh
         lăm mơjĭt homer; homer noh wă kŏng pơtŏ hơnơ̆ng kơ 'bar tŏ.12 Minh sêikơl dang 'bar-jĭt gêra; 'bar-jĭt sêikơl akŭm hăm 'bar-jĭt pơđăm sêikơl păng
         mơjĭt-pơđăm sêikơl, đei minh Mina.13 Âu boih tơmam pơyơ̆r mă lu iĕm athei pơyơ̆r: Rim minh hômer 'ba mi iŏk minh lăm tơdrâu
         êpha păng đơ̆ng rim hômer 'ba tơ'bâu, na klah iŏk minh lăm tơdrâu êpha.14 Gah tơmam pơyơ̆r lu rơmă minh lăm mơjĭt pơnhan đơ̆ng rim kơ “Kôrơ” đak rơmă, minh
         kôrơ dang mơjĭt pơnhan dah minh hômer, minh kư̆m dang mơjĭt pơnhan.15 Đơ̆ng khŭl triu lăm anih 'nhĕt bluh arih 'lơ̆ng Isơrael, lăm 'bar-hrĕng tŏ triu gô
         iŏk minh wă pơm tơmam soi hăm phe 'ba păng tơmam soi 'buh, tơmam soi 'blŏk bơnê wă
         huai đơ̆ng yoch kơ kon pơlei, Kră Yang khan.16 Đĭ-đăng kon pơlei lăm char gô ăn tơmam soi pơyơ̆r 'nâu ăn kơ yŏng pơgơ̆r Isơrael.17 Mă-lei yŏng pơgơ̆r athei hơmet lu tơmam soi 'buh, tơmam soi phe 'ba păng tơmam sa
         et sa năr kơ̆m giĕng lăm khei blŭng-a năr Sa'bat, lăm rim năr kơ̆m giĕng et sa lu
         bơngai Isơrael. Sư athei pơyơ̆r lu tơmam soi huai đơ̆ng yoch, tơmam soi phe 'ba, tơmam
         soi 'buh, tơmam soi 'blŏk bơnê wă huai đơ̆ng yoch ăn kơ kon pơlei Isơrael.18 Kră Yang khan thoi âu: Năr blŭng-a lăm khei mônh, ih iŏk minh pôm rơmo dăm ưh kơ đei
         rơka đơ̆ng lăm khŭl wă pơm rơgoh lăm anih 'lơ̆ng rơgoh.19 'Bok soi gô iŏk pham tơmam soi huai đơ̆ng yoch na pik tơ lu jrăng hnam akŭm, tơ puăn
         pah mum jơ̆ng chơnang soi păng lu jrăng 'măng jang cham gah lăm.20 Lăm năr mă tơpơh lăm khei noh, ih kư̆m athei pơm tơdrong noh kơ lu bơngai pơm yoch
         hơch 'bơm dah yua kơ ưh kơ hlôh; thoi noh ih gô pơm rơgoh kơ hnam akŭm.21 Lăm năr mơjĭt-puăn khei mônh, lu iĕm gô 'blŏk hơdơ̆r pơm Phĕt Năm Brih lăm tơpơh năr;
         lăm lu năr noh sa 'bĕng ưh kơ đei 'buh pông.22 Lăm năr noh, yŏng pơgơ̆r gô pơyơ̆r minh pôm rơmo dăm huai đơ̆ng yoch sư kơdih păng
         kơ đĭ-đăng kon pơlei lăm char.23 Lăm tơpơh năr phĕt, rim năr lăm tơpơh năr noh; sư gô pơyơ̆r tơpơh tŏ rơmo dăm păng
         tơpơh tŏ kon triu 'lơ̆ng ưh kơ đei rơka wă pơm tơmam soi kơ Kră Yang; lăm tơpơh năr,
         rim năr minh pôm bơbe tơno wă pơm tơmam soi huai đơ̆ng yoch.24 Gah tơmam soi phe 'ba, kư̆ kơ rim minh pôm rơmo dăm sư pơyơ̆r minh êpha, rim kơ minh
         pôm triu tơno kư̆m pơyơ̆r minh êpha, gah rơmă minh “hin” lăm rim êpha.25 Lăm năr mơjĭt-pơđăm khei tơpơh pơm phĕt (pơm phĕt bơsŭn) lăm tơpơh năr, sư kư̆m pơyơ̆r
         hơmet lei-lăi thoi noh, kơ tơmam soi huai đơ̆ng yoch, tơmam soi 'buh, tơmam soi phe
         'ba păng đak rơmă.

Lu tơdrong khôi juăt nai461 Kră Yang khan thoi âu: 'Măng jang cham gah lăm, tơ gah hơlĕch, athei tang chĭt lê̆
         lăm tơdrâu năr oei jang, mă-lei gô pơih lăm năr phĕt Sa'bat păng lăm năr phĕt Khei
         'Nao.2 Yŏng pơgơ̆r gô mơ̆t trong kơdeng, gah 'măng jang noh, sư gô dơ̆ng 'bơ̆t jrăng 'măng
         jang; kơplah noh lu 'bok soi pơyơ̆r tơmam soi 'buh, tơmam soi apinh hiôk-hian, na
         sư gô kơkuh drap 'bơ̆t anăp 'măng jang, đơ̆ng noh gô lĕch. 'Măng jang noh ưh pă tang
         dĭng truh tơ kơsơ̆ măng.3 Lăm phĕt năr Sa'bat păng Khei 'Nao, kon pơlei lăm char noh gô drap kơkuh 'bơ̆t anăp
         Kră Yang 'bơ̆t trong mơ̆t tơ 'măng jang noh.4 Lu tơmam soi 'buh mă yŏng pơgơ̆r pơyơ̆r kơ Kră Yang lăm năr Sa'bat noh tơdrâu tŏ triu
         'lơ̆ng ưh kơ jĭ rơka păng minh tŏ bơbe 'lơ̆ng ưh kơ jĭ rơka.5 Gah tơmam soi phe ba pơyơ̆r hăm bơbe tơno minh êpha minh pôm; tơmam pơyơ̆r kơpung
         phe 'ba hơdai hăm minh pôm triu mơ̆ng kơ đei; păng gah đak rơmă minh êpha pơyơ̆r minh
         hin.6 Lăm phĕt năr Khei 'Nao, sư gô pơyơ̆r minh pôm rơmo dăm ưh kơ đei jĭ rơka, tơdrâu tŏ
         kon triu kon păng minh triu tơno ưh kơ jĭ rơka.7 Gah tơmam soi pơyơ̆r phe 'ba minh êpha hơdai hăm rơmo dăm. Minh êpha pơyơ̆r hăm triu
         tơno, hăm kon triu kon mơ̆ng kơ đei, gah lu tơmam pơyơ̆r phe tơpŭng wă hrâu hăm lu
         đak rơmă rim êpha minh hin.8 Mưh yŏng pơgơ̆r wă mơ̆t, sư rok trong kơdeng kơ 'măng jang păng lĕch kư̆m trong noh.9 Kơplah kon pơlei char noh wă mơ̆t 'bơ̆t anăp Kră Yang lăm năr phĕt, bơngai bu mơ̆t
         kơkuh năm rok trong 'măng jang gah yă-nơ̆m, gô lĕch trong 'măng jang gah gơal; bơngai
         bu mơ̆t trong 'măng jang gah gơal gô lĕch trong 'măng jang gah yă-nơ̆m, ưh kơ đei
         bu gơh lĕch tơ trong đêl mơ̆t, mă-lei athei mơ̆t tơpăt tơklă anăp.10 Yŏng pơgơ̆r oei hơdai hăm lu kon pơlei. Tơdah lu kon pơlei mơ̆t sư kư̆m mơ̆t. Tơdah
         lu kon pơlei lĕch sư kư̆m lĕch hơdai.11 Lăm lu năr phĕt păng pơm giĕng tih, tơmam pơyơ̆r phe ba hơbĭ hăm rơmo dăm, minh êpha;
         minh êpha hăm kon triu tơno păng lu tơmam soi pơyơ̆r phe ba hăm lu triu kon mơ̆ng
         kơ đei, hơdai hăm đak rơmă rim minh êpha minh hin.12 Mưh yŏng pơgơ̆r pơyơ̆r tơmam soi 'buh, jơhngơ̆m wă kơdih, dah tơmam soi apinh hiôk-hian,
         jơhngơ̆m wă kơdih ăn kơ Kră Yang, măng jang gah hơlĕch đe pơih kơ sư. Sư gô pơyơ̆r
         tơmam soi 'buh păng tơmam soi apinh hiôk-hian thoi đei pơm lăm năr Sa'bat, na sư lĕch,
         mưh sư lĕch hlôi boih, 'măng jang đe gô tang lê̆ dơ̆ng.13 Rim năr kiơ̆ pơgê, ih athei pơyơ̆r minh pôm triu kon, minh sơnăm ưh kơ đei jĭ rơka,
         pơm tơmam soi 'buh ăn kơ Kră Yang.14 Rim pơgê ih athei pơyơ̆r tơmam soi phe ‘ba hơdai hăm tơmam soi noh, minh lăm tơdrâu
         êpha hăm minh lăm pêng hin đak rơmă wă bơlŭ hăm tơmam soi phe 'ba, wă pơm tơmam soi
         pơyơ̆r kơ Kră Yang rim năr noh tơdrong juăt ling-lang hlong hloi.15 Thoi noh rim pơgê, ih gô pơyơ̆r kon triu, tơmam soi pơyơ̆r phe 'ba păng đak rơmă wă
         pơm tơmam pơyơ̆r, soi 'buh ling-lang.16 Kră Yang khan thoi âu: Tơdah yŏng pơgơ̆r iŏk minh tơmam sư ăn kơ kon drŏ-nglo sư kơdih,
         tơmam noh jing tơmam kon drŏ-nglo sư, jing mŭk tơmam sư, noh jing tơmam sư iŏk yua
         đơ̆ng 'bă pơsư̆ ăn.17 Mă-lei tơdah 'bok yŏng iŏk minh lăm tơmam noh na ăn kơ lu đĭch đam sư, tơmam noh jing
         tơmam kơ đĭch đam sư truh tơ sư rơngei; tơmam noh pơdrâu kơ yŏng noh. Dôm tơmam 'bok
         yŏng đei noh lăp ăn kơ lu kon sâu sư đĕch gơh iŏk.18 Yŏng pơgơ̆r ưh kơ gơh iŏk mŭk tơmam kiơ đơ̆ng kon pơlei, dah pơgŏ tơgar iŏk mŭk tơmam
         lu sư; sư gô iŏk tơmam sư kơdih na ăn kơ lu kon sâu wă bơ̆jang sa, thoi noh na kon
         pơlei Inh ưh kơ đei bu đe gơh tơgar iŏk mŭk tơmam đơ̆ng lu sư.19 Đơ̆ng noh sư chông ba inh mơ̆t rok trong 'măng jang cheng, năm truh tơ anih 'lơ̆ng
         rơgoh gah yă-nơ̆m wă 'măn kơ lu 'bok soi; tơ noh đei minh anih tơ tuch-luch gah bơmơ̆t.20 Sư khan kơ inh: “'Nâu anih lu 'bok soi hơtŭk 'nhĕm tơmam soi huai đơ̆ng yoch păng
         tơmam soi huai đơ̆ng glăi păng soh tơmam soi phe ba wă huay kơ anhăk ba tơ cham gah
         'nguaih kơnh hli pơm kơ kon pơlei jing 'lơ̆ng rơgoh.”21 Sư kư̆m chông ba inh tơ cham gah 'nguaih, chông inh năm tơ puăn pah mum cham; âu inh
         'bôh tơ rim mum cham đei minh hlak cham nai.22 Tơ rim puăn pah mum cham, đei cham iĕ, tor kơjung puăn-jĭt hơgăt wơ̆l pêng-jĭt hơgăt;
         đĭ-đăng puăn hlak cham tơ puăn pah mum, să iĕ tor wơ̆l lei-lăi.23 Tơ lăm lu cham noh đei tơnăr gŏch jum dăr păng jum dăr jơ̆ng tơnăr đei trôm pơm tơnuh
         anih wă pai.24 Sư khan kơ inh: Âu boih hnam gŏ, anih lu bơngai bơ̆jang awih awăn lăm hnam akŭm pai
         hơtŭk lu tơmam soi đơ̆ng kon pơlei pơyơ̆r.”

Đak glung ro đơ̆ng hnam akŭm471 Bơngai noh, sư chông ba inh wih dơ̆ng tơ ‘măng mơ̆t tơ anih hnam akŭm; na inh 'bôh
         đak ro đơ̆ng ala kơtơ̆n 'măng anih hnam akŭm, ro gah hơlĕch; yua kơ anăp hnam akŭm
         tơ gah hơlĕch, Đak đơ̆ng ala 'măng hnam akŭm gah gơal ro năm tơ gah gơal kơ chơnang
         soi.2 Bơngai noh sư chông ba inh trong 'măng gah yă-nơ̆m, lĕch tơ 'nguaih kơ cham; sư ba
         inh năm jum dăr gah 'nguaih truh tơ 'nguaih kơ 'măng gah hơlĕch; păng to đei đak ro
         đơ̆ng gah gơal kơ ‘măng noh.3 Bơngai noh năm rok gah hơlĕch ti sư chĕp ba minh tơlei pơtŏ păng pơtŏ đei minh-rơbâu
         hơgăt, sư chông ba inh tŏk kơ đak tŏk dang kiơ̆ plei kĕnh.4 Bơngai noh pơtŏ minh-rơbâu hơgăt dơ̆ng, na chông inh tŏk kơ đak, đak jrŭ dang kŭl-tăng;
         sư đei pơtŏ minh-rơbâu hơgăt dơ̆ng na chông ba inh tŏk kơ đak, đak jrŭ tôch kiơ̆ kơiĕng.5 Bơngai noh sư pơtŏ dơ̆ng minh-rơbâu hơgăt; tơ âu jơ̆ đak tih jing krong boih, inh
         ưh pă gơh tŏk boih, yua kơ đak krong tŏk; đak jrŭ athei glơi, ưh pă gơh tŏk hlôi boih.6 Bơngai noh sư khan kơ inh: “Ơ, kon bơngai, ih hăm 'bôh ưh? Sư chông ba inh wơ̆t 'bơ̆t
         đak krong.7 Lăp inh wih truh 'bơ̆t đak krong boih, inh 'bôh 'bar pah kơ đak krong đei 'long lơ.8 Sư khan kơ inh: “Đak krong âu ro tơpăt tơ gah hơlĕch, truh tơ tơring Araba, ro mơ̆t
         tơ đak dơsĭ, mưh ro truh tơ đak dơsĭ boih đak dơsĭ noh gô hlăng 'lơ̆ng.9 Đak krong ro truh tơ yơ, lu kon sem, hơdrông kơep lep-ler đei arih tơ noh. Gô đei
         lơ lu ka lăp đak krong ro truh tơ noh na đak gô hlăng 'lơ̆ng; đak krong 'nâu ro truh
         tơ yơ lu sem brem tơ noh gô arih.10 Lu bơngai traih ka gô dơ̆ng 'bơ̆t jih krong; đơ̆ng pơlei Êngêđi truh tơ Ên Eglaim
         đei anih wă dăng hơnhuăl; tơ noh đei lơ ka tôm kơ adrĕch ka kư̆m thoi lăm đak Dơsĭ
         Tih.11 Đak lăm lu Dơnâu hlŭt tơ noh ưh pă hlăng 'ngam, mă-lei 'măn kơ pơm 'boh.12 Tơ tơter jih đak krong 'bar pah đe pơtăm tôm kơ lu 'long plei sa, lu hla ưh kơ hơlŭng,
         lu 'long đei plei hơnơ̆ng, rim khei đei pơkao plei 'lơ̆ng yua kơ đei đak ro lĕch đơ̆ng
         hnam akŭm. Plei wă pơm tơmam sa păng yua wă pơm pơgang.”13 Kră Yang khan thoi âu: Âu jing hơdral wă kơ lu iĕm klah asong teh jang sa kơ mơjĭt-'bar
         adrĕch Isơrael. Asong kơ Jôsep 'bar lăm noh.14 Rim 'nu gô klah asong dih băl teh wă jang sa lei-lăi băl; yua kơ Inh đei pơkă boih
         gô ăn teh char âu kơ 'bok yă lu iĕm, na teh âu lu iĕm gô iŏk wă jang sa.15 Âu jing hơdral teh: Gah yă-nơ̆m, đơ̆ng Đak Dơsĭ Tih, rok rong pơlei Hêtlôn truh trong
         năm truh tơ pơlei Sêdat,16 pơlei Hơmat, Bêrôha păng Sibraim, 'bơ̆t tŏk-bŏk hơdral sơlam pơlei Đamas păng Hamat,
         truh tơ pơlei Haser Hathikôn truh tơ hơdral Hauran.17 Thoi noh hơdral iŏk đơ̆ng đak dơsĭ truh tơ Hasar Ênon, 'bơ̆t hơdral pơlei Đamas gah
         yă-nơ̆m iŏk đơ̆ng hơdral pơlei Hamat năm tơ gah yă-nơ̆m noh boih hơdral gah yă-nơ̆m.18 'Nâu gah hơlĕch iŏk đơ̆ng sơlam Hauran păng pơlei Đamas 'moi rok đak Krong Jôrđăn
         tŏk-bŏk pơlei Gileat păng teh đak Isơrael, lĕch tơ đak dơsĭ gah hơlĕch, tôch tơ Tamar;
         noh boih hơdral gah hơlĕch.19 Gah gơal iŏk đơ̆ng Thamar truh tơ lu Đak Mêriba tơ Kades, rok Thong đak Êyiptơ, truh
         tơ đak Dơsĭ Tih; noh boih hơdral gah gơal.20 Gah bơmơ̆t, rok tơter Đak Dơsĭ Tih, noh hơdral dĭng truh tơ trong năm gah hơlĕch tơ
         pơlei Lebô Hamat; noh boih hơdral gah bơmơ̆t.21 Lei na lu iĕm klah asong băl teh âu, kiơ̆ kơ khŭl adrĕch bơngai Isơrael.22 Lu iĕm athei hlang lăng klah asong teh âu wă jang sa, ăn kơ lu iĕm păng ăn kơ lu bơngai
         tơmoi mă oei hơdai lu iĕm păng pơjing lu kon sâu tơ lăm lu iĕm. Lu iĕm kư̆m lăng lu
         sư thoi adrĕch kon sâu Isơrael. Lu sư kư̆m dai gơh đei asong teh jang sa thoi lu iĕm
         mă oei hơdai lăm adrĕch bơngai Isơrael.23 Lu bơngai tơmoi oei hơdai lăm adrĕch ayơ, lu iĕm gô ăn kơ lu sư teh wă jang sa hơdai
         tơ lăm noh Kră Yang khan.

Tơdrong klah asong teh481 'Nâu anăn lu adrĕch: Teh asong kơ Đan đơ̆ng gah yă-nơ̆m 'moi rok trong pơlei Hêtlôn
         truh tơ trong mơ̆t tơ pơlei Lêbô Hamat păng Hasar Ênon, dĭng 'bơ̆t hơdral pơlei Đamas
         tơ gah yă-nơ̆m tơ bưh kơ pơlei Hamat, hơdral gah gơal teh asong kơ Đan đơ̆ng gah hơlĕch
         truh tơ gah bơmơ̆t kơ dêh char Isơrael.2 'Moi rok teh asong kơ Đan, đơ̆ng hơdral gah hơlĕch truh tơ hơdral gah bơmơ̆t, noh
         teh asong kơ Aser.3 'Moi rok teh asong kơ Ase, đơ̆ng hơdral gah hơlĕch truh tơ hơdral gah bơmơ̆t, noh
         teh asong kơ Neptali.4 'Moi rok teh asong kơ Neptali, đơ̆ng hơdral gah hơlĕch truh tơ hơdral gah bơmơ̆t,
         noh teh asong kơ Manase.5 'Moi rok teh asong kơ Manase, đơ̆ng hơdral gah hơlĕch truh tơ hơdral gah bơmơ̆t, noh
         teh asong kơ Êphraim.6 'Moi rok teh asong kơ Êphraim, đơ̆ng hơdral gah hơlĕch truh tơ hơdral gah bơmơ̆t,
         noh teh asong kơ Rubên.7 'Moi rok teh asong kơ Rubên, đơ̆ng hơdral gah hơlĕch truh tơ hơdral gah bơmơ̆t, noh
         teh asong kơ Juđa.8 'Moi rok teh asong kơ Juđa, đơ̆ng hơdral gah hơlĕch truh tơ hơdral gah bơmơ̆t, noh
         teh lu iĕm athei 'măn lê̆ pha, wơ̆l sư 'bar-jĭt pơđăm-rơbâu hơgăt tor sư dang ăi teh
         asong kơ lu adrĕch đơ̆ng hơdral gah hơlĕch truh tơ hơdral gah bơmơ̆t Anih Hnam Akŭm
         oei tŏk-bŏk tơ lăm teh 'nâu.9 Teh mă lu iĕm pơyơ̆r kơ Kră Yang tor 'bar-jĭt pơđăm-rơbâu hơgăt păng wơ̆l 'bar-jĭt
         rơbâu.10 'Nâu teh 'lơ̆ng rơgoh mă đei pơyơ̆r 'măn lê̆ pha ăn kơ lu 'bok soi tor sư gah yă-nơ̆m
         đei 'bar-jĭt pơđăm-rơbâu hơgăt, wơ̆l gah bơmơ̆t, mơjĭt-rơbâu hơgăt wơ̆l gah hơlĕch
         mơjĭt-rơbâu hơgăt, tor gah gơal đei 'bar-jĭt pơđăm-rơbâu hơgăt; Hnam Akŭm Kră Yang
         gô oei tơ lăm tŏk-bŏk teh âu.11 Teh 'nâu ăn kơ lu 'bok soi klah lê̆, 'lơ̆ng rơgoh ăn kơ lu adrĕch Sađŏk, lu bơngai
         mă jang tơnăp bơ̆jang kơ Inh, ưh kơ đei tơklah weh đơ̆ng inh thoi lu adrĕch Lêwi đei
         tơklah, kơplah lu adrĕch adrung Isơrael weh tơklah đơ̆ng inh.12 'Nâu teh gĭt ăn kơ lu sư đơ̆ng teh 'lơ̆ng rơgoh tơpă, teh mă lu đe 'măn lê̆ 'bơ̆t
         cheng tơtil hơdral teh lu bơngai Lêwi.13 Teh asong lu bơngai Lêwi pơrok kiơ̆ kơ teh asong kơ lu 'bok soi, 'bar-jĭt pơđăm-rơbâu
         tor păng mơjĭt-rơbâu wơ̆l; tor sư 'bar-jĭt pơđăm-rơbâu hơgăt, wơ̆l sư mơjĭt-rơbâu
         hơgăt.14 Teh 'nâu lu sư ưh kơ gơh tĕch, ưh kơ gơh tơplih, dah mă chă ăn kơ đe chă ala iŏk.
         Yua kơ teh âu klah lê̆ 'lơ̆ng rơgoh pơyơ̆r kơ Kră Yang.15 Teh oei wơ̆l pơđăm-rơbâu hơgăt păng tor 'bar-jĭt pơđăm-rơbâu hơgăt tor, noh 'măn lê̆
         wă yua lăm pơlei tih, pơm hnam oei gah 'nguaih rong 'nhĕt, pơm pơlei tih lăm tŏk-bŏk.16 Să iĕ pơlei tih thoi âu: Gah yă-nơ̆m puăn-rơbâu pơđăm-hrĕng hơgăt, gah gơal puăn-rơbâu
         pơđăm-hrĕng hlok, gah hơlĕch puăn-rơbâu pơđăm hơgăt gah bơmơ̆t puăn-rơbâu pơđăm-hrĕng
         hlok.17 Teh tơmăn 'nhĕt pơlei tih, gah yă-nơ̆m đei 'bar-hrĕng pơđăm-jĭt hơgăt, gah gơal 'bar-hrĕng
         pơđăm-jĭt hlok gah hơlĕch 'bar-hrĕng pơđăm-jĭt hơgăt păng gah bơmơ̆t 'bar-hrĕng pơđăm-jĭt
         hơgăt.18 Teh mă oei đei tơklă tơtil kơ teh 'lơ̆ng rơgoh gah hơlĕch mơjĭt-rơbâu hơgăt păng gah
         bơmơ̆t mơjĭt-rơbâu hơgăt, tơ bưh hăm teh 'lơ̆ng rơgoh, lu plei sa, phe 'ba lăm teh
         âu gô ăn kơ lu bơngai bơ̆jang lăm pơlei tih sa.19 Lu bơngai mă bơ̆jang lăm pơlei tih, đơ̆ng rim adrĕch Isơrael gô choh pơtăm lăm teh
         âu.20 Lu iĕm athei 'măn lê̆ minh 'bôt teh dơ'bŭng 'bar-jĭt pơđăm-rơbâu hơgăt kơ minh pah
         pơm teh 'lơ̆ng rơgoh hăm teh pơlei tih.21 Teh mă oei đei rok 'bar pah teh 'lơ̆ng rơgoh păng teh jang sa lu bơngai oei lăm pơlei
         tih. 'Măn kơ yŏng pơgơ̆r. Teh noh đơ̆ng gah hơlĕch; kơ teh anih 'lơ̆ng rơgoh păng
         teh pơlei tih mă tor 'bar-jĭt pơđăm-rơbâu hơgăt truh tơ hơdral char Isơrael gah hơlĕch
         păng đơ̆ng gah bơmơ̆t kơ teh anih 'lơ̆ng rơgoh păng teh pơlei tih mă tor 'bar-jĭt
         pơđăm-rơbâu hơgăt truh tơ hơdral char Isơrael gah bơmơ̆t. 'Moi rok kiơ̆ teh asong
         kơ lu adrĕch. Teh 'lơ̆ng rơgoh păng hnam akŭm oei lăm tŏk-bŏk teh noh.22 Thoi ei teh jang sa kơ lu bơngai Lêwi păng teh jang sa pơlei tih, gô oei tơ lăm tŏk-bŏk
         teh yŏng pơgơ̆r. Teh asong yŏng pơgơ̆r oei tơ lăm tŏk-bŏk sơlam kơ teh bre Juđa hăm
         Bênjamin.23 Gah adrĕch mă oei đei Bênjamin asong minh pah đơ̆ng gah hơlĕch truh tơ gah bơmơ̆t.24 'Moi rok hơdral teh Bênjamin, đơ̆ng gah hơlĕch truh tơ gah bơmơ̆t, noh teh asong kơ
         Simêôn.25 'Moi rok hơdral teh Simêôn, đơ̆ng gah hơlĕch truh tơ gah bơmơ̆t, noh teh asong kơ
         Isakar;26 'Moi rok hơdral teh Isakar, đơ̆ng gah hơlĕch truh tơ gah bơmơ̆t, noh teh asong ăn
         kơ Sabulôn.27 'Moi rok hơdral teh Sabulôn, đơ̆ng gah hơlĕch truh tơ gah bơmơ̆t, noh teh asong ăn
         kơ Gat.28 Hơdral teh Gat tơ gah gơal, Iŏk đơ̆ng Thamar truh tơ lu Đak Mêriba, Kades rok Thong
         Đak Êyiptơ dĭng truh tơ Đak Dơsĭ Tih.29 'Nâu boih teh lu iĕm gô hlang lăng asong ăn kơ adrĕch bơngai Isơrael wă jang sa; noh
         boih teh asong ăn kơ lu sư, Kră Yang khan.30 'Nâu boih lu trong pơlei tih mơ̆t lĕch: Tơ gah yă-nơ̆m đei pơtŏ, puăn-rơbâu pơđăm-hrĕng
         hơgăt.31 Lu 'măng jang pơlei krao anăn kiơ̆ kơ anăn adrĕch Isơrael pêng tŏ 'măng jang gah yă-nơ̆m
         noh krao: 'Măng jang Rubên, 'măng jang Juđa păng 'măng jang Lêwi.32 Tơ gah hơlĕch, đei pơtŏ puăn-rơbâu pơđăm-hrĕng hơgăt, đei pêng tŏ 'măng jang krao:
         'Măng jang Jôsep; 'măng jang Bênjamin; păng 'măng Đan.33 Păng tơ gah gơal đei pơtŏ puăn-rơbâu pơđăm-hrĕng hlok, đei pêng tŏ 'măng jang krao:
         'Măng jang Simêôn, 'măng jang Isakar păng 'măng jang Sabulôn.34 Păng tơ gah bơmơ̆t đei pơtŏ, puăn-rơbâu pơđăm-hrĕng hơgăt đei pêng tŏ 'măng jang krao:
         'Măng jang Gat, 'măng jang Ase, păng 'măng jang Neptali.35 Pơtŏ jum dăr kơ pơlei tih đei mơjĭt-tơhngam rơbâu hơgăt. Đơ̆ng năr noh krao anăn pơlei
         tih âu: Kră Yang oei lăm noh.”ĐanielSƠ̆P HLA BƠARĐANIELBơngai chihĐanielChih layơKơplah 535 A.K.Đei chih roi kơ lu bơngaiĐaniel, Nebukatnessar, Sadrak, Mêsak, Abetnigo, Belsatsar, Đarius.Sơ̆p 'nâu đei 12 chăl păng 357 trong.Roi tơbătSơ̆p Đaniel đei chih kơplah teh đak ngoaih blah teh đak Isơrael pơmat-tat păng rôp
         năm pơm bơnă. Lu hơ'mon păng tơdrong tơ'bôh đơ̆ng Kră Yang 'Bok Kei-Dei lăm sơ̆p hla
         bơar pơm ăn kơ kon pơlei đei tơdrong hơmĕng khan Kră Yang 'Bok Kei-Dei gô blah pơrăm
         lu pơtao teh đak 'ngoaih păng pơjing ming tơdrong pơgơ̆r lăm kon pơlei Sư.Sơ̆p 'nâu đei 'bar tơdrong tơm:1. Roi kơ Đaniel păng lu buăl, mă khan lăm tơdrong hơnat hơnot kơplah pơm bơnă, yua
         kơ tơdrong lui păng tơdrong chu yom Kră Yang 'Bok Kei-Dei na kĕ jei lu bơngai ayăt.2. Đei lu tơdrong tơ'bôh đơ̆ng Kră Yang 'Bok Kei-Dei mă Đaniel 'bôh, noh thoi lu rup
         pơdah ăn tơdrong mơdrŏng păng tơdrong pơchah răm kơ lu teh đak tih pran, iŏk đơ̆ng
         teh đak Babilôn. Lu tơdrong tơ'bôh đơ̆ng 'Bok Kei-Dei kư̆m đei pơma 'bơm tơdrong pơchah
         răm kơ lu teh đak ưh kơ lui păng tơdrong kĕ jei kơ kon pơlei Kră Yang 'Bok Kei-Dei.Kơl tơmĐaniel păng lu buăl 1:1-6:28Lu tơdrong tơ'bôh kơ Đaniel đei 'bôh 7:1-12:13a. Puăn tŏ sem dơrong 7:1-28b. Kon triu tơno păng kon pơbe 8:1-9:27c. Linh jang đơ̆ng plĕnh 10:1-11:45d. Chăl arih tuch-luch 12:1-13

Đaniel păng pêng 'nu buăl sư tơ anih hnam pơtao Nebukatnessar11 Sơnăm mă pêng lăm chăl Jêhôiakim, pơtao đe Juđa, na Nebukatnessar, pơtao Babilôn,
         năm truh tơ pơlei tih Jêrusalem wang wă blah iŏk. 2 Kră Yang 'Bok Kei-Dei jao Jêhôiakim, pơtao đe Juđa păng đei tơmam đơ̆ng hnam Kră Yang
         'Bok Kei-Dei lăm ti Nebukatnessar. Sư anhăk ba tơmam noh brŏk tơ dêh Babilôn, tơmơ̆t
         lăm rông yang sư păng 'măn lê̆ tơ lăm hnam mong tơmam ăn kơ yang sư kơdih.3 Pơtao pơkă kơ Aspenas, bơngai mă pơgơ̆r tơm lu linh krĕo, chă rơih iŏk lăm lu kon
         sâu Isơrael, lăm adrĕch pơtao păng lăm lu jang tih. 4 Năm ba lu hơ'lơ̆p drŏ-nglo 'lơ̆ng huay kơ đei jĭ jăn, muh măt 'lơ̆ng hơbŏ, đei dôm
         tơdrong gơh hơgei, gơh tơchĕng hlôh wao, gơh băt dôm tơdrong, gơh jang tơ lăm anih
         hnam pơtao, bơtho kơ lu sư tơdrong gơh hơgei păng nơ̆r pơma bơngai Kalđê. 5 Pơtao khan wă ăn kơ lu bơngai noh sŏng sa rim năr tơmam sŏng sa 'băt 'lơ̆ng mă pơtao
         sa păng tơdrô mă đơ̆ng pơtao huch, wă rong păng bơtho lu sư thoi noh lăm pêng sơnăm,
         na lu sư gô awih awăn 'bơ̆t anăp pơtao. 6 Lăm lu buăl noh đei Đaniel, Hanania, Mêsael păng Asaria adrĕch adrung bơngai Juđa.
         7 Bơngai yŏng pơgơ̆r linh krĕo krao ming anăn lu sư; Đaniel sư krao Beltơsatsar, Hanania
         sư krao Sadrak; Mêsael sư krao Mêsak; păng Asaria krao sư Abetnigo.8 'Nâu, Đaniel pơkă lăm jơhngơ̆m sư khan, ưh kơ wă sŏng sa tơmam 'lơ̆ng păng tơdrô pơtao
         soi kơ yang jing pơm kơ inh kơnê̆, na apinh bơngai wei-lăng 'nĕ pơgŏ sư pơm yoch kơnê̆
         noh. 9 Kră Yang 'Bok Kei-Dei pơm ăn bơngai wei-lăng linh krĕo gơh mơnat ăn kơ Đaniel. 10 Bơngai yŏng linh krĕo âu khan kơ Đaniel thoi âu: Inh hli kơ pơtao yŏng tơ'ngla inh,
         đei pơkă athei ăn kơ lu iĕm tơmam sa păng tơdrô huch, na kơnh pơtao 'bôh muh măt iĕm
         hơkĕ hloh kơ buăl 'lơ̆p nai, mă sơnăm 'lơ̆p 'lŏ iĕm hơdai, na lu iĕm gô năm ba kơ
         pơtao kăt hơko inh hă? 11 Đaniel khan kơ Hamensa bơngai wei-lăng linh krĕo mă kư̆m wei rong lu đe Đaniel, Hanania,
         Mêsael, Asaria thoi âu: 12 Inh apinh ih pơlong lăng đĭch đam ih âu lăm mơjĭt năr, ăn kơ lu nhôn sŏng sa 'nhot.
         Păng nhă đak 'blăng hmă đĕch. 13 Đơ̆ng rŏng ih gô pơting lăng muh măt lu nhôn hăm lu hơ'lơ̆p mă sŏng sa huch tơdrô,
         tơmam 'lơ̆ng đơ̆ng 'bok pơtao; đơ̆ng noh ih gô pơm, thoi nơ̆r ih đei pơma kơ lu đĭch
         đam ih.14 Hamensa chu kiơ̆ nơ̆r lu sư apinh păng pơlong lăng lu sư lăm mơjĭt năr. 15 Tôm mơjĭt năr boih, lăng muh măt lu sư oei bek 'lơ̆ng hloh kơ lu hơ'lơ̆p nai mă đei
         sŏng sa tơmam sa 'lơ̆ng đơ̆ng pơtao. 16 Thoi noh, Hamensa ming lê̆ tơmam sa 'lơ̆ng păng tơdrô đơ̆ng ăn kơ lu sư sa ră păng
         ăn kơ lu sư sa 'nhot.17 Đơ̆ng noh, Kră Yang 'Bok Kei-Dei ăn kơ puăn 'nu bơngai tơdăm noh đei kơ̆l 'ngok gơh
         hơgei lăm rim tơdrong lu sư hŏk pơhrăm. Đaniel kư̆m đei gơh băt tơblang tơdrong tơ'bôh
         păng tơdrong apo. 18 Dĭng truh tơ pơtao pơkă wă tơ'bơ̆p lu sư, na yŏng linh krĕo ba lu sư truh tơ anăp
         pơtao Nebukatnessar. 19 Pơtao pơma dơnuh păng lu sư păng lăm đĭ-đăng lu sư, đe bu gơh hơgei dang Đaniel, Hanania,
         Mêsael păng Asaria; Na lu sư gơh dơ̆ng bơ̆jang 'bơ̆t anăp pơtao. 20 Na pơtao apinh lu sư tôm tơdrong gah tơdrong gơh hơgei, na 'bôh lu sư gơh hơgei hloh
         kơ bơngai păng bơngai tơwir lăm jơ̆p kơ dêh char sư mơjĭt wơ̆t 'mơ̆i. 21 Thoi ei, Đaniel oei hloi tơ noh dĭng truh tơ sơnăm blŭng-a lăm chăl pơtao Sirus.

Tơdrong Hơ'monĐơ̆ng chăl 2 truh 6Đaniel tơblang tơdrong 'bok pơtao apo 'bôh rup man21 Lăm sơnăm mă 'bar lăm chăl pơtao Nebukatnessar, pơtao đei apo 'bôh, na lăm jơhngơ̆m
         ưh kơsŭk dĭng mah pă đei tep. 2 Thoi noh, na pơtao krao lu bơngai hơgei, lu pơjâu, lu bơngai Kalđê wă athei tơblang
         tơdrong pơtao đei apo 'bôh. Lu sư năm đĭ 'bơ̆t anăp 'Bok pơtao. 3 Pơtao khan kơ lu sư thoi âu: Inh đei apo 'bôh minh tơdrong; Na jơhngơ̆m inh ưh kơsŭk,
         wă kơ băt tơdrong inh apo noh, wă khan thoi yơ. 4 Mă-lei lu bơngai Kalđê pơma hăm pơtao hăm nơ̆r Aram thoi âu: Kơkuh kơ ih pơtao hơpơi
         ăn kơ ih arih sot! Apinh ih roi bĕ tơdrong apo noh kơ lu đĭch đam ih păng lu nhôn
         gô tơblang.5 Pơtao tơl lu bơngai noh thoi âu: Tơdrong noh lĕch hlôi đơ̆ng inh boih. Tơdah lu iĕm
         ưh kơ roi kơ inh băt tơdrong apo noh thoi yơ păng tơblang liơ, lei lu iĕm gô lôch
         sơ̆k akâu, hnam lu iĕm đe kư̆m gô pơrăm đĭ truh tơ hơnă. 6 Mă-lei tơdah iĕm gơh tơblang tơdrong apo noh kơ inh, lei iĕm gô đei tơmam apah tih
         păng gô pôk pơang iĕm lăm anih ư-ang inh, lu iĕm athei tơblang ăn kơ inh tơdrong apo
         noh păng wă khan liơ. 7 Lu sư wơ̆t apinh mă 'bar dơ̆ng thoi âu: Apinh pơtao roi ăn kơ lu nhôn đĭch đam ih
         păng lu nhôn gô tơblang. 8 Pơtao khan: Inh băt lu iĕm chă đon wă pơhiơ̆, yua kơ lu iĕm băt boih tơdrong noh inh
         hiơt đĭ boih. 9 Mă-lei tơdah lu iĕm ưh kơ gơh tơblang tơdrong apo noh kơ inh, na kư̆m lăp minh tơdrong
         pơm ăn kơ lu iĕm; yua kơ lu iĕm đei pơđâu băl boih hăm tơdrong hơlĕnh păng pơma kư̆
         kă kơ inh, chang hơmĕng gô đei năr tơplih. Thoi noh, tơbăt bĕ tơdrong apo noh, wă
         kơ inh băt iĕm gơh tơblang trŏ dah ưh. 10 Lu bơngai Kalđê khan dơ̆ng kơ pơtao thoi âu: Ưh kơ đei minh 'nu bơngai bu ala teh
         âu gơh tơblang ăn tơdrong ih apo noh; yua kơ ưh kơ đei pơtao ayơ păng yŏng mơng pơgơ̆r
         ayơ mă pơtă tơdrong thoi noh kơ lu bơngai pơjâu lăng sơnglŏng dah lu bơngai Kalđê
         tơblang. 11 Yua kơ tơdrong pơtao wă apinh noh khăi dêh păng ưh kơ đei bu gơh băt gơh tơblang tơdrong
         apo noh kơ 'bok pơtao, hli kơ lu yang đĕch gơh, yang mă ưh kơ oei arih hăm sĕch akar
         âu.12 Thoi noh na pơtao blĕk hil dêh, na athei đe rôp pơlôch đĭ lu bơngai hơgei lăm char
         Babilôn. 13 Thoi noh na nơ̆r noh kư̆m athei lu bơngai jang kơ pơtao wă năm pơlôch lu bơngai hơgei,
         na kư̆m wă chă Đaniel hăm lu buăl sư hai wă pơlôch. 14 Kơplah jơ noh Đaniel kiơ̆ kơ tơdrong gơh hơgei hlôh wao sư na khan kơ Ariok. Bơngai
         wei-lăng pơtao, bơngai mă năm wă pơlôch lu bơngai hơgei lăm char Babilôn. 15 Đaniel khan kơ Ariok yŏng linh wei pơtao thoi âu: Yua kơ kiơ mă đei tơdrong hăt hot
         dêh đơ̆ng pơtao thoi noh? Ariok roi ăn kơ Đaniel băt hơđăl. 16 Đaniel năm mơ̆t hloi, apinh pơtao ăn kơ sư hơya minh 'bar năr dơ̆ng wă kơ gơh tơblang
         tơdrong pơtao apo noh.17 Đơ̆ng noh, Đaniel brŏk tơ hnam păng roi dôm tơdrong noh kơ buăl sư Hanania, Misael
         păng Asaria. 18 Sư apinh buăl sư krao khan hơpơi kơ Kră Yang 'Bok Kei-Dei mơnat kơ lu sư tơ'bôh ăn
         tơdrong hlơp noh, wă kơ Đaniel hăm lu buăl sư huay kơ đe pơlôch, hơdai hăm lu bơngai
         hơgei đe Babilôn.19 Thoi noh tơdrong hlơp noh tơ'bôh ăn kơ Đaniel 'bôh kơmăng; Đaniel bơnê kơ Kră Yang
         'Bok Kei-Dei kơpal plĕnh. 20 Đơ̆ng noh, Đaniel pơih 'bơ̆r pơma khan: Kơkuh bơnê kơ Kră Yang 'Bok Kei-Dei ling-lang
         hlong hloi! Yua kơ tơdrong hơgei păng mơsêh lăm Sư. 21 Đơ̆ng Sư boih mă tơplih khei 'năr, bơyan, pơjing pơdơ̆ng pơtao păng ăn tơdrong gơh
         hơgei hlôh wao kơ lu bơngai hơgei păng ăn tơdrong hlôh băt kơ lu bơngai hơdah. 22 Đơ̆ng Sư boih mă tơbăt dôm tơdrong jrŭ ataih mă hlơp: Sư băt tôm tơdrong. Tơ lăm măng
         mu păng tơdrong hơdah oei lăm Sư. 23 Ơ Kră Yang 'Bok Kei-Dei inh! Inh bơnê păng ư-ang kơ Ih, yua kơ đơ̆ng Ih ăn kơ inh
         tơdrong hlôh wao gơh hơgei păng tơdrong mơsêh dang ei, Ih ăn boih kơ inh jing băt
         kơ tơdrong mă lu nhôn krao khan apinh, na roi tơbăt ăn kơ nhôn băt kơ tơdrong pơtao
         apo.24 Thoi noh na Đaniel năm tơ hnam Ariok bơngai mă pơtao athei sư năm pơlôch lu bơngai
         hơgei lăm Babilôn; păng kư̆m khan kơ sư thoi âu: 'Nĕ pơlôch lu bơngai hơgei Babilôn
         mă-lei apinh ih năm ba inh 'bơ̆t anăp pơtao na inh gô tơblang ăn tơdrong pơtao apo
         noh. 25 Đơ̆ng noh Ariok hăt hot hloi năm ba Đaniel tơ pơtao păng khan kơ pơtao thoi âu: Inh
         đei chă 'bôh minh 'nu lăm lu kon sâu Juđa mă bơ̆n rôp pơm bơnă, bơngai noh gô tơblang
         tơbăt ăn kơ ih pơtao.26 Pơtao khan kơ Đaniel, mă đe juăt kơ krao sư Beltơsatsar thoi âu: Hăm trŏ ưh ih gơh
         tơblang ăn kơ inh apo 'bôh noh, wă tơblang thoi yơ? 27 Đaniel dơ̆ng 'bơ̆t anăp pơtao drơ̆ng thoi âu: Tơdrong hlơp mă pơtao wă kơ băt, na
         mă dôm lu bơngai hơgei lu bơngai hlôh wao, lu pơjâu tă ưh kơ đei bu gơh tơblang ăn
         kơ ih băt ôh. 28 Mă-lei minh 'nu Kră Yang 'Bok Kei-Dei oei tơ kơpal plĕnh gô tơbăt ăn tơdrong hlơp;
         păng tơbăt hloi kơ pơtao Nebukatnessar băt tơdrong wă truh tơ anăp âu kơnh, lăm năr
         wă tôch thoi âu: Tơdrong ih apo păng đei 'bôh kơplah ih 'bĭch kơpal giơng noh.29 Ơ pơtao kơplah ih 'bĭch kơpal giơng đei tơdrong ih tơchĕng ning-mônh gô đei tơdrong
         truh, thoi noh yang mă đei tơbăt tơdrong hlơp kơ pơtao 'bôh noh gô truh. 30 Gah inh, tơdrong mă hlơp noh đei tơ'bôh boih kơ inh, ưh kơ sĭ kơ đơ̆ng inh gơh hơgei
         hloh kơ bơngai nai ôh lăm lu bơngai mă oei arih; mă-lei wă roi tơbăt ăn kơ pơtao 'bôh
         nhen păng ăn kơ pơtao băt mă lăm đon tơchĕng.31 Ơ pơtao, pơtao lăng păng âu, đei minh pôm rup man tih. Rup man noh tih păng hlĭch
         chrơp; dơ̆ng 'bơ̆t anăp pơtao păng rup hơbŏ krưp tơpă. 32 Kơ̆l rup âu man hăm maih rơgoh, kơtơh hăm ti sư man hăm hu; klak hăm blu sư man păng
         kong; 33 tơkong man păng bơsei păng tơpang jơ̆ng minh puăt man păng bơsei minh puăt păng lơ̆n.
         34 Pơtao oei lăng pơglăn tơ rup man noh dĭng truh tơ đei minh pôm tơmo ưh kơ trŏ đơ̆ng
         ti kon bơngai klơ̆m, năm hơtat tơ tơpang jơ̆ng mă man păng bơsei hăm teh lơ̆n noh
         păng jơ̆ng noh pơchah đĭ. 35 Đang kơ noh lu maih, hu, kong bơsei păng lơ̆n kư̆m pơchah đĭ, jing thoi hla đuih hla
         đăm, thoi hơnong 'ba đông tơ anih pơjuă 'ba bơyan phang, tơ'bơ̆p kial dơhlu pơđông
         đĭ, chă lăng sư pă đei 'bôh dơ̆ng, mă-lei tơmo đêl hơtat kơ tơpang jơ̆ng noh jing
         minh pôm kông tih păng 'bĕnh tơ jơ̆p teh đak.36 Noh boih tơdrong ih apo 'bôh. Dang ei lu nhôn gô tơblang ăn 'bơ̆t anăp ih. 37 Ơ pơtao, pơtao kơ lu pơtao, yua kơ Kră Yang 'Bok Kei-Dei kơpal plĕnh đei ăn boih teh
         đak, gơh kĕ pran kơtang păng tơdrong ư-ang kơ pơtao. 38 Kră Yang 'Bok Kei-Dei đei ăn boih tơ lăm ti pơtao dôm lu adrĕch kon bơngai, lu kon
         sem brem, lu sem păr, tơ jơ̆p-jang anih mă khan lu sư oei tơ yơ, Sư kư̆m đei ăn pơtao
         pơgơ̆r đĭ-đăng; thoi noh kơ̆l pơm hăm maih noh ih boih. 39 Mă-lei đơ̆ng rŏng kơ ih, gô đei minh pôm char nai, iung blah tơrăn 'biơ̆ kơ dêh char
         pơtao ih; đơ̆ng noh đei dơ̆ng dêh char mă pêng, wă khan kong gô pơgơ̆r jơ̆p kơ teh
         đak. 40 Đei dơ̆ng dêh char mă puăn pran thoi bơsei yua kơ bơsei gô pơm pơchah kơ dôm tơmam,
         thoi noh dêh noh gô pơm kơ đe pơchah đĭ hĕch hoch thoi bơsei pơm kơ tơmam noh. 41 Bê̆ gah ih đei 'bôh tơpang hơnglâu jơ̆ng minh puăt hăm bơsei minh puăt hăm teh lơ̆n,
         noh wă khan minh pôm char gô klaih asong; mă-lei lăm dêh char gô đei dêh char mơ'nah
         pran thoi bơsei, kiơ̆ thoi ih đei 'bôh bơsei hrâu hăm teh lơ̆n. 42 Lu hơnglâu jơ̆ng minh puăt hăm bơsei minh puăt hăm lơ̆n. 43 Ih đei 'bôh bơsei hrâu hăm lơ̆n dêh noh kư̆m đei minh puăt dêh char pran dêh char
         tơrăn, noh lu sư tơhrâu băl adrĕch kon bơngai; mă-lei sư ưh kơ đei tơklep băl, kư̆m
         thoi bơsei ưh kơ tơklep hăm lơ̆n. 44 Lăm chăl lu pơtao 'nâu Kră Yang 'Bok Kei-Dei kơpal plĕnh gô pơdŏng minh pôm dêh char
         ưh kơ đei layơ hiong răm, tơdrong dêh char noh pơgơ̆r ưh kơ đei minh adrĕch kon pơlei
         nai, kĕ tơgar iŏk, na sư iung pơrăm pơlôch đĭ lu dêh char mă đei adrol sơ̆ noh, na
         kơdih sư gô kơjăp ling-lang hloi. 45 Kŭm thoi ih đei 'bôh tơmo tơphĕ đơ̆ng kông, ưh kơ đei ti bu klơ̆m, hơtŭt pơchah kơ
         bơsei, kong, teh lơ̆n, hu păng maih. Kră Yang 'Bok Kei-Dei đei ăn boih kơ ih đei 'bôh
         tơdrong gô truh tơ anăp âu kơnh. Tơdrong apo âu sĭt păng nơ̆r tơblang âu 'blep trŏ
         tơpă.46 Đơ̆ng noh pơtao Nebukatnessar drap, kơkuh kơ Đaniel păng athei pơyơ̆r ăn tơmam apah
         păng pơgang 'bâu phu ăn kơ Đaniel. 47 Đang kơ noh pơtao pơih nơ̆r pơma hăm Đaniel thoi âu: Sĭt tơpă boih, Kră Yang 'Bok
         Kei-Dei iĕm jơ̆ Yang kơ lu yang păng yŏng kơ lu pơtao, đơ̆ng Sư tơbăt ăn tơdrong hlơp,
         yua kơ ih đei tơblang boih mă ưh kơ đei bu băt âu. 48 Pơtao pôk ăn Đaniel pơm tih păng pơjao ăn kơ sư tơmam mă gĭt dêh. Pơtao ăn kơ sư pơgơ̆r
         đĭ lăm char Babilôn. 49 Đaniel apinh pơtao, thoi noh pơtao kư̆m ăn kơ Sadrak, Mêsak păng Abetnigo jang pơm
         tih lăm char Babilôn, mă-lei Đaniel oei jang kơtă lăm hnam pơtao.

Đe klơ̆m pêng 'nu tơdăm bơngai Hêbrơ tơ lăm ŭnh kơdơ̆r31 Pơtao Nebukatnessar man minh pôm rup hăm maih, kơjung tơdrâu-jĭt hơgăt păng tih sư
         tơdrâu hơgăt; man pơdơ̆ng tơ lăm thŭng glă Dura, lăm char Babilôn. 2 Đơ̆ng noh, pơtao Nebukatnessar krao athei lu kuan tih, 'bok pơgơ̆r linh bơ̆jang lăm
         hnam pơtao, lu yŏng pơgơ̆r lăm tơring. Yŏng wei tơmam, yŏng wei jên, lu 'bok sek tơlang
         păng krao đĭ lu yŏng pơgơ̆r lăm char Babilôn, pơih blŭng-a wă kơkuh kơ rup man mă
         pơtao man noh. 3 Thoi noh, na lu yŏng kuan tih, yŏng pơgơ̆r linh, yŏng wei jên, lu yŏng bơ̆jang lăm
         hnam pơtao, yŏng pơgơ̆r tơring kư̆m truh đĭ tơ noh wă akŭm pơih blŭng-a wă kơkuh kơ
         rup man ei mă đơ̆ng pơtao athei đe man keh boih; đĭ-đăng lu sư dơ̆ng 'bơ̆t anăp tơklă
         rup man mă pơtao đei man noh. 4 'Bơ̆t ei na đei minh 'nu bơngai bơ̆jang pơih pơma, pơma 'bơ̆r re roi tơbăt khan: Đĭ
         kon pơlei đĭ dêh char, đĭ nơ̆r pơma 'nâu nơ̆r pơkă athei iĕm. 5 Tơdah iĕm kơtơ̆ng keng, brŏ, tơgiĕp, 'lal, lillul đe hlôm re, lei lu iĕm athei drap
         bon kơkuh kơ rup man mă pơtao pơdơ̆ng âu: 6 Lu đe bu mă ưh kơ drap kơkuh, đe gô klơ̆m lê̆ sư tơ lăm ŭnh kơdơ̆r to. 7 Thoi noh, na mưh lu kon tơring kơtơ̆ng keng, brŏ, tơgiĕp, 'lal re, đĭ-đăng teh đak,
         rim kơ nơ̆r pơma, drap đĭ wă kơkuh kơ rup man mă pơtao Nebukatnessar đei pơm noh.
         8 Kơplah noh dôm lu bơngai hơgeia năm jê̆ răp lăng wă kêng lu bơngai Juđa. 9 Thoi noh lu đe ei ôr năm roi kơ pơtao Nebukatnessar thoi âu: Ơ pơtao, hơpơi kơ ih
         đei arih ling-lang! 10 Ơ pơtao ih boih pơkă, bơngai bu kơtơ̆ng keng, brŏ, 'lal re, athei đĭ-đăng kon bơngai
         drap kơkuh kơ rup man păng maih noh. 11 Păng lu đe bu mă ưh kơ drap kơkuh kơ rup man noh, đe gô klơ̆m lê̆ sư tơ lăm ŭnh kơdơ̆r.
         12 Na tơ âu đei lu bơngai Juđa mă 'bok pơtao đei pôk ăn kơ lu sư pơm tih pơgơ̆r tơring
         Babilôn, noh jơ̆ Sadrak, Mêsak, Abetnigo; ơ pơtao lu đe noh ưh kơ hli yom kơ ih tŏ
         sĕt hloi. Lu sư ưh kơ wă kơkuh kơ yang ih ôh, lu sư kư̆m ưh kơ wă kơkuh kơ rup man
         hăm maih mă đơ̆ng ih man noh mơ̆n.13 Thoi noh pơtao Nebukatnessar 'brik blĕk hil, athei đe chông Sadrak, Mêsak, Abetnigo
         năm tơ sư, na đe năm ba lu đe ei truh 'bơ̆t anăp pơtao. 14 Pơtao Nebukatnessar pơma khan kơ lu sư thoi âu: Ơ Sadrak, Mêsak, Abetnigo hăm trŏ
         kơ lu iĕm kuă kơkuh kơ yang inh păng kư̆m kuă kơkuh kơ rup yang mă inh 'nao man păng
         maih noh hei hă? 15 Na dang ei, dah iĕm kơtơ̆ng jơwa keng, brŏ, 'lal păng đĭ lu tơmam reh, na iĕm athei
         drap bon tơ teh wă kơkuh kơ rup yang mă inh đei man, lei huay mă-lei dah iĕm ưh kơ
         drap bon kơkuh, jơ noh hloi boih đe gô klơ̆m lu iĕm tơ lăm ŭnh kơdơ̆r to. Na yang
         kiơ gơh pơklaih iĕm đơ̆ng ti inh?16 Sadrak, Mêsak, Abetnigo tơl pơtao thoi âu: Ơ pơtao Nebukatnessar, gah tơdrong noh,
         ưh kơ kăl kơ nhôn roi kơ ih. 17 'Nâu ơ pơtao! Kră Yang 'Bok Kei-Dei mă lu nhôn oei bơ̆jang, Sư gô dŏng pơklaih lu
         nhôn klaih đơ̆ng ŭnh kơdơ̆r noh. Păng sĭt gô pơklaih lu nhôn đơ̆ng ti ih. 18 Mă ưh, ơ pơtao, apinh ih athei băt lu nhôn ưh kơ wă kơkuh dah bơ̆jang kơ yang ih păng
         kư̆m ưh kơkuh ôh kơ rup yang mă ih 'nao man hăm maih noh. 19 Đơ̆ng noh pơtao Nebukatnessar rai blĕk muh măt sư đum rak hil kơ Sadrak, Mêsak, Abetnigo
         păng krao đe rŭk ŭnh mă dêh tŏ hloh dang tơpơh wơ̆t kơ adrol hei. 20 Wơh lu bơngai pran kơtang, lăm khŭl linh sư năm rôp chô̆ Sadrak, Mêsak, Abetnigo,
         na athei năm klơ̆m hơtat lăm ŭnh kơdơ̆r noh. 21 Đe hơloh rôp chô̆ hloi pêng 'nu tơdăm noh, chô̆ hơbĭ hăm hơbĕn ao, mă ao tai 'nguaih
         hai na klơ̆m lu sư tơ lăm ŭnh kơdơ̆r noh. 22 Đơ̆ng noh pơtao athei gơnhĕk dêh, mă ŭnh noh kư̆m tŏ hloh tơpă, na lu bơngai klơ̆m
         Sadrak, Mêsak, Abetnigo, noh ŭnh dơhlông sa lu sư kư̆m lôch đĭ. 23 Gah lu pêng 'nu lu tơdăm, Sadrak, Mêsak, Abetnigo klơ̆m lu sư tơ lăm ŭnh kơdơ̆r noh
         akâu lu sư oei chô̆ đĕch.24 Dang ei, pơtao Nebukatnessar 'bôh hlĭch tơpă, na iung hăt hot, pơma kơ yŏng wang pơđâu
         thoi âu: Dôm lu bơngai mă inh đei athei đe chô̆ păng klơ̆m tơ lăm ŭnh kơdơ̆r hăm trŏ
         kơ pêng 'nu đĕch? Lu sư tơl pơtao khan: Ơ pơtao trŏ boih. 25 Pơtao khan dơ̆ng: 'Nâu inh 'bôh đei puăn 'nu bơngai ưh kơ đei chô̆, yak năm lăm ŭnh,
         mă-lei ŭnh ưh kơ sa; păng bơngai mă puăn noh hơbŏ thoi minh 'nu kon tơdăm yang. 26 Đơ̆ng noh pơtao Nebukatnessar năm nger tơ jê̆ 'măng ŭnh kơdơ̆r noh, krao: Ơ Sadrak,
         Mêsak, Abetnigo jơ̆ đĭch đam Kră Yang 'Bok Kei-Dei Tih hloh, lĕch păng năm tơ âu bĕ!
         Sadrak, Mêsak, Abetnigo lĕch đơ̆ng lăm ŭnh noh.27 Lu yŏng tơring, lu yŏng linh păng đĭ lu bơngai pơgơ̆r. Lu bơngai jang kơ pơtao akŭm
         băl, lăng 'bôh ŭnh ưh kơ đei pơrăm akâu jăn pêng 'nu tơdăm noh ôh. Lu sư, ŭnh kư̆m
         ưh kơ đei sa dah hur minh găr sŏk sop lu sư, dah hơbĕn ao lu sư hơya tŏ sĕt păng akâu
         jăn lu sư kư̆m ưh kơ đei 'bâu khet đêl ŭnh hur.28 Pơtao Nebukatnessar pơma khan dơ̆ng thoi âu: Trŏ bơnê kơkuh tơpă kơ Kră Yang 'Bok
         Kei-Dei Sadrak, Mêsak, Abetnigo, Sư đei wơh boih Linh jang 'lơ̆ng Sư păng dŏng pơklaih
         lu đĭch đam Sư, mă gơnang kơ Sư lu sư ưh kơ pơm kiơ̆ kơ pơtao păng jao akâu jăn, wă
         huay kơ bơ̆jang dah kơkuh kơ yang nai 'nguaih kơ 'Bok Kei-Dei lu sư. 29 Thoi noh inh ăn nơ̆r tơtă âu: Mă khan kon pơlei ayơ, dêh char ayơ, nơ̆r pơma kiơ,
         dah đei bu pơma kơnê̆ kơ Kră Yang 'Bok Kei-Dei Sadrak, Mêsak, Abetnigo gô koh pơhĕch
         sư, hnam dơnŏ noh kư̆m gô jing mơ̆r kơ teh, yua kơ ưh kơ đei yang kiơ mă gơh dŏng
         pơklaih thoi 'nâu. 30 Pơtao pôk ăn kơ Sadrak, Mêsak, Abetnigo pơm yŏng pơgơ̆r lăm tơring Babilôn

Pơtao Nebukatnessar athei kơkuh bơnê kơ Kră Yang 'Bok Kei-Dei Tih hloh. Tơnơm 'long
         tih Đaniel tơblang tơdrong pơtao apo41 Pơtao Nebukatnessar roi tơbăt ăn kơ đĭ-đăng kon pơlei, lu dêh char, rim nơ̆r pơma,
         oei tơ jơ̆p kơpal teh thoi âu: Hơpơi kơ iĕm đei hiôk-hian rai dêh! 2 Tơdrong hiôk inh na inh wă roi tơbăt ăn kơ lu iĕm, dôm tơdra hlĭch păng tơdrong chrơp
         mă Kră Yang 'Bok Kei-Dei Tih hloh đei pơm ăn kơ inh. 3 Ô! Dôm tơdrong mơsêh Sư tơdrong hlĭch chrơp Sư tih dêh tơpă, dêh char Sư jơ̆ dêh char
         oei oei ling-lang, tơdrong Sư pơgơ̆r oei oei rim jơhnơr.4 Inh Nebukatnessar, oei pơdơh hiôk lăm hnam inh păng rai ư-ang lăm hnam pơtao inh.
         5 Inh đei apo 'bôh pơm kơ inh hli tơtăm; dôm tơdrong inh tơchĕng 'bơ̆t inh oei kơpal
         giơng păng dôm kơ̆l 'ngok inh 'bôh pơm kơ inh hơwơ̆l hơwang. 6 Thoi noh inh chih roi tơbăt, athei ba đĭ-đăng lu bơngai hơgei lăm char Babilôn năm
         truh tơ inh, wă kơ lu sư tơblang tơdrong inh apo 'bôh. 7 Dang ei lu bơngai pơm tih lu bơngai Kalđê păng lu pơjâu truh đĭ, inh roi ăn đĭ-đăng
         tơdrong inh apo 'bôh kơ lu sư, mă-lei lu sư ưh kơ đei bu gơh tơblang ăn kơ inh. 8 Đơ̆ng rŏng, đei Đaniel, đe anăn sư Beltơsatsar kiơ̆ kơ anăn yang inh, sư đei mơsêh
         đơ̆ng lu yang nai, thoi noh năm dơ̆ng 'bơ̆t anăp inh. Inh roi dôm tơdrong inh apo
         'bôh noh thoi âu: 9 Ơ Beltơsatsar, ih pơm yŏng đĭ kơ lu bơngai hơgei, inh băt đei yang 'lơ̆ng oei lăm
         ih păng ưh kơ đei tơdrong kiơ mă hlơp mă tơnat kơ ih, thoi ei boih na apinh ih tơblang
         ăn kơ inh tơdrong inh apo 'bôh păng tơblang kơ inh bĕ.10 'Nâu mă dôm tơdrong inh đei 'bôh tơ lăm kơ̆l inh kơplah inh oei 'bĭch kơpal giơng.
         Inh pơglăn lăng na 'nâu, tơ lăm teh âu đei tơm 'long tih hlĭch tơpă. 11 'Long noh rai tih rai kơjăp; kơnhŏng wĕch sư hơtŭt kơ plĕnh păng mă đe oei tôch kơ
         teh kư̆m oei tơmang 'bôh sư. 12 Hla sư 'lơ̆ng plei sư trem, đĭ-đăng kon sem gơh sa plei sư, lu sem bri ngôi tơ ala
         yơ̆p sư, lu sem păr kôp tơ dơng sư păng lu kon bơngai sĕch akar oei arih đơ̆ng sư.13 Inh lăng lu tơdrong lăm kơ̆l 'ngok inh 'bôh, kơplah inh oei 'bĭch kơpal giơng păng
         âu, inh đei 'bôh minh 'nu yang 'lơ̆ng rơgoh wei-lăng tơnơm 'long noh sư jur đơ̆ng
         plĕnh. 14 Sư ôr krao thoi âu: Kăl 'long noh bĕ păng chơ̆ng lê̆ dơng sư, pơm kơ hla sư hơlŭng
         bĕ păng săi hŭt lê̆ plei sư; puh tơweh bĕ lu sem bri đơ̆ng tơm sư păng puh sem păr
         weh đơ̆ng dơng sư! 15 Mă-lei, athei lê̆ rơh hăm tơm sư tơ lăm teh, na chô̆ sư hăm glang bơsei păng glang
         kong, tơ anih tơmăn 'nhĕt hơdrih lăm mir, ăn kơ tŭk jur pơm kơ sư hơiuh đĭ, ăn kơ
         sư hăm lu sem bri oei hơdai 'nhĕt ala teh âu. 16 Tơplih lê̆ bĕ jơhngơ̆m đon sư, gô ăn kơ sư jơhngơ̆m kon sem brem; păng dĭng truh tơpơh
         sơnăm. 17 Tơdrong hơgăt noh đơ̆ng lu yŏng mă wei-lăng pơkă păng nơ̆r lu bơngai 'lơ̆ng rơgoh
         đei roi tơbăt, wă kơ lu bơngai oei arih băt kơ Kră Yang 'Bok Kei-Dei Tih hloh pơgơ̆r
         lăm teh đak kon bơngai; Sư wă ăn kơ bu mơ̆ng kơ Sư wă păng gô tơiung lu bơngai răm-'băm
         tơ anih pơgơ̆r noh. 18 Inh âu pơtao Nebukatnessar, đei apo 'bôh boih tơdrong noh. Thoi noh, Beltơsatsar,
         ih athei tơblang kơ inh, yua kơ đĭ-đăng bơngai hơgei lăm dêh char bơ̆n ưh kơ đei bơngai
         bu gơh tơblang ăn kơ inh; mă-lei ih gơh tơblang, yua kơ Yang 'lơ̆ng rơgoh oei tơ lăm
         ih.19 Dang ei, Đaniel, mă krao Beltơsatsar, jing kơmlo wă đunh păng dôm tơdrong tơchĕng
         pơm ăn kơ sư hơwơ̆l. Pơtao khan dơ̆ng: Ơ! Beltơsatsar 'nĕ ăn tơdrong apo âu păng tơdrong
         tơblang pơm kơ ih hơwơ̆l, Beltơsatsar khan thoi âu: Ơ yŏng tơ'ngla, thŭ tơdrong apo
         noh tuh ăn kơ lu bơngai areh kơ ih păng tơdrong tơblang tuh kơ bơngai ayăt kơ ih.
         20 Tơnơm 'long mă ih đei 'bôh noh, gô jing pran păng tih, kơjăp kơnhŏng wĕch hơtŭt kơ
         plĕnh păng jơ̆p kơ teh đak tơmang 'bôh. 21 Hla sư 'lơ̆ng tơpă păng plei sư trem đei tôm mah kơ lu sem brem sa, lu sem bri ngôi
         tơ ala yơ̆p sư păng lu sem păr gô pơm tơpu tơ lăm dơng sư. 22 Ơ pơtao, noh jơ̆ ih boih, ih pran kơtang tơdrong ih pơgơ̆r rai kơjung truh tơ plĕnh,
         tơdrong kĕ ih gom tơ jơ̆p lăm teh đak.23 Gah tơdrong mă ih đei 'bôh minh 'nu Yang 'lơ̆ng rơgoh jur đơ̆ng plĕnh bơwei păng khan:
         Kăl păng chơ̆ng pơrăm lê̆ bĕ! Mă-lei athei 'măn lê̆ rơh păng tơm sư tơ lăm teh, dơng
         noh chô̆ bĕ sư hăm glang bơsei păng glang kong, tơ lăm tơmăn glă mir chŭn, lê̆ sư
         hngôm hơiuh kơ đak ngom jur đơ̆ng plĕnh; păng ăn kơ sư oei hơdai lu sem bri tơ tơmăn
         dĭng truh tơ tơpơh sơnăm. 24 Ơ pơtao, 'nâu boih nơ̆r tơblang păng 'nâu kư̆m nơ̆r pơsĭt đơ̆ng Kră Yang 'Bok Kei-Dei
         Tih hloh, truh boih tơ ih yŏng inh. 25 Đe gô pơpuh lê̆ ih đơ̆ng lăm kon bơngai păng ih gô oei hơdai hăm kon sem brem tơ bri,
         ih gô sa 'nhĕt thoi rơmo păng akâu jăn ih tŭk gô gom hơiuh đĭ-đăng truh tơpơh sơnăm,
         dĭng mă truh tơ ih 'blŏk băt kơ Kră Yang 'Bok Kei-Dei Tih hloh pơgơ̆r lăm teh đak
         kon bơngai păng Sư ăn kơ bu mơ̆ng kơ Sư wă. 26 Bê̆ tơdrong đei khan boih 'măn lê̆ tơm hăm rơh 'long 'noh, wă khan dang yơ ih băt
         kơ Kră Yang 'Bok Kei-Dei Tih hloh pơgơ̆r teh đak kon bơngai kơplah noh tơdrong pơgơ̆r
         gô tơwih kơ ih. 27 Thoi noh! Ơ Pơtao, apinh ih mơ̆ng nơ̆r inh bơtho khan kơ ih; iŏk bĕ tơdrong tơpăt
         na huai iŏk đơ̆ng yoch, 'mêm bĕ kơ lu bơngai dơnuh hin wă huai iŏk đơ̆ng dôm tơdrong
         kơnê̆ ih pơm. Thoi noh tơdrong hiôk-hian ih gô oei đei đunh năr.28 Đĭ-đăng tơdrong noh tă truh kơ pơtao Nebukatnessar ngăl. 29 Hlôi kơ mơjĭt-'bar khei, kơplah pơtao yak nơnăm rok cham hnam pơtao Babilôn. 30 Na sư khan: 'Nâu ưh kơ trŏ hă pơlei tih Babilôn mă đei pơdơ̆ng đơ̆ng tơdrong pran
         inh, wă pơm pơlei tơm lăm chăl pơtao inh păng wă pơư pơang 'lơ̆ng rŏ kơ inh. 31 Nơ̆r pơma tam mă tôch, na đei hloi nơ̆r đơ̆ng plĕnh ti khan thoi âu: Ơ pơtao Nebukatnessar,
         đei tơbăt kơ ih boih: Anih pơtao pă đei tơ ih boih. 32 Đe gô tơweh lê̆ ih đơ̆ng kon bơngai, ih gô oei hơdai lu sem brem; kư̆m sa 'nhĕt thoi
         rơmo, dĭng truh tơpơh sơnăm, dĭng mă ih 'blŏk băt thoi âu: Kră Yang 'Bok Kei-Dei Tih
         hloh pơgơ̆r teh đak kon bơngai păng Sư wă ăn kơ bu mơ̆ng kơ Sư wă. 33 Kơplah lăm jơ noh, nơ̆r pơma noh đei trŏ sĭt kơ pơtao Nebukatnessar, pơtao mă đe gô
         puh tơweh đơ̆ng kon bơngai; sa 'nhĕt thoi rơmo; akâu jăn pơtao gô hơiuh kơ đak ngom
         jur đơ̆ng plĕnh, dĭng truh sŏk kơ̆l sư chăt thoi sŏk sem kring, tơngiơh sư kư̆m thoi
         tơngiơh sem brem.34 Dĭng truh tôch kơ năr đêl pơkă, inh âu, Nebukatnessar inh ngoi muh măt tơ plĕnh, tơdrong
         hơgei đei dơ̆ng tơ inh păng inh pơư pơang anăn Kră Yang 'Bok Kei-Dei Tih hloh. Inh
         gô pơư pơang anăn Kră Yang 'Bok Kei-Dei mă arih ling-lang, dêh char Sư oei đei đơ̆ng
         chăl âu truh tơ chăl nai. 35 Đĭ-đăng lu kon pơlei jing nhen hoh-hoy, Kră Yang 'Bok Kei-Dei pơm kơ lu khei sơnglŏng
         tơ plĕnh ti mơ̆ng kơ Sư wă păng pơm kơ kon pơlei oei kơpal teh, ưh kơ đei bu gơh găn
         ti Sư păng apinh thoi âu: Kră Yang 'Bok Kei-Dei pơm kiơ thoi noh?36 Kơplah noh tơdrong hơgei đei dơ̆ng tơ lăm inh, inh đei ư-ang lăm dêh char pơtao inh,
         tơdrong krưp rŏ hơdah hơdong tơ inh dơ̆ng; dôm lu yŏng pơgơ̆r lu pơm tih gô năm kơkuh
         kơ inh. Đe gô pôk inh pơm pơtao dêh char păng tơdrong inh pơgơ̆r rai pran kơjăp.37 Dang ei inh, Nebukatnessar, bơnê kơkuh kơ Kră Yang 'Bok Kei-Dei Pơtao rang mơnhal
         kơpal plĕnh; dôm tơdrong jang Sư tă kơ sĭt tơpă, lu trong gơlong Sư tơpăt; păng bơngai
         bu mă yak lăm trong pơang, Kră Yang 'Bok Kei-Dei gô tơjur lê̆ sư.

Năr et sa kơ pơtao Belsatsar. Dêh char Kalđê pơchah51 Pơtao Belsatsar đei hơmet et sa tih sư krao wơ̆n đĭ minh-rơbâu 'nu kuan tih păng pơtao
         huch tơdrô 'bơ̆t anăp lu sư. 2 Belsatsar oei huch tơdrô, athei đe iŏk pơnhan maih, pơnhan hu mă đơ̆ng pơtao Nebukatnessar
         'bă sư, mă đei iŏk kơchŏk đơ̆ng lăm hnam akŭm pơlei Jêrusalem noh, wă ăn kơ pơtao
         păng lu kuan tih, lu akăn tơm, akăn kơnhŏng pơtao kư̆m yua pơnhan noh huch. 3 Đe năm iŏk hloi boih, lu kơchŏk pơnhan maih mă đei iŏk đơ̆ng hnam akŭm Kră Yang 'Bok
         Kei-Dei, đơ̆ng pơlei Jêrusalem; păng pơtao hăm lu kuan tih, lu akăn tơm, lu akăn kơnhŏng
         pơtao lu sư yua pơnhan noh huch tơdrô; 4 Thoi noh lu sư huch tơdrô păng drap kơkuh bơnê kơ rup yang đe man păng maih păng hu
         păng kong păng 'long păng bơsei păng tơmo.5 Lăm jơ noh hloi đei hơnglâu ti, chih tơ tơnăr hnam pơtao, tơklă 'bơ̆t anih dan jơ̆ng
         ŭnh kơđeng păng pơtao 'bôh hloi tơpang ti noh oei chih. 6 Na muh măt pơtao păng đon tơchĕng sư tơplih pơm kơ sư hơwơ̆l hơwang; lu kơting rŏng
         sư pă tơklep păng 'bar pah kŭl-tăng sư pơpơ̆ hơtŭt băl. 7 Pơtao krao ôr athei đe krao lu bơngai hơgei, lu bơngai gơh tơwir lu pơjâu bơngai Kalđê
         truh. Đơ̆ng noh, pơtao khan kơ bơngai hơgei, lu bơngai pơjâu bơngai Kalđê lăm Babilôn
         thoi âu: Bu gơh đŏk chư 'nâu? Păng gơh tơblang ăn kơ inh băt, lei sư noh inh gô pơhrŭk
         ăn kơ sư ao pơtao, gơh đei 'băk kon kiơng maih tơ hơko sư păng jing bơngai pơm tih
         mă pêng lăm lu kuan pơgơ̆r teh đak. 8 Kơplah ei đĭ-đăng lu bơngai hơgei mơ̆t; mă-lei lu sư đŏk chư noh ưh kơ gơh, kư̆m ưh
         kơ gơh wă tơblang ăn kơ pơtao mơ̆n. 9 Pơtao Belsatsar bơngơ̆t dêh; muh măt sư rai pha; lu kuan pơgơ̆r hnam pơtao kư̆m hiơ̆k
         bơngơ̆t.10 Yă pơtao, yua kơ kơtơ̆ng nơ̆r pơtao păng lu kuan tih đei pơma, na sư mơ̆t hloi tơ
         anih sŏng sa, sư khan thoi âu: Ơ pơtao, hơpơi kơ ih arih ling-lang! Apinh pơtao 'nĕ
         pă tơchĕng tơtăm, muh măt ih 'nĕ pă hơ'nhôi thoi noh! 11 Tơ lăm dêh char đei minh 'nu bơngai, đei Yang Bơhngol 'Lơ̆ng oei, lăm chăl 'bă ih
         đe đei 'bôh tơ lăm sư đei tơdrong hơdah, đei tơdrong hơgei, đei đon hlôh wao, tơdrong
         gơh hơgei nhen thoi Yang. Thoi noh pơtao Nebukatnessar, 'bă ih, kơdih akâu 'bă ih
         đei pôk boih sư noh pơm yŏng jing kơ̆l kơ đĭ-đăng lu bơngai hơgei păng lu bơngai pơjâu,
         lu bơngai hơgei gơh tơwir lăm adrĕch Kalđê. 12 Yua kơ Đaniel mă pơtao 'bă đei anăn Beltơsatsar tơ lăm sư đei Yang Bơhngol 'Lơ̆ng
         arih 'lơ̆ng tơpă, đei tơdrong gơh hơgei, băt hlôh wao, wă tơblang lu tơdrong apo,
         tơblang dôm tơdrong mă hlơp kon bơngai ưh kơ băt păng pơm ăn kơ tơdrong hiơ̆k hơwơ̆l
         hơwang hiong đĭ. Thoi ei na krao bĕ Đaniel, sư gô tơblang ăn.13 Thoi noh đe năm ba Đaniel 'bơ̆t anăp pơtao. Đơ̆ng noh, pơtao khan kơ Đaniel thoi âu:
         Ih hăm trŏ kơ Đaniel ưh, minh 'nu lăm lu bơngai Juđa mă 'bă inh chông ba đơ̆ng dêh
         Juđa mă pơm đĭch. 14 Inh đei kơtơ̆ng đe roi khan ih đei Yang Bơhngol 'Lơ̆ng lu Yang oei lăm ih păng đe
         đei 'bôh tơ lăm ih đei hơdah, gơh hơgei, hlôh wao păng gơh băt phara kơ đe. 15 Dang ei lu bơngai gơh tơwir, lu pơjâu đe năm ba truh tơ âu 'bơ̆t anăp inh boih ră
         wă kơ lu sư đŏk chư noh păng wă kơ tơblang ăn kơ inh; mă-lei lu sư ưh kơ gơh tơblang.
         16 Inh đei kơtơ̆ng đe khan ih gơh tơblang păng pơm ăn kơ dôm tơdrong hơwơ̆l hơwang hiong
         đĭ. Thoi âu tơdah ih gơh đŏk lu chư âu păng tơblang ăn kơ inh, lei ih gô hrŭk ao pơtao,
         'băk kon kiơng maih păng gô pơm kuan yŏng mă pêng lăm dêh char âu.17 Thoi noh Đaniel tơl pơma 'bơ̆t anăp pơtao thoi âu: Pơtao ih kư̆ kơ bơwei tơmam noh
         păng gô apah lu đe nai tơmam noh! Mă khan, huay kơ apah inh kư̆m đŏk ăn lu chư noh
         kơ ih păng tơblang ăn kơ ih pơtao. 18 Ơ pơtao, Kră Yang 'Bok Kei-Dei Tih hloh đei ăn boih tang-dŏ pơtao păng tơdrong pơgơ̆r
         tih, tơdrong pơyom, tơdrong ư-ang kơ pơtao Nebukatnessar 'bă ih. 19 Yua kơ Kră Yang 'Bok Kei-Dei đei ăn boih kơ sư đei pơgơ̆r tih, na đĭ-đăng kon pơlei
         pơla jơ̆p kơ dêh char, đĭ khŭl bơngai rim kơ adrĕch tă kơ hli yom ngăl 'bơ̆t anăp
         sư păng hli yom kơ sư, sư pơlôch bu pơlôch, sư wă kơ bu arih, lê̆ arih. Wă pôk bu
         kơjung, dah tơjur bu kơđeh mơ̆ng kơ sư wă. 20 Mă-lei yua kơ jơhngơ̆m sư pơang kơdih akâu, arăng kơ̆l na jing pơang, na sư hiong
         boih tang-dŏ pơtao păng đe ưh pă ư-ang kơ sư. 21 Tơweh lê̆ sư đơ̆ng anih kon bơngai, jơhngơ̆m đon sư thoi sem brem păng sư kư̆m oei
         thoi aseh bri. Sư arih sa 'nhĕt thoi rơmo păng akâu sư đak ngom kôp, tŭk đơ̆ng plĕnh
         jur gom sư, dĭng truh tơ sư băt 'blŏk kơ Kră Yang 'Bok Kei-Dei Tih hloh, pơgơ̆r dêh
         char kon bơngai păng Sư pôk bu pơm yŏng mơ̆ng kơ Sư.22 Ơ Pơtao Belsatsar, kon pơtao Nebukatnessar ih kư̆m lei-lăi, mă ih băt boih dôm tơdrong
         noh ră, jơhngơ̆m ih kư̆m ưh kơ đei chu iŏk tŏ sĕt. 23 Mă-lei pôk kơdih akâu blah Kră Yang kơpal plĕnh păng iŏk pơđĭ lu kơchŏk pơnhan hu
         maih đơ̆ng hnam akŭm Kră Yang păng yua huch tơdrô hơdai hăm lu yŏng lăm hnam pơtao,
         lu akăn tơm, akăn kơnhŏng pơtao. Pơtao kư̆m kơkuh kơ rup yang pơm păng hu păng maih
         păng kong păng mam păng 'long păng tơmo; lu yang mă đei măt mă ưh kơ gơh 'bôh, đei
         đon mă ưh kơtơ̆ng ưh kơ băt kiơ păng pơtao ưh kơkuh kơ Kră Yang 'Bok Kei-Dei Sư boih
         Yang Tơ'ngla mă chĕp tơdrong arih păng tôm lu trong gơlong pơtao pơm. 24 Thoi noh đơ̆ng anih Sư đei wơh tơpang ti truh tơ âu păng đei chih lu chư âu: 25 Lu chư mă đei boih noh wă khan thoi âu:MENE, MENE, TEKEL, PARSIN.26 Âu wă tơblang lu chư noh: Mene wă khan Kră Yang 'Bok Kei-Dei jô̆ boih dêh char pơtao
         păng wă pơtôch lê̆. 27 Tekel wă khan: Pơtao đei kŏng boih kơpal 'long kŏng păng 'bôh ưh kơ tôm. 28 Parsin wă khan: Dêh char pơtao ih gô klah asong, ăn kơ bơngai Mêdi păng bơngai Pherơsơ.29 Kiơ̆ thoi nơ̆r pơtao Belsatsar, đe iŏk ao pơtao pơhrŭk hloi kơ Đaniel; tơ'băk ăn kơ
         sư kon kiơng maih păng tơbăt hloi pôk sư pơm tih mă pêng lăm lu 'bok pơgơ̆r dêh char
         sư.30 Lăm măng noh hloi pơtao Belsatsar bơngai Kalđê đe pơlôch. 31 Đơ̆ng noh Đarius bơngai Mêdi iŏk dêh char, kơplah âu sư dang tơdrâu-jĭt 'bar sơnăm.

Đaniel lăm war dăm-brang61 Pơtao Đarius pôk ăn minh-hrĕng 'bar-jĭt 'nu pơm yŏng pơgơ̆r tơring, wă asong băl pơgơ̆r
         jơ̆p tơ lăm dêh char sư. 2 Tơ kơpal 'biơ̆ kơ lu đe noh đei pêng 'nu jing kơiĕng pơtao, lăm noh đei Đaniel. Lu
         yŏng pơgơ̆r tơring, athei roi tơbăt ăn kơ lu đe pêng 'nu noh băt rim kơ tơdrong kiơ
         kiơ, na wă kơ pơtao huay pă hiơ̆k kơ minh tơdrong kiơ. 3 Na Đaniel pơm yŏng tih hloh 'biơ̆ kơ bre 'bar 'nu noh păng kư̆m tih hloh kơ lu yŏng
         pơgơ̆r tơring, yua kơ sư đei tơdrong gơh hơgei; na pơtao pôk ăn kơ sư pơm tih hloh
         kơ đĭ-đăng lăm char sư.4 Bre kơiĕng pơtao păng lu yŏng pơgơ̆r tơring chă đon wă 'maih pơrăm, kêng Đaniel lăm
         tơdrong pơgơ̆r teh đak. Mă-lei lu sư chă ưh kơ đei tơdrong kiơ wă kơ gơh kêng, kư̆m
         ưh kơ đei minh tơdrong kơnê̆ kiơ sư pơm, yua kơ sư jing minh 'nu bơngai tơnăp tơpăt
         ưh kơ đei tơdrong hơlĕnh păng kư̆m ưh kơ đei minh tơdrong kơnê̆ kiơ. 5 Thoi noh lu đe noh khan thoi âu; lu bơ̆n chă tơdrong wă kơ kêng Đaniel ưh kơ đei,
         tơdah lu bơ̆n ưh kơ chă lăm khôi juăt Kră Yang 'Bok Kei-Dei sư. 6 Bre kơiĕng pơtao păng yŏng pơgơ̆r tơring lu sư năm khan păng apinh 'Bok pơtao thoi
         âu: Ơ pơtao Đarius, hơpơi kơ ih arih ling-lang! 7 Đĭ kơ lu yŏng kơiĕng pơtao păng yŏng linh păng yŏng pơgơ̆r tơring lăm dêh char, lu
         bơngai bơ̆jang tih, lu sư pơđâu băl lăp đon boih wă apinh ih ăn tơdrong pơkăm gơret
         tơpă lăm pêng-jĭt năr, bơngai bu mă krao khan kơ yang nai dah krao apinh bu nai 'nguaih
         kơ pơtao, na, ơ pơtao, lu bơngai noh klơ̆m hơtat lê̆ sư tơ lăm war dăm-brang. 8 Dang ei, ơ pơtao, chih pơkăm tơbăt bĕ păng kĭ hloi măt ih lăm noh, wă kơ kĭ huay kơ
         tơplih, kiơ̆ thoi tơdrong juăt bơngai Mêđi păng bơngai Pherơsơ, ưh pă gơh tơplih boih.
         9 Đơ̆ng noh pơtao Đarius chih hloi hla bơar pơkăm na kĭ anăn sư.10 Kơplah Đaniel kơtơ̆ng tơdrong pơkăm noh pơtao kĭ anăn sư boih, na sư brŏk tơ hnam
         sư, lu 'măng-'mŏk iĕ gah Jêrusalem sư pơih đĭ. 'Bơ̆t noh, kư̆ rim năr pêng wơ̆t, sư
         hơtơ̆p kŭl-tăng krao khan, kơkuh bơnê kơ Kră Yang 'Bok Kei-Dei sư. Sư kư̆m pơm thoi
         sư juăt kơ pơm ki hmă. 11 Kơplah dang ei lu đe noh pơtơm băl akŭm, 'bôh Đaniel oei krao khan kơ Kră Yang 'Bok
         Kei-Dei. 12 Lu sư năm tơ pơtao păng roi kơ pơtao, gah tơdrong mă sư đei kĭ boih lăm hla bơar pơkơ̆m
         noh thoi âu: Ơ pơtao ih đei kĭ boih lăm hla bơar pơkơ̆m noh păng pơkă lăm pêng-jĭt
         năr, dah đei bu krao khan kơ yang nai dah krao khan kơ bơngai nai 'nguaih kơ ih na
         gô klơ̆m lê̆ sư tơ lăm war dăm-brang hăm trŏ ưh? Pơtao drơ̆ng trŏ tơpă kiơ̆ tơdrong
         juăt lu bơngai Mêđi păng bơngai Pherơsơ, ưh pă tơplih boih. 13 Lu sư tơl păng khan kơ pơtao thoi âu: Đaniel minh 'nu lăm lu kon sâu Juđa mă pơm đĭch,
         sư ưh kơ wă mơ̆ng, ưh kơ wă pơyom kơ pơtao hơya tŏ sĕt, ơ pơtao, mă truh tơdrong pơtao
         pơkơ̆m păng kĭ anăn boih ră, mă-lei sư kư̆ oei krao khan rim năr pêng wơ̆t.14 Kơplah pơtao kơtơ̆ng lu nơ̆r noh, thoi noh sư sơ'ngon dêh; pơtao wă 'maih pơklaih
         Đaniel ră păng gô dĭng 'năr mơ̆t, adrin đĭ jơhngơ̆m chă trong wă pơklaih Đaniel. 15 Mă-lei lu đe noh năm khan kơ pơtao thoi âu: Ơ pơtao, apinh ih 'blŏk kiơ̆ kơ tơdrong
         juăt bơngai Mêđi păng bơngai Pherơsơ, tơdrong pơkơ̆m dah tơdrong juăt ayơ đei pơjing
         boih, ưh pă gơh tơplih dơ̆ng. 16 Thoi noh pơtao athei krao Đaniel păng athei đe klơ̆m sư tơ lăm war dăm-brang. Pơtao
         khan kơ Đaniel thoi âu: Kră Yang 'Bok Kei-Dei mă ih oei bơ̆jang, gô pơklaih ih. 17 Đe iŏk hloi minh pôm tơmo tih wă đơ̆p 'măng sơlŭng păng pơtao chơ̆m tơdra sư păng
         tơdra lu yŏng pơgơ̆r tơring hai, wă kơ ưh kơ đei tơdrong kiơ mă gơh tơplih tơdrong
         truh kơ Đaniel.18 Đơ̆ng rŏng kơ noh, pơtao wih brŏk tơ hnam pơtao sư, ưh kơ sŏng sa, kư̆m ưh kơ đei
         iŏk lu brŏ reh 'bơ̆t anăp sư păng pơtao ưh kơ gơh tep. 19 Na, pơtao drôih iung đơ̆ng hrôih, sư hăt hot kơdâu năm tơ sơlŭng dăm-brang. 20 Pơtao năm 'nao wă jê̆ sơlŭng dăm-brang, sư krao Đaniel hăm nơ̆r sơ'ngon pơtao pơma
         hăm Đaniel thoi âu: Ơ Đaniel, đĭch đam Kră Yang 'Bok Kei-Dei mă arih ling-lang! Kră
         Yang 'Bok Kei-Dei ih, mă ih oei bơ̆jang Sư hăm pơklaih ih đơ̆ng 'bơ̆r dăm-brang ưh?
         21 Na Đaniel khan kơ pơtao: Ơ pơtao hơpơi kơ ih arih ling-lang! 22 Kră Yang 'Bok Kei-Dei inh đei wơh Linh jang Sư chĭt lê̆ 'bơ̆r lu dăm-brang, thoi ei
         na lu sư ưh kơ gơh pơrăm inh, yua kơ inh khan boih, inh ưh kơ đei pơm yoch kiơ 'bơ̆t
         anăp sư, ơ pơtao, mă hăm ih kư̆m lei-lăi inh ưh kơ đei pơm yoch kiơ. 23 Na, pơtao chhôk dêh păng athei đe hơtŏk Đaniel đơ̆ng lăm sơlŭng. Thoi ei na đe hơtŏk
         Đaniel tơ kông păng đĭ-đăng lu đe lăng Đaniel ưh kơ đei rơka kiơ tơ akâu sư; yua kơ
         sư gơnang kơ Kră Yang 'Bok Kei-Dei sư.24 Kiơ̆ thoi pơtao đei athei, dôm lu bơngai đêl kêng Đaniel noh hăm lu kon akăn sư, athei
         đe klơ̆m lê̆ tơ lăm sơlŭng dăm-brang noh. Lu sư tam mă truh tơ kơđĕl sơlŭng ră mă-lei
         kơplah noh lu dăm-brang plŏng rôp hek hok kơting đĭ hloi.25 Đơ̆ng noh, pơtao Đarius chih tơbăt ăn kơ đĭ-đăng kon pơlei pơla, tơ jơ̆p dêh char,
         tơ rim adrĕch, rim nơ̆r pơma kơpal teh thoi âu: Hơpơi kơ lu iĕm đei tơdrong pŭn hiôk
         rai dêh. 26 Inh chih tơbăt, ăn jơ̆p kơ lăm dêh char 'bôh, đĭ-đăng athei hli yom tơtơ̆ 'bơ̆t anăp
         Kră Yang 'Bok Kei-Dei arih ling-lang hlŏng hloi, Kră Yang 'Bok Kei-Dei Đaniel teh
         đak Sư ưh kơ đei layơ hiong răm păng tơdrong mơsêh mơyang Sư oei oei ling-lang truh
         năr tôch. 27 Sư boih mă dŏng pơklaih păng yaih achăng, pơm lơ tơdrong hlĭch păng chrơp tơ kơpal
         plĕnh ala teh dŏng pơklaih boih Đaniel đơ̆ng tơdrong pran kơtang dăm-brang.28 Đaniel đei tơdrong pŭn hiôk đĭ chăl arih sư kơplah oei pơtao Đarius păng pơtao Sirus
         bơngai Pherơsơ pơm pơtao.

Tơdrong tơ'bôh kơ Đaniel, puăn tŏ kon sem brem tih wă pơtih kơ puăn tŏ dêh char tih
         păng dêh char ling-langĐơ̆ng chăl 7.1-12.13Yang Mêsi71 Sơnăm blŭng-a chăl pơtao Belsatsar pơgơ̆r, teh đak Babilôn, Đaniel apo 'bôh păng đei
         'bôh lăm tơdrong tơchĕng kơplah sư oei 'bĭch kơpal giơng sư. Na sư chih hloi dôm tơdrong
         apo noh păng roi tơblang lu tơdrong noh.2 Thoi noh, Đaniel khan: Kơmăng inh oei tep, inh apo 'bôh, lăm tơdrong tơ'bôh kơ inh
         thoi âu: Đei puăn tŏ trong kial tơthu bah kơpal đak Dơsĭ Tih. 3 Đơ̆ng noh, đei puăn tŏ kon sem brem tih lĕch đơ̆ng đak; puăn tŏ kon sem brem 'nâu
         phara băl. 4 Sem brem mă adrol noh hơbŏ thoi dăm-brang păng đei pơnăr sem kring; inh lăng pơnhen
         dĭng truh tơ pơnăr sư tơbuch, na đe dui hơtŏk sư đơ̆ng teh, sư iung dang dơ̆ng năm
         'bar pah jơ̆ng thoi kon bơngai bơ̆n păng kư̆m ăn kơ sư đei jơhngơ̆m kon bơngai. 5 'Nâu sem brem mă 'bar, hơbŏ thoi chơgơu; sư dơ̆ng cheng minh pah akâu. Đei pêng tŏ
         kơting jơmir lăm 'bơ̆r sơlam hơnĕnh; kơpơ̆ng hăm ala păng đe khan kơ sư thoi âu: Iung
         bĕ; luăn sa lu sĕch mă lơ. 6 Đơ̆ng rŏng kơ noh, inh lăng, đei 'bôh dơ̆ng kon sem brem plơ̆ng hơbŏ thoi djrang,
         tơ kơpal rŏng sư đei puăn tŏ pơnăr thoi pơnăr sem. Sem brem noh đei puăn tŏ kơ̆l păng
         ăn kơ sư gơh pơgơ̆r. 7 Đơ̆ng rŏng inh lăng dơ̆ng mă tơdrong tơ'bôh kơ inh tơ kơmăng noh, 'nâu đei sem brem
         mă puăn, krưp dêh, kơtang tơpă păng đei jơhngơ̆m pran dêh tơpă. Sem brem noh đei grĕng
         bơsei tih tih; sư kơkă hĕch đĭ, luăn sa păng sư pơjuă lê̆ đĭ lu tơmam sa hăm jơ̆ng,
         sư pha kơ lu kon sem brem truh adrol noh păng đei mơjĭt tŏ hơke. 8 Kơplah inh lăng lu hơke noh păng 'nâu đei minh pôm hơke plơ̆ng dơ̆ng chăt tŏk-bŏk
         lu hơke mă đêl chăt adrol hei păng đei pêng tŏ lu hơke chăt adrol tơgloh hloi 'bơ̆t
         anăp sư. Hơke noh đei măt thoi măt kon bơngai păng đei 'bơ̆r pơma dôm lu nơ̆r kơnê̆,
         pơrŏ pơang.9 Inh oei lăng dĭng đe dan lu tang-dŏ pơtao păng đei kră mă oei arih đơ̆ng sơ̆ hơ-oei
         kơpal tang-dŏ noh. Ao sư kok thoi prĕl păng sŏk sư rơgoh thoi sŏk triu. Tang-dŏ pơtao
         sư noh pla ŭnh păng lu tang-wang gre sư kư̆m pla ŭnh. 10 Đơ̆ng 'bơ̆t anăp sư, đei glung ŭnh ro tơ jơ̆p-jang; rơbâu hơngan linh jang awih awăn
         kơ sư păng rơbâu hơngan kon bơngai dơ̆ng 'bơ̆t anăp sư. Tơdrong sek tơlang hơmet lê̆
         boih păng đe kư̆m pơih lu sơ̆p hla bơar. 11 Dang ei inh lăng dơ̆ng yua kơ tơdrong pơrŏ pơang na mă lĕch nơ̆r pơma đơ̆ng hơke noh.
         Thoi noh inh lăng dĭng truh tơ sem brem noh đe pơlôch, akâu sư đe pơrăm đĭ păng klơ̆m
         ăn kơ ŭnh sa. 12 Gah lu sem brem nai pă đei gơh pơgơ̆r boih Mă-lei ăn arih sot 'biơ̆ minh bơyan minh
         kơchon.13 Inh kư̆m lăng dôm tơdrong inh đei apo 'bôh kơmăng noh. 'Nâu, inh 'bôh dơ̆ng minh 'nu
         Yang thoi kon bơngai jur hăm hơmơ̆l đơ̆ng plĕnh; Sư truh tơ 'Bok Arih đơ̆ng sơ̆ păng
         đe ba sư 'bơ̆t anăp 'Bok Arih đơ̆ng sơ̆. 14 Sư đei tơdrong mơsêh, gơh kĕ, ư-ang păng đĭ dêh char, đĭ adrĕch kon bơngai, đĭ nơ̆r
         pơma awih awăn kơ Sư. Tơdrong pran kơtang, mơsêh mơyang tơdrong oei oei pơgơ̆r ling-lang
         ưh kơ tôch păng dêh char Sư đe pă đei pơrăm boih. 15 Gah inh Đaniel, jơhngơ̆m inh ơh sơ'ngon lăm akâu inh păng dôm tơdrong inh đei 'bôh
         pơm kơ inh hơwơ̆l hơwang. 16 Inh năm dơ̆ng tơ jê̆ minh 'nu bơngai mă oei dơ̆ng tơ noh păng inh apinh Sư gah tơdrong
         'nâu tơpă thoi yơ. Sư hloi khan kơ inh păng tơblang ăn kơ inh dôm tơdrong noh thoi
         âu: 17 Puăn tŏ sem brem tih, wă khan puăn 'nu pơtao wă iung blah teh âu. 18 Mă-lei lu 'bok 'lơ̆ng rơgoh đơ̆ng Kră Yang 'Bok Kei-Dei Tih hloh gô iŏk dêh char pơtao
         sư, dêh char noh oei oei ling-lang ưh pă đei tôch.19 Dang ei Inh wă tơbăt gah kon sem brem mă puăn, sem brem mă phara kơ kon sem brem nai,
         lăng krưp dêh hơnĕnh sư bơsei, kơchôp sư kong, sư kơkă pơhĕch păng luăn sa đĭ păng
         dôm tơmam kiơ kiơ mă oei oei sư pơjuă hăm jơ̆ng sư. 20 Inh kư̆m wă kơ băt sĭt gah mơjĭt tŏ hơke tơ kơ̆l sư păng đei pêng tŏ hơke mă tơgloh
         noh dơ̆ng. Hơke 'nâu đei măt lơ păng đei 'bơ̆r gơh pơma lu nơ̆r pơrŏ pơang păng hơbŏ
         rup sư pran kơtang hloh kơ lu hơke nai. 21 Kơplah noh inh oei lăng hơke tơblah hăm lu 'Bok 'lơ̆ng rơgoh jei sư, 22 dĭng truh tơ 'Bok arih đơ̆ng sơ̆ jur ăn tơdrong sek tơlang kơ lu 'Bok 'lơ̆ng rơgoh
         Kră Yang Tih Hloh păng jơ 'năr truh kơplah lu 'Bok 'lơ̆ng rơgoh iŏk dêh char pơtao.
         23 Thoi ei na sư khan kơ inh: Sem brem mă puăn Sư gô pơjing dêh char mă puăn tơ kơpal
         teh, dêh char sư phara kơ Dêh char nai, yua kơ sư gô luăn pơđĭ teh đak, pơjuă păng
         pơrăm đĭ. 24 Mơjĭt tŏ hơke wă khan mơjĭt 'nu pơtao gô iung lĕch đơ̆ng dêh char noh păng gô đei
         minh 'nu pơtao iung đơ̆ng rŏng, sư phara kơ lu pơtao adrol păng sư gơh blah pơchah
         pơrăm lê̆ pêng 'nu pơtao. 25 Pơtao noh sư gô blah pơma kơnê̆ kơ Kră Yang 'Bok Kei-Dei Tih hloh, pơm kơ lu bơngai
         'lơ̆ng rơgoh Kră Yang Tih Hloh rơdu rơmơ̆n păng sư pơkă wă tơplih khôi juăt, tơplih
         tơdrong pơgơ̆r, kơplah noh đe gô pơjao lu bơngai 'lơ̆ng rơgoh lăm ti sư minh sơnăm,
         'bar sơnăm, minh puăt sơnăm.26 Mă-lei tơdrong sek tơlang gô truh păng đe gô iŏk lê̆ tơdrong pơgơ̆r đơ̆ng sư, wă pơrăm
         tơhiong tôch đĭ hloi. 27 Đơ̆ng noh tơdrong gơh kĕ pơgơ̆r dêh char pơtao, kơkuh pơyom jao ăn teh đak oei ala
         plĕnh, gô jao ăn kơ 'Bok 'lơ̆ng rơgoh Tih hloh. Dêh char pơtao Sư jing dêh char pơtao
         ling-lang, lu bơngai pơgơ̆r, bơ̆jang kơ Sư păng chu yom kiơ̆ nơ̆r Sư, 28 dĭng dâu nơ̆r roi tơdrong tơ'bôh âu đĭ, gah inh Đaniel, tơdrong inh tơchĕng hơwơ̆l
         hơwang dêh. Muh măt inh jing dreng hơ'blă, mă-lei inh răk lăm đon inh dôm tơdrong
         noh.

Đaniel 'bôh triu tơno păng bơbe bram lăm tơdrong tơ'bôh wă pơtih gia kơ 'bar tŏ dêh
         char81 Sơnăm mă pêng lăm chăl pơtao Belsatsar, đei tơdrong tơ'bôh kơ inh, Đaniel, đơ̆ng rŏng
         kơ inh đei tơdrong tơ'bôh ki. 2 Thoi âu, lăm tơdrong đei 'bôh tơ'bôh kơ inh noh; inh 'bôh akâu inh oei lăm hnam pơtao
         Susơ, tơring Êlam; păng inh oei cheng glung Ulai. 3 Inh ngơk lăng 'bôh, đei minh pôm triu tơno đơ̆ng cheng glung, đei 'bar tŏ hơke, 'bar
         tŏ hơke sư kơjung, mă-lei đei minh pôm hơke kơjung hloh kơ hơke pah to păng hơke mă
         kơjung noh chăt đơ̆ng rŏng. 4 Kơplah noh inh 'bôh triu tơno năm tơ̆m hơnhaih tơ gah bơmơ̆t, gah yă-nơ̆m păng gah
         gơal. Ưh kơ đei kon sem brem kiơ gơh kĕ tơblah hăm sư păng ưh kơ đei bu kĕ pơklaih
         đơ̆ng ti sư. Sư wă pơm kiơ mơ̆ng kơ sư wă păng sư jing rai tih.5 Kơplah inh oei tơchĕng lăng tơdrong noh, 'nâu đei dơ̆ng minh pôm bơbe bram truh đơ̆ng
         gah bơmơ̆t, yak năm tơ jơ̆p-jang kơ teh đak mă-lei jơ̆ng sư yak ưh kơ 'bơm teh; bơbe
         noh sư đei hơke chăt tih sơlam 'bar pah măt sư. 6 Sư năm truh tơ triu đei 'bar tŏ hơke, mă inh đei 'bôh sư dơ̆ng cheng glung; sư hơnganh
         hil dêh na kơdâu hloi tơ triu tơno noh na tơtơ̆m băl hloi hăm triu tơno noh. 7 Inh 'bôh sư năm truh jê̆ tơ triu tơno noh, hil hơnganh na tơ̆m hloi triu noh, na hơke
         triu noh tơgơ̆ hloi 'bar pah; triu tơno noh ưh kơ kĕ kơ pơjăng, bơbe bram noh tơ̆m
         hơtơ̆k hloi triu tơno noh pơ̆k hloi tơ teh, bơbe bram noh hao pơjuă hloi păng ưh kơ
         bu kĕ pơ̆n kĕ dŏng pơklaih triu noh đơ̆ng tơdrong pran kơtang sư. 8 Bơbe bram pơm kơ akâu sư rai tih; mă-lei lăp sư pran dêh boih, hơke sư mă tih noh
         tơgơ̆ păng tơ đêl anih hơke tơgơ̆ noh chăt dơ̆ng puăn tŏ hơke plơ̆ng, puăn tŏ hơke
         noh chăt pơdơ̆ng tơklă tơ puăn trong kial tơ plĕnh.9 Yua kơ đei minh lăm lu hơke noh, chăt dơ̆ng minh pôm hơke iĕ, rai tih, rai tih jing
         kơjăp, gah gơal gah hơlĕch, tơklă tơ gah teh đak ư-ang. 10 Sư rai tih kơjung truh tơ khŭl linh tơ plĕnh; sư tơhuŏng linh tơ teh mơ'nah khŭl linh
         đơ̆ng sơnglŏng đơ̆ng noh sư pơjuă lê̆. 11 Sư pơm akâu sư rai tih dĭng truh tơ yŏng pơgơ̆r linh; sư iŏk lê̆ tơmam pơyơ̆r đơ̆ng
         'bok noh păng anih rơgoh sư tơhuŏng lê̆ tơ teh. 12 Yua kơ đei tơdrong yoch na lu linh jao pơđĭ kơ sư păng lu tơmam pơyơ̆r pơm tơmam 'buh
         păng tơjruh lê̆ tơdrong tơpăt tơ teh sư pơm kiơ̆ kơ sư kơdih wă na păng kĕ jei tih.
         13 Đơ̆ng noh inh kơtơ̆ng đei minh 'nu Yang rơgoh oei pơma păng minh 'nu Yang rơgoh nai
         dơ̆ng pơma dơnuh hăm Yang rơgoh mă oei pơma noh, thoi âu: Tơdrong tơ'bôh âu gah tơmam
         soi juăt kơ pơyơ̆r âu dang yơ gơh pơyơ̆r dơ̆ng păng gah tơdrong yoch mă đei tơdrong
         pơrăm, wă jao lu linh păng anih rơgoh wă pơjuăgơhlơ̆r hăm jơ̆ng, dĭng dang yơ đĭ? 14 Inh kơtơ̆ng bơngai noh tơl inh thoi âu: Dĭng truh tơ 'bar-rơbâu pêng-hrĕng kơsơ̆ păng
         pơgê; đơ̆ng rŏng kơ noh anih rơgoh gô rơgoh đĭ.15 Kơplah mă inh, Đaniel, lăng tơdrong tơ'bôh noh păng inh chơchă wă kơ băt nhen wă khan
         kiơ, 'nâu thoi đei minh 'nu drŏ-nglo dơ̆ng 'bơ̆t anăp inh. 16 Inh kơtơ̆ng nơ̆r đơ̆ng bơngai drŏ-nglo noh dơ̆ng tŏk-bŏk glung Ulai, krao păng khan:
         Gabrel, roi tơbăt kơ bơngai âu mă đêl tơ'bôh kơ sư noh. 17 Sư năm jê̆ inh oei dơ̆ng, kơplah sư truh tơ inh, inh hli păng lăng krưp, na inh pơ̆k
         kơmŭ brum tơ teh. Bơngai noh khan thoi âu: Ơ kon bơngai, ih athei hlôh bĕ; yua kơ
         tơdrong tơ'bôh noh sư trŏ kơ năr tôch kơnh. 18 Kơplah Sư oei pơma hăm inh, inh tep hơlơ̆m hloi oei kơmŭ brum; mă-lei Sư hơtŭt kơ
         inh pơm kơ inh hơđơ̆r na iung. 19 Bơngai noh khan kơ inh thoi âu: 'Nâu Inh gô roi ăn kơ ih băt tơdrong wă truh kơ năr
         tôch kơnh, tơdrong hil yua kơ tơdrong âu wă truh pơsĭt kơ năr tôch. 20 Triu tơno mă ih đei 'bôh, đei 'bar tŏ hơke, noh bre pơtao Mêdi păng pơtao Pherơsơ.
         21 Bơbe bram, noh pơtao dêh char Grĕk păng đei hơke chăt tŏk-bŏk sơlam măt wă khan pơtao
         blŭng-a. 22 Gah hơke mă tơgơ̆ boih, đei dơ̆ng puăn tŏ ake tơplih 'bơ̆t doh, wă khan đơ̆ng minh
         pôm dêh char kla asong jing puăn tŏ dêh char, mă-lei ưh pran thoi pơtao adrol noh.
         23 Truh kơ năr tôch kơ dêh char lu sư, tơdah lu bơngai kơnê̆ pơm tôm boih, na đei minh
         'nu iung pơm pơtao, noh jơ̆ bơngai đei muh măt khĕnh nuih păng băt đĭ dôm tơdrong
         hlơp. 24 Tơdrong pơgơ̆r sư rai tih, mă-lei ưh kơ trŏ kơ đơ̆ng jơhngơ̆m pran sư kơdih. Sư pơm
         dôm tơdrong pơrăm pơrai hlĭch tơpă; păng đei jing jei thoi sư wă; pơlôch pơrăm dôm
         lu bơngai pơgơ̆r păng kon pơlei 'lơ̆ng rơgoh. 25 Sư đei tơdrong gơh pơm hơlĕnh pơdăr sư đei jơnei tih. Lăm jơhngơ̆m sư kơdih pơm kơ
         sư jing tih păng kơplah lu kon pơlei oei hiôk-hian, sư gô pơlôch lơ bơngai; sư iung
         blah lu pơtao kơ lu pơtao, mă-lei đe gô pơrăm lê̆ sư ưh kơ trŏ đơ̆ng ti kon bơngai
         pơrăm.26 Tơdrong tơ'bôh kơ inh gah kơsơ̆ păng gah pơgê hrôih mă đei roi tơbăt boih noh sĭt
         tơpă. Mă-lei ih athei wei mă hlơp tơdrong tơ'bôh noh, yua kơ sư 'bơm trŏ kơ lơ năr
         đơ̆ng rŏng kơnh.27 Đơ̆ng noh, inh, Đaniel lap dêh na jĭ jăn lăm akâu jing bơlŏ lăm dôm năr hloi; đơ̆ng
         noh inh iung bơ̆jang kơ pơtao. Inh 'bôh thoi noh hlĭch tơpă gah tơdrong mă đei tơ'bôh
         kơ inh noh, mă-lei ưh kơ đei bu băt tơdrong noh wă khan kiơ.

Tơdrong Đaniel krao khan. Noh khan lê̆ adrol kơ tơpơh-jĭt năr giĕng91 Sơnăm blŭng-a, Đarius, kon drŏ-nglo Asêrus, gah adrĕch adrung Mêdi bơngai mă đe pôk
         pơm pơtao dêh Kalđê; 2 lăm sơnăm blŭng-a sư pơgơ̆r dêh char sư, inh, Đaniel, dơ̆ng lăm sơ̆p hla bơar băt
         kơ dôm sơnăm mă nơ̆r Kră Yang đei khan kơ Jêrêmi bơngai yŏng khan lê̆ adrol, wă kơ
         'blep trŏ kơ pơlei Jêrusalem gô juơ lăm tơpơh-jĭt sơnăm. 3 Inh lăng tơ Kră Yang 'Bok Kei-Dei, noh Kră Yang 'Bok Kei-Dei, inh krao khan, hơpơi
         apinh păng ơ̆t kơ sŏng sa, hrŭk ao 'bi, pung tơnuh tơ kơ̆l na krao chă.4 Thoi noh, na inh krao khan kơ Kră Yang 'Bok Kei-Dei inh păng inh tơbral yoch inh hăm
         Sư. Thoi âu: Ơ! Kră Yang 'Bok Kei-Dei Tih hloh, trŏ kơ hli krưp! Ih mă oei răk dôm
         nơ̆r đêl pơkă păng tơdrong 'mêm mơnat kơ lu bơngai mă 'mêm kơ Ih păng lu bơngai oei
         răk khôi juăt Ih. 5 Lu nhôn pơm yoch boih, pơm tơdrong ưh kơ trŏ, oei arih sa kơnê̆, lu nhôn ưh kơ chu
         păng achăng lê̆ tơdrong juăt păng nơ̆r Ih tơtă. 6 Lu nhôn ưh kơ mơ̆ng lu đĭch đam Ih wă khan lu bơngai khan lê̆ adrol, yua anăn Ih na
         khan kơ pơtao, lu kuan tih, lu 'bok yă nhôn păng đĭ kon pơlei kơpal teh. 7 Ơ Kră Yang 'Bok Kei-Dei, Ih 'lơ̆ng tơpă, gah nhôn đei tơdrong mơlâu, thoi năr âu;
         tơdrong noh gom lê̆ lu bơngai Juđa, kon pơlei Jêrusalem, kơ đĭ-đăng lu bơngai Isơrael
         oei jê̆, oei ataih, tơ lăm jơ̆p kơ teh đak mă Ih pơm ăn kơ lu sư tơklah tơklang, yua
         kơ tơdrong lu sư yoch hăm Ih. 8 Ơ Kră Yang 'Bok Kei-Dei, gah lu nhôn, gah lu pơtao, lu kuan tih, lu 'bok yă nhôn,
         đei tơdrong mơlâu, lu nhôn đei pơm yoch hăm Ih. 9 Kră Yang 'Bok Kei-Dei Ih đei tơdrong mơnat ăn păng huay kơ jô̆ yo, Ih Kră Yang 'Bok
         Kei-Dei lu nhôn; mă khan lu nhôn ưh kơ chu Ih.10 Lu nhôn kuă kơ mơ̆ng nơ̆r Kră Yang 'Bok Kei-Dei lu nhôn, mă Sư wă kơ rok kiơ̆ trong
         khôi juăt Sư đei yua lu đĭch đam Sư wă khan lu bơngai khan lê̆ adrol khan 'bơ̆t anăp
         lu nhôn. 11 Đĭ-đăng bơngai Isơrael pơm yoch boih kơ khôi juăt Ih păng jing ưh pă wă mơ̆ng nơ̆r
         Ih. Thoi noh na tơdrong hiap pơtê̆ păng nơ̆r pơkă hiap đei chih lăm sơ̆p hla bơar
         khôi juăt Môis mă đĭch đam Kră Yang 'Bok Kei-Dei, đei tuh boih tơ lu nhôn, yua kơ
         lu nhôn đei pơm yoch glăi boih hăm Ih. 12 Ih pơsĭt kơ nơ̆r mă pơm tơwih kơ lu nhôn, kơ lu 'bok sek tơlang, đei sek tơlang boih
         kơ lu nhôn mă đei hlôi tơdrong răm truh kơ lu nhôn yua kơ jơ̆p teh đak tam mă đei
         tơdrong phak thoi noh, mă đei phak Jêrusalem. 13 Đĭ-đăng tơdrong răm âu truh tơ nhôn thoi đei chih boih tơ lăm khôi juăt Môis; lu nhôn
         kư̆m ưh kơ đei apinh Kră Yang 'Bok Kei-Dei nhôn, wă kơ lê̆ tơdrong kơnê̆ lu nhôn kơdih
         păng băt hlôh tơdrong lui kiơ̆ Ih. 14 Yua kơ tơdrong noh, Kră Yang lăng păng tơjur ăn tơdrong gleh noh tơ lu nhôn; yua kơ
         Kră Yang 'Bok Kei-Dei lu nhôn tơpăt lăm tơdrong Sư pơm, mă-lei lu nhôn ưh kơ mơ̆ng
         kiơ̆ nơ̆r Sư.15 Dang ei, ơ Kră Yang jơ̆ Kră Yang 'Bok Kei-Dei lu nhôn, Ih boih yua tơpang ti pran
         kơtang Ih chông anhăk lu nhôn lĕch hlôi đơ̆ng dêh Êyiptơ, anăn Ih đei ư-ang thoi âu
         năr âu. Gah lu nhôn pơm yoch pơm tơdrong kơnê̆ boih. 16 Ơ! Kră Yang 'Bok Kei-Dei, kư̆ kiơ̆ tơdrong tơpăt Ih, inh apinh Ih pơm kơ tơdrong Ih
         hil weh đơ̆ng pơlei Jêrusalem Ih, wă khan kông rơgoh Ih; yua kơ tơdrong yoch lu nhôn
         păng tơdrong kơnê̆ lu 'bok yă nhôn, na mă pơlei Jêrusalem păng kon pơlei pơla sư pŭ
         iŏk tơdrong pơ'brơh đơ̆ng lu bơngai oei tăp dăr kơ lu nhôn. 17 Thoi noh dang ei ơ Kră Yang 'Bok Kei-Dei lu nhôn, apinh mơ̆ng bĕ, nơ̆r lu đĭch đam
         Ih krao apinh, yua kơ Ih, apinh pơdah bĕ muh măt Ih tơ anih rơgoh mă Ih đĭ juơ boih.
         18 Ơ Kră Yang 'Bok Kei-Dei inh, apinh Ih pơgling đon păng mơ̆ng. Apinh Ih lar măt lăng
         bĕ dôm anih juơ juŏ lu nhôn păng pơlei mă krao anăn Ih! Ưh kơ sĭ gơnang kơ tơdrong
         tơpăt nhôn kơdih na krao apinh Ih, mă-lei gơnang kơ đơ̆ng tơdrong Ih 'mêm mơnat kơ
         đĭ-đăng. 19 Ơ Kră Yang 'Bok Kei-Dei mơ̆ng mă tôm bĕ; ơ Kră Yang 'Bok Kei-Dei mơnat ăn bĕ! Ơ Kră
         Yang 'Bok Kei-Dei! 'Blŏk bĕ păng pơm bĕ. Ơ Kră Yang 'Bok Kei-Dei inh! Yua kơ Ih boih
         apinh 'nĕ pă gô dơ̆ng; yua kơ pơlei tih Ih păng kon pơlei Ih, mă đei krao păng anăn
         Ih!20 Inh oei pơma păng krao apinh, tơbral tơdrong yoch inh păng tơdrong yoch kon pơlei
         Isơrael inh păng inh pơyơ̆r nơ̆r krao apinh inh 'bơ̆t anăp Kră Yang 'Bok Kei-Dei inh,
         yua kơ kông rơgoh Kră Yang 'Bok Kei-Dei inh; 21 thoi ei inh oei pơma lăm tơdrong krao khan âu, Gabrel, bơngai mă inh đei 'bôh lăm
         tơdrong tơ'bôh kơ inh blŭng-a, đei wơh păr hrĕnh năm hơtŭt kơ inh 'bơ̆t jơ đe pơyơ̆r
         tơmam soi 'buh kơsơ̆. 22 Sư bơtho inh păng pơma hăm inh thoi âu: Ơ Đaniel dang ei inh truh wă ăn tơdrong hơgei
         păng hlôh wao kơ ih. 23 Đơ̆ng kơplah ih pơtơm 'nao krao apinh; păng inh truh tơ âu inh wă tơbăt kơ ih tơdrong
         noh; yua kơ ih bơngai mă 'Bok Kei-Dei 'mêm mơnat dêh. Thoi ei tơchĕng bĕ kơ tơdrong
         noh păng athei băt hlôh kơ tơdrong tơ'bôh.24 Đei tơpơh-jĭt 'măng giĕng hơgăt kơ kon pơlei Ih hăm pơlei rơgoh tih Ih, wă găn tơdrong
         pơm glăi, hŭt lê̆ tơdrong yoch chhut rơgoh tơdrong kơnê̆ păng ba tơdrong tơpăt ling-lang
         hloi, wă pơsĭt anih tơdrong tơ'bôh păng nơ̆r khan lê̆ adrol păng tuh đak rơmă kơ Yang
         rơgoh hloh. 25 Ih athei băt păng hlôh tơdrong âu đơ̆ng năr mă athei pơjing păng hơmet ming Jêrusalem,
         dĭng truh Yang mă đei tuh đak rơmă, wă khan pơtao, na đei tơpơh 'măng giĕng păng tơdrâu-jĭt
         'bar 'măng giĕng; pơlei tih đei pơdơ̆ng man ming, đei trong pơlei păng bơnang yua
         kơplah đei tơdrong anat anot.26 Đơ̆ng rŏng kơ tơdrâu-jĭt 'bar 'măng giĕng noh; Yang mă đe tuh đak rơmă noh đe gô pơrăm
         lê̆ păng pă đei kiơ dơ̆ng. Đei kon pơlei 'bok pơtao gô truh wă pơrăm lê̆ pơlei tih
         păng anih rơgoh; tuch-luch sư kư̆m thoi đak lơ̆p, đei tơdrong tơblah dĭng tôch; jing
         juơ juŏ thoi đei pơkă. 27 Sư pơjing tơdrong kơjăp hăm lơ bơngai lăm minh 'măng giĕng păng truh lăm tŏk-bŏk 'măng
         giĕng noh, Sư kư̆m ăn kơ tơmam soi 'buh pơyơ̆r kư̆m pơdơh. Lu bơngai nai mă pơrăm
         gô truh hao pơnăr sem krưp dêh păng gô đei tơdrong hil krưp dêh tuh tơ anih juơ dĭng
         truh tơ sơnăm tôch, mă sơnăm đei pơkă lê̆ boih.

Tơdrong tơ'bôh kơ Đaniel. Linh jang pơdah ăn kơ Đaniel 'bôh băt tơdrong wă truh lăm
         năr tôch kơnh101 Lăm sơnăm mă pêng lăm chăl Sirus pơm pơtao dêh char Pherơsơ; đei minh tơdrong tơ'bôh
         ăn kơ Đaniel đe krao sư Beltơsatsar. Tơdrong tơ'bôh noh sĭt tơpă wă khan tơdrong tơblah
         tih. Đaniel hlôh kơ tơdrong noh păng băt kơ tơdrong tơ'bôh noh wă khan kiơ. 2 Lăm lu năr noh, inh Đaniel, oei sơ'ngon lăm pêng 'măng giĕng. 3 Inh ưh kơ sa tơmam 'lơ̆ng păng sik hơmu 'nhĕm kư̆m ưh kơ đei tah lăm 'bơ̆r inh păng
         inh kư̆m ưh kơ pik đak pơgang 'bâu phu dĭng đĭ pêng 'măng giĕng.4 Năr mă 'bar-jĭt puăn khei mônh, inh oei cheng glung tih Hideke. 5 Inh bơyar măt inh păng lăng 'bôh, minh 'nu hrŭk ao che 'bui kok, tơ̆n tơlei tơ̆n păng
         maih rơgoh Upha. 6 Akâu sư thoi jơmŏng; muh măt sư kư̆m thoi kơmlat păng măt sư thoi pla ŭnh; jơ̆ng,
         ti sư rang thoi mam kong păng nơ̆r pơma sư thoi nơ̆r tơpôl bơngai lơ. 7 Inh, Đaniel, lăp minh 'nu inh đĕch lăng tơdrong tơ'bôh noh, yua kơ lu bơngai mă oei
         hơdai inh ưh kơ 'bôh ôh tơdrong tơ'bôh noh; mă-lei lu sư hli tơtơ̆ dêh, kơdâu ôn akâu
         lu sư. 8 Thoi noh oei pă minh 'nu inh păng inh 'bôh tơdrong tơ'bôh tih noh na inh pă đei jơhngơ̆m
         hloi. Muh măt inh jing hơ'blă păng jing ưh kơ đei jơhngơ̆m dơ̆ng.9 Đơ̆ng noh inh kơtơ̆ng lu nơ̆r sư, lăp inh kơtơ̆ng inh pơ̆k kơmŭ brum muh măt inh tơ
         teh na tep hloi. 10 Đơ̆ng noh đei tơpang ti pel inh, na inh iung hơtơ̆p kŭl-tăng, tơjră ti tơ teh. 11 Đơ̆ng noh, bơngai noh khan kơ inh thoi âu: Ơ Đaniel, bơngai mă Kră Yang 'Bok Kei-Dei
         'mêm kơeng tơpă, ih athei băt hlôh bĕ nơ̆r mă inh đei pơma hăm ih. Kơplah đei bơngai
         pơma kơ inh nơ̆r ei, inh iung păng hli tơtơ̆.12 Đơ̆ng noh bơngai ei khan thoi âu; ơ Đaniel 'nĕ kơ hli; yua kơ đơ̆ng nơ̆r blŭng-a mă
         ih đei đon hlôh drap kơkuh 'bơ̆t anăp Kră Yang 'Bok Kei-Dei ih păng lu nơ̆r ih pơma
         kơ Kră Yang 'Bok Kei-Dei kơtơ̆ng boih, yua kơ lu nơ̆r ih noh na inh truh tơ âu. 13 Mă-lei pơtao dêh char Pherơsơ găn inh lăm 'bar-jĭt mônh năr; mă-lei, 'nâu, Mikael
         mă minh lăm lu Linh jang Tih hloh, đei truh păng tơgŭm inh boih păng inh oei tơ noh
         hăm lu pơtao Pherơsơ. 14 Dang ei inh truh tơ âu wă tơbăt kơ ih hlôh kơ tơdrong wă truh kơ kon pơlei ih lăm
         năr tôch kơnh; yua kơ tơdrong tơ'bôh 'nâu gô truh oei đunh năr đơ̆ng rŏng kơnh.15 Kơplah sư oei pơma hăm inh lu nơ̆r noh, inh kŭp kơ̆l tơ teh păng oei hreh. 16 'Nâu, đei minh 'nu hơbŏ sư thoi tơdăm kon bơngai năm pel 'bơ̆r inh. Na 'bơ̆r inh ha
         pơma hăm yang mă dơ̆ng 'bơ̆t anăp inh thoi âu: Ơ yŏng inh, tơdrong truh dơ̆ng kơ inh
         yua kơ tơdrong tơ'bôh âu, na inh ưh pă đei jơhngơ̆m boih. 17 Thoi yơ inh âu đĭch đam Ih, mă gơh pơma hăm ih yŏng tơ'ngla inh? Yua kơ gah inh, pă
         đei jơhngơ̆m pran boih lăm jơhngơ̆m inh păng kư̆m pă đei kial dui jơhngơ̆m boih!18 Dang ei inh đei 'bôh dơ̆ng bơngai mă hơbŏ thoi bơngai drŏ-nglo tơdăm năm tơ inh păng
         pơm kơ inh đei jơhngơ̆m pran dơ̆ng. 19 Sư khan kơ inh thoi âu: Ơ bơngai mă Kră Yang 'Bok Kei-Dei 'mêm, 'nĕ kơ hli; hơpơi
         kơ ih đei tơdrong pŭn hiôk oei hăm ih. Pran kơtang bĕ! Tơpă, pran kơtang bĕ! Kơplah
         sư oei pơma hăm inh, na inh đei jơhngơ̆m pran, na inh khan: Ơ yŏng tơ'ngla, pơma bĕ,
         yua kơ ih đei pơm boih kơ inh jing pran.20 Sư khan kơ inh thoi âu: Ih hăm băt yua kơ kiơ inh năm tơ ih? Pă 'biơ̆ inh brŏk wă
         tơblah hăm pơtao Pherơsơ păng kơplah inh năm, to pơtao Grĕk gô truh. 21 Mă-lei inh khan kơ ih băt dôm tơdrong noh đei chih boih tơ lăm sơ̆p hla bơar tơdrong
         sĭt. Ưh kơ đei bu wă gơh dŏng tơgŭm inh tơblah hăm lu sư, 'nguaih kơ Mikael, yŏng
         lu iĕm.

111 Lăm sơnăm blŭng-a chăl Đarius pơm pơtao bơngai Mêdi, inh iung wă tơgŭm sư jing pran.Nơ̆r khan lê̆ adrol gah pơtao Grĕk pơrăm dêh char Pherơsơ păng pơtao gah yă-nơ̆m hăm
         pơtao gahgơal tơblah băl.2 Dang ei inh gô ăn kơ ih băt kơ tơdrong sĭt. 'Nâu, oei pă pêng 'nu pơtao lăm dêh char
         Pherơsơ iung blah đei dơ̆ng pơtao mă puăn, đei lơ mŭk tơmam hloh kơ đĭ-đăng; păng
         kơplah mŭk tơmam pơm ăn kơ pơtao noh jing pran, na sư gô pơtrŭt lơ bơngai blah dêh
         char Grĕk. 3 Mă-lei gô đei minh 'nu pơtao kơtang hloh iung blah păng kĕ pơgơ̆r tih păng pơm kiơ̆
         hloi kơ sư wă. 4 Kơplah pơtao noh iung pran, na dêh char sư pơchah na klah song jing puăn, kiơ̆ kơ
         puăn pah trong kial đơ̆ng plĕnh, mă-lei ưh kơ đei pơsư̆ kơ kon sâu, kư̆m ưh pă kĕ
         pơgơ̆r thoi ki dơ̆ng; yua kơ dêh char sư đe gô buch pơjao ăn kơ bơngai nai plơ̆ng
         kơ lu bơngai noh.5 Pơtao gah gơal gô pran, mă-lei đei minh 'nu yŏng pơgơ̆r linh, sư pran hloh kơ pơtao
         păng kĕ pơgơ̆r, tơdrong gơh kĕ sư tih dêh. 6 Dĭng truh tơ dôm sơnăm tuch-luch, lu pơtao noh pơpôi băl pôm đon; duch bia kon pơtao
         gah gơal năm tơ pơtao gah yă-nơ̆m wă tơguăt băl pôm đon mă-lei tơdrong pơtơm đơ̆ng
         ti duch bia kư̆m ưh kơ đunh, tơdrong pran kơtang đơ̆ng ti pơtao đơ̆ng gah yă-nơ̆m
         kư̆m pă đei; mă-lei duch bia hăm lu bơngai nai chông ba sư truh, hăm bơngai pơjing
         sư, hơdai hăm lu bơngai mă đei dŏng tơgŭm sư kơplah noh đe rôp đĭ.7 Đei minh 'nu đơ̆ng hnam dơnŏ duch bia, iung wă tơplih kơ sư, na năm tơblah khŭl linh,
         mơ̆t tơ lăm kơđông gah yă-nơ̆m, blah iŏk na jei sư. 8 Sư iŏk pơđĭ lu rup yang anhăk ba tơ dêh char Êyiptơ, hăm iŏk pơđĭ lu rup man păng
         đĭ lu maih păng đĭ lu pơnhan chhĕr pơm păng hu păng maih hai; dang 'bar pêng sơnăm
         sư ưh kơ blah pơtao yă-nơ̆m. 9 Pơtao 'nâu gô năm tơ dêh char gah gơal, mă-lei sư hơlơ̆k brŏk tơ dêh char sư kơdih
         dơ̆ng.10 'Bar 'nu kon pơtao gah yă-nơ̆m năm blah, sư akŭm băl đei lơ lu linh hao aseh, gô truh,
         na yak năm 'bĕnh-'bang, lu sư wih năm blah truh tơ kơđông anih pơtao gơal. 11 Na pơtao gah gơal blĕk dêh sư năm blah hloi pơtao gah yă-nơ̆m, sư hơmet lu linh gre
         aseh lơlap lơlang lu linh pơtao gah yă-nơ̆m noh sư gô rôp pơđĭ. 12 Lu linh gah yă-nơ̆m noh tơklah tơklang đĭ, na lăm jơhngơ̆m pơtao gah gơal pơang, Sư
         khan sư gô pơlôch pơrăm lơ rơbâu hơngan bơngai, mă-lei ưh kơ kĕ jei sư ôh. 13 Pơtao yă-nơ̆m wih pơpôi khŭl linh lơ hloh dơ̆ng; păng đang kơ noh dang minh kơchon
         sơnăm, sư anhăk ba lu khŭl linh lơ hloh păng tơmam tơblah kư̆m lơ. 14 Kơplah noh đei lơ bơngai iung tơblah hăm pơtao gah gơal; păng lu kon sâu bơngai nuih
         pran lăm kon pơlei noh gô iung blah, wă kơ pơsĭt kơ tơdrong đei tơ'bôh, mă-lei lu
         sư gô lôch đĭ.15 Na pơtao gah yă-nơ̆m truh; pơjing kơđông pơm minh pôm pơlei kơjăp; păng linh gah gơal,
         mă khan lu khŭl linh pran kơtang ră, mă-lei kư̆m ưh kơ kĕ kơ blah plơ̆, yua kơ tơdrong
         pran kơtang ưh pă đei. 16 Mă-lei lu linh mă năm blah lu sư pơm kiơ̆ mơ̆ng kơ lu sư wă păng ưh kơ đei bu kĕ blah
         lu sư dơ̆ng, sư gô oei hloi lăm teh đak noh ling-lang, pơgơ̆r tơdrong chă pơrăm đe.
         17 Sư krao tơiung iŏk đĭ jơhngơ̆m pran kơtang đơ̆ng jơ̆p lăm dêh char sư kơdih năm blah
         sư hơlĕnh khan wă pơhiôk hăm pơtao gah gơal rôp ăn kon adruh sư pơm akăn wă pơrăm
         pơtao gah gơal ră, mă-lei sư ưh kơ kĕ păng ưh kơ jei sư. 18 Đơ̆ng noh lu sư weh drong tơ lu bŏl đak păng blah iŏk đei lơ anih. Mă-lei gô đei minh
         'nu pơtao găn lê̆ tơdrong sư chă pơrăm đe noh păng pơm ăn kơ tơdrong noh tuh plơ̆
         kơ lu sư. 19 Đơ̆ng noh lu sư wih tơ rŏng brŏk dơ̆ng tơ pơlei sư kơdih; mă-lei lu sư gô kơtơih păng
         pơ̆k, na chă pă đei 'bôh lu sư dơ̆ng.20 Dang ei đei dơ̆ng minh 'nu pơtao wă pơtrơp iŏk đơ̆ng sư, wơh lu bơngai chă năm pơgŏ
         pơđep tơ anih ư-ang kơ dêh char noh, mă-lei lăm hơdôm năr đĕch sư gô răm, ưh kơ trŏ
         kơ tơdrong tơhil dah tơdrong tơblah tơblŭng ayơ.21 Đei dơ̆ng minh 'nu bơngai trŏ kơ đe areh yua kơ sư ưh kơ trŏ kơ đe wă pôk sư pơm pơtao,
         mă-lei sư gô năm kơplah đei tơdrong hiôk-hian, yua nơ̆r pơma hơlĕnh pơdăr na tơgar
         iŏk dêh char noh. 22 Khŭl linh lơlang 'bĕnh-'bang, gô kơdâu sơlah gah thuơ đĭ 'bơ̆t anăp sư, truh tơ yŏng
         lu bơngai mă Kră Yang đei pơkăm pơkă băl kư̆m lei-lăi. 23 Mă khan pơkă pơkăm pơtao nai, sư kư̆m chă hơlĕnh, chĕp ba lu linh truh, lu linh noh
         đei pran kơtang đơ̆ng minh pôm kon pơlei tŏ sĕt đĕch; 24 Sư gô yua kơplah đe oei hiôk-hian rơnŭk rơnua noh tơgar iŏk teh 'lơ̆ng hloi lăm tơring
         ei păng gô pơm lu tơdrong mă 'bok yă păng lu kră sơ̆ tam biơh pơm; iŏk dôm lu tơmam
         mă đêl sư tơgar iŏk, asong mŭk tơmam noh kơ lu bơngai mă kiơ̆ sư, chă đon blah iŏk
         anih kơđông, mă-lei sư pơgơ̆r ưh kơ đunh.25 Đơ̆ng noh pơtao hơmet ming jơhngơ̆m pran sư, yua khŭl linh lơ năm blah pơtao gah gơal.
         Pơtao gah gơal kư̆m gô blah hăm lu đe blah sư păng kư̆m chĕp ba lu khŭl linh lơ păng
         pran kơtang dêh; mă-lei sư ưh kơ kĕ ôh blah iŏk, yua kơ đei bơngai chă đon hơlĕnh
         hơgei dêh. 26 Lu bơngai mă sŏng sa hơdai 'bơ̆t gô 'bang pơtao gô pơrăm pơtao; lu linh sư gô tơklah
         tơklang păng đei lơ bơngai lôch hiong. 27 Đei 'bar 'nu pơtao noh, lăm jơhngơ̆m bre sư 'maih chă pơrăm băl, et sa hơ-oei minh
         pôm gô 'bang mă-lei pơma hơlĕnh băl, mă-lei tơdrong ưh kơ jing ôh, yua kơ gô đei năr
         tôch trŏ kơ năr đei pơkă boih.28 Pơtao noh gô wih brŏk tơ dêh char sư kơdih chĕp ba lơlap mŭk tơmam, jơhngơ̆m sư 'maih
         hơlĕnh blơ̆ hăm nơ̆r pơgơ̆p rơgoh noh păng sư gô pơm kiơ̆ thoi sư kơdih păng wih brŏk
         tơ dêh char sư kơdih. 29 Dĭng truh kơ năr đêl pơkă sư gô wih dơ̆ng tơ gah gơal; mă-lei sư brŏk đơ̆ng rŏng kơ
         noh ưh pă thoi sư brŏk adrol ki. 30 Yua kơ đei duk đơ̆ng tơring Kitim gô truh tơ noh tơblah hăm sư; lei na sư brŏk hăm
         tơdrong tơtok sơ'ngon. Sư blĕk dêh na gô pơm plơ̆ kơ tơdrong pơgơ̆p rơgoh păng pơm
         kiơ̆ kơ sư kơdih. Sư gô brŏk păng lăng gĭt kơ lu bơngai mă lê̆ tơdrong pơgơ̆p rơgoh
         noh. 31 Lu linh mă sư lăp đon, gô iung pơm 'mê̆-'mach kơ anih kơđông rơgoh, iŏk lê̆ tơmam
         soi 'buh mă juăt kơ pơyơ̆r păng pơm tơdrong kơnê̆, pơm kơ anih noh jing juơ. 32 Sư yua dôm tơdrong hơlĕnh pơdăr na pơhlŭ lu bơngai pơm kơnê̆ kơ tơdrong pơgơ̆p; mă-lei
         kon pơlei băt kơ Kră Yang 'Bok Kei-Dei oei pơm pran kơtang dêh. 33 Lu bơngai hơgei hlôh wao gô bơtho lơ bơngai; mă-lei lu sư gô lôch kơ đao, lôch kơ
         ŭnh, lôch kơ đe phak lôch kơ đe plah tơgar lăm đunh sơnăm dêh. 34 Kơplah lu sư pơ̆k huŏng, kư̆m đei mơ'nah gơh klaih; mă-lei gô đei lơ bơngai pơma hơlĕnh
         khan kiơ̆ lu sư. 35 Kŭm đei lăm lu bơngai hơgei pơ̆k, wă kơ hŏk pơhrăm kơ lu sư, wă pơm ăn kơ lu sư rơgoh
         păng jing kok, truh tơ năr tôch, yua kơ tơdrong 'nâu gô đei năr pơkă.36 Pơtao âu gô pơm kiơ̆ kơ sư wă; pơư pơang pôk hơtŏk sư kơdih jing kơjung hloh kơ lu
         yang, pơma nơ̆r hlĭch chrơp blah plơ̆ 'Bok Kei-Dei Kră Yang lu yang. Sư gô đei tơdrong
         pŭn hiôk dĭng truh tơ năr Kră Yang 'Bok Kei-Dei hil, yua kơ dôm tơdrong kiơ mă đei
         pơkă boih gô đei trŏ 'blep. 37 Sư ưh pă wêr lu yang yă 'bok sư păng kư̆m ưh pă lăng lu yang mă drŏ-kăn oei 'mêm.
         Sư lăng lu yang ưh pă rơ-a kiơ; yua kơ sư pôk hơtŏk sư kơjung hloh kơ đĭ-đăng. 38 Mă-lei sư gô oei dơ̆ng tơ anih sư kơdih na sư gô kơkuh kơ yang lu kơđông, sư gô iŏk
         Hu, Maih, Tơmo gĭt păng dôm lu tơmam 'lơ̆ng rŏ, na kơkuh kơ yang mă 'bok yă sư ưh
         kơ băt.39 Sư gô gơnang kơ lu yang đơ̆ng tơmoi wă tơgŭm sư kĕ blah iŏk lu kơđông kơjăp păng sư
         gô pơang kơ bơngai bu mă kiơ̆ sư. Sư gô ăn kơ lu đe noh pơgơ̆r kon pơlei păng asong
         jên kăk păng teh jang sa.40 Truh tơnăr đơ̆ng rŏng, pơtao gah gơal gô truh tơblah hăm sư. Pơtao gah yă-nơ̆m gô
         chĕp ba khŭl linh gre aseh păng duk lơ, na tŏk blah pơtao noh thoi phŭt huơ̆r. Sư
         gô blah truh tơ lơ dêh char nai. 41 Sư gô mơ̆t truh tơ teh đak ư-ang păng đei lơ dêh char gô pơchah. Mă-lei lu bơngai
         Eđôm, lu bơngai Môap păng lu bơngai pơgơ̆r lăm lu kon pơlei Ammôn gô klaih đơ̆ng ti
         sư. 42 Sư gô plaih ti sư tơgar iŏk lơ dêh char păng dêh Êyiptơ kư̆m ưh kơ gơh klaih. 43 Sư gô iŏk lơ tơmam gĭt, hu maih păng kư̆m iŏk pơđĭ tơmam gĭt đơ̆ng Êyiptơ; kon pơlei
         Libi păng kon pơlei Êthiôpi gô kiơ̆ đơ̆ng rŏng kơ sư. 44 Mă-lei lu tơdrong roi tơbăt đơ̆ng gah hơlĕch păng gah yă-nơ̆m gô truh tơ sư pơm kơ
         sư hơwơ̆l, hiơ̆k bơngơ̆t; sư blĕk dêh na chă đon wă pơrăm păng pơlôch lơ bơngai. 45 Sư gô pơjing anih kơđông pơtao sư tơ tŏk-bŏk đak dơsĭ păng kông rơgoh ư-ang. Mă-lei
         sư gô truh năr tôch kơ sư kơdih păng ưh kơ đei bu mă tơgŭm sư.
         
            

         
      

   
      
         12
Tuch-luch kơ tơdrong tơ'bôh. Noh gah tơdrong Yang Mêsi đei tơ'bôh kơ Đaniel121 Lăm chăl noh, Mikael, Linh jang tih, noh boih yŏng wă iung wei kơ kon pơlei ih. Kơplah
         noh gô đei tơdrong gleh truh, iŏk đơ̆ng đei pơjing dêh char truh tơ dang ei tam mă
         đei tơdrong truh tih thoi noh. Dang ei lăm lu kon pơlei ih, dôm lu bơngai mă đei chih
         măt lăm sơ̆p hla bơar noh gô klaih păng arih ling-lang. 2 Lơ bơngai tep lăm teh gô iung hơđơ̆r, lu mơ'nah đei tơdrong arih ling-lang, lu mơ'nah
         gô pŭ iŏk tơdrong mơlâu păng pơmat-tat ling-lang. 3 Lu bơngai hơgei gô thoi măt pơchră rang pơchrang hơdah đơ̆ng plĕnh; păng dôm lu bơngai
         mă đei chông anhăk brŏk gah tơdrong tơpăt gô hơdah thoi sơnglŏng ling-lang măng năr
         hlŏng hloi. 4 Bê̆ gah ih, ơ Đaniel ih athei chih răk lê̆ nơ̆r âu păng athei pơ̆ng pơklep lê̆ sơ̆p
         hla bơar âu dĭng truh tơ năr tôch. Đei lơ bơngai yak nơnăm to âu păng tơdrong hŏk
         hơgei gô rai tŏk rai lơ.5 Dang ei, inh Đaniel, lăng pơnhen păng âu, đei 'bar 'nu bơngai oei dơ̆ng tơ noh, minh
         'nu gah âu kơ đak glung, minh 'nu pah to kơ đak glung. 6 Minh 'nu bơngai apinh bơngai hrŭk ao che brai se oei dơ̆ng kơpal đak glung, thoi âu:
         Truh năr tôch lu tơdrong hlĭch 'nâu hăm pă đunh? 7 Inh kơtơ̆ng nơ̆r pơma bơngai hrŭk ao 'bui kok oei dơ̆ng kơpal đak glung noh, sư yơ̆r
         'bar pah ti, 'ma păng ti 'ngiĕo, dơhlâu tơ plĕnh, dơhlâu tơ Kră Yang 'Bok Kei-Dei
         arih ling-lang păng khan thoi âu: Gô đei lăm minh chăl, lu chăl păng minh puăt chăl
         păng kơplah lu kon pơlei 'Bok Kei-Dei ưh pă kĕ pơgơ̆r boih, na dôm lu tơdrong âu keh
         đang.8 Inh, Đaniel, kơtơ̆ng dôm lu tơdrong noh, mă-lei inh ưh kơ hlôh. Păng inh khan thoi
         âu: Ơ! Kră Yang 'Bok Kei-Dei inh, tuch-luch kơ lu tơdrong 'nâu gô jing thoi yơ? 9 Sư tơl thoi âu: Ơ Đaniel, năm bĕ; yua kơ dôm lu nơ̆r âu đei chih lê̆ boih păng đei
         chơ̆m pơsĭt kơ chăl tuch-luch ei.10 Gô đei lơ bơngai pơm kơdih akâu sư rơgoh jing kok păng đei pơhrăm pơmat. Mă-lei lu
         bơngai kơnê̆ kư̆ hrăn pơm kơnê̆; lăm lu bơngai khĕnh hơwĕng kơnê̆ dêh ưh kơ đei bu
         hlôh; mă-lei lu bơngai gơh hơgei gô hlôh. 11 Đơ̆ng chăl mă lê̆ boih dôm tơdrong soi, tơmam soi 'buh mă juăt kơ pơyơ̆r păng tơdrong
         kơnê̆ 'mê̆ brư̆ jing juơ juŏ gô pơjing ming plơ̆ng dơ̆ng, gô đei minh-rơbâu 'bar-hrĕng
         tơsĭn-jĭt năr. 12 Pŭn hiôk dêh kơ lu bơngai bu chang gô, truh tơ minh-rơbâu pêng-hrĕng pêng-jĭt pơđăm
         năr! 13 Bê̆ ih năm bĕ, dĭng truh chăl tôch. Ih gô pơdơh; păng truh tơ năr tôch ei, ih gô iung
         arih na iŏk tơmam apah.HôsiaSƠ̆P HLA BƠARHÔSIABơngai chihHôsiaChih layơKơplah 715 A.K.Đei chih roi kơ lu bơngaiHôsia, Gômer, păng lu kon hơ'lơ̆p lu sư.Sơ̆p 'nâu đei 14 chăl păng 197 trong.Roi tơbăt'Bok khan lê̆ adrol bơtho tơ lăm dêh char pơtao Isơrael gah yă-nơ̆m lăm jơhnơr hơdrol
         kơ dêh char Samari đe blah iŏk lăm sơnăm 721 adrol kơ Kră Yang Yêsu. Hôsia 'bok khan
         lê̆ adrol sư hiơ̆k dêh kơ tơdrong kon pơlei kơkuh kơ rup yang na ưh pă chu yom Kră
         Yang. Hôsia 'bok khan lê̆ adrol sư lăng kon pơlei Isơrael thoi sư kơdih akăn sư achăng
         lê̆ sư ngôi pơyô kư̆ kă ling-lang. Kon pơlei Isơrael ưh kơ chu, achăng lê̆ Kră Yang
         yua kơ thoi noh na đei tơdrong gleh truh kơ kon pơlei Isơrael. Mă-lei tuch-luch sư
         gô jei tơdrong 'mêm Kră Yang. Sư gô pơm hơmet ming kon pơlei Sư pơtrơp ming jing 'lơ̆ng
         hăm lu sư. Mă-lei đei nơ̆r tơtă pơkă athei tơpă Kră Yang ăn kơ kon pơlei Sư. Mă đei
         chih lăm sơ̆p hla bơar Hôsia 'bok khan lê̆ adrol.Kơ̆l Tơm1. Akăn păng hnam dơnŏ Hôsia 1:1-3:52. Nơ̆r tơbăt blah plơ̆ Isơrael 4:1-13:163. Nơ̆r tơtă păng tơbral, păng nơ̆r pơkă 14:1-9

Tơdrong bơngai Isơrael ưh kơ chuĐơ̆ng chăl 1-311 Đei nơ̆r Kră Yang khan kơ Hôsia, kon drŏ-nglo Bêri, lăm chăl Usia Jôtham Ahas, Hesekia,
         lu pơtao đe Juđa. Lăm chăl Jêrôbôam, kon drŏ-nglo Jôas pơm pơtao đe Isơrael.2 Kơplah Kră Yang pơtơm khan kơ Hôsia, Kră Yang khan kơ sư: Năm bĕ, iŏk oei kơ akăn
         luĕl 'blal păng pơjing kon pơm kư̆ kă yua kơ lăm dêh char âu pơm pơyô kư̆ kă kơnê̆
         dêh, đei achăng lê̆ Kră Yang.3 Thoi noh Hôsia iŏk hĭ Gômer, kon adruh Diblaim, drŏ-kăn noh anăp na tơpŭ ăn minh 'nu
         kon drŏ-nglo. 4 Na Kră Yang khan kơ sư: “Athei krao anăn sư Jêsreel, yua kơ ưh pă đunh dơ̆ng boih,
         Inh gô phak adrĕch Jêhu yua kơ pham lu bơngai sư pơlôch tơ Jêsreel păng Inh gô pơtôch
         lê̆ dêh char Isơrael. 5 Lăm năr noh Inh gô gơ̆ lê̆ hră lu bơngai Isơrael tơ lăm Thŭng Jêsreel.”6 Akăn sư anăp dơ̆ng na tơpŭ ăn kơ sư minh 'nu kon drŏ-kăn, na Kră Yang khan kơ Hôsia:
         “Ih krao anăn sư Lôruhama, yua kơ Inh ưh pă đei 'mêm mơnat dơ̆ng boih kơ adrĕch Isơrael,
         wă kơ Inh kư̆m ưh pă mơnat pơklaih tơdrong yoch kơnê̆ lu sư dơ̆ng. 7 Mă-lei Inh gô 'mêm mơnat kơ adrĕch Juđa; Inh Kră Yang 'Bok Kei-Dei lu sư gô dŏng pơklaih
         lu sư, Inh ưh kơ pơklaih lu sư hăm hră dah hăm đao gưm ôh; dah tơdrong tơblah, hăm
         aseh, dah hăm bơngai hao aseh ôh.8 Truh tơ Lôruhama pă mŏm boih, mĕ sư anăp tơpŭ dơ̆ng minh 'nu kon drŏ-nglo. 9 Kră Yang khan kơ Hôsia: “Anăn bĕ sư Lôami, yua kơ lu iĕm ưh pă jing kon pơlei Inh
         dơ̆ng boih, noh wă khan Inh kư̆m ưh pă jing Kră Yang 'Bok Kei-Dei lu iĕm dơ̆ng.”10 Mă-lei ră kon sâu Isơrael gô jing lơ thoi chuơh cheng đak dơsĭ, ưh kơ kĕ kơ jô̆, pă
         kĕ tơng. Kơplah noh kơnh, ki Inh krao lu iĕm âu ưh pă trŏ kon pơlei Inh boih, na dang
         ei Inh gô krao lu iĕm jing kon Kră Yang 'Bok Kei-Dei mă arih ling-lang. 11 Kon sâu Juđa păng kon sâu Isơrael gô pơgơ̆p băl; păng gô pơjing pôk minh 'nu pơm yŏng
         pơgơ̆r đĭ-đăng lu sư đơ̆ng noh lu sư gô rai lơ lăm teh đak noh, yua kơ năr Jêsreel
         noh năr tih tơpă.

Tơdrong phak bơngai Isơrael păng tơdrong Kră Yang mơnat21 “Krao bĕ kơ 'nhŏng oh lu iĕm: Ami kon pơlei Inh păng mŏ oh lu iĕm: Ruhama, Inh đei
         mơnat boih.2 Chrih bĕ kơ mĕ lu iĕm,chrih bĕ yua kơ sư nohưh kơ sĭ akăn Inh,Inh kư̆m ưh kơ sĭ kơ klo sư!Sư athei hŭt lê̆ mă ataih tơdrongpơm pơyô kư̆ kă đơ̆ng sưtơdrong kơđang kơ̆l hơkođơ̆ng alam toh sư;3 Tơdah ưh, kơnh Inh gô plôh lê̆hơbĕn ao đơ̆ng sư lê̆ sư akâu hoh,thoi đe 'nao hơiơch kơ sư sơ̆;păng Inh pơm kơ sư thoi teh kro tơ char glă,pơm kơ sư lôch kơ rơhing.4 Inh kư̆m pă mơnat kơ lu kon sâu sư boih,yua kơ lu sư noh kon sâu đơ̆ng sư pơm pơyô kư̆ kă.5 Mĕ lu sư pơm boih pơyô kư̆ kă,anăp kơ lu sư hăm tơdrong mơlâu.Sư khan:Inh gô kiơ̆ lu pơyô inh,lu sư ăn kơ inh por sŏng đak nhă,che, sŏk triu,đak rơmă păng ăn kơ inh tơmam huch sa.6 Thoi ei; 'nâu Inh gô iŏk jơlađăk trong sư, gô pơm dur găn sư,wă kơ sư chă trong rok ưh kơ đei dơ̆ng.7 Sư gô druh kiơ̆ pơyô so sưmă-lei ưh kơ tam,chă mă-lei ưh kơ tơ'bơ̆p.Đơ̆ng noh sư gô khan:‘Inh gô wih tơ klo inh mă adrol;yua kơplah noh inh hiôk hloh kơ dang ei.’8 Sư ưh tam mă băt kơ Inh,Inh boih Tơ'ngla ăn kơ sư phe 'ba,sik 'nao păng đak rơmă noh,kư̆m ăn thim hu, maih lơ mă-lei lu sư pơyơ̆r ăn kơ yang Baal.9 Thoi noh Inh gô pơdrâu iŏk phe 'ba Inh lăm bơyan kĕch,păng sik hơmu 'nao Inh lăm bơyan phĕ sưInh pơdrâu iŏk che sŏk triu,păng che brai se mă sư yua pĕng akâu hoh sư.10 Inh gô pơdah tơdrong mơlâu sư,'bơ̆t anăp lu pơyô sư,păng ưh kơ đei bu dŏng pơklaih sư đơ̆ng ti Inh.11 Inh gô pơtôch lê̆ dôm tơdrong chơt hiôk sư,lu năr chơt hiôk tih lăm Khei 'Nao,năr pơdơh Sa'bat păng đĭ-đăng kơ năr giĕng tih lu sư.12 Inh gô pơrăm lê̆ lu tơm 'long hơra păng tơm 'long hơmu sư,noh sư khan:'Nâu tơdrong apah đơ̆ng lu pơyô inh ăn kơ inh.Inh gô ăn kơ lu 'long sa plei gô jing thoi bri,păng lu sem bri gô sa.13 Inh gô phak sưyua kơ lu năr mă sư soh pơyơ̆r'long 'bâu phu kơ rup yang Baal,sư pơguăng đoh maih tơ đon'bot kong păng dôm tơmam gĭtna năm kiơ̆ pơyô sư,na sư hiơt boih kơ Inh!”Kră Yang khan thoi noh.14 Na, 'nâu, Inh gô pơlung sư,chông ba sư năm tơ tơmăn glăpăng iŏk nơ̆r rơngơp pơma hăm sư.15 Inh gô pơdrâu kơ sư pơgar hơmu dơ̆ng,păng ăn thŭng Akôrajing 'măng tơdrong chang hơmĕngsư gô drơ̆ng Inh thoi năr sư oei hơmuh hơmŏng,păng kư̆m nhen thoi nărsư 'nao lĕch đơ̆ng Êyiptơ sơ̆.”16 Kră Yang khan thoi âu: “Lăm năr noh ih gô krao Inh: Klo inh; păng ưh pă krao Inh khan:
         Yang Baal inh dơ̆ng. 17 Yua kơ Inh gô iŏk lê̆ yang Baal đơ̆ng 'bơ̆r sư; wă kơ ưh pă đei bu 'blŏk krao anăn
         Baal dơ̆ng. 18 Lăm năr noh, Inh pơgơ̆p kon pơlei Inh hăm lu sem bri, lu sem păr păng lu hơdrông kơep
         mơmŏ kơpal teh Inh kư̆m gô gơ̆ lê̆ đĭ đao gưm, hră đơ̆ng lăm teh đak âu, pơgăn lê̆
         lu tơdrong tơblah tơblŭng păng pơm ăn kơ kon pơlei tep pơdơh hiôk-hian. 19 Inh gô oei kơ ih ling-lang hlŏng hloi; Inh gô tơ'bôh kơ ih tơdrong tơpăt sĭt trŏ 'blep
         iơ̆m dim păng 'mêm mơnat. 20 Tơpă Inh gô tơ'bôh kơ ih tơdrong tơpăt sĭt, na ih gô băt kơ Kră Yang.21 Kră Yang khan: “Lăm năr noh, Inh gô tơl tơwih kơ lu tăl plĕnh ăn hơmơ̆l, lu tăl plĕnh
         gô tơl tơwih kơ teh ăn 'mi. 22 Teh gô tơl tơwih kơ 'ba mi, kơ sik 'nao, kơ đak rơmă, ăn đak 'mi păng lu tơmam âu
         gô tơl tơwih kơ Jêsreel.b 23 Inh gô rei pơtăm lu sư ăn kơ Inh lăm teh đak păng Inh gô 'mêm mơnat kơ lu bơngai âu
         mă Inh khan: “Lu sư bơngai mă Inh ưh kơ 'mêm mơnat.” Păng kơ lu bơngai mă Inh đei
         khan: Iĕm ưh kơ sĭ kon pơlei Inh. Inh gô khan: “Iĕm kon pơlei Inh.” Na lu sư gô tơl:
         “Ih boih Kră Yang 'Bok Kei-Dei nhôn.”

Roi pơtih kơ 'bok khan lê̆ adrol iŏk oei kơ drŏ-kăn pơm đi31 Kră Yang khan kơ inh: “Năm 'mêm bĕ kơ akăn ih mă drŏ-kăn pơm đi, đei pơm pơyô boih;
         'mêm kơ sư thoi Kră Yang oei 'mêm kơ kon pơlei Isơrael, mă khan lu sư kiơ̆ yang nai
         păng 'maih sa 'bĕng plei hơmu 'ngam.”2 Thoi noh Inh đei răt boih bơngai drŏ-kăn noh hăm mơjĭt-pơđăm sêkơla hu păng 'ba tơ'bâu
         minh hômerb minh puăt. 3 Na inh khan kơ sư: Ih athei oei păng inh đunh năr; 'nĕ kơ pơm pơyô, dah chă oei klo
         nai, Inh pơm hăm ih thoi noh mơ̆n. 4 Bơngai Isơrael kư̆m oei lơ năr thoi noh, ưh kơ đei pơtao, ưh kơ đei yŏng pơgơ̆r, ưh
         kơ đei soi pơyơ̆r, ưh pă đei chơnang soi, ưh pă đei Ephot dah Thêraphin. 5 Đơ̆ng rŏng kơ noh lu bơngai Isơrael gô wih chơchă Kră Yang 'Bok Kei-Dei lu sư păng
         Đawit pơm pơtao lu sư. Lu sư gô wih brŏk păng hli tơrơ yom kơ Kră Yang păng tơdrong
         'lơ̆ng hiôk-hian lăm năr hơtuch kơnh.

Tơdrong Kră Yang chrih păng hilĐơ̆ng chăl 4-1441 “Ơ lu kon sâu Isơrael,mơ̆ng bĕ nơ̆r Kră Yang khanyua kơ Kră Yang đei jô̆ hil boihkơ kon bơngai mă oei lăm teh đak âu.Ưh kơ đei bu tơpăt,ưh kơ đei bu băt 'mêm mơnat,păng ưh kơ đei bu băt hlôh kơ Kră Yang 'Bok Kei-Dei.2 Lăm noh pôm băt kơ pơmtơdrong hơlĕnh pơdăr,plêl, pơlôch băl,tơtông klĕ păng pơm pơyô kư̆ kă;lu sư pơm lơ tơdrong kơnê̆,pơlôch băl rai dêh pơm plơ̆ pham 'mong pham.3 Yua kơ thoi noh na lăm char âu đei ơh sơ'ngon,lu bơngai oei lăm noh rơmơ̆n rơmok,lu sem brem, lu sem păr kư̆m lei-lăi,ka lăm đak dơsĭ kư̆m lôch.4 Yua kơ thoi noh,iĕm 'nĕ tơ jô̆ băl,'nĕ kơ tơchrih băl,'nĕ kơ tơjâu băl ôh,Mă-lei Inh jô̆ iĕm yochƠ 'bok soi.5 Ih gô kơtơih kơ năr, kơmănggah 'bok khan lê̆ adrol kư̆mgô kơtơih pơ̆k hăm ihpăng Inh gô pơlôch mĕ ih.6 Kon pơlei Inh răm boihyua kơ lu sư ưh kơ hlôh wao.Yua kơ ih sơngah boih kơ tơdrong băt hlôh,Inh kư̆m lei-lăi gô sơngah kơ ihna ih ưh pă jing bơngai khan lê̆ adrol dơ̆ng.Yua kơ ih hiơt boih tơdrong juătInh Kră Yang 'Bok Kei-Dei ih,kư̆m lei-lăi thoi noh mơ̆n Inhkư̆m gô hiơt kơ kon sâu ih.7 Lu sư hrôh rai lơ dang yơ,lu sư kư̆m pơm yochhăm Inh dang noh.Inh gô tơplih tơdrong ư-anglu sư jing tơdrong mơlâu.8 Lu sư 'me rong lu sư kơdihhăm tơdrong yochkon pơlei Inh,lu sư hưch ham kơ tơmam sađơ̆ng tơdrong kơnê̆ konpơlei Inh pơm.9 'Bok soi jing thoi yơ Kon pơlei pơlaInh kư̆m jing thoi noh,Inh gô phak pơbral lu sư,kiơ̆ thoi trong lu sư pơm,păng kư̆m tơwih pơdrâu kơ lusư thoi tơdrong jang đêl lu sư pơm.10 Lu sư gô sŏng sa mă-lei ưh kơ phĭ.Lu sư gô pơm pơyô kư̆ kămă-lei ưh pă đei hơ'lơ̆p;yua kơ lu sư achăng lê̆ boih Kră Yang,thoi noh 'maih pơm pơyô kư̆ kă.11 Sik hơmu so păng sik hơmu'nao pơm tơhiong lê̆tơdrong hơgei lu sư.12 Kon pơlei Inh apinh yangrup pơm păng 'long,na 'long jra gô tơl lu sư;yua kơ jơhngơ̆m 'maih pơmkư̆ kă jing pơm kơ lu sưachăng lê̆ Kră Yang 'Bok Kei-Deilu sư 'maih wă pơm pơyô kư̆ kă.13 Lu sư pơm yang kơpal kông,păng soh 'long 'bâu phutơ kơpal groi, tơ ala tơm 'longkôih, 'long hơngo, 'long têrebinyua kơ đei yơ̆p rơngơp dêh.Yua kơ thoi noh na lu konadruh lu iĕm pơm pơyô kư̆ kă,păng mŏ mai iĕm tơtôngpơyô hăm đe nai.14 Inh ưh kơ phak lu kon adruhiĕm yua kơ yoch pơm pơyô,kư̆m ưh kơ phak lu mŏ mai iĕmyua kơ yoch ngôi hăm đe nai;yua kơ lu drŏ-nglo iĕm kư̆mngôi kư̆ kă hăm lu drŏ-kăn đi,păng pơyơ̆r tơmam soi hăm lubơngai drŏ-kăn kư̆ kă.Thoi noh lu kon pơleiưh kơ hlôh gô hiong răm.15 Ơ bơngai Isơrael, ih pơm pơyô kư̆ kă dêh,ơ bơngai Juđa kơchăng bĕ'nĕ kơ pơm yoch thoi sư,'nĕ kơ mơ̆t tơ anih Gilgal,kư̆m 'nĕ tŏk tơ pơlei Bêt Awen;'nĕ pơkă hiap kơdih akâu khan.Tơpă mă thoi Kră Yang arih.16 Lu bơngai Isơrael kơchuthoi rơmo akăn kơchu,na thoi yơ Kră Yangwă 'me rong lu sư thoi kon triulăm tơmăn 'nhĕt să.17 Lu bơngai Êphraim,pơgơ̆p hơdai rup yang,lê̆ măk ai sư.18 Wă sik lu sư đĭ boih,lu sư oei pơm pơyô kư̆ kă;lu kră pơgơ̆r lu sư lăp đonpơm tơdrong mơlâu.19 Tơdrong thoi kial yua pơnăr sư gom lê̆ lu sư boih,lu sư gô mơlâu dêhkơ tơdrong lu sư pơm yang.

Tơdrong phak bơtho51 “Ơ lu 'bok soi,mơ̆ng bĕ lu tơdrong 'nâu.Ơ bơngai Isơrael, pơgling đon bĕ!Răp mơ̆ng bĕ, ơ bơngai lăm hnam pơtao!Tơdrong sek tơlang âu 'bơmtrŏ kơ lu iĕm, yua kơ lu iĕmthoi hơđong hơ'năk lê̆ boihtơ pơlei Mispa; păng thoi hơnhuăldăng boih tơ kông Tabôr.2 Lu bơngai âu jrok trong mơ̆t jrŭtơ lăm tơdrong kơnê̆ boih.Mă-lei Inh gô bơtho pơjĭ đĭ-đăng lu sư.3 Inh băt kơ khŭl Êphraim;păng lu bơngai Isơrael,ưh kơ hlơp kơ Inh ôh.Dang ei, ơ Êphraim,ih pơm pơyô ngôi kư̆ kă boih;păng lu bơngai Isơrael 'mê̆-'mach boih.4 Tơdrong kơnê̆ lu sư pơm ưhkơ ăn lu sư wih tơ Kră Yang'Bok Kei-Dei lu sư ôh. Yua kơ lu sưtơchĕng 'maih ngôi pơyô kư̆ kă.Lu sư jing ưh kơ bătkơ Kră Yang.5 Tơdrong pơang lu bơngaiIsơrael kơdranh blah lu sư;khŭl Isơrael, khŭl Êphraimgô pơ̆k huŏng yua kơ tơdrongyoch lu sư kơdih.Khŭl Juđa kư̆m gô pơ̆k huŏnghơdai hăm lu sư.6 Lu sư gô ba khŭl triu,khŭl rơmo lu sư,wă năm chă Kră Yang;mă-lei ưh kơ 'bôh Sư ôh.Sư weh achăng lê̆ đơ̆ng lu sư boih.7 Lu sư oei arih sa ưh kơ tơpătôh hăm Kră Yang.Lu sư pŭ kon pôm đơ̆ng pơm pơyô kư̆ kă.Giĕng Khei 'Nao gô pơrăm sa pơđĭ lu sưlu sư hăm dêh char lu sư.8 Hlôm keng bĕ tơ pơlei Gibêah,Hlôm tơgiĕp tơ pơlei Rama.Ôr bĕ đei lu ayăttơ pơlei Bêt Awen,‘Ơ Bênjamin, nhôn tơ gah rŏng ih âu!9 Char Êphraim jing anih juơlăm năr đeitơdrong bơtho pơjĭ;tơ adrĕch IsơraelInh tơbăt tơdrong 'nâu truh sĭt.10 Lu kră pơgơ̆r char Juđa jingthoi lu đe tơgar kơ hơdral;na Inh gô tuh tơdrong hilInh thoi đak lơ̆p.11 Đe pơjuă pơđep boih lu bơngai Êphraim,pơchah pơchek lu sư lăm năr sek tơlang,yua kơ lu sư lăp đon rơih boihkiơ̆ lu yang nai.12 Yua kơ thoi nohna Inh jing thoi kơmot kuer sa Êphraim,kư̆m thoi yŏng bŭk sa adrĕch Juđa.13 Lăp lu bơngai Êphraim'bôh tơdrong jĭ lu sư,păng Juđa kư̆m 'bôh boih rơka lu sư,kơplah noh Êphraim năm tơ char Asiri,păng năm apinh pơtao tơm Jarep tơgŭm.Mă-lei sư ưh kơ gơh pơklaih lu iĕm ôh,păng kư̆m ưh kơ gơhming hơmet rơka lu iĕm mơ̆n.14 Inh gô jing thoi dăm-brang kơ lu bơngai Êphraim,thoi kon dăm-brang kơ bơngai Juđa.Inh boih gô kăp hek lu sư,na yak hloi tơ nai.Inh gô chông ba, ưh kơ đei bu gơh plah dŏng lu sư ôh.15 Inh gô wih brŏk tơ anih Inh,dĭng truh tơ lu sư băt'bôh lu sư đei yoch,na krao chă Inh,lăm năr pơmat-tat,lu sư gô adrin chă Inh.Tơdrong lu bơngai Isơraeltơbral. Hil chrih păng phak bơtho.

61 Bĕ bơ̆n, jah wih brŏk tơ Kră Yang,Sư hek lê̆ lu bơ̆n boih,mă-lei Sư gô pơklaih bơ̆n;Sư đei teh pơjĭ bơ̆n, mă-leiSư gô ming rơka noh.2 Đơ̆ng rŏng kơ 'bar năr Sư gô pơrih bơ̆n;truh năr mă pêng Sư gô tơiung bơ̆n,na bơ̆n gô arih 'bơ̆t anăp Sư.3 Bĕ bơ̆n chơchă wă kơ băt Kră Yang.Ăn kơ bơ̆n băt kơnăl mă nhen Kră Yang.Tơdrong Sư truh sĭt tơpăthoi măt 'năr lĕch gah pơgê hrôih,Sư truh tơ lu bơ̆n thoi đak 'mi,thoi 'mi jur chruh kơ teh tuch-luch bơyan.4 Inh wă pơm liơ kơ lu iĕm,ơ bơngai Êphraim?Inh wă pơm liơ kơ lu iĕm,ơ bơngai Juđa?Iĕm 'mêm thoi tŭk pơgê hrôih,thoi đak ngom 'bônh kơ hrĕng.5 Yua kơ thoi nohna Inh đei ăn boih lu bơngaikhan lê̆ adrol pơbral lu iĕm,Inh pơlôch boih lu iĕmhăm nơ̆r pơma đơ̆ng 'bơ̆r Inh.Tơdrong Inh sek tơlanglĕch thoi hơdah măt 'năr lĕch.6 Inh wă kơ iĕm 'mêm mă sĭt,hloh kơ wă iĕm pơyơ̆r tơmam soi.Wă kơ iĕm băt kơ Kră Yang'Bok Kei-Dei hloh, kơ wă ôh iĕm pơyơ̆r tơmam soi 'buh.7 Mă-lei thoi Ađam,alu sư pơm glăi boih kơ đêl nơ̆r pơkă pơgơ̆p,thoi noh lu sư pă tơpăt boih kơ Inh.8 Gileat jơ̆ pơlei lu bơngai pơm kơnê̆,jơ̆ng lu sư juă tă kơ pham ngăl.9 Thoi lu bơngai kơnê̆ răplu bơngai yak rok trong ei,lu 'bok soi kư̆m wang pơm;thoi noh mơ̆n lu sư pơlôchbơngai rok trong năm tơ pơlei Sichem,tơpă lu sư pơm boih tơdrong kơnê̆ dêh!10 Lăm adrĕch IsơraelInh 'bôh boih tơdrong kơnê̆ dêh,lu bơngai Êphraim pơm pơyô kư̆ kă,Isơrael 'mê̆-'mach boih!11 Ơ Juđa, ih kư̆m lei-lăi,Inh đei hơmet ăn kơ iĕm boihnăr Inh sek tơlangLayơ Inh wă dŏngpơklaih bơngai Isơrael.

71 Layơ Inh wă pơklaih lu bơngai Isơrael,tơdrong yoch kơnê̆ lu bơngai Êphraim,păng tơdrong kơnê̆ lu bơngai Samari pơdah boih;lu sư hơlĕnh pơdăr,lu bơngai tơtông tơ lăm,lu bơngai rôp tơgar iŏk tơ rok trong.2 Mă-lei lu sư ưh kơ tơchĕng ôh kơInh oei 'blŏk kơ đĭ-đăng tơdrong kơnê̆ lu sư pơm.Tơdrong yoch lu sư pơmwang tăp dăr kơ lu sư,tơdrong lu sư pơm oei'bơ̆t anăp Inh.3 Lu sư pơm tơdrong yochwă pơhiôk kơ pơtao,păng yua tơdrong hơlĕnhlu sư pơhiôk lu kră pơgơ̆r.4 Đĭ-đăng lu sư tă kơ pơm pơyô kư̆ kă ngăl.Lu sư jing thoi tơnuh ŭnh tŏmă đe tơkuh wă 'buh 'bĕng,bơngai 'buh 'bĕng tơkuhpơgơ̆p ŭnh iŏk đơ̆ng 'nao jrâu tơpŭng bơlahdĭng truh tơ bơlah pông.5 Dĭng 'bơ̆t năr pơtaolu bơ̆n hơmet sŏng sa hơdai,lu kră pơgơ̆r suaiyua kơ đơ̆ng huch sik hơmu lơ.Pơtao kư̆m rôp ti hơdaihăm lu bơngai pơm kơnê̆.6 Lu sư pơgơ̆p jơhngơ̆m lu sưwă pơm kơnê̆ tơtŏ thoi tơnuh ŭnh;lu bơngai 'buh 'bĕng, khưi prăt măngbơngai 'buh 'bĕng tep truh pơgê hrôihna tơnuh ŭnh khơ̆ng thoi pla ŭnh.7 Đĭ-đăng lu sưtơtŏ thoi tơnuh ŭnh,đơ̆ng noh sa lu kră sek tơlang,đĭ-đăng pơtao lu sư huŏng boihmă-lei ưh kơ đei bu lăm lu sư krao chă Inh.8 Khŭl lu bơngai Êphraimtơmơ̆t lu sư kơdih hăm khŭl bơngai nai,bơngai Êphraim kư̆m thoi 'bĕng miđe 'buh tam mă plơ̆.9 Bơngai tơmoi tơhiong lê̆ boihtơdrong pran kơtang lu sư,mă-lei lu sư ưh kơ băttơdrong noh!Kơ̆l lu sư đĭ sŏk ko boih, mă-leilu sư ưh kơ 'bôh.10 Tơdrong pơang lu bơngai Isơraelpơdah tơbăt boih 'bơ̆t anăp lu sư kơdih,lu sư đei tơ'bơ̆p dôm tơdrong noh ră,mă-lei lu sư ưh kơ wăwih brŏk tơ Kră Yang 'Bok Kei-Dei lu sư kơdih,păng kư̆m ưh kơ chơchă Kră Yang.11 Êphraim thoi sem kơtơp kơwao,ưh kơ đei đon băt hlôh,lu sư krao apinh charÊyiptơ, năm tơ char Asiri.12 Kơplah lu sư năm tơ nohInh gô dăng kơ lu sư hơnhuăl,Inh gô pơm kơ lu sư hrơ̆phơnhuăl thoi lu sem păr;Inh gô phak lu sư kiơ̆ thoikhŭl lu mă đei kơtơ̆ng lu sư pơm kơnê̆.13 Răm-'băm dêh kơ lu sưyua kơ lu sư tơklah ataih đơ̆ng Inh;Inh gô pơrăm lu sư yua kơ lu sưpơm yoch boih hăm Inh.Mă khan Inh wă dêh răpơklaih lu sư,mă-lei lu sư pơma hơlĕnh kơ Inh.14 Lu sư ưh kơ đei krao ôrchơchă Inh đơ̆ng lăm jơhngơ̆m,mă-lei lu sư oei ôr krao kơtăkơpal giơng tep lu sư,lu sư akŭm pơpôi 'bapăng sik hơmu păng lu sư achăng lê̆ Inh boih.15 Inh boih pơhrăm pơjuăt,đei pơm kơ kơkŏng ti lu sư pran.Mă-lei lu sư kư̆m oei 'maihpơm kơnê̆ kơ Inh 'mơ̆i.16 Lu sư wih brŏk mă-lei ưh kơtơklă tơ Kră Yang Tih Hloh,lu sư kư̆m thoi hră đe prah rĕng tơ nai.Lu kră pơgơ̆r lu sư gô pơ̆k lôch kơ đao gưm,yua kơ hơpiĕt lu sư pơma hơlĕnh.Tơdrong noh pơm kơ đe hiĕk ărche bơle kơ lu sư tơ lăm char Êyiptơ.

Tơdrong sek tơlang bơngai Isơrael kơkuh kơ rup yang81 Dan bĕ tơgiĕp 'bơ̆t 'bơ̆r ih!Lu ayăt thoi sem grơ̆ năm blahbơngai Kră Yang,yua kơ kon pơlei pơm glăi boihkơ đêl nơ̆r pơgơ̆p,păng pơm yoch kơ tơdrong juăt Inh.2 Lu sư gô ôr krao Inh:‘Ơ Kră Yang 'Bok Kei-Dei nhôn,lu nhôn kon Isơrael băt kơnăl kơ ih!’3 Mă-lei lu bơngai Isơraelsơngah boih kơ tơdrong 'lơ̆ng,na lu ayăt gô druh lu sư.4 Lu sư pôk boih pơtao kơdihmă ưh kơ trŏ đơ̆ng Inh,lu sư kư̆m rơih iŏk lu bơngai pơgơ̆rmă-lei kư̆m ưh kơ đei pơdrơ̆ng inh.Lu sư iŏk jên hu, maih lu sư man boih rup yangjing tơdrong pơrăm blơ̆ lu sư kơdih.5 Ơ Samari, Inh hŭt lê̆ boih rup kon rơmo ih;Inh hil mĭl blah boih lu sư;ưh kơ băt đunh dang yơlu sư gô chă tơdrong 'lơ̆ng rơgoh.6 Rup kon rơmo noh đơ̆ng minh'nu bơngai Isơrael pơm;noh ưh kơ Kră Yang 'Bok Kei-Dei ôh.Sĭt, rup kon rơmo lu bơngaiSamari đe gô teh pơchah đĭ.7 Yua kơ lu sư rei boih kial,lu sư gô yuă iŏk hơbŭt tih;tơm 'ba lu sư oei dơ̆ng,mă-lei pă đei hnông,'ba lu sư ưh pă đei găr pă jing phe;mă khan đei găr ră mă-leilu bơngai tơmoi gô luăn sa đĭ.8 Đe luăn sa bơngai Isơrael boih,dang ei lu sư oei tŏk-bŏk hăm kon bơngaithoi pơnhan tơmam ưh kơ gĭt.9 Lu sư tŏk boih tơ dêh Asiri,thoi minh pôm aseh iĕ bri chă hoang hơdrô̆;lu bơngai Êphraim tĕch lu sư boihtơ lu bơngai pơm pơyô kư̆ kă mă lu sư hưch.10 Mă khan lu sư tĕch boih lu sư kơdihkơ adrĕch adrung bơngai nai,mă-lei Inh oei akŭm lu sư;păng lu sư rai huach yua kơ đơ̆ngpơtao kơtang pơjuă pơđep lu sư.11 Yua kơ Êphraim pơm rai đei lơchơnang soi huai đơ̆ng yoch;na đơ̆ng dôm chơnang soi nohtơhuŏng lu sư lăm tơdrong yoch.12 Inh đei chih ăn boih tơdrong juăt Inh lơ,mă-lei lu sư lăng thoi tơdrong mă lu sư ưh kơ hlôh.13 Mă khan lu sư soi pơyơ̆r kơ Inh,păng sa sĕch 'nhĕm noh,Kră Yang ưh kơ hiôk ôh kơ lu sư.Na Kră Yang 'blŏk kơ tơdrongkơnê̆ đêl lu sư pơm,păng gô phak pơjĭ lu sư yua kơtơdrong yoch lu sư pơm;lu sư gô wih brŏk tơ dêh Êyiptơ.14 Lu bơngai Isơrael hiơtboih kơ Tơ'ngla pơjing lu sư,păng đei pơdơ̆ng lu hnam pơtao,Juđa kư̆m đei thim lơ pơlei tih đei dur kơjăp,mă-lei Inh gô ăn ŭnh truh sa tơ pơlei tih,păng ŭnh 'noh soh chhông salu kơđông kơjăp lu sư.

Tơdrong phak lu bơngai Isơrael91 'Nĕ kơ chhôk hal. Ơ bơngai Isơrael!'Nĕ kơ chơt hiôk dêh thoi adrĕch adrung nai!Ih achăng lê̆ boihKră Yang 'Bok Kei-Dei lu iĕm.Păng pơm kơnê̆, pơm pơyôkư̆ kă boih, Lăp đon boih iŏk drŏ-kăn đi tơ jơ̆p-jang anih preh 'ba.2 Anih preh 'ba păng hơlŭngchơpĕt đak hơmuưh kơ đei rong lu sư ôh;sik plei hơmu 'nao lu sưgô ưh kơmah.3 Lu sư ưh kơ gơh oei ôh tơ lămchar Kră Yang;mă-lei Êphraim gô wih brŏktơ char Êyiptơ,lu sư gô sa tơmam sa ưh kơ 'lơ̆ngrơgoh lăm char Asiri.4 Lu sư kư̆m ưh pă đei tuh pơyơ̆r boihsik hơmu kơ Kră Yang,păng dôm tơmam soi lu sư kư̆m ưh kơ pơm kơ Kră Yang hiôk ôh,mă-lei jing thoi 'bĕng mi đe sa nhơ̆m hmoi ơh sơ'ngon kơ bơngai lôch,đĭ-đăng lu bơngai sa 'bĕng noh jing 'mê̆-'mach,yua kơ 'bĕng mi noh 'măn kơ lu sư kơdih đĕch'bĕng noh ưh kơ truh ôh tơ hnam Kră Yang.5 Lu iĕm wă pơm liơ kơ lăm năr et sa tihnoh lăm năr giĕng kơ Kră Yang?6 Tơdah lu sư kơdâu ôn đơ̆ng đe pơrăm,char Êyiptơ gô rôp akŭm pơđĭ lu sư,păng pơlei Memphis gô 'bŭ lê̆ lu sư.Lu tơmam gĭt pơm păng hu lu sưgô gom lê̆ hăm jơla bơmrôm,lu jơla gô chăt lăm bơsŭn lu sư.7 Năr wă phak lu sư truh boih,năr wă pơm 'mong lu sư truh boih!Ăn kơ lu bơngai Isơraelathei băt tơdrong noh.Yua kơ tơdrong yoch iĕm tih dêh, Păng tơdrong lu iĕm hil mĭl kư̆m tih dêh, Iĕm lăng
         lu bơngai khan lê̆ adrol thoi bơngai kơhlôh kơwao,thoi bơngai yang mơ̆t jing wơnh,8 'Bok khan lê̆ adrol jơ̆ bơngai wei-lăng bơngai wei Êphraim Kră Yang 'Bok Kei-Dei athei;Iĕm pơm kơ 'Bok khan lê̆ adrol thoi hơnhuălđe wŏk rôp sem păr oei jơ̆p kơ trong sư,kư̆m hil areh kơ sưlăm hnam Kră Yang 'Bok Kei-Dei sư.9 Khŭl Isơrael pơ̆k huŏng răm jrŭdêh tơpă lăm tơdrong kơnê̆,kư̆m dang tơdrong kơnê̆ lăm pơlei Gibêah.Kră Yang gô 'blŏkkơ tơdrong kơnê̆ lu sư,na gô phak pơbral lu sư yua kơ tơdrong yoch lu sư.10 Lăp Inh 'bôh boih khŭl Isơrael,lu sư thoi hơie plei hơmu tơ lăm char glă.Lăp Inh 'bôh boih 'bok lu iĕmlu sư thoi plei hơra đum blŭng-a lăm bơyan plei;mă-lei lăp lu sư năm mơ̆t boih lăm anih Baal Pêôr;lu sư jao lu sư kơdihkơ rup yang Baal mơlâu kơdơ̆,na lu sư jing tơmam mă Kră Yang 'Bok Kei-Deihil areh thoi rup yang lu sư mă lu sư 'mêm.11 Tơdrong ư-ang lu bơngai Êphraimgô păr jăk thoi sem;ưh pă tơpŭ kon, pă đei pơjing hơ'lơ̆p,kư̆m ưh pă đei anăp dơ̆ng!12 Mă khan lu sư 'me rong lu kon hơ'lơ̆p,Inh gô pơlôch lê̆ đĭ-đăng pă đei bu oei arih dơ̆ng.Răm-'băm dêh kơ lu sư.Mưh inh achăng lê̆ lu sư!13 Lu bơngai Êphraim thoi inhđei rơih boih plei đe pơtămboih lăm teh jing 'lơ̆ng thoi Tir.Mă-lei bơngai Êphraim gô chônganhăk ba kon sâu lu sư tơ anih đe pơlôch pơrăm.14 Ăn bĕ kơ lu sư, Ơ Kră Yang,Kră Yang Ih gô ăn kơ lu sư kiơ:Ăn kơ klak lu sư lăr 'bônh kơ huŏng,ăn kơ toh lu sư kro ưh kơ đei đak toh.15 Đĭ-đăng tơdrong kơnê̆,tơdrong yoch lu sư pơdah boih tơ pơlei Gilgal,Inh đei hil kơ lu sư boih.Yua kơ tơdrong kơnê̆ lu sư pơmInh gô pơpuh lê̆ lu sư đơ̆ng hnam Inh.Inh ưh pă 'mêm kơ lu sư dơ̆ng,đĭ-đăng lu yŏng sư kư̆m gô ayăt kơ Inh.16 Inh ăn kơ rơh Êphraim,kro boih, lu sư ưh pă đei plei dơ̆ng boih,mă khan lu sư pơjing kon hơ'lơ̆p,Inh gô pơlôch lê̆ đĭ kon lu sưmă 'mêm kơeng đơ̆ng blu pôih.17 Kră Yang 'Bok Kei-Dei inhgô hŭt lê̆ lu sư yua kơ lu sưkuă kơ mơ̆ng nơ̆r Kră Yangna lu sư gô jing bơngai chă thôngmăng jơ̆p kơ dêh char nai.

Kră Yang sek tơlang adrĕch Isơrael101 Bơngai Isơrael sơ̆ thoi minh tơnơm hơmuhơdrih 'lơ̆ng, plei sư trem.Lăp plei sư rai trem lơ, lu sưkư̆m pơdơ̆ng chơnang soi rai lơ;kiơ̆ thoi lu sư chăt rai lơ rai mơdrŏng lăm char sư,lu sư pơm rup yang rai lơ thoi noh mơ̆n.2 Jơhngơ̆m lu sư jing tơklah 'bar,na dang ei lu sư gô pŭ tơdrongpơmat yua kơ tơdrong yoch lu sưKră Yang gô teh tơlơ̆ lê̆ chơnang soi,păng gô pơrăm lê̆ rup yang lu sư.3 Tơpă lu sư gô khan:Lu bơ̆n ưh kơ đei pơtao yua kơlu bơ̆n ưh kơ hli yom kơ Kră Yang;mă đei pơtaosư gơh tơgŭm kơ lu bơ̆n kiơ?4 Lu sư chă pơma pơkăpơkăm hơlĕnh lăm nơ̆r pơgơ̆p,Thoi noh tơdrong lu sư.Jing thoi 'nhĕt kơnê̆ hơkămchăt rok trong đêl choh lăm chŭn.5 Lu kon pơlei oei lăm char Kon pơlei Samari hli,yua kơ rup yang kon rơmo Bêt Awen hiong boih,kon pơlei ơh sơ'ngon yua rup yang noh,păng lu 'bok soikư̆m nhơ̆m ơh 'mêm kơ rup kon rơmo 'lơ̆ng rŏ noh,yua kơ rup yang noh ưh pă đei boih.6 Sĭt tơpă đe gô tung ba rup 'nohtơ char Asiri pơm tơmam thuê̆ pơyơ̆r ăn kơ pơtao tơm Jarep.Lu bơngai Êphraim kơdơ̆,lu bơngai Isơrael gô mơlâu kơdih akâu.7 Char Samari gô hiong hơdaihăm pơtao sư hiong hach thoi blôk kơpal đak.8 Lu anih kơjung tơ Awen,wă khan anih đei tơdrong yoch lu bơngai Isơrael,đe gô pơrăm đĭ, 'long jơla,păng jơla bơmrôm gô chăt hrotơ kơpal chơnang soi lu sư.Kơplah noh lu sư gô khan kơ kông:Klơ̆p lê̆ nhôn bĕ păng khan kơ lu groi.Gom đơ̆p lê̆ lu nhôn bĕ!9 Ơ Isơrael, lu iĕm pơm yoch boihđơ̆ng năr iĕm pơm kơnê̆ tơ pơlei Gibêah!Lu iĕm oei pơm yoch ngăl,Hăm trŏ tơdrong tơblah tihhăm lu kon bơngai yoch kơnê̆ tơ pơlei Gibêah gô truh tơ iĕm?10 Layơ Inh wă, Inh gô phakpơjĭ lu sư; păng lu dêh đegô iung blah phak lu sư,yua kơ lu sư đei pơm yoch 'bar hơtăl.11 Êphraim thoi minh pômkon rơmo adruh đĭ pơjuăt boih,wă pơjuă 'ba;mă-lei Inh gô dan 'long ăttơ kơpal hơko bek 'lơ̆ng sư.Inh gô ăn kơ đe hao kơpalhơko Êphraim;na Juđa gô rơuơ păng Jakôpgô preh pơhĕch teh kơ sư kơdih.12 Rei bĕ lu iĕm kơdih hămtơdrong 'lơ̆ng tơpăt,yuă iŏk bĕ plei đơ̆ng tơdrong 'mêm sĭt,choh bĕ teh lu iĕm mă lê̆ bri!Truh boih jơ chă Kră Yang,dĭng truh tơ Sư ănjur tơdrong tơpăt thoi đak 'mi tơ lu iĕm.13 Lu iĕm choh rơuơ boih tơdrong kơnê̆,lu iĕm yuă iŏk boih tơdrong kơnê̆ boih,lu iĕm sa plei đơ̆ng tơdrong hơlĕnh pơdăr.Yua kơ lu iĕm gơnang boihkơ trong lu iĕm kơdih,păng lu linh pran kơtang lu iĕm.14 Tơdrong tơblah tơblŭng ơ-ôs ơ-asgô pơm kơ kon pơlei iĕm,đe gô pơrăm dôm lu pơleikơđông kơjăp lu iĕm,thoi Salman pơrăm pơleiBêt Arbel lăm năr tơblah băl.Mă đe đei teh pơlôch mĕ hơdai hăm lu kon sư.15 Ơ Bethel đe kư̆m gô pơmkơ lu iĕm thoi noh,yua kơ tơdrong yoch kơnê̆ lu iĕm tih dêh.Đe gô pơlôch Pơtao Isơraellăp 'brưch hơdah til pơgêlăm năr noh kơnh.

Kră Yang 'Bok Kei-Dei 'mêm dêh kơ kon pơlei Isơrael111 Kơplah Isơrael oei 'lơ̆p,Inh 'mêm dêh kơ lu sư,păng Inh krao kon drŏ-nglo Inh lĕchđơ̆ng dêh char Êyiptơ.2 Lu bơngai Isơrael Inhrai krao lu sư,lu sư rai kơdâu ôn ataih đơ̆ng Inh;lu sư kư̆m oei pơyơ̆r tơmam soikơ rup yang Baal,păng kư̆m oei soh 'long'bâu phu kơ lu rup yang nai.3 Mă khan lei ră,Inh boih pơhrăm bơngaiÊphraim gơh yak nơnăm,iŏk ti lu sư na tơiung păng pơklaih lu sư,mă-lei lu sư ưh kơ băt ôh.4 Inh đei yua boih tơdrong mơnat thoi tơlei akar, păng yua tơlei tơ̆n akar tơdrong 'mêm
         dui lu sư.Inh plôh lê̆ boih 'long ăt trăp đơ̆ng hơko lu sư,păng drap pôk ăn tơmam sa 'me 'bơ̆t 'bơ̆r lu sư.5 Lu sư ưh pă wih hơlơ̆ktơ dêh char Êyiptơ dơ̆ng,mă-lei bơngai Asiri gô pơm pơtao lu sư,yua kơ lu sư arăng kơ̆lưh kơ wă wih brŏk tơ Inh.6 Đe gô pơrămtơ rim pơlei lu sư hăm đao gưm,pơrăm lê̆ 'long chơkăl 'măng jang lu sư,pơlôch lu sư yua kơ tơdronglu sư chă đon kơnê̆.7 Lu kon pơlei Inh pơkăwă achăng lê̆ Inh ngơ-ngeikhan đe krao lu sư wihtơ Kră Yang Tih Hloh,ưh kơ đei bu iung wih.8 Ơ Êphraim, liơ Inh gơh achăng ih,Ơ Isơrael, liơ Inh gơh jao lê̆ lu iĕm kơ đe?Liơ Inh gơh ăn pơm kơ lu iĕmjing thoi pơlei Atma,dah liơ Inh gơh pơm kơ lu iĕmthoi pơlei Sêbôim?Jơhngơ̆m Inh sơngah ưh kơ wăpơm tơdrong nohpăng jơhngơ̆m Inh 'mêm kơengđĭ tơtŏ dêh boih.9 Inh pơgơ̆t jơhngơ̆m tơtŏ Inh,păng Inh ưh kơ wă pơlôchpơrăm boih Êphraim,Yua kơ Inh jơ̆ Kră Yang 'Bok Kei-Dei,ưh kơ trŏ kon bơngai ôh.Inh Tơ'ngla rơgoh 'lơ̆ng 'bơ̆t anăp lu iĕm,ưh kơ wă hil pơrăm lu iĕm ôh.10 Sư gô grĕnh thoi dăm-brang, na lu bơngai Isơrael gô kiơ̆rŏng Kră Yang,mưh Sư arum, na kon sâu Sưđơ̆ng gah bơmơ̆t gô truh hli tơtơ̆.11 Lu sư gô hli tơtơ̆ wih đơ̆ngdêh Êyiptơ thoi sem păr,thoi sem pơgâm đơ̆ng char Asiri,păng Inh tơbrŏk lu sư tơ hnamlu sư kơdih Kră Yang khan thoi noh.12 Lu bơngai Êphraim hơlĕnh kơ Inh lu kon pơlei Isơraelpơm plơ̆ plĕch.Mă-lei lu bơngai Juđa oei kiơ̆Kră Yang 'Bok Kei-Dei,oei kiơ̆ Tơ'ngla 'lơ̆ng rơgoh tơpă sĭt.

Kon sâu Jakôp pơm yoch121 Êphraim 'me sư kơdih hăm kial,kơdâu kiơ̆ kial đơ̆ng gah hơlĕch rim năr,lu sư pơma hơlĕnh roi dêhpăng pơm rai lơ tơdrong kơnê̆;lu sư pơgơ̆p hăm char Asiripăng chĕp ba đak rơmă ôliwơ tơ char Êyiptơ.2 Kră Yang kư̆m đei pơma chrihkơ adrĕch Juđa,păng Sư gô phak Jakôpkiơ̆ thoi kơ trong sư yak năm;Kră Yang gô pơm tơwih kơ lu sưkiơ̆ thoi tơdrong lu sư pơm.3 Oei lăm klak mĕ sư,Jakôp rôp kơnơl jơ̆ng 'nhŏng sư;păng truh tơ 'lŏ tơ̆l,sư tơglơ̆m hăm Kră Yang 'Bok Kei-Dei.4 Sư đei tơglơ̆m hăm linh jang 'lơ̆ng,păng jei sư; sư nhơ̆mpăng krao hơdrĭ apinh Kră Yang mơnat ăn.Sư tơ'bơ̆p boih Kră Yangtơ pơlei Bethel păng tơ noh Kră Yang đei bơtho sư.5 Noh jơ̆ Kră Yang 'Bok Kei-Dei Tih Hloh;anăn mă đe ư-ang sư boih Kră Yang.6 Wih brŏk bĕ tơ Kră Yang 'Bok Kei-Dei,'mêm mơnat păng oei pơm tơdrong tơpăt,păng chang gô bĕ Kră Yang 'Bok Kei-Dei iĕm ling-lang.7 Lu bơngai Isơrael thoi bơngaimơdro chĕp 'long kŏng hơlĕnh lăm ti sư,sư 'maih chă sa pơgâm đe.8 Lu bơngai Êphraim pơang akâu kơdih khan:Sĭt tơpă Inh jing bơngai mơdrŏng,inh đei mŭk lơ.Lăm đĭ dôm tơdrong jangmă Inh pơm ưh kơ đe'bôh minh tơdrong jang kiơ khan yoch kơnê̆.9 Mă-lei Inh boih Kră Yang'Bok Kei-Dei lu iĕm đơ̆ng năr iĕmlĕch đơ̆ng dêh char Êyiptơ;Inh gô ăn kơ lu iĕm oei tơ lămbơsŭn dơ̆ng kư̆m thoi lăm nărpơm hơmet sŏng sa tih sơ̆.10 Inh kư̆m đei khan boihkơ lu bơngai khan lê̆ adrol;Inh boih đei ăn thim tơdrong tơ'bôh,păng Inh kư̆m đei ăn lu bơngaikhan lê̆ adrol pơtruh nơ̆r pơtih gia đơ̆ng Inh.11 Gileat kơnê̆ tơpă,lu sư ưh kơ yua kiơ.Lu sư pơm yang hăm rơmo tơno tơ Gilgal.Chơnang soi lu sư gô jing pôi tơmotơ lăm trong đêl choh lăm mir.12 Jakôp kơdâu tơ char Aram,tơ noh Isơrael jang gleh wă kơ đei akăn,yua kơ wă kơ đei akăn, na sư wei triu.13 Kră Yang yua minh'nu 'bok khan lê̆ adrol chônganhăk Isơrael lĕch boih đơ̆ng char Êyiptơ,păng yua minh 'nu 'bok khanlê̆ adrol wei-lăng sư.14 Êphraim tơ tơblĕk Inh blĕk Inh.Yua kơ thoi noh Kră Yang lu sưgô pơm tơwih kơ lu sư pŭ iŏk pham lĕch yua kơdôm tơdrong kơnê̆ dêhlu sư pơm păng gô pơdrâu ăntơdrong mơlâu kơ lu sư.

Kră Yang hil mĭl kơ Isơrael131 Rim wơ̆t bơngai Êphraim pơma,lu đe hli tơtơ̆;đe pôk hơtŏk lu sư lăm char Isơrael.Mă-lei lu sư yoch boihyua kơ đơ̆ng kơkuh kơ yang Baalna pơm kơ lu sư lôch.2 Dang ei, lu sư pơm yoch rai dêh;lu sư yua hu, tuh hlingpơm lơ rup yang kơ lu sư kơdih,pơm lu rup yang kiơ̆ kơ đon hơgei lu sư;đĭ-đăng ti lu sư thơ̆ hơgei!Đe đei roi trŏ kơ 'bơm lu sư khan:Pơm yang kơ rup kon rơmopăng chŭm rup kon rơmo noh!3 Thoi noh lu sư nhen thoi tŭkpơgê hrôih kư̆m thoi iĕ kơ đakngom pơgê 'bônh kơ hrĕng,kư̆m thoi hơkam ba kial bơbơ̆tđơ̆ng anih juă 'ba,thoi 'nhui lĕch đơ̆ng 'măng-'mŏk.4 Inh boih Kră Yang'Bok Kei-Dei lu iĕm dŏng iĕmlĕch đơ̆ng char Êyiptơ.Lăp minh Inh đĕch,iĕm 'nĕ kơ đei yang nai;'nguaih kơ Inh ưh kơ đei yang kiơ naimă gơh dŏng pơklaih iĕm!5 Inh boih wei rong iĕmlăm char glă păng anih hrĕng kro sơ̆.6 Lăp lu sư sŏng sa phĭ boih,jơhngơ̆m lu sư jing pơang;yua kơ đơ̆ng noh na lu sư hiơt boih kơ inh. 7 Thoi noh, Inh gô pơm kơ lu sưthoi dăm-brang,Inh gô thoi djrang răp lu sư rok trong.8 Inh gô châu lu sư thoi chơgơu yŏngbruh kơ đe rôp tơgar iŏk kon sư.Inh gô châu hek hơđah kơtơh lu sư,đơ̆ng noh inh gô kăp sa lu sưthoi dăm-brang yŏng.Lu sem bri gô hek sa lu sư.9 Ơ lu bơngai Isơrael,Inh gô pơrăm iĕm,yua kơ lu iĕm sơngah păng blah Inh,Tơ'ngla mă dŏng tơgŭm iĕm.10 Dang ei tơ yơ pơtao iĕmjuăt ngăl dŏng pơklaih iĕm?Tơ yơ đĭ-đăng lu yŏng pơgơ̆r iĕmlăm rim pơlei?Tơ yơ lu yŏng mă lu bơngai iĕm ngăl khan:Ăn kơ lu nhôn đei minh 'nupơtao păng lu yŏng pơgơ̆r!11 Inh ăn pơhil boihkơ lu iĕm minh 'nu pơtao,păng yua kơ Inh hil na inh pơdrâu lê̆.12 Tơdrong kơnê̆ lu bơngaiÊphraim Inh oei 'blŏk,tơdrong yoch lu sưInh kư̆m chih 'măn lê̆.13 Tơdrong jĭ thoi drŏ-kăn tơpŭ truh boih kơ lu sư,mă-lei lu sư thoi kon nge ngŏkkơ hlôh kơwao,Lăp truh jơ 'năr boih,mă-lei sư ưh kơ jah lĕch đơ̆ng tơpu kon.14 Inh gô dŏng pơklaih lu sưđơ̆ng tơdrong pran kơtang dêh atâu,păng gô pơklaih lu sư đơ̆ngtơdrong lôch.Ơ tơdrong lôch tơ yơ tơdronglôch hơbuh gơh pơrăm?Ơ dêh atâu tơ yơ tơdrong ih gơh pơrăm.Inh pă gơh mơnat boih.15 Mă khan Êphraim đei pơjing rai lơ hloh kơ lu 'nhŏng oh sư,mă-lei kial đơ̆ng gah hơlĕch gô truh,wă khan kial Kră Yang đơ̆ng char glă,gô truh pơhrĕng pơhrơ̆ lê̆ tu đak,păng pơhrơ̆ lê̆ kro lu sơlŭng đak sư,Lu bơngai ayăt gô blah tơgar iŏk lu tơmam gĭtđơ̆ng lăm hnam mong tơmam sư.16 Bơngai Samari gô pŭ tơdrong yoch,yua kơ lu sư iung blah Kră Yang 'Bok Kei-Dei sư.Lu sư gô pơ̆k lôch yua kơ đao gưm,lu kon hơ'lơ̆p sư đe gô teh pơlôchpăng lu drŏ-kăn mă oei anăp đe gô roch klak.

Krao lu bơngai Isơrael wă kơ tơbral141 Ơ lu bơngai Isơrael,wih brŏk bĕ tơ Kră Yang, 'Bok Kei-Dei iĕm;yua kơ đơ̆ng tơdrong kơnê̆ lu iĕm,na lu iĕm pơ̆k huŏng boih.2 Krao apinh bĕ 'bơ̆t anăp Kră Yang,păng jah wih brŏk bĕ tơ Sư.Khan bĕ kơ Sư thoi âu:Pơklaih bĕ dôm tơdrong kơnê̆ lu nhôn,apinh Ih 'mêm mơnat sơng iŏk lu nhôn,wă kơ lu nhôn gơh pơyơ̆rnơ̆r bơnê đơ̆ng 'bơ̆r lu nhôn.3 Lu bơngai Asiri ưh kơ gơhpơklaih lu nhôn ôh;lu nhôn ưh pă hao aseh tơblah dơ̆ng,ưh pă khan dơ̆ng yang lu nhôn!Mă man hăm ti lu nhôn noh,yua kơ Ih đĕch mơnat kơ lu kon mơti.4 Inh gô ming pơklaih tơdrong lu sư blơ̆ blĕch kơ Inh,Inh 'mêm tơpă kơ lu sư boih,Inh pă hil kơ lu sư boih.5 Inh gô jing thoi đak ngom kơ bơngai Isơrael,lu sư gô pơkao thoi pơkao hla tŏng-mŏngpăng kư̆m chăt rơh thoi tơm 'long hơngo char Liban.6 Đơ̆ng tơmơ̆ng lu sư bluh rai kơjung;arih 'lơ̆ng sư thoi tơm 'long ôliwơ,'bâu phu lu sư thoi 'bâu phu 'long hơngo Liban.7 Lu sư gô wih ngôi ala yơ̆p Inh.Lu sư gô iung bluh dơ̆ng thoi tơnơm 'ba.Lu sư gô pơkao thoi pơkao 'long hơmu,păng đe ư-ang sư thoi đe ư-ang đak sikplei hơmu char Liban.8 Ơ lu bơngai Êphraim,Inh wă pơm kiơ dơ̆ng hăm lu rup yang?Inh boih gô drơ̆ng tơdrong lu iĕmkrao khan păng wei-lăng lu iĕm.Inh thoi minh tơnơm 'long hơngo hla iĕhơdrih ling-lang đơ̆ng Inh boih mă lu iĕm đei plei.9 Bu jing bơngai hơgei,sư athei băt hlôh dôm tơdrong âu?Bu mă băt lăng hơlen,sư athei lăng bĕ lu tơdrong noh.Trong Kră Yang'lơ̆ng tơpăt,lu bơngai tơpăt gô yak trong noh;mă-lei lu bơngai pơm yoch glăigô yak kơtơih pơ̆k tơ noh.JôelSƠ̆P HLA BƠARJÔELBơngai chihJôelChih layơKơplah 835-796 A.K.Đei chih roi kơ bơngaiJôelSơ̆p 'nâu đei 3 chăl păng 73 trong.Roi tơbătJôel 'bok khan lê̆ adrol đe ưh kơ gan băt kơ sư lơ păng hơđăl, lei ră mă rŏ lăng sư
         arih chăl Batư pơgơ̆r lăm jơhnơr mă pơđăm dah mă puăn Adrol Kơ Kră Yang Yêsu.Jôel 'bok khan lê̆ adrol roi pơdah gah tơdrong truh đei lep pơrăm 'ba hơ'bo păng phang-ang
         tơ dêh char Philistin, đơ̆ng đei tơdrong truh 'nâu sư 'bôh tơdra Năr Kră Yang, 'nâu
         năr mă Kră Yang wă phak lu bơngai sơngah 'maih blah plơ̆ Kră Yang. Jôel 'bok khan
         lê̆ adrol pơtơm bơtho kon pơlei tơbral, păng roi tơbăt nơ̆r pơkă Kră Yang wă ăn tơdrong
         pŭn hiôk păng wă tơiung pơjing ming kon pơlei Kră Yang. Kŭm đei chih lăm sơ̆p hla
         bơar Jôel khan lê̆ adrol 'nâu Kră Yang pơkă wă Yang Bơhngol 'Lơ̆ng kơ kon pơlei Sư
         kơ rim 'nu bơngai drŏ-nglo drŏ-kăn kră 'lơ̆p 'lŏ.Kơ̆l Tơm1. Đei tơdrong lep (lep tung-nut) hek sa 'ba hơ'bo 1:1-2:172. Nơ̆r pơkă wă pơjing ming 2:18-273. Năr Kră Yang 2:28-3:21

Tơdrong lep păr truh11 'Nâu nơ̆r Kră Yang khan kơ Jôel, kon drŏ-nglo Pêthuel:2 Ơ lu bơngai kră mơ̆ng bĕ nơ̆r âu! Đĭ-đăng lu iĕm jing kon pơlei pơla lăm teh đak âu,
         mơ̆ng bĕ!Hăm tam đei tơdrong truh thoi noh lăm chăl lu iĕm, dah lăm chăl 'bok lu iĕm ưh?3 Ră roi bĕ tơdrong âu kơ lu kon sâu iĕm, na kon sâu iĕm gô roi kơ kon sâu lu sư, na
         kon sâu lu sư kư̆m roi kơ adrĕch adrung kon sâu lu sư đơ̆ng rŏng.4 Lu kiơ lep tih sa mă oei lê̆, lep 'ba sa;kiơ mă lep 'ba sa oei đei, lep iĕ sa,kiơ mă lep iĕ sa oei đei, lep tung-nut sa pơđĭ.5 Ơ lu bơngai juăt kơ suai, iung bĕ păng nhơ̆m hmoi!Ơ đĭ-đăng lu bơngai juăt kơ et sik athei sơ'ngon bĕ, yua kơ sik hơmu 'ngam đe pleh
         đơ̆ng 'bơ̆r iĕm boih!6 Đei adrĕch pran păng lơ; năm blah boih hăm teh đak Inh;hơnĕnh lu sư nhen hơnĕnh dăm-brang, păng tơ'ngam lu sư nhen tơ'ngam dăm-brang akăn.Lu sư kăp pơrăm bơih tơm hơmu Inh, păng kăp lŏng tơpăk bơih 'long hơra Inh.7 Lu sư kăp pơrăm bơih tơm 'long hơmu Inh, sư kăp tơpăk bơih tơm 'long hơra Inh.Sư lŏng lê̆ kơđoh sư, na pơrăm lê̆ dơng, truh dơng sư jing kok.8 Lu iĕm athei nhơ̆m hmoi bĕ thoi minh 'nu adruh 'lơ̆ng hrŭk ao 'bi oei nhơ̆m kơ klo
         sư mă iŏk đơ̆ng 'lơ̆p lôch boih!9 Tơmam soi pơyơ̆r huch, tơmam soi phe 'ba ưh pă đei boih lăm hnam Kră Yang; lu 'bok
         soi bơ̆jang soi kơ Kră Yang oei ơh sơ'ngon.10 Chŭn mir đĭ lê̆ bri, teh choh kư̆m pă lăng,yua kơ 'ba đĭ răm, sik 'nao đĭ bơih, đak rơmă đĭ pă đei.11 Ơ lu bơngai choh mir, hơwơ̆l hơwang;ơ lu bơngai pơm mir hơmu, nhơ̆m hmoi bĕ, yua kơ 'ba păng 'ba tơ'bâu, đĭ hiong, ưh
         pă đei kĕch pă đei yuă.12 Tơm hơmu đĭ jô, tơm hơra đĭ kro,tơm 'long gărnăt, 'long gol, dôm tơnơm 'long tơ mir đĭ jô kro boih; tơdrong chơt hiôk
         kon bơngai đĭ hiong boih.Athei tơbral13 Ơ lu 'bok soi, hrŭk bĕ ao 'bi na nhơ̆m hmoi. Ơ lu bơngai mă bơ̆jang 'bơ̆t chơnang
         soi, nhơ̆m hmoi bĕ. Ơ lu bơngai mă jang kơ Kră Yang 'Bok Kei-Dei, hrŭk hơbĕn ao 'bi
         hiah na tep om prăt măng,yua kơ tơmam soi phe 'ba, păng tơmam soi huch pă đei bơih lăm hnam Kră Yang 'Bok Kei-Dei
         lu iĕm!14 Hơmet bĕ kơ tơdrong ơ̆t kơ por, krao akŭm tơpôl lơ.Akŭm bĕ lu kră păng đĭ-đăng lu kon pơlei pơla lăm teh đak năm tơ hnam Kră Yang 'Bok
         Kei-Dei lu iĕm, păng krao apinh bĕ Kră Yang!15 Răm-'băm tơpă yua kơ năr noh! Năr Kră Yang wă phak wă jê̆ boih! Năr noh truh hăm tơdrong
         pơrăm đơ̆ng Kră Yang Mơsêh Mơyang.16 Tơmam sa pơtôch boih đơ̆ng anăp lu bơ̆n, păng tơdrong chơt hiôk 'nă hal 'Bok Kei-Dei
         lu bơ̆n tôch boih đơ̆ng hnam Sư, hăm trŏ?17 Găr adrĕch đĭ jô bơih tơ lăm kơnglat teh; pơk mong adrĕch đĭ djuơh, yua kơ 'ba đĭ
         ưh pă đei bơih.18 To, lu kon sem dơrong đĭ ôr hơrum dêh! To khŭl rơmo đĭ hơwơ̆l hơwang,yua kơ sư pă đei 'nhĕt sa boih! Lu khŭl triu kư̆m pơmat-tat.19 Ơ Kră Yang, Ih bơih mă inh krao apinh, yua kơ ŭnh sa đĭ boih lu 'nhĕt lăm tơmăn glă,
         pla ŭnh sa đĭ boih lu 'long tơ lăm bri!20 Tơpă, lu sem bri oei lăm tơmăn kư̆m krao ôr tơ Ih yua kơ đĭ-đăng thong đak đĭ hrơ̆,
         păng ŭnh sa lê̆ đĭ bơih lu 'nhĕt lăm tơmăn glă.

Năr Kră Yang wă jê̆ boih21 Hlôm bĕ keng tơ lăm pơlei Siôn, hlôm tơgiĕp krao bĕ wă kơ đe kơchăng tơ kông rơgoh
         Inh!Đĭ-đăng kon pơlei hli tơtơ̆ bĕ, yua kơ wă jê̆ truh năr Kră Yang wă phak. Tơpă năr
         Kră Yang wă jê̆ truh.2 Wă khan năr măng klăm măng mu gueo, năr hơmơ̆l găm păng tŭk hơ'bơ̆l gom kông.Đei minh adrĕch adrung tih păng pran kơtang truh thoi hơdah pơgê hrôih pơchrang jơ̆p
         kơpal kông.Đơ̆ng sơ̆ tam biơh đei, mă truh tơ ning-mônh kư̆m ưh kơ đei lu adrĕch bơngai thoi
         lu sư noh.3 Ŭnh sa tơ anăp lu sư, đei ŭnh sa tơ rŏng lu sư, đei pla ŭnh sa pơgoh.Adrol kơ sư teh đak âu thoi pơgar Êđen, truh đơ̆ng rŏng kơ sư weh teh đak noh jing
         juơ juŏ, păng ưh kơ đei kiơ gơh klĕnh đơ̆ng lu sư ôh.4 Đe 'bôh lu sư hơbŏ thoi lu aseh, păng lu sư kơdâu thoi bơngai hao aseh năm tơblah.5 Lu sư pơplŏng truh tơ wĕch kông, thoi noh kơtơ̆ng thoi re gre aseh,kơtơ̆ng thoi pla ŭnh sa hơnong 'ba; noh thoi minh khŭl linh tih pran kơtang, săp pơrĕng
         wă năm tơblah.6 Kơplah 'bôh lu sư, kon pơlei tă kơ ơh sơ'ngon, đĭ-đăng tă kơ hli ngăl hơ'brơ̆p hơ'brônh,
         kơ muh măt.7 Lu sư kơdâu tơpăt anăp thoi bơngai năm tơblah pran;lu sư hao dur pơlei thoi lu linh tơblah; rim 'nu lu sư năm tơ anăp, lu sư năm ưh kơ
         đei weh ôh đơ̆ng trong khŭl sư.8 Lu sư yak năm huay kơ hơtŭt băl, yak kiơ̆ tơklă anăp kơdih kơdih,lu sư kơdâu rok trong anih đei tak hơlă ưh kơ đei lê̆ trong sư kơdih.9 Lu sư yak trong tơklă pơlei tih, kơdâu rok kơpal dur, mơ̆t tơ lăm hnam, mơ̆t trong
         'măng-'mŏk thoi lu đe tơtông.10 Teh đak tơdrŏ 'bơ̆t anăp lu sư, plĕnh kư̆m pơpơ̆, măt 'năr măt khei jing măng mu,
         lu sơnglŏng ưh pă pơchrang hơdah dơ̆ng.11 Kră Yang pơma re thoi grơ̆m glaih 'bơ̆t anăp lu linh Sư;lu linh Sư lơ dêh, ưh kơ gơh jô̆. Lu linh pơm kiơ̆ pơsĭt nơ̆r Sư, tơtă jing pran kơtang.Tơpă năr Kră Yang wă phak tih dêh păng hli krưp, bu kĕ dơ̆ng lăm năr noh?Krao athei tơbral12 Mă-lei Kră Yang khan:“Dang ei iĕm athei wih brŏk tơ Inh, hăm đĭ jơhngơ̆m lu iĕm, hăm tơdrong ơ̆t por, hăm
         tơdrong ơh sơ'ngon nhơ̆m hmoi.13 Hek bĕ jơhngơ̆m lu iĕm, 'nĕ kơ hek hơbĕn ao lu iĕm.”Wih brŏk bĕ tơ Kră Yang 'Bok Kei-Dei lu iĕm, yua kơ Sư iơ̆m dim,păng băt mơnat hiơ̆ kơ hil, păng 'bĕnh kơ tơdrong 'mêm mơnat, păng Sư băt tơplih huay
         pă pơrăm.14 Bu băt lê̆ adrol, rŏ lăng sư gô tơplih tơdrong tơchĕng, oei lê̆ pŭn hiôk kơ bơ̆n,
         wă khan ăn kơ bơ̆n oei gơh soi pơyơ̆r phe 'ba păng pơyơ̆r tơmam soi huch sa ăn kơ
         Kră Yang 'Bok Kei-Dei lu bơ̆n.15 Hlôm bĕ keng lăm pơlei Siôn; athei hơmet pơkă ơ̆t kơ sŏng sa, krao akŭm tơpôl lơ!16 Krao akŭm bĕ kon pơlei pơla, pơm rơgoh bĕ lu khŭl bơngai akŭm.Athei krao lu kră pơlei năm tơ noh, athei akŭm lu hơ'lơ̆p, păng lu nge mă oei mŏm!Ăn klo hle sư lĕch bĕ đơ̆ng anih 'bĭch sư, păng ăn akăn hơlai 'nao sư lĕch bĕ đơ̆ng
         anih sư.17 Lu 'bok soi mă bơ̆jang kơ Kră Yang, nhơ̆m bĕ 'bơ̆t kơđeng cheng truh tơ chơnang soi,
         păng khan bĕ thoi âu:“Ơ Kră Yang, apinh Ih 'mêm mơnat kơ kon pơlei pơla Ih, păng 'nĕ ăn lu bơngai dêh đe
         pơ'brơh kơ kon pơlei pơla Ih,păng 'nĕ ăn kơ đe pơma khan thoi âu: ‘Tơ yơ Kră Yang 'Bok Kei-Dei lu sư?’ ”Tơdrong mơnat ăn Kră Yang 'Bok Kei-DeiĐơ̆ng 2:18 truh 318 Na Kră Yang gar teh đak Sư păng 'mêm mơnat kơ kon pơlei pơla Sư.19 Kră Yang đei tơl tơwih kơ kon pơlei Sư: 'Nâu Inh gô ăn kơ iĕm 'ba, sik 'nao, đak rơmă,
         iĕm gô phĭ jơnap.Inh pă ăn kơ lu iĕm mơlâu kơ đe dơ̆ng tơ lăm lu kon pơlei đe.20 Inh gô puh tơweh lu sư mă đơ̆ng gah yă-nơ̆m weh ataih đơ̆ng lu iĕm, păng puh tơmơ̆t
         lu sư tơ lăm teh hrĕng kro, păng tơ bri brah,puh lê̆ lu sư mă yak adrol huŏng tơ lăm đak dơsĭ gah hơlĕch, păng lu linh đơ̆ng rŏng
         huŏng tơ lăm dơsĭ gah bơmơ̆t.'Bâu ôm păng 'bâu khach lu sư yuh đông jơ̆p-jang, yua kơ Kră Yang đei pơm boih tơdrong
         mơsêh tih.21 Ơ teh đak, 'nĕ kơ hli ôh, chơt hiôk 'nă hal bĕ, yua kơ Kră Yang đei pơm boih tơdrong
         mơsêh tih.22 Ơ lu kon sem brem lăm bri brah, 'nĕ pă hli, yua kơ 'nhĕt lăm bri noh bluh tơmơ̆ng
         boih,'long đei plei, tơm 'long hơra đei plei păng tơm hơmu plei trem ngăl boih.23 Ơ lu kon pơlei Siôn, chơt hiôk bĕ 'nă hal bĕ lăm Kră Yang 'Bok Kei-Dei lu iĕm,yua kơ Sư ăn tơdrong tơpăt jur thoi 'mi jruh lăm bơyan, ăn 'mi hrôih lăm bơyan blŭng-a
         păng ăn 'mi klui lăm bơyan tuch-luch thoi adrol sơ̆.24 Dôm lu anih preh 'ba gô 'bĕnh kơ 'ba. Dôm lu kơthŭng gô blai kơ sik hơmu păng 'bĕnh
         kơ đak rơmă ôliwơ.25 Inh gô mong ăn kơ lu iĕm đêl dôm sơnăm đĭ kơ lu lep sa,lu lep tih, lep 'ba, lep iĕ lep tung-nut khŭl linh Inh lơ mă Inh đei wơh truh tơ iĕm.26 Lu iĕm gô phĭ jơnap sŏng sa rơkah rơkai, na lu iĕm gô bơnê ư-ang kơ Anăn Inh Kră Yang
         'Bok Kei-Dei iĕm,Tơ'ngla mă đei ăn kơ lu iĕm dôm tơdrong hlĭch chrơp. Đơ̆ng âu tơ anăp kon pơlei Inh
         đe ưh pă wă pơjăm dơ̆ng.27 Kơplah noh lu iĕm gô băt kơ Inh oei hơdai hăm lu iĕm bơngai Isơrael, băt kơ Inh jing
         Kră Yang 'Bok Kei-Dei lu iĕm, ưh kơ đei bu nai;Đơ̆ng âu tơ anăp kon pơlei Inh đe huay pă pơ'brơh dơ̆ng.28 Năr ei kơnh Inh gô tuh ăn Yang Bơhngol 'Lơ̆ng Inh kơ đĭ-đăng kon bơngai. Lu kon drŏ-nglo
         kon drŏ-kăn gô pơma khan lê̆ adrol;dôm lu kră iĕm gô hơpo 'bôh, păng dôm lu kon hơ'lơ̆p iĕm gô 'bôh tơdrong tơ'bôh đơ̆ng
         Kră Yang.29 Lăm năr noh mă dôm lu đĭch đam drŏ-nglo drŏ-kăn, Inh kư̆m gô tuh ăn Yang Bơhngol 'Lơ̆ng
         Inh.30 Inh gô tơ'bôh ăn dôm tơdrong hlĭch chrơp tơ kơpal plĕnh ti păng kơpal teh đak âu,
         noh wă khan ŭnh, pham, păng lu jrăng 'nhui ŭnh.31 Măt 'năr gô măng mu, măt khei gô jing thoi pham, adrol kơ năr krưp tih Kră Yang truh.32 Na bu krao hơpơi kơ Kră Yang gô klaih, Kră Yang đei khan,tơ kông Siôn păng lăm pơlei Jêrusalem, gô đei lu bơngai kơdâu ôn klaih bơih, lu bơngai
         mă Kră Yang gô krao iŏk.

Tơdrong sek tơlang kơ lu dêh char31 'Nâu, lăm chăl noh, lăp năr noh 'bơ̆t năr Inh gô ăn dơ̆ng tơdrong pŭn hiôk kơ lu bơngai
         Juđa păng pơlei Jêrusalem, 2 Inh gô akŭm đĭ-đăng lu bơngai đơ̆ng jơ̆p kơ dêh char păng ba lu sư năm jur tơ lăm
         thŭng Jêhôsaphat. Tơ noh, Inh gô sek tơlang lu sư, gah lu kon pơlei pơla Inh, lu bơngai
         Isơrael bơih jing tơmam Inh, yua kơ lu sư pơpuh lu kon pơlei pơla Inh tơ jơ̆p-jang
         kơ dêh char păng pĕng iŏk teh đak Inh, 3 hlang lăng tĕch kon pơlei pơla Inh, tơplih kon drŏ-nglo iŏk drŏ-kăn đi păng tĕch kon
         drŏ-kăn răt tơdrô wă et suai.4 Ơ pơlei Tirơ păng pơlei Siđôn păng đĭ tơring Philistin, lu iĕm đei tơdrong kiơ păng
         Inh? Lu iĕm wă blah plơ̆ Inh hă? Tơdah lu iĕm blah plơ̆ Inh, Inh gô ăn tơdrong iĕm
         blah plơ̆ Inh wih plơ̆ tĕnh hloi tơ kơ̆l lu iĕm, 5 yua kơ lu iĕm đei iŏk boih hu păng maih Inh, chĕp ba boih dôm tơmam gĭt đơ̆ng Inh
         na tah tơ lăm hnam yang lu iĕm. 6 Lu iĕm tĕch boih kon sâu Juđa păng kon sâu Isơrael kơ lu bơngai Grĕk, wă kơ chông
         anhăk lu sư ataih đơ̆ng anih hnam lu sư.7 Dang ei Inh gô pơtrŭt lu sư iung brŏk đơ̆ng anih mă lu iĕm đei tĕch lu sư păng Inh
         gô pơdrâu tơwih tơdrong kơnê̆ tơ kơ̆l lu iĕm kơdih. 8 Inh gô tĕch kon drŏ-nglo drŏ-kăn iĕm tơ lăm ti kon sâu Juđa, kon sâu Juđa gô tĕch
         lu sư tơ bơngai Sabean, mă adrĕch bơngai oei ataih dêh; Kră Yang đei khan bơih thoi
         noh.9 Ră roi bĕ tơdrong âu jơ̆p kơ teh đak đe. Hơmet bĕ tơdrong tơblah,pơdrŭt jơhngơ̆m lu linh pran kơtang iung blah. Ăn kơ đĭ-đăng lu linh gơh tơblah năm
         tơ anăp bĕ, ăn kơ lu sư blah!10 Iŏk bĕ pla 'nhik pơm đao gưm, iŏk săng kô pơm tơbăk.Lu bơngai tơrăn athei khan bĕ thoi âu: ‘Inh âu pran kơtang!’11 Năm mă tĕnh bĕ ơ đĭ-đăng lu iĕm, lu mă teh đak jum dăr, lu iĕm athei akŭm băl bĕ tơ
         noh. Ơ Kră Yang, apinh Ih krao wơh lu bơngai pran kơtang Ih jur tơ noh!12 Ơ lu teh đak iung bĕ, jur tơ thŭng Jêhôsaphat, yua kơ tơ noh Inh wă sek tơlang kơ
         đĭ-đăng lu adrĕch adrung jum dăr.13 Iŏk săng kô yuă bĕ, yua kơ 'ba đum boih. Năm juă bĕ, yua kơ anih hmĕt đak hơmu 'bĕnh
         bơih;lăm kơthŭng 'bĕnh blai, yua kơ tơdrong kơnê̆ lu sư tih dêh boih.14 Khŭl tơpôl lơlang, khŭl tơpôl lơlap, tơ lăm thŭng tơdrong sek tơlang,yua kơ năr Kră Yang jê̆ truh bơih tơ lăm thŭng tơdrong sek tơlang.15 Măt 'năr măt khei jing măng mu, lu sơnglŏng pă hơdah dơ̆ng.16 Kră Yang ôr gơhuh đơ̆ng pơlei Siôn, Sư ôr pơret thoi grơ̆m glaih đơ̆ng Jêrusalem.
         Tơ kơpal plĕnh tơ ala teh pơpơ̆ tơdrŏ ngăl, mă-lei Sư bơih anih kon pơlei pơla Sư
         kơ'nơp gơnang, jing minh kơđông kơjăp kơ lu kon sâu Isơrael.17 Kơplah noh na lu iĕm gô băt Inh boih Kră Yang 'Bok Kei-Dei lu iĕm, oei tơ kông Siôn,
         noh kông rơgoh Inh.Pơlei Jêrusalem jing 'lơ̆ng rơgoh, păng lu bơngai tơmoi ưh pă năm yak trong noh dơ̆ng.Tơdrong pơkă wă ăn pŭn hiôk kơ kon pơlei 'Bok Kei-Dei18 Lăm năr noh, lu kông gô lĕch ro đak sik 'ngam, đak toh ro lĕch đơ̆ng lu bŏl kông groi,tơ rim thong đak Juđa gô đei đak ro.Minh pôm tu đak gô lĕch đơ̆ng hnam Kră Yang păng ro ruh tơ lăm thŭng hrĕng Sitim.19 Dêh Êyiptơ gô jing bri juơ, Eđôm kư̆m gô jing bri rơwơ̆ng,yua kơ lu sư pơm kơnê̆ kơ lu kon sâu Juđa, păng đei pơlôch tơlĕch pham lu bơngai tơpăt
         lăm teh đak Juđa.20 Mă-lei Juđa oei oei ling-lang, Jêrusalem gô oei ling-lang đơ̆ng jơhnơr âu truh tơ
         jơhnơr nai.21 Inh gô iung kơting pham lu sư mă Inh ưh tam mă iung kơting; yua kơ Kră Yang oei lăm
         kông Siôn.AmôtSƠ̆P HLA BƠARAMÔTBơngai chihAmôtChih layơKơplah 760-750 A.K, kơplah chăl Jêrôbôam II pơm pơtao Isơrael păng Usia (Asaria) pơm
         pơtao Juđa.Đei chih roi kơ lu bơngaiAmôt, Amsia, Jêrôbôam II.Sơ̆p 'nâu đei 9 chăl păng 146 trong.Roi tơbătAmôt 'bok khan lê̆ adrol sư đơ̆ng dêh char Juđa oei gah gơal mă-lei bơtho khan lê̆
         adrol tơ dêh char pơtao gah yă-nơ̆m, noh Isơrael; kơplah lăm chăl jơhnơr mă tơhngam
         Adrol Kơ Kră Yang Yêsu. Kơplah 'nâu dêh char teh đak rơngei hiôk-hian ưh kơ đei tơblah
         wang, lăm tơdrong lui rơngei rai tŏk. Mă-lei Amôt 'bôh tơdrong ưh kơ hơnơ̆ng teh đak
         mơdrŏng pơgŏ pơđep teh đak dơnuh. Tơdrong lui chă pơm gah 'nguaih; tơdrong hiôk-hian
         sư chă pơm. Amôt 'bok khan lê̆ adrol nuih chă bơtho khan Kră Yang gô phak dêh char
         Isơrael. Sư krao pơtơm kon pơlei athei pơm băl mă tơpăt lăm tơdrong jang sa wă kơ
         Kră Yang mơnat kơ lu bơngai mă oei arih lăm teh đak.Kơ̆l Tơm1. Đei sek tơlang kơ lu kon pơlei tăp dăr 1:1-2:52. Sek tơlang kơ dêh char Isơrael 2:6-6:143. Pơđăm tơdrong tơ'bôh 7:1-9:14

Tơdrong 'Bok Kei-Dei sek tơlang Isơrael păng lu dêh char jê̆ kiơ̆ eiĐơ̆ng chăl 1-211 Nơ̆r Amôs bơngai wei triu oei tơ pơlei Thekoa; noh nơ̆r mă Kră Yang đei tơ'bôh tơblang
         ăn kơ sư gah lu bơngai Isơrael 'bar sơnăm adrol kơ teh tơdrŏ. Noh lăm chăl Usia pơm
         pơtao đe Juđa păng lăm chăl Jêrôbôam, kon drŏ-nglo Jêhôas, pơm pơtao đe Isơrael.2 Amôs khan: Kră Yang gô krao ôr đơ̆ng Siôn. Sư gô ôr pơret nơ̆r sư đơ̆ng Jêrusalem.
         Dôm lu 'nhĕt 'nhot bơngai wei triu kro jô păng tơ kơ̆l Kông Karmel 'long pơgê kư̆m
         jô kro mơ̆n.3 Kră Yang khan: Yua kơ đơ̆ng kon pơlei Đamas rai pơm yoch pơm yoch hloh kơ adrol, thoi
         ei na Inh ưh kơ lê̆ ôh wă phak lu sư. Yua kơ lu sư pơjuă dêh char Gileat thoi đe preh
         'ba păng kơmăi mam, 4 Inh gô ăn ŭnh truh tơ lăm hnam Hasael, wă soh pơrăm kơđông kơjăp Ben Hadat. 5 Inh gô gơ̆ lê̆ 'long chơkăl 'măng jang pơlei Đamas, Inh gô pơrăm lu kon pơlei oei
         lăm thŭng Awen păng bơngai mă chĕp 'long jra pơtao sư tơ dêh Bet Eđen; gah kon pơlei
         Siri gô năm pơm bơnă tơ tơring Kir, Kră Yang khan thoi noh.6 Kră Yang khan: Yua kơ đơ̆ng kon pơlei Gasa rai pơm yoch pơm yoch kơnê̆ hloh kơ adrol,
         na Inh ưh kơ lê̆ ôh wă phak lu sư; yua kơ lu sư rôp ba đĭ-đăng kon pơlei năm pơm bơnă
         păng jao lu sư kơ bơngai Eđôm, 7 Inh gô ăn ŭnh truh tơ kơpal dur pơlei Gasa, ŭnh gô sa pơrăm lu kơđông sư kơjăp. 8 Inh gô pơrăm kon pơlei oei lăm pơlei Asdôt păng bơngai chĕp 'long jra pơtao sư tơ
         pơlei Askalon. Inh gô yơ̆r ti Inh blah pơlei Ekrôn; păng lu bơngai Philistin mă oei
         klaih gô lôch, Kră Yang khan thoi noh.9 Kră Yang khan: Yua kơ đơ̆ng kon pơlei Tirơ pơm yoch rai kơnê̆ hloh kơ adrol, thoi
         ei na Inh ưh kơ lê̆ ôh wă phak lu sư; yua kơ lu sư jao boih đĭ-đăng kon pơlei kơ kon
         pơlei Eđôm, ưh pă 'blŏk kơ tơdrong pơgơ̆p băl tơduă 'nhŏng oh. 10 Inh gô ăn ŭnh truh tơ kơpal dur pơlei Tirơ, sư gô sa pơrăm dôm kơđông kơjăp sư.11 Kră Yang khan: Yua kơ đơ̆ng kon pơlei Eđôm rai pơm kơnê̆ hloh kơ adrol, thoi ei na
         Inh ưh kơ lê̆ ôh wă phak lu sư. Yua kơ lu sư đei chĕp đao druh 'moi lu 'nhŏng oh sư
         kơdih, ưh pă đei jơhngơ̆m băt mơnat, tơdrong hil blĕk lu sư kăp hek băl, pă pơdơh
         mong tơdrong blĕk ling-lang, 12 Inh gô ăn ŭnh truh tơ pơlei Têman, sư gô sa pơđĭ lu kơđông kơjăp Bôsra.13 Kră Yang khan: Yua kơ đơ̆ng kon sâu Ammôn rai pơm yoch hloh kơ adrol ki, thoi ei na
         Inh ưh kơ lê̆ ôh wă phak lu sư; yua kơ lu sư đei raih boih klak drŏ-kăn oei anăp,
         lăm char Gileat, wă kơ rĭ hơdral lu sư rai să. 14 Inh gô iŏk ŭnh soh dur pơlei Raba, sư gô sa lê̆ kơđông kơjăp lu sư, đe ôr tơkĕch lăm
         năr tơblah wang, thoi phŭt huơ̆r lăm năr hơbŭt hơbang. 15 Pơtao păng lu yŏng sư gô pơm bơnă hơdai, Kră Yang khan thoi noh.

Nơ̆r khan lê̆ adrol gah tơdrong truh kơ Môap, Juđa păng Isơrael21 Kră Yang khan: Yua kơ đơ̆ng kon pơlei Môap pơm yoch rai hloh kơ adrol, thoi ei na
         inh ưh kơ lê̆ ôh wă phak lu sư; yua kơ sư đei soh boih kơting pơtao char Eđôm wă pơm
         chŭr. 2 Inh gô ăn ŭnh truh tơ dêh Môap, sư gô sa lu kơđông kơjăp Kêriôt. Kon pơlei Môap gô
         lôch, kơplah đe ôr tơjrông tơjrang păng hlôm keng. 3 Inh gô pơrăm lê̆ lu 'bok sek tơlang lu sư păng pơlôch đĭ kră yŏng pơgơ̆r lu sư hơdai
         hăm sư, Kră Yang khan thoi noh.4 Kră Yang khan: Yua kơ đơ̆ng kon pơlei Juđa rai pơm yoch hloh kơ adrol, na inh ưh kơ
         lê̆ ôh wă phak lu sư; Yua kơ lu sư achăng lê̆ boih khôi juăt Kră Yang păng ưh pă pơm
         kiơ̆ dôm nơ̆r Sư tơtă, dôm lu yang hơlĕnh pơdăr mă đơ̆ng 'bok yă lu sư kiơ̆, pơm kơ
         lu sư wơ̆l jrok. 5 Inh gô ăn ŭnh truh tơ dêh Juđa, sư gô sa pơđĭ dôm kơđông kơjăp Jêrusalem.6 Kră Yang khan: Yua kơ đơ̆ng kon pơlei Isơrael rai pơm yoch hloh kơ adrol, na inh ưh
         kơ lê̆ ôh wă phak lu sư, yua kơ lu sư tĕch boih lu bơngai tơpăt yua kơ jên păng tĕch
         lu bơngai dơnuh hin yua kơ hơgrop chơkhŏ chuă. 7 Lu sư pơjuă lê̆ kơ̆l lu bơngai dơnuh hin tơ teh păng pơm kơ trong lu bơngai iơ̆m dim
         đŏng đĕo. 'Bă kon kư̆m ngôi kư̆ kă hăm minh 'nu drŏ-kăn, thoi noh pơm pơ'mê̆ kơ anăn
         'lơ̆ng rơgoh Inh. 8 Lu sư 'bĭch jê̆ tơ chơnang soi, kơpal ao tai đe iŏk boih wă pơm tơmam pơkơ̆ng păng
         iŏk huch sa sik đêl đe duh tơ hnam yang sư.9 Mă-lei ră, inh pơrăm boih bơngai Amôrit 'bơ̆t anăp lu sư, khŭl bơngai mă tih kơjung
         dang 'long Sêđar păng pran thoi tơm 'long kôih. Inh pơrăm boih lu plei sư kơpal păng
         rơh lu sư tơ ala sŭng. 10 Inh kư̆m chông iĕm lĕch đơ̆ng dêh Êyiptơ păng chông ba lu iĕm kơplah puăn-jĭt sơnăm
         lăm char glă wă ăn kơ lu iĕm đei teh jang sa đơ̆ng bơngai Amôrit.11 Inh đei pơjing tơiung lu bơngai khan lê̆ adrol lăm lu kon pơlei iĕm păng pơjing dôm
         lu bơngai Nasiril lăm lu kon tơdăm iĕm. Kră Yang khan: Ơ kon sâu Isơrael, hăm trŏ
         thoi ei? 12 Mă-lei lu iĕm ăn pơgŏ boih lu bơngai Nasiril huch sik păng khă lu bơngai khan lê̆
         adrol: Lê̆ pă khan lê̆ adrol! 13 Inh gô kơtĭt lu iĕm kơtă anih lu iĕm kư̆m thoi gre chơ 'ba 'bĕnh kơtĭt juă tơ teh.
         14 Lu bơngai kơdâu kuăng ưh kơ gơh kơdâu klĕnh ôh, lu bơngai pran kơtang kư̆m gô pă kĕ
         mơ̆n păng lu bơngai nuih kư̆m ưh pă gơh pơklaih akâu sư kơdih. 15 Lu bơngai chĕp hră kư̆m đĭ ưh pă kĕ đơ̆ng; lu bơngai đei jơ̆ng hơbĕch hơbal kư̆m pă
         gơh weh, lu bơngai hao aseh kư̆m pă gơh pơklaih akâu sư kơdih, 16 Păng lu bơngai nuih hloh lăm lu bơngai pran kơtang gô kơdâu akâu hoh lăm năr noh,
         Kră Yang khan thoi noh.

Nơ̆r khan lê̆ adrol wă blah IsơraelĐơ̆ng chăl 3-631 Ơ lu kon sâu Isơrael, mơ̆ng bĕ nơ̆r âu, 'nâu boih nơ̆r đơ̆ng Kră Yang khan wă blah
         lu iĕm, wă tơblah hăm đĭ-đăng lu adrĕch adrung mă inh đei chông anhăk đơ̆ng dêh Êyiptơ.
         2 Lăp minh adrĕch adrung lu iĕm đĕch lăm teh đak âu Inh băt lei na inh gô bơtho pơjĭ
         yua kơ tơdrong kơnê̆ iĕm pơm.3 Tơdah 'bar 'nu ưh kơ lăp đon băl, lei bre sư hăm gơh yak minh pôm trong? 4 Hăm trŏ dăm-brang ôr lăm bri, tơdah sư ưh kơ đei rôp sa sem kiơ? Dah dăm-brang ưh
         kơ đei rôp sa kiơ hăm trŏ sư ôr đơ̆ng lăm trôm anih sư. 5 Sem păr tơdah ưh kơ đei hơđong đăk tơ teh wă rôp sư, na sư hăm 'leh ưh? Tơdah hơ'năk
         ưh kơ đei 'leh kiơ hơnhuăl noh hăm gơh tơgloh đơ̆ng teh ưh? 6 Dah đe hlôm keng lăm pơlei tih, hăm trŏ lu kon pơlei hli? Tơdah Kră Yang ưh kơ đei
         pơm lei hăm đei tơdrong truh kơ pơlei noh ưh? 7 Kŭm thoi noh Kră Yang ưh kơ đei pơm minh tơdrong kiơ, tơdah sư ưh tam mă tơbăt lê̆
         adrol tơdrong hlơp kơ lu đĭch đam sư, lu bơngai khan lê̆ adrol. 8 Kơplah dăm-brang ôr grĕnh, hăm đei bu mă ưh kơ hli? Dah Kră Yang bơtho khan boih hăm
         đei bu ưh kơ khan lê̆ adrol?9 Roi tơbăt bĕ tơ lăm lu kơđông kơjăp Asdôt păng tơ lăm lu kơđông kơjăp lăm dêh Êyiptơ:
         Lu iĕm akŭm băl bĕ tơ kơpal kông lăm char Samari; lăng bĕ đei tơdrong rŭng răng tih
         tơ noh păng đei tơdrong pơm kơnê̆ băl. 10 Kră Yang khan: Lu sư ưh kơ băt pơm tơdrong tơpăt; lu sư tah mong tơmam tơtông tơgar
         lăm kơđông kơjăp lu sư.11 Thoi noh na Kră Yang khan: Lu ayăt gô wang tăp dăr kơ dêh char âu; sư tơpăk lê̆ dur
         iĕm păng pơrăm tơgar iŏk đĭ dôm lu kơđông kơjăp iĕm.12 Kră Yang khan: Thoi lu bơngai wei triu dui pơdŭng iŏk 'bar pah jơ̆ng dah minh pah
         đon đơ̆ng 'bơ̆r dăm-brang, na lu kon sâu Isơrael kư̆m lei-lăi, lu bơngai mă hơ-oei
         tơ kơpal giơng tơ dêh Samari păng kơpal 'bi lơ̆k tơ pơlei Đamas, kư̆m gô gơh dŏng
         pơklaih thoi noh.13 Kră Yang, 'Bok Kei-Dei Tih hloh khan: Mơ̆ng bĕ păng roi tơbăt wă tơblah hăm adrĕch
         adrung Jakôp. 14 Lăm năr mă inh wă phak Isơrael yua kơ tơdrong yoch lu sư; Inh gô pơrăm lu chơnang
         soi tơ pơlei Bethel, dôm lu hơke chơnang soi inh gô chơ̆ng tơhuŏng lê̆ tơ teh. 15 Năr ei kơnh inh gô teh pơrăm hnam bơyan puih păng hnam bơyan phang, lu hnam pơm hăm
         bơla rôih păng dôm lu hnam tih gô răm đĭ, Kră Yang khan thoi noh.
         
            

         
      

   
      
         4
Tơdrong kon pơlei Isơrael ưh kơ tơbral41 Mơ̆ng bĕ ơ lu rơmo akăn dêh Basan, oei tơ kông Samari, iĕm pơjuă lu bơngai dơnuh,
         pơgŏ pơđep lu bơngai hoh kơ đei, khan kơ lu klo iĕm: Chĕp ba sik tơ âu, lu nhôn huch!
         2 Kră Yang mă 'lơ̆ng rơgoh sư pơkă pơsĭt boih khan: 'Nâu, lu năr wă truh kơ lu iĕm,
         đe gô wŏk lê̆ lu iĕm, truh tơ kon pơlei iĕm mă oei klaih đe gô wah iŏk. 3 Lu iĕm gô lĕch trong tơnăr pơchah, rim 'nu lĕch tơpăt anăp kơdih păng đe gô klơ̆m
         lê̆ lu iĕm tơ Harmôn, Kră Yang khan thoi noh.4 Năm bĕ tơ pơlei Bethel, na pơm yoch; năm bĕ tơ pơlei Gilgal, na pơm yoch rai thim
         dơ̆ng! Rim pơgê chĕp ba bĕ tơmam soi lu iĕm păng kư̆ kơtĕch pêng năr pơyơ̆r minh lăm
         mơjĭt đơ̆ng tơmam lu iĕm! 5 Soh bĕ tơmam soi đei 'buih. Roi tơbăt dôm tơmam soi pơyơ̆r hăm jơhngơ̆m hiôk; roi
         pơư bĕ wă kơ bơngai lăm teh đak băt; Ơ kon sâu bơngai Isơrael, lu iĕm oei 'maih wă
         kơ pơm tơdrong noh, Kră Yang khan thoi noh.6 Bê̆ gah inh, inh ăn boih pơngot rơwĕt tơ lăm rim pơlei lu iĕm păng pơm ăn tơpŭng sa
         ưh kơmah, tơ lăm rim anih lu iĕm oei. Mă-lei ră lu iĕm kư̆m ưh kơ wă wih brŏk tơ inh!
         Kră Yang khan thoi noh. 7 Inh kư̆m ưh kơ ăn đak 'mi jur tơ lu iĕm lăm pêng khei adrol kơ bơyan kĕch yuă inh
         ăn boih 'mi tơ pơlei tih 'nâu mă-lei ưh kơ ăn 'mi tơ pơlei tih nai. Chŭn âu đei 'mi
         boih, mă-lei mir to ưh kơ đei 'mi na jô kro đĭ. 8 Thoi noh, bơngai lăm 'bar pêng tŏ pơlei tih năm tơ minh pôm pơlei chă đak wă nhă,
         mă-lei nhă ưh kơ hrăp ôh. Mă-lei lu iĕm kư̆m ưh kơ wă wih brŏk tơ inh 'mơ̆i, Kră Yang
         khan thoi noh.9 Inh yua boih kial tŏ păng hơdrông sa 'ba wă bơtho lu iĕm. Đei lơ mir pơgar 'nhot,
         pơgar hơmu, 'long hơra, 'long ôliwơ lu iĕm đĭ kơ lep sa pơgoh. Mă-lei lu iĕm kư̆m
         ưh kơ wă wih brŏk tơ Inh 'mơ̆i Kră Yang khan thoi noh. 10 Inh đei ăn boih tơdrong jĭ hơpoh truh tơ lu iĕm, kư̆m thoi inh ăn tơ lăm dêh Êyiptơ.
         Inh đei yua đao gưm pơlôch lu kon tơdăm iĕm boih păng lu aseh iĕm inh kư̆m puh pơđĭ.
         Inh đei ăn boih 'bâu ôm đơ̆ng lăm kơđông lu iĕm păr đông tơ muh lu iĕm. Mă-lei lu
         iĕm kư̆m ưh kơ wă wih brŏk tơ inh, Kră Yang khan thoi noh.11 Inh đei pơrăm boih mơ'nah lăm lu iĕm, thoi Kră Yang 'Bok Kei-Dei đei pơrăm pơlei Sôđôm
         păng Gômôrơ, lu iĕm nhen thoi kơ tôch ŭnh sa đe dui iŏk đơ̆ng ŭnh. Mă-lei lu iĕm kư̆m
         ưh kơ wă wih brŏk tơ inh, Kră Yang khan thoi noh.12 Ơ Isơrael, yua kơ thoi noh na 'nâu inh gô pơm kơ ih; Ơ Isơrael. Yua kơ inh gô pơm
         kơ ih thoi noh, na ih athei hơmet bĕ wă tơ'bơ̆p Kră Yang 'Bok Kei-Dei ih.13 Tơpă, sư boih pơjing lu kông păng pơjing kial. Păng roi ăn kơ kon bơngai băt tơdrong
         sư tơchĕng; sư pơm kơ hơdah jing măng mu păng yak năm lăm anih kơjung hloh kơpal teh.
         Anăn sư Kră Yang 'Bok Kei-Dei Tih hloh.

Tơdrong teh đak Isơrael pơchah răm51 Ơ adrĕch Isơrael, mơ̆ng bĕ nơ̆r 'nâu, jơ̆ nơ̆r nhơ̆m hmoi yua kơ lu iĕm. 2 Ơ bơngai adruh hơlai Isơrael pơ̆k huŏng boih, ưh pă kĕ iung dơ̆ng, sư noh đe klơ̆m
         lê̆ boih tơ teh, ưh kơ đei bu tơiung sư. 3 Yua kơ Kră Yang khan: Pơlei ayơ năm minh-rơbâu 'nu linh, oei pă minh-hrĕng 'nu, pơlei
         ayơ năm minh-hrĕng 'nu, oei pă mơjĭt 'nu lăm adrĕch Isơrael klaih.4 Kră Yang khan kơ adrĕch Isơrael: Chă bĕ inh na lu iĕm gô arih. 5 Lê̆ pă chă pơlei Bethel, 'nĕ pă mơ̆t lăm pơlei Gilgal, dah 'nĕ pă năm rok trong pơlei
         Bêrsêba. Yua kơ pơlei Gilgal đe gô puh pơm bơnă đĭ, pơlei Bethel gô jing minh anih
         pơchah pơchek.6 Chơchă bĕ Kră Yang, na lu iĕm gô arih; tơdah ưh Kră Yang gô phak adrĕch Jôsep păng
         pơlei Bethel, thoi ŭnh sa ưh kơ đei bu kĕ pĭt. 7 Lu iĕm, tơplih tơdrong tơpăt na iŏk tơm 'long tăng păng klơ̆m lê̆ tơdrong 'lơ̆ng tơpăt
         tơ teh. 8 Chơchă bĕ Tơ'ngla pơjing kơ sơnglŏng hơdrŭng iĕr păng sơnglŏng gŭt-'năk, na tơplih
         măng mu jing hơdah, 'năr jing măng, Tơ'ngla krao đak đơ̆ng lăm dơsĭ na tuh kơpal teh.
         Anăn Sư Kră Yang. 9 Noh boih Kră Yang Tơ'ngla mă pơm kơ lu bơngai pran kơtang 'bôh 'băi lôch răm hloi,
         tơdrong pơrăm dĭng mah truh tơ lăm kơđông. 10 Lu sư areh kơ lu bơngai ngăl chrih kơ lu sư tơ 'măng jang pơlei păng ưh kơ iă kơ lu
         bơngai pơma tơpăt.11 Yua kơ lu iĕm pơjuă lu bơngai dơnuh răm păng pơgŏ lu sư rai ăn 'ba mi, mă khan lu
         iĕm đei pơm boih lu hnam man păng tơmo iĕm kư̆m ưh kơ gơh oei ôh. Lu iĕm đei pơtăm
         boih pơgar hơmu đei plei 'ngam mă-lei kư̆m ưh kơ đei huch đak sik sư ôh. 12 Yua kơ inh băt boih kơ tơdrong yoch lu iĕm lơ pă băt dang yơ, tơdrong yoch iĕm tih
         dêh, lu iĕm pơmat lu bơngai tơpăt, iŏk sa pơgâm, tơ anih 'măng jang pơlei lu iĕm sơngah
         kơ tơdrong trŏ tơpăt lu bơngai dơnuh hin lăm năr sek tơlang. 13 Yua kơ lăm chăl kơnê̆ dêh yua kơ thoi noh lu bơngai hơgei gô mơ̆ng đĕch; lăm chăl
         thoi âu.14 Chơchă bĕ tơdrong 'lơ̆ng păng 'nĕ pă chă tơdrong kơnê̆, wă kơ lu iĕm đei tơdrong arih,
         na Kră Yang 'Bok Kei-Dei Tih hloh gô oei hơdai iĕm, thoi iĕm đei hơpơi boih. 15 Areh bĕ kơ tơdrong kơnê̆, na 'mêm bĕ kơ tơdrong 'lơ̆ng; pơm pơjing bĕ tơdrong 'lơ̆ng
         tơpăt 'bơ̆t 'măng jang pơlei. Rŏ lăng Kră Yang 'Bok Kei-Dei Tih hloh gô mơnat ăn kơ
         dôm lu bơngai Jôsep mă oei arih.16 Thoi noh na Kră Yang 'Bok Kei-Dei Tih hloh, khan thoi âu: Tơ rim anih lăm pơlei đe
         gô nhơ̆m hmoi: Tơ rim trong đe ôr krao ơu pơmat dêh! Ơu pơmat dêh! Đe gô pơtơm lu
         bơngai choh mir chŭn năm truh tơ anih ơh sơ'ngon păng chă lu bơngai gơh hmoi năm nhơ̆m
         hmoi. 17 Tơ lăm pơgar hơmu gô kơtơ̆ng nơ̆r nhơ̆m hmoi yua kơ inh gô yak tŏk-bŏk iĕm, Kră Yang
         khan thoi noh.18 Răm-'băm dêh kơ lu iĕm mă chang gô năr Kră Yang! Lu iĕm chang gô năr Kră Yang wă pơm
         kiơ? Noh năr măng mu, ưh kơ trŏ năr hơdah ôh. 19 Thoi minh 'nu bơngai kơdâu đơ̆ng dăm-brang mă-lei oei tơ'bơ̆p chơgơu dơ̆ng; dah thoi
         lu đe mơ̆t tơ lăm hnam, hơgơn ti tơ tơnăr, na 'bih choh ti sư. 20 Năr Kră Yang hăm trŏ măng mu, ưh kơ hơdah, noh tơdrong ơh sơ'ngon, măng klăm hăm đei
         hơdah hơdong rang mơnhal deh? 21 Inh areh, inh sơ'ngon kơ năr iĕm pơm kơ̆m giĕng; Inh ưh kơ hiôk gah tơdrong iĕm akŭm
         kơkuh tih noh. 22 Mă khan iĕm pơyơ̆r kơ inh dôm tơmam soi phe 'ba, dah tơmam soi 'buh, inh ưh kơ iŏk
         ôh; Inh ưh kơ wă lăng ôh dôm lu tơmam soi bơnê hăm rơmo bek đơ̆ng lu iĕm. 23 Weh ataih bĕ dôm nơ̆r hơri lu iĕm đơ̆ng inh! Inh ưh kơ 'maih mơ̆ng nơ̆r brŏ-kơni đơ̆ng
         lu iĕm. 24 Kơtrơ̆m jah lê̆ lu tơdrong 'lơ̆ng tơpăt sĭt ro thoi đak păng tơdrong tơpăt kơkhŭr
         thoi đak glung ro ling-lang.25 Ơ adrĕch Isơrael lu iĕm hăm lah pơyơ̆r tơmam soi kơ inh kơplah lăm puăn-jĭt sơnăm
         tơ char glă sơ̆ ưh? 26 Tă tơ, lu iĕm tung hnam bơsŭn pơtao iĕm, bơwei rup yang iĕm man păng yang sơnglŏng
         mă lu iĕm đei man kơdih.27 Yua kơ thoi noh, gô rôp ba lu iĕm jing pơm đĭch tơ pah to pơlei Đamas, Kră Yang khan
         thoi noh, anăn sư Kră Yang 'Bok Kei-Dei Tih hloh.

Tơdrong răm truh kơ lu bơngai chĕp kơ̆l Isơrael61 Răm-'băm dêh kơ lu đe bu mă oei arih sa đei đe ư-ang lăm pơlei Siôn păng lu bơngai
         khan kơ sư oei hiôk-hian tơ kông Samari! Răm-'băm dêh kơ lu đe bu mă yŏng mơng chĕp
         kơ̆l lăm teh đak, mă mônh noh jơ̆ lu adrĕch Isơrael ning-mônh! 2 Năm bĕ tơ pơlei Kalneh păng lăng, yak năm bĕ đơ̆ng noh truh tơ pơlei tih Hamat, jur
         hloi tơ pơlei Gat lu bơngai Philistin. Lu pơlei noh 'lơ̆ng hloh kơ dêh âu hă? Hăm
         trŏ kơ dêh noh să hloh kơ dêh iĕm?3 Lu iĕm pơm kơ năr pơmat khan roi ataih, mă-lei pơm ăn kơ tơdrong kơnê̆ rai jê̆ truh!
         4 Răm-'băm dêh kơ lu bơngai tep tơ giơng bơla păng yon pơdăng jơ̆ng kơpal tang-dŏ iĕm;
         'buh sa lu kon triu mă rơih iŏk đơ̆ng lăm khŭl păng 'bet sa rơmo bek đơ̆ng lăm hơdrong.
         5 Tơpă, lu iĕm hơri nơ̆r kư̆ kă chă pơlăp kiơ̆ kơ brŏ chă pơm brŏ kơdih khan rok thoi
         pơtao Đawit. 6 Lu iĕm huch sik hăm pơnhan mŏng tih, yua pơgang 'bâu phu kăp jên pik tơ akâu wă kơ
         'bâu phu kơdih akâu, ưh pă 'blŏk boih tơdrong truh kơ adrĕch Jôsep! 7 Yua kơ thoi noh đe gô rôp lu iĕm pơm bơnă adrol hloh kơ lu bơngai mă đe đei rôp, lei
         na wă kơ ưh pă kơtơ̆ng boih nơ̆r ôr chơt hiôk lu bơngai noh!8 Kră Yang 'Bok Kei-Dei Tih hloh khan thoi âu: Kră Yang pao anăn Sư kơdih păng pơkă
         khan: Inh areh dêh kơ tơdrong pơang Jakôp păng hil mĭl kơ kơđông kơjăp sư; yua kơ
         thoi noh inh gô jao pơlei tih âu păng dôm lu tơmam lăm noh kơ lu ayăt. 9 Tơdah lăm hnam oei đei pă mơjĭt 'nu, lu sư kư̆m gô lôch pơđĭ. 10 Tơdah minh 'nu lăm adrĕch adrung jê̆ athei soh akâu lôch noh iŏk ba bĕ kơting sư đơ̆ng
         lăm hnam; tơ 'nguaih bơngai noh gô apinh bơngai oei lăm hnam: Hăm pă đei bu oei hơdai
         ih? Sư gô tơl: Ưh pă đei bu boih! Na bơngai kơtum noh khan: 'Nĕ pă pơma 'bơm anăn
         Kră Yang! 11 Yua kơ Kră Yang khan boih, lu hnam tih gô păk hơlŭng răm đĭ, hnam iĕ gô pơchah reng
         'beng.12 Iĕm hăm lah ăn kơ aseh kơdâu kơpal tơmo tih? Đe hăm choh rơmo tơ kơpal tơmo? Mă-lei
         lu iĕm tơplih tơdrong tơpăt jing tơdrong chhŭr nuih păng tơplih plei 'lơ̆ng tơpăt
         jing plei tăng. 13 Lu iĕm bơngai mă chơt hiôk đei blah iŏk pơlei Lôdêbar,a păng khan: Lu nhôn yua jơhngơ̆m
         pran kơdih na đei iŏk boih pơlei Kanaim;b14 Kră Yang Tih Hloh khan: Ơ hnam Isơrael Inh đei ăn boih minh adrĕch adrung iung blah
         iĕm, lu sư gô teh pơjuă lu iĕm, iŏk đơ̆ng trong mơ̆t lăm tơring Hamat dĭng truh tơ
         thong đak Araba

Pêng tơdrong Amôt 'bôhĐơ̆ng chăl 7-971 'Nâu mă tơdrong Kră Yang tơ'bôh ăn kơ inh: Sư pơjing lu lep lăm kơplah 'nhĕt 'nao
         wă bluh dơ̆ng. Đơ̆ng rŏng kơ đe yuă ăn kơ pơtao. 2 Đơ̆ng rŏng kơ lep sa đĭ 'nhĕt lăm teh boih, inh khan: Ơ Kră Yang, inh apinh Ih mơnat
         ăn! Liơ Jakôp gơh kĕ arih? Yua kơ sư tŏ sĕt păng tơrăn dêh. 3 Kră Yang tơplih đon tơchĕng. Kră Yang khan thoi âu: Tơdrong noh huay pă đei truh dơ̆ng.4 Thoi noh Kră Yang tơ'bôh ăn kơ inh: Kră Yang ăn ŭnh truh wă sek tơlang ŭnh noh sa
         jrŭ să, oei sa sơlŭng păng teh đak. 5 Na inh khan: Ơ Kră Yang, inh apinh Ih pơdơh bĕ, liơ Jakôp oei kĕ dơ̆ng, yua kơ tŏ
         sĕt păng tơrăn dêh. Kră Yang tơplih đon. 6 Kră Yang khan: Tơdrong noh huay pă truh dơ̆ng.7 Sư tơ'bôh ăn kơ inh: 'Nâu Kră Yang dơ̆ng kơpal dur mă đei man tơpăt păng ti Sư chĕp
         minh dăng tơlei wă kơ pơtŏ. 8 Kră Yang khan kơ inh dơ̆ng: Ơ Amôs ih 'bôh kiơ? Inh khan: Minh dăng tơlei pơtŏ, na
         Kră Yang khan: 'Nâu Inh gô dăng tơlei pơtŏ hơgăt lăm kon pơlei Isơrael Inh. Inh ưh
         pă 'mêm kơ sư dơ̆ng. 9 Lu anih kơjung Isăk gô juơ, lu anih rơgoh Isơrael gô pơrăm đĭ păng inh gô iŏk đao
         gưm iung blah hnam Jêrôbôam.Amôt păng 'bok soi Amsia10 Klaih kơ noh Amsia, 'bok soi pơlei Bethel, wơh đe năm pơtruh nơ̆r kơ Jêrôbôam pơtao
         Isơrael khan: Amôs sư pơdôr kon pơlei Isơrael wă blah pơm kơnê̆ kơ ih teh đak bơ̆n
         gô hiong răm yua kơ đơ̆ng dôm lu nơ̆r sư. 11 Yua kơ Amôs đei khan boih Jêrôbôam gô lôch kơ đao gưm păng Isơrael sĭt tơpă gô pơm
         bơnă đe gô puh tơweh đơ̆ng teh đak lu sư kơdih!12 Amsia khan kơ Amôs: Ơ bơngai khan lê̆ adrol, weh bĕ đơ̆ng âu, năm tơ lăm teh đak Juđa,
         arih sa păng khan lê̆ adrol tơ noh. 13 Mă-lei 'nĕ pă khan lê̆ adrol tơ pơlei Bethel âu, yua kơ noh anih rơgoh pơtao păng
         noh anih hnam pơtao akŭm kơkuh kơ Kră Yang.14 Amôs tơl Amsia: Inh ưh kơ trŏ bơngai khan lê̆ adrol ôh păng inh kư̆m ưh kơ trŏ kơ
         kon 'bok khan lê̆ adrol mơ̆n; mă-lei inh jing minh 'nu bơngai wei triu păng bơngai
         bơwei hơmet dôm lu 'long hơra bri brah đĕch. 15 Kră Yang iŏk inh đơ̆ng anih wei triu păng khan kơ inh: Ih năm khan lê̆ adrol bĕ kơ
         kon pơlei Isơrael inh. 16 Na mơ̆ng bĕ nơ̆r Kră Yang: Ih khan thoi âu: 'Nĕ khan lê̆ adrol wă blah Isơrael păng
         kư̆m 'nĕ kơ bơtho đe pơm kơnê̆ hăm Isăk. 17 Yua kơ inh khan thoi noh na Kră Yang khan dơ̆ng thoi âu: Akăn ih gô pơm đi tơ lăm
         pơlei tih; kon drŏ-nglo păng kon drŏ-kăn ih gô lôch kơ đao gưm, teh đak ih gô klah
         asong pơtŏ păng tơlei, gah ih, ih gô lôch lăm teh đak 'mê̆-'mach păng Isơrael gô pơm
         đĭch tơ dêh đe.

Tơdrong Amôt 'bôh mă puăn81 'Nâu tơdrong mă Kră Yang tơ'bôh ăn kơ inh. 'Nâu đei minh pôm bai plei 'long bơyan
         puih. 2 Sư khan: Amôs, ih 'bôh kiơ? Inh tơl: Inh 'bôh minh pôm bai plei 'long bơyan puih,
         Kră Yang khan kơ inh dơ̆ng thoi âu: Năr tôch truh boih tơ kon pơlei Isơrael; Inh ưh
         pă 'mêm kơ sư dơ̆ng. 3 Lăm năr noh, dôm lu tơdrong hơri lăm hnam pơtao gô jing nơ̆r nhơ̆m hmoi Kră Yang khan.
         Gô đei lơ akâu bơngai lôch đe gô klơ̆m hŭt lê̆ tơ jơ̆p anih hreh tơthĕng.4 Iĕm mă lu bơngai luăn sa pơjuă bơhlơ̆r lu bơngai dơnuh hin păng pơrăm lu bơngai pơmat-tat
         kơpal teh, mơ̆ng bĕ nơ̆r 'nâu. 5 Lu iĕm khan: Layơ khei 'nao jah đĭ wă kơ bơ̆n gơh tĕch 'ba layơ năr Sa'bat, tôch wă
         kơ lu bơ̆n gô pơih pơk 'ba mi, na bơ̆n tĕch pơhrŏ lê̆ epha na pơthim kơ jên hu rai
         trăp păng bơ̆n kŏng hơlĕnh wă hơlĕnh kơ đe. 6 Wă kơ lu bơ̆n iŏk jên noh na răt iŏk lu bơngai mă pơmat-tat, iŏk minh hơgrop chơkhŏ
         tơplih bơngai dơnuh hin păng tĕch pơđĭ truh tơ lu 'ba mi bo.7 Kră Yang pao anăn sư mă Jakôp ư-ang, na pơkăm pơkă nơ̆r 'nâu: Sĭt inh ưh kơ đei layơ
         hiơt dôm tơdrong mă lu sư đei pơm! 8 Teh đak ưh kơ tơdrŏ hă kơ tơdrong noh, đĭ-đăng lu kon pơlei sư ưh kơ nhơ̆m hmoi hă?
         Đĭ-đăng teh tŏk 'bĕnh blai nhen thoi đak krong Nil sư gô pơpơ̆ păng hrŏ thoi đak krong
         Êyiptơ noh.9 Kră Yang khan: Lăm năr noh gô đei tơdrong truh, inh gô pơm ăn kơ măt 'năr mơ̆t kơplah
         măt 'năr dơ̆ng păng pơm kơ teh măng mu kơplah 'năr oei đei. 10 Inh gô ăn kơ năr chơt hiôk iĕm jing năr ơh sơ'ngon păng đĭ-đăng lu tơdrong hơri iĕm
         jing nhơ̆m hmoi. Inh gô chô̆ ăn 'bi nai tơ rim kơiĕng păng pơm ăn kơ rim kơ̆l jing
         kơ̆l hoh. Inh gô ăn tơdrong ơh sơ'ngon, thoi hiong minh 'nu kon pôm drŏ-nglo păng
         năr tôch sư thoi năr ơh sơ'ngon dêh.11 Kră Yang khan: 'Nâu 'năr wă truh noh kơplah inh ăn tơdrong pơngot rơwĕt truh tơ lăm
         teh đak, ưh kơ trŏ khan pơngot kơ por sŏng, kư̆m ưh kơ trŏ rơhing kơ đak, mă-lei pơngot
         kơ 'maih wă mơ̆ng nơ̆r Kră Yang. 12 Lu sư gô năm pơtoi đơ̆ng đak dơsĭ âu dĭng truh tơ đak dơsĭ to, đơ̆ng yă-nơ̆m truh
         tơ gah hơlĕch; kơdâu tơ âu tơ to wă chă nơ̆r Kră Yang, mă-lei chă ưh kơ đei. 13 Lăm năr noh, lu adruh hơlai 'lơ̆ng hơbŏ păng lu tơdăm gô rơdu rơmơ̆n, yua kơ rơhing.
         14 Đĭ-đăng lu bơngai tơhlâu kơ Asima char Samari păng pơkă pơkăm: Ơ Đan, thoi yang ih
         oei arih! Thoi yang pơlei Bêrsêba oei arih! Đĭ-đăng lu bơngai kơkuh kơ yang gô pơ̆k
         păng ưh pă kĕ iung dơ̆ng.

Tơ'bôh ăn tơdrong wă pơrăm năr tuch-luch91 Inh 'bôh Kră Yang dơ̆ng jê̆ chơnang soi păng khan thoi âu: Teh pơchah lê̆ bĕ lu jrăng
         tơm, wă kơ lu 'măng pơpơ̆, teh pơhĕch tơ kơpal kơ̆l lu kon pơlei! Lu đe bu mă oei
         arih lăm lu sư inh gô pơlôch păng đao gưm, ưh kơ đei bu gơh klĕnh, ưh kơ đei minh
         'nu bu gơh kơdâu klĕnh klaih hlôi.2 Mă khan lu sư sir jrŭ truh tơ dêh hơtâu, ti inh kư̆m gô wŏk iŏk lu sư lĕch; mă khan
         lu sư tŏk truh tơ plĕnh, inh gô tơjur tơhuŏng lê̆ lu sư đơ̆ng noh. 3 Mă khan lu sư kơdâu ôn tơ kơpal kông Karmel, inh kư̆m gô chă wă pơdŭng tơlĕch lu sư;
         mă khan lu sư klĕnh đơ̆ng muh măt inh ôn tơ ala đak dơsĭ sŭng, inh kư̆m gô ăn kơ 'bih
         choh lu sư tơ noh. 4 Mă khan lu sư năm pơm bơnă 'bơ̆t anăp lu ayăt kơ lu sư, tơ noh inh kư̆m gô ăn đao
         gưm năm pơlôch lu sư. Inh gô răp lăng tơ lu sư wă pơrăm, ưh kơ trŏ wă ăn tơdrong hiôk
         ôh.5 Yua kơ Kră Yang Tih Hloh, sư pel 'bơm teh, teh lek đĭ, đĭ-đăng kon pơlei oei lăm noh
         gô nhơ̆m hmoi jơ̆p kơ teh đak tŏk blai thoi đak krong Nil păng sư gô hrơ̆ thoi đak
         krong dêh Êyiptơ. 6 Kră Yang đei pơjing hnam sư lăm lu tăl plĕnh, đei pơm boih plĕnh krôp kơpal teh. Sư
         krao đak đơ̆ng dơsĭ păng tuh jơ̆p kơpal teh. Anăn Sư Kră Yang. 7 Kră Yang khan: Ơ kon sâu Isơrael, hăm trŏ Inh ưh kơ lăng iĕm thoi lu kon sâu bơngai
         Êthiôpi? Inh ưh kơ trŏ chông tơlĕch iĕm đơ̆ng teh đak Êyiptơ, bơngai Philistin đơ̆ng
         Kaptôr păng bơngai Siri đơ̆ng char Kir hă? 8 Sĭt măt Kră Yang oei răp lăng kơpal teh đak yoch âu păng inh gô pơrăm sư đơ̆ng kơpal
         teh âu, mă-lei inh ưh kơ pơlôch đĭ hnam Jakôp, Kră Yang khan thoi noh. 9 Yua kơ thoi noh, inh gô tơtă athei păng gô săi adrĕch Isơrael tơ rim adrĕch drung
         thoi đe um 'ba hăm kơđum, mă-lei ưh kơ đei minh găr iĕ ayơ huŏng tơ teh. 10 Đĭ-đăng dôm lu bơngai yoch lăm kon pơlei inh, lu sư gô lôch kơ đao gưm lu sư khan:
         Tơdrong kơnê̆ ưh pă jê̆ lu bơ̆n păng ưh pă tam truh tơ lu bơ̆n, na lu sư gô lôch kơ
         đao gưm.Nơ̆r pơkă pơ'ngam păng ăn11 “Lăm năr noh, inh gô tơiung pơdơ̆ng bơsŭn Đawit, mă đêl păk boih păng hơmet ming lu
         bơlôh hiah sư. Inh gô pơdơ̆ng ming lu đêl pơchah păng man ming thoi sơ̆,12 Ăn kơ kon pơlei Inh blah iŏk lu kon pơlei Eđôm mă oei oei.Păng đĭ-đăng kon pơlei jơ̆p kơ dêh char gô ư-ang anăn Inh”13 Kră Yang khan: Năr gô truh tơ anăp kơnh lu bơngai choh rơmo gô tam lu bơngai lu bơngai
         yuă, lu bơngai pơjuă plei hơmu gô kiơ̆ tam lu bơngai rei adrĕch. Lu kông gô lĕch sik
         hơmu 'ngam păng sik hơmu gô ro đơ̆ng jơ̆p-jang lu groi kông. 14 Inh gô chông lu bơngai Isơrael brŏk đơ̆ng pơm bơnă, lu sư gô pơjing pơdơ̆ng dơ̆ng
         lu pơlei tih mă đêl đe pơrăm păng oei hloi tơ noh. Lu sư gô choh pơtăm mir hơmu păng
         huch đak sư, gô choh pơtăm war mir pơgar hla 'nhot, plei 'long păng gô sa plei sư.
         15 Inh gô pơtăm lu sư tơ teh đak lu sư kơdih păng ưh pă đei bu buch lu sư dơ̆ng đơ̆ng
         teh mă inh đei ăn boih kơ lu sư Kră Yang 'Bok Kei-Dei ih khan thoi noh.ÔbadiaSƠ̆P HLA BƠARÔBADIABơngai chihÔbadiaChih layơĐei bơngai rơgei khan sơ̆p 'nâu đei chih kơplah Jêrôbôam pơm pơtao Isơrael (853-841
         A.K); kư̆m đei lu bơngai nai khan sơ̆p 'nâu đei chih kơplah Jêrêmi pơm 'bok khan lê̆
         adrol tơ Juđa.Đei chih roi kơ lu bơngaiÔbadia, kon pơlei Êđôm.Sơ̆p 'nâu đei 1 chăl păng 21 trong.Roi tơbătSơ̆p hla bơar Ôbadia 'bôh đei chih kơplah đơ̆ng rŏng kơ pơlei tih Jêrusalem đe blah
         iŏk lăm sơnăm 586 Adrol Kơ Kră Yang Yêsu. Êđôm minh pôm dêh char jê̆ păng ayăt kơ
         Juđa, ưh kơ lăp chhôk hal kơ pơlei tih Jêrusalem pơchah mă-lei sư wă yua kơplah noh
         tơtông tơgar iŏk mŭk tơmam ăn kơ lu bơngai mơ̆t blah. Ôbadia rŏ khan Êđôm Kră Yang
         phak păng răm ưh kơ kĕ jei hơdai hăm lu bơngai mă ayăt kơ bơngai Isơrael.Kơ̆l Tơm1. Phak dêh char Êđôm 1:1-142. Năr Kră Yang 15-21

Nơ̆r khan lê̆ adrol kơ Eđôm wă pơchah11 Tơdrong tơ'bôh kơ Ôbadia. Kră Yang khan gah Eđôm thoi âu: Lu bơ̆n đei kơtơ̆ng đơ̆ng
         nơ̆r Kră Yang păng đơ̆ng lu bơngai Sư wơh năm tơ jơ̆p kơ teh đak, thoi âu: Iung bĕ!
         Lu bơ̆n iung bĕ ayăt păng lu kon pơlei âu wă tơblah hăm sư!2 Âu, Inh pơm ăn kơ iĕm jing iĕ hloh lăm lu teh đak âu. Đe lăng iĕm ưh kơ ai. 3 Ơ lu khŭl bơngai oei lăm sơlam tơmo, lăm anih kơjung, lu iĕm đei khan lăm jơhngơ̆m
         iĕm thoi âu: Hăm đei bu kĕ tơlơ̆ inh huŏng tơ teh? Tơdrong pơang lăm jơhngơ̆m iĕm
         hơlĕnh kơdih akâu iĕm boih. 4 Mă iĕm păr kơjung thoi sem klang, mă ih pơm tơpu lăm lu sơnglŏng, Inh gô tơlơ̆ ih
         huŏng đơ̆ng noh tơ teh Kră Yang khan thoi noh!5 Ô! Tơdrong răm tih gô truh kơ ih. Tơdah lu bơngai truh tơtông, tơgar đơ̆ng kơmăng,
         hăm trŏ lu sư tơtông iŏk lăp kơ mah đĕch? Tơdah lu bơngai phĕ plei hơmu năm truh tơ
         ih, hăm trŏ lu sư wơ̆l minh 'bar hơie? 6 Đe gô chă pơpơih iŏk tơmam Êsâu, dôm tơmam gĭt sư ôn hlơp ră mă-lei đe gô chă pơpơih
         iŏk. 7 Khŭl đe pôm đon hăm ih pơpuh boih ih dĭng truh tơ anih tôch. Dôm lu bơngai lăp đon
         hăm ih, na hơlĕnh kơ ih, jei lu sư, gah lu bơngai sa 'bĕng ih; hơ'năk hơđong ala ih,
         na ih ưh kơ băt hloi. 8 Kră Yang khan: Hăm trŏ lăm năr noh, inh gô pơlôch dôm lu bơngai hơgei đơ̆ng lăm pơlei
         Eđôm? Păng dôm lu bơngai hlôh wao đơ̆ng kông Êsâu? 9 Ơ char Têman dôm lu linh nuih kơtang ih gô hơwơ̆l hơwang, thoi noh na đe gô pơlôch
         đĭ lu drŏ-nglo đơ̆ng kông Êsâu lăm ei.10 Noh yua kơ đơ̆ng tơdrong kơnê̆ ih pơm kơ oh ih Jakôp, mă ih gô pŭ iŏk mơlâu păng lôch
         hiong ling-lang hlong hloi! 11 Lăm năr đe tơmoi tơgar iŏk mŭk tơmam sư, lu kon pơlei tơmoi mơ̆t lăm 'măng jang pơlei
         sư păng wă hlang lăng iŏk teh pơlei Jêrusalem, na lăm năr noh ih dơ̆ng pah to, ih
         kư̆m thoi minh 'nu bơngai lăm lu sư, 12 ô! Rŏ kơ ih lê̆ kơ lăng ră năr pơmat-tat truh kơ 'nhŏng oh ih, ih 'nĕ kơ chơt hiôk
         lăm năr đe pơlôch lu kon sâu Juđa; kư̆m 'nĕ pơma pơang lăm năr lu sư pơmat-tat. 13 Trŏ kơ ih 'nĕ kơ mơ̆t tơ 'măng jang kon pơlei Inh kơplah lu sư đei tơdrong pơmat-tat;
         glăi boih ih pơang lăng tơ tơdrong gleh truh kơ lu sư, lăm năr lu sư pơmat-tat glăi
         boih ih iŏk mŭk tơmam lu sư, kơplah lu sư oei đei tơdrong gleh pơmat. 14 Trŏ kơ ih 'nĕ kơ dơ̆ng găn 'bơ̆t trong tơklah pêng wă pơlôch lu bơngai mă kơdâu ôn
         păng kư̆m 'nĕ kơ rôp ăn kơ đe pơlôch lu bơngai mă klaih oei arih lăm năr gleh tih
         hli tơrơ.15 Yua kơ năr Kră Yang wă jê̆ truh năr phak đĭ-đăng adrĕch kon bơngai boih năr ei kơnh
         đe gô pơm kơ ih kư̆m thoi ih đei pơm kơ đe dôm tơdrong jang ih gô tuh kơpal kơ̆l ih
         kơdih dơ̆ng. 16 Sĭt thoi ih đei huch tơdrong Inh phak tơ kông rơgoh Inh thoi yơ, na đĭ-đăng teh đak
         kư̆m gô huch thoi noh; sĭt, lu sư gô huch sa păng luăn hloi, huch ling-lang pă pơdơh
         đơ̆ng noh lu sư gô lôch hiong thoi ưh tam đei lu sư!17 Mă-lei gô đei dôm lu bơngai gơh klaih oei tơ kông Siôn, kông noh jing 'lơ̆ng rơgoh
         pơm anih akŭm păng hnam Jakôp gô đei yua jang sa sư kơdih. 18 Hnam Jakôp gô thoi ŭnh păng hnam Jôsep gô thoi pla ŭnh; hnam Êsâu gô thoi hơnong 'ba,
         mă sư gô soh sa đĭ, hnam Êsâu gô ưh pă đei bu klaih kơ lôch; yua kơ Kră Yang đei khan
         thoi noh.19 Lu bơngai oei tơ gah gơal gô blah iŏk đei kông Êsâu, dôm lu bơngai oei tơ teh thŭng
         dơnă gô tŏk oei tơ teh khŭl bơngai Philistin: Lu sư gô đei iŏk mir chŭn Êphraim păng
         mir chŭn Samari; lu bơngai Bênjamin gô đei iŏk Gileat. 20 Dôm lu bơngai Isơrael pơm bơnă oei lăm dêh Kanaan, gô đei bri seh teh choh sư truh
         tơ Sarephat. Lu bơngai bơnă Jêrusalem oei char Sephahat gô đei iŏk pơlei gah gơal.
         21 Gô đei lu bơngai mă đei dŏng pơklaih tŏk tơ kơpal kông Siôn wă wei-lăng kông Êsâu;
         na teh đak noh gô jing gah Kră Yang.JônaSƠ̆P HLA BƠARJÔNABơngai chihJônaChih layơKơplah 785-760 A.K.Đei chih roi kơ lu bơngaiJôna, yŏng huơ̆r duk păng lu bơngai jang lăm duk.Sơ̆p 'nâu đei 4 chăl păng 48 trong.Roi tơbătSơ̆p hla bơar Jôna chih roi kơ minh 'nu 'bok khan lê̆ adrol ưh kơ wă chu mơ̆ng kiơ̆
         nơ̆r Kră Yang tơtă. Kră Yang 'Bok Kei-Dei wơh athei Jôna năm tơ minh pơlei tih Niniwe,
         pơlei tơm lăm char Siri dêh char mă ayăt hăm Isơrael. Jôna ưh kơ wă năm ba nơ̆r Kră
         Yang ăn kơ pơlei tih Niniwe yua kơ sư lui ngeh khan Kră Yang wă ưh kơ chrih phak pơlôch
         pơrăm pơlei tih 'nâu. Đơ̆ng rŏng kơ noh đei minh wơ̆t tơdrong truh kơ sư. Jôna ưh
         kơ wă chu nơ̆r Kră Yang wơh mă-lei đơ̆ng rŏng sư hil blĕk yua kơ nơ̆r sư chrih hiap
         ưh kơ jing.Sơ̆p hla bơar Jôna chih roi gah Kră Yang Tih Hloh mơsêh mơyang pơgơ̆r, păng Kră Yang
         'Bok Kei-Dei jơ̆ Sư ling-lang wă mơnat ăn păng dŏng pơklaih mă khan lu bơngai ayăt
         kơ kon pơlei Sư, ăn ưh trŏ kơ Sư pơlôch pơrăm lu sư lei ră.Kơ̆l Tơm1. Jôna Kră Yang krao păng Sư ưh kơchu nơ̆r Kră Yang 1:1-172. Jôna tơbral na đei dŏng pơklaih 2:1-103. Nơ̆r chrih phak Niniwe 3:1-104. Kră Yang 'mêm mơnat kơ pơlei tih Niniwe 4:1-11

Jôna kơdâu đơ̆ng Kră Yang11 Đei nơ̆r Kră Yang khan kơ Jôna kon drŏ-nglo Amitai thoi âu: 2 Ih iung bĕ! Năm tơ pơlei tih Niniwe, pơma khă lu sư, yua kơ tơdrong yoch lu sư tih
         kơtơ̆ng truh tơ Inh.3 Mă-lei Jôna kơdâu năm tơ pơlei Tarisi, wă klĕnh đơ̆ng anăp Kră Yang. Sư jur truh tơ
         pơlei Jôpa, tơ'bơ̆p duk năm tơ pơlei Tarisi, wă klĕnh đơ̆ng anăp Kră Yang. 4 Mă-lei Kră Yang ăn đei kial hơbŭt tih tơ đak dơsĭ, duk mah wă jê̆ pơchah. 5 Lu bơngai wơ̆r duk păng lu bơngai jang lăm duk hli tơpă, rim 'nu bơngai hao lăm duk
         krao chă yang lu sư kơdih. Đơ̆ng noh, lu sư hŭt lê̆ đĭ tơmam đơ̆ng lăm duk tơ đak
         dơsĭ, wă kơ duk phiơl 'biơ̆. Mă-lei Jôna sư oei 'bĭch tep tơ anih ala lăm duk. 6 'Bok yŏng tơ'ngla duk noh năm tơ sư păng râu sư khan: Ơ bơngai oei tep noh, pơm kiơ
         thoi noh? Iung bĕ! Krao khan apinh yang ih bĕ! Wă kơ Yang ih 'blŏk kơ bơ̆n, na lu
         bơ̆n huay kơ lôch. 7 Đơ̆ng rŏng kơ noh, lu sư pơma tơduă lu sư khan: Lu bơ̆n athei hlang lăng wă kơ băt
         tơdrong truh kơ bơ̆n âu, yua kơ đơ̆ng bu. Na lu sư hlang lăng trŏ kơ Jôna. 8 Na lu sư apinh Jôna: Apinh ih athei roi ăn kơ lu nhôn băt yua kơ kiơ đei tơdrong truh
         kơ lu bơ̆n âu. Ih bơngai jang kiơ? Păng ih đơ̆ng yơ? Tơring ih oei tơ yơ? Ih bơngai
         kiơ? 9 Sư tơl thoi âu: Inh bơngai Hêbrơ păng inh bơngai hli yom kơ Kră Yang 'Bok Kei-Dei
         kơpal plĕnh, Sư Tơ'ngla pơjing kơ plĕnh teh păng đak dơsĭ. Inh klĕnh đơ̆ng Sư.10 Lu bơngai lăm duk đĭ-đăng lu sư hli păng khan kơ Jôna thoi âu: Liơ ih pơm thoi noh?
         Lu đe noh băt boih kơ sư bơngai kơdâu klĕnh đơ̆ng Kră Yang; kơtơ̆ng đơ̆ng sư roi.
         11 Na lu sư khan: Lu bơ̆n pơm liơ wă kơ đak dơsĭ huay pă tơdrŏ, yua kơ đak dơsĭ poh-yă
         rai dêh. 12 Jôna khan: Lu iĕm rôp klơ̆m lê̆ inh bĕ! Klơ̆m lê̆ tơ lăm đak dơsĭ, lei đak dơsĭ huay
         pă tơdrŏ. Inh băt boih yua kơ đơ̆ng inh na đei kial hơbŭt tih thoi âu: 13 Lu sư adrin wơ̆r duk gơwĕch wă tŏk tơ kông ră, mă-lei ưh kơ kĕ, yua kơ đak dơsĭ poh-yă
         rai dêh pơm kơ lu sư. 14 Lu sư krao khan kơ Kră Yang thoi âu: Ơ Kră Yang, lu nhôn apinh Ih 'nĕ ăn kơ lu nhôn
         lôch yua kơ bơngai âu, 'nĕ jô̆ kơ lu nhôn pơlôch bơngai âu. Ơ Kră Yang, yua kơ Ih
         boih Tơ'ngla pơm tơdrong kiơ kiơ̆ kơ Ih wă. 15 Đơ̆ng noh đe rôp Jôna klơ̆m hơtat lê̆ sư tơ lăm đak dơsĭ, na đak dơsĭ huay pă poh-yă
         hloi. 16 Yua kơ thoi noh lu bơngai noh hli yom kơ Kră Yang lu sư pơyơ̆r tơmam soi ăn kơ Kră
         Yang păng pơkă hăm Kră Yang. 17 Mă-lei Kră Yang hơmet lê̆ ka tih luăn Jôna. Jôna oei lăm klak ka pêng năr pêng măng.

Jôna krao khan păng đei dŏng pơklaih21 Đơ̆ng lăm klak ka Jôna krao khan kơ Kră Yang 'Bok Kei-Dei. 2 Sư khan:Năr inh tơ'bơ̆p tơdrong pơmat-tat inh krao khan kơ Kră Yang.Na sư đei tơl nơ̆r inh boih.Đơ̆ng lăm dêh atâu inh krao ôr,Sư kơtơ̆ng nơ̆r inh boih.3 Ih klơ̆m inh tơ tôch kơđĕl lăm đak dơsĭ jrŭ, đak poh-yă klơ̆p lôm ba inh.Đĭ-đăng dôm lu đak poh-yă đơ̆ng Ih klơ̆p kơpal inh.4 Inh đei khan thoi âu: Đe klơ̆m lê̆ inh đơ̆ng anăp Ih, mă-lei inh oei gơh 'bôh dơ̆ng
         hnam akŭm 'lơ̆ng rơgoh Ih.5 Đak lơ̆p pơđĭ akâu păng Bơhngol inh.Hơlŭng dơsĭ jrŭ klơ̆p inh tăp dăr.Yă-yeng đak dơsĭ wăr tăp dăr kơ kơ̆l inh.6 Inh jur truh tơ tôch jơ̆ng kông lăm đak dơsĭ, teh sư chơkăl găn lê̆ inh ling-lang.Ơ Kră Yang inh, mă-lei Ih hơtŏk boih tơdrong arih inh klaih đơ̆ng sơlŭng jrŭ.7 Kơplah inh wă lôch, na inh 'blŏk kơ Kră Yang,Păng nơ̆r inh krao khan truh boih tơ Ih; tơ anih rơgoh Ih,8 Lu bơngai chă kơkuh kơ rup yang ưh kơ yua kiơ.Na achăng lê̆ tơdrong Kră Yang 'mêm kơ sư.9 Mă-lei inh iŏk nơ̆r hơri bơnê păng iŏk tơmam soi pơyơ̆r kơ Ih;Inh gô pơkeh dôm nơ̆r inh mă đei pơkă boih.Tơdrong dŏng pơklaih đơ̆ng Kră Yang!10 Kră Yang athei ka, na ka năm hăk lê̆ Jôna tơ jih đak dơsĭ.

Jôna bơtho tơ pơlei Niniwe31 Đei dơ̆ng nơ̆r mă 'bar Kră Yang khan kơ Jôna thoi âu: 2 Iung bĕ! Năm tơ pơlei tih Niniwe păng bơtho kơ lu sư nơ̆r mă Inh tơtă kơ ih. 3 Na Jôna iung năm truh tơ pơlei Niniwe, kiơ̆ thoi nơ̆r Kră Yang đei tơtă. Kơplah noh
         pơlei Niniwe jơ̆ minh pôm pơlei tih, yak pêng năr kơ trong 'mơ̆i na hlôi. 4 Năr mă mônh Jôna pơtơm mơ̆t lăm pơlei, na bơtho khan: Oei pă puăn-jĭt năr dơ̆ng, Niniwe
         gô pơchah!5 Kon pơlei Niniwe lui kơ Kră Yang 'Bok Kei-Dei. Lu sư roi tơbăt athei hrŭk ao 'bi na
         ơ̆t kơ sŏng sa, iŏk đơ̆ng bơngai pơm tih yŏng mơng truh tơ lu kon pơlei hmă. 6 Tơdrong noh kơtơ̆ng truh tơ pơtao oei lăm pơlei tih Niniwe, sư iung weh đơ̆ng anih
         pơtao sư, plôh lê̆ ao pơtao sư, na hrŭk ao 'bi hơ-oei lăm 'mui tơnuh. 7 Đơ̆ng rŏng kơ noh pơtao roi tơbăt ăn kơ jơ̆p-jang pơlei Niniwe. 'Nâu nơ̆r pơtă đơ̆ng
         pơtao păng lu bơngai yŏng pơgơ̆r: Mă kon bơngai dah lu sem dơrong, rơmo dah triu,
         kư̆m ơ̆t ưh kơ sa kiơ. Ưh kơ ăn kơ lu sư sa, kư̆m ưh kơ nhă đak; 8 mă-lei kon bơngai păng kon sem dơrong athei su 'bi. Rim 'nu athei adrin đĭ jơhngơ̆m
         krao apinh Kră Yang 'Bok Kei-Dei. Trŏ tơpă, rim 'nu athei achăng lê̆ trong kơnê̆,
         dah tơdrong kiơ mă pơm kơnê̆. 9 Bu băt, Kră Yang 'Bok Kei-Dei gô tơplih đon tơchĕng sư, huay pă hil na bơ̆n gơh klaih
         đơ̆ng lôch?10 Kơplah noh Kră Yang 'Bok Kei-Dei 'bôh tơdrong lu sư hŭt achăng lê̆ đĭ trong kơnê̆,
         Kră Yang 'Bok Kei-Dei 'mêm mơnat ưh kơ pơrăm lu sư kiơ̆ thoi sư đei pơkă wă pơrăm.

Tơdrong Jôna ưh kơ lăp đon, nơ̆r Kră Yang chrih41 Kơplah noh Jôna sư ưh kơ lăp đon păng sư hil dêh. 2 Sư krao khan kơ Kră Yang thoi âu: Ơ Kră Yang, noh hăm trŏ inh đei băt boih kơplah
         inh oei lăm dêh char nhôn sơ̆? Yua kơ noh na inh hăt hot kơdâu klĕnh tơ pơlei Tarisi.
         Yua kơ inh băt boih Ih jơ̆ Kră Yang 'Bok Kei-Dei iơ̆m dim, băt mơnat, hiơ̆ kơ hil,
         'bĕnh hăm tơdrong 'mêm mơnat, ưh kơ wă pơrăm. 3 Ơ Kră Yang, dang ei, inh krao apinh Ih iŏk lê̆ tơdrong arih inh bĕ! Yua kơ gah inh,
         lôch 'lơ̆ng hloh kơ arih.4 Kră Yang tơl sư thoi âu: Ih blĕk hăm trŏ ưh? 5 Đơ̆ng noh Jôna lĕch đơ̆ng pơlei Niniwe, na năm pơm bơsŭn tơ gah hơlĕch pơlei noh na
         sư oei ngôi ala yơ̆p bơsŭn noh răp lăng tơdrong kiơ truh kơ pơlei noh.6 Đơ̆ng noh, Kră Yang ăn đei tơnơm hla hro kơpal bơsŭn Jôna, wă pơm yơ̆p kơ sư, wă kơ
         sư hiôk huay kơ tŏ, Jôna sư hiôk dêh yua kơ đei tơnơm noh hro.7 Mă-lei năr đơ̆ng rŏng, lăp 'nao 'brưch gah hơlĕch, Kră Yang 'Bok Kei-Dei ăn kơnu kuer
         sa, na tơnơm hla hro noh jô lôch.8 Kơplah lăp 'năr lĕch, Kră Yang 'Bok Kei-Dei ăn kial tơthu dơ̆ng gah hơlĕch păng 'năr
         tŏ chră tơ kơ̆l sư, na sư mah wing măt, na sư khan thoi âu: Gah inh, lôch 'lơ̆ng hloh
         kơ arih!9 Kră Yang 'Bok Kei-Dei khan kơ Jôna thoi âu: Ih hăm trŏ kơ hil blĕk yua kơ tơnơm hla
         hro 'nâu? Sư tơl: Inh blĕk 'nâu trŏ, inh blĕk trŏ kơ lôch. 10 Kră Yang khan dơ̆ng kơ sư: Ih lăng 'mêm kơ tơlei hla hro noh mă ih ưh kơ lap gleh
         kiơ minh tơdrong kơ tơlei noh; ih ưh kơ đei pơtăm, ih kư̆m ưh kơ bơwei sư, kơmăng
         'bôh 'băi sư chăt lăm minh măng 'bôh sư lôch. 11 Na Inh ưh kơ 'mêm kơ pơlei Niniwe ôh hă, lăm noh đei hloh kơ minh-hrĕng 'bar-jĭt rơbâu
         kơ̆l kon bơngai ưh kơ băt ti gah 'ma liơ dah ti gah 'ngiĕo liơ păng kư̆m đei lơ sem
         dơrong hai?MikaSƠ̆P HLA BƠARMIKABơngai chihMikaChih layơKơplah 742-687 A.K. lăm chăl lu pơtao Jôtham, Akha păng Hêsêkia.Đei chih roi kơ lu bơngaiKon pơlei Samari păng Jêrusalem.Sơ̆p 'nâu đei 7 chăl păng 106 trong.Roi tơbătMika 'bok khan lê̆ adrol arih lăm chăl Êsai 'bok khan lê̆ adrol păng sư đơ̆ng char
         Juđa dêh char pơtao gah gơal Mika lui ngeh Juđa kư̆m gô đei tơdrong truh thoi kơ dêh
         char pơtao Isơrael gah yă-nơ̆m. Kră Yang gô phak lu sư yua kon pơlei pơm yoch ưh kơchu
         kiơ̆ Kră Yang, mă-lei nơ̆r chang hơmĕng tih đei chih lăm sơ̆p hla bơar Mika đei dôm
         lu tơdrong hiôk-hian lăm teh đak đơ̆ng Kră Yang pơgơ̆r, gô đei minh 'nu pơtao tih-tin
         đơ̆ng adrĕch Đawit wă ba tơdrong hiôk-hian ăn kơ teh đak Isơrael; na kon pơlei athei
         pơm tơpăt, hơnơ̆ng, 'mêm păng chu yom kiơ̆ Kră Yang.Kơ̆l Tơm1. Sek tơlang kơ Isơrael păng Juđa 1:1-3:122. Đei pơjing ming păng hiôk-hian 4:1-5:163. Nơ̆r chrih păng đei hơmĕng 6:1-7:20

Tơdrong yoch păng tơdrong sek tơlangĐơ̆ng chăl 1 truh 3Tơdrong sek tơlang kơ teh đak Isơrael păng teh đak Juđa11 Nơ̆r Kră Yang khan kơ Mika bơngai Môresêt lăm chăl Jôtham, Ahas păng Hesekia, lu pơtao
         dêh char Juđa, tơdrong mă lu sư 'bôh noh trŏ kơ pơlei Samari păng pơlei Jêrusalem.2 Ơ đĭ-đăng kon pơlei, mơ̆ng bĕ! Ơ teh păng đĭ-đăng tơmam mă oei kơpal teh pơgling đon
         mơ̆ng! Apinh Kră Yang đơ̆ng anih 'lơ̆ng rơgoh Sư. Ăn kơ Kră Yang pơm kơdranh blah
         lu iĕm. 3 Yua kơ âu, Kră Yang lĕch đơ̆ng anih Sư, jur kơpal juă tơ anih kơjung hloh. 4 Lu kông gô lek hach ala jơ̆ng Sư, lu thŭng thong gô hơđang lek thoi jrĕnh dan jê̆
         ŭnh, thoi đak ro jruh kơ kông krang. 5 Đĭ-đăng tơdrong noh yua kơ đơ̆ng Jakôp pơm yoch păng yua kơ tơdrong yoch adrĕch bơngai
         Isơrael. Jakôp pơm tơdrong yoch glăi kiơ? Hăm trŏ kơ pơlei Samari? Lu anih kơjung
         Juđa noh kiơ? Hăm trŏ noh pơlei Jêrusalem? 6 Thoi noh Inh gô pơm kơ pơlei Samari thoi hla đuih lăm bri, thoi anih mơ̆r đe pơtăm
         hơmu păng kư̆m gô pơm kơ lu tơmo đơ̆ng noh grŏl pơđĭ tơ lăm thŭng păng gô pơdră dôm
         hơnă sư tơ 'nguaih. 7 Đĭ-đăng lu rup man sư gô pơchah đĭ dôm lu tơmam lu sư iŏk sa pơgâm gô soh đĭ lăm ŭnh.
         Inh gô pơrăm lê̆ đĭ lu rup man lu sư; yua kơ mŭk tơmam lu sư mong 'măn noh đơ̆ng lu
         sư pơm đi, thoi noh lu sư yua tơmam noh apah ăn kơ lu bơngai pơm đi.8 Thoi noh Inh gô nhơ̆m hmoi păng ôr tơngưih, plôh ao năm jơ̆ng hoh. Inh gô ôr krao
         thoi kŏ bri păng ôr tơngưih pơmat-tat thoi sem bơrơ̆m.9 Yua kơ rơka sư ming pă klaih boih. Sư kư̆m năm truh tơ char Juđa, truh boih tơ 'măng
         jang kon pơlei inh, wă khan truh tơ Jêrusalem.10 'Nĕ kơ roi tơdrong truh âu pơlei Gat! 'Nĕ kơ nhơ̆m hmoi! Tơ pơlei Bet Leaphra, 'bĭch
         tơgrŏl bĕ tơ teh rơpŭk. 11 Ơ kon pơlei Saphir yak năm hăm akâu hoh păng mơlâu! Kon pơlei Sanan ưh kơ pơ̆n lĕch.
         Kon pơlei Bet Esen nhơ̆m hmoi, yua kơ đe gô blah iŏk anih sư gơnang. 12 Kon pơlei Marôt đĭ rơmơ̆n rơmŏ chang gô tơdrong pŭn hiôk, tơdrong gleh đơ̆ng Kră Yang
         tơjruh boih tơ 'măng jang Jêrusalem. 13 Ơ kon pơlei Laki, iŏk bĕ aseh hrơ̆t kơdâu năm tơ gre! Noh ih boih tơm pơm ăn kơ adruh
         Siôn pơm yoch; yua kơ tơdrong yoch Isơrael 'bôh lăm ih. 14 Thoi ei na, ih gô ăn tơmam lăng jơ̆ng ti tơklah băl pơlei Môresêt Gat. Lu kon pơlei
         Aksip gô hơlĕnh pơdăr kơ lu pơtao Isơrael. 15 Ơ kon pơlei Maresa, Inh gô ba minh 'nu bơngai truh tơ ih wă blah iŏk mŭk tơmam hnam
         dơnŏ. Tơdrong ư-ang kơ Isơrael gô truh pơlei Ađulam. 16 Inh athei hơkôih lê̆ sŏk ih yuă jing 'ngôch kơ kon sâu mă ih kơeng; hơkôih bĕ kơ̆l
         'ngôch thoi sem grơ̆, yua kơ lu kon hơ'lơ̆p gô tơklah đơ̆ng ih lu sư gô pơm bơnă.

Tơdrong pơm yoch păng tơdrong phak bơtho tơdrong pơjing ming đơ̆ng rŏng21 Răm-'băm tơpă kơ bơngai bu chă đon kơnê̆ 'maih pơm tơdrong yoch tơ kơpal giơng sư
         kơdih, truh pơgê hrôih lu sư pơm tơdrong lu sư tơchĕng lê̆ boih. Yua kơ lu sư gơh
         pơm tơdrong thoi noh! 2 Lu sư 'ngeng kơ mir chŭn na tơgar iŏk. 'Ngeng kơ hnam đe păng tơgar iŏk hloi mŭk tơmam
         sư.3 Thoi noh na, Kră Yang khan thoi âu:“'Nâu Inh gô pơm tơwih kơ lu adrĕch adrung âu. Minh tơdrong truh pơmat-tat mă lu iĕm
         kư̆m ưh kơ gơh klaih ôh, lu iĕm ưh pă gơh yak ngơk kơ̆l chhôk hal, yua kơ 'noh jơ̆
         năr pơmat-tat. 4 Lăm năr noh kơnh, đe gô hơri minh tơdrong pơjăm pơjuă iĕm, đe gô nhơ̆m hmoi ơh sơ'ngon
         dêh păng khan: Lu bơ̆n âu đe pơlôch pơrăm đĭ boih! Sư iŏk lê̆ teh inh jang sa. Lu
         sư iŏk đơ̆ng inh, iŏk teh chŭn mir bơ̆n klaih asong ăn kơ bơngai ayăt. 5 Thoi noh lăm khŭl Kră Yang, ưh kơ đei minh 'nu gơh hlang lăng dăng tơlei plaih song
         băl teh choh sa”6 “'Nĕ pă bơtho dơ̆ng,” lu sư bơtho.Lu sư ưh kơ bơtho tơdrong noh,Tơdrong mơlâu ưh kơ weh đơ̆ng lu sư.7 Ơ hnam Jakôp! Hăm trŏ đe khan tơdrong 'nâu Yang Bơhngol 'Lơ̆ng Kră Yang ưh kơ gơh
         pơm tôm tơdrong hă? 'Nâu hăm trŏ tơdrong Sư pơm? Hăm trŏ kơ nơ̆r Inh pơma pơyua kơ
         lu bơngai mă kiơ̆ tơdrong tơpăt. 8 Mă-lei 'nao brei mơsơ̆ lu kon pơlei Inh blah plơ̆ thoi ayăt, lu bơngai mă yak rok
         trong 'nâu hiôk-hian, ưh kơ wă tơblah ôh, lu iĕm athei plôh iŏk ao tai 'nguaih đơ̆ng
         lu sư, lê̆ lăi kơ lu sư ao lăm đĕch. 9 Lu iĕm pơpuh lu bơngai drŏ-kăn, kon pơlei ih lĕch đơ̆ng hnam chơt hiôk lu sư; păng
         iŏk tơdrong ư-ang Inh đơ̆ng lu kon hơ'lơ̆p sư ling-lang hlŏng hloi.10 Lu iĕm iung bĕ! Weh bĕ! Yua kơ 'nâu ưh kơ sĭ ăn kơ iĕm pơdơh hiôk ôh, yua kơ tơdrong
         kơnê̆ 'mê̆-'mach pơrăm boih, tơnat pat dêh tơpă. 11 Tơdah đei bơngai bu kiơ̆ tơdrong hiong răm păng pơma hơlĕnh khan: Inh gô pơma khan
         lê̆ adrol kơ lu iĕm gah đak sik hơmu păng đak hơmu păng đak tơdrô, bơngai noh jing
         trŏ bơngai khan lê̆ adrol kơ kon pơlei 'nâu!12 Ơ Jakôp sĭt Inh gô akŭm pơpôi lu iĕm, tơpă Inh gô akŭm lu bơngai Isơrael mă oei oei,
         akŭm pơpôi lu sư hơdai hơbĭ hăm triu Bôira minh pôm hơdrong, thoi lu triu lơ lăm tơmăn
         'nhĕt lu sư, gô đei nơ̆r hmoi lơ ô-ôs ơ-as thoi đei bơngai lơ. 13 Đei bơngai pơih trong adrol kơ lu sư, lu sư tơkan lĕch truh tơ 'măng jang pơlei, pơtao
         lu sư rok yak adrol kơ lu sư păng Kră Yang boih Tơ'ngla ba trong lu sư.

Tơdrong yoch lu yŏng pơgơ̆r na pơrăm pơlei Jêrusalem31 Thoi noh na inh khan thoi âu: Lu yŏng kơdră Jakôp păng lu bơngai pơgơ̆r hnam Isơrael,
         mơ̆ng bĕ! Hăm trŏ kơ lu iĕm athei băt kơ tơdrong tơpăt? 2 Ơ lu areh kơ tơdrong 'lơ̆ng wă kơ tơdrong kơnê̆, lu iĕm lŏng akar lu kon pơlei Inh,
         hleh sĕch đơ̆ng kơting lu sư. 3 Lu iĕm sa sĕch lu kon pơlei Inh, lŏng hiŏng iŏk akar gơ̆ lê̆ kơting, lu sư rơkhŭl
         rơkhăl thoi wă tah pai lăm gŏ, kư̆m thoi 'nhĕm sĕch tơ lăm gŏ glah. 4 Kơplah ei lu sư gô krao apinh Kră Yang, mă-lei Kră Yang ưh kơ tơl tơwih, tơpă Kră
         Yang ôn muh măt Sư kơ lu đe noh lăm kơplah noh kiơ̆ thoi tơdrong kơnê̆ lu sư đei pơm
         boih.5 'Nâu jơ̆ nơ̆r Kră Yang khan gah lu bơngai khan lê̆ adrol, chông kon pơlei Inh na jrok
         trong, lu bơngai mă ăn rơnŭk rơnua tơmam sa lăm 'bơ̆r lu sư, lu sư khan: Wă tơblah
         hăm lu bơngai mă ưh kơ ăn tơmam sa kơ lu sư. 6 Yua kơ thoi noh măng mu gô gom lê̆ lu iĕm na ưh pă đei tơdrong kiơ tơ'bôh kơ lu iĕm
         lu iĕm gô oei lăm măng mu na ưh pă đei khan lê̆. Adrol dơ̆ng, măt 'năr gô mơ̆t măng
         mu kơ lu bơngai khan lê̆ adrol noh păng kơ'năr gô jing măng mu tăp dăr kơ lu sư. 7 Lu bơngai ngăl băt lê̆ adrol gô mơlâu păng lu bơngai khan lê̆ adrol gô mơlâu plơ̆m.
         Đĭ-đăng lu sư gô đơ̆p lê̆ 'bơ̆r lu sư, 'Bok Kei-Dei kư̆m pă đei tơl tơwih nơ̆r lu
         sư krao apinh. 8 Mă-lei gah inh, inh 'bĕnh kơ tơdrong pran kơtang, tơdrong sek tơlang păng đei jơhngơ̆m
         nuih yua kơ đơ̆ng Yang Bơhngol 'Lơ̆ng Kră Yang, wă roi ăn kơ Jakôp gah tơdrong sư
         pơm yoch, roi ăn kơ Isơrael gah tơdrong yoch lu sư.9 Ơ lu kơdră hnam Jakôp păng lu bơngai pơgơ̆r hnam Isơrael, mơ̆ng bĕ nơ̆r âu, iĕm areh
         kơ tơdrong trŏ păng wă pơrăm pơrai tơdrong tơpăt hơnơ̆ng. 10 Lu iĕm pơjing pơlei Siôn hăm pham păng iŏk tơdrong kơnê̆ pơjing pơlei Jêrusalem. 11 Lu bơngai sek tơlang sek pơgâm, lu 'bok soi bơtho tơ'bôh yua kơ jên đe apah, bê̆ gah
         lu bơngai khan lê̆ adrol pơma tơ'bôh kư̆m yua kơ jên. Mă-lei lu sư pơm gơnang kơ Kră
         Yang na khan: Kră Yang ưh kơ oei lăm lu bơ̆n hă? Tơdrong răm huay kơ truh tơ lu bơ̆n
         ôh! 12 Thoi noh yua kơ lu iĕm, Siôn đe gô choh rơuơ thoi chŭn. Jêrusalem gô pơchah pơchek
         jing rơ̆m rĕk kông hnam yang jing thoi bri brah!

Tơdrong dŏng pơklaih đơ̆ng Yang MêsiChăl 4-5Tơdrong hơdah hơdong đơ̆ng pơlei Jêrusalem. Tơdrong tơklah tơklang păng tơdrong dŏng
         pơklaih41 Tơdrong truh lăm năr đơ̆ng rŏng kơnh, hnam Kră Yang gô pơjing pơdơ̆ng pơm hơtŏk tơ
         rim kơ̆l kông kơjung păng đe kư̆m gô tơiung sư rai dêh hloh kơ lu kông groi. Lu kon
         pơlei gô jur năm luh leng tơ noh; 2 păng gô đei đơ̆ng lơ teh đak năm tơ noh păng khan: Năm bĕ lu bơ̆n năm truh tơ kông
         Kră Yang, anih hnam 'Bok Kei-Dei Jakôp! Sư gô bơtho tơ'bôh kơ lu bơ̆n trong Sư păng
         lu bơ̆n gô yak kiơ̆ trong Sư, yua kơ khôi juăt gô lĕch đơ̆ng Siôn, nơ̆r Kră Yang gô
         lĕch đơ̆ng Jêrusalem. 3 Sư gô pơjing tơdrong sek tơlang tơ rim adrĕch adrung, sek tơbăt tơpăt kơ dôm lu dêh
         char pran kơtang oei tơ anih ataih; păng lu sư gô iŏk đao hơjơ̆m pơm pla 'nhik choh,
         iŏk hơlă pơm pla săng kô; dêh âu pă đei iung blah dêh nai păng kư̆m pă đei pơhrăm
         tơdrong wă tơblah dơ̆ng.4 Rim 'nu gô tơoei ala tơm hơmu sư kơdih păng ala tơm 'long hơra sư, ưh pă đei bu wă
         pơm kơ lu sư hli tơtăm; yua kơ nơ̆r đơ̆ng 'bơ̆r Kră Yang Tih Hloh khan thoi noh boih.
         5 Rim adrĕch bu bu kư̆m kiơ̆ anăn sư kơdih; păng lu bơ̆n gô yak kiơ̆ anăn Kră Yang 'Bok
         Kei-Dei lu bơ̆n ling-lang hlŏng hloi.6 Kră Yang khan: Lăm năr noh Inh gô akŭm pơpôi lu bơngai jo jăn păng sơng iŏk lu bơngai
         mă đe pơpuh tơweh. Lu bơngai mă Inh đei pơm ăn lu sư ơh sơ'ngon. 7 Đơ̆ng noh Inh gô ăn lu bơngai jo jăn jing kon pơlei mă oei oei păng lu bơngai mă đe
         pă lăng gô jing minh dêh char pran kơtang, Kră Yang gô pơgơ̆r lu sư tơ kông Siôn đơ̆ng
         dang ei truh tơ ning-mônh. 8 Gah ih ơ hnam Thôt wei triu, ơ kông groi Ôphel, ơ kon drŏ-kăn Siôn, tơdrong pơgơ̆r
         lu iĕm so sơ̆ wă khan teh đak drŏ-kăn Jêrusalem, gô truh tơ ih.9 Yua kơ kiơ iĕm krao ôr thoi noh? Lu iĕm ưh kơ đei pơtao hă? Dah mă lu bơngai nuih
         pran hơgei sư lôch boih, na iĕm mah ôr thoi bơngai drŏ-kăn tơpŭ? 10 Ơ lu drŏ-kăn Siôn, jĭ pơmat gleh hrat thoi drŏ-kăn tơpŭ wă kơ đei hơ'lơ̆p! Yua kơ
         lu iĕm đe gô tơlĕch weh đơ̆ng lăm pơlei păng lu iĕm gô oei tơ lăm chŭn păng gô năm
         oei tơ char Babilôn. Oei tơ noh lu iĕm gô đei tơdrong dŏng pơklaih đơ̆ng noh, tơ noh
         Kră Yang gô huai iŏk iĕm tơlĕch iĕm đơ̆ng ti lu bơngai ayăt kơ iĕm.11 Dang ei đei lơ teh đak akŭm băl wă ayăt păng ih khan thoi âu: Thŭ lu linh jing 'mê̆
         yoch păng thŭ măt lu bơ̆n 'bôh tơdrong mă lu sư 'maih wă gô truh tơ Siôn! 12 Mă-lei lu sư ưh kơ băt kơ tơdrong 'Bok Kei-Dei wă lăp đon, ưh kơ băt hlôh kơ Kră Yang
         tơchĕng; yua kơ Kră Yang đei akŭm pơpôi lu sư thoi hơchô̆ 'ba tơ anih đe pơjuă 'ba.13 Thoi noh ơ kon drŏ-kăn Siôn, iung bĕ, pơjuă 'ba bĕ! Yua kơ Inh gô pơm ăn kơ hơke ih
         jing bơsei, kơchôp ih jing mam kong, ih gô pơjuă lơ kon pơlei, 14 păng lu iĕm gô pơyơ̆r ăn kơ Kră Yang tơmam lơi đơ̆ng lu sư, tơdrong pran kơtang lu
         sư lu iĕm gô pơyơ̆r ăn kơ Kră Yang mă jơ̆p kơ teh đak.

Tơpŭ kơ Yang Mêsi păng tơdrong Sư pơgơ̆r51 Ơ Betlehem Eprata, ih jing pơlei iĕ hloh lăm rơbâu pơlei lăm char Juđa, Mă-lei đơ̆ng
         ih gô tơpŭ ăn kơ inh minh 'nu Kră Yang Sư gô pơgơ̆r lu bơngai Isơrael; Sư đei đơ̆ng
         tơm hmơm blŭng-a sơ̆ boih, đơ̆ng adrol kơ đĭ-đăng. 2 Thoi noh Sư gô jao lu đe noh kơ lu bơngai ayăt kơ Sư dĭng tơ bơngai drŏ-kăn tơpŭ kơ
         Sư, tơpŭ boih păng lu bơngai Isơrael mă oei oei đơ̆ng lu 'nhŏng oh Sư, lu sư gô wih
         brŏk tơ kon sâu bơngai Isơrael.3 Sư gô dơ̆ng kơjăp păng gô gơnang kơ tơdrong pran kơtang đơ̆ng Kră Yang hăm tơdrong
         rŏ hơbŏ anăn Kră Yang 'Bok Kei-Dei Sư kơdih păng wei-lăng khŭl Sư kơdih; păng lu sư
         gô oei rơnŭk, yua kơ kơplah noh gô pơm tih hloh kơ đĭ-đăng bơngai tôch kơ teh. 4 Noh Sư boih gô pơm kơ bơ̆n rơnŭk rơnua. Tơdah lu bơngai Asiri wă truh tơ lăm teh đak
         lu bơ̆n păng pơjuă hnam yang bơ̆n, na lu bơ̆n gô iung tơpơh 'nu bơngai wei-lăng păng
         tơhngam 'nu kuan pơgơ̆r lu kon pơlei na iung blah plơ̆ lu sư. 5 Lu sư gô yua đao blah pơrăm dêh Asiri păng lu 'măng jang Nimrôt; păng Sư gô dŏng pơklaih
         bơ̆n đơ̆ng lu bơngai Asiri, tơdah lu sư mơ̆t lăm teh đak bơ̆n păng teh pơjuă lăm anih
         noh. 6 Gah lu bơngai khŭl Jakôp mă oei oei gô oei tŏk-bŏk lăm adrĕch adrung thoi tŭk kiơ̆
         pơgê jur đơ̆ng Kră Yang thoi 'mi hngach tuh kơpal 'nhĕt ưh kơ gô đơ̆ng kon bơngai
         păng kư̆m ưh kơ chang hơmĕng đơ̆ng kon bơngai. 7 Lu bơngai khŭl Jakôp gô oei tŏk-bŏk lơ teh đak thoi dăm-brang oei tŏk-bŏk lu sem bri
         păng thoi lu dăm-brang kon oei tŏk-bŏk lu triu, dah lu sư yak năm găn pơjuă pơđep
         păng kăp hek, ưh kơ đei bu gơh dŏng pơklaih. 8 Apinh ti Kră Yang iung blah lu bơngai ayăt kơ Ih păng dôm lu bơngai mă areh kơ Ih
         gô pơlôch đĭ?Tơdrong pơrăm lu rup yang9 Kră Yang khan: Inh gô pơrăm đĭ lu aseh păng lu gre aseh lu iĕm đơ̆ng lăm ti lu iĕm.
         10 Inh gô pơrăm đĭ lu pơlei tih lăm char lu iĕm păng Inh gô tơlơ̆ tŭk lê̆ lu kơđông kơjăp
         lu iĕm. 11 Inh gô pơrăm lê̆ tơdrong lu pơjâu tơwir, thoi noh na lu iĕm ưh pă đei pơjâu khan lê̆
         adrol dơ̆ng. 12 Inh gô pơrăm lu rup yang păng lu gơ̆ng soi đêl lu iĕm man. Na lu iĕm ưh pă đei bon
         kơkuh dơ̆ng. 13 Inh gô toh hŭt lê̆ rup yang Aserim đơ̆ng lu iĕm. Đơ̆ng noh Inh gô pơrăm lê̆ đĭ dôm
         lu pơlei tih lu iĕm. 14 Inh gô iung kơting, hil areh păng Inh gô pơm 'mong kơ teh đak mă ưh kơ chu kiơ̆ nơ̆r
         Inh.15 Lăm tơdrong hil mĭl tơtŏ, Inh gô pơm tơwih tơdrong yoch kơnê̆lu kon pơlei kuă kơ chu yom kơ Inh.

Thoi yơ gơh dŏng pơklaih?Chăl 6-7Kră Yang hil chrih kơ kon pơlei Sư61 Dang ei athei mơ̆ng nơ̆r Kră Yang khan: Iung bĕ ih, athei pơma bĕ hăm lu kông păng
         ăn kơ lu kông groi kơtơ̆ng nơ̆r ih! 2 Ơ lu kông păng lu hơnă teh kơjăp ling-lang, mơ̆ng bĕ nơ̆r đơ̆ng Kră Yang pơma hil!
         Yua kơ Kră Yang pơma chrih dơ̆ng kơ kon pơlei Sư păng Sư gô pơma hil dơ̆ng kơ kon
         pơlei Sư. 3 Ơ kon pơlei inh gô đei pơm kiơ kơ ih? Inh đei pơgleh pơmat ih kiơ? Pơm kơdranh plơ̆
         kơ inh bĕ. 4 Inh đei chông anhăk ih lĕch hlôi đơ̆ng teh đak Êyiptơ, huai iŏk ih đơ̆ng pơm đĭch
         đam păng kư̆m đei wơh Môis Arôn, Miriam yak adrol chông lu iĕm. 5 Ơ kon pơlei pơla Inh, athei 'blŏk bĕ kơ Balak pơtao Môap đei chă đon kơnê̆ păng nơ̆r
         Balaam kon drŏ-nglo Bêôr tơl lu sư; athei 'blŏk bĕ kơ tơdrong Inh đei pơm đơ̆ng Sitim
         truh tơ Gilgal, wă kơ ih băt tơdrong 'lơ̆ng tơpăt Kră Yang!Chăl arih Kră Yang lăp đon6 Inh gô chĕp ba tơmam kiơ̆ 'bơ̆t anăp Kră Yang păng drap kơkuh 'bơ̆t anăp 'Bok Kei-Dei
         Kră Yang Tih Hloh. Inh gô năm dơ̆ng 'bơ̆t anăp Sư hăm tơmam soi 'buh kon rơmo 'nao
         minh sơnăm hă? 7 Hăm trŏ Kră Yang lăp đon rơbâu tŏ triu tơno, dah hơngan glung đak rơmă ôliwơ ưh? Hăm
         trŏ inh pơyơ̆r kon kơdră inh yua kơ inh pơm glăi păng plei đơ̆ng blu pôih inh yua
         kơ tơdrong yoch hăm bơhngol inh? 8 Ơ kon bơngai: Tơdrong mă Kră Yang wă kơ ih pơm 'lơ̆ng tơpăt, wă kơ đei tơdrong 'mêm
         mơnat păng yak năm hăm jơhngơ̆m iơ̆m dim, pơyom kơ 'Bok Kei-Dei ưh?Tơdrong sek tơlang păng phak9 Mơ̆ng bĕ nơ̆r Kră Yang krao pơret blah hăm pơlei âu, bơngai hơgei athei hli yom kơ
         anăn Sư. Mơ̆ng bĕ 'long jra teh na băt kơ bu mă Kră Yang pơkă năm blah. 10 Lăm hnam bơngai kơnê̆ hăm oei đei tơmam gĭt kơnê̆ păng 'long kŏng ưh kơ tơpă hơlĕnh
         mă Inh areh dêh? 11 Inh đei 'long kŏng păng plei kŏng ưh kơ tơpă lăm 'bi, na liơ ih gơh 'lơ̆ng rơgoh?
         12 Yua kơ dôm lu bơngai mơdrŏng lăm pơlei âu tă ưh kơ tơpăt ngăl, kon pơlei pơla sư yua
         nơ̆r hơlĕnh pơdăr păng hơpiĕt lu sư đei tă kơ chă hơlĕnh pơhlŭ pơlung đe.13 Yua kơ thoi noh na Inh teh pơjĭ iĕm pơrăm iĕm yua kơ tơdrong yoch lu iĕm. 14 Lu iĕm gô sa, mă-lei ưh kơ phĭ ôh; klak lu iĕm kư̆m oei pơngot. Dôm tơmam mă lu iĕm
         'măn mong răk đunh kư̆m ưh kơ gơh dŏng ôh. Tơmam kiơ mă lu iĕm đei 'măn mong Inh gô
         pơjao kơ đao gưm. 15 Lu iĕm gô rei mă-lei ưh kơ đei kĕch yuă; iĕm hmĕt đak ôliwơ mă-lei ưh kơ đei tring
         mong ôh; lu iĕm gô hmĕt chơpĕt đak hơmu mă-lei ưh kơ đei huch đak hơmu noh. 16 Yua kơ lu iĕm oei bơwei tơdrong juăt Ômri păng đĭ-đăng tơdrong jang Ahap; lu iĕm yak
         kiơ̆ lu sư chă đon pơm kơnê̆, Inh gô pơrăm lu iĕm, na ăn kơ kon pơlei pơla lu iĕm
         đe gô pơjăm, lu iĕm gô pŭ iŏk tơdrong mơlâu đơ̆ng kon pơlei pơla Inh pơjăm.

Tơdrong tơtok tơtăm chang gô păng nơ̆r pơkă pơ'ngam71 Răm-'băm tơpă kơ inh! Yua kơ ih thoi plei bơyan phang đe phĕ iŏk boih. Thoi plei hơmu
         đe chă dônh pơpôi đêl đe phĕ boih, ưh kơ đei minh hơie hơmu ayơ wă sa, plei hơra blŭng-a
         mă jơhngơ̆m inh hơpơi wă kư̆m ưh kơ đei. 2 Bơngai hli yom kơ 'Bok Kei-Dei hiong boih đơ̆ng lăm teh đak âu; ưh pă đei bơngai tơpăt
         lăm kon bơngai. Đĭ-đăng lu sư nŏng kơ 'maih chă pham lĕch sĕch huŏng; rim 'nu iŏk
         hơnhuăl dăng lua 'nhŏng oh kơdih. 3 Ti lu sư hrăn nŏng kơ pơm kơnê̆. Yŏng pơgơ̆r chă apinh mŭk tơmam, 'bok sek tơlang
         kư̆m hrăn chă sa pơgâm, gah bơngai pran kơtang 'maih pơm kơnê̆ kiơ̆ kơ jơhngơ̆m kơdih;
         thoi noh na lu sư pơđâu hơdai. 4 Bơngai pơm 'lơ̆ng hloh lăm lu sư thoi jơla bơmrôm, lu bơngai tơpăt hloh kư̆m kơnê̆
         hloh kơ dur jơla. Tơdrong lu bơngai gak ih roi năr phak ih truh boih, dang ei tơdrong
         hơwơ̆l hơwang lu sư truh boih. 5 'Nĕ kơ lui kơ bơngai jê̆ iĕm păng kư̆m 'nĕ gan lui gơnang kơ buăl juăt iĕm; athei
         kơchăng tơdrong ih wă pơma hăm bơngai drŏ-kăn 'bơ̆t kơtơh ih. 6 Yua kơ kon drŏ-nglo pơm kơnê̆ kơ 'bă sư, kon drŏ-kăn hil blah mĕ sư, mŏ mai ayăt hăm
         tơnei drŏ-kăn sư. Păng bơngai ayăt lu sư noh jơ̆ lăm hnam dơnŏ lu sư kơdih.7 Mă-lei gah inh, inh gô lăng Kră Yang, chang gô 'Bok Kei-Dei Tơ'ngla dŏng pơklaih inh;
         'Bok Kei-Dei Kră Yang gô mơ̆ng nơ̆r inh. 8 Ơ lu ayăt kơ inh, 'nĕ mah chhôk kơ inh dêh mă khan inh pơ̆k huŏng boih; kư̆m gô iung
         dơ̆ng; mă khan inh tơoei lăm anih măng mu, 'Bok Kei-Dei gô pơchrang kơ inh hơdah.
         9 Inh pŭ iŏk tơdrong Kră Yang hil yua kơ inh đei pơm yoch boih hăm sư, dĭng truh tơ
         Sư tơgŭm inh dơ̆ng, sek tơlang tơdrong tơpăt inh, Sư gô chông ba inh truh tơ tơdrong
         hơdah păng inh gô 'bôh tơdrong tơpăt Sư. 10 Lu ayăt kơ inh gô 'bôh tơdrong na lu sư gô mơlâu, sư noh bơngai mă khan kơ inh thoi
         âu: Tơ yơ Kră Yang 'Bok Kei-Dei ih? Inh gô hiôk măt 'bôh tơdrong truh kơ sư, na 'nâu
         lu sư đe gô pơjuă bơhlơ̆r thoi teh rơpŭk rok trong.11 Gô đei lăm năr ei kơnh dur iĕm đe gô man pơdơ̆ng ming, lăm năr noh tơdrong pơkă khan
         gô pơih rai să. 12 Lăm năr noh đe gô năm truh tơ iĕm, đơ̆ng Asiri păng đơ̆ng pơlei tih Êyiptơ, đơ̆ng
         char Êyiptơ truh tơ krong tih Ơphrat, đơ̆ng dơsĭ âu truh tơ dơsĭ to, đơ̆ng kông âu
         truh tơ kông to. 13 Mă-lei teh âu gô lê̆ bri juơ yua kơ đe gô pơm 'mong tơwih kơ tơdrong đêl lu kon pơlei
         oei lăm noh pơm kơnê̆.14 Iŏk 'long jra 'Bok Kei-Dei mơnat kơ bơngai Isơrael wei bĕ kon triu ih, wă khan khŭl
         triu sem dơrong ih lu oei minh drô̆ lăm bri kông Katmen; ăn bĕ kơ lu sư sa 'nhĕt lăm
         char Basan păng Gileat, kư̆m thoi ki sơ̆. 15 Inh gô pơdah ăn kơ lu sư dôm tơdrong hlĭch chrơp, kư̆m thoi lu năr mă iĕm lĕch đơ̆ng
         teh đak Êyiptơ. 16 Lu kon bơngai lăm teh đak 'bôh tơdrong noh, gô mơlâu kơ tơdrong pran kơtang lu sư;
         lu sư gô oei hreh ưh kơ pơ̆n pơma păng đon lu sư jing klĭk. 17 Lu sư gô liah 'mui teh thoi 'bih păng hli tơrơ lĕch đơ̆ng lăm trôm teh lu sư thoi
         lu sem brem mơmŏ kơpal teh; lu sư gô hli tơrơ na lu sư wih tơ Kră Yang 'Bok Kei-Dei
         lu bơ̆n, yua kơ ih na lu sư hli tơrơ.18 Hăm đei bu jing 'Bok Kei-Dei thoi Ih, huay kơ jô̆ yo kơ tơdrong kơnê̆ đe păng huay
         kơ 'blŏk tơdrong glăi đơ̆ng kon pơlei mă oei oei lăm pơlei Ih, Ih huay kơ oei blĕk
         khŏm khŏm, yua kơ Ih iŏk tơdrong 'mêm mơnat na hiôk chơt. 19 Sư kư̆m gô oei 'mêm mơnat kơ bơ̆n, kơtĭt lê̆ tơdrong yoch kơnê̆ lu nhôn tơ ala jơ̆ng
         Ih; păng klơ̆m hŭt lê̆ tơdrong yoch lu nhôn, tơ lăm đak dơsĭ jrŭ sŭng. 20 Ih gô pơm 'long tơpăt tơ'bôh kơ Jakôp păng 'mêm mơnat kơ Abraham, noh boih mă tơdrong
         Ih đei pơkăm pơkă hăm lu 'bok yă lu nhôn đơ̆ng năr sơ̆ ki sơ̆ kach.NahumSƠ̆P HLA BƠARNAHUMBơngai chihNahumChih layơKơplah 663-612 A.K. Đơ̆ng rŏng kơ pơlei Thêbê tơ Êyiptơ pơchah răm lăm sơnăm 663 A.K
         (lăng 3:8-10).Đei chih roi kơ lu bơngaiKon pơlei Niniwe.Sơ̆p 'nâu đei 3 chăl păng 47 trong.Roi tơbătSơ̆p hla bơar Nahum 'bok khan lê̆ adrol chih khan lê̆ adrol roi kơ pơlei tih Niniwe
         lăm dêh char Siri gô pơchah. Pơlei tih Niniwe pơchah lăm sơnăm 612 Adrol Kơ Kră Yang
         Yêsu wă tơ'bôh Kră Yang iơ̆m dim, hiơ̆ kơ hil kơ kon bơngai yoch: Sư gô kon bơngai
         tơbral. Mă-lei mưh kon bơngai arăng kơ̆l ưh kơ wă tơbral, oei hrăn rai pơm yoch. Kră
         Yang athei phak tơpă tơdrong yoch kơnê̆.Nahum 'bok khan lê̆ adrol sư đơ̆ng pơlei Elkôs (1:1). Truh tơ dang lu bơngai mă lăng
         hơlen sơ̆p hla bơar 'Bok Kei-Dei oei ưh tam mă băt pơlei Elkôs noh tơ yơ. Kiơ̆ thoi
         đe roi pơlei Elkôs 'nâu oei gah bơmơ̆t yă-nơ̆m kơ krong Tigris, jê̆ pơlei Mosul tih
         krưp dang 75 km tơklă pơlei Mosul gah hơlĕch kơ krong Tigris, noh pơlei Niniwe pơchah
         pơchek juơ rơhiăng. Đei tơdrong đe roi khan pơlei Elkôs noh lăm tơring char Galilê,
         gah yă-nơ̆m kơ dêh Isơrael, kư̆m đei bơngai khan pơlei Elkôs noh boih pơlei Kapernaum
         cheng jih đak dơsĭ Galilê, kư̆m đei bơngai nai khan Elkôs noh lăm tơring char Juđê,
         gah gơal kơ dêh char Isơrael. Lu bơ̆n ưh pă băt kiơ dơ̆ng gah Nahum 'bok khan lê̆
         adrol. Tơdrong mă tơpă sư đei chih lu tơdrong Kră Yang 'Bok Kei-Dei tơ'bôh kơ sư,
         yua kơ thoi ei na sơ̆p hla bơar Nahum đei lu bơngai Isơrael wei răk pơ'lơ̆ng păng
         đei bơtho dơ̆ng kơ lu bơ̆n dang ei đơ̆ng lu bơngai lui kơ Kră Yang.Sơ̆p hla bơar Nahum 3:8 tơ'blŏk kơ bơ̆n kơ tơdrong pơlei Nôamôn (wă khan Tepbrơ pơlei
         tih tơm bơngai Êyiptơ chăl sơ̆.) Lăm sơnăm 663 adrol kơ Kră Yang Yêsu lu bơ̆n gơh
         hơlen lăng sơ̆p hla bơar Nahum đei chih hơmet dơ̆ng rŏng 663, păng adrol kơ sơnăm
         612 kơplah pơlei Niniwe pơchah, rŏ lăng đei dêh char Siri oei hiôk jơnap (1:12)Kơ̆l Tơm1. Nơ̆r pơih blŭng 1:12. Kơkuh bơnê kơ Kră Yang 1:2-113. Nơ̆r Kră Yang khan lê̆ adrol kơ tơdrong Sư wă phak Pơlei Niniwe 1:12-3:134. Hmoi jô̆ kơ pơlei Niniwe 3:14-19

Nơ̆r khan lê̆ adrol ayăt hăm pơlei Niniwe11 Niniwe pŭ trăp sơ̆p hla bơar Nahum, bơngai pơlei Elkôs chih roi tơdrong sư 'bôh gah
         tơdrong wă phak Niniwe trăp tơpă. 2 Kră Yang jơ̆ 'Bok Kei-Dei gar păng pơm 'mong; Kră Yang pơm tơwih păng 'bĕnh kơ tơdrong
         hil mĭl. Kră Yang pơm 'mong kơ bu mă blah Sư păng hil kơ lu đe bu mă ayăt kơ Sư. 3 Kră Yang hiơ̆ kơ hil păng đei mơsêh pran kơtang tih; mă-lei Sư kư̆m ưh kơ lê̆ phak
         lu bơngai pơm yoch. Kră Yang yak năm lăm kial phŭt păng hơbŭt hơbang, lu hơmơ̆l păng
         'mui tơ ala jơ̆ng Sư. 4 Sư chrih kơ đak dơsĭ, đak dơsĭ hrĕng kro hloi; păng pơhrơ̆ đĭ-đăng lu đak krong. Mir
         chŭn pơgar tơring Basan păng Karmel hrĕng kro, pơkao char Liban jô hơlŭng. 5 Lu kông pơpơ̆ 'bơ̆t anăp Sư, lu groi gô hach hiong; teh đak păng lu kon bơngai oei
         kơpal teh đak, đĭ-đăng kon bơngai jơ̆p kơ teh đak rŭng răng. 6 Bơngai bu kĕ dơ̆ng 'bơ̆t anăp Sư hil? Bu kĕ chơ̆n jơhngơ̆m kơ tơdrong Sư hil mĭl?
         Tơdrong blĕk Sư tuh thoi pla ŭnh, lu tơmo tih pơchah yua kơ đơ̆ng Sư. 7 Kră Yang 'lơ̆ng rŏ, jing kơđông kơ'nơp kơjăp lăm năr đei tơdrong gleh truh păng Sư
         băt kơ dôm lu bơngai kơ'nơp lăm Sư. 8 Gah lu bơngai ayăt kơ Kră Yang đak lơ̆p pơrăm anih lu sư păng druh lu ayăt kơ Sư kơdâu
         mơ̆t lăm tơdrong măng mu. 9 Lu sư chă đon liơ dơ̆ng wă ayăt hăm Kră Yang Sư gô pơrăm đĭ-đăng minh 'măng tăm ưh
         pă đei ăn tơdrong truh mă 'bar dơ̆ng. 10 Yua kơ lu sư tơkuăr băl hơpunh thoi jơla suĕng păng hơleng thoi suai kơ sik, thoi
         noh gô soh lu sư sa đĭ thoi hơnong 'ba kro. 11 Gô đei minh 'nu lĕch đơ̆ng lăm lu iĕm chă đon wă pơm kơnê̆ ayăt kơ Kră Yang. 12 Kră Yang khan thoi âu: Mă khan lu sư pran kơtang dêh păng kơdrâ̆m lơ kư̆m gô pơrăm
         pơtôch lê̆ đĭ ưh pă đei kiơ. Mă khan Inh đei pơmat lu iĕm dang ei na ning-mônh ưh
         kơ đei pơmat iĕm dơ̆ng boih. 13 Dang ei Inh gô gơ̆ 'long ăt pơm đĭch sư đơ̆ng lu iĕm păng hrĕch lê̆ tơlei glang đơ̆ng
         iĕm. 14 Kră Yang ăn boih tơdrong pơtă trŏ kơ ih, ih ưh pă đei kon hơ'lơ̆p wă pơtrơp iŏk anăn
         ih. Inh gô tơhiong pơrăm lê̆ lu rup yang iĕm man păng lu rup yang iĕm hling đơ̆ng
         lu hnam yang ih. Inh gô sir sơlŭng bơsat 'bŭ ih yua kơ ih yoch kơnê̆ dêh. 15 To, tơ kơpal kông đei đêl jơ̆ng lu bơngai năm ba tơdrong 'nao 'lơ̆ng păng roi tơdrong
         hiôk-hian. Ơ Juđa, ih athei bơwei bĕ năr kơ̆m giĕng ih păng pơsĭt bĕ tơdrong ih đêl
         pơkă; yua kơ lu bơngai kơnê̆ ưh pă pơm kơnê̆ ayăt kơ iĕm dơ̆ng boih lu sư lôch đĭ-đăng
         boih.

Tơdrong blah pơrăm pơlei Niniwe21 Lu bơngai wă blah pơrăm ih truh boih; bơwei bĕ lu kơđông, gak găn lăng lu trong tih,
         tơ̆n gơhret kơiĕng ih păng pơpôi dôm linh pran kơtang ih. 2 Yua kơ Kră Yang gô tơiung dơ̆ng tơdrong ư-ang Jakôp, thoi tơdrong ư-ang Isơrael, đơ̆ng
         lu bơngai mă blah pơgŏ pơđep lu sư păng pơrăm lê̆ boih dơng hơmu sư. 3 Khêl lu bơngai kơtang tơhum đak 'brê, lu linh sư hrŭk ao đak gôh, lăm năr lu sư tơblah,
         bơsei gang gre aseh gô lĕch thoi pla ŭnh, đao hơlă gô pơpơ̆. 4 Lu gre aseh yak mơđưk mơđak rok trong tih, hrơ̆t hơlơ̆k hơle rok trong să lăm pơlei,
         ŭnh gre lu sư nhơk thoi đe tơ̆k ŭnh hơchô̆ păng kơdâu kuăng thoi kơmlat. 5 Sư 'blŏk krao lu bơngai kră nuih kơtang lu sư chĕp khêl yak hăt hot dĭng mah kơtơih
         pơ̆k wă kơ jah truh tơ dur pơlei sư, wă găn blah. 6 'Măng jang đak krong tơpơih đĭ truh tơ hnam pơtao pơchah đĭ. 7 Thoi đei pơkă Niniwe đe blah iŏk đe rôp anhăk, lu bơngai drŏ-kăn jang kơ sư, lu sư
         ôr hmoi thoi sem kơtơp păng tŭr kơtơh.8 Na, Niniwe sơ̆ thoi đak dơnâu. Mă-lei dang ei lu sư hrơ̆ đĭ boih. Đei đe krao ôr thoi
         âu: Dơ̆ng bĕ, dơ̆ng bĕ Mă-lei ưh kơ đei bu wih tơ rŏng. 9 Tơgar iŏk hu, tơgar iŏk maih bĕ; yua kơ tơmam gĭt lu sư lơlap, tơmam kăp lu sư lơ
         dêh. 10 Lu sư đe pơrăm lê̆ boih, pă đei kiơ păng pơrăm iŏk tơgar đĭ; jơhngơ̆m lu sư ơh sơ'ngon;
         kŭl-tăng lu sư pơpơ̆ hơtŭt băl kơiĕng lu sư jĭ ngăl, đĭ-đăng muh măt lu sư dreng hơ'blă.11 Tơ yơ trôm sơlŭng dăm-brang oei păng anih mă sư rong kon sư, anih dăm-brang tơno,
         dăm-brang akăn păng lu kon sư, mơ̆t lĕch mă ưh pă đei hli kơ bu, 12 dăm-brang tơno châu lơ lu kon sem bri ăn kơ lu kon sư sa păng châu rôp ăn kơ lu dăm-brang
         akăn, trôm lu sư oei 'bĕnh kơ sem bri đêl sư châu, tơpu lu sư 'bĕnh kơ 'nhĕm sem bri
         mă đêl lu sư đei rôp sa. 13 Kră Yang khan: 'Nâu, Inh tơblah hăm ih. Inh gô soh lu gre aseh ih lăm ŭnh. Đao gưm
         gô luăn sa kon dăm-brang ih; Inh gô pơlôch lê̆ dôm kon sem ih châu sa đơ̆ng teh âu;
         păng lu bơngai ih wơh nơ̆r ih ưh pă kơtơ̆ng boih.

Tơdrong pơrăm pơlei Niniwe31 Răm-'băm tơpă kơ pơlei mă ngăl pơlôch đe! Sư 'bĕnh-'bang kơ tơdrong hơlĕnh hơleo păng
         blah tơgar iŏk, tơtông ưh pă pơdơh. 2 Đe kơtơ̆ng re sơnguĕt, jơwa đơ̆ng jơ̆ng gre; aseh hrơ̆t kơdâu dơhrông, gre kơdâu hrĕnh
         kuăng. 3 Lu linh hao aseh drong tơ anăp; đao rang chơchêr chơchar, hơlă tơju tơjrê tơjra. Đei
         lơ bơngai lôch, akâu bơngai lôch hơdrom băl hơlôk thoi pôi, akâu bơngai lôch kĕt keng.
         Đei lơ bơngai pơ̆k hơtat kơpal akâu bơngai lôch.4 Noh yua kơ đơ̆ng bơngai đi pơm kư̆ kă pă kĕ jô̆, pơrŏ akâu chă pơhlŭ đe thoi noh.
         Chă hơlĕnh lu adrĕch kon bơngai hăm tơdrong pơm đi lu sư păng tĕch kon pơlei pơla
         hăm đi păng adrĕch adrung 'nhŏng oh sư hăm tơdrong pơm pơjâu tơwir hơlĕnh. 5 Kră Yang Tih Hloh khan: 'Nâu, dang ei Inh wă blah ih; Inh gô plôh lê̆ ao tai ih, gô
         tơ'bôh pơdah ih akâu hoh ăn kơ kon pơlei pơla lăng păng roi dôm tơdrong mơlâu ih kơ
         rim teh đak. 6 Inh gô klơ̆m lê̆ tơdrong kơnê̆ 'mê̆-'mach krưp dêh tơ ih, ăn kơ đe pơjăm pơjuă ih,
         ăn kơ đe lăng hiĕk achơ̆ kơ ih. 7 Truh tơ đe lăng 'bôh ih na weh tơ nai păng khan: Niniwe đĭ juơ. Bu wă đei jơhngơ̆m
         mơnat kơ Sư? Inh chă bơngai đơ̆ng yơ wă kơ pơlung ih?8 Ih hăm hloh kơ pơlei Nôamôn oei tŏk-bŏk krong Nil, đei đak tăp dăr? Iŏk đak krong
         pơm jing kơđông kơjăp, iŏk đak krong pơm dur war pơlei tih? 9 Char Êthiôpi, char Êyiptơ jing tơdrong pran kơtang sư. Char Phut păng char Libi jing
         buăl tơgŭm dŏng sư, 10 Mă-lei ră sư noh đe chông tơlĕch đơ̆ng dêh char sư, đe rôp pơm bơnă; lu kon sâu sư
         đe teh pơhĕch tơ rok mum trong tơklah pêng lăm pơlei tih. Đe hlang lăng lu bơngai
         mă sư gĭt pơyom klah asong băl wă pơm đĭch lu kuan tih sư đe chô̆ păng glang. 11 Ih kư̆m lei-lăi, gô ưh pă băt thoi bơngai suai, gô chă ôn păng chă anih kơjăp wă ôn
         kơ lu ayăt. 12 Đĭ-đăng lu kơđông kơjăp ih hiong thoi 'long hơra, đei plei đum blŭng-a lăm bơyan,
         tơdah đe gơgŭ sư gô hơlŭng huŏng tơ lăm 'bơ̆r lu bơngai 'maih sa. 13 'Nâu kon pơlei ih, lu linh ih rơdu thoi bơngai drŏ-kăn oei tŏk-bŏk ih. Lu 'măng jang
         char ih pơih boih rai să ăn kơ lu linh ayăt mơ̆t ŭnh sa đĭ boih lu mam chơkăl sư.
         14 Iĕm athei chhŏ mong hiă đak wă găn đe wang, pơm mă kơjăp kơđông ih. Pơjuă bĕ trôk,
         jrâu hăm teh lơ̆n păng pơm hơmet ming hnam pơm găch mă kơjăp. 15 Tơ noh ŭnh gô sa ih, đao gưm gô pơlôch ih, luăn sa ih thoi lep, ih athei akŭm băl
         mă kơdrâ̆m thoi lep păng lơ thoi lep 'ba. 16 Ih đei lơ bơngai tĕch mơdro rai lơ thoi sơnglŏng kơpal plĕnh; mă-lei lep sa đĭ boih
         dêh char na kơdâu tơ nai. 17 Lu 'bok yŏng pơgơ̆r ih thoi lep 'ba, lu yŏng linh ih lơ thoi lep tung-nut kôp kơpal
         dur lăm năr tơngiĕt, dĭng truh tơ măt 'năr lĕch, lu sư păr weh đĭ, đe ưh kơ băt lu
         sư oei tơ yơ.18 Ơ pơtao Asiri, lu bơngai wei triu ih tep đĭ. Lu bơngai hơgei pơm yŏng lu sư pơdơh
         hiôk đĭ boih; kon pơlei ih kơdâu tơklah tơklang tơ jơ̆p kông ưh kơ đei bu krao akŭm
         lu sư dơ̆ng. 19 Rơka ih ưh kơ đei pơgang ming klaih, rơka ih jrŭ dêh truh kơ lôch na lu bơngai bu
         kơtơ̆ng đe roi gah ih lu sư tap ti kơ ih yua ưh kơ đei bơngai bu mă ih ưh kơ đei pơm
         kơnê̆ thoi ih ngăl juăt kơ pơm ling-lang.HabakukSƠ̆P HLA BƠARHABAKUKBơngai chihHabakukChih layơKơplah 612-588 A.K.Đei chih roi kơ lu bơngaiHabakuk, kon pơlei Babilôn.Sơ̆p 'nâu đei 3 chăl păng 56 trong.Roi tơbătSơ̆p hla bơar Habakuk ăn kơ bơ̆n 'bôh minh 'nu 'bok khan lê̆ adrol arih lăm chăl teh
         đak pơmat-tat Habakuk bơngai khan lê̆ adrol sư chhŭr nuih jĭ jơhngơ̆m yua kơ tơdrong
         pơmat-tat kon bơngai, sư ưh kơ lăp kơ tơdrong kơnê̆, na sư adrin krao khan apinh Kră
         Yang 'Bok Kei-Dei păng chhôk mưh Kră Yang đei tơl tơwih nơ̆r. Rŏ lăng sơ̆p hla bơar
         'nâu đei chih lăm chăl jơhnơr mă tơpơh, pơtơm blŭng-a chăl mă tơdrâu adrol kơ Kră
         Yang Yêsu. Kơplah chăl dêh char kơnê̆ Babilôn pơgơ̆r pơgŏ pơđep trăp dêh lăm dêh char
         sư păng lu dêh char kiơ̆ jê̆ sư kon pơlei Kră Yang ưh kơ đei bu ưh jet ning-mônh đơ̆ng
         âu tơ anăp liơ kih kơ bơ̆n kơdih gah tơdrong tơ'bưh pơgơ̆p bơ̆n kơdih Kră Yang 'Bok
         Kei-Dei. 'Bok khan lê̆ adrol jet Kră Yang.” Liơ Kră Yang ĕnh lu bơngai kơnê̆ luăn
         lu bơngai 'lơ̆ng tơpăt hloh kơ lu sư?” (1:13). Kră Yang 'Bok Kei-Dei ăn kơ sư minh
         nơ̆r tơtă ưh kơ trŏ wă pơlung sư păng lu bơngai oei arih lăm jơhnơr hơdai sư, mă-lei
         kư̆m wă pơlung lu kon pơlei Kră Yang jơ̆p-jang kơ anih, lăm đĭ jơhnơr; bơngai bu tơpăt,
         wă lu bơngai bu mă đei jơhngơ̆m chơ̆n oei lui gơnang kơ Kră Yang 'Bok Kei-Dei, mă
         gơh arih (2:4) păng đĭ jơhngơ̆m chang gô Kră Yang dŏng tơgŭm lăm jơ 'năr Kră Yang
         (chăl 3).Lăm kơplah đei tơdrong truh anat anot, kon pơlei Kră Yang ngăl 'bôh đei tơdrong pơlung
         păng chơ̆n jơhngơ̆m lăp mưh đei đon tơchĕng lăng hơlen sơ̆p hla bơar khan lê̆ adrol
         Habakuk 'nâu. Kơplah Pôl jơ̆ng 'bang Kră Yang bơtho tơ lăm hnam akŭm Kră Yang blŭng-a
         (lăm sơnăm blŭng-a Đơ̆ng rŏng kơ Kră Yang Yêsu), bơngai tơpăt đei đon lui gơnang tơpă
         kơ Kră Yang 'Bok Kei-Dei bơngai đei lê̆ đon lui gơnang tơpă lăm Kră Yang Yêsu Krist
         (Rôm 1:17; lăng thim Hêbrơ 10:38)Kơ̆l Tơm1. Nơ̆r tơbăt dơ̆ng Habakuk 'bok khan lê̆ adrol 1:1-2:20a. Nơ̆r pơih blŭng-a 1:1b. Pơma dơnuh Kră Yang hăm Habakuk 'bok khan lê̆ adrol 1:2-2:4c. Phak lu bơngai pơgŏ pơđep đe 2:5-202. Nơ̆r Habakuk 'bok khan lê̆ adrol krao khan 3:1-19

Bơngai Kalđê phak bơngai Juđa11 Nơ̆r mă Kră Yang 'Bok Kei-Dei tơ'bôh kơ Habakuk bơngai khan lê̆ adrol.2 Ơ Kră Yang inh ôr krao Ih mă Ih ưh kơ wă mơ̆ngIh ngăn kơ inh dĭng dang yơ. Inh apinh krao Ih yua kơ tơdrong đe wă pơlôch, na Ih
         ưh kơ wă dŏng pơklaih.3 Kơlih kơ kiơ Ih ăn kơ inh 'bôh tơdrong đe pơm kơnê̆ păng yua kơ kiơ Ih kuăr ti lăng
         đĕch tơdrong ưh kơ trŏ noh?Tơdrong pơrăm 'bơ̆t anăp inh; đei tơdrong pơjah pơjăng băl.4 Thoi noh khôi juăt pă đei yua boih păng tơdrong tơpăt ưh pă pơdah.Lu bơngai kơnê̆ wang tăp dăr kơ lu bơngai tơpăt, yua kơ thoi noh na tơdrong sek tơlang
         jing ưh kơ hơnơ̆ng.5 “Lăng bĕ tơ lăm lu dêh char, na ih 'bôh hlĭch păng chrêu kơ đon!Yua kơ Inh oei gô đei wă pơm lăm chăl ih, mă khan đei bơngai roi kơ iĕm ră, Mă-lei
         iĕm ưh kơ lui.6 'Nâu Inh ăn kơ lu bơngai Kalđê iung blah, sư jing minh adrĕch kơnê̆ pran kơtang năm
         tơ jơ̆p teh đak wă blah tơgar iŏk lu anih mă ưh kơ trŏ kơ teh đak lu sư.7 Lu sư trŏ kơ hli krưp dêh tơpă, tơdrong pơrŏ pơang păng tơdrong sek tơlang tă kơ lĕch
         đơ̆ng lu sư kơdih.8 Lu linh aseh sư kơdâu hơbal hloh kơ djrang păng nuih hloh kơ kŏ-so tơ kơmăng.Lu linh aseh sư năm tơ jơ̆p-jang anih hơbĕch hơbal truh đơ̆ng dêh ataih; lu păr hrĕnh
         thoi sem kring, hăt hot kơ chă sa.9 Đĭ lu sư noh truh wă pơm kơnê̆ ngăl, chă pơlôch đe linh lu sư nuih năm tơ anăp, thoi
         hơbŭt păng akŭm pơpôi lu bơnă lơ thoi chuơh dơsĭ.10 Lu sư hiĕk pơjăm lu pơtao, hiĕk ăr kơ lu kuan pơgơ̆r păng hiĕk pơjăm kơ lu kơđông
         kơjăp.Sư kôch teh bơ̆ kơjăp, wă tŏk blah iŏk.11 Đơ̆ng noh lu sư gô năm yoh tơ anăp thoi kial bah, lu sư pơm yoch tih kơkuh kơ jơhngơ̆m
         pran lu sư kơdih yua kơ lu sư.”12 Ơ Kră Yang, 'Bok Kei-Dei inh, Kră Yang mă Tơ'ngla 'lơ̆ng rơgoh!Ih bơih Kră Yang đei đơ̆ng blŭng-a ala chă sơ̆ mă truh tơ ning-mônh dah kiơ? Thoi
         noh na lu nhôn huay kơ lôch! Ơ Kră Yang,Ih đei hơmet pơjing boih kon pơlei pơla âu wă sek phak lu nhôn. Ơ Tơmo kơjăp! Ih đei
         dan boih sư wă kơ phak pơbral, bơtho pơjĭ nhôn.13 Măt Kră Yang 'lơ̆ng rơgoh ưh kơ wă lăng ôh tơdrong kơnê̆, kư̆m ưh kơ wă lăng dôm tơdrong
         ưh kơ trŏ.Liơ Ih lê̆ kơ lu bơngai hơlĕnh. Tơdah lu bơngai kơnê̆ luăn sa lu bơngai mă tơpăt hloh
         kơ lu sư, yua kơ kiơ Ih ĕnh thoi noh?14 Yua kơ kiơ Ih pơm ăn kơ kon bơngai thoi ka lăm đak dơsĭ păng thoi ka jrŭm se ưh kơ
         đei yŏng pơgơ̆r.15 Sưa đei iŏk boih akâu wah, wah hơđuh iŏk đĭ, dui akŭm lăm hơnhuăl sưpăng pơpôi lăm jal sư, thoi noh lu sư chơt hiôk chhôk 'nă hal.16 Yua kơ thoi noh, sư soi sơmah kơ hơnhuăl sư păng soh nhang pơgang 'bâu phu kơ jal
         sư,yua kơ đơ̆ng jal noh na lu sư đei phĭ bek 'lơ̆ng sŏng sa rơkah rơkai.17 Lei na wă dăng klơ̆m hơnhuăl pơlôch pơrăm lu kon pơlei ưh kơ pơdơh hă?

Tơdrong phak Lu bơngai Kalđê21 Inh gô dơ̆ng 'bơ̆t anih gak, 'bŭ jơ̆ng inh lăm kơđông kơjăp,răp lăng Kră Yang Sư pơma khan kơ inh tơdrong kiơ păng inh wă drơ̆ng Sư thoi yơ kơ
         tơdrong inh apinh Sư noh.2 Kră Yang tơl păng khan kơ inh thoi âu: “Ih athei chih dôm tơdrong ih đei 'bôh păng
         chih mă nhen rơđah tơ gơ'bang, wă kơ lu bơngai oei kơdâu gơh đŏk.3 Yua kơ tơdrong tơ'bôh gô 'blep trŏ lăm năr đêl pơkă, gô keh thoi noh, ưh kơ đei pơngiĕl
         ôh;tơdah sư hiơ̆ 'biơ̆, ih kư̆ gô; yua kơ gô truh tơpă, ưh kơ hiơ̆ ôh.4 Lu bơngai pơang, lăm jơhngơ̆m sư ưh kơ đei tơpăt,Mă-lei lu bơngai tơpăt gô arih yua đơ̆ng jơhngơ̆m đon lui sư kơdih.5 Lu bơngai mă hơmui tơdrô, pơm tơdrong hơlĕnh păng ưh kơsŭk oei minh anih,pơih jơhngơ̆m ham sư thoi anih bơsat, thoi tơdrong lôch mă ưh kơ đei phĭ hrăp; sư
         pơpôi lu dêh char păng pơgơ̆p khŭl kon pơlei sư wă plah tơgar iŏk.”6 Hăm trŏ lu bơngai noh gô iŏk nơ̆r che bơle na hiĕk kơ sư, iŏk nơ̆r pơjăm sư thoi âu:
         “Răm-'băm tơpă kơ lu bơngai mă mong pơpôi lu tơmam mă ưh trŏ kơ tơmam sư kơdih! Lu
         sư pơgŏ iŏk tơmam iŏk thuê̆ trăp tơgar đơ̆ng đe, lu sư wă pơm thoi noh dĭng dang yơ?7 Ưh kơ đei bu wă kăp plơ̆ ih hă? Lu bơngai druh rôp ih ưh kơ hơđơ̆r hă? Ih đe gô tơgar
         iŏk.8 Yua kơ ih đei blah iŏk lơ dêh char nai, na lu kon pơlei mă oei oei gô plah tơgar iŏk
         đơ̆ng ih dơ̆ng,yua kơ pham lu sư, yua kơ tơdrong kơnê̆ ih pơrăm teh đak, pơrăm pơlei tih păng đĭ-đăng
         kon pơlei lu sư.9 Răm-'băm tơpă kơ lu bơngai bu jang sa ưh kơ tơpăt chă lơi kơ hnam dơnŏ kơdih akâu,
         wă pơm tơpu tơ kơpal kơjung, wă kơ klaih đơ̆ng ti lu bơngai pơm kơnê̆.10 Ih chă pơm mơlâu kơ hnam dơnŏ ih kơdih păng pơlôch lơ kon pơlei pơla, ih đei pơrăm
         Bơhngol ih.11 Yua kơ tơmo lăm tơnăr gô ôr krao, 'long bơbŭng gô tơl tơwih.12 Răm-'băm tơpă kơ lu đe bu mă iŏk pham pơm pơlei păng iŏk tơdrong kơnê̆ pơjing pơlei
         tih!13 Lăng, noh hăm trŏ đơ̆ng Kră Yang mă tih hloh? Mă kon pơlei jang gô ăn đĕch kơ ŭnh
         sa păng mă lu dêh char gleh hrat jing tơdrong ưh kơ đei.14 Yua kơ gô băt hlôh tơdrong ư-ang Kră Yang 'bĕnh jơ̆p kơ teh thoi đak 'bĕnh kơ dơsĭ.15 Răm-'băm dêh kơ lu bơngai bu mă tuh ăn tơdrô kơ lu kon pơlei đe huch, wă kơ đe suai,
         na 'maih lăng đe brao!16 Ih gô 'bĕnh kơ tơdrong mơlâu, ưh kơ đei tơdrong ư-ang ôh, lei ih huch bĕ kơdih ih
         păng pơm thoi lu bơngai tam mă kăt tơdra akar. Pơnhan tơdrong hil Kră Yang chĕp lăm
         ti 'ma Sư gô tuh kơ ih tơdrong kơnê̆ 'mê̆-'mach gô klơ̆p lê̆ tơ tơdrong ư-ang ih.17 Tơdrong ih pơm kơnê̆ tơ tơring Liban gô blơ̆ klơ̆p ih păng tơdrong ih pơlôch lu sem
         brem pơm ăn kơ ih hli tơrơ,yua kơ đơ̆ng pham đe ih yua pơlôch, yua kơ tơdrong kơnê̆ ih pơrăm teh, pơrăm lu pơlei
         tih păng đĭ-đăng kon pơlei pơla lu sư.18 Rup hling man mă thơ̆ đei hling pơm, hăm đei lơi kiơ kơ sư?Man rup pơm yang, noh thoi 'bok thây bơtho hơlĕnh, đei yua kiơ?Mă lu thơ̆ man rup yang ưh kơ gơh pơma na kư̆m lui gơnang gơnăi đơ̆ng tơpang bơ̆n
         pơm kơdih?19 Răm-'băm tơpă kơ lu đe bu khan kơ 'long rup pơm 'bih thoi âu: ‘Ih hơđơ̆r bĕ! Păng
         khan kơ rup yang tơmo klĭk thoi âu: ‘Iung bĕ ih!’ Bơtho tơ'bôh lu nhôn?Âu, sư noh jơ̆ kơtuăl hu maih đĕch, ưh kơ gơh dui jơhngơ̆m.20 Mă-lei Kră Yang oei tơ lăm hnam 'lơ̆ng rơgoh Sư, 'bơ̆t anăp Sư, jơ̆p kơ lăm teh gô
         ngăn hreh.”

Nơ̆r Habakuk krao khan31 Nơ̆r krao khan tơ'nguơ̆ kiơ̆ nơ̆r hơri đơ̆ng Habakuk bơngai khan lê̆ adrol Habakuk.2 Ơ Kră Yang! Inh kơtơ̆ng boih đe roi gah anăn Ih păng tơdrong Ih pơm na inh hli tơrơ.Ơ Kră Yang! Apinh Ih ăn tơdrong jang Ih oei hơnơ̆ng rim khei rim sơnăm lăm teh đak.
         Apinh Ih bơtho tơ'bôh ăn kơ rim 'nu băt nhen! Kơplah Ih oei hil, apinh Ih 'nĕ kơ hiơt
         tơdrong mơnat!3 'Bok Kei-Dei truh đơ̆ng Têman, Kră Yang Tơ'ngla 'Lơ̆ng rơgoh truh đơ̆ng kông Pharan.
         SêlaTơdrong ư-ang Sư gom đĭ lu tăl plĕnh, Nơ̆r bơnê ư-ang kơ Sư jơ̆p-jang kơ teh đak.4 Tơdrong rang mơnhal Sư thoi măt 'năr. Dôm lu chră hơdah lĕch đơ̆ng ti 'ma Sư, Tơdrong
         mơsêh Sư ôn tơ lăm noh.5 Tơdrong jĭ hơbuh răm năm adrol kơ Sư, 'Brơ̆m ŭnh lĕch đơ̆ng jơ̆ng Sư.6 Sư iung pơtŏ teh; Sư lăng đĕch pơm kơ lu kon pơlei tơklah tơklang;Lu kông mă oei oei kư̆m hĕch đĭ. Rim lu groi kông oei ling-lang gô drap kơkuh. Dôm
         lu trong Sư oei oei ling-lang thoi so.7 Inh 'bôh anih oei char Kusan đei tơdrong pơmat-tat. Anih hnam char Midian tơdrŏ pơpơ̆.8 Ơ Kră Yang hăm trŏ kơ Ih blĕk hil kơ lu đak krong ưh? Tơdrong hil Ih tuh kơ đak glung
         ưh?Hăm trŏ tơdrong hil Ih blah đak dơsĭ, kơplah Ih hao aseh hao gre aseh Ih năm wă dŏng
         pơklaih?9 Ih iŏk hră đơ̆ng tơpu, trŏ thoi nơ̆r Ih pơkă, nơ̆r pơkă hăm lu adrĕch adrung noh nơ̆r
         sĭt tơpă. SêlaIh blah klah asong teh hăm đak glung: Lu kông 'bôh Ih tơtơ̆ rơrĭnh rơrănh.10 Lu đak glung ro hrĕnh! Kơdâu ôn tơ nai,Hơlŭng jrŭ ôr hơdrăi, kơđĕl dơsĭ yơ̆r ti kơjung thuơ.11 Măt 'năr măt khei dơ̆ng kơtă anih lu sư; Yua kơ đei 'bôh lu 'brơ̆m Ih prah păng rang
         hơdah đơ̆ng lu đao tơju hơlă Ih, chêr char thoi kơmlat.12 Tơdrong hil Ih truh tơ teh, Păng hil mĭl oei pơjuă adrĕch adrung kon bơngai.13 Ih iung lĕch pơklaih kon pơlei Ih kơdih, Ih lĕch dŏng pơklaih bơngai mă Ih đei tuh
         đak rơmă.Ih teh pơrăm kơ̆l bơngai kơnê̆, pơrăm lê̆ hnam sư, Pơm kơ sư akâu hoh đơ̆ng jơ̆ng
         truh tơ kơ̆l. Sêla14 Ih iŏk hơlă lu sư 'bet kơ̆l lu linh sư kơdih; lu sư năm thoi hơbŭt wă blah pơrăm inh;
         Lu sư chhôk hal thoi luăn sa lu bơngai đe sư pơmat oei lăm anih hlơp.15 Ih hao aseh juă kơpal đak dơsĭ, Hao aseh yak kơpal đak dơsĭ blôk.16 Inh kơtơ̆ng nơ̆r 'nâu, na akâu jăn inh tơtơ̆, Kơtơ̆ng nơ̆r Sư hơkŭng inh pơpơ̆;Kơting inh thoi bŭk răm, Tơdrong bŭk ôm mơ̆t lăm kơting inh;Păng jơhngơ̆m inh hli tơrơ tơtơ̆ tăr wăr. Yua kơ inh athei ngăn hreh gô năr pơmat
         truh, Noh jơ̆ năr mă lu đe năm blah teh đak lu nhôn.17 Mă khan 'long hơra ưh pă pơkao dơ̆ng, Păng tơm hơmu kư̆m ưh pă plei;Tơm 'long ôliwơ kư̆m pă đei plei hmĕt pơm đak rơmă păng kư̆m pă đei chŭn mir ayơ mă
         oei đei chăt tơmam sa 'ba sŏng;Mă khŭl triu păng đei lăm hơdrong, Sem dơrong rơmo bơbe pă đei lăm war.18 Inh kư̆m oei chơt hiôk lăm Kră Yang; Chhôk hal Kră Yang 'Bok Kei-Dei Tơ'ngla Dŏng
         Pơklaih inh.19 Kră Yang jơ̆ Kră Yang tơdrong pran kơtang inh, Sư pơm ăn kơ jơ̆ng inh yak kơjăp thoi
         jơ̆ng juei; Sư chông ba inh yak năm lăm kơpal kông groi.(Jao ăn kơ thây reh brŏ tơlei, 'bai 'nâu).JêphaniaSƠ̆P HLA BƠARJÊPHANIABơngai chihJêphaniaChih layơKơplah 640-621 A.K.Jêphania pơtơm tơdrong jang kơplah hơdai hăm Jêrêmi.Nơ̆r Kră Yang 'Bok Kei-Dei ăn kơ sư rŏ lăng đei 'bơm jơnghơ̆m pơtao Jôsia, bơngai
         mă pơm ăn kơ lơ bơngai đei tơbral wih brŏk tơ Kră Yang 'Bok Kei-Dei. Na pơm ăn kơ
         teh đak Juđa đei dui ming jơ 'năr kơjung 'biơ̆ hơdrol kơ teh đak hiong.Đei chih roi kơ lu bơngaiBơngai Juđa păng lu kon pơlei lăm tơring.Sơ̆p 'nâu đei 3 chăl păng 53 trong.Roi tơbătJêphana 'bok khan lê̆ adrol bơ̆jang lăm jơhnơr mă tơpơh adrol kơ Kră Yang Yêsu, adrol
         kơ pơtao Jôsia pơtơm tơplih tơdrong lui sơnăm 621 (lăng lăm Pơtao II 23:1-28). Lăm
         dêh char pơtao Juđa kơplah noh đei lu bơngai chă apinh Kră Yang kơdih ưh kơ gan hiơ̆k
         kơ kon bơngai chă pơm păng mă tơpă gah tơdrong sư pơgơ̆r tơdrong roi hơ'mon gah tơdrong
         kon bơngai ưh. Jêphania khan tơpăt Kră Yang 'Bok Kei-Dei pơgơ̆r chăl arih kon bơngai.
         Sư sek tơlang kơ bơngai Juđa păng pơlei tih Jêrusalem sư gô pơrăm đĭ adrĕch kon bơngai.
         Sư ưh pă hơmet ming pơlei Jêrusalem đơ̆ng rong kơ sư pơlôch lu bơngai kơnê̆, păng
         sư gô hơmet ming lăm minh khŭl kon pơlei mă đei jơhngơ̆m iơ̆m dim 'mêm mơnat păng
         tơdrong tơplih kon bơngai. Jêphania 'bok khan lê̆ hơdrol pơsĭt khan kon pơlei Kră
         Yang ưh kơ bơwei tơdrong pơgơ̆p tơpă hăm Kră Yang 'Bok Kei-Dei tơdah kon bơngai ưh
         kơ hơmet lê̆ hơdrol lu bơngai tơchĕng kiơ̆ kơdih truh tơdrong ưh kơ wă kơ chu Kră
         Yang. Jêphania sư bơngai phara 'biơ̆ 'blŏk kơ lu bơngai oei chu yom păng pơm kiơ̆
         Kră Yang lăm dêh char.Kơ̆l tơm1. Năr Kră Yang sek tơlang 1:1-2:32. Kră Yang 'Bok Kei-Dei pơlôch pơrăm lu bơngai ayăt kơ lu Juđa 2:4-153. Kră Yang 'Bok Kei-Dei tơiung ming kon pơlei Sư 3:1-20

Tơdrong tơbăt lê̆ kơ wă pơrăm teh đak Juđa11 'Nâu boih nơ̆r Kră Yang khan kơ Jêphania, kon drŏ-nglo Kusi, sâu Gêđalia, sâu Amaria,
         Hesekia. Lăm chăl Jôsia, kon drŏ-nglo Ammôn pơm pơtao đe Juđa:2 “Inh gô pơlôch pơrăm đĭ tơmam kơpal teh,” Kră Yang khan thoi noh.3 “Inh wă pơlôch kon bơngai păng kon sem brem, sem păr păng ka lăm đak dơsĭ,Inh gô tơhuŏng lê̆ lu bơngai pơm kơnê̆; păng Inh gô tơhuŏng lê̆ kon bơngai đơ̆ng kơpal
         teh.” Kră Yang khan thoi noh.4 “Inh gô yơ̆r ti pơm kơ Juđa păng đĭ-đăng kon pơlei oei lăm Jêrusalem;Inh gô tơhiong pơgoh lu yang Baal mă oei oei, dôm lu thây tơm păng 'bok soi lu sư
         đơ̆ng anih 'nâu.5 Inh gô pơlôch lu bơngai kơkuh kơ tơmam kơpal plĕnh tơ bơbŭng hnam; păng lu bơngai
         đei pơkă pơkăm hăm Kră Yang păng kư̆m đei pơkă pơkăm dơ̆ng hăm lu pơtao lu sư kơdih;6 hăm lu bơngai mă weh achăng lê̆ đơ̆ng Kră Yang păng lu bơngai mă ưh kơ chơchă Kră
         Yang, ưh kơ krao apinh Sư.7 Hreh bĕ 'bơ̆t anăp Kră Yang 'Bok Kei-Dei! Yua kơ năr Kră Yang wă jê̆ boih.Kră Yang đei hơmet boih tơmam soi, Sư đei 'măn klah lê̆ pha boih lu bơngai tơmoi mă
         Sư krao.8 Lăm năr soi sơmah kơ Kră Yang, Inh gô phak lu Kuan pơgơ̆r păng lu kon drŏ-nglo pơtao
         păng đĭ-đăng lu bơngai hrŭk hơbĕn ao tơmoi.9 Lăm năr noh, Inh gô phak pơđĭ lu bơngai pơplŏng trong bơlôh 'măng cheng păng lu bơngai
         pơm tơ'bĕnh tơdrong kư̆ kă păng tơdrong kơnê̆ 'bĕnh-'bang kơ hnam yŏng tơ'ngla sư.”10 Kră Yang khan: “Năr noh kơnh, gô đei nơ̆r krao ôr đơ̆ng 'măng jang ka,đei nơ̆r nhơ̆m hmoi tơ lăm pơlei tih anih tăl mă 'bar, nơ̆r jơwa re dêh đơ̆ng lu kông
         groi hơlih.11 Ơ lu kon pơlei mă oei lăm pơlei tih gah ala sŭng, nhơ̆m hmoi bĕ; yua kơ lu bơngai
         mơdro mơchan pơrăm đĭ boih păng lu bơngai mă chĕp jên hu lôch đĭ boih.12 Lăm kơplah noh, Inh gô iŏk ŭnh kơđeng păng ŭnh hơchô̆ nhơk chơchă lăng Jêrusalem,
         Inh gô phak lu bơngai pơgŏk et tơdrô lăm anih noh,lu sư khan lăm jơhngơ̆m lu sư thoi âu: ‘Kră Yang ưh pă đei tơjur ăn tơdrong pŭn hiôk,
         kư̆m ưh pă đei wă tuh tơdrong gleh truh.’13 Mŭk tơmam lu sư đe gô tơtông iŏk, hnam lu sư jing juơ tơtŭng;lu sư pơm hnam ră mă-lei ưh kơ đei oei; pơtăm tơm hơmu ră mă-lei ưh kơ đei sa plei
         păng huch đak.Năr kăl tih Kră Yang14 “Năr kăl tih Kră Yang jê̆ boih, wă jê̆ boih; sư wă truh tĕnh tơpă.Năr Kră Yang đei nơ̆r re jơwa, jơ noh lu bơngai nuih kơtang gô nhơ̆m ôr ơh sơ'ngon
         dêh.15 Năr noh năr tơdrong hil, năr pơmat-tat ơh sơ'ngon,năr noh năr đe pơlôch pơrăm, năr măng mu păng năr ưh kơ đei hơdah năr hơmơ̆l păng
         tŭk gom,16 năr đe hlôm tơgiĕp roi tơbăt tơdrong tơblah hăm lu pơlei tih mă đei dur kơjăp păng
         tơblah hăm lu hnam thôt kơjung mum pơlei tih.17 Inh gô ba tơdrong gleh truh kơ kon bơngai. Lu sư gô yak nơnăm thoi lu bơngai măt tol,
         yua kơ lu sư đei pơm yoch hăm Kră Yang; đe gô 'bet lu sư.Pham lu sư lĕch thoi 'mui teh păng sĕch lu sư thoi 'mê̆ mơ̆r.18 Mă hu dah maih lu sư kư̆m ưh kơ gơh pơklaih lu sư đơ̆ng tơdrong Kră Yang hil mĭl;đĭ-đăng kơ teh gô răm đĭ lăm ŭnh mă Kră Yang hil mĭl, yua kơ Sư pơlôch pơđĭ kon bơngai
         kơpal teh âu ưh kơ tam kơ băt.”

Tơdrong wă pơrăm lu adrĕch adrung nai21 Ơ kon pơlei mă ưh kơ băt mơlâu! Akŭm băl bĕ, tơpă, athei akŭm băl bĕ!2 Adrol kơ năr đei pơkă boih wă truh, adrol kơ năr noh truh thoi hơkam 'ba kial pơđông,adrol kơ tơdrong Kră Yang hil mĭl truh tơ lu iĕm, adrol kơ jơ 'năr Kră Yang hil truh
         tơ lu iĕm.3 Chơchă bĕ Kră Yang ơ lu bơngai chu yom lăm teh đak, pơm kiơ̆ bĕ nơ̆r Kră Yang tơtă,chơchă tơdrong tơpăt Sư, chơchă bĕ tơdrong gơh găt,dah rŏ lăng đe gô ôn iĕm hlơp lăm năr Kră Yang hil.4 Sĭt tơpă Gasa gô lê̆ bri, Askalon gô juơ rơhiăng;đe gô pơpuh kon pơlei Asdôt kơplah 'năr dơ̆ng păng Ekrôn đe gô buch lê̆.5 Răm-'băm tơpă kơ pơlei mă oei jê̆ đak dơsĭ, wă khan lu adrĕch Kêrêthit!Ơ Kanaan jơ̆ teh đak Philistin, nơ̆r Kră Yang kư̆m pơma blah lu iĕm;“Inh gô pơlôch pơgoh đĭ lu iĕm dĭng pă đei.”6 To gah dơsĭ gô jing bri, tơmăn 'nhĕt, tơ noh gô đei bơsŭn lu bơngai wei triu păng
         hơdrong lu triu.7 Tơring ei gô jing tơring kơ lu adrĕch adrung Juđa mă oei oei; lu sư gô năm wei triu
         tơ noh,kơmăng lu sư gô tep pơdơh tơ lăm lu hnam pơlei Askalon;Yua kơ Kră Yang gô năm ngôi hơpong tơ lu sư păng chông tơbrŏk lu bơnă sư.8 “Inh đei kơtơ̆ng boih nơ̆r Môap blei hiap. Nơ̆r kon sâu Ammôn pơma kơnê̆;lu sư pơma blei hiap kon pơlei pơla Inh păng pơma pơang khan wă blah iŏk teh đak lu
         sư.”9 Thoi noh Kră Yang Tih Hloh, wă khan Kră Yang 'Bok Kei-Dei kơ bơngai Isơrael khan:“Tơpă thoi Inh oei arih, tơpă Môap gô thoi Sôđôm păng lu kon sâu Ammôn nhen thoi Gômôrơ,jing minh anih 'bĕnh kơ jơla, minh pôm sơlŭng 'boh, minh anih juơ ling-lang hloi,lu kon pơlei Inh mă oei arih răi gô tơgar rôp iŏk lu sư, gah tơmam kon pơlei mă oei
         oăi gô jing tơmam lu sư iŏk yua.”10 Tơdrong noh truh tơ lu sư yua kơ lu sư pơang, pơrŏ pơhuơ̆, pơư kơdih khan tơblah hăm
         kon pơlei Kră Yang Tih Hloh,11 Kră Yang gô tơ'bôh kơ lu sư hli krưp tơpă; yua kơ Sư gô pơlôch lu yang kơpal teh âu
         hăm tơdrong pơngot rơwĕtna rim 'nu bơngai lăm teh đak gô kơkuh kơ Kră Yang, lăm dêh char sư kơdih. Mă đĭ-đăng
         kơ bŏl đak păng dêh lei-lăi.12 “Ơ kon pơlei Êthiôpi, đe gô 'bet lu iĕm hăm đao Inh.”13 Đơ̆ng noh Kră Yang gô yơ̆r ti Sư tơ gah yă-nơ̆m, gô pơlôch pơrăm char Asiri,pơm ăn kơ pơlei Niniwe jing juơ, jing hrĕng kro thoi char 'blach.14 Dôm lu kon sem dơrong gô drum 'bĭch lăm tŏk-bŏk; đĭ-đăng lu sem brem nai,truh kon sem thoi tơjŏ mơja, jơmăr, sem grơ̆ klang kư̆m gô kôp oei kơpal gơ̆ng.Sem bơlang gô hmoi si tơ 'măng-'mŏk, tơdrong bơsĕl 'bơ̆t 'măng păng lu bơbŭng hnam
         pơm păng 'long dơnơ̆ng đĭ yuih lê̆ boih.15 To, pơlei chơt hiôk dang ei oei rơnŭk hơnơ̆ng huay pă tơtăm păng khan lăm jơhngơ̆m:
         “Inh âu, ưh pă đei bu boih 'nguaih kơ inh!”Ô anih lu sư đĭ juơ boih, jing pơm anih 'bĭch kơ lu sem bri, pă băt dang yơ! Thoi
         noh mưh đei bơngai năm rok trong ei kơđôp ti hiĕk ăr.

Tơdrong phak bơtho Jêrusalem, nơ̆r pơkă pơ'ngam hăm lu bơngai lui31 Răm-'băm tơpă kơ pơlei 'maih tơblah păng pơlei 'mê̆-'mach, pơm tơdrong kơnê̆ pơjăm
         pơjuă đe.2 Sư ưh kơ 'maih mơ̆ng đe ôh; ưh kơ wă chu kơ đe teh bơtho;ưh kơ wă gơnang kơ Kră Yang; ưh kơ năm jê̆ Kră Yang 'Bok Kei-Dei.3 Lu kuan tih mă oei pơgơ̆r lu sư thoi dăm-brang hơrum, lu kră sek tơlang lu sư thoi
         kŏ-so sa pơgoh kơmăng, ưh kơ đei 'măn lê̆ kơ pơgê dơning.4 Lu 'bok khan lê̆ adrol tă kơ hơlĕnh pơdăr ngăl; 'bok soi lu sư pơm mơgrĭ kơ anih rơgoh;
         păng pơm pơhloh kơ tơdrong khôi juăt.5 Kră Yang oei tŏk-bŏk sư jơ̆ tơdrong tơpăt, ưh kơ đei pơm kơnê̆, rim pơgê sư pơdah
         tơdrong tơpăt Sư,tơ hơdah ưh kơ đei layơ ưh. Mă-lei lu bơngai kơnê̆ ưh kơ băt mơlâu.6 “Inh đei pơlôch boih lu adrĕch adrung, hnam thôt 'bơ̆t mum pơlei tih lu sư jing juơ
         tơtŭng.Inh pơm ăn kơchơ lu sư jing juơ rơhiăng, dĭng mah pă đei bu yak năm trong 'nei,pơlei sư pơrăm pơlôch đĭ, ưh pă đei minh 'nu bu păng kư̆m pă đei oei tơ noh.7 Inh đei khan boih: ‘Ih athei hli yom kơ Inh đĕch, chu phak bơtho.’Thoi noh anih sư oei huay kơ hiong tôch đĭ, kiơ̆ thoi Inh pơkă kơ sư.Mă-lei lu sư đơ̆ng hrôih drôih pơm pơrăm lê̆ dôm tơdrong jang sư kơdih.”8 Thoi noh, Kră Yang khan: “Lu iĕm athei gô Inh dĭng truh tơ năr Inh gô iung blah rôp;yua kơ Inh wă iŏk akŭm pơpôi đĭ lu kon pơlei păng akŭm đĭ lu dêh char Inh,Inh wă tuh tơdrong hil păng tơdrong blĕk Inh tơ lu sư, yua kơ đơ̆ng ŭnh Inh gar gô
         luăn sa đĭ teh âu.9 Yua kơ Inh wă ăn 'bơ̆r 'lơ̆ng rơgoh kơ kon pơlei pơla, wă kơ đĭ-đăng lu sư tă kơ krao
         chă Kră Yang ngăl, wă kơ đei minh jơhngơ̆m bơ̆jang kơ Kră Yang.10 Lu bơngai mă krao chă Inh, wă khan lu kon drŏ-kăn lu bơngai jrok tơklah tơklang tơ
         pah to đak krong Êthiôpi, gô năm pơm yang pơyơ̆r tơmam soi kơ Inh.11 Lăm năr noh, ih ưh pă đei mơlâu yua kơ đĭ tơdrong yoch ih pơm hăm Inh,noh mă dôm tơdrong yoch ih pơm hăm Inh. Yua kơ dang ei Inh wă pơdrâu iŏk đơ̆ng lu
         sư dôm lu chơt hiôk păng pơang sư;đơ̆ng noh lu iĕm ưh pă đei pơang tơ kơpal kông rơgoh Inh dơ̆ng.12 Inh gô 'măn lê̆ tơ tŏk-bŏk ih oei đei minh adrĕch kon bơngai pơmat-tat, dơnuh hin,
         lu sư gô băt gơnang kơ Kră Yang.13 Lu bơngai Isơrael mă oei đei lu sư ưh pă pơm kơnê̆ boih, ưh pă pơma hơlĕnh, ưh pă
         đei hơpiĕt hơlĕnh pơdăr lăm 'bơ̆r lu sư boih;yua kơ lu sư gô sŏng sa 'băt păng tep hiôk, ưh pă đei bu tơhli lu sư dơ̆ng.”14 Ơ kon drŏ-kăn Siôn, hơri bĕ! Ơ adrĕch adrung Isơrael, iŏk chơt hiôk bĕ!Ơ kon adruh Jêrusalem, 'nă hal bĕ.15 Kră Yang, huay pă sek tơlang ih boih, pơm ăn kơ lu ayăt kơ ih weh ataih đơ̆ng ih;pơtao Isơrael, wă khan Kră Yang, oei tŏk-bŏk ih, ih gô huay pă tơ'bơ̆p tơdrong gleh
         truh dơ̆ng.16 Lăm năr noh, đe gô khan kơ pơlei Jêrusalem thoi âu: “Ơ Siôn 'nĕ pă hli, ti ih 'nĕ
         pă rơdu!17 Kră Yang 'Bok Kei-Dei ih oei tŏk-bŏk ih; Sư boih mơsêh gô dŏng pơklaih ih.Sư gô chơt hiôk đĭ-đăng yua kơ đơ̆ng ih. Yua kơ tơdrong 'mêm mơnat Sư, Sư gô ĕnh;
         păng yua kơ đơ̆ng ih, Kră Yang gô hơri chơt hiôk.”18 “Inh gô akŭm pơpôi lu bơngai ơh sơ'ngon, yua kơ lu sư ưh kơ gơh năm akŭm tih; lu sư
         adrĕch ih, iŏk tơdrong mơlâu jing pŭ trăp.19 Âu, lăm kơplah noh, Inh pơlôch lu bơngai mă pơm kơ ih ơh sơ'ngon; Inh gô dŏng pơklaih
         lu bơngai hơwen hơwo jo jăn,pơpôi lu bơngai mă đe pơpuh tơweh đe teh pơmat, pơm ăn kơ lu iĕm jing đe bơnê păng
         pơư pơang; wă khan lu bơngai mă đe pơjăm pơjuă lăm teh đak âu.20 Kơplah noh, Inh gô anhăk iĕm brŏk, kơplah lăm năr noh Inh akŭm pơpôi iĕm hơdai,yua kơ Inh gô ăn kơ iĕm đei đe pơư pơang păng đei đe pơyom bơnê tơ lăm rim adrĕch
         adrung kon bơngai kơpal teh âu,kơplah Inh tơbrŏk lu bơnă 'bơ̆t anăp lu iĕm,” Kră Yang đei khan thoi noh.HagaiSƠ̆P HLA BƠARHAGAIBơngai chihHagaiChih layơKơplah 520 A.K.Hagai pơtơm tơdrong jang kơplah hơdai hăm Sachari.Đei chih roi kơ lu bơngaiHagai, Sôrôbabel, Jôsuê.Sơ̆p 'nâu đei 2 chăl păng 38 trong.Roi tơbătSơ̆p hla bơar Hagai chih lu nơ̆r tơtă đơ̆ng Kră Yang yua Hagai 'bok khan lê̆ hơdrol
         bơtho lăm sơnăm 520 Hơdrol Kră Yang Yêsu, bơngai Isơrael brŏk đơ̆ng pơm bơnă păng
         oei arih sa lăm pơlei tih Jêrusalem đunh tơpă mă-lei hnam akŭm Kră Yang đĭ juơ tơtŭng.
         Dôm lu nơ̆r đei chih lăm sơ̆p hla bơar Hagai pơtrŭt kơ lu bơngai pơgơ̆r iung pơm pơjing
         dơ̆ng hnam akŭm Kră Yang 'Bok Kei-Dei păng Kră Yang kư̆m pơkă wă ăn tơdrong hiôk-hian
         kơ kon pơlei mă đei râu pơjing rơgoh 'lơ̆ng ăn kơ Sư.Kơ tơm1. Nơ̆r Kră Yang tơtă athei tơiung ming dơ̆ng hnam akŭm 1:1-152. Dôm nơ̆r Kră Yang pơtrŭt păng đei hơmĕng 2:1-23

Tơdrong bơtho mă mônh: Athei pơjing dơ̆ng hnam 'Bok Kei-Dei tơ pơlei Jêrusalem11 Sơnăm mă 'bar chăl pơtao Đarius, năr mônh khei tơdrâu, đei nơ̆r Kră Yang yua Hagai
         'bok khan lê̆ adrol roi tơbăt ăn kơ Sôrôbabel, kon drŏ-nglo Salathiel kră wei-lăng
         char Juđa păng ăn Jêhôsua, kon drŏ-nglo Jêhôsađak, 'bok soi tơm thoi âu: 2 Kră Yang Tih Hloh đei khan thoi âu: “Kon pơlei đei khan; ‘jơ 'năr tam mă truh wă khan
         jơ 'năr wă pơjing đơ̆ng hnam Kră Yang.’ ”3 Thoi ei na đei nơ̆r đơ̆ng Kră Yang khan 'bơ̆t Hagai 'bok khan lê̆ adrol thoi âu. 4 “'Nâu hăm trŏ kơplah iĕm oei lăm hnam pĕng păng tơ̆r mă 'lơ̆ng na lê̆ hnam Kră Yang
         jing juơ rơhiăng. 5 Thoi noh dang ei Kră Yang Tih Hloh khan thoi âu: ‘Lăng bĕ trong iĕm năm. 6 Lu iĕm rei lơ mă-lei kĕch iŏk tŏ sĕt; sŏng sa ră mă-lei ưh kơ phĭ; nhă ră mă-lei ưh
         kơ hrăp; hrŭk mă ưh kơ tơtŏ. Păng lu mơ'nah jang chă jên; mong jên sư kơdih noh lăm
         kơdŭng hlôh.’7 Kră Yang Tih Hloh khan: ‘Lu iĕm lăng lăng bĕ trong lu iĕm yak. 8 Tŏk bĕ tơ kơpal kông, chĕp ba tơ̆r brŏk păng pơjing hnam, Inh gô iŏk chhơp jơhngơ̆m
         păng Inh đei ư-ang,’ Kră Yang khan thoi noh. 9 ‘Lu iĕm pơtăm lơ mă-lei đei iŏk tŏ sĕt lu iĕm chĕp ba tơ hnam, na Inh dơhlu tŏk tơ
         kơpal.’ Kră Yang Tih Hloh khan: ‘Noh yua kơ kiơ? Noh yua kơ đơ̆ng hnam Inh jing juơ
         rơhiăng na lu iĕm băt kơ pơm hnam iĕm kơdih. 10 Thoi noh yua kơ lu iĕm na plĕnh kư̆m pă tơjur tŭk păng teh kư̆m pă pơjing plei. 11 Inh đei krao boih phang-ang kơpal teh đak, kơpal lu kông, tơ lu ba mi, tơ lu tơm hơmu
         tơ tơm ôliwơ păng tơ dêh mă pơjing lu tơmam plei sa tơ lu kon bơngai, tơ lu sem brem
         păng tơ dôm lu tơdrong jang mă ti ih đei pơm.’ ”12 Thoi Sôrôbabel kon drŏ-nglo Salathiel păng Jôsua kon drŏ-nglo Jêhôsađak, 'bok soi
         tơm păng lu kon pơlei mă oei đei. Mơ̆ng kiơ̆ nơ̆r Kră Yang 'Bok Kei-Dei sư păng nơ̆r
         Hagai khan lê̆ adrol mă Kră Yang 'Bok Kei-Dei đei wơh, thoi noh đĭ-đăng kon pơlei
         tă hli yom 'bơ̆t anăp Kră Yang ngăl. 13 Hagai bơngai Kră Yang wơh năm na khan tơbăt kơ kon pơlei kiơ̆ thoi nơ̆r Kră Yang bơtho
         tơbăt thoi âu: “Inh oei hơdai lu iĕm,” Kră Yang khan thoi noh.14 Đơ̆ng noh, Kră Yang pơtrŭt jơhngơ̆m Sôrôbabel, kon drŏ-nglo Salathiel, yŏng pơgơ̆r
         Juđa păng pơtrŭt jơhngơ̆m Jêhôsua kon drŏ-nglo Jêhôsađak 'bok soi tơm păng kư̆m pơtrŭt
         jơhngơ̆m kon pơlei mă oei oei; lu sư tă kơ năm bơ̆jang tơ anih hnam Kră Yang Tih Hloh
         noh jơ̆ Kră Yang sư. 15 Noh năr 'bar-jĭt puăn khei tơdrâu gah sơnăm mă 'bar lăm chăl pơtao Đarius.
         
            

         
      

   
      
         2
Tơdrong bơtho mă 'bar: Ư-ang kơ hnam akŭm 'nao21 Năr 'bar-jĭt puăn khei tơpơh, đei nơ̆r Kră Yang đơ̆ng Hagai bơngai khan lê̆ adrol
         khan thoi âu: 2 “Dang ei athei roi kơ Sôrôbabel kon drŏ-nglo Salathiel, yŏng pơgơ̆r Juđa păng Jôsua
         kon drŏ-nglo Jêhôsađak 'bok soi tơm păng lu kon pơlei mă oei đei, khan kơ sư thoi
         âu: 3 ‘Bơngai bu mă oei oei lăm lu iĕm mă đei 'bôh boih tơdrong ư-ang kơ hnam âu adrol sơ̆
         păng dang ei iĕm 'bôh sư thoi yơ? Sư oei 'bơ̆t anăp hăm trŏ thoi răm đĭ?’ 4 Dang ei Kră Yang khan: ‘Ơ Sôrôbabel ih athei nuih kơtang bĕ; ih Jôsua, kon drŏ-nglo
         Jêhôsađak, 'bok soi tơm, kư̆m athei nuih kơtang Kră Yang khan dơ̆ng: Đĭ-đăng kon pơlei
         kơpal teh, lu iĕm kư̆m athei nuih kơtang păng bơ̆jang bĕ; yua kơ Inh oei hăm iĕm,’
         Kră Yang Tih Hloh khan thoi noh. 5 ‘Nơ̆r pơgơ̆p mă Inh đei pơkă hăm lu iĕm, kơplah iĕm lĕch hloi đơ̆ng dêh char Êyiptơ
         hăm Yang Bơhngol Inh oei hơdai iĕm. 'Nĕ kơ hli ôh.’6 Yua kơ Kră Yang Tih Hloh khan thoi âu: ‘Oei pơma minh wơ̆t, ưh pă đunh dơ̆ng, Inh
         gô pơm kơ plĕnh păng teh tơdrŏ; đak dơsĭ păng teh gô hrĕng kro. 7 Inh kơgŭ đĭ-đăng dêh char gô tơdrŏ păng dôm tơdrong hơpơi wă lu dêh char gô truh păng
         Inh gô pơm 'bĕnh blai kơ hnam âu,’ Kră Yang Tih Hloh khan thoi noh. 8 ‘Hu jơ̆ hu Inh, maih jơ̆ maih Inh, Kră Yang khan thoi noh. 9 Tơdrong ư-ang kơ hnam đơ̆ng rŏng âu, gô tih hloh kơ ư-ang hnam adrol ki sơ̆, Kră Yang
         khan thoi noh păng Inh gô ăn tơdrong rơnŭk rơnua lăm anih 'nâu.’ Kră Yang Tih Hloh
         khan thoi noh.”Tơdrong bơtho mă pêng pŭn hiôk kiơ̆ kơ hnam akŭm 'nao10 Năr 'bar-jĭt puăn khei tơsĭn gah sơnăm Đarius đei nơ̆r Kră Yang đơ̆ng Hagai 'bok khan
         lê̆ adrol khan thoi âu: 11 “Kră Yang Tih Hloh khan: ‘Dang ei athei apinh lu 'bok soi gah khôi juăt khan thoi
         âu: 12 Tơdah đe 'nŭng 'nhĕm rơgoh lăm mum ao păng kơnhŏng ao sư 'bơm tơ 'bĕng, dah tơmam
         kiơ mă pai sĭn, đak sik, dah đak rơmă, dah tơmam sa kiơ, na dôm tơmam noh hăm pă rơgoh
         ưh?’ ” Lu 'bok soi tơl thoi âu. “Ưh.” 13 Hagai khan dơ̆ng: “Tơdah bu mă 'mê̆-'mach yua kơ pel akâu bơngai lôch na hơtŭt 'bơm
         dôm tơmam noh, na dôm lu tơmam noh hăm tơ 'bơm hơpoh 'mê̆-'mach ưh?” Lu 'bok soi tơl
         thoi âu: “Lu tơmam noh gô kơnê̆ 'mê̆-'mach.”14 Hagai khan thoi âu: “Kră Yang khan kon pơlei 'nâu. ‘Dêh char 'nâu, oei 'bơ̆t anăp
         Inh kư̆m thoi noh, mă đĭ dôm tơdrong lu sư jang kư̆m lei-lăi tơmam sa sư pơyơ̆r tơ
         âu kư̆m kơnê̆ 'mê̆-'mach.’ 15 Thoi noh dang ei Inh apinh lu iĕm athei tơchĕng bĕ, đơ̆ng âu tơ rŏng. Tơdrong đei
         truh boih, kơplah tam mă dan tơmo 'nâu kơpal tơmo to pơjing hnam akŭm 'Bok Kei-Dei.
         16 Lu iĕm khan yuă 'ba âu minh pôi 'ba trŏ kơ 'bar-jĭt hnŏng, mă-lei lăp mơjĭt hnŏng
         đĕch păng hmĕt đak tơdrô ngeh tơ pơđăm-jĭt kơthŭng ră mă-lei lăp 'bar-jĭt hnŏng đĕch.
         17 Inh ăn boih phang-ang, tơngiĕt 'mi prĕl wă pơrăm lu iĕm, lu tơmam đơ̆ng ti iĕm jang
         mă-lei iĕm ưh kơ wă wih tơ Inh. Kră Yang khan thoi noh.18 Dang ei tơchĕng bĕ; đơ̆ng năr 'nâu tơ adrol ki, wă khan iŏk đơ̆ng năr 'bar-jĭt puăn
         khei tơsĭn đơ̆ng năr man pơjing hơnă hnam akŭm 'Bok Kei-Dei, tơchĕng bĕ kơ tơdrong
         noh; 19 lu iĕm hăm pă đei găr adrĕch hơmet lê̆ lăm pơk ưh? Mă khan truh tơ tơm hơmu 'long
         hơra, 'long ôliwơ, 'long gărnăt, kư̆m ưh kơ đei tơm 'long ayơ mă đei plei. Mă-lei
         iŏk đơ̆ng năr âu inh gô ăn pŭn hiôk kơ iĕm.”Tơdrong bơtho mă puăn nơ̆r pơkă gah pŭn hiôk20 Đei đơ̆ng nơ̆r Kră Yang khan kơ Hagai wơ̆t mă 'bar, lăm năr 'bar-jĭt puăn lăm khei
         noh, thoi âu: 21 “Athei roi kơ Sôrôbabel, kuan pơgơ̆r Juđa, thoi âu: ‘Inh gô kơgŭ plĕnh păng teh. 22 Inh gô blơ̆ lê̆ tang-dŏ pơtao lu dêh char, Inh pơrăm lê̆ tơdrong noh pơgơ̆r lu sư;
         Inh gô teh tơblơ̆ lê̆ gre păng lu bơngai hao lăm gre noh lu sư gô pơ̆k răm đơ̆ng đao
         sư kơdih.’ ” 23 Kră Yang Tih Hloh khan: “Ơ Sôrôbabel, kon drŏ-nglo Salathiel lăm năr noh, Inh gô iŏk
         ih pơm đĭch đam Inh!” Kră Yang khan: “Inh gô pôk ih thoi tơkhiĕn kĭ pơkăm yua kơ Inh
         đei rơih iŏk ih boih.” Kră Yang Tih Hloh khan thoi noh.SachariSƠ̆P HLA BƠARSACHARIBơngai chihSachariChih layơChăl 1-8 đei chih kơplah 520-518 A.K.Chăl 9-14 đei chih kơplah 480 A.K.Sachari pơtơm tơdrong jang hơdal chăl Hagai.Bơngai Isơrael wih tơ pơlei kơplah noh lu sư đei tơdrong mơlâu, yua kơ lu sư oei rơdu
         tơrăn păng dơnuh, na gơ̆p lu teh đak jum dăr kơ sư tă kơ mơdrŏng pran kơtang ngăl.Đei chih roi kơ lu bơngaiSachari, Sôrôbabel, Jôsuê.Sơ̆p 'nâu đei 14 chăl păng 211 trong.Roi tơbătSơ̆p hla bơar Sachari klah song đei 'bar tơdrong:1. Chăl 1-8 tôm lu nơ̆r khan lê̆ adrol đơ̆ng Sachari đơ̆ng sơnăm 520 truh 518 Hơdrol
         kơ Kră Yang Yêsu. Đei lơ bơngai 'bôh lăm chăl 'nâu đei chih roi pơjing ming pơlei
         tih Jêrusalem man tơiung ming hnam akŭm păng hơmet rơgoh kon pơlei Kră Yang lăm chăl
         Kră Yang Mêsi đơ̆ng âu tơ anăp.2. Chăl 9-14 roi gah Kră Yang Mêsi wă sek tơlang năr tuch-luch.Kơ̆l tơm1. Dôm lu nơ̆r chih păng chang hơmĕng 1:1-8:232. Tơdrong sek tơlang kơ teh đak jê̆ jê̆ 9:1-83. Hiôk-hian jơnap đơ̆ng âu tơ anăp 9:9-14:21

Lu tơdrong tơ'bôhĐơ̆ng chăl 1 truh chăl 6Athei tơbral tơdrong tơ'bôh gah aseh păng thơ̆ hơjơ̆m11 Khei tơhngam sơnăm mă 'bar lăm chăl Đarius pơgơ̆r. Đei nơ̆r Kră Yang pơma hăm Sachari,
         'bok khan lê̆ adrol, kon drŏ-nglo Bêrekia, sâu Iđô, thoi âu: 2 “Kră Yang ưh kơ lăp đon kơ yă 'bok iĕm. 3 Thoi noh na ih khŏm roi kơ kon pơlei pơla thoi âu: Kră Yang Tih Hloh khan: ‘Wih tơ
         Inh bĕ, na Inh gô wih tơ lu iĕm dơ̆ng,’ Kră Yang Tih Hloh khan thoi noh.4 'Nĕ kơ pơm thoi 'bok yă lu iĕm sơ̆ thoi lu 'bok khan lê̆ adrol sơ̆ đei krao lu sư.
         Kră Yang Tih Hloh đei khan: ‘Dang ei weh bĕ đơ̆ng trong kơnê̆ păng đơ̆ng lu tơdrong
         pơm kơnê̆.’ Mă-lei lu sư ưh kơ mơ̆ng, kuă kơ mơ̆ng Inh, Kră Yang khan thoi noh. 5 Bê̆ tơ yơ 'bok yă lu iĕm dang ei? Păng lu 'bok khan lê̆ adrol noh hăm đei arih ling-lang
         ưh? 6 Na dôm nơ̆r Inh pơma păng khôi juăt Inh đei tơtă kơ lu đĭch đam inh bơngai khan lê̆
         adrol ưh tam mă truh tơ lu 'bok yă iĕm hă? Na lu yă 'bok iĕm wih tơbral khan thoi
         âu: ‘Bơ̆n pơm ưh kơ lăp kơ Kră Yang Tih Hloh na Sư phak bơ̆n boih kư̆m kiơ̆ thoi Sư
         đei pơkă.’ ”7 Năr 'bar-jĭt puăn khei mơjĭt-mônh, noh khei Sa'bat, lăm sơnăm mă 'bar chăl Đarius,
         đei Kră Yang tơ'bôh ăn kơ Sachari 'bok khan lê̆ adrol, sư kon drŏ-nglo Bêrekia, sâu
         Iđô, thoi âu: 8 Kơmăng inh 'bôh; thoi 'nâu đei minh 'nu bơngai hao aseh hŭng dơ̆ng 'bơ̆t tơm 'long
         pơgang tơ anih ala sŭng păng đơ̆ng rŏng kơ sư đei lu aseh hŭng, aseh hơi, aseh hak.
         9 Inh khan thoi âu: “Ơ yŏng inh, lu aseh noh wă khan kiơ?” Na linh jang mă oei pơma
         hăm inh khan kơ inh thoi âu: “Inh gô tơ'bôh ăn kơ ih dôm lu aseh âu wă khan kiơ.”
         10 Bơngai mă dơ̆ng tŏk-bŏk lu 'long pơgang noh tơlang: “'Nâu mă lu bơngai Kră Yang wơh
         năm tơ jơ̆p-jang teh đak.” 11 Lu sư drơ̆ng linh jang mă dơ̆ng tơ tơm 'long pơgang noh thoi âu: “Lu nhôn đei năm
         jơ̆p boih kơ teh đak, đĭ-đăng jơ̆p-jang kơ teh đak oei hiôk-hian.”12 Đơ̆ng noh linh jang Kră Yang khan: “Ơ Kră Yang Tih hloh! Ih gô ưh pă 'mêm kơ pơlei
         Jêrusalem păng lu pơlei lăm char Juđa dĭng truh dang yơ? Noh boih lu pơlei tih mă
         Ih đei hil kơ lu sư tơpơh-jĭt sơnăm kơ âu?” 13 Kră Yang iŏk dôm nơ̆r rơngơp nơ̆r pơlung tơl linh jang mă oei pơma hăm inh.14 Đơ̆ng noh linh jang mă oei pơma hăm inh, khan kơ inh thoi âu: “Ôr krao păng khan Kră
         Yang Tih hloh đei khan: ‘Yua kơ pơlei Jêrusalem păng Siôn jơhngơ̆m inh ơh gar dêh.
         15 Păng Inh ưh kơ lăp jơhngơ̆m đon kơ adrĕch adrung mă oei hiôk. Sơ̆ Inh hli kơ kon pơlei
         pơla Inh lăp ai đĕch, mă-lei lu adrĕch adrung sư thim tơdrong pơmat kơ lu sư.’16 Thoi noh Kră Yang khan thoi âu: ‘Inh iŏk jơhngơ̆m 'mêm mơnat dơ̆ng kơ Jêrusalem; Inh
         gô man pơdơ̆ng hnam Inh dơ̆ng tơ lăm sư, tơlei đak mơ̆k pơtŏ gô dăng tơ pơlei Jêrusalem.’
         Kră Yang khan thoi noh. 17 Ôr ră roi pă minh 'măng dơ̆ng bĕ thoi âu: ‘Lu pơlei tih Inh gô oei đei 'bĕnh kơ tơdrong
         hiôk jơnap, Kră Yang kư̆m oei pơlung Siôn păng oei rơih iŏk Jêrusalem.’ ”18 Đơ̆ng noh, inh ngơk muh măt, inh lăng, 'bôh đei puăn tŏ hơke. 19 Inh khan hloi kơ linh jang mă oei pơma hăm inh thoi âu: “Lu tơmam noh tơmam kiơ?”
         Sư tơl inh thoi âu: “Noh boih lu hơke mă đei pơm kơ char Juđa, Isơrael păng Jêrusalem
         pơchah đĭ.”20 Đơ̆ng noh, Kră Yang tơ'bôh ăn kơ inh lăng puăn 'nu bơngai thơ̆ hơjơ̆m. 21 Na inh apinh: “Lu bơngai âu truh wă pơm kiơ?” Sư tơl: “Noh boih lu hơke mă pơm kơ
         char Juđa pơchah đĭ, dĭng mah pă đei bu pơ̆n ngơk muh măt; mă-lei lu bơngai âu truh
         boih wă tơhli lu sư păng wă klơ̆m hŭt lê̆ lu hơke đơ̆ng dêh char nai mă đei yua hơke
         tơblah hăm teh đak Juđa wă pơrăm pơchah lê̆ sư.”

Tơdrong tơ'bôh gah tơlei pơtŏ. Tơdrong dŏng pơklaih Jêrusalem.21 Inh ngơk lăng dơ̆ng; 'bôh đei minh 'nu bơngai tơ ti sư chĕp tơlei pơtŏ. 2 Inh đei pơma dơnuh hăm sư thoi âu: “Ih năm tơ yơ?” Sư tơl inh: “Inh wă năm pơtŏ lăng
         pơlei Jêrusalem âu, wơ̆l tor sư kơjung să dang yơ.”3 Đơ̆ng noh, linh jang mă oei pơma hăm inh sư yak năm păng đei minh 'nu linh jang nai
         sơng sư. 4 Păng khan kơ sư thoi âu: “Kơdâu năm roi kơ bơngai tơdăm noh bĕ: ‘Jêrusalem gô đei
         kon pơlei oei păng kư̆m nhen pơlei ưh kơ đei dur war, yua kơ đei lơ kon pơlei păng
         lu sem dơrong oei tơ lăm noh.’ 5 Yua kơ Inh, Kră Yang: ‘Inh gô pơm dur pơlei noh hăm ŭnh păng gô đei tơdrong ư-ang
         tơ lăm sư.’ ”6 Kră Yang khan: “Ơ! Lu iĕm kơdâu ôn bĕ, kơdâu lĕch đơ̆ng teh đak gah yă-nơ̆m; yua kơ
         Inh đei pơm kơ lu iĕm tơklah tơklang tơ puăn pah kial tơ plĕnh.” Kră Yang khan thoi
         noh: 7 “Ơ Siôn, ơ lu bơngai mă oei hơdai kon adruh Babilôn,a ih jah kơdâu ôn bĕ!”8 Yua kơ Kră Yang Tih Hloh khan: “Đơ̆ng rŏng kơ tơdrong ư-ang; na Sư wơh inh năm blah
         lu teh đak pơgŏ lu iĕm; yua kơ tơdah bu hơtŭt 'bơm lu iĕm, noh kư̆m thoi hơtŭt 'bơm
         kơ kon-ngai lăm măt Sư. 9 Yua kơ âu, Inh gô yơ̆r ti Inh blah lu sư, lu sư gô jing tơmam lu bơngai jang kơ sư
         tơgar băl; păng lu iĕm gô băt kơ Kră Yang đei wơh inh truh tơ âu.10 Ơ kon adruh Siôn, hơri chơt hiôk păng 'nă hal bĕ; yua kơ 'nâu, Inh truh păng Inh gô
         oei hơdai, Kră Yang khan thoi noh. 11 Lăm năr noh, đei lơ teh đak gô chu drap kơkuh kơ Kră Yang păng gô jing kon pơlei Inh,
         Inh gô oei hơdai lu iĕm, lu iĕm gô băt Kră Yang Tih Hloh đei wơh inh truh tơ iĕm.
         12 Kră Yang gô đei char Juđa pơm mŭk tơmam Sư lăm teh đak rơgoh păng Sư gô rơih iŏk Jêrusalem.13 Dôm lu kon bơngai sĕch akar ngăn bĕ 'bơ̆t anăp Kră Yang; yua kơ Sư iung hơđơ̆r boih
         đơ̆ng anih 'lơ̆ng rơgoh Sư.”

Nơ̆r pơkă hăm 'bok soi Jôsua. Yua kơ kon pơlei pơla 'Bok Kei-Dei31 Đơ̆ng noh, Kră Yang ăn kơ inh 'bôh 'bok soi tơm Jôsua oei dơ̆ng 'bơ̆t anăp linh jang
         Kră Yang păng Satana oei gah 'ma kơ sư wă kêng sư.2 Kră Yang khan kơ Satan thoi âu: “Ơ Satan, thŭ Kră Yang hil hiap ih; Kră Yang Tơ'ngla
         mă rơih iŏk boih Jêrusalem hil chrih kơ ih. 'Nâu hăm trŏ thoi kơtôch đe 'nao dui đơ̆ng
         ŭnh?” 3 Kơplah ei Jôsua hrŭk ao mơgrĭ, dơ̆ng 'bơ̆t anăp linh jang. 4 Linh jang khan kơ lu bơngai mă oei 'bơ̆t anăp sư thoi âu: “Plôh bĕ ao mơgrĭ noh đơ̆ng
         akâu sư.” Păng khan đơ̆ng kơ Jôsua thoi âu: “Lăng bĕ, Inh hŭt lê̆ boih tơdrong yoch
         kơnê̆ đơ̆ng ih.” 5 Inh khan dơ̆ng: “Yơ̆l bĕ môk rơgoh tơ kơpal kơ̆l ih.” Thoi noh đe pơyơ̆l ăn môk rơgoh
         tơ kơ̆l sư; đơ̆ng noh đe pơhrŭk ăn ao tai kơ sư; linh jang Kră Yang oei dơ̆ng tơ noh.6 Linh jang Kră Yang tơtă kơ Jôsua thoi âu: 7 “Kră Yang Tih Hloh khan thoi âu: ‘Tơdah ih năm yak kiơ̆ lăm trong Inh, chu yom, wei
         răk dôm nơ̆r Inh bơtho, na ih gô wei-lăng hnam Inh păng bơwei cham hnam Inh, Inh gô
         ăn kơ ih nơnăm tŏk-bŏk lu bơngai mă oei kơkuh kơ Inh âu. 8 Ơ Jôsua, 'bok soi tơm, ih hăm buăl ih mă oei 'bơ̆t anăp ih mơ̆ng bĕ, yua kơ lu bơngai
         âu wă pơm tơdra; 'nâu sĭt tơpă Inh gô pơm kơ lu đĭch đam Inh bluh tơmơ̆ng iung chăt.9 'Nâu, tơmo mă inh đei dan 'bơ̆t anăp Jôsua noh minh kơtuăl tơmo mă-lei tơpơh tŏ măt.
         'Nâu, Inh gô chrek chư tơ noh păng inh gô iŏk hŭt lê̆ tơdrong yoch đơ̆ng teh âu lăm
         minh năr.’ ” Kră Yang Tih Hloh khan thoi noh: 10 Kră Yang khan: “Lăm năr noh, lu iĕm gô krao pơtơm lu bôl buăl rông 'bôt hơ-oei ala
         tơm hơmu păng tơm 'long hơra.”

Tơdrong tơ'bôh gah jơ̆ng ŭnh kơđeng maih păng 'bar tơnơm 'long ôliwơ41 Đơ̆ng noh ling jang khan hăm inh, wơ̆t râu tơiung inh dơ̆ng, thoi minh 'nu bơngai
         oei tep na râu tơiung sư. 2 Sư khan kơ inh: “Ih 'bôh kiơ?” Inh tơl: “To inh 'bôh boih minh pôm jơ̆ng ŭnh kơđeng
         pơm păng maih ngăl păng đei minh hlak pơnhan chhĕr kơpal sư, đei tơpơh tŏ pla ŭnh
         kơđeng, đei tơpơh tŏ đing kơ rim kơpal ŭnh kơđeng noh. 3 'Bơ̆t cheng sư đei 'bar tơnơm 'long ôliwơ, minh tơnơm gah 'ma kơ pơnhan chhĕr păng
         minh pôm gah 'ngiĕo.”*4 Inh apinh linh jang mă oei pơma hăm inh thoi âu: “Ơ yŏng inh, dôm tơdrong âu wă khan
         kiơ?” 5 Linh jang ei khan kơ inh thoi âu: “Ih ưh kơ băt dôm tơdrong 'nâu wă khan kiơ hă?”
         Inh khan: “Ơ yŏng inh! Inh ưh kơ băt.” 6 Sư tơl inh: “'Nâu jơ̆ nơ̆r Kră Yang khan kơ Sôrôbabel, thoi âu: ‘Noh ưh kơ sĭ đơ̆ng
         tơdrong gơh hơgei, kư̆m ưh kơ sĭ đơ̆ng tơdrong pran kơtang ôh, mă-lei đơ̆ng Yang Bơhngol
         'Lơ̆ng Inh.’ Kră Yang Tih Hloh khan thoi noh.* 7 Ơ kông tih ih bu? 'Bơ̆t anăp Sôrôbabel ih gô jing teh dơhnă đe gô anhăk lê̆ tơmo mă
         kơpal hloh noh tơ nai, gô đei nơ̆r đe ôr krao thoi âu: ‘Apinh tơdrong mơnat, mơnat
         ăn kơ sư!’ ”8 Đơ̆ng noh đei dơ̆ng nơ̆r Kră Yang khan kơ inh. 9 “Đơ̆ng ti Sôrôbabel đei pơjing hnam 'nâu păng ti sư kư̆m gô pơm keh mơ̆n.” Kơplah
         noh ih gô băt Kră Yang Tih Hloh đei wơh inh năm tơ lu iĕm. 10 Yua kơ bu pơ̆n pơjăm kơ năr tơdrong iĕ âu? Sư gô chơt hiôk 'bôh tơlei dăng pơtŏ 'bơ̆t
         ti Sôrôbabel.* Đei tơpơh tŏ măt 'nâu măt Kră Yang năm tơmang lăng jơ̆p kơ teh đak.11 Inh tơl sư thoi âu: “'Bar tơnơm 'long ôliwơ minh tơnơm gah 'ma minh tơnơm gah 'ngiĕo
         kơ jơ̆ng ŭnh kơđeng noh wă khan kiơ?” 12 Inh apinh sư mă 'bar dơ̆ng thoi âu: “'Bar tŏ dơng ôliwơ 'bar pah kơ đing maih, đei
         đak maih ro, noh wă khan kiơ?” 13 Sư tơl inh thoi âu: “Ih ưh kơ băt noh khan kiơ hă?” Inh drơ̆ng: “Ơ Yŏng inh, inh ưh
         kơ băt.” 14 Sư khan thoi âu: “Noh wă khan đei 'bar 'nu chu tuh đak rơmă, dơ̆ng cheng 'bơ̆t Kră
         Yang mă Yang kơ đĭ-đăng teh đak.”

'Bôh sơ̆p hla bơar đông, bơngai drŏ-kăn păng epha51 Inh ngơk păng bơyar măt inh lăng dơ̆ng, na 'bôh đei minh sơ̆p hla bơar akar đông!
         2 Sư khan kơ inh: “Ih 'bôh kiơ?” Inh tơl sư: “Inh 'bôh đei sơ̆p hla bơar akar oei đông,
         să tor sư 'bar-jĭt plaih, wơ̆l sư mơjĭt plaih.” 3 Đơ̆ng noh sư khan kơ inh: “'Nâu jing tơdrong hiap pơtê̆ jơ̆p-jang kơ teh đak; yua
         kơ kiơ̆ kơ sơ̆p hla bơar đei chih boih tơ gah minh pah, rim 'nu bơngai bu mă tơtông
         klĕ đe gô pơrăm lê̆ sư, đơ̆ng noh kư̆m kiơ̆ kơ hla bơar đei chih tơ minh pah nai dơ̆ng
         bơngai bu mă kăt tơdra hơkar hơlĕnh đe kư̆m gô pơrăm lê̆ sư.” 4 Kră Yang Tih Hloh khan: “Inh gô wơh sơ̆p hla bơar âu năm, đơ̆ng noh sư gô mơ̆t tơ
         lăm hnam lu bơngai tơtông păng tơ hnam lu bơngai pơkă hơlĕnh; thoi noh sư oei hloi
         tơ lăm hnam lu đe noh păng sư gô pơrăm lê̆ hnam noh, mă khan pơm păng 'long dah păng
         tơmo.”5 Linh jang mă pơma hăm inh lĕch weh păng khan kơ inh thoi âu: “Dang ei ih ngơk lăng
         'bôh kiơ lĕch to.” 6 Inh khan: “Noh kiơ?” Sư tơl inh thoi âu: “Noh boih jơ̆ minh pôm ephaa lĕch.” Sư khan
         kơ inh dơ̆ng: “Noh rup tơdrong kơnê̆ lu sư tơ jơ̆p-jang kơ teh đak.” 7 Đơ̆ng noh, inh 'bôh minh kơtuăl bơlơ̆k đei pôk hơtŏk lê̆ păng đei minh 'nu drŏ-kăn
         hơ-oei lăm epha. 8 Sư khan thoi âu: “Noh tơdrong kơnê̆.” Đơ̆ng noh đe tơlơ̆ sư tơ lăm epha dơ̆ng păng
         tơhuŏng kơtuăl bơlơ̆k noh klơ̆p lê̆ 'măng epha. 9 Đơ̆ng noh inh ngơk lăng, 'nâu, đei 'bar 'nu drŏ-kăn lĕch, tơklă anăp inh. Đei kial
         đơ̆ng lăm pơnăr lu sư, na lu sư đei pơnăr thoi pơnăr klang kok; păng lu bơngai pôk
         epha dan tŏk-bŏk teh hăm plĕnh. 10 Inh apinh linh jang mă pơma hăm inh: “Lu sư pôk chĕp ba epha năm tơ yơ?” 11 Sư tơl inh thoi âu: “Noh jơ̆ wă pơjing ăn hnam kơ epha tơ lăm dêh char Sinar, mưh
         đei hơmet lê̆ keh boih na dan sư tơ anih đêl sư noh.”

Tơdrong tơ'bôh gah puăn tŏ gre aseh. Nơ̆r pơkă gah pơjing hnam akŭm61 Inh ngơk lăng dơ̆ng na 'bôh puăn tŏ gre aseh lĕch đơ̆ng sơlam kông. Kông noh kông
         hu. 2 Gre aseh mă minh noh aseh 'brê, gre aseh mă 'bar noh aseh găm.* 3 Gre aseh mă pêng noh aseh kok, đơ̆ng noh gre aseh mă puăn noh aseh brông drơ̆k-drơ̆l.*
         4 Đơ̆ng noh inh apinh linh jang 'lơ̆ng mă oei pơma dơnuh hăm inh: “Ơ yŏng inh! Lu 'nâu
         wă pơtih kơ kiơ?” 5 Linh jang khan dơ̆ng kơ inh: “Noh kiala đơ̆ng plĕnh, lĕch đơ̆ng lăm anih lu sư 'bơ̆t
         anăp Kră Yang mă Kră Yang kơ đĭ-đăng teh đak. 6 Gre mă đei aseh găm sư dui gre năm tơ gah yă-nơ̆m, gre mă aseh kok năm tơpăt tơ gah
         bơmơ̆t, đơ̆ng noh aseh brông drơ̆k-drơ̆l năm tơklă tơ gah gơal.” 7 Đơ̆ng rŏng kơ noh đei lu aseh pran lĕch wă năm dăr juang jơ̆p kơ teh đak, Sư khan:
         “Năm bĕ, lăng teh đak.” Đơ̆ng noh, lu sư năm chă lăng teh đak. 8 Đơ̆ng noh sư krao inh: “'Nâu, lu aseh năm tơ gah yă-nơ̆m, ăn kơ Yang Bơhngol Inh oei
         pơdơh tơ gah yă-nơ̆m noh.”Tơdrong pơyơ̆l ăn môk pơtao kơ Jôsua tơdrong pơđơ̆k9 Đơ̆ng Kră Yang khan kơ inh: 10 “Iŏk bĕ jên dah maih đơ̆ng lu adrĕch Helđai, Tôbia păng Jêđaia, lu bơngai bơnă mă
         đơ̆ng Babilôn, kư̆m lăm năr noh mơ̆n năm bĕ tơ hnam Jôsia kon drŏ-nglo Sêphania. 11 Iŏk jên dah maih đơ̆ng sư, pơm bĕ minh tŏ môk pơtao na pơyơ̆l ăn bĕ tơ kơ̆l Jôsua
         'bok soi tơm kon dăm Jêhôsađak. 12 Khan bĕ kơ sư, Kră Yang Tih hloh khan: ‘'Nâu, đei minh 'nu anăn dơ̆ng, sư gô chăt
         đơ̆ng ih păng bơngai noh gô pơjing hnam kơkuh kơ Kră Yang. 13 Sư boih wă man hnam kơkuh kơ Kră Yang; păng sư boih đe gô ư-ang, oei pơgơ̆r tơ anih
         tang-dŏ pơtao sư păng pơm 'bok soi tơm tơ anih pơtao sư, sư kư̆m pơgơ̆p hiôk-hian
         kơ 'bar tơdrong noh.’ 14 Môk pơtao gô oei lăm Hnam Kră Yang jing tơmam wă kơ 'blŏk hơdơ̆r kơ Helđai, Tôbia,
         Jêđaia păng Hen kon dăm Sêphania.”15 Lu bơngai đơ̆ng ataih năm păng tơgŭm pơjing pơdơ̆ng hnam Kră Yang; păng ih gô băt
         Kră Yang Tih hloh wơh boih inh năm tơ âu. Tơdah ih chơgăm pơnam pơm kiơ̆ nơ̆r Kră
         Yang 'Bok Kei-Dei ih, na tơdrong noh gô truh.

Lu năr ơ̆t kơ sŏng saĐơ̆ng chăl 7 truh chăl 9Lu năr ơ̆t kơ sŏng sa. Nơ̆r pơkă pơ'ngam păng bơtho tơ'bôh71 Đei tơdrong truh lăm sơnăm mă puăn chăl pơtao Đarius, đei nơ̆r Kră Yang khan kơ Sachari
         trŏ năr puăn khei tơsĭn Kisle. 2 Lu kon pơlei Bethel đei wơh bre Sareser hăm Rêgêmalek hăm lu bơngai kiơ̆ wă apinh
         tơdrong mơnat đơ̆ng Kră Yang, 3 păng pơma hăm lu 'bok soi lăm hnam akŭm 'Bok Kei-Dei păng hăm lu 'bok khan lê̆ adrol
         thoi âu: “Inh hăm pă nhơ̆m hmoi păng ngôi adrô̆ lăm khei pơđăm thoi inh ngăl juăt
         kơ đei pơm boih lăm lơ sơnăm noh sơ̆?”4 Dang ei đei nơ̆r Kră Yang Tih Hloh khan kơ inh thoi âu: 5 “Khan bĕ kơ đĭ-đăng kon pơlei oei kơpal teh păng lu 'bok soi thoi âu: ‘Lu iĕm nhơ̆m
         hmoi, ơ̆t kơ por lăm khei pơđăm, khei tơpơh, đei tơpơh-jĭt sơnăm kơ 'nâu, hăm trŏ
         yua kơ inh, iĕm ơ̆t kơ sŏng sa noh? 6 Kơplah iĕm et sa păng sŏng sa, hăm trŏ ưh kơ sĭ yua kơdih iĕm na et sŏng sa? Yua kơ
         iĕm kơdih et sŏng sa hă? 7 Noh hăm trŏ khan ưh kơ nơ̆r Kră Yang yua lu 'bok khan lê̆ adrol chăl sơ̆ roi tơbăt,
         kơplah Jêrusalem păng lu pơlei tih tăp dăr sư đei kon pơlei oei păng hrôh ngôh păng
         kơplah gah gơal păng gah hơlĕch đei kon pơlei oei boih?’ ”8 Đơ̆ng noh, đei nơ̆r Kră Yang khan kơ Sachari: 9 “Kră Yang Tih Hloh khan thoi âu: ‘Pơm bĕ dôm tơdrong kiơ mă 'lơ̆ng tơpăt păng rim
         'nu athei iơ̆m dim, 'mêm mơnat kơ 'nhŏng oh; 10 'nĕ pơjuă pơđep lu yă adro po, dah lu mơti mơtuei, dah lu tơmoi nai 'nao oei, dah
         lu bơngai dơnuh hoh păng rim 'nu mă bu bu kư̆m 'nĕ pơm đon kơnê̆ hăm lu 'nhŏng oh
         bơ̆n kơdih.’ 11 Mă-lei lu sư ưh kơ wă mơ̆ng, tơwih rŏng păng chĭt lê̆ đon kuă kơ mơ̆ng. 12 Lu sư pơm kơ jơhngơ̆m lu sư arăng thoi tơmo jơmŏng kuă kơ mơ̆ng khôi juăt mă Kră Yang
         Tih Hloh đei ăn boih Yang Bơhngol Sư yua lu 'bok khan lê̆ adrol kră sơ̆ mă Sư đei
         wơh; yua kơ thoi noh na đei tơdrong hil tih dêh đơ̆ng Kră Yang Tih Hloh. 13 Đei tơdrong truh thoi kơplah Inh krao, lu sư ưh kơ chu mơ̆ng, na kơplah lu sư krao
         Inh kư̆m ưh kơ wă mơ̆ng, Kră Yang Tih Hloh khan thoi noh. 14 Inh đei pơm ăn kơ lu sư tơklah tơklang thoi đei kial hơbŭt tih tơ jơ̆p-jang lăm teh
         đak mă lu sư tam mă biơh băt; na lăm teh đak jing juơ, đơ̆ng rŏng kơ lu sư noh, dĭng
         mah pă đei bu năm rok noh wih brŏk tơ noh; yua kơ lu sư pơm ăn kơ teh đak đơ̆ng chơt
         hiôk jing juơ juŏ.’ ”

Tơdrong pơjing dơ̆ng pơlei Jêrusalem Chăl pŭn hiôk 'nao81 Đei dơ̆ng nơ̆r Kră Yang Tih hloh khan kơ inh thoi âu: 2 Kră Yang Tih Hloh khan: “Inh hil gar Siôn hăm tơdrong Inh gar kơtang, đêl inh gar
         boih sư hăm tơdrong hil mĭl.” 3 Kră Yang Tih Hloh khan: “Inh wih dơ̆ng tơ Siôn păng inh gô oei tơ Jêrusalem; Jêrusalem
         đe gô krao sư pơlei sĭt tơpăt; kông Kră Yang Tih Hloh gô krao kông Rơgoh.”4 Kră Yang Tih Hloh khan thoi âu: “Gô oei đei lu 'bok kră yă kră oei tơ rok trong pơlei
         Jêrusalem, bu bu kư̆m tă kơ chĕp 'long jra ngăl, yua kơ kră boih. 5 Lu trong tih lăm pơlei gô 'bĕnh kơ lu bơngai drŏ-nglo drŏ-kăn ngôi chơt lăm noh.”
         6 Kră Yang Tih Hloh khan thoi noh: “Lăm lu năr noh mă khan măt lu kon pơlei mă oei arih
         lăng hlĭch hlăch ră, mă-lei măt inh ưh kơ hlĭch?” Kră Yang Tih Hloh khan thoi noh.
         7 Kră Yang Tih Hloh khan thoi âu: “'Nâu Inh gô dŏng pơklaih kon pơlei Inh đơ̆ng gah
         hơlĕch gah bơmơ̆t, 8 păng ba lu sư brŏk, lu sư gô oei tơ lăm Jêrusalem, jing kon pơlei Inh, gah Inh jing
         Kră Yang 'Bok Kei-Dei lu sư lăm tơdrong sĭt păng tơpăt.”9 Kră Yang Tih Hloh khan thoi âu: “Ơ lu iĕm jơ̆ bơngai mă kơtơ̆ng năr 'nâu, kơtơ̆ng
         dôm lu nơ̆r noh đơ̆ng lu bơngai khan lê̆ adrol lăm năr mă hnam akŭm Kră Yang Tih Hloh
         đei pơdơ̆ng pơjing boih, na lu iĕm pơm bĕ kơ ti lu iĕm jing pran. 10 Yua kơ tơbăt lê̆ adrol kơ lu năr noh đe ưh kơ apah ôh dôm tơdrong kon bơngai jang
         lu kon sem dơrong jang; păng yua kơ lu ayăt, na ưh kơ đei tơdrong hiôk rơnŭk kơ lu
         bơngai lĕch dah lu bơngai mơ̆t; yua kơ Inh đei pơm ăn boih kơ kon bơngai rim 'nu tơblah
         tơduă hăm lu rông 'bôt sư kơdih. 11 Mă-lei dang ei Inh ưh kơ ăn ôh lu bơngai mă oei lăm lu kon pơlei 'nâu thoi adrol.”
         Kră Yang Tih Hloh khan thoi noh. 12 “Yua kơ tơ noh gô đei găr adrĕch hiôk-hian; tơm hơmu gô đei plei păng teh gô jing
         mơ̆r chăt lu tơmam sa, đơ̆ng plĕnh gô đei tŭk jur, Inh gô pơm kơ lu kon pơlei mă oei
         oei âu gơh yua dôm tơdrong noh. 13 Ơ hnam Juđa păng hnam Isơrael! Gô đei tơdrong thoi đe hiap iĕm lăm teh đak thoi yơ,
         na Inh gô dŏng pơklaih lu iĕm păng lu iĕm gô đei tơdrong pŭn hiôk thoi noh. Lu iĕm
         'nĕ kơ hli mă-lei ti iĕm athei pran kơtang.”14 Yua kơ Kră Yang Tih Hloh khan: “Thoi Inh đei ăn tơdrong răm tơ lu iĕm, kơplah lu 'bok
         yă iĕm pơm tơblĕk Inh, Inh đei pơkă boih wă phak lu iĕm, Inh ưh kơ lê̆ ôh.” Kră Yang
         Tih Hloh khan thoi noh, 15 “na năr 'nâu kư̆m lei-lăi, Inh pơkă wă pơm 'lơ̆ng kơ pơlei Jêrusalem păng hnam Juđa:
         Lu iĕm 'nĕ kơ hli!16 'Nâu tơdrong lu iĕm athei pơm: Athei pơma tơpăt dih băl, arih hiôk chơt hăm rông 'bôt,
         athei sek tơlang mă tơpăt hơnơ̆ng. 17 'Nĕ chă tơdrong kơnê̆ lăm jơhngơ̆m 'nĕ kơ tơhil hăm lu rông 'bôt; păng 'nĕ kơ pơma
         hơlĕnh, yua kơ noh jơ̆ tơdrong mă Inh areh.” Kră Yang khan thoi noh.18 Đơ̆ng noh, đei nơ̆r đơ̆ng Kră Yang Tih Hloh khan kơ inh: 19 Kră Yang Tih Hloh đei khan thoi âu: “Tơdrong ơ̆t kơ sŏng sa lăm khei puăn păng tơdrong
         ơ̆t kơ sŏng sa lăm khei pơđăm, tơdrong ơ̆t kơ sŏng sa lăm khei tơpơh, tơdrong ơ̆t
         kơ sŏng sa lăm khei mơjĭt noh gô đei tơdrong chơt hiôk, 'nă hal păng et sa chơt hiôk
         kơ hnam Juđa. Thoi noh hưch hanh bĕ tơdrong tơpăt păng chơt hiôk.”20 Kră Yang Tih Hloh khan thoi âu: “Gô đei lơ lu kon pơlei păng lu kon pơlei nai mă oei
         tơ lăm pơlei tih gô truh; 21 păng gô đei kon pơlei 'nâu năm tơ pơlei nai păng khan thoi âu: ‘Bĕ lu bơ̆n yak mă
         kuăng, wă kơ apinh tơdrong mơnat đơ̆ng Kră Yang păng chơchă Kră Yang Tih Hloh; inh
         kư̆m gô năm.’ 22 Thoi noh đei lơ kon pơlei păng lu adrĕch adrung lăm teh đak pran kơtang gô năm chă
         Kră Yang Tih Hloh tơ pơlei Jêrusalem păng apinh tơdrong mơnat đơ̆ng Kră Yang tơ noh.”23 Kră Yang Tih Hloh khan thoi âu: “Gô đei mơjĭt 'nu đơ̆ng rim nơ̆r pơma păng rim kơ
         dêh char, rôp kơjăp ao minh 'nu bơngai Juđa păng khan: Ăn kơ nhôn năm hơdai ih, yua
         kơ nhôn kơtơ̆ng Kră Yang oei hơdai ih.’ ”

Tơdrong đơ̆ng âu tơ anăp kơ kon bơngai isơraelĐơ̆ng chăl 9 truh chăl 14Kră Yang wă tơgŭm dŏng kon pơlei Sư. Tơdrong dŏng pơklaih păng tơdrong chơt hiôk đei
         pơkă wă ăn kơ pơlei Siôn91 Nơ̆r Kră Yang hil kơ char Hadrak,sư gô oei tơ pơlei Đamas.Yua kơ măt bơngai Isơraelpăng đĭ-đăng kon bơngai tă kơ lăng tơ Kră Yang ngăl.2 Nơ̆r noh kư̆m pơma kơ Hamat, tơring jê̆ pơlei Đamas,tơ gah Tirơ păng Siđôn, yua kơ lu pơlei noh tih hlôh wao,3 yua kơ tơ Tirơ đei man boih minh pôm kơđông kơjăp kơ sư kơdihpăng mong jên hu thoi 'mui teh, maih se thoi rơpŭk rok trong.4 'Nâu Kră Yang gô iŏk pơdrâu lê̆ mŭk drăm sưpăng gô klơ̆m lê̆ tơdrong mơdrŏng sư tơ lăm đak dơsĭ, na ŭnh sa goh.5 Pơlei Askalon gô 'bôh păng hli;Gasa kư̆m 'bôh păng jĭ lăm jơhngơ̆m ưh kơ sŭk;pơlei Ekrôn kư̆m lei-lăi, yua kơ dôm tơdrong sư chang hơmĕng gô hiong tôch;pơtao pơlei Gasa đe gô pơlôchpăng pơlei Askalon gô pă đei kon pơlei oei.6 Bơngai tơmoi gô oei lăm pơlei Asdôt;Inh gô tơhiong lê̆ tơdrong pơang lu bơngai Philistin.7 Mă-lei Inh gô iŏk pham đơ̆ng 'bơ̆r sưpăng tơdrong kơnê̆ đơ̆ng lăm hơnĕnh lu sư;lu khŭl sư mă oei đei gô jing khŭl Kră Yang 'Bok Kei-Dei lu bơ̆n,sư kư̆m thoi yŏng kơdră adrĕch Juđa păng Ekrôn thoi bơngai Jêbus.8 Inh gô war bơwei tăp dăr kơ hnam Inh,tơblah hăm lu linh, wă ưh kơ đei bu mơ̆t lĕch.Lu bơngai pơgô̆ đe ưh pă đei pơgô̆ boih,yua kơ dang ei măt Inh lăng bơwei sư.9 Ơ kon drŏ-kăn Siôn chơt hiôk bĕ đĭ-đăng!Ơ kon drŏ-kăn Jêrusalem, jreo tơkĕch chơt hiôk bĕ!'Nâu, pơtao lu iĕm truh tơ lu iĕm boih,Sư jơ̆ tơpăt ăn tơdrong dŏng pơklaih,iŏk đon ala hao aseh iĕ,wă khan kon aseh yŏng.10 Inh gô pơrăm lu gre aseh đơ̆ng Êphraimpăng aseh đơ̆ng Jêrusalem;hră mă đe tơblah Inh gô gơ̆ lê̆păng Sư gô sơkat ăn pŭn hiôk kơ adrĕch kon bơngai;tơdrong mơsêh Sư truh tơ jơ̆p lăm đak dơsĭ âu truh tơ dơsĭ to,đơ̆ng glung tih truh tơ tôch kơ teh đak.11 “Gah ih kư̆m lei-lăi, yua kơ đơ̆ng pham tơdrong Inh pơgơ̆p hăm ih,na Inh gô pơklaih lu bơnă đơ̆ng sơlŭng mă ưh kơ đei đak.12 Ơ lu bơngai bơnă mă đei tơdrong gơnang chang gô, brŏk bĕ tơ anih kơjăp,lăm năr âu boih inh khan gô pơm 'mong ăn kơ ih hloh 'bar wơ̆t dơ̆ng.13 Inh gô gŭt Juđa thoi hrăpăng Êphraim jing 'brơ̆m sư;Inh gô pơdrŭt lu kon drŏ-nglo ih, ơ Siôn,tơblah hăm lu kon drŏ-nglo ih,ơ char Grĕk; Inh gô yua lu iĕm thoi đao lu bơngai tơblah.”14 Dang ei Kră Yang gô tơ'bôh kơ lu sư,'brơ̆m sư prah thoi kơmlat;Kră Yang gô hlôm kengpăng năm hơdai hăm kial hơbŭt gah gơal,15 Kră Yang Tih Hloh gô tơgŭm dŏng lu sư,lu sư gô pơrăm hăm jei kơplah klơ̆m tơmo,lu sư gô huch suai ôr tơjrông tơjrang đơ̆ng sik hơmu pơm kơ lu sư,lu sư phĭ hrăp thoi pơnhan thoi đe hling tơ lu mum jơ̆ng gơ'bang soi.16 Lăm năr noh, Kră Yang 'Bok Kei-Dei lu sư gô dŏng pơklaih lu kon pơlei sư thoi lu triu,kư̆m thoi minh tơmo gĭt lăm môk pơtao gô pơchrang kơpal teh.17 Tơdrong sư pơm 'lơ̆ng rai 'lơ̆ng dêh tơpă!Sik 'ba mi gô pơm ăn kơ lu bơngai tơdăm rai pranpăng sik 'nao gô pơm ăn kơ lu adruh hơlai đei pŭn hiôk.

Tơdrong dŏng pơklaih đơ̆ng Kră Yang 'Bok Kei-Dei. Isơrael gô pơjing dơ̆ng teh đak
         sư kơdih101 Apinh bĕ đak 'mi đơ̆ng Kră Yang kơplah bơyan 'mi wă tôch,na Kră Yang gô ăn kơmlatpăng tơjur đak 'mi rơkah rơkai,wă ăn kơ rim 'nu bơngai đei hla 'nhot sa đơ̆ng mir.2 Yua kơ lu rup man chă pơma pơhlŭ lu pơjâu 'bôh hơlĕnh đĕch;lu sư roi tơdrong lu sư hơpo hơlĕnh, sư pơlung ngôi đĕch ưh kơ đei yua kiơ.Thoi noh na kon pơlei tơklah tơklang thoi triu,đe pơmat lu sư yua kơ ưh pă đei bơngai wei.3 “Tơdrong blĕk Inh iung hil kơ lu bơngai wei,Inh gô phak lu bơbe tơno;yua kơ Kră Yang Tih Hloh gô năm lăng khŭl triu Sư, wă khan hnam Juđa;păng pơjing lu sư pran thoi aseh tơblah đe ang.4 Đơ̆ng lu sư gô đei tơmo mum hnam,đơ̆ng lu sư đei 'long đe pơ̆ng hnam khăn,đơ̆ng lu sư đei hră tơblah,đơ̆ng lu sư gô đei lu kră pơgơ̆r;5 mă-lei lu sư jơ̆ lu bơngai nuih pran pơjuă lu ayăt kơ lu sư,thoi đe pơjuă teh hlŭt rok trong đe năm tơblah;lu sư gô blah jei, yua kơ Kră Yang oei hơdai lu sư,na lu linh ayăt hao aseh gô thuơ păng mơlâu kơ lu sư.6 Inh gô ăn kơ hnam Juđa jing pranpăng dŏng pơklaih hnam Jôsep.Inh chông tơwih lu sư brŏk,yua kơ 'mêm mơnat kơ lu sư,lăng lu sư thoi Inh ưh tam layơ achăng lê̆ lu sư,yua kơ Inh Kră Yang lu sư,Inh gô tơl tơwih nơ̆r lu sư krao apinh.7 Bơngai Êphraim gô thoi bơngai nuih pran kơtang,jơhngơ̆m lu sư chhôk hal thoi suai kơ et sik hơmu;kon sâu lu sư gô 'bôh păng chơt hiôk tơpă,jơhngơ̆m lu sư chơt hiôk lăm Kră Yang.8 Inh wă krao pơpôi lu sư,yua kơ Inh huai iŏk lu sư boih;lu sư đei thim rai lơ thoi sơ̆.9 Inh gô săi tơraih lu sư tơ jơ̆p-jang kơ teh đak,lu sư mă đơ̆ng dêh char ataih gô 'blŏk kơ Inh;lu sư gô oei arih hơdai brŏk tơ kon akăn kơdih.10 Thoi ei na Inh gô anhăk lu sư brŏk đơ̆ng dêh char Êyiptơ,pơpôi akŭm lu sư đơ̆ng char Asiri,ba lu sư mơ̆t lăm teh đak Gileatpăng Liban păng lu sư gô chă anih oei ưh kơ mah.11 Lu sư yak hlôi kơ đak dơsĭ anat dêh,yak rok đak dơsĭ poh-yă,đơ̆ng noh dơ̆ng dôm lu đak krong Nil mă jrŭ gô hrĕng kro,Inh gô pơrăm lê̆ đĭ dôm tơdrong pơang char Asiripăng 'long jra pơtao Êyiptơ gô hiong đĭ.12 Inh gô ăn kơ lu sư pran kơtang lăm Kră Yangpăng Lu sư yak năm lăm anăn Kră Yang.”Kră Yang khan thoi noh.

Tơdrong 'Bok Kei-Dei sek tơlang kơ lu bơngai wei triu ưh kơ brĕ păng lu kon sem dơrong111 Ơ Liban, pơih bĕ 'măng,wă kơ ŭnh sa pơđĭ 'long dơnơ̆ng ih!2 Ơ 'long hơngo krao ôr bĕ! Yua kơ tơm 'long dơnơ̆ng păk boih,dôm lu tơnơm 'long 'lơ̆ng pơrăm đĭ boih.Ơ tơm 'long kôih tơ Basan, ôr krao bĕ,yua kơ lu bri kơdrơ̆ng kăl đĭ boih.3 Đei nơ̆r ôr nhơ̆m hmoi lu bơngai wei triu!Yua kơ pơrăm đĭ boih tơdrong ư-ang lu sư;đei lu kon dăm-brang grĕnh ôr!Yua kơ tơdrong 'lơ̆ng rŏ Jôrđăn răm đĭ boih.4 Kră Yang 'Bok Kei-Dei khan thoi âu: “Ăn bĕ lu triu wă pơlôch pơm 'nhĕm sa 'nhĕt; 5 lu bơngai răt triu pơlôch đĭ triu pơm 'nhĕm huay kơ jô̆ khan pơm yoch. Lu bơngai mă
         tĕch lu sư khan: Kră Yang trŏ kơ ư-ang, yua kơ inh mơdrŏng bơih; păng lăm lu bơngai
         wei triu ưh kơ đei minh 'nu bơngai bu mă 'mêm kơ lu triu.” 6 Kră Yang khan: “Yua kơ Inh ưh pă 'mêm boih kơ kon bơngai lăm teh âu; mă-lei 'nâu,
         Inh gô jao rim 'nu bơngai kơ lu rông 'bôt sư kơdih păng lăm ti pơtao lu sư; lu sư
         gô blah pơjuă teh đak, Inh ưh kơ đei pơklaih lu sư đơ̆ng ti đe noh ôh.”7 Thoi noh Inh ăn lu triu đe wă pơlôch sa 'nhĕt, lu triu noh boih pơmat-tat tơpă tơ
         lăm khŭl triu. Đơ̆ng noh, Inh iŏk 'bar tŏ 'long jra: Minh pôm krao 'long jra 'mêm
         mơnat, minh pôm krao 'long jra pơgơ̆p păng Inh ăn kơ lu triu chă sa. 8 Lăp lăm minh khei đĕch Inh pơlôch đĭ pêng 'nu bơngai wei triu; Inh pă kĕ ĕnh hăm lu
         sư boih păng lu sư kư̆m lei-lăi ưh pă lăp kơ Inh. 9 Inh khan thoi âu: “Inh ưh pă jing bơngai wei triu lu iĕm boih. Triu ayơ lôch, lôch
         bĕ; triu ayơ hiong, hiong bĕ. Bê̆ mă triu oei đei tơkăp tơsa băl tơduă, triu âu sa
         triu noh.” 10 Đơ̆ng noh, inh iŏk 'long jra mă minh krao 'long jra 'mêm mơnat na chơ̆ng hơjăl lê̆,
         wă pơrăm lê̆ nơ̆r mă đêl Inh đei pơgơ̆p hăm lu kon pơlei. 11 Sư pơtôch hloi lăm năr noh; thoi noh đĭ-đăng lăm khŭl triu pơmat-tat tơpă, triu mă
         mơ̆ng kiơ̆ Inh, băt boih noh nơ̆r đơ̆ng Kră Yang.12 Inh khan kơ lu sư thoi âu: “Tơdah iĕm tơchĕng khan trŏ ăn jên apah Inh, dah ưh lei
         lê̆.” Lu sư kŏng tơmam apah Inh, noh pêng-jĭt tơpei jên hu. 13 Kră Yang khan kơ inh thoi âu: “Tôi ba tơpei hu noh mă tơmam gĭt sư apah inh na ba
         kơ bơngai mă hling sư!” Inh iŏk hloi pêng-jĭt tơpei hu noh năm ba hloi kơ bơngai mă
         hling sư tơ lăm hnam akŭm 'Bok Kei-Dei. 14 Đang kơ noh inh chơ̆ng hơjăl lê̆ 'long jra mă pơgơ̆p noh, wă pơtôch tơdrong pơm 'nhŏng
         oh bre bơngai Juđa, lăm bơngai Isơrael.15 Kră Yang khan kơ inh thoi âu: “Iŏk bĕ kơ ih kơdih dôm lu tơmam đơ̆ng lu bơngai wei
         triu ưh kơ brĕ. 16 Yua kơ âu, Inh gô tơiung ăn minh 'nu bơngai plơ̆ng jing bơngai wei-lăng triu kơpal
         teh âu. Mă-lei sư ưh kơ hiơ̆k kơ triu ôh, kư̆m ưh kơ chơchă lu triu hiong, ưh kơ wă
         ming lu triu rơka, ưh kơ wă rong lu triu bek jăng, mă-lei 'buh sa lu triu mă bek 'lơ̆ng
         noh păng hek lê̆ kơchôp lu sư.17 Răm-'băm tơpă kơ lu bơngai wei triu ưh kơ brĕ,achăng lê̆ triu lu sư!Iŏk đao 'bet kơkŏng ti sưpăng koh măt gah 'ma sư;kơkŏng sư jing jopăng măt sư jing tol.”

Tơdrong khan lê̆ adrol kơ pơlei Jêrusalem. Tơdrong lu sư tơbral păng wih brŏk tơ 'Bok
         Kei-Dei121 Pŭ iŏk trăp nơ̆r Kră Yang pơma kơ pơlei Jêrusalem.Kră Yang Tơ'ngla pơjing kơ plĕnh păng teh păng ăn tơdrong arih tơ lăm kon bơngai bơ̆n,
         đei khan thoi âu: 2 “'Nâu, Inh gô pơm ăn kơ pơlei Jêrusalem jing minh pôm kơchŏk pơm kơ kon pơlei mă oei
         tăp dăr kơ sư; păng tơdah đe wang Jêrusalem boih, kư̆m gô đei tơdrong truh kơ Juđa.
         3 Kŭm gô đei tơdrong truh hloi lăm năr noh Inh gô pơm ăn kơ Jêrusalem thoi tơmo, trăp
         kơ rim adrĕch adrung kon bơngai. Na dôm lu bơngai mă tung sư đei tơdrong jĭ dêh; păng
         đĭ dôm lu dêh char kơpal teh âu gô blah sư.”4 Kră Yang khan: “Lăm năr noh, Inh gô druh teh rim kơ lu aseh wă kơ lu sư kơdâu hli
         tơrơ, dôm lu bơngai hao aseh noh gô nhen thoi wơnh; Inh gô bơyar măt Inh lăng tơ Juđa
         păng Inh gô teh rim aseh lu kon tơring jing măt tol. 5 Dang ei đei lu kră pơgơ̆r char Juđa pơma lăm jơhngơ̆m lu sư khan: Lu kon pơlei oei
         tơ Jêrusalem jing tơdrong pran kơtang inh, Kră Yang Tih Hloh, noh boih Kră Yang 'Bok
         Kei-Dei lu sư.6 Lăm năr noh, Inh gô pơm ăn kơ yŏng pơgơ̆r Juđa thoi gŏ blôk lăm tơnuh đei 'long ŭnh
         khơ̆ng păng kư̆m thoi pla ŭnh khơ̆ng đơ̆ng hơchô̆ hơnong 'ba lu sư soh sa pơđĭ tơ
         gah 'ma hăm tơ gah 'ngiĕo, lu sư gô soh pơđĭ lu kon pơlei mă oei tăp dăr kơ lu sư;
         păng kon pơlei Jêrusalem oei đei anih kơ lu sư kơdih kơtă dơnơ̆ng, wă khan pơlei Jêrusalem.”7 Kră Yang adrol hloh gô dŏng pơklaih dôm lu kơđông Juđa, wă kơ đei tơdrong ư-ang kơ
         hnam Đawit păng tơdrong ư-ang kơ pơlei Jêrusalem, huay kơ ư-ang hloh Juđa.8 Lăm năr noh, Kră Yang boih Tơ'ngla dŏng tơgŭm kon pơlei oei lăm Jêrusalem păng lăm
         năr noh lu bơngai mă tơrăn hloh gô pran thoi Đawit, hnam Đawit gô nhen thoi Kră Yang
         'Bok Kei-Dei, gô thoi linh jang 'lơ̆ng Kră Yang oei 'bơ̆t anăp lu sư. 9 “Lăm năr noh Inh gô chă pơrăm đĭ-đăng pơlei, dêh char ayơ mă blah Jêrusalem.” 10 “Inh gô tuh Yang Bơhngol tơdrong pŭn hiôk păng tơdrong krao apinh kơ hnam Đawit păng
         kơ lu kon pơlei Jêrusalem; lu sư gô lăng tơ Inh jơ̆ Kră Yang mă đêl lu sư 'bet boih;
         păng lu sư gô nhơ̆m hmoi, nhơ̆m hmoi thoi 'mêm kơ kon dăm lôch, lu sư gô oei lăm tơdrong
         chhŭr nuih, thoi lu bơngai mă đei tơdrong chhŭr nuih ơh sơ'ngon yua kơ kon kơdră lu
         sư hiong.11 Lăm năr noh, gô đei tơdrong nhơ̆m hmoi tih dêh tơ pơlei Jêrusalem, kư̆m thoi đe nhơ̆m
         hmoi tih dêh sơ̆ tơ dêh Hadat Rimmôn oei tơ lăm tơmăn glă Mêgiđô, 12 lăm teh âu gô nhơ̆m hmoi, rim adrĕch lu sư kơdih kơdih: Adrĕch adrung hnam Đawit klah
         pha, lu akăn sư klah pha; adrĕch adrung Nathan klah pha, lu akăn lu sư kư̆m lê̆ pha;
         13 Adrĕch Lêwi kư̆m klah pha, akăn lu sư kư̆m klah pha; 14 na dôm lu adrĕch mă oei đei, rim adrĕch klah pha păng akăn lu sư kư̆m klah pha.”

Gô tơhiong pơtôch lê̆ đĭ lu 'bok khan lê̆ adrol hơlĕnh. Tơdrong sek tơlang păng nơ̆r
         pơkă131 Lăm năr noh Inh gô pơchoh ăn minh pôm đak glung kơ hnam Đawit păng lu kon pơlei oei
         lăm Jêrusalem, yua kơ wă ôp tơdrong yoch kơnê̆ 'mê̆ brư̆.2 Kră Yang Tih Hloh khan thoi âu: “Lăm năr noh kư̆m đei tơdrong truh, Inh gô tơhiong
         lê̆ đĭ dôm lu anăn rup yang đơ̆ng lăm teh đak, wă kơ lu sư ưh pă đei bu 'blŏk dơ̆ng;
         Inh kư̆m gô pơm kơ lu 'bok khan lê̆ adrol păng yang kơnê̆ 'mê̆-'mach weh lĕch đơ̆ng
         teh đak âu. 3 Đơ̆ng âu tơ anăp tơdah bu mă oei khan lê̆ adrol, na mĕ 'bă lu sư bơngai tơpŭ kơ lu
         sư, gô khan kơ lu sư thoi âu: ‘E ưh pă arih boih yua kơ e yua anăn Kră Yang pơma hơlĕnh.’
         Mĕ 'bă lu sư gô 'bet sư tơdah sư khan lê̆ adrol.4 Kŭm lăm năr noh, dah lu 'bok khan lê̆ adrol, wă pơma lê̆ adrol lu sư gô mơlâu gah
         tơdrong mă đei tơ'bôh kơ lu sư; lu sư kư̆m ưh pă đei hrŭk ao tai đe tanh păng sŏk
         kon sem brem wă pơma hơlĕnh dơ̆ng. 5 Mă-lei lu sư gô khan: ‘Inh ưh kơ trŏ 'bok khan lê̆ adrol, mă-lei bơngai choh mir 'ba;
         yua kơ inh jang chŭn mir đơ̆ng oei 'lơ̆p sơ̆.’ 6 Dah đei bu apinh: ‘Đêl lu rơka kiơ tơ kơkŏng ih?’ Na sư gô tơl: ‘Rơka inh đei đêl
         đơ̆ng lăm hnam buăl juăt inh.’ ”7 Kră Yang Tih Hloh khan thoi âu:*“Ơ đao iung tơblah bĕ hăm lu bơngai wei triu Inhpăng blah hăm lu buăl juăt Inh.Blah bĕ lu bơngai wei triu, lê̆ triu tơklah tơklang;păng Inh gô iŏk ti Inh pơm tơwih kơ lu triu iĕ noh.”8 Kră Yang khan thoi âu: “Gô đei tơdrong truh jơ̆p kơ teh đak.Đei 'bar khŭl lăm pêng khŭl noh gô pơlôch đĭ,oei pă minh khŭl lăm pêng noh oei oei.9 Inh gô tah minh puăt lăm pêng noh tơ lăm ŭnh Inh,'buh lu sư thoi đe 'buh hu,pơlong lăng lu sư thoi đe 'buh maih;lu sư gô ôr krao anăn Inhpăng Inh gô tơl tơwih nơ̆r sư;Inh gô khan thoi âu: ‘Noh boih kon pơlei Inh âu.’Lu sư gô khan: ‘Kră Yang noh Kră Yang 'Bok Kei-Dei inh.’ ”
         
            

         
      

   
      
         14
Tơdrong 'Bok Kei-Dei sek tơlang đơ̆ng kơ Isơrael păng lu ayăt kơ sư. Kră Yang gô pơgơ̆r141 'Nâu, năr Kră Yang truh boih, lu tơmam đơ̆ng lu iĕm tơtông gô klah asong. 2 Thoi noh Inh gô akŭm đĭ-đăng dêh char gô tơblah hăm Jêrusalem păng pơlei tih đe gô
         iŏk, hnam akŭm đe gô tơgar iŏk, đe gô rôp pơgŏ, lăm minh puăt kon pơlei đe rôp pơm
         bơnă, mă-lei kon pơlei mă oei đei noh đe huay kơ pơrăm đơ̆ng lăm pơlei tih.3 Dang ei, Kră Yang gô năm blah hăm lu dêh char noh, kư̆m thoi sư đei blah boih lăm
         năr tơblah. 4 Lăm năr noh; jơ̆ng Sư gô dơ̆ng kơpal kông ôliwơ, kông mă tơklă Jêrusalem gah hơlĕch;
         păng kông ôliwơ gô pơchah tŏk-bŏk, minh pah gah hơlĕch, minh pah gah bơmơ̆t, dĭng
         mah jing minh pôm thong jrŭ să; minh puăt kông noh hiŏng tơ gah gơal, minh puăt hiŏng
         gah yă-nơ̆m. 5 Lu iĕm gô kơdâu ôn tơ lăm sơlŭng trôm kông, yua kơ sơlŭng noh să truh tơ Atsan, lu
         iĕm gô kơdâu ôn thoi đe kơdâu đơ̆ng teh tơdrŏ chăl Ôsia, pơtao đe Juđa. Dang ei Kră
         Yang 'Bok Kei-Dei inh gô truh, đĭ-đăng lu bơngai 'lơ̆ng rơgoh gô truh hơdai ih.6 Lăm năr noh ưh pă đei hơdah dơ̆ng, dôm lu chră hơdah gô jing iĕ, ưh kơ đei tơngiĕt
         dah prĕl jur mơ̆n. 7 Noh jing minh năr Kră Yang đĕch băt; ưh kơ sĭ kơ'năr dah kơmăng, mă-lei dah kơsơ̆
         truh boih gô đei hơdah.8 Lăm năr noh đak tơdrong arih gô lĕch ro đơ̆ng pơlei Jêrusalem, minh trong noh ro tơ
         đak dơsĭ gah hơlĕch, minh trong gô ro tơ dơsĭ gah bơmơ̆t, lăm bơyan 'mi hăm bơyan
         phang tă kơ đei ngăl. 9 Kră Yang gô pơm Pơtao jơ̆p kơ teh đak; lăm năr noh, Kră Yang gô jing minh đĕch. 10 Đĭ-đăng jơ̆p kơ teh đak gô jing teh dơhnă, iŏk đơ̆ng Gêba truh tơ Rimôn. Gah gơal
         kơ pơlei Jêrusalem, pơlei tih âu đe gô hơtŏk sư tơ anih sư, đơ̆ng 'măng jang Bênjamin
         truh tơ 'măng jang mă blŭng-a păng truh tơ 'măng jang mum, đơ̆ng hnam thôt Hananêl
         dĭng truh tơ anih pơtao hmĕt đak hơmu pơm sik. 11 Lu đe gô oei tơ noh, đe ưh pă hiap sư dơ̆ng, mă-lei Jêrusalem gô oei hiôk-hian.12 Đơ̆ng noh, 'nâu mă Kră Yang wă phak lu bơngai mă tơblah hăm Jêrusalem: Sư pơm ăn kơ
         jơ̆ng rim 'nu lu sư bluch kơplah lu sư oei dang dơ̆ng, klong măt lu sư gô ôm lăm măt,
         đơ̆ng noh hơpiĕt lu sư gô ôm lăm 'bơ̆r lu sư.13 Lăm năr noh, Kră Yang gô ăn tơdrong hli dêh truh tơ lu sư; yua kơ lu sư gô rôp băl
         ti tơduă lu sư păng ti bơngai âu gô tơblah hăm ti bơngai to. 14 Juđa gô tơblah hăm Jêrusalem păng dôm tơmam đơ̆ng rim kơ dêh char gô pơpôi akŭm đĭ
         tơ noh; hu maih păng lu ao tai hơ'bơ̆l lơ tơpă. 15 Păng kư̆m đei toi truh tơ lu aseh, lu lăk-đa, aseh bri păng đĭ-đăng lu kon sem dơrong
         lăm kơđông linh, tă kơ đei toi thoi noh.16 Đei tơdrong truh kơ đĭ-đăng lu bơngai mă oei đei lăm jơ̆p kơ dêh char gô tŏk blah
         Jêrusalem, gô tŏk tơ noh rim sơnăm wă kơkuh 'bơ̆t anăp pơtao, noh boih Kră Yang Tih
         Hloh păng kư̆m năm kơ năr giĕng bơsŭn.17 Lăm lu adrĕch adrung kon bơngai kơpal teh, lu đe mă ưh kơ đei tŏk tơ pơlei Jêrusalem
         wă năm kơkuh kơ pơtao, wă khan Kră Yang Tih Hloh, 'mi ưh kơ đei truh tơ lu sư. 18 Tơdah lu adrĕch adrung bơngai Êyiptơ ưh kơ tŏk dah ưh kơ truh tơ noh, na 'mi kư̆m
         ưh kơ truh tơ lu sư; păng lu sư gô lôch hơbuh 'nâu, noh toi mă Kră Yang yua wă phak
         lu dêh char mă ưh kơ tŏk tơ pơlei Jêrusalem wă kơkuh năr giĕng bơsŭn. 19 Noh tơdrong phak đe Êyiptơ păng tơdrong phak lu dêh char mă kuă tŏk kơkuh năr giĕng
         bơsŭn kư̆m thoi noh.20 Lăm năr noh, gô chhơ̆ chư tơ krĕng-nĕng aseh thoi âu: “'LƠ̆NG RƠGOH KƠ KRĂ YANG!”
         Lu gŏ lăm hnam Kră Yang gô nhen thoi lu pơnhan kơpal gơ'bang soi. 21 Dôm lu gŏ lăm pơlei Jêrusalem păng lăm Juđa gô jing rơgoh ăn kơ Kră Yang Tih Hloh;
         wă kơ đĭ-đăng lu bơngai pơyơ̆r tơmam soi kơ Kră Yang truh, iŏk gŏ noh na pai păng
         lăm năr noh, gô ưh pă đei minh 'nu bơngai Kanaana lăm hnam Kră Yang Tih Hloh.MalachiSƠ̆P HLA BƠARMALACHIBơngai chihMalachiChih layơKơplah 430 A.K.Malachi, Hagai, păng Sachari boih pêng 'nu bơngai pơm 'bok khan lê̆ adrol pơtơm lăm
         tơdrong jang đơ̆ng rŏng kơ chăl Pơm Bơnă.Đei chih roi kơ lu bơngaiMalachi, lu 'bok soi.Sơ̆p 'nâu đei 4 chăl păng 55 trong.Roi tơbătSơ̆p hla bơar Malachi đei chih lê̆ adrol kơ hnam akŭm đei pơm ming hơmet, lăm chăl
         jơhnơr mă pơđăm hơdrol kơ Kră Yang Yêsu. Malachi bơngai chih sơ̆p hla bơar krao pơtơm
         lu 'bok soi hăm kon pơlei athei wih tơ Kră Yang mă tơpă hăm tơdrong pơgơ̆p hăm Kră
         Yang, lăm tơdrong arih sa păng lăm tơdrong lui kơplah 'nâu đĭ rơdu rơmơ̆n ưh pă 'lơ̆ng,
         lu 'bok soi păng lu kon pơlei hơlĕnh kơ Kră Yang kơplah lu sư pơyơ̆r lu tơmam păng
         oei arih sa kư̆m ưh kơ trŏ kiơ̆ nơ̆r Kră Yang bơtho.Mă-lei Kră Yang gô năm sek tơlang păng hơmet ming lu kon pơlei. Kră Yang wơh lu bơngai
         năm hơmet lê̆ păng tơbăt tơdrong pơgơ̆p đơ̆ng Kră Yang.Kơ̆l Tơm1. Tơdrong yoch kon pơlei Kră Yang 1:1-2:162. Tơdrong sek tơlang păng tơdrong 'mêm mơnat Kră Yang 2:17-4:6

Tơdrong Lu bơngai Isơrael ưh kơ lui ngeh11 Nơ̆r Kră Yang pơma kơ lu bơngai Isơrael đơ̆ng Malachi chih.2 Kră Yang đei khan: “Inh 'mêm kơ lu iĕm;” păng lu iĕm đei khan: “Ih 'mêm kơ lu nhôn
         thoi yơ?” Kră Yang khan: “Êsâu hăm trŏ kơ 'nhŏng Jakôp dah ưh? 3 Mă-lei Inh 'mêm kơ Jakôp areh kơ Êsâu, Inh pơm ăn kơ lu bri kông sư jing juơ păng
         jao mŭk tơmam sư ăn kơ lu kŏ bri tơ lăm char 'blach sa.”4 Tơdah bơngai Eđôm khan thoi âu: “Lu bơ̆n đe pơrăm đĭ boih, mă-lei lu bơ̆n gô brŏk
         pơjing dơ̆ng dôm lu anih đêl đe pơrăm,” thoi noh Kră Yang Tih Hloh khan: “Lu sư gô
         pơdơ̆ng ming, mă-lei Inh gô tơlơ̆ lê̆, dĭng mah đe krao anăn lu sư dêh char kơnê̆
         păng jing kon pơlei pơla mă Kră Yang hil areh ling-lang.” 5 Lu iĕm gô 'bôh tơm măt păng lu iĕm gô khan thoi âu: “Ư-ang kơ Kră Yang Tih Hloh mơ̆n
         'nguaih kơ lăm Isơrael!”6 “Kon drŏ-nglo kơkuh pơyom kơ 'bă sư, đĭch đam hli yom kơ yŏng tơ'ngla sư. Thoi noh
         tơdah Inh jing 'Bă iĕm, lei tơdrong lu iĕm kơkuh pơyom kơ Inh? Păng tơdah Inh jing
         yŏng tơ'ngla, lei lu sư hli yom kơ Inh tơ yơ?” Kră Yang Tih Hloh khan kơ lu sư thoi
         noh. “Ơ lu 'bok soi pơdê anăn Inh!” Lu iĕm đei khan: “Tơ yơ nhôn đei pơdê anăn Ih?”
         7 “Lu iĕm pơyơ̆r tơmam 'mê̆-'mach tơ gơ'bang soi Inh, đơ̆ng noh lu iĕm khan: ‘Lu nhôn
         pơm kơnê̆ 'mê̆-'mach kơ Ih tơ yơ?’ Noh mă tơdrong lu sư khan: ‘Gơ'bang Kră Yang trŏ
         kơ pơdê.’8 Kơplah lu iĕm pơyơ̆r tơmam soi păng sem dơrong măt tol, tơdrong noh ưh kơ trŏ krưp
         dêh tơpă hă? Kơplah iĕm pơyơ̆r tơmam soi hăm sem dơrong jơ̆ng jo dah jĭ, tơdrong ưh
         kơ trŏ krưp dêh hă? Lu iĕm pơlong pơyơ̆r lăng kơ yŏng tơ'ngla iĕm thoi noh lăng sư
         hăm lăp đon kơ iĕm ưh?” Kră Yang Tih Hloh khan thoi noh. 9 “Lu iĕm đei pơm boih tơdrong noh, liơ Sư sơng iŏk minh 'nu lăm lu iĕm? 'Nâu dang ei
         Inh athei iĕm apinh bĕ tơdrong mơnat đơ̆ng Kră Yang 'Bok Kei-Dei, wă kơ Sư mơnat ăn,”
         Kră Yang Tih Hloh khan thoi noh.10 “Hơpơi rŏ kơ đei minh 'nu lăm lu iĕm tang 'măng, wă kơ lu iĕm huay tơ̆k ŭnh tơdrong
         kơđei tơ kơpal gơ'bang soi Inh,” Kră Yang Tih Hloh khan thoi noh. “Inh ưh kơ đei jơhngơ̆m
         hiôk lăp đon kơ lu iĕm păng Inh ưh kơ wă đei iŏk minh tơmam soi pơyơ̆r kiơ đơ̆ng ti
         lu iĕm. 11 Iŏk đơ̆ng măt 'năr lĕch truh tơ măt 'năr mơ̆t, yua kơ anăn Inh jing tih tơpă tơ lăm
         adrĕch adrung kon bơngai. Tơ lăm jơ̆p-jang anih, đe gô pơyơ̆r 'long 'bâu phu păng
         tơmam soi 'lơ̆ng rơgoh kơ anăn Inh; yua kơ anăn Inh gô jing tih tơpă tơ lăm adrĕch
         adrung nai.” Kră Yang Tih Hloh khan thoi noh. 12 Mă-lei lu iĕm pơma kơnê̆ 'mê̆ brư̆ kơ anăn Inh boih khan: “Gơ'bang soi Kră Yang 'mê̆-'mach,
         tơmam soi kơpal gơ'bang noh trŏ kơ pơjăm.”13 Lu iĕm đei khan dơ̆ng thoi âu: “Ô! Tơdrong jang gleh dêh pă băt dang yơ! Na lu iĕm
         pơdê sư.” Kră Yang Tih Hloh khan thoi noh. “Lu iĕm năm pơyơ̆r tơmam đơ̆ng iĕm tơtông
         păng lu kon sem dơrong jo, jĭ na mă năm pơyơ̆r kơ Inh. Inh hăm đei iŏk tơmam âu đơ̆ng
         ti lu iĕm ưh?” Kră Yang khan thoi noh. 14 “Lu bơngai hơlĕnh noh trŏ kơ hil mĭl păng hiap tơpă, lăm khŭl sem dơrong noh đei kon
         tơno 'lơ̆ng, mă-lei lu sư pơkă wă pơyơ̆r ăn kơ Kră Yang na iŏk kon sem jo jăn pơm
         tơmam soi. Yua kơ Inh Pơtao tih, anăn Inh trŏ kơ hli yom tơ lăm đĭ adrĕch adrung kon
         bơngai.” Kră Yang Tih Hloh khan thoi noh.

Tơdrong kơkuh kư̆ kă, chă akăn tơmoi, hrĕch achăng lu drŏ-kăn Juđa21 “Ơ lu 'bok soi, dang ei Inh tơtă ăn tơdrong âu kơ lu iĕm. 2 Tơdah lu iĕm ưh kơ mơ̆ng, tơdah iĕm ưh kơ đei răk lăm jơhngơ̆m ư-ang kơ anăn Inh,”
         lei Kră Yang Tih Hloh khan: “Inh gô tơjur tơdrong hiap pơtê̆ tơ kơpal lu iĕm păng
         Inh gô hiap pơtê̆ lu tơdrong 'lơ̆ng rŏ lu iĕm; păng Inh gô hiap boih, yua kơ lu iĕm
         ưh kơ đei răk lăm jơhngơ̆m iĕm. 3 Tơpă, Inh gô chrih kơ adrĕch lu iĕm rei, kon sâu iĕm păng Inh gô săi 'mê̆ tơ muh măt
         lu iĕm, wă khan 'mê̆ đơ̆ng ĭch đơ̆ng sem dơrong lu iĕm pơyơ̆r; na Inh gô puh tơweh
         lu iĕm đơ̆ng anăp Inh. 4 Lu iĕm băt boih nơ̆r Inh âu khan kơ lu iĕm, wă kơ tơdrong pơgơ̆p Inh hăm Lêwi.” Kră
         Yang Tih Hloh khan thoi noh. 5 “Nơ̆r pơgơ̆p Inh hăm bơngai Lêwi oei ling-lang, tơdrong arih păng tơdrong rơnŭk rơnua
         mă Inh đei ăn boih kơ lu sư, wă kơ lu sư hli yom kơ Inh, thoi noh lu sư hli yom kơ
         Inh boih păng tơtơ̆ 'bơ̆t anăp anăn Inh. 6 Tơdrong khôi juăt tơdrong tơpăt oei boih tơ lăm 'bơ̆r lu sư bơtho, lăm hơkŭng lu sư
         ưh pă đei tơdrong kơnê̆ boih; lu sư yak hơdai hăm Inh lăm tơdrong hiôk-hian păng tơpăt,
         pơm ăn kơ lơ bơngai weh achăng đơ̆ng tơdrong kơnê̆. 7 Yua kơ hơkŭng 'bơ̆r 'bok soi athei wei tơdrong hlôh wao, lu đe chă tơdrong juăt đơ̆ng
         lăm 'bơ̆r lu sư, yua kơ lu sư jơ̆ bơngai đơ̆ng Kră Yang Tih Hloh.8 Mă-lei, tơplơ̆ dơ̆ng, lu iĕm rok trong nai, pơm kơ lơ bơngai pơm glăi kơ khôi juăt
         păng lu iĕm pơm glăi boih kơ nơ̆r Inh pơgơ̆p hăm Lêwi.” Kră Yang Tih Hloh khan thoi
         noh. 9 “Yua kơ thoi noh na Inh kư̆m đei pơm ăn kơ lu iĕm rai iĕ jing pă rơ-a 'bơ̆t anăp đĭ
         kon pơlei pơla, yua kơ lu iĕm ưh kơ kiơ̆ trong Inh pơdah kơ đe khan lu iĕm oei lăm
         khôi juăt.”10 Đĭ-đăng lu bơ̆n ưh kơ trŏ minh pôm 'bă hă? Hăm trŏ lăp minh Kră Yang 'Bok Kei-Dei
         đĕch mă pơjing lu bơ̆n? Thoi ei boih liơ mă bơ̆n pơm ưh kơ tơpăt chă hơlĕnh băl tơduă
         lu bơ̆n, pơm glăi kơ tơdrong pơgơ̆p 'bok yă bơ̆n? 11 Lu bơngai Juđa oei sa ưh kơ tơpăt hơlĕnh pơdăr păng đei pơm minh tơdrong yoch kơnê̆
         tih krưp tơpă lăm lu bơngai Isơrael păng lăm pơlei Jêrusalem; Juđa đei pơm boih tơdrong
         'mê̆-'mach kơ tơdrong 'lơ̆ng rơgoh Kră Yang, yua kơ lu sư iŏk oei kơ drŏ-kăn yang
         tơmoi. 12 Mă lu bơngai đei pơm tơdrong noh, mă lu bơngai oei hơđơ̆r, dah lu bơngai drơ̆ng nơ̆r,
         dah lu bơngai pơyơ̆r tơmam soi kơ Kră Yang Tih Hloh, Kră Yang gô chơ̆ng hŭt lê̆ lu
         sư đơ̆ng hnam Jakôp.13 Lu iĕm kư̆m oei pơm tơdrong âu: Lu iĕm nhơ̆m hmoi, hơdrĭ hơdrôi, đak măt lĕch gom
         lê̆ gơ'bang soi Kră Yang, Sư ưh pă iŏk boih tơmam soi lu iĕm păng kư̆m ưh pă lăp đon
         iŏk tơmam pơyơ̆r đơ̆ng ti lu iĕm. 14 Lu iĕm đei khan: “Yua kơ kiơ?” Yua kơ Kră Yang băt kơ măr iĕm ih hăm akăn ih mă iŏk
         oei đơ̆ng 'lơ̆p sơ̆, bơngai mă oei hơdai ih păng jing akăn ih đei pơgơ̆p hăm ih boih.
         Mă-lei ih kư̆m oei sa hơbĕch pơdăr hăm sư 'mơ̆i. 15 Đơ̆ng noh, mă khan tơdrong arih Kră Yang 'Bok Kei-Dei đei lơ rơkah rơkai ră, mă-lei
         Sư pơjing ăn kơ ih lăp minh 'nu drŏ-kăn đĕch. Mă-lei yua kơ kiơ Sư pơjing ăn kơ ih
         lăp minh 'nu bơngai drŏ-kăn đĕch? Noh yua kơ wă chă adrĕch adrung 'lơ̆ng rơgoh, thoi
         noh lu iĕm athei mă kơchăng lăm jơhngơ̆m bơ̆n kơdih, 'nĕ kơ oei sa hơlĕnh pơdăr hăm
         akăn bơ̆n kơdih mă iŏk oei đơ̆ng 'lơ̆p. 16 Yua kơ Kră Yang 'Bok Kei-Dei Isơrael đei khan boih thoi âu: “Inh areh dêh kơ bơngai
         bu mă hrĕch achăng akăn păng bơngai bu mă gom lê̆ sư kơdih hăm tơdrong khĕnh hơwĕng
         thoi bơngai mă gom lê̆ akâu sư hăm hơbĕn ao sư.” Kră Yang Tih Hloh khan thoi noh:
         Thoi noh athei wei bĕ jơhngơ̆m lu iĕm kơdih, 'nĕ pă chă hơlĕnh pơdăr băl. 17 Lu iĕm đei pơm kơ Kră Yang blĕk dêh, đơ̆ng nơ̆r iĕm pơma; khan dơ̆ng thoi âu: “Tơ
         yơ lu nhôn đei pơm kơ Sư blĕk.” Noh 'bơ̆t iĕm khan: “Bơngai bu pơm tơdrong kơnê̆ noh
         Kră Yang lăp đon păng Sư kư̆m lăp đon kơ lu bơngai thoi noh;” mưh khan thoi ei lei,
         “lei tơ yơ khan Kră Yang 'Bok Kei-Dei sek tơpăt?”

Năr Kră Yang. Athei bơ̆jang kơ Kră Yang 'Bok Kei-Dei mă tơnăp31 “'Nâu, Inh đei wơh bơngai pơtruh nơ̆r Inh, sư gô pơih trong adrol kơ Inh; păng Kră
         Yang mă lu iĕm chơchă Sư gô blư truh mơ̆t tơ lăm hnam akŭm 'Bok Kei-Dei, wă khan linh
         jang khan nơ̆r Sư pơgơ̆p hăm iĕm mă lu iĕm oei chang gô. 'Nâu, Sư truh!” Kră Yang
         khan thoi noh. 2 Mă-lei 'bơ̆t năr Kră Yang truh bu kĕ dơ̆ng? Păng bơngai bu kĕ dơ̆ng 'bơ̆t năr tơ'bơ̆p
         Sư? Yua kơ Sư thoi pla ŭnh lu bơngai thơ̆ hơjơ̆m, thoi gơmơ̆k đak 'bŏng lu bơngai
         pih. 3 Sư gô hơ-oei thoi lu bơngai jôr hu pơm rơgoh đĭ, sư gô chhut lu kon drŏ-nglo Lêwi,
         pơm ăn kơ lu sư rơgoh thoi maih păng hu, lu sư gô pơyơ̆r tơmam soi kơ Kră Yang lăm
         tơdrong tơpăt. 4 Dang ei tơmam soi đơ̆ng bơngai Juđa hăm pơlei Jêrusalem gô gơh pơm ăn jơhngơ̆m Kră
         Yang lăp đon, kư̆m thoi lu ki sơ̆ păng thoi lu sơnăm chăl kră sơ̆.5 “Inh gô năm jê̆ lu iĕm wă kơ sek tơlang păng Inh gô pơm tơ'bôh wă blơ̆ lu bơngai pơm
         kơnê̆, lu bơngai pơm pơyô kư̆ kă, lu bơngai hơlĕnh pơdăr, lu bơngai pơgâm sa jên lu
         bơngai jang mưng, pơjuă lu bơngai hơdro-po păng lu bơngai mơti, lu bơngai mă pơrăm
         lu bơngai tơmoi păng lu bơngai mă kuă kơkuh păng hli yom kơ Inh,” mă Kră Yang Tih
         Hloh khan thoi noh. 6 “Yua kơ Inh jơ̆ Kră Yang, Inh ưh kơ đei layơ tơplih, yua kơ thoi noh, lu iĕm jơ̆ kon
         drŏ-nglo Jakôp, huay kơ lôch hiong.7 Iŏk đơ̆ng năr lu 'bok yă iĕm, lu iĕm ưh pă chu yom wei răk păng achăng khôi juăt Inh.
         Wih tơ Inh bĕ, na Inh kư̆m gô wih tơ lu iĕm,” Kră Yang Tih Hloh khan thoi noh. Mă-lei
         lu iĕm khan: “Lu nhôn gô wih liơ? 8 Kon bơngai gơh tơtông iŏk Kră Yang 'Bok Kei-Dei hă? Na iĕm tơtông Inh. Lu iĕm khan:
         ‘Tơ yơ khan lu nhôn tơtông Ih?’ Lu iĕm đei tơtông boih minh lăm mơjĭt đơ̆ng lăm lu
         tơmam iĕm pơyơ̆r.9 Lu iĕm păng đĭ-đăng teh đak đei pŭ hơngiap, yua kơ đơ̆ng lu iĕm tơtông boih đơ̆ng
         Inh. 10 Lu iĕm athei pơyơ̆r iŏk minh lăm mơjĭt tah tơ lăm pơk Inh, wă kơ đei tơmam sa lăm
         hnam Inh; păng đơ̆ng năr âu lu iĕm athei pơlong lăng Inh, Kră Yang Tih Hloh khan,
         lăng Inh hăm pơih lu 'măng-'mŏk tơ kơpal plĕnh ti tuh ăn tơdrong pŭn hiôk kơ lu iĕm
         dĭng truh anih mong pă đei! 11 Inh gô găn lu hơdrông kơnu wă kơ lu sư huay kăp kuer sa pơkao plei 'long đơ̆ng teh
         iĕm; păng lu tơm 'long hơmu lăm mir pơgar plei pơkao sư huay kơ hơlŭng adrol kơ bơyan
         sư, Kră Yang khan thoi noh. 12 Jơ̆p kơ teh đak đe gô ư-ang kơ lu iĕm đei pŭn hiôk, yua kơ đơ̆ng iĕm na teh gô chơt
         hiôk.” Kră Yang Tih Hloh khan thoi noh.13 Kră Yang khan: “Lu iĕm iŏk nơ̆r pơrŏ wă blah Inh.” Mă-lei lu iĕm khan: “Lu nhôn đei
         pơma kiơ khan wă blah Kră Yang?” 14 Lu iĕm đei khan: “Đe mă bơ̆jang kơ Kră Yang 'Bok Kei-Dei noh tơdrong ưh kơ đei; lu
         bơ̆n wei nơ̆r Sư bơtho pơkă, athei bơwei păng yak nơnăm lăm tơdrong ơh sơ'ngon 'bơ̆t
         anăp Kră Yang Tih Hloh, na lơi kiơ? 15 Âu lu bơ̆n jô̆ lu bơngai pơrŏ pơang đei pŭn hiôk, lu sư pơm tơdrong kơnê̆ tă kơ rai
         tŏk. Lu sư pơlong Kră Yang 'Bok Kei-Dei păng đei klaih hlôi boih!”16 Dang ei lu bơngai hli yom kơ Kră Yang pơma tơduă lu sư thoi noh Kră Yang kơtơ̆ng păng
         mơ̆ng; păng sơ̆p hla bơar đei chih 'bơ̆t anăp Sư wă kơ tơ'blŏk ăn kơ lu bơngai mă
         hli yom kơ Kră Yang păng 'blŏk kơ anăn Sư. 17 Kră Yang Tih Hloh khan: “Lu bơngai noh lu sư jing gah Inh, jing tơmam 'măn kơ Inh
         yua lăm năr Inh wă pơm. Inh gô mơnat ăn kơ lu sư thoi 'bă mơnat ăn kơ kon tơdăm sư
         bơ̆jang kơ sư kơdih. 18 Dang ei lu iĕm gô wih brŏk păng Inh klah lu bơngai tơpăt hăm lu bơngai pơm yoch kơnê̆
         pha; lu bơngai bơ̆jang kơ 'Bok Kei-Dei hăm lu bơngai ưh kơ bơ̆jang kơ Sư pha.”

Năr Kră Yang41 “Yua kơ âu, năr truh thoi ŭnh sa khơ̆ng lăm tơnuh đe tơkuh. Dôm lu bơngai pơang, lu
         bơngai pơm yoch kơnê̆ lu sư nhen thoi hơnong 'ba, 'nhĕt kro;” Kră Yang Tih Hloh khan:
         “Truh năr ei kơnh, Inh gô soh pơđĭ lu sư, ưh pă lê̆ mă dơng mă rơh. 2 Mă-lei gah lu iĕm, lu bơngai hli yom kơ anăn Inh, thoi noh măt 'năr tơdrong tơpăt
         gô pơchrang ăn, lăm năr noh kơnh gô đei pơklaih tơdrong jĭ jăn; lu iĕm gô lĕch pơplŏng
         thoi rơmo dăm lĕch đơ̆ng lăm hơdrong. 3 Lu iĕm gô pơjuă gơhlơ̆r lê̆ lu bơngai pơm kơnê̆, yua kơ lăm năr mă Inh pơm noh, lu
         sư nhen thoi rơnok tơ ala jơ̆ng lu iĕm.” Kră Yang Tih Hloh khan thoi noh.4 “Lei lu iĕm athei 'blŏk bĕ kơ khôi juăt Môis, đĭch đam Inh, mă Inh khan tơbăt ăn kơ
         sư tơ kông Hôrêp, wă khan dôm tơdrong juăt păng nơ̆r tơtă ăn kơ đĭ-đăng bơngai Isơrael.5 'Nâu Inh gô wơh 'bok khan lê̆ adrol anăn sư Êli gô truh tơ lu iĕm adrol kơ năr tih
         krưp wă truh trŏ kơ năr hli tơpă đơ̆ng Kră Yang. 6 Sư gô pơm ăn kơ jơhngơ̆m 'bă hơlơ̆k 'blŏk kơ kon sâu sư, kon sâu sư gô hơlơ̆k 'blŏk
         kơ 'bă lu sư, hli kơnh Inh wă pơrăm teh âu hăm tơdrong hiap.”MATHIƠTƠDRONG 'NAO 'LƠ̆NG YÊSU KRISTKIƠ̆ KƠMATHIƠBơngai chihMathiơ. Sư kŭm đei anăn nai mơ̆n noh Lêwi.Mathiơ minh 'nu bơngai pơhrăm kiơ̆ Kră Yang Yêsu.Kră Yang krao rơih iŏk sư jing minh lăm mơjĭt 'nu hŏk tro Sư. Adrol kơ kiơ̆ Kră Yang,
         sơ̆ sư minh 'nu bơngai mă chă iŏk jên thuê̆ jang ăn kơ bơngai Rôm. Sư bơngai mă adrĕch
         adrŭng sư areh yua sư kơ bơ̆jang ăn kơ lu linh đơ̆ng char 'ngoaih pơgơ̆r lăm dêh char
         sư, mă lei chăl arih sư tơplih đĭ-đăng, đơ̆ng năr sư hŭt đĭ tơdrong sư kơdih wă kiơ̆
         Kră Yang păng awih awăn kơ Kră Yang.Bơngai iŏkBơngai Juđê.Chih layơHla bơar âu rŏ lăng đei chih dang 60-65 Đơ̆ng rŏng kơ Kră Yang.Chih kơnhămMathiơ wă tơ'bôh kơ bơngai Juđê băt kơ Kră Yang Yêsu noh bơih Kră Yang Dŏng pơklaih
         ('Bok Krist dah 'Bok Mêsia) đei pơma roi lê̆ adrol bơih lăm hla bơar pah so.Mathiơ chih iŏk đơ̆ng Hla bơar pah so lơ anih wă tơ'bôh Kră Yang Yêsu đei pơm 'blep
         trŏ dôm tơdrong đêl pơma khan lê̆ adrol gah Sư kơdih. Sư bơih tơ'ngla mă Dŏng pơklaih
         păng Pơtao mă lu bơngai Juđê oei chang gô.Trong tơm“Iĕm 'nĕ tơchĕng 'bôh Inh truh tơ âu khan Inh wă pơrăm đĭ dôm tơdrong juăt Môis dah
         tơdrong lu 'bok pơtruh nơ̆r 'Bok Kei-Dei sơ̆. Ưh ôh, Inh truh tơ âu kang wă jang mă
         tôm mă 'blep tôm tơdrong lu sư bơtho khan sơ̆. (5:17)Asong chăl1. Tơdrong Kră Yang Yêsu jur păng tơdrong jang Sư wă pơtơm jang (1:1-4:11)2. Nơ̆r bơtho păng tơdrong jang Kră Yang Yêsu tơ Galilê (4:12-14:12).3. Tơdrong jang Kră Yang tơ lu tơring jê̆ Galilê (14:13-17:20).4. Tơdrong jang Kră Yang kơplah Sư wơ̆t dơ̆ng tơ Galilê (17:22-18-35).5. Tơdrong jang Kră Yang tơ Juđê păng Bêrê (19:1-20:34).6. Lăm giĕng Kră Yang chu iŏk pơmat păng lôch (21:1-27:66).7. Kră Yang iung arih păng tơ'bôh kơ đe (28:1-20).Lu bơngai tơm đei chih roiKră Yang Yêsu, Mary, Yôsep, Yôhan Batem, lu Bơngai pơhrăm kiơ̆ Sư, lu Kră pơgơ̆r tơdrong
         lui, Kai phe, Mary Madơlen.Lăm sơ̆p 'nâu đei 28 chăl păng 1065 trong.
         
            

         
      

   
      
         MATHIƠ
12345678910111213141516171819202122232425262728
   
      
         1
Anăn lu 'bok kơdră Yêsu sơ̆11 Yêsu Krist kon sâu pơtao Đawit, mă 'bok kơdră lu sư Abraham. Na tơ ala âu jô̆ tôm
         lu anăn 'bok kơdră Yêsu Krist sơ̆:2 Abraham pơjing Isăk, Isăk pơjing Jakôp, Jakôp pơjing Juđa hăm lu 'nhŏng oh sư. 3 Juđa pơjing Pêres hăm Sêra, mĕ bre sư Tamar, Pêres sư pơjing Hêsrôn, Hêsrôn pơjing
         Ram, 4 Ram pơjing Amminađap, Amminađap pơjing Nasôn, Nasôn pơjing Salmôn. 5 Salmôn hăm akăn sư Rahap pơjing đei kon drŏ-nglo, anăn sư Bôas. Bôas hăm akăn sư Rut
         kư̆m pơjing đei kon drŏ-nglo anăn sư Ôbêt, Ôbêt pơjing Jesê. 6 Jesê âu boih pơjing pơtao Đawit. Akăn Đawit đơ̆ng akăn Uri sơ̆ bre sư Đawit pơjing
         Sôlômôn. 7 Sôlômôn pơjing Rôbôam, Rôbôam pơjing Abijah, Abijah pơjing Asa, 8 Asa pơjing Jêhôsaphat, Jêhôsaphat pơjing Jôhôram, Jôhôram pơjing Ussia, 9 Ussia pơjing Jôtham, Jôtham pơjing Ahas, Ahas pơjing Hesekia, 10 Hesekia pơjing Manase, Manase pơjing Amôn, Amôn pơjing Jôsia, 11 Jôsia pơjing Jekonia hăm lu 'nhŏng oh sư. Đơ̆ng noh boih lu bơngai Babilôn rôp anhăk
         lu bơngai Isơrael tơ dêh lu sư.12 Kơplah lu sư oei tơ dêh Babilôn na Jekonia pơjing Sealtien, Sealtien pơjing Serupbabel,
         13 Serupbabel pơjing Abiut, Abiut pơjing Êliakim, Êliakim pơjing Asôr, 14 Asôr pơjing Satôk, Satôk pơjing Achim, Achim pơjing Êliut, 15 Êliut pơjing Êlêasar, Êlêasar pơjing Mathan, Mathan pơjing Jakôp, 16 Jakôp pơjing Yôsep, Yôsep klo Mari. Mari pơjing Yêsu, mă đe anăn Krist. Yêsu Krist
         âu boih bơngai mă 'Bok Kei-Dei ăn wă pơm pơtao bơ̆n.17 Đơ̆ng Abraham truh tơ Đawit đei mơjĭt-puăn jơhnơr, đơ̆ng Đawit truh tơ đe rôp anhăk
         lu bơngai Isơrael tơ dêh Babilôn đei mơjĭt-puăn jơhnơr, đơ̆ng đe rôp bơngai Isơrael
         truh tơ đe đei tơpŭ kơ nge Yêsu Krist đei mơjĭt-puăn jơhnơr mơ̆n.Mari tơpŭ kơ Yêsu Krist18 Đe tơpŭ kơ Yêsu sơ̆ thoi âu: Mari sơkơ̆t hăm Yôsep. Adrol kơ bre sư tơoei băl Mari
         băt akâu sư anăp boih, yua kơ Yang Bơhngol 'Lơ̆ng đơ̆ng 'Bok Kei-Dei ăn kơ sư thoi
         noh. 19 Klo sư Yôsep bơngai 'lơ̆ng tơpăt, sư ưh kơ pơjăm Mari ngôi kư̆ kă hăm đe wă kơ sư
         mơlâu kơ đe ôh. Sư tơchĕng wă achăng Mari ră, mă-lei sư ưh kơ đei roi kơ đe ôh. 20 Kơplah sư oei tơchĕng tơdrong 'noh, na măng noh sư apo 'bôh linh jang 'lơ̆ng 'Bok
         Kei-Dei jur khan kơ sư thoi âu: “Ơ Yôsep, kon sâu Đawit, ih 'nĕ kơ hli iŏk Mari pơm
         akăn ih, mă sư oei anăp dang ei noh đơ̆ng Yang Bơhngol 'Lơ̆ng ăn kơ sư. 21 Sư gô tơpŭ kơ minh 'nu kon drŏ-nglo, ih anăn Sư Yêsu, yua kơ Sư wă dŏng pơklaih bơngai
         bu mă lui kơ Sư đơ̆ng tơdrong yoch.” 22 Dôm tơdrong 'noh 'blep trŏ thoi 'Bok Kei-Dei ăn kơ minh 'nu bơngai khan lê̆ hơdrol
         sơ̆ thoi âu:23 “Đei minh 'nu adruh gô anăp wă tơpŭ kon drŏ-nglo,Đe anăn kon Sư noh Êmanuel,”Êmanuel wă khan: 'Bok Kei-Dei oei hơdai hăm bơ̆n.24 Yôsep iung đơ̆ng tep, sư pơm kiơ̆ dôm tơdrong thoi linh jang 'lơ̆ng 'Bok Kei-Dei khan
         kơ sư păng sư oei hloi kơ Mari pơm akăn sư. 25 Mă-lei sư ưh kơ đei ngôi hơdai hăm Mari truh tơ năr Mari tơpŭ kơ kon nge 'noh. Na
         Yôsep anăn kon nge 'noh Yêsu.Lu 'bok pơjâu chă Yêsu 'nao tơpŭ

21 Mari tơpŭ kơ Yêsu tơ Pơlei Betlehem lăm dêh Juđê, kơplah ei sơ̆ Hêrôt pơm pơtao tơ
         dêh Juđê. Đơ̆ng rŏng tơpŭ kơ Yêsu ei đei lu 'bok pơjâu hơgei hnhoi sơnglŏng, lu sư
         hnhoi đơ̆ng gah hơlĕch truh tơ Pơlei Jêrusalem na lu sư jet đe tơ noh khan: 2 “Tơ yơ anih mă đe 'nao tơpŭ kơ pơtao Juđê? Nhôn 'bôh sơnglŏng Sư đơ̆ng gah hơlĕch,
         na nhôn hnhoi sơnglŏng noh truh tơ âu wă năm kơkuh kơ Sư.” 3 Lăp pơtao Hêrôt kơtơ̆ng tơdrong noh sư sơleng kơ đon păng jơhngơ̆m sư hli. Đĭ-đăng
         bơngai lăm Pơlei Jêrusalem kư̆m hli lei-lăi mơ̆n. 4 Pơtao Hêrôt krao akŭm lu 'bok soi tih păng lu 'bok thây bơtho tơdrong juăt đe Juđê
         na jet lu sư thoi âu: 'Bok Krist mă wă pơm pơtao bơ̆n, sơ̆p hla bơar 'Bok Kei-Dei
         khan đe wă tơpŭ kơ Sư tơ yơ? 5 Lu sư khan: “Tơ Pơlei Betlehem lăm dêh Juđê bơ̆n, yua kơ 'bok khan lê̆ hơdrol sơ̆
         chih roi thoi âu:6 ‘Ơ Pơlei Betlehem lăm dêh Juđê!Pơlei iĕm ưh kơ sĭ iĕ hloh kơ pơlei đe ôh,Yua kơ đơ̆ng pơlei iĕm gô đei minh 'nu 'Bok tih tơpă,Sư wă pơgơ̆r lu bơngai Isơrael.’ ”7 Thoi noh boih na pơtao Hêrôt krao lu 'bok pơjâu hơgei hnhoi sơnglŏng akŭm kơdrô̆ lu
         sư, na Hêrôt jet pơnhên gah sơnglŏng noh hei lĕch layơ. 8 Klaih kơ noh Hêrôt wơh lu sư năm tơ Pơlei Betlehem. Sư pơkă kơ lu đe noh thoi âu:
         “Iĕm năm chă kon nge 'noh tơ̆p 'bôh hŏ, mưh 'bôh boih iĕm brŏk roi kơ inh, wă kơ inh
         năm kơkuh kơ Sư mơ̆n.” 9-10 Đang pơtao Hêrôt khan kơ lu sư thoi noh boih, na lu sư năm. Kơplah lu sư oei nơnăm
         rok trong lu sư 'bôh hloi sơnglŏng ei pơchrang hơdrol hơdrol kơ lu sư. Lu sư 'nă hal
         dêh. Lu sư hnhoi sơnglŏng ei truh tơ Pơlei Betlehem. Lăp truh tơ kơpal bơbŭng hnam
         Yêsu, sơnglŏng ei dơ̆ng. 11 Lu sư mơ̆t lăm hnam na 'bôh hloi kon nge 'noh hăm mĕ Sư Mari. Lu sư sơtơ̆p kŭl-tăng
         kơkuh kơ Yêsu păng iŏk 'bar anăn pơgang 'bâu phu hăm maih đơ̆ng lăm kơdŭng lu sư pơyơ̆r
         kơ Yêsu. 12 Lu 'bok pơjâu hnhoi sơnglŏng ei tep kơmăng apo 'bôh 'Bok Kei-Dei khan kơ lu sư khă
         kuă ăn wih tơ pơtao Hêrôt. Na lu sư iung wih trong nai, wih tơ pơlei lu sư kơdih.Hnam dơnŏ Yêsu jăk oei tơ dêh Êyiptơ13 Hlôi đe noh wih boih, Yôsep tep kơmăng apo 'bôh linh jang 'lơ̆ng đơ̆ng 'Bok Kei-Dei
         khan kơ sư thoi âu: “Jah iung, pŭ nge Yêsu hăm anhăk ba mĕ Sư jăk oei tơ dêh Êyiptơ.
         Iĕm oei hloi tơ noh tơ̆p inh athei iĕm wih tơ âu na iĕm wih, yua kơ dang ei Hêrôt
         wă chă nge Yêsu wă pơlôch.” 14 Yôsep iung đơ̆ng tep thar hơmet tơmam hloi anhăk ba nge Yêsu hăm mĕ Sư măng noh hloi
         na jăk oei tơ dêh Êyiptơ. 15 Lu sư oei tơ dêh Êyiptơ truh tơ pơtao Hêrôt lôch. Lu sư pơm thoi noh 'blep thoi Kră
         Yang 'Bok Kei-Dei ăn kơ bơngai pơtruh nơ̆r Sư khan lê̆ hơdrol sơ̆ thoi âu: “Inh krao
         Kon Inh brŏk đơ̆ng dêh Êyiptơ.”Pơtao Hêrôt pơlôch lu kon nge16 Lăp pơtao Hêrôt băt kơ lu 'bok pơjâu hnhoi sơnglŏng ưh pă wih tơ sư, sư ơh dêh. Na
         sư athei lu linh sư năm pơlôch đĭ lu kon drŏ-nglo 'nao tơpŭ truh tơ 'bar sơnăm lăm
         tơring Betlehem. Sư pơlôch lu kon nge 'nao tơpŭ truh tơ 'bar sơnăm noh sư băt đơ̆ng
         lu bơngai hnhoi sơnglŏng roi kơ sư ki. 17 Thoi noh boih na 'blep thoi Jêrêmi chih khan sơ̆ thoi âu:18 “Đe kơtơ̆ng nơ̆r ôr pơret tơ Pơlei Ramma,'bơ̆r đe nhơ̆m hmoi ơh tơpă.Yă Rachel hmoi ơh kơ kon sư lôch,sư nhơ̆m hmoi khŏm khŏm đe ưh pă gơh pơlung sư thoi yơ,yua kơ kon sư lôch đĭ.”Hnam dơnŏ Yêsu đơ̆ng dêh Êyiptơ brŏk oei tơ pơlei sư Nasaret19 Đơ̆ng rŏng kơ pơtao Hêrôt lôch, Yôsep apo 'bôh linh jang 'lơ̆ng 'Bok Kei-Dei jur khan
         kơ sư tơ dêh Êyiptơ: 20 “Iung bĕ, chông ba Yêsu hăm mĕ Sư wih dơ̆ng tơ dêh Isơrael, lu bơngai wă pơlôch Sư
         sơ̆ lôch đĭ boih.” 21 Na Yôsep chông ba Yêsu hăm mĕ Sư brŏk tơ dêh Isơrael. 22 Lăp Yôsep kơtơ̆ng đe khan Kêlôih kon pơtao Hêrôt wă iung pơm pơtao păl 'bă sư oei
         tơ dêh Juđê dơ̆ng, na Yôsep hli kơ oei tơ dêh noh. Sư đei apo 'bôh linh jang 'lơ̆ng
         khan kơ sư kuă ăn oei tơ noh, athei năm oei tơ dêh Galilê. 23 Lu sư brŏk oei hloi tơ Pơlei Nasaret. Sư oei tơ noh 'blep thoi lu bơngai pơtruh nơ̆r
         'Bok Kei-Dei khan lê̆ hơdrol sơ̆ thoi âu: “Đe gô krao Sư bơngai Nasaret.”

Yôhan bơtho đe31 Kơplah ei sơ̆ đei Yôhan bơngai mă pơm kơ đe 'batem, sư năm bơtho đe tơ char glă lăm
         dêh Juđê. 2 Sư bơtho đe thoi âu: “Iĕm athei tơbral kơdih tơdrong yoch, yua kơ 'Bok Kei-Dei wă
         pơgơ̆r iĕm boih.”3 Êsai bơngai pơtruh nơ̆r 'Bok Kei-Dei, sư chih khan lê̆ hơdrol gah Yôhan sơ̆ thoi âu:“Đei minh 'nu bơngai bơtho tơ char glă chơngue ning-mônh khan:‘Bĕ bơ̆n hơmet trong kơ Kră Yang,păng pơm trong Sư mă tơpăt. Wă khan lu bơ̆n tơbral kơdih tơdrong yoch.’ ”4 Yôhan hrŭk ao tanh păng sŏk aseh lăk-đa păng tơ̆n gơ'năm akar tơ bơnei sư. Tơmam sa
         sư lep păng đak sut bri đĕch. 5 Lu đe năm tơ sư kơplah ei sơ̆ đơ̆ng Pơlei Jêrusalem, đơ̆ng dêh Juđê, đơ̆ng tơring
         krong Jôrđăn. 6 Lu sư roi tơdrong yoch lu sư kơ 'Bok Kei-Dei, na Yôhan pơm kơ lu sư 'batem tơ krong
         Jôrđăn.7 Yôhan 'bôh lu bơngai Juđê mă khan sư lui kơ 'Bok Kei-Dei kiơ̆ kơ tơdrong Pharisi păng
         lu mơ'nah dơ̆ng kiơ̆ kơ tơdrong Sađusê, lu sư năm tơ sư wă iŏk 'batem, na Yôhan khan
         kơ lu sư: “Iĕm âu dang lĕ kơ 'bih. Iĕm băt kơ 'Bok Kei-Dei wă phak iĕm ning-mônh,
         na iĕm mah năm tơ âu wă iŏk 'batem đĕch khan gơh klaih đơ̆ng tơdrong phak noh hă?
         8 Iĕm athei tŭk lê̆ đĭ dôm tơdrong kơnê̆, na pơm mă 'lơ̆ng tơpăt wă kơ đe băt kơ iĕm
         tơbral kơdih tơdrong yoch tơpă boih. 9 Iĕm 'nĕ kơ pơhơi khan kuă kơ tơbral kơdih tơdrong yoch, pơm khan sơđơ̆ng kơ Abraham
         'bok bơ̆n tơbôl hăm 'Bok Kei-Dei. Inh khan kơ iĕm tơpăt, 'Bok Kei-Dei gơh pơm kơ tơmo
         âu jing kon sâu Abraham lei-lăi thoi iĕm mơ̆n. 'Bok Kei-Dei sek tơlang kon bơngai,
         Sư pơlong lăng thoi âu: 10 Sung Sư, Sư 'măn hiă rim kơ tơnơm 'long boih. Dah 'long ayơ ưh kơ đei plei 'lơ̆ng
         lei 'Bok Kei-Dei gô kăl tŭk 'long noh klơ̆m tơ ŭnh. 11 Inh pơm kơ iĕm 'batem păng đak, wă kơ đe băt kơ iĕm tơbral kơdih tơdrong yoch boih.
         Mă-lei đei minh 'nu 'Bok wă truh đơ̆ng rŏng kơ inh, Sư 'Bok tih tơpă. Dah Sư athei
         inh chĕp ăn pôm chơkhŏ Sư đĕch, inh kư̆m ưh kơ hơnhŏ 'mơ̆i, ưh kơ pơ̆n ngơk lăng Sư
         ôh. Sư ei gô pơm kơ iĕm 'batem thoi âu: Sư gô ăn kơ iĕm Yang Bơhngol 'Lơ̆ng pơm kơ
         iĕm tŭk lê̆ dôm tơdrong kơnê̆ kư̆m thoi ŭnh soh lê̆ hla đuih đăm. 12 'Bok ei sek tơlang kon bơngai thoi lĕ kơ Sư chĕp minh hlak kơđum wă um tŭk đĭ dôm
         lu 'ba bo. Na Sư iŏk lu 'ba liĕng wă tah lê̆ lăm kŭ 'ba Sư. Na dôm lu 'ba bo noh Sư
         wă soh tŭk đĭ tơ ŭnh mă ưh kơ layơ păt.”Yôhan pơm kơ Yêsu 'batem13 Kơplah noh sơ̆, Yêsu đơ̆ng dêh Galilê năm tơ krong Jôrđăn, Sư apinh Yôhan pơm kơ Sư
         'batem. 14 Mă-lei Yôhan pơjăng kuă kơ pơm kơ Sư 'batem ră, na sư khan kơ Yêsu thoi âu: “Ih trŏ
         pơm kơ inh 'batem, na Ih khan athei inh pơm kơ Ih liơ trŏ?” 15 Yêsu khan kơ sư: “Bĕ ih jah pơm kơ Inh, ba pơm kiơ̆ thoi noh, wă kơ ba pơm trŏ thoi
         'Bok Kei-Dei wă.” Thoi noh na Yôhan chu kơ nơ̆r Sư. 16 Hlôi Sư iŏk 'batem boih, lăp Sư iung đơ̆ng đak, na Sư 'bôh hloi plĕnh tơpơih păng
         'bôh Yang Bơhngol 'Lơ̆ng thoi sem kơtơp jur oei tơ Sư. 17 Păng kư̆m đei nơ̆r pơma đơ̆ng plĕnh khan: “Âu boih Kon Inh mă 'mêm kơeng tơpă, Inh
         lăp đon kơ Sư tôm tơdrong.”Yang Satan pơhlŭ Yêsu
         
            

         
      

   
      
         4
41 Đơ̆ng noh na Yang Bơhngol 'Lơ̆ng anhăk ba Yêsu tơ char glă kơdrô̆ Sư, wă kơ yŏng pơgơ̆r
         yang kơnê̆ anăn sư Satan pơlong lăng Sư. 2 Yêsu ưh kơ đei sŏng sa puăn-jĭt năr puăn-jĭt măng, na Sư pơngot. 3 Na yang Satan năm tơ Sư păng khan: “Dah Ih Kon 'Bok Kei-Dei tơpă, Ih kuă kơ kiơ sơkat
         kơ tơmo âu jing 'bĕng?” 4 Yêsu khan: “Ưh ôh, yua kơ sơ̆p hla bơar 'Bok Kei-Dei đei chih khan lê̆ sơ̆ thoi âu:
         ‘Kon bơngai ưh kơ đei arih đơ̆ng tơmam sa đĕch ôh, kon bơngai arih yua kơ 'Bok Kei-Dei
         ăn.’ ”5 Đơ̆ng noh yang Satan anhăk ba Yêsu năm tơ Pơlei Jêrusalem mă đe anăn pơlei 'Bok Kei-Dei,
         na yang Satan anhăk ba Yêsu tŏk tơ kơpal bơbŭng hnam akŭm tơm. 6 Yang Satan khan kơ Yêsu: “Dah Ih Kon 'Bok Kei-Dei tơpă, lei Ih kuă kơ kiơ kơtah đơ̆ng
         kơpal âu tơ teh sŭng, yua kơ đe đei chih lăm sơ̆p hla bơar 'Bok Kei-Dei sơ̆ khan:‘'Bok Kei-Dei gô ăn linh jang 'lơ̆ng Sư wei-lăng Ih,Lu sư gô drơng iŏk Ih lăm tơpang ti lu sư,Wă kơ Ih huay kơ huŏng hơtat kơ tơmo tơ ala.’ ”7 Na Yêsu khan: “Ưh ôh, yua kơ lăm sơ̆p hla bơar 'Bok Kei-Dei đe đei chih khan thoi
         âu: ‘Iĕm 'nĕ kơ pơlong Kră Yang bơ̆n 'Bok Kei-Dei ôh.’ ”8 Yang Satan anhăk dơ̆ng Yêsu tŏk tơ kông kơjung tơpă, sư tơ'bôh kơ Yêsu đĭ-đăng jơ̆p-jang
         kơ teh đak kon pơlei pơla rŏ sor. 9 Na yang Satan khan kơ Sư: “Dah Ih chu drap tơ teh kơkuh kơ inh, lei inh gô pơjao ăn
         kơ Ih đĭ-đăng kơ teh đak âu hloi.” 10 Yêsu khan: “Ơ Satan, kơdâu kơ e bĕ. Đe chih tơ lăm sơ̆p hla bơar 'Bok Kei-Dei sơ̆
         thoi âu: ‘Bơ̆n athei kơkuh kơ Kră Yang bơ̆n 'Bok Kei-Dei đĕch. 'Bok Kei-Dei ưh kơ
         wă kơ bơ̆n kơkuh kơ yang nai ôh.’ ” 11 Satan kơdâu weh hloi đơ̆ng Sư, na blư bla kơ linh jang 'lơ̆ng năm tơgŭm Sư.Yêsu pơtơm jang tơdrong Sư12 Yêsu kơtơ̆ng ang đe tah Yôhan lăm hnam phak boih, na Sư năm tơ dêh Galilê. 13 Yêsu ưh pă oei tơ pơlei Sư Nasaret boih, na Sư năm oei tơ Pơlei Kapernum. Pơlei ei
         kiơ̆ jih đak dơsĭ Galilê lăm tơring Sabalôn păng tơring Naptali. 14 Sư năm tơ noh 'blep trŏ thoi Êsai chih khan lê̆ hơdrol sơ̆ thoi âu:15 “Tơring Sabalôn păng tơring Naptali,Mă oei jê̆ đak dơsĭ, pah to krong Jôrđăn lăm dêh Galilê tơmoi mă ưh kơ lui.16 Lu bơngai mă oei lăm măng mu 'noh,Kơnh lu sư gô 'bôh tơdrong hơdah tih tơpă.Tơdrong hơdah 'noh wă pơchrang hơdah kơ lu bơngai mă oei lăm măng mu dang lĕ kơ lôch.”17 Đơ̆ng năr noh boih Yêsu pơtơm jang tơdrong Sư, Sư bơtho đe thoi âu: “Iĕm athei tơbral
         kơdih tôm tơdrong yoch, yua kơ 'Bok Kei-Dei wă pơgơ̆r iĕm boih.”Yêsu krao puăn 'nu bơngai traih ka18 Kơplah Yêsu năm kiơ̆ ter jih đak dơsĭ Galilê, Sư 'bôh 'bar 'nu 'nhŏng oh, anăn bre
         sư Simôn păng đe kư̆m anăn sư Pêtrôs, oh sư Andrê; bre sư oei traih jal chă ka lăm
         đak dơsĭ yua kơ bre sư bơngai juăt kơ chă ka ling-lang. 19 Na Yêsu khan kơ bre sư: “Bĕ bơ̆n kiơ̆ Inh na Inh pơchĕp ăn kơ biĕm tơdrong jang traih
         bơngai.” 20 Bre sư 'blă achăng lê̆ jal bre sư na kiơ̆ hloi Yêsu. 21 Lu sư yak ataih 'biơ̆ đơ̆ng noh na tơ'bơ̆p dơ̆ng 'bar 'nu 'nhŏng oh nai. Anăn bre
         sư Yakơ hăm oh sư Yôhan kon Sêbêđê; bre sư oei kơpal thŏng-nan hăm 'bă sư oei hrăk
         ming jal, na Yêsu krao bre sư. 22 Na bre sư 'blă achăng tŭk jal hăm 'bă sư kơpal thŏng-nan na kiơ̆ Yêsu.Yêsu bơtho rah păng pơklaih rah bơngai jĭ jăn23 Yêsu năm jơ̆p-jang kơ dêh Galilê bơtho đe tơ lăm hnam akŭm đe Juđê gah tơdrong 'nao
         'lơ̆ng 'Bok Kei-Dei wă pơgơ̆r bơ̆n păng Sư pơklaih rah dôm tơdrong jĭ jăn kon pơlei
         pơla pơmat-tat. 24 Jơ̆p kơ dêh Siri kơtơ̆ng ang Sư, na đe năm ba tơ Sư dôm lu bơngai jĭ jăn, bơngai hơwing,
         bơngai wơnh, bơngai jơ̆ng ti jo, Sư pơklaih ăn ngăl. 25 Na lơ bơngai tơpă kiơ̆ Sư, đơ̆ng dêh Galilê, mơ'nah đơ̆ng tơring Đêkapôlis, mơ'nah
         đơ̆ng Pơlei Jêrusalem, mơ'nah đơ̆ng dêh Juđê, mơ'nah đơ̆ng pah to krong Jôrđăn.Tơdrong Yêsu bơtho đe kơpal kông

51 Yêsu 'bôh lơ bơngai wă năm tơ Sư, na Sư tŏk tơ kông; truh kơpal kông boih na Sư tơoei
         wă bơtho đe, lu bơngai pơhrăm păng Sư năm tơ Sư tơ ei. 2 Yêsu bơtho lu bơngai ei thoi âu.3 “Pŭn dêh lu bơngai mă băt kăl kơdih kơ 'Bok Kei-Dei tơgŭm sư lui kơjăp,'Bok Kei-Dei gô pơgơ̆r lu sư.4 “Pŭn dêh lu bơngai mă ơh sơ'ngon,'Bok Kei-Dei wă pơlung lu sư.5 “Pŭn dêh lu bơngai mă ưh kơ wă pơang akâu sư kơdih,lu sư gô đei iŏk tơmam 'Bok Kei-Dei pơkă.6 “Pŭn dêh lu bơngai 'maih pơm 'lơ̆ng thoi 'Bok Kei-Dei wă,'Bok Kei-Dei gô ăn kơ sư jing 'lơ̆ng thoi noh.7 “Pŭn dêh lu bơngai mă băt mơnat kơ đe,'Bok Kei-Dei kư̆m mơnat kơ lu sư mơ̆n.8 “Pŭn dêh lu bơngai jơhngơ̆m 'lơ̆ng rơgoh,lu sư gô 'bôh 'Bok Kei-Dei.9 “Pŭn dêh lu bơngai gơh pơm sơlam kơ đe wă kơ lu sư tơhiôk băl,đe gô jô̆ sư kon 'Bok Kei-Dei.10 “Pŭn dêh lu bơngai mă đe pơmat sư yua kơ sư pơm 'lơ̆ng thoi 'Bok Kei-Dei wă,bơngai noh 'Bok Kei-Dei gô pơgơ̆r sư ling-lang.11 “Hiôk bĕ lu iĕm, mă đe pơjăm pơjuă iĕm, pơm kơnê̆ kơ iĕm, dah bâu roi 'bơm iĕm tôm
         tơdrong yua kơ iĕm lui kơ Inh. 12 'Noh kư̆m thoi đe pơm kơnê̆ kơ lu bơngai pơtruh nơ̆r 'Bok Kei-Dei kră sơ̆ thoi noh
         mơ̆n. Na dang ei iĕm chhôk ngă 'nă hal bĕ, yua kơ tơ Pơlei 'Lơ̆ng kơnh 'Bok Kei-Dei
         wă apah iĕm tơpă.Tơdrong 'băt 'boh hăm hơdah ŭnh13 “Iĕm thoi lĕ kơ 'boh bơ̆n tah kơ tơmam sa 'băt 'lơ̆ng, wă kơ lu bơngai ala teh âu
         'lơ̆ng 'biơ̆. Mă-lei dah 'boh jing sap, bơ̆n ưh kơ đei kiơ wă pơm kơ 'boh 'băt dơ̆ng.
         Thoi noh 'boh jing ưh pă yua boih, bơ̆n tuh hŭt lê̆ tơ teh, đe gô juă bơhlơ̆r đĕch.14 “Lu iĕm thoi lĕ kơ hơdah jơ̆p kơ kon bơngai lăm teh đak, thoi minh pôm pơlei oei kơpal
         kông ưh kơ đei layơ hlơp. 15 Bơ̆n tơ̆k ŭnh kơđeng wă kơ hơdah, bơ̆n ưh kơ iŏk reo klơ̆p lê̆ ôh. Bơ̆n iŏk ŭnh kơđeng
         noh tơ'băk tơ jrăng na hơdah jơ̆p kơ bơngai lăm hnam. 16 Lu iĕm athei pơchrang hơdah kơ đe tơdrong hơdah lu iĕm thoi noh mơ̆n, na đe băt kơ
         tơdrong iĕm pơm 'lơ̆ng, na đe bơnê hăm ư-ang kơ 'Bă bơ̆n tơ plĕnh ti.Yêsu bơtho gah tơdrong juăt Môis17 “Iĕm 'nĕ tơchĕng 'bôh Inh truh tơ âu khan Inh wă pơrăm đĭ dôm tơdrong juăt Môis dah
         tơdrong lu 'bok pơtruh nơ̆r 'Bok Kei-Dei sơ̆. Ưh ôh, Inh truh tơ âu kang wă jang mă
         tôm mă 'blep tôm tơdrong lu sư bơtho khan sơ̆. 18 Inh khan kơ iĕm tơpă, tơdrong juăt Môis oei oei ling-lang mă truh năr tôch ning-mônh
         ưh kơ đei hiong minh apăk dah minh nơ̆r ôh. 19 Thoi noh na dah bu tŭk minh apăk dah minh nơ̆r tơdrong juăt iĕ ioch păng sư bơtho
         đe wă kơ đe tŭk mơ̆n, bơngai 'noh 'Bok Kei-Dei jô̆ sư bơngai iĕ hloh kơ đĭ-đăng lăm
         lu bơngai lui. Mă-lei dah bu kiơ̆ trŏ kơ tơdrong juăt păng sư bơtho đe wă kơ đe pơm
         kiơ̆ mă trŏ mơ̆n, bơngai 'noh gơh pơm tih lăm lu bơngai lui. 20 Lu thây bơtho tơdrong juăt đe Juđê păng lu bơngai Juđê mă lui kơ 'Bok Kei-Dei kiơ̆
         kơ tơdrong Pharisi, lu sư ưh kơ kiơ̆ tơdrong juăt tơpă ôh. Na Inh khan kơ iĕm tơpă,
         dah iĕm ưh kơ adrin kiơ̆ tơdrong juăt hloh kơ lu đe noh, lei iĕm ưh kơ gơh mơ̆t tơ
         dêh char 'Bok Kei-Dei ôh.Yêsu bơtho kuă ăn hil areh kơ 'nhŏng oh21 “Iĕm kơtơ̆ng boih đe bơtho tơdrong juăt kră sơ̆ khan: ‘Iĕm 'nĕ pơlôch đe,’ ‘dah bơngai
         bu pơlôch đe bơngai 'noh đe rôp sek tơlang sư.’ 22 Na Inh bơtho iĕm dang ei thoi âu: Bơngai bu hil areh kơ 'nhŏng oh sư, bơngai 'noh
         trŏ kơ đe kư̆m rôp sek tơlang sư mơ̆n; bơngai bu pơjăm pơjuă 'nhŏng oh sư, bơngai
         'noh trŏ kơ đe rôp sư tŏk sek tơlang tơ lu 'bok tih; bơngai bu pơjăm pơjuă 'nhŏng
         oh sư kơtul kơhlôh kơwao, lu bơngai thoi noh trŏ kơ 'Bok Kei-Dei wă phak sư lăm dơnâu
         ŭnh ning-mônh. 23 Thoi noh na dah iĕm đei tơmam kiơ kiơ wă pơyơ̆r tơ hnam 'Bok Kei-Dei, na iĕm 'blŏk
         kơ 'nhŏng oh iĕm đei tơdrong ơh kơ iĕm, 24 iĕm 'măn lê̆ tơmam lăm noh, lĕch kơdâu năm pơlung sư 'mơ̆i, na mơ̆t pơyơ̆r tơmam iĕm
         noh.25 “Dah đe năm apinh tơmam đêl iĕm hre kơ đe, na iĕm jah pơđang tơdrong hre noh hloi,
         'nĕ kơ gô sư anhăk iĕm tơ 'bok sek tơlang, hli kơ đe gô rôp tah iĕm tơ hnam phak.
         26 Inh khan kơ iĕm tơpă, đe oei phak iĕm khŏm khŏm 'mơ̆i, tơ̆p iĕm chu duh tôm 'mơ̆i,
         na đe tơlĕch tơlăi iĕm.Yêsu bơtho kuă ăn pơm pơyô kư̆ kă27 “Iĕm kơtơ̆ng boih tơdrong juăt đe bơtho khan: ‘Iĕm 'nĕ plah klo kăn đe.’ 28 Na Inh bơtho iĕm dang ei thoi âu: Bơngai bu 'bôh drŏ-kăn, rŏ kơ ngôi hăm sư, bơngai
         'noh yoch boih, bơngai 'noh dang lĕ pơm kư̆ kă hăm drŏ-kăn boih. 29 Dah minh pah măt iĕm gah 'ma pơm kơ iĕm yoch, kuek tŭk minh pah măt iĕm noh, na oei
         pă minh pah măt, 'noh 'lơ̆ng hloh kơ iĕm oei tôm 'bar pah măt, mă-lei wă huŏng pơđĭ
         hăm akâu tơ lăm dơnâu ŭnh 'Bok Kei-Dei phak. 30 Dah minh pah ti iĕm gah 'ma pơm kơ iĕm yoch, chơ̆ng lê̆ minh pah ti iĕm noh, na oei
         pă minh pah ti, 'noh 'lơ̆ng hloh kơ iĕm oei tôm 'bar pah ti mă-lei wă huŏng pơđĭ hăm
         akâu tơ lăm dơnâu ŭnh 'Bok Kei-Dei phak.Yêsu bơtho kuă ăn achăng akăn31 “Đe đei bơtho sơ̆ thoi âu: ‘Bơngai bu wă achăng akăn sư, sư athei pơm hla bơar mă
         trŏ 'mơ̆i na gơh achăng.’ 32 Na Inh bơtho iĕm dang ei thoi âu: Akăn sư ưh kơ đei pơm yoch kơ sư, mă-lei klo sư
         achăng tŭk, na akăn sư jing iŏk klo plơ̆ng, na klo kăn mă đơ̆ng rŏng noh kư̆m dang
         pơm yoch mơ̆n, yua kơ klo sư hơdrol achăng ưh kơ trŏ kơ tơdrong achăng, na 'Bok Kei-Dei
         oei jô̆ bre sư klo kăn so đĕch. Mă-lei tơdrong yoch lu sư noh, klo sư mă hơdrol pơm
         kơ lu sư jing yoch đĭ-đăng.Yêsu bơtho gah tơdrong pơkă mă kơjăp33 “Iĕm kơtơ̆ng boih tơdrong đe bơtho lu khŭl kră sơ̆ thoi âu: ‘Bu pơkă kơ đe mah hiap
         akâu sư kơ 'Bok Kei-Dei, bơngai noh ưh kơ gơh hơlĕnh, ưh kơ gơh anul ôh, bơngai noh
         athei pơm 'blep thoi sư pơkă tơpă.’ 34 Na Inh bơtho iĕm dang ei thoi âu: Dôm tơdrong iĕm pơkă wă kơ đe băt kơ iĕm gô pơm,
         iĕm 'nĕ pă hiap akâu kơdih kơ 'Bok Kei-Dei dah hiap akâu kơ tơdrong kiơ nai. Thoi
         noh na iĕm 'nĕ pă pơkă pao anăn plĕnh, yua kơ plĕnh dang tang-dŏ 'Bok Kei-Dei tơoei,
         noh dang iĕm pơkă pao anăn 'Bok Kei-Dei mơ̆n. 35 'Nĕ pă pơkă pao anăn teh yua kơ teh âu dang anih Sư 'măn wă pioh jơ̆ng. 'Nĕ pă pơkă
         pao anăn Pơlei Jêrusalem, yua kơ pơlei noh jơ̆ pơlei Pơtao tih. 36 Iĕm 'nĕ pă pơkă pao kơ̆l iĕm, yua kơ iĕm ưh kơ gơh pơm kơ minh dăng sŏk găm dah kok,
         'Bok Kei-Dei đĕch gơh pơm tơdrong noh. 37 Iĕm wă pơkă kơ đe tơdrong kiơ kiơ, iĕm athei pơkă mă tơpăt hăm 'bơ̆r hoh đĕch, 'nĕ
         pă pơkă pao anăn 'Bok Kei-Dei dah tơdrong kiơ kiơ nai. Dah iĕm pơkă kơ đe thoi noh
         hei, 'noh đơ̆ng yang kơnê̆ pơhlŭ iĕm pơm thoi noh đĕch.Yêsu bơtho kuă ăn hil plơ̆38 “Iĕm kơtơ̆ng boih tơdrong đe bơtho thoi âu: ‘Bu pơrăm măt đe, đe pơrăm măt sư mơ̆n;
         bu pơrăm sơnĕnh đe, đe pơrăm sơnĕnh sư mơ̆n.’ 39 Thoi noh boih na gah Inh bơtho iĕm thoi âu: Đe pơm kơnê̆ kơ iĕm, iĕm 'nĕ pơm plơ̆
         kơ đe; đe tap 'bŏ iĕm gah 'ma, ăn sư tap gah minh dơ̆ng. 40 Bu kêng iĕm tơ đe kră wă kơ iĕm duh kơ sư minh blah ao, iĕm athei ăn đĭ hloi 'bar
         blah. 41 Lu linh pơgŏ wă kơ iĕm kiơ̆ tơgŭm sư dang minh kơsô̆, iĕm athei pơhloh truh 'bar kơsô̆.
         42 Bu apinh tơmam iĕm, iĕm athei asong; bu apinh mơng, iĕm athei ăn 'bônh.Athei 'mêm kơ bơngai pơm kơnê̆ kơ bơ̆n43 “Păng iĕm kư̆m kơtơ̆ng boih tơdrong đe bơtho sơ̆ thoi âu: ‘Athei 'mêm kơ bôl juăt,
         areh kơ bơngai pơm kơnê̆ kơ bơ̆n.’ 44 Mă-lei gah Inh bơtho iĕm thoi âu: Iĕm athei 'mêm mơnat kơ lu bơngai mă pơm kơnê̆ kơ
         iĕm, krao khan apinh 'Bok Kei-Dei tơgŭm sư, 45 thoi noh na iĕm gơh jing kon 'Bok Kei-Dei 'Bă bơ̆n tơ plĕnh ti, yua kơ Sư kư̆m 'mêm
         kơ lu bơngai noh, na Sư ăn măt 'năr pơchrang hơdah kơ đĭ-đăng bơngai, mă bơngai 'lơ̆ng
         mă bơngai kơnê̆. Sư ăn đak 'mi lei-lăi mơ̆n ưh kơ 'mêm kơ bu wă pơdê bu ôh. 46 Dah iĕm 'mêm pôm lu bơngai mă 'mêm kơ iĕm đĕch, lei 'Bok Kei-Dei ưh kơ bơnê kơ iĕm
         ôh. Bĭ lu bơngai pơgŏ iŏk jên thuê̆ kư̆m băt 'mêm kơ bôl sư. 47 Dah iĕm bôl tơduă lu 'nhŏng oh iĕm đĕch, lei 'Bok Kei-Dei lăng iĕm ưh kơ đei pha kiơ
         ôh. Lei lu bơngai mă ưh kơ lui kư̆m pơm thoi noh mơ̆n. 48 Thoi noh na iĕm athei 'mêm kơ đĭ-đăng bơngai kư̆m thoi 'Bă bơ̆n tơ plĕnh ti 'mêm kơ
         đĭ-đăng bơngai thoi noh mơ̆n.'Nĕ pơang tơdrong iĕm tơgŭm đe

61 “Iĕm athei kơchăng, 'nĕ pơang tơdrong 'lơ̆ng iĕm pơm kơ đe 'bôh; dah iĕm pơang tơ'bôh
         kơ đe tơdrong 'lơ̆ng iĕm pơm, lei 'Bă bơ̆n tơ plĕnh ti ưh kơ bơnê kơ iĕm ôh. 2 Yua thoi noh na mưh iĕm wă tơgŭm đe tơmam, dah jên, iĕm 'nĕ ăn 'bơ̆t anăp đe bôl buăl
         'bôh thoi lu bơngai pơang akâu kơdih lu sư chă ăn kơ đe tơmam tơ hnam akŭm 'Bok Kei-Dei,
         tơ kơphô̆, tơ kơchơ, wă kơ đe ư-ang kơ sư khan sư bơngai băt tơgŭm đe. Inh khan kơ
         iĕm tơpă, lu bơngai mă pơang kơ đe thoi noh tơdrong bơnê lu sư jơ̆ lu đe mă ư-ang
         kơ sư noh đĕch, ưh kơ đei đơ̆ng 'Bok Kei-Dei bơnê ôh. 3 Dah iĕm wă tơgŭm đe tơmam, dah jên, iĕm 'nĕ roi kơ đe, mă bôl juăt kơdih kư̆m 'nĕ
         kơ roi. 4 Iĕm thĕng đĕch mă-lei 'Bă bơ̆n tơ plĕnh ti 'bôh boih tơdrong iĕm pơm 'noh, thoi noh
         na Sư gô bơnê kơ iĕm tơpă.Yêsu bơtho gah tơdrong krao khan5 “Iĕm 'nĕ krao khan thoi lu bơngai pơang akâu, lu sư wă kơ đe ư-ang kơ sư na lu sư
         pơm iung dơ̆ng krao khan kơ 'Bok Kei-Dei 'bơ̆t anăp bôl tơ lăm hnam akŭm, phŏ tơ kơphô̆,
         phŏ tơ kơchơ, wă kơ đe 'bôh na ư-ang kơ sư khan sư bơngai 'lơ̆ng. Inh khan kơ iĕm
         tơpă, lu bơngai thoi noh tơdrong bơnê lu sư jơ̆ lu đe mă ư-ang kơ sư noh đĕch, ưh
         kơ đei đơ̆ng 'Bok Kei-Dei bơnê ôh. 6 Dah iĕm wă krao khan, iĕm athei tang 'măng kơdrô̆ tơ anih hrĕp. Iĕm krao khan thoi
         noh na iĕm tơchĕng truh tơ 'Bă bơ̆n Yang mă bơ̆n ưh kơ gơh 'bôh. Mă iĕm krao khan
         tơ anih hrĕp Sư kư̆m 'bôh mơ̆n, Sư ăn tơdrong iĕm apinh noh tơpă.7 “Kơplah iĕm krao khan, iĕm athei tơchĕng tơpă tơdrong iĕm krao khan noh, 'nĕ pơma
         pơlơ̆k pơle đon tơchĕng tơ nai thoi bơngai kơkuh kơ yang nai, yua kơ lu sư tơchĕng
         ăp kơ pơma pơlơ̆k pơle lơ 'mơ̆i na 'Bok Kei-Dei ăn. 8 Iĕm 'nĕ krao khan thoi noh hŏ, yua kơ 'Bă bơ̆n băt hơdrol kơ tơdrong iĕm wă krao khan
         apinh Sư noh. 9 Iĕm athei krao khan thoi âu:‘Ơ 'Bă lu nhôn mă oei tơ plĕnh ti,ăn anăn Ih jing ư-ang.10 Ăn kơ dêh char Ih tĕnh truh.Ăn kơ tơdrong tơchĕng Ih gơh jing, mă tơ teh âu kư̆m thoi tơ plĕnh ti.11 Apinh Ih ăn kơ nhôn năr 'nâu đei sŏng sa mah.12 Apinh Ih 'nĕ jô̆ yo kơ nhôn,thoi nhôn ưh kơ jô̆ yo kơ đe pơm yoch păng nhôn.13 Apinh Ih 'nĕ ăn kơ nhôn lui kơ đe pơhlŭ pơlung.Apinh Ih dŏng pơklaih nhôn đơ̆ng tơdrong kơnê̆,kơlih kơ dêh char Ih, tơdrong mơsêh mơyang Ih, tơdrong 'lơ̆ng rŏ Ih oei tơ Ih ling-lang.
         A-men.’14 “Dah iĕm huay kơ jô̆ yo kơ đe pơm yoch kơ iĕm, lei 'Bă bơ̆n tơ plĕnh ti kư̆m huay
         kơ jô̆ yo kơ iĕm mơ̆n. 15 Dah iĕm oei jô̆ yo kơ đe pơm yoch kơ iĕm, lei 'Bă bơ̆n tơ plĕnh ti kư̆m jô̆ yo kơ
         tơdrong yoch iĕm mơ̆n.Yêsu bơtho gah tơdrong ơ̆t kơ por16 “Năr iĕm ơ̆t kơ por wă kơkuh kơ 'Bok Kei-Dei, iĕm 'nĕ pơm đon sơ'ngon thoi lu bơngai
         pơang akâu. Lu sư pơm kơ akâu akar muh măt sư sơ'ngon, wă kơ đe băt tơdrong lu sư
         ơ̆t kơ por. Inh khan kơ iĕm tơpă, lu bơngai thoi noh tơdrong bơnê lu sư jơ̆ lu đe
         mă ư-ang kơ sư noh đĕch, ưh kơ đei đơ̆ng 'Bok Kei-Dei bơnê ôh. 17 Năr iĕm ơ̆t kơ por iĕm athei 'nhao muh măt kor sŏk mă 'lơ̆ng hơnơ̆ng, 18 wă kơ đe ưh kơ băt tơdrong iĕm ơ̆t kơ por. Thoi noh na 'Bă bơ̆n Yang mă iĕm ưh kơ
         gơh 'bôh, Sư 'bôh tơdrong hrĕp iĕm pơm noh na Sư mơnat, Sư asong tơdrong iĕm apinh
         Sư noh tơpă.Tơmam tơ plĕnh kăl hloh kơ tơmam tơ teh19 “Iĕm 'nĕ chă mong mŭk tơmam dah jên tơ teh âu lơ, yua kơ tơ teh âu đei sang-sa, mua
         reh, hăm hli kơ đe iŏk tơtông mơ̆n. 20 Iĕm athei chă mong mŭk tơmam tơ plĕnh ti đĕch huay kơ đei sang-sa, mua reh, hăm ưh
         kơ đei bu gơh iŏk tơtông. 21 Dah iĕm đei mŭk tơmam tơ plĕnh ti, jơhngơ̆m đon iĕm kư̆m tơchĕng tơ noh mơ̆n. Dah
         iĕm đei mŭk tơmam tơ teh âu, jơhngơ̆m đon iĕm kư̆m tơchĕng tơ teh âu mơ̆n.22 “Măt pơm ŭnh kơđeng kơ akâu bơ̆n. Dah măt bơ̆n hơdah 'lơ̆ng ưh kơ hưch hanh tơdrong
         ala teh, lei tôm tơdrong akâu bơ̆n jang kư̆m 'lơ̆ng mơ̆n. 23 Dah măt bơ̆n hưch hanh tơdrong ala teh đĕch lei măt bơ̆n dang tol, tôm tơdrong akâu
         bơ̆n jang kư̆m ưh kơ 'lơ̆ng, dang bơ̆n oei lăm măng mu đĕch.Mă tôm tơdrong gô mơ̆ng kơ 'Bok Kei-Dei đĕch24 “Minh 'nu đĭch ưh kơ gơh jang kơ 'bar 'nu yŏng ôh, hli kơ sư 'mêm kơ yŏng âu, areh
         kơ yŏng to; chu yom kơ yŏng to, pơjăm pơjuă yŏng âu. Na mŭk tơmam kư̆m dang pơm yŏng
         mơ̆n. Dah iĕm băt 'mêm kơ 'Bok Kei-Dei Yŏng iĕm tơpă lei iĕm ưh kơ 'mêm kơ dôm mŭk
         tơmam tơ ala teh âu ôh.25 “Yua kơ thoi noh na Inh wă khan kơ iĕm, 'nĕ tơchĕng kơ tơmam sŏng sa, 'nĕ tơchĕng
         kơ hơbĕn ao hrŭk. 'Bok Kei-Dei gơh pơjing iĕm arih, Sư kư̆m băt ăn kơ iĕm tơmam sa
         mơ̆n, Sư kư̆m băt ăn kơ iĕm hơbĕn ao hrŭk mơ̆n. 26 Iĕm lăng lu sem păr, sư ưh kơ đei pơtăm 'ba, ưh kơ đei kĕch 'măn lê̆ tơ kŭ ôh, mă-lei
         'Bă bơ̆n mă oei tơ plĕnh ti kư̆m hiĕm 'me sư mơ̆n. Pơma kiơ kơ iĕm, 'Bă bơ̆n tơ plĕnh
         ti Sư 'mêm kơ iĕm hloh kơ lu sem păr tơpă. 27 Iĕm tơchĕng dêh gah tơdrong arih. Mă iĕm nŏng tơchĕng dang yơ gah tơdrong arih noh
         ră, kư̆m ưh kơ đei yua tơgŭm iĕm arih đunh 'biơ̆ hơya minh năr ôh.28 “Bĭ gah hơbĕn ao hrŭk, iĕm mah tơchĕng kơ kiơ? Iĕm lăng lu pơkao 'nhĕt tơ bri brah.
         Sư ưh kơ bơ̆jang, ưh kơ tanh sĭt hơbĕn ao sư kơdih ôh, mă-lei bơ̆n lăng sư 'lơ̆ng
         dêh. 29 Inh khan kơ iĕm tơpă, pơtao Sôlômôn sơ̆ sư mơdrŏng tih tơpă, mă-lei hơbĕn ao sư ưh
         kơ mah 'lơ̆ng dang pơkao 'nhĕt bri brah ôh. 30 Tơdrong lui iĕm rơdu dêh, iĕm kuă kơ kiơ tơchĕng kơ lu pơkao 'nhĕt bri brah: Sư 'bônh
         kơ hơlŭng, klaih hơlŭng đe soh hŭt lê̆ lăm ŭnh, mă-lei 'Bok Kei-Dei kư̆m ăn kơ sư
         'lơ̆ng dang noh, pơma kiơ kơ iĕm kon bơngai kăl hloh kơ sư, 'Bok Kei-Dei gô ăn kơ
         iĕm hơbĕn ao tơpă. 31 Thoi noh na iĕm 'nĕ pă tơchĕng khan: ‘Bơ̆n wă sa kiơ, hrŭk kiơ?’ 32 Lu bơngai nai mă ưh kơ lui, lu sư tơchĕng kơ tơdrong noh ling-lang. Mă-lei 'Bă bơ̆n
         tơ plĕnh ti kư̆m băt boih dôm tơdrong lu iĕm kăl yua, Sư gô tơgŭm iĕm tơpă. 33 Thoi noh na iĕm athei ăn kơ Sư pơgơ̆r iĕm, hăm adrin pơm 'lơ̆ng thoi Sư wă, noh kăl
         hloh kơ dôm tơdrong nai; pơm thoi noh na Sư gô ăn kơ iĕm tôm tơmam iĕm kăl yua. 34 Thoi noh na đơ̆ng âu tơ anăp, iĕm 'nĕ pă tơchĕng minh tơdrong kiơ kiơ. Năr dơning
         măk ai kơ năr dơning, năr âu măk ai kơ năr âu, yua kơ tơdrong kơ'bah bơ̆n rim năr
         đĕch.Tơdrong bơtho kuă ăn bâu roi đe

71 “Iĕm 'nĕ bâu roi đe, khan đe bơngai ưh kơ 'lơ̆ng. Dah iĕm jô̆ kơ đe bơngai ưh kơ 'lơ̆ng,
         kơnh 'Bok Kei-Dei kư̆m jô̆ kơ iĕm bơngai ưh kơ 'lơ̆ng mơ̆n. 2 Iĕm jô̆ kơ đe thoi yơ, 'Bok Kei-Dei jô̆ kơ iĕm thoi noh mơ̆n. 3 Lơliơ iĕm jô̆ kơ 'nhŏng oh iĕm đei tơdrong yoch mă iĕm đei tơdrong yoch tih hloh kơ
         sư dơ̆ng, dang iĕm 'bôh 'bruih iĕ đom lăm klong măt 'nhŏng oh iĕm, mă iĕm ưh kơ mơn
         kơ 'long tih oei đom lăm klong măt iĕm kơdih? 4 Lơliơ iĕm pơ̆n khan kơ 'nhŏng oh iĕm khan: ‘Lê̆ inh iŏk 'bruih đom lăm klong măt ih,’
         lăm klong măt iĕm kơdih 'long tih đom ră mă-lei kơdih iĕm ưh kơ mơn? 5 Ơ bơngai 'bơ̆r đak klak ŭnh, iĕm iŏk tŭk 'long tih đom lăm klong măt iĕm 'mơ̆i na
         iĕm gơh 'bôh hơdah iŏk tŭk 'bruih iĕ đom lăm klong măt 'nhŏng oh iĕm.6 “Iĕm 'nĕ pă bơtho tơdrong 'Bok Kei-Dei kơ lu bơngai mă ưh kơ lui mă wă pơjăm pơjuă
         iĕm ling-lang. 'Noh dang bơ̆n tŭk 'nhĕm giĕng ăn kơ kŏ sa, dang dơmŏng đe gĭt mă ăn
         kơ nhŭng, hli kơ lu sư pơm kơnê̆ kơ iĕm dơ̆ng.Adrin krao khan7 “Krao khan apinh 'Bok Kei-Dei khŏm khŏm na Sư gô asong kơ iĕm. Iĕm nŏng kơ chă khŏm
         khŏm, Sư gô tơ'bôh kơ iĕm. Iĕm dơdŭ 'măng Sư khŏm khŏm, na Sư gô pơih ăn. 8 Bơngai bu krao khan apinh 'Bok Kei-Dei kiơ kiơ, 'Bok Kei-Dei gô asong. Bơngai bu chă
         kiơ kiơ, 'Bok Kei-Dei gô tơ'bôh ăn. Bơngai bu dơdŭ 'măng 'Bok Kei-Dei, 'Bok Kei-Dei
         gô pơih ăn. 9 Na bĭ lăm lu iĕm hăm đei bu kon sư apinh por mă ăn tơmo? 10 Kon sư apinh ka mă ăn 'bih kơep? 11 Iĕm bơngai kơnê̆ ră mă-lei iĕm kư̆m băt chă ăn kơ kon iĕm tơmam sa 'lơ̆ng, pơma kiơ
         kơ 'Bă bơ̆n tơ plĕnh ti, Sư asong ăn kơ bơ̆n tơmam 'lơ̆ng tơpă dôm lu bơngai mă krao
         khan apinh Sư, Sư ưh kơ kret ôh. 12 Thoi noh na mă dôm tơdrong kiơ iĕm wă kơ đe pơm tơgŭm iĕm, iĕm athei pơm tơgŭm đe
         lei-lăi thoi noh. 'Noh trŏ kơ tơdrong juăt Môis păng tơdrong lu bơngai pơtruh nơ̆r
         'Bok Kei-Dei sơ̆.'Măng tih iĕ13 “Iĕm athei adrin mơ̆t trong 'măng iĕ mă năm tơ anih arih ling-lang. Trong 'măng tih
         mơ̆t 'bônh ră, mă-lei năm tơ dơnâu ŭnh 'Bok Kei-Dei phak, kư̆m lơ bơngai năm trong
         noh. 14 Trong 'măng mơ̆t tơ anih arih ling-lang iĕ păng anat kơ yak tơpă, na hui bơngai 'bôh
         'măng iĕ noh.Bơ̆n băt tơdrong 'lơ̆ng kơnê̆ thoi yơ?15 “Iĕm kơchăng kơ lu bơngai hơlĕnh khan sư bơngai pơtruh nơ̆r 'Bok Kei-Dei. Lu sư bơngai
         'bơ̆r đak klak ŭnh. Bơ̆n lăng gah 'ngoaih sư hơbŏ dim thoi triu, mă-lei lăm to sư
         dang kŏ-so 'maih chă kăp đe. 16 Iĕm băt kơ sư bơngai kơnê̆, yua kơ iĕm 'bôh tơdrong kơnê̆ sư pơm. Kư̆m thoi lu 'long,
         khŭl 'long jơla ưh kơ gơh pơjing plei hơmu ôh; thoi lĕ kơ 'long bơmrôm sư ưh kơ gơh
         pơjing plei hơra ôh. 17 'Long 'lơ̆ng pơjing plei 'lơ̆ng, 'long kơnê̆ pơjing plei kơnê̆. 18 'Long 'lơ̆ng ưh kơ gơh pơjing plei kơnê̆, 'long kơnê̆ ưh kơ gơh pơjing plei 'lơ̆ng.
         19 'Long ayơ mă ưh kơ pơjing plei 'lơ̆ng, 'long 'noh đe kăl 'buh tŭk lăm ŭnh. 20 Kư̆m thoi lu 'long 'noh mơ̆n, lu bơngai hơlĕnh khan sư pơtruh nơ̆r 'Bok Kei-Dei, bơ̆n
         'bôh dôm tơdrong kơnê̆ sư pơm na bơ̆n băt sư bơngai kơnê̆.Yêsu khan Sư ưh kơ wă iŏk lu bơngai hơlĕnh khan lu sư jang tơdrong 'Bok Kei-Dei21 “Ưh kơ sĭ dôm lu bơngai mă krao Inh Kră Yang gơh mơ̆t tơ dêh char 'Bok Kei-Dei pơđĭ
         ôh. Pôm lu bơngai mă lui kiơ̆ kơ 'Bă Inh đĕch gơh mơ̆t tơ dêh char Sư noh. 22 Năr tôch ning-mônh đei lơ bơngai pơma lung Inh thoi âu: ‘Ơ Kră Yang, nhôn yua anăn
         Ih pơtruh nơ̆r 'Bok Kei-Dei, nhôn yua anăn Ih pơpuh yang kơnê̆ lĕch đơ̆ng akâu bơngai
         păng nhôn pơm lơ tơdrong mơsêh mơyang nai yua anăn Ih.’ 23 Mă-lei năr 'noh kơnh Inh gô khan kơ lu sư thoi âu: ‘Inh ưh kơ băt kơ lu iĕm âu ôh.
         Weh tơ nai năm, iĕm bơngai kơnê̆ ngăl.’'Bar 'nu bơngai pơm hnam24 “Bơngai bu mơ̆ng nơ̆r Inh bơtho, na kiơ̆ hloi, bơngai 'noh dang bơngai hơgei pơm hnam
         kơpal tơmo kŭk. 25 Mă 'mi tih, mă đak lơ̆p, mă kial hơbŭt kư̆m ưh kơ hơlŭng, ưh kơ păk ôh, yua kơ sư
         pơm klop kơ tơmo kŭk. 26 Bơngai bu mơ̆ng nơ̆r Inh bơtho, mă ưh kơ pơm kiơ̆, bơngai 'noh thoi bơngai kơtul pơm
         hnam tơ pơlao chuơh. 27 Na mưh truh bơyan 'mi tih, đak lơ̆p, kial hơbŭt, hnam 'noh hơlŭng păk pơchah hoch
         đĭ.”Đe băt kơ Yêsu bơtho hơgei28 Hlôi Yêsu bơtho đang boih, na lu bơngai tơpôl ei mah chrêu kơ đon tơdrong Sư bơtho
         noh, 29 yua kơ Sư bơtho hơgei thoi lĕ Sư băt kơdih, ưh kơ thoi lu thây bơtho tơdrong juăt
         đe Juđê chă bơtho đe.Yêsu pơklaih minh 'nu bơngai jĭ chin

81 Lăp Yêsu jur đơ̆ng kông lu bơngai tơpôl lơ noh kư̆m jur kiơ̆ Sư mơ̆n. 2 Kơplah noh đei minh 'nu bơngai jĭ chin năm jê̆ Sư sơtơ̆p kŭl-tăng păng khan: “Ơ 'Bok,
         dah Ih wă, Ih gơh pơklaih inh.” 3 Na Yêsu chro ti pel bơngai ei păng khan: “Inh wă tơpă pơklaih ih, Inh pơklaih ih dang
         ei.” Na bơngai jĭ ei klaih kơtă hloi.4 Yêsu khan: “Ih 'nĕ chă roi kơ đe. Dang ei ih klaih boih na ih năm tơ'bôh akâu ih kơ
         'bok soi păng ih soi sơmah kơ 'Bok Kei-Dei kiơ̆ thoi Môis pơkă sơ̆ wă kơ đe băt tơdrong
         jĭ ih klaih tơpă boih.”Yêsu pơklaih đĭch 'bok tih linh5 Yêsu năm tơ Pơlei Kapernum. Tơ ei đei minh 'nu 'bok tih linh sư bơngai Rôm, chă Yêsu.
         Lăp 'bôh boih na sư apinh thoi âu: 6 “Ơ 'Bok, đĭch inh păn kơ jĭ tơ hnam pă kĕ iung.” 7 Na Yêsu khan kơ sư: “Ŏ, Inh năm pơklaih sư.” 8 'Bok tih linh ei khan: “Ơ 'Bok, inh ưh kơ hơnhŏ wă anhăk ba Ih tơ hnam inh ôh, inh
         wă kơ Ih sơkat đơ̆ng âu đĕch na sư tơ hnam klaih. 9 Inh kư̆m đei đe pơgơ̆r inh păng inh kư̆m đei pơgơ̆r lu linh mơ̆n. Dah inh khan kơ
         bơngai âu mă bơngai to: Năm bĕ, sư năm hloi chu inh. Dah inh bơtho lu đĭch đam inh
         jang, mă dôm tơdrong kiơ, lu sư jang hloi. Inh wă kơ thoi noh đĕch, na dang ei inh
         wă kơ Ih sơkat đơ̆ng âu đĕch na sư tơ hnam klaih.” 10 Yêsu kơtơ̆ng 'bok tih linh khan thoi noh, Sư mah hlĭch kơ đon yua kơ 'bok noh đei
         đon lui tơpă. Thoi noh na Sư khan kơ lu bơngai kiơ̆ ei: “Inh khan kơ iĕm tơpă, đơ̆ng
         sơ̆ Inh tam mă 'bôh ôh khŭl bơngai Juđê lui kơjăp dang bơngai Rôm âu. 11 Na Inh wă khan kơ iĕm dơ̆ng, ning-mônh gô đei lơ bơngai jơ̆p-jang kơ teh đak âu năm
         sŏng sa hơdai hăm Abraham, Isăk, Jakôp tơ dêh char 'Bok Kei-Dei. 12 Lu bơngai Juđê 'Bok Kei-Dei 'mêm kơeng kơ adrĕch adrung lu sư ră, mă-lei lu sư ưh
         kơ wă lui, na ning-mônh 'Bok Kei-Dei gô tơlơ̆ tŭk lu sư tơ lăm anih măng mu, lê̆ lu
         sư nhơ̆m hmoi tơkăp sơnĕnh tơ noh.” 13 Yêsu khan dơ̆ng kơ 'bok tih linh: “Brŏk mă 'lơ̆ng, đĭch ih klaih boih yua kơ ih lui.”
         Đĭch sư klaih hloi đơ̆ng jơ 'noh tơpă.Yêsu pơklaih lơ bơngai jĭ jăn14 Yêsu năm tơ hnam Pêtrôs 'bôh tơnei sư oei păn kơ bơlŏ. 15 Yêsu pel pôm ti, sư klaih hloi kơ bơlŏ, na iung chă awih awăn kơ đe Yêsu.16 Lăp 'năr mơ̆t adrơ̆m kơsơ̆ ei đei lơ bơngai năm ba lu bơngai yang kơnê̆ mơ̆t pơm kơ
         sư wơnh. Na Yêsu pơma kơ lu yang kơnê̆ lăp minh nơ̆r đĕch, mă-lei lu yang kơnê̆ lĕch
         jăk hloi đơ̆ng akâu lu bơngai noh. Păng Sư kư̆m pơklaih dôm lu bơngai jĭ jăn nai.
         17 Yêsu pơm thoi noh wă kơ 'blep trŏ thoi Êsai khan lê̆ hơdrol sơ̆ thoi âu:“Sư pơklaih tôm tơdrong jĭ jăn kon bơngai bơ̆n.”Đei bơngai wă kiơ̆ Yêsu18 Yêsu 'bôh lơ bơngai tăp dăr kơ Sư, na Sư pơtơm lu bơngai pơhrăm păng Sư găn tŏk pah
         to đak. 19 Lăp lu sư wă yak đei minh 'nu thây bơtho tơdrong juăt đe Juđê apinh Sư: “Ơ 'Bok Thây,
         mă Ih năm tơ yơ yơ, inh wă kiơ̆ Ih ngăl.” 20 Yêsu khan kơ sư: “Mơja đei anih tep, sem păr kư̆m đei tơpu. Inh Kon Bơngai ră mă-lei
         ưh kơ đei anih tep ôh.” 21 Minh 'nu bơngai lui nai khan kơ Yêsu: “Ơ 'Bok, inh wă kiơ̆ Ih mơ̆n, mă-lei gô inh
         'bŭ 'bă inh 'mơ̆i.” 22 Yêsu khan: “Ưh ôh, ih kiơ̆ Inh dang ei hloi, tơdrong 'bŭ bơngai lôch lê̆ tơduă lu
         bơngai lôch tung 'bŭ dih băl.”Yêsu khă kial hơbŭt păng đak poh-yă23 Klaih kơ noh Yêsu hao thŏng-nan, lu bơngai pơhrăm kư̆m hao kiơ̆ Sư mơ̆n. 24 Kơplah lu sư oei yak kơpal đak dơsĭ, đei kial hơbŭt păng đak poh-yă tih tơprah mơ̆t
         lăm thŏng-nan lu sư, pă 'biơ̆ wă jê̆ 'bĕnh. Kơplah noh Yêsu oei tep. 25 Na lu đe ei năm râu Yêsu khan: “Ơ 'Bok, dŏng bơ̆n bĕ, bơ̆n wă lôch kơ đak lơ̆p.” 26 Yêsu khan kơ lu đe ei: “Yua kơ kiơ iĕm hli, iĕm tam băt gơnang kơ Inh hă?” Sư iung
         khă hloi kial hăm đak poh-yă. Kial thĕng hloi, đak poh-yă kư̆m pă adrŏ adrĕnh. 27 Lu đe ei lăng hlĭch, na lu sư jet băl: “Bơngai bu âu kih, kial hơbŭt, đak dơsĭ poh-yă
         tih dang noh, mă kư̆m chu yom kơ Sư.”Yêsu pơklaih 'bar 'nu bơngai wơnh28 Lu sư tŏk hlôi pah to đak dơsĭ tơ tơring đe Gadara, 'bơ̆t ei đei 'bar 'nu bơngai yang
         kơnê̆ mơ̆t pơm kơ sư wơnh, lĕch đơ̆ng bơsat năm tơkan tơ Yêsu. Ưh kơ đei bu pơ̆n năm
         brih trong ei yua kơ bre sư khĕnh dêh. 29 Lăp truh tơ Yêsu bre sư pơma 'bơ̆r re khan: “Ơ Kon 'Bok Kei-Dei, Ih truh tơ âu wă
         pơrăm nhôn hă? Ưh tam mă trŏ kơ năr Ih wă pơrăm nhôn ôh lah.” 30 Jơ'bôt 'noh đei minh tơpôl nhŭng chă sa. 31 Lu yang kơnê̆ ei apinh Yêsu khan: “Dah Ih puh nhôn lĕch đơ̆ng bre âu, lei Ih ăn kơ
         nhôn mơ̆t tơ lu nhŭng to.” 32 Na Yêsu khan: “Năm bĕ.” Yang kơnê̆ lĕch hloi đơ̆ng akâu bre noh mơ̆t tơ minh tơpôl
         nhŭng oei chă sa kiơ̆ groi kông ei, lu nhŭng ei kơdâu jur đơ̆ng kông groi ei huŏng
         hơtat tơ đak dơsĭ glơ̆k lôch đĭ minh tơpôl nhŭng ei. 33 Lu bơngai mă wei nhŭng 'bôh thoi noh na kơdâu brŏk tơ pơlei lu sư chă roi kơ đe tơdrong
         nhŭng păng tơdrong 'bar 'nu bơngai yang kơnê̆ mơ̆t klaih boih. 34 Đĭ-đăng kon pơlei pơla năm tơkan tơ Yêsu apinh Sư weh đơ̆ng tơring lu sư.Yêsu pơklaih bơngai hơwen hơwo

91 Đơ̆ng noh Yêsu brŏk tơ pơlei Sư kơdih pah to đak. 2 Tơ noh đe tung ba minh 'nu bơngai hơwen hơwo kơpal anhŭn anhăk tơ Yêsu. Yêsu 'bôh
         tơdrong lui đe noh 'lơ̆ng tơpă na Sư khan kơ bơngai hơwen hơwo ei thoi âu: “Ơ dăm,
         hiôk bĕ ih, yua kơ tơdrong yoch ih Inh pơklaih đĭ boih.” 3 Lu thây bơtho tơdrong juăt đe Juđê kơtơ̆ng sư pơma thoi noh na lu sư mơmơnh lăm to
         khan: “Sư pơma blông kơ 'Bok Kei-Dei.” 4 Yêsu băt kơ lu sư pơma mơmơnh lăm to jô̆ kơ Sư tơdrong 'noh na Sư khan: “Liơ iĕm pơma
         mơmơnh lăm to, khan Inh pơma kơnê̆? 5 Inh khan kơ bơngai hơwen hơwo âu tơdrong yoch sư Inh pơklaih đĭ boih, tơdrong 'noh
         dah iĕm 'bôh Inh athei sư iung yak, na sư iung yak hloi, 'noh iĕm kư̆m băt kơ Inh
         gơh pơklaih yoch sư mơ̆n. Yua kơ kiơ iĕm pơma mơmơnh khan Inh pơma blông? 6 Na dang ei Inh wă pơklaih jĭ sư, wă tơbăt ăn kơ iĕm băt kơ Inh Kon Bơngai gơh pơklaih
         tơdrong yoch kon bơngai ala teh âu.” Na Yêsu khan kơ bơngai hơwen hơwo ei thoi âu:
         “Iung bĕ, chĕp anhŭn ih brŏk tơ hnam.” 7 Bơngai hơwen noh iung yak brŏk hloi tơ hnam sư. 8 Lu đe oei kiơ̆ ei 'bôh tơdrong noh, lu sư hli na ư-ang kơ 'Bok Kei-Dei khan: “Bơngai
         âu 'Bok Kei-Dei ăn wă pơklaih yoch păng jĭ jăn kon bơngai tơpă.”Yêsu pơtơm Mathiơ kiơ̆ Sư9 Yêsu năm ataih 'biơ̆ đơ̆ng noh, na Sư 'bôh Mathiơ oei jang 'bơ̆t hnam thuê̆. Yêsu
         pơtơm sư khan: “Bĕ kiơ̆ Inh.” Na sư gruih iung kiơ̆ hloi Yêsu. 10 Đơ̆ng noh na Yêsu năm sŏng sa tơ hnam Mathiơ. Tơ ei đei lơ bơngai iŏk jên thuê̆ hăm
         bơngai pơm yoch sŏng sa hơdai Yêsu hăm lu bơngai pơhrăm păng Sư. 11 Lu bơngai Pharisi 'bôh thoi noh na jet lu bơngai pơhrăm păng Sư thoi âu: “Yua kơ kiơ
         Yêsu sŏng sa hơdai păng lu bơngai iŏk jên thuê̆ hăm lu bơngai pơm yoch?” 12 Yêsu kơtơ̆ng hloi lu sư pơma thoi noh na Yêsu khan kơ lu sư thoi âu: “Lu bơngai liĕm
         akâu ưh kơ kăl kơ 'bok pơgang ôh, pôm lu bơngai jĭ jăn đĕch kăl kơ 'bok pơgang. 13 Lăm sơ̆p hla bơar 'Bok Kei-Dei khan sơ̆ thoi âu: ‘Tơdrong iĕm soi sơmah kơ Inh ưh
         kơ kăl ôh, Inh wă kơ iĕm 'mêm mơnat dih băl, noh kăl hloh kơ tơdrong iĕm soi sơmah
         kơ Inh.’ Na iĕm tơchĕng lăng tơdrong 'noh bĕ, wă kơ iĕm băt 'mêm mơnat kơ đĭ-đăng
         bơngai. Inh jur tơ âu ưh kơ sĭ chă wơ̆n lu bơngai 'lơ̆ng ôh. Inh năm tơ âu wă wơ̆n
         chă lu bơngai yoch wă kơ sư tơbral kơdih tơdrong yoch sư.”Đe apinh Yêsu gah tơdrong ơ̆t kơ por14 Kơplah noh lu bơngai pơhrăm păng Yôhan mă pơm 'batem, lu sư năm jet Yêsu thoi âu:
         “Yua kơ kiơ nhôn hăm lu bơngai Pharisi ơ̆t kơ por wă kơkuh kơ 'Bok Kei-Dei, mă lu
         bơngai pơhrăm păng Ih ưh kơ ơ̆t?”15 Na Yêsu pơma pơtih gia kơ lu sư thoi âu: “Kơplah đe pơkong kơ bơngai mă iŏk akăn,
         lu bôl bơngai mă iŏk akăn noh chhôk ngă 'nă hal dêh, lu sư ưh kơ đei bu ơh sơ'ngon
         ơ̆t kơ por ôh. Pôm ning-mônh đĕch đe wă rôp anhăk bơngai mă iŏk akăn noh đơ̆ng bôl
         sư, 'bơ̆t ei kơnh trŏ kơ lu bôl sư ơh sơ'ngon ơ̆t kơ por.Yêsu bơtho tơdrong 'nao phara kơ tơdrong đe juăt sơ̆16 Yêsu pơma pơtih gia dơ̆ng gah tơdrong đêl lu sư jet noh hei thoi âu: “Kơbĭ bu 'maih
         klĕp che 'nao tam mă tơtrŭt tơ che ao so. Tơ̆ng bu klĕp, ưh kơ jor che 'nao gô hek
         che ao so să hloh kơ noh dơ̆ng. 17 Kư̆m thoi noh mơ̆n kơbĭ bu 'maih tring sik 'nao 'băt kơtang mong tơ kơdŭng akar so.
         Tơ̆ng bu tring sik 'nao 'băt kơtang noh tơ kơdŭng akar so pă jor gô pơchah. Đak sik
         gô lĕch hiong, kơdŭng gô pơchah răm. Tơ̆ng bu wă tring, sư athei tring mong sik 'nao
         tơ kơdŭng akar 'nao, yua kơ kơdŭng akar 'nao 'noh kơjăp.”Yêsu tơiung arih kon Jairut lôch păng pơklaih minh 'nu drŏ-kăn tuh pham18 Kơplah Yêsu oei pơma tơdrong 'noh, na blư 'bôh minh 'nu kră wei-lăng hnam akŭm đe
         Juđê sơtơ̆p kŭl-tăng kơkuh păng khan: “Kon adruh inh 'nao lôch, inh apinh Ih năm chro
         ti pel akâu sư wă kơ sư iung arih dơ̆ng.”19 Yêsu iung kiơ̆ hloi sư, lu bơngai pơhrăm kư̆m kiơ̆ Sư mơ̆n. 20 Đei minh 'nu bơngai drŏ-kăn tuh pham mơjĭt-'bar sơnăm boih, sư kiơ̆ đơ̆ng rŏng wă
         pel tơdrơi ao Yêsu. 21 Drŏ-kăn noh sư tơchĕng khan: “Dah inh pel pôm ao Sư đĕch kư̆m klaih mơ̆n.” Na sư pel
         hloi ao Yêsu. 22 Yêsu hue tơ rŏng 'bôh duch ei păng khan: “Ơ duch, ih 'nĕ kơ hli, kơlih kơ ih lui na
         ih klaih.” Drŏ-kăn noh klaih hloi 'bơ̆t anăp Sư. 23 Lăp Yêsu truh tơ hnam kră wei-lăng hnam akŭm, Sư mơ̆t tơ hnam 'bôh bơngai hlôm tơgiĕp,
         bơngai nhơ̆m hmoi tơjrông tơjrang mang. 24 Sư khan: “Iĕm lĕch đĭ tơ 'ngoaih, bơngai adruh âu ưh kơ lôch ôh, sư tep đĕch.” Na
         đe ei hiĕk kơ Sư. 25 Sư pơpuh đe lĕch đĭ tơ 'ngoaih boih na Yêsu mơ̆t tơ anih đe pơdong atâu. Yêsu rôp
         ti sư, na bơngai noh iung arih hloi. 26 Lu đe kơtơ̆ng tơdrong 'noh năm chă roi jơ̆p kơ tơring ei.Yêsu pơklaih 'bar 'nu bơngai măt tol27 Yêsu lĕch đơ̆ng noh, kơplah oei rok trong đei 'bar 'nu bơngai măt tol năm kiơ̆ Sư.
         Na bre sư pơma 'bơ̆r re khan: “Ơ 'Bok Krist Kon Sâu pơtao Đawit, apinh Ih mơnat kơ
         nhi 'biơ̆ bĕ.”28 Lăp Yêsu mơ̆t tơ hnam, bre sư kư̆m mơ̆t kiơ̆ mơ̆n. Na Yêsu jet bre sư khan: “Biĕm
         hăm lui kơ Inh gơh pơklaih biĕm?” Bre sư khan: “Lui.” 29 Na Yêsu pel măt bre sư păng khan: “Yua kơ biĕm lui na klaih.” 30 Đang Yêsu pơma thoi noh, na măt bre sư klaih hloi. Yêsu khan tơdrăp kuă ăn bre sư
         roi kơ đe ră. 31 Mă-lei bre sư lĕch đơ̆ng noh năm chă roi kơ đe tơdrong Yêsu pơklaih măt bre sư jơ̆p-jang
         kơ tơring ei.Yêsu pơklaih minh 'nu bơngai kơmlo32 Lăp bre noh 'nao wă lĕch tơ nai, đei bơngai nai năm ba minh 'nu bơngai yang mơ̆t pơm
         kơ sư kơmlo. 33 Na Yêsu pơpuh yang kơnê̆ ei lĕch đơ̆ng akâu bơngai noh na bơngai noh gơh pơma hloi.
         Đĭ-đăng lu bơngai tơpôl oei kiơ̆ ei lăng hlĭch, na lu sư khan: “Dêh char Isơrael bơ̆n
         đơ̆ng sơ̆ ưh kơ đei bu gơh pơm tơdrong mơsêh mơyang thoi âu ôh ii?” 34 Mă-lei lu bơngai Pharisi khan: “'Noh đơ̆ng yŏng pơgơ̆r yang kơnê̆ tơgŭm sư na sư gơh
         pơpuh lu yang kơnê̆ noh.”Yêsu mơnat kơ kon pơlei pơla35 Yêsu năm chă bơtho tơ rim pơlei tih iĕ, tơ lăm hnam akŭm, bơtho gah tơdrong 'nao 'lơ̆ng
         'Bok Kei-Dei wă pơgơ̆r bơ̆n. Păng Sư pơklaih rah dôm tơdrong jĭ jăn kon pơlei pơla
         pơmat-tat. 36 Yêsu 'bôh lu bơngai tơpôl noh Sư mơnat dêh, lu sư oei hli sơ'ngon đon ưh kơ băt pơm
         thoi yơ, dang lĕ kơ triu ưh kơ đei tơ'ngla wei-lăng. 37 Yêsu 'bôh bơngai tơpôl lơ noh, na Sư pơma pơtih gia kơ lu bơngai pơhrăm păng Sư gah
         tơdrong đei lơ bơngai tam mă lui, mă-lei hui bơngai năm bơtho lu sư: “'Bôh ră 'ba
         lơ dôm noh, mă-lei hui bơngai wă năm kĕch iŏk. 38 Thoi noh na bơ̆n athei adrin krao khan apinh tơ'ngla tơm mir âu wă wơh lơ bơngai năm
         tơgŭm kĕch iŏk 'ba âu.”Yêsu wơh mơjĭt-'bar 'nu bơngai pơhrăm păng Sư năm chă bơtho tơdrong 'nao 'lơ̆ng

101 Yêsu krao mơjĭt-'bar 'nu bơngai pơhrăm păng Sư, ăn kơ lu sư gơh pơpuh tơlĕch lu yang
         kơnê̆ đơ̆ng akâu bơngai păng ăn kơ lu sư gơh pơklaih rim tơdrong jĭ jăn kon bơngai.
         2 Na âu jô̆ tôm lu anăn mơjĭt-'bar 'nu lu sư: Simôn mă Yêsu anăn Pêtrôs, sư pơm tih
         'biơ̆ kơ bôl sư; oh sư Andrê; Yakơ hăm oh sư Yôhan. 'Bă bre sư Sêbêđê. 3 Đơ̆ng noh lu đe Philip hăm 'Barthôlêmi; Thôm hăm Mathiơ, bơngai mă iŏk jên thuê̆ sơ̆;
         Yakơ kon Alphê hăm Thađê; 4 Simôn mă kiơ̆ khŭl đe Sêlôt sơ̆ hăm Juđa Ikariôt, bơngai mă plơ̆ plĕch kơ Yêsu.5 Yêsu wơh mơjĭt-'bar 'nu bơngai pơhrăm păng Sư âu, Sư khan: “Iĕm 'nĕ kơ năm tơring
         đe mă ưh kơ khŭl Isơrael păng 'nĕ kơ năm tơring đe Samri. 6 Iĕm athei năm tơ tơring bơngai Isơrael bơ̆n, yua kơ lu sư dang triu jrok trong. 7 Iĕm năm bơtho lu sư khan: ‘Năr âu trŏ năr 'Bok Kei-Dei wă pơgơ̆r iĕm boih.’ 8 Păng iĕm chă pơklaih hloi lu bơngai jĭ jăn, tơiung arih lu bơngai đơ̆ng lôch, pơklaih
         lu bơngai jĭ chin păng pơpuh tơlĕch lu yang kơnê̆ đơ̆ng akâu bơngai. Inh asong đĕch
         tôm tơdrong iĕm gơh pơm noh. Na iĕm kư̆m bơtho asong đe thoi Inh asong iĕm mơ̆n, ưh
         kơ iŏk jên ôh. 9 Păng 'nĕ kơ chĕp ba jên. 10 'Nĕ kơ chĕp kơdŭng tah tơmam, dah hrŭk 'bar blah ao, dah chĕp hiă chơkhŏ, dah 'long
         jra, yua kơ iĕm dang bơngai jang sa apah, iĕm jang tơgŭm đe, đe 'me sa iĕm.11 “Iĕm truh tơ pơlei ayơ, mă pơlei tih iĕ, iĕm jet lăng tơ ei bơngai bu 'lơ̆ng na iĕm
         oei hloi tơ hnam bơngai noh truh tơ năr iĕm wă năm tơ pơlei nai. 12 Lăp wă mơ̆t tơ hnam, iĕm khan: ‘'Bok Kei-Dei ăn kơ hnam iĕm chơt hiôk.’ 13 Dah bơngai lăm hnam ei bơngai 'lơ̆ng tơpă, lei iĕm apinh 'Bok Kei-Dei ăn kơ hnam noh
         chơt hiôk khŏm khŏm; dah ưh, iĕm lê̆. 14 Anih hnam ayơ dah pơlei ayơ ưh kơ sơng iŏk iĕm păng ưh kơ wă mơ̆ng tơdrong iĕm bơtho
         sư, thoi noh na lăp iĕm brŏk đơ̆ng pơlei 'noh iĕm sơpuih 'bruih tơ jơ̆ng iĕm tơbăt
         ăn kơ lu sư 'Bok Kei-Dei wă phak lu sư ning-mônh. 15 Inh khan kơ iĕm tơpă, truh năr 'Bok Kei-Dei wă sek tơlang ning-mônh Sư gô phak kon
         pơlei Sôđôm păng kon pơlei Gômôrơ hơiơch 'biơ̆ kơ pơlei mă ưh kơ sơng iŏk iĕm, mă
         khan 'bar tŏ pơlei noh pơm kơnê̆ dêh ră sơ̆.16 “Inh wơh iĕm năm chă bơtho đe iĕm athei kơchăng hŏ, yua kơ dang lĕ wơh triu năm tơ
         kŏ-so. Na iĕm athei chă đon hơgei thoi 'bih, iŏk jơhngơ̆m dim dang kơtơp. 17 Iĕm athei kơchăng, yua kơ đe gô rôp iĕm jao kơ lu kră sek tơlang păng tôn teh iĕm
         tơ hnam akŭm đe Juđê. 18 Păng đe gô jao iĕm kơ lu 'bok tih păng 'bok pơtao yua kơ iĕm jang tơdrong Inh. Iĕm
         kư̆m gơh ră roi kơ lu sư păng roi kơ lu bơngai dêh đe tơdrong 'nao 'lơ̆ng Inh. 19 Mưh đe rôp iĕm jao kơ lu kră sek tơlang, iĕm 'nĕ mah tơchĕng kơ tơdrong iĕm wă pơma
         kơ lu sư noh hŏ. 20 Yua kơ đei Yang Bơhngol 'Lơ̆ng đơ̆ng 'Bă bơ̆n tơgŭm kơplah lăm iĕm pơma, ưh kơ sĭ
         kơ iĕm gơh pơma kơdih ôh.21 “Gô đei 'nhŏng jao oh sư bơngai lui tơ̆p mă đe pơlôch. Kư̆m đei mơ'nah 'bă sư jao
         kon sư tơ̆p mă đe pơlôch. Kư̆m đei mơ'nah kon sư hil plơ̆ kơ mĕ 'bă sư jao ăn kơ đe
         pơlôch. 22 Đĭ-đăng bơngai gô areh arĕnh kơ iĕm yua kơ tơdrong jang Inh. Thoi noh bu wă adrin
         lui kơ Inh truh tôch, bơngai 'noh gô klaih. 23 Dah đe pơm kơnê̆ kơ iĕm tơ pơlei âu, iĕm kơdâu bơtho pơlei nai dơ̆ng. Inh khan kơ
         iĕm tơpă, kơplah iĕm oei chă bơtho đe tam mă jơ̆p kơ dêh Isơrael, Inh Kon Bơngai jur
         boih.24 “Bơngai mă pơhrăm ưh kơ gơh pơhloh kơ 'bok thây. Bơngai đĭch ưh kơ layơ pơhloh kơ
         yŏng sư ôh. 25 Dôm tơdrong đe pơm kơ 'bok thây, bơngai pơhrăm athei chu đe pơm kơ sư mơ̆n; dôm tơdrong
         đe pơm kơ yŏng sư, đĭch sư kư̆m athei chu mơ̆n. Dah đe mah jô̆ kơ Inh yang Belsêbul
         khŭl yang kơnê̆, đe jô̆ kơ iĕm kang loi.26 “Mă-lei iĕm 'nĕ mah hli kơ lu sư ôh, yua kơ dôm tơdrong 'lơ̆ng đe gô băt, dôm tơdrong
         hrĕp đe gô 'bôh ning-mônh. 27 Thoi noh na tơdrong âu Inh bơtho kơdrô̆ iĕm, thoi lĕ kơ bơtho lăm măng mu ưh kơ đei
         bu băt, ưh kơ đei bu 'bôh. Mă-lei iĕm gô bơtho tơ hơdah măt 'năr, wă khan iĕm gô bơtho
         tơ anăp bôl lơ. 28 Iĕm 'nĕ hli kơ đe pơlôch akâu iĕm, mă-lei bơhngol iĕm sư ưh kơ gơh pơlôch ôh. Iĕm
         athei hli kơ 'Bok Kei-Dei đĕch, Sư gơh pơrăm akâu iĕm hăm bơhngol iĕm tơ dơnâu ŭnh.
         29 Bơ̆n băt sem rĕch tĕch hơi dêh, 'bar tŏ lăp minh hlak jên, mă-lei 'Bok Kei-Dei kư̆m
         wei rong sư mơ̆n. Mă minh pôm păr huŏng tơ teh, Sư kư̆m băt mơ̆n. 30 Sŏk bơ̆n Sư jô̆ băt tôm. 31 Thoi noh na iĕm 'nĕ kơ hli, 'Bok Kei-Dei 'mêm kơ iĕm hloh kơ Sư 'mêm kơ sem rĕch.Bu lui kơ Yêsu athei roi kơ đe32 “Bu roi kơ đe khan sư lui kơ Inh, Inh kư̆m roi kơ 'Bă Inh tơ plĕnh ti, bơngai 'noh
         sư lui kơ Inh tơpă. 33 Bu hli kơ đe, mơlâu kơ đe na sư khan sư ưh kơ lui kơ Inh, Inh kư̆m roi kơ 'Bă Inh
         tơ plĕnh ti thoi noh mơ̆n.Kon bơngai tơklah dih băl yua kơ Yêsu jur tơ teh sơ̆34 “Iĕm 'nĕ tơchĕng Inh jur tơ teh âu dang ei na kon bơngai wă jing hiôk-hian hloi. Ưh
         ôh. Inh jur tơ teh âu dang lĕ pơchĕp ăn kơ kon bơngai tak đao tơblah băl wă kơ hang
         nuih 'mơ̆i. 35 Inh jur tơ teh âu na kon bơngai hil areh kơ tơduă bôl sư mă lui kơ Inh. Kon drŏ-nglo
         areh kơ 'bă sư yua kơ 'bă sư lui kơ Inh; kon drŏ-kăn areh kơ mĕ sư, mai sư areh kơ
         tơnei sư. 36 'Nhŏng oh pôm hnam mă ưh kơ lui hil areh kơ 'nhŏng oh mă lui.37 “Bu 'mêm kơ mĕ 'bă sư hloh kơ sư 'mêm kơ Inh, bơngai 'noh ưh kơ trŏ kơ tơbôl hăm Inh
         ôh. Bu 'mêm kơ kon sư hloh kơ sư 'mêm kơ Inh, bơngai 'noh kư̆m ưh kơ trŏ wă tơbôl
         hăm Inh mơ̆n. 38 Bu ưh kơ chu tôi 'long pơglang sư kơdih lôch kiơ̆ Inh, bơngai 'noh kư̆m ưh kơ trŏ
         wă tơbôl hăm Inh mơ̆n. 39 Bu ưh kơ chu lôch yua kơ tơdrong Inh, bơngai 'noh lôch hoh hoh đĕch, ưh kơ yua kiơ
         ôh. Bu chu lôch yua kơ tơdrong Inh, bơngai 'noh gô arih ling-lang.Kră Yang apah bơngai mă tơgŭm tơdrong jang Sư40 “Bu sơng iŏk iĕm, bơngai 'noh dang sơng iŏk Inh; bu sơng iŏk Inh, noh dang sư sơng
         iŏk 'Bă Inh mă wơh Inh. 41 Bu sơng iŏk bơngai pơtruh nơ̆r 'Bok Kei-Dei, sư băt kơ bơngai noh pơtruh nơ̆r 'Bok
         Kei-Dei tơpă, bơngai 'noh gô đei tơdrong apah thoi 'Bok Kei-Dei apah bơngai mă pơtruh
         nơ̆r Sư noh. Bu sơng iŏk bơngai 'lơ̆ng tơpăt, sư băt kơ bơngai noh tơpăt tơpă, bơngai
         'noh gô đei tơdrong apah thoi 'Bok Kei-Dei apah bơngai mă 'lơ̆ng tơpăt noh mơ̆n. 42 Bơngai bu asong minh kơchŏk đak nhă kơ lu bôl bơ̆n mă pơm iĕ âu yua kơ bôl bơ̆n kiơ̆
         Inh, bơngai 'noh 'Bok Kei-Dei gô apah sư tơpă.”

111 Yêsu bơtho khan kơ mơjĭt-'bar 'nu bơngai pơhrăm păng Sư đang boih, na Yêsu năm chă
         bơtho kon pơlei pơla tơring ei.Yôhan mă pơm 'batem wơh bơngai pơhrăm păng sư jet Yêsu2 Yôhan mă pơm kơ đe 'batem, đe tah sư lăm hnam phak. Sư kơtơ̆ng ang tơdrong mơsêh mơyang
         'Bok Krist pơm, na sư wơh lu bơngai pơhrăm păng sư năm jet Yêsu thoi âu: 3 “Ih hăm trŏ kơ 'Bok Krist mă Yôhan khan gô truh, dah nhôn oei gô bơngai nai dơ̆ng?”
         4 Yêsu khan kơ lu sư: “Iĕm wih roi kơ Yôhan tơdrong mă iĕm kơtơ̆ng đơ̆ng Inh bơtho hăm
         iĕm 'bôh noh bĕ. 5 Lu măt tol gơh 'bôh hơdah, lu jơ̆ng kue mah gơh yak, lu jĭ chin mah klaih, lu klĭk
         gơh kơtơ̆ng, lu bơngai lôch mah gơh iung arih, lu bơngai dơnuh hin mah mơ̆ng Inh bơtho
         tơdrong 'nao 'lơ̆ng. 6 Lu bơngai mă lui kơ Inh khŏm khŏm ưh kơ achăng lê̆ Inh, lu sư hiôk dêh.”7 Lăp lu bơngai pơhrăm păng Yôhan wih boih, na Yêsu pơma kơ lu bơngai tơpôl mă oei kiơ̆
         ei: “Iĕm năm tơ Yôhan tơ char glă sơ̆ iĕm chă kiơ? Ưh kơ sĭ iĕm năm chă bơngai ngĭl
         ngŭl tơchĕng đon 'bar pah thoi lĕ hla kial thu wơ̆t lăk ôh. 8 Lei iĕm chă kiơ? Dah iĕm năm lăng bơngai hrŭk hơbĕn ao 'lơ̆ng? Tơ̆ng iĕm wă lăng bơngai
         hrŭk hơbĕn ao 'lơ̆ng, lei sư oei tơ hnam 'bok pơtao. 9 Lei iĕm chă kiơ? Iĕm năm chă bơngai pơtruh nơ̆r 'Bok Kei-Dei hăm trŏ? Trŏ boih, iĕm
         chă bơngai pơtruh nơ̆r 'Bok Kei-Dei. Inh khan kơ iĕm tơpă, Yôhan boih sư tih hloh
         kơ đĭ-đăng lu bơngai mă pơtruh nơ̆r 'Bok Kei-Dei sơ̆. 10 Yua kơ Yôhan boih na đe mah chih lăm sơ̆p hla bơar 'Bok Kei-Dei sơ̆ thoi âu:'Bok Kei-Dei khan:‘Âu Inh wơh minh 'nu bơngai pơtruh nơ̆r Inh hơdrol, wă kơ sư hơmet trong kơ Ih.’11 Inh khan kơ iĕm tơpă, Yôhan sư tih hloh kơ đĭ-đăng bơngai mơ̆n, mă-lei bơngai bu iĕ
         hloh kơ đe lăm chăl 'nao mă 'Bok Kei-Dei pơgơ̆r dang ei, sư kư̆m hlôh wao tơdrong
         'Bok Kei-Dei nhên hloh kơ Yôhan dơ̆ng. 12 Đơ̆ng Yôhan bơtho sơ̆ truh dang ei đei lơ bơngai adrin tơpă wă kơ 'Bok Kei-Dei pơgơ̆r
         lu sư. 13 Đĭ-đăng lu bơngai pơtruh nơ̆r 'Bok Kei-Dei truh tơ Yôhan păng đĭ dôm sơ̆p hla bơar
         tơdrong juăt 'Bok Kei-Dei, roi lê̆ hơdrol khan 'Bok Kei-Dei wă pơgơ̆r kon bơngai tơpă,
         na dang ei bơ̆n 'bôh tơpă boih 'Bok Kei-Dei pơgơ̆r kon bơngai. 14 Sơ̆p hla bơar 'Bok Kei-Dei khan Êli wă jur. Mă tơpă Yôhan noh boih Êli, hli kơ iĕm
         ưh kơ lui đĕch na khan ưh kơ trŏ kơ Êli. 15 Na bu đei đon athei mơ̆ng wă kơ kơtơ̆ng nhên.16 “Lu bơngai ahrei âu phara dêh, na Inh wă pơtih gia tơdrong sư lơliơ? Lu sư dang lĕ
         hơ'lơ̆p pơchơt ngôi tơ kơchơ. Lu sư đei 'bar khŭl. Minh khŭl pơma 'bơ̆r re kơ bôl
         sư khan:17 ‘Nhôn hlôm tơgiĕp wă kơ tơdrong chơt,mă-lei iĕm kuă kơ suang pơrŏ.Nhôn hơri tơdrong đe lôch,mă-lei iĕm kuă kơ nhơ̆m hmoi.’18 Na tơdrong iĕm kuă kơ nhi Yôhan kư̆m thoi noh mơ̆n. Sơ̆ Yôhan ơ̆t kơ por, ưh kơ et
         sik, na đe jô̆ kơ sư khan wơnh. 19 Na gah Inh Kon Bơngai jur tơ teh âu, sŏng sa mơh 'nhot hơdai kon bơngai, na đe jô̆
         kơ Inh khan bơngai sa bơlŭk, et dư, tơbôl hăm bơngai iŏk jên thuê̆, lu bơngai yoch
         mơ̆n. Mă-lei dah bơ̆n 'bôh đe jang 'lơ̆ng, bơ̆n băt kơ đe jang trŏ jang hơgei.”Yêsu lach kơ kon pơlei pơla Sư pơm lơ tơdrong mơsêh mơyang mă lu sư ưh kơ wă tơbral
         kơdih tơdrong yoch20 Đơ̆ng noh Yêsu lach kơ kon pơlei pơla 'bôh Sư pơm lơ tơdrong mơsêh mơyang tơ pơlei
         lu sư, mă-lei lu sư ưh kơ wă tơbral kơdih tơdrong yoch. 21 Na Sư khan: “Ơ Pơlei Chơrasin, iĕm gô đei tơdrong pơmat tơpă ning-mônh. Ơ Pơlei 'Betsaiđa,
         iĕm kư̆m đei tơdrong pơmat tơpă mơ̆n ning-mônh. Dah Inh pơm lơ tơdrong mơsêh mơyang
         tơ Pơlei Tirơ hăm Pơlei Siđôn dang Inh pơm tơ pơlei iĕm ki, lei 'bar tŏ pơlei noh
         tơbral kơdih tơdrong yoch 'bônh đĕch; lei lu sư hrŭk hloi ao 'bi păng iŏk hloi tơnuh
         ŭnh pik tơ akâu lu sư wă kơ đe băt kơ lu sư sơ'ngon kơ tơdrong yoch sư tơpă. Mă-lei
         lu iĕm âu phara dêh, iĕm ưh kơ băt tơbral thoi noh. 22 Inh khan kơ iĕm tơpă, truh năr 'Bok Kei-Dei wă sek tơlang ning-mônh, Sư gô phak Pơlei
         Tirơ păng Pơlei Siđôn hơiơch 'biơ̆ kơ pơlei iĕm, mă khan 'bar tŏ pơlei noh pơlei dêh
         tơmoi. 23 Bĭ iĕm, ơ Pơlei Kapernum, iĕm tơchĕng iĕm tih dang yơ, iĕm tih atŏ truh tơ plĕnh ti
         hă? Mă-lei 'Bok Kei-Dei wă tơhuŏng iĕm truh tơ dơnâu ŭnh sŭng. Dah Inh pơm lơ tơdrong
         mơsêh mơyang tơ Pơlei Sôđôm sơ̆ dang Inh pơm tơ pơlei iĕm dang ei, lei Pơlei Sôđôm
         tơbral kơdih tơdrong yoch 'bônh đĕch. Lei 'Bok Kei-Dei huay kơ soh pơlei sư ôh sơ̆,
         pơlei sư oei truh dang ei đĕch. 24 Inh khan kơ iĕm tơpă, mưh truh năr sek tơlang ning-mônh, Sư gô phak tơring Sôđôm hơiơch
         'biơ̆ kơ pơlei iĕm.”25 Kơplah noh Yêsu krao khan kơ 'Bă Sư khan: “Ơ 'Bă, Ih boih Kră Yang plĕnh teh. Inh
         bơnê kơ Ih, yua kơ dôm tơdrong Inh bơtho, Ih tơbăt kơ lu bơngai mă băt gơnang kơ Ih
         thoi lu hơ'lơ̆p băt gơnang kơ mĕ 'bă; păng Ih ưh kơ wă tơhlôh kơ lu bơngai mă gơnang
         kơ akâu sư kơdih hŏk hơgei. 26 Ơ 'Bă, Ih pơm thoi noh trŏ tơpă, kiơ̆ thoi Ih lăp đon.27 “'Bă Inh jao ăn kơ Inh tôm tĕch tơdrong. Minh 'nu 'Bă Inh đĕch băt kơ Inh păng minh
         'nu Inh đĕch băt kơ Sư. Na tơdrong tơbăt ăn kơ iĕm 'Bă Inh, Sư gô mơ̆ng kơ Inh wă.28 “Ơ lu bơngai mă oei pŭ trăp, năm tơ Inh bĕ, lê̆ Inh tơgŭm iĕm pŭ hơiơch. 29 Yua kơ Inh bơngai dim, băt 'mêm mơnat, na apinh iĕm pŭ iŏk bĕ, pơhrăm iŏk bĕ tơdrong
         Inh âu, wă kơ iĕm pơdơh hiôk. 30 Yua kơ Inh, na iĕm rơhơi jơhngơ̆m păng pŭ hơiơch.”Yêsu bơtho tơblang tơdrong kơ̆m lăm năr pơdơh Sa'bat

121 Kơplah noh lăp truh năr giĕng đe Juđê mă đe anăn năr Sa'bat, Yêsu păng lu bơngai pơhrăm
         păng Sư drong mơ̆t tơ mir, lu bơngai pơhrăm păng Sư pơngot na lu sư broch găr 'ba
         kăp sa ngôi. 2 Lu bơngai Pharisi 'bôh thoi noh na khan kơ Yêsu: “Ih lăng, lu bơngai pơhrăm păng Ih
         pơm ưh kơ trŏ lăm năr pơdơh, năr pơdơh khan jang.” 3 Yêsu khan kơ lu bơngai Pharisi: “Iĕm tam biơh đŏk lăng lăm hla bơar tơdrong pơtao
         Đawit ôh hă? Sơ̆ sư kư̆m pơm ưh kơ trŏ kơ tơdrong juăt mơ̆n, sư păng bôl sư pơngot
         ưh kơ đei tơmam sa. 4 Lu sư mơ̆t tơ hnam 'Bok Kei-Dei tơm. Đawit sư ưh kơ pơm 'bok soi ră, mă-lei sư gơh
         iŏk sa 'bĕng đe pơyơ̆r kơ 'Bok Kei-Dei mơ̆n. 'Bĕng đe pơyơ̆r kơ 'Bok Kei-Dei pôm lu
         'bok soi đĕch gơh iŏk sa, mă-lei lu bôl Đawit gơh iŏk sa mơ̆n.5 “Bĭ iĕm tam biơh đŏk lăng tơdrong juăt 'Bok Kei-Dei ôh hă? Rim năr pơdơh Sa'bat lu
         'bok soi kư̆m pơm ưh kơ trŏ kơ tơdrong juăt thoi iĕm khan 'noh mơ̆n. Rim năr pơdơh
         Sa'bat lu sư jang tơdrong 'Bok Kei-Dei tơ lăm hnam akŭm tơm. Mă-lei, mă đe 'bôh, ưh
         kơ đei bu khă khan kơ̆m ôh, yua kơ trŏ kơ tơdrong jang lu sư. 6 Inh khan kơ iĕm tơpă, tơdrong jang Inh kăl hloh kơ tơdrong jang đe noh jang lăm hnam
         akŭm. 7 Lăm sơ̆p hla bơar 'Bok Kei-Dei khan sơ̆ thoi âu: ‘Tơdrong iĕm soi sơmah kơ Inh ưh
         kơ kăl ôh, Inh wă kơ iĕm 'mêm mơnat dih băl 'noh kăl hloh kơ tơdrong iĕm soi sơmah
         kơ Inh.’ ” Yêsu khan dơ̆ng: “Dah iĕm hlôh tơdrong noh, lei iĕm ưh kơ đei jô̆ kơ lu
         bơngai 'lơ̆ng pơm yoch ôh. 8 Inh Kon Bơngai, Inh gơh tơblang ăn kơ iĕm tơdrong kơ̆m lăm năr pơdơh Sa'bat.”Yêsu pơklaih bơngai ti kue lăm năr pơdơh Sa'bat9 Yêsu brŏk đơ̆ng noh năm akŭm tơ hnam akŭm lu bơngai Pharisi ei. 10 Lăm hnam akŭm noh đei minh 'nu bơngai ti kue minh pah, na lu sư răp lăng Yêsu hăm
         ming pơklaih ti sư dah ưh, yua kơ năr noh năr pơdơh Sa'bat. Dah Sư pơklaih lei lu
         sư wă jô̆ Sư bơngai yoch yua kơ lu sư khan lăm năr pơdơh Sa'bat ưh kơ gơh jang păng
         ưh kơ gơh pơklaih bơngai jĭ jăn ôh. Na lu sư jet Yêsu khan: “Kiơ̆ tơdrong juăt bơ̆n
         hăm gơh ming pơklaih đe jĭ jăn lăm năr pơdơh Sa'bat dah ưh?”11 Yêsu khan kơ lu sư: “Dah iĕm đei minh pôm triu huŏng lăm sơlŭng đak kơplah lăm năr
         pơdơh Sa'bat iĕm jur iŏk sư hloi dah kiơ? 12 Minh kơ̆l bơngai kăl hloh kơ minh pôm triu; thoi noh na tơdrong juăt bơ̆n mă lăm năr
         pơdơh Sa'bat gơh tơgŭm pơklaih bơngai jĭ jăn.” 13 Đơ̆ng noh na Yêsu khan kơ bơngai ti kue: “Chro ti ih bĕ.” Na bơngai ti kue ei chro
         ti sư klaih hloi thoi ti 'lơ̆ng. 14 Lu khŭl Pharisi noh lĕch đơ̆ng hnam akŭm noh năm pơđâu chă tơdrong wă kơ gơh rôp pơlôch
         Yêsu. 15 Yêsu băt thoi noh Sư lĕch đơ̆ng noh năm tơ nai, đei lơ bơngai kiơ̆ Sư; Sư kư̆m ming
         pơklaih đĭ-đăng lu bơngai jĭ jăn. 16 Sư khă lu đe noh 'nĕ roi tơbăt anăn Sư kơ đe. 17 Tơdrong noh 'blep trŏ thoi Êsai chih khan lê̆ hơdrol sơ̆ thoi âu:18 “'Bok Kei-Dei khan:‘Âu boih đam Inh, Inh rơih iŏk Sư,Inh 'mêm kơ Sư tơpă, Inh lăp đon kơ Sư dêh.Inh gô ăn kơ Sư Yang Bơhngol Inh,Wă bơtho tơbăt ăn kơ đĭ-đăng khŭl bơngai gah tơdrong Inh wă sek tơlang ning-mônh.19 Mă-lei Sư ưh kơ chă pơjah pơjăng hăm đe, ưh kơ pơma pơret ôh,Kư̆m ưh kơ bơtho đe tơ anih kư̆ kă rok trong dah rok cham kon pơlei wă kơ đe ư-ang
         kơ Sư ôh.20 Sư bơngai dim khôn dêh. Mă đe lui rơdu dang hla 'long wă jê̆ hơlŭng, Sư ưh kơ phĕ
         tŭk ôh;Mă đe lui rơdu dang ŭnh kơđeng wă jê̆ păt, Sư kư̆m ưh kơ pĭt tŭk ôh;Sư kư̆ kơ jang truh tơ kon bơngai pơm 'lơ̆ng tơpăt dih băl.21 Đĭ-đăng khŭl kon bơngai gơnêh gơnơm sơđơ̆ng kơ Sư tơgŭm.’ ”Đe jô̆ kơ Yêsu gơh pơpuh yang kơnê̆ khan đơ̆ng yŏng yang kơnê̆ tơgŭm22 Kơplah noh đe năm ba tơ Yêsu minh 'nu bơngai măt tol păng sư kư̆m kơmlo yua kơ yang
         kơnê̆ pơm kơ sư. Na Yêsu pơpuh yang kơnê̆ lĕch đơ̆ng akâu bơngai noh na bơngai noh
         gơh 'bôh hơdah păng gơh pơma. 23 Lu bơngai tơpôl lăng hlĭch na chă tơkhan dih băl: “Băt 'Bok âu boih kơlĕ, đe khan
         Sư Kon Sâu 'bok pơtao Đawit đơ̆ng 'Bok Kei-Dei ăn pơm pơtao bơ̆n?” 24 Lu bơngai Pharisi kơtơ̆ng thoi noh, lu sư khan: “'Noh đơ̆ng yang Belsêbul yŏng yang
         kơnê̆ tơgŭm Sư na Sư gơh pơpuh lu yang kơnê̆ noh.”25 Yêsu băt kơ lu sư tơchĕng thoi noh na Sư khan: “Dah minh pôm teh đak tơblah dih băl,
         teh đak noh gô pơchah hiong tôch. Dah minh pôm pơlei dah minh pôm hnam dơnŏ tơblah
         dih băl, pơlei dah hnam dơnŏ noh gô hiong hiach. 26 Thoi noh dah yŏng pơgơ̆r yang kơnê̆ tơblah tơduă yang kơnê̆, dôm tơdrong sư pơgơ̆r
         gô hiong tôch. 27 Na lơliơ iĕm khan đơ̆ng yang Belsêbul khŭl yang kơnê̆ ăn kơ Inh gơh pơpuh yang kơnê̆?
         Lei bĭ buăl iĕm gơh pơpuh yang kơnê̆ noh lu sư gơh đơ̆ng yơ? Đơ̆ng yang noh mơ̆n dah
         đơ̆ng yơ? Bơ̆n băt kơ đơ̆ng 'Bok Kei-Dei tơgŭm lu sư ngăl. Thoi noh na lu buăl iĕm
         kư̆m băt kơ iĕm pơma kơ Inh kư̆ kă đĕch. 28 Mă tơpă đơ̆ng Yang Bơhngol 'Lơ̆ng 'Bok Kei-Dei ăn kơ Inh, na Inh gơh pơpuh yang kơnê̆.
         Thoi noh na iĕm 'bôh ră 'Bok Kei-Dei wă pơgơ̆r tơ ala teh âu boih, mă-lei iĕm ưh kơ
         băt ôh. 29 Ưh kơ đei bu gơh mơ̆t tơtông tơmam bơngai pran, dah ưh kơ chô̆ jơ̆ng ti sư hơdrol;
         đe chô̆ jơ̆ng ti sư hơdrol 'mơ̆i na gơh mơ̆t tơtông tơmam sư lăm hnam. Na Inh tơblah
         hăm yŏng yang kơnê̆ kư̆m thoi noh mơ̆n.30 “Iĕm kơchăng hŏ, bu ưh kơ wă kiơ̆ Inh, sư dang ayăt kơ Inh; bu ưh kơ pôm đon hăm Inh,
         sư gô tơklah tơklang. 31 Thoi noh na Inh khan kơ iĕm thoi âu: Mă dôm tơdrong yoch, mă dôm 'măng pơjăm 'Bok
         Kei-Dei, dah bơ̆n apinh Sư 'nĕ jô̆ yo, 'Bok Kei-Dei huay kơ jô̆ yo ôh, Sư oei tơgŭm
         pơklaih đĕch. Mă-lei dah bu pơjăm Yang Bơhngol 'Lơ̆ng Sư, 'Bok Kei-Dei ưh pă wă pơklaih
         bơngai mă pơjăm Yang Bơhngol 'Lơ̆ng Sư ôh. 32 Bu pơjăm Inh Kon Bơngai, 'Bok Kei-Dei kư̆m huay kơ jô̆ yo kơ sư ôh, Sư oei tơgŭm pơklaih
         đĕch. Mă-lei dah bu pơjăm Yang Bơhngol 'Lơ̆ng Sư, 'Bok Kei-Dei ưh pă wă pơklaih boih
         bơngai noh, mă đơ̆ng dang ei truh tơ ning-mônh.33 “Iĕm băt boih, tơnơm 'lơ̆ng ling-lang pơjing plei 'lơ̆ng. Tơnơm kơnê̆ pơjing plei
         kơnê̆. Bơ̆n băt kơ 'long 'lơ̆ng dah ưh, bơ̆n lăng plei sư. 34 Iĕm âu bơngai dang 'bih, iĕm ưh kơ layơ wă pơma 'lơ̆ng 'biơ̆ tŏ sĕt, yua kơ iĕm bơngai
         kơnê̆ dêh. Lăm to iĕm tơchĕng thoi yơ, 'bơ̆r iĕm pơma kiơ̆ thoi noh mơ̆n. 35 Bơngai 'lơ̆ng, sư đei jơhngơ̆m 'lơ̆ng, sư pơma kiơ̆ 'lơ̆ng. Bơngai kơnê̆, sư đei jơhngơ̆m
         kơnê̆, sư pơma kiơ̆ kơnê̆. 36 Inh khan kơ iĕm tơpă, na mưh truh năr 'Bok Kei-Dei sek tơlang ning-mônh, Sư roi tôm
         dôm tơdrong 'bơ̆r iĕm pơma kơnê̆. 37 Dah 'bơ̆r iĕm pơma 'lơ̆ng, Sư kư̆m jô̆ iĕm bơngai 'lơ̆ng; dah 'bơ̆r iĕm pơma kơnê̆,
         Sư kư̆m jô̆ iĕm bơngai kơnê̆.”Đe jet pơlong Yêsu pơm tơdrong mơsêh38 Klaih kơ noh lu thây bơtho tơdrong juăt đe Juđê păng lu khŭl Pharisi apinh Yêsu khan:
         “Ơ 'Bok Thây, nhôn wă kơ 'bôh Ih pơm tơdrong mơsêh 'mơ̆i na nhôn băt kơ Ih bơngai
         đơ̆ng 'Bok Kei-Dei.” 39 Yêsu khan: “Jơhnơr iĕm ahrei kơnê̆ dêh, na mă kuă kơ lui kơ 'Bok Kei-Dei. Iĕm pơm
         pơlong Inh tơ'bôh kơ iĕm tơdrong mơsêh wă kơ iĕm băt kơ Inh đơ̆ng 'Bok Kei-Dei tơpă
         dah ưh. Mă-lei Inh ưh kơ wă pơm tơdrong mơsêh thoi iĕm apinh noh ôh. Bĭ tơdrong Jôna
         sư bơngai pơtruh nơ̆r 'Bok Kei-Dei sơ̆, na ka luăn sư pêng măng pêng năr, noh kư̆m
         dang pơm tơdrong mơsêh tơ'bôh kơ iĕm boih. 40 Jôna sơ̆ sư oei lăm klak ka tih pêng măng pêng năr, na Inh Kon Bơngai gô oei lăm trôm
         teh pêng măng pêng năr kư̆m thoi noh mơ̆n. 41 Truh năr 'Bok Kei-Dei sek tơlang ning-mônh lu kon pơlei Ninêwơ jô̆ kơ lu jơhnơr iĕm
         dang ei bơngai yoch tih, yua kơ lu sư kơtơ̆ng Jôna bơtho athei tơbral kơdih tơdrong
         yoch, lu sư tơbral hloi, mă-lei iĕm âu đei bơngai bơtho hơgei hloh kơ Jôna ră pơm
         kuă kơ tơbral kơdih tơdrong yoch. 42 Truh năr 'Bok Kei-Dei sek tơlang ning-mônh kư̆m đei minh 'nu yă pơtao đơ̆ng dêh Sêba
         wang jô̆ kơ lu jơhnơr iĕm dang ei bơngai yoch, yua kơ sơ̆ sư đơ̆ng dêh ataih kư̆m
         adrin năm mơ̆ng pơtao Sôlômôn bơtho, mă-lei iĕm âu đei bơngai bơtho hơgei hloh kơ
         pơtao Sôlômôn bơtho ră pơm kuă kơ tơbral kơdih tơdrong yoch.Yang kơnê̆ mơ̆t tơ minh 'nu bơngai 'bar wơ̆t43 “Pơtih gia yang kơnê̆ lĕch đơ̆ng akâu bơngai, năm tơ char glă, sư chă anih pơdơh ră,
         sư chă ưh kơ đei. 44 Na sư tơchĕng khan: ‘Inh brŏk oei tơ bơngai đêl inh oei ki đĕch.’ Lăp sư brŏk, sư
         'bôh bơngai đêl sư oei noh thoi hnam đe sơpuih hơmet lê̆ 'lơ̆ng boih mă-lei ưh kơ
         đei Yang Bơhngol 'Lơ̆ng oei. 45 Na sư năm chă pơtơm buăl sư tơpơh 'nu mă kơnê̆ hloh kơ sư dơ̆ng mơ̆t oei tơ bơngai
         noh; na bơngai noh sư jing pơmat hloh kơ minh 'nu yang kơnê̆ mơ̆t ki. Na lu bơngai
         kơnê̆ jơhnơr ahrei kư̆m thoi noh mơ̆n, yua kơ lu sư ưh kơ wă lui kơ Inh.”Oh Yêsu hăm mĕ Sư năm tơ Sư46 Kơplah Yêsu oei bơtho lu đe ei, na đei oh Sư hăm mĕ Sư dơ̆ng tơ 'ngoaih chă Sư wă
         pơma dơnuh. 47 Na đe khan kơ Sư: “Mĕ Ih hăm oh Ih dơ̆ng 'bơ̆t 'ngoaih hnam to chă Ih.” 48 Yêsu khan: “Bu mĕ Inh hăm oh Inh ei?” 49 Yêsu tơhlâu tơ'bôh kơ lu bơngai mă kiơ̆ Sư, khan: “Lu bơngai âu dang mĕ Inh, 'nhŏng
         oh Inh. 50 Bu pơm kiơ̆ kơ 'Bă Inh mă oei tơ plĕnh ti, bơngai 'noh dang 'nhŏng oh Inh păng mĕ
         Inh.”Pơtih gia kơ bơngai rei 'ba

131 Năr noh mơ̆n, Yêsu lĕch đơ̆ng hnam năm tơ jih đak dơsĭ tơoei bơtho đe. 2 Đei lơ bơngai akŭm tăp dăr kơ Sư, na Sư tŏk oei kơpal thŏng-nan tơ đak, lu bơngai
         tơpôl oei tơ jih đak. 3 Yêsu bơtho lơ tơdrong hăm nơ̆r pơtih gia kơ lu sư thoi âu: “Đei minh 'nu bơngai năm
         rei adrĕch 'ba. 4 Lăp sư rei, đei găr mơ'nah huŏng tơ trong, na sem jur sa. 5 Kư̆m đei mơ'nah huŏng kơpal tơmo trêl ưh kơ gan đei teh lơ. Ưh kơ đunh sư kư̆m chăt
         mơ̆n, mă teh ưh kơ mah. 6 Lăp 'năr tŏ boih sư jô na lôch hloi, yua kơ rơh sư chăt ưh kơ jrŭ. 7 Kư̆m đei mơ'nah huŏng tơ 'nhĕt jơla. Lăp 'nhĕt jơla kơjung boih jơla krênh 'ba noh.
         8 Kư̆m đei mơ'nah huŏng tơ teh 'lơ̆ng, na đei hloi plei trem mơ'nah minh-hrĕng, mơ'nah
         tơdrâu-jĭt, mơ'nah pêng-jĭt. 9 Bu đei đon athei tơchĕng kơdih bĕ.”Yua kơ kiơ Yêsu bơtho pơjuang?10 Klaih kơ noh lu bơngai pơhrăm păng Sư năm jet Sư: “Yua kơ kiơ Ih wă bơtho pơjuang
         ngăl?” 11 Yêsu khan: “'Bok Kei-Dei ăn kơ iĕm băt gah tơdrong Sư wă pơgơ̆r kon bơngai thoi yơ,
         mă-lei Sư ưh kơ ăn kơ lu bơngai tơpôl noh băt ôh. 12 Bơngai bu hlôh, 'Bok Kei-Dei gô pơthim ăn kơ sư hlôh hloh kơ noh na sư gô hlôh tơpă.
         Bơngai bu ưh kơ wă mơ̆ng, bơngai noh rai hiong dôm tơdrong sư hlôh. 13 Inh bơtho pơjuang yua kơ lu sư lăng khŏm khŏm, mă lu sư ưh kơ 'bôh; lu sư mơ̆ng Inh
         bơtho tơhlôh ră, mă lu sư ưh kơ wao. 14 Thoi noh na 'blep trŏ thoi Êsai chih khan lê̆ hơdrol sơ̆ thoi âu:‘Lu sư mơ̆ng Inh bơtho khŏm khŏm ră mă-lei lu sư ưh kơ hlôh,Măt lu sư lăng khŏm khŏm ră mă ưh kơ 'bôh tơdrong kiơ.15 Yua kơ đon lu sư kơtul dêh,Mă-lei lu sư oei wă pơchĭt đon sư kơdih khŏm khŏm 'mơ̆i,Păng măt lu sư wă kơ tep ling-lang.Dah lu sư 'nĕ kơ pơm đon thoi noh,lei măt lu sư gơh 'bôh,Đon lu sư gơh kơtơ̆ng nhên,lu sư gơh tơchĕng kơdih băt wih tơ 'Bok Kei-Dei,Na Sư gô pơklaih đĭ dôm tơdrong yoch lu sư.’16 Yêsu oei pơma kơ lu bơngai pơhrăm păng Sư khan: “Mă-lei gah lu iĕm âu, iĕm hiôk yua
         kơ măt iĕm 'bôh, đon iĕm gơh hlôh. 17 Inh khan kơ iĕm tơpă, đei lơ bơngai pơtruh nơ̆r 'Bok Kei-Dei păng lơ bơngai lui kơ
         'Bok Kei-Dei sơ̆ sơdơ̆r kơ 'bôh tơdrong iĕm 'bôh dang ei ră mă-lei lu sư ưh kơ tam
         'bôh ôh; lu sư 'maih mơ̆ng dôm tơdrong iĕm kơtơ̆ng dang ei ră, mă-lei lu sư ưh kơ
         tam kơtơ̆ng ôh.Yêsu tơblang tơdrong bơngai rei 'ba18 “Iĕm mơ̆ng bĕ wă kơ hlôh tơdrong bơngai rei 'ba 'noh hei wă khan kiơ. 19 Lu bơngai mơ̆ng đe bơtho tơdrong 'Bok Kei-Dei wă pơgơ̆r bơ̆n, lu mơ'nah ưh kơ hlôh,
         lu sư thoi lĕ găr 'ba đe rei huŏng 'bơ̆t trong. Na yang kơnê̆ Satan năm tơbeh lê̆
         kuă ăn iŏk nơ̆r đe bơtho 'noh. 20 Lu bơngai mă thoi lĕ găr 'ba huŏng 'bơ̆t tơmo trêl, lu sư kơtơ̆ng đe bơtho tơdrong
         'Bok Kei-Dei, lu sư hưch hanh păng iŏk hloi mơ̆n. 21 Kư̆m đei ră tơnơm 'ba mă-lei rơh sư chăt ưh kơ jrŭ sư jing jô lôch hloi, 'noh wă khan
         lu sư đei ră đon lui mă-lei ưh kơ đunh lu sư jing achăng lê̆ yua kơ đe areh kơ lu
         sư lui kơ 'Bok Kei-Dei. 22 Lu mơ'nah thoi lĕ kơ găr 'ba huŏng 'bơ̆t 'nhĕt jơla. Lu sư kơtơ̆ng đe bơtho tơdrong
         'Bok Kei-Dei ră mă-lei lu sư wă tơchĕng tơdrong arih sư kăl hloh, sư wă kơ mơdrŏng;
         thoi noh na tơdrong 'Bok Kei-Dei ưh kơ gơh wơ̆ păng ưh kơ đei plei. 23 Gah lu bơngai mă thoi lĕ kơ găr 'ba huŏng 'bơ̆t teh 'lơ̆ng, lu bơngai noh boih kơtơ̆ng
         tơdrong 'Bok Kei-Dei păng hlôh wao, kiơ̆ hloi kơjăp, na đei plei tơpă, mơ'nah minh-hrĕng,
         mơ'nah tơdrâu-jĭt, mơ'nah pêng-jĭt.”Pơtih gia 'nhĕt păng 'ba chăt hơdai24 Yêsu pơma pơtih gia dơ̆ng kơ đe tơdrong 'Bok Kei-Dei wă pơgơ̆r bơ̆n thoi âu: “Đei
         minh 'nu bơngai năm rei adrĕch 'ba 'lơ̆ng tơ mir sư. 25 Na đei minh 'nu bơngai nai areh kơ sư, tơ kơmăng kơplah hnam dơnŏ sư oei tep minh
         'nu bơngai mă areh kơ sư noh năm rei găr 'nhĕt tơ mir sư na weh tơ nai. 26 'Ba păng 'nhĕt wơ̆ hơdai hơnơ̆ng truh huăt, na bơngai mă rei 'ba noh kơnăl kơ 'ba
         noh 'nhĕt krênh dêh. 27 Na lu đĭch sư năm jet sư khan: ‘Ơ 'bok, sơnăm sơ̆ ih rei adrĕch 'lơ̆ng kư̆m thoi sơnăm
         âu, mă-lei 'nhĕt dă 'biơ̆, na liơ sơnăm âu 'nhĕt krênh kranh hloh kơ sơnăm sơ̆?’ 28 Yŏng sư khan: ‘Đei bơngai nai areh kơ inh na sư năm rei găr 'nhĕt tơ mir bơ̆n.’ Lu
         đĭch sư khan: ‘Ih hăm wă kơ nhôn buch pơđĭ 'nhĕt noh?’ 29 Yŏng sư khan: ‘Ưh ôh, hli kơ iĕm buch 'bơm 'ba. 30 Lê̆ 'ba hăm 'nhĕt wơ̆ hơdai truh đum kư̆m bưh na inh gô khan kơ iĕm bơngai mă kĕch
         'ba noh ning-mônh thoi âu: Hơdrol kơ iĕm wă kĕch, iĕm buch pơđĭ 'nhĕt noh 'mơ̆i chô̆
         akŭm tung tŭk tơ ŭnh, đơ̆ng noh na iĕm kĕch tuh 'ba bơ̆n tơ kŭ.’ ”Pơtih gia kơ găr sơ'bei31 Yêsu pơma pơtih gia dơ̆ng kơ lu bơngai tơpôl noh thoi âu: “Lu bơngai 'Bok Kei-Dei
         pơgơ̆r, lu sư thoi lĕ kơ găr sơ'bei, găr noh iĕ hloh kơ đĭ-đăng găr nai. 32 Mă-lei lăp đe rei boih sư chăt kơjung hloh kơ đĭ-đăng lu hla 'nhot nai. Sư chăt kơjung
         atŏ kơ 'long nai mơ̆n na sem gơh pơm tơpu tơ dơng sư.”Pơtih gia kơ 'buih pông33 Yêsu oei bơtho pơtih gia kơ lu sư dơ̆ng: “Tơdrong 'Bok Kei-Dei pơgơ̆r kon bơngai thoi
         lĕ kơ 'buih pông. Minh 'nu drŏ-kăn iŏk 'buih pông tŏ sĕt bơlŭ păng tơpŭng mi minh
         kơthŭng na tơpŭng noh kư̆m pông pơđĭ kơ minh kơthŭng noh mơ̆n.”34 Yêsu bơtho dôm tơdrong noh kơ lu bơngai tơpôl, Sư bơtho pơtih gia ngăl, 35 wă kơ trŏ thoi minh 'nu bơngai pơtruh nơ̆r 'Bok Kei-Dei khan lê̆ hơdrol sơ̆ thoi âu:“Inh iŏk tơdrong mă đe ưh tam kơtơ̆ng đơ̆ng 'Bok Kei-Dei pơjing plĕnh teh sơ̆,Wă bơtho pơtih gia kơ lu sư dang ei.”Yêsu tơblang tơdrong 'ba păng 'nhĕt chăt hơdai36 Yêsu bơtho kơ lu bơngai tơpôl đang boih, na Sư mơ̆t tơ hnam. Lu bơngai pơhrăm năm
         jet Sư thoi âu: “Apinh Ih tơblang kơ nhôn tơdrong pơtih gia 'ba păng 'nhĕt chăt hơdai
         noh hei wă khan kiơ.” 37 Na Yêsu tơblang ăn kơ lu sư: “Bơngai mă rei adrĕch 'ba 'lơ̆ng noh wă khan Inh Kon
         Bơngai. 38 Mir noh wă khan jơ̆p-jang kơ teh đak. Adrĕch 'ba 'lơ̆ng noh wă khan lu bơngai mă ăn
         kơ 'Bok Kei-Dei pơgơ̆r sư. 'Nhĕt noh wă khan bơngai kiơ̆ yang kơnê̆. 39 Bơngai mă rei găr 'nhĕt noh wă khan yŏng pơgơ̆r yang kơnê̆. Bơyan 'ba noh wă khan
         năr tôch ning-mônh. Lu bơngai kĕch noh wă khan lu linh jang 'lơ̆ng. 40-41 Lu bơngai mă chô̆ akŭm 'nhĕt mă tung tŭk tơ ŭnh noh wă khan gô truh năr tôch ning-mônh
         Inh Kon Bơngai gô wơh lu linh jang kơ Inh năm rôp dôm lu bơngai mă pơtuah lu bơngai
         mă lui kơ Inh păng dôm lu bơngai mă pơm kơnê̆ đơ̆ng lăm dêh char Inh pơgơ̆r, 42 na klơ̆m tŭk lu sư tơ dơnâu ŭnh, lê̆ lu sư nhơ̆m hmoi tơkăp sơnĕnh tơ noh. 43 Gah lu bơngai mă 'lơ̆ng tơpăt, năr noh kơnh lu sư oei hiôk hơđơ̆ng tơ dêh char 'Bă
         bơ̆n, dang lu sư pơchrang hơdah thoi lĕ kơ măt 'năr. Bu đei đon athei tơchĕng kơdih
         bĕ.Pơtih gia tơmam đe gĭt 'bŭ lăm teh44 “Tơdrong 'Bok Kei-Dei pơgơ̆r bơ̆n kư̆m thoi tơmam đe gĭt 'bŭ ôn lăm teh. Đei minh
         'nu bơngai nai 'bôh tơmam đe 'bŭ tơ mir noh na sư gơlơ̆p tơmam noh păng teh wă kơ
         hrĕp. Jơhngơ̆m sư hiôk dêh. Sư brŏk tơ hnam tĕch đĭ dôm mŭk tơmam sư na răt mir đe
         'noh.Pơtih gia tơmam hu đe gĭt45 “Pơtih gia thoi âu dơ̆ng: Lu bơngai mă ăn 'Bok Kei-Dei pơgơ̆r sư, noh kư̆m thoi bơngai
         adrin răt tơmam hu đe gĭt dêh. 46 Lăp sư 'bôh đe tĕch tơmam hu rang hloh kơ hu nai na sư brŏk tơ hnam tĕch đĭ mŭk tơmam
         sư na răt tơmam hu mă đe gĭt noh.Pơtih gia kơ lu bơngai traih jal47 “'Bok Kei-Dei pơgơ̆r bơ̆n thoi âu: Pơtih gia thoi lu bơngai juăt kơ traih jal tơ đak
         dơsĭ sư đei ka lơ, ka đe gĭt, ka đe ưh, 48 'bĕnh kơ jal sư. Na sư hiot atŏk tơ kông tơoei rơih iŏk dôm lu ka đe gĭt tah lăm bai.
         Ka đe ưh sư tŭk. 49 Na mưh truh năr tôch ning-mônh kư̆m thoi noh mơ̆n. Lu linh jang kơ Inh năm rơih iŏk
         dôm lu bơngai kơnê̆ đơ̆ng lu bơngai 'lơ̆ng, 50 tơlơ̆ tŭk lu sư tơ dơnâu ŭnh, lê̆ lu sư nhơ̆m hmoi kăp sơnĕnh tơ noh.” 51 Yêsu jet lu bơngai pơhrăm păng Sư: “Dôm tơdrong pơtih gia noh hei iĕm tam hlôh?” Lu
         sư khan: “Nhôn hlôh boih.” 52 Yêsu khan: “Thoi noh na lu iĕm bơngai mă pơhrăm păng Inh, iĕm gô jing thây bơtho đe
         tơdrong 'Bok Kei-Dei pơgơ̆r kon bơngai, na iĕm bơtho đe tơdrong 'nao tơdrong so kư̆m
         thoi 'bok tơ'ngla hnam chă asong kơ đe tơmam 'nao păng tơmam so sư, gô mơ̆ng kơ sư
         wă.”Kon pơlei Nasaret ưh kơ lui kơ Yêsu53-54 Yêsu bơtho dôm tơdrong pơtih gia noh đang boih, na Sư brŏk tơ pơlei Sư kơdih. Sư bơtho
         đe tơ hnam akŭm 'Bok Kei-Dei. Lu sư mơ̆ng hlĭch kơ đon păng khan: “Lơliơ Sư băt dôm
         tơdrong noh? Păng Sư gơh pơm tơdrong mơsêh tăm. 55 Sư kon 'bok ot 'long đĕch lah, mĕ Sư Mari păng lu oh Sư Yakơ, Yôsep, Simôn, Jut. 56 Lu oh Sư drŏ-kăn oei tơ âu mơ̆n. Na liơ Sư gơh pơm dôm tơdrong noh?”57 Lu đe noh 'nhĕng Sư hơgei na jing kuă lui kơ Sư. Yêsu khan kơ lu sư: “Lu bơngai pơtruh
         nơ̆r 'Bok Kei-Dei sơ̆, mưh tơ pơlei đe, lơ bơngai lăp đon 'maih mơ̆ng dêh dôm nơ̆r
         lu sư bơtho. Mă-lei lu bơngai oei pôm pơlei hăm lu sư, hnam dơnŏ lu sư, ưh kơ 'maih
         wă mơ̆ng tơdrong bơtho ôh. Na truh tơ Inh dang ei kư̆m lei-lăi.” 58 Yêsu ưh kơ wă pơm tơ'bôh tơdrong mơsêh tơ pơlei Sư lơ ôh, yua kơ pơlei pơla Sư kuă
         lui kơ Sư.Pơtao Hêrôt pơlôch Yôhan 'Batem

141 Kơplah noh pơtao Hêrôt kơtơ̆ng ang tơdrong mơsêh Yêsu. Pơtao Hêrôt kơplah noh sư pơgơ̆r
         dêh Galilê. 2 Sư khan kơ lu jơ̆ng 'bang sư: “'Noh Yôhan bơngai mă pơm 'batem kơ đe, sư lôch boih
         na dang ei sư iung arih dơ̆ng. Thoi noh na sư gơh pơm tôm tơdrong mơsêh mơyang.” 3 Sơ̆ pơtao Hêrôt wơh đe năm rôp chô̆ Yôhan tah tơ lăm hnam phak, yua kơ minh 'nu duch
         anăn sư Hêrôđia wă kơ thoi noh. Duch Hêrôđia ei akăn oh pơtao Hêrôt, anăn sư Philip.
         Mă-lei 'nhŏng sư Hêrôt tơgar iŏk akăn oh sư. 4 Na Yôhan khan kơ Hêrôt: “Ih tơgar iŏk akăn oh ih ưh kơ trŏ ôh.” 5 Yua kơ tơdrong noh na pơtao Hêrôt athei đe rôp tah Yôhan lăm hnam phak. Sư wă pơlôch
         kơplah noh hloi ră mơ̆n mă-lei sư ưh kơ pơ̆n, hli kơ lu kon pơlei pơla Juđê yua kơ
         lu bơngai Juđê băt kơ Yôhan bơngai pơtruh nơ̆r 'Bok Kei-Dei tơpă.6 Lăp trŏ năr đe tơpŭ kơ Hêrôt, đe sa et pơrŏ na kon adruh duch Hêrôđia mơ̆t suang tơ
         anih đe et sa, na pơtao Hêrôt lăp đon dêh. 7 Na sư mah khan kơ adruh noh thoi âu: “Dah inh hơlĕnh mă 'Bok Kei-Dei phak inh, ih
         wă kơ kiơ inh kư̆m ăn.” 8 Na mĕ sư athei kon sư apinh chơ̆ng kơ̆l Yôhan. Na adruh ei khan kơ pơtao: “Inh wă
         kơ ih chơ̆ng ăn kơ inh kơ̆l Yôhan 'măn 'bơ̆t pơnhan chhĕr dang ei hloi; bơngai mă
         pơm 'batem kơ đe, 'noh boih inh wă.” 9-10 Lăp pơtao Hêrôt kơtơ̆ng thoi noh sư sơ'ngon dêh. Mă-lei đêl nơ̆r sư pơkă hơdrol mah
         hiap akâu sư kơdih 'bơ̆t anăp lu bơngai et sa, na sư ưh kơ gơh lê̆ ôh, sư hơloh athei
         lu linh sư năm chơ̆ng kơ̆l Yôhan tơ hnam phak na ăn kơ adruh noh. 11 Na linh ei năm chơ̆ng hloi ako Yôhan 'măn 'bơ̆t pơnhan chhĕr chĕp ba kơ adruh noh.
         Na adruh noh iŏk năm ăn kơ mĕ sư. 12 Lu bơngai pơhrăm păng Yôhan năm iŏk akâu sư tung 'bŭ tơ bơsat. Đơ̆ng noh lu sư năm
         roi kơ Yêsu.Yêsu 'me pơđăm-rơbâu 'nu bơngai13 Lăp Yêsu kơtơ̆ng tơdrong 'noh Sư lĕch hloi đơ̆ng hnam năm tơ thŏng-nan wơ̆r năm tơ
         anih kueng kơdrô̆. Lu pơlei kiơ̆ ei băt kơ Yêsu năm tơ anih noh boih na lu sư lĕch
         đơ̆ng pơlei noh yak jơ̆ng kiơ̆ Yêsu tơ anih kueng noh. 14 Lăp Yêsu jur đơ̆ng thŏng-nan Sư 'bôh lơ bơngai kiơ̆ Sư na Sư mơnat dêh kơ lu bơngai
         noh, na Sư pơklaih hloi lu bơngai jĭ jăn. 15 Lăp hiưp kơsơ̆ boih na lu bơngai pơhrăm păng Sư khan kơ Sư thoi âu: “Anih âu kueng
         chơngue dêh păng kơsơ̆ boih tăm. Ih kuă kơ kiơ athei lu sư năm chă răt kơdih tơmam
         sa kiơ̆ pơlei jê̆ âu 'biơ̆?” 16 Na Yêsu khan kơ lu sư: “Ưh kơ kăl kơ năm răt tơmam sa tơ pơlei đe ôh, iĕm 'me sư wăi.”
         17 Lu sư khan: “Bơ̆n đei lăp pơđăm tŏ 'bĕng mi păng 'bar hlak ka, liơ gơh mah?” 18 Yêsu khan: “Iĕm ba kơ Inh tơ âu.” 19 Yêsu athei đĭ-đăng lu bơngai tơpôl ei tơoei kơpal 'nhĕt. Klaih kơ noh Sư iŏk pơđăm
         tŏ 'bĕng mi păng 'bar hlak ka ei ngoi tơ plĕnh krao khan bơnê kơ 'Bă Sư 'Bok Kei-Dei,
         na phĕ 'bĕng mi ăn kơ lu bơngai pơhrăm păng Sư chă asong kơ bôl buăl. 20 Đĭ-đăng lu bơngai sa 'bĕng mi ei phĭ mah rơkah rơkai boih. Đơ̆ng noh lu bơngai pơhrăm
         păng Sư chă dônh tah tơ bai mă đơ̆ng đêl lu sư sa rơkah, kư̆m mah oei 'bĕnh kơ mơjĭt-'bar
         tŏ bai plơ̆ng dơ̆ng. 21 Lu bơngai mă sŏng sa ei pơđăm-rơbâu 'nu jô̆ gah bơngai drŏ-nglo đĕch, ưh kơ đei jô̆
         drŏ-kăn păng hơ'lơ̆p ôh.Yêsu yak kơpal đak22 Klaih kơ noh Yêsu athei lu bơngai pơhrăm păng Sư hao thŏng-nan rai tŏk gô pah to đak
         dơsĭ Galilê păng Sư athei hloi lu bơngai tơpôl noh brŏk tơ anih hnam lu sư kơdih kơdih.
         23 Đơ̆ng noh na Yêsu sơlah đơ̆ng lu bơngai tơpôl noh tŏk tơ kông kơdrô̆ wă krao khan
         kơ 'Bă Sư. Lăp 'năr mơ̆t măng mơt boih Sư oei tơ noh mơ̆n. 24 Gah lu bơngai pơhrăm păng Sư oei wơ̆r thŏng-nan tŏk-bŏk đak dơsĭ. Lu sư wơ̆r anat
         dêh yua kơ đak poh-yă păng kial tơhlu sơdrơ̆k. 25 Lăp tŏk-bŏk leng gong Yêsu jur đơ̆ng kông yak kơpal đak dơsĭ năm tơ lu bơngai pơhrăm
         păng Sư. 26 Lăp lu sư 'bôh Yêsu yak kơpal đak dơsĭ lu sư hli dêh, lu sư khan: “'Noh atâu boih.”
         Na lu sư ôr tơkĕch. 27 Mă-lei Yêsu thar khan kơ lu sư: “Iĕm 'nĕ pă hli, Inh âu lah.” 28 Pêtrôs khan kơ Sư: “Ơ 'Bok, tơ̆ng Ih tơpă lei Ih ăn kơ inh gơh yak kơpal đak năm tơ
         Ih.” 29 Na Yêsu khan: “Năm tơ âu wăi.” Na Pêtrôs jur hloi đơ̆ng thŏng-nan yak kơpal đak năm
         tơ Sư. 30 Pêtrôs sư hli kơ kial hơbŭt tih na akâu sư hiŭp hiŭp wă krăm hloi, na sư jah tơtom
         krao Yêsu khan: “Ơ 'Bok, hiot inh bĕ.” 31 Yêsu thar tơkan rôp ti păng khan: “Liơ ih lui rơdu dêh, liơ ih ưh kơ lui ngeh kơ Inh?”
         32 Klaih kơ noh bre Sư tŏk tơ thŏng-nan kial thĕng hloi ưh pă tơhlu dơ̆ng. 33 Lu bơngai pơhrăm păng Sư oei lăm thŏng-nan sơtơ̆p kŭl-tăng kơkuh kơ Sư păng khan:
         “Ih Kon 'Bok Kei-Dei tơpă.”Yêsu pơklaih lu jĭ jăn tơring Gênêsaret34 Lăp lu sư tŏk găn hlôi kơ đak dơsĭ boih, lu sư truh tơ tơring Gênêsaret. 35 Đe kơnăl hloi kơ Sư na đe năm chă roi jơ̆p-jang tơring ei athei anhăk ba lu bơngai
         jĭ jăn năm tơ Yêsu. 36 Lu đe ei apinh pel pôm tơdrơi ao Sư đĕch. Bu pel 'bơm tơdrơi ao Sư, klaih hloi kơ
         jĭ.Tơdrong juăt kon bơngai

151 Đơ̆ng noh na lu bơngai Pharisi păng lu thây bơtho tơdrong juăt Juđê đơ̆ng Pơlei Jêrusalem
         năm tơ Yêsu. Lu sư jet Yêsu khan: 2 “Yua kơ kiơ lu bơngai pơhrăm păng Ih ưh kơ kiơ̆ tơdrong juăt yă 'bok bơ̆n pơkă sơ̆,
         lu sư sŏng sa ưh kơ ôp ti?” 3 Yêsu khan kơ lu sư: “Bĭ lei iĕm tŭk kơ kiơ tơdrong juăt 'Bok Kei-Dei pơkă jing kiơ̆
         tơdrong juăt iĕm kơdih? 4 'Bok Kei-Dei pơkă thoi âu: ‘Iĕm athei lui yom kơ mĕ 'bă păng dah bơngai bu pơma kơnê̆
         kơ mĕ 'bă sư, athei pơlôch tŭk bơngai noh.’ 5 Gah lu iĕm khan: ‘Bơngai bu khan kơ mĕ 'bă sư khan: Mŭk tơmam inh wă 'me sa biĕm ră
         inh pơyơ̆r kơ 'Bok Kei-Dei đĭ boih,’ 6 na iĕm khan bơngai noh huay pă kăl kơ 'me rong mĕ 'bă sư dơ̆ng. Iĕm pơjing tơdrong
         juăt kơdih bơtho đe thoi noh na iĕm jing tŭk tơdrong juăt 'Bok Kei-Dei boih. 7 Ơ lu bơngai 'bơ̆r đak klak ŭnh, Êsai chih nơ̆r 'Bok Kei-Dei khan lê̆ hơdrol sơ̆ thoi
         âu na 'blep kơ iĕm dang ei tơpă:8 ‘Lu bơngai âu ư-ang kơ Inh păng 'bơ̆r đĕch,jơhngơ̆m klơm klak sư ataih đơ̆ng Inh.9 Lu sư kơkuh kơ Inh ưh kơ yua kiơ.Lu sư bơtho tơdrong ala teh; mă-lei khan tơdrong 'Bok Kei-Dei.’ ”Tơdrong yoch lĕch đơ̆ng jơhngơ̆m kon bơngai10 Yêsu krao đĭ-đăng lu bơngai kiơ̆ ei na khan: “Apinh iĕm mơ̆ng Inh 'biơ̆ păng pơwao
         kơdih: 11 Dôm lu tơmam sa kon bơngai sa ưh kơ đei pơm kơ kon bơngai jing yoch ôh, tơdrong pơm
         yoch noh lĕch đơ̆ng 'bơ̆r kon bơngai na kon bơngai jing yoch.” 12 Đang Yêsu pơma thoi noh boih na lu bơngai pơhrăm păng Sư năm khan kơ Sư: “Ih hăm băt
         lu bơngai Pharisi ơh kơ Ih pơma thoi noh hei?” 13 Na Yêsu pơma pơjuang kơ lu bơngai ei thoi âu: “'Long kiơ 'Bă Inh tơ plĕnh ti ưh kơ
         đei pơtăm, 'long noh Sư buch tŭk pơđĭ. 14 Na iĕm 'nĕ mah hiơ̆k tơdrong sư ơh noh, yua kơ lu sư bơngai bơtho đe ră mă-lei dang
         bơngai măt tol. Dah bơngai măt tol chông ba bôl sư măt tol bre sư nơnăm gô huŏng tơ
         sơlŭng đĕch ưh kơ yua kiơ kơ bre sư ôh.” 15 Pêtrôs khan: “Apinh Ih tơblang kơ nhôn tơdrong Ih pơtih gia noh hei.” 16 Yêsu khan kơ lu sư: “Iĕm kư̆m ưh kơ hlôh ôh hă? 17 Đĭ dôm tơmam sa, bơ̆n sa mơ̆t lăm klak, klaih kơ noh lĕch đĭ. 18 Pôm nơ̆r pơma đĕch, lĕch đơ̆ng jơhngơ̆m đon kon bơngai, na pơm kơ kon bơngai jing
         yoch. 19 Yua kơ đơ̆ng jơhngơ̆m đon kon bơngai tơchĕng kơnê̆ na jing yoch: Sư pơlôch đe, kơtrŏ
         hăm akăn đe, sư pơm pơyô kư̆ kă, sư tơtông, sư oei pơma hơlĕnh, sư pơjăm pơjuă đe.
         20 Tôm tơdrong kơnê̆ noh lĕch đơ̆ng jơhngơ̆m đon kon bơngai na jing yoch. Tơdrong iĕm
         sŏng sa ưh kơ ôp ti noh ưh kơ đei pơm kơ iĕm yoch ôh.”Yêsu tơgŭm yă tơmoi mă ưh kơ khŭl Juđê21 Đơ̆ng noh Yêsu năm tơ tơring Pơlei Tirơ hăm Pơlei Siđôn. 22 Đei minh 'nu drŏ-kăn bơngai Kanaan đơ̆ng tơring kiơ̆ ei năm tơ Yêsu apinh thoi âu:
         “Ơ 'Bok, Ih kon sâu Đawit mă 'Bok Kei-Dei wơh wă pơm pơtao kon bơngai. Dang ei inh
         apinh Ih mơnat kơ inh năm pơklaih kon adruh inh yang kơnê̆ mơ̆t, sư pơmat măng năr.”
         23 Mă-lei Yêsu ưh kơ tơl sư. Na lu bơngai pơhrăm păng Sư khan kơ Sư thoi âu: “Apinh Ih
         jah tơgŭm sư, na sư jah brŏk, sư kiơ̆ bơ̆n nŏng kơ pơma 'bơ̆r re.” 24 Yêsu khan: “Liơ, 'Bok Kei-Dei wơh Inh wă kơ Inh tơgŭm lu bơngai Isơrael, yua kơ lu
         bơngai Isơrael thoi triu jrok trong, na iĕm khan wă kơ Inh tơgŭm sư?” 25 Na bơngai drŏ-kăn ei kơkuh 'nap 'bơ̆t anăp Sư păng khan: “Ơ 'Bok, apinh Ih mơnat tơgŭm
         inh 'biơ̆ bĕ.” 26 Yêsu khan: “Lu bơngai Isơrael dang kon Inh, dah Inh tơgŭm ih bơngai tơmoi, lei dang
         Inh klơ̆m tŭk tơmam sa kon Inh ăn kơ kŏ sa.” 27 Bơngai drŏ-kăn ei khan: “Ơ 'Bok, trŏ boih, mă-lei inh wă kơ Ih tơgŭm inh 'biơ̆, yua
         kơ phŏ phŏ inh kư̆m 'bôh kŏ năm alep sa đêl kon hơ'lơ̆p sa asĭ.” 28 Sư pơma trŏ thoi noh, na Yêsu khan: “Ơ yă, ih lui kơjăp tơpă. Tơdrong ih apinh noh
         gô đei kơ ih.” Kơplah noh kon adruh sư klaih hloi.Yêsu pơklaih lơ bơngai jĭ jăn29 Đơ̆ng noh Yêsu năm tơ jih đak dơsĭ Galilê, đang ngôi kiơ̆ jih đak noh Sư tŏk tơ kông
         tơoei pơdơh ngôi 'biơ̆. 30 Mă-lei kư̆m đei lơ bơngai năm chă Sư anhăk lu bơngai kue jo, mơ'nah măt tol, mơ'nah
         kơmlo, lơlap lơlang bơngai jĭ jăn nai. Lu sư tơ'bĭch pơdă 'bơ̆t anăp Yêsu, na Yêsu
         tơgŭm pơklaih đĭ dôm lu bơngai jĭ jăn noh. 31 Lu bơngai tơpôl ei 'bôh tơdrong noh hlĭch tơpă: Bơngai kơmlo mah gơh pơma, bơngai
         kue jo kư̆m klaih 'lơ̆ng, bơngai măt tol gơh 'bôh hơdah, na lu sư ư-ang kơ Kră Yang
         'Bok Kei-Dei bơngai Isơrael juăt kơkuh đơ̆ng sơ̆.Yêsu 'me puăn-rơbâu 'nu bơngai32 Yêsu krao lu bơngai pơhrăm păng Sư na khan: “Inh mơnat kơ lu bơngai tơpôl âu dêh,
         oei hơdai bơ̆n pêng năr boih tơmam sa lu sư đĭ pă đei boih. Dah bơ̆n tơwih lu sư brŏk
         klak hoh Inh hli kơ lu sư rơmơ̆n rok trong.” 33 Lu bơngai pơhrăm păng Sư khan: “Thoi yơ bơ̆n gơh đei tơmam sa 'me lu sư yua kơ anih
         kueng chơngue thoi âu?” 34 Na Yêsu jet lu sư: “Iĕm đei dôm tŏ 'bĕng mi? Chĕp ba ăn kơ Inh tơ âu.” Lu sư khan:
         “Lăp tơpơh tŏ păng 'bar pêng găr ka.” 35 Yêsu athei lu bơngai tơpôl ei tơoei tơ teh. 36 Yêsu iŏk tơpơh tŏ 'bĕng mi păng 'bar pêng găr ka noh, krao khan bơnê kơ 'Bă Sư 'Bok
         Kei-Dei, phĕ hloi 'bĕng mi păng ka noh ăn kơ lu bơngai pơhrăm păng Sư chă asong kơ
         lu bơngai tơpôl ei. 37 Đĭ-đăng lu bơngai sŏng sa 'bĕng mi păng ka ei phĭ mah rơkah rơkai boih, na lu sư dônh
         tah tơ bai 'bĕnh tơpơh tŏ bai 'bĕng mi păng ka rơkah. 38 Lu bơngai mă sŏng sa ei puăn-rơbâu 'nu jô̆ gah drŏ-nglo đĕch, ưh kơ đei jô̆ drŏ-kăn
         păng hơ'lơ̆p ôh. 39 Đang lu sư sa phĭ boih na Yêsu athei lu bơngai tơpôl ei brŏk tơ hnam lu sư kơdih kơdih,
         na Yêsu tŏk thŏng-nan năm tơ tơring Magadan.Đe apinh Yêsu pơm tơdrong mơsêh

161 Khŭl Pharisi păng khŭl Sađusê năm apinh Yêsu pơm tơdrong mơsêh đơ̆ng plĕnh ti. Lu
         sư khan wă kơ băt Yêsu đơ̆ng 'Bok Kei-Dei tơpă dah ưh. Mă tơpă sư wă pơlong Yêsu hăm
         gơh pơm dah ưh. 2 Na Yêsu khan kơ lu sư: “Lăp 'năr mơ̆t, iĕm 'bôh hơdah 'năr pơchrang hơmơ̆l 'brê, noh
         iĕm băt năr dơning 'năr wă tŏ hlăng prăng hiôk. 3 Lăp 'năr wă lĕch, iĕm 'bôh 'năr pơchrang 'brê păng đei hơmơ̆l găm, noh iĕm kư̆m băt
         kơ 'năr wă 'mi. Iĕm kơnăl kơ plĕnh wă 'mi dah prăng ră mă-lei liơ iĕm pơm ưh kơ băt
         kơ 'Bok Kei-Dei wă pơgơ̆r lu iĕm dang ei? 4 Jơhnơr iĕm ahrei kơnê̆ dêh, na mă kuă kơ lui kơ 'Bok Kei-Dei. Iĕm pơm pơlong Inh tơ'bôh
         kơ iĕm tơdrong mơsêh wă kơ iĕm băt Inh đơ̆ng 'Bok Kei-Dei tơpă dah ưh. Mă-lei Inh
         ưh kơ wă pơm tơdrong mơsêh thoi iĕm apinh noh ôh. Bĭ tơdrong Jôna sư bơngai pơtruh
         nơ̆r 'Bok Kei-Dei sơ̆, ka luăn sư pêng măng pêng năr, na ning-mônh 'Bok Kei-Dei kư̆m
         tơ'bôh kơ iĕm tơdrong mơsêh thoi noh mơ̆n, wă kơ iĕm băt Inh đơ̆ng Sư tơpă.” Đang
         kơ Sư pơma thoi noh Sư năm hloi tơ nai.Athei weh ataih kơ 'buih pông đe Pharisi păng Sađusê5 Yêsu păng lu bơngai pơhrăm păng Sư tŏk thŏng-nan găn đak dơsĭ Galilê. Truh pah to
         boih na lu bơngai pơhrăm păng Sư 'blŏk kơ 'bĕng mi lu sư hiơt kơ chĕp. 6 Yêsu khan kơ lu sư: “Iĕm athei kơchăng weh ataih kơ 'buih pông đe Pharisi păng đe
         Sađusê.” 7 Lu bơngai pơhrăm păng Sư ưh kơ hlôh tơdrong Sư pơma na lu sư tơkhan dih băl: “Sư pơma
         thoi noh băt Sư jô̆ kơ bơ̆n hiơt kơ chĕp 'bĕng mi kơlĕ.” 8 Yêsu băt kơ lu sư pơma gah tơdrong lu sư hiơt kơ chĕp 'bĕng mi na Yêsu khan: “Lơliơ
         iĕm lui oei rơdu hơnơ̆ng, Inh pơma tơdrong nai mă iĕm khan Inh jô̆ kơ iĕm hiơt kơ
         chĕp 'bĕng mi? 9 Iĕm ưh kơ băt ôh hă Inh gơh pơm 'bĕng mi? Liơ iĕm ưh kơ 'blŏk tơdrong Inh iŏk pơđăm
         tŏ 'bĕng mi 'me pơđăm-rơbâu 'nu bơngai? Iĕm dônh tah tơ bai rơkah dôm tŏ bai? 10 Iĕm kư̆m ưh kơ 'blŏk ôh hă Inh iŏk tơpơh tŏ 'bĕng mi 'me puăn-rơbâu 'nu bơngai? Iĕm
         dônh tah tơ bai rơkah dôm tŏ bai? 11 Na lơliơ iĕm tơchĕng khan Inh jô̆ kơ iĕm hiơt kơ chĕp 'bĕng mi? Ưh kơ sĭ Inh jô̆ tơdrong
         noh ôh. Inh athei iĕm kơchăng weh ataih kơ 'buih pông đe Pharisi păng Sađusê.” 12 Yêsu pơma thoi noh boih na lu sư băt kơ Yêsu ưh kơ athei sư kơchăng kơ 'buih 'bĕng
         mi pông tơpă ôh. Sư athei kơchăng weh ataih kơ 'bơ̆r đon đe Pharisi păng đe Sađusê
         bơtho, hli kơ apoh kơ lu sư.Pêtrôs băt kơ Yêsu 'Bok Krist13 Yêsu năm truh tơ tơring Sêsarê Philip. Sư jet lu bơngai pơhrăm păng Sư khan: “Đe krao
         anăn Inh Kon Bơngai bu?” 14 Lu sư khan: “Mơ'nah đe krao Ih Yôhan bơngai pơm kơ đe 'batem. Mơ'nah khan Ih Êli,
         bơngai mă pơtruh nơ̆r 'Bok Kei-Dei sơ̆. Đei bơngai mơ'nah dơ̆ng khan Ih 'bok Jêrêmi
         mă kư̆m pơtruh nơ̆r 'Bok Kei-Dei sơ̆, mơ'nah khan Ih bơngai nai mă pơtruh nơ̆r 'Bok
         Kei-Dei sơ̆.” 15 Na Yêsu khan kơ lu sư: “Bĭ iĕm khan Inh bu?” 16 Simôn Pêtrôs khan: “Ih 'Bok Krist, Kon 'Bok Kei-Dei mă arih ling-lang.” 17 Yêsu khan: “Ơ Simôn, kon Yôhan, ih hiôk tơpă. Kon bơngai ưh kơ đei tơbăt kơ ih tơdrong
         noh ôh. 'Bă Inh mă oei tơ plĕnh ti đĕch tơbăt kơ ih tơdrong noh. 18 Ơ Pêtrôs, Inh wă khan kơ ih, ih thoi lĕ kơ tơmo kŭk; kơpal tơmo kŭk noh boih Inh wă
         pơm hnam Inh, hnam noh wă khan lu bơngai lui kơ Inh. Na dôm lu yang kơnê̆ ưh kơ kĕ
         blah lu bơngai lui noh ôh. 19 Inh gô jao kơ ih chĕp khuă 'măng mơ̆t tơ dêh char 'Bok Kei-Dei pơgơ̆r. Thoi noh na
         mă dôm tơdrong kiơ ih wă kơ đe pơm tơ teh âu, 'Bok Kei-Dei tơ plĕnh ti kư̆m ăn kơ
         lu sư pơm. Dôm tơdrong kiơ ih khă kuă ăn đe pơm tơ teh âu, 'Bok Kei-Dei tơ plĕnh ti
         kư̆m khă ưh kơ ăn mơ̆n.” 20 Đang Sư pơma thoi noh boih na Sư khă lu bơngai pơhrăm păng Sư kuă ăn roi kơ đe Sư
         boih 'Bok Krist.Yêsu roi tơdrong Sư wă lôch21 Đơ̆ng năr noh boih Yêsu mă đe anăn 'Bok Krist, Sư roi kơ lu bơngai pơhrăm păng Sư
         khan: “Inh chu năm tơ Pơlei Jêrusalem, tơ ei kơnh lu đe kră sek tơlang, lu 'bok soi
         tih păng lu thây bơtho tơdrong juăt đe Juđê gô pơm kơ Inh lơ tơdrong kơnê̆ păng pơlôch
         hloi Inh. Mă-lei kơtĕch pêng năr đơ̆ng rŏng 'Bok Kei-Dei gô tơiung arih Inh dơ̆ng.”
         22 Na Pêtrôs krao Yêsu weh ataih 'biơ̆, sư wă khă Yêsu yua kơ Yêsu pơma thoi noh hei.
         Pêtrôs khan: “Ơ 'Bok, apinh 'Bok Kei-Dei 'nĕ ăn truh kơ Ih tơdrong 'noh.” 23 Na Yêsu hue lăng tơ Pêtrôs păng khan kơ sư: “Ơ Satan, jăk kơ e mă ataih đơ̆ng âu.
         Inh wă pơm kiơ̆ kơ 'Bok Kei-Dei mă e pơgăn. E ưh kơ tơchĕng kiơ̆ kơ 'Bok Kei-Dei ôh,
         e tơchĕng kiơ̆ kơ kon bơngai đĕch.”24 Klaih kơ noh Yêsu khan kơ lu bơngai pơhrăm păng Sư: “Dah bơngai bu wă kiơ̆ Inh, sư
         athei tŭk đĭ tơdrong sư kơdih păng tôi kơdih 'long pơglang chu lôch yua kơ wă kiơ̆
         Inh. 25 Bơngai bu ưh kơ chu lôch yua kơ tơdrong Inh, bơngai noh gô lôch hoh hoh đĕch ưh kơ
         yua kiơ. Bơngai bu chu lôch yua kơ tơdrong Inh, sư 'noh gô arih ling-lang. 26 Mă bu mơdrŏng đei tôm mŭk tơmam tơ teh âu, dah sư ưh kơ arih ling-lang, lei truh sư
         lôch ưh pă đei yua kiơ boih. Mă sư mơdrŏng kư̆m ưh kơ gơh răt tơdrong arih sư ôh.
         27 Ning-mônh Inh Kon Bơngai gô jur dơ̆ng tơ teh âu hơdai păng linh jang 'lơ̆ng. Năr 'noh
         kơnh 'Bă Inh ăn kơ Inh mơsêh mơyang tih-tin rŏ sor tơpă. Inh gô sek tơlang kơ rim
         'nu bơngai kiơ̆ thoi sư pơm tơ teh âu sơ̆. 28 Inh khan kơ iĕm tơpă, đei lăm lu iĕm âu mơ'nah ưh tam mă lôch ôh, lu sư gô 'bôh Inh
         pơgơ̆r ning-mônh.”Yêsu tơwir akâu Sư

171 Tơdrâu năr đơ̆ng rŏng kơ năr noh, Yêsu anhăk pêng 'nu bơngai pơhrăm păng Sư, anăn
         lu sư Pêtrôs, Yakơ, Yôhan oh Yakơ, lu sư tŏk tơ kông kơjung kơdrô̆ lu sư. 2 Na Yêsu tơwir akâu Sư kơdih 'bơ̆t anăp lu đe pêng 'nu noh, muh măt Sư, ao Sư, rang
         hơdah dang măt 'năr. 3 Đơ̆ng noh 'bôh blư kơ Môis hăm Êli jur pơma dơnuh hăm Yêsu. 4 Na Pêtrôs khan kơ Yêsu: “Ơ 'Bok, bơ̆n oei tơ âu hiôk dêh. Lê̆ kơ inh pơm kơ bơ̆n pêng
         tŏ bơsŭn; minh pôm pơm kơ Ih, minh pôm pơm kơ Môis, minh pôm pơm kơ Êli.” 5 Kơplah Pêtrôs oei pơma thoi noh 'bôh glĭp kơ hơmơ̆l kok rang hơdah jur gom lu sư.
         Păng đei nơ̆r 'Bok Kei-Dei pơma đơ̆ng lăm hơmơ̆l noh khan: “Sư âu Kon Inh mă 'mêm
         kơeng tơpă, Inh lăp đon kơ Sư dêh. Na iĕm ling-lang athei chu yom kơ Sư.” 6 Lăp lu bơngai pơhrăm păng Sư kơtơ̆ng nơ̆r pơma thoi noh jơhngơ̆m lu sư hli dêh, lu
         sư 'nap kŭp kơ̆l tơ teh.7 Yêsu năm tơiung lu sư păng khan: “Iung bĕ, huay kơ hli ôh.” 8 Lu đe noh ngoi lăng jua ưh pă 'bôh bu dơ̆ng hơdai hăm Sư dơ̆ng, pă minh 'nu Sư đĕch
         oei 'bơ̆t noh. 9 Klaih kơ noh na lu sư jur đơ̆ng kông noh na Yêsu khă lu sư thoi âu: “Iĕm 'nĕ chă roi
         kơ đe hŏ dôm tơdrong iĕm 'bôh hei đơ̆ng dang ei truh Inh Kon Bơngai iung arih đơ̆ng
         lôch ning-mônh.” 10 Na lu sư jet Yêsu khan: “Lơliơ lu thây bơtho tơdrong juăt đe Juđê khan Êli jur hơdrol
         kơ 'Bok Krist?” 11 Na Yêsu khan: “Trŏ boih Êli jur hơdrol kơ Krist yua kơ sư bơngai hơmet ming tôm tơdrong
         hơdrol. 12 Inh khan kơ iĕm tơpă, Êli truh boih, mă-lei đe ưh kơ kơnăl kơ sư, đe pơm kơnê̆ kơ
         sư kiơ̆ gô mơ̆ng kơ đe wă. Na đơ̆ng âu tơ dơning dơmônh đe kư̆m pơm kơnê̆ kơ Inh Kon
         Bơngai thoi noh mơ̆n.” 13 Thoi noh na lu bơngai pơhrăm păng Sư băt kơ Êli noh, wă khan Yôhan, bơngai mă pơm
         kơ đe 'batem.Yêsu pơklaih bơngai 'lơ̆p yang kơnê̆ mơ̆t14 Yêsu păng pêng 'nu bơngai pơhrăm păng Sư noh brŏk tơ lu bơngai tơpôl. Tơ ei đei minh
         'nu bơngai năm sơtơ̆p kŭl-tăng 'bơ̆t anăp Sư păng khan: 15 “Ơ 'Bok, apinh Ih mơnat 'biơ̆ kơ kon inh sư bơngai hơwing, yang kơnê̆ nŏng kơ glơ̆m
         sư, phŏ pơ̆k tơ ŭnh phŏ pơ̆k tơ đak pơmat-tat măng năr. 16 Inh năm apinh ră boih tơ lu bơngai pơhrăm păng Ih, mă-lei lu sư ưh kơ gơh pơklaih.”
         17 Na Yêsu khan: “Ơ lu iĕm mă oei lui rơdu hơnơ̆ng kư̆m oei pơm yoch, iĕm wă kơ Inh oei
         hơdai iĕm đunh dang yơ 'mơ̆i na iĕm lui kơjăp? Iĕm wă kơ Inh gleh dang yơ 'mơ̆i na
         iĕm gơh pơklaih đe?” Na Yêsu khan kơ bơngai ei: “Năm ba kon ih tơ âu năm” 18 Đơ̆ng noh na Yêsu pơpuh yang kơnê̆ lĕch đơ̆ng akâu bơngai 'lơ̆p noh. Yang kơnê̆ lĕch
         jăk hloi ưh pă pơm kơ bơngai 'lơ̆p noh pơ̆k dơ̆ng.19 Na lu bơngai pơhrăm păng Yêsu jet Yêsu kơdrô̆ khan: “Yua kơ kiơ nhôn ưh kơ gơh pơpuh
         yang kơnê̆?” 20 Yêsu khan: “'Noh yua kơ tơdrong lui iĕm oei rơdu iĕ. Inh khan kơ iĕm tơpă, mă khan
         tơdrong lui iĕm rơdu iĕ tŏ găr sơ'bei dah sư rai wơ̆ thoi găr sơ'bei chăt kơjung lei
         iĕm gơh pơm tôm tơdrong nai hai. Pơtih gia iĕm sơkat kơ kông âu khan thoi âu: Ơ kông,
         hiŏng jăk kơdih tơ nai, na sư hiŏng hloi kơdih tơ nai.” 21 Na gah tơdrong yang kơnê̆ thoi âu, dah bơ̆n ưh kơ krao khan kơ Kră Yang 'Bok Kei-Dei
         hơdrol păng ưh kơ ơ̆t kơ por, mă bơ̆n pơpuh lap đĕch, sư ưh kơ chu kơdâu ôh.Yêsu roi dơ̆ng gah tơdrong Sư wă lôch22 Kơplah lu sư brŏk akŭm tơ dêh Galilê Yêsu roi dơ̆ng tơdrong Sư wă lôch: “Đe gô rôp
         pơjao Inh Kon Bơngai tơ ti kon bơngai tơ ala teh âu. 23 Lu đe ei boih pơlôch Inh, mă-lei kơtĕch pêng năr đơ̆ng rŏng Inh iung arih dơ̆ng.”Lu bơngai pơhrăm păng Sư kơtơ̆ng Sư khan thoi noh, lu sư sơ'ngon dêh.Yêsu ăn thuê̆24 Lăp lu sư truh tơ Pơlei Kapernum, lu bơngai ra iŏk jên thuê̆ jet Pêtrôs khan: “Thoi
         yơ, 'bok thây ih hăm wă ăn thuê̆?” 25 Pêtrôs khan: “Sư ăn mơ̆n” Lăp Pêtrôs mơ̆t tơ hnam Yêsu thar jet hloi: “Ơ Simôn, lu
         'bok pơtao iŏk thuê̆ đơ̆ng bu? Sư iŏk đơ̆ng lu kon sư, dah đơ̆ng bơngai nai?” 26 Na Pêtrôs khan kơ Sư: “Lu sư iŏk thuê̆ đơ̆ng bơngai nai.” Yêsu khan kơ Pêtrôs: “'Noh
         bơ̆n băt kơ 'bok pơtao kuă ăn kon sư duh thuê̆, bơ̆n kư̆m ưh kơ duh ôh, yua kơ bơ̆n
         kon pơtao 'Bok Kei-Dei. 27 Mă-lei ba ưh kơ wă pơkăl kơ lu bơngai iŏk thuê̆ ôh, ba athei duh pơyom. Na dang ei
         ih năm wah kơ ba ka tơ đak dơsĭ bĕ. Ih 'bôh ka mă kăp wah hơdrol ih iŏk pŏ 'bơ̆r sư
         hŏ, lăm 'bơ̆r sư noh đei minh hlak jên. Jên noh lăp tôm hloi kơ ba ăn thuê̆. Na ih
         iŏk jên noh ăn kơ lu bơngai mă iŏk thuê̆, khan kơ lu sư ba ăn tôm boih.”Lu bơngai 'Bok Kei-Dei pơgơ̆r bu pơm tih 'biơ̆?

181 Hơtai noh lu bơngai pơhrăm păng Sư năm jet Sư khan: “Dôm lu bơngai 'Bok Kei-Dei pơgơ̆r
         bu pơm tih 'biơ̆?” 2 Na Yêsu krao minh 'nu bơngai 'lơ̆p ăn kơ sư oei tŏk-bŏk lu sư. 3 Na Yêsu khan: “Iĕm lăng bơngai 'lơ̆p âu sư ưh kơ đei layơ pơma pơang akâu kơdih. Inh
         khan kơ iĕm tơpă, dah iĕm khan wă kơ 'Bok Kei-Dei pơgơ̆r iĕm, lei iĕm athei tơplih
         ming jơhngơ̆m đon iĕm kiơ̆ thoi bơngai 'lơ̆p âu. 4 Dah iĕm pơm kiơ̆ bơngai 'lơ̆p âu ưh kơ pơang akâu, lei bơngai noh boih pơm tih lu
         bơngai mă 'Bok Kei-Dei pơgơ̆r. 5 Bơngai bu sơng iŏk bơngai 'lơ̆p âu yua kơ bơngai 'lơ̆p âu lui kơ Inh, bơngai noh dang
         sơng iŏk Inh. 6 Bơngai bu pơtuah lu bơngai hơ'lơ̆p mă lui kơ Inh 'lơ̆ng hloh đe jah chô̆ ako sư hăm
         tơpăl tơmo tih, hơtat lê̆ sư tơ klŏng đak dơsĭ, lei sư hiôk 'biơ̆ yua kơ sư huay kơ
         gơh pơtuah lu hơ'lơ̆p. 7 Tơpă yơh bơ̆n gô đei tơdrong đe pơhlŭ bơ̆n pơm yoch, mă-lei lu bơngai pơhlŭ bơ̆n noh,
         ning-mônh 'Bok Kei-Dei gô phak pơmat lu sư kal dêh.8 “Dah minh pah ti iĕm dah jơ̆ng iĕm pơm kơ iĕm yoch, chơ̆ng tŭk minh pah ti dah jơ̆ng
         noh, na oei pă minh pah ti dah jơ̆ng noh, mă-lei gơh mơ̆t oei hăm 'Bok Kei-Dei ling-lang.
         'Noh 'lơ̆ng hloh kơ iĕm oei tôm 'bar pah jơ̆ng ti mă-lei wă huŏng pơđĭ hăm akâu tơ
         dơnâu ŭnh ưh kơ layơ păt. 9 Dah minh pah măt iĕm pơm kơ iĕm yoch, kuek tŭk minh pah măt iĕm noh, na oei pă minh
         pah măt mă-lei gơh mơ̆t oei hăm 'Bok Kei-Dei ling-lang. 'Noh 'lơ̆ng hloh kơ iĕm oei
         tôm 'bar pah măt mă-lei huŏng tơ dơnâu ŭnh 'Bok Kei-Dei phak. 10 Inh khan kơ iĕm tơpă, iĕm 'nĕ chă pơjăm pơjuă lu bơngai hơ'lơ̆p yua kơ lu sư đei linh
         jang 'lơ̆ng wei-lăng. Linh jang 'lơ̆ng noh oei hơdai hăm 'Bok Kei-Dei 'Bă Inh ling-lang.
         11 Inh Kon Bơngai truh wă pơklaih kon bơngai hiong hiơt kơ 'Bok Kei-Dei.Triu hiong12 “Pơtih gia minh 'nu bơngai đei minh-hrĕng tŏ triu na hiong minh pôm tơ nai, sư lê̆
         tơsĭn-jĭt tơsĭn noh chă sa tơ groi, na tơ'ngla sư năm chă minh pôm hiong noh tơ̆p
         'bôh. 13 Inh khan kơ iĕm dơ̆ng, lăp sư chă triu sư mă hiong noh 'bôh boih sư chhơp tơpă hloh
         kơ sư chhơp kơ tơsĭn-jĭt tơsĭn mă ưh kơ hiong noh. 14 Mă 'Bă bơ̆n tơ plĕnh ti kư̆m thoi noh mơ̆n, Sư ưh kơ wă kơ minh 'nu bơngai 'lơ̆p thoi
         âu hiong răm.'Nhŏng oh bơ̆n wă tơhil hăm bơ̆n15 “Dah bôl buăl bơngai lui pơm kơnê̆ kơ iĕm, iĕm athei khan kơ sư kơdrô̆ biĕm. Dah sư
         chu kơ iĕm khan, lei iĕm oei hiôk hăm sư. 16 Dah sư ưh kơ chu kơ nơ̆r iĕm khan, lei iĕm krao 'bar pêng 'nu 'nhŏng oh bơngai lui
         năm kiơ̆ mơ̆ng biĕm pơma băl, wă kơ lu bơngai mă kiơ̆ mơ̆ng biĕm noh, băt kơ tơdrong
         iĕm pơma dih băl noh thoi yơ. 17 Dah sư ưh tam mă chu kơ lu bơngai kơdranh pơma lei iĕm khan kơ lu bơngai mă akŭm lăm
         hnam 'Bok Kei-Dei. Dah sư oei sơngah ưh kơ chu kơ lu bơngai akŭm lăm hnam 'Bok Kei-Dei
         lei iĕm lăng sư thoi bơngai tơmoi khŭl nai păng thoi bơngai iŏk jên thuê̆ đĕch. 18 Inh khan kơ iĕm tơpă, tơdrong kiơ iĕm khă kuă ăn đe pơm tơ teh âu, 'Bok Kei-Dei tơ
         plĕnh ti kư̆m khă ưh kơ ăn mơ̆n. Tơdrong kiơ iĕm wă kơ đe pơm tơ teh âu, Sư kư̆m wă
         thoi noh mơ̆n. 19 Inh khan dơ̆ng thoi âu, dah 'bar 'nu bre bu oei tơ teh âu pôm đon dih băl krao khan
         wă apinh Sư tơdrong kiơ, 'Bă bơ̆n mă oei tơ plĕnh ti Sư gô asong tơdrong bre bu mă
         apinh noh tơpă. 20 Mă rim anih tơ yơ yơ, mă 'bar pêng 'nu bơngai dah akŭm băl tơdrong Inh, Inh kư̆m oei
         hơdai lu bơngai noh tơ noh.”Minh 'nu băt mơnat kơ bôl, minh 'nu ưh21 Pêtrôs năm jet Yêsu: “Ơ 'Bok, dah inh đei 'nhŏng oh bơngai lui, sư pơm kơnê̆ hil kơ
         inh, truh dôm 'măng sư hil inh huay kơ jô̆ yo? Hăm trŏ hloh kơ tơpơh 'măng na inh
         jô̆ yo?” 22 Yêsu khan: “Ưh ôh. Inh wă kơ ih huay kơ jô̆ yo truh tơ dôm hrĕng 'măng. 23 Inh khan thoi noh yua kơ 'Bok Kei-Dei wă pơgơ̆r bơ̆n thoi âu: Pơtih gia đei minh 'nu
         'bok pơtao tak lăng hla bơar lu bơngai jang kơ sư hre đom kơ sư. 24 Sư jet lu bơngai mă hre đom kơ sư noh, na đe năm ba kơ sư minh 'nu bơngai hre kơ sư
         mơjĭt-rơbâu jên hu. 25 Mă-lei sư ưh kơ đei jên wă kla ôh. Na 'bok pơtao athei sư tĕch đĭ akâu sư, kon akăn
         sư păng mŭk tơmam sư, wă kla tơdrong sư hre noh jah tôch. 26 Na bơngai mă hre kơ sư ei sơtơ̆p kŭl-tăng kơkuh kơ 'bok pơtao. Sư khan: ‘Ơ 'bok, apinh
         ih gô 'biơ̆, inh gô duh kơ ih tôm.’ 27 'Bok pơtao 'bôh bơngai hre pơma sơdrĭ sơdrôi thoi noh na sư mơnat. Sư ăn bơngai mă
         hre kơ sư noh brŏk tơ hnam păng tŭk đĭ dôm rơbâu đêl hre noh. 28 Bơngai mă hre kơ 'bok pơtao noh brŏk tơ hnam, sư tơ'bơ̆p minh 'nu bôl sư kư̆m jang
         kơ 'bok pơtao. Bôl sư hre kơ sư lăp minh hlak jên hu đĕch, mă-lei sư pơplŏng rôp ket
         ako bôl sư păng khan: ‘Duh tôm bĕ na inh achăng.’ 29 Na bôl sư sơtơ̆p kŭl-tăng 'bơ̆t jơ̆ng sư păng khan: ‘Ơ 'nhŏng, apinh ih gô 'biơ̆,
         inh gô duh kơ ih tôm.’ 30 Mă-lei bơngai mă đêl hre kơ 'bok pơtao noh ưh kơ băt mơnat kơ bôl sư, sư tah bôl sư
         lăm hnam phak tơ̆p mă bôl sư duh tôm na tơlĕch. 31 Lu bôl buăl nai 'bôh sư pơm kơ bôl sư thoi noh, lu sư sơ'ngon dêh păng năm roi hloi
         kơ 'bok pơtao dôm tơdrong sư pơm kơ bôl sư noh. 32 'Bok pơtao kơtơ̆ng thoi noh krao sư păng khan: ‘Ơ bơngai jang kơ inh, ih pơm kơnê̆
         dêh. Inh tŭk đĭ dôm jên ih hre kơ inh noh boih yua kơ ih apinh inh athei mơnat kơ
         ih, 33 na lơliơ ih ưh kơ băt mơnat kơ bôl ih thoi inh mơnat kơ ih?’ 34 'Bok pơtao ơh kơ bơngai noh ưh kơ băt mơnat kơ bôl sư, na 'bok pơtao jao bơngai noh
         kơ 'bok tih wei hnam phak, chĭt sư lăm hnam phak tơ̆p sư duh tôm kơ 'bok pơtao. 35 Tơdrong 'noh thoi noh boih, na 'Bă bơ̆n tơ plĕnh ti gô pơm kơ iĕm thoi noh mơ̆n, dah
         iĕm ưh kơ mơnat kơ tơdrong yoch 'nhŏng oh iĕm hăm đĭ jơhngơ̆m.”Tơdrong kuă ăn achăng akăn

191 Yêsu pơma tơdrong noh đang boih, na Sư năm đơ̆ng dêh Galilê tơ dêh Juđê pah to krong
         Jôrđăn.2 Tơ noh đei lơ bơngai kiơ̆ Sư, na Sư chă pơklaih lu bơngai jĭ jăn.3 Đei bơngai Pharisi năm jet pơlong Sư, wă kơ Sư pơma ưh kơ trŏ tơdrong juăt. Lu sư
         jet thoi âu: “Kiơ̆ tơdrong juăt bơ̆n, bơ̆n achăng akăn tơdrong kiơ kư̆m bưh dah thoi
         yơ?”4 Yêsu khan kơ lu sư: “Iĕm ưh tam mă đŏk lăng ôh hă sơ̆p hla bơar 'Bok Kei-Dei chih
         khan thoi âu: ‘Blŭng-a sơ̆ 'Bok Kei-Dei pơjing minh 'nu drŏ-nglo, minh 'nu drŏ-kăn.’
         5 ‘Yua kơ thoi noh na bơngai drŏ-nglo drŏ-kăn tơklah đơ̆ng mĕ 'bă sư kơdih na oei hơdai,
         bre sư jing minh sĕch minh akar.’ 6 Bre sư ưh pă thoi 'bar 'nu bơngai boih, bre sư thoi minh 'nu bơngai đĕch. Yua kơ thoi
         noh na kon bơngai bơ̆n ưh kơ gơh achăng lê̆ akăn sư ôh, yua kơ 'Bok Kei-Dei pơgơ̆p
         bre sư jing klo kăn boih.”7 Lu bơngai Pharisi jet dơ̆ng: “Lơliơ Môis pơkă khan dah pơm hla bơar trŏ gơh achăng?”8 Yêsu khan: “'Noh yua kơ yă 'bok iĕm sơ̆ arăng kơ̆l na Môis pơkă khan gơh achăng. Mă
         tơpă đơ̆ng blŭng-a sơ̆ 'Bok Kei-Dei ưh kơ đei pơkă khan thoi noh ôh. 9 Yua kơ thoi noh na Inh wă khan kơ iĕm dang ei thoi âu: Bơngai bu achăng lê̆ akăn sư,
         akăn sư ưh kơ đei pơm pơyô kư̆ kă, na sư iŏk akăn plơ̆ng, bơngai 'noh pơm yoch pơ'brơh
         kơ akăn sư. Mă-lei dah akăn sư pơm pơyô kư̆ kă kơ klo sư hơdrol, 'noh klo sư gơh achăng.
         Klo sư mă hơdrol achăng lê̆ akăn sư boih, na dah bơngai nai đơ̆ng rŏng iŏk pơm akăn,
         bơngai noh kư̆m dang pơm yoch mơ̆n, yua kơ klo sư mă hơdrol achăng kư̆ kă ưh kơ trŏ
         kơ tơdrong achăng.”10 Na lu bơngai pơhrăm păng Sư khan: “Bơ̆n băt kơ achăng lê̆ akăn ưh kơ gơh, dah lê̆
         kơ iŏk akăn đĕch 'lơ̆ng hloh.”11 Yêsu khan dơ̆ng kơ lu sư: “Đĭ-đăng bơngai ngôi hơdrô̆ kư̆m ưh kơ trŏ ôh. Tơdrong 'noh
         gô mơ̆ng kơ 'Bok Kei-Dei đĕch. 12 Đei bơngai mơ'nah ưh kơ wă iŏk akăn, yua kơ sư kơđo đơ̆ng klak mĕ sư tơpŭ sơ̆ ưh kơ
         gơh pơjing kon. Đei bơngai mơ'nah ưh kơ wă iŏk akăn, yua kơ đơ̆ng tơduă kon bơngai
         pơm kơ sư thoi noh. Đei bơngai mơ'nah ưh kơ wă iŏk akăn, yua kơ sư wă adrin jang tơdrong
         'Bok Kei-Dei; na bu kĕ adrin tơdrong 'noh, adrin bĕ.”Yêsu krao khan kơ lu hơ'lơ̆p13 Kơplah ei đe anhăk lu hơ'lơ̆p tơ Yêsu wă kơ Sư pel kơ̆l krao khan kơ 'Bok Kei-Dei
         apinh Sư wei-lăng lu hơ'lơ̆p, mă-lei lu bơngai pơhrăm păng Sư khă kuă ăn năm tơ Sư.
         14 Na Yêsu khan: “Lê̆ lu hơ'lơ̆p năm tơ Inh, 'nĕ pă khă lu sư, yua kơ bơngai bu lui thoi
         lu hơ'lơ̆p âu lui, bơngai noh 'Bok Kei-Dei pơgơ̆r wei-lăng sư ling-lang.” 15 Na Yêsu pel kơ̆l krao khan kơ lu bơngai hơ'lơ̆p, klaih kơ noh năm tơ nai.Bơngai mơdrŏng wă kơ arih ling-lang16 Đei minh 'nu bơngai năm tơ Yêsu jet thoi âu: “Ơ 'Bok Thây, inh pơm tơdrong 'lơ̆ng
         ayơ wă kơ oei hơdai hăm 'Bok Kei-Dei arih ling-lang?” 17 Yêsu khan kơ sư: “Yua kơ kiơ ih jet Inh wă kơ băt gah tơdrong 'lơ̆ng? Kon bơngai ưh
         kơ đei bu 'lơ̆ng tơpăt ôh, pôm 'Bok Kei-Dei đĕch 'lơ̆ng tơpăt. Dah ih wă kơ arih ling-lang,
         lei ih athei pơm kiơ̆ kơ tơdrong 'Bok Kei-Dei pơkă.” 18 Bơngai ei jet: “Tơdrong ayơ?” Yêsu khan: “'Nĕ pơlôch bơngai, 'nĕ pơm pơyô kư̆ kă,
         'nĕ chă tơtông mŭk tơmam đe, 'nĕ pơma hơlĕnh, 19 bơ̆n athei lui yom kơ mĕ 'bă, bơ̆n athei 'mêm kơ bôl buăl thoi bơ̆n 'mêm akâu kơdih.”
         20 Na bơngai tơdăm ei khan: “Dôm tơdrong 'noh inh pơm kiơ̆ boih. Hăm đei tơdrong nai
         dơ̆ng mă inh ưh tam băt?” 21 Yêsu khan kơ sư: “Dah ih wă kiơ̆ tôm tơdrong 'Bok Kei-Dei pơkă lei ih athei tĕch đĭ
         mŭk tơmam ih chă asong kơ lu bơngai dơnuh hin, na kiơ̆ hloi Inh. Thoi noh na ih gô
         đei mŭk tơmam tơ kơpal plĕnh ti ning-mônh.” 22 Lăp bơngai tơdăm ei kơtơ̆ng thoi noh sư sơ'ngon dêh yua kơ sư mơdrŏng tơpă. Đơ̆ng
         noh na sư brŏk hloi.23 Na Yêsu khan kơ lu bơngai pơhrăm păng Sư: “Inh khan kơ iĕm tơpă, lu bơngai mơdrŏng
         wă mơ̆t tơ dêh char 'Bok Kei-Dei pơgơ̆r anat dêh. 24 Inh khan kơ iĕm thoi âu dơ̆ng, aseh lăk-đa mơ̆t bơlôh jrŭm 'bônh 'biơ̆ kơ bơngai mơdrŏng
         wă mơ̆t tơ dêh char 'Bok Kei-Dei.” 25 Lu bơngai pơhrăm păng Sư kơtơ̆ng thoi noh lu sư sơleng kơ đon. Na lu sư jet Yêsu khan:
         “Lei bu gơh mơ̆t tơ dêh char 'Bok Kei-Dei lĕ?” 26 Yêsu lăng lu sư păng khan: “Kon bơngai ưh kơ gơh mơ̆t kơdih tơ dêh char 'Bok Kei-Dei
         ôh, dah 'Bok Kei-Dei ưh kơ pơklaih yoch sư. 'Bok Kei-Dei pơklaih yoch sư na sư gơh
         mơ̆t, yua kơ 'Bok Kei-Dei gơh pơm tôm tơdrong.” 27 Na Pêtrôs khan kơ Sư: “Lu nhôn âu achăng lê̆ tôm tơdrong yua kơ kiơ̆ Ih, na lu nhôn
         gô đei kiơ?” 28 Yêsu khan: “Inh khan kơ iĕm tơpă, ning-mônh lăp 'Bok Kei-Dei pơjing plĕnh teh 'nao
         dơ̆ng, Inh Kon Bơngai gô oei kơpal tang-dŏ pơtao 'lơ̆ng rŏ tơpă, na lu iĕm mơjĭt-'bar
         'nu kiơ̆ Inh âu, lu iĕm kư̆m gô oei kơpal tang-dŏ pơtao mơ̆n, gô sek tơlang mơjĭt-'bar
         khŭl bơngai Isơrael. 29 Na bu achăng hnam sư, 'nhŏng oh sư, mĕ 'bă sư, kon sư, mir 'ba sư, yua kơ jang tơdrong
         Inh, bơngai noh gô đei tơmam lơ hloh kơ sư đei sơ̆ păng ning-mônh sư gô arih ling-lang
         hơdai hăm 'Bok Kei-Dei ưh kơ layơ tôch. 30 Kư̆m đei lơ bơngai pơm tih dang ei, ning-mônh sư gô jing iĕ. Kư̆m lơ bơngai jang tơdrong
         iĕ dang ei, ning-mônh gô jang tơdrong tih.Pơtih gia kơ lu bơngai jang lăm mir hơmu

201 “Pơtih gia 'Bok Kei-Dei wă pơgơ̆r bơ̆n thoi âu: Thoi minh 'nu tơ'ngla mir đơ̆ng pơgê
         hrôih chă bơngai jang tơ mir hơmu sư. 2 Sư chă đei boih na sư pơma tơdrong jên kơ lu bơngai wă jang kơ sư, minh năr minh hlak
         jên so sơ̆. Đơ̆ng noh na lu đe ei năm jang tơ mir hơmu sư. 3 Truh tơsĭn jơ 'bok ei lĕch tơ 'ngoaih, sư 'bôh đe ngôi 'bơ̆t anih đe mơdro, lu sư
         ngôi đĕch. 4 Na 'bok tơ'ngla mir hơmu ei khan: ‘Iĕm hăm wă năm jang kơ inh, inh apah trŏ?’ 5 Lu đe ei năm jang hloi. Truh 'năr dơ̆ng, glơh, 'bok ei lĕch lăng anih đe mơdro, 'bôh
         đe ngôi kiơ̆ ei na sư khan lei-lăi thoi lu bơngai hơdrol hei. 6 Truh 'năr pơđăm jơ kơsơ̆, 'bok ei lĕch lăng dơ̆ng tơ anih đe mơdro oei 'bôh bơngai
         nai ngôi đĕch lei-lăi, na 'bok ei khan kơ lu sư: ‘Lơliơ iĕm ngôi đĕch prăt năr ưh
         kơ wă jang?’ 7 Lu đe ei khan: ‘Yua kơ ưh kơ đei bơngai chă nhôn jang.’ 'Bok ei khan: ‘Lei iĕm năm
         jang tơ mir inh bĕ.’ Lu đe noh năm jang hloi.8 “Lăp truh 'năr mơ̆t boih, 'bok tơ'ngla mir ei khan kơ bơngai kai wei-lăng đe jang
         khan: ‘Krao lu sư bĕ, jah apah jên. Ih apah lu bơngai jang đơ̆ng rŏng hơdrol, lu bơngai
         jang hơdrol đơ̆ng rŏng.’ 9 Bơngai kai apah lu bơngai jang đơ̆ng pơđăm jơ, rim 'nu kơ lu sư minh hlak jên. 10 Na lu bơngai jang hơdrol ngêh kơ 'bok tơ'ngla mir apah lu sư hloh 'biơ̆, plă kơ hơnơ̆ng
         lu bơngai 'nao jang mơ̆n. 11 Mă-lei lu sư iŏk iăi mơ̆n. Na lu sư pơma kơ 'bok tơ'ngla mir khan: 12 ‘Lơliơ ih apah lu đe noh jang đơ̆ng rŏng nhôn mơ'nah lăp minh jơ đĕch mă hơnơ̆ng kơ
         nhôn jang lap tŏ prăt năr?’ 13 Na 'bok tơ'ngla mir ei khan kơ minh 'nu lăm lu sư: ‘Ơ ma, inh ưh kơ pơma hơlĕnh kơ
         ih ôh, inh apah lu iĕm minh hlak jên noh, kiơ̆ kơ nơ̆r ba pơma băl pơgê hei. Jên âu
         ưh kơ đei jên bu ôh jên inh kơdih. 14 Iŏk jên noh brŏk kơ ih bĕ, inh apah lu bơngai jang đơ̆ng rŏng ih dôm ăi kơ ih kư̆m
         bưh. 15 Tơdrong noh inh hơlăng kơ sư đĕch, ih 'nĕ pă 'nhĕng.’ ”16 Tơdrong âu Yêsu pơma pơtih gia kơ 'Bok Kei-Dei wă pơgơ̆r bơ̆n: “Mă dôm tơdrong kiơ
         lu bơngai mă pơm iĕ kơ đe dang ei, ning-mônh sư gô tih; dôm lu bơngai pơm tih kơ đe
         dang ei ning-mônh sư jing iĕ.”Yêsu roi pơnhên dơ̆ng gah tơdrong Sư wă lôch17 Kơplah lu sư oei rok trong năm tơ Pơlei Jêrusalem na Yêsu krao mơjĭt-'bar 'nu bơngai
         pơhrăm păng Sư weh ataih 'biơ̆ kơ trong, na Sư khan:18 “Iĕm mơ̆ng bĕ, bơ̆n năm tơ Pơlei Jêrusalem. Tơ ei kơnh đe wă rôp Inh Kon Bơngai, jao
         kơ lu 'bok soi tih păng lu thây bơtho tơdrong juăt đe Juđê. Lu sư gô sek tơlang tơdrong
         Inh, 19 păng jao Inh kơ lu bơngai dêh đe pơlôch. Lu dêh đe ei gô hiĕk achơ̆ kơ Inh păng teh
         tach pơjĭ Inh, klaih kơ noh sư pơ̆ng pơlôch hloi tơ 'long pơglang. Mă-lei kơtĕch pêng
         năr đơ̆ng rŏng Inh gô iung arih dơ̆ng.”Yakơ hăm Yôhan 'maih pơm tih ning-mônh20 Hơtai ei akăn Sêbêđê năm tơ Yêsu yak hơdai kon sư bre Yakơ hăm Yôhan. Na sư sơtơ̆p
         kŭl-tăng kơkuh kơ Yêsu apinh Yêsu tơgŭm sư. 21 Yêsu jet sư: “Ih wă kơ kiơ?” Akăn Sêbêđê khan: “Inh wă kơ Ih ăn kơ 'bar 'nu kon inh
         âu oei minh 'nu gah 'ma, minh 'nu gah 'ngiĕo, kơplah Ih pơm pơtao nhôn ning-mônh.”
         22 Yêsu khan kơ bre kon sư: “Lơliơ biĕm ưh kơ pơwao tơdrong biĕm wă noh? Biĕm hăm kĕ
         iŏk tơdrong anat thoi Inh iŏk?” Bre sư khan: “Nhi kĕ iŏk.”23 Yêsu khan dơ̆ng: “Biĕm gô iŏk tơdrong anat thoi Inh, mă-lei tơdrong pơm tih oei gah
         'ma gah 'ngiĕo kơ Inh noh, ưh kơ trŏ kơ Inh ăn ôh, tơdrong noh gô mơ̆ng kơ 'Bă Inh
         đĕch băt.”24 Na lu mơjĭt 'nu lu bôl sư kơtơ̆ng bre sư pơma thoi noh, na lu sư hil kơ bre noh. 25 Thoi noh na Yêsu krao akŭm pơđĭ lu sư păng khan: “Iĕm băt mơ̆n, lu bơngai ala teh
         âu mơ'nah pơm yŏng pơgơ̆r, sư chă pơgŏ pơđep lu teh đak sư pơgơ̆r. 26-27 Mă-lei iĕm 'nĕ kơ rok lu 'bok pơgơ̆r noh hŏ. Dah bu lăm lu iĕm 'maih pơm yŏng pơgơ̆r
         lu iĕm, bơngai noh athei pơm thoi lĕ đĭch đam iĕm. 28 Kư̆m thoi Inh Kon Bơngai mơ̆n, Inh jur tơ ala teh âu ưh kơ sĭ Inh wă chă pơgŏ pơđep
         đe awih awăn kơ Inh ôh; Inh wă kơ tơ'ngla Inh kơdih awih awăn kơ đe păng Inh wă kơ
         tơ'ngla Inh kơdih lôch tang huai iŏk lơ bơngai.”Yêsu pơklaih 'bar 'nu bơngai măt tol29 Lăp lu đe Yêsu lĕch đơ̆ng Pơlei Jêrikô đei lơ bơngai kiơ̆ Sư. 30 Tơ anăp lu sư đei 'bar 'nu bơngai măt tol oei ngôi 'bơ̆t cheng trong. Lăp bre sư kơtơ̆ng
         đe khan Yêsu wă yak trong bre sư, na bre sư krao 'bơ̆r re khan: “Ơ Yêsu, ơ 'Bok Krist
         Kon Sâu pơtao Đawit, apinh Ih mơnat kơ nhi 'biơ̆ bĕ.”31 Lu bơngai tơpôl ei khă bre sư kuă ăn krao dơ̆ng ră, mă-lei bre sư rai krao 'bơ̆r re:
         “Ơ 'Bok Krist Kon Sâu pơtao Đawit, apinh Ih mơnat kơ nhi 'biơ̆ bĕ.”32 Na Yêsu dơ̆ng jet bre sư: “Biĕm wă kơ kiơ?”33 Bre sư khan: “Ơ 'Bok, nhi wă kơ Ih pơklaih măt nhi gơh 'bôh hơdah.”34 Yêsu lăng mơnat kơ bre sư dêh, na Sư pel măt bre sư, măt bre sư 'bôh hơdah hloi na
         bre sư kiơ̆ hloi Yêsu.Yêsu mơ̆t tơ Pơlei Jêrusalem
         
            

         
      

   
      
         21
211 Lu đe Yêsu wă jê̆ truh tơ Pơlei Jêrusalem boih, truh tơ Pơlei Betphagê 'bơ̆t kông
         Ôliwơ. 'Bơ̆t ei Yêsu wơh 'bar 'nu bơngai pơhrăm păng Sư khan:2 “Biĕm năm tơ pơlei tơpăt anăp biĕm to. Lăp biĕm truh tơ noh, biĕm 'bôh minh pôm aseh
         iĕ yŏng đe chô̆ hơdai hăm kon sư, na biĕm yaih dui anhăk kơ Inh tơ âu. 3 Dah đe khan: ‘Biĕm iŏk pơm kiơ?’ Biĕm khan kơ sư thoi âu: ‘Kră Yang wă yua 'biơ̆.’
         Thoi noh na sư ăn kơ biĕm dui anhăk aseh iĕ noh tơ âu.”4 Tơdrong âu 'blep trŏ thoi minh 'nu 'bok chih khan lê̆ hơdrol sơ̆ thoi âu:5 “Khan kơ kon pơlei pơla Jêrusalem hŏ:Pơtao iĕm wă mơ̆t tơ pơlei iĕm năr âu.Sư bơngai iơ̆m dim, Sư ưh kơ băt pơang akâu kơdih ôh;Sư hao minh pôm aseh iĕ, Sư oei kơpal kơdŭ aseh iĕ đĕch.”6 Thoi noh na 'bar 'nu bơngai pơhrăm păng Sư năm kiơ̆ kơ nơ̆r Sư pơkă. 7 Bre sư dui anhăk aseh iĕ yŏng hăm kon sư tơ Yêsu. Lu bơngai pơhrăm păng Sư lơ̆k ao
         lu sư kơdih tơ kơpal kơdŭ aseh iĕ ăn kơ Yêsu hao. 8 Đei bơngai lơlap lơlang lơ̆k ao lu sư kơdih kiơ̆ trong wă kơ 'lơ̆ng rŏ. Đei lu mơ'nah
         koh hơmŭl 'long, proh kơpal trong. 9 Yêsu hao aseh iĕ yak rok trong ei na lu bơngai tơpôl ei mơ'nah yak hơdrol kơ Sư, mơ'nah
         đơ̆ng rŏng kơ Sư. Lu sư chhôk na pơma 'bơ̆r re khan: “Hôsana, bơnê kơ 'Bok Krist Kon
         Sâu pơtao Đawit. Bơnê kơ Sư truh tơ bơ̆n năr âu yua kơ Kră Yang wơh. Păng bơnê kơ
         'Bok Kei-Dei kơpal plĕnh ti.”10 Truh Yêsu mơ̆t tơ Pơlei Jêrusalem na đĭ-đăng kon bơngai yơyông yơyang mang, lu sư
         hli, na jet lu bơngai mă kiơ̆ jơ̆ng Yêsu khan: “Bu noh?” 11 Lu bơngai tơpôl kiơ̆ jơ̆ng Yêsu ei khan: “Sư 'noh Yêsu, Sư bơngai pơtruh nơ̆r 'Bok
         Kei-Dei, Sư đơ̆ng Pơlei Nasaret, dêh Galilê.”Yêsu pơpuh đe mơdro lăm hnam akŭm 'Bok Kei-Dei tơm12 Yêsu mơ̆t tơ hnam akŭm 'Bok Kei-Dei tơm, Sư 'bôh đe mơdro lăm hnam noh, na Sư pơpuh
         tơlĕch lu đe mă mơdro noh, tơlơ̆ tơpơ̆k lu gơ'bang lu đe tơplih băl jên. Lu tang-dŏ
         lu đe mă tĕch sem kơtơp Sư tơlơ̆ tơpơ̆k đĭ-đăng. 13 Sư khan kơ lu bơngai ei thoi âu: “Đe chih roi nơ̆r 'Bok Kei-Dei lăm sơ̆p hla bơar
         Sư thoi âu:‘Hnam akŭm kơkuh kơ Inh wă lê̆ kơ đe krao khan kơ Inh lăm noh,’Mă-lei iĕm mơdro lăm noh, pơgŏ athei đe răt kăp jên, iĕm pơm kơ hnam âu thoi lĕ kơ
         anih hnam đe tơtông klĕ.”14 Kơplah noh đei lu bơngai măt tol, lu bơngai jơ̆ng kue năm tơ Sư, na Sư pơklaih hloi.
         15 Lu 'bok soi tih, lu thây bơtho đe Juđê 'bôh tơdrong mơsêh Sư pơm noh păng kơtơ̆ng
         lu đe hơ'lơ̆p wang hô pơma ư-ang kơ Sư khan: “Hôsana, bơnê kơ 'Bok Krist Kon Sâu pơtao
         Đawit.” Lu sư 'bôh thoi noh, lu sư blĕk dêh. 16 Na lu sư năm khan kơ Yêsu: “Ih hăm kơtơ̆ng lu đe hơ'lơ̆p pơma ei?” Yêsu khan: “Kơtơ̆ng.
         Bĭ iĕm tam mă đŏk lăng ôh hă đe chih roi tơdrong 'Bok Kei-Dei thoi âu: Ơ Kră Yang,
         Ih ăn kơ lu hơ'lơ̆p păng lu bơngai nge băt pơma bơnê ư-ang kơ Ih?”17 Klaih kơ noh Sư sơlah đơ̆ng lu đe noh năm tơ Pơlei Bethani 'bĭch tơ ei.Yêsu sơkat kơ 'long hơra lôch18 Lăp pơgê dơning Yêsu hăm lu bơngai pơhrăm păng Sư năm dơ̆ng tơ Pơlei Jêrusalem na
         Yêsu pơngot. 19 Na Sư 'bôh minh tơnơm 'long hơra 'bơ̆t cheng trong. Na Sư thar năm lăng 'long hơra
         noh ngêh kơ đei plei, plă kơ ưh, 'bôh pôm hla đĕch. Na Yêsu sơkat kơ 'long hơra noh
         khan: “Đơ̆ng âu tơ anăp e 'nĕ pă plei dơ̆ng.” Sĭt tơpă tơnơm 'long hơra noh kro lôch
         hloi. 20 Lu bơngai pơhrăm păng Sư 'bôh tơdrong noh mah hlĭch kơ đon păng khan: “Thoi yơ, bơ̆n
         'nao 'bôh 'long hơra âu oei arih, mă dang ei khan kro lôch boih?” 21 Yêsu khan kơ lu sư: “Inh khan kơ iĕm tơpă, dah iĕm đei đon lui kơjăp, 'nĕ kơ pơngiĕl,
         lei ưh kơ sĭ kơ pôm 'long hơra âu đĕch ôh iĕm gơh sơkat. Dah iĕm wă sơkat kơ kông
         âu gơh mơ̆n. Iĕm khan thoi âu: ‘Weh bĕ e, hiŏng kơtah kơdih tơ đak dơsĭ to.’ Tơdrong
         iĕm pơma noh gô 'bôh hloi tơpă. 22 Mă tơdrong kiơ kiơ iĕm krao khan apinh 'Bok Kei-Dei, dah iĕm lui kơ Sư gô ăn tơdrong
         iĕm apinh noh, lei iĕm gô đei tơpă.”Bu ăn kơ Yêsu pơpuh đe mơdro đơ̆ng hnam akŭm?23 Yêsu năm dơ̆ng tơ hnam akŭm 'Bok Kei-Dei tơm wă bơtho đe tơ noh. Kơplah Sư oei bơtho
         đei lu 'bok soi tih păng lu đe kră sek tơlang năm jet Yêsu thoi âu: “Bu ăn kơ Ih pơpuh
         đe mơdro đơ̆ng hnam akŭm âu păng chă bơtho đe lăm hnam akŭm âu mơ̆n?” 24 Na Yêsu khan kơ lu sư: “Lei Inh kư̆m wă jet iĕm minh tơdrong mơ̆n. Dah iĕm tơl Inh,
         lei Inh kư̆m tơl tơwih kơ iĕm băt bu ăn kơ Inh pơpuh đe păng bơtho đe tơ lăm hnam
         akŭm. 25 Bĭ tơdrong Yôhan pơm kơ đe 'batem noh sơ̆ đơ̆ng bu ăn, đơ̆ng 'Bok Kei-Dei dah đơ̆ng
         kon bơngai?” Na lu sư pơđâu băl khan: “Bơ̆n wă khan kơ Sư thoi yơ? ‘Dah bơ̆n khan
         đơ̆ng 'Bok Kei-Dei,’ lei Sư khan: ‘Iĕm kuă kơ kiơ lui kơ Yôhan bơtho?’ 26 Dah bơ̆n khan đơ̆ng kon bơngai, lei hli kơ lu kon pơlei klơ̆m bơ̆n păng tơmo, yua
         kơ đĭ-đăng jơ̆p-jang kơ lu kon pơlei pơla lu sư khan băt kơ Yôhan bơngai pơtruh nơ̆r
         'Bok Kei-Dei.” 27 Thoi noh na lu sư khan: “Nhôn ưh kơ băt ôh.” Na Yêsu khan kơ lu sư: “Lei Inh kư̆m
         ưh kơ roi ăn kơ iĕm bu ăn kơ Inh pơpuh đe păng bơtho đe tơ lăm hnam akŭm âu mơ̆n.”'Bă sư wơh 'bar 'nu kon sư năm jang28 Yêsu khan dơ̆ng kơ lu sư: “Minh 'nu bơngai đei 'bar 'nu kon. Sư wơh kon kơdră sư năm
         jang: ‘Ơ dăm, năr âu e năm jang tơ mir hơmu bơ̆n ho.’ 29 Kon sư khan: ‘Hăt lah, inh ưh kơ wăn.’ Mă-lei pă 'biơ̆ kơ noh kon sư tơchĕng mơnat
         kơ 'bă sư, na sư năm jang hloi. 30 'Bă sư wơh dơ̆ng kon sư mă 'bar kư̆m thoi sư khan kơ kon kơdră sư hei. Kon sư drơ̆ng:
         ‘Ŏ, inh năm jang 'bă.’ Mă-lei sư ưh kơ năm jang tơpă ôh, sư hơlĕnh kơ 'bă sư đĕch.
         31 Thoi noh boih na iĕm tơchĕng lăng, 'bar 'nu kon noh, kon ayơ chu kơ nơ̆r 'bă sư?”
         Lu sư khan: “Kon kơdră chu.” Na Yêsu khan: “Inh khan kơ iĕm tơpă, lu bơngai iŏk jên
         thuê̆, lu drŏ-kăn pơm đi, lu sư chu thoi kon kơdră noh boih. Lu sư băt ăn kơ 'Bok
         Kei-Dei pơgơ̆r lu sư boih mă-lei gah lu iĕm tam mă chu 'mơ̆i. 32 Yôhan, sư bơngai bơtho tơdrong 'lơ̆ng tơpăt, sư bơtho truh tơ iĕm tơ âu boih wă kơ
         iĕm pơm đon 'lơ̆ng tơpăt păng 'Bok Kei-Dei ră, mă-lei iĕm ưh kơ wă chu lui kơ nơ̆r
         sư bơtho. Lu bơngai iŏk jên thuê̆ păng lu drŏ-kăn pơm đi wih lui hơdrol kơ iĕm dơ̆ng.
         Iĕm 'bôh lu sư đĭ lui boih lĕ mă-lei iĕm ưh tam chu tơbral 'mơ̆i.”Kră bơngai Juđê wă pơlôch Yêsu thoi bơngai jang mơng mir 'long hơmu pơlôch kon tơ'ngla
         mir33 Yêsu khan dơ̆ng kơ lu sư: “Apinh iĕm mơ̆ng tơdrong pơtih gia âu dơ̆ng: Đei minh 'nu
         bơngai pơm mir wă pơtăm plei hơmu. Sư war mir tăp dăr boih, lăm mir noh sư pơm minh
         pôm tơpăl tơmo wă peh plei hơmu chơpĕt iŏk đak sư. Păng sư pơm minh pôm hnam tông
         wă gak plei hơmu. Sư pơm tôm tơdrong noh boih na sư ăn kơ đe jang mơng, tơ'ngla sư
         năm oei tơ dêh nai. 34 Lăp trŏ kơ bơyan plei hơmu đum boih, na sư wơh lu đĭch đam sư năm tơ lu bơngai jang
         mơng noh wă iŏk plei hơmu mă 'măn kơ tơ'ngla sư. 35 Mă-lei lu bơngai jang mơng rôp lu đĭch đam sư, mơ'nah sư tôn teh, mơ'nah sư pơlôch,
         mơ'nah sư klơ̆m păng tơmo. 36 Na 'bok tơ'ngla mir noh wơh dơ̆ng lu đĭch đam sư năm lơ hloh kơ lu bơngai năm hơdrol,
         lu bơngai jang mơng pơm oei lei-lăi. 37 Tơpo hơtuch 'bok tơ'ngla mir wơh kon sư khan: ‘Lu đe noh gô chu yom kơ kon inh thâu.’
         38 Lăp lu bơngai jang mơng 'bôh kon 'bok tơ'ngla mir truh tơ lu sư, lu sư pơđâu dih băl
         khan: ‘Bơngai âu boih kon 'bok tơ'ngla mir âu, na dang ei bĕ bơ̆n pơlôch sư na mă
         mir âu jing mir bơ̆n.’ 39 Lu đe noh rôp hloi kon 'bok tơ'ngla mir hiŏng hơtat tơ jih mir pơlôch hloi.40 “Lu đe noh pơm thoi noh boih na 'bok tơ'ngla mir năm tơ lu bơngai noh, sư gô pơm kiơ
         kơ lu bơngai noh?”41 Na đe khan: “Sư gô pơlôch đĭ lu bơngai pơm kơnê̆ noh, na ăn kơ bơngai nai jang dơ̆ng,
         na lu bơngai jang mơng đơ̆ng rŏng noh gô klah asong sư plei hơmu tơpă.” 42 Yêsu jet lu sư: “Tơdrong 'Bok Kei-Dei âu iĕm tam mă đŏk lăng tơpă hă?‘Tơmo lu bơngai man hnam tŭk boih,tơmo noh 'Bok Kei-Dei lăng gĭt tơpă man sư 'bơ̆t mum hnam.Sư pơm thoi noh trŏ tơpă,mă măt bơ̆n lăng kư̆m 'lơ̆ng mơ̆n.’43 Tơdrong noh gô trŏ kơ lu iĕm na Inh khan kơ iĕm: Iĕm pơm kuă kơ Inh thoi noh, na 'Bok
         Kei-Dei ưh kơ wă pơm pơtao iĕm ôh. Sư pơm pơtao lu bơngai nai đĕch, lu bơngai nai
         gô pơm kiơ̆ kơ Sư. 44 Tơmo mă iĕm kuă noh, dah bơngai bu huŏng hơtat 'bơ̆t tơmo noh, bơngai noh gô tơgơ̆
         jơ̆ng ti sư păng pơchah kơ̆l sư. Dah tơmo noh huŏng 'bơm bơngai bu, akâu bơngai noh
         gô pơchah hĕch hoch thoi 'mui teh.”45-46 Lu đe Pharisi păng 'bok soi tih kơtơ̆ng dôm tơdrong Yêsu pơma pơjuang noh hei, lu
         sư băt kơ tơdrong noh trŏ kơ lu sư tơpă, na lu sư wă rôp hloi Yêsu kơplah noh ră,
         mă-lei lu sư hli kơ lu kon pơlei pơla 'bơ̆t ei, yua kơ lu kon pơlei pơla băt kơ Yêsu
         bơngai pơtruh nơ̆r 'Bok Kei-Dei tơpă.Sŏng sa pơkong klo kăn

221 Yêsu pơma pơtih gia kơ lu sư dơ̆ng: 2 “'Bok Kei-Dei pơgơ̆r kon bơngai thoi âu: Minh 'nu 'bok pơtao hơmet tơmam sa pơkong
         kơ kon sư iŏk akăn. 3 Na sư wơh lu bơngai jang kơ sư năm krao lu bơngai mă sư wơ̆n năm sŏng sa tơ hnam sư,
         mă-lei lu bơngai mă sư wơ̆n noh ưh kơ wă năm sŏng sa. 4 'Bok pơtao wơh dơ̆ng lu bơngai jang kơ sư nai năm krao păng khan kơ lu bơngai mă sư
         wơ̆n ei thoi âu: ‘Inh hơmet tơmam sa đang boih, dang ei oei chang gô iĕm; inh đei
         'buh sa rơmo bek na dôm tơmam wă sŏng sa hơmet đang boih, apinh iĕm năm sŏng sa bĕ.’
         5 Mă-lei lu bơngai mă sư wơ̆n ei oei ưh kơ chu kơ năm sŏng sa 'mơ̆i, lu sư khan ưh kơ
         kăl. Lu sư kơtơ̆ng boih bơngai jang kơ 'bok pơtao năm krao lu sư, mă-lei lu sư mơ'nah
         năm jang tơ mir, mơ'nah hăt kơ năm mơdro sa. 6 Lu mơ'nah dơ̆ng rôp lu bơngai jang kơ 'bok pơtao năm krao lu sư ei, blei hiap păng
         pơlôch hloi. 7 Thoi noh na 'bok pơtao ơh tơpă, sư wơh lu linh sư năm pơlôch đĭ-đăng lu bơngai mă
         pơlôch lu bơngai jang kơ sư ei păng soh rông chhông hnam kon pơlei pơla lu sư.8 “'Blă kơ noh 'bok pơtao khan dơ̆ng kơ lu bơngai jang kơ sư: ‘Dôm tơmam sa inh hơmet
         keh tôm ră boih, mă-lei lu bơngai mă inh wơ̆n pơm ưh kơ 'lơ̆ng. Lê̆, ưh kơ trŏ kơ
         lu sư sŏng sa hơdai păng bơ̆n dơ̆ng. 9 Thoi noh boih na dang ei iĕm năm răp rim trong bĕ, kư̆ kơ 'bôh bơngai, krao sư sŏng
         sa tơ âu.’ 10 Na lu bơngai jang kơ sư năm răp jơ̆p-jang rim kơ trong. Lu sư 'bôh mă bơngai 'lơ̆ng,
         mă bơngai kơnê̆, kư̆ kơ krao anhăk tơ̆p anih hrăt-hrot 'bĕnh kơ bơngai.11 “'Bok pơtao mơ̆t chă lăng lu bơngai sŏng sa, sư 'bôh minh 'nu bơngai ưh kơ hrŭk tơplih
         hơbĕn ao 'nao. 12 'Bok pơtao khan kơ bơngai ei: ‘Ơ ma, lơliơ ih mơ̆t tơ lăm anih âu mă ưh kơ hrŭk tơplih
         hơbĕn ao tơdrong juăt pơkong?’ Mă-lei bơngai ei ưh kơ pơ̆n drơ̆ng sư thoi yơ. 13 Na 'bok pơtao athei lu bơngai jang kơ sư chô̆ jơ̆ng ti bơngai noh tơlơ̆ tŭk tơ anih
         măng mu lê̆ sư nhơ̆m hmoi tơkăp sơnĕnh tơ noh.”14 Na Yêsu khan dơ̆ng thoi âu: “Tơdrong 'noh pơtih gia kơ 'Bok Kei-Dei krao lơ bơngai
         lui kơ Sư mă-lei Sư rơih iŏk lăp tŏ sĕt đĕch.”Tơdrong ăn jên thuê̆15 Yêsu pơma tơdrong 'noh hei đang boih, na lu bơngai Pharisi pơđâu băl, lu sư wă jet
         pơlong Yêsu pơma hăm trŏ kơ tơdrong juăt dah ưh. Dah ưh kơ trŏ, lu sư wă kêng. 16 Lu sư wơh buăl lu sư năm hơdai khŭl pơtao Hêrôt năm jet Yêsu thoi âu: “Ơ 'Bok Thây,
         nhôn băt kơ Ih bơngai tơpăt, Ih ưh kơ hli kơ bu ôh. Ih lăng lu bơngai pơm tih, lu
         bơngai iĕ lei-lăi ngăl păng bơtho tơdrong 'Bok Kei-Dei tơpăt ling-lang. 17 Na nhôn wă jet Ih, Ih tơchĕng thoi yơ kiơ̆ kơ tơdrong juăt bơngai Juđê bơ̆n? Bơ̆n
         hăm gơh ăn jên thuê̆ kơ Sêsar pơtao đe Rôm mă pơgơ̆r bơ̆n dah ưh?”18 Yêsu băt kơ lu đe âu wă plơ̆ plĕch kơ Sư, na Sư khan thoi âu: “Ơ lu bơngai 'bơ̆r đak
         klak ŭnh, yua kơ kiơ iĕm wă jet pơlong Inh? 19 Iĕm ăn Inh lăng jên iĕm wă ăn thuê̆ noh.” Lu sư ăn kơ Yêsu lăng minh hlak jên, na
         Yêsu khan kơ lu sư: 20 “Rup bu âu? Anăn bu âu?”21 Lu sư khan: “'Noh rup Sêsar păng anăn Sêsar mơ̆n.” Thoi noh na Yêsu khan: “Jên âu
         rup Sêsar tơpă na bơ̆n athei thuê̆ kơ sư yua kơ sư pơgơ̆r. Tơmam 'Bok Kei-Dei bơ̆n
         athei pơyơ̆r kơ 'Bok Kei-Dei yua kơ Sư tơgŭm ăn kơ bơ̆n.” 22 Lu sư mơ̆ng Yêsu tơl trŏ tơpă, na lu sư achăng lê̆ Yêsu 'bơ̆t noh yak năm tơ nai.Tơdrong kon bơngai iung arih23 Lu bơngai Juđê mơ'nah lui kơ 'Bok Kei-Dei kiơ̆ tơdrong Sađusê. Lu sư khan kon bơngai
         lôch ưh kơ iung arih dơ̆ng ôh. Lăm năr noh mơ̆n lu sư năm pơjah pơjăng păng Yêsu na
         lu sư jet Yêsu thoi âu: 24 “Ơ 'Bok Thây, tơdrong juăt Môis chih ată kơ bơ̆n sơ̆ thoi âu: ‘Dah 'nhŏng bu lôch,
         mi sư adro ưh kơ đei kon, oh sư noh athei iŏk mi sư pơm akăn na pơjing kon kơ 'nhŏng
         sư.’ 25 Đei bôl nhôn tơ âu đei minh pôm hnam dơnŏ tơpơh 'nu 'nhŏng oh. 'Nhŏng kơdră sư iŏk
         akăn. Lăp 'nhŏng lu sư lôch ưh tam mă đei kon, na oh sư mă 'bar iŏk mi sư pơm akăn
         dơ̆ng. 26 Oh sư mă 'bar lôch kư̆m ưh kơ đei pơjing kon. Oh sư mă pêng iŏk mi sư pơm akăn dơ̆ng,
         mă-lei ưh kơ đei kon kư̆m lôch. Tơpơh 'nu 'nhŏng oh sư noh kư̆m iŏk minh 'nu akăn
         na lôch ngăl kư̆m ưh kơ đei kon ngăl mơ̆n. 27 Tơpo hơtuch akăn lu sư noh kư̆m lôch kiơ̆ lu sư mơ̆n. 28 Na Ih khan kon bơngai gô iung arih, na mưh lu sư iung arih đơ̆ng lôch ning-mônh, akăn
         lu sư noh jing akăn bu kơ lu sư mă tơpă, yua kơ tơpơh 'nu drŏ-nglo iŏk minh 'nu drŏ-kăn?”
         29 Yêsu khan kơ lu sư: “Iĕm ưh kơ hlôh tơdrong noh yua kơ iĕm ưh kơ pơwao sơ̆p hla bơar
         'Bok Kei-Dei, na iĕm ưh kơ băt Sư gơh pơm tôm tơdrong. 30 Ning-mônh đĭ-đăng kon bơngai gô iung arih đơ̆ng lôch, đe ưh pă đei tơiŏk băl klo kăn
         dơ̆ng ôh, lu sư thoi lu linh jang 'lơ̆ng tơ plĕnh ti. 31 Tơdrong 'Bok Kei-Dei pơma kơ iĕm gah tơdrong kon bơngai iung arih đơ̆ng lôch, iĕm
         kư̆m đŏk lăng boih mă liơ iĕm ưh kơ hlôh? 32 Sư khan thoi âu: ‘Inh boih Kră Yang wei-lăng Abraham, Kră Yang wei-lăng Isăk, Kră
         Yang wei-lăng Jakôp.’ ” Yêsu khan dơ̆ng: “Lu bơngai âu lôch đĭ boih kơplah noh sơ̆,
         mă-lei lu sư gô iung arih tôm kơ lu sư yua kơ Kră Yang wei-lăng gah tơdrong arih,
         ưh kơ sĭ Sư wei-lăng gah tơdrong lôch ôh.”33 Lu kon pơlei pơla kơtơ̆ng Yêsu bơtho thoi noh, na lu sư băt kơ Yêsu bơtho hơgei tơpă.Tơdrong juăt ayơ kăl hloh?34 Khŭl Pharisi băt kơ jei Yêsu boih gah tơdrong pơjah hăm khŭl Sađusê. Na khŭl Pharisi
         akŭm băl. 35 Na đei minh 'nu bơngai khŭl Pharisi, sư pơm thây bơtho tơdrong juăt đe Juđê, sư năm
         jet pơlong lăng Yêsu thoi âu: 36 “Ơ 'Bok Thây, dôm tơdrong juăt 'Bok Kei-Dei pơkă, tơdrong juăt ayơ kăl hloh?”37 Yêsu khan kơ sư thoi âu: “ ‘Bơ̆n athei 'mêm kơ 'Bok Kei-Dei Kră Yang bơ̆n hăm đĭ jơhngơ̆m
         klơm klak bơ̆n păng đĭ dôm tơdrong đon bơ̆n tơchĕng.’ 38 'Noh tơdrong juăt mă mônh kăl hloh kơ dôm tơdrong juăt nai. 39 Tơdrong juăt mă 'bar dơ̆ng kư̆m thoi noh mơ̆n: ‘Bơ̆n athei 'mêm kơ bôl buăl thoi bơ̆n
         'mêm akâu kơdih.’ 40 Bu pơm kiơ̆ 'bar tơdrong juăt âu tơpă, bơngai 'noh sư huay kơ hŭt lê̆ dôm tơdrong
         juăt Môis păng dôm tơdrong lu bơngai pơtruh nơ̆r 'Bok Kei-Dei chih sơ̆.”Yêsu jet bơngai Pharisi tơdrong 'Bok Krist41 Kơplah khŭl Pharisi oei akŭm băl tơ ei, na Yêsu jet lu sư thoi âu: 42 “'Bok Krist mă 'Bok Kei-Dei wơh pơm Pơtao, Sư bơngai thoi yơ? Sư kon sâu bu?” Lu sư
         khan: “Sư kon sâu pơtao Đawit.” 43 Yêsu khan dơ̆ng kơ lu sư: “Trŏ mơ̆n mă-lei liơ Yang Bơhngol 'Lơ̆ng athei Đawit krao
         kơ 'Bok Krist Yŏng Kơdră sư na Đawit khan sơ̆ thoi âu:44 ‘Kră Yang 'Bok Kei-Dei khan kơ Yŏng Kơdră inh thoi âu:Ih kư̆ kơ oei gah 'ma kơ Inh pơgơ̆r tơ̆p Inh blah rôp lu bơngai mă ayăt kơ Ih thuơ
         tơ kơnơl jơ̆ng Ih.’45 Đawit krao kơ 'Bok Krist Yŏng Kơdră sư, na lơliơ dang ei iĕm khan 'Bok Krist kon sâu
         Đawit đĕch?”46 Yêsu khan thoi noh ưh kơ đei bu gơh tơl Sư păng đơ̆ng năr noh ưh kơ đei bu pơ̆n jet
         Sư dơ̆ng.Tơdrong yoch lu thây Juđê păng khŭl Pharisi

231 Kơplah noh Yêsu pơma kơ lu bơngai tơpôl păng lu bơngai pơhrăm păng Sư thoi âu: 2 “Lu thây bơtho tơdrong juăt đe Juđê păng lu khŭl Pharisi lu sư bơtho bơ̆n tơdrong
         juăt Môis pơkă. 3 Iĕm athei pơm kiơ̆ thoi sư bơtho păng rok dôm tơdrong sư pơkă. Mă-lei iĕm 'nĕ kiơ̆
         thoi tơdrong arih lu sư. Tơdrong lu sư bơtho 'lơ̆ng ră, mă-lei lu sư ưh kơ kiơ̆ tơdrong
         'lơ̆ng noh ôh. 4 Lu sư pơkă kơ iĕm lơ tơdrong juăt kiơ̆ kơ lu sư tơchĕng kơdih, kư̆m dang lĕ lu sư
         tơpŭ kơ iĕm tơmam trăp hloh kơ ai tơ̆p pă kĕ gơrŭn, dah wă kiơ̆ pơđĭ tơdrong juăt
         noh, iĕm ưh kơ kĕ ôh păng lu sư ưh kơ tơgŭm iĕm hơya tŏ sĕt.5 “Dôm tơdrong sư pơm, sư wă kơ đe 'bôh na ư-ang kơ sư, khan sư bơngai 'lơ̆ng. Kơdŭng
         lu sư tah hla bơar 'Bok Kei-Dei mă lu sư chô̆ 'băk tơ ako dah chô̆ bĕng tơ kơkŏng,
         kơdŭng noh lu sư pơm mă tih wă kơ đe 'bôh nhên; ao lu sư sĭt mă tai wă kơ đe 'bôh
         na ư-ang kơ lu sư. 6 Kơplah akŭm lăm hnam 'Bok Kei-Dei păng lăm năr et sa tih, lu sư wă oei tang-dŏ 'lơ̆ng
         hloh kơ đe. 7 Lu sư wă kơ đe kơkuh kơ sư tơ anih đe akŭm tơpôl păng wă kơ đe krao lu sư 'bok thây.8 “Gah lu iĕm, iĕm 'nĕ ăn đe krao lu iĕm 'bok thây hŏ, yua kơ iĕm đei minh 'nu 'Bok
         Thây boih, đĭ-đăng kơ iĕm jing 'nhŏng oh ngăl đĕch. 9 Păng iĕm 'nĕ krao lu bơngai ala teh âu 'bă, yua kơ iĕm đei minh 'nu 'Bă tơ plĕnh ti
         boih. 10 Iĕm 'nĕ chă athei đe krao kơ iĕm yŏng, yua kơ iĕm đei minh 'nu Krist boih Yŏng iĕm.
         11 Lăm lu iĕm bu wă pơm tih, bơngai noh athei pơm thoi lĕ đĭch đam iĕm. 12 Bơngai bu pơma pơang akâu sư wă kơ đe pôk sư pơm tih, bơngai noh ning-mônh sư gô mơlâu
         hloh kơ đe. Bơngai bu ưh kơ hơnhŏ chă pơang akâu sư kơ đe, bơngai noh 'Bok Kei-Dei
         mơnat, ăn kơ sư pơm tih.Yêsu lach kơ lu 'bok thây păng lu bơngai kiơ̆ tơdrong Pharisi13 “Ơ lu thây bơtho đe Juđê păng bơngai kiơ̆ tơdrong Pharisi, ning-mônh iĕm pơmat-tat
         dêh, yua kơ iĕm bơngai 'bơ̆r đak klak ŭnh. Iĕm pơgăn đe kiơ̆ tơdrong 'Bok Kei-Dei
         pơgơ̆r, tơ'ngla iĕm kơdih kuă kơ kiơ̆, mưh đe wă kiơ̆ na iĕm nŏng kơ pơgăn đe. 14 Ơ lu thây bơtho đe Juđê păng lu bơngai kiơ̆ tơdrong Pharisi, ning-mônh iĕm pơmat-tat
         dêh yua kơ iĕm bơngai 'bơ̆r đak klak ŭnh. Iĕm chă pơgŏ iŏk tơmam lu drŏ-kăn adro păng
         pơm pơrŏ akâu krao khan kơ 'Bok Kei-Dei đunh wă kơ đe jô̆ iĕm khan bơngai 'lơ̆ng.
         Iĕm pơm thoi noh, ning-mônh 'Bok Kei-Dei phak iĕm hloh kơ lu bơngai nai.15 “Ơ lu thây bơtho đe Juđê păng lu bơngai kiơ̆ tơdrong Pharisi, ning-mônh iĕm pơmat-tat
         dêh, yua kơ iĕm bơngai 'bơ̆r đak klak ŭnh. Iĕm kư̆ kơ năm bơtho jơ̆p-jang kơ teh đak,
         tơ minh 'nu bơngai kư̆m năm bơtho, mă tơdrong bơtho, iĕm ưh kơ bơtho sư pơm 'lơ̆ng
         ôh, rai pơm kơnê̆ hloh kơ iĕm dơ̆ng.16 “Ơ lu iĕm, khan bơngai 'bôh hơdah wă tơ'bôh kơ đe trong, mă-lei iĕm dang bơngai măt
         tol. Ning-mônh iĕm pơmat-tat dêh, yua kơ iĕm khan dah bu wă mơng tơmam kiơ kiơ wă
         kơ băt sư gô 'mong, athei bơngai noh tơhlâu hnam akŭm 'Bok Kei-Dei tơm. Mă-lei dah
         sư pơm thoi noh tơpă, iĕm khan tŭk tơdrong 'mong dơ̆ng kư̆m bưh. Dah sư tơhlâu maih
         hnam akŭm 'Bok Kei-Dei noh iĕm khan trŏ kơ 'mong. 17 Ơ bơngai kơhlôh, thoi bơngai măt tol, lơliơ iĕm tơchĕng thoi noh? Hnam 'Bok Kei-Dei
         kăl hloh kơ maih. Maih yua kơ đe man tơ hnam 'Bok Kei-Dei đĕch na lăng nhen kăl. 18 Păng iĕm khan dah bu wă mơng tơmam kiơ kiơ wă kơ băt sư gô 'mong tơpă, iĕm athei bơngai
         noh tơhlâu chơnang 'măn tơmam soi kơ 'Bok Kei-Dei. Mă-lei dah bơngai noh sư pơm thoi
         noh tơpă, iĕm khan bơngai noh tŭk tơdrong 'mong dơ̆ng kư̆m bưh. Dah sư tơhlâu tơmam
         soi 'măn kơpal chơnang soi noh iĕm khan trŏ kơ 'mong. 19 Ơ bơngai dang kơ măt tol, iĕm hăm băt chơnang 'măn tơmam soi kăl hloh kơ tơmam soi?
         Tơmam soi yua kơ 'măn kơpal chơnang soi noh đĕch na lăng thoi lĕ kăl.20 “Yua kơ thoi noh na dah bu wă 'mong kơ đe tơmam tơpă na sư tơhlâu chơnang 'măn tơmam
         soi, dang sư tơhlâu đĭ-đăng chơnang soi păng tơmam soi noh mơ̆n. 21 Na bơngai wă 'mong kơ đe tơmam, sư tơhlâu hnam akŭm 'Bok Kei-Dei tơm, noh kư̆m dang
         sư tơhlâu 'Bok Kei-Dei oei lăm hnam noh mơ̆n. 22 Bơngai wă 'mong kơ đe tơmam, dah sư tơhlâu plĕnh, noh kư̆m dang tơhlâu anih 'Bok Kei-Dei,
         kư̆m dang tơhlâu akâu 'Bok Kei-Dei mơ̆n.23 “Ơ lu thây bơtho đe Juđê păng lu bơngai kiơ̆ tơdrong Pharisi, ning-mônh iĕm pơmat-tat
         dêh, yua kơ iĕm bơngai 'bơ̆r đak klak ŭnh. Iĕm pơm hăt hot tĕch lu tơmam hơi thoi
         lĕ kơ hla lŭng-hŭng, hla gơsơ̆m, hla ĕch, hla hla-kat, iŏk jên noh pơm pơyơ̆r kơ 'Bok
         Kei-Dei minh lăm mơjĭt. Mă-lei dôm tơdrong juăt 'Bok Kei-Dei mă kăl hloh thoi lĕ kơ
         pơm 'lơ̆ng kơ đe, athei 'mêm kơ 'Bok Kei-Dei hăm bôl buăl, tơdrong lui kơ 'Bok Kei-Dei,
         dôm tơdrong noh iĕm pơhơi ưh kơ wă pơm. Mă tơdrong iĕm pơyơ̆r tơmam hơi noh kư̆m trŏ
         mơ̆n, mă-lei ưh kơ dang bơ̆n kiơ̆ tơdrong juăt noh hei. 24 Iĕm khan bơngai tơ'bôh kơ đe trong, mă-lei dang bơngai măt tol. Tơdrong kăl iĕm pơhơi,
         tơdrong hơi iĕm hăt hot. 'Noh dang iĕm chơkơih tŭk 'bruih iĕ lăm kơchŏk đak, mă tŏ
         aseh iĕm ưh kơ 'bôh, nhă luăn jrok hloi.25 “Ơ lu thây bơtho đe Juđê păng lu bơngai kiơ̆ tơdrong Pharisi, ning-mônh iĕm pơmat-tat
         dêh, yua kơ iĕm bơngai 'bơ̆r đak klak ŭnh. Iĕm hăt hot kơ ôp pơnhan hăm kơchŏk hơdrol
         kơ sŏng sa, khan trŏ tơdrong juăt 'Bok Kei-Dei, mă-lei tơmam sa iĕm lăm pơnhan hăm
         kơchŏk đak iĕm noh iĕm tơgar iŏk đơ̆ng đe. 26 Ơ bơngai Pharisi, dang kơ măt tol, iĕm 'nĕ pă tơgar iŏk dôm tơmam sa đe 'mơ̆i, na
         'Bok Kei-Dei 'bôh tơdrong iĕm ôp bơ̆n pơnhan bơ̆n kơchŏk noh 'lơ̆ng.27 “Ơ lu thây bơtho đe Juđê păng lu bơngai kiơ̆ tơdrong Pharisi, ning-mônh iĕm pơmat-tat
         dêh, yua kơ iĕm bơngai 'bơ̆r đak klak ŭnh. Lăng akâu iĕm rŏ thoi bơsat đe 'nao pơm,
         mă-lei lăm to đei atâu ôm. 28 Đe lăng akâu akar iĕm gah 'ngoaih kư̆m thoi noh mơ̆n, rŏ kơ bơngai pơm 'lơ̆ng kơ đe,
         mă-lei lăm to iĕm ling-lang kơ hơlĕnh păng pơm kơnê̆ kơ đe.29 “Ơ lu thây bơtho đe Juđê păng lu bơngai kiơ̆ tơdrong Pharisi, ning-mônh iĕm pơmat-tat
         dêh, yua kơ iĕm bơngai 'bơ̆r đak klak ŭnh. Iĕm pơm chă pơrŏ hơmet ming lu bơsat bơngai
         pơtruh nơ̆r 'Bok Kei-Dei păng bơsat lu bơngai 'lơ̆ng tơpăt, wă kơ 'lơ̆ng rŏ. 30 Na iĕm khan: ‘Dah bơ̆n arih hơdai lu yă 'bok bơ̆n sơ̆, bơ̆n ưh kơ pơlôch lu bơngai
         pơtruh nơ̆r 'Bok Kei-Dei thoi lu sư sơ̆ ôh.’ 31 Iĕm krao lu sư yă 'bok noh trŏ tơpă yua kơ iĕm oei wă pơm thoi lu sư. 32 Iĕm wă pơm thoi lu sư noh pơm bĕ. 33 Iĕm pơm thoi lĕ kơ klăn tih 'bih tur makkang, ning-mônh 'Bok Kei-Dei phak iĕm lăm
         dơnâu ŭnh tơpă. 34 Inh gô wơh lu bơngai pơtruh nơ̆r 'Bok Kei-Dei, lu bơngai hơgei, lu bơngai pơm 'bok
         bơtho năm bơtho iĕm, na 'blep kơ lu iĕm rôp pơlôch, mơ'nah iĕm pơ̆ng tơ 'long pơglang,
         mơ'nah iĕm teh tach lu sư păng sơnguĕt lăm hnam akŭm iĕm. Păng iĕm kư̆m pơpuh lu sư
         jăk đơ̆ng pơlei âu pơlei to. 35 Lu bơngai 'lơ̆ng lôch yua kơ lu bơngai thoi iĕm âu lơ boih tơpă, đơ̆ng Kain pơlôch
         Abel blŭng-a sơ̆ truh tơ iĕm pơlôch Sachari kon 'bok Barachi tơ hnam 'Bok Kei-Dei
         tơm. 36 Inh khan kơ iĕm tơpă, yua kơ dôm lu bơngai mă yă 'bok iĕm pơlôch noh 'Bok Kei-Dei
         kư̆m wă phak iĕm hơgop hăm lu sư mơ̆n.Yêsu 'mêm mơnat kơ lu bơngai Pơlei Jêrusalem37 “Ơ lu bơngai Pơlei Jêrusalem, iĕm pơlôch kơ kiơ lu bơngai 'Bok Kei-Dei wơh pơtruh
         nơ̆r Sư kơ iĕm, iĕm iŏk tơmo klơ̆m pơlôch lu sư? Inh lung iĕm năm akŭm tơ Inh lơ wơ̆t
         boih ră, dang iĕr krao kon sư wă krôp ră, mă-lei iĕm kuă kơ năm. 38 Na dang ei 'Bok Kei-Dei wă achăng tŭk pơlei iĕm boih. 39 Inh khan kơ iĕm tơpă, iĕm pă 'bôh muh măt Inh boih tơ̆p truh năr Inh jur dơ̆ng ning-mônh
         na iĕm khan: ‘Ư-ang kơ Yêsu đơ̆ng 'Bok Kei-Dei wơh jur tơ bơ̆n dơ̆ng.’ ”Đei tơdrong gleh truh

241 Lăp Yêsu lĕch đơ̆ng hnam akŭm 'Bok Kei-Dei tơm wă năm tơ nai, na lu bơngai pơhrăm
         păng Sư tơ'bôh kơ Sư tơdrong hnam akŭm tơm noh 'lơ̆ng rŏ. 2 Na Yêsu khan kơ lu sư: “Iĕm 'bôh boih hnam akŭm âu 'lơ̆ng rŏ, Inh khan kơ iĕm tơpă,
         ning-mônh hnam âu gô pơchah reng 'beng ưh pă đei tơmo ayơ tơklep băl dơ̆ng. Đe gô
         teh pơchah đĭ.”3 Đơ̆ng rŏng kơ noh Yêsu năm ngôi tơ kông Ôliwơ, na lu bơngai pơhrăm păng Sư jet Sư
         kơdrô̆ khan: “Apinh Ih roi kơ nhôn layơ đe wă pơrăm hnam akŭm 'Bok Kei-Dei to păng
         đei tơdra liơ wă kơ nhôn kơnăl kơ Ih wă jur tơ teh âu păng kơnăl kơ năr tôch wă truh.”4 Yêsu khan kơ lu sư: “Iĕm athei kơchăng kơdih hli kơ đe wă pơhlŭ pơlung iĕm kiơ̆ sư.
         5 Ning-mônh gô đei lơ bơngai truh na lu sư anăn măt Inh khan sư kơdih 'Bok Krist. Đei
         lơ bơngai lui kơ sư pơhlŭ. 6 Păng iĕm kơtơ̆ng đe tơblah mă jê̆ mă ataih, iĕm 'nĕ kơ hli hŏ. Tơdrong noh ưh kơ jor
         ôh, gô đei 'mơ̆i, mă-lei năr tôch ưh tam mă truh ôh kơplah noh. 7 Đei dêh âu iung blah dêh to, dêh to iung blah dêh nai. Đei teh adrŏ păng tơdrong pơngot
         rơwĕt lơ tơring âu tơring to. 8 Mă-lei kơplah noh tơdrong gleh truh 'nao wă pơtơm đĕch.9 “Kơplah noh kơnh đe gô rôp iĕm jao kơ đe tôn teh păng pơlôch iĕm. Đĭ-đăng bơngai areh
         arĕnh kơ iĕm yua kơ iĕm lui kơ Inh. 10 Kơplah noh mơ̆n đei lơ lu bơngai lui achăng lê̆ Inh, lu sư hil areh kơ lu bôl mă oei
         lui kơ Inh, lu sư rôp lu bôl mă oei lui kơ Inh noh, ăn kơ lu bôl sư mă ưh kơ lui tah
         tơ lăm hnam phak. 11 Kư̆m đei lơ bơngai wă pơhlŭ iĕm, khan sư bơngai pơtruh nơ̆r 'Bok Kei-Dei, đei lơ bơngai
         lui kơ sư pơhlŭ. 12 Kơplah noh kon bơngai rai đunh rai kơnê̆ dêh. Lu sư chă pơtuah lu bơngai lui, na lu
         bơngai lui rai pă gan 'mêm kơ 'Bok Kei-Dei hăm bôl buăl boih. 13 Mă-lei dah bu adrin lui kơ Inh truh năr tôch, bơngai 'noh gô klaih. 14 Gô lu bơngai lui kơ Inh bơtho tơdrong 'nao 'lơ̆ng 'Bok Kei-Dei wă pơgơ̆r kon bơngai
         jơ̆p-jang kơ teh đak 'mơ̆i na truh năr tôch.Bơngai kơnê̆ wă pơrăm kon bơngai gô truh15 “Ning-mônh iĕm gô 'bôh lu bơngai kơnê̆ wă pơrăm kon bơngai gô truh, lu sư oei tơ anih
         đe kơ̆m kơ oei. Đaniel bơngai pơtruh nơ̆r 'Bok Kei-Dei sơ̆ sư kư̆m roi tơdrong noh
         mơ̆n. Na bu đŏk lăng hla bơar âu đon sư athei pơwao kơdih. 16 Lu iĕm bơngai mă oei tơ dêh Juđê 'bôh lu bơngai kơnê̆ wă chă pơlôch pơrăm đe truh,
         iĕm athei jăk tơ kông ataih đơ̆ng lu sư hloi. 17 Bơngai bu ngôi tơ 'ngoaih hnam 'nĕ pă mơ̆t iŏk tơmam sư tơ lăm hnam dơ̆ng. 18 Bơngai bu oei jang tơ mir, 'nĕ pă brŏk iŏk ao tơnŏ sư tơ hnam. 19 Kơplah ei kơnh lu bơngai drŏ-kăn akâu kơhioh păng lu bơngai drŏ-kăn tơmŏm kon lu sư
         pơmat-tat dêh. 20 Mă-lei iĕm athei krao khan apinh 'Bok Kei-Dei 'nĕ ăn tơdrong noh truh kơplah bơyan
         'mi hngach păng kơplah năr pơdơh Sa'bat, 21 yua kơ năr noh kơnh đei tơdrong anat anot tih hloh kơ đơ̆ng năr 'Bok Kei-Dei pơjing
         plĕnh teh sơ̆ khơ̆ dang ei. Mă-lei đơ̆ng rŏng kơ noh kư̆m huay kơ mah dang noh mơ̆n.
         22 Dah 'Bok Kei-Dei ưh kơ achơ̆t lê̆ tơdrong tơblah tih noh, ưh kơ đei bu arih ôh. Mă-lei
         'Bok Kei-Dei achơ̆t lê̆, yua kơ Sư mơnat kơ lu bơngai mă Sư rơih boih.23 “Năr noh dah đe khan kơ iĕm 'Bok Krist tơ âu boih, 'Bok Krist tơ to boih, iĕm 'nĕ
         kơ lui hŏ, 24 yua kơ năr noh kơnh đei lơ bơngai pơm Krist, đei lơ bơngai khan sư bơngai pơtruh nơ̆r
         'Bok Kei-Dei. Lu sư kư̆m gơh pơm tơdrong mơsêh wă kơ lu bơngai mă 'Bok Kei-Dei rơih
         boih lui kơ lu sư pơhlŭ. 25 Iĕm athei kơchăng kơdih, yua kơ Inh roi kơ iĕm tôm tơdrong hơdrol boih. 26 Dah đe khan kơ iĕm 'Bok Krist jur boih sư oei tơ bri, iĕm 'nĕ kơ năm chă hŏ; păng
         dah đe khan 'Bok Krist jur boih sư oei ôn akâu sư tơ hnam đe iĕm 'nĕ kơ lui. 27 Năr ei kơnh đĭ-đăng kon bơngai gô 'bôh Inh Kon Bơngai jur thoi kơmlat, chêr 'blêt
         'bôh jơ̆p-jang kơ teh đak mă đơ̆ng hơlĕch truh tơ bơmơ̆t.28 “Bơngai lôch tơ yơ, pă jor grơ̆ gô jur sa tơ ei.'Bok Krist mă bôl hăm kon bơngai gô jur dơ̆ng29 “Đơ̆ng rŏng kơ tơdrong anat noh boih măt 'năr gô măng mu, măt khei ưh kơ hơdah, sơnglŏng
         gô huŏng đơ̆ng plĕnh. 30 Kơplah noh đĭ-đăng kon bơngai ala teh âu nhơ̆m hmoi yua kơ lu sư 'bôh Inh Kon Bơngai
         'lơ̆ng rŏ mơsêh mơyang tih-tin jur hăm hơmơ̆l. 31 Lu linh jang hlôm pơre keng, Inh wơh lu sư jur năm jơ̆p-jang kơ teh đak wă krao anhăk
         đĭ-đăng lu khŭl bơngai mă Inh rơih iŏk đơ̆ng gah hơlĕch truh gah bơmơ̆t, đơ̆ng gah
         yă-nơ̆m truh gah gơal akŭm đĭ tơ Inh.Pơtih gia kơ 'long hơra32 “Na dang ei iĕm mơ̆ng pơtih gia kơ 'long hơra. Lăp iĕm 'bôh dơng sư hơđoh chăt hla,
         noh iĕm băt kơ wă jê̆ bơyan 'mi boih. 33 Na dôm tơdrong Inh roi kơ iĕm noh hei kư̆m lei-lăi. Ning-mônh lăp iĕm 'bôh dôm tơdrong
         Inh roi kơ iĕm noh, iĕm băt Inh Kon Bơngai wă jê̆ jur boih. 'Noh dang lĕ kiơ̆ 'măng
         dur boih. 34 Inh khan kơ iĕm tơpă, jơhnơr noh gô 'bôh tơpă tôm tơdrong Inh roi kơ iĕm noh hei.
         35 Plĕnh teh gô hiong tôch đĭ, mă-lei dôm tơdrong Inh pơma ưh kơ đei layơ hiong tôch
         ôh, gô 'bôh tơpă.Ưh kơ đei bu băt Yêsu wă jur dơ̆ng layơ36 “Năr păng jơ ei ưh kơ đei bu băt. Lu linh jang 'lơ̆ng kơpal plĕnh ti ưh kơ băt. Inh
         Kon 'Bok Kei-Dei ră, kư̆m hơdai ưh kơ băt mơ̆n. Pôm 'Bă Inh đĕch băt kơ năr ei kơnh.
         37 Na Inh Kon Bơngai gô jur ning-mônh thoi đak lip kơplah jơhnơr Nôê sơ̆. 38 Hơdrol kơ đak lip sơ̆, kon bơngai oei sa et pơrŏ tơdrong iŏk klo kăn, tơdrong noh
         nai dang lĕ kơ năr oei hiôk-hian thoi krô hmă; truh tơ Nôê mơ̆t lăm duk, lu sư kư̆m
         ưh tam mă băt 'mơ̆i. 39 Lu sư ưh kơ kơchăng tơdrong kiơ wă truh kơ lu sư, dĭng đak lơ̆p pơlôch đĭ-đăng lu
         sư hloi. Na Inh Kon Bơngai gô jur ning-mônh thoi noh mơ̆n. 40 Kơplah ei kơnh đei 'bar 'nu bơngai drŏ-nglo jang tơ mir, linh jang 'lơ̆ng iŏk anhăk
         minh 'nu mă lui, minh 'nu ưh kơ lui lê̆ tơ noh. 41 Đei 'bar 'nu bơngai drŏ-kăn oei peh 'ba, linh jang 'lơ̆ng iŏk anhăk minh 'nu mă lui,
         minh 'nu ưh kơ lui lê̆ tơ noh. 42 Thoi noh na iĕm athei kơchăng bĕ, yua kơ iĕm ưh kơ băt layơ Inh mă Kră Yang iĕm wă
         jur dơ̆ng.43 “Iĕm athei kơchăng hli kơ thoi bơngai âu: Bơngai âu sư ưh kơ kơchăng kơ đe wă tơtông
         tơmam sư. Lăp đe tơtông tơmam sư boih na sư khan: ‘Ô, ăn dah băt kơ đe wă tơtông tơmam
         inh măng hei, lei inh kral kơchăng kuă ăn lu sư bŏk tơnăr hnam inh ôh.’ 44 Na iĕm athei kơchăng 'nĕ kơ thoi bơngai noh, hli kơ Inh Kon Bơngai wă jur tơ iĕm dơ̆ng
         kơplah iĕm ưh kơ lêng ê.Bơ̆n athei jang tơnăp kiơ̆ kơ Yŏng bơ̆n pơkă45 “Bơngai đĭch, sư athei jang tơnăp kiơ̆ thoi yŏng sư pơkă, na yŏng sư lăp đon pơjao
         ăn kơ sư pơm kai wei-lăng lu buăl sư dơ̆ng na mưh trŏ kơ jơ sŏng sa sư chă asong kơ
         lu bôl sư tơmam sa. 46 Lăp yŏng lu sư wih 'bôh bơngai kai mă đêl sư pơjao athei wei-lăng lu đĭch đam sư noh
         jang kiơ̆ kơ nơ̆r pơkă na sư bơnê, thoi noh na bơngai kai jơhngơ̆m sư hiôk tơpă. 47 Inh khan kơ iĕm tơpă, yŏng sư gô ăn kơ sư wei-lăng đĭ-đăng mŭk tơmam yŏng sư hloi.
         48 Mă-lei dah bơngai kai noh ưh kơ chu kơ yŏng sư, sư wă tơchĕng kiơ̆ kơ đon sư kơdih,
         na sư khan: ‘Yŏng inh wă wih mơ̆n oei đunh,’ 49 na sư ngôi hơdai sa et păng lu bơngai suai sik, tôn teh lu buăl sư tăm, 50 na yŏng sư wih kơplah sư ưh kơ kơchăng, tabơla haih pă tam boih. 51 Yŏng sư gô phak pơlôch sư, ăn kơ sư oei hơdai hăm dôm lu bơngai pơm ưh kơ tơpăt, lê̆
         sư nhơ̆m hmoi tơkăp sơnĕnh tơ noh.Pơtih gia kơ mơjĭt 'nu adruh

251 “Kơplah năr ei kơnh lu bơngai mă khan 'Bok Kei-Dei pơgơ̆r lu sư ră, mă-lei lu sư thoi
         lĕ kơ mơjĭt 'nu adruh âu, rim 'nu kơ lu sư chĕp ŭnh kơđeng ngăl wă năm ngôi hơpong
         kơ bơngai 'nao iŏk akăn. Lu sư chang gô bơngai mă 'nao iŏk akăn ei wă truh. 2 Lăm lu sư noh đei pơđăm 'nu adruh đĕch kơchăng, pơđăm 'nu adruh ưh. 3 Pơđăm 'nu adruh mă ưh kơ kơchăng noh, lu sư chĕp pôm kơđeng, ưh kơ chĕp hiă kơchai
         đak dâu trôl. 4 Pơđăm 'nu adruh mă kơchăng noh, lu sư chĕp kơđeng păng chĕp hiă kơchai đak dâu trôl
         hloi. 5 Kơplah lu sư chang gô bơngai mă 'nao iŏk akăn ei ưh kơ jah truh tơ lu sư, lu sư tep
         kơkôi jing tep hiơt hloi.6 “Truh tŏk-bŏk măng na đei nơ̆r krao 'bơ̆r re khan: ‘Bơngai mă 'nao iŏk akăn truh boih,
         năm jah kiơ̆ sư bĕ.’ 7 Na mơjĭt 'nu adruh noh iung đơ̆ng tep hơmet ŭnh kơđeng lu sư. 8 Pơđăm 'nu adruh mă ưh kơchăng noh apinh pơđăm 'nu adruh mă kơchăng khan: ‘Asong nhôn
         đak trôl iĕm bĕ, yua kơ kơđeng nhôn wă păt, đak trôl đĭ boih.’ 9 Na lu bôl sư mă kơchăng ei khan: ‘Ưh ôh, dah nhôn asong iĕm, hli kơ nhôn ưh kơ mah
         păng iĕm kư̆m ưh kơ mah mơ̆n. Iĕm athei năm răt kơdih tơ anih đe mơdro.’ 10 Na lu sư năm răt. Kơplah lu sư năm răt na bơngai mă 'nao iŏk akăn truh boih, lu pơđăm
         'nu adruh mă kơchăng noh mơ̆t kiơ̆ hloi sư tơ hnam đe pơkong sŏng sa, na đe tang chơkăl
         hloi 'măng. 11 Lăp đơ̆ng rŏng 'biơ̆ kơ noh, lu pơđăm 'nu adruh mă ưh kơ kơchăng hei truh, lu sư pơma
         'bơ̆r re khan: ‘Ơ 'bok, pơih kơ nhôn 'măng. Ơ 'bok, pơih kơ nhôn 'măng 'biơ̆ bĕ.’
         12 Mă-lei 'bok mă 'nao iŏk akăn ei khan kơ lu sư: ‘Inh khan kơ iĕm tơpă, inh ưh kơ băt
         kơ lu iĕm ôh.’ ”13 Yêsu pơtih gia tơdrong noh đang boih na Sư khan: “Iĕm athei kơchăng mă tơpă, yua kơ
         iĕm ưh kơ băt năr ayơ, jơ ayơ Inh wă jur tơ iĕm.”Yŏng sư ăn jên kơ pêng 'nu bơngai năm mơdro sa14 “Lu bơngai mă khan 'Bok Kei-Dei pơgơ̆r sư năr ei kơnh, lu sư thoi bơngai jang kơ yŏng
         sư, yŏng sư wă năm tơ dêh tơmoi ataih, na sư pơjao ăn kơ lu bơngai jang kơ sư wei-lăng
         mŭk tơmam sư. 15 Sư ăn kơ lu bơngai jang kơ sư jên gô mơ̆ng kơ lu sư gơh mơdro sa kơdih. Bơngai hơgei
         kơ mơdro sư ăn lơ 'biơ̆, bơngai ưh kơ gan hơgei sư ăn tŏ sĕt 'biơ̆. Sư ăn kơ bơngai
         mă mônh pơđăm hlak jên maih, minh hlak jên maih noh lơ tơpă. Sư ăn kơ bơngai mă 'bar,
         'bar hlak jên maih. Bơngai mă pêng lăp minh hlak jên maih. Klaih kơ noh yŏng sư năm
         tơ dêh tơmoi ataih. 16 Bơngai mă iŏk pơđăm hlak jên maih yŏng sư noh, hơloh năm chă mơdro sa hloi, đei lơi
         kơ sư pơđăm hlak jên maih dơ̆ng. 17 Bơngai mă iŏk 'bar hlak jên maih yŏng sư noh, kư̆m pơm lei-lăi, đei lơi kơ sư 'bar
         hlak jên maih dơ̆ng. 18 Bơngai mă iŏk minh hlak jên maih yŏng sư noh, sư hơloh năm sir 'bŭ ôn tơ sơlŭng.19 “Đơ̆ng rŏng kơ noh đunh tơpă, na yŏng lu sư brŏk lăng lu sư mơdro sa hăm đei lơi ưh.
         20 Bơngai mă iŏk pơđăm hlak jên maih yŏng sư noh, năm pơdrĕo kơ yŏng sư khan: ‘Ơ 'bok,
         sơ̆ inh iŏk pơđăm hlak jên ih, inh năm mơdro sa đei lơi pơđăm hlak, dang ei jing mơjĭt
         hlak, inh ăn pơđĭ hloi kơ ih.’ 21 Na yŏng sư khan: ‘Ơ dăm, ih jang kơ inh 'lơ̆ng tơpă, ih ưh kơ lê̆ ôh dôm tơdrong jang
         inh. Yua kơ ih jang 'lơ̆ng, na mă khan tơdrong jang ih iĕ, inh gô ăn kơ ih jang tơdrong
         tih hloh dơ̆ng. Na dang ei bĕ ba oei hơdai hiôk chơt hăm inh yŏng ih.’ 22 Bơngai mă iŏk 'bar hlak jên yŏng sư noh kư̆m pơma lei-lăi khan: ‘Ơ 'bok, sơ̆ inh iŏk
         'bar hlak jên ih, inh năm mơdro sa đei lơi 'bar hlak dơ̆ng, inh ăn pơđĭ hloi kơ ih.’
         23 Na yŏng sư khan: ‘Ơ dăm, ih jang kơ inh 'lơ̆ng tơpă, ih ưh kơ lê̆ ôh dôm tơdrong jang
         inh. Yua kơ ih jang 'lơ̆ng, na mă khan tơdrong jang ih iĕ, inh gô ăn kơ ih jang tơdrong
         tih hloh dơ̆ng. Na dang ei bĕ ba oei hơdai hiôk chơt hăm inh yŏng ih.’24 “Bơngai mă iŏk minh hlak jên yŏng sư noh, kư̆m hơdai năm khan mơ̆n, sư khan: ‘Ơ 'bok,
         inh băt kơ ih bơngai wă pơgŏ nhôn, na ih athei nhôn năm mơdro ăn kơ ih, wă kơ ih iŏk
         đĕch thoi đe pơtăm 'ba, ih gô wă kĕch iŏk kơdih. 25 Yua kơ thoi noh na inh sir 'bŭ jên noh tơ sơlŭng, inh hli kơ hiong kơ inh mơdro sa.
         Na dang ei he âu iŏk pơdrĕo kơdih bĕ jên ih sơ̆.’ 26 Na yŏng sư khan: ‘Ơ dăm, ih bơngai kơchu păng alah tăm, ih jô̆ kơ inh iŏk jên iĕm
         mơdro sa thoi bơngai kĕch iŏk 'ba đêl đe pơtăm hă? 27 Lei ih kuă kơ kiơ ăn kơ đe mơng, wă kơ ih đei lơi? Mưh inh năm iŏk na ih pơdrĕo jên
         mă inh ăn kơ ih păng jên mă ih đei lơi.’28 ‘Thoi noh na yŏng lu sư athei lu bơngai jang kơ sư iŏk jên đơ̆ng bơngai kơchu noh,
         ăn kơ bơngai mă đei mơjĭt hlak. Sư khan: 29 ‘Kon bơngai bơ̆n mưh jang pơnam, sư đei tơmam lơ, Kră Yang mơnat ăn pơthim tơmam kơ
         sư rai lơ rơkah rơkai. Bơngai mă alah, tơmam ưh kơ đei lơ, rai hiong huach đơ̆ng sư
         tăm. 30 Na dang ei iĕm hiŏng hơtat bơngai mă ưh kơ yua âu tơ anih 'ngoaih măng mu, lê̆ sư
         nhơ̆m hmoi tơkăp sơnĕnh tơ noh.’Tơdrong Yêsu wă sek tơlang ning-mônh31 “Năr ei kơnh Inh Kon Bơngai mơsêh tih-tin 'lơ̆ng rŏ jur tơ teh âu hơdai păng lu linh
         jang 'lơ̆ng, Inh gô oei kơpal tang-dŏ pơtao 'lơ̆ng rŏ. 32 Năr ei kơnh đĭ-đăng rim khŭl kon bơngai akŭm 'bơ̆t anăp Inh, na Inh gô klah asong
         lu sư jing 'bar khŭl, kư̆m thoi bơngai wei triu klah asong triu păng bơbe sư 'bar
         khŭl. 33 Lu bơngai mă thoi triu noh, wă khan bơngai 'lơ̆ng, Inh gô ăn kơ lu sư oei gah 'ma
         kơ Inh; lu bơngai mă thoi bơbe, wă khan bơngai kơnê̆, Inh gô ăn kơ lu sư oei gah 'ngiĕo
         kơ Inh. 34 Na Inh pơm Pơtao pơgơ̆r lu sư, Inh khan kơ lu bơngai mă oei gah 'ma kơ Inh thoi âu:
         ‘'Bă Inh ăn kơ iĕm hiôk tơpă, năm mơ̆t oei tơ dêh Sư bĕ, Sư hơmet kơ iĕm anih đơ̆ng
         Sư pơjing plĕnh teh sơ̆ boih. 35 Sơ̆ Inh pơngot, iĕm 'me Inh; sơ̆ Inh ol kơ đak, iĕm asong nhă; Inh bơngai tơmoi, iĕm
         sơng iŏk oei tơ hnam iĕm. 36 Inh ưh kơ đei hơbĕn ao, iĕm tơgŭm; Inh jĭ jăn, iĕm ngôi hơpong; đe tah Inh tơ hnam
         phak, iĕm kư̆m năm ngôi.’37 “Na lu bơngai 'lơ̆ng tơpăt ei khan: ‘Ơ Kră Yang, layơ nhôn 'bôh Ih pơngot Ih khan
         nhôn 'me Ih? Layơ nhôn 'bôh Ih ol kơ đak, Ih khan nhôn asong Ih nhă? 38 Layơ nhôn 'bôh Ih bơngai tơmoi, na Ih khan nhôn sơng iŏk Ih oei tơ hnam nhôn? Layơ
         nhôn 'bôh Ih kơ'bah kơ hơbĕn ao, na Ih khan nhôn tơgŭm Ih? 39 Layơ nhôn 'bôh Ih jĭ jăn păng đe tah Ih tơ hnam phak, na Ih khan nhôn năm hơpong tơ
         Ih?’ 40 Na Inh bơngai mă pơm Pơtao iĕm gô khan kơ iĕm thoi âu: ‘Inh khan kơ iĕm tơpă, yua
         kơ iĕm băt tơgŭm mơnat kơ lu 'nhŏng oh Inh âu mă iĕ hloh kơ lu iĕm đe sơ̆, tơdrong
         iĕm pơm noh dang iĕm tơgŭm Inh mơ̆n.’41 “Klaih kơ noh Inh pơma kơ lu bơngai mă oei gah 'ngiĕo kơ Inh dơ̆ng thoi âu: ‘Dang
         ei 'Bok Kei-Dei wă phak iĕm boih, iĕm jah weh đơ̆ng âu kơdâu năm tơ dơnâu ŭnh to bĕ.
         Ŭnh noh ưh kơ layơ păt, ŭnh noh 'Bok Kei-Dei hơmet ăn kơ yang Satan păng đĭ-đăng kơ
         lu linh jang kơ sư năm oei tơ lăm dơnâu ŭnh noh. 42 Sơ̆ Inh pơngot, iĕm ưh kơ 'me Inh; sơ̆ Inh ol kơ đak, iĕm kuă asong nhă. 43 Inh bơngai tơmoi, iĕm kuă kơ sơng iŏk; Inh kơ'bah kơ hơbĕn ao, iĕm kuă kơ tơgŭm; Inh
         jĭ jăn păng đe tah Inh tơ hnam phak, iĕm kư̆m kuă kơ năm ngôi.’ 44 Kơplah noh lu sư kư̆m pơma dŏng kơdih khan: ‘Ơ Kră Yang, layơ nhôn 'bôh Ih pơngot,
         layơ nhôn 'bôh Ih ol kơ đak, dah bơngai tơmoi, dah kơ'bah kơ hơbĕn ao, dah jĭ jăn
         păng Ih khan đe tah Ih tơ hnam phak mă nhôn ưh kơ năm ngôi păng tơgŭm?’ 45 Na Inh gô khan kơ lu sư: ‘Inh khan kơ iĕm tơpă, yua kơ sơ̆ iĕm ưh kơ tơgŭm mơnat kơ
         lu 'nhŏng oh Inh âu, lu sư bơngai iĕ hloh kơ iĕm, noh dang iĕm ưh kơ tơgŭm Inh mơ̆n.’
         46 Đơ̆ng noh 'Bok Kei-Dei phak lu sư tơ dơnâu ŭnh ling-lang ưh kơ layơ păt. Gah lu bơngai
         lui kơ 'Bok Kei-Dei 'lơ̆ng tơpăt, lu sư tŏk oei hơdai hăm 'Bok Kei-Dei ling-lang kư̆m
         ưh kơ layơ tôch.”Đe chă đon wă pơlôch Yêsu

261 Yêsu bơtho dôm tơdrong 'noh hei đang boih, na Sư khan kơ lu bơngai pơhrăm păng Sư
         thoi âu: 2 “Iĕm băt mơ̆n oei pă 'bar năr truh kơ năr đe pơm Giĕng Năm Brih. Na đe wă rôp jao
         Inh Kon Bơngai ăn kơ đe pơ̆ng pơlôch tơ 'long pơglang.”3 Năr noh lu 'bok soi tih păng lu kră sek tơlang đe Juđê năm akŭm tơ hnam 'bok soi tơm,
         anăn 'bok soi tơm noh Kaiphe. 4 Lu sư pơđâu chă tơdrong gơh rôp tơtông Yêsu na pơlôch. 5 Lu sư khan: “Kơplah năr giĕng âu bơ̆n 'nĕ kơ pơm tơdrong noh, yua kơ năr giĕng âu
         kon tơring tơrang truh lơ, hli kơ lu sư blah bơ̆n.”Minh 'nu drŏ-kăn tuh đak pơgang tơ kơ̆l Yêsu6 Yêsu oei tơ hnam Simôn, bơngai mă đêl jĭ chin tơ Pơlei Bethani. 7 Kơplah lu sư oei sŏng sa đei minh 'nu drŏ-kăn chĕp minh pôm gŏl đak pơgang 'bâu phu
         đe gĭt tơpă, gŏl noh đe pơm păng tơmo. Na duch noh tuh tơ kơ̆l Yêsu. 8 Lu bơngai pơhrăm păng Yêsu mơ'nah 'bôh duch noh pơm thoi noh, na lu sư hil kơ duch
         noh na khan: “Lơliơ duch noh pơhuach kư̆ kă ưh kơ 'mêm kơ đak pơgang sư? 9 Pơgang 'bâu phu noh kăp jên dêh, lơliơ sư ưh kơ wă tĕch chă jên asong kơ lu bơngai
         dơnuh hin?”10 Yêsu băt kơ lu bơngai pơhrăm mơ'nah pơma thoi noh, na Sư khan: “Yua kơ kiơ iĕm ơh
         kơ tơdrong sư pơm kơ Inh noh? Sư pơm thoi noh trŏ boih. 11 Lu bơngai dơnuh hin sư oei păng iĕm ling-lang, gah Inh ưh kơ oei păng iĕm ling-lang
         ôh. 12 Sư tuh đak pơgang 'bâu phu tơ akâu Inh hơdrol kơ đe wă 'bŭ Inh, thoi đe juăt kơ pơm
         hơdrol kơ 'bŭ bơngai lôch. 13 Inh khan kơ iĕm tơpă, jơ̆p-jang kơ teh đak, lu bơngai bơtho tơdrong 'nao 'lơ̆ng, lu
         sư gô roi tơdrong duch noh pơm kơ Inh, wă kơ đe ư-ang kơ tơdrong sư pơm.”Juđa wă plơ̆ plĕch Yêsu14 Đơ̆ng noh đei minh 'nu bơngai anăn sư Juđa Ikariôt, bơngai đơ̆ng mơjĭt-'bar 'nu pơhrăm
         păng Yêsu, sư năm tơ lu 'bok soi tih. 15 Sư khan: “Dah inh đei rôp ăn kơ iĕm Yêsu, iĕm apah inh dôm yơ?” Na đe noh jô̆ ăn kơ
         sư jên, pêng-jĭt hlak jên hu so sơ̆. 16 Đơ̆ng kơplah noh hloi Juđa chă tơdrong plơ̆ plĕch Yêsu.Yêsu sŏng sa hơdai hăm lu bơngai pơhrăm păng Sư17 Đe juăt kơ pơm giĕng sa 'Bĕng Mi Ưh Kơ Đei 'Buih Pông tơhngam năr. Na năr mă mônh
         lăm giĕng noh đe kư̆m juăt kơ sa Giĕng Năm Brih. Na trŏ kơ năr noh lu bơngai pơhrăm
         păng Yêsu năm jet Sư: “Ih wă kơ nhôn hơmet kơ Ih tơmam sa Giĕng Năm Brih tơ yơ?”18 Na Yêsu athei lu sư năm tơ minh 'nu bơngai ei tơ Pơlei Jêrusalem na khan kơ sư thoi
         âu: “'Bok Thây khan wă jê̆ truh năr Sư boih, na lu nhôn bơngai pơhrăm păng Sư wă hơmet
         tơmam sa Sư pơrŏ kơ Năr Giĕng Năm Brih tơ hnam ih.” 19 Na lu bơngai pơhrăm păng Sư pơm kiơ̆ thoi Sư pơkă, rai hơmet lê̆ tơmam sŏng sa pơrŏ
         kơ Năr Giĕng Năm Brih tơ noh.20 Truh adrơ̆m kơsơ̆ 'năr mơ̆t boih, na Yêsu sŏng sa hơdai lu bơngai pơhrăm păng Sư.
         21 Kơplah lu sư oei sŏng sa Yêsu khan: “Inh khan kơ iĕm tơpă, đei minh 'nu lăm lu iĕm
         dang ei wă plơ̆ plĕch Inh.”22 Yêsu khan kơ lu sư thoi noh, na lu sư ơh sơ'ngon. Na rim 'nu lu sư kơdih kơdih jet
         Sư khan: “Hăm trŏ kơ inh?” Mơ'nah dơ̆ng khan: “Inh hă?”23 Yêsu khan: “Bơngai mă chơ̆m sa 'bĕng mi tơ pơnhan đak 'nhot hơdai păng Inh, bơngai
         noh boih wă plơ̆ plĕch Inh. 24 Inh Kon Bơngai gô lôch 'blep trŏ thoi đe chih roi lê̆ hơdrol lăm sơ̆p hla bơar 'Bok
         Kei-Dei. Mă-lei mơnat kơ bơngai mă plơ̆ plĕch Inh noh đĕch pŭ tơdrong pơmat, 'lơ̆ng
         hloh đe dah lê̆ kơ tơpŭ kơ sư sơ̆.” 25 Na Juđa bơngai wă plơ̆ plĕch Sư ei khan: “Ơ 'Bok Thây, inh hă?” Yêsu khan: “Trŏ boih,
         ih wă plơ̆ plĕch Inh.”Yêsu sŏng sa hơdai lu bơngai pơhrăm păng Sư pơtih gia kơ tơdrong Sư wă lôch.26 Kơplah lu sư sŏng sa, Yêsu iŏk 'bĕng mi krao khan bơnê kơ 'Bok Kei-Dei na phĕ hloi
         'bĕng mi noh asong kơ lu sư păng khan: “Iŏk sa 'bĕng âu bĕ, 'bĕng âu boih akâu Inh.”
         27 Sư iŏk dơ̆ng minh pôm kơchŏk đak hơmu, krao khan bơnê kơ 'Bok Kei-Dei na ăn kơ lu
         sư păng khan: “Huch bĕ đĭ-đăng kơ iĕm, 28 đak hơmu âu boih pham Inh wă lĕch tang ăn lơ bơngai, na 'Bok Kei-Dei pơklaih tơdrong
         yoch. 29 Inh khan kơ iĕm tơpă, Inh ưh pă huch boih đak hơmu âu tơ̆p mă truh tơ năr 'Bă Inh
         pơgơ̆r ning-mônh 'mơ̆i, na Inh gô huch đak hơmu 'nao hơdai iĕm.”30 Đang Sư pơma thoi noh boih lu sư hơri minh tơdrong 'Bok Kei-Dei, đơ̆ng noh lĕch năm
         hloi tơ kông Ôliwơ.Yêsu roi tơdrong Pêtrôs wă sơngah kơ Sư31 Yêsu roi kơ lu bơngai pơhrăm păng Sư: “Đĭ-đăng kơ iĕm măng kơnh kơdâu achăng lê̆ Inh,
         yua kơ đei nơ̆r chih roi lê̆ hơdrol boih thoi âu:‘'Bok Kei-Dei gô pơlôch tơ'ngla wei triu,triu kơdâu tơklah đơ̆ng tơ'ngla Sư.’32 Mă-lei lăp 'Bok Kei-Dei tơiung arih Inh đơ̆ng lôch, Inh năm tơ dêh Galilê hơdrol kơ
         iĕm.”33 Na Pêtrôs khan kơ Sư: “Mă lu đe âu achăng lê̆ Ih, gah Inh kuă kơ achăng Ih ôh.”34 Yêsu khan kơ Pêtrôs: “Inh khan kơ ih tơpă, măng kơnh boih hơdrol kơ iĕr ŏ, ih gô sơngah
         kơ Inh pêng 'măng khan ih ưh kơ băt kơ Inh.”35 Mă-lei Pêtrôs khan: “Mă đe wă pơlôch inh hơdai păng Ih, inh kư̆m kuă kơ sơngah ôh.”
         Đĭ-đăng lu bôl sư kư̆m khan lei-lăi thoi noh mơ̆n.Yêsu krao khan kơ 'Bă Sư tơ pơgar Gêtsêmanê36 Đơ̆ng noh Yêsu năm hơdai hăm lu bơngai pơhrăm păng Sư tơ anih mă đe anăn Gêtsêmanê.
         Yêsu khan kơ lu sư: “Iĕm oei 'bơ̆t âu, Inh wă năm krao khan tơ to.” 37 Yêsu anhăk ba lăp pêng 'nu đĕch truh tơ anih Sư krao khan. Pêtrôs păng 'bar 'nu bre
         'nhŏng oh kon Sêbêđê. Yêsu sơ'ngon dêh yua kơ Sư băt kơdih wă đei tơdrong gleh truh.
         38 Na Sư khan kơ pêng 'nu noh: “Dang ei Inh sơ'ngon dêh dang lĕ kơ wă lôch, na iĕm ngôi
         'bơ̆t âu kral kơchăng ngôi hơpong kơ Inh 'biơ̆ hŏ.” 39 Yêsu năm ataih 'biơ̆ đơ̆ng lu pêng 'nu noh na Sư 'nap kŭp kơ̆l krao khan kơ 'Bă Sư
         thoi âu: “Ơ 'Bă, dah gơh, ăn kơ Inh klaih đơ̆ng tơdrong gleh âu. Mă-lei Ih 'nĕ pơm
         kiơ̆ kơ Inh, pơm kiơ̆ kơ Ih đĕch.”40 Đang boih na Sư wih tơ pêng 'nu noh 'bôh lu sư tep, na Sư khan kơ Pêtrôs: “Lơliơ iĕm
         ưh kơ gơh kral ngôi hơpong kơ Inh hơya minh jơ? 41 Inh wă kơ iĕm kral ngôi hơpong kơ Inh păng wă kơ iĕm krao khan kơdih wă kơ iĕm huay
         kơ lui kơ yang Satan pơhlŭ. Inh băt kơ jơhngơ̆m đon iĕm wă ră, mă-lei akâu iĕm ưh
         kơ kĕ.”42 Yêsu năm krao khan mă 'bar Sư khan thoi âu: “Ơ 'Bă, dah Ih wă kơ Inh chu iŏk tơdrong
         gleh âu tơpă, kư̆m bưh, gô mơ̆ng kơ Ih wă.”43 Đang boih Sư wih tơ lu đe noh 'bôh oei tep lei-lăi yua kơ măt lu sư trăp ưh kơ kĕ
         kral. 44 Sư achăng lê̆ lu đe noh năm krao khan mă pêng, Sư krao khan lei-lăi thoi hei. 45 Krao khan đang boih Sư wih dơ̆ng tơ lu bơngai pơhrăm păng Sư na khan: “Iĕm tep pơdơh
         'biơ̆ hă? Dang ei truh jơ đe wă rôp Inh Kon Bơngai jao kơ lu bơngai yoch boih. 46 Iung bĕ, bơ̆n jah năm tơ lu sư; iĕm lăng to bơngai mă plơ̆ plĕch Inh wă jê̆ truh boih.”Đe rôp Yêsu47 Kơplah Yêsu oei pơma 'bôh blư kơ Juđa truh, bơngai mă đơ̆ng lăm mơjĭt-'bar 'nu pơhrăm
         păng Yêsu. Đei lơ bơngai kiơ̆ sư chĕp tak đao mơ'nah chĕp 'long tơnôn, yua kơ lu 'bok
         soi tih, lu đe kră sek tơlang đe Juđê wơh lu sư năm rôp Yêsu. 48 Juđa bơngai mă plơ̆ plĕch Yêsu sư tơbăt ăn kơ lu bơngai mă năm rôp Yêsu thoi âu: “Bơngai
         mă inh chŭm, bơngai noh boih Yêsu, iĕm rôp hŏ.”49 Juđa năm hloi tơ Yêsu păng khan: “Ơ 'Bok Thây, liĕm kâu hiôk-hian kơ bơ̆n.” Na sư
         chŭm hloi Yêsu kiơ̆ thoi đe Juđê juăt kơ kơkuh băl.50 Yêsu khan: “Ơ buăl, pơm bĕ tơdrong ih wă pơm.” Na lu sư tơkan rôp kơjăp Yêsu hloi.51 'Bơ̆t ei đei minh 'nu bơngai dơ̆ng hơdai Yêsu hloch đao koh kơtĕch hloi hla đon đĭch
         'bok soi tơm. 52 Na Yêsu khan kơ sư: “Tah lê̆ đao ih tơ anglop bĕ. Bu yua đao, sư gô lôch yua kơ đao
         mơ̆n. 53 Dah Inh wă dang ei Inh gơh apinh 'Bă Inh tơjur tơpơh-jĭt rơbâu 'nu linh jang 'lơ̆ng
         Sư blah dŏng bơ̆n. 54 Mă-lei sơ̆p hla bơar 'Bok Kei-Dei khan Inh gô lôch tang kon bơngai, na thoi yơ Inh
         gơh apinh 'Bă Inh dŏng bơ̆n thoi noh?”55 Kơplah noh mơ̆n, Yêsu khan kơ lu bơngai mă năm rôp Sư: “Lơliơ iĕm năm tơ âu chĕp tak
         đao 'long tơnôn dang lĕ đe rôp bơngai tơtông klĕ? Bĭ rim năr Inh bơtho iĕm tơ lăm
         hnam akŭm tơm iĕm kuă kơ kiơ kơ rôp Inh tơ noh lĕ? 56 Mă-lei dôm tơdrong noh 'Bok Kei-Dei ăn wă kơ 'blep kơ tơdrong lu bơngai pơtruh nơ̆r
         Sư chih roi lê̆ hơdrol tơ sơ̆p hla bơar Sư sơ̆.” Đang Sư pơma thoi noh bru đĭ-đăng
         lu bơngai pơhrăm păng Sư achăng lê̆ Sư kơdâu jăk tơ nai.Yêsu dơ̆ng 'bơ̆t anăp lu kră sek tơlang57 Lu đe mă rôp Yêsu ei anhăk Sư tơ 'bok soi tơm, anăn sư Kaiphe. Lu thây bơtho tơdrong
         juăt đe Juđê hăm lu đe kră sek tơlang akŭm tơ hnam sư noh. 58 Pêtrôs kiơ̆ lăng Yêsu đơ̆ng rŏng ataih ataih, truh tơ cham hnam 'bok soi tơm, sư oei
         ngôi hơdai lu bơngai gak. Sư kiơ̆ mơ̆ng wă kơ băt tơdrong đe pơm kơ Yêsu thoi yơ.
         59 Lu 'bok soi tih păng đĭ-đăng lu kră sek tơlang, lu sư chă bơngai mă gơh hơlĕnh, khan
         sư 'bôh Yêsu pơm yoch, wă kơ lu sư gơh pơlôch Yêsu. 60 Đei lơ mơ̆n lu bơngai hơlĕnh jâu tă kơ Sư, mă-lei ưh kơ đei tơdrong gơh pơlôch Sư
         ôh. Tôch đơ̆ng rŏng đei 'bar 'nu bơngai 61 iung pơma jâu Sư khan: “Bơngai âu Sư khan Sư gơh yuih hnam akŭm 'Bok Kei-Dei tơm,
         na pơm ming plơ̆ng dơ̆ng kơtĕch pêng năr keh hloi.” 62 Thoi noh boih na 'bok soi tơm iung jet Yêsu: “Đe jâu Ih, Ih kuă kơ kiơ kơ pơma?” 63 Mă-lei Yêsu oei thĕng ưh kơ đei tơl sư thoi yơ ôh. 'Bok soi tơm jet Sư dơ̆ng: “Đei
         'Bok Kei-Dei arih tơpă păng Sư 'bôh tôm tơdrong Ih pơm, na Ih athei roi kơ nhôn mă
         tơpăt, hăm trŏ kơ Ih 'Bok Krist, Kon 'Bok Kei-Dei tơpă dah ưh?”64 Yêsu tơl: “Trŏ boih. Inh khan kơ iĕm tơpă, ning-mônh iĕm gô 'bôh Inh Kon Bơngai oei
         gah 'ma kơ Kră Yang 'Bok Kei-Dei mơsêh tih-tin na đơ̆ng noh jur đơ̆ng plĕnh hăm hơmơ̆l.”65 'Bok soi tơm kơtơ̆ng Yêsu pơma thoi noh boih, na sư hek hloi ao sư kơdih yua kơ sư
         ơh tơpă. Na sư khan: “Bơ̆n mah kăl kơ kiơ chă bơngai nai wă jâu Sư dơ̆ng? Iĕm kơtơ̆ng
         boih Sư pơma thoi noh hei, Sư pơma blông kơ 'Bok Kei-Dei dêh. 66 Na iĕm tơchĕng lăng bơ̆n wă pơm kiơ kơ bơngai âu?” Lu bôl sư khan: “Bơngai âu trŏ
         kơ pơlôch.”67 Lu đe ei chă kơsoh pơ'brơh đak hai tơ muh măt Sư, tŭr Sư, mơ'nah tap Sư, 68 pơma che bơle khan: “Ơ 'Bok Krist, Ih mơsêh, Ih mơyang na dang ei roi lăng kơ nhôn
         bu tŭr Ih.”Pêtrôs sơngah kơ Yêsu69 Pêtrôs oei ngôi 'bơ̆t cham hnam, đei minh 'nu drŏ-kăn đĭch đam 'bok soi tơm năm tơ
         sư păng khan: “Ih kư̆m bơngai oei hơdai Yêsu đơ̆ng dêh Galilê mơ̆n.”70 Mă-lei Pêtrôs sơngah 'bơ̆t anăp lu đe ei khan: “Inh ưh kơ băt ih wă khan kiơ.”71 Na Pêtrôs lĕch đơ̆ng noh ngôi kiơ̆ trong 'măng tơm, đei minh 'nu bơngai drŏ-kăn nai
         'bôh sư na khan kơ lu bôl sư kiơ̆ ei: “Bơngai âu oei hơdai Yêsu đơ̆ng Pơlei Nasaret
         mơ̆n.”72 Mă-lei Pêtrôs oei sơngah khan: “Inh khan kơ iĕm tơpă, inh ưh kơ băt kơ Sư ôh.”73 Lăp đunh 'biơ̆ kơ noh lu bơngai oei kiơ̆ ei năm tơ Pêtrôs păng khan: “Ih khŭl lu sư
         tơpă na ih pơma lei-lăi thoi lu sư.” 74 Na Pêtrôs sơngah hiap akâu sư kơdih khan: “Inh ưh kơ băt tơpă bơngai mă iĕm khan noh.”
         Đang sư pơma thoi noh lêk kơ iĕr ŏ hloi. 75 Pêtrôs 'blŏk hơdơ̆r hloi kơ tơdrong Yêsu khan kơ sư khan: “Hơdrol kơ iĕr ŏ, ih gô
         sơngah kơ Inh pêng 'măng.” Thoi noh na sư lĕch hmoi ơh kơdih sư.Đe anhăk Yêsu tơ 'bok tih Pilat

271 Lăp 'brưch hơdah til pơgê đĭ-đăng lu 'bok soi tih păng lu đe kră sek tơlang chă đon
         wă pơlôch Yêsu. 2 Lu sư chô̆ Yêsu năm jao ăn kơ Pilat, bơngai Rôm mă pơgơ̆r dêh Juđê.Tơdrong Juđa lôch3 Lăp Juđa bơngai mă plơ̆ plĕch Yêsu, sư băt kơ đe wă pơlôch Yêsu tơpă, na sư mah hmach
         kơ plơ̆ plĕch Yêsu, na sư năm tơwih ră kơ lu 'bok soi, lu đe kră, pêng-jĭt hlak jên
         đơ̆ng đe apah noh. 4 Sư roi kơ lu đe noh khan: “Inh yoch tơpă, inh jao ăn kơ iĕm wă pơlôch bơngai mă ưh
         kơ đei pơm yoch kiơ.” Lu đe noh khan: “Măk ai ih, nhôn jao ăn kơ ih jên đang boih.”5 Na Juđa năm klơ̆m lê̆ jên noh tơ hnam akŭm 'Bok Kei-Dei tơm, brŏk hrek hơlŏng pơlôch
         akâu sư kơdih. 6 Lu 'bok soi dônh jên noh păng khan: “Jên âu jên pơda, dah kiơ̆ kơ tơdrong juăt bơ̆n
         đơ̆ng sơ̆ ưh kơ gơh pơyơ̆r kơ 'Bok Kei-Dei ôh.”7 Na lu sư pơđâu băl iŏk jên noh wă răt minh hlak mir, mir 'noh đe anăn mir bơngai man
         ge. Lu sư răt mir noh wă pơm bơsat 'bŭ lu bơngai mă ưh kơ khŭl lu sư lôch tơ dêh lu
         sư. 8 Yua kơ thoi noh na đe anăn mir 'noh mir pơda oei khơ̆ dang ei. 9 Tơdrong noh 'blep trŏ thoi Jêrêmi khan lê̆ hơdrol sơ̆ thoi âu: “Đe iŏk pêng-jĭt hlak
         jên đêl lu bơngai Isơrael khan wă răt minh 'nu bơngai. 10 Na đe iŏk jên noh năm răt mir bơngai man ge, kiơ̆ thoi Kră Yang 'Bok Kei-Dei athei
         pơm thoi noh.”Pilat jet Yêsu11 Yêsu dơ̆ng 'bơ̆t anăp Pilat, na Pilat jet Sư khan: “Hăm trŏ kơ Ih pơm pơtao đe Juđê?”
         Yêsu khan: “Trŏ kơ Inh boih.” 12 Lu 'bok soi tih, lu đe kră sek tơlang jâu Yêsu lơ tơdrong, mă-lei Yêsu ưh kơ tơl.13 Na Pilat khan kơ Sư: “Ih hăm kơtơ̆ng dôm tơdrong đe jâu Ih noh?” 14 Mă-lei Yêsu 'nhŏ kơ tơl, na 'bok tih Pilat sơleng kơ đon.Đe apinh Pilat pơ̆ng pơlôch Yêsu tơ 'long pơglang15 Rim đe pơm Giĕng Năm Brih, 'bok tih tơlĕch minh 'nu bơngai đơ̆ng hnam phak, bơngai
         bu mă kon pơlei wă kơ tơlĕch. 16 Na năr noh trŏ kơ năr đe pơm Giĕng Năm Brih. Đei minh 'nu bơngai anăn sư 'Barra'ba,
         đe ang jơ̆p tơring, đe tah sư lăm hnam phak. 17 Lăp lu kon pơlei năm akŭm tơ Pilat, na Pilat jet lu sư thoi âu: “Iĕm wă kơ inh tơlĕch
         bu, 'Barra'ba dah Yêsu mă đe anăn 'Bok Krist?”18 Pilat băt hơđăl kơ lu 'bok soi tih ơh klai jao wă pơlôch Yêsu noh. 19 Kơplah Pilat oei tơ hnam sek tơlang, na akăn sư athei đe khan kơ klo sư thoi âu: “E
         'nĕ pơm kơnê̆ kơ Yêsu hŏ, Sư ưh kơ đei yoch ôh. Inh sơ'ngon dêh yua kơ inh apo 'bôh
         tơdrong Sư măng hei hlĭch tơpă.”20 Mă-lei lu đe 'bok soi tih păng lu đe kră sek tơlang pơtrŭt lu kon pơlei pơla athei
         Pilat tơlĕch kơ lu sư pôm 'Barra'ba na pơlôch Yêsu. 21 Pilat jet lu kon pơlei pơla dơ̆ng: “'Bar 'nu bre âu, iĕm wă kơ inh tơlĕch ăn kơ iĕm
         bu?” Na lu sư khan: “Nhôn wă kơ 'Barra'ba.”22 Na Pilat khan: “Tơ̆ng lei, inh wă pơm kiơ kơ Yêsu mă đe anăn 'Bok Krist âu?” Na lu
         kon pơlei pơla khan: “Pơ̆ng pơlôch Sư tơ 'long pơglang.”23 Pilat khan kơ lu sư: “Kơlih kơ kiơ iĕm wă pơlôch Sư? Sư pơm tơdrong yoch kiơ?” Lu
         sư rai pơma re khan: “Pơ̆ng pơlôch Sư tơ 'long pơglang.”24 Pilat pă kĕ pơjah pơjăng thoi yơ boih, yua kơ 'bơ̆r kon pơlei pơla re rai dêh, na
         Pilat sŏ đak ôp ti sư kơdih 'bơ̆t anăp đe tơpôl păng khan: “Inh ưh kơ wă pơlôch ôh
         bơngai âu, iĕm đĕch wă pơlôch.”25 Na đĭ-đăng kơ lu kon pơlei pơla ei khan: “Lê̆ 'Bok Kei-Dei phak nhôn păng lu kon nhôn
         kư̆m bưh yua kơ nhôn pơlôch Sư.”26 Thoi noh boih na Pilat tơlĕch ăn kơ lu sư 'Barra'ba; sư athei lu linh sư teh tach
         Yêsu păng sơnguĕt păng pơjao kơ lu linh sư pơ̆ng pơlôch Yêsu tơ 'long pơglang.Lu linh che bơle kơ Yêsu27 Đơ̆ng noh na lu linh Pilat anhăk Yêsu mơ̆t tơ hnam Pilat, akŭm băl đĭ kơ minh grŭp
         sư tơ noh. 28 Lu linh ei plôh ao Yêsu, na pơhrŭk ăn kơ Sư ao tai 'brê pơm thoi pơtao. 29 Păng lu sư iŏk tơlei jơla chuă pơm agăl na pơyơ̆l tơ kơ̆l Yêsu. Lu sư iŏk 'long jra
         ăn kơ Sư chĕp gah 'ma, na lu linh ei pơm sơtơ̆p kŭl-tăng kơkuh pơngiĕl kơ Sư, lu sư
         khan: “Kơkuh kơ Ih 'Bok Pơtao bơngai Juđê.” 30 Lu sư kơsoh pơ'brơh đak hai tơ akâu akar păng iŏk 'long đơ̆ng Sư chĕp noh tôn kơ̆l
         Sư. 31 Lu sư che bơle đang boih na plôh ao tai 'brê noh, pơhrŭk ăn ao Sư kơdih dơ̆ng. Đơ̆ng
         noh lu sư anhăk Yêsu năm pơ̆ng pơlôch tơ 'long pơglang.Đe pơ̆ng pơlôch Yêsu tơ 'long pơglang32 Đei minh 'nu bơngai anăn sư Simôn đơ̆ng Pơlei Siren. Sư năm brih trong ei na lu linh
         pơgŏ sư tôi kơ Yêsu 'long pơglang. 33 Lu linh anhăk Yêsu tơ anih đe anăn Gôlgôtha, wă khan anih kơting kơ̆l bơngai lôch.
         34 Lu sư ăn kơ Yêsu et sik bơlŭ hăm pơgang sơmren. Mă-lei Yêsu chŭm đĕch ưh kơ et ôh.35 'Blă kơ noh lu linh pơ̆ng Sư tơ 'long pơglang. Lu linh ei lu sư pơpơn dih băl wă kơ
         băt bu gơh iŏk ao Yêsu, bu iŏk ao ayơ, bu iŏk ao ayơ. Lu sư asong băl ao Yêsu thoi
         noh. 36 Tôm tơdrong lu sư pơm đang boih, na lu sư tơoei ngôi lăng Yêsu. 37 Lu sư chih roi tơ gơ'bang iĕ pơ̆ng tơ kơpal kơ Yêsu khan tơdrong kơnê̆ đe jô̆ kơ Sư
         pơm thoi âu: “'Bok 'nâu, anăn sư Yêsu, 'Bok Pơtao đe Juđê.” 38 Lu sư kư̆m pơ̆ng pơlôch 'bar 'nu bơngai tơtông jê̆ hơdai Yêsu, minh 'nu gah 'ma, minh
         'nu gah 'ngiĕo kơ Sư. 39 Lu đe mă brŏk năm trong ei tơtreh kơ̆l păng tơhmăi Yêsu khan: 40 “Hmăi Ih khan wă teng pơrăm hnam akŭm 'Bok Kei-Dei tơm wă pơm plơ̆ng kơtĕch pêng năr.
         Tơdŏng akâu Ih kơdih wăi. Păng Ih khan Kon 'Bok Kei-Dei, jur kơdih đơ̆ng 'long pơglang
         wăi.”41 Lu 'bok soi tih, lu thây bơtho tơdrong juăt đe Juđê păng đĭ lu đe kră sek tơlang kư̆m
         wang che bơle kơ Sư mơ̆n. Lu sư khan thoi âu: 42 “Sư gơh dŏng pơklaih đe, mă-lei Sư ưh kơ gơh dŏng pơklaih akâu Sư kơdih. Thoi Sư khan
         Sư Pơtao đe Isơrael, Sư athei jur kơdih đơ̆ng 'long pơglang dang ei hloi, na lu bơ̆n
         lui kơ Sư. 43 Sư khan lui kơ 'Bok Kei-Dei gô tơgŭm Sư ling-lang păng Sư khan Sư Kon 'Bok Kei-Dei,
         na bơ̆n gô lăng hăm 'bôh 'Bok Kei-Dei gô tơgŭm Sư tơpă dah ưh.”44 'Bar 'nu bơngai tơtông mă đe pơ̆ng hơdai Yêsu kư̆m hơdai pơjăm Sư thoi noh mơ̆n.Yêsu lôch45 Lăp 'năr dơ̆ng, glĭp măng mu jơ̆p kơ teh đak truh tơ pêng jơ kơsơ̆. 46 Lăp pêng jơ kơsơ̆ Yêsu pơma 'bơ̆r re khan: “Êli, Êli, lamma sabatthani,” wă khan:
         “Ơ 'Bok Kei-Dei, ơ 'Bok Kei-Dei, yua kơ kiơ Ih achăng lê̆ Inh?” 47 Đei lu bơngai oei kiơ̆ ei lu sư kơtơ̆ng Yêsu pơma thoi noh, lu sư ngêh kơ Yêsu krao
         Êli. Lu sư khan: “Ei Sư krao Êli.” 48 Na đei minh 'nu bơngai kơdâu iŏk tơmam thoi tơpu dơyĕn, sư tong tơ đak sik 'nhŭ, kiĕn
         tơ 'long na tơ'mơn ăn kơ Yêsu hrip.49 Mă-lei lu bơngai 'bơ̆t ei khan: “Bơ̆n gô lăng 'mơ̆i, hăm 'bôh Êli năm tơjur Sư đơ̆ng
         'long pơglang tơpă dah ưh.” 50 Yêsu ôr pơret dơ̆ng, na pơjao bơhngol Sư kơ 'Bok Kei-Dei kơtĕch jơhngơ̆m hloi.51 Na che đe chô̆ pơgăn tơ hnam akŭm 'Bok Kei-Dei tơm tơhek chuơ̆ng tŏk-bŏk đơ̆ng kơpal
         tơ ala hloi. Teh adrŏ mơ'nưt mơ'nat păng tơmo kŭk mah pơchah. 52 Lơ 'măng bơsat tơpơih kơdih, 'Bok Kei-Dei ăn kơ lu bơngai mă lui kơ Sư lôch boih iung
         arih. 53 Lu sư lĕch đơ̆ng bơsat; đơ̆ng rŏng kơ Yêsu iung arih đơ̆ng lôch na lu sư mơ̆t tơ Pơlei
         Jêrusalem, đei lơ bơngai tơ'bơ̆p 'bôh lu sư tơ noh.54 'Bok tih linh păng lu linh sư wei Yêsu, lu sư 'bôh teh adrŏ păng dôm tơdrong hlĭch
         noh, lu sư hli dêh, na lu sư khan: “Sư âu Kon 'Bok Kei-Dei tơpă.”55 Kư̆m đei lơ lu drŏ-kăn oei tơ anih đe pơlôch Yêsu noh, lu sư lăng đơ̆ng ataih. Lu
         drŏ-kăn noh đêl kiơ̆ awih awăn kơ Yêsu đơ̆ng dêh Galilê. 56 Anăn lu sư mơ'nah: Mari đơ̆ng Pơlei Mađơla, Mari mĕ bre Yakơ hăm Yôsep păng minh 'nu
         mĕ bre Yakơ hăm Yôhan, 'bă bre sư Sêbêđê.Đe 'măn atâu Yêsu lăm bơsat57 Đei minh 'nu bơngai mơdrŏng đơ̆ng Pơlei Armơthê, anăn sư Yôsep, sư kư̆m lui kơ Yêsu
         mơ̆n. 58 Lăp 'năr kơsơ̆ boih sư năm apinh Pilat wă iŏk 'bŭ atâu Yêsu na Pilat athei lu linh
         sư ăn kơ Yôsep iŏk 'bŭ atâu Yêsu. 59 Yôsep iŏk atâu Yêsu ei, lôm păng che 'nao răt. 60 Na sư năm 'măn atâu Yêsu tơ lăm bơsat tơmo mă sư 'nao pơm hiă kơdih. Sư tơgrŏl minh
         pôm tơnglơ̆p tơmo tih klơ̆p 'măng bơsat, đang boih na sư brŏk. 61 Mari đơ̆ng Pơlei Mađơla hăm Mari nai, bre sư oei ngôi jê̆ bơsat.Đei bơngai gak bơsat Yêsu62 Năr Yêsu lôch noh, năr đe hơmet tôm tơdrong tơmam wă yua lăm năr pơdơh Sa'bat. Na
         truh dơning, wă khan năr pơdơh Sa'bat, na lu 'bok soi tih hăm lu bơngai Pharisi năm
         akŭm păng Pilat. 63 Lu sư khan kơ Pilat: “Ơ 'bok, nhôn 'blŏk kơ bơngai hơlĕnh noh hơtai Sư oei arih Sư
         khan thoi âu: ‘Pêng năr đơ̆ng rŏng kơ Inh lôch, Inh gô iung arih dơ̆ng.’ 64 Yua kơ thoi noh na dang ei apinh ih asong ăn kơ nhôn linh ih năm gak bơsat Sư mă kơjăp
         kơtĕch pêng năr noh, hli kơ lu bơngai pơhrăm păng Sư pơih tơtông iŏk akâu Yêsu na
         chă roi kơ đe khan Sư iung arih boih; păng hli kơ lu kon pơlei pơla lui kơ tơdrong
         lu sư chă roi kơ đe khan Yêsu iung arih noh kơjăp hloh kơ lu sư lui kơ Yêsu oei arih
         sơ̆.” 65 Na Pilat khan: “Kư̆m bưh mơ̆n, iĕm khan kơ linh gak 'măng bơsat Sư mă brĕ hŏ.”66 Đơ̆ng noh na lu sư anhăk lu linh ei tơ bơsat. Lu sư pik đak 'blit tơ minh dăng hla
         bơar pơklep kơ 'măng tơmo, kuă ăn đe mơ̆t; păng dah đe mơ̆t lu sư kư̆m băt hloi. Păng
         pơkă kơ lu linh gak 'măng bơsat noh mă brĕ. Đang boih na lu sư brŏk.Yêsu iung arih đơ̆ng lôch

281 Đơ̆ng rŏng kơ năr pơdơh Sa'bat boih, lăp 'brưch hơdah til pơgê hrôih năr mônh, na
         Mari đơ̆ng Pơlei Mađơla hăm Mari nai bre sư năm lăng bơsat Yêsu. 2 Na teh adrŏ mơ'nưt mơ'nat hloi, yua kơ linh jang 'lơ̆ng Kră Yang jur đơ̆ng plĕnh pơih
         ăn 'măng bơsat Yêsu. Linh jang ei tơoei kơpal tơnglơ̆p tơmo noh. 3 Lăng sư nhen lĕ kơmlat, ao sư rang kok dêh. 4 Lu linh gak bơsat hli tơrơ mah lôch hơngơ̆t.5 Linh jang 'lơ̆ng khan kơ bre drŏ-kăn noh khan: “Biĕm 'nĕ kơ hli, inh băt kơ biĕm năm
         tơ âu chă Yêsu mă đe pơ̆ng pơlôch tơ 'long pơglang. 6 Dang ei Sư ưh pă oei tơ âu boih yua kơ Sư iung arih thoi Sư khan hmă. Tơ̆ng biĕm ưh
         kơ lui apinh biĕm năm lăng anih đêl đe tơ'bĭch Sư âu. 7 Na dang ei biĕm năm hloi tơ lu bơngai pơhrăm păng Sư, khan kơ lu sư thoi âu: ‘'Bok
         Kei-Dei tơiung arih Sư đơ̆ng lôch boih, Sư wă năm tơ dêh Galilê hơdrol kơ iĕm, iĕm
         gô tơ'bơ̆p Sư tơ noh.’ Biĕm 'nĕ hiơt tơdrong Inh khan kơ biĕm âu hŏ.”8 Đơ̆ng noh bre sư kơdâu năm roi kơ lu bơngai pơhrăm păng Yêsu tơdrong mă bre sư 'bôh
         noh hei. Kơplah bre sư kơdâu rok trong, jơhngơ̆m bre sư hiôk dêh na minh pah đon bre
         sư tơchĕng hli rah dai. 9 Kơplah bre sư kơdâu rok trong Yêsu tơ'bơ̆p bre sư păng khan: “Liĕm akâu hiôk-hian
         kơ bơ̆n.” Bre sư năm jê̆ Yêsu rôp jơ̆ng Sư na kơkuh kơ Sư. 10 Yêsu khan: “Biĕm 'nĕ pă hli, biĕm jah năm khan kơ lu 'nhŏng oh Inh athei lu sư năm
         tơ dêh Galilê, lu sư gô tơ'bơ̆p Inh tơ noh hloi.”Lu linh gak bơsat Yêsu năm roi kơ 'bok soi11 Kơplah bre drŏ-kăn noh kơdâu năm roi kơ lu bơngai pơhrăm păng Yêsu, lu linh gak 'măng
         bơsat, lu sư mơ'nah wih tơ Pơlei Jêrusalem roi kơ lu 'bok soi tih dôm tơdrong lu sư
         'bôh. 12 Na lu 'bok soi tih pơđâu băl păng lu đe kră sek tơlang wă apah lu linh gak jên lơ,
         13 wă kơ lu sư chă roi kơ đe khan lu bơngai pơhrăm păng Yêsu tơtông iŏk akâu Yêsu boih
         kơplah lu linh oei tep kơmăng.14 Lu 'bok soi tih khan kơ lu linh dơ̆ng: “Dah 'bok tih Pilat kơtơ̆ng tơdrong âu, hli
         kơ sư hil kơ iĕm, lê̆ nhôn pơlung sư wă kơ iĕm huay kơ hli.”15 Thoi noh na lu linh ei iŏk jên noh pơm kiơ̆ thoi lu 'bok soi khan. Lu sư hơlĕnh kơ
         lu bơngai Juđê. Na lu bơngai Juđê đơ̆ng sơ̆ khơ̆ dang ei, lu sư khan lu bơngai pơhrăm
         păng Yêsu tơtông iŏk akâu Yêsu tơpă.Năm bơtho bĕ16 Mơjĭt-mônh 'nu lu bơngai pơhrăm păng Yêsu, lu sư năm tơ dêh Galilê. Lu sư tŏk tơ kông
         mă đêl Yêsu pơkă kơ lu sư. 17 Lăp lu sư 'bôh Yêsu boih, lu sư kơkuh bơnê kơ Yêsu. Mă-lei đei lu mơ'nah ưh tam gan
         lui kơ to 'noh Yêsu. 18 Yêsu năm jê̆ lu sư păng khan: “'Bă Inh ăn kơ Inh gơh pơgơ̆r đĭ-đăng plĕnh hăm teh.
         19 Thoi noh năm bĕ lu iĕm, bơtho kơ đĭ-đăng lu khŭl bơngai jơ̆p kơ teh đak, athei lu
         sư lui kiơ̆ kơ Inh, pơm 'batem kơ lu sư krao anăn Yang 'Bă, Yang Kon, hăm Yang Bơhngol
         'Lơ̆ng wă kơ đe nai băt kơ lu sư lui boih. 20 Bơtho kơ lu sư pơm kiơ̆ tôm tơdrong Inh đei pơkă kơ lu iĕm. Inh oei hơdai hăm lu iĕm
         ling-lang truh năr tôch ning-mônh.”MARKÔSTƠDRONG 'NAO 'LƠ̆NG YÊSU KRISTKIƠ̆ KƠMARKÔSBơngai chihMarkôs. Sư kư̆m oei đei anăn nai noh Yôhan Markôs. Sư 'nhŏng oh pôm yă 'bok hăm 'Barna'ba
         (Kôlôs 4:10). Hnam mĕ sư noh bơih minh lăm lu hnam mă khŭl bơngai lui akŭm kơkuh blŭng-a
         tơ Jêrusalem (Jơ̆ng 'bang 12:12) Sư đêl kiơ̆ Pôl păng 'Barna'ba năm lăm tơdrong chă
         bơtho wơ̆t mă minh (Jơ̆ng 'bang 13:13). Gah tuch luch lăm sơ̆p hla bơar Markôs (16:9-20)
         rŏ lăng đơ̆ng minh 'nu bơngai nai đơ̆ng rŏng kơ Markôs sư chih tơmơ̆t.Bơngai iŏkLu bơngai lui tơ Rôm.Chih Lai YơSơ̆p hla bơar âu đei chih dang kiơ̆ sơnăm 55-65 Đ.K (Đơ̆ng rŏng kơ Kră Yang Yêsu).
         Lăm kơplah sư oei tơ dêh Rôm. Kơplah ei Pơtao Tiberrius pơgơ̆r dêh char Rôm. Lu bơngai
         pơgơ̆r dêh char Rôm kơplah noh jing anih mă đei yua tôm tơdrong, thoi kơ plei 'long
         đum ngui lăm tơdrong chă bơtho tơdrong 'nao 'lơ̆ng 'Bok Kei-Dei dŏng pơklaih kon bơngai.Chih kơnhămMarkôs chih roi tơdrong arih Kră Yang, dôm lu nơ̆r Kră Yang bơtho, păng dôm lu tơdrong
         jang Kră Yang Yêsu wă tơgŭm lu bơngai đŏk băt kơnăl kơ Kră Yang Yêsu bơih kon 'Bok
         Kei-Dei păng kư̆m kon bơngai.Trong Tơm“Kư̆m thoi Inh Kon Bơngai mơ̆n, Inh jur tơ ala teh âu ưh kơ sĭ Inh wă chă pơgŏ pơđep
         đe awih awăn kơ Inh ôh; Inh wă kơ tơ'ngla Inh kơdih awih awăn kơ đe păng Inh wă kơ
         tơ'ngla Inh kơdih lôch tang huai iŏk lơ bơngai.” (10:45).Asong chăl1. Tơdrong jang Kră Yang Yêsu pơtơm blŭng-a (1:1-13).2. Tơdrong jang Kră Yang Yêsu tơ Galilê (1:14-9:50)3. Tơdrong jang Kră Yang Yêsu đơ̆ng Galilê truh tơ Jêrusalem (10:1-52).4. Lăm giĕng tuch luch Kră Yang Yêsu tơ Jêrusalem păng tơring jê̆ noh (11:1-15:47)
         5. Tơdrong Kră Yang Yêsu iung arih (16:1-8) 6. Kră Yang tơ'bôh kơ lơ bơngai lăng Sư
         păng Sư tŏk tơplĕnh (16:9-20).Lu bơngai tơm đei chih roiKră Yang Yêsu, 12 'nu Jơ̆ng 'bang, Pilat, Lu kră pơgơ̆r tơdrong lui bơngai Juđê.Lăm sơ̆p 'nâu đei 16 chăl păng 674 trong.

Yôhan bơtho đe11 Âu boih roi gah tơm hmơm tơdrong 'nao 'lơ̆ng Yêsu Krist, Kon 'Bok Kei-Dei: 2 Êsai, bơngai pơtruh nơ̆r 'Bok Kei-Dei sơ̆, sư khan lê̆ hơdrol, na chih lăm sơ̆p hla
         bơar sư thoi âu: 'Bok Kei-Dei khan:“Âu Inh wơh minh 'nu bơngai pơtruh nơ̆r Inh hơdrol,wă kơ sư hơmet trong kơ Ih.”3 Bơngai ei bơtho tơ char glă thoi âu:“Bơ̆n tơbral kơdih tơdrong yoch wă khan bĕ hơmet trong kơ Kră Yang păng pơm trong
         Sư mă tơpăt.”4 Tơdrong 'noh 'blep tơpă: Yôhan năm pơm 'batem kơ đe tơ char glă chơngue, sư bơtho
         athei đe tơbral kơdih tơdrong yoch, na iŏk 'batem wă kơ 'Bok Kei-Dei pơklaih yoch
         sư. 5 Đĭ-đăng bơngai đơ̆ng dêh Juđê hăm đĭ-đăng bơngai lăm Pơlei Jêrusalem năm tơ Yôhan.
         Lu sư roi kơ 'Bok Kei-Dei tơdrong yoch lu sư, na Yôhan pơm 'batem kơ lu sư tơ krong
         Jôrđăn. 6 Yôhan hrŭk ao tanh păng sŏk aseh lăk-đa păng tah gơ'năm akar tơ bơnei sư. Tơmam sa
         sư lep păng đak sut bri đĕch.7 Sư bơtho đe khan: “Đei minh 'nu bơngai gô truh đơ̆ng rŏng kơ inh, Sư 'Bok tih tơpă.
         Mă khan Sư athei inh yaih ăn tơlei chơkhŏ Sư đĕch inh kư̆m ưh kơ hơnhŏ 'mơ̆i, inh
         ưh kơ pơ̆n ngơk lăng Sư ôh. 8 Inh pơm kơ iĕm 'batem păng đak mă-lei Sư pơm kơ iĕm 'batem hăm Yang Bơhngol 'Lơ̆ng.”Yôhan pơm 'batem kơ Yêsu9 Kơplah noh Yêsu truh đơ̆ng Pơlei Nasaret dêh Galilê, na Yôhan pơm 'batem kơ Sư lăm
         đak krong Jôrđăn. 10 Lăp Yêsu tŏk đơ̆ng đak, Sư 'bôh hloi plĕnh tơpơih păng Yang Bơhngol 'Lơ̆ng thoi lĕ
         sem kơtơp jur oei tơ Sư. 11 Păng kư̆m đei nơ̆r pơma đơ̆ng plĕnh khan: “Ih boih Kon Inh mă 'mêm kơeng tơpă, Inh
         lăp đon kơ Ih tôm tơdrong.”12 Na Yang Bơhngol 'Lơ̆ng anhăk hloi Yêsu năm tơ char glă chơngue. 13 Sư oei tơ char glă ei puăn-jĭt năr na yang Satan năm pơhlŭ Sư. Sư oei păng kon sem
         bri brah đĕch, linh jang 'lơ̆ng đơ̆ng 'Bok Kei-Dei chă awih awăn kơ Sư tơmam sa.Yêsu krao puăn 'nu bơngai traih ka14 Lăp đơ̆ng rŏng kơ đe phak Yôhan, Yêsu năm tơ dêh Galilê chă bơtho đe tơdrong 'nao
         'lơ̆ng 'Bok Kei-Dei. 15 Sư khan: “Năr âu trŏ kơ năr 'Bok Kei-Dei wă pơgơ̆r iĕm boih. Iĕm athei tơbral kơdih
         tôm tơdrong yoch iĕm, na lui kiơ̆ tơdrong 'nao 'lơ̆ng Sư.”16 Kơplah Sư năm kiơ̆ ter jih đak dơsĭ Galilê Sư 'bôh bre Simôn păng oh sư Andrê oei
         traih jal chă ka tơ đak dơsĭ, yua kơ bre sư bơngai juăt kơ chă ka ling-lang.17 Na Yêsu khan kơ bre sư thoi âu: “Bĕ bơ̆n kiơ̆ Inh, na Inh pơchĕp ăn kơ biĕm tơdrong
         jang chă bơngai lui kơ 'Bok Kei-Dei.” 18 Na bre sư 'blă achăng lê̆ jal bre sư, na kiơ̆ hloi Yêsu. 19 Lu sư yak ataih 'biơ̆ đơ̆ng noh, Sư 'bôh bre Yakơ păng oh sư Yôhan kon Sêbêđê. Bre
         sư oei hrăk ming jal tơ thŏng-nan. 20 Yêsu krao bre sư, na bre sư kiơ̆ hloi Yêsu, lê̆ 'bă sư păng lu bơngai bơ̆jang kơ sư
         tơ thŏng-nan.Yêsu pơklaih bơngai yang mơ̆t21 Đơ̆ng noh lu sư năm tơ Pơlei Kapernum. Kơplah năr pơdơh Sa'bat, Yêsu năm akŭm tơ hnam
         akŭm 'Bok Kei-Dei păng bơtho đe tơ noh. 22 Đe mơ̆ng chrêu kơ đon, yua kơ dôm nơ̆r Sư bơtho gơh hơgei tơpă, ưh kơ thoi lu thây
         bơtho tơdrong juăt lu đe Juđê chă bơtho đe.23 Kơplah ei đei minh 'nu bơngai yang kơnê̆ mơ̆t kư̆m mơ̆t tơ hnam ei. Sư pơma 'bơ̆r
         re khan: 24 “Ơ Yêsu đơ̆ng Pơlei Nasaret, Ih wă pơm kiơ kơ khŭl nhôn? Ih năm tơ âu wă pơrăm khŭl
         nhôn hă? Inh băt kơ Ih, Ih 'Bok 'Lơ̆ng Tơpăt đơ̆ng 'Bok Kei-Dei.”25 Na Yêsu khă yang kơnê̆ ei thoi âu: “E 'nĕ pă pơma, e jah lĕch đơ̆ng akâu sư âu wăi.”26 Na yang kơnê̆ ei pơm kơ sư pơtơ̆l, pơma pơret, na lĕch jăk hloi đơ̆ng bơngai ei. 27 Thoi noh na đĭ-đăng bơngai 'bôh Sư pơm thoi noh, lu sư sơleng kơ đon na sư tơjet dih
         băl khan: “Sư bơtho tơdrong kiơ âu kih? Sư bơtho tơdrong 'nao dah kiơ, na Sư gơh pơpuh
         yang kơnê̆, na yang kơnê̆ chu Sư?”28 Đơ̆ng Yêsu pơm thoi noh, na đe kơtơ̆ng ang tơdrong Sư jơ̆p-jang kơ dêh Galilê hloi.Yêsu pơklaih lơ bơngai jĭ jăn29 Yêsu lĕch đơ̆ng hnam akŭm ei năm tơ hnam bre Simôn păng Andrê. Bre Yakơ păng Yôhan
         kư̆m kiơ̆ Sư mơ̆n. 30 Na tơnei Simôn oei păn kơ bơlŏ na đe khan kơ Yêsu. 31 Yêsu năm jê̆ sư hiot tơiung sư. Kơtă ei sư klaih hloi kơ bơlŏ, na sư chă awih awăn
         kơ đe Yêsu.32 Lăp 'năr mơ̆t adrơ̆m kơsơ̆ ei đe năm ba tơ sư dôm lu bơngai jĭ jăn păng lu bơngai
         yang mơ̆t. 33 Na đĭ-đăng lu bơngai lăm pơlei ei akŭm 'bơ̆t cham hnam Simôn păng Andrê. 34 Yêsu pơklaih lơ bơngai jĭ jăn păng pơpuh lu yang kơnê̆ mă mơ̆t lăm bơngai. Sư khă
         lu yang kơnê̆ pơma tơbăt Sư kơ đe kơlih kơ lu yang ei băt kơ Sư.Yêsu bơtho tơ dêh Galilê35 Lăp pơgê hrôih năr đơ̆ng rŏng, Yêsu lĕch hloi đơ̆ng pơlei ei năm tơ anih kueng kơdrô̆,
         Sư krao khan kơdrô̆ Sư tơ ei. 36 Đe Simôn chă Sư. 37 Chă Sư 'bôh boih na khan: “Đei lơ bơngai chă Ih.”38 Na Sư khan kơ đe Simôn: “Bĕ bơ̆n năm jơ̆p pơlei kiơ̆ âu wă kơ Inh gơh chă bơtho lu
         sư, kơlih kơ tơdrong noh na Inh năm tơ âu.” 39 Na Sư năm jơ̆p kơ dêh Galilê chă bơtho tơ lu hnam akŭm 'Bok Kei-Dei păng pơpuh lu
         yang kơnê̆ đơ̆ng lăm akâu bơngai mơ̆n.Yêsu pơklaih bơngai jĭ chin40 Đei minh 'nu bơngai jĭ chin năm apinh Yêsu pơklaih sư. Sư sơtơ̆p kŭl-tăng apinh khan:
         “Dah Ih wă, Ih gơh pơklaih inh.”41 Yêsu lăng mơnat kơ bơngai 'noh na chro ti pel bơngai 'noh păng khan: “Inh wă tơpă
         pơklaih ih, Inh pơklaih ih dang ei.” 42 Na bơngai jĭ ei klaih kơtă hloi. 43 Yêsu athei sư jah năm tơ 'bok soi păng khă sư hăm nơ̆r tơdrăp: 44 “Ih 'nĕ chă roi kơ đe hŏ. Dang ei ih klaih boih na ih năm tơ'bôh akâu ih kơ 'bok soi
         păng soi sơmah kơ 'Bok Kei-Dei kiơ̆ thoi Môis pơkă sơ̆ wă kơ đe băt tơdrong jĭ ih
         klaih tơpă boih.” 45 Mă-lei bơngai 'noh lĕch, sư chă roi kơ đe. Mă sư năm tơ yơ yơ kư̆m roi kơ đe tơdrong
         'noh mơ̆n. Na Yêsu jing ưh kơ gơh mơ̆t mă pơlei tơ yơ yơ yua kơ kon pơlei pơla chă
         Sư lơ tơpă. Na Sư oei hơdai hăm lu bơngai pơhrăm păng Sư tơ anih kueng kơdrô̆. Mă-lei
         jơ̆p tơring tơrang oei năm chă Sư 'mơ̆i.Yêsu pơklaih bơngai hơwen hơwo

21 Lăp 'bar pêng năr đơ̆ng rŏng dơ̆ng, Yêsu wih tơ Pơlei Kapernum na đe kơtơ̆ng ang Sư
         oei hnam, 2 na mă lơ bơngai năm tơ hnam Sư păng kiơ̆ 'ngoaih 'măng Sư kư̆m ưh kơ đei anih rơwơn.
         Na Sư bơtho nơ̆r 'Bok Kei-Dei kơ đe ei. 3 Đe tung ba minh 'nu bơngai hơwen hơwo kơpal anhŭn anhăk tơ Yêsu. Đei puăn 'nu bơngai
         tung sư. 4 Lu sư ưh kơ gơh mơ̆t ôh yua kơ đei lơ bơngai dêh lăm hnam ei. Na lu sư tŏk kung tŏk
         truh tơ bơbŭng hnam ei. Lu sư bŏk bơbŭng hnam ei tơklă Yêsu, tơjur bơngai hơwen ei
         păng anhŭn 'bơ̆t anăp Yêsu. 5 Lăp Yêsu 'bôh lu sư đei đon lui thoi noh, na Sư khan kơ bơngai hơwen ei: “Ơ dăm, tơdrong
         yoch ih Inh pơklaih đĭ boih.”6 Kư̆m đei lu thây bơtho tơdrong juăt đe Juđê oei lăm ei. Lu sư kơtơ̆ng Yêsu pơma thoi
         noh na lu sư chă mơmơnh lăm đon khan: 7 “Yua kơ kiơ bơngai 'nâu pơma thoi noh? Sư pơma blông kơ 'Bok Kei-Dei. Bu mă gơh pơklaih
         yoch bơ̆n? Pôm 'Bok Kei-Dei đĕch gơh pơklaih yoch bơ̆n.” 8 Yêsu băt hloi kơ lu sư pơma mơmơnh lăm đon lu sư, jô̆ kơ Sư tơdrong 'noh, na Yêsu
         khan kơ lu sư: “Yua kơ kiơ iĕm pơma mơmơnh lăm đon thoi noh lĕ? 9 Inh khan kơ bơngai hơwen hơwo âu, tơdrong yoch sư Inh pơklaih đĭ boih, tơdrong 'noh
         dah iĕm 'bôh Inh athei sư iung, iŏk anhŭn sư chĕp brŏk, na sư iung brŏk hloi, 'noh
         iĕm kư̆m băt kơ Inh gơh pơklaih yoch sư mơ̆n. Na iĕm pơma mơmơnh kơ kiơ khan Inh pơma
         blông? 10 Na dang ei Inh wă pơklaih jĭ sư wă tơ'bôh ăn kơ iĕm 'bôh Inh, Kon Bơngai, gơh pơklaih
         tơdrong yoch kon bơngai ala teh âu.” Na Yêsu khan kơ bơngai hơwen hơwo ei thoi âu:11 “Inh khan kơ ih, jah iung bĕ chĕp anhŭn ih brŏk tơ hnam.” 12 Sư iung hloi iŏk anhŭn sư lĕch brŏk 'bơ̆t anăp đe tơpôl lơ. Thoi noh na đĭ-đăng lu
         bơngai oei kiơ̆ ei 'bôh hlĭch tơpă păng ư-ang kơ 'Bok Kei-Dei khan: “Đơ̆ng sơ̆ bơ̆n
         tam 'bôh ôh tơdrong thoi âu iih?”Yêsu pơtơm Lêwi kiơ̆ Sư13 Yêsu năm dơ̆ng tơ jih đak dơsĭ. Kư̆m đei lơ bơngai năm tơ Sư, na Sư bơtho đe.14 Klaih kơ noh, lăp lu Sư yak ataih 'biơ̆ đơ̆ng anih noh, na lu sư 'bôh hloi Lêwi kon
         Alphê oei jang 'bơ̆t hnam thuê̆. Na Yêsu pơtơm sư khan: “Bĕ kiơ̆ Inh.” Na Lêwi gruih
         iung kiơ̆ hloi Yêsu. 15 Đơ̆ng noh na Yêsu năm sŏng sa tơ hnam Lêwi. Tơ ei kư̆m đei lơ bơngai iŏk jên thuê̆
         hăm bơngai pơm yoch kư̆m sŏng sa hơdai Yêsu hăm lu bơngai pơhrăm păng Sư, kơlih kơ
         lu bơngai iŏk jên thuê̆ păng lu bơngai yoch noh kiơ̆ Yêsu. 16 Na lu 'bok thây bơtho tơdrong juăt đe Juđê gah khŭl đe Pharisi 'bôh Yêsu sŏng sa hơdai
         lu đe noh, na lu sư jet lu bơngai pơhrăm păng Yêsu: “Kơlih kơ kiơ Yêsu Sư sŏng sa
         hơdai lu bơngai iŏk jên thuê̆ hăm lu bơngai pơm yoch?”17 Yêsu kơtơ̆ng hloi lu sư pơma thoi noh, na Sư khan kơ lu 'bok thây ei: “Lu bơngai liĕm
         akâu ưh kơ kăl kơ 'bok pơgang ôh, pôm lu bơngai jĭ jăn đĕch kăl kơ 'bok pơgang. Inh
         năm tơ âu ưh kơ sĭ chă wơ̆n lu bơngai 'lơ̆ng ôh. Inh năm tơ âu wă wơ̆n chă lu bơngai
         yoch wă kơ sư tơbral kơdih tơdrong yoch sư.”Đe apinh Yêsu tơdrong ơ̆t kơ por18 Kơplah ei lu bơngai pơhrăm păng Yôhan hăm lu bơngai Pharisi oei ơ̆t kơ sŏng sa. Lu
         sư pơrơ̆ng ơ̆t kơ sŏng sa yua wă kơkuh kơ 'Bok Kei-Dei. Na đe jet Yêsu thoi âu: “Liơ
         lu bơngai pơhrăm păng Yôhan hăm lu bơngai Pharisi ơ̆t kơ por, mă lu bơngai pơhrăm
         păng Ih ưh kơ ơ̆t?”19 Na Yêsu pơma pơtih gia kơ lu sư thoi âu: “Kơplah đe pơkong kơ bơngai mă iŏk akăn,
         lu bôl bơngai mă iŏk akăn noh, lu sư ưh kơ đei bu ơh sơ'ngon ơ̆t kơ sŏng sa ôh. 20 Pôm ning-mônh đĕch lăp đe anhăk bơngai mă iŏk akăn noh đơ̆ng bôl sư, 'bơ̆t ei kơnh
         trŏ kơ lu bôl sư ơh sơ'ngon ơ̆t kơ sŏng sa.Yêsu khan Sư bơtho tơdrong 'nao phara kơ tơdrong đe juăt sơ̆.21 “Kơbĭ bu 'maih klĕp che 'nao tam mă tơtrŭt tơ che ao so. Tơ̆ng bu klĕp, ưh kơ jor
         che 'nao gô hek che ao so să hloh kơ 'noh dơ̆ng. 22 Kư̆m thoi noh mơ̆n kơbĭ bu 'maih tring sik 'nao 'băt kơtang mong tơ kơdŭng akar so.
         Tơ̆ng bu tring, sik 'nao 'băt kơtang tơ kơdŭng akar so pă jor gô pơchah. Đak sik gô
         lĕch hiong. Tơ̆ng bu wă tring, sư athei tring mong sik 'nao tơ kơdŭng akar 'nao, yua
         kơ kơdŭng akar 'nao 'noh kơjăp.”Yêsu bơtho tơblang tơdrong kơ̆m lăm năr pơdơh Sa'bat23 Lăm minh năr pơdơh Sa'bat ei, Yêsu păng lu bơngai pơhrăm păng Sư drong mơ̆t tơ mir
         na lu bơngai pơhrăm păng Sư broch găr 'ba kăp sa ngôi. 24 Na lu bơngai Pharisi khan kơ Yêsu: “Ih lăng. Kơlih kơ kiơ lu sư pơm ưh kơ trŏ lăm
         năr pơdơh, năr pơdơh khan jang?” 25 Yêsu khan kơ lu sư: “Iĕm tam biơh đŏk lăng lăm hla bơar tơdrong pơtao Đawit ôh hă?
         Sơ̆ sư kư̆m pơm ưh kơ trŏ kơ tơdrong juăt mơ̆n, sư păng lu bôl sư pơngot ưh kơ đei
         tơmam sa. 26 Lu sư mơ̆t lăm hnam akŭm 'Bok Kei-Dei tơm, Abiatha oei pơm 'bok soi tơm sơ̆. Đawit
         sư ưh kơ pơm 'bok soi ôh, mă-lei sư kư̆m gơh iŏk sa 'bĕng đe pơyơ̆r kơ 'Bok Kei-Dei
         mơ̆n. 'Bĕng đe pơyơ̆r kơ 'Bok Kei-Dei pôm lu 'bok soi đĕch gơh sa; mă-lei 'bok Đawit
         sư iŏk asong kơ lu bôl sư sa mơ̆n.”27 Yêsu khan dơ̆ng kơ lu bơngai Pharisi: “'Bok Kei-Dei pơjing năr pơdơh Sa'bat wă pơyua
         kon bơngai đei năr pơdơh, ưh kơ sĭ Sư pơjing năr Sa'bat wă kơ kon bơngai iŏk tơdrong
         gleh ôh. 28 Inh Kon Bơngai, Inh Yŏng tơm kơ năr pơdơh Sa'bat.”Yêsu pơklaih bơngai ti kue lăm năr pơdơh Sa'bat

31 Yêsu mơ̆t dơ̆ng tơ hnam akŭm 'Bok Kei-Dei. Đei minh 'nu bơngai ti kue minh pah oei
         lăm hnam akŭm 'Bok Kei-Dei ei. 2 Na đe răp lăng Yêsu hăm ming pơklaih sư dah ưh yua kơ năr noh năr pơdơh Sa'bat. Dah
         Sư pơklaih bơngai ti kue noh, lei đe wă jô̆ kơ Sư bơngai yoch, yua kơ lu sư khan lăm
         năr pơdơh Sa'bat ưh kơ gơh jang păng ưh kơ gơh pơklaih bơngai jĭ jăn ôh. 3 Na Yêsu krao bơngai ti kue ei khan: “Năm tơ âu bĕ, dơ̆ng 'bơ̆t anăp đe tơpôl.”4 Yêsu khan kơ lu bơngai ei thoi âu: “Lăm năr pơdơh Sa'bat, kiơ̆ kơ tơdrong juăt bơ̆n
         athei pơm tơdrong 'lơ̆ng dah tơdrong kơnê̆, tơgŭm mơnat kon bơngai dah pơlôch bơngai?”
         Mă-lei lu đe ei thĕng, ưh kơ đei bu pơma tơwih kơ Sư. 5 Na Yêsu hue lăng đĭ-đăng kơ lu sư, Sư hil kơ lu sư. Sư sơ'ngon yua kơ lu sư arăng
         kơ̆l. Na Sư khan kơ bơngai ti kue: “Chro ti ih bĕ.” Bơngai ti kue ei chro ti sư, na
         klaih 'lơ̆ng hloi. 6 Lu đe ei khŭl Pharisi, lu sư lĕch hloi đơ̆ng hnam akŭm ei năm pơđâu tơ lu khŭl đe
         pơtao Hêrôt chă tơdrong wă kơ gơh rôp pơlôch Yêsu.Đei lơ bơngai năm tơ Yêsu7-8 Yêsu păng lu bơngai pơhrăm păng Sư năm tơ đak dơsĭ. Đei lơ bơngai tơpă kiơ̆ Sư tơ
         ei mơ̆n yua kơ đe kơtơ̆ng ang tôm tơdrong Yêsu pơm, na đe năm tơ Sư. Lu bơngai năm
         tơ Sư ei mơ'nah đơ̆ng dêh Galilê, mơ'nah đơ̆ng dêh Juđê, mơ'nah đơ̆ng Pơlei Jêrusalem,
         mơ'nah đơ̆ng dêh Idumia, mơ'nah đơ̆ng dêh pah to krong Jôrđăn; kư̆m đei mơ'nah đơ̆ng
         tơring Tirơ păng đơ̆ng tơring Siđôn. 9 Na Yêsu athei lu bơngai pơhrăm păng Sư 'măn kơ Sư thŏng-nan jê̆ jih đak wă kơ Sư hao
         kơpal thŏng-nan ei; dah Sư dơ̆ng tơ kông hli kơ đe hmĕt hmot Sư. 10 Yua kơ Sư ming pơklaih lơ bơngai jĭ boih, na lu bơngai jĭ jăn tơbeng dih băl tơkan
         năm pel Yêsu.11 Tơ ei kư̆m đei lu bơngai yang mơ̆t sư 'bôh Yêsu, sư 'nap truh tơ teh 'bơ̆t anăp Yêsu
         păng pơma re 'bơ̆r khan: “Ih boih Kon 'Bok Kei-Dei tơpă.”12 Na Yêsu khă sư: “'Nĕ tơbăt anăn Inh kơ đe.”Yêsu chă mơjĭt-'bar 'nu bơngai pơhrăm păng Sư13 Yêsu tŏk tơ groi kông na Sư rơih chă lu bơngai mă Sư wă kiơ̆ Sư. Na lu bơngai mă Sư
         rơih chă ei lĕch kơdih kơdih đơ̆ng bơngai tơpôl năm tơ Sư. 14 Sư rơih mơjĭt-'bar 'nu bơngai wă oei hơdai Sư păng wă kơ Sư chă wơh năm bơtho, 15 păng gơh pơpuh tơlĕch dôm lu yang kơnê̆ mă mơ̆t oei tơ lăm akâu đe. 16 Na âu jô̆ tôm lu anăn mơjĭt-'bar 'nu lu sư: Simôn mă Yêsu anăn Pêtrôs; 17 Yakơ hăm oh sư Yôhan; 'bă bre sư Sêbêđê. Sư anăn dơ̆ng bre 'bar 'nu Bôanet wă khan
         bre sư dang glaih yua kơ bre sư pơma 'bơ̆r re. 18 Đơ̆ng noh lu đe Andrê, Philip, 'Barthôlêmi, Mathiơ, Thôm, Yakơ kon Alphê, Thađê, Simôn
         mă kiơ̆ khŭl đe Sêlôt sơ̆; 19 Juđa Ikariôt bơngai mă plơ̆ plĕch Sư. Klaih kơ noh na Yêsu wih tơ hnam.Đe jô̆ kơ Yêsu wơnh20 Lơ bơngai năm akŭm dơ̆ng tơ đe Yêsu, na lu sư jing ưh kơ gơh sŏng sa. 21 Hnam dơnŏ Yêsu kơtơ̆ng ang thoi noh, na lu sư năm wă iŏk Yêsu wă anhăk wih tơ hnam,
         kơlih kơ đe khan Yêsu Sư wă wơnh.22 Lu 'bok thây bơtho khôi juăt bơngai Juđê mă jur đơ̆ng Pơlei Jêrusalem lu sư khan:
         “Yŏng pơgơ̆r lu yang kơnê̆, măt sư Belsêbul, mơ̆t lăm akâu Yêsu boih.”Lu mơ'nah dơ̆ng khan: “Yŏng pơgơ̆r lu yang kơnê̆ tơgŭm Sư na Sư gơh pơpuh lu yang
         kơnê̆ nai.” 23 Na Yêsu krao lu bơngai mă pơma kơ Sư thoi noh, na Sư pơma pơtih gia kơ lu sư: “Lơliơ
         yŏng pơgơ̆r yang kơnê̆ mă gơh pơpuh tơduă yang kơnê̆? 24 Dah minh pôm teh đak tơblah dih băl, teh đak noh gô pơchah hiong, 25 dah minh pôm hnam dơnŏ tơblah dih băl tơduă hnam dơnŏ, hnam dơnŏ noh kư̆m pơchah hiong
         mơ̆n. 26 Thoi noh dah yŏng pơgơ̆r yang kơnê̆ tơblah tơduă yang kơnê̆, lei sư gô hiong tôch.27 “Thoi âu dơ̆ng: Ưh kơ đei bu gơh mơ̆t blah iŏk tơmam bơngai pran dah ưh kơ chô̆ jơ̆ng
         ti sư hơdrol; đe chô̆ jơ̆ng ti sư hơdrol 'mơ̆i na gơh mơ̆t blah iŏk tơmam sư lăm hnam.
         Na Inh tơblah hăm yang kơnê̆ kư̆m thoi noh mơ̆n.28 “Inh khan kơ iĕm tơpă, mă dôm tơdrong yoch, mă dôm 'măng pơjăm 'Bok Kei-Dei, dah bơ̆n
         apinh Sư 'nĕ jô̆ yo, 'Bok Kei-Dei kư̆m huay kơ jô̆ yo ôh, Sư oei tơgŭm pơklaih đĕch.
         29 Mă-lei dah bu pơjăm Yang Bơhngol 'Lơ̆ng Sư, 'Bok Kei-Dei Sư ưh kơ layơ wă pơklaih
         bơngai mă pơjăm Yang Bơhngol 'Lơ̆ng Sư 'noh, mă-lei bơngai noh tơdrong yoch oei oei
         khŏm khŏm ưh kơ đei layơ tôch.”30 Yêsu pơma thoi noh yua kơ lu đe noh pơjăm Yang Bơhngol 'Lơ̆ng mă oei lăm akâu Sư khan
         yang kơnê̆.Oh Yêsu hăm mĕ Sư năm tơ Sư31 Oh Yêsu hăm mĕ Sư năm tơ Sư. Lu sư dơ̆ng tơ 'ngoaih hnam, na wơh đe năm krao Yêsu.
         32 Đei lơ bơngai oei tăp dăr kơ Yêsu, na đe khan kơ Sư: “Mĕ Ih hăm oh Ih dơ̆ng tơ 'ngoaih
         hnam to, sư chă Ih.”33 Yêsu khan: “Bu mĕ Inh hăm oh Inh ei?” 34 Yêsu hue lăng lu bơngai mă oei tăp dăr kơ Sư ei păng khan: “Lu bơngai kiơ̆ âu dang
         mĕ Inh păng oh Inh mơ̆n. 35 Bu pơm kiơ̆ kơ 'Bok Kei-Dei, bơngai 'noh dang 'nhŏng oh Inh păng mĕ Inh.”Pơtih gia bơngai rei 'ba

41 Yêsu bơtho tơ jih đak dơsĭ Galilê dơ̆ng. Đei lơ bơngai tơpă akŭm tăp dăr kơ Sư na
         Sư tŏk oei kơpal thŏng-nan tơ đak. Lu bơngai lơ ei oei tơ jih đak. 2 Sư bơtho lơ tơdrong hăm nơ̆r pơtih gia. Sư bơtho khan thoi âu:3 “Mơ̆ng bĕ bre. Đei minh 'nu bơngai năm rei adrĕch 'ba. 4 Lăp sư rei, đei găr mơ'nah huŏng tơ trong, na sem jur choh sa. 5 Kư̆m đei mơ'nah huŏng kơpal tơmo trêl ưh kơ gan đei teh lơ. Ưh kơ đunh sư kư̆m chăt
         mơ̆n mă teh ưh kơ mah. 6 Lăp 'năr tŏ boih sư jô jing lôch hloi yua kơ rơh sư chăt ưh kơ jrŭ. 7 Kư̆m đei mơ'nah huŏng tơ 'nhĕt jơla. Lăp 'nhĕt jơla kơjung boih jơla krênh 'ba noh,
         sư ưh kơ đei plei ôh. 8 Kư̆m đei mơ'nah huŏng tơ teh 'lơ̆ng, na đei plei. Sư chăt kơjung 'lơ̆ng, klaih kơ
         noh đei plei trem, mơ'nah pêng-jĭt, mơ'nah tơdrâu-jĭt, mơ'nah minh-hrĕng.”9 Na Sư khan: “Bu đei đon athei tơchĕng kơdih bĕ.”Yua kơ kiơ Yêsu bơtho pơjuang?10 Lăp lu đe nai wih boih, na lu mơjĭt-'bar 'nu bơngai pơhrăm păng Sư păng lu bơngai
         nai tam mă wih, oei tăp dăr kơ Yêsu, na lu sư jet tơdrong pơtih gia hei.11 Yêsu khan kơ lu sư: “'Bok Kei-Dei ăn kơ lu iĕm băt gah tơdrong Sư wă pơgơ̆r kon bơngai
         thoi yơ. Mă-lei Inh bơtho lu bơngai nai tôm tơdrong păng nơ̆r pơjuang ngăl: 12 ‘Wă kơ sư lăng khŏm khŏm ră, mă-lei ưh kơ 'bôh tơdrong kiơ;wă kơ sư mơ̆ng khŏm khŏm ră mă-lei ưh kơ hlôh.Dah sư hlôh kơnh sư gơh tơchĕng kơdih băt wih tơ 'Bok Kei-Dei, 'Bok Kei-Dei gô pơklaih
         đĭ dôm tơdrong yoch sư.’ ”Yêsu tơblang tơdrong bơngai rei 'ba13 Na Sư khan dơ̆ng: “Iĕm ưh kơ hlôh tơdrong Inh pơtih gia 'noh hei hă? Tơ̆ng lei lơliơ
         iĕm gơh hlôh tôm tơdrong Inh pơtih gia nai? 14 Bơngai mă rei adrĕch 'ba 'noh wă khan bơngai bơtho nơ̆r 'Bok Kei-Dei. 15 Lăp đe bơtho nơ̆r 'Bok Kei-Dei, lu bơngai mơ'nah thoi lĕ kơ găr 'ba đêl đe rei mơ'nah
         huŏng 'bơ̆t trong. Lu sư kơtơ̆ng ră nơ̆r 'Bok Kei-Dei, na yang Satan yŏng pơgơ̆r yang
         kơnê̆, sư tơgar iŏk nơ̆r đêl đe bơtho 'noh. 16 Lu bơngai mă thoi lĕ găr 'ba huŏng tơ teh tơmo kư̆m thoi noh mơ̆n. Lu sư kơtơ̆ng đe
         bơtho nơ̆r 'Bok Kei-Dei, lu sư hưch hanh kư̆m iŏk ră nơ̆r noh mơ̆n. 17 Kư̆m đei ră tơnơm 'ba, mă-lei rơh sư chăt ưh kơ jrŭ, sư jing jô lôch hloi. 'Noh wă
         khan lu sư dang đei ră đon lui, mă-lei ưh kơ đunh, lu sư jing achăng lê̆ yua kơ đe
         areh kơ lu sư lui kơ 'Bok Kei-Dei. 18 Đei lu bơngai mơ'nah thoi lĕ kơ găr 'ba huŏng 'bơ̆t 'nhĕt jơla. Lu sư kơtơ̆ng đe bơtho
         nơ̆r 'Bok Kei-Dei. 19 Mă-lei lu sư wă tơchĕng tơdrong arih sư kăl hloh. Sư wă kơ mơdrŏng; păng 'nhĕng lơ
         tơdrong âu tơdrong to. Thoi noh na tơdrong 'Bok Kei-Dei ưh kơ gơh wơ̆ păng ưh kơ đei
         plei. 20 Gah lu bơngai mă thoi lĕ kơ găr 'ba huŏng 'bơ̆t teh 'lơ̆ng, lu bơngai 'noh boih kơtơ̆ng
         nơ̆r 'Bok Kei-Dei, na iŏk hloi kơdih păng kiơ̆ hloi kơjăp, na đei plei, mơ'nah pêng-jĭt,
         mơ'nah tơdrâu-jĭt, mơ'nah đei plei trem truh tơ minh-hrĕng.”Ŭnh kơđeng tah lăm ge21 Yêsu bơtho dơ̆ng kơ lu đe noh, Sư khan: “Bơ̆n tơ̆k ŭnh kơđeng wă kơ hơdah; bơ̆n ưh
         kơ iŏk reo klơ̆p lê̆, dah 'măn ala rimrôm giơng wă kơ măng mu ôh. Bơ̆n iŏk ŭnh kơđeng
         noh tơ'băk tơ jrăng. 22 Yua kơ tôm tơdrong Inh bơtho pơjuang kơ iĕm dang ei, iĕm gô hlôh nhen. 23 Bơngai bu đei đon, mơ̆ng mă nhên bĕ.”24 Sư khan dơ̆ng kơ lu đe noh: “Mơ̆ng mă nhên hŏ. Iĕm mơ̆ng dang yơ, iĕm gô hlôh dang
         noh păng 'Bok Kei-Dei gô pơthim ăn kơ iĕm hlôh hloh kơ noh dơ̆ng. 25 Bơngai bu hlôh, 'Bok Kei-Dei gô pơthim ăn kơ sư hlôh hloh kơ noh dơ̆ng tơpă. Bơngai
         bu ưh kơ wă mơ̆ng, bơngai 'noh rai hiong dôm tơdrong sư hlôh.”Pơtih gia gah tơdrong 'ba jing.26 Yêsu khan dơ̆ng: “'Bok Kei-Dei pơgơ̆r thoi âu: Pơtih gia đei bơngai rei adrĕch 'ba
         tơ mir. 27 Klaih kơ noh tơ'ngla sư kơmăng tep kơ'năr iung, adrĕch 'ba 'noh chăt kơjung boih mă-lei
         tơ'ngla sư ưh kơ pơm ăn kơ sư arih ôh. 28 Sư gơh arih kơdih đơ̆ng teh. Blŭng-a sư sơđah chăt hla. Klaih kơ noh sư hnông; klaih
         kơ hnông, sư huăt đei plei. 29 Lăp 'ba đum boih, na tơ'ngla sư wơh đe năm kĕch, yua kơ trŏ bơyan 'ba đum boih.”Pơtih gia găr sơ'bei30 Yêsu bơtho dơ̆ng kơ lu đe noh: “'Bok Kei-Dei pơgơ̆r thoi yơ, bơ̆n chă tơdrong kiơ
         wă pơtih gia kơ tơdrong noh? 31 Lu bơngai 'Bok Kei-Dei pơgơ̆r thoi lĕ găr sơ'bei, găr noh iĕ hloh kơ đĭ-đăng găr nai.
         32 Mă-lei lăp đe rei boih sư chăt kơjung hloh kơ đĭ-đăng hla 'nhot nai. Sư kư̆m đei dơng
         na sem kư̆m mah gơh kôp, gơh pơm tơpu tơ hla sư.”33 Yêsu đei lơ tơdrong pơtih gia nai păng Sư oei bơtho đe nơ̆r 'Bok Kei-Dei, gô mơ̆ng
         kơ đe hlôh. 34 Sư bơtho đe, Sư bơtho pơtih gia ngăl, mă-lei dah Sư oei păng lu bơngai pơhrăm păng
         Sư, Sư bơtho tơblang tôm tơdrong.Yêsu khă kial hơbŭt35 Lăp 'năr wă mơ̆t kơsơ̆ ei, Yêsu khan kơ lu bơngai pơhrăm păng Sư: “Bĕ bơ̆n tŏk pah
         to đak.” 36 Yêsu oei tơ kơpal thŏng-nan đĕch đơ̆ng hei boih. Na lu bơngai pơhrăm păng Sư tơklah
         đơ̆ng lu bơngai tơpôl lơ, anhăk Yêsu kiơ̆ lu sư tŏk pah to đak. Păng đei 'bar pêng
         tŏ thŏng-nan nai năm kiơ̆ lu sư mơ̆n.37 Lu sư oei wơ̆r thŏng-nan yak kơpal đak đei hloi kial hơbŭt tih tơpă. Đak poh-yă tih
         tơprah mơ̆t tơ lăm thŏng-nan lu sư, pă 'biơ̆ wă jê̆ 'bĕnh. 38 Mă-lei Yêsu oei tep akơn tơ rŏng thŏng-nan. Na lu đe ei râu Yêsu păng khan: “Ơ 'Bok
         Thây, Ih ưh kơ tơchĕng hli kơ bơ̆n lôch hă?”39 Na Sư iung khă hloi kial păng khan kơ đak dơsĭ: “Thĕng bĕ, păt bĕ.” Kial thĕng hloi,
         đak poh-yă kư̆m pă adrŏ adrĕnh. 40 Na Sư khan kơ lu đe ei: “Yua kơ kiơ iĕm hli? Iĕm tam băt gơnang kơ Inh hă?”41 Lu đe ei hli dêh na lu sư apinh băl: “Bu âu kih, kial hơbŭt păng đak dơsĭ poh-yă dang
         noh mă kư̆m chu yom kơ Sư?”Yêsu pơklaih minh 'nu bơngai wơnh

51 Lu sư tŏk hloh pah to đak dơsĭ tơ tơring đe Gerasen. 2 Lăp Yêsu jur đơ̆ng thŏng-nan đei minh 'nu bơngai yang mơ̆t pơm kơ sư wơnh lĕch đơ̆ng
         bơsat năm tơkan tơ Yêsu. 3 Bơngai ei oei tơ bơsat ling-lang. Mă khan đe chô̆ sư păng tơlei glang mam ră sư hrĕch
         kơtĕch đĭ, kơbĭ bu gơh chô̆ sư. 4 Lơ 'măng boih đe chô̆ ră jơ̆ng ti sư păng tơlei glang mam, mă-lei sư hrĕch kơtĕch
         kơtoch đĭ tơlei glang mam noh. Sư kư̆m pơchah dơlŏng mam đêl đe dơlŏng jơ̆ng sư, kơbĭ
         bu pơ̆n chô̆ wei sư dơ̆ng. 5 Mă kơmăng, mă kơ'năr, sư oei tơ bơsat, phŏ tơ kông, sư ling-lang tơkĕch păng iŏk tơmo
         tôn akâu sư kơdih.6 Lăp sư tơmang 'bôh Yêsu oei ataih, na sư kơdâu tơkan 'nap hloi 'bơ̆t anăp Yêsu. 7-8 Yêsu athei yang kơnê̆ lĕch đơ̆ng akâu sư. Na yang kơnê̆ ei pơma 'bơ̆r re khan: “Ơ
         Yêsu, Kon 'Bok Kei-Dei Kră Yang Tih Hloh, Ih wă pơm kiơ kơ inh? Inh apinh 'Bok Kei-Dei
         pơm 'long sơlam kơ ba, na Ih 'nĕ kơ pơrăm inh.”9 Na Yêsu jet anăn sư: “Anăn ih bu?” Sư khan: “Anăn inh Tơpôl yua kơ nhôn lơ.”10 Sư apinh Yêsu 'bơ'bel khan: “'Nĕ pơpuh nhôn jăk đơ̆ng tơring âu.”11 Đei minh tơpôl nhŭng chă sa kiơ̆ groi ei. 12 Na lu yang kơnê̆ apinh Yêsu khan: “Ih ăn kơ nhôn jăk mơ̆t tơ lu nhŭng to.” 13 Na Yêsu ăn kơ lu sư. Na lu yang kơnê̆ ei lĕch hloi mơ̆t tơ tơpôl lu nhŭng oei chă
         sa kiơ̆ ei. Lu nhŭng ei dang 'bar-rơbâu kơdâu jur đơ̆ng kông groi ei huŏng hơtat tơ
         đak dơsĭ glơ̆k lôch đĭ minh tơpôl nhŭng ei.14 Lu bơngai wei nhŭng 'bôh thoi noh na kơdâu chă roi kơ đe jơ̆p-jang lăm pơlei ei. Na
         lu kon pơlei pơla năm lăng tơdrong noh lơliơ. 15 Lu sư năm tơ Yêsu na 'bôh bơngai mă đêl yang kơnê̆ mơ̆t ei oei ngôi 'bơ̆t ei. Sư hrŭk
         hơbĕn ao thoi lĕ bơngai hmă boih, ưh pă wơnh dơ̆ng. Na lu sư khan: “Bơngai 'nâu boih
         yang kơnê̆ pơm kơ sư wơnh dêh ki.” Na lu sư hli kơ Yêsu. 16 Lu đe mă đêl 'bôh Yêsu pơklaih bơngai wơnh 'noh păng tơdrong nhŭng 'noh hei, lu sư
         chă roi kơ đe tơdrong noh dơ̆ng. 17 Đơ̆ng noh na đe apinh Yêsu athei Sư jăk đơ̆ng tơring đe ei.18 Lăp Yêsu tŏk thŏng-nan na bơngai mă 'nao klaih kơ wơnh ei apinh kiơ̆ oei păng Yêsu.
         19 Mă-lei Yêsu ưh kơ ăn, Sư khan kơ bơngai ei khan: “Ih wih brŏk tơ 'nhŏng oh ih păng
         ih roi kơ lu sư tơdrong tih-tin ih dang yơ păng 'Bok Kei-Dei 'mêm mơnat kơ ih dang
         yơ, na Sư mah pơklaih ih dang noh.”20 Na sư wih tơ hnam chă roi kơ đe lăm tơring Đêkapôlis tôm tơdrong Yêsu pơklaih ăn kơ
         sư na đĭ-đăng bơngai sơleng kơ đon.Yêsu tơiung kon Jairut lôch păng pơklaih minh 'nu bơngai tuh pham21 Yêsu tŏk thŏng-nan brŏk tơ anih pah âu dơ̆ng, tơ ei đei lơ bơngai akŭm tăp dăr kơ
         Sư. Yêsu oei tơ jih đak dơsĭ. 22 Tơ ei đei minh 'nu kră wei-lăng hnam akŭm đe Juđê lăm pơlei kiơ̆ ei, sư năm tơ Yêsu.
         Anăn sư Jairut. Lăp sư truh tơ Yêsu 'bok ei 'nap 'bơ̆t anăp Sư. 23 Sư apinh lung Yêsu khan: “Kon adruh inh wă jê̆ lôch. Apinh Ih năm chro ti pel akâu
         sư wă kơ sư klaih, huay kơ lôch.”24 Na Yêsu năm kiơ̆ sư. Kư̆m đei lơ bơngai yak hơdai Yêsu bĭt hmĕt hmot Sư.25 Lăm ei đei minh 'nu bơngai drŏ-kăn sư jĭ tuh pham ling-lang đei mơjĭt-'bar sơnăm boih.
         26 Đei lơ 'bok pơgang ming ră, sư pơhuach đĭ jên mŭk tơmam sư ră, mă-lei jĭ sư 'nhŏ kơ
         klaih 'biơ̆, rai đunh rai dêh. 27 Sư kơtơ̆ng ang Yêsu gơh pơklaih, na sư hơdai năm păng đe kiơ̆ đơ̆ng rŏng Yêsu. 28 Na duch ei tơchĕng kơdih khan: “Dah inh pel pôm ao Sư đĕch inh klaih mơ̆n.”29 Na duch ei năm chur pel pôm ao Sư đĕch, kơtă ei sư huay pă tuh pham dơ̆ng. Na duch
         ei mơn lăm akâu sư klaih kơ jĭ boih. 30 Thoi noh na Yêsu băt lăm akâu Sư kơdih đei mơsêh Sư lĕch đơ̆ng akâu Sư. Na Sư hue
         tơ tŏk-bŏk tơpôl lơ păng khan: “Bu pel ao Inh?”31 Na lu bơngai pơhrăm păng Sư khan: “Kơbĭ bu đei pel. Ih lăng lu bơngai tơpôl âu hmĕt
         hmot Ih, mă Ih khan: ‘Bu pel ao Inh?’ ”32 Na Sư hue lăng tăp dăr wă kơ băt bơngai ayơ pơm tơdrong 'noh hei. 33 Na duch mă pel ao Sư hei, akâu sư tơtey hli yua kơ sư băt tơdrong 'noh hei pơm kơ
         sư klaih boih, na sư năm 'nap tơ Yêsu păng roi đĭ tơdrong 'noh hei kơ Sư. 34 Na Yêsu khan kơ sư: “Ơ duch, kơlih kơ ih lui na ih klaih, na dang ei brŏk kơ ih mă
         'lơ̆ng bĕ. Ih klaih đĭ boih, ưh pă đei jĭ dơ̆ng.”35 Kơplah Yêsu oei pơma, blư 'bôh 'bar pêng 'nu bơngai đơ̆ng hnam 'bok Jairut năm giong
         khan kơ sư: “Kon adruh ih lôch boih, ih oei pơhrat kiơ kơ 'Bok Thây?”36 Yêsu kơtơ̆ng đe pơtruh kơ 'bok Jairut thoi noh, Sư pơhơi. Na Sư khan kơ 'bok Jairut
         bơngai mă wei-lăng hnam akŭm 'Bok Kei-Dei ei khan: “Ih 'nĕ kơ hli, ih kư̆ kơ lui đĕch.”37 Yêsu ưh kơ ăn đe kiơ̆ Sư, Sư ăn lu bơngai âu đĕch kiơ̆ Sư: Pêtrôs, Yakơ păng Yôhan
         mă oh Yakơ. 38 Lăp lu sư truh tơ hnam 'bok mă wei hnam akŭm ei, Yêsu 'bôh đe lơ tơpă tơjrông tơjrang
         mang oei nhơ̆m hmoi. 39 Yêsu mơ̆t tơ lăm hnam ei khan kơ đe: “Iĕm mah nhơ̆m hmoi ơh kơ kiơ mah tơjrông tơjrang
         mang? Bơngai âu ưh kơ lôch ôh, sư tep đĕch.”40 Na đe ei hiĕk kơ Sư. Sư pơpuh lu bơngai oei lăm ei lĕch đĭ tơ 'ngoaih na anhăk mĕ
         'bă adruh mă lôch noh păng pêng 'nu bơngai mă kiơ̆ Sư hei, mơ̆t tơ anih đe tơ'bĭch
         adruh mă lôch noh. 41 Yêsu rôp ti sư păng khan kơ sư hăm nơ̆r Juđê: “Talitha kumi,” wă khan: “Ơ mŏ adruh
         iĕ, Inh râu e, iung bĕ.”42 Na adruh ei iung yak hloi. Adruh ei mơjĭt-'bar sơnăm. Lăp lu sư 'bôh thoi noh, lu
         sư sơleng kơ đon. 43 Yêsu khă mĕ 'bă adruh ei hơdrol khan: “Biĕm 'nĕ chă roi kơ đe hŏ.” Đơ̆ng noh Yêsu
         athei mĕ sư sŏ ăn kơ kon adruh sư ei tơmam sŏng sa.Kon Pơlei Nasaret ưh kơ lui kơ Yêsu

61 Yêsu đơ̆ng noh brŏk tơ pơlei Sư kơdih, lu bơngai pơhrăm păng Sư kiơ̆ Sư mơ̆n. 2 Lăm năr pơdơh Sa'bat Sư bơtho đe tơ hnam akŭm 'Bok Kei-Dei. Đei lơ bơngai năm mơ̆ng.
         Lu sư mơ̆ng hlĭch kơ đon păng khan: “Sư gơh dôm tơdrong âu đơ̆ng yơ kih? Lơliơ Sư
         băt tôm dôm tơdrong âu păng Sư gơh pơm tơdrong mơsêh? 3 Bơngai âu Sư jang ot 'long đĕch lah. Sư kon Mari, 'nhŏng đe Yakơ, Jôsê, Jut, Simôn.
         Lu oh Sư drŏ-kăn oei tơ âu mơ̆n. Na lơliơ Sư gơh pơm dôm tơdrong noh?” Lu đe ei klai
         kơ Sư hơgei na jing kuă lui kơ Sư.4 Yêsu khan kơ lu đe ei: “Lu bơngai pơtruh nơ̆r 'Bok Kei-Dei sơ̆, mưh tơ pơlei đe, đei
         lơ bơngai lăp đon 'maih mơ̆ng dôm nơ̆r sư bơtho dêh. Mă-lei lu bơngai oei pôm pơlei
         hăm lu sư, kơtum lu sư, hnam dơnŏ lu sư, ưh kơ 'maih wă mơ̆ng tơdrong sư bơtho ôh.
         Na truh tơ Inh dang ei kư̆m lei-lăi.”5 Kơlih kơ thoi noh na Yêsu ưh kơ wă pơm tơdrong mơsêh tơ pơlei Sư. Sư pôm chro ti chă
         pơklaih 'bar pêng 'nu bơngai jĭ đĕch. 6 Yêsu lăng hlĭch yua kơ đe ưh kơ wă lui kơ Sư. Na Sư năm chă bơtho tơ lu pơlei jơjê̆
         kiơ̆ pơlei Sư ei.Yêsu wơh mơjĭt-'bar 'nu bơngai pơhrăm păng Sư năm bơtho đe7 Yêsu krao mơjĭt-'bar 'nu bơngai pơhrăm păng Sư năm tơ Sư; Sư athei năm chă bơtho đe
         'bơ'bar 'nu. Sư ăn kơ lu sư gơh pơpuh tơlĕch yang kơnê̆ đơ̆ng akâu bơngai. 8-9 Na Sư athei lu sư năm 'nĕ kơ anhăk tơmam sa, 'nĕ kơ anhăk kơdŭng tah tơmam, 'nĕ kơ
         chĕp ba jên. Sư ăn chĕp tŏ 'long jra đĕch păng trô̆ chơkhŏ, hrŭk ao minh blah đĕch.10 Sư khan kơ lu đe ei thoi âu: “Dah iĕm mơ̆t oei tơ hnam ayơ, iĕm oei hloi tơ hnam 'noh
         đĕch truh tơ năr iĕm wă năm tơ pơlei nai. 11 Dah anih tơ yơ yơ ưh kơ sơng iŏk iĕm păng ưh kơ mơ̆ng nơ̆r iĕm bơtho, thoi noh na
         lăp iĕm brŏk đơ̆ng pơlei noh iĕm sơpuih 'bruih tơ jơ̆ng iĕm tơbăt kơ lu sư 'Bok Kei-Dei
         wă phak lu sư ning-mônh.”12 Thoi noh boih na lu sư năm bơtho athei đe tơbral kơdih tơdrong yoch. 13 Păng lu sư pơpuh lơ yang kơnê̆ lĕch đơ̆ng akâu đe hăm pik kơ lu bơngai jĭ jăn đak
         pơgang. Na 'Bok Kei-Dei ăn kơ lu bơngai jĭ jăn noh klaih.Pơtao Hêrôt pơlôch Yôhan bơngai mă pơm 'batem kơ đe14 Pơtao Hêrôt kơtơ̆ng ang tơdrong Yêsu, yua kơ đe ư-ang anăn Yêsu. Na lu mơ'nah khan
         Yôhan bơngai mă pơm 'batem kơ đe, sư lôch boih na dang ei sư iung arih dơ̆ng. Thoi
         noh na sư gơh pơm tôm tơdrong mơsêh âu. 15 Lu mơ'nah dơ̆ng khan Yêsu Êli mă pơtruh nơ̆r 'Bok Kei-Dei sơ̆. Lu mơ'nah khan Sư minh
         'nu bơngai pơtruh nơ̆r 'Bok Kei-Dei nai sơ̆.16 Mă-lei lăp Hêrôt kơtơ̆ng tơdrong 'noh sư khan: “'Noh Yôhan tơpă, bơngai mă pơm 'batem
         kơ đe, 'bơ̆t mă inh pơlôch chơ̆ng ako sư sơ̆. Na dang ei sư iung arih đơ̆ng lôch.”17 Sơ̆ pơtao Hêrôt wơh đe năm rôp Yôhan tah lăm hnam phak tơpă, yua kơ minh 'nu duch
         anăn sư Hêrôđia wă kơ thoi noh. Duch Hêrôđia ei akăn oh Hêrôt, anăn sư Philip. Mă-lei
         'nhŏng sư Hêrôt tơgar iŏk akăn oh sư. 18 Na Yôhan khan kơ Hêrôt: “Ih tơgar iŏk akăn oh ih ưh kơ trŏ ôh.”19 Kơlih kơ Yôhan khan thoi noh na duch Hêrôđia hil kơ Yôhan, athei đe pơlôch sư, mă-lei
         ưh kơ gơh, 20 kơlih kơ pơtao Hêrôt hli kơ Yôhan. Hêrôt băt kơ Yôhan bơngai tơpăt păng bơngai đon
         'lơ̆ng ling-lang. Thoi noh na sư ưh kơ ăn pơlôch, kơplah sư mơ̆ng Yôhan bơtho jơhngơ̆m
         sư wơ̆l wang ră mă-lei sư 'maih mơ̆ng mơ̆n.21 Lăm minh năr ei lăp kơ jơhngơ̆m duch Hêrôđia wă pơlôch Yôhan, năr ei sa et trŏ kơ
         năr Hêrôt tơpŭ. Na pơtao Hêrôt krao wơ̆n lu 'bok kuan tih, lu 'bok tih linh păng lu
         kră mơdrŏng.22 Na kon adruh duch Hêrôđia mơ̆t suang lăm hnam ei, pơtao Hêrôt păng lu 'bok mă năm
         hơpong kơ sư ei lăp đon tơpă. Na pơtao Hêrôt mah khan kơ adruh ei: “Apinh bĕ, ih wă
         kơ kiơ, inh kư̆m ăn.”23 'Bok pơtao khan kơ sư tơpă: “Tơmam kiơ ih wă apinh, roi bĕ, inh gô ăn kơ ih tơpă.
         Dah inh hơlĕnh mă 'Bok Kei-Dei phak inh, mă ih apinh iŏk minh puăt teh đak inh, kư̆m
         bưh mơ̆n.”24 Na adruh ei lĕch năm jet mĕ sư: “Ơ mĕ, ih wă kơ inh apinh kiơ đơ̆ng 'bok pơtao?” Na
         mĕ sư khan: “E apinh chơ̆ng iŏk kơ̆l Yôhan bơngai mă pơm 'batem kơ đe.”25 Na adruh ei mơ̆t dơ̆ng tơ anih 'bok pơtao păng apinh sư khan: “Inh wă kơ ih chơ̆ng
         ăn kơ inh kơ̆l Yôhan 'măn 'bơ̆t pơnhan chhĕr dang ei hloi; bơngai mă pơm 'batem kơ
         đe, 'noh boih inh wă.”26 Lăp pơtao Hêrôt kơtơ̆ng thoi noh sư sơ'ngon dêh. Mă-lei đêl nơ̆r sư pơkă hơdrol mah
         hiap akâu sư kơdih 'bơ̆t anăp lu bơngai et sa, sư ưh pă gơh lê̆ yua kơ sư pơkă kơ
         adruh ei boih. 27 'Bok pơtao wơh hloi minh 'nu linh năm chơ̆ng ako Yôhan. Na linh ei năm chơ̆ng hloi
         ako Yôhan lăm hnam phak, 28 chĕp ba kơ̆l Yôhan ei kơpal pơnhan chhĕr na ăn kơ adruh ei. Adruh ei iŏk năm ăn kơ
         mĕ sư. 29 Lăp lu bơngai pơhrăm păng Yôhan kơtơ̆ng thoi noh, lu sư năm iŏk akâu sư tung 'bŭ tơ
         bơsat.Yêsu 'me pơđăm-rơbâu 'nu bơngai30 Lu bơngai mă Yêsu wơh năm chă bơtho đe ki, lu sư brŏk akŭm tơ Sư boih, na roi kơ Sư
         dôm tơdrong lu sư pơm păng bơtho.31 Klaih kơ noh Yêsu khan kơ lu sư: “Dang ei đĭ kơ bơ̆n năm kiơ̆ Inh tơ anih kueng kơdrô̆
         wă kơ bơ̆n pơdơh 'biơ̆.”Sư khan thoi noh yua kơ lơ bơngai wih wơ̆t tơ lu sư 'nhŏ mă gơh sŏng sa.32 Đang kơ pơma thoi noh lu sư tŏk thŏng-nan năm tơ anih kueng kơdrô̆.33 Mă-lei kư̆m đei lơ bơngai 'bôh Sư mơ̆n. Đe kơnăl kơ Sư boih na jơ̆p kơ tơring kiơ̆
         ei năm kơdâu hơdrol gô tơ anih kueng 'noh. 34 Lăp Yêsu jur đơ̆ng thŏng-nan, Sư 'bôh lơ bơngai tơpă gô Sư tơ anih 'noh. Na Sư mơnat
         dêh kơ lu bơngai tơpôl 'noh yua kơ lu bơngai tơpôl 'noh thoi lĕ triu ưh kơ đei bơngai
         wei-lăng. Na Sư bơtho lu đe ei lơ tơdrong. 35 Lăp hiưp kơsơ̆ boih lu bơngai pơhrăm păng Sư khan kơ Sư thoi âu: “Anih âu kueng chơngue
         dêh păng kơsơ̆ boih tăm. 36 Ih kuă kơ kiơ athei lu đe âu năm chă răt kơdih tơmam sa kiơ̆ pơlei jơjê̆ âu?”37 Mă-lei Yêsu khan kơ lu bơngai pơhrăm păng Sư: “Iĕm 'me lu sư wăi.” Na lu sư khan kơ
         Sư thoi âu: “Liơ nhôn kĕ răt truh 'bar-hrĕng hlak jên hu wă kơ gơh asong kơ lu sư
         tơmam sa?” 38 Na Yêsu khan kơ lu sư: “Iĕm đei hơdôm tŏ 'bĕng mi? Iĕm năm lăng.” Lu sư lăng 'bôh
         boih, na lu sư khan: “Lăp pơđăm tŏ 'bĕng mi păng 'bar hlak ka.”39 Sư athei đĭ-đăng lu đe ei tơoei lơ jơ'bôt kơpal 'nhĕt adrih. 40 Lu đe ei tơoei minh jơ'bôt minh-hrĕng, minh jơ'bôt phŏ pơđăm-jĭt. 41 Sư iŏk pơđăm tŏ 'bĕng mi păng 'bar hlak ka ei, ngoi tơ plĕnh krao khan bơnê kơ 'Bă
         Sư 'Bok Kei-Dei, na phĕ hloi 'bĕng mi ei ăn kơ lu bơngai pơhrăm păng Sư chă asong
         kơ lu bôl buăl. Sư kư̆m phĕ asong 'bar hlak ka ei wă kơ bôl buăl sa. 42 Đĭ-đăng lu sư sa phĭ mah rơkah rơkai boih. 43 Na lu sư dônh tah 'bĕnh mơjĭt-'bar tŏ bai 'bĕng mi păng ka mă đơ̆ng đêl lu sư sa rơkah.44 Lu bơngai mă sŏng sa ei pơđăm-rơbâu 'nu jô̆ gah bơngai drŏ-nglo đĕch.Yêsu yak kơpal đak45 Klaih kơ noh Yêsu athei lu bơngai pơhrăm păng Sư hao thŏng-nan rai tŏk gô pah to đak
         dơsĭ tơ Pơlei 'Betsaiđa păng Sư athei hloi lu bơngai tơpôl brŏk tơ anih hnam lu sư
         kơdih kơdih. 46 Đơ̆ng noh na Yêsu tơklah đơ̆ng lu đe ei tŏk tơ kông kơdrô̆ Sư wă krao khan kơ 'Bă
         Sư. 47 Lăp 'năr mơ̆t măng mơt boih thŏng-nan lu sư oei tŏk-bŏk đak dơsĭ. Gah Yêsu Sư oei
         minh 'nu Sư tơ kông. 48 Sư 'bôh lu bơngai pơhrăm păng Sư wơ̆r thŏng-nan anat anot dêh yua kơ kial tơhlu sơdrơ̆k.
         Na lăp tŏk-bŏk leng gong Yêsu jur đơ̆ng kông yak kơpal đak dơsĭ năm tơ lu sư. Sư wă
         năm brih ploi kơ lu sư. 49 Lăp lu sư 'bôh Sư yak kơpal đak dơsĭ, lu sư ngêh kơ atâu, lu sư hli dêh na ôr tơkĕch.
         50 Đĭ dôm lu sư 'bôh tôm, na lu sư hli tơrơ tơpă. Mă-lei Yêsu khan hloi kơ lu sư: “Iĕm
         'nĕ pă hli âu, Inh lah.” 51 Klaih kơ noh Yêsu tŏk thŏng-nan hơdai păng lu sư, na kial thĕng hloi jua ưh pă đei
         tơhlu dơ̆ng. Lu sư sơleng kơ đon. 52 Lu sư ưh kơ pơwao Yêsu gơh pơm tôm tơdrong thoi lĕ kơ 'bĕng mi Sư pơm mă hơdrol hei.
         Lu sư ưh kơ pơwao kơlih kơ lu sư kơhlôh.Yêsu pơklaih lu jĭ jăn tơring Gênêsaret53 Lăp lu sư tŏk hlôi kơ đak dơsĭ ei boih lu sư truh tơ tơring Gênêsaret, na 'măn lê̆
         thŏng-nan lu sư tơ jih đak dơsĭ. 54 Lăp lu sư jur đơ̆ng thŏng-nan, đe kơnăl hloi kơ Yêsu. 55 Na lu đe ei kơdâu jơ̆p tơring ei chă roi kơ đe păng tung lu bơngai jĭ jăn păng anhŭn
         năm ba tơ Yêsu. Lu sư kơtơ̆ng Yêsu tơ yơ, lu sư kư̆m tung anhăk tơ ei mơ̆n. 56 Yêsu năm tơ yơ yơ, mă pơlei tih iĕ, na đe tơ'bĭch lê̆ lu bơngai jĭ jăn tơ kơchơ. Na
         đe apinh Sư asong pel tơdrơi ao Sư đĕch. Bu pel 'bơm tơdrơi ao Sư, klaih hloi kơ jĭ.Tơdrong juăt kon bơngai

71 Lu bơngai Pharisi năm akŭm tơ Yêsu. Păng đei lu 'bok thây bơtho tơdrong juăt đe Juđê
         đơ̆ng Pơlei Jêrusalem kư̆m năm akŭm tơ Yêsu mơ̆n. 2 Lăp lu sư akŭm, na lu sư 'bôh 'bar pêng 'nu bơngai pơhrăm păng Yêsu sŏng sa ti ưh
         kơ rơgoh yua kơ lu sư ưh kơ ôp ti kiơ̆ thoi tơdrong juăt lu bơngai Pharisi pơkă. 3 Lu bơngai Pharisi păng lu bơngai Juđê kiơ̆ kơ tơdrong juăt lu yă 'bok sư ngăl, dah
         ưh kơ ôp ti kiơ̆ thoi tơdrong juăt lu sư pơkă, ưh kơ gơh sŏng sa. 4 Rim lu sư wih đơ̆ng kơchơ, dah ưh kơ 'nhao, kư̆m ưh kơ gơh kơ sŏng sa. Păng lu sư
         kư̆m kiơ̆ lơ tơdrong juăt nai mơ̆n. Lu sư ling-lang 'nhao kơchŏk, 'nhao gŏ teh, 'nhao
         gŏ kong, kiơ̆ kơ tơdrong juăt lu sư pơkă.5 Lu bơngai khŭl Pharisi păng lu 'bok thây noh jet Yêsu: “Yua kơ kiơ lu bơngai pơhrăm
         păng Ih ưh kơ kiơ̆ tơdrong juăt yă 'bok bơ̆n pơkă sơ̆, lu sư sŏng sa ưh kơ ôp ti?”6 Yêsu khan kơ lu sư: “Ơ bơngai 'bơ̆r đak klak ŭnh, Êsai chih nơ̆r 'Bok Kei-Dei khan
         lê̆ hơdrol sơ̆ thoi âu na 'blep kơ iĕm dang ei tơpă:‘Lu bơngai âu ư-ang kơ Inh păng 'bơ̆r đĕch,jơhngơ̆m klơm klak sư ataih đơ̆ng Inh.7 Lu sư kơkuh kơ Inh ưh kơ yua kiơ.Lu sư bơtho tơdrong ala teh, mă-lei khan tơdrong 'Bok Kei-Dei.’ ”8 Yêsu khan dơ̆ng: “Iĕm tŭk tơdrong juăt 'Bok Kei-Dei pơkă na kiơ̆ kơ tơdrong kon bơngai.9 “Iĕm athei pơwao lăng bĕ, hăm 'lơ̆ng iĕm pơm thoi noh? 10 Môis khan boih thoi âu: ‘Iĕm athei lui yom kơ lu mĕ 'bă păng dah bơngai bu pơma kơnê̆
         kơ mĕ 'bă sư, athei pơlôch tŭk bơngai noh.’ 11 Mă gah lu iĕm khan: ‘Bơngai bu khan kơ mĕ 'bă sư khan: Mŭk tơmam inh wă 'me sa biĕm
         ră, mă-lei inh pơyơ̆r kơ 'Bok Kei-Dei đĭ boih,’ 12 na iĕm khan bơngai 'noh huay pă kăl kơ 'me sa mĕ 'bă sư dơ̆ng. 13 Iĕm pơjing tơdrong juăt bơtho đe thoi noh, na iĕm jing tŭk tơdrong juăt 'Bok Kei-Dei
         boih păng iĕm kư̆m pơm lơ tơdrong nai ưh kơ 'lơ̆ng thoi noh mơ̆n.”Tơdrong yoch lĕch đơ̆ng jơhngơ̆m kon bơngai14 Na Yêsu krao đĭ bơngai kiơ̆ ei năm tơ Sư păng khan: “Đĭ kơ iĕm mơ̆ng Inh păng pơwao
         kơdih. 15 Dôm lu tơmam sa kon bơngai sa, ưh kơ đei pơm kơ kon bơngai jing yoch ôh. Tơdrong pơm
         yoch noh lĕch đơ̆ng jơhngơ̆m kon bơngai na kon bơngai jing yoch. 16 Bu đei đon athei tơchĕng kơdih bĕ.”17 Lăp Yêsu tơklah đơ̆ng lu đe ei mơ̆t tơ hnam boih, na lu bơngai pơhrăm păng Sư jet
         Sư tơdrong mă Sư pơtih gia 'noh hei. 18 Na Yêsu khan kơ lu sư: “Tơdrong pơtih gia 'noh hei iĕm kư̆m ưh kơ hlôh mơ̆n hă? Tơmam
         sa đơ̆ng 'ngoaih mơ̆t lăm klak kon bơngai ưh kơ gơh pơm kơ kon bơngai yoch ôh. 19 Mă tơmam sa kiơ mơ̆t lăm klak kon bơngai ưh kơ sĭ mơ̆t lăm jơhngơ̆m sư pơm kơ sư jing
         yoch ôh. Tơmam sa mơ̆t lăm klak klaih kơ noh lĕch đĭ.” Thoi noh bơ̆n băt tôm kơ tơmam
         sa kiơ̆ kơ Yêsu khan tơmam sa rơgoh 'lơ̆ng ngăl ưh kơ đei giĕng kơ sa ôh. 20 Sư khan dơ̆ng: “Mă tơdrong kiơ kiơ lĕch đơ̆ng jơhngơ̆m kon bơngai pơm kơ sư jing yoch.
         21 Yua kơ đơ̆ng jơhngơ̆m đon kon bơngai tơchĕng kơnê̆ na jing yoch: Sư pơm pơyô kư̆ kă,
         sư tơtông, sư pơlôch đe, 22 sư kơtrŏ păng akăn đe, sư 'nhĕng đe, sư pơm tôm tơdrong kơnê̆, sư pơma plơ̆ plĕch
         hơlĕnh pơdăr, sư pơma bâu roi đe, sư pơang akâu kơdih, sư pơm tôm tơdrong glăi răm.
         23 Tôm tơdrong kơnê̆ noh lĕch đơ̆ng jơhngơ̆m đon kon bơngai ngăl. Dôm tơdrong kơnê̆ noh
         boih pơm kơ kon bơngai jing yoch.”Yêsu tơgŭm yă tơmoi mă ưh kơ khŭl Juđê24 Đơ̆ng noh Yêsu năm tơ tơring Pơlei Tirơ. Tơ ei Sư mơ̆t tơ hnam đe, kuă ăn tơring ei
         băt ră, mă-lei đe kư̆m oei băt kơ Sư. 25 Tơ tơring ei đei minh 'nu bơngai drŏ-kăn đei kon adruh 'lơ̆p yang kơnê̆ mơ̆t. Na sư
         kơtơ̆ng ang đe khan Yêsu truh tơ tơring sư. Na sư năm 'nap 'bơ̆t anăp Yêsu. 26 Bơngai drŏ-kăn ei bơngai Sirôphênis, tơring Tirơ, pơma nơ̆r Grĕk. Sư apinh Yêsu pơpuh
         yang kơnê̆ lĕch đơ̆ng kon sư. 27 Na Yêsu khan kơ sư: “Inh athei tơgŭm lu bơngai Juđê 'mơ̆i yua kơ lu sư dang kon Inh.
         Dah Inh tơgŭm ih bơngai tơmoi hơdrol, lei noh dang Inh klơ̆m tơmam sa kon Inh ăn kơ
         kŏ sa.”28 Na bơngai drŏ-kăn ei khan kơ Yêsu: “Ơ 'Bok, trŏ boih, mă-lei inh wă kơ Ih tơgŭm inh
         'biơ̆, yua kơ phŏ phŏ inh kư̆m 'bôh kŏ năm alep sa đêl kon hơ'lơ̆p sa asĭ.”29 Na Yêsu khan kơ sư: “Ơ yă, yua kơ ih pơma trŏ thoi noh, na dang ei brŏk kơ ih bĕ.
         Yang kơnê̆ lĕch đĭ đơ̆ng akâu kon ih boih.” 30 Na sư wih tơ hnam 'bôh hloi kon sư 'bĭch tơ giơng, yang kơnê̆ lĕch đĭ đơ̆ng akâu sư
         boih.Yêsu pơklaih bơngai klĭk păng pơma arăk31 Klaih kơ noh Yêsu năm đơ̆ng tơring Tirơ drong tơ tơring Siđôn păng tơring Đêkapôlis
         na wih tơ đak dơsĭ Galilê. 32 Tơ ei đe năm ba minh 'nu bơngai klĭk păng pơma arăk. Đe apinh Yêsu chro ti pel sư
         wă kơ sư klaih. 33 Yêsu anhăk bơngai klĭk ei đơ̆ng bơngai lơ tơ anih nai. Na Yêsu dan 'bơ̆t đon bơngai
         klĭk ei hơnglâu ti Sư kơdih păng Sư kơsoh đak hai 'bơ̆t ti Sư kơdih pik tơ hơpiĕt
         bơngai ei. 34 Klaih kơ noh Yêsu ngoi tơ plĕnh na tơhôih hăm khan kơ bơngai ei păng nơ̆r Juđê: “Eppatha”
         wă khan: “Đon ih hơbăng boih.”35 Kơtă ei đon sư hơbăng hloi; păng hơpiĕt sư kư̆m rơmuăn mơ̆n na sư gơh pơma klŏ.36 Yêsu khan kơ lu sư: “'Nĕ chă roi kơ đe.” Mă-lei lăp Yêsu khă lu sư, lu sư rai ră roi
         kơ đe. 37 Lu sư kư̆m băt chrêu kơ đon păng khan: “Yêsu gơh pơm tôm tơdrong 'lơ̆ng tơpă iih?
         Sư pơm kơ bơngai klĭk klot gơh kơtơ̆ng, bơngai kơmlo mah gơh pơma.”Yêsu 'me puăn-rơbâu 'nu bơngai

81 Hơtai ei đei lơ bơngai năm akŭm tơ Sư dơ̆ng, kư̆m ưh kơ đei tơmam sa mơ̆n. Sư krao
         lu bơngai pơhrăm păng Sư na khan:2 “Inh mơnat kơ lu bơngai tơpôl âu dêh oei hơdai bơ̆n pêng năr boih, tơmam sa lu sư
         đĭ pă đei boih. 3 Dah bơ̆n tơwih lu sư klak hoh, ưh kơ jor lu sư rơmơ̆n rok trong, yua kơ đei lu mơ'nah
         đơ̆ng ataih tơpă adrin năm tơ âu.”4 Lu bơngai pơhrăm păng Sư khan: “Thoi yơ bơ̆n gơh đei tơmam sa 'me lu sư yua kơ anih
         kueng chơngue thoi âu?”5 Na Yêsu jet lu sư: “Iĕm đei dôm tŏ 'bĕng mi tơ âu?” Lu bơngai pơhrăm păng Sư khan:
         “Tơpơh tŏ.”6 Sư athei lu bơngai tơpôl ei tơoei tơ teh. Sư iŏk tơpơh tŏ 'bĕng mi 'noh, krao khan
         bơnê kơ 'Bă Sư 'Bok Kei-Dei, phĕ hloi 'bĕng mi noh ăn kơ lu bơngai pơhrăm păng Sư
         chă asong kơ lu bơngai tơpôl ei; na lu bơngai pơhrăm păng Sư chă asong kơ bôl buăl.
         7 Lu sư kư̆m đei 'bar pêng găr ka iĕ iĕ. Yêsu krao khan bơnê kơ 'Bă Sư 'Bok Kei-Dei,
         na Sư athei lu sư chă asong kơ bôl buăl. 8 Na lu bơngai tơpôl ei sa phĭ mah rơkah rơkai boih, na lu sư dônh tah tơ bai 'bĕnh
         tơpơh tŏ bai 'bĕng mi păng ka rơkah. 9 Lu bơngai tơpôl ei dang puăn-rơbâu 'nu bơngai. Klaih kơ noh Yêsu tơwih đĭ lu bơngai
         tơpôl ei brŏk. 10 Na Yêsu tŏk tơ thŏng-nan hơdai păng lu bơngai pơhrăm păng Sư năm tơ tơring Đalmanutha.Lu bơngai Pharisi apinh long Yêsu pơm tơdrong mơsêh11 Lu bơngai Pharisi năm tơ ei pơjah pơjăng hăm Yêsu. Lu sư apinh Yêsu pơm tơdrong mơsêh
         đơ̆ng plĕnh ti. Lu sư khan wă kơ băt Yêsu đơ̆ng 'Bok Kei-Dei tơpă dah ưh. Mă tơpă
         lu sư wă pơlong Yêsu hăm gơh pơm dah ưh. 12 Na Yêsu tơhôih păng khan: “Kơlih kơ kiơ jơhnơr iĕm ahrei wă apinh pơlong Inh pơm tơdrong
         mơsêh? Inh khan kơ iĕm tơpă, Inh ưh kơ wă pơm tơdrong mơsêh thoi iĕm apinh noh ôh.”13 Na Yêsu tơklah đơ̆ng lu sư tŏk thŏng-nan tŏk pah to đak hơdai hăm lu bơngai pơhrăm
         hăm Sư.'Buih 'bĕng mi pông đe Pharisi14 Lu bơngai pơhrăm păng Sư hiơt kơ chĕp 'bĕng mi, lăm thŏng-nan oei pă minh pôm đĕch
         'bĕng mi.15 Yêsu khan kơ lu sư: “Iĕm athei kơchăng weh ataih kơ 'buih 'bĕng mi pông đe Pharisi
         păng 'buih 'bĕng mi pông Hêrôt.”16 Lu sư ưh kơ hlôh tơdrong Sư pơma na chă pơma băl tơduă lu sư: “Sư pơma thoi noh, Sư
         jô̆ kơ bơ̆n hiơt kơ chĕp 'bĕng mi kơlĕ?”17 Yêsu băt kơ lu sư pơma gah tơdrong lu sư hiơt kơ chĕp 'bĕng mi, na Yêsu khan kơ lu
         sư: “Lơliơ iĕm ngêh kơ Inh jô̆ kơ iĕm hiơt kơ chĕp 'bĕng mi? Iĕm ưh tam băt ôh hă
         Inh gơh pơm 'bĕng mi? Iĕm ưh tam hlôh tơpă dah kiơ? Lơliơ đon iĕm ưh kơ hlôh khŏm
         khŏm? 18 Iĕm kư̆m đei măt, lơliơ mă ưh kơ 'bôh? Iĕm kư̆m đei đon, lơliơ mă ưh kơtơ̆ng? Iĕm
         ưh kơ 'blŏk dah kiơ? 19 Inh iŏk 'bĕng mi pơđăm tŏ, phĕ asong kơ pơđăm-rơbâu 'nu bơngai, iĕm dônh 'bĕnh rơkah
         tah dôm tŏ bai?” Lu sư khan: “Rơkah mơjĭt-'bar tŏ bai.”20 “Bĭ đơ̆ng rŏng dơ̆ng Inh iŏk tơpơh tŏ 'bĕng mi phĕ asong kơ puăn-rơbâu 'nu bơngai,
         na iĕm dônh tah 'bĕnh dôm tŏ bai rơkah?” Lu sư khan: “Tơpơh tŏ bai.”21 Yêsu khan kơ lu sư: “Iĕm tam mă hlôh 'mơ̆i dah kiơ?”Yêsu pơklaih bơngai măt tol tơ Pơlei 'Betsaiđa22 Klaih kơ noh đe Yêsu năm tơ Pơlei 'Betsaiđa. Tơ ei đe năm ba minh 'nu bơngai măt tol
         tơ Yêsu, lu sư apinh Yêsu pel măt sư athei pơklaih ăn kơ sư. 23 Na Yêsu rôp ti sư chông ba tơ jih pơlei. Yêsu kơsoh đak hai kơ măt sư păng dan ti
         tơ măt sư na jet: “Ih hăm 'bôh kiơ kiơ ưh?” 24 Na sư ngoi khan kơ Yêsu: “Inh 'bôh đe yak mơ̆n, mă-lei akâu lu sư thoi lĕ kơ 'long.”25 Yêsu 'măn ti tơ măt sư minh 'măng dơ̆ng. Bơngai ei lăng 'bloh, măt sư klaih hloi păng
         'bôh tôm tơdrong hơdah nhên. 26 Klaih kơ noh Yêsu ăn kơ sư wih tơ hnam păng khan kơ sư: “Dang ei ih 'nĕ mơ̆t lăm Pơlei
         'Betsaiđa âu dơ̆ng.”Pêtrôs băt kơ Yêsu 'Bok Krist27 Klaih kơ noh Yêsu păng lu bơngai pơhrăm păng Sư yak đơ̆ng noh năm tơ jơ̆p pơlei đe
         tơring Sêsarê Philip. Kơplah lu sư oei rok trong Yêsu jet lu sư: “Đe khan Inh bu?”28 Na lu bơngai pơhrăm păng Sư khan: “Mơ'nah khan Ih Yôhan, bơngai mă pơm 'batem kơ đe.
         Mơ'nah khan Ih Êli, bơngai mă pơtruh nơ̆r 'Bok Kei-Dei sơ̆. Mơ'nah dơ̆ng kư̆m khan
         Ih minh 'nu bơngai pơtruh nơ̆r 'Bok Kei-Dei nai sơ̆.”29 Klaih kơ noh Yêsu khan kơ lu sư: “Bĭ iĕm khan Inh bu?” Na Pêtrôs khan: “Ih 'Bok Krist
         mă 'Bok Kei-Dei wơh pơgơ̆r kon bơngai.”30 Na Yêsu khă lu bơngai pơhrăm păng Sư kuă ăn chă roi kơ đe khan Sư 'Bok Krist.Yêsu roi tơdrong Sư wă lôch31 Na Yêsu khan kơ lu sư: “Inh Kon Bơngai gô đei tơdrong pơmat-tat. Lu đe kră sek tơlang,
         lu đe 'bok soi tih, lu 'bok thây bơtho tơdrong juăt đe Juđê kuă chu yom kơ Inh na
         athei đe pơlôch Inh. Mă-lei kơtĕch pêng năr đơ̆ng rŏng Inh gô iung arih dơ̆ng.”32 Yêsu pơma hơdah tơdrong Sư thoi noh. Na Pêtrôs krao Yêsu weh ataih 'biơ̆ na khan kơ
         Sư: “Ih 'nĕ kơ pơma thoi noh.”33 Na Yêsu hue lăng tơ lu bơngai pơhrăm păng Sư na khă hloi Pêtrôs: “Ơ Satan, jăk kơ
         e mă ataih đơ̆ng âu. E ưh kơ tơchĕng kiơ̆ kơ 'Bok Kei-Dei ôh, e tơchĕng kiơ̆ kơ kon
         bơngai đĕch.”34 Yêsu krao bơngai tơpôl lơ păng lu bơngai pơhrăm păng Sư mơ̆n năm tơ Sư. Na Sư khan:
         “Dah bơngai bu wă kiơ̆ Inh, sư athei tŭk đĭ tơdrong sư kơdih păng tôi kơdih 'long
         pơglang chu lôch yua kơ wă kiơ̆ Inh. 35 Bơngai bu ưh kơ chu lôch yua kơ tơdrong Inh, bơngai noh gô lôch hoh hoh đĕch ưh kơ
         yua kiơ. Bơngai bu chu lôch yua kơ tơdrong Inh păng tơdrong 'nao 'lơ̆ng, sư 'noh gô
         arih ling-lang. 36 Mă bu mơdrŏng đei tôm mŭk tơmam tơ ala teh âu, dah sư ưh kơ arih ling-lang, lei truh
         sư lôch, ưh pă đei yua kiơ boih. 37 Mă sư mơdrŏng kư̆m ưh kơ gơh răt tơdrong arih sư ôh. 38 Ning-mônh Inh Kon Bơngai gô jur tơ ala teh âu hơdai păng lu linh jang 'lơ̆ng. Năr
         'noh kơnh 'Bă Inh gô ăn kơ Inh mơsêh mơyang 'lơ̆ng rŏ tơpă. Na bơngai bu kiơ̆ Inh
         boih, mă-lei sư kơdơ̆ mơlâu kơ lu bơngai kơnê̆ tam lui na sư kuă kơ bơtho lu sư tơdrong
         Inh, năr 'noh kơnh Inh kư̆m kuă kơ sư mơ̆n.”

91 Inh khan kơ iĕm tơpă, đei lăm lu iĕm âu mơ'nah ưh tam lôch ôh, lu sư gô 'bôh tơdrong
         'Bok Kei-Dei pơgơ̆r hăm tơdrong mơsêh mơyang Sư.Yêsu tơwir akâu Sư2 Tơdrâu năr đơ̆ng rŏng kơ năr noh, Yêsu anhăk Pêtrôs, Yakơ hăm Yôhan lu sư tŏk tơ kông
         kơjung kơdrô̆ dôm lu sư âu. Na Yêsu tơwir akâu Sư kơdih 'bơ̆t anăp lu đe pêng 'nu
         noh. 3 Ao Yêsu jing rang kok tôch tơdrong kok. 4 Đơ̆ng noh 'bôh blư kơ Môis păng Êli jur pơma dơnuh hăm Yêsu. 5 Na Pêtrôs khan kơ Yêsu: “Ơ 'Bok Thây, bơ̆n oei tơ âu hiôk dêh. Lê̆ kơ nhôn pơm kơ
         bơ̆n pêng tŏ bơsŭn; minh pôm pơm kơ Ih, minh pôm pơm kơ Môis, minh pôm pơm kơ Êli.”6 Pêtrôs sư pơma thoi noh yua kơ sư ưh pă gơh pơma thoi yơ boih kơlih kơ lu sư hli dêh.
         7 Klaih kơ noh 'bôh glĭp kơ hơmơ̆l jur gom lu sư. Păng đei nơ̆r 'Bok Kei-Dei pơma đơ̆ng
         lăm hơmơ̆l ei khan: “Sư âu Kon Inh mă 'mêm kơeng tơpă. Na iĕm ling-lang athei chu
         yom kơ Sư.”8 Lu sư kơtơ̆ng nơ̆r pơma thoi noh hloi chă hue-huo lăng ră jua ưh kơ 'bôh bu dơ̆ng
         hơdai păng Yêsu dơ̆ng, pă minh 'nu Sư đĕch oei 'bơ̆t ei.9 Klaih kơ noh lu sư jur đơ̆ng kông noh na Yêsu khă lu sư thoi âu: “Iĕm 'nĕ chă roi
         kơ đe hŏ dôm tơdrong iĕm 'bôh hei, đơ̆ng dang ei truh Inh Kon Bơngai iung arih đơ̆ng
         lôch ning-mônh.”10 Thoi noh na lu sư ôn tơdrong 'noh tơtăm lu sư kơdih. Mă-lei lu sư ưh kơ băt ôh akâu
         Yêsu gô lôch iung arih noh, na lu sư jet tơduă lu sư wă kơ băt tơdrong Yêsu khan:
         “Truh Inh Kon Bơngai iung arih đơ̆ng lôch ning-mônh.” 11 Na lu sư jet Yêsu: “Lơliơ lu thây bơtho tơdrong juăt đe Juđê khan Êli gô jur tơ teh
         hơdrol kơ 'Bok Krist?”12 Yêsu khan kơ lu sư: “Trŏ boih Êli jur tơ teh hơdrol kơ 'Bok Krist, yua kơ sư hơmet
         ming tôm tơdrong hơdrol. Na Inh kư̆m wă jet iĕm mơ̆n: Yua kơ kiơ sơ̆p hla bơar 'Bok
         Kei-Dei chih khan lê̆ hơdrol kơ Inh Kon Bơngai gô đei tơdrong pơmat-tat păng tơdrong
         đe hil areh kơ Inh? 13 Inh khan kơ iĕm tơpă, Êli truh boih păng đe pơm kơnê̆ kơ sư kiơ̆ gô mơ̆ng kơ đe wă,
         kư̆m thoi đe chih roi lê̆ hơdrol gah tơdrong sư lăm sơ̆p hla bơar 'Bok Kei-Dei sơ̆.”Yêsu pơklaih bơngai 'lơ̆p yang kơnê̆ mơ̆t14 Lăp lu sư brŏk tơ lu buăl pơhrăm păng sư wă jê̆ truh boih, na lu sư 'bôh bơngai tơpôl
         lơ akŭm tăp dăr kơ lu bơngai pơhrăm păng Sư mă oei tơ ei. Đei lu 'bok thây bơtho tơdrong
         juăt đe Juđê oei pơjah pơjăng păng lu bơngai pơhrăm păng Yêsu mă oei tơ ei. 15 Lăp lu sư 'bôh Yêsu, lu sư kơdrăt na pơm kơdâu năm tơkan tơ Yêsu kơkuh kơ Yêsu. 16 Yêsu jet lu sư: “Iĕm pơjah pơjăng tơdrong kiơ?” 17 Đei minh 'nu lăm bơngai tơpôl ei đĕch tơl wă apinh Yêsu pơklaih kon sư. Sư khan: “Ơ
         'Bok Thây, inh đei anhăk kon drŏ-nglo inh tơ Ih. Sư bơngai yang kơnê̆ mơ̆t pơm kơ
         sư kơmlo. 18 Mă tơ yơ yơ mưh yang kơnê̆ mơ̆t lăm akâu sư, yang kơnê̆ glơ̆m sư pơ̆k na sư lĕch đak
         hai djơdjih djơdjah păng tơkăp sơnĕnh kơkrit kơkrat jing arăng jơ'mro. Na inh apinh
         lu bơngai pơhrăm păng Ih pơpuh yang kơnê̆ lĕch đơ̆ng akâu sư ră lu sư ưh kơ gơh.”19 Na Yêsu khan kơ lu sư: “Ơ lu iĕm mă oei lui rơdu hơnơ̆ng, iĕm wă kơ Inh oei hơdai
         iĕm đunh dang yơ 'mơ̆i, na iĕm lui kơjăp? Iĕm wă kơ Inh gleh dang yơ 'mơ̆i na iĕm
         gơh pơklaih đe?” Na Yêsu khan kơ bơngai ei: “Năm ba kon ih tơ âu năm.”20 Na đe năm ba 'lơ̆p ei tơ Sư. Lăp yang kơnê̆ 'bôh Yêsu, yang kơnê̆ glơ̆m 'lơ̆p ei tơgrŏl
         hloi akâu sư kơdih. Đak hai sư lĕch djơdjih djơdjah. 21 Yêsu jet 'Bă sư: “Sư thoi âu tam đunh ưh?” 'Bă sư khan: “Đơ̆ng sư oei iĕ sơ̆. 22 Yang kơnê̆ ngăl glơ̆m sư tơ ŭnh, phŏ lăm đak wă pơlôch sư. Na dang ei dah Ih gơh pơklaih,
         apinh Ih mơnat kơ nhôn, tơgŭm nhôn 'biơ̆.”23 Yêsu khan kơ sư: “Dah ih đei đon lui, lei kon ih gô klaih. Bơngai bu đei đon lui,
         bơngai 'noh sư gơh pơm tôm tơdrong.”24 'Bă bơngai 'lơ̆p yang kơnê̆ mơ̆t ei pơma hloi 'bơ̆r re khan: “Inh lui mơ̆n mă-lei
         oei rơdu. Apinh Ih pơm ăn kơ inh lui mă kơjăp.”25 Yêsu 'bôh đe tơpôl rĭ rai jê̆ Sư na Sư wă jah keh tơdrong 'noh. Na Sư pơpuh hloi yang
         kơnê̆ ei khan: “Ơ yang kơnê̆ ngăl pơm kơ đe kơmlo păng klĭk, Inh pơpuh e lĕch jăk
         đơ̆ng sư âu, 'nĕ pă mơ̆t oei lăm akâu sư dơ̆ng.”26 Yang kơnê̆ hmoi pơret pơm kơ sư pơtơ̆l, na lĕch jăk hloi đơ̆ng akâu bơngai 'lơ̆p ei.
         Na bơngai 'lơ̆p ei đe lăng sư nhen lôch na đĭ-đăng kơ đe khan: “'Noh sư lôch boih.”27 Klaih kơ noh Yêsu rôp ti sư dui tơiung sư, na sư iung hloi.28 Klaih kơ noh Yêsu mơ̆t tơ hnam, na lu bơngai pơhrăm păng Sư jet Sư kơdrô̆: “Yua kơ
         kiơ nhôn ưh kơ gơh pơpuh yang kơnê̆?” 29 Yêsu khan kơ lu sư: “Yang kơnê̆ thoi âu, dah bơ̆n ưh kơ krao khan kơ Kră Yang 'Bok
         Kei-Dei hơdrol, mă bơ̆n pơpuh lap đĕch, sư ưh kơ chu kơdâu ôh.”Yêsu roi dơ̆ng gah tơdrong Sư wă lôch30 Lu sư yak đơ̆ng anih 'noh năm mơ̆t tơ dêh Galilê yak yoh hloi yua kơ Yêsu kuă ăn đe
         băt, 31 kơlih kơ Sư bơtho lu bơngai pơhrăm păng Sư khan: “Đe gô rôp pơjao Inh Kon Bơngai tơ
         ti kon bơngai tơ ala teh âu. Lu đe ei boih pơlôch Inh. Lăp đe pơlôch Inh boih, kơtĕch
         pêng năr đơ̆ng rŏng Inh iung arih dơ̆ng.”32 Mă-lei lu sư ưh kơ hlôh ôh Yêsu pơma thoi noh păng ưh kơ pơ̆n jet Sư tăm.Bu pơm tih kơ bơ̆n?33 Lăp lu sư truh tơ Pơlei Kapernum boih, kơplah Yêsu oei lăm hnam, Sư jet lu bơngai
         pơhrăm păng Sư: “Iĕm pơma pơjah pơjăng băl tơdrong kiơ kơplah bơ̆n oei năm rok trong
         hei?”34 Lu sư thĕng ưh kơ pơ̆n roi kơ Sư, yua kơ kơplah rok trong hei lu sư pơma pơjah pơjăng
         dih băl tơpă, lu sư wă kơ băt bu pơm tih 'biơ̆ kơ tơduă lu sư. 35 Yêsu tơoei păng krao mơjĭt-'bar 'nu bơngai pơhrăm păng Sư. Na Sư khan: “Dah bu wă
         pơm yŏng pơgơ̆r lu iĕm, bơngai 'noh athei pơm thoi lĕ đĭch đam kơ đĭ-đăng kơ iĕm.”36 Na Yêsu năm dui iŏk minh 'nu bơngai 'lơ̆p, ăn kơ sư oei tŏk-bŏk lu sư. Yêsu pôk bơngai
         'lơ̆p 'noh na khan kơ bơngai pơhrăm păng Sư: 37 “Dah bu sơng iŏk bơngai 'lơ̆p âu yua kơ bơngai 'lơ̆p âu lui kơ Inh, sư 'noh dang sơng
         iŏk Inh. Sư 'noh ưh kơ sĭ sơng iŏk Inh đĕch ôh, sư 'noh dang sơng iŏk 'Bok Kei-Dei
         mă wơh Inh mơ̆n.”Bơngai bu huay ayăt kơ bơ̆n bơngai 'noh kiơ̆ đon bơ̆n38 Na Yôhan khan kơ Yêsu: “Ơ 'Bok Thây, nhôn 'bôh minh 'nu bơngai gơnang kơ anăn Ih wă
         pơpuh yang kơnê̆ đơ̆ng đe na nhôn khă sư yua kơ sư ưh kơ jang hơdai bơ̆n.” 39 Mă-lei Yêsu khan: “'Nĕ pă khă sư, yua kơ bơngai mă gơnang kơ Inh tơgŭm sư pơm tơdrong
         mơsêh mơyang, kơplah noh sư ưh kơ bâu roi Inh ôh. 40 Bơngai bu huay kơ ayăt kơ bơ̆n, bơngai 'noh kiơ̆ đon bơ̆n. 41 Inh khan kơ iĕm tơpă, bơngai bu hơlăng kơ iĕm, asong iĕm minh kơchŏk đak nhă yua kơ
         iĕm kiơ̆ Inh 'Bok Krist, bơngai 'noh 'Bok Kei-Dei gô apah sư tơpă.Gah tơdrong pơhlŭ pơm yoch42 “Bơngai bu pơtuah bơngai 'lơ̆p mă lui kơ Inh thoi âu boih, pơtih gia đe dah chô̆ ako
         sư tơ tơpăl tơmo tih sơ̆, hơtat lê̆ sư tơ klŏng đak dơsĭ, lei sư hiôk 'biơ̆ yua kơ
         sư huay kơ gơh pơtuah lu hơ'lơ̆p dang ei.43 “Dah minh pah ti iĕm pơm kơ iĕm yoch, chơ̆ng lê̆ minh pah ti iĕm 'noh, na oei pă minh
         pah 'noh iĕm gơh mơ̆t oei păng 'Bok Kei-Dei. 'Noh 'lơ̆ng hloh kơ iĕm oei tôm 'bar
         pah ti ră, mă-lei wă huŏng lăm dơnâu ŭnh mă ưh kơ layơ păt. 44 Lăm dơnâu ŭnh ei boih đei hrai mă ưh kơ lôch wă sa lu bơngai mă huŏng lăm dơnâu ŭnh
         ei; păng ŭnh ei ưh kơ layơ păt hơngăm.45 Dah minh pah jơ̆ng iĕm pơm kơ iĕm yoch, chơ̆ng lê̆ minh pah jơ̆ng iĕm 'noh, na oei
         pă minh pah 'noh iĕm gơh mơ̆t oei păng 'Bok Kei-Dei. 'Noh 'lơ̆ng hloh kơ iĕm oei tôm
         'bar pah jơ̆ng ră mă-lei wă huŏng lăm dơnâu ŭnh. 46 Lăm dơnâu ŭnh ei đei hrai mă ưh kơ lôch wă sa lu bơngai mă huŏng lăm dơnâu ŭnh ei;
         păng ŭnh ei ưh kơ layơ păt hơngăm. 47 Dah minh pah măt iĕm pơm kơ iĕm yoch, kuek hŭt minh pah măt iĕm 'noh, na oei pă minh
         pah 'noh iĕm gơh mơ̆t oei lăm dêh char 'Bok Kei-Dei. 'Noh 'lơ̆ng hloh kơ iĕm oei tôm
         'bar pah măt, mă-lei wă huŏng lăm dơnâu ŭnh. 48 Lăm dơnâu ŭnh ei boih đei hrai mă ưh kơ lôch wă sa lu bơngai mă huŏng lăm dơnâu ŭnh
         ei; păng ŭnh ei ưh kơ layơ păt hơngăm.49 “Đĭ rim 'nu kon bơngai gô đei tơdrong gleh pơmat-tat.50 “'Boh tah kơ tơmam sa bơ̆n 'băt 'lơ̆ng păng săt ling-lang. Mă-lei dah 'boh jing sap
         bơ̆n ưh kơ đei kiơ wă pơm kơ 'boh 'băt dơ̆ng. Bơ̆n băt kơ 'boh tah kơ tơmam sa bơ̆n
         'băt 'lơ̆ng, na iĕm athei pơm jơhngơ̆m đon dim hiôk hơiă dih băl ling-lang kư̆m thoi
         tơmam sa tah 'boh oei săt khŏm khŏm.”Yêsu bơtho gah tơdrong achăng akăn

101 Yêsu năm đơ̆ng Pơlei Kapernum ei mơ̆t brih lăm dêh Juđê păng hơloh năm hloi tơ dêh
         pah to krong Jôrđăn. Tơ ei đei lơ bơngai năm akŭm tơ Sư dơ̆ng, na Sư bơtho đe kư̆m
         thoi krô hmă. 2 Đei bơngai Pharisi năm jet pơlong Sư wă kơ Sư pơma ưh kơ trŏ tơdrong juăt. Lu sư jet
         thoi âu: “Kiơ̆ tơdrong juăt bơ̆n hăm gơh achăng akăn?”3 Na Yêsu khan: “Môis pơkă kơ iĕm sơ̆ liơ?”4 “Môis pơkă kơ nhôn sơ̆ athei drŏ-nglo bơ̆n pơm hla bơar mă trŏ na gơh achăng akăn
         sư.”5 Na Yêsu khan kơ lu sư: “'Noh yua kơ yă 'bok iĕm sơ̆ arăng kơ̆l na Môis pơkă kơ iĕm
         thoi noh. 6 Blŭng-a sơ̆, ‘'Bok Kei-Dei pơjing minh 'nu drŏ-nglo, minh 'nu drŏ-kăn.’ 7 ‘Yua kơ thoi noh na bơngai drŏ-nglo drŏ-kăn tơklah đơ̆ng mĕ 'bă sư kơdih na oei hơdai.
         8 Na bre sư jing minh sĕch, minh akar.’ Bre sư ưh pă thoi 'bar 'nu bơngai boih, bre
         sư thoi minh 'nu bơngai đĕch. 9 Yua thoi noh na kon bơngai bơ̆n ưh kơ gơh achăng lê̆ akăn sư ôh, yua kơ 'Bok Kei-Dei
         pơgơ̆p bre sư jing klo kăn boih.”10 Lăp lu sư brŏk tơ hnam lu bơngai pơhrăm păng Sư jet Sư tơdrong 'noh dơ̆ng. 11 Na Yêsu khan kơ lu sư: “Bơngai bu mă achăng lê̆ akăn sư na iŏk akăn plơ̆ng, drŏ-nglo
         'noh yoch boih yua kơ sư dang kơđang kơ̆l ako 'brơh kơ akăn sư. 12 Dah drŏ-kăn achăng lê̆ klo sư, na iŏk klo plơ̆ng, drŏ-kăn 'noh kư̆m yoch mơ̆n yua
         kơ sư dang kơđang kơ̆l ako 'brơh kơ klo sư.”Yêsu krao khan kơ lu hơ'lơ̆p13 Đe anhăk ba lu hơ'lơ̆p tơ Yêsu wă kơ Sư pel kơ̆l krao khan kơ 'Bok Kei-Dei apinh Sư
         wei-lăng lu sư. Mă-lei lu bơngai pơhrăm păng Sư khă kuă ăn năm tơ Sư. 14 Lăp Yêsu 'bôh lu bơngai pơhrăm păng Sư pơm thoi noh, Sư hil păng khan: “Lê̆ lu hơ'lơ̆p
         năm tơ Inh, 'nĕ pă khă lu sư, yua kơ bơngai bu lui thoi lu hơ'lơ̆p âu lui, bơngai
         'noh 'Bok Kei-Dei pơgơ̆r wei-lăng sư ling-lang. 15 Inh khan kơ iĕm tơpă, bơngai bu ưh kơ wă lui thoi lu hơ'lơ̆p lui, bơngai 'noh 'Bok
         Kei-Dei ưh kơ pơgơ̆r sư ôh.” 16 Yêsu pôk lu hơ'lơ̆p noh, pel kơ̆l, na krao khan kơ 'Bok Kei-Dei wei-lăng lu sư.Bơngai mơdrŏng wă kơ arih ling-lang17 Lăp Yêsu wă yak đơ̆ng ei Sư tơ'bơ̆p minh 'nu bơngai kơdâu tơkan năm tơ Sư, sơtơ̆p
         kŭl-tăng 'bơ̆t anăp Sư păng jet Sư thoi âu: “Ơ 'Bok Thây, Ih 'lơ̆ng tơpăt; inh pơm
         thoi yơ wă kơ oei hơdai hăm 'Bok Kei-Dei na arih ling-lang?”18 Yêsu khan kơ sư: “Yua kơ kiơ ih khan Inh bơngai 'lơ̆ng tơpăt? Kon bơngai ưh kơ đei
         bu 'lơ̆ng tơpăt ôh, pôm Kră Yang 'Bok Kei-Dei đĕch 'lơ̆ng tơpăt. 19 Ih băt boih tơdrong 'Bok Kei-Dei pơkă sơ̆: ‘'Nĕ pơlôch bơngai, 'nĕ pơm pơyô kư̆ kă,
         'nĕ chă tơtông tơmam đe, 'nĕ pơma hơlĕnh, 'nĕ pơgâm sa mŭk tơmam đe, bơ̆n athei lui
         yom kơ mĕ 'bă.’ ”20 Na 'bok mơdrŏng ei khan: “Ơ 'Bok Thây, dôm tơdrong 'noh inh huay ră mă đơ̆ng inh oei
         iĕ sơ̆ khơ̆ dang ei.”21 Yêsu lăng 'bok mơdrŏng noh, Sư 'mêm tơpă na Sư khan thoi âu: “Ih răk ưh kơ tôm oei
         pă minh tơdrong. Ih athei tĕch đĭ mŭk tơmam ih chă asong kơ lu bơngai dơnuh hin na
         kiơ̆ hloi Inh. Thoi noh na ih gô đei mŭk tơmam tơ kơpal plĕnh ti ning-mônh.”22 Yêsu pơma thoi noh, na 'bok mơdrŏng ei sơ'nhoi. Sư sơ'ngon dêh kơlih kơ sư đei mŭk
         tơmam lơ tơpă, na sư brŏk hloi.23 Yêsu hue lăng lu bơngai pơhrăm păng Sư na khan: “Lu bơngai mơdrŏng wă mơ̆t tơ dêh
         char 'Bok Kei-Dei pơgơ̆r anat dêh.”24 Lu bơngai pơhrăm păng Sư sơleng kơ đon ưh kơ hlôh tơdrong Sư pơma âu. Mă-lei Yêsu
         khan dơ̆ng kơ lu sư: “Ơ lu kon Inh, anat dêh mơ̆t tơ dêh char 'Bok Kei-Dei. 25 Aseh lăk-đa mơ̆t bơlôh jrŭm 'bônh 'biơ̆ kơ bơngai mơdrŏng wă mơ̆t tơ dêh char 'Bok
         Kei-Dei.”26 Lu sư mơ̆ng rai sơleng kơ đon na jet Yêsu: “Lei bu gơh mơ̆t tơ dêh char 'Bok Kei-Dei
         lĕ?”27 Yêsu lăng lu sư păng khan: “Kon bơngai ưh kơ gơh mơ̆t kơdih tơ dêh char 'Bok Kei-Dei
         ôh, dah 'Bok Kei-Dei ưh kơ pơklaih yoch sư. 'Bok Kei-Dei pơklaih yoch sư na sư gơh
         mơ̆t yua kơ 'Bok Kei-Dei gơh pơm tôm tơdrong.”28 Na Pêtrôs khan kơ Sư: “Bĭ lu nhôn mă achăng lê̆ tôm tơdrong yua kơ kiơ̆ Ih boih lơliơ?”29 Yêsu khan: “Inh khan kơ iĕm tơpă, bơngai bu achăng lê̆ hnam sư, 'nhŏng oh sư, mĕ 'bă
         sư, kon sư, mir 'ba sư, yua kơ sư wă jang tơdrong Inh păng ră roi tơdrong 'nao 'lơ̆ng
         kơ đe, 30 bơngai 'noh dang ei 'Bok Kei-Dei tơgŭm sư hloh loi kơ sư tam mă lui sơ̆, mă hnam,
         mă 'nhŏng oh, mă mĕ 'bă, mă kon, mă mir 'ba, sư gô đei lơ hloh kơ sơ̆ tơpă. Sư kư̆m
         đei tơdrong anat anot yua kơ jang tơdrong Inh kơplah dang ei mơ̆n. Mă-lei ning-mônh
         sư gô arih ling-lang ưh kơ đei layơ tôch. 31 Kư̆m đei lơ bơngai pơm tih dang ei, ning-mônh sư jing iĕ. Kư̆m đei lơ bơngai jang
         tơdrong iĕ dang ei, ning-mônh gô jang tơdrong tih.”Yêsu roi dơ̆ng gah tơdrong Sư wă lôch32 Lu sư oei yak rok trong năm tơ Pơlei Jêrusalem. Yêsu yak hơdrol kơ đe. Lu bơngai pơhrăm
         păng Sư mah prưn kơ jơhngơ̆m păng lu bơngai nai kư̆m hli mơ̆n. Yêsu anhăk lu mơjĭt-'bar
         'nu bơngai pơhrăm păng Sư weh ataih 'biơ̆ kơ đe thoi ki dơ̆ng. Na Sư roi tôm tơdrong
         pơmat Sư gô tơ'bơ̆p. 33 Sư khan: “Iĕm mơ̆ng bĕ. Bơ̆n năm tơ Pơlei Jêrusalem. Tơ ei kơnh đe wă rôp Inh Kon
         Bơngai, jao kơ lu 'bok soi tih păng lu thây bơtho tơdrong juăt đe Juđê. Lu sư gô sek
         tơlang tơdrong Inh, jao Inh kơ lu bơngai dêh đe pơlôch. 34 Lu dêh đe ei gô hiĕk achơ̆ kơ Inh, kơsoh pơ'brơh kơ Inh đak hai păng teh tach pơjĭ
         Inh, klaih kơ noh pơlôch hloi. Mă-lei kơtĕch pêng năr đơ̆ng rŏng Inh gô iung arih
         dơ̆ng.”Yakơ păng Yôhan 'maih pơm tih ning-mônh35 Yakơ păng Yôhan, bre kon Sêbêđê, bre sư năm jê̆ 'bơ̆t Yêsu na khan kơ Sư: “Ơ 'Bok
         Thây, nhi wă kơ Ih ăn kơ nhi tơdrong nhi apinh.”36 Na Yêsu khan kơ bre sư: “Biĕm wă kơ Inh ăn tơdrong kiơ?”37 Bre sư khan: “Apinh Ih ăn kơ nhi ngôi minh 'nu gah 'ma, minh 'nu gah 'ngiĕo Ih kơplah
         Ih pơm Pơtao nhôn.”38 Na Yêsu khan kơ bre sư: “Liơ biĕm ưh kơ pơwao tơdrong biĕm apinh noh? Biĕm hăm kĕ
         iŏk tơdrong anat thoi Inh gô iŏk? Biĕm hăm kĕ chu lôch thoi Inh gô chu?”39 Bre sư khan: “Nhi chu kĕ.” Yêsu khan dơ̆ng kơ bre sư: “Biĕm gô iŏk tơdrong anat thoi
         Inh wă iŏk. Biĕm gô chu lôch thoi Inh gô chu lôch mơ̆n.” 40 Mă-lei tơdrong pơm tih oei gah 'ma gah 'ngiĕo kơ Inh noh, ưh kơ trŏ kơ Inh ăn ôh,
         tơdrong noh gô mơ̆ng kơ 'Bă Inh đĕch băt.41 Na lu mơjĭt 'nu lu bôl sư kơtơ̆ng bre sư pơma thoi noh, lu sư hil kơ bre Yakơ hăm
         Yôhan. 42 Thoi noh na Yêsu krao akŭm pơđĭ lu sư păng khan: “Iĕm băt mơ̆n teh đak đe, lu bơngai
         mă pơm 'bok pơgơ̆r, sư chă wơh pơgŏ lu bơngai sư wei. Lu pơm 'bok tih chă pơjuă pơđep
         đe. 43 Mă-lei iĕm 'nĕ kơ rok lu 'bok pơgơ̆r noh hŏ. Bơngai bu 'maih pơm 'bok tih lăm lu iĕm,
         bơngai 'noh athei pơm thoi lĕ đĭch đam iĕm. 44 Dah bơngai bu lăm lu iĕm 'maih pơm yŏng pơgơ̆r lu iĕm, bơngai 'noh athei pơm thoi
         lĕ đĭch đam đĭ-đăng kơ lu iĕm. 45 Kư̆m thoi Inh Kon Bơngai mơ̆n, Inh jur tơ ala teh âu ưh kơ sĭ Inh wă chă pơgŏ pơđep
         đe awih awăn kơ Inh ôh; Inh wă kơ tơ'ngla Inh kơdih awih awăn kơ đe păng Inh wă kơ
         tơ'ngla Inh kơdih lôch tang huai iŏk lơ bơngai.”Yêsu pơklaih măt 'Bartimê46 Lu sư truh tơ Pơlei Jêrikô. Yêsu păng lu bơngai pơhrăm păng Sư yak đơ̆ng pơlei 'noh
         hơdai hăm đe tơpôl lơ. Tơ anăp lu sư đei minh 'nu bơngai măt tol. Sư arih kơ chă apinh
         sa tơmam đe. Anăn sư 'Bartimê, kon Timê. Sư oei ngôi 'bơ̆t cheng trong. 47 Lăp sư kơtơ̆ng đe khan Yêsu đơ̆ng Pơlei Nasaret wă yak trong sư na sư krao 'bơ̆r re
         khan: “Ơ Yêsu, ơ 'Bok Krist Kon Sâu pơtao Đawit, apinh Ih mơnat kơ inh 'biơ̆ bĕ.”48 Đei lơ bơngai khă sư 'nĕ pă krao, mă-lei sư rai krao 'bơ̆r re: “Ơ Kon Sâu pơtao Đawit,
         apinh Ih mơnat kơ inh 'biơ̆ bĕ.”49 Na Yêsu dơ̆ng păng khan: “Krao sư tơ âu.” Đe năm krao bơngai măt tol ei khan: “Ih
         'nĕ pă sơ'ngon. Iung bĕ, Yêsu krao ih tơ to.”50 Bơngai tol ei plôh lê̆ ao tơnŏ sư gruih iung năm tơ Yêsu. 51 Yêsu khan kơ sư: “Ih wă kơ Inh pơm kiơ?” Bơngai măt tol ei khan: “Ơ 'Bok Thây, inh
         wă kơ Ih pơklaih măt inh gơh 'bôh hơdah.”52 Yêsu khan kơ sư dơ̆ng: “Yak kơ ih bĕ, yua kơ ih lui na măt ih klaih.” 'Bơ̆t ei măt
         sư 'bôh hơdah na sư kiơ̆ hloi Yêsu.Yêsu mơ̆t tơ Pơlei Jêrusalem

111 Lu sư wă jê̆ truh tơ Pơlei Jêrusalem boih, truh 'bơ̆t Pơlei Betphagê păng Pơlei Bethani
         kơpal kông Ôliwơ. 'Bơ̆t ei Yêsu wơh 'bar 'nu bơngai pơhrăm păng Sư khan: 2 “Biĕm mơ̆t tơ pơlei tơpăt anăp biĕm to. Lăp biĕm truh tơ noh biĕm 'bôh minh pôm aseh
         iĕ đe chô̆ 'bơ̆t noh. Aseh iĕ noh ưh tam đei bu hao ôh đơ̆ng sơ̆. Biĕm yaih dui anhăk
         aseh iĕ noh tơ âu. 3 Dah đe khan: ‘Biĕm iŏk pơm kiơ?’ Biĕm khan kơ sư thoi âu: ‘Kră Yang wă yua 'biơ̆,
         kơnh Sư tơwih tơ âu dơ̆ng.’ ” 4 Bre sư năm tơ ei, lăp truh na 'bôh tơpă aseh iĕ dăm noh, oei chô̆ 'bơ̆t 'măng hnam.
         Aseh iĕ noh dơ̆ng 'bơ̆t trong na bre sư yaih iŏk. 5 Đei 'bar pêng 'nu bơngai oei kiơ̆ ei na khan kơ bre sư: “Biĕm iŏk pơm kiơ kơ aseh
         iĕ noh?”6 Bre sư khan kơ lu đe ei thoi Yêsu pơkă kơ bre sư hei. Na lu tơmoi ei ăn kơ bre sư
         iŏk. 7 Bre sư dui anhăk aseh iĕ noh tơ Yêsu. Lu bơngai pơhrăm păng Sư lơ̆k ao lu sư kơdih
         kơpal rŏng aseh iĕ ei, na Yêsu hao. 8 Đei lơ bơngai nai lơ̆k ao lu sư kơdih kiơ̆ trong wă kơ 'lơ̆ng rŏ. Đei lu mơ'nah koh
         hơmŭl 'long đơ̆ng jih mir lơ̆k săp kơpal trong mơ̆n. 9 Lu bơngai mă yak hơdrol kơ Yêsu păng lu bơngai yak đơ̆ng rŏng kơ Sư chhôk na pơma
         re 'bơ̆r khan:“Hôsana, bơnê kơ 'Bok Kei-Dei.Bơnê kơ Yêsu truh tơ âu yua kơ Kră Yang wơh.10 Bơnê kơ Yêsu truh tơ âu Sư wă pơgơ̆r thoi 'bok bơ̆n Đawit sơ̆,păng bơnê kơ 'Bok Kei-Dei kơpal plĕnh ti.”11 Yêsu mơ̆t lăm Pơlei Jêrusalem boih, na Sư mơ̆t tơ lăm hnam akŭm 'Bok Kei-Dei tơm.
         Sư chă lăng lăm hnam akŭm ei jơ̆p boih, na Sư păng lu bơngai pơhrăm păng Sư wih tơ
         Pơlei Bethani kơlih kơ 'năr kơsơ̆ boih.Yêsu sơkat kơ 'long hơra lôch12 Lăp pơgê dơning dơ̆ng lu sư yak đơ̆ng Pơlei Bethani năm tơ Pơlei Jêrusalem na Yêsu
         pơngot. 13 Sư tơmang 'bôh minh tơnơm 'long hơra đơ̆ng ataih đei hla. Na Sư năm lăng 'long hơra
         noh ngêh kơ đei plei tă kơ ưh, 'bôh pôm hla hoh kơlih kơ tam mă trŏ bơyan hơra plei.
         14 Na Yêsu sơkat kơ tơnơm 'long hơra 'noh khan: “Đơ̆ng âu tơ anăp e 'nĕ pă plei dơ̆ng.
         Lu bơngai pơhrăm păng Sư kơtơ̆ng mơ̆n sư sơkat kơ 'long hơra.”Yêsu pơpuh đe mơdro lăm hnam akŭm 'Bok Kei-Dei tơm15 Lu sư truh tơ Pơlei Jêrusalem. Na Yêsu mơ̆t dơ̆ng tơ hnam akŭm 'Bok Kei-Dei tơm. Sư
         pơpuh đe mơdro lăm hnam 'noh. Sư tơlơ̆ tơpơ̆k lu gơ'bang lu đe tơplih băl jên. Lu
         tang-dŏ lu đe mă tĕch sem kơtơp Sư tơlơ̆ tơpơ̆k đĭ-đăng. 16 Păng Sư kư̆m khă đe ưh kơ ăn chĕp mă tơmam kiơ kiơ brih nhah rok trong cham hnam akŭm
         ei. 17 Na Sư bơtho khan kơ lu bơngai ei thoi âu: “Đe chih roi nơ̆r 'Bok Kei-Dei lăm sơ̆p
         hla bơar Sư thoi âu: ‘Hnam akŭm kơkuh kơ Inh wă lê̆ kơ đĭ-đăng bơngai jơ̆p kơ teh
         đak akŭm krao khan lăm noh.’ Mă-lei iĕm mơdro lăm noh, pơgŏ athei đe răt kăp jên,
         iĕm pơm kơ hnam akŭm âu thoi lĕ kơ anih hnam đe tơtông klĕ.”18 Lu 'bok soi tih păng lu 'bok thây bơtho tơdrong juăt đe Juđê kơtơ̆ng tơdrong 'noh,
         na lu sư chă tơdrong wă rôp pơlôch Sư. Lu sư hli kơ Yêsu kơlih kơ đĭ-đăng bơngai 'maih
         mơ̆ng tơdrong Sư bơtho, yua kơ lu sư mơ̆ng hlĭch tơpă.19 'Năr kơsơ̆ boih na lu đe Yêsu lĕch đơ̆ng Pơlei Jêrusalem.'Long hơra păng tơdrong lui bơ̆n20 Lăp pơgê năr đơ̆ng rŏng dơ̆ng lu sư yak rok trong lu sư krô đêl năm tơ Pơlei Jêrusalem,
         lu sư 'bôh tơm 'long hơra đĭ kro boih. 21 Na Pêtrôs 'blŏk kơ tơdrong 'noh na sư khan kơ Yêsu: “Ơ 'Bok Thây, Ih lăng tơm 'long
         hơra đêl Ih sơkat brei kro lôch boih.”22 Yêsu khan kơ lu sư: “Kơlih kơ thoi noh na bơ̆n athei lui kơ 'Bok Kei-Dei mă kơjăp.
         23 Inh roi kơ iĕm tơpăt, dah bơ̆n wă sơkat kơ kông âu gơh mơ̆n. Bơ̆n khan thoi âu: ‘Weh
         bĕ e, hiŏng kơtah kơdih tơ đak dơsĭ to.’ Dah bơ̆n lui kơ kông âu gô hiŏng kơtah kơdih
         tơpă 'nĕ kơ ngĭl ngŭl, lei bơ̆n gô 'bôh tơpă. 24 Kơlih kơ thoi noh na Inh khan kơ iĕm, mă tơdrong kiơ kiơ iĕm krao khan apinh 'Bok
         Kei-Dei dah iĕm lui tơpă kơ Sư gô ăn tơdrong iĕm apinh 'noh, lei iĕm gô đei tơpă.
         25 Kơplah iĕm krao khan, iĕm 'nĕ kơ jô̆ yo mă iĕm đei tơdrong ơh păng bu bu ră, na mă
         'Bă tơm bơ̆n kơpal plĕnh ti huay kơ jô̆ yo tôm tơdrong yoch iĕm. 26 Dah iĕm oei jô̆ yo kơ đe pơm yoch kơ iĕm, lei 'Bă tơm bơ̆n kơpal plĕnh ti kư̆m jô̆
         yo kơ tơdrong yoch iĕm mơ̆n.”Bu ăn kơ Yêsu pơpuh đe mơdro đơ̆ng hnam akŭm?27 Lăp lu sư truh tơ Pơlei Jêrusalem, Yêsu chă nơnăm lăm hnam akŭm tơm, na lu 'bok soi
         tih, lu thây bơtho tơdrong juăt đe Juđê, hăm lu kră sek tơlang năm tơ Sư. 28 Lu sư jet Yêsu: “Bu ăn kơ Ih pơpuh đe mơdro đơ̆ng hnam akŭm âu păng chă bơtho đe lăm
         hnam akŭm âu mơ̆n?”29 Yêsu khan kơ lu sư: “Lei Inh kư̆m wă jet iĕm minh tơdrong mơ̆n. Dah iĕm tơl Inh, lei
         Inh kư̆m tơl tơwih kơ iĕm băt bu ăn kơ Inh pơpuh đe păng bơtho đe tơ lăm hnam akŭm.
         30 Bĭ tơdrong Yôhan pơm kơ đe 'batem noh sơ̆ đơ̆ng bu ăn, đơ̆ng 'Bok Kei-Dei dah đơ̆ng
         kon bơngai? Iĕm tơl lăng Inh wăi.”31 Lu sư pơđâu băl khan: “Bơ̆n wă khan kơ Sư thoi yơ? Dah bơ̆n khan đơ̆ng 'Bok Kei-Dei
         lei Sư khan: ‘Iĕm kuă kơ kiơ lui kơ Yôhan bơtho?’ 32 Na dang ei bơ̆n hăm wă khan đơ̆ng kon bơngai?”Mă-lei lu sư kư̆m ưh kơ wă khan đơ̆ng kon bơngai mơ̆n yua kơ lu sư hli kơ kon pơlei
         pơla, yua kơ đĭ-đăng lu kon pơlei pơla lu sư khan băt kơ Yôhan bơngai pơtruh nơ̆r
         'Bok Kei-Dei. 33 Thoi noh na lu sư khan: “Nhôn ưh kơ băt ôh.” Na Yêsu khan kơ lu sư: “Lei Inh kư̆m
         ưh kơ roi ăn kơ iĕm bu ăn kơ Inh pơpuh đe păng bơtho đe tơ lăm hnam akŭm âu mơ̆n.”Kră bơngai Juđê wă pơlôch Yêsu thoi bơngai jang mơng mir 'long hơmu pơlôch kon tơ'ngla
         mir

121 'Blă kơ noh Yêsu bơtho pơtih gia kơ lu sư thoi âu: “Đei minh 'nu bơngai pơm mir wă
         pơtăm 'long hơmu. Sư war dur tăp dăr boih, lăm mir noh sư pơm minh pôm tơpăl tơmo
         wă peh plei hơmu chơpĕt iŏk đak sư. Păng sư pơm minh pôm hnam tông wă gak plei hơmu.
         Sư pơm tôm tơdrong noh boih na sư ăn kơ đe jang mơng, tơ'ngla sư năm oei tơ dêh nai.
         2 Lăp trŏ kơ bơyan plei hơmu đum boih, na sư wơh minh 'nu đĭch sư năm tơ lu bơngai jang
         mơng mir hơmu noh wă chĕng iŏk minh pah mir hơmu. 3 Mă-lei lu bơngai jang mơng mir hơmu noh rôp tôn teh tơbrŏk sư hoh hoh đĕch. 4 Na 'bok tơ'ngla mir noh wơh dơ̆ng minh 'nu đĭch sư, mă-lei lu bơngai jang mơng mir
         hơmu noh pơma kơnê̆ kơ sư, tôn teh kơ̆l sư. 5 'Bok tơ'ngla mir hơmu noh wơh dơ̆ng minh 'nu. Lu bơngai jang mơng ei pơlôch hloi.
         'Bok tơ'ngla mir noh sư kư̆m wơh lơ dơ̆ng ră, mă-lei mơ'nah lu sư teh pơjĭ, mơ'nah
         lu sư pơlôch. 6 'Bok tơ'ngla mir hơmu noh sư oei đei pă minh 'nu bơngai, kon pôm sư 'mêm kơdih ră.
         Tơpo hơtuch sư wơh kon sư năm tơ lu đe ei. Sư chă pơma khan: ‘Lu đe noh gô chu yom
         kơ kon inh thâu.’ 7 Mă-lei lu bơngai jang mơng mir hơmu noh pơđâu dih băl khan: ‘Bơngai 'noh boih kon
         'bok tơ'ngla mir âu, na dang ei bĕ bơ̆n pơlôch sư na mă mir âu jing mir bơ̆n.’ 8 Lu sư rôp hloi kon 'bok tơ'ngla mir ei, pơlôch hŭt akâu sư tơ jih mir.9 “Thoi noh boih na 'bok tơ'ngla mir gô pơm kiơ kơ lu bơngai noh? Sư gô năm pơlôch pơđĭ
         lu bơngai noh, na sư pơjao ăn kơ lu bơngai nai jang dơ̆ng. 10 Mă tơdrong 'noh kư̆m thoi iĕm đŏk boih đe chih lăm sơ̆p hla bơar tơdrong 'Bok Kei-Dei
         thoi âu:‘Tơmo lu bơngai man hnam tŭk boih,tơmo noh 'Bok Kei-Dei lăng gĭt tơpă man pơklop sư 'bơ̆t mum hnam.11 Sư pơm thoi noh trŏ tơpă mă măt bơ̆n lăng kư̆m 'lơ̆ng mơ̆n.’ ”12 Na lu 'bok soi tih, lu thây bơtho tơdrong juăt đe Juđê, hăm lu đe kră sek tơlang chă
         tơdrong wă rôp hloi Yêsu yua kơ lu sư băt dôm tơdrong Yêsu pơma pơjuang noh hei trŏ
         hloi kơ lu sư tơpă. Mă-lei lu sư hli kơ lu kon pơlei pơla 'bơ̆t ei, na lu sư weh đơ̆ng
         Yêsu 'noh năm tơ nai.Tơdrong ăn jên thuê̆13 Lu sư athei 'bar pêng 'nu bơngai khŭl Pharisi păng 'bar pêng 'nu bơngai khŭl pơtao
         Hêrôt năm tơ Yêsu wă chă tơdrong gơh rôp Sư dah Sư pơma khă gah tơdrong ăn jên thuê̆.14 Lu sư roi kơ Yêsu: “Ơ 'Bok Thây, nhôn băt kơ Ih bơngai tơpăt, Ih ưh kơ hli kơ bu ôh.
         Ih lăng lu bơngai pơm tih, lu bơngai iĕ lei-lăi ngăl păng bơtho tơdrong 'Bok Kei-Dei
         tơpăt ling-lang. Na nhôn apinh Ih khan kơ nhôn, kiơ̆ kơ tơdrong juăt bơ̆n bơngai Juđê,
         bơ̆n hăm gơh ăn jên thuê̆ kơ Sêsar pơtao đe Rôm dah ưh?” 15 Bơ̆n wă chu ăn dah ưh? Lu sư pơma thoi noh, Yêsu băt kơ lu sư wă plơ̆ plĕch kơ Sư
         na Sư khan kơ lu sư: “Yua kơ kiơ iĕm wă jet pơlong lăng Inh? Iĕm ăn kơ Inh minh hlak
         jên iĕm tơ âu wă kơ Inh lăng.”16 Lu sư ăn kơ Sư lăng minh hlak jên na Yêsu khan kơ lu sư: “Rup bu âu? Anăn bu âu?”
         Lu sư khan: “'Noh rup Sêsar păng anăn Sêsar mơ̆n.”17 Thoi noh na Yêsu khan: “Jên âu rup Sêsar tơpă, na bơ̆n athei thuê̆ kơ sư yua kơ sư
         pơgơ̆r. Tơmam 'Bok Kei-Dei bơ̆n athei pơyơ̆r kơ 'Bok Kei-Dei yua kơ Sư tơgŭm ăn kơ
         bơ̆n.” Lu sư mơ̆ng Yêsu tơl lu sư trŏ tơpă.Tơdrong kon bơngai iung arih18 Lu bơngai Juđê mơ'nah lui kơ 'Bok Kei-Dei kiơ̆ kơ tơdrong Sađusê. Lu sư khan kon bơngai
         lôch ưh kơ iung arih dơ̆ng ôh. Lu sư mơ'nah năm pơjah pơjăng păng Yêsu na lu sư jet
         Yêsu thoi âu:19 “Ơ 'Bok Thây, tơdrong juăt Môis chih ată kơ bơ̆n sơ̆ thoi âu: ‘'Nhŏng bu lôch, mi
         sư adro ưh kơ đei kon, oh sư athei iŏk mi sư pơm akăn na pơjing kon kơ 'nhŏng sư.’
         20 Na sơ̆ đei minh pôm hnam dơnŏ đei tơpơh 'nu 'nhŏng oh. 'Nhŏng kơdră lu sư iŏk akăn.
         Lăp 'nhŏng lu sư lôch ưh tam mă đei kon, 21 na oh sư mă 'bar iŏk mi sư pơm akăn dơ̆ng, ưh tam mă đei kon kư̆m lôch. Oh sư mă pêng
         iŏk mi sư pơm akăn dơ̆ng ưh kơ đei kon kư̆m lôch. 22 Tơpơh 'nu 'nhŏng oh sư noh iŏk minh 'nu akăn. Tơpo hơtuch akăn lu sư noh kư̆m lôch
         kiơ̆ lu sư mơ̆n. 23 Ih khan kon bơngai gô iung arih, na mưh lu sư iung arih đơ̆ng lôch ning-mônh, akăn
         lu sư noh jing akăn bu kơ lu sư mă tơpă, yua kơ tơpơh 'nu drŏ-nglo iŏk minh 'nu drŏ-kăn?”
         24 Yêsu khan kơ lu sư: “Iĕm ưh kơ hlôh tơdrong noh yua kơ iĕm ưh kơ pơwao sơ̆p hla bơar
         'Bok Kei-Dei, na iĕm ưh kơ băt Sư gơh pơm tôm tơdrong. 25 Ning-mônh đĭ-đăng kon bơngai iung arih đơ̆ng lôch, đe ưh pă đei tơiŏk băl klo kăn
         dơ̆ng ôh, lu sư thoi lu linh jang 'lơ̆ng 'Bok Kei-Dei tơ plĕnh ti. 26 Tơdrong kon bơngai iung arih đơ̆ng lôch, iĕm kư̆m đŏk lăng boih lăm sơ̆p hla bơar
         tơdrong juăt Môis chih, sư roi tơdrong 'Bok Kei-Dei pơma kơ sư tơ tơm 'long ŭnh sa.
         'Bok Kei-Dei khan kơ sư: ‘Inh boih Kră Yang Abraham, Kră Yang wei-lăng Isăk, Kră Yang
         wei-lăng Jakôp.’ ” 27 Yêsu khan dơ̆ng: “Lu bơngai âu lôch đĭ boih kơplah noh sơ̆, mă-lei lu sư gô iung arih
         đĭ tôm lu sư yua kơ 'Bok Kei-Dei Kră Yang wei-lăng gah tơdrong arih, ưh kơ sĭ Sư wei-lăng
         gah tơdrong lôch ôh. Lu iĕm ưh kơ hlôh ôh.”Tơdrong juăt ayơ kăl hloh?28 Klaih kơ noh đei minh 'nu 'bok thây bơtho tơdrong juăt đe Juđê năm tơ lu sư. 'Bok
         thây ei kơtơ̆ng lu sư pơjah pơjăng dih băl, sư băt Yêsu tơl trŏ, na sư jet Yêsu: “Dôm
         tơdrong juăt 'Bok Kei-Dei pơkă, tơdrong juăt ayơ kăl hloh?”29 Yêsu khan kơ sư thoi âu: “Đĭ-đăng tơdrong juăt, tơdrong juăt âu kăl hloh: ‘Ơ bơngai
         Isơrael, pôm Kră Yang bơ̆n 'Bok Kei-Dei đĕch Kră Yang tih hloh. 30 Bơ̆n athei 'mêm kơ 'Bok Kei-Dei Kră Yang bơ̆n hăm đĭ jơhngơ̆m klơm klak bơ̆n păng
         đĭ dôm tơdrong đon bơ̆n tơchĕng.’ 31 Na tơdrong juăt mă 'bar thoi âu: ‘Bơ̆n athei 'mêm kơ bôl buăl thoi bơ̆n 'mêm akâu
         kơdih.’ Ưh kơ đei tơdrong juăt ayơ mă kăl hloh kơ 'bar tơdrong juăt âu.”32 'Bok thây ei khan kơ Yêsu: “Ơ 'Bok Thây, Ih roi kơ nhôn tơdrong juăt âu trŏ boih.
         Ih roi trŏ tơpă Ih khan 'Bok Kei-Dei đĕch Kră Yang tih hloh ưh kơ đei yang nai tih
         hloh kơ Sư. 33 Dah bơ̆n 'mêm kơ Sư hăm đĭ jơhngơ̆m klơm klak bơ̆n, hăm đĭ đon bơ̆n tơchĕng păng băt
         'mêm kơ bôl buăl thoi bơ̆n 'mêm akâu kơdih, dah bơ̆n răk 'bar tơdrong juăt 'noh lei
         'lơ̆ng hloh kơ đĭ-đăng tơdrong bơ̆n soi sơmah kơ 'Bok Kei-Dei.”34 Yêsu 'bôh 'bok thây noh tơl hơgei na Yêsu khan kơ sư: “Ih wă jê̆ pơyơ̆r akâu ih kơ
         'Bok Kei-Dei boih.” Klaih kơ noh ưh kơ đei bu pơ̆n jet Yêsu dơ̆ng.Yêsu jet tơdrong 'Bok Krist35 Kơplah Yêsu oei bơtho lăm hnam akŭm 'Bok Kei-Dei tơm Sư khan: “Liơ lu 'bok thây bơtho
         tơdrong juăt đe Juđê khan 'Bok Krist mă 'Bok Kei-Dei wơh pơm Pơtao, Sư kon sâu pơtao
         Đawit đĕch? 36 Yang Bơhngol 'Lơ̆ng athei Đawit khan thoi âu: ‘Kră Yang 'Bok Kei-Dei khan kơ Yŏng
         Kơdră inh thoi âu:Ih kư̆ kơ oei gah 'ma kơ Inh pơgơ̆rtơ̆p Inh blah rôp lu bơngai mă ayăt kơ Ih thuơ tơ kơnơl jơ̆ng Ih.’37 Đawit krao kơ 'Bok Krist Yŏng Kơdră sư, na lơliơ dang ei khan 'Bok Krist jing kon
         sâu Đawit lĕ?” Lu bơngai tơpôl mơ̆ng kiơ̆ ei lăp đon tơpă tôm tơdrong Sư bơtho.Kơchăng kơ lu 'bok thây bơtho tơdrong juăt đe Juđê38 Kơplah Yêsu oei bơtho lăm hnam akŭm 'Bok Kei-Dei tơm, Sư khan: “Iĕm athei kơchăng
         kơ lu 'bok thây bơtho tơdrong juăt đe Juđê. Lu sư lăp đon kơ hrŭk ao tai wă kơ pơrŏ
         na chă ngôi. Păng lu sư lăp đon wă kơ đe kơkuh kơ sư tơ kơchơ. 39 Lu sư lăp đon kơ oei tang-dŏ 'lơ̆ng hloh kơ bôl buăl lăm hnam akŭm 'Bok Kei-Dei păng
         lăm năr et sa tih. 40 Lu sư chă pơjĭp iŏk mŭk tơmam lu drŏ-kăn adro, na lu sư kư̆m pơm pơrŏ krao khan kơ
         'Bok Kei-Dei đunh wă kơ đe jô̆ kơ sư khan bơngai 'lơ̆ng. Mă-lei 'Bok Kei-Dei gô phak
         lu sư hloh kơ đe ning-mônh.”Yă adro pơyơ̆r jên41 Yêsu oei jê̆ kơthŭng tah jên pơyơ̆r lăm hnam akŭm 'Bok Kei-Dei tơm. Sư lăng đe tah
         jên lăm noh. Đei lơ bơngai mơdrŏng tah jên lơ. 42 Đei minh 'nu yă adro dơnuh năm tơ noh tah lăp 'bar hlak jên ngang. 43 Na Yêsu krao lu bơngai pơhrăm păng Sư păng khan: “Inh khan kơ iĕm tơpă, yă adro dơnuh
         âu tah lơ hloh kơ đĭ-đăng lu bôl nai, 44 kơlih kơ lu bôl nai pơyơ̆r tơmam rơkah sư đĕch; yă adro âu dơnuh tơpă mă-lei sư pơyơ̆r
         đĭ hloi jên sa sư.”Yêsu roi hnam akŭm 'Bok Kei-Dei tơm gô pơchah

131 Lăp Yêsu lĕch đơ̆ng hnam akŭm 'Bok Kei-Dei tơm, đei minh 'nu bơngai pơhrăm păng Sư
         khan kơ Sư: “Ơ 'Bok Thây, Ih lăng deh, hnam âu đe pơm păng tơmo rŏ dêh iih?”2 Yêsu khan kơ sư: “Ih 'bôh boih hnam akŭm tih âu, mă-lei ning-mônh hnam âu gô pơchah
         reng 'beng ưh pă đei tơmo ayơ tơklep băl dơ̆ng. Đe gô teh pơchah đĭ.”Đei tơdrong gleh truh3 Đơ̆ng rŏng kơ noh Yêsu năm ngôi tơ kông Ôliwơ pah to thong đơ̆ng hnam akŭm tơm ei.
         Na Pêtrôs, Yakơ, Yôhan, Andrê, lu sư jet Yêsu kơdrô̆ lu sư khan:4 “Apinh Ih roi kơ nhôn layơ đe wă pơrăm hnam akŭm 'Bok Kei-Dei to păng wă kơ nhôn băt
         tơdra liơ tơdrong noh gô truh.”5 Yêsu khan kơ lu sư: “Iĕm athei kơchăng kơdih hli kơ đe wă pơhlŭ pơlung iĕm kiơ̆ sư.
         6 Ning-mônh gô đei lơ bơngai truh sư anăn măt Inh khan sư kơdih 'Bok Krist. Kư̆m đei
         lơ bơngai lui kơ sư pơhlŭ. 7 Păng iĕm kơtơ̆ng đe tơblah mă jê̆ mă ataih, iĕm 'nĕ kơ hli hŏ. Tơdrong 'noh ưh kơ
         jor ôh, gô đei 'mơ̆i, mă-lei năr tôch ưh tam mă truh ôh kơplah noh. 8 Đei dêh âu iung blah dêh to, dêh to iung blah dêh nai. Gô đei teh adrŏ lơ anih tơ
         âu tơ to. Păng đei tơdrong pơngot rơwĕt. Mă-lei kơplah noh tơdrong gleh truh 'nao
         wă pơtơm đĕch.9 “Păng iĕm athei kơchăng kơdih yua kơ đe gô rôp iĕm jao kơ lu kră sek tơlang. Đe gô
         tôn teh iĕm tơ lăm hnam akŭm đe Juđê. Đe kư̆m gô anhăk iĕm dơ̆ng 'bơ̆t anăp lu 'bok
         tih hăm lu 'bok pơtao yua kơ iĕm lui kơ Inh, na iĕm kư̆m gơh ră roi kơ lu sư băt kơ
         inh. 10 Gô lu bơngai lui kơ Inh bơtho tơdrong 'nao 'lơ̆ng jơ̆p-jang kơ teh đak 'mơ̆i na truh
         năr tôch. 11 Mưh đe rôp iĕm, jao iĕm kơ lu kră sek tơlang, iĕm 'nĕ mah tơchĕng hơdrol kơ tơdrong
         iĕm wă pơma kơ lu sư noh hŏ, yua kơ đei Yang Bơhngol 'Lơ̆ng tơgŭm iĕm kơplah lăm iĕm
         wă pơma, ưh kơ sĭ kơ iĕm gơh pơma kơdih ôh. 12 Kư̆m gô đei 'nhŏng jao oh sư bơngai lui tơ̆p mă đe pơlôch. Kư̆m đei mơ'nah 'bă sư
         jao kon sư tơ̆p mă đe pơlôch. Kư̆m đei mơ'nah kon sư hil plơ̆ kơ mĕ 'bă sư jao bre
         sư ăn kơ đe pơlôch. 13 Đĭ-đăng kơ bơngai gô areh arĕnh kơ iĕm yua kơ iĕm lui kơ Inh. Thoi noh bơngai bu adrin
         lui kơ Inh truh năr tôch, bơngai 'noh gô klaih.Bơngai kơnê̆ wă pơrăm kon bơngai gô truh14 “Ning-mônh iĕm gô 'bôh lu bơngai kơnê̆ wă pơrăm kon bơngai gô truh, lu sư oei tơ anih
         đe kơ̆m kơ oei. Na bu đŏk lăng hla bơar âu đon sư athei pơwao kơdih. Lu iĕm bơngai
         mă oei tơ dêh Juđê 'bôh thoi noh iĕm athei jăk tơ kông ataih đơ̆ng lu sư hloi. 15 Bơngai bu ngôi tơ 'ngoaih hnam, 'nĕ pă mơ̆t iŏk tơmam sư tơ hnam dơ̆ng. 16 Bơngai bu oei jang tơ mir, 'nĕ pă brŏk iŏk ao tơnŏ sư tơ hnam. 17 Kơplah ei kơnh, lu bơngai drŏ-kăn akâu kơhioh păng lu bơngai drŏ-kăn tơmŏm kon, lu
         sư pơmat-tat dêh. 18 Mă-lei iĕm athei krao khan apinh 'Bok Kei-Dei 'nĕ ăn tơdrong noh truh kơplah bơyan
         'mi hngach, 19 yua kơ kơplah ei kơnh gô đei tơdrong tơblah tih hloh kơ đơ̆ng năr 'Bok Kei-Dei pơjing
         plĕnh teh sơ̆ khơ̆ dang ei. Mă-lei đơ̆ng rŏng kơ noh kư̆m huay kơ mah dang noh mơ̆n.
         20 Dah 'Bok Kei-Dei ưh kơ achơ̆t lê̆ tơdrong tơblah tih noh, ưh kơ đei bu arih ôh. Mă-lei
         'Bok Kei-Dei achơ̆t lê̆, yua kơ Sư mơnat kơ lu bơngai mă Sư rơih boih.21 “Năr noh dah đe khan kơ iĕm 'Bok Krist tơ âu boih, 'Bok Krist tơ to boih, iĕm 'nĕ
         kơ lui hŏ, 22 yua kơ năr noh kơnh đei lơ bơngai pơm Krist, đei lơ bơngai khan sư bơngai pơtruh nơ̆r
         'Bok Kei-Dei. Lu sư kư̆m gơh pơm tơdrong mơsêh wă kơ lu bơngai mă 'Bok Kei-Dei rơih
         boih lui kơ lu sư pơhlŭ ră. 23 Mă-lei iĕm athei kơchăng kơdih, yua kơ Inh roi kơ iĕm tôm tơdrong hơdrol boih.'Bok Krist mă bôl hăm kon bơngai gô jur dơ̆ng24 “Đơ̆ng rŏng kơ tơdrong anat noh boihmăt 'năr gô măng mu,măt khei ưh kơ hơdah.25 Sơnglŏng gô huŏng đơ̆ng plĕnh yua kơ 'Bok Kei-Dei gơgŭ.26 Kơplah noh đe gô 'bôh Inh Kon Bơngai 'lơ̆ng rŏ mơsêh mơyang tih-tin jur hăm hơmơ̆l.
         27 Na Inh wơh lu linh jang 'lơ̆ng Inh jur năm jơ̆p-jang kơ teh đak wă krao anhăk đĭ-đăng
         lu khŭl bơngai mă Inh rơih iŏk, đơ̆ng gah hơlĕch truh gah bơmơ̆t, đơ̆ng gah yă-nơ̆m
         truh gah gơal, akŭm đĭ tơ Inh.Pơtih gia kơ 'long hơra28 “Na dang ei iĕm mơ̆ng pơtih gia kơ 'long hơra. Lăp iĕm 'bôh dơng sư hơđoh chăt hla,
         noh iĕm băt kơ wă jê̆ bơyan 'mi boih. 29 Na dôm tơdrong Inh roi kơ iĕm noh hei kư̆m lei-lăi. Ning-mônh lăp iĕm 'bôh dôm tơdrong
         Inh roi noh, iĕm băt Inh Kon Bơngai wă jê̆ jur boih. 'Noh dang lĕ kiơ̆ 'măng dur boih.
         30 Inh khan kơ iĕm tơpă, jơhnơr noh gô 'bôh tơpă tôm tơdrong Inh roi kơ iĕm noh hei.
         31 Plĕnh teh gô hiong đĭ, mă-lei dôm tơdrong Inh pơma ưh kơ đei layơ hiong tôch ôh, gô
         'bôh tơpă.Ưh kơ đei bu băt Yêsu wă jur dơ̆ng layơ32 “Năr păng jơ ei ưh kơ đei bu băt. Lu linh jang 'lơ̆ng kơpal plĕnh ti ưh kơ băt. Inh
         Kon 'Bok Kei-Dei ră, kư̆m hơdai ưh kơ băt mơ̆n. Pôm 'Bă Inh đĕch băt kơ năr ei kơnh.
         33 Iĕm athei kơchăng tơdrong lui mă tơpă păng krao khan mă nŏng yua kơ iĕm ưh kơ băt
         tơdrong ei wă truh layơ. 34 Tơdrong ei thoi lĕ kơ minh 'nu bơngai wă năm tơ dêh tơmoi ataih. Hơdrol kơ sư wă yak
         đơ̆ng hnam, sư pơkă kơ lu đĭch đam sư wei-lăng hnam păng rim 'nu lu sư jang kiơ̆ kơ
         tơ'ngla sư pơkă păng khan kơ bơngai gak 'măng athei kơchăng. 35 Na iĕm athei kơchăng, kơlih kơ iĕm ưh kơ băt tơ'ngla hnam noh wă truh layơ: Til kơsơ̆,
         dah tŏk-bŏk măng, dah leng gong, dah 'năr lĕch. 36 Na iĕm athei kơchăng mă tơpă hli kơ tơ'ngla hnam iĕm truh kơplah iĕm ưh kơ lêng ê
         kơplah iĕm oei tep. 37 Tơdrong Inh khan kơ iĕm âu, Inh khan kơ đĭ-đăng bơngai mơ̆n, ưh kơ sĭ kơdrô̆ iĕm ôh
         kơchăng.”Đe chă đon wă pơlôch Yêsu

141 'Bar năr hơdrol kơ Năr Giĕng Năm Brih păng giĕng sa 'Bĕng Mi Ưh Kơ Đei 'Buih Pông
         na lu 'bok soi tih hăm lu thây bơtho tơdrong juăt đe Juđê, lu sư pơđâu chă tơdrong
         gơh rôp tơtông Yêsu na pơlôch. 2 Na lu sư khan: “Kơplah năr giĕng âu bơ̆n 'nĕ kơ pơm tơdrong noh, yua kơ năr giĕng
         âu kon tơring tơrang truh lơ, hli kơ lu sư blah bơ̆n.”Minh 'nu drŏ-kăn tuh đak pơgang tơ kơ̆l Yêsu3 Yêsu oei tơ hnam Simôn, bơngai mă jĭ chin, tơ Pơlei Bethani. Kơplah lu sư sŏng sa
         na đei minh 'nu drŏ-kăn năm tơ Sư chĕp minh pôm gŏl đak pơgang 'bâu phu đe gĭt tơpă.
         Gŏl noh đe pơm păng tơmo, na duch noh teh pơchah trơi gŏl ei na tuh đak pơgang 'bâu
         phu ei tơ kơ̆l Yêsu. 4 Na đei 'bar pêng 'nu bơngai nai hil kơ drŏ-kăn noh na lu sư khan dih băl: “Lơliơ duch
         'noh pơhuach kư̆ kă ưh kơ 'mêm kơ đak pơgang sư? 5 Đak pơgang 'bâu phu 'noh kăp pêng-hrĕng hlak jên hu. Lơliơ sư ưh kơ wă tĕch chă jên
         asong kơ lu bơngai dơnuh hin?” Lu sư hil ơh kơ duch 'noh bơbrơ̆k bơbrăk măk. 6 Na Yêsu khan kơ lu sư: “Lê̆ sư pơm thoi noh bưh, iĕm mah hil kiơ kơ sư? Sư pơm kơ
         Inh thoi noh trŏ boih. 7 Bơngai dơnuh sư oei păng iĕm ling-lang. Dah iĕm wă mơnat kơ sư mă layơ kư̆m gơh, yua
         kơ Inh âu ưh kơ oei păng iĕm ling-lang ôh. 8 Duch âu pơm tôch tơdrong sư 'mêm păng sư gơh pơm. Sư tuh đak pơgang 'bâu phu tơ akâu
         Inh hơdrol kơ đe wă 'bŭ Inh thoi đe juăt kơ pơm hơdrol kơ 'bŭ bơngai lôch. 9 Inh khan kơ iĕm tơpă, mă jơ̆p-jang kơ teh đak lu bơngai bơtho tơdrong 'nao 'lơ̆ng,
         lu sư kư̆m roi kơ đe tơdrong duch noh pơm kơ Inh wă kơ đe ư-ang kơ tơdrong sư pơm.”Juđa wă plơ̆ plĕch Yêsu10 Klaih kơ noh đei minh 'nu bơngai anăn sư Juđa Ikariôt, bơngai đơ̆ng mơjĭt-'bar 'nu
         bơngai pơhrăm păng Yêsu, năm tơ lu 'bok soi tih wă jao Yêsu kơ lu sư. 11 Lăp lu 'bok soi tih kơtơ̆ng thoi noh, lu sư lăp đon tơpă mah pơkă khan wă apah kơ
         Juđa jên. Đơ̆ng noh na Juđa chă tơdrong wă plơ̆ plĕch Yêsu.Yêsu sŏng sa hơdai hăm lu bơngai pơhrăm păng Sư12 Đe juăt kơ pơm giĕng sa 'Bĕng Mi Ưh Kơ Đei 'Buih Pông kơplah tơhngam năr. Na năr mă
         mônh lăm giĕng noh đe kư̆m juăt kơ 'bet sa triu kơ Năr Giĕng Năm Brih. Na trŏ kơ năr
         noh lu bơngai pơhrăm păng Yêsu jet Sư: “Ơ 'Bok Thây, Ih wă kơ nhôn hơmet kơ Ih tơmam
         sa Giĕng Năm Brih tơ yơ?”13 Na Yêsu wơh 'bar 'nu bơngai pơhrăm păng Sư năm tơ Pơlei Jêrusalem. Sư khan: “Đơ̆ng
         âu biĕm mơ̆t tơ Pơlei Jêrusalem, tơ ei biĕm gô tơ'bơ̆p minh 'nu bơngai glơng ge đak
         na biĕm kiơ̆ hloi sư. 14 Sư mơ̆t tơ hnam ayơ, biĕm mơ̆t kiơ̆ sư tơ noh hloi mơ̆n. Na biĕm apinh tơ'ngla hnam
         noh thoi âu: ‘'Bok Thây athei nhi jet ih, tơ yơ anih Sư wă sŏng sa kơ Năr Giĕng Năm
         Brih, lu bơngai pơhrăm păng Sư kư̆m wă sŏng sa hơdai hăm Sư mơ̆n?’ 15 Biĕm apinh sư thoi noh boih na sư gô tơ'bôh kơ biĕm minh pôm anih să tôch tơ kơpal
         ti, đei bơ̆n gơ'bang tang-dŏ sư hơmet lê̆ tôm boih. Na biĕm hơmet kơ bơ̆n tơmam sa
         tơ ei.”16 Thoi noh boih na 'bar 'nu bơngai pơhrăm păng Sư ei năm tơ Pơlei Jêrusalem 'bôh tơpă
         dôm tơdrong Yêsu pơkă noh hei. Na bre sư hơmet lê̆ tơmam sŏng sa kơ Năr Giĕng Năm
         Brih tơ ei hloi.17 Truh adrơ̆m kơsơ̆ 'năr mơ̆t boih, na Yêsu năm tơ noh hơdai păng lu bơngai pơhrăm păng
         Sư. 18 Kơplah lu sư oei sŏng sa na Yêsu khan: “Inh khan kơ iĕm tơpă, đei minh 'nu lăm lu
         iĕm oei sŏng sa hơdai păng Inh dang ei, sư wă plơ̆ plĕch Inh.”19 Yêsu khan kơ lu sư thoi noh, na lu sư ơh sơ'ngon. Na rim 'nu lu sư kơdih kơdih jet
         Sư khan: “Hăm trŏ kơ inh?” Mơ'nah dơ̆ng khan: “Inh hă?”20 Yêsu khan kơ lu sư: “Bơngai ei minh 'nu lăm mơjĭt-'bar 'nu lăm lu iĕm mă pơhrăm păng
         Inh, minh 'nu lăm lu iĕm mă chơ̆m sa 'bĕng mi tơ pơnhan đak 'nhot hơdai hăm Inh. 21 Inh Kon Bơngai gô lôch 'blep trŏ thoi đe chih roi lê̆ hơdrol lăm sơ̆p hla bơar 'Bok
         Kei-Dei. Mă-lei mơnat kơ bơngai mă plơ̆ plĕch Inh noh đĕch pŭ tơdrong pơmat, 'lơ̆ng
         hloh đe dah lê̆ kơ tơpŭ kơ sư sơ̆.”Yêsu sŏng sa hơdai lu bơngai pơhrăm păng Sư pơtih gia kơ tơdrong Sư wă lôch22 Kơplah lu sư sŏng sa Yêsu iŏk 'bĕng mi krao khan bơnê kơ 'Bok Kei-Dei na phĕ hloi
         'bĕng mi noh asong kơ lu sư păng khan: “Iŏk sa 'bĕng âu bĕ, 'bĕng âu boih akâu Inh.”23 Sư iŏk dơ̆ng minh pôm kơchŏk đak hơmu, krao khan bơnê kơ 'Bok Kei-Dei na ăn kơ lu
         sư. Klaih kơ noh đĭ-đăng kơ lu sư huch. 24 Na Yêsu khan kơ lu sư: “Đak hơmu âu boih pham Inh wă lĕch tang ăn lơ bơngai na 'Bok
         Kei-Dei pơklaih tơdrong yoch lu sư. 25 Inh khan kơ iĕm tơpă, Inh ưh pă huch boih đak hơmu âu tơ̆p mă truh tơ năr 'Bok Kei-Dei
         pơgơ̆r ning-mônh 'mơ̆i, na Inh gô huch đak hơmu 'nao.”26 Đang Sư pơma thoi noh boih lu sư hơri minh tơdrong 'Bok Kei-Dei, lĕch năm hloi tơ
         kông Ôliwơ.Yêsu roi tơdrong Pêtrôs wă sơngah kơ Sư27 Na Yêsu roi kơ lu bơngai pơhrăm păng Sư: “Đĭ-đăng kơ iĕm kơdâu achăng lê̆ Inh, yua
         kơ đei nơ̆r chih roi lê̆ hơdrol boih thoi âu:‘'Bok Kei-Dei gô pơlôch tơ'ngla wei triu,triu kơdâu tơklah đơ̆ng tơ'ngla sư.’ 28 Mă-lei lăp 'Bok Kei-Dei tơiung arih Inh đơ̆ng lôch, Inh năm tơ dêh Galilê hơdrol kơ
         iĕm.”29 Na Pêtrôs khan kơ Yêsu: “Mă đĭ lu đe âu achăng lê̆ Ih, gah inh kuă kơ achăng Ih ôh.”30 Yêsu khan kơ sư: “Inh khan kơ ih tơpă, măng kơnh boih, hơdrol kơ iĕr ŏ 'bar 'măng,
         ih gô sơngah kơ Inh pêng 'măng khan ih ưh kơ băt kơ Inh.” 31 Mă-lei Pêtrôs oei nŏng kơ pơjah khan kuă kơ sơngah. Sư khan: “Mă đe wă pơlôch inh
         hơdai hăm Ih, inh kư̆m kuă kơ sơngah ôh.” Đĭ-đăng lu bôl sư kư̆m khan lei-lăi thoi
         noh mơ̆n.Yêsu krao khan kơ 'Bă Sư tơ pơgar Gêtsêmanê32 Đơ̆ng noh lu sư năm tơ anih mă đe anăn Gêtsêmanê. Yêsu khan kơ lu bơngai pơhrăm păng
         Sư: “Iĕm ngôi 'bơ̆t dâu. Inh wă năm krao khan kơ 'Bă Inh.” 33 Yêsu anhăk ba lăp pêng 'nu đĕch truh tơ anih Sư krao khan. Anăn lu pêng 'nu noh Pêtrôs,
         Yakơ, Yôhan. Yêsu mơ-mreh hli dêh yua kơ Sư băt kơdih wă đei tơdrong gleh truh. 34 Na Sư khan kơ pêng 'nu noh: “Dang ei Inh sơ'ngon dêh dang lĕ kơ wă lôch, na iĕm ngôi
         'bơ̆t dâu, kral kơchăng ngôi hơpong kơ Inh 'biơ̆ hŏ.”35 Yêsu năm ataih 'biơ̆ đơ̆ng lu pêng 'nu noh, na Sư 'nap kŭp kơ̆l krao khan apinh 'Bă
         Sư, dah gơh, ăn Sư klaih đơ̆ng tơdrong noh. 36 Sư khan: “Aba, ơ 'Bă, Ih gơh pơm tôm tơdrong. Apinh Ih ăn kơ Inh klaih đơ̆ng tơdrong
         gleh âu. Mă-lei Ih 'nĕ pơm kiơ̆ kơ Inh, pơm kiơ̆ kơ Ih đĕch.”37 Đang boih Sư wih tơ pêng 'nu noh 'bôh lu sư tep, na Sư khan kơ Pêtrôs: “Ơ Simôn, ih
         tep hă? Lơliơ ih ưh kơ gơh kral ngôi hơpong kơ Inh hơya minh jơ? 38 Inh wă kơ iĕm kral ngôi hơpong kơ Inh păng wă kơ iĕm krao khan kơdih wă kơ iĕm huay
         kơ lui kơ yang Satan pơhlŭ. Inh băt kơ jơhngơ̆m đon iĕm wă ră, mă-lei akâu iĕm ưh
         kơ kĕ.”39 Yêsu năm krao khan thoi đêl dơ̆ng. 40 Klaih kơ noh Sư wih, 'bôh lu sư oei tep lei-lăi yua kơ măt lu sư trăp ưh kơ kĕ kral.
         Na lu sư ưh pă gơh tơl Sư thoi yơ dơ̆ng.41 Lăp Yêsu wih đơ̆ng krao khan 'măng mă pêng Sư khan kơ lu đe noh: “Iĕm oei tep pơdơh
         'biơ̆ hă? Thôi, dang ei truh jơ đe wă rôp Inh Kon Bơngai jao kơ lu bơngai yoch boih.
         42 Iung bĕ, bơ̆n jah năm tơ lu sư. Iĕm lăng to, bơngai mă plơ̆ plĕch Inh wă jê̆ truh
         boih.”Đe rôp Yêsu43 Kơplah Yêsu oei pơma 'bôh blư kơ Juđa truh, bơngai mă đơ̆ng lăm mơjĭt-'bar 'nu bơngai
         pơhrăm păng Yêsu. Đei lơ bơngai kiơ̆ sư chĕp tak đao, mơ'nah chĕp 'long tơnôn yua
         kơ lu 'bok soi tih, lu thây bơtho tơdrong juăt đe Juđê păng lu đe kră sek tơlang wơh
         lu sư năm rôp Yêsu. 44 Juđa bơngai mă plơ̆ plĕch Yêsu, sư tơbăt ăn kơ lu bơngai mă năm rôp Yêsu thoi âu:
         “Bơngai mă inh chŭm, bơngai 'noh boih Yêsu; iĕm rôp anhăk Sư mă brĕ hŏ.”45 Na Juđa năm hloi tơ Yêsu păng khan: “Ơ 'Bok Thây.” Na chŭm hloi Yêsu kiơ̆ thoi đe
         Juđê juăt kơ kơkuh băl. 46 Na lu sư tơkan rôp kơjăp Yêsu hloi. 47 'Bơ̆t ei đei minh 'nu bơngai dơ̆ng hơdai Yêsu hloch đao koh kơtĕch hloi hla đon đĭch
         'bok soi tơm. 48 Yêsu khan kơ lu bơngai mă rôp sư: “Lơliơ iĕm năm tơ âu chĕp tak đao 'long tơnôn dang
         lĕ đe rôp bơngai tơtông klĕ? 49 Bĭ rim năr Inh oei tơ tŏk-bŏk lu iĕm, bơtho iĕm tơ lăm hnam akŭm tơm, iĕm kuă kơ kiơ
         kơ rôp Inh tơ noh lĕ? Mă-lei tơdrong noh 'Bok Kei-Dei ăn wă kơ 'blep kơ tơdrong đe
         chih roi lê̆ hơdrol lăm sơ̆p hla bơar Sư sơ̆.”50 Đang Sư pơma thoi noh bru đĭ-đăng lu bơngai pơhrăm păng Sư achăng Sư kơdâu jăk tơ
         nai.51 Đei minh 'nu bơngai tơdăm kiơ̆ Yêsu, sư asu minh blah khăn kok đĕch, na lu đe ei rôp
         sư ră. 52 Mă-lei ti sư achăng lê̆ khăn kok noh kơdâu tŏ akâu hoh đĕch.Yêsu dơ̆ng 'bơ̆t anăp lu kră sek tơlang53 Lu đe mă rôp Yêsu ei anhăk Sư tơ 'bok soi tơm. Đĭ-đăng lu 'bok soi tih, lu đe kră
         sek tơlang păng lu thây bơtho tơdrong juăt đe Juđê, lu sư akŭm tơ hnam 'bok soi tơm.
         54 Pêtrôs kiơ̆ lăng đơ̆ng rŏng Yêsu ataih ataih, na mơ̆t hloi tơ cham hnam 'bok soi tơm.
         Pêtrôs oei nhur ŭnh hơdai lu bơngai gak. 55 Lu 'bok soi tih păng đĭ-đăng lu kră sek tơlang, lu sư chă bơngai mă 'bôh Yêsu pơm
         tơdrong kơnê̆ wă kơ lu sư gơh pơlôch Yêsu. Mă-lei sư chă ưh kơ đei bu. 56 Đei lơ mơ̆n lu bơngai hơlĕnh jâu Yêsu, mă-lei lu sư jâu ưh kơ hơnơ̆ng. 57 Đei lu bơngai mơ'nah hơlĕnh pơma jâu kơ Yêsu khan: 58 “Nhôn kơtơ̆ng Sư khan wă yuih hnam akŭm 'Bok Kei-Dei tơm đêl đe pơm păng ti, na Sư
         gô pơm ming plơ̆ng dơ̆ng kơtĕch pêng năr keh hloi, mă-lei ưh kơ pơm păng ti.”59 Đei lơ mơ̆n lu bơngai iung pơma thoi noh mă-lei lu sư pơma ưh kơ hơnơ̆ng dih băl.
         60 Thoi noh boih na 'bok soi tơm iung tơ anăp bôl na jet Yêsu: “Đe jâu Ih, Ih kuă kơ
         kiơ kơ pơma?”61 Mă-lei Yêsu oei thĕng ưh kơ đei tơl sư thoi yơ ôh. 'Bok soi tơm jet Sư dơ̆ng: “Hăm
         trŏ kơ Ih 'Bok Krist Kon 'Bok Kei-Dei mă bơ̆n ư-ang dah ưh?”62 Yêsu tơl: “Inh boih Krist. Ning-mônh iĕm gô 'bôh Inh Kon Bơngai oei gah 'ma kơ Kră
         Yang 'Bok Kei-Dei mơsêh tih-tin, na đơ̆ng noh jur đơ̆ng plĕnh hăm hơmơ̆l.”63 'Bok soi tơm kơtơ̆ng Yêsu pơma thoi noh boih, na sư hek hloi ao sư kơdih yua kơ sư
         ơh tơpă. Na sư khan: “Bơ̆n mah kăl kơ kiơ chă bơngai nai wă jâu Sư dơ̆ng? 64 Iĕm kơtơ̆ng boih Sư pơma thoi noh hei, Sư pơma blông kơ 'Bok Kei-Dei dêh. Na iĕm tơchĕng
         lăng bơ̆n wă pơm kiơ kơ Sư?” Na đĭ-đăng kơ bôl khan: “Bơngai âu trŏ kơ pơlôch.”65 Đei lu mơ'nah chă kơsoh pơ'brơh kơ Sư đak hai, đơ̆p muh măt Sư păng che, tŭr akâu
         Yêsu păng khan: “Roi lăng kơ nhôn wăi, bu tŭr Ih?” Lu linh gak kư̆m tap tơ'bŏk Sư
         mơ̆n.Pêtrôs sơngah kơ Yêsu.66 Pêtrôs oei ngôi 'bơ̆t cham hnam, đei minh 'nu drŏ-kăn đĭch đam 'bok soi tơm năm tơ
         ei. 67 Drŏ-kăn ei 'bôh Pêtrôs oei nhur ŭnh, na sư lăng Pêtrôs păng khan: “Ih kư̆m oei hơdai
         Yêsu bơngai mă đơ̆ng Pơlei Nasaret mơ̆n.”68 Na Pêtrôs sơngah khan: “Inh ưh kơ hlôh ih wă pơma kơ inh tơdrong kiơ ră.” Na Pêtrôs
         lĕch đơ̆ng noh ngôi kiơ̆ trong 'măng tơm. 69 Na drŏ-kăn ei 'bôh dơ̆ng Pêtrôs, sư khan kơ lu bơngai oei kiơ̆ ei: “Bơngai âu kư̆m
         khŭl Yêsu.”70 Mă-lei Pêtrôs oei sơngah dơ̆ng. Lăp đunh 'biơ̆ kơ noh lu bơngai oei kiơ̆ ei khan kơ
         Pêtrôs: “Ih khŭl lu sư tơpă yua kơ ih bơngai đơ̆ng dêh Galilê thoi lu sư mơ̆n.”71 Na Pêtrôs sơngah hiap akâu sư kơdih khan: “Inh ưh kơ băt tơpă bơngai mă iĕm khan noh.”72 Đang sư pơma thoi noh lêk kơ iĕr ŏ hloi 'măng mă 'bar. Pêtrôs 'blŏk hơdơ̆r hloi kơ
         tơdrong Yêsu khan kơ sư khan: “Hơdrol kơ iĕr ŏ 'bar 'măng, ih gô sơngah kơ Inh pêng
         'măng.” Pêtrôs 'blŏk hơdơ̆r kơ tơdrong 'noh na sư hmoi ơh kơdih.Yêsu dơ̆ng 'bơ̆t anăp 'bok tih Pilat
         
            

         
      

   
      
         15
151 Lăp 'brưch hơdah til pơgê na lu 'bok soi tih, lu đe kră, lu đe 'bok thây bơtho tơdrong
         juăt đe Juđê păng dôm lu 'bok sek tơlang, lu sư pơđâu dih băl. Đơ̆ng noh lu sư chô̆
         Yêsu năm jao ăn kơ Pilat bơngai Rôm mă pơgơ̆r dêh Juđê. 2 Pilat jet Yêsu: “Hăm trŏ kơ Ih pơm Pơtao đe Juđê?” Na Yêsu khan: “Trŏ kơ Inh boih.”3 Lu 'bok soi tih pơma jâu Yêsu lơ tơdrong. 4 Na Pilat jet Sư dơ̆ng: “Đe jâu Ih lơlap lơlang, Ih kuă kơ kiơ kơ tơl?”5 Mă-lei Yêsu 'nhŏ kơ tơl na Pilat sơleng kơ đon.Đe apinh Pilat pơ̆ng Yêsu tơ 'long pơglang6 Rim đe pơm Giĕng Năm Brih Pilat juăt kơ tơlĕch minh 'nu bơngai đơ̆ng hnam phak, bơngai
         bu mă kon pơlei apinh. 7 Na năr noh trŏ kơ năr đe pơm Giĕng Năm Brih. Na đei minh 'nu bơngai, anăn sư 'Barra'ba,
         oei lăm hnam phak. Đe phak sư hơdai lu bôl mă pơm yoch thoi sư mơ̆n, yua kơ lu sư
         iung blah lu bơngai Rôm mă tŏk pơgơ̆r lăm teh đak sư; na kơplah ei, lu sư chă pơlôch
         đe mơ̆n. 8 Na năr ei đei lơ bơngai năm apinh Pilat tơlĕch kơ lu sư minh 'nu bơngai. 9 Na Pilat khan kơ lu sư: “Iĕm hăm wă inh tơlĕch kơ iĕm 'Bok Pơtao đe Juđê?”10 Pilat khan wă tơlĕch Yêsu kơlih kơ sư băt lu 'bok soi tih ơh klai jao wă pơlôch Yêsu
         noh, mă-lei sư ngêh kơ lu kon pơlei pơla wă kơ Yêsu. 11 Mă-lei lu 'bok soi tih pơchŭt lu kon pơlei pơla athei Pilat tơlĕch kơ lu sư pôm 'Barra'ba
         đĕch. 12 Pilat khan dơ̆ng kơ lu sư: “Tơ̆ng lei iĕm wă kơ inh pơm kiơ kơ bơngai mă iĕm anăn
         Sư Pơtao iĕm Juđê?”13 Na lu kon pơlei pơla pơma 'bơ̆r re khan: “Pơ̆ng pơlôch Sư tơ 'long pơglang.”14 Na Pilat jet lu sư: “Kơlih kơ kiơ iĕm wă pơlôch Sư? Sư pơm tơdrong yoch kiơ?” Mă-lei
         lu sư rai pơma re khan: “Pơ̆ng pơlôch Sư tơ 'long pơglang.”15 Thoi noh na Pilat wă kơ jơhngơ̆m đon lu kon pơlei pơla rơngơp hiôk, na sư tơlĕch ăn
         kơ lu sư 'Barra'ba. Na sư athei lu linh sư teh tach Yêsu păng sơnguĕt păng pơjao kơ
         lu linh sư pơ̆ng pơlôch Yêsu tơ 'long pơglang.Lu linh che bơle kơ Yêsu16 Đơ̆ng noh na lu linh anhăk Yêsu mơ̆t tơ cham hnam Pilat, akŭm băl đĭ kơ minh grŭp
         sư tơ noh. 17 Lu linh ei pơhrŭk kơ sư ao tai 'brê pơm thoi pơtao păng lu sư iŏk tơlei jơla chuă
         pơm agăl na pơyơ̆l tơ kơ̆l Yêsu. 18 Lu linh ei kơkuh kơ Sư khan: “Kơkuh kơ Ih 'Bok Pơtao bơngai Juđê.”19 Lu sư tôn kơ̆l Yêsu păng 'long, kơsoh pơ'brơh đak hai tơ akâu akar Sư păng pơm sơtơ̆p
         kŭl-tăng kơkuh pơngiĕl kơ Sư. 20 Lu sư che bơle đang boih na plôh ao tai 'brê noh, pơhrŭk ăn ao Sư kơdih dơ̆ng. Đơ̆ng
         noh lu linh anhăk Yêsu năm pơ̆ng pơlôch tơ 'long pơglang.Đe pơ̆ng pơlôch Yêsu tơ 'long pơglang21 Đei minh 'nu bơngai, anăn sư Simôn đơ̆ng Pơlei Siren. Sư 'bă bre Aleksandrê păng Ruphus.
         Sư năm brih trong ei wă mơ̆t tơ Pơlei Jêrusalem ră na lu linh pơgŏ sư tôi kơ Yêsu
         'long pơglang. 22 Lu linh anhăk Yêsu tơ anih đe anăn Gôlgôtha wă khan anih kơting kơ̆l bơngai lôch.
         23 Lu sư ăn kơ Yêsu sik bơlŭ hăm pơgang sơmren, mă-lei Sư ưh kơ et ôh. 24 Na lu linh pơ̆ng Sư tơ 'long pơglang. Lu sư pơpơn dih băl wă kơ băt bu gơh iŏk ao
         Yêsu, bu iŏk ao ayơ, bu iŏk ao ayơ. Lu sư asong băl ao Yêsu thoi noh. 25 Đe pơ̆ng Sư tơ 'long pơglang ei lăm tơsĭn jơ til pơgê. 26 Lu sư chih roi tơ gơ'bang iĕ pơ̆ng tơ kơpal kơ Sư, khan tơdrong kơnê̆ đe jô̆ kơ Sư
         pơm thoi âu: “'Bok 'nâu Pơtao đe Juđê.”27 Lu sư kư̆m pơ̆ng 'bar 'nu bơngai tơtông jê̆ hơdai Yêsu mơ̆n, minh 'nu gah 'ma, minh
         'nu gah 'ngiĕo kơ Sư. 28 Tơdrong noh 'blep trŏ thoi sơ̆p hla bơar 'Bok Kei-Dei khan lê̆ hơdrol thoi âu: “Đe
         lăng Sư thoi minh 'nu lăm khŭl bơngai kơnê̆.”29 Lu đe mă brŏk năm trong ei tơtreh kơ̆l tơhmăi Yêsu khan: “Hmăi Ih khan wă teng pơrăm
         hnam akŭm 'Bok Kei-Dei tơm wă pơm plơ̆ng kơtĕch pêng năr. 30 Tơdŏng akâu Ih kơdih wăi, jur kơdih đơ̆ng 'long pơglang 'noh.”31 Lu 'bok soi tih păng lu thây bơtho tơdrong juăt đe Juđê kư̆m wang che bơle kơ Yêsu
         păng khan dih băl: “Sư gơh dŏng pơklaih đe, mă-lei Sư ưh kơ gơh dŏng pơklaih akâu
         Sư kơdih. 32 Thoi Sư khan Sư 'Bok Krist Pơtao đe Isơrael, Sư athei jur kơdih đơ̆ng 'long pơglang
         dang ei hloi, na lu bơ̆n lui kơ Sư.” 'Bar 'nu bơngai mă đe pơ̆ng hơdai Yêsu kư̆m hơdai
         pơjăm Sư mơ̆n.Yêsu lôch33 Lăp 'năr dơ̆ng, glĭp măng mu jơ̆p kơ teh đak truh tơ pêng jơ kơsơ̆. 34 Lăp pêng jơ kơsơ̆ Yêsu pơma 'bơ̆r re khan: “Êli, Êli, lamma sabatthani” wă khan: “Ơ
         'Bok Kei-Dei, ơ 'Bok Kei-Dei, yua kơ kiơ Ih achăng lê̆ Inh?”35 Đei lu bơngai oei kiơ̆ ei, lu sư kơtơ̆ng Yêsu pơma thoi noh na lu sư ngeh kơ Yêsu
         krao Êli. Lu sư khan: “Mơ̆ng deh, Sư krao Êli.”36 Na đei minh 'nu bơngai kơdâu iŏk tơmam thoi tơpu dơyĕn, djrŭ tơ đak sik 'nhŭ, na kiĕn
         tơ 'long na tơ'mơn ăn kơ Yêsu hrip. Bơngai ei khan kơ đe: “Bơ̆n gô lăng lăng, hăm
         'bôh Êli năm tơjur Sư đơ̆ng 'long pơglang tơpă dah ưh.”37 Klaih kơ noh Yêsu ôr pơret na kơtĕch jơhngơ̆m hloi.38 Na che đe chô̆ pơgăn tơ hnam akŭm 'Bok Kei-Dei tơm tơhek chuơ̆ng tŏk-bŏk đơ̆ng kơpal
         tơ ala hloi. 39 Đei minh 'nu 'bok tih linh dơ̆ng tơ anăp Yêsu 'bôh Sư kơtĕch jơhngơ̆m thoi noh, na
         sư khan: “Bơngai âu boih Kon 'Bok Kei-Dei tơpă.”40 Kư̆m đei lu bơngai drŏ-kăn oei tơ anih đe pơlôch Yêsu noh, lu sư lăng đơ̆ng ataih.
         Anăn lu sư noh: Mari đơ̆ng Pơlei Mađơla, Salômê păng Mari mĕ bre Jôsê hăm Yakơ mă
         oei tơdăm. 41 Lu drŏ-kăn 'noh kiơ̆ awih awăn kơ Yêsu kơplah Sư oei tơ dêh Galilê. Kư̆m đei lơ bơngai
         drŏ-kăn nai kiơ̆ Yêsu năm tơ Pơlei Jêrusalem oei kiơ̆ ei mơ̆n.Đe 'măn atâu Yêsu lăm bơsat42-43 Đei minh 'nu bơngai anăn sư Yôsep đơ̆ng Pơlei Armơthê. Sư bơngai khŭl kră sek tơlang
         kơ đe păng đe ư-ang kơ sư. Sư kư̆m chang gô 'Bok Kei-Dei pơgơ̆r mơ̆n. Lăp 'năr kơsơ̆
         boih năr ei, năr đe hơmet lê̆ hơdrol tôm tơdrong wă yua lăm năr pơdơh Sa'bat dơning,
         na Yôsep pơprơ̆n năm tơ Pilat apinh iŏk 'bŭ atâu Yêsu. 44 Na Pilat sơleng kơ đon tơdrong Yêsu 'bônh kơ lôch thoi noh. Na sư krao 'bok tih linh
         na jet sư Yêsu tam lôch. 45 Lăp Pilat băt đơ̆ng 'bok tih linh roi kơ sư Yêsu lôch boih, na sư ăn kơ Yôsep iŏk
         'bŭ atâu Yêsu. 46 Yôsep răt minh blah che kok, na tơjur atâu Yêsu đơ̆ng 'long pơglang, lôm atâu Sư păng
         che ei. Klaih kơ noh sư năm 'măn atâu Yêsu tơ bơsat đe bŏk lăm tơmo thoi lăm hơgơp
         tơmo hmă. Sư tơgrŏl minh pôm tơnglơ̆p tơmo tih klơ̆p 'măng bơsat. 47 Mari đơ̆ng Pơlei Mađơla păng Mari mĕ bre Jôsê hăm Yakơ, bre sư kư̆m 'bôh anih Yôsep
         'măn atâu Yêsu.Yêsu iung arih đơ̆ng lôch
         
            

         
      

   
      
         16
161 Lăp hloh kơ năr pơdơh Sa'bat boih, na Mari đơ̆ng Pơlei Mađơla, Salômê păng Mari mĕ
         bre Jôsê hăm Yakơ, lu sư răt pơgang 'bâu phu wă năm pik tơ atâu Yêsu. 2 Lăp 'năr lĕch til pơgê hrôih, năr mă mônh lăm giĕng, lu sư năm tơ bơsat. 3 Lu sư pơma tơduă lu sư: “Bu wă pơih kơ bơ̆n 'măng tơmo đơ̆ng klơ̆p bơsat?”4 Lu sư khan thoi noh yua kơ tơmo noh tih dêh. Lăp lu sư hue lăng tơ 'măng bơsat lu
         sư 'bôh 'măng tơmo tơpơih boih. 5 Lu sư mơ̆t lăng lăm bơsat 'bôh minh 'nu bơngai tơdăm hrŭk ao tai kok tơoei gah 'ma,
         na lu sư hli. 6 Tơdăm ei khan kơ lu sư: “Iĕm 'nĕ kơ hli. Iĕm chă Yêsu Pơlei Nasaret mă đe pơ̆ng pơlôch
         tơ 'long pơglang. Sư iung arih đơ̆ng lôch boih, Sư ưh pă oei tơ âu. Tơ̆ng iĕm ưh kơ
         lui apinh iĕm lăng anih đêl đe tơ'bĭch Sư âu. 7 Na dang ei iĕm năm hloi tơ Pêtrôs păng đĭ-đăng lu bơngai pơhrăm păng Sư, khan Yêsu
         wă năm tơ dêh Galilê hơdrol kơ iĕm, iĕm gô tơ'bơ̆p Sư tơ noh thoi Sư khan kơ iĕm ki.”8 Thoi noh boih na lu sư lĕch kơdâu đơ̆ng bơsat. Lu sư hli tơrơ mah tơtey, yua kơ lu
         sư lăng hlĭch 'bôh tơdrong 'noh. Kơplah lu sư kơdâu lu sư ưh kơ roi kơ đe nai yua
         kơ lu sư hli dêh.Yêsu tơ'bôh akâu Sư kơ Mari Pơlei Mađơla9 Yêsu iung arih til pơgê hrôih năr tơpơh lăm giĕng 'noh, na Sư tơ'bôh akâu Sư kơ Mari
         Pơlei Mađơla hơdrol kơ đe. Sư bơngai mă Yêsu pơpuh tơpơh 'nu yang kơnê̆ lĕch đơ̆ng
         akâu Sư sơ̆. 10 Mari năm khan kơ lu bôl Yêsu kơplah lu sư oei hmoi ơh sơ'ngon kơ Yêsu. 11 Lăp lu sư kơtơ̆ng Mari khan Yêsu iung arih păng Mari khan kơ lu sư, sư 'bôh Yêsu tơpă
         ră, mă-lei lu sư ưh kơ lui.Yêsu tơ'bôh akâu Sư kơ 'bar 'nu bơngai pơhrăm păng Sư12 Klaih kơ noh Sư tơ'bôh akâu Sư kơ 'bar 'nu bơngai pơhrăm păng Sư kơplah bre sư oei
         năm rok trong lĕch đơ̆ng Pơlei Jêrusalem. Mă hơdrol bre sư lăng hlĭch tơpă mă đơ̆ng
         rŏng bre sư kơnăl nhên tơpă. 13 Bre sư brŏk roi kơ lu bôl sư mă-lei lu bôl sư ưh kơ lui kơ bre sư mơ̆n.Yêsu tơ'bôh akâu Sư kơ mơjĭt-mônh 'nu bơngai pơhrăm păng Sư14 Đơ̆ng rŏng kơ noh Sư tơ'bôh dơ̆ng akâu Sư kơ mơjĭt-mônh 'nu bơngai pơhrăm păng Sư
         kơplah lu sư oei sŏng sa. Na Sư lach kơ lu sư, kơlih kơ lu sư ưh kơ lui păng arăng
         kơ̆l, yua kơ lu sư ưh kơ lui kơ bơngai mă 'bôh Yêsu đơ̆ng rŏng kơ Sư iung arih đơ̆ng
         lôch. 15 Yêsu khan kơ lu sư: “Iĕm athei năm jơ̆p-jang kơ teh đak bơtho tơdrong 'nao 'lơ̆ng
         kơ đĭ-đăng bơngai. 16 Bơngai bu lui păng iŏk 'batem, bơngai 'noh sư gơh klaih đơ̆ng tơdrong yoch. Bơngai
         bu ưh kơ chu lui sư gô pŭ tơdrong phak. 17 Lu bơngai mă lui gô đei tơdrong mơsêh lu sư gơh pơm: Lu sư gơnang kơ Inh gơh pơpuh
         yang kơnê̆; lu sư gơh pơma hloi nơ̆r đe; 18 dah sư rôp 'bơm 'bih mă 'bih choh sư păng dah sư sa et 'bơm tơmam bơnhŭl, lu sư ưh
         kơ đei jĭ ôh; păng sư gô pel akâu đe jĭ jăn, na akâu đe gô klaih.”'Bok Kei-Dei atŏk Yêsu tơ plĕnh19 Đang kơ Kră Yang Yêsu khan kơ lu bơngai pơhrăm păng Sư thoi noh boih, na 'Bok Kei-Dei
         atŏk Sư tơ plĕnh oei gah 'ma kơ 'Bă Sư 'Bok Kei-Dei. 20 Klaih kơ noh lu bơngai pơhrăm păng Sư năm chă bơtho jơ̆p-jang. Kră Yang Yêsu kư̆m
         tơgŭm lu sư jang gơh pơm tôm tơdrong mơsêh wă kơ đe băt kơ lu sư bơtho tơdrong 'Bok
         Kei-Dei tơpă.LUKATƠDRONG 'NAO 'LƠ̆NG YÊSU KRISTKIƠ̆ KƠLUKABơngai chih LukaSư minh 'nu bơngai thây pơgang (Kôlôs 4:14) Sư bơngai Grĕk mă lui kơ Kră Yang bơih.
         Rŏ lăng lăp minh 'nu sư đĕch lăm lu bơngai 'ngoaih đei chih 'bar sơ̆p lăm hla bơar
         nơ̆r 'Bok Kei-Dei (Luka păng Jơ̆ng 'bang). Luka noh buăl juăt Pôl păng kŭm buăl jang
         hơdai Pôl lăm tơdrong chă bơtho ră roi.Bơngai iŏkTheo phil (wă khan bơngai 'mêm kơ 'Bok Kei-Dei) 'Bok âu rŏ lăng sư adrĕch pơm tih
         kơplah noh sơ̆ păng sư noh buăl Luka. 'Bar sơ̆p hla bơar Luka chih (Luka păng tơdrong
         jang lu jơ̆ng 'bang) mă khan chih ăn kơ minh 'nu bơngai, mă lei tơdrong kơnhăm noh
         gơih ăn kơ lơ bơngai oei chơchă wă kơ hlôh gah tơdrong lui păng lu bơngai mă lui bơih
         kơ Kră Yang Yêsu.Chih lai yơDang sơnăm 60 đơ̆ng rŏng kơ Kră Yang. Tơ Rôm dah tơ Sêsarê.Chih kơnhămLuka wă kơ bơngai đŏk đơ̆ng sư chih noh băt kơ Kră Yang Yêsu, Sư bơih minh 'nu 'lơ̆ng
         tôm tơdrong. Sư tơ'ngla mă dŏng pơklaih kon bơngai teh đak wă kơ lu bơngai teh đak
         sơng iŏk Sư na gơh klaih.Trong tơmInh Kon Bơngai jur tơ ala teh âu wă chă lu bơngai mă kuơ̆l kơ trong wă pơklaih yoch
         sư.” (19:10).Asong chăl1. Pơih nơ̆r blŭng-a (1:1-4).2. Yôhan 'Batem păng Kră Yang Yêsu kơplah chăl oei hơ'lơ̆p păng arih adrô̆ tơ bri
         brah.3. Tơdrong jang Yôhan 'Batem (3:1-20).4. Kră Yang iŏk 'Batem păng satan pơhlŭ Sư (3:21-4:13).5. Tơdrong jang Kră Yang Yêsu tơ Galilê (4:14-9:50).6. Tơdrong jang Kră Yang Yêsu đơ̆ng Galilê truh tơ Jêrusalem (9:51-19:27).7. Năr giĕng tuch luch Kră Yang Yêsu oei tơ Jêrusalem păng tơring jê̆ kiơ̆ ei (19:28-23:56).8. Tơdrong Kră Yang Yêsu Krist iung arih, tơdrong Sư tơ'bôh kơ đe păng tơdrong Sư
         tŏk tơplĕnh (24:1-53).Lu bơngai tơm đei chih roiKră Yang Yêsu, Êlisabet, Sachari, Yôhan 'Batem, Mary, lu bơngai pơhrăm kiơ̆ Yêsu,
         Hêrôt pơtao tơm, Pilat, Mary Madơlen.Lăm sơ̆p 'nâu đei 24 chăl păng 1142 trong.

Pơih nơ̆r pơma11 Ơ Theophil, đơ̆ng sơ̆ khơ̆ dang ei đei lơ bơngai chă chih roi gah dôm tơdrong Yêsu
         oei hơdai păng bơ̆n tơ ala teh âu sơ̆. 2 Lu sư chih dôm tơdrong bơ̆n kơtơ̆ng đơ̆ng lu bơngai mă 'bôh tôm tơdrong Yêsu đơ̆ng
         tơm hmơm sơ̆, khơ̆ Sư tŏk tơ plĕnh. Lu bơngai 'bôh tơdrong Yêsu sơ̆ sư ră roi tơdrong
         noh kơ bơ̆n. 3 Na inh kư̆m chă jet pơnhên đe gah tơdrong Yêsu đơ̆ng tơm hmơm sơ̆, na inh kư̆m wă
         roi ăn kơ ih mă đơ̆ng tơm truh tơ wĕch, 4 wă kơ ih băt mă tơpă gah tơdrong Yêsu.Tơdrong đe wă tơpŭ kơ Yôhan5 Kơplah pơtao Hêrôt pơgơ̆r dêh char Juđê sơ̆ đei minh 'nu 'bok soi anăn sư Sachari.
         Sư khŭl 'bok soi mă đe anăn khŭl Abia. Anăn akăn sư Êlisabet. Akăn sư ei kon sâu Arôn
         mă pơm 'bok soi tơm hmơm sơ̆. 6 Bre sư pơm 'lơ̆ng tơpăt kơ 'Bok Kei-Dei păng rok kiơ̆ dôm tơdrong juăt 'Bok Kei-Dei
         pơkă. 7 Mă-lei bre sư ưh kơ đei hơ'lơ̆p yua kơ Êlisabet bơngai hơwŏng. Bre sư kư̆m kră ngăl
         boih.8 Minh năr ei 'bok Sachari jang tơdrong 'Bok Kei-Dei tơ hnam akŭm 'Bok Kei-Dei tơm tơ
         Pơlei Jêrusalem yua kơ trŏ năr lu khŭl sư jang tơ noh. 9 Na lu 'bok soi juăt kơ pơpơn dih băl wă kơ băt bu gơh mơ̆t lăm hnam 'Bok Kei-Dei tơm
         noh soh 'long pơgang 'bâu phu yua wă kơkuh kơ 'Bok Kei-Dei. Na năr ei đe pơpơn dih
         băl na trŏ kơ 'bok Sachari gơh mơ̆t soh.10 Kơplah Sachari mơ̆t soh 'long pơgang lăm hnam 'Bok Kei-Dei na lu kon pơlei pơla oei
         krao khan tơ 'ngoaih. 11 Na blư 'bôh hloi linh jang 'lơ̆ng đơ̆ng 'Bok Kei-Dei jur dơ̆ng gah 'ma kơ chơnang
         soi soh 'long pơgang 'bâu phu ei. 12 Sachari 'bôh sư, na hli. 13 Mă-lei linh jang 'lơ̆ng ei khan kơ sư: “Ih 'nĕ kơ hli. 'Bok Kei-Dei kơtơ̆ng nơ̆r ih
         krao khan apinh sư wă kơ đei kon. Na akăn ih ning-mônh gô tơpŭ kơ minh 'nu kon drŏ-nglo.
         Na ih anăn sư Yôhan. 14 Ih gô hiôk tơpă păng kư̆m đei lơ bơngai nai hiôk yua kơ đei sư. 15 Yua kơ ning-mônh sư gô pơm tih 'bơ̆t anăp 'Bok Kei-Dei. Sư ưh kơ gơh et sik dah dôm
         tơmam kiơ pơm ăn suai. Sư 'bĕnh blai Yang Bơhngol 'Lơ̆ng mă đơ̆ng đe tơpŭ kơ sư truh
         tơ ning-mônh. 16 Sư gô tơgŭm lơ bơngai Isơrael wih tơ Kră Yang bơ̆n 'Bok Kei-Dei. 17 Kră Yang bơ̆n wă jê̆ jur na kon ih ei gô năm hơdrol kơ Kră Yang. Sư đei Yang Bơhngol
         'Lơ̆ng ăn kơ sư jing pran kơtang tơpă kư̆m thoi Êli sơ̆. Sư gô tơgŭm kon pơlei Isơrael
         'mêm mơnat kơ lu kon sư. Sư gô tơgŭm lu bơngai ưh kơ lui tơbral kơdih tơdrong yoch
         na wă kơ đei đon 'lơ̆ng. Yua kơ thoi noh na sư hơmet ming kon bơngai adrol kơ Kră
         Yang truh.” 18 Na Sachari jet linh jang 'lơ̆ng ei: “Lơliơ inh gơh băt tơdrong noh gơh sĭt yua kơ
         inh kră tơpă boih păng ŭnh om inh kư̆m kră mơ̆n?”19 Linh jang 'lơ̆ng ei khan: “Inh âu boih Gabrel. Inh ling-lang oei hơdai 'Bok Kei-Dei.
         Sư wơh inh jur pơtruh ăn kơ ih tơdrong noh, 20 mă-lei ih khan ưh kơ lui kơ inh. Ning-mônh ih gô 'bôh tơpă. Yua kơ ih ưh kơ lui na
         ih jing ưh kơ gơh pơma đơ̆ng dang ei truh kơ năr ih 'bôh tơdrong inh roi ăn kơ ih
         hei.”21 Kơplah linh jang 'lơ̆ng ei oei pơma dơnuh kơ sư, na lu kon pơlei pơla chang gô sư
         lĕch ră. Kơna kon pơlei sơleng kơ đon yua kơ tơdrong kiơ Sachari ngôi lăm hnam 'Bok
         Kei-Dei đunh dêh. 22 Lăp Sachari lĕch sư ưh kơ gơh pơma kơ đe na lu sư băt kơ Sachari 'bôh tơdrong hlĭch
         lăm noh. Na sư pơma kơmlo ăn kơ đe đĕch.23 Lăp trŏ kơ năr sư pơdơh kơ jang lăm hnam 'Bok Kei-Dei boih na Sachari wih tơ hnam.
         24 Klaih kơ noh akăn sư jing akâu kơhioh, na akăn sư oei lăm hnam pơđăm khei ưh kơ đei
         lĕch ôh. 25 Akăn sư khan thoi âu: “Dang ei Kră Yang 'Bok Kei-Dei tơgŭm inh boih, đe huay pă pơma
         kơnê̆ kơ inh dơ̆ng boih.”Linh jang 'lơ̆ng khan kơ Mari sư gô tơpŭ kơ Yêsu26 Lăp Êlisabet akâu kơhioh tơdrâu khei boih na 'Bok Kei-Dei wơh linh jang 'lơ̆ng Sư,
         anăn sư Gabrel, jur tơ Pơlei Nasaret lăm dêh Galilê. 27 Linh jang 'lơ̆ng ei năm tơ minh 'nu adruh sơkơ̆t boih păng minh 'nu tơdăm, anăn sư
         Yôsep. Yôsep sư adrĕch adrung pơtao Đawit sơ̆. Na anăn adruh ei Mari. 28 Linh jang 'lơ̆ng ei truh tơ Mari khan hloi thoi âu: “Kơkuh kơ ih, duch. 'Bok Kei-Dei
         wă yua ih păng Sư lăp đon kơ ih boih.”29 Mari kơtơ̆ng thoi noh sư mah chrêu kơ đon yua kơ sư ưh kơ băt wă đei tơdrong kiơ,
         mah kơkuh kơ sư thoi noh.30 Linh jang 'lơ̆ng ei khan kơ sư dơ̆ng: “Ơ Mari, ih 'nĕ kơ hli yua kơ 'Bok Kei-Dei lăp
         đon kơ ih tơpă. 31 Ih gô anăp, klaih kơ noh tơpŭ kơ minh 'nu kon drŏ-nglo. Ih anăn Sư Yêsu. 32 Sư pơm tih păng đe krao Sư Kon 'Bok Kei-Dei Kră Yang mă tih hloh. Kră Yang 'Bok Kei-Dei
         wă ăn kơ Sư pơm pơtao iĕm, kư̆m thoi 'bok pơtao Đawit iĕm sơ̆. 33 Sư gô pơgơ̆r adrĕch adrung kon sâu Jakôp ling-lang ưh kơ đei layơ tôch.”34 Na Mari khan kơ linh jang 'lơ̆ng ei: “Lơliơ tơdrong noh gơh đei yua kơ inh oei adruh
         ưh tam đei klo?”35 Linh jang 'lơ̆ng ei khan kơ sư dơ̆ng: “Gô đei Yang Bơhngol 'Lơ̆ng jur tơ ih, tơdrong
         mơsêh mơyang mă 'Bok Kei-Dei wă ăn kơ ih. Thoi noh na kon nge mă ih tơpŭ noh, Sư Kon
         'Bok Kei-Dei mă 'lơ̆ng tơpăt. 36 Ih lăng kơtum ih, Êlisabet. Sư kră tơpă boih, na sơ̆ đe khan kơ sư bơngai hơwŏng,
         mă-lei dang ei sư akâu kơhioh, đei tơdrâu khei boih. 37 'Bok Kei-Dei gơh pơm tôm tơdrong.”38 Na Mari khan: “Inh âu jơ̆ đĭch đam Kră Yang, inh mơ̆ng kơ Sư ăn kơ inh thoi ih khan
         kơ inh hei.” Na linh jang 'lơ̆ng ei wih hloi đơ̆ng sư tŏk tơ plĕnh ti.Mari năm hơpong kơ Êlisabet39 Lăp đơ̆ng rŏng kơ noh Mari năm tơ pơlei đe kiơ̆ kơpal groi kông lăm dêh char Juđê.
         40 Na sư mơ̆t tơ hnam Sachari na kơkuh kơ Êlisabet. 41 Lăp Êlisabet 'bôh Mari kơkuh kơ sư, nge lăm klak sư adrŏ hloi. Na Êlisabet hơloh 'bĕnh
         blai Yang Bơhngol 'Lơ̆ng, 42 păng pơma 'bơ̆r re kơ Mari khan: “'Bok Kei-Dei wă ăn kơ ih hiôk hloh kơ đĭ-đăng kơ
         lu drŏ-kăn đe nai. Sư ăn kơ kon mă ih wă tơpŭ ning-mônh kư̆m hiôk thoi noh mơ̆n. 43 Yua kơ kiơ 'Bok Kei-Dei mơnat kơ inh na sư mah athei mĕ Yŏng inh năm ngôi tơ inh?
         44 Lăp inh kơtơ̆ng ih kơkuh kơ inh hei, nge lăm klak inh hiôk dêh na sư mah adrŏ. 45 Ih hiôk tơpă yua kơ ih lui kơ nơ̆r Kră Yang khan kơ ih gô đei kon.”Mari ư-ang 'Bok Kei-Dei46 Na Mari khan:“Jơhngơ̆m inh bơnê ư-ang kơ Kră Yang dêh,47 jơhngơ̆m inh hiôk yua kơ 'Bok Kei-Dei pơklaih inh.48 Yua kơ Sư mơnat kơ inh bơngai đam Sư,na đơ̆ng âu tơ anăp ning-mônh đĭ-đăng kơ lu kon bơngai gô khan kơ inh đei pŭn hiôk
         tơpă.49 'Noh yua kơ dôm tơdrong mơsêh mơyang đơ̆ng 'Bok Kei-Dei ăn kơ inh tơpă.'Bok Kei-Dei pơm tơdrong 'lơ̆ng tơpăt ngăl.50 Sư mơnat kơ đĭ-đăng bơngai mă lui yom kơ Sư,mă đơ̆ng sơ̆ khơ̆ ning-mônh.51 Sư yua tơdrong mơsêh mơyang Sưwă blah pơpuh tŭk lê̆ lu bơngai mă pơang akâu kơdih hăm pơm kơnê̆ kơ đe.52 Sư tơjur tŭk đĭ lu bơngai mă pơm tih sơ̆,na atŏk dơ̆ng lu bơngai mă pơm iĕ hloh kơ đe.53 Sư 'me lu bơngai pơngot rơwĕt tơmam sa 'lơ̆ng,mă-lei lu bơngai mơdrŏng noh Sư tơbrŏk ti hoh đĕch.54 Sư tơgŭm lu bơ̆n bơngai Isơrael mă đĭch Sư,yua kơ Sư pơkă đơ̆ng sơ̆ khan wă mơnat kơ lu bơ̆n.55 Sư pơkă kơ lu 'bok bơ̆n sơ̆,đơ̆ng Abraham truh kơ lu kon sâu sư ning-mônh, khan wă tơgŭm bơ̆n ling-lang.”56 Mari oei hơdai păng Êlisabet dang lăp pêng khei. Đơ̆ng rŏng kơ noh sư brŏk tơ hnam
         sư kơdih.Êlisabet tơpŭ kơ Yôhan mă pơm kơ đe 'batem57 Truh kơ khei 'năr Êlisabet boih na sư tơpŭ kơ minh 'nu kon drŏ-nglo. 58 Lu bôl buăl hăm kon pơlei pơla kơtum kơtŏng 'nhŏng oh sư kơtơ̆ng ang tơdrong 'Bok
         Kei-Dei mơnat kơ sư tơpă ăn kơ sư kon, na lu sư kư̆m wang hiôk chơt mơ̆n.59 Lăp kon sư ei truh tơhngam năr boih na đe năm kăt tơdra akar kon sư kiơ̆ kơ tơdrong
         juăt lu bơngai Isơrael. Lu 'nhŏng oh đe mĕ 'bă sư wă anăn sư Sachari kư̆m lei-lăi
         thoi anăn 'bă sư mơ̆n yua kơ sư juăt anăn thoi noh. 60 Mă-lei mĕ sư khan: “Ưh ôh, bơ̆n anăn sư Yôhan đĕch.”61 Na lu sư khan: “'Nhŏng oh bơ̆n, adrĕch adrung bơ̆n ưh kơ đei bu anăn Yôhan, na liơ
         bơ̆n gơh anăn sư thoi noh.”62 Na lu sư pơma pơtao păng ti jet 'bă sư wă anăn kon sư bu. 63 Na 'bă sư athei lu sư chă gơ'bang iĕ wă chih. Na Sachari chih thoi âu: “Anăn sư Yôhan.”
         Na đĭ-đăng kơ lu sư sơleng kơ đon.64 Na 'bă sư Sachari gơh pơma hloi, na sư ư-ang 'Bok Kei-Dei.65 Đĭ-đăng kơ lu bôl buăl păng kon pơlei pơla wang kơtơ̆ng thoi noh na lu sư chrêu kơ
         đon păng năm chă roi kơ đe dôm tơdrong noh jơ̆p kơ tơring kiơ̆ kông dêh char Juđê
         ei. 66 Đĭ-đăng bơngai kơtơ̆ng tơdrong noh pơwao lăm đon sư kơdih khan: “Nge âu ning-mônh
         sư wă pơm kiơ kơnh?” Lu sư tơchĕng thoi noh yua kơ lu sư 'bôh 'Bok Kei-Dei tơgŭm sư
         tơpă.Sachari roi lê̆ hơdrol gah tơdrong Yêsu ning-mônh67 'Bă sư Sachari 'bĕnh blai Yang Bơhngol 'Lơ̆ng na sư roi lê̆ hơdrol thoi âu:68 “Bĕ bơ̆n ư-ang kơ 'Bok Kei-Dei, Kră Yang wei-lăng bơngai Isơrael bơ̆n,yua kơ Sư tơgŭm bơ̆n tơpă na Sư huai iŏk bơ̆n.69 Sư ăn kơ bơ̆n minh 'nu 'Bok Dŏng Pơklaih mă đei tôm tơdrong mơsêh mơyang.'Bok 'noh Kon Sâu Đawit mă đĭch đam 'Bok Kei-Dei.70 'Bok Kei-Dei ăn kơ lu bơngai pơtruh nơ̆r Sư sơ̆ kư̆m khan thoi noh mơ̆n.71 'Bok Kei-Dei pơklaih bơ̆n đơ̆ng dôm lu bơngai areh arĕnh ayăt kơ bơ̆n.72 Sư pơm tơdrong noh wă kiơ̆ kơ tơdrong Sư pơkă kơ 'bok kơdră bơ̆n sơ̆,khan gô wă tơgŭm bơ̆n tơpă.73 Na Sư pơkă kơ 'bok Abraham bơ̆n tơdrong noh,74 wă kơ pơklaih bơ̆n đơ̆ng dôm lu bơngai mă ayăt kơ bơ̆n.Na Sư wă kơ bơ̆n jang tơdrong Sư huay kơ hli,75 păng pơm 'lơ̆ng tơpăt păng Sư păng kon bơngai mơ̆n tơ anăp 'Bok Kei-Dei,mă đơ̆ng sơ̆ khơ̆ ning-mônh.Sachari roi lê̆ hơdrol gah tơdrong kon sư ning-mônh.76 Ơ dăm, gah ih âu đe gô anăn ih bơngai pơtruh nơ̆r 'Bok Kei-Dei mă Kră Yang Tih Hloh,yua kơ ih gô năm hơdrol kơ Kră Yang wă hơmet ming kon bơngai hơdrol kơ Sư truh.77 Na ih gô bơtho lu bơngai mă 'Bok Kei-Dei wei-lăng wă kơ lu sư gơh klaih đơ̆ng tơdrong
         yoch,wă oei hiôk păng 'Bok Kei-Dei.78-79 Yua kơ Kră Yang mơnat kơ bơ̆n tơpă,na Sư ăn 'Bok Dŏng Pơklaih ei jur tơ bơ̆n.Sư thoi măt 'năr pơchrang tơ'bôh tơdrong hơdah kơ bơ̆n mă bơngai oei lăm măng mu,wă lôch hiong ră, mă-lei Sư gô tơ'bôh ăn kơ bơ̆n tôm tơdrong hiôk-hian.”80 Kon sư ei rai đunh rai wơ̆ păng nuih pran kơtang. Sư oei tơ char glă chơngue truh
         kơ 'Bok Kei-Dei gơh yua sư chă bơtho kơ lu bơngai Isơrael.Mari tơpŭ kơ Yêsu

21 Lăm sơnăm noh 'bok pơtao tơm đe Rôm, anăn sư Ôgut, chih hla bơar athei đe chă chih
         măt rim kon bơngai jơ̆p kơ tơring sư pơgơ̆r. 2 'Nâu mă blŭng-a đe chih anăn tơ lăm hla bơar, kơplah Krinus oei pơm 'bok tih lăm dêh
         char Siri. 3 Lu đe wang brŏk tơ pơlei sư kơdih wă chih tơmơ̆t anăn lu sư.4 Yôsep yak đơ̆ng Pơlei Nasaret, dêh char Galilê, năm tơ Pơlei Betlehem, dêh char Juđê,
         pơlei Đawit sơ̆, yua kơ sư kon sâu adrĕch adrung Đawit. 5 Thoi noh sư năm chih tơmơ̆t anăn sư tơ lăm sơ̆p hla bơar hơdai hăm Mari bơngai mă
         sơkơ̆t hăm sư, sư oei anăp.6 Lăm năr bre sư oei tơ noh, truh kơ khei 'năr Mari boih, 7 klaih kơ noh sư tơpŭ kơ minh 'nu kon kơdră sư. Sư tơsu kơ kon sư minh blah khăn, klaih
         kơ noh tơ'bĭch kơpal 'nhĕt kro tơ lăm war rơmo yua kơ ưh kơ đei anih boih lăm hnam
         'bĭch tơmoi.Linh jang 'lơ̆ng roi kơ bơngai wei triu tơdrong đe tơpŭ kơ Yêsu8 Jê̆ pơlei noh đei lu bơngai wei triu kral kơmăng wei-lăng triu sư tơ bri. 9 Minh 'nu linh jang 'lơ̆ng Kră Yang năm tơ'bôh kơ lu sư. Tơdrong mơsêh mơyang pơchrang
         hơdah tăp dăr kơ lu sư. Lu sư hli tơtey. 10 Linh jang 'lơ̆ng khan kơ lu sư: “Iĕm 'nĕ kơ hli, yua kơ inh wă roi kơ iĕm tơdrong
         'lơ̆ng, tơdrong mă đĭ-đăng kon bơngai 'nă hal. 11 Măng 'nâu tơ pơlei Đawit, đe tơpŭ kơ minh 'nu 'Bok Dŏng Pơklaih, 'Bok Kră Yang, Krist.
         12 Tơdrong 'nâu wă tơbăt kơ iĕm chă Sư: Iĕm gô 'bôh minh 'nu kon nge tơsu khăn, tơ'bĭch
         kơpal 'nhĕt kro lăm war rơmo.”13 Klaih kơ noh lu sư 'bôh blư bla linh jang 'lơ̆ng lơ tơpă dơ̆ng hơdai păng buăl sư
         mă jur hơdrol. Lu sư hơri bơnê kơ Kră Yang 'Bok Kei-Dei thoi âu:14 “Ư-ang kơ 'Bok Kei-Dei mă oei tơ plĕnh ti.Sư wă ăn hiôk-hian kơ lu bơngai mă Sư lăp đon tơ ala teh âu.”15 Đang kơ lu linh jang 'lơ̆ng hơri păng wih tơ plĕnh đơ̆ng lu sư, lu bơngai wei triu
         ei pơma tơduă lu sư: “Bĕ bơ̆n năm tơ Pơlei Betlehem chă lăng tơdrong mă Kră Yang 'Bok
         Kei-Dei 'nao roi kơ bơ̆n.”16 Na lu sư kơdâu brŏk tơ Pơlei Betlehem. Lu sư chă na 'bôh Mari hăm Yôsep păng 'bôh
         kon nge oei 'bĭch kơpal 'nhĕt kro.17 'Bôh thoi noh boih lu bơngai wei triu ră roi đêl tơdrong linh jang 'lơ̆ng tơbăt kơ
         lu sư gah kon nge 'noh. 18 Lu đe wang hlĭch hlăch kơtơ̆ng lu bơngai wei triu ră roi tơdrong noh. 19 Mari 'blŏk hơdơ̆r tơdrong noh, klaih kơ noh tơchĕng lăm đon sư kơdih. 20 Lu bơngai wei triu wih, bơnê kơkuh kơ 'Bok Kei-Dei yua kơ lu sư kơtơ̆ng hăm 'bôh tơdrong
         noh lei-lăi thoi linh jang 'lơ̆ng đei khan kơ lu sư.Mĕ 'bă Yêsu pơyơ̆r Sư kơ 'Bok Kei-Dei21 Lăp nge Yêsu truh tơhngam năr boih na đe kăt tơdra akar Sư păng anăn hloi Sư Yêsu
         kiơ̆ kơ linh jang 'lơ̆ng pơkă ăn kơ sư hơdrol kơ nge sư tam đei lăm klak mĕ Sư sơ̆.22 Truh kơ năr mĕ Sư wă hơmet akâu kiơ̆ thoi tơdrong juăt Môis pơkă sơ̆, na mĕ 'bă Yêsu
         anhăk Sư năm tơ Pơlei Jêrusalem. Sư kư̆m wă pơyơ̆r Yêsu kơ Kră Yang 'Bok Kei-Dei tơ
         ei mơ̆n. 23 Bre sư pơm thoi noh wă kơ kiơ̆ thoi đe chih lăm tơdrong juăt Kră Yang thoi âu: “Rim
         kon gơgơ̆l, iĕm athei pơyơ̆r kơ Kră Yang ngăl.”24 Na bre sư kư̆m soi sơmah kơ Kră Yang 'Bok Kei-Dei kiơ̆ kơ đe chih lăm tơdrong Kră
         Yang sơ̆ khan: “Iĕm soi sơmah kơ 'Bok Kei-Dei minh agrop sem kơmuŏl dah 'bar tŏ kon
         kơtơp.”25 Tơ Pơlei Jêrusalem ei đei minh 'nu bơngai anăn sư Simiôn. Sư bơngai 'lơ̆ng tơpăt kư̆m
         lui kơjăp păng chang gô 'Bok Kei-Dei wơh 'Bok Krist dŏng pơklaih lu bơngai Isơrael.
         Na Yang Bơhngol 'Lơ̆ng oei hơdai păng sư. 26 Yang Bơhngol 'Lơ̆ng tơbăt ăn kơ sư, hơdrol sư lôch sư gô 'bôh 'Bok Krist mă 'Bok Kei-Dei
         wơh wă pơklaih kon bơngai bơ̆n. 27 Na Yang Bơhngol 'Lơ̆ng athei Simiôn mơ̆t lăm hnam akŭm 'Bok Kei-Dei tơm. Lăp mĕ 'bă
         Yêsu anhăk Yêsu mơ̆t tơ noh boih wă pơyơ̆r Sư kơ 'Bok Kei-Dei kiơ̆ kơ tơdrong juăt
         Kră Yang pơkă, 28 na Simiôn iŏk pôk Yêsu, krao khan bơnê kơ 'Bok Kei-Dei thoi âu:29 “Ơ Kră Yang, dang ei Ih ăn kơ inh mă đĭch Ih âu lôch achăng lê̆ teh đak âu hiôk-hian.Kiơ̆ thoi Ih khan kơ inh sơ̆,30-31 na dang ei inh 'bôh boih bơngai mă Ih wơh wă dŏng pơklaih đĭ-đăng kơ khŭl kon bơngai
         nhôn.32 Sư dang pơchrang tơdrong hơdah kơ đĭ-đăng kơ khŭl bơngai tam mă lui kơ Ih, 'noh wă
         tơbăt ăn kơ lu sư tơdrong Ih.Sư gô ăn kơ lu đe Isơrael, bơngai mă kiơ̆ Ih, jing hiôk tơpă.”33 Na mĕ 'bă Yêsu kơtơ̆ng Simiôn roi gah tơdrong Yêsu hơdrol na bre sư hlĭch hlăch kơ
         đon tơpă. 34 Đơ̆ng noh Simiôn apinh 'Bok Kei-Dei tơgŭm bre sư. Sư kư̆m khan kơ Mari thoi âu: “'Bok
         Kei-Dei ăn kơ bơ̆n kon nge âu wă tơgŭm lu bơngai Isơrael jing hiôk, mă-lei lu bơngai
         kuă kơ lui kơ Sư jing răm. Sư bơngai 'Bok Kei-Dei ăn wă tơgŭm bơ̆n ră mă-lei đei lơ
         bơngai gô pơjĭp pơjăm Sư. Yua kơ thoi noh na bơ̆n gô băt jơhngơ̆m lu đe ei kơnê̆ tơpă.
         35 Păng ih kư̆m gô tơ'bơ̆p lơ tơdrong sơ'ngon tơpă mơ̆n ning-mônh, yua kơ dôm tơdrong
         đe pơm kơnê̆ kơ kon ih.”36 Na đei minh 'nu yă kră khŭl bơngai Isơrael. Sư kư̆m juăt kơ pơtruh nơ̆r 'Bok Kei-Dei
         mơ̆n. Anăn sư Anna, kon Phanwel. Sư adrĕch adrung Aser. Sư kră tơpă boih. Sơ̆ sư oei
         hơdai klo sư tơpơh sơnăm, klaih kơ noh klo sư lôch. 37 Na sư adro oei oăi minh drô̆ truh kơ sư tơhngam-jĭt puăn sơnăm boih. Na sư ưh pă đei
         lĕch ngôi đơ̆ng hnam akŭm 'Bok Kei-Dei tơm boih. Sư oei lăm noh, sư ơ̆t kơ por krao
         khan măng năr. 38 Na sư kư̆m năm tơ mĕ 'bă Yêsu mơ̆n. Sư bơnê kơ 'Bok Kei-Dei păng roi lê̆ hơdrol gah
         tơdrong Yêsu kơ đĭ-đăng lu bơngai mă chang gô 'Bok Kei-Dei pơklaih lu kon pơlei Jêrusalem.Yêsu păng mĕ 'bă Sư wih tơ Pơlei Nasaret39 Lăp mĕ 'bă Yêsu pơm tôm tơdrong kiơ̆ kơ tơdrong juăt 'Bok Kei-Dei pơkă boih, na lu
         sư brŏk tơ Pơlei Nasaret, pơlei sư kơdih tơ dêh char Galilê. 40 Na Yêsu rai đunh rai wơ̆ kư̆m đei jơhngơ̆m pran. Sư kư̆m 'bơ̆r đon hlôh wao tôm tơdrong.
         'Bok Kei-Dei lăp đon kơ Sư tơpă tơgŭm Sư ling-lang.41 Rim sơnăm trŏ kơ năr giĕng mă đe anăn Giĕng Năm Brih na bre mĕ 'bă Yêsu juăt kơ năm
         tơ Pơlei Jêrusalem. 42 Lăp Yêsu truh tơ mơjĭt-'bar sơnăm boih Sư kư̆m hơdai kiơ̆ mĕ 'bă Sư năm tơ Pơlei Jêrusalem
         wă kơ pơm rok kiơ̆ tơdrong juăt Năr Giĕng Năm Brih ei. 43 Lăp đe pơm giĕng đang boih na mĕ 'bă Yêsu pơtơm brŏk tơ Pơlei Nasaret, mă-lei Yêsu
         oei ngôi tơ Pơlei Jêrusalem. 44 Na mĕ 'bă Sư ngêh kơ Yêsu kư̆m brŏk hơdai păng lu bôl buăl 'nhŏng oh Sư. Na bre sư
         yak prăt năr rok trong brŏk tơ pơlei. Truh kơsơ̆ boih bre sư chă ră Yêsu tơ buôl buăl
         sư, 45 mă-lei ưh kơ 'bôh. Na năr dơning bre sư hơlơ̆k năm chă tơ Pơlei Jêrusalem dơ̆ng, mă-lei
         ưh kơ 'bôh. 46 Na lăp năr đơ̆ng rŏng dơ̆ng na bre sư 'bôh Sư tơ lăm hnam akŭm 'Bok Kei-Dei tơm tơ
         Pơlei Jêrusalem. Sư oei hơdai păng lu 'bok thây wă kơ mơ̆ng lu sư bơtho, na Sư kư̆m
         jet lu đe noh mơ̆n. 47 Na đĭ-đăng lu bơngai oei 'bơ̆t ei mơ̆ng Yêsu sơleng kơ đon yua kơ Yêsu tơl lu sư hơgei
         tơpă.48 Lăp mĕ 'bă Yêsu 'bôh Sư tơ noh na bre sư chrêu kơ đon, na mĕ Sư khan kơ Sư thoi âu:
         “Ơ dăm, yua kơ kiơ Ih pơm kơ nhi thoi âu? Nhi 'bă Ih chă Ih tôch đon hli kơ Ih hiong.”49 Na Yêsu khan kơ mĕ 'bă Sư: “Biĕm chă kiơ kơ Inh jơ̆p-jang? Biĕm ưh kơ băt kơ Inh wă
         hăt kơ jang tơdrong 'Bă Inh âu dah kiơ?”50 Mă-lei bre sư ưh kơ hlôh Yêsu wă pơma kiơ.51 Đơ̆ng rŏng kơ 'nei na Yêsu brŏk kiơ̆ mĕ 'bă Sư tơ Pơlei Nasaret. Sư chu yom kơ mĕ
         'bă Sư ling-lang. Na mĕ Sư oei tơchĕng 'blŏk ling-lang kơ tơdrong noh hei păng dôm
         tơdrong đe khan lê̆ hơdrol gah kon sư, mă đơ̆ng sơ̆.52 Na Yêsu 'brư̆ kơ khei 'brư̆ kơ sơnăm rai 'lŏ rai hơgei, mă 'Bok Kei-Dei mă kon bơngai
         kư̆m lăp đon kơ Sư ngăl.Yôhan bơtho đe

31-2 'Bok Kei-Dei tơbăt kơ Yôhan mă kon Sachari nơ̆r Sư tơ char glă sơ̆. Kơplah noh sơ̆
         'bok Tiberi pơm pơtao tơm lu bơngai Rôm đei mơjĭt-pơđăm sơnăm boih. Bonsơ Pilat pơgơ̆r
         dêh char Juđê, na Hêrôt pơgơ̆r dêh char Galilê. Đơ̆ng noh dơ̆ng 'bok Philip, oh Hêrôt,
         sư pơgơ̆r dêh char Itur păng dêh char Trachônit. Na 'bok Lisan pơgơ̆r dêh char Abilen.
         Kơplah ei sơ̆ 'bok Ana păng 'bok Kaiphe oei pơm 'bok soi tơm đe Juđê. 3 Na Yôhan năm jơ̆p kơ tơring kiơ̆ krong Jôrđăn. Na sư bơtho athei đe tơbral kơdih tơdrong
         yoch na iŏk 'batem wă kơ 'Bok Kei-Dei pơklaih yoch sư. 4 Tơdrong noh 'blep trŏ thoi Êsai, bơngai pơtruh nơ̆r 'Bok Kei-Dei sơ̆, sư chih 'măn
         lê̆ hơdrol lăm sơ̆p hla bơar sư thoi âu:“Đei minh 'nu bơngai bơtho tơ char glă chơngue ning-mônh khan:‘Bĕ bơ̆n hơmet trong kơ Kră Yang păng pơm trong Sư mă tơpăt. Wă khan lu bơ̆n tơbral
         kơdih tơdrong yoch.5 Dah teh thŭng thong, bơ̆n choh 'bŭ mă mơnglei;kiơ̆ kông lôk bơ̆n athei choh waih wă kơ sư mơnglei dang ăi;kiơ̆ trong wing bơ̆n kư̆m hơmet ming mă tơpăt;kiơ̆ trong kơnê̆ sơgol sơgônh bơ̆n athei choh ming mă tơhnă.6 Na đĭ-đăng kon bơngai gô 'bôh tơdrong 'Bok Kei-Dei wă pơklaih bơ̆n đơ̆ng tơdrong yoch
         tơpă.’ ”7 Na Yôhan khan kơ lu bơngai tơpôl wă năm iŏk 'batem ei thoi âu: “Iĕm âu dang lĕ kơ
         'bih. Iĕm băt kơ 'Bok Kei-Dei wă phak iĕm ning-mônh na iĕm mah năm tơ âu wă iŏk 'batem
         đĕch khan gô klaih đơ̆ng tơdrong phak noh hă? 8 Iĕm athei tŭk lê̆ đĭ dôm tơdrong kơnê̆ na pơm mă 'lơ̆ng tơpăt wă kơ đe băt kơ iĕm
         tơbral kơdih tơdrong yoch tơpă boih. Iĕm 'nĕ pơhơi khan kuă kơ tơbral kơdih tơdrong
         yoch, pơm khan sơđơ̆ng kơ Abraham bơ̆n tơbôl hăm 'Bok Kei-Dei. Inh khan kơ iĕm tơpăt,
         'Bok Kei-Dei Sư gơh pơm kơ tơmo âu jing kon sâu Abraham lei-lăi thoi iĕm mơ̆n. 9 'Bok Kei-Dei sek tơlang kon bơngai, Sư pơlong lăng thoi âu: Sung Sư, Sư 'măn hiă rim
         kơ tơnơm 'long boih. Dah 'long ayơ ưh kơ đei plei 'lơ̆ng lei 'Bok Kei-Dei gô kăl tŭk
         'long noh klơ̆m tơ ŭnh.”10 Na lu bơngai tơpôl ei jet Yôhan: “Lei ih wă kơ nhôn pơm thoi yơ?”11 Na Yôhan khan dơ̆ng: “Dah bơngai bu đei 'bar blah ao lei sư athei asong minh blah
         ao sư kơ lu bơngai mă hoh kơ đei. Dah bơngai bu đei tơmam sa rơkah, lei sư athei chă
         asong kơ đe lei-lăi mơ̆n.”12 Na lu bơngai juăt iŏk jên thuê̆ đe, sư kư̆m năm iŏk 'batem mơ̆n, na lu sư jet Yôhan
         thoi âu: “Ơ 'bok thây, ih wă kơ nhôn pơm thoi yơ?”13 Na sư khan: “Iĕm 'nĕ pơlơ̆m sa jên đe.”14 Lu linh kư̆m jet sư mơ̆n: “Bĭ gah nhôn, ih wă kơ nhôn pơm thoi yơ?” Na Yôhan khan
         kơ sư: “'Nĕ pơgŏ iŏk tơmam đe, 'nĕ jâu ngơ̆r wă sa tơmam đe păng 'nĕ kơ mơmơnh kơ
         jên khei iĕm đei.”15 Lu kon tơring tơrang chang gô 'Bok Krist truh, na đĭ-đăng lu kon bơngai tơchĕng lăm
         jơhngơ̆m đon sư kơdih khan: “Yôhan âu dah kiơ 'Bok Krist?”16 Mă-lei Yôhan khan kơ lu sư thoi âu: “Inh pơm kơ iĕm 'batem păng đak đĕch, mă-lei đei
         minh 'nu Sư gô truh đơ̆ng rŏng kơ inh noh Sư 'Bok tih tơpă, dah Sư athei inh iŏk ăn
         pôm chơkhŏ Sư, inh chu iŏk đĕch, ưh kơ pơ̆n ngơk lăng Sư ôh. Sư ei gô pơm kơ iĕm 'batem
         thoi âu: Sư gô ăn kơ iĕm Yang Bơhngol 'Lơ̆ng pơm kơ iĕm tŭk lê̆ dôm tơdrong kơnê̆
         kư̆m thoi ŭnh soh lê̆ hla đuih đăm. 17 'Bok ei sek tơlang kon bơngai thoi lĕ kơ Sư chĕp minh hlak kơđum wă um tŭk đĭ dôm
         lu 'ba bo. Na Sư iŏk lu 'ba liĕng wă tah lê̆ lăm kŭ 'ba Sư. Na dôm lu 'ba bo noh Sư
         wă soh tŭk đĭ tơ ŭnh mă ưh kơ layơ păt.”18 Kơplah Yôhan oei bơtho tơdrong 'nao 'lơ̆ng kơ lu kon pơlei pơla, sư kư̆m đei bơtho
         khan lơ tơdrong nai mơ̆n. 19 Yôhan khă pơtao Hêrôt yua kơ sư tơgar iŏk Hêrôđia, akăn oh sư păng Hêrôt kư̆m pơm
         lơ tơdrong kơnê̆ nai dơ̆ng. 20 Na Hêrôt kư̆m pơm kơnê̆ kơ Yôhan tah hloi sư lăm hnam phak.Yôhan pơm 'batem kơ Yêsu21 Kơplah đe tam mă phak Yôhan sơ̆ sư pơm 'batem kơ lu kon tơring tơrang. Đơ̆ng noh sư
         kư̆m pơm kơ Yêsu 'batem mơ̆n. Lăp Yêsu iŏk 'batem đang boih na Sư krao khan kơ 'Bok
         Kei-Dei, na plĕnh tơpơih. 22 Yang Bơhngol 'Lơ̆ng thoi lĕ sem kơtơp jur oei tơ Yêsu. Păng kư̆m đei nơ̆r pơma đơ̆ng
         plĕnh khan: “Ih boih Kon Inh mă 'mêm kơeng tơpă. Inh lăp đon kơ Ih tôm tơdrong.”Anăn lu 'bok kơdră Yêsu sơ̆23 Kơplah Yêsu pơtơm wă jang tơdrong Sư, kơplah noh Sư dang pêng-jĭt sơnăm. Đe ngêh kơ
         Yêsu kon Yôsep. Yêsu kon sâu Hêli. 24 Hêli kon Matthat. Matthat kon Lêwi. Lêwi kon Mênchi. Mênchi kon Janê. Janê kon Yôsep.
         25 Yôsep kon Matathia. Matathia kon Amôt. Amôt kon Nahum. Nahum kon Êchli. Êchli kon
         Nagê. 26 Nagê kon Maat. Maat kon Matathia. Matathia kon Sêmêin. Sêmêin kon Jôsêch. Jôsêch kon
         Jôđa. 27 Jôđa kon Jôanan. Jôanan kon Rêsa. Rêsa kon Serupbabel. Serupbabel kon Sealtien. Sealtien
         kon Nêri. 28 Nêri kon Mênchi. Mênchi kon Ađi. Ađi kon Kôsam. Kôsam kon Enmađam. Enmađam kon Êrơ.
         29 Êrơ kon Jôsuê. Jôsuê kon Êlisê. Êlisê kon Jôrim. Jôrim kon Matthat. Matthat kon Lêwi.
         30 Lêwi kon Simiôn. Simiôn kon Juđa. Juđa kon Yôsep. Yôsep kon Jônam. Jônam kon Êliakim.
         Êliakim kon Mêlêa. 31 Mêlêa kon Menna. Menna kon Mattatha. Mattatha kon Nathan. Nathan kon Đawit. 32 Đawit kon Jesê. Jesê kon Ôbêt. Ôbêt kon Bôas. Bôas kon Salmôn. Salmôn kon Nasôn. Nasôn
         kon Amminađap. 33 Amminađap kon Atmin. Atmin kon Arni. Arni kon Hêsrôn. Hêsrôn kon Pêres. Pêres kon
         Juđa. 34 Juđa kon Jakôp. Jakôp kon Isăk. Isăk kon Abraham. Abraham kon Tharê. Tharê kon Nakô.
         35 Nakô kon Sêruk. Sêruk kon Rêgâu. Rêgâu kon Phalek. Phalek kon Hêbê. Hêbê kon Sala.
         36 Sala kon Kainan. Kainan kon Abaksat. Abaksat kon Sem. Sem kon Nôê. Nôê kon Lamek.
         37 Lamek kon Matusêla. Matusêla kon Ênŏk. Ênŏk kon Jarêt. Jarêt kon Mêlêên. Mêlêên kon
         Kainan. 38 Kainan kon Ênot. Ênot kon Set. Set kon Ađam. Ađam kon 'Bok Kei-Dei.Yang Satan pơhlŭ Yêsu

41 Lăp Yêsu wih đơ̆ng krong Jôrđăn, Yêsu Sư 'bĕnh blai kơ Yang Bơhngol 'Lơ̆ng na Yang
         Bơhngol 'Lơ̆ng anhăk ba Sư, 2 truh tơ char glă chơngue. Sư oei tơ ei puăn-jĭt năr. Na kơplah puăn-jĭt năr ei đei
         yang Satan năm pơhlŭ Sư. Kơplah noh Yêsu ưh kơ đei sŏng sa ôh. Lăp truh kơ puăn-jĭt
         năr ei boih na Sư pơngot.3 Thoi noh na đei yŏng yang kơnê̆, anăn sư Satan pơhlŭ Sư khan: “Dah Ih Kon 'Bok Kei-Dei
         tơpă Ih kuă kơ kiơ sơkat kơ tơmo âu jing 'bĕng?”4 Na Yêsu khan kơ sư: “Ưh ôh, yua kơ sơ̆p hla bơar 'Bok Kei-Dei đei chih khan lê̆ sơ̆
         thoi âu: ‘Kon bơngai ưh kơ đei arih đơ̆ng tơmam sa đĕch ôh.’ ”5 Yang Satan anhăk Yêsu tŏk tơ kông kơjung na tơ'bôh ăn kơ Sư jơ̆p-jang kơ dêh char
         hloi. 6 Na yang Satan khan dơ̆ng kơ Yêsu thoi âu: “Ih lăng deh teh đak âu. Na inh gô ăn kơ
         Ih pơgơ̆r đĭ-đăng kơ teh đak âu rŏ dêh. Đe pơjao ăn kơ inh đĭ teh đak âu boih na inh
         kư̆m gô wă pơjao ăn kơ bơngai nai dơ̆ng, 'noh gô mơ̆ng kơ inh ăn đĕch. 7 Na dah Ih chu drap tơ teh kơkuh kơ inh, lei inh gô pơjao ăn kơ Ih đĭ-đăng teh đak
         âu hloi.”8 Na Yêsu khan kơ yang Satan ei thoi âu: “Đe chih tơ lăm sơ̆p hla bơar 'Bok Kei-Dei
         sơ̆ thoi âu: ‘Bơ̆n athei kơkuh kơ Kră Yang bơ̆n 'Bok Kei-Dei đĕch. 'Bok Kei-Dei ưh
         kơ wă kơ bơ̆n kơkuh kơ yang nai ôh.’ ”9 Yang Satan kư̆m anhăk ba Yêsu năm tơ Pơlei Jêrusalem. Na sư anhăk ba Yêsu tŏk tơ kơpal
         bơbŭng hnam akŭm tơm. Na yang Satan ei khan: “Dah Ih Kon 'Bok Kei-Dei tơpă, lei Ih
         kuă kơ kiơ kơtah đơ̆ng kơpal âu tơ teh sŭng, 10 yua kơ đe đei chih lăm sơ̆p hla bơar 'Bok Kei-Dei sơ̆ khan:‘'Bok Kei-Dei gô ăn linh jang 'lơ̆ng Sư wei-lăng Ih,’11 ‘lu sư gô drơng iŏk Ih lăm tơpang ti lu sư wă kơ Ih huay kơ huŏng hơtat kơ tơmo tơ
         ala.’ ”12 Na Yêsu khan kơ yang Satan ei thoi âu: “Ưh ôh. Yua kơ lăm sơ̆p hla bơar 'Bok Kei-Dei
         đe đei chih khan thoi âu: ‘Iĕm 'nĕ kơ pơlong Kră Yang bơ̆n 'Bok Kei-Dei ôh.’ ”13 Lăp yang Satan ei pơhlŭ Yêsu tôm tơdrong boih na 'bơ̆t ei sư weh tơ nai 'mơ̆i.Yêsu pơtơm jang tơdrong Sư14 Đơ̆ng noh na Yêsu wih tơ dêh Galilê. Yang Bơhngol 'Lơ̆ng tơgŭm hloi Sư pơm tơdrong
         mơsêh mơyang. Na đe chă roi pơư pơang tơdrong Sư jơ̆p kơ tơring kiơ̆ ei. 15 Yêsu bơtho tơ lu hnam akŭm đe Galilê na đĭ-đăng bơngai ư-ang kơ Sư.Kon Pơlei Nasaret ưh kơ lui kơ Yêsu16 Klaih kơ noh Yêsu wih tơ Pơlei Nasaret, pơlei Sư kơdih. Lăp truh kơ năr pơdơh Sa'bat
         Sư năm akŭm tơ hnam 'Bok Kei-Dei pơlei Sư kơdih, yua kơ rim năr pơdơh Sa'bat Sư juăt
         kơ akŭm ngăl. Lăp truh tơ ei Sư iung wă đŏk kơ đe sơ̆p hla bơar 'Bok Kei-Dei. 17 Đe ăn kơ Yêsu sơ̆p hla bơar Êsai, bơngai pơtruh nơ̆r 'Bok Kei-Dei adrol sơ̆. Na Yêsu
         plơ̆ lăng sơ̆p hla bơar ei 'bơ̆t mă đei chih thoi âu:18 “Yang Bơhngol 'Lơ̆ng 'Bok Kei-Dei oei hơdai Inh.Sư rơih Inh wă năm bơtho ăn tơdrong 'nao 'lơ̆ng kơ lu bơngai dơnuh hin păng pơlung
         lu bơngai ơh sơ'ngon.Sư wơh Inh roi tơdrong Sư wă tơlĕch lu bơngai đe phak,păng pơklaih lu bơngai măt tol.Sư wơh Inh pơklaih lu bơngai mă đe pơjuă pơđep,19 păng roi kơ đe tơdrong Kră Yang wă pơklaih kon bơngai dang ei.”20 Yêsu đŏk lăng tơdrong noh đang boih na Sư đơ̆p lê̆ hla bơar noh pơdrĕo ăn kơ bơngai
         wei-lăng lăm hnam akŭm ei. Đơ̆ng noh Sư tơoei wă bơtho thoi đe noh juăt sơ̆, na đĭ-đăng
         kơ lu bơngai oei lăm hnam akŭm ei pơglăn lăng tơ Sư. 21 Na đơ̆ng ei Yêsu khan kơ lu sư: “Tơdrong mă Êsai khan lê̆ hơdrol noh sơ̆, năr âu boih
         iĕm 'bôh tơdrong noh truh tơpă.”22 Na đĭ-đăng kơ lu sư lăp đon kơ Yêsu păng lu sư kư̆m sơleng kơ đon mơ̆n yua kơ Yêsu
         bơtho kơ lu sư 'bơ̆r đon hơgei tơpă. Na lu sư khan: “Bơngai âu kon Yôsep dah kiơ?”23 Na Yêsu khan kơ lu sư: “Iĕm wă jô̆ kơ Inh tơdrong đe juăt kơ pơma thoi âu: ‘Ơ 'bok
         thây pơgang, pơklaih tơdrong jĭ ih kơdih 'mơ̆i, yua kơ pơlei âu pơlei Ih kơdih na
         Ih athei pơklaih đe tơ âu kư̆m thoi nhôn kơtơ̆ng ang Ih pơklaih đe tơ Pơlei Kapernum
         ki.’ ”24 Na Yêsu khan dơ̆ng kơ lu sư thoi âu: “Inh khan kơ iĕm tơpă, lu bơngai pôm pơlei hăm
         bơngai pơtruh nơ̆r 'Bok Kei-Dei, lu sư ưh kơ wă sơng iŏk sư ôh. 25 Na dang ei Inh roi pơtih gia kơ iĕm tơdrong noh: Kơplah Êli pơtruh nơ̆r 'Bok Kei-Dei
         tơ dêh char Isơrael âu sơ̆, kơplah lăm pêng sơnăm ưh kơ đei 'mi jơ̆p kơ dêh char Isơrael.
         Na đei tơdrong pơngot rơwĕt tơpă. Kơplah noh sơ̆ đei lơ yă adro tơ dêh char Isơrael.
         26 Mă-lei 'Bok Kei-Dei ưh kơ wơh Êli năm tơgŭm lu sư ôh. Sư wơh Êli năm tơgŭm minh 'nu
         yă adro tơ Pơlei Sarepta lăm dêh char Siđôn đĕch, noh kư̆m dêh char tơmoi. 27 Kư̆m thoi noh mơ̆n, kơplah Êlisê pơtruh nơ̆r 'Bok Kei-Dei tơ dêh char Isơrael âu sơ̆
         đei lơ bơngai jĭ chin lăm dêh âu. Mă-lei Êlisê ưh kơ đei pơklaih lu sư ôh. Sư pơklaih
         pôm 'bok Naman, bơngai đơ̆ng dêh char Siri đĕch, sư dêh char tơmoi mơ̆n.”28 Na lu bơngai oei mơ̆ng lăm hnam akŭm ei kơtơ̆ng thoi noh na đĭ-đăng kơ lu sư hil areh
         kơ Yêsu tơpă. 29 Lu sư gruih graih iung rôp hloi Yêsu anhăk tơlĕch Sư đơ̆ng pơlei ei năm tơ kông 'bơ̆t
         jê̆ pơlei sư ei wă hiŏng hơtat Sư đơ̆ng kơpal jih nak 'nei ră. 30 Mă-lei Yêsu klĕnh hloi yak kiơ̆ tŏk-bŏk đe, lĕch jăk hloi tơ nai.Yêsu pơklaih bơngai yang mơ̆t31 Klaih kơ noh Yêsu năm tơ Pơlei Kapernum lăm dêh char Galilê ei mơ̆n. Na kơplah năr
         pơdơh Sa'bat Sư bơtho kon pơlei pơla tơ noh. 32 Lu đe ei mơ̆ng mah chrêu kơ đon yua kơ dôm nơ̆r Sư bơtho gơh hơgei tơpă. 33 Lăm hnam akŭm ei đei minh 'nu bơngai yang kơnê̆ mơ̆t, na sư pơma 'bơ̆r re khan: 34 “Êi, Yêsu đơ̆ng Pơlei Nasaret, Ih wă pơm kiơ kơ khŭl nhôn? Inh băt mơ̆n Ih năm tơ
         âu wă pơrăm khŭl nhôn lah. Inh băt kơ Ih, Ih 'Bok 'Lơ̆ng Tơpăt đơ̆ng 'Bok Kei-Dei.”35 Na Yêsu khă yang kơnê̆ ei thoi âu: “E 'nĕ pă pơma. E jah lĕch đơ̆ng akâu sư âu wăi.”
         Na yang kơnê̆ ei hơloh glơ̆m bơngai yang mơ̆t ei 'bơ̆t anăp đe tơpôl, na lĕch jăk
         hloi đơ̆ng bơngai ei. Na bơngai ei kư̆m huay kơ jĭ ôh.36 Thoi noh na đĭ-đăng lu bơngai 'bôh Sư pơm thoi noh, lu sư sơleng kơ đon na sư tơjet
         dih băl khan: “Thoi yơ bơngai âu pơma thoi noh đĕch ră mă-lei yang kơnê̆ mah lĕch
         hloi?”37 Đơ̆ng Yêsu pơm thoi noh na đe kơtơ̆ng ang tơdrong Sư jơ̆p kơ tơring sư kiơ̆ ei.Yêsu pơklaih lơ bơngai jĭ jăn38 Yêsu lĕch đơ̆ng hnam akŭm ei năm tơ hnam Simôn. Na tơnei Simôn bơlŏ kal dêh tơpă,
         na đe apinh Yêsu pơklaih sư. 39 Na Yêsu năm tơ sư pơklaih hloi tơdrong jĭ sư 'nei. Na sư klaih hloi. Sư iung chă awih
         awăn kơ đe Yêsu.40 Lăp 'năr mơ̆t adrơ̆m kơsơ̆ ei, dôm lu bơngai jĭ jăn, bôl buăl sư anhăk ba tơ Yêsu.
         Na Sư pel hloi kơ̆l lu đe ei păng đĭ kơ lu sư klaih hloi kơtă ei.41 Na Yêsu kư̆m pơpuh lơ lu yang kơnê̆ lĕch đơ̆ng akâu đe. Na yang kơnê̆ ei khan kơ Yêsu:
         “Ih boih Kon 'Bok Kei-Dei tơpă.” Mă-lei Yêsu khă lu yang kơnê̆ ei kuă ăn pơma, yua
         kơ lu sư băt kơ Yêsu 'Bok Krist gô wă tơbăt ăn Sư kơ đe.Yêsu năm bơtho đe42 Lăp pơgê hrôih năr đơ̆ng rŏng na Yêsu lĕch hloi đơ̆ng pơlei ei năm tơ anih kueng kơdrô̆.
         Na lu kon pơlei pơla chă Sư. Lăp chă Sư 'bôh boih na lu sư khan hloi kơ Yêsu thoi
         âu: “Ih 'nĕ achăng lê̆ pơlei nhôn hŏ.”43 Mă-lei Yêsu khan kơ lu sư: “Inh athei chă bơtho tơdrong 'nao 'lơ̆ng 'Bok Kei-Dei pơgơ̆r
         bơ̆n âu jơ̆p kơ pơlei nai mơ̆n. 'Bok Kei-Dei Sư wơh Inh wă kơ Inh jang thoi noh yơh.”44 Na Yêsu năm chă bơtho jơ̆p kơ hnam akŭm dêh char Galilê.Yêsu krao iŏk lu bơngai wă pơhrăm păng Sư

51 Minh năr ei Yêsu oei tơ jih đak dơsĭ Galilê mă đe kư̆m anăn dơsĭ Gênêsaret, na lu
         đe tơpôl hmĕt hmot Sư yua kơ wă mơ̆ng Sư bơtho tơdrong 'Bok Kei-Dei. 2 Na Sư 'bôh 'bar tŏ thŏng-nan tơ jih đak dơsĭ ei, na lu bơngai chă ka ei ưh pă đei
         hao thŏng-nan lu sư, yua kơ lu sư hăt kơ pih jal lu sư. 3 Na Yêsu apinh tŏk thŏng-nan Simôn ei, na Sư athei Simôn wơ̆r thŏng-nan ataih 'biơ̆
         kơ đơ̆ng jih đak. Đơ̆ng rŏng kơ noh Yêsu tơoei bơtho lu đe tơpôl ei đơ̆ng thŏng-nan.
         4 Yêsu bơtho lu đe ei đang boih, na Sư khan kơ Simôn thoi âu: “Bĕ bơ̆n wơ̆r thŏng-nan
         bơ̆n tơ jrŭ 'biơ̆ wă traih jal.” 5 Na Simôn khan: “Ơ 'Bok, nhôn măng hei traih ră jal prăt măng hloi, mă-lei 'nhŏ kơ
         đei minh găr. Dah traih jal kơ'năr rai lŭch mă-lei dang ei yua kơ Ih athei na inh
         chu Ih mơ̆n.”6 Truh tơ đak jrŭ boih na bre Simôn păng bôl sư traih hloi, ka puh jal bre sư lơ tơpă,
         na jal sư mah wă hiah hloi. 7 Na bre ei kuơch krao hloi 'bar 'nu bôl sư đêl hơdai sư thŏng-nan mă 'bar ei năm tơgŭm
         sư. Na bre sư năm hloi. Na đĭ-đăng kơ lu sư hiŏng atŏk hloi ka ei tuh tơ 'bar tŏ thŏng-nan
         ei, mlưi mah wă 'bĕnh tôm, thŏng-nan kư̆m mah wă krăm hloi. 8 Lăp Simôn mă đe kư̆m anăn Pêtrôs 'bôh Yêsu pơm tơdrong mơsêh thoi noh boih na sư hơloh
         'nap 'bơ̆t anăp Yêsu kơkuh kơ Sư khan hloi: “Ơ 'Bok, Ih weh đơ̆ng inh đĕch wăi, inh
         hli kơ Ih, yua kơ inh bơngai yoch.”9 Simôn pơma thoi noh yua kơ đĭ-đăng kơ lu sư sơleng kơ đon đơ̆ng lu sư rôp ka lơ dêh
         noh hei. 10 Bôl mă jang hơdai sư ei kư̆m sơleng kơ đon mơ̆n. Anăn bre sư ei Yakơ păng Yôhan, kon
         Sêbêđê. Na Yêsu khan kơ Simôn: “Ih 'nĕ pă hli. Đơ̆ng âu tơ anăp kơnh ih gô krao chă
         kon bơngai wă kơ sư lui kơ 'Bok Kei-Dei.” 11 Na lu sư wơ̆r thŏng-nan ei truh tơ jih đak dơsĭ achăng lê̆ dôm tơmam sư ei, na kiơ̆
         hloi Yêsu.Yêsu pơklaih bơngai jĭ chin12 Minh năr ei Yêsu năm tơ pơlei đe tơ'bơ̆p minh 'nu bơngai jĭ chin jơ̆p-jang kơ akâu
         sư. Lăp bơngai ei 'bôh Yêsu na sư drap hloi kơkuh kơ Sư păng apinh Yêsu thoi âu: “Ơ
         'Bok, dah Ih wă, Ih gơh pơklaih inh.”13 Na Yêsu chro hloi ti pel bơngai ei păng khan: “Inh wă tơpă pơklaih ih, Inh pơklaih
         ih dang ei.” Na bơngai jĭ ei klaih kơtă hloi. 14 Na Yêsu pơkă kơ sư khan: “Ih 'nĕ chă roi kơ đe hŏ. Dang ei ih klaih boih na ih năm
         tơ'bôh akâu ih kơ 'bok soi păng soi sơmah kơ 'Bok Kei-Dei kiơ̆ thoi Môis pơkă sơ̆
         wă kơ đe băt tơdrong jĭ ih klaih tơpă boih.”15 Yêsu kuă ăn kơ đe băt tơdrong Sư pơklaih bơngai noh hei ră, mă-lei đe kơtơ̆ng ang
         tơdrong noh jơ̆p-jang hloi. Na đei lơ bơngai năm wă mơ̆ng Sư bơtho păng wă kơ Yêsu
         pơklaih jĭ jăn lu sư mơ̆n. 16 Mă-lei hơtai noh Yêsu wă năm krao khan kơ 'Bă Sư 'Bok Kei-Dei tơ anih kueng, na Sư
         năm hloi.Yêsu pơklaih bơngai hơwen hơwo17 Minh năr ei Yêsu oei bơtho đe na đei lu bơngai Juđê mă lui kơ 'Bok Kei-Dei kiơ̆ tơdrong
         Pharisi păng lu 'bok thây bơtho tơdrong juăt đe Juđê oei mơ̆ng Sư. Lu sư năm đơ̆ng
         rim pơlei lăm dêh Galilê păng lăm dêh Juđê păng đơ̆ng Pơlei Jêrusalem mơ̆n. Na Yêsu
         đei tơdrong mơsêh mơyang đơ̆ng 'Bok Kei-Dei gơh pơklaih bơngai jĭ jăn. 18 Na blư 'bôh đe tung ba minh 'nu bơngai hơwen hơwo kơpal anhŭn. Lu sư wă mơ̆t tơ hnam
         ei wă tơ'bĭch sư 'bơ̆t anăp Yêsu ră, 19 mă-lei lu sư ưh kơ gơh mơ̆t ôh yua kơ đei lơ bơngai dêh lăm hnam noh. Na lu sư tŏk
         tơ bơbŭng hnam, bơbŭng ei đe pơm păng găch. Na lu sư yuih tơklă Yêsu hloi, tơjur bơngai
         hơwen ei păng anhŭn 'bơ̆t anăp Yêsu lăm lu bơngai tơpôl ei.20 Lăp Yêsu 'bôh lu sư đei đon lui thoi noh, na Sư khan kơ bơngai jĭ ei thoi âu: “Ơ ma,
         tơdrong yoch ih Inh pơklaih đĭ boih.” 21 Lu thây bơtho tơdrong juăt đe Juđê păng lu bơngai kiơ̆ tơdrong Pharisi kơtơ̆ng Sư
         pơma thoi noh na lu sư mơmơnh lăm to khan: “Bơngai bu âu pơm pơma blông kơ 'Bok Kei-Dei
         dêh? Bu mă gơh pơklaih yoch bơ̆n? Pôm 'Bok Kei-Dei đĕch gơh pơklaih yoch bơ̆n.”22 Yêsu băt hloi kơ lu sư pơma mơmơnh lăm to, jô̆ kơ Sư tơdrong noh na Yêsu khan thoi
         âu: “Yua kơ kiơ iĕm pơma mơmơnh lăm to iĕm thoi noh lĕ? 23 Inh khan kơ bơngai hơwen hơwo âu tơdrong yoch sư Inh pơklaih đĭ boih; tơdrong 'noh
         dah iĕm 'bôh Inh athei sư iung yak, na sư iung yak hloi, 'noh iĕm kư̆m băt kơ Inh
         gơh pơklaih yoch sư mơ̆n. 24 Na dang ei Inh wă pơklaih jĭ sư, wă tơbăt ăn kơ iĕm băt kơ Inh Kon Bơngai gơh pơklaih
         tơdrong yoch kon bơngai ala teh âu.” Na Yêsu khan kơ bơngai hơwen hơwo ei thoi âu:
         “Inh khan kơ ih, dah iung bĕ, chĕp ba anhŭn ih brŏk tơ hnam.”25 Na bơngai hơwen hơwo ei iung hloi 'bơ̆t anăp đe tơpôl, na chĕp ba anhŭn đêl đe tung
         sư ei wih hloi tơ hnam. Sư pơma ư-ang kơ 'Bok Kei-Dei tơpă. 26 Đĭ-đăng lu bơngai oei kiơ̆ ei sơleng kơ đon tơpă na pơma ư-ang kơ 'Bok Kei-Dei. Lu
         sư kư̆m hli dêh na khan: “Bơ̆n 'bôh tơdrong hlĭch tơpă năr âu iih?”Yêsu pơtơm Lêwi kiơ̆ Sư27 Đơ̆ng noh Yêsu lĕch yak ataih 'biơ̆ đơ̆ng ei, na Sư 'bôh Lêwi oei jang 'bơ̆t hnam
         thuê̆. Na Yêsu pơtơm sư khan: “Bĕ kiơ̆ Inh.”28 Na Lêwi ei gruih iung kiơ̆ hloi Yêsu, achăng tŭk pơđĭ tơmam sư 'bơ̆t ei.29 Đơ̆ng noh Lêwi pơtơm Yêsu sŏng sa tih lăm hnam sư. Na đei lơ bơngai iŏk jên thuê̆
         păng lu bơngai nai sŏng sa hơdai păng sư mơ̆n. 30 Na lu bơngai Pharisi păng lu 'bok thây bơtho tơdrong juăt đe Juđê khan kơ lu bơngai
         pơhrăm păng Yêsu thoi âu: “Yua kơ kiơ iĕm sŏng sa hơdai hăm lu bơngai iŏk jên thuê̆
         păng lu bơngai pơm yoch?”31 Na Yêsu khan kơ lu sư: “Lu bơngai mă liĕm akâu ưh kơ kăl kơ 'bok pơgang ôh. Pôm lu
         bơngai jĭ jăn đĕch kăl kơ 'bok pơgang. 32 Inh jur tơ âu ưh kơ sĭ kơ Inh wơ̆n chă lu bơngai 'lơ̆ng wă tơbral kơdih tơdrong yoch
         ôh. Inh jur tơ âu wă wơ̆n chă lu bơngai yoch wă kơ sư tơbral kơdih tơdrong yoch sư.”Đe apinh Yêsu tơdrong ơ̆t kơ por33 Đe apinh Yêsu thoi âu: “Lu bơngai pơhrăm păng Yôhan pơrơ̆ng ơ̆t kơ por wă krao khan
         ling-lang păng lu bơngai kiơ̆ tơdrong Pharisi kư̆m pơm thoi noh mơ̆n, mă-lei lu bơngai
         pơhrăm păng Ih oei sa et đĕch, ưh kơ ơ̆t kơ por ôh.”34 Na Yêsu pơma pơtih gia kơ lu sư thoi âu: “Kơplah đe pơkong kơ bơngai mă iŏk akăn,
         lu bôl bơngai mă iŏk akăn noh, lu sư ưh kơ đei bu ơh sơ'ngon ơ̆t kơ por ôh. 35 Pôm ning-mônh đĕch, lăp đe rôp anhăk bơngai mă iŏk akăn noh đơ̆ng bôl sư, 'bơ̆t ei
         kơnh trŏ kơ lu bôl sư ơh sơ'ngon ơ̆t kơ por.”Yêsu khan Sư bơtho tơdrong 'nao phara kơ tơdrong đe juăt sơ̆36 Yêsu pơma pơtih gia gah tơdrong đêl lu sư jet noh hei thoi âu: “Kơbĭ bu 'maih hek
         che ao 'nao wă sĭt pơklĕp tơ ao so. Tơ̆ng đe pơm thoi noh lei sư pơrăm ao 'nao păng
         che 'nao mă đêl sư sĭt pơklĕp hăm che so noh ưh kơ layơ lei-lăi băl ôh. 37 Kư̆m thoi noh mơ̆n kơbĭ bu 'maih tring sik 'nao 'băt kơtang mong tơ kơdŭng akar so.
         Tơ̆ng đe tring thoi ei, pă jor kơdŭng akar so 'noh gô pơchah, na sik gô lĕch hiong,
         kơdŭng kư̆m gô pơchah răm. 38 Tơ̆ng bu wă tring sư athei tring mong sik 'nao tơ kơdŭng akar 'nao, yua kơ kơdŭng
         akar 'nao 'noh kơjăp. 39 Bơngai bu 'maih et sik so, sư kuă kơ et sik 'nao, yua kơ sư đêl juăt kơ et sik so
         khan 'lơ̆ng hloh.”Yêsu bơtho tơblang tơdrong kơ̆m lăm năr pơdơh Sa'bat

61 Lăp năr pơdơh Sa'bat ei, Yêsu păng lu bơngai pơhrăm păng Sư drong mơ̆t tơ mir, na
         lu bơngai pơhrăm păng Sư broch găr 'ba kăp sa ngôi. 2 Lu bơngai Pharisi 'bôh thoi noh na khan: “Kơlih kơ kiơ iĕm pơm ưh kơ trŏ lăm năr pơdơh
         lĕ khan jang?”3 Na Yêsu khan kơ lu sư: “Iĕm tam biơh đŏk lăng lăm hla bơar tơdrong pơtao Đawit ôh
         hă? Sơ̆ sư kư̆m hơdai pơm ưh kơ trŏ kơ tơdrong juăt mơ̆n, sư păng bôl sư pơngot ưh
         kơ đei tơmam sa. 4 Na lu sư mơ̆t lăm hnam akŭm 'Bok Kei-Dei. Đawit sư ưh kơ pơm 'bok soi ră mă-lei sư
         gơh iŏk sa 'bĕng đe pơyơ̆r kơ 'Bok Kei-Dei mơ̆n. 'Bĕng đe pơyơ̆r kơ 'Bok Kei-Dei noh
         pôm lu 'bok soi đĕch gơh sa, mă-lei Đawit sư iŏk asong kơ lu bôl sư sa mơ̆n.” 5 Yêsu khan dơ̆ng kơ lu bơngai Pharisi: “Inh Kon Bơngai, Inh boih yŏng pơgơ̆r kơ năr
         pơdơh Sa'bat.”Yêsu pơklaih bơngai ti kue lăm năr pơdơh Sa'bat6 Minh năr pơdơh Sa'bat nai dơ̆ng Yêsu mơ̆t tơ hnam akŭm 'Bok Kei-Dei bơtho đe. Na đei
         minh 'nu bơngai ti kue gah 'ma oei lăm ei mơ̆n. 7 Na lu thây bơtho tơdrong juăt đe Juđê păng lu bơngai Pharisi răp lăng Yêsu hăm ming
         pơklaih sư dah ưh kơplah lăm năr pơdơh Sa'bat. Dah sư pơklaih bơngai ti kue noh lei
         lu sư wă jô̆ kơ Yêsu bơngai yoch yua kơ lu sư khan lăm năr pơdơh Sa'bat ưh kơ gơh
         jang păng ưh kơ gơh pơklaih bơngai jĭ jăn ôh. 8 Mă-lei Yêsu băt hloi kơ lu sư tơchĕng lăm to thoi noh na Sư khan kơ bơngai ti kue
         ei: “Năm tơ âu bĕ, dơ̆ng 'bơ̆t anăp đe tơpôl.” Na bơngai kue ei iung hloi năm dơ̆ng
         'bơ̆t anăp đe tơpôl.9 Na Yêsu khan kơ lu đe ei thoi âu: “Inh wă jet iĕm, lăm năr pơdơh Sa'bat, kiơ̆ kơ tơdrong
         juăt bơ̆n athei pơm tơdrong 'lơ̆ng dah tơdrong kơnê̆, tơgŭm mơnat kon bơngai dah pơlôch
         bơngai?” 10 Yêsu hue lăng đĭ-đăng kơ lu sư, khan hloi kơ bơngai ti kue ei thoi âu: “Chro ti ih
         bĕ.” Na bơngai kue ei chro ti sư, na klaih 'lơ̆ng hloi. 11 Na lu 'bok thây păng lu bơngai Pharisi ei areh tơpă kơ Yêsu păng pơđâu chă tơdrong
         wă pơm kơ Yêsu.Yêsu chă mơjĭt-'bar 'nu bơngai pơhrăm păng Sư12 Kơplah ei Yêsu tŏk tơ groi kông wă krao khan kơ 'Bok Kei-Dei. Sư krao khan tơ noh
         prăt măng hloi. 13 Lăp 'năr boih na Yêsu krao lu bơngai pơhrăm păng Sư năm tơ Sư na Sư rơih iŏk mơjĭt-'bar
         'nu. Sư anăn lu mơjĭt-'bar 'nu noh jơ̆ng 'bang Sư. 14 Na âu jô̆ tôm lu anăn mơjĭt-'bar 'nu lu sư: Simôn, mă Yêsu anăn Pêtrôs; oh sư Andrê;
         Yakơ, Yôhan, Philip, 'Barthôlêmi, 15 Mathiơ, Thôm, Yakơ kon Alphê, Simôn mă kiơ̆ khŭl đe Sêlôt sơ̆, 16 Juđa kon Yakơ bơngai nai păng Juđa Ikariôt, bơngai mă plơ̆ plĕch kơ Yêsu.Đei lơ bơngai năm tơ Yêsu17 Yêsu đơ̆ng groi kông ei jur tơ teh dơhnă hơdai hăm lu bơngai pơhrăm păng Sư. Na kư̆m
         đei lơ bơngai nai mă lui kiơ̆ Sư oei tơ ei mơ̆n. Kư̆m đei lơ bơngai nai năm tơ ei
         đơ̆ng jơ̆p kơ dêh Juđê, mơ'nah đơ̆ng Pơlei Jêrusalem, mơ'nah đơ̆ng Pơlei Tirơ păng
         Pơlei Siđôn mă oei kiơ̆ jih đak dơsĭ. Lu đe ei năm tơ Sư wă mơ̆ng Sư bơtho păng kư̆m
         wă kơ Yêsu chă pơklaih tơdrong jĭ jăn lu sư hloi. 18 Lu bơngai pơmat-tat yua kơ yang kơnê̆ mơ̆t, Yêsu kư̆m pơklaih ăn mơ̆n. 19 Na đĭ-đăng kơ lu đe ei mă năm tơ Yêsu wă 'maih pel Sư yua kơ mưh pel 'bơm akâu Yêsu
         na mă jĭ kiơ kiơ kư̆m klaih ngăl, yua đơ̆ng tơdrong mơsêh Sư.20 Klaih kơ noh Yêsu hue lăng lu bơngai lui kiơ̆ Sư na khan:“Pŭn dêh lu iĕm bơngai dơnuh hin,yua kơ 'Bok Kei-Dei wă pơgơ̆r iĕm.21 “Pŭn dêh lu iĕm mă pơngot rơwĕt dang ei,iĕm gô phĭ jơnap.Pŭn dêh lu iĕm mă nhơ̆m hmoi dang ei,iĕm gô hiĕk, gô chơt.22 “Hiôk bĕ lu iĕm mă đe areh arĕnh, pơm kuă kơ iĕm, pơjăm pơjuă iĕm, khan iĕm bơngai
         kơnê̆ yua kơ iĕm lui kơ Inh Kon Bơngai. 23 Mưh đe pơm thoi noh iĕm rai hiôk 'nă hal bĕ, yua kơ 'Bok Kei-Dei gô apah iĕm lơ tơpă
         tơ Pơlei 'Lơ̆ng ning-mônh. Kư̆m thoi noh mơ̆n lu 'bok lu sư sơ̆ pơm kơnê̆ kơ lu bơngai
         pơtruh nơ̆r 'Bok Kei-Dei adrol sơ̆.24 “Mă-lei lu iĕm mă mơdrŏng dang ei, ning-mônh iĕm pơmat-tat dêh.Lu iĕm hiôk dang ei đĕch, ning-mônh iĕm ưh pă hiôk boih.25 “Lu iĕm mă phĭ jơnap dang ei,ning-mônh iĕm kư̆m pơmat-tat mơ̆n yua kơ tơmam sa ưh kơ đei.“Lu iĕm mă 'nă hal dang ei,ning-mônh iĕm gô nhơ̆m hmoi pơmat-tat mơ̆n.26 “Dah đĭ-đăng bơngai khan iĕm bơngai 'lơ̆ng, lei ning-mônh iĕm kư̆m pơmat mơ̆n. Lu
         bơngai đe anăn bơngai pơtruh nơ̆r 'Bok Kei-Dei sơ̆, mă-lei sư chă hơlĕnh đĕch, lu
         'bok iĕm sơ̆ kư̆m khan sư bơngai 'lơ̆ng mơ̆n.”Athei 'mêm kơ bơngai pơm kơnê̆ kơ bơ̆n27 Yêsu oei bơtho lu sư thoi âu: “Na Inh pơma kơ iĕm mă mơ̆ng Inh: Iĕm athei 'mêm mơnat
         kơ lu bơngai mă pơm kơnê̆ kơ iĕm, pơm 'lơ̆ng kơ lu bơngai mă areh kơ iĕm. 28 Pơma rơngơp kơ lu bơngai mă hiap iĕm, krao khan apinh 'Bok Kei-Dei tơgŭm lu bơngai
         hil kơ iĕm. 29 Tơ̆ng đe tap 'bŏ iĕm gah 'ma, iĕm athei ăn hloi gah 'ngiĕo. Tơ̆ng đe iŏk ao iĕm minh
         blah, iĕm athei ăn hloi 'bar blah. 30 Bu apinh tơmam kiơ đơ̆ng iĕm, iĕm athei asong hloi. Tơ̆ng đe iŏk tơmam iĕm, iĕm 'nĕ
         pă pơdrĕo. 31 Bơ̆n wă kơ đe pơm 'lơ̆ng kơ bơ̆n dang yơ, bơ̆n athei pơm 'lơ̆ng kơ đe dang ei mơ̆n.32 “Dah iĕm 'mêm pôm lu bơngai mă 'mêm kơ iĕm đĕch, lei 'Bok Kei-Dei ưh kơ lăp đon ôh.
         Bĭ lu bơngai yoch kư̆m băt băi 'mêm kơ bơngai mă 'mêm kơ sư mơ̆n. 33 Dah iĕm pơm 'lơ̆ng kơ lu bơngai mă pơm 'lơ̆ng kơ iĕm đĕch, lei 'Bok Kei-Dei ưh kơ
         lăp đon ôh. Bĭ lu bơngai yoch kư̆m băt băi pơm 'lơ̆ng kơ lu bơngai mă pơm 'lơ̆ng kơ
         sư mơ̆n. 34 Gah tơdrong ăn kơ đe mơng jên iĕm, dah iĕm ăn kơ pôm lu bơngai mă iĕm băt sư gô pơdrĕo
         kơ iĕm tơpă đĕch, lei 'Bok Kei-Dei ưh kơ lăp đon ôh. Lu bơngai yoch, dah sư băt kơ
         tơduă lu sư bơngai yoch gô pơdrĕo tơpă, lei sư kư̆m ăn kơ lu bôl sư mơng jên sư mơ̆n.
         35 Thoi noh na iĕm athei 'mêm, pơm 'lơ̆ng kơ lu bơngai mă pơm kơnê̆ kơ iĕm. Iĕm athei
         ăn kơ đe mơng jên iĕm păng 'nĕ pă hơmĕng kơ jên noh. Tơ̆ng iĕm pơm thoi noh, 'Bok
         Kei-Dei gô apah iĕm tih tơpă păng iĕm jing kon Kră Yang Tih Hloh, yua kơ Sư kư̆m pơm
         'lơ̆ng kơ lu bơngai kơnê̆ păng lu bơngai mă ưh kơ băt bơnê kơ Sư mơ̆n. 36 Iĕm athei 'mêm mơnat kơ đe kư̆m thoi lĕ 'Bă bơ̆n 'Bok Kei-Dei 'mêm mơnat kơ đe mơ̆n.37 “Iĕm 'nĕ bâu roi đe, khan đe bơngai ưh kơ 'lơ̆ng. Dah iĕm jô̆ kơ đe bơngai ưh kơ 'lơ̆ng,
         kơnh 'Bok Kei-Dei kư̆m jô̆ kơ iĕm bơngai ưh kơ 'lơ̆ng mơ̆n. Iĕm 'nĕ kơ jâu đe, na
         'Bok Kei-Dei huay kơ jâu iĕm. Iĕm 'nĕ kơ jô̆ yo kơ đe wă kơ 'Bok Kei-Dei huay kơ jô̆
         yo kơ iĕm. 38 Iĕm athei mơnat, tơgŭm đe, na 'Bok Kei-Dei kư̆m mơnat tơgŭm iĕm mơ̆n. Sư gô tơgŭm
         iĕm lơ tơpă kư̆m dang lĕ đe ăn đĕch kơ iĕm minh kơ'mŭng 'ba 'bĕnh blai rơkah rơkai.
         Iĕm tơgŭm đe dang yơ, 'Bok Kei-Dei gô tơgŭm iĕm dang noh mơ̆n.”39 Đơ̆ng noh Yêsu pơma minh tơdrong pơtih gia kơ lu sư thoi âu dơ̆ng: “Bơngai măt tol
         ưh kơ gơh chông ba bôl sư măt tol ôh, hli kơ bre sư nơnăm gô huŏng tơ sơlŭng. 40 Bơngai mă pơhrăm ưh kơ lah layơ pơm tih hloh kơ bơngai mă bơtho sư. Mă-lei dah sư
         adrin pơhrăm truh tôch na sư kư̆m dang ăi kơ bơngai mă bơtho sư mơ̆n.41 “Lơliơ iĕm jô̆ kơ đe đei tơdrong yoch mă iĕm đei tơdrong yoch tih hloh kơ đe dơ̆ng,
         dang iĕm 'bôh 'bruih iĕ đom lăm klong măt 'nhŏng oh iĕm, mă iĕm ưh kơ mơn kơ 'long
         tih oei đom lăm klong măt iĕm kơdih? 42 Lơliơ iĕm pơ̆n khan kơ 'nhŏng oh iĕm khan: Lê̆ inh iŏk 'bruih đom lăm klong măt ih,
         lăm klong măt iĕm kơdih 'long tih oei đom ră mă-lei kơdih iĕm ưh kơ mơn? Ơ bơngai
         'bơ̆r đak klak ŭnh, iĕm iŏk tŭk 'long tih đom lăm klong măt iĕm 'mơ̆i wăi, na iĕm
         gơh 'bôh hơdah iŏk tŭk 'bruih iĕ đom lăm klong măt 'nhŏng oh iĕm.Bơ̆n băt bơngai 'lơ̆ng kơnê̆ thoi yơ?43 “'Long 'lơ̆ng ưh kơ layơ pơjing plei kơnê̆. 'Long kơnê̆ ưh kơ layơ pơjing plei 'lơ̆ng.
         44 Lăng plei băt kơ tơm. Bơ̆n ưh kơ lah layơ wă năm phĕ plei hơra khan năm chă tơ tơm
         'long jơla. Bơ̆n ưh kơ lah layơ wă năm phĕ plei hơmu khan năm chă tơ tơm 'long bơmrôm.
         45 Bơngai bu đei jơhngơ̆m đon 'lơ̆ng, sư kư̆m pơm 'lơ̆ng mơ̆n. Bơngai bu đei jơhngơ̆m
         đon kơnê̆, sư kư̆m pơm kơnê̆ mơ̆n. Lăm jơhngơ̆m đon bơ̆n thoi yơ, bơ̆n kư̆m gô pơma
         thoi ei.'Bar 'nu bơngai pơm hnam46 “Yua kơ kiơ iĕm krao Inh Yŏng iĕm, mă-lei iĕm kuă kơ pơm kiơ̆ kơ đon Inh bơtho? 47 Bơngai bu năm tơ Inh wă mơ̆ng nơ̆r Inh bơtho, na sư pơm kiơ̆ dôm nơ̆r Inh pơkă, 48 sư noh thoi lĕ kơ bơngai sir jrăng hnam jrŭ pơm hnam tơ kơpal tơmo kŭk. Na lăp đak
         krong tih blŭng hnam noh ră, mă-lei hnam noh oei kơjăp, na sư ưh kơ kĕ adrŏ ôh, yua
         kơ sư pơm kơpal tơmo kơjăp tơpă. 49 Bơngai bu mơ̆ng nơ̆r Inh bơtho, mă-lei ưh kơ pơm kiơ̆ thoi Inh bơtho, bơngai noh thoi
         bơngai pơm hnam kơpal teh pŭk đĕch. Na lăp đak krong tih blŭng pŭng hơlŭng pơchah
         hoch đĭ.”Yêsu pơklaih jĭ đĭch 'bok tih linh

71 Yêsu bơtho kơ lu kon pơlei pơla đang boih, na Sư năm dơ̆ng tơ Pơlei Kapernum. 2 Tơ pơlei ei đei minh 'nu 'bok tih linh, sư bơngai Rôm, đei minh 'nu đĭch sư kơeng
         bơlŏ wă lôch dĕng dĕng. 3 Lăp 'bok tih linh kơtơ̆ng ang Yêsu gơh pơklaih bơngai jĭ jăn na sư wơh lu kră pơlei
         đe Juđê năm krao Yêsu năm tơ sư wă pơklaih jĭ đĭch sư. 4-5 Lu sư năm truh tơ Yêsu, lung Yêsu khan: “Apinh Ih khŏm năm pơklaih đĭch 'bok tih linh
         noh 'biơ̆, yua kơ sư 'mêm tơgŭm kơ lu khŭl Juđê bơ̆n mơ̆n, na sư mah pơm ăn kơ nhôn
         minh pôm hnam akŭm.”6 Na Yêsu năm kiơ̆ hloi lu đe ei. Lăp lu sư năm wă jê̆ truh tơ hnam 'bok tih linh ei,
         tơ'bơ̆p hĭ lu bơngai đơ̆ng 'bok tih linh ei wơh na khan kơ Yêsu: “Ơ 'Bok, yŏng nhôn
         khan Ih huay kơ mah năm truh tơ hnam sư ôh. Sư khan sư ưh kơ hơnhŏ wă tơmơ̆t Ih tơ
         hnam sư. 7 Păng sư kư̆m khan sư ưh kơ hơnhŏ wă năm tơ'bơ̆p Ih tơ âu ôh. Sư wă kơ Ih sơkat đơ̆ng
         âu đĕch na đĭch sư tơ hnam kư̆m klaih mơ̆n. 8 Sư khan sư kư̆m đei đe pơgơ̆r sư păng sư kư̆m đei pơgơ̆r lu linh mơ̆n. Dah sư khan
         kơ bơngai âu, mă bơngai to: Năm bĕ, đe năm hloi chu sư. Dah sư bơtho lu đĭch sư jang,
         mă dôm tơdrong kiơ kiơ, lu sư jang hloi. Na sư kư̆m wă kơ Ih pơm thoi noh mơ̆n. Sư
         wă kơ Ih sơkat đơ̆ng âu đĕch na đĭch sư tơ hnam kư̆m gô klaih mơ̆n.”9 Yêsu kơtơ̆ng sư khan thoi noh, Sư mah hlĭch kơ đon, yua 'bok noh đei đon lui tơpă.
         Na Sư hue tơ rŏng khan kơ lu bơngai tơpôl mă kiơ̆ Sư ei thoi âu: “Inh khan kơ iĕm
         tơpă, đơ̆ng sơ̆ Inh tam mă 'bôh ôh khŭl bơngai Juđê lui kơjăp dang bơngai Rôm âu.”
         10 Đơ̆ng noh na lu bơngai mă đơ̆ng 'bok tih linh athei năm đih Yêsu ei wih hĭ tơ hnam.
         Lăp truh tơ hnam 'bôh đĭch mă đêl jĭ hei klaih hloi.Yêsu tơiung arih kon yă adro11 Đunh 'biơ̆ đơ̆ng noh, Yêsu năm tơ Pơlei Nain, kư̆m đei lơ kon pơlei pơla đơ̆ng nai
         păng kư̆m đei lu bơngai pơhrăm păng Sư kiơ̆ Sư mơ̆n. 12 Lăp Sư wă jê̆ truh tơ 'măng jang Pơlei Nain, Sư tơ'bơ̆p hĭ đe tung bơngai lôch. Bơngai
         ei sư kon pôm yă adro. Kư̆m đei lơ bơngai kiơ̆ năm 'bŭ bơngai ei. 13 Lăp Kră Yang Yêsu 'bôh mĕ sư ei, 'brơ̆k mơnat, na Sư khan: “Ih 'nĕ pă hmoi.”14 Na Yêsu hơloh năm pel hơbang, na lu bơngai tung hơbang 'nei dơ̆ng. Yêsu khan kơ bơngai
         lôch 'nei khan: “Ơ dăm, iung bĕ ih.”15 Gruih sư iung tơoei păng pơma. Đơ̆ng noh Yêsu pơjao ăn kơ mĕ sư. 16 Đĭ-đăng lu bơngai kiơ̆ ei hli ngăl, na lu sư ư-ang kơ 'Bok Kei-Dei khan: “Bơngai pơtruh
         nơ̆r 'Bok Kei-Dei mơsêh tơpă năm tơ bơ̆n boih.” Lu sư kư̆m khan dơ̆ng: “Dang ei 'Bok
         Kei-Dei wă tơgŭm lu bơngai Isơrael tơpă.”17 Đe ră roi tơdrong Yêsu tơiung arih bơngai ei đơ̆ng lôch jơ̆p kơ dêh Juđê păng kiơ̆
         dêh tơmoi hai.Yôhan mă pơm 'batem wơh bơngai pơhrăm păng sư jet Yêsu18 Lu bơngai pơhrăm păng Yôhan, sư roi kơ Yôhan dôm tơdrong mơsêh mă Yêsu 'nao pơm noh.
         19 Đơ̆ng noh na Yôhan krao 'bar 'nu bơngai pơhrăm păng sư, wơh bre sư năm tơ Kră Yang
         Yêsu wă jet Sư thoi âu: “Ih hăm trŏ kơ 'Bok Krist mă Yôhan khan gô truh, dah nhôn
         oei gô bơngai nai dơ̆ng?”20 Lăp bre sư truh tơ Yêsu na bre sư khan thoi âu: “Yôhan mă pơm 'batem wơh nhi jet Ih:
         ‘Ih hăm trŏ 'Bok Krist mă sư khan gô truh đơ̆ng rŏng kơ sư, dah nhôn oei gô bơngai
         nai dơ̆ng?’ ”21 Kơplah bre sư oei tơ noh, Yêsu pơklaih lơ bơngai jĭ jăn, thoi lĕ pơpuh yang kơnê̆,
         pơklaih măt tol gơh 'bôh. 22 Na đơ̆ng noh Yêsu khan kơ bre sư: “Biĕm wih roi kơ Yôhan tơdrong mă biĕm kơtơ̆ng đơ̆ng
         Inh bơtho, hăm biĕm 'bôh noh bĕ: Lu măt tol gơh 'bôh hơdah, lu jơ̆ng kue mah gơh yak,
         lu jĭ chin mah klaih, lu klĭk jing hơbăng, lu bơngai lôch mah gơh iung arih, lu bơngai
         dơnuh hin mah mơ̆ng Inh bơtho tơdrong 'nao 'lơ̆ng. 23 Lu bơngai mă lui kơ Inh khŏm khŏm ưh kơ achăng lê̆ Inh, lu sư hiôk dêh.”24 Lăp lu bơngai pơhrăm păng Yôhan wih boih, na Yêsu pơma kơ tơpôl đe ei gah tơdrong
         Yôhan: “Iĕm năm tơ Yôhan tơ char glă sơ̆, iĕm chă kiơ? Ưh kơ sĭ iĕm năm chă bơngai
         ngĭl ngŭl tơchĕng đon 'bar pah thoi lĕ hla kial thu wơ̆t lăk ôh. 25 Lei iĕm chă kiơ? Dah iĕm năm lăng bơngai hrŭk hơbĕn ao 'lơ̆ng? Tơ̆ng iĕm wă lăng bơngai
         hrŭk hơbĕn ao 'lơ̆ng jơnap jơnoi, lei sư oei tơ hnam 'bok pơtao. 26 Lei iĕm chă kiơ? Iĕm năm chă bơngai pơtruh nơ̆r 'Bok Kei-Dei hăm trŏ? Trŏ boih iĕm
         năm chă bơngai pơtruh nơ̆r 'Bok Kei-Dei. Inh khan kơ iĕm tơpă, Yôhan boih sư tih hloh
         kơ đĭ-đăng lu bơngai mă pơtruh nơ̆r 'Bok Kei-Dei sơ̆. 27 Yua kơ Yôhan boih na đe mah chih lăm sơ̆p hla bơar 'Bok Kei-Dei sơ̆ thoi âu: 'Bok
         Kei-Dei khan:‘Âu Inh wơh minh 'nu bơngai pơtruh nơ̆r Inh hơdrol,wă kơ sư hơmet trong kơ Ih.’28 Inh khan kơ iĕm tơpă, Yôhan sư tih hloh kơ đĭ-đăng kon bơngai mơ̆n, mă-lei bơngai
         bu iĕ hloh kơ đe lăm chăl 'nao mă 'Bok Kei-Dei pơgơ̆r dang ei, sư kư̆m hlôh wao tơdrong
         'Bok Kei-Dei nhên hloh kơ Yôhan dơ̆ng.”29 Đĭ-đăng lu kon pơlei pơla păng lu bơngai iŏk jên thuê̆ mơ̆ng Yôhan bơtho sơ̆, lu sư
         khan 'Bok Kei-Dei 'lơ̆ng tơpăt, na lu sư wă kiơ̆ tơdrong 'Bok Kei-Dei bơtho, đơ̆ng
         noh Yôhan pơm 'batem kơ lu sư hloi. 30 Mă-lei lu bơngai Pharisi păng lu 'bok thây bơtho tơdrong juăt đe Juđê ưh kơ wă kiơ̆
         thoi 'Bok Kei-Dei bơtho, na lu sư kuă kơ iŏk 'batem ôh. 31 Lu bơngai ahrei âu phara dêh na Inh wă pơtih gia tơdrong sư thoi yơ? 32 Lu sư dang lĕ hơ'lơ̆p pơchơt ngôi tơ kơchơ, lu sư đei 'bar khŭl. Minh khŭl pơma 'bơ̆r
         re kơ bôl sư khan: ‘Nhôn hlôm tơgiĕp wă kơ tơdrong chơt, mă-lei iĕm kuă kơ suang pơrŏ.
         Nhôn hơri tơdrong đe lôch, mă-lei iĕm kuă kơ nhơ̆m hmoi.’ 33 Na tơdrong iĕm kuă kơ nhi Yôhan kư̆m thoi noh mơ̆n. Sơ̆ Yôhan ơ̆t kơ por, ưh kơ et
         sik, na iĕm kư̆m jô̆ kơ sư khan wơnh. 34 Na gah Inh Kon Bơngai âu jur tơ teh âu, sŏng sa hơdai lu sư, na iĕm kư̆m jô̆ kơ Inh
         khan bơngai sa bơlŭk, et dư, tơbôl hăm bơngai iŏk jên thuê̆, lu bơngai yoch mơ̆n.
         35 Mă-lei dôm lu bơngai kiơ̆ tơdrong 'Bok Kei-Dei tơpă, sư băt kơ 'Bok Kei-Dei pơm trŏ
         ngăl.”Yêsu sŏng sa tơ hnam Simôn bơngai Pharisi36 Đei minh 'nu bơngai Pharisi wơ̆n Yêsu năm sŏng sa tơ hnam sư. Na Yêsu năm tơ ei sa
         hơdai sư. 37 Tơ pơlei ei đei minh 'nu drŏ-kăn juăt kơ pơm yoch. Sư kơtơ̆ng khan Yêsu oei sŏng sa
         păng bơngai Pharisi ei, na sư iŏk minh gŏl đak pơgang 'bâu phu. 38 Na sư năm nhơ̆m 'bơ̆t jơ̆ng Yêsu, đak măt sư kơtoh tơ jơ̆ng Yêsu. Đơ̆ng noh na sư
         sut jơ̆ng Yêsu păng sŏk sư kơdih, na chŭm hloi jơ̆ng Yêsu. Đơ̆ng ei na sư tuh đak
         pơgang 'bâu phu kơ jơ̆ng Yêsu.39 Lăp bơngai Pharisi mă wơ̆n Sư, 'bôh thoi noh na sư tơchĕng lăm to sư kơdih khan: “Tơ̆ng
         bơngai âu bơngai pơtruh nơ̆r 'Bok Kei-Dei tơpă, lei Sư băt kơ bơngai mă pel Sư 'noh
         bơngai đi.”40 Na Yêsu khan hloi kơ sư: “Ơ Simôn, Inh wă khan kơ ih.”Na Simôn tơl: “Ơ 'Bok Thây, Ih wă khan kiơ kơ inh?”41 Yêsu khan: “Sơ̆ đei minh 'nu bơngai đei 'bar 'nu hre kơ sư jên. Minh 'nu ei hre kơ
         sư kiơ̆ kơ jên so sơ̆ pơđăm-hrĕng, gah minh 'nu dơ̆ng hre kơ sư pơđăm-jĭt đĕch. 42 Mă-lei tôm kơ bre sư ưh kơ đei jên 'mong ngăl. Yua kơ thoi noh na mă 'bok tơm jên
         ei pơklaih kơ bre sư đĕch. Thoi noh na 'bar 'nu bre noh, ayơ mă hiôk hloh yua kơ tơ'ngla
         jên pơklaih hre?”43 Simôn khan: “Rŏ lăng bơngai mă hre lơ 'biơ̆, sư hiôk hloh.”Yêsu khan: “Ih tơl trŏ boih.”44 Đơ̆ng noh na Yêsu hue tơ bơngai drŏ-kăn noh khan hloi kơ Simôn: “Ih lăng bơngai drŏ-kăn
         âu. Lăp Inh mơ̆t tơ hnam ih, ih ưh kơ ăn kơ Inh đak wă ôp jơ̆ng Inh ôh, mă-lei sư
         âu ôp jơ̆ng Inh păng đak măt sư păng sut pơhrĕng păng sŏk sư kơdih. 45 Lăp ba tơ'bơ̆p hei, ih ưh kơ đei chŭm 'mêm kơ Inh thoi bơ̆n juăt kơ pơm ôh, mă-lei
         sư âu oei chŭm jơ̆ng Inh khŏm khŏm. 46 Ih kư̆m ưh kơ pik đak yâu tơ kơ̆l Inh wă pơhiôk Inh ôh, mă-lei sư âu tuh đak pơgang
         'bâu phu tơ jơ̆ng Inh. 47 Thoi noh na Inh khan kơ ih tơpă, dôm tơdrong yoch sư lơ ră, mă-lei Inh mơnat ăn boih.
         Thoi noh na sư 'mêm kơ Inh tơpă. Mă-lei bơngai bu ưh kơ gan wă apinh Inh pơklaih tơdrong
         yoch sư, bơngai noh ưh kơ gan 'mêm kơ Inh dêh ôh.”48 Na Yêsu khan kơ bơngai drŏ-kăn ei dơ̆ng: “Tơdrong yoch ih Inh tŭk lê̆ boih.”49 Lu bơngai sŏng sa hơdai Yêsu tơ ei kơtơ̆ng thoi noh na lu sư mơmơnh lăm to khan: “'Nâu
         bơngai bu khan gơh pơklaih yoch đe?”50 Na Yêsu khan kơ bơngai drŏ-kăn ei dơ̆ng: “Yua kơ ih lui na ih klaih. Yak kơ ih mă
         'lơ̆ng bĕ.”Lu bơngai drŏ-kăn kiơ̆ Yêsu

81 Đunh 'biơ̆ đơ̆ng noh Yêsu năm tơ lơ pơlei chă bơtho đe tơdrong 'Bok Kei-Dei wă pơgơ̆r
         kon bơngai. Lu mơjĭt-'bar 'nu bơngai pơhrăm păng Sư kư̆m năm kiơ̆ Sư mơ̆n. 2 Na kư̆m đei lu drŏ-kăn năm hơdai lu sư mơ̆n. Lu drŏ-kăn noh sơ̆ đơ̆ng đêl Yêsu pơklaih
         lơ tơdrong jĭ lu sư, kư̆m đei pơpuh lu yang kơnê̆ đơ̆ng lu sư mơ̆n. Lu đe noh anăn
         lu sư: Mari đơ̆ng Pơlei Mađơla. Bơngai noh sơ̆ Yêsu pơpuh tơpơh tŏ yang kơnê̆ đơ̆ng
         sư. 3 Yă Jôanna akăn Chusa. Chusa noh sư wei-lăng tơmam pơtao Hêrôt. Yă Susana păng kư̆m
         đei lơ drŏ-kăn nai dơ̆ng kiơ̆ hơdai Yêsu. Lu sư tơgŭm Yêsu păng lu bơngai pơhrăm păng
         Sư bơ̆n tơmam, bơ̆n jên.Pơtih gia bơngai rei 'ba4 Đei lơ bơngai năm tơ Yêsu đơ̆ng jơ̆p pơlei na Sư pơma pơtih gia kơ lu sư thoi âu:
         5 “Đei minh 'nu bơngai năm rei adrĕch 'ba. Lăp sư rei, đei găr mơ'nah huŏng tơ trong,
         na đe juă 'bơm, sem kư̆m jur sa. 6 Kư̆m đei găr mơ'nah huŏng tơ kơpal tơmo trêl ưh kơ gan đei teh lơ. Sư chăt mơ̆n ră
         mă-lei sư jing jô yua kơ teh đơng ưh kơ jrŭ. 7 Kư̆m đei mơ'nah huŏng 'bơ̆t 'nhĕt jơla na 'nhĕt jơla chăt wơ̆ hơdai sư krênh lê̆ sư
         hloi. 8 Kư̆m đei mơ'nah huŏng tơ teh 'lơ̆ng, na sư chăt wơ̆ truh tơ đei plei trem minh-hrĕng
         găr.”Na Yêsu pơma re 'biơ̆ dơ̆ng khan: “Bu đei đon athei tơchĕng kơdih bĕ.”Yua kơ kiơ Yêsu bơtho pơjuang?9 Klaih kơ noh lu bơngai pơhrăm păng Sư jet Sư khan: “Tơdrong mă Ih pơtih gia noh hei
         wă khan kiơ?”10 Yêsu khan: “'Bok Kei-Dei ăn kơ iĕm băt gah tơdrong Sư wă pơgơ̆r kon bơngai thoi yơ,
         mă-lei Inh bơtho lu bơngai nai tơdrong noh Inh yua nơ̆r pơjuang ngăl, wă kơ sư lăng
         khŏm khŏm ră mă-lei ưh kơ 'bôh tơdrong kiơ, wă kơ sư mơ̆ng khŏm khŏm ră mă-lei ưh
         kơ hlôh.”Yêsu tơblang tơdrong bơngai rei 'ba11 Yêsu khan: “Tơdrong rei 'ba noh hei wă khan thoi âu: 'Ba noh wă pơtih gia kơ nơ̆r
         'Bok Kei-Dei. 12 Pơtih gia găr mă huŏng tơ trong noh hei wă khan lu bơngai mă mơ̆ng ră mă-lei yang
         kơnê̆ Satan dang lĕ iŏk nơ̆r noh đơ̆ng lu sư wă kơ lu sư ưh kơ lui kơ 'Bok Kei-Dei,
         na ưh kơ klaih đơ̆ng tơdrong yoch. 13 Lu găr mă huŏng tơ kơpal tơmo trêl wă pơtih gia kơ lu bơngai kơtơ̆ng đe bơtho tơdrong
         'Bok Kei-Dei. Lu sư hưch hanh păng iŏk hloi mơ̆n. Kư̆m đei ră tơnơm 'ba mă-lei rơh
         sư chăt ưh kơ jrŭ, sư jing jô lôch hloi, 'noh wă khan lu sư đei ră đon lui mă-lei
         ưh kơ đunh lăp đei tơdrong pơlong lăng lu sư jing achăng lê̆. 14 Lu găr mă huŏng 'bơ̆t 'nhĕt jơla wă pơtih gia kơ lu bơngai kơtơ̆ng đe bơtho nơ̆r 'Bok
         Kei-Dei ră, mă-lei lu sư wă tơchĕng tơdrong arih sư kăl hloh, sư wă kơ mơdrŏng, hiôk
         jơnap tơ ala teh đĕch. Thoi noh na sư jing ưh kơ plei. 15 Lu găr mă huŏng tơ teh 'lơ̆ng wă pơtih gia kơ lu bơngai kơtơ̆ng đe bơtho nơ̆r 'Bok
         Kei-Dei na kiơ̆ hloi kơjăp hăm pơm 'lơ̆ng tơpăt. Sư kư̆m adrin lui khŏm khŏm pơyua
         tơdrong jang 'Bok Kei-Dei tơpă.”Tơdrong Yêsu bơtho pơjuang Sư wă kơ bơ̆n hlôh16 Yêsu bơtho dơ̆ng kơ lu đe noh, Sư khan: “Bơ̆n tơ̆k ŭnh kơđeng wă kơ hơdah; bơ̆n ưh
         kơ lah tơ̆k ŭnh kơđeng tah tơ lăm ge dah 'măn lê̆ tơ ala rimrôm giơng wă kơ măng mu
         ôh. Bơ̆n juăt kơ atol ŭnh kơđeng tơ kơpal jrăng wă kơ bơ̆n 'bôh hơdah jơ̆p-jang. 17 Thoi noh tôm tơdrong Inh bơtho pơjuang kơ iĕm dang ei iĕm gô băt dơning dơmônh.18 “Thoi noh na iĕm athei mơ̆ng Inh mă nhên. Bơngai bu hlôh, 'Bok Kei-Dei gô pơthim kơ
         sư hlôh hloh kơ noh dơ̆ng tơpă. Bơngai bu ưh kơ wă mơ̆ng, bơngai 'noh sư tơchĕng sư
         hlôh ră, mă-lei sư gô hiong dôm tơdrong sư hlôh.”Oh Yêsu hăm mĕ Sư năm tơ Sư19 Oh Yêsu hăm mĕ Sư năm tơ Sư ră, mă-lei ưh kơ gơh truh yua kơ bơngai hrăt-hrot kơ 'măng.
         20 Na đe khan kơ Yêsu: “Mĕ Ih hăm oh Ih dơ̆ng tơ 'ngoaih hnam to. Lu sư chă Ih.”21 Na Yêsu khan: “Bơngai bu mă mơ̆ng păng kiơ̆ dôm nơ̆r 'Bok Kei-Dei, bơngai noh boih
         dang mĕ Inh, dang 'nhŏng oh Inh.”Kră Yang Yêsu khă kial hơbŭt22 Minh năr ei, Yêsu păng lu bơngai pơhrăm păng Sư tŏk thŏng-nan. Na Yêsu khan kơ lu
         sư: “Bĕ bơ̆n tŏk pah to đak dơsĭ.” Na lu sư năm hloi. 23 Kơplah lu sư oei yak kơpal đak dơsĭ, Yêsu tep. Na đei kial hơbŭt tih păng đei đak
         poh-yă tih tơprah mơ̆t lăm thŏng-nan. Đak wă jê̆ 'bĕnh na thŏng-nan wă jê̆ krăm. 24 Lu bơngai pơhrăm păng Yêsu năm râu Yêsu khan hloi: “Ơ 'Bok Thây, bơ̆n wă lôch kơ đak
         lơ̆p boih.” Na Yêsu hơloh iung khă hloi kial hăm đak poh-yă. Na kial thĕng hloi păng
         đak poh-yă kư̆m pă adrŏ adrĕnh. 25 Thoi noh boih na Yêsu khan kơ lu bơngai pơhrăm păng Sư: “Lơliơ iĕm tam băt gơnang
         kơ Inh?” Lu bơngai pơhrăm păng Sư lăng hlĭch kơ đon. Jơhngơ̆m lu sư hli dêh. Na lu
         sư apinh băl khan: “Bu âu kih, kial hơbŭt, đak dơsĭ poh-yă tih dang noh, mă kư̆m chu
         yom kơ Sư?”Yêsu pơklaih bơngai yang mơ̆t26 Lu sư tŏk hloh pah to đak dơsĭ tơ tơring đe Gerasen. Tơring đe Gerasen noh pah to
         đak dơsĭ, pah âu dêh char Galilê. 27 Lăp Yêsu jur đơ̆ng thŏng-nan Sư tơ'bơ̆p hloi minh 'nu bơngai pơlei noh, bơngai yang
         mơ̆t. Sư pă lah hrŭk hơbĕn ao boih. Sư pă wă oei tơ hnam boih, sư oei tơ bơsat đĕch.
         28-29 Lăp sư 'bôh Yêsu, sư ôr na năm 'nap 'bơ̆t anăp Yêsu na Yêsu athei yang kơnê̆ lĕch
         đơ̆ng akâu sư. Yang kơnê̆ ei pơma pơret khan: “Ơ Yêsu, Kon 'Bok Kei-Dei Kră Yang Tih
         Hloh, lơliơ Ih wă phak inh dang ei, apinh Ih 'nĕ phak inh hŏ.” Đơ̆ng sơ̆ yang kơnê̆
         juăt kơ pơm kơ sư wik. Đe chô̆ ră jơ̆ng ti sư păng glang mam, gak sư ră mă-lei sư
         hrĕch kơtĕch kơtoch đĭ, na yang kơnê̆ pơpuh sư năm tơ char glă chơngue.30 Yêsu jet anăn sư: “Anăn ih bu?”Sư khan: “Anăn inh Tơpôl.” Sư khan thoi noh yua kơ sư đei lơ yang kơnê̆ oei lăm sư.
         31 Na lu yang kơnê̆ ei apinh Yêsu thoi âu: “Dah Ih pơpuh nhôn, Ih 'nĕ pơpuh nhôn năm
         tơ sơlŭng jrŭ.”32 Đei minh tơpôl nhŭng chă sa kiơ̆ groi ei, na lu yang kơnê̆ apinh Yêsu ăn kơ lu sư
         gơh mơ̆t tơ tơpôl lu nhŭng mă sa kiơ̆ groi ei. Na Yêsu ăn lu sư mơ̆t tơ lăm nhŭng
         kiơ̆ ei. 33 Thoi noh na lu sư jăk hloi đơ̆ng bơngai 'nei mơ̆t hĭ tơ lu nhŭng. Lu nhŭng ei kơdâu
         jur đơ̆ng kông groi ei huŏng hơtat tơ đak dơsĭ, glơ̆k lôch đĭ minh tơpôl nhŭng ei.34 Lu bơngai mă wei nhŭng 'bôh thoi noh na kơdâu chă roi kơ đe jơ̆p-jang lăm pơlei ei.
         35 Na lu kon pơlei pơla năm lăng tơdrong noh lơliơ. Lu sư năm tơ Yêsu na 'bôh bơngai
         mă đêl yang mơ̆t ei oei ngôi 'bơ̆t jơ̆ng Yêsu. Sư hrŭk hơbĕn ao thoi lĕ bơngai hmă
         boih, ưh pă wơnh dơ̆ng. Na lu đe ei hli kơ Yêsu. 36 Lu đe mă đêl 'bôh Yêsu pơklaih bơngai wơnh hei, lu sư chă roi kơ đe tơdrong noh dơ̆ng.
         37 Đơ̆ng noh na đĭ-đăng lu bơngai tơring Gerasen ei athei Yêsu jăk tơ nai yua kơ lu sư
         hli dêh. 38 Lăp Yêsu tŏk tơ thŏng-nan na bơngai mă 'nao klaih kơ wơnh ei apinh kiơ̆ oei păng Yêsu.
         Mă-lei Yêsu ưh kơ anhăk ba ôh. Sư khan: 39 “Ih wih brŏk tơ hnam ih đĕch chă roi kơ đe tơdrong 'Bok Kei-Dei 'mêm mơnat kơ ih dang
         yơ, na sư mah pơklaih ih đơ̆ng ti yang kơnê̆.” Na sư wih tơ hnam chă ră roi jơ̆p-jang
         kơ pơlei sư dôm tơdrong Yêsu pơklaih sư.Yêsu tơiung arih kon 'bok Jairut lôch păng pơklaih minh 'nu drŏ-kăn tuh pham40 Yêsu tŏk tơ thŏng-nan tŏk găn brŏk tơ pah âu dơ̆ng. Đei lơ bơngai răp gô Sư.41 Đei minh 'nu bơngai năm tơ Yêsu. Sư ei bơngai kră wei-lăng hnam akŭm đe Juđê lăm pơlei
         kiơ̆ ei. Anăn sư Jairut. Sư 'nap 'bơ̆t jơ̆ng Yêsu na apinh Yêsu năm tơ hnam sư, 42 yua kơ kon pôm adruh sư bơlŏ dêh.Kơplah Yêsu oei yak năm tơ hnam sư 'nei, đei lơ bơngai yak hơdai Sư hmĕt hmot Sư.
         43 Đei minh 'nu bơngai drŏ-kăn tuh pham mơjĭt-'bar sơnăm boih. Sư apah đe ming akâu sư
         tĕch đĭ mŭk tơmam sư ră mă-lei ưh kơ klaih ôh. 44 Sư năm hơdai đe kiơ̆ đơ̆ng rŏng Yêsu chur mơ̆t kiơ̆ Yêsu wă pel tơdrơi ao Yêsu wă
         kơ klaih kơ tơdrong jĭ sư. Lăp sư pel 'bơm tơdrơi ao Yêsu, kơtă ei sư klaih hloi kơ
         đơ̆ng tuh pham. 45 Kơplah 'nei Yêsu khan: “Bu kih pel Inh?”Đĭ-đăng lu đe ei khan: “Nhôn ưh kơ đei pel Ih.” Na Pêtrôs khan: “Ơ 'Bok Thây, đei
         lơ bơngai hmĕt hmot Ih.”46 Yêsu khan: “Đei bơngai pơrơ̆ng pel Inh yua kơ Inh băt kơdih tơdrong mơsêh Inh lĕch.”
         47 Bơngai drŏ-kăn ei băt sư ưh pă gơh ôn boih na sư hli tơtey năm tơ Yêsu 'nap 'bơ̆t
         anăp Sư roi hloi 'bơ̆t anăp đe tơpôl tơdrong sư pel Yêsu, na sư klaih hloi kơ jĭ.
         48 Na Yêsu khan kơ sư: “Ơ duch, kơlih kơ ih lui na ih klaih. Na dang ei brŏk kơ ih mă
         'lơ̆ng bĕ.”49 Kơplah Yêsu oei pơma, blư 'bôh minh 'nu bơngai đơ̆ng hnam 'bok Jairut năm giong khan
         kơ sư: “Kon adruh ih lôch boih, ih oei pơhrat kiơ kơ 'Bok Thây?”50 Yêsu kơtơ̆ng sư pơtruh kơ Jairut thoi noh na Sư khan: “Ih 'nĕ kơ hli, ih kư̆ kơ lui
         đĕch, na kon ih gô klaih.”51 Lăp lu sư truh tơ hnam Jairut boih, na Yêsu ăn lăp Pêtrôs, Yôhan, Yakơ păng mĕ 'bă
         adruh ei đĕch mơ̆t tơ hnam noh. 52 Đei lơ bơngai 'bơ̆t ei tơjrông tơjrang mang oei nhơ̆m hmoi. Na Yêsu khan kơ lu đe
         ei: “Iĕm 'nĕ pă nhơ̆m hmoi kơ sư wăi, sư ưh kơ lôch ôh, sư tep đĕch.”53 Na đe ei pơm hiĕk kơ Sư yua kơ lu sư băt nhên kơ bơngai noh lôch tơpă boih. 54 Đơ̆ng noh na đe Yêsu păng mĕ 'bă adruh ei mơ̆t tơ anih đe tơ'bĭch adruh ei na Yêsu
         rôp ti adruh ei păng khan: “Ơ mŏ adruh iĕ, iung bĕ.” 55 Bơhngol sư wih hloi na sư gruih iung. Đơ̆ng noh Yêsu athei mĕ sư sŏ ăn kơ kon adruh
         sư ei tơmam sŏng sa. 56 Mĕ 'bă sư sơleng kơ đon. Na Yêsu khă bre sư khan: “Biĕm 'nĕ kơ chă roi kơ đe hŏ.”

Yêsu wơh mơjĭt-'bar 'nu bơngai pơhrăm năm chă bơtho tơdrong 'nao 'lơ̆ng91 Yêsu krao mơjĭt-'bar 'nu bơngai pơhrăm păng Sư, ăn kơ lu sư gơh pơpuh tơlĕch lu yang
         kơnê̆ đơ̆ng akâu bơngai păng ăn kơ lu sư gơh pơklaih tơdrong jĭ jăn. 2 Đơ̆ng noh na Yêsu wơh lu sư năm chă bơtho đe tơdrong 'Bok Kei-Dei wă pơgơ̆r kon bơngai
         păng pơklaih lu đe jĭ jăn. 3 Yêsu khan thoi âu: “Iĕm năm bơtho 'nĕ kơ chĕp ba tơmam kiơ kiơ. Iĕm 'nĕ kơ chĕp ba
         'long jra, kư̆m 'nĕ kơ chĕp ba kơdŭng tah tơmam păng tơmam sa, mă jên. Păng iĕm hrŭk
         ba ao minh blah đĕch. 4 Dah iĕm mơ̆t oei tơ hnam ayơ, iĕm oei hloi tơ hnam noh đĕch truh tơ năr iĕm wă năm
         tơ pơlei nai. 5 Dah pơlei ayơ ưh kơ wă sơng iŏk iĕm, thoi noh na lăp iĕm brŏk đơ̆ng pơlei noh iĕm
         sơpuih 'bruih tơ jơ̆ng iĕm wă tơbăt ăn kơ lu sư 'Bok Kei-Dei wă phak ning-mônh.”6 Lăp Yêsu bơtho lu bơngai pơhrăm păng Sư đang boih, na lu sư năm jơ̆p kơ pơlei chă
         bơtho tơdrong 'nao 'lơ̆ng păng pơklaih bơngai jĭ jăn.Hêrôt hơwơ̆l kơ Yêsu7 Pơtao Hêrôt kơtơ̆ng dôm tơdrong mă Yêsu pơm na sư hơwơ̆l kơ Yêsu, ưh kơ băt Sư bu,
         yua kơ lu bơngai mơ'nah khan Yêsu Yôhan mă pơm kơ đe 'batem ki, khan sư lôch iung
         arih. 8 Lu bơngai mơ'nah dơ̆ng khan Yêsu Êli mă pơtruh nơ̆r 'Bok Kei-Dei sơ̆. Mơ'nah dơ̆ng
         kư̆m khan Yêsu minh 'nu bơngai pơtruh nơ̆r 'Bok Kei-Dei nai sơ̆ iung arih dơ̆ng. 9 Hêrôt sư khan: “Gah Yôhan inh chơ̆ng ako sư boih, na bơngai mă pơm lơ tơdrong mơsêh
         noh bu dơ̆ng?” Na Hêrôt 'maih chă tơ'bơ̆p Yêsu.Yêsu 'me pơđăm-rơbâu 'nu bơngai10 Lu jơ̆ng 'bang Yêsu wih roi kơ Sư dôm tơdrong sư jang. Na Yêsu anhăk ba kơdrô̆ lu
         sư tơ Pơlei 'Betsaiđa. 11 Lăp lu kon pơlei pơla kơtơ̆ng Yêsu wă năm tơ pơlei ei lu sư kiơ̆ hloi Yêsu. Na Yêsu
         kư̆m ưh kơ khă lu sư ôh. Sư bơtho lu đe ei tơdrong 'Bok Kei-Dei wă pơgơ̆r kon bơngai.
         Na Yêsu kư̆m chă pơklaih rah dôm lu bơngai jĭ jăn mơ̆n.12 Lăp hiưp kơsơ̆, đei mơjĭt-'bar 'nu bơngai pơhrăm păng Sư năm tơ Sư na khan: “Ih kuă
         kơ kiơ athei lu đe kon pơlei pơla năm tơ lu pơlei kiơ̆ âu wă kơ lu sư răt kơdih tơmam
         sa, chă kơdih anih tep? Anih bơ̆n âu kueng dêh.”13 Mă-lei Yêsu khan kơ lu sư: “Iĕm 'me sư wăi.”Lu sư khan: “Bơ̆n đei lăp pơđăm tŏ 'bĕng mi păng 'bar tŏ ka đĕch, na Ih wă kơ nhôn
         năm răt tơmam sa wă 'me lu đe tơpôl âu dah kiơ?”14 Lu đe ei đei dang pơđăm-rơbâu 'nu bơngai jô̆ gah drŏ-nglo đĕch. Na Yêsu khan kơ lu
         bơngai pơhrăm păng Sư dơ̆ng: “Iĕm athei lu sư tơoei akŭm hơdai, rim jơ'bôt dang pơđăm-jĭt
         'nu.”15 Na lu bơngai pơhrăm păng Sư athei đĭ-đăng lu sư oei hơdai kiơ̆ thoi Yêsu athei.16 Na Yêsu iŏk pơđăm tŏ 'bĕng mi păng 'bar tŏ ka ei, ngoi tơ plĕnh krao khan bơnê kơ
         'Bă Sư 'Bok Kei-Dei. Đơ̆ng noh Sư phĕ 'bĕng mi păng ka ei ăn kơ lu bơngai pơhrăm păng
         Sư chă asong kơ lu bôl buăl. 17 Đĭ-đăng lu đe ei sa phĭ mah rơkah rơkai boih. Đơ̆ng noh lu bơngai pơhrăm păng Sư chă
         dônh tah tơ bai mă đơ̆ng đêl lu sư sa rơkah, kư̆m mah oei 'bĕnh kơ mơjĭt-'bar tŏ bai
         plơ̆ng dơ̆ng.Pêtrôs băt kơ Yêsu 'Bok Krist18 Minh năr ei Yêsu oei krao khan kơdrô̆, na lu bơngai pơhrăm păng Sư năm tơ Sư. Na Yêsu
         jet lu sư: “Lu kon pơlei pơla sư krao anăn Inh bu?”19 Lu sư khan: “Mơ'nah đe krao Ih Yôhan, bơngai pơm kơ đe 'batem. Mơ'nah khan Ih Êli,
         bơngai mă pơtruh nơ̆r 'Bok Kei-Dei sơ̆. Mơ'nah dơ̆ng kư̆m khan Ih minh 'nu bơngai
         pơtruh nơ̆r 'Bok Kei-Dei nai sơ̆ iung arih dơ̆ng.”20 Na Yêsu jet lu sư dơ̆ng: “Bĭ iĕm khan Inh bu?”Pêtrôs khan: “Ih 'Bok Krist mă 'Bok Kei-Dei wơh pơgơ̆r kon bơngai.”Yêsu roi tơdrong sư wă lôch21 Na Yêsu khă lu bơngai pơhrăm păng Sư kuă ăn kơ lu sư chă roi kơ đe Sư boih 'Bok Krist.
         22 Na Sư khan dơ̆ng: “Inh Kon Bơngai gô đei tơdrong pơmat-tat. Lu đe kră dêh char Juđê,
         lu đe 'bok soi tih, lu thây bơtho tơdrong juăt đe Juđê kuă chu yom kơ Inh na athei
         đe pơlôch Inh. Mă-lei kơtĕch kơ pêng năr đơ̆ng rŏng kơnh 'Bok Kei-Dei gô tơiung arih
         Inh dơ̆ng.”23 Na Yêsu khan kơ bơngai tơpôl lơ mă năm mơ̆ng Sư: “Dah bơngai bu wă kiơ̆ Inh, sư athei
         tŭk đĭ dôm tơdrong sư kơdih na rim năr sư athei tôi kơdih 'long pơglang chu lôch yua
         kơ wă kiơ̆ Inh. 24 Bơngai bu ưh kơ chu lôch yua kơ tơdrong Inh, bơngai noh lôch hoh hoh đĕch ưh kơ yua
         kiơ. Bơngai bu chu lôch yua kơ tơdrong Inh, sư 'noh gô arih ling-lang. 25 Mă bu mơdrŏng đei tôm mŭk tơmam tơ ala teh âu, dah sư ưh kơ arih ling-lang lei truh
         sư lôch ưh pă đei yua kiơ boih. 26 Ning-mônh Inh Kon Bơngai gô jur tơ ala teh âu dơ̆ng, hơdai păng lu linh jang 'lơ̆ng.
         Năr 'noh kơnh 'Bă Inh gô ăn kơ Inh mơsêh mơyang 'lơ̆ng rŏ tơpă. Na bơngai bu khan
         sư kiơ̆ Inh boih, mă-lei sư kơdơ̆ mơlâu kơ đe na kuă kơ bơtho kơ đe tơdrong Inh, năr
         'noh kơnh Inh kư̆m kuă kơ sư mơ̆n. 27 Inh khan kơ iĕm tơpă, đei lăm lu iĕm âu mơ'nah ưh tam lôch ôh, lu sư gô 'bôh tơdrong
         'Bok Kei-Dei pơgơ̆r tơpă.”Yêsu tơwir akâu sư28 Dang tơhngam năr đơ̆ng rŏng kơ Yêsu bơtho tơdrong noh Yêsu anhăk lu bơngai pơhrăm
         păng Sư, anăn lu sư Pêtrôs, Yôhan păng Yakơ, lu sư tŏk tơ kông kơdrô̆ lu sư wă krao
         khan. 29 Kơplah Yêsu oei krao khan, muh măt Sư tơwir hloi păng ao Sư rang hơdah mơnhal. 30 Đơ̆ng noh 'bôh blư kơ Môis păng Êli jur pơma dơnuh păng Yêsu. 31 Akâu jăn bre sư kư̆m rang hơdah mơ̆n. Bre sư pơma dơnuh păng Yêsu tơdrong Sư wă lôch
         iung arih tơ Pơlei Jêrusalem kiơ̆ thoi 'Bok Kei-Dei ată lê̆ hơdrol. 32 Kơplah noh Pêtrôs păng bre bôl sư oei tep. Lăp lu sư hơđơ̆r, lu sư 'bôh akâu Yêsu
         mơnhal thoi noh păng 'bôh bre Môis păng Êli oei pơma dơnuh păng Yêsu. 33 Lăp bre noh wă weh đơ̆ng Yêsu, na Pêtrôs khan kơ Yêsu: “Ơ 'Bok Thây, bơ̆n oei tơ âu
         hiôk dêh. Lê̆ kơ nhôn pơm kơ bơ̆n pêng tŏ bơsŭn; minh pôm pơm kơ Ih, minh pôm pơm
         kơ Môis, minh pôm pơm kơ Êli.” Pêtrôs pơma thoi noh, sư pơma hơdrol kơ đon. 34 Kơplah Pêtrôs oei pơma thoi noh 'bôh glĭp kơ hơmơ̆l jur gom lu sư na lu bơngai pơhrăm
         păng Yêsu hli. 35 Păng đei nơ̆r 'Bok Kei-Dei pơma đơ̆ng lăm hơmơ̆l noh khan: “Sư âu Kon Inh. Inh athei
         Sư jang tơdrong Inh. Na iĕm ling-lang athei chu yom kơ Sư.”36 Lăp 'Bok Kei-Dei pơma thoi noh đang boih, hơloh kơ jua kơ bre Môis păng Êli, pă minh
         'nu Yêsu đĕch oei 'bơ̆t ei. Kơplah ei sơ̆ lu sư ưh kơ roi ôh kơ đe tơdrong noh.Yêsu pơklaih bơngai 'lơ̆p yang mơ̆t37 Minh năr đơ̆ng rŏng lu sư jur đơ̆ng kông ei boih na tơ'bơ̆p hĭ kơ lu đe tơpôl. 38 Đei minh 'nu lăm bơngai tơpôl ei pơma re khan kơ Yêsu thoi âu: “Ơ 'Bok Thây, apinh
         Ih lăng kon pôm inh 'biơ̆ bĕ. 39 Phŏ phŏ yang kơnê̆ glơ̆m sư na sư ôr. Yang kơnê̆ pơm kơ sư lĕch đak hai djơdjih djơdjah.
         Yang kơnê̆ glơ̆m pơm kơ sư jĭ dêh 'mơ̆i na jăk jăi. 40 Inh athei lu bơngai pơhrăm păng Ih pơpuh yang kơnê̆ noh ră mă-lei sư ưh kơ gơh.”41 Na Yêsu khan: “Ơ lu iĕm mă oei lui rơdu hơnơ̆ng kư̆m oei pơm yoch, iĕm wă kơ Inh oei
         hơdai iĕm đunh dang yơ 'mơ̆i na iĕm lui kơjăp? Iĕm wă kơ Inh gleh dang yơ 'mơ̆i na
         iĕm gơh pơklaih đe?”Na Yêsu khan kơ bơngai ei: “Năm ba kon ih tơ âu năm.”42 Kơplah 'lơ̆p noh năm wă jê̆ Yêsu na yang kơnê̆ glơ̆m lê̆ sư arăng jơ'mro. Na Yêsu
         pơma pơpuh tơlĕch lê̆ hloi yang kơnê̆ 'nei đơ̆ng akâu sư ưh pă layơ mơ̆t dơ̆ng. Na
         Sư pơjao 'lơ̆p 'nei kơ 'bă sư dơ̆ng. 43 Na đĭ-đăng lu đe 'bơ̆t ei sơleng kơ đon yua kơ 'bôh 'Bok Kei-Dei pơm tơdrong mơsêh
         mơyang thoi noh.Yêsu roi dơ̆ng gah tơdrong Sư wă lôchKơplah lu bơngai tơpôl oei tơchĕng sơleng kơđon kơ dôm tơdrong Yêsu pơm, na Yêsu khan
         kơ lu bơngai pơhrăm păng Sư kơdrô̆ lu sư thoi âu: 44 “Inh wă kơ iĕm tơguăt lăm đon tơdrong âu: Đe gô rôp pơjao Inh Kon Bơngai tơ ti kon
         bơngai tơ ala teh âu.” 45 Mă khan Yêsu pơma hơdah tơdrong noh, lu sư ưh kơ hlôh păng lu sư kư̆m ưh kơ pơ̆n jet
         Yêsu.Bu pơm tih kơ bơ̆n?46 Lu bơngai pơhrăm păng Yêsu oei pơjah dih băl bu lăm lu sư pơm tih 'biơ̆ kơ tơduă lu
         sư. 47 Yêsu ưh kơ kơtơ̆ng ră lu sư pơjah thoi noh mă-lei Sư băt. Na Yêsu năm dui iŏk minh
         'nu 'lơ̆p athei dơ̆ng jê̆ Sư, 48 na khan kơ lu đe ei: “Bơngai bu sơng iŏk bơngai 'lơ̆p âu, yua kơ bơngai 'lơ̆p âu lui
         kơ Inh, bơngai noh dang sơng iŏk Inh. Bơngai bu sơng iŏk Inh, bơngai noh dang sơng
         iŏk 'Bok Kei-Dei mă wơh Inh mơ̆n. Bơngai bu lăm lu iĕm pơm iĕ hloh, bơngai noh boih
         pơm tih.”Bơngai bu huay ayăt kơ bơ̆n bơngai noh kiơ̆ đon bơ̆n.49 Na Yôhan khan kơ Yêsu: “Ơ 'Bok Thây, nhôn 'bôh minh 'nu bơngai gơnang kơ anăn Ih wă
         pơpuh yang kơnê̆ đơ̆ng đe, na nhôn khă sư yua kơ sư ưh kơ jang hơdai bơ̆n.”50 Mă-lei Yêsu khan kơ Yôhan: “'Nĕ pă khă sư yua kơ bơngai bu huay ayăt kơ bơ̆n, bơngai
         noh kiơ̆ đon bơ̆n.”Yêsu wă năm tơ Pơlei Jêrusalem hơdrol kơ wih tơ plĕnh51 Lăp wă jê̆ năr Yêsu wă tŏk tơ plĕnh Sư pơkă khan Sư gô năm tơ Pơlei Jêrusalem hơdrol
         'mơ̆i. 52 Thoi noh na Sư wơh lu bôl Sư năm hơdrol kơ Sư wă hơmet kơ Yêsu minh pôm anih oei tơ
         pơlei đe lăm dêh char Samri. 53 Lăp Yêsu truh tơ pơlei ei lu kon pơlei pơla ưh kơ ăn Yêsu oei tơ pơlei sư. Lu sư hil
         yua kơ lu sư băt kơ Yêsu wă năm tơ Pơlei Jêrusalem. 54 Lăp bre Yakơ păng Yôhan bơngai pơhrăm păng Sư 'bôh thoi noh boih, bre sư khan kơ Yêsu:
         “Ơ 'Bok, Ih hăm wă kơ bơ̆n athei ŭnh jruh đơ̆ng plĕnh sa pơlei đe âu?”55 Na Yêsu hue tơ rŏng khan kơ bre sư: “Bơ̆n ưh kơ pơm kiơ̆ 'nei ôh.”56 Đơ̆ng noh na lu sư weh tơ pơlei nai đĕch.Đei bơngai khan wă kiơ̆ Yêsu57 Kơplah lu sư oei năm rok trong đei minh 'nu bơngai khan kơ Sư: “Mă Ih năm tơ yơ yơ,
         inh wă kiơ̆ Ih ngăl.”58 Yêsu khan kơ sư: “Mơja đei anih tep, sem păr kư̆m đei tơpu. Inh Kon Bơngai ră mă-lei
         ưh kơ đei anih tep ôh.”59 Yêsu khan kơ minh 'nu bơngai nai dơ̆ng: “Kiơ̆ Inh bĕ.” Mă-lei bơngai ei khan: “Ơ 'Bok,
         gô inh năm 'bŭ 'bă inh 'mơ̆i.”60 Yêsu khan: “Ưh ôh, ih kiơ̆ Inh dang ei năm bơtho tơdrong 'Bok Kei-Dei wă pơgơ̆r kon
         bơngai. Tơdrong 'bŭ bơngai lôch, lê̆ tơduă lu bơngai lôch tơ'bŭ băl.”61 Đei minh 'nu dơ̆ng khan: “Ơ 'Bok, inh wă kiơ̆ Ih mơ̆n mă-lei gô inh pơtruh kơ đe mĕ
         'bă inh 'mơ̆i.”62 Na Yêsu khan kơ sư: “Bơngai bu wă rơuơ mir sư wă kơ tơpăt, sư 'noh ưh kơ hue-huo 'ma
         'ngiĕo ôh. Na bơngai bu wă kiơ̆ Inh kư̆m athei adrin thoi noh mơ̆n. Tơ̆ng sư hue-huo
         'ma 'ngiĕo lei sư ưh kơ trŏ kơ bơtho tơdrong 'Bok Kei-Dei pơgơ̆r kon bơngai ôh.”Kră Yang Yêsu wơh tơpơh-jĭt 'nu bơngai chă năm bơtho đe

101 Đơ̆ng noh Kră Yang Yêsu rơih tơpơh-jĭt 'nu bơngai, na wơh lu sư chă năm bơtho rim
         pơlei 'bơ'bar 'nu hơdrol kơ Yêsu wă năm. 2 Yêsu pơma pơtih gia kơ lu sư gah tơdrong đei lơ bơngai tam mă lui đei hui bơngai năm
         bơtho lu sư: “'Ba lơ ră mă-lei hui bơngai năm kĕch ăn. Thoi noh na bơ̆n athei adrin
         krao khan apinh tơ'ngla tơm mir wă wơh lơ bơngai năm tơgŭm kĕch. 3 Dang ei Inh wơh iĕm năm chă bơtho đe, na iĕm athei kơchăng hŏ, yua kơ dang lĕ wơh
         kon triu năm tơ kŏ-so. 4 Iĕm 'nĕ kơ chĕp ba kơdŭng tah jên dah kơdŭng bĕng păng 'nĕ kơ chĕp hiă chơkhŏ săng-đal.
         Iĕm 'nĕ kơ hiơ̆ kơ pơma dơnuh kơ đe rok trong. 5 Lăp wă mơ̆t tơ hnam đe, iĕm khan: ‘'Bok Kei-Dei ăn kơ hnam iĕm chơt hiôk.’ 6 Dah bơngai lăm hnam ei bơngai 'lơ̆ng, lei 'Bok Kei-Dei gô ăn kơ sư chơt hiôk tơpă.
         Dah sư ưh kơ bơngai 'lơ̆ng, lei 'Bok Kei-Dei ưh kơ ăn kơ sư chơt hiôk ôh. 7 Na iĕm kư̆ kơ oei tơ hnam noh khŏm khŏm. Iĕm lê̆ kơ sư 'me iĕm, yua kơ iĕm bơtho sư
         tơdrong 'Bok Kei-Dei, kư̆m dang lĕ jang tơgŭm sư mơ̆n. Iĕm 'nĕ chă oei jơ̆p jơ̆p kơ
         hnam đe. 8 Pơlei ayơ sơng iŏk iĕm, lu sư 'me iĕm tơmam sa kiơ kiơ, iĕm kư̆ kơ sa đĕch, iĕm 'nĕ
         pơrơih. 9 Na iĕm pơklaih lu bơngai jĭ jăn tơ noh păng tơbăt kơ lu sư khan: ‘'Bok Kei-Dei wă
         pơgơ̆r lu iĕm boih.’ 10 Pơlei ayơ ưh kơ wă sơng iŏk iĕm, iĕm năm tơ cham pơlei noh na khan: 11 ‘'Bruih pơlei iĕm mă đom tơ jơ̆ng nhôn, nhôn sơpuih đĭ boih. 'Noh wă tơbăt kơ iĕm
         'Bok Kei-Dei wă phak iĕm. Nhôn wă tơbăt kơ iĕm tơdrong 'Bok Kei-Dei wă pơgơ̆r iĕm
         ră mă-lei iĕm pơm ưh kơ chu.’ 12 Inh khan kơ iĕm tơpă, truh năr 'Bok Kei-Dei wă sek tơlang ning-mônh, Sư gô phak kon
         pơlei Sôđôm hơiơch 'biơ̆ kơ pơlei mă ưh kơ sơng iŏk iĕm mă khan Pơlei Sôđôm pơm kơnê̆
         dêh ră sơ̆.”Yêsu lach kơ kon pơlei pơla ưh kơ wă lui13 Yêsu khan dơ̆ng thoi âu: “Ơ Pơlei Chơrasin, iĕm gô đei tơdrong pơmat tơpă ning-mônh.
         Ơ Pơlei 'Betsaiđa, iĕm kư̆m đei tơdrong pơmat tơpă mơ̆n ning-mônh. Dah Inh pơm lơ
         tơdrong mơsêh mơyang tơ Pơlei Tirơ hăm Pơlei Siđôn dang Inh pơm tơ pơlei iĕm ki, lei
         'bar tŏ pơlei noh tơbral kơdih tơdrong yoch 'bônh đĕch, lu sư hrŭk hloi ao 'bi păng
         iŏk hloi tơnuh ŭnh pik tơ akâu lu sư wă kơ đe băt kơ lu sư sơ'ngon kơ tơdrong yoch
         lu sư tơpă. Mă-lei lu iĕm âu phara dêh, iĕm ưh kơ băt tơbral thoi noh. 14 Truh năr 'Bok Kei-Dei sek tơlang ning-mônh, Sư gô phak Pơlei Tirơ păng Pơlei Siđôn
         hơiơch 'biơ̆ kơ pơlei iĕm mă khan 'bar tŏ pơlei noh pơlei dêh tơmoi. 15 Bĭ iĕm ơ Pơlei Kapernum, iĕm tơchĕng iĕm tih dang yơ, iĕm tih atŏ truh tơ plĕnh ti
         hă? Mă-lei 'Bok Kei-Dei wă tơhuŏng lê̆ iĕm truh tơ dơnâu ŭnh sŭng.”16 Yêsu khan dơ̆ng kơ lu bơngai pơhrăm păng Sư: “Bơngai bu mơ̆ng iĕm, sư 'noh dang mơ̆ng
         Inh mơ̆n. Bơngai bu ưh kơ wă mơ̆ng iĕm, sư 'noh kư̆m ưh kơ wă mơ̆ng Inh mơ̆n. Bơngai
         bu ưh kơ wă mơ̆ng Inh, sư 'noh kư̆m dang ưh kơ wă mơ̆ng 'Bok Kei-Dei mă wơh Inh mơ̆n.”Lu tơpơh-jĭt 'nu noh năm bơtho đe na wih tơ Yêsu dơ̆ng17 Lu tơpơh-jĭt 'nu noh năm chă bơtho đe păng chă pơklaih lu bơngai jĭ jăn. Klaih kơ
         noh lu sư wih tơ Yêsu. Lu sư khan: “Ơ 'Bok, nhôn gơnang kơ anăn Ih, mă lu yang kơnê̆
         kư̆m chu kơ nhôn mơ̆n.”18 Na Yêsu khan kơ lu sư: “Trŏ boih, Inh 'bôh yang Satan, yŏng yang kơnê̆, huŏng đơ̆ng
         plĕnh hrĕnh dang kơmlat. 19 Inh ăn boih kơ iĕm gơh juă 'bih păng aguăt. Inh kư̆m ăn dôm tơdrong yang kơnê̆ thuơ
         kơ iĕm ngăl, ưh pă đei bu pơ̆n pơm kơ iĕm boih. 20 Iĕm 'nĕ chhôk kơ yang kơnê̆ chu iĕm, mă-lei iĕm athei chhôk kơ 'Bok Kei-Dei chih anăn
         iĕm tơ Pơlei 'lơ̆ng.”Yêsu hiôk na krao khan kơ 'Bok Kei-Dei21 Kơplah noh Yang Bơhngol 'Lơ̆ng ăn kơ Yêsu hiôk na Sư krao khan: “Ơ 'Bă, Ih boih Kră
         Yang plĕnh teh. Inh bơnê kơ Ih yua kơ dôm tơdrong Inh bơtho, Ih tơbăt kơ lu bơngai
         âu mă băt gơnang kơ Ih thoi lu hơ'lơ̆p băt gơnang kơ mĕ 'bă păng Ih ưh kơ tơhlôh kơ
         lu bơngai mă gơnang kơ akâu sư kơdih hŏk hơgei. Ơ 'Bă, Ih pơm thoi noh trŏ tơpă, kiơ̆
         thoi Ih lăp đon.22 “'Bă Inh jao ăn kơ Inh tôm tĕch tơdrong, minh 'nu 'Bă Inh đĕch băt kơ Inh păng minh
         'nu Inh đĕch băt kơ Sư. Na dôm lu bơngai mă Inh tơbăt ăn kơ lu sư, băt kơ 'Bă.”23 Đơ̆ng noh na Yêsu hue tơ lu bơngai pơhrăm păng Sư na Yêsu khan kơdrô̆ lu sư: “Dôm
         lu bơngai 'bôh tôm tơdrong iĕm 'bôh Inh pơm ahrei, lu sư hiôk tơpă. 24 Inh khan kơ iĕm tơpă, đei lơ bơngai pơtruh nơ̆r 'Bok Kei-Dei păng lu đe 'bok pơtao
         sơ̆ 'maih 'bôh tơpă dôm tơdrong mă iĕm 'bôh dang ei ră, mă-lei lu sư ưh kơ đei 'bôh
         ôh. Lu sư 'maih mơ̆ng dôm tơdrong iĕm kơtơ̆ng dang ei ră, mă-lei lu sư ưh kơ đei kơtơ̆ng
         ôh.”Bơngai Samri mơnat kơ bơngai Juđê25 Đei minh 'nu 'bok thây bơtho tơdrong juăt đe Juđê iung jet pơlong lăng Yêsu thoi âu:
         “Ơ 'Bok Thây, inh pơm thoi yơ wă kơ arih ling-lang?”26 Yêsu khan kơ sư: “Bĭ đe chih lăm sơ̆p hla bơar tơdrong juăt 'Bok Kei-Dei thoi yơ?
         Ih hlôh hla bơar noh thoi yơ?”27 'Bok thây ei khan: “Lăm sơ̆p hla bơar tơdrong juăt khan: ‘Bơ̆n athei 'mêm kơ 'Bok
         Kei-Dei Kră Yang bơ̆n hăm đĭ jơhngơ̆m klơm klak bơ̆n păng đĭ dôm tơdrong đon bơ̆n
         tơchĕng. Păng bơ̆n athei 'mêm kơ bôl buăl thoi bơ̆n 'mêm akâu bơ̆n kơdih.’ ”28 Yêsu khan kơ sư: “Tơdrong ih tơl noh trŏ tơpă. Ih pơm kiơ̆ hloi bĕ na ih gô arih ling-lang.”29 Mă-lei 'bok thây noh sư ưh kơ 'mêm kơ đĭ-đăng khŭl bơngai na sư apinh Yêsu dơ̆ng:
         “Lu đe bu bôl buăl inh?”30 Yêsu khan kơ sư pơtih gia thoi âu: “Đei minh 'nu bơngai Juđê yak đơ̆ng Pơlei Jêrusalem
         wă năm tơ Pơlei Jêrikô. Kơplah sư năm rok trong sư tơ'bơ̆p lu bơngai răp tơgar. Na
         lu bơngai răp tơgar ei tơgar iŏk jên tơmam hơbĕn ao sư đĭ păng teh sư rơka jĭ jơ̆p-jang
         kơ akâu. Klaih kơ noh lu bơngai noh kơdâu weh achăng kơdrô̆ sư lôch mol 'bơ̆t noh.
         31 Đơ̆ng rŏng 'biơ̆ kơ noh đei minh 'nu 'bok soi Juđê năm rok trong noh 'bôh sư ră, mă-lei
         sư năm yoh đĕch. 32 Đơ̆ng rŏng kơ noh dơ̆ng đei minh 'nu bơngai Juđê khŭl đe Lêwi mă jang tơ hnam akŭm
         'Bok Kei-Dei tơm, sư kư̆m năm rok trong noh mơ̆n 'bôh sư ră, sư kư̆m năm yoh đĕch.
         33 Tơpo hơtuch đei minh 'nu bơngai dêh đe Samri kư̆m năm truh tơ noh. Sư 'bôh bơngai
         noh na sư đei đon 'brơ̆k mơnat. 34 Sư thar pik đak pơgang 'bơ̆t rơka jĭ păng pơ̆n hloi jĭ noh, klaih kơ noh atŏk sư kơpal
         kơdŭ aseh sư kơdih, chơ ba sư tơ hnam tơmoi tep wă tơgŭm wei-lăng sư tơ noh. 35 Truh pơgê dơning sư ăn kơ tơ'ngla hnam tơmoi noh 'bar hlak jên hu păng pơkă khan:
         ‘Ih wei-lăng bơngai jĭ âu hŏ. Dah jên âu ưh kơ mah lei gô inh wih tơ âu dơning dơmônh
         inh gô ăn pơthim kơ ih dơ̆ng mă tôm.’ ” 36 Na Yêsu jet 'bok thây noh: “Lăm pêng 'nu bơngai noh, ih lăng bơngai ayơ bôl buăl păng
         bơngai mă jĭ kơ lu bơngai tơtông teh noh?”37 Na 'bok thây ei khan: “Bơngai mă băt mơnat kơ bơngai jĭ noh yơh.”Yêsu khan kơ sư dơ̆ng: “Ih băt thoi noh boih na ih pơm kiơ̆ hloi bĕ.”Yêsu năm hơpong kơ bre Mathê hăm Mari38 Kơplah đe Yêsu oei rok trong wă năm tơ Pơlei Jêrusalem, lu sư drong mơ̆t tơ minh pôm
         pơlei ei, na minh 'nu drŏ-kăn anăn sư Mathê sơng iŏk Yêsu mơ̆t tơ hnam sư. 39 Mathê đei minh 'nu oh drŏ-kăn anăn sư Mari. Na Mari tơoei 'bơ̆t jơ̆ng Yêsu mơ̆ng Sư
         bơtho. 40 Mathê ưh kơ hiôk ôh yua kơ sư đei tơdrong jang lơ, na sư năm tơ Yêsu khan: “Ơ 'Bok,
         oh inh tŭk inh jang kơdrô̆ inh gleh dêh, lơliơ ih ưh kơ mơnat kơ inh ôh hă? Athei
         sư iung tơgŭm inh 'biơ̆.”41 Na Kră Yang Yêsu khan thoi âu: “Ơ Mathê, ih mah tơchĕng kiơ kơ dôm tơdrong jang noh
         dêh? 42 Đei minh tơdrong mơ̆ng nơ̆r 'Bok Kei-Dei đĕch kăl. Mari sư wă kơ mơ̆ng tơdrong 'Bok
         Kei-Dei na Inh ưh kơ wă achăng sư ôh.”Yêsu bơtho gah tơdrong krao khan

111 Minh năr ei Yêsu oei krao khan tơ minh anih ei. Lăp đang kơ Sư krao khan boih đei
         minh 'nu bơngai pơhrăm păng Yêsu khan kơ Sư: “Ơ 'Bok, sơ̆ Yôhan bơtho lu bơngai pơhrăm
         păng Sư krao khan. Dang ei nhôn kư̆m 'maih kơ Ih bơtho nhôn lei-lăi thoi noh mơ̆n.”2 Na Yêsu khan: “Iĕm krao khan thoi âu:‘Ơ 'Bă,ăn anăn Ih jing ư-ang.Ăn kơ dêh char Ih tĕnh truh.3 Apinh Ih ăn kơ nhôn đei sŏng sa mah rim năr.4 Apinh Ih 'nĕ jô̆ yo kơ nhôn,thoi nhôn ưh kơ jô̆ yo kơ đe pơm yoch păng nhôn.Apinh Ih 'nĕ ăn kơ nhôn lui kơ đe pơhlŭ pơlung.’ ”5 Yêsu khan dơ̆ng kơ lu sư: “Pơtih gia đei tơmoi truh tơ hnam bơ̆n kơmăng, bơ̆n ưh kơ
         đei tơmam sa wă pôk ăn kơ sư. Na lăp tŏk-bŏk măng bơ̆n năm tơ buôl juăt bơ̆n apinh:
         ‘Ơ mih, asong inh pêng tŏ 'bĕng mi 'biơ̆, 6 yua kơ bôl inh 'nao truh đơ̆ng ataih na inh ưh kơ đei tơmam kiơ wă pôk ăn kơ sư sa.’
         7 Na pơtih gia bôl bơ̆n khan thoi âu: ‘Inh pă gơh tơgŭm ih boih. 'Măng đĭ chơkăl boih,
         inh oei weng kon inh tep. Na inh ưh kơ gơh iung iŏk ăn kơ ih ôh.’ 8 Mă sư bôl bơ̆n ră sư kuă iung asong kơ bơ̆n 'bĕng. Mă-lei Inh khan kơ iĕm tơpă, dah
         bơ̆n apinh sư khŏm khŏm lei sư kư̆m iung iŏk ăn kơ bơ̆n dôm tơmam bơ̆n apinh sư noh
         mơ̆n. 9 Thoi noh na Inh khan kơ iĕm, krao khan apinh 'Bok Kei-Dei khŏm khŏm na Sư gô asong
         kơ iĕm. Iĕm nŏng kơ chă khŏm khŏm, Sư gô tơ'bôh kơ iĕm. Iĕm dơdŭ 'măng Sư khŏm khŏm,
         na Sư gô pơih ăn. 10 Bơngai bu krao khan apinh 'Bok Kei-Dei kiơ kiơ, 'Bok Kei-Dei gô asong. Bơngai bu chă
         kiơ kiơ, 'Bok Kei-Dei gô tơ'bôh ăn. Bơngai bu dơdŭ 'măng 'Bok Kei-Dei, 'Bok Kei-Dei
         gô pơih ăn.11 “Bĭ lăm lu iĕm hăm đei bu kon sư apinh sa ka na ăn kơ sư sa 'bih kơep? 12 Kon sư apinh sa kơtăp iĕr, na ăn kơ sư sa aguăt? 13 Iĕm bơngai kơnê̆ ră, mă-lei iĕm kư̆m băt chă ăn kơ kon iĕm tơmam sa 'lơ̆ng, pơma kiơ
         kơ 'Bă bơ̆n tơ plĕnh ti, dah bơ̆n apinh Sư, Sư gô ăn kơ bơ̆n Yang Bơhngol 'Lơ̆ng tơpă.”Đe jô̆ kơ Yêsu gơh pơpuh yang kơnê̆ khan đơ̆ng yŏng yang kơnê̆ tơgŭm14 Đei minh 'nu bơngai yang mơ̆t pơm kơ sư kơmlo. Na Yêsu pơpuh yang kơnê̆ ei lĕch đơ̆ng
         akâu bơngai noh, na bơngai noh gơh pơma hloi. Lu bơngai tơpôl 'bôh thoi noh na lu
         sư sơleng kơ đon. 15 Mă-lei đei mơ'nah tơkhan dih băl: “Yua kơ yŏng pơgơ̆r yang kơnê̆, anăn sư Belsêbul,
         tơgŭm, na Sư gơh pơpuh lu yang kơnê̆ nai.”16 Đei lu mơ'nah dơ̆ng wă pơlong lăng Sư, athei Sư pơm tơdrong mơsêh mơyang đơ̆ng 'Bok
         Kei-Dei, mă-lei Yêsu ưh kơ wă pơm ôh. 17 Yêsu băt kơ lu sư jô̆ kơ Yêsu khan yang kơnê̆ tơgŭm na Yêsu khan kơ lu sư: “Dah minh
         pôm teh đak tơblah dih băl, lei teh đak noh gô pơchah hiong tôch. Dah minh pôm hnam
         dơnŏ tơblah băl, lei hnam dơnŏ noh kư̆m gô hiong. 18 Thoi noh dah yŏng pơgơ̆r yang kơnê̆ tơblah tơduă yang kơnê̆, dôm tơdrong sư pơgơ̆r
         gô hiong tôch. Inh khan thoi noh yua kơ iĕm khan yŏng yang kơnê̆ Belsêbul tơgŭm Inh
         pơpuh tơduă sư yang kơnê̆. 19 Iĕm jô̆ kơ Inh thoi noh lei bĭ buăl iĕm gơh pơpuh yang kơnê̆ noh, sư gơh đơ̆ng yơ?
         Đơ̆ng yang noh mơ̆n dah đơ̆ng yơ? Bơ̆n băt kơ đơ̆ng 'Bok Kei-Dei tơgŭm lu sư ngăl.
         Thoi noh na lu buăl iĕm kư̆m băt kơ iĕm pơma kơ Inh kư̆ kă đĕch. 20 Mă tơpă đơ̆ng 'Bok Kei-Dei ăn kơ Inh, na Inh gơh pơpuh yang kơnê̆. Thoi noh na iĕm
         'bôh ră 'Bok Kei-Dei wă pơgơ̆r tơ ala teh âu boih, mă-lei iĕm ưh kơ băt ôh.21 “Pơtih gia dah minh 'nu bơngai pran chĕp tak đao oei gak hnam sư, đe ưh kơ gơh tơtông
         iŏk tơmam sư ôh. 22 Bơngai noh sư gơnang kơ tak đao sư, mă-lei dah đei bơngai bu pran hloh năm blah iŏk
         pơjei tak đao sư, na bơngai 'nei gơh iŏk đĭ dôm mŭk tơmam sư đei păng asong kơ lu
         bôl buăl sư. Inh kư̆m tơblah hăm yang Satan thoi noh mơ̆n.23 “Iĕm kơchăng hŏ, bơngai bu ưh kơ wă kiơ̆ Inh, bơngai noh dang ayăt kơ Inh. Bơngai
         bu ưh kơ tơgŭm Inh, sư dang pơrăm tơdrong Inh.24 “Inh pơtih kơ iĕm tơdrong noh thoi âu: Yang kơnê̆ lĕch đơ̆ng akâu bơngai, năm tơ char
         glă, sư chă anih pơdơh ră, sư chă ưh kơ đei. Na sư tơchĕng khan: ‘Inh brŏk oei tơ
         bơngai mă đêl inh oei ki đĕch.’ 25 Lăp sư brŏk, sư 'bôh bơngai đêl sư oei noh thoi hnam đe sơpuih hơmet lê̆ 'lơ̆ng boih
         mă-lei ưh kơ đei Yang Bơhngol 'Lơ̆ng oei. 26 Na sư năm chă pơtơm buăl sư tơpơh 'nu mă kơnê̆ hloh kơ sư dơ̆ng mơ̆t oei tơ bơngai
         noh. Na bơngai noh sư jing pơmat hloh kơ minh 'nu yang kơnê̆ mơ̆t ki.”27 Yêsu pơma thoi noh boih na đei minh 'nu bơngai drŏ-kăn pơma re khan kơ Yêsu: “Bơngai
         mă tơpŭ kơ Ih păng rong Ih sơ̆, sư noh hiôk tơpă.”28 Mă-lei Yêsu khan: “Bơngai bu mơ̆ng nơ̆r 'Bok Kei-Dei păng pơm kiơ̆, sư boih hiôk hloh.”Yêsu ưh kơ wă pơm tơdrong mơsêh29-30 Lăp kơ'bêl kơ đe akŭm rai lơ na Yêsu Sư khan: “Lu jơhnơr iĕm dang ei kơnê̆ dêh, pơm
         pơlong Inh pơm tơdrong mơsêh mơyang wă kơ băt kơ Inh đơ̆ng 'Bok Kei-Dei tơpă dah ưh.
         Mă-lei Inh ưh kơ wă pơm tơdrong mơsêh mơyang thoi iĕm apinh noh ôh. Kơplah Jôna năm
         bơtho lu bơngai Pơlei Ninêwơ sơ̆, tơdrong 'Bok Kei-Dei dŏng sư đơ̆ng đak dơsĭ kư̆m
         tơbăt kơ lu kon pơlei ei Jôna đơ̆ng 'Bok Kei-Dei tơpă na lu sư bơngai yoch. Na tơdrong
         'Bok Kei-Dei wă dŏng Inh Kon Bơngai ning-mônh kơnh kư̆m wă tơbăt kơ jơhnơr iĕm dang
         ei Inh đơ̆ng Sư mơ̆n, na iĕm bơngai yoch. 31 Truh năr 'Bok Kei-Dei sek tơlang ning-mônh, đei yă pơtao đơ̆ng dêh Sêba jô̆ kơ lu
         jơhnơr iĕm dang ei bơngai yoch tih, yua kơ sơ̆ sư đơ̆ng dêh ataih kư̆m adrin năm mơ̆ng
         pơtao Sôlômôn bơtho hơgei. Iĕm âu đei bơngai bơtho hơgei hloh kơ pơtao Sôlômôn bơtho
         ră mă-lei kuă kơ tơbral kơdih tơdrong yoch. 32 Truh năr 'Bok Kei-Dei sek tơlang ning-mônh lu kon pơlei Ninêwơ kư̆m jô̆ kơ lu jơhnơr
         iĕm dang ei bơngai yoch mơ̆n, yua kơ lu sư kơtơ̆ng Jôna bơtho athei tơbral kơdih tơdrong
         yoch, lu sư tơbral hloi. Iĕm âu đei bơngai bơtho hơgei hloh kơ Jôna ră mă-lei kuă
         kơ tơbral kơdih tơdrong yoch.Iĕm athei kơchăng hli kơ ŭnh iĕm păt33 “Bơ̆n tơ̆k ŭnh kơđeng wă kơ hơdah, bơ̆n ưh kơ lah tơ̆k ŭnh kơđeng 'măn lê̆ tơ rimrôm
         hnam ôh, dah tơ̆k ŭnh kơđeng iŏk reo klơ̆p lê̆. Bơ̆n juăt kơ atol ŭnh kơđeng tơ kơpal
         jrăng wă kơ bơ̆n 'bôh hơdah jơ̆p-jang. 34 Măt pơm ŭnh kơđeng kơ akâu bơ̆n. Dah măt bơ̆n hơdah 'lơ̆ng, lei tôm tơdrong akâu bơ̆n
         jang kư̆m 'lơ̆ng mơ̆n. Dah măt bơ̆n kơnê̆, lei tôm tơdrong akâu bơ̆n jang kư̆m ưh
         kơ 'lơ̆ng, dang bơ̆n oei lăm măng mu đĕch. 35 Thoi noh na iĕm athei kơchăng hli kơ ŭnh iĕm păt. 36 Dah akâu bơ̆n jang 'lơ̆ng, ưh kơ đei pơm tơdrong kơnê̆ tŏ sĕt, lei akâu bơ̆n dang
         jing hơdah 'brach, kư̆m thoi ŭnh kơđeng pơchrang hơdah kơ bơ̆n rang achal.”Tơdrong yoch lu thây Juđê păng khŭl Pharisi37 Lăp đang kơ Yêsu pơma boih, đei minh 'nu bơngai Juđê khŭl Pharisi pơtơm Yêsu năm sŏng
         sa tơ hnam sư, na bre sư mơ̆t tơoei wă sŏng sa. 38 Bơngai Pharisi ei 'bôh Yêsu ưh kơ ôp ti hơdrol kơ sa kiơ̆ thoi tơdrong juăt đe Juđê
         pơkă na bơngai Pharisi ei chrêu kơ đon. 39 Na Kră Yang Yêsu khan kơ sư: “Lu iĕm bơngai Pharisi hăt hot kơ ôp pơnhan hăm kơchŏk
         hơdrol kơ sŏng sa khan trŏ tơdrong juăt 'Bok Kei-Dei pơkă, mă-lei lăm to iĕm 'bĕnh
         kơ tơdrong 'mê̆-'mach, 'bĕnh kơ tơdrong pơgâm. 40 Ô iĕm bơngai kơhlôh, mă tơ 'ngoaih mă tơ lăm, 'Bok Kei-Dei pơjing iĕm ngăl dah kiơ?
         41 Iĕm athei asong ăn kơ lu bơngai dơnuh hin tơmam sa iĕm lăm pơnhan noh na 'Bok Kei-Dei
         kư̆m lăng tôm tơdrong iĕm rơgoh 'lơ̆ng ngăl.42 “Ơ lu bơngai Pharisi, ning-mônh iĕm pơmat-tat dêh. Iĕm pơm hăt hot tĕch lu tơmam hơi
         thoi lĕ kơ hla gơsơ̆m, hla hla-kat, dôm hla 'nhot nai, iŏk jên noh pơm pơyơ̆r kơ 'Bok
         Kei-Dei minh lăm mơjĭt. Mă-lei gah tơdrong kăl hloh thoi lĕ kơ pơm 'lơ̆ng kơ đe păng
         'mêm bơnê kơ 'Bok Kei-Dei, tơdrong noh iĕm pơm pơhơi, ưh kơ wă. Mă tơdrong iĕm pơyơ̆r
         tơmam hơi noh kư̆m trŏ mơ̆n, mă-lei iĕm athei pơm 'lơ̆ng kơ đe păng 'mêm bơnê kơ 'Bok
         Kei-Dei, 'noh kăl hloh.43 “Ơ lu bơngai Pharisi, ning-mônh iĕm pơmat-tat dêh. Iĕm lăp đon kơ oei tang-dŏ 'lơ̆ng
         hloh kơ bôl buăl lăm hnam akŭm 'Bok Kei-Dei. Iĕm kư̆m lăp đon kơ đe chă kơkuh kơ iĕm
         tơ trong kơchơ. 44 Ning-mônh iĕm pơmat-tat dêh. Iĕm dang lĕ bơsat juơ, đe ưh kơ băt na đe juă 'bơm kơpal
         noh. Đe lăng iĕm tơ 'ngoaih thoi lĕ kơ 'lơ̆ng ră, mă-lei lăm to iĕm kơnê̆.”45 Đei minh 'nu 'bok thây bơtho tơdrong juăt đe Juđê oei 'bơ̆t ei, sư khan kơ Yêsu: “Ơ
         'Bok Thây, Ih pơma thoi noh Ih kư̆m dang pơjăm nhôn mơ̆n.”46 Na Yêsu khan dơ̆ng: “Ơ lu thây bơtho tơdrong juăt đe Juđê, ning-mônh iĕm kư̆m pơmat-tat
         dêh mơ̆n. Lu iĕm pơkă kơ đe lơ tơdrong juăt kiơ̆ kơ lu iĕm tơchĕng kơdih, kư̆m dang
         lĕ iĕm tơpŭ kơ đe tơmam trăp hloh kơ ai tơ̆p pă kĕ gơrŭn, mă-lei iĕm kơdih kư̆m ưh
         kơ đei tơgŭm sư hơya tŏ sĕt. 47 Ning-mônh iĕm pơmat-tat dêh. Dang ei iĕm pơm chă pơrŏ hơmet ming lu bơsat lu bơngai
         mă pơtruh nơ̆r 'Bok Kei-Dei sơ̆, mă-lei lăm to iĕm kư̆m thoi lu đe 'bok iĕm mă pơlôch
         lu sư sơ̆ mơ̆n. 48 Lu 'bok iĕm sơ̆ pơlôch lu sư na iĕm dang ei pơm hơmet ming bơsat lu sư dơ̆ng. Thoi
         noh iĕm kư̆m băt kơ 'bok iĕm pơlôch lu sư mơ̆n sơ̆ păng iĕm dang khan lu 'bok iĕm
         sơ̆ pơlôch lu sư khan trŏ. 49 Thoi noh na 'Bok Kei-Dei mă hơgei tôm tơdrong khan thoi âu: ‘Inh gô wơh lu bơngai
         pơtruh nơ̆r Inh păng lu bơngai jơ̆ng 'bang Inh năm bơtho lu sư, na 'blep kơ lu sư
         areh pơm kơnê̆ kơ lu sư phŏ kư̆m pơlôch.’ 50 Yua kơ thoi noh na Inh khan kơ iĕm thoi âu: Lu bơngai pơtruh nơ̆r 'Bok Kei-Dei mă
         lu 'bok iĕm pơlôch sơ̆, đơ̆ng blŭng-a 'Bok Kei-Dei pơjing plĕnh teh truh dang ei,
         51 đơ̆ng Kain pơlôch Abel truh lu 'bok iĕm pơlôch Sachari tơ hnam 'Bok Kei-Dei tơm, yua
         kơ dôm lu bơngai mă 'bok iĕm pơlôch noh 'Bok Kei-Dei kư̆m wă phak iĕm hơgop hăm lu
         sư mơ̆n.52 “Ơ lu thây bơtho đe Juđê, ning-mônh iĕm pơmat-tat dêh, yua kơ dang ei iĕm ưh kơ wă
         ăn kơ đe băt tơdrong 'Bok Kei-Dei mă 'blep. Iĕm dang lĕ đei khuă gơh mơ̆t tơ hnam
         'Bok Kei-Dei pơhrăm tơdrong Sư, mă-lei iĕm ưh kơ wă pơih 'măng mơ̆t kơdih păng kư̆m
         kuă ăn đe mơ̆t mơ̆n.”53 Kơplah Yêsu lĕch yak đơ̆ng hnam bơngai Pharisi ei, lu thây bơtho đe Juđê păng lu bơngai
         Pharisi areh kơ Sư dêh, na chă jet Sư lơ tơdrong, 54 wă kơ Yêsu pơma ưh kơ trŏ na lu sư wă đei tơdrong gơh jâu Sư.

121 Klaih kơ noh đei lơ rơbâu 'nu bơngai akŭm tơ Yêsu truh kơ lu sư mah tơhmĕt tơhmot
         dih băl. Na Yêsu pơma kơdrô̆ kơ lu bơngai pơhrăm păng Sư thoi âu: “Iĕm athei kơchăng
         kơ lu bơngai Pharisi hŏ yua kơ lu sư bơngai 'bơ̆r đak klak ŭnh. 2 Mă-lei dôm tơdrong lu sư wă ôn hrĕp dang ei, đe gô 'bôh ning-mônh. 3 Dôm tơdrong kon bơngai bơ̆n pơma kơdrô̆ dang ei thoi lĕ đe pơma lăm măng mu, mă-lei
         ning-mônh đe gô băt đĭ. Dôm tơdrong kon bơngai bơ̆n pơma lăm anih kơdrô̆ dang ei,
         ning-mônh đe gô pơma 'bơ̆r re đơ̆ng pra hnam, wă tơbăt kơ đĭ-đăng bơngai.'Nĕ kơ hli kơ đe mă gơh pơlôch akâu đĕch4 “Ơ 'nhŏng oh, iĕm 'nĕ kơ hli kơ đe mă gơh pơlôch akâu iĕm đĕch. 5 Iĕm athei hli kơ 'Bok Kei-Dei mă gơh pơlôch akâu iĕm păng gơh hơtat iĕm tơ dơnâu ŭnh.
         Minh 'nu 'Bok Kei-Dei đĕch iĕm athei hli yom.6 “Bơ̆n kư̆m băt sem rĕch tĕch reh dêh, pơđăm tŏ lăp 'bar hlak jên. Mă-lei 'Bok Kei-Dei
         kư̆m wei rong lu sư ưh kơ hiơt ôh. 7 Mă sŏk bơ̆n 'Bok Kei-Dei kư̆m jô̆ băt tôm. Thoi noh na iĕm 'nĕ kơ hli. 'Bok Kei-Dei
         'mêm kơ iĕm hloh kơ sư 'mêm kơ sem rĕch.Bu lui kơ Yêsu athei roi kơ đe8 “Inh khan kơ iĕm tơpă, bu roi kơ đe khan sư lui kơ Inh, ning-mônh Inh Kon Bơngai kư̆m
         gô roi kơ lu linh jang 'lơ̆ng 'Bok Kei-Dei bơngai noh sư lui kơ Inh tơpă mơ̆n. 9 Mă-lei bu hli kơ đe, mơlâu kơ đe na sư khan sư ưh kơ lui kơ Inh, Inh kư̆m gô roi kơ
         lu linh jang 'lơ̆ng 'Bok Kei-Dei bơngai noh ưh kơ lui kơ Inh.10 “Bu pơjăm Inh Kon Bơngai, 'Bok Kei-Dei kư̆m huay kơ jô̆ yo kơ sư ôh. Mă-lei bơngai
         bu pơma kơnê̆ kơ Yang Bơhngol 'Lơ̆ng, 'Bok Kei-Dei oei jô̆ khŏm khŏm.11 “Mưh đe rôp iĕm wă sek tơlang iĕm tơ hnam akŭm đe Juđê, dah pơjao iĕm kơ lu 'bok tih
         sek tơlang, lei iĕm 'nĕ mah tơchĕng kơ tơdrong iĕm wă pơma dŏng akâu iĕm kơdih 'bơ̆t
         anăp lu sư hŏ, 12 yua kơ Yang Bơhngol 'Lơ̆ng gô tơgŭm iĕm kơplah iĕm wă pơma.”'Bok mơdrŏng kơhlôh13 Đei minh 'nu oei lăm tŏk-bŏk đe tơpôl jet Yêsu: “Ơ 'Bok Thây, apinh Ih bơtho 'nhŏng
         inh wă kơ sư dô̆ asong inh tơmam 'bă nhi sơ̆.” 14 Yêsu khan: “Ơ bơngai ah, bu ăn kơ Inh pơm kră sek tơlang wă dô̆ asong mŭk biĕm?”15 Yêsu pơma dơ̆ng kơ đĭ-đăng bơngai kiơ̆ ei: “Iĕm athei kơchăng kơdih 'nĕ kơ mah hăt
         kơ mŭk tơmam dêh. Arih chơt hiôk ưh kơ đơ̆ng mơdrŏng ôh.”16 Klaih kơ noh sư khan kơ đe thoi âu wă pơtih gia kơ tơdrong 'noh hei: “Minh 'nu bơngai
         đei mir să, trŏ bơyan 'ba, sư đei 'ba lơ tơpă. 17 Na tơ'ngla sư tơchĕng kơdih khan: ‘Inh wă pơm thoi yơ kih, anih mong 'ba ưh kơ mah
         thoi âu?’ 18 Sư khan: ‘Inh wă yuih pơk 'ba inh so âu, na pơm ming plơ̆ng mă tih hloh dơ̆ng. Klaih
         kơ noh na inh tah akŭm đĭ-đăng mŭk tơmam păng 'ba inh. 19 Lăp inh pơm đang boih, inh wă khan kơ inh kơdih thoi âu: Inh đei mŭk drăm lơ wă 'măn
         lê̆ kơ đunh sơnăm. Inh pơdơh bĕ, sŏng sa nhă đak phĭ mah rơkah rơkai, hiôk boih inh.’
         20 Mă-lei 'Bok Kei-Dei khan kơ bơngai ei: ‘Ơ bơngai kơhlôh, măng kơnh boih Inh wă iŏk
         Bơhngol ih, đơ̆ng noh na ih lôch hloi măng kơnh. Mŭk tơmam ih wă ăn ngôi kơ đe iŏk
         đĕch.’ ”21 Kră Yang Yêsu khan dơ̆ng thoi âu: “Tơdrong âu wă pơtih gia kơ dôm lu bơngai hăt kơ
         mŭk tơmam ala teh, ưh kơ wă tơchĕng gah tơdrong 'Bok Kei-Dei.”Mă tôm tơdrong gô mơ̆ng kơ 'Bok Kei-Dei đĕch22 Na Yêsu khan kơ lu bơngai pơhrăm păng Sư: “Yua kơ thoi noh na Inh wă khan kơ iĕm:
         'Nĕ tơchĕng gah tơmam sŏng sa, 'nĕ kơ tơchĕng kơ hơbĕn ao hrŭk. 23 'Bok Kei-Dei gơh pơjing iĕm arih, Sư kư̆m băt ăn kơ iĕm tơmam sa mơ̆n, Sư kư̆m băt
         ăn kơ iĕm hơbĕn ao hrŭk mơ̆n. 24 Iĕm lăng sem ak, sư ưh kơ đei pơtăm 'ba, ưh kơ đei kĕch 'măn lê̆ tơ pơk ôh, mă-lei
         'Bok Kei-Dei kư̆m oei hiĕm 'me sư mơ̆n. Pơma kiơ kơ iĕm, 'Bok Kei-Dei 'mêm kơ iĕm
         hloh kơ lu sem păr tơpă. 25 Iĕm tơchĕng dêh gah tơdrong arih, mă iĕm nŏng tơchĕng dang yơ gah tơdrong arih noh
         ră, kư̆m ưh kơ đei yua tơgŭm iĕm arih đunh 'biơ̆ hơya minh năr ôh. 26 Tơ̆ng iĕm nŏng kơ tơchĕng dang noh ră mă-lei ưh kơ tơgŭm iĕm arih đunh 'biơ̆ hơya
         minh năr, lei iĕm mah nŏng kơ kiơ kơ tơchĕng gah tơdrong nai dơ̆ng. 27 Iĕm lăng lu pơkao 'nhĕt tơ bri brah. Sư ưh kơ bơ̆jang, sư ưh kơ tanh sĭt hơbĕn ao
         sư kơdih ôh, mă-lei bơ̆n lăng sư 'lơ̆ng dêh. Inh khan kơ iĕm tơpă, pơtao Sôlômôn sơ̆
         sư mơdrŏng tih tơpă mă-lei hơbĕn ao sư ưh kơ mah 'lơ̆ng tơ̆l dang pơkao 'nhĕt bri
         brah ôh. 28 Tơdrong lui iĕm rơdu dêh. Iĕm kuă kơ kiơ tơchĕng kơ lu pơkao 'nhĕt bri brah, sư 'bônh
         kơ hơlŭng, klaih hơlŭng đe soh hŭt lê̆ lăm ŭnh. Mă-lei 'Bok Kei-Dei kư̆m ăn kơ sư
         'lơ̆ng dang noh, pơma kiơ kơ iĕm kon bơngai kăl hloh kơ sư, 'Bok Kei-Dei gô ăn kơ
         iĕm hơbĕn ao tơpă.29 “Iĕm 'nĕ pă tơchĕng khan: Bơ̆n wă sa kiơ, nhă kiơ? Iĕm 'nĕ kơ mah hăt kơ tơdrong noh.
         30 Lu bơngai nai mă ưh kơ lui, lu sư tơchĕng kơ tơdrong noh ling-lang. Mă-lei 'Bă bơ̆n
         kư̆m băt boih dôm tơdrong lu iĕm kăl yua, Sư gô tơgŭm iĕm tơpă. 31 Thoi noh iĕm athei ăn kơ Sư pơgơ̆r iĕm hơdrol 'mơ̆i na đơ̆ng noh Sư gô tơgŭm iĕm tôm
         tơmam iĕm kăl yua.Tơmam tơ plĕnh kăl hloh tơmam tơ teh32 “Ơ lu 'nhŏng oh, iĕm bơngai kơtuei ră, mă-lei iĕm 'nĕ kơ hli, yua kơ 'Bă bơ̆n 'Bok
         Kei-Dei wă ăn kơ iĕm gơh pơgơ̆r đe ning-mônh. 33 Tĕch tơmam iĕm na tơgŭm lu bơngai dơnuh hin, na iĕm gô đei jên mă huay kơ hiong hiach
         oei 'măn lê̆ kơ iĕm tơ plĕnh ti. Tơ ei ưh kơ đei bơngai bu mă gơh tơtông iŏk dơ̆ng
         ôh. Tơ ei mua kư̆m ưh kơ gơh reh ngơ̆r tơmam iĕm mơ̆n. 34 Dah iĕm đei mŭk tơmam tơ plĕnh ti, jơhngơ̆m đon iĕm kư̆m tơchĕng tơ noh mơ̆n. Dah
         iĕm đei mŭk tơmam tơ teh âu, jơhngơ̆m đon iĕm kư̆m tơchĕng tơ teh âu mơ̆n.Bơ̆n athei kơchăng ling-lang, Yêsu wă jur dơ̆ng35 “Iĕm athei kơchăng ling-lang thoi lĕ bơngai oei chang gô đe truh kơmăng. Sư đĭ hrŭk
         hơmet hơbĕn ao boih. Ŭnh kơđeng sư oei khơ̆ng. 36 Iĕm athei kơchăng thoi lĕ lu đĭch đam kơchăng kơ yŏng sư wih đơ̆ng sŏng sa đơ̆ng hnam
         đe et pơkong, na lăp sư dơdŭ 'măng lu sư pơih kơ sư hloi. 37 Dôm lu đĭch đam mă oei kral gô yŏng sư, ưh kơ tep, na yŏng sư 'mêm tơpă. Inh khan
         kơ iĕm tơpă, yŏng sư kơdih kư̆m gô awih ăn kơ lu đĭch đam sư tơmam sa dơ̆ng mơ̆n.
         38 Dah yŏng sư wih kơplah tŏk-bŏk măng dah kơplah leng gong, mă-lei lu sư oei kral gô,
         na yŏng sư bơnê kơ lu sư tơpă. 39 Iĕm athei kơchăng hli kơ thoi bơngai âu: Bơngai âu sư ưh kơ kơchăng kơ đe wă tơtông
         tơmam sư. Lăp đe tơtông tơmam sư boih na sư khan: ‘Ô, ăn dah băt kơ đe wă tơtông tơmam
         inh măng hei, lei inh kral kơchăng kuă ăn lu sư bŏk tơnăr hnam inh ôh.’ 40 Na iĕm athei kơchăng 'nĕ kơ thoi bơngai noh, hli kơ Inh Kon Bơngai wă jur tơ iĕm dơ̆ng
         kơplah iĕm ưh kơ lêng ê.”Bơ̆n athei jang tơnăp kiơ̆ thoi Yŏng bơ̆n pơkă41 Na Pêtrôs khan: “Ơ 'Bok, Ih pơtih gia noh kơ nhôn đĕch dah Ih pơtih gia noh kơ đĭ-đăng
         bơngai?”42 Na Kră Yang Yêsu khan: “Bơngai đĭch, sư athei jang tơnăp kiơ̆ thoi yŏng sư pơkă, na
         yŏng sư lăp đon. Na yŏng sư pơjao ăn kơ sư pơm kai wei-lăng lu buăl sư dơ̆ng, na mưh
         trŏ kơ jơ sŏng sa na sư chă asong kơ lu buăl sư tơmam sa. 43 Lăp yŏng lu sư wih 'bôh bơngai kai mă đêl sư pơjao athei wei-lăng lu đĭch đam sư noh
         jang kiơ̆ kơ sư pơkă, na sư bơnê. Thoi noh na bơngai kai, jơhngơ̆m sư hiôk tơpă. 44 Inh khan kơ iĕm tơpă, yŏng sư gô ăn kơ sư wei-lăng đĭ-đăng mŭk tơmam yŏng sư hloi.
         45 Mă-lei dah bơngai kai noh tơchĕng lăm to sư kơdih khan: Yŏng inh wă wih oei đunh,
         na bơngai kai noh chă tôn teh lu bôl buăl sư mă drŏ-nglo drŏ-kăn, na sư sa et tơ̆p
         suai, 46 na yŏng sư gô wih kơplah sư ưh kơ kơchăng, tabơla haih pă tam boih. Na yŏng sư gô
         phak pơlôch sư, ăn kơ sư oei hơdai hăm dôm lu bơngai pơm ưh kơ tơpăt.47 “Dôm lu đĭch đam mă băt kơ nơ̆r yŏng sư ată ră, mă-lei sư ưh kơ kơchăng păng ưh kơ
         pơm kiơ̆, na yŏng sư gô tôn teh sư kơtang tơpă. 48 Dôm lu đĭch đam mă ưh kơ băt kơ nơ̆r yŏng sư ată, na ưh kơ pơm kiơ̆, yŏng sư kư̆m
         gô tôn teh mơ̆n, mă-lei lăp lăp 'biơ̆. Bơngai bu yŏng sư ăn jang tih hloh kơ đe, bơngai
         noh, dah sư ưh kơ chu, yŏng sư gô phak sư kơtang hloh kơ đe.Kon bơngai tơklah dih băl yua kơ Yêsu jur tơ teh sơ̆49 “Dang ei Inh jur dang lĕ wă soh teh âu, na Inh ưh kơ hiôk tơ̆p truh ŭnh sa. 50 Inh gô đei tơdrong lôch pơmat, na jơhngơ̆m Inh ưh kơ hiôk tơ̆p hloh kơ năr Inh 'nei
         'mơ̆i na Inh hiôk. 51 Iĕm 'nĕ tơchĕng Inh jur tơ teh âu na kon bơngai wă jing hiôk-hian hloi, ưh pă tơblah
         boih. Ưh ôh. Inh jur tơ teh âu na kon bơngai wă tơklah dih băl. 52 Pơtih gia lăm minh pôm hnam dơnŏ pơđăm 'nu bơngai, đơ̆ng âu tơ anăp lu sư gô tơklah
         dih băl. Lu sư pêng 'nu ưh kơ lui kơ Inh gô areh kơ 'bar 'nu mă lui kơ Inh. 53 Pơtih gia lu sư gô tơklah dih băl thoi âu: 'Bă sư mă ưh kơ lui kơ Inh gô areh kơ kon
         sư mă lui kơ Inh; phŏ kon sư ưh kơ lui kư̆m gô areh kơ 'bă sư mă lui. Mĕ sư mă ưh
         kơ lui gô areh kơ kon sư mă lui; phŏ kon sư ưh kơ lui gô areh kơ mĕ sư mă lui. Tơnei
         sư mă ưh kơ lui gô areh kơ mai sư yua kơ sư lui kơ Inh; phŏ mai sư mă ưh kơ lui gô
         areh kơ tơnei sư mă lui.”Đe ưh kơ băt kơ 'Bok Kei-Dei wă pơgơ̆r dang ei54 Yêsu khan kơ lu bơngai tơpôl: “Lăp iĕm 'bôh hơmơ̆l đơ̆ng bơmơ̆t kial thu tơ hơlĕch,
         'noh iĕm băt kơ wă jê̆ 'mi boih, na 'blep tơpă. 55 Tơ̆ng iĕm 'bôh kial đơ̆ng gơal thu hơlơ̆k tơ yă-nơ̆m na iĕm băt kơ 'năr gô tŏ tơpă,
         na 'blep kiơ̆ ei tơpă. 56 Ơ lu bơngai hơlĕnh, iĕm kơnăl kơ plĕnh wă 'mi dah 'năr wă tŏ ră, mă-lei liơ iĕm pơm
         ưh kơ băt kơ 'Bok Kei-Dei wă pơgơ̆r lu iĕm dang ei ră?57 “Liơ iĕm ưh kơ gơh tơchĕng kơdih wă kơ băt tơdrong trŏ, tơdrong glăi? 58 Dah đe năm apinh tơmam đêl iĕm hre kơ đe, na iĕm jah pơđang tơdrong hre noh hloi,
         'nĕ kơ gô sư anhăk iĕm tơ 'bok sek tơlang, hli kơ đe gô rôp tah iĕm tơ hnam phak.
         59 Inh khan kơ iĕm tơpă, đe oei phak iĕm khŏm khŏm 'mơ̆i, tơ̆p iĕm chu duh tôm 'mơ̆i,
         na đe tơlĕch tơlăi iĕm.”Đĭ-đăng kon bơngai athei tơbral kơdih tơdrong yoch
         
            

         
      

   
      
         13
131 Kơplah ei đei lu bơngai năm tơ noh roi kơ Yêsu tơdrong Pilat pơlôch lu bơngai Galilê
         kơplah lu sư oei sơmah kơ 'Bok Kei-Dei. 2 Na Yêsu khan kơ lu sư: “Iĕm tơchĕng lu bơngai Galilê lôch thoi noh yua kơ lu sư bơngai
         yoch hloh 'biơ̆ kơ tơduă lu sư bơngai Galilê dah kiơ? 3 Ưh kơ trŏ ôh. Mă-lei dah lu iĕm ưh kơ tơbral kơdih tơdrong yoch, lei đĭ-đăng kơ lu
         iĕm kư̆m lôch lei-lăi thoi lu sư mơ̆n ning-mônh. 4 Pơtih gia dơ̆ng, lu mơjĭt-tơhngam 'nu mă lôch kơ hnam kơjung tơgơ̆ sơ̆ jê̆ đak dơnâu
         Silôm, iĕm tơchĕng lu sư bơngai yoch hloh 'biơ̆ kơ tơduă lu sư bơngai Jêrusalem dah
         kiơ? 5 Ưh kơ trŏ ôh. Mă-lei dah lu iĕm ưh kơ tơbral kơdih tơdrong yoch, lei đĭ-đăng kơ lu
         iĕm kư̆m lôch lei-lăi thoi lu sư mơ̆n ning-mônh.”Pơtih gia 'long hơra ưh kơ đei plei6 Yêsu pơma pơtih gia kơ tơdrong 'Bok Kei-Dei wă phak dah bơ̆n ưh kơ tơbral kơdih tơdrong
         yoch: “Đei minh 'nu bơngai rong minh tơnơm 'long hơra lăm pơgar sư. Na tơ'ngla sư
         năm chă lăng plei mă-lei 'nhŏ kơ đei. 7 Na sư khan kơ bơngai wei-lăng pơgar sư noh thoi âu: ‘Pêng sơnăm kơ 'nâu boih tơm hơra
         inh âu 'nhŏ kơ mă đei plei 'biơ̆. Dang ei inh wă kơ ih kăl tŭk ăn kơ inh đĕch, pih
         pang lăp hrăt kơ pơgar đĕch.’ 8 Na bơngai wei-lăng pơgar sư noh khan: ‘Ơ 'bok ah, sơnăm âu ba lê̆ kơ tam kăl 'mơ̆i,
         gô lăng inh sir hơbong tăp dăr wă tuh ĭch rơmo 'mơ̆i. 9 Dah sư plei sơnăm anăp, lei lê̆. Dah ưh, ba kăl tŭk đĕch.’ ”Yêsu pơklaih bơngai kơdŭ grŏn lăm năr pơdơh Sa'bat10 Lăm năr pơdơh Sa'bat ei Yêsu bơtho tơ hnam akŭm đe Juđê. 11 Lăm hnam akŭm ei đei minh 'nu drŏ-kăn yang mơ̆t pơm kơ sư jĭ đĭ mơjĭt-tơhngam sơnăm
         boih, na sư jing kơdŭ grŏn pơm kơ sư pă gơh dơ̆ng tơpăt. 12 Lăp Yêsu 'bôh bơngai drŏ-kăn ei, Sư khan: “Ơ yă, Inh pơklaih ih boih.”13 Đơ̆ng noh Yêsu pel hloi akâu sư na kơtă ei 'mrah jing gơh dơ̆ng tơpăt hloi. Na sư
         hloi pơma pơư pơang 'Bok Kei-Dei.14 Kră wei-lăng hnam akŭm ei 'bôh thoi noh na sư hil dêh yua kơ Yêsu pơklaih đe lăm năr
         pơdơh Sa'bat wă khan năr giĕng. Na 'bok ei khan kơ lu kon pơlei pơla mă oei akŭm 'bơ̆t
         ei thoi âu: “Lăm minh 'măng giĕng đei tơdrâu năr bơ̆n gơh jang, iĕm athei năm tơ âu
         ming akâu iĕm lăm tơdrâu năr ei đĕch. Iĕm ưh kơ gơh ming akâu iĕm lăm năr pơdơh Sa'bat
         ôh.”15 Kră Yang Yêsu tơl 'bok ei: “Ơ lu bơngai 'bơ̆r đak klak ŭnh, lăm năr pơdơh đĭ-đăng
         kơ iĕm yaih tơlĕch rơmo aseh iĕ iĕm puh pơnhă sư tơ đak. 16 Na bơngai drŏ-kăn âu, sư kư̆m kon sâu Abraham thoi bơ̆n mơ̆n, mă-lei yang Satan dang
         kron sư ki mơjĭt-tơhngam sơnăm boih. Na Inh wă tơlĕch sư lăm năr pơdơh kư̆m trŏ tơpă.”17 Yêsu tơl thoi noh na lu bơngai mă areh kơ Yêsu mơlâu, mă-lei lu kon pơlei pơla chơt
         hiôk yua kơ 'bôh Sư pơm lơ tơdrong mơsêh mơyang mơnat kơ lu sư.Pơtih gia kơ găr sơ'bei18 Klaih kơ noh Yêsu khan: “'Bok Kei-Dei pơgơ̆r kon bơngai thoi yơ? Bơ̆n chă tơdrong
         kiơ wă pơtih gia kơ tơdrong noh? 19 Lu bơngai 'Bok Kei-Dei pơgơ̆r thoi lĕ găr sơ'bei iĕ ioch đe pơtăm tơ pơgar. Na lăp
         sư chăt boih, sư jing tih thoi lĕ minh tơnơm tơm 'long, na sem gơh pơm tơpu tơ dơng
         sư.”Pơtih gia kơ 'buih pông20 Na Yêsu khan dơ̆ng: “Bơ̆n chă tơdrong kiơ dơ̆ng wă pơtih gia kơ 'Bok Kei-Dei pơgơ̆r
         kon bơngai? 21 Tơdrong 'Bok Kei-Dei pơgơ̆r kon bơngai thoi lĕ kơ 'buih pông. Minh 'nu drŏ-kăn iŏk
         'buih pông tŏ sĕt đĕch, bơlŭ păng tơpŭng mi minh kơthŭng, na tơpŭng noh kư̆m pông
         pơđĭ kơ minh kơthŭng noh mơ̆n.”'Măng iĕ22 Yêsu năm tơ Pơlei Jêrusalem, Sư drong bơtho rah pơlei đe kiơ̆ trong Sư yak tơ ei.
         23 Đei bơngai jet Sư: “Ơ 'Bok, bơngai gơh klaih đơ̆ng tơdrong yoch lăp tŏ sĕt đĕch dah
         kiơ?”Na Yêsu khan kơ lu sư: 24 “Iĕm athei adrin mơ̆t trong 'măng iĕ bĕ yua kơ đei lơ bơngai nŏng wă mơ̆t ră ưh kơ
         gơh. 25 Pơtih gia Inh mă 'Bok tơ'ngla hnam gô tang lê̆ 'măng, na lăp iĕm dơ̆ng dơdŭ 'măng
         'bơ̆t 'ngoaih khan: ‘Ơ 'Bok, pơih ăn kơ nhôn 'măng,’ na Inh khan: ‘Inh ưh kơ băt iĕm
         đơ̆ng yơ.’ 26 Na iĕm khan tơwih kơ Inh dơ̆ng: ‘Nhôn bơngai đơ̆ng đêl sŏng sa păng Ih lah. Ih kư̆m
         bơtho tơ pơlei nhôn.’ 27 Na Inh tơl tơwih dơ̆ng: ‘Inh khan kơ iĕm tơpă, Inh ưh kơ băt kơ lu iĕm ôh. Weh tơ
         nai năm, iĕm bơngai kơnê̆ ngăl.’ 28 Na lu iĕm gô hmoi tơkăp hơnĕnh pơmat-tat, yua kơ iĕm gô 'bôh Abraham, Isăk, Jakôp
         păng đĭ-đăng lu bơngai pơtruh nơ̆r 'Bok Kei-Dei sơ̆ tơ dêh char 'Bok Kei-Dei ning-mônh,
         mă-lei iĕm ưh kơ gơh năm tơ ei ôh. 29 Kơplah ei ning-mônh gô đei lơ bơngai ưh kơ sĭ khŭl iĕm Juđê đơ̆ng jơ̆p-jang teh đak,
         đơ̆ng hơlĕch, đơ̆ng bơmơ̆t, đơ̆ng yă-nơ̆m, đơ̆ng gơal, na lu sư oei sŏng sa hơdai
         tơ dêh char 'Bok Kei-Dei. 30 Thoi noh na đei lu bơngai mơ'nah pơm iĕ kơ đe dang ei, sư jing tih hloh kơ đe 'bơ̆t
         ei ning-mônh. Đei lu bơngai mơ'nah pơm tih hloh kơ đe dang ei, sư gô jing lŭch hloh
         kơ đe ning-mônh.”Yêsu 'mêm mơnat kơ lu bơngai Pơlei Jêrusalem31 Kơplah Yêsu oei bơtho 'bơ̆t ei đei lu bơngai Pharisi năm tơ Sư păng khan: “Ih athei
         weh tơ nai yua kơ Hêrôt wă chă pơlôch Ih.”32 Na Yêsu khan: “Iĕm jah năm tơ 'bok hơlĕnh pơdăr noh khan kơ sư thoi âu: ‘Năr âu păng
         dơning Inh chă pơpuh yang kơnê̆ păng chă pơklaih đe jĭ jăn. Na năr dơmônh Inh đang
         tơdrong jang Inh boih.’33 “Mă năr âu, năr dơning, năr dơmônh Inh khŏm năm tơ Pơlei Jêrusalem 'mơ̆i. Lu nhôn
         bơngai pơtruh nơ̆r 'Bok Kei-Dei khŏm lôch kơ bơngai Pơlei Jêrusalem pơlôch ngăl.34 “Ơ lu bơngai Pơlei Jêrusalem, iĕm pơlôch kơ kiơ lu bơngai 'Bok Kei-Dei wơh pơtruh
         nơ̆r Sư kơ iĕm, iĕm iŏk tơmo klơ̆m pơlôch lu sư? Inh lung iĕm năm akŭm tơ Inh lơ wơ̆t
         boih ră, dang iĕr krao kon sư wă krôp ră, mă-lei iĕm kuă kơ năm. 35 Na dang ei 'Bok Kei-Dei wă achăng tŭk pơlei iĕm boih. Inh khan kơ iĕm tơpă, iĕm pă
         'bôh muh măt Inh boih tơ̆p truh năr Inh jur dơ̆ng ning-mônh na iĕm khan: ‘Ư-ang kơ
         Yêsu đơ̆ng 'Bok Kei-Dei wơh jur tơ bơ̆n dơ̆ng.’ ”Yêsu pơklaih bơngai jĭ jăn lăm năr pơdơh Sa'bat

141 Năr pơdơh Sa'bat ei Yêsu năm sŏng sa tơ hnam minh 'nu bơngai pơm kră kơ lu bơngai
         khŭl Pharisi. Na đe lăng Yêsu hnhong. 2 Pă 'biơ̆ kơ 'nei 'bôh blư kơ minh 'nu bơngai jĭ pơpông năm tơ Yêsu. 3 Na Yêsu jet hloi lu thây bơtho tơdrong juăt đe Juđê păng lu bơngai Pharisi thoi âu:
         “Kiơ̆ kơ tơdrong juăt bơ̆n, bơ̆n hăm gơh pơklaih đe jĭ jăn lăm năr pơdơh Sa'bat ưh?”4 Mă-lei thĕng kơ lu sư. Na Yêsu pơklaih hloi bơngai jĭ ei, na athei sư brŏk. 5 Đơ̆ng noh Yêsu khan kơ lu đe ei: “Dah iĕm đei kon iĕm dah rơmo iĕm huŏng tơ sơlŭng
         đak lăm năr pơdơh, iĕm jur iŏk sư lăm năr pơdơh hloi mơ̆n dah kiơ?”6 Na hreh kơ lu sư pă gơh drơ̆ng.Bơngai bu pơm ưh kơ hơnhŏ, sư 'noh boih đe gô pôk pơư kơ sư7 Kơplah lu sư wă tơoei sŏng sa, Yêsu 'bôh lu bơngai tơmoi chă lăng anih wă tơoei, lu
         sư mơ'nah pơm chă anih 'lơ̆ng 'lơ̆ng 'biơ̆. Na Yêsu pơma pơtih gia kơ đĭ-đăng lu sư
         thoi âu: 8 “Dah đe wơ̆n iĕm năm sŏng sa lăm năr đe et pơkong, iĕm 'nĕ kơ chă tơoei anih rŏ rŏ
         hŏ, hli kơ đe wơ̆n bơngai pơm tih hloh kơ iĕm, 9 na tơ'ngla mă wơ̆n iĕm noh hei năm khan kơ iĕm thoi âu: ‘Iĕm ăn kơ 'bok âu oei 'bơ̆t
         âu 'biơ̆.’ Na đơ̆ng noh iĕm mơlâu tơpă na iĕm oei oăi anih lŭch dơ̆ng kơ đe.10 “Dah đe wơ̆n iĕm sŏng sa, iĕm athei chă anih mă lŭch kơ đe hŏ, na tơ'ngla wơ̆n iĕm
         noh sư gô năm tơ iĕm păng khan: ‘Ơ ma, ih năm oei anih 'lơ̆ng to bĕ.’ Thoi noh na
         lu đe tơmoi nai kư̆m gô bơnê kơ iĕm mơ̆n. 11 Yua kơ bơngai bu pơang akâu kơdih, sư gô mơlâu. Bơngai bu ưh kơ hơnhŏ, sư 'noh boih
         đe gô pôk pơư kơ sư.”12 Đơ̆ng noh Yêsu khan kơ bơngai wơ̆n sư ei: “Dah ih chă wơ̆n đe năm sŏng sa tơ hnam
         ih, ih 'nĕ kơ wơ̆n lu 'nhŏng oh, lu bôl juăt ih, lu bôl ih bơngai mơdrŏng hŏ, yua
         kơ lu sư gô wơ̆n plơ̆ ih dơ̆ng, na ih dang lĕ ưh kơ đei huach tơmam kiơ ôh. 13 Dah ih chă wơ̆n đe năm sŏng sa tơ hnam ih, lei ih athei wơ̆n lu bơngai dơnuh hin,
         lu bơngai jơ̆ng jo go kơdŭ, lu bơngai măt tol. 14 Na ih gô hiôk yua kơ lu sư ưh kơ gơh wơ̆n hơlơ̆k kơ ih dơ̆ng ôh. Na 'Bok Kei-Dei gô
         apah ih lăm năr lu bơngai 'lơ̆ng iung arih dơ̆ng ning-mônh.”Pơtih gia kơ et sa tih15 Lăm minh 'nu mă oei sŏng sa hơdai Yêsu kơtơ̆ng thoi noh na khan kơ Yêsu: “Dôm lu bơ̆n
         mă sŏng sa tơ dêh char 'Bok Kei-Dei ning-mônh, hiôk dêh yơh.”16 Mă-lei Yêsu khan kơ sư thoi âu: “Đei minh 'nu bơngai wơ̆n đe sŏng sa tih tơ hnam sư.
         Sư wơ̆n lơ bơngai tơpă. 17 Lăp hơmet wă jê̆ đang boih, na tơ'ngla sư 'nei wơh đam sư chă pơtruh kơ lu bơngai
         mă sư wơ̆n noh hei khan: ‘Năm bĕ lu iĕm, tơmam sa hơmet đĭ đang boih.’ 18 Mă-lei đĭ-đăng lu sư pơm ưh kơ wăn ngăl. Bơngai blŭng-a sư khan tơwih kơ đam tơ'ngla
         tơm sŏng sa 'nei thoi âu: ‘Inh ưh kơ gơh năm yua kơ inh 'nao răt mir, na inh wă năm
         lăng mir inh 'nei 'mơ̆i. Inh dang ưh kơ chu ih ho.’ 19 Đei bơngai nai dơ̆ng khan: ‘Inh 'nao răt pơđăm agrop rơmo, dang ei inh wă rơuơ lăng
         'mơ̆i. Ih 'nĕ kơ jô̆ yo kơ inh ưh kơ wăn ho.’ 20 Đei bơngai nai dơ̆ng khan: ‘Inh 'nao đei akăn na inh ưh kơ wăn.’21 “Đam 'nei brŏk brăi tơ hnam na sư roi kơ tơ'ngla sư dôm tơdrong 'nei. Na tơ'ngla sư
         kơtơ̆ng thoi ei, sư 'blut tơpă, na sư khan hloi kơ đam sư: ‘Ih dah chă năm rim kơ
         trong jơ̆p lăm pơlei âu chă krao wơ̆n lu bơngai dơnuh hin, lu bơngai jơ̆ng jo go kơdŭ,
         lu bơngai măt tol, tĕnh.’ 22 Na đam 'nei hơloh yak chă krao đe hloi. Lăp chă krao đe đang boih na sư wih tơ hnam
         khan kơ tơ'ngla sư 'nei: ‘Ơ 'bok, inh chă krao lu đe noh hei boih, đĭ-đăng lu sư năm
         boih ră, mă-lei anih oei rơhơi 'mơ̆i.’ 23 Na tơ'ngla sư 'nei khan kơ đam sư thoi âu dơ̆ng: ‘Ih lĕch đơ̆ng pơlei âu, ih chă năm
         jơ̆p kơ trong mă tơ yơ yơ, ih tơ'bơ̆p bu bu, ih dui pơđĭ kơ lu sư tơ âu tơ̆p mă 'bĕnh
         kơ hnam inh 'mơ̆i. 24 Inh khan kơ iĕm tơpă, dôm lu bơngai mă inh wă wơ̆n hơdrol hei ră, lu sư ưh kơ đei
         bu gơh sa tơmam inh ôh.’ ”Bơngai bu wă kiơ̆ Yêsu sư athei pơwao 'mơ̆i25 Đei tơpôl lơ tơpă yak kiơ̆ Yêsu. Na Yêsu hue tơ lu sư păng khan: 26 “Bơngai bu wă kiơ̆ Inh, mă-lei sư 'mêm kơ mĕ 'bă sư, kon akăn sư, 'nhŏng oh sư hloh
         kơ sư 'mêm kơ Inh păng sư 'mêm kơ akâu sư kơdih, lei sư ưh kơ gơh jing bơngai kiơ̆
         Inh ôh. 27 Bơngai bu ưh kơ chu tôi 'long pơglang sư kơdih lôch kiơ̆ Inh, bơngai ei ưh kơ gơh
         jing bơngai kiơ̆ Inh ôh.28 “Pơtih gia dah iĕm wă pơm hnam tih kơjung, lei iĕm athei tơchĕng lăng hơdrol 'mơ̆i
         wă kơ băt huach dôm yơ, hli kơ jên iĕm ưh kơ mah kơ wă pơm. 29 Dah iĕm ưh kơ đei tơchĕng hơdrol kơ pơm, na iĕm kư̆ kơ mă pơm đĕch, lei hli kơ iĕm
         kư̆ kơ tơiung đĕch, mă-lei ưh kơ pơkeh, na đĭ-đăng bơngai lu mă 'bôh hnam iĕm noh
         gô hiĕk achơ̆ kơ iĕm khan: 30 ‘Bơngai âu kư̆ kơ mă tơiung hnam sư đĕch, mă-lei ưh kơ đei tơmam wă pơkeh.’31 “Pơtih gia dơ̆ng, dah đei minh 'nu 'bok pơtao anhăk ba mơjĭt-rơbâu 'nu linh sư wă
         năm blah păng pơtao đe ayăt, na gah đe ayăt wă năm blah sư mơ̆n, lu linh đe ayăt dang
         'bar-jĭt rơbâu, na 'bok pơtao ei athei tơchĕng hơdrol 'mơ̆i lu linh sư hăm kĕ ưh.
         32 Dah sư tơchĕng ưh kơ kĕ ôh, lei lăp linh đe ayăt oei ataih, sư gô wơh linh sư năm
         tơ'bơ̆p pơtao đe ayăt, lung sư wă huay kơ tơblah. 33 Kư̆m thoi noh mơ̆n, iĕm athei tơchĕng hơdrol 'mơ̆i, yua kơ bơngai bu ưh kơ tŭk dôm
         tơdrong sư kơdih, bơngai ei ưh kơ gơh jing bơngai kiơ̆ Inh ôh.Bơngai ưh kơ adrin kiơ̆ Yêsu sư thoi 'boh jing sap34 “'Boh boih tơmam 'lơ̆ng dêh, mă-lei dah 'boh jing sap, lei bơ̆n ưh kơ đei kiơ wă pơm
         kơ sư 'băt dơ̆ng. 35 Thoi noh bơ̆n ưh pă gơh yua sư boih, mă tơ mir mă yua wă bơlŭ kơ ĭch rơmo. Na bơ̆n
         jing hŭt lê̆ đĕch. Dah iĕm đei đon, pơwao wăi.”Triu hiong

151 Đei lơ bơngai iŏk jên thuê̆ păng lơ bơngai yoch năm mơ̆ng Yêsu. 2 Na lu bơngai Pharisi păng lu 'bok thây bơtho tơdrong juăt đe Juđê chă mơmơnh khan:
         “Bơngai âu pơm ăn kơ lu bơngai yoch mơ̆ng sư bơtho, kư̆m sŏng sa hơdai hăm sư mơ̆n.”3 Thoi noh na Yêsu pơma thoi âu:4 “Pơtih gia iĕm đei minh-hrĕng tŏ triu, na hiong minh pôm. Hăm trŏ kơ iĕm lê̆ tơsĭn-jĭt
         tơsĭn tŏ triu noh oei chă sa tơ tơmăn, na iĕm khŏm năm chă minh pôm hiong noh tơ̆p
         'bôh 'mơ̆i? 5 Na mưh iĕm chă 'bôh boih iĕm hiôk tơpă, iĕm tôi sư tơ sơngiĕng, 6 brŏk tơ hnam. Đơ̆ng noh iĕm krao lu bôl buăl iĕm na khan: ‘Inh hiôk tơpă 'bôh triu
         inh mă đêl hiong boih ră.’ 7 Kư̆m thoi noh mơ̆n, lu linh jang 'lơ̆ng tơ plĕnh, lu sư 'bôh minh 'nu bơngai yoch
         tơbral kơdih tơdrong yoch sư, lu sư hiôk hloh kơ 'bôh tơsĭn-jĭt tơsĭn 'nu bơngai 'lơ̆ng
         mă ưh kơ kăl kơ tơbral kơdih tơdrong yoch.Jên hiong8 “Pơtih gia dơ̆ng, minh 'nu bơngai drŏ-kăn, sư đei mơjĭt hlak jên hu. Dah sư hiong
         minh hlak lăm hnam, hăm trŏ kơ sư tơ̆k ŭnh kơđeng na sơpuih chă khŏm khŏm tơ̆p mă
         'bôh 'mơ̆i? 9 Lăp sư 'bôh boih na sư krao lu bôl buăl sư na khan: ‘Inh hiôk tơpă, jên inh đêl hiong
         'bôh boih.’ 10 Kư̆m thoi noh mơ̆n lu linh jang 'lơ̆ng 'Bok Kei-Dei hiôk tơpă mă 'bôh minh 'nu bơngai
         yoch băt băi tơbral kơdih tơdrong yoch.”Bơngai hiong11 Yêsu khan dơ̆ng: “Minh 'nu bơngai đei 'bar 'nu kon drŏ-nglo. 12 Kon hơdruch apinh 'bă sư: ‘Klah asong mŭk tơmam kơ inh bĕ 'bă.’ Thoi noh 'bă sư klah
         asong mŭk tơmam kơ bre sư. 13 Đơ̆ng rŏng kơ năr noh kon hơdruch sư iŏk dôm mŭk tơmam mă đêl 'bă sư ăn kơ sư, na
         jăk tơ dêh nai. Tơ ei sư pơm kư̆ kă, sư pơhuach đĭ mŭk tơmam sư. 14 Truh mŭk tơmam sư đĭ boih, đei pơngot rơwĕt dêh truh tơ tơring 'nei. Sư jing bơngai
         dơnuh hin, 15 na sư chă jang kơ đe. Minh 'nu bơngai lăm pơlei 'nei athei sư wei nhŭng tơ mir. 16 Sư lăng nhŭng sa, sư 'ngeng hơdai 'maih sa mơ̆n, mă-lei kơbĭ bu mơnat kơ sư.17 “Thoi noh sư 'blŏk hơdơ̆r, na sư khan: ‘Lu bơngai jang kơ 'bă inh đei sŏng sa phĭ
         rơkah rơkai, mă-lei inh 'nâu wă lôch ngôi kơ rơwĕt. 18 Dang ei inh wă iung brŏk, năm khan kơ 'bă inh 'mơ̆i: Ơ 'bă ah, inh pơm yoch hăm 'Bok
         Kei-Dei păng yoch hăm ih, 19 ưh kơ trŏ ih krao kơ inh kon dơ̆ng boih. Apinh ih lăng inh thoi minh 'nu bơngai jang
         kơ ih đĕch.’20 “Klaih kơ noh sư iung brŏk hloi. Tam mă truh tơ hnam, oei ataih, mă-lei 'bă sư tơmang
         'bôh sư boih. 'Bă sư lăng 'brơ̆k mơnat, na tơkan chŭm kuăr sư. 21 Sư khan hloi kơ 'bă sư: ‘Ơ 'bă ah, inh pơm yoch hăm 'Bok Kei-Dei păng yoch hăm ih,
         ưh kơ trŏ ih krao kơ inh kon dơ̆ng boih.’ 22 Mă-lei 'bă sư krao hloi lu bơngai jang kơ sư na sư khan: ‘Iŏk ao mă 'lơ̆ng bĕ, pơhrŭk
         ăn kơ sư. Iŏk tơkhiĕn tơ'bot ăn kơ sư păng pơtrô̆ ăn kơ sư chơkhŏ. 23 Rôp kon rơmo bek bĕ, bơ̆n 'bet sa, wă kơ hiôk chơt, 24 yua kơ kon inh nhen lĕ lôch boih, mă-lei arih dơ̆ng. Sư hiong boih, mă-lei dang ei
         'bôh sư dơ̆ng.’ Thoi noh lu sư ngôi pơchơt băl hloi.25 “Mă-lei kon kơdră sư oei tơ mir. Truh sư brŏk wă jê̆ hnam sư boih, sư kơtơ̆ng đe hơri
         suang. 26 Na sư krao minh 'nu bơngai jang kơ 'bă sư na jet: ‘Đei tơdrong kiơ?’ 27 Bơngai noh tơl: ‘Oh ih brŏk tơ âu na 'bă ih 'bet kon rơmo bek yua kơ sư brŏk oei liĕm
         akâu 'lơ̆ng mơ̆n.’ 28 Thoi noh 'nhŏng kơdră sư 'blut lăm jơhngơ̆m. Sư kuă kơ mơ̆t tơ hnam. 'Bă sư lĕch pơlung
         sư ră, 29 mă-lei sư khan kơ 'bă sư: ‘Inh oei hơdai ih đunh boih, inh jang kơ ih păng ưh kơ pơjăng
         dôm nơ̆r ih athei inh ră. Mă-lei ih 'nhŏ mă đei ăn kơ inh minh pôm kon bơbe wă 'bet
         sa hơdai hăm lu buăl inh. 30 Mă-lei tă tơ kon ih jăk tơ nai, pơhuach mŭk tơmam ih, ngôi kư̆ kă hăm lu drŏ-kăn đi,
         dang ei sư brŏk tơ âu, tă tơ sư dơ̆ng ih 'bet sa kon rơmo bek.31 “Mă-lei 'bă sư khan kơ sư: ‘Ơ dăm, e oei hơdai hăm inh ling-lang, dôm mŭk tơmam inh
         lê̆ đĭ kơ e. 32 Trŏ mơ̆n ba ngôi păng oh e, yua kơ sư nhen lôch boih mă-lei dang ei sư arih dơ̆ng;
         sư hiong đơ̆ng ba, mă-lei dang ei ba 'bôh sư dơ̆ng.’ ”Đam kơiĕng pơm ưh kơ tơpăt

161 Yêsu khan kơ lu bơngai pơhrăm păng Sư thoi âu: “Đei minh 'nu bơngai mơdrŏng đei minh
         'nu đam kơiĕng. Na đe roi kơ bơngai mơdrŏng ei khan: ‘Nhôn 'bôh đam kơiĕng ih pơhuach
         mŭk ih lah 'bok.’ 2 Na bơngai mơdrŏng ei krao sư na khan: ‘Đe khan kơ ih đei tơdrong, na mă inh krao ih
         tơ âu. Inh wă kơ ih jô̆ đĭ dôm tơmam inh, inh ưh pă ăn kơ ih jang pơm đam kơiĕng inh
         boih.’ 3 Na đam kơiĕng sư ei tơchĕng lăm to khan: ‘Yŏng inh wă pơpuh inh boih, na inh wă jang
         tơdrong kiơ dơ̆ng? Inh choh mir kư̆m ưh kơ kĕ ôh. Inh kư̆m mơlâu kơ chă apinh sa đơ̆ng
         đe mơ̆n. 4 Ô inh băt boih. Inh gô pơm kơ lơ bơngai lăp đon kơ inh na lăp yŏng inh pơpuh inh boih,
         na inh đei bôl gô sơng iŏk inh oei tơ hnam sư.’5 “Thoi noh na đam kơiĕng sư ei krao đĭ-đăng bơngai mă hre kơ yŏng sư. Sư khan kơ bơngai
         blŭng-a thoi âu: ‘Ih hre kơ yŏng inh dôm yơ?’ 6 Na bơngai ei tơl: ‘Minh-hrĕng kơthŭng đak rơmă.’ Đam kơiĕng sư ei khan: ‘Âu hla bơar
         đêl ih hre kơ sư, na dang ei ih jah chih ming pơđăm-jĭt kơthŭng đĕch wăi.’ 7 Đơ̆ng noh sư khan kơ minh 'nu bơngai nai dơ̆ng: ‘Bĭ ih hre kơ yŏng inh dôm yơ?’ Na
         bơngai ei tơl: ‘Minh-hrĕng lom 'ba.’ Đam kơiĕng sư ei khan: ‘Âu hla bơar đêl ih hre
         kơ sư. Ih jah chih ming tơhngam-jĭt lom 'ba đĕch wăi.’ 8 Bơngai đam kơiĕng ei pơm ưh kơ tơpăt ră, mă-lei yŏng sư kư̆m ngơnh kơ sư chă gơh găi
         pơm tơdrong arih akâu, yua kơ lu bơngai ala teh âu, lu sư hơgei hloh kơ bơngai lui
         gah tơdrong tơgŭm dih băl chă 'me akâu jăn wă kơ arih akâu.9 “Na Inh khan kơ iĕm thoi âu: Jên boih tơmam ala teh âu đĕch mă-lei iĕm gơh yua jên
         mơ̆n wă tơgŭm bơngai dơnuh hin, na lăp jên iĕm ưh pă yua boih ning-mônh, iĕm gô đei
         bôl buăl lơ sơng iŏk iĕm tơ plĕnh ti.10 “Bơngai bu pơm tơpăt mă tơdrong iĕ, bơngai noh sư kư̆m gô pơm tơpăt tơdrong tih mơ̆n.
         Bơngai bu pơm ưh kơ tơpăt đơ̆ng tơdrong iĕ, sư kư̆m ưh kơ tơpăt kơ tơdrong tih. 11 Dah iĕm ưh kơ pơm tơpăt tơdrong wei-lăng mŭk tơmam ala teh âu, lei 'Bok Kei-Dei kư̆m
         ưh kơ wă ăn kơ iĕm wei-lăng mŭk tơmam tơ kơpal plĕnh ti mơ̆n. 12 Dah iĕm ưh kơ pơm tơpăt wei-lăng mŭk tơmam 'Bok Kei-Dei ăn kơ iĕm yua tơ ala teh âu,
         lei Sư kư̆m ưh kơ wă pơsư̆ ăn kơ iĕm mŭk tơmam tơ plĕnh ti mơ̆n.13 “Minh 'nu đĭch ưh kơ gơh jang kơ 'bar 'nu yŏng ôh, hli kơ sư 'mêm kơ yŏng âu, areh
         kơ yŏng to; chu yom kơ yŏng to, pơjăm pơjuă yŏng âu. Na mŭk tơmam kư̆m dang pơm yŏng
         mơ̆n. Dah iĕm băt 'mêm kơ 'Bok Kei-Dei Yŏng iĕm tơpă, lei iĕm ưh kơ 'mêm kơ dôm mŭk
         tơmam ala teh âu ôh.”Yêsu lach kơ lu bơngai Pharisi yua kơ lu sư 'mêm kơ mŭk tơmam14 Lu bơngai Pharisi kư̆m kơtơ̆ng dôm tơdrong Yêsu bơtho noh mơ̆n, na lu sư pơm hiĕk
         kơ Yêsu yua kơ lu sư 'mêm kơ mŭk tơmam tơ ala teh âu. 15 Na Yêsu khan kơ lu sư: “Lu iĕm lăp đon kơ đe khan kơ iĕm bơngai 'lơ̆ng ră, mă-lei
         'Bok Kei-Dei băt kơ jơhngơ̆m lu iĕm kơnê̆. Tơdrong kon bơngai ala teh âu pơang khan
         'lơ̆ng ră, mă-lei 'Bok Kei-Dei lăng kơnê̆ kơ Sư.16 “'Bok Kei-Dei pơkă ăn kơ bơ̆n tơdrong juăt Sư sơ̆ păng wơh lu bơngai pơtruh nơ̆r Sư
         lăp truh tơ Yôhan đĕch. Na đơ̆ng Yôhan pơtơm bơtho sơ̆ truh dang ei nhôn bơtho tơdrong
         'nao 'lơ̆ng 'Bok Kei-Dei wă pơklaih kon bơngai đơ̆ng tơdrong yoch na pơgơ̆r lu sư,
         na đĭ-đăng bơngai wă tơpă kơ 'Bok Kei-Dei pơgơ̆r lu sư thoi noh. 17 Mă-lei dôm tơdrong juăt 'Bok Kei-Dei pơkă, ưh kơ layơ hiong mă minh tơdrong iĕ ioch
         đơ̆ng Sư pơkă, mă truh tơ plĕnh teh hiong tôch ning-mônh, sư oei khŏm khŏm. 18 Mă tơdrong achăng akăn kư̆m lei-lăi, bơngai bu achăng akăn sư na iŏk akăn plơ̆ng,
         bơngai noh sư yoch boih yua kơ sư kơđang kơ̆l ako pơ'brơh kơ akăn sư. Bơngai bu iŏk
         akăn mă đơ̆ng đe achăng lê̆ boih, bơngai noh kư̆m yoch mơ̆n.”Bơngai mơdrŏng kuă mơnat kơ bơngai dơnuh19 Yêsu khan dơ̆ng thoi âu: “Sơ̆ đei minh 'nu bơngai mơdrŏng, sư juăt kơ hrŭk ao 'lơ̆ng
         rŏ păng sŏng sa jơnap ling-lang. 20 Na đei minh 'nu bơngai dơnuh hin, anăn sư Lasarơ. Sư jĭ tơ'boch roch jơ̆p kơ akâu
         sư. Đe juăt kơ tung ba tơ'bĭch sư tơ 'măng hnam 'bok mơdrŏng ei. 21 Sư wă răp tơmam sa mă đêl rơkah đơ̆ng bơngai mơdrŏng ei sa. Lu kŏ kư̆m liơh jĭ sư
         mơ̆n. 22 Đơ̆ng rŏng kơ noh bơngai dơnuh ei lôch, na linh jang 'lơ̆ng 'Bok Kei-Dei atŏk sư tơ
         kơpal plĕnh ti. Sư oei jê̆ Abraham 'bơ̆t lu sư oei sŏng sa tơ plĕnh ti. Bơngai mơdrŏng
         ei kư̆m lôch mơ̆n na đe 'bŭ sư. 23 Sư oei lăm dơnâu ŭnh tŏ hang tơpă. Na sư ngoi 'bôh Abraham tơ plĕnh ti păng kư̆m 'bôh
         Lasarơ oei jê̆ Abraham mơ̆n. 24 Na 'bok mơdrŏng ei krao pơret Abraham thoi âu: ‘Ơ Abraham, apinh ih mơnat kơ inh 'biơ̆,
         ih wơh Lasarơ năm djrŭ ti sư tơ đak năm kơtoh kơ 'bơ̆r inh 'biơ̆ bĕ wă klaih rơhing
         'biơ̆, yua kơ inh oei lăm dơnâu ŭnh tŏ hang dêh.’25 “Mă-lei Abraham khan kơ sư: ‘Ơ dăm, ih athei 'blŏk mơ̆n kơplah ih oei arih tơ ala
         teh sơ̆ ih jơnap tơpă, đei tơmam lơ tơpă. Mă-lei Lasarơ ưh kơ đei kiơ păng jĭ ling-lang
         tăm. Dang ei sư oei tơ âu hiôk dêh, mă-lei ih oei lăm dơnâu ŭnh tŏ hang ling-lang.
         26 Păng kư̆m đei sơlŭng jrŭ păng să tăm sơlam bơ̆n, na mă nhôn wă năm tơ iĕm ưh kơ gơh
         păng iĕm wă năm tơ nhôn kư̆m ưh kơ gơh mơ̆n.’ 27 Na 'bok mơdrŏng ei khan: ‘Inh oei đei pơđăm 'nu 'nhŏng oh oei arih tơ teh. Na ih ăn
         kơ Lasarơ iung arih thoi đêl năm khan kơ lu 'nhŏng oh inh 'nei 'biơ̆ bĕ, 28 wă kơ lu sư tơbral kơdih tơdrong yoch na huay kơ phak lăm dơnâu ŭnh thoi inh âu.’
         29 Na Abraham khan kơ bơngai mơdrŏng 'nei: ‘Tơ ala teh đe oei bơtho kiơ̆ kơ tơdrong 'Bok
         Kei-Dei pơkă păng tơdrong lu bơngai pơtruh nơ̆r 'Bok Kei-Dei mơ̆n. Lu 'nhŏng oh ih
         oei gơh mơ̆ng đe bơtho tơdrong noh mơ̆n.’ 30 'Bok mơdrŏng ei khan: ‘Ơ Abraham ah, inh băt tơpă lu sư ưh kơ 'maih mơ̆ng ôh kơ đe
         bơtho. Mă-lei dah đei bơngai iung arih đơ̆ng lôch, lei lu sư gô tơbral kơdih tơdrong
         yoch tơpă.’ 31 Na Abraham khan: ‘Dah lu sư ưh kơ wă mơ̆ng lu đe bơtho tơdrong 'Bok Kei-Dei pơkă păng
         tơdrong lu bơngai pơtruh nơ̆r 'Bok Kei-Dei, mă sư 'bôh bơngai iung arih đơ̆ng lôch,
         sư kư̆m ưh kơ lui 'mơ̆i.’ ”Gah tơdrong yoch

171 Yêsu khan kơ lu bơngai pơhrăm păng Sư thoi âu: “Tơpă yơh iĕm gô đei tơdrong đe pơhlŭ
         iĕm wă kơ iĕm pơm yoch, mă-lei lu bơngai mă pơhlŭ iĕm noh sư gô pơmat-tat. 2 Bơngai bu dang ei juăt pơhlŭ lu bơngai 'nao lui pơm yoch, pơtih gia đe dah chô̆ ako
         sư tơ tơpăl tơmo sơ̆, hơtat lê̆ sư tơ klŏng đak dơsĭ, lei sư hiôk 'biơ̆, yua kơ sư
         huay kơ gơh pơhlŭ đe pơm yoch dang ei. 3 Na iĕm athei kơchăng. Dah 'nhŏng oh iĕm pơm yoch kơ iĕm, lei iĕm athei bơtho khan
         kơ sư. Dah sư lung iĕm mơnat tơdrong yoch sư, lei iĕm 'nĕ pă jô̆ yo kơ sư. 4 Dah sư pơm yoch kơ iĕm tơpơh 'măng lăm minh năr, na rim 'măng sư yoch kơ iĕm sư kư̆m
         năm hơlêm iĕm, lei iĕm 'nĕ pă jô̆ yo kơ sư dơ̆ng.”Gah tơdrong lui5 Lu jơ̆ng 'bang Kră Yang Yêsu khan kơ Sư: “Apinh Ih tơgŭm nhôn lui kơ 'Bok Kei-Dei
         kơjăp.”6 Na Kră Yang Yêsu khan kơ lu sư: “Dah tơdrong lui iĕm wơ̆ thoi găr sơ'bei, lei iĕm
         gơh sơkat kơ 'long tơpang âu khan: ‘Tơgloh pơtăm kơ e kơdih tơ đak dơsĭ to,’ na sư
         kư̆m chu ih mơ̆n.7 “Pơtih gia iĕm đei đĭch jang choh mir dah wei triu iĕm. Lăp sư wih đơ̆ng mir na iĕm
         hăm lah khan kơ sư: ‘Năm jah sa mơh e wă?’ 8 Yŏng ưh kơ lah thoi noh ôh. Mă-lei yŏng juăt khan kơ đĭch sư thoi âu: ‘E hơmet kơ
         inh tơmam sa 'mơ̆i, đơ̆ng noh na e pôk kơ inh. Gô inh sa đang 'mơ̆i na e gơh sa.’
         9 Lu đĭch sư jang kiơ̆ kơ tơdrong yŏng sư pơkă ră mă-lei yŏng sư ưh kơ lah kơ bơnê kơ
         sư ôh. 10 Gah tơdrong iĕm kư̆m thoi noh mơ̆n. Lăp iĕm pơm tôm tơdrong 'Bok Kei-Dei pơkă, iĕm
         athei khan kơ Sư thoi âu đĕch: ‘Nhôn đĭch đam Ih ưh kơ hơnhŏ kơ Ih bơnê ôh, nhôn kư̆
         jang kiơ̆ kơ Ih pơkă đĕch.’ ”Mơjĭt 'nu bơngai 'bơm chin11 Kơplah Yêsu oei năm tơ Pơlei Jêrusalem, Sư năm sơlam dêh char Samri păng dêh char
         Galilê. 12 Lăp Yêsu mơ̆t tơ minh pôm pơlei ei, đei mơjĭt 'nu bơngai jĭ chin năm tơ Sư. Lu sư
         oei ataih 'biơ̆ kơ Yêsu, 13 na lu sư krao 'bơ̆r re thoi âu: “Ơ 'Bok Thây ơi, Ih mơnat kơ nhôn 'biơ̆ bĕ.”14 Yêsu 'bôh lu đe ei na Sư khan thoi âu: “Iĕm năm tơ'bôh akâu iĕm tơ 'bok soi bĕ, wă
         kơ sư lăng iĕm tam klaih kơ jĭ.” Đơ̆ng noh na lu sư năm. Kơplah lu sư oei năm rok
         trong, na jĭ lu sư klaih hloi. 15 Đei minh 'nu lăm lu sư băt kơ tơdrong jĭ sư klaih boih, na sư wih dơ̆ng tơ Yêsu păng
         pơma re khan: “Bơnê kơ Kră Yang 'Bok Kei-Dei.”16 Sư kŭp kơ̆l bon 'bơ̆t jơ̆ng Yêsu păng khan: “Bơnê kơ Ih.” Bơngai noh đơ̆ng dêh char
         Samri, ưh kơ sĭ bơngai Juđê ôh. 17 Yêsu pơma kơ đe kiơ̆ ei păng bơngai mă tơkan tơ Sư ei thoi âu: “Ưh kơ klaih tôm mơjĭt
         'nu ôh hă? Bĭ tơsĭn 'nu noh hei tơ yơ? 18 Kơlih kơ kiơ lu sư ưh kơ wă năm tơ âu na bơnê kơ 'Bok Kei-Dei 'biơ̆? Lăp minh 'nu
         bơngai âu, tơmoi tăm, mă-lei sư đei nơ̆r bơnê kơ 'Bok Kei-Dei.”19 Klaih kơ noh Yêsu khan kơ sư: “Iung brŏk kơ ih bĕ. Tơdrong jĭ ih, yua kơ ih lui, na
         klaih.”Inh Kon Bơngai gô jur dơ̆ng20 Lu bơngai Pharisi jet Yêsu: “Layơ 'Bok Kei-Dei wă pơgơ̆r teh đak?” Yêsu tơl: “'Bok
         Kei-Dei pơgơ̆r bơ̆n ưh kơ 'bôh păng măt ôh. 21 Ưh kơ đei bu gơh khan: 'Noh, 'Bok Kei-Dei pơgơ̆r boih, yua kơ 'Bok Kei-Dei pơgơ̆r
         lăm jơhngơ̆m bơ̆n.”22 Klaih kơ noh Yêsu khan kơ lu bơngai pơhrăm păng Sư: “Ning-mônh iĕm chang gô Inh Kon
         Bơngai jur dơ̆ng păng khan: ‘Ô kuă kơ kiơ Yêsu jah jur dang ei lah?’ Mă-lei kơplah
         ei kơnh iĕm tam mă 'bôh Inh jur ôh. 23 Na đe gô khan kơ iĕm: 'Bok Krist tơ âu boih. 'Bok Krist tơ to boih. Iĕm 'nĕ kiơ̆ sư
         năm lăng hŏ, 24 yua kơ năr ei kơnh đĭ-đăng kon bơngai gô 'bôh Inh jur thoi lĕ kơmlat, chêr 'blêt 'bôh
         jơ̆p-jang kơ teh đak, mă đơ̆ng hơlĕch truh tơ bơmơ̆t.25 “Mă-lei blŭng-a dang ei Inh gô đei tơdrong anat tơpă 'mơ̆i yua kơ lu bơngai jơhnơr
         ahrei ưh kơ wă kơ Inh.26 “Na Inh Kon Bơngai gô jur ning-mônh thoi lĕ đak lip kơplah jơhnơr Nôê sơ̆. 27 Hơdrol kơ đak lip sơ̆ kon bơngai kư̆m oei pơm sa et pơrŏ, thoi et pơkong, et sa tơdrong
         noh nai dang lĕ kơ năr oei hiôk-hian thoi krô hmă; truh tơ Nôê mơ̆t lăm duk, lu sư
         kư̆m ưh tam mă băt 'mơ̆i, na truh hĭ kơ đak lip, lu sư lôch đĭ. 28 Kơplah jơhnơr Lot sơ̆ kư̆m thoi noh mơ̆n. Kon bơngai kư̆m oei pơm et sa pơrŏ, kư̆m
         oei chă pơm mơdro sa, chă pơtăm bơ̆n pro amrĕ, pơm bơ̆n hnam. 29 Na lăp năr 'bok Lot lĕch jăk đơ̆ng Pơlei Sôđôm boih, na 'Bok Kei-Dei tơjruh hloi ŭnh
         đơ̆ng plĕnh soh Pơlei Sôđôm, lu sư lôch đĭ. 30 Năr Inh Kon Bơngai jur dơ̆ng ning-mônh, kư̆m lei-lăi thoi noh mơ̆n. Kon bơngai ưh
         kơ ê Inh wă jur, na 'bơ̆t ei boih Inh jur hloi.31 “Kơplah ei kơnh bơngai oei ngôi tơ 'ngoaih hnam, sư 'nĕ pă mơ̆t iŏk tơmam sư lăm hnam.
         Bơngai bu oei jang tơ mir, 'nĕ pă brŏk tơ hnam iŏk tơmam sư tơ hnam. 32 Iĕm hăm 'blŏk kơ akăn Lot lôch kơ kiơ sơ̆? 33 Bơngai bu ưh kơ chu lôch yua kơ tơdrong Inh, bơngai noh lôch hoh hoh đĕch. Bơngai
         bu chu lôch yua kơ tơdrong Inh, sư 'noh gô arih ling-lang. 34 Kơplah măng ei kơnh đei 'bar 'nu bơngai tơdăm 'bĭch hơdai, na linh jang 'lơ̆ng gô
         iŏk anhăk minh 'nu mă lui, minh 'nu ưh kơ lui lê̆ 'bơ̆t noh. 35 Đei 'bar 'nu bơngai drŏ-kăn peh 'ba, linh jang 'lơ̆ng gô iŏk minh 'nu mă lui, minh
         'nu ưh kơ lui lê̆ 'bơ̆t noh.36 “'Bar 'nu bơngai drŏ-nglo oei jang hơdai tơ mir, linh jang 'lơ̆ng gô iŏk minh 'nu
         mă lui, minh 'nu ưh kơ lui lê̆ 'bơ̆t noh.”37 Na lu bơngai pơhrăm păng Yêsu jet Sư: “Ơ 'Bok, tơdrong noh tơ yơ?”Yêsu khan: “Bơngai lôch tơ yơ, pă jor grơ̆ gô jur sa tơ ei.”Tơdrong yă adro apinh 'bơ'bel 'bok sek tơlang tơdŏng sư

181 Klaih kơ noh Yêsu pơma pơtih gia kơ lu sư thoi âu wă kơ lu sư băt kơ krao khan ling-lang
         huay kơ hăl: 2 “Tơ minh pôm pơlei ei đei minh 'nu 'bok sek tơlang, sư ưh kơ chu yom kơ 'Bok Kei-Dei
         păng ưh kơ hli kơ đe. 3 Tơ pơlei 'nei đei minh 'nu yă adro, sư năm tơ 'bok sek tơlang 'nei ling-lang wă kơ
         'bok 'nei sek tơlang tơpăt tơdrong đe jâu sư. 4 Sư năm apinh 'bok sek tơlang 'nei ling-lang ră, mă-lei 'bok 'nei kuă kơ tơdŏng sư.
         Mă-lei khŏm khŏm 'bok 'nei tơchĕng lăm to thoi âu: ‘Inh ưh kơ chu yom kơ 'Bok Kei-Dei,
         kư̆m ưh kơ chu kơ đe mơ̆n. 5 Inh kuă kơ tơdŏng sư ră, mă-lei inh hơhrah kơ sư yua kơ sư apinh inh 'bơ'bel na inh
         chu tơdŏng sư.’ ”6 Na Kră Yang Yêsu khan dơ̆ng: “Iĕm athei tơchĕng lăng deh. 'Bok sek tơlang noh hei,
         sư ưh kơ 'lơ̆ng ră, mă-lei yua kơ yă adro 'nei apinh 'bơ'bel na sư kư̆m tơdŏng mơ̆n.
         7 Pơma kơ kiơ kơ 'Bok Kei-Dei Sư gô tơdŏng tơpă lu bơngai mă Sư đĭ rơih boih mă oei
         krao khan kơ Sư măng năr. 'Bok Kei-Dei hăm ngê̆ gô đunh ưh? 8 Inh khan kơ iĕm tơpă, 'Bok Kei-Dei gô tơdŏng hloi lu sư noh. Mă-lei lăp Inh Kon Bơngai
         jur dơ̆ng ning-mônh, Inh hăm oei 'bôh lu bơngai lui dơ̆ng ưh kơnh lah?”Tơdrong 'bar 'nu bơngai krao khan9 Yêsu kư̆m pơma pơtih gia thoi âu dơ̆ng kơ lu bơngai mă ngêh kơdih bơngai 'lơ̆ng mă-lei
         sư pơjăm đe: 10 “'Bar 'nu bơngai năm tơ hnam akŭm 'Bok Kei-Dei tơm wă krao khan. Minh 'nu 'nei bơngai
         Pharisi, minh 'nu dơ̆ng bơngai chă iŏk jên thuê̆. 11 Na 'bok bơngai Pharisi ei dơ̆ng dơ'nhơ̆ng ngoi tơ plĕnh krao khan lăm to khan: ‘Ơ
         'Bok Kei-Dei, inh bơnê kơ Ih yua kơ inh ưh kơ sĭ bơngai thoi đe nai ôh. Inh ưh kơ
         sĭ bơngai ưh kơ tơpăt, chă pơgâm sa đe ôh. Inh ưh kơ ngôi kư̆ kă ôh. Inh kư̆m ưh kơ
         sĭ thoi lĕ bơngai chă iŏk jên thuê̆ 'noh ôh. 12 Rim giĕng inh juăt kơ ơ̆t kơ por 'bar 'măng. Dôm tơmam inh đei inh juăt kơ pơyơ̆r
         minh lăm mơjĭt.’13 “Mă-lei bơngai mă chă iŏk jên thuê̆ noh oei ataih đơ̆ng bơngai Pharisi ei. Sư ưh kơ
         pơ̆n ngơk muh măt sư tơ plĕnh, mă-lei sư tŭr kơdih kơtơh păng khan: ‘Ơ 'Bok Kei-Dei,
         apinh Ih mơnat kơ inh 'biơ̆ yua kơ inh bơngai yoch.’ ”14 Na Yêsu khan dơ̆ng: “Inh khan kơ iĕm tơpă, lăp bơngai mă iŏk jên thuê̆ noh brŏk tơ
         hnam, 'Bok Kei-Dei jô̆ sư klaih đơ̆ng tơdrong yoch boih. Bơngai Pharisi noh 'Bok Kei-Dei
         ưh kơ jô̆ kơ sư khan klaih đơ̆ng tơdrong yoch ôh, yua kơ bơngai bu pơang akâu kơdih,
         sư ei gô mơlâu; bơngai bu pơma sơdrĭ tơ ala kơ 'Bok Kei-Dei, na sư 'nei boih 'Bok
         Kei-Dei 'brơ̆k mơnat tơiung sư.”Yêsu krao khan kơ lu hơ'lơ̆p15 Đe anhăk ba lu hơ'lơ̆p tơ Yêsu, wă kơ Yêsu pel kơ̆l krao khan kơ 'Bok Kei-Dei apinh
         Sư wei-lăng lu sư. Mă-lei lăp lu bơngai pơhrăm păng Sư 'bôh, lu sư khă kuă ăn đe anhăk
         năm tơ Sư. 16 Na Yêsu krao lu hơ'lơ̆p noh năm tơ Sư păng khan kơ lu bơngai pơhrăm păng Sư: “'Nĕ
         pă khă lu hơ'lơ̆p, lê̆ lu sư năm tơ Inh, yua kơ bơngai bu lui thoi lu bơngai hơ'lơ̆p
         âu lui, bơngai noh 'Bok Kei-Dei pơgơ̆r wei-lăng sư ling-lang. 17 Inh khan kơ iĕm tơpă: Dah bu ưh kơ lui thoi lu hơ'lơ̆p âu lui, bơngai noh 'Bok Kei-Dei
         ưh kơ pơgơ̆r sư ôh.”Bơngai mơdrŏng wă kơ arih ling-lang18 Đei minh 'nu kră tơring năm jet Yêsu: “Ơ 'Bok Thây, Ih 'lơ̆ng tơpăt, inh pơm thoi
         yơ wă kơ arih ling-lang hăm 'Bok Kei-Dei?”19 Yêsu khan kơ sư: “Yua kơ kiơ ih khan Inh bơngai 'lơ̆ng tơpăt? Kon bơngai ưh kơ đei
         bu 'lơ̆ng tơpăt ôh. Pôm Kră Yang 'Bok Kei-Dei đĕch 'lơ̆ng tơpăt. 20 Ih băt boih tơdrong 'Bok Kei-Dei pơkă sơ̆. Sư khan: ‘'Nĕ plah klo kăn đe, 'nĕ pơlôch
         bơngai, 'nĕ chă tơtông mŭk tơmam đe, 'nĕ kơ pơma hơlĕnh, athei lui yom kơ mĕ 'bă.’
         ”21 Na 'bok kră tơring noh khan: “Dôm tơdrong noh inh huay ră mă đơ̆ng inh oei iĕ sơ̆
         khơ̆ dang ei.”22 Yêsu kơtơ̆ng thoi noh na Sư khan: “Ih răk ưh kơ tôm oei pă minh tơdrong. Ih athei
         tĕch đĭ mŭk tơmam ih chă asong kơ lu bơngai dơnuh hin, na kiơ̆ Inh hloi. Thoi noh
         na ih gô đei mŭk tơmam tơ kơpal plĕnh ti ning-mônh.”23 'Bok noh kơtơ̆ng Yêsu pơma thoi noh na sư sơ'ngon dêh, yua kơ sư mơdrŏng tơpă.24 Yêsu 'bôh 'bok noh sơ'ngon na Sư khan: “Lu bơngai mơdrŏng wă mơ̆t tơ dêh char 'Bok
         Kei-Dei pơgơ̆r anat dêh. 25 Aseh lăk-đa mơ̆t bơlôh jrŭm 'bônh 'biơ̆ kơ bơngai mơdrŏng wă mơ̆t tơ dêh char 'Bok
         Kei-Dei.”26 Lu bơngai mă mơ̆ng Sư bơtho tơdrong noh jet Sư khan: “Lei bu gơh mơ̆t tơ dêh char
         'Bok Kei-Dei lĕ?”27 Yêsu khan: “Mă dôm tơdrong kiơ kon bơngai ưh kơ gơh pơm, 'Bok Kei-Dei gơh ngăl. Bơngai
         bu 'Bok Kei-Dei mơnat, bơngai noh gơh mơ̆t.”28 Na Pêtrôs khan kơ Yêsu: “Bĭ lu nhôn mă achăng lê̆ hnam dơnŏ nhôn yua kơ kiơ̆ Ih boih
         lơliơ?”29 Yêsu khan dơ̆ng: “Inh khan kơ iĕm tơpă, kơplah oei ala teh âu bơngai bu achăng lê̆
         hnam sư, kon akăn sư, 'nhŏng oh sư, mĕ 'bă sư, yua kơ sư jang tơdrong 'Bok Kei-Dei,
         30 bơngai noh gô đei tôm tơdrong hloh kơ sư đei sơ̆ dơ̆ng. Păng ning-mônh sư gô arih
         ling-lang hăm 'Bok Kei-Dei tăm.”Yêsu roi dơ̆ng gah tơdrong Sư wă lôch31 Yêsu anhăk mơjĭt-'bar 'nu bơngai pơhrăm păng Sư weh ataih 'biơ̆ kơ đe na Sư khan kơ
         lu bơngai pơhrăm păng Sư: “Iĕm mơ̆ng bĕ. Dang ei bơ̆n oei năm tơ Pơlei Jêrusalem.
         Tơ ei kơnh đe gô pơm kơnê̆ kơ Inh, na 'blep tôm tơdrong lu bơngai pơtruh nơ̆r 'Bok
         Kei-Dei sơ̆, lu sư chih khan lê̆ hơdrol gah tơdrong Inh Kon Bơngai. 32 Đe gô jao Inh kơ lu bơngai đơ̆ng dêh đe tơmoi. Lu bơngai đơ̆ng dêh đe tơmoi pơma che
         bơle achơ̆ achĕch kơ Inh, kơsoh pơ'brơh kơ Inh đak hai. 33 Lu sư teh tach pơjĭ Inh păng pơlôch Inh. Mă-lei kơtĕch pêng năr Inh gô iung arih dơ̆ng.”34 Yêsu pơma tơpăt tơdrong Sư gô lôch tơpă, mă-lei lu bơngai pơhrăm păng Sư ưh kơ hlôh
         tơdrong Sư pơma noh wă khan kiơ.Yêsu pơklaih bơngai măt tol35 Yêsu năm rok trong wă jê̆ truh tơ Pơlei Jêrikô. Tơ anăp Sư đei minh 'nu bơngai măt
         tol oei ngôi 'bơ̆t cheng trong chă apinh jên đe. 36 Lăp sư kơtơ̆ng lơ bơngai yak rok trong brih sư, na sư jet khan: “Đe năm chă kiơ lơlap
         trong âu?”37 Na đe khan kơ sư: “Đe kiơ̆ Yêsu Pơlei Nasaret yak trong âu.”38 Lăp sư kơtơ̆ng đe khan thoi noh na sư krao pơret Yêsu: “Ơ Yêsu, ơ 'Bok Krist Kon Sâu
         pơtao Đawit, apinh Ih mơnat kơ inh 'biơ̆ bĕ.”39 Lu bơngai mă yak hơdrol kơ Yêsu khă sư 'nĕ pă krao, mă-lei sư rai krao 'bơ̆r re: “Ơ
         Kon Sâu pơtao Đawit, apinh Ih mơnat kơ inh 'biơ̆ bĕ.”40 Na Yêsu dơ̆ng athei đe chông ba bơngai măt tol năm tơ Sư. Lăp bơngai măt tol truh
         tơ Sư na Yêsu jet sư khan:41 “Ih wă kơ Inh pơm kiơ?” Na bơngai măt tol ei khan: “Ơ 'Bok, inh wă kơ Ih pơklaih măt
         inh gơh 'bôh hơdah.”42 Na Yêsu khan kơ sư: “Dang ei măt ih 'bôh hơdah. Yua kơ ih lui na măt ih klaih.”43 Đang Yêsu pơma thoi noh măt sư 'bôh hơdah hloi. Sư kiơ̆ hloi Yêsu. Sư pơma ư-ang kơ
         'Bok Kei-Dei, lu bơngai tơpôl kư̆m pơma ư-ang kơ 'Bok Kei-Dei mơ̆n.Yêsu mơ̆t pơdơh tơ hnam Sachê

191 Yêsu drong mơ̆t tơ Pơlei Jêrikô. 2 Tơ pơlei ei đei minh 'nu bơngai pơgơ̆r gah tơdrong iŏk jên thuê̆, măt sư Sachê. Sư
         mơdrŏng tih tơpă. 3 Sư wă lăng hơbŏ Yêsu thoi yơ yua kơ sư ưh tam lah 'bôh. Mă-lei sư ưh kơ gơh 'bôh yua
         kơ sư bơngai kơđeh. 4 Thoi noh na sư kơdâu ploi hơdrol kơ đe, hao tơ kơpal 'long hue tơ teh wă kơ gơh 'bôh
         Yêsu. 5 Lăp Yêsu truh tơ noh Yêsu ngơk lăng tơ kơpal 'long na khan: “Ơ Sachê, ih jur tĕnh,
         Inh wă mơ̆t pơdơh tơ hnam ih năr âu.”6 Na Sachê jur hloi đơ̆ng 'long hloi anhăk ba Yêsu năm tơ hnam sư. Sachê 'nă hal, jơhngơ̆m
         sư hiôk chơt tơpă. 7 Đĭ-đăng kơ đe 'bôh tơdrong noh na chă pơma kơdih khan: “Lơliơ Yêsu boih khan mơ̆t
         sŏng sa tơ hnam bơngai yoch?”8 Na Sachê iung khan kơ Kră Yang Yêsu: “Ơ 'Bok, dôm mŭk tơmam inh âu, inh wă asong kơ
         lu bơngai dơnuh hin minh puăt. Păng lu bơngai mă inh pơgŏ iŏk jên, tơmam sư, inh gô
         tơwih ăn kơ sư lơ hloh kơ đêl inh iŏk, puăn hơtăl.”9 Yêsu khan kơ sư: “Năr âu 'Bok Kei-Dei pơklaih hnam dơnŏ iĕm boih na ih, mă đe jô̆
         thoi noh, ih kư̆m kon sâu Abraham thoi đe noh mơ̆n. 10 Inh Kon Bơngai jur tơ ala teh âu wă chă lu bơngai mă kuơ̆l kơ trong wă pơklaih yoch
         sư.”Yŏng sư ăn jên kơ bơngai năm mơdro sa11 Đang tơdrong noh na Yêsu pơma pơtih gia dơ̆ng kơ lu bơngai mă mơ̆ng Sư kiơ̆ ei. Sư
         oei tơ Pơlei Jêrikô wă jê̆ truh tơ Pơlei Jêrusalem boih. Lu bơngai ei ngêh kơ 'Bok
         Kei-Dei wă ăn Yêsu pơm 'bok Pơtao pơgơ̆r tơ ala teh âu kơplah noh hloi. 12 Thoi noh na Sư khan kơ lu bơngai ei: “Đei minh 'nu bơngai pơm tih wă năm tơ dêh ataih
         wă tơ'bơ̆p 'bok pơtao tơm, yua kơ 'bok pơtao tơm wă pôk sư pơm phŏ sư wă pơgơ̆r dêh
         char sư kơdih, klaih kơ noh sư gô wih dơ̆ng. 13 Hơdrol kơ sư wă năm, sư krao mơjĭt 'nu bơngai jang kơ sư. Sư pơjao ăn rim 'nu kơ lu
         bơngai jang kơ sư minh hlak jên hu so sơ̆. Sư pơkă athei chă blơ̆ sa kơdih kơdih truh
         tơ năr sư wih dơ̆ng. Lăp sư pơjao ăn kơ lu đe noh đang boih na sư năm. 14 Đe băt kơ sư năm boih na lu tơring tơrang hil areh kơ sư, đe ưh kơ wă kơ sư pơm pơtao
         kơ lu sư; na lu sư wơh đe pơtruh kơ 'bok pơtao tơm, lu tơring tơrang ưh kơ wă kơ bơngai
         noh pơm pơtao lu sư.15 “Mă-lei 'bok pơtao tơm lăp đon kơ sư tơpă, na ăn kơ sư pơm pơtao. Klaih kơ noh na
         sư wih. Sư krao lu mơjĭt 'nu bơngai jang kơ sư mă đêl sư pơjao ăn jên wă kơ băt lu
         sư blơ̆ sa bu lơi dôm yơ. 16 Bơngai mă mônh năm tơ yŏng sư khan: ‘Ơ 'bok, sơ̆ inh iŏk minh hlak jên ih, inh năm
         mơdro sa đei lơi jing mơjĭt hlak dơ̆ng.’ 17 Na yŏng sư khan: ‘Ơ dăm, ih jang kơ inh 'lơ̆ng tơpă. Ih ưh kơ lê̆ ôh dôm tơdrong jang
         inh. Yua kơ ih jang 'lơ̆ng, na mă khan tơdrong jang ih iĕ, inh gô ăn kơ ih jang tơdrong
         tih 'biơ̆, pơjao ăn kơ ih wei-lăng lăm mơjĭt tŏ pơlei.’ 18 Bơngai mă 'bar kư̆m pơma lei-lăi khan: ‘Ơ 'bok, sơ̆ ih ăn kơ inh minh hlak jên hu,
         inh năm mơdro sa đei lơi pơđăm hlak.’ 19 Na yŏng tơ'ngla sư khan: ‘Ơ dăm, ih jang kơ inh 'lơ̆ng tơpă. Ih ưh kơ lê̆ ôh dôm tơdrong
         jang inh. Yua kơ ih jang 'lơ̆ng, na mă khan tơdrong jang ih iĕ, inh gô ăn kơ ih jang
         tơdrong tih 'biơ̆, pơjao ăn kơ ih wei-lăng lăm pơđăm tŏ pơlei.’20 “Minh 'nu bơngai jang kơ sư nai dơ̆ng pơtruh kơ yŏng sư khan: ‘Ơ 'bok, âu jên ih.
         Sơ̆ ih athei inh mơdro ră, mă-lei inh 'nŭng 'măn lê̆ lăm che ling-lang. 21 Inh hli kơ ih na inh 'nŭng 'măn lê̆ yua kơ inh băt kơ ih bơngai chă pơgŏ nhôn, na
         ih athei nhôn năm mơdro ăn kơ ih thoi bơngai nai pơtăm 'ba, na ih gô kĕch iŏk.’ 22 Na yŏng sư khan: ‘Ơ dăm, ih bơngai ưh kơ chu dêh. Ih jô̆ kơ inh iŏk jên đơ̆ng iĕm
         mơdro thoi lĕ bơngai kĕch iŏk 'ba đơ̆ng đêl đe pơtăm hă? 23 Lei ih kuă kơ kiơ ăn kơ đe mơng, wă kơ đei lơi. Mưh inh năm iŏk na ih pơdrĕo jên mă
         inh ăn păng jên mă ih lơi noh?’24 Thoi noh boih na yŏng sư athei bơngai mă jang kơ sư iŏk jên đơ̆ng bơngai kơchu noh
         hei, ăn thim tăm kơ bơngai đei mơjĭt hlak jên hei. 25 Lu bơngai jang kơ sư khan: ‘Ơ 'bok, sư đei mơjĭt hlak jên boih lah, liơ ih khan wă
         ăn kơ sư dơ̆ng?’ 26 Na 'bok pơtao khan kơ lu sư: ‘Inh khan kơ iĕm tơpă, bơngai bu jang pơnam đei tơmam
         lơ, Kră Yang mơnat rai ăn pơthim tăm. Bơngai bu alah, tơmam ưh kơ đei lơ, rai hiong
         tơmam đơ̆ng sư kơdih tăm. 27 Gah lu bơngai mă ayăt kơ inh, ưh kơ wă kơ inh pơm pơtao pơgơ̆r lu sư, iĕm dui anhăk
         lu sư tơ âu, pơlôch lu sư 'bơ̆t anăp inh.’ ”Yêsu mơ̆t tơ Pơlei Jêrusalem28 Yêsu bơtho tơdrong noh đang boih na Sư năm tơ Pơlei Jêrusalem, Sư yak hơdrol kơ lu
         đe tơpôl noh. 29 Lăp Yêsu wă jê̆ truh Pơlei Betphagê păng Pơlei Bethani, 'bơ̆t kông Ôliwơ, Yêsu đei
         wơh 'bar 'nu bơngai pơhrăm păng Sư khan: 30 “Biĕm mơ̆t tơ pơlei tơpăt anăp biĕm to. Lăp biĕm truh tơ noh biĕm 'bôh minh pôm aseh
         iĕ dăm đe chô̆ 'bơ̆t noh. Aseh noh ưh tam đei bu hao ôh đơ̆ng sơ̆. Biĕm yaih dui anhăk
         aseh iĕ noh tơ âu. 31 Dah đe khan: ‘Biĕm iŏk pơm kiơ?’ Biĕm khan kơ sư thoi âu: ‘Kră Yang wă yua 'biơ̆.’
         ”32 Lăp bre sư năm truh tơ noh 'bôh 'blep tơpă thoi lĕ Yêsu khan hei. 33 Lăp bre sư yaih iŏk aseh iĕ noh, na tơ'ngla aseh iĕ noh jet bre sư: “Biĕm iŏk pơm
         kiơ kơ aseh iĕ noh?”34 Bre sư khan: “Kră Yang wă yua 'biơ̆.”35 Na bre sư dui anhăk aseh iĕ noh tơ Yêsu. Na lu bơngai pơhrăm păng Sư lơ̆k ao lu sư
         kơdih tơ rŏng aseh iĕ, na atŏk Yêsu hao aseh iĕ. 36 Kơplah Yêsu oei hao aseh iĕ nơnăm rok trong na đei lơ bơngai lơ̆k ao lu sư kơdih rok
         trong wă kơ mă rŏ. 37 Kơplah lu sư jur đơ̆ng kông Ôliwơ, na đei lơlap lơlang lu bơngai lui lu sư chhôk na
         pơma re 'bơ̆r wă ư-ang kơ 'Bok Kei-Dei, yua kơ lu sư băt Yêsu Kon 'Bok Kei-Dei gơh
         pơm lơ tơdrong mơsêh mơyang tơpă. Na lu sư khan:38 “Bơnê kơ Pơtao bơ̆n truh tơ âu yua kơ Kră Yang wơh wă ăn kơ bơ̆n hiôk-hian.Bơnê kơ 'Bok Kei-Dei kơpal plĕnh ti.”39 Na đei lu khŭl Pharisi hơdai năm lăng tơ noh. Lu sư khan kơ Yêsu: “Ơ 'Bok Thây, khă
         lu bơngai lui kơ Ih 'nĕ pă pơma ư-ang thoi noh.”40 Na Yêsu khan tơwih kơ lu sư: “Inh khan kơ iĕm tơpă, dah lu sư thĕng, lei lu tơmo kư̆m
         gô pơma ư-ang mơ̆n ưh kơ lê̆ ôh.”Yêsu nhơ̆m hmoi mơnat kơ Pơlei Jêrusalem41 Yêsu năm wă jê̆ truh tơ Pơlei Jêrusalem. Lăp Sư tơmang 'bôh Pơlei Jêrusalem Sư nhơ̆m
         hmoi mơnat kơ Pơlei Jêrusalem. 42 Sư nhơ̆m hmoi rah pơma rah thoi âu: “Ơ Pơlei Jêrusalem, năr âu dah iĕm băt kơ Inh
         Bơngai wă pơklaih iĕm, lei iĕm hiôk dêh, ưh kơ đei tơdrong gleh truh kơ iĕm năr noh
         kơnh ôh. Mă-lei iĕm ưh kơ hlôh tơdrong Inh wă pơklaih iĕm dang ei.43 “Ning-mônh lu bơngai ayăt kơ iĕm gô wang tăp dăr kơ pơlei iĕm. Lu sư gô pơgăn trong
         iĕm păng ưh kơ ăn iĕm jăk achăng pơlei iĕm ôh.44 “Lu sư gô blah pơchah pơlei pơla iĕm păng pơlôch lu kon pơlei pơla iĕm. Lu sư blah
         pơchah pơlei pơla iĕm ưh pă đei tơmo ayơ mă tơklep băl dơ̆ng, yua kơ iĕm ưh kơ băt
         'Bok Kei-Dei wă pơklaih iĕm dang ei.”Yêsu pơpuh đe mơdro lăm hnam akŭm 'Bok Kei-Dei tơm45 Yêsu mơ̆t tơ hnam akŭm 'Bok Kei-Dei tơm na Sư pơpuh đe mơdro lăm noh. 46 Yêsu khan kơ lu sư thoi âu: “Đe chih roi nơ̆r 'Bok Kei-Dei lăm sơ̆p hla bơar sư thoi
         âu: ‘Hnam akŭm kơkuh kơ Inh, wă lê̆ kơ đe krao khan kơ Inh lăm noh.’ Mă-lei lu iĕm
         mơdro lăm noh, pơgŏ athei đe răt kăp jên, iĕm pơm kơ hnam akŭm âu thoi lĕ kơ anih
         hnam đe tơtông klĕ.”47 Yêsu bơtho rim năr tơ lăm hnam akŭm 'Bok Kei-Dei tơm. Na lu 'bok soi tih, lu thây
         bơtho tơdrong juăt păng lu đe kră pơlei wă rôp pơlôch Sư ră.48 Mă-lei lu sư ưh kơ gơh rôp thoi yơ, yua kơ lu sư hli kơ kon bơngai 'bĕnh-'bang hưch
         hanh wă mơ̆ng Sư bơtho tơpă.Bu ăn kơ Yêsu pơpuh đe mơdro đơ̆ng hnam akŭm?

201-2 Minh năr ei kơplah Yêsu oei bơtho đe tơdrong 'nao 'lơ̆ng tơ lăm hnam akŭm 'Bok Kei-Dei
         tơm, na lu 'bok soi tih, lu thây bơtho tơdrong juăt, hăm lu đe kră sek tơlang năm
         jet Yêsu khan: “Apinh Ih roi kơ nhôn bu ăn kơ Ih pơpuh đe mơdro đơ̆ng hnam akŭm âu
         păng chă bơtho đe lăm hnam akŭm âu mơ̆n?”3-4 Yêsu khan: “Lei Inh kư̆m wă jet iĕm minh tơdrong mơ̆n. Apinh iĕm roi kơ Inh bu ăn
         kơ Yôhan pơm kơ đe 'batem noh sơ̆, đơ̆ng 'Bok Kei-Dei ăn dah đơ̆ng kon bơngai ăn đĕch?”5 Na lu sư pơđâu băl khan: “Bơ̆n wă khan kơ Sư thoi yơ? Dah bơ̆n khan đơ̆ng 'Bok Kei-Dei,
         lei Sư khan: ‘Iĕm kuă kơ kiơ lui kơ Yôhan bơtho?’ 6 Dah bơ̆n khan đơ̆ng kon bơngai, lei hli kơ lu kon pơlei klơ̆m bơ̆n păng tơmo, yua
         kơ lu sư lui kơ Yôhan bơngai pơtruh nơ̆r 'Bok Kei-Dei tơpă.”7 Thoi noh na lu sư khan: “Nhôn ưh kơ băt đơ̆ng bu ăn kơ sư.”8 Na Yêsu khan kơ lu sư: “Lei Inh kư̆m ưh kơ roi ăn kơ iĕm bu ăn kơ Inh pơpuh đe păng
         bơtho đe tơ lăm hnam akŭm âu mơ̆n.”Kră bơngai Juđê wă pơlôch Yêsu thoi bơngai jang mir pơlôch kon tơ'ngla mir9 'Blă kơ noh Yêsu bơtho pơtih gia kơ lu kon pơlei pơla thoi âu: “Đei minh 'nu bơngai
         pơm mir wă pơtăm plei hơmu. Sư pơtăm đang boih na ăn kơ đe jang mơng, na tơ'ngla sư
         năm oei tơ dêh nai đunh tơpă. 10 Lăp trŏ kơ bơyan plei hơmu đum boih, na sư wơh minh 'nu đĭch sư năm tơ lu bơngai jang
         mơng mir hơmu noh wă iŏk plei hơmu mă đei 'măn kơ tơ'ngla sư. Mă-lei lu bơngai jang
         mơng mir plei hơmu noh rôp tôn teh tơbrŏk sư hoh hoh đĕch. 11 Na 'bok tơ'ngla mir noh wơh dơ̆ng minh 'nu đĭch sư, mă-lei lu bơngai jang mơng mir
         hơmu noh kư̆m oei tôn teh păng pơma kơnê̆ kơ sư, tơbrŏk sư hoh hoh đĕch mơ̆n.12 “'Bok tơ'ngla mir hơmu noh wơh dơ̆ng minh 'nu bơngai jang kơ sư mă pêng. Lu bơngai
         jang mơng mir hơmu noh oei pơm kơnê̆ lei-lăi tôn teh pơjĭ sư, pơpuh sư brŏk hoh hoh
         đĕch mơ̆n. 13 Na 'bok tơ'ngla mir hơmu noh khan: ‘Inh wă pơm thoi yơ kih? Inh athei wơh kon tơdăm
         inh mă 'mêm kơdih, rŏ lăng lu đe noh kư̆m chu yom kơ sư mơ̆n thâu.’ 14 Lăp lu bơngai jang mơng mir hơmu noh 'bôh kon 'bok tơ'ngla mir noh truh tơ lu sư na
         lu sư pơđâu dih băl khan: ‘Bơngai 'noh boih kon 'bok tơ'ngla mir âu, na dang ei bĕ
         bơ̆n pơlôch sư na mă mir âu jing mir bơ̆n.’ 15 Na lu sư rôp hloi kon 'bok tơ'ngla mir hơmu noh hiŏng hơtat tơ jih mir pơlôch hloi.
         Thoi noh boih na 'bok tơ'ngla mir gô pơm kiơ kơ lu bơngai noh? 16 Sư gô năm pơlôch pơđĭ lu bơngai noh, na sư pơjao ăn kơ lu bơngai nai jang dơ̆ng.”Lăp lu bơngai mơ̆ng Yêsu bơtho kơtơ̆ng thoi noh, na lu sư khan: “Apinh 'Bok Kei-Dei
         'nĕ ăn tơdrong noh truh tơ nhôn.”17 Na Yêsu lăng tơ lu sư păng khan: “Tơdrong iĕm kuă kơ Inh noh trŏ thoi đe chih lăm
         sơ̆p hla bơar 'Bok Kei-Dei sơ̆ thoi âu:Tơmo mă thơ̆ man hnam hŭt lê̆,Jing tơmo man 'bơ̆t mum hnam18 Tơmo mă iĕm kuă noh dah bơngai bu huŏng hơtat kơ tơmo noh, bơngai noh gô tơgơ̆ jơ̆ng
         ti sư păng pơchah kơ̆l sư. Dah tơmo noh huŏng 'bơm bơngai bu, akâu bơngai noh gô pơchah
         hĕch hoch thoi 'mui teh.”Tơdrong ăn jên thuê̆19 Lu thây bơtho tơdrong juăt đe Juđê păng lu 'bok soi tih wă rôp hloi Yêsu kơplah noh
         ră yua kơ lu sư băt dôm tơdrong Yêsu pơma pơjuang noh hei trŏ hloi kơ lu sư tơpă.
         Mă-lei lu sư hli kơ lu kon pơlei pơla mă oei mơ̆ng bơtho 'bơ̆t ei, na lu sư jing ưh
         kơ yĕng kơ rôp Yêsu ôh. 20 Lu sư lăng tông Yêsu ling-lang wă chă tơdrong gơh rôp Sư. Lu sư wơh bôl sư năm tơ
         Yêsu pơm thoi bơngai tơpăt na sư jet pơlong Yêsu. Dah Yêsu pơma khă gah tơdrong juăt
         teh đak, lu sư wă rôp anhăk pơjao ăn kơ 'bok tih sek tơlang. 21 Lu bơngai noh khan kơ Yêsu: “Ơ 'Bok Thây, nhôn băt kơ Ih bơtho tơpăt tơpă. Ih ưh kơ
         hli kơ bu ôh. Ih lăng lu bơngai pơm tih hăm bơngai iĕ kư̆m lei-lăi ngăl păng Ih ling-lang
         bơtho tơpăt gah tơdrong 'Bok Kei-Dei. 22 Na nhôn apinh Ih khan kơ nhôn, kiơ̆ kơ tơdrong juăt bơ̆n bơngai Juđê, bơ̆n hăm gơh
         ăn jên thuê̆ kơ Sêsar, pơtao đe Rôm mă pơgơ̆r bơ̆n dah ưh?”23 Na Yêsu băt kơ lu đe noh wă plĕch-ploch kơ Sư na Sư khan kơ lu đe noh thoi âu: 24 “Iĕm ăn kơ Inh minh hlak jên iĕm tơ âu wă kơ Inh lăng.” Lăp đe ei ăn, na Sư jet lu
         đe ei khan: “Rup bu âu? Anăn bu âu?”Lu sư khan: “'Noh rup Sêsar păng anăn Sêsar mơ̆n.”25 Thoi noh na Yêsu khan: “Jên âu rup Sêsar tơpă na bơ̆n athei thuê̆ kơ sư yua kơ sư
         pơgơ̆r. Tơmam 'Bok Kei-Dei bơ̆n athei pơyơ̆r kơ 'Bok Kei-Dei yua kơ Sư tơgŭm ăn kơ
         bơ̆n.”26 Lu sư ưh kơ gơh pơm kơ Yêsu wă kơ Sư pơma yoch 'bơ̆t anăp lu kon pơlei pơla ôh. Na
         lu sư thĕng pă đei jet dơ̆ng boih yua kơ lu sư mơ̆ng Yêsu pơma tơwih kơ lu sư trŏ
         tơpă.Tơdrong kon bơngai iung arih27 Lu bơngai Juđê mơ'nah lui kơ 'Bok Kei-Dei kiơ̆ kơ tơdrong Sađusê. Lu sư khan kon bơngai
         lôch ưh kơ iung arih dơ̆ng ôh. Lu sư mơ'nah năm pơjah pơjăng păng Yêsu na lu sư jet
         Yêsu thoi âu: 28 “Ơ 'Bok Thây, Môis chih ată kơ bơ̆n sơ̆ thoi âu: ‘'Nhŏng bu lôch, mi sư adro ưh kơ
         đei kon, oh sư athei iŏk mi sư pơm akăn na pơjing kon kơ 'nhŏng sư.’ 29 Na sơ̆ đei minh pôm hnam dơnŏ đei tơpơh 'nu 'nhŏng oh. 'Nhŏng kơdră lu sư iŏk akăn.
         Lăp 'nhŏng lu sư lôch ưh tam mă đei kon, 30 na oh sư mă 'bar iŏk mi sư pơm akăn dơ̆ng. Oh sư mă 'bar lôch kư̆m ưh tam mă đei kon
         mơ̆n. 31 Oh sư mă pêng iŏk mi sư pơm akăn dơ̆ng, mă-lei kư̆m ưh kơ đei kon na lôch hĭ. Tơpơh
         'nu 'nhŏng oh sư noh iŏk minh 'nu akăn, na lôch hoh-hoy kơ pơjing 'măn lê̆ kon 'biơ̆.
         32 Tơpo hơtuch akăn lu sư noh kư̆m lôch kiơ̆ lu sư mơ̆n. 33 Ih khan kon bơngai gô iung arih, na mưh lu sư iung arih đơ̆ng lôch ning-mônh, akăn
         lu sư 'noh jing akăn bu kơ lu sư mă tơpă, yua kơ tơpơh 'nu drŏ-nglo iŏk minh 'nu drŏ-kăn?
         Lu khŭl Sađusê pơjah pơjăng păng Sư thoi noh wă kơ Sư thuơ pơma ưh kơ trŏ.” 34 Yêsu khan kơ lu sư: “Lu bơngai ala teh âu tơiŏk dih băl, 35 mă-lei lu bơngai mă 'Bok Kei-Dei pơklaih sư, ăn sư gơh iung arih ning-mônh, lu sư
         ưh pă tơiŏk dih băl dơ̆ng boih. 36 Lu sư thoi lĕ kơ lu linh jang 'lơ̆ng 'Bok Kei-Dei păng ưh kơ gơh lôch ôh. Lu sư kon
         'Bok Kei-Dei, yua kơ 'Bok Kei-Dei tơiung arih sư đơ̆ng lôch. 37 Môis kư̆m tơbăt kơ bơ̆n tơdrong kon bơngai iung arih dơ̆ng, kơplah 'Bok Kei-Dei pơma
         păng sư tơ tơm 'long ŭnh sa sơ̆. Kơplah noh sơ̆ Môis anăn 'Bok Kei-Dei Kră Yang wei-lăng
         Abraham, Kră Yang wei-lăng Isăk, Kră Yang wei-lăng Jakôp. 38 Lu bơngai âu lôch đĭ boih kơplah noh sơ̆, mă-lei bơ̆n băt kơ lu sư gô iung arih đĭ
         tôm kơ lu sư yua kơ 'Bok Kei-Dei Kră Yang wei-lăng gah tơdrong arih, ưh kơ sĭ Sư wei-lăng
         gah tơdrong lôch ôh. Dôm lu bơngai lui kơ Sư mă lôch tơ ala teh âu, 'Bok Kei-Dei ăn
         kơ lu sư iung arih wă pơang anăn 'Bok Kei-Dei.”39 Đei lu thây bơtho tơdrong juăt đe Juđê mơ'nah khan kơ Yêsu: “Ơ 'Bok Thây, Ih drơ̆ng
         hơgei tơpă.”40 Đơ̆ng rŏng kơ noh đe ưh pă pơ̆n jet Yêsu dơ̆ng boih.Yêsu jet tơdrong 'Bok Krist41 Yêsu jet lu đe ei khan: “Lơliơ lu 'bok thây bơtho tơdrong juăt đe Juđê khan 'Bok Krist
         mă 'Bok Kei-Dei wơh pơm Pơtao, Sư kon sâu pơtao Đawit đĕch? 42 Mă-lei Đawit khan tơ lăm sơ̆p hla bơar Tơdrong Hơri Sơ̆ thoi âu:‘Kră Yang 'Bok Kei-Dei khan kơ Yŏng Kơdră inh thoi âu: Ih kư̆ kơ oei gah 'ma kơ Inh
         pơgơ̆r,43 tơ̆p Inh blah rôp lu bơngai mă ayăt kơ Ih thuơ tơ kơnơl jơ̆ng Ih.’44 Đawit krao kơ 'Bok Krist Yŏng Kơdră sư, na lơliơ dang ei khan 'Bok Krist jing kon
         sâu Đawit đĕch lĕ?”Kơchăng kơ tơdrong yoch lu thây đe Juđê45 Yêsu bơtho lu bơngai pơhrăm păng Sư, na đĭ-đăng lu kon pơlei pơla kiơ̆ ei oei mơ̆ng
         Sư mơ̆n. 46 Yêsu khan: “Iĕm athei kơchăng kơ lu 'bok thây bơtho tơdrong juăt đe Juđê. Lu sư lăp
         đon kơ hrŭk ao tai wă kơ pơrŏ na chă ngôi. Păng lu sư lăp đon wă kơ đe kơkuh kơ sư
         tơ kơchơ. Lu sư lăp đon kơ oei tang-dŏ 'lơ̆ng hloh kơ bôl buăl lăm hnam akŭm 'Bok
         Kei-Dei păng lăm năr et sa tih. 47 Lu sư chă pơjĭp iŏk mŭk tơmam lu drŏ-kăn adro, na lu sư kư̆m pơrŏ krao khan kơ 'Bok
         Kei-Dei đunh wă kơ đe jô̆ kơ sư khan bơngai 'lơ̆ng. Mă-lei 'Bok Kei-Dei gô phak lu
         sư hloh kơ đe ning-mônh.”Yă adro pơyơ̆r jên

211 Yêsu hue lăng lu bơngai mơdrŏng pơyơ̆r tah jên lơ tơpă lăm kơthŭng tơ hnam akŭm 'Bok
         Kei-Dei tơm. 2 Na Yêsu kư̆m 'bôh minh 'nu yă adro dơnuh tah lăp 'bar hlak jên ngang. 3 Na Yêsu khan kơ lu bơngai pơhrăm păng Sư ei thoi âu: “Inh khan kơ iĕm tơpă, yă adro
         dơnuh âu sư dang tah lơ hloh kơ đĭ-đăng lu bôl buăl nai, 4 kơlih kơ lu bôl nai pơyơ̆r tơmam rơkah sư đĕch; yă adro âu dơnuh tơpă, mă-lei sư pơyơ̆r
         đĭ hloi jên sa sư.”Đei tơdrong gleh truh5 Lu bơngai oei 'bơ̆t ei 'bôh hnam akŭm 'Bok Kei-Dei tơm pơm păng tơmo rŏ păng 'bôh
         tơmam đe pơyơ̆r kơ 'Bok Kei-Dei sơ̆ pơm tơmam pơrŏ tơ hnam akŭm Sư, lu sư pơma khan:
         “Ô rŏ dêh.”6 Na Yêsu khan: “Iĕm 'bôh boih hnam akŭm tơm âu 'lơ̆ng rŏ mă-lei ning-mônh hnam âu gô
         pơchah reng 'beng ưh pă đei tơmo ayơ tơklep băl dơ̆ng. Đe gô teh pơchah đĭ.”7 Lu sư jet Yêsu: “Ơ 'Bok Thây, apinh Ih roi kơ nhôn layơ đe wă pơrăm hnam akŭm 'Bok
         Kei-Dei tơm păng wă kơ nhôn băt tơdra thoi yơ tơdrong noh gô truh.”8 Na Yêsu khan: “Iĕm athei kơchăng kơdih hli kơ đe wă pơhlŭ pơlung iĕm kiơ̆ sư. Ning-mônh
         gô đei lơ bơngai truh, na lu sư anăn măt Inh khan sư kơdih 'Bok Krist păng khan wă
         jê̆ truh năr tôch boih. 'Noh iĕm 'nĕ kiơ̆ kơ lu sư hŏ. 9 Mă iĕm kơtơ̆ng đe tơblah mă tih, mă iĕ, iĕm 'nĕ kơ hli hŏ. Tơdrong noh ưh kơ jor ôh,
         gô đei 'mơ̆i, mă-lei năr tôch ưh tam mă truh ôh kơplah noh.”10 Yêsu oei bơtho khan: “Kơplah ei kơnh dêh âu gô iung blah dêh to, dêh to iung blah
         dêh nai. 11 Gô đei teh adrŏ kơtang păng đei tơdrong pơngot rơwĕt păng lôch hơbuh lơ tơring âu
         tơring to. Iĕm gô 'bôh tơdrong hlĭch hlăch krưp tơpă tơ kơpal plĕnh.12 “Hơdrol kơ iĕm wă 'bôh dôm tơdrong noh ning-mônh na đe gô rôp iĕm păng pơm kơnê̆ kơ
         iĕm. Đe gô jao iĕm ăn kơ đe kră sek tơlang tơ lăm hnam akŭm đe Juđê, na tah iĕm lăm
         hnam phak. Đe kư̆m gô anhăk iĕm dơ̆ng 'bơ̆t anăp lu 'bok tih hăm lu 'bok pơtao yua
         kơ iĕm lui kơ Inh. 13 Đe rôp iĕm ră, mă-lei iĕm kư̆m gơh ră roi kơ sư tơdrong 'nao 'lơ̆ng kơplah iĕm dơ̆ng
         'bơ̆t anăp lu sư. 14 Iĕm 'nĕ kơ mah tơchĕng hơdrol kơ tơdrong iĕm wă pơma dŏng akâu iĕm kơdih 'bơ̆t anăp
         lu sư, 15 yua kơ Inh gô ăn kơ iĕm 'bơ̆r đon hơgei, na lu bơngai ayăt 'noh gô thuơ kơ iĕm.16 “Lu mĕ 'bă iĕm hăm 'nhŏng oh iĕm păng kơtum kơtŏng iĕm, bôl juăt iĕm, gô jao iĕm ăn
         kơ đe kră sek tơlang, na lu iĕm mơ'nah sư gô pơlôch. 17 Đĭ-đăng kơ bơngai gô areh arĕnh kơ iĕm yua kơ iĕm lui kơ Inh. 18 Mă-lei gah tơdrong arih ling-lang, iĕm ưh kơ hiong kiơ ôh, mă khan minh dăng sŏk kư̆m
         ưh kơ hiong mơ̆n. 19 Dah iĕm adrin tơpă lei iĕm huay kơ hiong tơdrong arih ling-lang ôh.”Yêsu bơtho tơdrong đe wă blah Pơlei Jêrusalem20 Yêsu oei bơtho lu sư thoi âu: “Lăp iĕm 'bôh linh lơ tơpă oei tăp dăr kơ Pơlei Jêrusalem,
         lei iĕm băt kơ lu sư wă jê̆ mơ̆t blah lăm pơlei iĕm pơchah pơchek đĭ. 21 Kơplah noh lu bơngai mă oei tơ dêh Juđê athei jăk tơ kông, lu bơngai mă oei lăm Pơlei
         Jêrusalem âu athei kơdâu jăk đơ̆ng pơlei, lu bơngai mă oei tơ 'ngoaih Pơlei Jêrusalem
         'nĕ pă mơ̆t tơ pơlei dơ̆ng. 22 Năr noh kơnh trŏ kơ năr 'Bok Kei-Dei wă phak lu bơngai Juđê thoi sơ̆p hla bơar 'Bok
         Kei-Dei khan mă đơ̆ng sơ̆, gô trŏ kơ năr noh tơpă. 23 Kơplah ei kơnh, lu bơngai drŏ-kăn akâu kơhioh păng lu bơngai drŏ-kăn tơmŏm kon, lu
         sư pơmat-tat dêh. Gô đei tơdrong anat anot gleh tơpă yua kơ 'Bok Kei-Dei wă phak lu
         bơngai Juđê âu. 24 Đe gô koh pơlôch lu sư păng đao. Đe gô rôp lu sư, anhăk lu sư jơ̆p kơ teh đak pơm
         bơnă đe. Lu bơngai dêh đe gô pơjuă pơđep Pơlei Jêrusalem truh tơ 'Bok Kei-Dei ăn kơ
         sư rơngei đơ̆ng lu bơngai dêh đe ning-mônh.Kon Bơngai gô jur dơ̆ng.25 “Iĕm gô 'bôh tơdrong hlĭch hlăch tơ măt 'năr, tơ măt khei păng lu sơnglŏng mơ̆n. Tơ
         ala teh âu lu teh đak đei tơdrong gleh tơpă. Lu sư hli kơ jơwa đak dơsĭ poh-yă tih.
         26 'Bok Kei-Dei gô gơgŭ sơnglŏng đơ̆ng plĕnh na kon bơngai chang gô kơ tơdrong anat anot
         wă truh tơ jơ̆p-jang kơ ala teh âu, na lu sư hli dang lĕ kơ wă lôch. 27 Kơplah noh đe gô 'bôh Inh Kon Bơngai 'lơ̆ng rŏ mơsêh mơyang tih-tin jur hăm hơmơ̆l.
         28 Lăp iĕm pơtơm 'bôh dôm tơdrong noh hei na iĕm hiôk chơt, yua kơ 'Bok Kei-Dei wă dŏng
         pơklaih iĕm boih.”Pơtih gia kơ 'long hơra29 Yêsu roi pơtih gia kơ lu sư thoi âu dơ̆ng: “Iĕm tơchĕng lăng kơ 'long hơra păng mă
         dôm lu 'long nai. 30 Lăp iĕm 'bôh dơng sư hơđoh chăt hla, 'noh iĕm băt kơ wă jê̆ bơyan 'mi boih. 31 Na tơdrong Inh roi kơ iĕm noh hei kư̆m lei-lăi mơ̆n. Ning-mônh lăp iĕm 'bôh dôm tơdrong
         Inh roi kơ iĕm noh, iĕm băt kơ 'Bok Kei-Dei wă pôk Inh jur pơm Pơtao iĕm boih. 32 Inh khan kơ iĕm tơpă, jơhnơr noh gô 'bôh tơpă tôm tơdrong Inh roi kơ iĕm noh hei.
         33 Plĕnh teh gô hiong tôch đĭ, mă-lei dôm tơdrong Inh pơma ưh kơ đei layơ hiong tôch
         ôh, gô 'bôh tơpă.Tơdrong Yêsu wă kơ bơ̆n kơchăng34-35 “Na kơplah iĕm oei arih dang ei, iĕm athei kơchăng kơdih 'nĕ kơ nŏng kơ et sik, hli
         kơ suai. Păng 'nĕ pă hăt kơ tơdrong ala teh, hli kơ năr noh truh kơplah iĕm ưh kơ
         kơchăng, tabơla haih pă tam thoi bơngai 'leh 'năk. Na tơdrong noh wă truh tơ jơ̆p-jang
         teh đak ning-mônh kư̆m thoi noh mơ̆n. 36 Thoi noh na iĕm athei kơchăng păng krao khan ling-lang wă kơ iĕm kĕ ĕnh dôm tơdrong
         noh na dơ̆ng 'bơ̆t anăp Inh Kon Bơngai ning-mônh.”37 Rim năr lăm hơdôm năr noh Yêsu bơtho đe tơ hnam akŭm 'Bok Kei-Dei tơm đơ̆ng pơgê truh
         kơsơ̆. Tơ kơsơ̆ Sư brŏk 'bĭch tơ pơlei đe tơ kơpal kông Ôliwơ. 38 Rim pơgê hrôih, đĭ-đăng kon pơlei pơla năm mơ̆ng tơdrong Sư bơtho tơ hnam akŭm 'Bok
         Kei-Dei tơm.Đe chă đon wă pơlôch Yêsu

221 Wă jê̆ truh năr giĕng sa 'Bĕng Mi Ưh Kơ Đei 'Buih Pông mă đe kư̆m anăn Giĕng Năm Brih.
         2 Na lu 'bok soi tih hăm lu thây bơtho tơdrong juăt đe Juđê, lu sư chă đon wă kơ gơh
         tơtông rôp pơlôch Yêsu, yua kơ lu sư hli kơ rôp Yêsu 'bơ̆t anăp đe kon pơlei pơla.Juđa wă plơ̆ plĕch Yêsu3 Kơplah noh yang Satan mơ̆t lăm jơhngơ̆m Juđa mă đe kư̆m anăn Ikariôt, bơngai minh
         'nu đơ̆ng lăm mơjĭt-'bar 'nu bơngai pơhrăm păng Yêsu. 4 Thoi noh na Juđa năm tơ lu 'bok soi tih păng lu kră linh gak hnam akŭm 'Bok Kei-Dei
         tơm wă chă tơdrong thoi yơ gơh rôp Yêsu jao kơ lu sư. 5 Na lu 'bok soi păng lu kră linh noh lăp đon tơpă mah pơkă khan wă apah kơ Juđa jên.
         6 Na Juđa kư̆m pơkă kơ lu sư wă khŏm jao Yêsu kơ lu sư tơpă. Đơ̆ng noh Juđa chă tơdrong
         wă kơ gơh rôp Yêsu jao ăn kơ lu 'bok tih ei kơplah hrĕp wă kơ kon pơlei pơla ưh kơ
         băt.Yêsu sŏng sa hơdai hăm lu bơngai pơhrăm păng Sư7 Trŏ kơ năr đe pơm giĕng boih, na rim kơ đe juăt kơ 'bet sa triu kơ Năr Giĕng Năm Brih
         sa 'Bĕng Mi Ưh Kơ Đei 'Buih Pông. 8 Yêsu wơh Pêtrôs hăm Yôhan: “Biĕm năm hơmet kơ bơ̆n tơmam sa bĕ, yua kơ trŏ năr giĕng
         boih.”9 Bre sư jet Yêsu: “Ih wă kơ nhi hơmet kơ bơ̆n tơmam sa tơ yơ?”10 Yêsu khan: “Đơ̆ng âu biĕm mơ̆t tơ Pơlei Jêrusalem, tơ ei biĕm gô tơ'bơ̆p minh 'nu
         bơngai glơng ge đak, na biĕm kiơ̆ hloi sư. Sư mơ̆t tơ hnam ayơ, biĕm mơ̆t kiơ̆ sư
         tơ noh hloi mơ̆n. 11 Na biĕm apinh tơ'ngla hnam noh thoi âu: ‘'Bok Thây athei nhi jet ih, tơ yơ anih Sư
         wă sŏng sa kơ Năr Giĕng Năm Brih, lu bơngai pơhrăm păng Sư kư̆m wă sŏng sa hơdai hăm
         Sư mơ̆n?’ 12 Biĕm apinh sư thoi noh, sư gô tơ'bôh kơ biĕm minh pôm anih să tôch tơ kơpal ti, đei
         bơ̆n gơ'bang tang-dŏ sư hơmet lê̆ tôm boih, na biĕm hơmet kơ bơ̆n tơmam sa tơ ei.”13 Thoi noh boih na Pêtrôs hăm Yôhan năm tơ Pơlei Jêrusalem 'bôh tơpă dôm tơdrong Yêsu
         pơkă noh hei. Na bre sư hơmet lê̆ tơmam sŏng sa kơ Năr Giĕng Năm Brih tơ ei hloi.14 Trŏ jơ sŏng sa, na Yêsu hăm lu jơ̆ng 'bang Sư tơoei sŏng sa hơdai tơ gơ'bang tang-dŏ
         noh. 15 Yêsu khan kơ lu sư: “Inh lăp đon hiôk tơpă đei sŏng sa kơ Năr Giĕng Năm Brih hơdai
         hăm iĕm hơdrol kơ Inh wă lôch. 16 Inh khan kơ iĕm tơpă, Inh ưh pă đei sŏng sa tơdrong Giĕng Năm Brih thoi âu boih tơ̆p
         mă truh tơ năr 'Bok Kei-Dei pơgơ̆r ning-mônh 'mơ̆i, na sa dơ̆ng. Kơplah ei kơnh kon
         bơngai gô klaih rơngei tơpă.”17 Klaih kơ noh Yêsu iŏk minh pôm kơchŏk đak hơmu, krao khan bơnê kơ 'Bok Kei-Dei na
         khan: “Iĕm iŏk kơchŏk đak hơmu âu asong dih băl huch. 18 Inh khan kơ iĕm tơpă, Inh ưh pă huch boih đak hơmu âu tơ̆p mă truh tơ năr 'Bok Kei-Dei
         pơgơ̆r ning-mônh 'mơ̆i.”19 Đơ̆ng rŏng kơ noh Yêsu iŏk 'bĕng mi krao khan bơnê kơ 'Bok Kei-Dei, na phĕ hloi 'bĕng
         mi noh asong kơ lu sư păng khan: “'Bĕng âu boih akâu Inh. Akâu Inh âu boih Inh ăn
         lôch tang kơ iĕm. Iĕm kư̆m athei pơm thoi âu ling-lang wă 'blŏk hơdơ̆r kơ Inh.”20 Kư̆m thoi noh mơ̆n, đơ̆ng rŏng kơ sŏng sa Sư iŏk minh pôm kơchŏk đak hơmu păng khan:
         “Kơchŏk đak hơmu âu boih pham Inh wă lĕch tang ăn kơ lu iĕm. Thoi noh na 'Bok Kei-Dei
         gô pơklaih iĕm đơ̆ng tơdrong yoch. 21 Mă-lei bơngai wă plơ̆ plĕch kơ Inh, sư oei sŏng sa hơdai păng Inh dang ei. 22 Inh Kon Bơngai gô lôch 'blep trŏ thoi 'Bok Kei-Dei pơkă, mă-lei mơnat kơ bơngai mă
         plơ̆ plĕch Inh 'noh đĕch pŭ tơdrong pơmat.”23 Na lu bơngai pơhrăm păng Sư tơjet dih băl khan: “Bu lăm lu bơ̆n wă plĕch kơ Yêsu kih?”Lu bơngai pơhrăm păng Sư 'maih pơm tih24 Lu bơngai pơhrăm păng Yêsu pơjah pơjăng dih băl kơ tơdrong lăm lu sư bu tih hloh kơ
         tơduă sư. 25 Na Yêsu khan kơ lu sư: “Lu 'bok pơtao dêh đe, lu sư chă wơh pơgŏ lu bơngai sư pơgơ̆r.
         Mă-lei sư kư̆m lăp đon kơ lu bơngai sư pơgơ̆r noh khan kơ sư bơngai 'lơ̆ng gơh tơgŭm
         kon tơring. 26 Mă-lei iĕm 'nĕ kơ pơm rok lu 'bok pơgơ̆r noh hŏ. Bơngai bu 'maih pơm 'bok tih lăm
         lu iĕm, lei bơngai noh athei pơm iĕ hloh kơ đe. Dah bơngai bu 'maih pơm yŏng pơgơ̆r
         lăm lu iĕm, bơngai noh athei pơm thoi lĕ đĭch iĕm. 27 Bơngai bu tih hloh kơ bre sư, bơngai mă awih awăn kơ yŏng sư sa noh, dah yŏng sư tih
         hloh? Yŏng sư boih tih hloh kơ đĭch sư. Mă-lei kơplah Inh oei hơdai păng lu iĕm, Inh
         dang đĭch awih awăn kơ iĕm.28 “Đơ̆ng sơ̆ khơ̆ dang ei Inh đei lơ tơdrong đe chă pơm kơ Inh, mă-lei iĕm ưh kơ achăng
         lê̆ Inh ôh. 29 Thoi noh na Inh gô ăn kơ iĕm pơgơ̆r đe kư̆m thoi 'Bă Inh ăn kơ Inh pơgơ̆r iĕm mơ̆n.
         30 Iĕm gô sŏng sa hơdai păng Inh kơplah Inh pơgơ̆r ning-mônh păng iĕm kư̆m pơm pơtao
         sek tơlang kơ mơjĭt-'bar khŭl bơngai Isơrael.Yêsu roi tơdrong Pêtrôs wă sơngah kơ Sư31 “Ơ Pêtrôs, ih mơ̆ng Inh 'biơ̆ bĕ. Yang Satan apinh 'Bok Kei-Dei wă pơlong lăng tơdrong
         lui lu iĕm thoi lĕ đe wă um 'ba. 32 Mă-lei Inh krao khan kơ 'Bok Kei-Dei wă kơ Sư tơgŭm ih huay kơ tŭk lê̆ tơdrong lui
         ih. Na lăp ih kơnăl tơdrong ih wă sơngah kơ Inh noh kơnh, na ih athei pơlung lu 'nhŏng
         oh ih âu wă kơ lu sư kư̆m lui kơjăp dơ̆ng.”33 Pêtrôs khan kơ Sư: “Ơ 'Bok, mă đe tah inh lăm hnam phak hơdai păng Ih, dah pơlôch
         inh hơdai păng Ih, mă-lei inh kư̆m ưh kơ wă sơngah kơ Ih ôh.”34 Na Yêsu khan kơ sư thoi âu: “Ơ Pêtrôs, Inh khan kơ ih tơpă, măng kơnh boih, hơdrol
         kơ iĕr wă ŏ, ih gô sơngah kơ Inh pêng 'măng khan ih ưh kơ băt kơ Inh.”Yêsu athei lu bơngai pơhrăm păng Sư kơchăng kơ tơdrong gleh wă truh35 Na Yêsu khan kơ lu sư dơ̆ng: “Sơ̆ Inh wơh iĕm năm chă bơtho đe, na Inh khan kơ iĕm
         'nĕ kơ chĕp ba jên, mă kơdŭng tah tơmam, dah chơkhŏ, na iĕm hăm kơ'bah kơ tơdrong
         kiơ ưh sơ̆?” Lu sư tơl: “Nhôn ưh kơ đei kơ'bah tơdrong kiơ ôh sơ̆.” 36 Na Yêsu khan: “Mă-lei dang ei tơdrong gleh wă truh boih na bơngai bu lăm lu iĕm đei
         jên dah kơdŭng tah tơmam, lu iĕm athei chĕp ba tơmam iĕm noh. Bơngai bu ưh kơ đei
         đao athei tĕch ao sư na blơ̆ chă đao. 37 Sơ̆p hla bơar 'Bok Kei-Dei khan sơ̆ thoi âu: Đe jô̆ kơ Inh bơngai yoch trŏ kơ pơlôch.
         Na bơ̆n gô 'bôh đe jô̆ kơ Inh thoi noh tơpă. Na dôm tơdrong đe chih lê̆ hơdrol sơ̆
         gah Inh bơ̆n gô 'bôh tôm tơpă.”38 Lu sư khan: “Ơ 'Bok, Ih lăng, nhôn đei 'bar hlak đao boih.”Yêsu khan: “Lei huay boih.”Yêsu krao khan kơ 'Bă Sư39 Yêsu yak đơ̆ng ei năm tơ kông Ôliwơ kư̆m thoi brei mơsơ̆ mơ̆n. Lu bơngai pơhrăm păng
         Sư kư̆m kiơ̆ hơdai Sư. 40 Lăp lu sư truh tơ ei, Yêsu khan kơ lu sư: “Iĕm athei krao khan kơ 'Bok Kei-Dei wă
         kơ iĕm huay kơ lui kơ yang Satan pơhlŭ.”41 Đơ̆ng noh na Yêsu năm ataih ataih 'biơ̆ kơ lu đe noh na Sư sơtơ̆p kŭl-tăng krao khan
         kơ 'Bă Sư 'Bok Kei-Dei. 42 Sư khan: “Ơ 'Bă, dah gơh, lei ăn kơ Inh gơh klaih đơ̆ng tơdrong gleh âu. Mă-lei Ih
         'nĕ pơm kiơ̆ kơ Inh, pơm kiơ̆ kơ Ih đĕch.”43 Na đơ̆ng noh blư kơ minh 'nu linh jang 'lơ̆ng đơ̆ng plĕnh jur tơ Sư wă tơgŭm Sư. 44 Yêsu hli sơ'ngon tơpă, na Sư rai adrin krao khan kơ 'Bok Kei-Dei rai dêh mah tuh bơuh
         bơang thoi lĕ kơ pham lĕch đơ̆ng akâu Sư.45 Yêsu iung đơ̆ng krao khan wih tơ lu bơngai pơhrăm păng Sư 'bôh lu sư oei tep, yua
         kơ lu sư sơ'ngon dêh. 46 Na Yêsu khan kơ lu sư: “Yua kơ kiơ iĕm tep? Iung adrin krao khan 'biơ̆ bĕ, wă kơ iĕm
         huay kơ lui kơ yang Satan pơhlŭ.”Đe rôp Yêsu47 Kơplah Yêsu oei pơma na blư hloi kơ lu bơngai lơ truh tơ Sư. Juđa, bơngai mă đơ̆ng
         lăm mơjĭt-'bar 'nu bơngai pơhrăm păng Yêsu ră, sư anhăk ba lu bơngai wă năm rôp Yêsu.
         Na Juđa năm hloi tơ Yêsu wă chŭm Sư kiơ̆ thoi đe Juđê juăt kơ kơkuh dih băl. 48 Na Yêsu khan hloi kơ sư thoi âu: “Ơ Juđa, lơliơ mă ih pơm pơrŏ chŭm Inh wă plơ̆ plĕch
         Inh Kon Bơngai?”49 Lăp lu bơngai pơhrăm păng Yêsu 'bôh đe wă năm rôp Yêsu boih na lu sư jet Yêsu thoi
         âu: “Ơ 'Bok, Ih hăm wă kơ nhôn koh lu sư păng đao?”50 Na minh 'nu lăm lu bơngai pơhrăm păng Yêsu hloch hloi đao koh kơtĕch hloi hla đon
         gah 'ma đĭch 'bok soi tơm. 51 Yêsu khan kơ sư: “Iĕm 'nĕ kơ koh lu sư.” Na Sư pel đon đĭch 'bok soi, na klaih hloi.
         52 Yêsu khan kơ lu 'bok soi tih, hăm lu kră linh gak hnam akŭm tơm păng lu đe kră mă
         năm rôp Sư, thoi âu: “Lơliơ iĕm năm tơ âu chĕp tak đao 'long tơnôn dang lĕ đe wă rôp
         bơngai tơtông klĕ? 53 Bĭ rim năr Inh oei tơ tŏk-bŏk lu iĕm tơ lăm hnam akŭm tơm, na iĕm kuă kơ kiơ kơ rôp
         Inh tơ noh lĕ? Mă-lei iĕm oei kiơ̆ kơ yang Satan mă oei pơgơ̆r dôm lu bơngai oei lăm
         măng mu na trŏ năr iĕm rôp Inh boih.”Pêtrôs sơngah kơ Yêsu54 Na lu sư rôp hloi Yêsu anhăk Sư tơ hnam 'bok soi tơm. Na Pêtrôs kiơ̆ lăng Sư đơ̆ng
         rŏng đơ̆ng rŏng Sư ataih ataih. 55 Đe rŭk ŭnh tơ tŏk-bŏk cham 'bok soi tơm, na đe oei nhur ŭnh. Na Pêtrôs kư̆m năm nhur
         ŭnh tơ ei hơdai hăm lu sư mơ̆n. 56 Đei minh 'nu drŏ-kăn đam 'bok soi tơm oei ngôi kiơ̆ cham ei, sư kơnăl kơ Pêtrôs nhên
         yua kơ hơdah ŭnh, na sư 'bloh lăng Pêtrôs khan hloi: “Bơngai âu kư̆m oei hơdai păng
         Yêsu mơ̆n.”57 Mă-lei Pêtrôs sơngah khan: “Ơ duch, inh ưh kơ băt kơ Sư ôh.”58 Lăp đunh 'biơ̆ kơ noh đei minh 'nu bơngai nai dơ̆ng 'bôh sư khan hloi: “Ih kư̆m khŭl
         Yêsu mơ̆n lah.”Mă-lei Pêtrôs khan: “Ơ ma, inh ưh kơ sĭ khŭl Sư ôh.”59 Đơ̆ng rŏng kơ noh dang minh jơ đei minh 'nu bơngai nai dơ̆ng khan thoi âu: “'Nâu kư̆m
         bơngai oei hơdai păng Sư tơpă yua kơ sư kư̆m bơngai đơ̆ng dêh Galilê thoi Yêsu mơ̆n.”60 Mă-lei Pêtrôs khan: “Ơ ma, inh ưh kơ băt ôh ih wă pơma kơ inh tơdrong kiơ ră.” Kơplah
         Pêtrôs oei pơma sơngah kơ tơdrong ei, lêk kơ iĕr ŏ hloi. 61 Na Kră Yang Yêsu hue lăng Pêtrôs, na Pêtrôs 'blŏk hơdơ̆r kơ nơ̆r Kră Yang Yêsu pơma
         pơkă lê̆ hơdrol hei khan: “Măng kơnh boih hơdrol kơ iĕr wă ŏ ih gô sơngah kơ Inh pêng
         'măng.”62 Thoi noh na sư lĕch hmoi ơh kơdih sư.Đe che bơle kơ Yêsu63 Lu bơngai gak Yêsu tôn teh che bơle kơ Sư. 64 Lu sư đơ̆p muh măt Yêsu păng che na tŭr akâu Sư păng khan: “Ih mơsêh, Ih mơyang na
         dang ei roi lăng kơ nhôn bu tŭr Ih.”65 Lu sư pơma che bơle kơ Sư tôm tĕch. 66 Lăp 'brưch hơdah til pơgê 'nei, lu 'bok soi tih păng lu 'bok thây bơtho tơdrong juăt
         đe Juđê, hăm đĭ-đăng lu kră nai mă pơgơ̆r bơngai Juđê akŭm dih băl. Na đe anhăk ba
         Yêsu tơ anăp lu sư. Na lu sư khan kơ Yêsu thoi âu: 67 “Dah Ih 'Bok Krist tơpă, Ih jah roi kơ nhôn bĕ.”Na Yêsu khan kơ lu sư thoi âu: “Mă Inh roi kơ iĕm, iĕm kư̆m kuă kơ lui kơ Inh. 68 Mă Inh jet iĕm tơdrong kiơ kiơ, iĕm kư̆m kuă kơ drơ̆ng Inh mơ̆n. 69 Đơ̆ng âu truh tơ ning-mônh Inh Kon Bơngai gô oei gah 'ma kơ 'Bok Kei-Dei mă mơsêh
         mơyang tơpă na pơgơ̆r.”70 Na đĭ-đăng lu sư jet Yêsu: “Lei Ih hăm trŏ Kon 'Bok Kei-Dei tơpă dah ưh?”Na Yêsu tơl sư khan: “Trŏ tơpă yơh.”71 Na lu sư khan: “Bơ̆n mah kăl kơ kiơ chă bơngai nai wă jâu Sư dơ̆ng, yua kơ đĭ-đăng
         kơ bơ̆n kơtơ̆ng boih Sư pơma blông kơ 'Bok Kei-Dei.”Yêsu dơ̆ng 'bơ̆t anăp 'bok tih Pilat

231 Đơ̆ng noh na đĭ-đăng kơ lu sư iung anhăk ba Yêsu năm tơ anăp 'bok tih pơgơ̆r dêh Juđê
         anăn sư Pilat. Sư bơngai Rôm. 2 Lu sư jâu Yêsu 'bơ̆t anăp Pilat khan: “Nhôn 'bôh bơngai 'nâu boih pơchŭt đe kon tơring
         tơrang, Sư khă lu nhôn ưh kơ wă kơ nhôn ăn jên thuê̆ kơ 'bok pơtao bơ̆n Sêsar. Na
         Sư khan Sư kư̆m Pơtao mơ̆n, anăn Sư 'Bok Krist.”3 Na Pilat jet Yêsu khan: “Hăm trŏ kơ Ih pơm Pơtao đe Juđê?”Na Yêsu tơl Pilat khan: “Trŏ kơ Inh boih.”4 Na Pilat khan kơ lu 'bok soi tih păng đĭ-đăng lu bơngai tơpôl oei kiơ̆ ei: “Inh 'bôh
         bơngai 'nâu ưh kơ đei tơdrong yoch kiơ ôh.”5 Mă-lei lu sư khan thoi âu dơ̆ng wă pơlŭt Pilat kư̆m jâu Sư bơngai yoch: “Yêsu âu chă
         pơchŭt đe kon tơring tơrang jơ̆p kơ dêh Juđê đơ̆ng tơring Galilê mah truh tơ bơ̆n
         âu.”Pơtao Hêrôt sek tơlang Yêsu6 Lăp Pilat kơtơ̆ng thoi noh na sư jet lu đe noh thoi âu: “Yêsu âu hăm trŏ kơ bơngai
         Galilê dah ưh?”7 Lu sư khan kơ Pilat thoi âu: “Sư bơngai Galilê tơpă.” Na mă Pilat wơh đe anhăk ba
         Sư tơ pơtao Hêrôt, yua kơ Hêrôt pơgơ̆r dêh Galilê. Hêrôt hơtai ei sư năm ngôi tơ Pơlei
         Jêrusalem. 8 Lăp Hêrôt 'bôh Yêsu na sư hiôk tơpă yua kơ Hêrôt đơ̆ng sơ̆ chang wă tơ'bơ̆p Yêsu ră,
         yua kơ sư kơtơ̆ng ang Yêsu gơh pơm tơdrong mơsêh mơyang na sư 'maih lăng dêh. 9 Thoi noh na Hêrôt jet Sư lơ tơdrong mă-lei Yêsu 'nhŏ kơ drơ̆ng hơya minh nơ̆r 'biơ̆.
         10 Lu 'bok soi tih păng lu 'bok thây bơtho tơdrong juăt đe Juđê kư̆m oei 'bơ̆t ei mơ̆n
         na lu sư jâu Yêsu dêh. 11 Na Hêrôt păng lu linh sư che bơle pơ'brơh kơ Yêsu. Lu sư pơhrŭk ăn kơ Yêsu ao tai
         rŏ tơpă pơm thoi pơtao na tơwih Sư tơ Pilat dơ̆ng. 12 Đơ̆ng sơ̆ bre Hêrôt păng Pilat, bre sư areh arĕnh dih băl ră, mă-lei truh năr 'nei
         bre sư jing tơmơ̆t băl pôm jơhngơ̆m đon.Đe apinh Pilat pơ̆ng pơlôch Yêsu tơ 'long pơglang13 Na Pilat krao akŭm lu 'bok soi tih, lu đe kră tơring păng lu kon pơlei pơla. 14 Na Pilat khan kơ lu đe noh thoi âu: “Iĕm anhăk bơngai âu tơ inh hei, iĕm pơtă kơ Sư
         khan Sư pơchŭt lu kon tơring tơrang pơm ưh kơ lăp. Mă-lei inh sek tơlang Sư 'bơ̆t
         anăp lu iĕm hei inh ưh kơ 'bôh Sư pơm tơdrong yoch kiơ ôh gah tơdrong iĕm ată kơ Sư
         noh. 15 Hêrôt kư̆m ưh kơ 'bôh Sư pơm tơdrong yoch mơ̆n, na sư mah tơwih Yêsu tơ bơ̆n dơ̆ng.
         Sư ưh kơ đei pơm tơdrong yoch ôh, na lơliơ bơ̆n pơlôch Sư gơh trŏ lĕ? 16 Inh gô ăn kơ lu linh teh pơjĭ Sư păng sơnguĕt na đơ̆ng noh tơlĕch Sư đĕch.”17 Rim đe pơm Giĕng Năm Brih na Pilat ngăl juăt kơ tơlĕch ăn kơ kon pơlei pơla minh 'nu
         bơngai đơ̆ng hnam phak. 18 Pilat wă tơlĕch Yêsu ră mă-lei đĭ-đăng kơ lu sư wang pơma 'bơ̆r re khan: “Pơlôch Sư
         đĕch na tơlĕch ăn kơ nhôn 'Barra'ba.”19 'Barra'ba noh đe tah sư lăm hnam phak yua kơ sư iung blah lu 'bok pơgơ̆r tơ lăm Pơlei
         Jêrusalem, na kơplah ei sư kư̆m chă pơlôch đe mơ̆n. 20 Pilat oei pơma pơlung lu sư dơ̆ng yua kơ Pilat wă tơlĕch Yêsu tơpă ră. 21 Mă-lei lu sư pơma 'bơ̆r re khan: “Pơ̆ng pơlôch Sư tơ 'long pơglang, pơ̆ng pơlôch Sư
         tơ 'long pơglang.”22 Pilat pơma dŏng ră Yêsu 'măng mă pêng thoi âu: “Kơlih kơ kiơ iĕm wă pơlôch Sư? Sư
         pơm tơdrong yoch kiơ? Inh ưh kơ 'bôh Sư pơm tơdrong yoch kiơ ôh na lơliơ iĕm khan
         wă pơlôch Sư lĕ? Na dang ei inh athei lu linh teh pơjĭ Sư păng sơnguĕt, na đơ̆ng noh
         tơlĕch Sư đĕch.”23 Mă-lei lu đe ei pơma 'bơ̆r re pơlŭt Pilat khŏm khŏm athei sư pơ̆ng pơlôch Yêsu tơ
         'long pơglang. Na khŏm khŏm jing jei hĭ lu đe noh tơpă. 24 Thoi noh na Pilat jing chu ăn kơ lu sư pơ̆ng pơlôch Yêsu tơ 'long pơglang. 25 Pilat tơlĕch ăn kơ lu sư bơngai mă lu sư apinh noh, bơngai mă đêl đe tah lăm hnam
         phak yua kơ sư iung blah lu 'bok pơgơ̆r ki păng sư chă pơlôch đe. Mă-lei gah Yêsu,
         Pilat chu ăn kơ lu sư pơlôch đĕch.Đe pơ̆ng pơlôch Yêsu tơ 'long pơglang26 Đơ̆ng noh na đe anhăk ba Yêsu wă năm pơ̆ng pơlôch. Đei minh 'nu bơngai, anăn sư Simôn,
         sư bơngai Pơlei Siren. Sư năm brih trong ei wă mơ̆t tơ Pơlei Jêrusalem ră, mă-lei
         lu linh dui pơgŏ sư tôi kơ Yêsu 'long pơglang, yak đơ̆ng rŏng Yêsu. 27 Lu kon pơlei pơla lơ tơpă kiơ̆ lăng Yêsu. Kư̆m đei lơ drŏ-kăn mơ̆n, sư hmoi ơh sơ'ngon
         rah. 28 Mă-lei Yêsu hue lăng tơ lu sư păng khan: “Ơ lu drŏ-kăn Pơlei Jêrusalem, iĕm 'nĕ pă
         hmoi kơ Inh. Iĕm athei hmoi kơ lu tơduă iĕm păng đe kon iĕm đĕch. 29 Yua kơ ning-mônh gô đei tơdrong anat anot truh tơpă na đe gô khan thoi âu: ‘Lu bơngai
         akâu pôm păng lu bơngai ưh kơ lah đei kon, lu sư đĕch hiôk.’ 30 Hơtai ei kơnh đe gô khan kơ kông thoi âu: ‘Hiŏng tơlơ̆ kơpal nhôn âu bĕ.’ Na đe kư̆m
         khan kơ groi thoi âu mơ̆n: ‘Klơ̆p lê̆ nhôn bĕ.’ 31 Dah đe pơm kơnê̆ dang âu kơ Inh bơngai mă ưh kơ pơm yoch yua kơ Inh thoi lĕ kơ 'long
         adrih đĕch, bĭ đe gô pơm dang yơ kơ lu bơngai pơm yoch, yua kơ lu sư thoi lĕ kơ 'long
         ŭnh kro, ŭnh 'bônh kơ sa tơpă?”32 Lu linh ei anhăk ba bre 'bar 'nu bơngai yoch, lu linh kư̆m wă pơ̆ng pơlôch bre sư
         hơdai păng Yêsu mơ̆n. 33 Lăp lu sư truh tơ anih đe anăn anih kơting kơ̆l bơngai lôch, na lu sư pơ̆ng Yêsu tơ
         'long pơglang tơ noh. 'Bar 'nu bơngai yoch noh hei sư kư̆m pơ̆ng hơdai păng Yêsu mơ̆n,
         minh 'nu gah 'ma, minh 'nu gah 'ngiĕo kơ Sư. 34 Na Yêsu khan kơ 'Bă Sư 'Bok Kei-Dei thoi âu: “Ơ 'Bă, apinh Ih 'nĕ jô̆ yo kơ lu sư,
         yua kơ lu sư ưh kơ băt lu sư oei pơm kiơ ôh.” Na lu linh ei pơpơn dih băl wă kơ băt
         bu gơh iŏk ao Yêsu, bu iŏk ao ayơ, bu iŏk ao ayơ. Lu sư asong băl ao Yêsu thoi noh.35 Lu kon pơlei pơla dơ̆ng 'bơ̆t ei wă lăng đe pơlôch Yêsu. Lu đe 'bok tih Juđê che bơle
         kơ Yêsu khan thoi âu: “Sư gơh pơklaih đe sơ̆, na dang ei dah Sư 'Bok Krist tơpă mă
         'Bok Kei-Dei rơih wă pơm Pơtao bơ̆n lei lê̆ Sư pơklaih akâu Sư kơdih lăng.”36 Lu linh che bơle kơ Yêsu mơ̆n. Lu sư năm tơ Yêsu pơm ăn kơ Sư sik athei et. 37 Na lu sư khan thoi âu: “Dah Ih Pơtao bơngai Juđê tơpă, lei Ih pơklaih akâu Ih kơdih
         lăng.”38 Đe chih tơ gơ'bang iĕ kơpal kơ̆l Sư thoi âu: 'Bok 'nâu Pơtao đe Juđê.39 'Bar 'nu bơngai yoch noh mă đe pơ̆ng hơdai păng Sư, na minh 'nu pơma pơjăm Sư thoi
         âu: “Ih 'Bok Krist mă 'Bok Kei-Dei wơh wă pơm Pơtao nhôn hă, na lei Ih kuă kơ kiơ
         pơklaih akâu Ih kơdih, đơ̆ng noh pơklaih nhi hai?”40 Mă-lei gah bôl sư minh 'nu noh khă sư thoi âu: “E ưh kơ hli kơ 'Bok Kei-Dei hă? Đĭ-đăng
         kơ bơ̆n âu wă lôch kơ đe pơ̆ng bơ̆n yua kơ đe jô̆ bơngai yoch. 41 Đe pơ̆ng pơlôch ba trŏ boih yua kơ ba pơm tơdrong yoch tơpă. Mă-lei Sư âu ưh kơ đei
         pơm tơdrong yoch kiơ ôh.”42 Na bơngai ei khan kơ Yêsu thoi âu: “Ơ Yêsu, apinh Ih mơnat kơ inh 'biơ̆ hŏ lăp Ih
         pơm Pơtao nhôn ning-mônh.”43 Yêsu khan kơ sư: “Inh khan kơ ih tơpă, năr âu hloi boih ih gô oei hơdai păng Inh tơ
         Pơlei 'Lơ̆ng 'Bok Kei-Dei.”Yêsu lôch44 Lăp 'năr dơ̆ng 'bôh glĭp kơ măng mu pă đei hơdah jơ̆p-jang kơ teh đak truh tơ pêng
         jơ kơsơ̆. 45 Na che đe dăng pơgăn tơ hnam akŭm 'Bok Kei-Dei tơm kư̆m tơhek chuơ̆ng tŏk-bŏk mơ̆n.
         46 Yêsu pơma 'bơ̆r re khan: “Ơ 'Bă, Inh pơjao ăn kơ Ih Bơhngol Inh.” Na lăp Sư pơma đang
         boih, na Yêsu kơtĕch jơhngơ̆m hloi. 47 'Bok tih linh 'bôh dôm tơdrong Yêsu lôch noh na sư ư-ang kơ 'Bok Kei-Dei khan: “Bơngai
         'nâu Sư bơngai 'lơ̆ng tơpăt ưh kơ đei pơm yoch kiơ ôh.”48 Lu kon pơlei pơla mă năm lăng tơdrong ei lu sư 'bôh Yêsu lôch thoi noh, na lu sư ơh
         sơ'ngon tơpă, na tŭr kơtơh brŏk hloi tơ anih hnam sư kơdih. 49 Đĭ-đăng kơ lu bơngai juăt păng Yêsu, lu sư mơ'nah bơngai drŏ-kăn mă kiơ̆ Sư đơ̆ng
         dêh Galilê, lu sư dơ̆ng đơ̆ng ataih 'biơ̆ wă răp lăng dôm tơdrong đe pơm kơ Yêsu.Đe 'măn atâu Yêsu lăm bơsat50 Đei minh 'nu bơngai đơ̆ng Pơlei Armơthê lăm dêh Juđê, anăn sư Yôsep, sư khŭl bơngai
         kră sek tơlang kơ đe ră mă-lei sư bơngai 'lơ̆ng tơpăt. 51 Na kơplah lu bôl sư sek tơlang kơ Yêsu khan wă pơlôch Sư hei, Yôsep ưh kơ wă mơ̆t
         đon lu đe noh ôh. Sư hơdai wang chang gô 'Bok Kei-Dei pơgơ̆r mơ̆n. 52 Yôsep năm tơ Pilat wă apinh iŏk 'bŭ atâu Yêsu. 53 Lăp Yôsep apinh đang boih na sư tơjur iŏk atâu Yêsu đơ̆ng 'long pơglang, na sư lôm
         atâu Yêsu păng minh blah che kok. Klaih kơ noh sư năm 'măn atâu Yêsu tơ lăm bơsat
         mă đe bŏk lăm tơmo. Bơsat noh đe tam mă đei 'măn bu ôh. 54 Na năr ei trŏ kơ năr đe hơmet lê̆ hơdrol tôm tơdrong wă yua lăm năr pơdơh Sa'bat dơning.
         Kơsơ̆ năr 'nei boih Yôsep 'măn atâu Yêsu tơ lăm bơsat.55 Na lu bơngai drŏ-kăn mă kiơ̆ Yêsu đơ̆ng dêh Galilê ki, lu sư kư̆m kiơ̆ Yôsep kơplah
         sư năm 'măn atâu Yêsu tơ lăm bơsat mơ̆n. Thoi noh na lu sư băt anih Yôsep 'măn atâu
         Yêsu. 56 Klaih kơ noh lu sư brŏk tơ hnam chă hơmet pơgang 'bâu phu wă năm pik tơ akâu Yêsu.
         Kơplah năr pơdơh Sa'bat lu sư kư̆m pơdơh kiơ̆ kơ tơdrong juăt 'Bok Kei-Dei mơ̆n.Yêsu iung arih đơ̆ng lôch

241 Lăp 'brưch hơdah til pơgê năr mônh, lu drŏ-kăn ei chĕp ba pơgang 'bâu phu mă đêl lu
         sư hơmet lê̆ noh na năm tơ bơsat. 2 Lu sư 'bôh 'măng tơmo mă klơ̆p bơsat noh tơpơih boih. 3 Na lu sư mơ̆t lăng lăm bơsat ei 'bôh jua kơ atâu Yêsu. 4 Lu sư 'bôh tơdrong noh na lu sư sơleng kơ đon. Lăp pă 'biơ̆ kơ 'nei 'bôh blư hloi
         kơ 'bar 'nu linh jang 'lơ̆ng dơ̆ng jê̆ lu sư. Bre sư hrŭk ao kok rang hơdah. 5 Lu drŏ-kăn ei hli dêh tơpă na lu sư bon tơ teh. Na bre linh jang 'lơ̆ng ei khan kơ
         lu sư thoi âu: “Yua kơ kiơ iĕm chă bơngai arih tơ anih đe lôch? 6 Sư ưh pă oei tơ âu boih yua kơ Sư iung arih đơ̆ng lôch boih. Na iĕm hăm 'blŏk kơ tơdrong
         Sư bơtho iĕm tơ dêh Galilê ki ưh? 7 Sư khan đe gô jao Sư Kon Bơngai kơ lu bơngai yoch, na lu sư gô pơlôch Sư tơ 'long
         pơglang. Mă-lei kơtĕch pêng năr Sư gô iung arih dơ̆ng.”8 Na lu sư 'blŏk hơdơ̆r kơ nơ̆r Yêsu bơtho thoi noh ki.9 Na lu sư hơloh brŏk roi dôm tơdrong noh kơ lu mơjĭt-mônh 'nu bơngai pơhrăm păng Yêsu
         hăm đĭ kơ lu bôl sư mơ̆n. 10 Lu bơngai drŏ-kăn mă 'bôh tơdrong noh hei, anăn lu sư Mari đơ̆ng Pơlei Mađơla, Jôanna,
         hăm Mari mĕ bre Jôsê hăm Yakơ; păng kư̆m đei lu bơngai drŏ-kăn nai dơ̆ng mơ̆n kiơ̆
         lu sư.11 Mă-lei lu bơngai pơhrăm păng Yêsu ngêh kơ lu drŏ-kăn ei hơlĕnh đĕch, na lu sư ưh kơ
         lui. 12 Mă-lei Pêtrôs iung kơdâu năm tơ bơsat. Sư kŭp nger lăng tơ lăm bơsat ei, sư 'bôh che
         kok đêl đe lôm akâu Yêsu oei 'bơ̆t ei, mă-lei ưh kơ 'bôh akâu Yêsu ôh. Na sư brŏk
         tơ hnam tơtĭnh lăng sơleng kơ đon.'Bar 'nu bơngai tơ'bơ̆p Yêsu rok trong13 Kơplah năr ei đei 'bar 'nu bôl lu sư năm tơ Pơlei Emmaut. Đơ̆ng Pơlei Jêrusalem truh
         tơ pơlei 'nei dang mơjĭt-mônh kơsô̆. 14 Kơplah bre sư oei năm rok trong bre sư pơma dơnuh rah gah tơdrong Yêsu 'nao lôch,
         15 'bôh blư hloi kơ Yêsu yak hơdai bre sư. 16 Mă-lei bre sư ưh kơ kơnăl kơ Yêsu ôh. 17 Na Yêsu jet bre sư: “Kơplah biĕm yak rok trong hei biĕm pơma dơnuh tơdrong kiơ?” Na
         bre sư bơngoi, dơ̆ng hloi. 18 Na gah minh 'nu, anăn sư Klôpaih, tơl Yêsu thoi âu: “Dôm lu kon pơlei Jêrusalem hăm
         lu bơngai tơmoi oei tơ ei, lu sư băt đĭ tôm tơdrong truh tơ Pơlei Jêrusalem brei mơsơ̆,
         na pă Ih đĕch dah kiơ bơngai tơmoi wih đơ̆ng noh boih ră mă-lei tam băt kơ tơdrong
         noh?”19 Na Yêsu jet dơ̆ng: “Tơdrong kiơ kih?”Na bre sư khan: “Tơdrong Yêsu đơ̆ng Pơlei Nasaret, Sư bơngai pơtruh nơ̆r 'Bok Kei-Dei.
         'Bok Kei-Dei ăn kơ Sư hơgei tơpă bơtho tơdrong 'Bok Kei-Dei păng ăn kơ Sư gơh pơm
         lơ tơdrong mơsêh mơyang mơ̆n. Na đĭ-đăng lu kon tơring tơrang wang ư-ang kơ Sư. 20 Na lu 'bok soi tih bơ̆n păng lu đe kră pơgơ̆r lu bơ̆n jao Sư kơ 'bok tih Pilat athei
         pơlôch Sư. Na đơ̆ng noh lu sư pơ̆ng pơlôch lê̆ Sư tơ 'long pơglang. 21 Nhôn ngêh kơ Sư wă ăn kơ dêh char Isơrael rơngei ră, mă-lei đe pơlôch Sư boih. Đei
         pêng năr kơ 'nâu boih Sư lôch. 22 Na lu drŏ-kăn bôl nhôn, lu sư roi kơ nhôn tơdrong hlĭch. Pơgê hrôih hei lu sư năm
         tơ bơsat Yêsu, 23 mă-lei lu sư chă lăng akâu Yêsu ră ưh kơ 'bôh ôh. Na lu sư brŏk roi kơ nhôn khan sư
         'bôh linh jang 'lơ̆ng 'Bok Kei-Dei roi kơ lu sư khan Yêsu iung arih đơ̆ng lôch boih.
         24 Lu bôl nhôn nai, lu sư kư̆m kơdâu năm lăng tơ bơsat mơ̆n ră mă-lei ưh kơ 'bôh akâu
         Yêsu tơ lăm bơsat ei kư̆m thoi lĕ kơ lu đe drŏ-kăn noh roi hei mơ̆n. Lu sư kư̆m ưh
         kơ 'bôh Yêsu iung arih tơ yơ.”25 Na Yêsu khan kơ bre sư thoi âu: “Ơ lu bơngai kơhlôh, biĕm anat tơpă kơ lui dôm tơdrong
         lu bơngai mă pơtruh nơ̆r 'Bok Kei-Dei khan lê̆ hơdrol đơ̆ng sơ̆. 26 Đe pơlôch 'Bok Krist thoi noh trŏ tơpă boih, na dang ei Sư iung arih wă tŏk tơ plĕnh
         ti pơgơ̆r.”27 Na đơ̆ng noh Yêsu tơblang kơ bre sư dôm tơdrong đơ̆ng sơ̆p hla bơar 'Bok Kei-Dei khan
         lê̆ hơdrol gah tơdrong Sư, mă đơ̆ng Môis mă truh tơ đĭ lu bơngai pơtruh nơ̆r 'Bok
         Kei-Dei sơ̆.28 Đơ̆ng noh lăp wă jê̆ truh tơ Pơlei Emmaut ră, na Yêsu nhen lĕ kơ wă yak tơ nai. 29 Mă-lei bre noh pơtơm Sư khŏm khŏm khan: “Ih năm 'bĭch hơdai păng nhi 'biơ̆ wăi, yua
         kơ dang ei đĭ kơsơ̆ boih.” Na Yêsu chu bre sư. 30 Na Sư tơoei hơdai păng bre sư wă sŏng sa. Na Yêsu iŏk 'bĕng mi krao khan bơnê kơ 'Bok
         Kei-Dei na phĕ asong kơ bre sư 'bĕng mi ei. 31 Na 'bơ̆t ei bre sư 'nao kơnăl kơnăi kơ Yêsu. Lăp kơnăl na jua pă 'bôh hloi. 32 Bre sư pơma dih băl khan: “Sư tơblang kơ ba tơdrong lăm sơ̆p hla bơar 'Bok Kei-Dei
         kơplah bơ̆n oei yak hơdai rok trong hei ba mah đơđŭk hiôk jơhngơ̆m hloi iih?”33 Đơ̆ng noh bre sư gruih iung brŏk tơ Pơlei Jêrusalem. Bre sư năm tơ lu mơjĭt-mônh 'nu
         bơngai pơhrăm păng Yêsu hăm lu bôl sư na 'bôh lu sư oei akŭm dih băl. 34 Na lu bôl sư roi kơ bre sư khan: “Kră Yang bơ̆n Yêsu iung arih tơpă boih, Simôn 'nao
         'bôh Sư hei.”35 Na bre sư kư̆m roi ăn kơ lu bôl sư gah tơdrong Kră Yang Yêsu yak hơdai bre sư kơplah
         rok trong hei mơ̆n, na bre sư kơnăl kơ Yêsu kơplah Sư oei phĕ 'bĕng mi.Lu bơngai pơhrăm păng Sư 'bôh Yêsu iung arih36 Kơplah bre sư oei roi tơdrong noh hei ră 'bôh blư kơ Yêsu dơ̆ng hơdai lu sư. Na Yêsu
         khan: “Oei hiôk bĕ lu iĕm.”37 Lu sư kơdrăt hli tơrơ yua kơ lu sư ngêh kơ atâu.38 Na Yêsu khan kơ lu sư: “Kơlih kơ kiơ iĕm hli păng ưh kơ wă lui kơ Inh iung arih đơ̆ng
         lôch? 39 Iĕm lăng rơka jơ̆ng ti Inh na iĕm kơnăl kơ Inh tơpă. Iĕm pel lăng akâu Inh wăi. Dah
         atâu ưh kơ đei akâu akar thoi Inh âu ôh.”40 Lăp Sư khan thoi noh na Sư tơ'bôh hloi kơ lu sư jơ̆ng ti Sư.41 Lu sư hiôk chơt tơpă, mă-lei kư̆m oei sơleng kơ đon 'biơ̆ mơ̆n yua kơ lu sư tam mă
         lui tơpă. Thoi noh na Yêsu jet lu sư: “Iĕm hăm đei tơmam sa tơ âu dah ưh?”42 Na lu sư ăn kơ Yêsu ka hlôi sĭn boih. 43 Yêsu iŏk ka noh sa hloi 'bơ̆t anăp lu sư.44 Na Yêsu khan kơ lu sư: “Hơtai Inh oei hơdai păng iĕm ki Inh kư̆m roi kơ iĕm tơdrong
         Inh wă lôch iung arih dơ̆ng. Dôm tơdrong đe chih lăm sơ̆p hla bơar Môis, sơ̆p hla
         bơar lu bơngai pơtruh nơ̆r 'Bok Kei-Dei păng sơ̆p hla bơar Tơdrong Hơri Sơ̆ mă khan
         lê̆ hơdrol gah tơdrong Inh, dôm tơdrong noh bơ̆n gô 'bôh tơpă.”45 Đơ̆ng noh na Yêsu ăn kơ đon lu sư hlôh wao sơ̆p hla bơar 'Bok Kei-Dei. 46 Yêsu khan kơ lu sư: “Tơdrong đe chih lê̆ hơdrol noh sơ̆ thoi âu: 'Bok Krist gô đei
         tơdrong pơmat-tat na lôch, kơtĕch pêng năr Sư iung arih dơ̆ng. 47 Na đe gô bơtho đơ̆ng Pơlei Jêrusalem truh tơ jơ̆p kơ teh đak athei đĭ-đăng khŭl bơngai
         tơbral kơdih tơdrong yoch na 'Bok Kei-Dei gô pơklaih yoch lu sư, yua kơ Inh lôch tang
         lu sư. 48 Lu iĕm 'bôh Inh iung arih đơ̆ng lôch hăm 'bôh dôm tơdrong Inh pơm đơ̆ng sơ̆, na wă
         kơ iĕm năm roi kơ đe tơdrong Inh dơ̆ng. 49 Inh gô ăn kơ iĕm Yang Bơhngol 'Lơ̆ng kư̆m thoi lĕ 'Bă Inh pơkă wă ăn kơ iĕm mơ̆n.
         Mă-lei iĕm athei oei tơ Pơlei Jêrusalem khŏm khŏm tơ̆p mă 'bôh Yang Bơhngol 'Lơ̆ng
         đơ̆ng plĕnh jur tơ iĕm 'mơ̆i, na iĕm jing pran hăm nuih tơpă chă bơtho đe.”Yêsu tŏk tơ plĕnh50 Klaih kơ noh Yêsu anhăk lu sư truh tơ Pơlei Bethani na Sư yơ̆r ti krao khan kơ 'Bok
         Kei-Dei athei tơgŭm lu sư. 51 Na kơplah Sư oei krao khan kơ 'Bok Kei-Dei, na 'Bok Kei-Dei atŏk Sư tơ plĕnh achăng
         lê̆ lu sư. 52 Na lu bơngai pơhrăm păng Sư ei sơtơ̆p kŭl-tăng kơkuh kơ Yêsu. Đơ̆ng noh lu sư brŏk
         hloi tơ Pơlei Jêrusalem. Jơhngơ̆m lu sư chơt hiôk tơpă. 53 Lu sư oei lăm hnam akŭm 'Bok Kei-Dei tơm rim năr wă ư-ang kơ Sư.YÔHANTƠDRONG 'NAO 'LƠ̆NG YÊSU KRISTKIƠ̆ KƠYÔHANBơngai chihYôhan, oh Yakơ jơ̆ng 'bang Kră Yang. Bre sư kon 'bok Sêbêđê. 'Bar 'nu nhŏng oh bre
         sư đei anăn nai noh krao “ Bre kon tơdăm grơ̆m glaih” (Markôs 3:17).Adrol kơ kiơ̆ Kră Yang sư minh 'nu bơngai chă ka arih tơ đak dơsĭ Galilê. Sư bơngai
         mă Kră Yang Yêsu rơih minh lăm mơjĭt 'bar 'nu jơ̆ng 'bang Kră Yang. Lăm lu mơjĭt 'bar
         'nu noh sư kŭm đei oei lăm khŭl pêng 'nu bơngai mă jê̆ hăm Kră Yang hloh.Sư chih pơđăm sơ̆p hla bơar Pah 'Nao: I Yôhan, II Yôhan, III Yôhan, păng Tơdrong Tơ'bôh.Bơngai iŏkLu bơngai 'nao lui păng lu bơngai tam mă lui kơ Kră Yang.Chih lai-yơDang kiơ̆ sơnăm 85-90 Đ.K. (Đơ̆ng rŏng kơ Kră Yang).Chih kơnhămYôhan wă tơ'bôh kơ lu bơngai mă đŏk băt kơ Kră Yang Yêsu Sư bơih kon 'Bok Kei-Dei
         păng đĭ đăng lu đe bu mă tơnăp tơpăt lui kơ Kră Yang gô đei tơdrong arih ling lang.Trong tơm“'Bơ̆t anăp lu bơngai pơhrăm păng Sư, Yêsu đei pơm lơ tơdrong mơsêh mơyang nai mă
         ưh kơ đei chih lăm hla bơar âu. Lu tơdrong chih lăm hla bơar 'nâu wă kơ lu iĕm lui
         kơ Yêsu Krist, Sư 'Bok Dŏng Pơklaih bơ̆n, Sư Kon 'Bok Kei-Dei. Dah lu iĕm lui lei
         lu iĕm gơh arih ling-lang yua kơ Sư.” (20:30-31).Asong Chăl1. Pơih nơ̆r pơma (1:1-18).2. Tơdrong jang Yôhan 'Batem păng lu bơngai pơhrăm blŭng-a kiơ̆ Kră Yang Yêsu (1:19-51).3. Tơdrong jang Kră Yang Yêsu pơdah kơ bơngai (2:1- 12:50).4. Dôm lu năr Kră Yang Yêsu tuch luch tơ Jêrusalem păng tơ lu tơring kiơ̆ ei (13:1-
         19:42).5. Kră Yang Yêsu iung arih păng tơ'bôh kơ đe (20:1- 31).6. Chih roi thim gah Kră Yang Yêsu tơ'bôh kơ đe (21:1-25).Lu bơngai tơm đei chih roiKră Yang Yêsu, Yôhan 'Batem, Lu bơngai pơhrăm kiơ̆ Kră Yang, Mary, Mathê, Lasarơ,
         Mary mĕ Kră Yang Yêsu, Mary Madơlen.Lăm sơ̆p 'nâu đei 21 chăl păng 879 trong.

Yêsu dang nơ̆r 'Bok Kei-Dei11 Đei minh 'nu Sư dang nơ̆r 'Bok Kei-Dei, Sư jur tơ bơ̆n wă kơ bơ̆n hlôh tơdrong 'Bok
         Kei-Dei. Đơ̆ng blŭng-a sơ̆ tam đei plĕnh teh, Sư đei boih. Sư oei hơdai păng Kră Yang
         'Bok Kei-Dei, mă Sư kư̆m Kră Yang 'Bok Kei-Dei mơ̆n. 2 Kơlih kơ Sư oei hơdai păng Kră Yang 'Bok Kei-Dei đơ̆ng sơ̆ boih, 3 na Sư kư̆m gơh pơjing tôm tơdrong. Ưh kơ đei bu nai pơjing ôh, 'Bă Sư pơjao ăn kơ
         Sư pơjing tôm tơdrong. 4 Kơlih kơ Sư gơh pơjing tôm tơdrong arih thoi noh, na Sư tơbăt ăn kơ kon bơngai tơdrong
         'Bok Kei-Dei thoi lĕ kơ hơdah măt 'năr pơchrang jơ̆p-jang kơ teh. 5 Sư pơchrang kơ lu bơngai mă oei lăm măng mu, lu bơngai oei lăm măng mu ưh kơ gơh pĭt
         tŭk tơdrong hơdah Sư.6 Thoi noh na 'Bok Kei-Dei wơh minh 'nu bơngai, anăn sư Yôhan, 7 wă kơ Yôhan pơtruh kơ đe tơdrong bơngai pơchrang hơdah ei. Yôhan pơtruh kơ đe tơdrong
         bơngai hơdah ei wă kơ đĭ-đăng bơngai lui kơ bơngai mă pơchrang hơdah ei. 8 Yôhan sư ưh kơ sĭ bơngai mă hơdah dang măt 'năr ei ôh, sư bơngai 'Bok Kei-Dei wơh
         wă pơtruh kơ đe tơdrong bơngai pơchrang hơdah ei. 9 Bơngai mă hơdah dang măt 'năr ei, Sư pơchrang hơdah kơ đĭ-đăng bơngai wă kơ đĭ-đăng
         bơngai băt tơdrong 'Bok Kei-Dei. Bơngai mă hơdah ei, hơtai ei sơ̆ Sư jur tơ ala teh
         âu tơ'bôh kơ đe tơdrong hơdah Sư.10 Teh bơ̆n âu đơ̆ng Sư pơjing mơ̆n, na kơplah Sư oei tơ ala teh âu sơ̆ lu bơngai ala
         teh âu ưh kơ băt kơ Sư. 11 Sư jur tơ teh đak Sư kơdih, mă-lei lu buăl Sư ưh kơ wă sơng iŏk Sư. 12 Na dôm lu bơngai mă sơng iŏk Sư tơpă păng dôm lu bơngai lui kơ Sư, Sư ăn kơ lu bơngai
         'noh jing kon 'Bok Kei-Dei. 13 Lu sư jing kon 'Bok Kei-Dei, kơlih kơ 'Bok Kei-Dei ăn, ưh kơ sĭ kiơ̆ kơ krung kơtum
         adrĕch adrung kon bơngai ôh.14 Yêsu Krist dang nơ̆r 'Bok Kei-Dei, Sư jur jing kon bơngai. Sư oei hơdai păng kon bơngai
         bơ̆n. Bơngai bơ̆n 'bôh Sư gơh pơm tơdrong mơsêh mơyang; Sư 'noh boih Kon pôm 'Bok
         Kei-Dei tơpă; Sư 'mêm mơnat kơ bơ̆n, pơklaih bơ̆n đơ̆ng tơdrong yoch păng tơbăt ăn
         kơ bơ̆n tơdrong 'Bok Kei-Dei tơpă.15 Hơtai ei sơ̆, Yôhan bơtho tơdrong Yêsu Krist 'bơ̆t anăp đe tơpôl lơ. Sư pơma re bơtho
         đe thoi âu: “Gah 'Bok âu boih inh bơtho iĕm sơ̆, 'Bok mă inh khan gô truh đơ̆ng rŏng
         inh, Sư tih hloh kơ inh tơpă. Inh tơpŭ sơ̆, Sư đei hơdrol loi kơ inh boih.”16 Sư 'mêm mơnat đĭ-đăng kơ bơ̆n, pơklaih bơ̆n đơ̆ng tơdrong yoch păng tơgŭm bơ̆n lăm
         tôm tơdrong tơpă. 17 Môis ată kơ bơ̆n tơdrong juăt đơ̆ng nơ̆r 'Bok Kei-Dei, na Yêsu Krist pơklaih bơ̆n
         đơ̆ng tơdrong yoch păng tơbăt ăn kơ bơ̆n tơdrong 'Bok Kei-Dei tơpă. 18 Kră Yang 'Bok Kei-Dei, ưh kơ đei bu gơh 'bôh Sư, lăp minh 'nu Kon pôm Sư đĕch 'bôh
         Sư păng oei hơdai Sư tơpă. Kon Sư tơbăt ăn kơ bơ̆n tơdrong 'Bă Sư.Yôhan roi gah Yêsu19 Bơngai Juđê wơh lu 'bok soi păng lu bơngai Lêwi mă jang lăm hnam akŭm 'Bok Kei-Dei
         tơm năm đơ̆ng Pơlei Jêrusalem tơ Pơlei Bethani pah to krong Jôrđăn wă jet lăng Yôhan.
         Chă Yôhan 'bôh boih na jet thoi âu: “Ih bu mă tơpă?”20 Yôhan roi tơpăt hloi ưh kơ ôn ôh. Sư khan: “Inh ưh kơ sĭ 'Bok Krist mă 'Bok Kei-Dei
         wơh wă pơgơ̆r kon bơngai ôh.”21 Lu sư jet dơ̆ng: “Lei hăm trŏ kơ ih Êli bơngai mă pơtruh nơ̆r 'Bok Kei-Dei sơ̆?” Yôhan
         khan: “Ưh ôh.” “Lei hăm trŏ kơ ih bơngai pơtruh nơ̆r 'Bok Kei-Dei mă nhôn chang gô
         đơ̆ng sơ̆?” Yôhan khan: “Ưh mơ̆n.”22 Lu sư jet dơ̆ng: “Lei ih bu? Ih khan kơ nhôn mă tơpăt wă kơ nhôn gơh roi kơ lu bơngai
         mă wơh nhôn năm jet ih. Na ih khan mă tơpăt, ih bu mă tơpă?”23 Yôhan khan kơ lu sư:“Inh bơngai mă bơtho tơ char glă athei hơmet trong Kră Yang mă tơpăt dang khan tơbral
         kơdih tơdrong yoch, yua kơ Sư wă truh tơ bơ̆n boih kư̆m thoi Êsai khan lê̆ hơdrol
         sơ̆.”24 Lu bơngai mă năm jet Yôhan noh đơ̆ng bơngai Pharisi wơh lu sư. 25 Lu sư jet dơ̆ng Yôhan thoi âu: “Ih ưh kơ sĭ 'Bok Krist, ưh kơ sĭ Êli păng ih kư̆m
         khan ưh kơ sĭ 'bok pơtruh nơ̆r 'Bok Kei-Dei noh, lei ih bu? Liơ ih gơh pơm kơ đe 'batem?”26 Yôhan khan: “Inh pơm kơ đe 'batem păng đak đĕch. Na lăm bơ̆n dang ei đei minh 'nu
         bơngai, Sư 'Bok tih tơpă, sơmă iĕm ưh kơ kơnăl kơ Sư. 27 Sư boih 'Bok mă truh đơ̆ng rŏng kơ inh, Sư 'Bok tih hloh kơ inh tơpă. Mă khan athei
         inh yaih ăn tơlei chơkhŏ Sư, inh kư̆m ưh kơ hơnhŏ 'mơ̆i, inh ưh kơ pơ̆n ngơk lăng
         Sư ôh.” 28 Lu bơngai ei jet Yôhan gah tơdrong âu tơ Pơlei Bethani, pah to krong Jôrđăn mă đêl
         anih Yôhan pơm kơ đe 'batem.Yêsu tơ'bơ̆p Yôhan29 Năr đơ̆ng rŏng dơning dơ̆ng, Yôhan 'bôh Yêsu thar năm tơ sư, na Yôhan khan kơ đe:
         “Iĕm lăng bĕ, 'Bok to 'noh boih Kon Triu 'Bok Kei-Dei, 'Bok 'noh boih pơklaih yoch
         bơngai jơ̆p-jang kơ teh đak. 30 'Bok 'noh boih inh krô nŏng roi kơ iĕm: ‘'Bok mă truh đơ̆ng rŏng kơ inh Sư tih hloh
         kơ inh tơpă; inh tơpŭ sơ̆, Sư đei hơdrol loi kơ inh boih.’ 31 Sơ̆ inh ưh kơ kơnăl kơ Sư, sơmă truh inh wă pơm kơ đe 'batem, na inh wă kơ lu bơngai
         Isơrael băt kơ Sư, na inh pơm kơ lu sư 'batem păng đak.”32 Yôhan roi kơ đe thoi âu: “Inh 'bôh Yang Bơhngol 'Lơ̆ng jur đơ̆ng plĕnh thoi sem kơtơp
         jruh kơpal Sư. 33 Hơdrol kơ 'noh ki inh kư̆m tam mă băt kơ Sư mơ̆n, sơmă 'Bok Kei-Dei wơh inh pơm kơ
         đe 'batem păng đak păng Sư đei khan kơ inh thoi âu: ‘Ih gô 'bôh Yang Bơhngol 'Lơ̆ng
         jur oei kơpal minh 'nu bơngai, bơngai 'noh boih pơm kơ đe 'batem phara yua kơ Sư ăn
         Yang Bơhngol 'Lơ̆ng oei hơdai păng kon bơngai.’ 34 Inh 'bôh tơpă Yang Bơhngol 'Lơ̆ng jur oei kơpal minh 'nu bơngai, na inh khan kơ iĕm
         tơpăt, bơngai 'noh boih Kon 'Bok Kei-Dei tơpă.”Bơngai pơhrăm păng Yêsu mă hơdrol35 Năr đơ̆ng rŏng dơning Yôhan dơ̆ng hơdai păng 'bar 'nu bơngai pơhrăm păng sư. 36 Na lu sư 'bôh Yêsu yak brih lu sư. Na Yôhan khan: “Sư 'noh boih Kon Triu 'Bok Kei-Dei”37 'Bar 'nu bơngai mă pơhrăm păng Yôhan kơtơ̆ng sư khan thoi noh, bre sư năm kiơ̆ Yêsu
         hloi. 38 Yêsu hue tơ rŏng 'bôh bre ei kiơ̆ Sư, na Sư jet: “Biĕm chă kiơ?” Bre sư khan: “Ơ 'Bok
         Thây, Ih oei tơ yơ?”39 Yêsu khan kơ bre sư: “Lei bĕ biĕm kiơ̆ năm lăng anih Inh.”Na bre sư kiơ̆ năm lăng 'bôh tơpă anih hnam Sư. Kơplah ei dang puăn jơ kơsơ̆. Bre
         sư oei hơdai Sư lăm năr 'noh đĕch.40 'Bar 'nu bơngai pơhrăm mă kơtơ̆ng Yôhan khan thoi noh na kiơ̆ lăng hloi anih Yêsu
         ei, minh 'nu anăn sư Andrê. Sư oh Simôn. 41 Na Andrê năm chă 'nhŏng sư Simôn, roi kơ 'nhŏng sư khan: “Nhôn 'bôh boih 'Bok Mêsi.”
         'Bok Mêsi wă khan 'Bok Krist mă 'Bok Kei-Dei wơh wă pơgơ̆r kon bơngai. 42 Thoi noh na Andrê anhăk 'nhŏng sư Simôn năm tơ Yêsu. Yêsu lăng sư păng khan: “Ih Simôn
         kon Yôhan, na dang ei Inh wă anăn ih Sêphaih.” Sêphaih noh nơ̆r Juđê, kiơ̆ nơ̆r Grĕk
         sư khan Pêtrôs. (Nơ̆r Pêtrôs noh wă khan tơmo.)Yêsu krao Philip păng Nathanel43 Năr đơ̆ng rŏng dơning dơ̆ng Yêsu wă năm tơ dêh Galilê, na Sư chă Philip pơtơm năm
         kiơ̆ Sư khan: “Năm kiơ̆ Inh bĕ.”44 Philip sư bơngai đơ̆ng Pơlei 'Betsaiđa. Andrê hăm Pêtrôs kư̆m pơlei 'noh mơ̆n. 45 Philip năm roi kơ Nathanel khan: “Nhôn 'bôh boih Yêsu kon 'bok Yôsep Pơlei Nasaret,
         bơngai ei mă Môis chih roi lăm sơ̆p hla bơar tơdrong juăt bơ̆n păng lu 'bok pơtruh
         nơ̆r 'Bok Kei-Dei kư̆m chih roi lê̆ hơdrol kơ bơ̆n đơ̆ng sơ̆.”46 Na Nathanel khan: “Lơliơ? Tam mă biơh đei bơngai bu pơm tih đơ̆ng lăm Pơlei Nasaret
         ôh.” Na Philip khan dơ̆ng kơ sư: “Na ih jah năm lăng Sư deh wă kơ ih băt kơ Sư thoi
         yơ.”47 Lăp Yêsu 'bôh Nathanel năm tơ Sư, na Sư khan: “Ih boih bơngai Isơrael tơpă. Ih đei
         đon 'lơ̆ng tơpăt ưh kơ đei layơ hơlĕnh kơ đe.” 48 Nathanel khan: “Ơ 'Bok Thây, lơliơ Ih băt kơ inh bơngai thoi ei lĕ?”Yêsu khan kơ sư: “Inh băt tơpă păng Inh kư̆m 'bôh ih ngôi 'bơ̆t tơm 'long hơra hơdrol
         kơ Philip tam năm roi kơ ih hei.”49 Nathanel khan kơ Sư dơ̆ng: “Ơ 'Bok Thây, lei Ih boih Kon Kră Yang 'Bok Kei-Dei, Ih
         Pơtao bơngai Isơrael tơpă.”50 Yêsu khan: “Đon ih lui thoi noh kơlih kơ Inh khan kơ ih Inh 'bôh ih ngôi 'bơ̆t tơm
         'long hơra. Mă-lei ning-mônh ih gô 'bôh lơ tơdrong mơsêh mơyang tih hloh loi kơ 'noh
         dơ̆ng.”51 Yêsu khan kơ lu sư: “Inh khan kơ iĕm tơpă, ning-mônh iĕm gô 'bôh plĕnh tơpơih na iĕm
         'bôh lu linh jang 'lơ̆ng 'Bok Kei-Dei jur tơ Inh Kon Bơngai păng iĕm kư̆m 'bôh lu
         sư tŏk tơ plĕnh.”Pơkong klo kăn tơ Pơlei Kanna

21 Truh 'bar năr đơ̆ng rŏng đe pơkong tơ Pơlei Kanna, dêh Galilê. Mĕ Yêsu đei năm hơpong
         tơ noh. 2 Đe kư̆m wơ̆n Yêsu păng lu bơngai pơhrăm păng Sư năm mơ̆n. 3 Kơplah lu sư oei et sa, sik lu sư ưh kơ mah, na mĕ Yêsu khan kơ Yêsu: “Sik đe âu ưh
         kơ mah.”4 Na Yêsu khan kơ sư: “Ơ duch, ih mah hăt kơ kiơ, yua kơ tam mă trŏ jơ Inh wă tơgŭm
         lu sư?”5 Mĕ Sư kơtơ̆ng thoi noh boih, na sư năm khan kơ lu bơngai awih: “Iĕm jang kiơ̆ kơ Sư
         athei hŏ.”6 Lăm hnam ei đei tơdrâu tŏ ge mong đak. Lu bơngai Juđê juăt iŏk đak đơ̆ng ge ei hơrao
         jơ̆ng ti kiơ̆ kơ tơdrong juăt lu sư. Rim tŏ ge ei gơh mong đak dang pơđăm gŏ 'bei.
         7 Yêsu khan kơ lu bơngai awih lăm hnam ei khan: “Iĕm tuh đak 'bĕnh tôm kơ ge âu.”Na lu bơngai awih ei tuh đak 'bĕnh tôm kơ 'bơ̆r ge ei hloi. 8 Yêsu khan dơ̆ng kơ lu đe awih ei: “Iĕm tring đak âu năm ăn kơ bơngai kơdranh mă wei-lăng
         sa et.”Na đe năm ba đak ei truh tơ bơngai kơdranh mă wei-lăng ei boih. 9 Na đak ei jing hloi sik. Bơngai kơdranh ei et sik noh 'lơ̆ng tơpă mă-lei sư ưh kơ
         băt sik 'noh đơ̆ng yơ. Lu bơngai awih đĕch băt. Na bơngai kơdranh mă wei-lăng ei krao
         bơngai mă iŏk akăn păng khan: 10 “Mă rim đe et sa tih, ling-lang đe ăn kơ tơmoi sik 'băt ngăl hơdrol na sik sap đơ̆ng
         rŏng. Na âu ăn kơ đe et sik 'băt đơ̆ng rŏng.”11 Tơdrong mơsêh mơyang âu boih Yêsu pơm tơ'bôh kơ đe mă hơdrol. Sư pơm tơ Pơlei Kanna,
         dêh Galilê. Thoi noh boih na lu bơngai pơhrăm păng Sư lui kơ Sư đơ̆ng 'Bok Kei-Dei
         tơpă.12 Đơ̆ng noh mĕ Sư păng lu bơngai pơhrăm păng Sư, yak hơdai Sư đơ̆ng noh năm tơ Pơlei
         Kapernum. Lu sư oei tơ Pơlei Kapernum noh ưh kơ đunh mơ̆n.Yêsu pơpuh đe mơdro đơ̆ng hnam 'Bok Kei-Dei13 Hơtai ei wă jê̆ truh năr đe pơm Giĕng Năm Brih, na Yêsu năm tơ Pơlei Jêrusalem. 14 Sư 'bôh đe mơdro lăm hnam akŭm 'Bok Kei-Dei tơm, mơ'nah tĕch rơmo, mơ'nah tĕch triu.
         Đei mơ'nah tĕch sem kơtơp, kư̆m đei mơ'nah oei tơplih băl jên ră. 15 Na Yêsu iŏk tơlei pơm sơnguĕt pơpuh tơlĕch đĭ-đăng bơngai mơdro păng lu rơmo, triu
         lu sư đơ̆ng lăm hnam akŭm ei. Klaih kơ noh Sư săi tŭk jên lu đe ei oei tơplih ră păng
         tơlơ̆ tơpơ̆k lu gơ'bang sư.16 Đơ̆ng noh na Sư khan kơ lu bơngai mơdro sem kơtơp: “Anhăk ba đĭ sem kơtơp iĕm âu tơ
         nai. Iĕm 'nĕ pă pơm kơ hnam 'Bă Inh thoi lĕ kơ hnam mơdro mơchan.”17 Lu bơngai pơhrăm păng Sư kơtơ̆ng Sư pơma thoi noh lu sư 'blŏk kơ tơdrong đe chih khan
         lê̆ hơdrol lăm sơ̆p hla bơar 'Bok Kei-Dei thoi âu: “Tơdrong hưch hanh kơ hnam Ih dang
         luăn sa inh.”18 Lu bơngai Juđê khan kơ Yêsu: “Ih pơm kơ nhôn mơsêh mơyang Ih bĕ, lei na nhôn lui kơ
         'Bok Kei-Dei Sư ăn kơ Ih pơpuh lu đe âu đơ̆ng hnam akŭm âu.” 19 Yêsu khan hloi kơ lu sư thoi âu: “Lei iĕm jah yuih hnam akŭm âu bĕ na Inh gô pơm ming
         kơtĕch pêng năr keh hloi.”20 Lu bơngai Juđê khan: “Thoi yơ Ih kĕ? Đe jang pơm hnam âu sơ̆ puăn-jĭt tơdrâu sơnăm
         'mơ̆i na gơh keh; na Ih khan kơtĕch pêng năr đĕch keh hloi.”21 Mă-lei Yêsu jô̆ tơdrong 'noh, Sư pơma gah akâu Sư kơdih lôch iung arih kơtĕch pêng
         năr đĕch, ưh kơ sĭ pơma gah hnam akŭm tơpă ôh. 22 Thoi noh boih na lăp Yêsu iung arih đơ̆ng lôch, na lu jơ̆ng 'bang Sư 'blŏk hơdơ̆r
         gah tơdrong Yêsu pơma pơjuang kơ lu bơngai Juđê noh. Lu sư kư̆m lui kơ sơ̆p hla bơar
         'Bok Kei-Dei chih khan lê̆ hơdrol, mă Yêsu kư̆m pơma gah akâu Sư kơdih gô iung arih
         đơ̆ng lôch.Yêsu băt rim 'nu kơ bơngai23 Kơplah Yêsu oei tơ Pơlei Jêrusalem lăm năr đe pơm Giĕng Năm Brih, na Sư tơ'bôh kơ
         đe tơdrong mơsêh mơyang Sư. Na đei lơ bơngai lui kơ Sư. 24 Mă-lei Yêsu băt kơ đe ưh kơ lui tơpă ôh, 25 yua kơ Sư băt rim 'nu lăm jơhngơ̆m kon bơngai lăm to sư thoi yơ. Na Sư huay kơ kăl
         kơ đe roi ăn kơ Sư bơngai âu thoi yơ, bơngai 'noh thoi yơ ôh.Nikôđem jet Yêsu tơdrong tơpŭ ming 'nao
         
            

         
      

   
      
         3
31 Đei minh 'nu bơngai anăn sư Nikôđem, sư kiơ̆ tơdrong Pharisi. Sư pơm kră sek tơlang
         khŭl bơngai Juđê. 2 Sư năm ngôi tơ Yêsu kơmăng, na sư khan kơ Yêsu: “Ơ 'Bok Thây, nhôn băt kơ Ih 'Bok
         Thây đơ̆ng 'Bok Kei-Dei wơh. Dah 'Bok Kei-Dei ưh kơ tơgŭm Ih, lei Ih ưh kơ gơh pơm
         tơdrong mơsêh mơyang thoi Ih pơm ahrei ôh.”3 Na Yêsu khan kơ sư: “Inh wă khan kơ ih tơpă, bơngai bu ưh kơ tơpŭ ming 'nao, bơngai
         'noh ưh kơ layơ wă đei 'Bok Kei-Dei pơm Pơtao pơgơ̆r sư, mă dang ei mă tơ dêh char
         Sư ning-mônh.”4 Nikôđem khan kơ Sư: “Thoi yơ bơngai kră boih gơh tơpŭ ming 'nao? Sư gơh mơ̆t lăm klak
         mĕ sư na tơpŭ ming dơ̆ng hă?”5 Yêsu khan kơ sư: “Inh khan kơ ih boih, bơngai bu ưh kơ tơpŭ ming 'nao, bơngai 'noh
         ưh kơ layơ wă đei 'Bok Kei-Dei pơm Pơtao pơgơ̆r sư, mă dang ei mă tơ dêh char Sư ning-mônh.
         Tơdrong tơpŭ ming 'nao 'noh đơ̆ng Yang Bơhngol 'Lơ̆ng. Sư pơm kơ bơ̆n jơhngơ̆m 'lơ̆ng,
         na bơ̆n iŏk 'batem păng đak, thoi noh boih tơdrong tơpŭ ming 'nao. 6 Mĕ bơ̆n tơpŭ kơ bơ̆n sơ̆, noh păng akâu sư kơdih. Mă-lei bơ̆n tơpŭ ming 'nao dơ̆ng,
         'noh đơ̆ng Yang Bơhngol 'Lơ̆ng pơm kơ bơ̆n. 7 Na dang ei đon ih 'nĕ tơchĕng hlĭch gah tơdrong Inh athei iĕm tơpŭ ming 'nao 'noh.
         8 Kial sư thu gô mơ̆ng kơ sư wă, bơ̆n kơtơ̆ng jơwa sư, mă-lei bơ̆n ưh kơ băt sư thu
         đơ̆ng yơ wă năm tơ yơ. Na Yang Bơhngol 'Lơ̆ng Sư kư̆m pơm kơ bơ̆n thoi noh mơ̆n; bơ̆n
         ưh kơ băt Sư pơm thoi yơ mă-lei bơ̆n băt kơ Sư ăn kơ bơ̆n tơpŭ ming 'nao tơpă.”9 Nikôđem khan: “Thoi yơ kon bơngai gơh jing thoi noh lĕ?”10 Yêsu khan dơ̆ng kơ sư: “Liơ lu bơngai Juđê pôk ih thây bơtho lu sư boih mă ih ưh kơ
         hlôh tơdrong noh? 11 Inh khan kơ ih tơpăt: Nhôn bơtho iĕm tơdrong nhôn; nhôn 'bôh tơpă boih na nhôn gơh
         roi ăn kơ iĕm; mă-lei iĕm ưh kơ wă lui dôm tơdrong nhôn bơtho. 12 'Nâu Inh bơtho iĕm dang ei gah tơdrong ala teh âu, mă iĕm ưh kơ lui. Tơdah Inh wă
         bơtho gah tơdrong 'Bok Kei-Dei kơpal plĕnh ti, iĕm kư̆m ưh kơ lui rai loi. 13 Đĭ-đăng bơngai ala teh âu, ưh tam đei bu tŏk tơ plĕnh ti boih ôh. Inh Kon Bơngai,
         pôm Inh đĕch đơ̆ng plĕnh ti jur tơ ala teh âu.14 “Na tơ char glă sơ̆ ki sơ̆ kach Môis pơm minh dăng 'bih păng mam kong, sư tơ'băk 'bih
         ei kơpal 'long wă kơ đe lăng 'bih ei na huay kơ lôch đơ̆ng 'bih choh. Kư̆m thoi noh
         mơ̆n đe gô atŏk Inh Kon Bơngai tơ 'long pơglang tơpă ning-mônh. 15 Thoi noh mơ̆n na bơngai bu lui kơ Sư, bơngai 'noh sư gô iung arih oei hơdai hăm 'Bok
         Kei-Dei ling-lang. 16 'Bok Kei-Dei 'mêm mơnat tơpă rim 'nu bơngai jơ̆p ala teh âu na Sư mah ăn Kon pôm Sư
         lôch tang kon bơngai. Bơngai bu lui kơ Kon Sư huay kơ lôch hiong ôh. Bơngai 'noh sư
         gô oei hơdai hăm 'Bok Kei-Dei arih ling-lang. 17 'Bok Kei-Dei wơh Kon Sư jur tơ ala teh âu wă pơklaih kon bơngai đơ̆ng tơdrong yoch,
         ưh kơ sĭ wă phak kon bơngai ôh.18 “Bơngai bu lui kơ Kon Sư huay kơ pŭ tơdrong phak ôh. Bơngai bu ưh kơ chu lui kơ Kon
         Sư, 'Bok Kei-Dei sek tơlang tơdrong sư boih păng wă phak sư tơpă yua kơ sư ưh kơ wă
         lui kơ Kon pôm Sư. 19 'Bok Kei-Dei sek tơlang kon bơngai, Sư pơlong lăng thoi âu: Sư wơh Kon Sư jur pơchrang
         ăn tơdrong hơdah Sư tơ ala teh âu. Mă-lei kon bơngai ưh kơ wă kơ tơdrong hơdah Sư
         ôh. Kon bơngai wă oei lăm măng mu đĕch yua kơ lu sư wă pơm tơdrong kơnê̆ ling-lang.
         20 Bơngai bu pơm tơdrong kơnê̆, bơngai 'noh sư ưh kơ wă kơ tơdrong hơdah păng sư ưh kơ
         wă năm jê̆ tơdrong hơdah, yua kơ sư hli, dah năm jê̆ tơdrong hơdah sư tơchĕng 'Bok
         Kei-Dei 'bôh hloi tơdrong kơnê̆ sư. 21 Mă-lei dah bu pơm tơpăt, sư ưh kơ hli năm jê̆ tơdrong hơdah păng wă kơ đe 'bôh dôm
         tơdrong tơpăt sư pơm đơ̆ng 'Bok Kei-Dei ăn kơ sư.”Yôhan oei pơma tơdrong Yêsu22 Đơ̆ng rŏng kơ noh Yêsu năm hơdai hăm lu bơngai pơhrăm păng Sư năm tơ dêh Juđê. Yêsu
         oei hơdai hăm lu sư tơ ei păng Sư pơm kơ đe 'batem. 23 Yôhan sư pơm kơ đe 'batem tơ Pơlei Anon jê̆ Pơlei Salim kơlih kơ tơ ei đei đak dơnâu.
         Na đe năm tơ sư tơ ei wă iŏk 'batem. 24 Hơtai 'noh đe tam mă tah Yôhan lăm hnam phak ôh.25 Na đei minh 'nu bơngai Juđê năm tơ lu bơngai pơhrăm păng Yôhan pơjah pơjăng păng sư
         gah tơdrong pơm kơ đe 'batem. 26 Lu bơngai pơhrăm păng Yôhan năm tơ Yôhan păng khan: “Ơ 'bok thây, 'Bok mă oei hơdai
         hăm ih pah to krong Jôrđăn, bơngai mă ih khan Sư Kon 'Bok Kei-Dei, dang ei Sư kư̆m
         pơm kơ đe 'batem. Đĭ-đăng bơngai năm kơdih kơdih tơ Sư.”27 Yôhan khan kơ lu sư thoi âu: “Ưh kơ đei bu gơh pơm tơdrong kiơ dah 'Bok Kei-Dei ưh
         kơ ăn kơ sư. 28 Iĕm kư̆m kơtơ̆ng boih tơdrong inh khan kơ iĕm ki, inh ưh kơ sĭ kơ 'Bok Krist ôh. Inh
         bơngai 'Bok Kei-Dei ăn truh hơdrol wă hơmet trong kơ 'Bok Krist. 29 Pơtih gia, lăp đe pơkong, drŏ-nglo mă iŏk akăn, sư boih hiôk chơt tơpă. Păng buăl
         mă pơm kơdranh drŏ-nglo 'noh sư kư̆m dơ̆ng jê̆ 'bơ̆t sư mơ̆n păng mơ̆ng sư pơma, buăl
         sư kư̆m chơt hiôk mơ̆n. Na inh kư̆m dang kơdranh bơngai mă iŏk akăn 'noh mơ̆n. Inh
         kơtơ̆ng Yêsu pơma, inh hiôk chơt tơpă. 30 Sư rai đunh rai pơm tih; gah inh rai đunh rai sruh rai iĕ.Bơngai mă jur đơ̆ng plĕnh31 “Bơngai mă jur đơ̆ng plĕnh ti, bơngai 'noh tih hloh kơ đĭ-đăng bơngai. Bơngai bu đơ̆ng
         ala teh âu, sư 'noh bơngai mơnglang đĕch păng sư băt pơma gah tơdrong ala teh âu đĕch.
         Bơngai mă jur đơ̆ng plĕnh ti 'noh tih hloh kơ đĭ-đăng bơngai tơpă. 32 Sư roi kơ đe dôm tơdrong Sư 'bôh păng Sư kơtơ̆ng. Mă-lei ưh kơ đei bơngai bu wă lui
         kơ nơ̆r Sư bơtho. 33 Bơngai bu lui kơ nơ̆r Sư bơtho, bơngai 'noh sư lui kơ 'Bok Kei-Dei pơma sĭt tơpă,
         34 yua kơ 'Bok Kei-Dei wơh Kon Sư Yêsu, na Yêsu jur bơtho nơ̆r 'Bă Sư 'Bok Kei-Dei tơpă.
         'Bok Kei-Dei ăn kơ Sư Yang Bơhngol 'Lơ̆ng oei hơdai hăm Sư ling-lang, na Yang Bơhngol
         'Lơ̆ng tơgŭm Sư lăm tôm tơdrong tơpă ưh kơ đei kơ'bah kiơ. 35 'Bă Sư 'Bok Kei-Dei lăp đon kơ Kon Sư tơpă, na pơchĕp ăn kơ Sư gơh pơm tôm tơdrong.
         36 Bơngai bu lui kơ Kon Sư, bơngai 'noh sư gô oei hơdai hăm 'Bok Kei-Dei arih ling-lang.
         Bơngai bu ưh kơ lui yom kơ Kon Sư, bơngai 'noh sư ưh kơ đei arih ling-lang ôh. 'Bok
         Kei-Dei hil kơ sư tơpă păng sĭt gô phak sư ning-mônh.”Yêsu wih tơ dêh Galilê

41 Kră Yang Yêsu băt kơ lu bơngai Pharisi kơtơ̆ng ang đei lơ bơngai kiơ̆ Sư păng iŏk
         'batem hloh loi kơ bơngai kiơ̆ Yôhan. 2 Mă tơpă ưh kơ sĭ Yêsu ôh pơm kơ đe 'batem. Lu bơngai pơhrăm păng Sư đĕch pơm kơ đe
         'batem. 3 Yêsu băt kơ lu bơngai Pharisi kơtơ̆ng ang thoi noh boih na Sư đơ̆ng dêh Juđê brŏk
         tơ dêh Galilê. 4 Sư năm drong hloi dêh Samari.Drŏ-kăn Samari5 Yêsu năm truh tơ Pơlei Sikar lăm dêh Samari. Pơlei ei jê̆ mir Jakôp mă ăn kơ kon sư
         Yôsep sơ̆. 6 Tơ noh đei sơlŭng đak Jakôp sơ̆. Kơplah ei 'năr tŏk-bŏk dơ̆ng, Yêsu yak gleh tơpă
         yua kơ yak trong ataih. Na Sư pơdơh ngôi 'bơ̆t đak sơlŭng ei.7 Klaih kơ noh blư 'bôh minh 'nu bơngai drŏ-kăn, sư khŭl bơngai Samari năm sŏ đak. Yêsu
         khan kơ sư: “Asong Inh nhă đak ih bĕ.”8 Lu bơngai pơhrăm păng Sư kơplah noh ưh pă tơ noh boih, lu sư đĭ năm răt tơmam sa tơ
         pơlei đe. 9 Na duch Samari ei khan kơ Sư: “Liơ Ih bơngai Juđê apinh inh drŏ-kăn Samari athei inh
         asong Ih đak nhă? Sư pơma thoi noh yua kơ lu bơngai Juđê kơ̆m kơ pơma dơnuh hăm bơngai
         Samari.” 10 Yêsu khan kơ sư: “Dah ih băt kơ tơdrong 'Bok Kei-Dei wă ăn kơ ih păng dah ih băt kơ
         Inh bơngai thoi yơ mă apinh đak ih nhă na dah ih apinh Inh, Inh ăn hloi kơ ih đak
         mă ih gơh arih ling-lang.”11 Duch ei khan kơ Sư: “Ơ 'Bok, Ih ưh kơ đei gơhnŏk wă sŏ đak, na thoi yơ Ih gơh sŏ yua
         kơ sơlŭng đak âu jrŭ? Na Ih khan wă sŏ đak ăn kơ inh arih, Ih wă sŏ đơ̆ng yơ? 12 Bĭ Ih hăm tih hloh kơ 'bok bơ̆n Jakôp mă ăn kơ nhôn đak sơlŭng âu? Sư, lu kon sư păng
         sem dơrong sư nhă hơdai minh pôm sơlŭng đak âu sơ̆.”13 Yêsu khan kơ sư: “Bơngai bu nhă đak âu, kơnh sư rơhing 'maih nhă dơ̆ng. 14 Bơngai bu nhă đak đơ̆ng Inh ăn, kơnh sư huay pă rơhing boih. Đak mă Inh ăn kơ sư thoi
         lĕ đak mơlĕch, sư ro jur suŏn lăm to bơngai mă nhă 'noh, pơm kơ bơngai noh gơh arih
         ling-lang.”15 Thoi noh na duch ei khan: “Ơ 'Bok, asong inh nhă đak ei bĕ, wă kơ inh huay pă rơhing
         'maih nhă dơ̆ng păng wă kơ inh huay pă năm sŏ đak âu.”16 Yêsu khan kơ duch ei: “Ih năm krao klo ih năm kiơ̆ ih tơ âu dơ̆ng bĕ.”17 Duch ei khan: “Inh ưh kơ đei klo.” Yêsu khan: “Trŏ boih ih khan ưh kơ đei klo. 18 Đơ̆ng sơ̆ ih đei pơđăm 'nu klo boih; bĭ bơngai mă oei kơ ih dang ei noh ưh kơ trŏ
         kơ klo ih ôh, yua kơ biĕm tam mă pơkong. Trŏ boih ih khan ưh kơ đei klo.”19 Duch ei khan kơ Sư: “Ơ 'Bok, inh băt boih Ih, Ih bơngai pơtruh nơ̆r 'Bok Kei-Dei.
         20 Lu yă 'bok nhôn sơ̆ khan trŏ kơ kơkuh kơ 'Bok Kei-Dei tơ kông âu. Mă gah iĕm khan
         athei đe năm kơkuh kơ 'Bok Kei-Dei tơ Pơlei Jêrusalem đĕch trŏ.”21 Yêsu khan kơ sư: “Ơ duch, Inh wă khan kơ ih tơpă, ning-mônh đe huay pă năm kơkuh kơ
         'Bă bơ̆n 'Bok Kei-Dei tơ kông âu dah tơ Pơlei Jêrusalem dơ̆ng boih. 22 Lu iĕm bơngai Samari, iĕm khan kơkuh kơ 'Bok Kei-Dei mơ̆n mă-lei lu iĕm ưh kơ hlôh
         tơdrong 'Bok Kei-Dei thoi yơ. Pôm lu nhôn bơngai Juđê đĕch hlôh tơpă gah tơdrong 'Bok
         Kei-Dei. Thoi noh yơh na lu bơngai Juđê tơpă đei bơngai wă pơklaih kon bơngai. 23 Ning-mônh, kư̆m thoi dang ei mơ̆n, lu bơngai mă kơkuh kơ 'Bă bơ̆n 'Bok Kei-Dei mă
         trŏ ưh kơ sĭ sư kơkuh păng jơ̆ng dah păng ti sư đĕch ôh. Sư kơkuh lăm jơhngơ̆m đon
         sư. Sư kơkuh mă tơpă na 'Bok Kei-Dei lăp đon kơ lu bơngai mă kơkuh kơ Sư thoi noh.
         24 'Bok Kei-Dei Sư Yang tơpă na lu bơngai mă kơkuh kơ Sư athei kơkuh mă tơpă hăm đĭ jơhngơ̆m
         đon sư.”25 Duch ei khan kơ Yêsu: “Inh băt kơ 'Bok Mêsi mă đe anăn 'Bok Krist Sư gô truh wă pơgơ̆r
         kon bơngai, mưh Sư truh boih Sư roi ăn kơ nhôn tôm tơdrong.” 26 Yêsu khan: “'Bok 'noh jơ̆ Inh âu boih, Sư mă oei pơma păng ih dang ei âu. Inh boih
         'Bok Krist.”27 Kơplah noh blư 'bôh hloi lu bơngai pơhrăm păng Sư wih. Lu sư 'bôh Yêsu pơma dơnuh
         păng duch noh lu sư pơwao hlĭch. Mă-lei lu sư ưh kơ jet Yêsu khan: “Ih pơma kiơ?”
         Dah: “Kơlih kơ kiơ Ih pơma dơnuh păng duch âu?” Lu sư ưh kơ đei jet pơma thoi noh
         ôh.28 Na duch ei 'măn lê̆ ge đak sư 'bơ̆t ei, na kơdâu wih tơ pơlei roi kơ đe păng pơtơm
         đe khan: 29 “Bĕ bơ̆n năm lăng bĕ. Bơngai ei hlĭch dêh roi 'blep dôm tơdrong inh pơm tơpă. Na iĕm
         tơchĕng bơngai 'noh hăm trŏ kơ 'Bok Krist tơpă dah ưh?” 30 Na đĭ-đăng kon pơlei pơla luh năm lăng Sư.31 Kơplah lu sư oei nơnăm rok trong tam mă truh tơ Yêsu, na lu bơngai pơhrăm păng Sư
         khan kơ Sư thoi âu: “Ơ 'Bok Thây, sŏng sa bĕ.”32 Yêsu khan kơ lu sư: “Inh đei tơmam sa boih, mă-lei lu iĕm ưh kơ băt ôh.”33 Na lu bơngai pơhrăm păng Sư pơma dih băl: “Đe ăn kơ Sư tơmam sa tơpă dah kiơ?”34 Yêsu khan kơ lu sư: “Tơmam sa Inh jơ̆ Inh athei pơm kiơ̆ kơ 'Bok Kei-Dei wơh Inh jang
         mă keh tơdrong Sư. 'Noh boih tơmam sa Inh. 35 Hăm trŏ kơ lu iĕm khan thoi âu: ‘Pă puăn khei truh bơyan kĕch 'ba?’ Mă-lei Inh khan
         kơ iĕm thoi âu: ‘Iĕm iung tơmang lăng kon pơlei pơla to. Lu sư wă lui kơ 'Bok Kei-Dei
         boih, kư̆m dang lĕ mir 'ba đe mă đum boih. Na dang ei bơ̆n kơchăng wă kĕch iŏk đĕch.
         36 Na bơngai bu adrin bơtho đe lui kơ 'Bok Kei-Dei, bơngai 'noh 'Bok Kei-Dei gô apah
         sư, kư̆m lei-lăi thoi tơ'ngla mir apah đe jang kĕch 'ba mir sư. Lu bơngai jang pơm
         mir, sư đei 'ba lơ tơpă; lu bơngai jang tơdrong 'Bok Kei-Dei kư̆m thoi noh mơ̆n. Sư
         krao lơ bơngai lui kơ 'Bok Kei-Dei, na lu bơngai lui kơ sư bơtho 'noh gô arih ling-lang.
         Bơngai mă bơtho đe hơdrol păng bơngai mă bơtho đe đơ̆ng rŏng na đe lui hloi kơ sư
         bơtho, bre noh, bre sư chơt hiôk lei-lăi đĕch.’ 37 'Noh trŏ kơ nơ̆r đe khan hmă thoi âu: ‘Bơngai âu rei 'ba mă-lei truh bơyan kĕch, bơngai
         nai kĕch 'ba noh.’ 38 Na Inh wơh iĕm năm kĕch 'ba mă đêl đe rei, wă kơ iĕm kĕch dŏng bơngai mă rei 'noh.”Kon Pơlei Samari lui39 Đei lơ tơpă kon pơlei Samari lui kơ Yêsu kơlih kơ duch pơlei noh roi kơ lu sư khan:
         “Bơngai ei roi 'blep tôm tơdrong đêl inh pơm.”40 Thoi noh boih na lăp lu sư truh tơ Yêsu boih, lu sư apinh Yêsu oei păng lu sư. Na
         Yêsu oei păng lu sư 'bar năr.41 Păng đei lơ bơngai nai dơ̆ng lui kơ Yêsu. Lu bơngai âu lui đơ̆ng Yêsu bơtho kơdih.
         42 Lu bơngai lui đơ̆ng rŏng khan kơ duch ei thoi âu: “Nhôn lui kơ Sư dang ei ưh kơ sĭ
         nhôn băt đơ̆ng ih ôh. Nhôn lui kơ Sư dang ei yua kơ nhôn kơtơ̆ng Sư bơtho na nhôn
         băt hloi kơ Sư 'Bok Dŏng Pơklaih kon bơngai tơpă.”43 Đơ̆ng rŏng kơ 'bar năr ei Yêsu wih hloi tơ dêh Galilê. 44 Yêsu khan thoi âu: “Lu bơngai pơtruh nơ̆r 'Bok Kei-Dei thoi Inh âu, lu bơngai pôm
         tơring păng sư ưh kơ wă chu yom kơ sư, lu bơngai tơring nai dơ̆ng chu yom kơ sư. Na
         Inh kư̆m thoi noh mơ̆n.”45 Lăp Yêsu truh tơ dêh Galilê na lu bơngai Galilê sơng iŏk Sư. Lu sư băt kơ Yêsu kơlih
         kơ đêl lu sư năm tơ Pơlei Jêrusalem lăm năr đe pơm giĕng, na lu sư 'bôh tôm tơdrong
         Yêsu pơm tơ'bôh ăn mơsêh mơyang Sư tơ pơlei ei.Yêsu pơklaih kon kuan jĭ46 Yêsu năm tơ Pơlei Kanna lăm dêh Galilê dơ̆ng, pơlei mă đêl Yêsu tơlĕch mơsêh mơyang
         Sư pơm kơ đak 'blăng jing đak sik hơmu. Na tơ Pơlei Kapernum đei minh 'nu bơngai pơm
         'bok kuan, sư bơ̆jang iĕ 'biơ̆ kơ 'bok pơtao. Na kơplah noh kon sư jĭ dêh. 47 Thoi noh 'bok kuan ei băt kơ Yêsu đơ̆ng dêh Juđê truh tơ dêh Galilê boih, na 'bok
         kuan ei năm hloi truh tơ Yêsu tơ Pơlei Kanna. Sư apinh Yêsu jur pơklaih kon sư jĭ
         dêh tơ Pơlei Kapernum. 48 Yêsu khan kơ sư: “Dah Inh ưh kơ pơm tơdrong mơsêh mơyang lei iĕm ưh kơ wă lui kơ Inh
         ôh.”49 Na 'bok ei khan kơ Yêsu: “Ơ 'Bok, apinh Ih jah năm tơ hnam inh. Inh hli kơ kon inh
         lôch hơdrol.”50 Yêsu khan kơ 'bok ei: “Brŏk kơ ih bĕ, kon ih huay kơ lôch ôh. Na 'bok ei lui kơ nơ̆r
         Yêsu pơma. Na 'bok kuan ei brŏk hloi.” 51 Kơplah sư oei yak rok trong na sư tơ'bơ̆p lu đĭch sư giong khan kơ sư. Lu sư khan:
         “Kon ih klaih boih.”52 Na 'bok kuan ei jet lu đĭch sư khan: “Sư 'nao klaih layơ?”Lu sư khan: “Klaih đơ̆ng mônh jơ 'năr lăp glơh brei, sư klaih hloi kơ bơlŏ.”53 'Bok kuan ei băt hloi kơplah mônh jơ 'năr glơh brei 'blep hloi kơ jơ Yêsu khan kơ
         sư, khan kon sư huay kơ lôch. Thoi noh na 'bok kuan ei lui hloi kơ Yêsu păng đĭ-đăng
         hnam dơnŏ sư kư̆m lui mơ̆n.54 Tơdrong mơsêh mơyang âu Yêsu tơ'bôh 'bơ̆t Sư năm đơ̆ng dêh Juđê 'nao truh tơ dêh Galilê
         kư̆m thoi tơdrong mơsêh Sư pơm sik hơdrol ki, Sư kư̆m tơ'bôh kơ đe 'bơ̆t Sư năm đơ̆ng
         dêh Juđê 'nao truh tơ dêh Galilê mơ̆n.Yêsu pơklaih bơngai jĭ pêng-jĭt tơhngam sơnăm boih

51 Klaih kơ noh Yêsu năm hơpong tơ lu bơngai Juđê pơm la-giĕng sŏng sa tih tơ Pơlei Jêrusalem.
         2 Tơ Pơlei Jêrusalem đei minh tŭm dơnâu đak 'bơ̆t jê̆ 'măng tơm pơlei mă đe anăn 'Măng
         Triu. Đak dơnâu ei lăm nơ̆r Juđê anăn khan dơnâu Betsatha. Tơ noh đei pơđăm tŏ prơng
         hnam. 3 Tơ ala prơng noh đei lơ bơngai 'bĭch păn kơ jĭ jăn. Lu mơ'nah măt tol, mơ'nah ti kue,
         mơ'nah jơ̆ng jo go kơdŭ. Lu bơngai jĭ ei chang gô đak dơnâu tơglăk, 4 yua kơ phŏ phŏ đei linh jang 'lơ̆ng 'Bok Kei-Dei jur tơ đak dơnâu ei, wă pơm kơ đak
         dơnâu ei tơglăk. Na bơngai bu mă hơbĕch dah kơtah lăm dơnâu ei hơdrol kơ đe, sư noh
         klaih hloi kơ jĭ sư. 5 Lăm ei đei minh 'nu bơngai jĭ đunh đei pêng-jĭt tơhngam sơnăm boih. 6 Na Yêsu 'bôh sư 'bĭch lăm ei. Păng Yêsu băt kơ bơngai ei jĭ đunh tơpă na Yêsu jet
         sư: “Ih hăm wă klaih kơ jĭ?”7 Bơngai jĭ ei khan: “Ơ 'Bok, 'bơ̆t đak tơglăk inh ưh kơ đei bôl hiot tơdŏng inh jur
         lăm đak dơnâu. Na ling-lang jei đe ngăl jur hơdrol kơ inh.”8 Klaih kơ noh Yêsu khan: “Ih iung bĕ, lôm sơkok ih chĕp brŏk kơ ih bĕ.”9 Bơngai jĭ ei klaih hloi, lôm sơkok sư iung nơnăm hloi wă brŏk. Năr ei năr pơdơh Sa'bat.
         10 Thoi noh boih na lu bơngai Juđê khan kơ bơngai 'nao klaih ei khan: “Năr âu năr giĕng
         lah. Ih 'nĕ tung anhăk sơkok ih.”11 Bơngai 'nao klaih kơ jĭ ei khan kơ lu sư: “Kơlih kơ 'Bok mă pơklaih inh hei Sư athei
         inh khan: Lôm sơkok ih chĕp brŏk kơ ih bĕ.”12 Lu bơngai Juđê jet sư: “'Bok bu athei ih lôm sơkok ih brŏk ei?”13 Bơngai 'nao klaih kơ jĭ ei, sư ưh kơ băt anăn 'Bok mă pơklaih jĭ sư hei, kư̆m ưh pă
         'bôh Sư tăm yua kơ đei bơngai tơpôl 'bơ̆t ei na Yêsu năm tơ nai boih.14 Đơ̆ng rŏng kơ noh Yêsu 'bôh bơngai Sư pơklaih noh tơ lăm hnam akŭm 'Bok Kei-Dei tơm
         na Yêsu khan kơ sư thoi âu: “Dang ei ih klaih boih, ih 'nĕ pă pơm yoch dơ̆ng, kơnh
         ih pŭ tơdrong trăp hloh kơ noh.”15 Bơngai 'nao klaih kơ jĭ ei năm khan kơ đe Juđê Yêsu pơklaih sư. 16 Kơlih kơ tơdrong noh na lu bơngai Juđê wă pơm kơnê̆ kơ Yêsu, kơlih kơ Sư pơklaih đe
         jĭ lăm năr pơdơh Sa'bat. 17 Yêsu khan kơ lu bơngai Juđê ei thoi âu: “'Bă Inh oei jang ling-lang truh dang ei ưh
         kơ đei pơdơh na Inh athei jang lei-lăi thoi Sư mơ̆n.”18 Kơlih kơ tơdrong noh lu bơngai Juđê chă tơdrong wă kơ gơh rôp pơlôch Sư, yua kơ lu
         sư khan Yêsu tŭk tơdrong kơ̆m lăm năr pơdơh Sa'bat; păng khan 'Bok Kei-Dei 'Bă Sư,
         dang wă khan Sư tih atŏ hăm 'Bok Kei-Dei.Yêsu jang kiơ̆ kơ 'Bă Sư19 Yêsu khan kơ lu bơngai Juđê ei: “Inh khan kơ iĕm tơpăt, Inh Kon Sư ưh kơ gơh jang
         kiơ̆ kơ Inh ôh. Inh athei jang kiơ̆ kơ Sư đĕch. 'Bă Sư jang thoi yơ Kon Sư jang thoi
         noh mơ̆n. 20 'Bă Sư 'mêm kơ Kon Sư na tơ'bôh kơ Kon Sư tôm tơdrong 'Bă Sư jang. 'Bă Sư gô ăn kơ
         Kon Sư jang wă pơm gah tơdrong mơsêh mơyang hloh kơ tơdrong pơklaih bơngai jĭ noh
         hei, wă kơ iĕm lăng hlĭch kơ đon. 21 Yua kơ 'Bă Inh gơh tơiung arih kon bơngai đơ̆ng lôch na Inh Kon Sư kư̆m thoi Sư mơ̆n,
         Inh gơh ăn tơdrong arih kơ kon bơngai gô mơ̆ng kơ Inh wă. 22 'Bă Sư ưh kơ sek tơlang kon bơngai ôh. Sư ăn Kon Sư đĕch sek tơlang, 23 wă kơ đĭ-đăng bơngai lui yom kơ Kon Sư kư̆m thoi lu sư lui yom kơ 'Bă Sư. Bơngai bu
         ưh kơ lui yom kơ Kon Sư, bơngai 'noh kư̆m dang sư ưh kơ lui yom kơ 'Bă Sư, yua kơ
         Kon Sư đơ̆ng 'Bă Sư wơh. 24 Inh khan kơ iĕm tơpă, bơngai bu mơ̆ng Inh bơtho păng lui hloi kơ 'Bok Kei-Dei mă wơh
         Inh, bơngai 'noh ning-mônh sư gô oei hơdai hăm 'Bok Kei-Dei arih ling-lang păng Inh
         huay pă sek tơlang tơdrong sư boih. Sơ̆ sư kiơ̆ tơdrong lôch mă-lei dang ei sư kiơ̆
         tơdrong arih.25 “Inh khan tơpăt kơ iĕm dơ̆ng, ning-mônh kư̆m thoi dang ei mơ̆n, lu bơngai lôch gô
         kơtơ̆ng nơ̆r Kon 'Bok Kei-Dei krao sư, na bu mă mơ̆ng Sư krao, sư 'noh gô iung arih.
         26 'Noh kư̆m thoi 'Bă Sư gơh pơm tôm tơdrong arih, na 'Bă Sư ăn kơ Kon Sư gơh pơm tôm
         tơdrong arih thoi Sư mơ̆n. 27 'Bă Sư ăn kơ Kon Sư sek tơlang kon bơngai, yua kơ Kon Sư jur jing bơngai. 28 Na Inh bơtho iĕm thoi noh, iĕm 'nĕ tơchĕng hlĭch kơ đon. Ning-mônh đĭ-đăng lu bơngai
         lôch oei lăm bơsat kơtơ̆ng 'bơ̆r Inh krao sư, 29 na lu sư lĕch đơ̆ng bơsat. Lu bơngai đei đon 'lơ̆ng tơpăt sư iung arih đơ̆ng noh sư
         gô arih ling-lang. Lu bơngai pơm kơnê̆, sư iung arih đơ̆ng noh Inh gô phak sư.30 “Inh ưh kơ pơm kiơ̆ thoi Inh wă ôh. Inh kơtơ̆ng 'Bă Inh pơma kơ Inh thoi yơ, Inh sek
         tơlang kiơ̆ thoi Sư pơma 'noh mơ̆n. Tơdrong Inh sek tơlang Inh sek tơlang mă tơpăt
         kiơ̆ thoi Sư, kơlih kơ Inh ưh kơ wă kiơ̆ thoi Inh kơdih, Inh athei pơm trŏ thoi 'Bă
         Inh mă wơh Inh wă.Tơdrong pơma bơ̆ng Yêsu31 “Dah ưh kơ đei bu nai pơma bơ̆ng Inh, lei iĕm ưh kơ lui kư̆m bưh. 32 Mă-lei đei minh 'nu nai pơma bơ̆ng Inh tơpă păng Inh kư̆m băt kơ Sư pơma tơpăt tơpă
         tơdrong Inh. 33 Iĕm lu bơngai Juđê puh lu jơ̆ng 'bang iĕm năm tơ Yôhan, na Yôhan sư pơma bơ̆ng tơdrong
         Inh tơpă. 34 Mă-lei Inh ưh kơ kăl kon bơngai pơma bơ̆ng Inh ôh. Inh khan kơ iĕm thoi âu: Yôhan
         bơtho tơpăt, wă kơ iĕm lui kơ nơ̆r Sư bơtho, na 'Bok Kei-Dei pơklaih yoch iĕm. 35 Yôhan thoi ŭnh kơđeng nhơk hơdah. Iĕm mơ̆ng sư bơtho hiôk chơt tơpă ră, mă-lei lăp
         minh yuh đĕch. 36 Mă-lei Inh đei minh 'nu tih hloh kơ Yôhan, Sư tơbăt ăn kơ iĕm tơdrong Inh. Na dôm
         tơdrong mơsêh mơyang đơ̆ng Sư ăn kơ Inh, na Inh bơ̆jang ahrei âu, dôm tơdrong noh
         wă kơ iĕm băt 'Bă Inh wơh Inh tơpă.37 “'Bă Inh mă wơh Inh, Sư pơma bơ̆ng gah Inh. Lu iĕm ưh kơ layơ kơtơ̆ng Sư pơma păng
         iĕm ưh kơ lah 'bôh akâu Sư thoi yơ. 38 Păng dôm tơdrong Sư pơma iĕm ưh kơ wă iŏk lăm jơhngơ̆m iĕm tăm, yua kơ iĕm ưh kơ lui
         kơ Inh mă sư wơh.39 “Lu iĕm đŏk lăng sơ̆p hla bơar 'Bok Kei-Dei ling-lang, khan wă kơ đei tơdrong arih
         ling-lang. Sơ̆p hla bơar 'Bok Kei-Dei boih roi tơdrong Inh, 40 mă-lei iĕm ưh kơ wă năm iŏk tơdrong arih đơ̆ng Inh ôh.41 “Inh ưh kơ wă kon bơngai ang Inh hơgei ôh, Inh wă kơ 'Bă Inh đĕch lăp đon kơ Inh.
         42 Mă-lei gah iĕm, Inh băt lăm to iĕm ưh kơ wă 'mêm kơ 'Bok Kei-Dei tơpă. 43 'Bă Inh 'Bok Kei-Dei wơh Inh jur tơ ala teh âu, mă-lei iĕm ưh kơ wă sơng iŏk Inh ôh.
         Na bơngai nai năm kơdih sư, noh iĕm tơkan sơng iŏk sư hloi. 44 Na lơliơ iĕm gơh lui lĕ? Ling-lang iĕm wă kơ bôl iĕm lăp đon kơ iĕm. Minh 'nu Kră
         Yang 'Bok Kei-Dei đĕch tih hloh tơpă mă-lei iĕm ưh kơ wă Sư lăp đon kơ iĕm.45 “Iĕm khan iĕm lui kơ Môis bơtho, na 'Bok Kei-Dei wă pơklaih iĕm. Mă-lei iĕm ưh kơ
         lui tơpă ôh yua kơ Môis roi tơdrong Inh tơpă, mă-lei iĕm ưh kơ wă lui kơ Inh. Lăp
         'Bă Inh sek tơlang ning-mônh Môis gô jô̆ iĕm bơngai kơchu na Inh huay kơ kăl jô̆ iĕm
         ôh. 46 Dah iĕm lui kơ nơ̆r Môis tơpă, noh iĕm kư̆m wă lui kơ Inh mơ̆n, kơlih kơ sư chih roi
         tơdrong Inh. 47 Mă-lei dah iĕm ưh kơ lui kơ tơdrong sư chih roi, lơliơ iĕm gơh lui kơ nơ̆r Inh bơtho
         lĕ?”Yêsu 'me pơđăm-rơbâu 'nu bơngai

61 Đunh 'biơ̆ đơ̆ng ei, Yêsu tŏk pah to đak dơsĭ Galilê mă đe kư̆m anăn dơsĭ Tiberia.
         2 Đei lơ bơngai tơpôl lơ kiơ̆ Sư kơlih kơ lu sư 'bôh tơdrong mơsêh mơyang Yêsu ming
         pơklaih lu bơngai jĭ jăn. 3 Yêsu tŏk tơ kông oei hơdai lu bơngai pơhrăm păng Sư tơ kông noh. 4 Hơtai ei wă jê̆ truh năr đe giĕng lu Juđê đe anăn Giĕng Năm Brih. 5 Lăp Yêsu ngơk lăng na Sư tơmang 'bôh bơngai tơpôl lơ luh năm tơ Sư. Na Yêsu khan kơ
         Philip: “Bơ̆n răt tơmam sa đơ̆ng yơ wă kơ mah 'me bơngai dôm noh?”6 'Noh Yêsu jet pơlong Philip đĕch, yua kơ Yêsu băt kơdih boih thoi yơ Sư gô pơm kơnh.
         7 Philip khan: “Mă 'bar-hrĕng hlak jên hu kư̆m tam mah 'mơ̆i răt tơmam sa kơ lu sư,
         rim 'nu sa pơgia đĕch kư̆m ưh tam mah mơ̆n.”8 Minh 'nu bơngai pơhrăm păng Yêsu nai, anăn sư Andrê, sư oh Pêtrôs, sư khan kơ Yêsu:
         9 “Đei minh 'nu bơngai 'lơ̆p tơ âu mơ̆n, sư đei pơđăm tŏ 'bĕng mi hăm 'bar tŏ ka na
         liơ mah tôm kơ bơngai lơ?”10 Yêsu khan kơ lu bơngai pơhrăm păng Sư, athei lu bơngai tơpôl lơ ei tơoei kơpal 'nhĕt.
         Tơ ei 'nhĕt 'lơ̆p. Na đĭ-đăng bơngai tơpôl lơ ei tơoei. Lu bơngai ei jô̆ gah drŏ-nglo
         đĕch đei pơđăm-rơbâu 'nu bơngai. 11 Klaih kơ noh Yêsu iŏk pơđăm tŏ 'bĕng mi ei krao khan bơnê kơ 'Bok Kei-Dei hơdrol,
         đơ̆ng noh asong kơ lu bơngai tơpôl oei lăm ei. Ka sư kư̆m asong lei-lăi thoi noh mơ̆n.
         Lu đe ei iŏk sa gô mơ̆ng kơ lu sư wă sa. 12 Lăp lu bôl buăl sŏng sa phĭ boih Yêsu khan kơ lu bơngai pơhrăm păng Sư, khan: “Năm
         bĕ iĕm, dônh tah 'bĕng mi păng ka mă rơkah boih hŏ, kuă kơ hŭt lê̆ 'mêm.”13 Na lu sư dônh tah 'bĕnh mơjĭt-'bar tŏ bai 'bĕng mi mă rơkah đơ̆ng pơđăm tŏ 'bĕng mi
         đơ̆ng lu sư sŏng sa.14 Thoi noh na dôm lu bơngai tơpôl ei 'bôh Yêsu pơm tơdrong mơsêh mơyang Sư thoi noh
         na lu sư khan: “'Bok âu boih 'Bok mă bơ̆n chang gô đơ̆ng sơ̆ khan gô truh tơ ala teh
         âu wă pơtruh nơ̆r 'Bok Kei-Dei.”15 Yêsu băt kơ lu đe ei wă rôp pơgŏ Sư athei pơm Pơtao lu sư. Na Sư kơdâu ôn kơdrô̆ Sư
         tơ kông.Yêsu yak kơpal đak16 Truh 'năr kơsơ̆ boih, lu bơngai pơhrăm păng Sư jur tơ jih đak dơsĭ. 17 Lu sư tŏk thŏng-nan wă năm tơ Pơlei Kapernum. Kơplah ei 'năr mơ̆t boih măng mu, mă-lei
         Yêsu tam mă jur tơ lu sư ôh na lu sư wơ̆r wă tŏk pah to. 18 Klaih kơ noh đei kial hơbŭt đak poh-yă tih tơpă. 19 Lu sư wơ̆r thŏng-nan ataih dang pơđăm tơdrâu kơsô̆ boih na lu sư 'bôh hloi Yêsu yak
         kơpal đak dơsĭ năm jê̆ thŏng-nan lu sư. Lu sư hli krê tơpă. 20 Yêsu khan hloi kơ lu sư: “Iĕm 'nĕ pă hli, Inh boih lah.”21 Lu sư kơtơ̆ng thoi noh na lu sư hiôk chơt na atŏk Sư kơpal thŏng-nan. Na thŏng-nan
         lu sư truh hloi tơ jih dơsĭ trŏ hloi kơ anih lu sư wă năm hei.Kon pơlei pơla chă Yêsu22 Năr đơ̆ng rŏng dơning lu bơngai tơpôl oei pah to cheng đak dơsĭ, lu sư tam mă tŏk
         pah âu dơsĭ. Na năr brei lu sư 'bôh lăp minh pôm thŏng-nan đĕch tơ ei păng lu sư kư̆m
         băt kơ Yêsu ưh kơ tŏk thŏng-nan ei hơdai păng lu bơngai pơhrăm păng Sư ôh. Bơngai
         pơhrăm năm kơdrô̆ lu sư đĕch. 23 Mă-lei năr đơ̆ng rŏng đei lơ thŏng-nan nai đơ̆ng Pơlei Tiberia năm truh tơ anih Kră
         Yang Yêsu krao khan bơnê kơ 'Bok Kei-Dei na asong kơ lu bơngai tơpôl tơmam sa. 24 Lu sư ưh kơ băt Yêsu tơ yơ păng ưh kơ 'bôh lu bơngai pơhrăm păng Sư tăm. Na lu bơngai
         tơpôl ei tŏk thŏng-nan plơ̆ng ei wơ̆r năm tơpăt tơ Pơlei Kapernum wă chă Yêsu.Yêsu jơ̆ tơmam sa mă ăn kon bơngai arih25 Lu sư tŏk hloh pah âu dơsĭ boih, na lu sư 'bôh hloi Yêsu na jet hloi: “Ơ 'Bok Thây,
         Ih năm tơ âu layơ?”26 Yêsu khan kơ lu sư: “Inh khan tơpăt kơ iĕm, iĕm chă Inh ưh kơ sĭ yua kơ iĕm 'bôh Inh
         pơm tơdrong mơsêh mơyang wă tơbăt kơ iĕm Inh đơ̆ng 'Bok Kei-Dei ôh. Iĕm chă Inh yua
         kơ iĕm sŏng sa phĭ mah đơ̆ng Inh ăn kơ iĕm tơmam sa. 27 Iĕm 'nĕ chă tơmam sa mă jing ôm hach. Iĕm athei adrin chă tơmam sa sot, săt 'lơ̆ng
         ling-lang, ưh kơ đei layơ ôm hach, wă 'me iĕm arih ling-lang. Tơmam sa ei, Inh mă
         jur jing kon bơngai, Inh asong ăn kơ lu iĕm. 'Bă Inh 'Bok Kei-Dei pơjao ăn kơ Inh
         thoi noh păng Sư kư̆m tơbăt ăn kơ kon bơngai tơdrong noh ră mơ̆n.”28 Lu sư khan kơ Yêsu: “Lei nhôn pơm thoi yơ wă kơ 'Bok Kei-Dei lăp đon?”29 Yêsu khan kơ lu sư: “'Bok Kei-Dei wă thoi âu: Sư wă kơ iĕm lui kơ Inh âu mă đơ̆ng
         Sư wơh.”30 Lu bơngai tơpôl ei khan: “Lei Ih pơm tơ'bôh kơ nhôn tơdrong mơsêh mơyang Ih bĕ, na
         nhôn lui kơ Ih. Ih wă pơm kơ nhôn tơdrong mơsêh mơyang kiơ? 31 Môis pơm ăn kơ yă 'bok bơ̆n 'bĕng mana tơ char glă sơ̆, đŏk kiơ̆ thoi đei chih boih
         thoi âu: ‘Sư ăn kơ lu sư tơmam sa đơ̆ng plĕnh, wă 'me lu sư.’ ”32 Yêsu khan tơwih kơ lu sư: “Inh khan tơpăt wă kơ iĕm hlôh: Tơmam sa đơ̆ng plĕnh noh
         sơ̆ ưh kơ trŏ kơ Môis ôh ăn. 'Bă Inh ăn tơmam sa noh sơ̆. Păng 'Bă Inh ăn kơ iĕm tơmam
         sa, mă tơmam sa ei pha, tơmam sa ei kăl hloh tơpă gơh arih kon bơngai ling-lang, 33 kơlih kơ tơmam sa đơ̆ng 'Bok Kei-Dei ei na gơh jur đơ̆ng plĕnh wă ăn kon bơngai jơ̆p
         kơ teh arih.”34 Lu sư khan kơ Yêsu: “Ơ 'Bok Thây, asong nhôn tơmam sa ei ling-lang bĕ.”35 Yêsu khan kơ lu sư: “Inh boih jing tơmam sa mă ăn kon bơngai arih ei. Na bơngai bu
         năm tơ Inh, bơngai 'noh ưh kơ layơ pơngot; bơngai bu lui kơ Inh, bơngai 'noh ưh kơ
         layơ rơhing. 36 Kư̆m thoi Inh đei khan kơ iĕm boih: Iĕm 'bôh Inh boih mă-lei iĕm ưh kơ wă lui kơ Inh.
         37 Đĭ-đăng dôm lu bơngai mă 'Bă Inh ăn kơ Inh, lu sư gô lui kơ Inh. Păng bơngai bu lui
         kơ Inh, Inh ưh kơ tŭk sư ôh. 38 Inh jur đơ̆ng plĕnh ưh kơ sĭ wă pơm kiơ̆ thoi Inh wă ôh. Inh jur đơ̆ng plĕnh wă pơm
         kiơ̆ thoi 'Bă Inh wă, kơlih Sư wơh Inh. 39 'Bă Inh mă wơh Inh Sư wă kơ Inh huay kơ tơhiong dôm lu bơngai mă Sư pơjao ăn kơ Inh.
         Na truh năr tôch ning-mônh Inh gô tơiung arih lu sư. 40 'Bă Inh wă thoi âu: Ăn dôm lu bơngai mă 'bôh Inh Kon Sư na lui hloi kơ Inh, lu sư
         gô đei arih ling-lang. Inh tơiung arih lu sư năr tôch ning-mônh.”41 Lu bơngai Juđê pơma tơduă lu sư bơbrơ̆k bơbrăk hil kơ Yêsu kơlih kơ Yêsu khan: “Inh
         boih tơmam sa mă jur đơ̆ng plĕnh.” 42 Lu sư khan: “Bơngai âu ưh kơ trŏ Yêsu ôh hă, mă kon Yôsep? Bơ̆n băt kơ mĕ 'bă Sư.
         Mă-lei liơ Sư khan: ‘Inh jur đơ̆ng plĕnh?’ ”43 Yêsu khan kơ lu sư: “Iĕm 'nĕ bâu roi Inh thoi noh. 44 'Bă Inh athei Inh truh tơ âu, na ưh kơ đei bu truh tơ Inh ôh, dah 'Bă Inh ưh kơ ăn
         lu sư truh. Bơngai bu mă 'Bă Inh ăn truh tơ Inh, lu bơngai 'noh đĕch truh tơ Inh,
         na Inh gô tơiung arih lu sư năr tôch ning-mônh. 45 Lu 'bok pơtruh nơ̆r 'Bok Kei-Dei chih lăm sơ̆p hla bơar lu sư sơ̆ thoi âu: ‘'Bok Kei-Dei
         gô bơtho đĭ-đăng bơngai.’ Inh khan kơ iĕm, bơngai bu mơ̆ng nơ̆r 'Bă Inh păng lui kơ
         nơ̆r Sư bơtho, lu bơngai 'noh gô truh tơ Inh. 46 Mă-lei ưh kơ đei bơngai bu 'bôh 'Bă Inh ôh. Pôm Inh Kon Sư mă jur đơ̆ng plĕnh đĕch
         'bôh kơdih 'Bă.47 “Inh khan tơpăt tơpă kơ lu iĕm, bơngai bu lui kơ Inh sư gô arih ling-lang păng 'Bok
         Kei-Dei tơpă. 48 Inh boih tơmam sa mă ăn kon bơngai gơh arih. 49 Lu yă 'bok iĕm sa 'bĕng mana tơ char glă sơ̆, lu sư kư̆m lôch mơ̆n. 50 Mă-lei âu tơmam sa jur đơ̆ng plĕnh mơ̆n. Dah bơngai bu sa tơmam sa âu sư huay kơ lôch
         hiong ôh. 51 Inh boih tơmam sa arih kơ kon bơngai mă jur đơ̆ng plĕnh; bơngai bu sa tơmam sa âu
         sư gô arih ling-lang. Tơmam sa mă Inh ăn noh wă khan sĕch akar Inh ăn kơ kon bơngai
         arih.”52 Kơlih kơ Yêsu pơma thoi noh na lu bơngai Juđê pơma pơjah pơjăng dih băl. Lu sư khan:
         “Lơliơ bơngai âu gơh ăn kơ bơ̆n sĕch akar Sư wă kơ bơ̆n sa?”53 Yêsu khan kơ lu sư: “Inh khan kơ iĕm tơpăt, dah iĕm ưh kơ sa sĕch akar Inh Kon Bơngai
         păng ưh kơ huch sa pham Inh, lei iĕm ưh kơ đei arih ôh, iĕm dang lĕ lôch đĕch. 54 Bơngai bu sa sĕch akar Inh păng huch sa pham Inh, bơngai 'noh Inh gô tơiung arih sư
         ning-mônh na sư gô đei arih ling-lang. 55 Inh wă khan kơ iĕm dơ̆ng, sĕch akar Inh tơmam sa kon bơngai tơpă; pham Inh kư̆m đak
         nhă kon bơngai tơpă. 56 Bơngai bu sa sĕch akar Inh păng huch sa pham Inh, bơngai 'noh sư oei păng Inh, Inh
         oei lăm sư. 57 'Bă Inh mă arih ling-lang, Sư wơh Inh na Inh oei arih yua kơ 'Bă Inh. Thoi noh mơ̆n
         bơngai mă sa sĕch akar Inh, sư gô oei arih yua kơ Inh. 58 Tơmam sa âu boih jur đơ̆ng plĕnh, ưh kơ thoi tơmam sa mana mă yă 'bok iĕm sa mă lôch
         sơ̆ ôh. Tơmam sa âu bơngai bu sa sư gô arih ling-lang.”Đei lơ bơngai achăng lê̆ Yêsu59 Yêsu bơtho tơdrong âu tơ hnam akŭm Pơlei Kapernum. 60 Lăm lu bơngai mă kiơ̆ Sư đơ̆ng sơ̆ đei lơ 'nu kơtơ̆ng tơdrong Sư bơtho noh na khan:
         “Tơdrong Sư bơtho noh anat tơpă. Bu gơh pơm thoi noh?”61 Mă-lei Yêsu băt kơdih lu bơngai ei pơma mơmơnh kơ tơdrong Sư bơtho hei. Na Yêsu khan
         kơ lu sư: “Inh bơtho thoi noh hei trŏ tơpă, mă-lei iĕm ơh hă? 62 Tơdah iĕm ơh kơ tơdrong Inh bơtho 'noh hei, lei iĕm gô 'bôh Inh Kon Bơngai, na Inh
         wih tŏk tơ anih Inh mă oei kơpal plĕnh ti sơ̆, na iĕm tơchĕng liơ dơ̆ng đơ̆ng noh?63 “Dah jơhngơ̆m đon iĕm lui kiơ̆ tơdrong Inh, lei iĕm gô arih ling-lang. Dah iĕm kiơ̆
         tơdrong akâu akar đĕch, lei ưh kơ đei yua kiơ ôh. Dôm nơ̆r Inh bơtho khan ăn kơ iĕm
         gah tơdrong sa sĕch akar Inh, Inh wă ră kơ jơhngơ̆m đon iĕm lui kiơ̆ kơ Inh na iĕm
         gô arih ling-lang; lei ră. 64 Mă-lei lăm lu iĕm mơ'nah ưh kơ wă lui kơ Inh.” Yêsu băt hơdrol tơpă; lu bơngai ayơ
         mă ưh kơ wă lui kơ Sư, Sư băt mơ̆n; bơngai ayơ wă plơ̆ plĕch kơ Sư, Sư kư̆m băt mơ̆n.
         65 Yêsu wih khan kơ lu sư dơ̆ng: “Iĕm ưh kơ lui kơ Inh, noh kư̆m thoi Inh khan kơ lu
         iĕm hei: Ưh kơ đei bu gơh truh tơ Inh, dah 'Bă Inh ưh kơ ăn.”66 Đơ̆ng năr noh boih lơ bơngai achăng lê̆ Yêsu ưh pă kiơ̆ Sư dơ̆ng.67 Na Yêsu jet mơjĭt-'bar 'nu bơngai pơhrăm păng Sư: “Bĭ lu iĕm hăm wă achăng lê̆ Inh?”68 Pêtrôs khan kơ Sư: “Ơ 'Bok, nhôn wă kiơ̆ bu dơ̆ng lĕ? Tơdrong Ih bơtho khan wă ăn
         kơ nhôn gô arih ling-lang tơpă. 69 Nhôn lui boih kơ Ih. Nhôn băt kơ Ih Kon 'Bok Kei-Dei mă 'lơ̆ng tơpăt.”70 Yêsu khan kơ lu sư: “Inh rơih mơjĭt-'bar 'nu lu iĕm mă-lei minh 'nu lăm lu iĕm dang
         lĕ yang kơnê̆.”71 Yêsu pơma thoi noh, Sư pơma jô̆ kơ Juđa kon Simôn đơ̆ng Pơlei Ikariôt. Sư boih lăm
         mơjĭt-'bar 'nu ei, mă-lei sư wă plơ̆ plĕch kơ Yêsu ning-mônh.Yêsu păng lu oh Sư

71 Đơ̆ng rŏng kơ noh Yêsu oei năm chă bơtho tơ dêh Galilê. Sư ưh pă năm bơtho tơ dêh
         Juđê boih kơlih kơ lu bơngai Juđê wă pơlôch Sư. 2 Lăp wă jê̆ truh năr giĕng đe Juđê mă đe anăn Giĕng Bơsŭn, 3 na lu oh Yêsu khan kơ Sư: “Ih jăk đơ̆ng âu năm tơ dêh Juđê wă kơ lu bơngai lui kơ
         Ih tơ ei 'bôh tơdrong mơsêh mơyang Ih pơm. 4 Dah bơ̆n wă kơ đe băt kơ tơdrong jang bơ̆n, na bơ̆n ưh kơ gơh ôn tơdrong jang bơ̆n
         ôh. Dah Ih gơh pơm tơdrong mơsêh mơyang tơpă lei Ih athei pơm tơ'bôh 'bơ̆t anăp đe
         lơ wă kơ đe băt kơ Ih.”5 Lu oh Sư pơma thoi noh kơlih kơ lu sư ưh tam mă lui; oh Sư tăm mă ưh kơ lui kơ Sư
         tăm. 6 Yêsu khan kơ lu oh Sư: “Ưh tam mă trŏ Inh wă năm tơ Pơlei Jêrusalem tơbăt kơ đe tơdrong
         Inh ôh. Mă-lei dah iĕm wă năm, layơ kư̆m bưh. 7 Yua kơ iĕm tơduă kon bơngai ala teh âu, đe huay hil areh kơ iĕm ôh. Pôm Inh đĕch lu
         sư hil tơpă, kơlih kơ Inh tơ'bôh kơ lu sư tơdrong kơnê̆ lu sư pơm. 8 Na iĕm năm hơpong bĕ năr giĕng noh. Gah Inh tam mă năm ôh, kơlih kơ tam mă trŏ kơ
         Inh wă năm.”9 Sư khan thoi noh boih na Sư oei lăm dêh Galilê đĕch năr noh. 10 Đơ̆ng rŏng lu oh Sư năm hơpong tơ Pơlei Jêrusalem wă pơm giĕng ei, Yêsu kư̆m năm mơ̆n.
         Mă-lei Sư năm hrĕp ưh kơ ăn đe băt. 11 Trŏ năr giĕng ei boih lu bơngai Juđê chă Sư tơ noh. Lu sư khan: “Yêsu tơ yơ?”12 Lu kon pơlei pơla pơma 'bơm gah tơdrong Yêsu. Lu mơ'nah khan Sư bơngai 'lơ̆ng tơpăt;
         lu mơ'nah khan Sư ưh kơ 'lơ̆ng ôh, khan Sư chă hơlĕnh kơ kon pơlei pơla đĕch. 13 Lu bơngai mă pơma thoi noh, lu sư ưh kơ pơma 'bơ̆t anăp đe tơpôl ôh kơlih kơ lu sư
         hli kơ lu kră sư.Yêsu bơtho lăm hnam akŭm tơm tơ Pơlei Jêrusalem lăm tŏk-bŏk năr Giĕng Bơsŭn14 Lăp tŏk-bŏk năr giĕng ei na Yêsu mơ̆t lăm hnam akŭm 'Bok Kei-Dei tơm, na Sư bơtho
         đe lăm noh. 15 Lu bơngai Juđê sơleng kơ đon yua kơ Yêsu bơtho hơgei tơpă. Lu sư pơma dih băl khan:
         “Lơliơ 'Bok âu ưh kơ đei chă pơhrăm tơ hnam trưng mă-lei Sư hơgei tôm tơdrong?”16 Yêsu khan kơ lu sư: “Tơdrong Inh bơtho âu ưh kơ sĭ lĕch đơ̆ng Inh ôh. Tơdrong âu lĕch
         đơ̆ng 'Bok Kei-Dei mă wơh Inh. 17 Bơngai bu 'maih pơm kiơ̆ thoi 'Bok Kei-Dei wă, bơngai 'noh sư gô băt tơdrong Inh bơtho
         âu lĕch đơ̆ng 'Bok Kei-Dei tơpă, dah lĕch đơ̆ng Inh kơdih. 18 Bơngai bu bơtho kiơ̆ kơ đon sư tơchĕng kơdih, bơngai 'noh sư wă pơang akâu sư kơdih
         đĕch. Mă-lei dah bơngai bu bơtho wă pơư pơang nơ̆r 'Bok mă wơh sư, bơngai 'noh bơtho
         tơpăt, ưh kơ đei layơ hơlĕnh. 19 Hăm trŏ kơ Môis ată ăn kơ iĕm tơdrong juăt, mă-lei lăm lu iĕm ưh kơ đei bu răk tơdrong
         juăt noh? Na iĕm khan Inh ưh kơ răk tơdrong juăt Môis, na iĕm khan wă pơlôch Inh.
         Kơlih kơ kiơ iĕm wă pơlôch Inh noh?”20 Lu kon pơlei pơla kơtơ̆ng sư pơma thoi noh na khan kơ sư: “'Noh Ih wơnh boih, bu đei
         chă wă pơlôch Ih? Ưh kơ đei bu ôh.”21 Yêsu khan: “Lăm năr pơdơh Sa'bat Inh pơklaih minh 'nu bơngai jĭ jăn, na iĕm khan Inh
         pơm ưh kơ trŏ. 22 Môis pơkă ăn kơ iĕm tơdrong kăt tơdra akar; mă tơpă ưh kơ sĭ kơ Môis ôh hơdrol. Tơdrong
         kăt tơdra akar noh đơ̆ng lu yă 'bok iĕm sơ̆ pơtơ̆p hơdrol. Na lăp năr pơdơh Sa'bat
         iĕm kư̆m jang kăt tơdra akar đe mơ̆n, yua kơ Môis pơkă thoi noh. 23 Iĕm jang kăt tơdra akar đe lăm năr pơdơh kư̆m gơh; liơ iĕm hil kơ Inh pơklaih bơngai
         jĭ jăn lăm năr pơdơh mơ̆n? Inh pơklaih bơngai jĭ jăn lăm năr pơdơh Sa'bat, noh trŏ
         hloh kơ iĕm kăt tơdra akar đe lăm năr pơdơh Sa'bat. 24 Iĕm 'nĕ kơ sek tơlang kiơ̆ kơ jơhngơ̆m iĕm pran. Iĕm athei sek tơlang mă tơpăt, athei
         tơchĕng mă tôm tơdrong hơdrol 'mơ̆i.”Hăm trŏ kơ Sư 'Bok Krist?25 Lăm lu kon pơlei pơla Jêrusalem đei bơngai mơ'nah khan: “Yêsu âu dah kiơ lu kră bơ̆n
         khan wă rôp pơlôch Sư ei? 26 Dang ei Sư oei bơtho 'bơ̆t anăp bơ̆n tơpôl, mă-lei lu kră bơ̆n ưh kơ đei pơm kiơ kơ
         Sư, noh lu kră bơ̆n băt kơ Sư 'Bok Krist mă gô pơgơ̆r bơ̆n tơpă boih dah kiơ dang
         ei? 27 Mă-lei bơ̆n băt kơ Sư ưh kơ sĭ 'Bok Krist ôh, kơlih kơ bơ̆n băt kơ Sư bơngai đơ̆ng
         yơ. Mă-lei dah 'Bok Krist truh bơ̆n ưh kơ băt Sư đơ̆ng yơ ôh.”28 Yêsu băt kơ lu sư pơma thoi noh na Sư bơtho 'bơ̆r re lăm hnam akŭm 'Bok Kei-Dei tơm:
         “Lu iĕm khan iĕm băt kơ Inh bơngai đơ̆ng yơ. Mă tơpă ưh kơ sĭ Inh bơngai đơ̆ng noh
         ôh. Ưh kơ sĭ Inh truh tơ iĕm yua kơ akâu Inh wă kơdih ôh. 'Bok Kei-Dei wơh Inh tơpă.
         Mă-lei iĕm ưh kơ băt kơ Sư. 29 Inh băt kơ Sư tơpă kơlih kơ Inh jur đơ̆ng Sư, yua kơ Sư wơh Inh.”30 Thoi noh na lu đe ei wă rôp Sư ră, mă-lei ưh kơ đei ti bu chro rôp Sư ôh, yua kơ tam
         trŏ 'Bok Kei-Dei ăn. 31 Kư̆m đei lơ bơngai mơ'nah lui kơ Sư tơpă. Na lu đe ei khan: “Bơngai âu pơm lơ tơdrong
         mơsêh mơyang tơpă. Nhôn tơchĕng băt kơ Sư 'Bok Krist tơpă boih âu.”Lu bơngai Juđê wă rôp Yêsu32 Bơngai Pharisi kơtơ̆ng ang kon pơlei pơma 'bơm Yêsu thoi noh, na lu bơngai Pharisi
         păng lu 'bok soi tih wơh lu linh sư năm rôp Yêsu. 33 Na Yêsu khan kơ lu bơngai tơpôl: “Inh oei hơdai iĕm ưh pă đunh boih. Klaih kơ noh
         Inh wă wih tơ 'Bok mă wơh Inh. 34 Iĕm gô chă Inh mă-lei ưh kơ 'bôh. Iĕm ưh kơ gơh truh tơ anih Inh ôh.”35 Lu bơngai Juđê pơma dih băl khan: “Bơngai âu Sư wă năm tơ yơ, Sư khan bơ̆n ưh kơ gơh
         'bôh Sư dơ̆ng? Rŏ lăng Sư wă năm oei păng lu bơngai Juđê mă oei tơ dêh đe na bơtho
         lu bơngai dêh đe. 36 Păng Sư wă khan kiơ Sư khan: ‘Iĕm gô chă Inh mă-lei ưh kơ gơh 'bôh Inh,’ păng: ‘Iĕm
         ưh kơ gơh truh tơ anih Inh mơ̆n?’ ”Yêsu apinh đe: Bu 'maih nhă đak?37 Tơpă wă tôch Năr Giĕng Bơsŭn ei, năr noh năr đe akŭm giĕng tih tơpă, na Yêsu iung
         dang dơ̆ng bơtho 'bơ̆r re khan: “Bơngai bu rơhing 'maih nhă đak, năm tơ Inh bĕ. 38 Bơngai bu lui kơ Inh sư gô đei đak glung ro lăm jơhngơ̆m sư păng ăn kơ sư arih ling-lang
         kư̆m thoi đe chih lăm sơ̆p hla bơar 'Bok Kei-Dei sơ̆.”39 Sư khan thoi noh dang khan kơ lu bơngai lui kơ Sư gô đei Yang Bơhngol 'Lơ̆ng đơ̆ng
         'Bok Kei-Dei ăn jur oei păng lu sư. Mă-lei kơplah noh 'Bok Kei-Dei tam mă ăn Yang
         Bơhngol 'Lơ̆ng ôh, kơlih Yêsu tam mă lôch iung arih tŏk tơ plĕnh.Kon pơlei pơla tơklah băl đon gah tơdrong Yêsu40 Lu kon pơlei pơla kơtơ̆ng Yêsu pơma thoi noh boih, na lu bơngai mơ'nah khan: “'Bok
         âu boih 'Bok mă pơtruh nơ̆r 'Bok Kei-Dei tơpă mă bơ̆n chang gô Sư đơ̆ng sơ̆.”41 Lu mơ'nah dơ̆ng khan: “'Bok âu boih 'Bok Krist tơpă.”Đei lu mơ'nah dơ̆ng khan: “Ưh ôh. 'Bok âu sư lĕch đơ̆ng dêh Galilê mă-lei 'Bok Krist
         Sư ưh kơ lĕch đơ̆ng dêh Galilê ôh, 42 yua kơ đei lăm sơ̆p hla bơar 'Bok Kei-Dei đe chih khan 'Bok Krist lĕch đơ̆ng krung
         kơtum 'bok Đawit, đơ̆ng pơlei 'bok Đawit mơ̆n. Pơlei ei anăn Pơlei Betlehem lăm dêh
         char Juđê.”43 Thoi noh na lu kon pơlei pơla tơklah băl đon gah tơdrong Yêsu. 44 Lu mơ'nah wă rôp Sư ră, mă-lei ưh kơ đei ti bu chro rôp Sư dơ̆ng.Lu kră Juđê ưh kơ wă lui kơ Yêsu45 Lu linh ei brŏk hoh đĕch tơ lu yŏng sư. Na lu yŏng sư 'bok soi tih păng lu đe Pharisi
         jet lu linh sư khan: “Lơliơ iĕm ưh kơ rôp anhăk Sư tơ âu?”46 Lu linh sư khan: “Đơ̆ng sơ̆ tam lah đei bơngai bơtho hơgei dang Sư.”47 Na lu bơngai Pharisi hil kơ lu sư: “'Noh iĕm hơdai wang lui kơ 'bơ̆r Sư bơtho hơlĕnh
         kơ kon pơlei pơla hăm trŏ? 48 Bĭ lu bơngai pơm tih, lu bơngai Pharisi, hăm đei hơdai lui kiơ̆ Sư? Ưh kơ đei bu ôh.
         49 Iĕm kiơ̆ kơ lu kon pơlei pơla, lu sư jơ̆l ưh kơ hlôh lăm tơdrong juăt 'Bok Kei-Dei.
         Lu sư khŭl bơngai 'Bok Kei-Dei wă tŭk.”50 Na đei minh 'nu bơngai sư kư̆m pơm tih lăm bơngai Pharisi, anăn sư Nikôđem, 'bok mă
         năm ngôi tơ Yêsu kơmăng sơ̆. Sư iung pơma tơduă lu sư pơm tih thoi âu: 51 “Kiơ̆ kơ tơdrong juăt bơ̆n, ưh kơ gơh phak đe ôh dah lu kră tam mă mơ̆ng păng sek
         tơlang bơngai mă đe jâu noh, yua kơ bơ̆n ưh kơ băt sư pơm 'lơ̆ng ră dah sư pơm yoch.”52 Na lu bôl buăl sư khan kơ sư: “Ih bơngai đơ̆ng dêh Galilê mơ̆n hă? Ih đŏk lăng lăm
         sơ̆p hla bơar 'Bok Kei-Dei bĕ, na ih gô băt đe ưh kơ đei chih roi khan bơngai mă pơtruh
         nơ̆r 'Bok Kei-Dei lĕch đơ̆ng dêh Galilê ôh, mă Sư âu lĕch đơ̆ng dêh Galilê.”53 Klaih kơ noh đĭ-đăng lu sư brŏk tơklah tơ hnam kơdih.Drŏ-kăn ngôi pơyô kư̆ kă

81 Đơ̆ng noh Yêsu năm tơ kông Ôliwơ. 2 Na pơgê hrôih dơning Yêsu hơloh năm tơ hnam akŭm 'Bok Kei-Dei tơm tơ Pơlei Jêrusalem.
         Na đĭ-đăng bơngai tơ ei năm mơ̆ng Sư bơtho, na Sư tơoei bơtho lu đe ei. 3 Kơplah Yêsu oei bơtho lu sư na lu 'bok thây bơtho tơdrong juăt đe Juđê păng lu bơngai
         Pharisi, lu sư anhăk ba minh 'nu bơngai drŏ-kăn tơ Yêsu. Bơngai drŏ-kăn ei đe 'bôh
         sư ngôi pơyô kư̆ kă tơpă. Na lu sư athei drŏ-kăn mă ngôi pơyô kư̆ kă ei dơ̆ng 'bơ̆t
         anăp đe tơpôl.4 Lu sư khan kơ Yêsu thoi âu: “Ơ 'Bok Thây, bơngai drŏ-kăn âu đe 'bôh sư ngôi pơyô kư̆
         kă. 5 Na Môis sơ̆ chih pơkă lăm tơdrong juăt bơ̆n khan bơngai bu pơm yoch thoi noh athei
         klơ̆m pơlôch sư păng tơmo. Na bĭ Ih khan thoi yơ?”6 Lu sư jet thoi noh, lu sư wă pơlong lăng Yêsu, wă kơ Sư pơma ưh kơ trŏ tơdrong juăt
         đe Juđê, na lu sư wă jâu Yêsu 'bơ̆t anăp đe kră sek tơlang. Mă-lei Yêsu kŭp kơ̆l,
         ti Sư chih ngôi tơ teh. 7 Lu đe ei nŏng jet Sư 'bơ'bel. Na Sư ngơk khan kơ lu đe ei thoi âu: “Lăm lu iĕm bơngai
         bu tam lah pơm yoch, iĕm ăn kơ sư klơ̆m duch 'noh păng tơmo hơdrol kơ lu bơngai mă
         pơm yoch.”8 Klaih kơ noh Sư kŭp kơ̆l chih ngôi teh dơ̆ng. 9 Lu sư kơtơ̆ng Yêsu khan kơ lu sư thoi noh, na lu sư lĕch brŏk pơtoi, đơ̆ng lu kră
         hơdrol truh tơ lu bơngai tơdăm đơ̆ng rŏng. Na oei pă Yêsu păng duch ei đĕch oei lăm
         ei.10 Na Yêsu ngơk lăng duch ei khan kơ sư thoi âu: “Tơ yơ lu đe noh hei duch? Hăm đei bu
         wă jâu areh kơ ih dơ̆ng ưh?” 11 Drŏ-kăn ei khan: “Ơ 'Bok Thây, ưh pă đei bu jâu areh kơ inh dơ̆ng ôh.” Na Yêsu khan:
         “Inh kư̆m ưh kơ jâu ih mơ̆n. Na dang ei brŏk mă 'lơ̆ng kơ ih bĕ, 'nĕ pă pơm yoch dơ̆ng
         hŏ.”Yêsu pơchrang hơdah kơ kon bơngai jơ̆p-jang kơ teh đak12 Yêsu bơtho dơ̆ng thoi âu: “Inh pơchrang hơdah kơ kon bơngai jơ̆p-jang kơ teh đak wă
         kơ sư băt tơdrong 'Bok Kei-Dei. Bơngai bu kiơ̆ Inh sư huay năm lăm măng mu kiơ̆ tơdrong
         yoch, sư gô đei Inh pơchrang hơdah kơ sư păng ăn sư arih ling-lang.”13 Thoi noh lu bơngai Pharisi khan kơ Sư: “'Noh Ih pơang tơdrong Ih kơdih ưh kơ đei bu
         nai pơma bơ̆ng Ih, nhôn ưh kơ wă lui kơ Ih ôh.”14 Yêsu khan kơ lu sư: “Mă Inh pơma tơdrong Inh kơdih, Inh pơma trŏ tơpă, yua kơ Inh
         băt kơdih Inh bơngai đơ̆ng yơ, wă wih tơ yơ. Mă-lei lu iĕm ưh kơ hlôh Inh bơngai đơ̆ng
         yơ, gô wih tơ yơ noh ôh. 15 Iĕm sek tơlang tơdrong Inh kiơ̆ kơ đon iĕm tơchĕng kơdih. Gah Inh ưh kơ đei sek tơlang
         bu ôh. 16 Mă-lei dah Inh wă sek tơlang, Inh athei sek tơlang mă tơpăt, ưh kơ sĭ sek tơlang hơdrô̆
         Inh ôh, nhi 'Bă Inh mă wơh Inh sek tơlang hơdai. 17 Lăm tơdrong juăt iĕm, đei chih thoi âu: Dah đei bơngai đe wă sek tơlang, bơngai đe
         wă sek tơlang noh sư athei đei 'bar 'nu pơma bơ̆ng sư 'mơ̆i wă kơ đe băt sư pơma tơpăt
         dah ưh. 18 Na gah Inh, akâu Inh kơdih păng 'Bă Inh mă wơh Inh pơma bơ̆ng Inh wă kơ iĕm băt tơdrong
         Inh pơma tơpăt.” 19 Lu sư jet: “'Bă Ih tơ yơ?”Yêsu khan: “Yua kơ iĕm ưh kơ băt kơ Inh, na iĕm kư̆m ưh kơ băt kơ 'Bă Inh mơ̆n. Dah
         iĕm băt kơ Inh lei iĕm kư̆m băt kơ 'Bă Inh mơ̆n.”20 Yêsu bơtho tơdrong âu, Sư bơtho lăm hnam akŭm 'Bok Kei-Dei tơm, 'bơ̆t anih đe tah
         jên pơyơ̆r kơ Kră Yang. Mă-lei ưh kơ đei ti bu chro rôp Sư ôh, yua kơ tam trŏ 'Bok
         Kei-Dei ăn.Iĕm ưh kơ gơh truh tơ anih inh21 Yêsu bơtho dơ̆ng lu sư thoi âu: “Inh gô jăk tơ nai, na iĕm gô chă Inh mă-lei ưh kơ
         'bôh. Păng iĕm gô lôch yua kơ tơdrong yoch iĕm. Iĕm ưh kơ gơh truh tơ anih Inh ôh.”22 Lu đe Juđê khan: “Ô tơpă yơh, Sư wă pơlôch akâu Sư dah kiơ na Sư khan: ‘Iĕm ưh kơ
         gơh truh tơ anih Inh’?”23 Na Yêsu khan kơ lu sư: “Iĕm bơngai đơ̆ng ala teh âu, Inh bơngai đơ̆ng kơpal plĕnh
         ti. 24 Kơlih kơ thoi noh na Inh khan kơ iĕm boih, iĕm gô lôch yua kơ tơdrong yoch iĕm. Dah
         iĕm ưh kơ lui kơ Inh đơ̆ng plĕnh ti iĕm gô lôch yua kơ tơdrong yoch iĕm tơpă.”25 Lu sư jet: “Ih bu?” Yêsu khan: “Inh bơngai mă roi kơ iĕm sơ̆ boih. 26 Inh oei đei lơ tơdrong wă pơma păng iĕm mơ̆n gah tơdrong wă sek tơlang iĕm. 'Bok mă
         wơh Inh Sư pơma ling-lang tơpăt na Inh kơtơ̆ng Sư pơma thoi yơ, Inh bơtho đe kư̆m
         thoi noh mơ̆n.”27 Dôm lu đe noh ưh kơ hlôh Yêsu roi kơ lu sư 'Bă Sư 'Bok Kei-Dei. 28 Kơlih kơ lu sư ưh kơ hlôh thoi noh na Yêsu wih roi dơ̆ng kơ lu sư: “Lăp đang kơ iĕm
         pơ̆ng pơlôch Inh Kon Bơngai ning-mônh, 'bơ̆t ei boih iĕm băt kơ Inh Kon Sư. Păng iĕm
         gô băt kơ Inh ưh kơ pơm kiơ̆ thoi Inh tơchĕng kơdih. Inh kơtơ̆ng Sư pơma thoi yơ,
         na Inh bơtho đe kư̆m thoi noh mơ̆n. 29 'Bă Inh mă wơh Inh, Sư oei hơdai păng Inh ling-lang. Sư ưh kơ achăng lê̆ kơdrô̆ Inh
         ôh, yua kơ Inh ling-lang pơm trŏ thoi Sư wă.”30 Yêsu pơma thoi noh na đei lơ bơngai lui kơ Sư.Bơngai rơngei păng đĭch31 Na Yêsu khan kơ lu bơngai Juđê mă lui kơ Sư boih: “Dah iĕm răk kiơ̆ tơdrong Inh bơtho
         khŏm khŏm, lei iĕm bơngai kiơ̆ Inh tơpă boih. 32 Na iĕm gô băt tơdrong 'Bok Kei-Dei tơpă, thoi noh na iĕm gô rơngei.”33 Na lu bơngai kiơ̆ ei khan kơ Yêsu: “Nhôn kon sâu Abraham. Nhôn ưh kơ lah đĭch đe.
         Lơliơ Ih khan: ‘Iĕm gô rơngei’?”34 Yêsu khan kơ lu sư: “Inh khan kơ iĕm tơpăt, iĕm ưh kơ rơngei ôh, yua bơngai bu pơm
         yoch ling-lang, bơngai 'noh sư dang đĭch mơ̆n yua kơ tơdrong yoch sư. 35 Bơngai đĭch đe sư ưh kơ atŏ yŏng sư ôh; pôm kon yŏng sư atŏ 'bă sư. 36 Thoi noh na dah Kon Sư ăn iĕm rơngei, na iĕm gô rơngei tơpă. 37 Inh băt mơ̆n iĕm kon sâu Abraham, mă-lei iĕm wă pơlôch Inh. Iĕm ưh kơ wă lui yom kơ
         Inh bơtho hơya tŏ sĕt 'biơ̆. 38 Inh roi kơ iĕm tơdrong mă Inh 'bôh kơplah Inh oei hơdai păng 'Bă Inh. Na iĕm pơm kiơ̆
         iĕm kơtơ̆ng đơ̆ng 'bă iĕm.”39 Lu sư khan kơ Yêsu: “Abraham boih 'bă nhôn.”Yêsu khan kơ lu sư: “Dah iĕm kon Abraham tơpă lei iĕm pơm kiơ̆ thoi sư pơm. 40 Mă-lei dang ei iĕm wă pơlôch Inh, sơmă Inh roi kơ iĕm tơpăt tơdrong Inh kơtơ̆ng đơ̆ng
         'Bă Inh 'Bok Kei-Dei đĕch. Abraham sư ưh kơ wă pơlôch đe ôh. 41 Iĕm pơm kiơ̆ kơ 'bă iĕm đĕch.” Lu sư khan: “Nhôn ưh kơ kiơ̆ yang nai ôh. 'Bok Kei-Dei
         đĕch 'Bă nhôn.”42 Yêsu khan kơ lu sư: “Ưh ôh. Dah 'Bok Kei-Dei 'Bă iĕm tơpă lei iĕm kư̆m 'mêm kơ Inh
         mơ̆n, yua kơ Inh jur đơ̆ng 'Bok Kei-Dei. Inh năm bơtho iĕm ưh kơ sĭ Inh 'maih kơdih
         đĕch ôh. Inh jur tơ âu yua kơ Sư wơh Inh. 43 Inh tơhlôh ăn kơ iĕm thoi noh boih, kơlih kơ kiơ iĕm ưh kơ wao tơdrong Inh bơtho?
         Hăm trŏ iĕm arăng kơ̆l ưh kơ wă lui kơ nơ̆r Inh bơtho? 44 'Noh 'bă iĕm yang Satan, na iĕm pơm kiơ̆ kơ sư wă kơ sư lăp đon kơ iĕm. Đơ̆ng blŭng-a
         sơ̆ sư nŏng kơ chă pơlôch đe păng sư ưh kơ pơma tơpăt tŏ sĕt 'biơ̆, yua kơ sư ưh kơ
         layơ pơm tơpăt. Sư hơlĕnh ling-lang. Sư pơm yŏng pơjing gah tơdrong hơlĕnh. 45 Mă-lei Inh âu pơma bơtho iĕm tơdrong tơpăt ră iĕm ưh kơ lui kơ Inh. 'Noh yua kơ đon
         iĕm kư̆m ưh kơ tơpăt mơ̆n.46 “Lăm lu iĕm ưh kơ đei bu 'bôh Inh pơm yoch kiơ. Dah Inh pơma tơpăt lơliơ iĕm ưh kơ
         wă lui kơ Inh? 47 Bơngai bu đơ̆ng 'Bok Kei-Dei, bơngai 'noh mơ̆ng nơ̆r 'Bok Kei-Dei. Iĕm ưh kơ mơ̆ng
         nơ̆r 'Bok Kei-Dei noh iĕm ưh kơ sĭ đơ̆ng 'Bok Kei-Dei ôh.”Yêsu păng Abraham48 Lu bơngai Juđê khan kơ Sư: “Trŏ boih nhôn khan Ih bơngai Samari yang mơ̆t.”49 Yêsu khan: “Inh ưh kơ đei yang mơ̆t ôh. Inh pơư pơang anăn 'Bă Inh ră, na iĕm nŏng
         kơ pơma pơjăm pơjuă Inh. 50 Inh ưh kơ chă pơư pơang akâu Inh kơdih ôh. Đei minh 'nu 'Bok, Sư wă pơư pơang Inh
         păng Sư gô sek tơlang tơdrong bơ̆n âu tơpăt. 51 Inh khan kơ iĕm tơpăt, bơngai bu răk nơ̆r Inh bơtho, bơngai 'noh huay kơ lôch ôh.”52 Lu bơngai Juđê khan kơ Sư: “Dang ei nhôn băt kơ Ih bơngai yang mơ̆t tơpă boih. Abraham
         lôch boih, lu bơngai pơtruh nơ̆r 'Bok Kei-Dei sơ̆ kư̆m hơdai lôch đĭ, mă Ih khan bơngai
         bu răk nơ̆r Ih bơtho, bơngai 'noh huay kơ lôch. 53 Ih hăm tih hloh kơ 'bok kơdră bơ̆n Abraham? Sư lôch boih, lu bơngai pơtruh nơ̆r 'Bok
         Kei-Dei sơ̆ kư̆m lôch boih. Na dang ei đe pôk Ih pơm kiơ boih?”54 Yêsu khan kơ lu sư: “Dah Inh pơma pơang kơdih akâu đĕch trŏ mơ̆n iĕm ưh kơ lui kơ
         Inh. Mă-lei pôm 'Bă Inh đĕch pơang akâu Inh. 'Bă Inh noh iĕm khan Sư Kră Yang iĕm,
         55 mă-lei iĕm ưh kơ băt kơ Sư ôh. Inh băt kơ Sư tơpă. Dah Inh khan Inh ưh kơ băt kơ Sư,
         lei Inh bơngai hơlĕnh thoi iĕm mơ̆n. Inh băt kơ Sư tơpă, na Inh băt kơ răk nơ̆r Sư.
         56 'Bă iĕm Abraham hiôk chơt kơlih kơ sư băt sư gô 'bôh năr Inh truh. Sư 'bôh boih na
         sư hiôk chơt tơpă.”57 Na lu bơngai Juđê khan kơ Sư: “Ih tam truh pơđăm-jĭt sơnăm, thoi yơ Ih gơh 'bôh Abraham?”58 Yêsu khan kơ lu sư: “Inh khan kơ iĕm tơpăt, hơdrol kơ Abraham tam mă đei, Inh đei
         boih.”59 'Bơ̆t ei lu sư iŏk hloi tơmo wă klơ̆m Sư ră; mă-lei Sư ôn akâu Sư kơdih hloi lĕch
         đơ̆ng hnam akŭm 'Bok Kei-Dei tơm ei.Bơngai tol đơ̆ng mĕ sư tơpŭ

91 Kơplah Yêsu oei năm rok trong, Sư 'bôh minh 'nu bơngai măt tol đơ̆ng mĕ Sư tơpŭ sơ̆.
         2 Na lu bơngai pơhrăm păng Sư khan kơ Sư thoi âu: “Ơ 'Bok Thây, bơngai âu măt tol đơ̆ng
         mĕ sư tơpŭ sơ̆, na yua kơ kiơ? Yua kơ sư kơdih pơm yoch dah yua kơ mĕ 'bă sư pơm yoch?”3 Yêsu khan: “Sư măt tol ưh kơ sĭ yua kơ đơ̆ng sư pơm yoch, dah đơ̆ng mĕ 'bă sư pơm
         yoch ôh. Sư măt tol yua kơ 'Bok Kei-Dei wă tơ'bôh kơ đe tơdrong mơsêh mơyang Sư wă
         pơklaih bơngai âu.4 “Dang ei oei 'năr, na bơ̆n athei jang tơdrong 'Bă Inh mă wơh Inh. Dah 'năr mơ̆t boih,
         ưh kơ đei bu gơh jang dơ̆ng. 5 Kơplah Inh oei ala teh âu Inh dang măt 'năr pơchrang hơdah tơ teh âu wă kơ kon bơngai
         băt tơdrong 'Bok Kei-Dei.”6 Klaih kơ noh Yêsu kơsoh đak hai tơ teh, hơwơ̆r đak hai păng teh hơdai. Klaih kơ noh
         na Sư pik tơ măt bơngai măt tol. 7 Na Yêsu khan kơ sư: “Năm bĕ ih, năm 'nhao măt ih tơ đak dơnâu mă đe anăn dơnâu Silôm.”
         (Silôm wă khan đak klang đơ̆ng nai ro tơ dơnâu Silôm.) Na sư năm 'nhao hloi tơ đak
         dơnâu ei. Klaih kơ noh sư brŏk tơ hnam sư kơdih, sư gơh 'bôh hơdah boih. 8 Lu buăl sư păng lu bơngai juăt 'bôh sư pơm ăn-mai krô hmă jet thoi âu: “Bơngai âu
         sơ̆ sư pơm ăn-mai iih?”9 Đei buăl mơ'nah khan: “Jơ̆ sư âu tơpă.”Buăl mơ'nah khan dơ̆ng: “Ưh kơ sĭ sư âu ôh, hơbŏ sư âu đĕch thoi sư.”Mă-lei bơngai đêl măt tol ei khan kơ lu sư: “Trŏ kơ inh âu boih măt tol pơm ăn-mai
         sơ̆.”10 Na lu đe ei jet sư: “Lei lơliơ ih gơh 'bôh hơdah boih?”11 Sư khan: “Bơngai mă đe anăn Yêsu, Sư kơsoh đak hai tơ teh, hơwơ̆r đak hai păng teh
         hơdai; klaih kơ noh pik kơ măt inh. Na Sư khan kơ inh: ‘Năm bĕ ih, năm 'nhao măt ih
         tơ đak dơnâu Silôm.’ Na inh năm 'nhao măt inh tơ đak ei na măt inh 'bôh hơdah hloi.”12 Lu sư jet dơ̆ng: “Lei 'Bok ei tơ yơ dang ei?”Bơngai đêl măt tol ei khan: “Inh ưh kơ băt Sư tơ yơ.”Đe Pharisi tơlang bơngai đêl măt tol13 Na lu sư anhăk ba bơngai đêl măt tol ei tơ lu bơngai Pharisi, 14 kơlih kơ năr noh năr pơdơh Sa'bat, na Yêsu pơklaih minh 'nu bơngai măt tol. 15 Lu bơngai Pharisi jet sư: “Thoi yơ ih gơh 'bôh hơdah boih?”Sư khan: “Kơlih kơ 'Bok ei kơsoh đak hai tơ teh pik kơ măt inh, na inh năm 'nhao tơ
         đak gơh 'bôh hơdah hloi.”16 Lu bơngai Pharisi mơ'nah khan: “Bơngai pơm thoi noh Sư ưh kơ sĭ lĕch đơ̆ng 'Bok Kei-Dei
         ôh, yua kơ Sư ưh kơ răk năr pơdơh Sa'bat.” Lu mơ'nah khan dơ̆ng: “Yah lei, bơngai
         yoch ưh kơ gơh pơm tơdrong mơsêh mơyang thoi Sư noh ôh.” Thoi noh na lu sư tơklah
         băl đon gah tơdrong Yêsu. 17 Lu sư jet dơ̆ng bơngai đêl măt tol ei: “'Bok ei, ih khan Sư pơklaih măt ih 'bôh hơdah,
         na ih anăn Sư 'Bok kiơ ei?”Na bơngai măt tol ei khan: “Inh anăn Sư 'Bok pơtruh nơ̆r 'Bok Kei-Dei tơpă 'noh.”Đe Juđê jet mĕ 'bă bơngai đêl măt tol18 Lu bơngai Juđê ưh kơ lui kơ bơngai noh đơ̆ng măt tol sơ̆ na 'nao klaih dang ei. Na
         lu sư năm krao mĕ 'bă bơngai đêl măt tol ei năm tơ lu sư. 19 Na lu sư jet: “Bơngai âu hăm trŏ kơ kon biĕm? Đơ̆ng tơpŭ kơ sư sơ̆ sư hăm măt tol
         ưh? Păng thoi yơ sư gơh 'bôh hơdah dang ei?”20 Mĕ 'bă sư khan: “Nhi băt kơ sư âu kon nhi tơpă; păng nhi băt kơ sư măt tol đơ̆ng nge.
         21 Mă-lei nhi ưh kơ băt yua kơ kiơ măt sư klaih boih âu păng nhi ưh kơ băt bu pơklaih
         măt sư âu. Iĕm jet lăng sư bĕ, sư kư̆m bơngai kră gơh tơl iĕm mơ̆n.”22 Mĕ 'bă sư ưh kơ wă khan Yêsu pơklaih sư yua kơ sư hli kơ lu bơngai Juđê. Lu bơngai
         Juđê khan bơngai bu khan Yêsu 'Bok Krist mă 'Bok Kei-Dei wơh wă pơgơ̆r kon bơngai,
         bơngai 'noh lu sư ưh kơ ăn năm mơ̆t akŭm tơ hnam 'Bok Kei-Dei. 23 Kơlih kơ thoi noh na mĕ 'bă sư khan: “Sư kư̆m bơngai 'lŏ kră gơh tơl iĕm mơ̆n, na
         apinh iĕm jet sư bĕ.”24 Na lu sư krao bơngai đêl măt tol ei minh 'măng dơ̆ng na jet sư: “Ih bơnê kơ 'Bok Kei-Dei
         đĕch hŏ măt ih gơh 'bôh hơdah boih. Gah nhôn băt kơ Yêsu bơngai yoch tơpă.”25 Na bơngai đêl măt tol ei khan kơ lu sư: “Inh ưh kơ băt Sư bơngai yoch dah ưh. Pôm
         tơdrong âu inh băt: Inh băt tơdra kơ inh bơngai măt tol sơ̆ mă-lei đơ̆ng Sư pơklaih
         inh âu, na dang ei inh gơh 'bôh hơdah hloi tơpă.” 26 Lu sư jet dơ̆ng: “Sư pơm kiơ kơ ih? Sư pơm kơ ih gơh 'bôh hơdah thoi yơ?”27 Na bơngai 'nao klaih kơ măt tol ei khan: “Inh roi kơ iĕm boih, mă-lei iĕm ưh kơ lui.
         Kơlih kơ kiơ iĕm wă kơ inh roi dơ̆ng? Iĕm wă lui kơ Sư mơ̆n dah kiơ?”28 Kơlih kơ sư khan thoi noh, na lu sư hil tơpă păng khan: “Ih 'maih lui lăi kơ Sư. Nhôn
         ưh kơ lui ôh. Nhôn lui kơ Môis đĕch. 29 Nhôn băt 'Bok Kei-Dei pơma păng Môis tơpă. Mă-lei bơngai noh nhôn ưh kơ băt Sư bơngai
         đơ̆ng yơ.”30 Bơngai đêl măt tol ei khan dơ̆ng: “Inh mah chrêu kơ đon tơpă! Sư pơklaih măt inh mah
         'bôh hơdah boih, mă-lei iĕm khan ưh kơ băt Sư bơngai đơ̆ng yơ. 31 Dah Sư bơngai yoch, 'Bok Kei-Dei ưh kơ ăn Sư pơm tơdrong mơsêh mơyang ôh, yua kơ bơ̆n
         băt 'Bok Kei-Dei ưh kơ wă mơ̆ng lu bơngai yoch ôh. Sư mơ̆ng dôm lu bơngai mă lui kơ
         Sư. 32 Đơ̆ng blŭng-a sơ̆ 'Bok Kei-Dei pơjing plĕnh păng teh ưh tam đei bu gơh pơklaih bơngai
         măt tol đơ̆ng nge mĕ sư tơpŭ sơ̆ mă gơh 'bôh hơdah dơ̆ng. 33 Tơdah 'Bok noh ưh kơ lĕch đơ̆ng 'Bok Kei-Dei, lei Sư ưh kơ gơh pơm tơdrong mơsêh mơyang
         kiơ ôh.”34 Lu sư khan: “Ih măt tol đơ̆ng 'nao tơpŭ kơ ih sơ̆ kơlih kơ tơdrong yoch, na liơ ih
         wă bơtho lu nhôn dơ̆ng?” Lu sư pơpuh tơlĕch hloi bơngai ei tơ 'ngoaih.Bơngai klaih kơ măt tol lui kơ Yêsu35 Yêsu kơtơ̆ng ang lu sư pơpuh bơngai ei, na Yêsu năm chă sư dơ̆ng. Lăp 'bôh boih na
         Sư jet bơngai ei: “Ih hăm wă lui kơ Kon 'Bok Kei-Dei?”36 Na bơngai đêl măt tol ei khan kơ Sư: “Ơ 'Bok, anăn Sư bu ei? Ih roi kơ inh wă kơ inh
         lui kơ Sư.”37 Yêsu khan kơ sư: “Ih 'bôh Sư boih, Sư mă pơma dơnuh păng ih dang ei.”38 Na bơngai 'nao klaih măt tol ei hloi sơtơ̆p kŭl-tăng 'bơ̆t anăp Yêsu păng khan: “Ơ
         'Bok, inh lui kơ Ih.”39 Yêsu khan: “Inh jur tơ ala teh âu wă sek tơlang kon bơngai wă kơ dôm lu bơngai ưh
         kơ hlôh tơdrong 'Bok Kei-Dei, lu sư dang măt tol, gô hlôh; păng dôm lu bơngai khan
         sư hlôh mă-lei ưh kơ lui kơ Inh, na ăn lu sư jing ưh kơ hlôh dơ̆ng. Lu bơngai ei boih
         dang măt tol tơpă.”40 Na lu bơngai Pharisi mơ'nah oei dơ̆ng jê̆ 'bơ̆t Yêsu, lu sư kơtơ̆ng thoi noh na khan:
         “Lu nhôn măt tol mơ̆n hă?”41 Yêsu khan kơ lu sư: “Dah iĕm ưh kơ hlôh tơdrong 'Bok Kei-Dei lei Inh ưh kơ jô̆ kơ
         iĕm yoch ôh. Sơmă iĕm khan iĕm hlôh tơdrong 'Bok Kei-Dei, mă-lei iĕm ưh kơ wă lui
         kơ Inh, iĕm pơm thoi noh yoch boih.”Pơtih gia bơngai wei triu

101 Yêsu oei pơma kơ lu sư thoi âu: “Inh khan kơ iĕm tơpăt tơpă, bơngai bu mơ̆t tơ hơdrong
         triu mă ưh kơ mơ̆t trong 'măng tơm, na hao trong war, bơngai 'noh sư chă tơtông. 2 Bơngai mă mơ̆t trong 'măng tơm, bơngai 'noh sư tơ'ngla triu. 3 Na bơngai gak 'măng pơih ăn kơ tơ'ngla sư 'măng hloi. Mă triu kư̆m kơnăl kơ 'bơ̆r
         tơ'ngla sư mơ̆n. Na tơ'ngla sư krao tôm kơ anăn lu sư, na tơlĕch lu sư kiơ̆ tơ'ngla
         sư lĕch tơ 'ngoaih. 4 Lăp tơ'ngla sư tơlĕch triu sư tôm đĭ tơ 'ngoaih boih, na sư yak hơdrol kơ triu sư,
         na triu sư kiơ̆ đơ̆ng rŏng, yua kơ triu sư kơnăl kơ 'bơ̆r tơ'ngla sư. 5 Lu triu ei ưh kơ kiơ̆ bơngai tơmoi ôh. Sư kơdâu jăk đơ̆ng bơngai tơmoi yua kơ sư ưh
         kơ băt kơ 'bơ̆r bơngai tơmoi.”6 'Noh Yêsu pơma pơtih gia kơ lu bơngai Juđê ră, mă-lei lu sư ưh kơ hlôh Yêsu bơtho
         tơdrong noh.7 Thoi noh Yêsu bơtho kơ lu sư thoi âu dơ̆ng: “Inh khan kơ iĕm tơpăt, triu wă mơ̆t lăm
         hơdrong, sư athei mơ̆t trong 'măng. Na Inh thoi 'măng hơdrong, lu bơngai wă oei păng
         'Bok Kei-Dei, lu sư athei mơ̆t trong Inh, noh wă khan athei lui kơ Inh. 8 Đĭ-đăng bơngai truh hơdrol kơ inh khan wă wei-lăng triu, lu sư dang bơngai chă tơtông
         ngăl mă-lei triu ưh kơ kiơ̆ lu sư ôh. 9 Inh thoi 'măng hơdrong, bơngai bu mơ̆t trong Inh, lui kơ Inh, sư gô klaih đơ̆ng tơdrong
         yoch. Sư gơh mơ̆t păng gơh lĕch chă sa ưh kơ hli tơdrong kiơ. 10 Bơngai chă tơtông truh, sư wă tơtông iŏk đĕch păng wă pơrăm đĕch. Mă-lei inh truh
         tơ âu wă ăn kơ triu arih păng hiôk chơt tơpă.Yêsu 'Bok mă wei triu brĕ11 “Inh bơngai wei triu 'lơ̆ng tơpăt. Inh chu lôch yua kơ triu Inh. 12 Gah bơngai wei triu mă ưh kơ tơ'ngla triu ei, sư bơngai jang đĕch; bơngai 'noh lăp
         sư 'bôh kŏ-so truh sư achăng lê̆ triu ei, na akâu sư jăk hloi tơ nai. Lu triu ei mơ'nah
         kŏ-so rôp, mơ'nah jăk tơklah tơklang. 13 Bơngai ei kơdâu jăk yua kơ sư bơngai jang đĕch, sư ưh kơ 'mêm kơ triu ôh. 14 Gah Inh bơngai wei triu 'lơ̆ng tơpăt păng brĕ tơpă. Inh băt kơ triu Inh, triu Inh
         băt kơ Inh mơ̆n, 15 kư̆m thoi 'Bă Inh băt kơ Inh, na Inh băt kơ Sư mơ̆n. Na Inh athei chu lôch yua kơ
         triu Inh. 16 Inh đei mơ̆n triu khŭl nai, mă-lei ưh kơ trŏ khŭl Juđê âu ôh. Na Inh athei iŏk triu
         khŭl nai ei. Lu triu ei gô lui kơ Inh păng băt kơ 'bơ̆r Inh pơma mơ̆n. Na triu ei
         păng triu tơpôl âu lu sư gô jing minh tơpôl lơ kiơ̆ minh 'nu Inh wei-lăng.17 “'Bă Inh 'mêm kơ Inh kơlih Inh chu ăn akâu Inh lôch, na Sư gô tơiung arih dơ̆ng. 18 Dah Inh ưh kơ ăn, ưh kơ đei bu gơh pơlôch Inh ôh. Inh lôch yua Inh wă kơdih Inh đĕch.
         Inh gơh ăn akâu Inh lôch, Inh gơh ăn akâu Inh iung arih; noh đơ̆ng 'Bă Inh pơkă, na
         Inh pơm thoi noh.”19 Yêsu bơtho thoi noh lu bơngai Juđê tơklah băl đon gah tơdrong Yêsu. 20 Đei lơ bơngai mơ'nah khan: “Iĕm 'maih mơ̆ng kiơ kơ Sư, noh Sư bơngai yang mơ̆t pơm
         kơ Sư wơnh?”21 Lu bơngai mơ'nah dơ̆ng khan: “Bơngai yang mơ̆t ưh kơ gơh bơtho thoi noh ôh. Lơliơ
         yang kơnê̆ gơh pơm bơngai măt tol gơh 'bôh hơdah?”Lu bơngai Juđê ưh kơ wă lui kơ Yêsu22 Hơtai ei tơ Pơlei Jêrusalem năr đe pơm giĕng lu bơngai Juđê. Pơm giĕng ei đe wă kơ
         'blŏk hơdơ̆r kơ năr đe pơyơ̆r hnam akŭm 'Bok Kei-Dei tơm sơ̆. 23 Hơtai ei bơyan puih tơngiĕt. Na Yêsu nơnăm lăm pra Sôlômôn, lăm hnam akŭm 'Bok Kei-Dei
         tơm. 24 Kơplah noh lu bơngai Juđê năm akŭm tăp dăr kơ Sư păng jet Sư thoi âu: “Đunh tơpă boih
         Ih oei chĭt lê̆ đon nhôn gueo sơleng. Dah Ih 'Bok Krist mă 'Bok Kei-Dei wơh wă pơgơ̆r
         nhôn Ih jah roi kơ nhôn bĕ wă kơ nhôn băt kơ Ih.”25 Yêsu khan kơ lu sư thoi âu: “Inh khan kơ iĕm boih mă iĕm ưh kơ wă lui. Dôm tơdrong
         mơsêh mơyang 'Bă Inh ăn kơ Inh pơm tơ'bôh ăn kơ iĕm ră wă kơ iĕm băt kơ Inh âu 'Bok
         Krist. 26 Mă-lei lu iĕm kuă kơ lui, kơlih lu iĕm ưh kơ trŏ kơ triu Inh. 27 Dah iĕm triu Inh tơpă lei iĕm băt kơ 'bơ̆r Inh pơma hloi păng Inh kư̆m băt kơ iĕm
         mơ̆n, na iĕm kiơ̆ Inh hloi. 28 Inh ăn kơ triu Inh arih ling-lang, sư ưh kơ layơ lôch răm ôh. Ưh kơ đei bu kĕ tơgar
         iŏk sư đơ̆ng ti Inh. 29 Lu triu 'Bă Inh mă ăn kơ Inh ei, 'Bok ei boih tih hloh kơ dôm lu yang nai, na ưh kơ
         đei bu kĕ tơgar iŏk lu sư đơ̆ng ti 'Bă Inh ôh. 30 Nhi 'Bă Inh dang minh 'nu akâu đĕch.”31 Na lu bơngai Juđê kơtơ̆ng Sư khan thoi noh, lu sư iŏk tơmo wă klơ̆m pơlôch Sư ră.
         32 Na Yêsu khan hloi: “Iĕm 'bôh Inh pơm lơ tơdrong mơsêh 'lơ̆ng ngăl boih. 'Bă Inh ăn
         kơ Inh pơm dôm tơdrong noh. Na iĕm wă klơ̆m Inh păng tơmo yua kơ Inh pơm dôm tơdrong
         'lơ̆ng mă 'Bă Inh ăn kơ Inh pơm noh hă?”33 Lu bơngai Juđê khan: “Nhôn ưh kơ klơ̆m Ih ôh gah tơdrong pơm 'lơ̆ng, mă-lei nhôn wă
         klơ̆m păng tơmo yua kơ Ih pơma tih kơ 'Bok Kei-Dei. Ih kon bơngai đĕch, mă Ih khan
         Ih atŏ păng 'Bok Kei-Dei.”34 Yêsu khan kơ lu sư: “Lăm sơ̆p hla bơar 'Bok Kei-Dei đei chih khan, 'Bok Kei-Dei anăn
         lu kơdră bơ̆n sơ̆ khan sư kư̆m dang yang mơ̆n. 35 Bơ̆n băt sơ̆p hla bơar 'Bok Kei-Dei pơma trŏ tơpăt, na 'Bok Kei-Dei khan kơ lu kơdră
         bơ̆n mă Sư ăn jang tơdrong Sư sơ̆ khan sư dang yang. 36 Na lơliơ iĕm khan Inh pơma tih kơ 'Bok Kei-Dei Inh khan Inh Kon 'Bok Kei-Dei, yua
         kơ 'Bă Inh ăn kơ Inh jang tơdrong Sư tơpă păng wơh Inh jur tơ ala teh âu. 37 Dah Inh ưh kơ pơm tơdrong mơsêh mơyang đơ̆ng 'Bă Inh ăn lei trŏ tơpă iĕm ưh kơ wă
         lui kơ Inh. 38 Iĕm kuă kơ lui kơ nơ̆r Inh bơtho, mă-lei iĕm athei lui kơ dôm tơdrong mơsêh mơyang
         Inh pơm krô hmă noh hŏ, yua kơ đơ̆ng 'Bă Inh tơpă. Dah iĕm lui iĕm gô băt tơpă 'Bă
         Inh oei lăm Inh, nhi 'Bă Inh minh jơhngơ̆m minh đon.”39 Thoi noh lu bơngai Juđê wă rôp Sư ră, mă-lei Sư jăk hloi đơ̆ng anih noh.40 Klaih kơ noh Yêsu tŏk pah to krong Jôrđăn. Sư năm tơ anih Yôhan juăt pơm 'batem kơ
         đe sơ̆ na Yêsu oei tơ ei. 41 Đei lơ bơngai năm tơ Yêsu tơ ei. Lu sư khan: “Yôhan ưh kơ pơm tơdrong mơsêh mơyang
         ôh, mă-lei sư khan tôm tơdrong gah Yêsu trŏ tơpă.”42 Na đei lơ bơngai lui kơ Yêsu tơ ei.Yêsu tơiung arih Lasarơ đơ̆ng lôch

111 Tơ Pơlei Bethani đei minh 'nu bơngai anăn sư Lasarơ. Oh sư bre Mari păng Mathê kư̆m
         oei pơlei ei mơ̆n. 2 Mari âu mă tuh đak pơgang 'bâu phu kơ jơ̆ng Yêsu păng iŏk sŏk sư kơdih sut kơ jơ̆ng
         Yêsu. Na dang ei 'nhŏng sư Lasarơ oei păn kơ jĭ. 3 Na 'bar 'nu bre mai oh ei wơh đe năm tơ Yêsu khan thoi âu: “Ơ 'Bok, Lasarơ mă Ih 'mêm
         kơeng, sư oei păn kơ jĭ.”4 Yêsu kơtơ̆ng thoi noh na khan: “Tơdrong jĭ sư 'noh huay kơ lôch ôh. Tơdrong jĭ 'noh
         wă kơ đe ư-ang kơ 'Bok Kei-Dei păng ư-ang kơ Kon Sư mơ̆n.”5 Yêsu 'mêm tơpă kơ Mathê, Mari păng 'nhŏng sư Lasarơ. 6 Yêsu kơtơ̆ng Lasarơ jĭ ră, mă-lei Sư oei tơ anih ei pă 'bar năr dơ̆ng, pah to đak
         krong Jôrđăn. 7 Đơ̆ng rŏng kơ 'bar năr ei na Sư khan kơ lu bơngai pơhrăm păng Sư thoi âu: “Bĕ bơ̆n
         wih dơ̆ng tơ dêh char Juđê.”8 Lu bơngai pơhrăm păng Sư khan: “Lơliơ, lu bơngai Juđê 'nao chă wă klơ̆m Ih păng tơmo,
         mă dang ei Ih khan wă wih dơ̆ng tơ ei?”9 Na Yêsu khan thoi âu: “Huay ôh, lăm minh năr đei mơjĭt-'bar jơ dah kiơ? Na bu nơnăm
         yak kơ'năr sư 'noh huay kơ kơtơih ôh, kơlih kơ đei 'năr pơchrang hơdah tơ ala teh
         âu. 10 Dah bơngai bu ưh kơ lui kơ 'Bok Kei-Dei sư dang yak kơmăng; kơlih kơ sư ưh kơ lui
         na pă jor sư gô kuơ̆l kơ trong, kơlih sư ưh kơ wă 'Bok Kei-Dei tơ'bôh ăn kơ sư trong.”11 Klaih kơ noh Yêsu khan thoi âu dơ̆ng: “Lasarơ bơngai mă juăt păng bơ̆n, sư oei tep
         na Inh wă năm râu sư dang ei.”12 Lu bơngai pơhrăm păng Sư khan: “Ơ 'Bok, sư wă klaih kơ jĭ thâu na sư 'maih tep dêh.”13 Yêsu pơma pơjuang kơ lu sư Lasarơ lôch boih mă-lei lu sư ưh kơ hlôh, ngêh kơ Lasarơ
         tep đĕch. 14 Na Yêsu roi tơpăt kơ lu sư: “Lasarơ lôch boih. 15 Trŏ mơ̆n Inh ưh kơ đei năm pơklaih sư năr mơsơ̆ kơlih Inh wă kơ iĕm lui kơjăp. Na
         dang ei bĕ bơ̆n năm lăng sư.”16 Na Thôm mă đe krao sư Kon Kơmar, sư khan kơ buăl pơhrăm tơduă sư khan: “Bĕ bơ̆n năm
         kiơ̆ Sư wă kơ bơ̆n lôch hơdai Sư.”Yêsu tơiung arih lu bơngai lôch17 Lăp Yêsu truh tơ pơlei ei boih, đe 'bŭ Lasarơ lăm hơgơp tơmo puăn năr boih. 18 Pơlei Bethani jê̆ Pơlei Jêrusalem dang pêng kơsô̆ đĕch. 19 Na đei lơ bơngai Juđê đơ̆ng Pơlei Jêrusalem năm ngôi hơpong tơ bre Mathê păng Mari
         wă kơ bre sư huay sơ'ngon kơ 'nhŏng bre sư lôch.20 Lăp Mathê kơtơ̆ng ang đe khan Yêsu wă jê̆ truh tơ bre sư, na Mathê năm tơkan hloi
         tơ Sư. Gah Mari oei lăm hnam. 21 Mathê khan hloi kơ Yêsu: “Ơ 'Bok, dah Ih tơ âu ki lei 'nhŏng inh huay kơ lôch ôh.
         22 Mă-lei inh kư̆m băt dang ei 'Bok Kei-Dei gô pơm kiơ̆ thoi Ih apinh Sư.”23 Na Yêsu khan kơ sư: “'Nhŏng ih gô iung arih dơ̆ng.”24 Mathê khan: “Inh băt mơ̆n sư gô iung arih năr tôch ning-mônh.”25 Yêsu khan kơ sư: “Inh boih tơiung arih bơngai đơ̆ng lôch păng ăn tơdrong arih ling-lang.
         Bơngai bu lui kơ Inh, bơngai 'noh sư lôch bưh mơ̆n, mă-lei Inh tơiung arih sư dơ̆ng.
         26 Bơngai bu arih yua kơ sư lui kơ Inh, bơngai 'noh ưh kơ layơ lôch hiong. Ih hăm lui
         tơdrong 'noh?”27 Mathê drơ̆ng: “Ơ 'Bok, inh lui tơpă. Inh lui kơ Ih 'Bok Krist, Kon 'Bok Kei-Dei mă
         nhôn chang gô jur tơ ala teh âu wă dŏng pơklaih nhôn.”28 Đang kơ pơma thoi noh Mathê năm krao oh sư Mari. Sư khan kơ oh sư kơdrô̆ bre sư thoi
         âu: “'Bok Thây truh tơ âu boih păng Sư wă kơ e.”29 Mari kơtơ̆ng thoi noh boih na sư iung tơkan năm tơ Yêsu. 30 Yêsu tam mă mơ̆t tơ pơlei ôh. Sư oei 'bơ̆t jih pơlei đêl anih Mathê tơ'bơ̆p Sư hei.
         31 Lu bơngai Juđê mă năm hơpong kơ bre Mathê, lu sư oei lăm hnam ei mơ̆n. Lăp lu sư 'bôh
         Mari iung năm tơkan tơ Yêsu, lu sư iung kiơ̆ hloi. Lu sư ngêh kơ Mari năm nhơ̆m tơ
         bơsat.32 Mari năm truh tơ anih Yêsu na 'bôh hloi Sư. Mari bon hloi 'bơ̆t anăp Sư kơkuh kơ Sư
         păng khan: “Ơ 'Bok, dah Ih tơ âu ki lei 'nhŏng inh huay kơ lôch ôh.”33 Yêsu 'bôh Mari oei hmoi ơh păng lu bơngai Juđê mă năm hơpong kơ sư kư̆m nhơ̆m hmoi
         mơ̆n na Yêsu sơ'ngon tơpă. 34 Na Yêsu jet: “Iĕm 'bŭ sư tơ yơ?” Lu sư khan: “Ơ 'Bok, bĕ bơ̆n năm lăng.”35 Na Yêsu kư̆m nhơ̆m hmoi mơ̆n.36 Thoi noh na lu bơngai Juđê khan: “Yêsu 'mêm kơ Lasarơ tơpă.”37 Mă-lei lu mơ'nah dơ̆ng khan: “'Bok âu pơklaih bơngai măt tol gơh 'bôh hơdah, na ki
         dah Sư wă pơklaih lei Lasarơ huay kơ lôch ôh iih?”Lasarơ iung đơ̆ng bơsat38 Yêsu rai sơ'ngon. Lu sư năm truh tơ bơsat boih. Bơsat ei lăm tơmo hơgơp, tơnglơ̆p
         sư păng tơmo mơ̆n đơ̆p 'bơ̆t 'măng bơsat. 39 Yêsu khan: “Pơih tơnglơ̆p 'măng tơmo âu bĕ.” Na Mathê oh bơngai mă lôch ei sư khan
         kơ Yêsu: “Ơ 'Bok, dah bơ̆n pơih tơnglơ̆p tơmo âu dang ei bơ̆n 'bâu ôm dêh, kơlih nhôn
         'bŭ sư đei pêng măng boih.”40 Yêsu khan kơ sư: “Inh khan kơ ih boih, dah ih lui ih gô 'bôh tơdrong mơsêh mơyang
         đơ̆ng 'Bok Kei-Dei.”41 Lu sư pơih tơnglơ̆p tơmo ei. Na Yêsu ngoi tơ plĕnh krao khan kơ 'Bă Sư: “Ơ 'Bă, Inh
         bơnê kơ Ih kơlih kơ Ih mơ̆ng Inh krao khan kơ Ih boih. 42 Inh băt Ih mơ̆ng Inh ling-lang mơ̆n, mă-lei Inh khan thoi noh wă kơ lu bơngai mă oei
         tăp dăr kơ Inh kơtơ̆ng na lu sư gô lui kơ Ih wơh Inh.”43 Klaih kơ noh Yêsu pơma 'bơ̆r re khan: “Ơ Lasarơ, iung đơ̆ng bơsat bĕ, lĕch tơ 'ngoaih
         âu.”44 Lasarơ mă lôch ei iung đơ̆ng bơsat lĕch hloi tơ 'ngoaih. Mă-lei jơ̆ng ti muh măt sư
         đêl đe chôm pơ̆n păng che oei oei 'bơ̆t akâu sư. Yêsu khan kơ lu sư: “Yaih che đơ̆ng
         akâu sư bĕ wă kơ sư jah wih tơ hnam.”Bơngai Juđê chă đon wă pơlôch Yêsu45 Lu bơngai Juđê mă kiơ̆ Mari hei, lu sư 'bôh Yêsu tơiung arih Lasarơ na đei lơ mơ̆n
         lu sư lui kơ Yêsu. 46 Mă-lei lu buăl sư mơ'nah năm roi kơ lu bơngai Pharisi Yêsu tơiung arih Lasarơ. 47 Na lu bơngai Pharisi păng lu 'bok soi tih krao akŭm lu kră sek tơlang. Akŭm boih lu
         sư khan: “Bơ̆n wă pơm thoi yơ kơ Yêsu, yua kơ Sư gơh pơm lơ tơdrong mơsêh mơyang.
         48 Dah bơ̆n ưh kơ khă Sư lei đĭ-đăng kon pơlei pơla gô lui kơ Sư na pôk Sư pơm tih. Kơlih
         kơ thoi noh na lu bơngai Rôm gô hil na tŏk tơgar iŏk hnam akŭm tơm bơ̆n păng teh đak
         bơ̆n đĭ hloi.”49 Hơtai ei sơ̆ đei minh 'nu 'bok anăn sư Kaiphe. Sơnăm noh sơ̆ sư pơm 'bok soi tơm.
         Sư kơtơ̆ng thoi noh na sư khan: “Iĕm ưh kơ hlôh tơpă lah iih tơdrong noh. 50 Minh 'nu bơngai lôch tang lu bơngai Juđê bơ̆n, thoi noh na teh đak bơ̆n huay kơ hiong,
         thoi noh yơh trŏ. Liơ iĕm ưh kơ hlôh tơdrong 'noh?”51 'Bok Kaiphe pơma tơdrong 'noh ưh kơ sĭ sư pơma kiơ̆ kơ đon sư tơchĕng ôh. Sơnăm noh
         sơ̆ sư pơm 'bok soi tơm, na 'Bok Kei-Dei ăn kơ sư pơma khan lê̆ hơdrol gah Yêsu wă
         lôch tang lu bơngai Juđê. 52 Mă tơpă ưh kơ sĭ Sư lôch tang lu bơngai Juđê đĕch ôh. Sư lôch tang đĭ-đăng dôm lu
         kon 'Bok Kei-Dei oei jơ̆p-jang ala teh âu. 53 Đơ̆ng năr 'noh boih lu sư chă đon wă pơlôch Yêsu. 54 Kơlih kơ thoi noh na Yêsu ưh pă wă năm trong 'ngoaih tơ'bôh akâu Sư tơ lăm dêh Juđê
         dơ̆ng boih. Sư năm đơ̆ng Pơlei Jêrusalem truh tơ jih glă. Tơ ei Sư oei tơ Pơlei Êpraim
         hơdai hăm lu bơngai pơhrăm păng Sư.55 Hơtai ei Năr Giĕng Năm Brih đe Juđê wă jê̆ truh boih, na lơ bơngai Juđê đơ̆ng pơlei
         nai năm tơ Pơlei Jêrusalem hơdrol kơ năr giĕng ei. Lu sư năm tơ lu 'bok soi wă pơm
         rơgoh kơdih tơdrong yoch hơdrol kơ Năr Giĕng Năm Brih ei. 56 Lu sư chă Yêsu. Lu sư oei ngôi tơ cham hnam akŭm tơm păng jet dih băl: “Iĕm tơchĕng
         thoi yơ? Rŏ lăng Sư ưh kơ wă năm tơ âu ôh iih?”57 Lu 'bok soi tih păng lu bơngai Pharisi pơkă khan: “Bơngai bu băt kơ Sư oei tơ yơ,
         'bôh Sư tơ yơ, bơngai 'noh athei roi kơ nhôn wă kơ nhôn năm rôp.”Mari tuh pơgang 'bâu phu kơ Yêsu

121 Tơdrâu năr hơdrol kơ Năr Giĕng Năm Brih ei, na Yêsu năm tơ Pơlei Bethani. Pơlei ei
         pơlei Lasarơ mă Yêsu tơiung arih sư đơ̆ng lôch. 2 Na đe hơmet tơmam sŏng sa kơ Sư. Mathê awih awăn kơ lu sư tơmam sa. Lasarơ kư̆m sŏng
         sa hơdai păng Yêsu mơ̆n.3 Mari chĕp minh gŏl đak pơgang 'bâu phu. Pơgang ei đe gĭt tơpă dang minh puăt kilô.
         Na Mari tuh 'bơ̆t jơ̆ng Yêsu; sư sut jơ̆ng Yêsu hăm sŏk sư kơdih na pơgang ei 'bâu
         jơ̆p-jang lăm hnam. 4 Na Juđa đơ̆ng Pơlei Ikariôt bơngai pơhrăm păng Yêsu mơ̆n, mă sư wă plơ̆ plĕch kơ Yêsu
         đơ̆ng rŏng kơ noh, sư khan:5 “Pơgang 'bâu phu âu kăp pêng-hrĕng hlak jên hu. Lơliơ sư ưh kơ wă tĕch chă jên asong
         kơ lu bơngai dơnuh hin?”6 Juđa khan thoi noh ưh kơ sĭ sư mơnat kơ lu bơngai dơnuh hin tơpă ôh. Sư bơngai wei
         kơdŭng jên tơpôl lu sư păng sư bơngai tơtông mơ̆n. Phŏ phŏ sư tơtông iŏk jên đơ̆ng
         kơdŭng ei. 7 Yêsu khan: “Ơ Juđa, lê̆ sư pơm thoi noh boih, yua kơ hơdrol kơ Inh wă lôch na sư tuh
         pơgang 'bâu phu thoi đe tuh kơ bơngai lôch kơplah đe wă 'bŭ hmă. 8 Lu bơngai dơnuh hin sư oei hơdai hăm iĕm ling-lang tơ ala teh âu, mă-lei Inh âu ưh
         kơ oei hơdai hăm iĕm ling-lang ôh.”Lu 'bok soi wă pơlôch Lasarơ9 Thoi noh na lơ bơngai Juđê kơtơ̆ng ang khan Yêsu oei tơ Pơlei Bethani, na lu sư năm
         tơ ei. Lu sư năm tơ ei wă kơ 'bôh Yêsu păng wă kơ 'bôh akâu Lasarơ mă Yêsu tơiung
         arih sư đơ̆ng lôch. 10 Lu 'bok soi tih chă đon wă pơlôch Lasarơ mơ̆n, 11 kơlih đơ̆ng sư na đei lơ bơngai Juđê achăng lê̆ lu kră sư, na lui kiơ̆ gah Yêsu.Yêsu mơ̆t tơ Pơlei Jêrusalem12 Năr dơning dơ̆ng, lu bơngai tơpôl lơ mă đêl năm hơpong Năr Giĕng Năm Brih, lu sư kơtơ̆ng
         ang Yêsu wă năm tơ Pơlei Jêrusalem. 13 Lu sư pĕch iŏk dơng hla gao na năm đih sơng Sư. Lu sư pơma 'bơ̆r re khan: “Hôsana,
         bơnê kơ 'Bok Kei-Dei. Bơnê kơ Yêsu Pơtao Isơrael truh tơ bơ̆n yua kơ Kră Yang wơh.”14 Yêsu iŏk minh pôm aseh iĕ dăm na hao hloi aseh iĕ ei. 'Noh trŏ thoi đe chih khan lê̆
         hơdrol lăm sơ̆p hla bơar 'Bok Kei-Dei sơ̆ thoi âu:15 “Ơ kon pơlei pơla Jêrusalem, iĕm 'nĕ kơ hli,yua kơ Pơtao iĕm wă mơ̆t tơ pơlei iĕm, Sư hao minh pôm aseh iĕ dăm.”16 Hơtai ei lu bơngai pơhrăm păng Sư ưh kơ tơchĕng tơdrong âu pơma roi gah tơdrong Yêsu
         năm tơ Pơlei Jêrusalem. Mă-lei đơ̆ng rŏng kơ Yêsu lôch iung arih tŏk tơ plĕnh lu sư
         'blŏk hơdơ̆r tơdrong đe chih noh. Na lu sư băt boih tơdrong noh roi kơ Sư mơ̆t tơ
         Pơlei Jêrusalem.17 Lu bơngai mă oei hơdai păng Yêsu ki, lu sư 'bôh Yêsu tơiung arih Lasarơ đơ̆ng bơsat,
         na lu sư kư̆m ư-ang roi tơdrong noh kơ bôl buăl nai mơ̆n. 18 Lu kon pơlei pơla kơtơ̆ng ang tơdrong Yêsu pơm mơsêh mơyang thoi noh, kơlih thoi noh
         na lu sư đih sơng Yêsu kơplah Sư wă mơ̆t tơ Pơlei Jêrusalem. 19 Thoi noh boih, na lu bơngai Pharisi ơh klai. Lu sư pơma khan dih băl: “Iĕm lăng, ưh
         pă jei bơ̆n tơpă boih; dang ei đĭ-đăng kon bơngai kiơ̆ Sư ngăl.”Lu bơngai Grĕk chă Yêsu20 Đei bơngai Grĕk năm tơ Pơlei Jêrusalem hơpong kơ năr giĕng ei păng mơ̆t kơkuh kơ 'Bok
         Kei-Dei. 21 Lu đe ei năm tơ Philip bơngai đơ̆ng Pơlei 'Betsaiđa lăm dêh Galilê. Lu sư năm apinh
         Philip: “Ơ 'bok, nhôn wă tơ'bơ̆p Yêsu.”22 Philip năm khan kơ Andrê, na bre sư năm khan kơ Yêsu. 23 Na Yêsu pơma hloi gah tơdrong Sư wă lôch iung arih thoi âu: “Dang ei trŏ năr 'Bok
         Kei-Dei wă pơư pơang Inh Kon Bơngai tơpă boih. 24 Inh khan kơ iĕm tơpă, dah bơ̆n 'măn lê̆ adrĕch 'ba lăm kŭ ling-lang, sư ưh kơ chăt
         đei plei dơ̆ng ôh. Mă-lei dah bơ̆n rei sư tơ teh, bơ̆n lăng nhen lôch hiong, mă-lei
         găr lăm to sư gô chăt păng gô đei plei trem. 25 Bơngai bu 'mêm kơ akâu sư kơdih, akâu sư 'noh gô hiong. Mă-lei bơngai bu ưh kơ 'mêm
         kơ akâu sư kơdih ala teh âu, sư 'noh gô arih ling-lang hơdai păng 'Bok Kei-Dei. 26 Bơngai lui jang tơdrong Inh, sư 'noh athei lui kiơ̆ Inh mă tơpă. Bơngai lui jang tơdrong
         Inh, sư 'noh gô oei hơdai hăm Inh ling-lang păng 'Bă Inh gô ăn kơ sư tơdrong apah.”Yêsu pơma gah tơdrong Sư wă lôch27 “Dang ei jơhngơ̆m Inh sơ'ngon 'biơ̆, na Inh wă pơma lơliơ? Dah Inh khan: ‘Ơ 'Bă, apinh
         Ih 'nĕ ăn tơdrong anat anot âu truh tơ Inh,’ lei ưh kơ trŏ ôh, kơlih kơ 'Bă Inh 'Bok
         Kei-Dei wơh Inh jur tơ teh âu wă kơ Inh pŭ tơdrong anat anot âu boih. 28 Ơ 'Bă, Inh wă kơ Ih pơư pơang anăn Ih bĕ.” Na đei hloi 'bơ̆r tơl đơ̆ng plĕnh ti khan
         thoi âu: “Inh pơư pơang anăn Inh boih păng Inh gô pơư pơang anăn Inh dơ̆ng.”29 Lu bơngai tơpôl oei 'bơ̆t ei kơtơ̆ng nơ̆r 'noh, lu mơ'nah khan grơ̆m, lu mơ'nah dơ̆ng
         khan linh jang 'lơ̆ng 'Bok Kei-Dei pơma păng Yêsu. 30 Yêsu khan: “'Bơ̆r Sư pơma thoi noh ưh kơ sĭ yua kơ Inh ôh, yua kơ iĕm, wă kơ iĕm băt
         kơ Inh đơ̆ng 'Bok Kei-Dei tơpă. 31 Dang ei 'Bă Inh wă sek tơlang tơ ala teh âu, Sư pơpuh yang Satan mă pơgơ̆r teh âu.
         32 Lăp đe atol Inh na Inh gô dui iŏk đĭ-đăng bơngai năm tơ Inh ngăl.”33 Yêsu khan thoi noh wă kơ lu đe ei băt kơ Sư lôch thoi yơ.34 Lu bơngai tơpôl lơ ei khan kơ Yêsu: “Nhôn đŏk lăng lăm sơ̆p hla bơar 'Bok Kei-Dei
         khan: 'Bok Krist arih ling-lang ưh kơ layơ lôch. Na Ih khan đe gô atol pơlôch Kon
         Bơngai tơ 'long pơglang. Kon Bơngai ei bu? Ưh kơ sĭ 'Bok Krist hă?”35 Na Yêsu khan kơ lu sư gah akâu Sư kơdih: “Măt 'năr oei pơchrang tơ'bôh ăn kơ iĕm ưh
         pă đunh boih. Na iĕm athei dah lui kơ Inh dang ei kơplah Inh oei tơ âu, hli kơ măng
         mu klơ̆p măt iĕm; yua kơ bơngai bu nơnăm lăm măng mu, bơngai 'noh sư ưh kơ 'bôh trong.
         36 Na Inh âu boih tơdrong hơdah pơchrang ăn kơ iĕm, na iĕm jah lui kơ Inh bĕ, na iĕm
         oei lăm tơdrong hơdah ling-lang.” Đang Sư bơtho thoi noh boih na Sư weh ôn tơ anih
         nai.Lu bơngai Juđê ưh kơ lui kơ Yêsu37 Yêsu pơm lơ tơdrong mơsêh mơyang 'bơ̆t anăp lu sư ră, mă-lei lu sư ưh kơ lui kơ Sư.
         38 'Noh 'blep trŏ tơpă thoi Êsai chih khan lê̆ hơdrol sơ̆ thoi âu:“Ơ Kră Yang, đe ưh kơ lui kơ tơdrong nhôn bơtho;păng đe ưh kơ lui kơ mơsêh mơyang đơ̆ng ti Ih pơm.”39 Lu sư ưh kơ lui kơlih kơ Êsai đei khan lê̆ thoi âu:40 “Inh Kră Yang ăn măt lu sư jing tol,păng ăn kơ lu sư arăng kơ̆l,wă kơ măt lu sư ưh kơ gơh 'bôh,păng đon lu sư ưh kơ hlôh.Kơlih kơ thoi noh na lu sư ưh kơ wă wih tơ Inh, wă kơ Inh pơklaih tơdrong yoch lu
         sư.”41 Êsai khan thoi noh kơlih kơ 'Bok Kei-Dei tơ'bôh kơ sư 'Bok Krist sơ̆, Sư 'lơ̆ng rŏ
         tơpă, na Êsai chih roi tơdrong 'Bok Krist.42 Mă-lei kư̆m đei lơ mơ̆n lu kră pơm tih lăm dêh Juđê lui kơ Yêsu. Mă-lei lu sư ưh kơ
         roi kơ đe tơdrong sư lui ôh, kơlih kơ lu sư hli kơ lu bơngai Pharisi băt kơ lu sư
         lui, na bơngai Pharisi ưh kơ ăn mơ̆t akŭm lăm hnam akŭm 'Bok Kei-Dei. 43 Lu kră ei wă kơ lu bôl buăl sư lăp đon kơ lu sư hloh kơ lu sư wă kơ 'Bok Kei-Dei lăp
         đon kơ lu sư.44 Na Yêsu bơtho 'bơ̆r re khan: “Bơngai bu lui kơ Inh, ưh kơ sĭ sư lui kơ Inh đĕch ôh,
         sư kư̆m lui kơ 'Bă Inh mă wơh Inh. 45 Păng bơngai bu 'bôh Inh, sư dang 'bôh 'Bă Inh mă wơh Inh mơ̆n. 46 Inh jur tơ ala teh âu wă pơchrang hơdah kơ kon bơngai, na đĭ-đăng bơngai mă lui kơ
         Inh huay kơ oei lăm măng mu ôh. 47 Bơngai bu mơ̆ng nơ̆r Inh bơtho, mă-lei sư ưh kơ lui, bơngai 'noh Inh ưh kơ sek tơlang
         sư ôh; kơlih kơ Inh jur tơ ala teh âu ưh kơ sĭ wă sek tơlang kon bơngai ôh. Inh jur
         tơ ala teh âu wă pơklaih kon bơngai yoch. 48 Bơngai bu ưh kơ lui kơ Inh, 'Bok Kei-Dei gô phak sư năr tôch ning-mônh, yua kơ sư
         ưh kơ răk dôm nơ̆r Inh bơtho. 49 Yua kơ ưh kơ sĭ Inh bơtho tơdrong Inh kơdih ôh. 'Bă Inh mă wơh Inh, Sư pơkă kơ Inh
         bơtho thoi yơ, na Inh bơtho thoi noh mơ̆n. 50 Inh băt tơdrong Sư pơkă ăn kơ kon bơngai noh gô ăn kon bơngai arih ling-lang. Dôm
         tơdrong Inh bơtho đơ̆ng 'Bă Inh ăn kơ Inh ngăl.”Yêsu ôp jơ̆ng lu bơngai pơhrăm păng Sư

131 Năr ei minh năr hơdrol kơ Năr Giĕng Năm Brih. Yêsu băt năr Sư wă jăk đơ̆ng ala teh
         âu tŏk brŏk tơ 'Bă Sư wă jê̆ truh boih. Sư 'mêm tơpă kơ lu bơngai lui kơ Sư, na Sư
         khŏm ăn akâu Sư lôch tang bơ̆n.2 Yêsu hăm lu bơngai pơhrăm păng Sư sŏng sa hơdai. Yang Satan pơhlŭ Juđa Ikariôt, kon
         Simôn, na Juđa wă plơ̆ plĕch kơ Yêsu boih. 3 Yêsu băt kơ 'Bă Sư ăn kơ Sư gơh pơm tôm tơdrong. Păng Sư băt Sư kơdih jur đơ̆ng 'Bok
         Kei-Dei păng wă tŏk tơ 'Bok Kei-Dei dơ̆ng. 4 Na kơplah noh Yêsu iung plôh ao 'ngoaih Sư păng iŏk kơn chô̆ 'bơ̆t rơhiĕo Sư kơdih.
         5 Klaih kơ noh Sư tuh đak lăm kơthao na ôp jơ̆ng lu bơngai pơhrăm păng Sư, na sut păng
         kơn mă đêl Sư chô̆ 'bơ̆t rơhiĕo Sư noh.6 Lăp truh tơ Pêtrôs, Pêtrôs jet Sư thoi âu: “Ơ 'Bok, Ih wă ôp kiơ kơ jơ̆ng inh?”7 Yêsu khan: “Dang ei ih ưh kơ băt Inh wă pơm kơ kiơ, kơnh ih gô băt.”8 Pêtrôs khan: “Inh ưh kơ hơnhŏ Ih ôp jơ̆ng inh na inh ưh kơ layơ ăn Ih ôp jơ̆ng ôh.”
         Yêsu khan: “Dah Inh ưh kơ ôp jơ̆ng ih, lei ih ưh pă pơm jơ̆ng 'bang Inh boih.”9 Na Pêtrôs khan: “Ơ 'Bok, lei ưh kơ sĭ Ih ôp jơ̆ng inh đĕch ôh, Ih ôp tôm kơ jơ̆ng
         ti muh măt inh hloi.”10 Yêsu khan: “Bơngai bu hum boih, bơngai 'noh sư rơgoh đĭ boih. Sư ưh pă kăl ôp ti 'nhao
         muh măt sư dơ̆ng ôh. Sư kăl pôm ôp jơ̆ng sư đĕch. Đĭ-đăng kơ iĕm rơgoh ngăl boih,
         pă minh 'nu ưh kơ rơgoh.”11 Yêsu băt boih gah bơngai wă plơ̆ plĕch kơ Sư. Kơlih kơ thoi noh Sư khan: “Pă minh
         'nu ưh kơ rơgoh.”12 Sư ôp tôm kơ jơ̆ng lu sư boih, na Sư iŏk hrŭk ao 'ngoaih Sư, na wih tơ anih Sư. Lăm
         anih Sư ei Sư jet lu đe ei: “Iĕm hăm hlôh Inh pơm kiơ kơ iĕm thoi noh hei? 13 Iĕm krao Inh 'Bok Thây iĕm păng Yŏng iĕm. Iĕm krao Inh thoi noh bưh mơ̆n yua kơ Inh
         'Bok Thây iĕm păng Yŏng iĕm tơpă. 14 Inh 'Bok Thây iĕm păng Yŏng iĕm, mă-lei Inh ôp jơ̆ng iĕm dang Inh pơm đĭch iĕm đĕch,
         mă iĕm athei ôp dih băl jơ̆ng iĕm. 15 Inh ôp jơ̆ng iĕm noh, Inh pơm tơ'bôh kơ iĕm hơdrol wă kơ iĕm pơm kiơ̆ dih băl thoi
         noh. 16 Inh khan kơ iĕm tơpăt, đĭch ưh kơ lah tih hloh kơ yŏng sư. Bơngai mă đe wơh, ưh kơ
         lah tih hloh kơ bơngai wơh sư. 17 Na dang ei iĕm băt boih tơdrong 'noh, yua kơ Inh bơtho. Dah iĕm răk tơdrong 'noh lei
         iĕm gô hiôk chơt tơduă iĕm tơpă.18 “Inh pơma tơdrong noh, ưh kơ pơma tôm kơ lu iĕm ôh, yua kơ Inh băt lê̆ hơdrol boih
         dôm lu bơngai mă Inh rơih. Na lăm sơ̆p hla bơar 'Bok Kei-Dei khan: ‘Đei minh 'nu bơngai
         sŏng sa hơdai păng Inh, sư wă plơ̆ plĕch kơ Inh.’ Yua kơ chih lê̆ hơdrol sơ̆ lăm sơ̆p
         hla bơar 'Bok Kei-Dei, na dang ei bơ̆n gô 'bôh tơpă. 19 Inh roi kơ iĕm tơdrong sư âu hơdrol kơ sư wă plơ̆ plĕch kơ Inh, wă kơ iĕm lui kơ Inh
         Kră Yang tơpă. 20 Inh khan kơ iĕm tơpă wă kơ iĕm băt: Bơngai bu sơng iŏk bơngai mă Inh wơh, bơngai 'noh
         dang sơng iŏk Inh. Bơngai bu sơng iŏk Inh, noh dang sư sơng iŏk 'Bă Inh mă wơh Inh.”Yêsu roi hơdrol kơ Juđa wă plơ̆ plĕch kơ Sư21 Đơ̆ng rŏng kơ Yêsu roi tơdrong 'noh Sư sơ'ngon tơpă na Sư pơma hơdah hloi gah tơdrong
         'noh. Sư khan: “Inh khan kơ iĕm tơpăt, đei minh 'nu lăm lu iĕm wă plơ̆ plĕch kơ Inh.”22 Lu bơngai pơhrăm Sư chă hue lăng dih băl. Lu sư sơleng kơ đon ưh kơ băt bu wă plơ̆
         plĕch kơ Sư. 23 Minh 'nu bơngai pơhrăm păng Sư mă Sư 'mêm kơeng tơpă, sư oei jê̆ Yêsu.24 Na Pêtrôs jet bơngai ei khan: “Yêsu khan ei bu wă plơ̆ plĕch kơ Sư?”25 Na bơngai ei rĭ jê̆ Yêsu na pơma jet Yêsu: “Ơ 'Bok, bu wă plơ̆ plĕch kơ Ih ei?”26 Yêsu khan: “Dang ei Inh iŏk 'bĕng mi djrŭ lăm đak 'nhĕm na ăn, bơngai bu iŏk, bơngai
         ei boih plơ̆ plĕch kơ Inh.” Na Yêsu iŏk 'bĕng mi djrŭ lăm đak 'nhĕm ăn kơ Juđa kon
         Simôn Ikariôt iŏk.27 Lăp Juđa iŏk 'bĕng mi ei yang Satan mơ̆t lăm jơhngơ̆m sư hloi. Na Yêsu khan kơ Juđa:
         “Ih jah năm wăi, na ih jah pơm tơdrong ih wă pơm.”28 Lu bơngai pơhrăm păng Yêsu oei sŏng sa hơdai hăm Sư tơ ei ưh kơ hlôh Yêsu khan kơ
         Juđa tơdrong kiơ. 29 Yua kơ Juđa wei-lăng kơdŭng jên lu sư, na lu mơ'nah ngêh kơ Yêsu khan kơ sư năm răt
         tơmam sa, hiă wă sa lăm năr giĕng ei thâu, dah mơnat ăn kơ bơngai dơnuh kơlĕ. 30 Juđa iŏk 'bĕng mi ei na lĕch hloi tơ 'ngoaih. Kơplah ei măng mu yua kơ 'năr mơ̆t boih.Tơdrong pơkă 'nao31 Đơ̆ng rŏng kơ Juđa lĕch na Yêsu khan: “Inh băt kơ dang ei đe gô ư-ang Inh Kon Bơngai.
         Hăm đe gô ư-ang kơ 'Bă Inh 'Bok Kei-Dei ăn Inh lôch tang kon bơngai. 32 Kơlih kơ đe ư-ang kơ 'Bok Kei-Dei ăn Inh lôch tang kon bơngai, na 'Bok Kei-Dei wă
         ăn kơ đe ư-ang Inh Kon Bơngai. Sư wă ăn kơ đe ư-ang Inh dang ei boih.33 “Ơ tơpôl lu dăm, Inh oei hơdai hăm iĕm ưh pă đunh boih. Iĕm gô chă Inh; kư̆m thoi
         Inh khan kơ lu bơngai Juđê ki, lu iĕm ưh kơ gơh truh tơ anih Inh ôh. 34 Na dang ei Inh wă pơkă ăn kơ iĕm tơdrong 'nao âu: Inh wă kơ iĕm băt 'mêm mơnat dih
         băl. Iĕm athei băt 'mêm mơnat dih băl kư̆m thoi Inh 'mêm mơnat kơ iĕm. 35 Dah iĕm đei đon 'mêm mơnat dih băl, lei đĭ-đăng bơngai băt kơ iĕm lui kơ Inh.”Yêsu roi hơdrol gah tơdrong Pêtrôs gô sơngah kơ Sư36 Na Pêtrôs jet Sư: “Ơ 'Bok, Ih wă năm tơ yơ?” Yêsu khan: “Mă Inh năm tơ yơ, dang ei
         ih ưh kơ gơh kiơ̆ Inh ôh; gô ning-mônh ih gơh kiơ̆.”37 Pêtrôs jet Sư: “Kơlih kơ kiơ inh ưh kơ gơh kiơ̆ Ih dang ei? Inh chu lôch kiơ̆ Ih.”38 Yêsu khan: “Ih khan wă chu lôch kiơ̆ Inh hă? Inh khan kơ Ih tơpă, hơdrol kơ iĕr ŏ
         pơgê dơning, ih gô sơngah kơ Inh pêng 'măng, ih khan ih ưh kơ băt kơ Inh.”Yêsu trong tŏk tơ 'Bok Kei-Dei

141 Yêsu oei pơma kơ lu sư thoi âu: “Na dang ei iĕm athei chơ̆n jơhngơ̆m iĕm 'nĕ kơ hli
         tơdrong kiơ. Iĕm adrin lui kơ 'Bok Kei-Dei păng lui kơ Inh. 2 Tơ hnam 'Bă Inh đei lơ anih oei tơpă. Dah ưh kơ đei Inh kư̆m khan ưh kơ đei mơ̆n.
         Na dang ei Inh wă năm hơmet kơ iĕm anih. 3 Đơ̆ng rŏng kơ Inh năm hơmet kơ iĕm anih oei, Inh gô jur tơ âu dơ̆ng, Inh wă anhăk
         ba iĕm tơ anih Inh; na iĕm oei hơdai hăm Inh ling-lang tơ ei. 4 Iĕm kư̆m băt mơ̆n chă trong năm tơ anih Inh.”5 Na Thôm khan: “Ơ 'Bok, nhôn ưh kơ băt Ih năm tơ yơ, thoi yơ nhôn gơh chă trong năm
         tơ Ih?”6 Yêsu khan: “Inh boih trong iĕm năm tŏk tơ 'Bă Inh, hăm Inh boih tơhlôh ăn kơ iĕm tôm
         tơdrong Sư păng Inh gơh ăn kơ kon bơngai arih. Bơngai bu ưh kơ năm trong Inh, bơngai
         'noh ưh kơ truh tơ 'Bă Inh ôh. 7 Dah iĕm băt kơ Inh, iĕm kư̆m băt kơ 'Bă Inh mơ̆n. Đơ̆ng dang ei hloi iĕm băt kơ Sư
         păng iĕm 'bôh Sư.”8 Philip khan: “Ơ 'Bok, tơ'bôh kơ nhôn 'Bă Ih bĕ, dôm noh boih nhôn wă.”9 Yêsu khan: “Ơ Philip, Inh oei păng lu iĕm đunh boih, lơliơ ih tam băt kơ Inh. Bơngai
         bu 'bôh Inh boih, bơngai 'noh dang 'bôh 'Bă Inh mơ̆n. Na lơliơ ih khan: ‘Tơ'bôh kơ
         nhôn 'Bă Ih bĕ, dôm noh boih nhôn wă’? 10 Ih ưh kơ lui ôh hă 'Bă Inh oei lăm Inh, nhi 'Bă Inh minh jơhngơ̆m minh đon? Dôm nơ̆r
         Inh pơma bơtho ăn kơ iĕm ưh kơ sĭ lĕch đơ̆ng Inh kơdih ôh. Dôm tơdrong mơsêh mơyang
         Inh pơm ăn kơ lu iĕm 'noh lĕch đơ̆ng 'Bă Inh mă oei lăm Inh tơpă. 11 Inh wă kơ iĕm lui kơ 'Bă Inh oei lăm Inh, nhi 'Bă Inh minh jơhngơ̆m minh đon. Dah
         iĕm ưh kơ lui, khan nơ̆r Inh pơma đĕch, lei iĕm athei lui kơ dôm tơdrong mơsêh mơyang
         mă đêl Inh pơm. 12 Inh khan kơ iĕm tơpă, bơngai bu lui kơ Inh, bơngai 'noh gô pơm dôm tơdrong Inh pơm
         mơ̆n. Păng sư gô pơm tơdrong tih hloh kơ Inh dơ̆ng mơ̆n, kơlih kơ Inh wă wih tơ 'Bă
         Inh boih. 13 Dôm tơdrong iĕm apinh Inh, dah iĕm krao wơ̆n păng anăn Inh wă kơ Inh ăn kơ iĕm tơdrong
         kiơ Inh gô ăn kơ iĕm tơpă, wă kơ đe ư-ang 'Bă Inh, yua kơ đe 'bôh Inh Kon Sư ăn kơ
         iĕm dôm tơdrong iĕm apinh. 14 Dah iĕm krao wơ̆n păng anăn Inh, iĕm apinh Inh wă tơdrong kiơ, Inh gô ăn kơ iĕm tơpă
         ưh kơ jor ôh.Yêsu pơkă wă ăn Yang Bơhngol 'Lơ̆ng15 “Dah iĕm 'mêm kơ Inh, lei iĕm chu dôm tơdrong Inh pơkă hŏ, 16 na Inh gô apinh 'Bă Inh ăn kơ iĕm minh 'nu dŏng iĕm plơ̆ng dơ̆ng, anăn Sư Yang Bơhngol
         'Lơ̆ng. Sư gô tơbăt ăn kơ iĕm tơdrong 'Bă Inh tơpă păng Sư gô oei hơdai hăm iĕm ling-lang.
         17 Lu bơngai oei ala teh âu mă ưh kơ lui, lu sư ưh kơ gơh sơng iŏk Sư ôh, kơlih kơ lu
         sư ưh kơ gơh 'bôh Sư păng ưh kơ băt kơ Sư. Mă-lei iĕm, iĕm băt kơ Sư, kơlih kơ Sư
         oei păng iĕm, Sư kư̆m gô oei lăm jơhngơ̆m iĕm mơ̆n.18 “Inh ưh kơ tŭk iĕm thoi kon mơti ôh. Inh gô jur tơ iĕm dơ̆ng. 19 Pă 'biơ̆ dơ̆ng lu bơngai tơ ala teh âu ưh pă 'bôh Inh boih. Pôm lu iĕm đĕch 'bôh Inh.
         Inh gô oei hơdai hăm 'Bă Inh arih ling-lang, lu iĕm gô arih ling-lang thoi noh mơ̆n.
         20 Lăp Inh iung arih boih, noh iĕm gô băt kơ Inh minh jơhngơ̆m minh đon hăm 'Bă Inh tơpă
         păng lu iĕm minh jơhngơ̆m minh đon hăm Inh yua kơ Inh oei lăm iĕm tơpă.21 “Bơngai bu răk dôm tơdrong Inh pơkă, bơngai 'noh boih 'mêm kơ Inh tơpă. Bơngai bu
         'mêm kơ Inh, 'Bă Inh kư̆m 'mêm kơ sư mơ̆n; păng Inh kư̆m 'mêm kơ sư na Inh tơbăt kơ
         sư akâu Inh.”22 Juđa mă ưh kơ sĭ Juđa Ikariôt sư jet Yêsu: “Ơ 'Bok, kơlih kơ kiơ Ih tơbăt kơ nhôn
         akâu Ih, mă lu bơngai ala teh âu Ih ưh kơ tơbăt ăn kơ lu sư?”23 Yêsu khan kơ sư: “Bơngai bu 'mêm kơ Inh, bơngai 'noh sư gô lui yom kơ tơdrong Inh
         bơtho. 'Bă Inh 'mêm kơ sư, na nhi 'Bă Inh jur oei hăm sư. 24 Bơngai bu ưh kơ 'mêm kơ Inh, bơngai 'noh ưh kơ răk nơ̆r Inh. Dôm nơ̆r iĕm kơtơ̆ng
         Inh bơtho ưh kơ sĭ lĕch đơ̆ng Inh kơdih ôh, mă-lei lĕch đơ̆ng 'Bă Inh mă wơh Inh.25 “Kơplah Inh oei păng iĕm dang ei, Inh athei roi ăn kơ iĕm tôm tơdrong 'noh. 26 'Bok Dŏng iĕm ei, anăn Sư Yang Bơhngol 'Lơ̆ng, Sư 'noh 'Bă Inh wă wơh Sư jur oei păng
         iĕm jang tang Inh. Sư gô bơtho iĕm tôm tơdrong păng Sư gô tơ'blŏk ăn kơ iĕm tôm tơdrong
         mă Inh bơtho iĕm boih.27 “Inh wă tơklah đơ̆ng iĕm na Inh ăn kơ iĕm jơhngơ̆m hiôk. Jơhngơ̆m Inh hiôk dang yơ,
         Inh ăn kơ iĕm hiôk dang noh mơ̆n. Inh ăn kơ iĕm hiôk ưh kơ thoi lu bơngai ala teh
         ăn kơ iĕm hiôk ôh. Iĕm 'nĕ sơ'ngon păng 'nĕ kơ hli. 28 Iĕm kơtơ̆ng Inh khan kơ iĕm, khan Inh gô jăk đơ̆ng iĕm păng gô wih dơ̆ng tơ iĕm. Dah
         iĕm 'mêm kơ Inh tơpă, lei iĕm kư̆m hiôk chơt tơduă iĕm mơ̆n, yua Inh khan Inh wă tŏk
         tơ 'Bă Inh păng yua kơ Sư tih hloh kơ Inh. 29 Inh roi lê̆ kơ iĕm hơdrol tơdrong 'noh dang ei, na lăp iĕm 'bôh tơdrong 'noh ning-mônh,
         iĕm gô lui kơ Inh tơpă. 30 Dang ei Inh oei pơma dơnuh păng iĕm ưh pă đunh boih, kơlih kơ yang Satan kră pơgơ̆r
         tơ ala teh âu wă truh boih. Mă-lei sư ưh kơ kĕ pơgŏ Inh pơm tơdrong kiơ ôh. 31 Inh wă kơ kon bơngai ala teh âu băt kơ Inh 'mêm kơ 'Bă Inh. Kơlih kơ thoi noh na Inh
         khŏm pơm kiơ̆ kơ Sư pơkă kơ Inh.“Na dang ei bĕ bơ̆n jah weh đơ̆ng anih âu.”Yêsu thoi lĕ tơm 'long
         
            

         
      

   
      
         15
151 Yêsu bơtho dơ̆ng thoi âu: “Inh âu boih thoi lĕ tơm 'long hơmu, na 'Bă Inh thoi lĕ
         bơngai pơtăm. 2 Na dôm lu bơngai lui kơ Inh thoi lĕ dơng, tơ'bla, sơdrai mă chăt đơ̆ng Inh. Dơng mơ'nah
         ưh kơ đei plei, 'Bă Inh chre tŭk. Đei dơng mơ'nah plei mơ̆n, mă ưh kơ trem, Sư sơleh
         tŭk lu tơ'bla iĕ, wă kơ sư plei trem păng plei tih. 3 Na dang ei iĕm thoi lĕ dơng 'long mă chăt 'lơ̆ng boih, kơlih kơ iĕm mơ̆ng dôm nơ̆r
         Inh bơtho. 4 Na iĕm athei oei kơjăp lăm Inh khŏm khŏm, mă Inh kư̆m oei lăm iĕm mơ̆n. Dah iĕm ưh
         kơ oei lăm Inh, iĕm ưh kơ đei plei ôh, kư̆m thoi lĕ kơ dơng mă ưh kơ đei tơm thoi
         yơ sư gơh đei plei?5 “Thoi noh na Inh wă roi kơ iĕm mă nhên dơ̆ng: Inh thoi lĕ kơ tơm 'long, iĕm thoi lĕ
         kơ dơng, tơ'bla, sơdrai. Bơngai bu oei kơjăp lăm Inh, Inh oei lăm sư mơ̆n, bơngai
         'noh sư gô đei plei trem. Dah ưh kơ đei Inh, iĕm ưh kơ gơh pơm kiơ ôh. 6 Bơngai bu ưh kơ oei lăm Inh, 'Bă Inh gô tŭk lê̆ sư, kư̆m thoi đe tŭk dơng 'long, na
         dơng 'noh jing kro. Klaih kơ noh đe dônh lu dơng kro noh klơ̆m tŭk lăm ŭnh, na ŭnh
         gô sa sư.7 “Dah iĕm oei lăm Inh, lei dôm nơ̆r Inh bơtho oei lăm iĕm păng dah iĕm apinh Inh tơdrong
         kiơ Inh gô ăn kơ iĕm tơdrong 'noh mơ̆n păng sĭt gô đei tơpă. 8 Dah iĕm đei plei trem iĕm bơngai kiơ̆ Inh tơpă păng đe gô 'bôh iĕm pơm thoi noh na
         đe ư-ang kơ 'Bă Inh tơpă. 9 Inh 'mêm kơ iĕm kư̆m thoi 'Bă Inh 'mêm kơ Inh mơ̆n. Iĕm 'nĕ kơ achăng Inh hŏ na Inh
         gô 'mêm kơ iĕm, wei-lăng iĕm ling-lang. 10 Dah iĕm răk dôm tơdrong Inh bơtho, lei inh 'mêm kơ iĕm tơpă, wei-lăng iĕm khŏm khŏm,
         kư̆m thoi Inh răk dôm tơdrong 'Bă Inh bơtho na Sư 'mêm kơ Inh tơpă păng wei-lăng Inh
         khŏm khŏm mơ̆n.11 “Inh roi ăn kơ iĕm dôm tơdrong âu wă kơ iĕm chơt hiôk kư̆m thoi Inh chơt hiôk. Thoi
         noh na lu iĕm gô chơt hiôk tơpă. 12 Inh pơkă ăn kơ iĕm thoi âu: Iĕm athei 'mêm mơnat dih băl kư̆m thoi Inh 'mêm mơnat
         kơ iĕm. 13 Bơngai bu ăn akâu sư kơdih lôch tang lu buăl juăt sư, bơngai 'noh boih 'mêm mơnat
         kơ buăl juăt sư tơpă. 14 Dah iĕm răk dôm tơdrong Inh pơkă lei iĕm buăl juăt Inh tơpă. 15 Dang ei Inh ưh pă lăng iĕm thoi đĭch đam Inh boih. Inh lăng iĕm thoi buăl juăt Inh
         tơpă. Lu bơngai đĭch đe, yŏng sư ưh kơ roi tôm tơdrong sư ôh. Mă-lei Inh roi kơ iĕm
         tôm tơdrong Inh kơtơ̆ng đơ̆ng 'Bă Inh. 16 Ưh kơ sĭ iĕm krao Inh tơbôl păng iĕm ôh sơ̆, Inh krao iĕm wă kơ iĕm bôl păng Inh păng
         Inh wơh iĕm, wă kơ iĕm năm chă bơtho đe wă kơ đei plei păng wă kơ plei noh huay kơ
         ôm. Dah iĕm apinh 'Bă Inh tơdrong kiơ yua kơ iĕm tơbôl păng Inh, tơdrong noh Sư gô
         ăn kơ iĕm tơpă. 17 Inh pơkă ăn kơ iĕm minh 'măng âu dơ̆ng: Iĕm athei 'mêm mơnat dih băl.Bơngai ala teh pơm kơnê̆ kơ bơngai lui18 “Dah bơngai ala teh âu hil areh kơ iĕm, iĕm kư̆m băt mơ̆n lu sư hil 'noh, lu sư hil
         areh kơ Inh mă hơdrol. 19 Dah iĕm khŭl bơngai ala teh âu, lei tơduă iĕm ala teh âu 'mêm mơnat dih băl. Mă-lei
         Inh rơih iŏk iĕm đơ̆ng khŭl ala teh âu na lu sư lăng iĕm thoi lĕ ưh kơ dih bôl. Kơlih
         kơ thoi noh na lu sư hil areh kơ lu iĕm.20 “Mă lu iĕm athei 'blŏk gah tơdrong Inh bơtho hei: ‘Đĭch ưh kơ lah tih hloh kơ yŏng
         sư.’ Đe pơm kơnê̆ kơ Inh păng đe gô pơm kơnê̆ kơ iĕm mơ̆n. Đe lui yom kơ nơ̆r Inh
         bơtho dang yơ, đe kư̆m lui yom kơ nơ̆r iĕm bơtho dang noh mơ̆n. 21 Iĕm kiơ̆ Inh na lu sư pơm kơnê̆ kơ iĕm yua kơ lu sư ưh kơ băt kơ 'Bă Inh mă wơh Inh.22 “Dah Inh ưh kơ năm bơtho lu sư lei lu sư ưh kơ hil kơ Inh ôh. Mă-lei dang ei lu sư
         hil kơ Inh păng kuă kơ lui kơ tơdrong Inh bơtho na lu sư chă tơdrong yoch tơpă. 23 Bơngai bu hil areh kơ Inh, bơngai 'noh hil areh kơ 'Bă Inh mơ̆n. 24 Đơ̆ng sơ̆ ưh kơ đei bu pơm tơdrong mơsêh mơyang dang Inh. Dah Inh ưh kơ pơm tơdrong
         mơsêh mơyang 'bơ̆t anăp lu sư wă tơbăt ăn kơ lu sư Inh đơ̆ng 'Bok Kei-Dei thoi krô
         hmă, lei lu sư ưh kơ hil kơ Inh ôh. Na dang ei lu sư 'bôh Inh păng 'bôh dôm tơdrong
         Inh pơm boih, na lu sư hil areh kơ Inh păng hil areh kơ 'Bă Inh mơ̆n. Lu sư chă tơdrong
         yoch tơpă. 25 Đe chih khan lê̆ hơdrol lăm sơ̆p hla bơar tơdrong juăt lu sư sơ̆ khan: ‘Lu sư hil
         areh kơ Inh ưh kơ đei tơdrong kiơ.’ Yua kơ chih thoi noh na dang ei bơ̆n 'bôh 'blep
         trŏ thoi noh tơpă.26 “'Bok Dŏng Mơnat gô truh tơ iĕm, anăn Sư Yang Bơhngol 'Lơ̆ng. Sư tơbăt ăn kơ iĕm tơdrong
         'Bok Kei-Dei. Sư gô jur đơ̆ng 'Bă Inh yua kơ Inh wơh Sư đơ̆ng anih 'Bă Inh; na Sư
         gô bơtho tơdrong Inh. 27 Mă lu iĕm kư̆m bơtho tơdrong Inh mơ̆n, kơlih kơ iĕm oei hơdai hăm Inh đơ̆ng tơm hmơm
         sơ̆ boih.

161 “Inh bơtho iĕm tôm tơdrong 'noh wă kơ iĕm huay kơ achăng lê̆ Inh. 2 Ning-mônh lu sư gô pơpuh iĕm đơ̆ng hnam akŭm lu sư. Ning-mônh mơ̆n lu sư khan pơlôch
         iĕm khan trŏ kơ 'Bok Kei-Dei wă. 3 Lu sư gô pơm kơ iĕm thoi noh kơlih kơ lu sư ưh kơ băt kơ 'Bă Inh păng ưh kơ băt kơ
         Inh mơ̆n. 4 Inh roi kơ iĕm tơdrong noh dang ei na lăp iĕm tơ'bơ̆p tơpă ning-mônh na iĕm gô 'blŏk
         tơdrong noh đơ̆ng Inh pơma păng iĕm dang ei. Hơdrol sơ̆ Inh ưh kơ roi tơdrong 'noh,
         kơlih kơ Inh oei hơdai hăm iĕm.Yêsu roi gah Yang Bơhngol 'Lơ̆ng wă jur5 “Na dang ei Inh wă brŏk tơ 'Bok mă wơh Inh. Mă-lei iĕm ưh kơ đei tơchĕng tơdrong Inh
         wă brŏk tơ Sư. 6 Iĕm sơ'ngon 'biơ̆ kơlih kơ Inh roi kơ iĕm gô đei tơdrong anat anot truh tơ iĕm. 7 Inh khan kơ iĕm tơpăt, Inh brŏk tơ 'Bă Inh đĕch 'lơ̆ng hloh dang ei. Dah Inh ưh kơ
         brŏk tơ Sư dang ei lei 'Bok Dŏng Mơnat ưh kơ jur tơ iĕm ôh. Inh jah brŏk na Inh wơh
         Sư jur tơ iĕm. 8 Lăp Sư jur, Sư tơbăt ăn kơ lu bơngai ala teh âu lu sư đei tơdrong yoch; Sư tơbăt ăn
         kơ lu sư Inh, Inh 'lơ̆ng tơpăt; păng tơbăt kơ lu sư gah tơdrong 'Bok Kei-Dei wă phak
         lu bơngai ưh kơ lui kơ Sư. 9 'Bok Dŏng Mơnat gô tơbăt ăn kơ lu sư đei tơdrong yoch kơlih kơ lu sư ưh kơ lui kơ
         Inh. 10 Sư tơbăt kơ lu sư Inh pơm 'lơ̆ng tơpăt kơlih kơ Inh brŏk tơ 'Bă Inh 'Bok Kei-Dei,
         na iĕm ưh pă 'bôh Inh dơ̆ng. 11 Sư tơbăt ăn kơ lu sư gah tơdrong 'Bok Kei-Dei wă phak tơpă lu bơngai mă ưh kơ lui
         kơ Sư, kơlih kơ Sư sek tơlang boih yang Satan mă pơgơ̆r tơ ala teh âu.12 “Inh oei đei lơ tơdrong wă pơma păng iĕm dơ̆ng, mă-lei lu iĕm ưh kơ kĕ iŏk pơđĭ ôh
         dang ei. 13 Mă-lei lăp Yang Bơhngol 'Lơ̆ng mă tơbăt ăn kơ iĕm tơdrong 'Bok Kei-Dei ei truh, Sư
         bơtho ăn kơ iĕm tôm tơdrong 'Bok Kei-Dei. Sư ưh kơ bơtho tơdrong Sư kơdih ôh, Sư bơtho
         iĕm dôm tơdrong Sư kơtơ̆ng đơ̆ng 'Bă Inh. Sư kư̆m bơtho gah tơdrong ning-mônh mơ̆n.
         14 Sư ư-ang kơ Inh kơlih kơ Sư bơtho iĕm dôm tơdrong Inh. 15 Dôm tơdrong 'Bă Inh kư̆m thoi tơdrong Inh mơ̆n, kơlih kơ thoi noh na Inh khan Yang
         Bơhngol 'Lơ̆ng gô bơtho iĕm dôm tơdrong Inh.Lu bơngai pơhrăm sơ'ngon ưh kơ đunh lu sư gô chhơp16 “Pă 'biơ̆ iĕm ưh pă 'bôh Inh boih. Mă-lei đơ̆ng rŏng kơ noh ưh kơ đunh mơ̆n iĕm 'bôh
         Inh dơ̆ng.”17 Na lu bơngai pơhrăm păng Sư tơjet dih băl: “Sư khan kơ bơ̆n thoi yơ ei khan: ‘Pă 'biơ̆
         dơ̆ng iĕm ưh pă 'bôh Inh boih, mă-lei đơ̆ng rŏng kơ noh ưh kơ đunh mơ̆n iĕm 'bôh Inh
         dơ̆ng?’ Sư khan: ‘Iĕm ưh kơ 'bôh Inh kơlih kơ Inh wă brŏk tơ 'Bă Inh.’ 18 Bĭ Sư khan ‘pă 'biơ̆’ ei, Sư khan kiơ? Bơ̆n ưh kơ hlôh Sư pơma kiơ ei.”19 Yêsu băt kơ lu sư wă jet Sư tơdrong 'noh na Sư khan kơ lu sư thoi âu: “Inh khan pă
         'biơ̆ noh, lu iĕm ưh pă 'bôh Inh boih, na đơ̆ng rŏng kơ noh ưh kơ đunh mơ̆n, iĕm gô
         'bôh Inh dơ̆ng; hăm trŏ tơdrong noh ưh, iĕm jet dih băl hei? 20 Inh khan kơ iĕm tơpă wă kơ iĕm băt: Pă 'biơ̆ lu iĕm nhơ̆m hmoi ơh ol. Mă-lei lu bơngai
         ala teh âu 'nă hal. Pă 'biơ̆ mơ̆n jơhngơ̆m iĕm gô sơ'ngon, klaih kơ noh iĕm gô chhơp
         dơ̆ng. 21 Thoi bơngai drŏ-kăn, truh năr sư wă jê̆ tơpŭ, sư sơ'ngon kơlih kơ sư jĭ. Hlôi sư tơpŭ
         boih sư hiơt kơ tơdrong jĭ sư kơlih kơ sư chhơp yua kơ đei hơ'lơ̆p boih. 22 Iĕm kư̆m thoi noh mơ̆n. Dang ei iĕm sơ'ngon. Mă-lei Inh gô tơ'bơ̆p iĕm dơ̆ng na jơhngơ̆m
         iĕm chhơp hiôk chơt tơpă, ưh kơ đei bu gơh pơm kơ iĕm sơ'ngon dơ̆ng.23 “Hơtai ei kơnh iĕm huay pă kăl jet Inh dơ̆ng boih mă tôm tơdrong kiơ kiơ. Inh khan
         kơ iĕm tơpăt, kơlih kơ iĕm bơngai lui kiơ̆ Inh na 'Bă Inh gô tơgŭm ăn kơ iĕm dôm tơdrong
         iĕm apinh Sư. 24 Iĕm athei apinh 'Bă Inh, thoi âu: Yua kơ nhôn lui kơ Kon Ih Yêsu na nhôn apinh Ih
         wă kơ Ih ăn kơ nhôn tơdrong noh. Iĕm apinh Sư thoi noh, gô đei kơ iĕm tơpă. Thoi noh
         na iĕm chơt hiôk chhơp kơ jơhngơ̆m iĕm tơpă. Mă-lei đơ̆ng sơ̆ khơ̆ dang ei iĕm tam
         mă krao khan apinh Sư thoi noh 'mơ̆i.Tôm tơdrong ala teh thuơ kơ Yêsu25 “Inh bơtho iĕm dôm tơdrong 'noh păng nơ̆r pơtih gia ngăl. Mă ning-mônh kơnh Inh ưh
         pă bơtho păng nơ̆r pơtih gia boih. Inh gô pơma hơdah hloi gah tơdrong 'Bă Inh. 26 Hơtai ei kơnh iĕm krao khan hăm anăn Inh apinh 'Bă Inh ăn tơdrong kiơ kiơ, Inh ưh
         pă kăl apinh Sư wă tơdŏng iĕm boih, 27 kơlih kơ 'Bă Inh 'mêm mơnat kơ iĕm tơpă. Sư 'mêm kơ iĕm yua kơ iĕm 'mêm kơ Inh păng
         lui kơ Inh jur đơ̆ng 'Bă Inh 'Bok Kei-Dei. 28 Inh jur đơ̆ng 'Bă Inh 'Bok Kei-Dei tơpă oei hơdai iĕm tơ ala teh âu. Dang ei Inh jăk
         đơ̆ng ala teh âu brŏk tơ 'Bă Inh dơ̆ng.”29 Lu bơngai pơhrăm păng Sư khan: “Dang ei nhôn băt kơ Ih pơma hơdah tôm tơdrong; Ih
         ưh pă pơma păng nơ̆r pơtih gia boih. 30 Na dang ei nhôn băt kơ Ih, băt tôm tơdrong păng nhôn ưh pă kăl jet Ih dơ̆ng. Thoi
         noh boih na nhôn lui kơ Ih jur đơ̆ng 'Bok Kei-Dei tơpă.”31 Yêsu khan kơ lu sư: “Dang ei iĕm lui hă? 32 Mă-lei pă 'biơ̆ kơnh, wă jê̆ truh boih, đĭ-đăng kơ lu iĕm kơdâu sơlah gah kơdih kơdih
         brŏk tơ hnam tŭk kơdrô̆ Inh đĕch. Mă tơpă Inh ưh kơ oei kơdrô̆ Inh ôh. 'Bă Inh oei
         hơdai păng Inh. 33 Inh roi kơ iĕm dôm tơdrong noh hei wă kơ iĕm chơt hiôk yua kơ iĕm gơnang kơ Inh. Tơ
         ala teh âu iĕm gô đei tơdrong anat anot. Mă-lei iĕm 'nĕ kơ sơ'ngon hŏ yua kơ tôm tơdrong
         ala teh âu thuơ kơ Inh ngăl boih.”Yêsu krao khan kơ 'Bă Sư wei-lăng lu bơngai pơhrăm păng Sư

171 Đang kơ Yêsu pơma thoi noh boih na Sư ngoi tơ plĕnh krao khan kơ 'Bă Sư: “Ơ 'Bă, truh
         jơ Inh boih. Apinh Ih atŏk Inh Kon Ih brŏk oei păng Ih bĕ dang ei wă kơ Inh gơh pơư
         pơang anăn Ih dơ̆ng. 2 Thoi Ih ăn kơ Inh pơgơ̆r đĭ-đăng bơngai, Inh gơh ăn kơ kon bơngai mă Ih pơjao kơ Inh
         gô arih ling-lang păng ba. 3 Lu sư đei tơdrong arih ling-lang yua kơ lu sư lui kơ Ih Kră Yang 'Bă Tơm kơpal plĕnh
         păng băt kơ Inh Yêsu Krist mă Ih wơh jur tơ ala teh âu. 4 Inh pơư pơang anăn Ih kơ lu bơngai oei tơ ala teh âu; Inh pơm keh boih dôm tơdrong
         jang mă Ih pơkă ăn kơ Inh. 5 Na dang ei ơ 'Bă, atŏk inh brŏk oei păng Ih mă hiôk hơiă bĕ 'Bă, kư̆m thoi Inh oei
         hơdai hăm Ih mă hơdrol kơ Ih pơjing plĕnh teh sơ̆ hiôk hơiă tơpă.6 “Inh roi tơbăt tôm tơdrong Ih kơ lu bơngai ala teh mă Ih pơjao ăn kơ Inh boih. Lu
         sư bơngai Ih, mă Ih pơjao ăn kơ Inh. Lu sư răk dôm nơ̆r Ih. 7 Dang ei lu sư băt tôm tơdrong Ih pơjao ăn kơ Inh lĕch đơ̆ng Ih ngăl. 8 Inh bơtho ăn kơ lu sư tôm tơdrong mă Ih pơkă ăn kơ Inh. Tôm lu tơdrong 'noh lu sư
         răk kơdih kơdih boih. Lu sư băt kơ Inh jur đơ̆ng Ih tơpă păng lu sư băt kơ Ih wơh
         Inh.9 “Inh krao khan kơ Ih apinh Ih tơgŭm mơnat kơ lu sư. Dang ei Inh ưh kơ krao khan apinh
         Ih, wă kơ Ih tơgŭm đĭ-đăng bơngai ala teh ôh. Inh krao khan kơ Ih wă kơ Ih tơgŭm lu
         bơngai mă Ih pơjao ăn kơ Inh, yua kơ lu sư bơngai Ih. 10 Dôm lu bơngai Inh dang bơngai Ih păng đĭ-đăng bơngai Ih dang bơngai Inh mơ̆n. Lu sư
         kư̆m pơư pơang Inh. 11 Na dang ei Inh pă oei tơ ala teh âu dơ̆ng, pôm lu sư đĕch oei tơ teh âu. Inh wă tŏk
         tơ Ih boih. Ơ 'Bă, Ih 'lơ̆ng tơpăt, apinh Ih yua mơsêh mơyang Ih wei-lăng lu sư mă
         kơjăp kư̆m thoi Ih pơjao kơ Inh tơdrong mơsêh mơyang. Na apinh Ih wei-lăng lu sư wă
         kơ lu sư pôm đon, kư̆m thoi ba pôm đon dih băl. 12 Kơplah Inh oei hơdai lu sư, Inh yua mơsêh mơyang đơ̆ng Ih pơjao kơ Inh, na Inh wei-lăng
         lu sư kơjăp. Inh wei-lăng lu sư, lăm lu sư ưh kơ đei bu hiong ôh; lăp minh 'nu bơngai
         đĕch hiong. Mă-lei trŏ kơ sư wă hiong 'mơ̆i kơlih kơ 'blep trŏ thoi đe chih khan lê̆
         hơdrol lăm sơ̆p hla bơar Ih.13 “Na dang ei Inh wă tŏk oei hơdai păng Ih, mă-lei hơdrol kơ Inh wă tŏk Inh roi kơ Ih
         dôm nơ̆r âu wă kơ lu sư hiôk chơt tơduă lu sư, kư̆m thoi ba hiôk chơt tơduă ba. 14 Inh bơtho ăn kơ lu sư tơdrong Ih pơkă, na lu bơngai ala teh hil areh kơ lu sư, kơlih
         kơ lu sư ưh kơ sĭ bơngai đơ̆ng ala teh âu, kư̆m thoi Inh ưh kơ sĭ bơngai đơ̆ng ala
         teh âu mơ̆n. 15 Inh ưh kơ apinh Ih iŏk lu sư đơ̆ng ala teh âu ôh, Inh apinh Ih wei-lăng lu sư mă kơjăp
         wă kơ lu sư hlôi đơ̆ng yang kơnê̆ Satan. 16 Lu sư ưh kơ sĭ bơngai đơ̆ng ala teh, kư̆m thoi Inh ưh kơ sĭ khŭl bơngai đơ̆ng ala
         teh âu mơ̆n. 17 Apinh Ih tơbăt ăn kơ lu sư tôm tơdrong Ih, wă kơ lu sư gơh jang tơdrong Ih pran kơtang
         lăp đon rim lu sư kơdih kơdih, trŏ thoi Ih wă. 18 Inh wơh lu sư năm jơ̆p-jang kơ teh đak âu, kư̆m thoi Ih wơh Inh jur tơ ala teh âu
         mơ̆n. 19 Inh chu ăn akâu Inh tang yua kơ lu sư, wă pơm trŏ thoi Ih wă, wă kơ lu sư kư̆m pơyơ̆r
         ăn akâu lu sư chu kiơ̆ thoi Ih wă, yua kơ lu sư băt tơdrong Ih boih.20 “Inh ưh kơ đei apinh Ih wă tơgŭm lu sư đĕch ôh. Inh apinh Ih tơgŭm dôm lu bơngai mă
         lui kơ Inh yua kơ đơ̆ng nơ̆r lu sư bơtho. 21 Inh wă kơ Ih ăn kơ lu sư pơgơ̆p băl minh jơhngơ̆m minh đon. Ơ 'Bă, ba minh jơhngơ̆m
         minh đon, na Inh wă kơ Ih ăn kơ lu sư oei pôm đon păng ba, wă kơ lu bơngai ala teh
         âu 'bôh thoi noh na lui kơ Ih wơh Inh. 22 Ih ăn kơ Inh oei hơdai hăm Ih hiôk hơiă tơpă, na Inh kư̆m asong ăn kơ lu sư thoi noh
         mơ̆n, wă kơ lu sư pôm đon dih băl kư̆m thoi ba pôm đon mơ̆n. 23 Inh pôm đon hăm lu sư păng ba pôm đon dih băl, wă kơ lu sư pôm đon tơduă lu sư mơ̆n;
         na lu bơngai ala teh âu băt kơ Ih wơh Inh tơpă păng lu bơngai ala teh gô băt kơ Ih
         'mêm kơ lu bơngai pơhrăm păng Inh, noh kư̆m thoi Ih 'mêm kơ Inh mơ̆n.24 “Ơ 'Bă, Ih pơjao boih lu sư kơ Inh na Inh wă kơ lu sư tŏk oei hơdai hăm Inh, na lu
         sư gô 'bôh Inh oei hơdai hăm Ih hiôk hơiă tơpă, yua kơ Ih đei ăn kơ Inh thoi noh.
         Ih 'mêm kơ Inh hơdrol kơ đei plĕnh teh. 25 Ơ 'Bă Inh, Ih 'lơ̆ng tơpăt, lu bơngai ala teh âu ưh kơ băt kơ Ih, mă-lei Inh băt kơ
         Ih păng lu sư âu băt kơ Ih wơh Inh. 26 Inh tơhlôh kơ lu sư dôm tơdrong Ih. Păng Inh oei tơhlôh kơ lu sư wă kơ lu sư băt tơpă
         Ih 'mêm kơ lu sư, kư̆m thoi Ih 'mêm kơ Inh; păng Inh gô oei lăm lu sư mơ̆n.”Đe rôp Yêsu

181 Yêsu krao khan đang boih, na Sư hăm lu bơngai pơhrăm păng Sư weh đơ̆ng ei na yak hlôi
         kơ thong đak Kidrôn. Tơ noh đei minh hlak pơgar na lu sư mơ̆t lăm ei. 2 Juđa, bơngai plơ̆ plĕch kơ Yêsu, băt kơ anih noh boih kơlih kơ đêl lu sư juăt kơ akŭm
         tơ ei. 3 Thoi noh Juđa năm krao iŏk lu linh Rôm păng lu linh Juđê mă gak hnam akŭm tơm mă đêl
         lu 'bok soi tih hăm lu khŭl Pharisi pơkă ăn kơ lu sư. Lu sư tơ̆k ŭnh, chĕp đao, hơlă,
         hră, năm tơ pơgar ei. 4 Yêsu băt boih tơdrong wă truh kơ Sư, mă-lei Sư năm găn anăp lu đe ei păng jet: “Lu
         iĕm chă bu?”5 Na lu đe ei khan: “Nhôn chă Yêsu, Pơlei Nasaret.”Yêsu khan: “Inh boih Yêsu.”Juđa, bơngai plơ̆ plĕch kơ Yêsu, sư dơ̆ng hơdai đe noh. 6 Truh Yêsu khan: “Inh boih,” na lu sư kơdŭn tơ rŏng, pơ̆k tơ teh. 7 Yêsu jet dơ̆ng: “Iĕm chă bu?”Lu đe ei khan: “Nhôn chă Yêsu, Pơlei Nasaret.”8 Yêsu khan dơ̆ng: “Inh khan kơ iĕm boih Inh bơngai noh. Dah lu iĕm wă rôp Inh, apinh
         iĕm ăn kơ lu bơngai kiơ̆ Inh âu brŏk.”9 Yêsu khan tơdrong noh 'blep tơdrong đơ̆ng Sư khan lê̆ hơdrol kơ 'Bă Sư hei thoi âu:
         “Lăm lu bơngai đêl Ih ăn kơ Inh ưh kơ đei bu hiong ôh.” 10 Minh 'nu bơngai pơhrăm păng Yêsu, anăn sư Pêtrôs, sư kieo minh hlak dao, sư toh dao
         sư, koh đĭch 'bok soi tơm 'bơm đon gah 'ma phơ̆t kơtĕch hloi. Đĭch noh anăn sư Malkơ.
         11 Na Yêsu khan kơ Pêtrôs: “Tah lê̆ dao ih tơ anglop bĕ. 'Bă Inh ăn tơdrong anat anot
         âu truh kơ Inh, trŏ kơ Inh iŏk boih.”Yêsu 'bơ̆t anăp Ana12 Thoi noh lu linh Rôm păng minh 'nu 'bok sêp lu sư, hăm lu linh Juđê mă gak hnam akŭm
         tơm, lu sư rôp chô̆ Yêsu. 13 Lu sư năm ba Yêsu tơ Ana. Ana 'noh sư tơnei Kaiphe. Kaiphe pơm 'bok soi tơm lăm sơnăm
         'noh. 14 Kaiphe âu boih bơngai mă đêl khan kơ lu bơngai Juđê thoi âu: “Minh 'nu bơngai lôch
         tang lu bơngai Juđê bơ̆n, thoi noh trŏ.”Pêtrôs sơngah tơdrong lui sư15 Pêtrôs hăm minh 'nu bơngai pơhrăm nai năm kiơ̆ Yêsu. 'Bok soi tơm sư juăt hăm minh
         'nu bơngai pơhrăm 'noh, thoi noh bơngai 'nâu gơh mơ̆t hơdai kiơ̆ Yêsu tơ cham 'bok
         soi tơm. 16 Mă-lei Pêtrôs gô 'bơ̆t 'măng dur. Bơngai pơhrăm mă juăt kơ 'bok soi tơm, sư năm khan
         kơ drŏ-kăn wei 'măng dur ăn Pêtrôs mơ̆t tơ lăm cham ei mơ̆n. 17 Drŏ-kăn ei jet Pêtrôs: “Hăm trŏ kơ ih kư̆m pơhrăm păng Yêsu?”Pêtrôs khan: “Ưh ôh, inh ưh.”18 Đei lu linh, lu đĭch đam oei nhur ŭnh ngar kơlih kơ tơngiĕt. Pêtrôs kư̆m năm nhur
         hơdai hăm lu đe noh mơ̆n.Ana sek tơdrong Yêsu19 'Bok soi tơm jet Yêsu: “Lu đe bu juăt pơhrăm păng Ih? Ih bơtho lu sư tơdrong kiơ?”20 Na Yêsu khan: “Inh ling-lang bơtho tơ bơngai tơpôl, tơ rim hnam akŭm. Inh bơtho tơ
         hnam akŭm 'Bok Kei-Dei tơm. Tơ yơ yơ lu Juđê akŭm, Inh bơtho kơ lu sư mơ̆n. Inh ưh
         kơ đei bơtho ôn ôh. 21 Lơliơ ih jet Inh? Ih jet lu bơngai đêl mơ̆ng Inh bơtho, lu sư băt đĭ boih tơdrong
         noh.”22 Lăp Yêsu pơma thoi noh, đei minh 'nu linh Juđê tap tơ'bŏk Sư păng khan: “Ih ưh kơ
         trŏ pơma kơ 'bok soi tơm thoi noh ôh.”23 Na Yêsu khan kơ sư dơ̆ng: “Dah Inh pơma glăi, ih roi tơdrong glăi 'noh; dah Inh pơma
         trŏ, liơ ih tap Inh thoi âu?”24 Klaih kơ noh Ana wơh đe ba Yêsu năm tơ 'bok soi tơm anăn sư Kaiphe. Ti Yêsu oei chô̆.Pêtrôs sơngah dơ̆ng25 Pêtrôs oei nhur ŭnh. Lu bơngai nhur ŭnh ei jet Pêtrôs: “Hăm trŏ kơ ih pơhrăm păng
         Yêsu?”Pêtrôs sơngah khan: “Ưh ôh, inh ưh.”26 Minh 'nu bơngai đĭch đam 'bok soi tơm, 'nhŏng oh bơngai mă đêl Pêtrôs koh hla đon
         sư, jet Pêtrôs dơ̆ng: “Inh 'bôh ih hơdai hăm Yêsu tơ pơgar 'long noh hei”27 Pêtrôs sơngah dơ̆ng, klaih kơ noh lêk kơ iĕr ŏ hloi.Yêsu 'bơ̆t anăp 'bok tih Pilat28 Đơ̆ng hrôih đe anhăk Yêsu đơ̆ng hnam Kaiphe tơ hnam birô anih 'bok pơgơ̆r. Lu bơngai
         Juđê ưh kơ pơ̆n mơ̆t lăm hnam birô noh yua kơ khŭl lu sư kơ̆m kơ mơ̆t lăm hnam tơmoi.
         Dah lu sư mơ̆t, lu sư ưh kơ gơh sa 'nhĕm sư pơm Giĕng Năm Brih lăm năr noh. 29 Thoi noh Pilat lĕch jet lu sư: “Iĕm kêng bơngai âu tơdrong kiơ?”30 Lu sư khan: “Dah Sư ưh kơ đei pơm yoch, nhôn ưh kơ đei năm ba Sư tơ ih ôh.”31 'Noh Pilat khan kơ lu sư dơ̆ng: “Thoi ei iĕm iŏk Sư, sek tơlang kiơ̆ tơdrong juăt
         lu iĕm wăi.”Lu bơngai Juđê khan: “Nhôn ưh kơ gơh pơlôch bơngai ôh.”32 Tơdrong pơma 'noh 'blep trŏ thoi Yêsu khan lê̆ hơdrol, Sư wă lôch tơ 'long pơglang.33 Pilat mơ̆t dơ̆ng tơ hnam birô 'noh păng jet Yêsu: “Hăm trŏ kơ Ih pơm Pơtao đe Juđê?”34 Yêsu khan: “'Noh ih pơma kơdih dah đe akhan kơ ih?”35 Pilat khan: “Inh ưh kơ trŏ kơ bơngai Juđê ôh. Lu bơngai dêh char Ih păng lu 'bok soi
         tih, rôp Ih năm ba tơ inh. 'Noh Ih pơm tơdrong yoch kiơ?”36 Yêsu khan: “Tơdrong Inh pơm Pơtao ưh kơ sĭ thoi lu 'bok pơtao tơ ala teh âu ôh. Dah
         Inh pơm pơtao thoi lu sư, đei bơngai linh kiơ̆ Inh, tơblah păng lu bơngai Juđê 'noh
         wă kơ lu sư huay kơ rôp Inh. Tơdrong Inh pơm Pơtao ưh kơ sĭ đơ̆ng kon bơngai ăn kơ
         Inh pơm ôh.”37 Pilat jet dơ̆ng: “'Noh hăm trŏ Ih 'Bok Pơtao dah ưh?”Yêsu khan: “Trŏ boih ih khan Inh 'Bok Pơtao. Kơlih kơ minh tơdrong âu Inh tơpŭ tơ
         ala teh âu, wă bơtho tơdrong tơpăt. Bu mă kiơ̆ tơdrong tơpăt, sư mơ̆ng nơ̆r Inh pơma.”38 Pilat khan: “Tơdrong kiơ khan tơdrong tơpăt?”Lu Juđê athei Pilat pơlôch YêsuPilat lĕch hloi khan kơ lu bơngai Juđê: “Inh 'bôh bơngai 'nâu ưh kơ đei tơdrong yoch
         kiơ ôh. 39 Thoi noh kiơ̆ kơ tơdrong juăt iĕm, trŏ kơ Năr Giĕng Năm Brih, inh wă tơlĕch ăn minh
         'nu bơngai đơ̆ng lăm hnam phak. Iĕm hăm wă inh tơlĕch kơ iĕm 'Bok Pơtao đe Juđê?”40 Lu sư pơma 'bơ̆r re khan: “Ưh ôh, ưh kơ bơngai 'noh. Tơlĕch ăn kơ nhôn 'Barra'ba.”'Barra'ba 'noh yŏng bơngai tơtông tơgar.

191 Thoi noh Pilat năm ba Yêsu ăn kơ lu linh sư teh tach Sư păng sơnguĕt. 2 Lu linh gơ̆ jơla, pơm tơlei agăl pơyơ̆l kơ kơ̆l Yêsu, pơhrŭk ăn kơ Sư ao tai 'brê
         pơm thoi pơtao. 3 Klaih kơ noh lu sư năm tơ anăp Yêsu khan: “Kơkuh kơ Ih 'Bok Pơtao bơngai Juđê.”Păng lu sư tap tơ'bŏk Yêsu.4 Pilat lĕch dơ̆ng khan kơ lu bơngai Juđê: “Gô inh krao Sư tơ âu wă kơ iĕm băt inh ưh
         kơ 'bôh Sư đei tơdrong yoch kiơ ôh.”5 Klaih kơ noh na Yêsu lĕch. Sư yơ̆l tơlei agăl jơla păng hrŭk ao tai 'brê. Pilat khan:
         “Iĕm lăng bĕ bơngai 'nâu.”6 'Bôh Yêsu boih, lu 'bok soi tih hăm lu linh ôr pơret khan: “Pơ̆ng Sư tơ 'long pơglang,
         pơ̆ng pơlôch Sư tơ 'long pơglang.”Pilat khan: “Lu iĕm iŏk Sư bĕ, pơ̆ng pơlôch Sư tơ 'long pơglang. Gah inh, inh ưh kơ
         'bôh Sư pơm yoch kiơ ôh.”7 Lu Juđê drơ̆ng khan: “Nhôn đei tơdrong juăt, kiơ̆ thoi tơdrong juăt 'noh athei pơlôch
         Sư kơlih kơ Sư khan Sư Yang, Kon 'Bok Kei-Dei.”8 Pilat kơtơ̆ng thoi noh sư rai hli.9 Sư mơ̆t dơ̆ng tơ hnam birô păng jet Yêsu: “Ih đơ̆ng yơ?”Yêsu ưh kơ đei drơ̆ng tơwih kơ sư ôh. 10 Pilat khan: “Lơliơ Ih kuă pơma hăm inh? Ih ưh kơ băt inh gơh achăng Ih dah pơ̆ng pơlôch
         Ih tơ 'long pơglang hă?” 11 Yêsu khan: “Dah 'Bok Kei-Dei ưh kơ ăn ih pơm thoi noh, ih ưh kơ gơh pơm kơ Inh ôh.
         Yua kơ 'noh bơngai mă pơjao lê̆ Inh kơ ih, sư yoch hloh kơ ih.”12 Kơtơ̆ng thoi noh, Pilat wă dêh achăng Yêsu. Mă-lei lu Juđê ôr pơret: “Dah ih achăng
         bơngai âu, ih jing pă buăl hăm 'bok pơtao tơm bơ̆n, Sêsar. Bơngai bu wă pôk akâu sư
         kơdih pơm pơtao, bơngai 'noh wă ayăt kơ 'bok pơtao tơm bơ̆n.”13 Pilat kơtơ̆ng lu sư pơma thoi noh, sư năm ba Yêsu tơ 'ngoaih. Pilat tơoei 'bơ̆t tang-dŏ
         sek tơlang tơ lăm cham đe krao cham lơ̆k tơmo. Nơ̆r Juđê khan Gabatha.14 Năr noh lăp 'năr wă suăn dơ̆ng, năr đe oei hơmet wă pơm Giĕng Năm Brih, Pilat khan
         kơ lu Juđê: “Âu 'Bok Pơtao iĕm.”15 Lu sư ôr pơret: “Nhôn ưh kơ wă bơngai 'noh. Pơ̆ng pơlôch Sư tơ 'long pơglang.”Pilat khan dơ̆ng: “Inh pơ̆ng pơlôch 'Bok Pơtao iĕm hă?”Mă-lei lu 'bok soi tih khan: “Nhôn đei minh 'nu Sêsar đĕch pơm pơtao nhôn.”16 Thoi noh Pilat pơjao ăn kơ lu sư Yêsu wă pơ̆ng pơlôch tơ 'long pơglang. Lu sư anhăk
         ba Yêsu hloi.Đe pơ̆ng Yêsu tơ 'long pơglang17 Yêsu tôi ba 'long pơglang kơdih Sư, năm tơ anih đe anăn kông kơting kơ̆l bơngai lôch.
         Nơ̆r Juđê khan, Gôlgôtha.18 Tơ noh boih đe pơ̆ng Sư tơ 'long pơglang. Pơ̆ng hơdai Yêsu kư̆m đei 'bar 'nu bơngai
         nai, minh 'nu gah 'ma minh 'nu gah 'ngiĕo, na Yêsu tŏk-bŏk.19 Pilat chih minh hlak gơ'bang athei đe pơ̆ng 'bơ̆t 'long pơglang. Gơ'bang 'noh chih
         thoi âu: “Yêsu, Pơlei Nasaret, Pơtao đe Juđê.” 20 Lơ bơngai Juđê đŏk lăng gơ'bang 'noh yua kơ anih đe pơ̆ng pơlôch Yêsu 'noh jê̆ Pơlei
         Jêrusalem. Gơ'bang 'noh chih păng nơ̆r Juđê, nơ̆r Rôm păng nơ̆r Grĕk. 21 Lu 'bok soi tih năm khan kơ Pilat: “Ih 'nĕ kơ chih khan: ‘'Bok Pơtao đe Juđê.’ Ih
         athei chih thoi âu: ‘Bơngai âu pơang akâu Sư kơdih khan Pơtao lu bơngai Juđê.’ ”22 Mă-lei Pilat khan: “Tơdrong noh, inh chih đang boih.”23 Pơ̆ng Yêsu tơ 'long pơglang boih, lu linh iŏk hơbĕn ao Sư păng hek asong băl puăn
         chăl, minh 'nu iŏk minh chăl. Lu sư kư̆m iŏk ao tai Yêsu mơ̆n, ao 'noh đe tanh pơm
         hơbĕn ao kơtă, đơ̆ng ako truh tơ jơ̆ng. 24 Lu linh pơma băl tơduă lu sư khan: “Lu bơ̆n 'nĕ pă hek ao 'nâu, gô bơ̆n hlang lăng
         'mơ̆i, na băt bu gơh iŏk.”'Noh 'blep trŏ thoi sơ̆p hla bơar 'Bok Kei-Dei khan lê̆ hơdrol thoi âu:“Lu sư hek asong băl hơbĕn ao Inh,klaih kơ 'noh hlang iŏk ao tai Inh.”Thoi noh lu linh pơm rok tơdrong 'noh.25 Jê̆ 'long pơglang đe pơ̆ng Yêsu 'noh đei mĕ Sư, duch Sư, Mari akăn Klôpas păng Mari
         Pơlei Mađơla. 26 Yêsu 'bôh mĕ Sư păng bơngai pơhrăm păng Sư mă Sư 'mêm. Sư khan kơ mĕ Sư thoi âu: “Ơ
         duch, 'noh kon ih.”27 Păng khan kơ bơngai pơhrăm păng Sư: “'Noh mĕ ih.”Đơ̆ng năr noh bơngai pơhrăm ei anhăk ba mĕ Yêsu oei tơ hnam sư.Yêsu lôch28 Yêsu băt tôm tơdrong đang boih. Wă kơ pơm 'blep trŏ thoi sơ̆p hla bơar 'Bok Kei-Dei
         khan lê̆ hơdrol, Sư khan: “Inh 'maih nhă đak.”29 Tơ noh đei minh pơnhan sik 'nhŭ. Na đe iŏk tơmam thoi tơpu dơyĕn, tŏt 'bơ̆t 'long,
         djrŭ tơ sik 'nhŭ, klaih kơ noh 'me 'bơ̆t 'bơ̆r Yêsu. 30 Trip sik 'nhŭ ei boih, Yêsu khan: “Dôm tơdrong đang boih.”Na Sư kŭp kơ̆l, pơjao bơhngol Sư kơ 'Bok Kei-Dei, kơtĕch jơhngơ̆m hloi.Linh 'bet Yêsu31 Lu bơngai Juđê năm apinh Pilat wă gơ̆ lê̆ jơ̆ng lu bơngai mă đêl pơ̆ng tơ 'long pơglang,
         wă kơ lu sư jah lôch na gơh tơjur 'bŭ atâu lu sư. Lu sư pơm thoi noh hơdrol kơ năr
         pơdơh Sa'bat, kơlih kơ năr Sa'bat lu sư kuă kơ lê̆ atâu tơ kơpal 'long pơglang, kơlih
         kơ năr Sa'bat 'noh năr lu sư khan năr kăl hloh tơpă, yua kơ trŏ năr pơm giĕng. 32 Thoi noh lu linh năm gơ̆ jơ̆ng bơngai gah âu hăm pah to, 'bar 'nu bơngai đe pơ̆ng
         pơlôch hơdai hăm Yêsu 'noh. 33 Mă-lei lu sư năm tơ Yêsu, 'bôh Sư lôch boih, thoi noh na lu sư ưh pă gơ̆ jơ̆ng Yêsu
         dơ̆ng. 34 Mă-lei minh 'nu linh iŏk tơju 'bet rơhiĕo Yêsu, na pham păng đak lĕch đơ̆ng rơka Sư.
         35 Bơngai mă 'bôh tơdrong 'noh, sư ră roi kơ bơ̆n, sư pơma tơpăt. Sư băt sư pơma tơpăt
         'lơ̆ng. Sư wă kơ lu iĕm lui mơ̆n. 36 Tơdrong 'noh 'blep trŏ thoi sơ̆p hla bơar 'Bok Kei-Dei khan lê̆ hơdrol thoi âu: “Ưh
         kơ đei minh pôm kơting Sư tơgơ̆ ôh.”37 Sơ̆p hla bơar 'Bok Kei-Dei kư̆m đei khan thoi âu dơ̆ng: “Lu sư gô lăng Bơngai mă đêl
         lu sư 'bet.”Đe tah atâu Yêsu lăm bơsat38 Đei minh 'nu bơngai đơ̆ng Pơlei Armơthê, anăn sư Yôsep, sư bơngai lui kơ Yêsu mơ̆n,
         mă-lei sư ôn tơdrong lui sư yua kơ sư hli kơ lu bơngai Juđê. Yôsep 'noh năm apinh
         Pilat wă iŏk 'bŭ atâu Yêsu. Pilat kư̆m ăn mơ̆n. Thoi noh sư iŏk atâu Yêsu. 39 Nikôđem, 'bok mă đêl năm ngôi tơ Yêsu kơmăng sơ̆, sư kư̆m năm hơdai păng Yôsep mơ̆n.
         Sư chĕp ba dang pơđăm-jĭt kilô pơgang 'bâu phu. 40 Thoi noh bre sư tơjur atâu Yêsu păng asu ăn che kok hăm tă pơgang 'bâu phu 'noh, kiơ̆
         kơ lu Juđê juăt kơ hơmet wă 'bŭ atâu. 41 Tơ anih đe pơ̆ng pơlôch Yêsu 'noh đei minh hlak pơgar, lăm pơgar 'noh đei minh pôm
         bơsat 'nao, tam mă đei tah atâu. 42 Yua kơ wă truh năr Sa'bat boih păng bơsat 'noh kư̆m jê̆ mơ̆n, thoi noh bre sư tah
         atâu Yêsu lăm bơsat ei hloi.Yêsu iung arih

201 Tơ pơgê hrôih năr mă mônh lăm giĕng, oei măng mu, Mari Pơlei Mađơla năm tơ bơsat Yêsu.
         Truh tơ bơsat sư 'bôh tơmo tơgrŏl lê̆ boih đơ̆ng 'măng bơsat. 2 Thoi noh sư kơdâu năm tơ Pêtrôs hăm bơngai pơhrăm nai dơ̆ng, bơngai mă Yêsu 'mêm păng
         sư akhan thoi âu: “Yŏng bơ̆n Yêsu, đe iŏk tơ nai boih, mă-lei nhôn ưh kơ băt đe 'măn
         Sư tơ yơ ôh.”3 Thoi noh Pêtrôs hăm bơngai pơhrăm ei kơdâu năm tơ bơsat mơ̆n. 4 Bơngai pơhrăm nai ei kơdâu ploi kơ Pêtrôs, truh tơ bơsat hơdrol. 5 Sư kŭp nger lăng tơ lăm bơsat, sư 'bôh che kok lăm bơsat ei, mă-lei sư ưh kơ mơ̆t
         tơ noh ôh. 6 Pêtrôs truh boih, sư mơ̆t hloi lăm bơsat, sư 'bôh che đêl đe asu kơ Yêsu oei 'bơ̆t
         ei. 7 Che đêl đe gom kơ̆l Yêsu 'noh chơ̆p lê̆ tơ anih kơdih. 8 Thoi noh bơngai pơhrăm mă truh hơdrol 'noh kư̆m mơ̆t tơ lăm bơsat, sư 'bôh na sư lui
         kơ Yêsu iung arih boih. 9 Đơ̆ng sơ̆ lu sư ưh kơ hlôh kơ tơdrong mă sơ̆p hla bơar 'Bok Kei-Dei khan lê̆ hơdrol
         gah Yêsu gô iung arih đơ̆ng lôch. 10 Thoi noh na 'bar 'nu bơngai pơhrăm păng Yêsu 'noh wih tơ hnam sư kơdih.Mari Mađơla 'bôh Yêsu11 Mari dơ̆ng hmoi tơ 'ngoaih bơsat, sư hmoi rah păng kŭp nger tơ lăm bơsat.12 Sư 'bôh 'bar 'nu linh jang 'lơ̆ng 'Bok Kei-Dei hrŭk ao kok tơoei 'bơ̆t anih mă đêl
         đe tơ'bĭch atâu Yêsu, minh 'nu 'bơ̆t jơ̆ng, minh 'nu 'bơ̆t kơ̆l. 13 Bre sư jet Mari thoi âu: “Ih hmoi kơ kiơ?”Mari khan: “Đe iŏk atâu Yŏng inh, thoi noh inh ưh kơ băt đe lê̆ Sư tơ yơ ôh.”14 Lăp sư pơma thoi noh sư hue lăng tơ rŏng, sư 'bôh Yêsu dơ̆ng tơ noh, mă-lei sư ưh
         kơ băt bơngai 'noh Yêsu ôh. 15 Yêsu khan kơ Mari: “Ih hmoi kơ kiơ, ih chă bu?”Mari ngêh kơ Yêsu 'noh bơngai wei pơgar, na sư khan: “Ơ 'bok, tơdah ih đei iŏk atâu
         Sư, apinh ih roi kơ inh ih lê̆ tơ yơ, wă kơ inh năm iŏk Sư.”16 Klaih kơ noh Yêsu khan kơ sư dơ̆ng: “Ơ Mari.”Mari hue 'bôh hloi păng khan hăm nơ̆r Juđê: “Rabôni.”Rabôni wă khan 'bok thây. 17 Thoi noh Yêsu khan: “Ih 'nĕ kơ rôp Inh, yua kơ Inh ưh tam mă tŏk wih tơ 'Bă Inh. Ih
         năm khan kơ lu 'nhŏng oh Inh wă kơ sư băt kơ Inh wă tŏk wih tơ 'Bă Inh, Sư kư̆m 'Bă
         lu iĕm mơ̆n; tơ Kră Yang Inh, Sư kư̆m Kră Yang iĕm mơ̆n.” 18 Thoi noh Mari, Pơlei Mađơla, năm khan kơ lu bơngai pơhrăm thoi âu: “Inh 'bôh boih
         Kră Yang bơ̆n Yêsu.” Păng sư roi tơdrong đêl Yêsu pơkă kơ sư.Lu bơngai pơhrăm 'bôh Yêsu19 Hơdrơ̆m kơsơ̆ năr mă mônh lăm giĕng ei, lu bơngai pơhrăm păng Yêsu oei hơdai lăm hnam,
         'măng chơkăl lê̆ ngăl yua kơ lu sư hli kơ khŭl Juđê. Thoi noh Yêsu mơ̆t dơ̆ng 'bơ̆t
         tŏk-bŏk lu đe ei păng khan: “Oei hiôk bĕ lu iĕm.”20 Đơ̆ng rŏng kơ pơma thoi noh, Yêsu tơ'bôh ti păng rơhiĕo Sư kơ lu đe noh. Lu bơngai
         pơhrăm 'bôh Kră Yang Yêsu, lu sư chhơp tơpă. 21 Thoi noh Yêsu khan kơ lu sư dơ̆ng: “Oei hiôk bĕ lu iĕm. Thoi lĕ kơ đêl 'Bă Inh wơh
         Inh, 'noh Inh kư̆m wơh iĕm mơ̆n.”22 Đang kơ Sư pơma thoi noh, Yêsu dơhlu hơyuh mơsêh kơ lu bơngai pơhrăm păng akhan: “Sơng
         iŏk Yang Bơhngol 'Lơ̆ng bĕ. 23 Dah lu iĕm mơnat ăn tơdrong yoch đe, lei 'Bok Kei-Dei kư̆m mơnat ăn kơ lu đe ei mơ̆n.
         Dah iĕm ưh kơ mơnat ăn tơdrong yoch đe, lei 'Bok Kei-Dei kư̆m ưh kơ mơnat ăn kơ lu
         bơngai ei.”Yêsu hăm Thôm24 Minh 'nu bơngai pơhrăm, anăn sư Thôm, đe krao sư Kon Kơmar sư ưh kơ đei tơ lăm noh
         mă lăm năr Yêsu truh tơ ei. 25 Thoi noh lu bơngai pơhrăm nai khan kơ Thôm: “Nhôn 'bôh boih Kră Yang bơ̆n Yêsu.”Mă-lei Thôm khan: “Dah inh ưh kơ 'bôh đêl rơka kơđĭnh tơ ti Sư, dah inh ưh kơ tŏt
         hơnglâu ti inh tơ đêl rơka noh, hăm ti inh ưh kơ tŏt tơ rơhiĕo Sư, lei inh ưh kơ lui.”26 Minh 'măng giĕng đơ̆ng rŏng kơ năr 'noh, lu bơngai pơhrăm păng Yêsu năm akŭm lăm hnam
         dơ̆ng. Thôm sư kư̆m akŭm hơdai mơ̆n. 'Măng hnam oei chơkăl lê̆, mă-lei Yêsu dơ̆ng
         'bơ̆t tŏk-bŏk lu sư păng khan: “Oei hiôk bĕ lu iĕm.”27 Păng Sư khan kơ Thôm: “Pel ti ih 'bơ̆t âu, lăng ti Inh păng chro ti ih tŏt 'bơ̆t rơhiĕo
         Inh. Ih 'nĕ pă sơngah, athei ih lui bĕ.”28 Klaih kơ noh Thôm khan: “Ơ Kră Yang inh, 'Bok Kei-Dei.”29 Mă-lei Yêsu khan kơ sư: “Ih 'bôh Inh boih, thoi noh ih lui. Lu bơngai bu mă ưh kơ
         'bôh Inh, mă-lei sư lui, 'noh hiôk tơpă kơ lu sư.”Chih hla bơar 'nâu wă pơm kiơ?30 'Bơ̆t anăp lu bơngai pơhrăm păng Sư, Yêsu đei pơm lơ tơdrong mơsêh mơyang nai mă ưh
         kơ đei chih lăm hla bơar âu. 31 Lu tơdrong chih lăm hla bơar 'nâu wă kơ lu iĕm lui kơ Yêsu Krist, Sư 'Bok Dŏng Pơklaih
         bơ̆n, Sư Kon 'Bok Kei-Dei. Dah lu iĕm lui lei lu iĕm gơh arih ling-lang yua kơ Sư.Tơpơh 'nu bơngai pơhrăm 'bôh Yêsu
         
            

         
      

   
      
         21
211 Đơ̆ng rŏng kơ noh Yêsu tơ'bôh akâu Sư minh wơ̆t dơ̆ng kơ lu bơngai pơhrăm păng Sư
         tơ jih đak dơsĭ Galilê. Sư tơ'bôh akâu Sư thoi âu:2 Pêtrôs, Thôm mă đe anăn sư Kon Kơmar, Nathanel đơ̆ng Pơlei Kanna dêh Galilê păng 'bar
         'nu kon Sêbêđê păng 'bar 'nu bơngai pơhrăm buăl sư, lu sư akŭm pơđâu tơduă lu sư.
         3 Pêtrôs khan kơ lu buăl sư: “Inh wă năm traih ka.”Lu buăl sư khan: “Nhôn wă kiơ̆ ih mơ̆n.”Na đĭ-đăng lu sư tŏk thŏng-nan năm traih jal. Lu sư traih prăt măng mă-lei 'nhŏ kơ
         đei minh găr. 4 Lăp 'năr lĕch chră pơnang 'năr chrang kơ kông, na Yêsu dơ̆ng 'bơ̆t jih đak, lu bơngai
         pơhrăm păng Sư ưh kơ băt kơnăl kơ Sư. 5 Yêsu khan kơ lu sư: “Ơ tơpôl lu dăm, iĕm traih jal hăm đei rôp kiơ?”Lu sư khan: “Nhôn hoh-hoy kơ rôp minh găr.”6 Yêsu khan kơ lu sư: “Iĕm traih lăng gah 'ma kơ thŏng-nan, 'bơ̆t noh đei ka lơ.”Na lu sư traih hloi 'bơ̆t ei, ka puh jal lu sư lơ tơpă, lu sư ưh kơ kĕ hiot atŏk jal.7 Bơngai pơhrăm păng Yêsu mă Sư 'mêm kơeng tơpă, sư khan kơ Pêtrôs: “'Noh Kră Yang bơ̆n
         Yêsu.”Lăp Pêtrôs kơtơ̆ng thoi noh boih na sư hrŭk ao sư hloi, yua kơ kơplah sư oei traih
         jal hei sư ưh kơ hrŭk ao. Hrŭk ao đang boih na sư kơtah hloi tơ đak năm tơkan hloi
         tơ Yêsu. Thŏng-nan ataih kơ jih đak ei dang minh-hrĕng thưk. 8 Lu buăl sư oei lăm thŏng-nan na lu sư hiot jal mă ka puh lơ ei tŏk tơ kông. 9 Lăp lu sư tŏk tơ kông boih, lu sư 'bôh ŭnh ngar păng gơnap ka oei phang kơpal ŭnh
         ei păng đei 'bĕng mi mơ̆n. 10 Na Yêsu khan kơ lu sư: “Anhăk tơ âu 'bar pêng hlak ka đêl iĕm rôp.”11 Na Pêtrôs tŏk kơpal thŏng-nan hiot hloi jal ei atŏk kơpal kông. Jal ei ka puh, ling
         ka tih tih ngăl mah minh-hrĕng pơđăm-jĭt pêng tŏ ka. Ka sư lơ dang noh ngơnh kơ jal
         sư huay kơ hiah. 12 Yêsu khan kơ lu sư: “Năm sa tơ âu bĕ.”Mă-lei lu sư ưh kơ đei bu pơ̆n jet Sư: “Ih bu?” Yua kơ lu sư băt kơ Sư Kră Yang Yêsu.13 Na Yêsu iŏk 'bĕng mi asong kơ lu sư iŏk hloi; ka asong lei-lăi mơ̆n.14 Yêsu tơ'bôh akâu Sư kơ lu bơngai pơhrăm păng Sư pêng 'măng kơ âu boih đơ̆ng rŏng kơ
         Sư iung arih đơ̆ng lôch.Yêsu păng Pêtrôs15 Lu sư achăng sa boih na Yêsu jet Simôn Pêtrôs thoi âu: “Ơ Simôn kon Yôhan, ih hăm
         'mêm kơ Inh hloh kơ lu buăl ih âu 'mêm kơ Inh?”Pêtrôs drơ̆ng: “Ơ Kră Yang, Ih băt mơ̆n inh 'mêm kơ Ih.”Yêsu khan kơ sư: “Lei ih rong kon triu Inh.”16 Yêsu jet Pêtrôs 'măng mă 'bar: “Ơ Simôn, kon Yôhan, ih hăm 'mêm kơ Inh?”Pêtrôs drơ̆ng: “Tơpă, ơ Kră Yang, Ih băt mơ̆n inh 'mêm kơ Ih.”Yêsu khan kơ sư: “Lei ih rong triu Inh.”17 Yêsu jet truh pêng 'măng khan: “Ơ Simôn, kon Yôhan, ih hăm 'mêm kơ Inh?”Thoi noh Pêtrôs jing sơ'ngon kơlih kơ Yêsu jet sư pêng 'măng boih, na Pêtrôs khan:
         “Ơ Kră Yang, Ih băt tôm tơdrong, tơdrong inh 'mêm kơ Ih, Ih băt mơ̆n.”Yêsu khan kơ sư: “Lei ih rong triu Inh. 18 Inh khan kơ ih tơpă wă kơ ih băt: Hơtai ih oei moh sơ̆ ih gơh hrŭk hơbĕn ao ih năm
         tơ yơ yơ mơ̆ng kơ ih wă. Mă-lei lăp ih kră ning-mônh ih gô plaih ti ih, na đe nai
         gô chô̆ ti ih dui ih tơ anih mă ih ưh kơ wă.”19 Yêsu khan thoi noh Sư roi tơdrong Pêtrôs gô lôch lơliơ wă kơ bơ̆n bơnê kơ 'Bok Kei-Dei
         yua kơ sư gô mơ̆ng kơ 'Bok Kei-Dei wă. Klaih kơ noh na Yêsu khan: “Bĕ kiơ̆ Inh.”Yêsu păng bơngai pơhrăm mă Sư 'mêm kơeng20 Pêtrôs glĕch lăng na 'bôh hloi minh 'nu bơngai kiơ̆ bre sư, bơngai pơhrăm mă Yêsu
         'mêm kơeng, bơngai mă sư oei jê̆ Yêsu, jet Yêsu ki, sư khan: “Ơ 'Bok, bu wă plơ̆ plĕch
         kơ Ih?” Sư jet noh 'bơ̆t kơplah sŏng sa ki. 21 Pêtrôs 'bôh bơngai noh na jet Yêsu: “Ơ Kră Yang, bĭ bơngai âu ning-mônh sư gô thoi
         yơ?”22 Yêsu khan kơ sư: “Dah Inh wă kơ sư arih sot truh Inh jur dơ̆ng ning-mônh ngê̆ kiơ
         kơ ih jet? Ih kư̆ lui kơ Inh đĕch.”23 Yêsu pơma thoi noh ră, na lu 'nhŏng oh bơngai lui đei nơ̆r kơtơ̆ng ang khan: Minh
         'nu bơngai pơhrăm păng Yêsu ei ưh kơ layơ lôch. Mă-lei Yêsu ưh kơ đei pơma khan sư
         ưh kơ đei lôch ôh. Sư khan: “Dah Inh wă kơ sư arih sot truh Inh jur dơ̆ng ning-mônh
         ngê̆ kiơ kơ ih jet?” Sư pơma thoi noh đĕch.24 Dôm nơ̆r pơma âu đơ̆ng bơngai pơhrăm păng Yêsu ei, bơngai mă Sư 'mêm kơeng. Sư chih
         roi ăn kơ bơ̆n lăm sơ̆p hla bơar âu. Păng bơ̆n kư̆m băt dôm tơdrong sư chih pơma tơpăt
         ngăl.25 Tơdrong Yêsu pơm oei lơ tơdrong nai ră mơ̆n. Dah bơ̆n chih roi tôm tơdrong Sư pơm,
         inh tơchĕng teh âu hrăt ưh kơ gơh 'măn sơ̆p hla bơar ră roi tơdrong Sư pơm.TƠDRONG JANGTƠDRONG JANG LU JƠ̆NG 'BANGBơngai chihLuka, Mă khan sư kơdih ưh kơ roi hơđăl sư bơngai mă đei chih răk dôm tơdrong jang
         lu Jơ̆ng 'bang, mă lei kiơ̆ kơ lăng đơ̆ng lăm păng đơ̆ng 'ngoaih đe 'bôh păng băt
         tơpă Luka bơih bơngai mă chih hla bơar âu (16:10-17; 20:5-21:18; 27:1-28:16).Bơngai iŏkTheo phil păng lơ bơngai mă 'mêm kơ 'Bok Kei-Dei.Chih lai-yơDang kiơ̆ sơnăm 63 dah 70 Đ.K (Đơ̆ng rŏng kơ Kră Yang).Chih kơnhăm kơ1. Chih iŏk dôm tơdrong đei truh tơpă lăm khŭl bơngai lui đơ̆ng sơ̆ kơplah chăl pơjing
         blŭng-a păng pơjing rai lơ2. Pơma bơ̆ng lu bơngai lui kơ Yêsu Krist hăm bơngai kiơ̆ tơdrong juăt đe Juđê (4:8-12)
         păng lu bơngai 'ngoaih (25:8-11).3. Chông anhăk đĭ đăng bơngai lui rok kiơ̆ kơmĭl khŭl bơngai lui blŭng-a sơ̆ wă kơ
         bơwei păng tơiung tơdrong lui.4. Roi tơdrong lui kĕ jei mă khan oei tŏk bŏk lu tơdrong kơnê̆ blah plơ̆.Trong tơmMă-lei lăp Yang Bơhngol 'Lơ̆ng jur oei păng iĕm, iĕm gô đei jơhngơ̆m pran năm bơtho
         tơdrong Inh tơ Pơlei Jêrusalem, jơ̆p kơ dêh char Juđê păng dêh Samari, đơ̆ng noh jơ̆p
         kơ teh đak.” (1:8).Asong chăl1. Khŭl bơngai lui pơtơm blŭng-a păng tơdrong jang Pêtrôs jơ̆ng 'bang (1-12).a.Tơdrong lui wơ̆ tŏk lăm tơring Juđê, Galilê păng Samari (1:1-9:31).b.Tơdrong lui wơ̆ tŏk rai lơ truh lu tơring Phônisi, Chiprơ păng Antiôt (9:32-12:25).2. Tơdrong lui wơ̆ tŏk đơ̆ng Antiôt truh tơ Rôm Păng tơdrong jang Pôl Jơ̆ng 'bang
         (13-28).a. Tơdrong lui wơ̆ tŏk rai lơ truh tơ Asia păng Galati (13:1-15:35).b. Tơdrong lui rai lơ truh tơ tơring Masêđôn (15:36-21;16).c. Tơdrong lui Ră roi truh tơ Rôm, pơlei tih dêh char Rôm (21:17- 28:14).Lu bơngai tơm đei chih roiPêtrôs, Yôhan, Yakơ, Êtien, Philip, Pôl, 'Barna'ba, Kôrnei, Yakơ oh Kră Yang, Timôthê,
         Lyđia, Silas, Tit, Apôlô, Phêlit, Phêtu, Akripa, Luka.Lăm sơ̆p 'nâu đei 28 chăl păng 978 trong.

'Bok Kei-Dei pơkă gô ăn Yang Bơhngol 'Lơ̆ng11 Ơ Theophil, lăm hla bơar mă mônh hơdrol sơ̆, inh chih ră roi kơ ih tôm tơdrong Yêsu
         pơm păng 'bơ̆r Sư bơtho, 2 tơm hmơm truh tơ năr 'Bok Kei-Dei atŏk Sư tơ plĕnh. Hơdrol kơ Sư wă tŏk tơ plĕnh,
         Yang Bơhngol 'Lơ̆ng ăn kơ Sư bơtho lu jơ̆ng 'bang mă đêl Sư rơih.3 Đơ̆ng rŏng kơ Yêsu lôch tam mă tŏk tơ plĕnh noh Sư năm tơ'bôh akâu Sư tơ jơ̆ng 'bang
         Sư ei. Yêsu tơbăt kơ lu sư akâu Sư kơdih oei arih. Kơplah puăn-jĭt năr noh Sư tơ'bôh
         akâu păng bơtho lu sư gah tơdrong 'Bok Kei-Dei wă pơgơ̆r. 4 Hơtai ei lu sư oei akŭm dih băl, Yêsu khă lu sư: “Iĕm 'nĕ tam jăk đơ̆ng Pơlei Jêrusalem,
         iĕm athei chang gô Yang Bơhngol 'Lơ̆ng mă đêl 'Bă Inh pơkă gô ăn kơ iĕm kư̆m thoi
         Inh roi kơ iĕm ki. 5 Yôhan pơm kơ iĕm 'batem păng đak, mă-lei pă đunh boih 'Bă Inh gô pơm kơ iĕm 'batem
         phara, Sư gô ăn kơ iĕm Yang Bơhngol 'Lơ̆ng Sư.”Yêsu tŏk tơ plĕnh6 Na dôm lu sư âu oei akŭm dih băl jet Yêsu thoi âu: “Ơ Kră Yang, hăm trŏ dang ei Ih
         wă ăn dêh Isơrael rơngei dơ̆ng?”7 Yêsu khan: “Năr 'noh 'Bă Inh pơkă kơdih, Sư ưh kơ ăn iĕm băt ôh. 8 Mă-lei lăp Yang Bơhngol 'Lơ̆ng jur oei păng iĕm, iĕm gô đei jơhngơ̆m pran năm bơtho
         tơdrong Inh tơ Pơlei Jêrusalem, jơ̆p kơ dêh char Juđê păng dêh Samari, đơ̆ng noh jơ̆p
         kơ teh đak.”9 Sư bơtho khan kơ đe ei đang boih, đơ̆ng noh Kră Yang Yêsu tŏk tơ kơpal plĕnh, hơmơ̆l
         gom Sư. Na đe ei hnhoi Sư dĭng tơ hơmơ̆l gom Sư ưh pă 'bôh boih.10 Lu sư oei 'bloh tơ plĕnh khŏm khŏm, na lu sư 'bôh hloi 'bar 'nu linh jang 'lơ̆ng hrŭk
         ao kok dơ̆ng jê̆ 'bơ̆t lu đe ei. Na bre linh jang 'lơ̆ng khan kơ lu đe ei thoi âu:
         11 “Ơ bơngai Galilê, iĕm lăng 'bloh chă kiơ tơ plĕnh? Ning-mônh Sư gô jur dơ̆ng kư̆m
         thoi Sư tŏk mơ̆n.”Bơngai lui rơih chă bơngai plơ̆ng wă păl Juđa lôch12 Đơ̆ng noh na lu bơngai jơ̆ng 'bang Yêsu đơ̆ng kông Ôliwơ brŏk tơ Pơlei Jêrusalem dang
         minh kơsô̆. 13 Lăp lu sư truh tơ Pơlei Jêrusalem boih na lu sư tŏk tơ hnam anih gah kơpal. Na anăn
         lu sư oei tơ ei: Pêtrôs, Yôhan, Yakơ, Andrê, Philip, Thôm, 'Barthôlêmi, Mathiơ, Yakơ
         kon Alphê, Simôn mă kiơ̆ khŭl đe Sêlôt sơ̆, Juđa kon Yakơ bơngai nai. 14 Lu đe âu krao khan ling-lang kơ Kră Yang 'Bok Kei-Dei. Kư̆m đei Mari mĕ Yêsu păng
         lu oh Yêsu drŏ-nglo păng lu drŏ-kăn nai dơ̆ng akŭm pôm đon krao khan păng lu sư mơ̆n.15 Kơplah noh sơ̆, minh năr ei đei dang lăp minh-hrĕng 'bar-jĭt 'nu bơngai akŭm dih băl,
         Pêtrôs iung 'bơ̆t tŏk-bŏk bôl sư khan hloi: 16 “Ơ lu 'nhŏng oh, Yang Bơhngol 'Lơ̆ng ăn kơ Đawit chih pơkă lê̆ hơdrol roi gah Juđa
         sơ̆ lăm sơ̆p hla bơar 'Bok Kei-Dei. Yua kơ thoi noh na trŏ dang ei tơpă. Juđa tơ'bôh
         trong kơ đe năm rôp Yêsu. 17 Juđa sơ̆ oei păng bơ̆n, jang hơdai păng bơ̆n.18 “Juđa iŏk jên đơ̆ng bơngai wă rôp Yêsu na đơ̆ng jên ei sư blơ̆ răt mir đe. Đơ̆ng noh
         na Juđa sư pơrăm kơdih akâu, sư huŏng hơtat pơchah klak lôch hloi. 19 Đĭ-đăng bơngai lăm Pơlei Jêrusalem kơtơ̆ng tơdrong noh na lu sư anăn mir ei Akelđama,
         wă khan mir pơda.20 Đawit chih lăm sơ̆p hla bơar tơdrong hơriso hơdrol kơ đe tam mă tơpŭ kơ Juđa thoi
         âu:‘Hnam sư gô adro ưh kơ đei bu oei.Tơdrong jang sư bơ̆n ăn kơ bơngai nai iŏk.’21-22 “Na dang ei bơ̆n athei rơih minh 'nu dơ̆ng wă mơ̆t bơ̆jang hơdai lu jơ̆ng 'bang Yêsu
         bơ̆n, na sư hơdai păng bơ̆n gô roi tơbăt kơ đe Yêsu iung arih boih. Bơ̆n athei rơih
         chă minh 'nu bơngai đêl oei hơdai păng bơ̆n, đơ̆ng Yêsu 'nao oei păng bơ̆n na Yôhan
         pơm 'batem sơ̆ truh tơ 'Bok Kei-Dei atŏk Yêsu tơ plĕnh.”23 Pêtrôs pơma đang boih na lu sư rơih iŏk 'bar 'nu bơngai, minh 'nu đei pêng tŏ anăn:
         Yôsep 'Barsa'ba Jutu; păng minh 'nu dơ̆ng anăn sư Mathias. 24-25 Na lu sư krao khan kơ Kră Yang thoi âu: “Kră Yang, Ih băt đĭ lăm jơhngơ̆m đon kon
         bơngai. Apinh Ih tơ'bôh kơ nhôn bơngai ayơ Ih rơih boih wă pơm jơ̆ng 'bang Yêsu wă
         păl Juđa. Juđa tŭk tơdrong jang âu năm tơ anih sư trŏ dang noh boih.”26 Klaih kơ noh lu sư hlang lăng na 'blep trŏ hloi kơ Mathias. Na đe jô̆ sư lăm mơjĭt-'bar
         'nu jơ̆ng 'bang Yêsu dơ̆ng.Yang Bơhngol 'Lơ̆ng jur oei păng bơngai lui

21 Truh Năr Giĕng Pangtơkôt, lu bơngai lui kơ Yêsu akŭm minh anih. 2 Lu sư kơtơ̆ng grơu đei re jơwa đơ̆ng plĕnh thoi lĕ kial hơbŭt tih 'bĕnh kơ hnam hloi.
         3 Lu sư 'bôh pla ŭnh jruh rim 'bơ̆t lu sư. 4 Yang Bơhngol 'Lơ̆ng mơ̆t 'bĕnh kơ rim 'nu lu sư. Na lu sư pơtơm pơma phara hloi nơ̆r
         kiơ̆ thoi Yang Bơhngol 'Lơ̆ng ăn kơ lu sư pơma.5 Lăm năr 'noh tơ Pơlei Jêrusalem, đei lơ lu đe Juđê, lu sư mă 'maih kơkuh kơ 'Bok Kei-Dei;
         lu sư năm đơ̆ng jơ̆p-jang kơ dêh char năm tơ Pơlei Jêrusalem. 6 Lăp lu sư kơtơ̆ng jơwa 'noh hei lu sư wang năm tơkan. Lu sư sơleng kơ đon yua kơ lu
         sư kơtơ̆ng lu jơ̆ng 'bang Yêsu pơma thoi nơ̆r pơma teh đak sư kơdih. 7 Đĭ-đăng lu sư wang hlĭch hlăch păng khan: “Lu bơngai 'noh tơring Galilê ngăl. 8 Mă-lei lơliơ bơ̆n mơ̆ng sư pơma thoi pơma nơ̆r bơ̆n kơdih? 9 Bơ̆n phŏ phŏ đei bôl mơ'nah đơ̆ng dêh char Parthê, mơ'nah đơ̆ng dêh char Mêđơ, mơ'nah
         đơ̆ng dêh char Êlam, mơ'nah đơ̆ng dêh char Mesôpôtôme, mơ'nah đơ̆ng dêh char Juđê;
         kư̆m đei mơ'nah đơ̆ng Kapadôs, kư̆m đei mơ'nah đơ̆ng dêh char Pôntơ, kư̆m đei dơ̆ng
         mơ'nah đơ̆ng dêh char Asi. 10 Mơ'nah đơ̆ng dêh char Phiji, kư̆m đei mơ'nah đơ̆ng dêh char Pamphili, mơ'nah đơ̆ng
         dêh char Êyiptơ, kư̆m đei mơ'nah đơ̆ng tơring Siren lăm dêh char Libi. Đơ̆ng Pơlei
         Rôm kư̆m đei mơ̆n, mơ'nah bơngai Juđê, lu mơ'nah bơngai nai kiơ̆ tơdrong juăt Juđê.
         11 Bơ̆n đơ̆ng dêh char Kret, mơ'nah đơ̆ng dêh char Arabia. Dôm lu bơ̆n âu đei lơ dêh
         char tơpă, mă-lei bơ̆n kơtơ̆ng sư pơma tôm đĭ lu nơ̆r kon bơngai bơ̆n phara. Lu sư
         roi dôm lu tơdrong mơsêh mơyang 'Bok Kei-Dei pơm.”12 Na lu kon tơring wang hlĭch hlăch hăm ưh kơ băt tơchĕng lơliơ dơ̆ng. Thoi noh lu sư
         pơma băl tơduă lu sư khan: “Lơliơ tơdrong 'nâu?”13 Sơmă đei lu mơ'nah pơjăm khan: “Lu sư suai.”Pêtrôs bơtho đĭ-đăng tơring tam mă lui kơ Yêsu14 Đơ̆ng noh Pêtrôs dơ̆ng hơdai hăm lu mơjĭt-mônh 'nu bôl sư. Sư bơtho kơ lu bơngai oei
         tơ ei khan: “Ơ lu kon Juđê hăm lu bơngai oei tơ lăm Pơlei Jêrusalem, iĕm mơ̆ng inh
         pơma bĕ; iĕm athei băt tơdrong 'nâu. 15 Lu nhôn âu ưh kơ suai ôh, yua kơ dang ei 'nao lăp tơsĭn jơ pơgê. 16 Mă-lei tơdrong 'noh hei, đei bơngai pơtruh nơ̆r 'Bok Kei-Dei anăn sư Jôel, sư khan
         lê̆ hơdrol thoi âu:17 ‘'Bok Kei-Dei khan: Lăm năr hơtuch kơnh,Inh wă ăn Yang Bơhngol Inh kơ jơ̆p-jang bơngai.Lu kon drŏ-nglo drŏ-kăn sư wă pơma nơ̆r khan lê̆ hơdrol,lu tơdăm gô apo 'bôh lu tơdrong mă ưh tam mă truh,lu 'bok kră gô apo mơ̆n.18 Na lăm năr 'noh kơnh Inh gô ăn Yang Bơhngol Inh kơ đĭ-đăng kơ lu đĭch đam Inh mă drŏ-nglo
         drŏ-kăn,na lu sư gô pơma nơ̆r khan lê̆ hơdrol.19 Inh gô pơm tơdrong hlĭch hlăch tơ kơpal plĕnh,hăm tơ'bôh tơdrong pha tơ ala teh; 'noh lu pham, ŭnh hăm 'nhui.20 Măt 'năr jing măng mu,măt khei wă jing thoi pham,hơdrol kơ năr 'lơ̆ng, năr đe pơư pơang anăn 'Bok Kei-Dei tam mă truh.21 Thoi noh bu mă krao khan kơ Kră Yang, sư gơh klaih đơ̆ng tơdrong răm.’ ”22 Pêtrôs oei pơma: “Ơ lu đe Isơrael, mơ̆ng inh bĕ. Yêsu Pơlei Nasaret, bơngai mă 'Bok
         Kei-Dei wơh Sư pơm tơdrong mơsêh mơyang, pơm tơdrong hlĭch hlăch, tơ'bôh kơ iĕm tơdrong
         chrơp, 'Bok Kei-Dei yua Sư pơm lu tơdrong 'noh tơ lăm lu iĕm, thoi lu iĕm đei băt
         boih. 23 Đe rôp Sư kiơ̆ thoi 'Bok Kei-Dei pơkă lê̆ hơdrol. Lu iĕm pơlôch Sư. Lu iĕm athei lu
         bơngai pơm kơnê̆ pơ̆ng pơlôch Sư tơ 'long pơglang. 24 Mă-lei 'Bok Kei-Dei kuă ăn Sư lôch răm na pơklaih Sư đơ̆ng tơdrong 'noh, ăn Sư iung
         arih dơ̆ng, yua kơ Sư ưh kơ đei lôch ling-lang ôh. Đe ưh kơ gơh rôp pơkơ̆ng Sư lăm
         tơdrong lôch ôh. 25 Đawit khan lê̆ hơdrol gah tơdrong Yêsu thoi âu:‘Inh băt Kră Yang 'Bok Kei-Dei oei păng Inh ling-lang,Sư oei jê̆ Inh wă kơ Inh huay kơ hli.26 Yua kơ thoi noh jơhngơ̆m Inh hiôk chơt, Inh roi tơdrong hiôk Inh kơ đe.Akâu Inh lôch, mă-lei akâu Inh gô iung arih dơ̆ng,27 kơlih kơ Ih ưh kơ đei achăng tŭk Inh lăm anih bơngai lôch ôh,Ih kư̆m ưh kơ ăn Kon 'Lơ̆ng Ih lôch ôm ôh.28 Ih tơiung arih Inh đơ̆ng lôch;yua kơ Ih oei păng Inh, jơhngơ̆m Inh gô hiôk chơt tơpă.’ ”29 Pêtrôs oei pơma: “Ơ 'nhŏng oh, inh wă pơma kơ iĕm mă nhên gah Đawit 'bok kơdră bơ̆n
         sơ̆. Đawit lôch boih. Klaih kơ noh đe 'bŭ sư. Bơsat sư tơ Pơlei Jêrusalem kư̆m oei
         khơ̆ dang ei mơ̆n. 30 'Bok pơtao Đawit bơngai khan lê̆ hơdrol. 'Bok Kei-Dei pơkă kơ sư khan, kon sâu sư
         ning-mônh gô pơm Pơtao kư̆m lei-lăi thoi sư sơ̆ mơ̆n. 31 Đawit băt kơ 'Bok Krist mă 'Bok Kei-Dei ăn wă pơgơ̆r bơ̆n, Sư gô iung arih dơ̆ng na
         Đawit khan thoi âu: 'Bok Kei-Dei ưh kơ đei achăng tŭk Sư lăm anih bơngai lôch, akâu
         Sư ưh kơ jing ôm ôh.32 “Bơngai Yêsu mă nhôn bơtho âu, 'Bok Kei-Dei tơiung arih Sư đơ̆ng lôch boih. Nhôn 'bôh
         Sư iung arih tơpă. 33 'Bok Kei-Dei atŏk Yêsu anih gah 'ma kơ Sư. 'Bok Kei-Dei ăn kơ Yêsu Yang Bơhngol 'Lơ̆ng
         kiơ̆ kơ Sư pơkă. Na Yêsu ăn kơ nhôn Yang Bơhngol 'Lơ̆ng mơ̆n. Yua kơ thoi noh iĕm
         'bôh tơdrong mơsêh mơyang hei. 34 Đawit ưh kơ đei tŏk tơ plĕnh ôh, mă-lei sư khan:‘Kră Yang 'Bok Kei-Dei khan kơ Yŏng Kơdră inh thoi âu:Ih kư̆ oei gah 'ma kơ Inh pơgơ̆r,35 tơ̆p Inh blah rôp lu bơngai mă ayăt kơ Ih thuơ tơ kơnơl jơ̆ng Ih.’36 Inh wă kơ đĭ-đăng bơngai Isơrael băt mă nhên: Yêsu mă iĕm pơ̆ng pơlôch tơ 'long pơglang,
         Sư boih 'Bok Kei-Dei ăn pơm Yŏng bơ̆n păng 'Bok Krist mă pơgơ̆r bơ̆n kư̆m Sư mơ̆n.”37 Kơtơ̆ng tơdrong 'noh boih, lu kon tơring mơn lăm jơhngơ̆m sư na jet Pêtrôs hăm lu
         bôl sư khan: “Ơ 'nhŏng oh, nhôn athei pơm lơliơ wă klaih đơ̆ng tơdrong yoch?”38 Pêtrôs khan: “Iĕm athei tơbral kơdih tơdrong yoch iĕm. Iĕm athei iŏk 'batem hăm anăn
         Yêsu Krist wă kơ Sư pơklaih tơdrong yoch iĕm, Sư ăn kơ iĕm Yang Bơhngol 'Lơ̆ng. 39 'Nâu nơ̆r 'Bok Kei-Dei Sư pơkă ăn kơ iĕm, kơ lu kon sâu iĕm păng lu bơngai mă oei
         tơ ataih đơ̆ng bơ̆n, dôm lu bơngai 'Bok Kei-Dei Kră Yang bơ̆n krao iŏk wă lui kơ Sư.”40 Pêtrôs bơtho lơ tơdrong dơ̆ng hăm pơlung lu sư thoi âu: “Lu iĕm athei weh đơ̆ng adrĕch
         adrung bơngai pơm kơnê̆ 'nâu.”41 Thoi noh lu bơngai mă iŏk nơ̆r bơtho 'noh, lu sư iŏk 'batem. Lăm năr 'nei đei dang
         pêng-rơbâu 'nu bơngai mơ̆t tơ lu bơngai lui. 42 Rim năr lu sư mơ̆ng lu jơ̆ng 'bang bơtho. Lu sư pơgơ̆p băl thoi 'nhŏng oh, sŏng sa
         'blŏk hơdơ̆r kơ Yêsu hăm krao khan kơ 'Bok Kei-Dei hơdai.Tơdrong bơngai lui 'mêm mơnat dih băl43 Đĭ-đăng bơngai tơring ei hli, yua kơ lu jơ̆ng 'bang pơm lơ tơdrong mơsêh chrơp. 44 Lu bơngai lui pơgơ̆p băl, dôm lu mŭk tơmam sư jing hơdai. 45 Lu sư tĕch mŭk tơmam, chŭn mir sư, asong băl jên kơ rim 'nu lu sư kiơ̆ kơ kăl yua.
         46 Rim năr lu sư akŭm tơ hnam akŭm 'Bok Kei-Dei tơm, hăm akŭm tơ lăm hnam sư kơdih. Lu
         sư sŏng sa hơdai dih băl 'blŏk hơdơ̆r kơ Yêsu. Lu sư chơt hiôk tơpă. 47 Lu sư bơnê kơkuh kơ 'Bok Kei-Dei. Lu kon tơring tơrang kư̆m hơiă kơ lu sư. Rim năr
         đei bơngai lui na Kră Yang pơklaih lu sư păng tơmơ̆t lu đe noh tơ lăm khŭl bơngai
         lui.'Bok Kei-Dei pơklaih bơngai hơwen hơwo

31 Pêtrôs păng Yôhan năm tơ hnam akŭm 'Bok Kei-Dei tơm. Sư pơtơm dih băl đơ̆ng pêng jơ
         kơsơ̆ wă akŭm krao khan păng đe. 2 Đei minh 'nu bơngai hơwen hơwo đơ̆ng nge, đơ̆ng mĕ sư tơpŭ. Rim năr đei bơngai năm
         tung ba sư tơ hnam akŭm 'Bok Kei-Dei tơm tơoei sư 'bơ̆t 'măng tơm. 'Măng tơm ei đe
         anăn 'Măng Tơm 'Lơ̆ng Rŏ. Na bơngai hơwen hơwo ei apinh jên lu bơngai năm akŭm. 3 Lăp sư 'bôh bre Pêtrôs păng Yôhan wă mơ̆t akŭm, sư apinh jên bre sư. 4 Bre Pêtrôs lăng sư pơnhên. Đơ̆ng noh Pêtrôs khan: “Bơngai hơwen hơwo, ih lăng nhi.”5 Na sư lăng bre sư. Sư ngêh kơ bre Pêtrôs wă ăn kơ sư jên. 6 Mă-lei Pêtrôs khan kơ sư: “Inh ưh kơ đei jên ôh, mă-lei inh tơgŭm ih. Yua anăn Yêsu
         Krist Pơlei Nasaret, yak bĕ.”7 Đơ̆ng noh Pêtrôs rôp ti sư gah 'ma tơiung sư. Jơ̆ng sư jing pran hloi. 8 Sư iung 'ngrơh gơh yak. Sư hơdai wang mơ̆t tơ hnam akŭm 'Bok Kei-Dei hơdai bre Pêtrôs
         păng Yôhan mơ̆n. Sư yak 'lơ̆ng, jơhngơ̆m sư hiôk păng sư bơnê kơ 'Bok Kei-Dei pơklaih
         sư. 9 Đĭ-đăng bơngai lăm hnam akŭm ei 'bôh sư gơh yak păng bơnê kơ 'Bok Kei-Dei. 10 Đe kơnăl kơ sư đêl hmă oei 'bơ̆t 'măng tơm apinh jên. Na đe lăm hnam ei sơleng kơ
         đon yua kơ sư gơh yak boih.Pêtrôs bơtho đe tơ Pra Sôlômôn11 Bơngai hơwen hơwo ei rôp ti bre Pêtrôs păng Yôhan. Lu sư oei 'bơ̆t pra hnam akŭm 'Bok
         Kei-Dei tơm, anăn Pra Sôlômôn. Na đĭ-đăng bơngai tơ ei sơleng kơ đon năm tơ lu sư.
         12 Pêtrôs 'bôh lu sư năm na khan kơ lu sư: “Ơ khŭl Isơrael, iĕm ưh pơwao kiơ kơ đon,
         na iĕm lăng 'bloh kơ nhi tơdrong nhi pơklaih bơngai hơwen hơwo âu khan tơdrong mơsêh
         nhi pơm kơdih yua kơ nhi bơngai 'lơ̆ng? Ưh ôh. 13-14 'Nâu dơ̆ng, lu kơdră bơ̆n sơ̆ thoi đe Abraham, Isăk, Jakôp, sư lui kơ 'Bok Kei-Dei.
         Na dang ei 'Bok Kei-Dei pôk atŏk Kon Sư Yêsu pơm tih. Ki iĕm jao Yêsu tơ Pilat wă
         sek tơlang Yêsu bơngai 'lơ̆ng tơpăt, na Pilat wă achăng Sư ră, mă-lei lu iĕm ưh kơ
         wă kơ Yêsu ôh. Lu iĕm khan wă pơ̆ng pơlôch Sư tơ 'long pơglang đĕch. Iĕm apinh Pilat
         tơlĕch ăn kơ iĕm bơngai juăt kơ pơlôch đe, 15 iĕm pơlôch Yêsu bơngai mă gơh ăn kơ bơ̆n arih ling-lang. Mă-lei 'Bok Kei-Dei tơiung
         arih Sư boih. Nhôn kư̆m 'bôh Sư arih boih tơpă. 16 Yua kơ Yêsu, bơngai âu jing pran dơ̆ng. Iĕm băt boih kơ bơngai hơwen hơwo âu đơ̆ng
         sơ̆. Yua kơ nhôn gơnang kơ Yêsu tơpă na bơngai hơwen hơwo âu gơh klaih. Dang ei iĕm
         'bôh sư klaih boih.17 “Ơ đe 'nhŏng oh, iĕm ưh kơ băt kơ Sư na iĕm pơlôch Sư Kon 'Bok Kei-Dei, lu 'bok tih
         iĕm kư̆m hơdai ưh kơ băt mơ̆n. 18 Mă-lei tơdrong noh trŏ kơ 'Bok Kei-Dei pơkă sơ̆. 'Bok Kei-Dei yua đĭ-đăng lu bơngai
         khan lê̆ hơdrol sơ̆ pơkă 'Bok Krist gô lôch pơmat. 19 Dang ei iĕm athei tơbral, wih tơ 'Bok Kei-Dei dơ̆ng, na 'Bok Kei-Dei gô pơklaih yoch
         iĕm păng ăn kơ iĕm hiôk chơt; 20 Sư gô wơh Yêsu Krist 'Bok Dŏng Pơklaih mă Sư rơih boih jur wă pơgơ̆r bơ̆n. 21 Dang ei Yêsu oei tơ plĕnh truh tơ năr tôch kơnh. Sư wă jur tơ teh dơ̆ng na Sư gô pơm
         ming tôm tơdrong 'nao 'lơ̆ng dơ̆ng, kư̆m thoi 'Bok Kei-Dei ăn lu bơngai khan lê̆ hơdrol
         sơ̆. 22 Thoi Môis khan sơ̆: ‘'Bok Kei-Dei gô ăn kơ iĕm minh 'nu bơngai đơ̆ng khŭl bơ̆n wă
         pơtruh nơ̆r Sư kư̆m thoi inh mơ̆n. Iĕm athei chu mơ̆ng dôm nơ̆r Sư pơma kơ iĕm. 23 Bơngai bu ưh kơ chu yom Sư, iĕm athei pơlôch tŭk sư.’ 24 Đĭ-đăng bơngai pơtruh nơ̆r 'Bok Kei-Dei sơ̆ jô̆ đơ̆ng 'bok Samuel kư̆m khan lê̆ hơdrol
         gah tơdrong Yêsu mă bơ̆n 'bôh dang ei.25 “Bơ̆n boih kon sâu lu bơngai khan lê̆ hơdrol noh. 'Bok Kei-Dei pơkă ăn kơ lu 'bok
         kơdră bơ̆n sơ̆, Sư kư̆m pơkă ăn kơ bơ̆n lei-lăi mơ̆n. Sư khan kơ Abraham: ‘Yua kơ
         đei minh 'nu Kon Sâu ih na đĭ-đăng khŭl bơngai ala teh gô hiôk.’ 26 'Bok Kei-Dei wơh Kon Sư năm tơ bơ̆n đe khŭl Isơrael hơdrol 'mơ̆i wă pơklaih đĭ-đăng
         kơ bơ̆n đơ̆ng tơdrong yoch ăn kơ bơ̆n hiôk ling-lang.”Lu kră bơngai Juđê sek tơlang bre Pêtrôs păng Yôhan

41 Kơplah bre Pêtrôs păng Yôhan oei pơma kơ lu đe ei, na blư kơ lu 'bok soi truh tơ ei.
         'Bok yŏng lu linh wei-lăng hnam akŭm 'Bok Kei-Dei tơm păng lu bơngai Sađusê kư̆m kiơ̆
         sư mơ̆n. 2 Lu sư ơh klai kơ bre Pêtrôs păng Yôhan bơtho khan tơdrong Yêsu iung arih đơ̆ng lôch
         boih, khan bơngai bơ̆n lôch boih na khan gô iung arih dơ̆ng lei-lăi thoi Yêsu. 3 Na lu sư rôp tah bre sư lăm hnam phak yua kơ kơsơ̆ boih, ưh kơ tam sek tơlang. 4 Mă-lei đơ̆ng Pêtrôs păng Yôhan bơtho ei đei lơ 'nu bơngai lui kiơ̆ kơ Yêsu. Na jô̆
         đơ̆ng Yêsu tŏk tơ plĕnh truh tơ đe rôp bre sư, gah drŏ-nglo đĕch đei pơđăm-rơbâu 'nu
         bơngai lui kiơ̆ kơ Yêsu boih.5 Truh pơgê dơning na lu 'bok pơgơ̆r đe Juđê, lu thây bơtho tơdrong juăt đe Juđê păng
         lu 'bok gơh sek tơlang, pêng khŭl lu 'bok âu akŭm tơ Pơlei Jêrusalem wă sek tơlang
         tơdrong bre Pêtrôs păng Yôhan. 6 Pêng khŭl ei akŭm păng Ana pơm 'bok soi tơm, Kaiphe, Yôhan, Aleksandrê păng đĭ adrĕch
         đe 'bok soi tơm. 7 Lu kră sek tơlang anhăk ba bre Pêtrôs păng Yôhan wă sek tơlang. Lu sư jet bre Pêtrôs:
         “Đơ̆ng bu ăn kơ biĕm gơh pơklaih bơngai hơwen hơwo âu?”8 Na Pêtrôs 'bĕnh kơ Yang Bơhngol 'Lơ̆ng khan kơ lu sư thoi âu: “Ơ đe kră sek tơlang
         păng kră pơgơ̆r lu bơngai Juđê, 9-10 tơ̆ng iĕm wă jet nhi tơdrong bơngai hơwen hơwo klaih boih âu, nhi gô roi kơ iĕm păng
         roi kơ đĭ-đăng lu khŭl Juđê mơ̆n, Yêsu Krist Pơlei Nasaret pơklaih sư. Iĕm băt mơ̆n
         Yêsu, iĕm pơ̆ng pơlôch Sư tơ 'long pơglang ki. Mă-lei 'Bok Kei-Dei tơiung arih Sư
         đơ̆ng lôch boih. Na bơngai hơwen hơwo âu gơh klaih yua kơ Yêsu tơgŭm sư.11 Yêsu thoi lĕ kơ minh pôm tơmo mă lu bơngai man hnam tŭk lê̆,mă-lei tơmo noh dang ei gĭt tơpă, yua wă man 'bơ̆t mum hnam.Iĕm boih thoi lĕ kơ lu bơngai man hnam noh yua kơ iĕm tŭk lê̆ Yêsu. 12 Pă đei bu nai dơ̆ng gơh pơklaih bơ̆n đơ̆ng tơdrong yoch. 'Bok Kei-Dei ăn Kon pôm Sư
         Yêsu Krist đĕch wă pơklaih bơ̆n.”13 Na lu sư sơleng kơ đon 'bôh bre Pêtrôs păng Yôhan pơma nuih tơpă. Lu sư kơnăl kơ bre
         sư bơngai ưh kơ đei hŏk, bơngai kuli đĕch, na lu sư kơnăl kơ bre sư oei hơdai păng
         Yêsu sơ̆. 14 Mă bơngai đêl hơwen hơwo ei kư̆m dơ̆ng hơdai păng bre Pêtrôs mơ̆n. Lu 'bok sek tơlang
         ei 'bôh bơngai đêl hơwen hơwo ei klaih 'lơ̆ng boih, na lu sư ưh pă gơh pơjah thoi
         yơ dơ̆ng.15 Na lu sư athei đe tơlĕch bre Pêtrôs păng Yôhan tơ 'ngoaih tŏ sĕt đĕch yua kơ lu sư
         wă pơđâu tơdrong noh kơdrô̆ lu sư. 16 “Bơ̆n wă pơm liơ kơ bre sư? Đĭ-đăng bơngai lăm Pơlei Jêrusalem kơtơ̆ng boih tơdrong
         mơsêh mơyang noh bre sư pơklaih bơngai hơwen hơwo âu, bơ̆n ưh kơ gơh khan ưh ôh yua
         tơdrong noh tơpă. 17 Mă-lei bơ̆n athei khă bre sư bơtho tơdrong Yêsu wă kơ tơdrong noh jah tôch.”18 Na lu sư krao tơmơ̆t bre Pêtrôs păng Yôhan tơ lăm dơ̆ng khan hloi: “Biĕm 'nĕ pă bơtho
         tơdrong Yêsu dơ̆ng hŏ.”19 Mă-lei bre Pêtrôs păng Yôhan pơma tơwih kơ sư thoi âu: “Iĕm tơchĕng lăng deh, 'Bok
         Kei-Dei athei nhi chu kơ iĕm dah athei chu kơ Sư đĕch? 20 Nhi athei roi đĭ tơdrong nhi 'bôh Yêsu pơm păng đĭ tơdrong Sư pơma đĕch.”21 Lu bơngai sek tơlang khă sư pă minh 'măng dơ̆ng na tơlĕch bre sư. Lu đe 'bok sek tơlang,
         sư tơchĕng tơduă sư khan: “Ưh pă gơh phak bre sư thoi yơ boih. Bơ̆n athei tơlĕch bre
         sư đĕch, yua kơ kon pơlei pơla đĭ ư-ang kơ 'Bok Kei-Dei pơklaih bơngai hơwen hơwo
         noh boih.”22 Bơngai đêl hơwen hơwo ei sư hloh puăn-jĭt sơnăm boih.Bơngai lui krao khan apinh 'Bok Kei-Dei tơgŭm lu sư wă kơ nuih bơtho tơdrong Yêsu23 Bre Pêtrôs păng Yôhan lĕch đơ̆ng ei năm tơ lu bôl sư păng roi đĭ tơdrong lu 'bok soi
         tơm păng lu kră sek tơlang khă bre sư. 24 Lu bôl sư kơtơ̆ng thoi noh boih, na đĭ kơ lu sư ei krao khan kơ 'Bok Kei-Dei thoi
         âu: “Ơ Kră Yang 'Bok Kei-Dei, nhôn băt kơ Ih pơjing plĕnh teh păng đak dơsĭ; păng
         đĭ-đăng tơmam đơ̆ng Ih pơjing ngăl. 25-26 Yang Bơhngol 'Lơ̆ng Ih yua 'bơ̆r đĭch đam Ih 'bok nhôn Đawit sơ̆, khan thoi âu:‘Ơ Kră Yang, kơlih tơdrong kiơ dêh char đe tơmoi hil kơ Ih păng Kon Ih 'Bok Krist?Yua kơ kiơ bơngai Isơrael wă pơm kơnê̆ ră kơ Ih,mă-lei sư ưh kơ kĕ?Păng lu 'bok pơtao, lu kră pơgơ̆r hơdai wă ayăt kơ Ih mơ̆n.’27-28 Lăm Pơlei Jêrusalem âu lu kră pơgơ̆r hlôi ayăt kơ Kon Ih Yêsu mă 'lơ̆ng tơpăt, Sư
         boih 'Bok Krist mă Ih ăn pơgơ̆r nhôn. 'Bok pơtao Hêrôt păng 'bok pơgơ̆r Pilat, bre
         sư pơm minh đon păng lu bơngai dêh đe tơmoi păng lu bơngai Isơrael wă ayăt kơ Yêsu;
         trŏ tơpă yua kơ đơ̆ng nơ̆r Ih khan lê̆ hơdrol sơ̆, truh dang ei 'blep tơpă boih. 29 Dang ei ơ Kră Yang 'Bok Kei-Dei, lu sư oei hil kơ nhôn khă nhôn bơtho tơdrong Yêsu;
         na dang ei nhôn apinh Ih tơgŭm lu nhôn đĭch đam Ih, wă kơ nhôn nuih chă bơtho nơ̆r
         Ih kơ kon bơngai. 30 Apinh Ih yua mơsêh mơyang Ih wă pơklaih đe jĭ jăn. Păng apinh Kon Ih Yêsu mă 'lơ̆ng
         tơpăt ăn kơ nhôn pơm lơ tơdrong mơsêh mơyang.”31 Lăp lu sư krao khan đang boih, hnam mă sư akŭm ei adrŏ kyĭng kiơ̆ng. Đĭ-đăng lu sư
         'bĕnh kơ Yang Bơhngol 'Lơ̆ng na jing nuih tơpă bơtho nơ̆r 'Bok Kei-Dei.Bơngai lui đei tơmam kơdih kơdih, mă-lei lu sư jô̆ tơmam sư hơdai ngăl32 Dôm lu bơngai lui pôm đon pôm jơhngơ̆m. Rim 'nu lu sư đei tơmam kơdih kơdih, mă-lei
         lu sư jô̆ tơmam sư hơdai ngăl. 33 Lu bơngai jơ̆ng 'bang Yêsu roi kơ đe lu sư 'bôh Yêsu iung arih boih. Lu sư kư̆m gơh
         pơm tơdrong mơsêh mơyang mơ̆n đơ̆ng Yêsu ăn kơ lu sư gơh tơgŭm đe. Păng 'Bok Kei-Dei
         kư̆m tơgŭm lu sư lăm tôm tơdrong mơ̆n. 34 Lu bơngai lui kơ Yêsu ưh kơ đei bu jơ̆l kơ tơmam ưh kơ mah ôh yua kơ dôm lu bơngai
         đei hnam, mir 'ba, sư blơ̆ mơdro đei bơ̆n kon jên. 35 Lu sư pơyơ̆r kơ 'Bok Kei-Dei ăn kơ lu bơngai jơ̆ng 'bang Yêsu chă asong lu bơngai
         mă hoh kơ đei.36 Đei minh 'nu bơngai anăn sư Yôsep mă-lei lu bơngai jơ̆ng 'bang Yêsu anăn sư 'Barna'ba
         wă khan bơngai pơlung đe, pơhiôk jơhngơ̆m đe. Sư adrĕch adrung Lêwi sơ̆ mă-lei mĕ
         sư tơpŭ tơ dêh Chiprơ. 37 Sư đei minh hlak mir na blơ̆ mơdro đei jên. Sư pơyơ̆r kơ 'Bok Kei-Dei tơpă, sư ăn
         kơ lu bơngai jơ̆ng 'bang Yêsu.Anania păng Sepir hơlĕnh kơ 'Bok Kei-Dei

51-2 Đei minh 'nu bơngai nai dơ̆ng, anăn sư Anania, akăn sư Sepir; bre sư tĕch mir đei
         jên na klo sư iŏk lê̆ minh pah, minh pah klo sư ăn kơ lu jơ̆ng 'bang Yêsu. Akăn sư
         kư̆m băt mơ̆n klo sư 'măn lê̆ minh pah ei. 3-4 Mă-lei Pêtrôs khan: “Ơ Anania, lơliơ yang Satan pơhlŭ ih na ih hơlĕnh kơ Yang Bơhngol
         'Lơ̆ng? Ih iŏk 'măn lê̆ jên mir ih minh pah mă-lei nơ̆r ih khan ăn đĭ hloi. Mă-lei
         nhôn ưh kơ đei pơgŏ ih ôh yua kơ mir noh mir ih kơdih, jên noh kư̆m lei-lăi mơ̆n.
         Kơlih kơ kiơ ih pơm tơdrong kơnê̆ thoi noh? Mă noh kơ sĭ ih hơlĕnh kơ bơngai ôh, ih
         hơlĕnh kơ 'Bok Kei-Dei đĕch mă tơpă 'noh.”5 Anania sư kơtơ̆ng Pêtrôs khan thoi noh, sư pơ̆k lôch hloi. Lu bơngai kơtơ̆ng tơdrong
         noh lu sư hli tơpă. 6 Lu bơngai tơdăm oei ngôi 'bơ̆t ei lơ̆k asu ăn kơ Anania khăn na lu sư tung 'bŭ Anania.7 Đơ̆ng rŏng Anania lôch dang pêng jơ, akăn Anania mơ̆t tơ anih đêl klo sư lôch ei,
         sư ưh kơ băt kơ klo sư lôch ôh.8 Pêtrôs jet sư: “Ih roi kơ inh, hăm trŏ kơ biĕm tĕch mir dôm noh đĕch dah kiơ?” Na
         sư khan: “Trŏ boih, dôm noh tơpă.”9 Pêtrôs khan kơ sư: “Lơliơ ih hơdai wang pôm đon păng klo ih lĕ na biĕm wă pơlong Yang
         Bơhngol 'Lơ̆ng 'Bok Kei-Dei? To ih lăng deh, lu bơngai mă 'bŭ klo ih, lu sư 'nao wih
         đơ̆ng 'bŭ sư, dơ̆ng 'bơ̆t 'măng to, lu sư wă tung 'bŭ ih lei-lăi thoi klo ih mơ̆n.”10 Yă Sepir pơ̆k lôch 'bơ̆t jơ̆ng Pêtrôs hloi. Lăp lu đe tơdăm truh mơ̆t tơ hnam ei,
         'bôh yă Sepir lôch dơ̆ng, lu sư tung 'bŭ yă Sepir kư̆m jê̆ klo sư mơ̆n. 11 Đĭ-đăng bơngai lui păng bơngai nai, lu sư hli tơpă yua kơ 'bôh 'bar 'nu bơngai lôch
         thoi noh.Jơ̆ng 'bang Yêsu pơm lơ tơdrong mơsêh mơyang12 Lu bơngai jơ̆ng 'bang Yêsu pơm lơ tơdrong mơsêh mơyang đơ̆ng Kră Yang ăn. Lu bơngai
         lui pôm jơhngơ̆m akŭm tơ pra hnam 'Bok Kei-Dei tơm mă đe anăn Pra Sôlômôn. 13 Đe nai ưh kơ pơ̆n akŭm păng sư, mă-lei đe khan kơ sư bơngai 'lơ̆ng tơpă. 14-15 Lu bơngai lui kơ Kră Yang Yêsu mă drŏ-nglo mă drŏ-kăn, rai đunh rai lơ, đe mah anhăk
         ba lu bơngai jĭ jăn tơ trong tơ'bĭch sư tơ giơng dah tơ sơkok wă kơ yơ̆p ngôi Pêtrôs
         năm brih 'bơm lu bơngai jĭ jăn ei na lu sư klaih. 16 Tăp dăr Pơlei Jêrusalem lu kon pơlei pơla lơlang lơlap năm anhăk ba lu bơngai jĭ jăn
         păng lu bơngai yang mơ̆t. Na đĭ-đăng kơ lu sư klaih ngăl.Đe tah jơ̆ng 'bang Yêsu lăm hnam phak17-18 Thoi noh na 'bok soi tơm păng lu bôl sư khŭl đe Sađusê areh klai khŭl bơngai jơ̆ng
         'bang Yêsu, tah lu sư tơ hnam phak. 19 Mă-lei đei linh jang 'lơ̆ng đơ̆ng Kră Yang 'Bok Kei-Dei năm pơih ăn kơ lu sư 'măng
         kơmăng tơlĕch lu sư păng khan: 20 “Năm tơ hnam akŭm 'Bok Kei-Dei tơm bĕ, bơtho kơ kon pơlei pơla gah tơdrong iĕm arih
         'nao.”21 Lu sư kơtơ̆ng thoi noh na 'năr lĕch pơgê dơning sư năm bơtho tơ hnam akŭm 'Bok Kei-Dei
         tơm thoi đêl.'Bok soi tơm păng lu bôl sư năm truh tơ hnam sư akŭm. Sư krao lu kră sek tơlang păng
         khŭl lu kră dêh Juđê. Đơ̆ng noh lu sư wơh linh năm ba lu bơngai phak tơ lu kră sek
         tơlang ră. 22 Mă-lei lăp lu linh truh tơ hnam phak 'biao ưh kơ 'bôh lu sư lăm ei. Na lu linh brŏk
         tơ đe kră sek tơlang păng khan: 23 “Nhôn 'bôh ră 'măng hnam phak khuă kơjăp păng lu bơngai gak oei 'bơ̆t 'măng ei, mă-lei
         lăp nhôn pơih 'măng 'biao ưh kơ 'bôh bu lăm noh.”24 Yŏng linh wei hnam akŭm 'Bok Kei-Dei tơm păng lu 'bok soi tih kơtơ̆ng thoi noh, lu
         sư sơleng kơ đon tơpă păng ưh kơ băt lu jơ̆ng 'bang tơ yơ boih. 25 Na blư 'bôh minh 'nu bơngai brŏk đơ̆ng hnam akŭm 'Bok Kei-Dei tơm. Na bơngai ei roi
         kơ lu kră sek tơlang, sư khan: “Lu bơngai mă iĕm tah tơ hnam phak noh brei, sư dang
         ei oei bơtho kon pơlei pơla tơ hnam akŭm 'Bok Kei-Dei tơm.”26 Na 'bok yŏng linh păng lu linh sư năm rôp dơ̆ng jơ̆ng 'bang Yêsu. Mă-lei lu linh ưh
         kơ đei pơm kơnê̆ ôh yua kơ lu sư hli kơ kon pơlei klơ̆m lu sư păng tơmo.27 Lu linh ei anhăk ba lu jơ̆ng 'bang Yêsu truh 'bơ̆t anăp lu kră sek tơlang. 'Bok soi
         tơm khan kơ lu jơ̆ng 'bang Yêsu: 28 “Nhôn khă iĕm bơtho tơdrong Yêsu boih, mă-lei iĕm oei bơtho tơdrong Sư jơ̆p kơ Pơlei
         Jêrusalem păng iĕm bơtho jâu nhôn pơlôch Yêsu mơ̆n.”29 Pêtrôs tơl tang lu bôl sư: “Nhôn athei chu Kră Yang 'Bok Kei-Dei đĕch, nhôn ưh kơ
         wă chu kon bơngai ôh. 30 'Bok Kei-Dei boih, khŭl bơ̆n bơngai Isơrael lui kơ Sư mă đơ̆ng 'bok kơdră bơ̆n sơ̆.
         Iĕm pơ̆ng pơlôch Yêsu tơ 'long pơglang tơpă. Mă-lei 'Bok Kei-Dei tơiung arih Yêsu
         đơ̆ng lôch. 31 'Bok Kei-Dei atŏk Yêsu anih gah 'ma kơ Sư, ăn Yêsu pơm 'Bok Pơgơ̆r bơ̆n. Sư kư̆m pơm
         'Bok Dŏng Pơklaih bơ̆n mơ̆n, wă kơ bơngai Isơrael bơ̆n tơbral tơdrong yoch bơ̆n kơdih
         kơdih na 'Bok Kei-Dei pơklaih yoch bơ̆n. 32 Nhôn 'bôh tơpă lu tơdrong noh na roi kơ iĕm. Yang Bơhngol 'Lơ̆ng kư̆m tơbăt ăn kơ
         nhôn tơdrong noh mơ̆n yua kơ 'Bok Kei-Dei ăn Yang Bơhngol 'Lơ̆ng kơ đĭ-đăng bơngai
         chu lui kơ Sư.”33 Lu kră sek tơlang kơtơ̆ng thoi noh, sư hil mơmĭl tơpă wă pơlôch lu jơ̆ng 'bang Yêsu.
         34 Mă-lei đei minh 'nu bơngai kơdră sek tơlang iung pơma. Sư bơngai khŭl đe Pharisi,
         anăn sư Gemel. Sư bơngai bơtho tơdrong juăt Juđê păng đĭ-đăng bơngai ư-ang kơ sư.
         Sư athei bơngai gak tơlĕch lu jơ̆ng 'bang Yêsu tơ 'ngoaih tŏ sĕt. 35 Klaih kơ noh sư khan thoi âu: “Ơ 'nhŏng oh bơngai Isơrael, iĕm sek tơlang lu bơngai
         âu iĕm kơchăng bĕ. 36 Thuđa sơ̆, sư pơang kơdih akâu pơm 'bok tih, kư̆m đei dang puăn-hrĕng 'nu bơngai kiơ̆
         sư. Mă-lei đe pơlôch sư, na đĭ-đăng bơngai kiơ̆ sư tơklah tơklang pă gơh pơm thoi
         yơ boih. 37 Klaih kơ noh, lăp 'bok pơtao chih iŏk anăn bơngai sơ̆, đei Juđa bơngai đơ̆ng dêh Galilê,
         sư pơsô̆ pơsôr đe kiơ̆ sư, mă-lei sư kư̆m lôch lei-lăi mơ̆n păng đĭ-đăng bơngai kiơ̆
         sư tơklah tơklang. 38 Thoi noh na dang ei inh khan kơ iĕm 'nĕ pơm kiơ kơ lu jơ̆ng 'bang Yêsu âu, lê̆ đĕch.
         Dah tơdrong sư lĕch đơ̆ng kon bơngai pơm đĕch, tơdrong sư 'noh gô hiong. 39 Mă-lei dah tơdrong sư 'noh lĕch đơ̆ng 'Bok Kei-Dei, iĕm ưh kơ layơ gơh pơrăm lu sư.
         Iĕm pơm kơnê̆ kơ lu sư, noh dang iĕm wă blah 'Bok Kei-Dei.”40 Kơtơ̆ng thoi noh lu bôl kră sek tơlang chu sư. Lu sư krao jơ̆ng 'bang Yêsu mơ̆t hloi
         athei lu linh teh lu sư. Klaih kơ noh đe khă lu sư bơtho tơdrong Yêsu dơ̆ng, tơlĕch
         hloi lu sư. 41 Na lu jơ̆ng 'bang Yêsu lĕch đơ̆ng hnam sek tơlang ei, lu sư hiôk jơhngơ̆m yua kơ 'Bok
         Kei-Dei ăn kơ lu sư pŭ anat yua kơ tơdrong Yêsu. 42 Rim năr sư oei bơtho Tơdrong 'Nao 'Lơ̆ng Yêsu Krist phŏ phŏ kơnh tơ hnam akŭm 'Bok
         Kei-Dei tơm, phŏ phŏ kơnh tơ hnam kơdih.Lu bơngai lui rơih tơpơh 'nu bơngai wei-lăng đe asong tơmam

61 Hơtai ei đe lui kiơ̆ Yêsu rai lơ. Lu bơngai lui ei khŭl bơngai Juđê pơma nơ̆r Grĕk
         păng khŭl Juđê mơ̆n sư pơma nơ̆r Juđê, lu sư pơjah pơjăng dih băl. Na khŭl mă pơma
         nơ̆r Grĕk, lu sư khan kơ đe mă asong tơmam sa, khan rim năr lu bơngai yă adro gah
         khŭl sư, đe ăn tơmam sa ưh kơ mah. 2 Thoi noh na lu mơjĭt-'bar 'nu bơngai jơ̆ng 'bang Yêsu krao akŭm đĭ-đăng bơngai lui
         khan hloi: “Ơ lu 'nhŏng oh, nhôn ưh kơ wăn wă asong tơmam sa ôh, nhôn bơngai bơtho
         tơdrong 'Bok Kei-Dei đĕch. 3 Na iĕm athei rơih chă lăm bôl iĕm tơpơh 'nu, lăm tơpơh 'nu 'noh chă bơngai tơpăt mă
         hơgei 'biơ̆ păng bơngai mă 'bĕnh kơ Yang Bơhngol 'Lơ̆ng, noh nhôn wă kơ lu sư wei-lăng
         đe asong tơmam. 4 Na nhôn krao khan păng bơtho tơdrong 'Bok Kei-Dei đĕch.”5 Thoi noh na lu đe ei kơtơ̆ng sư pơma thoi noh boih lu sư lăp đon tơpă. Na lu bơngai
         lui rơih iŏk lu bơngai âu: Êtien, sư bơngai lui kơjăp tơpă păng sư 'bĕnh kơ Yang Bơhngol
         'Lơ̆ng; lu bơngai âu dơ̆ng, anăn lu sư Philip, Prôkơrô, Nikanor, Timôn, Parmina, Nikôla.
         Nikôla âu sư ưh kơ sĭ bơngai Juđê ôh, mă-lei sư kiơ̆ tơdrong juăt đe Juđê đơ̆ng sư
         lui kơ 'Bok Kei-Dei sơ̆. Sư đơ̆ng Pơlei Antiôs. 6 Lu bôl sư anhăk ba lu sư tơpơh 'nu bơngai ei tơ lu bơngai jơ̆ng 'bang Yêsu. Na lu
         jơ̆ng 'bang Yêsu pel hloi kơ̆l krao khan apinh 'Bok Kei-Dei tơgŭm lu sư jang tơdrong
         ei.7 Đe bơtho nơ̆r 'Bok Kei-Dei rai đunh rai jơ̆p. Lu bơngai lui lăm Pơlei Jêrusalem rai
         lơ tơpă, kư̆m đei bơngai 'bok soi lui kiơ̆ kơ Yêsu lơ mơ̆n.Đe rôp Êtien8 'Bok Kei-Dei kư̆m tơgŭm 'bok Êtien jing pran pơm lơ tơdrong mơsêh mơyang 'bơ̆t anăp
         đe kon pơlei pơla. 9 Tơ Pơlei Jêrusalem đei lu bơngai đơ̆ng hnam akŭm 'Bok Kei-Dei đe anăn hnam akŭm đe
         rơngei. Đei lu bơngai đơ̆ng Pơlei Siren, đơ̆ng Pơlei Aleksandrê păng đơ̆ng dêh Salisia,
         đơ̆ng noh dêh Asi năm akŭm tơ ei ngăl. Lăm lu bơngai ei đei mơ'nah chă pơjah pơjăng
         păng Êtien. 10 Lu sư klai yua kơ jei Êtien ngăl. Yua kơ Yang Bơhngol 'Lơ̆ng tơgŭm Êtien pơma hơgei,
         dôm nơ̆r lu sư pơma jei Êtien ngăl. 11 Na lu sư năm khan kơ bôl sư na athei bôl sư chă roi kơ đe thoi âu: “Nhôn kơtơ̆ng Êtien
         pơma kơnê̆ kơ Môis păng 'Bok Kei-Dei.”12 Thoi noh lu sư pơchŭt lu kon pơlei pơla, đe kră sek tơlang păng lu kră bơtho tơdrong
         juăt Juđê. Đơ̆ng noh na đe năm rôp Êtien anhăk ba sư tơ anăp đe kră sek tơlang. 13 Klaih kơ noh sư ăn bơngai hơlĕnh gah Êtien roi kơ lu kră sek tơlang thoi âu: “Bơngai
         âu ling-lang pơma kơnê̆ kơ hnam akŭm 'Bok Kei-Dei tơm âu păng pơma kơnê̆ kơ tơdrong
         juăt bơ̆n. 14 Nhôn kơtơ̆ng sư khan Yêsu gô pơrăm hnam akŭm 'Bok Kei-Dei tơm âu păng tơplih tơdrong
         juăt mă đêl Môis ată kơ bơ̆n sơ̆.”15 Đĭ-đăng bơngai oei tơ hnam sek tơlang 'bloh pơchơ̆k kơ Êtien, 'bôh muh măt sư nhen
         lĕ muh măt linh jang 'lơ̆ng 'Bok Kei-Dei mơ̆n.Êtien pơma dŏng kơdih akâu

71 'Bok soi tơm jet Êtien: “Hăm trŏ kơ ih pơm thoi noh tơpă dah ưh?”2 'Bok Êtien khan thoi âu: “Ơ đe 'nhŏng oh lu 'bok kră pơgơ̆r dêh bơ̆n, apinh iĕm mơ̆ng
         inh pơma 'biơ̆ bĕ. Tơ'ngla mơsêh mơyang 'Bok Kei-Dei năm tơ Abraham mă 'bok kră bơ̆n
         sơ̆ lăp Abraham oei tơ dêh Mesôpôtôme, hơdrol kơ sư wă năm oei tơ Pơlei Haran. 3 'Bok Kei-Dei khan kơ sư thoi âu: ‘Ih jăk achăng kơtum kơtŏng 'nhŏng oh ih đơ̆ng dêh
         char ih âu, năm hloi oei tơ dêh nai mă Inh gô tơ'bôh kơ ih.’ 4 Thoi noh na Abraham jăk đơ̆ng dêh Mesôpôtôme năm oei tơ Pơlei Haran. Đơ̆ng rŏng kơ
         'bă Abraham lôch, 'Bok Kei-Dei athei Abraham năm oei tơ dêh bơ̆n oei dang ei. 5 'Bok Kei-Dei pơkă wă ăn kơ sư oei dêh char bơ̆n âu păng pơkă wă ăn kơ lu kon sư oei
         dêh char âu mơ̆n, mă-lei kơplah noh 'Bok Kei-Dei tam mă ăn kơ sư anih oei 'bơ̆t ayơ
         ôh. Hơtai ei Abraham kư̆m ưh kơ đei kon. 6 'Bok Kei-Dei pơkă kơ sư thoi âu: ‘Lu kon sâu ih gô oei tơ dêh đe puăn-hrĕng sơnăm,
         kon sâu ih gô oei tơ ei thoi tơmoi đĕch. Đe gô ayăt kơ lu sư, rôp lu sư pơm đĭch đam.’
         7 Mă-lei Inh gô sek tơlang păng phak dêh ei, na lu kon sâu ih gô jăk đơ̆ng dêh ei na
         oei tơ dêh âu, kơkuh kơ Inh oei tơ dêh âu. 8 'Bok Kei-Dei pơkă khan gô tơgŭm Abraham ling-lang, na Sư athei Abraham kăt tơdra akar
         lu kon sư wă kơ kon sư 'blŏk tơdrong 'Bok Kei-Dei pơkă wă tơgŭm sư ling-lang. Akăn
         Abraham tơpŭ minh 'nu kon anăn sư Isăk. Lăp 'bă sư kăt tơdra akar sư, Isăk 'nao tơhngam
         năr boih. Na Isăk pơjing minh 'nu kon anăn sư Jakôp. Na Jakôp pơjing mơjĭt-'bar 'nu
         kon, lu đe ei boih 'bok kơdră bơ̆n sơ̆.9 “Na lu 'bok kơdră bơ̆n ei sơ̆ gar oh sư, na tĕch oh sư Yôsep pơm đĭch đe tơ dêh Êyiptơ.
         Mă-lei 'Bok Kei-Dei wei-lăng Yôsep mơ̆n. 10 Păng tơdrong anat anot sư 'Bok Kei-Dei kư̆m dŏng mơnat kơ sư mơ̆n. 'Bok Kei-Dei ăn
         kơ sư đei 'bơ̆r đon hơgei na 'bok pơtao Pharôn đe Êyiptơ lăp đon kơ Yôsep, na 'bok
         pơtao ăn kơ sư pơm kră pơgơ̆r dêh đe Êyiptơ păng pơgơ̆r hnam pơtao mơ̆n. 11 Hơtai ei đei tơdrong pơngot rơwĕt đĭ kơ dêh Êyiptơ păng dêh Kanaan, na đĭ-đăng bơngai
         đei tơdrong anat anot. Na lu 'bok kơdră bơ̆n sơ̆ ưh kơ đei tơmam sa ôh. 12 Na Jakôp kơtơ̆ng dêh đe Êyiptơ đei tơmam sa 'ba lơ, na sư wơh lu kon sư năm tơ ei.
         13 Klaih kơ noh lu sư năm pă 'măng dơ̆ng na lu sư kơnăl kơ oh sư Yôsep. Mă đe kư̆m roi
         ăn kơ pơtao Pharôn gah tơdrong 'nhŏng oh đe Yôsep mơ̆n. 14 Na Yôsep krao 'bă sư Jakôp păng đĭ-đăng 'nhŏng oh sư tơpơh-jĭt pơđăm 'nu năm oei păng
         sư. 15 Na Jakôp năm oei tơ dêh char Êyiptơ. Sư lôch tơ ei hloi păng đĭ-đăng kon sư lu kơdră
         bơ̆n kư̆m lôch tơ ei mơ̆n. 16 Đe tung atâu lu sư tơ Pơlei Sichem 'bŭ sư jê̆ bơsat Abraham. Abraham răt teh bơsat
         noh đơ̆ng đe Emmor. Lu sư oei tơ Pơlei Sichem.17 “Hơdrol sơ̆ 'Bok Kei-Dei pơkă wă ăn kơ Abraham păng lu kon sâu sư oei tơ dêh bơ̆n
         âu. Na năr 'Bok Kei-Dei pơkă ei wă jê̆ truh boih, na lu bơngai Isơrael sơ̆ mă oei
         tơ dêh char Êyiptơ rai lơ tơpă, 18 truh minh 'nu pơtao tŏk pơgơ̆r tơ dêh Êyiptơ ưh kơ băt kơ Yôsep sơ̆ ôh. 19 'Bok pơtao ei pơm kơnê̆ kơ lu 'bok kơdră bơ̆n sơ̆ păng sư pơgŏ lu sư athei hŭt pơơ̆t
         đĭ kon nge lu sư wă kơ lu kon nge jah lôch. 20 Hơtai ei đei mĕ Môis tơpŭ kơ sư. 'Bok Kei-Dei lăp đon kơ nge Môis mơ̆n. Mĕ 'bă sư
         rong nge Môis tơ hnam lăp pêng khei. 21 Kơplah 'noh mĕ sư tah lăm bai năm tơ'bĭch tơ kơpơ̆ng đak krong. Na kon adruh 'bok
         pơtao iŏk 'me rong nge Môis, pơm kon kơdih hloi. 22 Truh Môis tơdăm 'lŏ boih, sư pơhrăm tôm tơdrong đe Êyiptơ. Sư bơngai 'bơ̆r đon tơpă,
         sư pơm tôm tơdrong hơgei.23 “Truh tơ Môis puăn-jĭt sơnăm boih, sư tơchĕng wă năm hơpong tơ buôl sư đe Isơrael.
         24 Môis 'bôh bơngai đơ̆ng dêh Êyiptơ pơm kơnê̆ kơ bôl Môis na sư năm tơdŏng bôl sư pơlôch
         hloi bơngai Êyiptơ ei. 25 Na Môis ngêh kơ đĭ-đăng lu bôl sư băt kơ 'Bok Kei-Dei wă ăn Môis tơiung pơklaih rơngei
         lu sư đơ̆ng dêh đe Êyiptơ ning-mônh mă-lei lu bôl sư ưh kơ băt. 26 Năr dơning dơ̆ng Môis sư 'bôh 'bar 'nu bôl sư tơteh dih băl. Na sư năm găn bre ei
         păng khan thoi âu: ‘Ơ bre âu, biĕm 'nhŏng oh dah ưh na kơlih tơdrong kiơ biĕm tơteh
         dih băl?’ 27 Mă-lei bơngai mă đei tơdrong yoch ei tơweh Môis păng khan: ‘Bu athei ih tŏk pơgơ̆r
         nhôn păng tơdrong sek tơlang kơ nhôn tơ âu? 28 Ih năm găn nhi âu inh băt ih wă pơlôch inh thoi ih pơlôch bơngai Êyiptơ năr brei.’
         29 Môis sư kơtơ̆ng bơngai mă tơhil băl ei khan kơ sư thoi noh, jơhngơ̆m sư hli tơpă,
         na sư kơdâu jăk tơ dêh Miđian, oei hloi tơ ei. Kơplah sư oei tơ ei, Môis sư iŏk akăn
         na akăn sư tơpŭ 'bar 'nu hơ'lơ̆p drŏ-nglo.30 “Môis oei tơ ei puăn-jĭt sơnăm. Đơ̆ng rŏng kơ sư oei tơ ei puăn-jĭt sơnăm, truh tơ
         minh năr dơ̆ng sư năm tơ char glă jê̆ kông Sinai. Minh 'nu linh jang 'lơ̆ng đơ̆ng
         'Bok Kei-Dei năm tơ 'long jê̆ Môis ei pơm kơ ŭnh sa 'long ei. 31 Môis lăng ŭnh sa 'long ei sơleng kơ đon. Sư năm mă jê̆ 'long ei wă lăng na kơtơ̆ng
         nơ̆r 'Bok Kei-Dei khan kơ sư thoi âu: 32 ‘Inh boih Kră Yang wei-lăng lu 'bok kơdră ih Abraham, Isăk, Jakôp.’ Na Môis hli tơrơ
         tơpă. Môis ưh kơ pơ̆n hue lăng Sư ôh. 33 Kră Yang 'Bok Kei-Dei akhan kơ sư thoi âu: ‘Ih plôh chơkhŏ ih bĕ, yua kơ ih oei jê̆
         'bơ̆t anăp Inh. 34 Inh 'bôh boih tơdrong đe Êyiptơ pơđep lu iĕm mă kon Inh. Inh kơtơ̆ng iĕm nhơ̆m hmoi
         na dang ei Inh jur wă dŏng mơnat kơ lu iĕm. Iung bĕ, Inh wơh ih năm tơ dêh Êyiptơ.’
         35 Hơdrol kơ Môis wă jăk sơ̆ đe Isơrael ưh kơ wă kơ Môis na khan thoi âu: ‘Bu athei ih
         tŏk pơgơ̆r nhôn păng tơdrong sek tơlang kơ nhôn?’ Mă-lei lăp 'Bok Kei-Dei wơh linh
         jang 'lơ̆ng pơma păng pơm kơ 'long ŭnh sa ei, na 'Bok Kei-Dei ăn kơ Môis pơgơ̆r păng
         tơdŏng đe Isơrael đơ̆ng dêh Êyiptơ.36 “Môis anhăk lu đe Isơrael đơ̆ng dêh Êyiptơ. 'Bok Kei-Dei ăn kơ Môis pơm tơdrong mơsêh
         mơyang tơ dêh Êyiptơ, tơ đak dơsĭ 'brê păng tơ char glă kơplah puăn-jĭt sơnăm. 37 Môis kư̆m khan kơ đe Isơrael thoi âu: ‘'Bok Kei-Dei gô ăn kơ iĕm minh 'nu bơngai đơ̆ng
         khŭl bơ̆n wă pơtruh nơ̆r Sư kư̆m thoi inh mơ̆n.’ 38 Lăp lu đe Isơrael oei akŭm kơkuh kơ 'Bok Kei-Dei tơ char glă ei sơ̆ đei linh jang
         'lơ̆ng 'Bok Kei-Dei pơma kơ Môis tơ kông Sinai, na Môis pơtruh nơ̆r ei kơ lu kơdră
         bơ̆n. Môis sư iŏk nơ̆r đơ̆ng 'Bok Kei-Dei wă ăn kơ bơ̆n arih ling-lang, pơtruh nơ̆r
         ei ăn kơ bơ̆n ră.39 “Mă-lei lu kơdră bơ̆n sơ̆ ưh kơ chu kơ Môis ôh, ưh kơ wă kơ Môis pơgơ̆r lu sư. Lu
         sư 'maih wih tơ dêh Êyiptơ đĕch. 40 Na lu sư khan kơ 'bok Arôn: ‘Ih pơm kơ bơ̆n rup yang wă kơ bôl bơ̆n tung sư năm hơdrol
         kơ bơ̆n, na bơ̆n kiơ̆ đơ̆ng rŏng. Môis anhăk bơ̆n đơ̆ng dêh Êyiptơ ră mă-lei bơ̆n
         ưh kơ băt kơ sư năm tơ yơ dang ei.’ 41 Na hơtai ei lu sư pơm minh pôm rup yang kon rơmo hloi na lu sư gop tơmam soi khan
         gia kơ rơmo ei. Lu sư sŏng sa tih tơpă yua kơ rup yang ei lu sư pơm kơdih păng maih.42 “Thoi noh na 'Bok Kei-Dei ưh pă wă kơ lu sư dơ̆ng ôh. 'Bok Kei-Dei ăn kơ lu sư kơkuh
         kơ măt 'năr, măt khei păng lu sơnglŏng tơ plĕnh ti đĕch. 'Noh thoi lu 'bok pơtruh
         nơ̆r 'Bok Kei-Dei khan:‘Ơ lu đe Isơrael, iĕm ưh kơ sơmah kơ Inh Kră Yang iĕm 'Bok Kei-Deikơplah iĕm oei puăn-jĭt sơnăm tơ char glă sơ̆.43 Iĕm tung ba hnam yang Malŏk noh,păng rup sơnglŏng yang Rapan;dôm lu rup âu iĕm pơm kơdih wă kơkuh kơ sư đĕch,na Inh gô pơpuh lê̆ iĕm jăk oei tơ pah to Pơlei Babilôn.’44 'Bok Êtien oei pơma: “Lu kră bơ̆n oei tơ char glă ei sơ̆, lu sư đei hnam akŭm kơkuh
         kơ 'Bok Kei-Dei. 'Bok Kei-Dei athei Môis pơm Bơsŭn Anih Akŭm ei kiơ̆ kơ 'Bok Kei-Dei
         tơ'bôh. 45 Lu kon sư dơ̆ng, lăp 'bok Jôsuê pơgơ̆r, lu sư tung ba hnam ei tơ dêh Kanaan mă bơ̆n
         oei dang ei, na 'Bok Kei-Dei pơpuh lê̆ lu bơngai mă oei tơ dêh Kanaan sơ̆ ăn kơ lu
         'bok kơdră bơ̆n oei tơ dêh Kanaan. Hnam ei oei truh tơ Đawit pơm pơtao. 46 'Bok Kei-Dei lăp đon kơ Đawit, na Đawit apinh 'Bok Kei-Dei wă pơm hnam akŭm tih wă
         kơ 'Bok Kei-Dei oei. 'Bok Kei-Dei boih mă Jakôp lui kơkuh kơ Sư sơ̆. 47 Mă-lei Đawit ưh kơ pơm ôh hnam ei, yua kơ 'Bok Kei-Dei ưh kơ ăn kơ sư pơm. Mă-lei
         kon Đawit Sôlômôn pơm.48 “Kră Yang 'Bok Kei-Dei ưh kơ wă oei ôh hnam kon bơngai pơm. 'Noh thoi bơngai pơtruh
         nơ̆r 'Bok Kei-Dei khan sơ̆:49 ‘Inh 'Bok Kei-Dei pơgơ̆r plĕnh păng teh,lơliơ iĕm gơh pơm ăn kơ Inh hnam oei lĕ?Inh ưh kơ kăl kơ hnam oei ôh.50 Inh boih Kră Yang iĕm mă pơjing đĭ-đăng kơ plĕnh teh.’ ”51 Êtien oei pơma kơ lu kră sek tơlang thoi âu: “Ơ lu iĕm bơngai ngĕng mă ưh kơ chu.
         Iĕm ling-lang kuă kơ Yang Bơhngol 'Lơ̆ng pơgơ̆r, na iĕm pơm kơnê̆ kư̆m thoi lu 'bok
         kơdră iĕm sơ̆ mơ̆n. 52 Lu 'bok kơdră iĕm sơ̆ pơm kơnê̆ areh kơ đĭ-đăng bơngai pơtruh nơ̆r 'Bok Kei-Dei. Lu
         'bok kơdră iĕm sơ̆ pơlôch lu bơngai mă pơkă lê̆ hơdrol kơ tơdrong 'Bok Krist bơngai
         mă 'lơ̆ng tơpăt wă truh. Na Sư truh boih mă-lei iĕm plĕch kơ Sư păng pơlôch Sư hloi.
         53 Lu iĕm kơtơ̆ng boih nơ̆r 'Bok Kei-Dei ată đơ̆ng linh jang 'lơ̆ng Sư, mă-lei iĕm ưh
         kơ răk nơ̆r Sư ôh.”Đe klơ̆m Êtien păng tơmo54 Êtien pơma kơ lu 'bok sek tơlang ei 'lơ̆ng ră mơ̆n, mă lu 'bok sek tơlang ei tơkăp
         sơnĕnh hil mơmĭl areh kơ Êtien.55 Mă-lei Êtien 'bĕnh kơ Yang Bơhngol 'Lơ̆ng na Yang Bơhngol 'Lơ̆ng tơgŭm sư tơpă. Sư
         ngoi lăng tơ plĕnh 'bôh ŭnh pơchrang hơdah đơ̆ng 'Bok Kei-Dei. Sư kư̆m 'bôh Yêsu oei
         gah 'ma kơ 'Bă Sư mơ̆n. 56 Na Êtien khan kơ lu 'bok sek tơlang ei khan: “Iĕm lăng, plĕnh tơpơih ti, inh 'bôh
         Kon Bơngai oei gah 'ma kơ 'Bă Sư 'Bok Kei-Dei.”57 Na lu đe ei kơtơ̆ng Êtien pơma thoi noh, lu sư pơma 'bơ̆r re chĭt đon hloi, 58 păng tơluh rôp anhăk Êtien tơ jih pơlei wă klơ̆m sư păng tơmo. Na lu bơngai hơlĕnh
         kơ sư hei plôh ao lu sư kơdih, 'măn 'bơ̆t jơ̆ng Sôl, sư bơngai oei tơdăm. 59 Klaih kơ noh lu sư klơ̆m Êtien păng tơmo, wă kơ Êtien lôch. Lăp đơ̆ng ei, Êtien sư
         krao khan thoi âu: “Ơ Kră Yang Yêsu, apinh Ih iŏk bơhngol inh.”60 Klaih kơ noh sư sơtơ̆p kŭl-tăng pơma 'bơ̆r re thoi âu: “Ơ Kră Yang, Ih 'nĕ jô̆ yo
         kơ lu bơngai pơlôch inh.”Na sư lôch hloi. Sôl kư̆m wă kơ đe pơlôch Êtien mơ̆n.Sôl pơm kơnê̆ kơ bơngai lui

81 Đơ̆ng rŏng kơ đe pơlôch Êtien ei, lu bơngai ưh kơ lui pơm lơ tơdrong kơnê̆ kơ lu bơngai
         lui kiơ̆ kơ Yêsu tơ Pơlei Jêrusalem. Na đĭ-đăng lu bơngai lui ei jăk tơklah tơklang
         jơ̆p-jang kơ dêh Juđê păng dêh Samari. Pôm lu jơ̆ng 'bang Yêsu đĕch ưh kơ jăk. 2 Đei lu bơngai lui kơjăp năm 'bŭ atâu Êtien. Lu sư nhơ̆m hmoi ơh kơ Êtien lôch.3 Mă-lei Sôl pơm kơnê̆ kơ lu bơngai lui wă kơ lu sư hiong răm. Sư năm jơ̆p jơ̆p mơ̆t
         tơ hnam đe, rôp lu bơngai lui kơ Yêsu, bơngai drŏ-nglo drŏ-kăn, tah hloi lu sư lăm
         hnam phak.Philip bơtho Tơdrong 'Nao 'Lơ̆ng tơ dêh Samari4 Na lu bơngai jăk đơ̆ng Pơlei Jêrusalem ei, lu sư năm bơtho nơ̆r 'Bok Kei-Dei jơ̆p
         jơ̆p. 5 Hơtai ei Philip năm tơ Pơlei Samari, bơtho gah tơdrong Yêsu. Sư khan: “Yêsu boih 'Bok
         Krist mă 'Bok Kei-Dei ăn wă pơgơ̆r bơ̆n.” 6 'Bok Kei-Dei ăn kơ Philip pơm lơ tơdrong mơsêh mơyang. Na lu kon pơlei pơla 'bôh Philip
         pơm thoi noh, na lu sư wă mơ̆ng mă nhên. 7 Philip pơklaih lu bơngai yang mơ̆t. Lăp Philip pơklaih bơngai yang kơnê̆ mơ̆t ei,
         na yang ei pơret kơdâu hloi jăk tơ nai. Sư kư̆m đei pơklaih lơ bơngai kue jo mơ̆n.
         8 Na pơlei ei chơt hiôk tơpă.9 Lăm pơlei ei đei minh 'nu bơngai anăn sư Simôn. Đơ̆ng sơ̆ sư pơm lơ tơdrong hlĭch
         tơpă na lu bơngai Samari sơleng kơ đon. Simôn sư pơang akâu kơdih khan sư bơngai hơgei
         tơpă. 10 Đĭ-đăng lu kon pơlei pơla mă bơngai tih, bơngai iĕ năm mơ̆ng Simôn ngăl. Lu sư khan:
         “'Bok Kei-Dei ăn kơ Simôn pơm tơdrong mơsêh mơyang hơgei tơpă.”11 Sư pơm tơdrong hlĭch âu đunh boih na lu sư mơ̆ng Simôn tơpă. 12 Mă-lei lăp lu sư lui kơ nơ̆r Philip bơtho gah Tơdrong 'Nao 'Lơ̆ng Yêsu Krist păng
         tơdrong 'Bok Kei-Dei wă pơgơ̆r bơ̆n, na Philip pơm 'batem kơ lu sư bơngai drŏ-nglo,
         drŏ-kăn hloi. 13 Simôn kư̆m lui mơ̆n păng iŏk 'batem. Klaih kơ noh sư oei păng Philip ling-lang. Sư
         'bôh tơdrong mơsêh mơyang đơ̆ng 'Bok Kei-Dei ăn kơ Philip pơm, na sư sơleng kơ đon
         ưh kơ băt thoi yơ dơ̆ng.14-15 Lu jơ̆ng 'bang Yêsu tơ Pơlei Jêrusalem kơtơ̆ng ang đe Samri lui kơ 'Bok Kei-Dei boih.
         Na lu jơ̆ng 'bang Yêsu wơh Pêtrôs păng Yôhan năm tơ dêh Samari wă krao khan kơ lu
         bơngai 'nao lui, apinh 'Bok Kei-Dei ăn kơ sư Yang Bơhngol 'Lơ̆ng, 16 yua kơ Yang Bơhngol 'Lơ̆ng tam mă oei păng lu sư. Lu sư iŏk 'batem hăm anăn Kră Yang
         Yêsu đĕch.17 Na Pêtrôs păng Yôhan pel kơ̆l lu bơngai lui na Yang Bơhngol 'Lơ̆ng jur oei păng lu
         sư hloi.18 Simôn 'bôh bre sư pel kơ̆l lu sư, Yang Bơhngol 'Lơ̆ng jur oei păng lu sư hloi na Simôn
         khan wă ăn jên kơ bre sư. 19 Sư khan thoi âu: “Apinh biĕm ăn kơ inh gơh pel kơ̆l đe na Yang Bơhngol 'Lơ̆ng oei
         păng đe hloi, na inh ăn kơ biĕm jên.”20 Na Pêtrôs khan kơ Simôn thoi âu: “Ih păng jên ih gô hiong lăm dơnâu ŭnh đĕch, ih ngêh
         khan gơh răt Yang Bơhngol 'Lơ̆ng 'Bok Kei-Dei. 21 'Bok Kei-Dei ưh kơ ăn kơ ih tơdrong âu ôh yua kơ Sư 'bôh jơhngơ̆m ih ưh kơ 'lơ̆ng
         păng Sư. 22 Ih athei tơbral kơdih tơdrong yoch ih âu. Apinh 'Bok Kei-Dei 'nĕ jô̆ yo kơ ih tơdrong
         ih tơchĕng yoch noh hei. 23 Đon ih kơnê̆ tơpă, ih oei hiong lăm tơdrong măng mu.”24 Na Simôn khan kơ bre sư thoi âu: “Apinh biĕm krao khan kơ 'Bok Kei-Dei tơgŭm inh;
         apinh Sư mơnat kơ inh 'nĕ ăn kơ inh hiong lăm dơnâu ŭnh thoi ih khan hei.”25 Na tơ Pơlei Samari bre Pêtrôs păng Yôhan bơtho tơdrong Kră Yang Yêsu păng roi dôm
         tơdrong sư 'bôh Yêsu pơm sơ̆. Klaih kơ noh bre sư wih tơ Pơlei Jêrusalem dơ̆ng. Kơplah
         bre sư oei yak rok trong, bre sư mơ̆t drong lơ tơ pơlei đe wă bơtho rah Tơdrong 'Nao
         'Lơ̆ng Yêsu tơ pơlei đe lăm dêh char Samari.Philip tơgŭm bơngai pơm tih đơ̆ng dêh Êthiôpia26 Na gah Philip dơ̆ng, linh jang 'lơ̆ng 'Bok Kei-Dei khan kơ sư thoi âu: “Ih năm tơ
         gah gơal Pơlei Jêrusalem hŏ, gah trong char glă chơngue mă jur đơ̆ng Pơlei Jêrusalem
         truh tơ Pơlei Gasa.”27 Na Philip năm hloi. Kơplah Philip yak rok trong ei sư 'bôh minh 'nu bơngai pơm tih
         kư̆m oei yak rok trong ei mơ̆n. Bơngai pơm tih ei, sư khŭl bơngai dêh char Êthiôpia.
         Sư wei-lăng jên yă Kanđake. Yă Kanđake pơm pơtao dêh char Êthiôpia. Na bơngai mă wei
         jên yă pơtao ei, ki sư năm tơ Pơlei Jêrusalem năm kơkuh kơ 'Bok Kei-Dei. 28 Na năr ei sư wih đơ̆ng Pơlei Jêrusalem. Kơplah sư oei yak rok trong hao kơpal gre
         aseh sư, sư đŏk lăng sơ̆p hla bơar tơdrong 'Bok Kei-Dei, đơ̆ng Êsai chih khan lê̆
         hơdrol sơ̆. 29 Na Yang Bơhngol 'Lơ̆ng khan kơ Philip: “Năm bĕ ih, yak hơdai păng bơngai hao gre aseh
         noh.”30 Na Philip năm yak hơdai păng kơtơ̆ng 'bok ei đŏk sơ̆p hla bơar Êsai. Philip khan kơ
         sư: “Ih đŏk lăng tơdrong noh, ih hăm hlôh ưh?”31 'Bok ei khan: “Lơliơ inh gơh hlôh, ưh kơ đei bu bơtho inh?”Sư apinh Philip tŏk gre sư oei jê̆ păng sư.32 Na 'bok ei đŏk lăng sơ̆p hla bơar ei thoi âu:“Bơngai noh đe anhăk ba Sư thoi đe anhăk triu wă pơlôch.Thoi kon triu ưh kơ chă hmoi lăp đe yuă sŏk sư, bơngai noh kư̆m ưh kơ đei ôr pơma
         ha pơret ôh.33 Đe jô̆ kơ Sư bơngai ưh kơ 'lơ̆ng,păng lu bơngai sek tơlang kơ Sư ưh kơ tơpăt.Lu bơngai hơtai Sư oei arih ei sơ̆ pơm kơnê̆ tơpă, na pơlôch Sư.”34 Na bơngai wei jên yă pơtao ei jet Philip: “'Bok pơtruh nơ̆r 'Bok Kei-Dei ei sơ̆ roi
         tơdrong sư kơdih dah roi tơdrong đe?”35 Na Philip khan kơ sư: “Tơdrong ba đŏk 'noh hei, Êsai khan lê̆ hơdrol gah tơdrong Yêsu.”
         Na đơ̆ng noh Philip bơtho sư tôm tơdrong Yêsu. 36 Kơplah bre sư oei yak rok trong ei, bre sư 'bôh đak. Na bơngai ei khan kơ Philip:
         “Ih lăng 'bơ̆t âu đei đak glung. Ih hăm gơh pơm kơ inh 'batem dang ei dah ưh?”37 Philip khan: “Dah ih lui hăm đĭ jơhngơ̆m klơm klak ih, gơh mơ̆n pơm.” Na bơngai pơm
         tih ei khan: “Inh lui kơ Yêsu Krist Kon 'Bok Kei-Dei.”38 'Bok tih ei khan kơ bơngai wơ̆r gre sư athei dơ̆ng, na gre aseh ei dơ̆ng. Bre sư jur
         tơ đak, Philip pơm hloi kơ sư 'batem. 39 Philip pơm kơ sư 'batem đang boih, bre sư tŏk tơ kông. Na Yang Bơhngol 'Lơ̆ng hiŏng
         anhăk Philip tơ nai, na 'bok tih ei ưh kơ 'bôh sư tơ yơ dơ̆ng. Mă-lei 'bok ei kư̆
         kơ brŏk tơ pơlei sư. Jơhngơ̆m sư chơt hiôk tơpă. 40 Philip pă tam băt 'bôh 'băi truh tơ Pơlei Aso hloi. Sư năm jơ̆p jơ̆p tơ dêh ei, bơtho
         Tơdrong 'Nao 'Lơ̆ng Yêsu tôm kơ pơlei đe hloi. Sư bơtho đơ̆ng Pơlei Aso truh tơ Pơlei
         Sêsarê.Sôl lui kơ Kră Yang Yêsu

91-2 Sôl sư oei kơnam wă pơlôch lu bơngai lui kơ Kră Yang Yêsu. Sư năm apinh tơ 'bok soi
         tơm pơm ăn kơ sư hla bơar wă kơ gơh rôp lu bơngai lui. Na 'bok soi pơm ăn kơ Sôl hla
         bơar gơh năm rôp đe tơ rim hnam akŭm đe Juđê tơ Pơlei Đamas, anhăk tơ Pơlei Jêrusalem
         dôm lu bơngai lui kiơ̆ Yêsu mă drŏ-nglo mă drŏ-kăn.3 Kơplah Sôl oei yak rok trong wă jê̆ truh tơ Pơlei Đamas, sư 'bôh hloi ŭnh đơ̆ng plĕnh
         pơchrang tăp dăr kơ sư. 4 Sư huŏng hơtat hloi đơ̆ng kơdŭ aseh. Na Sôl sư kơtơ̆ng nơ̆r pơma kơ sư khan thoi âu:
         “Ơ Sôl, Inh pơm kiơ kơ ih, na ih pơm kơnê̆ kơ Inh?”5 Sôl khan: “Ơ 'Bok, anăn Ih bu?” Kră Yang Yêsu khan: “Inh Yêsu mă ih areh kơ Inh. 6 Na dang ei ih iung bĕ năm mơ̆t tơ Pơlei Đamas. Tơ noh đe gô khan kơ ih Inh wă ăn kơ
         ih jang tơdrong kiơ kơnh.”7 Lu bơngai năm hơdai hăm Sôl ei sơleng kơ đon ưh kơ đei pơma; dang lĕ kơtơ̆ng 'bơ̆r
         mă-lei ưh kơ 'bôh bu. 8 Klaih kơ noh Sôl iung hloi. Lăp sư lar măt, măt sư bơbul, ưh kơ 'bôh hơdah. Na bôl
         sư rôp ti chông ba sư truh tơ Pơlei Đamas. 9 Pêng năr Sôl sư ưh kơ đei sŏng sa păng nhă đak. Măt sư ưh kơ 'bôh hơdah ôh.10 Tơ Pơlei Đamas đei minh 'nu bơngai anăn sư Anania, sư lui kơ Yêsu. Anania kơtơ̆ng
         nơ̆r Yêsu khan kơ sư: “Ơ Anania ơi.” Anania khan: “Ơ Kră Yang, Ih wă kơ kiơ? Inh tơ
         âu.”11 Kră Yang Yêsu khan kơ sư: “Inh athei ih năm tơ Trong Tơpăt, truh tơ hnam Juđa, chă
         minh 'nu bơngai đơ̆ng Pơlei Tarsơ, anăn sư Sôl. Tơ ei sư oei krao khan kơ Inh. 12 Sôl sư apo 'bôh ih mơ̆t tơ sư pel kơ̆l sư wă kơ gơh 'bôh thoi đêl.”13 Anania tơl: “Ơ Kră Yang Yêsu, inh kơtơ̆ng lơ 'măng boih Sôl âu dah kiơ pơm kơnê̆ kơ
         lu bơngai lui kơ Ih tơ Pơlei Jêrusalem? 14 Lu 'bok soi tih kư̆m ăn kơ sư gơh rôp lu bơngai lui kơ Ih oei tơ âu.”15 Kră Yang Yêsu khan kơ Anania: “Ih jah năm tơ sư, yua kơ Inh rơih sư wă kơ bơtho tơdrong
         Inh jơ̆p kơ teh đak, bơtho lu 'bok pơtao păng lu bơngai Isơrael. 16 Inh wă tơbăt kơ sư, sư gô đei tơdrong pơmat dang yơ yua kơ sư gô bơtho tơdrong Inh.”17 Anania năm tơ Sôl, sư pel kơ̆l Sôl khan hloi: “Ơ 'nhŏng, Kră Yang Yêsu mă ih tơ'bơ̆p
         tơ trong hăm mơsêh mơyang Sư, Sư wơh inh năm tơ ih wă ăn kơ ih gơh 'bôh hơdah thoi
         đêl păng ăn kơ ih 'bĕnh kơ Yang Bơhngol 'Lơ̆ng.”18 Thoi noh na Sôl gơh 'bôh hơdah hloi, yua kơchai măt sư huŏng. Klaih kơ noh đe pơm
         hloi kơ sư 'batem. 19 Đơ̆ng rŏng đe pơm kơ sư 'batem sư đei sŏng por. Đơ̆ng noh sư đei jơhngơ̆m 'biơ̆ mơ̆n.Sôl bơtho tơdrong Yêsu tơ Pơlei ĐamasSư oei păng lu bơngai lui kơ Yêsu tơ Pơlei Đamas đunh 'biơ̆ mơ̆n. 20 Sư kư̆m bơtho hloi tơdrong Yêsu tơ hnam akŭm đe Juđê. Sư khan Yêsu Kon 'Bok Kei-Dei
         tơpă. 21 Đĭ-đăng bơngai kơtơ̆ng sư sơleng kơ đon păng khan: “Hăm trŏ 'bok âu dah kiơ pơm răm
         kơ lu bơngai lui kơ Yêsu tơ Pơlei Jêrusalem ki? Sư kư̆m khan wă năm tơ âu rôp bơngai
         lui kơ Yêsu ăn kơ lu 'bok soi tih dơ̆ng.”22 Sôl bơtho rai đunh rai hơgei na lu bơngai Juđê oei tơ Pơlei Đamas ưh pă gơh pơjah
         ôh. Sư bơtho khan Yêsu boih 'Bok Krist mă 'Bok Kei-Dei ăn wă kơ pơgơ̆r bơ̆n.23 Đunh đơ̆ng noh lu bơngai Juđê pơđâu wă pơlôch Sôl. 24 Lu sư gak lăng 'măng tơm pơlei prăt măng prăt năr wă rôp pơlôch Sôl. Mă-lei Sôl kơtơ̆ng
         thoi noh. 25 Na lu bơngai kiơ̆ gah Sôl tơ kơmăng tah Sôl lăm bai, chô̆ bai păng tơlei tơjur hloi
         sư đơ̆ng dur pơlei tơ teh.Sôl truh tơ Pơlei Jêrusalem26 Sôl năm truh tơ Pơlei Jêrusalem boih, sư wă akŭm kơkuh kơ 'Bok Kei-Dei hơdai lu bơngai
         lui kơ Yêsu. Mă-lei lu đe noh hli kơ Sôl. Lu sư ưh kơ lui kơ Sôl kiơ̆ Yêsu boih. 27 Mă-lei 'Barna'ba năm ba Sôl tơ lu jơ̆ng 'bang Yêsu. 'Barna'ba roi kơ lu sư tơdrong
         Sôl tơ'bơ̆p Kră Yang Yêsu păng kơtơ̆ng 'bơ̆r Yêsu pơma kơplah Sôl oei yak rok trong.
         Sư kư̆m roi kơ lu sư tơdrong Sôl bơtho đe kư̆m nuih 'biơ̆ tơpă mơ̆n kơplah sư oei
         bơtho tơdrong Yêsu kơ khŭl bơngai Juđê tơ Pơlei Đamas. 28-29 Klaih kơ noh na Sôl oei hơdai păng lu jơ̆ng 'bang Yêsu. Păng sư kư̆m nuih 'biơ̆ mơ̆n
         bơtho tơdrong Kră Yang Yêsu jơ̆p kơ Pơlei Jêrusalem. Sư pơjah pơjăng păng lu đe Juđê
         mă pơma nơ̆r Grĕk. Mă-lei lu bơngai 'noh wă pơlôch sư. 30 Lu bôl Sôl kơtơ̆ng thoi noh na năm ba sư truh tơ Pơlei Sêsarê. Đơ̆ng noh na Sôl năm
         truh tơ pơlei sư Tarsơ minh drô̆ sư.31 Yua kơ Sôl lui boih na lu bơngai lui kơ Yêsu oei jơ̆p-jang dêh Juđê păng dêh Galilê,
         dêh Samri hiôk-hian huay pă đei tơdrong truh tơ lu sư. Lu sư kư̆m rai đunh rai pran.
         Lu sư lui tơpă kơ Kră Yang păng Yang Bơhngol 'Lơ̆ng tơgŭm lu sư ling-lang, na lu sư
         rai đunh rai lơ.Pêtrôs yua anăn Yêsu Krist pơklaih Anêa32 Pêtrôs năm akŭm jơ̆p pơlei, sư kư̆m năm hơpong tơ lu bơngai lui tơ Pơlei Liđa. 33 Tơ ei đei minh 'nu bơngai hơwen hơwo, anăn sư Anêa. Sư ưh kơ gơh iung oei ôh, sư 'bĭch
         ling-lang ling-lang minh anih đĭ tơhngam sơnăm boih.34 Pêtrôs khan kơ Anêa: “Ơ Anêa, Yêsu Krist wă pơklaih ih dang ei, ih iung bĕ, chơ̆p
         hơmet buk ih.” Đơ̆ng noh Anêa sư iung hloi. 35 Đĭ-đăng bơngai pơlei đe Liđa păng pơlei đe Sarôn 'bôh sư klaih boih, na 'bar tŏ pơlei
         ei, lu sư lui hloi kơ Kră Yang Yêsu.Pêtrôs yua nơ̆r 'Bok Kei-Dei tơiung arih yă Đêka36 Tơ Pơlei Japa đei bơngai lui kơ Yêsu, anăn sư Tabitha lăm nơ̆r Juđê, Đêka lăm nơ̆r
         Grĕk. Yă Đêka ling-lang sư gơh tơgŭm đe bơngai dơnuh hin păng gơh mơnat kơ đe. 37 Hơtai Pêtrôs oei tơ Pơlei Liđa, yă Đêka đei tơdrong jĭ sư lôch hloi. Đei bôl sư ôp
         arao 'nhao akâu atâu ei păng tơ'bĭch sư lăm hnam gah kơpal. 38 Pơlei đe Japa jê̆ pơlei đe Liđa. Lu bơngai lui kiơ̆ Yêsu kơtơ̆ng Pêtrôs oei tơ pơlei
         đe Liđa, sư wơh 'bar 'nu bơngai năm krao Pêtrôs đơ̆ng pơlei đe Liđa. Sư khan: “Ơ Pêtrôs,
         ih năm tơgŭm 'biơ̆ nhi bĕ, yua kơ nhôn đei bơngai lôch boih.”39 Na Pêtrôs năm kiơ̆ hloi bre sư tơ Pơlei Japa. Lăp sư truh tơ hnam boih, đe năm ba
         sư tŏk lăng tơ hnam kơpal ei. Lu yă adro tơ'bôh kơ Pêtrôs ao yă Đêka đêl sĭt boih,
         wă kơ Pêtrôs băt kơ yă Đêka sư oei arih sư gơh tơgŭm đe. Lu yă adro hơdai nhơ̆m hmoi
         ơh mơ̆n.40 Pêtrôs athei lu sư lĕch đĭ-đăng đơ̆ng lăm hnam ei. Pêtrôs sư sơtơ̆p kŭl-tăng krao
         khan kơ Kră Yang. Đơ̆ng noh sư iung glĕch akâu sư kơdih, hue lăng atâu ei. Sư khan:
         “Ơ Đêka, iung bĕ.” Đơ̆ng noh yă Đêka lar măt păng 'bôh hloi Pêtrôs. Yă Đêka iung đơ̆ng
         'bĭch tơoei 'bơ̆t anih sư. 41 Đơ̆ng noh Pêtrôs rôp ti sư tơiung sư hloi. Klaih kơ noh Pêtrôs krao đe yă adro păng
         lu bơngai lui, tơ'bôh kơ lu sư yă Đêka iung arih boih. 42 Thoi noh na lu pơlei đe Japa 'bôh tơdrong Pêtrôs pơm hlĭch hlăch tơpă, lu sư wă lui
         hloi kơ Kră Yang Yêsu. 43 Pêtrôs oei tơ Pơlei Japa kư̆m đunh 'biơ̆ mơ̆n. Sư oei păng bơngai jang akar, anăn
         sư Simôn.Pêtrôs păng Kôrnei

101 Tơ Pơlei Sêsarê đei minh 'nu bơngai anăn sư Kôrnei. Sư 'bok yŏng linh lăm khŭl linh
         đe anăn khŭl Itali, mă-lei sư wei lăp minh grŭp đĕch. 2 Sư ưh kơ sĭ bơngai Juđê mơ̆n mă-lei sư păng đĭ hnam dơnŏ sư lui kơkuh kơ 'Bok Kei-Dei.
         Sư kư̆m hơlăng kơ đe Juđê tơmam păng krao khan ling-lang kơ 'Bok Kei-Dei. 3 Minh năr ei dang pêng jơ kơsơ̆, 'bok Kôrnei 'bôh linh jang 'lơ̆ng đơ̆ng 'Bok Kei-Dei
         năm mơ̆t tơ hnam sư. Linh jang 'lơ̆ng khan kơ sư: “Ơ Kôrnei.”4 Na 'bok Kôrnei lăng sư. Sư hli dêh. Na 'bok Kôrnei khan: “Ơ 'bok, Ih wă kơ kiơ?” Na
         linh jang 'lơ̆ng ei khan: “'Bok Kei-Dei kơtơ̆ng ih krao khan ling-lang păng 'bôh ih
         hơlăng kơ đe kon pơlei pơla tơmam, na 'Bok Kei-Dei wă tơgŭm ih. 5 Na dang ei ih athei bơngai jang kơ ih năm tơ Pơlei Japa krao minh 'nu bơngai anăn
         sư Pêtrôs. 6 Sư oei păng minh 'nu bơngai jang akar, anăn sư Simôn. Hnam sư jê̆ đak dơsĭ.”7 Đơ̆ng rŏng kơ linh jang 'lơ̆ng brŏk, 'bok Kôrnei krao 'bar 'nu bơngai jang kơ sư păng
         minh 'nu linh juăt awih awăn păng sư. Linh ei kư̆m lui kơ 'Bok Kei-Dei mơ̆n. 8 Kôrnei roi kơ lu sư đĭ tơdrong sư 'bôh linh jang 'lơ̆ng hei, athei hloi lu sư năm
         tơ Pơlei Japa chă Pêtrôs.9 Năr dơning dơ̆ng lu sư năm wă jê̆ truh tơ Pơlei Japa. Lăp truh 'năr dơ̆ng, Pêtrôs
         tŏk tơ anih hnam mă kơpal sư wă krao khan kơ 'Bok Kei-Dei. 10-11 Sư pơngot wă sa. Kơplah đe oei hơmet tơmam sa kơ sư, sư 'bôh plĕnh tơpơih păng 'bôh
         anŭng che đơ̆ng plĕnh jruh 'bơ̆t anăp sư. 12 Lăm ei Pêtrôs 'bôh tôm kơ kon sem dơrong păng sem bri, đei bơ̆n 'bih kơep lep-ler
         bơ̆n sem păr. 13 Klaih kơ noh sư kơtơ̆ng nơ̆r pơma đơ̆ng plĕnh thoi âu: “Ơ Pêtrôs, iung bĕ pơlôch 'buh
         sa lu kon sem âu.”14 Mă-lei Pêtrôs khan: “Ơ Kră Yang, inh ưh kơ gơh sa ôh, yua kơ inh ưh kơ lah sa lu tơmam
         âu, kơlih kơ tơdrong juăt nhôn giĕng ưh kơ gơh sa.”15 Na Pêtrôs kơtơ̆ng dơ̆ng thoi âu: “Dôm tơmam âu 'Bok Kei-Dei khan 'lơ̆ng boih, ưh kơ
         đei giĕng ôh; na ih khan giĕng. Thoi noh ih pơma ưh kơ trŏ păng Sư dơ̆ng.”16 Pêng 'măng Pêtrôs kơtơ̆ng nơ̆r đơ̆ng plĕnh pơma thoi noh. Klaih kơ noh che noh tŏk
         dơ̆ng tơ plĕnh.17 Na Pêtrôs khan: “Inh tơchĕng thoi yơ kih tơdrong noh hei?” Na bơngai đơ̆ng Kôrnei
         truh boih tơ Pơlei Japa. Na sư jet đe tơ yơ hnam Simôn. Đe tơ'bôh kơ sư. Na sư truh
         tơ 'măng hnam boih. 18 Sư jet bơngai hnam ei: “Pêtrôs hăm oei tơ âu?”19 Pêtrôs sư oei tơchĕng tơdrong sư 'bôh hei, na Yang Bơhngol 'Lơ̆ng khan kơ sư: “Pêng
         'nu bơngai truh tơ âu, sư chă ih. 20 Ih jur mă tĕnh bĕ, năm hơdai păng lu sư, ưh kơ đei tơdrong kiơ ôh, yua kơ Inh athei
         sư năm tơ âu. Na dang ei ih 'nĕ pă tơchĕng giĕng tơdrong mơ̆t lăm hnam tơmoi ưh kơ
         khŭl Juđê.”21 Na Pêtrôs jur tơ lu sư khan hloi: “Inh boih bơngai iĕm chă, iĕm wă tơdrong kiơ?”22 Lu sư khan: “'Bok Kôrnei sư yŏng linh, sư athei nhôn năm tơ ih tơ âu. Sư bơngai tơpăt,
         lui kơ 'Bok Kei-Dei mơ̆n. Đĭ-đăng lu bơngai Juđê kư̆m khan sư 'lơ̆ng. Linh jang 'lơ̆ng
         đơ̆ng 'Bok Kei-Dei athei sư krao ih năm tơ hnam sư wă kơ sư gơh kơtơ̆ng nơ̆r ih bơtho.”23 Na Pêtrôs athei sư mơ̆t tơ hnam sư păng athei sư 'bĭch minh măng tơ hnam sư ei.Pơgê dơning dơ̆ng lu sư iung năm hơdai. Kư̆m đei bơngai lui đơ̆ng Pơlei Japa ei năm
         hơdai păng sư mơ̆n. 24 Năr dơmônh dơ̆ng lu sư truh tơ Pơlei Sêsarê. Kôrnei chang gô lu sư. Sư kư̆m krao akŭm
         lu kơtum păng lu bôl buăl sư mơ̆n. 25 Lăp Pêtrôs truh tơ 'măng dur sư, na Kôrnei năm tơ anăp Pêtrôs. Kôrnei sơtơ̆p kŭl-tăng
         kơkuh kơ sư.26 Mă-lei Pêtrôs rôp ti sư tơiung păng khan: “Iung bĕ. Inh kư̆m kon bơngai lei-lăi thoi
         ih mơ̆n.”27 Bre sư oei pơma dơnuh mơ̆t hloi lăm hnam Kôrnei. Pêtrôs 'bôh lơ bơngai akŭm lăm hnam
         ei.28 Pêtrôs khan kơ lu sư: “Iĕm kư̆m băt boih tơdrong juăt nhôn bơngai Juđê ưh kơ ăn nhôn
         mơ̆t tơ hnam đe tơmoi phara khŭl păng ngôi hơdai păng đe. Mă-lei 'Bok Kei-Dei tơbăt
         kơ inh nhên boih, inh ưh kơ gơh jô̆ kơ bơngai phara khŭl kơnê̆ ôh. 29 Thoi noh na lăp iĕm krao inh, inh năm hloi. Apinh iĕm roi kơ inh iĕm đei tơdrong kiơ
         na iĕm krao inh âu.”30 Na 'bok Kôrnei khan kơ Pêtrôs: “Puăn năr kơ âu boih, dang jơ âu mơ̆n, pêng jơ kơsơ̆,
         inh oei lăm hnam inh âu, krao khan kơ Kră Yang 'Bok Kei-Dei. Na inh 'bôh hloi minh
         'nu bơngai hrŭk ao kok hơdah, sư dơ̆ng 'bơ̆t anăp inh. 31 Bơngai ei khan kơ inh: ‘Ơ Kôrnei, 'Bok Kei-Dei kơtơ̆ng ih krao khan păng Sư băt kơ
         ih hơlăng kơ đe tơmam na 'Bok Kei-Dei wă tơgŭm ih. 32 Na dang ei ih athei bơngai jang kơ ih năm tơ Pơlei Japa krao minh 'nu bơngai anăn
         sư Pêtrôs. Sư oei păng minh 'nu bơngai jang akar, anăn sư Simôn. Hnam sư jê̆ đak dơsĭ.’
         33 Na inh athei bơngai jang kơ inh năm krao ih hloi. Na ih năm hloi tơ âu. Inh bơnê kơ
         ih tơpă. Nhôn akŭm tơ âu 'bơ̆t anăp 'Bok Kei-Dei mơ̆ng đĭ đơ̆ng nơ̆r Kră Yang 'Bok
         Kei-Dei athei ih bơtho.”Pêtrôs bơtho tơ hnam Kôrnei34 Na Pêtrôs pơma thoi âu: “Dang ei inh băt tơpă boih 'Bok Kei-Dei jô̆ đĭ-đăng bơngai
         lei-lăi đĕch. 35 Lăm rim khŭl bơngai, bơngai bu lui kơkuh kơ 'Bok Kei-Dei păng pơm trŏ thoi Sư wă,
         'Bok Kei-Dei kư̆m lăp đon kơ lu sư lei-lăi ngăl. 36 'Bok Kei-Dei wơh Kon Sư Yêsu bơtho nơ̆r Sư tơ lu bơngai Isơrael. Nơ̆r noh Tơdrong
         'Nao 'Lơ̆ng ăn kơ bơ̆n oei hiôk păng 'Bok Kei-Dei, yua kơ Kră Yang Yêsu Krist lôch
         tang bơ̆n, Sư Yŏng đĭ-đăng bơngai bơ̆n. 37 Iĕm băt boih tơdrong noh: Đơ̆ng rŏng kơ Yôhan bơtho tơdrong 'batem kơ đe, Yêsu năm
         jơ̆p kơ dêh đe Juđê, blŭng-a đơ̆ng dêh Galilê, bơtho tơdrong 'Bok Kei-Dei. 38 'Bok Kei-Dei ăn kơ Yêsu đơ̆ng Pơlei Nasaret Yang Bơhngol 'Lơ̆ng tơgŭm Sư pơm tơdrong
         mơsêh mơyang. Yêsu năm chă tơgŭm đe păng pơklaih đĭ-đăng bơngai đơ̆ng yang Satan pơđep.
         Yêsu gơh pơm thoi noh yua kơ 'Bok Kei-Dei tơgŭm Sư. 39 Nhôn kư̆m 'bôh mơ̆n đĭ tơdrong Sư pơm tơ dêh đe Juđê păng tơ Pơlei Jêrusalem. Đe pơ̆ng
         pơlôch Sư tơ 'long pơglang. 40 Mă-lei pêng năr đơ̆ng rŏng, 'Bok Kei-Dei tơiung arih Sư đơ̆ng lôch păng tơ'bôh akâu
         Sư kơ đe. 41 Mă-lei Sư ưh kơ tơ'bôh akâu Sư kơ đĭ kon pơlei pơla ôh. Sư tơ'bôh akâu Sư kơ lu bơngai
         Sư rơih hơdrol wă pơm kơdranh kơ Sư iung arih boih. Sư tơ'bôh akâu Sư kơ nhôn. Nhôn
         sŏng sa hơdai păng Sư đơ̆ng rŏng kơ Sư iung arih. 42 Yêsu athei nhôn bơtho Tơdrong 'Nao 'Lơ̆ng kơ lu kon pơlei pơla, tơbăt ăn kơ đe tơdrong
         'Bok Kei-Dei ăn kơ Yêsu sek tơlang dôm lu bơngai arih, bơngai lôch. 43 Yêsu boih, dôm lu bơngai pơtruh nơ̆r 'Bok Kei-Dei pơkă khan gô truh. Lu sư khan bơngai
         bu lui kơ Sư, 'Bok Kei-Dei gô pơklaih yoch sư. 'Bok Kei-Dei pơklaih yoch bơ̆n kơlih
         kơ Yêsu Krist lôch tang tơ 'long pơglang sơ̆.”'Bok Kei-Dei ăn Yang Bơhngol 'Lơ̆ng kơ lu bơngai pơlei 'bok Kôrnei44 Kơplah Pêtrôs oei pơma na Yang Bơhngol 'Lơ̆ng jur oei tơ rim 'nu lu bơngai mă mơ̆ng
         nơ̆r Sư bơtho. 45-46 Lu bơngai lui đơ̆ng Pơlei Japa mă kiơ̆ Pêtrôs ei sư bơngai Juđê. Sư kơtơ̆ng lu kon
         pơlei ei pơma nơ̆r hlĭch ư-ang kơ 'Bok Kei-Dei, na sư băt 'Bok Kei-Dei ăn Yang Bơhngol
         'Lơ̆ng kơ lu kon pơlei ei boih. Na sư sơleng kơ đon kơlih kơ sư lăng lu bơngai akŭm
         ei ưh kơ trŏ kơ khŭl bơngai Juđê thoi sư. Sư ngêh kơ 'Bok Kei-Dei wă ăn Yang Bơhngol
         'Lơ̆ng kơ khŭl Juđê đĕch. Na Pêtrôs pơma kơ lu bôl sư thoi âu: 47 “'Bok Kei-Dei ăn kơ rim 'nu lu bơngai âu Yang Bơhngol 'Lơ̆ng kư̆m lei-lăi thoi Sư
         ăn kơ bơ̆n Yang Bơhngol 'Lơ̆ng Sư sơ̆. Na dang ei inh jet iĕm hăm đei bu tang găn
         kuă ăn bơ̆n pơm 'batem kơ lu sư? Ưh kơ đei bu ôh, hăm trŏ?”Na bôl Pêtrôs drơ̆ng: “Trŏ boih, ưh kơ đei bu ôh.”48 Đơ̆ng noh na Pêtrôs athei lu sư iŏk 'batem hăm anăn Yêsu Krist. Klaih kơ noh lu đe
         Kôrnei apinh Pêtrôs oei hăm sư 'bar pêng năr dơ̆ng.Pêtrôs roi kơ lu khŭl sư tơ Pơlei Jêrusalem tơdrong sư

111 Lu jơ̆ng 'bang Yêsu păng lu bơngai lui tơ dêh Juđê kơtơ̆ng ang kon tơmoi mă ưh kơ
         khŭl sư lui kơ tơdrong 'Bok Kei-Dei boih. 2 Tơ Pơlei Jêrusalem đei lu bơngai Juđê khan kon tơmoi lui boih athei kăt tơdra akar.
         Lăp Pêtrôs truh tơ Pơlei Jêrusalem lu sư pơjah păng Pêtrôs. Lu sư khan: 3 “Lơliơ ih năm hơpong kơ lu bơngai tơmoi mă ưh kơ kăt tơdra akar thoi bơ̆n? Ih kư̆m
         sŏng sa păng lu sư tăm.”4 Na Pêtrôs pơma tơwih kơ lu sư. Sư roi kơ lu sư đĭ tơdrong noh thoi âu: 5 “Hơtai inh oei tơ Pơlei Japa ki, minh năr ei inh oei krao khan na inh 'bôh minh pôm
         tơmam anŭng che tih đơ̆ng plĕnh jruh 'bơ̆t anăp inh. 6 Inh lăng lăm che ei 'bôh tôm kơ sem dơrong păng sem bri. Đei bơ̆n 'bih kơep lep-ler,
         bơ̆n sem păr. 7 Đơ̆ng rŏng kơ noh inh kơtơ̆ng nơ̆r pơma đơ̆ng plĕnh kơ inh thoi âu: ‘Ơ Pêtrôs, iung
         bĕ, pơlôch 'buh sa lu kon sem âu.’ 8 Mă-lei inh khan kơ Sư thoi âu: ‘Ơ Kră Yang, inh ưh kơ gơh sa yua inh ưh kơ lah sa
         lu tơmam âu, yua kơ tơdrong juăt nhôn giĕng ưh kơ gơh sa.’ 9 Na inh kơtơ̆ng nơ̆r đơ̆ng plĕnh pơma dơ̆ng: ‘Dôm tơmam âu 'Bok Kei-Dei khan 'lơ̆ng
         boih, ưh kơ đei giĕng ôh; na ih khan giĕng. Thoi noh ih pơma ưh kơ trŏ păng Sư dơ̆ng.’
         10 Pêng 'măng inh kơtơ̆ng nơ̆r đơ̆ng plĕnh pơma thoi noh. Đơ̆ng rŏng kơ noh che 'noh
         tŏk dơ̆ng tơ plĕnh. 11 Hơtai ei pêng 'nu bơngai truh tơ hnam inh oei. Đe wơh lu sư năm tơ inh. Lu sư ei đơ̆ng
         Pơlei Sêsarê. 12 Yang Bơhngol 'Lơ̆ng athei inh năm hơdai păng lu sư păng khan kơ inh thoi âu: ‘Ih 'nĕ
         pă tơchĕng giĕng tơdrong mơ̆t lăm hnam tơmoi ưh kơ khŭl Juđê.’ Bôl inh âu tơdrâu 'nu
         kư̆m năm hơdai hăm inh mơ̆n. Na nhôn mơ̆t tơ hnam Kôrnei. 13 Sư roi kơ nhôn tơdrong sư 'bôh linh jang 'lơ̆ng đơ̆ng 'Bok Kei-Dei lăm hnam sư. Linh
         jang 'lơ̆ng ei khan kơ sư: ‘Ih athei bơngai jang kơ ih năm tơ Pơlei Japa krao minh
         'nu bơngai, anăn sư Pêtrôs. 14 Sư gô bơtho ih, na 'Bok Kei-Dei gô pơklaih ih păng đĭ-đăng hnam dơnŏ ih.’ 15 Lăp inh oei bơtho đĕch, Yang Bơhngol 'Lơ̆ng jur oei păng lu sư kư̆m thoi sư jur oei
         păng bơ̆n blŭng-a sơ̆ mơ̆n. 16 Na inh 'blŏk kơ nơ̆r Kră Yang Yêsu khan sơ̆: ‘Yôhan pơm kơ iĕm 'batem păng đak, mă-lei
         'Bok Kei-Dei gô pơm kơ iĕm 'batem phara, Sư gô ăn kơ iĕm Yang Bơhngol 'Lơ̆ng Sư.’
         17 'Bok Kei-Dei ăn kơ lu sư Yang Bơhngol 'Lơ̆ng thoi Sư ăn kơ bơ̆n sơ̆ lăp bơ̆n lui kơ
         Kră Yang Yêsu Krist, na Sư ăn kơ bơ̆n Yang Bơhngol 'Lơ̆ng hloi. Na inh ưh kơ wă găn
         'Bok Kei-Dei ôh.”18 Lăp lu bôl Pêtrôs kơtơ̆ng Pêtrôs pơma thoi noh, lu sư chu hloi, huay pă pơjah dơ̆ng.
         Na lu sư ư-ang kơ 'Bok Kei-Dei păng khan: “'Noh 'Bok Kei-Dei ăn kơ kon tơmoi tơbral
         tơdrong yoch lu sư, wă kơ lu sư arih ling-lang kư̆m thoi bơ̆n mơ̆n.”Lu bơngai lui tơ Pơlei Antiôs.19 Lăp đe pơlôch Êtien đe kư̆m pơm lơ tơdrong kơnê̆ kơ lu bơngai lui mơ̆n. Na lu bơngai
         lui kư̆m jăk truh tơ dêh Phênisi, dêh Chiprơ păng Pơlei Antiôs mơ̆n păng bơtho Tơdrong
         'Nao 'Lơ̆ng kơ bơngai Juđê ngăl. 20 Lăm lu bơngai lui ei đei bơngai đơ̆ng dêh Chiprơ păng bơngai Pơlei Siren lu sư khŭl
         Juđê, mă-lei lu sư năm bơtho tơdrong Kră Yang Yêsu kơ lu kon tơmoi ưh kơ khŭl sư tơ
         Pơlei Antiôs. 21 Kră Yang Yêsu Krist tơgŭm lu sư bơtho đe na đei lơ bơngai lui kiơ̆ kơ Kră Yang Yêsu.22 Lu 'nhŏng oh bơngai lui tơ Pơlei Jêrusalem kơtơ̆ng ang tơdrong 'noh, na lu sư wơh
         minh 'nu 'Barna'ba năm tơ Pơlei Antiôs. 23 Lăp 'Barna'ba truh boih tơ Pơlei Antiôs, sư 'bôh 'Bok Kei-Dei tơgŭm lu sư tơpă. Na
         jơhngơ̆m 'Barna'ba chơt hiôk. Na 'Barna'ba pơlung lu sư khŏm khŏm wă kơ lu sư lui
         kơ Kră Yang Yêsu hăm đĭ jơhngơ̆m klơm klak lu sư kơdih. 24 'Barna'ba sư bơngai 'lơ̆ng, sư lui kơjăp păng sư 'bĕnh kơ Yang Bơhngol 'Lơ̆ng na Yang
         Bơhngol 'Lơ̆ng tơgŭm sư ling-lang. Na hơtai ei đei lơ bơngai lui kơ Kră Yang Yêsu.25 Đơ̆ng rŏng kơ noh dơ̆ng, 'Barna'ba năm tơ Pơlei Tarsơ sư chă Sôl. 26 Lăp sư chă 'bôh boih, sư anhăk ba Sôl tơ Pơlei Antiôs. Kơplah minh sơnăm bre sư bơtho
         lu bơngai lui tơ Pơlei Antiôs. Bre sư bơtho tơdrong 'Bok Kei-Dei na lơ bơngai năm
         mơ̆ng. Tơ ei đe anăn lu bơngai lui, bơngai Krist. Đơ̆ng sơ̆ đe ưh kơ anăn thoi noh
         ôh.27 Hơtai ei đei lu bơngai đơ̆ng Pơlei Jêrusalem năm tơ Pơlei Antiôs. Lu sư bơngai pơtruh
         nơ̆r 'Bok Kei-Dei. 28 Lăm lu sư ei đei minh 'nu bơngai anăn sư Abus. Lăp lu bơngai ei oei akŭm, Abus iung
         pơma. Na Yang Bơhngol 'Lơ̆ng ăn kơ sư khan lê̆ hơdrol gô đei tơdrong pơngot rơwĕt
         jơ̆p kơ teh đak. Na kơplah pơtao Klôt pơgơ̆r, kư̆m đei tơdrong pơngot rơwĕt. 29 Lăp lu bơngai lui kơtơ̆ng gô đei tơdrong pơngot rơwĕt, na lu sư wă tơra jên ăn kơ
         lu bôl sư lui tơ dêh Juđê. Na rim 'nu lu sư ăn jên kiơ̆ kơ akâu sư đei. 30 Na lu sư ăn jên kơ bre 'Barna'ba păng Sôl. Bre sư chĕp ba jên 'noh tơ dêh Juđê wă
         ăn kơ lu kră pơgơ̆r bơngai lui.Đe pơlôch Yakơ păng tah Pêtrôs lăm hnam phak

121 Hơtai ei pơtao Hêrôt rôp lu bơngai lui kơ Yêsu mơ'nah wă kơ pơrăm lu sư. 2 Na sư koh pơlôch Yakơ 'nhŏng kơ Yôhan. 3 Hêrôt 'bôh đe 'bok tih Juđê lăp đon tơpă, na lăp đe Juđê pơm giĕng sa 'Bĕng Mi Ưh
         Kơ Đei 'Buih Pông, Hêrôt rôp Pêtrôs. 4 Hêrôt tah Pêtrôs lăm hnam phak. Sư ăn kơ mơjĭt-tơdrâu 'nu linh gak Pêtrôs. Đang kơ
         giĕng boih Hêrôt wă pơlôch Pêtrôs 'bơ̆t anăp đe Juđê ră. 5 Hơtai Pêtrôs oei lăm hnam phak, na lu bơngai lui kơ Yêsu krao khan ling-lang kơ 'Bok
         Kei-Dei hăm đĭ jơhngơ̆m apinh Sư tơgŭm Pêtrôs wă kơ gơh lĕch.'Bok Kei-Dei tơlĕch Pêtrôs đơ̆ng hnam phak6 Na truh măng ei tơ lăm hnam phak noh đe oei chô̆ Pêtrôs păng tơlei glang mam 'bar
         dăng. Sư oei tep đei linh gak, minh 'nu gah 'ma minh 'nu gah 'ngiĕo. Tơ 'măng hnam
         ei kư̆m đei linh gak mơ̆n. Pơtao Hêrôt athei lu linh gô pơgê dơning tơlĕch sư yua
         kơ 'bok pơtao wă pơlôch sư boih. 7 Mă-lei lăm hnam ei đei hloi ŭnh hơdah, linh jang 'lơ̆ng 'Bok Kei-Dei năm wă tơlĕch
         Pêtrôs. Linh jang 'lơ̆ng 'Bok Kei-Dei pel 'bơ̆t sơngiĕng păng râu Pêtrôs, khan hloi:
         “Iung mă kuăng wăi.”Na tơlei glang đêl đe chô̆ ti Pêtrôs ei tơyaih hloi.8 Đơ̆ng noh na linh jang khan kơ sư: “Hrŭk ao 'bot chơkhŏ ih wăi.”Na Pêtrôs hrŭk ao 'bot chơkhŏ sư hloi. “Păng asu khăn ih kiơ̆ inh.”9 Na Pêtrôs asu khăn sư, iung yak kiơ̆ linh jang 'lơ̆ng tơ 'ngoaih hloi. Mă-lei Pêtrôs
         khan nhen lĕ apo đĕch. 10 Na bre sư lĕch 'bar tăl dur đei linh gak mă ưh kơ đei 'măng ôh. Truh tơ dur mă pêng
         đei 'măng săt mam, mă-lei 'măng săt mam ei tơpơih kơdih. Na bre sư lĕch hloi tơ 'ngoaih.
         Linh jang 'lơ̆ng năm ba sư truh tơ trong tơklah, na bre sư tơklah dih băl.11 “Ơ tơpă boih, inh băt kơ 'Bok Kei-Dei wơh linh jang 'lơ̆ng Sư jur tơdŏng inh đơ̆ng
         'bok pơtao Hêrôt păng lu bơngai Juđê wă pơlôch inh.”12 Đơ̆ng rŏng kơ sư tơchĕng boih, sư năm tơ hnam Mari mĕ Yôhan. Yôhan noh đe kư̆m anăn
         sư Markôs. Tơ ei đei lơ bơngai oei akŭm krao khan. 13 Sư truh tơ hnam boih na sư dơdŭ 'măng. Đơ̆ng ei na đei minh 'nu adruh wă năm pơih
         'măng. 14 Na adruh ei kơtơ̆ng 'bơ̆r Pêtrôs, sư hiôk jơhngơ̆m sư tơpă jing pă yĕng pơih 'măng
         dơ̆ng. Duch adruh ei anăn sư Rơđa, sư năm tơkan khan kơ buăl sư tơ lăm hnam ei dơ̆ng.
         15 Mă-lei lu buăl sư lăm hnam ei ưh kơ lui. Lu sư khan kơ duch adruh ei khan: “Băt ih
         wơnh boih ih âu.”Mă-lei duch adruh ei khan tơpă. Na lu buăl sư khan: “Đei linh jang 'lơ̆ng mă wei-lăng
         sư đĕch, ưh kơ 'blep kơ Pêtrôs kơlĕ.”16 Mă-lei Pêtrôs oei dơdŭ 'măng khŏm khŏm, na đe năm pơih 'măng, na 'blep kơ Pêtrôs tơpă.
         Đĭ-đăng lu sư sơleng kơ đon ưh kơ băt tơchĕng thoi yơ dơ̆ng. Lu sư pơma re đơđơu đơđao.
         17 Na Pêtrôs yơ̆r ti khă lu sư pơma, na oei thĕng huay pă pơma boih. Na Pêtrôs roi kơ
         lu bơngai oei lăm hnam ei kơ tơdrong 'Bok Kei-Dei tơlĕch sư. Pêtrôs athei lu bơngai
         oei lăm hnam ei năm khan kơ 'bok Yakơ păng lu bơngai lui wă roi tơdrong sư lĕch. Đang
         kơ sư roi tơdrong ei Pêtrôs jăk oei tơ nai dơ̆ng.18 Truh pơgê dơning lu linh hli kơ Pêtrôs lĕch boih. Lu sư krao pơret dih băl wă chă
         Pêtrôs. 19 Pơtao Hêrôt athei lu linh chă mă 'bôh, mă lu linh chă ưh kơ 'bôh ôh. Na pơtao Hêrôt
         rôp linh ei sek tơlang. Đơ̆ng noh đei nơ̆r pơtao Hêrôt athei tơduă linh bôl sư pơlôch
         mă linh gak ưh kơ 'lơ'lŏ ei. Klaih kơ noh pơtao Hêrôt năm đơ̆ng char Juđê tơ Pơlei
         Sêsarê. Tơ noh sư wă oei đunh 'biơ̆ mơ̆n.Pơtao Hêrôt lôch kơ hơmơng sa20 Pơtao Hêrôt đơ̆ng sơ̆ boih sư oei ơh kơ lu bơngai Pơlei Tirơ păng lu Pơlei Siđôn.
         Na lu bơngai ei năm tơ sư. Lu sư pơlung Blastơ tơgŭm lu sư na sư khan wă tơgŭm mơ̆n.
         Sư bơngai wei-lăng hnam pơtao Hêrôt. Lu sư wă kơ Hêrôt hiôk păng sư yua kơ lu sư wă
         năm răt tơmam sa ling-lang đơ̆ng dêh pơtao Hêrôt pơgơ̆r, yua kơ tơmam sa lăm pơlei
         sư ưh kơ gan mah.21 Thoi noh na Hêrôt pơkă kơ lu sư năr wă kơ lu sư gơh năm tơ sư. Na truh năr pơkă ei
         Hêrôt hrŭk ao pơtao sư păng sư oei tơ tang-dŏ 'lơ̆ng rŏ sư. Sư pơma kơ lu kon pơlei
         pơla.22 Na lu kon pơlei pơla ôr pơret drơ̆ng tơwih sư: “Nơ̆r âu yang pơma, ưh kơ sĭ bơngai
         pơma ôh.”23 Linh jang 'lơ̆ng Kră Yang pơm hloi kơ pơtao Hêrôt đei tơdrong jĭ, kơlih kơ sư ưh kơ
         ư-ang kơ 'Bok Kei-Dei ôh. Sư lăp đon kơ đe ư-ang kơ sư khan yang. Na sư lôch kơ hơmơng
         sa.24 Mă-lei kơplah ei đe bơtho nơ̆r 'Bok Kei-Dei, rai đunh rai jơ̆p păng đei lơ bơngai
         lui kơ Kră Yang Yêsu.25 Gah bre 'Barna'ba păng Sôl dơ̆ng, bre sư ăn jên kơ kră pơgơ̆r lu bơngai lui boih,
         na bre sư đơ̆ng Pơlei Jêrusalem brŏk tơ Pơlei Antiôs. Bre sư kư̆m anhăk ba minh 'nu
         bơngai măt sư 'bar anăn, Yôhan Markôs.Yang Bơhngol 'Lơ̆ng wơh bre 'Barna'ba păng Sôl năm bơtho

131 Lăm lu bơngai lui tơ Pơlei Antiôs đei lu bơngai pơtruh nơ̆r 'Bok Kei-Dei păng lu bơngai
         bơtho nơ̆r 'Bok Kei-Dei. Anăn lu sư: 'Barna'ba, Simiôn mă đe kư̆m anăn Niger, Lusiu
         đơ̆ng Pơlei Siren, Sôl păng Manahen. Manahen đe rong sư hơdai 'bok kuan tih Hêrôt
         hơtai sư oei iĕ sơ̆. 2 Minh năr ei, lu sư ơ̆t kơ por, yua kơ sư wă krao khan kơ 'Bok Kei-Dei. Na Yang Bơhngol
         'Lơ̆ng khan kơ lu sư: “Iĕm ăn kơ Inh bre 'Barna'ba păng Sôl wă kơ bre sư gơh jang
         kiơ̆ kơ Inh ăn kơ bre sư.”3 Lu sư oei ơ̆t kơ por wă krao khan. Đơ̆ng 'noh lu sư pel kơ̆l bre sư, wơh hloi bre
         sư năm bơtho tơdrong 'Bok Kei-Dei. Bre 'Barna'ba păng Pôl năm bơtho tơ bŏl Chiprơ4 Yua kơ Yang Bơhngol 'Lơ̆ng wơh bre sư năm na bre sư năm hloi tơ Pơlei Sêlusi. Đơ̆ng
         noh na bre sư tŏk thŏng-nan năm tơ bŏl đak đe anăn Chiprơ. 5 Bre sư truh tơ Pơlei Salêmin dêh Chiprơ ei boih, bre sư bơtho tơdrong 'Bok Kei-Dei
         tơ lu hnam akŭm đe Juđê. Yôhan mă đe kư̆m anăn Markôs sư kư̆m năm hơdai păng bre sư
         wă tơgŭm bre sư mơ̆n.6 Lu sư năm jơ̆p kơ bŏl đak Chiprơ ei, truh tơ Pơlei Papôih. Tơ pơlei ei lu sư tơ'bơ̆p
         minh 'nu bơngai pơjâu Juđê. Sư khan 'Bok Kei-Dei ăn kơ sư pơma khan lê̆ hơdrol mă-lei
         'Bok Kei-Dei ưh kơ ăn kơ sư ôh. Anăn bơngai pơjâu ei 'Barjasu. 7 Sư kư̆m pơm buăl păng 'bok kuan tih dêh Chiprơ. 'Bok kuan tih ei, anăn sư Sêjus Pôlus,
         sư bơngai hơgei. Sư krao 'Barna'ba păng Sôl năm bơtho tơdrong 'Bok Kei-Dei kơ sư.
         8 Mă-lei bơngai pơjâu ei, Êlimas, Êlimas anăn sư lăm nơ̆r Grĕk, sư tang găn bre Sôl
         păng 'Barna'ba wă kơ 'bok kuan tih ưh kơ lui kơ Kră Yang. 9-10 Đe kư̆m anăn Sôl, noh Pôl. Na Pôl 'bĕnh kơ Yang Bơhngol 'Lơ̆ng. Pôl lăng bơngai pơjâu
         ei pơnhên khan hloi: “E bơngai plơ̆ plĕch hơlĕnh kơ đe ling-lang. E kon yang Satan,
         tang găn tơdrong 'lơ̆ng Kră Yang. Inh wă bơtho tơdrong 'Bok Kei-Dei tơpăt mă-lei e
         khan inh hơlĕnh. Ưh kơ trŏ inh hơlĕnh ôh, e hơlĕnh kơ tơdrong Kră Yang 'Bok Kei-Dei.
         11 Na dang ei 'Bok Kei-Dei gô phak e. E gô tol măt minh yuh, ưh kơ 'bôh hơdah.” Na bơngai
         pơjâu ei tol măt hloi. Sư hơwơi chă hơbơ̆ đe wă kơ đe tơgŭm dui ba sư. 12 'Bok kuan tih wei dêh char ei, sư 'bôh tơdrong hlĭch thoi noh na sư lui hloi kơ Kră
         Yang Yêsu. Sư mơ̆ng hlĭch tơpă tơdrong lu bơngai bơtho tơdrong Kră Yang 'Bok Kei-Dei.13 Đơ̆ng Pơlei Papôih Pôl păng lu buăl sư tŏk thŏng-nan năm tơ Pơlei Perga lăm dêh Pamphili.
         Mă-lei Markôs achăng lê̆ bre buăl sư brŏk tơ Pơlei Jêrusalem dơ̆ng. 14 Đơ̆ng Pơlei Perga bre sư năm tơ Pơlei Antiôs lăm dêh char Pisidi. Năr pơdơh bre sư
         năm mơ̆t tơ hnam akŭm đe Juđê na lu sư akŭm lăm ei. 15 Đang kơ đe đŏk hla bơar tơdrong juăt 'Bok Kei-Dei pơkă păng tơdrong bơngai pơtruh
         nơ̆r 'Bok Kei-Dei boih, na lu kră wei-lăng lăm hnam akŭm lu đe Juđê khan kơ bre sư:
         “Ơ bre 'nhŏng oh, tơdah biĕm đei tơdrong wă bơtho kơ kon pơlei pơla, bơtho bĕ.”16 Đơ̆ng noh na Pôl iung yơ̆r ti păng khan: “Ơ lu bơngai Isơrael păng lu bơngai tơmoi
         năm kơkuh kơ 'Bok Kei-Dei, apinh iĕm mơ̆ng inh bĕ. 17 Inh roi gah tơdrong lu bơngai Isơrael. Lu bơngai Isơrael kơkuh kơ 'Bok Kei-Dei. 'Bok
         Kei-Dei rơih lu 'bok kơdră bơ̆n sơ̆. Na hơtai lu sư oei tơ dêh Êyiptơ thoi lĕ kơ tơmoi
         đĕch, mă-lei 'Bok Kei-Dei ăn kơ lu sư rai đunh rai lơ tơpă. Yua kơ Kră Yang 'Bok Kei-Dei
         pơm hăm tơdrong mơsêh mơyang Sư kơdih na Sư tơlĕch lu sư đơ̆ng dêh char Êyiptơ. 18 Kơplah puăn-jĭt sơnăm lu bơngai Isơrael pơm lơ tơdrong ưh kơ chu kơ 'Bok Kei-Dei tơ
         char glă. Mă-lei 'Bok Kei-Dei 'mêm mơnat kơ lu sư tơpă. 19-20 Đơ̆ng hơdrol sơ̆ lu bơngai Isơrael oei chang gô Kră Yang 'Bok Kei-Dei wă ăn kơ lu
         sư teh đak Kanaan ei dang oei pă puăn-hrĕng pơđăm-jĭt sơnăm 'mơ̆i na truh. Na truh
         boih puăn-hrĕng pơđăm-jĭt sơnăm, Kră Yang 'Bok Kei-Dei pơlôch pơrăm tơpơh khŭl bơngai
         ei na teh đak lu đe ei 'Bok Kei-Dei ăn kơ lu bơngai Isơrael. 'Bok Kei-Dei ăn kơ lu
         sư đei lu kră sek tơlang kơdih sư truh tơ 'bok Samuel, bơngai pơtruh nơ̆r 'Bok Kei-Dei
         sơ̆.21 “Đơ̆ng noh lu bơngai Isơrael apinh 'Bok Kei-Dei ăn kơ lu sư đei minh 'nu bơngai wă
         pơm pơtao lu sư. Na 'Bok Kei-Dei ăn kơ lu sư 'bok Sôl pơm pơtao lu sư. Sôl ei sư kon
         'bok Kis, sư bơngai đơ̆ng adrĕch adrung 'bok Bênjamin. Sư pơgơ̆r puăn-jĭt sơnăm. 22 Klaih kơ noh 'Bok Kei-Dei tơlĕch 'bok pơtao Sôl, tơplih Đawit dơ̆ng pơm pơtao lu sư.
         Na 'Bok Kei-Dei jô̆ kơ Đawit thoi âu: ‘Inh lăp đon păng Đawit kon 'bok Jesê, sư gô
         pơm kiơ̆ kơ Inh wă ling-lang.’ 23 'Bok Kei-Dei ăn Yêsu Kon Sâu Đawit wă dŏng pơklaih lu bơngai Isơrael, kiơ̆ kơ Sư pơkă
         sơ̆. 24 Hơdrol kơ Yêsu wă truh Yôhan bơtho kơ đĭ-đăng bơngai Isơrael athei sư tơbral kơdih
         tơdrong yoch na pơm 'batem hloi. 25 Lăp Yôhan pơm wă jê̆ keh tôm tơdrong jang sư boih, na sư khan: ‘Iĕm ngêh kơ inh bu?
         Ưh kơ sĭ iĕm chang gô inh ôh, iĕm chang gô Bơngai wă truh đơ̆ng rŏng kơ inh kơnh.
         Sư 'Bok tih tơpă. Dah Sư athei inh yaih ăn tơlei chơkhŏ Sư, inh kư̆m ưh kơ hơnhŏ mơ̆n,
         mă ưh kơ pơ̆n ngơk lăng Sư ôh.’26 “Ơ lu 'nhŏng oh adrĕch adrung kon sâu Abraham păng lu bơngai tơmoi năm kơkuh kơ 'Bok
         Kei-Dei, Kră Yang 'Bok Kei-Dei ăn kơ bơ̆n dang ei tơdrong dŏng pơklaih. 27 Lu bơngai Pơlei Jêrusalem păng lu kră pơgơ̆r bơngai Juđê, lu sư ưh kơ kơnăl kơ Yêsu
         'Bok Dŏng Pơklaih ôh. Rim năr pơdơh Sa'bat lu sư kơtơ̆ng đe đŏk sơ̆p hla bơar lu bơngai
         khan lê̆ hơdrol gah Yêsu sơ̆. Mă-lei lu sư ưh kơ hlôh ôh. Lu sư pơma jâu wă pơlôch
         Yêsu đĕch, na 'blep thoi lu bơngai khan lê̆ hơdrol sơ̆ tơpă. 28 Ưh kơ đei bơngai bu 'bôh tơdrong Yêsu pơm kơnê̆ ôh. Lu sư kư̆ kơ jâu đĕch. Lu sư apinh
         Pilat pơlôch Sư tăm. 29 Lu sư pơm kơ Yêsu dôm tơdrong pơkă lê̆ hơdrol lăm sơ̆p hla bơar 'Bok Kei-Dei đang
         boih na đe tơjur akâu Sư đơ̆ng 'long pơglang na 'măn akâu Sư tơ bơsat. 30 Mă-lei 'Bok Kei-Dei tơiung arih Sư đơ̆ng lôch. 31 Na Yêsu tơ'bôh akâu Sư tơ lu buăl Sư đunh năr mơ̆n. Lu buăl Sư ei năm hơdai juăt păng
         Yêsu ling-lang hơdrol kơ Sư tam mă lôch sơ̆, đơ̆ng dêh char Galilê truh tơ Pơlei Jêrusalem.
         Na dang ei lu buăl Sư ei bơtho tơdrong Yêsu kơ lu bơngai Isơrael. 32-33 Nhi năm tơ âu wă bơtho ăn kơ iĕm Tơdrong 'Nao 'Lơ̆ng. Tơdrong 'Bok Kei-Dei pơkă kơ
         lu kơdră bơ̆n sơ̆ khan wă ăn Kon Sư pơgơ̆r bơ̆n, dang ei Sư ăn kơ lu bơ̆n kon sâu
         lu sư 'bôh tơdrong noh boih. Truh boih tơdrong noh yua kơ Sư tơiung arih Yêsu đơ̆ng
         lôch. 'Noh thoi đe chih lăm sơ̆p hla bơar Tơdrong Hơriso, Tơdrong Hơri mă 'bar: 'Bok
         Kei-Dei khan:‘Ih boih Kon Inh,đơ̆ng năr âu Inh wă ăn kơ Ih pơgơ̆r.’34 'Bok Kei-Dei khan thoi âu gah tơdrong Sư tơiung Kon Sư đơ̆ng lôch pă đei lôch dơ̆ng:‘Inh gô ăn kơ Ih tơdrong 'lơ̆ng;thoi Inh pơkă kơ Đawit sơ̆, Inh gô ăn tơpă.’35 Kư̆m đei chih tơ âu tơ nai dơ̆ng:‘Ih ưh kơ ăn akâu Inh mă Kon 'lơ̆ng Ih jing ôm ôh.’36 Gah Đawit, lăp sư oei arih sư pơm kiơ̆ kơ 'Bok Kei-Dei wă. Na sư lôch, đe 'bŭ akâu
         sư hơdai păng lu 'bok sư, akâu sư jing ôm. 37 Mă-lei akâu Yêsu ưh kơ jing ôm ôh yua kơ 'Bok Kei-Dei tơiung arih Sư đơ̆ng lôch. 38 Ơ lu 'nhŏng oh, inh wă kơ iĕm băt tơpă tơdrong âu: Yua kơ Yêsu na iĕm gơh klaih đơ̆ng
         tơdrong yoch. 39 Bơ̆n kiơ̆ tơdrong juăt Môis đĕch, bơ̆n ưh kơ gơh klaih đơ̆ng tơdrong yoch. Mă-lei
         dah bơ̆n lui kơ Yêsu, bơ̆n gơh klaih đĭ đơ̆ng tơdrong yoch bơ̆n. 40 Na iĕm kơchăng bĕ, hli kơ nơ̆r bơngai khan lê̆ hơdrol gô 'blep kơ iĕm tơpă. Sư khan
         thoi âu sơ̆:41 'Bok Kei-Dei khan:‘Ơ lu iĕm bơngai che bơle kơ Inh, iĕm lăng, iĕm gô sơleng kơ đon, pă tam băt kơnh
         iĕm lôch.Inh pơm tơdrong mơsêh mơyang lăm chăl iĕm arih,đe gô roi kơ iĕm tơdrong noh, mă-lei iĕm ưh kơ wă lui.’ ”42 Lăp bre Pôl păng 'Barna'ba lĕch đơ̆ng hnam akŭm đe Juđê ei, đe apinh bre sư năm năr
         pơdơh đơ̆ng rŏng dơ̆ng wă bơtho tơdrong noh dơ̆ng mơ̆n. 43 Lăp lu kon pơlei pơla brŏk đơ̆ng hnam akŭm tơ hnam sư kơdih kơdih, kư̆m đei lơ bơngai
         Juđê păng lơ bơngai mă ưh kơ khŭl Juđê kư̆m pơlei noh mơ̆n mă lui kơ 'Bok Kei-Dei
         ngăl, lu sư yak hơdai bre Pôl păng 'Barna'ba. Na bre sư bơtho rah rok trong. Hơtai
         sư oei yak hơdai sư bơtho thoi âu: “'Bok Kei-Dei 'mêm mơnat kơ bơ̆n tơpă na bĕ bơ̆n
         kư̆ lui kơ Kră Yang Yêsu mă kơjăp đĕch.”44 Năr pơdơh đơ̆ng rŏng đĭ-đăng pơlei năm akŭm tơ hnam akŭm đe Juđê dơ̆ng wă mơ̆ng bre
         Pôl păng 'Barna'ba bơtho tơdrong 'Bok Kei-Dei. 45 Lăp đe Juđê 'bôh lơ bơngai năm akŭm tơpă, lu sư 'nhĕng. Lu sư pơjăm Pôl păng che bơle
         kơ sư, jâu sư khan bơngai kơnê̆. 46 Mă-lei bre Pôl păng 'Barna'ba pơma tơwih kơ lu sư kư̆m nuih tơpă mơ̆n. Bre sư khan
         thoi âu: “Nhi bơtho tơdrong 'Bok Kei-Dei kơ lu iĕm bơngai Juđê hơdrol 'mơ̆i ră mă
         trŏ. Mă-lei iĕm ưh kơ wă mơ̆ng tơdrong 'Bok Kei-Dei. Iĕm ưh kơ chu thoi noh iĕm ưh
         kơ đei arih păng Sư ling-lang ôh ning-mônh, lei nhi lê̆ kơ bơtho iĕm đĕch. Nhi bơtho
         pôm lu bơngai nai. 47 Yua kơ Kră Yang pơkă kơ nhôn sơ̆ thoi âu: ‘Inh rơih ih pơm ŭnh pơchrang hơdah kơ đĭ-đăng
         khŭl bơngai, wă kơ đĭ-đăng khŭl bơngai jơ̆p kơ teh đak gơh klaih đơ̆ng tơdrong yoch.’
         ”48 Pôl pơma thoi noh boih, na lu bơngai lăm noh mơ̆n mă ưh kơ bơngai Juđê, lu sư kơtơ̆ng
         thoi noh jơhngơ̆m lu sư chơt hiôk tơpă. Lu sư khan: “Nơ̆r 'Bok Kei-Dei hiôk 'lơ̆ng
         tơpă iih?” Na lu bơngai 'Bok Kei-Dei rơih wă kơ sư arih ling-lang, lu sư lui kơ Kră
         Yang Yêsu.49 Lu sư bơtho tơdrong Kră Yang jơ̆p kơ tơring Antiôs ei. 50 Lăm Pơlei Antiôs ei đei lu bơngai drŏ-kăn, sư kư̆m lui kơ 'Bok Kei-Dei, đe ư-ang tơdrong
         jang sư păng tơdrong sư mơdrŏng. Na lu bơngai Juđê pơhlŭ lu drŏ-kăn ei păng lu kră
         pơlei sư, yua kơ lu sư areh tơpă kơ bre Pôl păng 'Barna'ba. Na lu sư pơpuh bre sư
         đơ̆ng tơring ei. 51 Na bre sư sơpuih 'bruih tơ jơ̆ng bre sư wă tơbăt kơ lu sư, lu sư bơngai yoch. Na bre
         Pôl năm hloi tơ Pơlei Ikôni. 52 Gah lu bơngai lui kơ Kră Yang Yêsu tơ Pơlei Antiôs, lu sư chơt hiôk tơpă păng lu sư
         'bĕnh kơ Yang Bơhngol 'Lơ̆ng. Na Yang Bơhngol 'Lơ̆ng tơgŭm lu sư ling-lang.Bre Pôl păng 'Barna'ba bơtho tơ Pơlei Ikôni

141 Tơ Pơlei Ikôni bre sư kư̆m mơ̆t tơ hnam akŭm đe Juđê bơtho đe mơ̆n. Bre sư bơtho hơgei
         tơpă na lơ bơngai Juđê păng lơ bơngai nai lui kơ Kră Yang Yêsu. 2 Lu bơngai Juđê mơ'nah ưh kơ wă lui kơ Yêsu. Sư pơhlŭ lu bơngai nai mă ưh kơ khŭl sư
         wă kơ sư areh kơ lu bơngai lui kơ Yêsu.3 Bre Pôl păng 'Barna'ba oei tơ pơlei ei kư̆m đunh 'biơ̆ mơ̆n. Kră Yang tơgŭm bre sư
         bơtho kư̆m nuih tơpă. Kră Yang ăn kơ bre sư pơm tơdrong mơsêh mơyang wă kơ đe băt
         kơ bre sư bơtho tơdrong 'Bok Kei-Dei tơpă, wă pơklaih kon bơngai đơ̆ng tơdrong yoch.
         4 Lăm kon pơlei pơla lu mơ'nah oei kiơ̆ gah đe Juđê, mơ'nah oei kiơ̆ gah jơ̆ng 'bang
         Yêsu Krist.5 Na bơngai Juđê păng bơngai nai, lu mơ'nah pôm đon păng lu yŏng sư, lu mơ'nah ưh mơ̆n.
         Lu bơngai pôm đon păng yŏng sư ei, sư wă klơ̆m bre Pôl păng 'Barna'ba păng tơmo. 6-7 Lăp bre sư kơtơ̆ng tơdrong noh, bre sư kơdâu jăk tơ dêh char Likanê. Tơ ei bre sư
         chă bơtho Tơdrong 'Nao 'Lơ̆ng tơ Pơlei Litrơ, Pơlei Dibơ păng lu pơlei tơring kiơ̆
         ei mơ̆n.Đe klơ̆m Pôl păng tơmo tơ Pơlei Litrơ8 Tơ Pơlei Litrơ đei minh 'nu bơngai jơ̆ng jo, đơ̆ng đe tơpŭ kơ sư sơ̆ ưh kơ gơh yak.
         9 Bơngai jo ei mơ̆ng Pôl bơtho Tơdrong 'Nao 'Lơ̆ng, Pôl lăng muh măt sư, băt kơ sư wă
         lui kơ 'Bok Kei-Dei, na gơh klaih kơ jĭ. 10 Na Pôl pơma re khan kơ sư: “Ih iung bĕ, dơ̆ng mă tơpăt.” Na bơngai jo ei iung yak
         hloi. 11 Lu kon pơlei pơla 'bôh Pôl pơm thoi noh na lu sư pơma 'bơ̆r re lăm nơ̆r Likanê sư
         thoi âu: “Âu nhen yang jur jing bơngai.”12 Lu sư ngêh kơ 'Barna'ba yang Jupitê. Na lu sư ngêh kơ Pôl yang Merkuwơ, yua kơ Pôl
         ling-lang pơma kơ bre sư, thoi đe jô̆ yang Merkuwơ hơgei pơma. 13 Bơngai pơm yang kơ yang Jupitê đei hnam yang tơ jih pơlei. Sư anhăk ba rơmo păng pơkao,
         sư 'măn 'bơ̆t 'măng dur pơlei. Sư hơdai păng kon pơlei pơla wă soi sơmah kơ bre Pôl
         păng 'Barna'ba. 14 Lăp bre Pôl păng 'Barna'ba kơtơ̆ng lu sư wă soi sơmah kơ bre sư, na bre sư hek ao
         sư kơdih kơlih kơ bre sư lăng tơdrong 'noh glăi tơpă. Na bre sư kơdâu hloi tơkan 'bơ̆t
         anê̆ đe tơpôl lơ, bre sư khan thoi âu: 15 “Ơ bre, iĕm wă pơm kiơ? Nhi kư̆m kon bơngai lei-lăi thoi iĕm mơ̆n. Nhi wă bơtho kơ
         iĕm Tơdrong 'Nao 'Lơ̆ng, wă kơ iĕm tŭk lê̆ dôm lu yang iĕm pơm kơkuh noh mă ưh kơ
         yua kiơ, na iĕm lui kiơ̆ kơ 'Bok Kei-Dei đĕch. 'Bok Kei-Dei arih ling-lang. Sư pơjing
         plĕnh teh, đak dơsĭ păng đĭ-đăng sem tơmam oei lăm ala teh đak. 16 Đơ̆ng sơ̆ 'Bok Kei-Dei ăn kơ đĭ-đăng khŭl bơngai pơm kiơ̆ kơ lu sư wă. 17 Mă-lei 'Bok Kei-Dei ăn kơ iĕm dôm tơdrong Sư mơnat wă kơ iĕm băt kơ Sư oei arih. Sư
         ăn kơ iĕm đak 'mi đơ̆ng plĕnh, trŏ kơ bơyan đei 'ba lơ, đei tơmam sŏng sa mah rơkah
         rơkai. Păng Sư ăn kơ iĕm đei jơhngơ̆m chơt hiôk.”18 Bre Pôl pơma thoi noh na lu sư tŭk lê̆ dôm tơdrong lu sư wă soi sơmah kơ bre Pôl noh.
         Mă-lei lu sư kư̆m oei wă soi sơmah ră mơ̆n. Yua kơ bre Pôl khan kơ lu sư, na lu sư
         lê̆ dơ̆ng.19 Đơ̆ng rŏng kơ noh lu bơngai Juđê đơ̆ng Pơlei Antiôs păng Pơlei Ikôni năm tơ ei păng
         pơhlŭ lu kon pơlei pơla. Lu sư klơ̆m Pôl păng tơmo. Lu sư ngêh kơ Pôl lôch boih na
         lu sư dui hor Pôl tơ jih pơlei. 20 Na đơ̆ng noh lu bơngai lui năm truh tơ ei oei lăng tăp dăr kơ Pôl. Pôl sư iung hloi
         năm mơ̆t tơ pơlei dơ̆ng. Năr dơning bre Pôl păng 'Barna'ba năm tơ Pơlei Dibơ.Bre Pôl păng 'Barna'ba brŏk tơ Pơlei Antiôs lăm dêh char Siri21 Bre sư bơtho Tơdrong 'Nao 'Lơ̆ng tơ Pơlei Dibơ ei, đei lơ bơngai lui kơ Kră Yang Yêsu.
         Đơ̆ng noh na bre sư brŏk tơ Pơlei Litrơ, Pơlei Ikôni păng Pơlei Antiôs. 22 Tơ rim pơlei ei bre sư bơtho khan kơ lu bơngai lui, wă kơ lu sư lui mă kơjăp. Bre
         sư khan bơ̆n athei đei lơ tơdrong pơmat-tat adrol 'mơ̆i na gơh mơ̆t tơ dêh char 'Bok
         Kei-Dei. 23 Tơ rim pơlei bre sư kư̆m rơih ăn kơ lu sư wă kơ đei lu kră wei-lăng bơngai lui. Na
         bre sư ơ̆t kơ por krao khan, na bre sư krao khan apinh Kră Yang tơgŭm đĭ-đăng lu bơngai
         kră ei yua kơ lu sư lui kơ Kră Yang.24 Đơ̆ng noh bre sư năm yak brih apŭng Pisidi truh tơ apŭng Pamphili. 25 Bre sư bơtho Tơdrong 'Nao 'Lơ̆ng tơ Pơlei Perga. Đơ̆ng noh bre sư năm tơ Pơlei Atali.
         26 Đơ̆ng Pơlei Atali bre sư tŏk thŏng-nan năm tơ Pơlei Antiôs lăm dêh char Siri. Tơ pơlei
         ei sơ̆ đe krao khan kơ 'Bok Kei-Dei apinh 'Bok Kei-Dei tơgŭm bre sư năm bơtho tơdrong
         Sư. Bre sư năm bơtho đang boih na brŏk tơ pơlei ei dơ̆ng mơ̆n.27 Lăp truh tơ pơlei ei boih, bre sư krao akŭm bơngai lui. Bre sư roi đĭ tơdrong 'Bok
         Kei-Dei tơgŭm bre sư păng tơdrong 'Bok Kei-Dei ăn kơ lu bơngai tơmoi mă ưh kơ khŭl
         Juđê lui kiơ̆ kơ 'Bok Kei-Dei. 28 Bre sư oei hơdai păng lu bơngai lui tơ pơlei ei đunh năr 'biơ̆ mơ̆n.Jơ̆ng 'bang Yêsu păng kră bơngai lui akŭm pơđâu tơ Pơlei Jêrusalem

151 Đei bơngai đơ̆ng dêh char Juđê năm tơ Pơlei Antiôs bơtho lu bơngai lui khan: “Bơngai
         bu ưh kơ chu kăt tơdra akar sư kơdih kiơ̆ tơdrong juăt Môis pơkă sơ̆, lei ưh kơ gơh
         klaih đơ̆ng tơdrong yoch.”2 Kơlih kơ lu sư bơtho thoi noh, na bre Pôl păng 'Barna'ba pơjah pơjăng tơpă păng lu
         sư. Na lu bơngai lui wă kơ bre Pôl păng 'Barna'ba păng 'bar pêng 'nu dơ̆ng đơ̆ng Pơlei
         Antiôs năm tơ Pơlei Jêrusalem wă tơ'bơ̆p lu jơ̆ng 'bang Yêsu păng lu kră wei-lăng
         bơngai lui, pơđâu păng sư gah tơdrong kăt akar noh.3 Lu bơngai lui tơgŭm lu sư wă kơ gơh năm tơ Pơlei Jêrusalem. Na lu sư năm drong tơ
         dêh char Phênisi păng dêh char Samari roi kơ bơngai lui tơdrong lu bơngai tơmoi ưh
         kơ khŭl Juđê lui kơ Kră Yang Yêsu boih. Lăp lu bơngai lui kơtơ̆ng tơdrong noh, jơhngơ̆m
         lu sư chơt hiôk tơpă. 4 Lăp lu sư truh tơ Pơlei Jêrusalem, lu jơ̆ng 'bang Yêsu păng lu kră wei-lăng bơngai
         lui păng đĭ-đăng lu bơngai lui chơt hiôk tơpă yua kơ 'bôh lu sư. Lu sư ră roi đĭ tơdrong
         'Bok Kei-Dei tơgŭm lu sư pơm. 5 Mă-lei kư̆m đei bơngai lui kơ Yêsu đơ̆ng khŭl đe Pharisi iung pơma thoi âu: “Lu bơngai
         tơmoi lui kơ Yêsu ei, lu sư athei chu kăt tơdra akar kơdih păng kiơ̆ dôm lu tơdrong
         juăt Môis pơkă.”6 Lu jơ̆ng 'bang Yêsu păng lu kră wei-lăng bơngai lui akŭm wă pơđâu gah tơdrong noh.
         7 Lu sư pơđâu kư̆m đunh 'biơ̆ mơ̆n. Klaih kơ noh Pêtrôs iung pơma thoi âu: “Ơ lu 'nhŏng
         oh, iĕm kư̆m băt tơdrong 'Bok Kei-Dei rơih inh đơ̆ng lu iĕm sơ̆, wă kơ inh năm bơtho
         lu bơngai tơmoi mă ưh kơ khŭl bơ̆n wă kơ sư gơh kơtơ̆ng Tơdrong 'Nao 'Lơ̆ng na lui
         kơ Kră Yang Yêsu. 8 'Bok Kei-Dei băt jơhngơ̆m đon kon bơngai na Sư ăn kơ lu bơngai tơmoi ei Yang Bơhngol
         'Lơ̆ng kư̆m thoi Sư ăn kơ bơ̆n. Thoi noh 'Bok Kei-Dei ăn kơ bơ̆n băt Sư wă kơ lu bơngai
         tơmoi ei mơ̆n. 9 'Bok Kei-Dei 'mêm mơnat kơ bơ̆n păng lu bơngai tơmoi lei-lăi đĕch. Sư pơklaih tơdrong
         yoch lu sư yua kơ lu sư lui kơ Yêsu. 10 Kơlih kơ kiơ iĕm wă pơlong 'Bok Kei-Dei? Iĕm wă kơ lu bơngai tơmoi mă lui ei pŭ tơdrong
         anat kơ răk dôm lu tơdrong Môis pơkă. Mă-lei tơdrong 'noh lu 'bok kơdră bơ̆n pŭ ưh
         kơ kĕ ôh păng bơ̆n kư̆m ưh kơ kĕ mơ̆n. 11 Bơ̆n băt bơ̆n klaih đơ̆ng tơdrong yoch yua kơ Kră Yang Yêsu 'mêm mơnat đĕch păng lu
         bơngai tơmoi kư̆m lei-lăi mơ̆n.”12 Lăp lu sư kơtơ̆ng Pêtrôs pơma thoi noh, lu sư pă đei drơ̆ng tơwih dơ̆ng. Pôm bre Pôl
         păng 'Barna'ba đĕch roi gah tơdrong Kră Yang 'Bok Kei-Dei tơgŭm bre sư pơm lơ tơdrong
         mơsêh mơyang 'bơ̆t anăp lu bơngai tơmoi mă ưh kơ khŭl Juđê. 13 Lăp bre sư pơma đang boih, Yakơ iung pơma thoi âu dơ̆ng: “Ơ lu 'nhŏng oh, apinh iĕm
         mơ̆ng inh bĕ. 14 Pêtrôs roi tơdrong 'Bok Kei-Dei mơnat kơ lu bơngai tơmoi hơdrol sơ̆ wă rơih lu bơngai
         tơmoi na lu bơngai tơmoi lu mơ'nah lui kiơ̆ kơ 'Bok Kei-Dei tơpă. 15 Tơdrong noh 'blep kơ bơngai pơtruh nơ̆r 'Bok Kei-Dei khan lê̆ hơdrol sơ̆ chih tơ sơ̆p
         hla bơar 'Bok Kei-Dei thoi âu:16 ‘Kră Yang 'Bok Kei-Dei khan:Đơ̆ng rŏng kơ noh dơ̆ng Inh gô ăn kơ adrĕch adrung Đawit pơgơ̆r dơ̆ng.Dang ei thoi lĕ kơ hnam sư oei hiah,Inh wă pơm ming dơ̆ng,17 wă kơ đĭ-đăng bơngai jơ̆p kơ teh đak lui kơ Inh,wă khan đĭ-đăng lu bơngai tơmoi mă ưh kơ khŭl lu Juđê,Inh wă kơ lu sư mơ̆n.18 Kră Yang 'Bok Kei-Dei khan thoi noh, Sư pơm 'blep tơdrong noh mơ̆n. Sư tơbăt kơ đe
         tơdrong noh đơ̆ng blŭng-a sơ̆.’19 Na inh tơchĕng thoi âu: Bơ̆n 'nĕ pơgŏ lu bơngai tơmoi mă lui kơ 'Bok Kei-Dei hŏ. 20 Mă-lei bơ̆n chih kơ sư kơthơ athei sư 'nĕ kơ sa tơmam đe sơmah kơ yang kơnê̆ yua kơ
         bơ̆n rơgoh boih. Bơ̆n 'nĕ ngôi pơyô kư̆ kă. 'Nĕ kơ sa pham dôm sem bơ̆n rong păng
         sem bri. Hơdrol kơ wă pơm tơmam sa bơ̆n athei kăt dah 'bet tŭk lê̆ pham sư. 21 Gah tơdrong juăt Môis pơkă, lu bơngai Juđê bơtho tơdrong noh tơ rim pơlei mă đơ̆ng
         sơ̆. Lu sư đŏk sơ̆p hla bơar Môis tơ hnam akŭm rim kơ năr pơdơh.”Lu kră bơngai lui chih kơthơ kơ lu pơlei tơmoi lui kơ Yêsu22 Đơ̆ng noh lu jơ̆ng 'bang Yêsu, lu kră wei-lăng bơngai lui păng đĭ-đăng bơngai lui
         mơ̆n, lu sư wă rơih lu bơngai năm tơ Pơlei Antiôs hơdai bre Pôl păng 'Barna'ba. Lu
         sư rơih minh 'nu bơngai đei 'bar anăn, Juđa 'Barsa'ba păng minh 'nu dơ̆ng, Silas.
         Bre sư ei lu bơngai lui lăp đon 'biơ̆ lăm lu bơngai lui. 23 Lu jơ̆ng 'bang Yêsu hăm lu kră wei-lăng bơngai lui ăn kơ lu sư chĕp hla kơthơ. Hla
         kơthơ ei chih thoi âu: “Nhôn lu jơ̆ng 'bang Yêsu păng lu kră wei-lăng bơngai lui,
         bơ̆n 'nhŏng oh. Nhôn hmach bơnê kơ đĭ-đăng kơ iĕm lăm kon tơmoi lui kơ 'Bok Kei-Dei,
         lu iĕm mă oei tơ Pơlei Antiôs, dêh char Siri păng dêh char Salisia. 24 Nhôn kơtơ̆ng ang lu bơngai đơ̆ng nhôn năm bơtho iĕm khan athei iĕm kăt tơdra akar
         păng răk dôm lu tơdrong juăt Môis pơkă. Đơ̆ng sơ̆ nhôn ưh kơ athei iĕm pơm thoi noh
         ôh, na dang ei iĕm hơwơ̆l boih. Lu bơngai athei iĕm răk dôm tơdrong juăt Môis pơkă
         noh, lu sư năm bơtho kơdih đĕch. Nhôn ưh kơ wơh sư ôh. 25 Na nhôn akŭm pơđâu na rơih 'bar 'nu bơngai nhôn wơh năm tơ iĕm. Bre sư năm hloi hơdai
         'nhŏng oh bơ̆n bre Pôl păng 'Barna'ba. Bre sư bơ̆n 'mêm tơpă. 26 Bre Pôl păng 'Barna'ba adrin tơpă bơtho tơdrong Kră Yang Yêsu Krist, ưh kơ hli kơ
         lôch ôh. 27 Na nhôn wơh ăn kơ iĕm Juđa păng Silas. Bre sư gô khan kơ iĕm tơdrong bơtho âu mơ̆n.
         28 Yang Bơhngol 'Lơ̆ng păng nhôn ưh kơ wă athei iĕm pơm lu tơdrong anat, mă-lei iĕm athei
         kiơ̆ lu tơdrong âu đĕch: 29 Iĕm 'nĕ kơ sa tơmam đe sơmah kơ yang kơnê̆ yua kơ bơ̆n rơgoh boih. 'Nĕ kơ sa pham
         dôm sem bơ̆n rong dah sem bri. Hơdrol kơ wă pơm tơmam sa bơ̆n athei kăt dah 'bet tŭk
         lê̆ pham sư 'noh; păng 'nĕ ngôi pơyô kư̆ kă. Yah iĕm pơm kiơ̆ kơ nơ̆r pơkă lăm kơthơ
         âu lei trŏ tơpă. Oei kơ iĕm mă 'lơ̆ng.”30 Na lu bơngai năm ăn kơthơ ei đơ̆ng Pơlei Jêrusalem truh tơ Pơlei Antiôs. Lăp lu sư
         truh boih, lu sư krao akŭm đĭ-đăng bơngai lui păng ăn kơ lu sư kơthơ ei hloi. 31 Na lu sư đŏk lăng kơthơ ei, jơhngơ̆m lu sư chơt hiôk tơpă yua kơ kơtơ̆ng tơdrong noh.
         32 Đơ̆ng sơ̆ bre Juđa păng Silas bơngai pơtruh nơ̆r 'Bok Kei-Dei. Bre sư bơtho kư̆m đunh
         mơ̆n wă kơ lu sư chơt hiôk lăm tơdrong 'Bok Kei-Dei, wă kơ lu sư lui mă kơjăp. 33-34 Bre sư oei tơ Pơlei Antiôs kư̆m đunh 'biơ̆ mơ̆n. Klaih kơ noh lu bơngai lui pơjao
         tơdrong bơnê kơ bre sư. Na bre sư brŏk tơ lu bơngai lui tơ Pơlei Jêrusalem.35 Bre Pôl păng 'Barna'ba oei tơ Pơlei Antiôs kư̆m đunh 'biơ̆ mơ̆n. Bre sư đei lu bơngai
         nai dơ̆ng hơdai chă bơtho tơdrong Kră Yang 'Bok Kei-Dei tơ ei.Bre Pôl păng 'Barna'ba tơklah dih băl36 Kư̆m đunh mơ̆n đơ̆ng rŏng kơ noh dơ̆ng, Pôl khan kơ 'Barna'ba thoi âu: “Ơ 'Barna'ba,
         bĕ ba năm hơpong kơ 'nhŏng oh bơ̆n tơ rim pơlei đêl ba bơtho sơ̆ bĕ, đunh boih, ưh
         kơ băt sư lơliơ dang ei.”37 Na 'Barna'ba khan: “Lei ba anhăk ba Markôs.”38 Mă-lei Pôl tơchĕng khan: “Ưh kơ trŏ kơ anhăk ba sư, yua kơ sư achăng lê̆ ba tơ dêh
         char Pamphili sơ̆ jing pă đei kiơ̆ ba bơtho tơdrong 'Bok Kei-Dei tơ pơlei nai.”39 Na bre Pôl păng 'Barna'ba pơjah pơjăng tơdrong noh khŏm khŏm na truh tơ bre sư tơklah
         dih băl. Đơ̆ng noh na 'Barna'ba anhăk Markôs tŏk thŏng-nan năm tơ dêh char Chiprơ.
         40 Na Pôl anhăk Silas năm hơdai păng sư. Na lu bơngai lui krao khan apinh Kră Yang 'Bok
         Kei-Dei wei-lăng bre sư. 41 Bre sư năm tơ dêh char Siri păng dêh char Salisia bơtho păng tơgŭm bơngai lui.Timôthê kiơ̆ bre Pôl păng Silas

161 Đơ̆ng noh bre Pôl păng Silas năm tơ Pơlei Dibơ păng năm tơ Pơlei Litrơ. Tơ Pơlei Litrơ
         ei đei lơ bơngai lui păng đei minh 'nu bơngai anăn sư Timôthê. Mĕ sư bơngai Juđê kư̆m
         lui mơ̆n, 'bă sư bơngai Grĕk. 2 Lu bơngai lui tơ Pơlei Litrơ păng Pơlei Ikôni jô̆ Timôthê bơngai 'lơ̆ng. 3 Pôl wă kơ Timôthê năm hơdai păng sư bơtho tơdrong 'Bok Kei-Dei. Na sư kăt tơdra akar
         Timôthê wă kơ lu bơngai Juđê oei tơ tơring ei huay kơ ơh klai, yua kơ đĭ-đăng bơngai
         Juđê ei băt kơ 'bă sư bơngai Grĕk. 4 Đơ̆ng noh na đe Pôl năm jơ̆p pơlei. Sư ră roi tơdrong lu jơ̆ng 'bang Yêsu păng lu
         kră wei-lăng bơngai lui tơ Pơlei Jêrusalem ată lăm kơthơ ei ki. Lu đe Pôl bơtho khan
         lu sư kiơ̆ lu tơdrong ată tơpăt. 5 Na rim pơlei, lu bơngai lui rai đunh rai lơ rai kơjăp rai pran lui kơ Kră Yang 'Bok
         Kei-Dei.Pôl apo 'bôh bơngai đơ̆ng dêh char Masêđôn6 Lu đe Pôl yak brih apŭng Phiji păng dêh char Galati yua kơ Yang Bơhngol 'Lơ̆ng ưh
         kơ ăn kơ lu sư bơtho tơdrong 'Bok Kei-Dei tơ dêh char Asi. 7 Lăp lu sư truh tơ jih apŭng Misi ei lu sư wă mơ̆t tơ dêh char Bithini, mă-lei Yang
         Bơhngol 'Lơ̆ng đơ̆ng Kră Yang Yêsu ưh kơ ăn lu sư mơ̆t tơ ei ôh. 8 Na lu sư năm găn apŭng Misi truh tơ Pơlei Trôs. 9 Truh tơ Pơlei Trôs boih Pôl tep kơmăng sư apo 'bôh minh 'nu bơngai đơ̆ng dêh char
         Masêđôn pơma kơ sư khan: “Apinh ih năm tơ dêh char Masêđôn tơgŭm lu nhôn 'biơ̆.”10 Pôl apo 'bôh thoi noh, sư hơđơ̆r đơ̆ng tep khan hloi kơ nhôn hơmet tơmam yak năm tơ
         dêh char Masêđôn, yua kơ nhôn băt kơ 'Bok Kei-Dei krao nhôn bơtho Tơdrong 'Nao 'Lơ̆ng
         Sư tơ char Masêđôn boih.Yă Liđa lui kơ Kră Yang Yêsu11 Na nhôn tŏk thŏng-nan đơ̆ng Pơlei Trôs năm tơpăt tơ bŏl đak đe anăn bŏl Samôtras.
         Năr dơning dơ̆ng nhôn năm truh tơ Pơlei Nêapôlis, lăm dêh char Masêđôn. 12 Tơ ei nhôn jur đơ̆ng thŏng-nan năm tơ Pơlei Philip. Pơlei Philip ei tih tơpă hloh
         kơ lu pơlei nai tơring ei. Tơ Pơlei Philip ei đei lơ bơngai Rôm oei. Nhôn oei tơ pơlei
         ei kư̆m đunh 'biơ̆ mơ̆n. 13 Truh năr pơdơh nhôn năm tơ jih pơlei ei, cheng đak krong. Tơ ei đei anih đe juăt kơ
         akŭm krao khan kơ 'Bok Kei-Dei. Na nhôn bơtho lu bơngai drŏ-kăn năm akŭm tơ ei. 14 Lăm lu drŏ-kăn oei mơ̆ng nhôn ei đei minh 'nu anăn sư Liđa. Sư bơngai đơ̆ng Pơlei
         Thiatir. Sư bơngai juăt kơ mơdro tĕch che jơk păng sư lui kơkuh kơ 'Bok Kei-Dei đơ̆ng
         sơ̆. Na Kră Yang 'Bok Kei-Dei tơgŭm sư lui kơ nơ̆r Pôl bơtho. 15 Na yă Liđa păng đĭ-đăng hnam dơnŏ sư iŏk 'batem. Sư khan kơ nhôn: “Yah iĕm băt tơchĕng
         inh lui kơ Kră Yang Yêsu boih, inh apinh iĕm tŏk 'bĭch tơ hnam inh.”Sư pơtơm 'bĭch tơ hnam sư na nhôn tŏk 'bĭch pơdơh tơ hnam sư hloi.Đe tah bre Pôl păng Silas lăm hnam phak16 Minh năr ei hơtai nhôn năm tơ anih akŭm krao khan nhôn tơ'bơ̆p minh 'nu bơngai adruh
         sư đĭch đe. Sư bơngai yang mơ̆t pơm kơ sư wơnh. Na yang kơnê̆ ăn kơ sư pơm pơjâu khan
         lê̆ hơdrol. Lu yŏng đĭch ei yua jên đơ̆ng đĭch sư chă pơma khan kơ đe na đe ăn kơ
         bơngai adruh yang mơ̆t ei, na lu yŏng sư jing mơdrŏng.17 Adruh ei năm kiơ̆ nhôn đe Pôl, sư pơma 'bơ̆r re khan: “Lu bơngai âu jang tơdrong 'Bok
         Kei-Dei Kră Yang tih hloh. Lu sư bơtho ăn kơ iĕm tơdrong 'Bok Kei-Dei wă pơklaih iĕm
         đơ̆ng tơdrong yoch.”18 Adruh ei kiơ̆ nhôn rim năr khŏm khŏm, truh tơ Pôl sư pă kĕ ĕnh boih. Na Pôl hue lăng
         adruh ei păng khan kơ yang kơnê̆: “Inh yua anăn Yêsu Krist, inh athei e lĕch đơ̆ng
         bơngai adruh âu.” Na yang kơnê̆ ei lĕch hloi. 19 Thoi noh yŏng sư 'bôh ưh pă yua đơ̆ng sư boih, na jên lu sư kư̆m ưh pă lơ boih, lu
         sư rôp hloi bre Pôl păng Silas, anhăk ba bre sư tơ kră pơlei tơ tŏk-bŏk kơchơ. 20 Lu sư ăn kơ linh wei 'bơ̆t anăp lu kră pơlei na khan thoi âu: “Bơngai âu pơm rŭng
         răng kơnê̆ tơ pơlei bơ̆n. Bre sư bơngai Juđê. 21 Bre sư bơtho tơdrong juăt ưh kơ trŏ tơdrong juăt bơ̆n. Bơ̆n bơngai Rôm ưh kơ gơh kiơ̆
         tơdrong juăt sư noh ôh.”22 Lu kon pơlei pơla kư̆m jâu bre sư mơ̆n. Thoi noh na lu kră pơgơ̆r hek tŭk ao bre sư,
         athei hloi lu linh teh bre sư. 23 Lu linh teh bre sư teh dêh tơpă, klaih kơ noh tah bre sư lăm hnam phak. Lu kră pơlei
         athei kră wei-lăng hnam phak gak mă kơchăng. 24 Kơtơ̆ng thoi noh na kră wei-lăng hnam phak ei tah bre sư tơ lăm tŏk-bŏk hnam phak
         păng dơlŏng jơ̆ng bre sư mơ̆n.25 Dang mơjĭt-'bar jơ tŏk-bŏk măng bre Pôl păng Silas oei krao khan păng hơri bơnê kơ
         'Bok Kei-Dei. Đĭ-đăng tơduă lu sư bơngai phak mơ̆ng bre sư ngăl. 26 'Bơ̆t ei teh pơpơ̆ hloi kơkiơ̆ng. Hơyuh teh ei pơpơ̆ truh tơ hnam ei mah kyĭng kiơ̆ng.
         'Măng tơpơih đĭ, glang mam tơyaih đĭ đơ̆ng lu bơngai phak lăm ei. 27 Na kră wei-lăng hnam phak ei iung đơ̆ng tep 'bôh 'măng tơpơih đĭ, na sư ngêh lu bơngai
         phak kơdâu jăk đĭ boih. Na sư toh anglop đao wă 'bet pơlôch kơdih akâu ră. 28 Mă-lei Pôl pơma pơret khan kơ sư: “Ih 'nĕ pơrăm kơdih akâu, nhôn oei tôm lăm âu, ưh
         kơ đei bu hiong ôh.”29 Na kră wei-lăng hnam phak ei athei đe tơ̆k kơ sư ŭnh wă kơ hơdah, na sư tơluh năm
         tơ đe ei, sơtơ̆p kŭl-tăng 'bơ̆t anăp bre Pôl păng Silas. Jơhngơ̆m 'bok wei-lăng ei
         hli tơrơ tơpă. 30 Na sư tơlĕch bre Pôl păng Silas tơ 'ngoaih păng jet bre sư: “Ơ bre 'bok, pơm liơ inh
         gơh klaih đơ̆ng tơdrong yoch?”31 Na bre Pôl khan kơ sư: “Ih lui kơ Kră Yang Yêsu Krist na ih gơh klaih, ih păng hnam
         dơnŏ ih kư̆m klaih lei-lăi mơ̆n.”32 Na bre Pôl păng Silas bơtho tơdrong Kră Yang 'Bok Kei-Dei kơ sư păng đĭ-đăng hnam
         dơnŏ sư. 33 'Bơ̆t ei oei kơmăng ră mơ̆n, mă-lei kră wei-lăng hnam phak ei ôp 'nhao rơka jĭ bre
         Pôl păng Silas. Klaih kơ noh sư păng hnam dơnŏ sư iŏk 'batem hloi. 34 Sư atŏk bre Pôl păng Silas tơ hnam sư, ăn tơmam sŏng sa kơ bre sư. Jơhngơ̆m sư păng
         hnam dơnŏ sư chơt hiôk yua kơ lui kơ 'Bok Kei-Dei boih.35 Pơgê dơning lu kră pơlei wơh lu yŏng linh wă tơlĕch bre Pôl păng Silas. 36 Kră wei-lăng hnam phak ei pơtruh kơ Pôl khan: “Lu kră pơlei khan kơ inh, athei inh
         pơtruh kơ biĕm nơ̆r lu sư khan ưh pă wă phak biĕm boih. Na dang ei ăn biĕm lĕch đơ̆ng
         hnam phak boih, năm kơ biĕm mă 'lơ̆ng bĕ.”37 Mă-lei Pôl khan kơ lu yŏng linh thoi âu: “Nhi bơngai Rôm lei-lăi thoi iĕm mơ̆n. Mă-lei
         lu kră pơlei năr brei sư tam mă sek tơlang tơdrong nhi, athei lu linh pơjĭ nhi hloi,
         'bơ̆t anăp kon pơlei pơla tăm. Na đơ̆ng noh sư tah nhi lăm hnam phak. Na dang ei sư
         tơlĕch nhi ưh kơ đei roi kơ đe. Sư pơm thoi noh ưh kơ trŏ ôh. Na dang ei nhi athei
         lu kră pơlei năm tơ âu pơma tơdrong tơlĕch nhi âu.”38 Lu yŏng linh pơtruh nơ̆r noh tơ kră pơlei. Na lu kră pơlei kơtơ̆ng bre sư bơngai Rôm,
         lu sư hli yua kơ pơm ưh kơ lăp kơ bre sư brei. 39 Na lu kră pơlei năm tơ bre Pôl păng Silas na lu sư khan: “Nhôn apinh biĕm 'nĕ jô̆
         yo. Na dang ei lu nhôn tơlĕch biĕm đơ̆ng hnam phak boih na nhôn apinh biĕm jăk đơ̆ng
         pơlei âu.”40 Na bre Pôl păng Silas đơ̆ng hnam phak ei năm tơ hnam yă Liđa hơpong kơ lu bơngai lui.
         Bre sư bơtho khan kơ lu sư wă kơ sư lui mă kơjăp đei jơhngơ̆m chơt hiôk. Đơ̆ng rŏng
         kơ 'noh bre sư jăk đơ̆ng pơlei ei.Bre Pôl păng Silas bơtho tơ Pơlei Têsalônik

171 Bre Pôl păng Silas năm drong tơ Pơlei Amphi păng Pơlei Apơlê, na truh tơ Pơlei Têsalônik.
         Tơ ei đei hnam akŭm đe Juđê. 2 Tơ rim pơlei Pôl năm akŭm tơ hnam akŭm đe Juđê mơ̆n păng Pơlei Têsalônik lei-lăi mơ̆n.
         Sư akŭm păng đe rim năr pơdơh lăm pêng 'măng giĕng. Sư bơtho đơ̆ng lăm sơ̆p hla bơar
         'Bok Kei-Dei păng pơjah hăm lu sư. 3 Sư tơblang tơdrong lu bơngai khan lê̆ hơdrol gah 'Bok Krist khan 'Bok Krist kơplah
         Sư oei ala teh Sư wă lôch iung arih dơ̆ng. Sư khan: “Inh bơtho ăn kơ iĕm tơdrong Yêsu.
         Yêsu boih 'Bok Krist mă 'Bok Kei-Dei ăn wă pơgơ̆r bơ̆n.”4 Lăm lu bơngai Juđê đei lu mơ'nah lui kơ tơdrong Pôl bơtho na lu sư pôm đon păng bre
         Pôl păng Silas. Lơ bơngai Grĕk mă lui kơ tơdrong 'Bok Kei-Dei đơ̆ng sơ̆ păng lơ bơngai
         drŏ-kăn mă đei đon kư̆m lui kơ Yêsu mơ̆n.5 Lu bơngai Juđê mơ'nah ưh kơ lui, lu sư 'nhĕng bre Pôl păng Silas. Na lu sư năm krao
         pơhlŭ lu bơngai pơm kơnê̆ kơ đe. Lu bơngai pơm kơnê̆ ei lăm pơlei sư mơ̆n na lu bơngai
         pơm kơnê̆ kơ đe ei pơtrŭt lu kon pơlei pơla năm bơwang hnam Jason wă chă bre Pôl păng
         Silas, wă dui anhăk ba tơ'bơ̆p 'bơ̆t anăp kon pơlei pơla. 6-7 Mă-lei lu sư chă bre Pôl păng Silas ưh kơ 'bôh. Thoi noh na sư rôp anhăk Jason păng
         lu bơngai lui nai mơ̆n, anhăk lu sư tơ kră pơlei. Sư pơma pơret khan kơ lu đe Jason
         ei khan: “Lu khŭl bơngai âu pơm kơnê̆ jơ̆p kơ teh đak. Dang ei lu sư năm tơ pơlei
         bơ̆n âu boih păng Jason âu ăn kơ lu sư oei tơ hnam sư. Đĭ-đăng lu sư ưh kơ kiơ̆ tơdrong
         juăt pơtao bơ̆n ôh. Lu sư khan sư đei minh 'nu pơtao nai, anăn Sư Yêsu.”8 Lăp lu kon pơlei pơla păng lu kră pơlei kơtơ̆ng thoi noh, lu sư pơma re đơđơu đơđao
         mao. 9 Lu kră pơlei athei Jason păng lu buăl bơngai lui, lu sư duh jên na gơh tơlĕch lu sư.
         Na lu sư chu duh kơ lu kră pơlei jên na kră pơlei achăng lê̆ lu sư.Bre Pôl păng Silas bơtho tơ Pơlei Bêrê10 Truh 'năr mơ̆t boih, lu bơngai lui athei bre Pôl păng Silas năm tơ Pơlei Bêrê. Lăp
         truh tơ pơlei ei na bre sư năm akŭm tơ hnam akŭm bơngai Juđê. 11 Lu bơngai Pơlei Bêrê ưh kơ sĭ thoi bơngai Pơlei Têsalônik ôh. Lu sư wă mơ̆ng kơchăng
         tơpă. Rim năr lu sư lăng sơ̆p hla bơar 'Bok Kei-Dei wă kơ băt tơdrong Pôl bơtho tơpă
         dah ưh. 12 Thoi noh na lăm lu bơngai Juđê tơ ei đei lơ bơngai lui kơ Yêsu. Kư̆m đei lơ bơngai
         drŏ-kăn sư bơngai Grĕk, sư hơgei păng mơdrŏng păng lơ bơngai Grĕk drŏ-nglo kư̆m lui
         mơ̆n. 13 Lu bơngai Juđê đơ̆ng Pơlei Têsalônik kơtơ̆ng ang tơdrong Pôl bơtho tơdrong 'Bok Kei-Dei
         tơ Pơlei Bêrê, na lu sư năm tơ ei pơhlŭ lu kon pơlei pơla wă pơm kơnê̆ kơ bre sư.
         14 Na lu bơngai lui athei hloi Pôl năm tơ jih đak dơsĭ. Na bre Silas păng Timôthê oei
         kơtă 'bơ̆t Pơlei Bêrê ei, ưh kơ năm ôh.15 Đei lu bơngai lui năm ba Pôl truh tơ Pơlei Aten. Na đơ̆ng noh lu bơngai lui ei brŏk
         dơ̆ng tơ Pơlei Bêrê, pơtruh nơ̆r Pôl athei bre Silas păng Timôthê năm hloi tơ sư.Pôl bơtho tơ Pơlei Aten16 Hơtai Pôl oei chang gô bre Silas păng Timôthê tơ Pơlei Aten ei, sư sơ'ngon dêh yua
         kơ sư 'bôh Pơlei Aten ei lơ pơm rup yang tơpă. 17 Na Pôl bơtho lu bơngai Juđê păng lu bơngai nai mă lui kơ 'Bok Kei-Dei tơ hnam akŭm
         bơngai Juđê wă kơ lu sư lui kơ Yêsu. Pôl kư̆m bơtho lu kon pơlei pơla tơ kơchơ mơ̆n.
         18 Đei lu 'bok thây bơtho tơdrong Êpikur păng lu 'bok thây bơtho tơdrong Sơtôk kư̆m pơjah
         păng Pôl mơ̆n. Đei bơngai mơ'nah khan kơ Pôl: “Bơngai 'bơ̆r đon kư̆ kă đĕch âu. Sư
         wă pơma tơdrong kiơ ră âu? Bơ̆n ưh kơ hlôh ôh iih?” Đei mơ'nah khan dơ̆ng: “Rŏ lăng
         sư bơtho tơdrong lu yang đe nai đĕch âu.” Lu sư pơma khan kơ Pôl thoi noh yua kơ Pôl
         bơtho sư gah tơdrong Yêsu lôch iung arih dơ̆ng.19 Na lu sư anhăk Pôl truh tơ kră pơlei tơ kông Arêpa. Kông ei kơtă lăm pơlei sư hloi.
         Păng nơ̆r sư khan: “Nhôn wă kơ băt gah tơdrong 'nao ih bơtho. 20 Nhôn đơ̆ng sơ̆ khơ̆ dang ei ưh tam kơtơ̆ng tơdrong ih bơtho âu ôh, na nhôn wă kơ băt
         dang ei.”21 Lu sư pơma thoi noh yua kơ đĭ-đăng lu bơngai Pơlei Aten păng lu bơngai tơmoi oei tơ
         pơlei ei mơ̆n, lu sư ling-lang wă răp mơ̆ng tơdrong 'nao đe bơtho, mơ'nah bơtho tơdrong
         kiơ, mơ'nah bơtho tơdrong kiơ.22 Pôl dơ̆ng 'bơ̆t anăp kră pơlei tơ kông Arêpa păng khan thoi âu: “Ơ Pơlei Aten, inh
         'bôh iĕm kơkuh kơ rup yang lơ tơpă. 23 Hơtai inh brŏk năm chă lăng pơlei iĕm, inh 'bôh lu anih iĕm kơkuh kơ yang păng inh
         'bôh minh anih iĕm chih thoi âu: ‘Anih âu bơ̆n kơkuh kơ yang bơ̆n ưh tam kơnăl.’ Yang
         iĕm kơkuh noh iĕm khan ưh tam kơnăl, mă yang noh boih inh bơtho kơ iĕm dang ei. 24 'Bok Kei-Dei pơjing plĕnh teh păng đĭ-đăng sem tơmam oei lăm teh đak. Sư pơgơ̆r plĕnh
         teh, na Sư ưh kơ oei lăm hnam bơngai pơm ôh. 25 Kră Yang 'Bok Kei-Dei ưh kơ kăl kơ bơ̆n tơgŭm Sư ôh yua kơ Sư boih ăn kơ bơ̆n arih
         păng ăn kơ bơ̆n đĭ-đăng tơmam bơ̆n kăl yua. 26 'Bok Kei-Dei pơjing đơ̆ng minh 'nu bơngai, mă-lei Sư pơjing kơ đĭ-đăng khŭl bơngai
         wă kơ bơngai bơ̆n oei jơ̆p kơ teh đak. Sư ată khŭl bơngai mơ'nah pơgơ̆r đunh dang
         yơ. Teh đak bơ̆n oei Sư kư̆m asong mơ̆n.27 “'Bok Kei-Dei pơm thoi noh wă kơ đĭ-đăng kon bơngai gơh chă Sư păng lui kơ Sư. 'Bok
         Kei-Dei ưh kơ ataih đơ̆ng bơ̆n ôh. 28 Tơdrong noh 'bok thây iĕm kư̆m chih mơ̆n sơ̆ khan: ‘'Bok Kei-Dei ăn kơ bơ̆n gơh arih
         gơh bơ̆jang.’ 'Bok thây iĕm kư̆m chih thoi âu: ‘Bơ̆n kư̆m kon 'Bok Kei-Dei mơ̆n.’29 “Iĕm pơm rup yang phŏ păng maih, dah hu, dah păng tơmo. Iĕm pơm rup yang kiơ̆ kơ iĕm
         tơchĕng đon iĕm kơdih đĕch. Mă-lei 'Bok Kei-Dei pơjing bơ̆n kon Sư, na bơ̆n 'nĕ tơchĕng
         'Bok Kei-Dei thoi lĕ rup yang đĕch ôh. 30 Sơ̆ Kră Yang 'Bok Kei-Dei huay kơ jô̆ kơ kon bơngai yua kơ kon bơngai ưh kơ băt kơ
         Sư. Mă-lei dang ei Sư athei đĭ-đăng bơngai jơ̆p kơ teh đak tơbral dôm tơdrong yoch
         sư kơdih, 31 yua kơ Sư pơkă năr boih wă kơ sek tơlang tơpăt kơ đĭ-đăng kon bơngai jơ̆p kơ teh đak.
         Sư rơih minh 'nu bơngai wă sek tơlang tơgŭm 'Bă Sư boih. Bơngai sek tơlang ei, anăn
         Sư Yêsu Krist. 'Bă Sư ăn kơ Sư lôch iung arih wă tơbăt kơ đĭ-đăng bơngai Yêsu gô sek
         tơlang kon bơngai tơpă.”32 Lăp lu bơngai Aten kơtơ̆ng Pôl bơtho thoi noh gah bơngai lôch iung arih noh, lu mơ'nah
         hiĕk kơ sư. Mă-lei đei lu mơ'nah khan kơ sư thoi âu: “Gô layơ dơ̆ng nhôn mơ̆ng ih
         bơtho tơdrong âu.”33 Na Pôl lĕch hloi đơ̆ng anih sư bơtho ei tơ 'ngoaih. 34 Mă-lei kư̆m đei lu mơ'nah lui kơ Yêsu. Lăm lu sư lui ei đei Đenis. Sư bơngai kră pơlei
         khŭl sek tơlang tơ kông Arêpa ei păng yă Đamar. Păng lu bơngai nai dơ̆ng kư̆m lui.Pôl bơtho tơ Pơlei Kôrintô

181 Đơ̆ng rŏng kơ 'noh Pôl năm đơ̆ng Pơlei Aten truh tơ Pơlei Kôrintô. 2 Tơ ei sư tơ'bơ̆p minh 'nu bơngai Juđê anăn sư Akila. Bơngai ei mĕ sư tơpŭ sư tơ dêh
         char Pôntơ. Sư păng akăn sư, anăn sư Prisil, 'nao jăk đơ̆ng dêh char Itali yua kơ
         pơtao Klôt athei đĭ-đăng bơngai Juđê jăk đơ̆ng lăm Pơlei Rôm. 3 Bre sư bơ̆jang tơdrong pơm hnam tua-la-tăng na Pôl năm oei hloi tơ hnam bre sư, jang
         hơdai păng sư yua kơ Pôl juăt kơ jang tơdrong noh mơ̆n. Pôl kư̆m bơtho rah tơdrong
         'Bok Kei-Dei. 4 Rim năr pơdơh Pôl năm akŭm tơ hnam akŭm bơngai Juđê bơtho lu bơngai Juđê păng lu bơngai
         Grĕk wă kơ đĭ-đăng lu sư păng Juđê lui kơ Kră Yang Yêsu.5 Lăp bre Silas păng Timôthê truh tơ Pơlei Kôrintô đơ̆ng dêh char Masêđôn, na Pôl lê̆
         tơdrong pơm hnam tua-la-tăng iŏk gah tơdrong bơtho sư dơ̆ng, bơtho lu bơngai Juđê
         khan Yêsu boih 'Bok Krist mă 'Bok Kei-Dei ăn wă pơgơ̆r bơ̆n. 6 Na lu bơngai Juđê areh kơ Pôl păng che bơle kơ sư. Na Pôl sơpuih 'bruih tơ ao sư kơdih
         păng khan: “Dah 'Bok Kei-Dei phak iĕm ning-mônh măk ai iĕm boih hŏ, yua kơ iĕm ưh
         kơ lui kơ Yêsu. Đơ̆ng âu tơ anăp inh năm bơtho lu bơngai nai đĕch boih, inh pă wă
         boih bơtho khŭl Juđê bơ̆n pơlei âu.”7 Pôl ưh pă bơtho boih lu bơngai Juđê ei. Na sư năm bơtho tơ hnam minh 'nu bơngai ưh
         kơ khŭl Juđê, anăn sư Titơ Jơtơ. Bơngai ei lui kơ 'Bok Kei-Dei đơ̆ng sơ̆. Hnam sư
         jê̆ hnam akŭm bơngai Juđê. 8 Kripơ kră wei-lăng hnam akŭm bơngai Juđê, sư tam mă lui kơ Kră Yang Yêsu na đơ̆ng
         Pôl bơtho sư, na sư păng đĭ-đăng hnam dơnŏ sư kư̆m lui mơ̆n. Kư̆m đei lơ bơngai nai
         dơ̆ng lăm Pơlei Kôrintô mơ̆ng Pôl bơtho lu sư, na lu sư lui hloi kơ Kră Yang Yêsu
         păng iŏk 'batem.9 Minh măng ei Pôl apo 'bôh Kră Yang Yêsu pơma păng sư khan: “Ih 'nĕ kơ hli păng ih
         'nĕ kơ tŭk tơdrong jang ih. Ih kư̆ bơtho ling-lang đĕch. 10 Yua kơ Inh oei hơdai păng ih ling-lang ưh kơ đei bu gơh pơrăm ih ôh, yua kơ đei lơ
         bơngai lăm pơlei âu gô lui kơ Inh.”11 Pôl oei tơ Pơlei Kôrintô ei minh sơnăm minh puăt bơtho kon pơlei pơla tơdrong 'Bok
         Kei-Dei.12 Lăp Galiôn tŏk pơm kră pơgơ̆r tơ dêh char Grĕk, lu bơngai Juđê pơđâu băl pôm đon na
         lu sư năm rôp Pôl anhăk sư tơ anih lu kră sek tơlang. 13 Lu bơngai Juđê khan kơ 'bok Galiôn thoi âu: “Bơngai âu athei đe lui kơkuh kơ 'Bok
         Kei-Dei ưh kơ trŏ thoi tơdrong juăt bơ̆n, na ih athei phak sư.”14 Pôl 'nao wă pơma khan kơ lu sư ră, na Galiôn găn 'bơ̆r Pôl pơma. Sư wă kơ akâu sư
         kơdih đĕch pơma. Na Galiôn pơma dŏng Pôl. Sư khan kơ lu bơngai Juđê thoi âu: “Tơdah
         bơngai âu pơm tơdrong kơnê̆ lei inh chu mơ̆ng lu iĕm. 15 Mă-lei tơdrong âu gah nơ̆r sư bơtho đĕch, na dang ei gô mơ̆ng tơdrong juăt iĕm kơdih
         đĕch. Iĕm athei sek tơlang kơdih, inh ưh kơ wă mơ̆ng iĕm dơ̆ng.”16 Na Galiôn athei lu linh sư pơpuh lu bơngai Juđê mă jâu Pôl đơ̆ng hnam sek tơlang ei.
         17 Lu kon pơlei pơla ưh kơ khŭl Juđê rôp minh 'nu lăm khŭl Juđê ei anăn sư Sôten. Sư
         kră hnam akŭm bơngai Juđê. Lu sư teh hloi Sôten 'bơ̆t anăp lu kră sek tơlang. Na Galiôn
         sư ưh kơ tang găn ôh.Pôl brŏk tơ Pơlei Antiôs18 Đơ̆ng rŏng kơ noh Pôl oei tơ Pơlei Kôrintô kư̆m đunh 'biơ̆ mơ̆n. Klaih kơ noh sư tơklah
         đơ̆ng bơngai lui wă năm tơ dêh char Siri. Bre Prisil păng Akila kư̆m kiơ̆ hơdai păng
         sư mơ̆n. Lu sư năm tơ Pơlei Sankrê. Tơ ei Pôl yuă sŏk. Đunh boih sư ưh kơ yuă sŏk
         yua kơ sư pơkă hăm 'Bok Kei-Dei tơdrong kiơ kiơ. Dang ei sư pơm đang tơdrong sư pơkă
         noh na sư gơh yuă sŏk dơ̆ng.19 Klaih kơ noh lu sư tŏk thŏng-nan năm tơ Pơlei Êphêsô. Truh tơ Pơlei Êphêsô boih, bre
         Prisil păng Akila, bre sư oei hloi tơ ei. Pôl năm akŭm tơ hnam akŭm bơngai Juđê tơ
         Pơlei Êphêsô bơtho păng pơjah hăm lu bơngai Juđê. 20 Lu bơngai Juđê ei apinh Pôl oei păng lu sư khŏm khŏm mă-lei Pôl ưh kơ chu sư.21-22 Lăp Pôl wă năm đơ̆ng Pơlei Êphêsô sư khan kơ lu sư: “Dah 'Bok Kei-Dei wă kơ inh wih
         bơtho iĕm lei inh gô brŏk bơtho iĕm.” Klaih kơ noh na Pôl tŏk thŏng-nan năm đơ̆ng
         Pơlei Êphêsô năm truh tơ Pơlei Sêsarê. Đơ̆ng noh sư năm hloi tơ Pơlei Jêrusalem hơpong
         kơ lu bơngai lui tơ ei. Klaih kơ noh sư năm truh tơ Pơlei Antiôs lăm dêh char Siri.
         23 Sư oei tơ ei kư̆m đunh năr 'biơ̆ mơ̆n. Đơ̆ng noh sư năm tơ dêh char Galati păng dêh
         char Phiji bơtho păng tơgŭm lu bơngai lui athei lu sư lui mă kơjăp.Apôlê bơtho tơ Pơlei Êphêsô păng Pơlei Kôrintô24 Đei minh 'nu bơngai Juđê, anăn sư Apôlê. Mĕ sư tơpŭ kơ sư tơ Pơlei Aleksandrê. Sư
         bơngai 'bơ̆r đon bơtho hơgei tơpă păng hlôh đĭ dôm sơ̆p hla bơar 'Bok Kei-Dei. 25 Sư pơhrăm tơdrong Kră Yang Yêsu boih păng jơhngơ̆m sư wă tơpă gah bơtho tơdrong Yêsu.
         Sư bơtho tơdrong Yêsu kư̆m trŏ mơ̆n mă-lei sư băt ưh tam mă tôm ôh. Sư bơtho tơdrong
         'batem, sư bơtho kiơ̆ kơ Yôhan đĕch; sư tam mă băt tơdrong 'batem hăm anăn Kră Yang
         Yêsu Krist. 26 Apôlê năm tơ Pơlei Êphêsô bơtho tơ hnam akŭm bơngai Juđê. Sư bơtho kư̆m nuih tơpă
         mơ̆n. Lăp Prisil păng Akila mơ̆ng sư bơtho bre sư anhăk ba sư truh tơ hnam bre sư.
         Bre sư bơtho ăn kơ Apôlê tơdrong 'Bok Kei-Dei wă kơ sư hlôh băt tôm 'biơ̆. 27 Apôlê kư̆m wă năm tơ dêh char Grĕk mơ̆n. Na lu bơngai lui tơ Pơlei Êphêsô tơgŭm sư
         chih kơ sư kơthơ wă chĕp ba ăn kơ lu buăl lui tơ dêh char Grĕk, apinh lu bơngai lui
         ei sơng iŏk sư. Lăp Apôlê truh tơ char Grĕk boih, Apôlê bơtho tơgŭm tơpă kơ lu bơngai
         'Bok Kei-Dei mơnat ăn lui kơ Yêsu boih. 28 Sư pơjah hơgei tơpă păng lu bơngai Juđê, jei sư ngăl. Sư yua sơ̆p hla bơar 'Bok Kei-Dei
         tơbăt ăn kơ lu bơngai Juđê Yêsu boih 'Bok Krist mă 'Bok Kei-Dei ăn wă kơ pơgơ̆r bơ̆n.Pôl bơtho tơ Pơlei Êphêsô

191 Hơtai Apôlê oei tơ Pơlei Kôrintô tơ dêh char Grĕk, Pôl năm tơ Pơlei Êphêsô. Sư năm
         trong kông, na truh tơ Pơlei Êphêsô ei boih sư tơ'bơ̆p bơngai lui kơ Yêsu. 2 Pôl jet lu bơngai lui ei thoi âu: “Lăp iĕm lui na hăm đei Yang Bơhngol 'Lơ̆ng jur
         oei hăm lu iĕm?”Na lu bơngai lui khan: “Nhôn ưh tam mă băt Yang Bơhngol 'Lơ̆ng lơliơ.”3 Pôl jet lu sư dơ̆ng: “Đe pơm kơ iĕm 'batem ayơ?”Lu sư khan: “Đe pơm kơ nhôn 'batem kiơ̆ kơ nơ̆r Yôhan bơtho.”4 Pôl khan gah tơdrong Yôhan sơ̆ thoi âu: “Yôhan pơm 'batem kơ lu bơngai tơbral kơdih
         tơdrong yoch păng sư bơtho lu bơngai Isơrael athei lu sư lui kơ minh 'nu 'Bok gô truh
         đơ̆ng rŏng kơ sư, wă khan Yêsu.”5 Lu bơngai Pôl tơ'bơ̆p ei kơtơ̆ng thoi noh na sư iŏk 'batem hăm anăn Kră Yang Yêsu.
         6 Pôl pel kơ̆l lu sư, na Yang Bơhngol 'Lơ̆ng jur oei hăm lu sư. Lu sư pơma hloi nơ̆r
         hlĭch păng bơtho tơdrong 'Bok Kei-Dei. 7 Lu bơngai lui ei dang mơjĭt-'bar 'nu.8 Kơplah pêng khei Pôl bơtho tơ hnam akŭm bơngai Juđê tơ Pơlei Êphêsô. Sư bơtho đe nuih
         tơpă. Sư pơjah păng lu đe ei, sư bơtho tơdrong 'Bok Kei-Dei wă pơgơ̆r bơ̆n thoi yơ.
         9 Mă-lei lu mơ'nah ưh kơ chu lui. Na lu sư pơma kơnê̆ gah tơdrong Kră Yang Yêsu 'bơ̆t
         anăp lu bơngai akŭm. Na Pôl đơ̆ng lu sư năm akŭm tơ nai. Lu bơngai lui kư̆m akŭm kiơ̆
         Pôl mơ̆n. Na rim năr sư bơtho păng pơjah tơ hnam trưng Tiranơ. 10 Kơplah 'bar sơnăm sư bơtho tơ hnam trưng ei, na đĭ-đăng bơngai oei tơ dêh char Asi
         mă bơngai Juđê mă lu bơngai nai, kư̆m kơtơ̆ng tơdrong Kră Yang Yêsu mơ̆n.Yang kơnê̆ teh tơpơh 'nu kon Sewơ11 'Bok Kei-Dei ăn kơ Pôl pơm tơdrong mơsêh mơyang hlĭch tơpă. 12 Bơngai lui iŏk che mu-suar păng kơn đêl Pôl yua kơdih, pơchĕp kơ đe jĭ jăn, na tơdrong
         jĭ lu sư klaih păng lu yang kơnê̆ lĕch đĭ đơ̆ng akâu lu sư. 13-14 Tơ ei kư̆m đei lu bơngai Juđê năm jơ̆p-jang tơ lu bơngai ưh kơ lui, mă sư kư̆m ưh
         kơ lui mơ̆n, wă pơpuh yang kơnê̆ đơ̆ng akâu đe. Sư wă pơm thoi Pôl na lu sư hơdai
         yua anăn Kră Yang Yêsu wă pơpuh. Đei tơpơh 'nu kon tơdăm Sewơ pơm thoi noh. Sewơ pơm
         'bok soi tih bơngai Juđê. Lu sư khan kơ yang kơnê̆ thoi âu: “Pôl bơtho tơdrong Yêsu,
         na inh yua anăn Yêsu, inh athei e lĕch đơ̆ng bơngai âu.”15 Mă-lei bơngai yang kơnê̆ ei khan kơ lu sư: “Inh băt kơ Yêsu păng inh băt kơ Pôl; mă
         lu iĕm âu inh ưh kơ băt ôh. Iĕm bu?”16 Na bơngai yang mơ̆t ei hơloh teh hloi lu đe ei jĭ tơpă. Na lu sư kơdâu tơklah đơ̆ng
         hnam bơngai yang mơ̆t ei, yua kơ jei bơngai yang mơ̆t ei boih. Ao lu sư tơhek đĭ păng
         akâu lu sư 'blơ̆n 'blăn pơ'ngeh.17 Đĭ-đăng lu bơngai Juđê păng bơngai nai oei tơ Pơlei Êphêsô kơtơ̆ng tơdrong 'noh lu
         sư hli tơpă na ư-ang kơ Kră Yang Yêsu. 18 Thoi noh na đei lu bơngai lui ưh kơjăp năm tơ Pôl. Lu sư ră roi kơ Pôl tơdrong yoch
         lu sư năm tơ pơjâu. 19 Đei lơ bơngai pơm pơjâu nai dơ̆ng, lu sư năm tơ Pôl chĕp ba sơ̆p hla bơar tơdrong
         pơjâu sư, na soh lê̆ sơ̆p hla bơar ei 'bơ̆t anăp lu kon pơlei pơla hloi. Đe jô̆ jên
         răt hla bơar ei sơ̆ đei pơđăm-jĭt rơbâu jên hu. 20 Thoi noh đe 'bôh tơdrong Kră Yang tơlĕch mơsêh mơyang sư kơtang tơpă, na lơ bơngai
         kơtơ̆ng tơdrong noh na lui hloi kơ Kră Yang Yêsu Krist.Đei tơdrong truh kơ lu bơngai lui tơ Pơlei Êphêsô21 Đơ̆ng rŏng kơ noh dơ̆ng Pôl khan wă năm tơ dêh char Masêđôn păng dêh char Grĕk, klaih
         kơ noh wă năm tơ Pơlei Jêrusalem dơ̆ng, yua kơ Yang Bơhngol 'Lơ̆ng athei sư năm. Sư
         khan đơ̆ng rŏng kơ noh kư̆m khan wă năm tơ Pơlei Rôm mơ̆n. 22 Na sư wơh 'bar 'nu buăl sư Timôthê păng Êrat năm tơ dêh char Masêđôn hơdrol kơ sư.
         Na đơ̆ng ei Pôl oei tơ char Asi đunh 'biơ̆ dơ̆ng.23 Hơtai ei đei tơdrong truh kơ lu bơngai lui kơ Yêsu tơ Pơlei Êphêsô. 24 Minh 'nu bơngai pơm tơmam hu, anăn sư Đêmêtrơs, oei tơ Pơlei Êphêsô. Sư pơm hnam yang
         iĕ păng hu lei-lăi kơ hnam yang tih mơ̆n yang Dian. Sư pơm tĕch hnam ei lơ tơpă păng
         đei lơ jên, hăm lu bơngai jang kơ sư sa jên kư̆m lơ. 25 Đêmêtrơs krao akŭm đĭ lu bơngai jang kơ sư păng lu bơngai nai jang tơdrong lei-lăi
         thoi lu sư mơ̆n. Sư khan: “Ơ đe 'nhŏng oh, iĕm băt boih bơ̆n sa jên lơ âu dang ei
         yua kơ tơdrong jang bơ̆n đei lơi tơpă. 26 Mă-lei iĕm 'bôh păng kơtơ̆ng tơdrong Pôl pơm. Sư pơgŏ đe lui ưh kơ trŏ, sư khan lu
         yang bơngai pơm ưh kơ sĭ yang tơpă ôh, yang pơm đĕch. Na đei lơ bơngai tơpă lui kơ
         sư bơtho tơ Pơlei Êphêsô păng wă jê̆ jơ̆p tơ dêh char Asi mơ̆n. 27 Na bơ̆n athei kơchăng hli kơ đe jô̆ kơ tơdrong jang bơ̆n ưh kơ 'lơ̆ng păng hnam kơkuh
         kơ yang Dian bơ̆n, yang tih tơpă ră, kơnh đe khan jing ưh kơ gĭt. Dang ei đĭ-đăng
         bơngai dêh char Asi păng jơ̆p kơ teh đak lui kơkuh kơ yang Dian, yang tih tơpă. Na
         ning-mônh hli kơ đe ưh pă ư-ang kơ yang Dian bơ̆n dơ̆ng.”28 Lăp lu sư kơtơ̆ng thoi noh lu sư areh kơ Pôl tơpă. Lu sư pơma re thoi âu: “Ư-ang kơ
         yang Dian yang khŭl bơngai Êphêsô.”29 Na đĭ-đăng kon pơlei pơla kơtơ̆ng tơdrong noh, lu sư kư̆m hil areh mơ̆n. Na sư krao
         pơret dih băl wă kơ đe pơlei năm tơkan tơ sư. Na lu sư năm rôp 'bar 'nu buăl Pôl,
         anăn bre sư Guơs păng Aritak. Bre sư bơngai đơ̆ng dêh char Masêđôn. Lu kon pơlei pơla
         chông ba bre sư tơ hnam akŭm đe kon pơlei juăt sek tơlang tơdrong bơngai. 30 Pôl wă năm pơma 'bơ̆t anăp đe kon pơlei pơla ră mă-lei lu bơngai lui gah bơ̆n ưh kơ
         ăn. 31 Kư̆m đei 'bar pêng 'nu kră pơgơ̆r dêh char Asi buăl juăt Pôl. Lu sư pơtruh kơ Pôl
         khan: “Ih 'nĕ kơ mơ̆t lăm hnam akŭm đe noh.”32 Lăm hnam đe ei đe pơma đơđơu đơđao mao. Đei lu mơ'nah pơma re tơdrong 'nâu, lu mơ'nah
         tơdrong nai, yua kơ lu sư ưh kơ băt akŭm tơdrong kiơ.33 Lu bơngai Juđê tơ pơlei ei mơ̆n, sư athei minh 'nu bơngai bôl sư, Aleksandrê, năm
         dơ̆ng 'bơ̆t anăp kon pơlei pơla wă pơma dŏng lu sư. Na lu bơngai Êphêsô mơ'nah ngêh
         kơ Aleksandrê boih bơngai đe wă sek tơlang. Na Aleksandrê yơ̆r ti sư wă kơ đe thĕng
         huay pă pơma. Sư wă pơma dŏng lu bơngai Juđê ră. 34 Lăp lu bơngai Pơlei Êphêsô kơnăl kơ sư bơngai Juđê mơ̆n, na lu sư rai pơma re khan:
         “Ư-ang kơ yang Dian yang khŭl bơngai Êphêsô bơ̆n.” Lu sư pơma ư-ang kơ yang sư thoi
         noh khŏm khŏm lăm 'bar jơ.35 Đơ̆ng rŏng 'bar jơ ei truh tơ minh 'nu kră pơlei mah khă lu kon pơlei pơla pơma. Sư
         khan: “Ơ lu bơngai Êphêsô, đĭ-đăng bơngai băt Pơlei Êphêsô wei-lăng hnam yang Dian
         yang tih tơpă păng wei-lăng yang tơmo Dian huŏng đơ̆ng plĕnh. 36 Ưh kơ đei bu khan kơ bơ̆n hơlĕnh ôh. Tơdrong noh tơpă yơh, na dang ei iĕm thĕng bĕ.
         'Nĕ pơm tơdrong kư̆ kă kơ lu bơngai âu dơ̆ng. 37 Lu bơngai âu ưh kơ đei tơtông klĕ tơmam đơ̆ng hnam yang ôh păng ưh kơ đei pơma kơnê̆
         kơ yang bơ̆n, mă-lei iĕm khŏm chông ba sư tơ âu. 38 Bơ̆n đei lu kră sek tơlang păng hnam sek tơlang mơ̆n. Tơdah Đêmêtrơs păng lu bơngai
         jang kơ sư wă jâu bu, lu sư athei năm tơ lu kră sek tơlang. 39 Mă-lei dah iĕm wă pơma apinh tơdrong nai dơ̆ng, iĕm athei gô trŏ năr lu kră pơgơ̆r
         krao akŭm iĕm. 40 Bơ̆n akŭm năr âu kư̆ kă đĕch, ưh kơ trŏ năr sư pơkă ôh. Na bơ̆n hli kơ lu kră pơgơ̆r
         ngêh kơ bơ̆n jâu sư khan bơ̆n wă pơm kơnê̆ kơ sư. Dah lu sư jâu bơ̆n tơpă, bơ̆n ưh
         kơ gơh drơ̆ng sư thoi yơ.”41 Đơ̆ng rŏng kơ sư pơma thoi noh, na 'bok ei athei lu kon pơlei pơla wih brŏk tơ hnam
         sư kơdih kơdih.Pôl năm tơ dêh char Masêđôn păng dêh char Grĕk

201 Đơ̆ng rŏng kơ tơdrong noh tôch boih, Pôl krao akŭm lu bơngai lui păng pơma pơlung
         lu sư wă kơ jơhngơ̆m lu sư chơt hiôk, kơlih kơ Pôl wă tơklah đơ̆ng lu sư năm tơ dêh
         char Masêđôn.2 Sư năm jơ̆p tơ dêh char Masêđôn ei bơtho tơgŭm tơpă kơ lu bơngai lui wă kơ lu sư lui
         mă kơjăp. Klaih kơ noh sư năm tơ dêh char Grĕk dơ̆ng. 3 Pôl oei tơ ei pêng khei. Klaih kơ noh sư wă năm tơ dêh char Siri ră, na sư kơtơ̆ng
         lu bơngai Juđê wă rôp pơrăm lê̆ sư. Thoi noh na sư brŏk trong đêl sư năm hơdrol ei
         dơ̆ng, gah trong dêh char Masêđôn.4 Lu bơngai âu kư̆m năm kiơ̆ sư mơ̆n, lu anăn sư: Sôpatê kon Piru, sư đơ̆ng Pơlei Bêrê;
         bre Aritak păng Sêkônđa đơ̆ng Pơlei Têsalônik; Guơs đơ̆ng Pơlei Dibơ; Timôthê đơ̆ng
         Pơlei Litrơ; păng bre Tisĭk, Trôphĭm đơ̆ng dêh char Asi. 5 Anăn inh Luka oei păng Pôl tơ Pơlei Philip. Na lu đe noh hei sư năm tơ Pơlei Trôs
         hơdrol kơ nhi boih na lu sư chang gô nhi Pôl tơ ei. 6 Hơtai ei đe pơm giĕng bơnê kơ 'Bok Kei-Dei đe sa 'Bĕng Mi Ưh Kơ Đei 'Buih Pông. Hlôi
         đe sa giĕng ei đang boih, nhi năm đơ̆ng Pơlei đe Philip tŏk thŏng-nan năm tơ Pơlei
         Trôs. Pơđăm năr đơ̆ng rŏng kơ 'noh na nhi truh tơ Pơlei Trôs păng tơ'bơ̆p hloi lu
         bôl nhi năm năr hơdrol ki. Nhôn oei tơ Pơlei Trôs ei minh 'măng giĕng hloi.Pôl hăm bơngai lui tơ Pơlei Trôs ngôi hơpong dih băl7 Kơsơ̆ năr mă mônh lăm giĕng nhôn akŭm wă kơkuh kơ 'Bok Kei-Dei păng sŏng sa hơpong
         dih băl. Na Pôl bơtho lu bơngai akŭm ei tơdrong 'Bok Kei-Dei. Sư bơtho đunh tơpă khŏm
         khŏm truh tơ mơjĭt-'bar jơ kơmăng, yua kơ sư wă tơklah dih băl năr dơning na nhôn
         athei ngôi hơpong dih băl mă hrăp. 8 Nhôn akŭm tơ anih hnam gah kơpal. Lăm ei đei ŭnh kơđeng lơ. 9 Lăm nhôn akŭm ei đei minh 'nu bơngai tơdăm, anăn sư Ơtik, sư tơoei 'bơ̆t 'măng-'mŏk.
         Hơtai Pôl oei bơtho khŏm khŏm na bơngai tơdăm ei sư pă kĕ kral boih na sư kơkôi khŏm
         khŏm jing tep hiơt hloi tơpă. Na sư huŏng đơ̆ng hnam ei tơ teh, đơ̆ng hnam anih pêng
         tơ̆ng tơ kơpal ti. Lu bơngai ei thar jur tơiung hloi sư ră, mă-lei sư lôch hloi boih.
         10 Mă Pôl kư̆m hơdai wang jur đơ̆ng hnam ei thar năm tơ bơngai tơdăm ei, brom 'bơ̆t klak
         sư hăm krôp sư, khan hloi kơ lu bơngai lui: “Iĕm 'nĕ kơ hli, Kră Yang 'Bok Kei-Dei
         ăn kơ sư arih dơ̆ng.”11 Na đơ̆ng noh Pôl tŏk tơ hnam kơpal ti dơ̆ng, nhôn sa et wă 'blŏk hơdơ̆r kơ Yêsu. Na
         đơ̆ng noh nhôn sŏng sa hloi. Pôl pơma dơnuh păng lu bơngai lui khŏm khŏm truh tơ 'năr
         lĕch. Klaih kơ noh nhôn tơklah dih băl đơ̆ng tơduă lu sư. 12 Na bơngai tơdăm ei arih 'lơ̆ng thoi đêl dơ̆ng, na lu bơngai lui năm ba truh tơ hnam
         sư, lu sư hiôk hơiă tơpă yua kơ sư oei arih.Đe Pôl tŏk thŏng-nan năm tơ Pơlei Milê13 Pôl năm tơ Pơlei Asôs năm jơ̆ng hoh. Truh Pơlei Asôs boih sư wă tŏk thŏng-nan năm
         hơdai nhôn. Na sư khan kơ nhôn athei nhôn năm tơ sư ei trong đak na nhôn tŏk thŏng-nan
         đơ̆ng Pơlei Trôs năm tơ Pơlei Asôs, wă kơ tơ'bơ̆p sư. 14 Lăp truh tơ Pơlei Asôs boih na Pôl tŏk thŏng-nan năm hơdai nhôn tơ Pơlei Mitilen.
         15 Đơ̆ng Pơlei Mitilen ei nhôn oei hao kơpal thŏng-nan đĕch ưh kơ jur ôh. Năr dơning
         dơ̆ng nhôn truh tơ bŏl đak đe anăn bŏl Chiôs, na nhôn năm brih kiơ̆ bŏl ei. Năr dơmônh
         dơ̆ng nhôn truh tơ bŏl đak đe anăn Samôs. Năr đơ̆ng rŏng dơ̆ng nhôn truh tơ Pơlei
         Milê. 16 Pôl ưh kơ 'maih năm tơ Pơlei Êphêsô hli kơ hiong năr tơ dêh char Asi ei, yua kơ sư
         hăt wă năm jah truh tơ Pơlei Jêrusalem hơdrol kơ Năr Giĕng Pangtơkôt.Pôl pơma dơnuh hăm kră wei-lăng lu bơngai lui Pơlei Êphêsô17 Tơ Pơlei Milê Pôl đei wơh đe năm pơtruh nơ̆r sư tơ lu kră wei-lăng bơngai lui tơ Pơlei
         Êphêsô athei lu sư năm hơpong tơ sư tơ Pơlei Milê. 18 Lăp lu sư truh tơ Pơlei Milê boih Pôl khan kơ lu sư: “Iĕm băt kơ inh bơngai thoi yơ
         đơ̆ng inh 'nao truh tơ dêh char Asi sơ̆ mă khơ̆ tơ bơ̆n tơklah dih băl. 19 Iĕm băt thoi yơ inh pơm đĭch đam 'Bok Kei-Dei bơ̆jang tơdrong sư. Inh ưh kơ pơ̆n pơang
         akâu kơdih ôh. Inh 'bôh đe ưh kơ lui kơ Kră Yang Yêsu inh kư̆m nhơ̆m hmoi ơh kơdih
         akâu inh mơ̆n. Na lu bơngai Juđê kư̆m wă rôp pơrăm lê̆ inh. 20 Iĕm kư̆m băt mơ̆n inh bơtho ăn kơ iĕm tôm tơdrong wă tơgŭm iĕm. Inh ưh kơ hli bơtho
         dôm tơdrong 'Bok Kei-Dei 'bơ̆t anăp đe akŭm lơ, dah inh bơtho tơ rim hnam dơnŏ lu
         iĕm. 21 Inh bơtho bơngai Juđê hăm bơngai nai lei-lăi đĕch mơ̆n, khan kơ sư athei tơbral kơdih
         tơdrong yoch sư, na brŏk tơ 'Bok Kei-Dei păng lui kơ Kră Yang bơ̆n Yêsu Krist.22 “Na dang ei inh năm tơ Pơlei Jêrusalem yua kơ Yang Bơhngol 'Lơ̆ng athei inh năm. Inh
         ưh kơ băt ôh inh wă đei tơdrong kiơ tơ ei kơnh. 23 Tơ rim pơlei Yang Bơhngol 'Lơ̆ng pơma kơ inh khan lăp inh truh tơ Pơlei Jêrusalem
         inh gô đei tơdrong pơmat đe rôp tah inh tơ hnam phak. 24 Mă đe pơlôch inh kư̆m bưh, kư̆ mă inh gơh jang mă keh tơdrong Kră Yang Yêsu pơjao
         ăn kơ inh sơ̆. Tơdrong jang noh wă khan bơtho tơdrong 'lơ̆ng 'Bok Kei-Dei mơnat kơ
         bơ̆n, ăn kơ lu bơ̆n klaih đơ̆ng tơdrong yoch, đơ̆ng ti yang kơnê̆.25 “Sơ̆ inh năm tơ rim lu iĕm, bơtho ăn kơ đĭ-đăng iĕm tơdrong 'Bok Kei-Dei wă pơgơ̆r
         iĕm thoi yơ. Na dang ei inh băt kơ iĕm ưh kơ đei layơ wă 'bôh akâu inh tơ ala teh
         âu dơ̆ng. 26-27 Na inh wă khan tơpă kơ lu iĕm dang ei: Tơdah 'Bok Kei-Dei phak iĕm ning-mônh, măk
         ai lu iĕm hŏ, yua kơ inh ưh kơ hli na bơtho iĕm tôm tơdrong 'Bok Kei-Dei. 28 Na iĕm athei kơchăng akâu kơdih hăm wei-lăng đĭ-đăng lu bơngai lui. Yang Bơhngol 'Lơ̆ng
         ăn kơ iĕm wei-lăng bơngai lui kư̆m thoi lĕ bơngai wei-lăng triu sư. Lu bơngai lui,
         sư kon 'Bok Kei-Dei, yua Kon pôm Sư Yêsu lôch tuh pham tang kon bơngai yoch. 29 Inh băt đơ̆ng rŏng kơ inh tơklah đơ̆ng lu iĕm, lu bơngai kơnê̆ pă jor wă năm tơ iĕm,
         wă pơhlŭ lu bơngai lui achăng lê̆ Kră Yang Yêsu. Lu sư thoi lĕ kŏ-so wă rôp sa triu.
         30 Đơ̆ng lăm lu iĕm kơdih kư̆m gô đei bơngai bơtho tơdrong 'Bok Kei-Dei ưh kơ tơpăt wă
         kơ lu bơngai lui tơklah dih băl păng kiơ̆ sư. 31 Na iĕm athei kơchăng. Iĕm 'nĕ kơ hiơt kơplah măng năr inh bơtho iĕm lăm pêng sơnăm
         sơ̆. Inh kư̆m nhơ̆m hmoi ơh yua kơ iĕm, hli kơ iĕm lui ưh kơjăp.32 “Na dang ei inh apinh 'Bok Kei-Dei wei-lăng lu iĕm. Iĕm pơhrăm Tơdrong 'Nao 'Lơ̆ng
         sư na iĕm gô lui kơ Sư kơjăp. 'Bok Kei-Dei gô ăn kơ iĕm đei jơhngơ̆m pran, hăm Sư
         kư̆m ăn kơ iĕm dôm tơdrong hiôk 'lơ̆ng kư̆m thoi Sư ăn kơ đĭ-đăng bơngai mă Sư jô̆
         'lơ̆ng tơpăt. 33 Inh ưh kơ 'nhĕng jên đe dah hơbĕn ao đe ôh. 34 Iĕm kư̆m băt mơ̆n inh bơ̆jang păng ti đĕch wă 'me sa akâu inh kơdih hăm lu bôl buăl
         inh mơ̆n. 35 Thoi noh lăm tôm tơdrong inh tơ'bôh kơ iĕm bơ̆n athei jang gleh 'mơ̆i na gơh đei tơmam
         'me rong akâu kơdih hăm athei đei đon tơdŏng mơnat kơ lu bơngai dơnuh hoh. Bơ̆n 'nĕ
         hiơt mă âu nơ̆r Kră Yang Yêsu khan pơkă kơ bơ̆n hơdrol sơ̆ thoi âu: ‘Tơdah đe tơgŭm
         bơ̆n, jơhngơ̆m bơ̆n kư̆m hiôk mơ̆n; dah bơ̆n tơgŭm đe, jơhngơ̆m bơ̆n hiôk hloh loi.’
         ”36 Hlôi Pôl pơma đang boih, Pôl păng đĭ-đăng lu sư sơtơ̆p kŭl-tăng, na Pôl krao khan
         kơ Kră Yang 'Bok Kei-Dei. 37 Đĭ-đăng lu sư nhơ̆m hmoi, chŭm tơkuăr Pôl hloi. 38 Lu sư sơ'ngon tơpă kơlih kơ Pôl khan sư, ưh pă đei layơ wă 'bôh lu sư tơ ala teh âu
         dơ̆ng. Klaih kơ noh lu sư năm ba Pôl tơ thŏng-nan.Pôl năm tơ Pơlei Jêrusalem

211 Đơ̆ng noh nhôn tơklah dih băl đơ̆ng lu sư. Nhôn tŏk thŏng-nan wă năm tơ Pơlei Jêrusalem.
         Nhôn năm tơpăt hloi truh tơ bŏl đak đe anăn bŏl Kôs. Năr dơning dơ̆ng nhôn truh tơ
         Pơlei Rôt. Đơ̆ng noh nhôn năm tơ Pơlei Patara. 2-3 Tơ ei nhôn chă đei minh pôm thŏng-nan nai dơ̆ng wă năm tơ dêh char Phênisi. Na nhôn
         tŏk thŏng-nan ei năm hloi. Nhôn wă jê̆ truh bŏl Chiprơ na nhôn tơmang 'bôh bŏl ei,
         nhôn năm brih gah gơal bŏl ei bŏl Chiprơ. Nhôn năm yoh hloi tơ dêh char Siri. Truh
         tơ Pơlei Tirơ ei boih lăm dêh char Siri nhôn jur đơ̆ng thŏng-nan, yua kơ đe wă tơjur
         tơmam đơ̆ng thŏng-nan ei.4 Tơ ei nhôn chă lu bơngai lui na nhôn oei păng lu sư minh 'măng giĕng. Yang Bơhngol
         'Lơ̆ng tơbăt ăn kơ lu sư Pôl gô đei tơdrong pơmat na lu sư pơma khă Pôl athei lê̆
         kơ năm tơ Pơlei Jêrusalem. 5 Trŏ năr nhôn wă năm boih na nhôn năm tơ thŏng-nan. Đĭ-đăng lu sư hăm kon akăn sư năm
         hơdai păng nhôn lĕch đơ̆ng pơlei ei; truh tơ jih đak dơsĭ, nhôn sơtơ̆p kŭl-tăng krao
         khan kơ 'Bok Kei-Dei. 6 Klaih kơ noh nhôn tơklah dih băl. Nhôn tŏk thŏng-nan, na lu sư brŏk tơ hnam sư dơ̆ng.7 Na nhôn năm đơ̆ng Pơlei Tirơ ei truh tơ Pơlei Pôtôlêmơs. Truh tơ ei boih nhôn jur
         đơ̆ng thŏng-nan năm hơpong tơ lu 'nhŏng oh bơngai lui tơ ei. Nhôn oei hăm sư minh
         năr. 8 Năr dơning dơ̆ng nhôn tŏk thŏng-nan năm đơ̆ng Pơlei Pôtôlêmơs truh tơ Pơlei Sêsarê.
         Nhôn jur đơ̆ng thŏng-nan năm tơ hnam Philip bơngai bơtho Tơdrong 'Nao 'Lơ̆ng Yêsu
         Krist. Nhôn oei hơdai hăm sư. Sư lăm tơpơh 'nu bơngai mă lu bơngai lui rơih đơ̆ng
         Pơlei Jêrusalem sơ̆ wă wei-lăng lu bơngai asong tơmam kơ đe. 9 Philip đei puăn 'nu kon drŏ-kăn oei adruh. Lu adruh ei bơtho nơ̆r 'Bok Kei-Dei. 10 Nhôn oei tơ hnam Philip 'bar pêng năr boih đei minh 'nu bơngai pơtruh nơ̆r đơ̆ng 'Bok
         Kei-Dei, sư đơ̆ng dêh char Juđê năm tơ Pơlei Sêsarê. Anăn sư Abus. 11 Abus sư năm hơpong tơ nhôn hăm hloch iŏk tơlei tơ̆n Pôl chô̆ hloi jơ̆ng ti sư kơdih.
         Sư khan: “Yang Bơhngol 'Lơ̆ng tơbăt kơ inh thoi âu: ‘Thoi inh chô̆ jơ̆ng ti inh kơdih
         âu, lu bơngai Juđê tơ Pơlei Jêrusalem gô chô̆ jơ̆ng ti ih hăm jao ih tơ bơngai nai
         dêh đe tơmoi.’ ”12 Nhôn păng pơlei ei kơtơ̆ng Abus pơma thoi noh na nhôn khan kơ Pôl: “Nhôn găn ih ưh
         kơ ăn ih năm tơ Pơlei Jêrusalem ôh.”13 Na Pôl khan: “Kơlih kơ kiơ iĕm nhơ̆m hmoi păng lung inh tŭk tơdrong jang inh? Mă lu
         sư tah inh lăm hnam phak, mă lu sư pơlôch inh, kư̆m bưh, akâu inh kơdih wă pơrơ̆ng
         năm yua kơ inh jang tơdrong Kră Yang Yêsu Krist.”14 Na nhôn khan: “Ih pơma thoi noh nhôn ưh pă gơh tang găn ih dơ̆ng ôh na nhôn gô mơ̆ng
         kơ 'Bok Kei-Dei đĕch.”15 Klaih kơ noh nhôn hơmet tơmam năm tơ Pơlei Jêrusalem. 16 Kư̆m đei lu bơngai lui đơ̆ng Pơlei Sêsarê năm hơdai hăm nhôn mơ̆n. Lu sư wă năm ba
         nhôn tơ hnam Masôn. Masôn sư bơngai đơ̆ng dêh char Chiprơ, lui kơ Kră Yang Yêsu đơ̆ng
         hơdrol sơ̆ hloi. Nhôn wă năm oei tơ hnam sư.Pôl năm hơpong tơ Yakơ17 Lăp nhôn truh tơ Pơlei Jêrusalem boih, lu 'nhŏng oh bơngai lui sơng iŏk lu nhôn, jơhngơ̆m
         lu sư hiôk chơt tơpă. 18 Na dơning dơ̆ng Pôl năm hơpong tơ Yakơ. Nhôn kư̆m năm kiơ̆ hơdai sư mơ̆n. Lu kră wei-lăng
         bơngai lui kư̆m hơdai wang năm akŭm tơ ei. 19 Pôl kơkuh kơ lu sư păng ră roi kơ lu sư dôm tơdrong 'Bok Kei-Dei tơgŭm lu bơngai tơmoi
         mă ưh kơ khŭl Juđê kơlih kơ tơdrong jang Pôl. 20 Hlôi sư pơma đang boih na lu sư khan bơnê kơ Kră Yang 'Bok Kei-Dei. Klaih kơ noh lu
         sư khan kơ Pôl: “Ơ oh, ih băt boih đei dôm rơbâu 'nu bơngai Juđê lui kơ Kră Yang Yêsu
         boih. Đĭ-đăng lu sư adrin kiơ̆ tơdrong juăt Môis ngăl. 21 Lu sư kơtơ̆ng đe jô̆ kơ ih bơtho lu bơngai Juđê tơ dêh đe tơmoi khan ih athei lu sư
         tŭk đĭ tơdrong juăt Môis păng tŭk tơdrong kăt tơdra akar lu kon sư păng tŭk đĭ dôm
         tơdrong juăt Juđê mơ̆n. 22 Na dang ei ih wă pơm thoi yơ? Rŏ kơnh dơning pă jor lu bơngai Juđê băt kơ ih truh
         tơ âu boih.23 “Nhôn wă kơ ih pơm thoi âu: Tơ âu đei puăn 'nu bơngai wă pơm keh tơdrong sư pơkă hăm
         'Bok Kei-Dei. 24 Na ih athei tơgŭm lu sư hŏ păng pơm kiơ̆ tơdrong juăt wă kơ rơgoh thoi lu sư mơ̆n.
         Păng ih kư̆m athei apah lu sư jên wă răt tơmam pơyơ̆r kơ 'Bok Kei-Dei. Klaih kơ noh
         ih apah đe yuă kơ lu sư sŏk 'ngôch kiơ̆ thoi tơdrong juăt Môis. Ih pơm thoi noh na
         đĭ-đăng bơngai băt kơ ih ưh kơ athei lu bơngai Juđê tŭk tơdrong juăt Môis ôh; păng
         lu sư băt kơ ih kiơ̆ tơdrong juăt Môis mơ̆n. 25 Gah lu khŭl tơmoi nai lui kơ Kră Yang Yêsu, nhôn chih bơtho kơ lu sư boih khan kơ
         lu sư kơ̆m kơ sa tơmam đe pơyơ̆r kơ yang kơnê̆, kơ̆m kơ sa pham dôm sem bơ̆n rong
         dah sem bri; hơdrol kơ bơ̆n wă pơm tơmam sa bơ̆n athei kăt dah 'bet tŭk lê̆ pham sư;
         păng 'nĕ kơ ngôi pơyô kư̆ kă.”26 Thoi noh na Pôl chu tơgŭm puăn 'nu bơngai ei. Năr dơning Pôl păng puăn 'nu bơngai
         ei pơm kiơ̆ tơdrong juăt wă kơ rơgoh. Đơ̆ng noh sư mơ̆t tơ hnam akŭm 'Bok Kei-Dei
         tơm pơma dơnuh păng đe 'bok soi gah tơdrong giĕng lu sư wă kơtĕch layơ. Gô đang kơ
         giĕng 'mơ̆i, na 'bok soi wă soi sơmah kơ 'Bok Kei-Dei kơ rim 'nu lu sư.Đe rôp Pôl tơ hnam akŭm 'Bok Kei-Dei tơm27 Lăp wă jê̆ tôm tơpơh năr giĕng ei boih, lu bơngai Juđê đơ̆ng dêh char Asi 'bôh Pôl
         lăm hnam akŭm 'Bok Kei-Dei tơm. Lu sư pơhlŭ lu kon pơlei pơla tơ ei hơdai hil kơ Pôl,
         na rôp Pôl hloi. 28 Lu sư pơma 'bơ̆r re khan: “Ơ bơngai Isơrael, tơgŭm nhôn 'biơ̆ bĕ. Bơngai âu boih năm
         jơ̆p-jang kơ teh đak bơtho athei đe hil areh kơ bơngai Isơrael bơ̆n, athei đe tŭk
         lê̆ tơdrong juăt Môis păng hnam akŭm 'Bok Kei-Dei tơm âu. Na dang ei sư kư̆m anhăk
         ba bơngai tơmoi khŭl nai lăm hnam akŭm 'Bok Kei-Dei tơm âu, na pơm kơ hnam 'Bok Kei-Dei
         âu đơ̆ng 'lơ̆ng jing kơnê̆ 'mê̆-'mach.”29 Lu sư pơma thoi noh yua kơ hơdrol lu sư 'bôh Trôphĭm, bơngai tơmoi đơ̆ng Pơlei Êphêsô
         năm hơdai păng Pôl lăm Pơlei Jêrusalem ei, na lu sư ngêh kơ Pôl anhăk Trôphĭm mơ̆t
         lăm hnam akŭm 'Bok Kei-Dei tơm.30 Đĭ-đăng Pơlei Jêrusalem đơđơu đơđao mao. Lu kon pơlei kơdâu năm tơ ei na rôp dui anhăk
         Pôl tơ 'ngoaih hnam akŭm 'Bok Kei-Dei tơm, na đe tang 'măng hnam ei hloi. 31 Na lu kon pơlei pơla wă pơlôch hloi Pôl ră, mă-lei đei minh 'nu bơngai năm pơtruh
         tơ 'bok tih linh khan: “Đĭ-đăng lăm Pơlei Jêrusalem dang ei đơđơu đơđao mao.”32 Na 'bok tih linh ei krao hloi 'bok phŏ iĕ 'biơ̆ kơ sư păng lu linh sư mơ̆n năm tơkan
         hloi tơ lu đe tơpôl lơ ei. Lăp lu kon pơlei pơla 'bôh 'bok tih linh păng lu linh sư,
         na lu kon pơlei pơla huay pă teh Pôl dơ̆ng. 33 'Bok tih linh năm tơ Pôl athei hloi lu linh rôp chô̆ sư hăm tơlei glang mam 'bar dăng.
         Na đơ̆ng noh sư jet: “Anăn sư bu 'nâu? Sư pơm tơdrong kiơ?”34 Lu sư pơma re, mơ'nah khan sư pơm tơdrong 'nâu, lu mơ'nah khan pơm tơdrong nai. Kơlih
         kơ 'bơ̆r bơngai tơpôl pơma na jing đơđơu đơđao mao, 'bok tih linh ưh kơ băt Pôl pơm
         tơdrong kiơ. Na sư athei lu linh sư anhăk Pôl mơ̆t tơ kơđông sư. 35 Lăp lu linh anhăk Pôl truh tơ kung kơđông sư boih, na lu linh hiŏng pôk anhăk Pôl
         mă kơjung yua kơ kon pơlei pơla druh rôp wă pơlôch Pôl. 36 Đĭ-đăng kon pơlei pơla druh lu linh anhăk Pôl ei pơma 'bơ̆r re khan: “Pơlôch sư hŏ.
         Pơlôch sư hŏ.”Pôl pơma dŏng akâu kơdih37 Lăp lu linh wă tơmơ̆t sư lăm kơđông, na Pôl jet 'bok tih linh ei thoi âu: “Inh hăm
         gơh pơma dơnuh păng ih ưh, 'bok?”Na 'bok tih linh khan kơ sư: “Ô ih kư̆m gơh pơma nơ̆r Grĕk hă? 38 Inh ngêh kơ ih bơngai Êyiptơ chă pơhlŭ đe iung tơblah lu kră pơgơ̆r sơ̆, anhăk puăn-rơbâu
         'nu bơngai kơnê̆ tơ char glă.” 39 Pôl khan: “Ưh ôh. Inh bơngai Juđê đơ̆ng Pơlei Tarsơ lăm dêh char Salisia. Pơlei Tarsơ
         kư̆m tih mơ̆n. Apinh ih asong inh pơma kơ lu kon pơlei pơla.”40 'Bok tih linh ăn kơ sư pơma, na Pôl dơ̆ng 'bơ̆t kung yơ̆r ti sư wă kơ lu kon pơlei
         pơla oei thĕng. Lăp lu sư thĕng ưh pă đei pơma boih, na Pôl pơma kơ lu sư hăm nơ̆r
         Juđê:

221 “Ơ lu mih ma 'nhŏng oh, apinh lu iĕm mơ̆ng inh 'biơ̆ bĕ. Inh wă pơma tơdrong đêl iĕm
         jô̆ kơ inh athei iĕm tŭk lê̆ tơdrong juăt Môis, inh athei iĕm tơpă dah ưh.”2 Lu sư kơtơ̆ng Pôl pơma nơ̆r Juđê lu sư thĕng tơpă. Pôl khan: 3 “Inh 'nâu bơngai Juđê tơpă. Mĕ inh tơpŭ kơ inh sơ̆ tơ Pơlei Tarsơ dêh char Salisia.
         Hơtai inh oei 'lơ̆p sơ̆ inh oei tơ Pơlei Jêrusalem âu. Inh năm hŏk pơhrăm tơ 'bok
         thây Gemel. Inh pơhrăm tôm tơdrong juăt lu 'bok kơdră bơ̆n sơ̆. Inh hăt kơ kiơ̆ tôm
         tơdrong 'Bok Kei-Dei kư̆m lei-lăi thoi lĕ kơ đĭ-đăng lu iĕm dang ei mơ̆n. 4 Sơ̆ inh areh kơ lu bơngai lui kơ Yêsu, truh tơ inh rôp pơlôch lu sư. Inh rôp lu bơngai
         kiơ̆ Yêsu mă drŏ-nglo mă drŏ-kăn, tah hloi lu sư tơ hnam phak. 5 'Bok soi tơm hăm lu bơngai kră sek tơlang, lu kră pơgơ̆r bơngai Juđê băt kơ inh pơm
         thoi noh tơpă sơ̆. Lu sư boih chih ăn kơ inh kơthơ wă pơtruh kơ lu 'nhŏng oh bơngai
         Juđê tơ Pơlei Đamas. Na inh năm tơ Pơlei Đamas wă rôp lu bơngai lui kơ Yêsu, chô̆
         lu sư chông ba năm tơ Pơlei Jêrusalem wă phak lu sư.Pôl roi tơdrong sư lui kơ Kră Yang Yêsu tơ trong Đamas6 “Lăp 'năr dơ̆ng, hơtai inh oei năm rok trong wă jê̆ truh tơ Pơlei Đamas boih inh 'bôh
         hloi ŭnh pơchrang rang hơdah tơpă, đơ̆ng plĕnh pơchrang tăp dăr kơ inh. 7 Inh huŏng hơtat hloi đơ̆ng kơdŭ aseh hăm kơtơ̆ng hloi nơ̆r pơma kơ inh thoi âu: ‘Ơ
         Sôl, Inh pơm kiơ kơ ih na ih pơm kơnê̆ kơ Inh?’ 8 Inh khan kơ Sư: ‘Ơ 'Bok, anăn Ih bu?’ Sư khan: ‘Inh Yêsu đơ̆ng Pơlei Nasaret mă ih
         areh kơ Inh.’ 9 Lu bơngai năm hơdai hăm inh hơtai ei, sư 'bôh gah ŭnh pơchrang hơdah đĕch, gah nơ̆r
         Yêsu pơma kơ inh lu sư ưh kơtơ̆ng ôh. 10 Na inh jet Yêsu: ‘Ơ Kră Yang, Ih wă kơ inh pơm kiơ dang ei?’ Kră Yang Yêsu khan kơ
         inh thoi âu: ‘Ih iung bĕ, năm tơ Pơlei Đamas. Tơ ei đe gô khan kơ ih, Inh wă ăn kơ
         ih jang tơdrong kiơ kơnh.’ 11 Hơtai ei pêng năr dơ̆ng, măt inh bơbul ưh kơ 'bôh hơdah kơlih kơ ŭnh pơchrang rang
         hơdah tơpă tơ inh hei. Na lu bôl inh năm hơdai hăm inh rôp ti chông ba inh truh tơ
         Pơlei Đamas.12 “Tơ Pơlei Đamas ei đei minh 'nu bơngai anăn sư Anania. Sư ling-lang pơm kiơ̆ tơdrong
         juăt bơ̆n. Đĭ-đăng bơngai Juđê lăm Pơlei Đamas băt kơ sư bơngai 'lơ̆ng. 13 Anania năm hơpong tơ inh. Na sư dơ̆ng jê̆ inh păng khan kơ inh: ‘Ơ 'nhŏng, dang ei
         ih gơh 'bôh hơdah dơ̆ng.’ Na inh gơh 'bôh hơdah hloi. Na inh 'bôh sư oei 'bơ̆t jê̆
         inh. 14 Anania khan kơ inh: ‘Lu kơdră bơ̆n sơ̆ lui kơkuh kơ 'Bok Kei-Dei. 'Bok Kei-Dei boih
         rơih iŏk ih, wă kơ ih băt dôm tơdrong Sư pơm, Sư wă kơ ih 'bôh Kon 'lơ̆ng tơpăt Sư
         păng kơtơ̆ng Kon Sư pơma. 15 Sư rơih ih wă kơ ih ră roi kơ đĭ-đăng bơngai gah tơdrong ih 'bôh Yêsu boih, hăm tơdrong
         ih kơtơ̆ng nơ̆r Sư pơma. 16 Na dang ei ih gô kiơ? Ih iung wăi, năm iŏk 'batem, krao khan kơ Yêsu wă kơ ih klaih
         đơ̆ng tơdrong yoch.’Tơdrong 'Bok Kei-Dei wơh Pôl năm bơtho kon tơmoi17-18 “Inh brŏk tơ Pơlei Jêrusalem. Hơtai inh oei krao khan kơ 'Bok Kei-Dei tơ lăm hnam
         akŭm 'Bok Kei-Dei tơm, inh 'bôh Kră Yang Yêsu nhên tơpă. Sư khan kơ inh: ‘Ih dah lĕch
         đơ̆ng Pơlei Jêrusalem mă tĕnh bĕ. Lu kon pơlei pơla ưh kơ wă lui kơ tơdrong ih bơtho
         gah Inh.’ 19 Inh khan kơ Sư: ‘Ơ Kră Yang, inh tơchĕng lu sư kư̆m wă lui mơ̆n yua kơ lu sư băt boih
         kơ inh năm jơ̆p-jang tơ lu hnam akŭm sơ̆ rôp tah lu bơngai lui kơ Ih lăm hnam phak
         hăm teh lu sư. 20 Hơtai đe pơlôch Êtien, bơngai bơtho Tơdrong 'Nao 'Lơ̆ng Ih, inh kư̆m tơ ei mơ̆n; inh
         wă kơ đe pơlôch Êtien păng inh wei-lăng ao lu bơngai pơlôch sư.’ 21 Na Kră Yang Yêsu khan kơ inh: ‘Năm bĕ. Inh wơh ih năm bơtho lu đe pơlei ataih, lu
         bơngai tơmoi ưh kơ sĭ bơngai Juđê.’ ”22 Lu bơngai Juđê chu mơ̆ng Pôl pơma kơ lu sư tôch 'bơ̆t Yêsu wơh sư năm bơtho pơlei
         tơmoi. Lu sư kơtơ̆ng tơdrong noh na lu sư ơh, pơma re khan: “Pơlôch Pôl bĕ. Sư bơngai
         kơnê̆, ưh kơ trŏ ăn kơ sư arih ôh.”23 Lu sư pơma re, lu sư hơwơ̆t ao lu sư hăm săi teh pơnŭk. 24 Na 'bok tih linh athei lu linh sư tơmơ̆t Pôl lăm kơđông.'Bok tih linh wă teh Pôl'Bok tih linh athei lu linh sư teh Pôl wă kơ sư jah roi mă tơpăt kơlih kơ 'bok tih
         linh ưh tam băt tơdrong kiơ lu bơngai tơpôl lơ areh kơ sư. 25 Lu linh chô̆ Pôl wă kơ teh sư. Na Pôl khan kơ 'bok phŏ linh oei 'bơ̆t ei thoi âu:
         “Iĕm ưh kơ gơh teh inh ôh, yua kơ inh bơngai Rôm lei-lăi thoi iĕm mơ̆n, na lu đe kră
         tam mă năm sek tơlang tơdrong inh.”26 'Bok linh kơtơ̆ng Pôl pơma thoi noh, na sư năm tơ 'bok yŏng sư jet hloi: “Ih wă pơm
         kiơ kơ bơngai âu, sư bơngai Rôm lah?”27 Na 'bok tih linh ei năm tơ Pôl hăm jet: “Apinh ih roi kơ inh, ih hăm trŏ kơ bơngai
         Rôm tơpă dah ưh?”Na Pôl khan kơ sư: “Tơpă yơh inh bơngai Rôm.”28 'Bok tih linh khan: “Inh âu bơngai Rôm yua kơ inh apah kơ đe jên lơ tơpă.”Pôl khan: “Inh bơngai Rôm yua kơ 'bă inh bơngai Rôm mơ̆n.”29 Na lu linh mă chô̆ Pôl hăm wă teh sư ei, lu sư weh ataih đơ̆ng Pôl. 'Bok tih linh
         băt kơ sư bơngai Rôm boih sư kư̆m hli lei-lăi thoi lu 'noh mơ̆n kơlih kơ sư athei
         lu linh chô̆ Pôl wă teh sư hei.Lu kră Juđê sek tơlang Pôl30 'Bok tih linh wă kơ băt kơnăl tơpă tơdrong kiơ lu bơngai Juđê jâu areh kơ Pôl, na
         năr dơning dơ̆ng sư krao akŭm lu 'bok soi tih păng đĭ-đăng lu kră sek tơlang. Sư athei
         lu linh yaih tơlei glang mam đêl chô̆ sư na anhăk sư dơ̆ng 'bơ̆t anăp lu kră sek tơlang.

231 Pôl hue lăng lu kră sek tơlang na khan: “Ơ lu 'nhŏng oh, đơ̆ng sơ̆ khơ̆ dang ei inh
         pơm tơpăt, na jơhngơ̆m inh ưh kơ hli 'bơ̆t anăp 'Bok Kei-Dei.”2 'Bok soi tơm, anăn sư Anania, kơtơ̆ng thoi noh, sư athei lu bơngai oei 'bơ̆t jê̆ Pôl
         tap Pôl 'bơ̆t kang. 3 Pôl pơma kơ 'bok soi tơm ei khan: “Ih athei đe tap inh, na 'Bok Kei-Dei gô tap ih
         mơ̆n, ih bơngai 'bơ̆r đak klak ŭnh. Ih sek tơlang tơdrong inh kiơ̆ kơ tơdrong juăt
         bơ̆n ră, mă-lei ih athei đe tap inh; ih pơm thoi noh ưh kơ trŏ kơ tơdrong juăt bơ̆n
         ôh. 'Noh ih dơ̆ng pơm yoch kơ tơdrong juăt bơ̆n.”4 Lu bơngai oei jê̆ Pôl ei khan kơ Pôl: “Ih pơma hơwĕng kơ bơngai soi kơ 'Bok Kei-Dei
         lah, 'Bok Kei-Dei pôk sư 'bok soi tơm.”5 Pôl khan: “Ơ lu 'nhŏng oh, inh ưh kơ băt kơ sư 'bok soi tơm ôh. Inh băt mơ̆n sơ̆p
         hla bơar 'Bok Kei-Dei chih athei bơ̆n 'nĕ pơma hơwĕng kơ kră pơgơ̆r lu bơ̆n.”6 Lăm lu kră sek tơlang, Pôl kơnăl kơ lu sư 'bar khŭl bơngai lui phara, khŭl Sađusê
         păng khŭl Pharisi. Na Pôl khan: “Ơ lu 'nhŏng oh, inh bơngai Pharisi. 'Bă inh kư̆m
         bơngai Pharisi lei-lăi mơ̆n. Dang ei iĕm sek tơlang tơdrong inh yua kơ inh lui kơ
         lu bơngai lôch iung arih ning-mônh.”7 Lăp lu bơngai khŭl Pharisi păng lu bơngai khŭl Sađusê kơtơ̆ng Pôl pơma thoi noh, na
         lu sư pơjah dih băl hloi, ưh pă pôm đon ôh. 8 Đơ̆ng sơ̆ lu bơngai Pharisi khan kon bơngai gô iung arih đơ̆ng lôch ning-mônh. Na
         lu bơngai Sađusê khan ưh. Lu bơngai Pharisi khan đei linh jang 'lơ̆ng păng lu yang
         nai. Lu bơngai Sađusê khan ưh kơ đei ôh, đei 'Bok Kei-Dei đĕch. Yua kơ thoi noh na
         lu sư pơjah dih băl. 9 Lu sư pơma re đơđơu đơđao mao. Đei lu 'bok thây bơtho tơdrong juăt Juđê khŭl Pharisi,
         lu sư wă kơ jei sư na sư iung pơma dŏng Pôl khan hloi thoi âu: “Bơngai âu ưh kơ đei
         pơm tơdrong kiơ ôh. Rŏ lăng sư đei linh jang 'lơ̆ng pơma khan kơ sư kơlĕ.”10 Lu kră sek tơlang ei pơjah dih băl rai pran truh kơ 'bok tih linh hli kơ lu kră sek
         tơlang wă pơjĭ Pôl dêh. Na sư athei lu linh sư năm tơ tŏk-bŏk đe wă dui iŏk Pôl đơ̆ng
         tŏk-bŏk bơngai tơpôl ei wă anhăk Pôl tơ kơđông.11 Măng kơnh Kră Yang Yêsu dơ̆ng jê̆ Pôl hăm khan kơ Pôl: “Ih 'nĕ kơ hli. Ih bơtho tơdrong
         Inh tơ Pơlei Jêrusalem âu boih, na ih athei bơtho tơdrong Inh tơ Pơlei Rôm dơ̆ng.”Lu bơngai Juđê wă răp pơlôch Pôl12 Pơgê dơning dơ̆ng lu bơngai Juđê mơ'nah akŭm pơđâu wă pơlôch Pôl. Lu sư pơma hiap
         kơdih khan: “Dah bơ̆n sŏng sa nhă đak tam mă pơlôch Pôl, mă bơ̆n lôch kơ 'Bok Kei-Dei
         pơrăm.”13 Lu bơngai pơđâu ei hloh kơ puăn-jĭt 'nu. 14 Na lu sư năm tơ 'bok soi tih păng lu kră sek tơlang hăm khan thoi âu: “Tơdah nhôn
         sŏng sa tam mă pơlôch Pôl, lu nhôn lôch kơ 'Bok Kei-Dei pơrăm. 15 Na dang ei nhôn wă kơ iĕm apinh 'bok tih linh ăn kơ Pôl năm tơ lu iĕm, khan iĕm wă
         pơma tơdrong Pôl dơ̆ng. Na lăp lu linh năm ba sư oei năm rok trong, na lu nhôn wă
         răp pơlôch Pôl hloi.”16 Mon Pôl kơtơ̆ng thoi noh na mon Pôl kơdâu mơ̆t tơ kơđông linh, roi hloi kơ Pôl. 17 Na Pôl krao minh 'nu 'bok phŏ linh păng khan: “Apinh ih năm ba bơngai tơdăm âu tơ
         'bok yŏng ih. Sư đei tơdrong wă pơma hăm yŏng ih.”18 Na 'bok phŏ linh ei năm ba mon Pôl truh tơ 'bok yŏng sư na khan hloi: “Bơngai bơnă,
         anăn sư Pôl, krao inh na apinh inh năm ba bơngai tơdăm âu tơ ih. Sư đei tơdrong wă
         pơma hăm ih.”19 'Bok tih linh rôp ti mon Pôl chông ba sư tơ nai, na jet sư: “E wă roi kơ inh tơdrong
         kiơ?”20 Mon Pôl khan: “Lu bơngai Juđê wă apinh ih athei ih anhăk mih Pôl tơ lu sư năr dơning.
         Lu sư khan wă sek tơlang mih Pôl dơ̆ng. 21 Apinh ih 'nĕ chu kơ lu sư hŏ yua kơ lu sư đei loi puăn-jĭt 'nu bơngai wă răp pơlôch
         mih Pôl. Đĭ-đăng lu sư ei pơkă dih băl păng hiap akâu sư kơdih khan: ‘Dah bơ̆n sŏng
         sa nhă đak tam mă pơlôch Pôl lei jah ăn 'Bok Kei-Dei pơrăm bơ̆n đĕch 'lơ̆ng hloh.’
         Lu sư hơmet tôm boih. Lu sư oei chang gô ih anhăk mih Pôl năm tơ lu kră sek tơlang
         đĕch dang ei.”22 'Bok tih linh khan kơ sư: “Tơdrong e roi kơ inh 'nâu hei, e lê̆ kơ chă roi kơ đe hŏ.”
         Na sư athei mon Pôl brŏk.'Bok tih linh athei đe chông ba Pôl tơ 'bok kuan tih Phêlik23 Yua kơ tơdrong noh boih na 'bok tih linh krao hloi 'bar 'nu phŏ sư na khan: “Biĕm
         krao 'bar-hrĕng 'nu linh năm jơ̆ng hoh, tơpơh-jĭt 'nu linh hao aseh, 'bar-hrĕng 'nu
         linh chĕp tak. Athei lu sư hơmet bĕ năm tơ Pơlei Sêsarê tơsĭn jơ măng kơnh. 24 Mă 'bar 'nu biĕm kư̆m athei đei aseh mơ̆n wă ăn kơ Pôl hao kiơ̆. Biĕm hăm lu linh
         athei chông ba Pôl truh tơ 'bok kuan tih Phêlik.”25 'Nâu 'bok tih linh chih kơthơ: 26 “Anăn inh Klôt Lisia chih kơthơ âu kơ 'bok kuan tih Phêlik. Hmach kơ ih 'bok. 27 Lu bơngai Juđê rôp bơngai âu na wă jê̆ pơlôch sư ră mă-lei inh kơtơ̆ng đe khan sư
         bơngai Rôm na inh hăm lu linh inh tơdŏng sư. 28 Inh wă kơ băt lu bơngai Juđê jâu sư tơdrong kiơ, na inh chông ba sư tơ lu kră sek
         tơlang bơngai Juđê. 29 Mă-lei inh 'bôh sư ưh kơ đei tơdrong wă pơlôch dah tah sư lăm hnam phak ôh. Lu bơngai
         Juđê jâu sư gah tơdrong juăt lu sư đĕch. 30 Na đơ̆ng rŏng kơ noh inh kơtơ̆ng ang lu bơngai Juđê wă răp pơlôch sư, na inh athei
         hloi lu linh inh năm ba sư tơ ih. Inh athei lu bơngai jâu sư năm tơ ih mơ̆n wă kơ
         lu sư jâu sư 'bơ̆t anăp ih.”31 Lu bơngai linh chu 'bok yŏng lu sư wơh. Măng âu lu sư năm ba Pôl truh tơ Pơlei Antipatrih.
         32 Năr dơning dơ̆ng lu bơngai linh mă năm jơ̆ng hoh, lu sư brŏk tơ kơđông lu sư tơ lăm
         Pơlei Jêrusalem. Na lu bơngai linh hao aseh chông ba Pôl. 33 Truh tơ Pơlei Sêsarê lu sư ăn hla kơthơ kơ 'bok kuan tih Phêlik hăm jao Pôl tơ sư.
         34 'Bok kuan tih đŏk lăng kơthơ ei na jet Pôl: “Ih đơ̆ng dêh char ayơ?” Pôl khan: “Inh
         đơ̆ng dêh char Salisia.”35 'Bok kuan tih khan: “Gô lu bơngai wă jâu ih truh, na inh gô sek tơlang tơdrong ih.”Klaih kơ noh sư athei lu linh sư gak Pôl lăm hnam 'bok kuan tih. Hnam ei đêl pơtao
         Hêrôt pơm sơ̆.Lu bơngai Juđê jâu Pôl

241 Đơ̆ng rŏng kơ noh pơđăm năr, 'bok soi tơm, anăn sư Anania, năm tơ Pơlei Sêsarê. Kư̆m
         đei lu kră sek tơlang mơ'nah, hăm minh 'nu bơngai pơma tang lu kră sek tơlang, anăn
         sư Têtulus, năm hơdai hăm sư mơ̆n. Lu sư ei năm 'bơ̆t anăp 'bok kuan tih Phêlik wă
         pơma jâu Pôl. 2 'Bok kuan tih Phêlik athei lu linh tơlĕch Pôl 'bơ̆t anăp sư. Klaih kơ noh Têtulus
         iung pơma jâu Pôl thoi âu: “Kơkuh kơ ih Phêlik. Yua kơ ih pơgơ̆r hơgei tơpă na đơ̆ng
         sơ̆ nhôn đei tơdrong hiôk-hian. Yua kơ ih tơgŭm nhôn ling-lang, đei tơdrong 'lơ̆ng
         rŏ jơ̆p kơ dêh char nhôn, yua kơ đơ̆ng ih tơgŭm ngăl. 3 Na nhôn bơnê kơ ih tơpă, ơ Phêlik. 4 Inh ưh kơ wă pơma đunh ôh, kơnh hiong kơ jơ ih, na dang ei inh apinh ih mơ̆ng inh
         pơma 'biơ̆ bĕ, ih lĕ 'bok. 5 Bơngai 'nâu sư pơm kơnê̆ ling-lang. Sư pơhlŭ lu bơngai Juđê tơhil băl jơ̆p kơ teh
         đak. Sư pơm kră pơgơ̆r lu đe Nasaret. 6 Sư kư̆m wă pơm kơnê̆ ră kơ hnam akŭm 'Bok Kei-Dei tơm, mă-lei nhôn rôp sư. Nhôn wă
         sek tơlang sư kiơ̆ kơ tơdrong juăt nhôn kơdih ră; 7 na 'bok tih linh, anăn sư Lisia păng lu linh sư mơ̆n năm tơgar rôp iŏk sư âu đơ̆ng
         nhôn. 8 Klaih kơ noh Lisia athei lu bơngai wă jâu Pôl năm tơ ih. Tơdah ih jet Pôl na ih gô
         băt đơ̆ng sư, sư pơm tơpă dôm lu tơdrong nhôn jâu sư ei.”9 Đang kơ Têtulus pơma, lu bơngai Juđê oei lăm hnam sek tơlang ei kư̆m pơma jâu kơ Pôl
         mơ̆n. Lu sư khan: “Tơdrong Têtulus pơma noh trŏ tơpă.”Pôl pơma dŏng akâu kơdih 'bơ̆t anăp Phêlik10 Đơ̆ng noh Phêlik athei Pôl pơma. Pôl khan thoi âu: “Inh băt kơ ih sek tơlang lăm dêh
         char âu đunh sơnăm boih, na inh ưh kơ hli pơma dŏng akâu kơdih. 11 Tơdah ih wă jet tơdrong inh, ih gô băt ưh tam mă đunh ôh, 'nao lăp mơjĭt-'bar năr
         đĕch hơdrol kơ năr âu inh năm tơ Pơlei Jêrusalem wă kơkuh kơ 'Bok Kei-Dei tơpă ră.
         12 Na lu bơngai Juđê ưh kơ 'bôh inh pơjah hăm bu ôh. Lu sư ưh kơ 'bôh inh pơhlŭ kon pơlei
         pơla tơhil băl lăm hnam akŭm 'Bok Kei-Dei tơm ôh, dah lăm lu hnam akŭm nai, dah lăm
         anih nai dơ̆ng lăm pơlei lei-lăi mơ̆n. 13 Lu sư jâu inh, mă-lei lu sư ưh kơ đei 'bôh inh pơm kơnê̆ tơdrong kiơ ôh. 14 Mă-lei pôm lu tơdrong âu inh pơm tơpă: Đơ̆ng sơ̆ lu 'bok kơdră nhôn lui kơkuh kơ 'Bok
         Kei-Dei. Inh kư̆m lui kơ 'Bok Kei-Dei mơ̆n kiơ̆ kơ Tơdrong 'Nao 'Lơ̆ng Sư. Lu bơngai
         Juđê khan tơdrong 'noh ưh kơ trŏ kơ tơpă ôh. Mă-lei inh lui kơ đĭ-đăng dôm tơdrong
         chih lăm sơ̆p hla bơar tơdrong juăt Môis hăm lu bơngai pơtruh nơ̆r 'Bok Kei-Dei sơ̆.
         15 Inh kư̆m lui kơ 'Bok Kei-Dei gô tơiung arih đĭ-đăng bơngai đơ̆ng lôch ning-mônh, mă
         lu bơngai 'lơ̆ng mă lu bơngai kơnê̆. Lu bơngai jâu inh âu kư̆m lui thoi noh mơ̆n.
         16 Inh ling-lang adrin wă kơ đei jơhngơ̆m 'lơ̆ng 'bơ̆t anăp 'Bok Kei-Dei hăm kon bơngai.17 “Kơplah 'bar pêng sơnăm inh ưh kơ brŏk tơ Pơlei Jêrusalem. Na ki inh brŏk wă kơ chĕp
         ba jên đe mơnat ăn kơ lu bơngai Juđê nhôn. Inh kư̆m wă pơyơ̆r ăn kơ 'Bok Kei-Dei tơmam.
         18 Inh năm tơ hnam akŭm 'Bok Kei-Dei tơm pơm kiơ̆ tơdrong juăt Môis wă kơ rơgoh hăm wă
         pơyơ̆r ăn kơ Kră Yang tơmam. Hơtai ei đei lu bơngai Juđê đơ̆ng dêh char Asi 'bôh inh
         lăm ei. Mă-lei ưh kơ đei bơngai lơ hơdai hăm inh ôh, kư̆m ưh kơ đei tơdrong areh dih
         băl. 19 Lu bơngai Juđê mă 'bôh inh ei sư khan đei tơdrong wă jâu inh, mă-lei lu sư ưh kơ 'bôh
         năm 'bơ̆t anăp ih wă jâu inh. 20 Dang ei ih ăn lu kră sek tơlang tơ âu đĕch roi kơ ih sư sek tơlang inh ki tơ Pơlei
         Jêrusalem inh đei tơdrong kơnê̆ kiơ hăm lu sư. 21 Pôm tơdrong âu inh pơma 'bơ̆t anăp lu kră sek tơlang, inh khan thoi âu: ‘Iĕm sek tơlang
         tơdrong inh năr âu yua kơ inh lui kơ lu bơngai lôch iung arih ning-mônh.’ Pôm tơdrong
         âu đĕch inh khan kơ sư na liơ lu sư gơh jâu inh tơdrong noh đĕch?”Pôl oei lăm hnam phak 'bar sơnăm22 'Bok kuan tih Phêlik kư̆m băt lơ tơpă gah tơdrong lui kiơ̆ kơ Yêsu. Na năr ei sư kuă
         kơ sek tơlang dơ̆ng. Sư khan: “'Bok tih linh Lisia truh tơ âu, inh gô sek tơlang mă
         tôch 'mơ̆i tơdrong lu iĕm âu.” 23 Phêlik athei linh sư gak Pôl, mă-lei ăn kơ Pôl rơhơi 'biơ̆ mơ̆n păng ăn lu bôl buăl
         sư năm tơdŏng mơnat dôm tơdrong Pôl wă.24 Đunh 'biơ̆ dang 'bar pêng năr đơ̆ng noh 'bok kuan tih Phêlik năm tơ ei dơ̆ng. Akăn
         sư kư̆m năm hơdai hăm sư mơ̆n. Anăn sư Drusil. Sư bơngai Juđê. Phêlik krao Pôl năm
         tơ sư. Na bre sư mơ̆ng Pôl bơtho gah tơdrong lui kơ Kră Yang Yêsu Krist. 25 Pôl bơtho tơdrong bơ̆n athei pơm 'lơ̆ng tơpăt, bơ̆n athei kơchăng kơdih hli kơ pơm
         tơdrong kơnê̆, hăm tơdrong 'Bok Kei-Dei gô sek tơlang kơ bơ̆n ning-mônh. 'Bok Phêlik
         kơtơ̆ng Pôl bơtho thoi noh, sư hli, na sư khan kơ Pôl: “Dang ei asong ih brŏk tơ anih
         ih; gô layơ dơ̆ng inh đei jơ rơwơn na inh krao ih wă mơ̆ng ih bơtho dơ̆ng.” 26 Phêlik kư̆m ngêh kơ Pôl wă ăn kơ sư jên na wă tơlĕch sư, na sư krao Pôl kư̆m lơ 'măng
         mơ̆n na pơma dơnuh hăm sư. 27 Đơ̆ng rŏng kơ noh 'bar sơnăm Phêtus tơplih Phêlik pơm kuan tih. Phêlik wă kơ lu bơngai
         Juđê lăp đon kơ sư, na sư ưh kơ tơlĕch Pôl đơ̆ng hnam phak.Pôl apinh đe ăn 'bok pơtao tơm Rôm sek tơlang tơdrong sư

251 Pêng năr đơ̆ng rŏng kơ Phêtus truh tơ dêh char ei wă pơm kuan tih, sư năm đơ̆ng Pơlei
         Sêsarê truh tơ Pơlei Jêrusalem. 2-3 Tơ Pơlei Jêrusalem ei đei lu 'bok soi tih hăm lu kră pơgơ̆r bơngai Juđê roi kơ sư
         tơdrong lu sư jâu Pôl. Lu sư apinh Phêtus athei lu linh sư chông ba Pôl tơ Pơlei Jêrusalem
         na lu sư wă răp pơlôch Pôl kơplah oei yak rok trong brŏk tơ Pơlei Jêrusalem. Mă-lei
         lu sư ưh kơ roi kơ Phêtus ôh tơdrong sư wă pơlôch Pôl. 4 Phêtus khan kơ lu sư: “Nhôn tah Pôl tơ hnam phak tơ Pơlei Sêsarê. Mă inh kư̆m ưh kơ
         mah đunh mơ̆n oei tơ âu; inh kư̆m dah wă brŏk tơ Pơlei Sêsarê. 5 Tơdah sư pơm tơdrong kơnê̆ tơpă lei na lu kră pơgơ̆r iĕm gơh năm hơdai hăm inh tơ
         Pơlei Sêsarê, na pơma jet sư tơ ei dơ̆ng.”6 Phêtus oei tơ Pơlei Jêrusalem oei pă tơsĭn mơjĭt năr dơ̆ng. Klaih kơ noh sư brŏk tơ
         Pơlei Sêsarê dơ̆ng. Lu kră bơngai Juđê kư̆m kiơ̆ sư mơ̆n. Na năr dơning lu sư mơ̆t
         tơ hnam sek tơlang tơ Pơlei Sêsarê, na Phêtus athei lu linh chông ba Pôl mơ̆t tơ lăm
         hnam sek tơlang ei. 7 Lăp Pôl truh tơ hnam ei, lu bơngai Juđê đơ̆ng Pơlei Jêrusalem oei tăp dăr kơ sư, na
         jâu sư lơ tơdrong kơnê̆ tih tơpă, mă-lei lu sư ưh kơ 'bôh Pôl pơm tơdrong kơnê̆ kiơ
         ôh. 8 Na Pôl pơma dŏng kơdih akâu thoi âu: “Inh ưh kơ pơm kơnê̆ kơ tơdrong juăt bơngai Juđê
         dah hnam akŭm 'Bok Kei-Dei tơm, dah lăm 'bok pơtao tơm Rôm ôh.”9 Na Phêtus wă kơ lu bơngai Juđê lăp đon kơ sư na sư jet Pôl: “Ih hăm wă năm tơ Pơlei
         Jêrusalem na inh sek tơlang ih tơ ei gah lu tơdrong sư jâu ih hei?”10 Pôl khan: “Dang ei inh dơ̆ng 'bơ̆t anăp ih, ih sek tơlang kiơ̆ kơ tơdrong juăt 'bok
         pơtao tơm Rôm. Ih sek tơdrong inh tơ âu trŏ boih. Ih kư̆m băt mơ̆n inh ưh kơ pơm kơnê̆
         kơ lu bơngai Juđê. 11 Tơdah inh pơm kơnê̆ kơ sư lei trŏ kơ inh lôch, inh gơh chu lôch kư̆m bưh. Tơdah lu
         sư jâu inh ưh kơ đei tơdrong kiơ lei ưh kơ đei bu gơh jao inh tơ lu sư. Na dang ei
         inh apinh Sêsar, 'bok pơtao tơm bơngai Rôm đĕch sek tơlang tơdrong inh dang ei.”12 Na Phêtus pơma dơnuh hăm lu 'bok phŏ sư. Klaih kơ noh sư khan kơ Pôl: “Ih khan ih
         wă kơ 'bok pơtao tơm bơngai Rôm sek tơlang tơdrong ih lei kư̆m bưh mơ̆n; inh kư̆m
         ăn kơ ih năm tơ sư.”Pôl dơ̆ng 'bơ̆t anăp 'bok pơtao Agripa hăm yă Bêrênis13 Đơ̆ng rŏng kơ noh 'bar pêng năr pơtao Agripa hăm oh drŏ-kăn sư, anăn sư ei Bêrênis,
         năm hơpong tơ Phêtus tơ Pơlei Sêsarê. 14 Bre sư oei tơ ei kư̆m đunh 'biơ̆ mơ̆n na Phêtus roi kơ pơtao Agripa gah tơdrong Pôl
         thoi âu: “Hơtai Phêlik pơm kuan tih sơ̆ sư tah minh 'nu bơngai anăn sư Pôl lăm hnam
         phak tơ âu. Truh dang ei sư oei lăm hnam phak mơ̆n. 15 Hơtai inh năm tơ Pơlei Jêrusalem ki, lu 'bok soi tih hăm lu kră pơgơ̆r bơngai Juđê
         roi kơ inh tơdrong lu sư jâu Pôl. Lu sư apinh inh phak hloi Pôl. 16 Mă-lei inh khan kơ sư lu bơngai Rôm ưh kơ pơm thoi noh ôh. Tơdah jâu bơngai bu, đe
         athei jâu bơngai ei 'bơ̆t anăp sư hloi hăm ăn kơ sư pơma dih băl. Tơdah tam mă pơma
         pơjăng dih băl, ưh kơ gơh phak sư ôh. 17 Na lăp lu bơngai Juđê năm truh tơ âu inh wă sek tơlang tơdrong sư âu hloi. Na năr
         dơning dơ̆ng inh năm hloi tơ hnam sek tơlang hăm athei lu linh chông ba Pôl tơ lăm
         ei.18 “Na lu bơngai Juđê iung pơma jâu sư, inh ngêh kơ lu sư wă jâu Pôl tơdrong kơnê̆, na
         ei tă kơ ưh. 19 Lu sư jâu Pôl gah tơdrong lui lu sư đĕch. Lu sư pơjah hăm Pôl gah tơdrong minh 'nu
         bơngai lôch boih anăn Sư Yêsu. Pôl khan Sư oei arih. 20 Inh ưh kơ băt thoi yơ dơ̆ng wă kơ inh gơh băt tôm gah tơdrong âu na inh jet Pôl: ‘Ih
         hăm wă năm tơ Pơlei Jêrusalem dah ưh, wă kơ inh sek tơlang tơ ei gah lu tơdrong sư
         jâu ih hei?’ 21 Mă-lei Pôl khan wă gô 'bok pơtao tơm Rôm đĕch sek tơlang tơdrong sư. Na inh athei
         lu linh oei gak sư truh tơ inh wă athei sư năm tơ 'bok pơtao tơm Rôm.”22 Pơtao Agripa khan kơ Phêtus: “Inh wă mơ̆ng Pôl pơma mơ̆n.”Phêtus khan: “Năr dơning ih gô mơ̆ng sư pơma.”23 Na năr dơning pơtao Agripa hăm yă Bêrênis yak pơyơh akâu kư̆m wang năm mơ̆t tơ hnam
         đe juăt kơ akŭm. Lu 'bok tih linh hăm lu bơngai pơm tih mơdrŏng lăm Pơlei Sêsarê ei
         kư̆m mơ̆t lăm hnam ei mơ̆n. Na Phêtus athei lu linh chông ba Pôl mơ̆t tơ lăm ei. 24 Lăp Pôl truh, Phêtus khan: “Ơ pơtao Agripa hăm đĭ-đăng bơngai akŭm tơ âu, bơngai âu
         đĭ-đăng lu bơngai Juđê jâu sư 'bơ̆t anăp inh tơ Pơlei Jêrusalem hăm tơ pơlei âu mơ̆n.
         Lu sư pơma hơlen khan ưh kơ trŏ ăn kơ sư arih ôh, athei pơlôch sư đĕch. 25 Na inh apinh đĭ-đăng lu bơngai jâu sư hăm inh apinh akâu sư kơdih mă-lei inh ưh kơ
         'bôh sư pơm tơdrong kiơ ôh. Thoi noh na inh ưh kơ gơh ăn đe pơlôch sư. Na Pôl apinh
         wă năm tơ 'bok pơtao tơm Rôm, wă kơ sư sek ăn tơdrong Pôl. Na inh wă ăn kơ sư năm
         tơ pơtao Rôm. 26 Inh kư̆m wă chih tơ'bôh kơ 'bok pơtao tơm Rôm hla kơthơ mơ̆n, mă-lei inh ưh kơ băt
         chih khan kơ sư Pôl pơm tơdrong kơnê̆ kiơ. Ơ pơtao Agripa, inh athei lu linh chông
         ba sư tơ âu 'bơ̆t anăp ih, hăm 'bơ̆t anăp đĭ-đăng lu bơ̆n mơ̆n, wă kơ bơ̆n apinh pơma
         gah tơdrong sư, na ăn kơ bơ̆n wă mă băt gah lu đe wă jâu sư tơdrong kiơ. 27 Lơliơ inh gơh athei bơngai bơnă năm tơ 'bok pơtao Rôm mă-lei ưh kơ đei chih tơdrong
         kiơ đe jâu sư.”Pôl pơma dŏng akâu sư kơdih 'bơ̆t anăp pơtao Agripa

261 Na pơtao Agripa khan kơ Pôl: “Dang ei ăn kơ ih gơh pơma dŏng akâu ih kơdih.”Na Pôl yơ̆r ti pơma hloi dŏng kơdih akâu: 2 “Ơ pơtao Agripa, jơhngơ̆m inh chơt hiôk yua kơ năr âu inh gơh pơma dŏng akâu inh kơdih
         'bơ̆t anăp ih, dôm tơdrong lu bơngai Juđê jâu inh âu. 3 Jơhngơ̆m inh chơt hiôk yua kơ ih băt đĭ lu tơdrong juăt bơngai Juđê hăm lu tơdrong
         sư pơjah dih băl, na ih gơh sek tơlang tơpăt tơdrong inh. Na inh apinh ih adrin mơ̆ng
         inh 'biơ̆ hŏ.4 “Đĭ-đăng bơngai Juđê băt kơ inh arih thoi yơ mă inh oei 'lơ̆p sơ̆ khơ̆ dang ei, mă
         tơ dêh char inh, mă tơ Pơlei Jêrusalem. 5 Lu sư kư̆m băt mơ̆n hăm gơh ră roi kơ ih mơ̆n tơdah lu sư wă, đơ̆ng sơ̆ inh kiơ̆ khŭl
         đe Pharisi. Lăm lu bơngai Juđê khŭl Pharisi boih adrin tơpă wă kiơ̆ tơdrong juăt bơngai
         Juđê. 6 Iĕm sek tơlang tơdrong inh âu dang ei yua kơ inh lui kơ 'Bok Kei-Dei gô tơiung arih
         lu bơngai lôch kiơ̆ kơ Sư pơkă hăm lu kơdră bơ̆n sơ̆. 7 Đĭ-đăng mơjĭt-'bar khŭl adrĕch bơngai Juđê bơ̆n chang gô 'Bok Kei-Dei ăn tơdrong Sư
         pơkă 'noh. Yua kơ thoi noh lu bơ̆n ling-lang oei kơkuh kơ 'Bok Kei-Dei hăm đĭ jơhngơ̆m
         bơ̆n. Ơ 'bok pơtao, yua kơ inh kư̆m chang gô tơdrong pơkă 'noh mơ̆n, lu bơngai Juđê
         jâu inh. 8 Ơ lu bơngai Juđê, yua kơ kiơ lu iĕm ưh kơ tơchĕng lui kơ 'Bok Kei-Dei tơiung arih
         kon bơngai đơ̆ng lôch?9 “Sơ̆ inh kư̆m wă pơrăm tơpă lu bơngai lui kiơ̆ kơ Yêsu, sư bơngai Pơlei Nasaret. 10 Inh kư̆m pơm thoi noh tơpă tơ Pơlei Jêrusalem. Lu 'bok soi tih ăn kơ inh năm rôp tah
         lê̆ lơ lu bơngai mă lui kơ Yêsu lăm hnam phak. Lăp đe khan wă pơlôch lu sư, inh kư̆m
         wă mơ̆n. 11 Sơ̆ inh kư̆m ling-lang năm jơ̆p tơ lu hnam akŭm chă teh lu sư wă kơ lu sư achăng lê̆
         gah tơdrong lui kơ Yêsu. Inh areh tơpă kơ lu sư na inh kư̆m năm tơ pơlei dêh char
         nai wă pơm kơnê̆ kơ lu sư.Pôl roi tơdrong sư lui kơ Kră Yang Yêsu tơ trong Đamas12 “Thoi noh lu 'bok soi tih ăn kơ inh hla bơar phep chă năm tơ Pơlei Đamas chă pơrăm
         pơm kơnê̆ kơ lu bơngai lui kơ Yêsu tơ ei. 13 Ơ 'bok pơtao, hơtai ei lăp truh 'năr dơ̆ng, inh oei năm rok trong inh 'bôh hloi ŭnh
         pơchrang hơdah đơ̆ng plĕnh, pơchrang tăp dăr kơ inh hăm lu bơngai năm hơdai hăm inh.
         Ŭnh ei mơnhal hloh kơ măt 'năr. 14 Klaih kơ noh nhôn huŏng hơtat hloi đơ̆ng kơdŭ aseh hăm inh kơtơ̆ng hloi nơ̆r đơ̆ng
         plĕnh pơma thoi âu, nơ̆r Juđê: ‘Ơ Sôl, Inh pơm kiơ kơ ih, na ih pơm kơnê̆ kơ Inh?
         Ih pơm kơnê̆ kơ Inh na ih đei tơdrong pơrăm kơdih akâu thoi lĕ kơ rơmo ưh kơ chu,
         na sư kơtong 'bơm 'long sơnguĕt suĕng tơ'ngla sư puh sư.’ 15 Inh apinh Sư: ‘Ơ 'Bok, anăn Ih bu?’ Na Kră Yang Yêsu khan: ‘Inh Yêsu mă ih areh kơ
         Inh. 16 Ih iung wăi. Inh năm tơ ih wă kơ ih jang tơdrong Inh. Ih athei roi kơ đe tơdrong ih
         'bôh Inh năr âu boih. Ih gô 'bôh Inh dơ̆ng hăm kư̆m roi tơdrong ih 'bôh Inh hăm dôm
         tơdrong Inh tơbăt ăn kơ ih. 17 Inh wơh ih năm bơtho lu bơngai tơmoi mă ưh kơ trŏ bơngai Juđê. Hăm Inh gô wei-lăng
         ih wă kơ lu bơngai Juđê hăm lu bơngai tơmoi ưh kơ pơrăm lê̆ ih. 18 Inh gô wơh ih wă kơ pơlar măt lu bơngai tơmoi wă kơ lu sư gơh 'bôh Tơdrong 'Nao 'Lơ̆ng,
         wă kơ lu sư gơh jăk đơ̆ng măng mu, na oei lăm hơdah, wă kơ sư jăk đơ̆ng yang Satan,
         na năm tơ 'Bok Kei-Dei. 'Bok Kei-Dei gô pơklaih lu sư đơ̆ng dôm tơdrong yoch hăm jô̆
         lu sư jing bơngai 'lơ̆ng tơpăt thoi đĭ-đăng lu bơngai lui kơ Inh.’Pôl roi sư bơtho tơdrong Yêsu kơ bơngai Juđê hăm lu bơngai tơmoi19 “Ơ pơtao Agripa, inh pơm kiơ̆ kơ Kră Yang Yêsu athei inh ei. 20 Thoi noh na inh bơtho đe tơ Pơlei Đamas hơdrol, klaih kơ noh inh năm bơtho tơ Pơlei
         Jêrusalem, hăm inh năm bơtho jơ̆p-jang dêh char Juđê păng lu dêh char tơmoi. Inh bơtho
         athei lu sư tơbral kơdih đơ̆ng tơdrong yoch hăm lui kơ 'Bok Kei-Dei, na pơm kiơ̆ tơdrong
         'lơ̆ng wă kơ đe băt kơ lu sư tơbral kơdih tơpă. 21 Kơlih kơ inh pơm thoi noh, na lu bơngai Juđê rôp inh lăm hnam akŭm 'Bok Kei-Dei tơm,
         na wă pơlôch inh ră. 22 Mă-lei đơ̆ng sơ̆ khơ̆ dang ei 'Bok Kei-Dei wei-lăng hăm tơgŭm inh, na dang ei inh
         dơ̆ng 'bơ̆t âu bơtho tơdrong Yêsu. Inh bơtho kơ đĭ-đăng, mă lu bơngai pơm tih, mă
         lu bơngai iĕ, lei-lăi đĕch. Tơdrong inh bơtho kư̆m lei-lăi thoi Môis hăm thoi lu bơngai
         pơtruh nơ̆r 'Bok Kei-Dei khan lê̆ hơdrol sơ̆. 23 Đơ̆ng sơ̆ sư bơtho khan 'Bok Krist khŏm đei tơdrong pơmat na lôch, klaih kơ noh iung
         arih đơ̆ng lôch hơdrol kơ lu bơ̆n. Na 'Bok Krist bơtho khan kơ lu bơngai Juđê hăm
         lu bơngai nai khan, dah lui kơ Sư na lu sư gơh klaih đơ̆ng tơdrong yoch.”24 Pôl pơma dŏng kơdih akâu truh 'bơ̆t âu boih na Phêtus pơma re kơ sư hloi: “Ơ Pôl,
         ih wơnh tơpă âu. Yua kơ ih hŏk lơ na ih wơnh.”25 Pôl khan kơ sư: “Ơ Phêtus, inh ưh kơ wơnh ôh. Inh pơma ưh kơ sĭ thoi bơngai suai sik
         ôh, inh pơma tơpăt thoi bơngai hơdrăl. 26 Inh pơma kơ pơtao Agripa ưh kơ đei anat ôh yua kơ sư băt gah tơdrong inh pơma hei.
         Sư 'bôh păng kơtơ̆ng lu tơdrong noh tơpă yua kơ đe kơtơ̆ng ang lu tơdrong 'noh jơ̆p-jang
         boih. 27 Ơ 'bok Agripa, ih lui kơ tơdrong lu bơngai pơtruh nơ̆r 'Bok Kei-Dei khan lê̆ adrol
         sơ̆, inh băt kơ ih lui tơpă.”28 Agripa khan kơ Pôl: “Ih bơtho thoi noh ih ngêh kơ inh wă lui kơ Yêsu Krist dang ei
         hloi hă?”29 Pôl khan: “Tơdah ih lui kơ Yêsu Krist hloi dang ei, dah ning-mônh dơ̆ng, kư̆m bưh.
         Mă-lei inh krao khan kơ 'Bok Kei-Dei apinh Sư tơgŭm ih, ơ 'bok pơtao păng đĭ-đăng
         iĕm mă mơ̆ng inh bơtho năr âu, wă kơ iĕm jing bơngai lui kơ Yêsu kư̆m lei-lăi thoi
         inh mơ̆n. Mă-lei inh ưh kơ wă đe chô̆ iĕm hăm tơlei glang mam thoi lĕ kơ đe chô̆ inh
         âu ôh.”30-31 Đang kơ Pôl pơma thoi noh na pơtao Agripa, yă Bêrênis, hăm 'bok kuan tih Phêtus păng
         đĭ-đăng lu bơngai lăm ei iung na lĕch hloi đơ̆ng hnam ei. Lu sư pơma tơkhan dih băl:
         “Bơngai âu ưh kơ đei pơm tơdrong kiơ mă wă pơlôch sư dah tah sư lăm hnam phak ôh iih?”32 Agripa khan kơ Phêtus: “Bơngai âu hơtai ki dah sư ưh kơ đei apinh wă năm tơ 'bok pơtao
         tơm Rôm lei ih gơh tơlĕch sư đơ̆ng hnam phak dang ei.”Pôl năm tơ Pơlei Rôm

271 Lu 'bok tih khan wă athei Pôl năm tơ dêh char Itali wă năm tơ 'bok pơtao tơm Rôm.
         Inh Luka kư̆m wă năm kiơ̆ hơdai hăm Pôl mơ̆n. Na lu 'bok tih jao Pôl hăm lu bơngai
         bơnă nai ăn kơ minh 'nu bơngai anăn sư Julus. Sư 'bok yŏng linh lăm khŭl linh đe anăn
         khŭl Ôgut mă-lei sư wei lăp minh grŭp đĕch. 2 Nhôn tŏk minh pôm thŏng-nan, thŏng-nan ei đơ̆ng Pơlei Adramit ki na wă năm tơ lu pơlei
         dêh char Asi. Aritak sư bơngai đơ̆ng Pơlei Têsalônik, dêh char Masêđôn kư̆m năm hăm
         nhôn mơ̆n. Na thŏng-nan nhôn ei năm đơ̆ng Pơlei Sêsarê. 3 Na năr dơning nhôn truh tơ Pơlei Siđôn. 'Bok yŏng linh, anăn sư Julus, mơnat kơ Pôl,
         na ăn kơ sư jur đơ̆ng thŏng-nan năm ngôi tơ lu buăl sư tơ pơlei ei. Julus kư̆m ăn
         kơ buăl Pôl tơgŭm Pôl lu tơdrong sư wă kăl. 4 Đơ̆ng noh nhôn năm dơ̆ng. Yua kơ kial dơhlu hơdrơ̆k, na nhôn năm gah 'ma bŏl đak Chiprơ.
         Kiơ̆ ei ưh kơ gan đei kial dơhlu thoi hei dơ̆ng ôh. 5 Đơ̆ng 'noh dơ̆ng nhôn năm găn hloi đak dơsĭ brih kơ dêh char Salisia hăm dêh char
         Pamphili, na truh tơ Pơlei Mira tơ lăm dêh char Lisi. 6 Lăp truh tơ ei boih, 'bok yŏng linh chă đei minh pôm thŏng-nan nai đơ̆ng Pơlei Aleksandrê
         wă năm tơ dêh char Itali. Na sư athei lu nhôn tŏk thŏng-nan ei. 7 Đei kial dơhlu hơdrơ̆k, na kơplah 'bar pêng năr nhôn năm adar adar đĕch. Nhôn năm
         anat tơpă, na truh tơ Pơlei Kơnat. Nhôn ưh kơ gơh năm tơpăt yua kơ kial dơhlu hơdrơ̆k,
         na nhôn weh gah 'ngiĕo năm brih gah anih kueng kơdrô̆ đe anăn Sôlêmon tơ bŏl đak đe
         anăn bŏl đak Kret. Nhôn oei năm gah 'ngiĕo kơ bŏl đak Kret, kiơ̆ ei kial dơhlu dă
         'biơ̆. 8 Nhôn năm jê̆ tơ kông ei kư̆m oei đei kial mơ̆n, nhôn wơ̆r anat tơpă, na nhôn truh
         tơ anih đe anăn anih thŏng-nan gơh dơ̆ng minh 'bôt. Anih ei jê̆ Pơlei Lasê.9 Nhôn oei tơ ei kư̆m đunh 'biơ̆ mơ̆n. Năr giĕng đe Juđê đang boih, na kơplah 'noh thŏng-nan
         năm kơpal đak dơsĭ hơmơt dêh yua kơ kial hơbŭt. Na Pôl khan kơ lu đe ei thoi âu:10 “Ơ bre, bơ̆n năm đơ̆ng âu dơ̆ng hơmơt dêh hli kơ thŏng-nan hăm lu tơmam lăm thŏng-nan
         âu gô hiong, bơ̆n gô lôch mơ̆n.”11 Mă-lei 'bok yŏng linh sư ưh kơ chu kơ Pôl pơma ôh, sư chu pôm bơngai wơ̆r thŏng-nan
         hăm tơ'ngla thŏng-nan ei đĕch. 12 Nhôn oei tơ anih ei kư̆m ưh kơ 'lơ̆ng ôh yua kơ kial dơhlu hơbŭt tih ei lăm bơyan
         'mi, na lu bơngai hao thŏng-nan ei wă năm tơ đak dơsĭ dơ̆ng, wă năm truh tơ Pơlei
         Phênik. Pơlei Phênik kư̆m tơ bŏl đak ei mơ̆n na tơ ei kial đơ̆ng hơlĕch hăm đơ̆ng
         gah yă-nơ̆m dơhlu dă 'biơ̆. Lu sư wă oei tơ ei lăp oei hơtai bơyan 'mi.Kial hơbŭt đak dơsĭ13 Klaih kơ noh kial dơhlu dă 'biơ̆ đơ̆ng gah gơal, na lu bơngai oei lăm thŏng-nan ei
         dui atŏk mam pơkơ̆ng thŏng-nan tơ kơpal boih na gơh năm. Nhôn năm jê̆ jih bŏl đak
         Kret. 14 Mă-lei nhôn năm ưh kơ đunh đei hloi kial hơbŭt dơhlu đơ̆ng bŏl đak, đơ̆ng gah hơlĕch.
         15 Kial ei dơhlu anhăk thŏng-nan, nhôn ưh kơ gơh wơ̆r thŏng-nan yua kơ kial dơhlu hơdrơ̆k.
         Thoi noh na lu nhôn gô mơ̆ng kơ kial dơhlu anhăk thŏng-nan nhôn đĕch. 16 Nhôn brih gah gơal bŏl đak đe anăn bŏl đak Kaođa, na kial dă 'biơ̆. Đơ̆ng ki nhôn
         dui minh pôm plŭng đơ̆ng rŏng kơ thŏng-nan, na nhôn adrin tơpă wă atŏk plŭng ei tơ
         kơpal thŏng-nan. 17 Nhôn atŏk plŭng kơpal thŏng-nan boih, na chô̆ thŏng-nan hăm tơlei lơ dăr gah 'ngoaih
         kơ thŏng-nan, yua kơ nhôn hli kơ thŏng-nan pơchah. Lu sư hli kơ thŏng-nan năm khŏm
         khŏm na 'bơm hloi bŏl chuơh tơ jih đak dơsĭ lăm dêh char Libi. Na lu sư yaih tơjur
         lê̆ che đơ̆ng thŏng-nan, na kial dơhlu kơdrô̆ thŏng-nan đĕch. 18 Năr dơning dơ̆ng kial oei hơbŭt khŏm khŏm thoi brei na lu sư iŏk tơmam chơ đơ̆ng thŏng-nan
         tŭk lê̆ lăm đak dơsĭ. 19 Năr dơmônh dơ̆ng lu sư yaih tŭk lê̆ lu tơmam yua lăm thŏng-nan hăm ti sư kơdih. 20 Đunh năr tơpă nhôn ưh kơ gơh 'bôh măt 'năr păng ưh kơ 'bôh sơnglŏng. Kial oei dơhlu
         hơbŭt khŏm khŏm, lu nhôn pă ngêh kơ arih boih.21 Lu bơngai lăm thŏng-nan ei ơ̆t kơ sŏng sa đunh boih, na Pôl dơ̆ng 'bơ̆t anăp lu sư
         hăm khan: “Ơ bre, dah iĕm chu nơ̆r inh khan kơ bơ̆n ki na bơ̆n 'nĕ kơ năm đơ̆ng bŏl
         đak Kret ki, lei bơ̆n huay kơ hiong đĭ tơmam bơ̆n. 22 Mă-lei dang ei inh apinh iĕm 'nĕ pă hli. Đĭ-đăng kơ bơ̆n ưh kơ đei bu lôch ôh, kơdrô̆
         thŏng-nan đĕch gô hiong răm. 23-24 Inh lui kơkuh kơ Kră Yang 'Bok Kei-Dei, Sư kư̆m wei-lăng inh mơ̆n. Măng hei linh jang
         'lơ̆ng đơ̆ng 'Bok Kei-Dei năm tơ inh păng khan: ‘Ơ Pôl, ih 'nĕ pă hli. Ning-mônh ih
         gô dơ̆ng 'bơ̆t anăp pơtao tơm bơngai Rôm tơpă. 'Bok Kei-Dei kư̆m mơnat kơ đĭ-đăng
         lu bơngai năm hơdai hăm ih mơ̆n na lu sư kư̆m huay kơ lôch.’ 25 Na iĕm 'nĕ pă hli yua kơ inh lui kơ 'Bok Kei-Dei gô pơm kiơ̆ kơ linh jang 'lơ̆ng khan.
         26 Mă-lei kial dơhlu thŏng-nan bơ̆n, thŏng-nan bơ̆n gô hơtŭt 'bơm bŏl đak.”27 Kial oei dơhlu thŏng-nan nhôn tơ đak dơsĭ khŏm khŏm truh mơjĭt-puăn năr. Đe anăn đak
         dơsĭ ei Adria. Dang mơjĭt-'bar jơ kơmăng 'nei, lu bơngai wei thŏng-nan băt kơ nhôn
         năm wă jê̆ truh tơ jih đak boih. 28 Na lu sư tơjur tơlei pơtŏ wă băt kơ đak jrŭ dang yơ. Lu sư pơtŏ đak truh tơ 'bar-jĭt
         plaih. Pă 'biơ̆ dơ̆ng sư pơtŏ jrŭ oei mơjĭt-pơđăm plaih. 29 Lu sư hli kơ thŏng-nan hơtŭt 'bơm tơmo tih na lu sư tơjur lăm đak puăn tŏ mam trăp
         yua wă pơkơ̆ng gah rŏng thŏng-nan. Hăm lu sư chang 'năr dah lĕch đĕch boih, yua kơ
         lu sư hli kơ thŏng-nan ei kơtĕch. 30 Lu bơngai wei thŏng-nan ei wă chă tơdrong gơh klĕnh đơ̆ng thŏng-nan. Lu sư tơjur plŭng
         tơ đak khan wă tơjur mam gah anăp thŏng-nan, mă-lei lu sư wă kơdâu klĕnh đĕch. 31 Na Pôl khan kơ 'bok yŏng linh hăm lu linh sư: “Tơdah lu tơ'ngla wei thŏng-nan jăk,
         bơ̆n gô lôch đĭ-đăng.”32 Na lu bơngai linh kăt tơlei đơ̆ng chô̆ plŭng ei, achăng plŭng tơ đak.33 Wă jê̆ 'năr lĕch boih na Pôl apinh đĭ lu sư sŏng sa. Pôl khan: “Bơ̆n nŏng kơ chang
         gô kial dơhlu dă 'biơ̆ ơ̆t kơ sŏng sa mơjĭt-puăn năr boih. 34 Na dang ei inh wă kơ bơ̆n sŏng sa wă kơ bơ̆n pran huay kơ rơmơ̆n. Iĕm 'nĕ pă mah hli
         dêh hŏ, inh băt ưh kơ đei bu jĭ kiơ ôh.”35 Hlôi kơ pơma thoi noh, Pôl iŏk 'bĕng mi, krao khan bơnê kơ 'Bok Kei-Dei 'bơ̆t anăp
         đĭ-đăng lu sư, na phĕ hloi 'bĕng mi ei sa. 36 Na lu sư ưh pă gan mah hli dêh boih. Đĭ-đăng kơ lu sư kư̆m sŏng sa mơ̆n. 37 Đĭ-đăng lu nhôn oei kơpal thŏng-nan ei đei 'bar-hrĕng tơpơh-jĭt tơdrâu 'nu bơngai.
         38 Lu nhôn sŏng sa phĭ mah boih, na nhôn tŭk lê̆ pơđĭ phe lăm đak dơsĭ wă kơ thŏng-nan
         huay kơ trăp.Thŏng-nan pơchah39 'Năr lĕch boih na nhôn 'bôh bŏl đak noh mă-lei lu bơngai wei thŏng-nan ei, lu sư ưh
         kơ băt dêh char đe bu ei. Na sư tơmang 'bôh sơlam kông ei đei pơlao chuơh, na lu sư
         wă wơ̆r thŏng-nan mơ̆t sơlam chuơh ei. 40 Na lu sư kăt tơlei đêl chô̆ mam pơkơ̆ng, na tơhuŏng tŭk lê̆ lăm đak. Lu sư yaih tơlei
         chô̆ 'long wơ̆r na đơ̆ng noh lu sư atŏk che chô̆ 'bơ̆t anăp thŏng-nan, wă kơ kial
         dơhlu năm tơ anăp. 41 Na thŏng-nan năm 'blep hloi sơlam bŏl đak, mă-lei đei bŏl iĕ ala kơ đak, na kơtơh
         thŏng-nan hơtŭt 'bơm bŏl iĕ. Thŏng-nan ưh pă gơh năm dơ̆ng. Na đak dơsĭ ei poh-yă
         tih tơpă, đak tơglăk gah rŏng thŏng-nan pơchah hloi.42 Lu linh sư tơchĕng wă pơlôch đĭ lu bơngai bơnă, yua kơ lu sư hli kơ mơ'nah gơh glơi
         đak na kơdâu jăk tơ nai. 43 Mă-lei 'bok yŏng linh ưh kơeng wă pơlôch Pôl, na păng ưh kơ ăn pơlôch đĭ-đăng bơngai
         phak. Mă hơdrol sư athei lu bơngai gơh glơi kơtah tơ đak glơi tŏk tơ kông. 44 Đơ̆ng rŏng kơ noh sư athei lu bơngai mă ưh kơ gơh glơi đak iŏk tơ̆r dah đơ̆ng tơmam
         thŏng-nan pơchah, na sư gơh tŏk. Thoi noh đĭ-đăng kơ nhôn tŏk tơ kông huay kơ đei
         tơdrong răm kiơ ôh.Pôl oei tơ bŏl đak Malitơ

281 Lăp nhôn tŏk đơ̆ng đak tơ kông boih nhôn kơtơ̆ng đe khan bŏl đak âu đe anăn bŏl đak
         Malitơ. 2 Lu bơngai nai oei tơ bŏl đak ei mơnat kơ nhôn na tơgŭm nhôn, yua kơ tơ ei bơyan 'mi
         păng tơngiĕt. Na lu bơngai ei rŭk ŭnh, na pơtơm nhôn nhur ŭnh sư ei. 3 Pôl năm chă 'long ŭnh, na sư pơgơ̆p thim dơ̆ng 'long ŭnh, na đei hloi 'bih lĕch đơ̆ng
         ei yua kơ 'bih tơnŏ đơ̆ng ŭnh, na kăp pơđom hloi ti Pôl. 4 Lu bơngai nai oei tơ bŏl đak ei 'bôh 'bih kăp pơđom ti Pôl, na lu sư pơma dih băl:
         “Rŏ lăng bơngai âu chă pơlôch đe rŏ lăng; mă-lei sư huay kơ lôch tơ đak dơsĭ iih,
         na dang ei yang Đêke kuă kơ lăng sư yua kơ sư pơm kơnê̆ kơ đe dêh, na sư wă lôch kơ
         'bih choh.”5 Na Pôl tơtreh 'bih ei tơ ŭnh. Mă-lei Pôl huay kơ jĭ ôh. 6 Lu sư oei lăng Pôl ngeh kơ ti Pôl wă pơ'ngeh, dah sư wă lôch hloi. Lu sư lăng khŏm
         khŏm 'bôh sư oei 'lơ̆ng thoi đêl, na lu sư khan dih băl dơ̆ng: “Sư âu yang tơpă iih,
         'bih choh sư khan ưh kơ lôch.” 7 Jê̆ 'bơ̆t ei đei mir Publiu, bơngai pơgơ̆r bŏl đak ei. Sư pơtơm nhôn mơ̆t tơ hnam
         sư, na nhôn oei păng sư pêng năr.8 'Bă Publiu ei oei păn kơ bơlŏ păng chroh hăk. Pôl mơ̆t tơ lăm anih sư păng krao khan
         kơ Kră Yang 'Bok Kei-Dei, na pel akâu sư păng pơklaih jĭ sư ei. 9 Lu bơngai nai oei tơ bŏl đak ei kơtơ̆ng thoi noh, đĭ-đăng lu bơngai jĭ jăn năm tơ
         Pôl na Pôl kư̆m pơklaih lu sư mơ̆n. 10 Lu sư ăn kơ nhôn tơmam kư̆m lơ mơ̆n. Hơtai nhôn wă yak tŏk tơ thŏng-nan yak đơ̆ng
         ei dơ̆ng lu sư ăn kơ nhôn đĭ tơmam nhôn kăl wă yak.Pôl truh tơ Pơlei Rôm11 Nhôn oei tơ bŏl đak ei đei pêng khei boih na đĭ kơ bơyan 'mi păng tơngiĕt. Na nhôn
         chă thŏng-nan plơ̆ng. Thŏng-nan ei đe anăn Điôtkur. Thŏng-nan âu đơ̆ng Pơlei Aleksandrê,
         mă-lei oei tơ bŏl đak ei đĭ kơ bơyan 'mi. 12 Na nhôn tŏk thŏng-nan năm truh tơ Pơlei Sirakus, oei tơ ei pêng năr. 13 Đơ̆ng noh nhôn tŏk thŏng-nan năm truh tơ Pơlei Rêgiơ. Năr dơning dơ̆ng đei kial thu
         đơ̆ng gơal na nhôn yak truh tơ Pơlei Pusôl lăp 'bar năr đĕch. 14 Na nhôn tơ'bơ̆p bơngai lui kơ Yêsu tơ ei păng lu sư pơtơm nhôn oei păng lu sư minh
         'măng giĕng. Đơ̆ng noh nhôn năm jơ̆ng hoh wă năm tơ Pơlei Rôm. 15 Lu 'nhŏng oh lui kơ Yêsu oei tơ Pơlei Rôm kơtơ̆ng ang nhôn wă năm tơ pơlei sư, na
         lu sư năm truh tơ Pơlei Appi păng Pơlei Tre Taberna, na lu sư sơng iŏk nhôn. Lăp Pôl
         tơ'bơ̆p lu sư, na Pôl khan bơnê kơ 'Bok Kei-Dei păng sư 'nă hal yua kơ sư 'bôh bôl
         sư.Pôl bơtho tơ Pơlei Rôm16 Nhôn truh tơ Pơlei Rôm, na đe ăn kơ Pôl oei hnam kơdrô̆, đei minh 'nu bơngai linh
         kiơ̆ wei-lăng sư.17 Nhôn oei tơ ei đei pêng năr boih na Pôl krao akŭm lu kră bơngai Juđê. Lăp sư akŭm
         boih Pôl khan kơ lu sư: “Ơ lu 'nhŏng oh, inh ưh kơ đei pơm kơnê̆ kơ lu bơngai Juđê
         bơ̆n dah tơdrong juăt lu kră bơ̆n sơ̆. Mă-lei lu bơngai Juđê đơ̆ng nai rôp inh tơ
         Pơlei Jêrusalem păng jao inh tơ lu bơngai Rôm. 18 Lu bơngai Rôm sek tơlang tơdrong inh khan ưh kơ đei tơdrong kiơ ôh. Na lu sư ưh kơ
         gơh pơlôch inh. Na lu sư wă tơlĕch inh đĕch. 19 Mă-lei lu bơngai Juđê ưh kơ chu kơ lu bơngai Rôm wă tơlĕch inh ôh. Na inh athei apinh
         'bok kuan tih Phêtus ăn kơ 'bok pơtao tơm bơngai Rôm sek tơlang tơdrong inh. Mă-lei
         gah inh, ưh kơ đei jâu lu bơngai Juđê tơdrong kiơ ôh. 20 Kơlih yua kơ thoi noh inh apinh iĕm năm tơ âu wă kơ inh gơh tơ'bơ̆p iĕm păng pơma
         dơnuh păng iĕm. Âu iĕm lăng deh ti inh đe oei chô̆ păng tơlei glang mam yua kơ inh
         lui kơ 'Bok Dŏng Pơklaih bơ̆n. Đĭ lu bơngai Juđê kư̆m chang gô Sư mơ̆n.”21 Lu bơngai Juđê khan kơ Pôl: “Nhôn ưh kơ đei 'bôh hla kơthơ đơ̆ng dêh char Juđê roi
         gah tơdrong ih ôh. Lăm lu 'nhŏng oh nhôn đơ̆ng dêh char Juđê ưh kơ đei bơngai bu năm
         tơ âu roi tơdrong ih, khan ih pơm tơdrong kơnê̆. 22 Mă nhôn wă mơ̆ng tơdrong ih bơtho yua kơ lơ bơngai jơ̆p kơ teh đak khan khŭl iĕm kiơ̆
         Yêsu ưh kơ 'lơ̆ng.”23 Na Pôl hăm lu sư pơkă năr wă akŭm dơ̆ng. Truh năr ei boih lu sư lơ tơpă năm akŭm tơ
         hnam Pôl. Đơ̆ng pơgê truh kơsơ̆ Pôl bơtho lu sư gah tơdrong 'Bok Kei-Dei wă pơgơ̆r
         bơ̆n thoi yơ. Sư đŏk lăng đơ̆ng sơ̆p hla bơar tơdrong juăt Môis păng sơ̆p hla bơar
         lu bơngai pơtruh nơ̆r 'Bok Kei-Dei wă tơbăt kơ lu sư Yêsu boih 'Bok Dŏng Pơklaih tơpă.
         24 Đei lu mơ'nah lui kơ nơ̆r Pôl bơtho, lu mơ'nah dơ̆ng ưh kơ lui. 25 Na lu sư wă tơklah dih băl brŏk tơ hnam kơdih, lu sư oei pơjah dih băl gah tơdrong
         Pôl bơtho. Hơdrol kơ lu sư wă brŏk, Pôl khan kơ lu sư thoi âu: “Yang Bơhngol 'Lơ̆ng
         ăn kơ bơngai pơtruh nơ̆r 'Bok Kei-Dei sơ̆, anăn sư Êsai, khan kơ lu 'bok kơdră bơ̆n
         sơ̆, na 'blep kơ iĕm ưh kơ lui dang ei. 26 Êsai khan thoi âu:‘'Bok Kei-Dei khan kơ inh:Ih năm bơtho lu bơngai âu khan:Iĕm mơ̆ng inh bơtho khŏm khŏm ră, mă-lei iĕm ưh kơ hlôh;măt iĕm lăng khŏm khŏm ră mă ưh kơ 'bôh tơdrong kiơ.27 Ih năm bơtho lu sư thoi noh yua kơ đon lu sư jing kơtul dêh;mă-lei lu sư oei wă pơchĭt đon sư kơdih khŏm khŏm 'mơ̆i,păng măt lu sư wă kơ tep ling-lang.Dah lu sư 'nĕ kơ pơm đon thoi noh, lei măt lu sư gơh 'bôh,đon lu sư kơtơ̆ng nhên,lu sư gơh tơchĕng kơdih băt wih tơ Inh 'Bok Kei-Dei,na Inh gô pơklaih đĭ dôm tơdrong yoch sư.’ ”28 Pôl roi dơ̆ng thoi âu: “Na inh wă kơ iĕm băt kơ 'Bok Kei-Dei wă pơklaih lu bơngai
         tơmoi mă ưh kơ khŭl bơ̆n đơ̆ng tơdrong yoch mơ̆n. Lu sư gô lui kơ nơ̆r inh bơtho gah
         tơdrong Yêsu.”29 Pôl pơma thoi noh boih na lu bơngai Juđê ei brŏk tơ hnam sư kơdih oei pơjah pơjăng
         dih băl gah tơdrong Pôl bơtho.30 Pôl oei 'bar sơnăm tơ Pơlei Rôm lăm hnam sư mơng đơ̆ng đe. Pôl đih sơng dôm lu bơngai
         wă năm hơpong tơ sư.31 Pôl bơtho lu sư gah tơdrong 'Bok Kei-Dei wă pơgơ̆r bơ̆n păng tơdrong Kră Yang Yêsu
         Krist. Sư bơtho đe kư̆m nuih tơpă păng ưh kơ đei bu khă sư.RÔMKƠTHƠ PÔLCHIH KƠ LU BƠNGAI LUI TƠ PƠLEIRÔMBơngai chihPôl.Sư đei anăn nai dơ̆ng noh Sôl. Sư jing minh 'nu bơngai hơgei kơplah chăl sư sơ̆. Mă
         khan thoi ei, adrol kơ sư lui kơ Kră Yang sư minh 'nu bơngai mă lui kiơ̆ tơdrong juăt
         đe Juđê jing tơdrong lui jrok. Đơ̆ng tơdrong lui jrok noh bơih na sư pơm kơnê̆ kơ
         khŭl bơngai lui kơ Kră Yang kơplah sư pơtơm jang blŭng-a sơ̆ kơnê̆ dêh. Mă lei đơ̆ng
         rŏng kơ Kră Yang pơm tơ'bôh kơ sư kơplah oei năm rok trong wă năm tơ pơlei Đamas Kră
         Yang đei tơplih sư na sư jing minh 'nu bơngai ră roi tơdrong Kră Yang đei jơhngơ̆m
         'maih wă păng hơdrin tơpă. Tơdrong hlôh gah Kră Yang, đĭ jơhngơ̆m bơ̆jang kơ Kră Yang,
         păng pơjao đĭ chăl arih sư na đei ăn kơ lu bơ̆n minh tơdrong pơm kơmĭl hơdah hơdong
         tơpă.Bơngai iŏkLu bơngai lui tơ Rôm păng jơ̆p jang anih.Chih lai yơSơ̆p hla bơar âu rŏ lăng đei chih dang kiơ̆ sơnăm 57 Đ.K (Đơ̆ng rŏng kơ Kră Yang)
         tơ Kôrintô, kơplah Pôl wă wih tơ Jêrusalem.Chih kơnhămPôl yua kơthơ âu wă roi tơbăt gah sư kơdih, roi ăn kơ khŭl bơngai lui Rôm păng roi
         tơ'bôh dôm tơdrong lui lu bơngai lui kơ Yêsu Krist đơ̆ng tơm Pôl chih gơih ăn kơ lu
         bơngai eoi tơ pơlei tih lăm dêh char Rôm pơgơ̆r. Kơthơ âu đei chih roi gah tơdrong
         lui hlôh jrŭ tơpă păng kăl dêh ăn kơ lu bơ̆n.Trong tơm“Bơ̆n lui păng gơnang kơ 'Bok Kei-Dei thoi noh, na Sư jô̆ bơ̆n jing 'lơ̆ng tơpăt;
         yua kơ Kră Yang bơ̆n Yêsu Krist na bơ̆n gơh oei hiôk hăm 'Bok Kei-Dei. (5:1).ASong chăl1. Pơih nơ̆r pơma (1:1-17).2. Rim 'nu wă kơ gơh dŏng pơklaih (1: 18- 3:20).3. Trong 'Bok Kei-Dei dŏng pơklaih (3:21-4:25).4. Chăl arih 'nao lăm Kră Yang (5:1-8:39).5. Tơdrong 'Bok Kei-Dei tơdă hơmet lê̆ dŏng pơklaih kon pơlei Isarael (9:1-11:36).6. Lu bơngai lui kơ Kră Yang arih liơ trŏ. (12:1-15:13)7. Nơ̆r pơma pơtôch păng nơ̆r kơkuh bơnê đơ̆ng sư kơdih (15:14-16:27).Lu bơngai tơm đai chih roiPôl, Phêbê.Lăm sơ̆p 'nâu đei 16 chăl păng 428 trong.

Pơih nơ̆r pơma11 Inh Pôl chih hơpong kơ iĕm bơngai Rôm. Inh bơngai đĭch đam Yêsu Krist. 'Bok Kei-Dei
         krao inh pơm jơ̆ng 'bang Sư, wă kơ inh năm chă bơtho kơ đe tơdrong 'nao 'lơ̆ng Sư.2 Hơdrol kơ Yêsu jur sơ̆ 'Bok Kei-Dei ăn kơ lu bơngai pơtruh nơ̆r Sư chih roi lê̆ hơdrol
         tơdrong noh tơ lăm sơ̆p hla bơar Sư. 3 Tơdrong 'nao 'lơ̆ng noh roi gah Kon Sư Yêsu Krist mă pơm Yŏng bơ̆n. Yêsu Krist jur
         jing kon bơngai Sư lĕch đơ̆ng adrĕch pơtao Đawit sơ̆. 4 Yang Bơhngol 'Lơ̆ng tơbăt ăn kơ bơ̆n Yêsu Yang, Kon 'Bok Kei-Dei. Sư tơbăt ăn kơ bơ̆n
         tơdrong Yêsu Kon 'Bok Kei-Dei, Sư tơ'bôh kơ bơ̆n 'bôh Sư mơsêh mơyang gơh iung arih
         đơ̆ng lôch. 'Noh bơ̆n băt kơ Yêsu Sư Yang tơpă. 5 Na Kră Yang Yêsu Krist mơnat kơ inh, ăn kơ inh pơm jơ̆ng 'bang Sư, wă kơ inh năm bơtho
         kơ đĭ-đăng khŭl bơngai jơ̆p kơ teh đak, wă kơ đĭ-đăng bơngai lui kơ Sư păng ư-ang
         kơ Sư ling-lang. 6 Na 'Bok Kei-Dei krao iŏk iĕm bơngai Rôm, wă kơ iĕm lui kơ Yêsu Krist mơ̆n.7 Na dang ei inh chih kơthơ ăn kơ iĕm bơngai Rôm mă 'Bok Kei-Dei 'mêm kơeng. Iĕm boih
         'Bok Kei-Dei krao wă kơ iĕm jing kon Sư.Inh krao khan apinh Sư 'Bă tơm bơ̆n hăm Kră Yang bơ̆n Yêsu Krist wei-lăng iĕm tôm
         tơdrong wă kơ Sư ăn kơ iĕm hiôk-hian ling-lang.Pôl wă năm tơ Pơlei Rôm8 Hơdrol kơ inh wă pơma, inh đei tơdrong bơnê kơ 'Bok Kei-Dei hơdrol 'mơ̆i. Yua kơ Yêsu
         Krist lôch tang bơ̆n na bơ̆n băt krao khan bơnê kơ 'Bok Kei-Dei. Inh bơnê kơ Sư yua
         kơ Sư ăn kơ iĕm lui kơjăp. Đĭ kơ bơngai lui jơ̆p kơ teh đak kư̆m băt kơ iĕm lui kơjăp
         tơpă.9 Inh adrin jang tơdrong 'Bok Kei-Dei, bơtho tơdrong 'nao 'lơ̆ng Kon Sư Yêsu Krist,
         na 'Bok Kei-Dei Sư 'bôh inh krao khan kơ Sư, Sư băt kơ inh krao khan tơgŭm iĕm ling-lang
         tơpă. 10 Inh krao khan apinh Sư pơchoh kơ inh trong wă kơ inh gơh năm ngôi hơpong hăm iĕm.11 Inh 'maih năm tơ iĕm dêh, wă kơ inh gơh tơgŭm iĕm lui kơ 'Bok Kei-Dei rai kơjăp hloh.
         12 Inh wă kơ bơ̆n pơm thoi âu: Inh 'maih năm tơ iĕm wă kơ bơ̆n gơh tơgŭm dih băl, wă
         kơ inh 'bôh tơdrong lui iĕm, iĕm 'bôh tơdrong lui inh, noh na bơ̆n lui rai kơjăp hloh.13 Ơ 'nhŏng oh, inh khan tơbăt ăn kơ iĕm tơdrong inh khan wă năm ngôi hơpong tơ iĕm lơ
         'măng boih mă ưh kơ yĕng. Inh 'maih bơtho 'biơ̆ pơlei iĕm, wă kơ đei bơngai lui rai
         lơ thoi lu kon pơlei nai mă ưh kơ khŭl Juđê, lu sư lui đơ̆ng inh bơtho. 14 Inh oei hre kơ rim khŭl bơngai mă inh ưh tam năm chă bơtho tơdrong 'nao 'lơ̆ng Yêsu
         Krist, mă bơngai Grĕk, mă bơngai nai, mă bơngai kơtul, mă bơngai hơgei, inh oei tă
         hre kơ sư ngăl. 15 Yua kơ thoi noh na inh hưch hanh hmăng dah truh tơ iĕm wă bơtho tơdrong 'nao 'lơ̆ng
         sư.Pôl băt kơ tơdrong kăl na sư bơtho đe ưh kơ mơlâu16 Tơdrong 'nao 'lơ̆ng Yêsu Krist kăl tơpă na inh bơtho đe ưh kơ mơlâu. Tơdrong noh tơbăt
         ăn kơ bơ̆n 'Bok Kei-Dei mơsêh mơyang tơpă pơklaih bơ̆n đơ̆ng tơdrong yoch na ăn kơ
         bơ̆n oei hiôk hăm Sư. Thoi noh dôm lu bơngai lui kơ tơdrong noh 'Bok Kei-Dei pơklaih
         ngăl. Lu bơngai Juđê lui hơdrol, đơ̆ng noh lu bơngai nai lui. 17 Yua kơ bơ̆n lui kơ tơdrong 'nao 'lơ̆ng Yêsu Krist, na 'Bok Kei-Dei jô̆ bơ̆n jing bơngai
         'lơ̆ng hăm Sư. Sư jô̆ bơ̆n thoi noh yua kơ minh tơdrong bơ̆n lui kơ Kon Sư đĕch. 'Noh
         kư̆m thoi đe roi lăm sơ̆p hla bơar Sư sơ̆ thoi âu: “Bơngai bu lui kơ 'Bok Kei-Dei,
         'Bok Kei-Dei jô̆ sư bơngai 'lơ̆ng tơpăt ăn kơ sư arih ling-lang.”Kon bơngai bơ̆n yoch tơpă18 'Bok Kei-Dei oei tơ plĕnh ti, Sư 'bôh tôm tơdrong kon bơngai pơm yoch pơm kơnê̆ tơpă,
         na Sư ơh wă phak kon bơngai. Kon bơngai lăp đon kơ pơm tơdrong kơnê̆, thoi noh na
         lu sư nŏng kơ pơgăn lê̆ lu bôl sư wă kiơ̆ tơdrong 'Bok Kei-Dei. 19 'Bok Kei-Dei tơbăt kơ kon bơngai nhên dêh boih gah tơdrong Sư đei tơpă. 20 Đơ̆ng Sư pơjing plĕnh teh sơ̆ khơ̆ dang ei kon bơngai băt tôm tơmam đơ̆ng 'Bok Kei-Dei
         ngăl. Thoi noh kon bơngai băt nhên kơ 'Bok Kei-Dei Sư Yang tơm mơsêh mơyang ưh kơ
         tôch. Mă-lei kon bơngai bơ̆n oei khan ưh kơ đei 'Bok Kei-Dei 'mơ̆i, kon bơngai bơ̆n
         hơlĕnh dêh tơpă. 21 Kon bơngai bơ̆n băt kơ đei 'Bok Kei-Dei, mă-lei kuă bơnê ư-ang kơ Sư, thoi noh kon
         bơngai bơ̆n tơchĕng rai ưh kơ tơpăt rai kơtul jing măng mu. 22 Đon bơ̆n tơchĕng kơdih khan bơ̆n hơgei, mă tơpă bơ̆n kơtul dêh. 23 'Bok Kei-Dei mơsêh mơyang tih-tin arih ling-lang mă kuă kơ kơkuh kơ Sư, na man kơdih
         rup kon bơngai rup sem brem, noh boih kơkuh khan yang.24 Yua kơ thoi noh na 'Bok Kei-Dei achăng lê̆ bơ̆n gô mơ̆ng kơ bơ̆n wă pơm, pơm kơnê̆
         bưh kiơ bưh. Bơ̆n pơm tơdrong kơnê̆ truh tơ akâu bơ̆n ưh kơ băt mơlâu kơ đe. 25 Kuă kơ kơkuh kơ 'Bok Kei-Dei mă arih ling-lang, kơkuh kơ rup yang mă ưh kơ arih. Bơ̆n
         wă kơkuh kơ đêl tơmam Sư pơjing, kuă kơ kơkuh kơ tơ'ngla Sư mă gơh pơjing tôm tơdrong.
         'Bok Kei-Dei boih trŏ kơ bơ̆n ư-ang ling-lang ưh kơ đei layơ tôch. A-men.26 Yua kơ thoi noh na 'Bok Kei-Dei achăng lê̆ bơ̆n pơm kơnê̆ bưh kiơ bưh, na bơ̆n pơm
         kơnê̆ kư̆ kă tơpă. Roi gah tơdrong drŏ-kăn: Đei lu drŏ-kăn mơ'nah rai pă 'maih iŏk
         klo kiơ̆ thoi 'Bok Kei-Dei pơkă. Lu sư wă pơm kư̆ kă tơduă lu sư đĕch. 27 Lu drŏ-nglo kư̆m lei-lăi. Đei lu drŏ-nglo mơ'nah kư̆m rai pă 'maih iŏk akăn kiơ̆ thoi
         'Bok Kei-Dei pơkă. Lu sư wă pơm kư̆ kă tơduă lu sư mơ̆n. Yua kơ lu sư pơm yoch dêh,
         na 'Bok Kei-Dei phak lu sư ăn kơ lu sư đei tơdrong gleh.28 Yua kơ bơ̆n kuă kơ kơkuh kơ 'Bok Kei-Dei Kră Yang tih-tin na 'Bok Kei-Dei achăng lê̆
         bơ̆n ăn kơ bơ̆n jing kơtul pơm yoch ling-lang. 29 Kon bơngai bơ̆n pơm tôm tơdrong kơnê̆, tôm tơdrong yoch tơpă. Bơ̆n 'nhĕng tơmam đe,
         bơ̆n areh dih băl, bơ̆n tơgar sa băl, pơlôch dih băl, tơteh dih băl, plơ̆ plĕch kơ
         bôl buăl; jơhngơ̆m 'maih hil kơ đe, wă bâu roi đe, 30 pơjăm pơjuă dih băl. 'Bok Kei-Dei Sư Kră Yang, bơ̆n kư̆m areh kơ Sư mơ̆n. Bơ̆n bơngai
         hơwĕng dêh, bơ̆n pơ'brơh kơ đe, bơ̆n pơang akâu kơ đe, jơhngơ̆m bơ̆n 'bĕnh kơ tơdrong
         kơnê̆ ling-lang. Mĕ 'bă kơdih kư̆m ưh kơ băt kơ chu yom. 31 Bơ̆n pơm tôm tơdrong kơnê̆ kư̆ kă, đon bơ̆n jing ưh kơ tơpăt nŏng kơ hơlĕnh kơ đe
         ling-lang, ưh kơ băt mơnat kơ bôl buăl tŏ sĕt. 32 Bơ̆n băt kơ ning-mônh 'Bok Kei-Dei wă phak dôm lu bơngai thoi noh ră, mă-lei bơ̆n
         kư̆m oei pơm khŏm khŏm thoi noh. Bơ̆n 'bôh đe pơm yoch thoi noh, bơ̆n khan tơdrong
         'lơ̆ng tơdrong trŏ.Lu bơngai Juđê kư̆m yoch

21 Lăm lu iĕm mơ'nah jô̆ kơ đe pơm yoch, iĕm ưh kơ gơh khan kơ đe thoi noh ôh, yua kơ
         iĕm kư̆m hơdai pơm yoch lei-lăi. Iĕm jô̆ kơ đe pơm yoch noh dang iĕm khan kơ akâu
         iĕm kơdih pơm yoch. 2 Bơ̆n băt boih 'Bok Kei-Dei wă phak dôm lu bơngai pơm yoch trŏ tơpă. 3 Iĕm jô̆ kơ đe pơm yoch, iĕm kư̆m pơm yoch mơ̆n, iĕm tơchĕng iĕm pơm yoch 'Bok Kei-Dei
         ưh kơ phak ôh hă, na iĕm jô̆ kơ đe pơm yoch? 4 'Bok Kei-Dei ưh kơ ăn kơ iĕm tơdrong gleh yua kơ iĕm ưh kơ đei tơdrong yoch hă? Ưh
         ôh. Sư ưh kơ ăn kơ iĕm tơdrong gleh yua kơ Sư wă kơ iĕm jah tơbral kơdih tơdrong yoch
         ră. Sư mơnat kơ iĕm tơpă na Sư ăn kơ iĕm oei hiôk khŏm khŏm. Mă-lei iĕm oei pơm yoch
         hơnơ̆ng đĕch ưh kơ đei tơbral ôh.5 Iĕm arăng kơ̆l tơpă na ưh kơ jah tơbral kơdih tơdrong yoch, thoi noh na rai đunh rai
         đei tơdrong yoch tih, na mưh truh năr 'Bok Kei-Dei sek tơlang ning-mônh Sư phak iĕm
         kư̆m tih thoi tơdrong yoch iĕm pơm noh mơ̆n. 6 Sư gô sek tơlang 'blep dôm tơdrong đêl bơ̆n pơm. 7 Bơngai bu adrin pơm 'lơ̆ng hăm 'Bok Kei-Dei wă kơ 'Bok Kei-Dei lăp đon ăn kơ sư arih
         hiôk chơt păng wă kơ akâu sư huay kơ lôch hiong, bơngai noh 'Bok Kei-Dei gô ăn kơ
         sư đei tơdrong arih ling-lang tơpă. 8 Bơngai bu băt 'mêm kơ akâu sư kơdih, ưh kơ 'mêm kơ tơdrong 'Bok Kei-Dei, sư wă kiơ̆
         tơdrong kơnê̆ ngăl, bơngai noh 'Bok Kei-Dei gô phak sư kơtang kơtĭt tơpă. 9 Mă bơngai Juđê, mă bơngai nai, dah ưh kơ chu yom kơ nơ̆r 'Bok Kei-Dei, oei wă pơm
         kơnê̆ ling-lang, lu bơngai thoi noh 'Bok Kei-Dei wă phak lu sư pơmat-tat tơpă ning-mônh.
         10 Mă bơngai Juđê, mă bơngai nai, dah lu sư pơm 'lơ̆ng hăm 'Bok Kei-Dei, ning-mônh 'Bok
         Kei-Dei ăn kơ lu bơ̆n oei hơdai hăm Sư hiôk chơt ling-lang. 11 Tơdrong 'Bok Kei-Dei 'mêm kơ kon bơngai lei-lăi đĕch, ưh kơ phara ôh.12 Lu bơngai khŭl nai, lu sư ưh kơ băt kơ tơdrong juăt 'Bok Kei-Dei pơkă kơ lu bơngai
         Juđê sơ̆, na lu sư oei pơm yoch khŏm khŏm, ning-mônh 'Bok Kei-Dei kư̆m phak lu sư
         mơ̆n. Lu bơngai Juđê băt ră kơ tơdrong juăt 'Bok Kei-Dei pơkă noh, mă-lei lu sư oei
         pơm yoch, ning-mônh 'Bok Kei-Dei kư̆m phak lu sư mơ̆n, yua kơ lu sư ưh kơ kiơ̆ tơdrong
         Sư pơkă. 13 'Bok Kei-Dei jô̆ bơ̆n bơngai 'lơ̆ng, ưh kơ sĭ yua kơ bơ̆n kơtơ̆ng tơdrong Sư pơkă
         đĕch ôh, yua kơ bơ̆n kiơ̆ tơdrong noh. 14 Lu bơngai khŭl nai, lu sư ưh kơ băt tơdrong juăt 'Bok Kei-Dei pơkă, mă-lei lu sư mơ'nah
         pơm trŏ kơ tơdrong noh, yua kơ lăm to sư tơchĕng trŏ, na sư pơm kiơ̆ hloi. 15 Bơ̆n 'bôh sư pơm tơdrong trŏ na bơ̆n băt kơ 'Bok Kei-Dei ăn kơ sư kơnăl tơdrong 'lơ̆ng
         tơdrong kơnê̆. Dah sư pơm yoch sư kư̆m băt kơdih pơm yoch. Dah sư pơm 'lơ̆ng sư kư̆m
         băt kơdih pơm 'lơ̆ng mơ̆n. 16 Yua kơ thoi noh na mưh truh năr 'Bok Kei-Dei sek tơlang ning-mônh, Sư gô pơjao kơ
         Kon Sư Yêsu Krist sek tơlang kơ đĭ dôm tơdrong kon bơngai wă ôn. Inh khan kơ iĕm thoi
         noh yua kơ 'blep trŏ thoi tơdrong 'nao 'lơ̆ng 'Bok Kei-Dei wă kơ inh bơtho.Bơngai Juđê băt kơ tơdrong juăt 'Bok Kei-Dei pơkă sơ̆ mă-lei oei pơm yoch17 Lu iĕm bơngai Juđê mơ'nah oei pơang bơngai Juđê iĕm, khan iĕm kiơ̆ tơdrong juăt 'Bok
         Kei-Dei pơkă sơ̆ na khan 'Bok Kei-Dei wei-lăng iĕm ling-lang. 18 Iĕm băt boih 'Bok Kei-Dei wă kơ iĕm pơm thoi yơ păng iĕm kư̆m băt tơdrong trŏ dah
         tơdrong glăi, yua kơ iĕm pơhrăm tơdrong 'Bok Kei-Dei đơ̆ng đe bơtho iĕm boih. 19 Iĕm khan iĕm pơm 'bok bơtho lu bơngai ưh kơ hlôh kiơ̆ tơdrong 'Bok Kei-Dei wă tơ'bôh
         trong kơ bơngai măt tol păng pơm ŭnh pơchrang hơdah kơ lu bơngai măng mu.20 Iĕm bơtho lu bơngai ưh kơ hlôh păng lu bơngai oei moh. Păng iĕm băt tôm tơdrong hla
         bơar 'Bok Kei-Dei pơma trŏ tơpă.21 Mă-lei iĕm bơtho ăn kơ đe đĕch, akâu iĕm kơdih ưh kơ kiơ̆ ôh. Iĕm kuă kơ kiơ bơtho
         akâu iĕm kơdih? Na iĕm bơtho đe khan: 'Nĕ kơ tơtông. Bĭ iĕm hăm tơtông? 22 Iĕm bơtho đe 'nĕ pơm pơyô kư̆ kă, na bĭ iĕm hăm pơm? Iĕm hil kơ đe kơkuh kơ rup yang.
         Bĭ iĕm hăm tơtông iŏk tơmam đe kơkuh kơ rup yang noh ưh?23 Iĕm khan kơ đe khan iĕm băt tơdrong juăt 'Bok Kei-Dei pơkă 'lơ̆ng tơpăt mă-lei iĕm
         oei pơm yoch, ưh kơ kiơ̆ tơdrong Sư pơkă noh. Iĕm pơm thoi noh đe rai pơjăm 'Bok Kei-Dei.
         24 Tơdrong noh 'blep thoi sơ̆p hla bơar 'Bok Kei-Dei sơ̆ khan thoi âu: “Lu bơngai tơmoi
         nai pơjăm 'Bok Kei-Dei yua kơ lu bơngai Juđê ưh kơ kiơ̆ tơdrong juăt 'Bok Kei-Dei
         pơkă.”25 Lu iĕm bơngai Juđê kăt tơdra akar khan kăl tơpă wă tơbăt kơ đe iĕm kiơ̆ tơdrong juăt
         'Bok Kei-Dei pơkă truh um. Trŏ mơ̆n dah iĕm kiơ̆ tơdrong juăt 'Bok Kei-Dei pơkă truh
         um, lei tơdrong iĕm kăt tơdra akar noh kư̆m kăl mơ̆n. Mă-lei iĕm ưh kơ kiơ̆ tơdrong
         'Bok Kei-Dei tơpă ôh, thoi noh tơdrong iĕm kăt tơdra akar dang ưh kơ yua ôh. 26 Lu bơngai nai ưh kơ kăt tơdra akar, mă-lei dah lu sư kiơ̆ tơdrong juăt 'Bok Kei-Dei
         tơpă, 'Bok Kei-Dei lăng lu sư kư̆m dang lu sư kăt tơdra akar mơ̆n. 27 Lu iĕm bơngai Juđê, 'Bok Kei-Dei chih pơkă ăn tơdrong juăt Sư đơ̆ng sơ̆ boih păng
         iĕm kư̆m kăt tơdra akar thoi 'Bok Kei-Dei pơkă mơ̆n. Mă-lei iĕm ưh kơ kiơ̆ tơdrong
         juăt Sư pơkă kơ iĕm noh ôh. Tă tơ lu bơngai nai dơ̆ng ưh kơ kăt tơdra akar, mă-lei
         lu sư mơ'nah kiơ̆ tơdrong juăt 'Bok Kei-Dei pơkă hloh loi kơ iĕm dơ̆ng. Thoi noh ning-mônh
         lu sư gô jô̆ kơ iĕm bơngai yoch tơpă.28 Mă sư bơngai Juđê, dah sư ưh kơ kiơ̆ tơdrong juăt 'Bok Kei-Dei pơkă, 'Bok Kei-Dei
         kư̆m ưh kơ jô̆ sư bơngai Juđê ôh. Mă sư kăt tơdra akar, dah sư ưh kơ kiơ̆ tơdrong
         juăt 'Bok Kei-Dei pơkă, 'Bok Kei-Dei lăng tơdrong sư kăt akar noh ưh kơ yua kiơ ôh.
         29 Bơngai bu wă kiơ̆ tơdrong 'Bok Kei-Dei, sư kiơ̆ hăm đĭ jơhngơ̆m đon sư, bơngai noh
         'Bok Kei-Dei jô̆ sư bơngai Juđê. Dah bơ̆n adrin kiơ̆ Sư hăm đĭ jơhngơ̆m klơm klak,
         'nĕ kiơ̆ pôm 'bơ̆r, bơngai noh 'Bok Kei-Dei jô̆ dang sư kăt tơdra akar mơ̆n. Dah bơ̆n
         pơm thoi noh, bơ̆n ưh kơ kăl kơ kon bơngai lăp đon kơ bơ̆n ôh, yua kơ bơ̆n đei 'Bok
         Kei-Dei lăp đon kơ bơ̆n boih.'Bok Kei-Dei ling-lang pơm tơpăt hăm bơ̆n
         
            

         
      

   
      
         3
31 Tơdrong noh thoi noh boih, tơ̆ng lei bĭ bơngai Juđê hăm tih hloh kơ bơngai nai, dah
         lei-lăi đĕch? Păng tơdrong kăt tơdra akar hăm mah yua kiơ?2 Lu bơngai Juđê tih hloh kơ lu bơngai nai 'biơ̆ mơ̆n yua kơ 'Bok Kei-Dei chih pơkă
         kơ lu sư tơdrong juăt Sư hơdrol kơ lu bơngai nai păng pơkă khan wă tơgŭm lu sư tơpă.
         3 Inh kư̆m băt mơ̆n lu sư mơ'nah ưh kơ wă lui kơ tơdrong 'Bok Kei-Dei ăn kơ lu sư noh;
         mă lu sư ưh kơ lui, bơ̆n 'nĕ tơchĕng khan 'Bok Kei-Dei wă tŭk dôm tơdrong Sư pơkă
         wă tơgŭm noh, ưh ôh. 4 Đêl Sư pơkă lê̆ hơdrol Sư gô pơm 'blep thoi Sư pơkă tơpă. Mă kon bơngai bơ̆n juăt
         kơ hơlĕnh kơ Sư, kuă kơ kiơ̆ 'bơ̆r đon Sư mă-lei Sư oei pơm 'blep kơ nơ̆r Sư pơkă
         đĕch, Sư ưh kơ hơlĕnh thoi bơ̆n ôh. Na tơdrong noh 'blep thoi tơdrong đe chih roi
         lê̆ sơ̆ tơpă, sư khan thoi âu:“Ơ Kră Yang, Ih pơma 'lơ̆ng, pơma tơpăt ling-lang.Na kon bơngai wă sek tơlang tơdrong Ih, mă-lei lu sư ưh kơ gơh sek tơlang thoi yơ,
         yua kơ Ih pơm tơpăt kiơ̆ kơ nơ̆r Ih pơkă ngăl.”'Bok Kei-Dei wă phak tơpă dôm lu bơngai pơm yoch5 Bơ̆n 'bôh tôm tơdrong 'Bok Kei-Dei pơm 'lơ̆ng tơpăt ngăl boih, na bơ̆n 'nĕ tơchĕng
         khan, bơ̆n pơm kơnê̆ kư̆m bưh, wă kơ đe kơnăl kơ 'Bok Kei-Dei pơm 'lơ̆ng tơpăt păng
         wă kơ đe kơnăl kơ 'Bok Kei-Dei Sư ưh kơ pơm kơnê̆ thoi kon bơngai. Bơ̆n pơm kơnê̆
         noh na đe gô ư-ang kơ 'Bok Kei-Dei rai tih, na dah 'Bok Kei-Dei wă phak bơ̆n ning-mônh
         noh Sư wă hơlĕnh đĕch yua kơ bơ̆n dang ư-ang anăn Sư kơ đe boih. Bơ̆n 'nĕ tơchĕng
         tơdrong noh khan trŏ, ưh ôh hŏ. Kon bơngai bơ̆n đĕch tơchĕng khan trŏ.6 Dah bơ̆n khan 'Bok Kei-Dei sek tơlang ưh kơ tơpăt, lei thoi yơ jơ̆p kơ teh đak chu
         kơ Sư sek tơlang mơ̆n.7 Bơ̆n 'bôh dôm tơdrong 'Bok Kei-Dei pơm trŏ thoi Sư pơkă ngăl boih, na bơ̆n 'nĕ tơchĕng
         khan, lê̆ bơ̆n pơma hơlĕnh kư̆m bưh, wă kơ đe băt kơ 'Bok Kei-Dei tơpăt. Na dah 'Bok
         Kei-Dei wă phak bơ̆n ning-mônh, noh Sư hơlĕnh đĕch, yua kơ bơ̆n dang ư-ang anăn Sư
         kơ đe boih. Bơ̆n tơchĕng thoi noh ưh kơ trŏ ôh, kon bơngai bơ̆n đĕch tơchĕng khan
         trŏ. 8 Mă tơdrong pơm kơnê̆ kư̆m lei-lăi. Bơ̆n 'nĕ pă tơchĕng khan trŏ. Na đei lu bơngai
         mơ'nah khan inh Pôl bơtho đe thoi noh; mă tơpă inh ưh kơ bơtho đe thoi noh ôh. Bơngai
         bu jô̆ kơ inh bơtho đe thoi noh, bơngai noh 'Bok Kei-Dei phak sư tơpă ning-mônh.Đĭ-đăng kon bơngai yoch ngăl9 Bơ̆n 'nĕ pơang lu bơngai Juđê bơ̆n, khan bơ̆n bơngai ưh kơ yoch thoi lu bơngai nai.
         Yua kơ inh khan boih, đĭ-đăng kon bơngai yoch ngăl, na mă bơngai Juđê, mă bơngai khŭl
         nai. 10 'Noh kư̆m thoi đe chih roi lăm sơ̆p hla bơar 'Bok Kei-Dei sơ̆ thoi âu:“Đĭ-đăng kon bơngai ưh kơ đei bu 'lơ̆ng tơpăt,hoh-hoy 'nhŏ kơ minh 'nu.11 Păng ưh kơ đei bu hlôh wao tơdrong 'Bok Kei-Dei,yua kơ ưh kơ đei bu wă chă Sư.12 Đĭ-đăng bơngai jrok trong weh ataih đơ̆ng 'Bok Kei-Dei ngăl.Lu sư jing kơnê̆, ưh kơ đei bu tơpăt,hoh-hoy 'nhŏ kơ minh 'nu.13 'Bok Kei-Dei lăng jơhngơ̆m kon bơngai kơnê̆ thoi lĕ kơ sơlŭng đe tah atâu ôm ưh kơ
         'bŭ.Hơpiĕt kon bơngai băt pôm hơlĕnh kơ kơdih bôl.'Bơ̆r kon bơngai dang 'bơ̆r 'bih 'maih choh đe.14 'Bơ̆r băt kơ hiap areh kơ đe.15 Jơ̆ng kư̆m băt kơ chop pơlôch đe.16 Trong đêl lu sư yak năm tơblah băl mơhlik mơhlak.17 Kon bơngai ưh kơ băt chă tơdrong hiôk thoi yơ.18 Lu sư ưh kơ băt hli kơ 'Bok Kei-Dei.”19 Bơ̆n băt boih tơdrong đe chih noh sơ̆ ưh kơ trŏ jô̆ kơ lu bơngai nai đĕch pơm yoch
         ôh. Sư jô̆ kơ lu bơngai Juđê kư̆m pơm yoch mơ̆n, yua kơ sơ̆p hla bơar 'Bok Kei-Dei
         wă chih bơtho lu sư. 'Noh na lu bơngai Juđê bơ̆n băt boih, đĭ-đăng kon bơngai ưh kơ
         đei bu gơh khan sư bơngai ưh kơ yoch. Đĭ-đăng kon bơngai lăm teh đak yoch hăm 'Bok
         Kei-Dei ngăl boih. 20 Na mă bơngai Juđê mă bơngai nai, dah bơ̆n oei gơnang kơ akâu bơ̆n kơdih wă kiơ̆ dôm
         tơdrong juăt 'Bok Kei-Dei pơkă sơ̆, 'Bok Kei-Dei ưh kơ jô̆ bơ̆n bơngai 'lơ̆ng tơpăt
         ôh, yua kơ tơdrong Sư pơkă noh sư pôm tơbăt kơ bơ̆n bơngai yoch hăm 'Bok Kei-Dei đĕch.'Bok Kei-Dei jô̆ bơ̆n bơngai 'lơ̆ng yua kơ minh tơdrong bơ̆n lui kơ Yêsu đĕch21 Na dang ei 'Bok Kei-Dei wă tơ'bôh kơ bơ̆n tơdrong Sư wă ăn kơ kon bơngai jing 'lơ̆ng
         tơpăt. Sư jô̆ kon bơngai bơ̆n 'lơ̆ng tơpăt yua kơ bơ̆n lui kơ Yêsu, ưh kơ sĭ yua kơ
         bơ̆n gơnang kơ akâu kơdih wă kiơ̆ tơdrong juăt 'Bok Kei-Dei pơkă sơ̆ ôh. Tơdrong juăt
         Sư pơkă noh hăm lu bơngai pơtruh nơ̆r Sư sơ̆ tơbăt ăn kơ bơ̆n22 'Bok Kei-Dei jô̆ đĭ-đăng kon bơngai jing 'lơ̆ng yua kơ sư lui kơ Yêsu Krist. Yua kơ
         thoi noh na dang ei bơ̆n băt boih đĭ-đăng bơngai dang ăi đĕch; 23 đĭ-đăng kon bơngai weh ataih đơ̆ng 'Bok Kei-Dei kiơ̆ tơdrong yoch ngăl. 24 Mă-lei 'Bok Kei-Dei oei 'mêm kơ kon bơngai jô̆ kon bơngai jing 'lơ̆ng hăm Sư. Sư mơnat
         ăn đĕch. Yua kơ Sư mơnat na Sư ăn Yêsu Krist huai iŏk bơ̆n.25-26 'Bok Kei-Dei Sư sek tơlang kiơ̆ tơdrong tơpăt ngăl, na lu bơngai yoch Sư wă phak tơpă.
         Mă-lei Sư oei 'mêm kơ kon bơngai, na ăn Kon pôm Sư Yêsu lôch tang kon bơngai tơ 'long
         pơglang, wă huai iŏk lu bơngai yoch, wă kơ lu bơngai yoch noh lui kơ Kon Sư, gơnang
         kơ Kon Sư, na 'Bok Kei-Dei jô̆ lu sư jing bơngai 'lơ̆ng rơgoh, Sư huay pă jô̆ yo boih.
         Kơplah Yêsu tam mă lôch tang sơ̆, đei mơ̆n lu bơngai lui kơ 'Bok Kei-Dei, gơnang kơ
         'Bok Kei-Dei, mă-lei Sư huay kơ jô̆ yo ôh dôm tơdrong yoch lu sư, yua kơ Sư wă ăn
         Yêsu lôch tang lu sư ning-mônh. Tơdrong Sư ăn Kon Sư Yêsu lôch tang kon bơngai noh,
         Sư wă kơ kon bơngai băt kơ Sư sek tơlang kon bơngai tơpăt.27 Thoi noh na bơ̆n ưh kơ gơh pơang kơ đe khan bơ̆n bơngai 'lơ̆ng ôh yua kơ Sư jô̆ bơ̆n
         bơngai 'lơ̆ng kơlih kơ Sư mơnat đĕch. Mă-lei dah bơ̆n oei gơnang kơ akâu bơ̆n kơdih
         wă kiơ̆ tơdrong juăt 'Bok Kei-Dei pơkă, bơ̆n oei pơang akâu bơ̆n kơ đe ling-lang đĕch.
         Na dang ei bơ̆n lui kơ Yêsu Krist boih păng gơnang kơ Sư tơpă, thoi yơ bơ̆n gơh wă
         pơang kơ đe dơ̆ng? 28 Kon bơngai bơ̆n hiôk 'lơ̆ng hăm 'Bok Kei-Dei yua kơ bơ̆n lui, ưh kơ sĭ yua kơ kĕ kiơ̆
         tơdrong juăt Sư pơkă ôh. 29 Bĭ iĕm tơchĕng thoi yơ, 'Bok Kei-Dei Sư Kră Yang lu bơngai Juđê đĕch dah lu bơngai
         nai hai? Sư Kră Yang lu bơngai nai hai mơ̆n. 30 Tơpă yua kơ đei lăp minh 'nu 'Bok Kei-Dei đĕch. 'Bok Kei-Dei jô̆ bơ̆n bơngai 'lơ̆ng
         tơpăt yua kơ bơ̆n lui kơ Sư, mă bơngai Juđê mă bơngai nai Sư jô̆ lei-lăi đĕch. 31 Thoi noh boih, mă-lei bơ̆n hăm wă hŭt lê̆ tơdrong juăt 'Bok Kei-Dei pơkă sơ̆? Ưh ôh,
         bơ̆n kư̆m oei kiơ̆ mơ̆n, bơ̆n lui kơ Yêsu 'mơ̆i na bơ̆n kĕ kiơ̆ tơdrong juăt Sư pơkă
         noh.Pôl pơtih gia tơdrong Abraham lui sơ̆

41 Bĭ gah tơdrong Abraham sơ̆, 'bok tơm lu bơ̆n bơngai Juđê, bơ̆n tơchĕng tơdrong sư
         thoi yơ? 2 Lu bơngai Juđê juăt kơ ư-ang Abraham, khan Abraham kĕ kiơ̆ tôm tơdrong juăt 'Bok Kei-Dei
         pơkă, na 'Bok Kei-Dei lăp đon kơ sư. Mă-lei 'Bok Kei-Dei ưh kơ tơchĕng thoi noh ôh.
         3 'Bok Kei-Dei lăp đon yua kơ minh tơdrong sư lui đĕch. Bơ̆n băt tơdrong noh yua kơ
         sơ̆p hla bơar 'Bok Kei-Dei khan thoi âu: “Abraham đei đon lui păng gơnang kơ 'Bok
         Kei-Dei, na 'Bok Kei-Dei jô̆ sư bơngai 'lơ̆ng tơpăt.”4 Bĭ dah bơngai bu jang kơ đe, đe apah sư jên dah tơmam, noh ưh kơ sĭ đe mơnat ăn đĕch
         ôh, đe apah yua kơ tơdrong sư jang. 5 Bơ̆n bơngai yoch mă-lei dah bơ̆n lui păng gơnang kơ Sư tơpă, Sư kư̆m jô̆ bơ̆n bơngai
         'lơ̆ng tơpăt. Mă-lei noh ưh kơ sĭ Sư apah yua kơ bơ̆n kiơ̆ dôm tơdrong juăt Sư pơkă
         ôh, Sư mơnat yua kơ bơ̆n lui păng gơnang kơ Sư.6 Tơdrong 'bok Đawit sơ̆ kư̆m thoi noh mơ̆n. 'Bok Đawit khan dôm lu bơngai mă ưh kơ
         gơnang kơ akâu sư kơdih wă kiơ̆ tơdrong juăt 'Bok Kei-Dei pơkă, mă-lei gơnang kơ 'Bok
         Kei-Dei, 'Bok Kei-Dei kư̆m mơnat jô̆ lu sư bơngai 'lơ̆ng tơpăt na lu bơngai noh hiôk
         tơpă. Tơdrong sư pơma noh sơ̆ thoi âu:7 “Dôm lu bơngai mă 'Bok Kei-Dei pơklaih yoch,dôm lu bơngai noh boih pŭn dêh.8 Dôm lu bơngai noh 'Bok Kei-Dei huay pă jô̆ yo kơ lu sư boih, na lu sư hiôk hơiă 'nă
         hal tơpă.”9 Tơdrong pŭn noh ưh kơ sĭ Sư ăn pôm lu bơngai kăt tơdra akar đĕch ôh, Sư ăn kơ lu bơngai
         mă ưh kơ kăt tơdra akar hai mơ̆n, thoi bơ̆n băt boih 'Bok Kei-Dei jô̆ Abraham bơngai
         'lơ̆ng tơpăt yua kơ minh tơdrong sư lui đĕch. 10 Kơplah 'Bok Kei-Dei jô̆ kơ Abraham bơngai 'lơ̆ng tơpăt noh sơ̆, đơ̆ng rŏng kơ Abraham
         kăt tơdra akar dah adrol kơ Abraham kăt tơdra akar? 'Bok Kei-Dei jô̆ sư bơngai 'lơ̆ng
         tơpăt adrol kơ sư kăt tơdra akar ưh kơ sĭ đơ̆ng rŏng ôh. 11 'Bok Kei-Dei athei Abraham kăt tơdra akar sơ̆, wă kơ tơbăt tơdra tơdrong 'Bok Kei-Dei
         jô̆ sư bơngai 'lơ̆ng tơpăt yua kơ sư lui păng gơnang kơ 'Bok Kei-Dei tơpă. 'Bok Kei-Dei
         athei Abraham pơm thoi noh wă kơ Abraham pơm 'bă kơ 'bar khŭl bơngai. Khŭl mă mônh
         lu bơngai ưh kơ kăt tơdra akar, mă-lei 'Bok Kei-Dei kư̆m jô̆ sư bơngai 'lơ̆ng tơpăt
         yua kơ lu sư lui păng gơnang kơ 'Bok Kei-Dei tơpă. 12 Khŭl mă 'bar wă khan lu bơngai mă kăt tơdra akar, 'Bok Kei-Dei jô̆ lu sư bơngai 'lơ̆ng
         tơpăt mơ̆n, yua kơ lu sư lui kơjăp thoi 'bok Abraham bơ̆n lui adrol kơ sư kăt tơdra
         akar sơ̆.Tơdrong 'Bok Kei-Dei pơkă kơ Abraham13 Sơ̆ 'Bok Kei-Dei pơkă khan wă ăn kơ Abraham păng lu kon sâu sư pơgơ̆r jơ̆p kơ teh
         đak. 'Bok Kei-Dei pơkă kơ Abraham thoi noh sơ̆ yua kơ Abraham lui păng gơnang kơ 'Bok
         Kei-Dei tơpă, na 'Bok Kei-Dei jô̆ sư bơngai 'lơ̆ng tơpăt; ưh kơ sĭ yua kơ Abraham
         kĕ kiơ̆ tôm tơdrong juăt Sư pơkă ôh. 14 Tơdrong pơgơ̆r teh đak, tơ̆ng 'Bok Kei-Dei ăn kơ lu bơngai mă gơnang kơ akâu sư kơdih
         wă kiơ̆ tơdrong juăt Sư, lei dang 'Bok Kei-Dei pơkă ưh kơ 'blep kơ tơdrong Sư pơkă
         khan wă ăn kơ lu bơngai mă lui păng gơnang kơ Sư. 15 Dôm lu bơngai mă gơnang kơ akâu sư kơdih wă kiơ̆ tơdrong juăt 'Bok Kei-Dei pơkă sơ̆,
         lu sư trŏ kơ 'Bok Kei-Dei wă phak, yua kơ lu sư ưh kơ kĕ kiơ̆ tơdrong juăt 'Bok Kei-Dei
         pơkă. Tơ̆ng ưh kơ đei tơdrong juăt, bơ̆n ưh kơ băt pơm yoch kơ tơdrong juăt ôh.16 'Bok Kei-Dei pơkă khan wă ăn kơ lu kon sâu Abraham pơgơ̆r jơ̆p kơ teh đak. Tơdrong
         Sư pơkă noh, Sư wă ăn kơ bơngai bu mă lui kơ Sư; yua kơ Sư mơnat, na Sư ăn. Lu bơngai
         Juđê mă adrin kiơ̆ tơdrong juăt Sư pơkă, wă khan lu bơngai mă gơnang kơ Sư hăm đĭ
         jơhngơ̆m, lu bơngai noh Sư ăn. Mă-lei ưh kơ sĭ Sư ăn pôm lu đe noh đĕch ôh. Sư ăn
         kơ đĭ-đăng hăm lu bơngai tơmoi hai, wă khan lu bơngai mă lui 'blep trŏ thoi 'bok bơ̆n
         Abraham sơ̆. Thoi noh na Abraham boih pơm 'bok kơdră 'bă tơm đĭ-đăng kơ lu bơ̆n sơ̆.
         17 Yua kơ lăm sơ̆p hla bơar 'Bok Kei-Dei khan sơ̆ thoi âu: “Inh gô ăn kơ ih pơm 'bă kơ
         đĭ-đăng teh đak.”'Bok Kei-Dei khan thoi noh na Abraham lui kơ nơ̆r 'Bok Kei-Dei, sư băt kơ 'Bok Kei-Dei
         gơh ăn kơ bơngai lôch gơh iung arih păng gơh pơjing tôm tơdrong hăm nơ̆r Sư pơma đĕch.18-19 'Bok Kei-Dei pơkă wă ăn kơ sư pơm 'bă kơ đĭ-đăng teh đak păng khan kơ sư, kon sâu
         sư ning-mônh lơ thoi lĕ sơnglŏng tơ plĕnh. Kơplah noh sơ̆ Abraham sư đei minh-hrĕng
         sơnăm boih, mă-lei sư ưh tam mă đei kon ôh. Sư kră pă kĕ boih, akâu sư dang lĕ kơ
         lôch. Gah akăn sư yă Sara kư̆m kră mơ̆n păng sư akâu pôm tăm, thoi yơ 'Bok Kei-Dei
         pơkă kơ sư khan pơm 'bă kơ đĭ-đăng teh đak? Tơdrong noh, tơ̆ng bơ̆n, ưh kơ gan wă
         lui ôh. Mă-lei sư lui kơ nơ̆r 'Bok Kei-Dei pơkă kơ sư noh, sư ưh kơ hiơt ôh dôm tơdrong
         'Bok Kei-Dei pơkă.20 Păng đon sư ưh kơ tơchĕng wă lui dah ưh ôh, sư kư̆ kơ lui dôm tơdrong 'Bok Kei-Dei
         pơkă kơ sư rai đunh rai kơjăp, rai ư-ang 'Bok Kei-Dei. 21 Sư băt tơpă 'Bok Kei-Dei gô pơm 'blep thoi Sư pơkă wă ăn kơ sư. 22 Yua kơ sư lui na sơ̆p hla bơar 'Bok Kei-Dei khan: “Abraham đei đon lui păng gơnang
         kơ 'Bok Kei-Dei, na 'Bok Kei-Dei jô̆ sư bơngai 'lơ̆ng tơpăt.”23 Mă-lei tơdrong chih roi noh ưh kơ sĭ jô̆ kơ Abraham đĕch ôh. 24 Sư jô̆ kơ bơ̆n hai mơ̆n, dah bơ̆n lui păng gơnang kơ Sư hăm đĭ jơhngơ̆m klơm klak
         tơpă. Sư boih tơiung arih Yŏng bơ̆n Yêsu Krist đơ̆ng lôch. 25 Yêsu lôch tang yua kơ tơdrong yoch bơ̆n, 'Bok Kei-Dei tơiung arih Sư, wă ăn kơ bơ̆n
         jing 'lơ̆ng tơpăt hăm Sư.Dôm lu bơngai lui kơ Yêsu oei hiôk hăm 'Bok Kei-Dei

51 Bơ̆n lui păng gơnang kơ 'Bok Kei-Dei thoi noh, na Sư jô̆ bơ̆n jing 'lơ̆ng tơpăt; yua
         kơ Kră Yang bơ̆n Yêsu Krist na bơ̆n gơh oei hiôk hăm 'Bok Kei-Dei. 2 Bơ̆n lui kơ Yêsu Krist na 'Bok Kei-Dei 'mêm mơnat kơ bơ̆n. Sư ăn kơ bơ̆n hiôk chơt
         yua kơ bơ̆n băt chang gô măng năr Sư wă ăn kơ bơ̆n oei hơdai hăm Sư hiôk-hian ning-mônh.
         3 Mă bơ̆n đei tơdrong gleh pơmat-tat bơ̆n kư̆m hiôk chơt, yua kơ tơdrong pơmat-tat noh
         wă hơmet tơdrong lui bơ̆n kơjăp khŏm khŏm. 4 Tơdah bơ̆n adrin tơpă tơdrong lui, lei tơdrong lui bơ̆n rai kơjăp. Tơdrong lui noh
         ăn kơ bơ̆n chang gô khŏm khŏm. 5 Bơ̆n băt kơ tơdrong bơ̆n chang gô noh ưh kơ jor ôh, yua kơ 'Bok Kei-Dei ăn kơ bơ̆n
         Yang Bơhngol 'Lơ̆ng Sư, na Yang Bơhngol 'Lơ̆ng Sư ăn kơ bơ̆n băt 'Bok Kei-Dei 'mêm
         kơ bơ̆n tơpă.Yêsu lôch tang bơ̆n bơngai yoch6 Sơ̆ bơ̆n ưh kơ băt tơgŭm akâu bơ̆n pơm 'lơ̆ng thoi yơ, na mưh trŏ kơ năr 'Bok Kei-Dei
         pơkă na đei Yêsu Krist lôch tang bơ̆n bơngai yoch. 7 Mă-lei dah kon bơngai bơ̆n, bơ̆n băt kơ buăl bơ̆n ưh kơ đei pơm yoch kiơ ră, mă-lei
         đe wă phak pơlôch sư, bơ̆n hui bơngai tơpă wă lôch tang buăl bơ̆n. 8 Na kơplah bơ̆n oei pơm yoch, lăp minh 'nu Yêsu Krist đĕch lôch tang bơ̆n. 'Noh boih
         bơ̆n băt kơ 'Bok Kei-Dei 'mêm kơ kon bơngai bơ̆n tơpă. 9 Na dang ei 'Bok Kei-Dei jô̆ bơ̆n jing bơngai 'lơ̆ng boih yua kơ đei Yêsu Krist lôch
         tang bơ̆n. 'Noh bơ̆n băt kơ Sư dŏng pơklaih bơ̆n đơ̆ng tơdrong 'Bok Kei-Dei wă phak.
         10 Kơplah bơ̆n kuă kơ lui kơ 'Bok Kei-Dei, đei Kon Sư Yêsu Krist lôch tang bơ̆n, ăn kơ
         bơ̆n jing hiôk 'lơ̆ng hăm 'Bok Kei-Dei. Dang ei bơ̆n lui kơ 'Bok Kei-Dei boih na Sư
         pơklaih lu bơ̆n tơpă, yua kơ Yêsu Krist iung arih đơ̆ng lôch boih. 11 Thoi noh na dang ei bơ̆n chơt hiôk hăm 'Bok Kei-Dei boih, yua kơ Yêsu pơm 'long sơlam
         kơ bơ̆n hăm 'Bok Kei-Dei; yua kơ Yêsu na bơ̆n gơh hiôk hăm 'Bok Kei-Dei.Đơ̆ng 'bok Ađam yoch đĭ-đăng bơngai lôch ngăl12 Yua kơ minh 'nu bơngai đĕch, đĭ-đăng bơngai jing yoch. Yua kơ đơ̆ng sư pơm yoch na
         sư lôch. Thoi noh đĭ-đăng kon bơngai gô lôch ngăl yua kơ đĭ-đăng kon bơngai pơm yoch
         ngăl boih. 13 Hơdrol kơ 'Bok Kei-Dei athei Môis chih tơdrong juăt Sư pơkă sơ̆, kon bơngai đĭ hlôi
         pơm yoch boih, mă-lei 'Bok Kei-Dei huay kơ jô̆ yo ôh, yua kơ Sư tam mă ăn kơ bơ̆n
         tơdrong juăt Sư pơkă noh. 14 Iŏk đơ̆ng chăl arih 'bok Ađam truh tơ chăl arih Môis kon bơngai kư̆m đei lôch. 'Bok
         Ađam yoch yua kơ sư ưh kơ chu kơ nơ̆r 'Bok Kei-Dei pơkă, na kơplah noh sơ̆ lu bơngai
         mă ưh kơ pơm yoch thoi sư kư̆m wang lôch thoi sư mơ̆n. 'Bok Ađam pơm kơ bơ̆n tơm,
         noh wă pơtih gia kơ Yêsu wă truh đơ̆ng rŏng, kư̆m pơm tơm kơ bơ̆n mơ̆n.Pôm Yêsu Krist gơh ăn kơ bơ̆n arih15 Tơdrong yoch hăm tơdrong 'Bok Kei-Dei 'mêm mơnat, sư phara. Tơdrong yoch, yua kơ minh
         'nu bơngai pơm yoch na đĭ-đăng bơngai jing lôch. Na tơdrong 'Bok Kei-Dei 'mêm mơnat,
         yua kơ minh 'nu Yêsu Krist lôch tang đĭ-đăng kon bơngai na kon bơngai gô iung arih.
         16 Tơdrong 'Bok Kei-Dei 'mêm mơnat sư phara kơ tơdrong yoch. Đơ̆ng rŏng kơ minh 'nu pơm
         yoch sơ̆ 'Bok Kei-Dei jô̆ kon bơngai bơ̆n yoch hloi. Đơ̆ng rŏng kơ noh kon bơngai
         pơm yoch rai dêh, 'Bok Kei-Dei 'mêm kơ bơ̆n rai dêh, truh tơ Sư mah ăn Kon pôm Sư
         lôch tang kon bơngai, đơ̆ng noh na Sư jô̆ kon bơngai jing 'lơ̆ng dơ̆ng boih. 17 Sơ̆ yua kơ minh 'nu bơngai pơm yoch, na kon bơngai lôch ngăl, mă-lei dang ei bơ̆n
         đei minh 'nu bơngai nai anăn Sư Yêsu Krist, Sư dŏng bơ̆n tơpă. Bu gơnang kơ Sư, 'Bok
         Kei-Dei mơnat kơ bơngai noh, jô̆ bơngai noh jing bơngai 'lơ̆ng boih, na Yêsu ăn kơ
         sư noh arih hiôk-hian ling-lang.18 Yua kơ minh 'nu bơngai yoch na 'Bok Kei-Dei jô̆ đĭ-đăng bơngai yoch; na dang ei kư̆m
         lei-lăi thoi noh mơ̆n, đei minh 'nu bơngai pơm 'lơ̆ng boih na 'Bok Kei-Dei ăn kơ đĭ-đăng
         kon bơngai bơ̆n jing bơngai rơngei wă kơ bơ̆n arih ling-lang. 19 'Bok Kei-Dei jô̆ đĭ-đăng bơngai yoch yua kơ đơ̆ng minh 'nu 'bok Ađam sơ̆, sư ưh kơ
         chu kơ nơ̆r 'Bok Kei-Dei. Dang ei 'Bok Kei-Dei jô̆ đei lơ bơngai 'lơ̆ng, yua kơ đơ̆ng
         Yêsu Krist Sư chu kơ nơ̆r 'Bok Kei-Dei. 20 'Bok Kei-Dei pơkă kơ bơ̆n tơdrong juăt Sư sơ̆, Sư wă tơbăt kơ bơ̆n đei tơdrong yoch
         tih; Sư 'bôh bơ̆n đei tơdrong yoch tih na Sư 'mêm kơ bơ̆n rai dêh. 21 Tơdrong yoch pơm kơ kon bơngai jing lôch, mă-lei 'Bok Kei-Dei Sư 'mêm na jô̆ bơ̆n
         jing bơngai 'lơ̆ng, ăn kơ bơ̆n arih ling-lang yua kơ Kră Yang bơ̆n Yêsu Krist.Tơ̆ng bơ̆n bơngai lôch liơ gơh pơm yoch?

61 Bơ̆n đei tơdrong yoch tih, mă-lei đei 'Bok Kei-Dei 'mêm kơ bơ̆n rai dêh. Mă-lei bơ̆n
         'nĕ tơchĕng khan, lê̆ bơ̆n pơm yoch khŏm khŏm kư̆m bưh wă kơ 'Bok Kei-Dei 'mêm kơ
         bơ̆n rai hloh kơ noh, ưh ôh hŏ. 2 Yua kơ bơ̆n bơngai dang lĕ kơ lôch boih, liơ gơh pơm yoch dơ̆ng? 3 Kơplah bơ̆n iŏk 'batem sơ̆ rim 'nu kơ bơ̆n tơmơ̆t lăm Yêsu Krist dang lĕ kơ bơ̆n lôch
         păng Sư boih. 4 Đe pơm 'batem kơ bơ̆n tơmôch bơ̆n lăm đak, noh dang đe 'bŭ bơ̆n minh pôm bong hăm
         Sư boih. Na 'Bok Kei-Dei yua mơsêh mơyang Sư tơiung arih Yêsu Krist đơ̆ng lôch, noh
         wă khan bơ̆n đei tơdrong arih 'nao ưh pă kiơ̆ tơdrong so dơ̆ng.5 Yua kơ bơ̆n dang lôch hơdai păng Yêsu na 'Bok Kei-Dei ăn bơ̆n arih 'nao ahrei âu,
         thoi ăn kơ Yêsu iung arih sơ̆ mơ̆n. 6 Sơ̆ bơ̆n akâu so, mă-lei dang ei dang đe pơ̆ng pơlôch bơ̆n hơdai hăm Yêsu tơ 'long
         pơglang boih, wă tơhiong đĭ dôm tơdrong so na mă bơ̆n gơh rơngei đơ̆ng tơdrong yoch.7 Tơ̆ng bơ̆n lôch, bơ̆n rơngei boih đơ̆ng tơdrong yoch. 8 Yua kơ bơ̆n dang lôch hơdai hăm Yêsu boih, na bơ̆n băt tơpă bơ̆n gô arih 'nao kiơ̆
         thoi Sư mơ̆n, ưh pă layơ wă iŏk tơdrong so dơ̆ng. 9 Bơ̆n băt 'Bok Kei-Dei tơiung arih Yêsu đơ̆ng lôch, Yêsu ưh pă layơ wă lôch dơ̆ng,
         Sư rơngei đơ̆ng tơdrong lôch boih. 10 Yêsu lôch sơ̆ Sư hŭt đĭ dôm tơdrong yoch bơ̆n hloi; dang ei Sư arih, Sư jang tơdrong
         'Bok Kei-Dei. 11 Akâu bơ̆n kư̆m thoi noh mơ̆n, dang bơ̆n lôch hŭt đĭ dôm tơdrong yoch, gơnang kơ Yêsu
         Krist đei arih 'nao kiơ̆ thoi Sư, na jang tơdrong 'Bok Kei-Dei lei-lăi.12 Akâu bơ̆n juăt kơ pơm yoch, bơ̆n athei gơ̆t 'nĕ pă ăn pơm yoch dơ̆ng. Ning-mônh akâu
         kon bơngai bơ̆n gô tơ'bơ̆p tơdrong lôch. 13 Bơ̆n 'nĕ pă ăn akâu bơ̆n pơm yoch, bơ̆n athei pơjao akâu bơ̆n kơ 'Bok Kei-Dei đĕch,
         wă kơ 'Bok Kei-Dei wei-lăng chăl arih bơ̆n tơpăt ling-lang dang bơ̆n iung arih đơ̆ng
         lôch.14 Bơngai bu oei gơnang kơ akâu sư kơdih kiơ̆ tơdrong juăt 'Bok Kei-Dei pơkă ưh kơ kĕ
         ôh, lei bơngai 'noh sư oei pơm yoch hơnơ̆ng; bơ̆n athei gơnang kơ tơdrong Yêsu lôch
         tang bơ̆n păng tơgŭm bơ̆n, na bơ̆n huay pă pơm yoch.Bơ̆n rơngei đơ̆ng tơdrong yoch boih15 Dah bơ̆n ưh pă gơnang kơ akâu bơ̆n kơdih wă kiơ̆ tơdrong juăt 'Bok Kei-Dei pơkă, lei
         bơ̆n hơđơ̆ng tơpă, bơ̆n gô mơ̆ng kơ 'Bok Kei-Dei tơgŭm bơ̆n. Mă-lei bơ̆n 'nĕ tơchĕng
         khan dah bơ̆n ưh pă gơnang kơ akâu bơ̆n kơdih wă kiơ̆ tơdrong juăt 'Bok Kei-Dei pơkă,
         khan bơ̆n gơh pơm yoch. Ưh ôh. 16 Iĕm băt mơ̆n, tơ̆ng bơ̆n đĭch đe, bơ̆n athei chu kơ yŏng tơ'ngla. Tơ̆ng bơ̆n đĭch
         gah tơdrong yoch, bơ̆n gô 'bôh tơdrong lôch. Tơ̆ng bơ̆n đĭch 'Bok Kei-Dei, bơ̆n athei
         chu kơ 'Bok Kei-Dei, bơ̆n gô 'bôh tơdrong bơ̆n chu jing bơngai 'lơ̆ng tơpăt. 17 Sơ̆ iĕm đĭch gah tơdrong yoch ră, mă-lei bơnê kơ 'Bok Kei-Dei pơklaih iĕm rơngei boih
         yua kơ iĕm lui kơ tơdrong đe bơtho hăm đĭ jơhngơ̆m klơm klak. 18 Dang ei iĕm klaih rơngei đơ̆ng tơdrong yoch boih, iĕm jing đĭch 'Bok Kei-Dei dơ̆ng
         wă pơm 'lơ̆ng tơpăt.19 Tơdrong pơm đĭch noh ưh kơ sĭ iĕm jing đĭch tơpă ôh, inh pơtih gia wă kơ iĕm hlôh
         đĕch. Yua kơ sơ̆ iĕm dang pơjao akâu iĕm pơm kơnê̆ kư̆ kă khŏm khŏm rai tih, na dang
         ei iĕm pơjao akâu iĕm kơ 'Bok Kei-Dei pơm 'lơ̆ng tơpăt thoi Sư boih.20 Kơplah iĕm oei đĭch tơdrong yoch sơ̆, iĕm ưh kơ wă pơm tơdrong 'lơ̆ng tơdrong tơpăt
         ôh. 21 Tơdrong iĕm pơm yoch sơ̆ ưh kơ đei tơgŭm iĕm minh tơdrong kiơ ôh. Dang ei iĕm băt
         mơlâu kơ tơdrong yoch iĕm sơ̆ boih; tơdrong bơ̆n pơm yoch bơ̆n gô lôch hiong đĕch.22 Mă-lei dang ei iĕm rơngei boih đơ̆ng tơdrong yoch, jing đĭch 'Bok Kei-Dei. Iĕm đĭch
         dang ei noh pơyua iĕm jing bơngai 'lơ̆ng tơpăt gơh arih ling-lang.23 Bu jang chă tơdrong yoch, apah sư tơdrong lôch. Mă-lei gah lu bơ̆n, dang ei 'Bok Kei-Dei
         ăn đĕch kơ bơ̆n arih ling-lang yua kơ bơ̆n lui kơ Kră Yang bơ̆n Yêsu Krist.Bơngai bơ̆n kiơ̆ tơdrong juăt kơplah bơ̆n oei arih đĕch

71 Ơ lu 'nhŏng oh, iĕm kư̆m băt boih gah tơdrong pơm kiơ̆ tơdrong juăt, kon bơngai bơ̆n
         pơm kiơ̆ tơdrong juăt kơplah bơ̆n oei arih đĕch, mưh lôch boih bơ̆n ưh pă gơh kiơ̆
         dơ̆ng. 2 Na kiơ̆ kơ tơdrong juăt bơ̆n hmă khan, dah bơngai drŏ-kăn đei klo, sư athei oei kơ
         klo sư truh tơ klo sư lôch, sư ưh pă tơchĕng kơ tơdrong juăt hli kơ pơm yoch kơ klo
         sư dơ̆ng boih. 3 Na dah klo sư oei arih, akăn sư iŏk klo nai, sư noh kơđang kơ̆l ako 'brơh kơ klo sư.
         Mă-lei dah klo sư lôch boih, sư ưh pă hli kơ tơdrong juăt dơ̆ng boih păng mă sư iŏk
         klo nai đe kư̆m huay pă jô̆ kơ sư pơm yoch boih.4 Ơ 'nhŏng oh, tơdrong noh wă pơtih gia kơ bơ̆n dang bơ̆n lôch kiơ̆ Yêsu tơ 'long pơglang
         sơ̆ boih, na bơ̆n huay pă wă gơnang kơ akâu bơ̆n kơdih wă kiơ̆ tơdrong juăt 'Bok Kei-Dei
         pơkă dơ̆ng ôh. Yua kơ dang bơ̆n iŏk bơngai nai boih, wă khan bơ̆n iŏk Yêsu Krist mă
         'Bok Kei-Dei tơiung arih đơ̆ng lôch. Dang ei bơ̆n jang tơdrong Sư dang bơ̆n pơyua
         'Bok Kei-Dei boih. 5 Hơdrol sơ̆ bơ̆n oei kiơ̆ kơ akâu bơ̆n kơdih, na 'maih pơm tôm tơdrong yoch. Bơ̆n băt
         kơ tơdrong juăt 'Bok Kei-Dei pơkă noh khă kuă ăn bơ̆n pơm yoch ră, mă-lei bơ̆n oei
         pơm yoch rai dêh khŏm khŏm truh tơ lôch. 6 Mă-lei dang ei bơ̆n dang lôch kiơ̆ Yêsu Krist na bơ̆n ưh pă kăl gơnang kơ akâu bơ̆n
         kơdih wă kiơ̆ tơdrong juăt 'Bok Kei-Dei pơkă sơ̆. Yua kơ thoi noh na bơ̆n athei lui
         yom kơ 'Bok Kei-Dei, ưh pă gơnang akâu kơdih wă kiơ̆ tơdrong so mă Môis chih pơkă
         sơ̆, bơ̆n kiơ̆ kơ tơdrong arih 'nao đơ̆ng Yang Bơhngol 'Lơ̆ng ăn.Yua kơ tơdrong juăt 'Bok Kei-Dei pơkă na bơ̆n băt kơdih bơngai yoch7 Mă-lei iĕm 'nĕ tơchĕng khan inh jô̆ kơ tơdrong juăt 'Bok Kei-Dei pơkă ưh kơ 'lơ̆ng,
         ưh ôh hŏ. Tơdrong juăt 'Bok Kei-Dei pơkă 'lơ̆ng tơpă. Sư tơbăt ăn kơ bơ̆n đei tơdrong
         yoch. Tơ̆ng bơ̆n ưh kơ đei tơdrong juăt 'Bok Kei-Dei pơkă, lei bơ̆n ưh kơ băt bơ̆n
         đei tơdrong yoch ôh. Pơtih gia kơ akâu inh kơdih thoi âu: Sơ̆ inh ưh kơ băt kơ tơdrong
         juăt 'Bok Kei-Dei khă kuă ăn bơ̆n 'nhĕng mŭk tơmam đe, mưh 'nhĕng jing yoch tơpă;
         na inh ưh kơ băt kơ tơdrong 'nhĕng noh yoch. 8 Lăp inh băt, inh 'nhĕng rai dêh, đơ̆ng 'bơ̆t noh boih inh băt kơ inh kơdih pơm yoch.
         Dah bơ̆n ưh kơ băt kơ tơdrong juăt khă bơ̆n pơm yoch, lei bơ̆n dă 'biơ̆ kơ pơm yoch.9 Sơ̆ kơplah inh tam mă băt kơ tơdrong yoch, inh oei hiôk; lăp đơ̆ng năr inh băt kơ
         tơdrong pơm yoch, jơhngơ̆m inh ưh pă hiôk boih, inh băt kơ inh trŏ kơ 'Bok Kei-Dei
         wă phak pơlôch. 10 Mă-lei 'Bok Kei-Dei pơkă kơ bơ̆n tơdrong juăt noh sơ̆ wă kơ bơ̆n oei arih hiôk ră,
         mă-lei tơdrong juăt noh wă ăn kơ inh lôch. 11 Inh ngêh kơ tơdrong juăt 'Bok Kei-Dei pơkă noh sơ̆ wă ăn kơ inh arih hiôk, na 'nâu
         khan rai tơbăt kơ inh bơngai yoch trŏ kơ wă lôch răm. 'Noh yua kơ tơdrong kơnê̆ oei
         lăm jơhngơ̆m inh pơm kơ inh yoch. 12 Dôm tơdrong mă 'Bok Kei-Dei pơkă, tơdrong 'lơ̆ng, tơdrong trŏ tơpă. 13 Na ưh kơ sĭ tơdrong juăt 'Bok Kei-Dei pơkă mă 'lơ̆ng noh pơm kơ inh trŏ kơ wă lôch
         răm ôh. Tơdrong juăt 'Bok Kei-Dei tơbăt kơ inh bơngai yoch, mă inh yoch noh yua kơ
         tơdrong kơnê̆ oei lăm jơhngơ̆m inh, sư pơm kơ inh yoch kơ tơdrong juăt 'Bok Kei-Dei
         pơkă na trŏ kơ lôch răm. Thoi noh bơ̆n băt boih tơdrong kơnê̆ oei lăm jơhngơ̆m bơ̆n
         kơnê̆ tơpă.Kuă ră kơ pơm yoch, oei pơm14 Bơ̆n băt mơ̆n tơdrong juăt 'Bok Kei-Dei pơkă trŏ tơpă; na kiơ̆ thoi inh bơngai tơrăn
         ưh kơ kĕ kiơ̆ tơdrong juăt noh, na jing đĭch kơ tơdrong yoch inh tơpă. 15 Na inh đĭ pă hiôk boih, đon hơdơ̆r 'bơ̆r apơi wă kơ pơm 'lơ̆ng ngăl ră, mă-lei ưh
         kơ pơm; kuă kơ pơm yoch ră mă-lei oei pơm. 16 Inh băt dôm tơdrong juăt 'Bok Kei-Dei pơkă trŏ tơpă, rŏ kuă kơ pơm yoch mă-lei oei
         pơm. 17 'Noh ưh kơ sĭ inh wă pơm yoch ôh, inh pơm yoch yua kơ đei tơdrong kơnê̆ oei lăm jơhngơ̆m,
         pơm kơ inh yoch.18 Na dang ei inh băt boih tơdrong 'lơ̆ng hoh-hoy kơ oei lăm inh hơya tŏ sĕt, tă ling
         kơnê̆ ngăl. Kiơ̆ kơ đon hơdơ̆r 'bơ̆r apơi wă kơ pơm 'lơ̆ng ngăl ră, mă-lei ưh kơ kĕ.
         19 Rŏ kơ kĕ, mă-lei oei ưh. 20 Kuă ră, oei pơm, noh inh băt tơpă ưh kơ sĭ inh pơrơ̆ng ôh, yua kơ tơdrong kơnê̆ oei
         lăm jơhngơ̆m inh tih dêh, na inh oei pơm oei pơm.21 Tơdrong pơm 'lơ̆ng, inh tôch adrin adran ră boih, oei ưh kơ kĕ 'mơ̆i, chu pơm yoch
         hơnơ̆ng. 22 Jơhngơ̆m klơm klak inh 'maih kiơ̆ tôm tơdrong juăt 'Bok Kei-Dei pơkă ră. 23 Mă-lei tơdrong kơnê̆ lăm akâu inh pơgăn, tơdrong kơnê̆ noh rôp pơgŏ inh, wă kơ inh
         pơm yoch. 24 Na inh âu boih bơngai ưh kơ yua tơpă, tơdrong kơnê̆ 'bĕnh kơ akâu ling-lang, na inh
         wă lôch đĕch boih. Dang ei bu gơh dŏng inh âu? 25 Jơhngơ̆m klơm klak inh 'maih kiơ̆ tôm tơdrong juăt 'Bok Kei-Dei pơkă ră, mă-lei ưh
         kơ kĕ, đĭ jing đĭch tơdrong kơnê̆. Na dang ei inh bơnê kơ 'Bok Kei-Dei mơnat kơ inh,
         đơ̆ng tơdrong kơnê̆ 'noh pơklaih ăn kơ inh rơngei boih. Păng inh bơnê kơ Kră Yang
         Yêsu Krist kư̆m tơgŭm inh mơ̆n.Gơnang kơ Yang Bơhngol 'Lơ̆ng đĕch gơh klaih đơ̆ng tơdrong yoch

81 Yua kơ thoi noh na dôm lu bơ̆n bơngai mă lui kơ Yêsu Krist, 'Bok Kei-Dei ưh pă wă
         phak lu bơ̆n dơ̆ng boih. 2 Yua kơ bơ̆n lui kơ Yêsu Krist, na Yang Bơhngol 'Lơ̆ng ăn kơ bơ̆n tơdrong arih 'nao,
         bơ̆n jing klaih đơ̆ng tơdrong yoch, ưh pă hli kơ lôch dơ̆ng. 3 Tơ̆ng bơ̆n oei gơnang kơ akâu bơ̆n kơdih wă kiơ̆ tơdrong juăt 'Bok Kei-Dei pơkă sơ̆,
         bơ̆n ưh kơ gơh klaih rơngei păng ưh kơ gơh pơm 'lơ̆ng hăm 'Bok Kei-Dei ôh yua kơ akâu
         kon bơngai bơ̆n ưh kơ kĕ ĕnh kơ tơdrong pơm yoch. Yua kơ thoi noh na 'Bok Kei-Dei
         Sư wă tơgŭm bơ̆n, Sư tơgŭm tơpă. Sư wơh Kon pôm Sư jur jing thoi kon bơngai bơ̆n,
         Kon Sư noh pơklaih bơ̆n đơ̆ng dôm tơdrong kơnê̆ ngăl pơm kơ bơ̆n yoch, na dang ei
         bơ̆n ưh pă hli kơ yoch dơ̆ng, yua kơ jei Yêsu boih. 4 'Bok Kei-Dei pơm thoi noh, Sư wă kơ bơ̆n huay kơ gơnang kơ akâu bơ̆n kơdih, athei
         gơnang kơ Yang Bơhngol 'Lơ̆ng đĕch, na bơ̆n kĕ pơm kiơ̆ dôm tơdrong 'Bok Kei-Dei pơkă.5 Lu bơngai mă gơnang kơ akâu sư kơdih, lu sư adrin adran hăm akâu sư kơdih. Lu bơngai
         gơnang kơ Yang Bơhngol 'Lơ̆ng, lu sư gô mơ̆ng kơ Yang Bơhngol 'Lơ̆ng. 6 Bơngai bu gơnang kơ akâu sư kơdih, bơngai noh mưh sư lôch năm tơ anih 'Bok Kei-Dei
         phak. Bơngai bu gơnang kơ Yang Bơhngol 'Lơ̆ng, sư gô arih hiôk-hian ling-lang. 7 Bơngai mă gơnang kơ akâu sư kơdih, sư ayăt kơ 'Bok Kei-Dei, sư ưh kơ 'maih kiơ̆ tơdrong
         juăt 'Bok Kei-Dei pơkă; mă tơ̆ng sư 'maih, sư kư̆m ưh kơ kĕ kiơ̆ ôh.8 Bơngai bu gơnang kơ akâu sư kơdih, bơngai noh sư ưh kơ gơh pơm kiơ̆ thoi 'Bok Kei-Dei
         wă.9 Mă-lei gah iĕm, iĕm ưh kơ gơnang kơ akâu iĕm kơdih ôh, iĕm gơnang kơ Yang Bơhngol
         'Lơ̆ng, yua kơ Yang Bơhngol 'Lơ̆ng 'Bok Kei-Dei oei hăm iĕm. Yua kơ Yêsu Krist ăn
         noh, Sư ăn kơ rim 'nu bơngai bu mă lui kơ Sư. Bơngai mă ưh kơ đei Yang Bơhngol 'Lơ̆ng,
         bơngai noh ưh kơ lui kơ Yêsu ôh. 10 Kră Yang Yêsu Krist dang ei Sư oei lăm akâu bơ̆n, mă khan akâu bơ̆n lôch. Tơdrong
         lôch yua kơ đơ̆ng yă 'bok bơ̆n pơm yoch sơ̆. Mă-lei ning-mônh bơ̆n gô đei tơdrong
         arih ling-lang yua kơ 'Bok Kei-Dei jô̆ bơ̆n dang ei bơngai 'lơ̆ng hăm Sư boih. 11 Sơ̆ 'Bok Kei-Dei yua Yang Bơhngol 'Lơ̆ng Sư tơiung arih Yêsu đơ̆ng lôch. Dah Yang
         Bơhngol 'Lơ̆ng oei lăm bơ̆n, lei ning-mônh 'Bok Kei-Dei kư̆m yua Yang Bơhngol 'Lơ̆ng
         Sư tơiung arih bơ̆n đơ̆ng lôch mơ̆n. 12 Ơ 'nhŏng oh, yua kơ thoi noh na bơ̆n athei kiơ̆ tơdrong Yang Bơhngol 'Lơ̆ng, 'nĕ pă
         gơnang kơ akâu bơ̆n kơdih dơ̆ng. 13 Dah bơ̆n oei gơnang kơ akâu bơ̆n kơdih, bơ̆n gô pŭ tơdrong phak. Dah bơ̆n gơnang kơ
         Yang Bơhngol 'Lơ̆ng wă hŭt lê̆ tơdrong bơ̆n kơdih lei ning-mônh bơ̆n gô arih ling-lang.
         14 Dôm lu bơngai lui yom kơ Yang Bơhngol 'Lơ̆ng 'Bok Kei-Dei, lu sư jing kon 'Bok Kei-Dei.15 Ưh kơ sĭ 'Bok Kei-Dei ăn Yang Bơhngol 'Lơ̆ng wă kơ bơ̆n jing bơngai đĭch, dah wă kơ
         bơ̆n oei hli ôh. Sư ăn kơ bơ̆n Yang Bơhngol 'Lơ̆ng wă kơ bơ̆n jing kon Sư. Thoi noh
         na bơ̆n gơh krao kơ 'Bok Kei-Dei Aba, 'Bă bơ̆n. 16 Yang Bơhngol 'Lơ̆ng, Sư oei lăm bơ̆n, Sư tơbăt ăn kơ bơ̆n hlôh gah tơdrong bơ̆n jing
         kon 'Bok Kei-Dei tơpă. 17 Pơtih gia kơ 'bă pơjing bơ̆n tơ ala teh âu, sư đei mŭk tơmam sư 'măn lê̆ kơ bơ̆n yua
         kơ bơ̆n kon sư. Na 'Bă bơ̆n tơ plĕnh ti Sư kư̆m lei-lăi. Sư ăn kơ bơ̆n tơdrong hiôk
         'lơ̆ng yua kơ bơ̆n jing kon Sư, kư̆m thoi Sư ăn kơ Kon Sư Yêsu Krist. Mă tơdrong gleh
         truh kơ bơ̆n kư̆m bưh, noh kư̆m thoi Yêsu sơ̆, ning-mônh bơ̆n gô oei hơdai hăm Yêsu
         hiôk dêh.Ning-mônh bơ̆n gô oei hơdai hăm 'Bok Kei-Dei hiôk dêh18 Mă bơ̆n đei tơdrong gleh truh pơmat-tat dang ei, mă-lei inh băt tơpă ning-mônh bơ̆n
         gô oei hơdai hăm 'Bok Kei-Dei hiôk dêh; na mă bơ̆n pơmat-tat, bơ̆n kư̆m pơm hiôk thoi
         lĕ kơ năr jơhngơ̆m bơ̆n hiôk, yua kơ ning-mônh bơ̆n gô hiôk tơpă. 19 Bĭ lu tơmam 'Bok Kei-Dei pơjing, lu sư kư̆m dang băt chang gô 'Bok Kei-Dei wă ăn kơ
         bơ̆n jing kon Sư hiôk jơnap ning-mônh. 20 Sơ̆ 'Bok Kei-Dei lăng dôm tơmam Sư pơjing, Sư lăp đon dêh. Mă-lei dang ei Sư ăn kơ
         dôm lu tơmam Sư pơjing noh pơmat-tat yua kơ kon bơngai pơm yoch, ưh kơ sĭ yua kơ tơmam
         noh pơm yoch ôh. Dang ei Sư oei ăn kơ lu tơmam Sư pơjing noh pơmat-tat, ning-mônh
         Sư ăn hiôk 'lơ̆ng tơpă. 21 Tơpă ning-mônh Sư ăn kơ lu tơmam Sư pơjing noh, ưh pă pơmat lôch răm thoi dang ei
         dơ̆ng ôh, lu sư jing rơngei hiôk tơpă, kư̆m thoi lu bơ̆n kon 'Bok Kei-Dei mơ̆n.22 Bơ̆n băt lu tơmam 'Bok Kei-Dei pơjing noh kư̆m hơdai pơmat-tat đơ̆ng sơ̆ khơ̆ dang
         ei, lu sư dang lĕ kơ bơngai drŏ-kăn jĭ anăp wă tơpŭ. 23 Ưh kơ sĭ dôm lu tơmam 'Bok Kei-Dei pơjing noh đĕch ôh pơmat-tat. Lu bơ̆n bơngai mă
         đei Yang Bơhngol 'Lơ̆ng kư̆m hang nuih pơmat-tat thoi lu tơmam noh mơ̆n. Na dang ei
         chang jah truh khei 'năr 'Bok Kei-Dei pơkă khan wă ăn kơ bơ̆n jing kon Sư ei đĕch
         hiôk, wă kơ bơ̆n dah tơplih jing akâu 'nao thoi Yêsu. Bơ̆n băt kơ Sư wă ăn kơ bơ̆n
         hiôk ning-mônh, yua kơ Sư ăn kơ bơ̆n Yang Bơhngol 'Lơ̆ng Sư dang ei. 24 Thoi noh bơ̆n chang gô wă kơ jing kon Sư gơh tơplih jing akâu 'nao ning-mônh. Mă-lei
         dah tơdrong bơ̆n mă 'bôh boih păng băt boih bơ̆n ưh kơ kăl kơ chang gô ôh. 25 Yua kơ tơdrong tam mă 'bôh na bơ̆n chang gô khŏm khŏm dĭng 'bôh.Yang Bơhngol 'Lơ̆ng tơgŭm bơ̆n krao khan26 Bơ̆n kơdih ưh kơ gơh, mă-lei đei Yang Bơhngol 'Lơ̆ng tơgŭm bơ̆n. Bơ̆n ưh kơ băt wă
         krao khan kơ 'Bok Kei-Dei thoi yơ, mă-lei Yang Bơhngol 'Lơ̆ng Sư tơgŭm bơ̆n gơh krao
         khan hăm đĭ jơhngơ̆m. 27 'Bok Kei-Dei Sư băt lăm jơhngơ̆m klơm klak bơ̆n tơchĕng thoi yơ, Sư băt kơ Yang Bơhngol
         'Lơ̆ng tơgŭm bơ̆n krao khan thoi noh, yua kơ Yang Bơhngol 'Lơ̆ng tơgŭm lu bơngai lui
         krao khan kiơ̆ thoi 'Bok Kei-Dei wă. 28 Bơ̆n 'bôh bơngai bu mă 'mêm kơ 'Bok Kei-Dei, bơngai noh 'Bok Kei-Dei rơih iŏk lui
         kơ Sư, lu bơngai thoi noh boih, mă sư tơ'bơ̆p tơdrong kiơ, bơ̆n băt kơ 'Bok Kei-Dei
         ăn kơ sư hiôk ngăl. 29 Lu bơngai thoi noh, hơdrol kơ đe tam mă tơpŭ kơ sư sơ̆, 'Bok Kei-Dei băt kơ lu sư
         hơdrol boih. Lu bơngai thoi noh 'Bok Kei-Dei pơkă wă ăn jing kon Sư thoi Yêsu Krist;
         Yêsu Krist jing 'Nhŏng Kơdră lu sư, lu sư jing oh Yêsu. 30 Lu bơngai thoi noh 'Bok Kei-Dei rơih iŏk, Sư jô̆ lu bơngai thoi noh bơngai tơpăt hăm
         Sư. Lu bơngai noh 'Bok Kei-Dei jô̆ jing kon Sư, gô oei hăm Sư hiôk jơnap.'Bok Kei-Dei oei 'mêm kơ bơ̆n ling-lang31 'Bok Kei-Dei Sư 'mêm, Sư tơgŭm bơ̆n dang noh boih, na bơ̆n ưh pă hli kơ tơdrong kiơ
         dơ̆ng. 32 Sư 'mêm kơ bơ̆n tơpă na Sư mah ăn Kon pôm Sư lôch tang kon bơngai. Thoi noh bơ̆n băt
         Sư wă tơgŭm bơ̆n tôm tơdrong nai hai mơ̆n.33 Bơ̆n tơ'ngla 'Bok Kei-Dei rơih iŏk jô̆ bơ̆n jing bơngai 'lơ̆ng hăm Sư boih, thoi yơ
         đe gơh jô̆ kơ bơ̆n bơngai yoch hăm 'Bok Kei-Dei? 34 Lăm lu bơ̆n hăm đei đe jô̆ khan bơngai 'Bok Kei-Dei wă phak? Kră Yang Yêsu Krist ưh
         kơ đei jô̆ thoi noh ôh, na mă Sư gơh lôch tang bơ̆n. Mă-lei Sư iung arih boih, Sư
         tŏk oei gah 'ma kơ 'Bok Kei-Dei, Sư apinh 'Bok Kei-Dei tơgŭm bơ̆n ling-lang.35 Mă bơ̆n tơ'bơ̆p tơdrong kiơ kiơ, Yêsu Krist Sư wei-lăng bơ̆n, mă bơ̆n đei tơdrong
         truh pơmat, mă đe areh kơ bơ̆n, mă bơ̆n pơngot rơwĕt, mă bơ̆n bơngai dơnuh, mă bơ̆n
         đei tơdrong hli, mă đe năm blah bơ̆n, Yêsu Krist ưh kơ lê̆ bơ̆n ôh, Sư 'mêm kơ bơ̆n
         tơpă. 36 Tơdrong 'noh lăm sơ̆p hla bơar 'Bok Kei-Dei đe chih thoi âu:“Ơ 'Bok Kei-Dei, yua kơ nhôn lui kơ Ih, đe nŏng kơ chă nhôn pă dơh năr wă pơlôch.Đe lăng nhôn thoi lĕ kơ triu đe wă 'buh sa.”37 Mă tơdrong truh kơ bơ̆n thoi noh, bơ̆n 'nĕ kơ hli, gô jei bơ̆n tơpă yua kơ bơ̆n đei
         Kră Yang bơ̆n Yêsu, bơ̆n hơđơ̆ng kơ tơdrong Sư 'mêm kơ bơ̆n, hăm Sư tơgŭm bơ̆n lăm
         tôm tơdrong. 38 Na dang ei inh băt tơpă boih, mă đei tơdrong kiơ kiơ truh kơ bơ̆n, 'Bok Kei-Dei Sư
         oei 'mêm kơ bơ̆n hơnơ̆ng đĕch, yua kơ bơ̆n băt kơ Kră Yang bơ̆n Yêsu Krist 'mêm kơ
         bơ̆n tơgŭm bơ̆n lăm tôm tơdrong. Mă bơ̆n lôch, mă bơ̆n oei arih, 'Bok Kei-Dei Sư 'mêm
         kơ bơ̆n ling-lang tơpă. Na mă linh jang, mă yang kơnê̆, mă yang kiơ wă tơgar iŏk bơ̆n
         đơ̆ng 'Bok Kei-Dei 'mêm kơ bơ̆n ưh kơ kĕ ôh. Mă tơdrong truh kơ bơ̆n kơnh pơgê, dah
         layơ Sư ưh kơ lê̆ ôh, Sư wei-lăng lu bơ̆n tơpă. 39 Mă 'bok kiơ tơ kơpal plĕnh, dah tơ ala teh âu, mă hăm tơdrong kiơ kiơ wă pơrơ̆ng tơgar
         iŏk bơ̆n đơ̆ng tơdrong 'Bok Kei-Dei 'mêm, lu noh ưh kơ kĕ 'mơ̆i.Pôl roi tơdrong đe Isơrael kơ lu kon 'Bok Kei-Dei tơ Pơlei Rôm

91-2 Inh wă roi kơ iĕm gah tơdrong 'nhŏng oh inh khŭl Isơrael. Inh sơ'ngon dêh yua kơ lu
         sư ưh kơ lui kơ Yêsu. Inh roi kơ iĕm tơdrong 'nâu inh roi tơpă, inh bơngai kiơ̆ Yêsu
         Krist ưh kơ anul ôh. Yua kơ Yang Bơhngol 'Lơ̆ng oei lăm inh, thoi yơ inh gơh anul?
         3 Inh 'mêm ră kơ lu bơngai Isơrael tă kơ 'nhŏng oh inh ngăl. Đon inh hơdơ̆r kơ lu sư
         lui kơ Yêsu Krist đĭ, lê̆ kơ inh ưh, pŭ dôm tơdrong phak lu sư ning-mônh. 4 Lu sư boih đe anăn bơngai Isơrael, lu sư boih 'Bok Kei-Dei jô̆ khan kon Sư; 'Bok Kei-Dei
         oei hơdai hăm lu sư, pơkă khan wă tơgŭm lu sư. 'Bok Kei-Dei pơkă kơ lu sư tơdrong
         juăt wă kơ lu sư kiơ̆ păng bơtho lu sư soi sơmah kơkuh kiơ̆ trŏ thoi Sư wă. 5 Lu yă 'bok lu sư sơ̆ lui kơ 'Bok Kei-Dei hơdrol kơ đĭ-đăng lu bơngai nai. Na 'Bok
         Krist mă 'Bok Kei-Dei wơh dŏng pơklaih kon bơngai Sư kư̆m bơngai Isơrael mơ̆n tơ̆ng
         kiơ̆ kơ mĕ Sư tơpŭ. 'Bok Krist boih Yang tih hloh gơh pơgơ̆r tôm tơdrong, trŏ kơ kon
         bơngai ư-ang kơ Sư ling-lang tơpă. A-men.Kon sâu Abraham ưh kơ trŏ kơ wă jing kon 'Bok Kei-Dei ngăl ôh6 Ưh kơ sĭ 'Bok Kei-Dei kuă kơ tơgŭm lu bơngai Isơrael kiơ̆ thoi Sư pơkă sơ̆ ôh; Sư
         wă tơgŭm mơ̆n, mă ưh kơ tơgŭm đĭ-đăng hăm lu bơngai ưh kơ lui hai ôh. Sư tơgŭm pôm
         lu bơngai lui kơ Sư đĕch, lu bơngai Isơrael thoi noh 'Bok Kei-Dei tơgŭm păng lăng
         dang kon Sư kơdih.7 'Bok Kei-Dei ưh kơ jô̆ đĭ-đăng lu kon sâu Abraham khan kon sâu Abraham ngăl ôh. Yua
         kơ 'Bok Kei-Dei khan kơ Abraham sơ̆ thoi âu: “Lu kon sâu ih mă lĕch đơ̆ng kon ih Isăk
         noh Inh jô̆ khan kon sâu ih.”8 Yua kơ thoi noh na bơ̆n băt đĭ-đăng bơngai Isơrael ưh kơ jing kon 'Bok Kei-Dei ngăl
         ôh, pôm lu bơngai mă lĕch đơ̆ng adrĕch 'Bok Kei-Dei anăn đĕch jing kon 'Bok Kei-Dei.
         9 'Bok Kei-Dei khan kơ Abraham sơ̆ thoi âu: “Gô pă minh sơnăm đơ̆ng âu dơ̆ng inh wă
         ăn kơ biĕm Sara tơpŭ minh 'nu kon drŏ-nglo.”10 Tơpă, đơ̆ng rŏng kơ noh na bre sư đei minh 'nu kon drŏ-nglo anăn sư Isăk. Isăk noh
         boih 'bok kơdră lu bơ̆n sơ̆. Akăn Isăk anăn sư yă Rê'bêka, sư tơpŭ 'bar 'nu kon drŏ-nglo
         kơmar. 11-12 Kơplah yă Rê'bêka tam mă tơpŭ kơ bre noh sơ̆, 'Bok Kei-Dei khan lê̆ kơ yă bơ̆n noh
         sơ̆ thoi âu: “Ning-mônh ih gô tơpŭ 'bar 'nu kon drŏ-nglo kơmar. 'Nhŏng sư gô pơm iĕ
         kơ oh sư.”'Bok Kei-Dei khan thoi noh, ưh kơ sĭ yua kơ bre 'nhŏng oh pơm 'lơ̆ng pơm kơnê̆ ôh.
         Kơplah noh bre ei, mĕ bre sư ưh tam mă tơpŭ ôh. 'Bok Kei-Dei pơkă lê̆ hơdrol pơrơ̆ng
         wă rơih iŏk oh sư pơm tih kơ 'nhŏng sư. 13 Na tơdrong bre noh, lăm hla bơar 'Bok Kei-Dei roi thoi âu: “Inh 'mêm kơ oh sư Jakôp;
         gah 'nhŏng sư Êsâu Inh ưh kơ 'mêm ôh.”'Bok Kei-Dei 'mêm kơ bơ̆n Sư 'mêm kơdih14 Bơ̆n 'bôh 'Bok Kei-Dei ưh kơ 'mêm kơ bre noh dang ăi, mă-lei bơ̆n 'nĕ tơchĕng khan
         'Bok Kei-Dei ưh kơ tơpăt.15 Tơdrong noh bơ̆n gô mơ̆ng kơ 'Bok Kei-Dei đĕch, yua kơ sơ̆ 'Bok Kei-Dei khan kơ Môis
         thoi âu: “Inh 'mêm kơ bu gô mơ̆ng kơ Inh wă 'mêm đĕch.”16 Thoi noh na dang ei bơ̆n băt nhên boih gah tơdrong noh, ưh kơ sĭ đơ̆ng bơ̆n wă kơ
         Sư 'mêm, dah bơ̆n pơlung Sư wă kơ Sư 'mêm kơ bơ̆n ôh. Sư 'mêm kơ bơ̆n yua kơ Sư wă
         'mêm kơdih đĕch. 17 Tơdrong noh thoi lăm sơ̆p hla bơar 'Bok Kei-Dei pơma kơ 'bok Pharôn pơtao đe Êyiptơ
         sơ̆ thoi âu: “Inh ăn kơ ih pơm pơtao arăng kơ̆l tôm tơdrong ưh kơ chu kơ Inh. Na mơsêh
         mơyang Inh blah ih, wă kơ kon bơngai ư-ang Inh jơ̆p kơ teh đak.”18 'Noh bơ̆n băt kơ 'Bok Kei-Dei Sư wă 'mêm kơ bu gô mơ̆ng kơ Sư wă đĕch. Na tơdrong
         Sư wă ăn kơ đe arăng kơ̆l kư̆m lei-lăi, gô mơ̆ng kơ Sư wă.Mă 'Bok Kei-Dei wă pơm thoi yơ kư̆m trŏ Sư ngăl19 Hli kơ iĕm khan: “Yua kơ kiơ 'Bok Kei-Dei oei jô̆ yo kơ bơngai mă Sư ăn arăng kơ̆l,
         mă bơngai bơ̆n khan kơ Sư, Sư kư̆m ưh kơ chu?”20 Inh khan kơ iĕm tơpă, tơdrong noh tơdrong jang 'Bok Kei-Dei, bơ̆n ưh kơ gơh pơma tơwih
         kơ Sư ôh. Pơtih gia bơngai man gŏ ge, sư kư̆ kơ man gô mơ̆ng kơ sư wă. Lu gŏ ge mă
         sư man ưh kơ trŏ kơ pơma tơwih kơ sư khan: “Man kiơ kơ inh kơnê̆ thoi âu?”21 Hăm trŏ kơ bơngai man gŏ ge gô mơ̆ng kơ sư wă man? Sư kư̆ kơ iŏk teh lơ̆n man khŭl
         gŏ ge 'lơ̆ng kư̆m đei, man gŏ ge kư̆ kă wă kơ gơh mong sa đĕch kư̆m đei. 22 Na 'Bok Kei-Dei Sư kư̆m pơm gô mơ̆ng kơ Sư wă. Tơ̆ng kiơ̆ kơ Sư ơh, athei phak lu
         bơngai kơnê̆ dang ei trŏ, wă kơ kon bơngai jơ̆p kơ teh đak ư-ang kơ Sư Yang mơsêh
         pran kơtang. Mă-lei dang ei 'Bok Kei-Dei oei ĕnh kơ tơdrong phak noh. 23 Yua kơ Sư oei gô lu bơngai mă Sư 'mêm. Sư wă hơmet jơhngơ̆m lu bơngai mă Sư 'mêm noh
         hơdrol 'mơ̆i, wă kơ lu bơngai noh gơh oei hơdai hăm Sư ning-mônh. Lu bơngai noh 'Bok
         Kei-Dei rơih iŏk đơ̆ng blŭng-a sơ̆ hloi boih, noh na Sư oei gô. 24 Lu bơngai noh wă khan lu bơ̆n âu boih Sư rơih iŏk. Ưh kơ sĭ Sư rơih iŏk pôm lu bơngai
         Isơrael đĕch ôh, Sư rơih iŏk lu bơngai nai hai. 25 Tơdrong noh sơ̆ 'bok Hôssê kư̆m chih roi nơ̆r 'Bok Kei-Dei thoi âu:“Lu bơngai tơmoi nai mă ưh kơ trŏ kơ khŭl kon Inh, Inh kư̆m krao lu sư kon Inh mơ̆n.Lu bơngai mă Inh ưh kơ gan 'mêm sơ̆, Inh gô 'mêm kơ sư tơpă.26 Mă tơ yơ yơ đe jô̆ lu sư khan ưh kơ trŏ kơ kon Inh,tơ noh đe gô jô̆ kơ lu sư kon Inh mơ̆n; yua kơ Inh Yang, 'Bă lu sư mă arih ling-lang.”27 Gah tơdrong lu bơngai Isơrael, Êsai sư khan thoi âu: “Mă lu bơngai Isơrael lơlap lơlang
         dang pơlao chuơh dơsĭ, hui bơngai klaih đơ̆ng tơdrong yoch, 28 yua kơ 'Bok Kei-Dei wă phak jơ̆p-jang kơ teh đak.”29 Êsai kư̆m khan lê̆ hơdrol sơ̆ thoi âu:“Dah Kră Yang 'Bok Kei-Dei ưh kơ rong lê̆ bơ̆n 'biơ̆,lei kon bơngai bơ̆n lôch đĭ thoi Pơlei Sôđôm păng Gômôrơ sơ̆.”Bơngai Isơrael ưh kơ chu kơ Yêsu30 Thoi noh na lu bơngai tơmoi nai mă ưh kơ khŭl Isơrael, sơ̆ lu sư ưh kơ băt chă tơdrong
         pơm 'lơ̆ng hăm 'Bok Kei-Dei thoi yơ ôh, mă-lei 'Bok Kei-Dei kư̆m 'mêm kơ lu sư mơ̆n,
         kư̆m jô̆ lu sư bơngai 'lơ̆ng. Lu bơngai noh wă khan dôm lu bơngai khŭl nai mă oei
         gơnang kơ Yêsu. 31 Gah lu bơngai Isơrael lu sư gơnang kơ akâu kơdih đĕch wă kiơ̆ tơdrong juăt 'Bok Kei-Dei
         pơkă sơ̆ khan jing bơngai 'lơ̆ng hăm 'Bok Kei-Dei. Mă-lei lu sư ưh kơ kĕ kiơ̆ tơdrong
         'Bok Kei-Dei pơkă ôh, 32 yua kơ lu sư ưh kơ gơnang kơ Yêsu gơh tơgŭm sư jing bơngai 'lơ̆ng hăm 'Bok Kei-Dei.
         Lu sư gơnang kơ akâu lu sư kơdih đĕch wă kiơ̆ tơdrong juăt 'Bok Kei-Dei pơkă khan
         jing bơngai 'lơ̆ng hăm 'Bok Kei-Dei. Lu sư băt mơ̆n kơ Yêsu, mă-lei ưh kơ wă gơnang
         kơ Yêsu ôh. 'Noh hơmơt tơblĕnh kơ lu sư dêh thoi lĕ kơ đe 'bôh boih tơmo tŏk-bŏk trong
         mă-lei ngê̆ kơ kơtơih pơ̆k 'mơ̆i. 33 'Noh thoi sơ̆p hla bơar 'Bok Kei-Dei khan lê̆ sơ̆ thoi âu:“Iĕm lăng. Tơ Pơlei Siôn Inh đei 'măn minh pôm tơmo tŏk-bŏk trong wă kơ đe kơtơih
         pơ̆k.Bu lui kơ tơmo noh, bơngai noh huay kơ hli minh tơdrong kiơ ôh.”Đe Isơrael ưh kơ băt kiơ̆ 'Bok Kei-Dei thoi yơ

101 Ơ lu 'nhŏng oh, inh wă tơpă kơ lu bơngai Isơrael klaih đơ̆ng tơdrong yoch. Inh krao
         khan kơ 'Bok Kei-Dei apinh tơdrong noh ling-lang. 2 Inh băt mơ̆n lu sư adrin kiơ̆ tơdrong 'Bok Kei-Dei; mă-lei inh hli kơ lu sư kiơ̆ ưh
         kơ 'blep thoi 'Bok Kei-Dei wă. 3 Lu sư ưh kơ băt kơ 'Bok Kei-Dei ăn kơ lu sư Yêsu, athei gơnang kơ Yêsu na gơh jing
         bơngai 'lơ̆ng hăm 'Bok Kei-Dei. Na 'nâu lu sư gơnang kơ akâu lu sư kiơ̆ tơdrong juăt
         'Bok Kei-Dei pơkă, lu sư ưh kơ gơh klaih ôh. 4 Đĭ-đăng bơngai athei gơnang kơ Yêsu đĕch, 'Bok Kei-Dei jô̆ jing bơngai 'lơ̆ng hăm
         Sư. Bơ̆n gơnang kơ Yêsu thoi noh ưh pă kăl kơ gơnang kơ akâu kơdih kiơ̆ tơdrong juăt
         'Bok Kei-Dei pơkă dơ̆ng ôh.Lui kơ Yêsu ưh kơ anat ôh5 Môis chih sơ̆ khan, bu wă kơ 'lơ̆ng hăm 'Bok Kei-Dei, sư athei kiơ̆ tơdrong juăt 'Bok
         Kei-Dei pơkă mă truh um nhen tơnen tơpă na sư 'lơ̆ng hăm 'Bok Kei-Dei gơh arih ling-lang.
         6 Mă-lei tơdrong lui kơ Yêsu wă kơ 'lơ̆ng hăm 'Bok Kei-Dei ưh kơ anat ôh. Bơ̆n băt ưh
         kơ anat, na bơ̆n 'nĕ kơ pơma khan: Năm bĕ, bu tŏk krao kơ bơ̆n Yêsu đơ̆ng plĕnh, 7 dah đơ̆ng dêh atâu anhăk kơ bơ̆n tơ âu wă kơ Sư pơklaih bơ̆n.8 'Noh ưh kơ kăl ôh. Tơ̆ng bơ̆n tŏk chă, noh kư̆m anat lei-lăi thoi bơ̆n gơnang kơ akâu
         bơ̆n kơdih wă kiơ̆ tơdrong juăt 'Bok Kei-Dei pơkă sơ̆, kư̆m ưh kơ gơh klaih đơ̆ng
         tơdrong yoch ôh. Bơ̆n băt pôm lui kơ Yêsu Krist đĕch klaih tơpă đơ̆ng tơdrong yoch.
         Nhôn bơtho ăn kơ iĕm tơdrong lui kơ Yêsu Krist noh ưh kơ ataih, ưh kơ anat ôh; sư
         jê̆ jê̆ dang 'bơ̆t 'bơ̆r păng lăm jơhngơ̆m đon bơ̆n đĕch.9 'Noh wă khan dah 'bơ̆r bơ̆n ră roi kơ đe khan bơ̆n lui kơ Yêsu Krist Kră Yang bơ̆n,
         noh jơhngơ̆m đon bơ̆n lui kơ 'Bok Kei-Dei tơiung arih Yêsu đơ̆ng lôch boih, dôm noh
         đĕch bơ̆n klaih boih đơ̆ng tơdrong yoch. 10 Dah jơhngơ̆m đon bơ̆n lui thoi noh, 'Bok Kei-Dei jô̆ bơ̆n bơngai 'lơ̆ng hăm Sư. 'Bơ̆r
         bơ̆n ră roi kơ đe thoi noh, Sư pơklaih bơ̆n đơ̆ng tơdrong yoch. 11 Hla bơar 'Bok Kei-Dei roi gah tơdrong 'Bok Krist thoi âu: “Bu lui kơ Sư, bơngai noh
         huay kơ hli minh tơdrong kiơ ôh.”12 Kră Yang Yêsu Krist Sư lăng rim khŭl bơngai lei-lăi đĕch, ưh kơ phara ôh. Sư lăng
         bơngai Isơrael kư̆m dang bơngai nai. Sư wei-lăng tơgŭm tơpă rim khŭl bơngai mă băt
         kơ krao khan apinh Sư.13 'Noh kư̆m thoi hla bơar 'Bok Kei-Dei khan sơ̆ thoi âu: “Đĭ-đăng bơngai mă băt kơ krao
         khan apinh Sư, Kră Yang tơgŭm pơklaih lu sư lei-lăi đĕch.”Ưh tam kơtơ̆ng đe bơtho, thoi yơ gơh lui?14 Mă-lei dah ưh kơ đei bơngai năm bơtho, thoi yơ đe gơh krao khan adrol? Ưh kơ đei bơngai
         năm bơtho, thoi yơ đe gơh lui adrol? Ưh kơ đei bơngai năm bơtho thoi yơ đe gơh kơtơ̆ng
         adrol? 15 Kră Yang ưh kơ đei wơh đe năm bơtho, thoi yơ đe gơh năm bơtho adrol? Mă-lei Sư đei
         wơh đe năm bơtho boih, yua kơ hla bơar Sư đei roi thoi âu: “Bơ̆n 'bôh đe bơtho tơdrong
         'nao 'lơ̆ng jơhngơ̆m bơ̆n hiôk dêh iih?”16 Mă đei đe năm bơtho tơdrong 'nao 'lơ̆ng ưh kơ sĭ đe lui đĭ hloi ôh, yua kơ tơdrong
         noh 'blep thoi tơdrong Êsai chih roi sơ̆ thoi âu: “Ơ Kră Yang, nhôn bơtho tơdrong
         Ih ră đe kuă kơ lui.”17 Gah lu bơ̆n, bơ̆n lui boih, noh đơ̆ng đe năm bơtho tơdrong 'nao 'lơ̆ng Yêsu Krist
         na bơ̆n lui.Bơngai Isơrael kơtơ̆ng boih tơdrong 'Bok Kei-Dei18 Inh wă jet iĕm, bơngai Isơrael tam kơtơ̆ng tơdrong 'Bok Kei-Dei? Lu sư kơtơ̆ng boih,
         lăm hla bơar 'Bok Kei-Dei kư̆m roi thoi noh:“Đe năm bơtho tơdrong Kră Yang jơ̆p-jang kơ teh đak,đơ̆ng hơlĕch truh tơ bơmơ̆t, đơ̆ng yă-nơ̆m truh tơ gơal.”19 Na inh wă jet iĕm thoi âu dơ̆ng: Lu bơngai Isơrael hăm hlôh đe bơtho tơdrong Yêsu?
         Lu sư hlôh mơ̆n kuă kơ lui đĕch. 'Noh kư̆m thoi Môis chih roi lăm hla bơar 'Bok Kei-Dei
         pơma kơ lu bơngai Isơrael sơ̆ thoi âu:“Tơ̆ng lei, Inh wă tơgŭm lu dêh nai mă Inh ưh kơ gan 'mêm kơ lu sư sơ̆, wă kơ lu sư
         hlôh dang ei,na lu iĕm gô 'nhĕng lu sư, hil areh kơ lu sư.”20 Tơdrong noh Êsai kư̆m chih pơjăm lu bôl sư bơngai Isơrael, mă-lei sư ưh kơ hli, sư
         chih kiơ̆ kơ nơ̆r 'Bok Kei-Dei thoi âu:“Lu bơngai mă ưh kơ băt chă Inh sơ̆, dang ei lu sư 'bôh Inh boih păng kơnăl kơ Inh,yua kơ Inh wih tơbăt kơ lu sư akâu Inh dơ̆ng.”21 Gah lu bơngai Isơrael 'Bok Kei-Dei khan: “Inh oei chang gô lu bơngai Isơrael ling-lang
         wă kơ lu sư jah wih tơ Inh, mă-lei lu sư oei arăng kơ̆l ưh kơ wă wih ôh.”'Bok Kei-Dei ưh kơ hŭt đe Isơrael

111 Thoi noh ră, mă-lei 'Bok Kei-Dei hăm hŭt lê̆ đe Isơrael? Ưh ôh, Sư oei 'mêm tơpă.
         Na inh âu boih bơngai Isơrael kư̆m kon sâu Abraham; inh đơ̆ng adrĕch adrung 'bok Bênjamin.
         2 'Bok Kei-Dei ưh kơ hŭt ôh lu bơngai Isơrael, yua kơ Sư rơih iŏk đơ̆ng sơ̆ boih. Iĕm
         kư̆m băt mơ̆n tơdrong Êli chih roi lăm hla bơar 'Bok Kei-Dei kơplah sư hil kơ lu bơngai
         Isơrael sơ̆. 3 Sư khan: “Ơ 'Bok Kei-Dei, Ih lăng lu bơngai Isơrael pơlôch lu bơngai pơtruh nơ̆r Ih
         păng pơrăm dôm lu kơ'bang chơnang soi kơ Ih, na dang ei oei pă minh 'nu inh lui kơ
         Ih, lu sư kư̆m khan wă pơlôch mơ̆n.”4 Na 'Bok Kei-Dei pơma tơwih kơ sư thoi âu: “Ưh kơ trŏ kơdrô̆ ih ôh, Inh kư̆m rơih iŏk
         tơpơh-rơbâu 'nu bơngai lui kơ Inh mă ưh kơ chu lui kơ yang Baal.”5 Na dang ei 'Bok Kei-Dei kư̆m wă rơih iŏk lu bơngai Isơrael thoi noh, lu bơngai noh
         Sư rơih iŏk yua kơ Sư mơnat.6 Sư rơih iŏk yua kơ Sư mơnat, ưh kơ sĭ yua kơ lu bơngai noh kĕ kiơ̆ tôm tơdrong juăt
         Sư pơkă ôh. Tơ̆ng Sư rơih iŏk lu bơngai noh kĕ kiơ̆ tôm tơdrong juăt Sư pơkă, lei
         thoi yơ 'Bok Kei-Dei khan Sư rơih iŏk yua kơ Sư mơnat đĕch?7 Lu bơngai Isơrael chă tơdrong pơm 'lơ̆ng hăm 'Bok Kei-Dei ră, mă-lei ưh kơ gơh, pôm
         lu bơngai Isơrael mă 'Bok Kei-Dei rơih iŏk đĕch gơh. Gah lu bơngai mă 'Bok Kei-Dei
         ưh kơ rơih iŏk, lu sư rai đunh rai arăng kơ̆l dêh. 8 Tơdrong noh thoi tơdrong đe chih roi tơ lăm sơ̆p hla bơar 'Bok Kei-Dei sơ̆ thoi âu:“'Bok Kei-Dei ăn kơ lu sư jing bơngai kơtul.Lu sư đei ră măt ưh kơ gơh 'bôh, đei ră đon ưh kơ kơtơ̆ng truh tơ dang ei hloi.”9 Sơ̆ Đawit kư̆m pơma kơ tơdrong noh thoi âu:“Lu bơngai noh ưh kơ băt kơdih lu sư bơngai sa et bơlŭk,na lu sư jing lôch hiong yua kơ tơdrong lu sư sa et noh.10 'Bok Kei-Dei pơchĭt măt lu sư ling-lang,wă kơ lu sư hăl hang tôch đon khŏm khŏm.”Ning-mônh lu bơngai Isơrael lui đĭ11 Lu bơngai Isơrael mă khan bơngai yoch dang noh, 'Bok Kei-Dei ưh kơ achăng lê̆ lu sư
         hlŏng hloi ôh. Yua kơ lu bơngai Isơrael yoch, na 'Bok Kei-Dei pơklaih lu bơngai nai
         hơdrol, wă kơ lu bơngai Isơrael 'nhĕng na lui kiơ̆ thoi lu bơngai nai noh. 12 Yua kơ lu bơngai Isơrael yoch na lu bơngai nai jơ̆p kơ teh đak jing hiôk jơnap. Lu
         bơngai Isơrael ning-mônh gô lui kơ 'Bok Kei-Dei đĭ. Đĭ-đăng kơ bơ̆n jing hiôk jơnap
         hloh kơ chăl arih lu bơ̆n sơ̆.13 Na dang ei inh wă pơma kơ lu iĕm bơngai nai. 'Bok Kei-Dei ăn kơ inh pơm jơ̆ng 'bang
         Yêsu, wă kơ inh bơtho iĕm mă ưh kơ khŭl Isơrael. Yua kơ thoi noh na inh adrin tơpă
         kơ tơdrong jang inh 14 wă kơ lu bôl inh bơngai Isơrael 'nhĕng iĕm, na lui kiơ̆ iĕm, klaih kơ tơdrong yoch
         thoi iĕm. 15 'Bok Kei-Dei ưh kơ iŏk lu bơngai Isơrael dang ei yua kơ lu sư ưh kơ lui kơ Yêsu; noh
         na Sư ăn kơ iĕm lui hơdrol kơ lu sư, na dang ei iĕm hiôk hăm 'Bok Kei-Dei boih. Ning-mônh
         lu bơngai Isơrael kư̆m lui kơ Yêsu, 'Bok Kei-Dei kư̆m iŏk lu sư mơ̆n, lu sư gô hiôk
         dang kơ bơngai iung arih đơ̆ng lôch boih.16 Âu inh wă pơma kơ iĕm gah tơdrong đe pơyơ̆r kơ 'Bok Kei-Dei 'ba hrôih. Sư ăn pơgia
         lăp tŏ sĕt đĕch mă-lei dang sư ăn đĭ kơ 'ba sư mơ̆n. Bơ̆n 'bôh tơm 'long ayơ 'lơ̆ng,
         đĭ kơ dơng sư kư̆m 'lơ̆ng mơ̆n. Lu bơngai Isơrael kư̆m thoi noh, sơ̆ 'bok kơdră lu
         sư pơyơ̆r ăn akâu sư kơ 'Bok Kei-Dei, noh kư̆m dang sư pơyơ̆r đĭ lu kon sâu sư mơ̆n;
         tơm sư ăn kơ 'Bok Kei-Dei boih, wĕch kư̆m thoi noh.Bơngai nai pơgơ̆p hăm bơngai Isơrael17 Lu bơngai Isơrael mă ưh kơ lui, lu sư dang kơ tơm 'long đei dơng đe wă chre hŭt. Na
         lu iĕm thoi tơm 'long mă chăt tơ bri brah, na đe wă chre iŏk dơng 'long tơ bri brah
         noh wă klop tơ dơng 'long mă đêl đe chre hŭt noh, wă kơ sư bluh 'lơ̆ng đei plei trem.
         18 Mă-lei iĕm 'nĕ pơang kơ đe khan iĕm dơng 'lơ̆ng hloh kơ dơng mă đe chre hŭt noh, yua
         kơ iĕm dơng ưh kơ gơh chăt kơdih. Dơng sư arih yua kơ tơm, ưh kơ sĭ tơm arih yua kơ
         dơng ôh.19 Păng inh hli kơ iĕm khan: “Đe chre hŭt dơng noh wă hơđơ̆ng kơ klop iŏk dơng đơ̆ng
         nhôn.”20 Iĕm khan thoi noh trŏ mơ̆n mă-lei yua kơ kiơ 'Bok Kei-Dei chre hŭt dơng noh? Yua kơ
         sư ưh kơ chu lui. Na iĕm kư̆m lei-lăi, yua kơ iĕm lui na Sư klop tơ noh. 'Noh na iĕm
         'nĕ pơang kơ đe, kơnh 'Bok Kei-Dei chre hŭt iĕm dơ̆ng. 21 Lu bơngai Isơrael mơ'nah kuă kơ lui tơpă na 'Bok Kei-Dei chre hŭt dơng lu sư. Mă iĕm
         kư̆m lei-lăi, tơ̆ng iĕm kuă kơ lui Sư kư̆m chre hŭt iĕm mơ̆n 'bônh loi yua kơ iĕm
         dơng đơ̆ng nai.22 'Bok Kei-Dei 'mêm tơpă kơ kon bơngai, mă-lei Sư kư̆m hil kơ kon bơngai mơ̆n. Sư hil
         kơ lu bơngai mă kuă kơ lui kơ Sư. Gah lu iĕm Sư ưh kơ hil ôh yua kơ iĕm oei lui păng
         gơnang kơ Sư tơpă. Dah iĕm kuă kơ lui, Sư kư̆m chre hŭt dơng iĕm mơ̆n. 23 Păng dah lu bơngai Isơrael lui kơ Sư dơ̆ng, Sư kư̆m gơh pơklop tơduă dơng Isơrael,
         ưh kơ anat ôh 'bônh đĕch.24 Iĕm bơngai nai ưh kơ trŏ khŭl Isơrael, 'Bok Kei-Dei krao iĕm lui kơ Sư dang lĕ kơ
         dơng 'long tơ bri brah chô̆ pơklop kơ 'long mă đe pơtăm. Mă-lei dah 'Bok Kei-Dei wă
         iŏk dơng đêl Sư chre hŭt pơklop ming dơ̆ng kư̆m gơh 'bônh hloh dơ̆ng.Wă kơ đe Isơrael 'nhĕng khŭl nai lui25 Ơ 'nhŏng oh, inh ưh kơ wă kơ iĕm pơang kơ đe khan iĕm bơngai hơgei hloh kơ bơngai
         Isơrael ôh. Na dang ei inh wă tơbăt ăn kơ iĕm minh tơdrong âu mă 'Bok Kei-Dei tam
         mă tơbăt ăn kơ bơ̆n đơ̆ng sơ̆, tơdrong noh thoi âu: Lu bơngai Isơrael mơ'nah kuă tơpă
         boih lui kơ 'Bok Kei-Dei, noh na Sư ăn kơ lu bơngai mă kuă noh jing arăng kơ̆l khŏm
         khŏm truh tơ Sư krao tôm kơ lu khŭl nai bu mă Sư rơih iŏk lui kơ Sư. 26 'Noh na đĭ lu bơngai Isơrael băt kơ 'nhĕng lu bơngai khŭl nai lui kơ 'Bok Kei-Dei,
         na đĭ lu sư wang lui kiơ̆, lu sư klaih đĭ dôm tơdrong yoch. Tơdrong noh kư̆m thoi
         đe chih roi lăm hla bơar 'Bok Kei-Dei sơ̆ thoi âu:“'Bok Dŏng Pơklaih wă năm đơ̆ng Pơlei Siôn tơ rim pơlei Isơrael,wă pơpuh tơjăk đĭ dôm tơdrong yoch đe Isơrael.27 Na Inh gô pơklaih tơdrong yoch lu sư'blep thoi Inh pơkă kơ lu sư sơ̆.”28 Dang ei lu bơngai Isơrael mơ'nah ưh tam mă lui kơ tơdrong 'nao 'lơ̆ng Yêsu, lu sư
         dang ayăt kơ 'Bok Kei-Dei. Mă-lei 'Bok Kei-Dei oei 'mêm kơ lu sư. Yua kơ thoi noh
         na Sư krao iĕm lui kơ Yêsu hơdrol kơ lu sư, wă kơ lu sư kiơ̆ iĕm. Sư 'mêm tơpă kơ
         lu bơngai Isơrael yua kơ Sư rơih iŏk lu yă 'bok lu sư đơ̆ng hơdrol sơ̆ hloi boih.
         29 Yua kơ nơ̆r 'Bok Kei-Dei pơkă wă rơih iŏk đe Isơrael, tơgŭm đe Isơrael, na Sư ưh kơ
         hŭt ôh lu bơngai Isơrael noh. 30 Lu iĕm bơngai khŭl nai, sơ̆ iĕm ưh kơ băt kơ lui kơ 'Bok Kei-Dei thoi lu bơngai noh
         ôh. Lu bơngai noh lu sư băt kơ 'Bok Kei-Dei mă lu sư kuă kơ lui. 'Noh na 'Bok Kei-Dei
         mơnat kơ iĕm krao iĕm lui kơ Sư. 31 Lu đe Isơrael mơ'nah arăng kơ̆l kuă kơ lui kơ Yêsu truh dang ei, 'Bok Kei-Dei mơnat
         dêh, thoi Sư mơnat kơ iĕm. 32 'Bok Kei-Dei jô̆ đĭ-đăng bơngai yoch ngăl, na Sư 'mêm Sư wă tơgŭm đĭ rim khŭl kon
         bơngai.Bơnê kơ 'Bok Kei-Dei Kră Yang tơm rơh33 'Bok Kei-Dei pơm thoi noh bơ̆n băt kơ Sư 'mêm kơ bơ̆n tơpă păng bơ̆n kư̆m băt kơ Sư
         hơgei dêh. Na bơ̆n kon bơngai ưh kơ băt ôh tơdrong tơchĕng Sư thoi yơ.34 Tơdrong noh kư̆m thoi đe chih lăm hla bơar 'Bok Kei-Dei thoi âu:“Bơ̆n kon bơngai ưh kơ băt ôh tơdrong 'Bok Kei-Dei tơchĕng thoi yơ,păng ưh kơ đei bu bơtho Sư tăm.35 Sư ưh kơ kơ'bah,mă ưh kơ đei bu tơgŭm.36 Yua kơ Sư gơh pơjing kơdih tôm tơdrong păng Sư gơh pơgơ̆r wei-lăng tôm tơdrong. Tôm
         tơdrong noh wă kơ đĭ-đăng bơngai ư-ang kơ Sư. Na bĕ bơ̆n ư-ang kơ Sư ưh kơ layơ tôch.
         A-men.”Lu bơngai lui bơ̆n adrin jang tơdrong 'Bok Kei-Dei

121 Ơ lu 'nhŏng oh, bơ̆n băt boih 'Bok Kei-Dei 'mêm kơ bơ̆n tôch bơneh dang noh, na bơ̆n
         athei pơjao akâu bơ̆n kơ Sư, 'nĕ pă pơm yoch, pơm kiơ̆ kơ Sư đĕch, noh na Sư lăp đon
         kơ bơ̆n. 2 Bơ̆n 'nĕ pă pơm yoch tôm tơdrong kơnê̆ thoi lu bơngai tơ teh âu juăt kơ pơm. Bơ̆n
         athei pơjao akâu bơ̆n kơ 'Bok Kei-Dei tơplih jơhngơ̆m đon bơ̆n jing 'nao wă kơ bơ̆n
         băt tôm tơdrong Sư, tơdrong trŏ tơdrong 'lơ̆ng tơpăt ngăl.3 'Bok Kei-Dei ăn kơ inh pơm jơ̆ng 'bang Sư wă kơ inh bơtho ăn kơ iĕm tơdrong Sư, Sư
         wă kơ iĕm huay kơ pơang kơ đe khan iĕm bơngai hơgei hloh kơ bơngai nai. 'Bok Kei-Dei
         ăn kơ iĕm hơgei pơm kiơ, gơh jang tơdrong kiơ, iĕm kư̆ kơ jang đĕch kăl kiơ pơang
         kơ đe. 4 Akâu bơngai bơ̆n đei lơ chăl, hơdôm chăl noh pơjing kơ minh 'nu bơngai, rim kơ chăl
         noh ưh kơ jang lei-lăi ôh. 5 Lu bơ̆n bơngai lui kơ Sư kư̆m thoi noh, lu bơ̆n jing minh jơhngơ̆m minh đon păng Yêsu
         Krist, tơduă bơ̆n kư̆m pơm minh jơhngơ̆m minh đon lei-lăi.6 Na 'Bok Kei-Dei ăn kơ bơ̆n phara tơdrong hơgei, mơ'nah sư hơgei pơm kiơ, gơh jang
         tơdrong kiơ, na bơ̆n athei jang kiơ̆ kơ Sư ăn noh. Dah Sư ăn kơ bơ̆n hơgei gơh tơbăt
         kơ đe tơdrong Sư, bơ̆n kư̆ kơ jang tơdrong noh. Bơ̆n gơh dang yơ bơ̆n jang dang noh.
         7 Dah Sư ăn kơ bơ̆n hơgei gah tơdrong tơgŭm đe, bơ̆n kư̆ kơ jang tơdrong noh. Dah Sư
         ăn kơ bơ̆n hơgei gah tơdrong bơtho, bơ̆n kư̆ adrin bơtho đe. 8 Dah Sư ăn kơ bơ̆n hơgei gah tơdrong gơh pơlung đe lui kơjăp, bơ̆n kư̆m adrin gah tơdrong
         pơlung đe lui kơjăp. Sư wă kơ bơ̆n hơlăng kơ bơngai dơnuh tơmam, bơ̆n kư̆m adrin jang
         kiơ̆ thoi noh. Dah Sư ăn kơ bơ̆n wei-lăng đe, bơ̆n adrin wei-lăng đe. Dah Sư wă kơ
         bơ̆n tơgŭm lu bơngai pơmat-tat, bơ̆n athei tơgŭm lu bơngai pơmat-tat noh tơpă păng
         ăn kơ jơhngơ̆m bơ̆n pơm hiôk kơ lu sư.Bơ̆n bơngai lui athei pơm hiôk kơ bôl9 Bơ̆n 'mêm kơ bôl athei 'mêm mă tơpă, areh kơ tơdrong kơnê̆, athei adrin chă tơdrong
         'lơ̆ng. 10 Bơ̆n 'mêm kơ bôl, athei dang bơ̆n 'mêm kơ 'nhŏng oh bơ̆n kơdih. Bơ̆n 'nĕ bơnê kơ akâu
         bơ̆n kơdih, bơ̆n ling-lang athei bơnê kơ đe, pơm hiôk kơ jơhngơ̆m đe. 11 Bơ̆n adrin jang tơdrong Kră Yang tôch bơneh kơ bơ̆n jang. 12 Bơ̆n băt kơ ning-mônh 'Bok Kei-Dei wă ăn kơ bơ̆n oei hiôk jơnap tơpă, na dang ei bơ̆n
         kư̆m pơm hiôk thoi ning-mônh. Mă bơ̆n đei tơdrong gleh pơmat, mă đe hil areh kơ bơ̆n,
         bơ̆n kư̆ adrin jang khŏm khŏm đĕch, mă-lei 'nĕ hiơt tơdrong krao khan kơ 'Bok Kei-Dei.
         13 Tơduă bơ̆n bơngai lui 'nĕ kơ kret băl tơmam, tơmoi truh athei băt kơ sơng iŏk tơ hnam.14 Mă đe pơm kơnê̆ kơ bơ̆n, bơ̆n 'nĕ kơ blei hiap đe, bơ̆n rai krao khan apinh 'Bok Kei-Dei
         mơnat kơ sư dơ̆ng. 15 Bơ̆n 'bôh đe hiôk, bơ̆n kư̆m hơdai hiôk; bơ̆n 'bôh đe sơ'ngon, bơ̆n kư̆m hơdai sơ'ngon.
         16 Bơ̆n athei kiơ̆ kơ jơhngơ̆m đon bôl buăl lăp đon, 'nĕ pơang akâu bơ̆n kơ sư; mă loi
         bơ̆n athei tơbôl hăm lu bơngai dơnuh, pơma dơnuh pơlung sư mă hiôk.Đe pơm kơnê̆, bơ̆n 'nĕ pơm tơwih17 Đe pơm kơnê̆ kơ bơ̆n, bơ̆n 'nĕ pơm tơwih kơ đe, bơ̆n athei pơm 'lơ̆ng pơm trŏ, pơm
         kiơ̆ kơ tơdrong bôl buăl mă lăp đon; bơ̆n pơm thoi noh đĕch 'lơ̆ng. 18 Bơ̆n 'nĕ kơ pơm dôm tơdrong kơnê̆ wă kơ bơ̆n oei hiôk hơiă hăm đĭ-đăng bơngai.19 Ơ 'nhŏng oh mă inh 'mêm kơeng, bơ̆n 'nĕ kơ pơm tơwih kơ đe tơdrong kơnê̆ hŏ, gô mơ̆ng
         kơ 'Bok Kei-Dei pơm tơwih đĕch 'bơ 'bang. Yua kơ tơdrong noh sơ̆ 'Bok Kei-Dei đei
         khan thoi âu: “Lê̆ kơ Inh pơm tơwih kơ bơngai pơm kơnê̆ noh; Inh gô phak sư yua kơ
         sư pơm kơnê̆.”20 Yua kơ thoi noh na bơ̆n huay kơ kăl pơm kơnê̆ kơ đe. Lăm hla bơar 'Bok Kei-Dei kư̆m
         đei khan dơ̆ng thoi âu: “Bu pơm kơnê̆ kơ bơ̆n, kơnh pơgê bơ̆n 'bôh sư pơngot dah kơ'bah
         tơmam kiơ, bơ̆n rai tơgŭm bơngai noh; dah sư ol kơ đak bơ̆n ăn nhă. Dah bơ̆n pơm kơ
         sư thoi noh, noh sư huay pơm kơnê̆ kơ bơ̆n, sư wih mơlâu kơ bơ̆n dơ̆ng.”21 Thoi noh na bơ̆n 'nĕ pơm tơwih kơ sư tơdrong kơnê̆; bơ̆n pơm 'lơ̆ng kơ sư đĕch wih
         jei bơ̆n.Chu yom kơ bơngai mă pơgơ̆r bơ̆n

131 Đĭ-đăng kơ bơ̆n athei chu yom kơ bơngai mă pơgơ̆r bơ̆n. Tơ̆ng 'Bok Kei-Dei ưh kơ ăn,
         ưh kơ đei bu gơh pơgơ̆r. Đĭ-đăng lu bơngai pơgơ̆r đơ̆ng 'Bok Kei-Dei ăn ngăl. 2 Thoi noh tơ̆ng bu ưh kơ chu yom kơ bơngai mă pơgơ̆r bơ̆n, bơngai noh dang sư ưh kơ
         chu yom kơ 'Bok Kei-Dei, yua kơ lu bơngai noh đơ̆ng 'Bok Kei-Dei ăn pơgơ̆r; na tơ̆ng
         bu ưh kơ chu, đe rôp phak bơngai noh. 3 Lu bơngai pơgơ̆r ưh kơ sĭ sư wă rôp phak lu bơngai pơm 'lơ̆ng ôh, sư rôp phak lu bơngai
         pơm kơnê̆. Tơ̆ng bơ̆n wă huay kơ hli kơ lu bơngai pơgơ̆r, bơ̆n athei pơm 'lơ̆ng na
         lu sư bơnê. 4 Lu bơngai pơgơ̆r noh lu sư dang jang tơdrong 'Bok Kei-Dei, wă kơ kon bơngai arih hiôk-hian.
         'Noh na tơ̆ng bơ̆n pơm kơnê̆, bơ̆n hli kơ lu sư. Lu bơngai pơgơ̆r chĕp tak đao, lu
         sư trŏ tơdrong gơh chĕp. Yua kơ lu sư jang tơdrong 'Bok Kei-Dei, lu sư gơh rôp phak
         lu bơngai pơm kơnê̆ mă 'Bok Kei-Dei ưh kơ lăp đon. 5 Thoi noh na bơ̆n athei chu yom kơ lu bơngai mă pơgơ̆r bơ̆n, wă kơ 'Bok Kei-Dei lăp
         đon kơ bơ̆n păng wă kơ bơ̆n đei jơhngơ̆m hiôk, yua kơ bơ̆n pơm trŏ. 6 Thoi noh na mă sư iŏk thuê̆ đơ̆ng bơ̆n trŏ tơpă, yua kơ lu sư dang jang tơdrong 'Bok
         Kei-Dei. 7 Păng yua kơ thoi noh na tơdrong kiơ trŏ kơ bơ̆n ăn, bơ̆n athei ăn; 'bok pơgơ̆r sư
         wă iŏk thuê̆ đơ̆ng bơ̆n, bơ̆n athei ăn kơ sư; sư wă kơ bơ̆n pơm kiơ, bơ̆n chu pơm.Tơdrong 'mêm kơ bôl buăl ưh kơ tôch8 Tơdrong bơ̆n hre kơ đe, bơ̆n athei jah ăn na jah tôch. Mă gah tơdrong 'mêm kơ bôl
         buăl ưh kơ tôch ôh. Bơngai bu 'mêm kơ bôl buăl, bơngai noh ưh kơ hŭt ôh dôm tơdrong
         juăt 'Bok Kei-Dei pơkă. 9 Tơdrong juăt 'Bok Kei-Dei pơkă sơ̆ thoi âu: Iĕm 'nĕ plah klo kăn đe, 'nĕ pơlôch bơngai,
         'nĕ kơ tơtông, 'nĕ kơ 'nhĕng mŭk tơmam đe, mă tơdrong juăt nai kư̆m thoi tơdrong juăt
         Sư pơkă âu: Athei 'mêm kơ bôl buăl thoi iĕm 'mêm akâu kơdih. 10 'Noh na tơ̆ng bơ̆n 'mêm kơ bôl buăl, bơ̆n ưh kơ pơm kơnê̆ kơ bôl buăl ôh. Tơ̆ng bơ̆n
         'mêm kơ bôl buăl bơ̆n gô răk đĭ dôm tơdrong 'Bok Kei-Dei pơkă kơ bơ̆n noh.11 Dôm tơdrong inh bơtho iĕm âu, bơ̆n athei răk pơm kiơ̆ tơpă, yua kơ Kră Yang Yêsu Krist
         wă jê̆ jur boih; tơdrong noh iĕm kư̆m băt mơ̆n. Tơm hmơm bơ̆n lui sơ̆, năr Yêsu Krist
         jur oei đunh 'biơ̆; mă dang ei ưh pă đunh boih. Na bơ̆n athei adrin kral ling-lang
         'nĕ pă nŏng kơ tep.12 Dang ei oei măng mu, ưh pă đunh 'năr gô lĕch. Yua kơ thoi noh na bơ̆n 'nĕ pă oei tơ
         lăm măng mu, bơ̆n athei oei tơ hơdah ling-lang wă kơ gơh tơblah păng yang kơnê̆. 13 Bơ̆n athei pơm mă 'lơ̆ng thoi bơngai jang kơ'năr, 'nĕ pă et sik suai hli kơ pơm kư̆
         kă; drŏ-nglo drŏ-kăn kư̆m 'nĕ kơ ngôi kư̆ kă; 'nĕ pơjah pơjăng păng đe, 'nĕ kơ 'nhĕng
         đe. 14 Bơ̆n athei pơm 'lơ̆ng thoi Kră Yang bơ̆n Yêsu Krist sơ̆, Sư pơm 'lơ̆ng ling-lang.
         Bơ̆n 'nĕ kơ ăn akâu bơ̆n pơlung đon bơ̆n pơm ưh kơ 'lơ̆ng.'Nĕ jô̆ băl kơ tơdrong sŏng sa

141 Gah lu bơngai lui mă ưh tam mă hlôh tôm tơdrong, bơ̆n athei 'mêm kơ sư mơ̆n. Bơ̆n
         'nĕ kơ pơjah pơjăng tơdrong sư ưh tam mă hlôh noh. 2 Pơtih gia minh 'nu bơngai lui, sư hlôh boih tơdrong 'Bok Kei-Dei na sư gơh sa tôm
         tơdrong tơmam sa. Minh 'nu bơngai lui nai ưh tam mă hlôh, sư sŏng sa mơh 'nhot đĕch,
         ưh kơ sa 'nhĕm. 3 Na bơngai mă gơh sa tôm tơdrong 'nhĕm 'nhot noh 'nĕ kơ pơjăm bơngai mă giĕng kơ sa.
         Bơngai mă giĕng kơ sa kư̆m 'nĕ kơ pơjăm bơngai mă gơh sa, yua kơ bơngai mă gơh sa
         noh 'Bok Kei-Dei kư̆m jô̆ khan kon Sư mơ̆n. 4 Dah bơ̆n pơjăm sư, dang bơ̆n sek tơlang đĭch đe, khan bơngai đĭch noh pơm ưh kơ lăp
         kơ yŏng sư. Bơ̆n gô mơ̆ng kơ yŏng sư sek tơlang kơdih đĕch, gơh jô̆ kơ sư pơm 'lơ̆ng
         pơm ưh. Yŏng sư noh wă khan Yêsu Krist, Yŏng sư noh gơh tơgŭm sư lui kơjăp khŏm khŏm.5 Na tơdrong âu dơ̆ng: Đei lu buăl bơ̆n bơngai lui mơ'nah khan, mưh trŏ kơ năr giĕng
         pơm giĕng, athei oei pơdơh kiơ̆ kơ bơngai Juđê juăt sơ̆. Mă-lei lu buăl nai mơ'nah
         khan năr noh lei-lăi kơ năr nai đĕch, ưh kơ đei khan năr giĕng ôh. Tơdrong noh gô
         mơ̆ng kơ bơ̆n tơchĕng kơdih mă-lei bơ̆n athei tơchĕng mă nhên 'mơ̆i na băt kơ năr
         giĕng tơpă dah ưh, gơh oei kiơ̆ dah ưh. 6 Bơngai mă oei kiơ̆ rim kơ năr giĕng, yua kơ sư 'mêm kơ 'Bok Kei-Dei na sư oei kiơ̆.
         Na tơdrong sa 'nhĕm 'nhot kư̆m thoi noh; bơngai mă tơchĕng gơh sa sư kư̆m 'mêm kơ
         'Bok Kei-Dei mơ̆n; bơngai mă tơchĕng khan giĕng kơ sa, sư kư̆m 'mêm kơ 'Bok Kei-Dei.
         Bơngai mă gơh sa sư băt tôm tơdrong tơmam sa 'Bok Kei-Dei pơjing wă ăn kơ kon bơngai
         sa na sư bơnê kơ 'Bok Kei-Dei. Bơngai mă giĕng kơ sa sư kư̆m lei-lăi, sư giĕng kơ
         sa yua kơ sư wă kơkuh kơ 'Bok Kei-Dei na sư kư̆m bơnê kơ 'Bok Kei-Dei mơ̆n. 7 Bĭ tơdrong Sư ăn kơ bơ̆n arih, ưh kơ sĭ Sư ăn kơ bơ̆n arih wă pơyua akâu bơ̆n arih
         hiôk jơnap ôh. Tơdrong lôch kư̆m lei-lăi, ưh kơ sĭ Sư ăn kơ bơ̆n lôch wă pơyua akâu
         bơ̆n ôh. 8 Bơ̆n arih wă pơyua Kră Yang, bơ̆n lôch kư̆m lei-lăi thoi noh. Mă arih, mă lôch gô
         mơ̆ng kơ Sư đĕch ưh kơ gơh pơyua akâu bơ̆n ôh. 9 Truh trong tơdrong lôch, tơdrong arih, pôm Yêsu Krist đĕch truh, pôm Sư đĕch gơh pơgơ̆r
         bơngai lôch, bơngai arih.10 Yua kơ thoi noh na lơliơ iĕm gơh sek tơlang 'nhŏng oh khan bơngai yoch bơngai ưh?
         Lơliơ iĕm gơh pơjăm sư lĕ? Ning-mônh đĭ-đăng bơ̆n gô dơ̆ng 'bơ̆t anăp 'Bok Kei-Dei
         sek tơlang ngăl. 11 Tơdrong noh gô 'blep thoi đe chih roi tơ lăm sơ̆p hla bơar 'Bok Kei-Dei sơ̆ thoi âu:“Inh 'Bok Kei-Dei Kră Yang iĕm, Inh đei tơpă păng Inh arih ling-lang,na ning-mônh đĭ-đăng kon bơngai sơtơ̆p kŭl-tăng kơkuh kơ Inh păng ư-ang Inh.”12 'Bok Kei-Dei khan thoi noh boih, na ning-mônh đĭ-đăng kon bơngai bơ̆n gô roi tơdrong
         arih bơ̆n 'bơ̆t anăp Sư.Kơchăng hli akâu bơ̆n pơyoch đe13 Bơ̆n băt tơdrong noh thoi noh boih, na bơ̆n 'nĕ pă chă sek tơlang dih băl khan bơngai
         yoch bơngai ưh, bơ̆n 'nĕ kơ pơm kơ sư hơwơ̆l hli kơ sư jing yoch. 14 Yua kơ inh lui kơ Yêsu Krist păng inh gơnang kơ Sư tơpă, na inh băt tôm tơdrong tơmam
         sa, ưh kơ đei tơmam sa ayơ bơ̆n sa khan yoch. Đơ̆ng đon bơ̆n tơchĕng khan yoch đĕch
         na jing yoch. 15 Na đơ̆ng âu tơ anăp dah 'nhŏng oh bơngai lui bơ̆n khan 'nĕ kơ sa tơmam noh bơ̆n giĕng,
         bơ̆n kư̆m 'nĕ kơ sa kiơ̆ kơ sư khan. Dah bơ̆n kư̆ kơ sa, đe jô̆ bưh kiơ bưh, noh ưh
         kơ 'lơ̆ng ôh, hli kơ sư hơwơ̆l, dang bơ̆n pơyoch sư mơ̆n. Păng bơ̆n jing ưh kơ đei
         tơdrong 'mêm kơ 'nhŏng oh thoi Yêsu lôch tang bơ̆n, yua kơ hơlŏng bơlŭk bơ̆n đĕch.
         16 Tơmam sa kiơ bơ̆n tơchĕng gơh sa, mă-lei đe khan ưh, noh bơ̆n 'nĕ kơ sa, hli kơ đe
         jô̆ kơ bơ̆n bơngai yoch. 17 Na bơ̆n bơngai mă 'Bok Kei-Dei pơgơ̆r boih, mah kăl kiơ kơ sa 'nhĕm 'nhot thoi noh,
         mah 'nhĕng kiơ kơ đe sa et tơdrong 'noh. Tơdrong bơ̆n pơm 'lơ̆ng kơ 'Bok Kei-Dei,
         tơdrong bơ̆n pơm 'lơ̆ng kơ bôl buăl, tơdrong bơ̆n chơt ngă 'nă hal yua kơ đei Yang
         Bơhngol 'Lơ̆ng, tơdrong noh bơ̆n kăl. 18 Bơngai mă lui yom kơ Yêsu thoi noh, bơngai noh 'Bok Kei-Dei lăp đon, mă tơduă kon
         bơngai kư̆m lăp đon mơ̆n. 19 Yua kơ thoi noh na bơ̆n athei adrin 'biơ̆ tơdrong pơm hiôk kơ bôl buăl hăm 'nhŏng
         oh bơ̆n kơdih, rai băt tơgŭm băl lui kơjăp.20 Tơdrong sa et iĕ ioch đĕch na wă pơrăm 'nhŏng oh bôl buăl kiơ̆ tơdrong 'Bok Kei-Dei.
         Bơ̆n băt dôm tơmam sa bơ̆n gơh sa ngăl, mă-lei dah 'nhŏng oh bơ̆n yoch yua kơ bơ̆n
         sa, noh măk ai kơ bơ̆n mă sa noh boih yua kơ bơ̆n dang pơyoch sư. 21 Tơ̆ng bơ̆n kuă kơ pơyoch 'nhŏng oh bôl buăl, lei bơ̆n 'nĕ kơ pơm minh tơdrong kiơ
         kiơ hli kơ sư yoch, thoi lĕ kơ sa 'nhĕm 'nhot, dah et sik, dah tơdrong kiơ kiơ nai.
         22 Mă tơdrong sa et, mă tơdrong kiơ, bơ̆n tơchĕng gơh, mă bơ̆n 'nĕ roi kơ đe, gô mơ̆ng
         kơ 'Bok Kei-Dei đĕch bơtho bơ̆n. Dah bơ̆n tơchĕng trŏ lei lăm jơhngơ̆m bơ̆n mơn kơ
         hiôk ưh kơ hli kơ yoch ôh. 23 Mă tơdrong sa, mă tơdrong kiơ kiơ noh nai bơ̆n tơchĕng khan băt giĕng băt ưh, mă-lei
         bơ̆n kư̆ kơ pơm, noh bơ̆n yoch boih yua kơ bơ̆n ưh kơ kiơ̆ kơ đon lui bơ̆n.Lu bơngai lui kơjăp athei tơgŭm lu bơngai lui rơdu

151 Lu bơ̆n bơngai mă lui kơjăp boih athei băt tơgŭm lu bơngai lui rơdu, 'nĕ pơjah pơjăng
         tơdrong sư lui rơdu ưh tam mă kơjăp noh, bơ̆n 'nĕ pơma kơ sư kiơ̆ kơ tơdrong lui bơ̆n.
         2 Đĭ-đăng kơ bơ̆n athei tơchĕng kiơ̆ kơ bôl lăp đon, tơgŭm sư gơh lui kơjăp, 3 kư̆m thoi Yêsu ưh kơ pơm kiơ̆ kơ đon Sư kơdih ôh. 'Noh kư̆m thoi đe chih roi tơdrong
         Sư pơma kơ 'Bok Kei-Dei sơ̆ khan: “Dôm tơdrong đe hil areh kơ Ih kư̆m hil areh kơ
         Inh mơ̆n.”4 Dôm tơdrong đe chih roi lê̆ sơ̆ wă bơtho kơ đon bơ̆n dang ei, wă kơ bơ̆n gơh lui kơjăp
         oei hiôk kơplah bơ̆n chang gô 'Bok Kei-Dei wă tơgŭm bơ̆n ning-mônh.5 'Bok Kei-Dei ăn kơ bơ̆n đei đon lui kơjăp păng ăn kơ bơ̆n oei hiôk, na inh apinh Sư
         ăn kơ iĕm oei hiôk gơh găt dih băl, kư̆m thoi Yêsu Krist bơngai gơh găt păng bơ̆n.
         6 Thoi noh na đĭ-đăng kơ iĕm jing pôm 'bơ̆r pôm đon ư-ang Kră Yang 'Bok Kei-Dei mă 'Bă
         Yŏng Kơdră bơ̆n Yêsu Krist.Bơ̆n 'nĕ kơ pơdê đe thoi Yêsu ưh kơ pơdê bơ̆n7 Yua kơ thoi noh na iĕm 'nĕ kơ pơdê dih băl, kư̆m thoi Yêsu Krist ưh kơ layơ Sư pơdê
         bơ̆n, Sư wă kơ đe ư-ang 'Bok Kei-Dei ngăl. 8 Yêsu Krist iŏk tơdrong pơmat-tat wă tơgŭm lu bơngai Juđê, wă kơ lu bơngai Juđê băt
         tơdrong 'Bok Kei-Dei pơma tơpăt pơkă kơ lu yă 'bok sư sơ̆ khan wă tơgŭm lu bơngai
         Juđê. 9 Sư iŏk tơdrong pơmat-tat noh wă kơ lu bơngai tơmoi khŭl nai ư-ang 'Bok Kei-Dei, yua
         kơ 'Bok Kei-Dei 'mêm mơnat kơ lu sư mơ̆n. 'Noh kư̆m thoi đe chih roi lăm sơ̆p hla
         bơar 'Bok Kei-Dei sơ̆ thoi âu:“Inh pơư ang anăn Ih kơ lu bơngai tơmoi mă ưh kơ khŭl Juđê,inh hơri ư-ang kơ Ih.”10 Păng đe kư̆m đei chih roi thoi âu:“Ơ lu bơngai tơmoi ưh kơ khŭl Juđê, iĕm kư̆m hơdai hiôk thoi lu kon 'Bok Kei-Dei bĕ.”11 Đe kư̆m đei chih roi dơ̆ng thoi âu:“Ơ lu bơngai tơmoi ưh kơ khŭl Juđê,bĕ đĭ-đăng kơ bơ̆n jơ̆p kơ teh đak ư-ang 'Bok Kei-Dei.”12 Êsai sơ̆ sư kư̆m khan thoi âu:“Đơ̆ng adrĕch adrung Jesê gô đei minh 'nu bơngai iung pơgơ̆r tôm kơ khŭl kon bơngai
         jơ̆p kơ teh đak.Đĭ-đăng kon bơngai gô gơnang kơ 'Bok ei.”13 Yua kơ bơ̆n gơnang kơ 'Bok Kei-Dei tơpă, na bơ̆n băt chang gô tôm tơdrong 'Bok Kei-Dei
         wă ăn kơ bơ̆n. Na inh apinh Sư ăn kơ chăl arih iĕm hiôk hơiă, hiôk-hian yua kơ iĕm
         lui kơ Sư, na Yang Bơhngol 'Lơ̆ng tơgŭm iĕm băt kơ tơdrong chang gô noh.'Bok Kei-Dei ăn Pôl bơtho lu bơngai tơmoi14 Ơ 'nhŏng oh bơngai Rôm, inh băt mơ̆n iĕm đei đon lui tơpăt na iĕm băt tơgŭm dih băl
         păng inh băt kơ iĕm hlôh tôm tơdrong 'Bok Kei-Dei na gơh bơtho dih băl tơduă iĕm.
         15 Mă-lei inh pơ̆n bơtho iĕm yua kơ Sư rơih iŏk inh wă kơ inh jang tơdrong Sư, bơtho
         lu bơngai tơmoi khŭl iĕm. Thoi noh na inh pơ̆n chih kơ iĕm 'bar pêng tơdrong kơ âu
         boih wă kơ iĕm 'blŏk hơdơ̆r kơ tơdrong Sư. 16 Sư wơh inh jang tơdrong Yêsu, bơtho tơdrong 'nao 'lơ̆ng 'Bok Kei-Dei kơ đĭ-đăng lu
         khŭl tơmoi mă ưh kơ khŭl Juđê, wă kơ lu bơngai noh jing bơngai 'nao 'lơ̆ng tơpăt hăm
         'Bok Kei-Dei. 'Noh wă khan dang inh pơyơ̆r lu sư kơ 'Bok Kei-Dei, na 'Bok Kei-Dei
         sơng iŏk lu sư, yua kơ Yang Bơhngol 'Lơ̆ng ăn kơ lu sư jing bơngai 'nao rơgoh 'lơ̆ng
         boih.17 Tơdrong noh yua kơ Yêsu Krist tơgŭm inh bơtho, na đei lơ bơngai tơpă lui kơ Sư, na
         dang ei inh hiôk dêh đơ̆ng Sư pơchĕp kơ inh jang tơdrong 'Bok Kei-Dei âu. 18 Ưh kơ sĭ inh pơma gah tơdrong đe nai ôh. Inh pơma gah tơdrong jang inh mă đơ̆ng Yêsu
         Krist tơgŭm. Sư tơgŭm inh jang wă anhăk lơ bơngai tơmoi mă ưh kơ khŭl Juđê lui kơ
         Sư. Sư tơgŭm inh lăm tơdrong bơtho păng lơ tơdrong nai dơ̆ng wă kơ lu bơngai noh lui
         kơ Sư. 19 Păng dôm tơdrong inh gơh pơm noh đơ̆ng Yang Bơhngol 'Lơ̆ng tơgŭm, mă tơdrong mơsêh,
         mă tơdrong nai. Thoi noh na inh adrin bơtho tơdrong Yêsu Krist jơ̆p-jang đơ̆ng Pơlei
         Jêrusalem truh tơ dêh Iliria boih. 20 Inh bơtho tơ anih mă đe ưh tam mă kơtơ̆ng. Inh ưh kơ bơtho tơ anih đe bơtho boih ôh,
         kơnh dang inh pơm hnam yua đêl jrăng đe chă. 21 Inh jang kiơ̆ kơ đe chih lăm sơ̆p hla bơar 'Bok Kei-Dei sơ̆ thoi âu:“Lu bơngai ưh tam mă kơtơ̆ng gô 'bôh,lu bơngai ưh kơ hlôh gô nhên.”Pôl wă năm bơtho tơ dêh Aspanhol drong tơ Pơlei Rôm hơdrol22 Đĭ lơ 'măng boih inh wă năm ngôi hơpong păng iĕm, mă ưh kơ yĕng, yua kơ inh oei hăt
         kơ bơtho lu bơngai mă tam mă kơtơ̆ng tam mă hlôh. 23 Na dang ei inh bơtho jơ̆p-jang boih tơ rim teh đak âu, na inh wă năm tơ iĕm boih.
         24 Inh năm tơ iĕm hơdrol, đơ̆ng noh na inh năm tơ dêh Aspanhol. Inh tơchĕng wă ngôi hơpong
         păng iĕm 'biơ̆ păng inh wă kơ iĕm tơgŭm inh gơh năm tơ dêh Aspanhol noh.25 Mă-lei dang ei inh năm tơ Pơlei Jêrusalem hơdrol 'mơ̆i yua kơ đe ată jên athei ăn
         kơ lu bơngai lui tơ noh. 26 Jên noh đơ̆ng lu bơngai tơmoi mă ưh kơ khŭl Juđê tơ dêh Masêđôn păng dêh Grĕk mơnat
         ăn kơ lu bơngai lui dơnuh hin tơ Pơlei Jêrusalem wă kơ lu sư chă asong băl jên noh.
         27 Lu bơngai mă tơgŭm jên noh lu sư lăp đon kơ tơgŭm tơpă, yua kơ lu sư dang hre kơ lu
         bơngai Juđê, đơ̆ng lu bơngai Juđê bơtho lu sư tơdrong 'Bok Kei-Dei sơ̆, noh na lu
         sư tơgŭm lu bơngai Juđê jên. 28 Đang inh pơjao kơ lu bơngai noh jên boih, na inh năm tơ iĕm, đơ̆ng noh na inh năm
         hloi tơ dêh Aspanhol.29 Inh băt mơ̆n mưh truh tơ iĕm kơnh, Yêsu Krist gô tơgŭm inh, wă kơ inh tơgŭm iĕm dơ̆ng.30 Ơ lu 'nhŏng oh, yua kơ bơ̆n lui kơ Kră Yang bơ̆n Yêsu Krist păng yua kơ Yang Bơhngol
         'Lơ̆ng ăn kơ bơ̆n đei đon 'mêm mơnat dih băl tơduă bơ̆n bơngai lui, na inh apinh iĕm
         adrin krao khan kơ 'Bok Kei-Dei tơgŭm inh hŏ, 31 wă kơ lu bơngai ưh kơ lui tơ dêh Juđê huay kơ pơm kơnê̆ kơ inh. Păng inh wă kơ iĕm
         krao khan kơ 'Bok Kei-Dei wă kơ lu bơngai lui tơ Pơlei Jêrusalem gơh iŏk jên noh.
         32 Thoi noh dah 'Bok Kei-Dei ăn kơ inh yĕng năm truh tơ iĕm tơpă lei jơhngơ̆m inh hiôk
         dêh, inh tơchĕng gơh pơdơh ngôi păng iĕm 'biơ̆. 33 'Bok Kei-Dei đĕch gơh ăn kơ bơ̆n hiôk-hian, na inh apinh Sư oei hơdai đĭ-đăng kơ iĕm.
         A-men.Pôl jet gia lu bơngai lui tơ Pơlei Rôm

161-2 Âu duch nă bơ̆n yă Phêbê wă năm ngôi hơpong tơ iĕm. Sư bơngai jang lăm hnam 'Bok Kei-Dei
         tơ Pơlei Sankrê. Sư bơngai 'lơ̆ng, na inh apinh iĕm sơng iŏk sư mă trŏ 'biơ̆ hŏ, yua
         kơ sư kư̆m hơdai bơngai lui kơ Kră Yang Yêsu Krist thoi bơ̆n. Păng inh wă kơ iĕm tơgŭm
         sư tôm tơmam sư kăl yua, yua kơ sư bơngai tơgŭm đe dêh sơ̆, truh tơ inh sư kư̆m tơgŭm
         mơ̆n.3 Na dang ei inh wă jet gia tôm kơ iĕm tơ âu: Bĭ bre Prisil păng Akila bre sư thoi yơ
         dang ei? Sơ̆ bre sư jang tơdrong Kră Yang Yêsu Krist hơdai hăm inh. 4 Sơ̆ inh đei tơdrong đe wă pơlôch, na bre sư tơdŏng inh, bre sư nuih dêh ưh kơ hli
         kơ đe wă pơlôch hăm bre sư. Na inh păng đĭ-đăng bơngai lui tơmoi bơnê kơ bre sư tơpă.
         5 Inh kư̆m đei nơ̆r jet gia lu bơngai mă juăt kơ akŭm tơ hnam bre sư.Inh kư̆m đei nơ̆r jet gia Êpanet, inh 'mêm kơ sư tơpă. Lăm dêh Asi sư boih lui kơ
         Yêsu Krist hơdrol kơ đe. 6 Inh kư̆m đei nơ̆r wă jet gia duch Mari, sư jang tơgŭm iĕm gleh tơpă. 7 Inh đei nơ̆r jet gia bre Andrônik păng Junnia, bre sư 'nhŏng oh inh; sơ̆ bre sư kư̆m
         oei tơ lăm hnam phak hơdai hăm inh. Lu jơ̆ng 'bang Yêsu Krist kư̆m ư-ang kơ bre sư
         mơ̆n. Bre sư lui kơ Yêsu Krist hơdrol kơ inh.8 Inh đei nơ̆r jet gia Ampliat, inh 'mêm kơ sư yua kơ sư lui kơ Kră Yang Yêsu Krist.
         9 Inh kư̆m wă jet gia lăng Uban, sư kư̆m jang tơdrong Yêsu Krist hơdai hăm bơ̆n. Păng
         inh kư̆m wă jet gia Satach, inh 'mêm kơ sư tơpă. 10 Inh đei nơ̆r jet gia Apelơ, sư đei tơdrong gleh mă-lei sư oei lui kơ Yêsu Krist kơjăp.
         Inh kư̆m wă jet gia lăng hnam dơnŏ đe Rihtô sư thoi yơ. 11 Inh kư̆m wă jet gia lăng 'nhŏng inh Hêrô păng inh kư̆m wă jet gia hnam dơnŏ đe Narri
         lu mă lui kơ Kră Yang Yêsu Krist.12 Păng inh kư̆m wă jet gia lăng bre duch Triphen păng duch Triphô, bre sư kư̆m hơdai
         jang tơdrong Kră Yang Yêsu Krist. Păng inh wă jet gia duch Phersi, inh băt sư jang
         tơdrong Kră Yang Yêsu Krist gleh dêh na bơ̆n 'mêm kơ sư tơpă. 13 Inh kư̆m đei nơ̆r wă jet gia Ruphus, đe ư-ang kơ sư tơpă yua kơ sư lui kơ Kră Yang
         Yêsu Krist kơjăp. Inh kư̆m wă jet gia mĕ sư thoi yơ, mă mĕ sư kư̆m dang mĕ inh mơ̆n.
         14 Inh kư̆m wă jet gia lăng lu đe âu thoi yơ: Asin, Plêgon, Hêmes, Pattrô, Hemmơ păng
         đĭ-đăng kơ lu 'nhŏng oh mă oei hơdai lu sư. 15 Inh kư̆m wă jet gia Philô păng yă Jula, Nerê, hăm mŏ mai sư; păng Ôlem păng đĭ-đăng
         bơngai lui mă oei hăm lu sư. 16 Đĭ-đăng kơ iĕm jing 'nhŏng oh lui kơ Yêsu Krist, na apinh iĕm sơng iŏk rôp băl ti
         wă kơ băt tơdrong 'mêm băl. Đĭ-đăng bơngai lui kơ Yêsu Krist rim kơ anih tă leng kơ
         jet gia iĕm ngăl.Kơchăng hli kơ iĕm lui jrok kiơ̆ lu bơngai lui ưh kơ tat17 Ơ 'nhŏng oh, iĕm athei kơchăng hli kơ iĕm lui jrok kiơ̆ lu bơngai lui ưh kơ tat, hli
         kơ iĕm achăng lê̆ tơdrong lui tơpăt mă đe juăt kơ bơtho; na iĕm athei weh 'biơ̆ đơ̆ng
         lu sư. Lu sư wă pơrăm lu bơngai lui bơ̆n, chă pơjah pơjăng păng bơ̆n. 18 Dôm lu bơngai thoi noh lu sư ưh kơ jang tơdrong Kră Yang bơ̆n Yêsu Krist tơpă ôh,
         sư jang wă 'me akâu sư kơdih đĕch, sư pơma kơ đe rơngơp dêh, na lu đe mă 'bônh kơ
         lui kiơ̆ kơ sư. 19 Mă-lei gah iĕm, đĭ-đăng kơ đe băt kơ iĕm lui kơjăp tơpă, thoi noh na jơhngơ̆m inh
         hiôk dêh. Păng inh wă kơ iĕm hơgei, gơh tơchĕng tơdrong trŏ sư thoi yơ, tơdrong glăi
         sư thoi yơ. Inh ưh kơ wă kơ iĕm hơgei gah tơdrong kơnê̆ ôh. 20 'Bok Kei-Dei wă kơ bơ̆n gơh oei hiôk hăm bôl buăl, thoi noh na Sư ưh kơ ăn kơ tơdrong
         kơnê̆ pran hloh kơ iĕm, Sư ăn kơ iĕm pran hloh kơ tơdrong kơnê̆; noh dang Sư ăn kơ
         iĕm juă bơhlơ̆r kơ̆l yang Satan. 'Noh na inh apinh Kră Yang Yêsu Krist wei-lăng iĕm.Lu bơngai oei hơdai Pôl jet gia lu bơngai lui tơ Pơlei Rôm21 Timôthê, sư bơngai jang hơdai inh, sư kư̆m đei nơ̆r jet gia iĕm mơ̆n. Na lu đe âu
         dơ̆ng kư̆m lei-lăi: Lusiu, Jason, Sôssi, lu sư 'nhŏng oh inh ngăl kư̆m hơdai jet gia
         iĕm mơ̆n.22 Anăn inh Terruis, Pôl athei inh chih tơgŭm sư kơthơ âu, inh kư̆m hơdai jet gia đĭ-đăng
         kơ iĕm bơngai lui kơ Kră Yang Yêsu Krist tơ iĕm âu.23 Na âu akâu inh kơdih Pôl pơma dơ̆ng. Inh oei tơ hnam Guơs păng đĭ kơ nhôn juăt akŭm
         tơ hnam sư, sư kư̆m đei nơ̆r jet gia pơma dơnuh hăm iĕm mơ̆n. 24 Êrat sư bơngai chĕp jên đe pơlei păng bôl bơ̆n Kuat, bre sư kư̆m đei nơ̆r jet gia
         iĕm mơ̆n.Pôl bơnê kơ 'Bok Kei-Dei25 Bơnê kơ 'Bok Kei-Dei, Sư boih gơh tơgŭm iĕm lui kơjăp, inh bơtho iĕm tơdrong 'nao
         'lơ̆ng Yêsu Krist wă kơ iĕm băt Sư gơh ăn kơ iĕm lui kơjăp. Tơdrong Yêsu Krist âu
         lu kră sơ̆ ưh tam kơtơ̆ng ôh. 26 Mă-lei dang ei 'Bok Kei-Dei tơbăt ăn kơ bơ̆n boih, Sư tơbăt ăn kơ bơ̆n lăm tơdrong
         lu bơngai pơtruh nơ̆r Sư chih roi sơ̆. Sư wă kơ đĭ-đăng bơngai jơ̆p kơ teh đak băt
         kơ tơdrong 'nao 'lơ̆ng Yêsu Krist, wă kơ đĭ-đăng bơngai lui kơ Sư. 27 'Bok Kei-Dei arih ling-lang, minh 'nu Sư đĕch Kră Yang hlôh wao tôm tơdrong. Bơ̆n
         sơđơ̆ng kơ Yêsu Krist na bơ̆n băt ư-ang kơ 'Bok Kei-Dei ling-lang ưh kơ layơ tôch.
         A-men.I KÔRINTÔKƠTHƠ MĂ MÔNHPÔL CHIH KƠ LU BƠNGAI LUI TƠ PƠLEIKÔRINTÔBơngai chihPôlBơngai iŏkKhŭl bơngai lui Kôrintô păng bơngai lui kơ Yêsu Krist tơ jơ̆p jang anih.Kôrintô noh pơlei tih hloh lăm A-chai dêh char Grĕk kơplah noh sơ̆. 'nâu bơih minh
         pôm anih mơdro sa tơm păng đei tơnŏk jur tŏk trong đak dơsĭ gĭt kăl dêh lăm lu teh
         đak pơtao Rôm pơgơ̆r. Kôrintô kơplah noh đe roi dêh gah tơdrong kơkuh kơ rup yang
         păng tơdrong arih pơm kư̆ kă.Khŭl bơngai lui Kôrintô Pôl đei pơjing kơplah tơdrong sư năm chă bơtho wơ̆t mă 'bar,
         lu bơngai lui mă lơ hloh lăm hnam akŭm noh jơ̆ đơ̆ng lăm lu kon pơlei 'ngoaih.Chih lai yơKơthơ âu đei chih dang lăm sơnăm 55 Đ.K (Đơ̆ng rŏng kơ Kră Yang) wă jê̆ tuch luch
         sơnăm mă pêng tơdrong jang Pôl tơ Êphêsô, lăm tơdrong sư năm chă bơtho wơ̆t mă pêng.Chih kơnhămWă băt hơđăl kơ tơdrong anat anot lăm khŭl bơngai lui Kôrintô.Păng apinh wă kơ hơmet pơkeh tơdrong anat noh, lăm noh mơ̆n sư kŭm bơtho bơngai lui
         kơ Yêsu Krist pơm liơ wă kơ tơdrong arih 'lơ̆ng rơgoh kơplah oei lăm teh đak bơngai
         yoch ‘bĕnh kơ tơdrong pơrăm.Trong tơm“Ơ 'nhŏng oh, inh wă bơtho iĕm thoi âu: Đĭ-đăng kơ bơ̆n minh khul lui kơ Kră Yang
         Yêsu Krist, bơ̆n athei tơguăt băl minh jơhngơ̆m, pơm pôm 'bơ̆r đon mă hơnơ̆ng wă kơ
         bơ̆n huay kơ tơklah băl. (1:10).Asong chăl1. Pơih nơ̆r pơma blŭng-a (1:1-9).2. Tơdrong tơklah băl lăm khŭl bơngai lui (1:10-4:21).3. Tơdrong tơ oei băl ưh kơ trŏ lăp păng dôm tơdrong ưh kơ 'lơ̆ng lăm hnam dơnŏ kon
         Kră Yang (5:1-7:40).4. Bơngai lui kơ Yêsu Krist păng bơngai ưh kơ lui (8:1-11:1).5. Tơdrong arih sa bơngai lui kơ Kră Yang păng tơdrong akŭm kơkuh kơ Kră Yang (11:2-14:40).6. Tơdrong Kră Yang Yêsu Krist iung arih păng lu kon Kră Yang kŭm lei lăi (15:1-58).7. Tơdrong tơgŭm tơmam ăn kơ bơngai lui tơ'bơ̆p tơdrong anat anot tơ Juđê (16:1- 4).8. Dôm tơdrong kơdih kâu păng pơma pơtôch nơ̆r (16:5-24).Lu bơngai tơm đei chih roiPôl, Timôthê.Lăm sơ̆p 'nâu đei 16 chăl păng 434 trong.

Pơih nơ̆r pơma11 Inh Pôl bơngai mă 'Bok Kei-Dei rơih pơm jơ̆ng 'bang Yêsu Krist, na nhi 'nhŏng bơ̆n
         Sôten, 2 chih hơpong kơ lu 'nhŏng oh bơngai lui tơ pơlei iĕm Kôrintô. 'Bok Kei-Dei rơih iŏk
         iĕm jing kon Sư, iĕm jing bơngai tơpăt yua kơ iĕm lui kơ Yêsu Krist, noh kư̆m thoi
         lĕ đĭ-đăng bơngai mă krao khan kơ Yŏng bơ̆n Yêsu Krist jơ̆p kơ anih; Sư Kră Yang đĭ-đăng
         kơ bơ̆n.3 Nhôn apinh 'Bă tơm bơ̆n 'Bok Kei-Dei hăm Kră Yang bơ̆n Yêsu Krist wei-lăng iĕm tôm
         tơdrong wă kơ Sư ăn kơ iĕm hiôk-hian ling-lang.'Bok Kei-Dei pơgơ̆p ăn Kon Sư hăm kon bơngai4 Inh ling-lang bơnê kơ 'Bok Kei-Dei 'mêm kơ iĕm, Sư tơgŭm iĕm, yua kơ Sư mơnat đơ̆ng
         iĕm lui kơ Yêsu Krist. 5 Yua kơ đơ̆ng tơdrong iĕm lui na iĕm jing băt tôm tơdrong, iĕm hơgei kơ bơtho, iĕm
         kư̆m hlôh tơdrong Sư mơ̆n. 6 Tôm tơdrong bơtho gah tơdrong Yêsu Krist, iĕm băt kơ trŏ tơpă na iĕm oei lui kơjăp
         truh dang ei. 7 Yua kơ thoi noh na 'Bok Kei-Dei ăn kơ iĕm tôm tơdrong mah ngăl wă jang tơdrong Sư
         kơplah iĕm oei chang gô Kră Yang bơ̆n Yêsu Krist. 8 Sư ăn kơ iĕm oei lui kơjăp truh năr tôch, wă kơ iĕm oei 'lơ̆ng tơpăt huay kơ đei tơdrong
         yoch kiơ kơplah năr Kră Yang Yêsu Krist jur.9 'Bok Kei-Dei ling-lang pơm trŏ thoi Sư pơkă, na Sư gô tơgŭm iĕm tơpă păng Sư boih
         rơih iŏk iĕm pơgơ̆p hăm Kon Sư Yêsu Krist Kră Yang bơ̆n.Lu bơngai lui pơjah băl10 Ơ 'nhŏng oh, inh wă bơtho iĕm thoi âu: Đĭ-đăng kơ bơ̆n minh khŭl lui kơ Kră Yang Yêsu
         Krist, bơ̆n athei tơguăt băl minh jơhngơ̆m, pơm pôm 'bơ̆r đon mă hơnơ̆ng wă kơ bơ̆n
         huay kơ tơklah băl. 11 Ơ 'nhŏng oh, inh bơtho khan kơ iĕm thoi noh yua kơ inh kơtơ̆ng đơ̆ng hnam dơnŏ yă
         Klôwê roi kơ inh tơdrong iĕm đei pơjah băl. 12 Inh wă roi thoi nơ̆r iĕm khan: “Inh wă kiơ̆ Pôl.” Mơ'nah khan: “Inh wă kiơ̆ Apôlê.”
         Mơ'nah khan: “Inh wă kiơ̆ Pêtrôs.” Mơ'nah dơ̆ng khan: “Inh wă kiơ̆ Yêsu Krist.” 13 Lu bơngai lui kơ Yêsu Krist wă tơklah jing lơ khŭl boih hă? Pôl dah bu lôch tang iĕm
         tơ 'long pơglang 'noh? Đe iŏk 'batem hăm anăn inh mơ̆n dah kiơ? Ưh ôh. 14 Inh bơnê kơ 'Bok Kei-Dei yua kơ inh ưh kơ đei pơm kơ iĕm 'batem ôh sơ̆. Hơtai ei sơ̆
         inh pơm kơ bre Kripơ hăm Guơs đĕch đơ̆ng lu khŭl iĕm. 15 Thoi noh na inh ưh kơ wă ôh iĕm pơm khan iĕm iŏk 'batem hăm anăn inh. 16 Hei inh hiơt roi kơ iĕm, inh kư̆m oei pơm kơ đe 'batem mơ̆n, pơm kơ hnam dơnŏ đe Sêphanna.
         Đơ̆ng rŏng kơ noh inh ưh pă 'blŏk pơm kơ bu dơ̆ng boih. 17 Mă-lei ưh kơ sĭ Yêsu Krist wơh inh năm chă pơm kơ đe 'batem ôh. Yêsu Krist Sư wơh
         inh năm chă bơtho đe tơdrong 'nao 'lơ̆ng Sư đĕch păng Sư ưh kơ wă inh bơtho kiơ̆ kơ
         'bơ̆r đon inh hơgei ôh. Dah inh bơtho kiơ̆ kơ 'bơ̆r đon inh hơgei lei đe ang inh đĕch,
         đe ưh kơ đei ang Yêsu mă lôch tơ 'long pơglang mă kăl tơpă, khan wă hiong ngôi đĕch.'Bok Kei-Dei jô̆ tơdrong hơgei kon bơngai thoi lĕ kơtul18 Lu bơngai wă hiong răm, lu sư lăng tơdrong bơ̆n bơtho gah tơdrong Yêsu Krist lôch
         tơ 'long pơglang, lu sư lăng dang tơdrong kơtul đĕch. Mă-lei gah bơ̆n, bơ̆n băt tơpă
         tơdrong Yêsu lôch tơ 'long pơglang kăl dêh, noh tơdrong mơsêh mơyang 'Bok Kei-Dei
         pơklaih bơ̆n. 19 Đe chih nơ̆r 'Bok Kei-Dei pơma sơ̆ thoi âu:“Lu bơngai hơgei inh gô pơtôch lê̆ tơdrong hơgei sư, ăn kơ lu sư jing ưh kơ hlôh;lu bơngai 'bơ̆r đon, inh gô pơtôch lê̆ tơdrong lu sư 'bơ̆r đon.”20 Na tơ yơ lu bơngai đe khan 'bơ̆r đon ei? Tơ yơ bơngai đe ang khan lu sư hŏk hơgei?
         Tơ yơ lu bơngai mă pran kơ pơjah pơjăng lăm kon bơngai ala teh âu? 'Bok Kei-Dei jô̆
         tơdrong noh boih tơdrong hơgei kon bơngai thoi lĕ kơtul. 21 'Bok Kei-Dei hơgei tơpă, na Sư ưh kơ wă kơ kon bơngai bơ̆n chă Sư kiơ̆ kơ đon kon
         bơngai bơ̆n tơchĕng ôh. 'Bok Kei-Dei Sư lăp đon gah tơdrong dŏng pơklaih dôm lu bơngai
         mă lui kơ Yêsu lôch tang bơ̆n tơ 'long pơglang. Mă-lei lu bơngai mă ưh kơ lui, lu
         sư tơchĕng tơdrong bơ̆n bơtho 'noh nhen lĕ tơdrong kơtul đĕch.22 Khŭl bơngai Juđê, lu sư wă kơ 'bôh tơdrong mơsêh 'mơ̆i na lui; gah khŭl bơngai Grĕk,
         lu sư lui kiơ̆ kơ đe bơtho hơgei đĕch. 23 Gah bơ̆n bơtho khan kơ đe tơdrong Yêsu lôch tơ 'long pơglang, mă-lei bơngai Juđê ơh
         klai, na mă lu bơngai nai lăng bơ̆n bơtho tơdrong 'noh nhen tơdrong kơtul đĕch. 24 Mă-lei gah bơ̆n mă 'Bok Kei-Dei rơih iŏk boih, mă bơngai Juđê mă bơngai nai, tơdrong
         Yêsu Krist lôch tơ 'long pơglang 'noh, bơ̆n băt tơdrong Yêsu Krist tơgŭm bơ̆n tôch
         bơneh tơpă păng 'Bok Kei-Dei mơsêh mơyang tơpă, hơgei tôm tơdrong, na Sư mah ăn Yêsu
         lôch tang bơ̆n. 25 Dôm tơdrong 'Bok Kei-Dei trŏ ngăl ră, mă-lei phŏ kon bơngai bơ̆n lăng thoi lĕ kơtul.
         Mă tơpă dôm tơdrong 'Bok Kei-Dei hơgei hloh kơ tơdrong kon bơngai lăng hơgei. Dôm
         tơdrong 'Bok Kei-Dei pran kơtang, mă-lei phŏ kon bơngai lăng thoi lĕ rơdu. Mă tơpă
         dôm tơdrong 'Bok Kei-Dei pran, Sư pran hloh kơ kon bơngai pran26 Ơ 'nhŏng oh, iĕm chă lăng lu bơngai mă 'Bok Kei-Dei rơih iŏk đơ̆ng lu khŭl iĕm sơ̆,
         sư thoi yơ? Lăm lu iĕm kư̆m hui kơ đei hŏk hơgei, hui bơngai pơm tih, hui bơngai đơ̆ng
         adrĕch yŏng mơng. 27 Mă-lei 'Bok Kei-Dei rơih iŏk boih lu bơngai ưh kơ hơgei ala teh âu wă pơm kơ lu bơngai
         hơgei mơlâu; 'Bok Kei-Dei kư̆m rơih iŏk boih lu bơngai tơrăn ala teh âu wă pơm kơ
         lu bơngai pran kơtang mơlâu; 28 păng 'Bok Kei-Dei rơih iŏk boih lu bơngai mă pă jing jat pă-tat tơdrong wă pơthuơ
         lu bơngai pơm tih pơm yŏng. 29 Thoi noh na ưh kơ đei bu gơh pơang akâu sư 'bơ̆t anăp 'Bok Kei-Dei. 30 'Bok Kei-Dei ăn kơ bơ̆n oei hơdai minh jơhngơ̆m minh đon hăm Yêsu Krist. 'Bok Kei-Dei
         ăn kơ Kon Sư Yêsu Krist tơbăt ăn kơ bơ̆n gơh tơchĕng hơgei gah tơdrong Sư. Yua kơ
         đơ̆ng Yêsu Krist na 'Bok Kei-Dei huai iŏk bơ̆n đơ̆ng tơdrong yoch, Sư jô̆ bơ̆n jing
         bơngai tơpăt hăm Sư păng Sư ăn kơ bơ̆n jing bơngai 'lơ̆ng. 31 Thoi noh mơ̆n, lăm sơ̆p hla bơar 'Bok Kei-Dei đe chih thoi âu sơ̆:“Bơ̆n 'nĕ pă pơang akâu kơdih, bơ̆n athei pơang anăn Kră Yang đĕch.”Pôl bơtho gah tơdrong Yêsu lôch tơ 'long pơglang đĕch

21 Ơ 'nhŏng oh, kơplah inh năm bơtho iĕm tơdrong 'Bok Kei-Dei sơ̆ inh ưh kơ đei bơtho
         kiơ̆ kơ 'bơ̆r đon inh hơgei ôh. 2 Kơplah noh sơ̆ inh bơtho iĕm gah tơdrong Yêsu đĕch păng gah tơdrong Sư lôch tơ 'long
         pơglang, ưh kơ đei tơdrong nai ôh. 3 Kơplah inh oei bơtho tơ anăp iĕm inh hli tơtey dêh. 4 Mă-lei inh ưh kơ bơtho kiơ̆ kơ 'bơ̆r đon inh hơgei ôh. Đơ̆ng Yang Bơhngol 'Lơ̆ng 'Bok
         Kei-Dei tơgŭm inh bơtho na iĕm gơh lui hloi. 5 Thoi noh na iĕm băt tơdrong lui iĕm noh ưh kơ trŏ lĕch đơ̆ng kon bơngai ôh, lĕch đơ̆ng
         Yang Bơhngol 'Lơ̆ng 'Bok Kei-Dei.Pôl ưh kơ bơtho kiơ̆ kơ tơdrong hơgei ala teh âu6 Gah lu bơngai lui kơjăp boih inh bơtho mơ̆n kiơ̆ kơ tơdrong hơgei, mă-lei ưh kơ sĭ
         kiơ̆ kơ tơdrong hơgei ala teh âu, dah kiơ̆ kơ lu 'bok pơgơ̆r ala teh âu ôh, yua kơ
         lu sư rai wă tôch boih. 7 Nhôn bơtho tơdrong 'Bok Kei-Dei, tơdrong mă Sư ưh tam mă tơbăt ăn kơ kon bơngai kơtơ̆ng,
         tơdrong 'noh đơ̆ng blŭng-a 'Bok Kei-Dei ưh tam mă pơjing plĕnh păng teh sơ̆ na Sư
         pơkă khan wă tơbăt ăn kơ lu bơngai lui bơ̆n băt tơdrong 'noh wă kơ bơ̆n chơt hiôk.
         8 Tơdrong 'noh lu bơngai pơgơ̆r ala teh âu lu sư ưh kơ đei bu băt; dah lu sư băt sơ̆
         lei lu sư ưh kơ pơ̆ng pơlôch Kră Yang mơsêh tih-tin tơ 'long pơglang ôh.9 Mă sơ̆p hla bơar 'Bok Kei-Dei kư̆m đei chih khan:“Klong măt kon bơngai ưh kơ 'bôh, đon ưh kơ kơtơ̆ng,jơhngơ̆m đon kon bơngai ưh kơ đei tơchĕng iŏk,tơdrong 'noh boih 'Bok Kei-Dei hơmet ăn kơ lu bơngai mă 'mêm kơ Sư.”10 Mă-lei 'Bok Kei-Dei ăn kơ bơ̆n Yang Bơhngol 'Lơ̆ng tơbăt ăn kơ bơ̆n tơdrong 'noh,
         yua kơ Yang Bơhngol 'Lơ̆ng băt tôm tơdrong 'Bok Kei-Dei mă jrŭ dang yơ. 11 Kon bơngai ưh kơ đei bu băt tôm tơdrong tơchĕng tơduă kon bơngai, pôm tơ'ngla bơ̆n
         kơdih đĕch băt tôm tơdrong bơ̆n tơchĕng kơdih; kư̆m thoi noh mơ̆n kon bơngai bơ̆n
         ưh kơ đei bu băt tôm tơdrong tơchĕng 'Bok Kei-Dei ôh, pôm Yang Bơhngol 'Lơ̆ng đĕch
         băt tôm tơdrong tơchĕng 'Bok Kei-Dei. 12 Mă-lei bơ̆n bơngai lui ưh kơ wă iŏk ôh tơdrong tơchĕng ala teh âu. Bơ̆n đei Yang Bơhngol
         'Lơ̆ng jur tơ bơ̆n, wă kơ bơ̆n băt tôm tơdrong 'Bok Kei-Dei pơkă khan wă ăn kơ bơ̆n.
         13 Tôm tơdrong bơtho ưh kơ sĭ nhôn pơhrăm đơ̆ng lu bơngai hơgei ala teh âu ôh, nhôn pơhrăm
         đơ̆ng Yang Bơhngol 'Lơ̆ng bơtho nhôn. Nhôn bơtho tơblơ̆ tơblang kiơ̆ kơ Yang Bơhngol
         'Lơ̆ng bơtho mơ̆n. 14 Lu bơngai kiơ̆ kơ sĕch akar wă khan lu ưh kơ lui, lu sư ưh kơ iŏk ôh dôm tơdrong đơ̆ng
         Yang Bơhngol 'Lơ̆ng 'Bok Kei-Dei, yua kơ lu sư ưh kơ đei Yang Bơhngol 'Lơ̆ng bơtho.
         Na lu sư ưh kơ hlôh, lu sư lăng dôm tơdrong 'noh nhen lĕ tơdrong kơtul đĕch. 15 Lu bơngai mă đei Yang Bơhngol 'Lơ̆ng, lu sư hlôh băt tôm tơdrong trŏ glăi; gah lu
         bơngai mă ưh kơ đei Yang Bơhngol 'Lơ̆ng, lu sư ưh kơ hlôh minh tơdrong trŏ glăi gah
         lu bơ̆n thoi yơ.16 Mă sơ̆p hla bơar 'Bok Kei-Dei kư̆m đei chih khan:“Dah bơngai bu hlôh băt tôm tơdrong 'Bok Kei-Dei,lei kuă kơ kiơ bơtho 'Bok Kei-Dei dơ̆ng?”Gah bơ̆n, Yang Bơhngol 'Lơ̆ng ăn kơ bơ̆n hlôh tơdrong Yêsu Krist.Lu bơngai lui 'nĕ tơklah băl

31 Ơ 'nhŏng oh, inh bơtho iĕm sơ̆, ưh kơ thoi inh juăt kơ bơtho lu bơngai mă đei Yang
         Bơhngol 'Lơ̆ng ôh. Inh bơtho iĕm sơ̆, lu iĕm thoi lĕ lu bơngai kiơ̆ kơ sĕch akar ala
         teh păng thoi lĕ kon nge, yua kơ iĕm thoi lĕ kơ bơngai mă 'nao lui kơ Yêsu Krist đĕch.
         2 Inh athei ăn kơ iĕm huch đak toh đĕch, ưh kơ gơh ăn kơ iĕm sa tơmam arăng ôh, yua
         kơ iĕm ưh kơ kĕ ôh iŏk tơdrong 'noh. Mă-lei dang ei iĕm kư̆m oei hơnơ̆ng lei-lăi thoi
         noh đĕch, 3 yua kơ iĕm oei kiơ̆ kơ sĕch akar thoi bơngai ala teh, iĕm oei tơklai băl, iĕm oei
         pơjah pơjăng tơhil băl. Iĕm pơm thoi noh dang lĕ oei lei-lăi kơ bơngai kiơ̆ kơ sĕch
         akar ala teh đĕch. 4 Lu iĕm mơ'nah oei khan: “Inh kiơ̆ Apôlê.” Mơ'nah dơ̆ng khan: “Inh kiơ̆ Pôl.” Iĕm pơma
         thoi noh iĕm thoi lĕ oei kiơ̆ kơ bơngai ala teh.Lu bơngai jang tơdrong 'Bok Kei-Dei5 Thoi noh iĕm tơchĕng Apôlê 'noh bu, sư bơngai thoi yơ? Păng bĭ Pôl, iĕm ngêh kơ bu,
         sư bơngai thoi yơ? Nhi bơngai đĭch đam 'Bok Kei-Dei đĕch. Nhi jang tơgŭm iĕm, wă kơ
         iĕm lui kơ Sư. Sư ăn kơ nhi jang thoi yơ, nhi jang thoi ei. 6 Inh pơtăm găr sư boih, na Apôlê pruih đak, mă-lei 'Bok Kei-Dei ăn kơ tơmam noh gơh
         wơ̆ tih. 7 Thoi noh bơ̆n ưh kơ gan kăl ôh kơ bơngai mă pơtăm păng pruih đak 'noh, bơ̆n kăl pôm
         'Bok Kei-Dei đĕch ăn kơ tơmam noh gơh wơ̆ tih. 8 Bre bơngai pơtăm păng pruih đak bre sư lei-lăi đĕch. 'Bok Kei-Dei apah bre sư kiơ̆
         kơ tơdrong jang. 9 Nhôn jang tơdrong 'Bok Kei-Dei hơdai. Na iĕm dang mir 'Bok Kei-Dei, dang hnam 'Bok
         Kei-Dei mơ̆n.10 'Bok Kei-Dei mơnat kơ inh, ăn kơ inh hơgei gơh pơm hnam. Inh man anih hnam 'lơ̆ng
         boih, na đei bơngai nai pơm hnam 'bơ̆t ei. Mă-lei bơngai bu mă pơm hnam 'bơ̆t ei athei
         pơm mă 'lơ̆ng. 11 Thoi noh na ưh kơ đei bu gơh pơm hnam sư tơ anih nai ôh, yua kơ 'Bok Kei-Dei hơmet
         lăp minh pôm anih noh đĕch. Anih noh wă khan Yêsu Krist. 12 Lu bơngai pơm hnam kơpal anih noh, lu sư pơm păng maih, hu, tơmo, găch; lu mơ'nah
         pơm păng tơ̆r, 'nhĕt, gia, hơnong 'ba. 13 Na mưh truh năr sek tơlang ning-mônh, 'Bok Kei-Dei wă pơlong lăng hnam mă bơ̆n pơm
         noh hăm kơjăp dah ưh. Tơdrong pơlong noh thoi lĕ kơ ŭnh sa, na sư wă pơlong lăng tơdrong
         bơ̆n jang kơ Sư hăm yua ưh. 14 Dah ŭnh ưh kơ gơh sa hnam mă bơ̆n pơm noh, lei 'Bok Kei-Dei apah bơ̆n. 15 Dah ŭnh sa hnam bơ̆n noh, lei 'Bok Kei-Dei ưh kơ đei apah bơ̆n ôh, mă-lei bơ̆n kư̆m
         klaih đơ̆ng tơdrong phak mơ̆n, yua kơ bơ̆n thoi lĕ kơ bơngai đe dŏng đơ̆ng hnam ŭnh
         sa noh boih.16 Iĕm hăm băt ưh, đĭ dôm bơngai lui tơ Pơlei Kôrintô iĕm âu dang minh pôm hnam 'Bok
         Kei-Dei yua kơ kiơ? Yua kơ Yang Bơhngol 'Lơ̆ng oei lăm iĕm. 17 Yua kơ thoi noh boih na dah bu pơrăm hnam 'Bok Kei-Dei, 'Bok Kei-Dei gô pơrăm akâu
         sư mơ̆n, yua kơ hnam 'Bok Kei-Dei noh tơmam Sư kơdih tơpă, wă khan iĕm âu boih hnam
         'Bok Kei-Dei.18 Iĕm 'nĕ khan akâu iĕm kơdih, khan iĕm hơgei. Dah bu lăm lu iĕm tơchĕng khan sư hơgei
         tơdrong ala teh âu, bơngai 'noh athei hŭt lê̆ dôm tơdrong sư hơgei noh, na iŏk tơdrong
         hơgei 'lơ̆ng tơpăt 'Bok Kei-Dei. 19 Dôm tơdrong hơgei ala teh âu 'Bok Kei-Dei lăng thoi tơdrong kơtul đĕch, kư̆m thoi
         sơ̆p hla bơar 'Bok Kei-Dei chih khan:“Lu bơngai 'bơ̆r đon, sư wă pơm hơgei gah tơdrong pơm kơnê̆ ră, mă-lei 'Bok Kei-Dei
         băt hloi.”20 Sơ̆p hla bơar Sư kư̆m khan thoi âu:“Kră Yang băt boih dôm tơdrong hơgei kon bơngai ala teh ưh kơ yua kiơ.”21 Thoi noh na iĕm 'nĕ pơang tơdrong hơgei kon bơngai ala teh âu, yua kơ 'Bok Kei-Dei
         ăn kơ iĕm đei tôm tơdrong mah ngăl boih. 22 Iĕm đei Pôl, đei Apôlê, đei Pêtrôs, iĕm đei tôm tơdrong ala teh âu, iĕm kư̆m arih
         ling-lang ưh pă lôch boih; iĕm kư̆m đei tôm tơdrong ahrei păng kư̆m đei tôm tơdrong
         ning-mônh. Dôm tơdrong noh tơmam iĕm ngăl 23 păng iĕm jing 'nhŏng oh Yêsu Krist, na Yêsu Krist Sư Kon 'Bok Kei-Dei.Jơ̆ng 'bang Yêsu Krist

41 Thoi noh nhôn wă kơ iĕm lăng nhôn thoi đĭch đam Yêsu Krist chă bơtho kơ đe tơdrong
         hrĕp 'Bok Kei-Dei tam mă tơbăt kơ đe. 2 Yŏng sư pơjao ăn kơ minh 'nu đam sư chă asong rim 'nu kơ đam sư, na đam mă sư pơjao
         noh athei kiơ̆ kơ nơ̆r yŏng sư pơkă. 3 Gah inh mă iĕm jô̆ kơ inh bơngai thoi yơ kư̆m bưh mơ̆n; mă dah đe wă sek tơdrong inh
         thoi yơ, inh huay kơ klai ôh; inh kơdih rai loi, ưh kơ băt tơchĕng tơdrong kơdih thoi
         yơ. 4 Inh lăng inh kơdih khan ưh kơ đei tơdrong kơnê̆ kiơ ră, mă tơpă inh ưh kơ băt tơpă
         ôh, pôm 'Bok Kei-Dei đĕch gơh băt sek tơdrong inh. 5 Thoi noh mă bu bu bơngai thoi yơ bơ̆n 'nĕ chă sek pơma tơdrong sư, gô mơ̆ng kơ Kră
         Yang jur đĕch, Sư gô tơbăt hơdah ăn tôm tơdrong kon bơngai mă oei ôn pơhrĕp păng tôm
         tơdrong kon bơngai tơchĕng wă. Hơtai ei kơnh đĭ-đăng rim 'nu kơ bơ̆n mă pơm kiơ̆ kơ
         Sư wă gô đei nơ̆r Kră Yang bơnê.6 Ơ 'nhŏng oh, dôm tơdrong inh bơtho pơtih gia hei, inh pơma 'bơm anăn inh păng anăn
         Apôlê đĕch, inh wă kơ iĕm huay kơ pơang kơ kon bơngai mă bu bu kư̆m thoi sơ̆p hla
         bơar 'Bok Kei-Dei khan. Thoi noh iĕm 'nĕ pơư bơngai âu pơchê bơngai to. 7 Bu pôk ih pơm tih hloh kơ đe? 'Bok Kei-Dei ăn kơ ih tôm tĕch tôm-tơ̆l tôm tơdrong
         ih gĭt ih wă, mă-lei ih oei pơang akâu kơdih thoi noh na ih kư̆m dang lĕ khan dôm
         tơdrong ih đei noh ih đei kơdih ngăl.8 Iĕm hlôh tôm tơdrong boih hă, na iĕm ưh pă kăl kơ tơdrong nai? Iĕm hơgei dang 'bok
         pơtao boih hă? Gah nhôn ưh tam hlôh tôm ôh. Dah iĕm hơgei dang 'bok pơtao tơpă, inh
         kư̆m lăp đon mơ̆n wă kơ nhôn kư̆m hơgei dang 'bok pơtao thoi iĕm. 9 Thoi inh chă tơchĕng, 'Bok Kei-Dei ăn kơ khŭl nhôn pơm jơ̆ng 'bang Yêsu lŭch hloh
         kơ đĭ-đăng bơngai, nhôn dang bơngai đe wă pơlôch đĕch; jơ̆p-jang kơ plĕnh teh, kon
         bơngai, linh jang 'lơ̆ng 'bôh đe pơm kơ nhôn thoi noh tơpă.10 Đe lăng nhôn jang tơdrong Yêsu Krist thoi bơngai kơtul, đe lăng iĕm thoi lĕ bơngai
         hơgei tôm tơdrong Yêsu Krist. Nhôn bơngai tơrăn, iĕm bơngai pran. Đe pơjĭp pơjăm nhôn,
         gah iĕm đe ư-ang. 11 Đơ̆ng sơ̆ khơ̆ dang ei, nhôn rơwĕt kơ por, ol kơ đak, iak kơ ao hiah dônh hrŭk hrăi;
         đe tơhmăi nhôn jĭ kơ lu sư tôn tơbeh teh tơlơ̆, wă ling-lang răm-'băm anih hnam hoh-hoy,
         hrăn yak rim anih. 12 Nhôn jang sa păng ti kơdih. Đe oei hiĕk achơ̆ kơ nhôn, nhôn kư̆m krao khan kơ 'Bok
         Kei-Dei tơgŭm lu sư mơ̆n; đei mơ'nah pơm kơnê̆, nhôn mơ̆ng đĕch; 13 đe chă pơchê nhôn ră, mă-lei nhôn tơl tơwih pơ'lơ̆ng đĕch; oei khơ̆ dang ei đĕch tơdrong
         lu nhôn thoi lĕ kơ 'bruih đe bơngai ala teh.14 Inh chih kơ iĕm thoi noh ưh kơ sĭ inh wă kơ iĕm mơlâu ôh. Inh wă bơtho iĕm yua kơ
         iĕm dang kon inh mă 'mêm kơeng. 15 Mă iĕm đei mơjĭt-rơbâu 'nu thây bơtho iĕm tơdrong Yêsu Krist, mă-lei iĕm ưh kơ đei
         'bă nai ôh, yua kơ inh pơm 'bă pơjing iĕm lui kơ Yêsu Krist păng yua kơ inh bơtho
         iĕm tơdrong 'nao 'lơ̆ng blŭng-a sơ̆. 16 Thoi noh na inh wă kơ iĕm pơm kiơ̆ kơ inh.17 Yua kơ tơdrong 'noh na inh wơh Timôthê năm tơ iĕm, sư kon inh mă 'mêm kơeng đơ̆ng
         inh bơtho sư tơdrong Kră Yang. Sư chu kơ nơ̆r inh ling-lang na sư gô tơ'blŏk ăn kơ
         iĕm dôm tơdrong inh kiơ̆ Yêsu Krist thoi yơ. Dôm tơdrong inh bơtho tơ rim hnam akŭm
         kư̆m lei-lăi thoi noh mơ̆n.18 Đei lăm lu iĕm mơ'nah pơma pơang akâu kơdih kơ đe yua kơ lu sư ngêh kơ inh ưh pă đei
         năm tơ iĕm boih. 19 Na inh khan kơ iĕm, dah Kră Yang ăn, ưh pă đunh boih inh wă năm tơ iĕm tơpă, wă kơ
         băt bơngai pơang akâu sư ei, sư hơgei tơpă dah ưh. 20 Mă-lei gah lu bơngai mă 'Bok Kei-Dei pơgơ̆r ưh kơ sĭ pơma pôm 'bơ̆r đĕch ôh, 'Bok
         Kei-Dei tơgŭm sư gơh pơm tôm tơdrong. 21 Na iĕm wă kơ inh năm tơ iĕm thoi yơ? Iĕm wă kơ inh năm thoi bơngai chĕp sơnguĕt dah
         wă kơ inh năm thoi lĕ bơngai iŏk tơdrong 'mêm mơnat dih băl đĕch?'Nĕ tơbôl păng bơngai lui mă pơm kư̆ kă

51 Nhôn kơtơ̆ng ang minh 'nu bơngai lăm lu iĕm pơm kư̆ kă dêh pơm hloh kơ đe, mă lu bơngai
         ưh kơ lui kư̆m ưh kơ lah mah pơm thoi noh mơ̆n; na bơngai noh đe khan sư oei kơ duch
         sư đêl akăn 'bă sư. 2 Sư pơm thoi noh, liơ lu iĕm mơ'nah oei pơma pơang kơ đe khan iĕm oei lui kơjăp? Sư
         pơm thoi noh trŏ kơ iĕm ơh klai tơpă. Wă kơ mă trŏ iĕm athei pơpuh sư weh tơ nai đĕch
         'lơ̆ng hloh.3 Akâu inh ataih đơ̆ng iĕm ră, mă-lei lăm jơhngơ̆m đon inh oei hơdai hăm iĕm, na inh
         tang măt Kră Yang Yêsu sek tơlang boih tơdrong bơngai mă pơm yoch 'noh. 4 Mă iĕm akŭm tơ noh dang akŭm hơdai hăm inh mơ̆n, đei Kră Yang Yêsu pơgơ̆p jơhngơ̆m
         đon bơ̆n hơdai, yua kơ bơ̆n jang tơdrong Sư. 5 Na bơ̆n athei pơjao kơ yang Satan ăn tơdrong gleh kơ bơngai mă pơm yoch noh, wă kơ
         bơngai noh tơbral kơdih tơdrong yoch wă kơ 'Bok Kei-Dei iŏk sư kơplah năr Yêsu jur
         ning-mônh.6 Tơdrong iĕm pơang akâu kơdih ưh kơ 'lơ̆ng ôh. Iĕm ưh kơ băt ôh hă, tơdrong yoch thoi
         lĕ kơ 'buih pông? Bơ̆n pơjrâu kơ bre sư 'bĕng tơpŭng lăp tŏ sĕt đĕch mă-lei sư pông
         đĭ kơ 'bĕng tơpŭng. 7 Iĕm athei hŭt đĭ tơdrong yoch wă kơ jing thoi 'bĕng tơpŭng 'nao tam mă pơjrâu 'buih,
         yua kơ 'Bok Kei-Dei pơklaih đĭ boih tơdrong yoch iĕm. Yêsu Sư thoi triu đe 'bet sa
         pơm Giĕng Năm Brih wă 'blŏk hơdơ̆r kơ tơdrong 'Bok Kei-Dei pơklaih đơ̆ng dêh Êyiptơ,
         na Yêsu boih pơklaih bơ̆n. 8 Thoi noh bơ̆n athei 'blŏk hơdơ̆r kơ năr giĕng đe sŏng sa 'Bĕng Ưh Kơ Đei 'Buih Pông,
         'nĕ pă pơm dôm tơdrong so, tơdrong kơnê̆ yoch thoi lĕ kơ 'bĕng mă đei 'buih pông 'noh,
         bơ̆n athei pơm 'lơ̆ng tơpăt thoi 'bĕng ưh kơ đei 'buih đĕch.9 Kơthơ inh chih ăn kơ iĕm ki, inh khă kuă ăn iĕm tơbôl păng bơngai pơm kư̆ kă. 10 Ưh kơ sĭ inh khă kuă ăn iĕm tơbôl păng bơngai ưh kơ lui ala teh mă juăt kơ ngôi pơyô
         kư̆ kă, lu bơngai 'nhĕng kơ mŭk tơmam đe, dah lu bơngai tơtông, lu bơngai kơkuh kơ
         rup yang ôh. Dah iĕm kuă kơ tơbôl păng lu bơngai thoi noh lei iĕm athei jăk đơ̆ng
         ala teh âu đĕch wă huay kơ 'bôh sư. 11 Kơthơ inh chih kơ iĕm ki, inh khă kuă ăn iĕm tơbôl păng bơngai mă lui ră, mă sư ưh
         kơ kiơ̆ tơdrong lui tơpă. Sư oei pơm pơyô kư̆ kă, sư oei 'nhĕng kơ mŭk tơmam đe, sư
         kơkuh kơ rup yang, sư oei hiĕk achơ̆ kơ đe ling-lang, sư oei et sik suai, sư oei tơtông
         mŭk tơmam đe; dôm lu bơngai thoi noh inh kuă ăn iĕm tơbôl păng kuă ăn sŏng sa hơdai.12-13 Inh ưh kơ trŏ kơ bơngai chă sek tơdrong lu bơngai 'ngoaih mă ưh kơ lui ôh. 'Bok Kei-Dei
         đĕch gô sek tơlang kơ sư. Mă-lei bơ̆n gơh sek tơ lăm tơduă lu bơ̆n bơngai lui, na
         iĕm athei sek tơdrong buăl bơ̆n mă pơm kơnê̆ kư̆ kă oei kơ duch sư noh. Pơpuh tơjăk
         sư 'nĕ pă ăn kơ sư oei hơdai iĕm.Bơngai lui athei chă kră sek tơlang tơduă sư

61 Tơduă bơngai lui đei tơdrong wă jâu băl, liơ iĕm chă kră ưh kơ lui sek tơlang kơ iĕm,
         kuă kơ kiơ kơ chă kră bơngai lui sek ăn? 2 Lu bơngai lui gô sek tơdrong lu bơngai ưh kơ lui ning-mônh. Dah iĕm gơh sek tơdrong
         bơngai ưh kơ lui ning-mônh, lei iĕm kư̆m gơh sek tơdrong buăl iĕm iĕ ioch dang ei
         mơ̆n. 3 Ning-mônh bơ̆n gơh sek tơdrong linh jang. Dah bơ̆n gơh sek tơdrong linh jang ning-mônh
         lei bơ̆n kư̆m gơh sek tơdrong bơngai ala teh âu 'bônh loi. 4 Tơdah tơduă bơngai lui đei tơdrong wă jâu băl, liơ iĕm chă kră bơngai mă ưh kơ lui
         sek ăn kơ iĕm, kuă kơ kiơ chă kră bơngai lui sek ăn? Kră bơngai ưh kơ lui, sư ưh kơ
         băt ôh kơ tơdrong bơngai lui. 5 Inh pơma thoi noh wă kơ iĕm mơlâu. Lơliơ, đĭ dôm kơ iĕm ưh kơ đei bu hơgei gơh sek
         tơlang tơdrong dah kiơ, 6 na iĕm ling-lang mă nŏng kơ chă lu kră ưh kơ lui sek ăn tơdrong iĕm?7 Iĕm tơkêng sa băl tŏk tơ kră sek tơlang thoi noh ưh kơ trŏ ôh, 'noh inh băt kơ tơdrong
         lui iĕm oei rơdu iĕ tơpă. Dah tơduă iĕm bơngai lui pơm ưh kơ 'lơ̆ng dih băl, dah tơtông
         băl tơmam, iĕm 'nĕ kơ jâu sư, 'noh 'lơ̆ng hloh. 8 Mă-lei iĕm ưh kơ wă pơm 'lơ̆ng thoi noh ôh. Iĕm wă pơm ưh kơ 'lơ̆ng dih băl păng tơtông
         tơmam tơduă 'nhŏng oh lu bơngai lui.9 Iĕm ưh kơ băt ôh hă lu bơngai pơm kơnê̆ ưh kơ gơh tŏk oei tơ dêh char 'Bok Kei-Dei
         ôh? Lu bơngai ngôi pơyô kư̆ kă, lu bơngai kơkuh kơ rup yang, lu bơngai plah klo kăn
         đe, lu bơngai tơduă drŏ-nglo tơngơ̆r băl, 10 lu bơngai tơtông, lu bơngai 'nhĕng kơ mŭk tơmam đe, lu bơngai et sik suai, lu bơngai
         oei hiĕk achơ̆ kơ đe, iĕm 'nĕ ngêh lu sư gơh tŏk oei tơ dêh char 'Bok Kei-Dei ôh.
         11 Lu iĕm mơ'nah pơm thoi noh tơpă mơ̆n sơ̆, mă-lei dang ei 'Bok Kei-Dei ôp rơgoh tơdrong
         yoch iĕm boih, iĕm jing kon Sư 'lơ̆ng tơpăt boih, Sư jô̆ iĕm bơngai 'lơ̆ng yua kơ
         Kră Yang Yêsu Krist păng Yang Bơhngol 'Lơ̆ng 'Bok Kei-Dei tơgŭm bơ̆n.'Nĕ pơm kư̆ kă12 Đe khan: “Bơngai lui gơh pơm tôm tơdrong kư̆m bưh, ưh kơ đei kơ̆m ôh.” Trŏ mơ̆n, mă-lei
         kư̆m đei tơdrong ưh kơ pơyua kơ bôl buăl dah 'Bok Kei-Dei ôh. Bơ̆n kư̆m kuă pơm thoi
         noh kơnh pơmat kơdih đĕch.* 13 Tơpă mơ̆n 'Bok Kei-Dei pơjing tơmam sa wă 'me klak bơ̆n, 'Bok Kei-Dei pơjing klak
         bơ̆n wă mong tơmam sa, mă-lei ning-mônh sư wă pơrăm đĭ 'bar anăn 'noh, kơlih kơ ưh
         pă yua boih năr noh kơnh. Mă-lei gah akâu bơ̆n ưh kơ sĭ 'Bok Kei-Dei pơjing akâu bơ̆n
         wă kơ bơ̆n ngôi pơyô kư̆ kă ôh. Sư pơjing akâu bơ̆n wă kơ bơ̆n jang tơdrong Yŏng bơ̆n
         Yêsu Krist na Yŏng bơ̆n wei-lăng akâu bơ̆n. 14 'Bok Kei-Dei tơiung arih Yŏng bơ̆n đơ̆ng lôch, na Sư kư̆m wă tơiung arih akâu bơ̆n
         hăm tơdrong mơsêh Sư mơ̆n. 15 Iĕm ưh kơ băt ôh hă rim 'nu kơ bơ̆n gơh pơgơ̆p minh chăl lăm akâu Yêsu Krist? Na iĕm
         wă kơ bơ̆n pơgơ̆p dơ̆ng minh chăl tơ akâu drŏ-kăn đi dơ̆ng hă? Ưh ôh. 16 Bơngai bu ngôi hăm drŏ-kăn đi, bơngai 'noh dang lĕ minh sĕch minh akar hăm đi mơ̆n,
         kư̆m thoi sơ̆p hla bơar 'Bok Kei-Dei chih khan:“Bre sư jing minh sĕch minh akar.”*17 Dah bơngai bu lui kơ Kră Yang Yêsu, bơngai 'noh dang minh jơhngơ̆m minh đon hăm Yêsu.
         18 Thoi noh iĕm athei weh bĕ đơ̆ng tơdrong ngôi pơyô kư̆ kă. Tơdrong ngôi pơyô kư̆ kă
         jing pơrăm akâu kơdih. Dôm tơdrong yoch nai ưh kơ pơrăm akâu kơdih dang tơdrong yoch
         noh ôh.19 Akâu bơ̆n jing hnam Yang Bơhngol 'Lơ̆ng đơ̆ng 'Bok Kei-Dei ăn Sư oei lăm akâu bơ̆n.
         Na akâu bơ̆n ưh pă jing thoi lĕ tơmam bơ̆n ôh, dang jing tơmam 'Bok Kei-Dei boih,a
         20 yua kơ 'Bok Kei-Dei huai iŏk bơ̆n păng tơmam gĭt Sư tơpă. Thoi noh na bơ̆n dah pơyơ̆r
         bĕ akâu bơ̆n kơ Sư wă pơư pơang anăn Sư.Tơdrong klo kăn

71 Gah kơthơ dôm tơdrong iĕm jet inh 'noh, inh wă tơl iĕm dang ei. Bơngai drŏ-nglo ưh
         kơ iŏk akăn kư̆m 'lơ̆ng mơ̆n. 2 Mă-lei tơ pơlei iĕm đei lơ bơngai juăt kơ ngôi pơyô kư̆ kă, na inh wă kơ lu iĕm athei
         chă kơdih akăn, lu drŏ-kăn athei chă kơdih klo. 3 Klo trŏ tơdrong ngôi kơ akăn sư kơdih, na akăn sư kư̆m chu kiơ̆ kơ đon klo sư wă.
         4 Gah tơdrong 'noh akăn sư ưh kơ gơh pơm yŏng kơdih ôh, athei gô mơ̆ng kơ klo sư wă.
         Klo sư kư̆m lei-lăi mơ̆n, gô mơ̆ng kơ akăn sư wă. 5 Ưh kơ gơh sơ-ih băl ôh, mă-lei dah klo akăn biĕm pôm đon wă krao khan kơ Kră Yang
         tơdrong kiơ kiơ na biĕm wă pơdơh kơ tơdrong tơngôi noh, kư̆m bưh mơ̆n. Mă-lei tôch
         kơ năr biĕm pơkă krao khan noh boih, na biĕm tơngôi băl thoi đêl dơ̆ng, hli kơnh yang
         Satan pơhlŭ biĕm ngôi pơyô kư̆ kă yua kơ iĕm ưh kơ kĕ gơ̆t. 6 Tơdrong âu ưh kơ sĭ inh athei đĭ-đăng bơngai iŏk klo kăn ngăl ôh, inh pơma tơdrong
         âu yua kơ trŏ kơ tơdrong iĕm dang ei. 7 Kiơ̆ thoi inh wă kơ đĭ-đăng bơngai pơm kiơ̆ thoi inh ưh kơ iŏk klo kăn. Mă-lei 'Bok
         Kei-Dei ăn kơ rim 'nu kon bơngai phara, mơ'nah Sư ăn ngôi hơdrô̆, mơ'nah Sư ăn iŏk
         klo kăn.8 Inh wă khan kơ lu bơngai ưh kơ đei klo kăn păng lu bơngai drŏ-kăn adro thoi âu: Dah
         iĕm ngôi hơdrô̆ thoi inh 'lơ̆ng mơ̆n. 9 Mă-lei hli kơ iĕm ưh kơ kĕ gơ̆t kơ tơdrong pơm yoch na iĕm athei oei băl klo kăn đĕch
         'lơ̆ng hloh kơ iĕm oei hơdrô̆.10 Bĭ gah lu bơngai mă đei klo kăn boih inh kư̆m wă khan mơ̆n, mă-lei ưh kơ sĭ đơ̆ng
         nơ̆r inh kơdih chă khan ôh, đơ̆ng nơ̆r Kră Yang bơ̆n Yêsu Krist pơma sơ̆ thoi âu:
         Bơngai drŏ-kăn ưh kơ gơh achăng klo sư ôh. 11 Dah sư achăng klo sư, sư athei oei minh 'nu đĕch, 'nĕ pă chă klo dơ̆ng. Dah wă chă
         klo, sư athei yĕng kơ klo so sư đĕch. Bơngai drŏ-nglo kư̆m lei-lăi ưh kơ gơh achăng
         tŭk akăn sư ôh.12 'Noh đơ̆ng nơ̆r Kră Yang Yêsu Krist pơma sơ̆. Na dang ei inh wă bơtho iĕm dơ̆ng thoi
         âu: Dah drŏ-nglo bơngai lui oei kơ drŏ-kăn ưh kơ lui, na akăn sư wă oei kơ sư khŏm
         khŏm kư̆m bưh mơ̆n, 'nĕ kơ achăng tŭk sư ôh. 13 Dah drŏ-kăn bơngai lui oei kơ drŏ-nglo ưh kơ lui, na klo sư wă oei kơ sư khŏm khŏm
         kư̆m lei-lăi, 'nĕ kơ achăng tŭk sư. 14 Mă klo sư ưh kơ lui, 'Bok Kei-Dei lăng bre klo kăn noh kư̆m 'lơ̆ng yua kơ akăn sư
         lui. Kư̆m lei-lăi, klo sư lui mă akăn sư ưh, 'Bok Kei-Dei lăng bre klo kăn noh kư̆m
         'lơ̆ng yua kơ klo sư lui boih. Dah 'Bok Kei-Dei lăng bre sư ưh kơ 'lơ̆ng lei Sư kư̆m
         lăng kon bre sư kư̆m ưh kơ 'lơ̆ng mơ̆n. Mă-lei bơ̆n băt boih 'Bok Kei-Dei lăng kon
         bre sư 'lơ̆ng. Thoi noh bơ̆n kư̆m băt Sư lăng bre klo kăn noh 'lơ̆ng mơ̆n.15 Mă-lei klo dah akăn mă ưh kơ lui wă achăng klo dah akăn sư mă lui, lê̆ sư achăng kư̆m
         bưh ưh kơ kơ̆m ôh. 'Bok Kei-Dei krao bơ̆n lui kơ Sư, Sư wă kơ bơ̆n pơma pơlung băl
         mă 'lơ̆ng, ưh kơ sĭ Sư wă kơ bơ̆n hang nuih ôh. 16 Ơ lu drŏ-kăn lui mă đei klo mă ưh kơ lui, lơliơ iĕm băt khan klo iĕm ning-mônh ưh
         kơ lui dah iĕm bơtho sư? Lu drŏ-nglo đei akăn mă ưh kơ lui, lơliơ iĕm băt khan akăn
         iĕm ning-mônh ưh kơ lui dah iĕm bơtho sư?17 Rim 'nu kơ bơ̆n athei pơm kiơ̆ gô mơ̆ng kơ 'Bok Kei-Dei asong. Sơ̆ 'Bok Kei-Dei krao
         bơ̆n lui kơ Sư kơplah bơ̆n oei pơm đĭch đe dah bơngai rơngei dah bơngai thoi yơ, bơ̆n
         athei kiơ̆ tơdrong 'noh đĕch. Inh bơtho tơ rim hnam akŭm thoi noh ngăl. 18 Pơtih gia bơngai bu đêl kăt tơdra akar kiơ̆ kơ tơdrong juăt sư na 'Bok Kei-Dei krao
         sư lui, bơngai 'noh athei lê̆ thoi noh đĕch. Dah bơngai bu đơ̆ng sơ̆ ưh kơ đei pơtơ̆p
         kăt tơdra akar na 'Bok Kei-Dei krao sư lui, bơngai 'noh 'nĕ pơtơ̆p kăt rok đe mơ̆n.
         19 Tơdrong kăt akar dah ưh kơ kăt akar ưh kơ kăl kiơ ôh, pôm tơdrong pơm kiơ̆ thoi 'Bok
         Kei-Dei pơkă 'noh đĕch kăl.20 Rim 'nu kơ bơ̆n athei kiơ̆ thoi kơplah 'Bok Kei-Dei krao bơ̆n sơ̆ đĕch. 21 Dah kơplah 'Bok Kei-Dei krao iĕm lui sơ̆ iĕm bơngai đĭch đe, iĕm 'nĕ hăt 'nhĕng kơ
         đe wă chă tơdrong akâu kơdih rơngei hŏ. Mă-lei dah yŏng iĕm mơnat ăn kơ iĕm rơngei
         'noh 'lơ̆ng hloh. 22 Bơngai bu đĭch đe mă-lei Kră Yang krao sư lui, bơngai 'noh kư̆m dang rơngei mơ̆n,
         yua kơ sư lui kơ Kră Yang Yêsu Krist. Mă bơngai bu ưh kơ đĭch đe, Yêsu Krist krao
         sư lui, bơngai 'noh kư̆m dang đĭch Yêsu Krist mơ̆n. 23 'Bok Kei-Dei huai iŏk bơ̆n păng tơmam gĭt na bơ̆n jing rơngei boih, thoi noh bơ̆n
         'nĕ pă pơm tôm tơdrong thoi lĕ đĭch kon bơngai dơ̆ng. 24 Ơ 'nhŏng oh, rim 'nu kơ bơ̆n mơ'nah bơngai thoi yơ, đĭch dah rơngei, dah thoi yơ kơplah
         'Bok Kei-Dei krao bơ̆n lui sơ̆, bơ̆n kư̆ pơm kiơ̆ thoi noh đĕch hŏ, wă kơ gơh kiơ̆
         'Bok Kei-Dei khŏm khŏm.Bơngai oei hơdrô̆25 Bĭ gah tơdrong lu bơngai oei hơdrô̆, Kră Yang Yêsu Krist ưh kơ đei bơtho pơkă kơ bơ̆n
         thoi yơ ôh sơ̆. Mă-lei inh wă bơtho iĕm mơ̆n, yua kơ Kră Yang tơgŭm inh bơtho iĕm
         mă trŏ. 26 Yua kơ dang ei kư̆m đei boih tơdrong gleh truh, na inh tơchĕng athei iĕm oei hơnơ̆ng
         thoi krô đĕch 'nĕ kơ pơm phara tơdrong kiơ.27 Dah bơngai bu đei akăn boih, 'nĕ kơ achăng akăn sư; dah bơngai tam mă đei akăn, apinh
         sư 'nĕ tam hăt chă akăn dang ei. 28 Mă dah lu iĕm tơdăm iŏk akăn dang ei kư̆m ưh kơ đei yoch kiơ ôh. Mă lu adruh dah hăt
         kơ chă klo kư̆m ưh kơ đei tơdrong yoch kiơ ôh. Mă-lei inh bơtho wă kơ iĕm huay kơ
         đei tơdrong gleh thoi lu bơngai đei kon akăn.29 Ơ 'nhŏng oh, inh wă pơma kơ iĕm mă nhên gah tơdrong âu: Năr ei wă jê̆ truh boih na
         đơ̆ng âu tơ anăp lu bơngai đĭ đei kon akăn athei kiơ̆ tơdrong arih lu bơngai ưh kơ
         đei kon akăn 'biơ̆, wă kơ gơh adrin jang tơdrong 'Bok Kei-Dei.30 Lu bơngai nhơ̆m hmoi ơh sơ'ngon dang ei athei pơchĭt lê̆ bĕ tơdrong nhơ̆m hmoi 'noh.
         Lu bơngai hiôk chơt dêh athei hiơt 'biơ̆ bĕ kơ tơdrong hiôk sư 'noh. Lu bơngai mơdro
         sa 'nĕ tơchĕng dêh gah tơdrong sư mơdro sa. 31 Lu bơngai hăt kơ tơdrong ala teh âu 'nĕ pă tơchĕng dêh gah tơdrong ala teh âu yua
         kơ đĭ dôm tơdrong ala teh âu gô hiong hiach hach răm tôch đĕch.32 Inh wă kơ lu iĕm bơngai ngôi hơdrô̆ huay kơ tơchĕng gah tơdrong kon akăn. Bơngai ngôi
         hơdrô̆, bơngai ei adrin jang tơdrong Kră Yang yua kơ sư wă kơ Kră Yang lăp đon kơ
         sư. 33 Mă-lei gah lu bơngai đei kon akăn, sư tơchĕng lơ gah tơdrong ala teh âu wă kơ kon
         akăn sư lăp đon kơ sư. 34 Na đon sư tơchĕng jing tơklah 'bar trong, minh pah sư wă adrin jang tơdrong Kră Yang,
         minh pah sư ưh kơhnger achăng kon akăn sư na sư chu jang kiơ̆ kon akăn sư đĕch. Mă-lei
         lu bơngai drŏ-kăn mă ưh kơ đei klo, sư adrin jang tơdrong Kră Yang, sư wă pơyơ̆r akâu
         sư kơ Kră Yang đĭ đon tơchĕng, đĭ jơhngơ̆m klơm klak sư. Mă-lei dah bơngai ayơ đei
         klo boih, sư tơchĕng lơ tơdrong ala teh âu, sư wă kơ klo sư lăp đon kơ sư. 35 Inh bơtho iĕm thoi noh yua kơ inh wă tơgŭm iĕm, ưh kơ sĭ inh wă khă iĕm tơdrong tơoei
         băl klo kăn ôh. Inh wă kơ iĕm băt kơdih pơm tơdrong 'lơ̆ng tơdrong trŏ, wă kơ iĕm
         adrin jang tơdrong Kră Yang hăm đĭ jơhngơ̆m klơm klak iĕm.36 Mă-lei dah bơngai bu đei kon adruh, kon adruh sư đĭ adruh 'lŏ boih, na 'bă sư tơchĕng
         wă kơ sư oei hơdrô̆ khŏm khŏm ưh kơ trŏ ôh, yua kơ kon sư hăt kơ wă chă klo, 'bă sư
         athei lê̆ kơ sư chă klo 'noh 'lơ̆ng, ưh kơ đei kơ̆m tơdrong kiơ ôh. 37 Mă-lei dah bơngai bu lăng kon sư oei hơdrô̆ 'lơ̆ng tơpăt na sư pơgơ̆t kon sư kuă ăn
         iŏk klo, wă kơ kon sư oei hơdrô̆ khŏm khŏm, 'lơ̆ng mơ̆n. 38 Thoi noh boih dah bơngai bu ăn kon adruh sư iŏk klo kư̆m 'lơ̆ng mơ̆n. Mă-lei dah bơngai
         bu pơgơ̆t kon sư kuă ăn iŏk klo kư̆m bưh mơ̆n, noh 'lơ̆ng hloh.39 Dah lu drŏ-kăn đei klo boih ưh kơ gơh achăng klo sư ôh. Dah klo sư lôch sư gơh iŏk
         klo plơ̆ng, gô mơ̆ng kơ sư wă đĕch, mă-lei sư athei iŏk klo tơduă lui kơ Kră Yang
         Yêsu Krist. 40 Mă-lei lăm đon inh tơchĕng dah sư lê̆ pă chă klo, ngôi minh 'nu đĕch noh 'lơ̆ng. Inh
         tơchĕng Yang Bơhngol 'Lơ̆ng kư̆m wă kơ inh bơtho iĕm thoi noh mơ̆n.Tơdrong kơ̆m kơ sa tơmam đe sơmah kơ yang

81-2 Gah tơdrong sa tơmam đe sơmah kơ yang, iĕm khan iĕm băt tôm boih gah tơdrong noh.
         Mă-lei inh khan kơ iĕm, bơngai bu pơm sa pơjĭp tơmam đe sơmah kơ yang 'bơ̆t anăp đe
         'nhŏng oh sư 'nao lui, lu bơngai 'noh sư ưh kơ hlôh tôm ôh gah tơdrong sa tơmam đe
         sơmah. Sư wă pơang akâu sư kơdih đĕch khan hlôh tôm boih. Dah sư tơchĕng mơnat kơ
         bôl sư 'nao lui ưh tam băt tôm tơdrong lei sư ưh kơ sa ôh tơmam đe sơmah noh, wă kơ
         bôl sư huay kơ jrok. 3 Bơngai bu 'mêm kơ 'Bok Kei-Dei, 'Bok Kei-Dei rơih iŏk sư boih.4 Thoi noh na gah tơdrong sa tơmam đe sơmah kơ yang bơ̆n băt mơ̆n rup yang ưh kơ sĭ
         yang tơpă ôh. Mă tơpă bơ̆n băt kơ minh 'nu đĕch Kră Yang Tih Hloh. 5 Mă-lei lu bơngai mă ưh kơ lui, lu sư khan đei lơ yang tơpă pơm yŏng pơgơ̆r lu sư,
         mă kơpal plĕnh mă ala teh âu. 6 Gah lu bơ̆n, bơ̆n đei minh 'nu Kră Yang 'Bok Kei-Dei đĕch Tơ'ngla 'Bă tơm lu bơ̆n.
         Sư boih pơjing tôm tĕch tơdrong, Sư ăn lu bơ̆n arih wă jang tơdrong Sư. Păng bơ̆n
         đei minh 'nu Yŏng mơ̆n anăn Sư Yêsu Krist. Sơ̆ 'Bok Kei-Dei yua Sư pơjing tôm tơdrong
         na dang ei bơ̆n arih yua kơ đơ̆ng Sư.7 Bơ̆n băt kơ rup yang ưh kơ yang tơpă ôh, mă-lei ưh kơ sĭ đĭ-đăng kơ bơngai lui ôh
         băt. Đei lu bơngai mơ'nah sư ưh kơ băt; hơtai sư tam mă lui sơ̆ sư kơkuh kơ rup yang,
         sư tơchĕng khan 'noh yang tơpă. Na dang ei sư lui kơ Yêsu Krist boih, dah sư sa 'bơm
         tơmam đe sơmah, jơhngơ̆m sư hli yua kơ sư juăt juăi tơdrong lui sư thoi noh boih;
         sư tơchĕng đe sơmah kơ yang tơpă, dah sư sa, sư khan sư pơm yoch boih. 8 Dôm tơmam sa ưh kơ đei tơgŭm bơ̆n lui kơ 'Bok Kei-Dei kơjăp ôh. Păng mă tơmam đe sơmah
         dah đe pơm kiơ kiơ, dah bơ̆n kơ̆m kơ sa, sư kư̆m ưh kơ pơm kơ bơ̆n lui rơdu ôh. Mă
         bơ̆n pơm kư̆ kă sa tôm tĕch tơmam đe sơmah dah đe 'buh sa pơm kiơ kiơ, sư kư̆m ưh
         kơ gơh pơm kơ bơ̆n lui rai kơjăp hloh mơ̆n.9 Iĕm khan iĕm gơh sa kư̆ kă tơmam đe sơmah kơ yang kư̆m bưh, huay kơ kơ̆m ôh; mă-lei
         iĕm athei kơchăng 'biơ̆ hŏ, iĕm 'nĕ kơ pơm thoi noh hli kơ lu bơngai 'nao lui jing
         hơwơ̆l na hơdai wang pơm kiơ̆ thoi iĕm. 10 Dah iĕm kiơ̆ đe năm sa et tơmam tơ hnam đe sơmah kơ yang, lei inh hli kơ lu bôl bơ̆n
         mă 'nao lui sư tơchĕng kơ rup yang hli kơ sư khan yang tơpă, mưh sư 'bôh iĕm năm sa
         et, hli kơ sư 'maih kiơ̆ iĕm năm sa et tơmam đe sơmah 'noh mơ̆n. 11 Pơtih gia dah sư pơm kiơ̆ kơ iĕm thoi noh boih, inh hli kơ lu sư hơwơ̆l jing ưh pă
         băt kiơ̆ tơdrong lui thoi yơ, na jing achăng lê̆ tơdrong lui sư hloi. Sư bôl bơ̆n,
         bơngai lui thoi bơ̆n, Yêsu Krist lôch tang sư tơ 'long pơglang boih ră, mă-lei iĕm
         wă pơm pơ'brơh kơ sư jing răm. 12 Iĕm pơm thoi noh ưh kơ trŏ, rai pơm tơ'bôh kơ 'nhŏng oh iĕm tơdrong yoch păng pơm
         kơ Yŏng bơ̆n Yêsu Krist ưh kơ lăp đon kơ iĕm. 13 Dah inh sa tơmam đe sơmah kơ yang, na 'nhŏng oh bơ̆n hơdai sa kiơ̆ inh, lei tơdrong
         yoch noh yua kơ inh, na ning-mônh inh ưh pă layơ wă sa dôm tơmam đe sơmah kơ yang
         dơ̆ng boih.Pôl adrin jang tơdrong 'Bok Kei-Dei

91 Dah inh wă, inh gơh pơm tôm tơdrong kiơ̆ thoi iĕm mơ̆n. Inh boih jơ̆ng 'bang Yêsu;
         inh 'bôh Sư tơpă, Sư Yang pơm Yŏng pơgơ̆r bơ̆n; păng iĕm lui kơ Sư đơ̆ng Sư tơgŭm
         inh bơtho iĕm.2 Mă đe nai khan inh bơngai ưh kơ trŏ kơ jơ̆ng 'bang Yêsu kư̆m bưh mơ̆n, mă-lei gah
         iĕm, iĕm băt kơ inh bơngai jơ̆ng 'bang Yêsu tơpă, yua kơ iĕm lui kơ Sư đơ̆ng inh bơtho
         iĕm. 3 Rim kơ đe jô̆ kơ inh khan ưh kơ trŏ kơ jơ̆ng 'bang Yêsu Krist krô inh kư̆m khan kơ
         lu sư thoi noh hei mơ̆n.4 Nhi 'Barna'ba bơngai jang tơdrong 'Bok Kei-Dei ưh kơ gơh apinh tơmam sa iĕm ôh hă?
         5 Dah nhi đei akăn kư̆m bơngai lui, na juăt kơ anhăk thoi đe Pêtrôs, thoi lu đe oh Yêsu,
         thoi lĕ lu jơ̆ng 'bang Yêsu nai, lê̆ kơ lu bơngai lui 'me sa sư, kư̆m gơh mơ̆n dah
         kiơ? 6 Dah lê̆ kơ nhi 'me sa kơdih đĕch? 7 Lu bơngai pơm linh ưh kơ biơh layơ 'me sa kơdih ôh. Yŏng sư apah jên rim khei. Bơngai
         jang mir, bơngai 'noh gô sa tơmam đơ̆ng mir sư mơ̆n. Lu bơngai rong kon triu, lu sư
         sa đak toh kon triu.8 Inh khan thoi noh ưh kơ sĭ inh pơma kiơ̆ kơ đon kon bơngai đĕch ôh, tơ lăm sơ̆p hla
         bơar tơdrong juăt Môis kư̆m bơtho khan thoi noh mơ̆n. 9 Tơ lăm sơ̆p hla bơar tơdrong juăt Môis đei chih thoi âu:“Iĕm 'nĕ kơ trôp 'bơ̆r rơmo kơplah sư oei jang juă hơnong 'ba.”'Bok Kei-Dei pơma thoi noh Sư pơma gah tơdrong Sư mơnat kơ rơmo, 10 dah Sư pơma pơtih gia tơdrong Sư mơnat kơ kon bơngai bơ̆n? Sư pơma thoi noh pơtih
         gia tơdrong Sư mơnat kơ kon bơngai bơ̆n. Lu bơngai pơtăm 'ba, sư gô hơmĕng kơ đei
         'ba 'noh tơpă, lu bơngai kĕch 'ba sư hơmĕng kơ đei sa 'ba 'noh tơpă. 11 Nhôn thoi lĕ lu bơngai pơtăm 'ba, wă khan nhôn bơtho iĕm tơdrong 'Bok Kei-Dei. Dah
         nhôn bơngai bơtho iĕm tơpă, nhôn ngêh kơ tơmam đơ̆ng iĕm apah păng nhôn gơh iŏk tơmam
         iĕm 'noh wă 'me sa nhôn. 12 Iĕm 'me sa lu bơngai nai mă bơtho iĕm, iĕm tơchĕng khan trŏ. Tơdrong 'noh dah nhôn
         truh tơ iĕm, iĕm 'me nhôn kư̆m trŏ loi mơ̆n. Mă-lei đơ̆ng sơ̆ nhôn ưh kơ đei athei
         iĕm 'me nhôn ôh, nhôn adrin jang sa kơdih đĕch, wă kơ iĕm huay ơh sơ'ngon kơ tơdrong
         nhôn bơtho iĕm gah tơdrong 'nao 'lơ̆ng Yêsu Krist. 13 Iĕm kư̆m băt mơ̆n dôm lu bơngai jang tơ lăm hnam akŭm 'Bok Kei-Dei tơm, lu sư sa tơmam
         đơ̆ng lăm hnam akŭm 'noh. Lu sư sa dôm lu tơmam đe pơyơ̆r kơ 'Bok Kei-Dei păng dôm
         lu tơmam đe ăn wă sơmah kơ 'Bok Kei-Dei. 14 Kră Yang Yêsu Krist kư̆m athei bơ̆n 'me sa lu bơngai jang tơdrong 'nao 'lơ̆ng Sư mơ̆n.15 Mă-lei gah inh đơ̆ng sơ̆ ưh kơ ăn iĕm 'me inh ôh. Mă inh chih kơ iĕm kơthơ âu ưh kơ
         sĭ inh wă iĕm 'me inh ôh. Inh lôch kơ rơwĕt kư̆m bưh, inh ưh kơ layơ wă kơ đe 'me
         inh. Inh pôm wă kơ đe băt kơ inh gơh jang sa 'me akâu kơdih khŏm khŏm đĕch. 16 Ưh kơ sĭ inh wă kơ đe ư-ang kơ inh chă bơtho tơdrong 'nao 'lơ̆ng Sư ôh. Inh bơtho
         tơdrong 'nao 'lơ̆ng Sư yua kơ đơ̆ng Sư wơh inh. Dah inh ưh kơ chu chă bơtho tơdrong
         'nao 'lơ̆ng Sư, inh đei tơdrong pơmat-tat dêh.17 Dah inh jang bơtho đe yua kơ inh wă kơdih đĕch, lei inh gơh iŏk jên đe apah. Mă-lei
         inh ưh kơ gơh iŏk, yua kơ Kră Yang wơh inh jang, na inh athei jang ăn kơ Sư đĕch.
         18 Na iĕm hăm băt inh gô đei tơdrong apah kiơ? Inh jang bơtho tơdrong 'nao 'lơ̆ng Sư
         mă-lei kuă kơ iŏk sa jên đơ̆ng đe apah, dah inh iŏk trŏ ră mơ̆n. Tơdrong apah inh
         wă khan tơdrong inh hiôk lăm jơhngơ̆m gơh bơtho đe, đe huay kơ kăl kơ 'me sa inh.19 Mă tơpă inh bơngai rơngei, ưh kơ đei đĭch bu ôh, mă-lei inh dang pơm đĭch kơ đĭ-đăng
         bơngai yua kơ inh wă pơlung lơ bơngai lui kơ Yêsu Krist. 20 Kơplah inh chă bơtho lu bơngai Juđê, inh kư̆m pơm kiơ̆ tơdrong juăt lu sư mơ̆n wă
         kơ gơh pơlung lu sư lui. Đơ̆ng sơ̆ inh ưh pă gơnang kơ tơdrong juăt Môis ră, mă-lei
         kơplah inh chă bơtho lu bơngai mă kiơ̆ tơdrong juăt Môis, inh kư̆m pơm kiơ̆ mơ̆n wă
         kơ inh gơh pơlung lu sư lui kơ Yêsu Krist. 21 Inh kư̆m đei năm chă bơtho lu bơngai mă ưh kơ kiơ̆ tơdrong juăt Môis, inh kư̆m pơm
         thoi lu sư mơ̆n wă kơ gơh pơlung lu sư lui kiơ̆ Yêsu Krist, mă-lei inh kư̆m ưh kơ
         hŭt lê̆ dôm tơdrong 'Bok Kei-Dei pơkă ôh, inh oei kiơ̆ khŏm khŏm đĕch yua kơ tơdrong
         noh đơ̆ng Yêsu Krist pơkă ăn kơ bơ̆n boih. 22 Kơplah inh chă bơtho kơ lu bơngai ưh kơ gan hlôh tôm tơdrong 'Bok Kei-Dei, inh kư̆m
         pơm thoi sư mơ̆n wă kơ pơlung sư lui kơjăp. Inh druh kiơ̆ rim đon kon bơngai wă kơ
         gơh pơlung lu sư lui kơ Yêsu Krist na klaih đơ̆ng dôm tơdrong yoch. 23 Inh adrin druh rim đon kon bơngai thoi noh, yua kơ wă bơtho tơdrong 'nao 'lơ̆ng Yêsu
         Krist kơ lu sư na bơ̆n gơh oei hơdai hăm 'Bok Kei-Dei ling-lang ning-mônh.24 Iĕm kư̆m băt mơ̆n tơdrong lu bơngai pơđuơ kơdâu pơjei băl, đei lơ bơngai kơdâu ră
         mă-lei tơdrong apah lăp minh 'nu đĕch. Na bơ̆n kư̆m adrin tôch bơneh thoi lĕ lu bơngai
         pơđuơ kơdâu wă kơ bơ̆n đei tơdrong apah đơ̆ng 'Bok Kei-Dei. 25 Lu bơngai mă wă pơđuơ băl kơdâu lu sư adrin pơm jơhngơ̆m chơ̆n pơtơ̆p rim năr 'mơ̆i
         na wă kơ kơdâu pran đei tơdrong apah agăl pơkao mă đe pơyơ̆l tơ kơ̆l yua kơ jei sư,
         dơning dơmônh kư̆m jô kro. Mă-lei gah bơ̆n athei adrin jang chă tơdrong apah mă ưh
         kơ layơ hiong tôch. 26 Thoi noh na inh adrin kơdâu tơng-lơ̆ ưh kơ đei weh-woh tơ̆p truh tơ anih đêl đe pơkă
         'mơ̆i. Păng inh ưh kơ sĭ thoi lu bơngai mă chok ưh kơ 'bơm ôh. 27 Inh adrin pơm jơhngơ̆m chơ̆n kuă ăn akâu inh pơm yoch, hli kơ inh bơtho đe, đe lui
         mơ̆n, mă akâu inh kơdih hiong tơdrong apah.Bơ̆n 'nĕ pơm kơnê̆ thoi lu yă 'bok bơ̆n sơ̆

101 Ơ 'nhŏng oh, gah tơdrong lu yă 'bok bơ̆n sơ̆, 'Bok Kei-Dei tơgŭm lu sư tơpă. 'Bok
         Kei-Dei ăn hơmơ̆l wei-lăng lu sư păng 'Bok Kei-Dei kư̆m tơgŭm lu sư tŏk găn đak dơsĭ
         huay kơ đei tơdrong kiơ. 2 Đak dơsĭ păng hơmơ̆l 'noh pơtih gia dang lu sư iŏk 'batem, wă tơbăt kơ đe tơdrong
         lu sư kiơ̆ Môis tơpă. 3 Lu sư đei tơmam sa đơ̆ng 'Bok Kei-Dei ăn đơ̆ng plĕnh, 4 păng đak nhă lu sư đơ̆ng 'Bok Kei-Dei ăn mơ̆n. Đak lĕch đơ̆ng tơmo. Tơmo 'noh kiơ̆
         bơwei lu sư khŏm khŏm. Tơmo 'noh wă khan 'Bok Krist. 5 'Bok Kei-Dei tơgŭm lu sư dang noh ră mă-lei lu sư ưh kơ lui tơpă ôh, na 'Bok Kei-Dei
         ưh kơ lăp đon kơ lu sư. Thoi noh na 'Bok Kei-Dei ăn kơ lu sư lôch rah kơplah lu sư
         oei tơ char glă.6 'Bok Kei-Dei phak lu sư dang noh, Sư wă kơ bơ̆n huay kơ tơchĕng pơm tơdrong kơnê̆
         thoi lu yă 'bok bơ̆n sơ̆. 7 Thoi noh na bơ̆n 'nĕ kơkuh kơ yang nai thoi lu yă 'bok bơ̆n mơ'nah sơ̆. Sơ̆p hla bơar
         'Bok Kei-Dei roi tơdrong lu sư sơ̆ thoi âu:“Lu kon pơlei pơla sa et măk ai, kư̆m pơm suang pơrŏ kơ yang lu sư.”8 Bơ̆n 'nĕ pơm pơyô kư̆ kă thoi lu sư mơ'nah sơ̆; yua kơ lu sư pơm pơyô kư̆ kă, na 'Bok
         Kei-Dei pơrăm lu sư lôch lăm minh năr đei 'bar-jĭt pêng-rơbâu 'nu.9 Bơ̆n 'nĕ pơm pơhloh kơ Kră Yang thoi lu yă 'bok bơ̆n mơ'nah sơ̆, na 'Bok Kei-Dei pơrăm
         lu sư ăn kơ 'bih choh pơlôch.10 Bơ̆n 'nĕ ơh kơ 'Bok Kei-Dei thoi lu yă 'bok bơ̆n sơ̆; lu sư ơh kơ 'Bok Kei-Dei na
         'Bok Kei-Dei pơrăm lu sư, ăn linh jang 'lơ̆ng jur pơlôch.11 Đe chih roi dôm tơdrong lu yă 'bok bơ̆n pơm ưh kơ lăp kơ 'Bok Kei-Dei, na 'Bok Kei-Dei
         pơrăm lu sư dang noh sơ̆, 'Bok Kei-Dei Sư wă kơ lu bơ̆n mă kon sâu se lu sư mă hơtuch
         dang ei băt kơ hli, huay pă pơm kơnê̆, thoi lu yă 'bok bơ̆n mă pơm kơnê̆ kơ 'Bok Kei-Dei
         sơ̆.12 Thoi noh boih na bơngai bu ngêh kơ tơ'ngla sư lui kơjăp, bơngai 'noh athei kơchăng
         hli kơ sư jing rơdu pơm yoch. 13 Gah tơdrong đe pơhlŭ wă kơ iĕm kiơ̆ sư pơm yoch, lu 'nhŏng oh bơ̆n nai đe kư̆m pơhlŭ
         mơ̆n. Mă-lei 'Bok Kei-Dei wei-lăng bơ̆n, Sư ưh kơ ăn đe pơhlŭ bơ̆n truh tơ bơ̆n pơm
         tơdrong yoch ôh, Sư gô tơgŭm bơ̆n tơpă wă kơ bơ̆n huay kơ lui kơ đe pơhlŭ.Bơ̆n 'nĕ kiơ̆ đe sa et tơmam đe sơmah kơ yang kơnê̆14 Yua kơ thoi noh na ơ lu 'nhŏng oh mă inh 'mêm kơeng, iĕm athei tŭk lê̆ đĭ dôm tơdrong
         yang kơnê̆ hŏ, 'nĕ pă kiơ̆ sư. 15 Inh băt kơ iĕm bơngai hlôh wao, na dang ei iĕm gô mơ̆ng păng tơchĕng tơdrong inh pơma:
         16 Kơplah năr bơ̆n akŭm krao khan 'blŏk hơdơ̆r gah tơdrong Yêsu, bơ̆n iŏk kơchŏk đak
         hơmu huch, 'noh dang bơ̆n huch pham Yêsu; păng bơ̆n iŏk phĕ sa 'bĕng mi, 'noh dang
         bơ̆n iŏk sa akâu Sư. 17 Lăp minh pôm 'bĕng mi noh đĕch, mă-lei đei lơ bơngai sa, 'noh pơtih gia kơ lu bơ̆n
         bơngai lơlap lơlang pơgơ̆p jing dang minh 'nu bơngai minh jơhngơ̆m minh đon hăm Yêsu
         Krist.18 Lu bơngai Isơrael kư̆m lei-lăi thoi bơ̆n mơ̆n, lu mă trŏ kơ sa et tơmam sơmah kơ 'Bok
         Kei-Dei, bơ̆n 'bôh lu sư pơm tơdrong 'noh bơ̆n băt lu sư pôm đon hăm 'Bok Kei-Dei.
         19 Iĕm hăm hlôh inh pơma gah tơdrong kiơ? Păng iĕm 'nĕ tơchĕng gah tơdrong inh pơma gah
         tơdrong rup yang kơnh iĕm ngêh inh khan 'noh yang tơpă, ưh ôh. Păng tơmam đe sơmah
         'noh kơnh iĕm ngêh inh khan 'noh tơmam rup yang tơpă, ưh ôh. 20 Inh wă khan thoi âu: Tơmam lu bơngai kiơ̆ yang kơnê̆, lu sư sơmah kơ yang kơnê̆, 'noh
         ưh kơ sĭ lu sư sơmah kơ 'Bok Kei-Dei ôh. Na inh kuă ăn iĕm sa tơmam 'noh, dah iĕm
         sa dang iĕm pôm đon hăm yang kơnê̆ mơ̆n. 21 Bơ̆n 'nĕ sa et 'bar pang, sa et kơchŏk 'blŏk kơ Yêsu boih, na sa et dơ̆ng kơchŏk đe
         sơmah kơ yang kơnê̆. Sa et tơ gơ'bang Yêsu boih, na sa et dơ̆ng tơ anih đe sơmah kơ
         yang kơnê̆.22 Dah bơ̆n oei kiơ̆ đe sa et tơmam đe sơmah kơ yang kơnê̆, 'noh dang bơ̆n pơlong Kră
         Yang hăm 'mêm kơ bơ̆n păng tơgar iŏk bơ̆n đơ̆ng yang kơnê̆ dah ưh. Iĕm tơchĕng bơ̆n
         pran tih dang yơ na mă pơlong 'Bok Kei-Dei thoi noh?23 Đe khan: “Bơngai lui gơh pơm tôm tơdrong kư̆m bưh, ưh kơ đei kơ̆m ôh.”Mă-lei kư̆m đei tơdrong ưh kơ pơyua kơ bôl buăl wă kơ sư kiơ̆ kơ 'Bok Kei-Dei. 24 Bơ̆n 'nĕ tơchĕng kiơ̆ kơ akâu bơ̆n kơdih, bơ̆n athei tơchĕng 'mêm mơnat kơ bôl buăl
         bơ̆n. 25 Tơdah iĕm năm tơ kơchơ wă răt 'nhĕm sa, iĕm 'nĕ apinh bơngai mă tĕch 'nhĕm 'noh: “'Nhĕm
         ih hăm sơmah ưh?” Iĕm kư̆ kơ răt đĕch, 26 yua kơ lăm sơ̆p hla bơar 'Bok Kei-Dei đe chih khan thoi âu: “Plĕnh teh păng dôm tơmam
         lăm plĕnh teh, tơmam 'Bok Kei-Dei ngăl.”27 Dah lu 'nhŏng oh bơ̆n mă tam lui kơ 'Bok Kei-Dei, sư krao bơ̆n tŏk sŏng por tơ hnam
         sư, mă sư pôk kơ bơ̆n 'nhĕm 'nhot kiơ kiơ, bơ̆n kư̆ kơ sa đĕch, 'nĕ kơ jet sư: “'Nhĕm
         iĕm hăm sơmah ưh?”28 Mă-lei dah đei bơngai lui 'bơ̆t noh sư khan: “'Nhĕm 'noh 'nhĕm sư sơmah kơ yang.”Dah iĕm kơtơ̆ng thoi noh lei iĕm 'nĕ pă sa, yua kơ bôl bơ̆n tơchĕng yoch dah bơ̆n
         sa. 29 Iĕm tơchĕng khan huay kơ kơ̆m ră, mă-lei bôl bơ̆n khan kơ̆m; 'noh iĕm 'nĕ pă sa. Na
         pơtih gia iĕm jet inh khan: “Dah bơ̆n tơchĕng khan huay kơ kơ̆m kư̆ kơ sa đĕch, lei
         yua kơ kiơ bơ̆n wă chu bôl? 30 Hơdrol kơ wă sa bơ̆n kư̆m krao khan bơnê kơ 'Bok Kei-Dei ăn kơ bơ̆n tơmam sa boih,
         mă-lei yua kơ kiơ bôl bơ̆n mă lui 'noh khă kuă ăn sa tơmam 'nhĕm 'nhot mă bơ̆n krao
         khan kơ 'Bok Kei-Dei boih 'noh?”31 Na inh tơl iĕm thoi âu: Mă tôm tơdrong bơ̆n sŏng sa nhă đak, mă tôm tơdrong bơ̆n jang
         pơm tơdrong kiơ, bơ̆n athei băt pơư pơang anăn 'Bok Kei-Dei lăm tôm tơdrong 'noh.
         32 Mă tôm tơdrong bơ̆n jang pơm tơdrong kiơ bơ̆n athei kơchăng hŏ, hli kơ bơ̆n pơơh đe,
         mă sư bơngai Juđê, mă sư bơngai dêh nai, mă tơduă bơngai lui kơ 'Bok Kei-Dei. 33 Gah inh ling-lang pơm 'lơ̆ng tơpăt wă kơ đĭ-đăng bơngai lăp đon kơ inh lăm tôm tơdrong.
         Inh ưh kơ wă tơchĕng tơgŭm gah akâu inh kơdih ôh, inh wă tơgŭm pơyua lu bôl buăl wă
         kơ lơ bơngai lui kơ Yêsu Krist na klaih đơ̆ng tơdrong yoch.

111 Na iĕm pơm kiơ̆ inh, thoi inh pơm kiơ̆ Yêsu Krist.Gah tơdrong akŭm2 Inh bơnê kơ iĕm tơpă yua kơ iĕm 'blŏk hơdơ̆r kơ inh ling-lang lăm tôm tơdrong păng
         iĕm kư̆m kiơ̆ dôm tơdrong juăt bơngai lui mă inh bơtho đơ̆ng sơ̆. 3 Mă-lei inh wă kơ iĕm hlôh tơdrong âu: Yêsu Krist pơm Yŏng kơ đĭ-đăng drŏ-nglo, drŏ-nglo
         pơm yŏng kơ akăn sư; na 'Bok Kei-Dei pơm Yŏng kơ Yêsu Krist. 4 Na dah drŏ-nglo bu krao khan dah bơtho tơdrong 'Bok Kei-Dei kơplah iĕm oei akŭm, dah
         sư yơ̆l môk dah yơ̆l kiơ kiơ lei bơngai 'noh dang sư wă pơ'brơh kơ kơ̆l sư kơdih.
         5 Gah drŏ-kăn bu mă oei krao khan dah bơtho tơdrong 'Bok Kei-Dei kơplah iĕm oei akŭm
         'bôh sư kơ̆l hoh ưh kơ yơ̆l kiơ, drŏ-kăn 'noh dang sư wă pơ'brơh kơ kơ̆l sư kơdih
         mơ̆n păng dang sư yuă sŏk 'ngôch. 6 Dah sư kuă kơ yơ̆l kiơ, lei sư athei yuă pơđĭ sŏk sư, lê̆ kơ̆l sư tơ'ngôch kơ̆l hoh.
         Dah sư khan yuă 'ngôch kơnê̆ ưh kơ 'lơ̆ng ôh, lei sư athei chu yơ̆l.7 Kơplah oei akŭm, drŏ-nglo ưh kơ gơh yơ̆l kiơ ôh yua kơ drŏ-nglo sư hơbŏ thoi 'Bok
         Kei-Dei. 'Bok Kei-Dei pơjing bơngai drŏ-nglo sư ăn pơgơ̆r lăm tôm tơdrong. Gah bơngai
         drŏ-kăn 'Bok Kei-Dei pơjao ăn pơm iĕ 'biơ̆ păng chu yom kơ drŏ-nglo pơgơ̆r sư. 8 'Bok Kei-Dei ưh kơ pơjing drŏ-nglo lĕch đơ̆ng drŏ-kăn ôh, Sư pơjing drŏ-kăn lĕch đơ̆ng
         drŏ-nglo. 9 Sơ̆ ưh kơ sĭ 'Bok Kei-Dei pơjing bơngai drŏ-nglo wă tơgŭm bơngai drŏ-kăn ôh, Sư pơjing
         bơngai drŏ-kăn wă kơ tơgŭm bơngai drŏ-nglo. 10 Thoi noh na mưh trŏ năr akŭm bơngai drŏ-kăn athei yơ̆l môk dah kiơ kiơ wă tơbăt kơ
         đe tơdrong sư chu yom kơ klo sư păng sư athei pơm mă 'blep trŏ tơpă yua kơ linh jang
         'lơ̆ng đơ̆ng kơpal plĕnh 'bôh sư ling-lang.11 Mă-lei bơ̆n bơngai lui kơ Kră Yang Yêsu Krist, drŏ-kăn kư̆m gĭt kơ drŏ-nglo, drŏ-nglo
         kư̆m gĭt kơ drŏ-kăn. 12 'Bok Kei-Dei pơjing bơngai drŏ-kăn lĕch đơ̆ng bơngai drŏ-nglo, mă drŏ-nglo kư̆m tơpŭ
         đơ̆ng bơngai drŏ-kăn mơ̆n. Mă bơngai drŏ-nglo mă bơngai drŏ-kăn mă tôm tơdrong nai
         lĕch đơ̆ng 'Bok Kei-Dei pơjing ngăl.13 Iĕm tơchĕng lăng: Kơplah bơ̆n oei akŭm lu bơngai drŏ-kăn krao khan kơ 'Bok Kei-Dei
         kơ̆l hoh ưh kơ yơ̆l kiơ hăm trŏ ưh? Ưh kơ trŏ ôh. 14 Đĭ-đăng bơngai băt kơ bơngai drŏ-nglo rong sŏk kơjung ưh kơ 'lơ̆ng ôh. 15 Mă-lei lu bơngai drŏ-kăn rong sŏk kơjung 'lơ̆ng, sư hơbŏ, na 'Bok Kei-Dei pơtĕm ăn
         kơ sư rong sŏk kơjung thoi noh. Sư ưh kơ wă kơ lu bơngai drŏ-kăn kơ̆l hoh ôh. 16 Dah bơngai bu oei pơjah gah tơdrong lu drŏ-kăn wă akŭm kơ̆l hoh, bơngai 'noh athei
         tơchĕng 'biơ̆, yua kơ lu nhôn păng rim hnam akŭm ưh kơ đei bu ăn kơ lu bơngai drŏ-kăn
         akŭm kơ̆l hoh ôh.Tơdrong sa et 'blŏk hơdơ̆r kơ Kră Yang Yêsu17 Gah tơdrong inh wă bơtho iĕm dang ei dơ̆ng inh ưh kơ lăp đon kơ iĕm pơm thoi âu, inh
         băt kơ iĕm akŭm dang ei ưh kơ gan yua ôh. 18 Tơdrong mă mônh thoi âu: Inh kơtơ̆ng ang đơ̆ng đe khan lăm lu iĕm akŭm đei tơklah
         băl đon đei 'bar pêng khŭl. Đe khan kơ inh thoi noh inh kư̆m lui kơ sư 'biơ̆ mơ̆n.
         19 Iĕm ling-lang juăt kơ tơklah dih băl đon thoi noh iĕm tơchĕng lăng, bu kơ iĕm pơm
         đon 'lơ̆ng đon kơnê̆. 20 Iĕm akŭm khan wă sa et 'blŏk hơdơ̆r kơ Kră Yang Yêsu, mă-lei iĕm ưh kơ 'blŏk hơdơ̆r
         kơ Sư tơpă ôh. 21 Iĕm oei sŏng sa, iĕm ưh kơ sŏng sa hơdai ôh, iĕm sŏng sa tơmam iĕm kơdih đĕch, ưh
         kơ asong lu bôl dơnuh ôh. Thoi noh lu mơ'nah sŏng sa ră ưh kơ mah, oei pơngot plơ̆ng
         đĕch; na lu iĕm mơ'nah sa et rơkah rơkai tơpă truh kơ iĕm mah suai. 22 Dah iĕm wă sa et tơmam iĕm kơdih kuă kơ asong đe, lei iĕm kuă kơ kiơ kơ sa et tơ hnam
         iĕm kơdih? Kơlih kơ kiơ iĕm wă pơm kơnê̆ tơ lăm hnam 'Bok Kei-Dei păng wă pơjăm lu
         bơngai dơnuh? Inh 'nao pơma kiơ kơ iĕm dang ei hei, iĕm pơm thoi noh iĕm tơchĕng inh
         lăp đon kơ iĕm hă? Ưh ôh, inh ưh kơ lăp đon kơ iĕm ôh.23 Tơdrong sa et 'blŏk hơdơ̆r kơ Yêsu 'noh, inh kơtơ̆ng đơ̆ng tơ'ngla Yêsu Krist tơpă
         păng inh kư̆m roi ăn boih kơ iĕm tơdrong 'noh đơ̆ng sơ̆ thoi âu: Măng đe wă rôp Yêsu
         sơ̆, tơ'ngla Kră Yang Yêsu Krist iŏk 'bĕng mi, 24 krao khan bơnê kơ 'Bok Kei-Dei na phĕ hloi 'bĕng mi 'noh păng khan: “'Bĕng âu boih
         akâu Inh. Akâu Inh âu boih wă pơchah yua kơ iĕm. Iĕm kư̆m athei pơm thoi âu ling-lang
         wă 'blŏk hơdơ̆r kơ Inh.”25 Kư̆m thoi noh mơ̆n đơ̆ng rŏng kơ sŏng sa Sư iŏk minh pôm kơchŏk đak hơmu păng khan:
         “Kơchŏk đak hơmu âu boih pham Inh wă lĕch tang ăn lu iĕm. Thoi noh na 'Bok Kei-Dei
         pơklaih iĕm đơ̆ng tơdrong yoch. Rim wơ̆t iĕm huch đak âu wă kơ iĕm 'blŏk hơdơ̆r kơ
         Inh.”26 Na đơ̆ng sơ̆ truh năr Sư jur ning-mônh rim wơ̆t bơ̆n huch sa đak păng 'bĕng 'noh,
         wă khan bơ̆n pơm tơ'bôh kơ đe tơdrong Sư lôch tang bơ̆n.27 Kơlih kơ thoi noh na bơngai bu huch sa đak păng 'bĕng âu kư̆ kă, bơngai 'noh sư dang
         wă pơjăm akâu păng pham Yêsu. 28 Thoi noh boih na rim 'nu bơ̆n athei tơchĕng lăng lăm akâu bơ̆n kơdih 'mơ̆i wă kơ băt
         bơ̆n gơh huch sa đak păng 'bĕng 'noh dah ưh. 29 Dah bơngai bu huch sa kư̆ kă ưh kơ tơchĕng kơ đak păng 'bĕng noh wă khan akâu Yêsu,
         bơngai 'noh 'Bok Kei-Dei gô ăn kơ sư đei tơdrong chhŭr nuih. 30 Kơlih kơ iĕm pơm thoi noh na dang ei iĕm đei tơdrong chhŭr nuih pơm kơ iĕm jĭ jăn
         kư̆m đei bơngai mơ'nah lôch hloi. 31 Dah bơ̆n tơchĕng lăng lăm jơhngơ̆m bơ̆n hơdrol boih, lei 'Bok Kei-Dei huay kơ ăn kơ
         bơ̆n đei tơdrong chhŭr nuih kiơ. 32 'Bok Kei-Dei ăn kơ bơ̆n đei tơdrong chhŭr nuih thoi noh wă kơ bơ̆n tơbral kơdih tơdrong
         yoch, na Sư huay kơ phak bơ̆n hơdai lu bơngai ala teh âu ning-mônh.33 Kơlih kơ thoi noh na mưh trŏ kơ iĕm wă sŏng sa, iĕm athei tơgô băl 'mơ̆i. 34 Bơngai bu năm sŏng sa hơdai hăm iĕm kiơ̆ kơ hơlŏng klak sư kơdih, bơngai 'noh iĕm
         athei sư brŏk sa tơ hnam sư kơdih đĕch 'lơ̆ng hloh, wă kơ 'Bok Kei-Dei huay kơ ăn
         kơ iĕm đei tơdrong chhŭr nuih. Gah tơdrong nai mă đêl iĕm jet inh 'noh gô inh năm
         tơ iĕm dơning dơmônh inh bơtho iĕm.Tơdrong hơgei Yang Bơhngol 'Lơ̆ng ăn kơ bơ̆n

121 Ơ 'nhŏng oh, dang ei inh wă roi ăn kơ iĕm mă nhên gah tơdrong hơgei Yang Bơhngol 'Lơ̆ng
         ăn kơ bơ̆n wă jang tơdrong 'Bok Kei-Dei. 2 Iĕm kư̆m băt mơ̆n hơtai iĕm tam mă lui kơ 'Bok Kei-Dei sơ̆, iĕm ling-lang gô mơ̆ng
         kơ đe dui ba iĕm kơkuh kơ rup yang mă ưh kơ gơh pơma. 3 Na inh wă roi ăn kơ iĕm dang ei thoi âu: Bơngai bu gơnang kơ Yang Bơhngol 'Lơ̆ng tơgŭm
         ăn kơ Sư pơma, bơngai 'noh sư ưh kơ đei layơ wă pơjăm pơjuă Yêsu ôh. Păng dôm lu bơngai
         mă krao Yêsu Kră Yang sư, sư pơma thoi noh yua kơ Yang Bơhngol 'Lơ̆ng bơtho sư pơma
         thoi noh. Bơngai bu ưh kơ đei Yang Bơhngol 'Lơ̆ng, bơngai 'noh sư ưh kơ đei layơ pơma
         thoi noh ôh.4 Yang Bơhngol 'Lơ̆ng ăn kơ bơ̆n lơ tơdrong hơgei wă kơ gơh jang tơdrong Sư, mă-lei
         dôm tơdrong 'noh đơ̆ng lăp minh 'nu Sư đĕch ăn kơ bơ̆n. 5 Rim 'nu kơ bơ̆n đei phara tơdrong jang, mă rim tơdrong jang bơ̆n tă jang tơdrong Kră
         Yang Yêsu Krist ngăl. 6 'Bok Kei-Dei ăn kơ Yang Bơhngol 'Lơ̆ng Sư gơh tơgŭm bơ̆n phara tơdrong hơgei, mă-lei
         lăp minh 'nu 'Bok Kei-Dei đĕch gơh tơgŭm đĭ-đăng kơ bơ̆n lăm tôm tơdrong.7 Yang Bơhngol 'Lơ̆ng tơgŭm rim 'nu bơngai wă jang tơdrong Sư, wă kơ bơ̆n gơh tơgŭm
         dih băl dơ̆ng. 8 Yang Bơhngol 'Lơ̆ng ăn kơ bơngai âu đon hơgei wă kơ năm chă bơtho tơdrong 'Bok Kei-Dei;
         Sư kư̆m ăn kơ bơngai to hlôh wao tôm tơdrong 'Bok Kei-Dei wă kơ gơh năm chă bơtho
         đe mơ̆n. 9 Sư ăn kơ bơngai 'nâu đei đon lui kơjăp păng Sư kư̆m ăn kơ bơngai to gơh pơklaih bơngai
         jĭ jăn.10 Sư ăn kơ bơngai âu gơh pơm tơdrong mơsêh; Sư ăn kơ bơngai to gơh pơtruh nơ̆r 'Bok
         Kei-Dei. Sư kư̆m ăn kơ bơngai mơ'nah băt kơnăl kơ bơngai bu pơma yua kơ Yang Bơhngol
         'Lơ̆ng tơgŭm, bơngai bu ưh. Sư kư̆m đei ăn kơ bơngai mơ'nah gơh pơma nơ̆r hlĭch mă
         ưh kơ tam băt đơ̆ng sơ̆; Sư kư̆m ăn kơ bơngai nai gơh hlôh nơ̆r 'noh wă kơ tơblơ̆
         ăn kơ đe. 11 Đei minh 'nu Yang Bơhngol 'Lơ̆ng đĕch ăn kơ bơ̆n tôm tơdrong hơgei 'noh, Sư asong
         kơ rim 'nu bơngai bu kiơ̆ kơ Sư wă.Akâu bơ̆n pơtih gia kơ đĭ-đăng bơngai lui pơgơ̆p minh đon akŭm păng Yêsu Krist12 Akâu jăn kon bơngai bơ̆n đei lơ chăl, mă-lei hơdôm tŏ chăl 'noh pơjing kơ minh 'nu
         bơngai đĕch, thoi noh boih na đĭ-đăng lu bơ̆n bơngai lui kơ Yêsu Krist kư̆m lei-lăi
         thoi noh mơ̆n, bơ̆n jing minh jơhngơ̆m minh đon akŭm păng Yêsu Krist. 13 Na đĭ rim khŭl bơngai, bơngai Juđê, bơngai khŭl nai, mă bơngai đĭch đe, mă bơngai
         rơngei, dah bơ̆n lui kơ Yêsu Krist, Yang Bơhngol 'Lơ̆ng pơm 'batem kơ bơ̆n pơgơ̆p
         bơ̆n jing minh jơhngơ̆m minh đon dih băl. Sư minh 'nu đĕch, mă-lei đĭ-đăng kơ bơ̆n
         iŏk Sư.14 Akâu jăn kon bơngai bơ̆n ưh kơ sĭ minh chăl đĕch ôh, đei lơ chăl tơpă. 15 Pơtih gia jơ̆ng bơ̆n pơma khan: “Kơlih kơ inh ưh kơ yua thoi ti, na inh kư̆m dang
         ưh pă yua kơ akâu.” 'Bơ̆r sư pơma thoi noh ră, mă-lei sư ưh kơ gơh achăng tŭk akâu
         ôh. 16 Dah đon bơ̆n dơ̆ng khan: “Kơlih kơ inh ưh kơ yua thoi măt, na inh kư̆m dang lĕ pă
         yua kơ akâu.” Sư khan thoi noh ră, mă-lei sư ưh kơ gơh achăng tŭk akâu ôh. 17 Pơtih gia dah 'Bok Kei-Dei pơjing akâu bơ̆n đei pôm klong măt đĕch, lei thoi yơ bơ̆n
         gơh kơtơ̆ng tôm tơdrong re? Dah akâu bơ̆n đei pôm đon đĕch lu nai ưh kơ đei, lei thoi
         yơ bơ̆n gơh băt kơ 'bâu? 18 Kơlih kơ thoi noh na 'Bok Kei-Dei pơjing akâu bơ̆n đei lơ chăl phara kơdih kơdih kiơ̆
         thoi Sư wă. 19 Dah Sư pơjing akâu bơ̆n lăp minh chăl đĕch lei akâu bơ̆n ưh kơ tôm ôh. 20 Sư pơjing ăn kơ bơ̆n lăp minh pôm akâu, mă-lei mă minh pôm akâu 'noh đei lơ chăl.
         21 Kơlih kơ thoi noh na măt bơ̆n ưh kơ đei layơ wă khan kơ ti bơ̆n khan: “Inh ưh kơ kăl
         kơ e ôh.” Kơ̆l bơ̆n kư̆m ưh kơ đei layơ wă khan kơ jơ̆ng bơ̆n khan: “Inh ưh kơ kăl
         kơ e ôh.”22 Dôm chăl lăm akâu bơ̆n mă bơ̆n lăng ưh kơ gan kăl ră mă-lei bơ̆n kư̆m kăl yua kơ sư
         mơ̆n. 23 Dôm chăl lăm akâu bơ̆n mă bơ̆n lăng ưh kơ 'lơ̆ng, bơ̆n athei wei-lăng sư, pơhrŭk kơ
         sư hơbĕn ao mă 'lơ̆ng hloh kơ lu chăl nai. 24 Mă-lei dôm lu chăl nai bơ̆n lăng sư 'lơ̆ng rŏ bơ̆n huay kăl kơ pơhrŭk kơ sư hơbĕn
         ao. 'Bok Kei-Dei boih pơjing akâu jăn bơ̆n thoi noh wă kơ bơ̆n wei-lăng mă 'lơ̆ng
         'biơ̆ dôm lu chăl mă bơ̆n lăng ưh kơ gan 'lơ̆ng rŏ.25 Thoi noh lăm akâu bơ̆n ưh kơ đei tơdrong tơklah băl ôh, yua kơ dôm lu chăl akâu bơ̆n
         gơh wei-lăng tơgŭm dih băl ngăl. 26 Dah akâu bơ̆n minh chăl sư jĭ, lei jơ̆p kơ akâu bơ̆n kư̆m jĭ mơ̆n. Dah đe ư-ang kơ
         minh chăl akâu bơ̆n 'lơ̆ng rŏ, lei jơ̆p kơ trôm akâu bơ̆n kư̆m lăp đon mơ̆n.27 Akâu bơ̆n noh wă pơtih gia kơ dôm lu bơngai mă pơgơ̆p minh jơhngơ̆m minh đon hăm Yêsu
         Krist, na rim kơ chăl noh pơgơ̆p jing minh pôm akâu bơngai đĕch. 28 'Bok Kei-Dei asong kơ lu bơngai lui tôm kơ bơngai jang kiơ̆ thoi âu: Mă mônh 'Bok
         Kei-Dei ăn bơngai pơm jơ̆ng 'bang Yêsu; mă 'bar Sư ăn bơngai pơtruh nơ̆r Sư; mă pêng
         Sư ăn bơngai bơtho tơdrong Sư; klaih kơ noh Sư ăn bơngai gơh pơm tơdrong mơsêh, bơngai
         gơh pơklaih đe jĭ jăn, đei bơngai gơh tơgŭm đe, đei bơngai gơh wei-lăng đe; Sư ăn
         kơ bơngai mơ'nah gơh pơma nơ̆r hlĭch wă ư-ang kơ 'Bok Kei-Dei. 29 Mă-lei đĭ-đăng kơ bơ̆n ưh kơ sĭ pơm jơ̆ng 'bang Yêsu ngăl ôh; đĭ-đăng kơ bơ̆n ưh kơ
         sĭ bơngai pơtruh nơ̆r 'Bok Kei-Dei dah thây bơtho tơdrong 'Bok Kei-Dei ngăl ôh; đĭ-đăng
         kơ bơ̆n ưh kơ gơh pơm tơdrong mơsêh ngăl ôh, 30 dah pơklaih bơngai jĭ jăn, dah pơma nơ̆r hlĭch kơ bôl, dah tơblơ̆ ăn kơ đe nơ̆r mă
         hlĭch 'noh ngăl ôh. 'Bok Kei-Dei ăn kơ bơngai mơ'nah gơh jang tơdrong âu mơ'nah gơh
         jang tơdrong to. 31 Thoi noh lăm dôm tơdrong jang 'noh, bơ̆n athei apinh 'Bok Kei-Dei ăn kơ bơ̆n tơdrong
         jang mă kăl yua 'biơ̆.Mă-lei dang ei inh wă bơtho iĕm gah tơdrong mă kăl tơpă.Bơ̆n athei băt 'mêm kơ 'Bok Kei-Dei hăm bôl buăl bơ̆n

131 Dah inh gơh pơma tôm kơ nơ̆r kon bơngai păng nơ̆r linh jang kơpal plĕnh ti, mă-lei
         akâu inh ưh kơ băt 'mêm kơ 'Bok Kei-Dei hăm bôl buăl inh, lei 'bơ̆r inh pơma noh thoi
         lĕ kơ jơwa đe teh teng păng jơwa tŏk-rŏk đĕch. 2 Dah 'Bok Kei-Dei ăn kơ inh gơh pơtruh nơ̆r Sư păng hlôh tôm tơdrong Sư tam lah tơ'bôh
         kơ đe đơ̆ng sơ̆ păng dah Sư ăn kơ inh lui kơjăp sơkat kĕ hiŏng tơlơ̆ kông, mă khan
         Sư ăn kơ inh gơh hơgei dang 'noh ră, mă-lei dah inh ưh kơ băt 'mêm kơ Sư hăm bôl buăl
         inh, thoi noh akâu inh âu ưh kơ yua kiơ ôh. 3 Dah inh wă kơ 'Bok Kei-Dei lăp đon kơ inh na inh asong đĭ-đăng mŭk tơmam inh kơ lu
         bơngai dơnuh hin, klaih kơ noh inh pơm soh pơyơ̆r akâu inh kơ 'Bok Kei-Dei, mă-lei
         inh ưh kơ băt 'mêm kơ bôl buăl inh, tơdrong inh pơm noh ưh kơ đei yua kiơ kơ inh ôh.4 Bơngai bu 'mêm kơ 'Bok Kei-Dei hăm bôl buăl sư, đe pơm kơnê̆ kơ sư, sư hreh đĕch;
         sư iŏk tơdrong iơ̆m dim ling-lang, sư ưh kơ klai kơ đe, sư huay kơ pơang akâu kơ đe,
         5 sư ưh kơ pơ'lŏ, sư ưh kơ pơ'brơh kơ đe, sư mơ̆ng kơ đe, sư ưh kơ pơjah, jơhngơ̆m sư
         huay kơ 'bônh kơ blĕk. Bơngai bu 'mêm kơ 'Bok Kei-Dei hăm bôl buăl sư, sư ưh kơ lah
         jô̆ yo kơ đe pơm kơnê̆ kơ sư ôh, 6 sư ưh kơ lăp đon kơ tơdrong kơnê̆, sư lăp đon kơ tơdrong 'lơ̆ng tơpăt. 7 Bơngai bu băt 'mêm kơ 'Bok Kei-Dei hăm bôl buăl sư, mă đe pơm kơnê̆ kơ sư, sư oei
         'mêm kơ đe; đe areh kơ buăl sư mă-lei sư oei lui kơ nơ̆r buăl sư; păng sư lui kơ 'Bok
         Kei-Dei wei-lăng sư lăm tôm tơdrong khŏm khŏm; mă đei tơdrong gleh pơmat-tat, sư oei
         khŏm adrin lui 'mơ̆i.8 Bơngai bu 'mêm kơ 'Bok Kei-Dei hăm bôl buăl sư, sư 'mêm tơpă ling-lang ưh kơ layơ
         tôch. Mă-lei gah tơdrong pơtruh nơ̆r 'Bok Kei-Dei, ning-mônh gô tôch, yua kơ dang
         ei 'Bok Kei-Dei ăn lu bơngai pơtruh nơ̆r Sư, mă-lei ning-mônh ưh pă kăl boih. Ahrei
         âu Sư ăn kơ lu mơ'nah gơh pơma nơ̆r hlĭch mă đe ưh kơ hlôh wă ư-ang kơ 'Bok Kei-Dei,
         mă-lei ning-mônh ưh pă yua boih. Dang ei ahrei âu Sư ăn kơ lu mơ'nah gơh hlôh wao
         tơdrong Sư nhên wă kơ gơh bơtho đe, mă-lei ning-mônh ưh pă kăl boih. 9 Dang ei lu buăl bơ̆n mơ'nah 'Bok Kei-Dei ăn kơ lu sư gơh hlôh wao tơdrong Sư, wă kơ
         chă năm bơtho đe; păng lu buăl bơ̆n mă Sư ăn pơtruh nơ̆r Sư, lu sư hlôh wao hloh kơ
         bơ̆n tơpă, na sư gơh bơtho ăn kơ bơ̆n. 10 Mă-lei ning-mônh đĭ-đăng kơ bơ̆n gô hlôh wao tôm tơdrong, thoi noh na bơ̆n ưh pă kăl
         kơ đe bơtho bơ̆n dơ̆ng. 11 Inh pơma pơtih gia kơ tơdrong noh thoi âu: Kơplah inh oei 'lơ̆p sơ̆, inh pơma thoi
         lu hơ'lơ̆p, đon inh hlôh wao thoi đon tơduă hơ'lơ̆p, mă-lei truh inh kră boih inh
         ưh pă kăl kơ tơdrong hơ'lơ̆p dơ̆ng. 12 Dang ei bơ̆n băt tơdrong 'Bok Kei-Dei ưh kơ nhên ôh, mă-lei ning-mônh bơ̆n gô băt
         nhên tơpă, kư̆m thoi bơ̆n lăng muh măt đe tơ lăm amĭl mam ưh kơ gan nhên, mă-lei dah
         bơ̆n lăng tơklă muh măt sư bơ̆n gô băt nhên tơpă yơh. Tơdrong 'Bok Kei-Dei dang ei
         inh kư̆m ưh kơ hlôh tôm ôh, mă-lei ning-mônh inh gô hlôh tôm, kư̆m thoi 'Bok Kei-Dei
         hlôh tôm tơdrong inh dang ei mơ̆n.13 Đei pêng tơdrong bơ̆n athei wei ling-lang, ưh kơ đei layơ tôch: Bơ̆n athei lui kơjăp,
         chang hơmĕng dôm tơdrong 'Bok Kei-Dei wă ăn kơ bơ̆n, athei băt 'mêm kơ 'Bok Kei-Dei
         hăm bôl buăl bơ̆n; mă-lei athei băt 'mêm kơ 'Bok Kei-Dei hăm bôl buăl bơ̆n kăl hloh.Tơdrong pơma nơ̆r hlĭch

141 Na bơ̆n ling-lang athei băt 'mêm kơ 'Bok Kei-Dei hăm bôl buăl bơ̆n păng bơ̆n athei
         apinh Yang Bơhngol 'Lơ̆ng asong kơ bơ̆n tơdrong hơgei Sư, mă loi gơh pơtruh nơ̆r 'Bok
         Kei-Dei. 2 Bơ̆n 'bôh đe bu ư-ang kơ 'Bok Kei-Dei hăm nơ̆r hlĭch mă bơ̆n tam mă kơtơ̆ng păng ưh
         kơ hlôh, 'noh lu sư pơma ư-ang kơ 'Bok Kei-Dei, ưh kơ sĭ lu sư pơma kơ lu bơ̆n kon
         bơngai ôh. Tơdrong pơma nơ̆r hlĭch noh đơ̆ng Yang Bơhngol 'Lơ̆ng tơbăt kơ lu sư. 3 Mă-lei gah lu bơngai mă pơtruh nơ̆r 'Bok Kei-Dei, sư bơtho tơblơ̆ tơblang kơ kon bơngai
         bơ̆n wă kơ hlôh na jing lui kơjăp hiôk huay pă ơh sơ'ngon. 4 Bơngai mă ư-ang kơ Kră Yang pơma nơ̆r hlĭch, sư atŏk jơhngơ̆m lui sư kơdih đĕch, sư
         ưh kơ atŏk jơhngơ̆m bôl lui ôh. Mă-lei bơngai mă pơtruh nơ̆r 'Bok Kei-Dei, sư pơhiôk
         atŏk jơhngơ̆m lui bôl. 5 Bơngai mă ư-ang kơ Kră Yang pơhiôk akâu sư kơdih noh, inh kư̆m wă kơ iĕm gơh rok sư
         mơ̆n, mă-lei iĕm athei pơtruh ăn kơ đe tơdrong 'Bok Kei-Dei 'noh kăl hloh kơ tơdrong
         pơhiôk akâu kơdih. Mă-lei dah bơngai mă ư-ang kơ 'Bok Kei-Dei gơh pơma nơ̆r hlĭch
         'noh gơh tơblang kơ lu bôl lui lei kư̆m kăl mơ̆n, yua kơ sư gơh pơhiôk atŏk ăn kơ
         jơhngơ̆m lui bôl.6 Ơ 'nhŏng oh, dah inh năm chă hơpong kơ iĕm na inh nŏng pơma ư-ang kơ 'Bok Kei-Dei
         păng nơ̆r hlĭch mă iĕm ưh kơ hlôh, tơdrong inh ư-ang noh ưh kơ yua kiơ kơ iĕm ôh.
         Mă-lei dah inh bơtho tơblơ̆ tơblang ăn kơ iĕm tơdrong 'Bok Kei-Dei mă iĕm tam mă hlôh
         đơ̆ng sơ̆, lei akâu inh yua kơ iĕm tơpă. 7 Pơtih gia tơdrong bơ̆n hlôm tơgiĕp dah reh brŏ, tơdah bơ̆n hlôm dah reh na re atŏ
         hloi, lei ưh kơ đei bu băt bơ̆n wă hlôm dah reh tơdrong kiơ ôh. 8 Pơtih gia kơ khŭl linh tơblah, tơdah bơngai mă chĕp keng hlôm ưh kơ tơdra kơ đe nai
         băt, lei thoi yơ bôl gơh kơchăng kơ tơdrong tơblah? 9 Tơdrong pơma nơ̆r hlĭch kư̆m thoi noh mơ̆n, tơdah bơ̆n nŏng kơ pơma mă-lei đe nai
         ưh kơ hlôh minh tơdrong kiơ, thoi yơ gơh yua kơ bôl? 10 Đei lơ bơngai tơ ala teh âu pơma nơ̆r phara, rim nơ̆r pơma sư hlôh kơdih kơdih. 11 Mă-lei dah bơ̆n tơ'bơ̆p bơngai tơmoi pơma nơ̆r pha kơ bơ̆n, bơ̆n ưh kơ hlôh nơ̆r sư
         pơma, bơ̆n lăng sư bơngai tơmoi đĕch păng sư lăng bơ̆n kư̆m lei-lăi. 12 Yua kơ thoi noh na inh wă khan kơ iĕm thoi âu: Iĕm wă tơpă mơ̆n kơ Yang Bơhngol 'Lơ̆ng
         tơgŭm iĕm hơgei tôm tơdrong, mă-lei iĕm athei apinh tơdrong hơgei gơh tơgŭm kơ bơ̆n
         bơngai lui.13 Thoi noh na bơngai mă Yang Bơhngol 'Lơ̆ng tơgŭm sư gơh pơma nơ̆r hlĭch ư-ang kơ 'Bok
         Kei-Dei 'noh, sư athei krao khan apinh 'Bok Kei-Dei tơgŭm sư hơgei hlôh tôm tơdrong
         sư pơma nơ̆r hlĭch 'noh 'mơ̆i, na sư gơh tơblang ăn kơ lu bơngai lui. 14 Phŏ bơ̆n gơh pơma krao khan nơ̆r hlĭch pơhiôk lăm jơhngơ̆m kơdih, mă-lei bơ̆n ưh kơ
         hlôh tơdrong bơ̆n pơma noh wă khan kiơ, bơ̆n kư̆m bơnê kơ 'Bok Kei-Dei lăm jơhngơ̆m
         bơ̆n mơ̆n, mă-lei đon bơ̆n ưh kơ hlôh wao. 15 Bơ̆n tơchĕng thoi yơ wă kơ trŏ lei? Inh wă kơ bơ̆n krao khan pơhiôk lăm jơhngơ̆m kơdih
         păng inh wă kơ bơ̆n krao khan gơh hlôh wao tơdrong bơ̆n krao khan. Inh wă kơ bơ̆n
         hơri bơnê kơ 'Bok Kei-Dei pơhiôk lăm jơhngơ̆m kơdih păng inh wă kơ bơ̆n hơri kư̆m
         hlôh tơdrong bơ̆n hơri mơ̆n. 16 Dah bu krao khan bơnê kơ 'Bok Kei-Dei yua nơ̆r hlĭch pơhiôk lăm jơhngơ̆m sư kơdih
         đĕch, lei thoi yơ bôl bơ̆n mă ưh kơ hlôh hơdai wang bơnê kơ 'Bok Kei-Dei tơdrong sư
         ưh kơ hlôh? 17 Tơdrong bơ̆n krao khan bơnê kơ 'Bok Kei-Dei thoi noh 'lơ̆ng ră mơ̆n, mă-lei ưh kơ
         yua kơ bôl.18 Inh bơnê kơ 'Bok Kei-Dei Sư ăn kơ inh gơh pơma nơ̆r hlĭch lơ hloh kơ iĕm.19 Mă-lei kơplah bơ̆n akŭm inh ưh kơ wă ôh pơma nơ̆r hlĭch. Inh pơma kiơ̆ kơ nơ̆r bôl
         băt lăp pơđăm tŏ plei đĕch kư̆m dang lĕ hloh loi kơ mơjĭt-rơbâu nơ̆r hlĭch mă inh
         gơh pơma 'noh.20 Ơ 'nhŏng oh, gah tơdrong iĕm 'maih pơma nơ̆r hlĭch, iĕm athei tơchĕng kiơ̆ đon kră,
         'nĕ pă kiơ̆ thoi đon bơngai nge. Bơ̆n băt kơ lu bơngai nge ưh kơ gơh pơm kơnê̆ kơ
         đe, dah bơ̆n kiơ̆ thoi noh 'lơ̆ng mơ̆n, mă-lei bơ̆n 'nĕ kơ kiơ̆ kơ đon sư tơchĕng,
         yua kơ sư ưh kơ hlôh ôh. 21 Lăm sơ̆p hla bơar 'Bok Kei-Dei khan boih thoi âu:“Inh wơh lu bơngai tơmoi yua nơ̆r lu sư kơdih bơtho pơđep lu bơngai Isơrael tơgŭm
         inh,mă-lei lu bơngai Isơrael kư̆m ưh kơ chu 'mơ̆i.”22 Thoi noh na 'Bok Kei-Dei yua nơ̆r hlĭch wă tơbăt ăn tơdrong Sư wă phak kơ lu bơngai
         mă mơ̆ng đunh boih mă ưh kơ chu lui kơ nơ̆r Sư. Gah lu bơngai chu lui kơ nơ̆r Sư,
         ưh kơ kăl kơ đe pơma tơbăt ăn tơdrong 'Bok Kei-Dei wă phak ôh, lu sư kăl pôm lu bơngai
         pơtruh nơ̆r 'Bok Kei-Dei đĕch; mă-lei ưh kơ sĭ pơtruh kơ lu bơngai mă kuă kơ lui ôh,
         pơtruh kơ lu bơngai mă lui boih.23 Pơtih gia thoi âu dơ̆ng: Dah kơplah iĕm oei akŭm băl, na đĭ-đăng kơ iĕm pơma hloi
         nơ̆r hlĭch, lu bơngai mă ưh tam kơtơ̆ng tơdrong 'Bok Kei-Dei, lu bơngai mă ưh tam
         lui, lu sư 'bôh tơdrong iĕm pơma nơ̆r hlĭch 'noh lu sư khan iĕm wơnh đĕch hăm trŏ?
         24 Mă-lei dah lu sư mơ̆ng đĭ kơ iĕm pơtruh nơ̆r 'Bok Kei-Dei, lei lu sư kư̆m băt kơdih
         bơngai yoch, yua kơ đĭ-đăng kơ iĕm tơbăt kơ lu sư mă nhên. 25 Păng dah lu sư băt kơdih bơngai yoch tih dang yơ, lu sư kư̆m sơtơ̆p kŭl-tăng kơkuh
         hli kơ 'Bok Kei-Dei mơ̆n păng lu sư kư̆m băt kơ iĕm bơngai 'Bok Kei-Dei tơgŭm.Bơ̆n athei akŭm 'blep trŏ thoi Kră Yang wă26 Ơ 'nhŏng oh, iĕm băt tơdrong inh pơma hei thoi noh boih, na iĕm wă pơđâu băl thoi
         yơ dơ̆ng gah tơdrong iĕm wă akŭm? Kơplah iĕm akŭm, bơngai âu sư wă hơri bơnê kơ 'Bok
         Kei-Dei, bơngai noh sư wă bơtho, bơngai to sư wă pơtruh nơ̆r đơ̆ng 'Bok Kei-Dei, bơngai
         nai wă pơma nơ̆r hlĭch ư-ang kơ 'Bok Kei-Dei, bơngai nai dơ̆ng wă tơblơ̆ tơdrong pơma
         nơ̆r hlĭch. Mă-lei dôm tơdrong iĕm pơm noh inh athei iĕm pơm mă trŏ wă atŏk jơhngơ̆m
         bôl buăl bơngai lui. 27 Dah iĕm wă kơ bơngai mă gơh pơma nơ̆r hlĭch ư-ang kơ 'Bok Kei-Dei iung pơma kơ iĕm,
         lei iĕm athei ăn lăp 'bar 'nu dah pêng 'nu đĕch păng sư athei pơma bơlơh băl mơ-minh
         'nu, ưh kơ gơh iung pơma minh 'măng hơdai hloi ôh. Păng athei đei bơngai mă gơh tơblơ̆
         nơ̆r hlĭch sư pơma noh mơ̆n. 28 Dah ưh kơ đei bơngai gơh tơblơ̆ nơ̆r hlĭch noh, iĕm 'nĕ kơ ăn sư pơma kơ iĕm nơ̆r
         noh hŏ, iĕm athei sư krao khan kơdrô̆ sư kơ 'Bok Kei-Dei đĕch. 29 Gah lu bơngai pơtruh kơ iĕm nơ̆r 'Bok Kei-Dei, iĕm athei lu sư bơtho lăp 'bar 'nu
         dah pêng 'nu păng ăn kơ tơduă lu sư bơngai pơtruh nơ̆r 'Bok Kei-Dei tơchĕng tơdrong
         bơngai mă dơ̆ng bơtho noh hăm 'blep trŏ kơ tơdrong 'Bok Kei-Dei tơpă dah ưh. 30 Kơplah bôl sư oei bơtho, dah 'Bok Kei-Dei tơbăt dơ̆ng kơ bôl sư nai tơdrong kiơ wă
         pơma, bơngai mă pơma hơdrol noh sư athei krŏt mơ̆ng kơ bôl sư pơma dơ̆ng 'mơ̆i. 31 Lu iĕm bơngai mă 'Bok Kei-Dei rơih wă pơtruh nơ̆r Sư kơ bôl buăl, đĭ-đăng kơ iĕm gơh
         bơtho mơ̆n, mă-lei iĕm athei iung pơma bơlơh băl mơ-minh 'nu, thoi noh na đĭ-đăng
         kơ bôl gơh băt nhên tơdrong 'Bok Kei-Dei na jing hiôk chơt. 32 Bơngai mă pơtruh nơ̆r 'Bok Kei-Dei, dah 'Bok Kei-Dei tơbăt ăn kơ sư tơdrong kiơ wă
         pơtruh ăn kơ bơngai lui, bơngai noh kư̆m gơh gô bôl bơtho đang 'mơ̆i na sư gơh iung
         pơma kơ đe, 33 yua kơ 'Bok Kei-Dei ưh kơ wă kơ bơ̆n akŭm kư̆ kă ôh, Sư wă kơ bơ̆n akŭm 'blep trŏ
         thoi Sư wă.34 Lăm iĕm akŭm, lu bơngai drŏ-kăn athei hreh ưh kơ gơh iung pơma. Lu bơngai lui mă akŭm
         jơ̆p-jang anih kư̆m pơm thoi noh mơ̆n. Lu bơngai drŏ-kăn athei lui yom kơ bơngai drŏ-nglo
         kư̆m thoi tơdrong 'Bok Kei-Dei pơkă. 35 Dah lu bơngai drŏ-kăn ưh kơ hlôh tơdrong kiơ kiơ na wă jet đe, sư athei jet klo sư
         'bơ̆t brŏk tơ hnam kơnh đĕch, 'nĕ kơ jet kơplah oei akŭm. Bơngai drŏ-kăn pơma kơplah
         iĕm akŭm ưh kơ 'lơ̆ng ôh. 36 Iĕm khan iĕm pơm tơm tơdrong bơtho nơ̆r 'Bok Kei-Dei hă? 'Bok Kei-Dei wă tơbăt kơ
         pôm iĕm đĕch tơdrong Sư dah kiơ? Ưh ôh.37 Bơngai bu băt kơdih sư khan sư bơngai pơtruh tơdrong 'Bok Kei-Dei kơ đe păng lu bơngai
         bu nai khan sư đei Yang Bơhngol 'Lơ̆ng tơgŭm sư hơgei gơh pơm tơdrong kiơ kiơ, lu
         bơngai noh sư athei băt tôm tơdrong inh chih ată đơ̆ng Yêsu Krist tơpă yơh. 38 Dah bơngai bu lăm lu iĕm ưh kơ băt kơ inh chih ată tơdrong 'Bok Kei-Dei kơ iĕm tơpă,
         lei 'Bok Kei-Dei kư̆m ưh kơ băt kơ bơngai noh lui kơ Sư ôh. 39 Ơ 'nhŏng oh, iĕm athei krao khan apinh 'Bok Kei-Dei ăn kơ iĕm gơh pơtruh nơ̆r Sư ling-lang.
         Tơdrong lu bôl pơma nơ̆r hlĭch noh iĕm 'nĕ mah khă sư dêh hŏ. 40 Mă-lei iĕm athei akŭm 'blep trŏ thoi Kră Yang wă, 'nĕ pă akŭm kư̆ kă.Tơdrong Yêsu Krist iung arih đơ̆ng lôch

151 Ơ lu 'nhŏng oh, 'nâu inh wă tơ'blŏk ăn kơ iĕm tơdrong 'nao 'lơ̆ng mă inh đei bơtho
         ăn kơ lu iĕm boih, lu iĕm lui boih păng oei kơjăp lăm tơdrong lui dang ei 'noh. 2 Yua kơ tơdrong 'nao 'lơ̆ng 'nâu, na iĕm gơh klaih. Dang ei đĭ kơ iĕm hăm oei răk tơdrong
         'nao 'lơ̆ng mă đêl inh bơtho kơ lu iĕm dah ưh? Tơ̆ng ưh, tơdrong lu iĕm lui ưh kơ
         đei yua kiơ ôh. 3 Inh bơtho kơ iĕm sơ̆ tơdrong mă kăl dêh đêl Kră Yang Yêsu Krist ăn kơ inh, khan 'Bok
         Krist lôch yua kơ tơdrong yoch bơ̆n 'blep thoi đe chih khan lê̆ hơdrol boih lăm sơ̆p
         hla bơar 'Bok Kei-Dei. 4 Đe 'bŭ Sư; kơtĕch pêng năr Sư iung arih dơ̆ng 'blep thoi đe chih khan lê̆ hơdrol boih
         lăm sơ̆p hla bơar 'Bok Kei-Dei tơpă. 5 Klaih kơ noh Yêsu Krist tơ'bôh akâu Sư kơ Pêtrôs păng tơ'bôh kơ mơjĭt-'bar 'nu jơ̆ng
         'bang Sư. 6 Đơ̆ng noh lăm minh 'măng Sư tơ'bôh kơ loi pơđăm-hrĕng 'nu bơngai lui kơ Sư. Mă lu
         bơngai 'noh dang ei kư̆m oei arih, kư̆m đei mơ'nah lôch mơ̆n. 7 Đơ̆ng noh dơ̆ng Sư tơ'bôh kơ Yakơ păng đĭ-đăng bơngai jơ̆ng 'bang Sư. 8 'Bơ̆t tuch-luch Sư tơ'bôh kơ inh, inh thoi lĕ kơ minh 'nu kon nge đe tơpŭ hloh kơ
         khei 'năr, 9 yua kơ inh bơngai jơ̆ng 'bang iĕ hloh kơ lu jơ̆ng 'bang nai. Inh ưh kơ hơnhŏ đe krao
         inh jơ̆ng 'bang Sư ôh, yua kơ inh đei pơrăm lu bơngai lui kơ 'Bok Kei-Dei. 10 Mă-lei 'Bok Kei-Dei mơnat kơ inh. 'Bok Kei-Dei mơnat kơ inh ưh kơ sĭ Sư mơnat đĕch
         ôh, Sư tơgŭm ăn kơ inh bơ̆jang lơ hloh kơ lu đe nai. Mă-lei ưh kơ trŏ kơ inh kơdih
         ôh, 'noh yua kơ đơ̆ng 'Bok Kei-Dei mơnat na Sư tơgŭm ăn kơ inh. 11 Dôm tơdrong inh 'nao bơtho iĕm hei gah tơdrong Yêsu Krist iung arih đơ̆ng lôch, dôm
         lu nhôn bơngai jơ̆ng 'bang, mă inh, mă lu sư, tơdrong bơtho lu nhôn lei-lăi đĕch păng
         tơdrong lui iĕm kư̆m lei-lăi thoi noh mơ̆n.Kon bơngai bơ̆n gô iung arih đơ̆ng lôch tơpă12 Thoi noh dah nhôn bơtho khan Yêsu Krist iung arih đơ̆ng lôch, lei lơliơ lăm lu iĕm
         mơ'nah khan ưh kơ đei bu gơh iung arih đơ̆ng lôch? 13 Dah ưh kơ đei bu gơh iung arih, lei Yêsu Krist kư̆m ưh kơ đei iung arih ôh. 14 Dah Yêsu Krist ưh kơ iung arih đơ̆ng lôch, thoi noh tơdrong nhôn bơtho jing tơdrong
         kơđei păng bơ̆n ưh kơ gơh gơnang kơ Yêsu ôh.15 Dah ưh kơ đei bu iung arih đơ̆ng lôch, thoi noh 'Bok Kei-Dei kư̆m ưh kơ tơiung arih
         Yêsu Krist ôh păng lu nhôn dang lĕ bơngai pơm kơdranh hơlĕnh kơ 'Bok Kei-Dei đĕch,
         yua kơ nhôn khan 'Bok Kei-Dei tơiung arih Yêsu Krist đơ̆ng lôch boih. 16 Dah ưh kơ đei bu gơh iung arih đơ̆ng lôch, thoi noh Yêsu Krist kư̆m ưh kơ gơh iung
         arih đơ̆ng lôch mơ̆n. 17 Dah Yêsu Krist ưh kơ iung arih đơ̆ng lôch, thoi noh tơdrong lui iĕm ưh kơ đei yua
         kiơ păng iĕm kư̆m oei jrok kiơ̆ tơdrong yoch. 18 Păng mă lu bơngai lui kơ Yêsu Krist, lu sư lôch boih, lu sư kư̆m hơdai hiong hiach
         mơ̆n. 19 Bơ̆n lui kơ Yêsu Krist, bơ̆n gô arih ling-lang, mă-lei dah kiơ̆ kơ đe khan ưh kơ đei
         arih ling-lang, lei tơdrong arih bơ̆n 'noh pơmat-tat hloh kơ lu bôl nai đĕch.20 Mă tơpă 'Bok Kei-Dei tơiung arih Yêsu Krist boih, thoi noh bơ̆n băt 'Bok Kei-Dei kư̆m
         wă tơiung arih lu bơ̆n mơ̆n. Pơtih gia, Yêsu Krist thoi lĕ 'ba hrôih kơ lu bơngai
         mă lôch boih. 21 Tơdrong lôch yua kơ đơ̆ng minh 'nu bơngai pơm yoch sơ̆, na đĭ-đăng bơngai gô lôch
         ngăl. Kư̆m thoi noh mơ̆n, yua kơ đei minh 'nu bơngai gơh iung arih đơ̆ng lôch, na
         ning-mônh kon bơngai bơ̆n gô iung arih kư̆m lei-lăi thoi Sư mơ̆n. 22 Yua kơ bơ̆n đơ̆ng kon sâu 'bok Ađam, na đĭ-đăng bơngai lôch ngăl. Thoi noh mơ̆n, yua
         kơ bơ̆n lui kơ Yêsu Krist na đĭ-đăng bơ̆n ning-mônh 'Bok Kei-Dei kư̆m wă tơiung arih
         mơ̆n.23 Rim 'nu kơ bơ̆n athei gô lăp kơ khei 'năr. Yêsu Krist Sư thoi lĕ kơ 'ba hrôih, Sư
         iung arih hơdrol kơ bơ̆n. Mưh lăp kơ khei 'năr Sư wă jur tơ ala teh âu, đĭ-đăng bơngai
         lui iung arih kiơ̆ Sư. 24 'Bơ̆t 'noh boih năr tôch, na dôm lu bơngai juăt kơ pơgơ̆r păng dôm lu yang nai mă
         hơdai wang 'maih pơgơ̆r, năr 'noh kơnh lu sư gô thuơ kơ Yêsu Krist đĭ na Yêsu gô pơjao
         ăn kơ 'Bă Sư pơgơ̆r đĭ-đăng tôm tơdrong. 25 'Bok Kei-Dei ăn kơ Yêsu pơgơ̆r truh tơ Sư blah rôp ba dôm lu bơngai mă ayăt kơ Yêsu
         lê̆ tơ kơnơl jơ̆ng Sư. 26 Mă tuch-luch ning-mônh 'Bok Kei-Dei gô pơrăm tôm tơdrong kơnê̆ na bơ̆n ưh pă lôch
         dơ̆ng. 27 Bơ̆n băt kơ 'Bok Kei-Dei wă pơrăm tôm tơdrong kơnê̆ yua kơ sơ̆p hla bơar Sư đei khan:
         “'Bok Kei-Dei wă ăn kơ Kon Sư pơgơ̆r tôm tơdrong.”Mă-lei ưh kơ sĭ Yêsu Krist wă pơgơ̆r 'Bă Sư hai ôh. 28 'Bok Kei-Dei ăn kơ Kon Sư pơgơ̆r tôm tơdrong đang boih, na Kon Sư pơjao ăn kơ 'Bă
         Sư pơđĭ tôm tơdrong păng ăn kơ 'Bă Sư pơgơ̆r akâu Sư hai.29 Bĭ tơdrong âu dơ̆ng, lu bơngai mă iŏk 'batem boih, lu sư wă iŏk tang lu bơngai lui
         mă lôch boih ưh kơ tam iŏk 'batem, na dah lu bơngai lôch ưh kơ iung arih lei lơliơ
         sư wă iŏk 'batem tang lu bơngai lôch? 30 Gah inh đe ling-lang wă pơm kơnê̆ kơ inh kơlih kơ inh adrin jang tơdrong 'Bok Kei-Dei.
         Na dah inh lôch ning-mônh ưh kơ đei iung arih đơ̆ng lôch, lei thoi yơ inh wă adrin
         jang thoi dang ei? 31 Ơ 'nhŏng oh, inh wă roi tơbăt ăn kơ iĕm gah tơdrong đe wă pơrăm inh, na rim năr ưh
         kơ băt năr ayơ inh lôch, mă-lei inh hiôk tơpă lăm jơhngơ̆m inh yua kơ iĕm lui kơjăp
         kơ Kră Yang bơ̆n Yêsu Krist boih, na inh mah roi tơbăt ăn kơ iĕm thoi noh. 32 Inh đei tơdrong gleh truh kơ inh tơ Pơlei Êphêsô dang lĕ inh tơblah păng sem bri.
         Dah inh adrin tơblah păng sư, mă-lei inh ưh kơ tơchĕng tơdrong inh gô iung arih ning-mônh,
         lei tơdrong inh adrin 'noh ưh kơ đei yua kiơ kơ inh ôh. Dah 'Bok Kei-Dei ưh kơ tơiung
         arih lu bơngai bơ̆n đơ̆ng lôch, lei bơ̆n kuă kơ kiơ kơ sa et phĭ mah rơkah rơkai chă
         tơdrong hiôk ling-lang, yua kơ bơ̆n wă lôch hiong hiơt thoi ei?33 Iĕm 'nĕ kơ lui kơ lu bơngai wă pơlung iĕm, khan 'Bok Kei-Dei ưh kơ wă tơiung arih
         bơngai lôch, kơnh đơ̆ng bơngai 'lơ̆ng oei hơdai bơngai kơnê̆ sư jing kơnê̆ lei-lăi.
         34 Iĕm athei tơbral tơdrong yoch na jing 'lơ̆ng 'nĕ pă pơm tơdrong yoch đơ̆ng âu tơ anăp.
         Lu iĕm mơ'nah ưh kơ hlôh wao tơdrong 'Bok Kei-Dei thoi yơ na iĕm mơlâu ưh?Iung arih ning-mônh akâu bơ̆n thoi yơ?35 Pơtih gia đei bơngai jet pơngiĕl khan: “Lơliơ bơngai lôch khan gơh iung arih dơ̆ng?
         Akâu bơ̆n jing thoi yơ dơ̆ng?”36 Bơngai bu jet thoi noh bơngai 'noh sư ưh kơ hlôh ôh. Bơ̆n rei adrĕch tơ teh, sư lôch
         'mơ̆i klaih kơ noh sư gô chăt. 37 Gah tơdrong bơ̆n rei adrĕch, pơtih gia adrĕch 'ba dah adrĕch găr nai, bơ̆n rei pôm
         găr sư đĕch tơ teh, ưh kơ sĭ bơ̆n hơloh rei tơnơm sư hloi ôh. Bơ̆n rei găr sư 'mơ̆i
         na đơ̆ng rŏng sư chăt jing đei tơnơm. 38 Kră Yang 'Bok Kei-Dei ăn kơ rim adrĕch chăt hla kiơ̆ thoi Sư pơjing sơ̆, rim adrĕch
         đei tơnơm phara kơdih kơdih. 39 Na akâu kon bơngai, akâu kon sem brem kư̆m phara kiơ̆ kơ khŭl sư mơ̆n; akâu kon bơngai
         pha, akâu kon sem brem pha, akâu sem păr pha, akâu ka kư̆m pha mơ̆n. 40 Dôm tơmam tơ kơpal plĕnh ti, wă khan thoi lĕ kơ sơnglŏng, sư pha; dôm tơmam Sư pơjing
         tơ ala teh âu pha. Gah tơdrong 'lơ̆ng rŏ sư, tơdrong 'lơ̆ng rŏ khei sơnglŏng sư 'lơ̆ng
         rŏ, mă tơmam ala teh sư kư̆m 'lơ̆ng rŏ mơ̆n, mă tơdrong 'lơ̆ng rŏ sư phara. 41 Măt 'năr sư 'lơ̆ng rŏ, măt khei kư̆m 'lơ̆ng rŏ mơ̆n, mă lu sơnglŏng kư̆m 'lơ̆ng rŏ
         mơ̆n, mă tơdrong 'lơ̆ng rŏ sư phara. Sơnglŏng 'noh 'lơ̆ng rŏ thoi noh, sơnglŏng to
         'lơ̆ng rŏ thoi to.42 Gah tơdrong iung arih đơ̆ng lôch kư̆m lei-lăi thoi noh mơ̆n. Akâu kon bơngai bơ̆n
         iung arih ning-mônh phara, ưh kơ thoi akâu bơ̆n mă oei arih dang ei ôh. Akâu bơ̆n
         lôch boih na đe 'bŭ akâu bơ̆n tơ teh, mưh 'Bok Kei-Dei tơiung arih bơ̆n ning-mônh
         Sư wă ăn kơ bơ̆n akâu 'nao pran kơtang ưh kơ layơ lôch. 43 Đe 'bŭ akâu bơ̆n tơ teh ưh pă yua kiơ dơ̆ng, mă-lei mưh Sư tơiung arih, akâu bơ̆n
         jing 'lơ̆ng rŏ. Đe 'bŭ akâu bơ̆n tơ teh ưh kơ pran ôh, mă-lei mưh Sư tơiung arih,
         akâu bơ̆n jing pran. 44 Akâu bơ̆n mă đe 'bŭ tơ teh, na sơ̆ akâu bơ̆n noh akâu bơngai ala teh, bơ̆n gơh tơbôl
         hăm bơngai ala teh, gơh pơma dơnuh hăm bơngai ala teh; mă-lei mưh Sư tơiung arih bơ̆n
         ning-mônh, bơngai bơ̆n đei akâu 'nao gơh oei hơdai hăm Yang, tơbôl hăm Yang. Dah kon
         bơngai bơ̆n đei akâu tơ ala teh âu, bơ̆n kư̆m gô đei akâu tơ plĕnh ti mơ̆n. 45 Yua kơ thoi noh na lăm sơ̆p hla bơar 'Bok Kei-Dei đe đei chih boih thoi âu:“Bơngai kơ đĭ-đăng hơdrol sơ̆ jĭ 'bok Ađam, 'Bok Kei-Dei ăn kơ sư đei akâu đei jơhngơ̆m
         wă kơ gơh arih.” Na 'bok Ađam mă hơtuch âu, wă khan Yêsu Krist, Sư Yang wă anhăk đĭ-đăng
         kon bơngai oei hơdai hăm Sư arih ling-lang.46 Bơ̆n ưh kơ gơh đei akâu wă tơbôl hơdai hăm Yang hơdrol ôh, bơ̆n gơh tơbôl hăm bơngai
         bơ̆n 'mơ̆i hơdrol, klaih kơ noh na gơh tơbôl kơ Yang dơ̆ng. 47 Bơngai kơ đĭ-đăng hơdrol sơ̆, sư đơ̆ng 'Bok Kei-Dei pơjing sư păng teh, man sư păng
         'mui teh; na bơngai mă 'bar 'noh Sư jur đơ̆ng plĕnh. 48 Bơngai mă 'Bok Kei-Dei man sư păng 'mui teh, đĭ-đăng kon bơngai ala teh kư̆m lei-lăi
         thoi sư ngăl; bơngai mă jur đơ̆ng plĕnh, wă khan Yêsu Krist, na đĭ-đăng lu bơngai
         lui kơ Sư kư̆m lei-lăi thoi Sư mơ̆n ning-mônh.49 Kư̆m thoi bơ̆n đei kơdih boih akâu đơ̆ng 'Bok Kei-Dei man păng teh, na ning-mônh bơ̆n
         kư̆m đei lei-lăi thoi akâu Yêsu mă jur đơ̆ng plĕnh mơ̆n. 50 Ơ 'nhŏng oh, inh khan kơ iĕm tơpă, sĕch akar kon bơngai bơ̆n ưh kơ gơh oei tơ dêh
         char 'Bok Kei-Dei ôh, yua kơ sĕch akar bơ̆n juăt kơ ôm hach. Tơ dêh char Sư ưh kơ
         đei kiơ jing ôm hach.51-52 Na dang ei inh wă khan ăn kơ iĕm minh tơdrong hrĕp tam mă tơbăt kơ đe đơ̆ng sơ̆: Kon
         bơngai bơ̆n, 'Bok Kei-Dei ưh kơ ăn lôch đĭ ôh, đĭ-đăng kơ bơngai mă lôch mă oei arih
         tơplih hloi akâu 'nao. Kơđei kơ minh tơtĕp măt, lăp bơ̆n kơtơ̆ng đe hlôm keng năr
         tôch; đe hlôm na bơngai lôch iung arih hloi ưh pă đei ôm hach boih, na bơ̆n mă oei
         arih kư̆m tơplih hloi akâu 'nao mơ̆n. 53 Yua kơ akâu bơ̆n ling-lang kơ ôm hach na bơ̆n athei iŏk tơplih akâu 'nao mă ưh kơ
         layơ ôm hach; akâu bơ̆n ling-lang kơ lôch bơ̆n athei iŏk tơplih akâu 'nao mă ưh kơ
         layơ lôch. 54 Thoi noh akâu bơ̆n mă ling-lang kơ ôm hach, iŏk tơplih boih akâu 'nao mă ưh kơ ôm
         hach, akâu bơ̆n ling-lang kơ lôch, iŏk tơplih boih akâu 'nao mă ưh kơ lôch, 'noh 'blep
         trŏ thoi đe chih khan lê̆ hơdrol sơ̆ thoi âu: “Tơdrong lôch ưh pă đei boih, jei bơ̆n
         boih.”55 “Ơ tơdrong lôch, tơ yơ jei e?Ơ tơdrong lôch, tơ yơ e gơh pơrăm nhôn dơ̆ng?”56 Tơdrong yoch pơm kơ bơ̆n lôch răm păng yua kơ bơ̆n ưh kơ kĕ kiơ̆ tơdrong juăt 'Bok
         Kei-Dei, na bơ̆n yoch rai dêh.57 Mă-lei bơnê kơ 'Bok Kei-Dei Sư mơnat ăn jei bơ̆n yua kơ Kră Yang bơ̆n Yêsu Krist lôch
         tang bơ̆n. 58 Ơ 'nhŏng oh inh mă 'mêm kơeng, kơlih kơ thoi noh boih na iĕm athei adrin lui mă kơjăp
         'nĕ pơm đon ngĭl ngŭl păng iĕm athei jang tơdrong Kră Yang mă tơpă hŏ; iĕm băt boih
         dah iĕm gơnang kơ Sư, tơdrong jang iĕm yua tơpă.Tơdrong đe pơyơ̆r jên tơgŭm băl tơduă bơngai lui
         
            

         
      

   
      
         16
161 Bĭ gah tơdrong pơyơ̆r jên wă tơgŭm lu bơngai lui tơ dêh Juđê, inh wă kơ iĕm pơm kiơ̆
         thoi inh pơkă kơ lu bơngai lui tơ dêh Galati. 2 Rim năr mônh, rim 'nu kơ iĕm pơyơ̆r jên kơdih kơdih, kiơ̆ kơ jơhngơ̆m iĕm wă păng
         kiơ̆ kơ tơmam iĕm đei. Thoi noh lăp inh truh tơ iĕm, na iĕm pơyơ̆r tôm boih, huay
         pă kăl pơyơ̆r dơ̆ng. 3 Lăp inh truh tơ iĕm, na lu bơngai mă iĕm rơih đơ̆ng lăm lu iĕm 'noh, inh wă wơh lu
         sư năm ăn tơmam đơ̆ng iĕm pơyơ̆r tơgŭm ăn kơ lu bơngai lui tơ Pơlei Jêrusalem. Inh
         kư̆m wă chih kơthơ mơ̆n wă ăn kơ lu sư chĕp ba kơ lu kră bơngai lui tơ Pơlei Jêrusalem
         wă kơ lu sư băt. 4 Păng dah kăl kơ tơ'ngla inh wang năm kư̆m bưh mơ̆n, lei đe 'noh năm hơdai hăm inh.5 Đơ̆ng rŏng kơ inh năm tơ dêh Masêđôn, inh wă năm tơ iĕm, yua kơ inh wă năm tơ dêh
         Masêđôn hơdrol 'mơ̆i.6 Rŏ lăng inh oei hơdai iĕm đunh 'biơ̆, truh đơ̆ng rŏng kơ bơyan puih thâu, na đơ̆ng
         noh iĕm gơh tơgŭm inh mă năm tơ yơ yơ. 7 'Nâu ưh kơ sĭ inh wă drong ngôi đĕch ôh, inh wă oei hơdai iĕm đunh 'biơ̆ mơ̆n, dah
         Kră Yang ăn. 8 Mă-lei dang ei inh wă oei tơ Pơlei Êphêsô truh kơ Năr Giĕng Pangtơkôt 'mơ̆i na năm
         tơ iĕm, 9 yua kơ tơ Êphêsô âu dang lĕ trong rơwơn pơchoh ăn kơ inh jang 'biơ̆, mă-lei kư̆m đei
         lơ bơngai wă ayăt kơ nhôn mơ̆n.10 Lăp Timôthê năm tơ iĕm, iĕm athei sơng iŏk sư tơpă hŏ, wă kơ sư huay kơ hli dah mơlâu,
         yua kơ sư jang tơdrong Kră Yang Yêsu Krist kư̆m lei-lăi thoi inh mơ̆n. 11 Iĕm 'nĕ pơdê sư. Lăp sư yak đơ̆ng iĕm wih tơ inh, iĕm athei tơgŭm 'biơ̆ hŏ, wă kơ
         sư hiôk păng dang ei inh oei chang gô sư hăm đĭ kơ bôl sư wih tơ inh tơ âu.12 Gah 'nhŏng bơ̆n Apôlê, inh pơlung sư khŏm khŏm athei sư năm ngôi tơ iĕm hơdai lu 'nhŏng
         oh bơ̆n ră, mă-lei sư ưh kơ yĕng năm ngôi tơ iĕm dang ei ôh, gô sư wăn ning-mônh na
         sư năm ngôi.13 Inh athei iĕm kơchăng ling-lang pơkrơ̆ng mă kơjăp tơdrong lui 'nĕ kơdŭn.14 Mă dôm tơdrong jang, iĕm athei băt tơchĕng 'mêm mơnat kơ đe.15 Iĕm kư̆m băt mơ̆n Sêphanna păng hnam dơnŏ sư, lu sư lui kơ Kră Yang hơdrol kơ đe lăm
         dêh Grĕk, lu sư adrin tơgŭm lu bơngai lui ling-lang. 16 Ơ 'nhŏng oh, inh athei iĕm chu yom kơ sư păng đĭ-đăng lu bơngai mă gơh jang thoi sư
         noh. 17 Inh chhơp kơ jơhngơ̆m inh tơpă yua kơ inh 'bôh đe Sêphanna, Phơttuna păng Achaikơ
         đơ̆ng iĕm năm ngôi tơ inh. Inh rơnguơ̆ đĭ-đăng kơ iĕm ră, mă-lei 'bôh lu sư boih,
         dang 'bôh iĕm mơ̆n. 18 Lu sư pơm kơ jơhngơ̆m inh hiôk păng pơm kơ jơhngơ̆m iĕm hiôk lei-lăi mơ̆n. Na iĕm
         athei chu yom kơ dôm lu bơngai mă pơm thoi noh.19 Lu khŭl lui kơ 'Bok Kei-Dei tơ dêh Asi đei nơ̆r jet gia iĕm. 'Bok Akila, yă Prisil
         păng đĭ dôm lu bơngai lui juăt kơ akŭm tơ hnam bre sư kư̆m đei nơ̆r jet gia iĕm mơ̆n
         yua kơ bơ̆n minh khŭl bơngai lui kơ Kră Yang. 20 Đĭ-đăng kơ 'nhŏng oh bơ̆n mă oei hơdai hăm inh, lu sư đei nơ̆r jet gia pơma dơnuh
         kơ iĕm. Na apinh iĕm sơng iŏk rôp băl ti wă kơ băt tơdrong 'mêm băl hŏ.21 Kơthơ âu nơ̆r inh pơma, buăl inh chih. Lăp wă jê̆ tôch na ti inh Pôl chih kơdih.22 Bơngai bu ưh kơ 'mêm kơ Kră Yang Yêsu, bơngai 'noh sư đei tơdrong 'Bok Kei-Dei wă
         phak sư.Ơ Kră Yang Yêsu, jur bĕ, dah jur tơ nhôn.23 Inh apinh Kră Yang Yêsu Krist wei-lăng iĕm lăm tôm tơdrong.24 Inh 'mêm mơnat kơ iĕm yua kơ bơ̆n 'nhŏng oh lui kơ Kră Yang Yêsu Krist. A-men.II KÔRINTOKƠTHƠ MĂ 'BARPÔL CHIH KƠ LU BƠNGAI LUI TƠ PƠLEIKÔRINTÔBơngai gơih Pôl.Bơngai iŏkKhŭl bơngai lui Kôrintô păng bơngai lui kơ Yêsu Krist tơ jơ̆p jang anih.Kôrintô noh pơlei tih hloh lăm A-chai dêh char Grĕk kơplah noh sơ̆. 'nâu bơih minh
         pôm anih mơdro sa tơm păng đei tơnŏk jur tŏk trong đak dơsĭ gĭt kăl dêh lăm lu teh
         đak pơtao Rôm pơgơ̆r. Kôrintô kơplah noh đe roi dêh gah tơdrong kơkuh kơ rup yang
         păng tơdrong arih kư̆ kă.Khŭl bơngai lui Kôrintô Pôl đei pơjing kơplah tơdrong sư năm chă bơtho wơ̆t mă 'bar,
         lu bơngai lui mă lơ hloh lăm hnam akŭm noh jơ̆ đơ̆ng lăm lu kon pơlei 'ngoaih.Chih lai yơKơplah dang 55-57 Đ.K (Đơ̆ng rŏng kơ Kră Yang).Chih kơnhămPôl gơih kơthơ âu wă tơbăt kơ đe tơdrong sư jang kơ Kră Yang. păng sư pơma dŏng gah
         tơdrong sư pơm jơ̆ng 'bang, păng sư khă găn lu bơngai bơtho tơdrong Kră Yang ưh kơ
         tơpă tơ Kôrintô.Trong tơm“Dang ei nhôn jang tang Yêsu Krist năm chă bơtho đe. 'Bok Kei-Dei yua nhôn wă pơlung
         kon bơngai wih tơ Sư. Nhôn jang tang Yêsu Krist khan kơ đe thoi âu: “Bĕ wih tơ 'Bok
         Kei-Dei”.Asong chăl1. Pơih nơ̆r pơma (1:1-11).2. Tơdrong pơma nuh Pôl 'mêm kơ khŭl bơngai lui Kôrintô (1:12-7:16).3. Tơdrong tơgŭm tơmam asong ăn kơ lu kon Kră Yang tơ Juđê (8:1-9:15).4. Pôl pơma bơ̆ng tơdrong jang sư păng tơdrong jang sư trŏ kơ gơh jang tơgŭm đe (10:1-13:10).5. Pơtôch nơ̆r (13:11-14).Lu bơngai tơm đei chih roiPôl, Timôthê, Tit.Lăm sơ̆p 'nâu đei 13 chăl păng 256 trong.

Pơih nơ̆r pơma11 Inh Pôl bơngai mă 'Bok Kei-Dei rơih pơm jơ̆ng 'bang Yêsu Krist, na nhi oh bơ̆n Timôthê
         chih hơpong kơ lu 'nhŏng oh bơngai lui tơ pơlei iĕm Kôrintô, lu mă 'Bok Kei-Dei rơih
         iŏk, hăm đĭ-đăng kơ lu kon 'Bok Kei-Dei jơ̆p kơ dêh Grĕk.2 Nhôn apinh 'Bă tơm bơ̆n 'Bok Kei-Dei hăm Kră Yang bơ̆n Yêsu Krist wei-lăng iĕm tôm
         tơdrong wă kơ Sư ăn kơ iĕm hiôk-hian ling-lang.Tơ̆ng bơ̆n mah đei tơdrong gleh truh 'Bok Kei-Dei pơlung bơ̆n3 Bơnê kơ 'Bok Kei-Dei 'Bă Yêsu Krist Yŏng bơ̆n, Sư 'Bă tơm bơ̆n 'mêm kơ bơ̆n dêh, Sư
         Kră Yang gơh pơlung bơ̆n tôm tơdrong kơplah bơ̆n đei tơdrong gleh truh pơmat-tat.
         4 Sư pơlung bơ̆n pơmat-tat wă kơ bơ̆n gơh pơlung lu bôl bơ̆n mă đei tơdrong pơmat-tat.
         'Bok Kei-Dei pơlung bơ̆n thoi yơ, bơ̆n pơlung bôl thoi noh. 5 Yua kơ bơ̆n chu iŏk tơdrong pơmat-tat thoi Yêsu Krist, na Sư pơlung bơ̆n, wă kơ bơ̆n
         huay kơ sơ'ngon. 6 Nhôn đei tơdrong pơmat-tat, 'noh nhôn adrin tơgŭm iĕm wă kơ iĕm hiôk păng klaih đơ̆ng
         tơdrong yoch. Nhôn đei 'Bok Kei-Dei pơlung pơhiôk jơhngơ̆m đon nhôn, wă kơ nhôn pơlung
         pơhiôk jơhngơ̆m đon iĕm, wă kơ iĕm pran jăng hli kơ iĕm mah đei tơdrong pơmat thoi
         nhôn. 7 Tơdrong lui kơjăp, nhôn băt kơ iĕm lui kơjăp tơpă. Yua kơ iĕm chu iŏk tơdrong pơmat-tat
         thoi nhôn, na 'Bok Kei-Dei kư̆m pơlung iĕm hiôk lei-lăi thoi nhôn mơ̆n.8 Ơ 'nhŏng oh, nhôn wă roi tơbăt ăn kơ iĕm gah tơdrong đe pơmat nhôn tơ dêh Asi. Nhôn
         pŭ pơmat trăp dêh, nhôn pă ngêh kơ arih boih. 9 Nhôn tơchĕng gah lôch đĕch, mă-lei pơm huay huăi. Nhôn băt kơ tơdrong noh truh wă
         kơ nhôn huay kơ sơđơ̆ng kơ akâu kơdih, wă kơ nhôn gơnang kơ 'Bok Kei-Dei đĕch, yua
         kơ pôm Sư đĕch gơh tơiung arih kon bơngai. 10 Tơ̆ng Sư ưh kơ tơdŏng nhôn, nhôn lôch tơpă boih. Mă Sư kư̆m oei wă tơdŏng nhôn kơnh
         pơgê đơ̆ng tôm tơdrong hli hlơt. Lu nhôn oei wă sơđơ̆ng kơ Sư tơdŏng nhôn ling-lang.
         11 Iĕm krao khan tơgŭm nhôn hŏ, wă kơ 'Bok Kei-Dei mơnat kơ nhôn đơ̆ng lơ bơngai krao
         khan tơgŭm, wă kơ lơ bơngai bơnê kơ 'Bok Kei-Dei tơdŏng đơ̆ng bơngai tơpôl krao khan.Pôl pơma gah akâu sư kơdih bơngai tơpăt12 Tơdrong nhôn hiôk, nhôn hiôk yua kơ tơdrong âu: Jơhngơ̆m đon nhôn mơn kơdih nhôn pơm
         'lơ̆ng kơ đĭ-đăng bơngai; mă loi pơm 'lơ̆ng pơm tơpăt hăm iĕm. Mă-lei nhôn ưh kơ bơnê
         kơ akâu nhôn kơdih hơgei ôh, nhôn bơnê kơ 'Bok Kei-Dei tơgŭm nhôn pơm 'lơ̆ng thoi
         noh. 13 Dôm tơdrong nhôn chih kơ iĕm, nhôn ưh kơ đei chih pơjuang ôh; nhôn chih roi tơpăt
         hloi. Nhôn chih thoi yơ, iĕm đŏk iĕm hlôh thoi ei. 14 Dang ei iĕm tam mă băt nhên nhôn bơngai thoi yơ, layơ kơnh iĕm kư̆m hlôh mơ̆n. Thoi
         noh na mưh Kră Yang Yêsu Krist jur, iĕm hiôk yua kơ nhôn pơm 'lơ̆ng; nhôn kư̆m hiôk
         yua kơ iĕm lui đơ̆ng nhôn bơtho.Đe jô̆ kơ Pôl ưh kơ truh tơ Pơlei Kôrintô15 Thoi noh na ki inh băt kơ iĕm lăp đon tơpă, na inh pơkă wă năm hơpong tơ dêh iĕm,
         inh wă năm tơ pơlei iĕm hơdrol, 16 đơ̆ng noh năm tơ dêh Masêđôn. Đơ̆ng dêh Masêđôn wih drong ngôi tơ pơlei iĕm dơ̆ng
         wă kơ klaih kơ rơnguơ̆. Đơ̆ng noh na inh wă kơ iĕm tơgŭm inh năm tơ dêh Juđê. Inh
         tơchĕng wă pơm thoi noh tơpă, mă đơ̆ng rŏng inh ưh kơ gơh kơ năm yua kơ iĕm đei tơdrong
         yoch, tơ̆ng inh năm inh hli kơ inh pơma pơjĭ đon iĕm, iĕm mơlâu sơ'ngon.17 Inh pơkă inh wă thoi noh tơpă, mă iĕm jô̆ kơ inh khan đon ưh kơ tơpăt ôh hă? Păng
         iĕm mơ̆ng dôm tơdrong inh pơkă thoi bơngai ưh kơ lui, hơ̆r kơ năm, năm. Ưh, ưh; thoi
         noh hă? 18 Ưh ôh. 'Bok Kei-Dei ling-lang pơm trŏ thoi Sư pơkă, na nhôn kư̆m lei-lăi. Dôm tơdrong
         nhôn pơkă nhôn athei pơm hloi; ưh kơ sĭ nhôn pơkă phŏ 'blep phŏ ưh. Ưh kơ thoi noh
         ôh. 19 Yêsu Krist Kon 'Bok Kei-Dei, mă nhôn đe Silas, Timôthê năm bơtho tơ tŏk-bŏk iĕm sơ̆,
         Sư pơkă wă tơgŭm bơ̆n ưh kơ sĭ phŏ 'blep phŏ ưh. Ưh ôh. Sư pơkă ling-lang 'blep ngăl.
         20 Dôm tơdrong 'Bok Kei-Dei pơkă wă tơgŭm, Yêsu Krist năm hloi. Thoi noh na dôm tơdrong
         bơ̆n krao khan bơ̆n pơma A-men, noh wă khan bơnê kơ 'Bok Kei-Dei tơpăt ling-lang ăn
         Yêsu Krist jur tơgŭm tơpă. 21 'Bok Kei-Dei boih pơm kơ nhôn hăm iĕm lui kơ Yêsu Krist kơjăp. Kư̆m Sư boih ăn kơ
         nhôn Yang Bơhngol 'Lơ̆ng wă kơ nhôn hơgei jang tơdrong Sư. 22 Sư ăn Yang Bơhngol 'Lơ̆ng oei hơdai hăm nhôn, dang Sư chơ̆m đŏng yâu Sư tơ akâu nhôn,
         thoi noh na dôm tơdrong Sư pơkă, nhôn băt kơ gô đei tơpă.23 'Bok Kei-Dei wă kơ inh pơma tơpăt kơ tơdrong inh ưh kơ đei năm hơpong tơ pơlei iĕm
         noh, ưh kơ sĭ yua inh ôh, yua iĕm. Inh hli kơ mưh inh năm iĕm mơlâu, yua kơ mưh inh
         năm pă jor kơ inh pơma pơjĭ đon iĕm. 24 Mă-lei ưh kơ sĭ nhôn wă pơgŏ pơđep tơdrong lui iĕm ôh. Kơlih kơ nhôn 'bôh iĕm lui
         kơjăp, na nhôn wă jang hơdai iĕm, wă kơ iĕm chơt.

21 Kơlih kơ thoi noh na inh kuă kơ năm tơ iĕm ki, inh kuă hli kơ inh pơma pơjĭ đon iĕm,
         hli kơ iĕm sơ'ngon kơ inh thoi sơ̆. 2 Iĕm pơm kơ inh hiôk, mă inh pơm kơ iĕm sơ'ngon. Đơ̆ng noh bu wă pơm kơ inh hiôk dơ̆ng.
         3 Kơthơ mă inh chih kơ iĕm ki, inh kư̆m chih khan thoi noh. Inh ling-lang wă sơđơ̆ng
         ngêh kơ iĕm, hiôk hăm iĕm na inh kuă kơ năm ki, hli kơ inh sơ'ngon yua kơ iĕm ưh kơ
         hiôk kơ đơ̆ng inh pơma pơjĭ đon iĕm. Yua kơ inh bơngai hiơ̆ hăm iĕm, iĕm băt boih.
         4 Kơplah inh chih kơ iĕm kơthơ ki, inh ơh sơ'ngon dêh, inh nhơ̆m hmoi ơh ăi minh 'nu,
         mă-lei ưh kơ sĭ inh wă kơ iĕm sơ'ngon hai ôh. Inh wă kơ iĕm băt kơ inh 'mêm kơ iĕm
         tơpă.'Nĕ pă jô̆ yo kơ bôl bơ̆n pơm yoch5 Tơ̆ng đe pơm kơ inh ưh kơ hiôk, ưh kơ sĭ kơdrô̆ inh ôh sơ'ngon, iĕm kư̆m sơ'ngon lei-lăi.
         Mă-lei tơdrong noh inh ưh kơ kăl kơ pơma lơ ôh. 6 Bơngai mă yoch noh dang bơ̆n phak sư mah boih yua kơ bơ̆n tơlĕch sư đơ̆ng akŭm hơdai
         bơ̆n ki. 7 Thoi noh dang ei bơ̆n 'nĕ pă jô̆ yo kơ sư, iĕm athei dah pơlung sư đĕch hli kơ sư
         sơ'ngon rai dêh. 8 Inh bơtho iĕm thoi noh wă kơ sư 'brơ̆k mơnat băt kơ iĕm 'mêm kơ sư.9 Kơthơ inh chih kơ iĕm ki, athei iĕm bơtho khan kơ bơngai yoch noh, ưh kơ sĭ inh wă
         hil kơ sư ôh, inh chih wă pơlong lăng iĕm, wă kơ băt iĕm chu lăm dôm tơdrong. 10 Iĕm huay kơ jô̆ yo kơ bôl pơm yoch, inh kư̆m huay kơ jô̆ yo mơ̆n; tơdrong inh huay
         kơ jô̆ yo kơ đe, noh yua kơ Yêsu Krist, Sư wă kơ inh jang tơgŭm iĕm tang Sư, thoi
         noh na inh ưh kơ đei kơ jô̆ yo kơ bu bu ôh. 11 Na dang ei đĭ-đăng kơ bơ̆n 'nĕ pă jô̆ yo kơ bơngai mă yoch noh, hli kơ sư hiong lăm
         tơdrong yang Satan, yua kơ bơ̆n băt kơ yang Satan sư pơhlŭ hơgei dêh.Jơ̆ng 'bang Yêsu Krist 'bâu phu jơ̆p kơ teh đak12 Đơ̆ng rŏng kơ inh chih kơ iĕm kơthơ noh ki, inh năm tơ Pơlei Trôs bơtho tơdrong 'nao
         'lơ̆ng Yêsu Krist tơ noh. 'Bok Kei-Dei pơchoh trong kơ inh năm jang tơdrong Sư tơ
         noh. 13 Jơhngơ̆m inh ưh kơ hiôk ôh chang lăng 'nhŏng Tĭt đơ̆ng năm ba kơthơ tơ iĕm ki ưh kơ
         jah brŏk tơ inh. Inh pă kĕ gô sư boih 'maih dah kơtơ̆ng tơdrong iĕm thoi yơ, na inh
         achăng lê̆ 'nhŏng oh bơngai lui Pơlei Trôs năm hơloh hloi tơ dêh Masêđôn.14 Bơnê kơ 'Bok Kei-Dei tơgŭm nhôn bơtho tơdrong Yêsu Krist ling-lang, jei Yêsu Krist
         boih, jơ̆p kơ teh đak gô kơtơ̆ng tơdrong Yêsu Krist. 15 Nhôn bơtho đe dang lĕ tơmam 'bâu phu Yêsu Krist soh pơyơ̆r kơ 'Bok Kei-Dei, wă kơ
         đĭ rim 'nu bơngai mă 'Bok Kei-Dei wă iŏk, hăm lu bơngai mă wă hiong răm 'bâu tôm.
         16 Lu bơngai mă wă hiong răm, lu sư 'bâu chhok hơ'nơ̆k lôch. Lu bơngai 'Bok Kei-Dei rơih
         iŏk, lu sư 'bâu phu pơm kơ lu sư arih ling-lang. Tơdrong jang noh trăp dêh bu kĕ jang?
         17 Nhôn ưh kơ sĭ pơm thoi lơ 'nu bơngai bơtho hơlĕnh tơdrong 'Bok Kei-Dei wă kơ gơh iŏk
         sa tơmam đe ôh. Nhôn bơngai 'Bok Kei-Dei wơh jang tơdrong Sư, na nhôn bơtho tơdrong
         Sư tơpăt ngăl ling-lang yua kơ Sư băt tôm tơdrong. Na nhôn gơnang kơ Yêsu Krist tơgŭm
         nhôn bơtho.Pôl ưh kơ kăl roi tơbăt kơ đe sư 'bok bơtho

31 Nhôn pơma thoi noh, nhôn wă kơ iĕm băt kơ nhôn pơm 'bok bơtho iĕm hă? Ưh ôh. Nhôn
         ưh kơ kăl kơthơ đe chih tơbăt kơ iĕm, kơthơ iĕm chih tơbăt kơ đe khan nhôn 'bok bơtho
         iĕm ôh. Lu bơngai nai sư wă thoi noh tơpă, mă-lei lu nhôn ưh ôh. 2 Yua kơ iĕm lui đơ̆ng nhôn bơtho tơpă boih na lu iĕm kư̆m dang hla bơar kơthơ tơbăt
         kơ nhôn tơbăt kơ đe nhôn 'bok bơtho iĕm boih. Yua kơ iĕm dang hla bơar kơthơ, na đĭ-đăng
         bơngai gơh đŏk gơh lăng. 3 Iĕm dang kơthơ Yêsu Krist mă nhôn chih. Mă-lei ưh kơ sĭ chih păng đak mơ̆k ôh. Yang
         Bơhngol 'Lơ̆ng 'Bok Kei-Dei mă arih ling-lang Sư chih tơgŭm nhôn mă ưh kơ sĭ chih
         tơ tơmo lat thoi tơdrong 'Bok Kei-Dei pơkă hơdrol sơ̆ ôh, Sư chih tơ'băk tơ lăm jơhngơ̆m
         đon iĕm.4 Nhôn pơma kơ iĕm thoi noh, nhôn pơma kiơ̆ kơ jơhngơ̆m đon nhôn lui kơjăp thoi noh
         tơpă, kiơ̆ kơ nhôn gơnang kơ Yêsu Krist hăm 'Bok Kei-Dei thoi noh.5 Dôm tơdrong noh ưh kơ sĭ đơ̆ng akâu nhôn gơh pơm ôh, yua kơ akâu nhôn kơdih ưh kơ
         gơh pơm minh tơdrong kiơ. Tôm tơdrong lu nhôn gơh pơm noh đơ̆ng 'Bok Kei-Dei ăn ngăl.
         6 Sư ăn kơ nhôn pran kơtang gơh jang tơdrong pơgơ̆p 'nao, tơdrong Yêsu Krist pơgơ̆p
         bơ̆n hăm 'Bok Kei-Dei. Tơdrong noh ưh kơ đei chih tơ tơmo lat thoi tơdrong 'Bok Kei-Dei
         pơkă hơdrol sơ̆ ôh, tơdrong noh Yang Bơhngol 'Lơ̆ng tơgŭm. Tơdrong chih tơ tơmo lat
         phak pơlôch kon bơngai. Yang Bơhngol 'Lơ̆ng ưh ôh. Sư ling-lang ăn kon bơngai arih.7 Tơdrong pơkă noh sơ̆ chih tơ tơmo lat wă phak pơlôch lu bơngai ưh kơ chu. Na lăp Môis
         iŏk tơmo lat noh đơ̆ng 'Bok Kei-Dei sơ̆, muh măt Môis rang hơdah dêh, truh tơ lu bơngai
         Isơrael mah pă kĕ lăng muh măt sư, mă-lei muh măt Môis rai đunh ưh pă rang hơdah boih.
         8 Na bĭ tơdrong Yang Bơhngol 'Lơ̆ng tơgŭm bơ̆n dang ei ưh kơ 'lơ̆ng rŏ tih krưp hloh
         kơ noh ôh hă?9 Tơ̆ng tơdrong pơkă noh sơ̆ 'lơ̆ng rŏ mă khan jô̆ kơ kon bơngai yoch, lei tơdrong pơgơ̆p
         'nao mă jô̆ kơ kon bơngai 'lơ̆ng tơpăt dang ei 'lơ̆ng rŏ hloh loi kơ tơdrong pơkă
         so noh. 10 Tơdrong pơgơ̆p so noh ưh pă rŏ hơnơ̆ng boih, yua kơ đei tơdrong pơgơ̆p 'nao 'lơ̆ng
         rŏ hloh loi tơpă. 11 Tơdrong pơgơ̆p so kư̆m 'lơ̆ng, kư̆m rŏ; mă sư 'bônh kơ hiong, 'bônh kơ tôch. Tơdrong
         pơgơ̆p 'nao sư oei hơnơ̆ng ling-lang ưh kơ layơ tôch, sư rŏ hloh loi kơ tơdrong pơgơ̆p
         so.12 Yua kơ nhôn băt kơ thoi noh, na jơhngơ̆m nhôn sơĭng bơtho nuih tơpă. 13 Môis iŏk khăn kơlŭk lum kuă ăn lu bơngai Isơrael 'bôh muh măt sư rai đunh ưh pă rang
         hơdah. Nhôn dang ei ưh kơ pơm thoi noh ôh. Nhôn bơtho tơbăt tôm hloi. 14 Na lu bơngai Isơrael arăng kơ̆l đơ̆ng sơ̆ oei khơ̆ dang ei. Mưh lu sư đŏk lăng hla
         bơar tơdrong pơgơ̆p so, jơhngơ̆m đon lu sư dang lĕ kơ kơlŭk lum khăn yua kơ lu sư
         ưh kơ hlôh. Pôm lu bơngai mă gơnang kơ Kră Yang Yêsu đĕch gơh pơih lê̆ khăn noh wă
         khan lu sư hlôh. 15 Tơpă, mă đơ̆ng sơ̆ khơ̆ dang ei rim kơ lu sư wă đŏk lăng dôm tơdrong Môis chih sơ̆,
         jơhngơ̆m đon lu sư dang lĕ kơ kơlŭk lum khăn.16 Mă-lei gah lu bơngai mă gơnang kơ Kră Yang Yêsu Krist, jơhngơ̆m đon lu sư ưh pă thoi
         kơlŭk lum khăn boih. 17 Kră Yang Yêsu kư̆m thoi Yang Bơhngol 'Lơ̆ng. Yang Bơhngol 'Lơ̆ng oei tơ yơ, tơ anih
         noh rơngei hiôk-hian. 18 Đĭ rim lu bơ̆n bơngai lui pơih lê̆ boih khăn noh, na lu bơ̆n gơh 'bôh muh măt Kră
         Yang Yêsu rang hơdah, khŏm khŏm lu bơ̆n rai đunh rai hơdah thoi Sư. Tơdrong hơdah
         noh Sư boih pơchrang ăn kơ lu bơ̆n. Sư kư̆m thoi Yang Bơhngol 'Lơ̆ng mă ăn kơ bơ̆n
         arih.Pôl bơtho tơpăt

41 Nhôn jang tơdrong tih rŏ âu yua kơ 'Bok Kei-Dei mơnat đĕch. Thoi noh na nhôn wă jang
         ling-lang ưh kơ lê̆ ôh. 2 Nhôn jang ưh kơ đei ôn tơdrong kơnê̆ hrĕp thoi lu bơngai nai ôh. Nhôn ưh kơ hơlĕnh
         pơdăr thoi đe, nhôn ưh kơ ming tơplih nơ̆r 'Bok Kei-Dei pơma. Nhôn wă pơma kiơ, nhôn
         pơma hơdah hloi. Nhôn pơma tơpăt wă kơ đĭ-đăng bơngai băt kơ nhôn bơngai tơpăt 'bơ̆t
         anăp 'Bok Kei-Dei ling-lang.3 Tơ̆ng tơdrong 'nao 'lơ̆ng nhôn bơtho ưh kơ mơ̆t tơ jơhngơ̆m đon đe, noh jơhngơ̆m đon
         lu bơngai mă oei kơlŭk lum khăn, lu bơngai mă wă hiong răm. 4 Yŏng yang sơmăt pơgơ̆r tơ ala teh âu pơm kơ lu bơngai ưh kơ lui dang bơngai măt tol,
         wă kơ lu sư ưh kơ 'bôh tơdrong hơdah Yêsu Krist pơchrang kơ lu sư. Thoi noh na lu
         sư ưh kơ hlôh tơdrong 'nao 'lơ̆ng Yêsu Krist. Yêsu Krist boih hơbŏ thoi Kră Yang 'Bok
         Kei-Dei. 5 Ưh kơ sĭ nhôn bơtho pơang akâu nhôn kơdih ôh. Nhôn bơtho pơang kơ đe Yêsu Krist Kră
         Yang bơ̆n; gah nhôn bơngai đĭch đam iĕm yua kơ tơdrong jang Yêsu Krist. 6 Kơplah 'Bok Kei-Dei pơjing plĕnh teh sơ̆ Sư khan kơ măng mu athei đei hơdah na đei
         hloi. Na Sư kư̆m pơchrang tơdrong hơdah Sư tơ jơhngơ̆m đon nhôn, tơ muh măt Yêsu Krist,
         wă tơbăt kơ nhôn Sư Kră Yang 'Bok Kei-Dei mơsêh tơpă.Pôl ưh kơ sơ'ngon kơ tơdrong sư pơmat-tat, yua kơ đei 'Bok Kei-Dei tơgŭm7 Tơdrong jang mă Sư pơjao kơ nhôn jang âu dang lĕ kơ tơmam hu, tơmam maih pơ'mêm tah
         lăm bô̆i teh mă 'bônh kơ pơchah. 'Bok Kei-Dei ăn kơ nhôn jang pran noh Sư wă kơ đe
         băt đơ̆ng Sư ăn, đơ̆ng 'Bok mă mơsêh mơyang, ưh kơ sĭ đơ̆ng nhôn kơdih ôh. 8 Đĭ dôm tơdrong đe wă kơtĭt pơglơ̆k nhôn, mă-lei nhôn pơm huay huăi kơ glơ̆k; đĭ sơleng
         kơ đon boih, mă-lei nhôn khŏm adrin adrăi. 9 Đe pơm kơnê̆ pơmat nhôn, mă-lei 'Bok Kei-Dei ưh kơ lê̆ nhôn; đe teh tơpơ̆k nhôn, nhôn
         kư̆m huay kơ răm.10 Akâu nhôn chu iŏk tơdrong pơmat-tat, dang lôch thoi Yêsu sơ̆, noh dang akâu nhôn tơbăt
         kơ đe Yêsu oei arih. 11 Nhôn arih tơ ala teh âu, đe nŏng kơ wă pơlôch yua kơ nhôn jang tơdrong Yêsu, noh dang
         akâu nhôn tơbăt kơ đe Yêsu oei arih, mă khan nhôn kon bơngai lôch. 12 Thoi noh boih tơdrong lôch, 'Bok Kei-Dei pơchĕp ăn kơ nhôn, tơdrong arih 'Bok Kei-Dei
         ăn kơ iĕm.13 Nhôn kư̆m đei đon lui thoi 'bok mă chih lăm sơ̆p hla bơar 'Bok Kei-Dei sơ̆ sư khan
         thoi âu: “Yua kơ inh lui boih, thoi noh na inh pơma.”Na nhôn kư̆m lei-lăi, yua kơ nhôn lui na nhôn pơma bơtho đe. 14 Nhôn băt kơ 'Bok Kei-Dei tơiung arih Yêsu Krist, Sư gô tơiung arih nhôn mơ̆n thoi
         Sư tơiung arih Yêsu Krist. Klaih kơ noh Sư gô anhăk nhôn hăm iĕm oei hơdai Sư. 15 Dôm tơdrong nhôn adrin jang wă pơyua iĕm păng wă kơ tơdrong 'Bok Kei-Dei 'mêm mơnat
         kơ kon bơngai rai jơ̆p teh, wă kơ kon bơngai bơnê hăm pơang anăn Sư rai lơ.16 Thoi noh nhôn wă jang ling-lang ưh kơ lê̆ ôh, mă khan sĕch akar nhôn rai hŏnh, mă-lei
         jơhngơ̆m nhôn lăm to dang lĕ kơ ming 'nao rim năr. 17 Nhôn iŏk tơdrong pơmat-tat dang ei kư̆m bưh, sư hơiơch 'biơ̆, nhôn hăt kơ chă tơdrong
         arih ling-lang ning-mônh ei kăl hloh. 18 Tơdrong kiơ mă bơ̆n gơh 'bôh, nhôn ưh kơ tơchĕng ôh; nhôn tơchĕng kơ tơdrong mă bơ̆n
         ưh kơ gơh 'bôh, yua kơ dôm tơdrong măt bơ̆n gơh 'bôh sư hiong tôch, ưh kơ gơh oei
         ling-lang ôh. Pôm tơdrong măt bơ̆n ưh kơ gơh 'bôh đĕch, gơh oei ling-lang ưh kơ layơ
         tôch.Tơplih jing akâu 'nao

51 Akâu bơ̆n tơ ala teh âu thoi lĕ kơ hnam oei. Tơ̆ng bơ̆n băt kơ hnam bơ̆n oei noh răm
         boih, bơ̆n gô đei hnam 'nao tơ plĕnh ti kơjăp hloh, ưh kơ layơ răm dơ̆ng. Hnam noh
         đơ̆ng tơ'ngla 'Bok Kei-Dei pơm kơ bơ̆n, ưh kơ sĭ đơ̆ng ti kon bơngai pơm ôh. 2 Nhôn oei đei akâu so, hmăng kơ dah plôh lê̆, 'maih jah đei akâu 'nao tơ plĕnh ti.
         Akâu 'nao thoi lĕ kơ bơ̆n hrŭk tơplih hơbĕn ao 'nao. 3 Thoi noh na nhôn 'maih jah hrŭk iŏk akâu 'nao ei. Ưh kơ sĭ nhôn kuă kơ đei akâu ôh.
         4 Nhôn hăt kơ jah đei akâu 'nao, yua kơ akâu so ưh kơ hiôk ôh pơmat-tat ling-lang; mă
         nhôn kư̆m ưh kơ sĭ kuă kơ akâu bơ̆n ôh, mă nhôn wă kơ jah đei akâu 'nao hrŭk pơđom
         hloi. 'Noh na nhôn đei akâu 'nao ling-lang hloi. 5 Tơdrong noh 'Bok Kei-Dei ăn kơ bơ̆n, Sư kư̆m ăn kơ bơ̆n Yang Bơhngol 'Lơ̆ng, wă kơ
         bơ̆n băt bơ̆n gô đei akâu 'nao tơpă.6 Thoi noh na mă nhôn oei hrŭk akâu so, tam mă oei hơdai Kră Yang Yêsu Krist tơ plĕnh
         ti, jơhngơ̆m nhôn oei hiôk ling-lang. 7 Nhôn kiơ̆ Sư kơplah oei tơ ala teh âu, nhôn kiơ̆ hăm tơdrong lui đĕch, wă kơ juăt
         hăm Sư, ưh kơ sĭ nhôn kiơ̆ yua kơ măt nhôn 'bôh Sư boih ôh. 8 Dang ei jơhngơ̆m nhôn oei hiôk ling-lang chang dah oei hơdai Kră Yang Yêsu Krist hiôk-hian
         ling-lang. 9 Thoi noh na, mă nhôn oei đei akâu so truh kơ Sư jur, dah lôch hơdrol, kư̆m bưh mơ̆n,
         nhôn kư̆ kơ adrin pơm trŏ đĕch wă kơ Sư lăp đon, 10 yua kơ đĭ-đăng bơ̆n ning-mônh gô dơ̆ng 'bơ̆t anăp Yêsu Krist sek tơlang kiơ̆ kơ akâu
         bơ̆n pơm 'lơ̆ng dah pơm kơnê̆, Sư apah kiơ̆ thoi noh.Kon bơngai jing 'lơ̆ng hăm 'Bok Kei-Dei dơ̆ng11 Nhôn băt hli kơ Kră Yang na nhôn bơtho khan kơ đe athei lui kơ Sư. 'Bok Kei-Dei băt
         kơ nhôn bơngai thoi yơ, inh tơchĕng iĕm kư̆m băt kơ nhôn bơngai thoi ei mơ̆n. 12 Nhôn pơma thoi noh ưh kơ sĭ nhôn wă pơang kơ iĕm ôh, nhôn pơma wă kơ iĕm hiôk 'bôh
         nhôn pơm trŏ. Thoi noh na mưh đe jô̆ kơ nhôn khan bơngai pơang, iĕm gơh tơl tơwih
         kơ lu sư, lu sư wih trŏ kơ bơngai pơang dơ̆ng, yua kơ dôm tơdrong lu sư pơma pơang
         'bơ̆t anăp đe ngăl, ưh kơ đei tơpăt ôh. 13 Tơ̆ng đe khan nhôn bơngai wơnh kư̆m bưh, noh yua kơ nhôn jang tơdrong 'Bok Kei-Dei;
         tơ̆ng đe khan nhôn bơngai 'lơ̆ng, 'nă hal loi, yua kơ đe pơư nhôn jang tơgŭm iĕm.
         14 Nhôn băt kơ Yêsu Krist 'mêm kơ bơ̆n tơpă, na nhôn ưh kơ lăng tơdrong kon bơngai ôh.
         Nhôn băt kơ pôm Sư đĕch lôch tang đĭ-đăng kon bơngai tơpă, thoi noh na đĭ-đăng kơ
         bơ̆n kư̆m dang lôch thoi Sư. 15 Sư lôch tang bơ̆n iung arih dơ̆ng, wă kơ bơ̆n arih huay kơ pơyua akâu bơ̆n kơdih,
         Sư wă kơ bơ̆n arih yua kơ tơdrong jang Sư.16 Thoi noh na dang ei nhôn ưh pă lăng đe thoi kon bơngai ala teh juăt kơ lăng dih băl
         boih. Sơ̆ nhôn lăng Yêsu Krist thoi lĕ kơ kon bơngai đĕch, mă dang ei nhôn ưh pă lăng
         Sư thoi kon bơngai boih. 17 Thoi noh na bu kiơ̆ Yêsu Krist, bơngai noh bơ̆n băt kơ 'Bok Kei-Dei pơjing sư jing
         bơngai 'nao, dôm tơdrong so ưh pă đei boih, sư đei tơdrong 'nao ngăl, yua kơ sư jing
         bơngai 'nao boih. 18 Tơdrong noh 'Bok Kei-Dei pơm kơ bơ̆n, Sư athei Yêsu Krist pơgơ̆p bơ̆n jing bơngai
         'lơ̆ng hăm Sư dơ̆ng. Na dang ei Sư wă kơ nhôn krao tơwih iĕm đe jing bơngai 'lơ̆ng
         hăm Sư. 19 'Bok Kei-Dei athei Yêsu Krist pơgơ̆p kon bơngai jơ̆p kơ teh đak, wă kơ kon bơngai
         'lơ̆ng hăm Sư dơ̆ng. Sư ưh pă jô̆ yo boih dôm tơdrong yoch. Thoi noh na dang ei Sư
         wă kơ nhôn bơtho khan krao tơwih kon bơngai jing 'lơ̆ng hăm Sư dơ̆ng.20 Dang ei nhôn jang tang Yêsu Krist năm chă bơtho đe. 'Bok Kei-Dei yua nhôn wă pơlung
         kon bơngai wih tơ Sư. Nhôn jang tang Yêsu Krist khan kơ đe thoi âu: “Bĕ wih tơ 'Bok
         Kei-Dei.” 21 Yêsu Krist ưh kơ đei tơdrong yoch kiơ, mă-lei 'Bok Kei-Dei athei Sư pŭ tơdrong yoch
         bơ̆n. Thoi noh na bơ̆n athei gơnang kơ Yêsu, na 'Bok Kei-Dei jô̆ kơ bơ̆n bơngai 'lơ̆ng
         hăm Sư.

61 Kơlih kơ thoi noh na nhôn bơngai jang tơgŭm tơdrong 'Bok Kei-Dei, nhôn wă khan kơ
         iĕm thoi âu: Iĕm sơng iŏk Yêsu Krist boih, iĕm 'nĕ kơ pơ'mêm tŭk Sư kư̆ kă; 2 yua kơ 'Bok Kei-Dei khan boih tơ lăm sơ̆p hla bơar Sư khan sơ̆ thoi âu:“Truh năr Inh wă pơklaih kon bơngai,Inh mơ̆ng 'bơ̆r ih păng tơdŏng ih.”Na jơhnơr lu bơ̆n âu boih trŏ kơ khei năr 'Bok Kei-Dei pơklaih kon bơngai noh.Tơdrong jang Pôl pơm 'lơ̆ng kơ đe3 Nhôn ưh kơ đei pơm kơnê̆ kơ đe minh tơdrong kiơ, wă kơ đe huay kơ pơjăm tơdrong jang
         nhôn. 4 Mă nhôn đei tơdrong đe pơm kơnê̆ pơmat-tat kơ nhôn, nhôn kư̆m ưh kơ đei pơm kiơ kơ
         đe, yua kơ nhôn đĭch đam 'Bok Kei-Dei jang kiơ̆ thoi Sư wă, wă kơ đĭ-đăng bơngai lăng
         tơdrong jang nhôn 'lơ̆ng. 5 Mă đe tôn tơbeh teh tơlơ̆, mă đe phak, mă đe pơ'brơh pơmat, dah năr nhôn jang lap,
         dah ưh kơ sŭk tep, dah năr nhôn kơtĕch kơ tơmam sa, 6 nhôn pơm 'lơ̆ng ling-lang, wă kơ đĭ-đăng bơngai băt kơ nhôn bơngai jang 'lơ̆ng jang
         tơpăt. Nhôn hlôh hlăi tơdrong 'Bok Kei-Dei thoi yơ, nhôn pơm kiơ̆ thoi ei; mă đe pơm
         kơnê̆ kơ nhôn, nhôn ưh kơ pơm tơwih ôh; nhôn dui jơhngơ̆m tai, wă kơ dim ling-lang.
         Nhôn gơnang kơ Yang Bơhngol 'Lơ̆ng tơgŭm nhôn pơm 'lơ̆ng. Nhôn bơngai 'mêm kơ bôl
         buăl tơpă ưh kơ sĭ chă pơpơm đĕch ôh; 7 nhôn wă pơma tơpăt ling-lang, gơnang kơ 'Bok Kei-Dei tơgŭm lăm tôm tơdrong. Tơdrong
         nhôn pơm tơpăt thoi lĕ kơ đe chĕp khêl gah 'ma gah 'ngiĕo wă tơblah, mă nhôn wă blah
         tŭk dôm tơdrong kơnê̆.8 Mă đe pơư bơnê, mă đe pơchê pơjăm, mă đe bâu roi, nhôn kư̆ kơ pơm 'lơ̆ng kơ đe; đe
         khan nhôn bơngai hơlĕnh pơdăr, nhôn kư̆ kơ pơm tơpăt. 9 Đe lăng nhôn thoi bơngai đe ưh kơ ang, mă-lei kư̆m đei bơngai băt kơ nhôn mơ̆n; đe
         lăng nhôn thoi lĕ kơ bơngai lôch boih, mă-lei nhôn oei arih arăi; đe tôn teh nhôn
         dêh, mă-lei nhôn huay kơ lôch. 10 Đe lăng nhôn đei tơdrong sơ'ngon, mă-lei nhôn hiôk chơt ling-lang; đe lăng nhôn bơngai
         dơnuh, mă-lei đei lơ bơngai mơdrŏng yua kơ nhôn; đe lăng nhôn hoh-hoy kơbĭ đei kiơ,
         mă-lei nhôn đei tôm tơdrong tơmam.11 Ơ bơngai Pơlei Kôrintô, nhôn pơma kơ iĕm rơhau dêh, yua kơ nhôn 'mêm kơ iĕm tơpă.
         12 Ưh kơ sĭ nhôn kuă kơ pơm buăl hăm iĕm ôh, hli kơ iĕm đĕch kuă kơ pơm buăl hăm nhôn.
         13 Inh pơma kơ iĕm dang 'bă pơma kơ kon, inh 'mêm kơ iĕm tơpă, inh kư̆m wă kơ iĕm 'mêm
         kơ inh.14 Iĕm 'nĕ kơ tôi 'long ăt hơdai hăm lu bơngai ưh kơ lui, yua kơ tơdrong 'lơ̆ng hăm tơdrong
         kơnê̆ ưh kơ gơh pơgơ̆p băl ôh; tơdrong hơdah hăm măng mu kư̆m lei-lăi ưh kơ gơh tơ
         jê̆ băl. 15 Kră Yang Yêsu Krist hăm yang sơmăt ưh kơ layơ chu băl; bơngai lui hăm bơngai ưh kơ
         lui ưh kơ đei tơdrong kiơ gơh pơgơ̆p băl hơdai. 16 Hnam 'Bok Kei-Dei hăm rup yang nai ưh kơ gơh tơmơ̆t băl ôh. Lu bơ̆n kư̆m dang hnam
         oei 'Bok Kei-Dei mă arih ling-lang, yua kơ Sư khan boih thoi âu:“Inh wă oei hơdai iĕm, nơnăm hơdai iĕm;Inh pơm Kră Yang iĕm,iĕm jing kon pơlei pơla Inh.”17 “Thoi noh yua kơ Inh Kră Yang iĕm na Inh athei iĕm lĕch jăk đơ̆ng lu bơngai ưh kơ
         lui.Tơklah đơ̆ng lu sư,'nĕ pă pel 'bơm dôm tơdrong kơnê̆ 'mê̆-'mach lu sư,na Inh gô sơng iŏk iĕm.18 Thoi noh na Inh trŏ kơ pơm 'Bă iĕm,iĕm jing kon tơdăm kon adruh Inh.'Noh tơdrong Kră Yang tơm rơh tih hloh khan kơ bơ̆n.”

71 Ơ lu 'nhŏng oh mă inh 'mêm kơeng, yua kơ 'Bok Kei-Dei wă ăn kơ bơ̆n jing kon Sư thoi
         noh boih, na bơ̆n athei tŭk lê̆ đĭ dôm tơdrong kơnê̆ 'mê̆-'mach đơ̆ng akâu bơ̆n juăt
         kơ pơm, hăm đơ̆ng jơhngơ̆m đon bơ̆n tơchĕng kơnê̆; bơ̆n athei adrin pơm mă tơpăt lăm
         tôm tơdrong, yua kơ bơ̆n băt hli kơ 'Bok Kei-Dei.Pôl hiôk yua kơ sư kơtơ̆ng tơdrong đe Kôrintô đơ̆ng Tĭt2 Nhôn kư̆m wă kơ iĕm 'mêm kơ nhôn, yua kơ nhôn ưh kơ đei pơm kơnê̆ kơ bu ôh, ưh kơ
         đei pơrăm pơyoch bu ôh, ưh kơ đei hơlĕnh pơdăr sa tơmam bu ôh. 3 Inh pơma thoi noh ưh kơ sĭ inh hil lach kơ iĕm ôh, inh 'mêm kơ iĕm tơpă. Kư̆m thoi
         inh chih khan kơ iĕm hơdrol boih, iĕm minh jơhngơ̆m minh đon hăm inh, mă lôch mă arih
         bơ̆n hơdai. 4 Inh lui kơ iĕm gô pơm trŏ tôm tơdrong ling-lang, inh kư̆m roi pơang tơdrong iĕm kơ
         đe. Jơhngơ̆m inh hiôk dêh yua kơ inh kơtơ̆ng ang tơdrong iĕm boih; mă khan nhôn đei
         tơdrong truh pơmat-tat dang âu dang noh, nhôn ưh pă sơ'ngon tơdrong kiơ boih.5 Âu roi gah tơdrong nhôn truh tơ dêh Masêđôn, nhôn truh tơ noh kư̆m ưh kơ đei hiôk
         kơ jơhngơ̆m tŏ sĕt, oei tơ noh lĕ pơmat hloh loi; jơhngơ̆m đon nhôn oei sa 'nhŏ kơ
         sơđơ̆ng 'biơ̆. Đon nhôn kư̆m tơchĕng hli kơ iĕm lui ưh kơ kơjăp.6 Mă-lei 'Bok Kei-Dei gơh hơmet ming jơhngơ̆m lu bơngai sơ'ngon jing hiôk, thoi noh
         na Sư jah ăn Tĭt truh tơ nhôn, chhơp boih. 7 Ưh kơ sĭ nhôn hiôk yua kơ Tĭt truh tơ nhôn đĕch ôh. Nhôn hiôk yua kơ sư roi kơ nhôn
         tơdrong iĕm pơma dơnuh hăm sư hiôk hơiă chang nhôn dah truh tơ iĕm dơ̆ng. Inh kơtơ̆ng
         iĕm sơ'ngon yua kơ tơdrong iĕm pơm yoch, 'maih kiơ̆ tơdrong inh bơtho noh, inh hiôk
         rai dêh.8 Kơthơ inh chih kơ iĕm hơdrol ki inh kư̆m hmach kơ chih 'biơ̆ mơ̆n, pơm kơ iĕm sơ'ngon;
         mă-lei inh tơchĕng dơ̆ng đơ̆ng rŏng huay kơ hmach ôh, tơdrong sơ'ngon pơm kơ iĕm minh
         yuh đĕch. 9 Mă inh hiôk ưh kơ sĭ yua kơ kơthơ noh pơm kơ iĕm sơ'ngon ôh; inh hiôk yua kơ iĕm tơbral
         kơdih tơdrong yoch. 'Bok Kei-Dei ăn kơ iĕm băt kơ sơ'ngon thoi noh, nhôn ưh kơ đei
         pơm kơ iĕm sơ'ngon minh tơdrong kiơ. 10 Tơdrong sơ'ngon yua kơ bơ̆n băt kơ 'Bok Kei-Dei, na 'Bok Kei-Dei pơm kơ bơ̆n tơbral
         kơdih tơdrong yoch huay kơ sơ'ngon; mă-lei dah bơ̆n sơ'ngon kơ tơdrong ala teh, bơ̆n
         gô hiong răm đĕch ưh kơ yua kiơ kơ bơ̆n.11 'Bok Kei-Dei pơm kơ iĕm băt kơ sơ'ngon akâu kơdih, wă kơ iĕm hưch hanh pơm tơdrong
         'lơ̆ng tơdrong tơpăt; tơdrong akâu kơdih đêl pơm, wă kơ tơbral hli huay pă pơm dơ̆ng;
         dang ei iĕm hăt kơ pơm tơdrong tơpăt, iĕm dang phak boih bơngai yoch, iĕm kư̆m wă
         kơ tơ'bơ̆p nhôn dơ̆ng; tôm tơdrong iĕm sek tơlang bơngai yoch noh 'lơ̆ng boih. 12 Mă-lei kơthơ noh ưh kơ sĭ kơ inh chih kơdrô̆ tơdrong bơngai mă yoch hăm bơngai mă
         pŭ tơdrong pơ'brơh noh ôh; inh kư̆m chih wă tơ'blŏk kơ iĕm tơdrong iĕm 'maih kiơ̆
         nhôn tơpă mă đơ̆ng sơ̆ khơ̆ dang ei, tơdrong noh 'Bok Kei-Dei kư̆m băt.13 Thoi noh na dang ei inh hiôk tơpă, kơtơ̆ng tôm tơdrong iĕm pơm 'lơ̆ng boih păng pơthim
         kơ nhôn 'bôh Tĭt sư hiôk wih đơ̆ng iĕm 'bôh pơm trŏ boih. 14 Ki nhi Tĭt kư̆m pơma dơnuh gah tơdrong iĕm mơ̆n, mă inh pơma pơang iĕm inh huay kơ
         mơlâu ôh, inh pơma 'bơ̆t anăp sư yua kơ inh băt kơ iĕm gô pơm trŏ tơpă. Na 'blep trŏ
         thoi noh tơpă, noh kư̆m thoi tơdrong nhôn juăt kơ pơma kơ iĕm tơpăt ling-lang. 15 Mă loi sư ưh kơ hiơt kơ tơdrong iĕm sơng iŏk sư păng chu yom kơ sư, noh na sư 'mêm
         kơ iĕm rai dêh. 16 Inh hiôk dêh yua kơ inh băt kơ iĕm gô pơm 'lơ̆ng pơm trŏ lăm tôm tơdrong.Bơngai lui tơ dêh Masêđôn băt kơ tơgŭm lu bơngai lui dơnuh hin tơ Pơlei Jêrusalem

81 Ơ 'nhŏng oh, inh wă roi tơbăt kơ iĕm tơdrong đe 'nhŏng oh bơngai lui bơ̆n tơ dêh Masêđôn
         'lơ̆ng dêh, 'Bok Kei-Dei pơm kơ lu sư băt 'mêm băt mơnat kơ lu bôl lui. 2 Lu sư đei tơdrong gleh pơmat-tat păng dơnuh tăm mă-lei jơhngơ̆m lu sư hiôk hơiă păng
         hơlăng băt kơ pơtơm băl ra jên tơgŭm lu bơngai lui dơnuh hin tơ Pơlei Jêrusalem. 3 Inh khan tơpă, lu sư ra jên ra tơmam kiơ̆ kơ lu sư đei, phŏ lu sư kư̆m ăn hloh kơ
         lu sư đei. Mă-lei tơdrong noh ưh kơ sĭ kơ nhôn pơgŏ ôh, lu sư lăp đon kơdih. 4 Lu sư nŏng kơ apinh nhôn lơ 'măng wă kơ nhôn ăn kơ lu sư wang tơgŭm jên tơmam kơ lu
         bơngai dơnuh hin. 5 Nhôn ngêh kơ lu sư pơm 'blep kơ đon nhôn tơchĕng đĕch, lu sư pơm hloh kơ đon nhôn
         tơchĕng dơ̆ng; lu sư pơyơ̆r ăn akâu lu sư kơ Kră Yang wă tơgŭm nhôn hai, lu sư pơm
         thoi 'Bok Kei-Dei lăp đon dêh.6 Na tơdrong ra jên tơmam tơ pơlei iĕm noh, nhôn jao kơ Tĭt jang khŏm khŏm yua kơ sơ̆
         sư đêl jang tơdrong noh boih. 7 Iĕm hơgei tôm tơdrong boih, mă tơdrong lui, mă tơdrong bơtho, tơdrong hlôh wao tơdrong
         'Bok Kei-Dei, jơhngơ̆m iĕm hưch hanh băt kơ 'maih adrin jang tơdrong 'Bok Kei-Dei
         păng băt 'mêm kơ nhôn. Na dang ei inh tơchĕng iĕm kư̆m wă tơgŭm lu bơngai dơnuh mơ̆n
         rŏ lăng.8 Mă-lei tơdrong noh ưh kơ sĭ inh wă pơgŏ iĕm ôh, inh wă pơlong lăng iĕm hăm băt 'mêm
         kơ bôl buăl thoi lu bơngai lui tơ dêh Masêđôn dah ưh.9 Yua kơ iĕm băt boih Kră Yang Yêsu Krist 'mêm mơnat kơ bơ̆n dang yơ; Sư mơdrŏng tih
         tơpă, mă-lei Sư jing dơnuh yua kơ tơgŭm bơ̆n, wă kơ bơ̆n jing mơdrŏng.10 Sơnăm sơ̆ iĕm kư̆m đêl pơtơm boih tơdrong wă tơgŭm lu bơngai dơnuh hin noh, iĕm kư̆m
         wă tơpă; na dang ei inh wă kơ iĕm pơjing dơ̆ng tơdrong noh mă tơpă bĕ. 11 Pơm kiơ̆ kơ đêl iĕm pơkă boih, mơ̆ng kơ iĕm đei. 12 Mă tơ̆ng iĕm 'maih ra jên hơdai bôl ră, mă iĕm ưh kơ đei, noh huay ôh, 'Bok Kei-Dei
         kư̆m hiôk mơ̆n.13 Tơdrong inh wă kơ iĕm tơgŭm đe, ưh kơ sĭ inh wă kơ iĕm dơnuh, đe jing mơdrŏng, ưh
         ôh. Inh wă kơ iĕm atŏ atŏ dih băl. 14 Dang ei iĕm oei đei lơ tơmam rơkah rơkai, na apinh iĕm wang tơgŭm lu sư bơngai oei
         jơ̆l; layơ iĕm jơ̆l, lu sư đei, lu sư tơgŭm iĕm dơ̆ng. Thoi noh na iĕm hăm lu sư jing
         atŏ atŏ dih băl. 15 'Noh kư̆m thoi lăm sơ̆p hla bơar 'Bok Kei-Dei khan sơ̆:“Bu dônh 'bĕng mana lơ kư̆m ưh kơ rơkah,bu dônh tŏ sĕt kư̆m mah kơ sa mơ̆n.”Pôl wơh Tĭt năm oei tơ Pơlei Kôrintô16 Inh bơnê kơ 'Bok Kei-Dei pơm kơ Tĭt hưch hanh kơ năm tơgŭm iĕm kư̆m thoi inh hưch
         hanh kơ tơgŭm iĕm ling-lang. 17 Sư chu kơ nơ̆r inh wơh, mă sư kư̆m lăp đon wă tơgŭm iĕm, na sư wă năm tơ iĕm boih.
         18 Nhôn kư̆m wơh 'bar 'nu 'nhŏng oh bơ̆n bơngai lui kiơ̆ Tĭt, minh 'nu đĭ-đăng bơngai
         lui rim hnam 'Bok Kei-Dei ư-ang sư bơtho tơdrong 'Bok Kei-Dei pran dêh. 19 Mă ưh kơ sĭ kơ tơdrong noh đĕch, sư âu đơ̆ng rim hnam 'Bok Kei-Dei rơih wă kiơ̆ nhôn
         chĕp ba jên đơ̆ng iĕm đơ̆ng đe ra. Tơdrong ra jên noh wă pơư pơang anăn Kră Yang păng
         wă kơ đe băt kơ bơ̆n bơngai lăp đon kơ tơgŭm đe tơpă. 20 Inh wă kơ lu bơngai noh tơgŭm gah tơdrong ra jên yua kơ inh hli kơ đe jô̆ kơ inh pơm
         ưh kơ 'lơ̆ng, pơm ưh kơ trŏ kơ tơdrong iŏk jên iĕm wă tơgŭm đe noh.21 Nhôn adrin pơm tơpăt 'bơ̆t anăp 'Bok Kei-Dei hăm kon bơngai.22 Minh 'nu 'nhŏng oh âu dơ̆ng inh kư̆m wơh sư kiơ̆ Tĭt, inh pơlong lăng sư lơ tơdrong
         boih, na inh băt kơ sư adrin adran jang tơdrong 'Bok Kei-Dei tơpă. Na dang ei sư băt
         kơ iĕm wă adrin pơjing tơdrong noh, sư rai 'maih adrin loi.23 Âu roi gah Tĭt iĕm băt boih, sư 'nhŏng oh bơ̆n jang hơdai hăm inh đơ̆ng sơ̆ boih;
         na dang ei sư wă tơgŭm wei-lăng iĕm dơ̆ng. Gah 'bar 'nu 'nhŏng oh mă kiơ̆ sư, noh
         đơ̆ng lu bơngai lui rim hnam 'Bok Kei-Dei rơih bre sư jang tang lu sư, bre sư bơngai
         pơư pơang anăn Kră Yang Yêsu Krist. 24 Thoi noh na iĕm athei ra mă tơpă na lu sư băt kơ iĕm 'mêm mơnat kơ bôl buăl bơngai
         lui tơpă; păng sư gô băt kơ nhôn ư-ang iĕm 'blep tơpă, đĭ-đăng bơngai lui jơ̆p kơ
         teh đak kư̆m wang băt.Pôl pơkă tơdrong jang kơ Pơlei Kôrintô

91 Gah tơdrong ra jên wă tơgŭm lu bơngai lui dơnuh, inh ưh kơ kăl kơ chih roi dơ̆ng boih,
         2 yua kơ inh băt kơ iĕm 'maih tơgŭm bôl tơpă. 'Noh na inh roi pơang tơdrong lu iĕm mă
         oei tơ dêh Grĕk kơ lu bơngai lui tơ dêh Masêđôn, tơdrong iĕm 'maih tơgŭm lu đe noh
         đơ̆ng sơnăm sơ̆ boih. Lu sư 'bôh iĕm chơgăm, lu sư kư̆m 'maih mơ̆n. 3 Tơdrong inh wơh lu 'nhŏng oh bơ̆n năm tơgŭm iĕm âu, inh hli kơ iĕm jor kơ ra jên tơmam
         yua kơ đêl inh chă roi tơbăt kơ đe boih, thoi noh na inh wơh lu sư rai pơjing tơdrong
         âu đei hơdrol, thoi inh roi boih kơ lu bơngai oei tơ dêh Masêđôn. 4 Hli kơ đei lu bơngai đơ̆ng dêh Masêđôn kiơ̆ inh năm tơ iĕm, na 'bôh iĕm tơra ưh tam
         mă tôm, inh mơlâu, yua kơ đêl inh roi tơbăt kơ lu sư boih; mă iĕm kư̆m mơlâu kơ lu
         sư hloh loi kơ inh mơ̆n. 5 Thoi noh na inh wơh lu 'nhŏng oh bơ̆n âu năm hơdrol, wă kơ lu sư tơgŭm iĕm rai hơmet
         ra lê̆ dôm tơdrong noh hơdrol. Ưh kơ sĭ nhôn pơgŏ iĕm ôh, kiơ̆ kơ iĕm đêl pơkă đơ̆ng
         sơnăm sơ̆ boih. 'Noh na lăp nhôn truh tơ iĕm, iĕm đei tôm boih.6 Iĕm 'nĕ hiơt kơ tơdrong âu: Bơngai bu rei tŏ sĕt gô kĕch tŏ sĕt; bơngai bu rei lơ,
         sư gô kĕch lơ. 7 Rim 'nu athei ăn kiơ̆ kơ đon sư 'maih kơdih, ăn athei ăn kiơ̆ kơ jơhngơ̆m mă hiôk,
         'nĕ kơ ăn thoi đe pơgŏ, yua kơ 'Bok Kei-Dei 'mêm kơ lu bơngai mă ăn hiôk kơ jơhngơ̆m.
         8 'Bok Kei-Dei gô ăn kơ iĕm tơmam rơkah rơkai, wă kơ iĕm đei tôm tơmam ling-lang păng
         wă kơ iĕm chă tơgŭm đe nai dơ̆ng. 9 'Noh kư̆m thoi đe chih roi tơdrong bơngai lui kơjăp lăm hla bơar 'Bok Kei-Dei thoi
         âu:“Sư asong tơmam sư kơ lu bơngai dơnuh hin,sư pơm 'lơ̆ng tơgŭm đe ling-lang.”10 'Bok Kei-Dei ăn kơ bơngai rei, găr adrĕch păng tơmam sa, sư kư̆m ăn tôm kơ găr adrĕch
         mă iĕm rei đei plei trem yua kơ iĕm bơngai 'lơ̆ng băt kơ tơgŭm đe. 11 Sư ăn kơ iĕm gô jing mơdrŏng đei tôm tơdrong tơmam, wă kơ iĕm gơh tơgŭm đe ling-lang,
         thoi noh na nhôn gô roi kơ đe tơdrong iĕm hơlăng, na đe gô bơnê kơ 'Bok Kei-Dei. 12 Iĕm hơlăng kơ đe jên tơmam, ưh kơ sĭ yua kơ sư jơ̆l đĕch ôh, iĕm kư̆m dang tơgŭm sư
         bơnê kơ 'Bok Kei-Dei. 13 Lu sư gô 'bôh tơdrong iĕm tơgŭm lu sư, na lu sư gô bơnê kơ 'Bok Kei-Dei ăn kơ iĕm
         lui kơ Yêsu Krist kơjăp băt chu kơ Sư. Lu sư gô ư-ang 'Bok Kei-Dei tơdrong iĕm hơlăng
         kơ lu sư hăm đe nai tơmam. 14 Lu sư gô krao khan kơ 'Bok Kei-Dei tơgŭm iĕm păng lu sư 'mêm kơ iĕm tơpă, yua kơ lu
         sư 'bôh tơdrong 'lơ̆ng 'Bok Kei-Dei ăn kơ iĕm. 15 Bơnê kơ 'Bok Kei-Dei ăn kơ bơ̆n tơdrong hiôk ưh kơ băt dang yơ wơh Kon Sư kơdih lôch
         tang bơ̆n.Pôl roi tơbăt kơ đe sư jơ̆ng 'bang Yêsu tơpă

101 Inh Pôl wă pơma păng iĕm tơdrong âu. Lơliơ lu bơngai mơ'nah jô̆ kơ inh khan kơplah
         inh oei ataih đơ̆ng iĕm, inh chih kơthơ, inh pơma nuih; mưh inh oei jê̆ iĕm khan inh
         pơma lêl? Yêsu Krist Sư dim gơh găt dêh, na Sư wă kơ bơ̆n kư̆m thoi noh. 2 Inh khan lê̆ kơ iĕm hơdrol, mưh inh truh tơ iĕm kơnh pơgê, iĕm chu kơ inh, na inh
         huay kơ pơma kơtang kơ iĕm. Lu bơngai mă jô̆ kơ inh khan inh thoi lĕ bơngai ưh kơ
         lui oei tơ ala teh âu, noh lê̆ kơ nhôn pơma dih băl lu sư khan inh bơngai lêl. 3 Mă khan nhôn oei tơ ala teh âu ưh kơ sĭ nhôn tơblah thoi lu bơngai tơ ala teh âu ôh.
         4 Khêl đao nhôn tơblah, ưh kơ thoi khêl đao lu bơngai ala teh âu ôh. Khêl đao nhôn wă
         khan tơdrong 'bơ̆r mơsêh mơyang 'Bok Kei-Dei, wă pơrăm lê̆ dôm tơdrong kon bơngai
         gơnang sơđơ̆ng, 5 păng dôm tơdrong ưh kơ 'lơ̆ng, ưh kơ trŏ đon kon bơngai tơchĕng, tơdrong lu sư wă
         pơgăn tơdrong 'Bok Kei-Dei. Nhôn athei lu sư chu yom kơ Yêsu Krist lăm tôm tơdrong.
         6 Păng lăp nhôn truh tơ iĕm kơnh, bu ưh tam chu kơ nhôn, nhôn wă bơtho khan phak tơbral
         đon sư; dôm lu iĕm mă chu, huay boih.7 Tơdrong âu iĕm athei tơchĕng mă nhên, bơngai bu khan Yêsu Krist 'mêm kơ sư, nhôn kư̆m
         khan Yêsu Krist 'mêm kơ nhôn mơ̆n. Iĕm athei băt Yêsu Krist 'mêm kơ bơ̆n lei-lăi đĕch.
         8 Inh kư̆m dang pơang akâu kơdih, yua kơ tơdrong âu trŏ kơ tơdrong jang inh wă bơtho
         tơgŭm iĕm, mă-lei inh ưh kơ đei khan wă pơrăm iĕm ôh; păng inh ưh kơ mơlâu yua kơ
         trŏ tơdrong jang inh thoi noh tơpă.9 Dôm kơthơ inh chih, ưh kơ đei chih tơhli iĕm ôh, 10 thoi lu đe mă jô̆ kơ inh, khan kơthơ inh chih pơma kơtang dêh, mă-lei mưh inh oei
         hơdai lu sư tơpă, lu sư jô̆ kơ inh khan bơngai lêl, bơngai pơma ưh kơ yua. 11 Bơngai bu đon sư tơchĕng thoi noh, bơngai noh athei pơwao kơdih mă trŏ thoi tơdrong
         nhôn chih, yua kơ dôm tơdrong nhôn chih pơkă tơ rim kơthơ, mưh nhôn truh tơ iĕm, nhôn
         gô pơm 'blep tôm tơdrong thoi nhôn chih noh. 12 Lu bơngai noh 'bơ̆r lu sư kơdih đĕch khan trŏ kơ lu sư pơm jơ̆ng 'bang Yêsu Krist.
         Nhôn ưh kơ pơ̆n pơm thoi noh ôh, nhôn gô mơ̆ng kơ 'Bok Kei-Dei ăn. Lu bơngai noh lu
         sư ưh kơ hlôh, na lu sư tah akâu kơdih pơm jơ̆ng 'bang Yêsu. 13 Nhôn ưh kơ đei pơang tơdrong nhôn jang hloh kơ 'Bok Kei-Dei pơkă ôh, nhôn jang 'blep
         thoi Sư pơkă đĕch, na tơdrong jang nhôn Sư pơjao kơ nhôn bơtho tơgŭm iĕm. 14 Tơdrong nhôn bơtho iĕm dang ei ưh kơ sĭ nhôn pơhloh kơ 'Bok Kei-Dei chơchă kơdih ôh,
         tơdrong nhôn bơtho iĕm âu 'Bok Kei-Dei pơjao kơ nhôn, na nhôn năm bơtho iĕm tơdrong
         'nao 'lơ̆ng Yêsu Krist đơ̆ng sơ̆ boih, ưh tam đei bu nai bơtho adrol kơ lu nhôn. 15 Dôm lu bơngai khŭl nai lui kơjăp đơ̆ng đe bơtho, nhôn ưh kơ đei pơma khan đơ̆ng nhôn
         bơtho ôh. Mă iĕm âu đơ̆ng anăp nhôn bơtho tơpă, na nhôn chang iĕm jah lui kơjăp, wă
         kơ iĕm jah tơgŭm nhôn bơtho jơ̆p kơ tơring iĕm. 16 Đơ̆ng noh na nhôn gơh năm bơtho jơ̆p kơ tơring pah to kơ iĕm, dang ei ưh tam đei bu
         bơtho kơ lu sư tơdrong Yêsu. Nhôn wă năm bơtho tơ noh wă kơ nhôn huay kơ pơang akâu
         thoi lu bơngai noh jang tơ anih đêl đe jang khan đe lui đơ̆ng sư bơtho. 17 Lăm sơ̆p hla bơar 'Bok Kei-Dei đei khan sơ̆ thoi âu: “Bơ̆n 'nĕ pă pơang akâu kơdih,
         bơ̆n athei pơang anăn Kră Yang đĕch.”18 Ưh kơ sĭ Kră Yang lăp đon kơ bơngai mă pơang akâu kơdih ôh, Sư lăp đon kơ bơngai bu
         mă Sư 'bôh pơm 'lơ̆ng pơm trŏ.Pơting 'bok bơtho, 'bok ayơ tơpăt hloh

111 Dang ei inh kư̆m dang pơang akâu kơdih, apinh iĕm adrin mơ̆ng 'biơ̆ inh bơngai kơhlôh
         kơwao, inh chă pơma sa kơ iĕm, thoi iĕm mơ̆ng đơ̆ng sơ̆. 2 Inh gar 'mêm kơ iĕm kư̆m thoi 'Bok Kei-Dei gar; inh pơjao iĕm kơ Yêsu Krist, thoi
         bơngai kơdranh pơjao minh 'nu adruh 'lơ̆ng tơpăt kơ pơyô sư tơdăm kư̆m 'lơ̆ng tơpăt.
         3 Inh hli kơ lu bơngai mă pơjăm inh pơhlŭ iĕm jing jrok trong ưh pă 'mêm kơ Yêsu Krist,
         thoi yă bơ̆n Ewơ lui kơ 'bih hơlĕnh pơdăr kơ sư sơ̆.4 Yua kơ inh băt kơ iĕm bơngai 'bônh kơ put đe, inh hli kơ đe bơtho iĕm tơdrong Yêsu
         Krist ưh pă thoi inh bơtho, mă iĕm wă lui hloi; đe bơtho iĕm tơdrong nai, ưh kơ thoi
         tơdrong Yang Bơhngol 'Lơ̆ng bơtho mă iĕm sơng iŏk sơ̆, mă iĕm wă mơ̆ng hloi; đe khan
         wă bơtho iĕm tơdrong 'nao 'lơ̆ng mă tơdrong noh ưh pă thoi iĕm lui sơ̆, mă iĕm wă
         chu hloi.5 Iĕm tơchĕng lu bơngai noh jơ̆ng 'bang Yêsu Krist tơpă, lu sư hơgei tơpă hă? Inh hơgei
         mơ̆n, inh ưh kơ thuơ kơ lu sư ôh. 6 Mă khan inh bơtho kơtul ưh kơ hơgei, mă-lei inh nhen mơn hlôh tơdrong 'Bok Kei-Dei
         tơpă, na inh đơ̆ng sơ̆ ling-lang bơtho iĕm thoi noh.Pôl ưh kơ đei sa apah đơ̆ng Pơlei Kôrintô7 Kơplah inh bơtho iĕm tơdrong 'nao 'lơ̆ng 'Bok Kei-Dei sơ̆, inh iŏk đon ala kơ đe ưh
         kơ wă iŏk sa tơmam iĕm apah; inh jang sa kơdih bơtho rah iĕm wă kơ iĕm hiôk chơt.
         Đe ưh kơ hiôk kơ inh tơdrong noh hă na đe pơjăm inh ei? 8 Inh đei sa apah mơ̆n, đơ̆ng lu bơngai lui pơlei nai. Inh iŏk đĕch tơmam lu sư kư̆m
         ưh kơ 'lơ̆ng ră, mă-lei wă kơ inh gơh jang tơgŭm iĕm. 9 Kơplah inh oei păng iĕm noh, inh kư̆m jơ̆l ră mơ̆n mă-lei inh ưh kơ pơgŏ athei iĕm
         'me inh ôh. Inh đei lu 'nhŏng oh bơ̆n đơ̆ng dêh Masêđôn chă tơgŭm mơnat kơ inh bơ̆n
         kon jên bơ̆n tơmam sa. Bĭ mă layơ inh ưh kơ wă athei iĕm tơgŭm inh ôh. 10 Inh băt kơ Yêsu Krist oei lăm inh, Sư wă kơ inh pơma tơpăt, na inh wă roi tơbăt kơ
         đe dôm tơdrong inh kuă kơ pơgŏ sa tơmam đơ̆ng iĕm, jơ̆p kơ dêh Grĕk gô băt mơ̆n. 11 Yua kơ kiơ inh pơma thoi noh, yua kơ inh ưh kơ 'mêm kơ iĕm hă? Ưh ôh. Tơdrong noh
         'Bok Kei-Dei Sư băt kơ inh 'mêm kơ iĕm tơpă.12 Lu bơngai noh wă kơ nhôn iŏk sa jên iĕm thoi lu sư, wă kơ lu sư gơh pơang khan lu
         sư jang lei-lăi thoi nhôn, mă-lei nhôn ưh kơ đei layơ wă iŏk sa jên iĕm ôh. 13 Iĕm ngêh kơ lu bơngai noh pơm jơ̆ng 'bang Yêsu Krist tơpă hă? Ưh ôh. Lu sư hơlĕnh
         dêh ưh kơ đei layơ tơpăt, chă pôk pơang pơ'brơh kơ akâu kơdih đĕch khan pơm jơ̆ng
         'bang Yêsu Krist.14 Lu bơngai noh iĕm 'nĕ lăng hlĭch tơdrong kiơ, lu sư trŏ kơ khŭl yang Satan 'mơ̆i.
         Yang Satan phŏ sư kư̆m pơm thoi linh jang 'lơ̆ng. 15 Na mă jơ̆ng 'bang sư chă pơpơm thoi bơngai 'lơ̆ng, iĕm 'nĕ lăng hlĭch tơdrong kiơ;
         yua kơ dôm tơdrong lu sư pơm kơnê̆ noh, lu sư ưh kơ klaih đơ̆ng tơdrong hiong răm.Tơdrong jang Pôl hrat păng pơmat-tat16 Inh wă tơbăt dơ̆ng kơ iĕm thoi âu: Iĕm 'nĕ tơchĕng khan inh bơngai kơhlôh tơpă, mă-lei
         dah iĕm wă jô̆ kơ inh pơm thoi bơngai kơhlôh kư̆m bưh mơ̆n wă kơ inh gơh pơang akâu
         thoi lu bơngai pơjăm inh noh 'biơ̆. 17 Tơdrong inh wă pơma pơang akâu inh dang ei, ưh kơ sĭ pơma rok thoi Kră Yang Yêsu ôh,
         inh pơma thoi bơngai kơhlôh na inh pơ̆n pơma pơang akâu kơdih. 18 Dang ei đei lơ bơngai pơma pơang akâu kơdih kiơ̆ thoi lu bơngai ưh kơ lui, na inh
         kư̆m wă pơma rok lu sư 'biơ̆. 19 Lu iĕm bơngai hơgei dêh boih dah kiơ, na mă iĕm chu mơ̆ng dôm lu bơngai kơhlôh pơma
         kư̆ kă thoi noh? 20 Iĕm chu kơ lu bơngai noh, iĕm jing bơngai đĭch; sư sa yua kơpah tơmam iĕm, sư pơgŏ
         iĕm, iĕm chu sư pơjuă kơtĭt iĕm, sư tap 'bŏ iĕm. 21 Lu sư jô̆ kơ inh khan bơngai rơdu, trŏ boih yua kơ inh ưh kơ pơ̆n pơm thoi noh ôh.
         Na dang ei inh chă pơma kơ iĕm kư̆ kă thoi bơngai kơhlôh kơbăt na đe pơang akâu thoi
         yơ, inh kư̆m pơang thoi noh mơ̆n. 22 Lu bơngai noh bơngai Hêbrơ hă? Inh kư̆m bơngai Hêbrơ. Lu bơngai noh bơngai Isơrael
         hă? Inh kư̆m bơngai Isơrael. Lu sư kon sâu Abraham hă? Inh kư̆m kon sâu 'bok noh.
         23 Lu sư đĭch đam Yêsu Krist hă? Inh wă pơma pơang thoi bơngai kơhlôh dơ̆ng: Inh jang
         'lơ̆ng hloh kơ lu sư, inh jang hrat hloh kơ lu sư, đe tah inh tơ hnam phak lơ 'măng
         hloh kơ lu sư, đe tach pơjĭ inh lơ 'măng hloh kơ lu sư, lơ 'măng inh jĭ truh kơ wă
         lôch. 24 Lu bơngai Juđê teh pơjĭ inh păng sơnguĕt pơđăm 'măng boih, rim 'măng sư teh pêng-jĭt
         tơsĭn wơ̆t. 25 Pêng 'măng đe tôn teh inh păng 'long tơnôn pah băl, minh 'măng đe klơ̆m păng tơmo,
         pêng 'măng hao thŏng-nan, thŏng-nan krăm, minh măng minh năr oei tơ kơpal đak dơsĭ.
         26 Inh bơngai juăt kơ brŏk năm ataih, hơmơt hli kơ glơ̆k tơ đak krong, hơmơt hli kơ lu
         bơngai brơ̆t răp tơtông, hli kơ tơduă lu bôl nhôn kơdih bơngai Juđê hil areh, hli
         kơ lu bơngai nai kư̆m hil areh, hli kơ lu bơngai oei lăm pơlei tih păng hơmơt kơ yak
         rok trong bri brah, hơmơt kơ glơ̆k tơ đak dơsĭ, hơmơt kơ lu bơngai ưh kơ lui hơlĕnh
         pơm bơngai lui. 27 Inh jang gleh đei lơ tơdrong truh pơmat-tat. Phŏ kral kơmăng pă tep, phŏ pơngot hang
         klak rơhing kơ đak ưh kơ đei, năr jơ̆l kơ tơmam sa ưh kơ đei kư̆m đei, tơngiĕt tơngiot
         oei akâu hoh kư̆m đei. 28 Păng đon tơchĕng rim năr hli kơ lu bơngai lui đei tơdrong gleh kư̆m pha 'mơ̆i. 29 Hăm 'bôh bu lui rơdu mă inh ưh kơ mơnat? Hăm 'bôh bu huŏng lăm tơdrong yoch đe pơhlŭ
         mă inh ưh kơ sơ'ngon?30 'Bơ̆r inh dang pơang akâu kơdih mă inh pơang akâu inh bơngai tơrăn đe pơmat. 31 'Bok Kei-Dei 'Bă Yŏng bơ̆n Yêsu Krist, Sư trŏ kơ bơ̆n ư-ang ling-lang ưh kơ layơ tôch,
         Sư băt kơ inh pơma ưh kơ hơlĕnh. 32 Tơ Pơlei Đamas sơ̆ đei minh 'nu pơm phŏ pơtao Arêtah, sư athei đe gak 'măng tơm Đamas,
         tơ̆ng 'bôh inh athei rôp. 33 Mă-lei lu 'nhŏng oh bôl buăl inh tah inh lăm bai tơjur inh trong 'măng-'mŏk jih dur
         pơlei, na lu 'bok noh huay kơ rôp inh, inh jăk hloi tơ nai.Pôl đei tơdrong tơ'bôh mă sư kuă kơ pơang

121 Inh dang wă roi pơang kơ iĕm dơ̆ng, tơdrong ưh kơ yua ră, mă-lei inh dang wă roi pơang
         kơ iĕm tơdrong Kră Yang tơ'bôh kơ minh 'nu bơngai. 2 Bơngai noh sư kư̆m lui kơ Yêsu Krist. Lăm minh 'măng mơjĭt-puăn sơnăm hơdrol sơ̆,
         'Bok Kei-Dei atŏk sư truh tơ anih 'Bok Kei-Dei tơ plĕnh ti, ưh kơ băt atŏk hăm akâu
         sư hloi, dah atŏk bơhngol sư đĕch; tơdrong noh inh kư̆m ưh kơ băt tơpă, 'Bok Kei-Dei
         đĕch băt. 3 Mă inh băt kơ 'Bok Kei-Dei atŏk sư tơ Pơlei 'Lơ̆ng tơpă, mă tơdrong atŏk akâu sư dah
         bơhngol sư noh inh ưh kơ băt. 4 'Bok Kei-Dei atŏk sư wă kơ sư 'bôh tơdrong mă tam kơtơ̆ng, tơdrong kon bơngai ưh kơ
         pơ̆n pơma. 5 Inh wă pơang bơngai noh mơ̆n, mă inh ưh kơ pơ̆n pơang dêh, inh wă pơang akâu inh kơtul
         tơrăn đĕch trŏ. 6 Mă tơ̆ng inh pơang kơ iĕm tơdrong noh kơbĭ pơkiơ ră, yua kơ tơdrong tơpă, mă inh hli
         kơ đe ư-ang tơdrong bơngai noh 'bôh păng kơtơ̆ng, dang lĕ pơang akâu inh kơdih. Inh
         wă kơ đe 'bôh păng kơtơ̆ng dôm tơdrong bơngai noh hmă đĕch.7 Yua kơ 'Bok Kei-Dei kuă ăn inh pơang kơ iĕm tơdrong noh, na dang ei inh đei tơdrong
         nhek nhek dang jơla trŏ akar, yang Satan pơm kơ inh. 8 Pêng 'măng boih inh apinh Kră Yang pơklaih inh đơ̆ng tơdrong âu.9 Mă-lei Sư khan: “Huay ôh, ih kư̆ kơ jang tơdrong Inh mă tơpă đĕch, tơdrong ih jang
         ưh kơ kĕ ưh kơ pran noh lê̆ kơ Inh tơgŭm ih, ih 'nĕ hiơ̆k kơ tơdrong ih pơmat-tat
         noh, thoi noh na đe băt kơ tơdrong mơsêh mơyang Inh tih tơpă, ih pơmat-tat dang noh
         mă oei jang khŏm khŏm.” Thoi noh na dang ei inh kuă boih pơang kơ iĕm tơdrong noh,
         pơang pơăi tơdrong inh kơtul tơrăn đĕch na Sư ăn kơ inh hiôk gơh jang tơdrong Sư khŏm
         khŏm. 10 Yua kơ inh wă pơư pơang anăn Yêsu Krist, na inh đei tơdrong rơdu tơrăn, đei tơdrong
         đe pơjăm, đei tơdrong gleh truh, tơdrong đe pơm pơmat inh, tơdrong anat anot, mă-lei
         jơhngơ̆m inh hiôk rai pran.Pôl bơtho khan kơ lu bơngai Pơlei Kôrintô yua kơ sư 'mêm11 Kơlih kơ iĕm rai wă hiơt kơ inh bơngai mă pơm jơ̆ng 'bang Yêsu Krist, na inh đei pơma
         pơang kơ iĕm thoi noh, dang bơngai wơnh, dang bơngai kư̆ kă. Lu bơngai noh chă pơpơm
         jơ̆ng 'bang Yêsu Krist, lu sư khan lu sư bơngai hơgei dêh mă-lei inh ưh kơ thuơ, mă
         khan inh bơngai kơtul. 12 Kơplah inh oei hơdai iĕm sơ̆, inh adrin jang tơdrong 'Bok Kei-Dei tơpă, iĕm kư̆m 'bôh
         lơ tơdrong inh tơbăt kơ iĕm inh pơm jơ̆ng 'bang Yêsu Krist păng iĕm kư̆m 'bôh lơ tơdrong
         mơsêh mơyang hlĭch hlăch tơpă. 13 Tơdrong jang inh oei tơ iĕm kư̆m lei-lăi thoi inh jang tơ anih nai; pôm tơdrong 'me
         sa inh đĕch, inh kuă kơ pơgleh iĕm athei iĕm 'me inh, mă-lei iĕm 'nĕ kơ jô̆ yo.14 Na 'măng mă pêng âu inh wă năm tơ iĕm, mă inh năm inh ưh kơ năm pơgleh iĕm athei iĕm
         'me inh, dah iŏk jên tơmam iĕm ôh; inh năm tơ iĕm, inh wă ngôi hơpong păng iĕm. Ưh
         kơ sĭ kon 'me 'bă ôh, 'bă 'me kon. 15 Inh kư̆m hiôk mơ̆n mă inh pơhuach jên tơmam pơlap akâu kơdih yua kơ inh wă kơ iĕm
         lui kơjăp. Inh 'mêm kơ iĕm tơpă, bĭ iĕm ưh pă 'mêm kơ inh boih hă? 16 Thoi noh dang ei iĕm băt tơpă boih, inh ưh kơ wă kơ iĕm 'me inh; inh pơma thoi noh
         mă-lei iĕm khan noh inh pơma pơlung iĕm wă kơ inh gơh iŏk jên tơmam iĕm tơ nai hă?
         17 Dôm lu bơngai inh wơh năm tơ iĕm, lu sư hăm đei pơlung iŏk jên tơmam iĕm? Ưh kơ đei
         ôh. 18 Inh wơh Tĭt hăm minh 'nu 'nhŏng oh bơ̆n năm tơ iĕm ki, Tĭt hăm đei pơhlŭ iŏk tơmam
         iĕm? Ưh ôh, yua kơ nhi bơ̆jang minh jơhngơ̆m minh đon hơdai.19 Iĕm tơchĕng nhôn chih đơ̆ng tơm hmơm hei, truh tơ dang ei âu, iĕm tơchĕng nhôn chih
         athei iĕm pơma sek tơlang tơdrong nhôn hă? Ưh ôh. Tơdrong sek tơlang, bơ̆n gô mơ̆ng
         kơ 'Bok Kei-Dei sek tơlang đĕch păng gô mơ̆ng kơ Yêsu Krist đĕch tơgŭm nhôn pơma.
         Ơ 'nhŏng oh mă nhôn 'mêm kơeng, dôm tơdrong nhôn chih bơtho iĕm noh hei ưh kơ sĭ nhôn
         hil kơ iĕm ôh, nhôn wă kơ iĕm lui kơjăp. 20 Inh hli kơ mưh năr inh truh tơ iĕm, iĕm ưh kơ lui kơjăp kiơ̆ thoi đon inh wă. Mă iĕm
         'bôh inh iĕm kư̆m ưh kơ hiôk yua kơ iĕm hli kơ inh hil kơ iĕm. Păng inh hli kơ iĕm
         pơjah pơjăng dih băl, tơgar sa băl, tơhil băl, kret kuă kơ asong băl, pơjăm bôl buăl,
         bâu roi bôl buăl, pơang akâu kơdih păng hli kơ iĕm akŭm ưh kơ trŏ. 21 Inh hli kơ mưh inh truh tơ noh, 'Bok Kei-Dei pơm kơ inh mơlâu hmoi ơh akâu kơdih yua
         kơ lu iĕm mơ'nah lui đunh boih mă oei pơm yoch hơnơ̆ng ưh kơ băt tơbral kơdih dôm
         tơdrong kơnê̆ 'mê̆-'mach, dôm tơdrong kư̆ kă iĕm pơm.Bơtho khan kuă ăn tơdrong pơm yoch

131 Wă pêng 'măng kơ âu boih inh năm tơ iĕm, mă-lei ưh kơ sĭ năm chă jâu đe kư̆ kă ôh;
         tơ̆ng 'bar pêng 'nu 'bôh sư pơm yoch tơpă, na gơh pơma kơ sư. 2 Inh năm tơ iĕm 'măng mă 'bar ki, inh khan kơ lu bơngai pơm yoch hăm lu bơngai nai,
         mưh inh năm tơ iĕm pă 'măng 'bôh iĕm oei pơm yoch, inh ưh pă bơtho boih, inh tơlĕch
         lê̆ hloi; na mă inh oei krŭl đơ̆ng iĕm dang ei inh kư̆m khan kơ iĕm thoi noh mơ̆n.
         3 Thoi noh na kơnh pơgê iĕm gô băt kơ Yêsu Krist yua 'bơ̆r inh pơma kơ iĕm. Sư ưh kơ
         rơdu kơ iĕm ôh, Sư jang lăm lu iĕm kơtang tơpă. 4 Sư lôch tơ 'long pơglang sơ̆ kư̆m thoi noh mơ̆n, bơ̆n lăng Sư lôch thoi Sư rơdu, mă-lei
         Sư đei mơsêh mơyang 'Bok Kei-Dei kơtang, ăn kơ Sư iung arih dơ̆ng. Nhôn kư̆m rơdu
         tơrăn thoi Sư sơ̆, mă-lei nhôn đei mơsêh mơyang 'Bok Kei-Dei kơtang, tơdrong arih
         nhôn năm tơ iĕm kơnh kư̆m thoi noh.5 Iĕm athei pơlong lăng tơdrong arih iĕm, hăm thoi bơngai lui tơpă dah ưh. Iĕm hăm băt
         kơ Yêsu Krist oei hơdai iĕm? Hli kơ iĕm ưh kơ lui kơ Sư đĕch, na Sư ưh kơ oei hơdai
         iĕm. 6 Iĕm băt kơ Yêsu Krist oei hơdai iĕm, iĕm kư̆m băt kơ Yêsu Krist oei hơdai nhôn mơ̆n
         mă đơ̆ng nhôn bơtho iĕm sơ̆.7 Nhôn krao khan apinh 'Bok Kei-Dei tơgŭm iĕm huay kơ pơm yoch, na đe gô băt kơ nhôn
         gơh tơgŭm iĕm yua kơ Yêsu Krist oei hơdai nhôn. Mă-lei nhôn ưh kơ gan kăl kơ đe băt
         tơdrong noh ôh. Nhôn krao khan kơ Sư wă kơ Sư tơgŭm iĕm đĕch. Tơ̆ng iĕm pơm 'lơ̆ng,
         nhôn truh tơ noh, nhôn ưh pă kăl kơ bơtho iĕm boih păng nhôn kư̆m ưh pă kăl kơ tơbăt
         kơ iĕm nhôn jơ̆ng 'bang Yêsu Krist. 8 Tơ̆ng iĕm pơm 'lơ̆ng tơpăt boih, nhôn kư̆m ưh pă gơh bơtho iĕm thoi yơ dơ̆ng, nhôn
         pôm pơthim tơdrong rai 'lơ̆ng đĕch.9 Tơ̆ng iĕm lui kơjăp, nhôn kư̆m rơdu mơ̆n ưh kơ pơm kơtang ôh, nhôn rai 'nă hal kơ
         iĕm lui kơjăp. Thoi noh na dang ei nhôn krao khan apinh 'Bok Kei-Dei tơgŭm iĕm, wă
         kơ iĕm jing bơngai 'lơ̆ng tơpăt lăm tôm tơdrong. 10 Âu kơplah inh oei krŭl na inh chih kơ iĕm thoi noh, wă kơ mưh inh truh tơ iĕm, inh
         huay pă kăl kơ bơtho iĕm boih. Tơdrong bơtho noh đơ̆ng Kră Yang Yêsu Krist ăn kơ inh,
         wă kơ inh bơtho iĕm thoi noh, wă kơ inh tơgŭm iĕm rai đunh rai lui kơjăp; ưh kơ sĭ
         wă pơglăi iĕm ôh.11 Ơ lu 'nhŏng oh, dôm tơdrong inh chă chih kơ iĕm dôm noh boih. Oei kơ iĕm mă 'lơ̆ng.
         Adrin pơm 'lơ̆ng, mơ̆ng dôm tơdrong inh pơma, băt chu dih băl, oei sa hiôk chơt; thoi
         noh na 'Bok Kei-Dei mă 'mêm mơnat kơ kon bơngai hăm ăn kon bơngai hiôk-hian, Sư gô
         oei hơdai iĕm.12 Apinh iĕm ngôi hơpong 'mêm dih băl mă 'lơ̆ng, yua kơ đĭ-đăng kơ bơ̆n 'nhŏng oh lui
         kơ Yêsu Krist. 13-14 Đĭ-đăng kơ lu kon 'Bok Kei-Dei mă oei tơ nhôn kư̆m hơdai đei nơ̆r jet gia iĕm. Nhôn
         apinh Kră Yang Yêsu Krist, đon băt mơnat, wei-lăng iĕm lăm tôm tơdrong; 'Bok Kei-Dei
         Kră Yang mă 'mêm kơeng kơ bơ̆n, Sư gô tơgŭm iĕm ling-lang; Yang Bơhngol 'Lơ̆ng, Sư
         kư̆m oei hơdai hăm iĕm khŏm khŏm.GALATIKƠTHƠ PÔLCHIH KƠ LU BƠNGAI LUI TƠ DÊH CHARGALATIBơngai chihPôl.Bơngai iŏkLu khŭl hnam akŭm Galati Păng lu bơngai lui jơ̆p jang anih.Lu khŭl bơngai lui âu đei pơjing lăm kơplah Pôl păng 'Barna'ba năm chă bơtho wơ̆t
         mă minh. Lăm lu khŭl hnam akŭm noh đei lu hnam akŭm Ikônium, hnam akŭm Litra păng
         hnam akŭm Đekbê.Chih lai yơKơthơ âu rŏ lăng đei chih dang kiơ̆ sơnăm 49.Đ.k. (Đơ̆ng rŏng kơ Kră Yang) Tơ Antiôt
         dêh char Syri, adrol kơ đei tơdrong akŭm tih blŭng-a tơ Jêrusalem (50 Đ.K) (đơ̆ng
         rŏng kơ Kră Yang).Chih kơnhăm kơPôl chih kơthơ âu wă pơpleh lê̆ nơ̆r lu bơngai kiơ̆ tơdrong juăt đe Juđê, yua kơ lu
         sư khan: Lu bơngai 'ngoaih đơ̆ng rŏng lu sư lui kơ Kră Yang bơih kŭm athei bơwei kiơ̆
         tơdrong juăt Môis 'mơ̆i na gơh klaih. 'Ngoaih kơ noh Pôl kŭm đei yua kơthơ âu wă bơtho
         tơ'bôh kơ lu bơngai lui arih athei đei đon lui păng rơngei, ưh kơ kăl bơwei kiơ̆ tơdrong
         juăt Môis ôh.Trong tơm“Kră Yang Yêsu Krist ăn kơ bơ̆n rơngei đơ̆ng dôm tơdrong juăt kon bơngai boih. Thoi
         noh bơ̆n gơh rơngei tơpă. Na iĕm 'nĕ ăn kơ đe pơhlŭ pơlung iĕm gơnang kơ akâu iĕm
         kơdih wă kiơ̆ tôm tơdrong juăt Môis dơ̆ng. Dah iĕm pơm thoi noh iĕm wih jing đĭch
         dơ̆ng.” (5:1).Asong chăl1. Pơih nơ̆r pơma (1:1-10).2. Tơdrong jang Pôl jơ̆ng 'bang Kră Yang (1:11-2:21).3. Tơdrong tơbăt 'nao gah tơdrong 'Bok Kei-Dei mơnat ăn đĕch (3:1-4:31).4. Tơdrong rơngei păng bơngai lui athei hiơ̆k tơgŭm băl (5:1- 6:10).5. Pơtôch nơ̆r (6:11-18).Lu bơngai đei chih roiPôl, Pêtrôs, 'Barna'ba, Tĭt, Lu bơngai bơtho hơlĕnh.Lăm sơ̆p 'nâu đei 06 chăl păng 146 trong.

Pơih nơ̆r pơma11-2 Inh Pôl chih hơpong kơ lu bơngai lui tơ dêh char Galati. Jet gia 'nhŏng oh. Lu 'nhŏng
         oh bơngai lui tơ inh âu kư̆m đei nơ̆r jet gia kơ iĕm mơ̆n. Inh pơm jơ̆ng 'bang Yêsu
         Krist yua kơ Sư ăn inh pơm jơ̆ng 'bang Sư. 'Bă Sư 'Bok Kei-Dei tơiung arih Sư đơ̆ng
         lôch păng Sư kư̆m ăn kơ inh pơm jơ̆ng 'bang Yêsu mơ̆n. Ưh kơ sĭ kon bơngai ăn kơ inh
         ôh. Ưh kơ sĭ kon bơngai pơtruh ăn kơ inh nơ̆r 'Bok Kei-Dei athei inh pơm jơ̆ng 'bang
         Yêsu ôh, inh kơtơ̆ng đơ̆ng Sư đĕch khan kơ inh.3 Inh krao khan apinh 'Bă tơm bơ̆n 'Bok Kei-Dei hăm Kră Yang bơ̆n Yêsu Krist wei-lăng
         iĕm tôm tơdrong wă kơ Sư ăn kơ iĕm hiôk-hian ling-lang. 4 Kră Yang bơ̆n Yêsu Krist ăn akâu Sư kơdih wă lôch tang bơ̆n pơklaih bơ̆n đơ̆ng tơdrong
         yoch. Sư lôch tang bơ̆n wă iŏk bơ̆n đơ̆ng lu bơngai kơnê̆ ahrei âu. Sư pơm thoi noh
         wă kơ trŏ thoi 'Bă tơm bơ̆n 'Bok Kei-Dei wă. 5 Bĕ bơ̆n ư-ang 'Bok Kei-Dei ling-lang ling-lang ưh kơ layơ tôch. A-men.Mă tơpă đei minh tơdrong 'nao 'lơ̆ng đĕch.6 Inh sơleng kơ đon yua kơ kiơ iĕm lui kơ nơ̆r đe pơlung wă achăng lê̆ nơ̆r 'Bok Kei-Dei
         'bônh đĕch. 'Bok Kei-Dei krao bơ̆n wă kơ bơ̆n jing kon Sư, yua kơ Yêsu Krist lôch
         tang bơ̆n. Mă-lei dang ei iĕm wă kiơ̆ tơdrong 'nao 'lơ̆ng nai dơ̆ng. 7 Mă tơpă đei minh tơdrong 'nao 'lơ̆ng đĕch, ưh kơ đei tơdrong 'nao 'lơ̆ng nai dơ̆ng
         ôh. Inh khan kơ iĕm thoi noh yua kơ đei lu bơngai nai pơtuah iĕm, lu sư wă hơmet ming
         pơthim tơdrong 'nao 'lơ̆ng Yêsu Krist. 8 Sơ̆ nhôn bơtho ăn kơ iĕm tơdrong 'nao 'lơ̆ng trŏ tơpă, na dang ei mă bu bu, tơdah
         nhôn kơdih, dah linh jang 'lơ̆ng đơ̆ng plĕnh ti, bơtho ăn kơ iĕm tơdrong phara pơm
         wă pơhloh kơ nhôn bơtho iĕm sơ̆, ning-mônh 'Bok Kei-Dei gô phak sư tơpă. 9 Inh wă khan kơ iĕm dơ̆ng, kư̆m thoi nhôn khan boih kơ iĕm: Bơngai bu bơtho ăn kơ iĕm
         tơdrong phara pơm wă pơhloh kơ nhôn bơtho iĕm sơ̆ na jing ưh kơ trŏ thoi iĕm lui sơ̆,
         'Bok Kei-Dei gô phak tơpă bơngai 'noh ning-mônh. 10 Inh pơma thoi noh kon bơngai ưh kơ lăp đon ôh. Mă-lei inh wă kơ 'Bok Kei-Dei lăp đon
         kơ tơdrong jang inh. Dah inh wă kơ kon bơngai lăp đon kơ inh đĕch lei ưh kơ sĭ inh
         jang tơdrong Yêsu Krist ôh.Kră Yang Yêsu ăn kơ Pôl jing jơ̆ng 'bang sư11 Ơ lu 'nhŏng oh, inh wă kơ iĕm hlôh tơdrong âu: Tơdrong 'nao 'lơ̆ng mă inh bơtho ăn
         kơ iĕm sơ̆, ưh kơ sĭ đơ̆ng kon bơngai pơjing ôh. 12 Kon bơngai ưh kơ đei bơtho inh tơdrong noh, pôm Yêsu Krist đĕch tơbăt kơ inh tơdrong
         'nao 'lơ̆ng Sư.13 Iĕm kơtơ̆ng boih tơdrong arih inh thoi yơ sơ̆. Kơplah noh sơ̆ inh kiơ̆ tơdrong lu
         bơngai Juđê. Inh pơm kơnê̆ tơpă kơ lu bơngai lui kơ Kră Yang Yêsu Krist wă kơ tơdrong
         lui lu sư jah tôch. 14 Inh kiơ̆ tơdrong juăt bơngai Juđê sơ̆, iung lu jơhnơr nhôn pôm inh jang kơtang hloh
         kơ lu sư. Inh adrin tơpă kiơ̆ tơdrong juăt lu yă 'bok nhôn sơ̆.15 Mă-lei 'Bok Kei-Dei 'mêm mơnat kơ inh. Sư rơih iŏk inh đơ̆ng inh tam mă tơpŭ sơ̆.
         Sư krao inh wă kơ inh jang tơdrong Sư. 16 Truh Sư wă tơ'bôh ăn kơ inh Yêsu Kon Sư, wă kơ inh năm bơtho tơdrong 'nao 'lơ̆ng Kon
         Sư kơ lu bơngai nai mă ưh kơ trŏ bơngai Juđê, kơplah noh inh ưh kơ đei năm pơhrăm
         đơ̆ng lu bơngai kiơ̆ Yêsu ôh. 17 Inh kư̆m ưh kơ đei năm tơ Pơlei Jêrusalem chă hơpong kơ lu bơngai jơ̆ng 'bang Yêsu
         mă jang adrol kơ inh ôh. Inh năm tơ dêh char Arabia. Klaih kơ noh inh năm tơ Pơlei
         Đamas dơ̆ng. 18 Đơ̆ng rŏng kơ inh lui kơ Yêsu pêng sơnăm na inh năm tơ Pơlei Jêrusalem hơpong kơ Pêtrôs.
         Inh oei păng sư tơ noh 'bar 'măng giĕng. 19 Inh kư̆m tơ'bơ̆p Yakơ oh Yêsu mơ̆n, mă-lei inh ưh kơ đei tơ'bơ̆p jơ̆ng 'bang Yêsu
         nai ôh kơplah noh.20 Dôm tơdrong inh chih âu trŏ tơpă. 'Bok Kei-Dei 'bôh bơ̆n na inh ưh kơ pơ̆n hơlĕnh
         ôh.21 Đơ̆ng rŏng kơ inh hơpong kơ Pêtrôs noh na inh năm tơ dêh char Siri păng dêh char Salisia.
         22 Kơplah dôm sơnăm noh lu bơngai lui tơ dêh char Juđê tam mă tơ'bơ̆p inh ôh. 23 Mă-lei lu sư kơtơ̆ng ang đe khan thoi âu: “Pôl sơ̆ pơm kơnê̆ kơ bơ̆n dêh, sư wă pơrăm
         tơdrong bơ̆n lui, mă-lei dang ei đe khan sư bơtho tơdrong bơ̆n lui boih.”24 Thoi noh na lu sư ư-ang 'Bok Kei-Dei ăn kơ inh lui kơ Sư.

Tơduă lu sư lu jơ̆ng 'bang kư̆m băt mơ̆n 'Bok Kei-Dei ăn Pôl pơm jơ̆ng 'bang Yêsu21 Đơ̆ng rŏng kơ noh mơjĭt-puăn sơnăm nhi 'Barna'ba wih dơ̆ng tơ Pơlei Jêrusalem anhăk
         ba Tĭt kiơ̆ nhi. 2 Inh năm tơ Pơlei Jêrusalem yua kơ 'Bok Kei-Dei athei inh năm. Inh akŭm păng lu bơngai
         pơm tih pơgơ̆r bơngai lui, wă roi kơ lu sư tơdrong 'nao 'lơ̆ng inh bơtho kơ lu bơngai
         mă ưh kơ khŭl Juđê. Nhôn akŭm kơdrô̆ nhôn đĕch. Inh roi kơ lu sư nhên gah tơdrong
         inh bơtho wă kơ lu sư băt dôm tơdrong inh bơtho noh, jĭ minh tơdrong trŏ tơpă. Dah
         inh ưh kơ roi kơ lu sư, lei inh hli kơ lu sư jô̆ kơ inh bơtho tơdrong ưh kơ tơpă.
         Mă-lei lu sư ưh kơ đei jô̆ kơ tơdrong jang inh khan tơdrong jang ưh kơ tơpă, lu sư
         ưh kơ đei khan thoi noh ôh. 3 Tĭt sư bơngai Grĕk sư kư̆m lui kơ Yêsu boih, sư ưh tam mă kăt tơdra akar sư kiơ̆ kơ
         tơdrong juăt nhôn bơngai Juđê, mă-lei lu bơngai pơgơ̆r bơngai lui kư̆m ưh kơ đei athei
         Tĭt kăt tơdra akar sư mơ̆n. 4 Đei mơ̆n lu bơngai nai đĕch athei nhôn kăt tơdra akar Tĭt. Mă-lei lu bơngai noh ưh
         kơ trŏ bơngai lui tơpă ôh. Lu sư mơ̆t akŭm hơdai hăm nhôn, lăng sư thoi bơngai lui
         mơ̆n, mă tơpă lăm to sư ưh ôh. Bơ̆n bơngai rơngei yua kơ bơ̆n lui kơ Yêsu Krist. Bơ̆n
         ưh kơ kăl kiơ̆ dôm tơdrong juăt lu bơngai Juđê mă đơ̆ng Môis pơkă kơ sư. Lu sư mơ̆t
         akŭm hơdai nhôn wă chă lăng tơdrong bơ̆n lui thoi yơ, lu sư wă kơ bơ̆n kiơ̆ dôm tơdrong
         juăt lu bơngai Juđê. Tơdrong juăt bơngai Juđê anat tơpă, dah bu wă kiơ̆, bơngai 'noh
         sư dang jing đĭch. 5 Dôm tơdrong lu sư wă kơ nhôn pơm, nhôn ưh kơ chu ôh. Nhôn ưh kơ đei layơ wă tơplih
         tơdrong 'nao 'lơ̆ng Yêsu Krist mă 'lơ̆ng tơpăt ôh. Nhôn wă kơ iĕm huay kăl kiơ̆ dôm
         tơdrong juăt bơngai Juđê.6 Lu bơngai đe pôk pơm tih pơgơ̆r bơngai lui, inh băt mơ̆n lu sư oei hơdai Yêsu sơ̆,
         mă-lei 'Bok Kei-Dei pơgơ̆p jơhngơ̆m đon lu nhôn lei-lăi đĕch, lu sư ưh kơ đei wă ming
         tơplih tơdrong inh bơtho ôh. 7 Lu sư băt kơ 'Bok Kei-Dei wơh inh bơtho tơdrong 'nao 'lơ̆ng sư kơ lu bơngai mă ưh
         kơ khŭl Juđê lu sư kư̆m ưh kơ kăt tơdra akar, kư̆m thoi 'Bok Kei-Dei wơh Pêtrôs năm
         chă bơtho khŭl sư bơngai Juđê. 8 Lu sư băt thoi noh yua kơ lu sư 'bôh 'Bok Kei-Dei ăn kơ inh pơm jơ̆ng 'bang Yêsu năm
         chă bơtho đe đei lơi lơ bơngai lui kơ inh bơtho tơpă, kư̆m thoi 'Bok Kei-Dei ăn kơ
         Pêtrôs pơm jơ̆ng 'bang Yêsu năm chă bơtho đe đei lơi mơ̆n. 9 Thoi noh na Yakơ, Pêtrôs, Yôhan, lu sư bơngai mă đe pôk pơm tih pơgơ̆r lu bơngai lui
         đơ̆ng sơ̆ boih, lu sư băt tơpă kơ 'Bok Kei-Dei ăn kơ inh năm chă bơtho kơ lu bơngai
         mă ưh kơ khŭl Juđê, na lu sư iung rôp ti nhi 'Barna'ba dang wă khan pơgơ̆p băl minh
         jơhngơ̆m minh đon jang tơdrong 'Bok Kei-Dei. Lu sư bơtho tơdrong 'Bok Kei-Dei kơ lu
         khŭl sư bơngai Juđê, na nhi bơtho kơ lu khŭl bơngai nai. 10 Lu sư pơma kơ nhi pôm tơdrong athei tơgŭm mơnat kơ lu bơngai dơnuh hin đe Juđê, na
         inh khan kơ lu sư: “Lăp kơ tơdrong 'noh đơ̆ng sơ̆ inh kư̆m băt tơchĕng ră mơ̆n.”Pôl khă Pêtrôs tơ Pơlei Antiôs11 Sơ̆ Pêtrôs năm tơ Pơlei Antiôs, inh khă sư, yua kơ sư pơm ưh kơ trŏ tơpă. Sư pơm thoi
         âu: 12 Sơ̆ Pêtrôs năm hơpong tơ pơlei nhôn Antiôs, sư kư̆m sŏng sa hơdai lu bơngai nai mă
         ưh kơ khŭl sư mơ̆n. Na đei minh năr ei Yakơ wơh buăl sư năm tơ nhôn. Lăp lu nhôn wă
         sŏng sa, na Pêtrôs ưh kơ pơ̆n sŏng sa hơdai hăm lu bơngai mă ưh kơ khŭl sư, yua kơ
         sư hli kơ buăl sư mă 'nao truh noh hil kơ sư. Lu bơngai noh athei đĭ-đăng lu bơngai
         lui kơ Yêsu kăt tơdra akar păng ưh kơ ăn lu bơngai Juđê sŏng sa hơdai lu bơngai mă
         ưh kơ khŭl sư. 13 Na lu bơngai Juđê mă oei tơ Pơlei Antiôs ei mơ'nah kư̆m lui kơ Yêsu mơ̆n, lu sư kư̆m
         kiơ̆ Pêtrôs hơdai ưh kơ pơ̆n, kuă kơ sŏng sa thoi Pêtrôs mơ̆n truh tơ 'Barna'ba kư̆m
         lei-lăi thoi lu sư. 14 Inh 'bôh lu sư kiơ̆ tơdrong 'nao 'lơ̆ng Yêsu ưh kơ 'blep trŏ thoi noh boih na inh
         bơtho Pêtrôs 'bơ̆t anăp lu sư thoi âu: “Ih bơngai Juđê, krô hmă ih ưh pă wă kiơ̆ boih
         tơdrong juăt bơngai Juđê, na dang ei thoi yơ ih wă athei lu bơngai ưh kơ khŭl bơ̆n
         kiơ̆ tơdrong juăt bơ̆n so dơ̆ng?”Bơ̆n klaih đơ̆ng tơdrong yoch yua kơ bơ̆n lui kơ Yêsu, ưh kơ sĭ yua bơ̆n kiơ̆ tơdrong
         juăt Môis ôh15 Nhôn bơngai Juđê đơ̆ng mĕ bơ̆n tơpŭ. Nhôn ưh kơ sĭ bơngai nai ôh. Nhôn kiơ̆ tơdrong
         juăt 'Bok Kei-Dei pơkă, lu bơngai nai ưh kơ kiơ̆ ôh. 16 Mă-lei nhôn lui kơ Yêsu boih, nhôn băt kơdih 'Bok Kei-Dei jô̆ lu nhôn 'lơ̆ng tơpăt
         hăm Sư noh yua kơ nhôn lui păng gơnang kơ Yêsu Krist, ưh kơ sĭ yua kơ nhôn lui kiơ̆
         tơdrong juăt Môis khŏm khŏm na 'Bok Kei-Dei jô̆ bơ̆n 'lơ̆ng tơpăt hăm Sư ôh. Dang
         ei nhôn lui boih kơ Yêsu Krist, na mă 'Bok Kei-Dei jô̆ nhôn bơngai 'lơ̆ng tơpăt hăm
         Sư. Ưh kơ đei bu 'Bok Kei-Dei wă jô̆ sư 'lơ̆ng tơpăt, dah sư oei gơnang kơ akâu sư
         kơdih wă kiơ̆ tơdrong juăt Môis.17 Dang ei nhôn lui kơ Yêsu Krist wă kơ 'Bok Kei-Dei jô̆ nhôn bơngai 'lơ̆ng tơpăt hăm
         Sư, na nhôn huay pă kăl kiơ̆ tôm tơdrong juăt Môis kư̆m lei-lăi thoi bơngai ưh kơ
         sĭ khŭl Juđê sư ưh kơ kiơ̆ tơdrong juăt Môis ôh. Na iĕm tơchĕng thoi yơ dang ei? Iĕm
         tơchĕng dôm tơdrong juăt 'Bok Kei-Dei, Yêsu Krist kuă ăn bơ̆n lui hă? Ưh ôh. 18 Đei bơngai mơ'nah tơchĕng kiơ̆ tơdrong juăt Môis ưh kơ klaih đơ̆ng tơdrong yoch ôh.
         Na sư lui kơ Yêsu, sư gơnang kơ Yêsu tơgŭm sư đĕch, sư ưh pă kiơ̆ tơdrong juăt Môis.
         Mă-lei đơ̆ng rŏng kơ noh sư jing kuă dơ̆ng kơ kiơ̆ Yêsu achăng lê̆ tơdrong lui sư
         wih kiơ̆ tôm tơdrong juăt Môis dơ̆ng, sư khan wă kơ 'Bok Kei-Dei jô̆ sư bơngai 'lơ̆ng
         tơpăt. Mă-lei bơngai 'noh boih pơm yoch tơpă. 19 Sơ̆ inh kư̆m kiơ̆ mơ̆n tơdrong juăt Môis, mă-lei inh tơchĕng akâu inh kơdih đĕch kiơ̆,
         mă tơpă lăm to inh ưh kơ 'lơ̆ng hăm 'Bok Kei-Dei ôh. Thoi noh na inh ưh pă gơnang
         kơ akâu inh kơdih wă kiơ̆ tơdrong juăt Môis, akâu inh dang lĕ kơ lôch, wă kơ inh iung
         arih gơnang kơ 'Bok Kei-Dei đĕch. 20 Inh dang lĕ lôch hơdai hăm Yêsu Krist tơ 'long pơglang sơ̆ boih yua kơ akâu inh kơdih
         ưh kơ gơh pơm minh tơdrong kiơ ôh. Na dang ei inh ưh pă gơnang kơ akâu inh kơdih boih,
         inh gơnang kơ Yêsu Krist mă arih lăm akâu inh, lê̆ kơ Sư chă dui ba inh kiơ̆ kơ tơdrong
         Sư wă. Inh gơnang kơ Sư yua kơ Sư Kon 'Bok Kei-Dei tơpă, Sư 'mêm mơnat kơ inh mah
         ăn akâu Sư kơdih lôch tang inh. 21 Dah 'Bok Kei-Dei jô̆ bơ̆n bơngai 'lơ̆ng tơpăt hăm Sư yua kơ bơ̆n lui kiơ̆ tơdrong
         juăt Môis đĕch, lei Yêsu Krist lôch tang bơ̆n tơ 'long pơglang noh ưh kơ yua kiơ ôh
         kơ bơ̆n. Gah inh, inh băt tơpă 'Bok Kei-Dei jô̆ inh bơngai 'lơ̆ng tơpăt hăm Sư yua
         kơ Kon Sư lôch tang yua kơ tơdrong yoch inh.
         
            

         
      

   
      
         3
'Bok Kei-Dei ăn kơ bơ̆n Yang Bơhngol 'Lơ̆ng yua kơ bơ̆n lui kơ Yêsu Krist31 Ơ bơngai Galati, iĕm ưh kơ hlôh tơpă iih, iĕm lui kiơ̆ kơ đe pơtuah iĕm? Sơ̆ nhôn
         bơtho iĕm nhên tơpă boih gah tơdrong Kră Yang Yêsu Krist lôch tang iĕm tơ 'long pơglang.
         2 Inh đei tơdrong kăl wă jet iĕm: 'Bok Kei-Dei ăn kơ iĕm Yang Bơhngol 'Lơ̆ng Sư sơ̆,
         yua kơ iĕm kiơ̆ tơdrong juăt Môis hă? Dah yua kơ iĕm lui kơ Yêsu Krist? 3 Lơliơ iĕm ưh kơ hlôh tơdrong âu? Iĕm pơtơm lui kơ Yêsu sơ̆, iĕm gơnang kơ Yang Bơhngol
         'Lơ̆ng tơpă, na Sư gơh ăn kơ iĕm đei jơhngơ̆m pran pơm kiơ̆ tôm tơdrong thoi Sư wă.
         Kơlih kơ kiơ iĕm ưh pă gơnang kơ Sư dơ̆ng, na dang ei iĕm khan wă gơnang kơ akâu iĕm
         kơdih đĕch păng iĕm khan oei lui kơjăp ră, liơ gơh trŏ thoi noh? 4 Kơplah iĕm gơnang kơ Yêsu sơ̆ 'Bok Kei-Dei tơgŭm iĕm tôm tơdrong tơpă. Mă-lei dang
         ei iĕm pơm khan sơ̆ Sư ưh kơ tơgŭm iĕm dah kiơ? Dôm tơdrong noh Sư tơgŭm iĕm tơpă
         yơh. 5 Inh wă jet iĕm dơ̆ng: 'Bok Kei-Dei ăn kơ iĕm Yang Bơhngol 'Lơ̆ng păng ăn kơ iĕm gơh
         pơm tơdrong mơsêh, yua kơ iĕm kiơ̆ tơdrong juăt Môis, dah yua kơ iĕm gơnang kơ Yêsu
         Krist?6 Tơdrong 'noh kư̆m thoi đe chih tơdrong Abraham wă kơ bơ̆n đŏk lăng lăm sơ̆p hla bơar
         'Bok Kei-Dei thoi âu: “Abraham đei đon lui păng gơnang kơ 'Bok Kei-Dei na 'Bok Kei-Dei
         jô̆ sư bơngai 'lơ̆ng tơpăt.”7 Kơlih kơ thoi noh na bơ̆n athei băt dôm lu bơngai mă lui păng gơnang kơ 'Bok Kei-Dei,
         lu sư noh dang lĕ kon sâu Abraham tơpă. 8 'Bok Kei-Dei băt hơdrol đơ̆ng sơ̆ boih gah tơdrong lu bơngai mă lui kơ Sư, mă bơngai
         Juđê, mă bơngai khŭl nai, Sư jô̆ 'lơ̆ng tơpăt ngăl. Kơlih kơ thoi noh na Sư roi tơdrong
         'nao 'lơ̆ng noh hơdrol kơ Abraham sơ̆ thoi âu: “Ơ Abraham, yua kơ ih, na Inh wă tơgŭm
         tôm kơ khŭl bơngai oei tơ ala teh.”9 Kơlih kơ Abraham lui păng gơnang kơ 'Bok Kei-Dei tơpă, na 'Bok Kei-Dei tơgŭm sư tơpă
         mơ̆n. Thoi noh na dôm lu bơngai lui păng gơnang kơ 'Bok Kei-Dei, 'Bok Kei-Dei kư̆m
         wă tơgŭm lu sư lei-lăi thoi noh mơ̆n.10 Mă-lei dôm lu bơngai mă gơnang kơ akâu sư kơdih wă kiơ̆ tơdrong juăt Môis khan gơh
         klaih đơ̆ng tơdrong yoch păng khan gơh jing bơngai 'lơ̆ng tơpăt hăm 'Bok Kei-Dei,
         lu bơngai noh kơnh 'Bok Kei-Dei wă phak lu sư, kơlih kơ lăm sơ̆p hla bơar 'Bok Kei-Dei
         khan boih hơdrol sơ̆ thoi âu: “'Bok Kei-Dei wă phak dôm lu bơngai mă ưh kơ kiơ̆ tôm
         tơdrong mă chih boih lăm sơ̆p hla bơar tơdrong juăt 'Bok Kei-Dei.”11 Thoi âu dơ̆ng, bơ̆n băt boih dôm lu bơngai mă gơnang kơ akâu sư kơdih pơm kiơ̆ tơdrong
         juăt Môis, lu sư 'noh 'Bok Kei-Dei ưh kơ jô̆ lu sư bơngai 'lơ̆ng ôh. Bơ̆n băt thoi
         noh boih yua kơ sơ̆p hla bơar 'Bok Kei-Dei khan boih thoi âu: “Bơngai bu lui păng
         gơnang kơ 'Bok Kei-Dei, 'Bok Kei-Dei jô̆ sư bơngai 'lơ̆ng tơpăt ăn kơ sư arih ling-lang.”12 Sơ̆p hla bơar Sư kư̆m đei khan dơ̆ng thoi âu: “Bơngai bu kiơ̆ tôm tơdrong juăt, 'Bok
         Kei-Dei gô ăn kơ sư arih ling-lang.” Thoi noh na lu bơngai gơnang kơ akâu sư kơdih
         wă kiơ̆ tơdrong juăt Môis, lu sư kuă kơ gơnang kơ 'Bok Kei-Dei gơh mơnat ăn kơ lu
         sư arih ling-lang ôh. Lu sư wă gơnang kơ akâu lu sư gơh pơm kiơ̆ tôm tơdrong juăt
         đĕch khan gơh arih ling-lang, mă-lei lu sư kư̆m ưh kơ kĕ kiơ̆ ôh.13 Bơ̆n ưh kơ kĕ ôh kiơ̆ tôm tơdrong juăt 'Bok Kei-Dei, na trŏ yơh kơ 'Bok Kei-Dei wă
         phak bơ̆n, mă-lei Yêsu Krist dŏng pơklaih bơ̆n wă huai iŏk bơ̆n đơ̆ng tơdrong yoch
         wă kơ 'Bok Kei-Dei huay kơ phak bơ̆n. Sơ̆p hla bơar 'Bok Kei-Dei khan boih thoi âu:
         “Kon bơngai bu pơm yoch na tơduă kon bơngai phak pơlôch bơngai mă pơm yoch noh atol
         sư tơ kơpal 'long, 'Bok Kei-Dei kư̆m wă kơ phak bơngai mă pơm yoch noh tơpă mơ̆n.”Na Yêsu lôch tơ 'long pơglang kư̆m trŏ kơ phak thoi noh yua kơ tơdrong yoch bơ̆n.
         14 Yêsu huai iŏk bơ̆n boih, na mă 'Bok Kei-Dei tơgŭm kơ đĭ-đăng kơ bơ̆n, mă bơngai Juđê,
         mă bơngai ưh kơ sĭ khŭl Juđê, noh kư̆m thoi Sư pơkă kơ Abraham bơ̆n sơ̆ khan wă tơgŭm
         bơ̆n, wă khan ăn kơ bơ̆n Yang Bơhngol 'Lơ̆ng dah bu lui păng gơnang kơ Sư.'Bok Kei-Dei ưh kơ achăng lê̆ ôh, tơdrong Sư pơkă khan wă tơgŭm bơ̆n15 Ơ 'nhŏng oh, inh wă pơma tơdrong pơtih gia ăn kơ iĕm thoi âu: Dah 'bar 'nu bơngai
         pơgơ̆p dih băl tơdrong kiơ kiơ, na chih anăn bre sư tơ lăm hla bơar pơgơ̆p noh, na
         lu bơngai nai ưh kơ đei bu gơh sut tơhiong lê̆ dah chih pơthim ăn tơ lăm hla bơar
         pơgơ̆p noh dơ̆ng. 16 Tơdrong 'Bok Kei-Dei pơkă kơ Abraham noh kư̆m thoi tơdrong pơgơ̆p noh hei mơ̆n, tơdrong
         noh 'Bok Kei-Dei khan wă ăn kơ Abraham păng kon sâu sư tơpă. Lăm sơ̆p hla bơar 'Bok
         Kei-Dei khan boih thoi âu: “Tơdrong pơkă noh inh wă ăn kơ kon sâu ih tơpă.” Mă-lei
         ưh kơ đei khan wă ăn đĭ-đăng kơ lu kon sâu sư hloi ôh. Sư wă ăn kơ minh 'nu bơngai
         đĕch, bơngai noh wă khan Yêsu Krist. 17 Tơdrong inh pơma pơtih gia gah tơdrong pơgơ̆p băl noh hei, inh wă khan thoi âu: Kră
         Yang 'Bok Kei-Dei pơkă kơ Abraham păng đĭ-đăng lu bơ̆n kon sâu sư sơ̆, khan wă tơgŭm
         lu bơ̆n, Sư wă tơgŭm tơpă. Na đơ̆ng rŏng kơ 'Bok Kei-Dei pơkă thoi noh sơ̆, truh tơ
         puăn-hrĕng pêng-jĭt sơnăm, na đei Môis pơkă ăn kơ yă 'bok bơ̆n tơdrong juăt 'Bok Kei-Dei
         dơ̆ng. Mă 'Bok Kei-Dei ăn kơ Môis pơkă ăn kơ bơ̆n tơdrong juăt đơ̆ng rŏng noh, Sư
         ưh kơ achăng lê̆ tơdrong Sư pơkă hơdrol khan wă tơgŭm bơ̆n noh ôh. 18 Mă tơpă 'Bok Kei-Dei wă tơgŭm bơ̆n yua kơ Sư pơkă kơ Abraham bơ̆n sơ̆, ưh kơ sĭ Sư
         wă tơgŭm bơ̆n yua kơ bơ̆n kiơ̆ tơdrong juăt Sư ôh. Dah 'Bok Kei-Dei tơgŭm bơ̆n yua
         kơ bơ̆n kiơ̆ tôm tơdrong Sư ată lei bơ̆n ưh kơ kăl kơ tơdrong Sư mơnat kơ bơ̆n tơdrong
         Sư khan wă tơgŭm kơ bơ̆n dơ̆ng.Yua kơ kiơ 'Bok Kei-Dei pơkă kơ bơ̆n tơdrong juăt sư?19 Yua kơ kiơ 'Bok Kei-Dei pơkă kơ bơ̆n tơdrong juăt Sư? Yua kơ Sư wă tơbăt ăn kơ bơ̆n
         tơdrong 'lơ̆ng tơdrong kơnê̆. Mă-lei dôm tơdrong 'lơ̆ng trŏ kơ tơdrong juăt Sư pơkă
         kơ bơ̆n noh, Sư wă kơ kon bơngai lui kiơ̆ truh tơ kon sâu Abraham đei minh 'nu bơngai
         mă 'Bă Sư 'Bok Kei-Dei wă tơgŭm Sư noh. Tơdrong juăt 'Bok Kei-Dei pơkă sơ̆, linh jang
         'lơ̆ng ăn kơ Môis tơdrong juăt noh na Môis ăn kơ kon bơngai. Thoi noh Môis pơm 'long
         sơlam kơ kon bơngai hăm 'Bok Kei-Dei. 20 Mă gah tơdrong 'Bok Kei-Dei mơnat pơkă khan wă tơgŭm bơ̆n, Sư ưh kơ kăl kơ kon bơngai
         pơm 'long sơlam ôh, tơ'ngla 'Bok Kei-Dei khan kơdih Sư hloi.21 Mă 'Bok Kei-Dei pơkă tơdrong juăt Sư đơ̆ng rŏng noh sơ̆, Sư ưh kơ đei wă achăng lê̆
         tơdrong Sư pơkă mă hơdrol khan wă tơgŭm bơ̆n ôh. Sơ̆ dah 'Bok Kei-Dei wă pơkă ăn kơ
         bơ̆n tơdrong juăt plơ̆ng nai, na bơ̆n kiơ̆ tơdrong juăt noh pran kơtang gơh kĕ pơm
         kiơ̆ tôm tơdrong 'blep trŏ thoi Sư wă, lei 'Bok Kei-Dei kư̆m jô̆ bơ̆n bơngai 'lơ̆ng
         tơpăt mơ̆n. Mă-lei sơ̆ 'Bok Kei-Dei ưh kơ ăn bơ̆n pơm kiơ̆ thoi noh ôh. 22 Sơ̆p hla bơar 'Bok Kei-Dei jô̆ đĭ-đăng kon bơngai bơ̆n pơm yoch, ưh kơ chu kiơ̆ tơdrong
         juăt Sư, trŏ kơ Sư wă phak tơpă ning-mônh. 'Bok Kei-Dei pơma jô̆ bơ̆n thoi noh, Sư
         kuă ăn bơ̆n tơchĕng kiơ̆ tơdrong akâu bơ̆n kơdih. Sư wă kơ bơ̆n tơchĕng gơnang kơ
         Kon Sư đĕch. Dôm lu bơngai lui kơ Kon Sư Yêsu Krist, 'Bok Kei-Dei wă ăn kơ lu sư arih
         ling-lang hăm Sư, kư̆m thoi Sư pơkă kơ Abraham sơ̆.23 Hơdrol kơ Yêsu Krist jur tơ ala teh âu sơ̆, đĭ-đăng kon bơngai bơ̆n ưh kơ kĕ kiơ̆
         tơdrong juăt 'Bok Kei-Dei ôh, na kon bơngai bơ̆n trŏ kơ 'Bok Kei-Dei wă phak tơpă
         păng bơ̆n dang lĕ đe tah lăm hnam phak. Mă-lei lăp Yêsu Krist jur tơ ala teh âu sơ̆
         bơ̆n klaih đĭ đơ̆ng tôm tơdrong yoch, yua kơ bơ̆n lui kơ Sư. 24 Pơtih gia kơ tơdrong juăt 'Bok Kei-Dei dang lĕ minh 'nu bơngai anhăk ba lu hơ'lơ̆p
         pơhrăm chư tơ hnam trưng. Na truh tơ hnam trưng boih na lu đe hơ'lơ̆p ưh pă kăl kơ
         bơngai năm ba boih. 'Noh kư̆m dang lĕ tơdrong juăt 'Bok Kei-Dei anhăk ba kon bơngai
         bơ̆n tơ Yêsu Krist, na 'Bok Kei-Dei jô̆ bơ̆n bơngai 'lơ̆ng tơpăt hăm sư yua kơ bơ̆n
         lui kơ Yêsu. 25 Na dang ei Yêsu Krist jur tơ bơ̆n boih, bơ̆n lui kơ Sư boih, na 'Bok Kei-Dei jô̆ bơ̆n
         bơngai 'lơ̆ng tơpăt hăm Sư, bơ̆n huay pă kăl gơnang kơ tơdrong juăt 'Bok Kei-Dei anhăk
         bơ̆n tơ Yêsu.26 Dang ei đĭ-đăng kơ bơ̆n jing kon 'Bok Kei-Dei boih yua kơ bơ̆n lui kơ Yêsu. 27 Đĭ-đăng kơ bơ̆n lui kơ Yêsu, klaih kơ noh iŏk 'batem, wă kơ bơ̆n jing pôm đon păng
         Sư. 28 Kră Yang Yêsu Krist đih sơng glơng iŏk đĭ-đăng bơngai lui kơ Sư, ưh kơ đei achăng
         lê̆ bu bu ôh, mă khan bơngai Juđê, bơngai tơmoi nai, mă bơngai đĭch đe, mă bơngai
         rơngei, bơngai drŏ-nglo dah drŏ-kăn, đĭ-đăng kơ bơ̆n pôm đon dih băl păng pôm đon
         hăm Yêsu Krist. 29 Dah bơ̆n pôm đon hăm Yêsu Krist, lei lu bơ̆n dang kon sâu Abraham tơpă, na 'Bok Kei-Dei
         gô tơgŭm bơ̆n dôm tơdrong 'lơ̆ng thoi Sư pơkă kơ Abraham sơ̆.

41-2 Na dang ei inh wă pơma pơtrơp tơdrong 'noh hei. Pơtih gia kơ minh 'nu bơngai lôch
         achăng kon sư oei 'lơ̆p. Hơdrol kơ sư lôch sư pơkă kơ kon sư khan mưh kon sư tih tơdăm
         boih, athei kon sư iŏk tơwih dôm lu mŭk tơmam mă sư pơjao kơ kon sư. Kơplah kon sư
         oei 'lơ̆p đe jô̆ tơmam noh tơmam kon sư mơ̆n, mă-lei đei bơngai nai wei-lăng akâu
         kon sư păng tơmam kon sư, na kon sư dang bơngai đĭch đĕch, sư ưh kơ gơh pơm kiơ̆ kơ
         đon sư tơchĕng kơdih ôh. Mă-lei mưh truh sư 'lŏ boih sư iŏk tơwih kơdih đĭ-đăng mŭk
         tơmam 'bă sư păng gơh jang kiơ̆ kơ đon sư tơchĕng kơdih. 3 Bơ̆n kư̆m thoi noh mơ̆n sơ̆. Lu bơ̆n thoi lĕ kơ bơngai đĭch đe, chu kiơ̆ tôm tơdrong
         juăt kon bơngai tơpă. 4 Mă-lei truh boih năr 'Bok Kei-Dei pơkă, Sư wơh Kon Sư jur tơ ala teh âu. Kon bơngai
         bơ̆n tơpŭ kơ Sư, thoi noh na Sư kiơ̆ tôm tơdrong juăt kon bơngai. 5 Sư wă kơ gơh huai iŏk đĭ-đăng bơngai bơ̆n mă kiơ̆ tơdrong juăt kon bơngai, na bơ̆n
         jing kon Kră Yang 'Bok Kei-Dei.6 Bơ̆n băt boih bơ̆n jing kon Sư tơpă, yua kơ Sư wơh Yang Bơhngol 'Lơ̆ng đơ̆ng Kon Sư
         jur oei păng bơ̆n, Sư bơtho bơ̆n krao kơ 'Bok Kei-Dei Aba, 'Bă. 7 Thoi noh bơ̆n huay pă thoi bơngai đĭch dơ̆ng boih yua kơ 'Bok Kei-Dei ăn kơ bơ̆n jing
         kon Sư. Yua kơ bơ̆n kon Sư na Sư ăn kơ bơ̆n tôm tơdrong 'lơ̆ng.Pôl 'mêm kơ lu bơngai Galati8 Sơ̆ iĕm ưh kơ băt chă Kră Yang 'Bok Kei-Dei ôh, na mă iĕm jing đĭch yang nai, mă-lei
         yang noh ưh kơ yang tơpă ôh. 9 Dang ei iĕm chă Kră Yang 'Bok Kei-Dei 'bôh boih; mă tơpă ưh kơ sĭ bơ̆n chă Sư ôh,
         Sư krao bơ̆n. Thoi noh boih na yua kơ kiơ iĕm wă kiơ̆ dơ̆ng tơdrong juăt kon bơngai?
         Kiơ̆ kơ tơdrong juăt noh ưh kơ yua kiơ ôh, ưh kơ đei tơgŭm minh tơdrong kiơ wă kơ
         bơ̆n yua ôh. Na lơliơ iĕm wă jing đĭch tơdrong juăt kon bơngai bơ̆n dơ̆ng? 10 Dang ei iĕm wă kiơ̆ tơdrong juăt kon bơngai tơpă, iĕm wă pơm kiơ̆ rim bơyan đe Juđê.
         11 Inh tơtăm kơ lu iĕm, hli kơ tơdrong jang inh tơgŭm iĕm mă ưh kơ đei yua.12 Ơ lu 'nhŏng oh mă 'mêm, inh wă kơ lu iĕm thoi inh. Inh kư̆m lei-lăi thoi iĕm mơ̆n
         sơ̆. Inh ưh pă gơnang kơ tơdrong juăt kon bơngai, na lui hloi kơ Yêsu. Iĕm huay kơ
         pơm glăi hăm inh ôh sơ̆, mă-lei đei pơm glăi hăm Kră Yang boih. 13 Iĕm oei 'blŏk mơ̆n rŏ lăng tơm hmơm sơ̆ inh năm chă bơtho đe tơdrong 'nao 'lơ̆ng 'blep
         kơ inh jĭ jăn na inh drong tơ pơlei iĕm, bơtho ăn kơ iĕm tơdrong 'nao 'lơ̆ng Yêsu
         Krist. 14 Inh jĭ dang noh ră sơ̆, mă-lei iĕm ưh kơ đei pơchê inh ôh păng iĕm kư̆m chu mơ̆ng
         inh bơtho iĕm mơ̆n. Iĕm sơng iŏk inh noh sơ̆ dang iĕm sơng iŏk linh jang 'lơ̆ng 'Bok
         Kei-Dei đơ̆ng plĕnh păng dang sơng iŏk Yŏng bơ̆n Yêsu Krist. 15 Inh lăng iĕm chơt hiôk tơpă kơplah inh bơtho iĕm sơ̆. Na lơliơ dang ei iĕm ưh kơ wă
         kơ inh dơ̆ng? Sơ̆ iĕm 'mêm kơ inh dêh, iĕm 'mêm kơ inh dang wă kuek klong măt iĕm
         tah tơ klong măt inh. 16 Đơ̆ng rŏng kơ noh lăp inh tơ nai na đei lu bơngai năm pơtuah pơhlŭ iĕm. Inh kư̆m khan
         kơ iĕm tơpă boih ki, tơdrong sư pơtuah pơhlŭ iĕm noh ưh kơ yua kiơ kơ iĕm ôh, mă-lei
         dang ei iĕm lăng inh dang bơngai ayăt kơ iĕm hă?17 Lu bơngai mă juăt kơ pơtuah iĕm thoi noh, lu sư lăp đon kơ iĕm mơ̆n, mă-lei lu sư
         kuă kơ tơgŭm iĕm. Lu sư wă kơ iĕm achăng lê̆ inh, na kiơ̆ lu sư. Lu sư wă kơ iĕm 'mêm
         kơ lu sư. 18 Gah lu buăl bơ̆n, dah lu sư 'mêm kơ iĕm tơpă trŏ mơ̆n, dah lu sư wă tơgŭm iĕm tơpă.
         Inh oei păng iĕm inh wă tơpă tơgŭm iĕm; na dang ei inh oei tơ nai, lê̆ kơ buăl bơ̆n
         dơ̆ng tơgŭm iĕm.19 Ơ lu kon inh mă 'mêm kơeng, inh wă pơtih gia kơ minh 'nu bơngai drŏ-kăn sư wă tơpŭ
         kơ kon sư, sư sơ'ngon tơpă mơ̆n, yua kơ sư jĭ. Hlôi sư tơpŭ boih na sư gơh hiôk. Inh
         kư̆m lei-lăi thoi noh mơ̆n, kơplah iĕm 'nao wă pơtơm lui sơ̆ păng dang ei mơ̆n. Inh
         sơ'ngon tơpă, inh hli kơ iĕm achăng lê̆ tơdrong lui iĕm. Inh wă kơ iĕm lui kiơ̆ Yêsu
         Krist trŏ thoi Sư wă 'mơ̆i na inh gơh hiôk chơt. 20 Inh 'maih ră mơ̆n oei hơdai păng iĕm dang ei, wă kơ gơh pơma dơnuh hăm iĕm. Inh đĭ
         sơleng kơ đon tơpă, ưh kơ băt pơm thoi yơ boih tơdrong iĕm dang ei.Pơtih gia kơ yă Hơgar păng yă Sara21 Iĕm khan wă kiơ̆ tôm tơdrong juăt Môis tơpă, na dang ei inh wă kơ iĕm đŏk lăng tôm
         kơ hla bơar tơdrong juăt Môis bĕ, wă kơ iĕm hlôh. 22 Lăm hla bơar sư chih roi sơ̆ khan Abraham đei 'bar 'nu kon drŏ-nglo. Minh 'nu kon
         đei đơ̆ng sư iŏk đĭch sư pơm akăn. Na gah minh 'nu kon sư dơ̆ng đơ̆ng akăn tơm sư
         tơpŭ. 23 Kon sư mă tơpŭ đơ̆ng sư iŏk kơdih đĭch sư noh, sư tơpŭ rok thoi bôl buăl hmă. Mă-lei
         kon đơ̆ng akăn tơm sư noh, sư tơpŭ kiơ̆ thoi 'Bok Kei-Dei mơnat kơ Abraham khan wă
         gô ăn kơ sư kon. 24-25 Tơdrong noh sơ̆ wă pơtih gia kơ bơ̆n thoi âu: 'Bar 'nu akăn sư noh wă khan 'bar tơdrong
         'Bok Kei-Dei pơgơ̆p hăm bơ̆n. Minh tơdrong pơgơ̆p noh wă khan tơdrong 'Bok Kei-Dei
         ăn kơ Môis tơdrong juăt tơ kông Sinai lăm dêh Arabia sơ̆. Dôm lu bơngai mă kiơ̆ tơdrong
         juăt noh sơ̆, lu sư ưh kơ wă gơnang kơ Yêsu ôh. Thoi noh na lu bơngai mă kiơ̆ tơdrong
         juăt noh lu sư dang lĕ kơ oei đĭch mơ̆n. Tơdrong noh wă pơtih gia kơ yă Hơgar sư đĭch
         Abraham, na Abraham iŏk pơm akăn kơdih, truh tơ kon sư kư̆m oei dang đĭch mơ̆n. Yă
         Hơgar kư̆m wă pơtih gia kơ Pơlei Jêrusalem mơ̆n, yua kơ lu kon pơlei Jêrusalem kư̆m
         oei thoi lĕ kơ đĭch yua kơ lu sư gơnang kơ akâu kơdih wă kiơ̆ tơdrong juăt Môis khan
         gơh klaih đơ̆ng tơdrong yoch.26 Mă-lei kư̆m đei minh pôm Pơlei Jêrusalem nai tơ kơpal plĕnh ti đĕch gơh rơngei. Lu
         bơngai mă gô oei tơ noh gơh rơngei, yua kơ lu sư lui kơ Yêsu Krist. Pơlei noh wă pơtih
         gia kơ yă Sara mĕ bơ̆n. 27 Lăm sơ̆p hla bơar 'Bok Kei-Dei khan kơ Pơlei Jêrusalem tơ kơpal plĕnh ti thoi âu:“Ơ bơngai hơwŏng, mă kơ biơh jĭ anăp, mă-lei ih gô chơt tơpă.Klo ih achăng lê̆ ih boih,mă-lei ning-mônh ih gô đei kon lơ hloh kơ bơngai mă đei klo dang ei.”28 Nge Isăk sơ̆, mĕ sư Sara tơpŭ kiơ̆ thoi 'Bok Kei-Dei mơnat khan wă gô ăn kơ Abraham
         kon. Thoi noh na bơ̆n dang ei kư̆m lei-lăi mơ̆n, bơ̆n jing kon 'Bok Kei-Dei yua kơ
         Sư mơnat khan wă gô ăn kơ bơ̆n jing kon Sư. 29 Hơtai noh sơ̆ kon yă Hơgar bơngai mă tơpŭ rok thoi bôl buăl, lăp sư 'lŏ boih sư pơm
         kơnê̆ kơ kon mă tơpŭ kiơ̆ thoi Yang Bơhngol 'Lơ̆ng tơgŭm. Na dang ei kư̆m thoi noh
         mơ̆n. Lu bơngai mă gơnang kơ akâu sư kơdih wă kiơ̆ tơdrong juăt Môis, lu sư pơm kơnê̆
         kơ lu kon 'Bok Kei-Dei mă đơ̆ng Yang Bơhngol 'Lơ̆ng ăn tơpŭ kiơ̆ thoi Sư wă. 30 Sơ̆p hla bơar 'Bok Kei-Dei khan kơ Abraham thoi âu: “Ih athei achăng akăn hle mă ih
         iŏk kơdih đĭch noh păng kon biĕm pơjing noh yua kơ kon biĕm pơjing noh ưh kơ gơh ôh
         iŏk mŭk tơmam ih hơdai kon akăn rơngei ih.”31 Na gah bơ̆n dang ei, bơ̆n ưh kơ sĭ thoi kon mă akăn đĭch sư noh ôh, bơ̆n thoi kon
         mă akăn rơngei sư noh.Yêsu Krist ăn kơ bơ̆n rơngei boih

51 Kră Yang Yêsu Krist ăn kơ bơ̆n rơngei đơ̆ng dôm tơdrong juăt kon bơngai boih. Thoi
         noh bơ̆n gơh rơngei tơpă. Na iĕm 'nĕ ăn kơ đe pơhlŭ pơlung iĕm gơnang kơ akâu iĕm
         kơdih wă kiơ̆ tôm tơdrong juăt Môis dơ̆ng. Dah iĕm pơm thoi noh iĕm wih jing đĭch
         dơ̆ng.2 Iĕm mơ̆ng lăng mă nhên bĕ. Inh Pôl bơtho ăn kơ iĕm thoi âu: Lu đe ei bơtho iĕm dang
         ei, khan athei iĕm kăt tơdra akar kơdih 'mơ̆i na gơh klaih đơ̆ng tơdrong yoch, dah
         iĕm chu kơ lu sư wă pơm kơ iĕm tơdrong 'noh, lei iĕm ưh pă gơnang kơ Kră Yang Yêsu
         Krist boih. 3 Inh wă khan dơ̆ng kơ iĕm tơpă: Bơngai bu chu kăt tơdra akar, bơngai noh athei kiơ̆
         tôm tơdrong juăt Môis nai. 4 Bơngai bu gơnang kơ akâu sư kơdih wă pơm kiơ̆ tơdrong juăt Môis, khan 'Bok Kei-Dei
         jô̆ sư bơngai 'lơ̆ng tơpăt hăm Sư, bơngai mă tơchĕng thoi noh, sư wă achăng lê̆ Kră
         Yang Yêsu Krist boih păng 'Bok Kei-Dei ưh kơ jô̆ kơ sư bơngai 'lơ̆ng tơpăt hăm Sư
         ôh. 5 Mă-lei gah bơ̆n, bơ̆n băt Kră Yang 'Bok Kei-Dei jô̆ bơ̆n bơngai 'lơ̆ng tơpăt hăm Sư
         năr tôch ning-mônh yua kơ Yang Bơhngol 'Lơ̆ng ăn kơ bơ̆n lui păng gơnang kơ Kon Sư
         Yêsu Krist. 6 Bu kiơ̆ Kră Yang Yêsu Krist, tơdrong kăt tơdra akar ưh kơ đei kăl kiơ ôh. Minh tơdrong
         lui kơ Kră Yang Yêsu Krist păng 'mêm mơnat kơ đe, noh kăl.7 Sơ̆ iĕm lui kơ Yêsu Krist kơjăp tơpă, na liơ iĕm lui kơ đe pơhlŭ pơlung iĕm dang ei
         dơ̆ng? 8 'Bok Kei-Dei krao iĕm lui sơ̆ ưh kơ sĭ Sư ăn kơ lu bơngai wă pơhlŭ pơlung iĕm dang
         ei ôh. 9 Bơ̆n pơm 'bĕng mi, bơ̆n tuh đak pơgang pông tơ lăm tơpŭng lăp tŏ sĕt đĕch, mă-lei
         tơpŭng noh pông jing tih. Na lu bơngai mă pơhlŭ pơlung iĕm dang ei kư̆m lei-lăi thoi
         noh mơ̆n, sư bơtho rai đunh rai tih. 10 Yua kơ iĕm lui kơ Kră Yang Yêsu Krist, na inh băt kơ iĕm wă kiơ̆ dôm tơdrong inh bơtho.
         Mă-lei gah lu bơngai wă pơtuah iĕm noh, mă lu sư bơngai pơm tih, pơm iĕ, 'Bok Kei-Dei
         wă phak lu sư tơpă ning-mônh. 11 Ơ 'nhŏng oh, dah inh bơtho athei đe kăt tơdra akar, lei lu bơngai Juđê huay kơ pơm
         kơnê̆ kơ inh ôh. Na 'nâu inh bơtho gah tơdrong lu bơ̆n lui kơ Yêsu lôch tang bơ̆n
         tơ 'long pơglang wă kơ gơh klaih đơ̆ng tơdrong yoch ră, na dang ei lu sư ưh kơ lăp
         đon kơ inh boih. Lu sư oei hăt kơ tơdrong kăt tơdra akar đĕch khan trŏ dêh. 12 Lu sư juăt kơ pơlung iĕm đe kăt tơdra akar, lei lu sư kuă kơ kiơ kơ hlach akar sư
         kơdih mă tih wă kơ trŏ 'biơ̆?13 Ơ lu 'nhŏng oh, gah lu iĕm Kră Yang 'Bok Kei-Dei krao iĕm kiơ̆ Sư boih, wă kơ iĕm
         rơngei đơ̆ng tơdrong juăt kon bơngai, mă-lei Sư ưh kơ wă kơ bơ̆n pơma khan bơ̆n rơngei
         đơ̆ng tơdrong juăt kon bơngai boih, mơ̆ng kơ bơ̆n wă pơm kiơ, mă 'lơ̆ng kơnê̆ kư̆m
         bưh. Ưh ôh, Sư kuă ăn bơ̆n pơm thoi noh ôh. Sư wă kơ bơ̆n 'mêm dih băl đei đon tơchĕng
         'mêm mơnat tơgŭm dih băl tơduă bơ̆n. 14 Yua kơ 'Bok Kei-Dei pơkă boih kơ bơ̆n thoi âu: “Bơ̆n athei 'mêm kơ bôl buăl thoi bơ̆n
         'mêm akâu kơdih.” Bơngai bu răk tơdrong noh sư dang kiơ̆ tôm dôm tơdrong juăt 'Bok
         Kei-Dei pơkă. 15 Thoi noh iĕm 'nĕ kơ pơrăm dih băl hli kơ hiong đĭ tơdrong lui iĕm. Dah iĕm pơm thoi
         noh dang lĕ kơ sem bri tơkăp dih băl jing lôch răm akâu kơdih.Jơhngơ̆m đon bơngai păng Yang Bơhngol 'Lơ̆ng pơjrot băl16 Na inh wă khan kơ iĕm thoi âu: Iĕm athei apinh kơdih Yang Bơhngol 'Lơ̆ng mơ̆t pơgơ̆r
         iĕm ling-lang. Tơdah iĕm pơm thoi noh jơhngơ̆m đon iĕm huay kơ tơchĕng pơm tơdrong
         kơnê̆ ôh. 17 Dah jơhngơ̆m đon iĕm kuă kiơ̆ Yang Bơhngol 'Lơ̆ng bơtho, thoi noh Yang Bơhngol 'Lơ̆ng
         lăng jơhngơ̆m đon tơdrong iĕm pơm ưh kơ layơ wă 'blep trŏ thoi Sư wă. Jơhngơ̆m đon
         iĕm păng Yang Bơhngol 'Lơ̆ng, bre sư pơjrot băl, na iĕm ưh kơ gơh pơm kiơ̆ kơ iĕm
         wă ôh. 18 Dah iĕm ăn Yang Bơhngol 'Lơ̆ng pơgơ̆r iĕm, lei iĕm ưh pă gơnang kơ akâu iĕm kơdih
         pơm kiơ̆ tơdrong juăt Môis ôh.19 Lu bơngai mă tơchĕng kiơ̆ kơ jơhngơ̆m đon sư kơdih, lu sư pơm tôm tơdrong thoi lu
         tơ ala âu: Sư ngôi pơyô kư̆ kă, sư ưh kơ gơh wei jơ̆ng ti kơdih; 20 sư oei kơkuh kơ yang so, sư pơm pơjâu chă sol đe; sư kơnam băl tơdrong, sư tôn teh
         băl, sư tơgar băl, sư hil kơ đe, sư kret, sư kuă kơ jang hơdai đe, sư wă tơklah kiơ̆
         tơdrong sư kơdih, 21 sư 'nhĕng kơ đe, sư suai sik pơm kư̆ kă, sư pơm lơ tơdrong kơnê̆, lơ tơdrong noh nai
         dơ̆ng. Inh wă pơma dơ̆ng kơ iĕm thoi inh roi boih kơ iĕm sơ̆: Dôm lu bơngai pơm thoi
         noh ưh kơ gơh oei hơdai tơ dêh char 'Bok Kei-Dei ôh ning-mônh.22 Mă-lei plei Yang Bơhngol 'Lơ̆ng đei: 'Mêm mơnat, chơt hiôk, hơđơ̆ng, kĕ chơ̆n, gơh
         tơgŭm, iơ̆m dim, tơnăp,a 23 iŏk đon ala, gơh gơ̆t, dôm tơdrong 'lơ̆ng 'noh yua kơ đơ̆ng Yang Bơhngol 'Lơ̆ng tơgŭm
         bơ̆n ngăl. Tơdrong juăt 'Bok Kei-Dei ưh kơ đei găn khă ôh dôm lu tơdrong 'lơ̆ng noh.b
         24 Lu bơ̆n bơngai lui kơ Kră Yang Yêsu Krist đĭ hŭt lê̆ boih dôm lu tơdrong mă đon bơ̆n
         juăt kơ tơchĕng pơm tơdrong kơnê̆, dang lĕ kơ bơ̆n pơ̆ng dôm tơdrong noh tơ 'long
         pơglang. 25 Yang Bơhngol 'Lơ̆ng ăn kơ bơ̆n jing kon 'Bok Kei-Dei, na bơ̆n kư̆m athei ăn kơ Sư
         pơgơ̆r bơ̆n khŏm khŏm mơ̆n. 26 Bơ̆n 'nĕ pơang akâu bơ̆n kơdih. Bơ̆n 'nĕ chă tơdrong wă tơhil dih băl păng 'nĕ kơ
         'nhĕng dih băl.Bơ̆n athei tơgŭm dih băl

61 Ơ 'nhŏng oh, dah iĕm 'bôh lu 'nhŏng oh bơ̆n bơngai lui pơm tơdrong yoch, na lu iĕm
         mă lui kơjăp, iĕm athei tơgŭm sư pơm mă 'lơ̆ng hŏ. Iĕm tơgŭm sư, iĕm kư̆m athei 'mêm
         mơnat kơ sư mơ̆n, 'nĕ hil kơ sư păng iĕm athei kơchăng akâu iĕm kơdih mơ̆n, hli kơ
         yang Satan kư̆m wă pơhlŭ pơlung iĕm. 2 Iĕm gơh tơgŭm dih băl thoi noh trŏ tơpă, thoi Kră Yang Yêsu Krist pơkă.3 Mă-lei dah bơngai bu lui ưh kơjăp na sư roi kơ đe khan sư lui kơjăp, bơngai 'noh bơngai
         hơlĕnh. 4 Na bơ̆n athei pơlong lăng tơdrong jang bơ̆n tơ lăm tơdrong jang 'Bok Kei-Dei, wă kơ
         băt bơ̆n jang 'lơ̆ng dah ưh. Dah bơ̆n băt kơdih bơ̆n jang 'lơ̆ng, bơ̆n gô lăp đon
         hiôk chơt kơdih bơ̆n. Bơ̆n 'nĕ pơang akâu bơ̆n kơdih khan bơ̆n lui hloh kơ đe. 5 Păng bơ̆n athei wei tơdrong jang bơ̆n kơdih.6 Gah lu 'bok thây mă bơtho tơdrong 'Bok Kei-Dei kơ lu bơ̆n, bơ̆n athei tơgŭm asong
         sư tơmam bơ̆n.7 Iĕm 'nĕ tơchĕng khan iĕm gơh hơlĕnh kơ 'Bok Kei-Dei, yua kơ Sư băt tôm tơdrong. Bơ̆n
         pơtăm găr kiơ gô đei plei 'nei tơpă. 8 Thoi noh boih, dah bơ̆n chu kiơ̆ kơ jơhngơ̆m đon bơ̆n kơdih wă pơm tơdrong kơnê̆,
         lei bơ̆n gô răm. Dah bơ̆n wă chu kơ Yang Bơhngol 'Lơ̆ng đĕch lei Yang Bơhngol 'Lơ̆ng
         gô ăn kơ bơ̆n arih ling-lang hăm 'Bok Kei-Dei. 9 Mă-lei bơ̆n athei chu kơ Sư khŏm khŏm wă kơ bơ̆n gơh pơm đon 'lơ̆ng. Thoi noh dah
         bơ̆n huay kơ achăng lê̆ Sư na mưh trŏ kơ năr 'Bok Kei-Dei pơkă ning-mônh Sư gô ăn
         kơ bơ̆n tơdrong apah na bơ̆n oei hơdai hăm Sư ling-lang. Kư̆m thoi bơ̆n pơtăm găr,
         dah bơ̆n ưh kơ hŭt lê̆ tơdrong jang bơ̆n, lei trŏ bơyan plei, bơ̆n đei phĕ iŏk tơpă.
         10 Na dang ei bơ̆n oei arih tơ ala teh, bơ̆n athei pơm 'lơ̆ng kơ đe ling-lang. Mă loi
         athei pơm 'lơ̆ng kơ lu bơngai lui bơ̆n.Pôl oei đei nơ̆r wă pơthim kơ bơngai Galati11 Iĕm lăng. Kơthơ âu nơ̆r inh pơma, buăl nhôn chih; lăp wă jê̆ tôch âu na ti inh chih
         kơdih. Na inh chih chư phara 'biơ̆ kơ kơpal 'nâu. 12 Lu bơngai wă pơang akâu kơdih, sư wă kơ đe jô̆ sư bơngai 'lơ̆ng, mă tơpă sư boih wă
         pơgŏ iĕm kăt tơdra akar. Sư pơgŏ iĕm thoi noh sư wă kơ đe huay kơ areh păng pơm kơnê̆
         kơ sư. Dah sư khan bơ̆n ưh kơ kăl kăt tơdra akar, athei lui kơ Yêsu Krist lôch tang
         bơ̆n tơ 'long pơglang đĕch, lei sư hli kơ đe nai pơm kơnê̆ kơ lu sư dơ̆ng.13 Lu bơngai wă pơgŏ iĕm noh, sư kăt tơdra akar sư kơdih mơ̆n mă-lei sư ưh kơ kiơ̆ tơdrong
         juăt Môis tơpă ôh. Lu sư wă kơ iĕm kăt tơdra akar iĕm kơdih đĕch păng sư wă pơma pơang
         kơ đe khan sư bơtho lơ bơngai chu kăt tơdra akar tơpă.14 Gah inh ưh kơ đei pơang akâu inh kơdih ôh, inh wă pơang đe gah 'long pơglang Yêsu
         đĕch. Yua kơ Kră Yang Yêsu Krist lôch tang inh tơ 'long pơglang tơpă na inh lê̆ đĭ-đăng
         tơdrong ala teh âu, dang lĕ inh pơ̆ng lê̆ dôm tơdrong ala teh âu tơ 'long pơglang,
         kư̆m dang inh lôch tơ 'long pơglang ưh pă kiơ̆ dôm tơdrong ala teh âu. 15 Tơdrong kăt tơdra akar ưh kơ đei kăl kiơ ôh. Tơdrong Yang Bơhngol 'Lơ̆ng ăn kơ bơ̆n
         jing bơngai 'nao, 'noh đĕch kăl. 16 Inh apinh 'Bok Kei-Dei mơnat ăn kơ dôm lu bơngai lui kiơ̆ tơdrong noh, lu sư boih
         kon 'Bok Kei-Dei tơpă, lu sư boih đe anăn bơngai Isơrael. Inh apinh 'Bok Kei-Dei ăn
         kơ lu sư hiôk-hian.17 Đơ̆ng âu tơ anăp, mă bu bu 'nĕ pă pơma khan inh ưh kơ trŏ kơ bơngai jơ̆ng 'bang Yêsu
         dah khan inh ưh kơ bơtho tơdrong Sư tơpă. Inh jơ̆ng 'bang Sư tơpă na inh gơh đei rơka
         đêl đe tôn teh inh âu.18 Ơ lu 'nhŏng oh, nhôn apinh Kră Yang Yêsu Krist wei-lăng rim 'nu kơ lu iĕm tôm tơdrong.
         A-men.ÊPHÊSÔKƠTHƠ PÔLCHIH KƠ LU BƠNGAI LUI TƠ PƠLEIÊPHÊSÔBơngai chihPôl.Bơngai iŏkLu bơngai lui lăm Khŭl Hnam akŭm Êphêsô păng jơ̆p jang anih.Êphêsô noh minh lăm pơđăm tŏ pơlei tih mă kăl hloh lăm lu dêh char bơngai Rôm pơgơ̆r
         kơplah ei sơ̆ (Rôm, Kôrintô, Êphêsô, Antiôt, păng alecxanria) Êphêsô oei gah đak dơsĭ
         Aegean, gah dêh char Thônhikia dang ei. Pơlei tih âu bơih mă anih tơm tŏk bŏk gah
         tơdrong mơdro sa, lu yŏng pơgơ̆r teh đak, pơgơ̆r tơdrong lui, lăm lu dêh char Asiab
         kơplah ei sơ̆. Pôl pơjing khŭl bơngai lui Êphêsô lăm kơplah tơdrong sư năm chă bơtho
         wơ̆t mă 'bar (Jơ̆ng 'bang 18: 19-21). Lăp Pôl wih đơ̆ng tơdrong năm chă bơtho wơ̆t
         mă pêng, sư đei oei tơnoh loi kơ 'bar sơnăm (Jơ̆ng 'bang 19) wă ră roi tơdrong Kră
         Yang.Chih lai yơKơthơ âu đei chih dang kiơ̆ sơnăm 60 Đ.K (Đơ̆ng rŏng kơ Kră Yang). Tơ Rôm kơplah sư
         oei lăm hnam phak tơ ei.Chih kơnhămPơm kơ tơdrong lui lu bơngai lui lăm khŭl hnam akŭm gơh pran kơjăp hăm tơdrong sư
         tơblang ăn kơ bơngai lui hlôh tơdrong gĭt mă 'Bok Kei-Dei kơnhăm pơjing đei khŭl bơngai
         lui.Trong tơm“Đĭ-đăng kơ bơ̆n jing minh jơhngơ̆m minh đon yua kơ bơ̆n đei minh 'nu Yang Bơhngol
         'Lơ̆ng oei lăm jơhngơ̆m lu bơ̆n. Na 'Bok Kei-Dei ăn kơ bơ̆n minh tơdrong chang gô
         kư̆m lei-lăi mơ̆n. Bơ̆n kư̆m đei lăp minh 'nu Yŏng Tơ'ngla đĕch, na minh tơdrong lui
         bơ̆n, lui lei-lăi ngăl. Tơdrong bơ̆n iŏk 'batem kư̆m lei-lăi mơ̆n.Kră Yang bơ̆n kư̆m lăp minh 'nu 'Bok Kei-Dei đĕch, Sư 'Bă tơm kơ đĭ-đăng. Sư boih
         tih hloh, Sư pơgơ̆r đĭ-đăng kơ bơ̆n, tơgŭm đĭ-đăng kơ bơ̆n, oei hơdai đĭ-đăng kơ bơ̆n.”
         (4:4-6).Asong chăl1. Pơih nơ̆r pơma (1:1- 2).2. Kră Yang Yêsu Krist păng Khŭl bơngai lui (1:3- 3:21).3. Tơdrong arih 'nao lăm Yêsu Krist (4:1- 6:20).4. Pơtôch nơ̆r (6:21- 24).Lu bơngai tơm đei chih roiPôl. Tisĭk.Lăm sơ̆p 'nâu đei 06 chăl păng 153 trong.

Pơih nơ̆r pơma11 Inh Pôl bơngai 'Bok Kei-Dei rơih pơm jơ̆ng 'bang Yêsu Krist. Inh chih hơpong kơ lu
         kon 'Bok Kei-Dei tơ Pơlei Êphêsô, lu iĕm bơngai lui kơjăp minh jơhngơ̆m minh đon hăm
         Yêsu Krist.2 Inh krao khan apinh 'Bă tơm bơ̆n 'Bok Kei-Dei hăm Kră Yang bơ̆n Yêsu Krist wei-lăng
         iĕm tôm tơdrong wă kơ Sư ăn kơ iĕm hiôk-hian ling-lang.Pôl bơnê kơ 'Bok Kei-Dei3 Bơnê kơ Kră Yang 'Bok Kei-Dei 'Bă Yêsu Krist Yŏng bơ̆n, yua kơ Sư ăn kơ bơ̆n tôm tơdrong
         hiôk 'lơ̆ng tơ plĕnh ti. Bơ̆n đei tôm tơdrong noh yua kơ bơ̆n lui kơ Yêsu Krist. 4 Adrol kơ 'Bok Kei-Dei tam mă pơjing plĕnh teh sơ̆, Sư rơih iŏk bơ̆n boih, yua kơ Yêsu
         Krist wă lôch tang bơ̆n. Sư rơih iŏk bơ̆n wă kơ bơ̆n jing 'lơ̆ng tơpăt huay kơ đei
         tơdrong yoch 'bơ̆t anăp Sư. 5 Sư 'mêm kơ bơ̆n đơ̆ng blŭng-a sơ̆ boih, Sư khan lu bơ̆n gô jing kon Sư yua kơ Sư ăn
         Yêsu lôch tang bơ̆n tơ 'long pơglang. 6 Sư wă kơ bơ̆n bơnê kơ Sư 'mêm kơ bơ̆n tơpă, Kon pôm kơdih mă ăn lôch thoi noh.7 Kon pôm Sư lôch tuh pham wă huai iŏk bơ̆n, wă kơ bơ̆n klaih đơ̆ng tơdrong 'Bok Kei-Dei
         jô̆ yo. Tơdrong noh yua kơ Sư 'mêm na Sư ăn đĕch thoi noh. 8 Sư kư̆m ăn kơ bơ̆n hơgei gơh hlôh wao nhên 9-10 tôm tơdrong Sư tam mă tơbăt ăn kơ đe đơ̆ng sơ̆. Tơdrong noh Sư wă ăn Yêsu Krist pơgơ̆r
         tôm tơdrong tơ plĕnh hăm tơ ala teh âu mă gô trŏ kơ năr Sư pơkă ei sơ̆.11 'Bok Kei-Dei pơm tôm tơdrong kiơ̆ thoi Sư đêl pơkă lê̆ boih, na tơdrong Sư ăn Yêsu
         lôch tang bơ̆n, hăm rơih iŏk wă kơ bơ̆n jing kon Sư, noh Sư pơkă lê̆ đơ̆ng blŭng-a
         sơ̆ boih. 12 Sư pơm thoi noh, Sư wă kơ bơ̆n ư-ang tơdrong Sư 'mêm mơnat kơ bơ̆n tơpă, na mă nhôn
         bơngai Juđê lui kơ 'Bok Krist hơdrol kơ lu bơngai nai kư̆m thoi iĕm, iĕm thoi nhôn.
         13 Na sơ̆ lăp iĕm kơtơ̆ng đe bơtho tơdrong 'nao 'lơ̆ng Sư wă kơ iĕm klaih đơ̆ng tơdrong
         yoch, na iĕm lui hloi kơ tơdrong đe bơtho noh. 'Bơ̆t noh iĕm đei Yang Bơhngol 'Lơ̆ng
         'Bok Kei-Dei jur oei păng iĕm kư̆m thoi 'Bok Kei-Dei pơkă khan wă ăn sơ̆, na iĕm mơn
         kơdih iĕm jing kon Sư păng pôm đon hăm Kon Sư Yêsu Krist. 14 Dang ei yua kơ bơ̆n đei Yang Bơhngol 'Lơ̆ng Sư, na bơ̆n băt kơ ning-mônh bơ̆n gô đei
         tôm tơdrong đêl Sư pơkă khan wă ăn kơ bơ̆n, na bơnê kơ Sư tơpă.Pôl krao khan kơ 'Bok Kei-Dei tơgŭm lu bơngai lui tơ Pơlei Êphêsô15-16 Thoi noh boih na inh ling-lang krao khan bơnê kơ 'Bok Kei-Dei, yua kơ inh kơtơ̆ng
         đe khan iĕm oei lui kơ Kră Yang Yêsu kơjăp, hăm iĕm băt 'mêm mơnat kơ tơduă bôl buăl
         kon 'Bok Kei-Dei. 17 'Bok Kei-Dei 'Bă Yêsu Krist Yŏng bơ̆n, Sư 'Bă tơm kơ đĭ-đăng păng Sư Yang tih tơpă,
         na inh ưh kơ hiơt krao khan apinh Sư tơgŭm iĕm hơgei, hăm tơhlôh ăn kơ iĕm tôm tơdrong
         Sư. 18 Inh apinh Sư pơih jơhngơ̆m đon iĕm, wă kơ iĕm hlôh băt tôm tơdrong hiôk 'lơ̆ng, thoi
         Sư pơkă khan wă ăn kơ bơ̆n bơngai mă Sư krao ăn jing kon Sư. 19 Păng wă kơ iĕm băt kơ Sư Kră Yang mơsêh tăp pang mơyang tăp dăr gơh tơgŭm lu bơ̆n
         bơngai lui kơ Sư, 20 kư̆m thoi Sư gơh tơiung arih Yêsu đơ̆ng lôch atŏk tơ plĕnh oei gah 'ma kơ Sư; 21 na ăn kơ Sư pơgơ̆r tôm lu 'bok pơgơ̆r, lu linh jang, lu yang nai, tôm kơ lu Sư pơgơ̆r
         mă pơgơ̆r dang ei, mă pơgơ̆r ning-mônh dah layơ tă Yêsu pơgơ̆r ngăl. 22 'Bok Kei-Dei ăn kơ Sư pơgơ̆r tôm tơdrong hloi păng ăn kơ Sư pơm Yŏng tơm pơgơ̆r đĭ-đăng
         kơ lu bơngai lui. Yêsu Sư thoi kơ̆l, 23 na lu bơngai lui kơ Sư thoi akâu Sư. Lu bơngai lui boih gô tơbăt ăn kơ lu bơngai tam
         mă lui tôm tơdrong Yêsu Krist, yua kơ Yêsu Krist Yŏng pơgơ̆r păng pơjing tôm tĕch
         tơdrong jơ̆p-jang kơ plĕnh teh.Đơ̆ng yoch jing 'lơ̆ng

21 Sơ̆ iĕm dang lôch yua kơ tơdrong yoch hăm dôm tơdrong kơnê̆ iĕm oei juăt kơ pơm. 2 Iĕm pơm kiơ̆ thoi lu bơngai tơ ala teh, hăm pơm kiơ̆ kơ yang Satan wă; yang Satan
         boih yŏng pơgơ̆r lu yang kơnê̆, sư boih pơgơ̆r lu bơngai mă ưh kơ chu 'Bok Kei-Dei.
         3 Mă đĭ kơ nhôn bơngai Juđê kư̆m pơm thoi noh mơ̆n sơ̆. Nhôn kư̆m hưch hanh kơ tơdrong
         âu tơdrong to, pơm kiơ̆ kơ nhôn wă kơdih kơnê̆ dêh, trŏ kơ 'Bok Kei-Dei hil thoi lu
         bơngai nai tơpă.4 Mă-lei 'Bok Kei-Dei Sư oei 'mêm mơnat kơ bơ̆n tơpă; 5 mă khan bơ̆n bơngai dang lôch yua kơ tơdrong yoch, mă-lei dang ei bơ̆n kư̆m dang Sư
         tơiung lu bơ̆n thoi Yêsu Krist boih. Bơ̆n gơh klaih đơ̆ng tơdrong yoch yua kơ Sư mơnat
         ăn. 6 Păng bơ̆n kư̆m dang 'Bok Kei-Dei atŏk tơ plĕnh hơdai hăm Yêsu Krist boih. Păng dang
         bơ̆n oei hơdai hăm Sư tơ plĕnh, yua kơ bơ̆n pôm đon pơgơ̆p hơdai hăm Yêsu Krist. 7 Thoi noh na Sư gô ăn kơ bơ̆n tôm tơdrong hiôk 'lơ̆ng khŏm khŏm truh tơ ning-mônh ưh
         kơ layơ tôch yua kơ Sư 'mêm mơnat kơ bơ̆n, na ăn kơ Yêsu Krist lôch tang bơ̆n.8 Bơ̆n klaih đơ̆ng tơdrong yoch oei hiôk hăm 'Bok Kei-Dei, yua kơ 'Bok Kei-Dei 'mêm
         mơnat kơ bơ̆n na Sư pơklaih, yua kơ bơ̆n lui păng gơnang kơ Yêsu tơpă na Sư mơnat.
         Ưh kơ sĭ bơ̆n gơh klaih kơdih ôh, mă-lei tơdrong noh Sư ăn đĕch.9 Yua kơ thoi noh na bơ̆n 'nĕ kơ pơang kơ đe khan bơ̆n kĕ kiơ̆ tôm tơdrong juăt na bơ̆n
         klaih. 10 Tơdrong 'Bok Kei-Dei ăn kơ bơ̆n jing bơngai 'nao, yua kơ bơ̆n pôm đon hăm Yêsu Krist.
         Tơdrong bơ̆n jing bơngai 'nao noh Sư wă kơ bơ̆n pơm tôm tơdrong 'lơ̆ng tơpăt ngăl,
         na blŭng-a sơ̆ 'Bok Kei-Dei wă kơ bơ̆n pơm 'lơ̆ng ling-lang thoi noh.Đĭ-đăng bơngai lăng băl thoi 'nhŏng oh11 Lu iĕm adrĕch adrung bơngai nai păng ưh kơ băt kiơ̆ tơdrong 'Bok Kei-Dei; na lu bơngai
         Juđê nhôn pơjăm iĕm khan bơngai ưh kơ băt kăt tơdra akar, mă-lei tơdrong lu nhôn kăt
         tơdra akar noh kư̆m ưh kơ yua kiơ ôh, yua kơ ti pơm tơ 'ngoaih đĕch. 12 Sơ̆ iĕm ưh tam mă đei 'Bok Krist, iĕm ưh tam mă jing kon 'Bok Kei-Dei thoi lu bơngai
         Juđê. Dôm tơdrong 'Bok Kei-Dei pơkă wă tơgŭm lu bơngai Juđê, iĕm kư̆m ưh kơ đei. Iĕm
         ưh kơ đei bu wă tơgŭm. Iĕm ưh kơ băt kơ 'Bok Kei-Dei Sư thoi yơ. 13 Mă-lei mă khan iĕm ataih đơ̆ng 'Bok Kei-Dei dang noh sơ̆, dang ei truh tơ Sư boih,
         yua kơ Yêsu Krist lôch tuh pham tang iĕm tơ 'long pơglang, pơm kơ iĕm jing minh jơhngơ̆m
         minh đon hăm Sư. 14 Sơ̆ lu bơngai Juđê hăm lu bơngai nai areh dih băl tơpă. Mă-lei Yêsu Krist pơm 'long
         sơlam kơ bơ̆n, ăn kơ bơ̆n jing hiôk dih băl, ưh pă đei kiơ pĕng tŏk-bŏk bơ̆n dơ̆ng.
         15 Yua kơ akâu Sư kơdih lôch tang đĭ-đăng kơ bơ̆n, mă bơngai Juđê, mă bơngai nai, na
         tơdrong juăt sơ̆ mă pơm kơ bơ̆n tơklah băl, dang ei ưh pă kăl kơ tơdrong juăt 'noh
         dơ̆ng boih; yua kơ tơdrong juăt 'noh sơ̆ pơm kơ bơ̆n tơklah băl jing 'bar khŭl. 'Bar
         khŭl 'noh sơ̆ dang ei pơm jing minh ưh pă areh băl boih, 16 yua kơ Sư lôch tang bơ̆n tơ 'long pơglang ăn đĭ-đăng kơ bơ̆n mă bơngai Juđê, mă bơngai
         nai gơh hiôk hăm 'Bok Kei-Dei boih. Bơ̆n dang minh akâu đĕch ưh pă layơ wă tơklah
         băl dơ̆ng. 17 Yêsu Krist jur bơtho tơdrong hiôk-hian kơ lu iĕm bơngai nai mă ataih kơ Sư sơ̆; lu
         bơngai Juđê mă ưh kơ ataih kơ Sư, Sư kư̆m bơtho mơ̆n. 18 Yua kơ Sư boih na đĭ-đăng kơ bơ̆n mă bơngai Juđê, mă bơngai nai băt gơnang kơ Yang
         Bơhngol 'Lơ̆ng anhăk ba bơ̆n truh tơ 'Bă bơ̆n 'Bok Kei-Dei.19 Thoi noh nhôn lăng iĕm dang ei ưh pă thoi tơmoi nai boih, nhôn lăng iĕm thoi 'nhŏng
         oh pôm pơlei pơla, yua kơ bơ̆n jing kon 'Bok Kei-Dei ngăl boih. 20 Bơ̆n thoi đe pơtăm keh minh pôm hnam. Lu jơ̆ng 'bang Yêsu hăm lu bơngai pơtruh nơ̆r
         'Bok Kei-Dei lu sư thoi lu jrăng pơtăm tŏk-bŏk, na Yêsu Sư thoi jrăng mum. 21 Đĭ dôm lu 'long hnam noh pơ̆ng pơlăp tơ jrăng mum noh bruơ̆ng keh minh pôm hnam tih
         rŏ, pơyơ̆r kơ 'Bok Kei-Dei. 22 Lu iĕm kư̆m dang 'long hnam pơ̆ng pơlăp tơ jrăng mum noh mơ̆n. Đĭ-đăng kơ iĕm hăm
         lu 'nhŏng oh lu bơngai lui nai dang pơm keh minh pôm hnam 'Bok Kei-Dei ăn kơ Yang
         Bơhngol 'Lơ̆ng oei.Pôl bơngai Juđê bơtho tơgŭm bơngai nai

31 Yua kơ thoi noh na inh Pôl oei krao khan tơgŭm iĕm ling-lang. Inh oei lăm hnam phak
         noh yua kơ inh jang tơdrong Yêsu Krist bơtho tơgŭm iĕm bơngai khŭl nai. 2 Iĕm băt boih 'Bok Kei-Dei pơjao kơ inh jang tơdrong Sư noh, wă kơ inh gơh tơgŭm iĕm.
         3 Sư tơbăt ăn kơ inh tơdrong mă đe ưh tam mă băt đơ̆ng sơ̆, tơdrong mă inh chih roi
         tơ kơpal 'noh hei. 4 Iĕm đŏk lăng boih na iĕm băt hloi kơ inh hlôh tôm tơdrong Yêsu Krist. 5 Adrol sơ̆ 'Bok Kei-Dei ưh tam mă tơbăt ăn kơ đe ôh tơdrong noh. Mă-lei dang ei Yang
         Bơhngol 'Lơ̆ng tơbăt ăn kơ lu jơ̆ng 'bang Yêsu hăm lu bơngai pơtruh nơ̆r Sư boih.
         6 Tơdrong 'noh lĕch đơ̆ng tơdrong 'nao 'lơ̆ng Yêsu Krist, na lu iĕm bơngai khŭl nai
         dang ei kư̆m hơdai đei tơdrong hiôk jơnap noh. Tơdrong hiôk jơnap noh sơ̆ Sư khan
         wă ăn kơ lu bơngai Juđê nhôn mă dang ei đei truh tơ iĕm boih; bơ̆n dang 'nhŏng oh
         minh sĕch minh akar. Iĕm klaih đơ̆ng tơdrong yoch oei hiôk jơnap hăm 'Bok Kei-Dei
         kư̆m thoi 'Bok Kei-Dei ăn kơ lu nhôn mơ̆n.7 'Bok Kei-Dei wă kơ inh roi tơbăt kơ đe tơdrong 'nao 'lơ̆ng noh, na Sư ăn kơ inh jơhngơ̆m
         pran wă kơ inh kĕ păng gơh jang tơdrong 'noh ling-lang. Sư pơjao kơ inh tơdrong jang
         noh yua kơ Sư mơnat. 8 Inh âu bơngai iĕ hloh kơ đĭ-đăng lu kon 'Bok Kei-Dei nai. Mă-lei Sư pơjao kơ inh tơdrong
         bơtho, wă kơ inh năm bơtho lu bơngai khŭl nai mă ưh kơ trŏ kơ bơngai khŭl Juđê, wă
         kơ lu sư băt kơnăl kơ tơdrong hiôk jơnap Yêsu Krist ăn kơ bơ̆n thoi yơ. Tơdrong hiôk
         jơnap noh hiôk tơpă ưh pă băt dang yơ.9 Dôm tơdrong Sư wă tơgŭm bơ̆n Sư tơbăt ăn kơ inh, wă kơ inh năm tơbăt ăn kơ đĭ-đăng
         bơngai. 'Bok Kei-Dei Yang mă pơjing tôm tơdrong Sư wă tơgŭm bơ̆n tơpă tơdrong noh,
         mă ưh tam mă tơbăt ăn kơ đe đơ̆ng sơ̆. 10 Mă dang ei Sư ăn kơ lu bơngai lui kơ Kon Sư tơbăt ăn kơ lu yŏng pơgơ̆r lu linh jang,
         tơbăt ăn kơ lu yŏng pơgơ̆r oei tơ kơpal plĕnh wă kơ lu sư băt kơ tơdrong tơchĕng 'Bok
         Kei-Dei hơgei tơpă wă tơgŭm kon bơngai. 11 Dôm tơdrong Sư wă tơgŭm bơ̆n Sư tơchĕng đơ̆ng blŭng-a sơ̆ boih, na dang ei 'blep kơ
         Kon Sư Kră Yang bơ̆n Yêsu Krist jur tơgŭm lu bơ̆n thoi noh tơpă. 12 Yua kơ bơ̆n lui kơ Yêsu boih, na bơ̆n băt kơ pôm đon hăm Sư, bơ̆n gơh tŏk truh tơ
         'Bok Kei-Dei huay pă hli kơ Sư boih. 13 Thoi noh na inh apinh iĕm 'nĕ kơ sơ'ngon kơ tơdrong inh pơmat yua kơ iĕm. Inh oei
         tơ lăm hnam phak kư̆m bưh mơ̆n yua kơ inh wă adrin bơtho tơgŭm iĕm; na iĕm athei hiôk
         bĕ.Tơdrong Yêsu Krist 'mêm kơ bơ̆n14 Yua kơ thoi noh na inh sơtơ̆p kŭl-tăng krao khan kơ 'Bă tơm bơ̆n 'Bok Kei-Dei, 15 yua kơ Sư 'Bă kơ đĭ-đăng plĕnh teh. 16 Sư đei tôm tĕch tơdrong na inh apinh Sư ăn kơ iĕm Yang Bơhngol 'Lơ̆ng Sư oei hơdai
         hăm iĕm wă kơ iĕm đei jơhngơ̆m pran. 17 Păng inh kư̆m apinh Yêsu Krist mơ̆t oei lăm jơhngơ̆m iĕm yua kơ iĕm lui kơ Sư. Păng
         inh apinh Sư ăn kơ iĕm đei đon 'mêm mơnat kơ bôl buăl lăm tôm tơdrong, 18 păng ăn kơ iĕm hlôh băt tơdrong Yêsu Krist 'mêm kơeng kơ bơ̆n tih-tin sư dang yơ,
         jrŭ să sư dang yơ, kư̆m thoi Sư tơbăt ăn kơ đĭ-đăng lu kon 'Bok Kei-Dei nai. 19 Inh apinh Sư ăn kơ iĕm băt kơ Yêsu 'mêm kơ bơ̆n tih tơpă, mă ưh kơ băt tih dang yơ,
         jrŭ să sư dang yơ. Păng inh kư̆m apinh 'Bok Kei-Dei oei lăm jơhngơ̆m rim 'nu kơ lu
         iĕm.20 Bơnê kơ 'Bok Kei-Dei Kră Yang mơsêh tăp pang mơyang tăp dăr tơgŭm bơ̆n lơ hloh kơ
         đêl bơ̆n apinh, lơ hloh kơ đêl đon bơ̆n tơchĕng. 21 Na bĕ đĭ-đăng kơ lu bơ̆n kon Sư ư-ang anăn Sư, kư̆m thoi Yêsu Krist ư-ang anăn Sư,
         ling-lang khŏm khŏm ưh kơ layơ tôch. A-men.Tơdrong arih lu kon 'Bok Kei-Dei athei gơh găt dih băl

41 Inh bơngai oei tơ lăm hnam phak yua kơ inh wă adrin jang tơdrong Kră Yang Yêsu Krist.
         Mă tôm tơdrong inh wă kơ iĕm ngôi mă 'lơ̆ng ngôi mă tơpăt, yua kơ 'Bok Kei-Dei rơih
         iŏk iĕm boih ăn kơ iĕm jing kon Sư, hăm ăn kơ iĕm dôm tơdrong mă inh 'nao roi kơ iĕm
         'noh hei, na iĕm athei adrin pơm mă 'lơ̆ng pơm mă tơpăt tơpă. 2 Inh wă kơ iĕm gơh găt thoi lu bơngai dim, băt 'mêm kơ bôl buăl, pơma dơnuh dih băl
         mă hiôk, pơlung dih băl mă 'lơ̆ng. 3 Iĕm athei adrin oei hiôk hơdai hăm bôl buăl, yua kơ Yang Bơhngol 'Lơ̆ng ăn kơ bơ̆n
         jing minh jơhngơ̆m minh đon rim 'nu kơ bơ̆n lei-lăi ngăl. 4 Đĭ-đăng kơ bơ̆n jing minh jơhngơ̆m minh đon yua kơ bơ̆n đei minh 'nu Yang Bơhngol
         'Lơ̆ng oei lăm jơhngơ̆m lu bơ̆n. Na 'Bok Kei-Dei ăn kơ bơ̆n minh tơdrong chang gô
         kư̆m lei-lăi mơ̆n. 5 Bơ̆n kư̆m đei lăp minh 'nu Yŏng Tơ'ngla đĕch, na minh tơdrong lui bơ̆n, lui lei-lăi
         ngăl. Tơdrong bơ̆n iŏk 'batem kư̆m lei-lăi mơ̆n. 6 Kră Yang bơ̆n kư̆m lăp minh 'nu 'Bok Kei-Dei đĕch, Sư 'Bă tơm kơ đĭ-đăng. Sư boih
         tih hloh, Sư pơgơ̆r đĭ-đăng kơ bơ̆n, tơgŭm đĭ-đăng kơ bơ̆n, oei hơdai đĭ-đăng kơ bơ̆n.7 Đơ̆ng năr bơ̆n pơtơm lui lăp pôm tơdrong hơgei đĕch Yêsu ăn kơ bơ̆n phara. 8 Tơdrong 'noh kư̆m thoi đe chih khan lê̆ tơ lăm sơ̆p hla bơar 'Bok Kei-Dei sơ̆ thoi
         âu:“Lăp Sư tŏk tơ plĕnh ti Sư anhăk ba lơ lu bơngai bơnă mă đêl ayăt kơ Sư,păng Sư asong tơmam ăn kơ dôm lu bơngai mă Sư 'mêm.”9 Bơ̆n băt kơ Sư tŏk tơ plĕnh boih, bơ̆n kư̆m băt mơ̆n Sư jur sơ̆ truh tơ dêh atâu sŭng,
         wă khan adrol kơ Sư tŏk tơ plĕnh.10 Sư jur tơ noh boih, Sư kư̆m tŏk tơ kơpal kơ plĕnh, wă khan Sư pơgơ̆r jơ̆p-jang kơ
         plĕnh teh jơ̆p-jang kơ anih.11 Na jô̆ gah tơdrong Sư asong kơ lu bơngai mă Sư 'mêm, Sư asong ăn tơdrong jang Sư,
         mơ'nah pơm jơ̆ng 'bang Sư, mơ'nah chă pơtruh nơ̆r Sư, mơ'nah pơm 'bok bơtho năm chă
         bơtho đe, mơ'nah pơm 'bok bơtho wei-lăng lu bơngai lui kơtă pơlei. 12 Sư chă asong đe thoi noh Sư wă kơ lu bơngai jang noh tơgŭm đĭ-đăng lu kon 'Bok Kei-Dei
         lui kơjăp gơh jang tơdrong 'Bok Kei-Dei. Thoi noh na đĭ-đăng lu kon 'Bok Kei-Dei jing
         pôm đon hăm Yêsu Krist rai đunh rai wơ̆. 13 Đĭ-đăng kơ bơ̆n jing pôm đon yua kơ minh tơdrong lui băt kơdih kơdih tơdrong Yêsu
         Kon 'Bok Kei-Dei, na bơ̆n gô jing bơngai wơ̆ tôch tơ̆l thoi Yêsu.14 Thoi noh na bơ̆n ưh pă gơh kiơ̆ thoi lu bơngai hơ'lơ̆p lui kơ đe bơtho tơdrong kư̆
         kă boih, pơtih gia đe hơlĕnh kơ bơ̆n, dah pơhlŭ bơ̆n, wă kơ bơ̆n hơwơ̆l jing jrok
         kư̆ kă. 15 Yua kơ thoi noh na bơ̆n athei pơma tơpăt ngăl ling-lang, athei đei đon băt 'mêm mơnat
         kơ bôl buăl, na rai đunh rai wơ̆ lăm tôm tơdrong, wă kơ bơ̆n jing pôm đon hăm Yêsu
         Krist. Yêsu Krist Sư pơm tơm kơ bơ̆n thoi lĕ kơ kơ̆l; 16 na lu bơ̆n thoi lĕ kơ akâu hăm jơ̆ng ti Sư. Yua kơ Sư na đĭ kơ lơ̆m trôm akâu bơ̆n
         jing pơgơ̆p băl, na mưh akâu bơ̆n sư wă jang na sư jang hrơ̆p hơdai hloi. Na lơ̆m
         trôm akâu bơ̆n rai đunh rai wơ̆ băt 'mêm mơnat dih băl.Jing bơngai 'nao17 Âu inh wă bơtho kơ lu iĕm tơdrong 'Bok Kei-Dei, wă kơ iĕm mơ̆ng inh păng pơm kiơ̆
         kơ nơ̆r inh pơma. Lu iĕm 'nĕ pă pơm thoi lu buăl iĕm mă ưh kơ lui. Lu sư tơchĕng kư̆
         kă, 18 đon lu sư ưh kơ hlôh. Lu sư ataih đơ̆ng tơdrong arih 'Bok Kei-Dei ăn kơ lu iĕm, yua
         kơ lu sư kơtul jing arăng kơ̆l. 19 Lu bơngai yoch noh, lu sư ưh kơ băt kơ mơlâu. Lu sư pơm kiơ̆ kơ jơhngơ̆m lu sư wă
         đĕch. Lu sư pơm lơ tơdrong kơnê̆ 'mê̆-'mach.20 Lu iĕm pơhrăm iŏk tơdrong 'Bok Krist ưh kơ thoi tơdrong lu bơngai 'noh ôh. 21 Tơpă đe bơtho iĕm tơdrong Yêsu; dah iĕm lui kơ Yêsu, đe tơbăt kơ iĕm tơdrong Sư. 22 Iĕm athei lê̆ tơdrong so, tơdrong mă iĕm juăt kơ pơm sơ̆. Pơm thoi noh sơ̆ rai đunh
         rai răm yua kơ 'maih pơm lơ tơdrong kơnê̆. 23 Thoi noh na iĕm athei tơplih jơhngơ̆m đon 'nao, 24 na jing bơngai 'nao, bơngai mă 'Bok Kei-Dei pơjing hơbŏ thoi Sư, wă kơ bơ̆n pơm 'lơ̆ng
         tơpăt kiơ̆ thoi Sư wă.25 Thoi noh iĕm 'nĕ kơ hơlĕnh; iĕm athei pơma tơpăt hăm lu 'nhŏng oh iĕm, yua kơ đĭ-đăng
         kơ bơ̆n jing 'nhŏng oh lăm khŭl lui kơ Yêsu Krist ngăl. 26 Dah iĕm đei tơdrong ơh, iĕm 'nĕ kơ pơm kơnê̆ kơ sư, 'nĕ tơhil băl đunh truh kơ măng,
         27 hli kơ yang kơnê̆ pơhlŭ iĕm. 28 Lu bơngai mă juăt kơ tơtông, 'nĕ pă tơtông dơ̆ng thoi đêl; athei jang hrat kơdih wă
         kơ đei tơmam sa kơdih hăm tơgŭm lu bơngai dơnuh hoh. 29 Iĕm 'nĕ kơ pơma kơnê̆, athei pơma mă 'lơ̆ng tơgŭm pơyua lu bơngai mă mơ̆ng iĕm. 30 Iĕm 'nĕ kơ pơm kơ Yang Bơhngol 'Lơ̆ng sơ'ngon kơ iĕm, yua kơ Sư oei lăm iĕm, dang
         Sư chơ̆m đŏng yâu tơ klĕng bơ̆n tơbăt kơ bơ̆n bơngai klaih gơh oei hăm Sư ning-mônh.
         31 Iĕm athei lê̆ đĭ dôm tơdrong tơhil pơma ôr pơret, tơdrong ơh lăm jơhngơ̆m pơma kơnê̆
         kơ đe, hăm đĭ dôm tơdrong khĕnh hơwĕng.32 Iĕm athei pơm băl mă 'lơ̆ng, băt 'mêm mơnat kơ bôl buăl, 'nĕ kơ jô̆ yo dih băl thoi
         'Bok Kei-Dei huay kơ jô̆ yo kơ bơ̆n yua kơ Kon Sư Yêsu Krist lôch tang bơ̆n.Lu kon 'Bok Kei-Dei athei băt 'mêm kơ đe hăm oei mă hơđơ̆ng

51 Bơ̆n jing kon 'Bok Kei-Dei, 'Bok Kei-Dei Sư 'mêm kơ bơ̆n tơpă, na bơ̆n athei pơm rok
         Sư. 2 Păng bơ̆n athei băt 'mêm mơnat kơ bôl buăl, thoi Yêsu Krist 'mêm mơnat kơ bơ̆n mah
         ăn akâu Sư kơdih lôch tang bơ̆n. Sư pơyơ̆r akâu Sư kơ 'Bok Kei-Dei jur lôch tang bơ̆n
         tơ 'long pơglang kiơ̆ thoi 'Bok Kei-Dei lăp đon, thoi lu bơngai soi sơmah kơ 'Bok
         Kei-Dei lu sư pơyơ̆r dôm tơmam 'bâu phu.3 Gah tơdrong pơm pơyô ngôi kư̆ kă, hưch hanh lơ tơdrong, dôm tơdrong noh bơ̆n 'nĕ kơ
         pơma 'bơm tŏ sĕt, yua kơ bơ̆n jing kon 'Bok Kei-Dei boih. 4 Bơ̆n ưh pă gơh pơma tơdrong kơnê̆, tơdrong kư̆ kă, tơdrong chroih tơ nai. Bơ̆n athei
         pơma ling-lang gah tơdrong ư-ang kơ 'Bok Kei-Dei đĕch.5 Dôm lu bơngai đi, lu bơngai pơm pơyô kư̆ kă, lu bơngai hưch hanh lơ tơdrong, bơ̆n
         băt boih lu bơngai oei pơm thoi noh ưh kơ gơh oei hơdai Yêsu Krist hăm 'Bok Kei-Dei
         kơplah Sư pơgơ̆r pơm Pơtao ning-mônh ôh. Lu bơngai thoi noh lu sư dang bơngai kơkuh
         kơ yang nai đĕch, lu sư tơchĕng tơdrong noh hloh loi kơ tơdrong 'Bok Kei-Dei. 6 Iĕm 'nĕ kơ lui kơ đe pơhlŭ iĕm kiơ̆ dôm tơdrong kơnê̆ noh mă sư khan tơdrong 'lơ̆ng.
         Lu bơngai thoi noh ưh kơ chu 'Bok Kei-Dei. 'Bok Kei-Dei hil tơpă kơ lu sư, gô phak
         lu sư. 7 Thoi noh na iĕm 'nĕ kơ pơm buăl hăm lu bơngai thoi noh. 8 Yua kơ dang ei iĕm ưh pă oei lăm măng mu thoi lu bơngai noh boih, iĕm oei lăm hơdah
         Kră Yang Yêsu Krist pơchrang ăn. Thoi noh na iĕm athei oei kiơ̆ kơ tơdrong hơdah Sư
         noh. 9 Dôm lu bơngai oei lăm tơdrong hơdah, Sư gô pơm dôm tơdrong 'lơ̆ng tơpăt ngăl. 10 Iĕm athei chă dôm tơdrong 'Bok Kei-Dei lăp đon noh. 11 Iĕm 'nĕ pă kiơ̆ tơdrong măng mu, tơdrong noh tơdrong ưh kơ yua kơ bơ̆n. Bơ̆n athei
         tơbăt kơ đe tơdrong yoch noh mơ̆n. 12 Bơ̆n băt kơ tơdrong kơnê̆ lu sư pơm noh kơnê̆ tơpă păng mơlâu ră kơ pơma 'bơm tơdrong
         noh. 13 Mă-lei bơ̆n athei tơbăt ăn tơdrong yoch lu sư pơm noh, wă kơ lu sư mơn kơdih, thoi
         bơ̆n tơ̆k ŭnh tơ'bôh kơ lu sư tơdrong yoch noh. Na lu sư gô lê̆ dôm tơdrong yoch noh,
         na oei kiơ̆ hloi lăm hơdah ŭnh noh. 14 Tơdrong noh thoi đe juăt kơ khan:“Ơ bơngai tep dang lĕ kơ lôch, iung bĕ,na 'Bok Krist gô pơchrang hơdah ăn kơ iĕm.”15 Thoi noh na bơ̆n athei kơchăng oei mă hơđơ̆ng hli kơ jơhngơ̆m bơ̆n hơdai 'maih pơm
         yoch. Bơ̆n 'nĕ kơ pơm kư̆ kă thoi lu bơngai jih 'ma kơ bơ̆n, bơ̆n athei pơm thoi lu
         bơngai hơgei lu bơngai tơpăt đĕch trŏ. 16 Bơ̆n athei adrin pơm 'lơ̆ng hăm adrin ră roi kơ đe tơdrong Yêsu Krist yua kơ dang
         ei đei lơ bơngai kơnê̆ tơpă. 17 Thoi noh na bơ̆n athei kơchăng oei mă hơđơ̆ng 'nĕ kơ pơm thoi bơngai kơhlôh, adrol
         kơ wă pơm athei tơchĕng lăng 'mơ̆i wă kơ băt Kră Yang lăp đon kơ bơ̆n pơm dah ưh.18 Bơ̆n 'nĕ kơ et sik suai hli kơ bơ̆n jing bơngai kư̆ kă; bơ̆n athei ăn kơ Yang Bơhngol
         'Lơ̆ng pơgơ̆r bơ̆n lăm tôm tơdrong. 19 Păng bơ̆n athei hơri bơnê kơ Kră Yang hăm đĭ jơhngơ̆m, mă bơ̆n hơri tơdrong 'Bok Kei-Dei
         hơdai hăm bơngai tơpôl, mă bơ̆n hơri tơdrong lu bơngai kră sơ̆, mă bơ̆n hơri tơdrong
         lu bơngai dang ei, mă bơ̆n hơri kiơ̆ kơ đon bơ̆n tơchĕng kơdih. 20 Bơ̆n athei băt bơnê kơ 'Bă tơm bơ̆n 'Bok Kei-Dei lăm tôm tơdrong păng bơ̆n athei krao
         chă Yŏng bơ̆n Yêsu Krist na bơ̆n gơh krao khan bơnê kơ 'Bok Kei-Dei.Tơdrong klo kăn21 Bơ̆n athei chu băl yua kơ bơ̆n bơngai lui kơ Yêsu Krist.22 Lu bơngai pơm akăn, dang ei iĕm lui boih kơ Yêsu Krist, iĕm athei chu yom kơ klo iĕm
         gô mơ̆ng kơ sư pơgơ̆r. 23 Yua kơ klo iĕm sư trŏ kơ pơgơ̆r iĕm kư̆m thoi Yêsu Krist pơgơ̆r lu bơngai lui kơ Sư;
         Yêsu Krist Sư ăn akâu Sư kơdih pơklaih lu bơngai lui kơ Sư. 24 Na lu bơngai pơm akăn iĕm athei chu yom kơ klo iĕm pơgơ̆r lăm tôm tơdrong, thoi lu
         bơ̆n bơngai lui chu yom kơ Yêsu Krist.25 Lu bơngai pơm klo kư̆m lei-lăi athei băt 'mêm kơ akăn sư kơdih thoi Yêsu 'mêm kơ bơ̆n
         bơngai lui kơ Sư năm ăn akâu Sư kơdih lôch tang bơ̆n, 26 wă kơ bơ̆n rơgoh đĭ kơ dôm tơdrong yoch, na pơyơ̆r bơ̆n ăn kơ 'Bok Kei-Dei wei-lăng,
         yua kơ bơ̆n lui kơ nơ̆r Sư bơtho, truh kơ bơ̆n iŏk 'batem tơmôch akâu bơ̆n tơ lăm
         đak, dang wă khan tơhoch tŭk tơdrong mơgrĭ boih iŏk tơdrong rơgoh. 27 Sư pơm thoi noh wă kơ bơ̆n jing bơngai 'lơ̆ng tơpăt gơh oei hơdai hăm Sư. Bơ̆n thoi
         bơngai pơm akăn mă 'mêm kơ klo sư, na sư hrŭk hơbĕn ao rơgoh 'lơ̆ng ling-lang wă kơ
         klo sư lăp đon. 28 Lu bơngai pơm klo athei 'mêm kơ akăn sư yua kơ bre sư jing minh sĕch minh akar boih.
         Bơngai bu 'mêm kơ akăn sư thoi noh, bơngai noh 'mêm kơ akâu sư kơdih thoi noh mơ̆n.
         29 Ưh kơ đei bu khan ưh kơ 'mêm kơ akâu sư kơdih ôh, đĭ-đăng bơngai tă 'mêm kơ akâu sư
         kơdih ngăl, thoi noh na bơ̆n băt kơ 'me sa akâu bơ̆n kơdih, băt kơ wei-lăng akâu bơ̆n
         kơdih, thoi Yêsu Krist wei-lăng lu bơ̆n bơngai lui kơ Sư. 30 Na lu bơ̆n âu boih dang akâu akar Yêsu Krist. 31 Tơdrong noh thoi đe chih khan lê̆ tơ lăm sơ̆p hla bơar 'Bok Kei-Dei sơ̆ thoi âu: “Bơngai
         pơm klo pơm akăn tơklah đơ̆ng mĕ 'bă sư kơdih na oei hơdai, bre sư jing minh sĕch
         minh akar.”32 'Bok Kei-Dei tơbăt ăn kơ bơ̆n tơdrong noh kăl tơpă. Tơdrong noh wă khan Yêsu Krist
         hăm lu bơngai lui kơ Sư dang lĕ kơ minh sĕch minh akar boih.33 Thoi noh na lu bơngai pơm klo athei 'mêm kơ akăn sư thoi noh tơpă, thoi sư 'mêm kơ
         akâu sư kơdih. Na lu bơngai pơm akăn kư̆m lei-lăi athei băt 'mêm mơnat hăm chu yom
         kơ klo sư pơgơ̆r sư lăm tôm tơdrong.Tơdrong oei sa lăm hnam dơnŏ

61 Ơ lu bơngai 'lơ̆p 'lŏ drŏ-nglo drŏ-kăn, iĕm athei băt chu yom kơ lu mĕ 'bă iĕm, yua
         kơ iĕm bơngai lui boih kơ Yêsu Krist, tơ̆ng iĕm pơm thoi noh trŏ tơpă. 2 Tơdrong juăt đơ̆ng 'Bok Kei-Dei pơkă sơ̆ đe đei chih thoi âu: “Iĕm athei chu yom kơ
         lu mĕ 'bă iĕm.”Tơdrong juăt Sư pơkă noh kăl tơpă na 'Bok Kei-Dei pơkă khan wă tơgŭm bơ̆n dah bơ̆n
         chu kiơ̆ kơ tơdrong juăt Sư pơkă noh. 3 Sư pơkă khan dah bơ̆n chu kiơ̆ tơdrong juăt chu yom mĕ 'bă, Sư gô ăn kơ bơ̆n arih
         hiôk păng arih sot tơ ala teh âu. 4 Ơ lu bơngai đei kon hơ'lơ̆p, iĕm 'nĕ hil kơ kon iĕm dêh, hli kơ lu sư hil plơ̆ kơ
         iĕm dơ̆ng, iĕm athei bơtho akhan kơ lu sư kiơ̆ tơdrong Kră Yang pơkă.5 Ơ lu bơngai đĭch đe, iĕm athei chu yom kơ yŏng tơ'ngla iĕm, iĕm athei jang kiơ̆ kơ
         nơ̆r sư pơkă 'nĕ kơ pơjah dôm nơ̆r sư khan. Iĕm athei jang kơ sư mă tơpăt dang iĕm
         jang kơ Yŏng bơ̆n Yêsu Krist mơ̆n. 6 Iĕm athei jang mă tơpă ngê̆ kiơ kơ yŏng iĕm gŏk gô na jang, iĕm kư̆ kơ jang mă 'lơ'lŏ
         jang mă tơpăt đĕch na 'Bok Kei-Dei bơnê. Mă khan iĕm jang kơ sư kư̆m dang jang kơ
         Yŏng bơ̆n Yêsu mơ̆n. 7 Thoi noh na iĕm athei jang kơ yŏng iĕm jang mă tơpăt đĕch, yua kơ iĕm ưh kơ sĭ khan
         jang wă pơhiôk kon bơngai ôh, iĕm jang wă pơhiôk Yŏng bơ̆n Yêsu Krist. 8 Yua kơ Yŏng bơ̆n Yêsu Krist wă apah bơngai bu mă jang 'lơ̆ng jang tơpăt, mă khan sư
         bơngai đĭch đe, mă bơngai rơngei.9 Ơ lu bơngai yŏng tơ'ngla wei lu bơngai đĭch, iĕm kư̆m pơm mă 'lơ̆ng kơ lu đĭch iĕm;
         mă sư ưh kơ chu 'nĕ kơ hil kơ sư dêh păng 'nĕ kơ tôn teh sư mơnat kơ sư mơ̆n. Mă iĕm
         bơngai yŏng tơ'ngla sư, mă sư bơngai đĭch iĕm, đĭ-đăng kơ bơ̆n đei minh 'nu Yŏng tih
         hloh kơ đĭ-đăng, Sư oei tơ kơpal plĕnh ti. Sư lăng đĭ-đăng bơngai lei-lăi đĕch ưh
         kơ đei phara kiơ ôh.Khêl đao wă tơblah hăm yang kơnê̆10 Tơdrong inh chih hơpong kơ iĕm wă jê̆ tôch boih, mă-lei oei đei pă minh tơdrong âu
         kăl tơpă, na inh wă roi tơbăt ăn kơ iĕm: Bơ̆n athei gơnang kơ Yêsu hăm đĭ jơhngơ̆m,
         yua kơ Sư Kră Yang mơsêh tăp pang mơyang tăp dăr gơh pơm tôm tơdrong, na wă kơ Sư
         tơgŭm bơ̆n gơh đei jơhngơ̆m pran. 11 Thoi kơ lu linh wă năm tơblah, lu sư chĕp tôm kơ tơmam tơblah, wă kơ tơblah jei sư,
         na bơ̆n kư̆m lei-lăi athei gơnang kơ 'Bok Kei-Dei tơgŭm bơ̆n tôm tơdrong wă kơ bơ̆n
         đei jơhngơ̆m pran huay kơ lui kơ yang Satan pơhlŭ. 12 Tơdrong noh ưh kơ sĭ tơblah tơduă bơ̆n kon bơngai ôh, bơ̆n tơblah hăm lu yŏng yang
         kơnê̆, sư kư̆m pran mơ̆n, sư kư̆m oei tơ kơpal plĕnh ti mă tơ anih nai; sư pơgơ̆r
         lu bơngai oei tơ ala teh âu, lu bơngai mă oei lăm măng mu. 13 Thoi noh na bơ̆n athei gơnang kơ 'Bok Kei-Dei tơgŭm bơ̆n lăm tôm tơdrong, wă kơ bơ̆n
         đei jơhngơ̆m pran huay kơ hiong răm kơplah bơ̆n đei tơdrong tơblah hăm yang kơnê̆.
         Bơ̆n athei adrin pơjăng pơjăr dĭng truh năr tôch.14 Kơplah bơ̆n oei tơblah, bơ̆n athei dơ̆ng kơtă anih hloi, gơhret tơlei tơ̆n bơ̆n mă
         kơjăp; noh wă pơtih gia kơ bơ̆n đei đon tơpăt boih. Bơ̆n athei hrŭk ao mam wă pĕng
         akâu bơ̆n; noh wă khan bơ̆n athei pơm 'lơ̆ng kơ đe. 15 Jơ̆ng bơ̆n trô̆ chơkhŏ; noh wă pơtih gia kơ jơ̆ng bơ̆n pơnam kơ nơnăm chă ră roi kơ
         đe tơdrong 'lơ̆ng, tơdrong hiôk. 16 Athei chĕp khêl ling-lang wă tang akâu bơ̆n hli kơ 'brơ̆m ŭnh yang kơnê̆ prah 'bơm
         bơ̆n; 'noh wă pơtih gia kơ bơ̆n athei kơchăng hli kơ bơ̆n đei tơdrong pơhlŭ wă kơ
         bơ̆n oei kơjăp lăm tơdrong lui. 17 Bơ̆n athei yơ̆l môk kơlăm; 'noh wă pơtih gia kơ bơ̆n gơnang kơ 'Bok Kei-Dei pơklaih
         bơ̆n đơ̆ng tơdrong yoch. Athei iŏk chĕp đao han đơ̆ng Yang Bơhngol 'Lơ̆ng ăn; 'noh
         wă pơtih gia kơ bơ̆n, athei bơ̆n iŏk nơ̆r 'Bok Kei-Dei tơbăt ăn kơ đe. 18 Păng bơ̆n 'nĕ hiơt krao khan kơ 'Bok Kei-Dei, wă kơ bơ̆n hưch hanh kơ tơdrong krao
         khan ling-lang, gô mơ̆ng kơ Yang Bơhngol 'Lơ̆ng wă kơ bơ̆n krao khan tơdrong kiơ,
         krao khan tơgŭm băl tơduă lu kon 'Bok Kei-Dei dah krao khan kơ tơdrong kiơ nai. 19 Păng inh wă kơ iĕm krao khan tơgŭm inh hai mơ̆n, wă kơ inh hlôh băt dôm tơdrong Sư
         wă kơ inh bơtho păng wă kơ inh nuih kơ bơtho tơdrong 'nao 'lơ̆ng Sư. 20 Sư wơh inh năm bơtho kơ đĭ-đăng bơngai. Yua kơ thoi noh na đe areh kơ inh oei chô̆
         inh dang ei. Mă-lei inh wă kơ iĕm krao khan tơgŭm inh, wă kơ inh nuih oei bơtho khŏm
         khŏm kiơ̆ thoi Sư lăp đon.Tisĭk năm ba hla kơthơ21 'Bok mă chĕp ăn kơ iĕm hla kơthơ âu anăn sư Tisĭk, sư 'nhŏng oh bơngai lui bơ̆n. Bơ̆n
         'mêm kơ sư mơ̆n yua kơ bơ̆n 'bôh sư adrin jang tơdrong Kră Yang Yêsu Krist tơpă. Na
         sư gô tơbăt ăn kơ iĕm tôm tơdrong inh oei 'lơ̆ng akâu hăm inh jang tơdrong 'Bok Kei-Dei
         thoi yơ dang ei na iĕm gô băt. 22 Thoi noh na inh wơh sư năm tơ iĕm wă kơ iĕm băt kơ nhôn oei 'lơ̆ng akâu păng wă kơ
         sư pơlung iĕm hiôk kơ jơhngơ̆m kơtơ̆ng tơdrong nhôn thoi yơ.23 Inh krao khan kơ 'Bă tơm bơ̆n 'Bok Kei-Dei hăm Kră Yang bơ̆n Yêsu Krist, apinh Sư
         tơgŭm đĭ-đăng kơ iĕm hiôk-hian, hăm ăn kơ iĕm băt 'mêm mơnat kơ đe, hăm lui rai kơjăp.
         24 Inh apinh sư wei-lăng lu bơngai mă băt 'mêm kơ Kră Yang bơ̆n Yêsu Krist ling-lang.phpPHILIPKƠTHƠ PÔLCHIH KƠ LU BƠNGAI LUI TƠ PƠLEIPHILIPBơngai chihPôl.Bơngai iŏkLu bơngai lui lăm Khŭl hnam akŭm Philip păng lu bơngai lui jơ̆p jang anih.Philip noh minh pôm pơlei tih mă oei tơ dơnă đak dơsĭ, lăm tơring gah hơlĕch kơ Masêđôn
         kơplah noh sơ̆.Chih lai yơHla bơar âu đei chih dang kiơ̆ lăm sơnăm 61. Đ.K (Đơ̆ng rŏng kơ Kră Yang). Lăm kơplah
         Pôl oei phak tơ Rôm.Chih kơnhămBơnê kơ lu bơngai lui Khŭl hnam akŭm Philip yua kơ lu sư wơh bơngai chĕp tơmam năm
         ngôi tơ Pôl, kơplah Pôl oei lăm hnam phak.Pơm kơ tơdrong lui lu bơngai lui gơh kơjăp, sư bơtho tơ'bôh ăn tơdrong chơt hiôk tơpă
         noh đơ̆ng Kră Yang Yêsu Krist đĕch đei.Trong tơm“Hiôk bĕ iĕm yua kơ iĕm lui kơ Kră Yang Yêsu Krist boih. Inh wă khan kơ iĕm dơ̆ng:
         Hiôk bĕ iĕm.” (4:4).Asong chăl1. Pơih nơ̆r pơma (1:1-11).2. Tơdrong arih păng jơhnơ̆m Pôl kơplah đei tơdrong truh noh sơ̆ (1:12-26).3. Tơdrong jang Timôthê păng Êpaphôdit (2:9-30).4. Kơchăng kơ lu bơngai ayăt păng tơdrong pơrăm gah bơhngol (3:1-4:9).5. Pôl păng lu buăl sư tơ Philip (4:10-20).6. Pơtôch nơ̆r (4:21-23).Lu bơngai tơm đei chih roiPôl, Timôthê, Êpaphôdit.Lăm sơ̆p 'nâu đei 04 chăl păng 103 trong.

Pơih nơ̆r pơma11 Inh Pôl, nhi Timôthê bơngai đĭch đam Yêsu Krist, chih hơpong kơ lu kon 'Bok Kei-Dei
         tơ Pơlei Philip, lu iĕm pôm đon hăm Yêsu Krist. Nhi chih hơpong kơ lu kră wei-lăng
         iĕm hăm lu bơngai jang lăm hnam 'Bok Kei-Dei. 2 Inh krao khan apinh 'Bă tơm bơ̆n 'Bok Kei-Dei hăm Kră Yang bơ̆n Yêsu Krist wei-lăng
         iĕm tôm tơdrong wă kơ Sư ăn kơ iĕm hiôk-hian ling-lang.Pôl bơnê kơ 'Bok Kei-Dei yua kơ Pơlei Philip tơgŭm sư3 Mưh đon inh 'blŏk kơ iĕm, inh bơnê kơ 'Bok Kei-Dei. 4 Rim inh krao khan kơ 'Bok Kei-Dei, inh apinh Sư tơgŭm iĕm, na lăm jơhngơ̆m inh hiôk,
         5 yua kơ iĕm tơgŭm inh đơ̆ng inh lăp pơtơm jang tơ pơlei iĕm sơ̆ khơ̆ dang ei. 6 'Bok Kei-Dei jô̆ iĕm jing bơngai 'lơ̆ng boih, na inh băt tơpă Sư gô tơgŭm iĕm ling-lang
         truh tơ năr Yêsu Krist jur ning-mônh.7 Đon inh tơchĕng kơ iĕm ling-lang trŏ mơ̆n, yua kơ inh 'mêm kơ iĕm dêh. Inh 'mêm kơ
         iĕm yua kơ iĕm tơgŭm inh lăm tơdrong jang 'Bok Kei-Dei kơplah đe oei phak inh hăm
         kơplah inh oei pơjah pơjăng hăm đe gah tơdrong 'nao 'lơ̆ng. 8 'Bok Kei-Dei băt mơ̆n inh 'mêm kơ iĕm, kư̆m thoi Yêsu Krist 'mêm kơ iĕm.Pôl krao khan kơ lu bơngai lui9-10 Inh krao khan apinh 'Bok Kei-Dei ăn kơ iĕm rai đunh rai băt 'mêm mơnat dih băl păng
         hlôh tôm tơdrong Sư, wă kơ iĕm băt kơ tơdrong trŏ iĕm sŏ iŏk, tơdrong glăi iĕm săi
         tŭk. Thoi noh na iĕm jing bơngai 'lơ̆ng tơpăt, huay kơ đei tơdrong yoch kơplah Yêsu
         Krist jur ning-mônh. 11 Yua kơ iĕm pơm tôm tơdrong 'lơ̆ng tơpăt păng gơnang kơ Yêsu Krist đơ̆ng dang ei, na
         đĭ-đăng bơngai gô ư-ang kơ 'Bok Kei-Dei tơpă.Mă đe phak Pôl, tơdrong Yêsu Krist rai kơtơ̆ng lơ bơngai nai12 Ơ lu 'nhŏng oh, inh wă roi tơbăt kơ iĕm tơdrong âu: Mă dang ei đe oei phak inh, tơdrong
         'nao 'lơ̆ng Yêsu Krist rai kơtơ̆ng lơ bơngai nai. Ưh kơ sĭ inh pă gơh bơtho boih ôh.
         Đe phak inh rai pơyua inh gơh bơtho lơ lu bơngai mă oei tăp dăr kơ inh. 13 Na dang ei đĭ-đăng lu linh gak hnam 'bok pơtao, lu bơngai nai tă băt kơ đe phak inh
         yua kơ inh jang tơdrong Yêsu Krist. 14 Lu 'nhŏng oh bơ̆n mă oei tơ pơlei nhôn tơ âu, lu sư 'bôh inh bơtho đe nuih tơpă mă
         khan inh bơngai đe phak, mă lu sư rai đunh kư̆m rai băt gơnang kơ Kră Yang Yêsu, kư̆m
         rai nuih kơ bơtho đe tơdrong 'Bok Kei-Dei huay pă hli boih.15 Đei lu mơ'nah bơtho tơdrong Yêsu Krist kư̆m nuih mơ̆n, mă lu sư bơtho tơgar yua kơ
         lu sư 'nhĕng inh đei bơngai lui lơ. Đei lu mơ'nah bơtho kiơ̆ kơ jơhngơ̆m sư hiôk,
         16 sư bơtho tơpă mơ̆n yua kơ sư 'mêm kơ Yêsu tơpă păng sư kư̆m 'mêm kơ inh mơ̆n na sư
         bơtho tơgŭm inh. Lu sư băt kơ 'Bok Kei-Dei ăn kơ inh oei tơ hnam phak wă kơ inh pơjah
         pơjăng hăm đe gah tơdrong 'nao 'lơ̆ng. 17 Mă gah lu bơngai bơtho tơgar noh, lu sư bơtho yua kơ lu sư 'nhĕng inh đĕch na lu sư
         bơtho. Ưh kơ sĭ lu sư wă bơtho tơpă ôh. Lu sư bơtho pơ'nhĕng inh wă kơ inh sơ'ngon
         rai dêh kơplah đe oei phak inh âu. 18 Mă-lei huay ôh, mă lu sư bơtho tơpă dah lu sư wă bơtho pơ'nhĕng inh, kư̆ kơ lu sư
         bơtho tơdrong Yêsu Krist đĕch, inh kư̆m hiôk mơ̆n.Mă arih mă lôch yua kơ pơang anăn Yêsu Krist19 Mă đei tơdrong gleh truh kơ inh dang ei jơhngơ̆m inh oei hiôk ling-lang, yua kơ inh
         băt tơpă inh gô klaih yua kơ iĕm krao khan tơgŭm inh, na Yang Bơhngol 'Lơ̆ng Yêsu
         Krist gô tơgŭm inh tơpă. 20 Inh adrin wă kơ inh huay kơ mơlâu kơ đe, na jơhngơ̆m inh oei nuih mă đơ̆ng sơ̆ khơ̆
         dang ei. Inh pơư pơang anăn Yêsu kơ đe ling-lang; mă đe pơlôch inh kơnh pơgê, noh
         kư̆m yua kơ tơdrong inh pơư pơang anăn Yêsu, na inh huay kơ mơlâu kơ đe ôh. 21 Dah inh oei arih, inh oei pơư pơang kơ đe anăn Yêsu; dah inh lôch inh oei hơdai hăm
         Sư boih, 'noh rai hiôk hloh. 22 Dah inh oei arih, inh oei jang tơdrong Sư, oei yua khŏm khŏm. Na 'bar tơdrong 'noh
         inh ưh kơ băt wă iŏk mă ayơ. Tơdrong 'nâu kư̆m kăl, tơdrong 'noh kư̆m kăl. 23 Na inh oei hơwơ̆l kơ 'bar tơdrong 'noh. Wă 'maih iŏk tơdrong lôch, hiôk ră boih oei
         hơdai hăm Yêsu Krist, mă ưh pă yua kơ iĕm boih. 24 'Maih iŏk gah tơdrong arih, kư̆m hiôk tơpă, kăl tơpă, yua kơ inh oei gơh jang tơgŭm
         iĕm, wă kơ iĕm lui kơjăp. 25 Thoi noh inh băt kơ tơdrong arih inh, 'Bok Kei-Dei ăn arih đunh 'biơ̆, yua kơ Sư wă
         kơ inh oei hơdai hăm iĕm, wă kơ iĕm rai đunh rai lui kơjăp, rai chơt.26 Na iĕm gô ư-ang Yêsu Krist ăn kơ inh gơh năm tơ iĕm dơ̆ng.27 Mă-lei iĕm athei lui mă kơjăp, pơm kiơ̆ mă 'blep trŏ thoi tơdrong Yêsu Krist. Thoi
         noh na mă inh gơh năm tơ iĕm, mă ưh, inh gô kơtơ̆ng tơdrong iĕm lui kơjăp pơgơ̆p băl
         minh jơhngơ̆m minh đon jang tơdrong Yêsu Krist na jơhngơ̆m inh hiôk.28 Păng iĕm 'nĕ kơ hli kơ lu bơngai ayăt kơ iĕm. Lu bơngai ayăt băt kơ iĕm ưh kơ hli
         kơ lu sư, na lu sư băt kơdih bơngai 'Bok Kei-Dei wă phak, băt kơ iĕm bơngai 'Bok Kei-Dei
         huay kơ hil. 29 'Bok Kei-Dei 'mêm kơ iĕm na Sư ăn kơ iĕm lui kơ Yêsu, mă ưh kơ sĭ Sư ăn kơ iĕm lui
         kơ Yêsu lui hiôk, kơkuh kơ Sư kơkuh hiôk đĕch ôh. Sư wă kơ iĕm pơư pơang kơ đe anăn
         Yêsu Krist mă tơpă, na mă Sư kư̆m ăn kơ iĕm pŭ pơmat tơdrong Yêsu mơ̆n. 30 Iĕm kư̆m đei boih tơdrong đe pơm kơnê̆ kơ iĕm, thoi iĕm 'bôh đe pơm kơnê̆ kơ inh tơ
         pơlei iĕm sơ̆, hăm đe pơm kơnê̆ kơ inh dang ei mơ̆n.Iŏk đon ala kơ đe

21 Yua kơ bơ̆n pôm đon hăm Yêsu Krist na bơ̆n băt kơ pơlung dih băl, băt kơ 'mêm mơnat
         dih băl; 'noh yua kơ Yang Bơhngol 'Lơ̆ng oei hăm bơ̆n. 2 Thoi noh na inh wă kơ iĕm iŏk dôm nơ̆r inh akhan kơ iĕm, wă kơ iĕm đei đon 'mêm mơnat
         dih băl; păng wă kơ iĕm pôm đon lăm tôm tơdrong, na jơhngơ̆m inh kư̆m chhơp rai loi.
         3 Iĕm 'nĕ kơ pơm minh tơdrong kiơ mă ưh kơ 'lơ̆ng kơ đe, thoi lĕ kơ tơdrong pơang, dah
         tơdrong ưh kơ băt mơnat kơ đe. Iĕm athei pơm 'lơ̆ng ling-lang thoi bơngai dim jô̆
         kơ đe bơngai 'lơ̆ng hloh kơ iĕm.4 Iĕm athei pơhiôk jơhngơ̆m đe mơ̆n, 'nĕ kơ pơhiôk jơhngơ̆m kơdih đĕch ôh.5 Iĕm athei tơchĕng đon thoi Yêsu Krist tơchĕng:6 Sư Kră Yang atŏ hăm 'Bok Kei-Dei,mă-lei Sư ưh kơ 'mêm ôh tơdrong Sư atŏ hăm 'Bok Kei-Dei noh.7 Sư iŏk đon ala,păng jur jing thoi kon bơngai,păng chu phep đep yom thoi bơngai đĭch đe.8 Akâu akar Sư lei-lăi thoi kon bơngai,păng Sư iŏk đon ala, chu 'Bok Kei-Dei ling-lang truh tơ Sư lôch,mă lôch pơmat tơ 'long pơglang tăm.9 Yua kơ thoi noh boih na 'Bok Kei-Dei pôk atŏk Sư pơm tih dang ei,Sư tih hloh kơ đĭ-đăng.10 Mă đĭ-đăng lu oei tơ kơpal plĕnh ti, mă oei tơ teh âu, mă lu oei tơ ala teh sŭng,đĭ-đăng gô sơtơ̆p kŭl-tăng kơkuh kơ Sư.11 Đĭ-đăng bơngai gô kơnăl kơ Sư Kră Yang,na kon bơngai ư-ang kơ 'Bă Sư 'Bok Kei-Dei.Adrin pơm 'lơ̆ng ling-lang12 Ơ lu 'nhŏng oh mă inh 'mêm kơeng, iĕm băt boih Yêsu Krist iŏk đon ala thoi noh na
         iĕm athei adrin pơm kiơ̆ khŏm khŏm păng adrin pơm mă 'blep thoi 'Bok Kei-Dei wă, hli
         kơ Sư ưh kơ iŏk iĕm kơplah Yêsu Krist jur ning-mônh. Sơ̆ kơplah inh oei hăm iĕm, inh
         'bôh iĕm pơm kiơ̆ 'blep tơpă, mă đơ̆ng kơdrô̆ iĕm dang ei inh ưh kơ băt, na iĕm athei
         kiơ̆ mă tơpă hloh kơ noh dơ̆ng. 13 Tơdrong noh 'Bok Kei-Dei hơmet lăm jơhngơ̆m iĕm, tơgŭm iĕm pơm kiơ̆ 'blep thoi Sư
         wă.14 Mă pơm tơdrong kiơ kiơ iĕm 'nĕ kơ jŏk, 'nĕ kơ pơjah pơjăng; 15 thoi noh đe anăn kon 'Bok Kei-Dei, adrin pơm 'lơ̆ng ling-lang, na huay kơ đei tơdrong
         yoch, mă khan iĕm oei tŏk-bŏk lu bơngai kơnê̆, lu bơngai hơlĕnh pơdăr, lu bơngai dang
         lĕ kơ oei lăm măng mu na lu sư gơh pơm dôm tơdrong 'noh. Gah iĕm hlôh wao tôm tơdrong
         boih, thoi lĕ kơ hơdah ŭnh, na iĕm athei pơchrang ăn tơdrong hơdah iĕm kơ lu sư kơplah
         oei tơ teh âu. 16 Iĕm tơ'bôh kơ lu sư tơdrong 'Bok Kei-Dei ăn kơ kon bơngai arih, thoi noh na lăp truh
         năr Yêsu Krist jur ning-mônh jơhngơ̆m inh hiôk dêh, yua kơ tơdrong jang inh đei yua;
         ưh kơ sĭ jang tŭk đĕch ôh.17 Inh băt kơ iĕm lui kơjăp tơpă, na iĕm pơyơ̆r kơ 'Bok Kei-Dei tơmam wă tơgŭm inh. Na
         tơmam iĕm pơyơ̆r noh dang tơmam đe soi kơ 'Bok Kei-Dei. Na kơnh pơgê tơ̆ng đe mah
         pơlôch inh, pham inh kư̆m dang đak đe 'măn hơdai tơmam soi iĕm pơyơ̆r noh mơ̆n. Tơ̆ng
         inh mah lôch tơpă jơhngơ̆m inh hiôk dêh, dang iĕm hiôk kơ pơyơ̆r kơ 'Bok Kei-Dei tơmam.
         18 Inh kư̆m wă kơ iĕm hiôk kơ tơdrong inh lôch yua kơ tơdrong 'Bok Kei-Dei mơ̆n.Pôl wă wơh Timôthê năm tơ Pơlei Philip19 Tơ̆ng Kră Yang Yêsu wă, pă đunh boih inh wă wơh Timôthê năm tơ iĕm wă kơ inh băt kơ
         iĕm dang ei thoi yơ. Thoi noh na iĕm kư̆m hiôk, inh kư̆m hiôk. 20 Lu buăl nhôn tơ âu ưh kơ đei bu 'mêm kơ iĕm dang Timôthê 'mêm kơ iĕm. Gah sư inh 'bôh
         sư 'mêm kơ iĕm tơpă, na inh 'bôh sư lăp đon kơ tơgŭm iĕm. 21 Bơngai nai jang tơchĕng kơ akâu sư kơdih đĕch, ưh kơ tơchĕng kơ tơdrong Yêsu Krist
         tơpă ôh. 22 Mă-lei iĕm băt boih kơ Timôthê sư bơngai 'lơ̆ng tơpă; sư jang tơgŭm inh bơtho tơdrong
         Yêsu Krist, thoi lĕ kơ kon jang tơgŭm 'bă.23 Kơnh pơgê tơ̆ng đang đe sek tơlang inh, đe wă pơm kơ inh lơliơ, inh wơh hloi Timôthê
         năm pơtruh kơ iĕm wă kơ iĕm băt. 24 Tơ̆ng Kră Yang oei wă yua inh, ưh pă đunh boih, inh wă năm ngôi tơ iĕm.25 Dang ei inh athei Êpaphôdit jah brŏk tơ iĕm, đơ̆ng iĕm wơh sư năm ăn kơ inh tơmam,
         hăm iĕm wă kơ sư tơgŭm inh tơ âu. Sư 'nhŏng oh bơ̆n 'lơ̆ng tơpă, jang tơgŭm inh, dang
         linh tơgŭm băl tơdrong tơblah.26 Na dang ei inh tơchĕng trŏ kơ ăn kơ sư brŏk, yua kơ sư kư̆m rơnguơ̆ kơ iĕm boih. Păng
         sư nŏng kơ tơchĕng kơ iĕm, hli kơ iĕm ngêh kơ sư oei jĭ thoi ki. 27 Ki sư jĭ kal tơpă, mah wă lôch, mă-lei 'Bok Kei-Dei mơnat kơ sư, mơnat kơ inh mơ̆n.
         Tơ̆ng sư lôch 'Bok Kei-Dei hli kơ inh sơ'ngon rai dêh.28 Thoi noh na inh wă kơ sư jah brŏk tơ iĕm, wă kơ iĕm hiôk 'bôh sư, mă inh kư̆m hiôk
         mơ̆n.29 Thoi noh na iĕm sơng iŏk sư bĕ păng iĕm athei bơnê kơ sư yua kơ sư jang tơgŭm inh.
         Iĕm băt boih tơdrong bơ̆n lui kơ Yêsu Krist athei sơng iŏk dih băl mă 'lơ̆ng.30 Sư jĭ wă lôch yua kơ sư adrin jang tơdrong Yêsu Krist tang iĕm, yua kơ iĕm ataih ưh
         kơ gơh jang tơgŭm inh. Mă-lei sư ưh kơ hli kơ lôch ôh.'Nĕ gơnang kơ akâu kơdih, gơnang kơ Yêsu đĕch

31 Ơ lu 'nhŏng oh, hiôk bĕ iĕm yua kơ iĕm lui boih kơ Yêsu. 'Nâu inh chih kơ iĕm dơ̆ng,
         kư̆m thoi tơdrong inh chih kơ iĕm hơdrol mơ̆n. Mă inh chih kơ iĕm lei-lăi thoi tơdrong
         hơdrol, iĕm 'nĕ kơ tơchĕng khan inh gleh; ưh ôh, yua kơ inh 'mêm kơ iĕm wă kơ iĕm
         lui mă kơjăp.2 Iĕm kơchăng hli kơ lu bơngai kăt tơdra akar, lu sư pơgŏ iĕm kăt kiơ̆ thoi lu sư. Tơdrong
         noh ưh kơ sĭ lu sư kăt kiơ̆ kơ tơdrong 'Bok Kei-Dei pơkă tơpă ôh. Lu sư kăt dang wă
         pơjĭ akâu đĕch. Lu sư dang kŏ, jang tơdrong kư̆ kă mơ̆ng kơ jơhngơ̆m hưch. 3 Lu bơ̆n âu boih kiơ̆ kơ tơdrong 'Bok Kei-Dei pơkă tơpă. Mă-lei bơ̆n ưh kơ kăl kơ tơdrong
         kăt tơdra akar chă pơpơm kơdih păng ti thoi noh ôh. Bơ̆n kăl kơ Yang Bơhngol 'Lơ̆ng
         đĕch; bơ̆n athei gơnang kơ Sư wă kơ bơ̆n gơh kiơ̆ 'Bok Kei-Dei trŏ thoi Sư wă. Tơdrong
         kăt tơdra akar chă pơm kơdih păng ti đĕch na bơ̆n 'nĕ kơ kiơ̆ ôh hli kơ bơ̆n gơnang
         kơ tơdrong bơ̆n pơm kơdih, bơ̆n athei gơnang kơ Yêsu Krist đĕch.4 Tơ̆ng bơ̆n 'maih pơma băl tơpă kơ tơdrong bơ̆n gơnang kơ akâu bơ̆n kơdih, bu kiơ̆
         'blep bu ưh, đe ưh kơ kĕ kiơ̆ 'blep dang inh. Mă-lei inh ưh kơ gơnang kơ tơdrong inh
         kiơ̆ 'blep noh ôh. 5 Sơ̆ đe kư̆m kăt tơdra akar inh kơplah inh oei nge 'nao lăp tơhngam năr. Yua kơ inh
         bơngai Isơrael tơpă na đe kăt tơdra akar inh đơ̆ng oei nge. Păng inh adrĕch adrung
         Bênjamin. Inh pơma nơ̆r Isơrael kư̆m lei-lăi thoi mĕ 'bă inh. Lu bơngai Pharisi kiơ̆
         tơdrong juăt Môis kơjăp, inh kư̆m jing bơngai Pharisi kiơ̆ kơjăp thoi lu sư mơ̆n.
         6 Inh kư̆m pơm kơnê̆ kơ lu bơngai lui kơ Yêsu yua kơ inh ngêh kơ 'Bok Kei-Dei wă thoi
         noh tơpă; mă tơdrong juăt Môis inh ưh kơ pơm kơnê̆, pơm yoch ôh.7 Inh kiơ̆ dôm tơdrong noh sơ̆, inh tơchĕng yua dêh. Mă đơ̆ng inh kiơ̆ tơdrong Yêsu
         Krist dang ei dôm tơdrong noh ưh pă yua kơ inh minh tơdrong kiơ.8 Mă tơdrong kiơ đe khan yua, inh lăng ưh pă yua boih, yua kơ dôm tơdrong inh sơđơ̆ng
         kơ Yŏng inh Yêsu Krist kăl hloh kơ đĭ-đăng tơdrong noh. Inh hăt kơ kiơ̆ Sư lê̆ đĭ
         dôm tơdrong akâu inh sơđơ̆ng thoi lĕ kơ hla đuih đăm, wă kơ inh gơh sơng iŏk Yêsu
         Krist, 9 na jing pôm đon hăm Sư. Kuă boih gơnang kơ akâu inh kiơ̆ tôm tơdrong juăt; inh wă
         gơnang kơ Yêsu Krist đĕch, na 'Bok Kei-Dei jô̆ inh bơngai tơpăt. 10 Inh wă gơnang kơ Sư đĕch, Sư mơsêh mơyang tơpă, Sư iung arih đơ̆ng lôch boih. Yua
         kơ thoi noh na inh chu iŏk tơdrong pơmat, chu iŏk tơdrong lôch thoi Sư. Tơdrong lôch
         wă khan tơdrong so inh lê̆ đĭ boih, ưh pă 'bơ'blŏk dơ̆ng. 11 Inh adrin thoi noh wă kơ ning-mônh inh iung arih thoi Sư.Pôl adrin jang tôm tơdrong đêl Yêsu pơkă12 Mă-lei tôm tơdrong inh ưh tam mă pơm 'blep thoi 'Bok Kei-Dei ôh. Mă-lei lăm jơhngơ̆m
         klơm klak inh adrin tôch bơneh thoi bơngai kơdâu pơjei ră. Inh adrin khŏm khŏm wă
         kơ pơm tôm tơdrong đêl Yêsu pơkă kơ inh kơplah Sư iŏk inh sơ̆. 13 Ơ lu 'nhŏng oh, inh băt boih inh pơm ưh tam mă tôm dôm tơdrong 'noh; na inh ưh pă
         tơchĕng boih dôm tơdrong so, inh tơchĕng kơ tơdrong jang inh tơ anăp đĕch. Inh wă
         adrin thoi lu bơngai kơdâu pơjei adrin kơdâu tôch kơ anih đêl đe pơkă, wă kơ inh gơh
         iŏk dôm tơdrong 'Bok Kei-Dei apah inh. 14 Ning-mônh 'Bok Kei-Dei gô krao inh iŏk dôm tơdrong Sư apah inh tơ plĕnh ti yua kơ
         Yêsu Krist lôch tang inh. Thoi noh na inh adrin kơdâu truh tơ anih đêl Sư pơkă, wă
         kơ inh gơh iŏk dôm tơdrong Sư apah ei. 15 Thoi noh na dôm lu bơ̆n mă lui kơjăp boih bơ̆n athei tơchĕng kơ tơdrong 'noh ling-lang.
         Tơ̆ng iĕm tơchĕng phara kơ tơdrong 'noh, 'Bok Kei-Dei Sư tơ'bôh hloi kơ iĕm tơdrong
         'noh, wă kơ iĕm kiơ̆ 'blep thoi tơdrong Sư. 16 Dôm tơdrong mă Sư tơbăt kơ bơ̆n boih, Sư wă kơ bơ̆n kiơ̆ mă 'blep, wei mă kơjăp khŏm
         khŏm.17 Ơ lu 'nhŏng oh, iĕm athei kiơ̆ tơdrong thoi inh lui, hăm kiơ̆ thoi lu bơngai lui trŏ
         thoi nhôn. 18 Mă-lei iĕm kơchăng hli kơ lu bơngai khan sư lui kơjăp mă ưh kơ 'mêm kơ tơdrong Yêsu
         lôch tơ 'long pơglang. Đei lơ bơngai thoi noh dang ei, thoi inh roi kơ iĕm boih; mă-lei
         inh wă roi kơ iĕm dơ̆ng. Tơdrong lu sư pơm, inh sơ'ngon dêh, đon 'brơ̆k đak măt đơng
         wă hmoi hloi. 19 Lu sư pơm thoi noh, ning-mônh 'Bok Kei-Dei phak pơmat lu sư dêh. Lu sư 'mêm kơ klak
         lu sư, rŏ kơ klak yŏng na pơm thoi noh. Lu sư chă pơang kơ đe kiơ̆ tơdrong mă đe mơlâu.
         Đon lu sư tơchĕng ling-lang gah tơdrong ala teh. 20 Mă-lei lu bơ̆n bơngai wă oei tơ plĕnh, lu bơ̆n ưh kơ gơh pơm thoi lu sư ôh, lu bơ̆n
         minh tơdrong chang gô 'Bok Dŏng Pơklaih wă jur ning-mônh đĕch, wă khan Kră Yang Yêsu
         Krist boih 'noh. 21 Sư gơh tơplih akâu bơ̆n đơ̆ng bơngai răm-'băm, jing thoi akâu Sư 'lơ̆ng rŏ; Sư gơh
         pơm tôm tơdrong yua kơ Sư mơsêh tăp pang mơyang tăp dăr.Pôl bơtho khan lơ tơdrong

41 Yua kơ thoi noh, ơ lu 'nhŏng oh, iĕm athei lui kơjăp thoi noh, na gơh kiơ̆ Kră Yang
         Yêsu Krist. Inh 'mêm kơ iĕm tơpă păng rơnguơ̆ kơ iĕm dêh 'maih tơ'bơ̆p iĕm dơ̆ng.
         Yua kơ iĕm lui đơ̆ng inh bơtho oei kiơ̆ khŏm khŏm na jơhngơ̆m inh hiôk dêh dang đe
         apah kơ tơdrong jang inh tơmam.2 Inh wă pơlung bre duch Êwôđia, duch Sintĭk, yua kơ bre sư lui kơ Kră Yang Yêsu Krist
         boih athei pôm đon 'mêm băl. 3 Ơ 'nhŏng mă jang pôm đon hăm inh, inh wă kơ ih tơgŭm bre sư, yua kơ ki bre sư jang
         tơgŭm inh bơtho tơdrong 'nao 'lơ̆ng gleh tơpă. Bre sư jang hơdai nhôn đe 'bok Klêmang,
         hăm đĭ kơ lu bơngai jang hơdai nhôn; 'Bok Kei-Dei chih boih anăn lu sư tơ hla bơar
         tơdrong arih Sư.4 Hiôk bĕ iĕm yua kơ iĕm lui kơ Kră Yang Yêsu Krist boih. Inh wă khan kơ iĕm dơ̆ng:
         Hiôk bĕ iĕm. 5 Iĕm athei iŏk đon dim thoi lu bơngai gơh găt pơm 'lơ̆ng kơ đĭ-đăng bơngai, yua kơ
         Kră Yang Yêsu Krist wă jê̆ jur boih. 6 Iĕm 'nĕ kơ hli, ưh kơ hli kơ minh tơdrong kiơ ôh. Mă-lei iĕm athei krao khan apinh
         'Bok Kei-Dei wei-lăng păng tơgŭm iĕm lăm tôm tơdrong păng athei băt bơnê kơ Sư ling-lang.
         7 Thoi noh na 'Bok Kei-Dei ăn kơ iĕm hiôk huay kơ tơchĕng lơ tơdrong păng huay kơ tơchĕng
         kơ tơdrong hli, yua kơ iĕm lui gơnang boih kơ Yêsu Krist. Tơ̆ng bơ̆n gơnang kơ đon
         bơ̆n tơchĕng kơdih đĕch bơ̆n ưh kơ hiôk ôh.8 Ơ lu 'nhŏng oh, iĕm kơtơ̆ng boih tơdrong noh na iĕm athei tơchĕng tơdrong kiơ 'lơ̆ng,
         tơdrong kiơ tơpăt, tơdrong kiơ trŏ, tơdrong kiơ kăl, tơdrong kiơ đe ư-ang, tơdrong
         kiơ hơiă, tơdrong kiơ kon bơngai lăp đon, tơdrong kiơ đe tơ'mêm băl. 9 Iĕm athei pơhrăm iŏk dôm tơdrong inh bơtho iĕm mă iĕm kơtơ̆ng boih noh păng iĕm 'bôh
         boih tơdrong inh pơm, thoi noh na 'Bok Kei-Dei oei hơdai iĕm, ăn kơ iĕm oei hiôk ling-lang.Pôl hiôk kơlih kơ Pơlei Philip tơgŭm sư tơmam10 Inh hiôk tơpă păng bơnê kơ Kră Yang, inh 'bôh dơ̆ng tơmam iĕm tơgŭm inh. Thoi noh
         inh băt kơ iĕm wă tơgŭm inh ling-lang tơpă; kơlih kơ iĕm ưh kơ yĕng kơ năm ăn đĕch
         na kơplah âu đunh 'biơ̆. 11 Inh pơma kơ iĕm thoi noh ưh kơ sĭ inh jơ̆l kơ tơmam ưh kơ mah wă kơ iĕm tơgŭm inh
         ôh. Inh tơ'bơ̆p tơdrong thoi yơ kư̆m bưh jơhngơ̆m inh oei hiôk lei-lăi. Tơdrong noh
         'Bok Kei-Dei bơtho inh băt tôm boih. 12 Mă arih pơmat-tat, mă arih hiôk jơnap inh băt tôm boih. Mă oei tơ yơ, mă tơdrong kiơ
         truh kơ inh, inh kư̆m juăt juăi boih, mă phĭ-phăt, mă pơngot rơwĕt, mă rơkah rơkai,
         dah ưh kơ mah. 13 Inh kĕ iŏk dôm tơdrong 'noh yua kơ inh gơnang kơ Yêsu Krist na Sư ăn kơ inh kĕ iŏk
         dôm tơdrong 'noh. Tơ̆ng ưh, inh ưh kơ kĕ ôh. 14 Mă-lei inh bơnê kơ iĕm, băt băi kơ tơgŭm inh kơplah đe pơm pơmat kơ inh âu. 15 Ơ lu 'nhŏng oh mă oei tơ Pơlei Philip, rŏ lăng iĕm kư̆m băt boih, kơplah inh pơtơm
         bơtho kơ iĕm tơdrong 'nao 'lơ̆ng Yêsu sơ̆, 'bơ̆t mă inh achăng lê̆ dêh char Masêđôn
         iĕm, inh năm tơ nai, ưh kơ đei bơngai lui pơlei ayơ tơgŭm mơnat kơ inh tơmam, mă khan
         inh jang tơgŭm lu sư ră; lăp pôm pơlei iĕm đĕch băt kơ tơgŭm mơnat kơ inh tơmam. 16 Mă inh oei tơ Pơlei Têsalônik iĕm kư̆m oei tơgŭm inh 'bar pêng 'măng. 17 Mă-lei ưh kơ sĭ inh apơi chă iĕm wă kơ iĕm tơgŭm inh ôh. Tơdrong noh inh hiôk tơpă,
         iĕm tơgŭm inh 'Bok Kei-Dei kư̆m tơgŭm iĕm mơ̆n.18 Iĕm tơgŭm mơnat kơ inh tôm tơdrong tơmam tơpă. Iĕm wơh minh 'nu Êpaphôdit năm ba kơ
         inh tơmam noh, na dang ei inh đei tôm tơdrong tơmam rơkah rơkai boih đơ̆ng iĕm tơgŭm
         inh. Tơmam noh dang tơmam 'bâu phu đe pơyơ̆r kơ 'Bok Kei-Dei, na Sư lăp đon kơ iĕm
         tơpă. 19 Kră Yang bơ̆n 'Bok Kei-Dei mơdrŏng tih tơpă, Sư gô tơgŭm iĕm tôm tơdrong tơmam iĕm
         kăl yua, kơlih kơ iĕm lui kơ Yêsu Krist. 20 Ư-ang 'Bă tơm bơ̆n 'Bok Kei-Dei ling-lang ưh kơ layơ tôch. A-men.21 Iĕm roi kơ đĭ-đăng lu kon 'Bok Kei-Dei tơ iĕm âu, inh đei nơ̆r jet gia pơma apơi rơnguơ̆
         ră kơ lu sư, kơlih kơ lu sư hơdai lui kơ Yêsu Krist. Lu 'nhŏng oh bơ̆n mă oei hăm
         inh, lu sư kư̆m jet gia iĕm hăm oei 'lơ̆ng akâu. 22 Đĭ-đăng kơ lu kon 'Bok Kei-Dei tơ nhôn kư̆m hơdai jet gia pơma dơnuh hăm iĕm mơ̆n.
         Mă loi lu bơngai mă jang lăm hnam 'bok pơtao Sêsar lu sư apơi kơ iĕm dêh.23 Inh apinh Kră Yang Yêsu Krist wei-lăng lu iĕm tôm tơdrong.colKÔLÔSSÊKƠTHƠ PÔLCHIH KƠ LU BƠNGAI LUI TƠ PƠLEIKÔLÔSSÊBơngai chihPôl.Bơngai iŏkLu bơngai lui Khŭl hnam akŭm Kôlôs păng lu bơngai lui jơ̆p jang kơ anih.Chih lai yơKơthơ âu rŏ lăng đei chih dang kiơ̆ sơnăm 60 Đ.K (Đơ̆ng rŏng kơ Kră Yang) kơplah Pôl
         đe phak sư tơ Rôm.Chih kơnhămPơma găn lê̆ dôm tơdrong bơtho jrok glăi lăm khŭl bơngai lui păng bơtho tơ'bôh ăn
         kơ bơngai lui 'bôh lu sư đei bơih tôm tơdrong kiơ mă lu sư kăl noh lăm Yêsu Krist.Trong tơm“'Bok Kei-Dei ăn kơ Yêsu Krist tôm tơdrong lei-lăi thoi Sư kơdih. Na iĕm pôm đon hăm
         Yêsu Krist, Kră Yang 'Bok Kei-Dei kư̆m ăn kơ iĕm jing lei-lăi thoi Yêsu mơ̆n. Yêsu
         Krist Sư pơm Kră, Sư pơgơ̆r tôm kơ yŏng pơgơ̆r lu yang, tôm kơ yŏng pơgơ̆r lu linh
         jang. (2:9-10).Asong chăl1. Pơih nơ̆r pơma (1:1-8).2. Tơdrong gĭt yom lăm tơdrong jang Kră Yang Yêsu Krist (1:9-2:19).3. Chăl arih 'nao lăm Yêsu Krist (2:20- 4:6).4. Pơtôch nơ̆r (4:7-18).Lu bơngai tơm đei chih roiPôl, Timôthê, Tisĭk, Aritak, Markôs, Êpapra.Lăm sơ̆p 'nâu đei 04 chăl păng 95 trong.

Pơih nơ̆r pơma11 Inh âu Pôl bơngai mă 'Bok Kei-Dei rơih pơm jơ̆ng 'bang Yêsu Krist; na âu nhi oh bơ̆n
         Timôthê 2 chih hơpong kơ iĕm lu kon 'Bok Kei-Dei tơ Pơlei Kôlôssê, lu iĕm bơngai lui kơjăp minh
         jơhngơ̆m minh đon hăm Yêsu Krist.Inh krao khan apinh 'Bă tơm bơ̆n 'Bok Kei-Dei wei-lăng iĕm tôm tơdrong wă kơ Sư ăn
         kơ iĕm hiôk-hian ling-lang.Pôl krao khan bơnê kơ 'Bok Kei-Dei3 Rim kơ nhôn krao khan kơ 'Bok Kei-Dei 'Bă Yêsu Krist Yŏng bơ̆n, nhôn bơnê kơ Sư ling-lang,
         4 yua kơ nhôn kơtơ̆ng tơdrong iĕm lui kơ Yêsu Krist kơjăp, hăm băt 'mêm mơnat kơ đĭ-đăng
         lu kon 'Bok Kei-Dei. 5 Tơdrong lui iĕm rai wơ̆ băt 'mêm mơnat kơ đe thoi noh, yua kơ iĕm băt nhên tơpă bơ̆n
         gô đei tơdrong hiôk tơ kơpal plĕnh thoi Sư khan kơ bơ̆n boih, kơplah mă đe bơtho kơ
         bơ̆n tơdrong 'nao 'lơ̆ng sơ̆; tơdrong noh tơdrong tơpă, ưh kơ tơdrong kư̆ kă ôh. 6 Lăp iĕm kơtơ̆ng đe bơtho tơdrong 'Bok Kei-Dei 'mêm mơnat kơ bơ̆n sơ̆ na iĕm hlôh hloi;
         đơ̆ng năr noh boih iĕm jing bơngai 'nao, na bơngai lui iĕm rai đunh rai lơ, kư̆m thoi
         đe bơtho jing kơtơ̆ng jơ̆p-jang kơ teh đak đei lơ bơngai lui. 7 Iĕm kơtơ̆ng tơdrong noh đơ̆ng Êpapra bơtho iĕm sơ̆, tơdrong sư bơtho trŏ tơpă. Sư
         bơngai jang tơdrong Yêsu Krist hăm nhôn, nhôn 'mêm kơ sư tơpă; sư jang tang inh oei
         hơdai hăm iĕm tơ noh. 8 Sư roi kơ nhôn tơdrong Yang Bơhngol 'Lơ̆ng oei hăm iĕm, pơm kơ iĕm băt 'mêm băl tơduă
         bơngai lui.9 Thoi noh boih na đơ̆ng năr nhôn kơtơ̆ng tơdrong iĕm lui kơjăp, na nhôn krao khan kơ
         'Bok Kei-Dei ăn kơ iĕm gơnang kơ Yang Bơhngol 'Lơ̆ng wă kơ iĕm hlôh băt tôm tơdrong
         'Bok Kei-Dei, kiơ̆ thoi Sư lăp đon. 10 Thoi noh na iĕm gơh pơm trŏ thoi Sư wă, trŏ thoi Sư lăp đon. Iĕm gô pơm dôm tơdrong
         'lơ̆ng dôm tơdrong tơpăt, rai đunh rai hlôh băt tơdrong 'Bok Kei-Dei. 11 Na nhôn apinh tơdrong mơsêh mơyang 'Bok Kei-Dei ăn kơ iĕm jơhngơ̆m pran adrin kiơ̆
         tôm tơdrong Sư, wă kơ iĕm huay kơ achăng lê̆ Sư, mă đe pơm pơmat kơ iĕm dang yơ, ăn
         kơ iĕm oei hiôk oei kơjăp lăm tơdrong lui khŏm khŏm. 12 Na iĕm gô bơnê kơ 'Bă tơm bơ̆n 'Bok Kei-Dei ăn kơ bơ̆n dôm tơdrong hiôk 'lơ̆ng hăm
         ăn kơ bơ̆n oei tơ anih hơdah, thoi Sư ăn kơ đĭ-đăng lu kon Sư nai. 13 'Bok Kei-Dei dŏng pơklaih bơ̆n đơ̆ng yang kơnê̆ pơgơ̆r mă oei lăm măng mu, na anhăk
         ba bơ̆n oei tơ anih Kon Sư pơgơ̆r mă Sư 'mêm kơdih. 14 Kon Sư noh boih huai iŏk bơ̆n, pơklaih bơ̆n đơ̆ng tơdrong yoch.Tôm tơdrong đơ̆ng Yêsu Krist pơjing15 Sư hơbŏ thoi 'Bă Sư 'Bok Kei-Dei Kră Yang mă bơ̆n ưh kơ gơh 'bôh. Kon Sư đei đơ̆ng
         blŭng-a sơ̆ adrol kơ đĭ-đăng tôm tơdrong. 16 Yua kơ đơ̆ng Kon Sư na đei pơjing tôm tơdrong tơ kơpal plĕnh, tôm tơdrong tơ ala teh,
         tôm tơdrong măt gơh 'bôh, tôm tơdrong măt ưh kơ gơh 'bôh, mă tôm kơ lu yŏng pơgơ̆r
         lu yang, mă tôm kơ yŏng pơgơ̆r lu linh jang, 'Bok Kei-Dei yua Sư pơjing tôm tơdrong
         noh. Tôm tơdrong Kon Sư pơjing noh, wă kơ đĭ-đăng bơngai ư-ang kơ Sư. 17 Kon Sư đei hơdrol kơ tôm tơdrong, tôm tơdrong noh Sư wei-lăng ngăl. 18 Sư pơgơ̆r đĭ-đăng lu bơngai lui, kư̆m thoi kơ̆l bơ̆n pơgơ̆r lăm akâu bơ̆n mơ̆n. Sư
         gơh pơm kơ lu bơngai lui arih 'nao; Sư iung arih đơ̆ng lôch hơdrol kơ đe, Sư pơgơ̆r
         dôm lu bơngai iung arih đơ̆ng lôch. Thoi noh na lăp pôm Sư đĕch boih tih hloh kơ đĭ-đăng
         tơdrong nai, 19 yua kơ 'Bok Kei-Dei ăn kơ Sư tôm tơdrong lei-lăi thoi Sư kơdih. 20 'Bok Kei-Dei ăn kơ Sư lôch tuh pham tơ 'long pơglang wă kơ tôm tơdrong tơ ala teh,
         tôm tơdrong tơ kơpal plĕnh hiôk hơiă hăm 'Bok Kei-Dei.21 Sơ̆ iĕm oei ataih kơ 'Bok Kei-Dei, na jơhngơ̆m đon iĕm tơchĕng ayăt kơ 'Bok Kei-Dei
         ngăl; na iĕm pơm lơ tơdrong kơnê̆. 22 Mă dang ei đei Yêsu Krist ăn akâu Sư kơdih lôch tang bơ̆n na iĕm jing hiôk hơiă hăm
         'Bok Kei-Dei boih. Sư pơm thoi noh Sư dang pơjao lu iĕm kơ 'Bok Kei-Dei khan iĕm bơngai
         'lơ̆ng tơpăt ưh pă đei tơdrong yoch boih. 23 Na iĕm kư̆ kơ lui mă kơjăp, lui khŏm khŏm na huay kơ achăng lê̆ tơdrong 'nao 'lơ̆ng
         Sư, tơdrong mă bơ̆n gô oei hiôk jơnap hăm 'Bok Kei-Dei. Iĕm kơtơ̆ng boih đe anăn tơdrong
         'nao 'lơ̆ng; tơdrong 'nao 'lơ̆ng noh boih đe bơtho jơ̆p-jang kơ teh đak, na inh dang
         ei kư̆m bơtho tơdrong 'noh mơ̆n.Pôl jang tơgŭm bơngai khŭl nai24 Inh mă đei tơdrong gleh truh dang ei yua kơ jang tơdrong noh boih lah; inh jang tơgŭm
         lu iĕm bơngai khŭl nai, mă ưh kơ trŏ kơ khŭl Juđê nhôn. Mă-lei inh hiôk ưh kơ sơ'ngon
         ôh. Yêsu Krist sơ̆ Sư kư̆m pơmat-tat yua kơ lu bơ̆n tam mă lui mă gô lui kơ Sư. Na
         inh dang ei kư̆m lei-lăi chu iŏk dôm tơdrong pơmat-tat yua kơ iĕm. 25 'Bok Kei-Dei wă kơ inh jang tơgŭm lu bơngai khŭl nai lui kơ Sư wă khan lu iĕm âu boih;
         păng Sư wă kơ inh bơtho tơbăt kơ đe tơdrong Sư jơ̆p-jang kơ anih. 26 Tơdrong noh sơ̆ 'Bok Kei-Dei ưh tam mă tơbăt ăn kơ đe ôh, dôm chăl boih mă 'nao tơbăt
         ăn kơ lu kon Sư dang ei.27 Wă khan lu bơ̆n boih kon Sư, na Sư wă tơgŭm bơ̆n tôm tơdrong, tôm kơ khŭl kon bơngai
         jơ̆p kơ teh đak. Tơdrong Sư tơgŭm bơ̆n noh thoi yơ, wă khan thoi âu: Sư ăn Yêsu Krist
         oei lăm bơ̆n, na bơ̆n gơh băt kơ ning-mônh bơ̆n gô oei arih hiôk jơnap hăm Sư.28 Tơdrong 'Bok noh boih nhôn bơtho dang ei, 'Bok noh boih mă nhôn gơnang kơ 'Bok Kei-Dei,
         wă kơ 'Bok Kei-Dei ăn kơ nhôn hơgei tôm tơdrong Sư na gơh năm bơtho khan kơ jơ̆p-jang
         bơngai. Yua kơ tơdrong 'Bok noh boih na nhôn pơjao kon bơngai kơ 'Bok Kei-Dei wă kơ
         kon bơngai wih đĭ tơ 'Bok Kei-Dei jing bơngai 'lơ̆ng tơpăt hăm Sư boih, pôm đon hăm
         Yêsu Krist.29 Inh gơnang kơ Yêsu Krist, na mă inh đei tơdrong anat anot dang ei, Sư ăn kơ inh jơhngơ̆m
         pran oei adrin jang tôch bơneh tơdrong Sư khŏm khŏm.
         
            

         
      

   
      
         2
Pôl wă kơ lu bơngai lui oei lui kơjăp21 Inh wă kơ iĕm băt kơ inh tơchĕng kơ iĕm hăm tơchĕng kơ lu bơngai lui tơ Pơlei Laodisê
         hăm dôm lu bơngai lui nai tam mă tơ'bơ̆p inh. Tơpă, đon inh tơchĕng ling-lang thoi
         noh. 2 Inh wă kơ iĕm lui kơjăp jing pôm đon băt 'mêm mơnat dih băl na gơh hlôh tơdrong 'Bok
         Kei-Dei, hăm hlôh tơdrong hlơp 'Bok Kei-Dei tam mă tơbăt kơ đe đơ̆ng sơ̆ noh. Mă-lei
         dang ei iĕm băt boih tơdrong noh, wă khan tơdrong Yêsu Krist. 3 Yua kơ bơ̆n lui kơ Yêsu Krist, na Yêsu Krist tơbăt ăn kơ bơ̆n tôm tơdrong noh mă tam
         mă tơbăt kơ đe đơ̆ng sơ̆.4 Inh khan lê̆ kơ iĕm hơdrol thoi noh, inh wă kơ iĕm huay kơ lui kơ đe pơhlŭ, khan sư
         hơgei boih, hlôh tơpă boih. 5 Akâu inh ataih đơ̆ng iĕm ră, mă-lei lăm jơhngơ̆m đon inh oei hơdai hăm iĕm, na inh
         hiôk yua kơ inh băt kơ iĕm pôm đon hăm lui kơjăp kơ Yêsu Krist.Gơnang kơ Yêsu mă tơpă, na huay kơ lui kơ đe pơhlŭ6 Iĕm lui boih kơ Kră Yang Yêsu Krist, iĕm athei gơnang kơ Sư, na tơdrong lui iĕm pơm
         kiơ̆, trŏ thoi Sư wă. 7 Sư pơm tơm kơ bơ̆n na iĕm athei gơnang kơ Sư mă tơpă wă kơ lui kơjăp kiơ̆ thoi đe
         bơtho iĕm sơ̆, na tơdrong lui iĕm rai đunh rai wơ̆. Mă tôm tơdrong kiơ kiơ athei bơnê
         kơ 'Bok Kei-Dei ngăl.8 Iĕm athei kơchăng hli kơ bơngai hơlĕnh pơhlŭ iĕm. Sư khan sư bơtho tơdrong trŏ, tơdrong
         đe gĭt; mă tơpă ưh ôh, sư bơtho tơdrong kư̆ kă đĕch, tơdrong ưh kơ đei, tơdrong kiơ̆
         kơ đon kon bơngai tơchĕng. Lu sư bơtho tơdrong yang tơ ala teh, ưh kơ 'bơm tơdrong
         Yêsu Krist ôh. 9 'Bok Kei-Dei ăn kơ Yêsu Krist tôm tơdrong lei-lăi thoi Sư kơdih. 10 Na iĕm pôm đon hăm Yêsu Krist, Kră Yang 'Bok Kei-Dei kư̆m ăn kơ iĕm jing lei-lăi thoi
         Yêsu mơ̆n. Yêsu Krist Sư pơm Kră, Sư pơgơ̆r tôm kơ yŏng pơgơ̆r lu yang, tôm kơ yŏng
         pơgơ̆r lu linh jang.11 Yua kơ iĕm pôm đon hăm Sư na iĕm kư̆m dang bơngai kăt tơdra akar mơ̆n. Mă-lei lu iĕm
         ưh kơ trŏ kăt păng ti tơpă ôh, Yêsu Krist Sư dang kăt ăn kơ iĕm. Sư tŭk lê̆ akâu so
         bơ̆n mă juăt kơ pơm yoch. 12 'Noh thoi đe pơm kơ bơ̆n 'batem tơmôch lăm đak, dang 'bŭ akâu bơ̆n hơdai Yêsu minh
         pôm bong. Bơ̆n iung đơ̆ng đak, kư̆m dang bơ̆n iung arih thoi Sư mơ̆n. Dang ei bơ̆n
         jing bơngai 'nao boih yua kơ bơ̆n lui păng gơnang kơ tơdrong mơsêh mơyang 'Bok Kei-Dei
         mă tơiung arih Sư đơ̆ng lôch noh.13 Iĕm bơngai khŭl nai, sơ̆ iĕm oei gơh pơm lơ tơdrong yoch, tơdrong kơnê̆, bơngai oei
         arih ră dang lĕ kơ bơngai lôch boih. Păng iĕm ưh kơ trŏ kơ bơngai 'Bok Kei-Dei wă
         tơgŭm thoi lu bơngai Juđê ôh. Mă-lei 'Bok Kei-Dei tơiung arih Yêsu Krist đơ̆ng lôch
         boih, dang Sư tơiung arih iĕm mơ̆n, Sư huay pă jô̆ yo boih dôm tơdrong yoch bơ̆n juăt
         kơ pơm sơ̆.14 Sơ̆ dang bơ̆n đei hla bơar 'Bok Kei-Dei chih ată kơ bơ̆n pơm tơdrong yoch trŏ kơ Sư
         phak, mă-lei dang ei huay boih, Sư sut đĭ dôm tơdrong yoch Sư chih 'noh hăm pơ̆ng
         hla bơar 'noh tơ 'long pơglang. 15 Kơplah Yêsu Krist oei tơ 'long pơglang noh sơ̆ Sư blah rôp lu yŏng pơgơ̆r yang kơnê̆,
         iŏk đĭ lu khêl đao lu sư păng dui anhăk lu sư na tơ'bôh kơ đe tơdrong tơblah jei Sư
         boih.'Nĕ kơ kiơ̆ tơdrong giĕng kon bơngai16 Kơlih kơ thoi noh na iĕm 'nĕ kơ chu kiơ̆ tơdrong giĕng kon bơngai, mă lu sư hil, lu
         sư sek tơlang tơdrong iĕm sa et tôm tơdrong tơmam, dah hil kơ iĕm ưh kơ chu oei kiơ̆
         tơdrong giĕng lu sư; lê̆ lu sư hil kư̆m bưh, mă giĕng tơdrong kiơ, bơyan kiơ, khei
         năr kiơ, lu bơ̆n ưh kơ kăl oei kiơ̆ ôh. 17 Đe rok kiơ̆ dôm tơdrong giĕng noh sơ̆ yua kơ 'Bok Kei-Dei wă tơbăt ăn kơ bơ̆n 'Bok
         Krist gô jur tơ bơ̆n. Mă-lei dang ei 'Bok Krist đei jur boih, tơdrong giĕng noh ưh
         pă kăl dơ̆ng boih. 18 Lu bơngai 'noh, lu sư athei bơ̆n kiơ̆ sư iŏk đon ala kơ đe. Lu sư khan lu sư đei tơdrong
         apo tơ'bôh kơ lu sư đơ̆ng plĕnh wă kơ bơ̆n kiơ̆ lu sư kơkuh kơ linh jang kiơ̆ tơdrong
         giĕng lu sư, na mưh lu sư 'bôh bơ̆n ưh kơ kiơ̆ lu sư, lu sư khan bơ̆n yoch boih. Mă-lei
         iĕm 'nĕ kơ lui kơ tơdrong lu sư pơhlŭ noh hŏ. Lu sư pơm kiơ̆ kơ đon kon bơngai tơchĕng
         đĕch păng wă pơang akâu lu sư kơ đe. 19 Lu bơngai noh ưh kơ pơm pôm đon hăm Yêsu Krist ôh. Yêsu Krist boih pơm tơm kơ bơ̆n;
         Sư thoi kơ̆l, lu bơ̆n mă lui kơ Sư tơpă, thoi kơ akâu Sư hăm jơ̆ng ti Sư. Yua kơ Sư
         na đĭ lăm trôm akâu bơ̆n băt kơ pơgơ̆p băl. Sư bơ̆jang lăm trôm akâu Sư noh wă khan
         lu bơ̆n bơngai lui, thoi lĕ kơ 'me tơmam sa, na bơ̆n rai đunh rai wơ̆, rai gơh tơchĕng
         trŏ thoi 'Bok Kei-Dei wă.20 Lu iĕm dang lôch hơdai hăm Yêsu Krist boih, thoi noh iĕm rơngei boih đơ̆ng yang nai
         pơgơ̆r, mă-lei lơliơ iĕm oei kiơ̆ thoi bơngai tơ ala teh? 21 Lơliơ iĕm oei kiơ̆ tơdrong juăt kon bơngai ată khan giĕng kơ sa tơmam âu, giĕng kơ
         sa tơmam to, ưh kơ ăn kơ măt lăng, ưh kơ ăn kơ ti pel? 22 Dôm tơmam sa đe khan giĕng noh, tơmam ala teh đĕch, tơ̆ng bơ̆n sa, sư jing hach răm
         ưh kơ đei pơm kiơ kơ bơ̆n ôh. Tơ̆ng bơ̆n giĕng kơ sa, noh bơ̆n oei kiơ̆ kơ đon kon
         bơngai pơm, ưh tam mă kiơ̆ Yêsu Krist tơpă ôh. 23 Lu bơngai 'noh lu sư wă kơ bơ̆n lăng tơdrong lu sư pơm 'noh, khan trŏ dêh, kăl dêh,
         na pơm tơnen kuă kơ sa dôm tơmam 'noh pơmat akâu kơdih. Mă tơpă, dôm tơdrong lu sư
         giĕng 'noh ưh kơ gơh pơm kơ bơ̆n klaih kơ tơdrong pơm yoch, mă-lei lăm jơhngơ̆m bơ̆n
         oei 'maih pơm yoch.
         
            

         
      

   
      
         3
Chă tơdrong arih 'nao31 'Bok Kei-Dei dang tơiung arih iĕm hơdai hăm Yêsu Krist boih, na iĕm athei adrin chă
         dôm tơdrong tơ kơpal plĕnh ti, anih mă Yêsu oei pơgơ̆r gah 'ma kơ 'Bă Sư 'Bok Kei-Dei.
         2 Iĕm athei tơchĕng ling-lang gah tơdrong tơ kơpal plĕnh ti, 'nĕ pă tơchĕng kơ tơdrong
         tơ ala teh âu, 3 yua kơ bơ̆n nhen lôch boih, bơ̆n dang oei hơdai Yêsu Krist hăm 'Bok Kei-Dei. 4 Tơ̆ng bơ̆n băt kơ Yêsu Krist ăn kơ bơ̆n arih thoi Sư, lei ning-mônh bơ̆n gô 'bôh Sư
         jur tơ bơ̆n, bơ̆n gô oei hơdai hăm Sư hiôk jơnap ling-lang.5 Kơlih kơ thoi noh bơ̆n athei lê̆ đĭ dôm tơdrong yoch thoi kơ pơm pơyô kư̆ kă, pơm
         tơdrong kơnê̆ 'mê̆-'mach, hưch hanh kơ tơmam âu tơmam to, hưch hanh lơ tơdrong. Lu
         bơngai thoi noh mă sư khan sư lui kơ 'Bok Kei-Dei, dang sư kơkuh kơ yang nai đĕch,
         lu sư tơchĕng tơdrong noh hloh loi kơ tơdrong 'Bok Kei-Dei. 6 Lu bơngai thoi noh ưh kơ chu 'Bok Kei-Dei, 'Bok Kei-Dei hil tơpă wă phak lu sư. 7 Sơ̆ iĕm kư̆m pơm mơ̆n dôm tơdrong thoi lu sư noh. 8 Mă-lei dang ei iĕm athei tŭk bĕ. 'Nĕ kơ hil areh kơ đe, 'nĕ pơm kơnê̆ kơ đe, 'nĕ kơ
         pơjăm đe blei hiap đe. 9 'Nĕ pă hơlĕnh băl, yua kơ iĕm tŭk đĭ boih dôm tơdrong so, tơdrong mă iĕm juăt kơ pơm
         sơ̆, athei pơm mă tơpăt dang ei. 10 Bơ̆n jing bơngai 'nao boih, 'Bok Kei-Dei pơjing bơ̆n 'nao hơbŏ thoi Sư, ăn kơ bơ̆n
         rai đunh rai hơgei hlôh tôm tơdrong Sư. 11 Đĭ-đăng kơ bơ̆n dang minh khŭl bơngai đĕch; mă bơngai Grĕk, mă bơngai Juđê, mă bơngai
         kăt tơdra akar, mă bơngai ưh, mă bơngai tơmoi, mă bơngai pơlei kơtă, mă bơngai đĭch
         đe, mă bơngai rơngei, Yêsu Krist pơgơ̆r đĭ-đăng, hăm oei hơdai đĭ rim khŭl bơngai
         'noh.12 Lu bơ̆n âu boih 'Bok Kei-Dei 'mêm mơnat, na rơih iŏk bơ̆n, wă kơ bơ̆n jing kon Sư;
         na bơ̆n athei băt 'mêm mơnat kơ đe lei-lăi, pơm 'lơ̆ng kơ đe thoi lu bơngai gơh găt.
         13 Mă tơduă buăl bơ̆n bơngai lui pơm ưh kơ lăp hăm bơ̆n, bơ̆n hơhrĕng đĕch 'nĕ kơ jô̆
         yo. Kră Yang Yêsu ưh pă jô̆ yo kơ bơ̆n boih, na bơ̆n kư̆m lei-lăi 'nĕ kơ jô̆ yo kơ
         buăl bơ̆n. 14 Kăl tơpă tơdrong 'mêm mơnat dih băl; dah bơ̆n đei tơdrong 'mêm mơnat dih băl boih,
         bơ̆n gô 'bôh tôm tơdrong bơ̆n pơm 'lơ̆ng. 15 Yêsu Krist ăn kơ bơ̆n hiôk hơiă dih băl, na bơ̆n athei adrin kiơ̆ thoi noh, yua kơ
         'Bok Kei-Dei rơih iŏk bơ̆n wă kơ bơ̆n pôm đon. Păng ling-lang 'nĕ kơ hiơt pơma bơnê
         kơ 'Bok Kei-Dei. 16 Bơ̆n athei pơm kiơ̆ dôm nơ̆r Yêsu Krist ling-lang wă kơ bơ̆n bơtho dih băl hơgei 'blep
         trŏ thoi Sư wă. Mă tơdrong hơri kư̆m lei-lăi wă kơ bơtho dih băl tơdrong Sư, wă kơ
         bơ̆n hơri bơnê kơ 'Bok Kei-Dei, mă hơri tơdrong kră sơ̆, mă hơri tơdrong lu bơngai
         dang ei, mă hơri kiơ̆ kơ đon bơ̆n tơchĕng, mă tôm kơ tơdrong hơri nai wă kơ bơ̆n hơri
         bơnê kơ 'Bok Kei-Dei ngăl. 17 Mă dôm tơdrong kiơ kiơ bơ̆n wă pơma dah wă jang, bơ̆n athei pơma pơjao kơ Kră Yang
         Yêsu hăm gơnang kơ Sư wă bơnê kơ 'Bă tơm bơ̆n 'Bok Kei-Dei.Tơdrong oei sa lăm hnam dơnŏ18 Lu bơngai drŏ-kăn, iĕm athei chu yom kơ klo iĕm pơgơ̆r yua kơ iĕm lui boih kơ Kră
         Yang Yêsu Krist.19 Ơ lu bơngai drŏ-nglo, iĕm athei băt 'mêm kơ akăn iĕm, 'nĕ kơ hơwĕng kơ sư.20 Ơ lu bơngai 'lơ̆p 'lŏ drŏ-nglo drŏ-kăn, iĕm athei băt chu yom kơ lu mĕ 'bă iĕm lăm
         tôm tơdrong yua kơ iĕm lui boih kơ Kră Yang Yêsu Krist. 'Bok Kei-Dei Sư lăp đon thoi
         noh.21 Ơ lu bơngai đei kon hơ'lơ̆p, iĕm 'nĕ kơ hil hơwĕng kơ lu kon iĕm, hli kơ lu sư rai
         ơh sơ'ngon rai dêh.22 Ơ lu bơngai đĭch đe, iĕm athei chu yom kơ lu yŏng tơ'ngla iĕm lăm tôm tơdrong. Iĕm
         athei jang mă tơpă, ngê̆ kiơ kơ yŏng iĕm gŏk gô na jang, iĕm kư̆ kơ jang đĕch, yua
         kơ iĕm lui boih kơ Yŏng bơ̆n Yêsu Krist. 23 Mă tôm tơdrong jang, iĕm athei jang mă tơpă, jang hăm đĭ jơhngơ̆m, 'nĕ kơ pơm đon,
         yua kơ iĕm jang wă pơhiôk Yŏng bơ̆n Yêsu Krist, ưh kơ sĭ iĕm jang wă pơhiôk kon bơngai
         đĕch ôh. 24 Tơdrong iĕm jang gô đei sa apah, ưh kơ sĭ iĕm jang hoh hoh đĕch ôh. Iĕm jang tơdrong
         Yŏng bơ̆n Yêsu Krist na Sư gô ăn kơ iĕm dôm tơdrong hiôk 'lơ̆ng mă Sư wă ăn kơ dôm
         lu kon 'Bok Kei-Dei. 25 Bơngai bu ưh kơ chu, sư wă pơm kơnê̆, 'Bok Kei-Dei kư̆m pơm tơwih kơ sư mơ̆n, yua
         kơ 'Bok Kei-Dei lăng kon bơngai lei-lăi đĕch.

41 Ơ lu yŏng tơ'ngla lu bơngai đĭch, iĕm athei pơm mă 'lơ̆ng kơ lu đĭch iĕm, yua kơ iĕm
         kư̆m đei minh 'nu Yŏng tih hloh kơ iĕm, Sư oei tơ plĕnh ti.Tơdrong krao khan2 Iĕm athei adrin gah tơdrong krao khan. Kơplah iĕm oei krao khan, iĕm athei tơchĕng
         kơ tơdrong krao khan đĕch, 'nĕ kơ tơchĕng tơdrong nai. Păng ling-lang athei bơnê kơ
         'Bok Kei-Dei. 3 Apinh iĕm krao khan kơ 'Bok Kei-Dei tơgŭm nhôn 'biơ̆ hŏ wă kơ Sư ăn kơ nhôn gơh bơtho
         nơ̆r Sư kơ lơ bơngai, tơdrong Kon Sư Yêsu Krist mă tam mă tơbăt kơ đe đơ̆ng sơ̆. Yua
         kơ inh bơtho tơdrong 'noh na đe oei phak inh dang ei. 4 Thoi noh na inh apinh iĕm krao khan kơ 'Bok Kei-Dei tơgŭm inh hơgei kơ bơtho tơdrong
         Sư wă kơ đe hlôh nhên. Sư wă kơ inh bơtho thoi noh.5 Bơ̆n athei adrin pơm mă 'lơ̆ng pơma mă trŏ kơ lu bơngai tam mă lui, wă kơ lu sư mơ̆ng
         trŏ na lui kơ 'Bok Kei-Dei.6 Bơ̆n athei pơma pơhiôk lu sư ling-lang, wă kơ bơ̆n gơh drơ̆ng lu sư mă trŏ.Pôl roi tơdrong lu buăl sư wă truh tơ Pơlei Kôlôssê7 Tisĭk truh tơ iĕm, sư gô roi ăn kơ iĕm tôm tơdrong inh dang ei thoi yơ. Sư 'nhŏng
         oh lu bơ̆n bơngai lui, bơ̆n 'mêm kơ sư tơpă, yua kơ sư adrin jang tơdrong Yŏng bơ̆n
         Yêsu Krist thoi inh. 8 Inh wơh sư năm tơ iĕm wă kơ iĕm băt kơ nhôn oei 'lơ̆ng akâu, hăm wă kơ sư pơma pơlung
         iĕm, wă kơ iĕm hiôk kơ jơhngơ̆m 'biơ̆. 9 Inh kư̆m wơh Ônêsim năm hơdai hăm sư mơ̆n. Ônêsim sư kư̆m 'nhŏng oh lu bơ̆n bơngai
         lui; sư bơngai lui kơjăp, bơ̆n 'mêm kơ sư mơ̆n; sư bơngai pơlei iĕm, iĕm pôm pơlei.
         Bre sư gô roi kơ iĕm tơdrong nhôn tơ âu thoi yơ.10 Aritak, sư oei lăm hnam phak hơdai hăm inh, sư kư̆m hơdai jet gia iĕm. Markôs, oh
         'Barna'ba pôm yă 'bok, sư kư̆m hơdai jet gia iĕm mơ̆n. Dah sư đei năm tơ iĕm, iĕm
         sơng iŏk sư hŏ, kiơ̆ thoi inh khan kơ iĕm boih. 11 Jôsuê mă đe anăn Jutu, sư kư̆m jet gia iĕm. Dôm lu bơngai jang hơdai hăm inh bơtho
         tơdrong 'Bok Kei-Dei lăp pêng 'nu lu đe âu đĕch bơngai Juđê. Lu sư tơgŭm inh dêh na
         inh hiôk lăm jơhngơ̆m tơpă.12 Êpapra sư bơngai pôm pơlei hăm iĕm, sư kư̆m jang tơdrong Yêsu Krist na sư wă jet gia
         iĕm tơ âu. Sư krao khan apinh 'Bok Kei-Dei tơgŭm iĕm ling-lang, wă kơ iĕm lui kơjăp
         păng hlôh băt tôm tơdrong 'Bok Kei-Dei na pơm kiơ̆ hloi. 13 Inh roi kơ iĕm tơpăt, sư bơngai jang dêh, sư jang wă tơgŭm iĕm, tơgŭm lu bơngai lui
         tơ pơlei Laodisê hăm Pơlei Hêrơ. 14 Luka sư pơm thây pơgang, sư kư̆m jang tơdrong Yêsu Krist mơ̆n, bơ̆n 'mêm kơ sư tơpă,
         sư kư̆m jet gia iĕm mơ̆n. Đêmas kư̆m hơdai jet gia iĕm mơ̆n.15 Iĕm pơtruh kơ lu 'nhŏng oh bơ̆n tơ Pơlei Laodisê hŏ, inh kư̆m đei nơ̆r jet gia lu
         sư mơ̆n. Păng pơtruh kơ Nimpha hăm lu bơngai mă juăt kơ akŭm tơ hnam sư. 16 Iĕm đŏk lăng kơthơ âu, tôm kơ lu buăl iĕm kơtơ̆ng boih, na iĕm chĕp kơthơ noh pơtruh
         kơ lu bơngai lui tơ Pơlei Laodisê dơ̆ng hŏ, wă kơ lu sư hơdai đŏk lăng. Na kơthơ đơ̆ng
         inh chih kơ Pơlei Laodisê, iĕm kư̆m chĕp pơtruh kơ pơlei iĕm đŏk lăng. 17 Păng iĕm khan kơ Achĭp athei sư jang mă keh tôm tơdrong jang sư, yua kơ Kră Yang Yêsu
         Krist pơjao kơ sư jang tơdrong 'noh boih.18 Kơthơ âu nơ̆r inh Pôl pơma, buăl inh chih; lăp wă jê̆ tôch na ti inh chih kơdih. Iĕm
         'nĕ hiơt kơ inh, đe oei chô̆ hăm tơlei glang mam ling-lang.Inh apinh 'Bok Kei-Dei wei-lăng iĕm tôm tơdrong.1thI TÊSALÔNIKKƠTHƠ MĂ MÔNHPÔL CHIH KƠ LU BƠNGAI LUI TƠ PƠLEITÊSALÔNIKBơngai chihPôl.Bơngai iŏkKhŭl bơngai lui Têsalônik păng lu bơngai lui jơ̆p jang anih.Têsalônik noh minh pôm pơlei gah tơring Masêđôn kơplah noh sơ̆.Khŭl bơngai lui Têsalônik kơplah ei sơ̆ 'nao pơjing 'bar pêng sơnăm, mă lei đei tơ'bơ̆p
         lơ tơdrong anat đe pơm kơnê̆.'Nguaih kơ tơdrong noh, lu kon 'Bok Kei-Dei kŭm tam mă hlôh hơđăl tơpă gah tơdrong
         lui mă gĭt găl, kăl kơ tơblang mă rơđah hloh, mă loi tơdrong arih lu bơngai lui đơ̆ng
         rŏng kơ lôch păng dĭng truh tơ Kră Yang jur dơ̆ng.Chih lai yơKơthơ âu đei chih lăm sơnăm dang kiơ̆ 51 Đ.K (Đơ̆ng rŏng kơ Kră Yang) tơ KôrintôChih kơnhăm1. Wă kơ tơdrong lui lu kon 'Bok Kei-Dei gơh pran kơjăp.2. Tơblang gah tơdrong arih lu kon 'Bok Kei-Dei mưh đơ̆ng rŏng kơ lôch.3. Tơbăt hơđăl kơ lu bơngai lui băt tơpă gah tơdrong Kră Yang wă jur dơ̆ng păng tơblang
         rơđah hloh tơdrong Kră Yang jur dơ̆ng noh gô đei thoi yơ.Trong tơm“Bơ̆n băt kơ Yêsu iung arih boih păng bơ̆n kư̆m băt dôm lu bơngai lui kơ Sư mă lôch
         boih 'Bok Kei-Dei ăn kơ lu sư gô jur hơdai Yêsu ning-mônh.” (4:14).Asong chăl1. Pơih nơ̆r pơma (1:1).2. Bơnê ư-ang kơ Kră Yang păng bơnê kơ bơngai lui kon Kră Yang (1:2-3:13).3. Nơ̆r bơtho tơ'bôh kơ lu kon Kră Yang arih sa lăm chăl dang ei (4:1-12).4. Nơ̆r bơtho gah tơdrong Kră Yang Yêsu jur dơ̆ng (4:13-5:11).5. Nơ̆r bơtho tơ'bôh tuch luch lăm kơthơ (5:12:22).6. Pơtôch nơ̆r (5:23-28).Lu bơngai tơm đei chih roiPôl, Silas, Timôthê.Lăm sơ̆p 'nâu đei 05 chăl păng 86 trong.

Pơih nơ̆r pơma11 Nhôn pêng 'nu, Pôl, Silas, Timôthê, chih hơpong kơ lu bơngai lui tơ pơlei Têsalônik.
         'Bă tơm bơ̆n 'Bok Kei-Dei păng Kră Yang bơ̆n Yêsu Krist wei-lăng iĕm ling-lang.Nhôn krao khan apinh Sư tơgŭm iĕm lăm tôm tơdrong wă kơ Sư ăn kơ iĕm hiôk-hian.Đei lu bơngai lui kơjăp lăm Pơlei Têsalônik2 Nhôn ling-lang krao khan bơnê kơ 'Bok Kei-Dei yua kơ iĕm lui kơ Sư kơjăp, hăm nhôn
         apinh Sư tơgŭm iĕm khŏm khŏm. 3 Nhôn oei 'blŏk hơdơ̆r ling-lang kơ iĕm lui kơjăp kơ Kră Yang Yêsu Krist, iĕm gơh 'mêm
         kơ Sư păng 'mêm mơnat kơ bôl buăl păng jang gleh tơpă tơdrong Sư. Nhôn oei 'blŏk hơdơ̆r
         kơ iĕm mơ̆n, iĕm đei tơdrong gleh pơmat-tat, iĕm oei khŏm adrin 'mơ̆i, yua kơ iĕm
         chang gô Kră Yang Yêsu Krist jur tơ ala teh âu dơ̆ng. 'Bă tơm bơ̆n 'Bok Kei-Dei kư̆m
         'bôh mơ̆n dôm lu tơdrong iĕm jang kơ Sư 'noh. 4 Ơ 'nhŏng oh, 'Bok Kei-Dei 'mêm mơnat kơ iĕm tơpă. Nhôn băt kơ Sư rơih iŏk iĕm boih
         wă kơ lu iĕm jing kon Sư.5 Nhôn bơtho kơ iĕm tơdrong 'nao 'lơ̆ng ưh kơ sĭ păng 'bơ̆r nhôn pơma đĕch ôh, yua kơ
         mơsêh mơyang đơ̆ng Yang Bơhngol 'Lơ̆ng tơgŭm nhôn păng tơgŭm iĕm na iĕm băt nhôn bơtho
         tơdrong 'Bok Kei-Dei tơpă. Iĕm kư̆m băt nhôn bơngai thoi yơ pơm tơdrong kiơ hơtai
         nhôn oei hăm iĕm ki. Hăm trŏ nhôn adrin tơgŭm iĕm ling-lang tơpă dah ưh? 6 Iĕm pơm kiơ̆ rok thoi nhôn boih, noh thoi nhôn pơm kiơ̆ rok Kră Yang Yêsu Krist ki
         mơ̆n. Iĕm đei lơ tơdrong pơmat-tat mă-lei khŏm lui kơ tơdrong nhôn bơtho, Yang Bơhngol
         'Lơ̆ng ăn kơ iĕm jơhngơ̆m hiôk hơiă tơpă. 7 Iĕm pơm thoi noh trŏ tơpă na đĭ-đăng bơngai lui tơ dêh char Masêđôn păng dêh char
         Grĕk 'bôh iĕm lui kơjăp, na lu sư hơdai wă pơm kiơ̆ thoi iĕm mơ̆n.8 Đơ̆ng iĕm bơtho tơdrong 'Bok Kei-Dei na đe kơtơ̆ng tơdrong 'noh jơ̆p kơ dêh char Masêđôn
         păng dêh char Grĕk boih; păng jơ̆p-jang kơ teh đak băt kơ iĕm lui kơ 'Bok Kei-Dei.
         Yua kơ thoi noh na nhôn ưh kơ kăl roi kơ đe tơdrong iĕm lui 'noh ôh yua kơ đe băt
         đĭ-đăng boih.9 Đe kơtơ̆ng thoi noh, đe kư̆m roi kơ nhôn mơ̆n tơdrong iĕm sơng iŏk nhôn păng tơdrong
         iĕm ưh pă wă kơkuh kơ lu rup yang dơ̆ng, na iĕm lui hloi kơ Kră Yang 'Bok Kei-Dei.
         'Bok Kei-Dei Sư Yang tơpă, Sư arih ling-lang. 10 Păng iĕm chang gô Kon Sư jur đơ̆ng plĕnh pă minh 'măng dơ̆ng. Yêsu boih Kon Sư; 'Bok
         Kei-Dei tơiung arih Sư đơ̆ng lôch. Yêsu boih dŏng pơklaih bơ̆n đơ̆ng tơdrong phak
         ning-mônh.Pôl bơtho tơpăt tơ Pơlei Têsalônik

21 Ơ 'nhŏng oh, iĕm kư̆m băt mơ̆n nhôn năm tơ iĕm ki đei yua kơ lu iĕm tơpă. 2 Âu dơ̆ng, iĕm kư̆m băt hơdrol kơ nhôn truh tơ iĕm, đei bơngai tơ Pơlei Philip hil
         areh kơ nhôn, teh hloi nhôn, tah hloi nhôn tơ hnam phak. Lăp nhôn truh tơ Pơlei Têsalônik
         iĕm boih đe kư̆m wă hil areh kơ nhôn tơpă mơ̆n, mă-lei 'Bă tơm bơ̆n 'Bok Kei-Dei ăn
         kơ nhôn jơhngơ̆m nuih kơtang pran bơtho ăn kơ iĕm tơdrong 'nao 'lơ̆ng Sư. 3 Nhôn bơtho iĕm ưh kơ sĭ bơtho tơdrong mă ưh kơ sĭt ôh. Nhôn bơtho tơdrong sĭt tơpă.
         Nhôn năm tơ iĕm nhôn ưh kơ pơm kư̆ kă ôh. Nhôn ưh kơ wă chă tơdrong hơlĕnh kơ iĕm
         ôh. 4 Sơ̆ 'Bok Kei-Dei pơlong nhôn, na ăn kơ nhôn bơtho tơdrong 'nao 'lơ̆ng Sư. Yua kơ thoi
         noh na nhôn bơtho iĕm. Nhôn bơtho tơdrong Sư, ưh kơ sĭ wă kơ kon bơngai lăp đon kơ
         nhôn ôh. Nhôn wă kơ 'Bok Kei-Dei lăp đon kơ nhôn. Nhôn bơtho tơdrong Sư, ưh kơ sĭ
         thoi kon bơngai tơchĕng 'maih ôh, nhôn bơtho kiơ̆ thoi 'Bok Kei-Dei wă. 'Bok Kei-Dei
         pơlong lăng nhôn ling-lang wă băt kơ nhôn pơm trŏ dah ưh.5 Iĕm kư̆m băt mơ̆n nhôn năm tơ iĕm ki nhôn bơtho kiơ̆ tơdrong tơpăt. Nhôn năm tơ iĕm
         ưh kơ sĭ nhôn wă pơlung iŏk jên iĕm ôh. 'Bok Kei-Dei kư̆m băt kơ nhôn ưh kơ pơm thoi
         noh mơ̆n. Nhôn năm tơ iĕm wă bơtho iĕm tơdrong 'nao 'lơ̆ng Sư đĕch. 6 Nhôn bơtho iĕm ki ưh kơ sĭ nhôn wă kơ iĕm dah đe nai ư-ang kơ nhôn hơgei ôh. Mưh nhôn
         wă, pôm tơdrong sŏng sa đĕch iĕm gơh mơnat ăn kơ nhôn yua kơ nhôn jơ̆ng 'bang Yêsu
         Krist, mă-lei nhôn ưh kơ wă kơ iĕm mơnat ăn kơ nhôn tơmam sa ôh. 7 Hơtai nhôn oei păng iĕm ki, nhôn 'mêm kơeng kơ iĕm tơpă thoi lĕ bơ̆n 'mêm kơeng kơ
         kon nge bơ̆n 'nao tơpŭ. 8 Nhôn mơnat kơ iĕm na nhôn bơtho ăn kơ iĕm tơdrong 'nao 'lơ̆ng đơ̆ng 'Bok Kei-Dei.
         Ưh kơ sĭ nhôn wă bơtho đĕch ôh, nhôn mơnat kơ iĕm hăm đĭ jơhngơ̆m nhôn wă lôch tơpă.9 Ơ 'nhŏng oh, iĕm hăm băt tơchĕng tơdrong nhôn bơ̆jang gleh tơpă dah ưh? Nhôn bơ̆jang
         bơtho rah păng jang rah păng ti 'me akâu nhôn kơdih, nhôn wă kơ iĕm huay mơnat kơ
         nhôn tơmam sa lăm nhôn bơtho iĕm tơdrong 'nao 'lơ̆ng 'Bok Kei-Dei ki.10 Hơtai ki iĕm kư̆m 'bôh dôm tơdrong nhôn pơm 'lơ̆ng tơpăt kơ lu iĕm bơngai lui kơ Yêsu.
         Nhôn ưh kơ pơm kơnê̆ ôh. 'Bok Kei-Dei Sư kư̆m 'bôh thoi noh mơ̆n.11 Nhôn mơnat đĭ-đăng kơ lu iĕm kư̆m dang 'bă bơ̆n kơdih mơnat kơ bơ̆n mơ̆n.12 Thoi noh na nhôn pơlung iĕm wă kơ iĕm pơm kiơ̆ kơ 'Bok Kei-Dei wă. 'Bok Kei-Dei iŏk
         iĕm wă ăn kơ iĕm mơ̆t tơ dêh char 'lơ̆ng rŏ Sư ning-mônh.13 Nhôn bơnê kơ 'Bok Kei-Dei yua kơ iĕm mơ̆ng nhôn bơtho tơdrong Sư na iĕm kơnăl kơ tơdrong
         'Bok Kei-Dei tơpă, iĕm lui hloi. Iĕm ưh kơ đei tơchĕng khan nhôn bơtho tơdrong kon
         bơngai đĕch ôh. Nơ̆r 'Bok Kei-Dei boih ăn kơ bơngai bơ̆n lui kơ Sư, hăm ăn jơhngơ̆m
         bơ̆n pran kơtang jang kơ Sư. 14 Ơ 'nhŏng oh, đe pơm kơnê̆ kơ iĕm kư̆m thoi đe pơm kơnê̆ kơ lu bơngai lui kơ 'Bok Kei-Dei
         hăm Kon Sư Yêsu Krist tơ dêh char Juđê sơ̆. Lu bơngai khŭl iĕm pơm kơnê̆ tơduă khŭl
         iĕm kư̆m thoi lu bơngai Juđê pơm kơnê̆ tơduă khŭl lu sư sơ̆ kơ lu bơngai lui kơ Yêsu
         mơ̆n. 15 Lu bơngai Juđê pơlôch Kră Yang Yêsu Krist păng pơlôch lu 'bok khan lê̆ hơdrol, wă
         khan lu 'bok mă pơtruh nơ̆r 'Bok Kei-Dei sơ̆. Lu sư kư̆m pơm kơnê̆ kơ bơ̆n mơ̆n. Lu
         sư areh kơ kon bơngai ling-lang. Lu sư pơm thoi noh 'Bok Kei-Dei ưh kơ lăp đon kơ
         lu sư ôh. 16 Lu bơngai Juđê găn nhôn bơtho tơdrong 'Bok Kei-Dei kơ bơngai ưh kơ khŭl lu sư. Mă-lei
         nhôn oei bơtho mơ̆n. Lu sư ưh kơ wă bơngai khŭl nai thoi iĕm klaih đơ̆ng tơdrong yoch.
         Lu sư pơm thoi noh lu sư yoch tơpă hloi. Lu sư ling-lang pơm yoch thoi noh. Ning-mônh
         'Bok Kei-Dei gô phak lu sư tơpă.Pôl rơnguơ̆ kơ lu bơngai lui tơ Pơlei Têsalônik.17 Ơ 'nhŏng oh, iĕm kư̆m băt hơtai nhôn jăk đơ̆ng iĕm truh dang ei tam mă đunh mơ̆n,
         mă-lei lu nhôn rơnguơ̆ dêh kơ lu iĕm. Na nhôn wă khŏm năm tơ iĕm dơ̆ng. 18 Anăn inh Pôl lơ 'măng boih wă năm ră tơ iĕm, mă-lei yang Satan nŏng kơ pơgăn kuă ăn
         inh năm. 19 Nhôn 'mêm kơ iĕm tơpă; ning-mônh lăp Kră Yang bơ̆n Yêsu Krist jur tơ ala teh dơ̆ng,
         nhôn chơt hiôk tơpă, yua kơ iĕm lui kơ Yêsu đơ̆ng lu nhôn bơtho iĕm ki. Na nhôn băt
         kơ Sư lăp đon kơ tơdrong jang nhôn. 20 Yua kơ iĕm boih na nhôn chơt hiôk tơpă.
         
            

         
      

   
      
         3
31-2 Yua kơ thoi noh na nhi Timôthê rơnguơ̆ dêh kơ iĕm na nhi tơklah dih băl. Inh oei kơdrô̆
         inh tơ Pơlei Aten. Timôthê năm ngôi tơ iĕm. Timôthê oh bơ̆n, sư jang tơdrong 'Bok
         Kei-Dei bơtho tơdrong 'nao 'lơ̆ng Yêsu Krist. Na inh wơh sư năm bơtho khan kơ iĕm,
         wă kơ lu iĕm lui kơjăp. 3 Iĕm đei tơdrong gleh pơmat-tat đe areh kơ iĕm, na kơplah noh ki inh wơh Timôthê năm
         bơtho iĕm, wă kơ iĕm huay kơ achăng lê̆ tơdrong lui bơ̆n. Iĕm băt boih dôm lu bơ̆n
         bơngai lui gô đei tơdrong pơmat-tat đe areh kơ bơ̆n. 4 Hơtai nhôn oei păng iĕm ki, nhôn khan boih kơ iĕm hơdrol, nhôn khan: Bơ̆n gô đei tơdrong
         pơmat-tat đe areh kơ bơ̆n. Na 'blep tơpă hloi đe areh kơ iĕm dang ei.5 Yua kơ iĕm đei tơdrong đe areh kơ iĕm tơpă, na inh pă kĕ ĕnh, na wơh Timôthê năm tơ
         iĕm ki, wă kơ sư jet iĕm, wă kơ băt iĕm oei lui kơjăp kơ Kră Yang Yêsu dah ưh. Inh
         hli dêh kơ yang Satan pơhlŭ iĕm achăng lê̆ tơdrong lui bơ̆n. Yua kơ đêl nhôn mah bơtho
         gleh tơpă tă ưh kơ yua kiơ, inh 'mêm dêh.6 Na dang ei Timôthê đơ̆ng iĕm brŏk tơ nhôn boih, sư roi kơ nhôn tơdrong iĕm oei lui
         kơjăp, băt 'mêm kơ 'Bok Kei-Dei hăm bôl buăl. Thoi noh na nhôn chhơp kơ jơhngơ̆m păng
         'nă hal dêh. Sư roi kơ nhôn tơdrong iĕm 'mêm mơnat rơnguơ̆ kơ nhôn păng wă kơ tơ'bơ̆p
         nhôn dơ̆ng. 'Noh kư̆m lei-lăi thoi nhôn wă kơ tơ'bơ̆p iĕm dơ̆ng mơ̆n. 7 Ơ 'nhŏng oh, nhôn đei lơ tơdrong pơmat-tat phŏ đei tơdrong sơ'ngon mă-lei lăp nhôn
         kơtơ̆ng iĕm oei lui kơjăp, jơhngơ̆m nhôn chơt hiôk dêh. 8 Dang ei nhôn oei hiôk tơpă yua kơ iĕm lui kơ Kră Yang Yêsu Krist kơjăp, na nhôn bơtho
         đe rai pran dêh. 9 Yua kơ iĕm na nhôn bơnê kơ 'Bok Kei-Dei tơpă. Nhôn bơnê kơ Sư yua kơ Sư ăn kơ iĕm
         lui kơjăp. Na nhôn chhơp kơ jơhngơ̆m 'nă hal dêh. 10 Nhôn krao khan kơ 'Bok Kei-Dei ling-lang hăm đĭ jơhngơ̆m nhôn wă apinh Sư ăn kơ nhôn
         năm tơ iĕm dơ̆ng, wă bơtho iĕm wă kơ iĕm lui rai pran rai kơjăp.11 Nhôn krao khan kơ 'Bă tơm bơ̆n 'Bok Kei-Dei hăm Kră Yang Yêsu apinh Sư pơchoh kơ nhôn
         trong gơh năm tơ iĕm. 12 Păng nhôn apinh Sư tơgŭm iĕm rai đunh rai gơh 'mêm mơnat dih băl lăm tơduă lu iĕm
         păng bôl buăl nai mơ̆n kư̆m thoi nhôn 'mêm mơnat kơ iĕm. 13 Thoi noh boih na jơhngơ̆m iĕm jing pran kơtang, na lăp Kră Yang bơ̆n Yêsu Krist jur
         đơ̆ng plĕnh hơdai păng lu bơngai lui kơ Sư ning-mônh, na 'Bă tơm bơ̆n 'Bok Kei-Dei
         'bôh iĕm bơngai 'lơ̆ng tơpăt huay kơ đei tơdrong yoch.Thoi âu wă kơ 'Bok Kei-Dei lăp đon

41 Ơ 'nhŏng oh, âu dơ̆ng: Hơtai ki nhôn bơtho iĕm khan bơ̆n athei kiơ̆ tôm tơdrong 'Bok
         Kei-Dei wă kơ Sư lăp đon. Mă-lei dang ei iĕm kư̆m kiơ̆ thoi noh boih. Bơ̆n 'nhŏng
         oh yua kơ bơ̆n lui kơ Kră Yang Yêsu, na nhôn bơtho khan kơ iĕm, wă kơ iĕm pơm kiơ̆
         tôm tơdrong 'Bok Kei-Dei khŏm khŏm, na tơdrong lui bơ̆n rai đunh rai kơjăp. 2 Iĕm băt boih dôm tơdrong Kră Yang Yêsu ăn kơ nhôn wă kơ nhôn bơtho iĕm. 3 Kră Yang 'Bok Kei-Dei wă kơ bơ̆n đei đon 'lơ̆ng tơpăt. Sư ưh kơ wă kơ bơ̆n pơm pơyô
         kư̆ kă ôh. 4 Sư wă kơ đĭ-đăng bơ̆n wei jơ̆ng ti bơ̆n kơdih mă hơđơ̆ng. 5 Sư ưh kơ wă kơ bơ̆n hưch hanh pơm pơyô kư̆ kă thoi lu bơngai ưh kơ lui kơ 'Bok Kei-Dei
         ôh. 6 Sư wă kơ bơ̆n gơ̆t tơdrong pơ'brơh kơ klo đe, dah akăn đe. Hơtai ki nhôn bơtho iĕm
         boih tơdrong 'noh khan 'Bok Kei-Dei wă phak dôm lu bơngai mă pơm kư̆ kă thoi noh.
         7 'Bok Kei-Dei krao iŏk lu bơ̆n wă kơ bơ̆n jing kon Sư. Sư ưh kơ wă kơ bơ̆n pơm pơyô
         kư̆ kă ôh. Sư wă kơ bơ̆n pơm đon 'lơ̆ng kơ đe păng pơm 'lơ̆ng kơ Sư. 8 Thoi noh boih na bơngai bu mă ưh kơ chu iŏk nơ̆r nhôn bơtho âu, bơngai 'noh sư ưh
         kơ chu nơ̆r 'Bok Kei-Dei, yua kơ nhôn bơtho nơ̆r 'Bok Kei-Dei tơpă. 'Bok Kei-Dei ăn
         kơ iĕm Yang Bơhngol 'Lơ̆ng Sư, na iĕm athei pơm 'lơ̆ng tơpăt.9 Gah tơdrong 'mêm mơnat tơduă bôl bơngai lui nhôn huay kơ kăl chih roi kơ iĕm ôh, yua
         kơ 'Bok Kei-Dei bơtho iĕm boih tơdrong 'mêm mơnat dih băl 'noh.10 Mă iĕm kư̆m băt 'mêm mơnat kơ đĭ-đăng bơngai lui jơ̆p kơ dêh Masêđôn mơ̆n. Mă nhôn
         kư̆m wă kơ iĕm rai đunh rai gơh 'mêm mơnat dih băl tơpă. 11 Iĕm 'nĕ pơm thoi bơngai nơng nơ̆k nơ̆k tu, nơ̆k nơ̆k bơbah nŏng kơ chă pơhrơ đe jang.
         Na iĕm athei kơchăng tơdrong jang wă kơ 'me sa kơdih hnam dơnŏ. Nhôn kư̆m bơtho iĕm
         thoi noh mơ̆n ki. 12 Dah iĕm jang tơnăp tơpă, iĕm huay kơ kăl đe jang tơdŏng iĕm ôh. Thoi noh na lu bơngai
         ưh tam mă lui lăng iĕm jang hơiă tơpă.Lu bơngai lui ưh kơ sơ'ngon kơ lôch yua kơ Yêsu wă jur iŏk bơ̆n13 Ơ 'nhŏng oh, nhôn roi tơpăt kơ iĕm wă kơ iĕm băt gah lu bơngai lui lôch boih sư gô
         iung arih dơ̆ng. Apinh iĕm 'nĕ kơ sơ'ngon thoi lu bơngai ưh kơ lui sư khan lôch ưh
         kơ gơh iung arih dơ̆ng. 14 Bơ̆n băt kơ Yêsu iung arih boih păng bơ̆n kư̆m băt dôm lu bơngai lui kơ Sư mă lôch
         boih 'Bok Kei-Dei ăn kơ lu sư gô jur hơdai Yêsu ning-mônh.15 Kră Yang Yêsu ăn kơ nhôn bơtho iĕm thoi âu: Truh năr Sư jur tơ teh ning-mônh, lu bơngai
         mă lui kơ Sư, bu mă oei arih truh năr Sư jur, sư kư̆m ưh kơ tŏk hơdrol kơ bơngai lôch
         ôh. 16 Năr ei kơnh 'bok yŏng lu linh jang 'lơ̆ng gô pơma krao pơret đơ̆ng plĕnh ti păng đei
         linh jang 'lơ̆ng hlôm keng 'Bok Kei-Dei. Na Kră Yang Yêsu Krist jur hloi đơ̆ng plĕnh,
         na lu bơngai lôch mă lui kơ Yêsu boih sư iung arih 'mơ̆i. 17 Klaih kơ noh na 'Bok Kei-Dei atŏk dôm lu bơngai mă lui kơ Sư mă oei arih păng dôm
         lu bơngai 'nao iung đơ̆ng lôch, tŏk hơdai lăm hơmơ̆l truh tơ rơwơ̆ng ti na tơ'bơ̆p
         hloi Kră Yang Yêsu tơ ei, oei hơdai păng Sư ling-lang ling-lang ưh kơ đei layơ tôch.18 Kơlih kơ thoi noh tơdrong âu gô đei tơpă, na dang ei dôm lu bơ̆n oei arih iŏk dôm
         lu nơ̆r âu tơguăt kơdih lăm đon bĕ păng pơlung dih băl wă kơ chơt hiôk.Bơngai lui athei kơchăng ưh kơ băt Yêsu wă jur layơ

51 Ơ 'nhŏng oh, nhôn ưh kơ kăl chih roi gah tơdrong Kră Yang Yêsu wă jur layơ. 2 Mă iĕm kư̆m băt nhên mơ̆n tơdrong ưh kơ đei bu băt Kră Yang Yêsu wă jur layơ, kư̆m
         thoi bơ̆n ưh kơ băt kơ bơngai wă tơtông klĕ sư wă truh măng ayơ. 3 Năr ei kơnh lu bơngai ưh kơ lui sư khan: “Ô hiôk tơpă dêh iih, ưh kơ đei tơdrong kiơ
         truh tơ lu bơ̆n.”Mă-lei năr noh hloi boih lu sư đei tơdrong răm hloi, kư̆m thoi bơngai drŏ-kăn sư wă
         jê̆ tơpŭ sư ưh kơ băt layơ sư wă jĭ anăp sư. Lu bơngai noh ưh kơ gơh jăk ôn akâu sư
         tơ yơ ôh. 4 Mă-lei iĕm lui boih kơ Kră Yang, iĕm huay kơ hli lăm năr noh kơnh ôh, yua kơ iĕm huay
         pă oei lăm măng mu boih. 5 Bơ̆n oei lăm hơdah măt 'năr. 6 Yua kơ bơ̆n huay pă oei lăm măng mu boih, na bơ̆n 'nĕ kơ tep hiơt thoi lu bơngai ưh
         kơ lui. Bơ̆n lui boih, bơ̆n thoi lĕ iung đơ̆ng tep na bơ̆n athei kơchăng ling-lang.
         Bơ̆n athei pơm thoi bơngai hơdrăl ưh kơ et sik; 'noh wă khan bơ̆n athei lui kơjăp
         mă tơpă.7 Pơtih gia thoi lĕ bơngai bơ̆n tep kơ suai sik kơmăng ưh kơ băt tơchĕng tơdrong kiơ,
         dah bơ̆n kiơ̆ thoi noh răm tơpă. 8 Na dang ei bơ̆n oei lăm hơdah măt 'năr boih bơ̆n athei kơchăng thoi bơngai hơdrăl.
         Lu linh tơblah sư hrŭk ao mam wă kơ hơđơ̆ng kơ akâu sư kơdih. Bơ̆n kư̆m thoi lu đe
         noh mơ̆n athei lui mă kơjăp, băt 'mêm kơ 'Bok Kei-Dei păng bôl buăl bơ̆n, thoi noh
         na bơ̆n hơđơ̆ng akâu bơ̆n kơdih. Kư̆m thoi lu linh yơ̆l môk kơlăm wă kơ pĕng lăm kơ̆l
         sư na sư huay kơ hli, âu wă khan 'Bok Kei-Dei pơklaih bơ̆n đơ̆ng tơdrong yoch na wă
         atŏk bơ̆n oei păng Sư, thoi âu boih bơ̆n huay kơ hli dang ei, thoi âu boih tơdrong
         hơđơ̆ng bơ̆n.9 'Bok Kei-Dei rơih iŏk bơ̆n ưh kơ sĭ Sư wă phak ôh, Sư rơih iŏk bơ̆n Sư wă pơklaih
         bơ̆n đơ̆ng tơdrong yoch. Kơlih kơ tơdrong 'noh na Sư ăn Kon Sư Yêsu Krist lôch tang
         bơ̆n boih. 10 Kră Yang Yêsu Krist lôch tang bơ̆n wă kơ bơ̆n oei hăm Sư ling-lang. Năr Sư jur kơnh,
         lu bơ̆n bơngai lui, mă bơngai oei arih mă bơngai lôch boih, lu bơ̆n gô oei hơdai păng
         Sư đĭ-đăng. 11 Thoi noh tơdrong âu gô sĭt tơpă, na iĕm kư̆ adrin bơtho pơlung dih băl, kư̆m thoi
         iĕm adrin bơtho dih băl dang ei, wă kơ iĕm lui rai pran kơjăp.Thoi âu wă kơ lu bơngai lui pơm 'lơ̆ng dih băl12 Ơ 'nhŏng oh, nhôn wă kơ iĕm lui yom kơ lu bơngai jang tơdrong 'Bok Kei-Dei păng lu
         bơngai mă Kră Yang Yêsu Krist rơih wă wei-lăng iĕm păng bơtho iĕm. 13 Iĕm athei lui yom 'mêm mơnat kơ sư tơpă yua kơ sư jang tơdrong 'Bok Kei-Dei. Đĭ-đăng
         dôm iĕm athei oei hiôk hơiă dih băl.14 Ơ 'nhŏng oh, nhôn pơkă kơ iĕm thoi âu: Iĕm athei bơtho bơngai alah wă kơ sư pơnam.
         Iĕm athei pơma dơnuh kơ bơngai sơ'ngon wă kơ sư hiơt kơ tơdrong sơ'ngon huay pă ơh
         klai dơ̆ng. Bơtho lu bơngai lui rơdu wă kơ sư lui kơjăp. Đe hơwĕng hil areh kơ iĕm,
         iĕm athei lê̆ đĕch. 15 Iĕm 'nĕ kơ hil kơ sư. Iĕm ling-lang athei pơm 'lơ̆ng lăm tơduă iĕm hăm lu bôl buăl
         nai mơ̆n.16-18 Năr iĕm chơt hiôk, dah năr iĕm đei tơdrong gleh sơ'ngon iĕm kư̆m athei bơnê kơ 'Bok
         Kei-Dei mơ̆n, dui jơhngơ̆m mă tai wă kơ huay ơh sơ'ngon. Hăm 'nĕ hiơt krao khan kơ
         Sư ling-lang. Thoi noh boih 'Bok Kei-Dei wă kơ bơ̆n lui kơ Kon Sư Yêsu Krist.19 Na dang ei iĕm athei ăn kơ Yang Bơhngol 'Lơ̆ng pơgơ̆r iĕm kiơ̆ kơ Sư wă, iĕm 'nĕ pă
         pơgơ̆r akâu iĕm kơdih. 20 'Nĕ che bơle lu bơngai pơtruh nơ̆r 'Bok Kei-Dei, lu bơngai mă khan lê̆ hơdrol. 21 Iĕm athei tơchĕng lăng tôm tơdrong, dôm tơdrong trŏ iĕm chhŏ iŏk. 22 Dah tơdrong glăi iĕm săi tŭk.23 'Bok Kei-Dei ăn kơ bơ̆n hiôk-hian ling-lang. Na nhôn apinh Sư ăn kơ iĕm jing bơngai
         'lơ̆ng tơpăt lăm tôm tơdrong thoi Sư wă. Păng nhôn apinh Sư wei-lăng bơhngol iĕm,
         jơhngơ̆m đon iĕm, akâu jăn iĕm, wă kơ iĕm huay kơ đei tơdrong yoch, truh Kră Yang
         Yêsu jur tơ teh ning-mônh. 24 'Bok Kei-Dei krao iŏk iĕm Sư wei-lăng iĕm tơpă kư̆m thoi Sư pơkă khan wă wei-lăng.25 Ơ 'nhŏng oh păng iĕm kư̆m krao khan kơ 'Bok Kei-Dei tơgŭm lu nhôn mơ̆n hŏ.26 Iĕm roi tơbăt kơ đĭ-đăng 'nhŏng oh bơngai lui nhôn rơnguơ̆ kơ iĕm tơpă.27 Păng inh athei iĕm đŏk kơthơ âu kơ đĭ-đăng 'nhŏng oh bơngai lui hŏ. Iĕm athei đŏk
         ăn tơpă. Mă iĕm ưh kơ đŏk ăn mă iĕm khan đŏk ăn boih, kư̆m ưh kơ hlơp kơ Kră Yang
         ning-mônh.28 Nhôn apinh Kră Yang Yêsu Krist wei-lăng iĕm tôm tơdrong.2thII TÊSALÔNIKKƠTHƠ MĂ 'BARPÔL CHIH KƠ LU BƠNGAI LUI TƠ PƠLEITÊSALÔNIKBơngai chihPôl.Bơngai iŏkKhŭl bơngai lui Hnam akŭm Têsalônik păng lu kon 'Bok Kei-Dei jơ̆p anih. Đơ̆ng rŏng
         kơ đei iŏk kơ thơ Pôl chih mă minh, Lu kon kon 'Bok Kei-Dei tơ Têsalônik mơ'nah hlôh
         glăi. Lu sư ngeh kơ Kră Yang wă jê̆ jur kơplah noh hloi bơih, na lu sư pơhơi đĭ đăng
         tơdrong jang wă arih sa. Yua kơ thoi noh, Pôl tơblang kơ lu sư mă hơđăl.Chih lai yơKơthơ âu chih 'bar pêng khei đơ̆ng rŏng kơ Pôl hlôi gơih kơthơ Têsalônik mă minh.
         Kơthơ âu kŭm đei chih tơ Kôrintô rŏ lăng 'bơ̆t tuch luch sơnăm 51 Đ.K (Đơ̆ng rŏng
         kơ Kră Yang) dah tơm sơnăm 52 Đ.K (Đơ̆ng rŏng kơ Kră Yang).Chih kơnhăm kơTơblang gah tơdrong hlôh 'bơm glăi kơ năr Kră Yang wă jur dơ̆ng păng bơtho pơma dơnuh
         liơ hăm bơngai lui yua iŏk năr Kră Yang wă jê̆ jur na alah kơ jang ưh kơ wă arih jang
         sa.Trong tơm“Nhôn krao khan kơ Sư apinh Sư ăn kơ iĕm đei đon 'mêm kơ 'Bok Kei-Dei păng apinh Sư
         ăn kơ iĕm hơdrin lui kơjăp lăm dôm tơdrong pơmat tat kư̆m thoi Kră Yang Yêsu Krist
         adrin hơtai Sư oei tơ ala teh âu sơ̆ mơ̆n.” (3:5).Asong chăl1. Pơih nơ̆r pơma (1:1-2).2. Bơnê ư-ang kơ Kră Yang păng bơnê kơ lu bơngai lui kon 'Bok Kei-Dei (1: 3-12).3. Roi tơ'bôh dôm tơdrong gô truh adrol kơ Kră Yang wă jur dơ̆ng (2:1-17).4. Bơtho tơ'bôh kơ lu kon 'Bok Kei-Dei arih liơ mă 'lơ̆ng lăm chăl dang ei (3:1-15).5. Pơtôch nơ̆r (3:16-18).Lu bơngai tơm đei chih roiPôl, Silas, Timôthê.Lăm sơ̆p 'nâu đei 03 chăl păng 47 trong.

Pơih nơ̆r pơma11 Nhôn pêng 'nu, Pôl, Silas, Timôthê, chih hơpong kơ lu bơngai lui tơ Pơlei Têsalônik.
         'Bă tơm bơ̆n 'Bok Kei-Dei păng Kră Yang bơ̆n Yêsu Krist wei-lăng iĕm ling-lang. 2 Nhôn krao khan apinh 'Bă bơ̆n 'Bok Kei-Dei hăm Kră Yang bơ̆n Yêsu Krist tơgŭm iĕm
         lăm tôm tơdrong wă kơ Sư ăn kơ iĕm hiôk-hian.'Bok Kei-Dei wă phak lu bơngai kuă kơ lui kơ Sư3 Ơ 'nhŏng oh, nhôn bơnê kơ 'Bok Kei-Dei ling-lang yua kơ iĕm rai đunh rai lui rai pran
         kơjăp hăm rim năr iĕm rai gơh 'mêm mơnat dih băl lăm tơduă lu iĕm. Kơlih kơ thoi noh
         na 'Bok Kei-Dei wă kơ nhôn krao khan bơnê kơ Sư. 4 Kơlih kơ iĕm lui kơjăp thoi noh na nhôn roi kơ lu bơngai lui kơ 'Bok Kei-Dei tơ pơlei
         nai tơdrong iĕm đei tơdrong gleh, hăm đe areh kơ iĕm, mă-lei iĕm oei adrin tơpă hăm
         lui kơ Sư kơjăp. 5 Bơ̆n đei tơdrong gleh đe areh kơ bơ̆n kơlih kơ bơ̆n wă mơ̆t tơ dêh char Sư, mă-lei
         bơ̆n khŏm adrin lui 'mơ̆i; thoi noh, bơ̆n băt kơ 'Bok Kei-Dei sek tơlang tơpăt, Sư
         jô̆ lu bơ̆n âu boih trŏ kơ wă mơ̆t tơ lăm dêh char Sư. 6 Păng Sư gô ăn tơdrong gleh kơ lu bơngai pơm kơnê̆ kơ bơ̆n. 7 Sư ăn đĭ-đăng kơ lu bơ̆n huay kơ đei tơdrong gleh đơ̆ng năr Kră Yang Yêsu Krist jur
         đơ̆ng plĕnh. Sư jur hơdai hăm lu linh pran kơtang jang tơdrong Sư. 8 Lu sư yak lăm anê̆ ŭnh. Sư wă phak lê̆ lu bơngai mă ưh kơ băt kơ 'Bok Kei-Dei păng
         ưh kơ wă lui yom kơ tơdrong 'nao 'lơ̆ng Kră Yang bơ̆n Yêsu Krist. 9 Đơ̆ng rŏng kơ sek tơlang, 'Bok Kei-Dei wă phak lu sư ling-lang. Lu sư ưh kơ layơ gơh
         oei hơdai hăm Kră Yang Yêsu Krist ôh păng lu sư ưh kơ layơ gơh 'bôh Kră Yang Yêsu
         Krist mă 'lơ̆ng rŏ mơsêh mơyang tơpă. 10 Năr 'noh kơnh boih Sư jur tơ ala teh na đĭ-đăng lu bơngai lui kơ Sư lăp 'bôh Sư glêu
         kơ măt hloi hăm khan kơ Sư: “Bơnê kơ Ih.” Năr ei kơnh iĕm kư̆m khan bơnê kơ Sư hơdai
         hăm đĭ-đăng bơngai lui mơ̆n kơlih kơ iĕm lui boih kơ tơdrong 'nao 'lơ̆ng Sư nhôn bơtho
         lu iĕm. 11 Kơlih kơ thoi noh nhôn krao khan kơ Kră Yang 'Bok Kei-Dei apinh Sư ăn kơ iĕm lui kơjăp
         khŏm khŏm trŏ thoi Sư wă. Sư boih krao iŏk lu iĕm wă kơ iĕm jing kon Sư. Nhôn apinh
         Sư ăn kơ iĕm jơhngơ̆m pran wă kơ iĕm gơh răk đon 'lơ̆ng tơpăt, kư̆m thoi iĕm tơchĕng
         wă mơ̆n. Nhôn apinh Sư ăn kơ iĕm lui kơjăp wă kơ iĕm jang tơdrong Sư pran kơtang.
         12 Kơlih kơ iĕm lui kơjăp thoi noh boih na đe ư-ang Kră Yang bơ̆n Yêsu. Păng Sư gô ăn
         kơ iĕm oei hơdai hăm Sư ning-mônh hiôk hơiă tơpă. Kră Yang bơ̆n 'Bok Kei-Dei păng
         Yŏng bơ̆n Yêsu Krist, Sư boih ăn kơ lu iĕm lui kơjăp thoi noh.Minh 'nu bơngai kơnê̆ gô truh ning-mônh

21 Ơ 'nhŏng oh, inh pơma gah tơdrong Kră Yang Yêsu Krist jur tơ ala teh ning-mônh, lu
         bơ̆n năm akŭm tơ Sư. 2 Tơ pơlei iĕm đei bơngai jô̆ kơ nhôn bơtho khan năr tôch wă jê̆ truh boih. Iĕm 'nĕ
         kơ lui hŏ. Dah iĕm lui kơ Sư, iĕm jing hơwơ̆l kơ đon. Nhôn ưh kơ đei bơtho khan năr
         tôch wă jê̆ truh boih ôh. Yang Bơhngol 'Lơ̆ng ưh kơ đei pơtruh nơ̆r Sư kơ nhôn, khan
         năr tôch wă jê̆ truh boih ôh. Hăm nhôn ưh kơ đei chih roi lăm kơthơ nhôn ôh. 3 Bơngai ei sư khan năr tôch wă jê̆ truh boih sơmă iĕm 'nĕ kơ lui kơ sư hŏ. Kơlih kơ
         ning-mônh gô đei lơ bơngai akŭm wă pơtơm blah 'Bok Kei-Dei păng gô đei minh 'nu bơngai
         kơnê̆ tơpă tơ ala teh âu. 'Bok Kei-Dei wă phak sư tơpă ning-mônh. Mă tơpă, hơdrol
         kơ bơngai kơnê̆ ei truh, năr tôch ưh tam mă truh tơpă ôh. 4 Bơngai kơnê̆ ei, sư pơang akâu sư kơdih khan sư tih hloh kơ 'Bok Kei-Dei, hăm tih
         hloh kơ đĭ-đăng lu yang nai. Sư mơ̆t lăm hnam akŭm 'Bok Kei-Dei tơm na khan kơ đe:
         “Inh boih Kră Yang iĕm, na iĕm athei kơkuh kơ inh.” 5 Âu Pôl oei chih bơtho: Iĕm hăm oei 'blŏk dah ưh, kơplah inh oei hơdai hăm lu iĕm ki
         inh bơtho thoi noh mơ̆n? 6 Bơngai kơnê̆ ei tam mă truh ôh dang ei kơlih kơ đe oei pơgăn sư. Iĕm kư̆m băt mơ̆n
         tơdrong pơgăn noh. Trŏ jơ bơngai kơnê̆ ei truh, sĭt sư gô truh tơpă. 7 'Bok Kei-Dei ăn kơ bơ̆n băt gah tơdrong bơngai kơnê̆ ayăt kơ Sư ning-mônh ei. Dang
         ei kư̆m đei lu bơngai wă pơm kơnê̆ thoi bơngai mă kơnê̆ ei ning-mônh mơ̆n. Na 'bok
         yŏng lu sư, wă khan 'bok mă pơm kơnê̆ tam mă truh ei, gô đe achăng tơdrong pơgăn sư
         'mơ̆i na sư truh. 8 Lăp Kră Yang Yêsu Krist jur đơ̆ng plĕnh ning-mônh, Sư yua tơdrong mơsêh mơyang Sư
         pơrăm bơngai kơnê̆ ei. Hăm 'bơ̆r Sư dơhlu hơyuh, na bơngai pơm kơnê̆ ei lôch hloi.
         9 Bơngai kơnê̆ ei truh, sư yua tơdrong mơsêh đơ̆ng yang Satan ăn kơ sư wă kơ sư pơm
         kơ đe tơdrong chrơp. Sư pơm tơdrong chrơp 'noh chă hơlĕnh kơ kon bơngai đĕch. 10 Kơlih kơ sư bơngai kơnê̆ tơpă sư chă hơlĕnh kơ bơngai mă ưh tam mă lui kiơ̆ kơ 'Bok
         Kei-Dei, lu bơngai mă gô răm ning-mônh. Lu sư gô răm kơlih kơ lu sư ưh kơ wă lui kơ
         nơ̆r 'Bok Kei-Dei; lu sư ưh kơ 'mêm kơ tơdrong 'Bok Kei-Dei na lu sư ưh kơ gơh klaih
         đơ̆ng tơdrong yoch. 11 Kơlih kơ thoi noh 'Bok Kei-Dei ăn kơ lu sư lui kơ đe hơlĕnh kơ lu sư. 12 Thoi noh 'Bok Kei-Dei gô phak đĭ-đăng lu sư, kơlih kơ lu sư ưh kơ lui kơ tơdrong 'Bok
         Kei-Dei, lu sư lăp đon kơ pơm tơdrong kơnê̆ đĕch.'Bok Kei-Dei rơih iŏk bơngai lui13 Ơ lu 'nhŏng oh, gah iĕm Kră Yang Yêsu Krist 'mêm mơnat kơ iĕm tơpă. 'Bok Kei-Dei wă
         kơ nhôn ling-lang krao khan bơnê kơ Sư kơlih kơ Sư rơih iŏk iĕm đơ̆ng blŭng-a sơ̆
         wă kơ iĕm klaih đơ̆ng tơdrong yoch păng wă kơ Yang Bơhngol 'Lơ̆ng ăn kơ iĕm jing bơngai
         'lơ̆ng tơpăt wă jang tơdrong Sư; păng Sư ăn kơ iĕm lui kơ tơdrong Kră Yang Yêsu Krist.
         14 'Bok Kei-Dei ăn kơ nhôn bơtho kơ iĕm tơdrong 'nao 'lơ̆ng wă krao iŏk lu iĕm. Sư wă
         kơ iĕm oei hơdai hăm Kră Yang bơ̆n Yêsu Krist ning-mônh hiôk hơiă tơpă. 15 Kơlih kơ thoi noh na iĕm athei adrin lui kơjăp khŏm khŏm 'nĕ kơ achăng dôm tơdrong
         'Bok Kei-Dei mă nhôn bơtho iĕm, mă nhôn bơtho păng 'bơ̆r, mă nhôn bơtho lăm kơthơ.
         16 Yŏng bơ̆n Yêsu Krist hăm 'Bă bơ̆n 'Bok Kei-Dei 'mêm mơnat kơ bơ̆n tơpă na ăn kơ bơ̆n
         hiôk-hian ling-lang ưh kơ đei layơ tôch. Sư ăn kơ bơ̆n hiôk chơt kơlih kơ bơ̆n băt
         bơ̆n gô oei hơdai hăm Sư ning-mônh. 17 Nhôn krao khan apinh Sư ăn kơ jơhngơ̆m iĕm hiôk chơt ling-lang păng ăn kơ iĕm nuih
         pran gơh pơm tôm tơdrong 'lơ̆ng tơpăt, nơ̆r pơma kư̆m athei pơma ling-lang mă tơpăt.Đe Pôl athei lu bơngai lui krao khan tơgŭm lu sư

31 Ơ lu 'nhŏng oh, tơdrong âu dơ̆ng: Lu iĕm krao khan kơ 'Bok Kei-Dei tơgŭm nhôn 'biơ̆
         hŏ, wă kơ lu nhôn gơh bơtho tơdrong Kră Yang Yêsu Krist jơ̆p-jang, wă kơ lơ bơngai
         lui hăm băt ư-ang tơdrong 'nao 'lơ̆ng Sư, kư̆m thoi iĕm ư-ang tơdrong Sư dang ei mơ̆n.
         2 Păng iĕm krao khan apinh 'Bok Kei-Dei tơgŭm nhôn wă kơ lu bơngai kơnê̆ huay kơ pơm
         kơnê̆ kơ lu nhôn, kơlih kơ đei lơ bơngai ưh kơ wă lui kơ Kră Yang Yêsu Krist. 3 Kră Yang bơ̆n pơm trŏ thoi Sư pơkă tơpă. Sư tơgŭm iĕm ling-lang. Sư ăn kơ iĕm lui
         kơ Sư kơjăp, Sư kuă ăn yang Satan pơrăm iĕm. 4 Nhôn băt kơ Sư tơgŭm iĕm ling-lang. Kơlih thoi noh na nhôn băt kơ iĕm dang ei pơm
         trŏ thoi nhôn pơkă tơpă păng iĕm gô pơm trŏ kiơ̆ kơ nhôn pơkă khŏm khŏm đơ̆ng sơ̆
         khơ̆ ning-mônh. 5 Nhôn krao khan kơ Sư apinh Sư ăn kơ iĕm đei đon 'mêm kơ 'Bok Kei-Dei păng apinh Sư
         ăn kơ iĕm adrin lui kơjăp lăm dôm tơdrong pơmat-tat kư̆m thoi Kră Yang Yêsu Krist
         adrin hơtai Sư oei tơ ala teh âu sơ̆ mơ̆n.Pôl bơtho bơngai lui wă kơ jang pơnam6 Ơ lu 'nhŏng oh, Kră Yang bơ̆n Yêsu Krist wă kơ nhôn bơtho iĕm thoi âu: Iĕm athei weh
         ataih đơ̆ng lu 'nhŏng oh lui mơ̆n mă sư alah kơ jang. Nhôn kư̆m bơtho sư mơ̆n ki,
         athei sư jang pơnam 'nĕ kơ alah. Mă-lei dang ei sư oei alah 'mơ̆i. 7 Iĕm kư̆m băt mơ̆n, iĕm athei jang pơnam thoi nhôn, nhôn ưh kơ wă alah ôh. Hơtai nhôn
         oei hăm lu iĕm ki, nhôn jang kơtang tơpă. 8 Hơtai ki nhôn ưh kơ wă đe 'me sa nhôn ôh. Nhôn kơmăng kơ'năr jang sa kơdih wă kơ iĕm
         huay kơ 'me nhôn. 9 Dah nhôn wă, iĕm gơh 'me nhôn mơ̆n kơlih kơ nhôn bơngai bơtho iĕm. Sơmă nhôn ưh kơ
         wă ôh, nhôn wă jang sa kơdih đĕch wă kơ iĕm jang sa kơdih lei-lăi thoi nhôn mơ̆n.
         10 Hơtai nhôn oei hăm iĕm ki, nhôn kư̆m pơkă kơ iĕm thoi âu: “Bơngai bu alah ưh kơ wă
         jang, iĕm 'nĕ kơ 'me sư.” 11 Na dang ei nhôn oei bơtho iĕm thoi noh kơlih kơ nhôn kơtơ̆ng đe khan đei bơngai lui
         lăm lu iĕm alah tơpă. Lu sư ưh kơ wă jang tơdrong kiơ 'biơ̆ hloi. Lu sư ling-lang
         nŏng kơ wih wơ̆t chă ngôi hnam âu, hnam to. 12 Kră Yang Yêsu Krist wă kơ nhôn bơtho pơkă ăn kơ lu bơngai alah kơ jang thoi âu: Sư
         athei jang sa 'me klak akâu kơdih 'nĕ pă nŏng kơ chă ngôi. 13 Ơ lu 'nhŏng oh, mă iĕm jang gleh, tơdah tơdrong 'lơ̆ng trŏ, iĕm 'nĕ kơ achăng hŏ.
         14 Dah bơngai bu ưh kơ chu dôm nơ̆r nhôn chih bơtho lăm kơthơ âu, iĕm tơ'bôh akâu sư
         kơ lu bơngai lui păng 'nĕ pă pơm buăl hăm sư wă kơ sư mơlâu. 15 Mă-lei iĕm 'nĕ mah hil kơ sư dêh. Iĕm athei bơtho khan adar adeh, mơnat kơ sư mơ̆n
         yua kơ sư kư̆m 'nhŏng oh bơngai lui.Rim kơthơ wă tôch Pôl chih apinh Yêsu wei-lăng lu bơngai lui16 Kră Yang Yêsu Krist boih ăn kơ bơ̆n hiôk-hian. Nhôn krao khan apinh Sư ăn kơ iĕm hiôk-hian
         ling-lang lăm tôm tơdrong păng nhôn apinh Sư oei hơdai rim 'nu kơ lu iĕm. 17 Kơthơ âu nơ̆r inh pơma, buăl inh chih. Lăp wă jê̆ tôch na ti inh chih kơdih boih.
         Thoi noh na iĕm băt kơnăl kơ kơthơ âu inh chih ăn kơ lu iĕm tơpă. Rim 'măng nhôn chih,
         lăp wă jê̆ tôch tơ ala kơthơ, inh kư̆m chih lei-lăi thoi noh mơ̆n. 18 Nhôn apinh Kră Yang bơ̆n Yêsu Krist wei-lăng rim 'nu kơ lu iĕm tôm tơdrong.1tiI TIMÔTHÊKƠTHƠ MĂ MÔNHPÔL CHIH KƠTIMÔTHÊBơngai chihPôlBơngai iŏkTimôthê, lu bơngai pơgơ̆r khŭl bơngai lui, păng lu bơmgai lui jơ̆p jang anih.Timôthê jing minh 'nu bơmgai adrĕch hrâu, 'Bă sư bơngai Grĕk păng mĕ sư bơngai Juđê.
         Timôthê noh minh 'nu bơngai pơhrăm hăm Pôl păng jing minh 'nu bơngai bơ̆jang kơ Kră
         Yang oei hơmuh hơmŏng. Pôl chih ăn kơ sư kơthơ âu kơplah đe jao ăn kơ sư tơdrong jang
         wei lăng khŭl bơngai lui Êphêsô, minh pôm hnam akŭm tih tơ dêh char gah hơlĕch.aTimôthê minh 'nu bơngai mă 'mêm kơ Kră Yang dêh, đei jơhngơ̆m 'maih hŏk pơhrăm, păng
         'maih bơ̆jang kơ Kră Yang. Sư bơngai tơnăp tơpăt, chu iŏk gleh hrat, păng chân jơhngơ̆m,
         mă khan sư bơngai ưh kơ gan pơ̆n ră, rŏ lăng yua kơ sư mơlâu kơ sư bơngai adrĕch hrâu
         păng oei mơlôh.Pôl 'mêm dêh kơ sư păng lăng sư thoi kon kơdih.Chih lai yơKơthơ âu đei chih dang kiơ̆ sơnăm 64. Đ.K (Đơ̆ng rŏng kơ Kră Yang) Tơ Rôm dah tơ Philip
         dêh Masêđôn.Chih kơnhămBơtho păng pơtrŭt Timôthê, minh 'nu bơngai oei hơmuh hơmŏng pơgơ̆r khŭl bơngai lui,
         bơtho gah tơdrong jang bơngai bơ̆jang kơ Kră Yang.Trong tơm“Ih 'nĕ ăn kơ đe pơjăm ih khan ih oei moh đĕch ưh kơ gơh bơtho đe. Lăm ih wă pơma
         dah ih wă jang ih athei pơm 'lơ̆ng tơpăt wă kơ lu bôl buăl bơngai lui 'bôh ih na lu
         sư pơm kiơ̆ thoi ih. Ih athei 'mêm kơ 'Bok Kei-Dei păng 'mêm kơ bôl buăl. Ih athei
         lui mă kơjăp păng pơm jơhngơ̆m mă 'lơ̆ng tơpăt, wă kơ lu bơngai lui gơh lui kiơ̆ thoi
         ih mơ̆n.” (4:12).Asong chăl1. Pơih nơ̆r pơma (1:1-2).2. Nơ̆r pơkă athei kơchăng gah tơdrong lui ưh kơ trŏ (1:3-11).3. Nơ̆r bơtho tơ'bôh chông anhăk bơngai bơ̆jang kơ Kră Yang păng tơdrong arih sa mă
         'lơ̆ng lu bơngai pơgơ̆r khŭl bơngai lui (1:12- 3:16).4. Nơ̆r bơtho gah tơdrong bơwei rim kơ bơngai lui lăm hnam akŭm (4:1-6:19).5. Pơtôch nơ̆r (6:20-21).Lu bơngai tơm đei chih roiPôl, Timôthê.Lăm sơ̆p 'nâu đei 06 chăl păng 106 trong.

Pơih nơ̆r pơma11-2 Inh Pôl jơ̆ng 'bang Yêsu Krist chih hơpong kơ Timôthê. Hmach kơ ih, dăm. Ih kon inh
         tơpă kơlih kơ ih lui kơ Kră Yang Yêsu Krist đơ̆ng inh bơtho ih sơ̆. Kră Yang 'Bok
         Kei-Dei hăm Kon Sư Yêsu Krist athei inh pơm jơ̆ng 'bang Sư. 'Bok Kei-Dei dŏng pơklaih
         bơ̆n đơ̆ng tơdrong yoch. Bơ̆n lui kơ Yêsu Krist bơ̆n băt kơ Sư gô ăn kơ bơ̆n oei hơdai
         hăm Sư ning-mônh.Inh krao khan apinh 'Bă tơm bơ̆n 'Bok Kei-Dei hăm Kră Yang bơ̆n Yêsu Krist wei-lăng
         ih tôm tơdrong. Apinh Sư mơnat kơ ih, hăm ăn kơ ih hiôk-hian ling-lang.Timôthê athei khă lu bơngai bơtho ưh kơ trŏ3 Inh wă kơ ih kư̆ oei tơ Pơlei Êphêsô, kư̆m thoi inh athei ih ki lăp inh wă năm đơ̆ng
         Pơlei Êphêsô tơ dêh char Masêđôn. Na inh athei ih oei tơ pơlei âu khŏm khŏm yua kơ
         đei lu bơngai tơ noh bơtho tơdrong ưh kơ trŏ tơdrong 'Bok Kei-Dei tơpă. Na ih athei
         khă lu sư 'nĕ pă bơtho thoi noh dơ̆ng. 4 Ih athei lu sư hŭt lê̆ tơdrong roi kư̆ kă gah adrĕch adrung yă 'bok so sơ̆. Kơlih
         kơ sư bơtho tơdrong 'noh na lu sư pơjah ling-lang. Lu tơdrong 'noh ưh kơ yua wă tơgŭm
         bơ̆n ôh. Bơ̆n chu lui kơ Sư mă tơpă na bơ̆n gơh jang tơdrong Sư. 5 Inh athei ih khă lu sư thoi noh wă kơ lu sư đei đon 'lơ̆ng tơpăt, hăm lui mă trŏ,
         thoi noh na sư gơh 'mêm kơ 'Bok Kei-Dei hăm bôl buăl tơ ala teh âu mơ̆n. 6 Đei bơngai mơ'nah hŭt lê̆ tơdrong lui sư na jing pă đei đon 'lơ̆ng tơpăt dơ̆ng, na
         jing hơwơ̆l kơ tơdrong 'Bok Kei-Dei. Lu sư bơtho kư̆ kă đĕch 'noh. 7 Lu sư wă bơtho lu tơdrong juăt 'Bok Kei-Dei pơkă sơ̆, mă-lei lu sư ưh kơ hlôh wă bơtho
         thoi yơ. Lu sư khan gơh bơtho tơpă, mă-lei lu sư ưh kơ hlôh wao kơdih sư.8 Bơ̆n băt tơdrong juăt 'Bok Kei-Dei pơkă sơ̆ 'lơ̆ng tơpăt tơpă na lu bơ̆n athei bơtho
         mă trŏ. 9 'Bok Kei-Dei pơkă dôm lu tơdrong noh yua Sư wă phak lu bơngai kơnê̆ ưh kơ sĭ wă phak
         lu bơngai 'lơ̆ng ôh. Sư wă kơ phak lu bơngai ưh kơ chu, lu bơngai kư̆ kă, lu bơngai
         ưh kơ lui kơ Sư, lu bơngai pơm yoch, lu bơngai mă chă pơlôch đe, lu bơngai mă pơlôch
         mĕ 'bă kơdih, 10 lu bơngai ngôi pơyô kư̆ kă, lu bơngai tơduă drŏ-nglo tơngôi băl, lu bơngai chă rôp
         tĕch đe, lu bơngai chă hơlĕnh kơ đe, lu bơngai jâu pơlơ̆m kơ đe, hăm dôm lu bơngai
         hŭt lê̆ tơdrong 'lơ̆ng tơpăt. 11 Tơdrong 'lơ̆ng tơpăt noh tơdrong 'nao 'lơ̆ng 'Bok Kei-Dei. 'Bok Kei-Dei ăn kơ inh
         bơtho tơdrong 'nao 'lơ̆ng Sư. Sư boih mă hiôk-hian ling-lang. Sư Kră Yang tih hloh.Pôl bơnê kơ Kră Yang Yêsu Krist 'mêm mơnat kơ sư12 Inh bơnê kơ Kră Yang bơ̆n Yêsu Krist yua kơ Sư ăn kơ jơhngơ̆m inh pran kơtang jang
         tơdrong Sư. Păng inh bơnê kơ Sư tơchĕng đon Sư khan inh trŏ bơngai gơh jang tơdrong
         Sư, na Sư rơih iŏk inh jang kơ Sư hloi. 13 Mă inh pơma kơnê̆ kơ Sư sơ̆, inh pơjăm Sư păng pơm kơnê̆ kơ lu bơngai lui kơ Sư, mă-lei
         Sư rơih iŏk inh mơ̆n. 'Bok Kei-Dei mơnat kơ inh sơ̆ kơlih kơ inh tam mă lui kơ Kră
         Yang Yêsu, na inh ưh kơ tơtĭnh dôm tơdrong 'noh kơnê̆. 14 Kră Yang bơ̆n Yêsu Krist 'mêm mơnat kơ inh tơpă ăn kơ inh lui kơ Sư păng ăn kơ inh
         'mêm kơ Sư hăm đĭ-đăng bơngai. Sư kư̆m ăn kơ đĭ-đăng bơngai lui lei-lăi mơ̆n.15 Tơdrong âu trŏ tơpă, bơ̆n gơh lui tơpă: Kră Yang Yêsu Krist jur oei tơ ala teh âu
         wă kơ pơklaih lu bơngai yoch. Inh boih bơngai mă pơm yoch lơ hloh kơ đĭ-đăng bơngai
         nai. 16 Mă-lei 'Bok Kei-Dei oei mơnat kơ inh na pơklaih inh yua kơ Kră Yang Yêsu Krist wă
         tơbăt kơ kon bơngai Sư mơnat tơpă kơ inh mă pơm yoch lơ hloh kơ đĭ-đăng bơngai nai.
         Na lu bơngai nai gô 'bôh tơdrong Sư mơnat kơ inh, sư băt 'Bok Kei-Dei mơnat tơpă kơ
         đĭ-đăng bơngai, na lu sư gô lui kơ Kră Yang Yêsu Krist hăm arih ling-lang.17 Bĕ bơ̆n ư-ang kơ 'Bok Kei-Dei, Sư Pơtao bơ̆n mă arih ling-lang. Đei minh 'nu Sư đĕch.
         Sư Kră Yang ưh kơ đei layơ lôch. Bơ̆n ưh kơ gơh 'bôh Sư ôh. Bĕ bơ̆n ư-ang kơ Sư ling-lang
         ưh kơ đei layơ tôch. A-men.18 Ơ dăm Timôthê, ih pơm dôm tơdrong inh athei ih âu hŏ. Ih pơm kư̆m thoi lu bơngai khan
         lê̆ hơdrol pơkă gah ih sơ̆. Ih 'blŏk kơ tơdrong sư pơkă 'noh wă kơ ih nuih kơ tơblah
         hăm yang kơnê̆, 19 păng wă kơ ih lui kơjăp khŏm khŏm pơm đon 'lơ̆ng tơpăt kơ 'Bok Kei-Dei hăm đĭ-đăng
         bơngai. Đei lu bơngai mơ'nah hŭt lê̆ đon 'lơ̆ng sư kơdih na jing hŭt lê̆ tơdrong lui
         sư mơ̆n. 20 Thoi bre Himenaius hăm Aleksandrê hŭt tơdrong lui bre sư, na inh jao lê̆ bre sư kơ
         yang Satan wă kơ bre sư đei tơdrong gleh na wă kơ bre sư tơbral ưh pă pơma kơnê̆ kơ
         'Bok Kei-Dei dơ̆ng.Tơdrong bơngai lui akŭm

21-2 Dôm tơdrong inh wă pơkă kơ ih dang ei tơdrong âu kăl tơpă: Inh athei iĕm krao khan
         bơnê kơ 'Bok Kei-Dei ling-lang apinh Sư dŏng mơnat đĭ-đăng bơngai păng đĭ-đăng 'bok
         pơtao păng đĭ-đăng kră pơgơ̆r wă kơ bơ̆n oei hiôk-hian păng đei đon tơpăt kiơ̆ tơdrong
         'Bok Kei-Dei. 3 Bơ̆n krao khan thoi noh 'lơ̆ng tơpă păng Kră Yang 'Bok Kei-Dei lăp đon tơpă. Sư pơklaih
         bơ̆n đơ̆ng tơdrong yoch. 4 Păng Sư wă kơ đĭ-đăng bơngai gơh klaih đơ̆ng pơm yoch păng wă kơ lu sư băt tơdrong
         'Bok Kei-Dei: 5 Đei minh 'nu Kră Yang 'Bok Kei-Dei păng đei minh 'nu pơm 'long sơlam đĕch anhăk kon
         bơngai ala teh wă kơ bơngai ala teh hiôk hăm 'Bok Kei-Dei. Bơngai mă pơm 'long sơlam
         ei anăn Sư Yêsu Krist. 6 Sư ăn akâu Sư kơdih lôch tang wă huai iŏk đĭ-đăng kon bơngai. Truh boih sơnăm 'Bok
         Kei-Dei pơkă Kon Sư lôch ei sơ̆, sơnăm 'noh boih Yêsu lôch tang huai iŏk kon bơngai,
         wă kon bơngai băt kơ 'Bok Kei-Dei pơklaih đĭ-đăng bơngai đơ̆ng yoch. 7 Kơlih kơ thoi noh 'Bok Kei-Dei ăn kơ inh pơm jơ̆ng 'bang Yêsu Krist wă bơtho tơdrong
         'noh kơ đĭ-đăng teh đak, wă bơtho lu sư gah tơdrong lui kơ Yêsu Krist păng tơdrong
         'Bok Kei-Dei. Inh ưh kơ hơlĕnh ôh, inh pơma tơpă kơ ih.8 Tơ rim anih akŭm tơduă iĕm, inh wă kơ lu drŏ-nglo krao khan kơ 'Bok Kei-Dei, lu bơngai
         drŏ-nglo bu mă đei jơhngơ̆m 'lơ̆ng tơpăt ưh kơ hil kơ đe. 9 Gah tơdrong hơbĕn ao lu bơngai drŏ-kăn, inh ưh kơ wă kơ sư hrŭk hơbĕn ao wă pơang
         akâu kơdih đĕch. Păng inh ưh kơ wă kơ sư pơm sŏk sư wă pơang kơ đe; păng ưh kơ wă
         kơ sư 'bot tơmam maih hơdah anam kăp. Inh ưh kơ wă kơ sư hrŭk ao rŏ kăp jên mơ̆n.
         10 Bơngai bu lui kơ 'Bok Kei-Dei sư ưh kơ gơh pơm thoi noh ôh. Sư athei đei đon 'mêm
         mơnat kơ đe păng asong đe tơmam.11 Lăm lu iĕm akŭm tơdrong 'Bok Kei-Dei, lu bơngai drŏ-kăn athei oei thĕng, mơ̆ng bơngai
         mă bơtho, lui yom kơ bơngai bu mă bơtho iĕm 'noh. 12 Inh ưh kơ ăn lu bơngai drŏ-kăn bơtho tơdrong 'Bok Kei-Dei lăm iĕm akŭm. Păng inh ưh
         kơ ăn sư pơgơ̆r lu bơngai drŏ-nglo mơ̆n. Lu sư athei oei thĕng 'nĕ kơ pơma lăm iĕm
         akŭm. 13 Kơlih kơ 'Bok Kei-Dei pơjing 'bok Ađam hơdrol, klaih kơ noh pơjing yă Ewơ. 14 Păng ưh kơ sĭ 'bok Ađam lui kơ yang Satan ôh, yă Ewơ lui kơ yang Satan pơhlŭ, na sư
         pơm yoch hiong tơdrong 'Bok Kei-Dei pơkă. 15 Mă-lei lu bơngai drŏ-kăn gô đei jơhngơ̆m hiôk yua kơ sư tơpŭ kon. Păng sư athei lui
         kơ 'Bok Kei-Dei khŏm khŏm păng 'mêm kơ 'Bok Kei-Dei hăm đĭ-đăng bơngai. Sư athei pơm
         jơhngơ̆m 'lơ̆ng tơpăt păng 'nĕ kơ pơm kư̆ kă.Lu kră wei-lăng bơngai lui

31-2 Tơdrong đe bơtho âu sĭt tơpă: Tơdrong jang kră wei-lăng lu bơngai lui lăm hnam akŭm,
         tơdrong jang noh kăl tơpă. Bơngai bu 'maih jang tơdrong 'noh sư chă tơdrong jang 'lơ̆ng
         tơpă. Thoi noh bơ̆n athei rơih chă lu bơngai thoi âu wă wei-lăng bơngai lui: Bơngai
         bu đe ưh kơ lah layơ bâu roi sư, sư iŏk akăn minh 'nu đĕch, sư bơngai hơdrăl ling-lang
         păng ưh kơ pơm kư̆ kă. Sư bơngai dim, năr tơmoi truh sư tơkan sơng iŏk atŏk tơ hnam
         sư. Sư hơgei bơtho tơdrong 'Bok Kei-Dei. 3 Sư ưh kơ lah suai sik păng ưh kơ tôn teh đe. Sư bơngai dim khôn tơpă ưh kơ wă pơjah
         pơjăng păng đe. Sư ưh kơ hăt sa jên lơ ôh. 4 Sư pơgơ̆r hnam dơnŏ sư gơh tơpă na hnam dơnŏ sư, kon akăn sư chu yom. 5 Tơdah sư ưh kơ gơh pơgơ̆r hnam dơnŏ kon akăn sư, thoi yơ sư gơh wei-lăng kon 'Bok
         Kei-Dei lĕ? 6 Bơngai bu 'nao lui sư ưh kơ gơh wei-lăng bơngai lui ôh, hli kơ sư pơang akâu kơdih,
         na 'Bok Kei-Dei phak sư kư̆m thoi phak yang Satan sơ̆ mơ̆n. 7 Dah sư pơm 'lơ̆ng hơdrol, mă bơngai lui, mă bơngai ưh kơ lui jô̆ sư bơngai 'lơ̆ng
         tơpăt ngăl. Dah sư bơngai ưh kơ tơpăt, sĭt đe bâu roi sư tơpă păng pă jor sư gô pơm
         thoi yang Satan wă.Bơngai lui jang lăm hnam 'Bok Kei-Dei8 Dah bơngai lui wă jang lăm hnam 'Bok Kei-Dei, sư athei pơm mă 'lơ̆ng tơpăt adrol 'mơ̆i,
         ưh kơ et sik suai, ưh kơ hăt sa jên lơ păng trŏ tơdrong sư jang sư 'nĕ kơ pơgŏ iŏk
         jên đe. 9 Sư athei lui kiơ̆ tơdrong 'Bok Kei-Dei mă tơpă. 10 Iĕm athei pơlong lăng sư 'mơ̆i. Dah sư jang 'lơ̆ng na iĕm ăn kơ sư jang ling-lang.
         11 Lu bơngai drŏ-kăn wă jang lăm hnam 'Bok Kei-Dei, sư kư̆m athei pơm mă 'lơ̆ng tơpăt
         mơ̆n; 'nĕ kơ pơma plĕch kơ đe, 'nĕ kơ et sik suai. Sư athei pơm tôm tơdrong 'lơ̆ng
         tơpăt ngăl. 12 Lu bơngai drŏ-nglo lei-lăi mơ̆n dah sư wă jang lăm hnam 'Bok Kei-Dei. Sư athei iŏk
         akăn minh đĕch păng athei pơgơ̆r hnam dơnŏ sư mă 'lơ̆ng. 13 Lu bơngai jang 'lơ̆ng lăm hnam 'Bok Kei-Dei, sư lui kơjăp tơpă kơ Kră Yang Yêsu Krist
         ưh kơ hli kơ đe păng đe gô ngơnh kơ sư hơgei.Tơdrong lui bơ̆n răk đon thoi âu14 Inh chih kơ ih kơthơ âu, mă-lei ưh kơ đunh mơ̆n inh wă năm ngôi tơ ih. 15 Dah inh ưh kơ yĕng năm, inh chih kơthơ âu boih wă kơ ih băt bơ̆n 'nhŏng oh bơngai
         lui wă pơm thoi yơ lăm hnam 'Bok Kei-Dei. Bơ̆n bơngai lui jing kon Kră Yang 'Bok Kei-Dei.
         Sư boih arih ling-lang ưh kơ đei layơ lôch, na lu bơ̆n bơngai lui mă răk tơdrong 'Bok
         Kei-Dei kơjăp, trŏ kơ bơ̆n bơtho tơdrong Sư kơ đe nai dơ̆ng. 16 Tơdrong lui bơ̆n tih hloh tơpă:Kră Yang jur jing bơngai,Yang Bơhngol 'Lơ̆ng tơbăt kơ đe Sư bơngai 'lơ̆ng tơpăt.Lu linh jang 'lơ̆ng kư̆m 'bôh Sư mơ̆n.Na lu bơngai lui kơ Sư bơtho tơdrong Sư tơ teh đak đe.Đei lơ bơngai lui kơ Sư tơ ala teh âu,klaih kơ noh 'Bok Kei-Dei atŏk Sư tơ Pơlei 'Lơ̆ng Sư.Lu bơngai bơtho ưh kơ trŏ, chă hơlĕnh kơ đe

41 Yang Bơhngol 'Lơ̆ng khan tơpăt wă kơ bơ̆n băt nhên: Ning-mônh gô đei lu bơngai achăng
         lê̆ tơdrong lui sư, lu sư wă lui yom kơ lu yang mă pơma hơlĕnh kơ kon bơngai, lu sư
         gô lui kơ yang kơnê̆ bơtho. 2 Lu yang kơnê̆ wơh lu bơngai hơlĕnh chă bơtho tơdrong sư. Đon lu bơngai ei ưh pă tơchĕng
         đon 'lơ̆ng dơ̆ng boih. 3 Lu bơngai ei chă bơtho đe khan ưh kơ gơh iŏk klo kăn păng kơ̆m kơ lu tơmam sa. Mă-lei
         'Bok Kei-Dei pơjing tơmam sa 'noh wă kơ bơ̆n gơh sa. Na lu bơ̆n bơngai lui băt tôm
         tơdrong 'Bok Kei-Dei, bơ̆n athei krao khan bơnê kơ Sư 'mơ̆i, klaih kơ noh bơ̆n gơh
         sa boih. 4 Tôm tơdrong 'Bok Kei-Dei pơjing 'lơ̆ng ngăl, bơ̆n gơh sa đĭ-đăng, mă-lei bơ̆n athei
         krao khan bơnê kơ 'Bok Kei-Dei 'mơ̆i. 5 Kiơ̆ kơ 'Bok Kei-Dei pơkă tơmam sa bơ̆n 'lơ̆ng ngăl yua kơ bơ̆n krao khan bơnê kơ
         Sư hơdrol boih.Pôl pơkă tơdrong jang Timôthê6 Dah ih bơtho lu bơngai lui tơdrong Yêsu Krist kiơ̆ thoi inh pơkă, lei đe băt kơ tơdrong
         jang ih âu 'lơ̆ng dêh păng đe băt kơ ih lui kơjăp tơdrong 'Bok Kei-Dei khŏm khŏm kư̆m
         thoi ih lui đơ̆ng blŭng sơ̆ khơ̆ dang ei. 7 Ih 'nĕ mơ̆ng tơdrong đe roi hơ'mon kư̆ kă. Đe roi tơdrong 'noh ưh kơ đei lĕch kiơ.
         Pơhrăm tơdrong 'Bok Kei-Dei đĕch kăl hloh. 8 Bơ̆n pơhrăm pơtơ̆p wă kơ jơhngơ̆m pran kư̆m kăl yua ră mơ̆n, mă-lei ưh kơ dang tơdrong
         'Bok Kei-Dei. Bơ̆n pơhrăm tơdrong 'Bok Kei-Dei kăl yua tơpă kơ bơ̆n. Bơ̆n pơhrăm tơdrong
         Sư bơ̆n arih hiôk dang ei păng gô arih hiôk ling-lang ning-mônh. 9 Tơdrong inh bơtho ih âu trŏ tơpă na ih gơh lui. 10 Thoi noh na bơ̆n athei adrin tơpă jang tơdrong 'Bok Kei-Dei yua kơ bơ̆n băt tơpă boih
         Sư arih ling-lang păng dŏng pơklaih đĭ-đăng bơngai đơ̆ng tơdrong yoch, dôm lu bơngai
         lui kơ Sư.11 Lu tơdrong mă inh bơtho ih âu mă hei, ih athei bơtho păng ată kơ lu bôl lui dơ̆ng
         hŏ. 12 Ih 'nĕ ăn kơ đe pơjăm ih khan ih oei moh đĕch ưh kơ gơh bơtho đe. Lăm ih wă pơma dah
         ih wă jang ih athei pơm 'lơ̆ng tơpăt wă kơ lu bôl buăl bơngai lui 'bôh ih na lu sư
         pơm kiơ̆ thoi ih. Ih athei 'mêm kơ 'Bok Kei-Dei păng 'mêm kơ bôl buăl. Ih athei lui
         mă kơjăp păng pơm jơhngơ̆m mă 'lơ̆ng tơpăt, wă kơ lu bơngai lui gơh lui kiơ̆ thoi
         ih mơ̆n.13 Inh wă kơ ih pơm thoi âu khŏm khŏm tơ̆p mă inh truh tơ ih tơ âu: Lăm iĕm akŭm dih
         băl ih kư̆ kơ đŏk sơ̆p hla bơar 'Bok Kei-Dei, ih kư̆ kơ bơtho tơdrong 'Bok Kei-Dei
         đĕch. 14 Sơ̆ lăp lu kră pel kơ̆l ih na 'Bok Kei-Dei ăn kơ lu bơngai khan lê̆ hơdrol gah ih,
         'Bok Kei-Dei ăn kơ ih jang tơdrong Sư pran hơgei. Na ih athei gơnang kơ 'Bok Kei-Dei
         tơgŭm ih ling-lang tơdrong ih hơgei 'noh. 15 Ih athei pơm kiơ̆ kơ dôm tơdrong inh pơkă kơ ih âu. Ih athei adrin tơpă thoi noh na
         wă kơ đĭ-đăng bôl lăng ih rai đunh rai kơjăp gah tơdrong 'Bok Kei-Dei. 16 Ih athei kơchăng gah akâu ih kơdih păng gah tơdrong ih bơtho mơ̆n. Ih kư̆ kơ adrin
         pơm khŏm khŏm kiơ̆ thoi inh pơkă na ih gô klaih đơ̆ng tơdrong yoch păng lu bơngai
         mơ̆ng ih kư̆m klaih mơ̆n.Pôl wă kơ Timôthê pơgơ̆r lu bơngai lui thoi tơ ala âu

51 Ih khă lu bơngai kră mă 'lơ̆ng, ih athei pơma lung sư yua kơ sư kră hloh kơ ih; păng
         ih lăng sư thoi lĕ kơ 'bă ih. Ih lăng lu bơngai drŏ-nglo 'lơ̆p kơ ih kư̆m thoi oh
         ih mơ̆n. 2 Ih lăng lu yă kră thoi mĕ ih păng ih lăng lu drŏ-kăn 'lơ̆p kơ ih kư̆m thoi oh ih mơ̆n,
         ih athei pơma dơnuh păng sư mă 'lơ̆ng đĕch.Lu drŏ-kăn adro3 Păng ih athei tơgŭm lu drŏ-kăn adro mă ưh kơ đei bu 'me sa sư. 4 Mă-lei lu bơngai drŏ-kăn adro đei kon dah sâu sư, noh lê̆ lu kon sâu lu sư 'noh 'me
         sa sư. 'Bok Kei-Dei wă kơ bơ̆n wei-lăng 'me sa mĕ 'bă, yă 'bok bơ̆n kơdih. Bơ̆n athei
         'me plơ̆ sư dơ̆ng. 5 Bơngai adro tơpă ưh kơ đei bu wă 'me sư na sư lui kơ 'Bok Kei-Dei gô tơgŭm sư. Sư
         krao khan kơ 'Bok Kei-Dei ling-lang apinh Sư tơgŭm.6 Dah đei drŏ-kăn adro pơm đi chă mơdro akâu sư kơ lu bơngai drŏ-nglo, mă sư oei arih
         ră mă-lei lăng sư dang lĕ kơ lôch đĕch 'noh. 7-8 Ih khan kơ lu bơngai mă oei mĕ dah yă adro po, ih athei lu sư wei-lăng 'me sa kơdih
         wă kơ đe huay kơ pơjĭp pơjăm bâu roi. Dah bơngai lui bơ̆n bu mă ưh kơ wă tơdŏng mơnat
         kơ mĕ 'bă, yă 'bok, 'nhŏng oh, kon akăn sư, đe lăng dang lĕ ưh kơ lui boih. Đe lăng
         sư kơnê̆ hloh kơ lu bơngai tam mă lui dơ̆ng.9-10 Ih 'nĕ chih tơmơ̆t anăn lu drŏ-kăn adro lăm sơ̆p hla bơar dah sư tam mă truh tơdrâu-jĭt
         sơnăm. Ih chih anăn lu bơngai drŏ-kăn adro mă đei minh 'nu klo đĕch sơ̆ păng đe jô̆
         kơ sư bơngai 'lơ̆ng, pơtih gia sư rong kon sư gơh găt, sư gơh sơng iŏk bơngai tơmoi
         truh tơ hnam sư, sư ôp rơgoh jơ̆ng bơngai lui, sư tơgŭm lu bơngai đei tơdrong gleh
         pơmat-tat, sư gơh tơgŭm đe ling-lang tơpă.11 Ih 'nĕ chih anăn lu bơngai adro mă sư oei moh hli kơ sư oei wă iŏk klo dơ̆ng na hŭt
         lê̆ tơdrong jang Yêsu Krist, 12 na lu sư jing yoch yua kơ lu sư ưh kơ pơm kiơ̆ thoi sư pơkă kơ Yêsu hơdrol. 13 Lu sư nơ̆k nơ̆k tu, nơ̆k nơ̆k bơbah ling-lang nŏng kơ chă ngôi hnam âu hnam to ưh
         kơ wă jang păng chă pơma plĕch kơ đe, pơma tơdrong ưh kơ trŏ kơ nơ̆r pơma.14 Yua kơ thoi noh na inh wă kơ bơngai drŏ-kăn adro oei moh iŏk klo na sư tơpŭ kon wei-lăng
         hnam dơnŏ sư kơdih wă kơ đe mă ưh kơ lui huay pă che bơle kơ bơ̆n dơ̆ng. 15 Đei bơngai adro mơ'nah achăng lê̆ tơdrong lui sư na jing kiơ̆ yang Satan. 16 Bơngai lui bơ̆n mă drŏ-nglo, mă drŏ-kăn, bu mă đei bơngai adro lăm kơtum sư, sư athei
         'me kơdih ưh kơ gơh ăn kơ bơngai lui 'me ôh. Bơngai lui 'me pôm lu bơngai adro mă
         ưh kơ đei bơngai tơgŭm 'me sư 'noh đĕch. Thoi noh na jên iĕm mah 'biơ̆.Kră wei-lăng bơngai lui17 Lu kră wei-lăng bơngai lui bơngai bu jang 'lơ̆ng iĕm thim 'biơ̆ jên khei sư, mă loi
         lu bơngai bơtho tơdrong 'Bok Kei-Dei. 18 Ih athei pơm thoi noh yua kơ sơ̆p hla bơar 'Bok Kei-Dei khan thoi âu; mă mônh: “Iĕm
         'nĕ kơ trôp 'bơ̆r rơmo kơplah sư oei jang juă hơnong 'ba.” Mă 'bar: “Bơngai jang athei
         đei sa apah.”Thoi noh na bơngai bơtho lei-lăi mơ̆n, iĕm athei apah jên kiơ̆ kơ sư jang. 19 Dah đe jâu kơnê̆ kơ kră wei-lăng bơngai lui, ih 'nĕ kơ mơ̆ng sư hŏ, dah minh 'nu bơngai
         đĕch jâu sư. Dah lu sư 'bar pêng 'nu wă pơma thoi noh tơpă, 'noh ih gơh mơ̆ng păng
         jet hloi lu sư khan: “Tơdrong kiơ iĕm jâu sư?” 20 Bơngai bu pơm yoch tơpă ih athei pơma khă sư 'bơ̆t anăp đe tơpôl lu bơngai lui wă
         kơ lu bơngai lui kơchăng đon ưh kơ wă pơm yoch thoi bơngai 'noh dơ̆ng.21 Kră Yang bơ̆n 'Bok Kei-Dei, Yŏng bơ̆n Yêsu Krist păng linh jang 'lơ̆ng Sư 'bôh bơ̆n
         ling-lang na ih athei kơchăng pơm kiơ̆ dôm tơdrong inh pơkă kơ ih 'noh. Inh wă kơ
         ih lăng đĭ-đăng bơngai lei-lăi đĕch, ih 'nĕ kơ lăng minh 'nu bơngai hloh kơ đe nai.
         22 Ih 'nĕ kơ hăt hot pel kơ̆l krao khan kơ đe wă ăn kơ đe wei-lăng bơngai lui. Ih athei
         gô pơlong lăng sư đunh 'mơ̆i. Dah ih hơloh pel kơ̆l krao khan kơ sư, na sư ưh tam
         tơchĕng đon hơdrol noh, hli kơ sư pơm yoch ning-mônh, dang lĕ ih athei sư pơm yoch.
         Ih athei pơm 'lơ̆ng tơpăt ling-lang.23 Krô hmă ih jĭ klak, ih 'nĕ pă nhă đak 'blăng ngăl hŏ, ih athei et 'biơ̆ sik hơmu tŏ
         sĕt wă kơ huay pă jĭ dơ̆ng.24 Pơtih gia đei bơngai mơ'nah pơm yoch, mơ'nah bơ̆n 'bôh sư pơm yoch hơdrol kơ đe sek
         tơlang tơdrong sư, mơ'nah đơ̆ng rŏng kơ sư pơm yoch 'noh oei đunh. 25 Lei-lăi thoi noh mơ̆n, đei lu bơngai pơm 'lơ̆ng tơpăt bơ̆n kư̆m 'bônh kơ 'bôh tơdrong
         'lơ̆ng sư mơ̆n. Phŏ phŏ tơdrong 'lơ̆ng sư pơm ưh kơ 'bôh dang ei, mă-lei ning-mônh
         bơ̆n kư̆m 'bôh.Lu bơngai đĭch đe

61 Đĭ-đăng lu bơngai lui, lu mơ'nah đĭch đe, sư athei lui yom kơ yŏng tơ'ngla sư wă kơ
         lu bơngai tam mă lui 'bôh sư pơm 'lơ̆ng kơ yŏng tơ'ngla sư na sư huay kơ pơjăm 'Bok
         Kei-Dei păng huay kơ pơjăm nơ̆r bơ̆n bơtho tơdrong 'nao 'lơ̆ng. 2 Đei bơngai đĭch păng yŏng, bre sư jing 'nhŏng oh yua kơ bre sư lui kơ Kră Yang boih,
         na bơngai đĭch ei athei lui yom kơ yŏng sư, sư jang kơ yŏng sư 'lơ̆ng hloh kơ sư tam
         mă lui sơ̆. 'Noh yua kơ sư đei đon 'mêm tơpă kơ yŏng sư, yua kơ yŏng sư bôl bơngai
         lui.Bơngai bơtho ưh kơ trŏ tơdrong 'Bok Kei-Dei wă kơ mơdrŏngIh athei bơtho kơ đe dôm tơdrong inh ată wă kơ đe pơm kiơ̆. 3-4 Bơngai bu bơtho chroih tơ nai ưh kơ 'blep trŏ thoi Kră Yang bơ̆n Yêsu Krist bơtho,
         tơdrong sĭt tơpă na bơ̆n lui âu, bơngai 'noh sư chă pơang akâu kơdih sư đĕch. Sư kơkal
         'bơ̆r rơkah, sư ưh kơ pơwao akâu kơdih wă pơma thoi yơ. Sư 'maih chă pơjah pơjăng
         đĕch, sư chă pơma kơ bôl buăl sư, sư pơjah pơjăng dih băl păng che bơle, tơgar nơ̆r
         pơma, bu kư̆m wă kơ jei bu. Păng sư chă đăk đon kơdih khan đe wă pơm kơnê̆ kơ sư.
         5 Đon lu sư jing ưh pă 'lơ̆ng boih, na lu sư pơjah pơjăng ling-lang. Lu sư ưh kơ hlôh
         tơdrong 'Bok Kei-Dei. Lu sư ưh kơ lui mă-lei lu sư pơma dih băl khan: “Bơ̆n pơm thoi
         bơngai lui, đơ̆ng noh na bơ̆n chă bơtho pơgŏ đe na gơh mơdrŏng.”6 Dah bơ̆n lui tơpă hăm đĭ jơhngơ̆m, noh kư̆m dang bơ̆n mơdrŏng mơ̆n yua kơ jơhngơ̆m
         bơ̆n hiôk 'lơ̆ng păng Sư boih. 7 Kơplah lăm mĕ bơ̆n tơpŭ kơ bơ̆n oei nge sơ̆, bơ̆n ưh kơ đei chĕp tơmam kiơ tơlĕch
         tơ teh âu. 'Noh thoi lĕ bơ̆n lôch ning-mônh, bơ̆n ưh kơ gơh chĕp ba tơmam kiơ ôh.
         8 Kơplah bơ̆n oei arih, đei tơmam sa păng hơbĕn ao hrŭk, dôm noh đĕch 'lơ̆ng boih. 9 Lu bơngai wă chă mơdrŏng, yang Satan gô pơhlŭ sư, na sư 'maih chă tơdrong âu, tơdrong
         to, tơdrong kư̆ kă, tơdrong ưh kơ 'lơ̆ng kơ sư, na sư gô đei răm 'Bok Kei-Dei phak.10 Bơngai bu hăt kơ chă jên, sư gô pơm tôm tơdrong kơnê̆. Đei bơngai lu mơ'nah hăt kơ
         chă jên ling-lang na sư jing achăng tơdrong lui sư păng sư đei lơ tơdrong ơh sơ'ngon.Pôl wă kơ Timôthê răk đon thoi tơ ala âu11 Ơ Timôthê, ih bơngai kiơ̆ 'Bok Kei-Dei, ih athei weh ataih đơ̆ng tơdrong kơnê̆ 'noh,
         ih adrin pơm đon 'lơ̆ng tơpăt, lui mă kơjăp, 'mêm kơ 'Bok Kei-Dei păng pơm jơhngơ̆m
         dim 'mêm kơ bôl buăl mơ̆n. Đei tơdrong gleh truh tơ ih ră, mă-lei ih athei adrin pơm
         kiơ̆ 'Bok Kei-Dei khŏm khŏm. 12 Pơtih gia lu bơngai kơdâu pơjei, bơngai bu mă kơdâu adrin tơpă jei sư, bơngai 'noh
         sư gô đei apah. Mă ih kư̆m lei-lăi athei adrin mă tơpă, lui mă kơjăp na jei ih, na
         ih gô đei iŏk tơdrong arih tơ plĕnh ling-lang. Hơtai ih lui tơm hmơm sơ̆, đe krao
         khan kơ ih đang boih, na ih pơma 'bơ̆t anăp đe tơpôl lơ khan ih wă tơpă lui kơ Yêsu
         Krist. Đơ̆ng noh sơ̆ boih 'Bok Kei-Dei ăn kơ ih arih ling-lang. 13-14 Đĭ-đăng khŭl arih tơ ala teh đơ̆ng 'Bok Kei-Dei ăn arih ngăl. Yêsu Krist pơma 'lơ̆ng
         tơpăt 'bơ̆t anăp 'bok pơtao Pilat. Na ih oei 'bơ̆t anăp 'Bok Kei-Dei păng Yŏng bơ̆n
         Yêsu Krist, ih athei kơchăng pơm kiơ̆ dôm tơdrong Sư pơkă kơ bơ̆n. 'Nĕ ăn đe tơplih
         tơdrong Sư pơkă kơ bơ̆n 'noh. Ih athei wei ling-lang tơ̆p truh năr Yŏng bơ̆n Yêsu
         Krist jur ning-mônh. 15 Trŏ năr 'Bok Kei-Dei ăn Kon Sư Yêsu Krist jur tơ ala teh âu ning-mônh. 'Bok Kei-Dei
         boih hiôk-hian tơpă, pôm Sư boih pơgơ̆r tôm tơdrong. Sư pơm 'Bok Pơtao Sư tih hloh
         kơ đĭ-đăng lu pơtao nai, Sư pơm Yŏng Sư tih hloh kơ đĭ-đăng lu yŏng nai. 16 Sư ưh kơ layơ lôch. Sư oei tơ anih rang mơnhal, ưh kơ đei bu gơh năm jê̆ Sư. Đơ̆ng
         sơ̆ khơ̆ ning-mônh kon bơngai ala teh ưh kơ đei bu 'bôh Sư. Na bĕ bơ̆n pơư pơang 'Bok
         Kei-Dei mă pơgơ̆r ling-lang. A-men.17 Ih khan kơ lu bơngai mơdrŏng 'nĕ pơang akâu kơdih păng khan kơ sư 'nĕ gơnang kơ mŭk
         măk sư mơdrŏng. Athei sư tơchĕng gơnang kơ 'Bok Kei-Dei đĕch gơh tơgŭm sư. Tơdrong
         mơdrŏng ưh kơ kơjăp nhoi ôh. 'Bok Kei-Dei hơlăng, Sư ăn kơ bơ̆n tôm tơdrong bơ̆n kăl
         yua wă kơ bơ̆n chơt hiôk. 18 Ih khan kơ lu bơngai mơdrŏng athei pơm jơhngơ̆m 'lơ̆ng păng đe păng athei gơh tơgŭm
         mơnat kơ lu bơngai dơnuh hin tơmam. 19 Dah sư hơlăng kơ đe thoi noh, mŭk măk sư huach 'biơ̆ mơ̆n, mă-lei sư mơdrŏng tôm tơdrong
         nơ̆r pơma đơ̆ng 'Bok Kei-Dei tơgŭm sư ling-lang păng sư gô iŏk tơdrong arih ning-mônh.20 Ơ Timôthê, ih athei wei dôm lu nơ̆r inh pơkă kơ ih âu hŏ păng ih 'nĕ ăn kơ đe tơplih
         nơ̆r pơma âu. Păng ih 'nĕ kơ năm mơ̆ng lu bơngai năm bơtho tơdrong 'Bok Kei-Dei mơ̆n
         mă ưh kơ trŏ yua kơ sư bơtho ưh kơ trŏ thoi bơ̆n ôh. Lu sư bơtho ưh kơ lei-lăi, sư
         bơtho kư̆ kă đĕch, mă-lei sư khan sư bơtho trŏ tơpă. 21 Thoi noh boih na đei bơngai lui kiơ̆ thoi gah bơ̆n, sư lui kiơ̆ gah đe bơtho dơ̆ng,
         sư mơ̆ng gah đe bơtho khan trŏ, na sư lui kiơ̆ đe ei na achăng hŭt gah tơdrong lui
         kơ Yêsu.Inh apinh 'Bok Kei-Dei wei-lăng rim 'nu kơ lu iĕm tôm tơdrong.2tiII TIMÔTHÊKƠTHƠ MĂ 'BARPÔL CHIH KƠTIMÔTHÊBơngai chihPôl.Bơngai iŏkTimôthê, păng lu kon 'Bok Kei-Dei jơ̆p jang anih.Chih lai yơKơthơ âu đei chih sơnăm dang kiơ̆ 66 dah 67 Đ.K (Đơ̆ng rŏng kơ Kră Yang).Lăm hnam phak tơ Rôm. Kiơ̆ kơ đei chih roi đơ̆ng rŏng kơ đe phak mă minh tơ Rôm yua
         kơ anăn Kră Yang, Pôl đe achăng sư rơngei. Mă-lei đơ̆ng rŏng noh minh dah 'bar sơnăm
         đe rôp sư dơ̆ng păng sư lôch yua kơ tơdrong lui kơplah pơtao Nêrô pơm kơnê̆ dêh.Chih kơnhăm kơBơtho pơkă kơ Timôthê, bơngai mă pơgơ̆r tơdrong lui lăm khŭl bơngai lui Êphêsô, chih
         'măng mă tuch luch adrol kơ Pôl wih tơ Kră Yang.Trong tơm“Ơ Timôthê, ih athei adrin jang tơdrong 'Bok Kei-Dei wă kơ Sư lăp đon kơ tơdrong jang
         ih tơpă. Ih jang thoi noh ih huay kơ mơlâu kơ tơdrong jang ih ôh, yua kơ ih bơtho
         trŏ tơdrong 'Bok Kei-Dei. (2:15).Asong chăl1. Pơih nơ̆r pơma (1:1-2).2. Nơ̆r bơnê kơ Kră Yang păng bơtho athei Timôthê (1:3-2:13).3. Nơ̆r chông anhăk păng nơ̆r pơkă athei kơchăng (2:14-4: 5).4. Tơdrong arih Pôl kơplah noh (4:6-18).5. Pơtôch nơ̆r (19-22).Lu bơngai tơm đei chih roiPôl, Timôthê, Luka, Markôs.Lăm sơ̆p 'nâu đei 04 chăl păng 80 trong.

Pơih nơ̆r pơma11-2 Inh Pôl jơ̆ng 'bang Yêsu Krist chih hơpong kơ Timôthê. Hmach kơ ih, dăm. Ih kon inh
         mă 'mêm kơeng tơpă. Sơ̆ 'Bok Kei-Dei athei inh pơm jơ̆ng 'bang Yêsu Krist wă pơtruh
         nơ̆r pơkă khan: Yua kơ Yêsu Krist lôch tang kon bơngai na Sư gô ăn kon bơngai arih
         ling-lang.Inh krao khan apinh 'Bă tơm bơ̆n 'Bok Kei-Dei hăm Kră Yang bơ̆n Yêsu Krist wei-lăng
         ih tôm tơdrong. Apinh Sư mơnat kơ ih, hăm ăn kơ ih hiôk-hian ling-lang.Pôl bơnê kơ 'Bok Kei-Dei ăn kơ Timôthê lui kơjăp3 Inh lui kơ 'Bok Kei-Dei trŏ thoi Sư wă, na inh ưh kơ hli. Lu 'bok kơdră inh lui sơ̆
         thoi noh mơ̆n. Na inh krao khan kơ 'Bok Kei-Dei ling-lang wă kơ Sư tơgŭm ih păng inh
         kư̆m bơnê kơ Sư yua kơ ih lui kơjăp. 4 Inh oei 'blŏk mơ̆n kơ ih hmoi kơ inh hơtai ba wă tơklah dih băl sơ̆, na dang ei inh
         rơnguơ̆ dêh, inh wă kơ ba tơ'bơ̆p băl dơ̆ng na jơhngơ̆m inh hiôk. 5 Inh băt kơ ih lui kơjăp tơpă, kư̆m lei-lăi thoi yă ih Lôih păng mĕ ih Eunik lui sơ̆
         mơ̆n. Na dang ei inh băt kơ ih lui kơjăp thoi sư sơ̆ tơpă.6 Sơ̆ inh pel kơ̆l ih wă ăn kơ ih jang tơdrong 'Bok Kei-Dei. Đơ̆ng năr noh sơ̆ 'Bok
         Kei-Dei ăn kơ ih pran hơgei jang tơdrong Sư. Inh wă kơ ih oei 'blŏk hơdơ̆r kơ năr
         noh păng kư̆ gơnang kơ Sư na ih jang tơdrong Sư pran hơgei. 7 'Bok Kei-Dei ăn kơ bơ̆n Yang Bơhngol 'Lơ̆ng Sư. Na Yang Bơhngol 'Lơ̆ng ưh kơ wă ăn
         kơ bơ̆n jơhngơ̆m lêl ôh, Sư ăn kơ bơ̆n jơhngơ̆m nuih kơtang. Sư ăn kơ bơ̆n gơh 'mêm
         kơ 'Bok Kei-Dei păng bôl buăl bơ̆n mơ̆n păng ăn kơ bơ̆n jơhngơ̆m chơ̆n tơpă.8 Ih 'nĕ mơlâu kơ bơtho đe tơdrong Kră Yang Yêsu păng ih 'nĕ mơlâu kơ đe phak inh lăm
         hnam phak. Đe phak inh yua kơ inh lui kơ Kră Yang Yêsu. 'Bok Kei-Dei tơgŭm ih tơpă,
         na mă ih đei tơdrong gleh pơmat-tat, ih kư̆ adrin bơtho tơdrong 'nao 'lơ̆ng Sư, thoi
         lĕ kơ inh đei tơdrong pơmat-tat dang ei, inh kư̆m oei adrin mơ̆n. 9 'Bok Kei-Dei pơklaih bơ̆n đơ̆ng tơdrong yoch. Sư krao iŏk bơ̆n wă kơ bơ̆n jing kon
         'lơ̆ng tơpăt Sư. Sư krao bơ̆n ưh kơ sĭ bơ̆n pơm tơdrong 'lơ̆ng na Sư krao ôh, Sư krao
         bơ̆n yua kơ Sư 'mêm mơnat kơ bơ̆n. Đơ̆ng blŭng-a sơ̆ Sư tam mă pơjing plĕnh păng teh,
         đơ̆ng noh boih Sư 'mêm mơnat kơ bơ̆n wă ăn Yêsu Krist pơklaih bơ̆n. 10 Na dang ei Sư wơh Kon Sư Yêsu Krist dŏng pơklaih bơ̆n boih, na bơ̆n băt Sư 'mêm mơnat
         kơ bơ̆n tơpă. Yêsu Krist ăn kơ bơ̆n arih ling-lang. Bơ̆n huay kơ lôch răm ôh. 'Bok
         Kei-Dei tơbăt ăn kơ bơ̆n tơdrong arih ling-lang lăm tơdrong 'nao 'lơ̆ng Sư.11 'Bok Kei-Dei rơih inh pơm jơ̆ng 'bang Sư wă bơtho tơdrong 'nao 'lơ̆ng 'noh. 12 Yua kơ inh bơtho tơdrong 'noh yơh na dang ei inh đei tơdrong pơmat-tat âu. Mă-lei
         inh ưh kơ mơlâu kơ đe ôh yua kơ inh băt kơdih inh lui kơ Kră Yang păng inh băt Sư
         tơgŭm inh jang tơdrong Sư khŏm khŏm truh năr Yêsu Krist jur tơ teh âu ning-mônh dơ̆ng.
         13 Ih athei pơm kiơ̆ dôm tơdrong 'lơ̆ng inh bơtho ih păng ih kư̆ lui mă kơjăp băt 'mêm
         mơnat kơ bôl buăl. Yêsu Krist gơh ăn kơ bơ̆n lui kơjăp păng 'mêm mơnat kơ đe. 14 Ih athei wei-lăng dôm tơdrong 'lơ̆ng 'Bok Kei-Dei ăn kơ ih. Yang Bơhngol 'Lơ̆ng oei
         păng bơ̆n, Sư gô tơgŭm wei-lăng tơdrong jang ih.15 Ih băt boih bre Phigelus păng Hêrmôgen păng đĭ-đăng bơngai dêh Asi achăng lê̆ inh
         boih. 16 Inh krao khan kơ Kră Yang 'Bok Kei-Dei apinh Sư mơnat kơ hnam dơnŏ Ônêsip yua kơ lơ
         'măng boih sư năm hơpong tơ inh, na jơhngơ̆m inh hiôk tơpă. Sư ưh kơ mơlâu kơ đe phak
         inh ôh. 17 Lăp sư truh tơ Pơlei Rôm sư chă inh tơ̆p mă 'bôh 'mơ̆i. 18 Inh apinh 'Bok Kei-Dei mơnat kơ Ônêsip lăm năr Sư wă sek tơlang ning-mônh. Ih băt
         boih Ônêsip tơgŭm inh lơ tơpă kơplah tơ Pơlei Êphêsô sơ̆.Timôthê athei adrin jang tơdrong Kră Yang Yêsu Krist

21 Ơ dăm, ih athei adrin jang tơdrong Kră Yang Yêsu Krist pran kơtang. Sư boih gô ăn
         kơ ih jing pran. 2 Ih athei iŏk dôm nơ̆r ih mơ̆ng inh bơtho ih 'bơ̆t anăp đe tơpôl sơ̆, na ih bơtho dơ̆ng
         kơ lu bơngai mă lui kơjăp, na lu sư gô bơtho dơ̆ng kơ lu đe nai.3 Mă ih truh tơdrong pơmat, ih kư̆ adrin bơtho đĕch thoi inh dang ei mơ̆n. Thoi noh
         na ih jing linh 'lơ̆ng Kră Yang Yêsu Krist. 4 Pơtih gia bơngai pơm linh: Bơngai pơm linh athei kơchăng tơdrong linh ling-lang ưh
         kơ gơh tơchĕng 'bar pang tơdrong ôh, tơdrong sơwil păng tơdrong linh. Sư kơchăng ling-lang
         thoi noh wă kơ 'bok yŏng sư lăp đon. 5 Âu nơ̆r pơtih gia dơ̆ng, gah tơdrong pơjei băl kơdâu: Bơngai bu kơdâu ưh kơ kĕ na
         khô̆i jơ̆ng buăl sư dah tơlơ̆ buăl sư, bơngai 'noh đe ưh kơ apah sư tơmam ôh, kơlih
         kơ sư ưh kơ kiơ̆ nơ̆r đe pơkă adrol kơ lu sư wă kơdâu hei. 6 Âu nơ̆r pơtih gia mơ̆n: Bơngai choh mir sư jang hrat tơpă, sư wei-lăng mir sư truh
         tơ 'ba đum, klaih kơ noh tơ'ngla sư kĕch iŏk kơdih. 7 Ơ Timôthê, ih tơchĕng lăng bĕ dôm nơ̆r inh pơma kơ ih yua kơ 'Bok Kei-Dei gô ăn kơ
         ih hlôh lăm tôm tơdrong lăm đon ih.8 Ih athei pơwao gah Kră Yang Yêsu Krist lôch iung arih, Sư boih kon sâu Đawit. Tơdrong
         'nao 'lơ̆ng inh bơtho âu dang ei roi thoi noh tơpă. 9 Kơlih kơ inh bơtho tơdrong 'nao 'lơ̆ng Sư, na inh đei tơdrong gleh pơmat-tat đe chĭt
         lê̆ inh lăm hnam phak dang ei, kư̆m thoi đe chĭt lu bơngai mă pơm kơnê̆ mơ̆n. Mă-lei
         đe ưh kơ gơh chĭt lê̆ nơ̆r 'Bok Kei-Dei ôh. 10 Inh đei tơdrong pơmat ling-lang, mă-lei inh oei adrin khŏm khŏm. Inh bơtho lu bơngai
         'Bok Kei-Dei rơih wă kơ lu sư lui kơ Kră Yang Yêsu Krist, na 'Bok Kei-Dei gô pơklaih
         sư đơ̆ng tơdrong yoch păng atŏk sư oei hơdai păng Sư ling-lang ning-mônh. 11 Tơdrong âu sĭt tơpă:“Dah bơ̆n chu lôch kiơ̆ Yêsu,lei bơ̆n gô iung arih oei hơdai hăm Sư.12 Dah bơ̆n đei tơdrong gleh pơmat-tat, bơ̆n oei adrin kiơ̆ Sư khŏm khŏm,lei bơ̆n kư̆m pơgơ̆r hơdai hăm Sư ning-mônh mơ̆n.Dah bơ̆n achăng Sư dang ei,lei pă jor Sư kư̆m achăng bơ̆n ning-mônh.13 Bơngai bơ̆n phŏ phŏ ưh kơ pơm kiơ̆ thoi bơ̆n pơkă kơ Yêsu ôh,mă-lei Yêsu pơm 'lơ̆ng ling-lang,Sư ưh kơ lê̆ ôh dôm nơ̆r Sư pơkă hơdrol.”14 Dôm tơdrong inh bơtho âu ih athei bơtho ăn kơ lu bơngai lui dơ̆ng hŏ păng khan kơ
         lu sư thoi âu: “'Bok Kei-Dei Sư 'bôh bơ̆n na bơ̆n athei kơchăng hŏ. Bơ̆n 'nĕ pơjah
         pơjăng kư̆ kă. Bơ̆n pơjah pơjăng thoi noh ưh kơ đei yua kiơ ôh, pơrăm đe đĕch dah
         bơ̆n pơjah thoi noh.”Timôthê athei jang thoi âu wă kơ 'Bok Kei-Dei lăp đon15 Ơ Timôthê, ih athei adrin jang tơdrong 'Bok Kei-Dei wă kơ Sư lăp đon kơ tơdrong jang
         ih tơpă. Ih jang thoi noh ih huay kơ mơlâu kơ tơdrong jang ih ôh, yua kơ ih bơtho
         trŏ tơdrong 'Bok Kei-Dei. 16 Ih 'nĕ kơ năm mơ̆ng lu bơngai pơjah pơjăng kư̆ kă. Lu bơngai pơjah pơjăng thoi noh
         lu sư rai đunh rai weh ataih đơ̆ng 'Bok Kei-Dei. 17 Tơdrong sư bơtho thoi noh khŏm khŏm rai đunh rai tih kơjăp na lơ bơngai lui kơ nơ̆r
         sư bơtho na achăng tŭk tơdrong lui kơ Yêsu. Bre Himennuih păng Philat boih bre sư
         pran pơjah pơjăng kư̆ kă. 18 Thoi noh na bre sư tŭk lê̆ tơdrong 'Bok Kei-Dei. Bre sư kư̆m pơma pơtuah lu bơngai
         lui mơ'nah jing achăng lê̆ tơdrong lui mơ̆n. Bre sư bơtho ưh kơ trŏ gah tơdrong bơ̆n
         wă iung arih ning-mônh, bre sư khan bơ̆n ưh kơ iung arih đơ̆ng lôch ôh. 19 Dôm tơdrong 'Bok Kei-Dei trŏ kơjăp tơpă. Sư pơkă thoi âu: “Inh Kră Yang 'Bok Kei-Dei
         băt kơnăl kơ đĭ-đăng bơngai lui kơ Inh păng đĭ-đăng bơngai lui kơ Inh sư athei tŭk
         lê̆ tơdrong yoch.”20 Pơtih gia lăm hnam bơngai mơdrŏng tih đei tôm khŭl pơnhan chhĕr, mơ'nah đe pơm păng
         maih, mơ'nah pơm păng hu, mơ'nah păng 'long, mơ'nah păng teh. Mơ'nah đe yua chhŏ sa
         rim năr, mơ'nah đe yua 'bơ̆t sŏng sa tih đĕch. 21 Bơngai bu hŭt lê̆ dôm tơdrong kơnê̆ sư, bơngai 'noh sư kư̆m thoi lĕ pơnhan chhĕr yua
         'bơ̆t sŏng sa tih mơ̆n. Yŏng sư 'Bok Kei-Dei gơh yua sư dang ei hloi jang dôm tơdrong
         Sư, yua kơ sư đei đon 'lơ̆ng tơpăt.22 Pơtih gia bơngai tơdăm sư ling-lang nŏng tơchĕng gah tơdrong akâu sư kơdih, ưh kơ
         wă tơchĕng tơdrong Kră Yang. Mă ih 'nĕ kơ tơchĕng thoi bơngai 'noh hŏ. Ih athei adrin
         pơm tơdrong 'lơ̆ng tơpăt, lui mă kơjăp, băt 'mêm mơnat kơ đe păng oei hiôk hơiă hơdai
         lu bơngai mă đei đon 'lơ̆ng tơpăt, wă khan lu bơngai mă krao khan kơ 'Bok Kei-Dei
         kơjăp. 23 Ih 'nĕ kơ mơ̆ng lu bơngai pran pơjah pơjăng kư̆ kă. Sư pơjah pơjăng khŏm khŏm đon
         lu sư ưh kơ sor kơnh sư jing tơhil dih băl. 24 Lu đĭch đam Kră Yang 'Bok Kei-Dei ưh kơ gơh hil hơwĕng kơ đe ôh. Sư athei pơm 'lơ̆ng
         kơ đe. Sư bơtho nơ̆r Kră Yang hơgei, đe hil kơ sư, sư athei krŏt đĕch. 25 Sư bơtho lu bơngai pơjah pơjăng păng sư, sư athei bơtho mă 'lơ̆ng wă kơ bơngai mă
         pơjah pơjăng păng sư jah hơi jơhngơ̆m. 'Bok Kei-Dei phŏ Sư ăn kơ bơngai pơjah pơjăng
         'noh tơbral hloi tơdrong yoch sư kơdih na hlôh hloi kơdih tơdrong Kră Yang. 26 Sư đei đon 'lơ̆ng boih păng gơh jăk đơ̆ng yang Satan. Sơ̆ yang Satan oei pơkơ̆ng sư
         lăm tơdrong sư wă.Năr jê̆ tôch ning-mônh gô đei tơdrong pơmat

31 Ih athei 'blŏk hơdơ̆r tơdrong âu mă tơpă: Năr jê̆ tôch ning-mônh đei lơ tơdrong pơmat-tat.
         2 Năr ei kơnh đei lơ bơngai băt 'mêm akâu sư kơdih, mă ưh kơ 'mêm mơnat kơ bôl buăl.
         Sư hăt kơ jên tơpă. Sư pơang akâu kơdih păng chă pơma pơsôm kơ đe. Sư pơma kơnê̆ kơ
         đe. Sư ưh kơ chu yom mĕ 'bă sư păng sư ưh kơ băt bơnê kơ đe, sư kư̆ pơm kơnê̆ đĕch.
         3 Sư ưh kơ băt 'mêm mơnat kơ bôl buăl ôh. Bơ̆n bơngai nai ưh kơ băt wă pơma lung sư
         thoi yơ dơ̆ng, yua kơ sư pơma bơbĭt dêh. Sư chă tơdrong kơnê̆ păng đe. Sư bơngai hơwĕng,
         sư ưh kơ wă pơm tơdrong 'lơ̆ng ôh, sư areh kơ bơngai 'lơ̆ng. 4 Năr ei kơnh đei lơ bơngai plơ̆ plĕch kơ đe. Sư bơngai kư̆ kă. Sư 'maih pơhuơ̆ akâu
         wă chă ngôi đĕch, sư ưh kơ băt 'mêm kơ 'Bok Kei-Dei. 5 Lu sư mơ'nah pơm thoi bơngai lui mơ̆n mă-lei sư ưh kơ lui tơpă ôh. Sư ưh kơ băt kơ
         'Bok Kei-Dei pơklaih bơ̆n ăn kơ bơ̆n jing bơngai 'lơ̆ng tơpăt păng jang tơdrong Sư
         pran kơtang. Ih athei weh ataih đơ̆ng lu bơngai 'noh.6 Lu bơngai ei lu mơ'nah mơ̆t tơ hnam bơngai drŏ-kăn mă ưh kơ hlôh. Lu sư pơtuah bơngai
         drŏ-kăn ei lui kơ 'Bok Kei-Dei. Lu bơngai drŏ-kăn ei lu sư băt kơdih đei lơ tơdrong
         yoch ră mơ̆n, mă-lei lu sư oei hưch tơdrong âu tơdrong to.7 Lu bơngai drŏ-kăn ei lu sư chă pơhrăm ră tơdrong 'Bok Kei-Dei, mă-lei 'nhŏ mă hlôh
         tơdrong kiơ. 8 Thoi lĕ kơ bre Jannơ păng Jambrơ sơ̆, bre sư ayăt kơ Môis, kư̆m thoi lu bơngai drŏ-nglo
         âu ayăt tơdrong 'Bok Kei-Dei dang ei mơ̆n. Đon lu sư kơnê̆ dêh, lu sư ưh kơ lui kơ
         'Bok Kei-Dei tơpă ôh. 9 Lu bơngai ei đe ưh kơ đei kiơ̆ lu sư lơ ôh, yua kơ đĭ-đăng bơngai gô 'bôh lu sư chă
         pơngiĕl đe đĕch. Thoi noh na đe ưh kơ wă kiơ̆ lu sư kư̆m lei-lăi thoi đe 'bôh bre
         Jannơ păng Jambrơ chă pơsôr wă kơ đe lui kơ bre sư sơ̆.Pôl băt kơdih akâu sư wă jê̆ lôch boih na sư pơkă kơ Timôthê thoi âu10 Inh tơchĕng ih kư̆m băt mơ̆n dôm tơdrong inh bơtho ih đơ̆ng sơ̆ khơ̆ dang ei. Păng
         ih băt boih inh bơngai thoi yơ. Ih băt kơ inh năm jơ̆p-jang kơ teh đak wă bơtho tơdrong
         'nao 'lơ̆ng kơ đĭ-đăng bơngai păng ih kư̆m băt inh lui kơ Kră Yang lơliơ. Ih kư̆m
         băt tơdrong inh pơmat-tat mă-lei inh oei adrin ưh kơ tŭk ôh tơdrong jang inh. Ih kư̆m
         băt inh 'mêm kơ 'Bok Kei-Dei hăm bôl buăl. 11 Ih băt boih dôm tơdrong đe pơm kơnê̆ kơ inh, na inh đei tơdrong gleh dang yơ. Ih kư̆m
         băt boih dôm tơdrong đe pơm kơnê̆ kơ inh tơ Pơlei Antiôs, Pơlei Ikôni păng Pơlei Litrơ.
         Đe pơm kơnê̆ kơ inh tơpă mă-lei Kră Yang 'Bok Kei-Dei dŏng inh đơ̆ng dôm tơdrong noh.
         12 Dôm lu bơngai mă gơnang kơ Kră Yang Yêsu Krist wă pơm đon 'lơ̆ng tơpăt, lu sư gô đei
         tơdrong đe areh pơm kơnê̆ kơ lu sư. 13 Lu bơngai đon kơnê̆, lu bơngai chă pơngiĕl đe, lu sư rai đunh rai răm rai lơ tơdrong
         lu sư pơm kơnê̆. Sư pơma hơlĕnh kơ đe, đe hơlĕnh tơwih kơ sư, sư kư̆m lui mơ̆n.14 Mă-lei gah ih, ih pơhrăm tơdrong 'Bok Kei-Dei boih păng ih kư̆m lui kơjăp kơ tơdrong
         'Bok Kei-Dei đơ̆ng sơ̆ khơ̆ dang ei. Na dôm lu tơdrong 'Bok Kei-Dei noh ih athei rok
         mă tơpă khŏm khŏm. Păng ih kư̆m băt lu nhôn bơngai bơtho ih, nhôn bơngai thoi yơ.
         15 Đơ̆ng ih oei iĕ sơ̆ ih pơhrăm sơ̆p hla bơar tơdrong 'Bok Kei-Dei. Sơ̆p hla bơar Sư
         boih ăn kơ bơ̆n băt tơdrong Sư pơklaih bơ̆n đơ̆ng tơdrong yoch yua kơ bơ̆n lui kơ
         Kră Yang Yêsu Krist. 16 Đĭ-đăng dôm sơ̆p hla bơar 'Bok Kei-Dei đơ̆ng 'Bok Kei-Dei tơgŭm kon bơngai chih, na
         bơ̆n gơh yua sơ̆p hla bơar 'Bok Kei-Dei bơtho tơdrong Sư, khă đe 'nĕ pă pơm tơdrong
         yoch păng hơmet ming jơhngơ̆m đe, tơbăt kơ đe thoi yơ bơ̆n gơh pơm 'lơ̆ng tơpăt. 17 Thoi noh lu bơngai jang tơdrong 'Bok Kei-Dei, sơ̆p hla bơar 'Bok Kei-Dei tơgŭm sư
         lăm tôm tơdrong, lu sư ưh kơ đei kơ'bah.

41-2 Năr tôch kơnh Kră Yang Yêsu Krist gô jur tơ ala teh wă pơgơ̆r păng sek tơlang đĭ-đăng
         bơngai, mă bơngai lôch, mă bơngai arih. Kră Yang 'Bok Kei-Dei păng Kră Yang Yêsu Krist
         'bôh bơ̆n ling-lang na ih athei kơchăng, athei bơtho tơdrong Sư ling-lang; mă đe mơ̆ng
         mă đe ưh, ih kư̆ bơtho đĕch. Ih athei khă đe 'nĕ pă pơm tơdrong yoch păng bơtho đe
         lui mă kơjăp, bơtho pơlung sư adar adeh. 3 Ning-mônh đei lơ bơngai ưh pă wă mơ̆ng tơdrong 'Bok Kei-Dei. Đe wă kiơ̆ gah tơdrong
         kư̆ kă sư kơdih đĕch, na lu sư chă bơngai bơtho sư kiơ̆ kơ sư wă mơ̆ng đĕch, ưh pă
         kiơ̆ tơdrong 'Bok Kei-Dei dơ̆ng. 4 Lu sư ưh pă năm mơ̆ng tơdrong 'Bok Kei-Dei boih, lu sư wă mơ̆ng tơdrong đe roi hơ'mon
         kư̆ kă, 'noh sư năm kuăng. 5 Mă-lei ih athei đei jơhngơ̆m chơ̆n lăm tôm tơdrong. Mă pơmat ih kư̆ adrin 'nĕ hŭt
         tơdrong pơm đon 'lơ̆ng tơpăt, bơtho tơdrong 'nao 'lơ̆ng Kră Yang Yêsu Krist ling-lang,
         adrin jang tôm tơdrong 'Bok Kei-Dei.6 Gah inh arih ưh pă nhoi boih. Đe wă jê̆ pơlôch inh boih, pham inh thoi lĕ kơ pham
         tơmam đe wă soi sơmah, na dang ei inh wă tơklah đơ̆ng iĕm boih. 7 Thoi lĕ bơngai pơm linh tơblah sư adrin tơpă, na inh kư̆m adrin thoi noh mơ̆n đơ̆ng
         sơ̆ khơ̆ dang ei. Inh chu jang kơ 'Bok Kei-Dei truh tơ inh lôch, kư̆m thoi bơngai
         pơjei băl kơdâu sư adrin tôch kơ trong đêl đe pơkă 'mơ̆i na gơh pơdơh. Na inh kư̆m
         lei-lăi, inh kư̆m ưh kơ achăng lê̆ tơdrong lui inh. 8 Pơtih gia lu bơngai kơdâu pơjei, dah jei bu đe apah agăl pơkao. Kră Yang Yêsu Krist
         sek tơlang tơpăt, thoi noh na ning-mônh Sư wă jur tơ ala teh pă 'măng dơ̆ng na Sư
         wă ăn apah kơ inh. Tơdrong apah ei Sư wă ăn kơ đĭ-đăng bơngai 'lơ̆ng tơpăt, dôm lu
         bơngai 'mêm kơ Sư păng chang gô Sư wă jur dơ̆ng tơ teh.Pôl athei Timôthê năm tơ sư mă kuăng9-10 Ih adrin năm tơ inh mă kuăng hŏ, yua kơ Đêmas sư 'mêm kơ akâu sư kơdih dang ei đĕch
         na sư achăng lê̆ inh năm tơ Pơlei Têsalônik. Krêsen năm tơ dêh char Galati boih păng
         Tĭt, sư năm tơ dêh char Đamatia. 11 Dang ei đei minh 'nu Luka đĕch oei păng inh. Ih pơtơm ba Markôs mơ̆n hŏ na biĕm năm
         tơ inh tơ âu yua kơ sư gơh tơgŭm inh tơpă gah jang tơdrong 'Bok Kei-Dei.12 Tisĭk inh wơh sư năm tơ Pơlei Êphêsô boih. 13 Biĕm năm tơ âu, biĕm drong iŏk chĕp hloi ao tơnŏ inh hŏ. Inh 'măn 'bơ̆t hnam Kerpu
         tơ Pơlei Trôs. Păng dôm hla bơar inh mă pơm păng akar păng hla bơar inh nai mơ̆n,
         biĕm chĕp ba hŏ. Hla bơar pơm păng akar 'noh inh gĭt tơpă.14 'Bok Aleksandrê sư bơngai thơ̆ hơjơ̆m, sư pơm kơnê̆ tơpă kơ inh, mă-lei inh huay kơ
         ơh ôh. Sư pơm kơnê̆ kơ inh dang yơ 'Bok Kei-Dei phak sư dang noh mơ̆n. 15 Mă-lei ih athei kơchăng kơ sư tơpă mơ̆n, sư areh tơpă kơ tơdrong bơ̆n bơtho.16 Đe sek tơlang inh minh 'măng boih, inh pơma dŏng akâu inh kơdih ưh kơ đei bu tơdŏng
         inh. Đĭ-đăng lu sư tŭk inh. Inh kư̆m apinh 'Bok Kei-Dei huay jô̆ yo kơ lu sư mơ̆n.
         17 Năr đe sek tơlang inh ei đei Kră Yang Yêsu Krist oei hăm inh. Sư tơdŏng inh, Sư ăn
         kơ inh jơhngơ̆m pran, na inh bơtho tơdrong 'nao 'lơ̆ng Sư kơ đĭ-đăng khŭl bơngai.
         Na đe wă klơ̆m inh tơ dăm-brang ră mă-lei Kră Yang Yêsu Krist tơdŏng inh. 18 Păng Sư gô dŏng inh đơ̆ng dôm tơdrong kơnê̆ na atŏk inh tơ dêh char Sư tơ plĕnh. Thoi
         noh inh wă ư-ang kơ Sư ling-lang ưh kơ layơ hiơt. A-men.Pôl chih lăm kơthơ apơi kơ Timôthê păng bôl sư nai mơ̆n19 Inh jet gia yă Prisil păng Akila păng hnam dơnŏ Ônêsip. 20 Êrat oei tơ Pơlei Kôrintô. Trôphĭm năm păng inh truh tơ Pơlei Milê đĕch yua kơ sư
         jĭ. 21 Apinh ih adrin năm tơ inh hơdrol kơ bơyan tơngiĕt hŏ. Ôbil, Pơden, Lin, yă Klôđia
         păng đĭ-đăng 'nhŏng oh bơngai lui đei nơ̆r jet gia ih.22 Inh apinh Kră Yang Yêsu Krist oei păng ih ling-lang păng apinh Sư wei-lăng rim 'nu
         kơ iĕm tôm tơdrong.titTĬTKƠTHƠ PÔLCHIH KƠTĬTBơngai chihPôl.Bơngai iŏkTĭt păng lu kon 'Bok Kei-Dei jơ̆p jang anih.Tĭt jing minh 'nu bơngai Grĕk. Sư lui sơng iŏk Kră Yang păng sư bơngai jang tơgŭm
         Pôl lăm tơdrong jang Kră Yang. Pôl gơih kơthơ âu ăn kơ sư kơplah sư oei pŭ tơdrong
         jang Kră Yang tơ Bŏl đak Kret.Chih lai yơKơthơ âu đei chih sơnăm dang kiơ̆ 64.Đ.K (Đơ̆ng rŏng kơ Kră Yang) rŏ lăng chih hơdai
         hăm kơthơ Timôthê mă minh, kơplah Pôl oei tơ Masêđôn.Chih kơnhămBơtho tơ'bôh kơ Tĭt lăm tơdrong jang pơgơ̆r khŭl bơngai lui Kră Yang tơ Bŏl đak Kret.Trong tơm“Lăp ba tơklah băl đơ̆ng bŏl đak Kret ki, inh pơkă kơ ih kư̆ kơ oei tơ noh wă kơ ih
         jang mă keh dôm tơdrong inh jang ưh kơ tom keh. Inh wă kơ ih rơih chă lu bơngai lui
         wă pơm kră wei lăng bơngai lui tơ rim pơlei, kư̆m thoi inh pơkă kơ ih ki. (1:5).Asong chăl1. Pơih nơ̆r pơma (1:1-4).2. Jơhngơ̆m đon 'lơ̆ng lu bơngai wă pơgơ̆r khŭl bơngai lui (1:5-16).3. Nơ̆r bơtho kơ lu bơngai lui kiơ̆ kơ sơnăm lu sư lăm khŭl hnam akŭm (2:1-15).4. Nơ̆r bơtho kơ đĭ đăng bơngai lui (3:1-11).5. Pơtôch nơ̆r pơma (3:12-15).Lu bơngai tơm đei chih roiPôl, Tĭt.Lăm sơ̆p 'nâu đei 03 chăl păng 41 trong.

Pơih nơ̆r pơma11-4 Pôl chih hơpong kơ Tĭt. Hmach kơ ih, dăm. Ih kon inh tơpă kơlih kơ ih lui kơ Kră Yang
         Yêsu đơ̆ng inh bơtho ih sơ̆. Inh boih đĭch đam 'Bok Kei-Dei păng jơ̆ng 'bang Yêsu
         Krist. 'Bok Kei-Dei wơh inh bơtho kon bơngai đêl Sư rơih iŏk wă kơ lu sư lui kơ Sư
         păng wă tơbăt ăn kơ lu sư tơdrong Sư, na lu sư gơh pơm tơdrong 'lơ̆ng tơpăt. Thoi
         noh na lu sư gô arih ling-lang. 'Bok Kei-Dei ưh kơ hơlĕnh ôh. Đơ̆ng blŭng-a sơ̆, đơ̆ng
         Sư tam mă pơjing plĕnh teh, đơ̆ng noh boih Sư pơkă khan gô ăn kơ bơ̆n arih ling-lang.
         Na truh sơnăm Sư boih, na Sư pơtruh ăn kơ bơ̆n tơdrong 'nao 'lơ̆ng Sư wă ăn kơ bơ̆n
         arih ling-lang. Thoi noh boih 'Bok Kei-Dei dŏng pơklaih bơ̆n. Kư̆m Sư boih athei inh
         bơtho tơdrong 'nao 'lơ̆ng Sư. Ơ dăm, inh krao khan apinh 'Bă tơm bơ̆n 'Bok Kei-Dei
         hăm 'Bok Dŏng Pơklaih bơ̆n Yêsu Krist wei-lăng ih tôm tơdrong wă kơ Sư ăn kơ ih hiôk-hian
         ling-lang.Pôl wă kơ Tĭt rơih chă kră wei-lăng bơngai lui5 Lăp ba tơklah băl đơ̆ng bŏl đak Kret ki, inh pơkă kơ ih kư̆ kơ oei tơ noh wă kơ ih
         jang mă keh dôm tơdrong inh jang ưh kơ tam keh. Inh wă kơ ih rơih chă lu bơngai lui
         wă pơm kră wei-lăng bơngai lui tơ rim pơlei, kư̆m thoi inh pơkă kơ ih ki. 6 Inh wă kơ ih rơih chă lu bơngai lui trŏ thoi âu: Bơngai bu đon 'lơ̆ng tơpăt mă đe
         ưh kơ lah bâu roi sư; păng sư bơngai iŏk akăn minh, kon sư kư̆m lui kơ 'Bok Kei-Dei
         mơ̆n; lu kon sư mă ưh kơ pơm kư̆ kă, sư băt chu yom kơ mĕ 'bă sư, hăm chu yom kơ 'Bok
         Kei-Dei đĕch. 7 Bơngai bu mă pơm kră wei-lăng lu bơngai lui sư athei pơm mă 'lơ̆ng 'nĕ kơ pơm yoch
         hŏ, kơlih kơ sư pơm kră wei-lăng tơdrong 'Bok Kei-Dei. Lu bơngai pơang akâu kơdih,
         lu bơngai khĕnh, lu bơngai et sik suai, dah lu bơngai tôn teh đe, dah sư hưch hanh
         kơ sa jên lơ păng trŏ tơdrong jang sư mă-lei pơgŏ athei iŏk jên đe, lu bơngai thoi
         noh ưh kơ gơh pơm kră wei-lăng lu bơngai lui ôh.8 Bơngai bu pơm kră bơngai lui, năr tơmoi truh tơ sư, sư tơkan sơng iŏk atŏk tơ hnam
         sư. Păng sư lăp đon kơ tơdrong 'lơ̆ng tơdrong kiơ̆ trŏ. Sư pơm đon chơ̆n. Sư đei đon
         'lơ̆ng tơpăt păng 'Bok Kei-Dei hăm bôl buăl mơ̆n, 9 sư bơtho tơdrong 'Bok Kei-Dei 'blep trŏ nơ̆r 'Bok Kei-Dei tơpă. Thoi noh đe anăn sư
         gơh bơtho trŏ tơdrong 'Bok Kei-Dei păng sư gơh pơjah pơjăng păng lu bơngai mă ưh kơ
         lui ayăt tơdrong sư bơtho.Lu bơngai bơtho kư̆ kă10 Đei lơ bơngai ưh kơ chu lui tơdrong bơ̆n bơtho. Lu sư pơma bơtho ưh kơ yua kiơ, sư
         pơma pơsôm kơ đe đĕch. Mă loi bơngai Juđê boih mơ'nah, sư khan sư lui kơ Kră Yang
         Yêsu Krist boih mă sư oei pơm thoi noh. 11 Ih athei khă lu sư 'nĕ pă pơm thoi noh dơ̆ng. Đei hnam dơnŏ mơ'nah mơ̆ng sư bơtho
         na đĭ kơ hnam dơnŏ sư jing hơwơ̆l kơ tơdrong 'Bok Kei-Dei na achăng lê̆ tơdrong lui
         sư. Lu đe ei sư bơtho tơdrong ưh kơ trŏ kơ tơdrong bơtho. Lu sư bơtho thoi noh, lu
         sư wă kơ gơh iŏk jên đe đĕch.12 Âu minh 'nu 'bok thây 'lơ̆ng oei tơ bŏl đak Kret sơ̆, sư bơtho pơhil kơ lu buăl sư
         kơlih kơ lu buăl sư bơngai kơchu, sư khan: “Nhôn bơngai tơring đak Kret hơlĕnh plơ̆
         plĕch kơ đe. Nhôn 'maih chă tơdrong blah 'bet đe. Nhôn bơngai sa dư păng alah kơ jang.”13 Sư bơtho khan thoi noh trŏ tơpă. Na ih athei khă lu sư 'nĕ pă bơtho tơdrong kư̆ kă,
         wă kơ lu sư jah lui mă kơjăp. 14 Păng ih khan kơ lu sư 'nĕ pă lui kơ tơdrong hơ'mon lu bơngai Juđê. Athei lu sư hŭt
         đĭ lu tơdrong 'noh yua kơ tơdrong 'noh đơ̆ng kon bơngai tơchĕng đĕch. Kơlih kơ bơngai
         mă nŏng bơtho đe hơ'mon 'noh sư hŭt lê̆ tơdrong 'Bok Kei-Dei boih.15 Bơngai bu đei đon 'lơ̆ng tơpăt, sư huay kơ tơchĕng kơ tơdrong giĕng ôh yua kơ sư pơm
         tôm tơdrong 'lơ̆ng tơpăt ngăl. Bơngai bu yoch ưh kơ wă lui kơ 'Bok Kei-Dei, bơngai
         'noh mă sư kiơ̆ tơdrong giĕng mă ưh, sư ưh kơ đei layơ pơm tơdrong 'lơ̆ng, kơlih kơ
         đon sư lơ kơnê̆ tơpă. 16 Lu bơngai bơtho hơ'mon tơdrong bơngai Juđê 'noh sư khan sư lui kơ 'Bok Kei-Dei boih
         mă-lei sư ưh kơ kiơ̆ tơdrong 'Bok Kei-Dei wă. Đon lu sư thoi noh, bơ̆n băt lu sư tam
         mă lui tơpă. 'Bok Kei-Dei ưh kơ lăp đon kơ tơdrong lu sư pơm ôh. Lu sư bơngai kơnê̆
         krưp ưh kơ chu. Lu sư ưh kơ đei pơm minh tơdrong kiơ 'lơ̆ng thoi yơ.Pôl wă kơ Tĭt bơtho lu yă 'bok păng lu bơngai oei moh mơ̆n

21 Mă-lei gah ih, athei bơtho tơdrong 'Bok Kei-Dei mă trŏ hŏ. 2 Ih athei bơtho khan kơ lu 'bok kră 'nĕ pă et sik suai, 'nĕ kơ pơm kư̆ kă. Athei sư
         iŏk đon iơ̆m dim păng ih athei sư lui mă kơjăp, băt 'mêm kơ 'Bok Kei-Dei hăm bôl buăl.
         Mă đei tơdrong gleh pơmat dang yơ athei sư adrin khŏm khŏm đĕch.3-4 Păng ih bơtho khan kơ lu yă kră athei sư iŏk đon tơpăt, khă lu sư 'nĕ pă bâu roi đe,
         'nĕ kơ et sik suai. Păng athei lu sư bơtho lu drŏ-kăn oei moh mă trŏ wă kơ lu sư 'mêm
         mơnat kơ lu kon klo sư. 5 Lu sư bơtho lu drŏ-kăn oei moh 'nĕ pơm đon kư̆ kă athei tơchĕng đon 'lơ̆ng tơpăt ling-lang
         păng athei tơchĕng tơdrong bơ̆jang lăm hnam dơnŏ sư kơdih. Jơhngơ̆m sư athei 'lơ̆ng
         păng klo sư, lui yom kơ klo sư păng pơm jơhngơ̆m 'lơ̆ng hăm lu bôl buăl mơ̆n. Sư athei
         răk đon thoi âu mă tơpă na lu bơngai ưh tam mă lui, sư huay kơ bâu roi tơdrong 'Bok
         Kei-Dei.6 Bơtho lu bơngai drŏ-nglo oei moh 'nĕ kơ pơm kư̆ kă. 7 Păng ih kơdih athei pơm 'lơ̆ng tơpăt lăm tôm tơdrong wă kơ lu bơngai lui pơm kiơ̆
         thoi ih. Ih bơtho đe mă trŏ pơm mă khuơ̆ khuơ̆ wă kơ đe lăng bơ̆n bơtho tơpă. 8 Dah ih bơtho trŏ đe ưh kơ gơh bâu roi ih ôh. Thoi noh na lu bơngai mă ayăt kơ bơ̆n,
         sư wă bâu roi pơjăm bơ̆n ră mă sư ưh kơ pơ̆n kơlih kơ bơ̆n tơpăt. Dah sư bâu roi bơ̆n
         mă bơ̆n ưh kơ đei pơm tơdrong yoch kiơ, noh sư mơlâu kơ đe hơ'măng.9-10 Gah bơngai đĭch, lu bơngai khŭl iĕm lu mơ'nah đĭch đe, sư athei lui yom kơ yŏng tơ'ngla
         sư, bơ̆jang mă 'lơ̆ng wă kơ yŏng sư lăp đon, 'nĕ hil tơplơ̆ kơ yŏng sư. Păng 'nĕ kơ
         tơtông tơmam yŏng sư. Sư athei pơm 'lơ̆ng tơpăt păng yŏng tơ'ngla sư ling-lang, na
         lu bơngai ưh kơ lui, sư 'bôh lu bơngai mă đĭch đe, lui pơm 'lơ̆ng thoi noh, na sư
         khan tơdrong bơ̆n bơtho tơdrong 'Bok Kei-Dei 'lơ̆ng tơpă, tơdrong 'Bok Kei-Dei wă
         pơklaih đĭ-đăng bơngai đơ̆ng tơdrong yoch.'Bok Kei-Dei bơtho kon bơngai11 'Bok Kei-Dei khan tơbăt ăn kơ bơ̆n băt kơ Sư 'mêm mơnat kơ bơ̆n tơpă wă pơklaih đĭ-đăng
         bơngai đơ̆ng tơdrong yoch. 12 Thoi noh na 'Bok Kei-Dei athei bơ̆n hŭt đĭ dôm tơdrong kơnê̆, 'nĕ pă kiơ̆ đon lu bơngai
         ưh kơ lui. Đon lu bơngai ưh kơ lui sư 'maih pơm lơ tơdrong kư̆ kă đĕch. 'Bok Kei-Dei
         athei bơ̆n pơm jơhngơ̆m đon dim 'lơ̆ng tơpăt kơ Sư hăm bôl buăl ala teh âu mơ̆n, 13 kơplah bơ̆n chang gô Kră Yang Yêsu Krist mă tih hloh. Sư boih 'Bok Dŏng Pơklaih bơ̆n,
         Sư wă jur tơ ala teh dơ̆ng. Năr ei kơnh bơ̆n gô 'bôh Sư hlĭch tơpă, akâu Sư 'bak 'lơ̆ng
         rŏ hloh kơ đĭ-đăng bơngai ala teh, na jơhngơ̆m bơ̆n hiôk chơt păng Sư. 14 Kră Yang Yêsu Krist ăn akâu Sư kơdih chu lôch tang kon bơngai bơ̆n. Sư huai iŏk bơ̆n
         wă kơ bơ̆n huay pă pơm yoch dơ̆ng. Sư ăn kơ bơ̆n jing kon 'lơ̆ng Sư păng Sư ăn kơ
         jơhngơ̆m bơ̆n wă pơm 'lơ̆ng hăm đe ling-lang.15 Dôm tơdrong inh bơtho ih âu ih bơtho ăn kơ đe dơ̆ng hŏ. Păng ih pơlung lu sư lui mă
         kơjăp. Ih khă lu sư 'nĕ pă pơm yoch. Ih tơbăt ăn kơ lu sư dôm tơdrong ih bơtho đơ̆ng
         nơ̆r 'Bok Kei-Dei, na ih athei đĭ-đăng kơ lu sư pơm kiơ̆ tơdrong ih bơtho noh.Wă kơ bơngai lui chu yom
         
            

         
      

   
      
         3
31 Ih tơ'blŏk ăn kơ lu buăl lui athei sư lui yom kơ dôm lu kră pơgơ̆r; păng dôm tơdrong
         'lơ̆ng sư wơh wă kơ bơ̆n pơm, bơ̆n athei pơm mă tơpă. 2 Khan kơ lu sư 'nĕ bâu roi pơjăm đe, 'nĕ kơ hơwĕng kơ đe, bơ̆n pơm jơhngơ̆m dim păng
         đe. 3 Sơ̆ bơ̆n ưh kơ băt tơpă tơdrong 'Bok Kei-Dei, na bơ̆n ưh kơ chu Sư. Bơ̆n tơchĕng akâu
         kơdih khan pơm trŏ, mă bơ̆n pơm ưh kơ trŏ ôh. Bơ̆n hưch hanh lơ tơdrong kư̆ kă ưh
         kơ băt pơm tơdrong 'lơ̆ng thoi yơ. Bơ̆n 'maih chă tơdrong tơhil păng đe. Bơ̆n 'nhĕng
         đe, areh kơ đe păng đe areh kơ bơ̆n mơ̆n. 4 Mă-lei 'Bok Kei-Dei khan tơbăt ăn kơ bơ̆n Sư 'mêm mơnat tơpă kơ bơ̆n na Sư wă pơklaih
         bơ̆n đơ̆ng tơdrong yoch. 5 Na dang ei Sư pơklaih bơ̆n đơ̆ng tơdrong yoch tơpă. Sư pơklaih bơ̆n, ưh kơ sĭ bơ̆n
         pơm tơdrong 'lơ̆ng 'mơ̆i na Sư pơklaih. Sư pơklaih bơ̆n bơngai yoch yua kơ Sư 'mêm
         mơnat kơ bơ̆n tơpă. Yang Bơhngol 'Lơ̆ng 'nhao rơgoh jơhngơ̆m bơ̆n đơ̆ng tơdrong yoch.
         Sư ăn kơ bơ̆n hŭt đĭ dôm tơdrong so păng ăn kơ bơ̆n jing bơngai 'nao. 6 'Bok Kei-Dei ăn kơ bơ̆n Yang Bơhngol 'Lơ̆ng Sư wă kơ dŏng bơ̆n lăm tôm tơdrong tơpă.
         Sư ăn Yang Bơhngol 'Lơ̆ng kơlih kơ bơ̆n lui kơ Yêsu Krist mă 'Bok Dŏng Pơklaih bơ̆n.
         7 'Bok Kei-Dei 'mêm mơnat kơ bơ̆n tơpă na Sư pơklaih bơ̆n đơ̆ng tơdrong yoch păng Sư
         jô̆ bơ̆n bơngai 'lơ̆ng păng Sư boih. Sư ăn kơ bơ̆n jing kon Sư, na bơ̆n arih ling-lang
         păng Sư ning-mônh.8 Dôm tơdrong inh bơtho âu trŏ tơpă. Păng dôm tơdrong inh bơtho ih lăm kơthơ âu ih bơtho
         khŏm khŏm kơ lu bơngai lui wă kơ sư pơm 'lơ̆ng păng đe ling-lang; kơlih kơ dôm tơdrong
         inh bơtho âu 'lơ̆ng ngăl păng yua kơ bơ̆n. 9 Ih 'nĕ ăn đe bơtho adrĕch adrung yă 'bok bơngai Juđê sơ̆ hŏ. Sư bơtho kư̆ kă đĕch,
         ưh kơ tơpă ôh. Lu sư kư̆m pơjah pơjăng tơhil băl gah tơdrong juăt 'Bok Kei-Dei pơkă
         sơ̆. Dôm tơdrong lu sư chă bơtho ưh kơ yua kiơ ôh. 10 Bơngai lui bu mă bơtho tơdrong 'Bok Kei-Dei sư bơtho chroih tơ nai, sư wă kơ đe kiơ̆
         gah tơdrong sư đĕch, ih athei khă sư truh 'bar 'măng hŏ. Na ih khă dơ̆ng truh pêng
         'măng boih, sư tam mă chu kơ ih, ih pơih sư 'nĕ pă ăn sư bơtho dơ̆ng. 11 Ih kư̆m băt mơ̆n bơngai bu pơm thoi noh sư tŭk tơdrong 'lơ̆ng sư boih, na jing pơm
         tơdrong yoch. Sư bơtho ưh kơ trŏ thoi noh, sư kư̆m băt kơdih sư pơm yoch mơ̆n.Pôl krao Tĭt oei păng sư păng athei Tĭt tơgŭm bre Sêna12 Mưh inh wơh Artemus dah Tisĭk năm tơplih ih wă bơlơh ih 'biơ̆, lăp sư truh tơ ih boih,
         na ih adrin năm tơ inh tơ Pơlei Nikôpôlis hŏ. Na mưh truh bơyan tơngiĕt kơnh na ih
         oei hơdai inh tơ Pơlei Nikôpôlis. 13 Sêna sư hơgei tôm tơdrong juăt 'Bok Kei-Dei pơkă sơ̆, na bre sư Apôlê wă năm bơtho
         đe. Hơdrol kơ bre sư wă năm tơklah đơ̆ng ih, ih athei tơdŏng mơnat ăn kơ bre sư tôm
         tơdrong tơmam hŏ, wă kơ bre sư huay kơ kơ'bah lăm tơmam bre sư wă năm bơtho đe. 14 Ih khan kơ lu bơngai lui kơchăng gah tơdrong 'lơ̆ng ling-lang păng mơnat ăn kơ lu
         bơngai dơnuh hin tơmam. Thoi âu boih tơdrong jang bơ̆n yua.15 Lu bôl bơ̆n oei hơdai păng inh sư đei nơ̆r jet gia ih. Păng inh kư̆m apơi rơnguơ̆
         ră kơ lu 'nhŏng oh bơngai lui mă 'mêm kơ nhôn tơ bŏl đak Kret.Nhôn kư̆m apinh 'Bok Kei-Dei wei-lăng rim 'nu kơ iĕm tôm tơdrong.phmPHILÊMÔNKƠTHƠ PÔLCHIH KƠPHILÊMÔNBơngai chih cPôlBơngai iŏkPhilêmôn păng lu bơngai lui jơ̆p jang anih.Philêmôn sư bơngai lui kơ Kră Yang păng buăl juăt Pôl.Rŏ lăng sư noh minh 'nu bơngai mơdrŏng yua kơ sư pơm yŏng tơ'ngla lu đĭch đam kơplah
         noh. Sư yua hnam sư kơdih ăn kơ bơngai lui lăm tơring pơm anih akŭm kơkuh kơ Kră Yang.Chih lai yơKơthơ âu đei chih dang lăm sơnăm 60.Đ.K (Đơ̆ng rŏng kơ Kră Yang)Lăm kơplah Pôl đe phak sư yua kơ anăn Kră Yang tơ Rôm. Kơthơ âu rŏ lăng đei chih hơdai
         hăm kơthơ Êphêsô păng kơthơ Kôlôs.Chih kơnhăm kơApinh Philêmôn mơnat ăn kơ Ônêsim păng iŏk sư oei hơdai dơ̆ng lăng sư thoi 'nhŏng
         oh. Ônêsim jing minh 'nu bơngai pơm đĭch Philêmôn đei kơdâu jăk tơnai. Mă lei sư tơ'bơ̆p
         Pôl, đơ̆ng noh lui kơ Kră Yang, păng tơplih 'nao.Trong tơm “Ônêsim jăk đơ̆ng ih ưh kơ đunh ôh na rŏ lăng 'Bok Kei-Dei ăn thoi noh wă
         kơ sư tơ'bơ̆p inh na lui kơ Yêsu Krist. Yua kơ sư lui boih, na dang ei sư wă wih oei
         păng ih ling-lang. Thoi noh dang ei ih lăng sư 'nĕ mah dang sư đĭch ih mă adrol sơ̆
         hŏ. Dang ei sư đĭch ih mơ̆n, mă-lei inh wă kơ ih lăng sư thoi lĕ kơ oh ih tơnơm. “(15-16a)Asong chăl1. Pơih nơ̆r pơma (1-3)2. Nơ̆r bơnê kơ Philêmôn (4-7)3. Nơ̆r apinh tơgŭm ăn kơ Ônêsim (8-22)4. Pơtôch nơr (23-25)Lu bơngai đei chih roiPôl, Philêmôn, Ônêsim.Lăm sơ̆p 'nâu đei 01 chăl păng 23 trong.

Pơih nơ̆r pơma11 Hmach bơnê kơ ih, Philêmôn. Anăn inh Pôl oei lăm hnam phak yua kơ inh lui kơ Kră Yang
         Yêsu Krist. Nhi oh bơ̆n Timôthê chih hơpong kơ ih Philêmôn. Nhôn 'mêm kơ ih tơpă yua
         kơ ih jang tơdrong 'Bok Kei-Dei thoi nhôn mơ̆n.2 Păng nhi kư̆m đei nơ̆r jet gia bre Abia hăm Achĭp. Bre sư oh nhôn yua kơ sư lui. Achĭp
         sư kư̆m jang tơdrong 'Bok Kei-Dei thoi bơ̆n mơ̆n. Păng nhi kư̆m jet gia đĭ-đăng 'nhŏng
         oh bơngai lui mă juăt năm akŭm tơ hnam iĕm.3 Nhi krao khan apinh 'Bă tơm bơ̆n 'Bok Kei-Dei hăm Kră Yang bơ̆n Yêsu Krist wei-lăng
         iĕm tôm tơdrong wă kơ Sư ăn kơ iĕm hiôk-hian ling-lang.Philêmôn lui kơjăp 'mêm mơnat kơ bôl buăl4-5 Inh krao khan bơnê kơ 'Bă tơm bơ̆n 'Bok Kei-Dei ling-lang kơlih kơ inh kơtơ̆ng ang
         ih lui kơjăp kơ Kră Yang Yêsu Krist păng ih 'mêm kơ Sư hăm đĭ-đăng buăl lui mơ̆n.
         6 Inh kư̆m ling-lang krao khan kơ 'Bok Kei-Dei ăn kơ ih đei đon gơh mơnat kơ đe tơdŏng
         đe wă kơ đe 'bôh dôm tơdrong Yêsu Krist ăn kơ ih băt mơnat kơ đe. Thoi noh na đe băt
         kơ ih lui kơjăp tơpă. 7 Inh chơt hiôk tơpă kơlih kơ ih gơh 'mêm mơnat kơ 'nhŏng oh bơngai lui pơm kơ jơhngơ̆m
         lu sư hiôk hơiă hăm ih.Pôl apinh Philêmôn sơng iŏk Ônêsim8 Na dang ei inh đei tơdrong wă apinh ih. Inh gơh athei ih năm hloi tơ tơdrong 'noh
         dah inh wă yua kơ inh jơ̆ng 'bang Yêsu Krist. Mă-lei inh ưh kơ wă athei ih ôh. 9 Kơlih inh băt kơ ih đei đon 'mêm mơnat kơ bôl buăl boih na inh roi kơ ih thoi noh
         đĕch. Mă-lei ih băt kơ inh kră boih păng inh oei lăm hnam phak yua kơ inh lui kơ Kră
         Yang Yêsu. 10 Inh apinh ih gah Ônêsim. Sư pơm kon inh boih kơlih kơ sư lui kơ Kră Yang Yêsu Krist
         đơ̆ng inh bơtho oei lăm hnam phak. 11 Sơ̆ sư đĭch ih tơpă mơ̆n, na đơ̆ng noh sư kơdâu jăk đơ̆ng ih jing ưh pă yua kơ ih.
         Na dang ei sư yua kơ inh păng wă yua kơ ih dơ̆ng.12 Dang ei inh athei sư wih tơ ih dơ̆ng, mă-lei inh 'mêm kơ sư tơpă. 13 Inh oei lăm hnam phak kơlih inh bơtho tơdrong 'nao 'lơ̆ng Yêsu. Inh wă ră kơ Ônêsim
         oei păng inh khŏm khŏm tơdŏng tơdrong jang inh, sư jang tang ih kư̆m dang ih jang
         mơ̆n. 14 Mă-lei inh ưh kơ wă pơgŏ ih athei ih ăn kơ Ônêsim oei tơ âu khŏm khŏm wă bơ̆jang kơ
         inh ôh. Dah inh pơgŏ ih, na ih kư̆ kơ pơm kiơ̆ yua kơ ih lui yom kơ inh pơgŏ ih đĕch
         'noh. Dah inh ưh kơ pơgŏ ih dah wơh ih, na ih tơdŏng hloi tơdrong jang inh, 'noh inh
         băt kơ ih đei đon 'mêm mơnat kơ inh tơpă, na ih tơdŏng.15 Ônêsim jăk đơ̆ng ih ưh kơ đunh ôh na rŏ lăng 'Bok Kei-Dei ăn thoi noh wă kơ sư tơ'bơ̆p
         inh na lui kơ Yêsu Krist. Yua kơ sư lui boih, na dang ei sư wă wih oei păng ih ling-lang.
         16 Thoi noh dang ei ih lăng sư 'nĕ mah dang sư đĭch ih mă adrol sơ̆ hŏ. Dang ei sư đĭch
         ih mơ̆n, mă-lei inh wă kơ ih lăng sư thoi lĕ kơ oh ih tơnơm. Sư jing oh ih boih, sư
         oh inh mơ̆n mă inh 'mêm kơdih tơpă. Mă-lei ih 'mêm mơnat kơ sư hloh kơ inh mơ̆n kơlih
         sư bơngai jang kơ ih păng sư kư̆m oh ih mơ̆n, yua kơ sư kư̆m lui kơ Kră Yang Yêsu
         Krist.17 Inh buăl ih kư̆m jang tơdrong 'Bok Kei-Dei mơ̆n na dang ei inh wă kơ ih sơng iŏk Ônêsim
         hŏ, 'noh kư̆m thoi ih sơng iŏk inh mơ̆n. 18 Dah sư 'mơn iŏk tơmam ih, dah sư hre kơ ih tơmam kiơ, ih 'nĕ jô̆ kơ sư hŏ. Ih jô̆
         tơdrong sư 'noh kơ inh đĕch. 19 Âu hŏ, tơ̆ng ih wă kơ sư duh kơ ih, dang ei inh chih hla bơar kơ ih păng ti inh kơdih,
         inh wă kơ ih băt kơ inh wă duh dŏng sư tơpă. Mă-lei ih kư̆m dang bơngai hre kơ inh
         mơ̆n kơlih kơ ih lui kơ Yêsu Krist đơ̆ng inh bơtho. 20 Ơ Philêmôn, ba 'nhŏng oh yua kơ ba lui kơ Kră Yang Yêsu Krist, na dang ei ih đih sơng
         Ônêsim hŏ. Thoi noh inh bơnê kơ Kră Yang Yêsu Krist tơpă, na jơhngơ̆m inh kư̆m chơt
         hiôk.21 Inh chih kơ ih kơthơ âu kơlih kơ inh băt kơ ih gô pơm kiơ̆ kơ dôm nơ̆r inh pơma kơ
         ih. Inh kư̆m băt kơ ih gô pơm 'lơ̆ng hloh kơ nơ̆r inh pơma kơ ih. 22 Ih hơmet lê̆ kơ inh anih tep hŏ. Rŏ lăng 'Bok Kei-Dei ăn kơ inh lĕch đơ̆ng hnam phak
         âu thâu kơlih kơ iĕm krao khan kơ Sư ling-lang. Dah inh lĕch inh năm tơ iĕm.Đe Pôl chih apơi kơ Philêmôn23-24 Âu Êpapra sư kư̆m oei lăm hnam phak thoi inh mơ̆n kơlih kơ sư lui kơ Kră Yang Yêsu
         Krist păng dôm lu bơngai rơngei jang hơdai păng inh, anăn sư Markôs, Aritak, Đêmas,
         Luka, dôm lu sư âu kư̆m đei nơ̆r jet gia ih mơ̆n.25 Nhôn apinh Kră Yang Yêsu Krist wei-lăng rim 'nu kơ iĕm tôm tơdrong.hebHÊBRƠKƠTHƠ PƠTRUH KƠ LU BƠNGAIHÊBRƠBơngai chihƯh kơ hơđăl bơngai chih kơthơ âu bu.Lu mơ 'nah khan kơthơ âu đơ̆ng Pôl chih dah đơ̆ng Luka dah 'Barna'ba dah Apôlô dah
         Silas dah Philip dah Pơritsila dah minh 'nu bơngai ayơ noh chih. Bơ̆n ưh kơ băt hơđăl
         bu chih. Yua kơ bơngai chih âu sư tơ'blŏk 'bơm anăn Timôthê (13:23) thoi noh na lu
         mơ'nah khan noh kơthơ Pôl. Mă khan thoi ei nơ̆r chih tơdrong pơma lăm noh ưh kơ nhen
         Pôl tơdah pơting lăng hăm kơthơ sư nai.Bơngai iŏkLu bơngai lui JuđêChih lai yơKơthơ 'nâu đei chih adrol kơ sơnăm 70 Đ.K (Đơ̆ng rŏng kơ Kră Yang)Yua kơ đei pơma 'bơm tơdrong soi sơmah lăm hnam akŭm 'Bok Kei-Dei, mă lei ưh kơ đei
         pơma 'bơm hnam akŭm 'Bok Kei-Dei mă đe phă pơrăm bơih. Hnam akŭm 'Bok Kei-Dei đe pơrăm
         đĭ noh lăm sơnăm 70 Đ.K (Đơ̆ng rŏng kơ Kră Yang)Chih kơnhăm kơTơ'bôh kơ lu bơngai lui Juđê băt kơ Kră Yang Yêsu noh 'Bok Krist. Sư pơkeh tôm tơdrong
         khôi juăt Môis, păng tơdrong jang Sư hloh kơ tơdrong jang lu 'bok soi kiơ̆ lăm hla
         bơar Pah So.Trong tơm“'Bă Sư thoi lĕ kơ măt 'năr, Kon Sư thoi lĕ kơ hơdah. Tơdrong hơbŏ Sư kư̆m thoi lĕ
         kơ 'Bă Sư, Sư pơgơ̆r đĭ-đăng kơ plĕnh păng teh, yua kơ Sư Yang, Sư mơsêh tơpă. Păng
         Sư đei jur tơ teh âu ăn akâu Sư kơdih dŏng pơklaih kon bơngai đơ̆ng tơdrong yoch.
         Đang tơdrong 'noh boih na Sư tŏk oei gah 'ma kơ 'Bă Sư pơgơ̆r tơ kơpal plĕnh ti. (1:3).Asong chăl1. Yêsu Krist noh wă tơ'bôh kơ bơ̆n Sư bơih 'Bok Kei-Dei (1:1-3)2. Yêsu Krist hloh kơ lu linh jang 'lơ̆ng (1:4-2:18)3. Yêsu Krist hloh kơ Môis păng Jôsuê (3:1-4:13)4. Tơdrong jang Yêsu Krist Sư 'Bok soi tih hloh (4:14-7:28)5. Tơdrong pơgơ̆p Yêsu Krist hloh kơ tơdrong pơgơ̆p so (8:1-9:28)6. Yêsu Krist bơih tơmam soi mă gĭt kăl hloh (10:1-39)7. Tơdrong tơm kăl lăm đon lui (11:1- 12:29)8. Nơ̆r bơtho athei arih mă 'lơ̆ng trŏ thoi 'Bok Kei-Dei lăp đon (13:1-9)9. Pơtôch nơ̆r (13:20-25)Lu bơngai tơm đei chih roiLu bơngai đei đon lui pran kơtang lăm chăl pah so (apinh lăng chăl 11).Lăm sơ̆p 'nâu đei 13 chăl păng 300 trong.

'Bok Kei-Dei wơh Kon Sư kơdih jur pơtruh kơ bơ̆n tơdrong Sư11 Chăl arih lu yă 'bok bơ̆n sơ̆, 'Bok Kei-Dei wơh lu 'bok khan lê̆ hơdrol năm pơtruh
         kơ lu yă 'bok bơ̆n gah tơdrong Sư lơ 'măng phara pha. 2 Mă-lei gah chăl arih lu bơ̆n ahrei, Sư wơh Kon Sư kơdih năm pơtruh kơ bơ̆n. Sư kư̆m
         ăn kơ Kon Sư gơh pơjing plĕnh pơjing teh păng pơgơ̆r tôm tơdrong.3 'Bă Sư thoi lĕ kơ măt 'năr, Kon Sư thoi lĕ kơ hơdah. Tơdrong hơbŏ Sư kư̆m thoi lĕ
         kơ 'Bă Sư, Sư pơgơ̆r đĭ-đăng kơ plĕnh păng teh, yua kơ Sư Yang, Sư mơsêh tơpă. Păng
         Sư đei jur tơ teh âu ăn akâu Sư kơdih dŏng pơklaih kon bơngai đơ̆ng tơdrong yoch.
         Đang tơdrong 'noh boih na Sư tŏk oei gah 'ma kơ 'Bă Sư pơgơ̆r tơ kơpal plĕnh ti.Kon 'Bok Kei-Dei tih hloh kơ lu linh jang4 'Bă Sư ăn kơ Sư tih hloh kơ lu linh jang, thoi noh mă 'Bă Sư krao kơ Sư Kon. Sư tih
         hloh kơ lu linh jang tơpă. 5 'Bok Kei-Dei ưh tam layơ khan kơ linh jang, dang Sư khan kơ Kon Sư sơ̆ khan:“Ih boih Kon Inh,năr âu Inh wă ăn kơ Ih pơgơ̆r.”Sư kư̆m khan dơ̆ng thoi âu:“Inh pơm 'Bă Ih,Ih pơm Kon Inh.”6 Thoi noh na kơplah năr mă Sư ăn Kon Sư kơdih jur tơ teh âu sơ̆, Sư krao đĭ-đăng kơ
         lu linh jang Sư khan:“Ơ đĭ-đăng lu linh jang Inh, kơkuh kơ Sư bĕ.”7 Na Sư khan dơ̆ng gah lu linh jang Sư khan:“Inh ăn kơ lu linh jang mă pơm đam Inh, jang hơbĕch dang kial hơbal dang pla ŭnh.”8 Mă-lei gah Kon Sư kơdih khan thoi âu:“Ih Kră Yang tơoei kơpal tang-dŏ pơgơ̆r ling-lang ưh kơ layơ tôch;Ih pơgơ̆r 'lơ̆ng tơpăt.9 Ih lăp đon kơ tơdrong 'lơ̆ng areh kơ tơdrong kơnê̆.Yua kơ thoi noh na 'Bok Kei-Dei Kră Yang Ih, pôk Ih oei tơ tang-dŏ păng pik kơ Ih
         đak pơgang 'bâu phu,ăn kơ Ih hiôk hloh, tih hloh kơ lu bôl buăl Ih.”10 'Bok Kei-Dei khan dơ̆ng kơ Sư thoi âu: “Ơ Kră Yang, blŭng-a sơ̆ Ih pơjing plĕnh pơjing
         teh,Ih pơjing kơdih ưh kơ đei bu nai pơjing.11 Mă plĕnh teh gô hiong răm, gah Ih oei oei ling-lang.Plĕnh teh đĭ so dŏ so don thoi lĕ kơ hơbĕn ao so.12 Mă-lei Ih gơh pơih tŭk thoi đe kuă kơ hrŭk hơbĕn ao so boih.Ih tơplih plĕnh teh 'nao kư̆m lei-lăi thoi đe tơplih hrŭk hơbĕn ao 'nao;Mă sơnăm Ih hơnơ̆ng lei-lăi ưh kơ layơ tôch.”13 'Bok Kei-Dei tam layơ khan kơ linh jang thoi Sư khan kơ Kon Sư thoi âu:“Ih kư̆ oei gah 'ma kơ Inh pơgơ̆r,Tơ̆p Inh blah rôp lu bơngai mă ayăt kơ Ih thuơ tơ kơnơl jơ̆ng Ih.”14 Đĭ-đăng kơ lu linh jang, 'Bok Kei-Dei wơh lu sư jur chă tơgŭm lu kon bơngai mă Sư
         pơklaih ăn oei hơdai hăm Sư ning-mônh.Tơdrong Yêsu pơklaih kon bơngai kăl tơpă
         
            

         
      

   
      
         2
21 Kơlih kơ thoi noh na dang ei bơ̆n kơtơ̆ng kơtăi boih dôm tơdrong đe bơtho, bơ̆n athei
         kơchăng 'biơ̆ hli kơ bơ̆n jrok trong nai dơ̆ng. 2 Sơ̆ linh jang tơbăt ăn kơ Môis tơdrong juăt kơjăp dêh, na tôm tơdrong yoch kon bơngai
         pơm mă tih mă iĕ đei tơdrong phak ngăl. Đe phak kiơ̆ kơ tơdrong yoch sư pơm tih dah
         iĕ. 3 Mă tơdrong Yêsu Kon 'Bok Kei-Dei kăl hloh kơ noh dơ̆ng. Thoi noh, tơ̆ng bu ưh kơ gơnang
         kơ Yêsu pơklaih sư, bơngai noh gô đei tơdrong phak tơpă. Tơdrong Kră Yang Yêsu Krist
         pơklaih bơ̆n, Sư kơdih tơbăt ăn kơ đe sơ̆ na đe tơbăt ăn kơ bơ̆n. 4 'Bok Kei-Dei ăn kơ lu bơngai noh gơh pơm lơ tơdrong mơsêh wă tơbăt kơ bơ̆n tơdrong
         noh sĭt tơpă. Păng Sư ăn kơ lu bơngai lui, Yang Bơhngol 'Lơ̆ng hơgei gơh pơm lơ tơdrong
         nai dơ̆ng, mă Sư ăn pơm kiơ̆ thoi Sư lăp đon.Yêsu pơgơ̆r pơm Pơtao yua kơ Sư chu iŏk tơdrong pơmat5 Mă-lei gah tơdrong pơgơ̆r plĕnh păng teh ning-mônh, Sư ưh kơ ăn kơ lu linh jang pơgơ̆r
         ôh. 6 Đe chih roi tơ lăm sơ̆p hla bơar 'Bok Kei-Dei khan:“Ơ Kră Yang, kon bơngai nhôn dang yơ na Ih mah tơchĕng dêh;kon bơngai nhôn yua kiơ kơ Ih na Ih mah 'mêm 'măi kơ nhôn?7 Ih ăn kơ nhôn kơđeh 'biơ̆ kơ lu linh jang, mă-lei ưh kơ mah kơđeh dêh.Ih kư̆m ăn kơ nhôn dang lĕ kơ pơm 'bok pơtao;8 nhôn gơh pơgơ̆r tôm tơdrong.”Tơ̆ng thoi ei tơpă, ưh kơ đei tơdrong kiơ mă kon bơngai ưh kơ gơh pơgơ̆r. Mă-lei dang
         ei bơ̆n ưh tam 'bôh kon bơngai pơgơ̆r tôm tơdrong. 9 Bơ̆n 'bôh pôm Yêsu đĕch kơplah Sư oei tơ teh âu sơ̆ Sư dang lĕ kơ iĕ 'biơ̆ kơ lu linh
         jang, mă-lei lăp minh yuh đĕch. Pôm Sư đĕch bơ̆n 'bôh thoi lĕ kơ kon bơngai mă 'Bok
         Kei-Dei pôk Sư pơgơ̆r pơm Pơtao, yua kơ Sư chu iŏk tơdrong lôch pơmat tang đĭ rim
         'nu bơngai, yua kơ 'Bok Kei-Dei 'mêm kơ bơ̆n. 10 'Bok Kei-Dei pơjing tôm tơdrong. Tôm tơdrong Sư pơjing, noh Sư wă kơ đe ư-ang kơ Sư.
         Thoi noh na trŏ kơ Sư ăn kơ Yêsu đei tơdrong pơmat-tat, wă kơ Yêsu iŏk tôm tơdrong
         thoi kon bơngai bơ̆n wă kơ Sư gơh anhăk ba lơ bơngai klaih đơ̆ng tơdrong yoch. Thoi
         noh na đĭ-đăng lu kon Sư nai kư̆m hiôk lei-lăi thoi Yêsu.11 Yêsu pơklaih bơ̆n đơ̆ng tơdrong yoch păng pơyơ̆r bơ̆n kơ 'Bok Kei-Dei yua kơ Sư lăng
         bơ̆n thoi 'nhŏng oh pôm mĕ 'bă tơpă, 'Bă tơm bơ̆n lăp minh 'nu đĕch, Sư mă oei tơ
         plĕnh ti. Mă bơngai thoi bơ̆n, Sư kư̆m lăp đon kơ anăn bơ̆n 'nhŏng oh Sư. 12 Tơdrong noh kư̆m thoi Sư khan kơ 'Bă Sư sơ̆ thoi âu:“Inh gô pơư pơang anăn Ih kơ lu 'nhŏng oh Inh tơ anăp lu sư mă oei akŭm bôl lơ;păng inh hơri bơnê kơ Ih.”13 Sư khan dơ̆ng thoi âu:“Inh gơnang kơ Ih tơpă.”Sư kư̆m khan dơ̆ng thoi âu:“Inh oei hơdai hăm lu kon Inh mă đơ̆ng Ih pơjao.”14 Lu kon Sư noh wă khan kon bơngai bơ̆n, na Sư kư̆m jing thoi kon bơngai bơ̆n mơ̆n,
         wă kơ gơh lôch tang kon bơngai păng pơrăm yŏng pơgơ̆r yang sơmăt mă pơgơ̆r pơlôch
         kon bơngai. 15 Sư pơklaih kon bơngai đơ̆ng pơm đĭch yang sơmăt. Sơ̆ kon bơngai đĭch yang sơmăt ling-lang,
         lu sư hli dêh kơ tơdrong lôch. 16 Lu linh jang, Yêsu ưh kơ đei tơdŏng ôh, Sư tơdŏng lu bơ̆n mă kon sâu Abraham đĕch.
         17 Sư pơm tôm tơdrong dang kơ 'nhŏng oh tơpă. Sư jang tơdrong 'Bok Kei-Dei pơklaih yoch
         kon bơngai thoi 'bok soi tih mơnat kơ kon bơngai, na kon bơngai gơnang kơ Sư tơpă.
         18 Yêsu đei tơdrong pơmat, tơdrong pơhlŭ, na Sư mơnat kơ lu bơ̆n dang ei kơplah mă bơ̆n
         đei tơdrong pơhlŭ.Yêsu Krist tih hloh kơ Môis

31 Ơ lu 'nhŏng oh, iĕm jing bơngai 'lơ̆ng tơpăt boih păng iĕm đei anăn 'Bok Kei-Dei wă
         krao tơmơ̆t tơ Pơlei 'Lơ̆ng Sư ning-mônh. Na inh wă kơ iĕm tơchĕng 'biơ̆ gah tơdrong
         Yêsu mă tơpă, yua kơ 'Bok Kei-Dei pôk Sư pơm jơ̆ng 'bang wă tơbăt ăn kơ bơ̆n tơdrong
         'Bok Kei-Dei. Păng 'Bok Kei-Dei kư̆m pôk Sư pơm 'bok soi tơm jang tơdrong 'Bok Kei-Dei
         gah tơdrong lui bơ̆n. 2 Na Yêsu jang 'lơ̆ng tơpă dôm tơdrong 'Bok Kei-Dei pơkă kơ Sư, kư̆m thoi Môis jang
         tơgŭm hnam dơnŏ 'Bok Kei-Dei sơ̆, sư jang kiơ̆ thoi 'Bok Kei-Dei pơkă tơpă.3 Mă-lei gah Yêsu đe ư-ang hloh kơ Môis, yua kơ Sư tơ'ngla mă pơjing hnam dơnŏ noh.
         Gah Môis sư minh 'nu bơngai lơ̆m hnam noh đĕch. 4 Kơlih kơ rim hnam đei tơ'ngla pơm ngăl. Tơ'ngla mă pơm noh wă khan 'Bok Kei-Dei boih,
         yua kơ Sư pơjing tôm tơdrong. 5 Môis sư pơm đĭch đam 'Bok Kei-Dei jang tơgŭm kơ đĭ-đăng hnam dơnŏ 'Bok Kei-Dei sơ̆.
         Sư jang tơnen dêh, sư jang kiơ̆ kơ 'Bok Kei-Dei pơkă hloi. Sư 'bok khan lê̆ hơdrol
         bơtho tơbăt kơ kon bơngai gah tơdrong ning-mônh. 6 Mă Yêsu Krist Sư kư̆m jang trŏ thoi 'Bok Kei-Dei pơkă mơ̆n, mă Sư jang wei-lăng đĭ-đăng
         kơ hnam dơnŏ 'Bok Kei-Dei hloi, yua kơ Sư Kon 'Bok Kei-Dei. Lu bơ̆n, tơ̆ng bơ̆n oei
         lui kơjăp, bơ̆n kư̆m hnam dơnŏ Sư mơ̆n, dah bơ̆n oei gơnang kơ Sư tơgŭm bơ̆n khŏm
         khŏm.Bơ̆n 'nĕ pơm kiơ̆ thoi lu yă 'bok sơ̆7 Thoi noh na iĕm athei kiơ̆ kơ nơ̆r Yang Bơhngol 'Lơ̆ng khan sơ̆ thoi âu:“Đơ̆ng âu tơ anăp mưh iĕm kơtơ̆ng nơ̆r Inh pơma,8 iĕm 'nĕ pă arăng kơ̆l thoi lu yă 'bok iĕm mă oei tơ dêh glă sơ̆,lu sư kơchu dêh păng pơlong Inh lơ tơdrong tăm.9 Tơ anih âu boih lu yă 'bok iĕm pơlong Inh păng kơchu kơ Inh sơ̆.Lu sư 'bôh ră mơ̆n tơdrong Inh pơm 'lơ̆ng kơ lu sư kơplah lơ̆m puăn-jĭt sơnăm sơ̆.10 Kơlih kơ thoi noh na Inh hil kơ lu sư mah khan thoi âu:‘Lơ̆m jơhngơ̆m đon iĕm ngăl 'maih chătơdrong hơwơ̆l kuă kơ chu tơdrong Inh.’11 Thoi noh na Inh hil kơ lu sư thoi âu:‘Iĕm pơm thoi noh, iĕm ưh kơ gơh layơ wă mơ̆t pơdơh tơ dêh char Inh.’ ”12 Ơ 'nhŏng oh, iĕm athei kơchăng hli kơ iĕm đei jơhngơ̆m kơnê̆ jing kuă kơ lui, achăng
         lê̆ 'Bok Kei-Dei Kră Yang mă arih ling-lang. 13 Kơplah ahrei brei drâu oei tam mơ̆n, na rim năr iĕm athei pơlung dih băl, wă kơ đĭ-đăng
         kơ iĕm huay kơ lui kơ đe pơhlŭ pơlung iĕm pơm yoch jing arăng kơ̆l. 14 Tơdah bơ̆n lui kơjăp khŏm khŏm truh năr tôch, bơ̆n gô oei hơdai hăm Yêsu Krist ling-lang.
         Tơdah bơ̆n ưh kơ kiơ̆ Sư khŏm khŏm, bơ̆n ưh kơ gơh oei hơdai hăm Sư ôh. 15 Thoi noh na 'Bok Kei-Dei khan sơ̆ thoi âu:“Đơ̆ng âu tơ anăp mưh iĕm kơtơ̆ng nơ̆r Inh pơma,iĕm 'nĕ pă arăng kơ̆l thoi lu yă 'bok iĕm mă oei tơ dêh glă sơ̆, lu sư kơchu dêh.”16 Kơplah noh sơ̆ đei lơ bơngai kơtơ̆ng nơ̆r 'Bok Kei-Dei boih, mă-lei lu sư ưh kơ chu.
         Lu bơngai noh boih Môis anhăk đơ̆ng dêh Êyiptơ. 17 Kơplah puăn-jĭt sơnăm noh sơ̆ 'Bok Kei-Dei hil kơ đe bu? Sư hil kơ lu bơngai Isơrael
         pơm yoch. 'Noh na lu sư lôch kơtă hloi tơ dêh glă. 18 Bĭ Sư khan:Iĕm ưh kơ gơh layơ wă mơ̆t pơdơh tơ dêh char Inh, noh Sư hil kơ đe bu? Sư hil kơ lu
         bơngai mă ưh kơ chu Sư. 19 'Noh bơ̆n băt nhên boih, lu sư ưh kơ gơh mơ̆t pơdơh tơ dêh char Sư, yua kơ lu bơngai
         noh ưh kơ đei đon lui.Lu bơngai lui gô pơdơh tơ dêh char 'Bok Kei-Dei

41 'Bok Kei-Dei kư̆m pơkă kơ bơ̆n gơh mơ̆t pơdơh tơ dêh char Sư, thoi noh na bơ̆n athei
         kơchăng tơpă hli kơ bơ̆n lê̆ tơdrong lui, Sư ưh kơ ăn mơ̆t. 2 Yua kơ bơ̆n kơtơ̆ng boih đe bơtho tơdrong 'nao 'lơ̆ng, thoi lu bơngai noh kơtơ̆ng
         sơ̆, mă ưh kơ yua kiơ kơ lu bơngai noh, kơlih kơ lu sư ưh kơ wă lui. 3 Pôm bơ̆n bơngai lui gô mơ̆t pơdơh hăm Sư tơpă, yua kơ bơ̆n băt kơ Sư khan kơ lu bơngai
         noh sơ̆ khan:“Inh hil kơ lu sư thoi âu:‘Iĕm pơm thoi noh, iĕm ưh kơ gơh layơ wă mơ̆t pơdơh tơ dêh char Inh.’ ”Lu bơngai noh ưh kơ gơh mơ̆t pơdơh hăm Sư, ưh kơ sĭ yua kơ anih hnam ưh kơ mah dah
         ưh kơ đei. Ưh ôh. Anih hnam hăm tôm tơdrong nai Sư hơmet lê̆ đơ̆ng blŭng-a Sư pơjing
         plĕnh păng teh sơ̆ boih. 4 Yua kơ lăm hla bơar Sư kư̆m đei khan gah năr tơpơh noh sơ̆ thoi âu:“Truh năr tơpơh, 'Bok Kei-Dei pơdơh tôm kơ tơdrong jang Sư.”5 Na 'Bok Kei-Dei khan lu bơngai noh ưh kơ layơ gơh mơ̆t pơdơh hăm Sư tơ dêh char Sư,
         bơ̆n băt kơ Sư pơdơh boih gô kon bơngai pơdơh hơdai hăm Sư. 6 Lu bơngai noh sơ̆ kơtơ̆ng boih đe bơtho tơdrong 'nao 'lơ̆ng, mă lu sư ưh kơ chu kuă
         kơ lui, noh na lu sư ưh kơ gơh mơ̆t pơdơh hăm Sư. Lu sư kuă lê̆, 'Bok Kei-Dei ăn kơ
         bơngai nai mơ̆t. 7 Thoi noh đunh tơpă đơ̆ng rŏng kơ noh Sư athei Đawit pơma thoi nơ̆r inh roi kơ iĕm
         tơ kơpal noh hei, Sư khan:“Đơ̆ng âu tơ anăp mưh iĕm kơtơ̆ng nơ̆r Inh pơma,iĕm 'nĕ pă arăng kơ̆l.”Thoi noh na ahrei Sư ăn kơ kon bơngai mơ̆t pơdơh hăm Sư boih.8 Sơ̆ 'bok Jôsuê anhăk lu bôl sư bơngai Isơrael năm oei tơ minh pôm dêh 'Bok Kei-Dei
         ăn. Mă ưh kơ sĭ 'Bok Kei-Dei wă ăn kơ lu bơngai chăl Đawit sơ̆ oei pơdơh hơdai hăm
         Sư tơ dêh char noh ôh. Sư khan noh oei đunh tơpă ưh kơ băt dôm jơhnơr, Sư khan lê̆
         kơ lu bơngai chăl Đawit wă kơ lu bơngai noh chu kơ Sư, Sư wă ăn mơ̆t oei tơ dêh char
         Sư tơ plĕnh. 9 'Noh na ahrei Sư wă ăn kơ lu kon Sư mơ̆t pơdơh tơ Sư ling-lang, kư̆m thoi Sư pơdơh
         kơ tơdrong jang Sư năr tơpơh 'noh sơ̆. 10 Bơngai bu pơdơh hăm 'Bok Kei-Dei, bơngai noh sư pơdơh kơ tơdrong jang Sư, thoi 'Bok
         Kei-Dei pơdơh kơ tơdrong jang Sư sơ̆.11 Kơlih kơ thoi noh na bơ̆n athei adrin lui mă tơpă wă kơ gơh mơ̆t pơdơh tơ 'Bok Kei-Dei
         păng wă kơ bơ̆n huay kơ đei bu hiong kơ tơdrong 'noh thoi lu bơngai arăng kơ̆l kuă
         kơ lui sơ̆. 12 Yua kơ nơ̆r 'Bok Kei-Dei arih ling-lang, jăng dêh păng han hloh kơ đao 'bar pah măt,
         'bet han klĕch tơ sĕch huan kơting, hrĕch kơtĕch jơhngơ̆m đơ̆ng bơhngol. Tơdrong Sư
         sek tơlang bơ̆n thoi noh. Sư băt tôm tơdrong đon tơchĕng kon bơngai 'maih pơm. 13 Ưh kơ đei tơdrong kiơ mă hlơp kơ 'Bok Kei-Dei tơ'ngla mă sek tơlang bơ̆n, Sư 'bôh
         nhên tôm tơdrong kon bơngai pơm.Yêsu Krist 'bok soi lu bơngai wă arih 'nao14 Bơ̆n đei minh 'nu 'bok soi tih wei-lăng bơ̆n, Sư tŏk ưh kơ băt hơdôm tăl plĕnh, anăn
         Sư Yêsu Kon 'Bok Kei-Dei; noh na bơ̆n athei lui kơ Sư khŏm khŏm.15 Sư ưh kơ sĭ 'bok soi mă ưh kơ băt mơnat kơ kon bơngai rơdu tơrăn ôh. Sư mơnat kơ bơ̆n
         tơpă, yua kơ Sư mơn kơdih hơdai đei tơdrong pơhlŭ thoi kon bơngai bơ̆n. Gah tơdrong
         pơm yoch, Sư ưh kơ đei pơm yoch kiơ ôh. 16 Thoi noh na bĕ bơ̆n năm jê̆ tơ anăp Sư. Huay kơ hli ôh, Sư mơnat kơ bơ̆n tơpă, Sư
         wă tơgŭm bơ̆n lơ̆m dôm tơdrong bơ̆n kăl yua.

51 Rim 'nu lu 'bok soi tih 'Bok Kei-Dei rơih iŏk sư đơ̆ng khŭl kon bơngai wă jang tang
         lu bôl sư lơ̆m tơdrong soi sơmah kơ 'Bok Kei-Dei, wă kơ 'Bok Kei-Dei huay kơ jô̆ yo
         kơ tơdrong yoch lu bôl sư. 2 Lu sư băt mơnat kơ lu bơngai mă kơhlôh kơwao, lu bơngai yoch, yua kơ lu sư kư̆m hơdai
         tơrăn lei-lăi thoi lu bôl buăl. 3 Ưh kơ sĭ lu sư pơyơ̆r tơmam soi yua kơ tơdrong yoch lu bôl buăl đĕch ôh, lu sư pơyơ̆r
         tơmam soi yua kơ tơdrong yoch lu sư kơdih hai. 4 Tơdrong pơm 'bok soi tih, tơ̆ng 'Bok Kei-Dei ưh kơ rơih iŏk, kon bơngai ưh kơ đei
         bu gơh pơm kơdih ôh; đơ̆ng 'Bok Kei-Dei rơih iŏk na kon bơngai gơh pơm. Thoi 'bok
         Arôn sơ̆ 'Bok Kei-Dei rơih iŏk 'mơ̆i na sư gơh pơm 'bok soi tih.5 Yêsu Krist kư̆m thoi noh, Sư ưh kơ gơh pôk akâu Sư kơdih pơm 'bok soi tih ôh, 'Bok
         Kei-Dei pôk Sư. 'Bok Kei-Dei khan kơ Sư thoi âu:“Ih boih Kon Inh,năr âu Inh wă ăn kơ Ih pơgơ̆r.”6 Tơ anih nai Sư kư̆m đei khan thoi âu:“Ih pơm 'bok soi ling-lang ưh kơ tôch,kiơ̆ kơ Ih adrĕch pơm tih thoi Mêlkisêdek.”7 Kơplah Yêsu oei tơ teh âu sơ̆, Sư krao pơret 'Bă Sư păng hmoi apơi kơ 'Bă Sư, yua
         kơ Sư băt kơ 'Bă Sư gơh tơdŏng Sư đơ̆ng tơdrong lôch. Na 'Bok Kei-Dei mơ̆ng Sư, yua
         kơ Sư chu yom kơ 'Bok Kei-Dei. 8 Mă khan Sư Kon 'Bok Kei-Dei, Sư kư̆m hơdai pơmat-tat, na Sư băt kơ adrin chu yom kơ
         'Bok Kei-Dei. 9 Sư pơm dôm tơdrong tơnen 'blep thoi 'Bok Kei-Dei, na 'Bok Kei-Dei ăn kơ Sư pơm tơm
         gah tơdrong dŏng pơklaih dôm lu bơngai mă băt chu kơ Kon Sư, đơ̆ng tơdrong phak ăn
         arih ling-lang, 10 yua kơ 'Bok Kei-Dei pôk Sư pơm 'bok soi tih kiơ̆ kơ Sư adrĕch tih Mêlkisêdek.Bơngai lui đunh boih mă tam hlôh tơdrong 'Bok Kei-Dei11 Gah tơdrong 'bok 'noh inh 'maih roi tơblang kơ iĕm, mă inh gleh 'biơ̆ tơblang kơ iĕm,
         yua kơ iĕm ưh kơ gan hlôh. 12 Iĕm lui đunh boih, trŏ kơ iĕm pơm 'bok bơtho, bơtho lu bơngai nai dơ̆ng, mă iĕm âu
         oei kăl kơ đe bơtho iĕm, dang đe bơtho tơdrong 'Bok Kei-Dei kơ lu bơngai 'nao lui.
         'Noh inh băt kơ iĕm oei gĭt kơ đak toh đĕch, ưh tam gơh ăn kơ iĕm sa tơmam arăng ôh.
         13 Bơngai bu oei gĭt kơ đak toh, bơngai 'noh oei 'lơ̆p tơpă. Sư ưh tam hlôh wao tơdrong
         'lơ̆ng, tơdrong kơnê̆ ôh. 14 Pôm lu bơngai pơm kră đĕch gơh sa tơmam arăng, lu sư pơhrăm đunh boih, lu sư băt kơnăl
         kơ tơdrong 'lơ̆ng, tơdrong kơnê̆ boih.

61 Thoi noh dang ei bơ̆n ưh kơ kăl boih pơhrăm dơ̆ng dôm tơdrong mă bơ̆n 'nao pơtơm lui
         kơ Yêsu, tơdrong mă tơbral kơdih tơdrong yoch, tơdrong lui kơ 'Bok Kei-Dei, 2 tơdrong iŏk 'batem, tơdrong krao khan pel kơ̆l wă kơ đei Yang Bơhngol 'Lơ̆ng jur oei,
         tơdrong kon bơngai iung arih đơ̆ng lôch, tơdrong 'Bok Kei-Dei sek tơlang ning-mônh
         wă phak ling-lang dôm lu bơngai mă kuă kơ lui kơ Sư. Dôm tơdrong noh bơ̆n ưh kơ kăl
         kơ pơhrăm dơ̆ng boih, yua kơ lu bơ̆n đêl pơhrăm ngăl boih. 3 Na dang ei, dah 'Bok Kei-Dei ăn, bơ̆n gơh pơhrăm pơthim lơ̆m tơdrong nai 'biơ̆ wă
         kơ mă jrŭ.4 Mă-lei gah lu bơngai mă băt nhên boih tơdrong Yêsu, 'Bok Kei-Dei ăn kơ sư arih 'nao,
         ăn kơ sư Yang Bơhngol 'Lơ̆ng oei hơdai hăm sư, 5 sư băt kơ tơdrong 'Bok Kei-Dei 'lơ̆ng tơpă boih, sư 'bôh nhên boih tơdrong mơsêh Yêsu
         kư̆m lei-lăi thoi Sư wă pơgơ̆r ning-mônh, 6 mă sư lê̆ tơdrong lui sư, bơngai noh bơ̆n ưh kơ gơh pơlung sư wih dơ̆ng tơ 'Bok Kei-Dei
         ôh, kơlih kơ Sư dang pơ̆ng pơlơ̆k Kon 'Bok Kei-Dei tơ 'long pơglang, oei wă pơ'brơh
         kơ Sư khŏm khŏm 'bơ̆t anăp đe tơpôl lơ.7 Pơtih gia kơ teh ayơ mă 'lơ̆ng, đei đak 'mi mah pơjing kơ hla 'long bluh 'lơ̆ng, đei
         plei trem, noh wă pơyua kơ tơ'ngla mă jang pơtăm sư, teh noh 'Bok Kei-Dei mơnat ăn
         kơ sư pơjing hla 'long bluh 'lơ̆ng đei yua khŏm khŏm. 8 Mă-lei dah teh noh pơjing 'bĕnh kơ 'nhĕt jơla uh-un, teh noh ưh kơ yua kiơ, tŭk đĕch,
         tơpo hơtuch soh tŭk tăm. Na 'Bok Kei-Dei kư̆m pơm kơ kon bơngai bơ̆n thoi noh mơ̆n.9 Ơ 'nhŏng oh mă nhôn 'mêm kơeng, nhôn pơma pơtrŏ đĕch nhôn pơma thoi noh, mă tơpă nhôn
         băt kơ iĕm pơm 'lơ̆ng pơm trŏ, yua kơ iĕm hơdai wă kơ 'Bok Kei-Dei iŏk iĕm. 10 'Bok Kei-Dei Sư tơpăt dêh, Sư ưh kơ hiơt ôh dôm tơdrong jang iĕm mă sơ̆ mă dang ei,
         tơdrong iĕm 'mêm mơnat dih băl, tơdrong iĕm tơgŭm băl tơduă kon 'Bok Kei-Dei, yua
         kơ iĕm băt 'mêm kơ Sư. 11 Nhôn wă đĭ-đăng kơ iĕm adrin pơm kiơ̆ thoi noh ling-lang truh kơ tôch, na iĕm gô đei
         tơpă tơdrong mă iĕm oei chang sơmĕng dang ei noh. 12 Nhôn ưh kơ wă kơ iĕm alah ôh; nhôn wă kơ iĕm adrin lui kiơ̆ mă trŏ thoi lu đe kră
         sơ̆, lu sư lui khŏm khŏm tơpă, na 'Bok Kei-Dei ăn tơpă tôm tơdrong mă Sư đêl pơkă.Rim 'Bok Kei-Dei pơkă 'bôh tơpă13-16 Kiơ̆ kơ tơdrong juăt kon bơngai, mưh wă pơkă băl tơdrong kiơ wă kơ kơjăp, sư pao anăn
         tơ'ngla Kră Yang sư kơdih wă kơ đĭ-đăng bơngai lui kơ nơ̆r sư. Kơplah 'Bok Kei-Dei
         pơkă kơ Abraham sơ̆, Sư wă kơ đe băt kơ Sư gô tơgŭm tơpă, na Sư ưh kơ đei pao anăn
         bu nai ôh yua kơ ưh kơ đei bu tih hloh kơ Sư, Sư pao anăn Sư kơdih đĕch. Sư khan kơ
         Abraham thoi âu: “Inh wă tơgŭm ih tơpă, Inh gô ăn kơ ih đei lu kon sâu lơ.” Abraham
         lui tơpă, sư chang gô truh tơ 'Bok Kei-Dei ăn kơ sư tơpă. 17 Tơdrong noh 'Bok Kei-Dei wă tơbăt kơ lu bơngai mă Sư pơkă, wă kơ lu bơngai noh băt
         kơ tơdrong Sư pơkă gô đei tơpă, na Sư pao anăn Sư kơdih. 18 'Bok Kei-Dei pơkă wă tơgŭm bơ̆n tơdrong noh, Sư pao anăn Sư kơdih hloi, na bơ̆n băt
         kơ tơdrong Sư pơkă noh Sư ưh kơ gơh lê̆ ôh, yua kơ Sư ưh kơ lah hơlĕnh. Thoi noh na
         lu bơ̆n mă kơdâu kơ'nơp tơ akâu Sư, bơ̆n băt kơ Sư wă tơgŭm bơ̆n tơpă. 19 Tơdrong bơ̆n chang gô noh, thoi lĕ kơ bơ̆n chĕp khêl pĕng akâu bơ̆n, yua kơ bơ̆n gơnang
         kơ 'Bok Kei-Dei mă oei tơ plĕnh ti. 20 Yêsu tŏk tơ noh hơdrol kơ bơ̆n, Sư oei 'bơ̆t anăp 'Bok Kei-Dei, thoi 'bok soi tih
         juăt kơ mơ̆t tơ lăm hnam akŭm anih giĕng soi tih mă 'Bok Kei-Dei oei. Sư tŏk tơ noh
         wă hơmet trong kơ bơ̆n, wă kơ bơ̆n gơh tŏk kiơ̆ Sư, yua kơ Sư pơm 'bok soi tih ling-lang
         kiơ̆ kơ Sư adrĕch tih Mêlkisêdek sơ̆.'Bok soi Mêlkisêdek tih hloh kơ lu 'bok soi nai
         
            

         
      

   
      
         7
71 'Bok soi Mêlkisêdek sư pơm pơtao Pơlei Salem, sư kư̆m pơm 'bok soi wă soi kơ 'Bok
         Kei-Dei Kră Yang Tih Hloh. Sư năm sơng iŏk Abraham brŏk đơ̆ng tơblah kơ lu pơtao nai.
         Na sư krao khan apinh 'Bok Kei-Dei tơgŭm Abraham. 2 Abraham iŏk dôm tơmam sư minh lơ̆m mơjĭt asong kơ Mêlkisêdek. Anăn Mêlkisêdek wă khan
         'bok pơtao 'lơ̆ng tơpăt. Pơtao đe Salem, Salem wă khan hiôk-hian, sư 'bok pơtao pơgơ̆r
         tơdrong hiôk-hian. 3 Mêlkisêdek bơ̆n ưh kơ 'bôh đe chih roi lăm hla bơar 'Bok Kei-Dei khan sư đei mĕ 'bă,
         đei adrĕch adrung, dah đei đe tơpŭ kơ sư, dah roi tơdrong sư lôch ôh. Sư thoi lĕ kơ
         Yêsu Kon 'Bok Kei-Dei, yua kơ sư pơm 'bok soi pơgơ̆r ling-lang.4 Sư 'bok tih tơpă bĭ iĕm tơchĕng sư thoi yơ? 'Bok kơdră bơ̆n Abraham sơ̆ mah asong
         sư tơmam đơ̆ng sư blah iŏk tơmam lu ayăt, ăn kơ sư minh lơ̆m mơjĭt. 5 Lu kon sâu 'bok Lêwi mă pơm 'bok soi kư̆m gơh iŏk tơmam pơyơ̆r minh lơ̆m mơjĭt đơ̆ng
         lu kon pơlei pơla 'nhŏng oh lu sư, yua kơ tơdrong juăt 'Bok Kei-Dei pơkă thoi noh
         păng lu sư kư̆m kon sâu Abraham tăm. 6 Mă Mêlkisêdek sư ưh kơ trŏ kơ kon sâu 'bok Lêwi ôh, mă-lei sư kư̆m gơh iŏk tơmam minh
         lơ̆m mơjĭt đơ̆ng Abraham. Na sư krao khan apinh 'Bok Kei-Dei tơgŭm Abraham bơngai
         mă 'Bok Kei-Dei pơkă wă tơgŭm. 7 Thoi noh na ưh kơ đei bu pơma kiơ kơ Mêlkisêdek gah tơdrong sư krao khan kơ Abraham,
         yua kơ sư tih hloh kơ Abraham tơpă. 8 Lu 'bok soi kon sâu 'bok Lêwi, mă khan sư gơh iŏk sa tơmam kon pơlei pơyơ̆r minh lơ̆m
         mơjĭt, mă-lei lu kon sâu sư noh sơ̆ lôch đĭ boih. Mă gah Mêlkisêdek, lăm sơ̆p hla
         bơar 'Bok Kei-Dei khan sư oei arih ưh kơ lôch ôh. 9 Lêwi ưh kơ đei ăn kơ Mêlkisêdek tơmam minh lơ̆m mơjĭt ôh, Abraham đĕch ăn. Mă-lei
         kư̆m dang sư ăn mơ̆n, 10 yua kơ kơplah Mêlkisêdek năm sơng iŏk Abraham brŏk đơ̆ng tơblah, Lêwi dang lĕ kơ kon
         pơjing Abraham yua kơ sư kon sâu Abraham.11 Lu 'bok soi kon sâu 'bok Lêwi hăm 'bok Arôn pơgơ̆r gah tơdrong juăt 'Bok Kei-Dei pơkă
         kơ lu bơngai Isơrael. Tơ̆ng kon bơngai gơnang kơ lu sư, na gơh jing 'lơ̆ng tơpăt hăm
         'Bok Kei-Dei, lei kon bơngai ưh pă kăl boih kơ 'bok soi tih adrĕch Mêlkisêdek jur
         pơgơ̆r. Dôm lu sư jang mah boih.12 Tơ̆ng 'Bok Kei-Dei tơplih pôk 'bok soi 'nao, lei tơdrong juăt Sư pơkă sơ̆ Sư kư̆m
         athei tơplih. 13 Yŏng bơ̆n Yêsu Krist mă 'Bok Kei-Dei pôk pơm 'bok soi dang ei, Sư ưh kơ sĭ adrĕch
         adrung 'bok Lêwi ôh.14 Sư adrĕch adrung Juđa. Adrĕch adrung Juđa, Môis ưh kơ đei roi bu lơ̆m lu sư pơm 'bok
         soi ôh. Thoi noh tam mă đei bu đơ̆ng adrĕch lu sư pơm 'bok soi.Đei minh 'nu 'bok soi 'nao Sư adrĕch pơm tih thoi Mêlkisêdek15 Dang ei bơ̆n băt nhên boih bơ̆n đei minh 'nu 'bok soi 'nao, Yêsu Krist, Sư adrĕch
         pơm tih thoi Mêlkisêdek.16 Tơdrong Sư pơm 'bok soi tih ưh kơ sĭ Sư pơm kiơ̆ kơ adrĕch Sư pơm 'bok soi kiơ̆ thoi
         tơdrong juăt pơkă sơ̆ ôh. Sư pơm 'bok soi tih yua kơ Sư mơsêh arih ling-lang ưh kơ
         layơ tôch na Sư pơm. 17 Tơdrong noh kiơ̆ kơ 'Bok Kei-Dei khan sơ̆ thoi âu:“Ih pơm 'bok soi ling-lang ưh kơ tôchkiơ̆ kơ Ih adrĕch pơm tih thoi Mêlkisêdek.”18 Thoi noh na tơdrong juăt Môis noh sơ̆, 'Bok Kei-Dei tŭk lê̆ boih, yua kơ tơdrong juăt
         noh ưh kơ pơyua kon bơngai. 19 Tơ̆ng kon bơngai kiơ̆ tơdrong juăt noh sơ̆, kon bơngai ưh kơ gơh pơm 'lơ̆ng tơpăt
         hăm 'Bok Kei-Dei ôh. Mă-lei dang ei bơ̆n jing bơngai 'lơ̆ng tơpăt boih, yua kơ 'bok
         soi 'nao noh, Sư soi akâu Sư kơ 'Bok Kei-Dei. Na dang ei bơ̆n pơ̆n năm jê̆ 'Bok Kei-Dei
         boih.20 Tơdrong 'Bok Kei-Dei pôk Yêsu pơm 'bok soi noh, Sư pao anăn Sư kơdih pơkă kơjăp tơpă.
         21 Tơdrong noh lăm sơ̆p hla bơar 'Bok Kei-Dei đei khan thoi âu:“Inh Kră Yang, Inh pao anăn Inh kơdih pơkă kơjăp tơpă, Inh ưh kơ gơh lê̆ ôh tơdrong
         pơkă noh.”Tơdrong pơkă noh Sư khan kơ Kon Sư thoi âu:“Ih pơm 'bok soi ling-lang ưh kơ tôch.” Mă kơplah Sư ăn lu bơngai noh pơm 'bok soi
         sơ̆ 'Bok Kei-Dei ưh kơ đei pao anăn Sư kơdih pơkă kơjăp thoi noh ôh.22 Thoi noh na bơ̆n băt kơ Yêsu pơgơ̆p bơ̆n kơ 'Bok Kei-Dei dang ei hiôk hloh kơ lu 'bok
         soi noh pơgơ̆p sơ̆.23 Lu 'bok soi noh sơ̆ lu sư lơ, mă lơ yua kơ nŏng kơ pơtăl băl kơlih kơ lôch.24 Mă gah Yêsu Sư oei pơm ling-lang ưh kơ tôch, yua kơ Sư gơh arih ling-lang. 25 Thoi noh na mă layơ Sư oei pơklaih ling-lang dôm lu bơngai mă gơnang kơ Sư, wă kơ
         bơ̆n gơh brŏk tơ 'Bok Kei-Dei, kơlih kơ Sư arih ling-lang ưh kơ tôch. Păng Sư oei
         apinh 'Bok Kei-Dei ling-lang wă tơgŭm bơ̆n.26 Thoi noh bơ̆n băt kơ Yêsu boih pơm 'bok soi tih gơh tơgŭm bơ̆n tơpă. Sư 'lơ̆ng tơpăt
         ưh kơ lah pơm yoch, lu bơngai yoch kư̆m ưh kơ gơh pơhlŭ Sư pơm kơnê̆. Sư mơsêh tŏk
         oei ưh kơ băt hơdôm tăl plĕnh.27 Lu 'bok soi nai, rim năr lu sư soi kơ 'Bok Kei-Dei. Lu sư soi pơ'lơ̆ng gah tơdrong
         yoch lu sư kơdih 'mơ̆i, na soi kơ lu kon pơlei pơla. Mă-lei gah Yêsu ưh ôh, Sư soi
         akâu Sư kơ 'Bok Kei-Dei minh 'măng tơ 'long pơglang tôm boih.28 Tơdrong juăt sơ̆ 'Bok Kei-Dei pôk kon bơngai pơm 'bok soi tih, pôk tă kơ lu kon bơngai
         bơ̆n rơdu tơrăn ngăl. Mă-lei đơ̆ng rŏng kơ 'Bok Kei-Dei ăn tơdrong juăt noh, 'Bok
         Kei-Dei pơkă kơjăp tơpă pôk Kon Sư kơdih pơm 'bok soi hloi, Kon Sư pơm tôm tơdrong
         'blep trŏ ling-lang.Yêsu 'bok soi tih lu bơ̆n

81 Dôm tơdrong inh pơma kơ iĕm dang ei, tơdrong âu kăl tơpă, thoi inh roi kơ iĕm tơ kơpal
         noh hei: Bơ̆n đei minh 'nu 'bok soi tih, Sư oei gah 'ma kơ 'Bok Kei-Dei tơ plĕnh ti.
         2 Sư jang tơ lăm hnam 'Bok Kei-Dei tơ plĕnh ti, tơ lăm anih mă 'Bok Kei-Dei oei hloi.
         Hnam noh 'Bok Kei-Dei pơjing 'lơ̆ng tơpă, 'lơ̆ng hloh kơ hnam 'Bok Kei-Dei mă kon
         bơngai pơm tơ teh âu.3 Rim kơ đe pôk pơm 'bok soi tih, đe wă kơ lu 'bok soi noh soi tơmam kơ 'Bok Kei-Dei;
         thoi noh na Yêsu kư̆m đei tơmam Sư wă soi kơ 'Bok Kei-Dei mơ̆n. 4 Tơ̆ng Yêsu oei tơ teh, đe ưh kơ ăn Sư pơm 'bok soi ôh, kơlih kơ Sư adrĕch adrung kon
         sâu bơngai nai, ưh kơ trŏ kơ adrĕch adrung lu bơngai noh. Lu bơngai noh lu sư adrĕch
         adrung 'bok Lêwi, lu sư soi kiơ̆ kơ tơdrong juăt 'Bok Kei-Dei pơkă sơ̆. 5 Lu sư jang awih tơ lăm hnam 'Bok Kei-Dei tơ teh âu. Hnam lu sư pơm pơtrŏ thoi hnam
         'Bok Kei-Dei tơ kơpal plĕnh ti. Hnam tơ plĕnh ti 'Bok Kei-Dei oei tơpă. 'Noh thoi
         'Bok Kei-Dei khan boih kơ Môis, kơplah mă Môis wă pơtơm pơm hnam 'Bok Kei-Dei păng
         tua-la-tăng sơ̆. 'Bok Kei-Dei khan thoi âu: “Ih athei kơchăng pơm mă trŏ kiơ̆ thoi
         Inh tơ'bôh kơ ih tơ kông ki.”6 Mă-lei 'Bok Kei-Dei ăn kơ Yêsu đei tơdrong jang tih hloh kơ tơdrong jang lu 'bok soi
         noh. Rai pơthim dơ̆ng kơ Sư pơm 'long sơlam pơgơ̆p kon bơngai kơ 'Bok Kei-Dei. Tơdrong
         pơgơ̆p noh 'lơ̆ng hloh kơ tơdrong pơgơ̆p so, yua kơ Sư pơkă wă tơgŭm bơ̆n dang ei
         'lơ̆ng hloh.7 Tơ̆ng tơdrong pơgơ̆p so pơyua kon bơngai tơpă, lei ưh kơ kăl kơ pơjing tơdrong pơgơ̆p
         'nao ôh. 8 Kơlih kơ thoi noh na Kră Yang hil kơ lu bơngai Isơrael ưh kơ pơm kiơ̆ tơdrong pơgơ̆p
         so: Kră Yang khan thoi âu:“Ning-mônh Inh gô pơjing tơdrong pơgơ̆p 'nao kơ lu bơngai Juđê hăm đĭ kơ lu bơngai
         Isơrael nai.9 Tơdrong pơgơ̆p 'nao ei ưh pă thoi tơdrong pơgơ̆p mă Inh pơjing ăn kơ lu yă 'bok iĕm
         kơplah mă Inh chông ba lu sư jăk đơ̆ng dêh Êyiptơ sơ̆ ôh.Tơdrong pơgơ̆p noh sơ̆ lu sư kuă kơ kiơ̆.Thoi noh na Inh achăng lê̆ lu sư, Kră Yang khan.10 Păng ning-mônh Inh wă pơjing tơdrong pơgơ̆p 'nao kơ lu bơngai Isơrael thoi âu:Inh wă tah tơdrong juăt Inh pơkă tơ lăm đon tơchĕng lu sư,Inh wă chih tơ'băk tơdrong juăt Inh tơ lăm jơhngơ̆m lu sư,Inh pơm Kră Yang lu sư,lu sư gô jing kon pơlei pơla Inh.11 Ning-mônh lu sư ưh pă kăl kơ pơtơm băl lui kơ Inh boih,yua kơ đĭ-đăng lu sư đơ̆ng 'lơ̆p truh tơ kră băt kơ Inh ngăl boih.12 Inh gô mơnat kơ tơdrong yoch lu sư đêl pơm,Inh ưh pă tơchĕng boih kơ dôm tơdrong kơnê̆ noh.”13 'Bok Kei-Dei pơma dơ̆ng gah tơdrong pơgơ̆p 'nao, Sư jô̆ kơ tơdrong pơgơ̆p hơdrol sơ̆
         thoi lĕ kơ so boih. Tơdrong kiơ so, tơdrong noh wă jê̆ hiong tôch boih.Tơdrong lu kră sơ̆ kơkuh kơ 'Bok Kei-Dei

91 Tơdrong pơgơ̆p hơdrol sơ̆, đei tơdrong juăt pơkă gah tơdrong kơkuh kơ 'Bok Kei-Dei,
         đei hnam kơkuh kơ 'Bok Kei-Dei, mă kon bơngai pơm.2 Hnam noh đe pơm păng tua-la-tăng đei 'bar tŏ lăm, rŏ dêh. Lăm mă mônh đe 'măn jơ̆ng
         kơđeng păng chơnang soi wă 'măn 'bĕng mi đơ̆ng đe pơyơ̆r kơ 'Bok Kei-Dei. Anih noh
         đe anăn anih giĕng soi.3 Tơ rŏng, mơ̆t kơ 'măng mă 'bar đei anih lăm. Anih noh đe anăn anih giĕng soi tih.
         4 Lăm noh đei chơnang soi maih đe tơ̆k ŭnh soh pơgang 'bâu phu. Lăm noh kư̆m đei minh
         pôm hom tih đe kư̆m hling păng maih mơ̆n. Lơ̆m hom noh đe tah tơmo lat chih tơdrong
         'Bok Kei-Dei pơkă kơ kon bơngai, tah kơlăm maih wă mong 'bĕng mana mă huŏng đơ̆ng
         plĕnh sơ̆, hăm tah 'long jra 'bok Arôn mă chăt pơkao. 5 Kơpal hom noh đe man 'bar tŏ rup linh jang 'lơ̆ng, đe anăn bre sư chêrôbin, bre sư
         bơyar pơnăr tơ kơpal kơ hom noh. Hom noh đe anăn anih 'Bok Kei-Dei pơklaih yoch, 'bar
         tŏ rup linh jang noh wă pơtih gia kơ 'Bok Kei-Dei oei lơ̆m anih noh. Inh kư̆m wă roi
         kơ iĕm tôm tơdrong noh, mă inh ưh kơ wăn ôh.6 Đe pơm tôm tơdrong lơ̆m hnam noh keh boih, na lu 'bok soi ling-lang juăt kơ mơ̆t kơkuh
         soi kơ 'Bok Kei-Dei tơ lơ̆m anih giĕng mă mônh noh. 7 Gah lăm mă 'bar lăp minh 'nu 'bok soi tih đĕch gơh mơ̆t kơkuh kơ 'Bok Kei-Dei lơ̆m
         noh. Mă-lei minh sơnăm minh 'măng đĕch, mă mơ̆t athei yua hăm pham sem dơrong 'mơ̆i
         na gơh mơ̆t, iŏk pham sem noh soi kơ 'Bok Kei-Dei, wă kơ 'Bok Kei-Dei huay kơ jô̆
         yo kơ tơdrong yoch sư kơdih hăm tơdrong yoch lu bôl buăl sư bơngai Isơrael. 8 Tơdrong noh Yang Bơhngol 'Lơ̆ng Sư bơtho kơ bơ̆n wă kơ bơ̆n băt, sơ̆ bơ̆n ưh kơ gơh
         mơ̆t kơkuh 'bơ̆t anăp 'Bok Kei-Dei tơ anih giĕng tih. 9 Tơdrong noh Sư tơbăt ăn kơ lu bơ̆n dang ei ưh pă giĕng năm 'bơ̆t anăp 'Bok Kei-Dei
         boih. Kiơ̆ kơ tơdrong so noh sơ̆, lu 'bok soi, lu sư đei tơmam đe pơyơ̆r wă soi kơ
         'Bok Kei-Dei. Mă-lei tơdrong lu sư soi noh ưh kơ pơm kơ lu bơngai mă kơkuh kơ 'Bok
         Kei-Dei 'lơ̆ng tơpăt hăm 'Bok Kei-Dei ôh. 10 Lu tơdrong juăt noh sơ̆ khă gah tơdrong sa et tơmam giĕng, tơdrong hum 'nhao. Dôm
         tơdrong giĕng lu sư pơm giĕng tơ 'ngoaih akâu đĕch. Mă-lei khan wă kơ đe kiơ̆ khŏm
         khŏm truh tơ 'Bok Kei-Dei tơplih tơdrong so ăn tơdrong 'nao.Yêsu soi kơ 'Bok Kei-Dei hăm pham Sư kơdih11 Na dang ei Yêsu Krist truh boih, Sư pơm 'bok soi ăn dôm tơdrong hiôk 'lơ̆ng kơ bơ̆n.
         Sư jang awih awăn tơ lăm hnam 'Bok Kei-Dei rŏ hloh kơ hnam akŭm lu bơngai noh sơ̆.
         Hnam Sư ei ưh kơ pơm păng ti kon bơngai ôh păng hnam ei ưh kơ trŏ kơ tơ teh âu ôh,
         hnam ei tơ plĕnh ti. 12 Yêsu mơ̆t boih hnam ei, truh tơ anih giĕng tih hloi. Sư mơ̆t soi minh 'măng đĕch tôm
         hloi kơ tơdrong soi boih yua kơ Sư soi hăm pham Sư kơdih. Ưh kơ sĭ Sư soi hăm pham
         bơbe pham rơmo ôh. Sư soi thoi noh đĕch, na bu wă gơnang kơ tơdrong Sư soi noh, bơngai
         noh gô klaih hloi kơ tơdrong yoch. 13 Tơdrong yoch pel 'bơm ưh kơ lăp, kiơ̆ kơ tơdrong juăt so sơ̆, athei pơ'lơ̆ng hăm pham
         bơbe pham rơmo tơno păng iŏk hơyok kon rơmo adruh đêl đe 'buh pơkhoy tuh bơlŭ hăm
         đak, na sraih lu bơngai mă đei tơdrong yoch noh na klaih, jô̆ jing bơngai rơgoh boih.
         14 Tơ̆ng thoi ei, lei pham Yêsu Krist kăl hloh kơ dôm lu pham sem noh, yua kơ Sư rơgoh
         ling-lang ưh kơ đei yoch kiơ ôh. Pơthim kơ Sư Yang arih ling-lang tăm. Sư soi kơ 'Bok
         Kei-Dei hăm pham Sư kơdih, na pham Sư sut lê̆ đĭ dôm tơdrong yoch bơ̆n, pơm kơ jơhngơ̆m
         đon bơ̆n jing 'lơ̆ng tơpăt hăm 'Bok Kei-Dei wă kơ bơ̆n gơh jang kơ 'Bok Kei-Dei mă
         arih ling-lang.15 Thoi noh bơ̆n băt lăp pôm Yêsu đĕch boih gơh pơm 'long sơlam kơ bơ̆n kiơ̆ tơdrong
         pơgơ̆p 'nao, wă kơ đĭ-đăng lu bơ̆n bơngai mă 'Bok Kei-Dei krao iŏk, gô đei tơdrong
         Sư pơkă wă ăn kơ bơ̆n ning-mônh ei. Dôm lu bơngai noh gơh klaih đơ̆ng tơdrong yoch
         đêl kiơ̆ tơdrong pơgơ̆p so, yua kơ Yêsu lôch huai iŏk sư.16 Tơdrong pơgơ̆p 'nao kư̆m thoi tơdrong bơ̆n dô̆ asong mŭk kră, tơ̆ng kră tam mă lôch,
         ưh kơ gơh dô̆ asong ôh. 17 Gô sư lôch 'mơ̆i na gơh dô̆ asong kiơ̆ thoi sư pơkă. 18 Tơdrong pơgơ̆p so kư̆m lei-lăi, đei pham 'mơ̆i na gơh pơjing tơdrong pơgơ̆p noh. 19 Kơplah Môis pơkă ăn kơ lu bơngai Isơrael tôm kơ tơdrong juăt boih, na sư phĕ iŏk tơ'mơ̆ng
         pơkao păng iŏk achô̆ sŏk bơbe, tong tơ lăm pham bơbe pham rơmo bơlŭ păng đak 'blăng
         na chruih kơ tơmo lat chih tơdrong juăt 'Bok Kei-Dei, klaih kơ noh sư tơtreh kơ lu
         bơngai Isơrael. 20 Păng khan: “Pham âu, pham tơdrong pơgơ̆p mă 'Bok Kei-Dei pơkă wă kơ iĕm rok kiơ̆.”21 Sư chruih pham tơ hnam 'Bok Kei-Dei sơ̆ kư̆m lei-lăi thoi noh. Sư kư̆m chruih tôm
         kơ tơmam đe wă yua kơkuh kơ 'Bok Kei-Dei lăm noh. 22 Kiơ̆ kơ tơdrong juăt sơ̆, dôm tơdrong rơgoh, tă rơgoh yua kơ pham. Tơ̆ng ưh kơ huach
         pham, ưh kơ gơh klaih đơ̆ng tơdrong yoch ôh.Yêsu Krist soi akâu Sư kơ 'Bok Kei-Dei23 Dôm tơdrong rơgoh noh sơ̆, rơgoh yua kơ đe soi kơ 'Bok Kei-Dei hăm pham sem. Dôm tơdrong
         rơgoh noh, wă pơtih gia kơ tơdrong tơ plĕnh ti. Tơdrong tơ plĕnh ti kăl hloh. Na lu
         bơ̆n bơngai wă tŏk tơ plĕnh ti, wă gơnang kơ pham sem thoi lu bơngai noh sơ̆, ưh kơ
         gơh klaih đơ̆ng tơdrong yoch ôh. Bơ̆n athei gơnang kơ pham tơ'ngla mă soi kơ 'Bok
         Kei-Dei hăm pham Sư kơdih noh đĕch klaih. 24 Thoi noh na dang ei Yêsu Krist tŏk tơ plĕnh ti mơ̆t tơ hnam 'Bok Kei-Dei tơ plĕnh
         ti boih. Sư ưh kơ mơ̆t tơ hnam 'Bok Kei-Dei mă kon bơngai pơm tơ teh âu ôh, hnam 'Bok
         Kei-Dei mă kon bơngai pơm tơ teh âu noh, wă pơtih gia kơ hnam 'Bok Kei-Dei tơ plĕnh
         ti. Dang ei Yêsu Krist tŏk oei tơ noh tơpă boih, Sư oei 'bơ̆t anăp 'Bok Kei-Dei tang
         đĭ-đăng rim 'nu bơngai.25 Ưh kơ sĭ Sư soi hăm pham sem dơrong ôh, Sư soi hăm pham Sư kơdih hloi. Mă-lei ưh kơ
         sĭ soi akâu Sư kơ 'Bok Kei-Dei ling-lang thoi 'bok soi tih sơ̆ ôh, mơ̆t soi kơ 'Bok
         Kei-Dei ling-lang, rim sơnăm minh 'măng, tơ anih giĕng tih hăm pham sem dơrong. 26 Tơ̆ng Sư soi kơ 'Bok Kei-Dei akâu Sư lơ 'măng, lei Sư lôch pơmat rim sơnăm jô̆ đơ̆ng
         pơjing plĕnh teh sơ̆ khơ̆ dang ei ưh kơ băt hơdôm 'măng. Mă tơpă Sư jur minh 'măng
         sơ̆ đĕch, yua kơ trŏ năr hơtuch boih. Sư jur soi kơ 'Bok Kei-Dei akâu Sư, wă pơrăm
         đĭ dôm tơdrong yoch. 27 Kon bơngai bơ̆n lôch minh 'măng đĕch, klaih kơ noh năm tơ tơdrong sek tơlang. 28 Kư̆m thoi noh Yêsu jur lôch minh 'măng noh sơ̆ wă pơrăm tôm tơdrong yoch hloi. Mă
         pă 'măng Sư jur Sư ưh pă pơrăm tơdrong yoch boih, Sư jur wă iŏk dôm lu bơngai mă oei
         chang gô Sư dang ei.Athei tŭk tơdrong soi so sơ̆ kiơ̆ tơdrong 'nao Yêsu dang ei

101 Tơdrong juăt 'Bok Kei-Dei pơkă sơ̆, wă pơtih gia kơ dôm tơdrong hiôk 'lơ̆ng wă truh
         đơ̆ng rŏng. Mă-lei tơdrong juăt noh sơ̆ ưh kơ lei-lăi thoi tơdrong mă wă truh noh
         ôh. Thoi noh na lu bơngai mă kiơ̆ tơdrong juăt so noh, lu sư oei gơnang kơ tơdrong
         soi sơmah ling-lang rim sơnăm oei hơnơ̆ng thoi đêl. Pơm thoi noh lu sư ưh kơ jing
         bơngai 'lơ̆ng hăm 'Bok Kei-Dei ôh. 2 Tơ̆ng tơdrong soi gơh pơklaih lu sư đơ̆ng tơdrong yoch tơpă, lei thoi yơ lu sư oei
         soi ling-lang? Tơ̆ng lu sư klaih tơpă, lu sư ưh pă mơn kơ tơdrong yoch boih. 3 Mă-lei lu sư oei soi ling-lang rim sơnăm. Pơm thoi noh lu sư oei đei tơdrong yoch
         păng oei 'blŏk kơ tơdrong yoch đêl pơm. Ưh kơ gơh klaih ôh thoi noh, 4 yua kơ lu sư gơnang kơ soi hăm pham rơmo pham bơbe khan klaih kơ tơdrong yoch. Thoi
         yơ pham rơmo pham bơbe gơh pơklaih tơdrong yoch? Pham noh ưh kơ gơh pơklaih minh tơdrong
         kiơ.5 Thoi noh na Yêsu Krist jur tơ teh đak âu sơ̆, Sư khan kơ 'Bă Sư thoi âu:“Ih ưh kơ gĭt kơ tơmam đe pơyơ̆r soi kơ Ih ôh,na Ih ăn kơ Inh jing kon bơngai.6 Ih ưh kơ wă kơ kon bơngai soi kơ Ih,kon kơ Ih sem dơrong huai đơ̆ng yoch ôh.7 Thoi noh na dang ei Inh wă khan kơ Ih, ơ Kră Yang,Inh wă jur jang dôm tơdrong thoi Ih wă,thoi đe chih roi lăm sơ̆p hla bơar Ih.”8 Yêsu khan kơ 'Bă Sư thoi noh boih, Sư khan: “Ih ưh kơ wă kơ kon bơngai soi kơ Ih,
         koh kơ Ih sem dơrong huai đơ̆ng yoch ôh,” yua kơ dôm tơdrong soi noh, đe soi kiơ̆
         kơ tơdrong so sơ̆. Thoi noh na dang ei bơ̆n băt nhên boih, Kră Yang athei bơ̆n tŭk
         lê̆ tơdrong soi kiơ̆ kơ tơdrong so. 9 Thoi Sư kư̆m đei khan thoi âu: “Dang ei Inh wă khan kơ Ih, Inh wă jur jang dôm tơdrong
         thoi Ih wă.” Sư khan thoi noh, Sư wă jang kiơ̆ thoi 'Bă Sư tơpă, wă pơgơ̆p bơ̆n kơ
         'Bok Kei-Dei kiơ̆ tơdrong 'nao.10 Thoi noh bơ̆n băt kơ Yêsu Krist jang trŏ thoi 'Bok Kei-Dei pơkă tơpă, Sư soi akâu
         Sư kơ 'Bok Kei-Dei minh 'măng sơ̆ tôm boih, na lu bơ̆n dang ei jing bơngai 'lơ̆ng
         tơpăt yua kơ Sư.11 Đĭ kơ lu 'bok soi oei jang hơnơ̆ng rim năr soi kơ 'Bok Kei-Dei, mă-lei tơdrong soi
         noh ưh kơ gơh pơklaih tơdrong yoch ôh. 12 Gah Yêsu Krist, Sư soi akâu Sư kơ 'Bok Kei-Dei wă pơklaih tơdrong yoch kon bơngai
         minh 'măng sơ̆ tôm boih. Dang ei Sư tơoei gah 'ma kơ 'Bă Sư 'Bok Kei-Dei. 13 Sư oei tơ noh tơ̆p 'Bok Kei-Dei blah rôp lu bơngai mă ayăt kơ Sư, tơ kơnơl jơ̆ng Sư.
         14 Lu bơngai mă gơnang kơ Sư soi kơ 'Bok Kei-Dei akâu Sư minh 'măng noh gô klaih đơ̆ng
         tơdrong yoch jing 'lơ̆ng tơpăt hăm 'Bok Kei-Dei. 'Bok Kei-Dei ưh pă layơ jô̆ yo kơ
         tơdrong yoch lu sư boih.15 Tơdrong 'noh Yang Bơhngol 'Lơ̆ng khan kơ bơ̆n. Hơdrol sư khan thoi âu:16 “Ning-mônh Inh wă pơjing tơdrong pơgơ̆p 'nao kơ lu bơngai Isơrael thoi âu:Inh wă tah tơdrong juăt Inh pơkă tơ lăm jơhngơ̆m lu sư,Inh wă chih tơ'băk tơdrong juăt Inh tơ lăm đon tơchĕng lu sư.Tơdrong noh boih Kră Yang khan.”17 Klaih kơ noh Yang Bơhngol 'Lơ̆ng khan thoi âu dơ̆ng:“Inh gô mơnat kơ tơdrong yoch lu sư đêl pơm, Inh ưh pă tơchĕng boih kơ dôm tơdrong
         kơnê̆ noh.”18 Tơdrong yoch, bơ̆n băt kơ 'Bok Kei-Dei pơklaih boih, na bơ̆n ưh pă kăl kơ pơyơ̆r tơmam
         wă soi kơ Sư dơ̆ng boih.Bĕ bơ̆n năm jê̆ 'Bok Kei-Dei19 Ơ 'nhŏng oh, bơ̆n gơnang kơ pham Yêsu, bơ̆n huay kơ hli ôh mơ̆t tơ anih giĕng tih,
         yua kơ Yêsu soi kơ bơ̆n boih.20 Bơ̆n rok trong 'nao, trong arih Yêsu pơih ăn, Sư dang hek tŭk che đe pĕng kuă ăn bơ̆n
         mơ̆t, wă khan akâu Sư kơdih lôch tang, pham lĕch sĕch huŏng, wă kơ bơ̆n gơh mơ̆t.
         21 Sư pơm 'bok soi tih tơgŭm kon pơlei pơla 'Bok Kei-Dei. 22 Thoi noh bĕ bơ̆n năm jê̆ 'Bok Kei-Dei. Bơ̆n athei iŏk đon tơpăt, lui kơ Sư sơng iŏk
         bơ̆n mă tơpă, na jơhngơ̆m bơ̆n huay kơ tơchĕng kơnê̆, yua kơ bơ̆n đei pham Yêsu soi
         kơ bơ̆n boih. Sư dang tơtreh pham Sư tơ lăm jơhngơ̆m bơ̆n, bơ̆n jing bơngai rơgoh
         'lơ̆ng boih; păng pơthim kơ năr bơ̆n iŏk 'batem dang bơ̆n hum đak hlăng 'lơ̆ng tăm.
         23 Bơ̆n athei wei mă kơjăp tơdrong mă bơ̆n chang sơmĕng ei, 'nĕ kơ lui pơngiĕl Sư. Yua
         kơ dôm nơ̆r Sư pơkă ưh kơ lah tŭk minh nơ̆r. 24 Bơ̆n athei băt tơchĕng gah tơdrong pơlung băl, wă kơ bơ̆n đei đon 'mêm mơnat hăm pơm
         'lơ̆ng. 25 Bơ̆n 'nĕ kơ lê̆ tơdrong akŭm, thoi lu đe mơ'nah mă lê̆ dang ei. Yua kơ dang ei wă
         jê̆ truh khei năr Yêsu Krist wă jur boih, na bơ̆n athei adrin pơlung băl gah tơdrong
         'noh rai dêh.26 Bơ̆n băt boih tơdrong Yêsu Krist, mă bơ̆n wih lê̆ tơdrong lui pơm yoch dơ̆ng, bơ̆n
         ưh pă đei tơdrong soi kiơ mă gơh pơklaih bơ̆n đơ̆ng tơdrong yoch, 27 pôm chang gô tơdrong 'Bok Kei-Dei sek tơlang wă phak lăm ŭnh kơdơ̆r tih đĕch, hli
         dêh. Ŭnh noh wă soh pơmat lu bơngai mă ayăt kơ 'Bok Kei-Dei.28 Bơngai bu pơm yoch kơ tơdrong juăt Môis pơkă, đei 'bar pêng 'nu bơngai kư̆m 'bôh sư
         pơm yoch tơpă, bơngai noh đe athei pơlôch sư, ưh kơ gơh mơnat ăn kơ sư arih ôh. 29 Tơpă, iĕm tơchĕng lăng tơdrong lu bơngai mă pơjuă kơtĭt Kon pôm 'Bok Kei-Dei păng
         lăng pham Kon Sư đêl pơm kơ sư rơgoh, mă sư pơm pơhơi thoi ưh kơ yua. Păng Yang Bơhngol
         'Lơ̆ng bơtho tơgŭm bơ̆n tôm tơdrong 'lơ̆ng mă sư pơjăm ngôi. Iĕm tơchĕng lăng bơngai
         noh hăm trŏ kơ phak? Phak tih tơpă ưh kơ băt tih dang yơ. 30 Yua kơ 'Bok Kei-Dei khan sơ̆ boih thoi âu: “Lê̆ kơ Inh pơm tơwih kơ lu bơngai pơm
         kơnê̆.” Sư khan dơ̆ng thoi âu: “Inh gô sek tơlang lu kon pơlei pơla Inh.” Sư khan
         thoi noh, bơ̆n băt kơ Sư wă pơm tơpă. 31 Na bơ̆n pơm ưh kơ 'blep trŏ kơ tơ'ngla mă arih ling-lang, hơmơt dêh hli kơ Sư phak.32 Iĕm athei 'blŏk kơ năr hơdrol, năr mă iĕm pơtơm lui sơ̆. Hlôi iĕm kơtơ̆ng tơdrong
         Yêsu Krist boih, na iĕm lui kiơ̆ hloi, iĕm đei iŏk tơdrong gleh đe pơm pơmat iĕm,
         mă-lei iĕm oei adrin lui khŏm khŏm 'mơ̆i. 33 Kơplah noh sơ̆ đe che bơle pơ'brơh pơm kơnê̆ kơ lu iĕm 'bơ̆t anăp đe kon pơlei pơla,
         na lu iĕm mă hlôi hlăi boih, iĕm băt kơ năm pơlung lu bôl iĕm mă đe oei pơmat. 34 Iĕm băt mơnat kơ lu bôl iĕm đe tah lăm hnam phak, iĕm băt kơ năm ngôi hơpong tơ lu
         sư. Đe tơpleh iŏk mŭk tơmam iĕm, iĕm mơ̆ng đĕch huay kơ sơ'ngon tơdrong kiơ, yua kơ
         iĕm băt kơ iĕm gô đei mŭk tơmam tơ kơpal plĕnh ti 'lơ̆ng hloh păng ưh kơ băt hiong
         tăm.35 Thoi noh na iĕm 'nĕ kơ lê̆ tơdrong lui. Yua kơ iĕm lui kơjăp boih, iĕm gô đei tơmam
         'Bok Kei-Dei asong tơ plĕnh ti.36 Iĕm athei adrin ling-lang mă tơpă, na iĕm pơm trŏ thoi 'Bok Kei-Dei lăp đon, gơh iŏk
         dôm tơdrong Sư pơkă khan wă asong kơ bơ̆n noh. 37 Yua kơ 'Bok Kei-Dei khan boih kiơ̆ kơ đe chih lăm sơ̆p hla bơar Sư khan sơ̆ thoi âu:“Ưh pă đunh boih tơ'ngla mă wă jur,Sư gô jur tơpă.38 Lu bơngai 'lơ̆ng tơpăt kiơ̆ Inh, lu sư gô đei tơdrong arih, yua kơ lu sư đei đon lui.Mă-lei dah bơngai bu lêl kơdŭn tơ rŏng kuă kơ kiơ̆ Inh khŏm khŏm,bơngai noh Inh ưh kơ lăp đon kơ sư ôh.”39 Mă-lei bơ̆n ưh kơ sĭ kơ bơngai mă lêl kơdŭn tơ rŏng wă kơ hiong tơdrong arih ôh, bơ̆n
         bơngai nuih, bơngai lui kơjăp wă dŏng akâu kơdih gơh arih ling-lang.Pơma gah tơdrong lui

111 Bơngai đon lui, sư băt tơpă kơ sư gô đei. Tơdrong sư ưh kơ gơh 'bôh sư kư̆m băt kơ
         đei mơ̆n. 2 Lu đe yă 'bok sơ̆ ki sơ̆ kach, yua kơ lu sư đei đon lui tơpă, na 'Bok Kei-Dei lăp
         đon kơ lu sư.3 Na lu bơ̆n dang ei, yua kơ bơ̆n lui, na bơ̆n băt kơ 'Bok Kei-Dei gơh pơjing plĕnh
         teh hăm 'bơ̆r Sư sơkat. Thoi noh mă dôm tơdrong kiơ kiơ bơ̆n 'bôh dang ei tă lĕch
         đơ̆ng bơ̆n ưh kơ 'bôh ngăl.4 'Bok Abel sơ̆ yua kơ sư đei đon lui, na sư soi kơ 'Bok Kei-Dei trŏ thoi 'Bok Kei-Dei
         lăp đon. Gah 'nhŏng sư Kain sư soi ưh kơ trŏ ôh, na 'Bok Kei-Dei ưh kơ lăp đon kơ
         sư. 'Bok Abel sư đei đon lui tơpă, na 'Bok Kei-Dei jô̆ sư bơngai 'lơ̆ng. Thoi noh
         na 'Bok Kei-Dei lăp đon kơ tơdrong sư soi noh. 'Bok Abel lôch boih, mă-lei đe oei
         ư-ang sư truh dang ei yua kơ sư đei đon lui.5 'Bok Ênŏk sơ̆ kư̆m lei-lăi, sư đei đon lui na 'Bok Kei-Dei atŏk sư tơ plĕnh đơ̆ng
         sư oei arih, na đe chă sư ưh kơ 'bôh yua kơ 'Bok Kei-Dei iŏk sư boih. Hơdrol kơ 'Bok
         Kei-Dei wă iŏk sư, 'Bok Kei-Dei băt kơ sư đei đon lui na 'Bok Kei-Dei lăp đon wă iŏk
         sư. 6 Bơngai bu ưh kơ đei đon lui, bơngai noh 'Bok Kei-Dei ưh kơ lăp đon ôh. Bơngai bu wă
         năm tơ 'Bok Kei-Dei, sư athei lui kơ đei 'Bok Kei-Dei tơpă na 'Bok Kei-Dei lăp đon
         păng athei lui kơ Sư wă tơgŭm dôm lu bơngai mă krao chă Sư.7 'Bok Nôê sơ̆ kư̆m yua kơ sư lui, na lăp sư kơtơ̆ng 'Bok Kei-Dei khan kơ sư ning-mônh
         gô đei tơdrong truh na sư lui hloi. Sư pơm minh pôm duk tih wă dŏng pơklaih hnam dơnŏ
         sư. Sư chu 'Bok Kei-Dei, thoi noh na sư tơbăt kơ bơ̆n 'Bok Kei-Dei jô̆ đĭ-đăng kon
         bơngai nai yoch ngăl. Pôm 'bok Nôê đĕch 'Bok Kei-Dei jô̆ bơngai 'lơ̆ng, yua kơ sư
         đei đon lui kơ 'Bok Kei-Dei kơjăp.8 Abraham kư̆m yua kơ sư đei đon lui kơjăp, na lăp 'Bok Kei-Dei athei sư năm oei tơ
         dêh nai, na sư năm hloi tơ dêh mă 'Bok Kei-Dei pơkă wă ăn kơ sư noh. Sư kư̆ kơ năm,
         mă ưh kơ băt wă năm tơ dêh ayơ. 9 Truh boih tơ dêh mă 'Bok Kei-Dei wă ăn kơ sư, mă-lei sư ưh kơ pơ̆n kơ iŏk ôh, yua
         kơ tam mă lăp kơ 'Bok Kei-Dei ăn, mă-lei sư kư̆ kơ lui kơ nơ̆r 'Bok Kei-Dei pơkă.
         Sư oei tơ noh hlŏng hloi, mă-lei thoi bơngai tơmoi đĕch. Hnam sư pơm păng tua-la-tăng,
         oei hơdai kon sâu sư Isăk, Jakôp mă 'Bok Kei-Dei kư̆m pơkă wă ăn kơ lu sư oei tơ noh.
         10 Ưh kơ sĭ sư chang gô 'Bok Kei-Dei ăn kơ sư teh đak âu đĕch ôh, sư kư̆m chang gô 'Bok
         Kei-Dei wă ăn kơ sư oei tơ Pơlei 'Lơ̆ng 'Bok Kei-Dei tơ plĕnh ti. Pơlei noh pơlei
         dơnơ̆ng ling-lang ưh kơ tôch.11 Yua kơ sư đei đon lui na mă klo kăn bre sư kră pă kĕ, 'Bok Kei-Dei ăn kơ bre sư yă
         Sara gơh pơjing kon. Na sư lui hloi kơ 'Bok Kei-Dei wă ăn kơ bre sư kon kiơ̆ thoi
         'Bok Kei-Dei pơkă. 12 Abraham kră pă kĕ dang lĕ kơ lôch boih, mă-lei 'Bok Kei-Dei ăn kơ sư gơh pơjing lơ
         kon sâu, dang sơnglŏng tơ plĕnh, dang pơlao chuơh dơsĭ, pă bu kĕ jô̆.13 Đĭ kơ hnam dơnŏ sư oei chang gô truh kơ lôch. Lu sư ưh tam đei tôm tơdrong 'Bok Kei-Dei
         pơkă, mă-lei dang lu sư 'bôh lê̆ boih, lu sư hiôk tơpă, mă khan sư oei tơ noh dang
         kơ bơngai tơmoi. Lu sư roi kơ đe kư̆m thoi noh, lu sư oei tơ noh dang kơ bơngai tơmoi.
         14 Lu sư pơma thoi noh, bơ̆n băt kơ lu sư 'maih chă teh đak hiôk wă oei. 15 Mă-lei dah lu sư rơnguơ̆ kơ teh đak so sư kơdih, đêl lu sư jăk achăng lê̆ sơ̆, na
         tơ̆ng lu sư wă brŏk oei dơ̆ng, kư̆m gơh mơ̆n. 16 Mă-lei lu sư ưh ôh, lu sư wă chă minh pôm teh đak hiôk hloh kơ noh dơ̆ng, teh đak
         ei tơ plĕnh ti. Thoi noh na lu sư krao kơ 'Bok Kei-Dei Kră Yang, 'Bok Kei-Dei lăp
         đon kơ lu sư, ăn hloi kơ lu sư minh pôm teh đak tơ plĕnh ti wă pơjing pơlei lu sư.17 Abraham đei đon lui tơpă. 'Bok Kei-Dei pơlong lăng sư đĕch, athei sư soi kơ 'Bok Kei-Dei
         kon pôm sư Isăk, sư chu hloi, 18 mă khan đêl 'Bok Kei-Dei pơkă đơ̆ng kon sư Isăk gô đei pơjing lơ kon sâu. 19 Abraham sư băt kơ 'Bok Kei-Dei gơh tơiung arih kon bơngai đơ̆ng lôch, na sư tơchĕng
         kon sư kư̆m gô iung arih, na sư chu wă soi kơ 'Bok Kei-Dei. Kon sư dang lĕ kơ lôch,
         dang lĕ kơ 'Bok Kei-Dei tơiung arih boih, yua kơ pă 'biơ̆ đĕch wă lôch boih.20 Isăk kư̆m lui kơjăp, na sư pơkă kơ bre kon sư Jakôp hăm Êsâu ning-mônh 'Bok Kei-Dei
         gô tơgŭm bre kon sư.21 Jakôp kư̆m lui kơjăp, na hơdrol kơ sư wă lôch, sư iung rôp 'long jra kŭp kơ̆l khan
         kơ bre sâu sư kon Yôsep, ning-mônh 'Bok Kei-Dei gô tơgŭm bre sư.22 Yôsep kư̆m lui kơjăp, na hơdrol kơ sư wă lôch, sư pơma khan lê̆ hơdrol gah tơdrong
         ning-mônh 'Bok Kei-Dei wă tơlĕch lu bơngai Isơrael đơ̆ng dêh Êyiptơ păng pơkă athei
         chĕp ba kơting sư 'bŭ tơ dêh sư kơdih.23 Mĕ 'bă Môis kư̆m đei đon lui, na lăp bre sư tơpŭ kơ nge Môis, na bre sư lăng nge 'noh
         'bak 'lơ̆ng, na bre sư ôn nge 'noh truh tơ pêng khei, kơlih kơ kơplah noh 'bok pơtao
         chă pơlôch đĭ lu kon nge drŏ-nglo. Mă-lei mĕ 'bă Môis ưh kơ hli kơ 'bok pơtao ôh.
         Jơhngơ̆m bre sư oei hiôk đĕch.24 Truh tơ Môis tơdăm 'lŏ boih, yua kơ sư đei đon lui, sư kuă kơ oei păng mĕ thăm sư
         kon pơtao Pharôn. 25 Sư 'maih iŏk tơdrong pơmat-tat hơdai hăm lu bôl sư kon 'Bok Kei-Dei hloh kơ sư oei
         hiôk jơnap tơ lăm hnam 'bok pơtao, mă oei pơm yoch; păng tơdrong hiôk jơnap kon bơngai
         ưh kơ đunh ôh. 26 Sư tơchĕng lê̆ đe pơmat sư yua kơ sư kiơ̆ tơdrong 'Bok Krist, hiôk hloh kơ sư iŏk
         dôm mŭk tơmam pơtao tơ dêh Êyiptơ yua kơ ning-mônh sư băt kơ 'Bok Kei-Dei gô apah
         sư lơ hloh.27 Yua kơ sư đei đon lui, na sư jăk achăng lê̆ dêh Êyiptơ. Sư ưh kơ hli kơ 'bok pơtao
         hil kơ sư ôh, sư kư̆ kơ năm hloi, yua kơ sư dang lĕ 'bôh akâu 'Bok Kei-Dei mă bơ̆n
         ưh kơ 'bôh. 28 Sư đei đon lui tơpă, na sư gơh pơjing giĕng mă đe anăn Giĕng Năm Brih kiơ̆ thoi 'Bok
         Kei-Dei pơkă. Sư athei lu bơngai Isơrael pik pham bơbe, pham triu tơ 'măng hnam lu
         sư wă kơ 'bok mă chă pơlôch kon kơdră lu bơngai Êyiptơ 'bôh, na huay pơlôch hơwơ̆l
         kon lu sư.29 Lu bơngai Isơrael đei đon lui, na kơplah lu sư găn đak dơsĭ 'brê sơ̆, lu sư yak thoi
         lĕ kơ yak kơpal teh hrĕng kro đĕch. Mă-lei lăp lu bơngai Êyiptơ găn kiơ̆, lu sư glơ̆k
         lôch đĭ hloi.30 Lu bơngai Isơrael đei đon lui, na lu sư năm blah Pơlei Jêrikô, dăr hăm akâu sư kơdih
         đĕch, tơpơh năr dăr, dur Pơlei Jêrikô pơchah phê̆ lêng bêng. 31 Yă Rahap sơ̆ sư bơngai đi, đơ̆ng rŏng sư đei đon lui, na sư huay kơ lôch hơdai hăm
         lu bôl sư bơngai mă ưh kơ lui kơ 'Bok Kei-Dei, yua kơ sư sơng iŏk lu bơngai Isơrael,
         lu mă năm lăng tông pơlei sư ki.32 Na inh wă pơma kiơ dơ̆ng, inh pơma dôm noh iĕm hlôh boih. Inh roi kơ iĕm tôm tơdrong
         Gêdêôn, Barak, Samsŏng, Jêpti, Đawit, Samuel păng lu 'bok pơtruh nơ̆r 'Bok Kei-Dei
         sơ̆, mă inh ưh kơ wăn.33 Lu sư đei đon lui tơpă, na lu sư kĕ blah iŏk lơ teh đak noh nai. Lu sư bơngai pơgơ̆r
         tơpăt ling-lang, lu sư 'bôh tơpă boih tơdrong 'Bok Kei-Dei pơkă wă ăn kơ lu sư noh.
         Lăm lu sư kư̆m đei gơh pơŏm 'bơ̆r kiĕk. 34 Mă đe tah sư tơ lăm pla ŭnh tih, ŭnh huay kơ sa sư ôh. Đe wă koh pơlôch sư tơpă boih,
         mă-lei đei 'Bok Kei-Dei tơdŏng. Hơdrol lu sư tơrăn, đơ̆ng rŏng lu sư jing pran, blah
         pơpuh tŭk lu linh dêh đe mă ayăt kơ lu sư. 35 Yua kơ minh tơdrong lui, na lu sư rai đunh rai tih kơjăp. Na đei lu bơngai drŏ-kăn
         mơ'nah đei lu kon sư đêl lôch boih iung arih dơ̆ng. Lu bơngai lui mơ'nah đe teh pơlôch
         sư yua kơ sư ưh kơ chu lê̆ 'Bok Kei-Dei. Sư tơchĕng lôch bưh, iung arih oei hăm 'Bok
         Kei-Dei hiôk hloh. 36 Lu mơ'nah dơ̆ng, đe che bơle kơ sư, teh sư păng sơnguĕt tơlei, chô̆ sư păng tơlei
         glang mam, tah sư tơ lăm hnam phak, mă-lei sư kư̆m ưh kơ chu lê̆ 'Bok Kei-Dei. 37 Lu mơ'nah đe klơ̆m sư păng tơmo, mơ'nah đe ot kơtĕch akâu sư păng juơ, mơ'nah đe koh
         pơlôch păng đao. Lu mơ'nah jơ̆l kơ dơnuh hin chă hrŭk hrăi ao pơm păng akar triu,
         akar bơbe. Lu sư dơnuh tơpă mă-lei đe oei areh kơ lu sư, pơm kơnê̆ kơ lu sư 'mơ̆i.
         38 Jô̆ gah tơdrong pơm 'lơ̆ng tơpăt, lu sư 'lơ̆ng hloh kơ đĭ-đăng bơngai ala teh, pă
         rŏ kơ lu sư oei tơ teh âu, mă-lei lu sư oei oăi tơ tơmăn glă, tơ kông krang hang nak,
         tơ gơp tơmo.39 'Bok Kei-Dei jô̆ đĭ-đăng kơ lu sư đei đon lui kơjăp, mă-lei kơplah lu sư oei tơ teh
         sơ̆, lu sư ưh tam mă đei tơdrong 'Bok Kei-Dei pơkă ôh. 40 'Bok Kei-Dei wă kơ lu sư gô hơdai bơ̆n dang ei iŏk tơdrong hiôk 'lơ̆ng đêl Sư pơkă,
         wă khan tơdrong Yêsu Krist jur dŏng pơklaih bơ̆n.'Bok Kei-Dei bơtho pơjĭ lu kon Sư

121 Bơ̆n 'bôh lơlap lơlang lu bơngai noh sơ̆, lu sư đei đon lui kơjăp tơpă, na lu bơ̆n
         athei adrin kiơ̆ thoi lu sư. Bơ̆n adrin thoi lu bơngai kơdâu pơjei băl. Thoi noh na
         lu bơ̆n athei tŭk lê̆ dôm tơdrong mă pơm kơ akâu bơ̆n trăp păng tôm kơ tơdrong yoch
         mă oei chô̆ pơkơ̆ng bơ̆n. Bơ̆n athei adrin kơdih kơdih kơdâu rok trong mă 'Bok Kei-Dei
         đêl pơkă kơ bơ̆n boih. 2 Bơ̆n athei lăng Yêsu ling-lang, yua kơ Sư pơih trong kơ bơ̆n lui kơ 'Bok Kei-Dei kơjăp
         truh tôch. Sơ̆ Sư băt tôm tơdrong 'Bok Kei-Dei wă ăn kơ Sư gô hiôk, na Sư chu iŏk
         đe pơ̆ng pơlôch Sư tơ 'long pơglang. Sư ưh kơ tơchĕng kơ đe pơm kơnê̆ pơ'brơh kơ Sư
         ôh. Na dang ei Sư oei gah 'ma kơ 'Bok Kei-Dei.3 Iĕm athei pơwao kơ Yêsu, Sư iŏk dôm tơdrong lu bơngai yoch pơm kơnê̆ pơ'brơh kơ Sư;
         thoi noh na iĕm kư̆m lei-lăi 'nĕ kơ klai, 'nĕ kơ lao đon; athei adrin hăt hăi thoi
         Sư ling-lang. 4 Gah tơdrong lu bơngai yoch tơblah păng iĕm, iĕm ưh tam mă mah adrin truh kơ pham lĕch
         sĕch huŏng ôh. 5 Iĕm hiơt boih hă tơdrong 'Bok Kei-Dei pơlung bơ̆n wă kơ bơ̆n huay kơ sơ'ngon? Lăm
         sơ̆p hla bơar Sư đei chih khan kơ bơ̆n thoi âu:“Ơ dăm, e 'nĕ kơ hli ôh 'Bok Kei-Dei bơtho pơjĭ 'biơ̆ e.E 'nĕ kơ rai pơhơi 'bơ̆t Sư bơtho tơbral e.6 Yua kơ bơngai bu Sư 'mêm,Sư bơtho pơjĭ bơngai noh, wă kơ dôm lu bơngai wă jing kon Sư, sư gơh răk đon.”7 Thoi noh na bơ̆n athei chu iŏk dôm tơdrong gleh 'Bok Kei-Dei bơtho noh. Sư bơtho yua
         kơ bơ̆n jing kon Sư. Hăm đei bu lơ̆m lu iĕm 'bă sư ưh kơ đei bơtho pơjĭ? Ưh kơ đei
         bu ôh. 8 Đĭ-đăng bơngai đei mĕ 'bă bơtho pơjĭ ngăl. Na dah 'Bok Kei-Dei ưh kơ đei bơtho pơjĭ
         iĕm, noh iĕm ưh kơ trŏ kơ kon Sư tơpă ôh. 9 Mĕ 'bă pơjing bơ̆n tơ teh âu, sư kư̆m bơtho pơjĭ bơ̆n na bơ̆n băt chu yom kơ sư. Na
         'nei 'Bă Tơm tơdrong arih bơhngol bơ̆n; bơ̆n athei chu yom kơ Sư rai loi, na bơ̆n
         gơh arih ling-lang. 10 Mĕ 'bă, sư bơtho pơjĭ bơ̆n gô mơ̆ng kơ sư wă, kơplah bơ̆n oei 'lơ̆p. Na 'Bok Kei-Dei
         bơtho pơjĭ bơ̆n Sư wă tơgŭm bơ̆n tơpă, wă kơ bơ̆n pơm 'lơ̆ng thoi Sư. 11 Kơplah bơ̆n đei tơdrong bơtho pơjĭ, bơ̆n mơn kơ chhŭr nuih ưh kơ hiôk ôh. Mă-lei tơ̆ng
         bơ̆n băt kơ chu yom, bơ̆n gô jing bơngai 'lơ̆ng tơpăt hiôk hơiă tơpă.Bơ̆n bơngai lui athei pơm tơ'bôh kơ đe tơdrong 'Bok Kei-Dei mă tơpăt12 Thoi noh na iĕm 'nĕ kơ pơhơi, athei iung mă tơpăt. 13 Iĕm athei pơm trong iĕm yak mă tơpăt, wă kơ lu bơngai jĭ cho jo jăn yak huay kơ tơpling
         jơ̆ng, wă kơ lu sư jah klaih.14 Bơ̆n athei adrin pơm jơhngơ̆m đon dim hiôk hơiă kơ đĭ-đăng bơngai. Păng athei adrin
         pơm 'lơ̆ng tơpăt ling-lang. Tơ̆ng ưh, bơ̆n ưh kơ gơh 'bôh Kră Yang ôh. 15 Đĭ-đăng kơ iĕm athei kơchăng, wă kơ lơ̆m lu iĕm huay kơ đei bu achăng lê̆ tơdrong
         'Bok Kei-Dei đêl pơm kơ iĕm lui kơjăp boih; wă kơ lơ̆m lu iĕm huay kơ đei bu pơhlŭ
         bôl iĕm kiơ̆ sư pơm yoch.16 Iĕm athei kơchăng, wă kơ lơ̆m lu iĕm huay kơ đei bu ngôi pơyô kư̆ kă, dah pơhơi tơdrong
         'Bok Kei-Dei thoi Êsâu sơ̆. Sư tĕch đĭ dôm mŭk tơmam mă 'bă sư wă ăn kơ sư yua kơ
         sư kon kơdră, mă sư tĕch pơđĭ kơ oh sư lăp minh 'măng sa đĕch. 17 Đơ̆ng rŏng iĕm kư̆m băt mơ̆n sư wă dơ̆ng ră, sư athei 'bă sư krao khan pơsĭt kơ 'Bok
         Kei-Dei ăn kơ sư jing kon kơdră dơ̆ng. Mă-lei 'bă sư ưh pă gơh boih, mă sư nhơ̆m hmoi
         lung 'bă sư dang yơ lap đĕch, ưh pă gơh tơwih băl boih, yua kơ 'nhŏng oh bre sư tơplih
         băl đang boih.18 Tơ̆ng bơ̆n gơnang kơ Yêsu Krist tơpă, bơ̆n huay kơ hli kơ 'Bok Kei-Dei thoi lu bơngai
         Isơrael sơ̆ ôh. Lu bơngai Isơrael sơ̆ lu sư hli kơ 'Bok Kei-Dei pơm tơ'bôh kơ lu sư
         đei ŭnh pla tih tơ kông Sinai păng đei 'nhui găm măng mu đei kial hơbŭt. 19 Lu bơngai noh sơ̆ lu sư kơtơ̆ng jơwa đe hlôm keng, re dêh păng kơtơ̆ng 'bơ̆r 'Bok
         Kei-Dei pơma. Lu sư khan kơ 'Bok Kei-Dei 'nĕ pă pơma kơ lu sư, 20 yua kơ lu sư ưh kơ kĕ mơ̆ng tôm kơ nơ̆r 'Bok Kei-Dei pơma noh. 'Bok Kei-Dei khan kơ
         sư thoi âu: “Mă kiơ kiơ pel 'bơm dah nheh 'bơm kông âu, mă kon bơngai mă kon sem dơrong,
         athei klơ̆m pơlôch sư păng tơmo.”21 Tôm tơdrong ei krưp dêh, na Môis mah khan: “Inh hli tơrơ dêh.”22 Mă-lei kông mă 'Bok Kei-Dei wă tơ'bôh kơ bơ̆n, ưh kơ sĭ kơ kông Sinai lu bơngai noh
         sơ̆ ôh. Bơ̆n gô tŏk truh tơ kông Siôn tơ plĕnh ti mă đe anăn Pơlei Jêrusalem, pơlei
         tơ'ngla 'Bok Kei-Dei mă arih ling-lang. Tơ ei ưh kơ băt dôm rơbâu rơngan 'nu lu linh
         jang 'lơ̆ng akŭm kơkuh kơ 'Bok Kei-Dei hiôk chơt. 23 Bơ̆n gô tŏk kiơ̆ truh tơ lu kon kơdră 'Bok Kei-Dei mă đe đei chih anăn lu sư tơ Pơlei
         'Bok Kei-Dei. Păng bơ̆n gô mơ̆t truh tơ anih 'Bok Kei-Dei tơ'ngla mă sek tơlang đĭ
         rim 'nu bơngai. Păng bơ̆n gô năm truh tơ bơhngol lu bơngai 'lơ̆ng tơpăt mă 'Bok Kei-Dei
         ăn hiôk oei hơdai hăm Sư. 24 Bơ̆n gô năm truh tơ Yêsu tơ'ngla mă pơm 'long sơlam kơ bơ̆n kiơ̆ kơ tơdrong pơgơ̆p
         'nao. Pham Sư pơklaih bơ̆n đơ̆ng tơdrong yoch. Pham Sư noh 'lơ̆ng hloh kơ pham Abel
         sơ̆ yua kơ pham Abel tơ'bôh kơ đe gah tơdrong pơm tơwih kơ 'nhŏng sư pơlôch sư đĕch.25 Iĕm athei kơchăng, 'nĕ kơ sơngah kơ nơ̆r 'Bok Kei-Dei bơtho pơkă kơ iĕm. Tơ̆ng iĕm
         sơngah kuă kơ chu nơ̆r Sư pơma kơ iĕm, lei iĕm gô pŭ tơdrong phak thoi lu bơngai noh
         sơ̆ ưh kơ chu kơ nơ̆r Sư pơma kơ lu sư tơ ala teh âu, na 'Bok Kei-Dei phak lu sư.
         Na dang ei Sư pơma kơ bơ̆n đơ̆ng plĕnh, tơ̆ng bơ̆n sơngah kuă kơ chu kơ nơ̆r Sư, Sư
         wă phak lu bơ̆n tơpă. 26 Kơplah Sư pơma kơ lu bơngai noh sơ̆, nơ̆r Sư pơma pơm kơ teh adrŏ. Ahrei Sư khan thoi
         âu dơ̆ng: “Pă minh 'măng Inh pơm, ưh pă pơm kơdrô̆ teh boih; Inh wă pơm pơđĭ plĕnh
         păng teh hloi.”27 Nơ̆r Sư pơkă, pă minh 'măng noh, wă khan, gô truh năr ei kơnh, Sư wă gơgŭ adrŏ plĕnh
         păng teh mă đêl Sư pơjing wă pơtôch boih, na dôm tơdrong mă ưh kơ gơh adrŏ, tơdrong
         noh oei ling-lang.28 Thoi noh na bĕ bơ̆n bơnê kơ Sư, yua kơ Sư wă ăn kơ bơ̆n oei tơ minh pôm teh đak mă
         ưh kơ gơh pơchah răm. Bơ̆n athei kơkuh kơ Sư kiơ̆ thoi Sư lăp đon. Bơ̆n athei băt
         hli chu kơ Sư mă tơpă, hli kơ bơ̆n pơm ưh kơ trŏ thoi Sư lăp đon, 29 yua kơ Sư Kră Yang bơ̆n, thoi lĕ kơ ŭnh soh chhông.Tơdrong âu wă kơ bơ̆n 'mêm mơnat băl

131 Bơ̆n athei iŏk tơdrong 'mêm mơnat dih băl ling-lang. 2 Tơmoi truh athei băt kơ sơng iŏk tơ hnam bơ̆n, mă khan bơ̆n ưh tam mă juăt kơ sư đơ̆ng
         sơ̆. Đei lu yă 'bok sơ̆, sư sơng iŏk bơngai tơmoi kư̆m thoi noh mơ̆n. Đơ̆ng sơ̆ sư
         ưh tam mă tơ'bơ̆p lu bơngai tơmoi noh ôh, sư ngêh kơ lu bơngai tơmoi noh kon bơngai
         bơ̆n đĕch, mă tă kơ lu linh jang 'lơ̆ng 'Bok Kei-Dei đơ̆ng plĕnh. 3 Iĕm athei mơnat kơ lu bơngai mă đe phak, kư̆m dang đe phak iĕm mơ̆n. Păng iĕm athei
         băt mơnat kơ lu bơngai mă đe pơmat sư, yua kơ bơ̆n kư̆m hơdai minh sĕch akar thoi
         sư.4 Bơ̆n athei pơyom kơ tơdrong ŭnh om, 'nĕ kơ pơ'brơh pơm kư̆ kă, yua kơ 'Bok Kei-Dei
         wă phak tơpă dôm lu bơngai mă pơm kư̆ kă thoi noh. Mă bơngai oei adruh tơdăm kư̆m
         lei-lăi.5 Iĕm 'nĕ ham kơ mŭk tơmam ala teh, iĕm đei dôm yơ, iĕm hiôk-hiăi dôm noh. Yua kơ 'Bok
         Kei-Dei khan boih, Sư khan: “Inh ưh kơ đei layơ achăng lê̆ iĕm ôh.”6 Thoi noh na bơ̆n athei lui kơ tơdrong Sư khan noh, bơ̆n athei khan kơdih thoi âu:“Inh đei Kră Yang tơgŭm inh, inh ưh kơ hli kơ đe ôh,ưh kơ đei bu kĕ pơm kơ inh.”7 Iĕm athei lăng tơdrong arih bơngai mă bơtho iĕm tơdrong 'Bok Kei-Dei sơ̆, tơdrong
         arih sư thoi yơ, sư lôch thoi yơ, iĕm athei rok kiơ̆ tơdrong lui sư noh. 8 Gah Yêsu Krist sư oei hơnơ̆ng ling-lang, mă đơ̆ng sơ̆ khơ̆ dang ei truh tơ ning-mônh.
         9 Iĕm 'nĕ kơ lui kơ tơdrong đe bơtho phara pha, hli kơ iĕm lui chroih tơ nai. Pơtih
         gia dah đe bơtho khă bơ̆n gah tơdrong sa et tơmam giĕng; tơdrong giĕng noh ưh kơ gơh
         pơm kơ bơ̆n lui kơjăp ôh. Tơdrong lui kơjăp noh đơ̆ng Yang Bơhngol 'Lơ̆ng gơh pơm
         kơ bơ̆n.10 Yêsu soi akâu Sư kơ 'Bok Kei-Dei sơ̆ kư̆m thoi tơmam đe soi kơ 'Bok Kei-Dei tơ anih
         giĕng tih. Mă dôm tơmam đe soi tơ lăm anih giĕng tih noh, đĭ-đăng kơ lu bơngai jang
         lăm hnam 'Bok Kei-Dei ưh kơ đei bu gơh sa; mă-lei kư̆m dang bơ̆n gơh sa mơ̆n, yua
         kơ Yêsu khan bơ̆n gơh sa akâu Sư, huch pham Sư. 11 Kon sem mă đe wă soi tơ anih giĕng tih, đe 'bet iŏk pôm pham sư đĕch, na đe soi kơ
         'Bok Kei-Dei tơ anih giĕng tih, wă kơ klaih kơ tơdrong yoch kon bơngai. Gah akâu kon
         sem noh đe 'buh pơkhoy pơđĭ tơ jih pơlei. 12 Na Yêsu lôch tang kon bơngai sơ̆ kư̆m thoi noh. Sư lôch tơ jih pơlei wă pơklaih dôm
         tơdrong yoch kon bơngai, soi kơ 'Bok Kei-Dei hăm pham Sư kơdih. 13 Thoi noh na bĕ bơ̆n năm kiơ̆ Sư tơ jih pơlei iŏk dôm tơdrong kon pơlei hil areh che
         bơle pơmat Sư sơ̆.14 Tơ ala teh âu bơ̆n ưh kơ đei pơlei mă oei dơnơ̆ng ling-lang ôh. Na bơ̆n athei chang
         gô 'Bok Kei-Dei wă ăn kơ bơ̆n oei tơ pơlei Sư ning-mônh.15 Thoi noh na bĕ bơ̆n gơnang kơ Yêsu, pơyơ̆r kơ 'Bok Kei-Dei akâu bơ̆n hăm nơ̆r pơma
         ư-ang Sư ling-lang. 16 Iĕm 'nĕ hiơt kơ tơdrong pơm 'lơ̆ng kơ đe, iĕm athei ra tơmam iĕm kơdih wă tơgŭm lu
         'nhŏng oh dơnuh. Tơdrong noh kư̆m dang ra tơmam soi mơ̆n, wă pơhiôk kơ 'Bok Kei-Dei.17 Iĕm athei yom kơ bơngai mă pơgơ̆r iĕm, yua kơ sư adrin wei-lăng tơdrong lui iĕm, dang
         lĕ kơ wei-lăng bơhngol iĕm. Tơ̆ng sư wei-lăng ưh kơ 'blep, 'Bok Kei-Dei kư̆m chrih
         kơ sư mơ̆n. Iĕm athei yom kơ sư na sư jang hiôk kơ jơhngơ̆m huay kơ sơ'ngon. Tơ̆ng
         sư sơ'ngon, noh ưh kơ pơyua iĕm boih.Krao khan tơgŭm băl18 Apinh iĕm krao khan tơgŭm nhôn hŏ, nhôn mơn kơdih nhôn pơm 'lơ̆ng păng nhôn 'maih
         pơm tơpăt ling-lang. 19 Mă loi inh wă kơ iĕm krao khan tơgŭm inh, wă kơ inh 'bônh kơ jah năm ngôi tơ iĕm.20 'Bok Kei-Dei oei hăm bơ̆n, ăn kơ bơ̆n hiôk-hian. Sư tơiung arih Yŏng bơ̆n Yêsu Krist,
         'Bok mă wei triu 'lơ̆ng rŏ tơpă, yua kơ 'Bok noh soi kơ 'Bok Kei-Dei pham Sư kơdih
         wă pơgơ̆p bơ̆n hăm 'Bok Kei-Dei ling-lang. 21 Na inh apinh 'Bok Kei-Dei oei păng iĕm, ăn kơ iĕm tôm tơdrong hiôk chơt, wă kơ iĕm
         gơh jang trŏ thoi Sư wă, Sư ăn kơ Yêsu Krist jang lăm jơhngơ̆m đon lu bơ̆n tôm tơdrong
         thoi Sư lăp đon, trŏ kơ bơ̆n ư-ang Sư ling-lang ưh kơ layơ tôch. A-men.22 Ơ 'nhŏng oh, apinh iĕm mơ̆ng 'biơ̆ dôm tơdrong inh chih bơtho iĕm lăm kơthơ âu hŏ,
         inh chih kư̆m ưh kơ lơ ôh tŏ sĕt đĕch. 23 Âu inh kư̆m wă roi tơbăt kơ iĕm, 'nhŏng oh bơ̆n Timôthê đe tơlĕch sư đơ̆ng hnam phak
         boih. Tơ̆ng sư jah truh tơ inh, inh tơchĕng sư kư̆m wă năm kiơ̆ inh năm ngôi tơ iĕm
         mơ̆n.24 Iĕm roi kơ lu kră wei-lăng iĕm păng đĭ kơ lu 'nhŏng oh kon 'Bok Kei-Dei hŏ, inh đei
         nơ̆r jet gia pơma dơnuh rơnguơ̆ ră kơ iĕm. Lu 'nhŏng oh bơ̆n bơngai Itali kư̆m hơdai
         pơtruh nơ̆r jet gia pơma dơnuh păng iĕm mơ̆n.25 Inh apinh 'Bok Kei-Dei wei-lăng tôm kơ iĕm. A-men.jasYAKƠKƠTHƠYAKƠCHIH KƠ LU KON 'BOK KEI-DEIBơngai chihYakơ.Yakơ noh sư oh Kră Yang Yêsu (Mathiơ 13:55; Markôs 6:3).Sư bơih minh lăm lu bơngai mă Kră Yang tơ'bôh akâu Sư đơ̆ng rŏng kơ lôch iung arih
         (I Kôr 15:17), Yakơ jing bơngai pơgơ̆r wei lăng khŭl bơngai lui Jêrusalem (Jơ̆ng 'Bang
         15) Pôl krao sư “Jrăng” Khŭl bơngai lui (Gal 2:9) păng Pôl năm ngôi tơ sư rim kơ đei
         tơdrong (Gal 1:19; Jơ̆ng 'Bang 21:18). Sư kŭm 'nhŏng Jut, Jut bơngai mă chih kơthơ
         Jut.Bơngai iŏkLu bơngai lui Juđê oei gah 'nguaih kơ dêh Palestine.Kơthô âu kŭm wă gơih ăn kơ bơngai lui jơ̆p jang anih.Chih lai yơKơthơ âu rŏ lăng đei chih lăm sơnăm dang kiơ̆ 49 Đ.K (Đơ̆ng rŏng kơ Kră Yang), adrol
         kơ đei tơdrong akŭm pơđâu lu Kră wei lăng Khŭl bơngai lui tơ Jêrusalem lăm sơnăm 50
         Đ.K (Đơ̆ng rŏng kơ Kră Yang )Chih kơnhăm kơTơ'bôh pơdah tơdrong arih lu bơngai 'bơ̆r đak klak ŭnh păng bơtho bơngai lui kơ Kră
         Yang athei arih tơnăp tơpăt sĭt.Trong tơm“Ih khan ih klaih yua kơ ih lui. Inh klaih yua kơ inh kư̆m pơm 'lơ̆ng kơ tơdrong juăt
         'Bok Kei-Dei.” 'Bar tơdrong noh, tơdrong ayơ wă kơ đe băt kơ bơ̆n lui tơpă? Bơ̆n athei
         pơm 'lơ̆ng tôm tơdrong na đe băt kơ bơ̆n lui tơpă. (Yakơ 2:18)Asong chăl1. Pơih nơ̆r pơma (1:1)2. Đon lui păng tơdrong hlôh wao (1:2-8)3. Băt lê̆ kơ tơdrong mơdrŏng dơnuh lăm chăl arih (1:9-11)4. Tơdrong pơlong lăng păng tơdrong pơhlŭ pơlung (1:12-19)5. Mơ̆ng păng pơm kiơ̆ nơ̆r Kră Yang (1:19-27)6. 'Nĕ kơ lăng bơngai phara mơdrŏng dah dơnuh lăm khŭl bơngai lui (2:1-13)7. Đon lui păng pơm kiơ̆ (2:14-26)8. Bơtho athei kơchăng lăm nơ̆r pơma (3:1-18)9. Jơhngơ̆m bơngai lui hăm tơdrong ala teh (4:1- 5:6)10. Lu nơ̆r bơtho nai (5:7-20)Lu bơngai tơm đei chih roiYakơ, lu bơngai lui pơdê băl tơdrong mơdrŏng dơnuh păng pôk kơdih kâu.Lăm sơ̆p 'nâu đei 05 chăl păng 107 trong.

11 Inh Yakơ đĭch đam 'Bok Kei-Dei hăm đĭch đam Kră Yang bơ̆n Yêsu Krist chih hơpong kơ
         mơjĭt-'bar khŭl bơngai Isơrael đĭ tơklah tơklang, tơ kông minh hlak tơ đak minh găr
         jơ̆p kơ teh đak, kơkuh hmach tôm kơ iĕm.Tơdrong gleh pơlong lăng tơdrong lui2 Ơ lu 'nhŏng oh inh, mă iĕm đei tơdrong gleh kiơ truh kơ iĕm, iĕm athei hiôk đĕch hŏ,
         3 yua kơ iĕm băt boih, tơ̆ng bơ̆n đei lơ tơdrong gleh, tơdrong gleh noh wă pơlong lăng
         tơdrong lui bơ̆n, kư̆m bưh mơ̆n, wă kơ bơ̆n lui kơjăp. 4 Păng bơ̆n athei adrin lui kơjăp khŏm khŏm wă kơ bơ̆n jing bơngai tơpăt huay kơ'bah
         tơdrong kiơ.Tơdrong bơ̆n ưh kơ hlôh athei apinh 'Bok Kei-Dei5 Tơ̆ng đei lăm lu iĕm bơngai bu ưh tam gan hlôh tơdrong 'Bok Kei-Dei, bơngai noh athei
         apinh 'Bok Kei-Dei ăn kơ sư hlôh. Na 'Bok Kei-Dei gô ăn kơ sư hlôh tơpă, yua kơ 'Bok
         Kei-Dei hơlăng dêh, Sư ưh kơ kret ôh kơ lu bơngai mă apinh Sư păng Sư huay kơ hil
         kơ lu bơngai mă apinh Sư noh. 6 Mă-lei bơ̆n athei lui kơ tơdrong bơ̆n krao khan noh gô đei tơpă, na Sư 'maih tơgŭm.
         Tơ̆ng bơ̆n tơchĕng ưh kơ ngêh kơ đei, thoi noh 'Bok Kei-Dei ưh kơ wă tơgŭm bơ̆n ôh.
         Bơngai tơchĕng thoi noh sư dang lĕ kơ đak dơsĭ kial dơhlu, 7-8 mă pơm tơdrong kiơ kiơ sư kư̆m ưh kơ hơnơ̆ng 'mơ̆i, yua kơ sư tơchĕng đon 'bar pah,
         na 'Bok Kei-Dei ưh kơ wă tơgŭm ôh.Tơdrong mơdrŏng hăm dơnuh9 Lăm lu 'nhŏng oh bơ̆n bơngai bu dơnuh hin, sư kư̆m hiôk bĕ yua kơ 'Bok Kei-Dei jô̆
         jing kon Sư. 10 Bơngai bu mơdrŏng jing dơnuh hin sư kư̆m hiôk bĕ, yua kơ tơdrong mơdrŏng sư ưh kơ
         kăl ôh. Lu bơngai mơdrŏng gô hiong hiach thoi pơkao 'long bri brah. 11 Pơkao 'long bri brah, mưh truh kơ 'năr tŏ dêh, hla sư jing jô, pơkao sư hơlŭng hơliĕng,
         lăng sư ưh pă 'lơ̆ng rŏ thoi 'năr rơngơp boih. Bơngai mơdrŏng kư̆m lei-lăi, sư hăt
         dêh kơ chă mŭk tơmam wă kơ mơdrŏng, mă sư gô lôch hiong hloi.Tơdrong pơhlŭ pơm yoch12 Bơngai bu đei tơdrong đe pơlong lăng sư, tơdrong gleh truh kơ sư mă sư oei lui kơ
         'Bok Kei-Dei kơjăp, bơngai noh hiôk rai loi; 'Bok Kei-Dei gô ăn kơ sư arih hiôk-hian
         ling-lang tơpă. Tơdrong 'noh Sư pơkă kơ rim 'nu bơngai, bơngai bu mă 'mêm kơ Sư. 13 Tơ̆ng bơ̆n đei tơdrong pơhlŭ, pơm kơ bơ̆n yoch boih, bơ̆n 'nĕ khan 'Bok Kei-Dei pơhlŭ.
         Yua kơ ưh kơ đei bu gơh pơhlŭ 'Bok Kei-Dei pơm yoch păng 'Bok Kei-Dei ưh kơ đei layơ
         wă pơhlŭ kon bơngai pơm yoch. 14 Tơdrong 'noh lăm jơhngơ̆m bơ̆n hưch hanh 'maih pơm tơdrong âu tơdrong to, na pơhlŭ
         bơ̆n 15 jing pơm yoch. Tơdrong yoch bơ̆n rai tih rai lơ boih, na bơ̆n gô truh kơ tơdrong lôch.16 Ơ lu 'nhŏng oh mă inh 'mêm kơeng, dang ei iĕm băt boih tơdrong 'noh, na iĕm 'nĕ pă
         tơchĕng khan 'Bok Kei-Dei pơhlŭ bơ̆n pơm yoch. 17 Yua kơ tơdrong hiôk tơdrong 'lơ̆ng ưh kơ lĕch đơ̆ng nai ôh, tă lĕch đơ̆ng 'Bok Kei-Dei
         ngăl. Sư boih pơjing ăn kơ bơ̆n tôm tơdrong hơdah, thoi kơ măt 'năr, măt khei, lu
         sơnglŏng. Sư pơchrang hơdah kơ bơ̆n ling-lang ưh kơ tơplih kiơ phara ôh. 18 'Bok Kei-Dei ăn kơ bơ̆n jing bơngai 'nao Sư wă kơdih đĕch, na Sư ăn kơ bơ̆n kơtơ̆ng
         tơdrong Sư, lu bơ̆n jing thoi 'ba hrôih kơ lu bơngai nai yua kơ bơ̆n lui hơdrol.Tơdrong bơ̆n lui, bơ̆n athei pơm kiơ̆ hăm jơ̆ng ti hloi19 Ơ lu 'nhŏng oh mă inh 'mêm kơeng, bơ̆n băt kơ thoi noh boih, na đĭ-đăng kơ bơ̆n athei
         adrin mơ̆ng tơdrong đe bơtho, mơ̆ng mă tơpă, 'nĕ hăt kơ pơma hil kơ đe bơtho. 20 Bơngai bu hil kơ đe, bơngai noh ưh kơ băt pơm 'lơ̆ng tơpăt thoi 'Bok Kei-Dei wă ôh.
         21 Thoi noh na bơ̆n athei lê̆ đĭ dôm tơdrong kơnê̆ 'mê̆-'mach păng chu yom kơ 'Bok Kei-Dei.
         Bơ̆n athei lui kơ nơ̆r Sư na bơ̆n gơh klaih đơ̆ng tơdrong yoch.22 Păng bơ̆n 'nĕ kơ mơ̆ng lăm đon đĕch, khan 'Bok Kei-Dei kư̆m iŏk. Ưh ôh, bơ̆n mơ̆ng
         păng pơm kiơ̆ hloi dôm tơdrong đe bơtho, noh na 'Bok Kei-Dei iŏk. 23 Bơngai bu mơ̆ng đe bơtho tơdrong 'Bok Kei-Dei, mă mơ̆ng đĕch ưh kơ pơm kiơ̆, bơngai
         noh dang bơ̆n lăng muh măt bơ̆n tơ lăm amĭl. 24 Kơplah bơ̆n lăng muh măt bơ̆n tơ lăm amĭl, bơ̆n 'bôh nhên đĭ; mưh bơ̆n năm tơ nai,
         bơ̆n hiơt boih kơ muh măt bơ̆n thoi yơ. 25 Na gah tơdrong mơ̆ng đe bơtho tơdrong 'Bok Kei-Dei pơkă, bơngai bu mơ̆ng hăm pơm kiơ̆,
         ưh kơ hiơt dôm tơdrong đe bơtho, bơngai noh hiôk tơpă boih, yua kơ tơdrong 'Bok Kei-Dei
         'lơ̆ng tơpă ăn kơ kon bơngai bơ̆n klaih rơngei đơ̆ng tơdrong yoch.26 Bơngai bu khan sư lui kơjăp, mă ưh kơ gơh gơ̆t 'bơ̆r, nŏng kơ chă hil kơ đe, pơang
         kơ đe lơ tơdrong mă sư pơngêh đon khan sư lui kơjăp, 'Bok Kei-Dei ưh kơ pơklaih sư
         ôh. 27 Bơngai lui bu băt kơ năm ngôi tơ lu kon mơti, lu bơngai adro apo pơmat-tat kơ'bah
         kơ'bôch păng sư ưh kơ kiơ̆ thoi lu bơngai tơ ala teh ưh kơ lui, bơngai noh boih 'Bă
         tơm bơ̆n 'Bok Kei-Dei jô̆ sư lui kơjăp hăm pơm tơpăt.'Nĕ kơ lăng bơngai phara yua kơ sư mơdrŏng dah dơnuh

21 Ơ lu 'nhŏng oh inh, iĕm lui boih kơ Kră Yang Yêsu Krist, Kră Yang mơsêh mơyang lu
         bơ̆n, iĕm 'nĕ kơ lăng bơngai phara yua kơ sư mơdrŏng dah dơnuh hŏ. 2 Pơtih gia đei minh 'nu bơngai mơdrŏng 'bot tơkhiĕn maih, hrŭk hơbĕn ao 'lơ̆ng rŏ mơ̆t
         tơ hnam akŭm iĕm. Đei minh 'nu bơngai dơnuh iĕm 'bôh sư hrŭk hơbĕn ao hiah, sư kư̆m
         mơ̆t akŭm. 3 Na iĕm lăp đon kơ bơngai mơdrŏng mă hrŭk hơbĕn ao 'lơ̆ng rŏ na iĕm khan kơ sư khan:
         “Apinh ih ngôi tơ anih 'lơ̆ng âu bĕ.” Mă gah bơngai dơnuh iĕm khan: “Dơ̆ng 'bơ̆t e
         noh, dah tơoei 'bơ̆t hơdrơh noh.”4 Dah iĕm pơma kơ đe thoi noh, iĕm yoch tơpă boih, iĕm ưh kơ 'mêm kơ 'nhŏng oh lei-lăi.
         Iĕm pơm thoi noh iĕm wă kơ yua akâu kơdih đĕch.5 Ơ lu 'nhŏng oh mă inh 'mêm, mơ̆ng bĕ: 'Bok Kei-Dei rơih lu bơngai dơnuh hin mă oei
         tơ ala teh âu, wă kơ lu sư mơdrŏng kơ tơdrong lui gơh oei tơ dêh char Sư, kư̆m thoi
         Sư wă ăn kơ dôm lu bơngai mă 'mêm kơ Sư. 6 Mă-lei iĕm pơjăm pơjuă lu bơngai dơnuh hin, ưh kơ băt mơnat kơ lu sư. Bu pơjăm pơjuă
         wă kơtĭt sa iĕm păng dui anhăk iĕm tơ lu kră sek tơlang? Lu bơngai mơdrŏng boih pơm
         kơ iĕm kơnê̆ thoi noh. 7 Lu sư kư̆m pơma kơnê̆ kơ Yêsu Krist Kră Yang bơ̆n mă 'lơ̆ng tơpăt.8 Dah iĕm rok kiơ̆ tơdrong juăt 'Bok Kei-Dei mă đe chih tơ lăm sơ̆p hla bơar Sư, Sư
         athei bơ̆n 'mêm kơ bôl buăl thoi bơ̆n 'mêm kơ akâu kơdih, tơ̆ng iĕm pơm thoi noh tơpă
         lei 'lơ̆ng boih. 9 Mă inh hli kơ iĕm ưh kơ pơm thoi noh tơpă ôh. Tơ̆ng iĕm lăng bơngai phara, mơ'nah
         iĕm 'mêm mơ'nah iĕm ưh, iĕm pơm thoi noh yoch tơpă; păng 'Bok Kei-Dei jô̆ iĕm bơngai
         pơhloh kơ tơdrong juăt Sư. 10 Yua kơ Sư athei bơ̆n kiơ̆ tôm kơ tơdrong juăt Sư pơkă, mă-lei tơ̆ng bu tŭk minh nơ̆r
         đĕch Sư kư̆m jô̆ yoch boih, lei-lăi thoi lu bơngai mă tŭk đĭ dôm nơ̆r Sư pơkă. 11 Yua kơ 'Bok Kei-Dei khan boih: “Iĕm 'nĕ kơ plah klo kăn đe.” Sư khan dơ̆ng: “Iĕm 'nĕ
         kơ pơlôch bơngai.”Mă bơ̆n ưh kơ plah klo kăn đe, tơ̆ng bơ̆n pơlôch bơngai, Sư kư̆m jô̆ kơ bơ̆n pơm yoch
         kơ tơdrong juăt Sư boih. 12 Tôm tơdrong juăt 'Bok Kei-Dei pơkă wă kơ bơ̆n kiơ̆, Sư wă kơ bơ̆n klaih đơ̆ng tơdrong
         yoch jing rơngei. Yua kơ thoi noh na bơ̆n athei pơma rĕng đon păng pơm kiơ̆ tôm tơdrong
         Sư pơkă noh ling-lang, yua kơ ning-mônh Sư wă sek tơlang lu bơ̆n kiơ̆ kơ tơdrong Sư
         pơkă noh tơpă. 13 Truh năr 'Bok Kei-Dei sek tơlang ning-mônh, Sư sek tơlang tơpăt, Sư ưh kơ mơnat ôh
         kơ lu bơngai mă ưh kơ băt mơnat kơ đe. Bơngai bu mơnat kơ đe, 'Bok Kei-Dei kư̆m mơnat
         kơ sư mơ̆n, kơplah năr Sư sek tơlang ning-mônh.14 Ơ lu 'nhŏng oh inh, bơngai bu khan sư lui boih, mă-lei sư ưh kơ pơm kiơ̆ tơdrong 'lơ̆ng
         tơdrong trŏ, lui thoi sư noh ưh kơ yua kiơ ôh, sư ưh kơ klaih đơ̆ng tơdrong yoch 'Bok
         Kei-Dei wă phak ning-mônh ôh. 15 Pơtih gia iĕm 'bôh 'nhŏng oh bơngai lui bơ̆n hrŭk hơbĕn ao hiah, tơmam sa ưh kơ đei.
         16 Mă-lei iĕm khan kơ sư: “Brŏk mă 'lơ̆ng, sŏng sa mă phĭ, hrŭk hơbĕn ao mă 'lơ̆ng bĕ
         wă kơ tơnŏ.” Iĕm khan kơ sư thoi noh mă-lei iĕm ưh kơ tơgŭm sư minh tơdrong kiơ, tơmam
         sa dah hơbĕn ao hrŭk, wă kơ sư hiôk; iĕm khan kơ sư 'bơ̆r hoh đĕch, noh ưh kơ 'lơ̆ng
         ôh, sư ưh kơ đei yua kiơ đơ̆ng iĕm. 17 Kư̆m thoi noh mơ̆n, bơngai bu khan sư lui boih, mă-lei sư ưh kơ pơm 'lơ̆ng pơm trŏ,
         sư lui thoi noh ưh kơ yua kiơ kơ sư. 18 Pơtih gia đei 'bar 'nu bơngai pơma dih băl khan: “Ih khan ih klaih yua kơ ih lui.
         Inh klaih yua kơ inh kư̆m pơm 'lơ̆ng kơ tơdrong juăt 'Bok Kei-Dei.” 'Bar tơdrong noh,
         tơdrong ayơ wă kơ đe băt kơ bơ̆n lui tơpă? Bơ̆n athei pơm 'lơ̆ng tôm tơdrong na đe
         băt kơ bơ̆n lui tơpă. 19 Lu iĕm mơ'nah khan lui đĕch kư̆m klaih mơ̆n hă? Iĕm kư̆ kơ lui đei minh pôm Kră Yang
         'Bok Kei-Dei đĕch, trŏ boih, lu yang kơnê̆ kư̆m lui thoi noh mơ̆n, lu sư hli tơrơ
         kơ 'Bok Kei-Dei tơpă.20 Ơ lu bơngai kơhlôh, iĕm ưh tam băt 'mơ̆i hă, tơdrong bơngai mă khan sư lui boih mă
         sư ưh kơ pơm kiơ̆, na iĕm wă kơ inh tơ'bôh kơ iĕm tơdrong bơngai mă lui ưh kơ yua
         noh hă? 21 Sơ̆ 'bok kơdră bơ̆n Abraham chu 'Bok Kei-Dei athei sư 'măn kon sư Isăk kơpal chơnang
         soi, wă soi kơ 'Bok Kei-Dei tơpă. Mă 'Bok Kei-Dei khă dơ̆ng na ưh kơ yĕng. Na 'Bok
         Kei-Dei 'bôh tơpă tơdrong lui sư pơm kiơ̆. Iĕm băt thoi noh boih, noh 'Bok Kei-Dei
         jô̆ sư bơngai 'lơ̆ng yua kơ sư lui đĕch, dah yua kơ sư pơm kiơ̆ kơ nơ̆r 'Bok Kei-Dei
         akhan? 22 Tơdrong 'noh bơ̆n băt boih, ưh kơ sĭ yua kơ sư lui đĕch ôh, yua kơ sư pơm kiơ̆ kơ
         nơ̆r 'Bok Kei-Dei akhan. Yua kơ sư pơm kiơ̆ na bơ̆n băt kơ sư bơngai lui kơjăp tơpă.
         23 Na tơdrong noh trŏ thoi lăm sơ̆p hla bơar 'Bok Kei-Dei đei khan thoi âu: “Abraham
         đei đon lui păng gơnang kơ 'Bok Kei-Dei na 'Bok Kei-Dei jô̆ sư bơngai 'lơ̆ng tơpăt.
         Păng 'Bok Kei-Dei krao Abraham bôl juăt Sư.” 24 Thoi noh iĕm kư̆m băt mơ̆n 'Bok Kei-Dei jô̆ bơ̆n bơngai 'lơ̆ng tơpăt yua kơ bơ̆n lui
         păng pơm kiơ̆ hloi dôm tơdrong Sư pơkă, ưh kơ sĭ khan yua kơ bơ̆n lui đĕch ôh.25 Na tơdrong yă Rahap sơ̆ kư̆m lei-lăi, sư bơngai đi mă-lei đơ̆ng rŏng 'Bok Kei-Dei
         kư̆m jô̆ sư bơngai 'lơ̆ng, yua kơ sư kiơ̆ tơdrong lui, sư sơng iŏk lu bơngai Isơrael
         đơ̆ng Jôsuê wơh năm dăr kơleng teh đak sư păng bơtho tơ'bôh kơ lu sư brŏk trong nai
         wă kơ lu buăl sư huay kơ rôp lu bơngai noh.26 Na tơdrong lui bơ̆n, tơ̆ng bơ̆n ưh kơ pơm kiơ̆ kơ nơ̆r 'Bok Kei-Dei pơkă, ưh kơ yua
         kiơ ôh; bơ̆n kư̆m thoi akâu kon bơngai bơ̆n, ưh pă đei bơhngol, jing kơtĕch jơhngơ̆m
         lôch.Kơchăng hli kơ 'bơ̆r bơ̆n pơma glăi

31 Ơ lu 'nhŏng oh, iĕm 'nĕ ăn lu buăl bơ̆n pơm 'bok bơtho tơdrong 'Bok Kei-Dei lơ dêh
         hŏ. Iĕm băt boih lu nhôn 'bok bơtho iĕm, dah lu nhôn ưh kơ bơtho khan kơ iĕm pơm mă
         'blep trŏ, ning-mônh 'Bok Kei-Dei sek tơlang lu nhôn hloh loi kơ lu bơngai nai. 2 Đĭ-đăng kơ kon bơngai bơ̆n tă kơ bơngai yoch ngăl. Pơtih gia, dah bơngai bu ưh kơ
         đei yoch lăm tơdrong sư pơma, bơngai noh bơ̆n băt kơ sư bơngai 'lơ̆ng 'biơ̆ mơ̆n păng
         lăm akâu sư gơh găt hăm bôl buăl tơpă.3 Bĭ đe tah tơlei tơ lăm 'bơ̆r aseh, đe kư̆m wă kơ sư chu, gô mơ̆ng kơ tơ'ngla sư wă
         weh, tơ 'ma bưh tơ 'ngiĕo bưh. 4 Duk đe wơ̆r tơ đak dơsĭ kư̆m lei-lăi. Akâu sư tih tơpă phŏ đei kial hơbŭt, bơ̆n lăng
         rŏ kơ kiơ̆ hloi kial, mă-lei ưh ôh, sư kư̆m kiơ̆ kơ tơ'ngla wơ̆r sư mơ̆n, mă khan
         'long wơ̆r sư iĕ. 5 Na 'bơ̆r kon bơngai bơ̆n pơma kư̆m lei-lăi. 'Bơ̆r bơ̆n iĕ đĕch, mă pơma kơ bôl buăl
         Jop, gơh pơjing tơdrong tih. Thoi lĕ kơ ŭnh, ŭnh sư iĕ đĕch, sư gơh sa jơ̆p kơ groi
         kông bri brah.6 'Bơ̆r kon bơngai bơ̆n kư̆m thoi ŭnh, pơma kơ đe mrĕp, gơh pơma tôm tơdrong kơnê̆;
         pơm kơ akâu bơ̆n kơdih kư̆m jing răm kơnê̆ 'mê̆-'mach; pơrăm akâu akar, pơrăm tơdrong
         arih jing hiong hiach. Ŭnh 'noh apoh iŏk đơ̆ng ŭnh khŭl sơmăt. 7 Tôm kơ khŭl kon sem brem, mă sem păr, mă 'bih, mă ka oei lăm đak dơsĭ, kon bơngai
         kư̆m gơh pơjuăt pơđep. Kon bơngai bơ̆n đei pơjuăt pơđep lu sư thoi noh tơpă. 8 Mă-lei 'bơ̆r kon bơngai bơ̆n ưh kơ đei bu gơh pơgơ̆r, yua kơ kơnê̆ dêh, pă đei layơ
         wă gơh oei sa tơnăp kăp iâu, dang lĕ kơ đe sa 'bơm tơmam bơnhŭl đĕch boih.9 'Bă tơm bơ̆n 'Bok Kei-Dei pơjing kon bơngai bơ̆n hơbŏ thoi Sư. Bơ̆n băt kơ ư-ang Sư,
         mă kư̆m băt kơ blei hiap bôl buăl tơduă kon bơngai. 'Noh kư̆m dang bơ̆n blei hiap
         'Bok Kei-Dei yua kơ bơ̆n đơ̆ng 'Bok Kei-Dei pơjing. 10 Lăp pôm 'bơ̆r đĕch băt kơ ư-ang 'Bok Kei-Dei, băt kơ blei hiap bôl buăl. Ơ lu 'nhŏng
         oh, bơ̆n pơma thoi noh ưh kơ trŏ boih. 11 Na iĕm mơ̆ng lăng tơdrong pơtih gia âu: Minh pôm tu đak hăm gơh jing phara, mơ'nah
         sơngiĕo 'lơ̆ng mơ'nah 'băt 'boh? Ưh ôh. 12 Ơ 'nhŏng oh, bĭ 'long hơra hăm gơh pơjing plei hơmu, 'long hơmu hăm gơh pơjing plei
         hơra? Ưh ôh. Na tu đak kư̆m lei-lăi, đak 'băt 'boh ưh kơ gơh pơjing đak sơngiĕo 'lơ̆ng
         ôh. Na thoi yơ bơngai kơnê̆ gơh pơma tơdrong 'lơ̆ng?Bơngai hơgei đơ̆ng 'Bok Kei-Dei sư phara kơ bơngai hơgei đơ̆ng khŭl yang kơnê̆13 Lăm lu iĕm hăm đei bơngai bu đei đon hơgei, đon hlôh wao băt tôm tơdrong? Sư athei
         pơm mă 'lơ̆ng na đe băt kơ sư bơngai đon hlôh, băt kơ sư bơngai dim gơh găt hăm đe
         tơpă. 14 Lu iĕm 'bok bơtho, dah iĕm oei 'nhĕng đe, iĕm jang tơgar băl 'maih pơm yŏng păng iĕm
         pơang kơ đe khan iĕm hơgei tơdrong 'Bok Kei-Dei hloh kơ lu bơngai nai, noh iĕm hơlĕnh
         đĕch boih, ưh kơ trŏ iĕm hơgei tơpă ôh. 15 Bơngai bu khan sư hơgei tơdrong 'Bok Kei-Dei mă sư oei pơm thoi noh, tơdrong sư hơgei
         noh ưh kơ sĭ đơ̆ng 'Bok Kei-Dei ăn ôh; sư hơgei đơ̆ng khŭl yang kơnê̆, sư hơgei kiơ̆
         tơdrong ala teh, kiơ̆ kơ sĕch akar. 16 Anih ayơ đe 'nhĕng băl păng tơgar băl, anih noh đe pơjah pơjăng băl dêh păng pơm tôm
         tơdrong kơnê̆. 17 Na gah tơdrong hơgei, bơngai bu hơgei đơ̆ng 'Bok Kei-Dei ăn, bơngai noh bơ̆n 'bôh
         sư pơm tôm tơdrong 'lơ̆ng, sư bơngai dim gơh găt hăm đe, băt chu yom kơ lu bơngai
         tih kơ sư, băt mơnat kơ đe, băt asong băl tơmam; sư bơngai tơpăt tơpă, ưh kơ sĭ sư
         chă pơm đĕch ôh. 18 Lu bơngai ngôi đĕch adrĕch ngôi hiôk sư wă pơhiôk đe ling-lang, ưh kơ layơ areh kơ
         bôl buăl, sư pơm tôm tơdrong 'lơ̆ng bôl buăl 'beh kơ sư, thoi noh na đĭ-đăng kơ bôl
         buăl hơdai wang băt kơ pơm 'lơ̆ng dih băl.Bơngai 'mêm kơ tơdrong ala teh bơngai noh ayăt kơ 'Bok Kei-Dei

41 Yua kơ kiơ iĕm hil areh pơjah pơjăng dih băl? Yua kơ jơhngơ̆m iĕm hưch kơ tơdrong
         âu tơdrong to, jing pơtuah kuă ăn iĕm kiơ̆ tơdrong 'Bok Kei-Dei hăm trŏ? 2 Iĕm hưch kơ tơdrong âu, 'nhĕng kơ tơdrong to, mă-lei ưh kơ đei kơ iĕm, na iĕm jing
         tơhil areh dih băl, tơgar sa băl, truh tơ wă pơlôch băl mơ̆n. Iĕm ưh kơ đei tơmam
         kăl yua noh, kơlih kơ iĕm ưh kơ krao khan apinh 'Bok Kei-Dei. 3 Phŏ iĕm kư̆m krao khan apinh ră, mă iĕm apinh ưh kơ trŏ kơ tơdrong Sư wă, na Sư ưh
         kơ ăn. Iĕm apinh tơdrong wă yua kơ akâu iĕm kơdih đĕch. 4 Iĕm pơm thoi noh, thoi lĕ kơ bơngai drŏ-kăn kơđang kơ̆l ako klo sư, na jing 'mêm kơ
         bơngai mă ayăt kơ klo sư dơ̆ng. Iĕm ưh tam băt ôh hă, dah iĕm 'mêm kơ tơdrong ala
         teh iĕm dang ayăt kơ 'Bok Kei-Dei? Thoi noh bơngai bu oei 'mêm kơ tơdrong ala teh,
         bơngai noh ayăt kơ 'Bok Kei-Dei boih. 5 Na tơdrong noh kư̆m thoi sơ̆p hla bơar 'Bok Kei-Dei khan: “'Bok Kei-Dei ăn Yang Bơhngol
         'Lơ̆ng Sư oei lăm bơ̆n wei-lăng bơ̆n tơnăp dêh, wă kơ đe huay kơ tơgar iŏk bơ̆n.”6 Na 'Bok Kei-Dei ăn kơ bơ̆n rai pran hloh, kư̆m thoi lăm sơ̆p hla bơar 'Bok Kei-Dei
         khan mơ̆n: “'Bok Kei-Dei pơgăn lu bơngai mă pơang akâu kơdih, na pơchoh ăn kơ lu bơngai
         mă ưh kơ băt pơang akâu, jing pran.”7 Thoi noh na iĕm athei chu yom kơ 'Bok Kei-Dei, apinh 'Bok Kei-Dei pơpuh yang Satan
         yŏng pơgơ̆r yang kơnê̆, 'nĕ ăn oei jê̆ iĕm, na yang Satan ưh kơ pơ̆n oei jê̆ iĕm,
         jăk hloi tơ nai. 8 Iĕm năm jê̆ 'Bok Kei-Dei na 'Bok Kei-Dei oei jê̆ iĕm. Ơ lu bơngai yoch, 'nĕ pă pơm
         dôm tơdrong yoch iĕm juăt kơ pơm. Ơ lu bơngai đon 'bar pah, 'nĕ pă tơchĕng dôm tơdrong
         kơnê̆. 9 Iĕm athei nhơ̆m hmoi ơh kơdih tơdrong yoch đêl iĕm pơm, hmoi ơh kơdih tơdrong đêl
         iĕm hiĕk 'nă, hmoi ơh kơdih tơdrong đêl iĕm hiôk chơt, pơhaih sơ'ngon kơdih kơ 'Bok
         Kei-Dei, na Sư mơnat. 10 Iĕm athei pơma sơdrĭ tơ ala kơ Sư, na Sư 'brơ̆k mơnat tơiung iĕm.'Nĕ pơma bâu roi bôl buăl11 Ơ 'nhŏng oh, iĕm 'nĕ kơ pơma bâu roi bôl buăl. Bơngai bu bâu roi 'nhŏng oh sư păng
         jô̆ kơ 'nhŏng oh sư pơm yoch, bơngai noh dang sek tơlang tơdrong juăt 'Bok Kei-Dei
         pơkă, khan tơdrong 'Bok Kei-Dei pơkă ưh kơ 'lơ̆ng. 'Bok Kei-Dei athei bơ̆n 'mêm dih
         băl, mă sư khan ưh kơ trŏ. Dah iĕm khan tơdrong 'Bok Kei-Dei ưh kơ trŏ, lei iĕm jing
         ưh pă kiơ̆ tơdrong Sư pơkă boih, noh dang iĕm wă pôk akâu iĕm kơdih sek tơlang tơdrong
         Sư. 12 Minh 'nu đĕch pơkă kơ bơ̆n athei bơ̆n kiơ̆ tơdrong juăt Sư păng sek tơlang lu bơ̆n
         kiơ̆ kơ tơdrong juăt Sư, khan bơ̆n pơm yoch dah ưh. Sư gơh pơklaih bơ̆n ăn kơ bơ̆n
         arih păng kư̆m gơh pơlôch bơ̆n mơ̆n. Na liơ iĕm pơ̆n jô̆ kơ 'nhŏng oh iĕm pơm yoch?Akâu sư kơdih ưh kơ băt thoi yơ, mă pơma pơang kơ đe hơdrol13 Mơ̆ng bĕ lu iĕm mă juăt kơ pơma lê̆ hơdrol khan: “Năr âu dah năr dơning bơ̆n năm tơ
         pơlei to chă mơdro sa, kơtĕch kơ minh sơnăm bơ̆n đei lơi dêh.”14 Mă-lei iĕm ưh kơ băt kơ năr dơning iĕm thoi yơ, băt kơ iĕm oei arih băt kơ thoi yơ.
         Tơdrong arih bơ̆n thoi lĕ kơ tŭk, dang ei bơ̆n oei 'bôh sư gom kông, pă 'biơ̆ kơ 'noh
         ưh pă 'bôh kiơ dơ̆ng. 15 Na iĕm kuă kơ kiơ kơ pơma thoi âu trŏ: “Dah 'Bok Kei-Dei oei ăn kơ bơ̆n arih, bơ̆n
         gơh jang sa tơdrong âu tơdrong to.”16 Mă-lei iĕm pơma thoi noh hei ưh kơ trŏ boih, noh dang iĕm wă pơang akâu iĕm kơdih
         đĕch, iĕm ưh kơ tơchĕng ôh kơ tơdrong 'Bok Kei-Dei ăn kơ iĕm arih. Tôm tơdrong kiơ
         iĕm kư̆ kơ pơma lê̆ hơdrol, noh iĕm yoch boih. 17 Dang ei iĕm băt boih, na bơngai bu băt boih kơ tơdrong 'lơ̆ng tơdrong trŏ mă sư ưh
         kơ wă kiơ̆, bơngai noh yoch tơpă.Lu bơngai mơdrŏng ưh kơ băt mơnat kơ đe

51 Ơ lu bơngai mơdrŏng, mơ̆ng bĕ. Trŏ kơ iĕm nhơ̆m hmoi bĕ, mă iĕm nhơ̆m hmoi lê̆ hơdrol
         lăp boih, yua kơ dôm tơdrong gleh pơmat wă truh kơ iĕm.2 Mŭk tơmam iĕm jing hach răm, hơbĕn ao iĕm mua reh sa; 3 tơmam hu maih iĕm gô đĭ kơ gơsang sa, noh na đe băt kơ iĕm bơngai hưch kơ mŭk tơmam
         dêh, tơmam iĕm gô hiong đĭ. Gơsang noh kư̆m wă sa akâu iĕm mơ̆n thoi lĕ kơ ŭnh. Iĕm
         chă mong mŭk tơmam lơ, mă-lei ưh kơ yua kiơ kơlih kơ wă jê̆ truh năr tôch boih. 4 Lu bơngai jang kơ mir iĕm, kĕch 'ba iĕm, iĕm drơ̆ng kơ apah sư, mă iĕm ưh kơ apah,
         iĕm hơlĕnh pơ'brơh kơ sư, na 'bơ̆r lu sư nhơ̆m hmoi kơtơ̆ng truh tơ Kră Yang 'Bok
         Kei-Dei ti. 5 Iĕm oei tơ ala teh âu hiôk jơnap tơpă. Sŏng sa phĭ mah rơkah rơkai bek lơluĭnh thoi
         rơmo, na đe wă rơih rơmo bek noh boih 'buh sa. 6 Iĕm jâu lu bơngai 'lơ̆ng pơm kơnê̆ na pơlôch hloi lu sư, mă-lei lu sư ưh kơ pơjăng
         ôh.Adrin chang gô Kră Yang wă jur7 Ơ 'nhŏng oh, iĕm băt kơ thoi noh boih, na mă đe pơm kơnê̆ kơ iĕm, iĕm thĕng đĕch hŏ,
         truh tơ năr Kră Yang jur dơ̆ng. Pơtih gia thoi lu bơngai jang mir 'ba, lu sư băt tơpă
         gô đei 'ba na lu sư adrin jang truh kơ bơyan 'ba đum. 8 Na lu bơ̆n kư̆m lei-lăi athei lui mă kơjăp chang gô Kră Yang Yêsu wă jur, yua kơ Sư
         wă jê̆ jur tơpă boih.9 Ơ 'nhŏng oh, iĕm 'nĕ kơ pơma mơmơnh dih băl, hli kơ Kră Yang sek tơlang tơdrong bơ̆n
         pơma mơmơnh noh Sư hil kơ bơ̆n, yua kơ 'Bok Sek Tơlang ei wă jê̆ jur tơpă, dang lĕ
         kơ kiơ̆ 'măng dur bơ̆n boih. 10 Ơ 'nhŏng oh, bơ̆n athei adrin pơm kiơ̆ thoi lu bơngai pơtruh nơ̆r 'Bok Kei-Dei sơ̆
         bĕ; yua kơ sơ̆ đe pơm kơ lu sư lơ tơdrong pơmat-tat, mă-lei lu sư ưh kơ achăng lê̆
         tơdrong lui ôh. 11 Bơ̆n ư-ang tơpă 'bôh lu bơngai đei tơdrong gleh truh mă sư oei lui kơjăp, thoi lĕ
         kơ 'bok Jop sơ̆ sư đei tơdrong gleh pơmat kơ sư dang noh mă sư oei adrin lui khŏm
         khŏm. Na đơ̆ng rŏng bơ̆n 'bôh 'Bok Kei-Dei mơnat kơ sư, ăn kơ sư hiôk jơnap, na bơ̆n
         kư̆m băt kơ 'Bok Kei-Dei mơnat kơ bơ̆n thoi sư noh mơ̆n.12 Ơ 'nhŏng oh, mă loi inh wă pơkă kơ iĕm tơdrong âu kăl dêh: Tơdrong kiơ iĕm pơkă kơ
         đe wă kơ đe băt kơ iĕm gô pơm, iĕm 'nĕ pă pơkă pao anăn 'Bok Kei-Dei, anăn plĕnh,
         anăn teh, dah anăn kiơ kiơ nai; iĕm wă pơkă kơ đe tơdrong kiơ, iĕm athei pơkă mă tơpăt
         hăm 'bơ̆r hoh đĕch. Thoi noh 'Bok Kei-Dei huay kơ hil kơ iĕm.Krao khan pik đak pơgang kơ bơngai jĭ13 Tơ̆ng đei bu lăm lu iĕm đei tơdrong gleh kiơ truh kơ lu sư, sư athei krao khan hloi;
         jơhngơ̆m bu hiôk chơt sư athei hơri bơnê kơ 'Bok Kei-Dei. 14 Lăm lu iĕm, tơ̆ng bu đei tơdrong jĭ jăn, sư athei krao lu kră wei-lăng lu bơngai lui
         năm krao khan kơ sư hăm pik đak pơgang tơ akâu sư păng krao anăn Kră Yang Yêsu pơklaih
         sư. 15 Yua kơ lu sư krao khan gơnang kơ Kră Yang tơpă, na Kră Yang gô pơklaih tơdrong jĭ
         jăn bơngai noh ăn kơ sư 'lơ̆ng akâu dang đêl; mă sư pơm yoch 'Bok Kei-Dei kư̆m mơnat
         pơklaih yoch sư mơ̆n. 16 Thoi noh na iĕm athei roi dih băl tơdrong yoch na bôl buăl krao khan tơgŭm, 'Bok Kei-Dei
         gô ăn kơ lu iĕm mă jĭ jăn klaih praih iung. Bơngai mă lui kơjăp ưh kơ đei tơdrong
         yoch sư krao khan adrin tơpă na 'Bok Kei-Dei gô tơl tơwih dôm tơdrong sư krao khan
         noh.17 Êli sơ̆ sư kư̆m kon bơngai lei-lăi thoi bơ̆n, mă-lei sư krao khan adrin tơpă, sư apinh
         'Bok Kei-Dei kuă ăn 'mi tơ dêh sư oei, na 'Bok Kei-Dei kư̆m mơ̆ng sư tơpă, kơtĕch
         pêng sơnăm minh puăt ưh kơ đei đak 'mi. 18 Klaih kơ noh sư krao khan dơ̆ng wă kơ đei đak 'mi, đei hloi tơpă, na teh rơngơp pơjing
         tôm tơdrong plei 'long bluh 'lơ̆ng thoi đêl.19 Ơ 'nhŏng oh, dah đei bu lăm lu iĕm jrok trong hiong tơdrong sư lui kơ 'Bok Kei-Dei,
         na đei bơngai nai pơlung sư wih lui dơ̆ng kơ 'Bok Kei-Dei, 20 bơngai noh 'lơ̆ng tơpă băt 'mêm kơ bôl sư jrok trong pơlung bôl sư wih lui dơ̆ng kơ
         'Bok Kei-Dei. Na 'Bok Kei-Dei gô pơklaih bôl sư mă jrok trong noh đơ̆ng tơdrong lôch
         pơmat huay kơ jô̆ yo dôm tơdrong sư pơm yoch.1peI PÊTRÔSKƠTHƠ MĂ MÔNHPÊTRÔSBơngai chihPêtrôs Pêtrôs sư minh 'nu bơngai chă ka, mă lei iŏk đơ̆ng năr sư drơ̆ng Kră Yang Yêsu,
         sư hŭt lê̆ đĭ đăng, yua kơ kiơ̆ Kră Yang, chăl arih sư tơplih đĭ tôm tơdrong. Sư noh
         Kră Yang đei rơih minh lăm mơjĭt 'bar 'nu jơ̆ng 'bang Kră Yang. Sư jing minh lăm pêng
         'nu mă jê̆ Kră Yang hloh. Sư bơngai đei jơhngơ̆m 'bônh kơ tơtŏ, bơ̆jang pơnam, păng
         kŭm đei yoch glăi mơ̆n, mă lei yua kơ Kră Yang 'mêm kơ sư dêh, na Kră Yang mơnat ăn
         tơdrong yoch glăi sư, bơtho sư, păng tơplih sư jing bơngai pơgơ̆r khŭl bơngai lui
         pơ̆n nuih lăm kơplah chăl blŭng-a, kơplah mă khŭl bơngai lui ‘nao pơjing.Bơngai iŏkLu bơngai lui Juđê đe pơm kơnê̆ tơklah tơklang arih tơ anih 'nguaih kơ dêh char Palestine
         păng lu bơngai lui jơ̆p jang anih.Chih lai yơKơthơ âu đei chih sơnăm dang kiơ̆ 62 Đ.K (Đơ̆ng rŏng kơ Kyă Yang) Rŏ lăng chih tơ
         RômChih kơnhăm kơBơtho lu kon 'Bok Kei-Dei athei dơ̆ng kơjăp lăm đon lui mă khan chu pơmat yua kơ đe
         pơm kơnê̆.Trong tơm“Tơdrong gleh 'Bok Kei-Dei wă pơlong lăng tơdrong lui bơ̆n, wă kơ băt bơ̆n lui tơpă
         dah ưh. Bĭ maih đe kư̆m 'buh pơlong sư tơ ŭnh wă kơ băt sư maih tơpă dah ưh; na tơdrong
         bơ̆n lui kơ Yêsu Krist kăl hloh kơ maih tơpă, yua kơ maih sư gô hiong răm. Na bơ̆n
         kon bơngai trŏ kơ 'Bok Kei-Dei pơlong lăng tơdrong lui bơ̆n wă kơ bơ̆n lui kơjăp,
         na Sư gô bơnê kơ bơ̆n, hăm ăn kơ bơ̆n hiôk kơplah năr Yêsu Krist jur ning-mônh. (1:7)Asong chăl1. Pơih nơ̆r pơma (1:1-2)2. Tơ'blŏk gah tơdrong 'Bok Kei-Dei mơnat dŏng pơklaih (1:3-12)3. Bơtho athei arih chăl arih 'lơ̆ng rơgoh (13:2:10)4. Jơhngơ̆m lu kon 'Bok Kei-Dei kơplah arih lăm tơdrong đe pơm kơnê̆ (2:11-4:19)5. Bơtho athei arih iŏk đon ala păng đĭ jơhngơ̆m awih awăn (5:1-11)6. Pơtôch nơ̆r (5:12-14).Lu bơngai đei chih roiPêtrôs, Silas (sinvanu), Markôs.Lăm sơ̆p 'nâu đei 05 chăl păng 105 trong.

Pơih nơ̆r pơma11 Inh Pêtrôs jơ̆ng 'bang Yêsu Krist chih hơpong kơ lu kon 'Bok Kei-Dei mă oei tơklah
         jơ̆p kơ dêh tơmoi: Tơ dêh Pôntơ, dêh Galati, dêh Kapadôs, dêh Asi păng dêh Bithini.
         2 'Bă tơm bơ̆n 'Bok Kei-Dei băt kơ iĕm đơ̆ng blŭng-a sơ̆ boih, na Sư rơih iŏk iĕm jing
         kon Sư. Na Yang Bơhngol 'Lơ̆ng ăn kơ iĕm jing bơngai 'lơ̆ng tơpăt wă kơ iĕm lui yom
         kơ Yêsu Krist, na yua kơ pham Yêsu Krist iĕm klaih đơ̆ng tôm tơdrong yoch iĕm.Inh krao khan apinh Sư wei-lăng iĕm tôm tơdrong wă kơ Sư ăn kơ iĕm hiôk-hian ling-lang.'Bok Kei-Dei gô tơgŭm bơ̆n3 Bơnê kơ Kră Yang 'Bok Kei-Dei 'Bă Yêsu Krist Yŏng bơ̆n, Sư 'mêm mơnat kơ bơ̆n tơpă
         na Sư ăn kơ bơ̆n tơpŭ ming 'nao, yua kơ Yêsu Krist iung arih đơ̆ng lôch. Thoi noh
         bơ̆n băt tơpă ning-mônh bơ̆n gô iung arih đei tôm tơdrong hiôk 'lơ̆ng Sư wă ăn kơ
         bơ̆n. 4 Tôm tơdrong noh Sư hơmet ăn kơ bơ̆n tơ plĕnh boih, na tôm tơdrong noh ưh kơ đei layơ
         hiong răm bŭk ôm ôh. 5 Yua kơ bơ̆n lui păng gơnang kơ Sư tơpă, na 'Bok Kei-Dei tơ'ngla mă mơsêh mơyang, Sư
         wei-lăng lu bơ̆n ling-lang truh tơ năr Sư wă ăn kơ bơ̆n tôm tơdrong mă Sư đei hơmet
         lê̆ boih tơ năr tôch noh kơnh.6 Iĕm băt thoi noh boih na mă iĕm đei tơdrong gleh pơmat hang nuih dang ei, iĕm athei
         iŏk jơhngơ̆m hiôk bĕ. Păng tơdrong gleh sư ưh kơ ling-lang ôh. 7 Tơdrong gleh 'Bok Kei-Dei wă pơlong lăng tơdrong lui bơ̆n, wă kơ băt bơ̆n lui tơpă
         dah ưh. Bĭ maih đe kư̆m 'buh pơlong sư tơ ŭnh wă kơ băt sư maih tơpă dah ưh; na tơdrong
         bơ̆n lui kơ Yêsu Krist kăl hloh kơ maih tơpă, yua kơ maih sư gô hiong răm. Na bơ̆n
         kon bơngai trŏ kơ 'Bok Kei-Dei pơlong lăng tơdrong lui bơ̆n wă kơ bơ̆n lui kơjăp,
         na Sư gô bơnê kơ bơ̆n, hăm ăn kơ bơ̆n hiôk kơplah năr Yêsu Krist jur ning-mônh. 8 Đơ̆ng sơ̆ iĕm ưh kơ 'bôh Yêsu Krist thoi yơ, mă iĕm 'mêm kơ Sư tơpă. Dang ei iĕm kư̆m
         ưh kơ 'bôh Sư mă iĕm kư̆m lui kơ Sư kơjăp, jơhngơ̆m iĕm hiôk ling-lang măng năr.9 Iĕm hiôk dang noh yua kơ iĕm băt kơ 'Bok Kei-Dei pơklaih tơdrong yoch iĕm, wă ăn kơ
         iĕm tơdrong hiôk 'lơ̆ng yua kơ iĕm lui kơ Sư.10 Lu bơngai pơtruh nơ̆r 'Bok Kei-Dei sơ̆, lu sư khan lê̆ kơ bơ̆n hơdrol gah tơdrong
         'Bok Kei-Dei 'mêm mơnat wă tơgŭm bơ̆n dang ei. Kơplah noh sơ̆ lu sư ưh tam băt tôm
         tơdrong 'Bok Kei-Dei wă pơklaih bơ̆n ôh. Na lu sư adrin pơhrăm tơdrong noh. 11 Yang Bơhngol 'Lơ̆ng Yêsu Krist oei hơdai hăm lu sư, ăn kơ lu sư jing bơngai khan lê̆
         hơdrol gah tơdrong 'Bok Krist gô đei tơdrong pơmat, klaih kơ noh Sư gô pơgơ̆r đĭ-đăng.
         Mă-lei lu sư ưh kơ băt tơdrong noh wă truh layơ, sư thoi yơ, na lu sư adrin pơhrăm
         wă kơ băt tơdrong noh. 12 'Bok Kei-Dei tơbăt kơ lu sư dôm tơdrong lu sư wă pơma khan lê̆ hơdrol noh, Sư ưh kơ
         ăn truh chăl arih lu sư ôh, Sư ăn truh chăl arih lu bơ̆n dang ei. Thoi noh na 'Bok
         Kei-Dei ăn Yang Bơhngol 'Lơ̆ng Sư jur oei hăm lu 'bok bơtho tơdrong 'nao 'lơ̆ng Yêsu
         Krist, na lu 'bok bơtho noh roi tơbăt kơ iĕm boih tơdrong Sư wă pơklaih bơ̆n noh.
         Lu linh jang kơpal plĕnh kư̆m wă kơ hlôh tơdrong 'noh mơ̆n.Pơtơm băl pơm 'lơ̆ng13 Thoi noh na iĕm athei pơgơ̆t 'biơ̆ jơhngơ̆m iĕm hăm kơchăng hli kơ pơm yoch; păng
         athei tơchĕng ling-lang gah tơdrong Yêsu Krist wă ăn kơ iĕm tơdrong hiôk jơnap lăm
         năr Sư jur kơnh păng iĕm athei lui kơ tơdrong Sư wă ăn noh. 14 Sơ̆ iĕm ưh kơ hlôh tơdrong 'Bok Kei-Dei na iĕm hưch hanh lơ tơdrong kơnê̆. Dang ei
         iĕm jing kon 'Bok Kei-Dei boih, iĕm athei chu kơ 'Bok Kei-Dei, 'nĕ pă pơm tơdrong
         kơnê̆ dơ̆ng. 15 Sư krao iĕm wă kơ iĕm jing kon Sư, na iĕm athei pơm 'lơ̆ng tơpăt tôm tơdrong thoi
         Sư, 16 yua kơ Sư đei khan tơ lăm sơ̆p hla bơar Sư thoi âu: “Iĕm athei pơm mă 'lơ̆ng tơpăt,
         yua kơ Inh 'lơ̆ng tơpăt.”17 Bơ̆n krao khan kơ Sư yua kơ Sư 'Bă bơ̆n, bơ̆n athei chu kơ Sư yua kơ Sư wă sek tơlang
         mă tơpăt đĭ-đăng kon bơngai kiơ̆ tơdrong lu sư đêl pơm. Thoi noh na bơ̆n athei kơchăng
         hli kơ pơm yoch kơplah bơ̆n oei arih tơ ala teh âu. Bơ̆n oei arih tơ ala teh âu thoi
         bơngai tơmoi đĕch, ưh kơ sĭ teh đak bơ̆n kơdih ôh. 18 Iĕm băt boih 'Bok Kei-Dei huai iŏk iĕm bơngai kư̆ kă, bơngai ưh kơ yua, iĕm juăt kơ
         pơm rok lu yă 'bok iĕm sơ̆. Mă-lei Sư ưh kơ huai iŏk iĕm hăm tơmam hiong răm thoi
         lĕ kơ hu maih ôh. 19 Tơdrong Sư huai iŏk kăl tơpă, hăm pham Kon Sư Yêsu Krist kơdih hloi; Yêsu Sư thoi
         lĕ triu mă rơgoh 'lơ̆ng đe wă soi kơ 'Bok Kei-Dei. 20 Hơdrol kơ 'Bok Kei-Dei pơjing plĕnh teh sơ̆, 'Bok Kei-Dei pơkă khan wă ăn Yêsu Krist
         jur huai iŏk bơ̆n boih. Na truh tơ lu bơ̆n dang ei khei 'năr mă hơtuch, bơ̆n 'bôh
         Yêsu Krist jur huai iŏk lu bơ̆n tơpă boih. 21 'Bok Kei-Dei boih tơiung arih Sư đơ̆ng lôch păng ăn kơ Sư tŏk pơgơ̆r tơ plĕnh. Yua
         kơ Yêsu Krist jur huai iŏk bơ̆n boih, na bơ̆n băt lui kơ 'Bok Kei-Dei hăm băt kơ Sư
         gô atŏk lu bơ̆n tơ kơpal plĕnh.22 Bơ̆n chu lui kơ tơdrong 'Bok Kei-Dei boih, bơ̆n băt kơ lê̆ đĭ dôm tơdrong yoch, băt
         'mêm mơnat kơ bôl buăl 'nhŏng oh bơngai lui. Bơ̆n athei iŏk tơdrong 'mêm mơnat dih
         băl ling-lang khŏm khŏm hăm đĭ jơhngơ̆m. 23 Tơdrong bơ̆n tơpŭ ming 'nao ưh kơ sĭ đơ̆ng kon bơngai pơjing ôh, yua kơ kon bơngai
         nŏng kơ lôch; tơdrong tơpŭ ming 'nao đơ̆ng 'Bok Kei-Dei pơjing, 'Bok Kei-Dei ưh kơ
         layơ lôch. Sư pơjing bơ̆n jing bơngai 'nao yua kơ bơ̆n lui kơ nơ̆r Sư pơma, nơ̆r Sư
         ưh kơ layơ tơplih. Yua kơ nơ̆r Sư, na bơ̆n gơh arih ling-lang. 24 Tơdrong noh kư̆m thoi đe chih lê̆ tơ lăm sơ̆p hla bơar Sư thoi âu:“Đĭ-đăng kon bơngai thoi lĕ kơ hla 'nhĕt,tơdrong 'lơ̆ng rŏ sư thoi lĕ kơ pơkao 'nhĕt.'Nhĕt sư jing jô, pơkao sư gô đum hơlŭng,25 mă-lei gah nơ̆r 'Bok Kei-Dei ưh kơ layơ hiong tôch ôh.”Nơ̆r noh boih tơdrong 'nao 'lơ̆ng mă đe bơtho ăn kơ iĕm.

21 Thoi noh na bơ̆n 'nĕ pă pơm dôm tơdrong kơnê̆, dôm tơdrong hơlĕnh pơdăr kơ đe, 'nĕ
         kơ 'nhĕng đe, 'nĕ kơ bâu roi pơjăm đe. 2 Bơ̆n athei pơm thoi kon nge 'nao tơpŭ, sư ling-lang 'maih kơ mŏm đak toh ngăl. Na
         iĕm kư̆m lei-lăi athei hưch hanh kơdih kơdih 'maih mơ̆ng tơdrong 'lơ̆ng tơpăt 'Bok
         Kei-Dei pơma, wă kơ iĕm rai đunh rai wơ̆ gah tơdrong Sư, na ning-mônh Sư gô iŏk iĕm.3 Yua kơ iĕm 'bôh boih Kră Yang Yêsu Krist Sư 'mêm mơnat kơ bơ̆n tơpă.Yêsu thoi tơmo gĭt4 Bơ̆n athei oei jê̆ Sư ling-lang, yua kơ tơdrong arih lu bơ̆n đơ̆ng Sư ăn. Sư thoi
         lĕ kơ tơmo đe man hnam tŭk boih; lu kon bơngai ưh kơ gĭt kơ Sư, mă 'Bok Kei-Dei gĭt
         kơ Sư na iŏk Sư. 5 Sư ăn kơ bơ̆n arih, na tơdrong arih lu bơ̆n kư̆m thoi lĕ kơ tơmo noh mơ̆n, bơ̆n thoi
         tơmo 'Bok Kei-Dei yua wă pơjing hnam Sư. Păng bơ̆n kư̆m thoi lu bơngai soi kơ 'Bok
         Kei-Dei sơ̆, lu sư pơyơ̆r kơ 'Bok Kei-Dei tơmam. Gah lu bơ̆n dang ei, bơ̆n gơnang
         kơ Yêsu Krist bơ̆n kư̆m pơyơ̆r kơ 'Bok Kei-Dei tơdrong mă Sư lăp đon mơ̆n. 6 Tơdrong noh thoi đe chih nơ̆r 'Bok Kei-Dei tơ lăm sơ̆p hla bơar Sư thoi âu:“Iĕm lăng Inh đei man minh pôm tơmo gĭt tơ Pơlei Siôn wă pơm hnam,tơmo noh gĭt tơpă na Inh iŏk Sư.Bu lui kơ tơmo noh huay kơ hli minh tơdrong kiơ ôh.”7 Lu bơ̆n mă lui kơ Yêsu, bơ̆n gĭt kơ Sư tơpă. Gah lu bơngai mă ưh kơ lui, lu sư 'blep
         thoi tơdrong đe chih tơpă:“Tơmo lu bơngai man hnam tŭk boih,tơmo noh 'Bok Kei-Dei lăng gĭt tơpă man pơklop Sư 'bơ̆t mum hnam.”8 Tơ lăm sơ̆p hla bơar 'Bok Kei-Dei kư̆m khan thoi âu dơ̆ng: “Kon bơngai gô kơtơih pơ̆k
         kơ tơmo noh.”Lu bơngai mă kơtơih pơ̆k noh yua kơ lu sư kuă kơ lui kơ nơ̆r 'Bok Kei-Dei pơma, na
         'Bok Kei-Dei ăn kơ lu sư kơtơih pơ̆k.9 Mă-lei gah bơ̆n, Sư rơih iŏk bơ̆n wă kơ bơ̆n jing adrĕch adrung Sư, bơ̆n kư̆m thoi
         lu bơngai soi kơ 'Bok Kei-Dei Pơtao bơ̆n, bơ̆n dang pơlei pơla Sư, teh đak Sư boih.
         Sư ăn kơ bơ̆n jing kon Sư wă kơ bơ̆n ră roi kơ đe dôm tơdrong 'lơ̆ng Sư pơm. Sư boih
         krao iŏk bơ̆n đơ̆ng anih măng mu oei tơ anih hơdah Sư dang ei.10 Sơ̆ iĕm ưh kơ trŏ kơ kon Sư ôh, mă-lei dang ei đĭ-đăng kơ bơ̆n jing kon Sư ngăl boih.
         Sơ̆ 'Bok Kei-Dei kư̆m ưh tam mă tơ'bôh kơ iĕm tơdrong Sư mơnat, mă-lei dang ei iĕm
         'bôh nhên boih.Pơm 'lơ̆ng kơ bôl buăl11 Ơ lu 'nhŏng oh mă inh 'mêm kơeng, bơ̆n bơngai lui oei tơ ala teh âu dang ei, lu bơ̆n
         thoi bơngai tơmoi đĕch; teh đak âu teh đak đe, ưh kơ trŏ kơ teh đak bơ̆n ôh. Thoi
         noh na inh apinh iĕm pơgơ̆t bĕ dôm tơdrong iĕm pơm ưh kơ lăp kơ măt lăng, jơhngơ̆m
         iĕm oei 'maih pơm, 'maih pơtuah akâu kơdih kuă ăn kiơ̆ tơdrong 'Bok Kei-Dei. 12 Bơ̆n athei oei sa pơm mă 'lơ̆ng 'bơ̆t anăp lu bơngai ưh kơ lui, na lu bơngai mă jô̆
         kơ bơ̆n khan bơngai kơnê̆ sư kơnăl kơ bơ̆n bơngai 'lơ̆ng, noh na sư gô ư-ang kơ 'Bok
         Kei-Dei kơplah năr 'Bok Kei-Dei tơbăt kơ đon sư.Chu yom kơ lu bơngai mă pơgơ̆r bơ̆n13 Bơ̆n athei chu yom kơ lu bơngai mă pơgơ̆r bơ̆n, na đe băt kơ ư-ang Kră Yang Yêsu Krist.
         Tơ̆ng bơ̆n ưh kơ pơm 'lơ̆ng, ưh kơ băt phep, đe ưh kơ băt kơ bơ̆n bơngai 'lơ̆ng ôh.
         Bơ̆n athei chu 'bok pơtao tơm yua kơ sư pơgơ̆r đĭ-đăng. 14 Păng bơ̆n kư̆m athei chu yom kơ lu 'bok kuan tih mơ̆n, yua kơ 'bok pơtao wơh lu sư
         rôp phak lu bơngai pơm kơnê̆, na gô pôk ư-ang lu bơngai pơm 'lơ̆ng. 15 'Bok Kei-Dei wă kơ bơ̆n pơm 'lơ̆ng ling-lang, thoi noh na lu bơngai ưh kơ hlôh pơŏm
         'bơ̆r huay pă pơma kơ bơ̆n dơ̆ng. 16 Tơpă mơ̆n bơ̆n bơngai rơngei boih, mă-lei iĕm 'nĕ kơ tơchĕng khan, rơngei boih pơm
         tơdrong kiơ kư̆m bưh. Ưh ôh, bơ̆n athei pơm thoi bơngai đĭch đam 'Bok Kei-Dei. 17 Bơ̆n athei pơhiôk jơhngơ̆m đe ling-lang, băt 'mêm mơnat kơ lu 'nhŏng oh bơngai lui,
         chu kơ 'Bok Kei-Dei hli kơ bơ̆n pơm ưh kơ lăp kơ Sư păng bơ̆n athei chu yom kơ 'bok
         pơtao tơm mơ̆n.Mă jơhngơ̆m ơh, athei pơm 'lơ̆ng thoi Yêsu18 Ơ lu bơngai đĭch đe, iĕm kư̆m athei chu yom kơ yŏng tơ'ngla iĕm mơ̆n hŏ; mă iĕm lăng
         sư bơngai dim bơngai gơh găt, iĕm 'nĕ kơ pơ'brơh kơ sư; mă sư bơngai khĕnh hơwĕng
         kư̆m lei-lăi 'nĕ kơ pơkăl kơ sư. 19 Bơ̆n ưh kơ đei pơm kơnê̆ kơ sư, mă sư pơm kơnê̆ kơ bơ̆n, bơ̆n athei thĕng đĕch yua
         kơ bơ̆n băt tơdrong 'Bok Kei-Dei boih, thoi noh na 'Bok Kei-Dei lăp đon kơ bơ̆n. 20 Pơtih gia, dah bơ̆n pơm kơnê̆ kơ sư hơdrol, na sư tôn teh bơ̆n, mă bơ̆n thĕng đĕch,
         noh kư̆m ưh kơ yua kiơ ôh, ưh kơ đei bu khan bơ̆n bơngai 'lơ̆ng dơ̆ng. Dah bơ̆n 'nĕ
         chă pơm kơnê̆ kơ sư, gô mơ̆ng kơ sư chă areh kơ bơ̆n đĕch, noh 'Bok Kei-Dei lăp đon.21 'Bok Kei-Dei krao iŏk bơ̆n wă kơ bơ̆n iŏk jơhngơ̆m đon dim gơh găt kuă ăn pơm kơnê̆
         kơ đe mă khan đe pơm kơnê̆ kơ bơ̆n. Yêsu Krist đei tơdrong gleh pơmat-tat thoi noh
         mơ̆n sơ̆ yua wă tơgŭm bơ̆n. Mă-lei Sư ưh kơ đei pơm kơnê̆ kơ đe ôh, Sư pơm trong wă
         kơ bơ̆n rok kiơ̆ Sư.22 “Sư ưh kơ đei pơm minh tơdrong yoch kiơ,păng Sư ưh kơ đei layơ hơlĕnh kơ đe.”23 Đe pơma kơnê̆ kơ Sư, Sư ưh kơ pơma kơnê̆ kơ đe; đe pơm pơmat Sư, mă-lei Sư ưh kơ pơma
         tơwih kơ đe. Sư gô mơ̆ng kơ 'Bok Kei-Dei đĕch, yua kơ Sư băt kơ 'Bok Kei-Dei sek tơlang
         tơpăt. 24 Sư lôch pơmat tơ 'long pơglang yua kơ tơdrong yoch bơ̆n, wă kơ bơ̆n jing bơngai tơpăt,
         bơ̆n jing thoi bơngai lôch ưh kơ băt pơm tơdrong yoch kiơ, na bơ̆n iung arih jing
         bơngai 'nao pơm tôm tơdrong 'lơ̆ng. Sư chu iŏk tơdrong đe pơjĭ pơmat Sư wă kơ bơ̆n
         klaih 'lơ̆ng. 25 Sơ̆ bơ̆n thoi triu jrok trong hiong tơ bri brah, mă-lei dang ei bơ̆n băt kơ trong
         brŏk tơ Yêsu Krist tơ'ngla wei bơ̆n.Tơdrong klo kăn

31 Kư̆m lei-lăi thoi noh, lu bơngai drŏ-kăn, iĕm athei chu yom kơ klo iĕm. Dah klo iĕm
         ưh kơ lui kơ nơ̆r 'Bok Kei-Dei, iĕm kư̆m athei pơm 'lơ̆ng kơ sư ling-lang; khŏm khŏm
         sư kư̆m lui mơ̆n mă khan ưh kơ đei bu bơtho. 2 Sư 'bôh tơdrong iĕm lui kơ 'Bok Kei-Dei hăm pơm 'lơ̆ng, sư gô pơm kiơ̆. 3 Dah iĕm wă kơ đe băt kơ iĕm bơngai 'lơ̆ng, ưh kơ kăl kơ iĕm pơm sŏk pơ'lơ̆ng ôh, ưh
         kơ kăl iĕm 'bot pơrŏ tơkhiĕn maih, 'băk anam, dah hrŭk hơbĕn ao kăp jên. 4 Bơ̆n wă kơ đe băt kơ bơ̆n bơngai 'lơ̆ng, bơ̆n athei ming jơhngơ̆m đon bơ̆n đĕch. Tơ̆ng
         jơhngơ̆m đon bơ̆n dim gơh găt hăm đe, noh kư̆m dang bơ̆n pơguăng akâu bơ̆n hăm tơmam
         mơ̆n. Tơmam thoi noh huay kơ hach răm, pơguăng akâu thoi noh 'Bok Kei-Dei lăp đon.
         5 Lu bơngai drŏ-kăn kră sơ̆, lu sư pơguăng akâu thoi noh, lui gơnang kơ 'Bok Kei-Dei
         đĭ jơhngơ̆m, chu yom kơ klo sư, dôm noh đĕch mă-lei đe băt kơ sư bơngai 'lơ̆ng boih.
         6 Yă Sara sơ̆ kư̆m thoi noh, sư chu yom kơ klo sư Abraham păng anăn Abraham yŏng tơ'ngla
         sư. Dah iĕm pơm 'lơ̆ng thoi sư, iĕm huay kơ hli kơ đe jô̆ kơ iĕm bơngai kơnê̆ ôh păng
         iĕm kư̆m dang kon sâu yă Sara mơ̆n.7 Lu bơngai drŏ-nglo kư̆m lei-lăi, iĕm athei pơm 'lơ̆ng kơ akăn iĕm, iĕm athei mơnat
         kơ sư 'biơ̆ yua kơ sư bơngai drŏ-kăn tơrăn hloh kơ iĕm; yua kơ tơdrong arih 'Bok Kei-Dei
         ăn tôm biĕm arih, ưh kơ sĭ ăn pôm drŏ-nglo đĕch ôh. Dah iĕm ưh kơ chu thoi noh tơdrong
         iĕm krao khan kơ 'Bok Kei-Dei ưh kơ yua kiơ boih.'Mêm băl thoi 'nhŏng oh8 Đơ̆ng âu tơ anăp đĭ-đăng kơ bơ̆n athei pơgơ̆p băl minh jơhngơ̆m minh đon, băt 'mêm
         mơnat dih băl, iŏk jơhngơ̆m đon dim hơlăng băl, 'nĕ pơang băl. 9 Mă đe pơm kơnê̆ kơ bơ̆n, bơ̆n 'nĕ pơm tơwih kơ đe; mă đe pơma kơnê̆ kơ bơ̆n, bơ̆n
         'nĕ pơma tơwih kơ đe, bơ̆n rai krao khan apinh 'Bok Kei-Dei mơnat kơ sư dơ̆ng. Bĭ
         'Bok Kei-Dei kư̆m mơnat kơ bơ̆n na Sư krao iŏk bơ̆n jing kon Sư. 10 Tơdrong noh trŏ thoi đe chih lăm sơ̆p hla bơar Sư thoi âu:“Bơngai bu wă kơ arih hiôk jơnap,bơngai noh athei gơ̆t 'bơ̆r sư pơma kơnê̆,'nĕ kơ pơma hơlĕnh;11 'nĕ pă pơm dôm tơdrong kơnê̆, athei pơm tơdrong 'lơ̆ng ling-lang đĕch,adrin pơhiôk dih băl mă hơiă.12 Yua kơ 'Bok Kei-Dei wei-lăng lu bơngai 'lơ̆ng ling-lang,păng mơ̆ng tơdrong lu sư krao khan;gah lu bơngai pơm kơnê̆, 'Bok Kei-Dei hil dêh.”13 Dah bơ̆n pơm 'lơ̆ng ling-lang, ưh kơ đei bu pơm kơnê̆ kơ bơ̆n ôh. 14 Dah đe pơm kơnê̆ kơ bơ̆n yua kơ bơ̆n pơm 'lơ̆ng, noh bơ̆n rai hiôk hloh. Iĕm 'nĕ kơ
         hli kơ tơdrong lu sư pơm, iĕm 'nĕ kơ tơrơ kơ tơdrong lu sư ngơ̆r. 15 Mă-lei gah Yêsu Krist bơ̆n athei chu yom kơ Sư yua kơ Sư Kră Yang bơ̆n. Păng bơ̆n
         athei kơchăng ling-lang wă kơ gơh tơl tơwih kơ đe dôm tơdrong đe wă jet bơ̆n yua kơ
         kiơ bơ̆n lui. Mă-lei bơ̆n athei tơl tơwih kơ sư mă 'lơ̆ng mă hiôk. 16 Thoi noh bơ̆n athei pơm 'lơ̆ng tơpăt ling-lang, wă kơ lu bơngai mă pơjăm bơ̆n kiơ̆
         tơdrong Yêsu, sư jing mơlâu yua kơ sư ưh kơ 'bôh tơdrong bơ̆n pơm yoch kiơ.17 Phŏ phŏ 'Bok Kei-Dei wă kơ bơ̆n pơmat mơ̆n mă khan bơ̆n pơm 'lơ̆ng. Na tơ̆ng đe pơmat
         bơ̆n yua kơ bơ̆n pơm 'lơ̆ng, noh bơ̆n hiôk hloh kơ tơdrong đe pơmat bơ̆n yua kơ bơ̆n
         pơm kơnê̆. 18 Yua kơ Yêsu Krist sơ̆ Sư kư̆m lôch pơmat yua kơ tơdrong yoch bơ̆n thoi noh mơ̆n wă
         kơ bơ̆n klaih đơ̆ng tơdrong yoch gơh oei hăm 'Bok Kei-Dei. Sư 'lơ̆ng dêh ưh kơ đei
         yoch kiơ, mă Sư lôch tang bơ̆n bơngai kơnê̆. Mă Sư lôch minh 'măng noh boih ưh pă
         layơ wă lôch dơ̆ng. Đe pơlôch akâu Sư, mă bơhngol Sư ưh kơ lôch ôh.19 Na bơhngol Sư năm bơtho bơhngol lu bơngai lôch mă 'Bok Kei-Dei oei phak.20 Lu bơngai noh sơ̆ lu sư ưh kơ chu lui kơ 'Bok Kei-Dei kơplah Nôê oei pơm duk sơ̆.
         'Bok Kei-Dei chang gô lu sư lui ră, mă-lei lu sư kuă kơ lui. Lăp tơhngam 'nu đĕch
         lui kơ 'Bok Kei-Dei, lu sư mơ̆t lăm duk na huay kơ lôch kơ đak lơ̆p. 21 Dang ei kư̆m lei-lăi thoi noh, bơ̆n gơnang kơ Yêsu Krist iung arih đơ̆ng lôch păng
         bơ̆n iŏk 'batem tơ đak wă kơ klaih đơ̆ng tơdrong phak. Ưh kơ sĭ bơ̆n iŏk 'batem wă
         ôp 'nhao rơgoh akâu bơ̆n mơgrĭ ôh. Bơ̆n iŏk 'batem wă pơtih gia kơ tơdrong bơ̆n apinh
         'Bok Kei-Dei ăn kơ bơ̆n lê̆ đĭ tơdrong yoch jing bơngai 'lơ̆ng. 22 Yêsu Krist iung arih tŏk tơ plĕnh oei gah 'ma kơ 'Bok Kei-Dei. Sư pơgơ̆r đĭ lu linh
         jang, lu yŏng pơgơ̆r lu linh jang, đĭ lu yang nai.'Nĕ pă kiơ̆ kơ jơhngơ̆m đon wă

41 Yêsu Krist iŏk kơdih tơdrong pơmat-tat yua kơ bơ̆n, na bơ̆n kư̆m chu iŏk tơdrong pơmat
         thoi Sư mơ̆n. Bơngai bu chu iŏk tơdrong pơmat, bơngai noh ưh pă pơm yoch boih. 2 Kơplah bơ̆n oei arih tơ ala teh âu, bơ̆n 'nĕ pă kiơ̆ kơ jơhngơ̆m đon wă, bơ̆n athei
         kiơ̆ kơ 'Bok Kei-Dei wă đĕch. 3 Kơplah iĕm tam mă lui sơ̆, iĕm pơm lơ boih tơdrong kơnê̆. Na dang ei 'nĕ pă pơm thoi
         lu bơngai sơmăt lăp đon; lu sư hưch hanh pơm tôm tơdrong kơnê̆ kư̆ kă, et sik suai,
         sa dư, pơm kư̆ kă lăm năr sư sa et tih kơkuh kơ rup yang sư.4 Lu sư 'bôh iĕm ưh pă kiơ̆ thoi lu sư boih, na lu sư lăng iĕm hlĭch tơpă păng che bơle
         kơ iĕm. 5 Mă-lei ning-mônh lu sư gô dơ̆ng 'bơ̆t anăp 'Bok Sek Tơlang, wă sek tơlang lu bơngai
         lôch păng lu bơngai arih, lu sư gô roi kơdih kơdih dôm tơdrong yoch đêl pơm. 6 Lu bơngai lôch boih đe kư̆m bơtho lu sư tơdrong 'nao 'lơ̆ng mơ̆n, gah akâu akar sư
         'Bok Kei-Dei dang sek tơlang boih na sư lôch. Đĭ rim măt bơngai lei-lăi tă gô tơ'bơ̆p
         tơdrong thoi noh, mă-lei bơhngol lu sư ưh kơ lôch ôh, bơhngol lu sư oei arih hiôk
         hăm 'Bok Kei-Dei đĕch.Khei 'năr jê̆ tôch athei adrin 'biơ̆ tơdrong 'Bok Kei-Dei7 Khei 'năr wă jê̆ tôch boih na iĕm athei tơchĕng đon mă hơgei wă kơ kơchăng kơ tơdrong
         krao khan pơnam. 8 Mă loi bơ̆n 'nĕ hiơt kơ tơdrong 'mêm mơnat, dah bơ̆n 'mêm mơnat dih băl bơ̆n huay
         kơ jô̆ yo kơ tơdrong yoch bôl buăl ôh. 9 Bơngai lui đơ̆ng tơmoi truh, bơ̆n athei sơng iŏk sư tơ hnam bơ̆n mă 'lơ̆ng.10 'Bok Kei-Dei ăn kơ lu bơngai lui bơ̆n tôm tơdrong hơgei phara, na bơ̆n athei jang
         kiơ̆ kơ Sư ăn kơ bơ̆n hơgei noh, wă kơ bơ̆n gơh tơgŭm băl. 11 Dah Sư ăn kơ bơ̆n hơgei bơtho đe tơdrong Sư, bơ̆n athei adrin bơtho tơbăt kơ đe tơdrong
         Sư tơpă. Dah Sư ăn kơ bơ̆n hơgei gah tơdrong tơgŭm đe, bơ̆n athei gơnang kơ Sư tơpă,
         na bơ̆n gơh jang tơdrong tơgŭm đe. Thoi noh na đe băt kơ tơdrong jang bơ̆n, na ư-ang
         'Bok Kei-Dei păng đe gô băt kơ bơ̆n đơ̆ng Yêsu Krist tơgŭm, yua kơ Sư mơsêh mơyang
         pơgơ̆r tôm tơdrong ưh kơ layơ tôch. A-men.Gô đei tơdrong gleh truh kơ lu bơngai lui12 Ơ lu 'nhŏng oh mă inh 'mêm kơeng, iĕm đei boih tơdrong gleh truh wă pơlong lăng tơdrong
         lui iĕm, mă iĕm 'nĕ kơ lăng hlĭch tơdrong kiơ hŏ, yua kơ tơdrong noh gô truh rim 'nu
         kơ lu bơngai lui. 13 Na iĕm athei gơ̆t lê̆ tơdrong sơ'ngon, iŏk tơdrong hiôk chơt đĕch, yua kơ Yêsu Krist
         sơ̆ Sư kư̆m đei tơdrong gleh truh boih. Na bơ̆n dang ei kư̆m đei tơdrong truh thoi
         noh mơ̆n. Thoi noh na truh năr bơ̆n tơ'bơ̆p Yêsu Krist mơsêh mơyang jur ning-mônh
         bơ̆n gô hiôk chơt hăm Sư. 14 Hiôk chơt bĕ lu iĕm dah đe che bơle kơ iĕm lui kơ Yêsu Krist, iĕm hiôk yua kơ iĕm
         đei Yang Bơhngol 'Lơ̆ng mơsêh mơyang đơ̆ng 'Bok Kei-Dei jur oei hăm iĕm boih. 15 Bơ̆n đei tơdrong gleh truh yua kơ tơdrong yoch bơ̆n, noh pha. Thoi noh na bơ̆n 'nĕ
         kơ pơlôch đe, 'nĕ kơ tơtông, 'nĕ kơ pơm kơnê̆, 'nĕ kơ pơm pơhloh kơ tơdrong jang đe.
         16 Mă-lei dah bu đei tơdrong gleh yua kơ sư kiơ̆ Yêsu Krist, bơngai noh thoi lĕ kơ pŭn,
         bơngai noh hiôk, sư huay kơ mơlâu kơ đe ôh. Sư athei adrin ră roi pơư pơang kơ đe
         tơdrong Yêsu Krist hăm 'Bok Kei-Dei rai pran hloh.17 Dang ei 'Bok Kei-Dei wă pơtơm ăn tơdrong gleh kơ kon bơngai. Sư ăn kơ lu kon Sư adrol
         'mơ̆i, wă pơlong lăng tơdrong lui lu sư thoi yơ. Klaih kơ noh na Sư ăn tơdrong gleh
         truh kơ lu bơngai mă kuă kơ lui kơ tơdrong 'nao 'lơ̆ng Sư. Tơdrong gleh lu sư noh
         kơtang tơpă, kơtang hloh kơ tơdrong gleh lu bơ̆n đei dang ei.18 'Noh thoi đe chih lăm sơ̆p hla bơar 'Bok Kei-Dei sơ̆ thoi âu:“Tơ̆ng lu bơngai pơm 'lơ̆ng tơpăt anat kơ klaih,lei bĭ lu bơngai pơm kơnê̆ pơm yoch lu sư thoi yơ?”19 Mă 'Bok Kei-Dei ăn tơdrong gleh truh kơ bơ̆n, bơ̆n athei pơm 'lơ̆ng hơnơ̆ng păng pơjao
         kơ Sư tơdrong arih bơ̆n; yua kơ Sư pơjing bơ̆n, Sư ưh kơ lê̆ bơ̆n ôh.Kră bơngai lui athei pơm 'lơ̆ng

51 Yua kơ thoi noh na dang ei inh wă bơtho 'biơ̆ lu bơngai pơm kră wei-lăng lu bơngai
         lui, yua kơ inh trŏ tơdrong jang noh păng 'bôh tơdrong Yêsu Krist gleh pơmat krưp
         tơpă. Thoi noh truh năr Yêsu Krist jur ning-mônh 'Bok Kei-Dei gô atŏk inh oei hơdai
         hăm Yêsu hiôk jơnap na inh wă pơma kơ iĕm thoi âu: 2 Iĕm athei wei-lăng kơ lu bơngai mă 'Bok Kei-Dei pơjao kơ iĕm mă 'lơ̆ng, thoi tơ'ngla
         triu wei-lăng triu sư. Iĕm jang 'nĕ gô đe bơtho, gô đe khan, iĕm athei jang kơdih
         mă tơnăp kiơ̆ thoi 'Bok Kei-Dei lăp đon; 'nĕ kơ jang pơtrŏ wă kơ gơh sa jên đĕch ôh,
         athei tơgŭm lu sư mă tơpă. 3 Mă-lei iĕm 'nĕ kơ pơgŏ pơđep lu sư, mă khan 'Bok Kei-Dei pơjao lu sư kơ iĕm. Iĕm athei
         pơm mă 'lơ̆ng dang pơm trong kơ lu sư wă kơ lu sư gơh kiơ̆ iĕm. 4 Thoi noh na mưh blư kơ Tơ'ngla Tơm Wei Triu jur ning-mônh Sư bơnê kơ iĕm păng apah
         iĕm agăl pơkao 'lơ̆ng rŏ ưh kơ layơ jô kro, iĕm gô arih ling-lang.5 Lu đe adruh tơdăm oei hơmuh hơmŏng, iĕm kư̆m lei-lăi athei chu yom kơ lu đe kră; păng
         đĭ-đăng kơ iĕm hăm lu đe kră athei iŏk jơhngơ̆m đon dim wă kơ chu yom dih băl; yua
         kơ 'Bok Kei-Dei ưh kơ wă ôh kơ lu bơngai pơang akâu, Sư tơgŭm lu bơngai dim, lu bơngai
         băt kơ chu yom kơ đe. 6 Thoi noh na bơ̆n athei chu ala kơ 'Bok Kei-Dei ngăl yua kơ Sư Yang, Sư mơsêh; na trŏ
         năr Yêsu Krist jur ning-mônh Sư gô pôk pơư iĕm.7 Bơ̆n athei pơjao kơ Sư dôm tơdrong bơ̆n sơ'ngon jơ̆l hăt phăt-ol, yua kơ Sư wei-lăng
         bơ̆n.8 Bơ̆n athei chơ̆n jơhngơ̆m păng kơchăng kơdih, yua kơ yŏng pơgơ̆r yang kơnê̆ mă ayăt
         kơ bơ̆n, sư nơnăm jơ̆p-jang arum thoi kiĕk wă rôp sa bơ̆n. 9 Thoi noh na bơ̆n athei lui mă kơjăp wă kơ bơ̆n gơh puh sư mă ataih. Iĕm kư̆m băt boih
         đĭ-đăng 'nhŏng oh bơngai lui oei jơ̆p-jang kơ teh đak tă đei tơdrong gleh thoi iĕm
         mơ̆n. 10 Mă-lei 'Bok Kei-Dei krao iŏk bơ̆n Sư wă kơ bơ̆n oei hiôk hăm Sư ling-lang yua kơ bơ̆n
         lui kơ Yêsu Krist, na Sư ăn kơ bơ̆n pơmat tŏ sĕt đĕch ưh kơ đunh, Sư gô pơm kơ bơ̆n
         lui kơjăp jing bơngai tơpăt lăm tôm tơdrong. Yua kơ Sư mơnat na Sư tơgŭm bơ̆n tôm
         tơdrong thoi noh. 11 Pôm 'Bok Kei-Dei đĕch boih mơsêh mơyang pơgơ̆r ling-lang ưh kơ đei layơ tôch. A-men.12 Silas 'nhŏng oh bơ̆n bơngai lui, inh lăng sư lui kơjăp tơpă, na kơthơ âu sư chih tơgŭm
         inh. Nhi chih minh 'bar nơ̆r wă tơbăt kơ iĕm tơdrong bơ̆n lui âu, tơdrong 'Bok Kei-Dei
         'mêm mơnat kơ bơ̆n tơpă, na apinh iĕm lui kơjăp bĕ tơdrong noh.13 Lu bơngai lui tơ Pơlei Babilôn nhôn, 'Bok Kei-Dei rơih iŏk lu sư thoi sư rơih lu iĕm
         mơ̆n, lu sư đei nơ̆r jet gia pơma dơnuh păng iĕm. Markôs sư dang kon inh, sư hơdai
         lei-lăi jet gia iĕm mơ̆n.14 Inh apinh 'Bok Kei-Dei ăn kơ iĕm mă lui kơ Yêsu Krist hiôk-hian. Na kơnh pơgê apinh
         iĕm sơng iŏk rôp băl ti mă 'lơ̆ng wă kơ băt tơdrong 'mêm băl.2peII PÊTRÔSKƠTHƠ MĂ 'BARPÊTRÔSBơngai chihPêtrôs.Bơngai iŏkLu bơngai lui lăm rim kơ khŭl hnam akŭm Kră Yang jơ̆p jang kơ anih.Chih lai yơKơthơ âu đei chih lăm sơnăm dang kiơ̆ 67 Đ.K (Đơ̆ng rŏng kơ Kră Yang) tơ Rôm, wă khan
         dang pêng sơnăm đơ̆ng rŏng kơ đơ̆ng rŏng kơ Pêtrôs chih kơthơ mă minh.Chih kơnhăm kơTơbăt kơ lu bơngai lui wă kơ kơchăng gah tơdrong bơngai bơtho glăi păng bơtho lu sư
         athei wơ̆ 'lŏ lăm đon lui păng lăm tơdrong hlôh băt kơ Kră Yang Yêsu Krist.Trong tơm“Yua kơ Sư Yang, Sư mơsêh tơpă, na Sư ăn kơ bơ̆n tôm tơdrong gơh arih, gơh pơm 'lơ̆ng
         tơpăt thoi Sư. 'Noh yua kơ Sư krao, na bơ̆n băt kơ Sư. Bơ̆n 'bôh Sư mơsêh păng 'lơ̆ng
         tơpăt na bơ̆n băt kơ kiơ̆ Sư. (1:3)Asong chăl1. Pơih nơ̆r pơma (1:1-2)2. Nơ̆r bơtho ăn kơ lu kon Kră Yang (1:3-21)3. Nơ̆r tơbăt wă kơchăng kơ lu ‘bok bơtho hơlĕnh pơdăr (2:1-22)4. Pơma gah tơdrong Kră Yang Yêsu wă jur dơ̆ng (3:1-18)Lu bơngai tơm đei chihPêtrôs, Pôl.Lăm sơ̆p 'nâu đei 03 chăl păng 60 trong.

Pơih nơ̆r pơma11 Inh Simôn Pêtrôs, bơngai đĭch đam Yêsu Krist, kư̆m pơm jơ̆ng 'bang Sư mơ̆n. Inh chih
         hơpong kơ lu bơngai mă 'Bok Kei-Dei hăm 'Bok Dŏng Pơklaih bơ̆n Yêsu Krist krao lui
         kơ Sư thoi nhôn, yua kơ Sư pơm tơpăt kơ đĭ-đăng.2 Inh apinh 'Bok Kei-Dei wei-lăng iĕm hiôk-hian wă kơ iĕm lui rai kơjăp, yua kơ iĕm
         băt kơnăl kơ Sư, hăm băt kơnăl kơ Kră Yang bơ̆n Yêsu Krist.Wă kơ tơdrong lui rai wơ̆ athei pơm thoi tơ ala âu3 Yua kơ Sư Yang, Sư mơsêh tơpă, na Sư ăn kơ bơ̆n tôm tơdrong gơh arih, gơh pơm 'lơ̆ng
         tơpăt thoi Sư. 'Noh yua kơ Sư krao, na bơ̆n băt kơ Sư. Bơ̆n 'bôh Sư mơsêh păng 'lơ̆ng
         tơpăt na bơ̆n băt kơ kiơ̆ Sư. 4 Yua kơ Sư Yang, Sư mơsêh, Sư 'lơ̆ng tơpăt, Sư pơkă wă tơgŭm bơ̆n tih tơpă. Na Sư pơklaih
         bơ̆n đơ̆ng dôm tơdrong kơnê̆ 'mê̆-'mach tơ ala teh âu, tơdrong mă kon bơngai 'maih
         pơm, wă kơ bơ̆n jing kon Sư kư̆m 'lơ̆ng tơpăt thoi Sư.5 Yua kơ thoi noh na dang ei iĕm lui kơ Yêsu Krist boih, iĕm athei adrin pơm 'lơ̆ng,
         pơm tơpăt păng pơhrăm iŏk dôm tơdrong 'Bok Kei-Dei. 6 Dah iĕm pơhrăm iŏk boih, iĕm gô đei tơdrong pơgơ̆t, đơ̆ng tơdrong pơgơ̆t iĕm gô đei
         jơhngơ̆m chơ̆n. Dah jơhngơ̆m iĕm chơ̆n tơpă, noh iĕm gơh pơm kiơ̆ dôm tơdrong 'Bok
         Kei-Dei boih. 7 Dah iĕm pơm kiơ̆ dôm tơdrong 'Bok Kei-Dei, iĕm gô đei đon 'mêm kơ bôl buăl bơngai
         lui, đơ̆ng noh na iĕm jing 'mêm kơ đĭ-đăng bơngai. 8 Dah iĕm adrin pơm kiơ̆ dôm tơdrong noh tơpă, iĕm gô hlôh tơpă dôm tơdrong Kră Yang
         bơ̆n Yêsu Krist. 'Noh iĕm jing bơngai yua kơ tơdrong jang Sư boih. 9 Mă-lei bu ưh kơ pơm kiơ̆ dôm tơdrong noh, bơngai noh sư thoi bơngai măt bơbul, ưh
         kơ 'bôh hơdah; păng sư thoi bơngai hiơt kơ 'Bok Kei-Dei dŏng pơklaih bơ̆n đơ̆ng tơdrong
         yoch.10 Ơ 'nhŏng oh, 'Bok Kei-Dei krao bơ̆n lui kơ Sư boih, na bơ̆n athei adrin lui mă kơjăp
         bĕ, na Sư gô iŏk bơ̆n tơpă. Dah bơ̆n adrin lui kiơ̆ thoi noh tơpă, bơ̆n huay kơ achăng
         lê̆ Sư ôh. 11 Thoi noh na 'Bok Kei-Dei pơchoh kơ bơ̆n trong să, ăn kơ bơ̆n tŏk oei tơ dêh char Yêsu
         Krist pơgơ̆r ling-lang hloi, yua kơ Yŏng bơ̆n Yêsu Krist dŏng pơklaih bơ̆n. 12 Dôm tơdrong noh iĕm kơtơ̆ng đơ̆ng đe bơtho, iĕm lui kơjăp đơ̆ng sơ̆ ră boih, mă-lei
         inh oei wă tơ'blŏk kơ iĕm khŏm khŏm. 13 Inh arih tơ ala teh âu dang yơ, inh bơtho tơ'blŏk kơ iĕm dang noh, 14 yua kơ tơdrong arih inh ưh pă đunh boih kiơ̆ thoi Yêsu Krist akhan kơ inh. 15 Thoi noh na inh adrin chih kơ iĕm, wă kơ iĕm đei hla bơar tơdrong inh bơtho, hli thĕng
         kơ inh lôch, iĕm oei đei hla bơar tơdrong inh bơtho, na iĕm huay kơ hiơt.Nhôn 'bôh Yêsu Sư mơsêh mơyang16 Nhôn roi kơ iĕm tơdrong Kră Yang Yêsu Krist Sư mơsêh mơyang đơ̆ng sơ̆ 'mơ̆i păng tơdrong
         Sư wă jur tơ teh ning-mônh; ưh kơ sĭ nhôn chă pơjing kơdih thoi lu bơngai 'bơ̆r đon
         hơgei chă pơjing, ưh ôh. Nhôn 'bôh Sư mơsêh mơyang, Sư 'lơ̆ng rŏ tơpă, na nhôn gơh
         roi kơ lu iĕm thoi noh.17-18 Kơplah nhôn oei hơdai hăm Sư kơpal kông sơ̆, 'Bă Sư mơsêh mơyang pơma đơ̆ng plĕnh
         khan: “Sư âu Kon Inh mă 'mêm kơeng tơpă, Inh lăp đon kơ Sư dêh.”Nhôn kơtơ̆ng nơ̆r pơma ư-ang kơ Kon Sư thoi noh tơpă păng nhôn 'bôh 'Bă Sư ăn kơ Sư
         mơsêh 'lơ̆ng rŏ na nhôn roi kơ iĕm.19 Mă ưh kơ sĭ kơtơ̆ng kơdrô̆ tơdrong 'noh đĕch ôh, bơ̆n kư̆m kơtơ̆ng dôm tơdrong lu
         bơngai pơtruh nơ̆r 'Bok Kei-Dei khan lê̆ hơdrol sơ̆ mơ̆n. Sư kư̆m roi gah tơdrong
         'Bok Krist mơsêh mơyang wă pơgơ̆r ning-mônh, na dang ei bơ̆n băt nhên tơpă boih. Iĕm
         athei 'blŏk hơdơ̆r kơ tơdrong lu sư khan lê̆ hơdrol noh ling-lang, yua kơ tơdrong
         noh thoi lĕ kơ ŭnh pơchrang hơdah prăt măng truh tơ pơgê, na sơnglŏng wŏng-tar tơ
         pơgê gô pơchrang lăm jơhngơ̆m đon iĕm. 20 Tơdrong âu kăl tơpă: Dôm tơdrong lu 'bok noh khan lê̆ hơdrol lăm sơ̆p hla bơar 'Bok
         Kei-Dei, lu sư ưh kơ đei pơma kiơ̆ kơ akâu sư kơdih ôh. 21 Yua kơ dôm tơdrong lu sư khan lê̆ hơdrol noh, ưh kơ đei lĕch đơ̆ng kon bơngai ôh.
         'Bok Kei-Dei yua 'bơ̆r kon bơngai đĕch na bơ̆n lăng thoi 'bơ̆r kon bơngai. Mă tơpă
         đơ̆ng Yang Bơhngol 'Lơ̆ng bơtho tơbăt kơ lu sư.'Bok bơtho hơlĕnh pơdăr

21 Kơplah noh sơ̆ đei lu bơngai mơ'nah hơlĕnh pơdăr khan sư bơngai pơtruh nơ̆r 'Bok Kei-Dei.
         Na đei 'bok bơtho lu iĕm mơ'nah dang ei kư̆m lei-lăi, lu sư mơ̆t chur tơ tŏk-bŏk lu
         iĕm pơm chă bơtho pơjing kơdih khan tơdrong 'Bok Kei-Dei. Tơdrong lu sư chă bơtho
         noh wă pơrăm lu bơngai lui đĕch păng lu sư sơngah kơ Yŏng bơ̆n Yêsu Krist tơ'ngla
         mă huai iŏk lu sư tăm. Lu sư pơm thoi noh, 'Bok Kei-Dei Sư ưh kơ anat ôh, Sư gô phak
         hloi tơpă.2 Mă-lei kư̆m đei lơ bơngai lui, kiơ̆ sư pơm tơdrong yoch kư̆ kă; kơlih kơ thoi noh
         na lu bơngai mă ưh kơ lui pơjăm tơdrong 'lơ̆ng tơpăt 'Bok Kei-Dei. 3 Yua kơ lu sư bơngai ham dêh, na lu sư kư̆m hơlĕnh pơdăr kơ iĕm, wă kơ đei sa jên tơmam
         iĕm. Mă đơ̆ng sơ̆ 'Bok Kei-Dei phak lu bơngai thoi noh ngăl, na lu bơngai noh kơnh
         'Bok Kei-Dei kư̆m phak mơ̆n, ưh kơ lê̆ ôh.4 Sơ̆ lu linh jang 'Bok Kei-Dei pơm yoch, 'Bok Kei-Dei kư̆m ưh kơ 'mêm ôh, Sư iŏk tơhuŏng
         hloi tơ anih măng mu, phak sư tơ noh truh tơ năr Sư wă sek tơlang ning-mônh. 5 Chăl Nôê sơ̆, 'Bok Kei-Dei kư̆m phak đĭ-đăng kon bơngai ala teh ưh kơ lui kơ Sư, Sư
         phak hăm đak lơ̆p jơ̆p-jang kơ teh. Sư pơklaih pôm Nôê, yua kơ Nôê sư bơtho khan gah
         tơdrong tơpăt păng tơpơh 'nu hnam dơnŏ sư. 6 Sư kư̆m phak Pơlei Sôđôm hăm Pơlei Gômôrơ, soh rông chhông hnam lu sư. Sư pơm thoi
         noh wă tơ'bôh kơ lu bơngai pơm kơnê̆, wă tơbăt kơ lu sư 'Bok Kei-Dei kư̆m gô phak
         lu sư thoi noh tơpă.7 Pơlei noh 'Bok Kei-Dei pơklaih pôm 'bok Lot, yua kơ 'bok Lot bơngai 'lơ̆ng tơpăt;
         'bok Lot 'bôh kon pơlei pơla pơm kơnê̆ kư̆ kă, sư sơ'ngon dêh. 8 Sư oei hăm lu kon pơlei noh sơ̆, sư 'bôh dôm tơdrong kơnê̆ lu kon pơlei noh pơm păng
         kơtơ̆ng dôm 'bơ̆r pơma lu sư kơnê̆ ling-lang, dang lĕ pơjĭ đon sư, yua kơ sư bơngai
         đon tơpăt. 9 Thoi noh bơ̆n băt nhên boih, 'Bok Kei-Dei băt, gơh pơklaih dôm lu bơngai kơkuh kơ
         Sư đơ̆ng tơdrong pơmat-tat; păng bơ̆n kư̆m băt Sư oei phak dôm lu bơngai pơm kơnê̆,
         truh tơ năr Sư wă sek tơlang ning-mônh. 10 Mă loi lu bơngai mă hưch hanh kơ pơm tơdrong kơnê̆ kư̆ kă, lu sư ưh kơ băt chu yom
         kơ yŏng tơ'ngla kơdih, lu bơngai noh Sư hil dêh.Lu 'bok bơtho mơ'nah lu sư juăt kơ pơm thoi noh. Lu sư pơma kư̆ kă ưh kơ băt hli kơ
         đe păng ưh kơ băt mơlâu kơ đe. Lu sư kư̆m ưh kơ hli kơ pơma kơnê̆ kơ lu linh jang
         mơ̆n. 11 Lu linh jang pran hloh tih hloh, mă-lei lu linh jang ưh kơ pơ̆n kơ pơma kơnê̆ kơ lu
         bôl sư mă pơm yoch ôh kơplah sư roi kơ 'Bok Kei-Dei. Mă-lei lu bơngai noh ưh kơ băt
         kơ hli, lu sư pơma kơnê̆ hloi kơ lu linh jang. 12 Lu bơngai noh, lu sư thoi sem brem mă ưh kơ gơh tơchĕng, sư hơ̆r kơ wă pơm kiơ sư
         pơm hloi. Mĕ 'bă sem brem noh pơjing sư sơ̆ lăp pơjing ăn kơ đe rôp 'buh sa đĕch.
         Lu bơngai mă pơma kơnê̆ kơ đe kư̆m thoi noh, lu sư ưh kơ hlôh na lu sư gô răm thoi
         sem brem noh tơpă.13 'Bok Kei-Dei wă phak lu sư tơpă, yua kơ lu sư pơm kơnê̆ dang ei. Lu sư lăp đon kơ
         tơdrong ngôi kư̆ kă kơ'năr kư̆m bưh ưh kơ băt mơlâu kơ đe. Năr iĕm sŏng sa tih, lu
         sư kư̆m năm sŏng sa hơdai iĕm. Mă-lei lu sư sa dư dêh, wă kơ mă hrăp kơ hơlŏng klak
         kơdih, ưh kơ băt kơ mơlâu kơ bôl buăl. Lu sư pơm tơdrong noh kơplah iĕm akŭm băl tơdrong
         'lơ̆ng, thoi lĕ kơ ao 'nao mă sư mơgrĭ. 14 Măt lu sư nŏng kơ chă lăng 'maih pơm tơdrong kư̆ kă. Tơdrong lu sư pơm kư̆ kă ưh kơ
         yĕng kơ hrăp, nŏng kơ chă pơlung lu bơngai lui rơdu kiơ̆ lu sư pơm yoch păng pơhlŭ
         pơlung đe, wă kơ đe ăn kơ sư jên dah tơmam. Lu sư ling-lang pơhrăm tơdrong 'noh; lu
         sư jing bơngai 'Bok Kei-Dei wă phak. 15 Lu sư lê̆ trong tơpăt, jing hơwơ̆l rok kiơ̆ trong 'Balam kon Bêhôr. 'Balam ham kơ
         jên dêh, na sư pơm tơdrong ưh kơ 'lơ̆ng. 16 Mă-lei đei nơ̆r pơma pơgăn tơdrong sư wă pơm. Aseh iĕ sư kon sem brem mă gơh pơma
         nơ̆r kon bơngai, pơma khă tơdrong sư wă pơm dang lĕ kơ tơdrong bơngai wơnh.17 Lu bơngai noh dang ei jing ưh kơ yua, thoi lĕ kơ đak ưh pă ro đơ̆ng tu sư boih; lu
         sư thoi hơmơ̆l păr tơ rơwơ̆ng kial dơhlu jơ̆p-jang. Thoi noh 'Bok Kei-Dei wă phak
         lu sư, ăn kơ lu sư oei tơ anih măng mu, yua kơ lu sư jing bơngai ưh pă yua boih. 18 Lu sư nŏng kơ chă pơlung đe, 'bơ̆r lu sư pơma pơrŏ pơlung lu bơngai 'nao lui, 'nao
         achăng lê̆ buăl sư pơm yoch, jing kiơ̆ thoi lu bơngai pơlung noh, pơm kư̆ kă thoi
         đêl dơ̆ng. 19 'Bok bơtho hơlĕnh pơdăr noh, lu sư khan wă ăn kơ lu bơngai noh rơngei, mă-lei tă kơ
         lu sư dơ̆ng jing đĭch, yua kơ lu sư ưh kơ kĕ gơ̆t kơ tơdrong pơm yoch, jing wă pơrăm
         akâu kơdih. Tơdrong kiơ bơ̆n ưh kơ kĕ pơgơ̆t, tơdrong noh bơ̆n oei đĭch.20 Bu lui kơ Kră Yang bơ̆n Yêsu Krist, 'Bok mă ăn kơ bơ̆n rơngei klaih boih đơ̆ng tơdrong
         đĭch ưh pă pơm thoi lu bơngai tơ ala teh, mă sư wih kiơ̆ dơ̆ng tơdrong pơm yoch, jing
         ưh pă kĕ lê̆, bơngai noh jing kơnê̆ hloh kơ sư tam mă lui sơ̆. 21 Dah sư ưh tam kơtơ̆ng đe bơtho tơdrong 'Bok Kei-Dei, noh pha. 'Nâu sư băt boih mă
         sư achăng lê̆ tơdrong 'lơ̆ng tơpăt 'Bok Kei-Dei. 22 Tơdrong lu sư pơm âu boih trŏ thoi tơdrong đe khan: “Kŏ hăk lê̆ boih mă luăn sa kơdih
         dơ̆ng; nhŭng akâu rơgoh mă năm pung trôk.”Yêsu Krist wă jur dơ̆ng tơpă

31 Ơ lu 'nhŏng oh mă inh 'mêm kơeng, kơthơ âu, kơthơ mă 'bar inh chih hơpong kơ iĕm.
         Inh chih 'bar 'măng kơ âu ưh kơ đei chih tơdrong nai ôh; inh chih tă tơ'blŏk kơ iĕm
         tơdrong 'Bok Kei-Dei ngăl, wă pơlung iĕm wă kơ iĕm pơm đon 'lơ̆ng tơpăt. 2 Inh wă kơ iĕm 'blŏk hơdơ̆r kơ dôm tơdrong lu bơngai pơtruh nơ̆r 'Bok Kei-Dei lu sư
         khan lê̆ hơdrol sơ̆. Păng inh wă kơ iĕm 'blŏk hơdơ̆r kơ tơdrong Yêsu Krist pơkă kơ
         lu jơ̆ng 'bang Sư na lu sư bơtho tơbăt kơ iĕm dơ̆ng, yua kơ Yêsu Krist boih Kră Yang
         bơ̆n kư̆m 'Bok Dŏng Pơklaih bơ̆n mơ̆n.3 Mă loi inh wă tơbăt kơ iĕm gah tơdrong âu: Năr wă jê̆ tôch kơnh đei lơ bơngai 'maih
         kiơ̆ tơdrong jơhngơ̆m wă kơdih, 'maih pơm lơ tơdrong kiơ̆ mă ưh kơ 'lơ̆ng. Lu sư pơma
         pơjăm pơma che bơle lu bơngai lui khan: 4 “Lu sư kơtơ̆ng Yêsu khan wă jur dơ̆ng mă-lei tơ yơ 'bôh? Lu yă 'bok bơ̆n lôch đĭ-đăng
         boih, mă-lei tôm tơdrong oei hơnơ̆ng lei-lăi thoi plĕnh teh 'nao pơjing sơ̆ đĕch.”5 Lu sư pơma thoi noh yua kơ lu sư ưh kơ tơchĕng kơ tơdrong 'Bok Kei-Dei pơrăm teh đak
         sơ̆. Sơ̆ 'Bok Kei-Dei sơkat athei đei plĕnh teh, đei hloi tơpă. Sư sơkat athei đak
         pơjing teh, teh lĕch đơ̆ng đak tơpă. 6 Sơ̆ Sư wă pơrăm teh, ăn đak lơ̆p jơ̆p-jang, teh jing răm hloi tơpă. 7 Mă dang ei Sư kư̆m pơkă khan wă pơrăm plĕnh pơrăm teh đak wă soh păng ŭnh. Truh năr
         Sư sek tơlang ning-mônh Sư pơrăm tơpă mơ̆n păng phak dôm lu bơngai mă ưh kơ lui kơ
         Sư lăm noh.8 Ơ lu 'nhŏng oh mă inh 'mêm kơeng, iĕm 'nĕ hiơt kơ tơdrong âu hŏ: Yua kơ 'Bok Kei-Dei
         Sư Yang, Sư lăng minh năr dang minh-rơbâu sơnăm, minh-rơbâu sơnăm dang lĕ kơ minh
         năr đĕch. Bơ̆n tơchĕng Sư gô đunh mă Sư lăng ưh kơ đunh ôh. 9 Sư ưh kơ wă pơđunh ôh kơ tơdrong Sư pơkă khan wă ăn Yêsu Krist jur, thoi lu bơngai
         che bơle noh khan. Sư oei mơnat ră kơ kon bơngai bơ̆n, Sư ưh kơ wă kơ minh 'nu bơngai
         hiong lăm tơdrong Sư phak ră. Thoi noh na Sư oei gô wă kơ đĭ-đăng bơngai tơbral kơdih
         tơdrong yoch.10 Gah tơdrong Kră Yang Yêsu Krist wă jur, Sư wă jur tơpă, mă Sư wă jur thoi bơngai tơtông
         ưh kơ ăn đe băt. Kơplah noh kơnh plĕnh gô đôh hiong đĭ minh 'măng, re jơwa dêh, pă
         băt dang yơ. Ŭnh gô sa kơngla kơdơ̆r jơ̆p teh, teh jing hiong pă 'bôh kiơ. Lu sơnglŏng,
         khei păng đĭ dôm tơmam ala teh kư̆m lek hiong lei-lăi. 11 Bơ̆n băt boih đĭ dôm tơmam gô hiong răm thoi noh tơpă, na mă dôm tơdrong kiơ bơ̆n
         athei adrin pơm đon 'lơ̆ng tơpăt 'biơ̆ 12 kơplah bơ̆n oei chang gô Sư wă pơrăm jơ̆p teh đak ei. Bơ̆n athei kiơ̆ tơdrong Sư mă
         tơpă, na tơdrong ei dah truh. Năr ei boih, năr 'Bok Kei-Dei wă pơrăm tih ăn ŭnh sa
         kơngla kơdơ̆r, plĕnh gô lek hiong đĭ, lu sơnglŏng, khei kư̆m hiong hiach pă 'bôh kiơ.
         13 Mă-lei gah bơ̆n, kiơ̆ kơ nơ̆r 'Bok Kei-Dei kơdih khan, Sư wă pơjing dơ̆ng plĕnh teh
         'nao ăn kơ lu bơngai mă 'lơ̆ng tơpăt đĕch oei tơ noh. Tơdrong noh boih, tơdrong mă
         bơ̆n hưch hanh oei chang gô dang ei.14 Ơ 'nhŏng oh mă inh 'mêm kơeng, kơlih kơ thoi noh na kơplah bơ̆n oei chang gô năr noh,
         bơ̆n athei adrin pơm 'lơ̆ng ling-lang hŏ, wă kơ Sư 'bôh tơdrong iĕm adrin păng 'bôh
         tơdrong iĕm pơm 'lơ̆ng huay kơ đei tơdrong yoch, oei hiôk dih băl kư̆m dang oei hiôk
         hăm Sư mơ̆n. 15 Iĕm 'nĕ pơma kơ tơdrong Sư ưh kơ dah jur, yua kơ Sư mơnat kơ kon tơring tơrang lu
         tam mă lui, wă kơ lu sư lui thoi iĕm 'mơ̆i, na 'Bok Kei-Dei pơklaih tơdrong yoch lu
         sư, thoi Sư pơklaih iĕm boih. Pôl, 'nhŏng oh bơ̆n mă bơ̆n 'mêm, 'Bok Kei-Dei ăn kơ
         sư hơgei gah tơdrong bơtho, sư chih roi kơ iĕm kư̆m lei-lăi thoi noh mơ̆n. 16 Dôm kơthơ sư chih sư kư̆m pơma gah tơdrong noh mơ̆n. Dôm tơdrong sư bơtho trŏ tơpă,
         'bơ̆t phŏ kư̆m anat kơ hlôh. Lu bơngai kơtul, hăm bơngai lui rơdu, sư tơblang chroih
         tơ nai hloi. Mă dôm nơ̆r pơma lăm hla bơar 'Bok Kei-Dei nai, lu sư kư̆m ưh kơ gơh
         tơblang. Lu sư pơm thoi noh wă pơrăm akâu kơdih đĕch.17 Ơ lu 'nhŏng oh, tơdrong noh inh roi kơ iĕm boih, na iĕm athei kơchăng hli kơ iĕm lui
         kơ 'bơ̆r đon lu bơngai kư̆ kă, jing hiong kơ tơdrong lui iĕm đơ̆ng lui kơjăp boih.
         18 Inh roi lê̆ kơ iĕm thoi noh wă kơ iĕm gơnang kơ Kră Yang bơ̆n Yêsu Krist mă dŏng pơklaih
         bơ̆n. Thoi noh na tơdrong lui iĕm rai đunh rai wơ̆ kơjăp. Păng inh wă kơ iĕm rai đunh
         rai hlôh wao tôm tơdrong Sư. Bĕ bôl jơ̆p teh ư-ang Sư đơ̆ng dang ei truh ning-mônh
         ưh kơ layơ tôch. A-men.1jnI YÔHANKƠTHƠ MĂ MÔNHYÔHANBơngai chihYôhan Jơ̆ng 'Bang.Bơngai iŏkLu bơngai lăm khŭl hnam akŭm jơ̆p jang.Chih lai yơKơthơ âu đei chih lăm sơnăm dang kiơ̆ 85-90 Đ.K (Đơ̆ng rŏng kơ Kră Yang) Tơ Êphêsô.Chih kơnhămPơm kơ bơngai lui đei đon lui kơjăp păng bơtho 'nĕ kơ kiơ̆ lu bơngai bơtho hơlĕnh
         pơdăr.Trong tơm“Inh chih kơ iĕm kơthơ âu kơ lu iĕm bơngai mă lui kơ Yêsu Kon 'Bok Kei-Dei wă kơ iĕm
         băt nhên iĕm gô arih ling-lang păng 'Bok Kei-Dei. (5:13)Asong chăl1. Pơih nơ̆r pơma (1:1-4)2. Hơdah păng măng mu (1:5-2:29)3. Kon 'Bok Kei-Dei păng kon yang kơnê̆ (3:1-24)4. Yang Bơhngol 'Lơ̆ng dah yang nai đĕch (4:1-6)5. Tơdrong 'mêm 'Bok Kei-Dei păng tơdrong 'mêm bơ̆n kơdih (4:7-21)6. Tơdrong lui kĕ jei (5:1-21)Lu bơngai tơm đei chih roiYôhan, Kră Yang Yêsu.Lăm sơ̆p 'nâu đei 05 chăl păng 104 trong.

Lu jơ̆ng 'bang Yêsu 'bôh Yêsu tơpă sơ̆11 Nhôn chih roi kơ iĕm gah tơdrong Yêsu Krist. Sư dang nơ̆r 'Bok Kei-Dei yua kơ Sư tơbăt
         ăn kơ bơ̆n tơdrong 'Bok Kei-Dei wă kơ bơ̆n arih ling-lang. Sư arih adrol kơ 'Bok Kei-Dei
         pơjing plĕnh teh sơ̆. Nhôn kơtơ̆ng Sư pơma. Nhôn 'bôh Sư păng măt nhôn kơdih păng
         ti nhôn mơn pel akâu Sư tơpă. 2 Nhôn 'bôh Yêsu Krist oei tơ teh âu. Sư boih ăn kơ bơ̆n arih ling-lang păng 'Bok Kei-Dei.
         Kơlih kơ nhôn 'bôh Sư tơpă na nhôn gơh roi ăn kơ iĕm tơdrong Sư. Sư arih păng 'Bă
         Sư 'Bok Kei-Dei đơ̆ng blŭng-a sơ̆. Sư arih ling-lang ưh pă layơ lôch. Sư jur tơ ala
         teh âu păng tơ'bôh kơ nhôn akâu Sư.3 Dôm tơdrong nhôn 'bôh păng kơtơ̆ng nhôn wă roi ăn kơ iĕm, wă kơ iĕm juăt păng nhôn,
         na 'Bok Kei-Dei păng Kon Sư Yêsu Krist juăt đĭ-đăng rim 'nu kơ bơ̆n. 4 Nhôn chih kơ iĕm dôm tơdrong lăm kơthơ âu wă kơ đĭ-đăng kơ bơ̆n hiôk hơiă tơpă.'Bok Kei-Dei jơ̆ hơdah5 Âu boih tơdrong nhôn kơtơ̆ng đơ̆ng Kon Sư na nhôn roi ăn kơ iĕm: 'Bok Kei-Dei thoi
         hơdah măt 'năr. Măt 'năr 'noh wă pơchrang hơdah ling-lang, ưh kơ đei layơ măng mu
         tŏ sĕt. 6 Lu buăl bơ̆n mơ'nah khan 'Bok Kei-Dei juăt păng bơ̆n, mă-lei bơ̆n oei lăm măng mu
         pơm yoch, 'noh bơ̆n hơlĕnh kơ Sư đĕch, 'bơ̆r đon, tơdrong bơ̆n pơm kư̆m hơlĕnh lei-lăi
         đĕch. 7 Dah bơ̆n oei lăm hơdah Sư, kư̆m thoi Sư oei lăm hơdah, lei 'bơ̆r đon bơ̆n hiôk hơiă
         dih băl tơpă. Na pham Kon Sư Yêsu Krist 'nhao rơgoh bơ̆n tôm tơdrong yoch.8 Dah bơ̆n khan bơ̆n ưh kơ đei tơdrong yoch, 'noh bơ̆n kư̆m hơlĕnh kơdih bơ̆n mơ̆n păng
         'bơ̆r bơ̆n kư̆m ưh kơ gơh pơma tơpăt tŏ sĕt. 9 'Bok Kei-Dei pơm trŏ thoi Sư pơkă, Sư pơm tơpăt ling-lang. Kơlih kơ thoi noh na bơ̆n
         dah roi tơdrong yoch bơ̆n kơ Sư, na Sư gô pơklaih bơ̆n đơ̆ng tơdrong yoch tơpă păng
         'nhao jơhngơ̆m bơ̆n đơ̆ng dôm tơdrong kơnê̆. 10 Dah bơ̆n khan bơ̆n ưh kơ đei tơdrong yoch, 'noh dang bơ̆n khan 'Bok Kei-Dei hơlĕnh
         kơlih kơ bơ̆n bơngai yoch tơpă na Sư khan kơ bơ̆n thoi noh. Dah bơ̆n ling-lang pơma
         thoi noh, bơ̆n ưh kơ đei layơ gơh băt tơdrong Sư tŏ sĕt.Yêsu dŏng bơ̆n

21 Ơ lu kon hơ'lơ̆p, dang ei inh đei chih ăn kơ iĕm kơthơ âu wă kơ iĕm huay pă pơm yoch.
         Mă-lei bơngai bu yoch, sư đei minh 'nu Bơngai pơma kơ 'Bă bơ̆n 'Bok Kei-Dei wă dŏng
         bơ̆n. Bơngai 'noh anăn Sư Yêsu Krist mă 'lơ̆ng tơpăt. 2 Sư lôch tang bơ̆n wă pơklaih bơ̆n đơ̆ng tơdrong yoch. Mă-lei ưh kơ sĭ Sư wă pơklaih
         kơdrô̆ yoch bơ̆n đĕch ôh, Sư pơklaih đĭ-đăng bơngai ala teh âu mơ̆n.3 Dah bơ̆n răk dôm tơdrong Sư pơkă lei noh bơ̆n lui kơ Sư tơpă.4 Dah bơngai bu khan: “Inh lui kơ Sư,” sơmă bơngai 'noh ưh kơ răk tơdrong Sư pơkă, bơngai
         'noh hơlĕnh đĕch. Sư ưh kơ pơma tơpăt tŏ sĕt ôh. 5-6 Sơmă dah bơngai bu răk dôm nơ̆r Sư pơkă, bơngai 'noh băt 'mêm kơ 'Bok Kei-Dei. Wă
         kơ bơ̆n băt tơdrong bơ̆n lui kơ Yêsu Krist, bơ̆n athei kiơ̆ thoi Sư oei tơ ala teh
         âu sơ̆.Tơdrong pơkă 'nao7 Ơ 'nhŏng oh mă juăt păng inh, tơdrong inh chih pơkă kơ iĕm âu ưh kơ sĭ tơdrong 'nao
         ôh. Tơdrong âu tơdrong so mơ̆n mă đêl pơkă kơ iĕm sơ̆. Tơdrong pơkă so âu tơdrong
         đe bơtho iĕm boih păng iĕm kơtơ̆ng boih. 8 Mă tơdrong inh chih pơkă kơ iĕm âu 'nao mơ̆n. Yêsu Krist răk tơdrong pơkă âu păng
         iĕm kư̆m răk tơdrong pơkă âu mơ̆n. Yua kơ iĕm tơm hmơm đơ̆ng măng mu mă-lei dang ei
         'brưch rai wă jê̆ hơdah măt 'năr boih păng hơdah jơ̆p hloi.9 Tơdrong pơkă 'noh thoi âu: Bơngai bu khan sư oei lăm tơdrong hơdah, sơmă oei hil areh
         kơ 'nhŏng oh sư ling-lang, bơngai 'noh oei lăm măng mu khơ̆ dang ei đĕch. 10 Bơngai bu 'mêm kơ 'nhŏng oh sư, bơngai 'noh sư oei lăm tơdrong hơdah tơpă boih. Thoi
         noh bơ̆n băt kơ sư pơm 'lơ̆ng tơpă. 11 Na dah bơngai bu hil areh kơ 'nhŏng oh sư, bơngai 'noh sư oei lăm măng mu khŏm khŏm.
         Sư yak nơnăm lăm măng mu. Sư ưh kơ băt trong sư wă năm tơ yơ kơlih kơ măng mu klơ̆p
         măt sư.12 Ơ lu kon hơ'lơ̆p, inh chih ăn kơ iĕm kơthơ âu kơlih kơ iĕm klaih đơ̆ng tơdrong yoch
         yua kơ Yêsu lôch tang bơ̆n. 13 Ơ lu mih ma duch nă, inh chih kơ iĕm kơthơ âu kơlih kơ iĕm băt kơ Yêsu Krist mă oei
         arih đơ̆ng blŭng-a sơ̆. Ơ lu adruh tơdăm, inh chih kơ iĕm kơthơ âu kơlih kơ yang Satan
         thuơ kơ iĕm boih.14 Ơ lu kon hơ'lơ̆p, inh chih kơ iĕm kơlih kơ iĕm băt kơ 'Bă bơ̆n 'Bok Kei-Dei. Ơ lu
         mih ma duch nă, inh chih kơ iĕm kơlih kơ iĕm băt kơ Yêsu Krist mă oei arih đơ̆ng blŭng-a
         sơ̆. Ơ lu adruh tơdăm, inh chih kơ iĕm kơlih kơ iĕm pran kơtang. Iĕm kiơ̆ tơpă dôm
         nơ̆r 'Bok Kei-Dei, na yang Satan thuơ kơ iĕm boih.15 Iĕm 'nĕ kơ 'mêm dôm tơdrong ala teh âu. Bơngai bu 'mêm kơ tơdrong ala teh âu, bơngai
         'noh sư ưh kơ 'mêm kơ 'Bă bơ̆n 'Bok Kei-Dei ôh. 16 Dôm tơdrong chih roi tơ ala âu lĕch đơ̆ng ala teh: Tơdrong kư̆ kă jơhngơ̆m kon bơngai
         'maih pơm, tơdrong kư̆ kă mơ̆n măt kon bơngai 'maih lăng, lơ tơdrong tơpă, mơ'nah
         đei tơmam yua wă pơang akâu sư kơdih. Dôm tơdrong noh ưh kơ lĕch đơ̆ng 'Bă bơ̆n 'Bok
         Kei-Dei ôh, lĕch đơ̆ng lu bơngai ala teh âu đĕch. 17 Ala teh âu dôm tơdrong kon bơngai 'maih iŏk gô răm, mă-lei dah bơngai bu pơm trŏ thoi
         'Bok Kei-Dei wă, bơngai 'noh gô arih ling-lang.Bơngai ayăt kơ Yêsu Krist18 Ơ lu kon hơ'lơ̆p, năr tôch wă jê̆ truh boih. Iĕm kơtơ̆ng đơ̆ng sơ̆ boih gah tơdrong
         bơngai ayăt kơ Yêsu Krist gô truh. Na dang ei đei lơ bơngai ayăt kơ Yêsu Krist truh
         boih, thoi noh bơih bơ̆n băt kơ năr tôch wă jê̆ truh. 19 Lu bơngai ayăt kơ Yêsu Krist dang ei, tơm hmơm sơ̆ sư khan sư wă bôl lu bơngai lui
         tơpă, mă dang ei sư achăng tŭk lu bơ̆n bơngai lui. Dah sư bôl bơ̆n bơngai lui tơpă
         lei sư bôl bơ̆n ling-lang ưh kơ đei layơ tŭk. Na dang ei sư achăng tŭk bơ̆n tơpă boih,
         noh bơ̆n băt lơ̆m lu sư ưh kơ đei bu buăl bơ̆n.20 Gah iĕm, Yêsu Krist mă 'lơ̆ng tơpăt, Sư ăn kơ iĕm Yang Bơhngol 'Lơ̆ng na đĭ dôm iĕm
         băt nhên tơpă gah tơdrong 'Bok Kei-Dei. 21 Inh chih ăn kơ iĕm kơthơ âu ưh kơ sĭ khan iĕm ưh kơ băt tơdrong 'Bok Kei-Dei ôh. Inh
         chih ăn kơ iĕm kơthơ âu yua kơ iĕm băt tơdrong 'Bok Kei-Dei tơpă păng iĕm kư̆m băt
         tơdrong 'Bok Kei-Dei ưh kơ hơlĕnh ôh. 22 Lei bu hơlĕnh lĕ? Bơngai bu khan Yêsu ưh kơ sĭ 'Bok Krist, bơngai 'noh boih hơlĕnh
         păng bơngai 'noh boih ayăt kơ Yêsu Krist, bơngai 'noh boih achăng tŭk 'Bă Sư 'Bok
         Kei-Dei păng Kon Sư mơ̆n.23 Bơngai bu achăng tŭk Kon Sư, bơngai 'noh kư̆m achăng tŭk 'Bă Sư mơ̆n. Bơngai bu lui
         kơ Yêsu Kon 'Bok Kei-Dei, bơngai 'noh kư̆m juăt păng 'Bok Kei-Dei mơ̆n.24 Thoi noh na iĕm athei răk tơdrong 'Bok Kei-Dei lăm đon iĕm đơ̆ng iĕm kơtơ̆ng tơm hmơm
         sơ̆. Dah iĕm răk tơdrong 'Bok Kei-Dei lăm đon iĕm ling-lang lei 'noh iĕm pôm đon păng
         Kon Sư păng 'Bă Sư 'Bok Kei-Dei mơ̆n. 25 Thoi noh bơ̆n gô arih ling-lang, kư̆m thoi Yêsu Krist pơkă sơ̆.26 Inh chih ăn kơ iĕm tơdrong âu wă bơtho ăn kơ lu iĕm gah lu bơngai mă juăt chă bơtho
         hơlĕnh kơ iĕm. 27 Gah iĕm Yêsu Krist ăn kơ iĕm Yang Bơhngol 'Lơ̆ng boih. Na lăp Yang Bơhngol 'Lơ̆ng
         oei lơ̆m jơhngơ̆m iĕm, iĕm ưh pă wă kơ lu đe noh bơtho iĕm dơ̆ng ôh, kơlih kơ Yang
         Bơhngol 'Lơ̆ng bơtho iĕm tôm tơdrong. Dôm tơdrong Sư bơtho tơpăt ngăl, ưh kơ sĭ Sư
         bơtho tơdrong hơlĕnh ôh. Thoi noh na iĕm athei răk dôm tơdrong Sư pơkă hŏ wă kơ iĕm
         lui kơjăp kơ Yêsu Krist. 28 Iĕm adrin lui kơ Sư khŏm khŏm hŏ, na Sư jur tơ ala teh âu ning-mônh iĕm huay kơ hli.
         Năr noh kơnh iĕm ưh kơ kăl kơ jăk ôn akâu iĕm tơ yơ yơ ôh yua kơ iĕm huay kơ mơlâu
         kơ Sư. 29 Iĕm băt kơ Yêsu Krist pơm 'lơ̆ng tơpăt. Thoi noh iĕm kư̆m băt bơngai bu pơm 'lơ̆ng
         tơpăt, bơngai 'noh boih kon 'Bok Kei-Dei.Lu kon 'Bok Kei-Dei

31 'Bă bơ̆n 'Bok Kei-Dei 'mêm mơnat kơ bơ̆n tơpă na Sư mah krao bơ̆n kon Sư. Bơ̆n jing
         kon Sư tơpă. Na kon bơngai ala teh âu ưh kơ băt kơ bơ̆n bơngai thoi yơ ôh kơlih kơ
         sư ưh kơ băt kơ 'Bă bơ̆n 'Bok Kei-Dei. 2 Ơ lu bôl buăl mă juăt păng inh tơpă, dang ei bơ̆n kon 'Bok Kei-Dei, sơmă bơ̆n ưh tam
         băt bơ̆n gô jing thoi yơ ning-mônh. Mă-lei bơ̆n băt tơdrong âu tơpă: Lăp Yêsu Krist
         jur tơ ala teh âu ning-mônh, bơ̆n gô jing thoi Sư, kơlih kơ bơ̆n gô 'bôh Sư tơpă.
         3 Bơngai bu chang gô Yêsu Krist jur tơ ala teh âu, bơngai 'noh pơm dôm tơdrong 'lơ̆ng
         tơpăt ngăl, kư̆m thoi Yêsu pơm 'lơ̆ng tơpăt mơ̆n.4 Bơngai bu pơm yoch, bơngai 'noh ưh kơ kiơ̆ tơdrong juăt 'Bok Kei-Dei ôh.5 Iĕm băt mơ̆n Yêsu Krist jur tơ ala teh âu sơ̆ wă pơklaih bơ̆n đơ̆ng tơdrong yoch.
         Păng Sư ưh kơ lah pơm yoch ôh. 6 Bơngai bu pôm đon păng Yêsu Krist, bơngai 'noh ưh pă đei pơm yoch dơ̆ng ôh. Bơngai
         bu oei pơm yoch khŏm khŏm, bơngai 'noh sư ưh kơ lah băt kơ Yêsu.7 Ơ lu kon hơ'lơ̆p, 'nĕ lui kơ đe hơlĕnh kơ iĕm khan bơngai lui bơ̆n ưh kơ kăl pơm 'lơ̆ng
         tơpăt. Inh khan kơ iĕm thoi âu: Bơngai bu pơm 'lơ̆ng tơpăt, bơngai 'noh đei đon 'lơ̆ng
         tơpăt kư̆m thoi Yêsu bơngai 'lơ̆ng tơpăt mơ̆n. 8 Bơngai bu oei pơm yoch khŏm khŏm, bơngai 'noh oei kiơ̆ yang Satan đĕch, kơlih kơ yang
         Satan pơm yoch đơ̆ng tơm hmơm sơ̆. Kon 'Bok Kei-Dei jur tơ ala teh âu sơ̆ wă pơrăm
         dôm tơdrong yang Satan pơm.9 Bơngai bu kon 'Bok Kei-Dei, bơngai 'noh sư ưh pă pơm yoch khŏm khŏm dơ̆ng ôh kơlih
         kơ sư tơpŭ ming 'nao jing kon 'Bok Kei-Dei boih. Sư kon 'Bok Kei-Dei na sư ưh kơ gơh
         pơm yoch kư̆m thoi 'Bă sư 'Bok Kei-Dei ưh kơ pơm yoch. 10 Bơ̆n gơh kơnăl tơduă bơngai bơ̆n, bơngai bu kon 'Bok Kei-Dei, bơngai bu kon yang Satan
         sư phara thoi âu: Bơngai bu ưh kơ pơm 'lơ̆ng tơpăt păng ưh kơ 'mêm kơ 'nhŏng oh sư,
         bơngai 'noh ưh kơ sĭ kon 'Bok Kei-Dei ôh.Bơ̆n athei 'mêm mơnat dih băl11 Kư̆m thoi iĕm kơtơ̆ng đe bơtho iĕm đơ̆ng blŭng-a sơ̆ thoi âu: Bơ̆n athei 'mêm mơnat
         dih băl. 12 Bơ̆n ưh kơ gơh pơm thoi Kain ôh. Kain sư kiơ̆ yang Satan, sư pơlôch oh sư pôm mĕ 'bă.
         Kơlih kơ kiơ Kain pơlôch oh sư? Kơlih kơ sư pơm tơdrong kơnê̆ ling-lang, gah oh sư
         pơm tơdrong 'lơ̆ng tơpăt.13 Ơ 'nhŏng oh, tơdah lu bơngai ala teh âu hil areh kơ iĕm, iĕm 'nĕ lăng sư hlĭch tơdrong
         kiơ hŏ. 14 Bơ̆n băt bơ̆n jăk đơ̆ng tơdrong lôch boih wă arih ling-lang kơlih kơ bơ̆n 'mêm mơnat
         kơ 'nhŏng oh bơ̆n. Bơngai bu ưh kơ 'mêm mơnat kơ 'nhŏng oh sư, bơngai 'noh oei kiơ̆
         gah tơdrong lôch. 15 Bơngai bu hil areh kơ 'nhŏng oh sư, 'noh dang sư wă pơlôch 'nhŏng oh sư mơ̆n. Iĕm
         băt mơ̆n lu bơngai chă pơlôch đe, ning-mônh sư ưh kơ đei arih ling-lang ôh. 16 Bơ̆n băt boih Kră Yang Yêsu Krist 'mêm mơnat kơ bơ̆n tơpă yua kơ Sư ăn akâu Sư kơdih
         lôch yua kơ bơ̆n. Thoi noh bơ̆n athei ăn akâu bơ̆n kơdih lôch yua kơ 'nhŏng oh bơ̆n
         mơ̆n. 17 Bơngai bu mơdrŏng 'bôh 'nhŏng oh sư dơnuh hin sơmă ưh kơ mơnat ăn tơmam kiơ kơ 'nhŏng
         oh sư, dah ưh kơ tơdŏng dih băl tơdrong jang, noh thoi yơ khan sư 'mêm kơ 'Bok Kei-Dei
         lĕ? 18 Ơ lu kon hơ'lơ̆p, tơdrong 'mêm mơnat dih băl, bơ̆n ưh kơ wă 'bơ̆r bơ̆n đĕch ôh mơnat.
         Bơ̆n athei 'mêm mơnat dih băl păng jơhngơ̆m đon bơ̆n tơpă păng tơdŏng băl tơdrong
         jang.Lu kon 'Bok Kei-Dei lui kơjăp19 Dah bơ̆n 'mêm mơnat kơ 'nhŏng oh bơ̆n hăm đĭ jơhngơ̆m đon bơ̆n, noh bơ̆n băt bơ̆n
         kiơ̆ tơdrong 'Bok Kei-Dei tơpă boih. Thoi noh na jơhngơ̆m bơ̆n huay pă hli kơ 'Bok
         Kei-Dei boih. 20 Phŏ jơhngơ̆m bơ̆n sơ'ngon hli kơ 'Bok Kei-Dei ưh kơ iŏk bơ̆n jing kon Sư. Mă-lei 'Bok
         Kei-Dei hơgei hloh kơ bơ̆n tơpă, Sư băt tôm tơdrong. Thoi noh Sư kư̆m băt kơ bơ̆n
         'mêm kơ 'nhŏng oh bơ̆n mơ̆n, na Sư băt kơ lu bơ̆n jing kon Sư tơpă boih.21 Ơ 'nhŏng oh mă juăt păng inh, dah bơ̆n băt bơ̆n jing kon 'Bok Kei-Dei tơpă boih, lei
         bơ̆n huay pă hli kơ Sư boih hŏ.22 Bơ̆n gĭt tơdrong kiơ, bơ̆n krao khan apinh 'Bok Kei-Dei, Sư gô asong ăn kơ bơ̆n tơpă,
         kơlih kơ bơ̆n răk dôm tơdrong Sư pơkă păng pơm trŏ dôm tơdrong thoi Sư wă. 23 Tơdrong Sư wă kơ bơ̆n răk thoi âu: Bơ̆n athei lui kơ Kon Sư Yêsu Krist păng 'mêm mơnat
         dih băl tơduă bơ̆n, kư̆m thoi Yêsu pơkă kơ bơ̆n sơ̆. 24 Bơngai bu răk dôm tơdrong 'Bok Kei-Dei pơkă, bơngai 'noh sư pôm đon păng 'Bok Kei-Dei
         păng 'Bok Kei-Dei gô oei lăm sư. Păng bơ̆n băt kơ 'Bok Kei-Dei oei lăm bơ̆n yua kơ
         Yang Bơhngol 'Lơ̆ng đơ̆ng Sư ăn kơ bơ̆n.Kơchăng hli kơ lu bơngai bơtho ưh kơ trŏ

41 Ơ lu 'nhŏng oh mă juăt păng inh, iĕm 'nĕ lui kơ đĭ-đăng bơngai mă khan sư đei Yang
         Bơhngol 'Lơ̆ng pơma hơgei. Iĕm athei jet pơlong lăng sư 'mơ̆i wă kơ băt sư đei Yang
         Bơhngol 'Lơ̆ng đơ̆ng 'Bok Kei-Dei, dah yang nai đĕch ăn kơ sư pơma. Kơlih kơ đei lơ
         bơngai jơ̆p kơ teh đak chă bơtho, sư khan sư pơtruh nơ̆r sư kơtơ̆ng đơ̆ng 'Bok Kei-Dei
         sơmă sư hơlĕnh đĕch. 2 Wă kơ iĕm băt bơngai ayơ đei Yang Bơhngol 'Lơ̆ng đơ̆ng 'Bok Kei-Dei tơpă iĕm athei
         tơdra thoi âu: Dah sư khan Yêsu Krist jur jing bơngai tơpă, lei bơngai 'noh đei Yang
         Bơhngol 'Lơ̆ng đơ̆ng 'Bok Kei-Dei tơpă.3 Bơngai bu khan Yêsu Krist ưh kơ jur jing bơngai, bơngai 'noh ưh kơ đei Yang Bơhngol
         'Lơ̆ng đơ̆ng 'Bok Kei-Dei ôh. Bơngai bu khan thoi noh, sư 'noh ayăt kơ Yêsu Krist.
         Iĕm kơtơ̆ng boih sơ̆ lu bơngai ayăt kơ Yêsu Krist khan gô truh, na dang ei lu sư truh
         tơ âu tơpă boih.4 Ơ lu kon hơ'lơ̆p, gah iĕm kon 'Bok Kei-Dei tơpă, lu bơngai ayăt kơ Yêsu Krist thuơ
         kơ iĕm boih. Lu sư thuơ kơ iĕm kơlih kơ Yang Bơhngol 'Lơ̆ng oei lăm lu iĕm, Sư pran
         hloh kơ yang mă oei lăm lu bơngai ala teh âu. 5 Lu bơngai ayăt kơ Yêsu bơtho gah tơdrong ala teh âu ngăl, na lu bơngai ala teh âu
         mơ̆ng sư kơlih kơ lu sư tơduă bơngai ala teh. 6 Sơmă bơ̆n kon 'Bok Kei-Dei. Bơngai bu băt kơ 'Bok Kei-Dei, bơngai 'noh sư mơ̆ng bơ̆n.
         Bơngai bu ưh kơ băt kơ 'Bok Kei-Dei, bơngai 'noh ưh kơ mơ̆ng bơ̆n ôh. Thoi noh bơ̆n
         băt bơngai bu kiơ̆ Yang Bơhngol 'Lơ̆ng tơpă, bu wă kiơ̆ yang Satan đĕch.'Bok Kei-Dei 'mêm kơeng kơ bơ̆n tơpă7 Ơ lu 'nhŏng oh mă juăt păng inh, bơ̆n athei 'mêm mơnat dih băl yua kơ 'Bok Kei-Dei
         ăn kơ lu bơngai mă khŭl kon Sư athei 'mêm mơnat dih băl. Bơngai bu 'mêm mơnat kơ 'nhŏng
         oh sư, bơngai 'noh sư kon 'Bok Kei-Dei păng sư băt kơ 'Bok Kei-Dei tơpă. 8 Bơngai bu ưh kơ 'mêm mơnat kơ 'nhŏng oh sư, bơngai 'noh ưh kơ băt kơ 'Bok Kei-Dei
         ôh, yua kơ 'Bok Kei-Dei Sư gah tơdrong 'mêm mơnat đĕch. 9 'Bok Kei-Dei tơ'bôh kơ bơ̆n tơdrong Sư 'mêm mơnat kơ bơ̆n tơpă thoi âu: Sư wơh Kon
         pôm Sư jur tơ ala teh âu wă kơ Sư lôch tang bơ̆n, wă kơ bơ̆n arih ling-lang hăm Sư.
         10 Âu boih tơdrong 'Bok Kei-Dei 'mêm mơnat kơ bơ̆n: Sư 'mêm mơnat kơ bơ̆n mah ăn Kon
         pôm Sư lôch tang bơ̆n, pơklaih bơ̆n đơ̆ng tơdrong yoch. Bơ̆n 'mêm kơ Sư ưh kơ đei
         dang noh ôh.11 Ơ 'nhŏng oh mă juăt păng inh, 'Bok Kei-Dei 'mêm mơnat kơ bơ̆n dang noh, na bơ̆n athei
         'mêm mơnat dih băl tơduă bơ̆n. 12 Ưh tam đei bu 'bôh 'Bok Kei-Dei, sơmă dah bơ̆n 'mêm mơnat dih băl, 'noh yua kơ 'Bok
         Kei-Dei oei hơdai păng bơ̆n păng ăn kơ bơ̆n đei đon 'mêm mơnat kư̆m thoi Sư 'mêm mơnat
         mơ̆n.13 Bơ̆n băt tơpă boih gah tơdrong bơ̆n pôm đon păng 'Bok Kei-Dei păng tơdrong Sư oei
         lăm bơ̆n kơlih kơ Sư ăn kơ bơ̆n Yang Bơhngol 'Lơ̆ng Sư. 14 Nhôn 'bôh tơpă tơdrong 'Bok Kei-Dei wơh Kon Sư jur tơ ala teh âu wă dŏng pơklaih đĭ-đăng
         kon bơngai, thoi noh na nhôn gơh roi kơ đe Kon Sư jur tơpă. 15 Bơngai bu khan Yêsu Kon 'Bok Kei-Dei, 'Bok Kei-Dei oei lăm bơngai 'noh, bơngai 'noh
         sư pôm đon păng 'Bok Kei-Dei tơpă boih. 16 Bơ̆n băt kơ Sư 'mêm mơnat kơ bơ̆n tơpă.'Bok Kei-Dei Sư gah tơdrong 'mêm mơnat đĕch, na bơngai bu 'mêm mơnat kơ đe tơpă, bơngai
         'noh pôm đon păng 'Bok Kei-Dei păng 'Bok Kei-Dei oei lăm sư. 17 'Bok Kei-Dei wă kơ bơ̆n 'mêm kơ Sư tơpă wă kơ bơ̆n huay kơ hli kơplah năr Sư wă sek
         tơlang ning-mônh. Bơ̆n ưh kơ hli kơlih kơ bơ̆n oei arih tơ ala teh âu dang ei kư̆m
         lei-lăi thoi Yêsu arih mơ̆n. 18 Bơngai bu 'mêm kơ 'Bok Kei-Dei tơpă, bơngai 'noh huay kơ hli kơ 'Bok Kei-Dei ôh. Thoi
         noh na bơngai bu oei hli, bơngai 'noh tam mă 'mêm kơ 'Bok Kei-Dei mă tơpă, yua kơ
         bơngai 'noh sư hli kơ 'Bok Kei-Dei wă phak sư ning-mônh.19 Bơ̆n 'mêm kơ 'Bok Kei-Dei kơlih kơ Sư 'mêm kơ bơ̆n adrol. 20 Bơngai bu khan sư 'mêm kơ 'Bok Kei-Dei mă-lei oei hil areh kơ 'nhŏng oh sư, bơngai
         'noh hơlĕnh đĕch. Dah sư ưh kơ 'mêm kơ 'nhŏng oh sư mă oei hơdai ling-lang, thoi yơ
         sư gơh 'mêm kơ 'Bok Kei-Dei mă sư ưh kơ 'bôh. 21 Na Yêsu Krist bơtho pơkă kơ bơ̆n thoi âu: Bơngai bu 'mêm kơ 'Bok Kei-Dei, bơngai 'noh
         athei 'mêm mơnat kơ 'nhŏng oh sư mơ̆n.Lu bơngai ala teh âu thuơ kơ bơ̆n
         
            

         
      

   
      
         5
51 Bơngai bu lui kơ Yêsu 'Bok Krist mă 'Bok Kei-Dei wơh wă dŏng pơklaih bơ̆n, bơngai
         'noh kon 'Bok Kei-Dei. Bơngai bu 'mêm kơ 'bă đe, bơngai 'noh kư̆m 'mêm kơ kon đe mơ̆n.
         2 Thoi noh dah bơ̆n 'mêm kơ 'Bok Kei-Dei păng răk dôm tơdrong Sư pơkă, lei bơ̆n kư̆m
         'mêm kơ lu kon Sư lei-lăi mơ̆n. 3 Dah bơ̆n 'mêm kơ 'Bok Kei-Dei lei bơ̆n athei răk dôm tơdrong Sư pơkă. Dôm tơdrong
         Sư pơkă noh ưh kơ gleh ôh. 4 Kơlih kơ dôm tơdrong lĕch đơ̆ng ala teh âu jei lu kon 'Bok Kei-Dei ngăl. Dôm lu tơdrong
         lĕch đơ̆ng ala teh âu thuơ kơ bơ̆n kơlih kơ bơ̆n lui kơjăp. 5 Dôm tơdrong ala teh âu thuơ kơ bu? Dôm tơdrong ala teh âu thuơ kơ lu bơngai mă lui
         kơ Yêsu Kon 'Bok Kei-Dei.Yêsu Kon 'Bok Kei-Dei tơpă6 Yêsu Krist jur tơ ala teh âu Sư iŏk 'batem hăm đak păng Sư lôch tuh pham yua kơ bơ̆n,
         ưh kơ sĭ tơdrong iŏk 'batem đĕch ôh, tơdrong Sư tuh pham yua kơ bơ̆n mơ̆n. 7 Yang Bơhngol 'Lơ̆ng kư̆m roi kơ bơ̆n thoi noh wă kơ bơ̆n băt Yêsu Kon 'Bok Kei-Dei
         tơpă. Yang Bơhngol 'Lơ̆ng Sư pơma ling-lang tơpăt ngăl. 8 Đei pêng tơdrong roi gah Yêsu Kon 'Bok Kei-Dei: Mă mônh Yang Bơhngol 'Lơ̆ng, mă 'bar
         đak 'batem, mă pêng Sư tuh pham. Pêng tơdrong âu tơhlôh ăn kơ bơ̆n băt Yêsu Kon 'Bok
         Kei-Dei tơpă.9 Thoi bơ̆n lui kơ buăl bơ̆n bơngai mă pơma tơpăt ling-lang, sư roi kơ bơ̆n na bơ̆n
         lui kơ sư roi, thoi noh bơ̆n athei lui kơ 'Bok Kei-Dei mă loi yua kơ Sư pơma tơpăt
         ngăl. Na pêng tơdrong 'noh hei đơ̆ng 'Bok Kei-Dei Sư roi tơbăt ăn kơ bơ̆n Yêsu Kon
         Sư tơpă.10 Bơngai bu lui kơ Kon 'Bok Kei-Dei, bơngai 'noh lăm to sư, sư băt tơpă gah tơdrong
         'Bok Kei-Dei tơbăt gah Kon Sư. Bơngai bu ưh kơ lui kơ nơ̆r 'Bok Kei-Dei pơma, bơngai
         'noh sư khan 'Bok Kei-Dei hơlĕnh kơlih kơ sư ưh kơ lui kơ nơ̆r 'Bok Kei-Dei pơma gah
         Kon Sư. 11 'Bok Kei-Dei pơma gah Kon Sư thoi âu: Sư wă kơ bơ̆n arih ling-lang păng Sư. Bơ̆n gô
         arih ling-lang tơpă dah bơ̆n lui kơ Kon Sư. 12 Bơngai bu lui kơ Kon Sư, bơngai 'noh gô arih ling-lang păng 'Bok Kei-Dei. Bơngai bu
         ưh kơ lui kơ Kon 'Bok Kei-Dei, bơngai 'noh ưh kơ gơh arih ling-lang păng Sư ôh.Tơdrong arih ling-lang13 Inh chih kơ iĕm kơthơ âu kơ lu iĕm bơngai mă lui kơ Yêsu Kon 'Bok Kei-Dei wă kơ iĕm
         băt nhên iĕm gô arih ling-lang păng 'Bok Kei-Dei. 14 Păng bơ̆n gơh krao khan kơ 'Bok Kei-Dei kơlih kơ bơ̆n băt kơ Sư mơ̆ng bơ̆n tơpă dah
         bơ̆n apinh trŏ thoi Sư wă. 15 Dah bơ̆n băt kơ Sư mơ̆ng bơ̆n apinh tơdrong kiơ kiơ, lei bơ̆n kư̆m băt kơ Sư ăn kơ
         bơ̆n tơdrong noh mơ̆n.16 Dah iĕm 'bôh 'nhŏng oh bơ̆n bơngai lui sư pơm yoch iĕm athei krao khan kơ 'Bok Kei-Dei
         kơ sư, na 'Bok Kei-Dei gô ăn kơ sư arih ling-lang. Sơmă đei 'bar khŭl tơdrong yoch.
         Minh khŭl noh bơ̆n 'bôh 'nhŏng oh bơ̆n pơm yoch, athei krao khan kơ 'Bok Kei-Dei tơgŭm
         sư. Minh khŭl dơ̆ng bơ̆n 'bôh 'nhŏng oh bơ̆n pơm yoch khŏm khŏm, inh ưh kơ đei athei
         iĕm krao khan tơgŭm sư dơ̆ng ôh. Bơngai bu pơm yoch thoi noh sư gô răm tơpă. 17 Dôm tơdrong ưh kơ trŏ kơ tơdrong juăt 'Bok Kei-Dei, tơdrong yoch ngăl. Sơmă đei 'bar
         khŭl yoch.18 Bơ̆n băt boih dôm lu bơ̆n kon 'Bok Kei-Dei ưh kơ gơh pơm yoch khŏm khŏm ôh kơlih kơ
         Yêsu Kon 'Bok Kei-Dei, Sư wei-lăng bơ̆n, na yang Satan ưh kơ gơh pơrăm lu bơ̆n ôh.19 Păng bơ̆n kư̆m băt bơ̆n kon 'Bok Kei-Dei boih păng bơ̆n băt đĭ-đăng dôm lu bơngai
         mă lĕch đơ̆ng ala teh âu mă ưh kơ lui kơ Kon Sư, yang Satan pơgơ̆r lu sư.20 Bơ̆n băt Kon pôm 'Bok Kei-Dei jur tơ bơ̆n boih. Sư roi tơbăt ăn kơ bơ̆n tôm tơdrong
         'Bok Kei-Dei Kră Yang tơm tơpă. Bơ̆n pôm đon păng Kră Yang 'Bok Kei-Dei păng pôm đon
         păng Kon Sư Yêsu Krist mơ̆n. Yêsu Krist Sư kư̆m Kră Yang tơpă mơ̆n na Sư ăn kơ bơ̆n
         arih ling-lang.21 Ơ lu kon hơ'lơ̆p, iĕm athei weh ataih đơ̆ng dôm tơdrong yang kơnê̆ hŏ.2jnII YÔHANKƠTHƠ MĂ 'BARYÔHANBơngai chihYôhan Jơ̆ng 'BangBơngai iŏkMinh nu “Drŏ-kăn mă Kră Yang đei rơih” păng lu kon hơ'lơ̆p sư. 'Nâu rŏ lăng minh 'nu
         drŏ-kăn mă oei wei minh pôm hnam akŭm, dah kư̆m rŏ lăng yua kơ tơdrong đe pơm kơnê̆
         kơ bơngai lui dêh hnang kơplah noh, na Yôhan jơ̆ng 'bang yua nơ̆r pơma 'nâu wă roi
         gah minh 'nu bơngai wei lămg tơm păng lu bơngai lui lăm Khŭl hnam akŭm na sư wă gơih
         ăn kơthơ âu păng kơthơ âu kŭm gơih ăn kơ đĭ đăng bơngai lui jơ̆p jang anih.Chih lai yơKơthơ âu rŏ lăng đei chih lăm sơnăm 90 Đ.K (Đơ̆ng rŏng kơ Kră Yang) Tơ Êphêsô.Chih kơnhămWă kơ pơma mă hơđăl kơ tơm tơdrong arih bơngai lui kơ Kră Yang noh jơ̆ tơdrong sĭt
         tơpă păng tơdrong 'mêm, na kŭm wă bơtho lu bơngai lui athei kơchăng gah lu bơngai
         bơtho hơlĕnh oei năm chă bơtho jơ̆p anih.Trong tơm“Dah bơ̆n băt tơpă tơdrong 'mêm mơnat dih băl păng 'mêm kơ 'Bok Kei-Dei, lei bơ̆n
         athei răk dôm tơdrong Sư pơkă. Tơdrong pơkă noh hei iĕm kơtơ̆ng đơ̆ng tơm-hmơm sơ̆
         boih thoi âu: Bơ̆n athei 'mêm kơ 'Bok Kei-Dei păng bôl buăl mơ̆n. (tr 6).Asong chăl1. Pơih nơ̆r pơma (tr. 1-3)2. Tơm gĭt kăl tơdrong 'mêm (tr. 4-6)3. Bơtho athei kơchăng gah lu bơngai bơtho hơlĕnh (tr. 7-11)4. Pơtôch nơ̆r (tr. 12-13)Lu bơngai tơm đei chih roiYôhan, Bơngai drŏ-kăn Kră Yang đei rơih, lu kon sư.Lăm sơ̆p 'nâu đei 01 chăl păng 13 trong.

Pơih nơ̆r pơma11 Inh kră wei-lăng bơngai lui chih hơpong kơ iĕm 'nhŏng oh.Yua kơ 'Bok Kei-Dei rơih iŏk iĕm na inh 'mêm kơ iĕm tơpă. Bơ̆n jing 'nhŏng oh bơngai
         lui. Mă-lei ưh kơ sĭ kơdrô̆ inh ôh 'mêm kơ iĕm, dôm lu bơngai băt tơdrong 'Bok Kei-Dei
         tơpă sư kư̆m 'mêm kơ iĕm mơ̆n. 2 Đĭ-đăng kơ bơ̆n 'mêm mơnat dih băl kơlih kơ bơ̆n kiơ̆ tơdrong 'Bok Kei-Dei tơpă; păng
         bơ̆n gô kiơ̆ tơdrong Sư khŏm khŏm.3 'Bă tơm bơ̆n 'Bok Kei-Dei păng Kon Sư Yêsu Krist gô 'mêm mơnat kơ bơ̆n, wei-lăng bơ̆n
         tôm tơdrong păng ăn kơ bơ̆n hiôk-hian ling-lang yua kơ bơ̆n lui kơ Sư mă trŏ păng
         bơ̆n băt 'mêm kơ Sư.Bơ̆n athei 'mêm mơnat dih băl4 Inh hiôk chơt tơpă kơlih kơ inh kơtơ̆ng lu iĕm mơ'nah kiơ̆ tơdrong 'Bă tơm bơ̆n 'Bok
         Kei-Dei tơpă, noh thoi 'Bok Kei-Dei pơkă kơ bơ̆n sơ̆. 5 Na inh wă apinh athei iĕm băt pơm thoi âu: Bơ̆n athei adrin tơpă gah tơdrong 'mêm
         mơnat dih băl. Tơdrong pơkă noh ưh kơ sĭ tơdrong pơkă 'nao ôh. Bơ̆n đei tơdrong pơkă
         noh đơ̆ng tơm hmơm sơ̆ boih. 6 Dah bơ̆n băt tơpă tơdrong 'mêm mơnat dih băl păng 'mêm kơ 'Bok Kei-Dei, lei bơ̆n athei
         răk dôm tơdrong Sư pơkă. Tơdrong pơkă noh hei iĕm kơtơ̆ng đơ̆ng tơm hmơm sơ̆ boih
         thoi âu: Bơ̆n athei 'mêm kơ 'Bok Kei-Dei păng bôl buăl mơ̆n.7 Dang ei đei lơ bơngai năm bơtho jơ̆p-jang chă hơlĕnh kơ đe, lu sư khan Yêsu Krist
         ưh kơ jing kon bơngai tơpă ôh sơ̆. Bơngai bu bơtho thoi noh, bơngai 'noh sư hơlĕnh
         đĕch păng sư ayăt kơ Yêsu Krist mơ̆n. 8 Kơlih kơ thoi noh na iĕm athei kơchăng hŏ hli kơ lu sư hơlĕnh kơ iĕm, na iĕm lui kơ
         lu sư. Dah iĕm kơchăng tơpă lei dôm tơdrong iĕm jang iĕm huay kơ hiong ôh. Na iĕm
         gô đei iŏk tôm tơdrong apah ning-mônh.9 Bơngai bu khan sư băt hloh kơ bơ̆n mă sư ưh kơ wă kiơ̆ thoi Yêsu Krist bơtho, bơngai
         'noh 'Bok Kei-Dei ưh kơ oei hơdai păng sư ôh. Dah bơngai bu oei kiơ̆ dôm tơdrong Yêsu
         Krist bơtho, bơngai 'noh 'Bă tơm bơ̆n 'Bok Kei-Dei păng Kon Sư Yêsu Krist oei hơdai
         păng sư. 10 Bơngai bu năm ngôi hơpong tơ iĕm, na sư bơtho iĕm ưh kơ trŏ thoi Yêsu Krist bơtho,
         bơngai 'noh iĕm 'nĕ kơ sơng iŏk sư mơ̆t tơ hnam iĕm. Păng lăp sư wă brŏk iĕm 'nĕ khan
         kơ sư khan: Yak mă 'lơ̆ng kơ ih. 11 Dah bơngai bu khan kơ sư khan: Yak mă 'lơ̆ng kơ ih, bơngai 'noh dang tơgŭm sư pơm
         dôm tơdrong kơnê̆.Lăp wă tôch đei nơ̆r jet gia dih băl12 Inh đei lơ tơdrong nai dơ̆ng wă pơma kơ iĕm, mă-lei inh ưh kơ wă chih pơma kơ iĕm
         dôm tơdrong noh lăm kơthơ âu ôh. Kơlih kơ ưh pă đunh boih inh wă tơ'bơ̆p iĕm na inh
         gô bơtho iĕm păng akâu inh kơdih. Thoi noh na bơ̆n chơt hiôk dih băl. 13 Lu 'nhŏng oh bơngai lui đơ̆ng nhôn mă 'Bok Kei-Dei rơih boih, lu sư kư̆m đei nơ̆r
         jet gia pơma apơi rơnguơ̆ ră kơ iĕm mơ̆n.3jnIII YÔHANKƠTHƠ MĂ PÊNGYÔHANBơngai chihYôhan Jơ̆ng 'Bang.Bơngai iŏk'Bok Gaius, minh 'nu bơngai lui kon 'Bok Kei-Dei đei jơhngơ̆m hơmrah păng gơh tơgŭm
         Bơngai lui nai lăm tơdrong chă bơtho.Chih lai yơKơthơ âu rŏ lăng đei chih lăm sơnăm 90 Đ.K (Đơ̆ng rŏng kơ Kră Yang) tơ Êphêsô.Chih kơnhămƯ-ang kơ Gaius đei jơhngơ̆m hơmrah tơgŭm lăm tơdrong jang Kră Yang kăl wă păng chông
         anhăk sư lăm trong kiơ̆ Kră Yang.Trong tơm“Ơ oh, lu 'nhŏng oh bơngai lui năm tơ ih, lu sư bơngai tơmoi mă-lei ih tơgŭm mơnat
         kơ lu sư. (tr 5)Asong chăl1. Pơih nơ̆r pơma (tr. 1-4)2. Nơ̆r ư-ang kơ Gaius (tr. 9-19)3. Nơ̆r chrih kơ Diôtrip (tr. 11-12)4. Nơ̆r pơm kơdranh 'lơ̆ng gah Đêmêtrơs (tr. 11-12)5. Pơtôch nơ̆r (tr. 13-15)Lu bơngai tơm đei chih roiYôhan, Gaius, Diôtrip, Đêmêtrơs.Lăm sơ̆p 'nâu đei 01 chăl păng 15 trong.

Pơih nơ̆r pơma11 Inh kră wei-lăng bơngai lui chih kơthơ âu. Hmach kơ ih, Guơs. Inh 'mêm kơ ih tơpă
         kơlih kơ ih bơngai lui 'lơ̆ng.2 Ơ oh, inh krao khan apinh 'Bok Kei-Dei ăn kơ ih liĕm akâu păng wei-lăng ih tôm tơdrong,
         thoi Sư ăn kơ ih lui kơjăp dang ei. 3 Inh hiôk chơt tơpă dang ei kơlih kơ đei 'nhŏng oh bơngai lui truh tơ inh, lu sư khan
         ih kiơ̆ tơdrong 'Bok Kei-Dei 'lơ̆ng tơpă. Inh băt mơ̆n ih kiơ̆ tôm tơdrong 'Bok Kei-Dei.
         4 Ưh pă tơdrong kiơ mă hiôk hloh dang tơdrong âu: Inh kơtơ̆ng lu bơngai lui kơ 'Bok
         Kei-Dei đơ̆ng inh bơtho lu sư oei lui kơjăp khŏm khŏm.Yôhan ư-ang Guơs bơngai lui 'lơ̆ng5 Ơ oh, lu 'nhŏng oh bơngai lui năm tơ ih, lu sư bơngai tơmoi mă-lei ih tơgŭm mơnat
         kơ lu sư. 6 Lu sư roi kơ lu bơngai lui tơ hnam akŭm nhôn mơ̆n khan ih 'mêm mơnat kơ lu sư. Na
         dang ei lu sư năm chă bơtho đe dơ̆ng. Apinh ih mơnat ăn kơ lu sư tơmam dơ̆ng hŏ, wă
         kơ lu sư gơh năm chă bơtho đe. 'Bok Kei-Dei lăp đon tơpă ih pơm thoi noh. 7 Lu sư năm bơtho tơdrong Yêsu Krist lu sư ưh kơ đei sa jên đơ̆ng lu bơngai mă ưh kơ
         lui ôh.8 Kơlih kơ thoi noh na bơ̆n khŭl bơngai lui athei mơnat ăn kơ lu sư tơmam dah jên tơgŭm
         sư năm bơtho tơdrong 'Bok Kei-Dei.Diôtrip păng Đêmêtrơs9 Inh chih boih kơthơ pơtruh tơ hnam akŭm 'Bok Kei-Dei iĕm. Na 'bok Diôtrip, sư wă pơm
         kră bơngai lui, mă-lei sư ưh kơ wă mơ̆ng inh ôh. 10 Mă-lei gô inh truh, inh gô roi tôm tơdrong kơnê̆ Diôtrip pơm. Sư pơchê nhôn păng hơlĕnh
         gah tơdrong nhôn. Sư oei pơm hloh kơ 'noh dơ̆ng; sư ưh kơ sơng iŏk 'nhŏng oh bơngai
         lui bơ̆n năm hơpong tơ hnam akŭm iĕm. Lăm hnam akŭm iĕm đei lu bơngai lui mơ'nah wă
         sơng iŏk ră, mă-lei Diôtrip khă ưh kơ ăn sơng iŏk lu bơngai năm hơpong păng pơpuh
         lu bơngai lui ei đơ̆ng hnam akŭm mơ̆n.11 Ơ oh, ih 'nĕ kơ pơm rok lu bơngai mă pơm kơnê̆ thoi noh hŏ, ih pơm rok lu bơngai pơm
         'lơ̆ng đĕch. Bơngai bu pơm 'lơ̆ng, bơngai 'noh lĕch đơ̆ng 'Bok Kei-Dei. Bơngai bu
         pơm kơnê̆, bơngai 'noh ưh kơ lĕch đơ̆ng 'Bok Kei-Dei ôh. 12 Gah 'bok Đêmêtrơs, đĭ-đăng bơngai băt kơ sư 'lơ̆ng tơpăt. Sư pơm tôm tơdrong 'lơ̆ng
         tơpăt na bơ̆n băt sư kiơ̆ tơdrong 'Bok Kei-Dei tơpă. Mă nhôn kư̆m khan sư bơngai 'lơ̆ng
         tơpăt mơ̆n; păng ih kư̆m băt nhôn pơma tơpăt ling-lang.Lăp wă tôch đei nơ̆r jet gia dih băl13 Inh đei lơ tơdrong nai dơ̆ng wă pơma păng ih mă-lei inh ưh kơ wă chih roi tôm tơdrong
         'noh lăm kơthơ âu ôh. 14 Kơlih kơ ưh pă đunh boih inh wă tơ'bơ̆p ih, na ba pơma dơnuh dih băl.15 Oei kơ ih mă 'lơ̆ng. Dôm lu bôl buăl bơ̆n mă oei tơ inh lu sư rơnguơ̆ kơ ih tơpă,
         na apinh roi kơ đĭ-đăng lu bôl bơ̆n tơ iĕm âu hŏ nhôn rơnguơ̆ kơ lu sư tơpă.judJUTKƠTHƠJUTCHIH KƠ LU KON 'BOK KEI-DEIBơngai chihJut.Jut 'nâu sư phara kơ chư “Juđa” Jut sư oh Kră Yang Yêsu gah akâu akar (Mathiơ 13:55;
         Markôs 6:3). Sư kŭm oh Yakơ, Yakơ bơngai mă wei lăng Khŭl bơngai lui Jêrusalem păng
         bơngai chih kơthơ Yakơ.Bơngai iŏkLu bơmgai lui Juđê păng lu bơngai lui sơng iŏk Kră Yang jơ̆p anih.Chih lai yơKơthơ âu đei chih lăm sơnăm dang kiơ̆ 65 Đ.K (Đơ̆ng rŏng kơ Kră Yang).Chih kơnhămTơ'blŏk ăn kơ bơngai lui athei kơchăng kơ lu bơngai bơtho hơlĕnh oei klen klon lăm
         khŭl bơngai lui, đơ̆ng noh chă bơtho tơdrong lui chroih tơnai glăi hăm tơdrong lui
         sĭt tơpă wă kơ chă lơi yua kơdih; lăm noh kơthơ âu kŭm bơtho lu kon 'Bok Kei-Dei athei
         tơnăp tơnen kiơ̆ Kră Yang.Trong tơm“Ơ 'nhŏng oh mă inh 'mêm kơeng, ki inh wă chih kơ iĕm kơthơ ră, chih hơpong gah tơdrong
         'Bok Kei-Dei pơklaih bơ̆n jing hiôk chơt. Mă-lei dang ei inh kơtơ̆ng đei tơdrong khan
         đe wă pơhlŭ iĕm, na dang ei inh jing chih pơlung iĕm, wă kơ iĕm adrin 'biơ̆ păng lui
         mă kơjăp, kiơ̆ dôm tơdrong 'Bok Kei-Dei tơbăt ăn kơ lu bơ̆n kon Sư. Dôm tơdrong Sư
         tơbăt tôm boih, ưh kơ layơ tơplih dơ̆ng. Thoi noh na iĕm athei pơjah pơjăng păng lu
         bơngai mă pơhlŭ pơlung iĕm noh 'biơ̆. (tr. 3)Asong chăl1. Pơih nơ̆r pơma (tr. 1-2)2. Kơnăl kơ tơdrong bơtho phara, păng tơdrong arih lu bơngai bơtho hơlĕnh măng3. mu (tr. 3-16)4. Nơ̆r bơtho kơ lu kon 'Bok Kei-Dei athei arih tơnăp kiơ̆ Kră Yang (tr. 17-23)5. Pơtôch nơ̆r (tr. 24-25)Lu bơngai tơm đei chih roiJut, Yakơ, Kră Yang Yêsu.Lăm sơ̆p 'nâu đei 01 chăl păng 25 trong.

Pơih nơ̆r pơma11 Inh Jut, oh Yakơ, hăm đĭch đam Yêsu Krist, chih hơpong kơ lu bơngai mă 'Bă tơm bơ̆n
         'Bok Kei-Dei 'mêm rơih iŏk sư boih, wă khan lu bơngai mă Yêsu Krist wei-lăng.2 Inh krao khan apinh 'Bok Kei-Dei ăn kơ iĕm rai đunh rai băt tơdrong Sư 'mêm mơnat
         kơ iĕm, hăm ăn kơ iĕm rai đunh rai hiôk chơt.Bơngai bơtho hơlĕnh3 Ơ 'nhŏng oh mă inh 'mêm kơeng, ki inh wă chih kơ iĕm kơthơ ră, chih hơpong gah tơdrong
         'Bok Kei-Dei pơklaih bơ̆n jing hiôk chơt. Mă-lei dang ei inh kơtơ̆ng đei tơdrong khan
         đe wă pơhlŭ iĕm, na dang ei inh jing chih pơlung iĕm, wă kơ iĕm adrin 'biơ̆ păng lui
         mă kơjăp, kiơ̆ dôm tơdrong 'Bok Kei-Dei tơbăt ăn kơ lu bơ̆n kon Sư. Dôm tơdrong Sư
         tơbăt tôm boih, ưh kơ layơ tơplih dơ̆ng. Thoi noh na iĕm athei pơjah pơjăng păng lu
         bơngai mă pơhlŭ pơlung iĕm noh 'biơ̆. 4 Lu bơngai mă wă pơhlŭ pơlung iĕm noh, lu sư pơm thoi bơngai lui. Lu sư mơ̆t akŭm hơdai
         iĕm, pơm chur oei tơ tŏk-bŏk lu iĕm. Lu bơngai thoi noh 'Bok Kei-Dei khan wă phak
         đơ̆ng sơ̆ 'mơ̆i. Lu sư bơngai kơnê̆ tơpă, lu sư khan kơlih kơ 'Bok Kei-Dei mơnat kơ
         tơdrong yoch bơ̆n, na bơ̆n pơm yoch kiơ kư̆m bưh, pơm tơdrong kơnê̆ kư̆ kă kư̆m bưh.
         Yŏng Tơ'ngla bơ̆n Yêsu Krist, mă lu sư kư̆m ưh kơ lui yom mơ̆n.5 Dôm tơdrong lu kră sơ̆ iĕm băt boih, mă inh wă tơ'blŏk kơ iĕm dơ̆ng. Sơ̆ 'Bok Kei-Dei
         dŏng pơklaih lu bơngai Isơrael đơ̆ng dêh Êyiptơ, mă-lei đơ̆ng rŏng kơ noh, Sư kư̆m
         đei pơlôch lu bơngai Isơrael mơ'nah ưh kơ chu lui. 6 Gah linh jang lu mơ'nah achăng lê̆ tơdrong jang đơ̆ng 'Bok Kei-Dei pơjao ăn pơgơ̆r,
         na jăk oei tơ nai, 'Bok Kei-Dei 'bôh, Sư rôp chô̆ phak tơ anih măng mu ling-lang truh
         tơ năr Sư wă sek tơlang tih-tin ning-mônh. 7 Kư̆m thoi noh mơ̆n lu kon Pơlei Sôđôm hăm Pơlei Gômôrơ hăm đĭ tơring lu sư kiơ̆ ei
         sơ̆, lu sư pơm kơnê̆ kư̆ kă. Lu bơngai drŏ-nglo pơm kư̆ kă tơduă lu sư drŏ-nglo. Na
         'Bok Kei-Dei soh rông chhông hnam lu sư păng phak pơmat lu sư hăm ŭnh ling-lang măng
         năr pă pơdơh. 'Bok Kei-Dei tơ'bôh kơ bơ̆n tơdrong thoi noh, Sư wă kơ bơ̆n hli kuă
         kơ pơm thoi lu bơngai 'noh.8 Na lu bơngai mă pơhlŭ iĕm noh, lu sư khan lu sư apo 'bôh tơdrong sĭt tơdrong trŏ khan
         pơm kư̆ kă kư̆m bưh, ưh kơ chu yom kơ yŏng bơ̆n kư̆m bưh, pơma kơnê̆ kơ lu linh jang
         kư̆m bưh. 9 'Bok Mikael, 'bok mă pơgơ̆r tơduă lu sư linh jang 'lơ̆ng, kơplah yŏng yang kơnê̆ wă
         pơjei iŏk atâu Môis, 'bok Mikael ưh kơ pơ̆n pơma jâu kơnê̆ kơ yang ei ôh. Sư pôm pơma
         thoi âu đĕch:“Inh gô mơ̆ng kơ 'Bok Kei-Dei đĕch khă e.”10 Na lu bơngai mă wă pơhlŭ iĕm noh, dôm tơdrong lu sư jơ̆l ưh kơ hlôh na lu sư pơma
         kơnê̆ thoi noh. Lu sư hưch hanh pơm kư̆ kă thoi sem brem ưh kơ băt mơlâu; tơdrong
         noh sư hlôh, tơdrong noh lu sư hăt dêh. Kơlih kơ lu sư pơm thoi noh, ning-mônh lu
         sư wă răm. 11 'Bok Kei-Dei gô phak lu sư tơpă yua kơ lu sư pơm thoi 'bok Kain sơ̆. Lu sư băt pôm
         tơdrong pơhlŭ đe wă kơ sa jên đe apah, thoi 'bok 'Balam sơ̆. Lu đe âu ưh kơ chu kơ
         yŏng sư pơgơ̆r, thoi 'bok Kôrê sơ̆ jing răm hloi. 12 Kơplah iĕm sŏng sa tih, iĕm sa hơpong wă tơbăt kơ đe tơdrong iĕm 'mêm băl, lu sư kư̆m
         sŏng sa hơdai iĕm mơ̆n, mă-lei lu sư sa dư dêh wă kơ mă hrăp kơ hơlŏng klak lu sư
         kơdih, ưh kơ băt mơlâu kơ bôl buăl. Lu sư pơm tơdrong noh kơplah iĕm akŭm băl tơdrong
         'lơ̆ng, thoi lĕ kơ ao 'nao, mă sư mơgrĭ. Lu sư jing bơngai ưh kơ yua, thoi hơmơ̆l
         păr tơ rơwơ̆ng ưh kơ đei 'mi, kial thu jơ̆p-jang; kư̆m thoi 'long ưh kơ plei, trŏ
         bơyan plei mă sư jing thoi 'long lôch, jing tơbuch đĭ rơh sư hloi. 13 Lu sư kư̆m thoi đak dơsĭ poh-yă tih, tơglăk kơmuh tơmông tơmang 'bĕnh-'bang tơdrong
         kơnê̆ 'mê̆-'mach. Păng thoi sơnglŏng nơnăm ưh pă tơklă kơ trong sư juăt kơ nơnăm.
         'Bok Kei-Dei gô ăn kơ lu sư oei tơ anih măng mu ling-lang ưh kơ layơ tôch.14 Ênŏk sư kon sâu jơhnơr mă tơpơh, jô̆ đơ̆ng jơhnơr Ađam. Sư đei pơma khan lê̆ hơdrol
         gah lu bơngai noh sơ̆ thoi âu: “Kră Yang wă jur hăm dôm rơbâu rơngan 'nu lu linh jang
         'lơ̆ng Sư, 15 wă sek tơlang đĭ-đăng bơngai păng phak dôm lu bơngai pơm kơnê̆, yua kơ dôm tơdrong
         kơnê̆ noh lu sư đêl pơm tơpă. Păng Sư wă phak lu bơngai yoch pơma kơnê̆ kơ Sư.” 16 Lu bơngai mă wă pơlung iĕm noh, lu sư pran kơ pơma mơmơnh dêh, pơma hơwĕng ưh kơ băt
         hrăp. Lu sư kiơ̆ kơ jơhngơ̆m kơdih hưch hanh 'maih pơm tơdrong kư̆ kă, pơma re 'bơ̆r,
         pơang akâu kơdih; sư pơma kơ bơ̆n hơlom, wă pơyua akâu sư kơdih.17 Ơ 'nhŏng oh mă inh 'mêm kơeng, iĕm athei 'blŏk hơdơ̆r kơ tơdrong lu jơ̆ng 'bang Kră
         Yang bơ̆n Yêsu Krist pơma lê̆ hơdrol sơ̆ hŏ.18 Lu sư khan: “Khei 'năr wă tôch ning-mônh, đei lơ bơngai che bơle kơ tơdrong lui bơ̆n;
         lu sư kiơ̆ kơ jơhngơ̆m lu sư kơdih 'maih pơm tơdrong kư̆ kă na lu sư che bơle.”19 Lu bơngai noh pơm tơdrong tơhiŭl wă tơklah đon lu bơngai lui. Lu sư bơngai kiơ̆ kơ
         jơhngơ̆m kơdih 'maih pơm, ưh kơ đei Yang Bơhngol 'Lơ̆ng oei hơdai ôh.Bơ̆n athei pơlung bôl buăl lui mă kơjăp20 Ơ lu 'nhŏng oh mă inh 'mêm kơeng, inh wă kơ iĕm rai đunh rai lui kơjăp dôm tơdrong
         'Bok Kei-Dei, tơdrong mă 'lơ̆ng tơpăt. Iĕm athei gơnang kơ Yang Bơhngol 'Lơ̆ng tơgŭm
         iĕm krao khan. 21 Iĕm athei kơchăng kơ akâu iĕm kơdih, na iĕm oei 'bôh tơdrong 'Bok Kei-Dei 'mêm kơ
         iĕm ling-lang. Păng bơ̆n athei chang gô tơdrong Kră Yang Yêsu Krist wă ăn kơ bơ̆n
         arih ling-lang ei, yua kơ Yêsu Krist 'mêm kơ bơ̆n.22 Lu bơngai mơ'nah lui rơdu, 'bônh lui kơ đe pơhlŭ pơlung sư, na iĕm athei bơtho pơlung
         sư lui mă kơjăp. 23 Lu mơ'nah wă huŏng tơ lăm dơnâu ŭnh, iĕm athei rôp pơkơ̆ng sư, 'nĕ ăn năm, hli kơ
         ŭnh sa. Lu mơ'nah sư wă kiơ̆ kơ jơhngơ̆m sư kơdih pơm dôm tơdrong kơnê̆, truh tơ bơ̆n
         lăng hơbĕn ao sư thoi lĕ 'bĕnh kơ tơdrong kơnê̆ sư pơm. Bơ̆n athei mơnat kơ sư mơ̆n,
         bơtho pơlung sư. Mă-lei bơ̆n athei kơchăng, hli kơ sư bơtho pơlung bơ̆n pơm kơnê̆
         thoi sư dơ̆ng; thoi lĕ kơ bơ̆n 'bôh bơngai jĭ, bơ̆n hli kơ tơdrong jĭ sư apoh kơ bơ̆n
         đơ̆ng hơbĕn ao mơgrĭ sư.Bĕ bơ̆n ư-ang 'Bok Kei-Dei24 Bơnê kơ 'Bok Kei-Dei, pôm Sư đĕch kĕ wei-lăng iĕm, huay ăn kơ iĕm lê̆ Sư, wă kơ iĕm
         dơ̆ng 'bơ̆t anăp Sư ning-mônh iĕm 'bôh Sư mơsêh mơyang, iĕm hiôk hơiă huay kơ hli
         kơ Sư, yua kơ iĕm ưh kơ đei tơdrong yoch. 25 Thoi noh bĕ bơ̆n ư-ang kơ Sư, yua kơ pôm Sư đĕch Yang sĭt tơpă. Sư pơklaih bơ̆n đơ̆ng
         tơdrong phak, yua kơ Kră Yang bơ̆n Yêsu Krist lôch tang bơ̆n. 'Bok Kei-Dei boih mơsêh
         tăp pang mơyang tăp dăr, pơgơ̆r tôm tơdrong đơ̆ng blŭng-a sơ̆ khơ̆ dang ei, truh tơ
         ning-mônh ưh kơ layơ tôch. A-men.revTƠDRONG TƠ'BÔHSƠ̆PTƠDRONG TƠ'BÔHTƠDRONG YÊSU KRIST TƠ'BÔH KƠ YÔHANBơngai chihYôhan Jơ̆ng 'Bang.Bơngai iŏkTơpơh tŏ hnam akŭm tơ dêh Asia (Tiêu Ă), gah dêh char Thônhiki dang ei. Hla bơar âu
         kŭm wă gơih ăn kơ lu kon 'Bok Kei-Dei jơ̆p jang anih.Chih lai yơHla bơar âu đei chih dang kiơ̆ sơnăm 95 Đ.K (Đơ̆ng rŏng kơ Kră Yang) Kơplah Yôhan
         đe rôp chit sư tơ bŏl Đak Patmôs. Tơ anih âu Kră Yang đei tơ'bôh kơ sư dôm tơdrong
         gô truh kơ kon bơngai tơ anăp kơnh.Chih kơnhămKhŭl bơngai lui kơ Kră Yang athei kơchăng gah dôm tơdrong kiơ gô truh kơ lu sư tơdah
         lu sư ưh kơ chu nơ̆r Kră Yang. Hla bơar âu kŭm tơ'bôh kơ lu kon 'Bok Kei-Dei ‘bôh
         adrol tơdrong pŭn hiôk tuch luch păng ling lang gah lu bơngai lui tơnăp tơnen kơkuh
         kơ Kră Yang păng awih awăn kơ Sư.Asong chăl1. Pơih nơ̆r pơma (1:1-8)2. Tơ'bôh gah tơdrong 'lơ̆ng rŏ Kră Yang Yêsu Krist păng Nơ̆r 'Bok Kei-Dei ăn kơ tơpơh
         tŏ hnam akŭm (1:9-3:22)3. Hla bơar đei tơpơh tŏ tơdra pơklep (4:4 8:1)4. Tơpơh tŏ keng (8:2-11:19)5. Yă Grai păng 'bar tŏ kon Sem brem (12:1-13:18)6. Dôm tơdrong tơ'bôh nai (14:1-15:8)7. Tơpơh tŏ pơnhan 'Bok Kei-Dei hil (16:1-21)8. Tơdrong pơrăm pơlei Babilôn păng tơdrong blah kon sem brem, bơngai khan lê̆ adrol
         hơlĕnh, păng satan thuơ đĭ (17:1-20;10)9. Tơdrong sek tơlang tuch luch (20:11- 15)10. Plĕnh 'nao, teh 'nao, păng Pơlei Jêrusalem 'nao (21:1-22:5)11. Pơtôch nơ̆r (22: 6 -21)Lu bơngai tơm đei chih roiYôhan, Kră Yang Yêsu.Lăm sơ̆p 'nâu đei 22 chăl păng 405 trong.

Pơih nơ̆r pơma11 Tơdrong âu, tơdrong 'Bok Kei-Dei ăn kơ Yêsu Krist tơ'bôh kơ lu đĭch đam Sư, tơdrong
         mă tĕnh truh mă gô 'bôh tơpă. Sư wơh linh jang 'lơ̆ng Sư năm tơ'bôh kơ Yôhan bơngai
         mă đĭch đam Sư. 2 Na Yôhan chih roi tơpă dôm tơdrong mă đêl sư 'bôh noh; 'nâu boih tơdrong mă 'Bok Kei-Dei
         ăn kơ Yêsu Krist tơ'bôh kơ sư. 3 Bơngai bu đŏk ăn kơ đe tơdrong 'Bok Kei-Dei âu, bơngai noh sư hiôk boih. Bơngai mă
         mơ̆ng păng răk dôm nơ̆r pơma lăm hla bơar âu sư kư̆m hiôk mơ̆n, yua kơ ưh pă đunh
         boih 'Bok Kei-Dei wă tơ'bôh kơ kon bơngai dôm tơdrong Sư mă khan lê̆ adrol âu.Kơthơ Yôhan chih pơtruh kơ rim hnam akŭm4 Inh Yôhan chih kơthơ tơ'bôh kơ tơpơh tŏ hnam akŭm 'Bok Kei-Dei tơ dêh char Asi. Inh
         apinh Sư âu: 'Bok Kei-Dei mă bơ̆n ư-ang, Sư đei đơ̆ng sơ̆ khơ̆ dang ei mă gô jur ning-mônh;
         Yang Bơhngol 'Lơ̆ng, Sư minh 'nu đĕch, mă-lei Sư dang tơpơh 'nu, Sư dơ̆ng 'bơ̆t anăp
         'Bok Kei-Dei; 5 Yêsu Krist, Sư pơma tơpăt ling-lang, Sư iung arih đơ̆ng lôch adrol kơ đe, Sư pơgơ̆r
         đĭ-đăng lu 'bok pơtao oei tơ teh âu; na inh apinh Sư wei-lăng iĕm lăm tôm tơdrong
         wă kơ iĕm hiôk-hian ling-lang.Yêsu Krist 'mêm kơ bơ̆n tơpă na Sư pơklaih bơ̆n đơ̆ng tơdrong yoch hăm pham Sư. 6 Sư pơjao bơ̆n kơ 'Bok Kei-Dei wă wei-lăng bơ̆n păng pơgơ̆r bơ̆n, na lu bơ̆n jing bơngai
         jang kơ 'Bă Sư 'Bok Kei-Dei thoi lu 'bok soi. Thoi noh na bĕ bơ̆n ư-ang Yêsu Krist
         yua kơ Sư gô pơgơ̆r ling-lang ưh kơ đei layơ tôch. A-men. 7 Ning-mônh Sư wă jur tơ bơ̆n hăm hơmơ̆l. Đĭ-đăng kon bơngai gô 'bôh Sư. Lu bơngai mă
         pơ̆ng pơlôch Sư tơ 'long pơglang sơ̆ kư̆m 'bôh Sư mơ̆n. 'Bơ̆t noh kơnh đĭ-đăng khŭl
         kon bơngai jơ̆p kơ teh đak nhơ̆m hmoi 'bơ̆t anăp Sư; tơpă, trŏ kơ nhơ̆m hmoi tơpă
         mơ̆n. A-men.8 'Bok Kei-Dei Kră Yang tih hloh kơ đĭ-đăng păng pơgơ̆r tôm tĕch tơdrong, Sư đei đơ̆ng
         sơ̆ khơ̆ dang ei, mă gô jur ning-mônh, Sư khan thoi âu: “Inh thoi chư A, jĭ blŭng-a
         kơla chă hơdrol kơ đĭ-đăng lăm dôm tơdrong. Păng Inh kư̆m thoi chư Y, tuch-luch năr
         tôch kư̆m oei đei Inh.”Yôhan 'bôh Yêsu9 Mă gah inh âu, anăn inh Yôhan 'nhŏng oh iĕm. Đĭ-đăng kơ bơ̆n pôm đon hăm Yêsu Krist,
         đĭ-đăng kơ bơ̆n mă iĕm mă inh tă ngăl đei tơdrong gleh truh, đĭ-đăng kơ bơ̆n đei minh
         'nu Yêsu Krist pơgơ̆r wei-lăng. Bơ̆n adrin lui kơjăp mă khan đe areh kơ bơ̆n, thoi
         lĕ kơ inh đe phak oei tơ bŏl đak mă đe anăn bŏl đak Patmôs, yua kơ inh ră roi kơ đe
         nơ̆r 'Bok Kei-Dei păng tơdrong Yêsu. 10 Đei minh năr, mă năr giĕng kơkuh kơ Kră Yang, na Yang Bơhngol 'Lơ̆ng tơ'bôh kơ inh
         tơdrong hlĭch. Inh kơtơ̆ng tơ rŏng inh nhen đei nơ̆r pơma re jơwa thoi đe hlôm keng
         11 khan kơ inh thoi âu: “Dôm tơdrong ih wă pơtơm 'bôh dang ei, ih chih răk tơ hla bơar.
         Hla bơar noh ih pơtruh kơ tơpơh tŏ hnam akŭm 'Bok Kei-Dei: Hnam akŭm Pơlei Êphêsô,
         hnam akŭm Pơlei Samina, hnam akŭm Pơlei Pêgam, hnam akŭm Pơlei Thiatir, hnam akŭm
         Pơlei Sadis, hnam akŭm Pơlei Philadêphi păng hnam akŭm Pơlei Laodisê.”12 Na inh hue lăng tơ rŏng wă kơ băt bu pơma kơ inh noh hei. Lăp inh hue lăng inh 'bôh
         tơpơh tŏ jơ̆ng kơđeng maih.13 'Bơ̆t tŏk-bŏk jơ̆ng kơđeng noh inh 'bôh minh 'nu hơbŏ Sư thoi Kon Bơngai. Sư hrŭk
         ao tai păng chô̆ gơ'năm maih tơ kơtơh Sư. 14 Sŏk Sư kok hmông tôch tơdrong kok, măt Sư thoi pla ŭnh. 15 Jơ̆ng Sư hơdah 'brŭng dreng thoi mam ngơr đe 'buh tơ ŭnh, 'bơ̆r Sư pơma mơ̆ng thoi
         jơwa đak chơkơi. 16 Tơpang ti Sư gah 'ma, Sư chĕp tơpơh tŏ sơnglŏng. Đei minh hlak đao han dêh, đao noh
         đei 'bar pah măt, lĕch đơ̆ng 'bơ̆r Sư pơma. Muh măt Sư rang hơdah dang măt 'năr pơchrang
         tŏk-bŏk 'năr dơ̆ng.17 Kơplah noh lăp inh 'bôh Sư, inh pơ̆k hloi 'bơ̆t jơ̆ng Sư, inh hli tơrơ kơmăp lăl pă
         băt kơ akâu. Mă-lei ti 'ma Sư pel inh păng khan: “Ih 'nĕ kơ hli, Inh 'Bok tơm rơh
         hăm Inh ưh kơ đei layơ tôch. 18 Inh arih ling-lang, Inh boih 'Bok mă lôch minh 'măng sơ̆, dang ei ưh pă layơ wă lôch
         dơ̆ng. Inh đei khuă gơh pơih 'măng lu bơngai lôch ăn kơ sư iung arih dơ̆ng. 19 Thoi noh na dang ei Inh wă kơ ih chih dôm tơdrong mă ih 'bôh dang ei, dôm tơdrong
         chăl arih dang ei păng dôm tơdrong mă Inh gô tơ'bôh kơ chăl arih ning-mônh. 20 Gah tơdrong tơpơh tŏ sơnglŏng mă ih 'bôh Inh chĕp tơ ti 'ma Inh 'noh hei păng tơpơh
         tŏ jơ̆ng kơđeng maih noh, na dang ei Inh wă roi tơblang ăn kơ ih. Tơpơh tŏ sơnglŏng
         noh wă khan tơpơh 'nu kră wei-lăng hnam akŭm 'Bok Kei-Dei. Tơpơh tŏ jơ̆ng kơđeng maih
         noh wă khan tơpơh tŏ hnam akŭm 'Bok Kei-Dei.”Kơthơ pơtruh kơ Pơlei Êphêsô

21 “Ih chih kơthơ âu kơ kră wei-lăng hnam akŭm 'Bok Kei-Dei tơ Pơlei Êphêsô thoi âu:
         'Bok mă chĕp tơpơh tŏ sơnglŏng tơ ti 'ma Sư, mă Sư nơnăm lăm tŏk-bŏk jơ̆ng kơđeng
         maih noh Sư wă pơma kơ iĕm thoi âu: 2 ‘Inh băt mơ̆n tơdrong lui iĕm, Inh băt mơ̆n iĕm jang gleh, Inh băt mơ̆n đe areh kơ
         iĕm, iĕm oei lui kơjăp. Inh băt mơ̆n iĕm kuă kơ lu bơngai kơnê̆ oei hơdai iĕm. Lu
         sư hơlĕnh khan sư pơm jơ̆ng 'bang Inh mă-lei iĕm pơlong lăng lu sư boih, na iĕm băt
         boih kơ sư bơngai hơlĕnh. 3 Inh băt mơ̆n iĕm đei tơdrong gleh truh yua kơ jang tơdrong Inh, iĕm oei adrin khŏm
         khŏm ưh kơ lê̆. 4 Mă-lei inh sơ'ngon kơ iĕm minh tơdrong âu: Iĕm ưh pă 'mêm kơ Inh hăm 'mêm kơ bôl buăl
         dang iĕm 'mêm tơm hmơm iĕm lui sơ̆. 5 Na dang ei iĕm 'blŏk hơdơ̆r kơ tơdrong iĕm 'mêm sơ̆ dang yơ, iĕm athei 'mêm dang noh,
         'nĕ kơ pơhơi. Tơ̆ng iĕm ưh kơ 'mêm dang tơm hmơm iĕm lui sơ̆, lei Inh wă năm hloi
         pơdrĕo iŏk jơ̆ng kơđeng maih đơ̆ng pơlei iĕm. 6 Mă-lei tơdrong âu Inh lăp đon kơ iĕm, Inh 'bôh iĕm ưh kơ lăp đon kơ đe bơtho tơdrong
         Nikôlat, Inh kư̆m ưh kơ lăp đon mơ̆n.7 ‘Bơngai bu đei đon, mơ̆ng bĕ dôm tơdrong Yang Bơhngol 'Lơ̆ng pơma kơ rim hnam akŭm
         'Bok Kei-Dei. Tơdrong tơblah păng yang kơnê̆ jei bu, Inh ăn kơ sư sa plei 'long kon
         bơngai arih. 'Long 'noh 'Bok Kei-Dei pơtăm tơ pơgar Sư tơ Pơlei 'Lơ̆ng Sư.’ ”Kơthơ pơtruh kơ Pơlei Samina8 “Dang ei ih chih kơ kră wei-lăng hnam akŭm tơ Pơlei Samina thoi âu: 'Bok tơm rơh mă
         ưh kơ đei layơ tôch, mă lôch iung arih dơ̆ng, Sư wă pơma kơ iĕm thoi âu: 9 ‘Inh băt mơ̆n đe hil areh păng pơm kơnê̆ kơ iĕm. Inh băt mơ̆n iĕm bơngai dơnuh, mă-lei
         iĕm mơdrŏng tơdrong 'Bok Kei-Dei. Đei mơ'nah pơjăm pơjuă iĕm Inh kư̆m băt. Lu sư chă
         khan kơdih khan lu sư bơngai Juđê, mă tơpă ưh kơ bơngai Juđê ôh, lu sư hơlĕnh đĕch;
         lu sư khŭl yang Satan. 10 Iĕm 'nĕ hli mă tơdrong wă truh kơ iĕm kơnh pơgê, yua kơ yang kơnê̆ wă tah lu iĕm mơ'nah
         tơ lăm hnam phak, wă pơlong lăng tơdrong lui iĕm. Iĕm oei tơ lăm hnam phak dang mơjĭt
         năr đe đei pơm kơ iĕm pơmat-tat dêh, mă-lei apinh iĕm adrin bĕ truh lôch, đơ̆ng noh
         na Inh gô tơ'băk kơ iĕm agăl pơkao tơdrong arih ling-lang.11 ‘Bơngai bu đei đon, mơ̆ng bĕ dôm tơdrong Yang Bơhngol 'Lơ̆ng pơma kơ rim hnam akŭm
         'Bok Kei-Dei. Tơdrong tơblah păng yang kơnê̆ jei bu, Inh huay ăn kơ sư lôch mă 'bar.’
         ”Kơthơ pơtruh kơ Pơlei Pêgam12 “Dang ei dơ̆ng ih chih kơ kră wei-lăng hnam akŭm tơ Pơlei Pêgam thoi âu: 'Bok mă đei
         minh hlak đao han đei 'bar pah măt noh Sư wă pơma kơ iĕm thoi âu: 13 ‘Inh băt mơ̆n tơ pơlei iĕm noh đei yang Satan pơgơ̆r pơm pơtao. Mă-lei iĕm oei lui
         kơ Inh khŏm khŏm ưh kơ đei sơngah khan ưh kơ lui kơ Inh ôh. Na sơ̆ đe pơlôch buăl
         iĕm Antipa tơ pơlei iĕm, pơlei mă Satan pơgơ̆r. Antipa sư bơngai ră roi kơ đe tơdrong
         Inh tơpăt ling-lang ưh kơ layơ achăng lê̆ Inh. Na kơplah đe mă pơlôch sư sơ̆, iĕm
         kư̆m ưh kơ sơngah kơ Inh. 14 Mă-lei Inh ưh kơ lăp đon kơ iĕm 'bar pêng tơdrong âu: Yua kơ đei lăm lu iĕm mơ'nah
         kiơ̆ tơdrong 'bok 'Balam. 'Bok 'Balam sơ̆ sư pơchŭt 'bok 'Balăk pơhlŭ lu bơngai Isơrael
         sa tơmam đe soi sơmah kơ rup yang păng wă kơ lu sư pơm pơyô kư̆ kă. 15 Na đei lăm lu iĕm mơ'nah kư̆m thoi noh mơ̆n, iĕm lui kơ đe bơtho tơdrong Nikôlat.
         16 Na dang ei iĕm athei tơbral kơdih tơdrong yoch. Tơ̆ng iĕm ưh kơ tơbral, lei Inh ưh
         kơ anat ôh, Inh năm blah hloi dôm lu iĕm mă lui kơ tơdrong Nikôlat noh. Inh blah păng
         đao mă lĕch đơ̆ng 'bơ̆r Inh noh.’17 ‘Bơngai bu đei đon, mơ̆ng bĕ dôm tơdrong Yang Bơhngol 'Lơ̆ng pơma kơ rim hnam akŭm
         'Bok Kei-Dei. Tơdrong tơblah păng yang kơnê̆ jei bu, Inh gô ăn kơ bơngai noh 'bĕng
         mana mă kon bơngai tơ ala teh ưh tam đei sa ôh păng Inh gô pôk anăn sư 'nao, anăn
         'nao noh Inh chih tơ tơmo kok lat, na ăn kơ sư. Anăn noh lu đe nai ưh kơ băt ôh, pôm
         sư kơdih đĕch băt.’ ”Kơthơ pơtruh kơ Pơlei Thiatir18 “Dang ei dơ̆ng Inh wă kơ ih chih kơthơ kơ kră hnam akŭm 'Bok Kei-Dei tơ Pơlei Thiatir
         thoi âu: Âu boih Kon 'Bok Kei-Dei, 'Bok mă măt Sư thoi pla ŭnh, jơ̆ng Sư hơdah 'brŭng
         dreng thoi mam ngơr đe 'buh tơ ŭnh, na Sư wă pơma kơ iĕm thoi âu: 19 ‘Inh băt tơdrong lui iĕm, iĕm 'mêm kơ Inh hăm 'mêm kơ bôl buăl, iĕm lui kơjăp, iĕm
         jang tơdrong Inh ling-lang, iĕm đei tơdrong gleh truh iĕm oei adrin khŏm khŏm, tơdrong
         lui iĕm tŏk rai đunh rai kơjăp mơ̆n. 20 Mă-lei minh tơdrong âu Inh ưh kơ lăp đon kơ iĕm, minh tơdrong iĕm kuă kơ pơpuh yă
         Jesebel bơngai kơnê̆ dêh. Sư khan sư bơngai pơtruh nơ̆r 'Bok Kei-Dei, mă-lei sư oei
         pơhlŭ lu đĭch đam Inh pơm pơyô ngôi kư̆ kă, sa tơmam đe soi sơmah kơ rup yang. 21 Inh khan kơ sư boih, athei tơbral kơdih tơdrong yoch, mă-lei sư ưh kơ chu tơbral.
         22 Na dang ei Inh gô pơm kơ sư jĭ dêh 'bĭch păn tơ giơng. Na lu bơngai mă lui kiơ̆ kơ
         sư pơm kư̆ kă, dah ưh kơ chu tơbral kơdih tơdrong yoch, Inh kư̆m pơm kơ lu sư đei
         tơdrong gleh pơmat-tat mơ̆n. 23 Păng lu bơngai mă pơm jơ̆ng 'bang sư mă lăng dang kon sư kơdih noh, Inh kư̆m pơlôch
         mơ̆n. Tơdrong noh wă tơbăt kơ đĭ-đăng lu bơngai lui wă lu bơngai lui băt kơ Inh sek
         tơlang lăm jơhngơ̆m đon lu sư tơpăt noh na inh gô apah lu sư kiơ̆ thoi lu sư đêl pơm.24 ‘Iĕm bơngai Pơlei Thiatir păng lu bôl iĕm mơ'nah kuă kơ kiơ̆ tơdrong yă Jesebel tơpă.
         Sư khan tơdrong sư bơtho tơdrong jrŭ, tơdrong hơgei, mă-lei iĕm kuă kơ pơhrăm iŏk
         hơya tŏ sĕt tơdrong noh yua kơ iĕm băt tơdrong noh tơdrong yang Satan đĕch. Bĭ mă
         Inh kư̆m ưh kơ đei pơthim kơ iĕm kiơ̆ tơdrong kiơ mă anat ôh. 25 Inh wă kơ iĕm kư̆ kơ lui kơjăp khŏm khŏm truh tơ năr Inh jur ning-mônh.26 ‘Tơdrong tơblah păng yang kơnê̆ wă kơ jei, sư athei adrin ling-lang khŏm khŏm dĭng
         truh tơ năr Inh jur ning-mônh, Inh gô pôk sư pơm 'bok pơgơ̆r lu teh đak đe, thoi 'Bă
         Inh ăn kơ Inh kư̆m pơgơ̆r thoi noh. 27 Bơngai noh jing 'bok pơgơ̆r chĕp 'long jra mam, sư pơgơ̆r teh đak đe pran kơtang,
         teh đak đe gô pơchah răm thoi gŏ teh. 28 Păng Inh gô ăn kơ sư sơnglŏng wŏng-tar. 29 Bơngai bu đei đon, mơ̆ng bĕ dôm tơdrong Yang Bơhngol 'Lơ̆ng pơma kơ lu bơngai lui
         tơ rim hnam akŭm 'Bok Kei-Dei.’ ”Kơthơ pơtruh kơ Pơlei Sadis

31 “Na dang ei dơ̆ng ih chih kơthơ ăn kơ kră wei-lăng hnam akŭm 'Bok Kei-Dei tơ Pơlei
         Sadis, ih chih kơ sư thoi âu: Âu boih 'Bok mă đei minh 'nu Yang Bơhngol 'Lơ̆ng mă
         dang tơpơh 'nu, mă Sư chĕp tơpơh tŏ sơnglŏng tơ tơpang ti Sư noh, na dang ei Sư wă
         pơma kơ iĕm thoi âu:‘Inh băt mơ̆n dôm tơdrong lui iĕm thoi yơ. Đĭ-đăng bơngai ư-ang kơ iĕm khan iĕm bơngai
         lui kơjăp; mă tơpă iĕm rơdu dêh dang bơngai wă kơtĕch jơhngơ̆m wă lôch. 2 Na dang ei iĕm adrin pơjăng 'biơ̆ bĕ, yua kơ iĕm rơdu tơpă dang bơngai jê̆ kơtĕch
         jơhngơ̆m wă lôch. Iĕm athei hơmet ming tơdrong lui iĕm mă kơjăp dơ̆ng, yua kơ Inh
         băt 'Bok Kei-Dei lăng dôm tơdrong iĕm pơm ưh kơ 'blep ngăl. 3 Thoi noh na iĕm athei 'blŏk hơdơ̆r kơ dôm tơdrong iĕm kơtơ̆ng đe bơtho iĕm sơ̆ thoi
         yơ, iĕm athei pơm kiơ̆ thoi noh păng tơbral kơdih dôm tơdrong yoch mă iĕm juăt kơ
         pơm. Dah iĕm ưh kơ adrin pơjăng 'biơ̆, lei Inh gô năm tơ iĕm thoi bơngai tơtông kơmăng,
         pơm kơ iĕm đei tơdrong gleh truh kơplah iĕm ưh kơ lêng ê. 4 Lăm pơlei iĕm kư̆m oei đei mơ̆n bơngai lui kơjăp mă ưh kơ lơ. Ao lu sư ưh kơ mơgrĭ
         thoi ao lu bơngai nai ôh. Ning-mônh lu sư gô hrŭk ao kok nơnăm hơdai păng Inh, yua
         kơ lu sư lui kơjăp.5 ‘Tơdrong tơblah păng yang kơnê̆ jei bu, Inh gô ăn kơ sư hrŭk ao kok thoi noh mơ̆n.
         Inh ưh kơ sut lê̆ anăn sư tơ hla bơar mă đêl Inh chih wă ăn kơ sư arih ôh. Inh rai
         roi kơ 'Bă Inh păng roi kơ lu linh jang 'lơ̆ng tơdrong sư lui kơ Inh kơjăp. 6 Bơngai bu đei đon, mơ̆ng bĕ dôm tơdrong Yang Bơhngol 'Lơ̆ng pơma kơ lu bơngai lui
         tơ rim hnam akŭm 'Bok Kei-Dei.’ ”Kơthơ pơtruh kơ Pơlei Philadêphi7 “Dang ei ih chih kơthơ pơtruh kơ kră wei-lăng hnam akŭm 'Bok Kei-Dei tơ Pơlei Philadêphi
         thoi âu:“Âu boih 'Bok mă 'lơ̆ng tơpăt, Sư chĕp khuă 'bok pơtao Đawit, Sư gơh pơih 'măng ăn
         kơ iĕm mơ̆t, ưh kơ đei bu gơh tang chơkăl dơ̆ng, Sư tang 'măng ưh kơ đei bu gơh pơih
         dơ̆ng, na dang ei Sư wă pơma kơ iĕm thoi âu: 8 ‘Inh băt mơ̆n tơdrong lui iĕm thoi yơ. Bơngai lui tơ pơlei iĕm ưh kơ gan lơ ră, mă-lei
         iĕm oei kiơ̆ dôm nơ̆r Inh pơkă kơ iĕm. Păng iĕm ưh kơ đei sơngah khan ưh kơ lui kơ
         Inh ôh. Na dang ei Inh pơih ăn kơ iĕm 'măng mơ̆t lĕch boih, ưh kơ đei bu gơh tang
         chơkăl kuă ăn iĕm mơ̆t lĕch. 9 Lu đe mơ'nah khan lu sư bơngai Juđê, mă tơpă lu sư ưh kơ trŏ bơngai Juđê ôh, lu sư
         hơlĕnh đĕch; tơdrong lu sư chă akŭm, lu sư akŭm tơdrong yang Satan. Thoi noh na Inh
         gô ăn kơ lu sư sơtơ̆p kŭl-tăng 'bơ̆t anăp iĕm, na Inh gô bơtho lu sư tơdrong Inh 'mêm
         kơ iĕm. 10 Inh 'bôh iĕm đei tơdrong gleh pơmat-tat, mă-lei iĕm kư̆m oei adrin kiơ̆ thoi Inh sơ̆.
         Yua kơ thoi noh na Inh 'mêm kơ iĕm, wei-lăng iĕm kơplah 'Bok Kei-Dei ăn tơdrong gleh
         truh kơ rim 'nu bơngai jơ̆p kơ teh đak wă pơlong lăng kon bơngai thoi yơ. 11 Ưh kơ đunh ôh Inh wă jur dơ̆ng. Dang ei iĕm lui kơjăp boih, iĕm 'nĕ kơ achăng lê̆
         dôm tơdrong Inh, wă kơ Inh huay kơ iŏk agăl pơkao iĕm, ăn kơ bơngai nai.12 ‘Tơdrong tơblah păng yang kơnê̆ jei bơngai bu, Inh gô ăn kơ bơngai noh pơm jrăng hnam
         akŭm 'Bok Kei-Dei 'Bă Inh tơ Pơlei 'Lơ̆ng Sư. Sư pơdơ̆ng wei hnam noh ling-lang. Păng
         Inh chơ̆m đŏng yâu 'Bok Kei-Dei 'Bă Inh tơ klĕng sư păng anăn Pơlei 'Lơ̆ng 'Bok Kei-Dei
         'Bă Inh. Pơlei 'noh wă khan Pơlei Jêrusalem 'nao mă 'Bă Inh gô tơjur đơ̆ng plĕnh ning-mônh.
         Păng Inh kư̆m chơ̆m đŏng yâu Inh tơ klĕng sư. Đŏng yâu noh chih anăn Inh 'nao pơjing.
         13 Bơngai bu đei đon, mơ̆ng bĕ dôm tơdrong Yang Bơhngol 'Lơ̆ng pơma kơ lu bơngai lui
         tơ rim hnam akŭm 'Bok Kei-Dei.’ ”Kơthơ pơtruh kơ Pơlei Laodisê14 “Dang ei ih chih kơthơ pơtruh kơ kră wei-lăng hnam akŭm 'Bok Kei-Dei tơ Pơlei Laodisê
         thoi âu:“Âu boih 'Bok mă 'lơ̆ng tơpăt ling-lang, Sư pơma tơpăt ngăl tơpă. Sư boih mă 'Bok
         Kei-Dei yua đơ̆ng sơ̆ wă pơjing tôm tơdrong, Sư wă pơma kơ iĕm tơdrong âu: 15 ‘Inh băt tôm tơdrong iĕm. Tơdrong sơngah kuă kơ lui kơ Inh iĕm kư̆m ưh, tơdrong adrin
         iĕm kư̆m ưh kơ adrin mơ̆n, lăp mơlôh mơlônh; wă jing đak sơngiĕo kư̆m ưh, wă jing
         đak tŏ kư̆m ưh mơ̆n, lăp mơlôh mơlônh. Inh wă kơ iĕm thoi âu: Tơ̆ng iĕm wă kơ jing
         đak tŏ, iĕm athei jing thoi đak tŏ mă tơpă. Tơ̆ng wă jing thoi đak sơngiĕo, iĕm athei
         jing thoi đak sơngiĕo. 16 Yua kơ iĕm thoi đak tŏ lăp ŏ-ŏr na Inh gô kơ'môch tŭk đơ̆ng 'bơ̆r Inh. 17 Păng iĕm pơang kơ đe khan iĕm mơdrŏng kơ nơ̆r 'Bok Kei-Dei boih, huay pă kăl kơ tơdrong
         kiơ dơ̆ng. Iĕm ưh kơ băt kơdih, iĕm bơngai pơmat-tat, bơngai răm-'băm, bơngai dơnuh
         hin, bơngai măt tol, ưh kơ mah hơbĕn ao hrŭk. 18 Thoi noh na Inh wă kơ iĕm răt iŏk maih mă đêl Inh pơlong 'buh tơ ŭnh boih, wă kơ iĕm
         mơdrŏng păng răt iŏk hơbĕn ao kok đơ̆ng Inh, hrŭk bĕ, wă huay mơlâu kơ đe yua kơ iĕm
         akâu hoh; răt pơgang jĭ măt pik wă kơ klaih gơh 'bôh hơdah.19 ‘Dôm lu bơngai mă Inh 'mêm, Inh bơtho khan kơ lu sư hăm tơdrong gleh truh, pơm kơ
         lu sư dang Inh tôn dang Inh teh wă kơ lu sư jah tơbral na jing chu. Na dang ei iĕm
         athei tơbral kơdih tơdrong yoch păng adrin jang tơdrong Inh mă tơpă. 20 Dang ei Inh oei dơ̆ng tơ 'ngoaih 'măng wă krao iĕm. Bu kơtơ̆ng 'bơ̆r Inh krao na pơih
         kơ Inh 'măng, bơngai noh Inh wă mơ̆t oei hăm sư, sŏng sa hơdai sư.21 ‘Gah tơdrong tơblah păng yang kơnê̆ jei bơngai bu, Inh gô ăn kơ sư oei hơdai tơ tang-dŏ
         Inh, thoi Inh blah yang kơnê̆ jei Inh, na 'Bă Inh ăn kơ Inh oei hơdai tơ tang-dŏ Sư.
         22 Bơngai bu đei đon, mơ̆ng bĕ dôm tơdrong Yang Bơhngol 'Lơ̆ng pơma kơ lu bơngai lui
         tơ rim hnam akŭm 'Bok Kei-Dei.’ ”Yôhan 'bôh 'Bok Kei-Dei oei tơ tang-dŏ

41 Đơ̆ng noh inh ngơk lăng tơ plĕnh, inh 'bôh plĕnh tơpơih thoi 'măng. Păng inh kơtơ̆ng
         dơ̆ng 'bơ̆r 'Bok mă pơma re jơwa dang đe hlôm keng noh hei, Sư pơma dơ̆ng kơ inh dang
         ei khan: “Apinh ih tŏk tơ âu, Inh wă tơ'bôh kơ ih dôm tơdrong mă gô đei păng gô 'bôh
         ning-mônh.”2 Na Yang Bơhngol 'Lơ̆ng pơm kơ inh ưh kơ băt thoi yơ, 'bôh 'băi tơ kơpal plĕnh boih.
         Na inh 'bôh tang-dŏ 'lơ̆ng rŏ tơ plĕnh ei, tang-dŏ ei đei minh 'nu oei. 3 'Bok mă oei tơ tang-dŏ ei inh lăng Sư dang tơmo rang mơnhal, tăp dăr kơ tang-dŏ Sư
         oei ei đei hơdah jơk thoi plĕnh chro.Yôhan 'bôh 'bar-jĭt puăn 'nu lu đe kră4 Tăp dăr kơ tang-dŏ 'Bok Pơtao ei đei 'bar-jĭt puăn tŏ tang-dŏ nai, đei 'bar-jĭt puăn
         'nu lu đe kră oei tơ tang-dŏ ei. Lu sư tă hrŭk ao tai kok păng yơ̆l môk maih. 5 Păng 'bôh kơchêr kơchar kơmlat lĕch đơ̆ng tang-dŏ 'Bok Pơtao mă oei tŏk-bŏk. Păng
         inh kơtơ̆ng grơ̆m glaih tơdrăng. 'Bơ̆t anăp tang-dŏ 'Bok Pơtao ei, đei tơpơh tŏ ŭnh
         kơđeng sư khơ̆ng ling-lang. Kơđeng ei wă pơtih gia kơ Yang Bơhngol 'Lơ̆ng Sư. Yang
         Bơhngol 'Lơ̆ng minh 'nu đĕch, mă-lei dang tơpơh 'nu. 6 'Bơ̆t anăp tang-dŏ 'Bok Pơtao ei kư̆m đei đak, mă thoi đak dơsĭ hlăng chơchơr thoi
         getchai thoi amĭl.Yôhan 'bôh puăn anăn sem brem 'lơ̆ngTăp dăr kơ tang-dŏ 'Bok Pơtao ei, đei puăn anăn lu sem brem. Lu sư đei klong măt rŏng
         anăp lơlap. 7 Sem mă mônh hơbŏ sư thoi dăm-brang, sem mă 'bar hơbŏ sư thoi rơmo, mă pêng muh măt
         sư thoi bơngai, sem mă puăn hơbŏ sư thoi sem klang păr kơpal plĕnh. 8 Rim kơ puăn anăn noh đei tơdrâu hlak pơnăr păng đei klong măt rŏng anăp jơ̆p-jang
         kơ akâu. Lu sư hơri ư-ang 'Bok Kei-Dei măng năr pă pơdơh 'bơ̆r. Tơdrong lu sư hơri
         ei thoi âu:“Ô 'lơ̆ng tơpă, ô kăl tơpă 'Bok Kei-Dei Kră Yang Tih Hloh.Pôm Ih đĕch 'lơ̆ng tơpăt.Ih đei đơ̆ng sơ̆ khơ̆ dang ei păng Ih gô jur ning-mônh.”9 Rim wơ̆t lu sem brem ei hơri ư-ang 'Bok Pơtao mă oei tơ tang-dŏ, 'Bok mă arih ling-lang
         ưh kơ layơ tôch, 10 na đĭ-đăng 'bar-jĭt puăn 'nu lu đe kră ei 'nap kơkuh kơ 'Bok Pơtao mă oei tơ tang-dŏ,
         'Bok mă arih ling-lang ưh kơ layơ tôch ei. Môk maih lu sư 'măn 'bơ̆t anăp tang-dŏ
         'Bok Pơtao, na lu sư hơri thoi âu:11 “Ơ 'Bok Kei-Dei Kră Yang,pôm Ih đĕch mơsêh na trŏ kơ nhôn lui yom păng ư-ang kơ Ih tơpă,yua kơ Ih gơh pơjing kơdih lăm tôm tơdrong.Mă tôm tơdrong kiơ yua kơ Ih wă na Ih pơjing hloi.”Hla bơar păng Kon Triu

51 Păng inh 'bôh 'Bok Kei-Dei oei tơ tang-dŏ Sư, ti Sư gah 'ma chĕp minh sơnôm hla bơar,
         hla bơar ei chih 'bar pah rŏng klak na lôm pơklep sư tơpơh 'măng pơklep, wă kơ băt
         tơdra hli kơ đe hek lăng. 2 Klaih kơ noh inh 'bôh minh 'nu linh jang 'lơ̆ng sư pran tih, sư pơma 'bơ̆r re khan:
         “Hăm đei bu hơnhŏ wă hek lăng hla bơar mă đêl đe pơklep boih noh?”3 Ưh kơ đei bu hơnhŏ wă hek lăng ôh, mă lu oei tơ plĕnh, mă lu oei tơ teh, mă lu lôch
         oei trôm teh kư̆m ưh kơ đei bu hơnhŏ wă hek lăng hla bơar noh. 4 Inh băt kơ thoi noh boih na inh nhơ̆m hmoi ơh kơdih, yua kơ ưh kơ đei bu hơnhŏ wă
         hek lăng hla bơar noh lăm to sư thoi yơ.5 Mă-lei đei minh 'nu lăm lu đe kră noh khan kơ inh thoi âu: “Ih 'nĕ pă nhơ̆m, to gô
         dăm-brang adrĕch adrung Juđa păng Đawit hek lăng hla bơar noh. Pôm Sư đĕch trŏ kơ
         hek lăng hla bơar noh, yua kơ Sư tơblah păng yang kơnê̆ jei Sư boih.”6 Inh kơtơ̆ng sư pơma thoi noh na inh chă lăng 'bôh minh pôm Kon Triu oei jê̆ tang-dŏ
         'Bok Pơtao, tŏk-bŏk puăn anăn lu sem brem noh păng tŏk-bŏk 'bar-jĭt puăn 'nu lu đe
         kră. Na Kon Triu ei Sư iung dang dơ̆ng, inh 'bôh rơka Sư đêl đe 'bet pơlôch sơ̆. Kon
         Triu ei đei tơpơh tŏ ake, tơpơh tŏ măt, 'noh wă kơ đe băt kơ 'Bok Kei-Dei ăn Yang
         Bơhngol 'Lơ̆ng Sư nơnăm jơ̆p-jang kơ teh đak. 7 Na Kon Triu ei Sư năm iŏk hla bơar đơ̆ng ti 'Bok Kei-Dei mă oei tơ tang-dŏ.Lu mă oei tăp dăr kơ 'Bok Pơtao hơri ư-ang Kon Triu8 Lăp Kon Triu ei iŏk hla bơar noh boih, na puăn anăn lu sem brem noh păng 'bar-jĭt
         puăn 'nu lu đe kră, lu sư 'nap kơkuh kơ Kon Triu. Klaih kơ noh rim 'nu kơ lu sư chĕp
         brŏ reh păng chĕp pơnhan maih, lăm pơnhan ei 'bĕnh kơ đak pơgang 'bâu phu. Đak pơgang
         'bâu phu ei wă pơtih gia kơ lu kon 'Bok Kei-Dei krao khan kơ Sư kơtơ̆ng truh tơ Sư
         tơpă. 9 Na lu đe ei hơri minh tơdrong 'nao thoi âu:“Pôm Ih đĕch trŏ kơ hek lăng hla bơar đe pơklep noh yua kơ Ih lôch tang kon bơngai,păng pham Ih lĕch sĕch Ih huŏng huai iŏk kon bơngai brŏk tơ 'Bok Kei-Dei đơ̆ng rim
         dêh char, rim adrĕch adrung, rim khŭl bơngai, rim kơ nơ̆r pơma.10 Păng Ih ăn kơ kon bơngai jing pơlei pơla 'Bok Kei-Dei wei-lăng păng pơgơ̆r. Ih ăn
         kon bơngai pơm thoi 'bok soi wă kơ chă pơjing tơdrong jang 'Bok Kei-Dei,păng Ih ăn kơ kon bơngai gơh chă pơgơ̆r tơduă lu sư tơ ala teh.”11 Đơ̆ng noh inh 'bôh dơ̆ng tăp dăr kơ tang-dŏ 'Bok Pơtao păng tăp dăr puăn anăn hăm
         'bar-jĭt puăn 'nu lu đe kră ei, inh 'bôh lơlang lơlap ưh kơ băt dôm yơ rơbâu hơngan
         trĭu 'nu lu linh jang 'lơ̆ng. 12 Đĭ-đăng kơ lu sư hơri minh nơ̆r hơdai. Tơdrong lu sư hơri ei thoi âu:“Ih Kon Triu mă đe pơlôch,Ih mơsêh mơyang, Ih mơdrŏng tih hơgei tôm tơdrong păng pran tih hloh kơ đĭ-đăng,na trŏ kơ nhôn lui yom păng ư-ang Ih tơpă.”13 Na inh kơtơ̆ng dơ̆ng pă minh khŭl tôm kơ đĭ-đăng anăn đơ̆ng 'Bok Kei-Dei pơjing plĕnh
         hăm teh sơ̆, tôm kơ anăn lu bơngai lôch, tôm kơ anăn kon sem lăm đak dơsĭ, đĭ lu sư
         hơri minh nơ̆r hơdai thoi âu:“Bơnê kơ 'Bok Pơtao mă oei tơ tang-dŏ, hăm bơnê kơ Kon Triu,mơsêh mơyang 'lơ̆ng rŏ trŏ kơ nhôn lui yom păng ư-ang ling-lang ưh kơ layơ tôch.”14 Na puăn anăn lu sem brem 'noh khan: “Trŏ boih iĕm khan thoi noh.”Na 'bar-jĭt puăn 'nu lu đe kră kư̆m wang 'nap kơkuh kơ 'Bok Kei-Dei hăm Kon Triu.Kon Triu hek lăng hla bơar đêl đe pơklep tơdra

61 Đơ̆ng noh na inh 'bôh Kon Triu hek hla bơar đêl đe pơklep tơdra noh. Sư hek tơdra
         mă mônh lăm tơpơh tŏ tơdra noh, inh kơtơ̆ng minh pôm lăm puăn anăn sem noh, sư krao
         minh 'nu bơngai hao aseh kok, sư pơma 'bơ̆r re dang grơ̆m glaih tơdrăng, sư khan thoi
         âu: “Tơ âu bĕ.”2 Na bơngai hao aseh kok ei năm hloi tơ sư chĕp jŏ hră. Đe ăn kơ sư agăl pơkao wă pơtih
         gia kơ tơdrong sư blah đe jei sư. Na sư năm tơblah. Sư blah đe jei sư tơpă.3 Kon Triu hek tơdra mă 'bar, inh kơtơ̆ng anăn sem mă 'bar krao bơngai hao aseh 'brê,
         sư khan: “Tơ âu bĕ.”4 Na bơngai hao aseh 'brê ei năm tơ sư. 'Bok Kei-Dei pơjao ăn kơ bơngai ei pơgơ̆r tơdrong
         gleh pơmat-tat jơ̆p kơ teh đak, wă kơ kon bơngai pơlôch dih băl. Na đe ăn kơ bơngai
         hao aseh 'brê ei minh hlak đao tih.5 Inh 'bôh Kon Triu hek dơ̆ng tơdra mă pêng. Na inh kơtơ̆ng anăn mă pêng khan thoi âu:
         “Tơ âu bĕ.”Na đei minh 'nu bơngai hao aseh găm chĕp kĭ năm tơ sư. Kĭ noh wă tơbăt ăn kơ kon bơngai
         gô đei tơdrong pơngot rơwĕt. 6 Păng inh kơtơ̆ng đơ̆ng lăm tŏk-bŏk lu puăn anăn noh đei 'bơ̆r pơma thoi âu: “Phe 'lơ̆ng
         đe gô tĕch minh kĭ minh năr jên jang, phe ưh kơ gan 'lơ̆ng đe gô tĕch pêng kĭ minh
         năr jên jang. Mă-lei gah lu đak rơmă, đak sik, sư ưh kơ tĕch kăp dang noh ôh.”7 Kon Triu hek dơ̆ng tơdra mă puăn, inh kơtơ̆ng anăn sem mă puăn sư khan thoi âu: “Tơ
         âu bĕ.”8 Na inh 'bôh minh pôm aseh hiang hơlơp ưh kơ đei jơhngơ̆m. Bơngai mă hao aseh ei đe
         anăn sư yŏng pơgơ̆r gah tơdrong lôch. Đei minh 'nu nai kiơ̆ đơ̆ng rŏng sư, sư bơngai
         pơgơ̆r dêh atâu. Bre sư, 'Bok Kei-Dei ăn pơgơ̆r pơm yŏng đe năm tơblah chĕp khêl đao
         chă pơlôch đe păng pơm kơ kon bơngai lôch kơ pơngot rơwĕt, lôch kơ jĭ jăn păn hnong,
         lôch kơ sem bri pơlôch. 'Bok Kei-Dei ăn kơ bre sư gơh pơm tơdrong noh truh kơ minh
         pah lăm puăn pah teh đak.9 Lăp Kon Triu hek tơdra mă pơđăm, na inh 'bôh bơhngol lu bơngai lôch, lu sư oei tơ
         ala kơ chơnang soi lơlap lơlang. Lu bơngai noh sơ̆ đe pơlôch yua kơ lu sư ră roi tơdrong
         'Bok Kei-Dei. 10 Đĭ dôm lu sư pơma pơret khan: “Ơ 'Bok Kei-Dei, Ih Kră Yang 'lơ̆ng tơpăt. Layơ Ih wă
         sek tơlang phak lu bơngai mă oei tơ ala teh pơlôch nhôn sơ̆?”11 Đơ̆ng noh đe ăn rim 'nu kơ lu sư ao tai kok păng khan kơ lu sư thoi âu: “Gô 'biơ̆,
         gô tôm kơ lu bơngai mă trŏ kơ lôch thoi iĕm năm ră roi tơdrong 'Bok Kei-Dei, lu sư
         lôch 'mơ̆i, na phak lu bơngai mă pơlôch iĕm noh.”12 Kon Triu hek dơ̆ng tơdra mă tơdrâu, na inh 'bôh teh adrŏ tih mơ'nưt mơ'nat, măt 'năr
         mah jing măng mu suek dang che găm, măt khei lăp pơnil mah jing thoi pham. 13 Sơnglŏng huŏng đơ̆ng plĕnh kơdŭk kơdăk dang plei hơra đum hơlŭng kơ kial thu hơbŭt.
         14 Klaih kơ noh inh 'bôh plĕnh tơlôm jing ưh pă 'bôh plĕnh dơ̆ng; lu thŭng thong, kông
         groi, bŏl đak tih iĕ kư̆m jing ưh pă 'bôh băt tơ yơ. 15 Lu bơngai ưh kơ lui tơ ala teh âu, mơ'nah pơm 'bok pơtao, mơ'nah pơm tih tơdrong nai,
         mơ'nah pơm tih linh, mơ'nah bơngai mơdrŏng, mơ'nah bơngai pran tih, đei mơ'nah đĭch
         đe, mơ'nah rơngei, đĭ lu sư hli tơrơ kơdâu ôn kơdih kơdih tơ hơgơp tơmo hơgơp teh.
         16 Đĭ lu sư khan: “Ơ kông, ơ tơmo, klơ̆p nhôn bĕ wă kơ nhôn huay pă 'bôh muh măt 'Bok
         Kei-Dei mă oei tơ tang-dŏ, hăm huay pă 'bôh muh măt Kon Triu hil kơ nhôn, 17 yua kơ truh năr Sư hil kơ nhôn kơtang kơtĭt na bu kĕ sơ̆n.”Đŏng yâu 'Bok Kei-Dei chơ̆m tơ klĕng lu bơngai Isơrael

71 Klaih kơ noh inh 'bôh puăn 'nu lu linh jang 'lơ̆ng, sư dơ̆ng tơ puăn pah mum teh đak.
         Lu sư wei puăn pah trong kial tơthu tơ teh đak, na sư wei kuă ăn kial tơthu pơrăm
         teh, pơrăm đak dơsĭ, pơrăm lu 'long. 2 Đơ̆ng noh inh 'bôh dơ̆ng minh 'nu linh jang 'lơ̆ng nai sư tŏk đơ̆ng gah hơlĕch chĕp
         đŏng yâu wă chơ̆m tơ klĕng lu bơngai lui kơ 'Bok Kei-Dei, 'Bok mă arih ling-lang.
         Na linh jang noh pơma 'bơ̆r re kơ lu linh jang 'lơ̆ng nai mă dơ̆ng tơ puăn pah mum
         teh đak mă 'Bok Kei-Dei ăn pơrăm teh, đak dơsĭ, lu 'long noh, khan: 3 “Iĕm 'nĕ tam pơrăm teh, đak dơsĭ, lu 'long, gô nhôn chơ̆m đŏng yâu tôm kơ klĕng lu
         đĭch đam Kră Yang bơ̆n 'mơ̆i.”4 Inh kơtơ̆ng đe khan sư wă chơ̆m đŏng yâu tơ klĕng rim kơ adrĕch adrung lu bơngai Isơrael
         truh kơ minh-hrĕng puăn-jĭt puăn-rơbâu 'nu đĭ-đăng.5 Đơ̆ng adrĕch adrung Juđa mơjĭt-'bar rơbâu 'nu;đơ̆ng adrĕch adrung Rubên mơjĭt-'bar rơbâu 'nu;đơ̆ng adrĕch adrung Gat mơjĭt-'bar rơbâu 'nu;6 đơ̆ng adrĕch adrung Aser mơjĭt-'bar rơbâu 'nu;đơ̆ng adrĕch adrung Naptali mơjĭt-'bar rơbâu 'nu;đơ̆ng adrĕch adrung Manase mơjĭt-'bar rơbâu 'nu;7 đơ̆ng adrĕch adrung Simiôn mơjĭt-'bar rơbâu 'nu;đơ̆ng adrĕch adrung Lêwi mơjĭt-'bar rơbâu 'nu;đơ̆ng adrĕch adrung Isakar mơjĭt-'bar rơbâu 'nu;8 đơ̆ng adrĕch adrung Sabalôn mơjĭt-'bar rơbâu 'nu;đơ̆ng adrĕch adrung Yôsep mơjĭt-'bar rơbâu 'nu;đơ̆ng adrĕch adrung Bênjamin mơjĭt-'bar rơbâu 'nu. Na lu sư chơ̆m đŏng yâu đĭ-đăng
         kơ lu bơngai noh.Kon bơngai lơlang lơlap9 Klaih kơ noh inh 'bôh lơlap lơlang ưh kơ kĕ jô̆ ôh, yua kơ đơ̆ng rim dêh char, rim
         adrĕch adrung, rim khŭl bơngai, rim kơ nơ̆r pơma, lu sư dơ̆ng 'bơ̆t anăp tang-dŏ 'Bok
         Kei-Dei păng Kon Triu. Lu sư tă ling hrŭk ao tai kok păng chĕp sơdrai hla. 10 Lu sư pơma hơdai đĭ kơ minh tơpôl khan: “Ư-ang Kră Yang bơ̆n mă oei tơ tang-dŏ hăm
         ư-ang Kon Triu. Sư boih pơklaih bơ̆n ăn kơ bơ̆n hiôk-hian.”11 Klaih kơ noh đĭ kơ lu linh jang 'lơ̆ng dơ̆ng tăp dăr kơ tang-dŏ 'Bok Pơtao, tăp dăr
         kơ 'bar-jĭt puăn 'nu lu đe kră păng tăp dăr kơ puăn anăn sem noh, đĭ lu sư 'nap kơkuh
         kơ 'Bok Kei-Dei mă oei tơ tang-dŏ khan: 12 “Trŏ boih lu sư khan thoi noh. Bơnê kơ Ih Kră Yang nhôn 'Bok Kei-Dei. Ih 'lơ̆ng rŏ
         mơsêh mơyang pran tih hlôh wao tôm tơdrong, na trŏ kơ nhôn lui yom păng ư-ang Ih ling-lang
         ưh kơ layơ tôch. A-men.”13 Klaih kơ noh đei minh 'nu lăm 'bar-jĭt puăn 'nu lu đe kră ei jet inh khan: “Ih hăm
         băt kơ lu bơngai mă hrŭk ao tai kok noh păng ih hăm băt kơ lu sư đơ̆ng yơ?”14 Na inh tơl sư thoi âu: “Ơ 'bok, ih băt boih tơdrong 'noh.”Na sư roi kơ inh thoi âu: “Lu bơngai 'noh sơ̆ lu sư đei tơdrong truh đe pơm kơnê̆
         kơ lu sư dêh, lu sư adrin lui truh lôch. Lu sư pih ao tơ pham Kon Triu, kok 'lơ̆ng
         boih. 15 Thoi noh na dang ei lu sư oei 'bơ̆t anăp tang-dŏ 'Bok Kei-Dei, kơkuh kơ 'Bok Kei-Dei
         ling-lang măng năr tơ noh. Pơtao bơ̆n 'Bok Kei-Dei kư̆m oei hơdai lu sư. Lu sư huay
         pă đei tơdrong truh dơ̆ng boih. 16 Lu sư ưh pă layơ pơngot dah ol kơ đak, ưh pă layơ hli kơ bơyan tŏ bơyan phang. 17 Kon Triu oei hơdai Pơtao bơ̆n 'Bok Kei-Dei, Sư wei-lăng lu đe noh, anhăk ba lu sư
         truh boih tơ tu đak mă ăn kơ kon bơngai arih ling-lang. 'Bok Kei-Dei sut đak măt lu
         sư huay pă nhơ̆m hmoi boih.”Kon Triu hek tơdra mă tơpơh

81 Lăp Kon Triu hek tơdra mă tơpơh, kơplah ei tơ plĕnh ti ưh kơ đei kon kiơ pơma, thĕng
         hreh đĕch, đunh dang minh puăt jơ. 2 Klaih kơ noh inh 'bôh tơpơh 'nu linh jang 'lơ̆ng mă juăt kơ dơ̆ng 'bơ̆t anăp 'Bok
         Kei-Dei, na lu sư dơ̆ng. Đe đei ăn kơ lu sư tơpơh tŏ keng.3 Đei minh 'nu linh jang nai dơ̆ng, sư dơ̆ng 'bơ̆t anăp chơnang soi, sư chĕp minh pôm
         kơlăm maih păng đe ăn kơ sư minh achô̆ ŭnh nhang wă soh kơplah đĭ-đăng bơngai lui
         oei krao khan, wă kơ 'bâu phu. Na sư pơyơ̆r ŭnh nhang noh kơ 'Bok Kei-Dei 'măn 'bơ̆t
         chơnang soi tơklă tang-dŏ 'Bok Kei-Dei. 4 Lăp linh jang ei soh ŭnh nhang ei boih na 'nhui ŭnh nhang noh tŏk 'bâu phu jơ̆p-jang
         kơ lu bơngai lui oei krao khan, tŏk truh tơ 'Bok Kei-Dei. 'Noh wă pơtih gia kơ tơdrong
         bơngai lui krao khan kơtơ̆ng truh tơ 'Bok Kei-Dei. 5 Klaih kơ noh sư kep iŏk ŭnh ngar đơ̆ng chơnang soi tah lăm kơlăm maih klơ̆m hloi tơ
         teh, na đei grơ̆m glaih tơdrăng kơmlat kơchêr kơchar păng đei teh adrŏ mơ'nưt mơ'nat.Tơpơh tŏ keng6 Đơ̆ng noh na tơpơh 'nu linh jang mă chĕp tơpơh tŏ keng noh hei lu sư kơchăng wă hlôm.7 Lăp linh jang 'lơ̆ng mă mônh hlôm keng, na đei hloi 'mi prĕl tih tơpă. Păng đei ŭnh
         hăm pham huŏng đơ̆ng plĕnh truh tơ teh, ŭnh sa pơđĭ minh lăm pêng pah teh đak. Lu
         'long, ŭnh sa đĭ minh lăm pêng pah, tôm kơ 'nhĕt kư̆m lei-lăi sa pơgoh hloi.8 Đơ̆ng rŏng kơ noh đei minh 'nu linh jang mă 'bar hlôm keng, na inh 'bôh minh pôm kơtuŏl
         ŭnh tih tŏ kông huŏng đơ̆ng plĕnh hơtat tơ đak dơsĭ. 9 Na minh lăm pêng pah đak dơsĭ jing pham đĭ. Dôm lu kon sem mă arih lăm đak dơsĭ lôch
         đĭ minh lăm pêng. Lu duk, lu thŏng-nan đe juăt kơ yua tơ đak dơsĭ kư̆m pơchah răm
         đĭ minh lăm pêng pah oei huay 'bar pah.10 Linh jang 'lơ̆ng mă pêng hlôm keng, inh 'bôh minh pôm sơnglŏng tih khơ̆ng thoi ŭnh
         huŏng đơ̆ng plĕnh jruh tơ minh lăm pêng pah đak krong, minh lăm pêng pah rim kơ tu
         đak. 11 Đe anăn sơnglŏng ei sơnglŏng tăng, yua kơ minh lăm pêng pah dôm lu thong đak noh,
         đei minh pah tăng ngăl. Đei lơlap lơlang bơngai lôch yua kơ nhă đak tăng ei, đak ei
         tăng dêh tơpă.12 Linh jang mă puăn hlôm keng, đei minh pah lăm pêng pah măt 'năr, đei minh pah lăm
         pêng pah măt khei, đei minh pah lăm pêng pah lu sơnglŏng jing măng mu minh pah. Đĭ
         lu sư jing ưh pă gan hơdah boih; 'noh jĭ kơ'năr ră, rai kơmăng rai loi. 13 Inh 'bôh păng kơtơ̆ng minh pôm sem klang păr tŏk-bŏk rơwơ̆ng ti, sư pơma 'bơ̆r re
         khan: “Ô glăi, ô glăi, ô glăi, lu bơngai mă oei tơ teh, pă 'biơ̆ pêng 'nu linh jang
         'lơ̆ng hlôm keng wă pơrăm iĕm.”Lep druh sôch kon bơngai

91 Lăp linh jang 'lơ̆ng mă pơđăm hlôm keng, inh 'bôh minh pôm sơnglŏng đơ̆ng plĕnh đêl
         huŏng tơ teh. Đe ăn kơ sơnglŏng noh khuă wă pơih 'măng sơlŭng jrŭ. 2 Lăp sơnglŏng ei iŏk khuă pơih 'măng sơlŭng jrŭ noh boih, na đei hloi 'nhui tŏk đơ̆ng
         sơlŭng noh tơ plĕnh kơŭl hyôi thoi đơ̆ng tơnuh ŭnh tih, măt 'năr anê̆ rơwơ̆ng mah
         glĭp măng mu. 3 'Blă 'noh đei lep păr tŏk kiơ̆ 'nhui lĕch đơ̆ng sơlŭng noh năm jơ̆p-jang kơ teh đak.
         Lep noh gơh sôch thoi aguăt. 4 Lep noh 'Bok Kei-Dei ưh kơ ăn sư sa 'nhĕt, sa 'ba, dah sa hla 'long ôh. Sư ăn lep
         noh năm chă sôch kon bơngai mă ưh kơ lui, ưh kơ đei chơ̆m đŏng yâu 'Bok Kei-Dei tơ
         klĕng sư. 5 Lep noh 'Bok Kei-Dei ưh kơ ăn sư sôch kon bơngai mah truh lôch ôh, Sư ăn sôch pơmat
         lu bơngai mă ưh kơ lui lăm pơđăm khei. Lep noh sôch jĭ dang aguăt sôch. 6 Kơplah năr ei kơnh đĭ-đăng kon bơngai hmăng kơ dah lôch đĕch boih. Lu sư apơi kơ lôch,
         mă-lei ưh kơ lôch oei arih.7 Lep noh mưh sư wă năm blah sôch đe, sư năm đĭ kơ tơpôl pơrĕng, thoi aseh juăt kơ năm
         tơblah. Tơ kơ̆l lu sư lăng thoi yơ̆l môk maih ngăl, muh măt lu sư thoi muh măt kon
         bơngai. 8 Sŏk lu sư thoi sŏk bơngai drŏ-kăn, grĕng lu sư thoi grĕng dăm-brang.9 Ao lu sư hrŭk thoi ao mam đe hrŭk; lu sư tơtuh pơnăr jơwa dang aseh lơ dui gre năm
         tơblah. 10 Kiĕng sư thoi kiĕng aguăt, sơmôch sư sôch đe 'bơ̆t kiĕng. Lu sư năm blah sôch kon
         bơngai lăm pơđăm khei, pơm kơ kon bơngai jĭ jăn pơmat-tat.11 Lu sư đei yŏng pơgơ̆r kơdih, yŏng lu sư ei jĭ yang pơgơ̆r sơlŭng jrŭ, anăn sư lăm
         nơ̆r Hêbrơ khan Abadon; tơ̆ng kiơ̆ kơ nơ̆r Grĕk khan Apôliôn wă khan yang chă blah
         pơrăm đe.12 Tơdrong gleh truh mă mônh tôch dôm noh boih, oei pă 'bar tơdrong dơ̆ng.13 Klaih kơ noh linh jang mă tơdrâu sư hlôm keng, na inh kơtơ̆ng 'bơ̆r pơma đơ̆ng lăm
         puăn tŏ ake chăt 'bơ̆t puăn pah mum chơnang soi maih đe 'măn 'bơ̆t anăp 'Bok Kei-Dei
         noh, 14 sư pơma kơ linh jang mă tơdrâu thoi âu: “Ih năm yaih achăng puăn 'nu yang mă đe chô̆
         kron lu sư tơ jih đak krong Êphrat.”15 Na linh jang mă tơdrâu ei năm yaih achăng hloi puăn 'nu yang mă đe chô̆ kron ei. Puăn
         'nu yang ei wă chă pơlôch pơrăm đe. Na tơdrong sư wă pơlôch pơrăm đe noh sư hơmet
         lê̆ đơ̆ng sơ̆ boih, sư khŏm wă pơlôch pơrăm kon bơngai rim adrĕch adrung truh kơ minh
         pôm teh đak kơdih lăm pêng tŏ teh đak, dang ei khei âu sơnăm âu hloi. 16 Puăn 'nu yang ei đei linh lơ tơpă tă hao aseh ngăl, đe khan đei 'bar-hrĕng trĭu 'nu.17 Lăm tơdrong mă tơ'bôh kơ inh noh, inh đei 'bôh lu linh hao aseh ei tă hrŭk ao mam
         'brê thoi pla ŭnh, 'nhui ŭnh, tơmo ŭnh dreng. Kơ̆l aseh ei thoi kơ̆l dăm-brang; sư
         đei pla ŭnh, 'nhui ŭnh păng tơmo ŭnh dreng lĕch 'nhui 'bâu chhok hơ̆-hang, kon bơngai
         hơ'nơ̆k lôch yua kơ sư pruih tơlĕch đơ̆ng 'bơ̆r sư. 18 Pêng tơdrong sơmôch pơlôch pơrăm kon bơngai noh gơh pơlôch dang minh pah lăm pêng
         pah teh đak, kon bơngai lôch.19 Lu aseh ei kư̆m gơh pơlôch pơrăm đe păng kiĕng sư, yua kơ kiĕng sư đei kơ̆l thoi 'bih
         gơh choh pơlôch kon bơngai.20 Lu bơngai mă huay truh kơ tơdrong aseh pơrăm, lu sư oei ưh kơ chu tơbral 'mơ̆i. Lu
         sư oei kơkuh kơ yang kơnê̆, pơm kơdih rup yang păng maih păng hu păng mam kong păng
         tơmo dah păng 'long. Pơm kơdih rup mă ưh kơ 'bôh, ưh kơ kơtơ̆ng, ưh kơ gơh yak, 'noh
         boih kơkuh khan yang. 21 Tơdrong lu sư pơlôch đe kư̆m ưh kơ chu tơbral, oei pơlôch đe hơnơ̆ng, oei pơm pơjâu
         chă sol đe, ngôi pơyô kư̆ kă, chă tơtông tơmam đe.Linh jang 'lơ̆ng chĕp sơnôm hla bơar iĕ

101 Klaih kơ noh dơ̆ng inh 'bôh minh 'nu linh jang 'lơ̆ng nai, sư jur đơ̆ng plĕnh đei
         hơmơ̆l gom akâu sư thoi hrŭk ao, sư pran tih. Păng đei plĕnh chro wăr kơpal kơ̆l sư;
         muh măt sư lăng mơnhal dang măt 'năr, jơ̆ng sư 'bak đum thoi pla ŭnh. 2 Ti sư chĕp minh sơnôm hla bơar iĕ mă bơlang lê̆ boih. Jơ̆ng sư gah 'ma juă kơpal đak
         dơsĭ, jơ̆ng sư gah 'ngiĕo juă kơpal teh. 3 Sư tơjroh re dêh dang 'bơ̆r kiĕk arum. Đang sư tơjroh boih đei hloi grơ̆m glaih tơdrăng
         re jơwa tơpơh 'măng. 4 Inh kơtơ̆ng grơ̆m glaih tơdrăng jơwa re tơpơh 'măng thoi noh inh wă chih iŏk hloi
         ră, mă-lei đei nơ̆r đơ̆ng plĕnh kuă ăn inh chih iŏk, Sư khan kơ inh thoi âu: “Ih 'nĕ
         kơ chih iŏk tơdrong grơ̆m glaih jơwa noh, ih ôn đĕch 'nĕ roi kơ đe.”5 Na linh jang mă inh 'bôh sư dơ̆ng minh pah jơ̆ng tơ đak dơsĭ minh pah tơ kơpal teh
         noh hei, sư yơ̆r ti gah 'ma, 6 na sư pơma pơsĭt kơ đe 'bơ̆t anăp 'Bok Kei-Dei Kră Yang arih ling-lang ưh kơ đei layơ
         tôch, sư pơjing plĕnh tôm tơdrong kơpal plĕnh, pơjing teh tôm tơdrong kơpal teh, pơjing
         đak dơsĭ tôm tơdrong lăm đak dơsĭ. Na tơdrong sư pơma pơsĭt kơ đe noh khan: “'Bok
         Kei-Dei ưh pă wă gô dơ̆ng boih. 7 Lăp năr linh jang 'lơ̆ng mă tơpơh hlôm keng, na dôm tơdrong 'Bok Kei-Dei wơh lu jơ̆ng
         'bang sư roi tơbăt ăn kơ bơ̆n mă sơ̆, mă dang ei, dôm tơdrong noh gô 'blep đei thoi
         noh tơpă.”Yôhan luŏn sa hla bơar8 Klaih kơ noh inh kơtơ̆ng dơ̆ng nơ̆r mă pơma kơ inh đơ̆ng plĕnh hei, Sư pơma kơ inh
         thoi âu: “Ih năm iŏk hla bơar đơ̆ng ti linh jang 'lơ̆ng mă bơlang lê̆ boih mă sư dơ̆ng
         jơ̆ng minh pah tơ đak dơsĭ minh pah tơ kơpal teh noh.”9 Thoi noh na inh năm hloi tơ linh jang ei păng apinh sư ăn kơ inh hla bơar iĕ mă sư
         bơlang noh. Na sư khan kơ inh thoi âu: “Ih iŏk hla bơar âu luŏn sa hloi na ih gô mơn
         kơ tăng lăm klak ih, mă-lei lăm 'bơ̆r ih, ih mơn kơ 'ngam thoi đak sut.”10 Thoi noh na inh iŏk hla bơar iĕ noh đơ̆ng ti linh jang, na luŏn sa hloi. Lăm 'bơ̆r
         inh, inh mơn kơ 'ngam thoi đak sut; mưh inh luŏn hlôi boih, lăm klak inh, inh mơn
         kơ tăng. 11 Na sư khan kơ inh dơ̆ng thoi âu: “Ih athei pơtruh kơ lơ dêh char, teh đak, nơ̆r pơma
         khŭl kon bơngai păng lu 'bok pơtao kơ tơdrong wă truh kơ lu sư.”'Bar 'nu bơngai pơtruh nơ̆r 'Bok Kei-Dei

111 Klaih kơ noh đe kư̆m ăn kơ inh minh jăl 'long thưk thoi 'long jra. Sư khan kơ inh
         thoi âu: “Inh wă kơ ih năm pơtŏ hnam 'Bok Kei-Dei tơm păng pơtŏ chơnang soi, klaih
         kơ noh ih jô̆ lăng đei dôm hrĕng 'nu lu bơngai mă oei krao khan lăm noh. 2 Gah tơ 'ngoaih hnam tơ cham ih lê̆ kơ pơtŏ kư̆m bưh, yua kơ cham noh đe pơjao ăn kơ
         lu bơngai oei tơ teh âu juă lăm pơlei 'lơ̆ng wă khan Pơlei Jêrusalem kơplah lăm puăn-jĭt
         'bar khei. 3 Na inh wă ăn 'bar 'nu bơngai hrŭk ao 'bi năm chă pơtruh kơ đe tơdrong 'Bok Kei-Dei
         kơplah lăm minh-rơbâu 'bar-hrĕng tơdrâu-jĭt năr.”4 Bre sư thoi 'bar tơnơm 'long Ôliwơ păng 'bar tŏ jơ̆ng kơđeng đe pơdơ̆ng lê̆ 'bơ̆t
         anăp 'Bok Kei-Dei Kră Yang plĕnh teh. 5 Tơ̆ng bơngai bu wă pơrăm bre sư, bre sư tơlĕch ŭnh đơ̆ng 'bơ̆r bre sư, na ŭnh noh
         sa hloi bơngai mă wă pơrăm bre sư noh. Thoi noh tơ̆ng bu wă pơrăm bre sư, bơngai noh
         sư 'maih chă tơdrong lôch. 6 Bre sư gơh chĭt đak 'mi đơ̆ng plĕnh kuă ăn 'mi kơplah bre sư oei chă năm pơtruh kơ
         đe nơ̆r 'Bok Kei-Dei. Bre sư kư̆m gơh sơkat kơ đak jing pham păng bre sư kư̆m gơh
         pơm kơ bơngai mă ưh kơ chu jĭ pơmat-tat gô mơ̆ng kơ bre sư wă.7 Lăp bre sư năm chă pơtruh kơ đe tơdrong 'Bok Kei-Dei tôm boih, na đei minh pôm sem
         brem kơnê̆ pơplŏng lĕch đơ̆ng sơlŭng jrŭ blah pơlôch bre sư, lôch hloi. 8 Bre sư pơ̆k lôch 'bơ̆t tŏk-bŏk trong pơlei tih, mă đe anăn ngôi Pơlei Sôđôm hăm dêh
         Êyiptơ, pơlei mă đe pơ̆ng pơlôch Yŏng bre sư tơ 'long pơglang sơ̆.9 Đĭ-đăng kon tơring tơrang rim dêh, rim teh đak, rim nơ̆r pơma wang luh năm lăng bre
         sư lôch, kuă ăn 'bŭ bre sư truh tơ pêng năr minh puăt. 10 Đĭ-đăng bơngai ưh kơ lăp đon kơ bre sư, khan bre sư pơjĭ jơhngơ̆m đon đe. Na lăp đe
         'bôh bre sư lôch boih, đĭ rim măt bơngai 'nă hal ngôi pơchơt dih băl, pơm chă tơăn
         băl tơmam.11 Lăp kơtĕch pêng năr minh puăt na 'Bok Kei-Dei tơiung arih bre sư, ăn kơ bre sư gơh
         dui jơhngơ̆m klaih kơ noh iung hloi. Lu đe mă 'bôh bre sư iung arih hli tơrơ dêh.
         12 Bre sư kơtơ̆ng nơ̆r pơma re tơ plĕnh khan: “Ơ bre noh, tŏk tơ âu bĕ.”Na bre sư tŏk hloi tơ plĕnh hơmơ̆l hiŏng bre sư. Dôm lu bơngai mă ayăt kơ bre sư 'bôh
         bre sư tŏk mơ̆n. 13 Kơtă ei đei hloi teh adrŏ tih, mơjĭt tŏ kueng pơlei pơchah răm minh pah kueng. Đei
         tơpơh-rơbâu 'nu bơngai lôch yua kơ teh adrŏ noh. Lu bơngai mă oei arih huay truh tơdrong
         noh, lu sư hli tơrơ dêh, na pơma ư-ang Kră Yang 'Bok Kei-Dei tơ plĕnh.14 Tơdrong gleh truh mă 'bar tôch dôm noh boih, oei pă minh tơdrong wă truh dơ̆ng.Keng mă tơpơh15 Truh tơ linh jang 'lơ̆ng mă tơpơh hlôm keng, đei nơ̆r pơma re tơ plĕnh khan:“Dang ei tôm kơ adrĕch adrung kon bơngai ala teh Kră Yang bơ̆n pơgơ̆r ngăl boih.Sư kư̆m ăn kơ 'Bok Krist pơgơ̆r đĭ kơ adrĕch adrung kon bơngai mơ̆n,Sư pơgơ̆r ling-lang ưh kơ layơ tôch.”16 'Bar-jĭt puăn 'nu lu đe kră mă oei tơ tang-dŏ tăp dăr kơ 'Bok Kei-Dei 'nap kơkuh kơ
         'Bok Kei-Dei, 17 păng khan:“Ơ 'Bok Kei-Dei Kră Yang Tih Hloh, Ih mơsêh mơyang tih-tin mă đei đơ̆ng sơ̆ khơ̆ dang
         ei,bơnê kơ Ih, nhôn băt kơ Ih wă pơgơ̆r tôm tơdrong tơpă boih.18 Lu bơngai ala teh mă ưh kơ lui hil areh kơ Ih,mă-lei dang ei kư̆m truh boih tơdrong Ih hil areh kơ lu sư wă phak lu sư păng wă sek
         tơlang lu bơngai lôch.Gah lu đĭch đam mă pơtruh nơ̆r Ih, lu kon Ih, lu băt lui yom hli kơ Ih,Ih gô apah lu sư mă sư pơm tih pơm iĕ.Gah lu bơngai mă ưh kơ lui chă pơrăm đe tơ ala teh,Ih gô pơrăm lu sư mơ̆n.”19 Inh 'bôh hnam 'Bok Kei-Dei tơ plĕnh ti pơih 'măng, na inh 'bôh hom tih đe tah tơmo
         lat chih tơdrong 'Bok Kei-Dei pơkă kơ kon bơngai sơ̆. Na đei grơ̆m glaih tơdrăng kơmlat
         kơchêr kơchar, teh adrŏ mơ'nưt mơ'nat păng 'mi pru prĕl tih.Drŏ-kăn păng yă-grai

121 Klaih kơ noh đei tơdrong tơ plĕnh ti hlĭch tơpă, đei minh 'nu bơngai drŏ-kăn hrŭk
         ao hơdah dang măt 'năr, tơ jơ̆ng sư đei măt khei. Tơ kơ̆l sư yơ̆l môk đei mơjĭt-'bar
         tŏ sơnglŏng. 2 Sư jĭ anăp, sư nŏng kơ hmoi kơ jĭ anăp sư chang dah tơpŭ ră.3 Na tơ plĕnh đei tơdrong nai dơ̆ng mơ̆n kư̆m hlĭch bơ̆n ưh kơ biơh 'bôh. Đei minh pôm
         yă-grai 'brê tih krưp dêh. Sư đei tơpơh tŏ kơ̆l, mơjĭt tŏ ake păng yơ̆l tơpơh tŏ môk
         pơtao tơ kơ̆l sư. 4 Kiĕng sư hor ba lu sơnglŏng đơ̆ng plĕnh huŏng tơ teh minh pah lăm pêng. Klaih kơ noh
         na sư năm 'bơ̆t anăp bơngai drŏ-kăn mă jĭ anăp wă tơpŭ noh, sư răp gô bơngai noh tơpŭ
         wă luŏn sa kon nge sư. 5 Lăp bơngai noh tơpŭ kon drŏ-nglo, na 'Bok Kei-Dei iŏk atŏk hloi kon nge 'noh tơ plĕnh,
         yua kơ kon nge 'noh ning-mônh Sư gô pơm 'Bok Pơgơ̆r tôm kơ dêh char, chĕp 'long jra
         mam. 6 Na bơngai drŏ-kăn ei kơdâu ôn hloi akâu sư tơ anih kueng chơngue, tơ anih mă 'Bok
         Kei-Dei hơmet lê̆ kơ sư boih. 'Bok Kei-Dei hiĕm 'me sư tơ noh kơplah minh-rơbâu 'bar-hrĕng
         tơdrâu-jĭt năr.Yă-grai thuơ boih7 Đơ̆ng noh na đei tơdrong tơblah tơ plĕnh ti. Mikael pơm kră wei-lăng lu linh jang
         'lơ̆ng, sư krao đĭ-đăng lu linh sư tơblah păng linh yă-grai păng akâu yă-grai kơdih
         hai. 8 Na jei lu linh Mikael. Yă-grai păng lu linh sư thuơ boih na ưh pă gơh oei tơ plĕnh
         ti dơ̆ng. 9 Na đe tơhuŏng sư păng đĭ lu linh sư tơ teh. Prao noh boih 'bih so sơ̆ mă đe anăn yŏng
         yang sơmăt păng yang Satan. Sư pơhlŭ đe jơ̆p kơ teh đak. Đe blah tơhuŏng sư păng lu
         linh sư đơ̆ng plĕnh tơ teh.10 Klaih kơ noh na inh kơtơ̆ng 'bơ̆r pơma re tơ plĕnh ti khan:“Dang ei Kră Yang bơ̆n 'Bok Kei-Dei blah dŏng kon bơngai boih,Sư yua tơdrong mơsêh mơyang Sư blah iŏk kon bơngai đơ̆ng yang Satan pơgơ̆r,na Sư wă pơgơ̆r kơdih.Na Sư kư̆m ăn kơ 'Bok Krist pơgơ̆r mơ̆n, yua kơ yang Satan thuơ huŏng tơ teh boih.Sư boih nŏng kơ pơma 'bơ̆t anăp 'Bok Kei-Dei jô̆ kơ lu buăl bơ̆n khan bơngai yoch
         bơngai kơnê̆ wă kơ 'Bok Kei-Dei tŭk lu buăl bơ̆n. 11 Mă-lei jei lu buăl bơ̆n, yua kơ lu sư gơnang kơ Kon Triu 'Bok Kei-Dei lôch tuh pham
         tang lu sư,păng lu sư adrin ră roi tơdrong Kon Triu.Lu sư ưh kơ 'mêm kơ akâu ôh, lôch bưh arih bưh.12 Thoi noh na ơ lu mă oei tơ plĕnh,gah lu iĕm hiôk boih,mă-lei mơnat kơ lu đe mă oei tơ teh păng oei tơ đak dơsĭ,yua kơ yang Satan huŏng tơ teh truh tơ lu sư boih.Satan jơhngơ̆m sư kơnê̆ 'maih hil 'maih areh kơ đe, yua kơ sư băt kơdih khei 'năr
         sư tơ teh ưh pă đunh boih.”Yă-grai druh sa bơngai drŏ-kăn13 Yă-grai ei sư ơh kơ đe blah tơhuŏng sư tơ teh boih, na sư druh sa bơngai drŏ-kăn mă
         tơpŭ kon nge drŏ-nglo noh hei. 14 Mă-lei 'Bok Kei-Dei ăn kơ bơngai drŏ-kăn ei minh blah ao pơnăr klang tih, wă kơ sư
         gơh păr jăk tơ anih kueng chơngue, tơ anih mă 'Bok Kei-Dei gô hiĕm 'me sư kơplah pêng
         sơnăm minh puăt. Na yă-grai ei sư tôch đon ưh kơ gơh pơm kiơ kơ sư.15 Na yă-grai ei sư pruh tơlĕch đak đơ̆ng 'bơ̆r sư jing đak krong tih druh đơ̆ng rŏng
         bơngai drŏ-kăn ei wă kơ đak krong noh pơhoch sư ră. 16 Mă-lei đei teh sa đak tơgŭm bơngai drŏ-kăn ei, teh ei ha 'bơ̆r luŏn sa pơđĭ đak krong
         mă đêl yă-grai pruh noh. 17 Thoi noh na yă-grai ei sư ơh kơ druh sa bơngai drŏ-kăn ei ưh kơ đei, na sư năm blah
         lu kon sâu bơngai drŏ-kăn ei, wă khan lu bơngai lui kiơ̆ nơ̆r 'Bok Kei-Dei pơkă păng
         lu bơngai ră roi tơdrong Yêsu. 18 Na yă-grai ei dơ̆ng 'bơ̆t pơlao chuơh tơ jih đak dơsĭ.Minh pôm sem brem lĕch đơ̆ng đak dơsĭ

131 Đơ̆ng noh inh 'bôh minh pôm sem brem lĕch đơ̆ng đak dơsĭ. Sem ei đei mơjĭt tŏ ake,
         tơpơh tŏ kơ̆l. Sư đei mơjĭt tŏ môk pơtao tơ ake sư. Tơ rim kơ̆l sư đei chih tơdrong
         pơma blông kơ 'Bok Kei-Dei. 2 Sem ei lăng hơbŏ sư thoi kla djrang, jơ̆ng sư thoi jơ̆ng chơgơu. 'Bơ̆r sư thoi 'bơ̆r
         dăm-brang. Na yă-grai ei pơm ăn kơ sem noh jing pran kơtang păng ăn kơ sem noh oei
         tơ tang-dŏ sư, pơm 'bok pơgơ̆r jơ̆p-jang kơ teh đak.3 Dôm lu kơ̆l sư noh, đei minh pôm kơ̆l lăng sư đei rơka să rŏ kơ đêl lôch, mă-lei tơdrong
         jĭ sư noh dang ei klaih 'lơ̆ng boih. Na đĭ-đăng kon bơngai jơ̆p kơ teh đak lăng sư
         hlĭch tơpă ưh kơ băt thoi yơ na kiơ̆ hloi sem noh. 4 Na kon bơngai đei mơ'nah kơkuh kơ yă-grai ei, yua kơ yă-grai ei pơjao kơ sem ei gơh
         pơgơ̆r. Lu sư kư̆m kơkuh kơ sem ei mơ̆n. Lu sư khan: “Hăm đei bu tih atŏ kơ sem âu,
         hăm đei bu kĕ blah sư? Ưh kơ đei ôh.”5 Na yă-grai ei ăn kơ sem 'noh pơma pơang akâu kơdih păng pơma blông kơ 'Bok Kei-Dei.
         Sư gơh pơgơ̆r kơplah puăn-jĭt 'bar khei đĕch. 6 Sư pơma blông kơ 'Bok Kei-Dei păng anăn 'Bok Kei-Dei mơ̆n păng sư pơma kơnê̆ kơ anih
         'Bok Kei-Dei oei, hăm lu bơngai mă oei tơ plĕnh ti. 7 Sư năm blah lu kon 'Bok Kei-Dei na jei sư tơpă. Na sư pơgơ̆r iŏk rim kơ adrĕch adrung
         kon bơngai, rim kơ dêh char, rim kơ teh đak, rim kơ nơ̆r pơma kon bơngai. Mă tơdrong
         noh yua kơ 'Bok Kei-Dei ưh kơ pơgăn đĕch na sư gơh. 8 Đĭ-đăng bơngai jơ̆p kơ teh đak gô kơkuh kơ sem ei. Pôm lu bơngai mă Kon Triu 'Bok
         Kei-Dei chih anăn lu sư tơ hla bơar Sư đĕch, ưh kơ chu kơkuh kơ sem ei. Kon Triu noh
         boih lôch tang kon bơngai. Na tơdrong Sư chih anăn lu bơngai mă Sư ăn arih, Sư chih
         adrol kơ 'Bok Kei-Dei pơjing plĕnh teh sơ̆ hloi boih.9 Bơngai bu đei đon, mơ̆ng mă nhên bĕ dôm tơdrong âu: 10 Bơngai bu trŏ kơ đe wă tah sư tơ lăm hnam phak sư athei chu kơ đe tah đĕch. Bơngai
         bu trŏ kơ đe pơlôch păng đao sư athei chu lôch kơ pla đao đĕch. Iĕm băt kơ thoi noh
         boih, na lu bơngai mă lui athei adrin gơnang kơ 'Bok Kei-Dei đĕch.Sem brem mă 'bar lĕch đơ̆ng teh11 Klaih kơ noh inh 'bôh minh pôm sem nai dơ̆ng sư lĕch đơ̆ng teh. Sư đei 'bar pah ake,
         thoi ake triu. Nơ̆r sư pơma lei-lăi thoi yă-grai pơma. 12 Sư gơh pơm tôm tơdrong thoi sem mă mônh kiơ̆ kơ sem mă mônh ăn. Na sư chă pơgŏ đĭ-đăng
         kơ kon pơlei pơla mă oei tơ teh athei kơkuh kơ sem mă mônh, sem mă đêl rơka kơ đe
         'bet mă klaih boih.13 Sư gơh pơm lơ tơdrong hlĭch, sư pơm ŭnh đơ̆ng plĕnh huŏng tơ teh 'bơ̆t anăp đe kư̆m
         gơh mơ̆n.14 Sem ei pơm tơ'bôh kơ đe tơdrong hlĭch kiơ̆ sem mă mônh ăn, thoi noh na sư pơhlŭ lu
         kon pơlei pơla oei tơ ala teh âu pơm minh pôm rup sem mă mônh, sem mă đei rơka đêl
         đe 'bet mă oei arih. 15 Sem ei gơh pơm kơ rup sem mă đêl đe pơm ei gơh dui jơhngơ̆m păng gơh pơma athei đe
         pơlôch tŭk dôm lu bơngai mă ưh kơ chu kơkuh kơ sư.16 Păng sem ei pơgŏ đĭ-đăng măt bơngai 'lơ̆p 'lŏ, nge kră, pơm tih, pơm iĕ, mă mơdrŏng,
         mă dơnuh, mă rơngei, mă đĭch đe, sư pơgŏ athei chơ̆m đŏng yâu sư 'bơ̆t tơpang ti 'ma
         dah 'bơ̆t klĕng.17 Tơ̆ng bu ưh kơ chu chơ̆m đŏng yâu sư noh, bơngai noh sư ưh kơ ăn mơdro sa păng ưh
         kơ ăn chă năm răt tơmam. Đŏng yâu noh đe chih anăn sem mă mônh, phŏ chih pôm kơsô̆
         mă trŏ kơ anăn sem mă mônh noh mơ̆n. 18 Na bu mă hơgei, apinh sư tinh jô̆ lăng kơsô̆ noh, wă kơ băt anăn sem noh anăn sư kiơ.
         Yua kơ kơsô̆ ei đe khan trŏ kơ anăn kon bơngai. Đŏng yâu noh sư chih kơsô̆ tơdrâu-hrĕng
         tơdrâu-jĭt tơdrâu.Kon Triu păng lu bơngai klaih

141 Klaih kơ noh inh hue lăng inh 'bôh Kon Triu dơ̆ng tơ kơpal kông Siôn, Sư dơ̆ng hơdai
         păng lu đe minh-hrĕng puăn-jĭt puăn-rơbâu 'nu lu bơngai mă đei chơ̆m đŏng yâu Kon
         Triu păng đŏng yâu 'Bă Kon Triu tơ klĕng lu sư kơdih kơdih. 2 Inh đei kơtơ̆ng dơ̆ng 'bơ̆r pơma jơwa đơ̆ng plĕnh thoi lĕ kơ jơwa đak chơkơi păng
         thoi jơwa grơ̆m glaih, jơwa noh thoi jơwa bơngai tơpôl reh brŏ kư̆m đei. 3 Lu sư hơri minh tơdrong 'nao 'bơ̆t anăp tang-dŏ 'Bok Kei-Dei, 'bơ̆t anăp puăn anăn
         păng 'bơ̆t anăp lu đe kră. Pôm lu minh-hrĕng puăn-jĭt puăn-rơbâu 'nu noh đĕch gơh
         hơri tơdrong 'nao ei, lu nai ưh kơ đei bu gơh ôh, yua kơ lu bơngai noh 'Bok Kei-Dei
         huai iŏk lu sư đơ̆ng khŭl bơngai ala teh âu boih. 4 Lu sư bơngai rơgoh 'lơ̆ng ngăl ưh kơ đei kiơ̆ lu bơngai ưh kơ lui pơm yoch ôh. Lu
         sư thoi bơngai drŏ-nglo mă ưh kơ pơ̆n ngôi jê̆ bơngai drŏ-kăn, thoi bơngai drŏ-kăn
         mă ưh kơ pơ̆n ngôi jê̆ hăm bơngai drŏ-nglo. Kon Triu 'Bok Kei-Dei năm tơ yơ lu sư
         kiơ̆ tơ noh, yua kơ 'Bok Kei-Dei huai iŏk lu sư đơ̆ng khŭl kon bơngai, na lu sư dang
         tơmam đe pơyơ̆r ăn kơ 'Bok Kei-Dei păng pơyơ̆r ăn kơ Kon Triu. 5 'Bok Kei-Dei 'bôh lu sư ling-lang pơma 'lơ̆ng ưh kơ đei pơma hơlĕnh hơya tŏ sĕt, yua
         kơ lu sư jing bơngai rơgoh 'lơ̆ng boih.Linh jang păr tŏk-bŏk rơwơ̆ng bơtho đe6 Klaih kơ noh inh 'bôh linh jang 'lơ̆ng nai dơ̆ng, sư păr asơ̆ng tŏk-bŏk rơwơ̆ng, ră
         roi kơ đe tơdrong 'nao 'lơ̆ng wă kơ đe gơh arih ling-lang. Sư ră roi tơdrong noh kơ
         đĭ-đăng bơngai rim kơ dêh char, rim kơ teh đak, rim kơ adrĕch adrung, rim kơ nơ̆r
         pơma kon bơngai. 7 Na sư pơma 'bơ̆r re kơ đe wă kơ đe kơtơ̆ng, sư khan thoi âu: “Iĕm athei băt hli kơ
         'Bok Kei-Dei păng ư-ang kơ Sư, yua kơ Sư wă sek tơlang iĕm boih. Kơkuh kơ Sư bĕ, yua
         kơ Sư Yang pơjing plĕnh teh, pơjing đak dơsĭ, pơjing tôm kơ tu đak.”8 Đơ̆ng noh đei linh jang 'lơ̆ng nai mă 'bar kiơ̆ đơ̆ng rŏng sư khan: “Pơlei Babilôn
         tih krưp tŏ noh ră, mă-lei pơchah pơchek đĭ boih, yua kơ tơdrong yoch lu sư pơm tơ'bôh
         kơ đe jơ̆p kơ teh đak.”9 Đơ̆ng noh đei linh jang 'lơ̆ng nai dơ̆ng kiơ̆ đơ̆ng rŏng sư pơma 'bơ̆r re kơ đe khan:
         “Bu chu kơkuh kơ sem păng rup sem noh păng chu chơ̆m đŏng yâu sem noh tơ klĕng dah
         tơ ti sư, 10 bơngai noh 'Bok Kei-Dei hil areh tơpă, dang ăn kơ sư et sik hrăp, sik noh 'Bok Kei-Dei
         tring tơ kơchŏk 'nhŭ tăng hơ̆-hang. Bơngai noh gô hăl hang oei tơ anih pơmat-tat tơ
         lăm dơnâu ŭnh tơbang 'bơ̆t anăp lu linh jang 'lơ̆ng păng Kon Triu. 11 Na ŭnh mă pơmat lu sư noh đei 'nhui tŏk ling-lang ưh kơ đei pơdơh. Lu bơngai mă kơkuh
         kơ sem păng rup sem noh păng chu ăn kơ sem noh chơ̆m đŏng yâu sư, lu bơngai noh lu
         sư pơmat măng năr, pă đei hiôk hơya tŏ sĕt 'biơ̆.”12 Yua kơ thoi noh boih na lu bơ̆n bơngai lui kơ Yêsu păng kiơ̆ tơdrong 'Bok Kei-Dei
         pơkă, bơ̆n athei adrin lui khŏm khŏm 'nĕ kơ achăng lê̆ Sư, mă đe pơmat bơ̆n dang yơ.13 Păng inh kơtơ̆ng dơ̆ng nơ̆r pơma đơ̆ng plĕnh Sư khan kơ inh thoi âu: “Inh wă kơ ih
         chih tơdrong âu: Lu bơngai mă lui boih kơ Kră Yang mă sư lôch kơnh pơgê dah layơ sư
         hiôk boih.”Na Yang Bơhngol 'Lơ̆ng tơl Sư: “Tơpă gô hiôk thoi Sư khan, yua kơ lu sư dang pơdơh
         kơ tơdrong jang pơmat-tat tơ ala teh âu. Mă-lei mă sư jang pơmat-tat gleh glăn tơ
         ala teh âu dang yơ, 'Bok Kei-Dei kư̆m ưh kơ hiơt tơdrong sư jang hrat noh ôh.”Bơyan yuă 'ba păng phĕ plei hơmu14 Đơ̆ng noh inh lăng dơ̆ng na 'bôh hơmơ̆l kok. Kơpal hơmơ̆l kok noh inh đei 'bôh minh
         'nu hơbŏ thoi Kon Bơngai. Sư yơ̆l môk maih păng Sư chĕp săng kô han. 15 Đơ̆ng noh đei minh 'nu linh jang 'lơ̆ng nai dơ̆ng lĕch đơ̆ng hnam 'Bok Kei-Dei tơ
         plĕnh, sư pơma 'bơ̆r re kơ 'Bok mă oei kơpal hơmơ̆l thoi âu: “Dang ei mir 'ba tơ ala
         teh sŭng truh bơyan sư đum boih, iŏk săng kô Ih yuă bĕ.”16 Thoi noh na 'Bok mă oei kơpal hơmơ̆l noh Sư năm yuă iŏk pơđĭ lu 'ba noh.17 Đơ̆ng noh đei minh 'nu linh jang 'lơ̆ng nai lĕch đơ̆ng hnam 'Bok Kei-Dei tơ plĕnh
         mơ̆n, sư kư̆m đei săng kô han. 18 Đei dơ̆ng minh 'nu linh jang 'lơ̆ng nai, sư lĕch đơ̆ng anih chơnang soi. Sư wei-lăng
         ŭnh tơ anih chơnang soi. Na sư pơma 'bơ̆r re kơ buăl sư mă đei chĕp săng kô han noh
         thoi âu: “Săng kô ih noh, ih năm kăt pơđĭ lu hơie plei hơmu lăm war tơ ala teh sŭng,
         yua kơ plei hơmu noh kư̆m truh bơyan sư đum boih.”19 Thoi noh na linh jang 'lơ̆ng mă đei săng kô han noh sư hơloh năm kăt pơđĭ lu hơie
         plei hơmu đơ̆ng lăm war tơ ala teh noh tah tơ lăm tơpăl tơmo mă đe juăt kơ peh chơpĕt
         iŏk đak sư. Tơdrong 'nâu ưh kơ pơma gah plei hơmu tơpă ôh, sư pơtih gia kơ 'Bok Kei-Dei
         hil kơ lu bơngai ala teh ưh kơ lui, na Sư gô pơrăm lu bơngai ưh kơ lui noh thoi đe
         peh pơhĕch plei hơmu. 20 Anih đe peh plei hơmu noh tơ 'ngoaih pơlei. Pham ro đơ̆ng tơpăl tơmo noh ataih dang
         pêng-hrĕng kơsô̆, jrŭ pham noh lơ̆p ako aseh.Tơpơh tơdrong pơmat kon bơngai

151 Đơ̆ng noh inh đei 'bôh tơdrong tơ kơpal plĕnh ti hlĭch dêh. Đei tơpơh 'nu linh jang
         'lơ̆ng, lu sư wă iŏk tơpơh pơnhan đak pơgang wă pơmat lu bơngai ưh kơ lui. Tơpơh pơnhan
         đak pơgang noh gô đei tơpơh 'măng pơmat. Tơpơh 'măng đei tơdrong pơmat noh 'Bok Kei-Dei
         ăn pơmat pơhrăp kon bơngai lu mă Sư hil. Klaih kơ noh Sư huay pă hil dơ̆ng boih.2 Inh kư̆m 'bôh tơdrong hlĭch thoi đak dơsĭ hlăng chơchơr thoi getchai thoi amĭl, mă
         kư̆m lăng thoi đei ŭnh mơ̆n. Na lu bơngai mă ưh kơ chu kơkuh kơ rup sem, akâu sem
         ei păng ưh kơ ăn sem ei chơ̆m đŏng yâu tơ klĕng sư păng kuă kơ iŏk dôm tơmam sem ei,
         kơsô̆ sư dah anăn sư, jei lu bơngai noh boih. Na đĭ-đăng lu bơngai noh lu sư dơ̆ng
         kơpal đak dơsĭ ei. Lu sư iŏk brŏ 'Bok Kei-Dei, 3 hơri tơdrong Môis đam 'Bok Kei-Dei sư bơnê kơ 'Bok Kei-Dei ăn jei sư sơ̆; păng hơri
         tơdrong Kon Triu mơ̆n. Tơdrong lu sư hơri ei thoi âu:“Ơ 'Bok Kei-Dei Kră Yang Tih Hloh,tôm tơdrong Ih pơm mơsêh mơyang tih-tin ngăl.Ơ 'Bok Pơtao mă pơgơ̆r ling-lang,tôm tơdrong Ih pơm tă ling tơpăt ngăl.4 Ơ Kră Yang, đĭ-đăng bơngai băt hli kơ Ih,păng ư-ang anăn Ih,yua kơ pôm Ih đĕch pơm 'lơ̆ng tơpăt.Đĭ rim khŭl bơngai băt năm kơkuh 'bơ̆t anăp Ih,yua kơ Ih sek tơlang tơpăt ngăl.”5 Đơ̆ng noh inh lăng dơ̆ng tơ kơpal plĕnh na 'bôh hnam 'Bok Kei-Dei oei thoi hnam akŭm
         lu bơngai Isơrael pơm păng tua-la-tăng tơ dêh char glă sơ̆, hnam ei 'măng tơpơih.
         6 Na tơpơh 'nu lu linh jang mă wă iŏk tơpơh pơnhan đak pơgang wă pơmat đe ei, lu sư
         lĕch đơ̆ng hnam 'Bok Kei-Dei noh tă hrŭk ao tai kok rơgoh ngăl păng chô̆ gơ'năm maih
         tơ kơtơh lu sư. 7 Klaih kơ noh đei minh 'nu lăm puăn anăn sem brem mă ư-ang anăn 'Bok Kei-Dei, sư iŏk
         ăn kơ tơpơh 'nu lu linh jang 'lơ̆ng tơpơh tŏ pơnhan 'bĕnh kơ tơdrong 'Bok Kei-Dei
         mă arih ling-lang hil areh kơ kon bơngai, Sư wă phak pơhrăp tơdrong Sư hil areh noh.
         8 Kơplah lu linh jang 'lơ̆ng tuh đak pơgang đơ̆ng pơnhan lu sư ei tơ teh, tơ lăm hnam
         'Bok Kei-Dei 'bĕnh-'bang kơ 'nhui. 'Nhui noh wă tơbăt ăn kơ kon bơngai, mơsêh 'Bok
         Kei-Dei pơm ưh kơ đei bu gơh mơ̆t, mă đơ̆ng năr lu sư iŏk tơpơh tŏ pơnhan ei truh
         tuh đĭ.Tơpơh tŏ pơnhan 'Bok Kei-Dei hil

161 Đơ̆ng noh inh kơtơ̆ng 'bơ̆r pơma re đơ̆ng lăm hnam 'Bok Kei-Dei ei khan kơ tơpơh 'nu
         lu linh jang 'lơ̆ng wă tuh đak pơgang ei thoi âu: “Năm bĕ, tuh tơpơh tŏ pơnhan đak
         pơgang tơdrong 'Bok Kei-Dei hil tơ teh.”2 Thoi noh na linh jang 'lơ̆ng mă mônh năm tuh hloi đak pơgang noh tơ teh. Na dôm lu
         bơngai mă chơ̆m đŏng yâu sem ei, kơkuh kơ rup sem ei, lu sư đei tơdrong jĭ tơ'boch
         đuh 'mê̆-'mach dêh.3 Linh jang 'lơ̆ng mă 'bar tuh đak pơgang sư tơ đak dơsĭ, na đak dơsĭ jing pham thoi
         pham kon bơngai lôch. Na dôm sem brem arih lăm đak dơsĭ lôch đĭ.4 Linh jang 'lơ̆ng mă pêng tuh đak pơgang sư tơ dôm lu tu đak, đak krong, đak glung,
         thong đak tih iĕ, na đĭ dôm lu đak noh kư̆m jing pham ngăl. 5 Na inh kơtơ̆ng linh jang 'lơ̆ng mă wei-lăng dôm lu thong đak tih iĕ noh sư khan thoi
         âu:“Ơ 'Bok Kei-Dei, Ih đei đơ̆ng sơ̆ khơ̆ dang ei, pôm Ih đĕch pơm 'lơ̆ng tơpăt.Ih phak kon bơngai thoi noh trŏ tơpă,6 yua kơ lu sư pơlôch tuh pham lu kon Ih,păng lu bơngai pơtruh nơ̆r Ih,na dang ei Ih pơkăl ăn kơ lu sư huch pham 'noh trŏ tơpă.”7 Na inh kơtơ̆ng 'bơ̆r pơma đơ̆ng chơnang soi, sư khan thoi âu:“Ơ 'Bok Kei-Dei Kră Yang Tih Hloh,trŏ tơpă mă Ih phak thoi noh.”8 Klaih kơ noh linh jang 'lơ̆ng mă puăn tuh đak pơgang sư tơ măt 'năr, pơm kơ măt 'năr
         tŏ phang hơnơ̆ng hơnong wă kơ tŏ sa pơmat kon bơngai. 9 Tŏ sa kon bơngai na kon bơngai blei hiap pơma kơnê̆ kơ 'Bok Kei-Dei, yua kơ 'Bok Kei-Dei
         phak pơmat lu sư tôm tơdrong thoi noh. Mă-lei lu sư ưh kơ chu tơbral tơdrong yoch
         'mơ̆i hăm ưh kơ wă ư-ang kơ 'Bok Kei-Dei.10 Linh jang mă pơđăm tuh đak pơgang đơ̆ng pơnhan sư tơ kơpal tang-dŏ sem brem mă kơnê̆
         ei, na jơ̆p kơ teh đak sem ei pơgơ̆r jing măng mu. Đĭ-đăng kon bơngai nhơ̆m hmoi tơkăp
         hơpiĕt kơdih kơdih yua kơ lu sư jĭ dêh trŏ hơkăm pơgang noh. 11 Lu sư pơma kơnê̆ kơ Kră Yang mă oei tơ plĕnh, yua kơ lu sư hăl hang kơ jĭ tơ'boch
         păng dôm tơdrong pơmat noh. Mă-lei lu sư ưh kơ chu tơbral tơdrong yoch lu sư pơm ôh.12 Linh jang mă tơdrâu tuh đak pơgang đơ̆ng pơnhan sư tơ krong tih mă đe anăn krong Êphrat,
         na krong ei jing hrơ̆ hloi jing trong hrĕng 'lơ̆ng ăn kơ lu 'bok pơtao đơ̆ng gah hơlĕch
         wă năm tơblah.13 Inh kư̆m 'bôh pêng 'nu yang kơnê̆ 'mê̆-'mach hơbŏ sư thoi kưt, sư lĕch đơ̆ng 'bơ̆r
         yă-grai, 'bơ̆r sem mă kơnê̆ păng 'bơ̆r sem mă gơh tơdrong hlĭch wă kơ kon bơngai lui
         kiơ̆ kơ sư. 14 Pêng 'nu yang noh yang kơnê̆ ngăl, lu sư kư̆m gơh pơm tơdrong hlĭch hlăch mơ̆n. Păng
         lu sư năm jơ̆p kơ teh đak krao akŭm lu 'bok pơtao tơblah hăm 'Bok Kei-Dei kơplah năr
         'Bok Kei-Dei hăt kơ tơblah tơblŭng hơlŭng pơdang, mơsêh tăp pang mơyang tăp dăr tôch
         'bơ̆t Sư boih. 15 Inh 'bôh thoi noh boih na inh kơtơ̆ng Kră Yang Yêsu Krist khan: “Inh wă jur kơplah
         kon bơngai ưh kơ lêng ê thoi bơngai wă năm tơtông. Hiôk dêh bu mă oei kral kơchăng
         păng đei hơbĕn ao hrŭk wă kơ đe huay kơ 'bôh sư hang-hông.”16 Na pêng 'nu yang kơnê̆ ei krao akŭm lu 'bok pơtao tơ anih Armagedon kiơ̆ kơ nơ̆r Hêbrơ
         khan.17 Linh jang mă tơpơh tuh đak pơgang đơ̆ng pơnhan sư tơ kơpal rơwơ̆ng ti. Klaih kơ noh
         na inh kơtơ̆ng 'bơ̆r 'Bok Kei-Dei pơma re đơ̆ng tang-dŏ Sư lăm hnam khan: “Thôi, asong
         kon bơngai pơmat dôm noh boih.”18 Klaih kơ noh na đei hloi grơ̆m aru 'mi pru sơaih glaih tơdrăng păng đei teh adrŏ tơtơ̆ng
         krưp dêh; đơ̆ng kon bơngai pơtơm oei tơ teh sơ̆ khơ̆ năr noh kơnh ưh tam kơtơ̆ng teh
         adrŏ krưp dang noh.19 Pơlei Babilôn pơlei tih dêh đei tơdrong truh kơ lu sư hơling hơlơ̆m pêng pah kueng
         pơgăn. Păng jơ̆p-jang kơ teh đak kon pơlei pơla nai kư̆m pơchah răm lei-lăi. Pơlei
         Babilôn 'Bok Kei-Dei hil kơ lu sư ưh kơ chu, na Sư ăn kơ lu sư et sik pơhrăp tơdrong
         Sư hil. 20 Păng pơm kơ lu kông, lu bŏl lăm đak dơsĭ hơlŭng pơdang glach jing pă 'bôh. 21 Klaih kơ noh Sư pơm 'mi pru prĕl tih huŏng đơ̆ng plĕnh kơdŭk kơdăk trăp dang pơđăm-jĭt
         kĭ kơtĭt kon bơngai tơ teh. Kon bơngai blei hiap 'Bok Kei-Dei, yua kơ 'Bok Kei-Dei
         phak păng 'mi prĕl tih krưp ei.Bơngai đi hao sem brem 'brê

171 Đơ̆ng noh minh 'nu lăm tơpơh 'nu linh jang mă chĕp tơpơh tŏ pơnhan ei, sư năm tơ inh
         păng khan: “Kiơ̆ inh bĕ, inh gô tơ'bôh kơ ih tơdrong 'Bok Kei-Dei phak bơngai đi pơm
         pơyô ngôi kư̆ kă noh, bơngai ei oei 'bơ̆t cheng đak krong hăm đak glung. 2 Lu 'bok pơtao jơ̆p kơ teh đak kư̆m ngôi pơyô hăm sư mơ̆n, sư boih pơm pơyô kư̆ kă
         tơ'bôh kơ đe jơ̆p kơ teh đak adrol, dang sư ăn kơ đe et sik suai.”3 Linh jang ei pơma đang boih, klaih kơ noh inh ưh kơ băt thoi yơ Yang Bơhngol 'Lơ̆ng
         ăn kơ linh jang pôk anhăk ba inh tơ bri chơngue. Na inh 'bôh bơngai drŏ-kăn ei hao
         kơpal sem 'brê. Tơ akâu sem ei đe chih 'bĕnh-'bang lơ tơdrong pơma blông kơ 'Bok Kei-Dei
         ngăl. Sem 'brê ei đei tơpơh tŏ kơ̆l, mơjĭt tŏ ake. 4 Bơngai drŏ-kăn ei hrŭk ao tai 'brê 'lơ̆ng, 'băk kong kiơng maih, đoh sơle rang gơhlâu,
         ti sư chĕp pơnhan maih 'bĕnh kơ tơdrong 'mê̆-'mach păng tơdrong sư pơm kư̆ kă. 5 Klĕng bơngai drŏ-kăn noh đe chih anăn sư, mă đe chih tơwer hrĕp. Đe chih thoi âu:
         “Pơlei Babilôn pơlei tih dêh mĕ kơ lu drŏ-kăn đi, tơ'bôh kơ đe tơdrong 'mê̆ jơ̆p kơ
         teh đak.”6 Păng inh 'bôh sư suai kơ pham lu bơngai lui, lu bơngai năm ră roi tơdrong Kră Yang
         Yêsu. Inh 'bôh bơngai drŏ-kăn noh inh sơleng kơ đon, ưh kơ hlôh tơdrong kiơ.Tơblang tơdrong sem brem hăm drŏ-kăn7 Na linh jang 'lơ̆ng ei khan kơ inh: “Yua kơ kiơ ih ưh kơ hlôh? Lê̆ inh tơblang ăn
         kơ ih tơdrong hrĕp bơngai drŏ-kăn noh păng tơdrong sem mă đei tơpơh tŏ kơ̆l, mơjĭt
         tŏ ake, mă bơngai drŏ-kăn noh hao. 8 Sem mă ih 'bôh noh hei, sơ̆ sư arih hiôk, mă dang ei sư lôch ưh pă 'bôh boih. Ning-mônh
         sư arih mơ̆n, mă ưh pă arih hiôk boih, yua kơ ning-mônh sư tŏk đơ̆ng sơlŭng jrŭ năm
         tơ anih 'Bok Kei-Dei phak pơrăm. Pôm lu bơngai mă Kră Yang Yêsu ưh kơ đei chih anăn
         sư lăm hla bơar tơdrong arih đĕch ư-ang kơ sư. Dôm lu bơngai lui tơpă Sư chih anăn
         sư lăm noh đơ̆ng blŭng-a pơjing plĕnh teh sơ̆. Lu bơngai ưh kơ lui ư-ang kơ sem noh
         yua kơ sơ̆ sư arih hiôk, dang ei lôch ưh pă 'bôh boih, mă-lei ning-mônh gô iung arih
         dơ̆ng.9 “Na tơdrong âu iĕm athei tơchĕng mă nhên: Tơpơh tŏ kơ̆l noh wă khan, tơpơh tŏ dơng
         groi cham char bơngai đi oei. 10 Tơpơh tŏ kơ̆l noh kư̆m wă pơtih gia kơ tơpơh 'nu 'bok pơtao. Tơpơh 'nu 'bok pơtao
         noh pơđăm 'nu lôch boih, minh 'nu mă oei pơgơ̆r dang ei, minh 'nu tam mă trŏ kơ sư
         pơgơ̆r. Mă sư pơgơ̆r, sư pơgơ̆r ưh kơ đunh ôh. 11 Gah sem brem mă sơ̆ arih hiôk, dang ei lôch ưh pă 'bôh boih noh, sư pơm pơtao mă tơhngam,
         sư păl lu tơpơh 'nu noh, ning-mônh 'Bok Kei-Dei gô phak sư kơtang kơtĭt.12 “Mơjĭt tŏ ake sư noh wă pơtih gia kơ mơjĭt 'nu pơtao đơ̆ng rŏng wă pơgơ̆r hơdai hăm
         sư; mă lu sư pơgơ̆r ưh kơ đunh ôh dang kơ minh jơ đĕch. 13 Đĭ dôm lu sư pôm đon pơjao ăn kơ sem brem mă lôch iung arih noh pơgơ̆r. 14 Đĭ lu sư iung blah Kon Triu, Kon Triu iung blah lu sư jei hloi Kon Triu, yua kơ Kon
         Triu Sư pơm Yŏng, Sư Yŏng kơ đĭ-đăng lu bơngai pơm yŏng; Sư pơm 'Bok Pơtao, Sư tih
         hloh kơ đĭ-đăng lu pơtao nai. Na dôm lu bơngai mă kiơ̆ Kon Triu, lu bơngai noh đơ̆ng
         'Bok Kei-Dei rơih iŏk ngăl boih. Lu bơngai noh kiơ̆ tơpă ưh kơ wă achăng lê̆ Sư ôh.”15 Na linh jang hei khan kơ inh dơ̆ng thoi âu: “Glung đak mă ih 'bôh bơngai drŏ-kăn oei
         hei noh, 'noh wă pơtih gia kơ tôm kơ adrĕch adrung khŭl kon bơngai lăm teh đak mă
         sư pơgơ̆r. 16 Mơjĭt tŏ ake mă ih 'bôh 'noh hei păng sem brem noh, lu sư hil areh kơ bơngai đi, na
         thu iŏk đĭ mŭk tơmam bơngai drŏ-kăn noh, jing akâu hoh, klaih kơ noh 'bet sa sư, 'buh
         pơkhoy tơ ŭnh. 17 Tơdrong lu sư blah bơngai drŏ-kăn noh 'Bok Kei-Dei lăp đon mơ̆n, yua kơ 'Bok Kei-Dei
         ăn kơ lu sư pơm pôm đon thoi noh, na lu sư pơjao ăn kơ sem mă kơnê̆ noh pơgơ̆r gô
         mơ̆ng kơ 'Bok Kei-Dei wă dang yơ. 18 Bơngai drŏ-kăn mă ih 'bôh noh, wă pơtih gia kơ minh pôm pơlei tih pơgơ̆r jơ̆p kơ teh
         đak, đĭ-đăng lu 'bok pơtao.”Pơlei Babilôn pơchah răm

181 Klaih kơ noh inh 'bôh minh 'nu linh jang nai jur đơ̆ng plĕnh pran kơtang 'lơ̆ng klă
         klang rang jơ̆p teh. 2 Sư pơma 'bơ̆r re kơ đe thoi âu:“Pơlei Babilôn, pơlei tih dêh,pơchah răm boih,ăn ngôi kơ yang sơmăt mă đe anăn yang kơnê̆ oei,păng đĭ lu sem brem sem păr pơm tơpu oei hơdai lăm noh 'mê̆-'mach dêh.3 Pơlei Babilôn, pơlei pơchah răm, yua kơ tơdrong yoch lu sư pơm tơ'bôh kơ đe jơ̆p kơ
         teh đak, pơm pơyô kư̆ kă;lu 'bok pơtao jơ̆p teh đak kư̆m pơm pơyô hăm sư mơ̆n.Lu bơngai mơdro sa ala teh mơdrŏng yua sư, kơlih kơ tĕch kơ sư mŭk tơmam lơ tơpă.”4 Đơ̆ng noh inh kơtơ̆ng 'bơ̆r nai sư kư̆m pơma đơ̆ng plĕnh thoi âu:“Ơ lu kon Inh,iĕm jah lĕch jăk tơ nai hli kơ iĕm hơdai yoch thoi sư,kơnh pŭ tơdrong gleh pơmat thoi sư noh.5 Yua kơ tơdrong yoch pơlei noh tih wă atŏ kơ plĕnh.Mă-lei 'Bok Kei-Dei ưh kơ hiơt ôh dôm tơdrong kơnê̆ pơlei sư pơm.6 Mă sư pơm kơnê̆ dang yơ, gô pơm 'mong kơ sư phak sư dang noh,athei pơm tơwih kơ sư 'bar wơ̆t hloh.Sư pơgŏ iĕm et sik kơnê̆, minh tuh 'mong kơ sư,thim 'bar pơnhan hloh kơ sư tuh kơ iĕm. 7 Sư pơma pơang akâu dang yơ, hưch hanh kơ mŭk tơmam 'lơ̆ng rŏ dang yơ,sư gô pŭ tơdrong pơmat, tơdrong ơh sơ'ngon kư̆m dang noh.Sư tơchĕng lăm to sư khan:‘Inh pơm yă pơtao pơgơ̆r đe ling-lang,Inh ưh kơ sĭ yă adro,na liơ inh gơh ơh sơ'ngon?’8 Yua kơ sư khan thoi noh na lăm minh năr hloi dôm tơdrong pơmat truh hloi kơ sư,tơdrong lôch, tơdrong nhơ̆m hmoi, tơdrong pơngot rơwĕt,tơdrong truh ŭnh sa pơlei pơla sư.'Bok Kei-Dei Yang tih tên grên gô phak thoi noh tơpă.”Kon bơngai nhơ̆m hmoi 'mêm kơ pơlei noh9 Na lu 'bok pơtao jơ̆p kơ teh đak mă juăt kơ ngôi kư̆ kă hăm sư, kư̆m hơdai hưch kơ
         mŭk tơmam thoi sư mơ̆n, na lăp lu sư 'bôh 'nhui ŭnh sa pơlei ei, lu sư nhơ̆m hmoi.
         10 Lu sư dơ̆ng ataih kơ Pơlei Babilôn ei hli kơ trŏ tơdrong răm thoi pơlei noh. Na lu
         sư khan:“Ô glăi, ô glăi,Pơlei Babilôn tih-tin 'lơ̆ng rŏ,mă-lei 'Bok Kei-Dei phak blah pơchah kơbĭ dôm yơ.”11 Păng lu bơngai mơdro sa jơ̆p-jang kơ teh đak nhơ̆m hmoi yua kơ tơdrong truh kơ Pơlei
         Babilôn, kơlih kơ ưh pă đei bu wă năm răt tơmam đơ̆ng lu sư tĕch, 12 tôm tơdrong tơmam thoi lĕ kơ maih, hu, tơmo gĭt, găr anam, che 'bui, brai thêt, che
         tơpu sơdrông; păng tôm kơ kơđoh 'long 'bâu phu; tôm kơ tơmam đơ̆ng bơla rôih, 'long
         kơdrăk, mam kong, tôm tơdrong mam, bơ̆n tơmo rang thoi akar pơnhan; 13 bơ̆n kơđoh 'long kuê̆, bơ̆n tơmam 'bâu phu wă pơm kơ tơmam sa, bơ̆n kơđoh 'long tơ'băr
         đe pơm ŭnh nhang, bơ̆n gơhlâu 'bâu phu; bơ̆n sik, đak rơmă, tơpŭng đe pơm 'bĕng mi,
         bơ̆n 'ba sa; lu sem dơrong, thoi kơ rơmo, triu, aseh, akâu gre aseh; lu bơngai đĭch
         đe kư̆m đei tĕch mơ̆n, dang đe tĕch bơhngol kon bơngai. 14 Lu bơngai juăt kơ mơdro sa khan kơ sư: “Rim kơ plei 'long lăp kơ hơlŏng 'maih sa ưh
         pă đei boih, dôm lu tơmam sa 'lơ̆ng 'lơ̆ng, dôm lu tơmam gĭt kăp jên, hiong đĭ ưh
         pă layơ wă đei dơ̆ng.”15 Lu bơngai juăt kơ mơdro sa, lu sư juăt kơ năm mơdro tơ pơlei noh na jing mơdrŏng,
         lu sư tơmang lăng đơ̆ng ataih hli kơ tơdrong truh kơ lu sư păng nhơ̆m hmoi ơh ăk păk
         jăl, 16 chă pơma rah khan: “Ô glăi, ô glăi, Pơlei Babilôn pơlei tih-tin, rŏ kơ pơlei yă pơtao
         hrŭk hơbĕn ao 'brê găm jơk dreng 'lơ̆ng 'lơ̆ng, chă pơhrôp akâu kơdih 'bot bơ̆n maih,
         bơ̆n hu, bơ̆n anam. 17 Lăm minh jơ đĕch ưh kơ đunh, dôm tơmam 'lơ̆ng tơmam rŏ noh hiong đĭ boih. Dôm lu kră
         pơgơ̆r lăm duk, lu bơngai jang lăm duk, dôm lu bơngai hao thŏng-nan năm găn đak dơsĭ
         chă mơdro sa, lu sư tơmang pơlei mă ŭnh sa ei đơ̆ng ataih. 18 Lu sư 'bôh 'nhui ŭnh sa pơlei noh na lu sư nhơ̆m hmoi ôr pơret khan: “Pă đei pơlei
         ayơ tih atŏ, 'lơ̆ng atŏ dang pơlei noh.”19 Lu sư chup teh pơnŭk săi kơpal kơ̆l lu sư mơlŭng mơlăng, nhơ̆m hmoi ơh ol pơma ôr
         pơret khan: “Ô glăi, ô glăi, Pơlei Babilôn pơlei tih-tin, lu bơngai đei duk oei tơ
         đak dơsĭ mơdrŏng yua đơ̆ng sư, lăm minh jơ đĕch ưh kơ đunh mă hiong đĭ tơmam mơdrŏng,
         tơmam 'lơ̆ng rŏ.” 20 Đơ̆ng noh inh kơtơ̆ng 'bơ̆r nai dơ̆ng khan thoi âu: “Ơ lu đe mă oei tơ plĕnh, ơ lu
         kon 'Bok Kei-Dei, lu jơ̆ng 'bang Yêsu, lu bơngai pơtruh nơ̆r 'Bok Kei-Dei, hiôk bĕ
         lu iĕm yua kơ 'Bok Kei-Dei phak pơrăm boih pơlei noh mă pơm kơnê̆ kơ iĕm.”21 Đei minh 'nu linh jang nai pran tih, sư iŏk minh pôm tơpăl tơmo tih tơhuŏng tơ đak
         dơsĭ păng khan: “Ơ Pơlei Babilôn, e hăm băt đe wă tơhuŏng e thoi inh tơhuŏng tơpăl
         tơmo tơ đak dơsĭ, đe ưh pă layơ wă 'bôh e dơ̆ng. 22 Tơ tŏk-bŏk e pă layơ kơtơ̆ng tơdrong đe reh brŏ, kơtơ̆ng đe hơri suang, kơtơ̆ng đe
         hlôm tơgiĕp, hlôm keng; păng tôm kơ lu bơngai thơ̆, lu bơngai peh 'ba pă 'bôh boih.
         23 Ŭnh kon pơlei pă 'bôh hơdah, 'bơ̆r đe hiĕk 'nă pơkong kơ bre klo kăn chă kơ mĕ 'bă
         ŏng mai kư̆m pă đei kơtơ̆ng. E hăm băt dôm tơdrong truh noh yua kơ lu bơngai đơ̆ng
         iĕm mơdro sa ưh kơ tơpăt pơm kư̆ kă hưch tơmam âu tơmam to? Jơ̆p teh đak ư-ang pơlei
         iĕm mơdrŏng tih. Dang ei jơ̆p teh đak pơm rok tơdrong kơnê̆ thoi iĕm.24 “'Bok Kei-Dei phak pơlei noh yua kơ đei pham lu bơngai pơtruh nơ̆r Sư, pham lu kon
         Sư păng pham dôm lu bơngai mă đe pơlôch jơ̆p kơ teh đak ro lăm pơlei noh.”Ư-ang kơ 'Bok Kei-Dei pơrăm Pơlei Babilôn

191 Đơ̆ng noh inh kơtơ̆ng tơ plĕnh ti thoi lĕ kơ 'bơ̆r bơngai tơpôl lơ pơma 'bơ̆r re khan:
         “Halêluya, ư-ang kơ 'Bok Kei-Dei dŏng pơklaih kon bơngai. Sư mơsêh mơyang tih-tin
         tơpă. 2 Sư sek tơlang trŏ tơpă. Sư phak boih bơngai đi mă pơm jơ̆p kơ teh đak jing kơnê̆ 'mê̆-'mach,
         yua kơ tơdrong sư pơm kư̆ kă păng yua kơ sư pơlôch lu đĭch đam 'Bok Kei-Dei.”3 Lu bơngai tơpôl ei pơma 'bơ̆r re pă 'măng dơ̆ng: “Halêluya, ư-ang kơ 'Bok Kei-Dei
         yua kơ 'nhui ŭnh đơ̆ng sa Pơlei Babilôn ei tŏk khŏm khŏm hoh-hoy kơ păt.”4 Na 'bar-jĭt puăn 'nu lu đe kră, hăm puăn anăn lu kon sem brem ei lu sư 'nap 'bơ̆t
         anăp 'Bok Kei-Dei oei tơ tang-dŏ sư kơkuh khan: “A-men trŏ boih tơdrong iĕm khan Halêluya
         ư-ang kơ 'Bok Kei-Dei noh.”5 Đơ̆ng noh inh kơtơ̆ng 'bơ̆r pơma lĕch đơ̆ng tang-dŏ 'Bok Kei-Dei khan: “Ơ lu đĭch
         đam 'Bok Kei-Dei, lu bơngai lui yom kơ Sư, lu bơngai pơm tih pơm iĕ, bĕ bơ̆n kơkuh
         ư-ang kơ 'Bok Kei-Dei Kră Yang bơ̆n.”'Nă hal kơ Kon Triu đei akăn6 Đơ̆ng noh inh kơtơ̆ng 'bơ̆r bơngai tơpôl pơma jơwa thoi đak chơkơi, thoi grơ̆m glaih
         thoi âu: “Halêluya, ư-ang kơ 'Bok Kei-Dei Kră Yang Tih Hloh. Sư wă pơgơ̆r tôm tơdrong
         ngăl boih. 7 Bĕ bơ̆n hiôk chơt, bĕ bơ̆n 'nă hal, ư-ang anăn 'Bok Kei-Dei yua kơ trŏ năr Kon Sư
         Kon Triu wă iŏk akăn. Akăn Sư kư̆m hơmet tôm tơdrong đang boih. 8 'Bok Kei-Dei ăn kơ akăn Sư hrŭk ao che 'bui kok hơdah rang dêh.”Ao che 'bui kok hơdah rang noh wă pơtih gia kơ lu kon 'Bok Kei-Dei jing bơngai 'lơ̆ng
         tơpăt boih.9 Na linh jang khan kơ inh thoi âu: “Ih chih răk tơdrong âu hŏ: Lu bơngai mă 'Bok Kei-Dei
         krao sŏng sa hơpong kơ Kon Triu iŏk akăn, lu sư hiôk dêh.”Na sư khan dơ̆ng kơ inh thoi âu: “Tơdrong mă inh 'nao khan kơ ih âu hei, ưh kơ trŏ
         tơdrong inh kơdih ôh, tơdrong 'Bok Kei-Dei tơpă.”10 Na inh kơkuh 'nap hloi 'bơ̆t jơ̆ng sư, mă-lei sư khan: “Ih 'nĕ kơkuh kơ inh, yua kơ
         inh kư̆m đĭch đam 'Bok Kei-Dei thoi ih, thoi lu bôl buăl ih ră roi tơdrong Yêsu. Ih
         kơkuh kơ 'Bok Kei-Dei đĕch trŏ, yua kơ đĭ-đăng lu bơ̆n tă kơ ră roi tơdrong Yêsu thoi
         lu bơngai pơtruh nơ̆r 'Bok Kei-Dei sơ̆.”'Bok 'Lơ̆ng Tơpăt wă blah sem brem mă kơnê̆11 Inh kư̆m 'bôh plĕnh tơpơih păng 'bôh hloi aseh kok tơ noh. 'Bok mă oei hao aseh ei
         đe anăn Sư 'Bok 'Lơ̆ng Tơpăt. Tơdrong Sư sek tơlang đe kư̆m tơpăt, mă Sư blah rôp
         lu bơngai ayăt kơ Sư kư̆m kiơ̆ tơdrong tơpăt. 12 Măt Sư thoi pla ŭnh, Sư yơ̆l môk pơtao lơlap. Păng đei chih anăn tơ akâu Sư, mă-lei
         ưh kơ đei bu băt kơ anăn Sư noh, pôm Sư kơdih đĕch băt. 13 Ao Sư hrŭk 'brông 'brang kơ pham ngăl. Đe anăn Sư Nơ̆r Pơma 'Bok Kei-Dei. 14 Đĭ-đăng kơ linh kơpal plĕnh ti hrŭk ao kok rơgoh, tă kơ hao aseh kok kiơ̆ Sư ngăl.15 Minh hlak đao han đei 'bar pah măt lĕch đơ̆ng 'bơ̆r 'Bok ei wă koh chong drong tơ'lĕnh
         kon bơngai jơ̆p kơ dêh char, klaih kơ noh Sư gô pơgơ̆r đe hăm 'long jra mam. Lu bơngai
         mă ưh kơ lui, Sư gô phak thoi đe peh plei hơmu tơ lăm tơpăl tơmo wă chơpĕt iŏk đak,
         noh tơdrong 'Bok Kei-Dei Kră Yang Tih Hloh Sư hil kơ kon bơngai. 16 Đe chih tơ ao tai Sư mă 'bơ̆t jơ̆ng thoi âu: “Sư pơm 'Bok Pơtao, Sư tih hloh kơ đĭ-đăng
         lu pơtao nai. Sư pơm Yŏng, Sư tih hloh kơ đĭ-đăng lu yŏng nai.”17 Đơ̆ng noh inh 'bôh minh 'nu linh jang 'lơ̆ng, sư dơ̆ng tơ măt 'năr krao 'bơ̆r re lu
         sem păr tơ tŏk-bŏk rơwơ̆ng thoi âu: “Tơ âu bĕ akŭm băl. Pă 'biơ̆ iĕm năm et sa tih
         tơmam 'Bok Kei-Dei ăn kơ iĕm. 18 Iĕm năm sa đak ôm atâu 'bok pơtao, 'bok tih linh, lu bơngai pran tih, lu aseh păng
         akâu bơngai mă hao aseh noh; sa đĭ rim khŭl bơngai rơngei, bơngai đĭch, bơngai pơm
         tih, pơm iĕ.”19 Na inh 'bôh sem brem mă kơnê̆ ei hăm lu 'bok pơtao đơ̆ng jơ̆p kơ teh đak păng lu linh
         sư akŭm wă tơblah păng 'Bok mă hao aseh păng lu linh Sư mơ̆n.20 Na gah sem brem mă kơnê̆ ei păng sem brem mă 'bar mă gơh pơm tơdrong hlĭch chrơp,
         wă kơ kon pơlei pơla lui kơ tơdrong sư pơm noh na chơ̆m đŏng yâu sem brem kơnê̆ tơ
         klĕng lu bơngai mă kơkuh kơ rup sư noh, gah bre sư 'Bok mă hao aseh păng lu linh Sư
         blah rôp tơhuŏng hloi bre sư oei arih tơ dơnâu ŭnh. 21 Na lu linh bre sư lôch đĭ kơ 'Bok mă hao aseh koh chong drong tơ'lĕnh păng đao 'bar
         pah măt mă lĕch đơ̆ng 'bơ̆r Sư. Klaih kơ noh na ăn kơ lu sem păr jur sa sĕch ôm lu
         atâu bơngai noh hrăp hreng.Kră Yang Yêsu pơgơ̆r minh-rơbâu sơnăm

201 Inh kư̆m 'bôh minh 'nu linh jang 'lơ̆ng jur đơ̆ng plĕnh. Ti sư chĕp khuă 'măng sơlŭng
         jrŭ păng minh dăng tơlei glang mam tih. 2 Sư rôp yă-grai 'bih so sơ̆, mă đe anăn yang sơmăt, dah yang Satan. Na sư chô̆ pơkơ̆ng
         lăm minh-rơbâu sơnăm, 3 na tơhuŏng sư tơ lăm sơlŭng jrŭ, tang 'măng khuă đơ̆ng kơpal păng pơklep tơdra 'măng
         'noh hli kơ sư lĕch năm chă pơhlŭ đe jơ̆p kơ teh đak. Phak sư lăm sơlŭng jrŭ noh lăm
         minh-rơbâu sơnăm, klaih kơ noh achăng sư dơ̆ng, mă-lei ưh kơ đunh ôh.4 Đơ̆ng noh inh 'bôh lơ tang-dŏ, rŏ kơ tang-dŏ 'bok pơtao. 'Bok Kei-Dei ăn kơ lu bơngai
         oei tơ tang-dŏ ei tă lu bơngai gơh sek tơlang kơ đe. Păng inh 'bôh bơhngol lu bơngai
         mă đe chơ̆ng ako sư yua kơ sư ră roi tơdrong Yêsu păng bơtho tơdrong 'Bok Kei-Dei,
         lu sư ưh kơ chu kơkuh kơ rup sem păng akâu sem mă kơnê̆ ei păng ưh kơ ăn sem ei chơ̆m
         đŏng yâu tơ klĕng lu sư dah tơ ti lu sư. Lu sư gô iung arih đơ̆ng lôch pơgơ̆r hơdai
         hăm 'Bok Krist kơplah lăm minh-rơbâu sơnăm. 5 Lu sư noh iung arih mă mônh adrol kơ bơngai nai. Gah lu bơngai nai, lu sư ưh kơ iung
         arih ôh. Dĭng tôch kơ minh-rơbâu sơnăm ei 'mơ̆i gơh. 6 Dôm lu bơngai mă iung arih 'măng mă mônh noh lu sư hiôk tơpă, 'Bok Kei-Dei jô̆ kơ
         lu sư khan lu sư bơngai 'lơ̆ng hăm Sư, huay kơ lôch truh tơ mă 'bar. Lu sư gô pơm
         thoi lu 'bok soi jang tơdrong 'Bok Kei-Dei tơdrong 'Bok Krist. Păng lu sư gô pơgơ̆r
         hơdai 'Bok Krist kơplah lăm minh-rơbâu sơnăm ei kơnh.Satan thuơ boih7 Tôch minh-rơbâu sơnăm ei 'mơ̆i na achăng yang Satan lĕch đơ̆ng sơlŭng jrŭ đe chĭt
         sư noh. 8 Na sư gô pơhlŭ kon bơngai jơ̆p kơ teh đak, jơ̆p kơ dêh char, lu bơngai mă đe anăn
         Gok păng Magok. Sư krao akŭm kon bơngai jơ̆p kơ teh đak wă năm tơblah. Lu sư lơ tơpă
         dang pơlao chuơh dơsĭ. 9 Na lu sư nơnăm jơ̆p kơ teh đak wang tăp dăr kơ lu kon 'Bok Kei-Dei, pơlei mă 'Bok
         Kei-Dei 'mêm. Mă-lei đei 'Bok Kei-Dei tơgŭm lu kon Sư. 'Bok Kei-Dei tơhuŏng ŭnh đơ̆ng
         kơpal plĕnh soh pơlôch lu bơngai kơnê̆ noh. 10 Yang kơnê̆ Satan mă pơgơ̆r lu sư tơblah ei đe kư̆m tơlơ̆ sư tơ lăm dơnâu ŭnh. Sem
         brem mă kơnê̆ păng sem brem mă gơh pơm tơdrong hlĭch chrơp kư̆m tơ noh mơ̆n. Đĭ lu
         sư oei tơ dơnâu ŭnh hăl hang pơmat-tat măng năr ưh kơ layơ tôch.'Bok Kei-Dei sek tơlang kon bơngai11 Inh kư̆m 'bôh minh pôm tang-dŏ tih krưp kok 'lơ̆ng păng 'bôh minh 'nu 'Bok oei kơpal
         tang-dŏ noh. Kơplah noh plĕnh păng teh hiong hiach đĭ, dang sư hli tơrơ kơ 'Bok noh
         jing ưh pă đei plĕnh păng teh tơ yơ. 12 Păng inh 'bôh lơlang lơlap kon bơngai đêl lôch iung arih; bơngai pơm tih, bơngai iĕ,
         đĭ lu sư dơ̆ng 'bơ̆t anăp 'Bok mă oei kơpal tang-dŏ tih krưp ei. Na 'Bok ei tak lăng
         lu sơ̆p hla bơar tơdrong lu bơngai lôch đêl pơm kơplah sư oei arih sơ̆. Sư kư̆m tak
         lăng minh sơ̆p hla bơar nai, sơ̆p hla bơar ei đe chih anăn dôm lu bơngai mă wă oei
         hơdai hăm 'Bok Kei-Dei ling-lang. 'Bok Kei-Dei sek tơlang lu bơngai đơ̆ng lôch, kiơ̆
         kơ tơdrong lu sư đêl pơm tơ ala teh, kiơ̆ kơ đe chih 'măn lê̆ dôm tơdrong lu sư đêl
         pơm noh tơ lăm lu sơ̆p hla bơar ei sơ̆. 13 'Bơ̆t ei gô 'bôh tôm bơngai lôch. Lu bơngai lôch glơ̆k kơ đak dơsĭ, đak dơsĭ tơlĕch
         sư. Yŏng pơgơ̆r tơdrong lôch achăng đĭ lu bơngai lôch đơ̆ng dêh atâu. Na 'Bok Kei-Dei
         sek tơlang lu sư kiơ̆ kơ tơdrong lu sư đêl pơm tơ ala teh.14 Đơ̆ng noh dêh atâu păng yŏng pơgơ̆r tơdrong lôch kư̆m trŏ kơ tơlơ̆ sư tơ dơnâu ŭnh
         mơ̆n. 'Noh tơdrong lôch mă 'bar. 15 Bơngai bu ưh kơ đei anăn đe chih tơ lăm sơ̆p hla bơar tơdrong arih, bơngai noh kư̆m
         trŏ kơ đe tơlơ̆ sư tơ lăm dơnâu ŭnh mơ̆n.Plĕnh teh 'nao

211 Đơ̆ng noh inh đei 'bôh plĕnh păng teh 'nao, yua kơ plĕnh păng teh adrol sơ̆ tôch boih.
         Mă đak dơsĭ kư̆m pă đei boih. 2 Na inh 'bôh Pơlei Jêrusalem 'nao mă đe anăn Pơlei 'Lơ̆ng 'Bok Kei-Dei jur đơ̆ng plĕnh;
         pơlei Sư 'nao pơm 'lơ̆ng rŏ dêh dang kơ adruh 'nao đah pơhrôp hơbĕn ao 'lơ̆ng wă tơoei
         băl. 3 Păng inh kư̆m kơtơ̆ng 'bơ̆r đe pơma re đơ̆ng tang-dŏ 'Bok Kei-Dei khan thoi âu: “'Nâu
         boih đe khan 'Bok Kei-Dei oei hơdai hăm kon bơngai. Sư oei tŏk-bŏk hăm kon bơngai,
         na kon bơngai jing kon Sư păng Sư jing Kră Yang kon bơngai. 4 'Bok Kei-Dei sut pơgoh đak măt lu sư, lu sư ưh pă lôch dơ̆ng, lu sư ưh pă đei tơdrong
         nhơ̆m hmoi ơh sơ'ngon dơ̆ng ôh, ưh pă đei tơdrong jĭ jăn păn hnong, yua kơ chăl arih
         so hiong tôch boih.”5 'Bok Kei-Dei mă oei tơ tang-dŏ khan: “Inh pơjing tôm tơdrong 'nao.”Sư wih khan dơ̆ng kơ inh thoi âu: “Ih chih răk lê̆ dôm tơdrong Inh pơma, yua kơ tơdrong
         âu sĭt gô đei tơpă iĕm gơh lui.”6 Na 'Bok Kei-Dei khan dơ̆ng kơ inh thoi âu: “Inh pơm tôm tơdrong keh boih. Inh thoi
         chư A, jĭ blŭng-a kơla chă adrol kơ đĭ-đăng lăm dôm tơdrong. Păng Inh kư̆m thoi chư
         Y, tuch-luch năr tôch kư̆m oei đei Inh. Thoi noh bu ol kơ đak, inh asong nhă đĕch
         đơ̆ng tu đak ăn kơ kon bơngai gơh arih ling-lang. 7 Bu adrin tơblah păng yang kơnê̆ jei sư, sư gô đei tôm tơdrong noh, Inh jing Kră Yang
         sư, sư jing kon Inh. 8 Gah lu bơngai lêl, lu bơngai achăng tŭk tơdrong lui, lu bơngai pơm kơnê̆, lu bơngai
         pơlôch đe, lu bơngai pơm pơyô kư̆ kă, lu bơngai pơm pơjâu chă sol đe, lu bơngai kơkuh
         kơ yang nai, lu bơngai hơlĕnh pơdăr đon đe, đĭ lu bơngai thoi noh gô huŏng tơ dơnâu
         ŭnh tŏ hang hơt, 'noh tơdrong lôch mă 'bar.”Pơlei Jêrusalem 'nao9 Minh 'nu lăm tơpơh 'nu linh jang mă chĕp tơpơh tŏ pơnhan đak pơgang tơdrong pơmat
         đe noh, sư năm pơma kơ inh thoi âu: “Bĕ kiơ̆ inh, inh wă tơ'bôh kơ ih akăn Triu Sư
         'nao oei.”10 Đang sư pơma thoi noh boih, na inh ưh kơ băt thoi yơ Yang Bơhngol 'Lơ̆ng ăn kơ linh
         jang pôk anhăk ba inh tơ kông tih kơjung, na sư tơ'bôh kơ inh Pơlei Jêrusalem 'nao,
         mă đe anăn Pơlei 'Lơ̆ng 'Bok Kei-Dei, jur đơ̆ng plĕnh. 11 Pơlei ei 'lơ̆ng rŏ tơpă yua kơ đei 'Bok Kei-Dei oei tơ noh. Pơlei ei rang hơdah dang
         tơpei hu, dang tơpei maih, rang kok thoi amĭl. 12 Pơlei ei đei dur tih kơjung păng đei mơjĭt-'bar tŏ 'măng. Rim kơ 'măng đei minh 'nu
         linh jang 'lơ̆ng gak; tơ 'măng noh đe chih mơjĭt-'bar khŭl adrĕch adrung lu bơngai
         Isơrael. 13 Gah 'năr lĕch đei pêng tŏ 'măng, gah yă-nơ̆m pêng tŏ 'măng, gah gơal pêng tŏ 'măng,
         gah 'năr mơ̆t kư̆m đei pêng tŏ 'măng. 14 Đe trơn tơmo pơm pơlei ei, đei mơjĭt-'bar tăl tơmo. Mơjĭt-'bar tăl tơmo ei đe chih
         anăn mơjĭt-'bar 'nu jơ̆ng 'bang Kon Triu.15 Linh jang mă pơma hăm inh ei sư chĕp 'long thưk pơm păng maih wă pơtŏ lăng pơlei ei,
         'măng pơlei ei, dur pơlei ei, tih sư dang yơ. 16 Sư pơtŏ pơlei ei păng 'long thưk wơ̆l tor sư tŏ ăi, să iĕ păng kơjung sư đei 'bar-trĭu
         pơđăm-hrĕng rơbâu thưk. 17 Dur sư pơtŏ păng ti, đơ̆ng kŭl-keng tơ hơnglâu. Kơjung sư đei minh-hrĕng puăn-jĭt
         puăn pơtŏ. Mă pơtŏ sư kư̆m dang ăi kơ pơtŏ kon bơngai.18 Dur sư pơm păng tơmo gôh, nơ̆r lu bơngai noh sơ̆ sư khan tơmo jasper. Pơlei sư pơm
         păng maih ngăl rang kok thoi amĭl. 19 Tơmo đe trơn pơm dur pơlei ei, tơmo gĭt dêh, mă phara tơmo. Kiơ̆ kơ lu bơngai ei anăn
         sơ̆, tăl mônh tơmo jaspera, tăl 'bar tơmo sapphireb, tăl pêng tơmo kalsêđôc, tăl puăn
         tơmo sơmarađôd, 20 tăl pơđăm tơmo sarđôni, tăl tơdrâu tơmo sađiô, tăl tơpơh tơmo krisôlit, tăl tơhngam
         tơmo berelô, tăl tơsĭn tơmo tôpassiô, tăl mơjĭt tơmo krisôprais, tăl mơjĭt-mônh tơmo
         hiasin, tăl mơjĭt-'bar tơmo amettih. 21 Rim kơ mơjĭt-'bar tŏ 'măng dur pơlei ei đei minh găr anam tih rang kok atol pơm 'măng.
         Trong pơlei tă lơ̆k maih rang thoi amĭl.22 Gah hnam 'Bok Kei-Dei inh ưh kơ 'bôh ôh, yua kơ Sư Kră Yang Tih Hloh, Sư hăm Kon Triu
         gơh oei jơ̆p-jang kơ anih, mă pơlei noh kư̆m dang hnam Sư mơ̆n. 23 Pơlei noh ưh kơ kăl kơ măt 'năr dah khei pơchrang hơdah ăn ôh, yua kơ tơdrong mơsêh
         'Bok Kei-Dei hăm Kon Triu pơchrang ăn hơdah boih. 24 Rim kơ khŭl kon bơngai jơ̆p kơ teh đak gô yak nơnăm yua hơdah pơlei noh pơchrang.
         Kư̆m đei lu 'bok pơtao đơ̆ng jơ̆p kơ teh đak năm ư-ang kơ 'Bok Kei-Dei hăm Kon Triu
         tơ noh. 25 Pơlei noh pơchoh 'măng ling-lang ưh kơ đei tang thoi pơlei đe tơ ala teh, yua kơ ưh
         kơ đei măng mu tŏ sĕt, sư hơdah ling-lang. 26 Jơ̆p kơ teh đak năm ư-ang kơ 'Bok Kei-Dei tơ noh.27 Tơdrong 'mê̆-'mach ưh kơ gơh mơ̆t ôh tơ lăm pơlei noh. Bơngai hơlĕnh, bơngai oei kơkuh
         kơ yang nai, ưh kơ gơh mơ̆t ôh. Pôm lu bơngai đei chih anăn lăm sơ̆p hla bơar Kon
         Triu đĕch gơh mơ̆t. Sơ̆p hla bơar Kon Triu noh chih anăn dôm lu bơngai mă gô arih
         hăm Sư ling-lang.Đak krong plei 'long tơdrong arih

221 Đơ̆ng noh linh jang 'lơ̆ng ei tơ'bôh dơ̆ng kơ inh đak krong mă ăn kơ kon bơngai arih.
         Đak krong ei hlăng chơchơr thoi getchai. Sư ro đơ̆ng tang-dŏ 'Bok Kei-Dei hăm Kon
         Triu. 2 Đak krong ei ro tŏk-bŏk pơlei hloi, cheng đak krong ei đei 'long pah âu pah to wă
         ăn kơ kon bơngai arih. 'Long ei minh sơnăm mơjĭt-'bar 'măng plei, rim khei minh 'măng.
         Hla sư kư̆m yua wă ăn kơ kon bơngai sa jing đei jơhngơ̆m pran.3 Tôm tơdrong kiơ 'Bok Kei-Dei jô̆ khan kơnê̆ ưh kơ 'bôh lăm pơlei noh. Pôm 'Bok Kei-Dei
         hăm Kon Triu đĕch oei hơdai hăm kon pơlei pơla lăm noh. Lu đĭch đam Sư gô kơkuh kơ
         Sư tơ noh.4 Lu sư gô 'bôh muh măt 'Bok Kei-Dei păng đei chơ̆m đŏng yâu 'Bok Kei-Dei tơ klĕng lu
         sư. 5 Măng klăm ưh pă đei boih păng lu sư ưh kơ kăl kơ măt 'năr dah ŭnh kiơ pơchrang hơdah
         kơ lu sư dơ̆ng ôh yua kơ akâu 'Bok Kei-Dei oei tơ noh pơchrang ăn kơ lu sư. Lu sư
         gô pơgơ̆r ling-lang khŏm khŏm tơ noh.Kră Yang wă jê̆ jur6 Linh jang ei khan dơ̆ng kơ inh: “Tôm tơdrong âu gô đei tơpă bơ̆n gơh lui. Sơ̆ 'Bok
         Kei-Dei wơh lu bơngai pơtruh nơ̆r Sư, mă dang ei kư̆m thoi noh Sư kư̆m wơh inh mă
         linh jang 'lơ̆ng Sư hai, năm chă pơtruh kơ lu đĭch đam Sư tơdrong wă jê̆ truh noh.”7 Yêsu khan: “Inh wă jê̆ jur boih, bơngai bu lui păng kiơ̆ hloi dôm nơ̆r 'Bok Kei-Dei
         roi tơbăt ăn tơ lăm sơ̆p hla bơar âu, bơngai noh sư hiôk tơpă.”8 Anăn inh Yôhan bơngai mă kơtơ̆ng păng 'bôh dôm tơdrong noh. Inh kơtơ̆ng păng 'bôh
         nhên tôm thoi noh boih na inh 'nap kơkuh kơ linh jang 'bơ̆t jơ̆ng sư. 9 Mă-lei sư khan: “Ih 'nĕ kơkuh kơ inh, yua kơ inh kư̆m đĭch đam 'Bok Kei-Dei thoi ih,
         thoi lu bôl buăl ih mă pơtruh nơ̆r Sư păng thoi lu bơngai mă lui kiơ̆ kơ tơdrong chih
         lăm sơ̆p hla bơar âu. Ih athei kơkuh kơ 'Bok Kei-Dei đĕch trŏ.”10 Na linh jang 'lơ̆ng ei khan dơ̆ng kơ inh: “Dôm tơdrong 'Bok Kei-Dei tơbăt ăn kơ bơ̆n
         lăm sơ̆p hla bơar Sư âu, ih 'nĕ kơ ôn, ih athei roi tơbăt ăn kơ đe, yua kơ tơdrong
         âu wă jê̆ truh tơpă. 11 Bơngai bu arăng kơ̆l oei 'maih pơm kơnê̆, lê̆ sư pơm kơnê̆ khŏm khŏm kư̆m bưh. Bơngai
         bu pơm 'lơ̆ng, sư athei kơchăng pơm 'lơ̆ng ling-lang.”12 Yêsu khan thoi âu: “Inh jê̆ jur boih. Inh chĕp tơmam apah lu sư, rim 'nu kiơ̆ kơ lu
         sư đei pơm. 13 Inh thoi chư A, jĭ blŭng-a kơla chă adrol kơ đĭ-đăng lăm dôm tơdrong. Păng Inh kư̆m
         thoi chư Y, tuch-luch năr tôch kư̆m oei đei Inh.”14 Bơngai bu pih ao sư rơgoh bơngai noh boih hiôk. Bơngai noh gơh sa plei 'long mă kon
         bơngai arih ling-lang. Păng sư noh gơh mơ̆t 'măng dur Pơlei Jêrusalem 'nao. 15 Lu bơngai pơm kơnê̆, lu bơngai pơm pơjâu chă sol đe, lu bơngai pơm pơyô kư̆ kă, lu
         bơngai pơlôch đe, lu bơngai kơkuh kơ yang nai păng dôm lu bơngai mă hơlĕnh kơ đe ưh
         kơ gơh mơ̆t ôh.16 Yêsu khan dơ̆ng thoi âu: “Inh Yêsu, Inh wơh linh jang 'lơ̆ng năm tơbăt ăn kơ lu iĕm
         mă lui kơ 'Bok Kei-Dei tơ rim anih dôm lu tơdrong âu. Inh Kon Sâu Đawit, Inh pơchrang
         kơ iĕm hơdah thoi sơnglŏng wŏng-tar.”17 Yang Bơhngol 'Lơ̆ng hăm akăn Kon Triu bơtho khan kơ lu bơngai tam mă lui thoi âu:
         “Bu ol kơ đak nhă bĕ.”Na lu bơngai lui mă mơ̆ng đe đŏk hla bơar tơdrong âu, bĕ lu iĕm kư̆m wang chă bơtho
         đe thoi noh mơ̆n, khan: “Bu ol kơ đak nhă bĕ.”Năm bĕ bu ol kơ đak, nhă đak noh; đak noh gơh arih kon bơngai ling-lang, nhă đĕch
         ưh kơ răt ôh.Kuă ăn đe pơthim dah tŭk nơ̆r Sư18 Na 'nâu inh Yôhan wă khan lê̆ kơ đe bu mă kơtơ̆ng boih hla bơar 'Bok Kei-Dei chih
         tơbăt kơ bơ̆n âu: Tơ̆ng bu pơma pơthim nơ̆r sư tơ lăm hla bơar âu, bơngai noh 'Bok
         Kei-Dei kư̆m pơthim ăn kơ sư tơdrong pơmat kiơ̆ thoi Sư pơkă tơ lăm hla bơar âu. 19 Bơngai bu tŭk nơ̆r 'Bok Kei-Dei đơ̆ng lăm sơ̆p hla bơar Sư âu, bơngai noh Sư ưh kơ
         ăn sa plei 'long kon bơngai arih ôh, plei 'long mă Sư đei roi kơ bơ̆n lăm sơ̆p hla
         bơar âu. Sư kư̆m ưh kơ ăn sư mơ̆t tơ Pơlei Jêrusalem 'nao, pơlei mă Sư đei roi kơ
         bơ̆n tơ lăm sơ̆p hla bơar âu.20 'Bok mă pơm kơdranh kơ dôm tơdrong âu Sư khan: “Inh wă jê̆ jur tơpă.”Tơpă, ơ Kră Yang Yêsu, dah jur bĕ.21 Inh apinh Kră Yang Yêsu wei-lăng đĭ-đăng kơ lu kon 'Bok Kei-Dei lăm tôm tơdrong. A-men.
         
            

         
      

   